
        ਪਰਮੇਸ਼ੁਰ ਦਾ ਕੰਮ ਅਤੇ ਮਨੁੱਖ ਦਾ ਅਮਲ
      

      	
        ਮਸੀਹ ਦਾ ਮੂਲ-ਤੱਤ ਸਵਰਗੀ ਪਿਤਾ ਦੀ ਇੱਛਾ ਪ੍ਰਤੀ ਆਗਿਆਕਾਰਤਾ ਹੈ
      

      	
        ਮਨੁੱਖ ਦੇ ਸਧਾਰਣ ਜੀਵਨ ਨੂੰ ਬਹਾਲ ਕਰਨਾ ਅਤੇ ਉਸ ਨੂੰ ਇੱਕ ਸ਼ਾਨਦਾਰ ਮੰਜ਼ਲ ’ਤੇ ਲੈ ਜਾਣਾ
      

      	
        ਪਰਮੇਸ਼ੁਰ ਅਤੇ ਮਨੁੱਖ ਇਕੱਠੇ ਆਰਾਮ ਵਿੱਚ ਪ੍ਰਵੇਸ਼ ਕਰਨਗੇ
      

      	
        ਜਦੋਂ ਤਕ ਤੈਨੂੰ ਯਿਸੂ ਦੀ ਆਤਮਿਕ ਦੇਹ ਨੂੰ ਵੇਖਣਾ ਮਿਲੇਗਾ, ਪਰਮੇਸ਼ੁਰ ਨਵਾਂ ਆਕਾਸ਼ ਅਤੇ ਨਵੀਂ ਧਰਤੀ ਬਣਾ ਚੁੱਕਿਆ ਹੋਵੇਗਾ
      

      	
        ਜਿਹੜੇ ਮਸੀਹ ਦੇ ਅਨਕੂਲ ਨਹੀਂ, ਉਹ ਯਕੀਨਨ ਹੀ ਪਰਮੇਸ਼ੁਰ ਦੇ ਵਿਰੋਧੀ ਹਨ
      

      	
        ਸੱਦੇ ਹੋਏ ਬਹੁਤ ਹਨ, ਪਰ ਚੁਣੇ ਹੋਏ ਥੋੜ੍ਹੇ ਹਨ
      

      	
        ਤੁਹਾਨੂੰ ਮਸੀਹ ਨਾਲ ਅਨੁਕੂਲਤਾ ਦਾ ਰਾਹ ਭਾਲਣਾ ਚਾਹੀਦਾ ਹੈ
      

      	
        ਕੀ ਤੂੰ ਪਰਮੇਸ਼ੁਰ ਦਾ ਇੱਕ ਸੱਚਾ ਵਿਸ਼ਵਾਸੀ ਹੈਂ?
      

      	
        ਮਸੀਹ ਨਿਆਂ ਦੇ ਕੰਮ ਨੂੰ ਸੱਚਾਈ ਦੁਆਰਾ ਕਰਦਾ ਹੈ
      

      	
        ਕੀ ਤੂੰ ਜਾਣਦਾ ਹੈਂ? ਪਰਮੇਸ਼ੁਰ ਨੇ ਮਨੁੱਖਾਂ ਦਰਮਿਆਨ ਮਹਾਨ ਕਾਰਜ ਕੀਤਾ ਹੈ
      

      	
        ਸਿਰਫ਼ ਆਖਰੀ ਦਿਨਾਂ ਦਾ ਮਸੀਹ ਹੀ ਮਨੁੱਖ ਨੂੰ ਸਦੀਵੀ ਜ਼ਿੰਦਗੀ ਦਾ ਰਾਹ ਦੇ ਸਕਦਾ ਹੈ
      

      	
        ਆਪਣੀ ਮੰਜ਼ਿਲ ਲਈ ਲੋੜੀਂਦੀ ਮਾਤਰਾ ਵਿੱਚ ਚੰਗੇ ਕੰਮ ਤਿਆਰ ਕਰੋ
      

      	
        ਤੂੰ ਕਿਸ ਦੇ ਪ੍ਰਤੀ ਵਫ਼ਾਦਾਰ ਹੈਂ?
      

      	
        ਮੰਜ਼ਲ ਬਾਰੇ
      

      	
        ਤਿੰਨ ਸਿੱਖਿਆਵਾਂ
      

      	
        ਅਪਰਾਧ ਮਨੁੱਖ ਨੂੰ ਨਰਕ ਵੱਲ ਲੈ ਜਾਣਗੇ
      

      	
        ਪਰਮੇਸ਼ੁਰ ਦੇ ਸੁਭਾਅ ਨੂੰ ਸਮਝਣਾ ਬਹੁਤ ਜ਼ਰੂਰੀ ਹੈ
      

      	
        ਧਰਤੀ ਉੱਤਲੇ ਪਰਮੇਸ਼ੁਰ ਨੂੰ ਕਿਵੇਂ ਜਾਣੀਏ
      

      	
        ਧੋਖਾ: ਇੱਕ ਬਹੁਤ ਗੰਭੀਰ ਸਮੱਸਿਆ (1)
      

      	
        ਧੋਖਾ: ਇੱਕ ਬਹੁਤ ਗੰਭੀਰ ਸਮੱਸਿਆ (2)
      

      	
        ਤੁਹਾਨੂੰ ਆਪਣੇ ਕੰਮਾਂ ’ਤੇ ਵਿਚਾਰ ਕਰਨਾ ਚਾਹੀਦਾ ਹੈ
      

      	
        ਮਨੁੱਖ ਦੇ ਜੀਵਨ ਦਾ ਸੋਮਾ ਪਰਮੇਸ਼ੁਰ ਹੈ
      

      	
        ਸਰਬਸ਼ਕਤੀਮਾਨ ਦਾ ਵਿਰਲਾਪ
      

      	
        ਪਰਮੇਸ਼ੁਰ ਦੇ ਪਰਗਟ ਹੋਣ ਨਾਲ ਇੱਕ ਨਵੇਂ ਯੁੱਗ ਦਾ ਅਰੰਭ ਹੋਇਆ ਹੈ
      

      	
        ਪਰਮੇਸ਼ੁਰ ਨੂੰ ਮਨੁੱਖਜਾਤੀ ਦੇ ਨਸੀਬ ਉੱਤੇ ਪਰਧਾਨਗੀ ਹਾਸਲ ਹੈ
      

      	
        ਪਰਮੇਸ਼ੁਰ ਨੂੰ ਜਾਣਨਾ ਹੀ ਪਰਮੇਸ਼ੁਰ ਦਾ ਭੈ ਮੰਨਣ ਅਤੇ ਬੁਰਾਈ ਨੂੰ ਤਿਆਗਣ ਦਾ ਮਾਰਗ ਹੈ
      

      	
        ਪਰਮੇਸ਼ੁਰ ਦੇ ਨਿਆਂ ਅਤੇ ਉਸ ਦੀ ਤਾੜਨਾ ਵਿੱਚ ਉਸ ਦੇ ਪ੍ਰਗਟਾਉ ਨੂੰ ਵੇਖਣਾ
      

    

  


ਮੁਖਬੰਧ

ਹਾਲਾਂਕਿ ਬਹੁਤ ਸਾਰੇ ਲੋਕ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦੇ ਹਨ, ਪਰ ਕੁਝ ਹੀ ਸਮਝਦੇ ਹਨ ਕਿ ਪਰਮੇਸ਼ੁਰ ਵਿੱਚ ਨਿਹਚਾ ਦਾ ਕੀ ਮਤਲਬ ਹੈ, ਅਤੇ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਰੂਪ ਬਣਨ ਲਈ ਉਨ੍ਹਾਂ ਲਈ ਕੀ ਕਰਨਾ ਜ਼ਰੂਰੀ ਹੈ। ਅਜਿਹਾ ਇਸ ਲਈ ਹੈ, ਕਿਉਂਕਿ ਲੋਕ ਹਾਲਾਂਕਿ “ਪਰਮੇਸ਼ੁਰ” ਸ਼ਬਦ ਅਤੇ “ਪਰਮੇਸ਼ੁਰ ਦਾ ਕੰਮ” ਵਰਗੇ ਵਾਕਾਂਸ਼ਾਂ ਨੂੰ ਪਛਾਣਦੇ ਹਨ, ਪਰ ਉਹ ਪਰਮੇਸ਼ੁਰ ਨੂੰ ਨਹੀਂ ਜਾਣਦੇ, ਅਤੇ ਉਸ ਦੇ ਕੰਮ ਬਾਰੇ ਜਾਣਨਾ ਤਾਂ ਦੂਰ ਦੀ ਗੱਲ ਰਹੀ। ਇਸ ਲਈ ਕੋਈ ਹੈਰਾਨੀ ਵਾਲੀ ਗੱਲ ਨਹੀਂ ਕਿ ਉਹ ਸਾਰੇ ਜੋ ਪਰਮੇਸ਼ੁਰ ਨੂੰ ਨਹੀਂ ਜਾਣਦੇ, ਉਸ ਬਾਰੇ ਆਪਣੇ ਵਿਸ਼ਵਾਸ ਨੂੰ ਲੈ ਕੇ ਭਰਮ ਵਿੱਚ ਰਹਿੰਦੇ ਹਨ। ਲੋਕ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨੂੰ ਗੰਭੀਰਤਾ ਨਾਲ ਨਹੀਂ ਲੈਂਦੇ, ਅਤੇ ਇਹ ਸਮੁੱਚੇ ਤੌਰ ਤੇ ਇਸ ਲਈ ਹੈ ਕਿਉਂਕਿ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨਾ ਉਨ੍ਹਾਂ ਲਈ ਬਹੁਤ ਅਣਜਾਣਾ, ਅਤੇ ਬਹੁਤ ਅਜੀਬ ਹੈ। ਇਸ ਤਰ੍ਹਾਂ, ਉਹ ਪਰਮੇਸ਼ੁਰ ਦੀਆਂ ਮੰਗਾਂ ’ਤੇ ਖਰੇ ਨਹੀਂ ਉਤਰਦੇ। ਦੂਜੇ ਸ਼ਬਦਾਂ ਵਿੱਚ, ਜੇ ਲੋਕ ਪਰਮੇਸ਼ੁਰ ਨੂੰ ਨਹੀਂ ਜਾਣਦੇ, ਅਤੇ ਉਸ ਦੇ ਕੰਮ ਨੂੰ ਨਹੀਂ ਜਾਣਦੇ, ਤਾਂ ਉਹ ਪਰਮੇਸ਼ੁਰ ਦੇ ਇਸਤੇਮਾਲ ਦੇ ਯੋਗ ਨਹੀਂ ਹਨ, ਅਤੇ ਉਸ ਦੀ ਇੱਛਾ ਨੂੰ ਸੰਤੁਸ਼ਟ ਕਰਨ ਦੇ ਯੋਗ ਹੋਣਾ ਤਾਂ ਦੂਰ ਦੀ ਗੱਲ ਰਹੀ। “ਪਰਮੇਸ਼ੁਰ ਵਿੱਚ ਵਿਸ਼ਵਾਸ” ਦਾ ਅਰਥ ਇਹ ਮੰਨਣਾ ਹੈ ਕਿ ਪਰਮੇਸ਼ੁਰ ਹੈ; ਇਹ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਦੇ ਸੰਬੰਧ ਵਿੱਚ ਸਭ ਤੋਂ ਸਰਲ ਧਾਰਣਾ ਹੈ। ਇਸ ਤੋਂ ਵੀ ਵੱਧ ਕੇ, ਇਹ ਮੰਨਣਾ ਕਿ ਪਰਮੇਸ਼ੁਰ ਹੈ, ਪਰਮੇਸ਼ੁਰ ਵਿੱਚ ਸੱਚਮੁੱਚ ਵਿਸ਼ਵਾਸ ਕਰਨ ਵਰਗਾ ਨਹੀਂ ਹੈ; ਸਗੋਂ ਇਹ ਮਜਬੂਤ ਧਾਰਮਿਕ ਸੰਕੇਤਾਂ ਨਾਲ ਇੱਕ ਕਿਸਮ ਦੀ ਸਰਲ ਨਿਹਚਾ ਹੈ। ਪਰਮੇਸ਼ੁਰ ਵਿੱਚ ਸੱਚੀ ਨਿਹਚਾ ਦਾ ਅਰਥ ਇਹ ਹੈ: ਇਸ ਵਿਸ਼ਵਾਸ ਦੇ ਆਧਾਰ ਤੇ ਕਿ ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ’ਤੇ ਪ੍ਰਭੂਤਾ ਰੱਖਦਾ ਹੈ, ਵਿਅਕਤੀ ਉਸ ਦੇ ਵਚਨਾਂ ਅਤੇ ਉਸ ਦੇ ਕੰਮ ਦਾ ਅਨੁਭਵ ਕਰਦਾ ਹੈ, ਆਪਣੇ ਭ੍ਰਿਸ਼ਟ ਸੁਭਾਅ ਨੂੰ ਸ਼ੁੱਧ ਕਰਦਾ ਹੈ, ਪਰਮੇਸ਼ੁਰ ਦੀ ਇੱਛਾ ਨੂੰ ਸੰਤੁਸ਼ਟ ਕਰਦਾ ਹੈ, ਅਤੇ ਪਰਮੇਸ਼ੁਰ ਨੂੰ ਜਾਣਦਾ ਹੈ। ਸਿਰਫ਼ ਇਸ ਕਿਸਮ ਦੇ ਸਫ਼ਰ ਨੂੰ ਹੀ “ਪਰਮੇਸ਼ੁਰ ਵਿੱਚ ਨਿਹਚਾ” ਕਿਹਾ ਜਾ ਸਕਦਾ ਹੈ। ਪਰ ਲੋਕ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਨੂੰ ਅਕਸਰ ਬਹੁਤ ਸਰਲ ਅਤੇ ਤੁੱਛ ਮਾਮਲਾ ਮੰਨਦੇ ਹਨ। ਪਰਮੇਸ਼ੁਰ ’ਤੇ ਇਸ ਤਰ੍ਹਾਂ ਵਿਸ਼ਵਾਸ ਕਰਨ ਵਾਲੇ ਲੋਕ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਦਾ ਅਰਥ ਗੁਆ ਚੁੱਕੇ ਹਨ, ਅਤੇ ਭਾਵੇਂ ਉਹ ਬਿਲਕੁਲ ਅੰਤ ਤਕ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨਾ ਜਾਰੀ ਰੱਖਣ, ਉਨ੍ਹਾਂ ਨੂੰ ਕਦੇ ਪਰਮੇਸ਼ੁਰ ਦੀ ਪ੍ਰਵਾਨਗੀ ਪ੍ਰਾਪਤ ਨਹੀਂ ਹੋਏਗੀ, ਕਿਉਂਕਿ ਉਹ ਗ਼ਲਤ ਮਾਰਗ ’ਤੇ ਚੱਲਦੇ ਹਨ। ਅੱਜ ਵੀ ਅਜਿਹੇ ਲੋਕ ਹਨ ਜੋ ਪਰਮੇਸ਼ੁਰ ਵਿੱਚ ਲਿਖਤਾਂ ਅਤੇ ਖੋਖਲੀਆਂ ਸਿੱਖਿਆਵਾਂ ਅਨੁਸਾਰ ਵਿਸ਼ਵਾਸ ਕਰਦੇ ਹਨ। ਉਹ ਨਹੀਂ ਜਾਣਦੇ ਕਿ ਪਰਮੇਸ਼ੁਰ ਵਿੱਚ ਉਨ੍ਹਾਂ ਦੇ ਵਿਸ਼ਵਾਸ ਦਾ ਕੋਈ ਸਾਰ ਨਹੀਂ ਹੈ, ਅਤੇ ਉਹ ਪਰਮੇਸ਼ੁਰ ਦੀ ਪ੍ਰਵਾਨਗੀ ਪ੍ਰਾਪਤ ਨਹੀਂ ਕਰ ਸਕਦੇ। ਫਿਰ ਵੀ ਉਹ ਪਰਮੇਸ਼ੁਰ ਤੋਂ ਸਲਾਮਤੀ ਲਈ ਅਸੀਸਾਂ ਅਤੇ ਕਾਫ਼ੀ ਕਿਰਪਾ ਲਈ ਪ੍ਰਾਰਥਨਾ ਕਰਦੇ ਹਨ। ਆਓ ਰੁਕੀਏ, ਆਪਣੇ ਮਨ ਨੂੰ ਸ਼ਾਂਤ ਕਰੀਏ, ਅਤੇ ਖੁਦ ਨੂੰ ਪੁੱਛੀਏ: ਕੀ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਦਾ ਅਰਥ ਪਰਮੇਸ਼ੁਰ ਤੋਂ ਜ਼ਿਆਦਾ ਕਿਰਪਾ ਪ੍ਰਾਪਤ ਕਰਨ ਤੋਂ ਵੱਧ ਕੁਝ ਨਹੀਂ ਹੈ? ਕੀ ਉਹ ਲੋਕ ਜੋ ਪਰਮੇਸ਼ੁਰ ਨੂੰ ਜਾਣੇ ਬਿਨਾਂ ਉਸ ਵਿੱਚ ਵਿਸ਼ਵਾਸ ਕਰਦੇ ਹਨ ਜਾਂ ਜੋ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦੇ ਹਨ ਅਤੇ ਫਿਰ ਵੀ ਉਸ ਦਾ ਵਿਰੋਧ ਕਰਦੇ ਹਨ ਸੱਚਮੁੱਚ ਪਰਮੇਸ਼ੁਰ ਦੀ ਇੱਛਾ ਨੂੰ ਸੰਤੁਸ਼ਟ ਕਰਨ ਦੇ ਯੋਗ ਹਨ।

ਪਰਮੇਸ਼ੁਰ ਅਤੇ ਮਨੁੱਖ ਨੂੰ ਬਰਾਬਰ ਨਹੀਂ ਕਿਹਾ ਜਾ ਸਕਦਾ। ਉਸ ਦਾ ਸਾਰ ਅਤੇ ਉਸ ਦਾ ਕੰਮ ਮਨੁੱਖ ਲਈ ਸਭ ਤੋਂ ਜ਼ਿਆਦਾ ਕਲਪਨਾ ਤੋਂ ਪਰੇ (ਅਥਾਹ) ਅਤੇ ਸਮਝ ਤੋਂ ਬਾਹਰ ਹੈ। ਜੇ ਪਰਮੇਸ਼ੁਰ ਮਨੁੱਖ ਦੇ ਸੰਸਾਰ ਵਿੱਚ ਵਿਅਕਤੀਗਤ ਰੂਪ ਵਿੱਚ ਆਪਣਾ ਕੰਮ ਨਾ ਕਰੇ ਅਤੇ ਆਪਣੇ ਵਚਨ ਨਾ ਕਹੇ, ਤਾਂ ਮਨੁੱਖ ਕਦੇ ਵੀ ਪਰਮੇਸ਼ੁਰ ਦੀ ਇੱਛਾ ਨੂੰ ਸਮਝਣ ਦੇ ਯੋਗ ਨਹੀਂ ਹੋਏਗਾ। ਅਤੇ ਇਸ ਲਈ, ਉਹ ਲੋਕ ਵੀ ਜਿਨ੍ਹਾਂ ਨੇ ਆਪਣਾ ਸਮੁੱਚਾ ਜੀਵਨ ਪਰਮੇਸ਼ੁਰ ਨੂੰ ਸਮਰਪਤ ਕਰ ਦਿੱਤਾ ਹੈ ਉਸ ਦੀ ਪ੍ਰਵਾਨਗੀ ਪ੍ਰਾਪਤ ਕਰਨ ਦੇ ਯੋਗ ਨਹੀਂ ਹੁੰਦੇ। ਜੇ ਪਰਮੇਸ਼ੁਰ ਆਪਣਾ ਕੰਮ ਕਰਨ ਲਈ ਤਿਆਰ ਨਾ ਹੋਏ, ਤਾਂ ਮਨੁੱਖ ਭਾਵੇਂ ਕਿੰਨਾ ਵੀ ਚੰਗਾ ਕਿਉਂ ਨਾ ਕਰੇ,ਇਹ ਸਭ ਬੇਕਾਰ ਹੋਏਗਾ, ਕਿਉਂਕਿ ਪਰਮੇਸ਼ੁਰ ਦੇ ਵਿਚਾਰ ਹਮੇਸ਼ਾ ਮਨੁੱਖ ਦੇ ਵਿਚਾਰਾਂ ਤੋਂ ਉੱਚੇ ਰਹਿਣਗੇ, ਅਤੇ ਪਰਮੇਸ਼ੁਰ ਦੀ ਬੁੱਧ ਮਨੁੱਖ ਦੀ ਸਮਝ ਤੋਂ ਪਰੇ ਹੈ। ਅਤੇ ਇਸ ਲਈ ਮੈਂ ਕਹਿੰਦਾ ਹਾਂ ਕਿ ਜੋ ਲੋਕ ਪਰਮੇਸ਼ੁਰ ਅਤੇ ਉਸ ਦੇ ਕੰਮ ਨੂੰ “ਪੂਰੀ ਤਰ੍ਹਾਂ ਸਮਝਣ” ਦਾ ਦਾਆਵਾ ਕਰਦੇ ਹਨ ਉਹ ਅਨਾੜੀ ਹਨ; ਉਹ ਸਾਰੇ ਹੰਕਾਰੀ ਅਤੇ ਅਗਿਆਨੀ ਹਨ। ਮਨੁੱਖ ਨੂੰ ਪਰਮੇਸ਼ੁਰ ਦੇ ਕੰਮ ਨੂੰ ਪਰਿਭਾਸ਼ਿਤ ਨਹੀਂ ਕਰਨਾ ਚਾਹੀਦਾ; ਸਗੋਂ ਮਨੁੱਖ ਪਰਮੇਸ਼ੁਰ ਦੇ ਕੰਮ ਨੂੰ ਪਰਿਭਾਸ਼ਿਤ ਨਹੀਂ ਕਰ ਸਕਦਾ। ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ, ਮਨੁੱਖ ਇੰਨਾ ਮਹੱਤਵਹੀਣ ਹੈ ਜਿੰਨੀ ਕਿ ਇੱਕ ਕੀੜੀ; ਤਾਂ ਮਨੁੱਖ ਪਰਮੇਸ਼ੁਰ ਦੇ ਕੰਮ ਦੀ ਥਾਹ ਕਿਵੇਂ ਪਾ ਸਕਦਾ ਹੈ? ਉਹ ਲੋਕ ਜੋ ਜ਼ੋਰ-ਜ਼ੋਰ ਦੀ ਇਹ ਬੋਲਣਾ ਪਸੰਦੇ ਕਰਦੇ ਹਨ, “ਪਰਮੇਸ਼ੁਰ ਇਸ ਤਰ੍ਹਾਂ ਨਾਲ ਜਾਂ ਉਸ ਤਰ੍ਹਾਂ ਨਾਲ ਕੰਮ ਨਹੀਂ ਕਰਦਾ”, ਜਾਂ “ਪਰਮੇਸ਼ੁਰ ਇੰਝ ਦਾ ਹੈ ਜਾਂ ਉਂਝ ਦਾ ਹੈ”—ਕੀ ਉਹ ਅਭਿਮਾਨ ਨਾਲ ਗੱਲ ਨਹੀਂ ਕਰ ਰਹੇ? ਸਾਨੂੰ ਸਾਰਿਆਂ ਨੂੰ ਇਹ ਜਾਣਨਾ ਚਾਹੀਦਾ ਹੈ ਮਨੁੱਖ, ਜੋ ਸਰੀਰ ਦਾ ਹੈ, ਸ਼ਤਾਨ ਦੁਆਰਾ ਭ੍ਰਿਸ਼ਟ ਕੀਤਾ ਗਿਆ ਹੈ। ਮਨੁੱਖਜਾਤੀ ਦਾ ਸੁਭਾਅ ਹੀ ਪਰਮੇਸ਼ੁਰ ਦਾ ਵਿਰੋਧ ਕਰਨਾ ਹੈ। ਮਨੁੱਖਜਾਤੀ ਪਰਮੇਸ਼ੁਰ ਦੇ ਬਰਾਬਰ ਨਹੀਂ ਹੋ ਸਕਦੀ, ਮਨੁੱਖਜਾਤੀ ਵੱਲੋਂ ਪਰਮੇਸ਼ੁਰ ਦੇ ਕੰਮ ਲਈ ਸਲਾਹ ਦੇਣਾ ਤਾਂ ਦੂਰ ਦੀ ਗੱਲ ਰਹੀ। ਜਿੱਥੇ ਤਕ ਇਸ ਗੱਲ ਦਾ ਸੰਬੰਧ ਹੈ ਕਿ ਪਰਮੇਸ਼ੁਰ ਮਨੁੱਖ ਦੀ ਰਹਿਨੁਮਾਈ ਕਿਵੇਂ ਕਰਦਾ ਹੈ, ਇਹ ਖੁਦ ਪਰਮੇਸ਼ੁਰ ਦਾ ਕੰਮ ਹੈ। ਇਹ ਉਚਿਤ ਹੈ ਕਿ ਮਨੁੱਖ ਨੂੰ ਇਸ ਜਾਂ ਉਸ ਵਿਚਾਰ ਦਾ ਦਮ ਭਰਨ ਦੀ ਬਜਾਏ ਅਧੀਨ ਹੋਣਾ ਚਾਹੀਦਾ ਹੈ, ਕਿਉਂਕਿ ਮਨੁੱਖ ਕੁਝ ਨਹੀਂ ਧੂੜ ਮਾਤਰ ਹੈ। ਕਿਉਂਕਿ ਸਾਡਾ ਇਰਾਦਾ ਪਰਮੇਸ਼ੁਰ ਦੀ ਖੋਜ ਕਰਨ ਦਾ ਹੈ, ਇਸ ਲਈ ਸਾਨੂੰ ਪਰਮੇਸ਼ੁਰ ਦੇ ਵਿਚਾਰ ਲਈ ਉਸ ਦੇ ਕੰਮ ਉੱਪਰ ਆਪਣੀਆਂ ਧਾਰਣਾਵਾਂ ਨਹੀਂ ਮੜ੍ਹਨੀਆਂ ਚਾਹੀਦੀਆਂ, ਅਤੇ ਜਾਣਬੁੱਝ ਕੇ ਪਰਮੇਸ਼ੁਰ ਦੇ ਕੰਮ ਦਾ ਵਿਰੋਧ ਕਰਨ ਲਈ ਆਪਣੇ ਭ੍ਰਿਸ਼ਟ ਸੁਭਾਅ ਨੂੰ ਇਸ ਦੀ ਇੰਤਹਾ ਤਕ ਤਾਂ ਬਿਲਕੁਲ ਨਹੀਂ ਵਰਤਣਾ ਚਾਹੀਦਾ। ਕੀ ਇਹ ਸਾਨੂੰ ਮਸੀਹ-ਵਿਰੋਧੀ ਨਹੀਂ ਬਣਾਏਗਾ? ਅਜਿਹੇ ਲੋਕ ਪਰਮੇਸ਼ੁਰ ਵਿੱਚ ਕਿਵੇਂ ਵਿਸ਼ਵਾਸ ਕਰ ਸਕਦੇ ਹਨ? ਕਿਉਂਕਿ ਅਸੀਂ ਵਿਸ਼ਵਾਸ ਕਰਦੇ ਹਾਂ ਕਿ ਪਰਮੇਸ਼ੁਰ ਹੈ, ਅਤੇ ਕਿਉਂਕਿ ਅਸੀਂ ਉਸਨੂੰ ਸੰਤੁਸ਼ਟ ਕਰਨਾ ਅਤੇ ਦੇਖਣਾ ਚਾਹੁੰਦੇ ਹਾਂ, ਇਸ ਲਈ ਸਾਨੂੰ ਸੱਚਾਈ ਦੇ ਰਾਹ ਦੀ ਖੋਜ ਕਰਨੀ ਚਾਹੀਦੀ ਹੈ, ਅਤੇ ਪਰਮੇਸ਼ੁਰ ਦੇ ਅਨੁਕੂਲ ਰਹਿਣ ਦੇ ਰਾਹ ਦੀ ਤਲਾਸ਼ ਕਰਨੀ ਚਾਹੀਦੀ ਹੈ। ਸਾਨੂੰ ਉਸ ਦੇ ਕਰੜੇ ਵਿਰੋਧ ਵਿੱਚ ਨਹੀਂ ਖੜ੍ਹੇ ਹੋਣਾ ਚਾਹੀਦਾ। ਅਜਿਹੇ ਕੰਮਾਂ ਨਾਲ ਸੰਭਵ ਤੌਰ ਤੇ ਕੀ ਚੰਗਾ ਹੋ ਸਕਦਾ ਹੈ?

ਅੱਜ, ਪਰਮੇਸ਼ੁਰ ਨੇ ਨਵਾਂ ਕੰਮ ਕੀਤਾ ਹੈ। ਤੂੰ ਸ਼ਾਇਦ ਇਨ੍ਹਾਂ ਵਚਨਾਂ ਨੂੰ ਸਵੀਕਾਰ ਨਾ ਕਰ ਸਕੇਂ, ਅਤੇ ਉਹ ਸ਼ਾਇਦ ਤੈਨੂੰ ਅਜੀਬ ਲੱਗਣ, ਪਰ ਮੈਂ ਤੈਨੂੰ ਆਪਣੀ ਸੁਭਾਵਕਤਾ ਪਰਗਟ ਨਾ ਕਰਨ ਦੀ ਸਲਾਹ ਦਿਆਂਗਾ, ਕਿਉਂਕਿ ਸਿਰਫ਼ ਉਹ ਲੋਕ ਸੱਚਾਈ ਨੂੰ ਪ੍ਰਾਪਤ ਕਰ ਸਕਦੇ ਹਨ ਜੋ ਪਰਮੇਸ਼ੁਰ ਸਾਹਮਣੇ ਧਾਰਮਿਕਤਾ ਲਈ ਸੱਚੀ ਭੁੱਖ ਅਤੇ ਪਿਆਸ ਰੱਖਦੇ ਹਨ, ਅਤੇ ਸਿਰਫ਼ ਉਹ ਹੀ ਪਰਮੇਸ਼ੁਰ ਦੁਆਰਾ ਪ੍ਰਕਾਸ਼ਮਾਨ ਕੀਤੇ ਜਾ ਸਕਦੇ ਹਨ ਅਤੇ ਉਸ ਦੀ ਰਹਿਨੁਮਾਈ ਪ੍ਰਾਪਤ ਕਰ ਸਕਦੇ ਹਨ ਜੋ ਅਸਲ ਵਿੱਚ ਧਰਮੀ ਹਨ। ਨਤੀਜੇ ਸੰਜਮ ਅਤੇ ਸ਼ਾਂਤੀ ਨਾਲ ਸੱਚਾਈ ਦੀ ਖੋਜ ਕਰਨ ਨਾਲ ਪ੍ਰਾਪਤ ਹੁੰਦੇ ਹਨ, ਲੜਾਈ ਅਤੇ ਵਿਵਾਦ ਨਾਲ ਨਹੀਂ। ਜਦੋਂ ਮੈਂ ਇਹ ਕਹਿੰਦਾ ਹਾਂ ਕਿ “ਅੱਜ, ਪਰਮੇਸ਼ੁਰ ਨੇ ਨਵਾਂ ਕੰਮ ਕੀਤਾ ਹੈ” ਤਾਂ ਮੈਂ ਪਰਮੇਸ਼ੁਰ ਦੇ ਦੇਹ ਵਿੱਚ ਪਰਤਣ ਦੀ ਗੱਲ ਕਰ ਰਿਹਾ ਹੁੰਦਾ ਹਾਂ। ਸ਼ਾਇਦ ਇਹ ਵਚਨ ਤੈਨੂੰ ਪਰੇਸ਼ਾਨ ਨਾ ਕਰਦੇ ਹੋਣ; ਸ਼ਾਇਦ ਤੂੰ ਇਨ੍ਹਾਂ ਨਾਲ ਘਿਰਣਾ ਕਰਦਾ ਹੋਏਂ; ਜਾਂ ਇੱਥੋਂ ਤਕ ਕਿ ਸ਼ਾਇਦ ਇਹ ਤੈਨੂੰ ਬਹੁਤ ਦਿਲਚਸਪ ਲੱਗਣ। ਭਾਵੇਂ ਜੋ ਵੀ ਹੋਏ, ਮੈਨੂੰ ਉਮੀਦ ਹੈ ਕਿ ਉਹ ਸਭ ਜੋ ਅਸਲ ਵਿੱਚ ਪਰਮੇਸ਼ੁਰ ਦੇ ਪਰਗਟ ਹੋਣ ਲਈ ਚਾਹ ਕਰਦੇ ਹਨ ਇਸ ਤੱਥ ਦਾ ਸਾਹਮਣਾ ਕਰ ਸਕਦੇ ਹਨ ਅਤੇ ਇਸ ਦੇ ਬਾਰੇ ਵਿੱਚ ਤੁਰੰਤ ਸਿੱਟਿਆਂ ’ਤੇ ਪਹੁੰਚਣ ਦੀ ਬਜਾਏ, ਇਸ ਬਾਰੇ ਧਿਆਨ ਨਾਲ ਪੜਤਾਲ ਕਰ ਸਕਦੇ ਹਨ; ਇੱਕ ਸਮਝਦਾਰ ਵਿਅਕਤੀ ਨੂੰ ਅਜਿਹਾ ਹੀ ਕਰਨਾ ਚਾਹੀਦਾ ਹੈ।

ਅਜਿਹੀ ਚੀਜ਼ ਦੀ ਜਾਂਚ ਕਰਨਾ ਮੁਸ਼ਕਲ ਨਹੀਂ ਹੈ, ਪਰ ਇਸ ਦੇ ਲਈ ਸਾਡੇ ਵਿੱਚੋਂ ਹਰੇਕ ਨੂੰ ਇਸ ਸੱਚਾਈ ਨੂੰ ਜਾਣਨ ਦੀ ਲੋੜ ਹੈ: ਉਹ ਜੋ ਦੇਹਧਾਰੀ ਪਰਮੇਸ਼ੁਰ ਹੈ, ਉਸ ਦੇ ਕੋਲ ਪਰਮੇਸ਼ੁਰ ਦਾ ਸਾਰ ਹੋਏਗਾ, ਅਤੇ ਉਹ ਜੋ ਦੇਹਧਾਰੀ ਪਰਮੇਸ਼ੁਰ ਹੈ, ਉਸ ਦੇ ਕੋਲ ਪਰਮੇਸ਼ੁਰ ਦਾ ਪ੍ਰਗਟਾਵਾ ਹੋਏਗਾ। ਕਿਉਂਕਿ ਪਰਮੇਸ਼ੁਰ ਨੇ ਦੇਹ ਧਾਰਣ ਕੀਤੀ ਹੈ, ਇਸ ਲਈ ਉਹ ਉਸ ਕੰਮ ਨੂੰ ਸਾਹਮਣੇ ਲਿਆਏਗਾ ਜੋ ਉਹ ਕਰਨਾ ਚਾਹੁੰਦਾ ਹੈ, ਅਤੇ ਕਿਉਂਕਿ ਪਰਮੇਸ਼ੁਰ ਨੇ ਦੇਹ ਧਾਰਣ ਕੀਤੀ ਹੈ, ਇਸ ਲਈ ਉਹ ਉਸ ਨੂੰ ਵਿਅਕਤ ਕਰੇਗਾ ਜੋ ਉਹ ਹੈ, ਅਤੇ ਮਨੁੱਖ ਲਈ ਸੱਚਾਈ ਨੂੰ ਲਿਆਉਣ, ਉਸ ਨੂੰ ਜੀਵਨ ਪ੍ਰਦਾਨ ਕਰਨ, ਅਤੇ ਉਸ ਨੂੰ ਰਾਹ ਦਿਖਾਉਣ ਦੇ ਸਮਰੱਥ ਹੋਏਗਾ। ਜਿਸ ਦੇਹ ਵਿੱਚ ਪਰਮੇਸ਼ੁਰ ਦਾ ਸਾਰ ਨਹੀਂ ਹੈ, ਉਹ ਨਿਸ਼ਚਿਤ ਤੌਰ ਤੇ ਦੇਹਧਾਰੀ ਪਰਮੇਸ਼ੁਰ ਨਹੀਂ ਹੈ; ਇਸ ਵਿੱਚ ਕੋਈ ਸ਼ੱਕ ਨਹੀਂ ਹੈ। ਜੇ ਮਨੁੱਖ ਇਹ ਪਤਾ ਲਗਾਉਣਾ ਚਾਹੁੰਦਾ ਹੈ ਕਿ ਕੀ ਇਹ ਦੇਹਧਾਰੀ ਪਰਮੇਸ਼ੁਰ ਦਾ ਸਰੀਰ ਹੈ ਜਾਂ ਨਹੀਂ, ਤਾਂ ਉਸ ਨੂੰ ਜ਼ਰੂਰ ਇਸ ਦੀ ਪੁਸ਼ਟੀ ਉਸ ਦੁਆਰਾ ਵਿਅਕਤ ਕੀਤੇ ਗਏ ਸੁਭਾਅ ਅਤੇ ਉਸ ਦੁਆਰਾ ਕਹੇ ਵਚਨਾਂ ਤੋਂ ਕਰਨੀ ਚਾਹੀਦੀ ਹੈ। ਜਿਸ ਦਾ ਅਰਥ ਹੈ, ਇਸ ਗੱਲ ਦਾ ਨਿਸ਼ਚਾ ਕਰਨ ਲਈ ਕਿ ਇਹ ਦੇਹਧਾਰੀ ਪਰਮੇਸ਼ੁਰ ਦਾ ਸਰੀਰ ਹੈ ਜਾਂ ਨਹੀਂ, ਅਤੇ ਇਹ ਸੱਚਾ ਰਾਹ ਹੈ ਜਾਂ ਨਹੀਂ, ਵਿਅਕਤੀ ਲਈ ਉਸ ਦੇ ਸਾਰ ਦੇ ਆਧਾਰ ਤੇ ਭੇਦ ਕਰਨਾ ਜ਼ਰੂਰੀ ਹੈ। ਅਤੇ ਇਸ ਲਈ, ਇਹ ਨਿਰਧਾਰਤ ਕਰਨ ਕਿ ਇਹ ਦੇਹਧਾਰੀ ਪਰਮੇਸ਼ੁਰ ਦਾ ਸਰੀਰ ਹੈ ਜਾਂ ਨਹੀਂ, ਦੀ ਕੁੰਜੀ ਉਸ ਦੇ ਬਾਹਰੀ ਪ੍ਰਗਟਾਵੇ ਦੀ ਬਜਾਏ, ਉਸ ਦੇ ਸਾਰ ( ਉਸ ਦੇ ਕੰਮ, ਉਸ ਦੀਆਂ ਬਾਣੀਆਂ, ਉਸ ਦੇ ਸੁਭਾਅ, ਅਤੇ ਕਈ ਦੂਜੇ ਪਹਿਲੂਆਂ) ਵਿੱਚ ਹੈ। ਜੇ ਮਨੁੱਖ ਸਿਰਫ਼ ਉਸ ਦੇ ਬਾਹਰੀ ਰੂਪ ਦੀ ਪੜਤਾਲ ਕਰਦਾ ਹੈ, ਅਤੇ ਨਤੀਜੇ ਵਜੋਂ ਉਸ ਦੇ ਸਾਰ ਦੀ ਅਣਦੇਖੀ ਕਰਦਾ ਹੈ, ਤਾਂ ਇਸ ਨਾਲ ਉਸ ਦੇ ਅਗਿਆਨੀ ਅਤੇ ਅਣਜਾਣ ਹੋਣ ਦਾ ਪਤਾ ਲੱਗਦਾ ਹੈ। ਬਾਹਰੀ ਪ੍ਰਗਟਾਵਾ ਸਾਰ ਨੂੰ ਨਿਰਧਾਰਤ ਨਹੀਂ ਕਰ ਸਕਦਾ; ਇੰਨਾ ਹੀ ਨਹੀਂ, ਪਰਮੇਸ਼ੁਰ ਦਾ ਕੰਮ ਕਦੇ ਵੀ ਮਨੁੱਖ ਦੀਆਂ ਧਾਰਣਾਵਾਂ ਦੇ ਅਨੁਰੂਪ ਨਹੀਂ ਹੋ ਸਕਦਾ। ਕੀ ਯਿਸੂ ਦਾ ਬਾਹਰੀ ਪ੍ਰਗਟਾਵਾ ਮਨੁੱਖ ਦੀਆਂ ਧਾਰਣਾਵਾਂ ਦੇ ਵਿਪਰੀਤ ਨਹੀਂ ਸੀ? ਕੀ ਯਿਸੂ ਦਾ ਚਿਹਰਾ ਅਤੇ ਪਹਿਰਾਵਾ ਉਸ ਦੀ ਅਸਲ ਪਛਾਣ ਬਾਰੇ ਕੋਈ ਵੀ ਸੁਰਾਗ ਦੇਣ ਵਿੱਚ ਅਸਮਰਥ ਨਹੀਂ ਸਨ? ਕੀ ਅਰੰਭਕ ਫਰੀਸੀਆਂ ਨੇ ਯਿਸੂ ਦਾ ਠੀਕ ਇਸ ਲਈ ਵਿਰੋਧ ਨਹੀਂ ਕੀਤਾ ਸੀ, ਕਿਉਂਕਿ ਉਨ੍ਹਾਂ ਨੇ ਸਿਰਫ਼ ਉਸ ਦੇ ਬਾਹਰੀ ਪ੍ਰਗਟਾਵੇ ਨੂੰ ਹੀ ਦੇਖਿਆ ਸੀ, ਅਤੇ ਉਸ ਦੁਆਰਾ ਕਹੇ ਗਏ ਵਚਨਾਂ ਨੂੰ ਗਹਿਰਾਈ ਨਾਲ ਨਹੀਂ ਸਮਝਿਆ ਸੀ? ਮੈਨੂੰ ਉਮੀਦ ਹੈ ਕਿ ਸਾਰੇ ਭਰਾ ਅਤੇ ਭੈਣ ਜੋ ਪਰਮੇਸ਼ੁਰ ਦੇ ਪਰਗਟ ਹੋਣ ਦੀ ਚਾਹ ਰੱਖਦੇ ਹਨ ਇਤਿਹਾਸ ਦੀ ਤ੍ਰਾਸਦੀ ਨੂੰ ਨਹੀਂ ਦੁਹਰਾਉਣਗੇ। ਤੁਹਾਡੇ ਲਈ ਆਧੁਨਿਕ ਸਮੇਂ ਦੇ ਫਰੀਸੀ ਬਣਨਾ ਅਤੇ ਪਰਮੇਸ਼ੁਰ ਨੂੰ ਫਿਰ ਤੋਂ ਸਲੀਬ ’ਤੇ ਚੜ੍ਹਾਉਣਾ ਜ਼ਰੂਰੀ ਨਹੀਂ ਹੈ। ਤੁਹਾਨੂੰ ਧਿਆਨ ਨਾਲ ਵਿਚਾਰ ਕਰਨਾ ਚਾਹੀਦਾ ਹੈ ਕਿ ਪਰਮੇਸ਼ੁਰ ਦੇ ਵਾਪਸ ਆਉਣ ਦਾ ਸੁਆਗਤ ਕਿਵੇਂ ਕੀਤਾ ਜਾਏ, ਅਤੇ ਤੁਹਾਨੂੰ ਇਸ ਬਾਰੇ ਸਪਸ਼ਟ ਮਨ ਰੱਖਣਾ ਚਾਹੀਦਾ ਹੈ ਕਿ ਸੱਚਾਈ ਦੇ ਅਧੀਨ ਹੋਣ ਵਾਲਾ ਵਿਅਕਤੀ ਕਿਵੇਂ ਬਣਨਾ ਹੈ। ਇਹ ਹਰ ਉਸ ਵਿਅਕਤੀ ਦੀ ਜ਼ਿੰਮੇਵਾਰੀ ਹੈ ਜੋ ਯਿਸੂ ਦੇ ਬੱਦਲ ’ਤੇ ਸੁਆਰ ਹੋ ਕੇ ਵਾਪਸ ਆਉਣ ਦੀ ਉਡੀਕ ਕਰ ਰਿਹਾ ਹੈ। ਸਾਨੂੰ ਆਪਣੀਆਂ ਆਤਮਿਕ ਅੱਖਾਂ ਨੂੰ ਚੰਗੀ ਤਰ੍ਹਾਂ ਸਾਫ ਕਰਨਾ ਚਾਹੀਦਾ ਹੈ ਅਤੇ ਅਤਿਕਥਨੀ ਕਲਪਨਾ ਦੇ ਸ਼ਬਦਾਂ ਦੇ ਦਲਦਲ ਵਿੱਚ ਨਹੀਂ ਫਸਣਾ ਚਾਹੀਦਾ। ਸਾਨੂੰ ਪਰਮੇਸ਼ੁਰ ਦੇ ਵਿਹਾਰਕ ਕੰਮ ਬਾਰੇ ਸੋਚਣਾ ਚਾਹੀਦਾ ਹੈ, ਅਤੇ ਪਰਮੇਸ਼ੁਰ ਦੇ ਵਿਹਾਰਕ ਪਹਿਲੂ ਵੱਲ ਧਿਆਨ ਦੇਣਾ ਚਾਹੀਦਾ ਹੈ। ਹਮੇਸ਼ਾ ਉਸ ਦਿਨ ਦੀ ਤਾਂਘ ਕਰਦੇ ਹੋਏ ਜਦੋਂ ਪ੍ਰਭੂ ਯਿਸੂ, ਬੱਦਲ ’ਤੇ ਸੁਆਰ ਹੋ ਕੇ ਅਚਾਨਕ ਤੁਹਾਡੇ ਦਰਮਿਆਨ ਉਤਰੇਗਾ, ਅਤੇ ਤੁਹਾਨੂੰ, ਜਿਨ੍ਹਾਂ ਨੇ ਕਦੇ ਉਸ ਨੂੰ ਜਾਣਿਆ ਜਾਂ ਦੇਖਿਆ ਨਹੀਂ ਹੈ, ਅਤੇ ਜੋ ਇਹ ਨਹੀਂ ਜਾਣਦੇ ਕਿ ਉਸ ਦੀ ਇੱਛਾ ਕਿਵੇਂ ਪੂਰੀ ਕਰੀਏ, ਲੈ ਜਾਏਗਾ, ਆਪਣੇ ਆਪ ਨੂੰ ਖਿਆਲਾਂ ਵਿੱਚ ਵਹਿਣ ਜਾਂ ਗੁਮ ਨਾ ਹੋਣ ਦਿਓ। ਜ਼ਿਆਦਾ ਵਿਹਾਰਕ ਮਾਮਲਿਆਂ ’ਤੇ ਵਿਚਾਰ ਕਰਨਾ ਬਿਹਤਰ ਹੈ!

ਹੋ ਸਕਦਾ ਹੈ, ਤੂੰ ਇਸ ਕਿਤਾਬ ਨੂੰ ਖੋਜ ਦੇ ਉਦੇਸ਼ ਨਾਲ, ਜਾਂ ਸਵੀਕਾਰ ਕਰਨ ਦੇ ਇਰਾਦੇ ਨਾਲ ਖੋਲ੍ਹਿਆ ਹੋਏ; ਤੇਰਾ ਜੋ ਵੀ ਰਵੱਈਆ ਹੋਏ, ਮੈਨੂੰ ਉਮੀਦ ਹੈ ਕਿ ਤੂੰ ਇਸ ਨੂੰ ਅਖੀਰ ਤਕ ਪੜ੍ਹ ਲਏਂਗਾ, ਅਤੇ ਇਸ ਨੂੰ ਆਸਾਨੀ ਨਾਲ ਇੱਕ ਪਾਸੇ ਚੁੱਕ ਕੇ ਨਹੀਂ ਰੱਖ ਦਏਂਗਾ। ਸ਼ਾਇਦ, ਇਹ ਵਚਨ ਪੜ੍ਹਨ ਤੋਂ ਬਾਅਦ, ਤੇਰਾ ਦ੍ਰਿਸ਼ਟੀਕੋਣ ਬਦਲ ਜਾਏਗਾ, ਪਰ ਇਹ ਤੇਰੀ ਪ੍ਰੇਰਣਾ ਅਤੇ ਤੇਰੀ ਸਮਝਣ ਦੀ ਹੱਦ ’ਤੇ ਨਿਰਭਰ ਕਰਦਾ ਹੈ। ਪਰ, ਇੱਕ ਗੱਲ ਹੈ, ਜੋ ਤੈਨੂੰ ਜਾਣਨੀ ਚਾਹੀਦੀ ਹੈ: ਪਰਮੇਸ਼ੁਰ ਦੇ ਵਚਨ ਨੂੰ ਮਨੁੱਖ ਦੇ ਵਚਨ ਨਹੀਂ ਬਣਾਇਆ ਜਾ ਸਕਦਾ, ਅਤੇ ਕੋਈ ਮਨੁੱਖ ਦੇ ਵਚਨ ਨੂੰ ਪਰਮੇਸ਼ੁਰ ਦਾ ਵਚਨ ਤਾਂ ਬਿਲਕੁਲ ਵੀ ਨਹੀਂ ਬਣਾ ਸਕਦਾ। ਪਰਮੇਸ਼ੁਰ ਦੁਆਰਾ ਇਸਤੇਮਾਲ ਕੀਤਾ ਗਿਆ ਮਨੁੱਖ ਦੇਹਧਾਰੀ ਪਰਮੇਸ਼ੁਰ ਨਹੀਂ ਹੈ, ਅਤੇ ਦੇਹਧਾਰੀ ਪਰਮੇਸ਼ੁਰ, ਪਰਮੇਸ਼ੁਰ ਦੁਆਰਾ ਇਸਤੇਮਾਲ ਕੀਤਾ ਗਿਆ ਮਨੁੱਖ ਨਹੀਂ ਹੈ। ਇਸ ਵਿੱਚ, ਇੱਕ ਜ਼ਰੂਰੀ ਅੰਤਰ ਹੈ। ਸ਼ਾਇਦ, ਇਹ ਵਚਨ ਪੜ੍ਹਨ ਤੋਂ ਬਾਅਦ, ਤੂੰ ਇਨ੍ਹਾਂ ਨੂੰ ਪਰਮੇਸ਼ੁਰ ਦੇ ਵਚਨ ਨਾ ਮੰਨ ਕੇ, ਸਗੋਂ ਸਿਰਫ਼ ਮਨੁੱਖ ਦੁਆਰਾ ਪ੍ਰਾਪਤ ਅੰਦਰੂਨੀ ਚਾਨਣ ਮੰਨੇ। ਉਸ ਸੂਰਤ ਵਿੱਚ, ਤੂੰ ਅਗਿਆਨਤਾ ਨਾਲ ਅੰਨ੍ਹਾ ਹੈਂ। ਪਰਮੇਸ਼ੁਰ ਦੇ ਵਚਨ ਮਨੁੱਖ ਦੁਆਰਾ ਪ੍ਰਾਪਤ ਕੀਤੇ ਗਏ ਅੰਦਰੂਨੀ ਚਾਨਣ ਵਰਗੇ ਕਿਵੇਂ ਹੋ ਸਕਦੇ ਹਨ? ਦੇਹਧਾਰੀ ਪਰਮੇਸ਼ੁਰ ਦੇ ਵਚਨ ਇੱਕ ਨਵਾਂ ਯੁਗ ਅਰੰਭ ਕਰਦੇ ਹਨ, ਸਾਰੀ ਮਨੁੱਖਜਾਤੀ ਦੀ ਰਹਿਨੁਮਾਈ ਕਰਦੇ ਹਨ, ਰਹੱਸ ਪਰਗਟ ਕਰਦੇ ਹਨ, ਅਤੇ ਮਨੁੱਖ ਨੂੰ ਉਹ ਦਿਸ਼ਾ ਦਿਖਾਉਂਦੇ ਹਨ ਜੋ ਉਸ ਨੇ ਨਵੇਂ ਯੁਗ ਵਿੱਚ ਲੈਣੀ ਹੈ। ਪਰ ਮਨੁੱਖ ਦੁਆਰਾ ਪ੍ਰਾਪਤ ਅੰਦਰੂਨੀ ਚਾਨਣ ਵਿਹਾਰ ਜਾਂ ਗਿਆਨ ਲਈ ਨਿਰਦੇਸ਼ ਮਾਤਰ ਹਨ। ਇਹ ਨਵੇਂ ਯੁਗ ਵਿੱਚ ਸਮੁੱਚੀ ਮਨੁੱਖਜਾਤੀ ਦੀ ਰਹਿਨੁਮਾਈ ਨਹੀਂ ਕਰ ਸਕਦਾ ਜਾਂ ਖੁਦ ਪਰਮੇਸ਼ੁਰ ਦੇ ਰਹੱਸ ਨਹੀਂ ਪਰਗਟ ਕਰ ਸਕਦਾ। ਆਖਰਕਾਰ, ਪਰਮੇਸ਼ੁਰ ਪਰਮੇਸ਼ੁਰ ਹੈ, ਮਨੁੱਖ ਮਨੁੱਖ ਹੈ। ਪਰਮੇਸ਼ੁਰ ਵਿੱਚ ਪਰਮੇਸ਼ੁਰ ਦਾ ਸਾਰ ਹੈ, ਅਤੇ ਮਨੁੱਖ ਵਿੱਚ ਮਨੁੱਖ ਦਾ ਸਾਰ ਹੈ। ਜੇ ਮਨੁੱਖ ਪਰਮੇਸ਼ੁਰ ਦੁਆਰਾ ਕਹੇ ਗਏ ਵਚਨਾਂ ਨੂੰ ਪਵਿੱਤਰ ਆਤਮਾ ਦੁਆਰਾ ਸਧਾਰਣ ਅੰਦਰੂਨੀ ਚਾਨਣ ਵਜੋਂ ਮੰਨਦਾ ਹੈ, ਅਤੇ ਰਸੂਲਾਂ ਅਤੇ ਨਬੀਆਂ ਦੇ ਵਚਨਾਂ ਨੂੰ ਪਰਮੇਸ਼ੁਰ ਦੁਆਰਾ ਵਿਅਕਤੀਗਤ ਤੌਰ ਤੇ ਕਹੇ ਗਏ ਵਚਨ ਮੰਨਦਾ ਹੈ, ਤਾਂ ਇਹ ਮਨੁੱਖ ਦੀ ਗਲਤੀ ਹੋਏਗੀ। ਭਾਵੇਂ ਜੋ ਵੀ ਹੋਏ, ਤੈਨੂੰ ਕਦੇ ਸਹੀ ਜਾਂ ਗ਼ਲਤ ਨੂੰ ਮਿਲਾਉਣਾ ਨਹੀਂ ਚਾਹੀਦਾ, ਜਾਂ ਉੱਚੇ ਨੂੰ ਨੀਵਾਂ ਨਹੀਂ ਸਮਝਣਾ ਚਾਹੀਦਾ, ਜਾਂ ਗੂੜ੍ਹ ਨੂੰ ਸਤਹੀ ਸਮਝਣ ਦੀ ਗਲਤੀ ਨਹੀਂ ਕਰਨੀ ਚਾਹੀਦੀ; ਭਾਵੇਂ ਜੋ ਵੀ ਹੋਏ, ਤੈਨੂੰ ਕਦੇ ਜਾਣਬੁੱਝ ਕੇ ਉਸ ਦਾ ਖੰਡਨ ਨਹੀਂ ਕਰਨਾ ਚਾਹੀਦਾ ਜੋ ਤੂੰ ਜਾਣਦਾ ਹੈਂ ਕਿ ਸੱਚ ਹੈ। ਹਰ ਉਸ ਵਿਅਕਤੀ ਨੂੰ, ਜੋ ਇਹ ਵਿਸ਼ਵਾਸ ਕਰਦਾ ਹੈ ਕਿ ਪਰਮੇਸ਼ੁਰ ਹੈ, ਸਮੱਸਿਆਵਾਂ ਦੀ ਸਹੀ ਦ੍ਰਿਸ਼ਟੀਕੋਣ ਤੋਂ ਜਾਂਚ ਕਰਨੀ ਚਾਹੀਦੀ ਹੈ, ਅਤੇ ਪਰਮੇਸ਼ੁਰ ਦੇ ਸਿਰਜੇ ਹੋਏ ਪ੍ਰਾਣੀ ਦੇ ਪਰਿਪੇਖ ਤੋਂ ਪਰਮੇਸ਼ੁਰ ਦੇ ਨਵੇਂ ਕੰਮ ਅਤੇ ਉਸ ਦੇ ਨਵੇਂ ਵਚਨਾਂ ਨੂੰ ਸਵੀਕਾਰ ਕਰਨਾ ਚਾਹੀਦਾ ਹੈ; ਨਹੀਂ ਤਾਂ, ਉਨ੍ਹਾਂ ਨੂੰ ਮਿਟਾ ਦਿੱਤਾ ਜਾਏਗਾ।

ਯਹੋਵਾਹ ਦੇ ਕੰਮ ਤੋਂ ਬਾਅਦ, ਯਿਸੂ ਮਨੁੱਖਾਂ ਦਰਮਿਆਨ ਕੰਮ ਕਰਨ ਲਈ ਦੇਹਧਾਰੀ ਬਣਿਆ। ਉਸ ਦਾ ਕੰਮ ਅਲੱਗ ਤੋਂ ਕੀਤਾ ਗਿਆ ਕੰਮ ਨਹੀਂ ਸੀ, ਸਗੋਂ ਯਹੋਵਾਹ ਦੇ ਕੰਮ ਦੇ ਆਧਾਰ ਤੇ ਕੀਤਾ ਗਿਆ ਸੀ। ਇਹ ਕੰਮ ਨਵੇਂ ਯੁਗ ਲਈ ਸੀ ਜੋ ਪਰਮੇਸ਼ੁਰ ਨੇ ਸ਼ਰਾ ਦਾ ਯੁਗ ਖਤਮ ਕਰਨ ਤੋਂ ਬਾਅਦ ਕੀਤਾ ਸੀ। ਇਸੇ ਤਰ੍ਹਾਂ, ਯਿਸੂ ਦਾ ਕੰਮ ਖਤਮ ਹੋ ਜਾਣ ਤੋਂ ਬਾਅਦ ਪਰਮੇਸ਼ੁਰ ਨੇ ਅਗਲੇ ਯੁਗ ਲਈ ਆਪਣਾ ਕੰਮ ਜਾਰੀ ਰੱਖਿਆ, ਕਿਉਂਕਿ ਪਰਮੇਸ਼ੁਰ ਦਾ ਸੰਪੂਰਣ ਪ੍ਰਬੰਧਨ ਹਮੇਸ਼ਾ ਅੱਗੇ ਵੱਧ ਰਿਹਾ ਹੈ। ਜਦੋਂ ਪੁਰਾਣਾ ਯੁਗ ਬੀਤ ਜਾਂਦਾ ਹੈ, ਇਸ ਦੀ ਥਾਂ ਨਵਾਂ ਯੁਗ ਆ ਜਾਂਦਾ ਹੈ, ਅਤੇ ਜਦੋਂ ਪੁਰਾਣਾ ਕੰਮ ਪੂਰਾ ਹੋ ਜਾਂਦਾ ਹੈ, ਤਾਂ ਪਰਮੇਸ਼ੁਰ ਦੇ ਪ੍ਰਬੰਧਨ ਨੂੰ ਜਾਰੀ ਰੱਖਣ ਲਈ ਨਵਾਂ ਕੰਮ ਸ਼ੁਰੂ ਹੋ ਜਾਂਦਾ ਹੈ। ਇਹ ਦੇਹਧਾਰਣ ਪਰਮੇਸ਼ੁਰ ਦਾ ਦੂਜਾ ਦੇਹਧਾਰਣ ਹੈ, ਜੋ ਯਿਸੂ ਦਾ ਕੰਮ ਪੂਰਾ ਹੋਣ ਤੋਂ ਬਾਅਦ ਆਇਆ ਹੈ। ਬੇਸ਼ੱਕ, ਇਹ ਦੇਹਧਾਰਣ ਸੁਤੰਤਰ ਰੂਪ ਵਿੱਚ ਨਹੀਂ ਵਾਪਰਦਾ ਹੈ; ਇਹ ਸ਼ਰਾ ਦੇ ਯੁਗ ਅਤੇ ਕਿਰਪਾ ਦੇ ਯੁਗ ਤੋਂ ਬਾਅਦ ਕੰਮ ਦਾ ਤੀਜਾ ਪੜਾਅ ਹੈ। ਹਰ ਵਾਰ ਪਰਮੇਸ਼ੁਰ ਕੰਮ ਦੇ ਨਵੇਂ ਪੜਾਅ ਦੀ ਸ਼ੁਰੂਆਤ ਕਰਦਾ ਹੈ, ਹਰ ਵਾਰ ਨਵੀਂ ਸ਼ੁਰੂਆਤ ਹੋਣੀ ਜ਼ਰੂਰੀ ਹੈ ਅਤੇ ਇਸ ਨਾਲ ਹਮੇਸ਼ਾ ਨਵਾਂ ਯੁਗ ਲਿਆਉਣਾ ਜ਼ਰੂਰੀ ਹੈ। ਇਸ ਲਈ ਪਰਮੇਸ਼ੁਰ ਦੇ ਸੁਭਾਅ, ਉਸ ਦੇ ਕੰਮ ਕਰਨ ਦੇ ਤਰੀਕੇ, ਉਸ ਦੇ ਕੰਮ ਦੇ ਸਥਾਨ, ਅਤੇ ਉਸ ਦੇ ਨਾਂ ਵਿੱਚ ਵੀ ਅਨੁਰੂਪੀ ਤਬਦੀਲੀਆਂ ਆਉਂਦੀਆਂ ਹਨ। ਤਾਂ, ਕੋਈ ਹੈਰਾਨੀ ਵਾਲੀ ਗੱਲ ਨਹੀਂ, ਕਿ ਮਨੁੱਖ ਲਈ ਨਵੇਂ ਯੁਗ ਵਿੱਚ ਪਰਮੇਸ਼ੁਰ ਦੇ ਕੰਮ ਨੂੰ ਸਵੀਕਾਰ ਕਰਨਾ ਮੁਸ਼ਕਲ ਹੁੰਦਾ ਹੈ। ਪਰ ਇਸ ਗੱਲ ਦੀ ਪਰਵਾਹ ਕੀਤੇ ਬਿਨਾਂ ਕਿ ਮਨੁੱਖ ਉਸ ਦਾ ਕਿੰਨਾ ਵਿਰੋਧ ਕਰਦਾ ਹੈ, ਪਰਮੇਸ਼ੁਰ ਹਮੇਸ਼ਾ ਆਪਣਾ ਕੰਮ ਕਰਦਾ ਰਹਿੰਦਾ ਹੈ, ਅਤੇ ਹਮੇਸ਼ਾ ਸਮੁੱਚੀ ਮਨੁੱਖਜਾਤੀ ਦੀ ਅੱਗੇ ਵਧਣ ਵਿੱਚ ਅਗਵਾਈ ਕਰਦਾ ਰਹਿੰਦਾ ਹੈ। ਜਦੋਂ ਯਿਸੂ ਮਨੁੱਖੀ ਦੁਨੀਆ ਵਿੱਚ ਆਇਆ, ਤਾਂ ਉਸ ਨੇ ਕਿਰਪਾ ਦੇ ਯੁਗ ਦੀ ਸ਼ੁਰੂਆਤ ਕੀਤੀ ਅਤੇ ਸ਼ਰਾ ਦੇ ਯੁਗ ਨੂੰ ਖਤਮ ਕੀਤਾ। ਅੰਤ ਦੇ ਦਿਨਾਂ ਦੌਰਾਨ, ਪਰਮੇਸ਼ੁਰ ਇੱਕ ਵਾਰ ਫਿਰ ਦੇਹਧਾਰੀ ਬਣਿਆ, ਅਤੇ ਇਸ ਦੇਹਧਾਰਣ ਨਾਲ ਉਸ ਨੇ ਕਿਰਪਾ ਦੇ ਯੁਗ ਨੂੰ ਖਤਮ ਕੀਤਾ ਅਤੇ ਰਾਜ ਦਾ ਯੁਗ ਸ਼ੁਰੂ ਕੀਤਾ। ਉਨ੍ਹਾਂ ਸਾਰਿਆਂ ਨੂੰ, ਜੋ ਪਰਮੇਸ਼ੁਰ ਦੇ ਦੂਜੇ ਦੇਹਧਾਰਣ ਨੂੰ ਸਵੀਕਾਰ ਦੇ ਸਮਰੱਥ ਹਨ ਨੂੰ ਰਾਜ ਦੇ ਯੁਗ ਵਿੱਚ ਲਿਜਾਇਆ ਜਾਏਗਾ, ਅਤੇ ਇਸ ਤੋਂ ਵੀ ਵੱਧ ਕੇ ਉਹ ਵਿਅਕਤੀਗਤ ਰੂਪ ਵਿੱਚ ਪਰਮੇਸ਼ੁਰ ਦੀ ਰਹਿਨੁਮਾਈ ਪ੍ਰਾਪਤ ਕਰਨ ਦੇ ਯੋਗ ਬਣ ਜਾਣਗੇ। ਹਾਲਾਂਕਿ ਕਿ ਯਿਸੂ ਨੇ ਮਨੁੱਖਾਂ ਦਰਮਿਆਨ ਬਹੁਤ ਕੰਮ ਕੀਤਾ, ਫਿਰ ਵੀ ਉਸ ਨੇ ਸਿਰਫ਼ ਸਮੁੱਚੀ ਮਨੁੱਖਜਾਤੀ ਦੇ ਛੁਟਕਾਰੇ ਦਾ ਕੰਮ ਪੂਰਾ ਕੀਤਾ ਅਤੇ ਮਨੁੱਖ ਦੀ ਪਾਪਬਲੀ ਬਣਿਆ; ਉਸ ਨੇ ਮਨੁੱਖ ਨੂੰ ਉਸ ਦੇ ਸਾਰੇ ਭ੍ਰਿਸ਼ਟ ਸੁਭਾਅ ਤੋਂ ਛੁਟਕਾਰਾ ਨਹੀਂ ਦਿਵਾਇਆ। ਮਨੁੱਖ ਨੂੰ ਸ਼ਤਾਨ ਦੇ ਪ੍ਰਭਾਵ ਤੋਂ ਪੂਰੀ ਤਰ੍ਹਾਂ ਬਚਾਉਣ ਲਈ ਯਿਸੂ ਨੂੰ ਨਾ ਸਿਰਫ਼ ਪਾਪਬਲੀ ਬਣਨ ਅਤੇ ਮਨੁੱਖ ਦੇ ਪਾਪ ਸਹਿਣ ਕਰਨ ਦੀ ਜ਼ਰੂਰਤ ਸੀ, ਸਗੋਂ ਮਨੁੱਖ ਨੂੰ ਸ਼ਤਾਨੀ ਤੌਰ ਤੇ ਭ੍ਰਿਸ਼ਟ ਕੀਤੇ ਗਏ ਉਸ ਦੇ ਸੁਭਾਅ ਤੋਂ ਪੂਰੀ ਤਰ੍ਹਾਂ ਛੁਟਕਾਰਾ ਦਿਵਾਉਣ ਲਈ ਹੋਰ ਵੀ ਵੱਡਾ ਕੰਮ ਕਰਨ ਦੀ ਲੋੜ ਸੀ। ਅਤੇ ਇਸ ਲਈ, ਹੁਣ ਜਦੋਂ ਕਿ ਮਨੁੱਖ ਨੂੰ ਉਸ ਦੇ ਪਾਪਾਂ ਲਈ ਮਾਫ਼ ਕਰ ਦਿੱਤਾ ਗਿਆ ਹੈ, ਪਰਮੇਸ਼ੁਰ ਮਨੁੱਖ ਨੂੰ ਨਵੇਂ ਯੁਗ ਵਿੱਚ ਲਿਜਾਣ ਲਈ ਦੇਹ ਵਿੱਚ ਪਰਤ ਆਇਆ ਹੈ, ਅਤੇ ਤਾੜਨਾ ਅਤੇ ਨਿਆਂ ਦਾ ਕੰਮ ਸ਼ੁਰੂ ਕਰ ਦਿੱਤਾ ਹੈ। ਇਹ ਕੰਮ ਮਨੁੱਖ ਨੂੰ ਇੱਕ ਉਚੇਰੇ ਖੇਤਰ ਵਿੱਚ ਲੈ ਆਇਆ ਹੈ। ਉਹ ਸਭ ਜੋ ਉਸ ਦੀ ਪ੍ਰਧਾਨਤਾ ਦੇ ਅਧੀਨ ਆਉਣਗੇ, ਜ਼ਿਆਦਾ ਉੱਚੀ ਸੱਚਾਈ ਅਤੇ ਅਤੇ ਜ਼ਿਆਦਾ ਵੱਡੀ ਅਸੀਸ ਪ੍ਰਾਪਤ ਕਰਨਗੇ। ਉਹ ਅਸਲ ਵਿੱਚ ਚਾਨਣ ਵਿੱਚ ਰਹਿਣਗੇ, ਅਤੇ ਸੱਚਾਈ, ਰਾਹ ਅਤੇ ਜੀਵਨ ਪ੍ਰਾਪਤ ਕਰਨਗੇ।

ਜੇ ਲੋਕ ਕਿਰਪਾ ਦੇ ਯੁਗ ਵਿੱਚ ਅਟਕੇ ਰਹਿਣਗੇ, ਤਾਂ ਉਹ ਕਦੇ ਵੀ ਆਪਣੇ ਭ੍ਰਿਸ਼ਟ ਸੁਭਾਅ ਤੋਂ ਛੁਟਕਾਰਾ ਨਹੀਂ ਪਾਉਣਗੇ, ਪਰਮੇਸ਼ੁਰ ਦੇ ਮੁੱਲ ਸੁਭਾਅ ਨੂੰ ਜਾਣਨਾ ਤਾਂ ਦੂਰ ਦੀ ਗੱਲ ਰਹੀ। ਜੇ ਲੋਕ ਹਮੇਸ਼ਾ ਭਰਪੂਰ ਕਿਰਪਾ ਦਰਮਿਆਨ ਰਹਿੰਦੇ ਹਨ, ਪਰ ਉਨ੍ਹਾਂ ਕੋਲ ਜੀਵਨ ਦਾ ਉਹ ਰਾਹ ਨਹੀਂ ਹੈ ਜੋ ਉਨ੍ਹਾਂ ਨੂੰ ਪਰਮੇਸ਼ੁਰ ਨੂੰ ਜਾਣਨ ਜਾਂ ਉਸ ਨੂੰ ਸੰਤੁਸ਼ਟ ਕਰਨ ਦਾ ਮੌਕਾ ਦਿੰਦਾ ਹੈ, ਤਾਂ ਉਹ ਉਸ ਵਿੱਚ ਆਪਣੇ ਵਿਸ਼ਵਾਸ ਨਾਲ ਅਸਲ ਵਿੱਚ ਉਸ ਨੂੰ ਕਦੇ ਪ੍ਰਾਪਤ ਨਹੀਂ ਕਰਨਗੇ। ਇਸ ਕਿਸਮ ਦਾ ਵਿਸ਼ਵਾਸ ਅਸਲ ਵਿੱਚ ਤਰਸਯੋਗ ਹੈ। ਜਦੋਂ ਤੂੰ ਇਸ ਕਿਤਾਬ ਨੂੰ ਪੂਰਾ ਪੜ੍ਹ ਲਏਂਗਾ, ਜਦੋਂ ਤੂੰ ਰਾਜ ਦੇ ਯੁਗ ਵਿੱਚ ਦੇਹਧਾਰੀ ਪਰਮੇਸ਼ੁਰ ਦੇ ਕੰਮ ਦੇ ਹਰੇਕ ਕਦਮ ਦਾ ਅਨੁਭਵ ਕਰ ਲਏਂਗਾ, ਤਾਂ ਤੂੰ ਮਹਿਸੂਸ ਕਰੇਂਗਾ ਕਿ ਕਈ ਸਾਲਾਂ ਦੀਆਂ ਤੇਰੀਆਂ ਇੱਛਾਵਾਂ ਆਖਰਕਾਰ ਪੂਰੀਆਂ ਹੋ ਗਈਆਂ ਹਨ। ਤੂੰ ਮਹਿਸੂਸ ਕਰੇਂਗਾ ਕਿ ਸਿਰਫ਼ ਹੁਣ ਤੂੰ ਪਰਮੇਸ਼ੁਰ ਨੂੰ ਰੂ-ਬਰੂ ਦੇਖਿਆ ਹੈ; ਸਿਰਫ਼ ਹੁਣ ਤੂੰ ਉਸ ਦੇ ਮੁਖ ਨੂੰ ਨਿਹਾਰਿਆ ਹੈ, ਉਸ ਦੀਆਂ ਵਿਅਕਤੀਗਤ ਬਾਣੀਆਂ ਸੁਣੀਆਂ ਹਨ, ਉਸ ਦੇ ਕੰਮ ਦੀ ਬੁੱਧ ਦੀ ਸ਼ਲਾਘਾ ਕੀਤੀ ਹੈ, ਅਤੇ ਸੱਚਮੁੱਚ ਮਹਿਸੂਸ ਕੀਤਾ ਹੈ ਕਿ ਉਹ ਕਿੰਨਾ ਅਸਲੀ ਅਤੇ ਸਰਬਸ਼ਕਤੀਮਾਨ ਹੈ। ਤੂੰ ਮਹਿਸੂਸ ਕਰੇਂਗਾ ਕਿ ਤੂੰ ਅਜਿਹੀਆਂ ਬਹੁਤ ਸਾਰੀਆਂ ਚੀਜ਼ਾਂ ਪ੍ਰਾਪਤ ਕੀਤੀਆਂ ਹਨ ਜੋ ਅਤੀਤ ਵਿੱਚ ਲੋਕਾਂ ਨੇ ਨਾ ਤਾਂ ਦੇਖੀਆਂ ਸਨ ਅਤੇ ਨਾ ਹੀ ਹਾਸਿਲ ਕੀਤੀਆਂ ਸਨ। ਇਸ ਸਮੇਂ, ਤੂੰ ਸਪਸ਼ਟ ਤੌਰ ਤੇ ਜਾਣ ਲਏਂਗਾ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨਾ ਕੀ ਹੁੰਦਾ ਹੈ, ਅਤੇ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਰੂਪ ਹੋਣਾ ਕੀ ਹੁੰਦਾ ਹੈ। ਬੇਸ਼ੱਕ, ਜੇ ਤੂੰ ਅਤੀਤ ਦੇ ਵਿਚਾਰਾਂ ਨਾਲ ਬੱਝਿਆ ਰਹੇਂਗਾ, ਅਤੇ ਪਰਮੇਸ਼ੁਰ ਦੇ ਦੂਜੇ ਦੇਹਧਾਰਣ ਦੇ ਤੱਥ ਨੂੰ ਰੱਦ ਕਰਦਾ ਰਹੇਂਗਾ ਜਾਂ ਉਸ ਤੋਂ ਇਨਕਾਰ ਕਰਦਾ ਰਹੇਂਗਾ, ਤਾਂ ਤੂੰ ਖਾਲੀ ਹੱਥ ਰਹਿ ਜਾਏਂਗਾ, ਕੁਝ ਪ੍ਰਾਪਤ ਨਹੀਂ ਕਰੇਂਗਾ, ਅਤੇ ਆਖਰਕਾਰ ਤੈਨੂੰ ਪਰਮੇਸ਼ੁਰ ਦਾ ਵਿਰੋਧ ਕਰਨ ਲਈ ਦੋਸ਼ੀ ਐਲਾਨਿਆ ਜਾਏਗਾ। ਉਹ ਜੋ ਸੱਚਾਈ ਦੀ ਪਾਲਣਾ ਕਰਨ ਅਤੇ ਪਰਮੇਸ਼ੁਰ ਦੇ ਕੰਮ ਦੇ ਅਧੀਨ ਹੋਣ ਦੇ ਯੋਗ ਹੁੰਦੇ ਹਨ, ਉਨ੍ਹਾਂ ਨੂੰ ਦੂਜੇ ਦੇਹਧਾਰੀ ਪਰਮੇਸ਼ੁਰ—ਸਰਬਸ਼ਕਤੀਮਾਨ ਦੇ ਨਾਂ ਤਹਿਤ ਲੈ ਲਿਆ ਜਾਏਗਾ। ਉਹ ਪਰਮੇਸ਼ੁਰ ਦੀ ਵਿਅਕਤੀਗਤ ਰਹਿਨੁਮਾਈ ਸਵੀਕਾਰ ਕਰਨ, ਹੋਰ ਜ਼ਿਆਦਾ ਅਤੇ ਉਚੇਰੀ ਸੱਚਾਈ ਪ੍ਰਾਪਤ ਕਰਨ ਦੇ ਨਾਲ ਨਾਲ ਅਸਲ ਜੀਵਨ ਪ੍ਰਾਪਤ ਕਰਨ ਦੇ ਯੋਗ ਹੋ ਜਾਣਗੇ। ਉਹ ਉਸ ਦਰਸ਼ਣ ਨੂੰ ਦੇਖਣਗੇ ਜਿਸ ਨੂੰ ਅਤੀਤ ਦੇ ਲੋਕਾਂ ਦੁਆਰਾ ਪਹਿਲਾਂ ਕਦੇ ਨਹੀਂ ਦੇਖਿਆ ਗਿਆ: “ਅਤੇ ਮੈਂ ਓਸ ਅਵਾਜ਼ ਨੂੰ ਜਿਹੜੀ ਮੇਰੇ ਨਾਲ ਗੱਲ ਕਰਦੀ ਸੀ ਵੇਖਣ ਲਈ ਭਵਿੰਆ ਅਤੇ ਜਾਂ ਭਵਿੰਆ ਤਾਂ ਸੋਨੇ ਦੇ ਸੱਤ ਸ਼ਮਾਦਾਨ ਵੇਖੇ; ਅਤੇ ਓਹਨਾਂ ਸ਼ਮਾਦਾਨਾਂ ਦੇ ਵਿਚਕਾਰ ਮਨੁੱਖ ਦੇ ਪੁੱਤ੍ਰ ਦੀ ਨਿਆਈਂ ਕੋਈ ਵੇਖਿਆ ਜਿਹੜਾ ਪੈਰਾਂ ਤੀਕ ਦਾ ਜਾਮਾ ਪਹਿਨੇ ਅਤੇ ਛਾਤੀ ਦੁਆਲੇ ਸੋਨੇ ਦੀ ਪੇਟੀ ਬੰਨ੍ਹੇ ਹੋਏ ਸੀ। ਉਹ ਦਾ ਸਿਰ ਅਤੇ ਵਾਲ ਚਿੱਟੀ ਉੱਨ ਦੀ ਨਿਆਈਂ ਚਿੱਟੇ, ਸਗੋਂ ਬਰਫ ਦੇ ਸਮਾਨ ਸਨ; ਅਤੇ ਉਹ ਦੀਆਂ ਅੱਖੀਆਂ ਅਗਨੀ ਦੀ ਲਾਟ ਵਰਗੀਆਂ ਸਨ; ਅਤੇ ਉਹ ਦੇ ਪੈਰ ਖਾਲਸ ਪਿੱਤਲ ਦੀ ਨਿਆਈਂ ਸਨ, ਭਈ ਜਾਣੀਦਾ ਉਹ ਭੱਠੀ ਵਿੱਚ ਤਾਇਆ ਹੋਇਆ ਹੈ; ਅਤੇ ਉਹ ਦੀ ਅਵਾਜ਼ ਬਾਹਲੇ ਪਾਣੀਆਂ ਦੀ ਘੂਕ ਵਰਗੀ ਸੀ। ਉਹ ਨੇ ਆਪਣੇ ਸੱਜੇ ਹੱਥ ਵਿੱਚ ਸੱਤ ਤਾਰੇ ਲਏ ਹੋਏ ਸਨ; ਅਤੇ ਉਹ ਦੇ ਮੂੰਹ ਵਿੱਚੋਂ ਇੱਕ ਦੁਧਾਰੀ ਤਿੱਖੀ ਤਲਵਾਰ ਨਿੱਕਲਦੀ ਸੀ: ਅਤੇ ਉਹ ਦਾ ਮੁਖ ਅਜਿਹਾ ਸੀ ਜਿਵੇਂ ਸੂਰਜ ਆਪਣੇ ਡਾਢੇ ਤੇਜ ਨਾਲ ਚਮਕਦਾ ਹੈ” (ਪਰਕਾਸ਼ ਦੀ ਪੋਥੀ 1:12-16)। ਇਹ ਦਰਸ਼ਣ ਪਰਮੇਸ਼ੁਰ ਦੇ ਸੰਪੂਰਣ ਸੁਭਾਅ ਦਾ ਪ੍ਰਗਟਾਵਾ ਹੈ, ਅਤੇ ਉਸ ਦੇ ਸੰਪੂਰਣ ਸੁਭਾਅ ਦਾ ਪ੍ਰਗਟਾਵਾ ਪਰਮੇਸ਼ੁਰ ਦੇ ਵਰਤਮਾਨ ਦੇਹਧਾਰਣ ਵਿੱਚ ਉਸ ਦੇ ਕੰਮ ਦਾ ਪ੍ਰਗਟਾਵਾ ਵੀ ਹੈ। ਤਾੜਨਾਵਾਂ ਅਤੇ ਨਿਆਂ ਦੀਆਂ ਬੁਛਾੜਾਂ ਵਿੱਚ, ਮਨੁੱਖ ਦਾ ਪੁੱਤਰ ਬਾਣੀਆਂ ਦੇ ਜ਼ਰੀਏ ਆਪਣਾ ਮੁੱਲ ਸੁਭਾਅ ਵਿਅਕਤ ਕਰਦਾ ਹੈ, ਅਤੇ ਉਨ੍ਹਾਂ ਸਾਰਿਆਂ ਨੂੰ ਜੋ ਉਸ ਦੀ ਤਾੜਨਾ ਅਤੇ ਨਿਆਂ ਸਵੀਕਾਰ ਕਰਦੇ ਹਨ ਨੂੰ ਮਨੁੱਖ ਦੇ ਪੁੱਤਰ ਦਾ ਅਸਲ ਸਰੂਪ ਦੇਖਣ ਦੀ ਆਗਿਆ ਦਿੰਦਾ ਹੈ, ਜੋ ਕਿ ਯੂਹੰਨਾ ਦੁਆਰਾ ਦੇਖੇ ਗਏ ਮਨੁੱਖ ਦੇ ਪੁੱਤਰ ਦੇ ਸਰੂਪ ਦਾ ਈਮਾਨਦਾਰ ਚਿੱਤਰਨ ਹੈ। (ਬੇਸ਼ੱਕ, ਇਹ ਸਭ ਉਨ੍ਹਾਂ ਸਾਰਿਆਂ ਲਈ ਅਦ੍ਰਿਸ਼ ਹੋਏਗਾ ਜੋ ਰਾਜ ਦੇ ਯੁਗ ਵਿੱਚ ਪਰਮੇਸ਼ੁਰ ਦੇ ਕੰਮ ਨੂੰ ਸਵੀਕਾਰ ਨਹੀਂ ਕਰਦੇ।) ਪਰਮੇਸ਼ੁਰ ਦਾ ਅਸਲ ਸਰੂਪ ਮਨੁੱਖੀ ਭਾਸ਼ਾ ਦਾ ਇਸਤੇਮਾਲ ਕਰਕੇ ਪੂਰੀ ਤਰ੍ਹਾਂ ਵਿਅਕਤ ਨਹੀਂ ਕੀਤਾ ਜਾ ਸਕਦਾ, ਅਤੇ ਇਸ ਲਈ ਪਰਮੇਸ਼ੁਰ ਉਨ੍ਹਾਂ ਸਾਧਨਾਂ ਦਾ ਇਸਤੇਮਾਲ ਕਰਦਾ ਹੈ ਜਿਨ੍ਹਾਂ ਰਾਹੀਂ ਉਹ ਮਨੁੱਖ ਨੂੰ ਆਪਣਾ ਅਸਲ ਸਰੂਪ ਦਿਖਾਉਣ ਲਈ ਆਪਣੇ ਮੁੱਲ ਸੁਭਾਅ ਨੂੰ ਵਿਅਕਤ ਕਰਦਾ ਹੈ। ਕਹਿਣ ਦਾ ਭਾਵ ਹੈ ਕਿ ਉਹ ਸਾਰੇ ਜਿਨ੍ਹਾਂ ਨੇ ਮਨੁੱਖ ਦੇ ਪੁੱਤਰ ਦੇ ਮੁੱਲ ਸੁਭਾਅ ਦੀ ਸ਼ਲਾਘਾ ਕੀਤੀ ਹੈ ਉਨ੍ਹਾਂ ਨੇ ਮਨੁੱਖ ਦੇ ਪੁੱਤਰ ਦਾ ਅਸਲ ਸਰੂਪ ਦੇਖਿਆ ਹੈ, ਕਿਉਂਕਿ ਪਰਮੇਸ਼ੁਰ ਬਹੁਤ ਮਹਾਨ ਹੈ ਅਤੇ ਮਨੁੱਖ ਦੀ ਭਾਸ਼ਾ ਦੇ ਇਸਤੇਮਾਲ ਰਾਹੀਂ ਇਸ ਨੂੰ ਪੂਰੀ ਤਰ੍ਹਾਂ ਸਪਸ਼ਟ ਨਹੀਂ ਕੀਤਾ ਜਾ ਸਕਦਾ। ਇੱਕ ਵਾਰ ਜਦੋਂ ਮਨੁੱਖ ਨੇ ਰਾਜ ਦੇ ਯੁਗ ਵਿੱਚ ਪਰਮੇਸ਼ੁਰ ਦੇ ਕੰਮ ਦੇ ਹਰੇਕ ਕਦਮ ਨੂੰ ਅਨੁਭਵ ਕਰ ਲਿਆ, ਤਾਂ ਉਹ ਯੂਹੰਨਾ ਦੇ ਵਚਨਾਂ ਦਾ ਅਸਲ ਅਰਥ ਜਾਣ ਲਏਗਾ ਜਦੋਂ ਉਹ ਸ਼ਮਾਦਾਨਾਂ ਦਰਮਿਆਨ ਮਨੁੱਖ ਦੇ ਪੁੱਤਰ ਬਾਰੇ ਬੋਲਿਆ ਸੀ: “ਉਹ ਦਾ ਸਿਰ ਅਤੇ ਵਾਲ ਚਿੱਟੀ ਉੱਨ ਦੀ ਨਿਆਈਂ ਚਿੱਟੇ, ਸਗੋਂ ਬਰਫ ਦੇ ਸਮਾਨ ਸਨ; ਅਤੇ ਉਹ ਦੀਆਂ ਅੱਖੀਆਂ ਅਗਨੀ ਦੀ ਲਾਟ ਵਰਗੀਆਂ ਸਨ; ਅਤੇ ਉਹ ਦੇ ਪੈਰ ਖਾਲਸ ਪਿੱਤਲ ਦੀ ਨਿਆਈਂ ਸਨ, ਭਈ ਜਾਣੀਦਾ ਉਹ ਭੱਠੀ ਵਿੱਚ ਤਾਇਆ ਹੋਇਆ ਹੈ; ਅਤੇ ਉਹ ਦੀ ਅਵਾਜ਼ ਬਾਹਲੇ ਪਾਣੀਆਂ ਦੀ ਘੂਕ ਵਰਗੀ ਸੀ। ਉਹ ਨੇ ਆਪਣੇ ਸੱਜੇ ਹੱਥ ਵਿੱਚ ਸੱਤ ਤਾਰੇ ਲਏ ਹੋਏ ਸਨ; ਅਤੇ ਉਹ ਦੇ ਮੂੰਹ ਵਿੱਚੋਂ ਇੱਕ ਦੁਧਾਰੀ ਤਿੱਖੀ ਤਲਵਾਰ ਨਿੱਕਲਦੀ ਸੀ: ਅਤੇ ਉਹ ਦਾ ਮੁਖ ਅਜਿਹਾ ਸੀ ਜਿਵੇਂ ਸੂਰਜ ਆਪਣੇ ਡਾਢੇ ਤੇਜ ਨਾਲ ਚਮਕਦਾ ਹੈ।” ਉਸ ਸਮੇਂ ਤੂੰ ਬਿਨਾਂ ਕਿਸੇ ਸ਼ੱਕ ਦੇ ਜਾਣ ਜਾਏਂਗਾ ਕਿ ਇਹ ਸਧਾਰਣ ਦੇਹ ਨਿਰਵਿਵਾਦ ਰੂਪ ਵਿੱਚ ਦੂਜਾ ਦੇਹਧਾਰੀ ਪਰਮੇਸ਼ੁਰ ਹੈ। ਇਸ ਤੋਂ ਇਲਾਵਾ, ਤੂੰ ਅਸਲ ਵਿੱਚ ਸਮਝ ਜਾਏਂਗਾ ਕਿ ਤੂੰ ਕਿੰਨਾ ਧੰਨ ਹੈਂ, ਅਤੇ ਤੂੰ ਆਪਣੇ ਆਪ ਨੂੰ ਸਭ ਤੋਂ ਖੁਸ਼ਨਸੀਬ ਮਹਿਸੂਸ ਕਰੇਂਗਾ। ਕੀ ਤੂੰ ਇਹ ਅਸੀਸ ਪ੍ਰਾਪਤ ਕਰਨ ਦਾ ਚਾਹਵਾਨ ਨਹੀਂ ਹੈਂ?

ਸੀਯੋਨ ਨੂੰ ਉਸਤਤ ਮਿਲੀ ਹੈ ਅਤੇ ਪਰਮੇਸ਼ੁਰ ਦਾ ਨਿਵਾਸ ਸਥਾਨ ਪਰਗਟ ਹੋਇਆ ਹੈ। ਪ੍ਰਤਾਪੀ ਪਵਿੱਤਰ ਨਾਮ ਜਿਸ ਦਾ ਸਭ ਲੋਕ ਗੁਣਗਾਨ ਕਰਦੇ ਹਨ, ਫੈਲਦਾ ਹੈ। ਆਹ, ਸਰਬਸ਼ਕਤੀਮਾਨ ਪਰਮੇਸ਼ੁਰ! ਬ੍ਰਹਿਮੰਡ ਦਾ ਮੁਖੀ, ਅੰਤ ਦੇ ਦਿਨਾਂ ਦਾ ਮਸੀਹ—ਉਹੀ ਉਹ ਚਮਕਦਾ ਹੋਇਆ ਸੂਰਜ ਹੈ ਜਿਹੜਾ ਸੀਯੋਨ ਪਹਾੜ ਉੱਤੇ ਚੜ੍ਹਿਆ ਹੈ, ਜੋ ਪ੍ਰਤਾਪ ਅਤੇ ਸ਼ਾਨ ਵਿੱਚ ਪੂਰੇ ਬ੍ਰਹਿਮੰਡ ਵਿੱਚ ਬੁਲੰਦ ਹੈ …

ਹੇ ਸਰਬਸ਼ਕਤੀਮਾਨ ਪਰਮੇਸ਼ੁਰ! ਅਸੀਂ ਜਸ਼ਨ ਮਨਾਉਂਦੇ ਹੋਏ ਤੈਨੂੰ ਪੁਕਾਰਦੇ ਹਾਂ; ਅਸੀਂ ਨੱਚਦੇ ਅਤੇ ਗਾਉਂਦੇ ਹਾਂ। ਸੱਚਮੁੱਚ ਤੂੰ ਹੀ ਸਾਡਾ ਛੁਟਕਾਰਾ ਦੇਣ ਵਾਲਾ ਹੈਂ, ਬ੍ਰਹਿਮੰਡ ਦਾ ਮਹਾਨ ਰਾਜਾ! ਤੂੰ ਜੇਤੂਆਂ ਦਾ ਇੱਕ ਸਮੂਹ ਬਣਾਇਆ ਹੈ ਅਤੇ ਪਰਮੇਸ਼ੁਰ ਦੀ ਪ੍ਰਬੰਧਨ ਦੀ ਯੋਜਨਾ ਨੂੰ ਪੂਰਾ ਕਰ ਦਿੱਤਾ ਹੈ। ਸਭ ਲੋਕ ਵਹਿੰਦੇ ਹੋਏ ਇਸ ਪਹਾੜ ਤਕ ਆਉਣਗੇ। ਸਭ ਲੋਕ ਸਿੰਘਾਸਣ ਦੇ ਸਾਹਮਣੇ ਗੋਡੇ ਟੇਕਣਗੇ! ਕੇਵਲ ਤੂੰ ਹੀ ਇੱਕੋ ਅਤੇ ਇੱਕਮਾਤਰ ਸੱਚਾ ਪਰਮੇਸ਼ੁਰ ਹੈਂ ਅਤੇ ਤੂੰ ਆਦਰ ਅਤੇ ਮਹਿਮਾ ਦਾ ਹੱਕਦਾਰ ਹੈਂ। ਸਾਰੀ ਮਹਿਮਾ, ਸਤੁਤੀ ਅਤੇ ਅਧਿਕਾਰ ਸਿੰਘਾਸਣ ਦਾ ਹੋਵੇ! ਜੀਵਨ ਦਾ ਸੋਮਾ ਸਿੰਘਾਸਣ ਤੋਂ ਵਗਦਾ ਹੋਇਆ ਪਰਮੇਸ਼ੁਰ ਦੇ ਲੋਕਾਂ ਦੀਆਂ ਭੀੜਾਂ ਨੂੰ ਪਾਣੀ ਅਤੇ ਭੋਜਨ ਦਿੰਦਾ ਹੈ। ਹਰ ਦਿਨ ਦੇ ਨਾਲ ਜੀਵਨ ਬਦਲਦਾ ਹੈ; ਨਵਾਂ ਚਾਨਣ ਅਤੇ ਪ੍ਰਕਾਸ਼ਨ ਸਾਡੇ ਪਿੱਛੇ-ਪਿੱਛੇ ਆਉਂਦੇ ਹੋਏ ਪਰਮੇਸ਼ੁਰ ਦੇ ਬਾਰੇ ਨਿਰੰਤਰ ਨਵੀਆਂ ਅੰਤਰਦ੍ਰਿਸ਼ਟੀਆਂ ਨੂੰ ਲਿਆਉਂਦੇ ਹਨ। ਅਨੁਭਵਾਂ ਦੇ ਵਿਚਕਾਰ, ਅਸੀਂ ਪਰਮੇਸ਼ੁਰ ਦੇ ਬਾਰੇ ਸੰਪੂਰਣ ਨਿਸ਼ਚਿਤਤਾ ’ਤੇ ਪਹੁੰਚ ਜਾਂਦੇ ਹਾਂ। ਉਸ ਦੇ ਵਚਨ ਨਿਰੰਤਰ ਪਰਗਟ ਕੀਤੇ ਜਾਂਦੇ ਹਨ, ਉਨ੍ਹਾਂ ਦੇ ਅੰਦਰ ਪਰਗਟ ਕੀਤੇ ਜਾਂਦੇ ਹਨ ਜਿਹੜੇ ਸਹੀ ਹਨ। ਅਸੀਂ ਸੱਚਮੁੱਚ ਬਹੁਤ ਧੰਨ ਹਾਂ! ਹਰ ਦਿਨ ਪਰਮੇਸ਼ੁਰ ਨੂੰ ਆਹਮਣੇ-ਸਾਹਮਣੇ ਮਿਲਦੇ ਹਾਂ, ਸਾਰੀਆਂ ਗੱਲਾਂ ਵਿੱਚ ਪਰਮੇਸ਼ੁਰ ਨਾਲ ਗੱਲਬਾਤ ਕਰਦੇ ਹਾਂ, ਅਤੇ ਹਰ ਚੀਜ਼ ਉੱਤੇ ਪਰਮੇਸ਼ੁਰ ਨੂੰ ਪ੍ਰਭੁਤਾ ਦਿੰਦੇ ਹਾਂ। ਅਸੀਂ ਧਿਆਨਪੂਰਵਕ ਪਰਮੇਸ਼ੁਰ ਦੇ ਵਚਨ ਉੱਤੇ ਵਿਚਾਰ ਕਰਦੇ ਹਾਂ, ਸਾਡੇ ਮਨ ਪਰਮੇਸ਼ੁਰ ਵਿੱਚ ਸ਼ਾਂਤ ਰਹਿੰਦੇ ਹਨ, ਅਤੇ ਇਸ ਤਰ੍ਹਾਂ ਅਸੀਂ ਪਰਮੇਸ਼ੁਰ ਦੇ ਸਨਮੁਖ ਆਉਂਦੇ ਹਾਂ, ਜਿੱਥੇ ਸਾਨੂੰ ਉਸ ਦਾ ਚਾਨਣ ਮਿਲਦਾ ਹੈ। ਹਰ ਦਿਨ ਅਸੀਂ ਆਪਣੇ ਜੀਵਨ, ਕੰਮਾਂ, ਸ਼ਬਦਾਂ, ਸੋਚਾਂ ਅਤੇ ਵਿਚਾਰਾਂ ਵਿੱਚ ਪਰਮੇਸ਼ੁਰ ਦੇ ਵਚਨ ਦੇ ਅੰਦਰ ਜੀਉਂਦੇ ਹੋਏ ਹਰ ਸਮੇਂ ਅੰਤਰ ਕਰਨ ਦੇ ਸਮਰੱਥ ਹੁੰਦੇ ਹਾਂ। ਪਰਮੇਸ਼ੁਰ ਦਾ ਵਚਨ ਸੂਈ ਦੇ ਨੱਕੇ ਵਿੱਚੋਂ ਧਾਗੇ ਦੀ ਅਗਵਾਈ ਕਰਦਾ ਹੈ; ਅਚਾਨਕ, ਇੱਕ-ਇੱਕ ਕਰਕੇ ਸਾਡੇ ਅੰਦਰ ਲੁਕੀਆਂ ਹੋਈਆਂ ਗੱਲਾਂ ਚਾਨਣ ਵਿੱਚ ਆ ਜਾਂਦੀਆਂ ਹਨ। ਪਰਮੇਸ਼ੁਰ ਦੇ ਨਾਲ ਸੰਗਤੀ ਜ਼ਰਾ ਵੀ ਦੇਰੀ ਨੂੰ ਸਹਿਣ ਨਹੀਂ ਕਰਦੀ; ਸਾਡੀਆਂ ਸੋਚਾਂ ਅਤੇ ਵਿਚਾਰ ਪਰਮੇਸ਼ੁਰ ਦੇ ਸਾਹਮਣੇ ਖੁੱਲ੍ਹੇ ਪਏ ਹੁੰਦੇ ਹਨ। ਹਰ ਪਲ ਅਸੀਂ ਮਸੀਹ ਦੇ ਆਸਣ ਦੇ ਸਾਹਮਣੇ ਜੀਅ ਰਹੇ ਹਾਂ ਜਿੱਥੇ ਅਸੀਂ ਨਿਆਂ ਵਿੱਚੋਂ ਗੁਜ਼ਰਦੇ ਹਾਂ। ਸਾਡੇ ਸਰੀਰਾਂ ਅੰਦਰਲੀ ਹਰ ਥਾਂ ਸ਼ਤਾਨ ਦੇ ਕਬਜ਼ੇ ਹੇਠ ਰਹਿੰਦੀ ਹੈ। ਅੱਜ, ਪਰਮੇਸ਼ੁਰ ਦੀ ਪ੍ਰਭੁਤਾ ਨੂੰ ਮੁੜ ਹਾਸਲ ਕਰਨ ਲਈ, ਉਸ ਦੀ ਹੈਕਲ ਦਾ ਸਾਫ਼ ਕੀਤਾ ਜਾਣਾ ਲਾਜ਼ਮੀ ਹੈ। ਪੂਰੀ ਤਰ੍ਹਾਂ ਪਰਮੇਸ਼ੁਰ ਦੇ ਵੱਸ ਵਿੱਚ ਹੋਣ ਲਈ, ਸਾਨੂੰ ਜੀਵਨ ਅਤੇ ਮੌਤ ਦੇ ਸੰਘਰਸ਼ ਵਿੱਚ ਜੁੱਟ ਜਾਣਾ ਲਾਜ਼ਮੀ ਹੈ। ਜਦੋਂ ਸਾਡੇ ਪੁਰਾਣੇ ਆਪੇ ਸਲੀਬ ਉੱਤੇ ਚੜ੍ਹਾਏ ਜਾਂਦੇ ਹਨ, ਕੇਵਲ ਉਦੋਂ ਹੀ ਮਸੀਹ ਦਾ ਜੀਅ ਉੱਠਿਆ ਜੀਵਨ ਸ੍ਰੇਸ਼ਠਤਾ ਨਾਲ ਰਾਜ ਕਰ ਸਕਦਾ ਹੈ।

ਹੁਣ ਪਵਿੱਤਰ ਆਤਮਾ ਸਾਨੂੰ ਮੁੜ ਪ੍ਰਾਪਤ ਕਰਨ ਲਈ ਸਾਡੇ ਹਰੇਕ ਕੋਨੇ ਵਿੱਚ ਇੱਕ ਚੜ੍ਹਾਈ ਕਰਦਾ ਹੈ! ਜਦੋਂ ਤਕ ਅਸੀਂ ਆਪਣੇ ਆਪ ਦਾ ਇਨਕਾਰ ਕਰਨ ਲਈ ਤਿਆਰ ਹਾਂ ਅਤੇ ਪਰਮੇਸ਼ੁਰ ਨਾਲ ਸਹਿਯੋਗ ਕਰਨ ਦੇ ਇੱਛੁਕ ਹਾਂ, ਪਰਮੇਸ਼ੁਰ ਨਿਸ਼ਚਿਤ ਤੌਰ ਤੇ ਹਰ ਸਮੇਂ ਸਾਨੂੰ ਅੰਦਰੋਂ ਪ੍ਰਕਾਸ਼ਮਾਨ ਅਤੇ ਸ਼ੁੱਧ ਕਰੇਗਾ, ਜਿਸ ਉੱਤੇ ਸ਼ਤਾਨ ਨੇ ਕਬਜ਼ਾ ਕਰ ਲਿਆ ਹੈ ਉਸ ਨੂੰ ਨਵੇਂ ਸਿਰਿਓਂ ਪ੍ਰਾਪਤ ਕਰੇਗਾ, ਤਾਂ ਕਿ ਜਿੰਨਾ ਜਲਦੀ ਹੋ ਸਕੇ ਅਸੀਂ ਪਰਮੇਸ਼ੁਰ ਦੁਆਰਾ ਸੰਪੂਰਣ ਕੀਤੇ ਹੋਏ ਬਣ ਸਕੀਏ। ਸਮਾਂ ਬਰਬਾਦ ਨਾ ਕਰੋ—ਹਰ ਪਲ ਨੂੰ ਪਰਮੇਸ਼ੁਰ ਦੇ ਵਚਨ ਵਿੱਚ ਜੀਓ। ਸੰਤਾਂ ਦੇ ਨਾਲ ਉੱਸਰਦੇ ਜਾਓ, ਰਾਜ ਵਿੱਚ ਲਿਆਂਦੇ ਜਾਓ, ਅਤੇ ਪਰਮੇਸ਼ੁਰ ਦੇ ਨਾਲ ਮਹਿਮਾ ਵਿੱਚ ਪ੍ਰਵੇਸ਼ ਕਰੋ।

ਫ਼ਿਲਾਡੈਲਫ਼ੀਆ ਦੀ ਕਲੀਸਿਯਾ ਨੇ ਆਕਾਰ ਲੈ ਲਿਆ ਹੈ, ਜੋ ਕਿ ਪੂਰੀ ਤਰ੍ਹਾਂ ਪਰਮੇਸ਼ੁਰ ਦੀ ਦਯਾ ਅਤੇ ਕਿਰਪਾ ਦੇ ਕਾਰਣ ਹੋਇਆ ਹੈ। ਅਣਗਿਣਤ ਸੰਤਾਂ ਦੇ ਦਿਲਾਂ ਵਿੱਚ ਪਰਮੇਸ਼ੁਰ ਦੇ ਪ੍ਰਤੀ ਪਿਆਰ ਉਮੜਦਾ ਹੈ, ਜਿਹੜੇ ਆਪਣੀ ਆਤਮਿਕ ਯਾਤਰਾ ਵਿੱਚ ਡਾਵਾਂਡੋਲ ਨਹੀਂ ਹੁੰਦੇ। ਉਹ ਆਪਣੇ ਇਸ ਵਿਸ਼ਵਾਸ ਨੂੰ ਦ੍ਰਿੜ੍ਹਤਾ ਨਾਲ ਫੜੀ ਰੱਖਦੇ ਹਨ ਕਿ ਇੱਕ ਸੱਚਾ ਪਰਮੇਸ਼ੁਰ ਦੇਹਧਾਰੀ ਬਣਿਆ ਹੈ, ਕਿ ਉਹ ਬ੍ਰਹਿਮੰਡ ਦਾ ਮੁਖੀ ਹੈ, ਜਿਹੜਾ ਸਭਨਾਂ ਚੀਜ਼ਾਂ ਉੱਤੇ ਹੁਕਮ ਚਲਾਉਂਦਾ ਹੈ: ਪਵਿੱਤਰ ਆਤਮਾ ਵੱਲੋਂ ਇਸ ਦੀ ਤਸਦੀਕ ਕੀਤੀ ਗਈ ਹੈ, ਇਹ ਪਹਾੜਾਂ ਵਾਂਗ ਅਟੱਲ ਹੈ! ਅਤੇ ਇਹ ਕਦੇ ਨਹੀਂ ਬਦਲੇਗਾ!

ਹੇ, ਸਰਬਸ਼ਕਤੀਮਾਨ ਪਰਮੇਸ਼ੁਰ! ਅੱਜ ਤੂੰ ਹੀ ਹੈਂ ਜਿਸ ਨੇ ਸਾਡੀਆਂ ਆਤਮਿਕ ਅੱਖਾਂ ਨੂੰ ਖੋਲ੍ਹ ਕੇ ਅੰਨ੍ਹਿਆਂ ਨੂੰ ਵੇਖਣ, ਲੰਗੜਿਆਂ ਨੂੰ ਤੁਰਨ ਅਤੇ ਕੋਹੜੀਆਂ ਨੂੰ ਚੰਗੇ ਹੋਣ ਦਿੱਤਾ ਹੈ। ਤੂੰ ਹੀ ਹੈਂ ਜਿਸ ਨੇ ਸਵਰਗ ਦੀ ਖਿੜਕੀ ਨੂੰ ਖੋਲ੍ਹ ਕੇ ਸਾਨੂੰ ਆਤਮਿਕ ਖੇਤਰ ਦੇ ਰਹੱਸਾਂ ਨੂੰ ਸਮਝਣ ਦਿੱਤਾ ਹੈ। ਤੇਰੇ ਪਵਿੱਤਰ ਵਚਨਾਂ ਨਾਲ ਸਰਾਬੋਰ ਹੁੰਦੇ ਅਤੇ ਸਾਡੀ ਮਨੁੱਖਤਾ ਤੋਂ ਬਚਾਏ ਜਾਂਦੇ ਹਾਂ, ਜੋ ਸ਼ਤਾਨ ਦੁਆਰਾ ਭ੍ਰਿਸ਼ਟ ਕੀਤੀ ਗਈ ਸੀ—ਤੇਰਾ ਮਹਾਨ ਕੰਮ ਅਤੇ ਤੇਰੀ ਮਹਾਨ ਕਿਰਪਾ ਅਜਿਹੀ ਅਪਾਰ ਹੈ। ਅਸੀਂ ਤੇਰੇ ਗਵਾਹ ਹਾਂ!

ਤੂੰ ਬਹੁਤ ਲੰਮੇ ਸਮੇਂ ਤੋਂ ਦੀਨਤਾ ਨਾਲ ਅਤੇ ਚੁੱਪਚਾਪ ਲੁਕਿਆ ਰਿਹਾ ਹੈਂ। ਤੂੰ ਮੌਤ ਤੋਂ ਜੀ ਉੱਠਿਆ ਹੈਂ, ਸਲੀਬ ਚੜ੍ਹਾਏ ਜਾਣ ਦੇ ਦੁੱਖ, ਮਨੁੱਖੀ ਜੀਵਨ ਦੇ ਅਨੰਦ ਅਤੇ ਸੋਗਾਂ, ਅਤੇ ਸਤਾਏ ਜਾਣ ਅਤੇ ਵਿਰੋਧਤਾ ਵਿੱਚੋਂ ਗੁਜ਼ਰਿਆ ਹੈਂ; ਤੂੰ ਮਨੁੱਖੀ ਸੰਸਾਰ ਦੀ ਪੀੜ ਨੂੰ ਚੱਖਿਆ ਅਤੇ ਅਨੁਭਵ ਕੀਤਾ ਹੈ, ਅਤੇ ਤੂੰ ਯੁਗ ਦੇ ਦੁਆਰਾ ਤਿਆਗ ਦਿੱਤਾ ਗਿਆ ਹੈਂ। ਦੇਹਧਾਰੀ ਪਰਮੇਸ਼ੁਰ ਖੁਦ ਪਰਮੇਸ਼ੁਰ ਹੈ। ਪਰਮੇਸ਼ੁਰ ਦੀ ਇੱਛਾ ਦੀ ਖਾਤਰ, ਤੂੰ ਸਾਨੂੰ ਆਪਣੇ ਸੱਜੇ ਹੱਥ ਨਾਲ ਉਤਾਂਹ ਚੁੱਕ ਕੇ ਅਤੇ ਸਾਨੂੰ ਮੁਫ਼ਤ ਆਪਣੀ ਕਿਰਪਾ ਦੇ ਕੇ ਰੂੜੀ ਤੋਂ ਬਚਾ ਲਿਆ ਹੈ। ਆਪਣੀ ਪੂਰੀ ਵਾਹ ਲਾਉਂਦੇ ਹੋਏ, ਤੂੰ ਆਪਣੇ ਜੀਵਨ ਨੂੰ ਸਾਡੇ ਅੰਦਰ ਸਿਰਜ ਦਿੱਤਾ ਹੈ; ਜੋ ਕੀਮਤ ਤੂੰ ਆਪਣੇ ਲਹੂ, ਪਸੀਨੇ ਅਤੇ ਹੰਝੂਆਂ ਨਾਲ ਚੁਕਾਈ ਹੈ, ਉਹ ਸਥਾਈ ਰੂਪ ਵਿੱਚ ਸੰਤਾਂ ਵਿੱਚ ਮੌਜੂਦ ਹੈ। ਅਸੀਂ ਤੇਰੀਆਂ ਸਖ਼ਤ ਕੋਸ਼ਿਸ਼ਾਂ ਦਾ ਨਤੀਜਾ[ੳ] ਹਾਂ; ਅਸੀਂ ਉਹ ਕੀਮਤ ਹਾਂ ਜੋ ਤੂੰ ਚੁਕਾਈ ਹੈ।

ਹੇ, ਸਰਬਸ਼ਕਤੀਮਾਨ ਪਰਮੇਸ਼ੁਰ! ਤੇਰੇ ਪ੍ਰੇਮ ਅਤੇ ਦਯਾ, ਤੇਰੀ ਧਾਰਮਿਕਤਾ ਅਤੇ ਪਰਤਾਪ, ਤੇਰੀ ਪਵਿੱਤਰਤਾ ਅਤੇ ਦੀਨਤਾ ਦੇ ਕਾਰਣ ਹੀ ਸਭ ਲੋਕ ਤੇਰੇ ਅੱਗੇ ਝੁਕਣਗੇ ਅਤੇ ਸਦਾਕਾਲ ਤਕ ਤੇਰੀ ਉਪਾਸਨਾ ਕਰਨਗੇ।

ਅੱਜ ਤੂੰ ਸਾਰੀਆਂ ਕਲੀਸਿਆਵਾਂ ਨੂੰ ਸੰਪੂਰਣ ਕਰ ਦਿੱਤਾ ਹੈ—ਫ਼ਿਲਾਡੈਲਫ਼ੀਆ ਦੀ ਕਲੀਸਿਯਾ—ਅਤੇ ਇਸ ਤਰ੍ਹਾਂ ਆਪਣੀ 6,000 ਸਾਲਾ ਪ੍ਰਬੰਧਨ ਦੀ ਯੋਜਨਾ ਨੂੰ ਪੂਰਾ ਕਰ ਦਿੱਤਾ ਹੈ। ਸੰਤ ਆਤਮਾ ਵਿੱਚ ਜੁੜ ਕੇ ਅਤੇ ਪਿਆਰ ਵਿੱਚ ਨਾਲ-ਨਾਲ ਚੱਲਦੇ ਹੋਏ, ਸੋਮੇ ਦੇ ਸ੍ਰੋਤ ਨਾਲ ਜੁੜੇ ਹੋਏ ਦੀਨਤਾ ਨਾਲ, ਆਪਣੇ ਆਪ ਨੂੰ ਤੇਰੇ ਸਨਮੁੱਖ ਅਧੀਨ ਕਰ ਸਕਦੇ ਹਨ। ਜੀਵਨ ਦਾ ਜੀਉਂਦਾ ਜਲ ਬਿਨਾਂ ਰੁਕੇ ਵਹਿੰਦਾ ਹੈ, ਕਲੀਸਿਯਾ ਵਿਚਲੀ ਸਾਰੀ ਮਿੱਟੀ ਅਤੇ ਗੰਦੇ ਪਾਣੀ ਨੂੰ ਧੋਂਦਾ ਅਤੇ ਸ਼ੁੱਧ ਕਰਦਾ ਹੋਇਆ ਇੱਕ ਵਾਰ ਫਿਰ ਤੇਰੀ ਹੈਕਲ ਨੂੰ ਸਾਫ਼ ਕਰਦਾ ਹੈ। ਅਸੀਂ ਵਿਹਾਰਕ ਸੱਚੇ ਪਰਮੇਸ਼ੁਰ ਨੂੰ ਜਾਣ ਲਿਆ ਹੈ, ਉਸ ਦੇ ਵਚਨਾਂ ਦੇ ਅੰਦਰ ਚੱਲ ਲਿਆ ਹੈ, ਆਪਣੇ ਕੰਮਾਂ ਅਤੇ ਫਰਜ਼ਾਂ ਨੂੰ ਪਛਾਣ ਲਿਆ ਹੈ, ਅਤੇ ਉਹ ਸਭ ਕੁਝ ਕਰ ਲਿਆ ਹੈ ਜੋ ਅਸੀਂ ਕਲੀਸਿਯਾ ਦੀ ਖਾਤਰ ਆਪਣੇ ਆਪ ਨੂੰ ਖਰਚ ਕਰਨ ਲਈ ਕਰ ਸਕਦੇ ਹਾਂ। ਤੇਰੇ ਸਨਮੁੱਖ ਸਦਾ ਚੁੱਪ ਰਹਿੰਦੇ ਹੋਏ, ਸਾਨੂੰ ਪਵਿੱਤਰ ਆਤਮਾ ਦੇ ਕੰਮ ਉੱਤੇ ਧਿਆਨ ਲਾਉਣਾ ਜ਼ਰੂਰੀ ਹੈ, ਮਤੇ ਸਾਡੇ ਅੰਦਰ ਤੇਰੀ ਇੱਛਾ ਵਿੱਚ ਵਿਘਨ ਪਵੇ। ਸੰਤਾਂ ਦੇ ਦਰਮਿਆਨ ਆਪਸੀ ਪਿਆਰ ਹੈ ਅਤੇ ਕੁਝ ਦੇ ਮਜ਼ਬੂਤ ਪੱਖ ਦੂਜਿਆਂ ਦੀਆਂ ਕਮੀਆਂ ਦੀ ਭਰਪਾਈ ਕਰ ਦੇਣਗੇ। ਉਹ ਪਵਿੱਤਰ ਆਤਮਾ ਦੁਆਰਾ ਚਾਨਣੇ ਅਤੇ ਪਰਕਾਸ਼ਮਾਨ ਹੋ ਕੇ ਹਰ ਸਮੇਂ ਆਤਮਾ ਵਿੱਚ ਚੱਲਣ ਦੇ ਸਮਰੱਥ ਹਨ। ਉਹ ਸੱਚ ਨੂੰ ਸਮਝਦਿਆਂ ਹੀ ਤੁਰੰਤ ਇਸ ਨੂੰ ਅਮਲ ਵਿੱਚ ਲਿਆਉਂਦੇ ਹਨ। ਉਹ ਨਵੇਂ ਚਾਨਣ ਦੇ ਨਾਲ ਕਦਮ ਨਾਲ ਕਦਮ ਮਿਲਾ ਕੇ ਚਲਦੇ ਹਨ ਅਤੇ ਪਰਮੇਸ਼ੁਰ ਦੀਆਂ ਪੈੜਾਂ ਉੱਤੇ ਤੁਰਦੇ ਹਨ।

ਤਤਪਰਤਾ ਨਾਲ ਪਰਮੇਸ਼ੁਰ ਨਾਲ ਸਹਿਯੋਗ ਕਰੋ; ਉਸ ਨੂੰ ਨਿਯੰਤ੍ਰਣ ਕਰਨ ਦੇਣਾ ਹੀ ਉਸ ਦੇ ਨਾਲ ਚੱਲਣਾ ਹੈ। ਸਾਡੇ ਆਪਣੇ ਸਭ ਵਿਚਾਰ, ਧਾਰਣਾਵਾਂ, ਮਤ, ਅਤੇ ਦੁਨਿਆਵੀ ਉਲਝਣਾਂ ਧੂੰਏਂ ਵਾਂਗ ਸੱਖਣੀ ਹਵਾ ਵਿੱਚ ਅਲੋਪ ਹੋ ਜਾਂਦੇ ਹਨ। ਅਸੀਂ ਪਰਮੇਸ਼ੁਰ ਨੂੰ ਆਪਣੀਆਂ ਆਤਮਾਵਾਂ ਵਿੱਚ ਪੂਰੀ ਤਰ੍ਹਾਂ ਰਾਜ ਕਰਨ ਦਿੰਦੇ ਹਾਂ, ਉਸ ਦੇ ਨਾਲ ਚਲਦੇ ਹਾਂ ਅਤੇ ਇਸ ਤਰ੍ਹਾਂ ਸੰਸਾਰ ਉੱਤੇ ਜਿੱਤ ਪਾਉਂਦੇ ਹੋਏ ਅਪਰੰਪਾਰਤਾ ਨੂੰ ਹਾਸਲ ਕਰਦੇ ਹਾਂ, ਅਤੇ ਸਾਡੀਆਂ ਆਤਮਾਵਾਂ ਅਜ਼ਾਦੀ ਨਾਲ ਉਡਾਰੀ ਮਾਰਦੀਆਂ ਅਤੇ ਰਿਹਾਈ ਹਾਸਲ ਕਰਦੀਆਂ ਹਨ: ਜਦੋਂ ਸਰਬਸ਼ਕਤੀਮਾਨ ਪਰਮੇਸ਼ੁਰ ਰਾਜਾ ਬਣ ਜਾਂਦਾ ਹੈ ਤਾਂ ਇਹੋ ਨਤੀਜਾ ਹੁੰਦਾ ਹੈ। ਇਹ ਕਿਵੇਂ ਹੋ ਸਕਦਾ ਹੈ ਕਿ ਅਸੀਂ ਆਪਣੀਆਂ ਉਸਤਤਾਂ ਦੀ ਭੇਟ ਚੜ੍ਹਾਉਂਦੇ ਹੋਏ, ਨਵੇਂ ਭਜਨ ਅਰਪਣ ਕਰਦੇ ਹੋਏ ਉਸਤਤ ਵਿੱਚ ਨੱਚੀਏ ਅਤੇ ਗਾਈਏ ਨਾ?

ਪਰਮੇਸ਼ੁਰ ਦੀ ਉਸਤਤ ਕਰਨ ਦੇ ਸੱਚਮੁੱਚ ਬਹੁਤ ਸਾਰੇ ਤਰੀਕੇ ਹਨ: ਉਸ ਦੇ ਨਾਮ ਨੂੰ ਪੁਕਾਰਨਾ, ਉਸ ਦੇ ਨਜ਼ਦੀਕ ਜਾਣਾ, ਉਸ ਦੇ ਬਾਰੇ ਸੋਚਣਾ, ਪ੍ਰਾਰਥਨਾ-ਪੜ੍ਹਨਾ, ਸੰਗਤੀ ਵਿੱਚ ਰੁੱਝਣਾ, ਚਿੰਤਨ ਅਤੇ ਮਨਨ ਕਰਨਾ, ਪ੍ਰਾਰਥਨਾ, ਅਤੇ ਉਸਤਤ ਦੇ ਗੀਤ। ਉਸਤਤ ਦੀਆਂ ਇਸ ਤਰ੍ਹਾਂ ਦੀਆਂ ਕਿਸਮਾਂ ਵਿੱਚ ਅਨੰਦ ਹੈ, ਅਤੇ ਮਸਹ ਹੈ; ਉਸਤਤ ਵਿੱਚ ਸ਼ਕਤੀ ਹੈ, ਅਤੇ ਇੱਕ ਬੋਝ ਵੀ ਹੈ। ਉਸਤਤ ਵਿੱਚ ਨਿਹਚਾ ਹੈ, ਅਤੇ ਇੱਕ ਨਵੀਂ ਅੰਤਰਦ੍ਰਿਸ਼ਟੀ ਹੈ।

ਤਤਪਰਤਾ ਨਾਲ ਪਰਮੇਸ਼ੁਰ ਨਾਲ ਸਹਿਯੋਗ ਕਰੋ, ਸੇਵਾ ਵਿੱਚ ਤਾਲਮੇਲ ਬਣਾਓ ਅਤੇ ਇੱਕ ਹੋ ਜਾਓ, ਸਰਬਸ਼ਕਤੀਮਾਨ ਪਰਮੇਸ਼ੁਰ ਦੇ ਇਰਾਦਿਆਂ ਨੂੰ ਪੂਰਾ ਕਰੋ, ਪਵਿੱਤਰ ਆਤਮਿਕ ਦੇਹ ਬਣਨ ਵਿੱਚ ਕਾਹਲੀ ਕਰੋ, ਸ਼ਤਾਨ ਨੂੰ ਕੁਚਲੋ, ਅਤੇ ਸ਼ਤਾਨ ਦੀ ਤਕਦੀਰ ਦਾ ਅੰਤ ਕਰ ਦਿਓ। ਫ਼ਿਲਾਡੈਲਫ਼ੀਆ ਦੀ ਕਲੀਸਿਯਾ ਉਠਾ ਕੇ ਪਰਮੇਸ਼ੁਰ ਦੀ ਹਜ਼ੂਰੀ ਵਿੱਚ ਲਿਜਾਈ ਗਈ ਹੈ ਅਤੇ ਉਸ ਦੀ ਮਹਿਮਾ ਵਿੱਚ ਪਰਗਟ ਕੀਤੀ ਗਈ ਹੈ।

 ਟਿੱਪਣੀ:

ੳ. ਅਸਲ ਲਿਖਤ ਵਿੱਚ “ਦਾ ਨਤੀਜਾ” ਵਾਕ ਨਹੀਂ ਹੈ।

ਜੇਤੂ ਰਾਜਾ ਆਪਣੇ ਸ਼ਾਨਦਾਰ ਸਿੰਘਾਸਣ ਉੱਤੇ ਬਿਰਾਜਮਾਨ ਹੈ। ਉਸ ਨੇ ਛੁਟਕਾਰੇ ਦਾ ਕੰਮ ਪੂਰਾ ਕਰ ਦਿੱਤਾ ਹੈ ਅਤੇ ਆਪਣੇ ਸਾਰੇ ਲੋਕਾਂ ਦੀ ਮਹਿਮਾ ਵਿੱਚ ਪਰਗਟ ਹੋਣ ਲਈ ਅਗਵਾਈ ਕੀਤੀ ਹੈ। ਉਹ ਬ੍ਰਹਿਮੰਡ ਨੂੰ ਆਪਣੇ ਹੱਥਾਂ ਵਿੱਚ ਫੜਦਾ ਹੈ ਅਤੇ ਆਪਣੀ ਈਸ਼ਵਰੀ ਬੁੱਧ ਅਤੇ ਬਲ ਨਾਲ ਉਸ ਨੇ ਸੀਯੋਨ ਨੂੰ ਉਸਾਰਿਆ ਅਤੇ ਦ੍ਰਿੜ੍ਹ ਕੀਤਾ ਹੈ। ਆਪਣੇ ਪ੍ਰਤਾਪ ਨਾਲ ਉਹ ਪਾਪੀ ਸੰਸਾਰ ਦਾ ਨਿਆਂ ਕਰਦਾ ਹੈ; ਉਸ ਨੇ ਸਭ ਕੌਮਾਂ ਅਤੇ ਸਭਨਾਂ ਲੋਕਾਂ ਬਾਰੇ, ਧਰਤੀ ਅਤੇ ਸਮੁੰਦਰ ਅਤੇ ਉਨ੍ਹਾਂ ਵਿੱਚ ਰਹਿਣ ਵਾਲੇ ਸਭਨਾਂ ਜੀਵਾਂ ਬਾਰੇ, ਅਤੇ ਨਾਲ ਹੀ ਉਨ੍ਹਾਂ ਬਾਰੇ ਨਿਰਣਾ ਦੇ ਦਿੱਤਾ ਹੈ ਜਿਹੜੇ ਰਲਗੱਡਤਾ ਦੀ ਮੈਅ ਨਾਲ ਮਤਵਾਲੇ ਹਨ। ਪਰਮੇਸ਼ੁਰ ਜ਼ਰੂਰ ਉਨ੍ਹਾਂ ਦਾ ਨਿਆਂ ਕਰੇਗਾ, ਅਤੇ ਉਹ ਜ਼ਰੂਰ ਉਨ੍ਹਾਂ ਨਾਲ ਗੁੱਸੇ ਹੋਵੇਗਾ ਅਤੇ ਇਸੇ ਵਿੱਚ ਪਰਮੇਸ਼ੁਰ ਦਾ ਪਰਤਾਪ ਪਰਗਟ ਕੀਤਾ ਜਾਵੇਗਾ, ਜਿਸ ਦਾ ਨਿਆਂ ਤੁਰੰਤ ਹੁੰਦਾ ਹੈ ਅਤੇ ਬਿਨਾਂ ਦੇਰੀ ਦੇ ਕੀਤਾ ਜਾਂਦਾ ਹੈ। ਉਸ ਦੇ ਕ੍ਰੋਧ ਦੀ ਅੱਗ ਜ਼ਰੂਰ ਹੀ ਉਨ੍ਹਾਂ ਦੇ ਘਿਣਾਉਣੇ ਅਪਰਾਧਾਂ ਨੂੰ ਭਸਮ ਕਰ ਦੇਵੇਗੀ ਅਤੇ ਕਿਸੇ ਵੀ ਪਲ ਉਨ੍ਹਾਂ ਉੱਤੇ ਆਫ਼ਤ ਆ ਪਵੇਗੀ; ਉਨ੍ਹਾਂ ਨੂੰ ਬਚਣ ਦਾ ਕੋਈ ਰਾਹ ਪਤਾ ਨਹੀਂ ਹੋਵੇਗਾ ਅਤੇ ਲੁਕਣ ਦੀ ਕੋਈ ਥਾਂ ਨਹੀਂ ਹੋਵੇਗੀ, ਉਹ ਰੋਣਗੇ ਅਤੇ ਆਪਣੇ ਦੰਦ ਪੀਸਣਗੇ, ਅਤੇ ਉਹ ਆਪਣੇ ਉੱਤੇ ਤਬਾਹੀ ਨੂੰ ਲੈ ਆਉਣਗੇ।

ਜੇਤੂ ਪੁੱਤਰ, ਪਰਮੇਸ਼ੁਰ ਦੇ ਪਿਆਰੇ ਜ਼ਰੂਰ ਹੀ ਸੀਯੋਨ ਵਿੱਚ ਟਿਕਣਗੇ, ਅਤੇ ਕਦੇ ਇਸ ਤੋਂ ਵਿਦਾ ਨਹੀਂ ਹੋਣਗੇ। ਲੋਕਾਂ ਦੀਆਂ ਅਣਗਿਣਤ ਭੀੜਾਂ ਉਸ ਦੀ ਅਵਾਜ਼ ਨੂੰ ਨੇੜਿਓਂ ਸੁਣਨਗੀਆਂ, ਉਹ ਧਿਆਨਪੂਰਵਕ ਉਸ ਦੇ ਕੰਮਾਂ ਉੱਤੇ ਧਿਆਨ ਦੇਣਗੀਆਂ, ਅਤੇ ਉਨ੍ਹਾਂ ਦੀ ਉਸਤਤ ਦੀਆਂ ਅਵਾਜ਼ਾਂ ਕਦੇ ਬੰਦ ਨਹੀਂ ਹੋਣਗੀਆਂ। ਇੱਕਮਾਤਰ ਸੱਚਾ ਪਰਮੇਸ਼ੁਰ ਪਰਗਟ ਹੋਇਆ ਹੈ! ਅਸੀਂ ਆਤਮਾ ਵਿੱਚ ਉਸ ਦੇ ਵਿਖੇ ਨਿਸ਼ਚਿਤ ਹੋਵਾਂਗੇ ਅਤੇ ਨਜ਼ਦੀਕੀ ਨਾਲ ਉਸ ਦੇ ਪਿੱਛੇ ਚੱਲਾਂਗੇ; ਅਸੀਂ ਆਪਣੀ ਪੂਰੀ ਤਾਕਤ ਨਾਲ ਅੱਗੇ ਵਧਦੇ ਜਾਵਾਂਗੇ ਅਤੇ ਹੁਣ ਤੋਂ ਝਿਜਕਾਂਗੇ ਨਹੀਂ। ਸੰਸਾਰ ਦਾ ਅੰਤ ਸਾਡੇ ਸਾਹਮਣੇ ਉਜਾਗਰ ਹੋ ਰਿਹਾ ਹੈ; ਇੱਕ ਉਚਿਤ ਕਲੀਸੀਯਾਈ ਜੀਵਨ ਦੇ ਨਾਲ-ਨਾਲ ਲੋਕ, ਗਤੀਵਿਧੀਆਂ ਅਤੇ ਸਾਡੇ ਆਲੇ-ਦੁਆਲੇ ਦੀਆਂ ਚੀਜ਼ਾਂ ਇਸ ਸਮੇਂ ਵੀ ਸਾਡੀ ਸਿਖਲਾਈ ਵਿੱਚ ਤੇਜ਼ੀ ਲਿਆ ਰਹੀਆਂ ਹਨ। ਆਓ ਆਪਣੇ ਹਿਰਦਿਆਂ ਨੂੰ ਵਾਪਸ ਹਾਸਲ ਕਰਨ ਲਈ ਛੇਤੀ ਕਰੀਏ ਜਿਹੜੇ ਸੰਸਾਰ ਨਾਲ ਬਹੁਤ ਪ੍ਰੇਮ ਕਰਦੇ ਹਨ! ਆਓ ਆਪਣੇ ਦਰਸ਼ਣ ਨੂੰ ਵਾਪਸ ਹਾਸਲ ਕਰਨ ਲਈ ਛੇਤੀ ਕਰੀਏ ਜੋ ਬਹੁਤ ਧੁੰਦਲਾ ਹੈ! ਆਓ ਆਪਣੇ ਕਦਮਾਂ ਨੂੰ ਰੋਕ ਲਈਏ, ਤਾਂ ਕਿ ਅਸੀਂ ਹੱਦਾਂ ਤੋਂ ਅੱਗੇ ਨਾ ਲੰਘ ਜਾਈਏ। ਆਓ ਆਪਣੇ ਮੂੰਹਾਂ ਨੂੰ ਬੰਦ ਕਰੀਏ ਤਾਂ ਕਿ ਅਸੀਂ ਪਰਮੇਸ਼ੁਰ ਦੇ ਵਚਨ ਵਿੱਚ ਚੱਲੀਏ, ਅਤੇ ਅੱਗੇ ਤੋਂ ਆਪਣੇ ਲਾਭਾਂ ਅਤੇ ਹਾਨੀਆਂ ਦਾ ਮੁਕਾਬਲਾ ਨਾ ਕਰੀਏ। ਆਹ, ਦੁਨਿਆਵੀ ਸੰਸਾਰ ਅਤੇ ਦੌਲਤ ਦੇ ਪ੍ਰਤੀ ਤੁਹਾਡਾ ਲਾਲਚੀ ਸਨੇਹ—ਇਸ ਨੂੰ ਛੱਡ ਦਿਓ! ਆਹ, ਪਤੀਆਂ ਅਤੇ ਧੀਆਂ ਅਤੇ ਪੁੱਤਰਾਂ ਨਾਲ ਚਿੰਬੜੇ ਰਹਿਣ ਦਾ ਤੁਹਾਡਾ ਲਗਾਅ—ਆਪਣੇ ਆਪ ਨੂੰ ਇਸ ਤੋਂ ਮੁਕਤ ਕਰੋ! ਆਹ, ਤੁਹਾਡੇ ਦ੍ਰਿਸ਼ਟੀਕੋਣ ਅਤੇ ਪੱਖਪਾਤ—ਉਨ੍ਹਾਂ ਤੋਂ ਪਿੱਠ ਮੋੜ ਲਓ! ਆਹ, ਜਾਗ ਜਾਓ; ਸਮਾਂ ਘੱਟ ਹੈ! ਆਤਮਾ ਦੇ ਅੰਦਰੋਂ ਉਤਾਂਹ ਵੇਖੋ, ਉਤਾਂਹ ਵੇਖੋ, ਅਤੇ ਪਰਮੇਸ਼ੁਰ ਨੂੰ ਨਿਯੰਤ੍ਰਣ ਲੈ ਲੈਣ ਦਿਓ। ਜੋ ਵੀ ਹੋਵੇ, ਇੱਕ ਹੋਰ ਲੂਤ ਦੀ ਤੀਵੀਂ ਨਾ ਬਣੋ। ਬੇਕਾਰ ਸਮਝ ਕੇ ਛੱਡ ਦਿੱਤੇ ਜਾਣਾ ਕਿੰਨਾ ਤਰਸਯੋਗ ਹੁੰਦਾ ਹੈ! ਸੱਚਮੁੱਚ ਕਿੰਨਾ ਤਰਸਯੋਗ! ਆਹ, ਜਾਗ ਜਾਓ!

ਪਰਬਤ ਅਤੇ ਦਰਿਆ ਬਦਲਦੇ ਹਨ, ਪਾਣੀ ਇਨ੍ਹਾਂ ਦੇ ਰਾਹਾਂ ਦੇ ਨਾਲ-ਨਾਲ ਵਹਿੰਦੇ ਹਨ, ਅਤੇ ਮਨੁੱਖ ਦਾ ਜੀਵਨ ਉਸ ਪ੍ਰਕਾਰ ਸਹਿਣ ਨਹੀਂ ਕਰਦਾ ਜਿਵੇਂ ਧਰਤੀ ਅਤੇ ਅਕਾਸ਼ ਕਰਦੇ ਹਨ। ਕੇਵਲ ਸਰਬਸ਼ਕਤੀਮਾਨ ਪਰਮੇਸ਼ੁਰ ਹੀ ਸਦੀਵੀ ਜੀਵਨ ਹੈ ਅਤੇ ਪੁਨਰਜੀਵਤ ਹੁੰਦਾ ਹੈ, ਜੋ ਕਿ ਪੀੜ੍ਹੀ ਦਰ-ਪੀੜ੍ਹੀ, ਸਦਾ ਲਈ ਜਾਰੀ ਰਹਿੰਦਾ ਹੈ! ਸਾਰੀਆਂ ਚੀਜ਼ਾਂ ਅਤੇ ਸਾਰੀਆਂ ਘਟਨਾਵਾਂ ਉਸਦੇ ਹੱਥਾਂ ਵਿੱਚ ਹਨ, ਅਤੇ ਸ਼ਤਾਨ ਉਸਦੇ ਪੈਰ ਦੇ ਹੇਠਾਂ ਹੈ।

ਅੱਜ, ਇਹ ਪਰਮੇਸ਼ੁਰ ਦੀ ਪੂਰਵ-ਨਿਰਧਾਰਤ ਚੋਣ ਦੁਆਰਾ ਹੀ ਹੈ ਕਿ ਉਹ ਸਾਨੂੰ ਸ਼ਤਾਨ ਦੀ ਪਕੜ ਤੋਂ ਮੁਕਤ ਕਰਦਾ ਹੈ। ਉਹ ਵਾਸਤਵ ਵਿੱਚ ਸਾਡਾ ਮੁਕਤੀਦਾਤਾ ਹੈ। ਮਸੀਹ ਦਾ ਸਦੀਵੀ, ਪੁਨਰਜੀਵਤ ਜੀਵਨ ਸੱਚਮੁੱਚ ਹੀ ਸਾਡੇ ਅੰਦਰ ਕੁੱਟ-ਕੁੱਟ ਕੇ ਭਰਿਆ ਹੋਇਆ ਹੈ, ਸਾਡੇ ਨਸੀਬ ਰਾਹੀਂ ਸਾਨੂੰ ਪਰਮੇਸ਼ੁਰ ਦੇ ਜੀਵਨ ਨਾਲ ਜੋੜਦਾ ਹੈ, ਤਾਂ ਕਿ ਅਸੀ ਵਾਸਤਵ ਵਿੱਚ ਉਸਦੇ ਰੂਬਰੂ ਆ ਸਕੀਏ, ਉਸਨੂੰ ਖਾ ਸਕੀਏ, ਉਸਨੂੰ ਪੀ ਸਕੀਏ, ਅਤੇ ਉਸਦਾ ਅਨੰਦ ਮਾਣ ਸਕੀਏ। ਇਹ ਇੱਕ ਨਿਰਸਵਾਰਥ ਬਲੀ ਹੈ ਜੋ ਪਰਮੇਸ਼ੁਰ ਨੇ ਆਪਣੇ ਦਿਲ ਦੇ ਲਹੂ ਦੇ ਮੁੱਲ ਉੱਤੇ ਦਿੱਤੀ ਹੈ।

ਹਵਾ ਅਤੇ ਕੱਕਰ ਵਿੱਚੋਂ ਲੰਘਦਿਆਂ, ਜੀਵਨ ਦੇ ਬਹੁਤ ਸਾਰੇ ਦੁੱਖਾਂ, ਅਤਿਆਚਾਰਾਂ, ਅਤੇ ਕਸ਼ਟਾਂ, ਸੰਸਾਰ ਦੇ ਬਹੁਤ ਸਾਰੇ ਤਿਆਗਾਂ ਅਤੇ ਬਦਨਾਮੀਆਂ, ਸਰਕਾਰ ਦੇ ਬਹੁਤ ਸਾਰੇ ਝੂਠੇ ਇਲਜ਼ਾਮਾਂ ਦਾ ਸਾਹਮਣਾ ਕਰਦਿਆਂ ਮੌਸਮ ਆਉਂਦੇ ਅਤੇ ਜਾਂਦੇ ਰਹਿੰਦੇ ਹਨ, ਫਿਰ ਵੀ ਨਾ ਤਾਂ ਪਰਮੇਸ਼ੁਰ ਦਾ ਵਿਸ਼ਵਾਸ ਅਤੇ ਨਾ ਹੀ ਉਸਦਾ ਸੰਕਲਪ ਬਿਲਕੁਲ ਵੀ ਘਟਦਾ ਹੈ। ਪਰਮੇਸ਼ੁਰ ਦੀ ਇੱਛਾ, ਅਤੇ ਪਰਮੇਸ਼ੁਰ ਦੇ ਪ੍ਰਬੰਧਨ ਅਤੇ ਯੋਜਨਾ ਪ੍ਰਤੀ ਸੁਹਿਰਦਤਾ ਨਾਲ ਸਮਰਪਿਤ ਹੋ ਕੇ, ਤਾਂ ਕਿ ਉਨ੍ਹਾਂ ਨੂੰ ਸਿਰੇ ਚਾੜ੍ਹਿਆ ਜਾ ਸਕੇ, ਉਹ ਆਪਣੇ ਜੀਵਨ ਨੂੰ ਇੱਕ ਪਾਸੇ ਰੱਖ ਦਿੰਦਾ ਹੈ। ਉਹ ਆਪਣੇ ਸਾਰੇ ਬਹੁਸੰਖਿਆ ਲੋਕਾਂ ਵਾਸਤੇ, ਉਨ੍ਹਾਂ ਨੂੰ ਸਾਵਧਾਨੀ ਨਾਲ ਖਿਲਾਉਂਦਿਆਂ ਅਤੇ ਪਿਲਾਉਂਦਿਆਂ ਆਪਣੀ ਪੂਰੀ ਵਾਹ ਲਗਾਉਂਦਾ ਹੈ। ਭਾਵੇਂ ਅਸੀਂ ਜਿੰਨੇ ਵੀ ਮੂੜ੍ਹ ਹੋਈਏ ਜਾਂ ਕਿੰਨੇ ਵੀ ਮੁਸ਼ਕਲ ਹੋਈਏ, ਸਾਨੂੰ ਸਾਰਿਆਂ ਲਈ ਕੇਵਲ ਉਸਦੇ ਅਧੀਨ ਹੋਣਾ ਲਾਜ਼ਮੀ ਹੈ, ਅਤੇ ਮਸੀਹ ਦਾ ਪੁਨਰਜੀਵਤ ਜੀਵਨ ਸਾਡੇ ਪੁਰਾਣੇ ਸੁਭਾਅ ਨੂੰ ਬਦਲੇਗਾ.... ਇਨ੍ਹਾਂ ਸਾਰੇ ਪਹਿਲੌਠੇ ਪੁੱਤਰਾਂ ਲਈ, ਉਹ ਭੋਜਨ ਅਤੇ ਅਰਾਮ ਤਿਆਗ ਕੇ ਅਣਥੱਕ ਮਿਹਨਤ ਕਰਦਾ ਹੈ। ਕਿੰਨੇ ਦਿਨ ਅਤੇ ਕਿੰਨੀਆਂ ਰਾਤਾਂ, ਝੁਲਸਾਉਣ ਵਾਲੀ ਗਰਮੀ ਅਤੇ ਜਮਾਉਣ ਵਾਲੀ ਠੰਡ ਵਿੱਚੋਂ, ਉਹ ਸੁਹਿਰਦਤਾ ਨਾਲ ਸੀਯੋਨ ਵਿੱਚ ਦੇਖਦਾ ਹੈ।

ਸੰਸਾਰ, ਘਰ, ਕੰਮ ਅਤੇ ਸਭ ਕੁਝ, ਖ਼ੁਸ਼ੀ ਨਾਲ, ਸਹਿਮਤੀ ਨਾਲ, ਪੂਰੀ ਤਰ੍ਹਾਂ ਤਿਆਗ ਦਿੱਤੇ, ਅਤੇ ਸੰਸਾਰਕ ਅਨੰਦਾਂ ਦਾ ਉਸ ਨਾਲ ਕੋਈ ਲੈਣਾ-ਦੇਣਾ ਨਹੀਂ ਹੈ.... ਉਸਦੇ ਮੂੰਹੋਂ ਨਿਕਲੇ ਵਚਨ ਸਾਡੇ ਅੰਦਰ ਵਾਰ ਕਰਦੇ ਹਨ, ਸਾਡੇ ਦਿਲਾਂ ਦੀ ਡੂੰਘਾਈ ਵਿੱਚ ਲੁਕੀਆਂ ਚੀਜ਼ਾਂ ਨੂੰ ਉਜਾਗਰ ਕਰਦੇ ਹਨ। ਸਾਨੂੰ ਯਕੀਨ ਕਿਵੇਂ ਨਹੀਂ ਹੋ ਸਕਦਾ? ਉਸਦੇ ਮੂੰਹੋਂ ਨਿਕਲਦਾ ਹਰ ਵਾਕ ਕਿਸੇ ਵੀ ਸਮੇਂ ਸਾਡੇ ਵਿੱਚ ਸੱਚ ਹੋ ਸਕਦਾ ਹੈ। ਅਸੀਂ ਉਸਦੀ ਮੌਜੂਦਗੀ ਵਿੱਚ ਜਾਂ ਉਸਤੋਂ ਲੁਕ ਕੇ ਜੋ ਕੁਝ ਵੀ ਕਰਦੇ ਹਾਂ, ਅਜਿਹਾ ਕੁਝ ਨਹੀਂ ਹੈ ਜੋ ਉਹ ਨਹੀਂ ਜਾਣਦਾ ਹੈ, ਅਜਿਹਾ ਕੁਝ ਵੀ ਨਹੀਂ ਹੈ ਜੋ ਉਹ ਸਮਝਦਾ ਨਹੀਂ ਹੈ। ਸਾਡੀਆਂ ਆਪਣੀਆਂ ਯੋਜਨਾਵਾਂ ਅਤੇ ਤਿਆਰੀਆਂ ਦੇ ਬਾਵਜੂਦ ਸਭ ਕੁਝ ਵਾਸਤਵ ਵਿੱਚ ਉਸਦੇ ਸਾਹਮਣੇ ਪਰਗਟ ਕੀਤਾ ਜਾਵੇਗਾ।

ਉਸਦੇ ਅੱਗੇ ਬੈਠਿਆਂ, ਆਪਣੀ ਆਤਮਾ ਵਿੱਚ ਅਨੰਦ ਮਹਿਸੂਸ ਕਰਨਾ, ਸੌਖੇ ਹੋਣਾ ਅਤੇ ਸ਼ਾਂਤ ਹੋਣਾ, ਫਿਰ ਵੀ ਸਦਾ ਖਾਲੀ ਮਹਿਸੂਸ ਕਰਨਾ ਅਤੇ ਵਾਸਤਵ ਵਿੱਚ ਪਰਮੇਸ਼ੁਰ ਦੇ ਇਹਸਾਨਮੰਦ ਹੋਣਾ: ਇਹ ਇੱਕ ਅਜਿਹਾ ਅਸਚਰਜ ਹੈ ਜੋ ਕਲਪਨਾ ਤੋਂ ਬਾਹਰ ਹੈ ਅਤੇ ਜਿਸਨੂੰ ਪ੍ਰਾਪਤ ਕਰਨਾ ਅਸੰਭਵ ਹੈ। ਪਵਿੱਤਰ ਆਤਮਾ ਇਹ ਸਾਬਤ ਕਰਨ ਲਈ ਕਾਫ਼ੀ ਹੈ ਕਿ ਸਰਬਸ਼ਕਤੀਮਾਨ ਪਰਮੇਸ਼ੁਰ ਹੀ ਇੱਕ ਸੱਚਾ ਪਰਮੇਸ਼ੁਰ ਹੈ! ਇਹ ਸਬੂਤ ਨਿਰਵਿਵਾਦ ਹੈ! ਅਸੀਂ, ਇਸ ਸਮੂਹ ਦੇ ਲੋਕਾਂ ਨੇ ਉਹ ਬਰਕਤਾਂ ਪ੍ਰਾਪਤ ਕੀਤੀਆਂ ਹਨ ਜਿਨ੍ਹਾਂ ਦੀ ਵਿਆਖਿਆ ਨਹੀਂ ਕੀਤੀ ਜਾ ਸਕਦੀ! ਜੇ ਪਰਮੇਸ਼ੁਰ ਦੀ ਕਿਰਪਾ ਅਤੇ ਦਯਾ ਨਾ ਹੋਵੇ ਤਾਂ ਅਸੀਂ ਕੇਵਲ ਨਾਸ ਵਿੱਚ ਜਾ ਸਕਦੇ ਹਾਂ ਅਤੇ ਸ਼ਤਾਨ ਦਾ ਅਨੁਸਰਨ ਕਰ ਸਕਦੇ ਹਾਂ। ਕੇਵਲ ਸਰਬਸ਼ਕਤੀਮਾਨ ਹੀ ਸਾਨੂੰ ਬਚਾ ਸਕਦਾ ਹੈ!

ਆਹ! ਸਰਬਸ਼ਕਤੀਮਾਨ ਪਰਮੇਸ਼ੁਰ, ਵਿਹਾਰਕ ਪਰਮੇਸ਼ੁਰ! ਤੂੰ ਹੀ ਹੈਂ ਜਿਸਨੇ ਸਾਡੀਆਂ ਆਤਮਿਕ ਅੱਖਾਂ ਨੂੰ ਖੋਲ੍ਹਿਆ ਹੈ, ਜੋ ਸਾਨੂੰ ਆਤਮਿਕ ਸੰਸਾਰ ਦੇ ਭੇਤਾਂ ਨੂੰ ਦੇਖਣ ਦੀ ਆਗਿਆ ਦਿੰਦਾ ਹੈਂ। ਰਾਜ ਦੀਆਂ ਸੰਭਾਵਨਾਵਾਂ ਅਸੀਮਤ ਹਨ। ਆਓ ਅਸੀਂ ਉਡੀਕ ਕਰਦਿਆਂ ਚੌਕਸ ਰਹੀਏ। ਉਹ ਦਿਨ ਬਹੁਤ ਜ਼ਿਆਦਾ ਦੂਰ ਨਹੀਂ ਹੋ ਸਕਦਾ।

ਲੜਾਈ ਦੀਆਂ ਲਾਟਾਂ ਚੱਕਰ ਖਾਂਦੀਆਂ ਹਨ, ਤੋਪ ਦਾ ਧੂੰਆਂ ਹਵਾ ਵਿੱਚ ਭਰ ਜਾਂਦਾ ਹੈ, ਮੌਸਮ ਗਰਮ ਹੁੰਦਾ ਹੈ, ਪੌਣਪਾਣੀ ਬਦਲਦਾ ਹੈ, ਇੱਕ ਪਲੇਗ ਫੈਲ ਜਾਵੇਗੀ, ਅਤੇ ਲੋਕ, ਬਚਾਅ ਦੀ ਉਮੀਦ ਦੇ ਬਗੈਰ, ਕੇਵਲ ਮਰ ਸਕਦੇ।

ਆਹ! ਸਰਬਸ਼ਕਤੀਮਾਨ ਪਰਮੇਸ਼ੁਰ, ਵਿਹਾਰਕ ਪਰਮੇਸ਼ੁਰ! ਤੂੰ ਸਾਡਾ ਅਜਿੱਤ ਕਿਲ੍ਹਾ ਹੈ। ਤੂੰ ਸਾਡਾ ਆਸਰਾ ਹੈਂ। ਅਸੀਂ ਤੇਰੇ ਖੰਭਾਂ ਦੇ ਹੇਠ ਉੱਗੜ-ਦੁੱਗੜ ਹੋ ਕੇ ਬੈਠੇ ਹਾਂ ਅਤੇ ਕੋਈ ਵੀ ਬਿਪਤਾ ਸਾਡੇ ਤੱਕ ਪਹੁੰਚ ਨਹੀਂ ਸਕਦੀ। ਅਜਿਹੀ ਤੇਰੀ ਪਰਮੇਸ਼ੁਰੀ ਸੁਰੱਖਿਆ ਅਤੇ ਦੇਖਭਾਲ ਹੈ।

ਅਸੀਂ ਸਾਰੇ ਗੀਤ ਵਿੱਚ ਆਪਣੀਆਂ ਅਵਾਜ਼ਾਂ ਉੱਚੀਆਂ ਕਰਦੇ ਹਾਂ; ਅਸੀਂ ਪ੍ਰਸੰਸਾ ਦੇ ਗੀਤ ਗਾਉਂਦੇ ਹਾਂ ਅਤੇ ਸਾਡੀ ਪ੍ਰਸੰਸਾ ਦੀ ਅਵਾਜ਼ ਸਮੁੱਚੇ ਸੀਯੋਨ ਵਿੱਚ ਗੂੰਜਦੀ ਹੈ! ਸਰਬਸ਼ਕਤੀਮਾਨ ਪਰਮੇਸ਼ੁਰ, ਵਿਹਾਰਕ ਪਰਮੇਸ਼ੁਰ ਨੇ ਸਾਡੇ ਲਈ ਸ਼ਾਨਦਾਰ ਅਸਲ ਸਥਾਨ ਦਾ ਪ੍ਰਬੰਧ ਕੀਤਾ ਹੈ। ਚੌਕਸ ਰਹੋ—ਓ, ਜਾਗਦੇ ਰਹੇ! ਅਜੇ ਤੱਕ, ਸਮਾਂ ਬਹੁਤ ਜ਼ਿਆਦਾ ਨਹੀਂ ਹੋਇਆ ਹੈ।

ਪਰਮੇਸ਼ੁਰ ਦਾ ਪ੍ਰਗਟਾਵਾ ਸਾਰੀਆਂ ਕਲੀਸਿਆਵਾਂ ਵਿੱਚ ਪਹਿਲਾਂ ਹੀ ਹੋ ਚੁੱਕਾ ਹੈ। ਇਹ ਆਤਮਾ ਹੈ ਜਿਹੜਾ ਬੋਲਦਾ ਹੈ; ਉਹ ਗੁੱਸੇ ਦੀ ਅੱਗ ਹੈ, ਸ਼ਾਨ ਰੱਖਦਾ ਹੈ, ਅਤੇ ਨਿਆਂ ਕਰ ਰਿਹਾ ਹੈ। ਉਹ ਮਨੁੱਖ ਦਾ ਪੁੱਤਰ ਹੈ, ਪੁਸ਼ਾਕ ਪਾਈ ਜਿਹੜੀ ਉਸ ਦੇ ਪੈਰ ਤੀਕ ਲਟਕਦੀ ਹੈ, ਅਤੇ ਉਸ ਦੀ ਛਾਤੀ ਦੁਆਲੇ ਇੱਕ ਸੁਨਹਿਰੀ ਪੇਟੀ ਬੰਨ੍ਹੀ ਹੋਈ ਹੈ। ਉਸ ਦਾ ਸਿਰ ਅਤੇ ਵਾਲ ਉੱਨ ਵਾਂਗ ਸਫ਼ੈਦ ਹਨ, ਅਤੇ ਉਸ ਦੀਆਂ ਅੱਖਾਂ ਅੱਗ ਦੀਆਂ ਲਾਟਾਂ ਵਾਂਗ ਹਨ; ਉਸ ਦੇ ਪੈਰ ਖ਼ਾਲਸ ਪਿੱਤਲ ਜਿਹੇ ਹਨ, ਜਿਵੇਂ ਕਿ ਉਹ ਭੱਠੀ ਵਿੱਚ ਤਾਏ ਗਏ ਹੋਣ, ਅਤੇ ਉਸ ਦੀ ਆਵਾਜ਼ ਕਈ ਪਾਣੀਆਂ ਦੀ ਆਵਾਜ਼ ਜਿਹੀ ਹੈ। ਉਸ ਨੇ ਆਪਣੇ ਸੱਜੇ ਹੱਥ ਵਿੱਚ ਸੱਤ ਤਾਰੇ ਫੜੇ ਹੋਏ ਹਨ ਅਤੇ ਉਸ ਦੇ ਮੂੰਹ ਵਿੱਚ, ਇੱਕ ਤਿੱਖੀ ਦੋ-ਧਾਰੀ ਤਲਵਾਰ ਹੈ, ਅਤੇ ਉਸ ਦਾ ਚਿਹਰਾ ਬਲਦੇ ਹੋਏ ਸੂਰਜ ਵਾਂਗ ਪ੍ਰਚੰਡ ਚਮਕਦਾ ਹੈ।

ਮਨੁੱਖ ਦੇ ਪੁੱਤਰ ਨੂੰ ਵੇਖਿਆ ਜਾ ਚੁੱਕਾ ਹੈ, ਅਤੇ ਖ਼ੁਦ ਪਰਮੇਸ਼ੁਰ ਨੂੰ ਖੁੱਲ੍ਹੇਆਮ ਪ੍ਰਗਟ ਕਰ ਦਿੱਤਾ ਗਿਆ ਹੈ। ਪਰਮੇਸ਼ੁਰ ਦਾ ਤੇਜ਼ ਬਾਹਰ ਆ ਗਿਆ ਹੈ, ਬਲਦੇ ਸੂਰਜ ਵਾਂਗ ਪ੍ਰਚੰਡ ਚਮਕਦਾ ਹੋਇਆ! ਉਸ ਦਾ ਪ੍ਰਤਾਪੀ ਚਿਹਰਾ ਚੁੰਧਿਆਉਣ ਵਾਲੀ ਰੌਸ਼ਨੀ ਨਾਲ ਚਮਕਦਾ ਹੈ; ਕਿਸ ਦੀਆਂ ਅੱਖਾਂ ਉਸ ਨਾਲ ਵਿਰੋਧਤਾ ਭਰਿਆ ਵਿਹਾਰ ਕਰਨ ਦੀ ਹਿੰਮਤ ਕਰ ਸਕਦੀਆਂ ਹਨ? ਵਿਰੋਧਤਾ ਮੌਤ ਲਿਆਉਂਦੀ ਹੈ! ਉਸ ਦੇ ਲਈ ਜੋ ਤੁਸੀਂ ਆਪਣੇ ਹਿਰਦੇ ਵਿੱਚ ਸੋਚਦੇ ਹੋ, ਕੋਈ ਵੀ ਸ਼ਬਦ ਜੋ ਤੁਸੀਂ ਉਚਾਰਦੇ ਹੋ, ਜਾਂ ਕੁਝ ਵੀ ਜੋ ਤੁਸੀਂ ਕਰਦੇ ਹੋ, ਜ਼ਰਾ ਜਿੰਨੀ ਵੀ ਦਯਾ ਨਹੀਂ ਵਿਖਾਈ ਜਾਂਦੀ। ਤੁਸੀਂ ਸਾਰੇ ਉਸ ਨੂੰ ਸਮਝਣ ਲੱਗ ਪਵੋਗੇ ਅਤੇ ਉਸ ਨੂੰ ਵੇਖਣ ਲੱਗ ਪਵੇਗੋ ਜੋ ਤੁਸੀਂ ਪ੍ਰਾਪਤ ਕੀਤਾ ਹੈ—ਉਹ ਮੇਰੇ ਨਿਆਂ ਤੋਂ ਬਿਨਾਂ ਕੁਝ ਨਹੀਂ ਹੈ! ਕੀ ਮੈਂ ਇਸ ’ਤੇ ਕਾਇਮ ਰਹਿ ਸਕਦਾ ਹਾਂ ਜਦੋਂ ਤੁਸੀਂ ਮੇਰੇ ਵਚਨਾਂ ਨੂੰ ਖਾਣ ਅਤੇ ਪੀਣ ਲਈ ਯਤਨ ਨਹੀਂ ਕਰਦੇ, ਅਤੇ ਇਸ ਦੀ ਬਜਾਏ ਮੇਰੇ ਨਿਰਮਾਣ ਵਿੱਚ ਮਨਮਰਜ਼ੀ ਨਾਲ ਵਿਘਨ ਪਾਉਂਦੇ ਹੋ ਅਤੇ ਇਸ ਨੂੰ ਤਬਾਹ ਕਰਦੇ ਹੋ? ਮੈਂ ਇਸ ਕਿਸਮ ਦੇ ਵਿਅਕਤੀ ਨਾਲ ਨਰਮੀ ਨਾਲ ਵਿਹਾਰ ਨਹੀਂ ਕਰਾਂਗਾ? ਜੇ ਤੇਰਾ ਸੁਭਾਅ ਹੋਰ ਗੰਭੀਰ ਰੂਪ ਵਿੱਚ ਵਿਗੜਦਾ ਹੈ, ਤਾਂ ਤੈਨੂੰ ਅਗਨੀ ਦੀਆਂ ਲਾਟਾਂ ਵਿੱਚ ਭਸਮ ਕਰ ਦਿੱਤਾ ਜਾਵੇਗਾ! ਸਰਬਸ਼ਕਤੀਮਾਨ ਪਰਮੇਸ਼ੁਰ ਇੱਕ ਆਤਮਿਕ ਸਰੀਰ ਵਿੱਚ ਪਰਗਟ ਹੁੰਦਾ ਹੈ, ਮਾਸ ਜਾਂ ਲਹੂ ਦਾ ਥੋੜ੍ਹਾ ਜਿਹਾ ਵੀ ਹਿੱਸਾ ਸਿਰ ਤੋਂ ਪੈਰ ਤਕ ਜੁੜੇ ਬਿਨਾਂ। ਉਹ ਇਸ ਸਮੁੱਚੇ ਸੰਸਾਰ ਤੋਂ ਉੱਪਰ ਹੈ, ਤੀਸਰੇ ਅਕਾਸ਼ ਵਿੱਚ ਸ਼ਾਨਦਾਰ ਤਖ਼ਤ ਉੱਤੇ ਬੈਠਾ ਹੋਇਆ, ਸਭ ਵਸਤਾਂ ਦਾ ਪ੍ਰਬੰਧਨ ਕਰਦਾ ਹੋਇਆ। ਬ੍ਰਹਿਮੰਡ ਅਤੇ ਸਭ ਵਸਤਾਂ ਮੇਰੇ ਹੱਥਾਂ ਵਿੱਚ ਹਨ! ਜਿਵੇਂ ਮੈਂ ਕਹਿੰਦਾ ਹਾਂ, ਉਸੇ ਤਰ੍ਹਾਂ ਹੋਵੇਗਾ। ਜਿਵੇਂ ਮੈਂ ਹੁਕਮ ਦਿੰਦਾ ਹਾਂ, ਉਸੇ ਤਰ੍ਹਾਂ ਹੋਵੇਗਾ। ਸ਼ਤਾਨ ਮੇਰੇ ਪੈਰਾਂ ਦੇ ਥੱਲੇ ਹੈ; ਇਹ ਅਥਾਹ-ਕੁੰਡ ਵਿੱਚ ਹੈ! ਜਦੋਂ ਮੇਰੀ ਆਵਾਜ਼ ਉੱਠੇਗੀ, ਤਾਂ ਸਵਰਗ ਅਤੇ ਧਰਤੀ ਖ਼ਤਮ ਹੋ ਜਾਣਗੇ ਅਤੇ ਬੇਕਾਰ ਹੋ ਕੇ ਰਹਿ ਜਾਣਗੇ! ਸਭ ਵਸਤਾਂ ਨੂੰ ਨਵਿਆਇਆ ਜਾਵੇਗਾ; ਇਹ ਇੱਕ ਨਾ-ਬਦਲਣਯੋਗ ਸੱਚਾਈ ਹੈ ਜੋ ਬਿਲਕੁਲ ਸਹੀ ਹੈ। ਮੈਂ ਸੰਸਾਰ, ਅਤੇ ਨਾਲ ਹੀ ਸਾਰੇ ਦੁਸ਼ਟਾਂ ਉੱਤੇ ਕਾਬੂ ਪਾ ਲਿਆ ਹੈ। ਮੈਂ ਇੱਥੇ ਬੈਠਾ ਤੁਹਾਡੇ ਨਾਲ ਗੱਲਬਾਤ ਕਰ ਰਿਹਾ ਹਾਂ, ਅਤੇ ਉਹ ਸਾਰੇ ਜਿਨ੍ਹਾਂ ਦੇ ਕੰਨ ਹਨ, ਉਨ੍ਹਾਂ ਨੂੰ ਸੁਣਨਾ ਚਾਹੀਦਾ ਹੈ ਅਤੇ ਉਹ ਸਾਰੇ ਜਿਹੜੇ ਜੀਉਂਦੇ ਹਨ, ਉਨ੍ਹਾਂ ਨੂੰ ਸਵੀਕਾਰ ਕਰ ਲੈਣਾ ਚਾਹੀਦਾ ਹੈ।

ਦਿਨ ਖ਼ਤਮ ਹੋ ਜਾਣਗੇ; ਇਸ ਸੰਸਾਰ ਵਿਚਲੀਆਂ ਸਭ ਵਸਤਾਂ ਬੇਕਾਰ ਹੋ ਕੇ ਰਹਿ ਜਾਣਗੀਆਂ, ਅਤੇ ਸਭ ਵਸਤਾਂ ਨਵੇਂ ਸਿਰਿਉਂ ਪੈਦਾ ਹੋਣਗੀਆਂ। ਇਹ ਯਾਦ ਰੱਖੋ! ਭੁੱਲਣਾ ਨਾ! ਕੋਈ ਵੀ ਅਸਪਸ਼ਟਤਾ ਨਹੀਂ ਹੋ ਸਕਦੀ! ਸਵਰਗ ਅਤੇ ਧਰਤੀ ਖ਼ਤਮ ਹੋ ਜਾਣਗੇ, ਪਰ ਮੇਰੇ ਵਚਨ ਕਾਇਮ ਰਹਿਣਗੇ! ਮੈਂ ਇੱਕ ਵਾਰ ਫਿਰ ਤੁਹਾਨੂੰ ਨਸੀਹਤ ਦਿੰਦਾ ਹਾਂ: ਐਵੇਂ ਵਿਅਰਥ ਨਾ ਭੱਜੋ! ਜਾਗੋ! ਪਸ਼ਚਾਤਾਪ ਕਰੋ, ਅਤੇ ਮੁਕਤੀ ਤੁਹਾਡੇ ਨੇੜੇ ਹੀ ਹੈ। ਮੈਂ ਪਹਿਲਾਂ ਹੀ ਤੁਹਾਡੇ ਵਿਚਾਲੇ ਪਰਗਟ ਹੋ ਚੁੱਕਾ ਹਾਂ, ਅਤੇ ਮੇਰੀ ਆਵਾਜ਼ ਉੱਚੀ ਹੋਈ ਹੈ। ਮੇਰੀ ਆਵਾਜ਼ ਤੁਹਾਡੇ ਅੱਗੇ ਉੱਚੀ ਹੋਈ ਹੈ; ਹਰ ਰੋਜ਼ ਇਸ ਦਾ ਤੇਰੇ ਨਾਲ ਵਾਹ ਪੈਂਦਾ ਹੈ, ਆਹਮੋ-ਸਾਹਮਣੇ, ਅਤੇ ਹਰ ਦਿਨ ਇਹ ਸੱਜਰੀ ਅਤੇ ਨਵੀਂ ਹੁੰਦੀ ਹੈ। ਤੂੰ ਮੈਨੂੰ ਵੇਖਦਾ ਹੈਂ ਅਤੇ ਮੈਂ ਤੈਨੂੰ ਵੇਖਦਾ ਹਾਂ; ਮੈਂ ਨਿਰੰਤਰ ਤੇਰੇ ਨਾਲ ਗੱਲ ਕਰਦਾ ਹਾਂ, ਅਤੇ ਮੈਂ ਤੇਰੇ ਸਾਹਮਣੇ ਰਹਿੰਦਾ ਹਾਂ। ਤਾਂ ਵੀ, ਤੂੰ ਮੈਨੂੰ ਰੱਦ ਕਰ ਦਿੰਦਾ ਹੈਂ ਅਤੇ ਮੈਨੂੰ ਨਹੀਂ ਜਾਣਦਾ। ਮੇਰੀਆਂ ਭੇਡਾਂ ਮੇਰੀ ਆਵਾਜ਼ ਸੁਣ ਸਕਦੀਆਂ ਹਨ, ਪਰ ਤੂੰ ਹਾਲੇ ਵੀ ਝਿਜਕਦਾ ਹੈਂ! ਤੂੰ ਝਿਜਕਦਾ ਹੈਂ? ਤੇਰਾ ਹਿਰਦਾ ਮੋਟਾ ਹੋ ਗਿਆ ਹੈ, ਤੇਰੀਆਂ ਅੱਖਾਂ ਨੂੰ ਸ਼ਤਾਨ ਨੇ ਅੰਨ੍ਹਾ ਕਰ ਦਿੱਤਾ ਹੈ, ਅਤੇ ਤੂੰ ਮੇਰੇ ਪ੍ਰਤਾਪੀ ਚਿਹਰੇ ਨੂੰ ਨਹੀਂ ਵੇਖ ਸਕਦਾ—ਤੂੰ ਕਿੰਨਾ ਤਰਸਵਾਨ ਹੈਂ! ਕਿੰਨਾ ਤਰਸਵਾਨ!

ਮੇਰੇ ਸਿੰਘਾਸਣ ਅੱਗੇ ਮੌਜੂਦ ਸੱਤ ਆਤਮਾਵਾਂ ਨੂੰ ਧਰਤੀ ਦੇ ਸਾਰੇ ਸੱਤ ਕੋਨਿਆਂ ਵਿੱਚ ਭੇਜ ਦਿੱਤਾ ਗਿਆ ਹੈ ਅਤੇ ਮੈਂ ਆਪਣੇ ਦੂਤ ਨੂੰ ਕਲੀਸਿਆਵਾਂ ਨਾਲ ਗੱਲ ਕਰਨ ਲਈ ਭੇਜਾਂਗਾ। ਮੈਂ ਧਰਮੀ ਅਤੇ ਵਫ਼ਾਦਾਰ ਹਾਂ; ਮੈਂ ਪਰਮੇਸ਼ੁਰ ਹਾਂ ਜਿਹੜਾ ਮਨੁੱਖ ਦੇ ਹਿਰਦੇ ਦੇ ਸਭ ਤੋਂ ਡੂੰਘੇ ਹਿੱਸਿਆਂ ਦਾ ਨਿਰੀਖਣ ਕਰਦਾ ਹੈ। ਪਵਿੱਤਰ ਆਤਮਾ ਕਲੀਸਿਆਵਾਂ ਨਾਲ ਗੱਲ ਕਰਦਾ ਹੈ, ਅਤੇ ਇਹ ਮੇਰੇ ਵਚਨ ਹਨ ਜਿਹੜੇ ਮੇਰੇ ਪੁੱਤਰ ਦੇ ਅੰਦਰੋਂ ਬਾਹਰ ਆਉਂਦੇ ਹਨ; ਉਨ੍ਹਾਂ ਸਾਰਿਆਂ ਕੰਨ ਰੱਖਣ ਵਾਲਿਆਂ ਨੂੰ ਸੁਣ ਲੈਣਾ ਚਾਹੀਦਾ ਹੈ! ਉਨ੍ਹਾਂ ਸਾਰਿਆਂ ਨੂੰ ਜਿਹੜੇ ਜੀਉਂਦੇ ਹਨ, ਸਵੀਕਾਰ ਕਰਨਾ ਚਾਹੀਦਾ ਹੈ! ਬਸ ਉਨ੍ਹਾਂ ਵਿੱਚੋਂ ਖਾਓ ਅਤੇ ਪੀਓ, ਅਤੇ ਸ਼ੱਕ ਨਾ ਕਰੋ। ਉਹ ਸਾਰੇ ਜਿਹੜੇ ਅਧੀਨ ਹਨ ਅਤੇ ਮੇਰੇ ਵਚਨਾਂ ਵੱਲ ਧਿਆਨ ਦਿੰਦੇ ਹਨ, ਮਹਾਨ ਬਰਕਤਾਂ ਪ੍ਰਾਪਤ ਕਰਨਗੇ! ਉਹ ਸਾਰੇ ਜਿਹੜੇ ਮੇਰਾ ਚਿਹਰਾ ਗੰਭੀਰਤਾ ਨਾਲ ਭਾਲਦੇ ਹਨ, ਯਕੀਨਨ ਹੀ ਨਵੀਂ ਰੌਸ਼ਨੀ, ਨਵਾਂ ਅੰਦਰੂਨੀ ਚਾਨਣ, ਅਤੇ ਨਵੀਆਂ ਅੰਤਰ-ਦ੍ਰਿਸ਼ਟੀਆਂ ਪ੍ਰਾਪਤ ਕਰਨਗੇ; ਸਾਰੇ ਤਾਜ਼ੇ ਅਤੇ ਨਵੇਂ ਬਣਨਗੇ। ਮੇਰੇ ਵਚਨ ਕਿਸੇ ਵੀ ਸਮੇਂ ਤੇਰੇ ਉੱਤੇ ਪਰਗਟ ਹੋਣਗੇ, ਅਤੇ ਉਹ ਤੇਰੇ ਆਤਮਾ ਦੀਆਂ ਅੱਖਾਂ ਖੋਲ੍ਹ ਦੇਣਗੇ ਤਾਂ ਜੋ ਤੂੰ ਆਤਮਿਕ ਖੇਤਰ ਦੇ ਸਾਰੇ ਭੇਤਾਂ ਨੂੰ ਵੇਖ ਸਕੇਂ ਅਤੇ ਵੇਖ ਸਕੇਂ ਕਿ ਰਾਜ ਮਨੁੱਖ ਵਿਚ ਹੈ। ਪਨਾਹ ਵਿੱਚ ਪ੍ਰਵੇਸ਼ ਕਰ, ਅਤੇ ਸਾਰੀ ਕਿਰਪਾ ਤੇ ਬਰਕਤਾਂ ਤੇਰੇ ਉੱਤੇ ਹੋਣਗੀਆਂ; ਕਾਲ ਅਤੇ ਬਵਾ ਤੈਨੂੰ ਛੂਹ ਨਹੀਂ ਸਕਣਗੇ, ਅਤੇ ਬਘਿਆੜ, ਸੱਪ, ਸ਼ੇਰ, ਅਤੇ ਚੀਤੇ ਤੇਰਾ ਨੁਕਸਾਨ ਕਰਨ ਵਿੱਚ ਅਸਮਰਥ ਹੋਣਗੇ। ਤੂੰ ਮੇਰੇ ਨਾਲ ਜਾਵੇਂਗਾ, ਮੇਰੇ ਨਾਲ ਤੁਰੇਂਗਾ, ਅਤੇ ਮੇਰੇ ਨਾਲ ਪ੍ਰਤਾਪ ਵਿੱਚ ਪ੍ਰਵੇਸ਼ ਕਰੇਂਗਾ!

ਸਰਬ ਸ਼ਕਤੀਮਾਨ ਪਰਮੇਸ਼ੁਰ! ਉਸ ਦਾ ਪ੍ਰਤਾਪੀ ਸਰੀਰ ਖੁੱਲ੍ਹੇ ਵਿੱਚ ਪਰਗਟ ਹੁੰਦਾ ਹੈ, ਪਵਿੱਤਰ ਆਤਮਿਕ ਸਰੀਰ ਉੱਭਰਦਾ ਹੈ, ਅਤੇ ਉਹ ਖ਼ੁਦ ਮੁਕੰਮਲ ਪਰਮੇਸ਼ੁਰ ਹੈ! ਸੰਸਾਰ ਅਤੇ ਸਰੀਰ ਦੋਵੇਂ ਬਦਲੇ ਜਾਂਦੇ ਹਨ, ਅਤੇ ਪਹਾੜ ਉੱਤੇ ਉਸ ਦਾ ਰੂਪਾਂਤਰਨ ਪਰਮੇਸ਼ੁਰ ਦਾ ਵਿਅਕਤੀਤਵ ਹੈ। ਉਹ ਆਪਣੇ ਸਿਰ ਉੱਤੇ ਸੁਨਿਹਰੀ ਤਾਜ ਪਾਉਂਦਾ ਹੈ, ਉਸ ਦੀ ਪੁਸ਼ਾਕ ਨਿਰੋਲ ਚਿੱਟੀ ਹੈ, ਛਾਤੀ ਦੇ ਦੁਆਲੇ ਸੁਨਹਿਰੀ ਪੇਟੀ ਹੈ, ਅਤੇ ਸੰਸਾਰ ਵਿਚਲੀਆਂ ਸਭ ਵਸਤਾਂ ਉਸ ਦੇ ਪੈਰਾਂ ਦੀ ਚੌਂਕੀ ਹਨ। ਉਸ ਦੀਆਂ ਅੱਖਾਂ ਅੱਗ ਦੀਆਂ ਲਾਟਾਂ ਵਰਗੀਆਂ ਹਨ, ਉਸ ਨੇ ਮੂੰਹ ਵਿੱਚ ਇੱਕ ਤਿੱਖੀ ਦੋ-ਧਾਰੀ ਤਲਵਾਰ ਫੜੀ ਹੋਈ ਹੈ, ਅਤੇ ਉਸ ਦੇ ਸੱਜੇ ਹੱਥ ਵਿਚ ਸੱਤ ਤਾਰੇ ਹਨ। ਰਾਜ ਨੂੰ ਜਾਂਦਾ ਰਸਤਾ ਬੇਹੱਦ ਚਮਕਦਾਰ ਹੈ, ਅਤੇ ਉਸ ਦਾ ਤੇਜ਼ ਉੱਠਦਾ ਹੈ ਅਤੇ ਚਮਕਦਾ ਹੈ; ਪਹਾੜ ਪ੍ਰਸੰਨ ਹਨ ਅਤੇ ਪਾਣੀ ਹੱਸਦੇ ਹਨ, ਅਤੇ ਸੂਰਜ, ਚੰਨ, ਅਤੇ ਤਾਰੇ ਸਾਰੇ ਆਪਣੀ ਨਿਯਮਿਤ ਤਰਤੀਬ ’ਚ ਘੁੰਮਦੇ ਹਨ, ਵਿਲੱਖਣ, ਸੱਚੇ ਪਰਮੇਸ਼ੁਰ ਦਾ ਸੁਆਗਤ ਕਰਦਿਆਂ, ਜਿਸ ਦੀ ਜੇਤੂ ਵਾਪਸੀ ਉਸ ਦੀ ਛੇ-ਹਜ਼ਾਰ-ਸਾਲਾ ਇੰਤਜ਼ਾਮੀ ਯੋਜਨਾ ਦੀ ਸੰਪੂਰਨਤਾ ਦਾ ਐਲਾਨ ਕਰਦੀ ਹੈ। ਸਾਰੇ ਖ਼ੁਸ਼ੀ ਵਿੱਚ ਨੱਚਦੇ-ਟੱਪਦੇ ਅਤੇ ਝੂਮਦੇ ਹਨ! ਬੱਲੇ-ਬੱਲੇ! ਸਰਬਸ਼ਕਤੀਮਾਨ ਪਰਮੇਸ਼ੁਰ ਆਪਣੇ ਸ਼ਾਨਦਾਰ ਸਿੰਘਾਸਣ ਉੱਤੇ ਬਿਰਾਜਮਾਨ ਹੈ! ਗਾਓ! ਸਰਬਸ਼ਕਤੀਮਾਨ ਦਾ ਜੇਤੂ ਝੰਡਾ ਸ਼ਾਨਦਾਰ, ਆਲੀਸ਼ਾਨ ਸੀਯੋਨ ਦੇ ਪਹਾੜ ਉੱਤੇ ਉੱਚਾ ਚੁੱਕਿਆ ਗਿਆ ਹੈ। ਸਾਰੇ ਮੁਲਕ ਬੱਲੇ-ਬੱਲੇ ਕਰ ਰਹੇ ਹਨ, ਸਾਰੇ ਲੋਕ ਗਾ ਰਹੇ ਹਨ, ਸੀਯੋਨ ਦਾ ਪਹਾੜ ਖ਼ੁਸ਼ੀ ਨਾਲ ਹੱਸ ਰਿਹਾ ਹੈ, ਅਤੇ ਪਰਮੇਸ਼ੁਰ ਦਾ ਤੇਜ਼ ਉੱਭਰ ਗਿਆ ਹੈ! ਮੈਂ ਕਦੇ ਸੁਪਨਾ ਵੀ ਨਹੀਂ ਲਿਆ ਕਿ ਮੈਂ ਪਰਮੇਸ਼ੁਰ ਦਾ ਚਿਹਰਾ ਵੇਖਾਂਗਾ, ਪਰ ਅੱਜ ਮੈਂ ਇਸ ਨੂੰ ਵੇਖ ਲਿਆ ਹੈ। ਹਰ ਰੋਜ਼ ਉਸ ਦੇ ਰੂ-ਬਰੂ, ਮੈਂ ਉਸ ਅੱਗੇ ਆਪਣਾ ਹਿਰਦਾ ਖੋਲ੍ਹ ਦਿੰਦਾ ਹਾਂ। ਉਹ ਭਰਪੂਰ ਖਾਣ-ਪੀਣ ਮੁਹੱਈਆ ਕਰਵਾਉਂਦਾ ਹੈ। ਜੀਵਨ, ਸ਼ਬਦ, ਕੰਮ, ਸੋਚਾਂ, ਵਿਚਾਰ—ਉਸ ਦੀ ਪ੍ਰਤਾਪੀ ਰੌਸ਼ਨੀ ਇਨ੍ਹਾਂ ਸਾਰਿਆਂ ਨੂੰ ਰੁਸ਼ਨਾਉਂਦੀ ਹੈ। ਉਹ ਰਾਹ ਦੇ ਹਰ ਕਦਮ ਦੀ ਅਗਵਾਈ ਕਰਦਾ ਹੈ, ਅਤੇ ਕਿਸੇ ਵੀ ਵਿਦ੍ਰੋਹੀ ਹਿਰਦੇ ’ਤੇ ਉਸ ਦਾ ਨਿਆਂ ਤੁਰੰਤ ਆਣ ਪੈਂਦਾ ਹੈ।

ਖਾਣਾ, ਇਕੱਠਿਆਂ ਰਹਿਣਾ, ਅਤੇ ਪਰਮੇਸ਼ੁਰ ਨਾਲ ਇਕੱਠਿਆਂ ਜੀਉਣਾ, ਉਸ ਨਾਲ ਇਕੱਠੇ ਹੋਣਾ, ਇਕੱਠੇ ਤੁਰਨਾ, ਇਕੱਠਿਆਂ ਅਨੰਦ ਮਾਣਨਾ, ਪ੍ਰਤਾਪ ਅਤੇ ਬਰਕਤਾਂ ਇਕੱਠਿਆਂ ਪ੍ਰਾਪਤ ਕਰਨਾ, ਉਸ ਨਾਲ ਰਾਜ-ਪਦ ਸਾਂਝਾ ਕਰਨਾ, ਅਤੇ ਰਾਜ ਵਿੱਚ ਇਕੱਠਿਆਂ ਰਹਿਣਾ—ਓ, ਕਿੰਨੀ ਖ਼ੁਸ਼ੀ ਦੀ ਗੱਲ ਹੈ! ਓ, ਕਿੰਨਾ ਖ਼ੁਸ਼ਗਵਾਰ ਹੈ ਇਹ! ਅਸੀਂ ਹਰ ਰੋਜ਼ ਉਸ ਨਾਲ ਰੂ-ਬਰੂ ਹੁੰਦੇ ਹਾਂ, ਉਸ ਨਾਲ ਹਰ ਰੋਜ਼ ਬੋਲਦੇ ਅਤੇ ਲਗਾਤਾਰ ਗੱਲਾਂ ਕਰਦੇ, ਹਰ ਰੋਜ਼ ਨਵੀਂ ਸੂਝ ਅਤੇ ਨਵੀਆਂ ਅੰਤਰ-ਦ੍ਰਿਸ਼ਟੀਆਂ ਹਾਸਲ ਕਰਦੇ ਹੋਏ। ਸਾਡੀਆਂ ਆਤਮਿਕ ਅੱਖਾਂ ਖੁੱਲ੍ਹੀਆਂ ਹੋਈਆਂ ਹਨ, ਅਤੇ ਅਸੀਂ ਹਰ ਚੀਜ਼ ਵੇਖਦੇ ਹਾਂ; ਆਤਮਾ ਦੇ ਸਾਰੇ ਭੇਤ ਸਾਡੇ ਅੱਗੇ ਪਰਗਟ ਹੋ ਗਏ ਹਨ। ਪਵਿੱਤਰ ਜੀਵਨ ਸੱਚਮੁੱਚ ਬੇਪਰਵਾਹ ਹੁੰਦਾ ਹੈ; ਤੇਜ਼ੀ ਨਾਲ ਦੌੜਦਾ ਹੈ ਅਤੇ ਰੁਕਦਾ ਨਹੀਂ, ਅਤੇ ਲਗਾਤਾਰ ਅੱਗੇ ਵੱਲ ਵਧਦਾ ਹੈ—ਅੱਗੇ ਤਾਂ ਹੋਰ ਵੀ ਕਮਾਲ ਦਾ ਜੀਵਨ ਹੈ। ਮਹਿਜ਼ ਮਿੱਠੇ ਸਵਾਦ ਨਾਲ ਹੀ ਸੰਤੁਸ਼ਟ ਨਾ ਹੋ ਜਾਓ; ਪਰਮੇਸ਼ੁਰ ਵਿੱਚ ਪ੍ਰਵੇਸ਼ ਕਰਨ ਲਈ ਲਗਾਤਾਰ ਯਤਨ ਕਰੋ। ਉਹ ਸਰਬ-ਵਿਆਪਕ ਅਤੇ ਭਰਪੂਰ ਹੈ, ਅਤੇ ਉਸ ਕੋਲ ਉਹ ਸਭ ਵਸਤਾਂ ਹਨ ਜਿਨ੍ਹਾਂ ਦੀ ਸਾਨੂੰ ਘਾਟ ਹੈ। ਅਗਾਊਂ ਸਰਗਰਮੀ ਨਾਲ ਸਹਿਯੋਗ ਕਰੋ ਅਤੇ ਉਸ ਅੰਦਰ ਪ੍ਰਵੇਸ਼ ਕਰੋ, ਅਤੇ ਕੁਝ ਵੀ ਮੁੜ ਕਦੇ ਉਸੇ ਤਰ੍ਹਾਂ ਦਾ ਨਹੀਂ ਹੋਵੇਗਾ। ਸਾਡੇ ਜੀਵਨ ਮਨੁੱਖੀ ਅਨੁਭਵ ਤੋਂ ਪਰ੍ਹਾਂ ਦੇ ਹੋਣਗੇ, ਅਤੇ ਕੋਈ ਵੀ ਵਿਅਕਤੀ, ਜਾਂ ਵਸਤੂ ਸਾਨੂੰ ਤੰਗ ਕਰਨ ਦੇ ਕਾਬਲ ਨਹੀਂ ਹੋਣਗੇ।

ਅਪਰੰਪਾਰਤਾ! ਅਪਰੰਪਾਰਤਾ! ਸੱਚੀ ਅਪਰੰਪਾਰਤਾ! ਪਰਮੇਸ਼ੁਰ ਦਾ ਅਪਰੰਪਾਰ ਜੀਵਨ ਅੰਦਰ ਹੈ, ਅਤੇ ਸਭ ਵਸਤਾਂ ਸੱਚਮੁੱਚ ਸ਼ਾਂਤਚਿੱਤ ਹੋ ਗਈਆਂ ਹਨ! ਅਸੀਂ ਸੰਸਾਰ ਅਤੇ ਸੰਸਾਰਕ ਚੀਜ਼ਾਂ ਤੋਂ ਪਰੇ ਹਾਂ, ਪਤੀਆਂ ਜਾਂ ਬੱਚਿਆਂ ਨਾਲ ਕੋਈ ਲਗਾਅ ਮਹਿਸੂਸ ਨਾ ਕਰਦੇ ਹੋਏ। ਅਸੀਂ ਬੀਮਾਰੀ ਅਤੇ ਵਾਤਾਵਰਣਾਂ ਦੇ ਨਿਯੰਤ੍ਰਣ ਤੋਂ ਪਰੇ ਹਾਂ। ਸ਼ਤਾਨ ਸਾਨੂੰ ਤੰਗ ਕਰਨ ਦਾ ਹੌਸਲਾ ਨਾ ਕਰੇ। ਅਸੀਂ ਸਭ ਬਰਬਾਦੀਆਂ ਤੋਂ ਪੂਰੀ ਤਰ੍ਹਾਂ ਪਰੇ ਹਾਂ। ਇਹ ਪਰਮੇਸ਼ੁਰ ਨੂੰ ਰਾਜ-ਪਦ ਲੈਣ ਦੇਣਾ ਹੈ। ਅਸੀਂ ਸ਼ਤਾਨ ਨੂੰ ਪੈਰਾਂ ਥੱਲੇ ਲਿਤਾੜਦੇ ਹਾਂ, ਕਲੀਸਿਯਾ ਲਈ ਗਵਾਹ ਬਣਦੇ ਹਾਂ, ਅਤੇ ਸ਼ਤਾਨ ਦਾ ਭੈੜਾ ਚਿਹਰਾ ਪੂਰੀ ਤਰ੍ਹਾਂ ਉਜਾਗਰ ਕਰਦੇ ਹਾਂ। ਕਲੀਸਿਯਾ ਦਾ ਨਿਰਮਾਣ ਮਸੀਹ ਵਿੱਚ ਹੈ, ਅਤੇ ਪ੍ਰਤਾਪੀ ਸਰੀਰ ਉੱਭਰ ਚੁੱਕਾ ਹੈ—ਇਹ ਹੈ ਕਿਆਮਤ ਵਿੱਚ ਜੀਉਣਾ।

ਲੋਕ ਉਸ ਹੱਦ ਬਾਰੇ ਮਹਿਜ਼ ਕਲਪਨਾ ਨਹੀਂ ਕਰ ਸਕਦੇ ਜਿਸ ਤਕ ਮੇਰੀ ਗਤੀ ਤੇਜ਼ ਹੋ ਚੁੱਕੀ ਹੈ: ਇਹ ਇੱਕ ਅਚੰਭਾ ਹੈ ਜਿਹੜਾ ਵਾਪਰ ਚੁੱਕਾ ਹੈ ਅਤੇ ਜਿਹੜਾ ਮਨੁੱਖ ਲਈ ਪੂਰੀ ਤਰ੍ਹਾਂ ਨਾਸਮਝਣਯੋਗ ਹੈ। ਮੇਰੀ ਗਤੀ ਸੰਸਾਰ ਦੀ ਸਿਰਜਣਾ ਦੇ ਵੇਲੇ ਤੋਂ ਜਾਰੀ ਹੈ, ਅਤੇ ਮੇਰਾ ਕਾਰਜ ਕਦੇ ਨਹੀਂ ਰੁਕਿਆ। ਸਮੁੱਚਾ ਬ੍ਰਹਿਮੰਡੀ ਸੰਸਾਰ ਹਰ ਰੋਜ਼ ਬਦਲਦਾ ਹੈ, ਅਤੇ ਲੋਕ ਵੀ ਲਗਾਤਾਰ ਬਦਲ ਰਹੇ ਹਨ। ਇਹ ਸਾਰੇ ਮੇਰੇ ਕਾਰਜ ਦਾ ਹਿੱਸਾ, ਮੇਰੀ ਯੋਜਨਾ ਦਾ ਹਿੱਸਾ ਹਨ, ਅਤੇ, ਇਸ ਤੋਂ ਇਲਾਵਾ, ਉਹ ਮੇਰੀ ਯੋਜਨਾ ਨਾਲ ਸੰਬੰਧ ਰੱਖਦੇ ਹਨ, ਅਤੇ ਕੋਈ ਵੀ ਮਨੁੱਖ ਇਨ੍ਹਾਂ ਗੱਲਾਂ ਨੂੰ ਜਾਣਦਾ ਜਾਂ ਸਮਝਦਾ ਨਹੀਂ ਹੈ। ਸਿਰਫ਼ ਉਦੋਂ ਜਦੋਂ ਮੈਂ ਖ਼ੁਦ ਤੁਹਾਨੂੰ ਦੱਸਦਾ ਹਾਂ, ਸਿਰਫ਼ ਉਦੋਂ ਜਦੋਂ ਮੈਂ ਤੇਰੇ ਨਾਲ ਗੱਲਬਾਤ ਕਰਦਾ ਹਾਂ, ਆਹਮੋ-ਸਾਹਮਣੇ, ਤੂੰ ਉਦੋਂ ਵੀ ਬਿਲਕੁਲ ਥੋੜ੍ਹਾ ਜਿਹਾ ਹੀ ਜਾਣ ਸਕਦਾ ਹੈਂ; ਨਹੀਂ ਤਾਂ, ਕਿਸੇ ਨੂੰ ਵੀ ਮੇਰੀ ਇੰਤਜ਼ਾਮੀ ਯੋਜਨਾ ਦੇ ਖਾਕੇ ਬਾਰੇ ਜ਼ਰਾ ਵੀ ਪਤਾ ਨਹੀਂ ਲੱਗ ਸਕਦਾ। ਅਜਿਹੀ ਹੈ ਮੇਰੀ ਮਹਾਨ ਸ਼ਕਤੀ, ਅਤੇ ਇਸ ਦੇ ਸਿਵਾਏ, ਅਜਿਹੇ ਹਨ ਮੇਰੇ ਅਦਭੁਤ ਕਾਰਜ। ਇਹ ਉਹ ਚੀਜ਼ਾਂ ਹਨ ਜਿਨ੍ਹਾਂ ਨੂੰ ਕੋਈ ਵੀ ਨਹੀਂ ਬਦਲ ਸਕਦਾ। ਇਸ ਲਈ, ਜੋ ਮੈਂ ਅੱਜ ਕਹਿੰਦਾ ਹਾਂ, ਉਹ ਬੀਤ ਜਾਂਦਾ ਹੈ, ਅਤੇ ਇਹ ਮਹਿਜ਼ ਬਦਲ ਨਹੀਂ ਸਕਦਾ। ਮਨੁੱਖੀ ਧਾਰਣਾਵਾਂ ਵਿੱਚ ਮੇਰੇ ਬਾਰੇ ਘੱਟ ਤੋਂ ਘੱਟ ਗਿਆਨ ਵੀ ਨਹੀਂ ਹੁੰਦਾ—ਉਹ ਸਿਰਫ਼ ਤੇ ਸਿਰਫ਼ ਬੇਤੁਕੀ ਚਰਚਾ ਹੁੰਦੀ ਹੈ! ਇਹ ਨਾ ਸੋਚੋ ਕਿ ਤੁਸੀਂ ਬਹੁਤ ਕੁਝ ਪ੍ਰਾਪਤ ਕਰ ਚੁੱਕੇ ਹੋ ਜਾਂ ਕਿ ਤੁਸੀਂ ਸੰਤੁਸ਼ਟ ਹੋ! ਮੈਂ ਤੈਨੂੰ ਇਹ ਦੱਸਦਾ ਹਾਂ: ਤੂੰ ਹਾਲੇ ਬਹੁਤ ਦੂਰ ਜਾਣਾ ਹੈ! ਮੇਰੀ ਸਮੁੱਚੀ ਇੰਤਜ਼ਾਮੀ ਯੋਜਨਾ ’ਚੋਂ, ਤੁਸੀਂ ਸਿਰਫ਼ ਥੋੜ੍ਹਾ ਜਿਹਾ ਜਾਣਦੇ ਹੋ, ਇਸ ਲਈ ਤੁਹਾਨੂੰ ਉਹ ਸੁਣਨਾ ਜ਼ਰੂਰੀ ਹੈ ਜੋ ਮੈਂ ਕਹਿੰਦਾ ਹਾਂ ਅਤੇ ਉਹ ਕਰਨਾ ਜ਼ਰੂਰੀ ਹੈ ਜੋ ਕੁਝ ਵੀ ਮੈਂ ਤੁਹਾਨੂੰ ਕਰਨ ਲਈ ਕਹਿੰਦਾ ਹਾਂ। ਹਰ ਚੀਜ਼ ਵਿੱਚ ਮੇਰੀਆਂ ਇੱਛਾਵਾਂ ਅਨੁਸਾਰ ਕੰਮ ਕਰੋ, ਅਤੇ ਤੁਸੀਂ ਯਕੀਨਨ ਹੀ ਮੇਰੀਆਂ ਬਰਕਤਾਂ ਪਾਓਗੇ; ਜਿਹੜਾ ਕੋਈ ਵੀ ਵਿਸ਼ਵਾਸ ਕਰਦਾ ਹੈ, ਉਹ ਪ੍ਰਾਪਤ ਕਰੇਗਾ, ਜਦ ਕਿ ਜਿਹੜਾ ਕੋਈ ਵੀ ਵਿਸ਼ਵਾਸ ਨਹੀਂ ਕਰਦਾ, ਉਸ ਨੂੰ ਉਹ “ਕੁਝ ਵੀ ਨਹੀਂ” ਮਿਲੇਗਾ ਜਿਹੜਾ ਉਨ੍ਹਾਂ ਦੀ ਕਲਪਨਾ ਅਨੁਸਾਰ ਉਨ੍ਹਾਂ ਵਿੱਚ ਪੂਰਾ ਗਿਆ ਸੀ। ਇਹ ਮੇਰੀ ਧਾਰਮਿਕਤਾ ਹੈ, ਅਤੇ, ਇਸ ਤੋਂ ਵੀ ਵੱਧ, ਇਹ ਮੇਰਾ ਪ੍ਰਤਾਪ, ਮੇਰਾ ਕ੍ਰੋਧ, ਅਤੇ ਮੇਰੀ ਤਾੜਨਾ ਹੈ। ਮੈਂ ਕਿਸੇ ਨੂੰ ਸਿਰਫ਼ ਇੱਕ ਸੋਚ ਜਾਂ ਕੰਮ ਨਾਲ ਵੀ ਬਚ ਨਹੀਂ ਨਿਕਲਣ ਦੇਵਾਂਗਾ।

ਮੇਰੇ ਵਚਨ ਸੁਣ ਕੇ, ਬਹੁਤ ਲੋਕ ਭੈ ਮੰਨਦੇ ਹਨ ਅਤੇ ਕੰਬਦੇ ਹਨ, ਉਨ੍ਹਾਂ ਦੇ ਚਿਹਰਿਆਂ ’ਤੇ ਚਿੰਤਾ ਦੇ ਵੱਟ ਪੈ ਜਾਂਦੇ ਹਨ। ਕੀ ਮੈਂ ਅਸਲ ਵਿੱਚ ਤੇਰੇ ਪ੍ਰਤੀ ਅਣਉਚਿਤ ਗੱਲ ਕੀਤੀ ਹੈ? ਕੀ ਇਹ ਹੋ ਸਕਦਾ ਹੈ ਕਿ ਤੂੰ ਵੱਡੇ ਲਾਲ ਅਜਗਰ ਦਾ ਬੱਚਾ ਨਹੀਂ ਹੈਂ? ਤੂੰ ਚੰਗਾ ਹੋਣ ਦਾ ਵੀ ਢੌਂਗ ਕਰਦਾ ਹੈਂ! ਤੂੰ ਮੇਰਾ ਪਹਿਲੋਠਾ ਪੁੱਤਰ ਹੋਣ ਦਾ ਵੀ ਢੌਂਗ ਕਰਦਾ ਹੈਂ! ਕੀ ਤੂੰ ਸੋਚਦਾ ਹੈਂ ਕਿ ਮੈਂ ਅੰਨ੍ਹਾ ਹਾਂ? ਕੀ ਤੂੰ ਸੋਚਦਾ ਹੈਂ ਕਿ ਮੈਂ ਲੋਕਾਂ ਵਿਚਾਲੇ ਫ਼ਰਕ ਨਹੀਂ ਕਰ ਸਕਦਾ? ਮੈਂ ਪਰਮੇਸ਼ੁਰ ਹਾਂ ਜਿਹੜਾ ਲੋਕਾਂ ਦੇ ਸਭ ਤੋਂ ਲੁਕਵੇਂ ਹਿਰਦਿਆਂ ਦੀ ਜਾਂਚ ਕਰ ਲੈਂਦਾ ਹੈ: ਇਹੋ ਕੁਝ ਮੈਂ ਆਪਣੇ ਪੁੱਤਰਾਂ ਨੂੰ ਦੱਸਦਾ ਹਾਂ, ਅਤੇ ਜੋ ਮੈਂ ਤੁਹਾਨੂੰ, ਵੱਡੇ ਲਾਲ ਅਜਗਰ ਦੇ ਬੱਚਿਆਂ ਨੂੰ ਵੀ ਦੱਸਦਾ ਹਾਂ। ਥੋੜ੍ਹੀ ਜਿਹੀ ਵੀ ਗ਼ਲਤੀ ਨਾ ਕਰਦਾ ਹੋਇਆ, ਮੈਂ ਹਰ ਚੀਜ਼ ਨੂੰ ਸਪਸ਼ਟ ਰੂਪ ਵਿੱਚ ਵੇਖਦਾ ਹਾਂ। ਤਾਂ ਮੈਂ ਕਿਵੇਂ ਨਹੀਂ ਜਾਣ ਸਕਦਾ ਜੋ ਮੈਂ ਕਰਦਾ ਹਾਂ? ਜੋ ਮੈਂ ਕਰਦਾ ਹਾਂ, ਉਸ ਬਾਰੇ ਮੈਂ ਬਿਲਕੁਲ ਸਪਸ਼ਟ ਹਾਂ! ਮੈਂ ਕਿਉਂ ਕਹਿੰਦਾ ਹਾਂ ਕਿ ਮੈਂ ਖ਼ੁਦ ਪਰਮੇਸ਼ੁਰ, ਬ੍ਰਹਿਮੰਡ ਅਤੇ ਸਭ ਵਸਤਾਂ ਦਾ ਸਿਰਜਣਹਾਰ ਹਾਂ? ਮੈਂ ਕਿਉਂ ਕਹਿੰਦਾ ਹਾਂ ਕਿ ਮੈਂ ਪਰਮੇਸ਼ੁਰ ਹਾਂ ਜਿਹੜਾ ਲੋਕਾਂ ਦੇ ਬੇਹੱਦ ਲੁਕਵੇਂ ਹਿਰਦਿਆਂ ਦੀ ਪੜਤਾਲ ਕਰਦਾ ਹੈ? ਮੈਂ ਹਰ ਵਿਅਕਤੀ ਦੀ ਸਥਿਤੀ ਤੋਂ ਭਲੀ-ਭਾਂਤ ਜਾਣੂ ਹਾਂ। ਕੀ ਤੁਹਾਨੂੰ ਲਗਦਾ ਹੈ ਕਿ ਜੋ ਕਰਨਾ ਹੈ ਜਾਂ ਜੋ ਕਹਿਣਾ ਹੈ, ਉਹ ਮੈਂ ਨਹੀਂ ਜਾਣਦਾ? ਇਹ ਤੁਹਾਡਾ ਸਰੋਕਾਰ ਨਹੀਂ ਹੈ। ਖ਼ਬਰਦਾਰ ਰਹੋ ਤਾਂ ਜੋ ਮੇਰੇ ਹੱਥੋਂ ਮਾਰੇ ਨਾ ਜਾਓ; ਉਸ ਤਰ੍ਹਾਂ ਤੁਸੀਂ ਨੁਕਸਾਨ ਝੱਲੋਗੇ। ਮੇਰੇ ਪ੍ਰਬੰਧਕੀ ਹੁਕਮ ਨਾਬਖ਼ਸ਼ਣਹਾਰ ਹਨ। ਕੀ ਤੁਸੀਂ ਸਮਝਦੇ ਹੋ? ਉਪਰੋਕਤ ਸਾਰੇ ਮੇਰੇ ਪ੍ਰਬੰਧਕੀ ਹੁਕਮਾਂ ਦਾ ਹਿੱਸਾ ਹਨ। ਜਿਸ ਦਿਨ ਤੋਂ ਮੈਂ ਤੁਹਾਨੂੰ ਇਹ ਦੱਸਦਾ ਹਾਂ, ਜੇ ਤੁਸੀਂ ਕੋਈ ਹੋਰ ਅਪਰਾਧ ਕਰੋਗੇ, ਤਾਂ ਬਦਲਾ ਲਿਆ ਜਾਵੇਗਾ, ਕਿਉਂਕਿ ਪਹਿਲਾਂ ਤੁਸੀਂ ਸਮਝੇ ਨਹੀਂ।

ਹੁਣ ਮੈਂ ਤੁਹਾਡੇ ਲਈ ਆਪਣੇ ਪ੍ਰਬੰਧਕੀ ਹੁਕਮ ਲਾਗੂ ਕਰਦਾ ਹਾਂ (ਉਨ੍ਹਾਂ ਦੇ ਐਲਾਨ ਦੀ ਤਾਰੀਕ ਤੋਂ ਲਾਗੂ, ਅਲੱਗ-ਅਲੱਗ ਲੋਕਾਂ ਲਈ ਅਲੱਗ-ਅਲੱਗ ਤਾੜਨਾਵਾਂ ਤੈਅ ਕਰਦਾ ਹੋਇਆ):

ਮੈਂ ਆਪਣੇ ਵਾਅਦੇ ਨਿਭਾਉਂਦਾ ਹਾਂ, ਅਤੇ ਹਰ ਚੀਜ਼ ਮੇਰੇ ਹੱਥਾਂ ਵਿੱਚ ਹੈ: ਜਿਹੜਾ ਕੋਈ ਵੀ ਸ਼ੱਕ ਕਰਦਾ ਹੈ, ਉਹ ਨਿਸ਼ਚਿਤ ਰੂਪ ਵਿੱਚ ਮਾਰਿਆ ਜਾਵੇਗਾ। ਕਿਸੇ ਵੀ ਸੋਚ-ਵਿਚਾਰ ਲਈ ਕੋਈ ਥਾਂ ਨਹੀਂ ਹੈ; ਉਨ੍ਹਾਂ ਦਾ ਤੁਰੰਤ ਨਾਸ ਕਰ ਦਿੱਤਾ ਜਾਵੇਗਾ, ਜਿਸ ਨਾਲ ਮੇਰੇ ਹਿਰਦੇ ਨੂੰ ਘਿਰਣਾ ਤੋਂ ਨਿਜਾਤ ਮਿਲੇਗੀ। (ਹੁਣ ਤੋਂ ਇਹ ਪੱਕਾ ਹੈ ਕਿ ਜਿਹੜਾ ਕੋਈ ਵੀ ਮਾਰਿਆ ਜਾਂਦਾ ਹੈ, ਉਹ ਮੇਰੇ ਰਾਜ ਦਾ ਵਿਅਕਤੀ ਨਾ ਹੋਵੇ, ਅਤੇ ਲਾਜ਼ਮੀ ਤੌਰ ਤੇ ਸ਼ਤਾਨ ਦੀ ਔਲਾਦ ਹੋਵੇ।)

ਪਹਿਲੋਠੇ ਪੁੱਤਰਾਂ ਵਜੋਂ, ਤੁਹਾਨੂੰ ਆਪਣੀਆਂ ਸਥਿਤੀਆਂ ਕਾਇਮ ਰੱਖਣੀਆਂ ਚਾਹੀਦੀਆਂ ਹਨ ਅਤੇ ਆਪਣੇ ਫ਼ਰਜ਼ ਵੀ ਪੂਰੇ ਕਰਨੇ ਚਾਹੀਦੇ ਹਨ, ਅਤੇ ਤਾਕ-ਝਾਕ ਰੱਖਣ ਵਾਲੇ ਨਾ ਬਣੋ। ਮੇਰੀ ਇੰਤਜ਼ਾਮੀ ਯੋਜਨਾ ਲਈ ਤੁਹਾਨੂੰ ਆਪਣਾ ਆਪਾ ਪੇਸ਼ ਕਰਨਾ ਚਾਹੀਦਾ ਹੈ, ਅਤੇ ਜਿੱਥੇ ਵੀ ਤੁਸੀਂ ਜਾਂਦੇ ਹੋ, ਤੁਹਾਨੂੰ ਮੇਰੀ ਚੰਗੀ ਗਵਾਹੀ ਦੇਣੀ ਚਾਹੀਦੀ ਹੈ ਅਤੇ ਮੇਰੇ ਨਾਮ ਦੀ ਵਡਿਆਈ ਕਰਨੀ ਚਾਹੀਦੀ ਹੈ। ਸ਼ਰਮਨਾਕ ਕਾਰੇ ਨਾ ਕਰੋ; ਮੇਰੇ ਸਾਰੇ ਪੁੱਤਰਾਂ ਅਤੇ ਲੋਕਾਂ ਲਈ ਮਿਸਾਲਾਂ ਬਣੋ। ਇੱਕ ਪਲ ਲਈ ਵੀ ਅਯਾਸ਼ ਨਾ ਬਣੋ: ਤੁਹਾਨੂੰ ਹਰ ਕਿਸੇ ਅੱਗੇ ਹਮੇਸ਼ਾ ਆਪਣੀ ਪਛਾਣ ਪਹਿਲੋਠੇ ਪੁੱਤਰਾਂ ਵਜੋਂ ਰੱਖਦਿਆਂ ਪ੍ਰਗਟ ਹੋਣਾ ਜ਼ਰੂਰੀ ਹੈ, ਅਤੇ ਨਾ ਕਿ ਚਾਪਲੂਸ ਵਜੋਂ; ਇਸ ਦੀ ਬਜਾਏ, ਤੁਹਾਨੂੰ ਆਪਣਾ ਸਿਰ ਉੱਚਾ ਚੁੱਕ ਕੇ ਲੰਮੇ ਕਦਮਾਂ ਨਾਲ ਅੱਗੇ ਤੁਰਨਾ ਚਾਹੀਦਾ ਹੈ। ਮੈਂ ਤੁਹਾਨੂੰ ਮੇਰੇ ਨਾਮ ਦੀ ਵਡਿਆਈ ਕਰਨ ਲਈ ਕਹਿ ਰਿਹਾ ਹਾਂ, ਨਾ ਕਿ ਮੇਰੇ ਨਾਮ ਨੂੰ ਬਦਨਾਮ ਕਰਨ ਲਈ। ਜਿਹੜੇ ਪਹਿਲੋਠੇ ਪੁੱਤਰ ਹਨ, ਉਨ੍ਹਾਂ ਵਿੱਚੋਂ ਹਰ ਇੱਕ ਕੋਲ ਆਪਣਾ ਸਵੈ ਵਿਅਕਤੀਗਤ ਕੰਮ ਹੈ, ਅਤੇ ਹਰ ਕੋਈ ਹਰ ਚੀਜ਼ ਨਹੀਂ ਕਰ ਸਕਦਾ। ਇਹ ਜ਼ਿੰਮੇਦਾਰੀ ਮੈਂ ਤੂਹਾਨੂੰ ਦੇ ਚੁੱਕਾ ਹਾਂ, ਅਤੇ ਇਸ ਤੋਂ ਜੀ ਨਾ ਚੁਰਾਇਆ ਜਾਵੇ। ਜਿਹੜਾ ਕੰਮ ਮੈਂ ਤੈਨੂੰ ਸੌਂਪ ਚੁੱਕਾ ਹਾਂ, ਉਸ ਨੂੰ ਪੂਰਾ ਕਰਨ ਲਈ ਤੈਨੂੰ ਪੂਰੇ ਦਿਲ ਨਾਲ ਆਪਣਾ ਆਪਾ ਸਮਰਪਿਤ ਕਰਨਾ ਜ਼ਰੂਰੀ ਹੈ, ਆਪਣੇ ਪੂਰੇ ਮਨ ਅਤੇ ਆਪਣੀ ਪੂਰੀ ਤਾਕਤ ਨਾਲ।

ਇਸ ਦਿਨ ਤੋਂ ਅੱਗੋਂ, ਸਮੁੱਚੇ ਸੰਸਾਰ ਵਿੱਚ, ਮੇਰੇ ਸਾਰੇ ਪੁੱਤਰਾਂ ਅਤੇ ਮੇਰੇ ਸਾਰੇ ਲੋਕਾਂ ਦੀ ਚਰਵਾਹੀ ਕਰਨ ਦੀ ਜ਼ਿੰਮੇਦਾਰੀ ਮੇਰੇ ਪਹਿਲੋਠੇ ਪੁੱਤਰਾਂ ਨੂੰ ਪੂਰੀ ਕਰਨ ਲਈ ਸੌਂਪੀ ਜਾਵੇਗੀ, ਅਤੇ ਮੈਂ ਉਸ ਹਰ ਕਿਸੇ ਨੂੰ ਤਾੜਨਾ ਕਰਾਂਗਾ ਜਿਹੜੇ ਆਪਣਾ ਸਮੁੱਚਾ ਹਿਰਦਾ ਅਤੇ ਮਨ ਇਸ ਨੂੰ ਪੂਰਾ ਕਰਨ ਲਈ ਸਮਰਪਿਤ ਨਹੀਂ ਕਰ ਸਕਦੇ। ਇਹ ਮੇਰੀ ਧਾਰਮਿਕਤਾ ਹੈ। ਮੈਂ ਆਪਣੇ ਪਹਿਲੋਠੇ ਪੁੱਤਰਾਂ ਨੂੰ ਨਾ ਤਾਂ ਬਖ਼ਸ਼ਾਂਗਾ ਤੇ ਨਾ ਹੀ ਉਨ੍ਹਾਂ ਨਾਲ ਨਰਮਾਈ ਵਰਤਾਂਗਾ।

ਜੇ ਮੇਰੇ ਪੁੱਤਰਾਂ ਜਾਂ ਮੇਰੇ ਲੋਕਾਂ ਵਿੱਚ ਕੋਈ ਹੈ ਜਿਹੜਾ ਮੇਰੇ ਪਹਿਲੋਠੇ ਪੁੱਤਰਾਂ ਵਿੱਚੋਂ ਕਿਸੇ ਦਾ ਮਜ਼ਾਕ ਉਡਾਉਂਦਾ ਹੈ ਜਾਂ ਉਸ ਦਾ ਅਪਮਾਨ ਹੈ, ਤਾਂ ਮੈਂ ਉਨ੍ਹਾਂ ਨੂੰ ਸਖ਼ਤੀ ਨਾਲ ਸਜ਼ਾ ਦੇਵਾਂਗਾ, ਕਿਉਂ ਜੋ ਮੇਰੇ ਪਹਿਲੋਠੇ ਪੁੱਤਰ ਮੇਰੀ ਪ੍ਰਤੀਨਿਧਤਾ ਕਰਦੇ ਹਨ; ਜੋ ਕੁਝ ਕੋਈ ਉਨ੍ਹਾਂ ਨਾਲ ਕਰਦਾ ਹੈ, ਉਹ ਮੇਰੇ ਨਾਲ ਵੀ ਕਰਦੇ ਹਨ। ਇਹ ਮੇਰੇ ਪ੍ਰਬੰਧਕੀ ਹੁਕਮਾਂ ਵਿੱਚੋਂ ਸਭ ਤੋਂ ਸਖ਼ਤ ਹੈ। ਮੈਂ ਆਪਣੇ ਪਹਿਲੋਠੇ ਪੁੱਤਰਾਂ ਨੂੰ, ਉਨ੍ਹਾਂ ਦੀਆਂ ਇੱਛਾਵਾਂ ਅਨੁਸਾਰ, ਆਪਣੇ ਪੁੱਤਰਾਂ ਵਿੱਚੋਂ ਕਿਸੇ ਵੀ ਵਿਰੁਧ ਅਤੇ ਇਸ ਹੁਕਮ ਦਾ ਉਲੰਘਣ ਕਰਨ ਵਾਲੇ ਆਪਣੇ ਲੋਕਾਂ ਵਿਰੁੱਧ ਆਪਣੀ ਧਾਰਮਿਕਤਾ ਵਰਤਣ ਦੀ ਆਗਿਆ ਦੇਵਾਂਗਾ।

ਮੈਂ ਹੌਲੀ-ਹੌਲੀ ਉਸ ਦਾ ਤਿਆਗ ਕਰ ਦੇਵਾਂਗਾ ਜਿਹੜਾ ਕੋਈ ਵੀ ਹੋਛੇਪਣ ਨਾਲ ਮੇਰਾ ਆਦਰ ਕਰਦਾ ਹੈ ਅਤੇ ਸਿਰਫ਼ ਮੇਰੇ ਖਾਣੇ, ਵਸਤਰ, ਅਤੇ ਨੀਂਦ ’ਤੇ ਧਿਆਨ ਕੇਂਦਰਤ ਕਰਦਾ ਹੈ, ਸਿਰਫ਼ ਮੇਰੇ ਬਾਹਰੀ ਕਾਰਜਾਂ ’ਤੇ ਗ਼ੌਰ ਕਰਦਾ ਹੈ ਅਤੇ ਮੇਰੇ ਭਾਰ ਬਾਰੇ ਬਿਲਕੁਲ ਵੀ ਨਹੀਂ ਸੋਚਦਾ, ਅਤੇ ਆਪਣੇ ਸਵੈ ਕਾਰਜਾਂ ਨੂੰ ਚੰਗੀ ਤਰ੍ਹਾਂ ਪੂਰਾ ਕਰਨ ਵੱਲ ਧਿਆਨ ਨਹੀਂ ਦਿੰਦਾ। ਇਹ ਉਨ੍ਹਾਂ ਸਾਰਿਆਂ ’ਤੇ ਨਿਰਦੇਸ਼ਿਤ ਹੈ ਜਿਹੜੇ ਸੁਣ ਸਕਦੇ ਹਨ।

ਜੋ ਕੋਈ ਵੀ ਮੇਰੇ ਲਈ ਸੇਵਾ ਕਰਨ ਦਾ ਕੰਮ ਪੂਰਾ ਕਰਦਾ ਹੈ, ਉਸ ਨੂੰ ਬਿਨਾਂ ਕਿਸੇ ਹਲਚਲ ਆਗਿਆਕਾਰੀ ਨਾਲ ਪਿੱਛੇ ਹਟ ਜਾਣਾ ਚਾਹੀਦਾ ਹੈ। ਖ਼ਬਰਦਾਰ ਰਹੋ, ਨਹੀਂ ਤਾਂ ਮੈਂ ਤੈਨੂੰ ਠੀਕ ਕਰ ਦੇਵਾਂਗਾ। (ਇਹ ਇੱਕ ਅਨੁਪੂਰਕ ਹੁਕਮ ਹੈ।)

ਮੇਰੇ ਪਹਿਲੋਠਾ ਪੁੱਤਰ ਹੁਣ ਤੋਂ ਲੋਹੇ ਦੀ ਛੜ ਚੁੱਕਣਗੇ ਅਤੇ ਸਾਰੇ ਮੁਲਕਾਂ ਅਤੇ ਲੋਕਾਂ ਨੂੰ ਸੰਚਾਲਤ ਕਰਨ ਲਈ, ਸਾਰੇ ਮੁਲਕਾਂ ਅਤੇ ਲੋਕਾਂ ਵਿਚ ਚੱਲਣ ਲਈ, ਅਤੇ ਸਾਰੇ ਮੁਲਕਾਂ ਅਤੇ ਲੋਕਾਂ ਵਿਚ ਮੇਰੇ ਨਿਆਂ, ਧਾਰਮਿਕਤਾ, ਅਤੇ ਪ੍ਰਤਾਪ ਨੂੰ ਅੰਜ਼ਾਮ ਦੇਣ ਲਈ, ਮੇਰੇ ਅਧਿਕਾਰ ਨੂੰ ਲਾਗੂ ਕਰਨਾ ਸ਼ੁਰੂ ਕਰ ਦੇਣਗੇ। ਮੇਰੇ ਪੁੱਤਰ ਅਤੇ ਮੇਰੇ ਲੋਕ ਮੇਰਾ ਭੈ ਮੰਨਣਗੇ, ਮੇਰੀ ਉਸਤਤ ਕਰਨਗੇ, ਮੇਰੀ ਬੱਲੇ-ਬੱਲੇ ਕਰਨਗੇ, ਅਤੇ ਬਿਨਾਂ ਰੁਕੇ ਮੇਰੀ ਵਡਿਆਈ ਕਰਨਗੇ, ਕਿਉਂਕਿ ਮੇਰੀ ਇੰਤਜ਼ਾਮੀ ਯੋਜਨਾ ਪੂਰੀ ਹੋ ਗਈ ਹੈ ਅਤੇ ਮੇਰੇ ਪਹਿਲੋਠੇ ਪੁੱਤਰ ਮੇਰੇ ਨਾਲ ਰਾਜ ਕਰ ਸਕਦੇ ਹਨ।

ਇਹ ਮੇਰੇ ਪ੍ਰਬੰਧਕੀ ਹੁਕਮਾਂ ਦਾ ਹਿੱਸਾ ਹੈ; ਇਸ ਤੋਂ ਬਾਅਦ, ਜਿਉਂ ਜਿਉਂ ਕੰਮ ਅੱਗੇ ਵਧਦਾ ਹੈ, ਮੈਂ ਉਨ੍ਹਾਂ ਬਾਰੇ ਤੁਹਾਨੂੰ ਦੱਸਾਂਗਾ। ਉਪਰੋਕਤ ਪ੍ਰਬੰਧਕੀ ਹੁਕਮਾਂ ਤੋਂ, ਤੁਸੀਂ ਉਹ ਗਤੀ ਵੇਖੋਗੇ ਜਿਸ ਨਾਲ ਮੈਂ ਆਪਣਾ ਕਾਰਜ ਕਰਦਾ ਹਾਂ, ਨਾਲ ਹੀ ਕਿਹੜੇ ਪੜਾਅ ’ਤੇ ਮੇਰਾ ਕਾਰਜ ਪਹੁੰਚ ਚੁੱਕਾ ਹੈ। ਇਹ ਇੱਕ ਪੁਸ਼ਟੀ ਹੋਵੇਗੀ।

ਮੈਂ ਸ਼ਤਾਨ ਬਾਰੇ ਪਹਿਲਾਂ ਹੀ ਅਨੁਮਾਨ ਲਾ ਲਿਆ ਹੈ। ਕਿਉਂਕਿ ਮੇਰੀ ਇੱਛਾ ਬੇਰੋਕ ਹੈ ਅਤੇ ਕਿਉਂਕਿ ਮੇਰੇ ਪਹਿਲੋਠੇ ਪੁੱਤਰਾਂ ਨੂੰ ਮੇਰੇ ਨਾਲ ਹੀ ਵਡਿਆਈ ਦਿੱਤੀ ਗਈ ਹੈ, ਇਸ ਲਈ ਮੈਂ ਸੰਸਾਰ ਅਤੇ ਸਭ ਵਸਤਾਂ ਜਿਹੜੀਆਂ ਸ਼ਤਾਨ ਨਾਲ ਸੰਬੰਧ ਰੱਖਦੀਆਂ ਹਨ, ਉੱਤੇ ਪਹਿਲਾਂ ਹੀ ਆਪਣੀ ਧਾਰਮਿਕਤਾ ਅਤੇ ਪ੍ਰਤਾਪ ਵਰਤ ਚੁੱਕਾ ਹਾਂ। ਮੈਂ ਸ਼ਤਾਨ ’ਤੇ ਬਿਲਕੁਲ ਵੀ ਉਂਗਲ ਨਹੀਂ ਚੁੱਕਦਾ ਜਾਂ ਉਸ ਵੱਲ ਜ਼ਰਾ ਵੀ ਧਿਆਨ ਨਹੀਂ ਦਿੰਦਾ ਹਾਂ। (ਕਿਉਂਕਿ ਉਹ ਮੇਰੇ ਨਾਲ ਗੱਲ ਕਰਨ ਦਾ ਵੀ ਹੱਕਦਾਰ ਨਹੀਂ ਹੈ।) ਮੈਂ ਸਿਰਫ਼ ਉਹ ਕਰਦਾ ਰਹਿੰਦਾ ਹਾਂ ਜੋ ਮੈਂ ਕਰਨਾ ਚਾਹੁੰਦਾ ਹਾਂ। ਮੇਰਾ ਕਾਰਜ, ਕਦਮ-ਦਰ-ਕਦਮ, ਅਰਾਮ ਨਾਲ ਅੱਗੇ ਵਧਦਾ ਹੈ, ਅਤੇ ਮੇਰੀ ਇੱਛਾ ਸਮੁੱਚੀ ਧਰਤੀ ਉੱਤੇ ਬੇਰੋਕ ਹੈ। ਇਸ ਨੇ ਸ਼ਤਾਨ ਨੂੰ ਕਾਫ਼ੀ ਜ਼ਿਆਦਾ ਸ਼ਰਮਸ਼ਾਰ ਕੀਤਾ ਹੈ, ਅਤੇ ਇਸ ਦਾ ਪੂਰੀ ਤਰ੍ਹਾਂ ਨਾਸ ਹੋ ਗਿਆ ਹੈ, ਪਰ ਇਸ ਨੇ ਆਪਣੇ ਆਪ ਵਿੱਚ ਮੇਰੀ ਇੱਛਾ ਪੂਰੀ ਨਹੀਂ ਕੀਤੀ ਹੈ। ਮੈਂ ਆਪਣੇ ਪਹਿਲੋਠੇ ਪੁੱਤਰਾਂ ਨੂੰ ਉਨ੍ਹਾਂ ਉੱਪਰ ਮੇਰੇ ਪ੍ਰਬੰਧਕੀ ਹੁਕਮ ਚਲਾਉਣ ਦੀ ਵੀ ਆਗਿਆ ਦਿੰਦਾ ਹਾਂ। ਇੱਕ ਪਾਸੇ, ਜੋ ਮੈਂ ਸ਼ਤਾਨ ਨੂੰ ਵੇਖਣ ਦੀ ਆਗਿਆ ਦਿੰਦਾ ਹਾਂ, ਉਹ ਹੈ ਉਸ ਪ੍ਰਤੀ ਮੇਰਾ ਕ੍ਰੋਧ; ਦੂਜੇ ਪਾਸੇ, ਮੈਂ ਇਸ ਨੂੰ ਆਪਣਾ ਪ੍ਰਤਾਪ ਵੇਖਣ ਦੀ ਆਗਿਆ ਦਿੰਦਾ ਹਾਂ (ਇਹ ਵੇਖਣ ਦੀ ਕਿ ਮੇਰੇ ਪਹਿਲੋਠੇ ਪੁੱਤਰ ਸ਼ਤਾਨ ਦੇ ਅਪਮਾਨ ਦੇ ਸਭ ਤੋਂ ਜ਼ਬਰਦਸਤ ਗਵਾਹ ਹਨ।) ਮੈਂ ਇਸ ਨੂੰ ਆਹਮੋ-ਸਾਹਮਣੇ ਸਜ਼ਾ ਨਹੀਂ ਦਿੰਦਾ; ਇਸ ਦੀ ਬਜਾਏ, ਮੈਂ ਆਪਣੇ ਪਹਿਲੋਠੇ ਪੁੱਤਰਾਂ ਨੂੰ ਆਪਣੀ ਧਾਰਮਿਕਤਾ ਅਤੇ ਪ੍ਰਤਾਪ ਨੂੰ ਅੰਜ਼ਾਮ ਦੇਣ ਦੀ ਆਗਿਆ ਦਿੰਦਾ ਹਾਂ। ਕਿਉਂਕਿ ਸ਼ਤਾਨ ਮੇਰੇ ਪੁੱਤਰਾਂ ਨੂੰ ਗਾਲਾਂ ਕੱਢਦਾ ਹੁੰਦਾ ਸੀ, ਮੇਰੇ ਪੁੱਤਰਾਂ ਨੂੰ ਕਸ਼ਟ ਦਿੰਦਾ ਸੀ, ਅਤੇ ਮੇਰੇ ਪੁੱਤਰਾਂ ਦਾ ਦਮਨ ਕਰਦਾ ਸੀ, ਇਸ ਲਈ ਅੱਜ, ਇਸ ਦੀ ਸੇਵਾ ਪੂਰੀ ਹੋਣ ਮਗਰੋਂ, ਮੈਂ ਆਪਣੇ ਬਾਲਗ਼ ਪਹਿਲੋਠੇ ਪੁੱਤਰਾਂ ਨੂੰ ਇਸ ਨੂੰ ਸੋਧਣ ਦੀ ਆਗਿਆ ਦੇਵਾਂਗਾ। ਸ਼ਤਾਨ ਪਤਨ ਵਿਰੁਧ ਸ਼ਕਤੀਹੀਣ ਰਿਹਾ ਹੈ। ਸੰਸਾਰ ਵਿੱਚ ਸਾਰੇ ਮੁਲਕਾਂ ਦੀ ਸ਼ਕਤੀਹੀਣਤਾ ਸਭ ਤੋਂ ਵਧੀਆ ਸਬੂਤ ਹੈ; ਲੜ ਰਹੇ ਲੋਕ ਅਤੇ ਜੰਗ ਵਿੱਚ ਲੱਗੇ ਮੁਲਕ ਸ਼ਤਾਨ ਦੇ ਰਾਜ ਦੇ ਪਤਨ ਦੇ ਪ੍ਰਤੱਖ ਪ੍ਰਗਟਾਵੇ ਹਨ। ਅਤੀਤ ਵਿੱਚ ਮੇਰੇ ਦੁਆਰਾ ਕੋਈ ਵੀ ਚਿੰਨ੍ਹ ਅਤੇ ਅਚੰਭੇ ਨਾ ਵਿਖਾਏ ਜਾਣ ਦਾ ਕਾਰਨ, ਸ਼ਤਾਨ ਦਾ, ਕਦਮ-ਦਰ-ਕਦਮ, ਅਪਮਾਨ ਕਰਨਾ ਅਤੇ ਮੇਰੇ ਨਾਮ ਦੀ ਵਡਿਆਈ ਕਰਨਾ ਸੀ। ਜਦੋਂ ਸ਼ਤਾਨ ਨੂੰ ਪੂਰੀ ਤਰ੍ਹਾਂ ਖ਼ਤਮ ਕਰ ਦਿੱਤਾ ਜਾਂਦਾ ਹੈ, ਤਾਂ ਮੈਂ ਆਪਣੀ ਸ਼ਕਤੀ ਵਿਖਾਉਣਾ ਸ਼ੁਰੂ ਕਰਦਾ ਹਾਂ: ਜੋ ਮੈਂ ਕਹਿੰਦਾ ਹਾਂ, ਉਹ ਹੋਂਦ ਵਿੱਚ ਆਉਂਦਾ ਹੈ, ਅਤੇ ਉਹ ਦੈਵੀ ਕਾਰਜ ਜਿਹੜੇ ਮਨੁੱਖੀ ਧਾਰਣਾਵਾਂ ਦੇ ਅਨੁਸਾਰ ਨਹੀਂ ਹਨ, ਪੂਰੇ ਕੀਤੇ ਜਾਣਗੇ (ਇਨ੍ਹਾਂ ਦਾ ਸੰਬੰਧ ਛੇਤੀ ਹੋਣ ਵਾਲੀਆਂ ਬਰਕਤਾਂ ਨਾਲ ਹੈ।) ਕਿਉਂਕਿ ਮੈਂ ਖ਼ੁਦ ਵਿਹਾਰਕ ਪਰਮੇਸ਼ੁਰ ਹਾਂ ਅਤੇ ਮੇਰੇ ਕੋਈ ਨਿਯਮ ਨਹੀਂ ਹਨ, ਅਤੇ ਕਿਉਂਕਿ ਮੈਂ ਆਪਣੀ ਇੰਤਜ਼ਾਮੀ ਯੋਜਨਾ ਵਿੱਚ ਤਬਦੀਲੀਆਂ ਅਨੁਸਾਰ ਬੋਲਦਾ ਹਾਂ, ਇਸ ਲਈ ਜੋ ਮੈਂ ਅਤੀਤ ਵਿੱਚ ਕਿਹਾ ਹੈ, ਉਹ ਵਰਤਮਾਨ ਵਿੱਚ ਜ਼ਰੂਰੀ ਤੌਰ ਤੇ ਲਾਗੂ ਨਹੀਂ ਹੁੰਦਾ। ਆਪਣੀਆਂ ਸਵੈ-ਧਾਰਣਾਵਾਂ ਨਾਲ ਚਿੰਬੜੇ ਨਾ ਰਹੋ! ਮੈਂ ਉਹ ਪਰਮੇਸ਼ੁਰ ਨਹੀਂ ਹਾਂ ਜਿਹੜਾ ਨਿਯਮਾਂ ਉੱਤੇ ਕਾਇਮ ਰਹਿੰਦਾ ਹੈ; ਮੇਰੇ ਨਾਲ, ਹਰ ਚੀਜ਼ ਸੁਤੰਤਰ, ਪਾਰਗਮਨੀ, ਅਤੇ ਪੂਰੀ ਤਰ੍ਹਾਂ ਮੁਕਤ ਹੈ। ਸ਼ਾਇਦ ਜੋ ਕਲ ਕਿਹਾ ਗਿਆ ਸੀ ਅੱਜ ਪੁਰਾਣਾ ਹੋ ਗਿਆ ਹੈ, ਜਾਂ ਸ਼ਾਇਦ ਇਸ ਨੂੰ ਅੱਜ ਪਾਸੇ ਸੁੱਟਿਆ ਜਾ ਸਕਦਾ ਹੈ (ਹਾਲਾਂਕਿ, ਮੇਰੇ ਪ੍ਰਬੰਧਕੀ ਹੁਕਮ, ਕਿਉਂਕਿ ਉਹ ਲਾਗੂ ਕਰ ਦਿੱਤੇ ਗਏ ਹਨ, ਕਦੇ ਨਹੀਂ ਬਦਲਣਗੇ।) ਇਹ ਮੇਰੀ ਇੰਤਜ਼ਾਮੀ ਯੋਜਨਾ ਵਿਚਲੇ ਕਦਮ ਹਨ। ਨਿਯਮਾਂ ਨਾਲ ਚਿੰਬੜੇ ਨਾ ਰਹੋ। ਹਰ ਦਿਨ ਨਵਾਂ ਚਾਨਣ ਹੁੰਦਾ ਹੈ ਅਤੇ ਨਵੇਂ ਪ੍ਰਗਟਾਵੇ ਹੁੰਦੇ ਹਨ, ਅਤੇ ਉਹੀ ਮੇਰੀ ਯੋਜਨਾ ਹੈ। ਹਰ ਦਿਨ ਤੇਰੇ ਅੰਦਰ ਮੇਰਾ ਚਾਨਣ ਪਰਗਟ ਹੋਵੇਗਾ ਅਤੇ ਮੇਰੀ ਆਵਾਜ਼ ਦਾ ਸਮੁੱਚੇ ਸੰਸਾਰ ’ਚ ਨਿਸਤਾਰਾ ਕਰ ਦਿੱਤਾ ਜਾਵੇਗਾ। ਕੀ ਤੁਸੀਂ ਸਮਝਦੇ ਹੋ? ਇਹ ਤੇਰਾ ਫ਼ਰਜ਼, ਤੇਰੀ ਜ਼ਿੰਮੇਦਾਰੀ ਹੈ ਜਿਹੜੇ ਮੈਂ ਤੈਨੂੰ ਸੌਂਪ ਚੁੱਕਾ ਹਾਂ। ਤੂੰ ਇੱਕ ਪਲ ਲਈ ਵੀ ਇਨ੍ਹਾਂ ਨੂੰ ਪਛਾਨਣ ਤੋਂ ਅਣਗਹਿਲੀ ਨਾ ਕਰ। ਮੈਂ ਉਨ੍ਹਾਂ ਲੋਕਾਂ ਨੂੰ ਅੰਤ ਤਕ ਵਰਤਾਂਗਾ ਜਿਨ੍ਹਾਂ ਨੂੰ ਮੈਂ ਪ੍ਰਵਾਨ ਕੀਤਾ ਹੈ, ਅਤੇ ਇਹ ਕਦੇ ਨਹੀਂ ਬਦਲੇਗਾ। ਕਿਉਂਕਿ ਮੈਂ ਸਰਬਸ਼ਕਤੀਮਾਨ ਪਰਮੇਸ਼ੁਰ ਹਾਂ, ਇਸ ਲਈ ਮੈਂ ਜਾਣਦਾ ਹਾਂ ਕਿ ਕਿਸ ਕਿਸਮ ਦੇ ਵਿਅਕਤੀ ਨੂੰ ਕਿਹੜਾ ਕੰਮ ਕਰਨਾ ਚਾਹੀਦਾ ਹੈ, ਨਾਲ ਹੀ ਕਿਸ ਕਿਸਮ ਦਾ ਵਿਅਕਤੀ ਕਿਹੜਾ ਕੰਮ ਕਰਨ ਦੇ ਕਾਬਲ ਹੈ। ਇਹ ਮੇਰੀ ਸਰਬਸ਼ਕਤੀਮਾਨਤਾ ਹੈ।

ਇੱਕ ਗਰਜਦੀ ਆਵਾਜ਼ ਬਾਹਰ ਨਿਲਕਦੀ ਹੈ, ਜੋ ਸਮੁੱਚੇ ਬ੍ਰਹਿਮੰਡ ਨੂੰ ਹਿਲਾ ਦਿੰਦੀ ਹੈ। ਇਹ ਆਵਾਜ਼ ਕੰਨਾਂ ਨੂੰ ਇੰਨਾ ਬੋਲਾ ਕਰ ਦੇਣ ਵਾਲੀ ਹੈ ਕਿ ਲੋਕ ਸਮੇਂ ’ਤੇ ਰਸਤੇ ਤੋਂ ਬਚ ਕੇ ਨਹੀਂ ਨਿਕਲ ਸਕਦੇ। ਕੁਝ ਮਾਰੇ ਜਾਂਦੇ ਹਨ, ਕੁਝ ਨਾਸ ਹੋ ਜਾਂਦੇ ਹਨ, ਅਤੇ ਕੁਝ ਦਾ ਨਿਆਂ ਕੀਤਾ ਜਾਂਦਾ ਹੈ। ਇਹ ਸੱਚਮੁੱਚ ਅਜਿਹਾ ਨਜ਼ਾਰਾ ਹੈ ਜਿਸ ਨੂੰ ਪਹਿਲਾਂ ਕਦੇ ਕਿਸੇ ਨੇ ਨਹੀਂ ਦੇਖਿਆ। ਧਿਆਨ ਨਾਲ ਸੁਣੋ: ਗਰਜ ਦੇ ਧਮਾਕਿਆਂ ਨਾਲ ਰੋਣ ਦੀ ਆਵਾਜ਼ ਆਉਂਦੀ ਹੈ, ਇਹ ਆਵਾਜ਼ ਪਤਾਲ ਤੋਂ ਆਉਂਦੀ ਹੈ; ਇਹ ਨਰਕ ਤੋਂ ਆਉਂਦੀ ਹੈ। ਇਹ ਵਿਦ੍ਰੋਹ ਦੇ ਉਨ੍ਹਾਂ ਪੁੱਤਰਾਂ ਦੀ ਕੌੜੀ ਆਵਾਜ਼ ਹੈ ਜਿਨ੍ਹਾਂ ਦਾ ਮੇਰੇ ਦੁਆਰਾ ਨਿਆਂ ਕੀਤਾ ਗਿਆ ਹੈ। ਜਿਨ੍ਹਾਂ ਨੇ ਉਹ ਨਹੀਂ ਸੁਣਿਆ ਹੈ ਜੋ ਮੈਂ ਕਹਿੰਦਾ ਹੈ ਅਤੇ ਮੇਰੇ ਵਚਨਾਂ ਨੂੰ ਅਮਲ ਵਿੱਚ ਨਹੀਂ ਲਿਆਂਦਾ ਹੈ ਉਨ੍ਹਾਂ ਦਾ ਸਖਤੀ ਨਾਲ ਨਿਆਂ ਕੀਤਾ ਗਿਆ ਹੈ ਅਤੇ ਉਨ੍ਹਾਂ ਨੂੰ ਮੇਰੇ ਕ੍ਰੋਧ ਦਾ ਸਰਾਪ ਪ੍ਰਾਪਤ ਹੋਇਆ ਹੈ। ਮੇਰੀ ਆਵਾਜ਼ ਨਿਆਂ ਅਤੇ ਕ੍ਰੋਧ ਹੈ; ਮੈਂ ਕਿਸੇ ਪ੍ਰਤੀ ਨਰਮੀ ਨਾਲ ਪੇਸ਼ ਨਹੀਂ ਆਉਂਦਾ ਅਤੇ ਕਿਸੇ ਨੂੰ ਦਯਾ ਨਹੀਂ ਦਿਖਾਉਂਦਾ, ਕਿਉਂਕਿ ਮੈਂ ਖੁਦ ਧਰਮੀ ਪਰਮੇਸ਼ੁਰ ਹਾਂ, ਅਤੇ ਮੇਰੇ ਕੋਲ ਕ੍ਰੋਧ ਹੈ; ਮੈਂ ਅੱਗ, ਸ਼ੁੱਧੀਕਰਣ ਅਤੇ ਨਾਸ ਨਾਲ ਸੰਪੰਨ ਹਾਂ। ਮੇਰੇ ਅੰਦਰ ਕੁਝ ਵੀ ਛੁਪਿਆ ਹੋਇਆ ਜਾਂ ਭਾਵਨਾਤਮਕ ਨਹੀਂ ਹੈ, ਸਗੋਂ ਇਸ ਦੇ ਉਲਟ, ਸਭ ਕੁਝ ਖੁੱਲ੍ਹਾ, ਧਰਮੀ, ਅਤੇ ਨਿਰਪੱਖ ਹੈ। ਕਿਉਂਕਿ ਮੇਰੇ ਪਹਿਲੌਠੇ ਪੁੱਤਰ ਪਹਿਲਾਂ ਹੀ ਮੇਰੇ ਨਾਲ ਸਿੰਘਾਸਣ ’ਤੇ ਹਨ, ਸਾਰੀਆਂ ਕੌਮਾਂ ਅਤੇ ਸਾਰੇ ਲੋਕਾਂ ’ਤੇ ਸ਼ਾਸਨ ਕਰ ਰਹੇ ਹਨ, ਇਸ ਲਈ ਉਨ੍ਹਾਂ ਚੀਜ਼ਾਂ ਅਤੇ ਲੋਕਾਂ ਜੋ ਕਿ ਅਨਿਆਂਪੂਰਣ ਅਤੇ ਕੁਧਰਮੀ ਹਨ ਦਾ ਨਿਆਂ ਕੀਤਾ ਜਾਣਾ ਹੁਣ ਸ਼ੁਰੂ ਹੋ ਰਿਹਾ ਹੈ। ਮੈਂ ਇੱਕ-ਇੱਕ ਕਰਕੇ ਉਨ੍ਹਾਂ ਦੀ ਜਾਂਚ ਕਰਾਂਗਾ, ਕੁਝ ਵੀ ਨਹੀਂ ਛੱਡਾਂਗਾ ਅਤੇ ਉਨ੍ਹਾਂ ਨੂੰ ਪੂਰੀ ਤਰ੍ਹਾਂ ਪਰਗਟ ਕਰਾਂਗਾ। ਕਿਉਂਕਿ ਮੇਰਾ ਨਿਆਂ ਪੂਰੀ ਤਰ੍ਹਾਂ ਪਰਗਟ ਹੋ ਗਿਆ ਹੈ ਅਤੇ ਪੂਰੀ ਤਰ੍ਹਾਂ ਖੋਲ੍ਹ ਦਿੱਤਾ ਗਿਆ ਹੈ, ਮੈਂ ਕੁਝ ਵੀ ਰੋਕ ਕੇ ਨਹੀਂ ਰੱਖਿਆ ਹੈ; ਮੈਂ ਉਹ ਹਰ ਚੀਜ਼ ਬਾਹਰ ਸੁੱਟ ਦਿਆਂਗਾ ਜੋ ਮੇਰੀ ਇੱਛਾ ਅਨੁਸਾਰ ਨਹੀਂ ਹੋਏਗੀ, ਅਤੇ ਇਸ ਨੂੰ ਸਦਾ ਲਈ ਅਥਾਹ-ਕੁੰਡ ਵਿੱਚ ਖਤਮ ਹੋਣ ਦਿਆਂਗਾ। ਉੱਥੇ ਮੈਂ ਇਸ ਨੂੰ ਸਦਾ ਲਈ ਬਲਣ ਦਿਆਂਗਾ। ਇਹ ਮੇਰੀ ਧਾਰਮਿਕਤਾ ਹੈ, ਅਤੇ ਇਹ ਮੇਰੀ ਈਮਾਨਦਾਰੀ ਹੈ। ਕੋਈ ਵੀ ਇਸ ਨੂੰ ਬਦਲ ਨਹੀਂ ਸਕਦਾ, ਅਤੇ ਇਹ ਜ਼ਰੂਰ ਮੇਰੇ ਹੁਕਮ ’ਤੇ ਹੋਏਗਾ।

ਜ਼ਿਆਦਾਤਰ ਲੋਕ ਮੇਰੀਆਂ ਬਾਣੀਆਂ ਨੂੰ ਨਜ਼ਰਅੰਦਾਜ਼ ਕਰਦੇ ਹਨ, ਉਹ ਸੋਚਦੇ ਹਨ ਕਿ ਵਚਨ ਸਿਰਫ਼ ਵਚਨ ਹਨ ਅਤੇ ਤੱਥ ਤੱਥ ਹਨ। ਉਹ ਅੰਨ੍ਹੇ ਹਨ! ਕੀ ਉਹ ਨਹੀਂ ਜਾਣਦੇ ਕਿ ਮੈਂ ਖੁਦ ਵਫ਼ਾਦਾਰ ਪਰਮੇਸ਼ੁਰ ਹਾਂ? ਮੇਰੇ ਵਚਨ ਅਤੇ ਤੱਥ ਨਾਲੋਂ ਨਾਲ ਹੁੰਦੇ ਹਨ। ਕੀ ਅਸਲ ਵਿੱਚ ਇਹ ਸੱਚ ਨਹੀਂ ਹੈ? ਲੋਕ ਮੇਰੇ ਵਚਨਾਂ ਨੂੰ ਬਿਲਕੁਲ ਵੀ ਨਹੀਂ ਸਮਝਦੇ, ਅਤੇ ਸਿਰਫ਼ ਉਹ ਜੋ ਪ੍ਰਕਾਸ਼ਮਾਨ ਕੀਤੇ ਗਏ ਹਨ ਅਸਲ ਵਿੱਚ ਸਮਝ ਸਕਦੇ ਹਨ। ਇਹ ਇਹ ਤੱਥ ਹੈ। ਜਿਵੇਂ ਹੀ ਲੋਕ ਮੇਰੇ ਵਚਨਾਂ ਨੂੰ ਦੇਖਦੇ ਹਨ, ਉਹ ਡਰ ਦੇ ਕਾਰਣ ਸੋਚ ਨਹੀਂ ਪਾਉਂਦੇ ਅਤੇ ਹਰ ਪਾਸੇ ਛੁਪਣ ਲਈ ਥਾਂ ਲੱਭਦੇ ਫਿਰਦੇ ਹਨ। ਅਜਿਹਾ ਉਦੋਂ ਹੋਰ ਵੀ ਜ਼ਿਆਦਾ ਹੁੰਦਾ ਹੈ ਜਦੋਂ ਮੇਰਾ ਨਿਆਂ ਪੈਂਦਾ ਹੈ। ਜਦੋਂ ਮੈਂ ਸਾਰੀਆਂ ਚੀਜ਼ਾਂ ਦੀ ਸਿਰਜਣਾ ਕੀਤੀ, ਜਦੋਂ ਮੈਂ ਸੰਸਾਰ ਦਾ ਨਾਸ ਕਰਦਾ ਹਾਂ, ਅਤੇ ਜਦੋਂ ਮੈਂ ਪਹਿਲੌਠੇ ਪੁੱਤਰਾਂ ਨੂੰ ਪੂਰਣ ਕਰਦਾ ਹਾਂ—ਇਹ ਸਾਰੀਆਂ ਚੀਜ਼ਾਂ ਮੇਰੇ ਮੂੰਹ ਦੇ ਇੱਕ ਵਚਨ ਨਾਲ ਪੂਰੀਆਂ ਹੋ ਜਾਂਦੀਆਂ ਹਨ। ਕਿਉਂਕਿ ਮੇਰਾ ਵਚਨ ਆਪਣੇ ਆਪ ਵਿੱਚ ਇਖਤਿਆਰ ਹੈ; ਇਹ ਨਿਆਂ ਹੈ। ਇਹ ਕਿਹਾ ਜਾ ਸਕਦਾ ਹੈ ਕਿ ਜੋ ਵਿਅਕਤੀ ਮੈਂ ਹਾਂ ਉਹ ਨਿਆਂ ਹੈ ਅਤੇ ਪ੍ਰਤਾਪ ਹੈ; ਇਹ ਇੱਕ ਅਪਰਿਵਰਤਨੀ (ਅਟੱਲ) ਤੱਥ ਹੈ। ਇਹ ਮੇਰੇ ਪ੍ਰਬੰਧਕੀ ਹੁਕਮਾਂ ਦਾ ਇੱਕ ਪਹਿਲੂ ਹੈ; ਇਹ ਲੋਕਾਂ ਦਾ ਨਿਆਂ ਕਰਨ ਦਾ ਮੇਰਾ ਇੱਕ ਤਰੀਕਾ ਹੈ। ਮੇਰੀਆਂ ਨਜ਼ਰਾਂ ਵਿੱਚ, ਹਰ ਚੀਜ਼—ਸਾਰੇ ਲੋਕਾਂ, ਸਾਰੇ ਮਾਮਲਿਆਂ, ਅਤੇ ਸਾਰੀਆਂ ਚੀਜ਼ਾਂ ਸਮੇਤ—ਮੇਰੇ ਹੱਥਾਂ ਵਿੱਚ ਅਤੇ ਮੇਰੇ ਨਿਆਂ ਅਧੀਨ ਹੈ। ਕੋਈ ਵੀ ਅਤੇ ਕੁਝ ਵੀ ਆਪਮੁਹਾਰਾ ਜਾਂ ਮਨਮਰਜ਼ੀ ਦਾ ਵਰਤਾਉ ਕਰਨ ਦੀ ਹਿੰਮਤ ਨਹੀਂ ਕਰਦਾ, ਅਤੇ ਸਭ ਕੁਝ ਮੇਰੇ ਦੁਆਰਾ ਕਹੇ ਜਾਂਦੇ ਵਚਨਾਂ ਅਨੁਸਾਰ ਪੂਰਾ ਹੋਣਾ ਜ਼ਰੂਰੀ ਹੈ। ਮਨੁੱਖੀ ਧਾਰਣਾਵਾਂ ਦੇ ਅੰਦਰ ਤੋਂ, ਹਰ ਕੋਈ ਉਸ ਵਿਅਕਤੀ ਦੇ ਵਚਨਾਂ ’ਤੇ ਵਿਸ਼ਵਾਸ ਕਰਦਾ ਹੈ ਜੋ ਮੈਂ ਹਾਂ। ਜਦੋਂ ਮੇਰਾ ਆਤਮਾ ਆਵਾਜ਼ ਦਿੰਦਾ ਹੈ, ਹਰ ਕੋਈ ਸ਼ੱਕੀ ਹੋ ਜਾਂਦਾ ਹੈ। ਲੋਕਾਂ ਨੂੰ ਮੇਰੇ ਸਰਬ ਸ਼ਕਤੀਸ਼ਾਲੀ ਹੋਣ ਬਾਰੇ ਮਾਮੂਲੀ ਜਿਹਾ ਵੀ ਗਿਆਨ ਨਹੀਂ ਹੈ, ਅਤੇ ਇੱਥੋਂ ਤਕ ਕਿ ਉਹ ਮੇਰੇ ਵਿਰੁੱਧ ਤੁਹਮਤਾਂ ਲਗਾਉਂਦੇ ਹਨ। ਮੈਂ ਤੈਨੂੰ ਹੁਣ ਦੱਸਦਾ ਹਾਂ, ਜੋ ਵੀ ਮੇਰੇ ਵਚਨਾਂ ’ਤੇ ਸ਼ੱਕ ਕਰਦੇ ਹਨ, ਅਤੇ ਜੋ ਵੀ ਮੇਰੇ ਵਚਨਾਂ ਦਾ ਤਿਰਸਕਾਰ ਕਰਦੇ ਹਨ, ਇਹੀ ਉਹ ਲੋਕ ਹਨ ਜੋ ਨਾਸ ਕੀਤੇ ਜਾਣਗੇ; ਉਹ ਨਰਕ (ਨਾਸ) ਦੇ ਸਦੀਵੀ ਪੁੱਤਰ ਹਨ। ਇਸ ਤੋਂ ਇਹ ਦੇਖਿਆ ਜਾ ਸਕਦਾ ਹੈ ਕਿ ਬਹੁਤ ਘੱਟ ਅਜਿਹੇ ਹਨ ਜੋ ਪਹਿਲੌਠੇ ਪੁੱਤਰ ਹਨ, ਕਿਉਂਕਿ ਇਹ ਕੰਮ ਕਰਨ ਦਾ ਮੇਰਾ ਤਰੀਕਾ ਹੈ। ਜਿਵੇਂ ਕਿ ਮੈਂ ਪਹਿਲਾਂ ਵੀ ਕਿਹਾ, ਮੈਂ ਇੱਕ ਉੰਗਲ ਵੀ ਹਿਲਾਏ ਬਿਨਾਂ ਹਰ ਕੰਮ ਪੂਰਾ ਕਰਦਾ ਹਾਂ, ਮੈਂ ਸਿਰਫ਼ ਆਪਣੇ ਵਚਨਾਂ ਦਾ ਇਸਤੇਮਾਲ ਕਰਦਾ ਹਾਂ। ਤਾਂ, ਇਹੀ ਹੈ ਜਿੱਥੇ ਮੇਰੀ ਸਰਬ ਸ਼ਕਤੀਸ਼ਾਲਤਾ ਮੌਜੂਦ ਹੁੰਦੀ ਹੈ। ਮੇਰੇ ਵਚਨਾਂ ਵਿੱਚ, ਕੋਈ ਵੀ ਮੈਂ ਜੋ ਕਹਿੰਦਾ ਹਾਂ ਉਸ ਦੇ ਸ੍ਰੋਤ ਅਤੇ ਉਦੇਸ਼ ਦਾ ਪਤਾ ਨਹੀਂ ਲਾ ਸਕਦਾ। ਲੋਕ ਇਸ ਨੂੰ ਪ੍ਰਾਪਤ ਨਹੀਂ ਕਰ ਸਕਦੇ, ਅਤੇ ਉਹ ਸਿਰਫ਼ ਮੇਰੀ ਅਗਵਾਈ ਅਨੁਸਾਰ ਕੰਮ ਕਰ ਸਕਦੇ ਹਨ ਅਤੇ ਮੇਰੀ ਧਾਰਮਿਕਤਾ ਅਨੁਸਾਰ ਸਿਰਫ਼ ਮੇਰੀ ਇੱਛਾ ਦੇ ਅਨੁਰੂਪ ਹੀ ਸਭ ਕੁਝ ਕਰ ਸਕਦੇ ਹਨ, ਜਿਸ ਨਾਲ ਮੇਰੇ ਪਰਿਵਾਰ ਕੋਲ, ਹਮੇਸ਼ਾ ਲਈ ਜੀਉਣ ਵਾਸਤੇ, ਅਤੇ ਸਦੀਪਕ ਤੌਰ ਤੇ ਦ੍ਰਿੜ੍ਹ ਅਤੇ ਅਟੱਲ ਬਣਨ ਲਈ ਧਾਰਮਿਕਤਾ ਅਤੇ ਸ਼ਾਂਤੀ ਹੋਏਗੀ।

ਮੇਰਾ ਨਿਆਂ ਹਰੇਕ ਲਈ ਆਉਂਦਾ ਹੈ, ਮੇਰੇ ਪ੍ਰਬੰਦਕੀ ਹੁਕਮ ਹਰ ਕਿਸੇ ਨੂੰ ਛੋਹੰਦੇ ਹਨ, ਅਤੇ ਮੇਰੇ ਵਚਨ ਅਤੇ ਮੇਰੀ ਸ਼ਖਸੀਅਤ ਹਰ ਕਿਸੇ ਲਈ ਪਰਗਟ ਹੁੰਦੀ ਹੈ। ਇਹ ਮੇਰੇ ਆਤਮਾ ਦੇ ਮਹਾਨ ਕੰਮ ਦਾ ਸਮਾਂ ਹੈ (ਇਸ ਸਮੇਂ, ਜਿਨ੍ਹਾਂ ਲੋਕਾਂ ਨੂੰ ਅਸੀਸ ਮਿਲੇਗੀ ਅਤੇ ਜੋ ਬਦਨਸੀਬੀ ਨਾਲ ਪੀੜਿਤ ਹੋਣਗੇ ਨੂੰ ਇੱਕ ਦੂਜੇ ਤੋਂ ਅਲੱਗ ਕੀਤਾ ਜਾਂਦਾ ਹੈ)। ਮੇਰੇ ਵਚਨਾਂ ਦੇ ਸਾਹਮਣੇ ਆਉਂਦਿਆਂ ਹੀ, ਮੈਂ ਉਨ੍ਹਾਂ ਲੋਕਾਂ ਨੂੰ ਅਲੱਗ ਕਰ ਦਿੱਤਾ ਹੈ ਜਿਨ੍ਹਾਂ ਨੂੰ ਅਸੀਸ ਮਿਲੇਗੀ, ਅਤੇ ਜੋ ਬਦਨਸੀਬੀ ਨਾਲ ਪੀੜਿਤ ਹੋਣਗੇ। ਇਹ ਬੇਹੱਦ ਸਪਸ਼ਟ ਹੈ, ਅਤੇ ਮੈਂ ਇਸ ਸਭ ਨੂੰ ਇੱਕ ਨਜ਼ਰ ਵਿੱਚ ਦੇਖ ਸਕਦਾ ਹਾਂ। (ਮੈਂ ਇਹ ਆਪਣੀ ਮਨੁੱਖੀ ਅਵਸਥਾ ਦੇ ਸੰਬੰਧ ਵਿੱਚ ਕਹਿ ਰਿਹਾ ਹਾਂ; ਇਸ ਲਈ ਇਹ ਵਚਨ ਮੇਰੀ ਪੂਰਵਨਿਯਤੀ ਅਤੇ ਚੋਣ ਦੇ ਵਿਪਰੀਤ ਨਹੀਂ ਹਨ। ) ਮੈਂ ਪਹਾੜਾਂ ਅਤੇ ਨਦੀਆਂ ਅਤੇ ਸਾਰੀਆਂ ਚੀਜ਼ਾਂ, ਬ੍ਰਹਿਮੰਡ ਦੇ ਪੁਲਾੜ ਦੇ ਪਾਰ ਘੁੰਮਦਾ ਹਾਂ, ਹਰ ਜਗ੍ਹਾ ਨੂੰ ਦੇਖਦਾ ਹਾਂ ਅਤੇ ਸ਼ੁੱਧ ਕਰਦਾ ਹਾਂ, ਤਾਂ ਕਿ ਉਨ੍ਹਾਂ ਮਲੀਨ ਅਤੇ ਬੇਕਾਇਦਾ ਥਾਂਵਾਂ ਦੀ ਹੋਂਦ ਖਤਮ ਹੋ ਜਾਏਗੀ ਅਤੇ ਮੇਰੇ ਵਚਨਾਂ ਦੇ ਨਤੀਜੇ ਵਜੋਂ ਉਹ ਸੜ ਕੇ ਸੁਆਹ ਹੋ ਜਾਣਗੀਆਂ। ਮੇਰੇ ਲਈ,ਸਭ ਕੁਝ ਆਸਾਨ ਹੈ। ਜੇ ਹੁਣ ਉਹ ਸਮਾਂ ਹੁੰਦਾ ਜੋ ਮੈਂ ਸੰਸਾਰ ਦੇ ਨਾਸ ਲਈ ਪਹਿਲਾਂ ਨਿਰਧਾਰਤ ਕੀਤਾ ਸੀ, ਤਾਂ ਮੈਂ ਇਸ ਨੂੰ ਇੱਕ ਵਚਨ ਦੇ ਬੋਲਣ ਨਾਲ ਨਿਗਲ ਸਕਦਾ ਸੀ। ਪਰ ਅਜੇ ਉਹ ਸਮਾਂ ਨਹੀਂ ਹੈ। ਇਸ ਤੋਂ ਪਹਿਲਾਂ ਕਿ ਮੈਂ ਇਹ ਕੰਮ ਕਰਾਂਗਾ, ਸਾਰਿਆਂ ਲਈ ਤਿਆਰ ਰਹਿਣਾ ਜ਼ਰੂਰੀ ਹੋਏਗਾ ਤਾਂ ਕਿ ਮੇਰੀ ਯੋਜਨਾ ਵਿੱਚ ਗੜਬੜ ਨਾ ਹੋਏ ਅਤੇ ਮੇਰੇ ਪ੍ਰਬੰਧ ਵਿੱਚ ਵਿਘਨ ਨਾ ਪਵੇ। ਮੈਨੂੰ ਪਤਾ ਹੈ ਇਸ ਨੂੰ ਉਚਿਤ ਤਰੀਕੇ ਨਾਲ ਕਿਵੇਂ ਕਰਨਾ ਹੈ: ਮੇਰੇ ਕੋਲ ਮੇਰੀ ਬੁੱਧ ਹੈ, ਮੇਰੇ ਕੋਲ ਮੇਰੇ ਆਪਣੇ ਪ੍ਰਬੰਧ ਹਨ। ਲੋਕਾਂ ਲਈ ਇੱਕ ਉੰਗਲ ਵੀ ਹਿਲਾਉਣੀ ਜ਼ਰੂਰੀ ਨਹੀਂ ਹੈ; ਮੇਰੇ ਹੱਥੋਂ ਨਾ ਮਾਰੇ ਜਾਣ ਲਈ ਖ਼ਬਰਦਾਰ ਰਹੋ। ਇਸ ਨੇ ਪਹਿਲਾਂ ਹੀ ਮੇਰੇ ਪ੍ਰਬੰਧਕੀ ਹੁਕਮਾਂ ਨੂੰ ਛੋਹਿਆ ਹੈ। ਇਸ ਤੋਂ ਕੋਈ ਵਿਅਕਤੀ ਮੇਰੇ ਪ੍ਰਬੰਧਕੀ ਹੁਕਮਾਂ ਦੀ ਸਖਤੀ ਨੂੰ ਦੇਖ ਸਕਦਾ ਹੈ, ਅਤੇ ਨਾਲ ਹੀ ਉਨ੍ਹਾਂ ਦੇ ਪਿੱਛੇ ਦੇ ਅਸੂਲਾਂ ਨੂੰ ਦੇਖ ਸਕਦਾ ਹੈ, ਜਿਸ ਵਿੱਚ ਦੋ ਪਹਿਲੂ ਸ਼ਾਮਲ ਹਨ: ਇੱਕ ਪਾਸੇ, ਮੈਂ ਉਨ੍ਹਾਂ ਸਾਰਿਆਂ ਨੂੰ ਮਾਰਦਾ ਹਾਂ ਜੋ ਮੇਰੀ ਇੱਛਾ ਦੇ ਅਨੁਸਾਰ ਨਹੀਂ ਹਨ ਅਤੇ ਜੋ ਮੇਰੇ ਪ੍ਰਬੰਧਕੀ ਹੁਕਮਾਂ ਦਾ ਉਲੰਘਣ ਕਰਦੇ ਹਨ; ਦੂਜੇ ਪਾਸੇ, ਆਪਣੇ ਕ੍ਰੋਧ ਵਿੱਚ ਮੈਂ ਉਨ੍ਹਾਂ ਸਾਰਿਆਂ ਨੂੰ ਸਰਾਪ ਦਿੰਦਾ ਹਾਂ ਜੋ ਮੇਰੇ ਪ੍ਰਬੰਧਕੀ ਹੁਕਮਾਂ ਦਾ ਉਲੰਘਣ ਕਰਦੇ ਹਨ। ਇਹ ਦੋਵੇਂ ਪਹਿਲੂ ਲਾਜ਼ਮੀ ਹਨ ਅਤੇ ਮੇਰੇ ਪ੍ਰਬੰਧਕੀ ਹੁਕਮਾਂ ਦੇ ਕਾਰਜਕਾਰੀ ਅਸੂਲ ਹਨ। ਭਾਵੇਂ ਲੋਕ ਕਿੰਨੇ ਵੀ ਵਫ਼ਾਦਾਰ ਹੋਣ, ਸਾਰਿਆਂ ਨਾਲ ਇਨ੍ਹਾਂ ਦੋ ਅਸੂਲਾਂ ਅਨੁਸਾਰ, ਬਿਨਾਂ ਕਿਸੇ ਭਾਵਨਾ ਦੇ ਵਿਵਹਾਰ ਕੀਤਾ ਜਾਂਦਾ ਹੈ। ਇਹ ਮੇਰੀ ਧਾਰਮਿਕਤਾ, ਮੇਰੇ ਪ੍ਰਤਾਪ, ਅਤੇ ਮੇਰੇ ਕ੍ਰੋਧ ਨੂੰ ਦਰਸਾਉਣ ਲਈ ਕਾਫ਼ੀ ਹੈ, ਜੋ ਕਿ ਸਾਰੀਆਂ ਦੁਨਿਆਵੀ ਚੀਜ਼ਾਂ, ਸਾਰੀਆਂ ਸੰਸਾਰਕ ਚੀਜ਼ਾਂ, ਅਤੇ ਉਨ੍ਹਾਂ ਸਾਰੀਆਂ ਚੀਜ਼ਾਂ ਨੂੰ ਭਸਮ ਕਰ ਦਏਗਾ ਜੋ ਮੇਰੀ ਇੱਛਾ ਦੇ ਅਨੁਸਾਰ ਨਹੀਂ ਹਨ। ਮੇਰੇ ਵਚਨਾਂ ਵਿੱਚ ਰਹੱਸ ਛੁਪੇ ਰਹਿੰਦੇ ਹਨ, ਅਤੇ ਮੇਰੇ ਵਚਨਾਂ ਵਿੱਚ ਰਹੱਸ ਹਨ ਜਿਨ੍ਹਾਂ ਨੂੰ ਪਰਗਟ ਕੀਤਾ ਗਿਆ ਹੈ। ਇਸ ਲਈ ਮਨੁੱਖੀ ਧਾਰਣਾ ਅਨੁਸਾਰ ਅਤੇ ਮਨੁੱਖੀ ਮਨ ਵਿੱਚ, ਮੇਰੇ ਵਚਨ ਹਮੇਸ਼ਾ ਸਮਝ ਤੋਂ ਬਾਹਰ ਹਨ ਅਤੇ ਮੇਰਾ ਮਨ ਹਮੇਸ਼ਾ ਕਲਪਨਾ ਤੋਂ ਪਰੇ ਹੈ। ਅਰਥਾਤ, ਮੇਰੇ ਲਈ ਮਨੁੱਖਾਂ ਨੂੰ ਉਨ੍ਹਾਂ ਦੀਆਂ ਧਾਰਣਾਵਾਂ ਅਤੇ ਵਿਚਾਰਾਂ ਤੋਂ ਦੂਰ ਕਰਨਾ ਜ਼ਰੂਰੀ ਹੈ। ਇਹ ਮੇਰੇ ਪ੍ਰਬੰਧਨ ਦੀ ਯੋਜਨਾ ਦਾ ਸਭ ਤੋਂ ਮਹੱਤਵਪੂਰਣ ਅੰਸ਼ ਹੈ। ਮੇਰੇ ਲਈ ਆਪਣੇ ਪਹਿਲੌਠੇ ਪੁੱਤਰਾਂ ਨੂੰ ਪ੍ਰਾਪਤ ਕਰਨ ਅਤੇ ਉਨ੍ਹਾਂ ਚੀਜ਼ਾਂ ਨੂੰ ਪੂਰਾ ਕਰਨ ਜੋ ਮੈਂ ਕਰਨ ਚਾਹੁੰਦਾ ਹਾਂ ਇਸ ਨੂੰ ਇਸੇ ਤਰ੍ਹਾਂ ਕਰਨਾ ਜ਼ਰੂਰੀ ਹੋਏਗਾ।

ਸੰਸਾਰ ਦੀਆਂ ਆਫ਼ਤਾਂ ਦਿਨ-ਬ-ਦਿਨ ਵਧਦੀਆਂ ਜਾਂਦੀਆਂ ਹਨ, ਅਤੇ ਮੇਰੇ ਘਰ ਵਿੱਚ, ਤਬਾਹਕੁਨ ਆਫ਼ਤਾਂ ਹੋਰ ਜ਼ਿਆਦਾ ਸ਼ਕਤੀਸ਼ਾਲੀ ਹੋ ਰਹੀਆਂ ਹਨ। ਲੋਕਾਂ ਕੋਲ ਛੁਪਣ ਲਈ, ਅਤੇ ਆਪਣੇ ਆਪ ਨੂੰ ਛੁਪਾਉਣ ਲਈ ਅਸਲ ਵਿੱਚ ਕੋਈ ਥਾਂ ਨਹੀਂ ਹੈ। ਕਿਉਂਕਿ ਇਸ ਸਮੇਂ ਤਬਦੀਲੀ ਹੋ ਰਾਹੀਂ ਹੈ, ਲੋਕ ਨਹੀਂ ਜਾਣਦੇ ਕਿ ਉਹ ਆਪਣਾ ਅਗਲਾ ਕਦਮ ਕਿੱਥੇ ਰੱਖਣਗੇ। ਇਹ ਸਿਰਫ਼ ਮੇਰੇ ਨਿਆਂ ਤੋਂ ਬਾਅਦ ਹੀ ਸਪਸ਼ਟ ਹੋਏਗਾ। ਯਾਦ ਰੱਖੋ! ਇਹ ਮੇਰੇ ਕੰਮ ਦੇ ਕਦਮ ਹਨ, ਅਤੇ ਇਹ ਉਹ ਤਰੀਕਾ ਹੈ ਜਿਸ ਨਾਲ ਮੈਂ ਕੰਮ ਕਰਦਾ ਹਾਂ। ਮੈਂ ਆਪਣੇ ਸਾਰੇ ਪਹਿਲੌਠੇ ਪੁੱਤਰਾਂ ਨੂੰ ਇੱਕ-ਇੱਕ ਕਰਕੇ ਅਰਾਮ ਦਿਆਂਗਾ, ਅਤੇ ਉਨ੍ਹਾਂ ਨੂੰ ਕਦਮ-ਦਰ-ਕਦਮ ਉੱਪਰ ਚੁਕਾਂਗਾ; ਸਾਰੇ ਸੇਵਕਾਂ ਦੇ ਸੰਬੰਧ ਵਿੱਚ, ਮੈਂ ਉਨ੍ਹਾਂ ਨੂੰ ਇੱਕ-ਇੱਕ ਕਰਕੇ ਬਾਹਰ ਕੱਢਾਂਗਾ ਅਤੇ ਉਨ੍ਹਾਂ ਦਾ ਤਿਆਗ ਕਰਾਂਗਾ, ਮੇਰੇ ਪਹਿਲੌਠੇ ਪੁੱਤਰਾਂ ਨੂੰ ਵੀ ਪਰਗਟ ਕੀਤਾ ਜਾਏਗਾ। (ਮੇਰੇ ਲਈ, ਇਹ ਬੇਹੱਦ ਆਸਾਨ ਹੈ। ਮੇਰੇ ਵਚਨਾਂ ਨੂੰ ਸੁਣਨ ਤੋਂ ਬਾਅਦ, ਸਾਰੇ ਉਹ ਸੇਵਕ ਹੌਲੀ-ਹੌਲੀ ਮੇਰੇ ਵਚਨਾਂ ਦੇ ਨਿਆਂ ਅਤੇ ਖਤਰੇ ਦੇ ਅਧੀਨ ਪਿੱਛੇ ਹੱਟ ਜਾਣਗੇ, ਅਤੇ ਸਿਰਫ਼ ਮੇਰੇ ਪਹਿਲੌਠੇ ਪੁੱਤਰ ਬਚਣਗੇ। ਇਹ ਸਵੈ ਇੱਛਾ ਨਾਲ ਨਹੀਂ ਹੈ, ਨਾ ਹੀ ਇਹ ਕੁਝ ਅਜਿਹਾ ਹੈ ਜਿਸ ਨੂੰ ਮਨੁੱਖੀ ਇੱਛਾ ਬਦਲ ਸਕਦੀ ਹੈ; ਸਗੋਂ ਇਹ ਮੇਰਾ ਆਤਮਾ ਵਿਅਕਤੀਗਤ ਤੌਰ ਤੇ ਕੰਮ ਕਰ ਰਿਹਾ ਹੈ। ) ਇਹ ਕੋਈ ਦੂਰ ਦੀ ਘਟਨਾ ਨਹੀਂ ਹੈ, ਅਤੇ ਤੁਹਾਨੂੰ ਇਸ ਨੂੰ ਮੇਰੇ ਕੰਮ ਅਤੇ ਮੇਰੇ ਵਚਨਾਂ ਦੇ ਇਸ ਕਦਮ ਦੇ ਅੰਦਰੋਂ ਸਮਝਣ ਵਿੱਚ ਕੁਝ ਹੱਦ ਤਕ ਸਮਰੱਥ ਹੋਣਾ ਚਾਹੀਦਾ ਹੈ। ਮੈਂ ਇੰਨਾ ਜ਼ਿਆਦਾ ਕਿਉਂ ਕਹਿੰਦਾ ਹਾਂ, ਅਤੇ ਮੇਰੀਆਂ ਬਾਣੀਆਂ ਦਾ ਨਾਅਨੁਮਾਨਣ ਯੋਗ ਸੁਭਾਅ, ਲੋਕਾਂ ਦੀ ਕਲਪਨਾ ਤੋਂ ਪਰੇ ਹਨ। ਮੈਂ ਆਪਣੇ ਪਹਿਲੌਠੇ ਪੁੱਤਰਾਂ ਨਾਲ ਅਰਾਮ, ਦਯਾ, ਅਤੇ ਪਿਆਰ ਦੇ ਸੁਰ ਵਿੱਚ ਗੱਲ ਕਰਦਾ ਹਾਂ (ਕਿਉਂਕਿ ਮੈਂ ਇਨ੍ਹਾਂ ਲੋਕਾਂ ਨੂੰ ਹਮੇਸ਼ਾ ਪ੍ਰਕਾਸ਼ਮਾਨ ਕੀਤਾ ਹੈ, ਮੈਂ ਉਨ੍ਹਾਂ ਨੂੰ ਨਹੀਂ ਛੱਡਾਂਗਾ, ਕਿਉਂਕਿ ਮੈਂ ਉਨ੍ਹਾਂ ਨੂੰ ਪੂਰਵਨਿਯਤ ਕੀਤਾ ਹੈ), ਜਦਕਿ ਮੈਂ ਆਪਣੇ ਪਹਿਲੌਠੇ ਪੁੱਤਰਾਂ ਤੋਂ ਇਲਾਵਾ ਦੂਜੇ ਲੋਕਾਂ ਨਾਲ ਸਖਤ ਨਿਆਂ, ਧਮਕਾਉਣ, ਅਤੇ ਡਰਾਉਣ ਵਾਲਾ ਵਰਤਾਉ ਕਰਦਾ ਹਾਂ, ਉਨ੍ਹਾਂ ਨੂੰ ਹਮੇਸ਼ਾ ਇਸ ਹੱਦ ਤਕ ਭੈਭੀਤ ਰੱਖਦਾ ਹਾਂ ਉਹ ਹਮੇਸ਼ਾ ਜੋਸ਼ ਵਿੱਚ ਰਹਿੰਦੇ ਹਨ। ਜਦੋਂ ਸਥਿਤੀ ਇੱਕ ਨਿਸ਼ਚਿਤ ਸੀਮਾ ਤਕ ਵਿਕਸਿਤ ਹੋ ਜਾਂਦੀ ਹੈ, ਉਹ ਇਸ ਅਵਸਥਾ ਤੋਂ ਬਚ ਨਿਕਲਣਗੇ (ਜਦੋਂ ਮੈਂ ਸੰਸਾਰ ਦਾ ਨਾਸ ਕਰਾਂਗਾ, ਇਹ ਲੋਕ ਅਥਾਹ-ਕੁੰਡ ਵਿੱਚ ਹੋਣਗੇ), ਫਿਰ ਵੀ ਉਹ ਕਦੇ ਵੀ ਮੇਰੇ ਨਿਆਂ ਦੇ ਹੱਥੋਂ ਨਹੀਂ ਬਚਣਗੇ, ਜਾਂ ਇਸ ਸਥਿਤੀ ਤੋਂ ਬਾਹਰ ਨਿਕਲਣਗੇ। ਤਾਂ, ਇਹ ਉਨ੍ਹਾਂ ਦਾ ਨਿਆਂ ਹੈ; ਇਹ ਉਨ੍ਹਾਂ ਦੀ ਤਾੜਨਾ ਹੈ। ਜਿਸ ਦਿਨ ਵਿਦੇਸ਼ੀ ਆਉਣਗੇ, ਮੈਂ ਇੱਕ-ਇੱਕ ਕਰਕੇ, ਇਨ੍ਹਾਂ ਲੋਕਾਂ ਨੂੰ ਪਰਗਟ ਕਰਾਂਗਾ। ਇਹ ਮੇਰੇ ਕੰਮ ਦੇ ਕਦਮ ਹਨ। ਕੀ ਤੁਹਾਨੂੰ ਹੁਣ ਇਸ ਗੱਲ ਦੇ ਪਿੱਛੇ ਦੇ ਇਰਾਦੇ ਸਮਝ ਆ ਗਏ ਹਨ ਕਿ ਮੈਂ ਪਹਿਲਾਂ ਇਨ੍ਹਾਂ ਵਚਨਾਂ ਨੂੰ ਕਿਉਂ ਕਿਹਾ ਸੀ? ਮੇਰੀ ਰਾਏ ਵਿੱਚ ਕੋਈ ਅਧੂਰੀ ਚੀਜ਼ ਕੁਝ ਅਜਿਹੀ ਚੀਜ਼ ਵੀ ਹੈ ਜੋ ਪੂਰੀ ਹੋ ਚੁੱਕੀ ਹੈ ਜ਼ਰੂਰੀ ਨਹੀਂ ਕਿ ਅਜਿਹੀ ਚੀਜ਼ ਹੋਏ ਜਿਸ ਨੂੰ ਪ੍ਰਾਪਤ ਕਰ ਲਿਆ ਹੈ। ਅਜਿਹਾ ਇਸ ਲਈ ਹੈ ਕਿਉਂਕਿ ਮੇਰੀ ਆਪਣੀ ਬੁੱਧ ਹੈ ਅਤੇ ਮੇਰਾ ਕੰਮ ਕਰਨ ਦਾ ਤਰੀਕਾ ਹੈ ਜੋ ਮਨੁੱਖਾਂ ਲਈ ਬਿਲਕੁਲ ਅਗਮ ਹੈ। ਜਦੋਂ ਇੱਕ ਵਾਰ ਮੈਂ ਇਸ ਕਦਮ ਨਾਲ ਨਤੀਜੇ ਪ੍ਰਾਪਤ ਕਰ ਲੈਂਦਾ ਹਾਂ (ਜਦੋਂ ਮੈਂ ਉਨ੍ਹਾਂ ਸਾਰੇ ਦੁਸ਼ਟ ਲੋਕਾਂ ਨੂੰ ਪਰਗਟ ਕਰ ਦਿੰਦਾ ਹਾਂ ਜੋ ਮੇਰਾ ਪ੍ਰਤੀਰੋਧ ਕਰਦੇ ਹਨ), ਮੈਂ ਆਪਣਾ ਅਗਲਾ ਕਦਮ ਸ਼ੁਰੂ ਕਰਾਂਗਾ, ਕਿਉਂਕਿ ਮੇਰੀ ਇੱਛਾ ਬੇਰੋਕ ਹੈ ਅਤੇ ਕੋਈ ਵੀ ਮੇਰੀ ਪ੍ਰਬੰਧਨ ਦੀ ਯੋਜਨਾ ਵਿੱਚ ਅੜਿੱਕਾ ਪਾਉਣ ਦੀ ਹਿੰਮਤ ਨਹੀਂ ਕਰਦਾ ਹੈ, ਅਤੇ ਕੋਈ ਵੀ ਚੀਜ਼ ਰੁਕਾਵਟਾਂ ਪਾਉਣ ਦੀ ਹਿੰਮਤ ਨਹੀਂ ਕਰਦੀ—ਉਨ੍ਹਾਂ ਲਈ ਰਾਹ ਤੋਂ ਹਟਣਾ ਜ਼ਰੂਰੀ ਹੈ! ਵੱਡੇ ਲਾਲ ਅਜਗਰ ਦੇ ਪੁਤਰੋ, ਮੇਰੀ ਗੱਲ ਸੁਣੋ! ਮੈਂ ਸੀਯੋਨ ਤੋਂ ਆਇਆ ਅਤੇ ਆਪਣੇ ਪਹਿਲੌਠੇ ਪੁੱਤਰਾਂ ਨੂੰ ਪ੍ਰਾਪਤ ਕਰਨ ਲਈ, ਤੁਹਾਡੇ ਪਿਤਾ ਨੂੰ ਅਪਮਾਨਤ ਕਰਨ( ਇਹ ਸ਼ਬਦ ਵੱਡੇ ਲਾਲ ਅਜਗਰ ਦੇ ਵੰਸ਼ਜਾਂ ਵੱਲ ਲਕਸ਼ਿਤ ਹਨ), ਆਪਣੇ ਪਹਿਲੌਠੇ ਪੁੱਤਰਾਂ ਨੂੰ ਸਹਾਰਾ ਦੇਣ, ਅਤੇ ਆਪਣੇ ਪਹਿਲੌਠੇ ਪੁੱਤਰਾਂ ਨਾਲ ਕੀਤੇ ਗਏ ਗ਼ਲਤ ਨੂੰ ਸਹੀ ਕਰਨ ਲਈ ਸੰਸਾਰ ਵਿੱਚ ਦੇਹ ਬਣ ਗਿਆ। ਇਸ ਲਈ, ਫਿਰ ਤੋਂ ਬੇਰਹਿਮ ਨਾ ਬਣੋ; ਮੈਂ ਆਪਣੇ ਪਹਿਲੌਠੇ ਪੁੱਤਰਾਂ ਨੂੰ ਤੁਹਾਡੇ ਨਾਲ ਨਿਪਟਣ ਦਿਆਂਗਾ। ਅਤੀਤ ਵਿੱਚ, ਮੇਰੇ ਪੁੱਤਰਾਂ ਨੂੰ ਧਮਕਾਇਆ ਗਿਆ ਅਤੇ ਉਨ੍ਹਾਂ ਦਾ ਦਮਨ ਕੀਤਾ ਗਿਆ, ਅਤੇ ਕਿਉਂਕਿ ਪਿਤਾ ਪੁੱਤਰਾਂ ਲਈ ਤਾਕਤ ਦੀ ਵਰਤੋਂ ਕਰਦਾ ਹੈ, ਮੇਰੇ ਪੁੱਤਰ ਮੇਰੀ ਪਿਆਰ ਭਰੀ ਗਲਵੱਕੜੀ ਵਿੱਚ ਵਾਪਸ ਆਉਣਗੇ, ਅਤੇ ਹੁਣ ਹੋਰ ਧਮਕਾਏ ਨਹੀਂ ਜਾਣਗੇ ਅਤੇ ਉਨ੍ਹਾਂ ਨੂੰ ਦਬਾਇਆ ਨਹੀਂ ਜਾਏਗਾ। ਮੈਂ ਕੁਧਰਮੀ ਨਹੀਂ ਹਾਂ; ਇਹ ਮੇਰੀ ਧਾਰਮਿਕਤਾ ਨੂੰ ਦਰਸਾਉਂਦਾ ਹੈ, ਅਤੇ ਇਹੀ ਅਸਲ ਵਿੱਚ “ਉਨ੍ਹਾਂ ਨਾਲ ਪਿਆਰ ਕਰਨਾ ਜਿਨ੍ਹਾਂ ਨਾਲ ਮੈਂ ਪਿਆਰ ਕਰਦਾ ਹਾਂ ਅਤੇ ਉਨ੍ਹਾਂ ਨਾਲ ਘਿਰਣਾ ਕਰਨਾ ਜਿਨ੍ਹਾਂ ਨਾਲ ਮੈਂ ਘਿਰਣਾ ਕਰਦਾ ਹਾਂ” ਹੈ। ਜੇ ਤੁਸੀਂ ਕਹਿੰਦੇ ਹੋ ਕਿ ਮੈਂ ਕੁਧਰਮੀ ਹੈ, ਤਾਂ ਤੁਹਾਨੂੰ ਜਲਦੀ ਨਾਲ ਬਾਹਰ ਨਿਕਲ ਜਾਣਾ ਚਾਹੀਦਾ ਹੈ। ਮੇਰੇ ਘਰ ਵਿੱਚ ਬੇਸ਼ਰਮ ਅਤੇ ਮੁਫ਼ਤਖੋਰ ਨਾ ਬਣੋ। ਤੈਨੂੰ ਛੇਤੀ-ਛੇਤੀ ਆਪਣੇ ਘਰ ਵਾਪਸ ਜਾਣਾ ਚਾਹੀਦਾ ਹੈ ਤਾਂ ਕਿ ਮੈਨੂੰ ਹੁਣ ਹੋਰ ਤੈਨੂੰ ਦੇਖਣਾ ਨਾ ਪਵੇ। ਅਥਾਹ-ਕੁੰਡ ਤੁਹਾਡਾ ਅਸਲ ਸਥਾਨ ਹੈ, ਅਤੇ ਇਹੀ ਉਹ ਥਾਂ ਹੈ ਜਿੱਥੇ ਤੁਸੀਂ ਅਰਾਮ ਕਰੋਗੇ। ਜੇ ਤੁਸੀਂ ਮੇਰੇ ਘਰ ਵਿੱਚ ਹੋ, ਤਾਂ ਤੁਹਾਡੇ ਲਈ ਕੋਈ ਥਾਂ ਨਹੀਂ ਹੋਏਗੀ ਕਿਉਂਕਿ ਤੁਸੀਂ ਭਾਰ ਢੋਣ ਵਾਲੇ ਜਾਨਵਰ ਹੋ; ਤੁਸੀਂ ਮੇਰੇ ਦੁਆਰਾ ਇਸਤੇਮਾਲ ਕੀਤੇ ਜਾਣ ਵਾਲੇ ਸੰਦ ਹੋ। ਜਦੋਂ ਮੇਰੇ ਲਈ ਹੁਣ ਤੁਹਾਡਾ ਹੋਰ ਇਸਤੇਮਾਲ ਨਹੀਂ ਰਹੇਗਾ, ਮੈਂ ਤੁਹਾਨੂੰ ਸਾੜ ਕੇ ਸੁਆਹ ਕਰਨ ਲਈ ਅੱਗ ਵਿੱਚ ਸੁੱਟ ਦਿਆਂਗਾ। ਇਹ ਮੇਰਾ ਪ੍ਰਬੰਧਕੀ ਹੁਕਮ ਹੈ; ਮੇਰੇ ਲਈ ਇਸ ਨੂੰ ਇਸੇ ਤਰ੍ਹਾਂ ਕਰਨਾ ਜ਼ਰੂਰੀ ਹੈ, ਅਤੇ ਸਿਰਫ਼ ਇਹੀ ਉਸ ਤਰੀਕੇ ਨੂੰ ਦਰਸਾਉਂਦਾ ਹੈ ਕਿ ਜਿਸ ਨਾਲ ਮੈਂ ਕੰਮ ਕਰਦਾ ਹਾਂ ਅਤੇ ਮੇਰੀ ਧਾਰਮਿਕਤਾ ਅਤੇ ਪ੍ਰਤਾਪ ਨੂੰ ਪਰਗਟ ਕਰਦਾ ਹੈ। ਜ਼ਿਆਦਾ ਮਹੱਤਵਪੂਰਣ ਇਹ ਹੈ ਕਿ, ਸਿਰਫ਼ ਇਸ ਤਰ੍ਹਾਂ ਨਾਲ ਮੇਰੇ ਪਹਿਲੌਠੇ ਪੁੱਤਰ ਮੇਰੇ ਨਾਲ ਸੱਤਾ ਵਿੱਚ ਆ ਸਕਣਗੇ।

ਮੇਰੇ ਉਹ ਸਾਰੇ ਲੋਕ, ਜੋ ਮੇਰੇ ਅੱਗੇ ਸੇਵਾ ਕਰਦੇ ਹਨ, ਉਨ੍ਹਾਂ ਨੂੰ ਬੀਤੇ ਸਮੇਂ ਬਾਰੇ ਸੋਚਣਾ ਚਾਹੀਦਾ ਹੈ: ਕੀ ਮੇਰੇ ਲਈ ਤੁਹਾਡਾ ਪਿਆਰ ਅਪਵਿੱਤਰਤਾ ਨਾਲ ਦਾਗ਼ੀ ਸੀ? ਕੀ ਤੁਹਾਡੀ ਮੇਰੇ ਪ੍ਰਤੀ ਵਫ਼ਾਦਾਰੀ ਸ਼ੁੱਧ ਅਤੇ ਪੂਰੇ ਦਿਲੋਂ ਸੀ? ਕੀ ਮੇਰੇ ਬਾਰੇ ਤੁਹਾਡਾ ਗਿਆਨ ਸੱਚ ਸੀ? ਮੈਂ ਤੁਹਾਡੇ ਦਿਲਾਂ ਅੰਦਰ ਕਿੰਨੀ ਕੁ ਜਗ੍ਹਾ ਬਣਾਈ? ਕੀ ਮੈਂ ਤੁਹਾਡੇ ਦਿਲਾਂ ਨੂੰ ਪੂਰੀ ਤਰ੍ਹਾਂ ਭਰਿਆ? ਮੇਰੇ ਵਚਨਾਂ ਨੇ ਤੁਹਾਡੇ ਅੰਦਰ ਕਿੰਨਾ ਕੁ ਕੰਮ ਪੂਰਾ ਕੀਤਾ? ਮੈਨੂੰ ਮੂਰਖ ਨਾ ਜਾਣੋ! ਇਹ ਚੀਜ਼ਾਂ ਮੇਰੇ ਲਈ ਬਿਲਕੁਲ ਸਪਸ਼ਟ ਹਨ! ਅੱਜ, ਜਿਵੇਂ ਕਿ ਮੇਰੀ ਮੁਕਤੀ ਦੀ ਆਵਾਜ਼ ਉਚਾਰੀ ਜਾਂਦੀ ਹੈ, ਕੀ ਮੇਰੇ ਲਈ ਤੁਹਾਡੇ ਪਿਆਰ ਵਿੱਚ ਕੁਝ ਵਾਧਾ ਹੋਇਆ ਹੈ? ਕੀ ਮੇਰੇ ਲਈ ਤੁਹਾਡੀ ਥੋੜ੍ਹੀ ਜਿਹੀ ਵਫ਼ਾਦਾਰੀ ਸ਼ੁੱਧ ਹੋ ਗਈ ਹੈ? ਕੀ ਮੇਰੇ ਬਾਰੇ ਤੁਹਾਡਾ ਗਿਆਨ ਡੂੰਘਾ ਹੋਇਆ ਹੈ? ਕੀ ਅਤੀਤ ਵਿੱਚ ਕੀਤੀ ਗਈ ਪ੍ਰਸ਼ੰਸਾ ਨੇ ਅੱਜ ਤੁਹਾਡੇ ਗਿਆਨ ਦੀ ਇਕ ਠੋਸ ਨੀਂਹ ਰੱਖੀ ਹੈ? ਤੁਹਾਡਾ ਕਿੰਨਾ ਹਿੱਸਾ ਮੇਰੇ ਆਤਮਾ ਨੇ ਮੱਲਿਆ ਹੋਇਆ ਹੈ? ਮੇਰਾ ਸਰੂਪ ਤੁਹਾਡੇ ਅੰਦਰ ਕਿੰਨਾ ਕੁ ਵਸਿਆ ਹੈ? ਕੀ ਮੇਰੀ ਬਾਣੀ ਨੇ ਤੁਹਾਡੇ ਅੰਦਰਲੇ ਘਰ ਨੂੰ ਹਿਲਾਇਆ ਹੈ? ਕੀ ਤੁਸੀਂ ਸੱਚਮੁੱਚ ਮਹਿਸੂਸ ਕਰਦੇ ਹੋ ਕਿ ਤੁਹਾਡੇ ਕੋਲ ਆਪਣੀ ਸ਼ਰਮ ਲੁਕਾਉਣ ਲਈ ਕੋਈ ਥਾਂ ਨਹੀਂ? ਕੀ ਤੁਸੀਂ ਸੱਚਮੁੱਚ ਵਿਸ਼ਵਾਸ ਕਰਦੇ ਹੋ ਕਿ ਤੁਸੀਂ ਮੇਰੇ ਲੋਕ ਹੋਣ ਦੇ ਯੋਗ ਨਹੀਂ ਹੋ? ਜੇ ਤੁਸੀਂ ਉੱਪਰ ਦੱਸੇ ਪ੍ਰਸ਼ਨਾਂ ਤੋਂ ਬਿਲਕੁਲ ਅਣਜਾਣ ਹੋ, ਤਾਂ ਇਹ ਦਰਸਾਉਂਦਾ ਹੈ ਕਿ ਤੁਸੀਂ ਪਰਾਈ ਅੱਗ ਵਿੱਚ ਹੱਥ ਸੇਕ ਰਹੇ ਹੋ, ਕਿ ਤੁਸੀਂ ਸਿਰਫ਼ ਗਿਣਤੀ ਪੂਰੀ ਕਰਨ ਲਈ ਮੌਜੂਦ ਹੋ ਅਤੇ ਮੇਰੇ ਦੁਆਰਾ ਪਹਿਲਾਂ ਤੋਂ ਨਿਰਧਾਰਤ ਸਮੇਂ ’ਤੇ ਤੁਹਾਨੂੰ ਯਕੀਨਨ ਮਿਟਾ ਦਿੱਤਾ ਜਾਵੇਗਾ ਅਤੇ ਦੂਸਰੀ ਵਾਰ ਅਥਾਹ-ਕੁੰਡ ਵਿੱਚ ਸੁੱਟ ਦਿੱਤੇ ਜਾਓਗੇ। ਇਹ ਮੇਰੀ ਚਿਤਾਵਨੀ ਦੇ ਵਚਨ ਹਨ ਅਤੇ ਜਿਹੜਾ ਵੀ ਇਹਨਾਂ ਨੂੰ ਹਲਕੇ ਤੌਰ ਤੇ ਲਏਗਾ, ਉਸ ’ਤੇ ਮੇਰੇ ਨਿਆਂ ਦੀ ਮਾਰ ਪਏਗੀ, ਅਤੇ, ਨਿਰਧਾਰਤ ਸਮੇਂ ਤੇ, ਤਬਾਹੀ ਦਾ ਸਾਹਮਣਾ ਕਰੇਗਾ। ਕੀ ਇਹ ਅਜਿਹਾ ਨਹੀਂ ਹੈ? ਕੀ ਇਸ ਨੂੰ ਸਮਝਾਉਣ ਲਈ ਅਜੇ ਵੀ ਮੈਨੂੰ ਉਦਾਹਰਣਾਂ ਦੇਣ ਦੀ ਲੋੜ ਹੈ? ਕੀ ਤੁਹਾਨੂੰ ਉਦਾਹਰਣ ਦੇਣ ਲਈ ਮੈਨੂੰ ਸਾਫ਼ ਸ਼ਬਦਾਂ ਵਿੱਚ ਦੱਸਣਾ ਪਵੇਗਾ? ਸ੍ਰਿਸ਼ਟੀ ਰਚਨਾ ਵੇਲੇ ਤੋਂ ਲੈ ਕੇ ਅੱਜ ਤੱਕ, ਬਹੁਤ ਸਾਰੇ ਲੋਕਾਂ ਨੇ ਮੇਰੇ ਵਚਨਾਂ ਦੀ ਅਵੱਗਿਆ ਕੀਤੀ ਹੈ ਅਤੇ ਇਸ ਤਰ੍ਹਾਂ ਉਹ ਸਿਹਤਯਾਬੀ ਦੇ ਮੇਰੇ ਵਰਗ ਵਿੱਚੋਂ ਬਾਹਰ ਕੱਢ ਦਿੱਤੇ ਗਏ ਹਨ ਅਤੇ ਉਨ੍ਹਾਂ ਨੂੰ ਮਿਟਾ ਦਿੱਤਾ ਗਿਆ ਹੈ; ਆਖ਼ਰਕਾਰ ਉਨ੍ਹਾਂ ਦੇ ਸਰੀਰ ਨਸ਼ਟ ਹੋ ਜਾਂਦੇ ਹਨ ਅਤੇ ਉਨ੍ਹਾਂ ਦੀਆਂ ਆਤਮਾਵਾਂ ਪਤਾਲ ਵਿਚ ਸੁੱਟ ਦਿੱਤੀਆਂ ਜਾਂਦੀਆਂ ਹਨ, ਅਤੇ ਅੱਜ ਵੀ ਉਹ ਸਖ਼ਤ ਸਜ਼ਾ ਦੇ ਭਾਗੀ ਹਨ। ਬਹੁਤ ਸਾਰੇ ਲੋਕਾਂ ਨੇ ਮੇਰੇ ਵਚਨਾਂ ਦੀ ਪਾਲਣਾ ਕੀਤੀ ਹੈ ਪਰ ਉਹ ਮੇਰੇ ਗਿਆਨ ਅਤੇ ਪਰਕਾਸ਼ ਦੇ ਵਿਰੁੱਧ ਹੋ ਗਏ ਹਨ, ਅਤੇ ਇਸ ਲਈ ਮੇਰੇ ਵੱਲੋਂ ਉਹਨਾਂ ਨੂੰ ਧੱਕਾ ਮਾਰ ਕੇ ਸੁੱਟ ਦਿੱਤਾ ਗਿਆ ਹੈ, ਸ਼ਤਾਨ ਦੇ ਖੇਤਰ ਵਿੱਚ ਡਿੱਗ ਚੁੱਕੇ ਹਨ ਅਤੇ ਮੇਰਾ ਵਿਰੋਧ ਕਰਨ ਵਾਲਿਆਂ ਵਿੱਚੋਂ ਇੱਕ ਬਣ ਚੁੱਕੇ ਹਨ। (ਅੱਜ ਉਹ ਸਾਰੇ ਜੋ ਮੇਰਾ ਸਿੱਧਾ ਵਿਰੋਧ ਕਰਦੇ ਹਨ, ਉਹ ਸਿਰਫ਼ ਮੇਰੇ ਵਚਨਾਂ ਦੇ ਸਤਹੀਪਣ ਦੀ ਪਾਲਣਾ ਕਰਦੇ ਹਨ ਅਤੇ ਮੇਰੇ ਵਚਨਾਂ ਦੇ ਤੱਤ ਦੀ ਅਵੱਗਿਆ ਕਰਦੇ ਹਨ।) ਇੱਥੇ ਬਹੁਤ ਸਾਰੇ ਲੋਕ ਅਜਿਹੇ ਵੀ ਹਨ, ਜਿਨ੍ਹਾਂ ਨੇ ਮੇਰੇ ਦੁਆਰਾ ਕੱਲ੍ਹ ਬੋਲੇ ਗਏ ਵਚਨਾਂ ਨੂੰ ਸਿਰਫ਼ ਸੁਣਿਆ ਹੈ, ਜਿਹੜੇ ਬੀਤੇ ਸਮੇਂ ਦੇ “ਕਬਾੜ” ਨੂੰ ਚਿੰਬੜੇ ਹੋਏ ਹਨ ਅਤੇ ਅਜੋਕੇ ਸਮੇਂ ਦੀ “ਉਪਜ” ਦਾ ਮੁੱਲ ਨਹੀਂ ਪਾਇਆ ਹੈ। ਇਹ ਲੋਕ ਨਾ ਸਿਰਫ਼ ਸ਼ਤਾਨ ਦੁਆਰਾ ਗ਼ੁਲਾਮ ਬਣਾਏ ਹੋਏ ਹਨ, ਬਲਕਿ ਸਦੀਪਕ ਪਾਪੀ ਬਣ ਗਏ ਹਨ ਅਤੇ ਮੇਰੇ ਦੁਸ਼ਮਣ ਬਣ ਗਏ ਹਨ, ਅਤੇ ਉਹ ਸਿੱਧੇ ਤੌਰ ਤੇ ਮੇਰਾ ਵਿਰੋਧ ਕਰਦੇ ਹਨ। ਅਜਿਹੇ ਲੋਕ ਮੇਰੇ ਕ੍ਰੋਧ ਦੇ ਸਿਖਰ ’ਤੇ ਮੇਰੇ ਨਿਆਂ ਦੇ ਪਾਤਰ ਹਨ, ਅਤੇ ਅੱਜ ਵੀ ਉਹ ਅੰਨ੍ਹੇ ਹਨ, ਅਜੇ ਵੀ ਅੰਧਕੂਪਾਂ ਅੰਦਰ ਹਨ। (ਜਿਸਦਾ ਮਤਲਬ ਇਹ ਹੈ ਕਿ ਅਜਿਹੇ ਲੋਕ ਸ਼ਤਾਨ ਦੁਆਰਾ ਨਿਯੰਤਰਤ ਸੜ੍ਹਾਂਦ ਮਾਰਦੀਆਂ ਸੁੰਨ ਹੋਈਆਂ ਲਾਸ਼ਾਂ ਹਨ; ਕਿਉਂਕਿ ਮੇਰੇ ਦੁਆਰਾ ਉਹਨਾਂ ਦੀਆਂ ਅੱਖਾਂ ਤੇ ਪਰਦਾ ਪਾ ਦਿੱਤਾ ਗਿਆ ਹੈ, ਇਸ ਲਈ ਮੈਂ ਕਹਿੰਦਾ ਹਾਂ ਕਿ ਉਹ ਅੰਨ੍ਹੇ ਹਨ।) ਤੁਹਾਡੇ ਹਵਾਲੇ ਲਈ ਇੱਕ ਉਦਾਹਰਣ ਦੇਣੀ ਚੰਗੀ ਰਹੇਗੀ ਤਾਂ ਜੋ ਤੁਸੀਂ ਇਸ ਤੋਂ ਸਿਖ ਸਕੋ:

ਪੌਲੁਸ ਦਾ ਜ਼ਿਕਰ ਆਉਂਦਿਆਂ ਹੀ, ਤੁਸੀਂ ਉਸ ਦੇ ਇਤਿਹਾਸ ਅਤੇ ਉਸ ਬਾਰੇ ਕੁਝ ਕਹਾਣੀਆਂ ਬਾਰੇ ਸੋਚੋਗੇ ਜੋ ਗ਼ਲਤ ਅਤੇ ਸੱਚਾਈ ਤੋਂ ਬਾਹਰ ਹਨ। ਛੋਟੀ ਉਮਰ ਤੋਂ ਹੀ ਉਸ ਨੂੰ ਉਸ ਦੇ ਮਾਪਿਆਂ ਦੁਆਰਾ ਸਿਖਾਇਆ ਗਿਆ ਸੀ ਅਤੇ ਉਸ ਨੇ ਮੇਰਾ ਜੀਵਨ ਪ੍ਰਾਪਤ ਕੀਤਾ, ਅਤੇ ਮੇਰੇ ਦੁਆਰਾ ਪਹਿਲਾਂ ਤੋਂ ਮਿੱਥੇ ਹੋਣ ਦੇ ਨਤੀਜੇ ਵਜੋਂ ਉਸ ਨੂੰ ਉਹ ਯੋਗਤਾ ਪ੍ਰਾਪਤ ਸੀ ਜਿਸ ਦੀ ਮੈਨੂੰ ਲੋੜ ਸੀ। 19 ਸਾਲਾਂ ਦੀ ਉਮਰ ਵਿੱਚ, ਉਸ ਨੇ ਜੀਵਨ ਬਾਰੇ ਵਿਭਿੰਨ ਕਿਤਾਬਾਂ ਪੜ੍ਹੀਆਂ; ਇਸ ਤਰ੍ਹਾਂ ਮੈਨੂੰ ਇਸ ਵਿਸਥਾਰ ਵਿੱਚ ਜਾਣ ਦੀ ਲੋੜ ਨਹੀਂ ਕਿ ਕਿਵੇਂ, ਉਸ ਦੀ ਕਾਬਲੀਅਤ ਸਦਕਾ ਅਤੇ ਮੇਰੇ ਗਿਆਨ ਅਤੇ ਪਰਕਾਸ਼ ਕਾਰਨ, ਉਹ ਨਾ ਸਿਰਫ਼ ਅਧਿਆਤਮਿਕ ਮਾਮਲਿਆਂ ਬਾਰੇ ਸੂਝ ਨਾਲ ਬੋਲ ਸਕਦਾ ਸੀ ਸਗੋਂ ਮੇਰੇ ਇਰਾਦਿਆਂ ਨੂੰ ਸਮਝਣ ਦੇ ਯੋਗ ਵੀ ਸੀ। ਬੇਸ਼ੱਕ, ਇਸ ਵਿੱਚੋਂ ਅੰਦਰੂਨੀ ਅਤੇ ਬਾਹਰੀ ਕਾਰਕਾਂ ਦੇ ਸੁਮੇਲ ਨੂੰ ਵੱਖ ਨਹੀਂ ਕੀਤਾ ਜਾ ਸਕਦਾ। ਫਿਰ ਵੀ ਉਸਦੀ ਇਕ ਘਾਟ ਇਹ ਸੀ ਕਿ ਆਪਣੀ ਪ੍ਰਤਿਭਾ ਕਾਰਨ, ਉਹ ਅਕਸਰ ਗੱਪੀ ਅਤੇ ਸ਼ੇਖੀ ਮਾਰਨ ਵਾਲਾ ਹੋ ਜਾਂਦਾ ਸੀ। ਨਤੀਜੇ ਵਜੋਂ, ਉਸ ਦੀ ਅਵੱਗਿਆ ਕਾਰਨ, ਜਿਸਦਾ ਇਕ ਹਿੱਸਾ ਸਿੱਧੇ ਤੌਰ ’ਤੇ ਮਹਾਂ ਦੂਤ ਦੀ ਪ੍ਰਤਿਨਿਧਤਾ ਕਰਦਾ ਸੀ, ਜਦ ਮੈਂ ਪਹਿਲੀ ਵਾਰ ਸਰੀਰ ਧਾਰਨ ਕੀਤਾ, ਉਸ ਨੇ ਮੇਰਾ ਵਿਰੋਧ ਕਰਨ ਦੀ ਹਰ ਕੋਸ਼ਿਸ਼ ਕੀਤੀ। ਉਹ ਉਹਨਾਂ ਵਿੱਚੋਂ ਇਕ ਸੀ ਜੋ ਮੇਰੇ ਵਚਨਾਂ ਨੂੰ ਨਹੀਂ ਜਾਣਦੇ, ਅਤੇ ਉਸ ਦੇ ਦਿਲ ਵਿੱਚੋਂ ਮੇਰਾ ਸਥਾਨ ਪਹਿਲਾਂ ਹੀ ਅਲੋਪ ਹੋ ਚੁੱਕਾ ਸੀ। ਅਜਿਹੇ ਲੋਕ ਸਿੱਧੇ ਤੌਰ ’ਤੇ ਮੇਰੀ ਪਰਮੇਸ਼ੁਰਤਾਈ ਦਾ ਵਿਰੋਧ ਕਰਦੇ ਹਨ ਤੇ ਮੇਰੇ ਦੁਆਰਾ ਹੇਠਾਂ ਸੁੱਟ ਦਿੱਤੇ ਜਾਂਦੇ ਹਨ ਅਤੇ ਆਖ਼ਰ ਉਹ ਸਿਰਫ਼ ਝੁਕਦੇ ਹਨ ਅਤੇ ਆਪਣੇ ਪਾਪ ਕਬੂਲਦੇ ਹਨ। ਇਸ ਲਈ, ਮੇਰੇ ਦੁਆਰਾ ਉਸ ਦੀਆਂ ਮਜ਼ਬੂਤ ਯੋਗਤਾਵਾਂ ਦੀ ਵਰਤੋਂ ਕਰਨ ਤੋਂ ਬਾਅਦ—ਜਿਸ ਦਾ ਅਰਥ ਇਹ ਹੈ ਕਿ ਮੇਰੇ ਲਈ ਕੁਝ ਸਮਾਂ ਕੰਮ ਕਰਨ ਬਾਅਦ—ਉਹ ਇਕ ਵਾਰ ਫੇਰ ਆਪਣੇ ਪੁਰਾਣੇ ਤਰੀਕਿਆਂ ’ਤੇ ਆਣ ਢੁੱਕਿਆ, ਅਤੇ ਭਾਵੇਂ ਉਸ ਨੇ ਸਿੱਧੇ ਤੌਰ ’ਤੇ ਮੇਰੇ ਵਚਨਾਂ ਦੀ ਅਵੱਗਿਆ ਨਹੀਂ ਕੀਤੀ, ਉਸ ਨੇ ਮੇਰੇ ਅੰਦਰੂਨੀ ਮਾਰਗ ਦਰਸ਼ਨ ਅਤੇ ਗਿਆਨ ਦੀ ਅਵੱਗਿਆ ਕੀਤੀ, ਅਤੇ ਇਸ ਤਰਾਂ ਅਤੀਤ ਵਿੱਚ ਜੋ ਕੁਝ ਉਸ ਨੇ ਕੀਤਾ ਉਹ ਵਿਅਰਥ ਸੀ; ਦੂਸਰੇ ਸ਼ਬਦਾਂ ਵਿੱਚ, ਮਹਿਮਾ ਦੇ ਜਿਸ ਤਾਜ ਦੀ ਉਹ ਗੱਲ ਕਰਦਾ ਸੀ, ਉਹ ਖਾਲੀ ਸ਼ਬਦ ਹੋ ਨਿੱਬੜੇ, ਉਸ ਦੀ ਆਪਣੀ ਕਲਪਨਾ ਦੀ ਉਪਜ, ਕਿਉਂਕਿ ਅੱਜ ਵੀ ਉਹ ਮੇਰੇ ਬੰਧਨਾਂ ਦੀ ਕੈਦ ਵਿੱਚ ਮੇਰੇ ਨਿਆਂ ਦੇ ਅਧੀਨ ਹੈ।

ਉਪਰੋਕਤ ਉਦਾਹਰਣ ਤੋਂ ਇਹ ਵੇਖਿਆ ਜਾ ਸਕਦਾ ਹੈ ਕਿ ਜਿਹੜਾ ਵੀ ਵਿਅਕਤੀ ਮੇਰਾ ਵਿਰੋਧ ਕਰਦਾ ਹੈ (ਸਿਰਫ਼ ਮੇਰੇ ਸਰੀਰਕ ਵਜੂਦ ਦਾ ਹੀ ਨਹੀਂ ਸਗੋਂ ਇਸ ਤੋਂ ਵੀ ਵੱਧ ਮਹੱਤਵਪੂਰਣ ਮੇਰੇ ਵਚਨ ਅਤੇ ਮੇਰੇ ਆਤਮਾ—ਅਰਥਾਤ ਮੇਰੀ ਪਰਮੇਸ਼ੁਰਤਾਈ ਦਾ ਵਿਰੋਧ ਕਰਦੇ ਹੋਏ), ਉਹ ਆਪਣੇ ਸਰੀਰ ਵਿੱਚ ਮੇਰਾ ਨਿਆਂ ਪ੍ਰਾਪਤ ਕਰਦਾ ਹੈ। ਜਦੋਂ ਮੇਰਾ ਆਤਮਾ ਤੈਨੂੰ ਛੱਡਦਾ ਹੈ, ਤੂੰ ਧੜੰਮ ਕਰਕੇ ਹੇਠਾਂ, ਸਿੱਧੇ ਪਤਾਲ ਵਿੱਚ ਜਾ ਡਿੱਗਦਾ ਹੈਂ। ਹਾਲਾਂਕਿ ਤੇਰਾ ਸਰੀਰ ਧਰਤੀ ਉੱਪਰ ਹੈ, ਤੂੰ ਉਸ ਵਿਅਕਤੀ ਵਰਗਾ ਹੈਂ ਜਿਹੜਾ ਮਾਨਸਿਕ ਬੀਮਾਰੀ ਨਾਲ ਪੀੜਤ ਹੈ: ਤੂੰ ਆਪਣੀ ਸੂਝ-ਬੂਝ ਗੁਆ ਬੈਠਾ ਹੈਂ, ਅਤੇ ਤੁਰੰਤ ਹੀ ਮਹਿਸੂਸ ਕਰਦਾ ਹੈਂ ਜਿਵੇਂ ਤੂੰ ਕੋਈ ਲਾਸ਼ ਹੋਵੇਂ, ਜਿਵੇਂ ਕਿ ਤੂੰ ਮੈਨੂੰ ਬਗ਼ੈਰ ਕਿਸੇ ਦੇਰੀ ਦੇ ਤੇਰੇ ਸਰੀਰ ਨੂੰ ਖ਼ਤਮ ਕਰ ਦੇਣ ਦੀ ਮਿੰਨਤ ਕਰਦਾ ਹੋਵੇਂ। ਤੁਹਾਡੇ ’ਚੋਂ ਬਹੁਤ ਸਾਰੇ, ਜਿਨ੍ਹਾਂ ਕੋਲ ਆਤਮਾ ਹੈ, ਇਨ੍ਹਾਂ ਹਾਲਾਤ ਦੀ ਡੂੰਘੀ ਕਦਰ ਕਰਦੇ ਹਨ, ਅਤੇ ਮੈਨੂੰ ਹੋਰ ਵਿਸਤਾਰ ਵਿੱਚ ਜਾਣ ਦੀ ਲੋੜ ਨਹੀਂ। ਅਤੀਤ ਵਿੱਚ, ਜਦੋਂ ਮੈਂ ਅਸਲ ਮਨੁੱਖਤਾ ਵਿੱਚ ਕੰਮ ਕੀਤਾ, ਬਹੁਤ ਲੋਕ ਪਹਿਲਾਂ ਹੀ ਮੇਰੇ ਕ੍ਰੋਧ ਅਤੇ ਪ੍ਰਤਾਪ ਦੇ ਵਿਰੁੱਧ ਆਪਣੇ ਆਪ ਨੂੰ ਮਾਪ ਚੁੱਕੇ ਸਨ, ਅਤੇ ਮੇਰੀ ਬੁੱਧ ਅਤੇ ਸੁਭਾਅ ਬਾਰੇ ਥੋੜ੍ਹਾ ਜਿਹਾ ਉਨ੍ਹਾਂ ਨੂੰ ਪਹਿਲਾਂ ਹੀ ਪਤਾ ਸੀ। ਅੱਜ, ਮੈਂ ਸਿੱਧਾ ਪਰਮੇਸ਼ੁਰਤਾਈ ਨਾਲ ਬੋਲਦਾ ਅਤੇ ਕੰਮ ਕਰਦਾ ਹਾਂ, ਅਤੇ ਅਜੇ ਵੀ ਕੁਝ ਲੋਕ ਹਨ ਜੋ ਮੇਰੇ ਕ੍ਰੋਧ ਅਤੇ ਨਿਆਂ ਨੂੰ ਆਪਣੀਆਂ ਅੱਖਾਂ ਨਾਲ ਦੇਖਣਗੇ; ਇਸ ਤੋਂ ਇਲਾਵਾ ਨਿਆਂ ਦੇ ਯੁਗ ਦੇ ਦੂਜੇ ਹਿੱਸੇ ਦਾ ਮੁੱਖ ਕੰਮ ਹੈ ਮੇਰੇ ਸਾਰੇ ਲੋਕਾਂ ਨੂੰ ਸਿੱਧਾ ਸਰੀਰ ਵਿੱਚ ਕੀਤੇ ਮੇਰੇ ਕੰਮਾਂ ਤੋਂ ਜਾਣੂ ਕਰਾਉਣਾ, ਅਤੇ ਤੁਹਾਨੂੰ ਸਾਰਿਆਂ ਨੂੰ ਮੇਰਾ ਸੁਭਾਅ ਸਿੱਧੇ ਤੌਰ ’ਤੇ ਵਿਖਾਉਣਾ। ਫਿਰ ਵੀ ਕਿਉਂਕਿ ਮੈਂ ਸਰੀਰ ਵਿੱਚ ਹਾਂ, ਮੈਨੂੰ ਤੁਹਾਡੀਆਂ ਕਮਜ਼ੋਰੀਆਂ ਦਾ ਲਿਹਾਜ਼ ਹੈ। ਮੈਂ ਉਮੀਦ ਕਰਦਾ ਹਾਂ ਕਿ ਤੁਸੀਂ ਆਪਣੀ ਆਤਮਾ, ਰੂਹ ਅਤੇ ਸਰੀਰ ਨੂੰ ਖਿਡੌਣੇ ਨਹੀਂ ਸਮਝਦੇ ਅਤੇ ਇਹਨਾਂ ਨੂੰ ਬਗ਼ੈਰ ਸੋਚੇ ਸਮਝੇ ਸ਼ਤਾਨ ਨੂੰ ਸਮਰਪਿਤ ਨਹੀਂ ਕਰਦੇ। ਤੁਹਾਡੇ ਕੋਲ ਜੋ ਕੁਝ ਹੈ ਉਸ ਨੂੰ ਸੰਜੋਅ ਕੇ ਰੱਖਣਾ ਬੇਹਤਰ ਹੈ ਅਤੇ ਇਸ ਨੂੰ ਇਕ ਖੇਡ ਵਜੋਂ ਨਾ ਜਾਣੋ, ਕਿਉਂਕਿ ਇਹ ਚੀਜ਼ਾਂ ਤੁਹਾਡੇ ਨਸੀਬ ਨਾਲ ਸੰਬੰਧਿਤ ਹਨ। ਕੀ ਤੁਸੀਂ ਸੱਚਮੁੱਚ ਮੇਰੇ ਵਚਨਾਂ ਦੇ ਸਹੀ ਅਰਥਾਂ ਨੂੰ ਸਮਝਣ ਦੇ ਯੋਗ ਹੋ? ਕੀ ਤੁਸੀਂ ਸੱਚਮੁੱਚ ਮੇਰੀਆਂ ਸੱਚੀਆਂ ਭਾਵਨਾਵਾਂ ਦਾ ਵਿਚਾਰ ਕਰਨ ਦੇ ਸਮਰੱਥ ਹੋ?

ਕੀ ਤੁਸੀਂ ਧਰਤੀ ਉੱਤੇ ਮੇਰੀਆਂ ਅਸੀਸਾਂ, ਜੋ ਸਵਰਗ ਵਿਚਲੀਆਂ ਅਸੀਸਾਂ ਦੇ ਬਰਾਬਰ ਹਨ, ਦਾ ਅਨੰਦ ਲੈਣ ਲਈ ਤਿਆਰ ਹੋ? ਕੀ ਤੁਸੀਂ ਮੈਨੂੰ ਸਮਝਣ, ਮੇਰੇ ਵਚਨਾਂ ਦਾ ਅਨੰਦ ਲੈਣ ਅਤੇ ਮੇਰੇ ਬਾਰੇ ਗਿਆਨ ਨੂੰ ਆਪਣੇ ਜੀਵਨ ਵਿੱਚ ਸਭ ਤੋਂ ਕੀਮਤੀ ਅਤੇ ਅਰਥਪੂਰਨ ਚੀਜ਼ਾਂ ਵਜੋਂ ਸਾਂਭ ਕੇ ਰੱਖਣ ਲਈ ਤਿਆਰ ਹੋ? ਕੀ ਤੁਸੀਂ ਆਪਣੀਆਂ ਖ਼ੁਦ ਦੀਆਂ ਸੰਭਾਵਨਾਵਾਂ ਬਾਰੇ ਸੋਚੇ ਬਗੈਰ, ਸੱਚਮੁੱਚ ਪੂਰੀ ਤਰ੍ਹਾਂ ਮੇਰੇ ਅਧੀਨ ਹੋਣ ਦੇ ਯੋਗ ਹੋ? ਕੀ ਤੁਸੀਂ ਸੱਚਮੁੱਚ ਹੀ ਮੇਰੇ ਦੁਆਰਾ ਆਪਣੇ ਆਪ ਨੂੰ ਮੌਤ ਦੇ ਹਵਾਲੇ ਕਰਨ ਦੇ ਯੋਗ ਹੋ ਅਤੇ ਭੇਡ ਵਾਂਗ, ਮੇਰੀ ਅਗਵਾਈ ਹੇਠ ਰਹਿਣ ਦੇ ਯੋਗ ਹੋ? ਕੀ ਤੁਹਾਡੇ ਵਿੱਚੋਂ ਕੋਈ ਅਜਿਹੀਆਂ ਚੀਜ਼ਾਂ ਨੂੰ ਪ੍ਰਾਪਤ ਕਰਨ ਦੇ ਯੋਗ ਹੈ? ਕੀ ਇਹ ਹੋ ਸਕਦਾ ਹੈ ਕਿ ਉਹ ਸਾਰੇ ਜੋ ਮੇਰੇ ਦੁਆਰਾ ਕਬੂਲ ਕੀਤੇ ਜਾਂਦੇ ਹਨ ਅਤੇ ਮੇਰੇ ਵਾਅਦੇ ਪ੍ਰਾਪਤ ਕਰਦੇ ਹਨ ਉਹ ਉਹ ਹਨ ਜੋ ਮੇਰੀਆਂ ਅਸੀਸਾਂ ਪ੍ਰਾਪਤ ਕਰਦੇ ਹਨ? ਕੀ ਤੁਹਾਨੂੰ ਇਹਨਾਂ ਵਚਨਾਂ ਤੋਂ ਕੁਝ ਸਮਝ ਆਇਆ ਹੈ? ਜੇ ਮੈਂ ਤੁਹਾਨੂੰ ਪਰਖਾਂ, ਤਾਂ ਕੀ ਤੁਸੀਂ ਸੱਚਮੁੱਚ ਆਪਣੇ ਆਪ ਨੂੰ ਮੇਰੇ ਰਹਿਮ ’ਤੇ ਛੱਡ ਸਕਦੇ ਹੋ, ਅਤੇ, ਇਨ੍ਹਾਂ ਪਰਤਾਵਿਆਂ ਦੇ ਵਿਚਕਾਰ, ਮੇਰੇ ਇਰਾਦਿਆਂ ਦੀ ਖੋਜ ਕਰ ਸਕਦੇ ਹੋ ਅਤੇ ਮੇਰੇ ਦਿਲ ਨੂੰ ਸਮਝ ਸਕਦੇ ਹੋ? ਮੈਂ ਤੁਹਾਡੇ ਤੋਂ ਇਹ ਨਹੀਂ ਚਾਹੁੰਦਾ ਕਿ ਤੁਸੀਂ ਬਹੁਤ ਸਾਰੇ ਦਿਲ ਟੁੰਬਵੇਂ ਸ਼ਬਦ ਬੋਲਣ ਦੇ ਯੋਗ ਹੋਵੋ, ਜਾਂ ਬਹੁਤ ਸਾਰੀਆਂ ਦਿਲਚਸਪ ਕਹਾਣੀਆਂ ਸੁਣਾਓ; ਸਗੋਂ, ਮੈਂ ਤੁਹਾਨੂੰ ਕਹਿੰਦਾ ਹਾਂ ਕਿ ਤੁਸੀਂ ਮੇਰੇ ਲਈ ਚੰਗੀ ਗਵਾਹੀ ਦੇਣ ਦੇ ਯੋਗ ਹੋਵੋ, ਅਤੇ ਇਹ ਕਿ ਤੁਸੀਂ ਪੂਰੀ ਤਰ੍ਹਾਂ ਅਤੇ ਡੂੰਘਾਈ ਨਾਲ ਸੱਚਾਈ ਅੰਦਰ ਪ੍ਰਵੇਸ਼ ਕਰ ਸਕੋ। ਜੇ ਮੈਂ ਸਿੱਧਾ ਨਹੀਂ ਬੋਲਦਾ, ਤਾਂ ਕੀ ਤੁਸੀਂ ਆਪਣੇ ਆਲੇ ਦੁਆਲੇ ਦੀ ਹਰ ਚੀਜ਼ ਨੂੰ ਤਿਆਗ ਸਕਦੇ ਸੀ ਅਤੇ ਆਪਣੇ ਆਪ ਨੂੰ ਮੇਰੇ ਦੁਆਰਾ ਵਰਤੇ ਜਾਣ ਦੀ ਆਗਿਆ ਦੇ ਸਕਦੇ ਸੀ? ਕੀ ਇਹ ਉਹ ਸੱਚ ਨਹੀਂ ਹੈ ਜਿਸ ਦੀ ਮੈਨੂੰ ਲੋੜ ਹੈ? ਮੇਰੇ ਵਚਨਾਂ ਦੇ ਅਰਥ ਸਮਝਣ ਦੇ ਯੋਗ ਕੌਣ ਹੈ? ਫਿਰ ਵੀ ਮੈਂ ਕਹਿੰਦਾ ਹਾਂ ਕਿ ਤੁਸੀਂ ਗਲਤਫ਼ਹਿਮੀਆਂ ਦੇ ਬੋਝ ਥੱਲੇ ਹੋਰ ਨਾ ਝੁਕੋ, ਕਿ ਤੁਸੀਂ ਆਪਣੇ ਪ੍ਰਵੇਸ਼ ਵਿੱਚ ਹੋਰ ਸਰਗਰਮ ਬਣੋ ਅਤੇ ਮੇਰੇ ਵਚਨਾਂ ਦੇ ਅਰਥ ਸਮਝੋ। ਇਹ ਤੁਹਾਨੂੰ ਮੇਰੇ ਵਚਨਾਂ ਨੂੰ ਗਲਤ ਸਮਝਣ ਤੋਂ, ਅਤੇ ਮੇਰੇ ਅਰਥਾਂ ਬਾਰੇ ਅਸਪਸ਼ਟ ਹੋਣ ਤੋਂ ਬਚਾਏਗਾ ਅਤੇ ਇਸ ਤਰ੍ਹਾਂ ਮੇਰੇ ਪ੍ਰਬੰਧਕੀ ਹੁਕਮਾਂ ਦਾ ਉਲੰਘਣ ਕਰਨ ਤੋਂ ਬਚਾਏਗਾ। ਮੈਂ ਉਮੀਦ ਕਰਦਾ ਹਾਂ ਕਿ ਤੁਸੀਂ ਮੇਰੇ ਵਚਨਾਂ ਵਿਚਲੇ ਤੁਹਾਡੇ ਲਈ ਮੇਰੇ ਇਰਾਦਿਆਂ ਨੂੰ ਸਮਝੋਗੇ। ਆਪਣੀਆਂ ਖ਼ੁਦ ਦੀਆਂ ਸੰਭਾਵਨਾਵਾਂ ਬਾਰੇ ਹੋਰ ਨਾ ਸੋਚੋ, ਅਤੇ ਇਸ ਤਰ੍ਹਾਂ ਕੰਮ ਕਰੋ ਜਿਵੇਂ ਤੁਸੀਂ ਮੇਰੇ ਸਾਹਮਣੇ ਹਰ ਚੀਜ਼ ਵਿੱਚ ਪਰਮੇਸ਼ੁਰ ਦੇ ਪ੍ਰਬੰਧਾਂ ਦੇ ਅਧੀਨ ਹੋਣ ਦਾ ਸੰਕਲਪ ਲਿਆ ਹੈ। ਮੇਰੇ ਪਰਿਵਾਰ ਵਿੱਚ ਸ਼ਾਮਲ ਸਭ ਨੂੰ ਜਿੰਨਾ ਸੰਭਵ ਹੋ ਸਕੇ ਕਰਨਾ ਚਾਹੀਦਾ ਹੈ; ਤੁਹਾਨੂੰ ਧਰਤੀ ਉੱਤੇ ਮੇਰੇ ਕੰਮ ਦੇ ਅੰਤਲੇ ਹਿੱਸੇ ਤਕ ਆਪਣਾ ਸਭ ਤੋਂ ਉੱਤਮ ਯੋਗਦਾਨ ਪਾਉਣਾ ਚਾਹੀਦਾ ਹੈ। ਕੀ ਤੁਸੀਂ ਅਜਿਹੀਆਂ ਚੀਜ਼ਾਂ ਨੂੰ ਅਮਲ ਵਿੱਚ ਲਿਆਉਣ ਲਈ ਸੱਚਮੁੱਚ ਤਿਆਰ ਹੋ?

ਮੇਰੇ ਆਤਮਾ ਦੀ ਆਵਾਜ਼ ਮੇਰੇ ਸੰਪੂਰਣ ਸੁਭਾਅ ਦਾ ਪ੍ਰਗਟਾਵਾ ਹੈ। ਕੀ ਤੁਸੀਂ ਸਮਝਦੇ ਹੋ? ਇਸ ਨੁਕਤੇ ’ਤੇ ਅਸਪਸ਼ਟ ਹੋਣਾ ਮੇਰਾ ਪ੍ਰਤੱਖ ਵਿਰੋਧ ਕਰਨ ਦੇ ਬਰਾਬਰ ਹੋਏਗਾ। ਕੀ ਤੁਸੀਂ ਇਸ ਵਿੱਚ ਸ਼ਾਮਲ ਮਹੱਤਵ ਨੂੰ ਅਸਲ ਵਿੱਚ ਦੇਖਿਆ ਹੈ? ਕੀ ਤੁਹਾਨੂੰ ਸੱਚਮੁੱਚ ਪਤਾ ਹੈ ਕਿ ਮੈਂ ਤੁਹਾਡੇ ’ਤੇ ਕਿੰਨੀ ਕੋਸ਼ਿਸ਼, ਕਿੰਨੀ ਊਰਜਾ ਖਰਚ ਕਰਦਾ ਹਾਂ? ਤੁਸੀਂ ਜੋ ਕੀਤਾ ਹੈ ਅਤੇ ਮੇਰੇ ਸਾਹਮਣੇ ਜਿਸ ਤਰ੍ਹਾਂ ਦਾ ਵਰਤਾਉ ਕੀਤਾ ਹੈ ਤੁਹਾਡੇ ਅੰਦਰ ਸੱਚਮੁੱਚ ਉਸ ਨੂੰ ਉਜਾਗਰ ਕਰਨ ਦੀ ਹਿੰਮਤ ਹੈ? ਅਤੇ ਤੁਹਾਡੇ ਵਿੱਚ ਮੇਰੇ ਹੀ ਸਾਹਮਣੇ ਖੁਦ ਨੂੰ ਮੇਰੇ ਲੋਕ ਕਹਿਣ ਦੀ ਜੁਰਅਤ ਹੈ—ਤੁਹਾਨੂੰ ਜ਼ਰਾ ਜਿੰਨੀ ਵੀ ਸ਼ਰਮ ਨਹੀਂ ਹੈ, ਸਿਆਣਪ ਦੀ ਗੱਲ ਤਾਂ ਦੂਰ ਰਹੀ! ਕਦੇ ਨਾ ਕਦੇ, ਤੁਹਾਡੇ ਵਰਗੇ ਲੋਕ ਮੇਰੇ ਘਰ ਤੋਂ ਕੱਢੇ ਜਾਣਗੇ! ਇਹ ਸੋਚਦੇ ਹੋਏ ਕਿ ਤੁਸੀਂ ਕਦੇ ਮੇਰੀ ਗਵਾਹੀ ਦਿੱਤੀ ਸੀ, ਮੈਨੂੰ ਗੁਮਰਾਹ ਕਰਨ ਦੀ ਕੋਸ਼ਿਸ਼ ਨਾ ਕਰੋ! ਕੀ ਇਹ ਕੁਝ ਅਜਿਹਾ ਹੈ ਜੋ ਮਨੁੱਖਜਾਤੀ ਕਰਨ ਦੇ ਸਮਰੱਥ ਹੈ? ਜੇ ਤੇਰੇ ਇਰਾਦਿਆਂ ਅਤੇ ਤੇਰੇ ਟੀਚਿਆਂ ਦਾ ਕੁਝ ਵੀ ਬਾਕੀ ਨਾ ਬਚਿਆ ਹੁੰਦਾ, ਤਾਂ ਤੂੰ ਬਹੁਤ ਪਹਿਲਾਂ ਕਿਸੇ ਵੱਖਰੇ ਰਾਹ ’ਤੇ ਚਲਾ ਗਿਆ ਹੁੰਦਾ। ਕੀ ਤੂੰ ਸੋਚਦਾ ਹੈਂ ਕਿ ਮੈਨੂੰ ਪਤਾ ਨਹੀਂ ਹੈ ਕਿ ਮਨੁੱਖ ਦਾ ਦਿਲ ਕਿੰਨਾ ਸੰਭਾਲ ਸਕਦਾ ਹੈ? ਇਸ ਤੋਂ ਅੱਗੇ, ਤੇਰੇ ਲਈ ਸਾਰੀਆਂ ਚੀਜ਼ਾਂ ਵਿੱਚ, ਅਮਲ ਦੀ ਅਸਲੀਅਤ ਵਿੱਚ ਪ੍ਰਵੇਸ਼ ਕਰਨਾ ਜ਼ਰੂਰੀ ਹੋਏਗਾ; ਸਿਰਫ਼ ਬਕਵਾਸ ਕਰਨ ਨਾਲ, ਜਿਵੇਂ ਕਿ ਤੂੰ ਪਹਿਲਾਂ ਕੀਤੀ ਸੀ, ਹੁਣ ਨਹੀਂ ਚਲੇਗਾ। ਅਤੀਤ ਵਿੱਚ, ਤੁਹਾਡੇ ਵਿੱਚੋਂ ਬਹੁਤੇ ਲੋਕ ਮੇਰੀ ਛੱਤ ਹੇਠਾਂ ਮੁਫ਼ਤਖੋਰੀ ਕਰਨ ਵਿੱਚ ਕਾਮਯਾਬ ਰਹੇ; ਇਹ ਤੱਥ ਕਿ ਅੱਜ ਤੁਸੀਂ ਦ੍ਰਿੜ੍ਹਤਾ ਨਾਲ ਖੜ੍ਹੇ ਰਹਿਣ ਦੇ ਸਮਰੱਥ ਹੋ ਇਹ ਪੂਰੀ ਤਰ੍ਹਾਂ ਨਾਲ ਮੇਰੇ ਵਚਨਾਂ ਦੀ ਸਖਤੀ ਦੇ ਕਾਰਣ ਹੀ ਹੈ। ਕੀ ਤੈਨੂੰ ਲੱਗਦਾ ਹੈ ਕਿ ਮੈਂ ਬਿਨਾਂ ਸੋਚੇ ਸਮਝੇ ਅਤੇ ਬਿਨਾਂ ਕਿਸੇ ਉਦੇਸ਼ ਦੇ ਬੋਲਦਾ ਹਾਂ? ਅਸੰਭਵ! ਮੈਂ ਉੱਪਰੋਂ ਸਾਰੀਆਂ ਚੀਜ਼ਾਂ ਨੂੰ ਦੇਖਦਾ ਹਾਂ, ਅਤੇ ਉੱਪਰੋਂ ਹੀ ਸਾਰੀਆਂ ਚੀਜ਼ਾਂ ’ਤੇ ਆਪਣੇ ਇਖਤਿਆਰ ਦੀ ਵਰਤੋਂ ਕਰਦਾ ਹਾਂ। ਇਸੇ ਤਰ੍ਹਾਂ, ਮੈਂ ਆਪਣੀ ਮੁਕਤੀ ਨੂੰ ਧਰਤੀ ਉੱਤੇ ਉਚਿਤ ਸਥਾਨ ’ਤੇ ਰੱਖਿਆ ਹੋਇਆ ਹੈ। ਇੱਕ ਵੀ ਅਜਿਹਾ ਪਲ ਨਹੀਂ ਹੁੰਦਾ ਜਦੋਂ ਮੈਂ ਆਪਣੇ ਗੁਪਤ ਸਥਾਨ ਤੋਂ ਇਨਸਾਨ ਦੀ ਹਰ ਚਾਲ ਅਤੇ ਉਹ ਜੋ ਕੁਝ ਵੀ ਕਹਿੰਦੇ ਅਤੇ ਕਰਦੇ ਹਨ, ਉਸ ਉੱਪਰ ਨਜ਼ਰ ਨਹੀਂ ਰੱਖ ਰਿਹਾ ਹੁੰਦਾ। ਮਨੁੱਖ ਮੇਰੇ ਲਈ ਖੁੱਲ੍ਹੀਆਂ ਕਿਤਾਬਾਂ ਹਨ: ਮੈਂ ਉਨ੍ਹਾਂ ਸਾਰਿਆਂ ਨੂੰ ਦੇਖਦਾ ਅਤੇ ਜਾਣਦਾ ਹਾਂ। ਗੁਪਤ ਸਥਾਨ ਮੇਰਾ ਨਿਵਾਸ ਹੈ, ਸਵਰਗ ਦਾ ਸਮੁੱਚਾ ਵਿਸਤਾਰ ਮੇਰਾ ਬਿਸਤਰਾ ਹੈ ਜਿਸ ਉੱਪਰ ਮੈਂ ਲੇਟਦਾ ਹਾਂ। ਸ਼ਤਾਨ ਦੀਆਂ ਸ਼ਕਤੀਆਂ ਮੇਰੇ ਤਕ ਨਹੀਂ ਪਹੁੰਚ ਸਕਦੀਆਂ, ਕਿਉਂਕਿ ਮੈਂ ਪ੍ਰਤਾਪ, ਧਾਰਮਿਕਤਾ, ਅਤੇ ਨਿਆਂ ਨਾਲ ਲਬਰੇਜ਼ ਹਾਂ। ਮੇਰੇ ਵਚਨਾਂ ਵਿੱਚ ਅਕੱਥ ਰਹੱਸ ਹੁੰਦਾ ਹੈ। ਜਦੋਂ ਮੈਂ ਬੋਲ ਰਿਹਾ ਹੁੰਦਾ ਹਾਂ, ਤਾਂ ਤੁਸੀਂ ਉਨ੍ਹਾਂ ਬੱਤਖਾਂ ਵਾਂਗ ਬਣ ਜਾਂਦੇ ਹੋ ਜਿਨ੍ਹਾਂ ਨੂੰ ਹੁਣੇ-ਹੁਣੇ ਪਾਣੀ ਵਿੱਚ ਛੱਡਿਆ ਗਿਆ ਹੋਏ, ਭਰਮ ਨਾਲ ਭਰੇ ਹੋਏ, ਜਾਂ ਫਿਰ ਡਰ ਨਾਲ ਤ੍ਰਬਕੇ ਹੋਏ ਨਿੱਕੇ ਬੱਚਿਆਂ ਵਾਂਗ ਬਣ ਜਾਂਦੇ ਹੋ, ਇੰਝ ਜਾਪਦੇ ਹੋ ਜਿਵੇਂ ਕੁਝ ਜਾਣਦੇ ਹੀ ਨਹੀਂ, ਕਿਉਂਕਿ ਤੁਹਾਡੀ ਆਤਮਾ ਬੇਸੁਰਤੀ ਦੀ ਅਵਸਥਾ ਵਿੱਚ ਡਿੱਗ ਚੁੱਕੀ ਹੈ। ਮੈਂ ਕਿਉਂ ਕਹਿੰਦਾ ਹਾਂ ਕਿ ਗੁਪਤ ਸਥਾਨ ਮੇਰਾ ਨਿਵਾਸ ਹੈ? ਕੀ ਤੂੰ ਮੇਰੇ ਵਚਨਾਂ ਦਾ ਗੂੜ੍ਹ ਅਰਥ ਜਾਣਦਾ ਹੈਂ? ਮਨੁੱਖਾਂ ਦਰਮਿਆਨ ਕੌਣ ਮੈਨੂੰ ਜਾਣਨ ਦੇ ਸਮਰੱਥ ਹੈ? ਮੈਨੂੰ ਕੌਣ ਉਸ ਤਰ੍ਹਾਂ ਨਾਲ ਜਾਣਨ ਵਿੱਚ ਸਮਰੱਥ ਹੈ ਜਿਵੇਂ ਉਹ ਆਪਣੇ ਖੁਦ ਦੇ ਮਾਤਾ-ਪਿਤਾ ਨੂੰ ਜਾਣਦਾ ਹੈ? ਆਪਣੇ ਨਿਵਾਸ ਵਿੱਚ ਅਰਾਮ ਕਰਦੇ ਹੋਏ, ਮੈਂ ਧਿਆਨ ਨਾਲ ਦੇਖਦਾ ਹਾਂ: ਧਰਤੀ ਉੱਤੇ ਸਾਰੇ ਲੋਕ ਸਿਰਫ਼ ਆਪਣੇ ਨਸੀਬ, ਅਤੇ ਆਪਣੇ ਭਵਿੱਖ ਵਾਸਤੇ “ਦੁਨੀਆ ਭਰ ਵਿੱਚ ਸਫ਼ਰ ਕਰਦੇ ਹੋਏ” ਇੱਧਰ-ਉਧਰ ਦੌੜ-ਭੱਜ ਕਰਦੇ ਰਹਿੰਦੇ ਹਨ। ਪਰ ਕਿਸੇ ਕੋਲ ਵੀ, ਮੇਰੇ ਰਾਜ ਦੇ ਨਿਰਮਾਣ ਲਈ ਊਰਜਾ ਨਹੀਂ ਬਚੀ ਹੈ, ਇੰਨੀ ਵੀ ਤਾਕਤ ਨਹੀਂ ਬਚੀ ਹੈ ਜਿੰਨੀ ਕਿ ਕਿਸੇ ਵਿਅਕਤੀ ਨੂੰ ਸਾਹ ਲੈਣ ਲਈ ਲੱਗਦੀ ਹੈ। ਮੈਂ ਮਨੁੱਖਾਂ ਦੀ ਸਿਰਜਣਾ ਕੀਤੀ, ਅਤੇ ਮੈਂ ਕਈ ਵਾਰ ਉਨ੍ਹਾਂ ਨੂੰ ਕਸ਼ਟ ਤੋਂ ਬਚਾਇਆ ਹੈ; ਪਰ ਇਹ ਸਾਰੇ ਮਨੁੱਖ ਨਾਸ਼ੁਕਰੇ ਹਨ: ਉਨ੍ਹਾਂ ਵਿੱਚੋਂ ਕੋਈ ਵੀ ਮੇਰੀ ਮੁਕਤੀ ਦੇ ਸਾਰੇ ਉਦਾਹਰਣਾਂ ਨੂੰ ਗਿਣਾਉਣ ਦੇ ਸਮਰੱਥ ਨਹੀਂ ਹੈ। ਸੰਸਾਰ ਦੀ ਸਿਰਜਣਾ ਤੋਂ ਲੈ ਕੇ ਹੁਣ ਤਕ—ਬਹੁਤ ਸਾਲ—ਬਹੁਤ ਸਦੀਆਂ ਬੀਤ ਗਈਆਂ ਹਨ; ਮੈਂ ਅਨੇਕ ਅਚਰਜ ਕੰਮ ਕੀਤੇ ਹਨ ਅਤੇ ਬਹੁਤ ਵਾਰ ਆਪਣੀ ਬੁੱਧ ਦਾ ਪ੍ਰਗਟਾਵਾ ਕੀਤਾ ਹੈ। ਪਰ, ਮਨੁੱਖ, ਇੱਕ ਮਾਨਸਿਕ ਰੋਗੀ ਵਾਂਗ ਸ਼ੁਦਾਈ ਅਤੇ ਸੁੰਨ ਬਣੇ ਹੋਏ ਹਨ, ਅਤੇ ਕਦੇ-ਕਦੇ ਉਸ ਤੋਂ ਵੀ ਬੁਰਾ, ਜੰਗਲ ਵਿੱਚ ਭਟਕਣ ਵਾਲੇ ਜੰਗਲੀ ਜਾਨਵਰਾਂ ਵਰਗੇ ਹੁੰਦੇ ਹਨ, ਜਿਨ੍ਹਾਂ ਦਾ ਮੇਰੇ ਮਾਮਲਿਆਂ ਵੱਲ ਧਿਆਨ ਦੇਣ ਦਾ ਮਾਮੂਲੀ ਜਿਹਾ ਇਰਾਦਾ ਵੀ ਨਹੀਂ ਹੈ। ਕਈ ਵਾਰ, ਮੈਂ ਮਨੁੱਖਾਂ ਨੂੰ ਮੌਤ ਦੀ ਸਜ਼ਾ ਦਿੱਤੀ ਹੈ ਅਤੇ ਉਨ੍ਹਾਂ ਨੂੰ ਮਰਨ ਲਈ ਦੋਸ਼ੀ ਠਹਿਰਾਇਆ ਹੈ, ਪਰ ਮੇਰੀ ਪ੍ਰਬੰਧਨ ਦੀ ਯੋਜਨਾ ਨੂੰ ਕਿਸੇ ਦੁਆਰਾ ਬਦਲਿਆ ਨਹੀਂ ਜਾ ਸਕਦਾ ਹੈ। ਅਤੇ ਇਸੇ ਲਈ, ਮਨੁੱਖ ਮੇਰੇ ਹੱਥਾਂ ਵਿੱਚ ਉਨ੍ਹਾਂ ਪੁਰਾਣੀਆਂ ਚੀਜ਼ਾਂ ਨੂੰ ਪਰਗਟ ਕਰਦਾ ਰਹਿੰਦਾ ਹੈ, ਜਿਨ੍ਹਾਂ ਨਾਲ ਉਹ ਚਿੰਬੜਿਆ ਹੋਇਆ ਹੈ। ਮੇਰੇ ਕੰਮ ਦੇ ਕਦਮਾਂ ਕਾਰਣ, ਮੈਂ ਇੱਕ ਵਾਰ ਫਿਰ ਤੁਹਾਨੂੰ ਸਾਰੇ ਪ੍ਰਾਣੀਆਂ ਨੂੰ ਜੋ ਭ੍ਰਿਸ਼ਟ, ਪਤਨਸ਼ੀਲ, ਮਲੀਨ ਅਤੇ ਘਿਣਾਉਣੇ ਵੱਡੇ ਪਰਿਵਾਰ ਵਿੱਚ ਪੈਦਾ ਹੋਏ ਸੀ, ਛੁਡਾਇਆ ਹੈ।

ਮੇਰਾ ਯੋਜਨਾਬੱਧ ਕੰਮ ਇੱਕ ਪਲ ਵੀ ਰੁਕੇ ਬਿਨਾਂ ਅੱਗੇ ਵੱਧਦਾ ਰਹਿੰਦਾ ਹੈ। ਰਾਜ ਦੇ ਯੁਗ ਵਿੱਚ ਪ੍ਰਵੇਸ਼ ਕਰਨ ਤੋਂ ਬਾਅਦ, ਅਤੇ ਤੁਹਾਨੂੰ ਮੇਰੇ ਲੋਕਾਂ ਵਜੋਂ ਮੇਰੇ ਰਾਜ ਵਿੱਚ ਲਿਜਾਣ ਤੋਂ ਬਾਅਦ, ਮੇਰੀਆਂ ਤੁਹਾਡੇ ਤੋਂ ਹੋਰ ਮੰਗਾਂ ਹੋਣਗੀਆਂ; ਕਹਿਣ ਦਾ ਭਾਵ ਹੈ, ਮੈਂ ਤੁਹਾਡੇ ਸਾਹਮਣੇ ਸੰਵਿਧਾਨ ਲਾਗੂ ਕਰਨਾ ਸ਼ੁਰੂ ਕਰਾਂਗਾ ਜਿਸ ਨਾਲ ਮੈਂ ਇਸ ਯੁਗ ਦਾ ਸੰਚਾਲਨ ਕਰਾਂਗਾ:

ਕਿਉਂਕਿ ਤੁਹਾਨੂੰ ਮੇਰੇ ਲੋਕ ਕਿਹਾ ਜਾਂਦਾ ਹੈ, ਇਸ ਲਈ ਤੁਹਾਨੂੰ ਮੇਰੇ ਨਾਂਅ ਦੀ ਮਹਿਮਾ ਕਰਨ ਦੇ ਯੋਗ ਹੋਣਾ ਚਾਹੀਦਾ ਹੈ; ਅਰਥਾਤ, ਪਰਤਾਵੇ ਦਰਮਿਆਨ ਗਵਾਹ ਬਣਨਾ ਚਾਹੀਦਾ ਹੈ। ਜੇ ਕੋਈ ਮੈਨੂੰ ਵਰਗਲਾਉਣ ਅਤੇ ਮੇਰੇ ਤੋਂ ਸੱਚਾਈ ਛੁਪਾਉਣ ਦੀ ਕੋਸ਼ਿਸ਼ ਕਰਦਾ ਹੈ, ਜਾਂ ਮੇਰੀ ਪਿੱਠ ਪਿੱਛੇ ਬਦਨਾਮੀ ਕਰਨ ਵਾਲੇ ਵਤੀਰਿਆਂ ਵਿੱਚ ਸ਼ਾਮਲ ਹੁੰਦਾ ਹੈ ਤਾਂ ਅਜਿਹੇ ਲੋਕਾਂ ਨੂੰ, ਬਿਨਾਂ ਕਿਸੇ ਅਪਵਾਦ ਦੇ, ਮੇਰੇ ਘਰ ਤੋਂ ਖਦੇੜ ਦਿੱਤਾ ਜਾਏਗਾ ਅਤੇ ਮੇਰੇ ਦੁਆਰਾ ਉਨ੍ਹਾਂ ਨਾਲ ਨਿਪਟੇ ਜਾਣ ਦੀ ਉਡੀਕ ਕਰਨ ਲਈ ਬਾਹਰ ਕੱਢ ਦਿੱਤਾ ਜਾਏਗਾ। ਜੋ ਲੋਕ ਅਤੀਤ ਵਿੱਚ ਮੇਰੇ ਪ੍ਰਤੀ ਬੇਈਮਾਨ ਅਤੇ ਅਣਆਗਿਆਕਾਰੀ ਰਹੇ ਹਨ, ਅਤੇ ਜੋ ਅੱਜ ਫਿਰ ਖੁੱਲ੍ਹੇਆਮ ਮੇਰਾ ਨਿਆਂ ਕਰਨ ਲਈ ਉੱਠ ਖੜ੍ਹੇ ਹੋਏ ਹਨ—ਉਨ੍ਹਾਂ ਨੂੰ, ਵੀ, ਮੇਰੇ ਘਰ ਤੋਂ ਖਦੇੜ ਦਿੱਤਾ ਜਾਏਗਾ। ਜੋ ਮੇਰੇ ਲੋਕ ਹਨ ਉਨ੍ਹਾਂ ਨੂੰ ਲਗਾਤਾਰ ਮੇਰੀਆਂ ਜ਼ਿੰਮੇਵਾਰੀਆਂ ਦੀ ਚਿੰਤਾ ਕਰਨੀ ਚਾਹੀਦੀ ਹੈ ਅਤੇ ਨਾਲ ਹੀ ਮੇਰੇ ਵਚਨਾਂ ਨੂੰ ਜਾਣਨ ਦੀ ਤਲਾਸ਼ ਕਰਨੀ ਚਾਹੀਦੀ ਹੈ। ਸਿਰਫ਼ ਇਸ ਤਰ੍ਹਾਂ ਦੇ ਲੋਕਾਂ ਨੂੰ ਹੀ ਮੈਂ ਪ੍ਰਕਾਸ਼ਮਾਨ ਕਰਾਂਗਾ ਅਤੇ ਉਹ ਯਕੀਨਨ, ਕਦੇ ਵੀ ਤਾੜਨਾ ਨੂੰ ਪ੍ਰਾਪਤ ਨਾ ਕਰਦੇ ਹੋਏ ਮੇਰੀ ਰਹਿਨੁਮਾਈ ਅਤੇ ਅੰਦਰੂਨੀ ਚਾਨਣ ਅਧੀਨ ਰਹਿਣਗੇ। ਜੋ ਲੋਕ, ਮੇਰੀਆਂ ਜ਼ਿੰਮੇਵਾਰੀਆਂ ਲਈ ਬਿਲਕੁਲ ਚਿੰਤਾ ਨਾ ਕਰਦੇ ਹੋਏ ਆਪਣੇ ਖੁਦ ਦੇ ਭਵਿੱਖ ਦੀ ਯੋਜਨਾ ਬਣਾਉਣ ਉੱਤੇ ਧਿਆਨ ਕੇਂਦਰਤ ਕਰਦੇ ਹਨ—ਅਰਥਾਤ, ਉਹ ਜੋ ਆਪਣੇ ਕੰਮਾਂ ਦੁਆਰਾ ਮੇਰੇ ਮਨ ਨੂੰ ਸੰਤੁਸ਼ਟ ਕਰਨ ਦਾ ਟੀਚਾ ਨਹੀਂ ਰੱਖਦੇ, ਸਗੋਂ ਇਸ ਦੀ ਬਜਾਏ ਭੀਖ ਦੀ ਤਲਾਸ਼ ਵਿੱਚ ਰਹਿੰਦੇ ਹਨ—ਇਨ੍ਹਾਂ ਮੰਗਤੇ-ਵਰਗੇ ਪ੍ਰਾਣੀਆਂ ਦਾ ਇਸਤੇਮਾਲ ਕਰਨ ਤੋਂ ਮੈਂ ਬਿਲਕੁਲ ਇਨਕਾਰ ਕਰਦਾ ਹਾਂ, ਕਿਉਂਕਿ ਉਹ ਜਦੋਂ ਤੋਂ ਪੈਦਾ ਹੋਏ ਹਨ, ਉਨ੍ਹਾਂ ਨੇ ਬਿਲਕੁਲ ਨਹੀਂ ਜਾਣਿਆ ਹੈ ਕਿ ਮੇਰੀਆਂ ਜ਼ਿੰਮੇਵਾਰੀਆਂ ਪ੍ਰਤੀ ਵਿਚਾਰਸ਼ੀਲ ਹੋਣ ਦਾ ਕੀ ਅਰਥ ਹੈ। ਉਹ ਅਜਿਹੇ ਲੋਕ ਹਨ ਜਿਨ੍ਹਾਂ ਵਿੱਚ ਸੁਭਾਵਕ ਸਮਝ ਦੀ ਘਾਟ ਹੈ; ਅਜਿਹੇ ਲੋਕ ਦਿਮਾਗੀ “ਕੁਪੋਸ਼ਣ” ਦਾ ਸ਼ਿਕਾਰ ਹਨ, ਅਤੇ ਉਨ੍ਹਾਂ ਨੂੰ ਕੁਝ “ਪੋਸ਼ਣ” ਪ੍ਰਾਪਤ ਕਰਨ ਲਈ ਘਰ ਜਾਣ ਦੀ ਲੋੜ ਹੈ। ਮੇਰੇ ਲਈ ਅਜਿਹੇ ਲੋਕ ਕਿਸੇ ਕੰਮ ਦੇ ਨਹੀਂ ਹਨ। ਮੇਰੇ ਲੋਕਾਂ ਦਰਮਿਆਨ, ਹਰੇਕ ਨੂੰ ਮੈਨੂੰ ਅੰਤ ਤਕ ਨਿਭਾਏ ਜਾਣ ਵਾਲੇ ਲਾਜ਼ਮੀ ਫ਼ਰਜ਼ ਵਜੋਂ ਮੰਨਣ ਦੀ ਲੋੜ ਹੋਏਗੀ,ਜਿਵੇਂ ਕਿ ਖਾਣਾ, ਕਪੜੇ ਪਹਿਨਣਾ, ਅਤੇ ਸੌਣਾ, ਕੁਝ ਅਜਿਹਾ ਜਿਸ ਨੂੰ ਕਦੇ ਕੋਈ ਇੱਕ ਪਲ ਲਈ ਵੀ ਨਹੀਂ ਭੁੱਲਦਾ, ਤਾਂ ਕਿ ਅੰਤ ਵਿੱਚ, ਮੈਨੂੰ ਜਾਣਨਾ ਇੰਨਾ ਆਸਾਨ ਹੋ ਜਾਏ ਜਿੰਨਾ ਕਿ ਭੋਜਨ ਖਾਣਾ—ਕੁਝ ਅਜਿਹਾ ਜਿਸ ਨੂੰ ਤੁਸੀਂ ਆਦਤ ਪਏ ਹੋਏ ਹੱਥ ਨਾਲ ਸਹਿਜ ਹੀ ਕਰ ਲੈਂਦੇ ਹੋ। ਜਿੱਥੇ ਤਕ ਮੇਰੇ ਦੁਆਰਾ ਬੋਲੇ ਜਾਂਦੇ ਵਚਨਾਂ ਦਾ ਸੰਬੰਧ ਹੈ, ਹਰੇਕ ਵਚਨ ਨੂੰ ਅਤਿਅੰਤ ਨਿਹਚਾ ਅਤੇ ਪੂਰੀ ਤਰ੍ਹਾਂ ਨਾਲ ਆਤਮਸਾਤ ਕਰਦੇ ਹੋਏ ਗ੍ਰਹਿਣ ਕਰਨਾ ਜ਼ਰੂਰੀ ਹੈ; ਇਸ ਵਿੱਚ ਬੇਦਿਲੀ ਨਾਲ ਕੀਤੇ ਗਏ ਕੋਈ ਅੱਧੇ-ਅਧੂਰੇ ਉਪਾਅ ਨਹੀਂ ਹੋ ਸਕਦੇ। ਕੋਈ ਵੀ ਜੋ ਮੇਰੇ ਵਚਨਾਂ ਵੱਲ ਧਿਆਨ ਨਹੀਂ ਦਿੰਦਾ ਉਸ ਨੂੰ ਸਿੱਧਾ ਮੇਰਾ ਵਿਰੋਧ ਕਰਨ ਵਾਲਾ ਮੰਨਿਆ ਜਾਏਗਾ; ਉਹ ਜੋ ਮੇਰੇ ਵਚਨਾਂ ਨੂੰ ਨਹੀਂ ਖਾਂਦਾ, ਜਾਂ ਉਨ੍ਹਾਂ ਨੂੰ ਜਾਣਨ ਦੀ ਤਲਾਸ਼ ਨਹੀਂ ਕਰਦਾ, ਨੂੰ ਮੇਰੇ ਵੱਲ ਧਿਆਨ ਨਾ ਦੇਣ ਵਾਲਾ ਮੰਨਿਆ ਜਾਏਗਾ, ਅਤੇ ਉਸ ਨੂੰ ਸਿੱਧਾ ਮੇਰੇ ਘਰ ਦੇ ਦਰਵਾਜੇ ਤੋਂ ਬਾਹਰ ਕਰ ਦਿੱਤਾ ਜਾਏਗਾ। ਅਜਿਹਾ ਇਸ ਲਈ ਹੈ, ਜਿਵੇਂ ਕਿ ਮੈਂ ਅਤੀਤ ਵਿੱਚ ਕਿਹਾ ਹੈ, ਕਿ ਮੈਂ ਜੋ ਚਾਹੁੰਦਾ ਹਾਂ ਵੱਡੀ ਗਿਣਤੀ ਵਿੱਚ ਲੋਕ ਨਹੀਂ, ਸਗੋਂ ਸ਼੍ਰੇਸ਼ਟਤਾ ਹੈ। ਸੌ ਲੋਕਾਂ ਵਿੱਚੋਂ, ਜੇ ਕੋਈ ਇੱਕ ਵੀ ਮੇਰੇ ਵਚਨਾਂ ਦੁਆਰਾ ਮੈਨੂੰ ਜਾਣਨ ਦੇ ਸਮਰੱਥ ਹੈ, ਤਾਂ ਮੈਂ ਇਸ ਇੱਕ ਨੂੰ ਪ੍ਰਕਾਸ਼ਮਾਨ ਅਤੇ ਉੱਜਵਲ ਬਣਾਉਣ ਉੱਪਰ ਧਿਆਨ ਕੇਂਦਰਤ ਕਰਨ ਲਈ ਬਾਕੀ ਸਭ ਨੂੰ ਆਪਣੀ ਇੱਛਾ ਨਾਲ ਠੁਕਰਾ ਦਿਆਂਗਾ। ਇਸ ਤੋਂ ਤੁਸੀਂ ਦੇਖ ਸਕਦੇ ਹੋ ਕਿ ਇਹ ਜ਼ਰੂਰੀ ਤੌਰ ਤੇ ਸੱਚ ਨਹੀਂ ਹੈ ਕਿ ਸਿਰਫ਼ ਵੱਡੀ ਗਿਣਤੀ ਹੀ ਮੇਰਾ ਪ੍ਰਗਟਾਵਾ ਕਰ ਸਕਦੀ ਹੈ ਅਤੇ ਮੈਨੂੰ ਵਿਹਾਰ ਰਾਹੀਂ ਪਰਗਟ ਕਰ ਸਕਦੀ ਹੈ। ਮੈਂ ਜੋ ਚਾਹੁੰਦਾ ਹਾਂ ਉਹ ਹੈ ਕਣਕ (ਭਾਵੇਂ ਦਾਣੇ ਪੂਰੇ ਭਰੇ ਨਾ ਹੋਣ) ਨਾ ਕਿ ਨਦੀਨ (ਭਾਵੇਂ ਦਾਣੇ ਇੰਨੇ ਜ਼ਿਆਦਾ ਭਰੇ ਹੋਣ ਕਿ ਇਨ੍ਹਾਂ ਦੀ ਸ਼ਲਾਘਾ ਕੀਤੀ ਜਾ ਸਕੇ)। ਉਨ੍ਹਾਂ ਲੋਕਾਂ ਲਈ ਜੋ ਤਲਾਸ਼ ਕਰਨ ਦੀ ਪਰਵਾਹ ਨਹੀਂ ਕਰਦੇ, ਸਗੋਂ ਇਸ ਦੀ ਬਜਾਏ ਢਿੱਲੇ ਤਰੀਕੇ ਨਾਲ ਕੰਮ ਕਰਦੇ ਹਨ, ਉਨ੍ਹਾਂ ਨੂੰ ਸਵੈ ਇੱਛਾ ਨਾਲ ਚਲੇ ਜਾਣਾ ਚਾਹੀਦਾ ਹੈ; ਮੈਂ ਉਨ੍ਹਾਂ ਨੂੰ ਹੁਣ ਹੋਰ ਦੇਖਣਾ ਨਹੀਂ ਚਾਹੁੰਦਾ, ਨਹੀਂ ਤਾਂ ਉਹ ਮੇਰੇ ਨਾਂਅ ਨੂੰ ਅਪਮਾਨਿਤ ਕਰਦੇ ਰਹਿਣਗੇ। ਮੈਂ ਆਪਣੇ ਲੋਕਾਂ ਤੋਂ ਜੋ ਚਾਹੁੰਦਾ ਹਾਂ ਉਸ ਬਾਰੇ, ਮੈਂ ਅਜੇ ਤਾਂ ਇਨ੍ਹਾਂ ਨਸੀਹਤਾਂ ’ਤੇ ਹੀ ਰੁਕਾਂਗਾ, ਅਤੇ ਇਸ ਗੱਲ ’ਤੇ ਨਿਰਭਰ ਕਰਦੇ ਹੋਏ ਕਿ ਹਾਲਾਤ ਕਿਵੇਂ ਬਦਲਦੇ ਹਨ, ਅੱਗੇ ਸਵਿਕ੍ਰਿਤੀਆਂ ਦੇਣ ਲਈ ਉਡੀਕ ਕਰਾਂਗਾ।

ਅਤੀਤ ਦੇ ਦਿਨਾਂ ਵਿੱਚ, ਵੱਡੀ ਗਿਣਤੀ ਵਿੱਚ ਲੋਕ ਸੋਚਦੇ ਸਨ ਕਿ ਮੈਂ ਬੁੱਧ ਦਾ ਖੁਦ ਪਰਮੇਸ਼ੁਰ ਸੀ, ਕਿ ਮੈਂ ਹੀ ਉਹ ਪਰਮੇਸ਼ੁਰ ਸੀ ਜਿਸ ਨੇ ਮਨੁੱਖਾਂ ਦੇ ਦਿਲਾਂ ਵਿੱਚ ਗਹਿਰਾਈ ਨਾਲ ਦੇਖਿਆ ਸੀ; ਪਰ ਇਹ ਸਿਰਫ਼ ਸਤਹੀ ਗੱਲ ਸੀ। ਜੇ ਮਨੁੱਖ ਸੱਚਮੁੱਚ ਮੈਨੂੰ ਜਾਣ ਗਏ ਹੁੰਦੇ, ਤਾਂ ਉਨ੍ਹਾਂ ਨੇ ਸਿੱਟਿਆਂ ’ਤੇ ਪਹੁੰਚਣ ਲਈ ਕਿਆਸ ਨਾ ਲਾਏ ਹੁੰਦੇ, ਸਗੋਂ ਮੇਰੇ ਵਚਨਾਂ ਰਾਹੀਂ ਮੈਨੂੰ ਜਾਣਨ ਦੀ ਕੋਸ਼ਿਸ਼ ਕਰਦੇ ਰਹਿੰਦੇ। ਸਿਰਫ਼ ਤਾਂ ਹੀ ਜਦੋਂ ਉਹ ਇੱਕ ਅਜਿਹੇ ਪੱਧਰ ’ਤੇ ਪਹੁੰਚ ਗਏ ਹੁੰਦੇ ਜਿੱਥੇ ਉਨ੍ਹਾਂ ਨੇ ਸੱਚਮੁੱਚ ਮੇਰੇ ਕੰਮਾਂ ਨੂੰ ਦੇਖ ਲਿਆ ਹੁੰਦਾ, ਤਾਂ ਉਹ ਮੈਨੂੰ ਬੁੱਧੀਮਾਨ ਅਤੇ ਅਦਭੁੱਤ ਕਹਿਣ ਦੇ ਯੋਗ ਹੁੰਦੇ। ਮੇਰੇ ਬਾਰੇ ਤੁਹਾਡਾ ਗਿਆਨ ਬਹੁਤ ਹੀ ਸਤਹੀ ਹੈ। ਯੁਗਾਂ ਤੋਂ,ਕਿੰਨੇ ਹੀ ਲੋਕਾਂ ਨੇ ਕਿੰਨੇ ਹੀ ਸਾਲਾਂ ਤਕ ਮੇਰੀ ਸੇਵਾ ਕੀਤੀ ਹੈ, ਅਤੇ ਮੇਰੇ ਕੰਮਾਂ ਨੂੰ ਦੇਖ ਕੇ ਉਹ ਮੇਰੇ ਬਾਰੇ ਸੱਚਮੁੱਚ ਕੁਝ ਜਾਣ ਪਾਏ ਹਨ। ਇਸ ਕਾਰਣ ਲਈ, ਉਨ੍ਹਾਂ ਦਾ ਦਿਲ ਹਮੇਸ਼ਾ ਮੇਰੇ ਪ੍ਰਤੀ ਸਮਰਪਤ ਸੀ, ਉਨ੍ਹਾਂ ਨੇ ਇਸ ਕਾਰਣ ਕਿ ਮੇਰੀਆਂ ਪੈੜਾਂ ਨੂੰ ਲੱਭਣਾ ਕਿੰਨਾ ਮੁਸ਼ਕਲ ਹੈ, ਮੇਰਾ ਵਿਰੋਧ ਕਰਨ ਦਾ ਜ਼ਰਾ ਜਿਹਾ ਇਰਾਦਾ ਪਾਲਣ ਦੀ ਹਿੰਮਤ ਵੀ ਨਹੀਂ ਕੀਤੀ। ਜੇ ਇਨ੍ਹਾਂ ਲੋਕਾਂ ਵਿੱਚ ਮੇਰੀ ਰਹਿਨੁਮਾਈ ਗ਼ੈਰਹਾਜ਼ਰ ਹੁੰਦੀ, ਤਾਂ ਉਹ ਲਾਪਰਵਾਹੀ ਵਾਲਾ ਵਿਹਾਰ ਕਰਨ ਦੀ ਹਿੰਮਤ ਨਾ ਕਰਦੇ। ਇਸ ਲਈ, ਅਨੁਭਵ ਦੇ ਕਈ ਸਾਲ ਗੁਜਾਰਣ ਮਗਰੋਂ, ਆਖਰਕਾਰ ਉਨ੍ਹਾਂ ਨੇ ਮੇਰੇ ਬਾਰੇ ਗਿਆਨ ਦੇ ਇੱਕ ਅੰਸ਼ ਨੂੰ ਆਮ ਬਣਾ ਦਿੱਤਾ, ਇਹ ਕਹਿੰਦੇ ਹੋਏ ਕਿ ਮੈਂ ਬੁੱਧੀਮਾਨ, ਅਦਭੁੱਤ ਅਤੇ ਸਲਾਹਕਾਰ ਹਾਂ, ਕਿ ਮੇਰੇ ਵਚਨ ਦੋਧਾਰੀ ਤਲਵਾਰ ਵਰਗੇ ਹਨ, ਕਿ ਮੇਰੇ ਕੰਮ ਮਹਾਨ, ਹੈਰਾਨਕੁਨ ਅਤੇ ਅਚਰਜ ਭਰੇ ਹਨ, ਕਿ ਮੈਂ ਪ੍ਰਤਾਪ ਦਾ ਚੋਗਾ ਪਾਇਆ ਹੋਇਆ ਹੈ, ਕਿ ਮੇਰੀ ਬੁੱਧ ਅਕਾਸ਼, ਅਤੇ ਹੋਰ ਅੰਤਰਦ੍ਰਿਸ਼ਟੀਆਂ ਤੋਂ ਵੀ ਉੱਚੀ ਹੈ। ਪਰ, ਅੱਜ ਮੇਰੇ ਬਾਰੇ ਤੁਹਾਡਾ ਗਿਆਨ ਸਿਰਫ਼ ਉਨ੍ਹਾਂ ਦੁਆਰਾ ਰੱਖੀ ਗਈ ਨੀਂਹ ’ਤੇ ਅਧਾਰਤ ਹੈ, ਇਸ ਲਈ ਤੁਹਾਡੇ ਵਿੱਚੋਂ ਬਹੁਤੇ—ਤੋਤਿਆਂ ਵਾਂਗ—ਉਨ੍ਹਾਂ ਦੇ ਕਹੇ ਸ਼ਬਦ ਦੁਹਰਾ ਰਹੇ ਹਨ। ਸਿਰਫ਼ ਇਸ ਲਈ ਕਿਉਂਕਿ ਮੈਂ ਇਸ ਗੱਲ ਨੂੰ ਧਿਆਨ ਵਿੱਚ ਰੱਖਦੇ ਹੋਏ ਕਿ ਤੁਸੀਂ ਲੋਕ ਜਿਸ ਤਰੀਕੇ ਨਾਲ ਮੈਨੂੰ ਜਾਣਦੇ ਹੋ ਉਹ ਕਿੰਨਾ ਸਤਹੀ ਹੈ ਅਤੇ ਤੁਹਾਡੀ “ਸਿੱਖਿਆ” ਕਿੰਨੀ ਮਾਮੂਲੀ ਹੈ, ਮੈਂ ਕਿੰਨੀ ਹੀ ਤਾੜਨਾ ਤੋਂ ਤੁਹਾਨੂੰ ਬਚਾ ਲਿਆ ਹੈ। ਪਰ ਤਾਂ ਵੀ, ਤੁਹਾਡੇ ਵਿੱਚੋਂ ਬਹੁਤੇ ਅਜੇ ਵੀ ਆਪਣੇ ਆਪ ਨੂੰ ਨਹੀਂ ਜਾਣਦੇ ਹਨ, ਜਾਂ ਇਹ ਸੋਚਦੇ ਹਨ ਕਿ ਤੁਸੀਂ ਆਪਣੇ ਕਰਮਾਂ ਵਿੱਚ ਪਹਿਲਾਂ ਹੀ ਮੇਰੀ ਇੱਛਾ ਤਕ ਪਹੁੰਚ ਗਏ ਹੋ, ਅਤੇ ਇਸ ਕਾਰਣ ਨਿਆਂ ਤੋਂ ਬਚ ਗਏ ਹੋ; ਜਾਂ ਤੁਸੀਂ ਸੋਚਦੇ ਹੋ ਕਿ ਦੇਹ ਬਣਨ ਤੋਂ ਬਾਅਦ, ਮੈਨੂੰ ਮਨੁੱਖ ਦੇ ਕਾਰਿਆਂ ਦਾ ਬਿਲਕੁਲ ਵੀ ਪਤਾ ਨਹੀਂ ਹੈ ਅਤੇ ਇਸ ਕਾਰਣ ਤੁਸੀਂ ਵੀ ਤਾੜਨਾ ਤੋਂ ਬਚ ਕੇ ਨਿਕਲ ਗਏ ਹੋ; ਜਾਂ ਸੋਚਦੇ ਹੋ ਕਿ ਜਿਸ ਪਰਮੇਸ਼ੁਰ ਵਿੱਚ ਤੁਸੀਂ ਵਿਸ਼ਵਾਸ ਕਰਦੇ ਹੋ ਉਹ ਬ੍ਰਹਿਮੰਡ ਦੇ ਵਿਆਪਕ ਸਥਾਨਾਂ ਵਿੱਚ ਮੌਜੂਦ ਨਹੀਂ ਹੈ, ਅਤੇ ਇਸ ਲਈ ਤੁਸੀਂ ਪਰਮੇਸ਼ੁਰ ਨੂੰ ਜਾਣਨ ਨੂੰ ਆਪਣੇ ਫ਼ੁਰਸਤ ਦੇ ਸਮੇਂ ਵਿੱਚ ਕੀਤਾ ਜਾਣ ਵਾਲਾ ਕੰਮ ਬਣਾ ਦਿੱਤਾ ਹੈ ਬਜਾਏ ਇਸ ਦੇ ਕਿ ਇਸ ਨੂੰ ਆਪਣੇ ਦਿਲ ਵਿੱਚ ਅਜਿਹੇ ਫ਼ਰਜ਼ ਵਾਂਗ ਧਾਰਣ ਕਰੋ ਜਿਸ ਨੂੰ ਪੂਰਾ ਕੀਤਾ ਜਾਣਾ ਜ਼ਰੂਰੀ ਹੈ, ਤੁਸੀਂ ਵਿਹਲੇ ਬੀਤਣ ਵਾਲੇ ਸਮੇਂ ਵਿੱਚ ਜੀਅ ਬਹਿਲਾਉਣ ਲਈ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨੂੰ ਇਸਤੇਮਾਲ ਕੀਤਾ ਹੈ। ਜੇ ਮੈਂ ਤੁਹਾਡੀ ਯੋਗਤਾ, ਤਰਕ-ਸ਼ਕਤੀ ਅਤੇ ਸੂਝ-ਬੂਝ ਦੀ ਘਾਟ ’ਤੇ ਦਯਾ ਨਾ ਕੀਤੀ ਹੁੰਦੀ, ਤਾਂ ਤੁਸੀਂ ਮੇਰੀ ਤਾੜਨਾ ਦਰਮਿਆਨ ਹੀ ਨਾਸ ਹੋ ਜਾਂਦੇ, ਅਤੇ ਤੁਹਾਡੀ ਹੋਂਦ ਤਕ ਖਤਮ ਹੋ ਜਾਂਦੀ। ਪਰ ਜਦੋਂ ਤਕ ਧਰਤੀ ’ਤੇ ਮੇਰਾ ਕੰਮ ਪੂਰਾ ਨਹੀਂ ਹੁੰਦਾ, ਮੈਂ ਮਨੁੱਖਜਾਤੀ ਪ੍ਰਤੀ ਨਰਮ ਰੱਵਈਆ ਰੱਖਾਂਗਾ। ਇਹ ਅਜਿਹੀ ਗੱਲ ਹੈ ਜਿਸ ਦਾ ਤੁਹਾਨੂੰ ਸਾਰਿਆਂ ਨੂੰ ਗਿਆਨ ਹੋਣਾ ਜ਼ਰੂਰੀ ਹੈ, ਅਤੇ ਚੰਗੇ ਅਤੇ ਬੁਰੇ ਬਾਰੇ ਉਲਝਣ ਵਿੱਚ ਪੈਣਾ ਬੰਦ ਕਰੋ।

25 ਫਰਵਰੀ, 1992

ਆਤਮਾ ਦੇ ਮਾਮਲਿਆਂ ਪ੍ਰਤੀ ਸਮਝਦਾਰ ਬਣੋ, ਮੇਰੇ ਵਚਨ ਵੱਲ ਧਿਆਨ ਦਿਓ, ਅਤੇ ਮੇਰੇ ਆਤਮਾ ਅਤੇ ਮੇਰੀ ਹੋਂਦ, ਅਤੇ ਮੇਰੇ ਵਚਨ ਅਤੇ ਮੇਰੀ ਹੋਂਦ ਨੂੰ, ਇੱਕ ਅਟੁੱਟ ਸਮੂਹ ਦੇ ਤੌਰ ਤੇ ਸਮਝਣ ਦੇ ਸੱਚਮੁੱਚ ਸਮਰੱਥ ਹੋਵੋ, ਤਾਂ ਜੋ ਸਾਰੇ ਲੋਕ ਮੇਰੀ ਮੌਜੂਦਗੀ ਵਿੱਚ ਮੈਨੂੰ ਸੰਤੁਸ਼ਟ ਕਰ ਸਕਣ। ਮੈਂ ਹਰ ਉਸ ਜਗ੍ਹਾ ’ਤੇ ਪੈਰ ਰੱਖੇ ਹਨ ਜੋ ਹੈ, ਮੈਂ ਬ੍ਰਹਿਮੰਡ ਦੇ ਵਿਸ਼ਾਲ ਵਿਸਥਾਰ ਨੂੰ ਵੇਖਿਆ ਹੈ, ਅਤੇ ਮੈਂ ਮਨੁੱਖ ਵਿਚ ਮਿਠਾਸ ਅਤੇ ਕੁੜੱਤਣ ਦਾ ਸਵਾਦ ਲੈਂਦੇ ਹੋਏ ਸਾਰੇ ਲੋਕਾਂ ਵਿਚ ਤੁਰਿਆ ਹਾਂ–ਤਾਂ ਵੀ ਮਨੁੱਖ ਨੇ ਕਦੇ ਵੀ ਮੈਨੂੰ ਸੱਚਮੁੱਚ ਨਹੀਂ ਜਾਣਿਆ, ਉਸ ਨੇ ਕਦੇ ਵੀ ਮੇਰੀਆਂ ਯਾਤਰਾਵਾਂ ਦੌਰਾਨ ਮੇਰੇ ਵੱਲ ਕੋਈ ਧਿਆਨ ਨਹੀਂ ਦਿੱਤਾ ਹੈ। ਕਿਉਂਕਿ ਮੈਂ ਚੁੱਪ ਸੀ, ਅਤੇ ਕਦੇ ਅਲੌਕਿਕ ਕੰਮ ਨਹੀਂ ਕੀਤੇ, ਕਿਸੇ ਨੇ ਸੱਚਮੁੱਚ ਮੈਨੂੰ ਕਦੇ ਨਹੀਂ ਵੇਖਿਆ। ਅੱਜ ਦਾ ਸਮਾਂ ਅਤੀਤ ਦੇ ਉਲਟ ਹੈ: ਮੈਂ ਉਹ ਚੀਜ਼ਾਂ ਕਰਾਂਗਾ ਜੋ ਸ੍ਰਿਸ਼ਟੀ ਦੇ ਸਮੇਂ ਤੋਂ ਕਦੇ ਵੀ ਨਹੀਂ ਵੇਖੀਆਂ ਗਈਆਂ, ਉਹ ਵਚਨ ਬੋਲਾਂਗਾ ਜੋ ਯੁੱਗਾਂ ਦੌਰਾਨ ਕਦੇ ਨਹੀਂ ਸੁਣੇ ਗਏ, ਕਿਉਂਕਿ ਮੈਂ ਮੰਗ ਕਰਦਾ ਹਾਂ ਕਿ ਸਾਰੇ ਲੋਕ ਮੈਨੂੰ ਸਰੀਰ ਵਿੱਚ ਜਾਣ ਲੈਣ। ਇਹ ਮੇਰੇ ਪ੍ਰਬੰਧਨ ਦੇ ਕਦਮ ਹਨ, ਪਰ ਆਦਮੀ ਨੂੰ ਇਸ ਦੀ ਭਿਣਕ ਤੱਕ ਨਹੀਂ ਹੈ। ਭਾਵੇਂ ਮੈਂ ਸਾਫ਼-ਸਾਫ਼ ਬੋਲਿਆ ਹੈ, ਲੋਕ ਫਿਰ ਵੀ ਉਲਝਣ ਵਿੱਚ ਰਹਿੰਦੇ ਹਨ; ਉਨ੍ਹਾਂ ਨੂੰ ਸਮਝਾਉਣਾ ਮੁਸ਼ਕਲ ਹੈ। ਕੀ ਇਹ ਮਨੁੱਖ ਦੀ ਨੀਚਤਾ ਨਹੀਂ ਹੈ? ਕੀ ਇਹ ਬਿਲਕੁਲ ਉਹੀ ਨਹੀਂ ਜਿਸ ਦਾ ਮੈਂ ਉਪਾਅ ਕਰਨਾ ਚਾਹੁੰਦਾ ਹਾਂ? ਸਾਲਾਂ ਤੋਂ, ਮੈਂ ਆਦਮੀ ਵਿਚ ਕੁਝ ਨਹੀਂ ਕੀਤਾ; ਸਾਲਾਂ ਤੋਂ, ਮੇਰੇ ਦੇਹਧਾਰੀ ਸਰੀਰ ਨਾਲ ਸਿੱਧੇ ਸੰਪਰਕ ਵਿੱਚ ਹੋਣ ਦੇ ਬਾਵਜੂਦ, ਕਿਸੇ ਨੇ ਕਦੇ ਵੀ ਉਹ ਆਵਾਜ਼ ਨਹੀਂ ਸੁਣੀ ਜੋ ਮੇਰੀ ਪਰਮੇਸ਼ੁਰਤਾਈ ਤੋਂ ਸਿੱਧੇ ਤੌਰ ਤੇ ਜਾਰੀ ਕੀਤੀ ਗਈ ਸੀ। ਇਸ ਤਰ੍ਹਾਂ ਲੋਕਾਂ ਦਾ ਗਿਆਨ ਸੁਭਾਵਕ ਤੌਰ ਤੇ ਮੇਰੇ ਬਾਰੇ ਘੱਟ ਹੈ, ਹਾਲਾਂਕਿ ਇਸ ਨੇ ਮੇਰੇ ਲਈ ਉਨ੍ਹਾਂ ਦੇ ਪਿਆਰ ਨੂੰ ਯੁੱਗਾਂ ਤੋਂ ਪ੍ਰਭਾਵਿਤ ਨਹੀਂ ਕੀਤਾ। ਪਰ,ਅੱਜ ਮੈਂ ਤੁਹਾਡੇ ਵਿੱਚ ਚਮਤਕਾਰੀ ਕੰਮ, ਉਹ ਕੰਮ ਕੀਤਾ ਹੈ ਜੋ ਕਲਪਨਾ ਤੋਂ ਪਰੇ ਹੈ ਅਤੇ ਬਿਨਾਂ ਕਿਸੇ ਮਾਪ ਦੇ, ਅਤੇ ਮੈਂ ਬਹੁਤ ਸਾਰੇ ਵਚਨ ਬੋਲੇ ਹਨ। ਅਤੇ ਫਿਰ ਵੀ, ਅਜਿਹੀਆਂ ਸਥਿਤੀਆਂ ਵਿੱਚ, ਅਜੇ ਵੀ ਬਹੁਤ ਸਾਰੇ ਹਨ ਜੋ ਮੇਰੀ ਮੌਜੂਦਗੀ ਵਿੱਚ ਸਿੱਧੇ ਤੌਰ ਤੇ ਮੇਰਾ ਵਿਰੋਧ ਕਰਦੇ ਹਨ। ਹੁਣ ਮੈਂ ਤੈਨੂੰ ਕੁਝ ਉਦਾਹਰਣਾਂ ਦਿੰਦਾ ਹਾਂ।

ਮੇਰੀ ਇੱਛਾ ਨੂੰ ਸਮਝਣ ਅਤੇ ਜ਼ਿੰਦਗੀ ਦਾ ਅਰਥ ਜਾਣਨ ਦੀ ਕੋਸ਼ਿਸ਼ ਕਰਦਿਆਂ ਤੁਸੀਂ ਹਰ ਰੋਜ਼ ਇੱਕ ਖਿਆਲੀ ਪਰਮੇਸ਼ੁਰ ਦੇ ਅੱਗੇ ਪ੍ਰਾਰਥਨਾ ਕਰਦੇ ਹੋ। ਪਰ ਮੇਰੇ ਵਚਨਾਂ ਨਾਲ ਸਾਹਮਣਾ ਹੋਣ ’ਤੇ, ਤੁਸੀਂ ਉਨ੍ਹਾਂ ਨੂੰ ਅਲੱਗ ਤਰ੍ਹਾਂ ਵੇਖਦੇ ਹੋ; ਤੁਸੀਂ ਮੇਰੇ ਵਚਨਾਂ ਅਤੇ ਆਤਮਾ ਨੂੰ ਸਮੁੱਚੇ ਤੌਰ ਤੇ ਸਮਝਦੇ ਹੋ, ਫਿਰ ਵੀ ਮੇਰੀ ਹੋਂਦ ਨੂੰ ਇੱਕ ਪਾਸੇ ਕਰ ਦਿੰਦੇ ਹੋ, ਐਸੇ ਵਿਅਕਤੀ ’ਤੇ ਵਿਸ਼ਵਾਸ ਕਰਦੇ ਹੋ ਕਿ ਮੈਂ ਅਜਿਹੇ ਵਚਨ ਬੋਲਣ ਵਿਚ ਮੁਢਲੇ ਤੌਰ ਤੇ ਅਯੋਗ ਹਾਂ, ਕਿ ਉਹ ਮੇਰੇ ਆਤਮਾ ਦੁਆਰਾ ਨਿਰਦੇਸ਼ਤ ਹਨ। ਅਜਿਹੀਆਂ ਸਥਿਤੀਆਂ ਵਿੱਚ ਤੁਹਾਡਾ ਗਿਆਨ ਕੀ ਹੈ? ਤੁਸੀਂ ਮੇਰੇ ਸ਼ਬਦਾਂ ਵਿੱਚ ਕੁਝ ਹੱਦ ਤੱਕ ਵਿਸ਼ਵਾਸ ਕਰਦੇ ਹੋ ਪਰ ਫਿਰ ਵੀ ਸਰੀਰ ਪ੍ਰਤੀ ਤੁਹਾਡੀ ਘਟਦੀ-ਵਧਦੀ ਕਠੋਰਤਾ ਵਾਲੀਆਂ ਧਾਰਣਾਵਾਂ ਹਨ ਨੂੰ ਜਿਨ੍ਹਾਂ ਨੂੰ ਮੈਂ ਪਹਿਨਦਾ ਹਾਂ। ਤੁਸੀਂ ਹਰ ਰੋਜ਼ ਇਸ ਦਾ ਅਧਿਐਨ ਕਰਨ ਵਿਚ ਬਿਤਾਉਂਦੇ ਹੋ, ਅਤੇ ਕਹਿੰਦੇ ਹੋ, “ਉਹ ਇਸ ਤਰ੍ਹਾਂ ਕੰਮ ਕਿਉਂ ਕਰਦਾ ਹੈ? ਕੀ ਉਹ ਸਚਮੁੱਚ ਪਰਮੇਸ਼ੁਰ ਵੱਲੋਂ ਆਉਂਦੇ ਹਨ? ਅਸੰਭਵ! ਉਹ ਮੇਰੇ ਤੋਂ ਬਹੁਤਾ ਵੱਖਰਾ ਨਹੀਂ—ਉਹ ਵੀ ਇੱਕ ਆਮ, ਸਧਾਰਨ ਆਦਮੀ ਹੈ।” ਅਜਿਹੇ ਹਾਲਾਤਾਂ ਦੀ ਵਿਆਖਿਆ ਕਿਵੇਂ ਕੀਤੀ ਜਾ ਸਕਦੀ ਹੈ?

ਤੁਹਾਡੇ ਵਿੱਚੋਂ ਕੌਣ ਹੈ ਜਿਸ ਵਿੱਚ ਉਪਰੋਕਤ ਗੱਲਾਂ ਨਹੀਂ ਹਨ? ਕੌਣ ਅਜਿਹੀਆਂ ਚੀਜ਼ਾਂ ਵਿੱਚ ਨਹੀਂ ਰੁੱਝਿਆ ਹੈ? ਇਹ ਉਹ ਚੀਜ਼ਾਂ ਜਾਪਦੀਆਂ ਹਨ ਜਿਹੜੀਆਂ ਤੂੰ ਨਿੱਜੀ ਜਾਇਦਾਦ ਦੇ ਟੁਕੜਿਆਂ ਦੀ ਤਰ੍ਹਾਂ ਰੱਖਦਾ ਹੈਂ, ਉਨ੍ਹਾਂ ਨੂੰ ਕਦੇ ਜਾਣ ਨਹੀਂ ਦੇਣਾ ਚਾਹੁੰਦਾ। ਇਸ ਤੋਂ ਵੀ ਘੱਟ ਤੁਸੀਂ ਵਿਅਕਤੀਗਤ ਯਤਨ ਕਰਦੇ ਹੋ; ਇਸ ਦੀ ਬਜਾਏ, ਤੁਸੀਂ ਮੇਰਾ ਇੰਤਜ਼ਾਰ ਕਰਦੇ ਹੋ ਕਿ ਮੈਂ ਖੁਦ ਇਸ ਨੂੰ ਕਰਾਂ। ਸੱਚ ਕਿਹਾ ਜਾਵੇ ਤਾਂ, ਮੈਨੂੰ ਨਾ ਖੋਜਣ ਵਾਲਾ ਇੱਕ ਵੀ ਐਸਾ ਵਿਅਕਤੀ ਨਹੀਂ ਜੋ ਮੈਨੂੰ ਸਹਿਜਤਾ ਨਾਲ ਜਾਣ ਲਵੇ। ਇਹ ਤੁੱਛ ਸ਼ਬਦ ਨਹੀਂ ਹਨ ਜੋ ਮੈਂ ਤੁਹਾਨੂੰ ਸਿਖਾਉਂਦਾ ਹਾਂ। ਕਿਉਂਕਿ ਮੈਂ ਤੁਹਾਡੇ ਹਵਾਲੇ ਲਈ ਤੁਹਾਨੂੰ ਇੱਕ ਹੋਰ ਦ੍ਰਿਸ਼ਟੀਕੋਣ ਤੋਂ ਇੱਕ ਹੋਰ ਉਦਾਹਰਣ ਦੇ ਸਕਦਾ ਹਾਂ।

ਪਤਰਸ ਦੇ ਜ਼ਿਕਰ ’ਤੇ, ਲੋਕਾਂ ਕੋਲ ਉਸ ਦੇ ਬਾਰੇ ਕਹਿਣ ਲਈ ਬੇਹਿਸਾਬ ਚੰਗੀਆਂ ਗੱਲਾਂ ਹਨ। ਉਨ੍ਹਾਂ ਨੂੰ ਤੁਰੰਤ ਉਹ ਤਿੰਨ ਵਾਰ ਦਾ ਇਨਕਾਰ ਯਾਦ ਆਉਂਦਾ ਹੈ ਜੋ ਉਸ ਨੇ ਪਰਮੇਸ਼ੁਰ ਦਾ ਕੀਤਾ, ਕਿਵੇਂ ਉਸ ਨੇ ਸ਼ਤਾਨ ਦੀ ਸੇਵਾ ਕਰਕੇ ਪਰਮੇਸ਼ੁਰ ਦੀ ਪਰਖ ਕੀਤੀ, ਅਤੇ ਆਖਰਕਾਰ ਉਸ ਨੂੰ ਕਿਵੇਂ ਪਰਮੇਸ਼ੁਰ ਲਈ ਉਲਟੀ ਸਲੀਬ ਦਿੱਤੀ ਗਈ ਸੀ, ਅਤੇ ਇਸ ਤਰ੍ਹਾਂ ਦਾ ਹੋਰ ਬਹੁਤ ਕੁਝ। ਹੁਣ ਮੈਂ ਤੁਹਾਨੂੰ ਇਹ ਦੱਸਣ ’ਤੇ ਧਿਆਨ ਕੇਂਦ੍ਰਿਤ ਕਰਨ ਜਾ ਰਿਹਾ ਹਾਂ ਕਿ ਪਤਰਸ ਮੈਨੂੰ ਕਿਵੇਂ ਜਾਣਦਾ ਸੀ ਅਤੇ ਉਸ ਦਾ ਆਖਰੀ ਅੰਤ ਕੀ ਸੀ। ਪਤਰਸ ਚੰਗੀ ਕਾਬਲੀਅਤ ਵਾਲਾ ਸੀ, ਪਰ ਉਸ ਦੇ ਹਾਲਾਤ ਪੌਲੁਸ ਵਰਗੇ ਨਹੀਂ ਸਨ: ਉਸ ਦੇ ਮਾਪਿਆਂ ਨੇ ਮੈਨੂੰ ਸਤਾਇਆ, ਉਹ ਦੁਸ਼ਟ ਆਤਮਾਵਾਂ ਸਨ ਜਿਨ੍ਹਾਂ ਨੂੰ ਸ਼ਤਾਨ ਨੇ ਜਕੜਿਆ ਸੀ ਅਤੇ ਨਤੀਜੇ ਵਜੋਂ, ਉਨ੍ਹਾਂ ਨੇ ਪਤਰਸ ਨੂੰ ਪਰਮੇਸ਼ੁਰ ਬਾਰੇ ਕੁਝ ਨਹੀਂ ਸਿਖਾਇਆ। ਪਤਰਸ ਛੋਟੀ ਉਮਰ ਤੋਂ ਹੀ ਬੁੱਧੀਮਾਨ, ਗੁਣਵੰਤ ਸੀ, ਅਤੇ ਆਪਣੇ ਮਾਪਿਆਂ ਦਾ ਦੁਲਾਰਾ ਸੀ। ਫਿਰ ਵੀ ਇੱਕ ਬਾਲਗ ਵਜੋਂ, ਉਹ ਉਨ੍ਹਾਂ ਦਾ ਦੁਸ਼ਮਣ ਬਣ ਗਿਆ ਕਿਉਂਕਿ ਉਸ ਨੇ ਕਦੇ ਵੀ ਮੇਰੇ ਗਿਆਨ ਦਾ ਪਿੱਛਾ ਕਰਨਾ ਨਹੀਂ ਛੱਡਿਆ, ਅਤੇ ਬਾਅਦ ਵਿਚ ਉਨ੍ਹਾਂ ਵੱਲੋਂ ਮੂੰਹ ਮੋੜ ਲਿਆ। ਇਹ ਇਸ ਲਈ ਸੀ ਕਿਉਂਕਿ ਸਭ ਤੋਂ ਵੱਧ, ਉਹ ਵਿਸ਼ਵਾਸ ਕਰਦਾ ਸੀ ਕਿ ਸਵਰਗ ਅਤੇ ਧਰਤੀ ਅਤੇ ਸਾਰੀਆਂ ਚੀਜ਼ਾਂ ਸਰਬਸ਼ਕਤੀਮਾਨ ਦੇ ਹੱਥ ਵਿੱਚ ਹਨ ਅਤੇ ਸਾਰੀਆਂ ਸਕਾਰਾਤਮਕ ਚੀਜ਼ਾਂ ਪਰਮੇਸ਼ੁਰ ਤੋਂ ਆਉਂਦੀਆਂ ਹਨ ਅਤੇ ਸ਼ਤਾਨ ਦੇ ਪ੍ਰਭਾਵ ਤੋਂ ਬਿਨਾਂ ਸਿੱਧੇ ਉਸ ਦੁਆਰਾ ਜਾਰੀ ਕੀਤੀਆਂ ਜਾਂਦੀਆਂ ਹਨ। ਪਤਰਸ ਦੇ ਮਾਪਿਆਂ ਦੇ ਵਿਰੋਧ ਨੇ ਉਸ ਨੂੰ ਮੇਰੇ ਪਿਆਰ ਅਤੇ ਦਇਆ ਦਾ ਵਧੇਰੇ ਗਿਆਨ ਦਿੱਤਾ, ਜਿਸ ਕਰਕੇ ਮੈਨੂੰ ਭਾਲਣ ਦੀ ਉਸ ਦੀ ਇੱਛਾ ਹੋਰ ਵਧ ਗਈ। ਉਹ ਸਿਰਫ ਮੇਰੇ ਵਚਨਾਂ ਨੂੰ ਖਾਣ-ਪੀਣ ’ਤੇ ਹੀ ਨਹੀਂ ਸੀ, ਬਲਕਿ ਇਸ ਤੋਂ ਇਲਾਵਾ, ਮੇਰੀ ਇੱਛਾ ਨੂੰ ਸਮਝਣ ’ਤੇ ਕੇਂਦ੍ਰਿਤ ਸੀ, ਅਤੇ ਹਮੇਸ਼ਾਂ ਆਪਣੇ ਦਿਲ ਵਿਚ ਚੌਕਸ ਸੀ। ਨਤੀਜੇ ਵਜੋਂ, ਉਹ ਹਮੇਸ਼ਾਂ ਆਪਣੀ ਆਤਮਾ ਵਿੱਚ ਸੰਵੇਦਨਸ਼ੀਲ ਹੁੰਦਾ ਸੀ, ਅਤੇ ਇਸ ਲਈ ਉਸ ਨੇ ਜੋ ਕੁਝ ਕੀਤਾ ਉਸ ਵਿੱਚ ਉਹ ਮੇਰੇ ਆਪਣੇ ਦਿਲ ਦੇ ਬਹੁਤ ਕਰੀਬ ਸੀ। ਅਸਫਲਤਾ ਵਿੱਚ ਫਸਣ ਦੇ ਡੂੰਘੇ ਡਰ ਕਾਰਨ ਉਸ ਨੇ ਆਪਣੇ ਆਪ ਨੂੰ ਉਤਸ਼ਾਹਤ ਕਰਨ ਲਈ ਪਿਛਲੇ ਸਮੇਂ ਵਿੱਚ ਲੋਕਾਂ ਦੀਆਂ ਅਸਫਲਤਾਵਾਂ ਉੱਤੇ ਨਿਰੰਤਰ ਧਿਆਨ ਕੇਂਦ੍ਰਿਤ ਕੀਤਾ। ਇਸੇ ਤਰ੍ਹਾਂ, ਉਸ ਨੇ ਉਨ੍ਹਾਂ ਸਾਰੇ ਲੋਕਾਂ ਦੀ ਨਿਹਚਾ ਅਤੇ ਪਿਆਰ ਨੂੰ ਆਤਮਸਾਤ ਕਰਨ ’ਤੇ ਵੀ ਧਿਆਨ ਕੇਂਦ੍ਰਿਤ ਕੀਤਾ ਜੋ ਸਾਰੀ ਉਮਰ ਪਰਮੇਸ਼ੁਰ ਨੂੰ ਪਿਆਰ ਕਰਦੇ ਰਹੇ ਸਨ। ਇਸ ਤਰੀਕੇ ਨਾਲ—ਨਾ ਸਿਰਫ ਨਕਾਰਾਤਮਕ ਪਹਿਲੂਆਂ ਵਿਚ, ਬਲਕਿ ਸਭ ਤੋਂ ਮਹੱਤਵਪੂਰਣ, ਸਕਾਰਾਤਮਕ ਪਹਿਲੂਆਂ ਵਿਚ—ਉਹ ਹੋਰ ਤੇਜ਼ੀ ਨਾਲ ਵਧਦਾ ਗਿਆ, ਇਸ ਤਰ੍ਹਾਂ ਕਿ ਉਸ ਦਾ ਗਿਆਨ ਮੇਰੀ ਮੌਜੂਦਗੀ ਵਿਚ ਸਭ ਤੋਂ ਮਹਾਨ ਬਣ ਗਿਆ। ਫਿਰ, ਇਹ ਕਲਪਨਾ ਕਰਨਾ ਮੁਸ਼ਕਲ ਨਹੀਂ ਹੈ ਕਿ ਉਸ ਨੇ ਆਪਣਾ ਸਭ ਕੁਝ ਮੇਰੇ ਹੱਥ ਵਿੱਚ ਕਿਵੇਂ ਰੱਖਿਆ, ਉਸ ਨੇ ਕਿਵੇਂ ਭੋਜਨ, ਕੱਪੜੇ, ਸੌਣ ਅਤੇ ਉਹ ਕਿੱਥੇ ਰਹਿੰਦਾ ਸੀ ਇਸ ਬਾਰੇ ਫੈਸਲੇ ਲੈਂਦੇ ਹੋਏ ਸਮਰਪਣ ਕੀਤਾ, ਅਤੇ ਇਸ ਦੀ ਬਦਲੇ ਸਾਰੀਆਂ ਚੀਜ਼ਾਂ ਵਿੱਚ ਮੈਨੂੰ ਸੰਤੁਸ਼ਟ ਕਰਨ ਦੇ ਅਧਾਰ ’ਤੇ ਮੇਰੀ ਭਰਪੂਰੀ ਦਾ ਅਨੰਦ ਲਿਆ। ਮੈਂ ਉਸ ਨੂੰ ਅਣਗਿਣਤ ਪਰਤਾਵਿਆਂ ਵਿੱਚ ਪਾਇਆ—ਪਰਤਾਵੇ ਜਿਨ੍ਹਾਂ ਨੇ ਸੁਭਾਵਿਕ ਤੌਰ ਤੇ ਉਸ ਨੂੰ ਅੱਧ-ਮਰਿਆ ਛੱਡ ਦਿੱਤਾ—ਪਰ ਇਨ੍ਹਾਂ ਸੈਂਕੜੇ ਪਰਤਾਵਿਆਂ ਦੇ ਦੌਰਾਨ, ਉਸ ਨੇ ਕਦੇ ਮੇਰੇ ’ਤੇ ਵਿਸ਼ਵਾਸ ਨਹੀਂ ਗੁਆਇਆ ਜਾਂ ਮੇਰੇ ਵਿੱਚ ਨਿਰਾਸ਼ ਮਹਿਸੂਸ ਨਹੀਂ ਕੀਤਾ। ਇਥੋਂ ਤੱਕ ਕਿ ਜਦੋਂ ਮੈਂ ਕਿਹਾ ਸੀ ਕਿ ਮੈਂ ਉਸ ਨੂੰ ਤਿਆਗ ਦਿੱਤਾ ਸੀ, ਫਿਰ ਵੀ ਉਹ ਨਿਰਾਸ਼ ਨਹੀਂ ਹੋਇਆ, ਅਤੇ ਮੇਰੇ ਨਾਲ ਵਿਹਾਰਕ ਢੰਗ ਨਾਲ ਅਤੇ ਅਮਲ ਦੇ ਪਿਛਲੇ ਸਿਧਾਂਤਾਂ ਦੇ ਅਨੁਸਾਰ ਪਿਆਰ ਕਰਦਾ ਰਿਹਾ। ਮੈਂ ਉਸ ਨੂੰ ਕਿਹਾ ਕਿ ਮੈਂ ਉਸ ਦੀ ਪ੍ਰਸ਼ੰਸਾ ਨਹੀਂ ਕਰਾਂਗਾ ਭਾਵੇਂ ਕਿ ਉਹ ਮੈਨੂੰ ਪਿਆਰ ਕਰਦਾ ਹੈ, ਕਿ ਮੈਂ ਆਖਰਕਾਰ ਉਸ ਨੂੰ ਸ਼ਤਾਨ ਦੇ ਹੱਥਾਂ ਵਿੱਚ ਸੁੱਟ ਦੇਵਾਂਗਾ। ਪਰ ਅਜਿਹੇ ਪਰਤਾਵਿਆਂ ਦੌਰਾਨ, ਪਰਤਾਵੇ ਜਿਹੜੇ ਉਸ ਦੇ ਸਰੀਰ ਉੱਤੇ ਨਹੀਂ ਆਏ, ਪਰ ਵਚਨਾਂ ਦੇ ਪਰਤਾਵੇ ਸਨ, ਉਸ ਨੇ ਫਿਰ ਵੀ ਮੇਰੇ ਅੱਗੇ ਪ੍ਰਾਰਥਨਾ ਕੀਤੀ ਅਤੇ ਕਿਹਾ, "ਹੇ ਪਰਮੇਸ਼ੁਰ! ਸਵਰਗ ਅਤੇ ਧਰਤੀ ਅਤੇ ਸਾਰੀਆਂ ਚੀਜ਼ਾਂ ਵਿੱਚ ਕੀ ਕੋਈ ਮਨੁੱਖ, ਕੋਈ ਪ੍ਰਾਣੀ, ਜਾਂ ਕੋਈ ਚੀਜ਼ ਹੈ ਜਿਹੜੀ ਤੇਰੇ ਹੱਥ ਵਿੱਚ ਨਹੀਂ ਹੈ? ਜਦ ਤੂੰ ਮੇਰੇ ਉਤੇ ਮਿਹਰਬਾਨ ਹੁੰਦਾ ਹੈਂ, ਤਾਂ ਮੇਰਾ ਮਨ ਤੇਰੀ ਦਇਆ ਨਾਲ ਬਹੁਤ ਅਨੰਦ ਹੁੰਦਾ ਹੈ। ਜਦੋਂ ਤੂੰ ਮੈਨੂੰ ਜਾਂਚਦਾ ਹੈਂ, ਭਾਵੇਂ ਮੈਂ ਅਯੋਗ ਹੀ ਹੋਵਾਂ, ਮੈਨੂੰ ਤੇਰੇ ਕੰਮਾਂ ਦੀ ਅਥਾਹ ਸਮਝ ਦਾ ਵੱਡਾ ਗਿਆਨ ਪ੍ਰਾਪਤ ਹੁੰਦਾ ਹੈ, ਕਿਉਂਕਿ ਤੂੰ ਅਧਿਕਾਰ ਅਤੇ ਬੁੱਧ ਨਾਲ ਭਰਿਆ ਹੋਇਆ ਹੈਂ। ਹਾਲਾਂਕਿ ਮੇਰਾ ਸਰੀਰ ਤੰਗੀ ਸਹਿੰਦਾ ਹੈ, ਮੇਰੀ ਆਤਮਾ ਨੂੰ ਦਿਲਾਸਾ ਮਿਲਦਾ ਹੈ। ਮੈਂ ਤੇਰੀ ਬੁੱਧ ਅਤੇ ਕਾਰਜਾਂ ਦੀ ਪ੍ਰਸ਼ੰਸਾ ਕਿਵੇਂ ਨਾਂ ਕਰਾਂ? ਭਾਵੇਂ ਤੈਨੂੰ ਜਾਣਨ ਤੋਂ ਬਾਅਦ ਮੈਨੂੰ ਮਰਨਾ ਵੀ ਪਵੇ, ਮੈਂ ਇਹ ਖੁਸ਼ੀ ਅਤੇ ਆਨੰਦ ਨਾਲ ਕਿਵੇਂ ਨਾ ਕਰਾਂ? ਹੇ ਸਰਬਸ਼ਕਤੀਮਾਨ! ਕੀ ਤੂੰ ਸੱਚਮੁੱਚ ਨਹੀਂ ਚਾਹੁੰਦਾ ਕਿ ਮੈਂ ਤੈਨੂੰ ਵੇਖ ਸਕਾਂ? ਕੀ ਮੈਂ ਤੇਰਾ ਨਿਆਂ ਪ੍ਰਾਪਤ ਕਰਨ ਲਈ ਸੱਚਮੁੱਚ ਅਯੋਗ ਹਾਂ? ਕੀ ਇਹ ਹੋ ਸਕਦਾ ਹੈ ਕਿ ਮੇਰੇ ਵਿੱਚ ਕੁਝ ਅਜਿਹਾ ਹੈ ਜੋ ਤੂੰ ਨਹੀਂ ਵੇਖਣਾ ਚਾਹੁੰਦਾ?” ਅਜਿਹੇ ਪਰਤਾਵਿਆਂ ਦੌਰਾਨ, ਹਾਲਾਂਕਿ ਪਤਰਸ ਮੇਰੀ ਇੱਛਾ ਨੂੰ ਸਹੀ ਢੰਗ ਨਾਲ ਸਮਝ ਨਹੀਂ ਪਾ ਰਿਹਾ ਸੀ, ਇਹ ਸਪਸ਼ਟ ਸੀ ਕਿ ਉਹ ਮੇਰੇ ਦੁਆਰਾ ਵਰਤੇ ਜਾਣ ’ਤੇ ਆਦਰ ਅਤੇ ਮਾਣ ਮਹਿਸੂਸ ਕਰਦਾ ਸੀ (ਭਾਵੇਂ ਕਿ ਉਸ ਨੇ ਮੇਰਾ ਨਿਆਂ ਪ੍ਰਾਪਤ ਕੀਤਾ ਤਾਂ ਜੋ ਮਨੁੱਖਤਾ ਮੇਰੀ ਮਹਿਮਾ ਅਤੇ ਕ੍ਰੋਧ ਵੇਖ ਸਕੇ), ਅਤੇ ਉਹ ਉਹ ਇਨ੍ਹਾਂ ਪਰਤਾਵਿਆਂ ਤੋਂ ਦੁਖੀ ਨਹੀਂ ਸੀ। ਮੇਰੇ ਸਾਹਮਣੇ ਉਸ ਦੀ ਵਫ਼ਾਦਾਰੀ ਕਰਕੇ, ਅਤੇ ਮੇਰੀ ਉਸ ਤੋਂ ਬਰਕਤ ਕਰਕੇ, ਉਹ ਹਜ਼ਾਰਾਂ ਸਾਲਾਂ ਤੋਂ ਮਨੁੱਖ ਲਈ ਇੱਕ ਮਿਸਾਲ ਅਤੇ ਨਮੂਨਾ ਰਿਹਾ ਹੈ। ਕੀ ਇਹ ਬਿਲਕੁਲ ਉਹ ਨਹੀਂ ਜਿਸ ਦੀ ਤੁਹਾਨੂੰ ਨਕਲ ਕਰਨੀ ਚਾਹੀਦੀ ਹੈ? ਇਸ ਬਾਰੇ ਬੜੇ ਧਿਆਨ ਅਤੇ ਡੂੰਘਿਆਈ ਨਾਲ ਸੋਚੋ ਕਿ ਮੈਂ ਪਤਰਸ ਦਾ ਇੰਨਾ ਲੰਮਾ ਬਿਓਰਾ ਕਿਉਂ ਦਿੱਤਾ ਹੈ; ਇਹ ਉਹ ਸਿਧਾਂਤ ਹੋਣੇ ਚਾਹੀਦੇ ਹਨ ਜਿਨ੍ਹਾਂ ਦੁਆਰਾ ਤੁਸੀਂ ਕੰਮ ਕਰਦੇ ਹੋ।

ਹਾਲਾਂਕਿ ਬਹੁਤ ਘੱਟ ਲੋਕ ਮੈਨੂੰ ਜਾਣਦੇ ਹਨ, ਪਰ ਮੈਂ ਆਪਣਾ ਕ੍ਰੋਧ ਮਨੁੱਖ ਉੱਤੇ ਨਹੀਂ ਵਰ੍ਹਾਉਂਦਾ, ਕਿਉਂਕਿ ਲੋਕਾਂ ਵਿੱਚ ਬਹੁਤ ਘਾਟ ਹੈ, ਅਤੇ ਉਨ੍ਹਾਂ ਲਈ ਉਹ ਪੱਧਰ ਪ੍ਰਾਪਤ ਕਰਨਾ ਮੁਸ਼ਕਲ ਹੈ ਜਿਸ ਦੀ ਮੰਗ ਮੈਂ ਉਨ੍ਹਾਂ ਤੋਂ ਕਰਦਾ ਹਾਂ। ਇਸ ਤਰ੍ਹਾਂ, ਮੈਂ ਹਜ਼ਾਰਾਂ ਸਾਲਾਂ ਤੋਂ ਅੱਜ ਤੱਕ ਮਨੁੱਖ ਪ੍ਰਤੀ ਸਹਿਣਸ਼ੀਲ ਰਿਹਾ ਹਾਂ, ਫਿਰ ਵੀ ਮੈਂ ਆਸ ਕਰਦਾ ਹਾਂ ਕਿ ਤੁਸੀਂ ਮੇਰੀ ਸਹਿਣਸ਼ੀਲਤਾ ਦੇ ਕਾਰਨ ਆਪਣੇ ਆਪ ਪ੍ਰਤੀ ਸੌਖ ਨਹੀਂ ਵਰਤੋਗੇ ਪਤਰਸ ਦੁਆਰਾ, ਤੁਹਾਨੂੰ ਮੈਨੂੰ ਜਾਣਨਾ ਚਾਹੀਦਾ ਹੈ ਅਤੇ ਮੇਰੀ ਭਾਲ ਕਰਨੀ ਚਾਹੀਦੀ ਹੈ; ਉਸ ਦੇ ਸਾਰੇ ਕਾਰਨਾਮਿਆਂ ਤੋਂ, ਤੁਹਾਨੂੰ ਪ੍ਰਕਾਸ਼ਮਾਨ ਹੋਣਾ ਚਾਹੀਦਾ ਹੈ ਜਿਵੇਂ ਕਿ ਪਹਿਲਾਂ ਕਦੇ ਨਹੀਂ ਹੋਇਆ, ਅਤੇ ਇਸ ਤਰ੍ਹਾਂ ਉਨ੍ਹਾਂ ਖੇਤਰਾਂ ਨੂੰ ਪ੍ਰਾਪਤ ਕਰਨਾ ਜਿੱਥੇ ਮਨੁੱਖ ਦੁਆਰਾ ਕਦੇ ਨਹੀਂ ਪਹੁੰਚਿਆ ਗਿਆ। ਸਾਰੇ ਬ੍ਰਹਿਮੰਡ ਅਤੇ ਅਸਮਾਨ ਦੇ ਵਿੱਚ, ਆਕਾਸ਼ ਅਤੇ ਧਰਤੀ ਦੀ ਹਰ ਚੀਜ਼ ਦੇ ਵਿਚਕਾਰ, ਧਰਤੀ ਅਤੇ ਸਵਰਗ ਵਿਚਲਾ ਸਭ ਕੁਝ ਮੇਰੇ ਕੰਮ ਦੇ ਆਖਰੀ ਪੜਾਅ ਲਈ ਆਪਣੀ ਪੂਰੀ ਕੋਸ਼ਿਸ਼ ਕਰਦਾ ਹੈ। ਯਕੀਨਨ ਤੁਸੀਂ ਦਰਸ਼ਕ ਨਹੀਂ ਬਣਨਾ ਚਾਹੁੰਦੇ ਹੋ, ਜਿਨ੍ਹਾਂ ਨੂੰ ਸ਼ਤਾਨ ਦੀਆਂ ਤਾਕਤਾਂ ਦੁਆਰਾ ਆਦੇਸ਼ ਦਿੱਤਾ ਜਾਂਦਾ ਹੈ? ਸ਼ਤਾਨ ਲੋਕਾਂ ਦੇ ਦਿਲਾਂ ਵਿੱਚ ਮੇਰੇ ਗਿਆਨ ਨੂੰ ਨਿਗਲਦਾ ਹੋਇਆ ਹਮੇਸ਼ਾ ਮੌਜੂਦ ਹੈ, ਆਪਣੇ ਦੰਦ ਪੀਸਦਾ ਹੈ ਅਤੇ ਆਪਣੀ ਆਖਰੀ ਮੌਤ ਦੀਆਂ ਟੀਸਾਂ ਵਿੱਚ ਆਪਣੇ ਪੰਜੇ ਮਸਲਦਾ ਹੈ। ਕੀ ਤੁਸੀਂ ਇਸ ਸਮੇਂ ਇਸ ਦੀਆਂ ਚਲਾਕ ਯੋਜਨਾਵਾਂ ਦਾ ਸ਼ਿਕਾਰ ਹੋਣਾ ਚਾਹੁੰਦੇ ਹੋ? ਕੀ ਤੁਸੀਂ ਉਸ ਸਮੇਂ ਆਪਣੀ ਜ਼ਿੰਦਗੀ ਬਰਬਾਦ ਕਰਨਾ ਚਾਹੁੰਦੇ ਹੋ ਜਦੋਂ ਮੇਰਾ ਕੰਮ ਆਖਰਕਾਰ ਪੂਰਾ ਹੋ ਜਾਂਦਾ ਹੈ? ਕੀ ਤੁਸੀਂ ਮੇਰੀ ਉਡੀਕ ਕਰ ਰਹੇ ਹੋ ਕਿ ਮੈਂ ਇੱਕ ਵਾਰ ਫਿਰ ਆਪਣੀ ਸਹਿਣਸ਼ੀਲਤਾ ਦਿਖਾਵਾਂ? ਮੇਰੇ ਬਾਰੇ ਗਿਆਨ ਪ੍ਰਾਪਤ ਕਰਨਾ ਭੇਤ ਹੈ, ਪਰ ਅਮਲ ’ਤੇ ਧਿਆਨ ਕੇਂਦ੍ਰਿਤ ਕਰਨਾ ਲਾਜ਼ਮੀ ਹੈ। ਮੇਰੇ ਲਫ਼ਜ਼ਾਂ ਨੇ ਤੁਹਾਨੂੰ ਸਿੱਧੇ ਤੌਰ ’ਤੇ ਪ੍ਰਗਟ ਕੀਤਾ ਹੈ, ਅਤੇ ਮੈਂ ਉਮੀਦ ਕਰਦਾ ਹਾਂ ਕਿ ਤੁਸੀਂ ਮੇਰੀ ਅਗਵਾਈ ਵਿੱਚ ਚੱਲ ਸਕਦੇ ਹੋ, ਅਤੇ ਹੁਣ ਤੋਂ ਤੁਹਾਡੇ ਕੋਲ ਆਪਣੇ ਲਈ ਕੋਈ ਯੋਜਨਾਵਾਂ ਅਤੇ ਅਭਿਲਾਸ਼ਾਵਾਂ ਨਹੀਂ ਹਨ।

ਜਦੋਂ ਮੇਰੇ ਪਰਕਾਸ਼ਨ ਆਪਣੇ ਸਿਖਰ ’ਤੇ ਪਹੁੰਚ ਜਾਂਦੇ ਹਨ, ਅਤੇ ਜਦੋਂ ਮੇਰਾ ਨਿਆਂ ਨੇੜੇ ਆਉਂਦਾ ਹੈ, ਇਹ ਉਹ ਸਮਾਂ ਹੋਵੇਗਾ ਜਦੋਂ ਮੇਰੇ ਸਾਰੇ ਲੋਕ ਪ੍ਰਗਟ ਅਤੇ ਮੁਕੰਮਲ ਕੀਤੇ ਜਾਣਗੇ। ਮੈਂ ਉਨ੍ਹਾਂ ਦੀ ਨਿਰੰਤਰ ਭਾਲ ਵਿੱਚ ਬ੍ਰਹਿਮੰਡ ਦੇ ਸਾਰੇ ਕੋਨਿਆਂ ਦੀ ਯਾਤਰਾ ਕਰਦਾ ਹਾਂ ਜੋ ਮੇਰੇ ਇਰਾਦੇ ਨਾਲ ਇਕਮਿਕ ਹੁੰਦੇ ਹਨ ਅਤੇ ਮੇਰੀ ਵਰਤੋਂ ਲਈ ਢੁਕਵੇਂ ਹੁੰਦੇ ਹਨ। ਕੌਣ ਅੱਗੇ ਆ ਸਕਦਾ ਹੈ ਅਤੇ ਮੇਰੇ ਨਾਲ ਸਹਿਯੋਗ ਕਰ ਸਕਦਾ ਹੈ? ਮਨੁੱਖਾਂ ਦਾ ਮੇਰੇ ਲਈ ਪਿਆਰ ਘੱਟ ਹੈ ਅਤੇ ਮੇਰੇ ਵਿੱਚ ਉਨ੍ਹਾਂ ਦਾ ਵਿਸ਼ਵਾਸ ਵੀ ਤਰਸਯੋਗ ਹਾਲਤ ਤਕ ਘੱਟ ਹੈ। ਜੇ ਮੈਂ ਲੋਕਾਂ ਦੀਆਂ ਕਮਜ਼ੋਰੀਆਂ ’ਤੇ ਆਪਣੇ ਵਚਨਾਂ ਦੇ ਪ੍ਰਭਾਵ ਨੂੰ ਨਿਰਦੇਸ਼ਤ ਨਾ ਕੀਤਾ ਹੁੰਦਾ, ਤਾਂ ਉਹ ਸ਼ੇਖੀਆਂ ਮਾਰਦੇ ਅਤੇ ਅਤਿਕਥਨੀ ਕਰਦੇ, ਸਿਧਾਂਤਵਾਦੀ ਬਣਦੇ ਅਤੇ ਅਡੰਬਰ ਭਰੀਆਂ ਦਲੀਲਾਂ ਪੇਸ਼ ਕਰਦੇ, ਜਿਵੇਂ ਕਿ ਉਹ ਧਰਤੀ ਦੇ ਮਾਮਲਿਆਂ ਦੇ ਸੰਬੰਧ ਵਿਚ ਸਰਬਗਿਆਨੀ ਅਤੇ ਜਾਣੂ ਹੋਣ। ਉਨ੍ਹਾਂ ਵਿੱਚੋਂ ਜਿਹੜੇ ਪਿਛਲੇ ਸਮੇਂ ਵਿੱਚ ਮੇਰੇ ਪ੍ਰਤੀ “ਵਫ਼ਾਦਾਰ”ਸਨ, ਅਤੇ ਉਨ੍ਹਾਂ ਵਿੱਚੋਂ ਜਿਹੜੇ ਅੱਜ ਮੇਰੇ ਨਾਲ “ਦ੍ਰਿੜ੍ਹ ਖੜ੍ਹੇ” ਹਨ, ਕੌਣ ਅਜੇ ਵੀ ਸ਼ੇਖੀ ਮਾਰਨ ਦੀ ਹਿੰਮਤ ਕਰਦੇ ਹਨ? ਕੌਣ ਹਨ ਜੋ ਆਪਣੀਆਂ ਸੰਭਾਵਨਾਵਾਂ ਤੋਂ ਗੁਪਤ ਰੂਪ ਵਿੱਚ ਖੁਸ਼ ਨਹੀਂ ਹਨ? ਜਦੋਂ ਮੈਂ ਲੋਕਾਂ ਨੂੰ ਸਿੱਧੇ ਤੌਰ ’ਤੇ ਬੇਨਕਾਬ ਨਹੀਂ ਕੀਤਾ, ਉਨ੍ਹਾਂ ਕੋਲ ਛੁਪਣ ਦੀ ਕੋਈ ਜਗ੍ਹਾ ਨਹੀਂ ਸੀ ਅਤੇ ਉਹ ਸ਼ਰਮ ਨਾਲ ਤੜਫ ਰਹੇ ਸਨ। ਜੇ ਮੈਂ ਵੱਖਰੇ ਢੰਗ ਨਾਲ ਬੋਲਦਾ ਤਾਂ ਇਹ ਹੋਰ ਕਿੰਨਾ ਵਧੀਕ ਹੁੰਦਾ? ਲੋਕਾਂ ਵਿੱਚ ਇਹਸਾਨਮੰਦੀ ਦੀ ਵਧੇਰੇ ਭਾਵਨਾ ਹੁੰਦੀ, ਉਹ ਵਿਸ਼ਵਾਸ ਹੁੰਦਾ ਕਿ ਕੁਝ ਵੀ ਉਨ੍ਹਾਂ ਨੂੰ ਠੀਕ ਨਹੀਂ ਕਰ ਸਕਦਾ, ਅਤੇ ਉਹ ਸਾਰੇ ਆਪਣੀ ਨਿਸ਼ਕਿਰਿਅਤਾ ਵਿੱਚ ਬੰਨ੍ਹੇ ਹੋਏ ਹੁੰਦੇ। ਜਦੋਂ ਲੋਕ ਉਮੀਦ ਗੁਆ ਬੈਠਦੇ ਹਨ, ਤਾਂ ਰਾਜ ਦੀ ਸਲਾਮੀ ਰਸਮੀ ਤੌਰ ’ਤੇ ਜਾਰੀ ਹੁੰਦੀ ਹੈ, ਜਿਵੇਂ ਕਿ ਲੋਕਾਂ ਨੇ ਕਿਹਾ ਹੈ, “ਉਹ ਸਮਾਂ ਜਦੋਂ ਰੂਹ ਸੱਤ ਗੁਣਾ ਤੀਬਰ ਕੰਮ ਕਰਨਾ ਸ਼ੁਰੂ ਕਰੇ।” ਦੂਜੇ ਸ਼ਬਦਾਂ ਵਿਚ, ਇਹ ਉਦੋਂ ਹੁੰਦਾ ਹੈ ਜਦੋਂ ਰਾਜ ਦੀ ਜ਼ਿੰਦਗੀ ਅਧਿਕਾਰਤ ਤੌਰ ’ਤੇ ਧਰਤੀ ’ਤੇ ਸ਼ੁਰੂ ਹੁੰਦੀ ਹੈ; ਇਹ ਉਦੋਂ ਹੁੰਦਾ ਹੈ ਜਦੋਂ ਮੇਰੀ ਈਸ਼ਵਰਤਾ ਸਿੱਧਾ ਕੰਮ ਕਰਨ ਲਈ ਆਉਂਦੀ ਹੈ (ਬਿਨਾਂ ਕਿਸੇ ਮਾਨਸਿਕ “ਪ੍ਰਕਿਰਿਆ” ਤੋਂ)। ਸਾਰੇ ਲੋਕ ਬਹੁਤ ਦੌੜ ਭੱਜ ਰਹੇ ਹਨ, ਜਿਵੇਂ ਕਿ ਉਹ ਕਿਸੇ ਸੁਪਨੇ ਤੋਂ ਜਗਾਏ ਸਨ ਜਾਂ ਉੱਭਰ ਗਏ ਸਨ, ਅਤੇ ਜਾਗਣ ’ਤੇ ਆਪਣੇ ਆਪ ਨੂੰ ਅਜਿਹੀਆਂ ਪਰਿਸਥਿਤੀਆਂ ਵਿੱਚ ਵੇਖ ਕੇ ਹੈਰਾਨ ਹਨ। ਅਤੀਤ ਵਿੱਚ, ਮੈਂ ਕਲੀਸਿਯਾ ਦੀ ਉਸਾਰੀ ਬਾਰੇ ਬਹੁਤ ਕੁਝ ਕਿਹਾ ਸੀ; ਮੈਂ ਬਹੁਤ ਸਾਰੇ ਰਹੱਸਾਂ ਦਾ ਖੁਲਾਸਾ ਕੀਤਾ, ਪਰ ਜਦੋਂ ਉਹ ਕੰਮ ਸਿਖਰਾਂ ’ਤੇ ਪਹੁੰਚਿਆ, ਇਹ ਅਚਾਨਕ ਖ਼ਤਮ ਹੋ ਗਿਆ। ਰਾਜ ਦੀ ਉਸਾਰੀ, ਹਾਲਾਂਕਿ, ਵੱਖਰੀ ਹੈ। ਕੇਵਲ ਤਾਂ ਹੀ ਜਦੋਂ ਆਤਮਿਕ ਰਾਜ ਦੀ ਲੜਾਈ ਆਪਣੇ ਆਖ਼ਰੀ ਪੜਾਅ ’ਤੇ ਪਹੁੰਚ ਜਾਂਦੀ ਹੈ ਮੈਂ ਧਰਤੀ ’ਤੇ ਆਪਣਾ ਕੰਮ ਨਵੇਂ ਸਿਰੇ ਤੋਂ ਸ਼ੁਰੂ ਕਰਾਂਗਾ। ਕਹਿਣ ਦਾ ਭਾਵ ਇਹ ਹੈ ਕਿ ਜਦੋਂ ਸਾਰੇ ਇਨਸਾਨ ਪਿਛਾਂਹ ਹਟਣ ਵਾਲੇ ਹੁੰਦੇ ਹਨ ਉਦੋਂ ਹੀ ਮੈਂ ਰਸਮੀ ਤੌਰ ’ਤੇ ਆਪਣੇ ਨਵੇਂ ਕੰਮ ਦੀ ਸ਼ੁਰੂਆਤ ਕਰਦਾ ਹਾਂ ਅਤੇ ਇਸ ਨੂੰ ਕਾਇਮ ਕਰਦਾ ਹਾਂ। ਰਾਜ ਦੀ ਉਸਾਰੀ ਅਤੇ ਕਲੀਸਿਯਾ ਦੀ ਉਸਾਰੀ ਦੇ ਵਿਚਕਾਰ ਅੰਤਰ ਇਹ ਹੈ ਕਿ ਕਲੀਸਿਯਾ ਨੂੰ ਬਣਾਉਣ ਵਿੱਚ, ਮੈਂ ਮਨੁੱਖਤਾ ਦੁਆਰਾ ਕੰਮ ਕੀਤਾ ਜਿਸ ਦਾ ਸੰਚਾਲਨ ਈਸ਼ਵਰਤਾ ਦੁਆਰਾ ਕੀਤਾ ਜਾਂਦਾ ਸੀ; ਮੈਂ ਸਿੱਧੇ ਤੌਰ ’ਤੇ ਮਨੁੱਖਾਂ ਦੇ ਪੁਰਾਣੇ ਸੁਭਾਅ ਨਾਲ ਨਜਿੱਠਿਆ, ਸਿੱਧੇ ਤੌਰ ’ਤੇ ਉਨ੍ਹਾਂ ਦੇ ਬਦਸੂਰਤ ਆਪੇ ਨੂੰ ਪ੍ਰਗਟ ਕੀਤਾ ਅਤੇ ਉਨ੍ਹਾਂ ਦੀ ਵਾਸਵਿਕਤਾ ਦਾ ਪਰਦਾਫਾਸ਼ ਕੀਤਾ। ਨਤੀਜੇ ਵਜੋਂ, ਉਨ੍ਹਾਂ ਆਪਣੇ ਆਪ ਨੂੰ ਇਸੇ ਅਧਾਰ ’ਤੇ ਜਾਣਿਆ, ਅਤੇ ਇਸ ਲਈ ਉਨ੍ਹਾਂ ਦੇ ਦਿਲਾਂ ਅਤੇ ਉਨ੍ਹਾਂ ਦੇ ਸ਼ਬਦਾਂ ਵਿੱਚ ਉਨ੍ਹਾਂ ਨੂੰ ਯਕੀਨ ਹੋ ਗਿਆ। ਰਾਜ ਦੇ ਨਿਰਮਾਣ ਵਿੱਚ, ਮੈਂ ਆਪਣੀ ਈਸ਼ਵਰਤਾ ਦੁਆਰਾ ਸਿੱਧੇ ਤੌਰ ’ਤੇ ਕੰਮ ਕਰਦਾ ਹਾਂ, ਅਤੇ ਸਾਰੇ ਲੋਕਾਂ ਨੂੰ ਮੇਰੇ ਵਚਨਾਂ ਦੇ ਗਿਆਨ ਦੀ ਬੁਨਿਆਦ ’ਤੇ ਇਹ ਜਾਣਨ ਦੀ ਆਗਿਆ ਦਿੰਦਾ ਹਾਂ ਕਿ ਮੇਰੇ ਕੋਲ ਕੀ ਹੈ ਅਤੇ ਮੈਂ ਕੀ ਹਾਂ, ਜਿਸ ਨਾਲ ਆਖਰਕਾਰ ਉਹਨਾਂ ਨੂੰ ਮੇਰੇ ਦੇਹਧਾਰੀ ਸਰੀਰ ਦੇ ਰੂਪ ਵਿੱਚ ਮੇਰੇ ਬਾਰੇ ਗਿਆਨ ਪ੍ਰਾਪਤ ਕਰਨ ਦੀ ਆਗਿਆ ਦਿੰਦਾ ਹਾਂ। ਇਸ ਤਰ੍ਹਾਂ ਸਾਰੀ ਮਨੁੱਖਜਾਤੀ ਦੀ ਖਿਆਲੀ ਪਰਮੇਸ਼ੁਰ ਦੀ ਪੈਰਵੀ ਖ਼ਤਮ ਹੁੰਦੀ ਹੈ, ਅਤੇ ਇਸ ਤਰ੍ਹਾਂ ਉਹ ਸਵਰਗ ਵਿਚਲੇ ਪਰਮੇਸ਼ੁਰ ਲਈ ਆਪਣੇ ਦਿਲਾਂ ਵਿਚ ਜਗ੍ਹਾ ਬਣਾਉਣਾ ਬੰਦ ਕਰ ਦਿੰਦੇ ਹਨ; ਭਾਵ, ਮੈਂ ਮਨੁੱਖਤਾ ਨੂੰ ਉਨ੍ਹਾਂ ਕਰਮਾਂ ਬਾਰੇ ਦੱਸਦਾ ਹਾਂ ਜੋ ਮੈਂ ਦੇਹਧਾਰੀ ਰੂਪ ਵਿਚ ਕਰਦਾ ਹਾਂ, ਅਤੇ ਇਸ ਤਰ੍ਹਾਂ ਧਰਤੀ ਉੱਤੇ ਆਪਣਾ ਸਮਾਂ ਮੁਕੰਮਲ ਕਰਾਂਗਾ।

ਰਾਜ ਦੀ ਉਸਾਰੀ ਦਾ ਨਿਸ਼ਾਨਾ ਸਿੱਧੇ ਤੌਰ ’ਤੇ ਆਤਮਿਕ ਖੇਤਰ ਹੈ। ਭਾਵ, ਆਤਮਿਕ ਰਾਜ ਦੀ ਲੜਾਈ ਦੀ ਸਥਿਤੀ ਮੇਰੇ ਸਾਰੇ ਲੋਕਾਂ ਵਿੱਚ ਸਿੱਧੇ ਤੌਰ ’ਤੇ ਸਪਸ਼ਟ ਕੀਤੀ ਗਈ ਹੈ, ਅਤੇ ਇਹ ਦਰਸਾਉਣ ਲਈ ਕਾਫ਼ੀ ਹੈ ਕਿ ਨਾ ਸਿਰਫ ਕਲੀਸਿਯਾ ਦੇ ਅੰਦਰ, ਬਲਕਿ ਇਸ ਤੋਂ ਵੀ ਵਧ ਕੇ ਰਾਜ ਦੇ ਯੁੱਗ ਵਿੱਚ ਵੀ, ਹਰ ਵਿਅਕਤੀ ਨਿਰੰਤਰ ਜੰਗ ਲੜ ਰਿਹਾ ਹੈ। ਉਹਨਾਂ ਦੇ ਭੌਤਿਕ ਸਰੀਰ ਦੇ ਬਾਵਜੂਦ, ਆਤਮਿਕ ਰਾਜ ਸਿੱਧੇ ਤੌਰ ’ਤੇ ਪ੍ਰਗਟ ਕੀਤਾ ਜਾਂਦਾ ਹੈ, ਅਤੇ ਉਹ ਆਤਮਿਕ ਰਾਜ ਦੇ ਜੀਵਨ ਦੇ ਸੰਪਰਕ ਵਿੱਚ ਆਉਂਦੇ ਹਨ। ਇਸ ਤਰ੍ਹਾਂ, ਜਦੋਂ ਤੁਸੀਂ ਵਫ਼ਾਦਾਰ ਹੋਣਾ ਸ਼ੁਰੂ ਕਰਦੇ ਹੋ, ਤੁਹਾਨੂੰ ਮੇਰੇ ਕੰਮ ਦੇ ਅਗਲੇ ਹਿੱਸੇ ਲਈ ਢੁਕਵੇਂ ਢੰਗ ਨਾਲ ਤਿਆਰੀ ਕਰਨੀ ਜ਼ਰੂਰੀ ਹੈ। ਤੁਹਾਨੂੰ ਆਪਣਾ ਪੂਰਾ ਦਿਲ ਅਰਪਣ ਕਰਨਾ ਚਾਹੀਦਾ ਹੈ; ਕੇਵਲ ਤਾਂ ਹੀ ਤੁਸੀਂ ਮੇਰੇ ਦਿਲ ਨੂੰ ਸੰਤੁਸ਼ਟ ਕਰ ਸਕਦੇ ਹੋ। ਕਲੀਸਿਯਾ ਵਿਚ ਪਹਿਲਾਂ ਜੋ ਹੋਇਆ ਉਸ ਦੀ ਮੈਨੂੰ ਕੋਈ ਪਰਵਾਹ ਨਹੀਂ; ਅੱਜ, ਇਹ ਰਾਜ ਵਿੱਚ ਹੈ। ਮੇਰੀ ਯੋਜਨਾ ਵਿਚ, ਸ਼ਤਾਨ, ਹਮੇਸ਼ਾ ਤੋਂ ਪਿੱਛੇ-ਪਿੱਛੇ ਹਰ ਕਦਮ ’ਤੇ ਨਜ਼ਰ ਰੱਖਦਾ ਆ ਰਿਹਾ ਹੈ ਅਤੇ, ਮੇਰੀ ਬੁੱਧੀ ਦੇ ਨਿਕੰਮੇ ਹਿੱਸੇ ਵਾਂਗ, ਹਮੇਸ਼ਾਂ ਮੇਰੀ ਅਸਲ ਯੋਜਨਾ ਵਿੱਚ ਵਿਘਨ ਪਾਉਣ ਦੇ ਤਰੀਕੇ ਅਤੇ ਸਾਧਨ ਲੱਭਣ ਦੀ ਕੋਸ਼ਿਸ਼ ਕਰਦਾ ਰਿਹਾ ਹੈ। ਫਿਰ ਵੀ ਕੀ ਮੈਂ ਇਸ ਦੀਆਂ ਧੋਖੇਬਾਜ਼ ਚਾਲਾਂ ਦੇ ਸਾਹਮਣੇ ਹਾਰ ਮੰਨ ਸਕਦਾ ਹਾਂ? ਸਵਰਗ ਅਤੇ ਧਰਤੀ ਦੀ ਹਰ ਚੀਜ਼ ਮੇਰੀ ਸੇਵਾ ਕਰਦੀ ਹੈ; ਕੀ ਸ਼ਤਾਨ ਦੀਆਂ ਧੋਖੇਬਾਜ਼ ਚਾਲਾਂ ਇਸ ਤੋਂ ਵੱਖਰੀਆਂ ਹੋ ਸਕਦੀਆਂ ਹਨ? ਬਿਲਕੁਲ ਇੱਥੇ ਹੀ ਮੇਰੀ ਬੁੱਧ ਕੱਟਦੀ ਹੈ; ਬਿਲਕੁਲ ਇਹੋ ਚੀਜ਼ ਹੈ ਜੋ ਮੇਰੇ ਕੰਮਾਂ ਬਾਰੇ ਹੈਰਾਨੀਜਨਕ ਹੈ, ਅਤੇ ਇਹ ਮੇਰੀ ਪੂਰੀ ਪ੍ਰਬੰਧਨ ਯੋਜਨਾ ਲਈ ਕਾਰਜਸ਼ੀਲਤਾ ਦਾ ਸਿਧਾਂਤ ਹੈ। ਰਾਜ ਦੀ ਉਸਾਰੀ ਦੇ ਯੁੱਗ ਦੌਰਾਨ, ਫਿਰ ਵੀ ਮੈਂ ਸ਼ੈਤਾਨ ਦੀਆਂ ਧੋਖੇਬਾਜ਼ ਚਾਲਾਂ ਤੋਂ ਨਹੀਂ ਬਚਦਾ, ਪਰ ਉਹ ਕੰਮ ਜਾਰੀ ਰੱਖਦਾ ਹਾਂ ਜੋ ਮੈਨੂੰ ਕਰਨਾ ਚਾਹੀਦਾ ਹੈ। ਬ੍ਰਹਿਮੰਡ ਅਤੇ ਸਾਰੀਆਂ ਚੀਜ਼ਾਂ ਵਿਚੋਂ, ਮੈਂ ਸ਼ੈਤਾਨ ਦੇ ਕੰਮਾਂ ਨੂੰ ਇਸਤੇਮਾਲ ਦੀਆਂ ਵਸਤੂ ਵਜੋਂ ਚੁਣਿਆ ਹੈ। ਕੀ ਇਹ ਮੇਰੀ ਬੁੱਧੀ ਦਾ ਪ੍ਰਗਟਾਵਾ ਨਹੀਂ ਹੈ? ਕੀ ਇਹ ਬਿਲਕੁਲ ਉਹ ਨਹੀਂ ਜੋ ਮੇਰੇ ਕੰਮ ਬਾਰੇ ਹੈਰਾਨੀਜਨਕ ਹੈ? ਰਾਜ ਦੇ ਯੁੱਗ ਵਿਚ ਦਾਖਲ ਹੋਣ ਸਮੇਂ, ਸਵਰਗ ਅਤੇ ਧਰਤੀ ਦੀਆਂ ਸਾਰੀਆਂ ਚੀਜ਼ਾਂ ਪੂਰੀ ਤਰ੍ਹਾਂ ਬਦਲ ਜਾਂਦੀਆਂ ਹਨ, ਅਤੇ ਉਹ ਜਸ਼ਨ ਮਨਾਉਂਦੀਆਂ ਅਤੇ ਖੁਸ਼ ਹੁੰਦੀਆਂ ਹਨ। ਕੀ ਤੁਸੀਂ ਕੁਝ ਵੱਖਰੇ ਹੋ? ਕਿਸ ਦੇ ਦਿਲ ਵਿੱਚ ਸ਼ਹਿਦ ਜਿਹੀ ਮਿਠਾਸ ਨਹੀਂ ਹੈ? ਕੌਣ ਅਨੰਦ ਨਾਲ ਭਰਪੂਰ ਨਹੀਂ ਹੈ? ਕੌਣ ਖੁਸ਼ੀ ਨਾਲ ਨਹੀਂ ਨੱਚਦਾ? ਕੌਣ ਪ੍ਰਸ਼ੰਸਾ ਦੇ ਸ਼ਬਦ ਨਹੀਂ ਬੋਲਦਾ?

ਕੀ ਤੁਸੀਂ ਉਸ ਸਭ ਦੇ ਮੁੱਢ ਅਤੇ ਉਦੇਸ਼ਾਂ ਨੂੰ ਸਮਝਦੇ ਹੋ ਜਿਨ੍ਹਾਂ ਦੀ ਮੈਂ ਉਪਰੋਕਤ ਗੱਲ ਅਤੇ ਚਰਚਾ ਕੀਤੀ ਹੈ, ਜਾਂ ਨਹੀਂ? ਜੇ ਮੈਂ ਇਹ ਨਾ ਪੁੱਛਿਆ, ਤਾਂ ਬਹੁਤ ਸਾਰੇ ਲੋਕ ਵਿਸ਼ਵਾਸ ਕਰਨਗੇ ਕਿ ਮੈਂ ਸਿਰਫ਼ ਬਕਵਾਸ ਕਰ ਰਿਹਾ ਸੀ, ਅਤੇ ਉਹ ਮੇਰੇ ਵਚਨਾਂ ਦੇ ਸ੍ਰੋਤ ਨੂੰ ਜਾਣ ਨਹੀਂ ਸਕਣਗੇ। ਜੇ ਤੁਸੀਂ ਧਿਆਨ ਨਾਲ ਉਨ੍ਹਾਂ ਬਾਰੇ ਸੋਚੋ, ਤਾਂ ਤੁਹਾਨੂੰ ਉਨ੍ਹਾਂ ਦੀ ਮਹੱਤਤਾ ਪਤਾ ਲੱਗੇਗੀ। ਚੰਗਾ ਹੋਵੇਗਾ ਜੇ ਤੂੰ ਉਨ੍ਹਾਂ ਨੂੰ ਧਿਆਨ ਨਾਲ ਪੜ੍ਹੇਂ: ਮੇਰੇ ਕਿਹੜੇ ਵਚਨਾਂ ਦਾ ਤੈਨੂੰ ਲਾਭ ਨਹੀਂ ਹੈ? ਕਿਹੜੇ ਤੇਰੇ ਜੀਵਨ ਦੇ ਵਧਣ ਦਾ ਕਾਰਨ ਨਹੀਂ ਹਨ? ਕਿਹੜੇ ਹਨ ਜੋ ਆਤਮਿਕ ਸੰਸਾਰ ਦੀ ਹਕੀਕਤ ਦੀ ਗੱਲ ਨਹੀਂ ਕਰਦੇ? ਬਹੁਤੇ ਲੋਕ ਮੰਨਦੇ ਹਨ ਕਿ ਮੇਰੇ ਵਚਨਾਂ ਦਾ ਕੋਈ ਤੁਕ ਨਹੀਂ ਜਾਂ ਦਲੀਲ ਨਹੀਂ ਹੈ, ਕਿ ਉਨ੍ਹਾਂ ਵਿੱਚ ਸਪਸ਼ਟਤਾ ਅਤੇ ਵਿਆਖਿਆ ਦੀ ਘਾਟ ਹੈ। ਕੀ ਮੇਰੇ ਵਚਨ ਸੱਚਮੁੱਚ ਇੰਨੇ ਗੁੰਝਲਦਾਰ ਅਤੇ ਨਾ ਸਮਝੇ ਜਾ ਸਕਣ ਵਾਲੇ ਹਨ? ਕੀ ਤੁਸੀਂ ਸੱਚਮੁੱਚ ਮੇਰੇ ਵਚਨਾਂ ਨੂੰ ਮੰਨਦੇ ਹੋ? ਕੀ ਤੁਸੀਂ ਮੇਰੇ ਵਚਨਾਂ ਨੂੰ ਸੱਚਮੁੱਚ ਸਵੀਕਾਰ ਕਰਦੇ ਹੋ? ਕੀ ਤੁਸੀਂ ਉਨ੍ਹਾਂ ਨਾਲ ਖਿਡੌਣਿਆਂ ਜਿਹਾ ਵਿਵਹਾਰ ਨਹੀਂ ਕਰਦੇ? ਕੀ ਤੂੰ ਉਨ੍ਹਾਂ ਨੂੰ ਆਪਣੀ ਭੱਦੀ ਦਿੱਖ ਨੂੰ ਢੱਕਣ ਲਈ ਕੱਪੜੇ ਵਜੋਂ ਨਹੀਂ ਵਰਤਦਾ? ਇਸ ਵਿਸ਼ਾਲ ਸੰਸਾਰ ਵਿੱਚ, ਕੌਣ ਮੇਰੇ ਦੁਆਰਾ ਵਿਅਕਤੀਗਤ ਤੌਰ ਤੇ ਜਾਂਚਿਆ ਗਿਆ ਹੈ? ਕਿਸ ਨੇ ਮੇਰੇ ਆਤਮਾ ਦੇ ਸ਼ਬਦਾਂ ਨੂੰ ਵਿਅਕਤੀਗਤ ਤੌਰ ਤੇ ਸੁਣਿਆ ਹੈ? ਬਹੁਤ ਸਾਰੇ ਹਨੇਰੇ ਵਿੱਚ ਟੋਂਹਦੇ ਅਤੇ ਭਾਲਦੇ ਹਨ; ਬਹੁਤ ਸਾਰੇ ਮੁਸੀਬਤ ਦੇ ਦੌਰਾਨ ਪ੍ਰਾਰਥਨਾ ਕਰਦੇ ਹਨ; ਬਹੁਤ ਸਾਰੇ, ਭੁੱਖ ਅਤੇ ਠੰਡ ਵਿੱਚ ਪਏ ਹੋਏ ਆਸ ਨਾਲ ਦੇਖਦੇ ਹਨ; ਅਤੇ ਬਹੁਤ ਸਾਰੇ ਸ਼ਤਾਨ ਦੁਆਰਾ ਬੰਨ੍ਹੇ ਹੋਏ ਹਨ; ਤਾਂ ਵੀ ਬਹੁਤ ਸਾਰੇ ਨਹੀਂ ਜਾਣਦੇ ਕਿ ਕਿੱਧਰ ਨੂੰ ਮੁੜਨਾ ਹੈ, ਬਹੁਤ ਸਾਰੇ ਆਪਣੀ ਖੁਸ਼ੀ ਦੇ ਦਰਮਿਆਨ ਮੈਨੂੰ ਧੋਖਾ ਦਿੰਦੇ ਹਨ, ਬਹੁਤ ਸਾਰੇ ਨਾਸ਼ੁਕਰੇ ਹਨ, ਅਤੇ ਬਹੁਤ ਸਾਰੇ ਸ਼ਤਾਨ ਦੀਆਂ ਧੋਖੇਬਾਜ਼ ਚਾਲਾਂ ਦੇ ਪ੍ਰਤੀ ਵਫ਼ਾਦਾਰ ਹਨ। ਤੁਹਾਡੇ ਵਿੱਚੋਂ ਕੌਣ ਅੱਯੂਬ ਹੈ? ਕੌਣ ਪਤਰਸ ਹੈ? ਮੈਂ ਵਾਰ-ਵਾਰ ਅੱਯੂਬ ਦਾ ਜ਼ਿਕਰ ਕਿਉਂ ਕੀਤਾ ਹੈ? ਮੈਂ ਪਤਰਸ ਦਾ ਇੰਨੀ ਵਾਰ ਜ਼ਿਕਰ ਕਿਉਂ ਕੀਤਾ ਹੈ? ਕੀ ਤੁਸੀਂ ਕਦੇ ਪਤਾ ਲਗਾਇਆ ਹੈ ਕਿ ਤੁਹਾਡੇ ਲਈ ਮੇਰੀਆਂ ਕੀ ਉਮੀਦਾਂ ਹਨ? ਤੁਹਾਨੂੰ ਅਜਿਹੀਆਂ ਗੱਲਾਂ ਬਾਰੇ ਸੋਚਦਿਆਂ ਵਧੇਰੇ ਸਮਾਂ ਬਤੀਤ ਕਰਨਾ ਚਾਹੀਦਾ ਹੈ।

ਪਤਰਸ ਬਹੁਤ ਸਾਲਾਂ ਤਕ ਮੇਰੇ ਪ੍ਰਤੀ ਵਫ਼ਾਦਾਰ ਸੀ, ਫਿਰ ਵੀ ਉਸ ਨੇ ਕਦੇ ਬੁੜਬੁੜ ਨਹੀਂ ਕੀਤੀ ਅਤੇ ਨਾ ਹੀ ਉਸ ਨੂੰ ਕੋਈ ਸ਼ਿਕਾਇਤ ਸੀ; ਇੱਥੋਂ ਤਕ ਕਿ ਅੱਯੂਬ ਵੀ ਉਸ ਦੇ ਬਰਾਬਰ ਨਹੀਂ ਸੀ, ਅਤੇ, ਯੁੱਗਾਂ ਤੱਕ, ਸਾਰੇ ਸੰਤ ਪਤਰਸ ਤੋਂ ਕਿਤੇ ਪਿੱਛੇ ਰਹਿ ਗਏ ਹਨ। ਉਸ ਨੇ ਨਾ ਸਿਰਫ ਮੈਨੂੰ ਜਾਣਨ ਦੀ ਕੋਸ਼ਿਸ਼ ਕੀਤੀ, ਬਲਕਿ ਮੈਨੂੰ ਉਸ ਸਮੇਂ ਵੀ ਜਾਣਿਆ ਜਦੋਂ ਸ਼ਤਾਨ ਆਪਣੀਆਂ ਧੋਖੇਬਾਜ਼ ਚਾਲਾਂ ਨੂੰ ਲਾਗੂ ਕਰ ਰਿਹਾ ਸੀ। ਇਸ ਨੇ ਪਤਰਸ ਨੂੰ ਮੇਰੀ ਮਰਜ਼ੀ ਦੇ ਅਨੁਸਾਰ ਕਈ ਸਾਲਾਂ ਤੱਕ ਮੇਰੀ ਸੇਵਾ ਕਰਨ ਵਿੱਚ ਅਗਵਾਈ ਕੀਤੀ, ਅਤੇ ਇਸ ਕਾਰਨ ਕਰਕੇ, ਉਸ ਦਾ ਕਦੇ ਵੀ ਸ਼ਤਾਨ ਦੁਆਰਾ ਫਾਇਦਾ ਨਹੀਂ ਉਠਾਇਆ ਗਿਆ। ਪਤਰਸ ਨੇ ਅੱਯੂਬ ਦੀ ਨਿਹਚਾ ਤੋਂ ਸਬਕ ਸਿੱਖੇ, ਫਿਰ ਵੀ ਅੱਯੂਬ ਦੀਆਂ ਕਮੀਆਂ ਨੂੰ ਵੀ ਸਾਫ਼-ਸਾਫ਼ ਸਮਝ ਲਿਆ। ਭਾਵੇਂ ਅੱਯੂਬ ਬਹੁਤ ਨਿਹਚਾ ਰੱਖਦਾ ਸੀ, ਉਸ ਕੋਲ ਆਤਮਿਕ ਸੰਸਾਰ ਦੇ ਮਾਮਲਿਆਂ ਬਾਰੇ ਗਿਆਨ ਦੀ ਘਾਟ ਸੀ, ਇਸ ਲਈ ਉਸ ਨੇ ਬਹੁਤ ਸਾਰੇ ਅਜਿਹੇ ਸ਼ਬਦ ਕਹੇ ਜੋ ਹਕੀਕਤ ਨਾਲ ਮੇਲ ਨਹੀਂ ਖਾਂਦੇ ਸਨ; ਇਹ ਦਰਸਾਉਂਦਾ ਹੈ ਕਿ ਅੱਯੂਬ ਦਾ ਗਿਆਨ ਸਤਹੀ ਅਤੇ ਸੰਪੂਰਨਤਾ ਦੇ ਅਯੋਗ ਸੀ। ਇਸ ਲਈ, ਪਤਰਸ ਨੇ ਹਮੇਸ਼ਾਂ ਆਤਮਾ ਦੀ ਸਮਝ ਪ੍ਰਾਪਤ ਕਰਨ ’ਤੇ ਧਿਆਨ ਕੇਂਦ੍ਰਿਤ ਕੀਤਾ, ਅਤੇ ਹਮੇਸ਼ਾਂ ਆਤਮਿਕ ਸੰਸਾਰ ਦੀਆਂ ਗਤੀਵਿਧੀਆਂ ਨੂੰ ਗੌਹ ਨਾਲ ਵੇਖਣ ਵੱਲ ਧਿਆਨ ਦਿੱਤਾ। ਨਤੀਜੇ ਵਜੋਂ, ਉਹ ਨਾ ਸਿਰਫ ਮੇਰੀਆਂ ਇੱਛਾਵਾਂ ਦਾ ਕੁਝ ਪਤਾ ਲਗਾਉਣ ਦੇ ਯੋਗ ਹੋਇਆ, ਬਲਕਿ ਸ਼ਤਾਨ ਦੀਆਂ ਧੋਖੇਬਾਜ਼ ਚਾਲਾਂ ਬਾਰੇ ਵੀ ਕੁਝ ਗਿਆਨ ਹਾਸਲ ਕਰ ਪਾਇਆ। ਇਸ ਕਰਕੇ, ਉਸ ਦਾ ਮੇਰੇ ਬਾਰੇ ਗਿਆਨ ਯੁੱਗਾਂ ਦੌਰਾਨ ਕਿਸੇ ਹੋਰ ਦੇ ਗਿਆਨ ਨਾਲੋਂ ਬਹੁਤ ਵਧ ਗਿਆ।

ਪਤਰਸ ਦੇ ਅਨੁਭਵ ਤੋਂ, ਇਹ ਵੇਖਣਾ ਮੁਸ਼ਕਲ ਨਹੀਂ ਹੈ ਕਿ ਜੇ ਮਨੁੱਖ ਮੈਨੂੰ ਜਾਣਨਾ ਚਾਹੁੰਦੇ ਹਨ, ਤਾਂ ਉਨ੍ਹਾਂ ਨੂੰ ਆਪਣੇ ਮਨਾਂ ਅੰਦਰ ਸਾਵਧਾਨੀ ਪੂਰਵਕ ਗੌਰ ਕਰਨ ’ਤੇ ਧਿਆਨ ਦੇਣਾ ਚਾਹੀਦਾ ਹੈ। ਮੈਂ ਇਹ ਨਹੀਂ ਕਹਿੰਦਾ ਕਿ ਤੂੰ ਮੇਰੇ ਪ੍ਰਤੀ ਬਾਹਰੀ ਤੌਰ ਤੇ ਕੁਝ ਮਾਤਰਾ “ਸਮਰਪਿਤ” ਕਰੇਂ; ਇਸ ਦੀ ਚਿੰਤਾ ਕਰਨੀ ਬਾਅਦ ਦੀ ਗੱਲ ਹੈ। ਜੇ ਤੂੰ ਮੈਨੂੰ ਨਹੀਂ ਜਾਣਦਾ, ਤਾਂ ਉਹ ਸਾਰਾ ਵਿਸ਼ਵਾਸ, ਪਿਆਰ ਅਤੇ ਵਫ਼ਾਦਾਰੀ ਜਿਸ ਬਾਰੇ ਤੂੰ ਬੋਲਦਾ ਹੈਂ, ਕੇਵਲ ਭਰਮ ਹਨ; ਉਹ ਝੱਗ ਹਨ, ਅਤੇ ਤੂੰ ਯਕੀਨਨ ਇੱਕ ਅਜਿਹਾ ਵਿਅਕਤੀ ਬਣ ਜਾਵੇਂਗਾ ਜੋ ਮੇਰੇ ਅੱਗੇ ਵੱਡੀਆਂ ਸ਼ੇਖੀਆਂ ਮਾਰਦਾ ਹੈ ਪਰ ਆਪਣੇ ਆਪ ਨੂੰ ਨਹੀਂ ਜਾਣਦਾ। ਇਸ ਪ੍ਰਕਾਰ, ਤੂੰ ਇਕ ਵਾਰ ਫਿਰ ਸ਼ਤਾਨ ਦੇ ਜਾਲ ਵਿਚ ਫਸ ਜਾਵੇਂਗਾ ਅਤੇ ਆਪਣੇ ਆਪ ਨੂੰ ਕੱਢਣ ਵਿਚ ਅਸਮਰਥ ਹੋਵੇਂਗਾ; ਤੂੰ ਨਰਕ ਦਾ ਪੁੱਤਰ ਅਤੇ ਵਿਨਾਸ਼ ਦੀ ਇੱਕ ਵਸਤੂ ਬਣ ਜਾਵੇਂਗਾ। ਪਰ ਜੇ ਤੂੰ ਮੇਰੇ ਵਚਨਾਂ ਪ੍ਰਤੀ ਠੰਡਾ ਅਤੇ ਬੇਪਰਵਾਹ ਰਹਿੰਦਾ ਹੈਂ, ਤਾਂ ਤੂੰ ਬੇਸ਼ੱਕ ਮੇਰਾ ਵਿਰੋਧ ਕਰਦਾ ਹੈਂ। ਇਹ ਤੱਥ ਹੈ, ਅਤੇ ਚੰਗਾ ਹੋਵੇਗਾ ਜੇ ਤੂੰ ਆਤਮਿਕ ਸੰਸਾਰ ਦੇ ਦਰਵਾਜ਼ੇ ਰਾਹੀਂ ਉਨ੍ਹਾਂ ਬਹੁਤ ਸਾਰੀਆਂ ਅਤੇ ਵੰਨ-ਸੁਵੰਨੀਆਂ ਆਤਮਾਵਾਂ ਵੱਲ ਵੇਖੇਂ ਜਿਨ੍ਹਾਂ ਨੂੰ ਮੇਰੇ ਵੱਲੋਂ ਤਾੜਨਾ ਦਿੱਤੀ ਗਈ ਹੈ। ਮੇਰੇ ਵਚਨਾਂ ਦਾ ਸਾਹਮਣਾ ਕਰਨ ਵਾਲਿਆਂ ਵਿੱਚੋਂ ਕਿਹੜਾ ਸੀ, ਜੋ ਸੁਸਤ, ਬੇਪਰਵਾਹ ਅਤੇ ਸਵੀਕਾਰ ਨਾ ਕਰਨ ਵਾਲਾ ਨਹੀਂ ਸੀ? ਉਨ੍ਹਾਂ ਵਿੱਚੋਂ ਕਿਹੜਾ ਮੇਰੇ ਵਚਨਾਂ ਪ੍ਰਤੀ ਸਨਕੀ ਨਹੀਂ ਸੀ? ਉਨ੍ਹਾਂ ਵਿੱਚੋਂ ਕਿਸ ਨੇ ਮੇਰੇ ਵਚਨਾਂ ਵਿੱਚ ਨੁਕਸ ਲੱਭਣ ਦੀ ਕੋਸ਼ਿਸ਼ ਨਹੀਂ ਕੀਤੀ? ਉਨ੍ਹਾਂ ਵਿੱਚੋਂ ਕਿਸ ਨੇ ਮੇਰੇ ਵਚਨਾਂ ਨੂੰ “ਰੱਖਿਆਤਮਿਕ ਹਥਿਆਰਾਂ” ਵਜੋਂ ਆਪਣੇ ਆਪ ਨੂੰ “ਸੁਰੱਖਿਅਤ” ਕਰਨ ਲਈ ਨਹੀਂ ਵਰਤਿਆ? ਕੀ ਉਨ੍ਹਾਂ ਨੇ ਮੇਰੇ ਵਚਨਾਂ ਦੀ ਵਰਤੋਂ ਮੈਨੂੰ ਜਾਣਨ ਦੇ ਢੰਗ ਵਜੋਂ ਨਹੀਂ ਕੀਤੀ, ਪਰ ਸਿਰਫ ਖਿਡੌਣਿਆਂ ਵਾਂਗ ਖੇਡਣ ਲਈ ਕੀਤੀ? ਇਸ ਵਿਚ, ਕੀ ਉਹ ਮੇਰਾ ਸਿੱਧਾ ਵਿਰੋਧ ਨਹੀਂ ਕਰ ਰਹੇ ਸਨ? ਮੇਰੇ ਵਚਨ ਕੌਣ ਹਨ? ਮੇਰਾ ਆਤਮਾ ਕੌਣ ਹੈ? ਮੈਂ ਤੁਹਾਨੂੰ ਅਜਿਹੇ ਪ੍ਰਸ਼ਨ ਕਈ ਵਾਰ ਪੁੱਛ ਚੁੱਕਾ ਹਾਂ, ਫਿਰ ਵੀ ਕੀ ਤੁਸੀਂ ਕਦੇ ਉਨ੍ਹਾਂ ਬਾਰੇ ਕੋਈ ਉੱਚੀ ਅਤੇ ਸਪਸ਼ਟ ਸਮਝ ਪ੍ਰਾਪਤ ਕੀਤੀ ਹੈ? ਕੀ ਤੁਸੀਂ ਕਦੇ ਉਨ੍ਹਾਂ ਨੂੰ ਸੱਚਮੁੱਚ ਅਨੁਭਵ ਕੀਤਾ ਹੈ? ਮੈਂ ਤੁਹਾਨੂੰ ਇਕ ਵਾਰ ਫਿਰ ਯਾਦ ਦਿਵਾਉਂਦਾ ਹਾਂ: ਜੇ ਤੁਸੀਂ ਮੇਰੇ ਵਚਨਾਂ ਨੂੰ ਨਹੀਂ ਜਾਣਦੇ, ਨਾ ਹੀ ਉਨ੍ਹਾਂ ਨੂੰ ਸਵੀਕਾਰਦੇ ਹੋ, ਅਤੇ ਨਾ ਹੀ ਉਨ੍ਹਾਂ ਨੂੰ ਅਮਲ ਵਿਚ ਲਿਆਉਂਦੇ ਹੋ, ਤਾਂ ਤੁਸੀਂ ਲਾਜ਼ਮੀ ਤੌਰ ’ਤੇ ਮੇਰੀ ਤਾੜਨਾ ਦੇ ਭਾਗੀ ਬਣ ਜਾਵੋਗੇ! ਤੁਸੀਂ ਜ਼ਰੂਰ ਸ਼ਤਾਨ ਦੇ ਸ਼ਿਕਾਰ ਬਣੋਗੇ!

ਰਾਜ ਦਾ ਯੁਗ, ਆਖਰਕਾਰ, ਬੀਤੇ ਸਮਿਆਂ ਤੋਂ ਅਲੱਗ ਹੈ; ਮਨੁੱਖਜਾਤੀ ਕਿਵੇਂ ਕੰਮ ਕਰਦੀ ਹੈ ਇਹ ਉਸ ਨਾਲ ਸੰਬੰਧਤ ਨਹੀਂ ਹੈ; ਸਗੋਂ, ਮੈਂ ਵਿਅਕਤੀਗਤ ਰੂਪ ਵਿੱਚ ਆਪਣਾ ਕੰਮ ਕਰਨ ਲਈ ਧਰਤੀ ’ਤੇ ਉਤਰਿਆ ਹਾਂ, ਜੋ ਕਿ ਕੁਝ ਅਜਿਹਾ ਹੈ ਜਿਸ ਦਾ ਮਨੁੱਖ ਨਾ ਤਾਂ ਅਨੁਮਾਨ ਲਗਾ ਸਕਦੇ ਹਨ ਅਤੇ ਨਾ ਹੀ ਪੂਰਾ ਕਰ ਸਕਦੇ ਹਨ। ਸੰਸਾਰ ਦੀ ਸਿਰਜਣਾ ਤੋਂ ਲੈ ਕੇ ਹੁਣ ਤਕ, ਇੰਨੇ ਸਾਰੇ ਸਾਲਾਂ ਵਿੱਚ, ਕੰਮ ਸਿਰਫ਼ ਕਲੀਸਿਯਾ ਦੇ ਨਿਰਮਾਣ ਬਾਰੇ ਰਿਹਾ ਹੈ, ਪਰ ਕਦੇ ਵੀ ਕੋਈ ਰਾਜ ਦੇ ਨਿਰਮਾਣ ਬਾਰੇ ਨਹੀਂ ਸੁਣਦਾ ਹੈ। ਹਾਲਾਂਕਿ ਮੈਂ ਆਪਣੇ ਮੂੰਹ ਨਾਲ ਇਸ ਵਿਸ਼ੇ ’ਤੇ ਗੱਲ ਕਰਦਾ ਹਾਂ, ਫਿਰ ਵੀ ਕੀ ਕੋਈ ਹੈ ਜੋ ਇਸ ਦੇ ਸਾਰ ਨੂੰ ਜਾਣਦਾ ਹੈ? ਮੈਂ ਇੱਕ ਵਾਰ ਮਨੁੱਖਾਂ ਦੇ ਸੰਸਾਰ ਵਿੱਚ ਉਤਰਿਆ ਸੀ ਅਤੇ ਉਨ੍ਹਾਂ ਦੇ ਦੁੱਖਾਂ ਦਾ ਅਨੁਭਵ ਅਤੇ ਨਿਰੀਖਣ ਕੀਤਾ ਸੀ, ਮੈਂ ਅਜਿਹਾ ਆਪਣੇ ਦੇਹਧਾਰਣ ਦੇ ਉਦੇਸ਼ ਨੂੰ ਪੂਰਾ ਕਰਨ ਬਿਨਾਂ ਕੀਤਾ ਸੀ। ਇੱਕ ਵਾਰ ਰਾਜ ਦਾ ਨਿਰਮਾਣ ਸ਼ੁਰੂ ਹੋਣ ਤੋਂ ਬਾਅਦ, ਮੇਰੇ ਦੇਹਧਾਰੀ ਸਰੀਰ ਨੇ ਬਾਕਾਇਦਾ ਤੌਰ ਤੇ ਮੇਰੀ ਸੇਵਕਾਈ ਸ਼ੁਰੂ ਕਰ ਦਿੱਤੀ ਸੀ; ਯਾਨੀ, ਰਾਜ ਦੇ ਰਾਜਾ ਨੇ ਰਸਮੀ ਤੌਰ ਤੇ ਆਪਣੀ ਸਰਬ ਉੱਚ ਤਾਕਤ ਪ੍ਰਾਪਤ ਕਰ ਲਈ ਸੀ। ਇਸ ਤੋਂ ਇਹ ਸਪਸ਼ਟ ਹੈ ਕਿ ਮਨੁੱਖੀ ਸੰਸਾਰ ਵਿੱਚ ਰਾਜ ਦਾ ਹੇਠਾਂ ਉਤਰਨਾ—ਸਿਰਫ਼ ਸ਼ਾਬਦਿਕ ਪ੍ਰਗਟਾਵਾ ਹੋਣ ਤੋਂ ਕਿਤੇ ਦੂਰ—ਇੱਕ ਅਸਲ ਸੱਚਾਈ ਹੈ; ਇਹ “ਅਮਲ ਦੀ ਸੱਚਾਈ” ਦੇ ਅਰਥ ਦਾ ਇੱਕ ਪਹਿਲੂ ਹੈ। ਮਨੁੱਖਾਂ ਨੇ ਮੇਰੇ ਕੰਮਾਂ ਵਿੱਚੋਂ ਇੱਕ ਵੀ ਕੰਮ ਨਹੀਂ ਦੇਖਿਆ ਹੈ, ਅਤੇ ਨਾ ਹੀ ਉਨ੍ਹਾਂ ਨੇ ਕਦੇ ਮੇਰੀ ਕੋਈ ਇੱਕ ਵੀ ਬਾਣੀ ਸੁਣੀ ਹੈ। ਜੇ ਉਨ੍ਹਾਂ ਨੇ ਮੇਰੇ ਕੰਮ ਦੇਖੇ ਹੁੰਦੇ, ਤਾਂ ਵੀ ਉਨ੍ਹਾਂ ਨੇ ਕੀ ਖੋਜ ਕਰ ਲਈ ਹੁੰਦੀ? ਅਤੇ ਜੇ ਉਨ੍ਹਾਂ ਨੇ ਮੈਨੂੰ ਬੋਲਦੇ ਹੋਏ ਸੁਣਿਆ ਹੁੰਦਾ, ਤਾਂ ਉਹ ਕੀ ਸਮਝ ਪਾਉਂਦੇ? ਸੰਸਾਰ ਭਰ ਵਿੱਚ, ਹਰ ਕੋਈ ਮੇਰੀ ਦਯਾ ਅਤੇ ਦਿਆਲਤਾ ਅੰਦਰ ਰਹਿੰਦਾ ਹੈ, ਪਰ ਇਸ ਤਰ੍ਹਾਂ ਸਾਰੀ ਮਨੁੱਖਜਾਤੀ ਮੇਰੇ ਨਿਆਂ ਦੇ ਅਧੀਨ ਰਹਿੰਦੀ ਹੈ, ਅਤੇ ਉਸੇ ਤਰ੍ਹਾਂ ਮੇਰੇ ਪਰਤਾਵਿਆਂ ਅਧੀਨ ਵੀ ਰਹਿੰਦੀ ਹੈ। ਮੈਂ ਮਨੁੱਖਜਾਤੀ ਪ੍ਰਤੀ ਦਯਾਵਾਨ ਅਤੇ ਪ੍ਰੇਮਮਈ ਰਿਹਾ ਹਾਂ, ਇੱਥੋਂ ਤਕ ਕਿ ਜਦੋਂ ਸਾਰੇ ਮਨੁੱਖ ਇੱਕ ਨਿਸ਼ਚਿਤ ਮਾਤਰਾ ਤਕ ਭ੍ਰਿਸ਼ਟ ਹੋ ਗਏ ਸਨ; ਮੈਂ ਉਨ੍ਹਾਂ ਨੂੰ ਤਾੜਨਾ ਦਿੱਤੀ ਸੀ, ਇੱਥੋਂ ਤਕ ਕਿ ਜਦੋਂ ਉਹ ਸਾਰੇ ਅਧੀਨਤਾ ਵਿੱਚ ਮੇਰੇ ਸਿੰਘਾਸਣ ਸਾਹਮਣੇ ਝੁਕ ਗਏ ਸਨ। ਪਰ, ਕੀ ਕੋਈ ਮਨੁੱਖ ਹੈ ਜੋ ਮੇਰੇ ਦੁਆਰਾ ਭੇਜੇ ਗਏ ਦੁੱਖ ਅਤੇ ਤਾਏ ਜਾਣ ਦੇ ਦਰਮਿਆਨ ਨਹੀਂ ਹੈ? ਕਿੰਨੇ ਹੀ ਲੋਕ ਚਾਨਣ ਲਈ ਹਨੇਰੇ ਵਿੱਚ ਟੋਹ ਰਹੇ ਹਨ, ਅਤੇ ਬਹੁਤ ਸਾਰੇ ਆਪਣੇ ਪਰਤਾਵਿਆਂ ਵਿੱਚ ਬੁਰੀ ਤਰ੍ਹਾਂ ਸੰਘਰਸ਼ ਕਰ ਰਹੇ ਹਨ। ਅਯੂਬ ਕੋਲ ਨਿਹਚਾ ਸੀ, ਪਰ ਕੀ ਉਹ ਆਪਣੇ ਲਈ ਬਾਹਰ ਨਿਕਲਣ ਦਾ ਰਾਹ ਨਹੀਂ ਲੱਭ ਰਿਹਾ ਸੀ? ਹਾਲਾਂਕਿ ਮੇਰੇ ਲੋਕ ਪਰਤਾਵਿਆਂ ਦਾ ਸਾਹਮਣਾ ਕਰਦੇ ਹੋਏ ਮਜਬੂਤ ਖੜ੍ਹੇ ਰਹਿ ਸਕਦੇ ਹਨ, ਪਰ ਕੀ ਕੋਈ ਅਜਿਹਾ ਹੈ ਜੋ, ਜ਼ੋਰ ਨਾਲ ਬੋਲੇ ਬਿਨਾਂ, ਆਪਣੇ ਦਿਲ ਵਿੱਚ ਇਸ ਉੱਪਰ ਨਿਹਚਾ ਰੱਖ ਸਕਦਾ ਹੈ? ਉਸ ਦੀ ਬਜਾਏ ਕੀ ਇਹ ਅਜਿਹਾ ਨਹੀਂ ਹੈ ਕਿ ਲੋਕ ਉੱਚੀ ਆਵਾਜ਼ ਵਿੱਚ ਵਿਸ਼ਵਾਸ ਦੀ ਗੱਲ ਕਰਦੇ ਹਨ ਜਦਕਿ ਆਪਣੇ ਦਿਲਾਂ ਵਿੱਚ ਅਜੇ ਵੀ ਸ਼ੰਕੇ ਰੱਖਦੇ ਹਨ? ਅਜਿਹੇ ਕੋਈ ਮਨੁੱਖ ਨਹੀਂ ਹਨ ਜੋ ਪਰਤਾਵੇ ਵਿੱਚ ਮਜ਼ਬੂਤੀ ਨਾਲ ਖੜ੍ਹੇ ਰਹੇ ਹਨ, ਅਤੇ ਜੋ ਪਰਤਾਵੇ ਦਰਮਿਆਨ ਅਸਲ ਵਿੱਚ ਅਧੀਨ ਹੋਏ ਹਨ। ਜੇ ਮੈਂ ਇਸ ਸੰਸਾਰ ਨੂੰ ਦੇਖਣ ਤੋਂ ਗੁਰੇਜ਼ ਕਰਨ ਲਈ ਆਪਣਾ ਚਿਹਰਾ ਨਾ ਢੱਕਿਆ ਹੁੰਦਾ, ਤਾਂ ਸਮੁੱਚੀ ਮਨੁੱਖਜਾਤੀ ਮੇਰੀਆਂ ਬਲਦੀਆਂ ਨਜਰਾਂ ਦੀ ਘੂਰ ਨਾਲ ਪਲਟ ਜਾਂਦੀ, ਕਿਉਂਕਿ ਮੈਂ ਮਨੁੱਖਜਾਤੀ ਤੋਂ ਕੁਝ ਨਹੀਂ ਮੰਗਦਾ।

ਜਦੋਂ ਰਾਜ ਦੀ ਸਲਾਮੀ ਗੂੰਜਦੀ ਹੈ—ਜੋ ਉਦੋਂ ਵੀ ਹੁੰਦਾ ਹੈ ਜਦੋਂ ਸੱਤ ਵਾਰ ਬੱਦਲ ਗੱਜਦੇ ਹਨ—ਇਹ ਆਵਾਜ਼ ਸਵਰਗ ਅਤੇ ਧਰਤੀ ਨੂੰ ਝੰਜੋੜ ਦਿੰਦੀ ਹੈ, ਅਕਾਸ਼ ਨੂੰ ਹਿਲਾ ਦਿੰਦੀ ਹੈ ਅਤੇ ਹਰੇਕ ਮਨੁੱਖ ਦੇ ਦਿਲ ਦੇ ਤਾਰ ਕੰਬਣ ਲੱਗ ਜਾਂਦੇ ਹਨ। ਵੱਡੇ ਲਾਲ ਅਜਗਰ ਦੀ ਜ਼ਮੀਨ ਵਿੱਚ ਰਾਜ ਦਾ ਸਤੁਤੀ ਗੀਤ ਰਸਮੀ ਢੰਗ ਗੂੰਜਣ ਲੱਗਦਾ ਹੈ, ਇਸ ਗੱਲ ਨੂੰ ਸਾਬਤ ਕਰਦੇ ਹੋਏ ਮੈਂ ਉਸ ਕੌਮ ਦਾ ਨਾਸ ਕਰ ਦਿੱਤਾ ਹੈ ਅਤੇ ਮੇਰਾ ਰਾਜ ਸਥਾਪਿਤ ਹੋ ਗਿਆ ਹੈ। ਉਸ ਤੋਂ ਜ਼ਿਆਦਾ ਮਹੱਤਵਪੂਰਣ, ਮੇਰਾ ਰਾਜ ਧਰਤੀ ’ਤੇ ਸਥਾਪਿਤ ਹੋ ਗਿਆ ਹੈ। ਇਸ ਪਲ, ਮੈਂ ਆਪਣੇ ਸਵਰਗਦੂਤਾਂ ਨੂੰ ਸੰਸਾਰ ਦੀਆਂ ਸਾਰੀਆਂ ਕੌਮਾਂ ਵਿੱਚ ਭੇਜਣਾ ਸ਼ੁਰੂ ਕਰਦਾ ਹਾਂ ਤਾਂ ਕਿ ਉਹ ਮੇਰੇ ਪੁੱਤਰਾਂ, ਮੇਰੇ ਲੋਕਾਂ ਦੀ ਚਰਵਾਹੀ ਕਰ ਸਕਣ; ਇਹ ਮੇਰੇ ਕੰਮ ਦੇ ਅਗਲੇ ਕਦਮ ਦੀਆਂ ਜ਼ਰੂਰਤਾਂ ਨੂੰ ਪੂਰਾ ਕਰਨ ਲਈ ਵੀ ਹੈ । ਪਰ, ਮੈਂ ਵਿਅਕਤੀਗਤ ਤੌਰ ਤੇ ਵੱਡੇ ਲਾਲ ਅਜਗਰ ਨਾਲ ਮੁਕਾਬਲਾ ਕਰਨ ਲਈ, ਉਸ ਥਾਂ ’ਤੇ ਜਾਂਦਾ ਹਾਂ ਜਿੱਥੇ ਉਹ ਕੁੰਡਲ ਮਾਰੀ ਬੈਠਾ ਹੈ। ਇੱਕ ਵਾਰ ਜਦੋਂ ਸਾਰੀ ਮਨੁੱਖਜਾਤੀ ਮੈਨੂੰ ਦੇਹ ਵਿੱਚ ਪਛਾਣ ਜਾਏਗੀ ਅਤੇ ਦੇਹ ਵਿੱਚ ਮੇਰੇ ਕੰਮਾਂ ਨੂੰ ਦੇਖਣ ਦੇ ਯੋਗ ਹੋ ਜਾਏਗੀ, ਤਾਂ ਉਸ ਵੱਡੇ ਲਾਲ ਅਜਗਰ ਦੀ ਗੁਫ਼ਾ ਸੁਆਹ ਵਿੱਚ ਬਦਲ (ਸੜ ਕੇ ਸੁਆਹ ਹੋ) ਜਾਏਗੀ ਅਤੇ ਇਸ ਦਾ ਨਾਮੋਨਿਸ਼ਾਨ ਮਿਟ ਜਾਏਗਾ। ਮੇਰੇ ਰਾਜ ਦੇ ਲੋਕਾਂ ਵਜੋਂ, ਕਿਉਂਕਿ ਤੁਸੀਂ ਵੱਡੇ ਲਾਲ ਅਜਗਰ ਨਾਲ ਬਹੁਤ ਜ਼ਿਆਦਾ ਘਿਰਣਾ ਕਰਦੇ ਹੋ, ਤੁਹਾਡੇ ਲਈ ਆਪਣੇ ਕੰਮਾਂ ਨਾਲ ਮੇਰੇ ਮਨ ਨੂੰ ਸੰਤੁਸ਼ਟ ਕਰਨਾ ਜ਼ਰੂਰੀ ਹੋਏਗਾ, ਅਤੇ ਇਸ ਤਰੀਕੇ ਨਾਲ ਤੁਸੀਂ ਵੱਡੇ ਲਾਲ ਅਜਗਰ ਨੂੰ ਸ਼ਰਮਿੰਦਾ ਕਰੋਗੇ। ਕੀ ਤੁਸੀਂ ਸੱਚਮੁੱਚ ਮਹਿਸੂਸ ਕਰਦੇ ਹੋ ਕਿ ਵੱਡਾ ਲਾਲ ਅਜਗਰ ਘਿਰਣਾਪੂਰਣ ਹੈ? ਕੀ ਤੁਸੀਂ ਸੱਚਮੁੱਚ ਮਹਿਸੂਸ ਕਰਦੇ ਹੋ ਕਿ ਇਹ ਰਾਜ ਦੇ ਰਾਜਾ ਦਾ ਦੁਸ਼ਮਣ ਹੈ? ਕੀ ਤੁਹਾਨੂੰ ਅਸਲ ਵਿੱਚ ਇਹ ਨਿਹਚਾ ਹੈ ਕਿ ਤੁਸੀਂ ਮੇਰੇ ਲਈ ਅਦਭੁੱਤ ਗਵਾਹੀ ਦੇ ਸਕਦੇ ਹੋ? ਕੀ ਤੁਹਾਨੂੰ ਅਸਲ ਵਿੱਚ ਭਰੋਸਾ ਹੈ ਕਿ ਤੁਸੀਂ ਵੱਡੇ ਲਾਲ ਅਜਗਰ ਨੂੰ ਹਰਾ ਸਕਦੇ ਹੋ? ਇਹੀ ਉਹ ਚੀਜ਼ ਹੈ ਜੋ ਮੈਂ ਤੁਹਾਡੇ ਕੋਲੋਂ ਮੰਗਦਾ ਹਾਂ; ਮੈਂ ਤੁਹਾਡੇ ਤੋਂ ਇਹੀ ਚਾਹੁੰਦਾ ਹਾਂ ਕਿ ਤੁਸੀਂ ਇਸ ਕਦਮ ’ਤੇ ਪਹੁੰਚਣ ਦੇ ਯੋਗ ਹੋਵੋ। ਕੀ ਤੁਸੀਂ ਇਹ ਕਰ ਸਕੋਗੇ? ਕੀ ਤੁਹਾਨੂੰ ਨਿਹਚਾ ਹੈ ਕਿ ਤੁਸੀਂ ਇਹ ਪ੍ਰਾਪਤ ਕਰ ਸਕੋਗੇ? ਮਨੁੱਖ ਠੀਕ ਠੀਕ ਕੀ ਕਰਨ ਦੇ ਸਮਰੱਥ ਹਨ? ਇਸ ਦੀ ਬਜਾਏ ਕੀ ਇਹ ਨਹੀਂ ਹੈ ਕਿ ਮੈਂ ਇਸ ਨੂੰ ਖੁਦ ਕਰਾਂ? ਮੈਂ ਕਿਉਂ ਕਹਿੰਦਾ ਹਾਂ ਕਿ ਮੈਂ ਵਿਅਕਤੀਗਤ ਤੌਰ ਤੇ ਉਸ ਸਥਾਨ ’ਤੇ ਹੇਠਾਂ ਉਤਰਿਆਂ ਹਾਂ ਜਿੱਥੇ ਲੋਕ ਜੰਗ ਵਿੱਚ ਸ਼ਾਮਲ ਹੋ ਗਏ ਹਨ? ਮੈਂ ਤੁਹਾਡੀ ਨਿਹਚਾ ਚਾਹੁੰਦਾ ਹਾਂ, ਤੁਹਾਡੇ ਕੰਮ ਨਹੀਂ। ਮਨੁੱਖ ਸਿੱਧੇ ਤਰੀਕੇ ਨਾਲ ਮੇਰੇ ਵਚਨਾਂ ਨੂੰ ਸਵੀਕਾਰ ਕਰਨ ਦੇ ਅਸਮਰਥ ਹਨ, ਅਤੇ ਇਸ ਦੀ ਬਜਾਏ ਉਹ ਉਨ੍ਹਾਂ ’ਤੇ ਬਸ ਪਾਸਿਓਂ ਨਜ਼ਰ ਮਾਰਦੇ ਹਨ। ਕੀ ਇਸ ਨਾਲ ਤੁਹਾਨੂੰ ਆਪਣੇ ਟੀਚੇ ਪ੍ਰਾਪਤ ਕਰਨ ਵਿੱਚ ਮਦਦ ਮਿਲੀ ਹੈ? ਕੀ ਤੁਸੀਂ ਇਸ ਤਰੀਕੇ ਨਾਲ ਮੈਨੂੰ ਜਾਣ ਸਕੇ ਹੋ? ਈਮਾਨਦਾਰੀ ਨਾਲ ਕਹਾਂ, ਤਾਂ ਧਰਤੀ ਦੇ ਮਨੁੱਖਾਂ ਵਿੱਚ, ਕੋਈ ਵੀ ਸਿੱਧਾ ਮੇਰੇ ਨਾਲ ਨਜ਼ਰਾਂ ਮਿਲਾਉਣ ਦੇ ਸਮਰੱਥ ਨਹੀਂ ਹੈ, ਅਤੇ ਕੋਈ ਵੀ ਮੇਰੇ ਵਚਨਾਂ ਦਾ ਪਵਿੱਤਰ ਅਤੇ ਸ਼ੁੱਧ ਅਰਥ ਪ੍ਰਾਪਤ ਕਰਨ ਦੇ ਕਾਬਿਲ ਨਹੀਂ ਹੈ। ਇਸ ਲਈ ਮੈਂ, ਆਪਣੇ ਟੀਚਿਆਂ ਨੂੰ ਹਾਸਲ ਕਰਨ ਅਤੇ ਮਨੁੱਖਾਂ ਦੇ ਦਿਲਾਂ ਵਿੱਚ ਆਪਣਾ ਸੱਚਾ ਸਰੂਪ ਸਥਾਪਿਤ ਕਰਨ ਲਈ, ਧਰਤੀ ’ਤੇ ਇੱਕ ਬੇਮਿਸਾਲ ਪਰਿਯੋਜਨਾ ਨੂੰ ਸ਼ੁਰੂ ਕੀਤਾ ਹੈ। ਇਸ ਤਰੀਕੇ ਨਾਲ, ਮੈਂ ਉਸ ਯੁਗ ਦਾ ਅੰਤ ਕਰਾਂਗਾ ਜਿਸ ਵਿੱਚ ਧਾਰਣਾਵਾਂ ਲੋਕਾਂ ਦੇ ਉੱਪਰ ਹਾਵੀ ਹੋ ਜਾਂਦੀਆਂ ਹਨ।

ਅੱਜ, ਮੈਂ ਨਾ ਸਿਰਫ਼ ਵੱਡੇ ਲਾਲ ਅਜਗਰ ਦੀ ਕੌਮ ’ਤੇ ਉੱਤਰ ਰਿਹਾ ਹਾਂ, ਮੈਂ ਸਮੁੱਚੇ ਬ੍ਰਹਿਮੰਡ ਦਾ ਸਾਹਮਣਾ ਕਰਨ ਲਈ ਵੀ ਮੁੜ ਰਿਹਾ ਹਾਂ, ਜਿਸ ਨਾਲ ਸਮੁੱਚਾ ਸਵਰਗ (ਅਕਾਸ਼) ਕੰਬ ਰਿਹਾ ਹੈ। ਕੀ ਕਿਤੇ ਵੀ ਕੋਈ ਅਜਿਹਾ ਸਥਾਨ ਹੈ ਜੋ ਮੇਰੇ ਨਿਆਂ ਤੋਂ ਹੋ ਕੇ ਨਹੀਂ ਲੰਘਦਾ ਹੈ? ਕੀ ਕੋਈ ਅਜਿਹਾ ਸਥਾਨ ਹੈ ਜੋ ਮੇਰੇ ਦੁਆਰਾ ਹੇਠਾਂ ਭੇਜੀਆਂ ਜਾਂਦੀਆਂ ਆਫ਼ਤਾਂ ਤਹਿਤ ਨਹੀਂ ਆਉਂਦਾ ਹੈ? ਮੈਂ ਜਿੱਥੇ ਕਿਤੇ ਵੀ ਜਾਂਦਾ ਹਾਂ, ਮੈਂ ਹਰ ਕਿਸਮ ਦੇ “ਤਬਾਹੀ (ਨਾਸ) ਦੇ ਬੀਜਾਂ” ਨੂੰ ਖਿਲਾਰ ਦਿੰਦਾ ਹਾਂ। ਇਹ ਮੇਰੇ ਕੰਮ ਕਰਨ ਦੇ ਤਰੀਕਿਆਂ ਵਿੱਚੋਂ ਇੱਕ ਹੈ, ਅਤੇ ਇਹ ਬੇਸ਼ੱਕ ਮਨੁੱਖਜਾਤੀ ਲਈ ਮੁਕਤੀ ਦਾ ਇੱਕ ਕੰਮ ਹੈ, ਅਤੇ ਜੋ ਮੈਂ ਉਸ ਨੂੰ ਦਿੰਦਾ ਹਾਂ ਉਹ ਵੀ ਇੱਕ ਕਿਸਮ ਦਾ ਪਿਆਰ ਹੈ। ਮੈਂ ਚਾਹੁੰਦਾ ਹਾਂ ਕਿ ਵੱਧ ਤੋਂ ਵੱਧ ਲੋਕ ਮੇਰੇ ਬਾਰੇ ਜਾਣਨ ਅਤੇ ਮੈਨੂੰ ਦੇਖਣ ਦੇ ਯੋਗ ਹੋਣ, ਅਤੇ ਇਸ ਤਰ੍ਹਾਂ, ਉਸ ਪਰਮੇਸ਼ੁਰ ਦਾ ਆਦਰ ਕਰਨ ਲਈ ਆਉਣ ਜਿਸ ਨੂੰ ਉਹ ਇੰਨੇ ਸਾਲਾਂ ਤੋਂ ਦੇਖ ਨਹੀਂ ਸਕੇ ਹਨ, ਪਰ ਜੋ, ਅੱਜ, ਅਸਲੀ ਹੈ। ਮੈਂ ਸੰਸਾਰ ਦੀ ਸਿਰਜਣਾ ਕਿਉਂ ਕੀਤੀ? ਮਨੁੱਖਾਂ ਦੇ ਭ੍ਰਿਸ਼ਟ ਹੋ ਜਾਣ ਤੋਂ ਬਾਅਦ ਵੀ, ਮੈਂ ਉਨ੍ਹਾਂ ਨੂੰ ਪੂਰੀ ਤਰ੍ਹਾਂ ਨਾਲ ਨਾਸ ਕਿਉਂ ਨਹੀਂ ਕੀਤਾ? ਕਿਸ ਵਜ੍ਹਾ ਕਰਕੇ ਸਮੁੱਚੀ ਮਨੁੱਖਜਾਤੀ ਆਫ਼ਤਾਂ ਦਰਮਿਆਨ ਜੀਵਨ ਬਤੀਤ ਕਰਦੀ ਹੈ? ਮੇਰੇ ਖੁਦ ਦੇਹਧਾਰਣ ਕਰਨ ਦਾ ਕੀ ਉਦੇਸ਼ ਸੀ? ਜਦੋਂ ਮੈਂ ਆਪਣਾ ਕੰਮ ਕਰ ਰਿਹਾ ਹੁੰਦਾ ਹਾਂ, ਤਾਂ ਮਨੁੱਖਜਾਤੀ ਨਾ ਸਿਰਫ਼ ਕੌੜੇ ਦਾ, ਸਗੋਂ ਮਿੱਠੇ ਦਾ ਸੁਆਦ ਵੀ ਜਾਣਦੀ ਹੈ । ਸੰਸਾਰ ਦੇ ਸਾਰੇ ਲੋਕਾਂ ਵਿੱਚੋਂ ਕੌਣ ਮੇਰੀ ਕਿਰਪਾ ਅੰਦਰ ਨਹੀਂ ਰਹਿੰਦਾ ਹੈ? ਜੇ ਮੈਂ ਮਨੁੱਖਾਂ ਨੂੰ ਭੌਤਿਕ ਬਰਕਤਾਂ ਨਾ ਬਖਸ਼ੀਆਂ ਹੁੰਦੀਆਂ, ਤਾਂ ਸੰਸਾਰ ਵਿੱਚ ਕੌਣ ਇੰਨਾ ਅਨੰਦ ਮਾਣਨ ਦੇ ਯੋਗ ਹੋਇਆ ਹੁੰਦਾ? ਕੀ ਇਹ ਹੋ ਸਕਦਾ ਹੈ ਕਿ ਤੁਹਾਨੂੰ ਮੇਰੇ ਲੋਕਾਂ ਵਜੋਂ ਆਪਣਾ ਸਥਾਨ ਲੈਣ ਦੀ ਆਗਿਆ ਦੇਣਾ ਇੱਕ ਅਸੀਸ ਹੈ? ਜੇ ਤੁਸੀਂ ਮੇਰੇ ਲੋਕ ਨਾ ਹੁੰਦੇ, ਪਰ ਸਗੋਂ ਸੇਵਕ ਹੁੰਦੇ, ਤਾਂ ਕੀ ਤੁਸੀਂ ਮੇਰੀਆਂ ਬਰਕਤਾਂ ਅੰਦਰ ਨਾ ਰਹਿ ਰਹੇ ਹੁੰਦੇ? ਤੁਹਾਡੇ ਵਿੱਚੋਂ ਕੋਈ ਵੀ ਮੇਰੇ ਵਚਨਾਂ ਦੇ ਮੂਲ ਨੂੰ ਸਮਝਣ ਦੇ ਸਮਰੱਥ ਨਹੀਂ ਹੈ। ਮਨੁੱਖਜਾਤੀ—ਉਨ੍ਹਾਂ ਉਪਾਧੀਆਂ ਜੋ ਮੈਂ ਉਨ੍ਹਾਂ ਨੂੰ ਪ੍ਰਦਾਨ ਕੀਤੀਆਂ ਹਨ ਨੂੰ ਸੰਭਾਲ ਕੇ ਰੱਖਣ ਤੋਂ ਕਿਤੇ ਦੂਰ, ਉਨ੍ਹਾਂ ਵਿੱਚੋਂ ਬਹੁਤੇ, “ਸੇਵਕ” ਦੀ ਉਪਾਧੀ ਦੇ ਕਾਰਣ ਆਪਣੇ ਦਿਲਾਂ ਵਿੱਚ ਨਾਰਾਜ਼ਗੀ ਪਾਲ ਕੇ ਰੱਖਦੇ ਹਨ, ਅਤੇ ਬਹੁਤ ਸਾਰੇ, “ਮੇਰੇ ਲੋਕ” (ਮੇਰੀ ਪਰਜਾ) ਉਪਾਧੀ ਦੇ ਕਾਰਣ ਆਪਣੇ ਦਿਲਾਂ ਵਿੱਚ ਮੇਰੇ ਲਈ ਪਿਆਰ ਪੈਦਾ ਕਰ ਲੈਂਦੇ ਹਨ। ਕਿਸੇ ਨੂੰ ਵੀ ਮੈਨੂੰ ਮੂਰਖ ਬਣਾਉਣ ਦੀ ਕੋਸ਼ਿਸ਼ ਨਹੀਂ ਕਰਨੀ ਚਾਹੀਦੀ; ਮੇਰੀਆਂ ਅੱਖਾਂ ਸਭ ਦੇਖਦੀਆਂ ਹਨ! ਤੁਹਾਡੇ ਵਿੱਚੋਂ ਕੌਣ ਆਪਣੀ ਇੱਛਾ ਨਾਲ ਪ੍ਰਾਪਤ ਕਰਦਾ ਹੈ, ਤੁਹਾਡੇ ਵਿੱਚੋਂ ਕੌਣ ਪੂਰਣ ਆਗਿਆਕਾਰਤਾ ਪ੍ਰਦਾਨ ਕਰਦਾ ਹੈ? ਜੇ ਰਾਜ ਦੀ ਸਲਾਮੀ ਨਹੀਂ ਗੂੰਜਦੀ, ਤਾਂ ਕੀ ਤੁਸੀਂ ਅੰਤ ਤਕ ਪੂਰੀ ਤਰ੍ਹਾਂ ਅਧੀਨਤਾ ਸਵੀਕਾਰ ਕਰਨ ਦੇ ਯੋਗ ਹੁੰਦੇ? ਮਨੁੱਖ ਕੀ ਕਰਨ ਅਤੇ ਕੀ ਸੋਚਣ ਦੇ ਸਮਰੱਥ ਹਨ, ਅਤੇ ਉਹ ਕਿੰਨੀ ਦੂਰ ਤਕ ਜਾਣ ਦੇ ਯੋਗ ਹਨ—ਇਹ ਸਭ ਕੁਝ ਬਹੁਤ ਪਹਿਲਾਂ ਹੀ ਨਿਰਧਾਰਤ ਕਰ ਦਿੱਤਾ ਗਿਆ ਸੀ।

ਬਹੁਤ ਸਾਰੇ ਲੋਕ ਮੇਰੇ ਮੁੱਖ ਦੇ ਚਾਨਣ ਵਿੱਚ ਮੇਰੀ ਬਲਦੀ ਅੱਗ ਨੂੰ ਪ੍ਰਵਾਨ ਕਰਦੇ ਹਨ। ਬਹੁਤ ਸਾਰੇ ਲੋਕ, ਮੇਰੇ ਉਤਸ਼ਾਹ ਤੋਂ ਪ੍ਰੇਰਿਤ ਹੋ ਕੇ, ਤਲਾਸ਼ ਵਿੱਚ ਤੇਜ਼ੀ ਨਾਲ ਅੱਗੇ ਨਿਕਲਣ ਲਈ ਖੁਦ ਨੂੰ ਉਕਸਾਉਂਦੇ ਹਨ। ਜਦੋਂ ਸ਼ਤਾਨ ਦੀਆਂ ਸ਼ਕਤੀਆਂ ਮੇਰੇ ਲੋਕਾਂ ’ਤੇ ਹਮਲਾ ਕਰਦੀਆਂ ਹਨ, ਤਾਂ ਮੈਂ ਉਨ੍ਹਾਂ ਨੂੰ ਮਾਰ ਭਜਾਉਣ ਲਈ ਉੱਥੇ ਮੌਜੂਦ ਰਹਿੰਦਾ ਹਾਂ; ਜਦੋਂ ਸ਼ਤਾਨ ਦੀਆਂ ਸਾਜਸ਼ਾਂ ਉਨ੍ਹਾਂ ਦੇ ਜੀਵਨ ਵਿੱਚ ਤਬਾਹੀ ਲਿਆਉਂਦੀਆਂ ਹਨ, ਤਾਂ ਮੈਂ ਉਨ੍ਹਾਂ ਨੂੰ ਆਸਾਨੀ ਨਾਲ ਹਰਾ ਕੇ ਭਜਾ ਦਿੰਦਾ ਹਾਂ, ਅਤੇ ਉਹ ਇੱਕ ਵਾਰ ਜਾ ਕੇ ਕਦੇ ਵਾਪਸ ਨਹੀਂ ਆਉਂਦੀਆਂ। ਧਰਤੀ ’ਤੇ, ਸਾਰੇ ਕਿਸਮ ਦੀਆਂ ਦੁਸ਼ਟ ਆਤਮਾਵਾਂ ਹਮੇਸ਼ਾ ਅਰਾਮ ਕਰਨ ਲਈ ਇੱਕ ਸਥਾਨ ਦੀ ਖੋਜ ਵਿੱਚ ਲੱਗੀਆਂ ਰਹਿੰਦੀਆਂ ਹਨ, ਅਤੇ ਉਹ ਲਗਾਤਾਰ ਮਨੁੱਖੀ ਲਾਸ਼ਾਂ ਦੀ ਖੋਜ ਕਰ ਰਹੀਆਂ ਹਨ ਜਿਨ੍ਹਾਂ ਨੂੰ ਖਾਇਆ ਜਾ ਸਕੇ। ਮੇਰੇ ਲੋਕੋ (ਮੇਰੀ ਪਰਜਾ)! ਤੁਹਾਡੇ ਲਈ ਮੇਰੀ ਦੇਖਭਾਲ ਅਤੇ ਸੁਰੱਖਿਆ ਅੰਦਰ ਰਹਿਣਾ ਜ਼ਰੂਰੀ ਹੈ। ਕਦੇ ਵਿਭਚਾਰੀ ਨਾ ਬਣੋ! ਕਦੇ ਵੀ ਬਿਨਾਂ ਸੋਚੇ ਸਮਝੇ ਵਰਤਾਉ ਨਾ ਕਰੋ! ਤੈਨੂੰ ਮੇਰੇ ਘਰ ਵਿੱਚ ਆਪਣੀ ਵਫ਼ਾਦਾਰੀ ਪੇਸ਼ ਕਰਨੀ ਚਾਹੀਦੀ ਹੈ, ਅਤੇ ਸਿਰਫ਼ ਵਫ਼ਾਦਾਰੀ ਨਾਲ ਹੀ ਤੂੰ ਸ਼ਤਾਨ ਦੀ ਚਾਲਬਾਜ਼ੀ ਵਿਰੁੱਧ ਪਲਟ ਕੇ ਵਾਰ ਕਰ ਸਕਦਾ ਹੈਂ। ਕਿਸੇ ਵੀ ਹਾਲਾਤ ਵਿੱਚ ਤੈਨੂੰ ਅਤੀਤ ਵਿੱਚ ਕੀਤੇ ਵਿਵਹਾਰ ਵਾਂਗ ਵਿਵਹਾਰ ਨਹੀਂ ਕਰਨਾ ਚਾਹੀਦਾ, ਮੇਰੇ ਸਾਹਮਣੇ ਕੁਝ ਹੋਰ ਕਰਨਾ ਅਤੇ ਮੇਰੀ ਪਿੱਠ ਪਿੱਛੇ ਕੁਝ ਹੋਰ; ਜੇ ਤੂੰ ਇਸ ਤਰ੍ਹਾਂ ਕਰਦਾ ਹੈਂ, ਤਾਂ ਤੂੰ ਪਹਿਲਾਂ ਹੀ ਛੁਟਕਾਰੇ ਤੋਂ ਬਾਹਰ ਹੋ ਗਿਆ ਹੈਂ। ਕੀ ਮੈਂ ਇਸ ਤਰ੍ਹਾਂ ਦੇ ਕਾਫ਼ੀ ਜ਼ਿਆਦਾ ਵਚਨ ਨਹੀਂ ਕਹੇ ਹਨ? ਇਹ ਬਿਲਕੁਲ ਉਂਝ ਦਾ ਹੀ ਹੈ ਕਿਉਂਕਿ ਮਨੁੱਖ ਦਾ ਪੁਰਾਣਾ ਸੁਭਾਅ ਅਸਾਧ (ਲਾਇਲਾਜ) ਹੈ ਜਿਸ ਦੇ ਬਾਰੇ ਮੈਨੂੰ ਲੋਕਾਂ ਨੂੰ ਵਾਰ-ਵਾਰ ਚੇਤੇ ਕਰਾਉਣਾ ਪਿਆ ਹੈ। ਮੇਰੀਆਂ ਗੱਲਾਂ ਤੋਂ ਅੱਕ ਨਾ ਜਾਣਾ! ਇਹ ਸਭ ਜੋ ਮੈਂ ਕਹਿੰਦਾ ਹਾਂ ਉਹ ਤੁਹਾਡੇ ਨਸੀਬ ਨੂੰ ਯਕੀਨੀ ਬਣਾਉਣ ਲਈ ਹੈ! ਜੋ ਸ਼ਤਾਨ ਨੂੰ ਚਾਹੀਦਾ ਹੈ ਉਹ ਨਿਸ਼ਚਿਤ ਤੌਰ ਤੇ ਇੱਕ ਗੰਦਾ ਅਤੇ ਮਲੀਨ ਸਥਾਨ ਹੈ; ਤੁਸੀਂ ਛੁਟਕਾਰਾ ਪਾਉਣ ਲਈ ਜਿੰਨੇ ਜ਼ਿਆਦਾ ਨਾਉਮੀਦ ਹੁੰਦੇ ਹੋ ਅਤੇ ਤੁਸੀਂ ਜਿੰਨੇ ਜ਼ਿਆਦਾ ਵਿਭਚਾਰੀ ਹੁੰਦੇ ਹੋ, ਸੰਜਮ ਦੇ ਅਧੀਨ ਹੋਣ ਤੋਂ ਮਨ੍ਹਾ ਕਰਦੇ ਹੋ, ਤਾਂ ਉੰਨੀਆਂ ਹੀ ਅਸ਼ੁੱਧ ਆਤਮਾਵਾਂ ਤੁਹਾਡੇ ਅੰਦਰ ਘੁਸਪੈਠ ਕਰਨ ਲਈ ਕਿਸੇ ਵੀ ਮੌਕੇ ਦਾ ਲਾਭ ਉਠਾਉਣਗੀਆਂ। ਜੇ ਤੁਸੀਂ ਇੱਕ ਵਾਰ ਇਸ ਸਥਿਤੀ ਵਿੱਚ ਆ ਜਾਂਦੇ ਹੋ, ਤਾਂ ਤੁਹਾਡੀ ਵਫ਼ਾਦਾਰੀ ਹੋਰ ਕੁਝ ਨਹੀਂ ਸਗੋਂ ਵਿਹਲੀ ਬਕਵਾਸ ਹੈ, ਇਸ ਵਿੱਚ ਕੋਈ ਵੀ ਅਸਲੀਅਤ ਨਹੀਂ ਬਚੀ ਹੈ, ਅਸ਼ੁੱਧ ਆਤਮਾਵਾਂ ਤੁਹਾਡੇ ਸੰਕਲਪ ਨੂੰ ਖਾ ਜਾਣਗੀਆਂ ਅਤੇ ਇਸ ਨੂੰ ਮੇਰੇ ਕੰਮ ਵਿੱਚ ਵਿਘਨ ਪਾਉਣ ਲਈ ਇਸਤੇਮਾਲ ਕਰਨ ਵਾਸਤੇ ਅਣਆਗਿਆਕਾਰਤਾ ਅਤੇ ਸ਼ਤਾਨੀ ਸਾਜਸ਼ਾਂ ਵਿੱਚ ਬਦਲ ਦੇਣਗੀਆਂ। ਉਸ ਤੋਂ ਬਾਅਦ, ਤੁਸੀਂ ਕਿਸੇ ਵੀ ਸਮੇਂ ਮੇਰੇ ਦੁਆਰਾ ਮਾਰੇ ਜਾ ਸਕਦੇ ਹੋ। ਕੋਈ ਵੀ ਇਸ ਸਥਿਤੀ ਦੀ ਗੰਭੀਰਤਾ ਨੂੰ ਨਹੀਂ ਸਮਝਦਾ; ਸਾਰੇ ਲੋਕ ਜੋ ਸੁਣਦੇ ਹਨ ਉਸ ਨੂੰ ਬਸ ਅਣਸੁਣਿਆ ਕਰ ਦਿੰਦੇ ਹਨ, ਅਤੇ ਥੋੜ੍ਹੀ ਜਿਹੀ ਸਾਵਧਾਨੀ ਵੀ ਨਹੀਂ ਵਰਤਦੇ। ਜੋ ਕੁਝ ਅਤੀਤ ਵਿੱਚ ਕੀਤਾ ਗਿਆ ਸੀ ਮੈਂ ਉਸ ਨੂੰ ਯਾਦ ਨਹੀਂ ਕਰਦਾ ਹਾਂ; ਕੀ ਤੂੰ ਅਜੇ ਵੀ ਮੇਰੇ ਵੱਲੋਂ ਉਡੀਕ ਕਰ ਰਿਹਾ ਹੈਂ ਕਿ ਮੈਂ ਇੱਕ ਵਾਰ ਫਿਰ ਸਭ ਕੁਝ “ਭੁੱਲ ਕੇ” ਤੇਰੇ ਪ੍ਰਤੀ ਉਦਾਰ ਹੋ ਜਾਵਾਂ? ਹਾਲਾਂਕਿ ਮਨੁੱਖਾਂ ਨੇ ਮੇਰਾ ਵਿਰੋਧ ਕੀਤਾ ਹੈ, ਫਿਰ ਵੀ ਮੈਂ ਉਨ੍ਹਾਂ ਵਿਰੁੱਧ ਆਪਣੇ ਮਨ ਵਿੱਚ ਕੁਝ ਨਹੀਂ ਰੱਖਾਂਗਾ, ਕਿਉਂਕਿ ਉਨ੍ਹਾਂ ਦਾ ਰੁਤਬਾ ਬਹੁਤ ਛੋਟਾ ਹੈ, ਅਤੇ ਇਸ ਲਈ ਮੈਂ ਉਨ੍ਹਾਂ ਤੋਂ ਜ਼ਿਆਦਾ ਮੰਗ ਨਹੀਂ ਕਰਦਾ। ਮੈਂ ਸਿਰਫ਼ ਇਹ ਚਾਹੁੰਦਾ ਹਾਂ ਕਿ ਉਹ ਵਿਭਚਾਰੀ ਨਾ ਬਣਨ, ਅਤੇ ਉਹ ਸੰਜਮ ਲਈ ਖੁਦ ਨੂੰ ਸੌਂਪ ਦੇਣ। ਨਿਸ਼ਚਿਤ ਤੌਰ ਤੇ ਇਸ ਇੱਕ ਨਿਰਦੇਸ਼ ਨੂੰ ਪੂਰਾ ਕਰਨਾ ਤੇਰੀ ਸਮਰੱਥਾ ਤੋਂ ਬਾਹਰ ਨਹੀਂ ਹੈ, ਕੀ ਇਹ ਹੈ? ਜ਼ਿਆਦਾਤਰ ਲੋਕ ਮੇਰੀ ਉਡੀਕ ਕਰ ਰਹੇ ਹਨ ਕਿ ਮੈਂ ਹੋਰ ਜ਼ਿਆਦਾ ਰਹੱਸਾਂ ਨੂੰ ਪਰਗਟ ਕਰਾਂ ਤਾਂ ਕਿ ਉਹ ਆਪਣੀਆਂ ਅੱਖਾਂ ਨੂੰ ਅਨੰਦ ਦੇ ਸਕਣ। ਪਰ, ਜੇ ਤੂੰ ਸਵਰਗ ਦੇ ਸਾਰੇ ਰਹੱਸਾਂ ਨੂੰ ਸਮਝ ਵੀ ਜਾਵੇਂ, ਤਾਂ ਵੀ ਤੂੰ ਉਸ ਗਿਆਨ ਨਾਲ ਕੀ ਕਰ ਸਕਦਾ ਹੈਂ? ਕੀ ਇਸ ਨਾਲ ਮੇਰੇ ਲਈ ਤੇਰਾ ਪਿਆਰ ਵਧੇਗਾ? ਕੀ ਇਸ ਨਾਲ ਮੇਰੇ ਪ੍ਰਤੀ ਤੇਰਾ ਪਿਆਰ ਜਾਗ੍ਰਿਤ ਹੋਏਗਾ? ਮੈਂ ਮਨੁੱਖਾਂ ਨੂੰ ਘੱਟ ਕਰਕੇ ਨਹੀਂ ਆਂਕਦਾ, ਨਾ ਹੀ ਮੈਂ ਉਨ੍ਹਾਂ ਬਾਰੇ ਆਸਾਨੀ ਨਾਲ ਕਿਸੇ ਫ਼ੈਸਲੇ ’ਤੇ ਪਹੁੰਚਦਾ ਹਾਂ। ਜੇ ਇਹ ਮਨੁੱਖ ਅਸਲ ਹਾਲਾਤ ਨਾ ਹੁੰਦੇ, ਤਾਂ ਮੈਂ ਕਦੇ ਵੀ ਇੰਨੀ ਲਾਪਰਵਾਹੀ ਨਾਲ ਉਨ੍ਹਾਂ ਦੇ ਮੱਥੇ ’ਤੇ ਅਜਿਹੇ ਨਾਂ-ਪੱਤਰ ਨਾ ਲਗਉਂਦਾ। ਅਤੀਤ ਬਾਰੇ ਫਿਰ ਸੋਚੋ: ਮੈਂ ਕਿੰਨੀ ਵਾਰ ਤੁਹਾਨੂੰ ਕਲੰਕਿਤ ਕੀਤਾ ਹੈ? ਮੈਂ ਕਿੰਨੀ ਵਾਰ ਤੁਹਾਨੂੰ ਘੱਟ ਕਰਕੇ ਆਂਕਿਆ ਹੈ? ਕਿੰਨੀ ਵਾਰ ਮੈਂ ਤੁਹਾਡੇ ਅਸਲ ਹਾਲਾਤ ’ਤੇ ਧਿਆਨ ਨਾ ਦਿੰਦੇ ਹੋਏ ਤੁਹਾਡੇ ’ਤੇ ਨਿਗਰਾਨੀ ਰੱਖੀ ਹੈ? ਕਿੰਨੀ ਵਾਰ ਮੇਰੀਆਂ ਬਾਣੀਆਂ ਤੁਹਾਨੂੰ ਪੂਰੇ ਦਿਲ ਨਾਲ ਜਿੱਤਣ ਵਿੱਚ ਨਾਕਾਮ ਰਹੀਆਂ ਹਨ? ਕਿੰਨੀ ਵਾਰ ਮੈਂ ਤੁਹਾਡੇ ਅੰਦਰ ਦੇ ਗਹਿਰੇ ਸੁਣਾਈ ਦੇਣ ਵਾਲੇ ਤਾਰ ਨੂੰ ਛੇੜੇ ਬਿਨਾਂ ਕੁਝ ਕਿਹਾ ਹੈ? ਤੁਹਾਡੇ ਵਿੱਚੋਂ ਕਿਸ ਨੇ ਇਸ ਗੱਲ ਤੋਂ ਬੇਹੱਦ ਡਰਦੇ ਹੋਏ ਕਿ ਮੈਂ ਤੁਹਾਨੂੰ ਅਥਾਹ-ਕੁੰਡ ਵਿੱਚ ਸੁੱਟ ਦਿਆਂਗਾ, ਬਿਨਾਂ ਡਰ ਦੇ ਅਤੇ ਕੰਬਦੇ ਹੋਏ ਮੇਰੇ ਵਚਨ ਪੜ੍ਹੇ ਹਨ? ਮੇਰੇ ਵਚਨਾਂ ਤੋਂ ਪਰਤਾਵੇ ਕੌਣ ਨਹੀਂ ਸਹਿਣ ਕਰਦਾ ਹੈ? ਮੇਰੀਆਂ ਬਾਣੀਆਂ ਵਿੱਚ ਇਖਤਿਆਰ ਵਾਸ ਕਰਦਾ ਹੈ, ਪਰ ਇਹ ਮਨੁੱਖਾਂ ’ਤੇ ਸਬੱਬੀ ਨਿਆਂ ਕਰਨ ਲਈ ਨਹੀਂ ਹੈ; ਉਸ ਦੀ ਬਜਾਏ, ਉਨ੍ਹਾਂ ਦੇ ਅਸਲ ਹਾਲਾਤ ਪ੍ਰਤੀ ਸਚੇਤ ਹੁੰਦੇ ਹੋਏ, ਮੈਂ ਲਗਾਤਾਰ ਉਨ੍ਹਾਂ ਸਾਹਮਣੇ ਆਪਣੇ ਵਚਨਾਂ ਵਿੱਚ ਸ਼ਾਮਲ ਅਰਥ ਦਾ ਪ੍ਰਗਟਾਵਾ ਕਰਦਾ ਹਾਂ। ਅਸਲ ਵਿੱਚ, ਕੀ ਕੋਈ ਮੇਰੇ ਵਚਨਾਂ ਦੀ ਸਰਬ ਸ਼ਕਤੀਸ਼ਾਲੀ ਤਾਕਤ ਨੂੰ ਪਛਾਣਨ ਦੇ ਯੋਗ ਹੈ? ਕੀ ਕੋਈ ਹੈ ਜੋ ਉਸ ਸਭ ਤੋਂ ਸ਼ੁੱਧ ਸੋਨੇ ਨੂੰ ਪ੍ਰਾਪਤ ਕਰ ਸਕਦਾ ਹੈ ਜਿਸ ਨਾਲ ਮੇਰੇ ਵਚਨ ਬਣੇ ਹਨ? ਮੈਂ ਬਸ ਕਿੰਨੇ ਵਚਨ ਕਹੇ ਹਨ? ਕੀ ਕਦੇ ਕਿਸੇ ਨੇ ਉਨ੍ਹਾਂ ਨੂੰ ਸੰਭਾਲ ਕੇ ਰੱਖਿਆ ਹੈ?

ਰਾਜ-ਗਾਨ

ਵੱਡੀ ਭੀੜ ਮੇਰੀ ਜੈ-ਜੈਕਾਰ ਕਰਦੀ ਹੈ, ਵੱਡੀ ਭੀੜ ਮੇਰੀ ਉਸਤਤ ਕਰਦੀ ਹੈ; ਹਰ ਮੁਖ ਇੱਕੋ-ਇੱਕ ਸੱਚੇ ਪਰਮੇਸ਼ੁਰ ਦਾ ਹੀ ਨਾਂਅ ਲੈਂਦਾ ਹੈ, ਸਭ ਲੋਕ ਮੇਰੇ ਕੰਮਾਂ ਨੂੰ ਵੇਖਣ ਲਈ ਆਪਣੀਆਂ ਅੱਖਾਂ ਚੁੱਕਦੇ ਹਨ। ਰਾਜ ਮਨੁੱਖੀ ਸੰਸਾਰ ਉੱਤੇ ਉਤਰਦਾ ਹੈ, ਮੇਰੀ ਸ਼ਖਸੀਅਤ ਭਰਪੂਰ ਅਤੇ ਦਿਆਲੂ ਹੈ। ਕੌਣ ਇਸ ਦਾ ਅਨੰਦ ਨਹੀਂ ਮਾਣੇਗਾ? ਕੌਣ ਖੁਸ਼ੀ ਨਾਲ ਨਹੀਂ ਨੱਚੇਗਾ? ਹੇ, ਸੀਯੋਨ! ਮੇਰਾ ਉਤਸਵ ਮਨਾਉਣ ਲਈ ਆਪਣਾ ਜਿੱਤ ਦਾ ਝੰਡਾ ਚੁੱਕ! ਮੇਰੇ ਪਵਿੱਤਰ ਨਾਮ ਨੂੰ ਫ਼ੈਲਾਉਣ ਲਈ ਆਪਣਾ ਜਿੱਤ ਦਾ ਗੀਤ ਗਾ! ਸਮੁੱਚੀ ਸ੍ਰਿਸ਼ਟੀ ਵਿੱਚ ਧਰਤੀ ਦੇ ਸਿਰਿਆਂ ਤੱਕ! ਆਪਣੇ ਆਪ ਨੂੰ ਸ਼ੁੱਧ ਕਰਨ ਲਈ ਛੇਤੀ ਕਰ ਕਿ ਸ਼ਾਇਦ ਤੈਨੂੰ ਮੇਰੇ ਲਈ ਭੇਟਾ ਬਣਾਇਆ ਜਾਵੇ! ਉਤਾਂਹ ਅਸਮਾਨ ਵਿਚਲੇ ਤਾਰਾ-ਮੰਡਲੋ! ਅੰਬਰ ਵਿੱਚ ਮੇਰੀ ਜ਼ਬਰਦਸਤ ਤਾਕਤ ਦਿਖਾਉਣ ਲਈ ਛੇਤੀ ਨਾਲ ਆਪੋ-ਆਪਣੀਆਂ ਥਾਂਵਾਂ ’ਤੇ ਵਾਪਸ ਪਹੁੰਚੋ! ਮੈਂ ਧਰਤੀ ’ਤੇ ਲੋਕਾਂ ਦੀਆਂ ਆਵਾਜ਼ਾਂ ਸੁਣਦਾ ਹਾਂ, ਜੋ ਆਪਣੇ ਬੇਅੰਤ ਪਿਆਰ ਅਤੇ ਸਤਿਕਾਰ ਨੂੰ ਗੀਤਾਂ ਰਾਹੀਂ ਵਰ੍ਹਾਉਂਦੇ ਹਨ! ਅੱਜ, ਜਦੋਂ ਸਾਰੀ ਸ੍ਰਿਸ਼ਟੀ ਵਿੱਚ ਜੀਵਨ ਮੁੜ ਆਇਆ ਹੈ, ਮੈਂ ਮਨੁੱਖੀ ਸੰਸਾਰ ਵਿੱਚ ਉਤਰਦਾ ਹਾਂ। ਇਸ ਪਲ, ਇਸੇ ਮੋੜ ’ਤੇ, ਸਾਰੇ ਫੁੱਲ ਅਤਿਅੰਤ ਭਰਪੂਰੀ ਵਿੱਚ ਖਿੜ ਗਏ ਹਨ, ਸਾਰੇ ਪੰਛੀ ਇਕਸੁਰ ਹੋ ਕੇ ਗਾਉਂਦੇ ਹਨ, ਸਭ ਚੀਜ਼ਾਂ ਅਨੰਦ ਨਾਲ ਸਰਾਬੋਰ ਹਨ! ਰਾਜ ਦੀ ਸਲਾਮੀ ਦੀ ਆਵਾਜ਼ ਵਿੱਚ, ਰਾਜ-ਗਾਨ ਦੀ ਗਰਜ ਵਿੱਚ ਮੂਲੋਂ ਨਾਸ ਹੋ ਚੁੱਕੇ, ਸ਼ਤਾਨ ਦਾ ਤਖਤਾ ਪਲਟ ਜਾਂਦਾ ਹੈ, ਜੋ ਫਿਰ ਕਦੇ ਨਹੀਂ ਉਭਰੇਗਾ!

ਧਰਤੀ ਉੱਤੇ ਉੱਠਣ ਅਤੇ ਵਿਰੋਧ ਕਰਨ ਦੀ ਹਿੰਮਤ ਕਿਸ ਵਿੱਚ ਹੈ? ਜਦੋਂ ਮੈਂ ਧਰਤੀ ਉੱਤੇ ਉਤਰਦਾ ਹਾਂ, ਮੈਂ ਅੱਗ ਦਾ ਸਾੜ ਲਿਆਉਂਦਾ ਹਾਂ, ਕ੍ਰੋਧ ਲਿਆਉਂਦਾ ਹਾਂ, ਹਰ ਪ੍ਰਕਾਰ ਦੀ ਤਬਾਹੀ ਲਿਆਉਂਦਾ ਹਾਂ। ਧਰਤੀ ਦੇ ਰਾਜ ਹੁਣ ਮੇਰਾ ਰਾਜ ਹਨ! ਬੱਦਲ ਅਸਮਾਨ ਵਿੱਚ ਕਲਾਬਾਜ਼ੀਆਂ ਕਰਦੇ ਤੇ ਲਹਿਰਾਉਂਦੇ ਹਨ; ਅਸਮਾਨ ਦੇ ਹੇਠਾਂ, ਝੀਲਾਂ ਤੇ ਦਰਿਆ ਠਾਠਾਂ ਮਾਰਦੇ ਅਤੇ ਖੁਸ਼ੀ ਨਾਲ ਜੋਸ਼ ਭਰੀ ਲੈਅ ਪੈਦਾ ਕਰਦੇ ਹਨ। ਆਰਾਮ ਕਰਦੇ ਜਾਨਵਰ ਆਪਣੀਆਂ ਗੁਫ਼ਾਵਾਂ ’ਚੋਂ ਬਾਹਰ ਨਿਕਲਦੇ ਹਨ, ਅਤੇ ਮੈਂ ਸਭ ਲੋਕਾਂ ਨੂੰ ਉਨ੍ਹਾਂ ਦੀ ਨੀਂਦ ਤੋਂ ਜਗਾਉਂਦਾ ਹਾਂ। ਲੋਕਾਂ ਦੀ ਵੱਡੀ ਭੀੜ ਜਿਸ ਦਿਨ ਦੀ ਉਡੀਕ ਵਿੱਚ ਸੀ, ਉਹ ਆਖਰ ਆ ਹੀ ਗਿਆ ਹੈ! ਉਹ ਮੇਰੇ ਲਈ ਸਭ ਤੋਂ ਸੁੰਦਰ ਗੀਤ ਗਾਉਂਦੇ ਹਨ!

ਇਸ ਖੂਬਸੂਰਤ ਪਲ, ਇਸ ਅਨੰਦਮਈ ਸਮੇਂ,

ਉਤਾਂਹ ਅਕਾਸ਼ਾਂ ’ਚ ਅਤੇ ਹੇਠਾਂ ਧਰਤੀ ’ਤੇ, ਉਸਤਤ ਦੀ ਧੂਮ ਹਰ ਜਗ੍ਹਾ ਹੈ। ਕੌਣ ਇਸ ਦੇ ਕਾਰਨ ਰੋਮਾਂਚਤ ਨਾ ਹੋਵੇਗਾ?

ਕਿਸ ਦਾ ਹਿਰਦਾ ਹਲਕਾ ਨਾ ਹੋਏਗਾ? ਇਸ ਦ੍ਰਿਸ਼ ’ਤੇ ਕੌਣ ਨਹੀਂ ਰੋਏਗਾ?

ਇਹ ਅਸਮਾਨ ਉਹ ਪੁਰਾਣਾ ਅਸਮਾਨ ਨਹੀਂ ਹੈ, ਇਹ ਹੁਣ ਰਾਜ ਦਾ ਅਸਮਾਨ ਹੈ।

ਧਰਤੀ ਵੀ ਨਹੀਂ ਹੈ ਹੁਣ ਪਹਿਲਾਂ ਵਾਲੀ, ਹੁਣ ਇਹ ਪਵਿੱਤਰ ਭੂਮੀ ਹੈ।

ਭਾਰੀ ਬਾਰਸ਼ ਦੇ ਲੰਘ ਜਾਣ ਤੋਂ ਬਾਅਦ, ਪੁਰਾਣਾ ਪਲੀਤ ਸੰਸਾਰ ਪੂਰੀ ਤਰ੍ਹਾਂ ਨਵਾਂ-ਨਰੋਇਆ ਬਣ ਗਿਆ ਹੈ।

ਪਹਾੜ ਬਦਲ ਰਹੇ ਹਨ ... ਪਾਣੀ ਬਦਲ ਰਹੇ ਹਨ ...

ਲੋਕ ਵੀ ਬਦਲ ਰਹੇ ਹਨ ... ਸਭ ਵਸਤਾਂ ਬਦਲ ਰਹੀਆਂ ਹਨ...।

ਐ, ਸ਼ਾਂਤ ਪਹਾੜੋ! ਉੱਠੋ ਅਤੇ ਮੇਰੇ ਲਈ ਨੱਚੋ!

ਐ, ਸ਼ਾਂਤ ਪਾਣੀਓ! ਖੁੱਲ੍ਹ ਕੇ ਵਗਦੇ ਰਹੋ!

ਸੁਪਨੇ ਦੇਖ ਰਹੇ ਮਨੁੱਖੋ! ਉੱਠ ਖੜ੍ਹੇ ਹੋਵੋ ਅਤੇ ਖੋਜ ਸ਼ੁਰੂ ਕਰੋ!

ਮੈਂ ਆਇਆ ਹਾਂ ... ਮੈਂ ਰਾਜਾ ਹਾਂ...।

ਸਾਰੀ ਮਨੁੱਖਜਾਤੀ ਆਪਣੀਆਂ ਅੱਖਾਂ ਨਾਲ ਮੇਰਾ ਚਿਹਰਾ ਵੇਖੇਗੀ, ਆਪਣੇ ਕੰਨਾਂ ਨਾਲ ਮੇਰੀ ਅਵਾਜ਼ ਸੁਣੇਗੀ,

ਆਪਣੇ ਲਈ ਜੀਵੇਗੀ ਰਾਜ ਦਾ ਜੀਵਨ...।

ਕਿੰਨਾ ਪਿਆਰਾ ... ਕਿੰਨਾ ਸੁੰਦਰ...।

ਯਾਦਗਾਰੀ ... ਅਭੁੱਲ...।

ਮੇਰੇ ਡਾਢੇ ਕ੍ਰੋਧ ਵਿੱਚ, ਵੱਡਾ ਲਾਲ ਅਜਗਰ ਹੱਥ-ਪੈਰ ਮਾਰਦਾ ਹੈ;

ਮੇਰੇ ਸ਼ਾਨਦਾਰ ਨਿਆਂ ਵਿੱਚ, ਸ਼ਤਾਨ ਆਪਣੇ ਅਸਲੀ ਰੂਪ ਦਿਖਾਉਂਦੇ ਹਨ;

ਮੇਰੇ ਕਠੋਰ ਵਚਨਾਂ ਕਰਕੇ, ਸਾਰੇ ਲੋਕ ਡੂੰਘੀ ਸ਼ਰਮ ਮਹਿਸੂਸ ਕਰਦੇ ਹਨ, ਅਤੇ ਉਨ੍ਹਾਂ ਕੋਲ ਲੁਕਣ ਲਈ ਕੋਈ ਥਾਂ ਨਹੀਂ।

ਉਹ ਬੀਤੇ ਨੂੰ ਯਾਦ ਕਰਦੇ ਹਨ, ਕਿਵੇਂ ਉਨ੍ਹਾਂ ਨੇ ਮੇਰਾ ਮਜ਼ਾਕ ਤੇ ਮਖੌਲ ਉਡਾਇਆ।

ਅਜਿਹਾ ਕੋਈ ਸਮਾਂ ਨਹੀਂ ਸੀ ਜਦੋਂ ਉਨ੍ਹਾਂ ਨੇ ਡੀਂਗਾਂ ਨਾ ਮਾਰੀਆਂ ਹੋਣ, ਕਦੇ ਉਹ ਸਮਾਂ ਨਹੀਂ ਸੀ ਜਦੋਂ ਉਨ੍ਹਾਂ ਨੇ ਮੈਨੂੰ ਲਲਕਾਰਿਆ ਨਾ ਹੋਵੇ।

ਅੱਜ, ਕੌਣ ਨਹੀਂ ਰੋਂਦਾ? ਕੌਣ ਪਛਤਾਵਾ ਨਹੀਂ ਕਰਦਾ?

ਸਮੁੱਚਾ ਬ੍ਰਹਿਮੰਡ ਵਿਰਲਾਪ ਨਾਲ ਭਰਪੂਰ ਹੈ ...

ਜੈਕਾਰਿਆਂ ਦੀਆਂ ਅਵਾਜ਼ਾਂ ਨਾਲ ਭਰਪੂਰ ... ਹਾਸਿਆਂ ਦੀਆਂ ਅਵਾਜ਼ਾਂ ਨਾਲ ਭਰਪੂਰ ਹੈ...।

ਲਾਜਵਾਬ ਅਨੰਦ ... ਜਿਸ ਦੇ ਬਰਾਬਰ ਕੁਝ ਨਹੀਂ...।

ਹਲਕੀ ਬਾਰਸ਼ ਦੀ ਤ੍ਰਿਪ ਤ੍ਰਿਪ ... ਫੜਫੜਾਉਂਦੀ ਬਰਫ਼ਬਾਰੀ ਦੇ ਵੱਡੇ-ਵੱਡੇ ਕਣ...।

ਲੋਕਾਂ ਦੇ ਅੰਦਰ, ਉਦਾਸੀ ਤੇ ਅਨੰਦ ਦਾ ਮੇਲ ... ਕੁਝ ਹਾਸਾ ...

ਕੁਝ ਸਿਸਕੀਆਂ ... ਅਤੇ ਕੁਝ ਜੈਕਾਰੇ...।

ਜਿਵੇਂ ਕਿ ਹਰ ਕੋਈ ਭੁੱਲ ਗਿਆ ਹੋਵੇ ... ਕੀ ਇਹ ਮੀਂਹ ਅਤੇ ਬੱਦਲਾਂ ਨਾਲ ਭਰਪੂਰ ਬਸੰਤ ਹੈ,

ਜਾਂ ਖਿੜੇ ਹੋਏ ਫੁੱਲਾਂ ਨਾਲ ਭਰਪੂਰ ਗਰਮੀ, ਭਰਪੂਰ ਉਪਜ ਵਾਲੀ ਪਤਝੜ ਹੈ,

ਜਾਂ ਫੇਰ ਕੱਕਰ ਅਤੇ ਬਰਫ਼ ਵਾਲੀ ਸੀਤ ਠੰਡ, ਕੋਈ ਨਹੀਂ ਜਾਣਦਾ...।

ਅਸਮਾਨ ’ਚ ਲਹਿਰਾਉਂਦੇ ਬੱਦਲ, ਧਰਤੀ ’ਤੇ ਸਮੁੰਦਰਾਂ ਦੀ ਗੂੰਜ।

ਬਾਹਵਾਂ ਹਿਲਾ ਕੇ ਨੱਚਦੇ ਪੁੱਤਰ ... ਪੈਰਾਂ ਨੂੰ ਥਿੜਕਾਉਂਦੇ ਨੱਚਦੇ ਲੋਕ...।

ਦੂਤ ਆਪਣਾ ਕੰਮ ਕਰ ਰਹੇ ਹਨ ... ਦੂਤ ਚਰਵਾਹੀ ਕਰ ਰਹੇ ਹਨ...।

ਧਰਤੀ ਉੱਤੇ ਲੋਕਾਂ ਦੀ ਚਹਿਲ-ਪਹਿਲ ਹੈ, ਅਤੇ ਧਰਤੀ ਉੱਤੇ ਸਭ ਵਸਤਾਂ ਵੱਧ ਰਹੀਆਂ ਹਨ।

ਜਦੋਂ ਪੂਰਬ ਵਿੱਚ ਬਿਜਲੀ ਚਮਕਦੀ ਹੈ, ਜੋ ਕਿ ਨਿਸ਼ਚਿਤ ਰੂਪ ਵਿੱਚ ਉਹ ਪਲ ਵੀ ਹੁੰਦਾ ਹੈ ਜਦੋਂ ਮੈਂ ਮੇਰੇ ਵਚਨ ਬੋਲਣਾ ਸ਼ੁਰੂ ਕਰਦਾ ਹਾਂ—ਜਿਸ ਪਲ ਬਿਜਲੀ ਚਮਕਦੀ ਹੈ, ਤਾਂ ਸਮੁੱਚਾ ਅਕਾਸ਼ ਪ੍ਰਕਾਸ਼ਮਾਨ ਹੋ ਜਾਂਦਾ ਹੈ, ਅਤੇ ਸਾਰੇ ਤਾਰਿਆਂ ਵਿੱਚ ਇੱਕ ਰੂਪਾਂਤਰਣ ਹੋ ਜਾਂਦਾ ਹੈ। ਸਮੁੱਚੀ ਮਨੁੱਖਜਾਤੀ ਅਜਿਹੀ ਹੋ ਜਾਂਦੀ ਹੈ ਜਿਵੇਂ ਕਿ ਇਸ ਨੂੰ ਸੁਲਝਾ ਦਿੱਤਾ ਗਿਆ ਹੋਵੇ। ਪੂਰਬ ਤੋਂ ਬਿਜਲੀ ਦੀ ਕਿਰਣ ਹੇਠਾਂ, ਸਮੁੱਚੀ ਮਨੁੱਖਜਾਤੀ ਨੂੰ ਇਸ ਦੇ ਮੂਲ ਰੂਪ ਵਿੱਚ ਪਰਗਟ ਕੀਤਾ ਜਾਂਦਾ ਹੈ, ਚੁੰਧਿਆਈਆਂ ਅੱਖਾਂ, ਕੀ ਕਰਨਾ ਹੈ ਉਸ ਬਾਰੇ ਨਿਸ਼ਚਿਤ ਨਹੀਂ, ਅਤੇ ਆਪਣੀ ਕਰੂਪ ਸ਼ਕਲ ਨੂੰ ਕਿਵੇਂ ਛੁਪਾਉਣਾ ਹੈ ਇਸ ਬਾਰੇ ਤਾਂ ਬਿਲਕੁਲ ਹੀ ਪਤਾ ਨਹੀਂ। ਉਹ ਉਨ੍ਹਾਂ ਪਸ਼ੂਆਂ ਵਰਗੇ ਵੀ ਹਨ ਜੋ ਮੇਰੇ ਚਾਨਣ ਤੋਂ ਦੂਰ ਭੱਜ ਕੇ ਪਹਾੜੀ ਗੁਫ਼ਾਵਾਂ ਵਿੱਚ ਪਨਾਹ ਲੈਂਦੇ ਹਨ—ਫਿਰ ਵੀ ਉਨ੍ਹਾਂ ਵਿੱਚੋਂ ਇੱਕ ਨੂੰ ਵੀ ਮੇਰੇ ਚਾਨਣ ਦੇ ਅੰਦਰੋਂ ਮਿਟਾਇਆ ਨਹੀਂ ਜਾ ਸਕਦਾ। ਸਾਰੇ ਮਨੁੱਖ ਹੈਰਾਨ ਹਨ, ਸਾਰੇ ਉਡੀਕ ਰਹੇ ਹਨ, ਸਾਰੇ ਦੇਖ ਰਹੇ ਹਨ; ਮੇਰੇ ਚਾਨਣ ਦੀ ਆਮਦ ਦੇ ਨਾਲ ਹੀ, ਸਾਰੇ ਉਸ ਦਿਨ ਦੀ ਖੁਸ਼ੀ ਮਨਾਉਂਦੇ ਹਨ ਜਿਸ ਦਿਨ ਉਹ ਪੈਦਾ ਹੋਏ ਸਨ, ਅਤੇ ਉਸੇ ਤਰ੍ਹਾਂ ਸਾਰੇ ਉਸ ਦਿਨ ਨੂੰ ਕੋਸਦੇ ਹਨ ਜਦੋਂ ਉਹ ਪੈਦਾ ਹੋਏ ਸਨ। ਆਪਾ-ਵਿਰੋਧੀ ਭਾਵਨਾਵਾਂ ਨੂੰ ਵਿਅਕਤ ਕਰਨਾ ਅਸੰਭਵ ਹੈ; ਆਤਮ-ਸਜ਼ਾ ਦੇ ਹੰਝੂ ਨਦੀਆਂ ਦਾ ਰੂਪ ਲੈ ਲੈਂਦੇ ਹਨ, ਅਤੇ ਤੇਜ਼ ਵਹਾਅ ਵਿੱਚ ਵਹਿ ਜਾਂਦੇ ਹਨ ਅਤੇ ਇੱਕ ਪਲ ਵਿੱਚ ਹੀ ਬਿਨਾਂ ਕੋਈ ਨਿਸ਼ਾਨ ਛੱਡਿਆਂ ਚਲੇ ਜਾਂਦੇ ਹਨ। ਇੱਕ ਵਾਰ ਫਿਰ, ਮੇਰਾ ਦਿਨ ਸਮੁੱਚੀ ਮਨੁੱਖਜਾਤੀ ਦੇ ਨੇੜੇ ਆ ਰਿਹਾ ਹੈ, ਇੱਕ ਵਾਰ ਫਿਰ, ਮਨੁੱਖਜਾਤੀ ਨੂੰ ਇੱਕ ਹੋਰ ਨਵੀਂ ਸ਼ਰੂਆਤ ਦਿੰਦੇ ਹੋਏ, ਮਨੁੱਖਜਾਤੀ ਨੂੰ ਜਗਾ ਰਿਹਾ ਹੈ। ਮੇਰਾ ਦਿਲ ਧੜਕਦਾ ਹੈ ਅਤੇ, ਮੇਰੇ ਦਿਲ ਦੀ ਧੜਕਣ ਦੀ ਲੈਅ ਦਾ ਪਿੱਛਾ ਕਰਦੇ ਹੋਏ, ਪਹਾੜ ਅਨੰਦ ਵਿੱਚ ਛਾਲਾਂ ਮਾਰਦੇ ਹਨ, ਪਾਣੀ ਖੁਸ਼ੀ ਨਾਲ ਨੱਚਦੇ ਹਨ, ਅਤੇ ਲਹਿਰਾਂ ਲੈਅ ਵਿੱਚ ਚਟਾਨੀ ਭਿੱਤੀਆਂ ਨਾਲ ਟਕਰਾਉਂਦੀਆਂ ਹਨ। ਮੇਰੇ ਮਨ ਵਿੱਚ ਜੋ ਹੈ ਉਸਨੂੰ ਵਿਅਕਤ ਕਰਨਾ ਮੁਸ਼ਕਲ ਹੈ। ਮੈਂ ਚਾਹੁੰਦਾ ਹਾਂ ਕਿ ਸਾਰੀਆਂ ਮਲੀਨ ਚੀਜ਼ਾਂ ਮੇਰੇ ਘੂਰਣ ਨਾਲ ਸੜ ਕੇ ਸੁਆਹ ਹੋ ਜਾਣ; ਮੈਂ ਚਾਹੁੰਦਾ ਹਾਂ ਕਿ ਅਵੱਗਿਆ ਦੇ ਸਾਰੇ ਪੁੱਤਰ ਮੇਰੀਆਂ ਨਜਰਾਂ ਤੋਂ ਦੂਰ ਹੋ ਜਾਣ, ਅਤੇ ਮੁੜ ਕੇ ਕਦੇ ਹੋਂਦ ਵਿੱਚ ਨਾ ਆਉਣ। ਮੈਂ ਨਾ ਸਿਰਫ਼ ਵੱਡੇ ਲਾਲ ਅਜਗਰ ਦੀ ਰਿਹਾਇਸ਼ ਦੇ ਸਥਾਨ ਵਿੱਚ ਇੱਕ ਨਵੀਂ ਸ਼ੁਰੂਆਤ ਕੀਤੀ ਹੈ, ਸਗੋਂ ਮੈਂ ਸੰਸਾਰ ਵਿੱਚ ਇੱਕ ਨਵੇਂ ਕੰਮ ਦੀ ਸ਼ੁਰੂਆਤ ਵੀ ਕੀਤੀ ਹੈ। ਛੇਤੀ ਹੀ, ਧਰਤੀ ਦੇ ਰਾਜ ਮੇਰੇ ਰਾਜ ਬਣ ਜਾਣਗੇ; ਛੇਤੀ ਹੀ ਧਰਤੀ ਦੇ ਰਾਜ, ਮੇਰੇ ਰਾਜ ਦੇ ਕਾਰਣ ਹਮੇਸ਼ਾ ਲਈ ਖਤਮ ਹੋ ਜਾਣਗੇ, ਕਿਉਂਕਿ ਮੈਂ ਪਹਿਲਾਂ ਹੀ ਜਿੱਤ ਪ੍ਰਾਪਤ ਕਰ ਲਈ ਹੈ, ਕਿਉਂਕਿ ਮੈਂ ਜੇਤੂ ਵਜੋਂ ਪਰਤਿਆਂ ਹਾਂ। ਧਰਤੀ ’ਤੇ ਮੇਰੇ ਰਾਜ ਨੂੰ ਖਤਮ ਕਰਨ ਦੀ ਉਮੀਦ ਕਰਦੇ ਹੋਏ, ਵੱਡੇ ਲਾਲ ਅਜਗਰ ਨੇ ਮੇਰੀ ਯੋਜਨਾ ਵਿੱਚ ਵਿਘਨ ਪਾਉਣ ਲਈ ਹਰੇਕ ਸੰਭਵ ਸਾਧਨ ਦੀ ਵਰਤੋਂ ਕਰ ਲਈ ਹੈ, ਪਰ ਕੀ ਮੈਂ ਉਸ ਦੀਆਂ ਧੋਖੇਬਾਜ਼ੀ ਭਰੀਆਂ ਸਾਜਸ਼ਾਂ ਕਾਰਣ ਨਿਰਾਸ਼ ਹੋ ਸਕਦਾ ਹਾਂ? ਕੀ ਉਸ ਦੀਆਂ ਧਮਕੀਆਂ ਮੈਨੂੰ ਇੰਨਾ ਭੈਭੀਤ ਕਰ ਸਕਦੀਆਂ ਹਨ ਕਿ ਮੈਂ ਆਪਣਾ ਆਤਮ ਵਿਸ਼ਵਾਸ ਗੁਆ ਦਿਆਂ? ਸਵਰਗ ਜਾਂ ਧਰਤੀ ਵਿੱਚ ਕਦੇ ਵੀ ਇੱਕ ਵੀ ਅਜਿਹਾ ਪ੍ਰਾਣੀ ਨਹੀਂ ਰਿਹਾ ਹੈ ਜਿਸ ਨੂੰ ਮੈਂ ਆਪਣੀ ਹਥੇਲੀ ’ਤੇ ਨਹੀਂ ਉਕੇਰਿਆ ਹੈ; ਵੱਡੇ ਲਾਲ ਅਜਗਰ ਦੇ ਸੰਬੰਧ ਵਿੱਚ ਇਹ ਗੱਲ ਕਿੰਨੀ ਜ਼ਿਆਦਾ ਸੱਚ ਹੈ, ਇਹ ਯੰਤਰ ਜੋ ਮੇਰੇ ਲਈ ਇਸਤੇਮਾਲ ਦੀ ਵਸਤੂ ਵਜੋਂ ਕੰਮ ਕਰਦਾ ਹੈ? ਕੀ ਉਹ ਮੇਰੇ ਹੱਥਾਂ ਵਿੱਚ ਚਲਾਕੀ ਨਾਲ ਇਸਤੇਮਾਲ ਕੀਤੇ ਜਾਣ ਵਾਲੀ ਇੱਕ ਵਸਤੂ ਨਹੀਂ ਹੈ?

ਮਨੁੱਖੀ ਸੰਸਾਰ ਵਿੱਚ ਮੇਰੇ ਦੇਹਧਾਰਣ ਦੌਰਾਨ, ਮਨੁੱਖਜਾਤੀ, ਮੇਰੀ ਰਹਿਨੁਮਾਈ ਹੇਠ, ਅਣਜਾਣੇ ਵਿੱਚ ਹੀ ਇਸ ਦਿਨ ਤਕ ਪਹੁੰਚੀ ਹੈ ਅਤੇ ਅਣਜਾਣੇ ਵਿੱਚ ਹੀ ਮੈਨੂੰ ਜਾਣ ਗਈ ਹੈ। ਪਰ, ਜਿੱਥੇ ਤਕ ਇਸ ਦੀ ਗੱਲ ਹੈ ਕਿ ਜੋ ਮਾਰਗ ਸਾਹਮਣੇ ਹੈ ਉਸ ਉੱਪਰ ਕਿਵੇਂ ਚੱਲਣਾ ਹੈ, ਤਾਂ ਕਿਸੇ ਨੂੰ ਕੋਈ ਅਹਿਸਾਸ ਨਹੀਂ ਹੈ, ਕੋਈ ਨਹੀਂ ਜਾਣਦਾ—ਅਤੇ ਇਹ ਮਾਰਗ ਕਿਸ ਦਿਸ਼ਾ ਵਿੱਚ ਲਿਜਾਏਗਾ ਕਿਸੇ ਕੋਲ ਇਸ ਦਾ ਸੁਰਾਗ ਹੋਣਾ ਤਾਂ ਦੂਰ ਦੀ ਗੱਲ ਰਹੀ। ਜਿਸ ਉੱਤੇ ਸਰਬਸ਼ਕਤੀਮਾਨ ਨਿਗਰਾਨੀ ਰੱਖੇਗਾ ਸਿਰਫ਼ ਉਹੀ ਮਾਰਗ ਦੇ ਅੰਤ ਤਕ ਚੱਲ ਸਕਣ ਦੇ ਸਮਰੱਥ ਹੋਏਗਾ; ਸਿਰਫ਼ ਪੂਰਬ ਵਿੱਚ ਚਮਕਦੀ ਬਿਜਲੀ ਦੀ ਰਹਿਨੁਮਾਈ ਨਾਲ ਹੀ ਕੋਈ ਮੇਰੇ ਰਾਜ ਵੱਲ ਲਿਜਾਣ ਵਾਲੀ ਦਹਿਲੀਜ਼ ਨੂੰ ਪਾਰ ਕਰਨ ਦੇ ਸਮਰੱਥ ਹੋਏਗਾ। ਮਨੁੱਖਾਂ ਦਰਮਿਆਨ, ਕਦੇ ਕੋਈ ਅਜਿਹਾ ਨਹੀਂ ਰਿਹਾ ਜਿਸ ਨੇ ਮੇਰਾ ਸਰੂਪ ਦੇਖਿਆ ਹੋਏ, ਜਿਸ ਨੇ ਪੂਰਬ ਦੀ ਚਮਕਦੀ ਬਿਜਲੀ ਨੂੰ ਦੇਖਿਆ ਹੋਏ; ਅਜਿਹਾ ਕੋਈ ਹੋਣਾ ਤਾਂ ਦੂਰ ਦੀ ਗੱਲ ਰਹੀ ਜਿਸ ਨੇ ਮੇਰੇ ਸਿੰਘਾਸਨ ਤੋਂ ਬਾਣੀਆਂ (ਆਵਾਜ਼ਾਂ) ਸੁਣੀਆਂ ਹੋਣ। ਦਰਅਸਲ, ਪ੍ਰਾਚੀਨ ਕਾਲ ਤੋਂ, ਕੋਈ ਵੀ ਮਨੁੱਖ ਮੇਰੀ ਸ਼ਖਸੀਅਤ ਦੇ ਸਿੱਧੇ ਸੰਪਰਕ ਵਿੱਚ ਨਹੀਂ ਆਇਆ ਹੈ; ਸਿਰਫ਼ ਅੱਜ, ਜਦੋਂ ਮੈਂ ਸੰਸਾਰ ਵਿੱਚ ਆ ਚੁੱਕਿਆ ਹਾਂ, ਮਨੁੱਖਾਂ ਕੋਲ ਮੈਨੂੰ ਦੇਖਣ ਦਾ ਮੌਕਾ ਹੈ। ਪਰ ਹੁਣ ਵੀ, ਮਨੁੱਖ ਮੈਨੂੰ ਜਾਣਦੇ ਨਹੀਂ ਹਨ, ਉਹ ਬਸ ਮੇਰੇ ਸਰੂਪ ਨੂੰ ਦੇਖਦੇ ਹਨ ਅਤੇ ਸਿਰਫ਼ ਮੇਰੀ ਆਵਾਜ਼ ਸੁਣਦੇ ਹਨ, ਪਰ ਇਹ ਨਹੀਂ ਸਮਝਦੇ ਕਿ ਮੇਰੇ ਵਚਨ ਦਾ ਕੀ ਅਰਥ ਹੈ। ਸਾਰੇ ਮਨੁੱਖ ਇਸੇ ਤਰ੍ਹਾਂ ਦੇ ਹਨ, ਮੇਰੇ ਲੋਕਾਂ ਵਿੱਚੋਂ ਇੱਕ ਹੋਣ ਦੇ ਨਾਤੇ, ਕੀ ਜਦੋਂ ਤੁਸੀਂ ਮੇਰਾ ਸਰੂਪ (ਚਿਹਰਾ) ਦੇਖਦੇ ਹੋ, ਤਾਂ ਕੀ ਤੁਸੀਂ ਬਹੁਤ ਜ਼ਿਆਦਾ ਮਾਣ ਮਹਿਸੂਸ ਨਹੀਂ ਕਰਦੇ ਹੋ? ਅਤੇ ਕੀ ਤੁਸੀਂ ਬਹੁਤ ਜ਼ਿਆਦਾ ਸ਼ਰਮਿੰਦਗੀ ਮਹਿਸੂਸ ਨਹੀਂ ਕਰਦੇ ਹੋ ਕਿਉਂਕਿ ਤੁਸੀਂ ਮੈਨੂੰ ਜਾਣਦੇ ਨਹੀਂ ਹੋ? ਮੈਂ ਮਨੁੱਖਾਂ ਦਰਮਿਆਨ ਚੱਲਦਾ ਫਿਰਦਾ ਹਾਂ ਅਤੇ ਮਨੁੱਖਾਂ ਦਰਮਿਆਨ ਰਹਿੰਦਾ ਹਾਂ, ਕਿਉਂਕਿ ਮੈਂ ਦੇਹ ਬਣ ਗਿਆ ਹਾਂ ਅਤੇ ਮੈਂ ਮਨੁੱਖੀ ਸੰਸਾਰ ਵਿੱਚ ਆ ਗਿਆ ਹਾਂ। ਮੇਰਾ ਉਦੇਸ਼ ਮਨੁੱਖਜਾਤੀ ਨੂੰ ਸਿਰਫ਼ ਮੇਰੇ ਦੇਹ ਦੀ ਦੇਖਭਾਲ ਕਰਨ ਦੇ ਯੋਗ ਬਣਾਉਣਾ ਨਹੀਂ ਹੈ; ਜ਼ਿਆਦਾ ਮਹੱਤਵਪੂਰਣ ਰੂਪ ਵਿੱਚ, ਮਨੁੱਖਜਾਤੀ ਨੂੰ ਮੈਨੂੰ ਜਾਣਨ ਦੇ ਸਮਰੱਥ ਬਣਾਉਣ ਲਈ ਹੈ। ਇਸ ਤੋਂ ਇਲਾਵਾ, ਮੈਂ ਆਪਣੇ ਦੇਹਧਾਰੀ ਸਰੀਰ ਰਾਹੀਂ ਮਨੁੱਖਜਾਤੀ ਨੂੰ ਉਸ ਦੇ ਪਾਪਾਂ ਲਈ ਦੋਸ਼ੀ ਠਹਿਰਾਵਾਂਗਾ; ਮੈਂ, ਆਪਣੇ ਦੇਹਧਾਰੀ ਸਰੀਰ ਰਾਹੀਂ, ਵੱਡੇ ਲਾਲ ਅਜਗਰ ਨੂੰ ਹਰਾਵਾਂਗਾ ਅਤੇ ਇਸ ਦੀ ਗੁਫ਼ਾ ਨੂੰ ਜੜ੍ਹੋਂ ਖਤਮ ਕਰ ਦਿਆਂਗਾ।

ਹਾਲਾਂਕਿ ਧਰਤੀ ’ਤੇ ਵਸੇ ਹੋਏ ਮਨੁੱਖ ਤਾਰਿਆਂ ਵਾਂਗ ਅਣਗਿਣਤ ਹਨ, ਪਰ ਫਿਰ ਵੀ ਮੈਂ ਉਨ੍ਹਾਂ ਸਾਰਿਆਂ ਨੂੰ ਬਹੁਤ ਚੰਗੀ ਤਰ੍ਹਾਂ ਜਾਣਦਾ ਹਾਂ। ਅਤੇ, ਹਾਲਾਂਕਿ ਅਜਿਹੇ ਮਨੁੱਖ ਜੋ ਮੇਰੇ ਨਾਲ “ਪਿਆਰ” ਕਰਦੇ ਹਨ ਉਹ ਵੀ ਸਮੁੰਦਰ ਵਿਚਲੇ ਰੇਤ ਦੇ ਕਣਾਂ ਵਾਂਗ ਅਣਗਿਣਤ ਹਨ, ਪਰ ਮੈਂ ਸਿਰਫ਼ ਥੋੜ੍ਹੇ ਜਿਹੇ ਲੋਕਾਂ ਨੂੰ ਹੀ ਚੁਣਦਾ ਹਾਂ: ਸਿਰਫ਼ ਉਹ ਜੋ ਚਮਕਦੇ ਹੋਏ ਚਾਨਣ ਦਾ ਪਿੱਛਾ ਕਰਦੇ ਹਨ, ਜੋ ਉਨ੍ਹਾਂ ਤੋਂ ਅਲੱਗ ਹਨ ਜੋ ਮੈਨੂੰ “ਪਿਆਰ” ਕਰਦੇ ਹਨ। ਮੈਂ ਮਨੁੱਖ ਬਾਰੇ ਵੱਧ ਅੰਦਾਜ਼ਾ ਨਹੀਂ ਲਗਾਉਂਦਾ ਹਾਂ, ਅਤੇ ਨਾ ਹੀ ਉਸਨੂੰ ਘੱਟ ਕਰਕੇ ਆਂਕਦਾ ਹਾਂ; ਸਗੋਂ, ਮੈਂ ਮਨੁੱਖ ਦੇ ਕੁਦਰਤੀ ਗੁਣਾਂ ਅਨੁਸਾਰ ਹੀ ਉਸ ਤੋਂ ਮੰਗ ਕਰਦਾ ਹਾਂ, ਅਤੇ ਇਸ ਲਈ ਮੈਂ ਅਜਿਹੇ ਵਿਅਕਤੀ ਦੀ ਮੰਗ ਕਰਦਾ ਹਾਂ ਜੋ ਈਮਾਨਦਾਰੀ ਨਾਲ ਮੇਰੀ ਖੋਜ ਕਰਦਾ ਹੈ, ਇਸ ਤਰ੍ਹਾਂ ਮੈਂ ਲੋਕਾਂ ਨੂੰ ਚੁਣਨ ਦੇ ਆਪਣੇ ਟੀਚੇ ਨੂੰ ਪ੍ਰਾਪਤ ਕਰ ਸਕਦਾ ਹਾਂ। ਪਹਾੜਾਂ ਵਿੱਚ ਬੇਹਿਸਾਬ ਜੰਗਲੀ ਜਾਨਵਰ ਹਨ, ਪਰ ਉਹ ਸਾਰੇ ਮੇਰੇ ਸਾਹਮਣੇ ਭੇਡ ਦੇ ਵਾਂਗ ਪਾਲਤੂ ਹਨ; ਸਮੁੰਦਰ ਦੀਆਂ ਲਹਿਰਾਂ ਹੇਠ ਕਲਪਨਾ ਤੋਂ ਪਰੇ (ਅਥਾਹ) ਰਹੱਸ ਛੁਪੇ ਹੋਏ ਹਨ, ਪਰ ਉਹ ਧਰਤੀ ਦੀ ਸਤਹਿ ਦੀਆਂ ਸਾਰੀਆਂ ਚੀਜ਼ਾਂ ਵਾਂਗ ਹੀ ਮੇਰੇ ਸਾਹਮਣੇ ਸਪਸ਼ਟ ਰੂਪ ਵਿੱਚ ਆਪਣੇ ਆਪ ਨੂੰ ਪੇਸ਼ ਕਰਦੇ ਹਨ; ਉੱਪਰ ਅਕਾਸ਼ ਵਿੱਚ ਅਜਿਹੇ ਖੇਤਰ ਹਨ ਜਿੱਥੇ ਮਨੁੱਖ ਕਦੇ ਨਹੀਂ ਪਹੁੰਚ ਸਕਦਾ, ਫਿਰ ਵੀ ਮੈਂ ਉਨ੍ਹਾਂ ਅਗੰਮ ਖੇਤਰਾਂ ਵਿੱਚ ਆਜ਼ਾਦੀ ਨਾਲ ਚੱਲਦਾ-ਫਿਰਦਾ ਹਾਂ। ਮਨੁੱਖ ਨੇ ਚਾਨਣ ਵਿੱਚ ਕਦੇ ਮੈਨੂੰ ਨਹੀਂ ਪਛਾਣਿਆ ਹੈ, ਪਰ ਮੈਨੂੰ ਹਨੇਰੇ ਦੀ ਦੁਨੀਆ ਵਿੱਚ ਹੀ ਦੇਖਿਆ ਹੈ। ਕੀ ਤੁਸੀਂ ਅੱਜ ਇਸੇ ਸਥਿਤੀ ਵਿੱਚ ਨਹੀਂ ਹੋ? ਇਹ ਵੱਡੇ ਲਾਲ ਅਜਗਰ ਦੇ ਉਪੱਦਰੀ ਵਿਵਹਾਰ ਦੀ ਚਰਮ ਸੀਮਾ ਦਾ ਸਮਾਂ ਸੀ ਜਦੋਂ ਮੈਂ ਆਪਣੇ ਕੰਮ ਨੂੰ ਕਰਨ ਲਈ ਬਾਕਾਇਦਾ ਦੇਹ ਧਾਰਣ ਕੀਤਾ। ਜਦੋਂ ਵੱਡੇ ਲਾਲ ਅਜਗਰ ਨੇ ਪਹਿਲੀ ਵਾਰ ਆਪਣਾ ਅਸਲੀ ਰੂਪ ਪਰਗਟ ਕੀਤਾ, ਤਾਂ ਮੈਂ ਆਪਣੇ ਨਾਂਅ ਦੀ ਗਵਾਹੀ ਦਿੱਤੀ ਸੀ। ਜਦੋਂ ਮੈਂ ਮਨੁੱਖਜਾਤੀ ਦੇ ਰਾਹ ’ਤੇ ਚੱਲਦਾ-ਫਿਰਦਾ ਸੀ, ਤਾਂ ਵੀ ਇੱਕ ਵੀ ਪ੍ਰਾਣੀ, ਇੱਕ ਵੀ ਵਿਅਕਤੀ ਤ੍ਰਾਹ ਕੇ ਨਹੀਂ ਜਾਗਿਆ ਸੀ, ਅਤੇ ਇਸ ਲਈ ਜਦੋਂ ਮੈਂ ਦੇਹਧਾਰਣ ਦੇ ਰੂਪ ਵਿੱਚ ਮਨੁੱਖੀ ਸੰਸਾਰ ਵਿੱਚ ਆਇਆ, ਤਾਂ ਕਿਸੇ ਨੂੰ ਵੀ ਪਤਾ ਨਹੀਂ ਲੱਗਿਆ। ਪਰ, ਜਦੋਂ ਆਪਣੇ ਦੇਹਧਾਰੀ ਦੇਹ ਵਿੱਚ, ਮੈਂ ਆਪਣਾ ਕੰਮ ਕਰਨਾ ਸ਼ੁਰੂ ਕੀਤਾ, ਤਾਂ ਮਨੁੱਖਜਾਤੀ ਜਾਗ ਗਈ ਅਤੇ ਮੇਰੀ ਗਰਜਦੀ ਹੋਈ (ਬੁਲੰਦ) ਆਵਾਜ਼ ਨਾਲ ਆਪਣੇ ਸੁਪਨਿਆਂ ਤੋਂ ਤ੍ਰਾਹ ਕੇ ਬਾਹਰ ਆ ਗਈ, ਅਤੇ ਇਸ ਪਲ ਤੋਂ, ਇਸ ਨੇ ਮੇਰੀ ਰਹਿਨੁਮਾਈ ਅਧੀਨ ਆਪਣਾ ਜੀਵਨ ਸ਼ੁਰੂ ਕੀਤਾ। ਮੇਰੇ ਲੋਕਾਂ ਦਰਮਿਆਨ, ਮੈਂ ਇੱਕ ਵਾਰ ਫਿਰ ਨਵਾਂ ਕੰਮ ਸ਼ੁਰੂ ਕੀਤਾ। ਇਹ ਕਹਿਣਾ ਕਿ ਧਰਤੀ ’ਤੇ ਮੇਰਾ ਕੰਮ ਖਤਮ ਨਹੀਂ ਹੋਇਆ ਹੈ, ਇਹ ਦਿਖਾਉਣ ਲਈ ਕਾਫ਼ੀ ਹੈ ਕਿ ਮੇਰੇ ਲੋਕ ਜਿਨ੍ਹਾਂ ਬਾਰੇ ਮੈਂ ਗੱਲ ਕੀਤੀ ਉਹ ਨਹੀਂ ਜਿਨ੍ਹਾਂ ਨੂੰ ਮੈਂ ਆਪਣੇ ਮਨ ਵਿੱਚ ਚਾਹੁੰਦਾ ਹਾਂ, ਪਰ, ਫਿਰ ਵੀ, ਮੈਂ ਉਨ੍ਹਾਂ ਵਿੱਚੋਂ ਕੁਝ ਨੂੰ ਚੁਣਦਾ ਹਾਂ। ਇਸ ਤੋਂ ਇਹ ਸਪਸ਼ਟ ਹੋ ਜਾਂਦਾ ਹੈ ਕਿ ਮੈਂ ਅਜਿਹਾ ਨਾ ਸਿਰਫ਼ ਆਪਣੇ ਲੋਕਾਂ ਨੂੰ ਦੇਹਧਾਰੀ ਪਰਮੇਸ਼ੁਰ ਨੂੰ ਜਾਣਨ ਦੇ ਸਮਰੱਥ ਬਣਾਉਣ ਲਈ ਕਰਦਾ ਹਾਂ, ਸਗੋਂ ਉਨ੍ਹਾਂ ਨੂੰ ਸ਼ੁੱਧ ਕਰਨ ਲਈ ਵੀ ਕਰਦਾ ਹਾਂ। ਮੇਰੇ ਪ੍ਰਬੰਧਕੀ ਹੁਕਮਾਂ ਦੀ ਸਖਤੀ ਦੇ ਕਾਰਣ, ਲੋਕਾਂ ਦਾ ਇੱਕ ਬਹੁਤ ਵੱਡਾ ਹਿੱਸਾ ਅਜੇ ਵੀ ਮੇਰੇ ਦੁਆਰਾ ਕੱਢੇ ਜਾਣ ਦੇ ਖਤਰੇ ਵਿੱਚ ਹੈ। ਜਦੋਂ ਤਕ ਤੁਸੀਂ ਖੁਦ ਨਾਲ ਨਿਪਟਣ ਲਈ, ਆਪਣੇ ਸਰੀਰ ਨੂੰ ਵੱਸ ਵਿੱਚ ਲਿਆਉਣ ਲਈ ਹਰ ਤਰ੍ਹਾਂ ਦੀ ਕੋਸ਼ਿਸ਼ ਨਹੀਂ ਕਰਦੇ ਹੋ—ਜਦੋਂ ਤਕ ਤੁਸੀਂ ਅਜਿਹਾ ਨਹੀਂ ਕਰਦੇ ਹੋ, ਉਦੋਂ ਤਕ ਤੁਸੀਂ ਨਿਸ਼ਚਿਤ ਤੌਰ ਤੇ, ਨਰਕ ਵਿੱਚ ਸੁੱਟੇ ਜਾਣ ਲਈ, ਇੱਕ ਅਜਿਹੀ ਵਸਤੂ ਬਣੋਗੇ ਜਿਸ ਨੂੰ ਮੈਂ ਘਿਰਣਾ ਕਰਦਾ ਹਾਂ ਅਤੇ ਅਸਵੀਕਾਰ ਕਰਦਾ ਹਾਂ, ਜਿਵੇਂ ਕਿ ਪੌਲੁਸ ਨੇ ਸਿੱਧਿਆਂ ਮੇਰੇ ਹੱਥੋਂ ਤਾੜਨਾ ਪ੍ਰਾਪਤ ਕੀਤੀ ਸੀ, ਜਿਸ ਤੋਂ ਬਚਣ ਦਾ ਕੋਈ ਰਾਹ ਨਹੀਂ ਸੀ। ਕੀ ਤੂੰ ਮੇਰੇ ਵਚਨਾਂ ਤੋਂ ਕੁਝ ਲੱਭਿਆ ਹੈ? ਪਹਿਲਾਂ ਵਾਂਗ, ਮੇਰਾ ਇਰਾਦਾ ਕਲੀਸਿਯਾ ਨੂੰ ਸ਼ੁੱਧ ਕਰਨ ਦਾ ਹੈ, ਉਨ੍ਹਾਂ ਨੂੰ ਲੋਕਾਂ ਨੂੰ ਸ਼ੁੱਧ ਕਰਨਾ ਜਾਰੀ ਰੱਖਣ ਦਾ ਹੈ ਜਿਨ੍ਹਾਂ ਦੀ ਮੈਨੂੰ ਲੋੜ ਹੈ, ਕਿਉਂਕਿ ਮੈਂ ਖੁਦ ਪਰਮੇਸ਼ੁਰ ਹਾਂ, ਜੋ ਸਭ ਤੋਂ ਪਵਿੱਤਰ ਅਤੇ ਬੇਦਾਗ਼ ਹੈ। ਮੈਂ ਆਪਣੇ ਹੈਕਲ ਨੂੰ ਨਾ ਸਿਰਫ਼ ਸਤਰੰਗੀ ਪੀਂਘ ਦੇ ਰੰਗਾਂ ਨਾਲ ਰੰਗ-ਬਰੰਗਾ ਬਣਾਵਾਂਗਾ, ਸਗੋਂ ਬਾਹਰੀ ਸਜਾਵਟ ਨਾਲ ਮੇਲ ਖਾਂਦੀ ਅੰਦਰੂਨੀ ਸਜਾਵਟ ਨਾਲ, ਬੇਦਾਗ਼ ਢੰਗ ਨਾਲ ਸਾਫ਼-ਸੁਥਰਾ ਵੀ ਬਣਾਵਾਂਗਾ। ਮੇਰੀ ਮੌਜੂਦਗੀ ਵਿੱਚ, ਤੁਹਾਨੂੰ, ਸਾਰਿਆਂ ਨੂੰ ਇਸ ਗੱਲ ’ਤੇ ਫਿਰ ਵਿਚਾਰ ਕਰਨਾ ਚਾਹੀਦਾ ਹੈ ਕਿ ਤੁਸੀਂ ਅਤੀਤ ਵਿੱਚ ਕੀ ਕੀਤਾ ਹੈ, ਅਤੇ ਫ਼ੈਸਲਾ ਕਰਨਾ ਚਾਹੀਦਾ ਹੈ ਕਿ ਅੱਜ ਤੁਸੀਂ ਮੇਰੇ ਮਨ ਵਿੱਚ ਪੂਰਣ ਸੰਤੁਸ਼ਟੀ ਪ੍ਰਦਾਨ ਕਰਨ ਲਈ ਸੰਕਲਪ ਲੈ ਸਕਦੇ ਹੋ ਜਾਂ ਨਹੀਂ।

ਸਿਰਫ਼ ਇੰਨਾ ਹੀ ਨਹੀਂ ਹੈ ਕਿ ਮਨੁੱਖ ਮੇਰੇ ਦੇਹ ਵਿੱਚ ਮੈਨੂੰ ਹੀ ਨਹੀਂ ਜਾਣਦਾ ਹੈ; ਇਸ ਤੋਂ ਵੀ ਵੱਧ ਕੇ ਗੱਲ ਇਹ ਹੈ ਕਿ, ਉਹ ਦੈਹਿਕ ਸਰੀਰ ਵਿੱਚ ਨਿਵਾਸ ਕਰਨ ਵਾਲੀ ਆਪਣੀ ਖੁਦ ਦੀ ਹੋਂਦ ਨੂੰ ਸਮਝਣ ਵਿੱਚ ਨਾਕਾਮ ਹੋ ਗਿਆ ਹੈ। ਕਈ ਸਾਲਾਂ ਤੋਂ, ਮਨੁੱਖ ਮੈਨੂੰ ਧੋਖਾ ਦਿੰਦੇ ਆ ਰਹੇ ਹਨ, ਮੇਰੇ ਨਾਲ ਇੱਕ ਬਾਹਰੋਂ ਆਏ ਪ੍ਰਾਹੁਣੇ (ਮਹਿਮਾਨ) ਵਜੋਂ ਵਰਤਾਉ ਕਰ ਰਹੇ ਹਨ। ਬਹੁਤ ਵਾਰ, ਉਨ੍ਹਾਂ ਨੇ ਮੈਨੂੰ “ਆਪਣੇ ਘਰਾਂ ਦੇ ਬਾਹਰ ਦਰਵਾਜ਼ਿਆਂ” ’ਤੇ ਰੋਕ ਦਿੱਤਾ ਹੈ; ਬਹੁਤ ਵਾਰ, ਉਨ੍ਹਾਂ ਨੇ, ਮੇਰੇ ਸਾਹਮਣੇ ਖੜ੍ਹੇ ਰਹਿ ਕੇ ਮੇਰੇ ਵੱਲ ਕੋਈ ਧਿਆਨ ਨਹੀਂ ਦਿੱਤਾ ਹੈ; ਕਈ ਵਾਰ ਉਨ੍ਹਾਂ ਨੇ ਦੂਜੇ ਮਨੁੱਖਾਂ ਦਰਮਿਆਨ ਮੇਰਾ ਤਿਆਗ ਕੀਤਾ ਹੈ, ਕਈ ਵਾਰ, ਸ਼ਤਾਨ ਦੇ ਸਾਹਮਣੇ ਉਨ੍ਹਾਂ ਨੇ ਮੈਨੂੰ ਇਨਕਾਰ ਕੀਤਾ ਹੈ; ਅਤੇ ਬਹੁਤ ਵਾਰ, ਉਨ੍ਹਾਂ ਨੇ ਝਗੜਾਲੂ ਮੂੰਹ ਨਾਲ ਮੇਰੇ ’ਤੇ ਹਮਲਾ ਕੀਤਾ ਹੈ। ਫਿਰ ਵੀ ਮੈਂ ਮਨੁੱਖ ਦੀਆਂ ਕਮਜ਼ੋਰੀਆਂ ਦਾ ਹਿਸਾਬ ਨਹੀਂ ਰੱਖਦਾ ਹਾਂ, ਨਾ ਹੀ ਮੈਂ, ਉਸ ਦੀ ਅਣਆਗਿਆਕਾਰੀ ਦੇ ਕਾਰਣ, ਅਦਲੇ ਦਾ ਬਦਲਾ ਨਹੀਂ ਮੰਗਦਾ ਹਾਂ। ਮੈਂ ਬਸ ਉਸ ਦੀ ਲਾਇਲਾਜ ਬੀਮਾਰੀ ਦੇ ਇਲਾਜ ਲਈ, ਉਸ ਦੀ ਬੀਮਾਰੀ ਲਈ ਦਵਾਈ ਦੀ ਵਰਤੋਂ ਕੀਤੀ ਹੈ, ਜਿਸ ਨਾਲ ਉਹ ਮੁੜ ਸਿਹਤਯਾਬ ਹੋ ਸਕੇ, ਤਾਂ ਕਿ ਉਹ ਸ਼ਾਇਦ ਮੈਨੂੰ ਜਾਣ ਸਕੇ। ਕੀ ਮੈਂ ਜੋ ਕੁਝ ਵੀ ਕੀਤਾ ਹੈ ਉਹ ਮਨੁੱਖਜਾਤੀ ਦੇ ਬਚੇ ਰਹਿਣ ਵਾਸਤੇ, ਮਨੁੱਖਜਾਤੀ ਨੂੰ ਜੀਵਨ ਦਾ ਇੱਕ ਮੌਕਾ ਦੇਣ ਵਾਸਤੇ ਨਹੀਂ ਰਿਹਾ ਹੈ? ਮੈਂ ਕਈ ਵਾਰ ਮਨੁੱਖਾਂ ਦੇ ਸੰਸਾਰ ਵਿੱਚ ਆਇਆ ਹਾਂ, ਪਰ ਕਿਉਂਕਿ ਮੈਂ ਆਪਣੀ ਖੁਦ ਦੀ ਸ਼ਖਸੀਅਤ ਵਿੱਚ ਸੰਸਾਰ ਵਿੱਚ ਆਇਆ ਸੀ, ਇਸ ਲਈ ਮਨੁੱਖ ਨੇ ਮੇਰੇ ਵੱਲ ਕੋਈ ਧਿਆਨ ਨਹੀਂ ਦਿੱਤਾ; ਇਸ ਦੀ ਬਜਾਏ, ਹਰ ਕੋਈ, ਆਪਣੇ ਬਚ ਨਿਕਲਣ ਲਈ ਜੋ ਉਸ ਨੂੰ ਉਚਿਤ ਦਿੱਸਿਆ, ਉਹ ਰਾਹ ਲੱਭਦਾ ਰਿਹਾ। ਉਹ ਨਹੀਂ ਜਾਣਦੇ ਕਿ ਸਵਰਗਾਂ ਤੋਂ ਹੇਠਾਂ ਹਰ ਰਸਤਾ ਮੇਰੇ ਹੱਥਾਂ ਵਿੱਚੋਂ ਹੀ ਆਉਂਦਾ ਹੈ! ਇਹ ਤਾਂ ਉਹ ਬਿਲਕੁਲ ਨਹੀਂ ਜਾਣਦੇ ਕਿ ਸਵਰਗ ਦੇ ਹੇਠਾਂ ਹਰੇਕ ਚੀਜ਼ ਮੇਰੇ ਨੇਮ ਦੇ ਅਧੀਨ ਹੈ! ਤੁਹਾਡੇ ਵਿੱਚੋਂ ਕਿਹੜਾ ਆਪਣੇ ਦਿਲ ਵਿੱਚ ਨਾਰਾਜ਼ਗੀ ਰੱਖਣ ਦੀ ਹਿੰਮਤ ਕਰਦਾ ਹੈ? ਤੁਹਾਡੇ ਵਿੱਚੋਂ ਕਿਹੜਾ ਹਲਕੇ ਵਿੱਚ ਸਿੱਟੇ ’ਤੇ ਪਹੁੰਚਣ ਦੀ ਹਿੰਮਤ ਕਰ ਸਕਦਾ ਹੈ? ਮੈਂ ਮਨੁੱਖਜਾਤੀ ਦਰਮਿਆਨ ਬਸ ਚੁੱਪਚਾਪ ਆਪਣਾ ਕੰਮ ਕਰ ਰਿਹਾ ਹਾਂ—ਬਸ ਇੰਨਾ ਹੀ ਹੈ। ਜੇ, ਮੇਰੇ ਦੇਹਧਾਰਣ ਦੇ ਸਮੇਂ ਦੌਰਾਨ, ਮੈਨੂੰ ਮਨੁੱਖ ਦੀ ਕਮਜ਼ੋਰੀ ਨਾਲ ਹਮਦਰਦੀ ਨਾ ਹੁੰਦੀ, ਤਾਂ ਸਮੁੱਚੀ ਮਨੁੱਖਜਾਤੀ, ਇੱਕਮਾਤਰ ਮੇਰੇ ਦੇਹਧਾਰਣ ਦੇ ਕਾਰਣ, ਭੈਭੀਤ ਹੋ ਗਈ ਹੁੰਦੀ, ਅਤੇ ਨਤੀਜੇ ਵਜੋਂ, ਪਤਾਲ ਵਿੱਚ ਡਿੱਗ ਗਈ ਹੁੰਦੀ। ਸਿਰਫ਼ ਮੇਰੇ ਵੱਲੋਂ ਆਪਣੇ ਆਪ ਨੂੰ ਨਿਮਰ ਬਣਾਉਣ ਅਤੇ ਛੁਪਾ ਲੈਣ ਕਾਰਣ ਮਨੁੱਖਜਾਤੀ ਤਬਾਹੀ ਤੋਂ ਬਚ ਗਈ, ਅਤੇ ਮੇਰੀ ਤਾੜਨਾ ਤੋਂ ਉਸ ਨੂੰ ਨਿਜਾਤ ਮਿਲੀ ਅਤੇ ਇਸ ਤਰ੍ਹਾਂ ਇਹ ਅੱਜ ਦੇ ਦਿਨ ਤਕ ਪਹੁੰਚੀ ਹੈ। ਇਸ ਗੱਲ ਨੂੰ ਧਿਆਨ ਵਿੱਚ ਰੱਖਦੇ ਹੋਏ ਕਿ ਅੱਜ ਦੇ ਦਿਨ ਤਕ ਪਹੁੰਚਣਾ ਕਿੰਨਾ ਮੁਸ਼ਕਲ ਸੀ, ਕੀ ਤੁਹਾਨੂੰ ਕੱਲ੍ਹ ਜੋ ਅਜੇ ਆਉਣ ਵਾਲਾ ਹੈ ਉਸ ਨੂੰ ਹੋਰ ਵੀ ਜ਼ਿਆਦਾ ਸੰਭਾਲਣਾ ਨਹੀਂ ਚਾਹੀਦਾ?

ਹੇ ਲੋਕੋ, ਅਨੰਦ ਮਾਣੋ!

ਮੇਰੇ ਚਾਨਣ ਵਿੱਚ, ਲੋਕ ਦੁਬਾਰਾ ਚਾਨਣ ਵੇਖਣਗੇ। ਮੇਰੇ ਵਚਨ ਵਿੱਚ, ਲੋਕਾਂ ਨੂੰ ਉਹ ਚੀਜ਼ਾਂ ਮਿਲਦੀਆਂ ਹਨ ਜਿਨ੍ਹਾਂ ਦਾ ਉਹ ਅਨੰਦ ਮਾਣਦੇ ਹਨ। ਮੈਂ ਪੂਰਬ ਤੋਂ ਆਇਆ ਹਾਂ, ਮੈਂ ਪੂਰਬ ਤੋਂ ਉਤਪਤ ਹੋਇਆ ਹਾਂ। ਜਦੋਂ ਮੇਰੀ ਮਹਿਮਾ ਚਮਕਦੀ ਹੈ, ਸਾਰੀਆਂ ਕੌਮਾਂ ਰੌਸ਼ਨ ਹੋ ਜਾਂਦੀਆਂ ਹਨ, ਸਭ ਕੁਝ ਚਾਨਣ ਵਿੱਚ ਲਿਆਇਆ ਜਾਂਦਾ ਹੈ, ਇੱਕ ਵੀ ਚੀਜ਼ ਹਨੇਰੇ ਵਿੱਚ ਨਹੀਂ ਰਹਿੰਦੀ। ਰਾਜ ਵਿੱਚ, ਪਰਮੇਸ਼ੁਰ ਦੇ ਲੋਕ ਪਰਮੇਸ਼ੁਰ ਨਾਲ ਜੋ ਜੀਵਨ ਜੀਉਂਦੇ ਹਨ ਉਹ ਹੱਦੋਂ ਵੱਧ ਸੁਖੀ ਹੈ। ਲੋਕਾਂ ਦੇ ਨਿਹਾਲ ਜੀਵਨ ’ਤੇ ਪਾਣੀ ਖੁਸ਼ੀ ਨਾਲ ਲਹਿਰਾਉਂਦੇ ਹਨ, ਪਹਾੜ ਮੇਰੀ ਭਰਪੂਰੀ ਭਾਵ ਲੋਕਾਂ ਨਾਲ ਅਨੰਦ ਮਾਣਦੇ ਹਨ। ਸਾਰੇ ਮਨੁੱਖ ਜਤਨ ਕਰ ਰਹੇ ਹਨ, ਸਖਤ ਮਿਹਨਤ ਕਰ ਰਹੇ ਹਨ, ਮੇਰੇ ਰਾਜ ਵਿੱਚ ਆਪਣੀ ਵਫ਼ਾਦਾਰੀ ਦਿਖਾ ਰਹੇ ਹਨ। ਰਾਜ ਵਿੱਚ, ਕੋਈ ਵਿਦ੍ਰੋਹ ਨਹੀਂ ਰਿਹਾ, ਕੋਈ ਵਿਰੋਧ ਨਹੀਂ ਰਿਹਾ; ਅਕਾਸ਼ ਤੇ ਧਰਤੀ ਇਕ ਦੂਜੇ ’ਤੇ ਨਿਰਭਰ ਕਰਦੇ ਹਨ, ਮਨੁੱਖ ਅਤੇ ਮੈਂ ਜ਼ਿੰਦਗੀ ਦੇ ਮਿੱਠੇ ਅਨੰਦ ਰਾਹੀਂ, ਇਕ ਦੂਜੇ ਦਾ ਸਹਾਰਾ ਲੈਂਦੇ ਹੋਏ, ਡੂੰਘੇ ਅਹਿਸਾਸ ਵਿੱਚ ਇੱਕ ਦੂਜੇ ਦੇ ਨੇੜੇ ਆਉਂਦੇ ਹਾਂ…. ਇਸ ਸਮੇਂ, ਮੈਂ ਸਵਰਗ ਵਿੱਚ ਆਪਣੇ ਜੀਵਨ ਦਾ ਰਸਮੀ ਅਰੰਭ ਕਰਦਾ ਹਾਂ। ਸ਼ਤਾਨ ਦਾ ਹੁਣ ਕੋਈ ਵਿਘਨ ਨਹੀਂ ਰਿਹਾ, ਤੇ ਲੋਕ ਅਰਾਮ ਵਿੱਚ ਪ੍ਰਵੇਸ਼ ਕਰਦੇ ਹਨ। ਸਮੁੱਚੇ ਬ੍ਰਹਿਮੰਡ ਵਿੱਚ, ਮੇਰੇ ਚੁਣੇ ਹੋਏ ਲੋਕ ਮੇਰੀ ਮਹਿਮਾ ਦੇ ਅੰਦਰ ਰਹਿੰਦੇ ਹਨ, ਲੋਕਾਂ ਦਰਮਿਆਨ ਰਹਿੰਦੇ ਲੋਕਾਂ ਵਾਂਗ ਨਹੀਂ, ਸਗੋਂ ਪਰਮੇਸ਼ੁਰ ਦੇ ਨਾਲ ਰਹਿੰਦੇ ਲੋਕਾਂ ਵਾਂਗ, ਇੰਨੇ ਧੰਨ ਹਨ ਕਿ ਜਿਸ ਦੀ ਕੋਈ ਤੁਲਨਾ ਹੀ ਨਹੀਂ। ਸਾਰੀ ਮਨੁੱਖਤਾ ਸ਼ਤਾਨ ਦੀ ਭ੍ਰਿਸ਼ਟਤਾ ਵਿੱਚੋਂ ਲੰਘੀ ਹੈ, ਅਤੇ ਜੀਵਨ ਦੀ ਕੁੜੱਤਣ ਤੇ ਮਿਠਾਸ ਨੂੰ ਭਰਪੂਰ ਪੀਤਾ ਹੈ। ਹੁਣ, ਮੇਰੇ ਚਾਨਣ ਵਿੱਚ ਜੀਉਂਦੇ ਹੋਏ, ਕੋਈ ਕਿਵੇਂ ਅਨੰਦ ਨੂੰ ਨਹੀਂ ਮਾਣ ਸਕਦਾ? ਕੋਈ ਇਸ ਖੂਬਸੂਰਤ ਪਲ ਨੂੰ ਸਰਸਰੀ ਜਿਹੇ ਢੰਗ ਨਾਲ ਕਿਵੇਂ ਜਾਣ ਦੇ ਸਕਦਾ ਹੈ ਤੇ ਇਸ ਨੂੰ ਖਿਸਕਣ ਦੇ ਸਕਦਾ ਹੈ? ਹੇ ਲੋਕੋ! ਆਪਣੇ ਦਿਲਾਂ ਵਿੱਚ ਗੀਤ ਗਾਓ ਤੇ ਮੇਰੇ ਲਈ ਖੁਸ਼ੀ ਨਾਲ ਨੱਚੋ! ਆਪਣੇ ਸੱਚੇ ਹਿਰਦਿਆਂ ਨੂੰ ਚੁੱਕੋ ਅਤੇ ਇਹ ਮੈਨੂੰ ਅਰਪਣ ਕਰੋ! ਆਪਣੇ ਡੱਫ ਵਜਾਓ ਅਤੇ ਮੇਰੇ ਲਈ ਖੁਸ਼ੀ ਨਾਲ ਖੇਡੋ! ਮੈਂ ਸਮੁੱਚੇ ਬ੍ਰਹਿਮੰਡ ਵਿੱਚ ਆਪਣੀ ਖੁਸ਼ੀ ਨੂੰ ਖਿਲਾਰਦਾ ਹਾਂ! ਮੈਂ ਲੋਕਾਂ ਨੂੰ ਆਪਣਾ ਪਰਤਾਪੀ ਮੁਖ ਪ੍ਰਗਟ ਕਰਦਾ ਹਾਂ! ਮੈਂ ਉੱਚੀ ਆਵਾਜ਼ ਵਿੱਚ ਪੁਕਾਰਾਂਗਾ! ਮੈਂ ਬ੍ਰਹਿਮੰਡ ਤੋਂ ਪਾਰ ਚਲਾ ਜਾਵਾਂਗਾ! ਮੈਂ ਪਹਿਲਾਂ ਹੀ ਲੋਕਾਂ ਵਿੱਚ ਰਾਜ ਕਰਦਾ ਹਾਂ! ਲੋਕ ਮੈਨੂੰ ਉਚਿਆਉਂਦੇ ਹਨ! ਮੈਂ ਉਤਾਂਹ ਨੀਲੇ ਅਕਾਸ਼ਾਂ ਵਿੱਚ ਵਹਿੰਦਾ ਹਾਂ ਅਤੇ ਲੋਕ ਮੇਰੇ ਨਾਲ ਤੁਰਦੇ ਜਾਂਦੇ ਹਨ। ਮੈਂ ਲੋਕਾਂ ਦਰਮਿਆਨ ਚੱਲਦਾ ਹਾਂ ਤੇ ਮੇਰੇ ਲੋਕ ਮੈਨੂੰ ਘੇਰ ਲੈਂਦੇ ਹਨ! ਲੋਕਾਂ ਦੇ ਹਿਰਦੇ ਖੁਸ਼ੀ ਨਾਲ ਭਰੇ ਹਨ, ਉਨ੍ਹਾਂ ਦੇ ਗੀਤ ਬ੍ਰਹਿਮੰਡ ਨੂੰ ਹਿਲਾ ਦਿੰਦੇ ਹਨ, ਸੁਰਗ ’ਚ ਤੇੜ ਪਾ ਦਿੰਦੇ ਹਨ! ਬ੍ਰਹਿਮੰਡ ਹੁਣ ਧੁੰਦ ਵਿੱਚ ਲੁਕਿਆ ਨਹੀਂ ਰਿਹਾ; ਹੁਣ ਕੋਈ ਚਿੱਕੜ ਨਹੀਂ ਰਿਹਾ, ਹੁਣ ਹੋਰ ਗੰਦ-ਮੰਦ ਇਕੱਠਾ ਨਹੀਂ ਹੋ ਰਿਹਾ। ਹੇ ਬ੍ਰਹਿਮੰਡ ਦੇ ਪਵਿੱਤਰ ਲੋਕੋ! ਮੇਰੇ ਨਿਰੀਖਣ ਹੇਠ ਤੁਸੀਂ ਆਪਣਾ ਸੱਚਾ ਚਿਹਰਾ ਦਿਖਾਉਂਦੇ ਹੋ। ਤੁਸੀਂ ਗੰਦਗੀ ਨਾਲ ਲਿਬੜੇ ਹੋਏ ਮਨੁੱਖ ਨਹੀਂ ਹੋ, ਸਗੋਂ ਸਫ਼ੇਦ ਰਤਨ ਵਰਗੇ ਸ਼ੁੱਧ ਸੰਤ ਹੋ, ਤੁਸੀਂ ਸਾਰੇ ਮੇਰੇ ਪਿਆਰੇ ਹੋ, ਤੁਸੀਂ ਸਾਰੇ ਮੇਰੀ ਖੁਸ਼ੀ ਹੋ! ਸਭ ਚੀਜ਼ਾਂ ਵਿੱਚ ਜੀਵਨ ਮੁੜ ਆਇਆ ਹੈ! ਸਾਰੇ ਸੰਤ ਸਵਰਗ ਵਿੱਚ ਮੇਰੀ ਸੇਵਾ ਕਰਨ ਲਈ ਵਾਪਸ ਆ ਗਏ ਹਨ, ਮੇਰੀ ਨਿੱਘੀ ਬੁੱਕਲ ਵਿੱਚ ਆ ਗਏ ਹਨ, ਹੁਣ ਰੋ ਨਹੀਂ ਰਹੇ, ਹੁਣ ਬੇਚੈਨ ਨਹੀਂ ਰਹੇ, ਆਪਣੇ ਆਪ ਨੂੰ ਮੈਨੂੰ ਅਰਪਣ ਕਰਦੇ ਹੋਏ, ਮੇਰੇ ਘਰ ਵਾਪਸ ਆਉਂਦੇ ਹੋਏ, ਅਤੇ ਆਪਣੇ ਦੇਸ ਵਿੱਚ ਉਹ ਮੈਨੂੰ ਬਿਨਾ ਰੁਕਾਵਟ ਦੇ ਪਿਆਰ ਕਰਨਗੇ! ਜੁੱਗੋ ਜੁੱਗ ਕਦੇ ਨਹੀਂ ਬਦਲਣਾ! ਦੁੱਖ ਕਿੱਥੇ ਹੈ! ਹੰਝੂ ਕਿੱਥੇ ਹਨ! ਸਰੀਰ ਕਿੱਥੇ ਹੈ! ਧਰਤੀ ਮਿਟ ਜਾਂਦੀ ਹੈ, ਪਰ ਅਕਾਸ਼ ਸਦਾ ਲਈ ਰਹਿੰਦੇ ਹਨ। ਮੈਂ ਸਾਰੇ ਲੋਕਾਂ ਅੱਗੇ ਪਰਗਟ ਹੁੰਦਾ ਹਾਂ, ਤੇ ਸਭ ਲੋਕ ਮੇਰੀ ਉਸਤਤ ਕਰਦੇ ਹਨ। ਇਹ ਜੀਵਨ, ਇਹ ਸੁੰਦਰਤਾ, ਆਦ ਤੋਂ ਅੰਤ ਦੇ ਸਮੇਂ ਤਕ, ਨਹੀਂ ਬਦਲਣਗੇ। ਇਹ ਹੈ ਰਾਜ ਦਾ ਜੀਵਨ।

ਕੌਣ ਮੇਰੇ ਘਰ ਵਿੱਚ ਕਾਇਮ ਰਿਹਾ ਹੈ? ਕੌਣ ਮੇਰੀ ਖਾਤਰ ਖੜ੍ਹਾ ਹੋਇਆ ਹੈ? ਕਿਸ ਨੇ ਮੇਰੀ ਖਾਤਰ ਦੁੱਖ ਝੱਲਿਆ ਹੈ? ਕਿਸ ਨੇ ਮੈਨੂੰ ਜ਼ਬਾਨ ਦਿੱਤੀ ਹੈ? ਕੌਣ ਹੈ ਜਿਹੜਾ ਹੁਣ ਤਕ ਮੇਰੇ ਪਿੱਛੇ ਚੱਲਦਾ ਆਇਆ ਹੈ ਅਤੇ ਫਿਰ ਵੀ ਬੇਰੁਖ ਨਹੀਂ ਹੋਇਆ ਹੈ? ਸਾਰੇ ਮਨੁੱਖ ਰੁੱਖੇ ਅਤੇ ਸੰਵੇਦਨਾਹੀਣ ਕਿਉਂ ਹਨ? ਮਨੁੱਖਜਾਤੀ ਨੇ ਮੈਨੂੰ ਕਿਉਂ ਤਿਆਗ ਦਿੱਤਾ ਹੈ? ਮਨੁੱਖਜਾਤੀ ਮੇਰੇ ਤੋਂ ਅੱਕ ਕਿਉਂ ਗਈ ਹੈ? ਮਨੁੱਖੀ ਸੰਸਾਰ ਵਿੱਚ ਕੋਈ ਨਿੱਘ ਕਿਉਂ ਨਹੀਂ ਰਿਹਾ? ਜਦ ਕਿ ਸੀਯੋਨ ਵਿੱਚ ਹੁੰਦਿਆਂ ਮੈਂ ਸਵਰਗ ਵਾਲੇ ਨਿੱਘ ਨੂੰ ਅਨੁਭਵ ਕੀਤਾ ਹੈ, ਸੀਯੋਨ ਵਿੱਚ ਹੁੰਦਿਆਂ, ਮੈਂ ਸਵਰਗ ਵਾਲੀ ਅਸੀਸ ਦਾ ਅਨੰਦ ਮਾਣਿਆ ਹੈl ਇੱਕ ਵਾਰ ਫਿਰ, ਮੈਂ ਮਨੁੱਖਜਾਤੀ ਦੇ ਵਿਚਕਾਰ ਜੀਵਿਆ ਹਾਂ, ਮੈਂ ਮਨੁੱਖੀ ਸੰਸਾਰ ਦੀ ਕੁੜੱਤਣ ਦਾ ਸੁਆਦ ਚੱਖਿਆ ਹੈ, ਅਤੇ ਮੈਂ ਆਪਣੀਆਂ ਅੱਖਾਂ ਨਾਲ ਉਨ੍ਹਾਂ ਸਾਰੀਆਂ ਅਵਸਥਾਵਾਂ ਨੂੰ ਵੇਖਿਆ ਹੈ ਜੋ ਮਨੁੱਖਾਂ ਵਿਚਕਾਰ ਮੌਜੂਦ ਹਨl ਅਚਾਨਕ ਹੀ, ਮਨੁੱਖ ਬਦਲ ਗਿਆ ਹੈ ਜਿਵੇਂ ਮੈਂ “ਬਦਲਿਆ” ਹਾਂ, ਅਤੇ ਕੇਵਲ ਇਸ ਤਰ੍ਹਾਂ ਹੀ ਉਹ ਅੱਜ ਦੇ ਦਿਨ ਤਕ ਪਹੁੰਚਿਆ ਹੈl ਮੈਨੂੰ ਲੋੜ ਨਹੀਂ ਹੈ ਕਿ ਮਨੁੱਖ ਮੇਰੀ ਖਾਤਰ ਕੁਝ ਕਰੇ, ਨਾ ਹੀ ਮੈਨੂੰ ਇਹ ਲੋੜ ਹੈ ਕਿ ਉਹ ਮੇਰੀ ਖਾਤਰ ਕੁਝ ਵਾਧਾ ਹਾਸਲ ਕਰੇ। ਮੈਂ ਕੇਵਲ ਇੰਨਾ ਚਾਹੁੰਦਾ ਹਾਂ ਕਿ ਉਹ ਮੇਰੀ ਯੋਜਨਾ ਦੇ ਅਨੁਸਾਰ ਕੰਮ ਕਰਨ ਦੇ ਯੋਗ ਬਣੇ, ਅਤੇ ਮੇਰੀ ਅਵੱਗਿਆ ਨਾ ਕਰੇ ਜਾਂ ਮੇਰੇ ਲਈ ਸ਼ਰਮਿੰਦਗੀ ਦਾ ਪ੍ਰਤੀਕ ਨਾ ਬਣੇ, ਪਰ ਮੇਰੀ ਜ਼ੋਰਦਾਰ ਗਵਾਹੀ ਦੇਵੇl ਮਨੁੱਖਾਂ ਦਰਮਿਆਨ, ਅਜਿਹੇ ਲੋਕ ਵੀ ਹੋਏ ਹਨ ਜਿਨ੍ਹਾਂ ਮੇਰੀ ਚੰਗੀ ਗਵਾਹੀ ਦਿੱਤੀ ਹੈ ਅਤੇ ਮੇਰੇ ਨਾਮ ਨੂੰ ਮਹਿਮਾ ਦਿੱਤੀ ਹੈ, ਪਰ ਮਨੁੱਖ ਦੇ ਅਮਲ ਅਤੇ ਆਚਰਣ ਸੰਭਵ ਤੌਰ ਤੇ ਮੇਰੇ ਦਿਲ ਨੂੰ ਕਿਵੇਂ ਸੰਤੁਸ਼ਟ ਕਰ ਸਕਦੇ ਹਨ? ਉਹ ਕਿਵੇਂ ਸੰਭਵ ਤੌਰ ਤੇ ਮੇਰੇ ਦਿਲ ਨਾਲ ਰਲ ਸਕਦਾ ਹੈ ਜਾਂ ਮੇਰੀ ਇੱਛਾ ਨੂੰ ਪੂਰਾ ਕਰ ਸਕਦਾ ਹੈ? ਧਰਤੀ ਉੱਤੇ ਜੋ ਪਹਾੜ ਅਤੇ ਪਾਣੀ ਹਨ, ਅਤੇ ਧਰਤੀ ਉੱਤੇ ਜਿਹੜੇ ਫੁੱਲ, ਘਾਹ, ਅਤੇ ਰੁੱਖ ਹਨ, ਉਹ ਸਭ ਮੇਰੇ ਹੱਥਾਂ ਦੀ ਕਾਰੀਗਰੀ ਨੂੰ ਦਰਸਾਉਂਦੇ ਹਨ, ਉਹ ਸਭ ਮੇਰੇ ਨਾਮ ਦੇ ਲਈ ਹੋਂਦ ਵਿੱਚ ਹਨl ਤਾਂ ਵੀ, ਮਨੁੱਖ ਮੇਰੀ ਮੰਗ ਦੇ ਪੱਧਰ ਨੂੰ ਹਾਸਲ ਕਿਉਂ ਨਹੀਂ ਕਰ ਸਕਦਾ? ਕੀ ਇਹ ਉਸ ਦੀ ਨੀਚ ਦੀਨਤਾ ਕਰਕੇ ਹੋ ਸਕਦਾ ਹੈ? ਕੀ ਇਹ ਮੇਰੇ ਵੱਲੋਂ ਉਸ ਨੂੰ ਉਚਿਆਉਣ ਕਰਕੇ ਹੋ ਸਕਦਾ ਹੈ? ਕੀ ਇਹ ਇਸ ਕਰਕੇ ਹੋ ਸਕਦਾ ਹੈ ਕਿ ਮੈਂ ਉਸ ਦੇ ਪ੍ਰਤੀ ਬਹੁਤ ਬੇਰਹਿਮ ਹਾਂ? ਮਨੁੱਖ ਹਮੇਸ਼ਾ ਮੇਰੀਆਂ ਮੰਗਾਂ ਤੋਂ ਡਰਦਾ ਕਿਉਂ ਹੈ? ਅੱਜ, ਰਾਜ ਵਿਚਲੀਆਂ ਭੀੜਾਂ ਵਿੱਚੋਂ, ਅਜਿਹਾ ਕਿਉਂ ਹੈ ਕਿ ਤੂੰ ਕੇਵਲ ਮੇਰੀ ਅਵਾਜ਼ ਨੂੰ ਸੁਣਦਾ ਹੈਂ ਪਰ ਮੇਰੇ ਚਿਹਰੇ ਨੂੰ ਨਹੀਂ ਵੇਖਣਾ ਚਾਹੁੰਦਾ? ਤੂੰ ਕੇਵਲ ਮੇਰੇ ਵਚਨਾਂ ਨੂੰ ਮੇਰੇ ਆਤਮਾ ਨਾਲ ਮਿਲਾਏ ਬਿਨਾਂ ਹੀ ਕਿਉਂ ਵੇਖਦਾ ਹੈਂ? ਤੂੰ ਮੈਨੂੰ ਉਤਾਂਹ ਸਵਰਗ ਵਿੱਚ ਅਤੇ ਹੇਠਾਂ ਧਰਤੀ ਉੱਤੇ ਇਸ ਤਰ੍ਹਾਂ ਅੱਡ ਕਿਉਂ ਕਰਦਾ ਹੈਂ? ਕੀ ਇਸ ਦਾ ਕਾਰਣ ਇਹ ਹੋ ਸਕਦਾ ਹੈ ਕਿ ਜਦੋਂ ਮੈਂ ਧਰਤੀ ’ਤੇ ਹਾਂ ਤਾਂ ਮੈਂ ਉਹ ਨਹੀਂ ਹਾਂ ਜੋ ਮੈਂ ਸਵਰਗ ਵਿੱਚ ਹਾਂ? ਕੀ ਇਸ ਦਾ ਕਾਰਣ ਇਹ ਹੋ ਸਕਦਾ ਹੈ ਕਿ ਜਦੋਂ ਮੈਂ ਸਵਰਗ ਵਿੱਚ ਹਾਂ ਤਾਂ ਮੈਂ ਧਰਤੀ ਉੱਤੇ ਨਹੀਂ ਆ ਸਕਦਾ? ਕੀ ਇਸ ਦਾ ਕਾਰਣ ਇਹ ਹੋ ਸਕਦਾ ਹੈ ਕਿ ਜਦੋਂ ਮੈਂ ਧਰਤੀ ਉੱਤੇ ਹਾਂ ਤਾਂ ਮੈਂ ਸਵਰਗ ਉੱਤੇ ਉਠਾਏ ਜਾਣ ਦੇ ਅਯੋਗ ਹਾਂ? ਇਹ ਤਾਂ ਇਸ ਤਰ੍ਹਾਂ ਹੈ ਕਿ ਜਦੋਂ ਮੈਂ ਧਰਤੀ ਉੱਤੇ ਹਾਂ ਤਾਂ ਮੈਂ ਇੱਕ ਤੁੱਛ ਜੀਵ ਹਾਂ, ਜਦ ਕਿ ਜਦੋਂ ਮੈਂ ਸਵਰਗ ਵਿੱਚ ਹਾਂ ਤਾਂ ਮੈਂ ਇੱਕ ਅੱਤ ਉੱਚਾ ਪ੍ਰਾਣੀ ਹਾਂ, ਅਤੇ ਜਿਵੇਂ ਕਿ ਸਵਰਗ ਅਤੇ ਧਰਤੀ ਦੇ ਵਿਚਕਾਰ ਇੱਕ ਪਾਰ ਨਾ ਕੀਤੀ ਜਾ ਸਕਣ ਵਾਲੀ ਖੱਡ ਹੋਵੇl ਤਾਂ ਵੀ, ਮਨੁੱਖੀ ਸੰਸਾਰ ਵਿੱਚ ਇੰਝ ਲੱਗਦਾ ਹੈ ਕਿ ਉਨ੍ਹਾਂ ਨੂੰ ਇਨ੍ਹਾਂ ਗੱਲਾਂ ਦੇ ਮੁੱਢ ਬਾਰੇ ਕੁਝ ਵੀ ਪਤਾ ਨਹੀਂ ਹੈ, ਪਰ ਉਹ ਹਮੇਸ਼ਾ ਮੇਰੇ ਵਿਰੁੱਧ ਦੌੜ-ਭੱਜ ਕਰਦੇ ਆਏ ਹਨ, ਜਿਵੇਂ ਕਿ ਮੇਰੇ ਵਚਨਾਂ ਵਿੱਚ ਕੇਵਲ ਅਵਾਜ਼ ਹੈ ਅਤੇ ਕੋਈ ਅਰਥ ਨਹੀਂ ਹੈl ਸਾਰੀ ਮਨੁੱਖਜਾਤੀ ਮੇਰੇ ਵਚਨਾਂ ਲਈ ਕੋਸ਼ਿਸ਼ ਕਰਦੀ ਹੈ, ਮੇਰੀ ਬਾਹਰੀ ਦਿੱਖ ਦੀ ਆਪਣੇ ਤੌਰ ਤੇ ਜਾਂਚ-ਪੜਤਾਲ ਕਰਦੀ ਹੈ, ਪਰ ਉਨ੍ਹਾਂ ਸਾਰਿਆਂ ਨੂੰ ਕੇਵਲ ਨਾਕਾਮੀ ਮਿਲਦੀ ਹੈ, ਉਨ੍ਹਾਂ ਦੀਆਂ ਕੋਸ਼ਿਸ਼ਾਂ ਦਾ ਕੋਈ ਫਲ ਨਹੀਂ ਮਿਲਦਾ, ਅਤੇ ਇਸ ਦੇ ਬਜਾਇ ਉਹ ਮੇਰੇ ਵਚਨਾਂ ਦੀ ਮਾਰ ਖਾਂਦੇ ਹਨ ਅਤੇ ਚੰਗਾ ਹੋਵੇਗਾ ਕਿ ਉਹ ਦੁਬਾਰਾ ਉੱਠਣ ਦੀ ਹਿੰਮਤ ਨਾ ਕਰਨ।

ਜਦੋਂ ਮੈਂ ਮਨੁੱਖਜਾਤੀ ਦੀ ਨਿਹਚਾ ਨੂੰ ਪਰਖਦਾ ਹਾਂ, ਤਾਂ ਇੱਕ ਵੀ ਮਨੁੱਖ ਦੀ ਗਵਾਹੀ ਸੱਚੀ ਨਹੀਂ ਨਿੱਕਲਦੀ, ਇੱਕ ਵੀ ਆਪਣਾ ਸਭ ਕੁਝ ਅਰਪਣ ਕਰਨ ਦੇ ਸਮਰੱਥ ਨਹੀਂ ਹੈ; ਇਸ ਦੀ ਬਜਾਇ, ਮਨੁੱਖ ਲੁਕੇ ਰਹਿਣਾ ਜਾਰੀ ਰੱਖਦਾ ਹੈ ਅਤੇ ਆਪਣੇ ਮਨ ਨੂੰ ਖੋਲ੍ਹਣ ਤੋਂ ਇਨਕਾਰ ਕਰਦਾ ਹੈ, ਜਿਵੇਂ ਕਿ ਮੈਂ ਉਸ ਦੇ ਮਨ ਨੂੰ ਮੋਹ ਲਵਾਂਗਾ। ਇੱਥੋਂ ਤਕ ਕਿ ਅੱਯੂਬ ਵੀ ਆਪਣੇ ਪਰਤਾਏ ਜਾਣ ਦੇ ਦੌਰਾਨ ਸੱਚਮੁੱਚ ਦ੍ਰਿੜ੍ਹ ਨਹੀਂ ਰਿਹਾ, ਨਾ ਹੀ ਉਸ ਨੇ ਆਪਣੇ ਦੁੱਖਾਂ ਦੇ ਦਰਮਿਆਨ ਮਿਠਾਸ ਨੂੰ ਪਰਗਟ ਕੀਤਾl ਸਭ ਲੋਕ ਬਸੰਤ ਰੁੱਤ ਦੇ ਨਿੱਘ ਵਿੱਚ ਹਰਿਆਲੀ ਦੀ ਮੱਧਮ ਜਿਹੀ ਝਲਕ ਪੈਦਾ ਕਰਦੇ ਹਨ; ਠੰਡ ਦੇ ਸਰਦ ਝੌਂਕਿਆਂ ਵਿੱਚ ਉਹ ਕਦੇ ਹਰੇ ਨਹੀਂ ਰਹਿੰਦੇl ਮਨੁੱਖ ਆਪਣੀ ਸੁੱਕੀ ਅਤੇ ਦੁਰਬਲ ਅਵਸਥਾ ਨਾਲ, ਮੇਰੇ ਇਰਾਦੇ ਨੂੰ ਪੂਰਾ ਨਹੀਂ ਕਰ ਸਕਦਾl ਸਾਰੀ ਮਨੁੱਖਜਾਤੀ ਵਿੱਚ, ਕੋਈ ਵੀ ਦੂਜਿਆਂ ਲਈ ਨਮੂਨੇ ਵਜੋਂ ਸੇਵਾ ਕਰਨ ਦੇ ਯੋਗ ਨਹੀਂ ਹੈ, ਕਿਉਂਕਿ ਦਰਅਸਲ ਸਾਰੇ ਮਨੁੱਖ ਇੱਕੋ ਜਿਹੇ ਹਨ ਅਤੇ ਇੱਕ ਦੂਜੇ ਤੋਂ ਜ਼ਰਾ ਵੀ ਭਿੰਨ ਨਹੀਂ ਹਨ ਅਤੇ ਉਨ੍ਹਾਂ ਵਿੱਚ ਇੱਕ ਦੂਜੇ ਤੋਂ ਕੁਝ ਵੀ ਵੱਖਰਾ ਨਹੀਂ ਹੈl ਇਸੇ ਕਾਰਣ, ਮਨੁੱਖ ਅੱਜ ਵੀ ਮੇਰੇ ਕੰਮਾਂ ਨੂੰ ਪੂਰੀ ਤਰ੍ਹਾਂ ਜਾਣਨ ਵਿੱਚ ਅਸਮਰਥ ਹਨl ਜਦੋਂ ਮੇਰੀ ਤਾੜਨਾ ਸਾਰੀ ਮਨੁੱਖਜਾਤੀ ਉੱਤੇ ਪਵੇਗੀ, ਕੇਵਲ ਉਦੋਂ ਹੀ ਉਹ ਬਿਨਾਂ ਜਾਣੇ ਮੇਰੇ ਕੰਮਾਂ ਤੋਂ ਜਾਣੂ ਹੋਣਗੇ ਅਤੇ ਬਿਨਾਂ ਮੇਰੇ ਕੁਝ ਕੀਤੇ ਜਾਂ ਬਿਨਾਂ ਕਿਸੇ ਨੂੰ ਮਜ਼ਬੂਰ ਕੀਤੇ, ਮਨੁੱਖ ਮੈਨੂੰ ਜਾਣ ਜਾਵੇਗਾ ਅਤੇ ਇਸ ਤਰ੍ਹਾਂ ਮੇਰੇ ਕੰਮਾਂ ਦਾ ਗਵਾਹ ਬਣੇਗਾl ਇਹੋ ਮੇਰੀ ਯੋਜਨਾ ਹੈ, ਇਹੋ ਮੇਰੇ ਕੰਮਾਂ ਦਾ ਉਹ ਪੱਖ ਹੈ ਜਿਹੜਾ ਪਰਗਟ ਕੀਤਾ ਜਾਂਦਾ ਹੈ, ਅਤੇ ਇਹੋ ਉਹ ਹੈ ਜੋ ਮਨੁੱਖ ਨੂੰ ਜਾਣਨਾ ਚਾਹੀਦਾ ਹੈl ਰਾਜ ਵਿੱਚ, ਸ੍ਰਿਸ਼ਟੀ ਦੀਆਂ ਅਣਗਿਣਤ ਚੀਜ਼ਾਂ ਸਜੀਵ ਹੋਣ ਲੱਗਦੀਆਂ ਹਨ ਅਤੇ ਆਪਣੀ ਜੀਵਨ-ਸ਼ਕਤੀ ਨੂੰ ਮੁੜ ਪ੍ਰਾਪਤ ਕਰਨ ਲੱਗਦੀਆਂ ਹਨl ਧਰਤੀ ਦੀ ਅਵਸਥਾ ਵਿੱਚ ਤਬਦੀਲੀਆਂ ਦੇ ਕਾਰਣ, ਇੱਕ ਤੋਂ ਦੂਜੇ ਦੇਸ਼ ਵਿਚਲੀਆਂ ਹੱਦਾਂ ਵੀ ਬਦਲਣ ਲੱਗਦੀਆਂ ਹਨl ਮੈਂ ਭਵਿੱਖਬਾਣੀ ਕੀਤੀ ਹੈ ਕਿ ਜਦੋਂ ਇੱਕ ਦੇਸ਼ ਦੂਜੇ ਦੇਸ਼ ਤੋਂ ਅਲੱਗ ਹੋਵੇਗਾ, ਅਤੇ ਇੱਕ ਦੇਸ਼ ਦੂਜੇ ਦੇਸ਼ ਨਾਲ ਮਿਲ ਜਾਵੇਗਾ, ਤਾਂ ਇਹੋ ਉਹ ਸਮਾਂ ਹੋਵੇਗਾ ਜਦੋਂ ਮੈਂ ਸਾਰੀਆਂ ਕੌਮਾਂ ਦੇ ਟੁਕੜੇ-ਟੁਕੜੇ ਕਰ ਦੇਵਾਂਗਾl ਇਸੇ ਸਮੇਂ, ਮੈਂ ਸਾਰੀ ਸ੍ਰਿਸ਼ਟੀ ਨੂੰ ਮੁੜ ਨਵਾਂ ਬਣਾਵਾਂਗਾ ਅਤੇ ਸਾਰੇ ਬ੍ਰਹਿਮੰਡ ਦੀ ਦੁਬਾਰਾ ਵੰਡ ਕਰਾਂਗਾ, ਅਤੇ ਇਸ ਤਰ੍ਹਾਂ ਬ੍ਰਹਿਮੰਡ ਨੂੰ ਵਿਵਸਥਿਤ ਕਰਾਂਗਾ ਅਤੇ ਪੁਰਾਣੇ ਨੂੰ ਨਵੇਂ ਵਿੱਚ ਤਬਦੀਲ ਕਰਾਂਗਾ—ਇਹੋ ਮੇਰੀ ਯੋਜਨਾ ਹੈ ਅਤੇ ਇਹੋ ਮੇਰੇ ਕੰਮ ਹਨl ਜਦੋਂ ਕੌਮਾਂ ਅਤੇ ਸੰਸਾਰ ਦੇ ਲੋਕ, ਸਭ ਮੇਰੇ ਸਿੰਘਾਸਣ ਦੇ ਸਾਹਮਣੇ ਵਾਪਸ ਆਉਣਗੇ, ਤਦ ਮੈਂ ਸਵਰਗ ਦੀ ਸਾਰੀ ਭਰਪੂਰੀ ਲੈ ਕੇ ਇਸ ਨੂੰ ਮਨੁੱਖੀ ਸੰਸਾਰ ਉੱਤੇ ਬਖਸ਼ਾਂਗਾ, ਤਾਂਕਿ, ਮੇਰੀ ਬਦੌਲਤ, ਸੰਸਾਰ ਬੇਮਿਸਾਲ ਭਰਪੂਰੀ ਨਾਲ ਲਬਰੇਜ਼ ਹੋਵੇਗਾl ਪਰ ਜਦੋਂ ਤਕ ਪੁਰਾਣਾ ਸੰਸਾਰ ਹੋਂਦ ਵਿੱਚ ਰਹੇਗਾ, ਮੈਂ ਆਪਣਾ ਕ੍ਰੋਧ ਇਸ ਦੀਆਂ ਕੌਮਾਂ ਉੱਤੇ ਵਰ੍ਹਾਉਂਦਾ ਰਹਾਂਗਾ, ਆਪਣੇ ਪ੍ਰਬੰਧਕੀ ਹੁਕਮਾਂ ਦੀ ਪੂਰੇ ਬ੍ਰਹਿਮੰਡ ਵਿੱਚ ਮੁਨਾਦੀ ਕਰਦਾ ਰਹਾਂਗਾ, ਅਤੇ ਜਿਹੜਾ ਵੀ ਇਨ੍ਹਾਂ ਦੀ ਉਲੰਘਣਾ ਕਰੇਗਾ ਉਸ ਉੱਤੇ ਤਾੜਨਾ ਭੇਜਦਾ ਰਹਾਂਗਾ:

ਜਦੋਂ ਮੈਂ ਬੋਲਣ ਲਈ ਆਪਣਾ ਚਿਹਰਾ ਬ੍ਰਹਿਮੰਡ ਵੱਲ ਮੋੜਦਾ ਹਾਂ ਤਾਂ ਸਾਰੀ ਮਨੁੱਖਜਾਤੀ ਮੇਰੀ ਆਵਾਜ਼ ਸੁਣਦੀ ਹੈ, ਅਤੇ ਇਸ ਤੋਂ ਬਾਅਦ ਉਨ੍ਹਾਂ ਸਾਰੇ ਕੰਮਾਂ ਨੂੰ ਵੇਖਦੀ ਹੈ ਜਿਹੜੇ ਮੈਂ ਪੂਰੇ ਬ੍ਰਹਿਮੰਡ ਵਿੱਚ ਘੜੇ ਹਨl ਜਿਹੜੇ ਆਪਣੇ ਆਪ ਨੂੰ ਮੇਰੀ ਇੱਛਾ ਦੇ ਵਿਰੁੱਧ ਖੜ੍ਹਾ ਕਰਦੇ ਹਨ, ਅਰਥਾਤ, ਜਿਹੜੇ ਮਨੁੱਖ ਦੇ ਕਾਰਜਾਂ ਨਾਲ ਮੇਰਾ ਵਿਰੋਧ ਕਰਦੇ ਹਨ, ਉਹ ਮੇਰੀ ਤਾੜਨਾ ਹੇਠ ਆਉਣਗੇl ਮੈਂ ਅਕਾਸ਼ਾਂ ਦੇ ਅਣਗਿਣਤ ਤਾਰਿਆਂ ਨੂੰ ਲੈ ਕੇ ਉਨ੍ਹਾਂ ਨੂੰ ਨਵਾਂ ਕਰਾਂਗਾ ਅਤੇ, ਮੇਰੀ ਬਦੌਲਤ, ਸੂਰਜ ਅਤੇ ਚੰਦਰਮਾ ਮੁੜ ਨਵੇਂ ਬਣਾਏ ਜਾਣਗੇ—ਆਕਾਸ਼ ਹੁਣ ਪਹਿਲਾਂ ਵਰਗੇ ਨਹੀਂ ਰਹਿਣਗੇ ਅਤੇ ਧਰਤੀ ਉਤਲੀਆਂ ਅਣਗਿਣਤ ਚੀਜ਼ਾਂ ਮੁੜ ਨਵੀਆਂ ਬਣਾਈਆਂ ਜਾਣਗੀਆਂl ਸਭ ਲੋਕ ਮੇਰੇ ਵਚਨਾਂ ਦੁਆਰਾ ਸੰਪੂਰਣ ਹੋ ਜਾਣਗੇl ਬ੍ਰਹਿਮੰਡ ਵਿਚਲੀਆਂ ਬਹੁਤ ਸਾਰੀਆਂ ਕੌਮਾਂ ਨਵੇਂ ਸਿਰਿਓਂ ਵੰਡੀਆਂ ਜਾਣਗੀਆਂ ਅਤੇ ਮੇਰੇ ਰਾਜ ਦੇ ਦੁਆਰਾ ਬਦਲੀਆਂ ਜਾਣਗੀਆਂ, ਜਿਸ ਨਾਲ ਧਰਤੀ ਉਤਲੀਆਂ ਕੌਮਾਂ ਸਦਾ ਲਈ ਅਲੋਪ ਹੋ ਜਾਣਗੀਆਂ ਅਤੇ ਸਭ ਮੇਰੀ ਉਪਾਸਨਾ ਕਰਨ ਵਾਲਾ ਰਾਜ ਬਣ ਜਾਣਗੀਆਂ; ਧਰਤੀ ਦੀਆਂ ਸਾਰੀਆਂ ਕੌਮਾਂ ਨਾਸ ਕੀਤੀਆਂ ਜਾਣਗੀਆਂ ਅਤੇ ਉਨ੍ਹਾਂ ਦੀ ਹੋਂਦ ਨਾ ਰਹੇਗੀl ਬ੍ਰਹਿਮੰਡ ਵਿੱਚ ਰਹਿਣ ਵਾਲੇ ਮਨੁੱਖਾਂ ਵਿੱਚੋਂ ਉਹ ਸਭ ਜਿਹੜੇ ਸ਼ਤਾਨ ਨਾਲ ਸੰਬੰਧਤ ਹਨ, ਮਿਟਾਏ ਜਾਣਗੇ ਅਤੇ ਉਹ ਸਭ ਜਿਹੜੇ ਸ਼ਤਾਨ ਦੀ ਉਪਾਸਨਾ ਕਰਦੇ ਹਨ ਮੇਰੀ ਬਲਦੀ ਹੋਈ ਅੱਗ ਦੇ ਦੁਆਰਾ ਪਛਾੜੇ ਜਾਣਗੇ—ਅਰਥਾਤ, ਉਨ੍ਹਾਂ ਤੋਂ ਇਲਾਵਾ ਜਿਹੜੇ ਇਸ ਸਮੇਂ ਵਰਗ ਵਿੱਚ ਹਨ, ਸਭ ਸਾੜ ਕੇ ਸੁਆਹ ਕੀਤੇ ਜਾਣਗੇl ਜਦੋਂ ਮੈਂ ਬਹੁਤ ਸਾਰੇ ਲੋਕਾਂ ਨੂੰ ਤਾੜਨਾ ਦਿੰਦਾ ਹਾਂ, ਤਾਂ ਉਹ ਜਿਹੜੇ ਧਾਰਮਿਕ ਸੰਸਾਰ ਵਿੱਚ ਹਨ ਮੇਰੇ ਕੰਮਾਂ ਦੁਆਰਾ ਜਿੱਤੇ ਜਾ ਕੇ, ਵੱਖ-ਵੱਖ ਹੱਦਾਂ ਤਕ ਮੇਰੇ ਰਾਜ ਵਿੱਚ ਮੁੜ ਆਉਣਗੇ, ਕਿਉਂਕਿ ਉਹ ਪਵਿੱਤਰ ਪੁਰਖ ਨੂੰ ਚਿੱਟੇ ਬੱਦਲ ਉੱਤੇ ਸਵਾਰ ਹੋ ਕੇ ਆਉਂਦਿਆਂ ਵੇਖ ਚੁੱਕੇ ਹੋਣਗੇl ਸਭ ਲੋਕ ਉਨ੍ਹਾਂ ਦੀ ਕਿਸਮ ਦੇ ਅਨੁਸਾਰ ਵੱਖ ਕੀਤੇ ਜਾਣਗੇ, ਅਤੇ ਉਨ੍ਹਾਂ ਦੇ ਕੰਮਾਂ ਦੇ ਅਨੁਸਾਰ ਢੁਕਵੀਂ ਤਾੜਨਾ ਪ੍ਰਾਪਤ ਕਰਨਗੇl ਉਹ ਸਭ ਜਿਹੜੇ ਮੇਰੇ ਵਿਰੁੱਧ ਖੜ੍ਹੇ ਹੋਏ ਹਨ, ਨਾਸ ਹੋਣਗੇ; ਜਿੱਥੋਂ ਤਕ ਉਨ੍ਹਾਂ ਦੀ ਗੱਲ ਹੈ ਜਿਨ੍ਹਾਂ ਦੇ ਧਰਤੀ ਉਤਲੇ ਕੰਮਾਂ ਵਿੱਚ ਮੈਂ ਸ਼ਾਮਲ ਨਹੀਂ ਹਾਂ, ਉਨ੍ਹਾਂ ਜਿਸ ਸੁਚੱਜੇ ਢੰਗ ਨਾਲ ਵਿਹਾਰ ਕੀਤਾ ਹੈ, ਉਸ ਦੇ ਕਾਰਣ ਉਨ੍ਹਾਂ ਦੀ ਹੋਂਦ ਮੇਰੇ ਪੁੱਤਰਾਂ ਅਤੇ ਮੇਰੇ ਲੋਕਾਂ ਦੇ ਸੰਚਾਲਨ ਦੇ ਅਧੀਨ ਧਰਤੀ ਉੱਤੇ ਬਣੀ ਰਹੇਗੀl ਮੈਂ ਅਣਗਿਣਤ ਲੋਕਾਂ ਅਤੇ ਅਣਗਿਣਤ ਕੌਮਾਂ ਉੱਤੇ ਆਪਣੇ ਆਪ ਨੂੰ ਪਰਗਟ ਕਰਾਂਗਾ, ਅਤੇ ਮੈਂ ਆਪਣੀ ਖੁਦ ਦੀ ਅਵਾਜ਼ ਵਿੱਚ ਧਰਤੀ ਉੱਤੇ ਆਪਣੀ ਮੁਨਾਦੀ ਕਰਦੇ ਹੋਏ ਸਾਰੀ ਮਨੁੱਖਜਾਤੀ ਲਈ ਆਪਣੇ ਮਹਾਨ ਕੰਮ ਦੇ ਪੂਰਾ ਹੋਣ ਦੀ ਘੋਸ਼ਣਾ ਕਰਾਂਗਾ ਤਾਂ ਕਿ ਉਹ ਆਪਣੀਆਂ ਅੱਖਾਂ ਨਾਲ ਇਸ ਨੂੰ ਵੇਖਣl

ਮੇਰੀ ਅਵਾਜ਼ ਦੇ ਗਹਿਰਾਉਂਦਿਆਂ, ਮੈਂ ਬ੍ਰਹਿਮੰਡ ਦੀ ਸਥਿਤੀ ’ਤੇ ਵੀ ਗੌਰ ਕਰਦਾ ਹਾਂl ਮੇਰੇ ਵਚਨਾਂ ਦੇ ਦੁਆਰਾ, ਸ੍ਰਿਸ਼ਟੀ ਦੀਆਂ ਅਣਗਿਣਤ ਚੀਜ਼ਾਂ ਸਭ ਨਵੀਆਂ ਬਣਾਈਆਂ ਜਾਂਦੀਆਂ ਹਨl ਅਕਾਸ਼ ਬਦਲਦਾ ਹੈ, ਜਿਵੇਂ ਧਰਤੀ ਬਦਲਦੀ ਹੈl ਮਨੁੱਖਜਾਤੀ ਦਾ ਅਸਲ ਰੂਪ ਉਜਾਗਰ ਕੀਤਾ ਜਾਂਦਾ ਹੈ ਅਤੇ, ਹੌਲੀ-ਹੌਲੀ, ਹਰੇਕ ਵਿਅਕਤੀ ਨੂੰ ਉਸ ਦੀ ਕਿਸਮ ਦੇ ਅਨੁਸਾਰ ਅਲੱਗ ਕੀਤਾ ਜਾਂਦਾ ਹੈ, ਅਤੇ ਹਰੇਕ ਨੂੰ ਅਚਾਨਕ ਹੀ ਆਪਣੇ ਪਰਿਵਾਰਾਂ ਦੀ ਬੁੱਕਲ ਵਿੱਚ ਵਾਪਸ ਜਾਣ ਦਾ ਰਾਹ ਲੱਭ ਜਾਂਦਾ ਹੈ। ਇਸ ਤੋਂ ਮੈਨੂੰ ਬਹੁਤ ਪ੍ਰਸੰਨਤਾ ਹੋਵੇਗੀl ਮੈਂ ਖਲਲ ਤੋਂ ਮੁਕਤ ਹਾਂ, ਮੇਰਾ ਮਹਾਨ ਕੰਮ ਅਪ੍ਰਤੱਖ ਰੂਪ ਵਿੱਚ ਪੂਰਾ ਹੋ ਗਿਆ ਹੈ, ਅਤੇ ਸ੍ਰਿਸ਼ਟੀ ਦੀਆਂ ਸਭ ਅਣਗਿਣਤ ਚੀਜ਼ਾਂ ਬਦਲ ਗਈਆਂ ਹਨl ਜਦੋਂ ਮੈਂ ਸੰਸਾਰ ਨੂੰ ਰਚਿਆ, ਮੈਂ ਸਭ ਚੀਜ਼ਾਂ ਨੂੰ ਉਨ੍ਹਾਂ ਦੀ ਕਿਸਮ ਦੇ ਅਨੁਸਾਰ ਬਣਾ ਕੇ ਰੂਪ ਵਾਲੀਆਂ ਸਭ ਚੀਜ਼ਾਂ ਨੂੰ ਉਨ੍ਹਾਂ ਦੀ ਕਿਸਮ ਵਾਲੀਆਂ ਚੀਜ਼ਾਂ ਨਾਲ ਇਕੱਠਾ ਰੱਖਿਆl ਜਿਵੇਂ-ਜਿਵੇਂ ਮੇਰੀ ਪ੍ਰਬੰਧਨ ਦੀ ਯੋਜਨਾ ਦਾ ਅੰਤ ਨੇੜੇ ਆਏਗਾ, ਮੈਂ ਸ੍ਰਿਸ਼ਟੀ ਨੂੰ ਪਹਿਲਾਂ ਵਾਲੀ ਅਵਸਥਾ ਵਿੱਚ ਲੈ ਆਵਾਂਗਾ; ਮੈਂ ਸਭ ਕੁਝ ਗਹਿਰਾਈ ਨਾਲ ਬਦਲਦੇ ਹੋਏ ਸਾਰੀਆਂ ਚੀਜ਼ਾਂ ਨੂੰ ਪਹਿਲਾਂ ਵਰਗੀਆਂ ਬਣਾ ਦੇਵਾਂਗਾ, ਤਾਂ ਕਿ ਸਭ ਕੁਝ ਮੇਰੀ ਯੋਜਨਾ ਦੀ ਬੁੱਕਲ ਵਿੱਚ ਵਾਪਸ ਆ ਜਾਵੇ। ਸਮਾਂ ਆ ਗਿਆ ਹੈ! ਮੇਰੀ ਯੋਜਨਾ ਦਾ ਆਖਰੀ ਪੜਾਅ ਪੂਰਾ ਹੋਣ ਵਾਲਾ ਹੈl ਆਹ, ਪੁਰਾਣਾ ਅਸ਼ੁੱਧ ਸੰਸਾਰ! ਤੂੰ ਜ਼ਰੂਰ ਮੇਰੇ ਵਚਨਾਂ ਦੇ ਹੇਠ ਡਿੱਗੇਂਗਾ! ਮੇਰੀ ਯੋਜਨਾ ਦੇ ਦੁਆਰਾ ਤੇਰੀ ਹੋਂਦ ਜ਼ਰੂਰ ਨਾਂਹ ਬਰਾਬਰ ਰਹਿ ਜਾਵੇਗੀ! ਆਹ, ਸ੍ਰਿਸ਼ਟੀ ਦੀਆਂ ਅਣਗਿਣਤ ਚੀਜ਼ਾਂ! ਤੁਸੀਂ ਸਭ ਮੇਰੇ ਵਚਨਾਂ ਦੇ ਅੰਦਰ ਨਵਾਂ ਜੀਵਨ ਪ੍ਰਾਪਤ ਕਰੋਗੀਆਂ—ਤੁਹਾਨੂੰ ਤੁਹਾਡਾ ਸਰਬਉੱਚ ਪ੍ਰਭੂ ਮਿਲ ਜਾਵੇਗਾ! ਆਹ, ਖਾਲਸ ਅਤੇ ਬੇਦਾਗ ਨਵਾਂ ਸੰਸਾਰ! ਤੂੰ ਮੇਰੀ ਮਹਿਮਾ ਦੇ ਅੰਦਰ ਜ਼ਰੂਰ ਮੁੜ ਸੁਰਜੀਤ ਹੋਵੇਂਗਾ! ਆਹ, ਸੀਯੋਨ ਦੇ ਪਹਾੜ! ਹੁਣ ਤੋਂ ਚੁੱਪ ਨਾ ਰਹਿ—ਮੈਂ ਜੇਤੂ ਹੋ ਕੇ ਮੁੜ ਆਇਆ ਹਾਂ! ਸ੍ਰਿਸ਼ਟੀ ਦੇ ਵਿੱਚੋਂ, ਮੈਂ ਸਾਰੀ ਧਰਤੀ ਦੀ ਪੜਤਾਲ ਕਰਦਾ ਹਾਂl ਧਰਤੀ ਉੱਤੇ, ਮਨੁੱਖਜਾਤੀ ਨੇ ਇੱਕ ਨਵਾਂ ਜੀਵਨ ਸ਼ੁਰੂ ਕਰ ਦਿੱਤਾ ਹੈ ਅਤੇ ਇੱਕ ਨਵੀਂ ਉਮੀਦ ਜਿੱਤ ਲਈ ਹੈl ਆਹ, ਮੇਰੇ ਲੋਕੋ! ਤੁਸੀਂ ਮੇਰੇ ਚਾਨਣ ਦੇ ਅੰਦਰ ਕਿਵੇਂ ਵਾਪਸ ਜੀਉਂਦੇ ਨਹੀਂ ਹੋ ਸਕਦੇ? ਮੇਰੀ ਰਾਹਨੁਮਾਈ ਦੇ ਅਧੀਨ ਤੁਸੀਂ ਕਿਵੇਂ ਖੁਸ਼ੀ ਨਾਲ ਉੱਛਲ ਨਹੀਂ ਸਕਦੇ? ਦੇਸ਼ ਜਸ਼ਨ ਮਨਾਉਂਦੇ ਹੋਏ ਜੈ ਜੈਕਾਰ ਕਰ ਰਹੇ ਹਨ, ਪਾਣੀ ਖੁਸ਼ੀ ਵਿੱਚ ਹਾਸੇ ਨਾਲ ਠਾਠਾਂ ਮਾਰ ਰਹੇ ਹਨ! ਆਹ, ਮੁੜ ਜੀ ਉੱਠੇ ਇਸਰਾਏਲ! ਇਹ ਕਿਵੇਂ ਹੋ ਸਕਦਾ ਹੈ ਕਿ ਤੂੰ ਮੇਰੇ ਪੂਰਵ-ਨਿਰਧਾਰਣ ਦੇ ਕਾਰਣ ਅਭਿਮਾਨ ਨਾ ਕਰੇਂ? ਕੌਣ ਰੋਇਆ ਹੈ? ਕਿਸ ਨੇ ਵਿਰਲਾਪ ਕੀਤਾ ਹੈ? ਪੁਰਾਣਾ ਇਸਰਾਏਲ ਖਤਮ ਹੋ ਗਿਆ ਹੈ, ਅਤੇ ਅੱਜ ਦਾ ਇਸਰਾਏਲ ਉੱਠ ਖੜ੍ਹਾ ਹੋਇਆ ਹੈ, ਸੰਸਾਰ ਵਿੱਚ ਬਿਲਕੁਲ ਸਿੱਧਾ ਅਤੇ ਬੁਲੰਦ, ਅਤੇ ਸਾਰੀ ਮਨੁੱਖਜਾਤੀ ਦੇ ਦਿਲਾਂ ਵਿੱਚ ਖੜ੍ਹਾ ਹੋ ਗਿਆ ਹੈl ਅੱਜ ਦਾ ਇਸਰਾਏਲ ਮੇਰੇ ਲੋਕਾਂ ਦੇ ਦੁਆਰਾ ਹੋਂਦ ਦੇ ਸ੍ਰੋਤ ਨੂੰ ਜ਼ਰੂਰ ਪ੍ਰਾਪਤ ਕਰੇਗਾ! ਆਹ, ਘਿਰਣਾ ਨਾਲ ਭਰਿਆ ਮਿਸਰ! ਯਕੀਨਨ ਤੂੰ ਹਾਲੇ ਵੀ ਮੇਰੇ ਵਿਰੁੱਧ ਨਹੀਂ ਖੜ੍ਹਾ ਹੈਂ? ਤੂੰ ਕਿਵੇਂ ਮੇਰੀ ਦਯਾ ਦਾ ਫਾਇਦਾ ਉਠਾ ਸਕਦਾ ਹੈਂ ਅਤੇ ਮੇਰੀ ਤਾੜਨਾ ਤੋਂ ਬਚਣ ਦੀ ਕੋਸ਼ਿਸ਼ ਕਰ ਸਕਦਾ ਹੈਂ? ਤੂੰ ਮੇਰੀ ਤਾੜਨਾ ਦੇ ਅੰਦਰ ਕਿਵੇਂ ਕਾਇਮ ਨਹੀਂ ਰਹਿ ਸਕਦਾ? ਉਹ ਸਭ ਜਿਹੜੇ ਪ੍ਰੇਮ ਕਰਦੇ ਹਨ ਜ਼ਰੂਰ ਸਦਾਕਾਲ ਤਕ ਜੀਉਂਦੇ ਰਹਿਣਗੇ, ਅਤੇ ਉਹ ਸਭ ਜਿਹੜੇ ਮੇਰੇ ਵਿਰੁੱਧ ਖੜ੍ਹੇ ਹੁੰਦੇ ਹਨ ਜ਼ਰੂਰ ਸਦਾਕਾਲ ਤਕ ਮੇਰੇ ਦੁਆਰਾ ਤਾੜਨਾ ਪਾਉਣਗੇ। ਕਿਉਂਕਿ ਮੈਂ ਅਣਖ ਵਾਲਾ ਪਰਮੇਸ਼ੁਰ ਹਾਂ ਅਤੇ ਮਨੁੱਖਾਂ ਨੂੰ ਉਸ ਸਭ ਦੇ ਲਈ ਜੋ ਉਨ੍ਹਾਂ ਨੇ ਕੀਤਾ ਹੈ ਅਸਾਨੀ ਨਾਲ ਨਹੀਂ ਛੱਡਾਂਗਾ। ਮੈਂ ਸਾਰੀ ਧਰਤੀ ਉੱਤੇ ਪਹਿਰਾ ਦਿਆਂਗਾ ਅਤੇ ਮੈਂ ਆਪਣੇ ਆਪ ਨੂੰ ਦੁਨੀਆਂ ਦੇ ਪੂਰਬ ਵਿੱਚ ਧਾਰਮਿਕਤਾ, ਪ੍ਰਤਾਪ, ਕ੍ਰੋਧ ਅਤੇ ਤਾੜਨਾ ਦੇ ਨਾਲ ਪਰਗਟ ਕਰਦਾ ਹੋਇਆ ਮਨੁੱਖਜਾਤੀ ਦੀਆਂ ਅਣਗਿਣਤ ਭੀੜਾਂ ਉੱਤੇ ਉਜਾਗਰ ਕਰਾਂਗਾ!

ਜਿਸ ਦਿਨ ਸਾਰੀਆਂ ਚੀਜ਼ਾਂ ਪੁਨਰ-ਉਥਿਤ ਕੀਤੀਆਂ ਗਈਆਂ, ਮੈਂ ਮਨੁੱਖ ਦੇ ਦਰਮਿਆਨ ਆਇਆ ਅਤੇ ਮੈਂ ਉਸ ਦੇ ਨਾਲ ਅਦਭੁਤ ਦਿਨ ਅਤੇ ਰਾਤ ਬਿਤਾਏ ਹਨ। ਕੇਵਲ ਇਸ ਬਿੰਦੂ ’ਤੇ ਮਨੁੱਖ ਮੇਰੀ ਥੋੜ੍ਹੀ ਬਹੁਤ ਪਹੁੰਚ ਨੂੰ ਮਹਿਸੂਸ ਕਰਦਾ ਹੈ, ਅਤੇ ਜਦੋਂ ਉਸ ਦੀ ਮੇਰੇ ਨਾਲ ਗੱਲਬਾਤ ਵਧੀਕ ਆਮ ਹੋ ਜਾਂਦੀ ਹੈ, ਤਾਂ ਉਹ ਉਸ ਵਿੱਚੋਂ ਥੋੜ੍ਹਾ ਬਹੁਤ ਵੇਖਦਾ ਹੈ ਜੋ ਮੇਰੇ ਕੋਲ ਹੈ ਅਤੇ ਜੋ ਮੈਂ ਹਾਂ—ਨਤੀਜੇ ਵਜੋਂ, ਉਹ ਮੇਰੇ ਬਾਰੇ ਥੋੜ੍ਹਾ ਬਹੁਤ ਗਿਆਨ ਹਾਸਲ ਕਰ ਲੈਂਦਾ ਹੈ। ਸਭ ਲੋਕਾਂ ਵਿੱਚ, ਮੈਂ ਆਪਣਾ ਸਿਰ ਉਠਾ ਕੇ ਵੇਖਦਾ ਹਾਂ, ਅਤੇ ਉਹ ਸਭ ਮੈਨੂੰ ਵੇਖਦੇ ਹਨ। ਤਾਂ ਵੀ, ਜਦੋਂ ਸੰਸਾਰ ਉੱਤੇ ਤਬਾਹੀ ਆਉਂਦੀ ਹੈ, ਤਾਂ ਉਹ ਤੁਰੰਤ ਪਰੇਸ਼ਾਨ ਹੋ ਉੱਠਦੇ ਹਨ, ਅਤੇ ਮੇਰਾ ਸਰੂਪ ਉਨ੍ਹਾਂ ਦੇ ਦਿਲਾਂ ਵਿੱਚੋਂ ਗਾਇਬ ਹੋ ਜਾਂਦਾ ਹੈ; ਤਬਾਹੀ ਦੀ ਆਮਦ ਤੋਂ ਘਬਰਾਏ ਹੋਏ ਉਹ ਮੇਰੇ ਉਪਦੇਸ਼ਾਂ ਪ੍ਰਤੀ ਕੋਈ ਸਤਿਕਾਰ ਨਹੀਂ ਵਿਖਾਉਂਦੇ। ਮੈਂ ਕਈਆਂ ਸਾਲਾਂ ਤੋਂ ਮਨੁੱਖ ਦੇ ਵਿਚਕਾਰ ਵਿਚਰਦਾ ਆਇਆ ਹਾਂ, ਤਾਂ ਵੀ ਉਹ ਬੇਖ਼ਬਰ ਰਿਹਾ ਹੈ, ਅਤੇ ਮੈਨੂੰ ਕਦੇ ਨਹੀਂ ਜਾਣਿਆ। ਅੱਜ ਮੈਂ ਆਪਣੇ ਮੂੰਹੋਂ ਉਸ ਨੂੰ ਇਹ ਕਹਿੰਦਾ ਹਾਂ, ਅਤੇ ਮੈਂ ਸਾਰੇ ਲੋਕਾਂ ਨੂੰ ਮੇਰੇ ਤੋਂ ਕੁਝ ਪ੍ਰਾਪਤ ਕਰਨ ਲਈ ਆਪਣੇ ਸਾਹਮਣੇ ਲਿਆਉਂਦਾ ਹਾਂ, ਪਰ ਉਹ ਹਾਲੇ ਵੀ ਮੇਰੇ ਤੋਂ ਦੂਰੀ ਬਣਾਈ ਰੱਖਦੇ ਹਨ, ਅਤੇ ਇਸ ਲਈ ਉਹ ਮੈਨੂੰ ਨਹੀਂ ਜਾਣਦੇ। ਜਦੋਂ ਮੇਰੀਆਂ ਪੈੜਾਂ ਸਾਰੇ ਬ੍ਰਹਿਮੰਡ ਵਿੱਚ ਅਤੇ ਧਰਤੀ ਦੇ ਕੰਢਿਆਂ ਤਕ ਘੁੰਮਣਗੀਆਂ, ਤਾਂ ਮਨੁੱਖ ਆਤਮ-ਚਿੰਤਨ ਕਰਨਾ ਸ਼ੁਰੂ ਕਰੇਗਾ, ਅਤੇ ਸਭ ਲੋਕ ਮੇਰੇ ਕੋਲ ਆ ਕੇ ਮੇਰੇ ਸਾਹਮਣੇ ਝੁਕਣਗੇ ਅਤੇ ਮੇਰੀ ਉਪਾਸਨਾ ਕਰਨਗੇ। ਇਹ ਮੇਰੇ ਮਹਿਮਾਵਾਨ ਹੋਣ ਦਾ ਦਿਨ ਹੋਵੇਗਾ, ਮੇਰੀ ਵਾਪਸੀ ਦਾ ਦਿਨ, ਅਤੇ ਨਾਲ ਹੀ ਮੇਰੇ ਚਲੇ ਜਾਣ ਦਾ ਵੀ ਦਿਨ। ਹੁਣ, ਮੈਂ ਸਾਰੀ ਮਨੁੱਖਜਾਤੀ ਦੇ ਦਰਮਿਆਨ ਆਪਣਾ ਕੰਮ ਸ਼ੁਰੂ ਕਰ ਦਿੱਤਾ ਹੈ, ਆਪਣੀ ਪ੍ਰਬੰਧਨ ਦੀ ਯੋਜਨਾ ਦੇ ਆਖਰ ਵਿੱਚ ਅਧਿਕਾਰਕ ਤੌਰ ਤੇ ਸਮੁੱਚੇ ਬ੍ਰਹਿਮੰਡ ਵਿੱਚ ਜਾਣ ਲਈ ਨਿੱਕਲ ਪਿਆ ਹਾਂ। ਇਸ ਪਲ ਤੋਂ, ਕੋਈ ਵੀ ਜੋ ਸਚੇਤ ਨਹੀਂ ਹਨ, ਉਹ ਬੇਰਹਿਮ ਤਾੜਨਾ ਵਿੱਚ ਸੁੱਟੇ ਜਾਣ ਦੇ ਹੱਕਦਾਰ ਹਨ, ਅਤੇ ਅਜਿਹਾ ਕਿਸੇ ਵੀ ਪਲ ਹੋ ਸਕਦਾ ਹੈ। ਅਜਿਹਾ ਇਸ ਲਈ ਨਹੀਂ ਹੈ ਕਿਉਂਕਿ ਮੈਂ ਬੇਰਹਿਮ ਹਾਂ; ਸਗੋਂ, ਇਹ ਮੇਰੀ ਪ੍ਰਬੰਧਨ ਦੀ ਯੋਜਨਾ ਦਾ ਕਦਮ ਹੈ; ਸਭਨਾਂ ਨੂੰ ਮੇਰੀ ਯੋਜਨਾ ਦੇ ਕਦਮਾਂ ਦੇ ਅਨੁਸਾਰ ਅੱਗੇ ਵਧਣਾ ਜ਼ਰੂਰੀ ਹੈ, ਅਤੇ ਕੋਈ ਮਨੁੱਖ ਇਸ ਨੂੰ ਨਹੀਂ ਬਦਲ ਸਕਦਾ। ਜਦੋਂ ਮੈਂ ਅਧਿਕਾਰਕ ਤੌਰ ਤੇ ਆਪਣੇ ਕੰਮ ਨੂੰ ਸ਼ੁਰੂ ਕਰਦਾ ਹਾਂ, ਤਾਂ ਸਭ ਲੋਕ ਉਸੇ ਤਰ੍ਹਾਂ ਚੱਲਦੇ ਹਨ ਜਿਵੇਂ ਮੈਂ ਚੱਲਦਾ ਹਾਂ, ਇੰਨਾ ਕਿ ਸਾਰੇ ਬ੍ਰਹਿਮੰਡ ਦੇ ਲੋਕ ਮੇਰੇ ਨਾਲ ਕਦਮ ਮਿਲਾ ਕੇ ਚੱਲਣ ਵਿੱਚ ਲਵਲੀਨ ਹੋ ਜਾਂਦੇ ਹਨ, ਸਾਰੇ ਬ੍ਰਹਿਮੰਡ ਵਿੱਚ “ਜਸ਼ਨ” ਮਨਾਇਆ ਜਾਂਦਾ ਹੈ, ਅਤੇ ਮਨੁੱਖ ਨੂੰ ਅੱਗੇ ਵਧਣ ਲਈ ਮੇਰੇ ਦੁਆਰਾ ਹੱਲਾਸ਼ੇਰੀ ਦਿੱਤੀ ਜਾਂਦੀ ਹੈ। ਨਤੀਜੇ ਵਜੋਂ, ਮੇਰੇ ਦੁਆਰਾ ਉਸ ਵੱਡੇ ਲਾਲ ਅਜਗਰ ਨੂੰ ਹੱਕ ਕੇ ਖੁਦ ਹੀ ਪਾਗਲਪਣ ਅਤੇ ਉਲਝਣ ਦੀ ਅਵਸਥਾ ਵਿੱਚ ਪਾ ਜਾਂਦਾ ਹੈ, ਅਤੇ ਇਹ ਮੇਰੇ ਕੰਮ ਵਿੱਚ ਉਪਯੋਗੀ ਬਣਦਾ ਹੈ, ਅਤੇ ਅਣਇੱਛੁਕ ਹੋਣ ਦੇ ਬਾਵਜੂਦ ਵੀ, ਇਹ ਆਪਣੀਆਂ ਖੁਦ ਦੀਆਂ ਇੱਛਾਵਾਂ ਦੇ ਅਨੁਸਾਰ ਨਹੀਂ ਕਰ ਪਾਉਂਦਾ, ਪਰ ਇਸ ਦੇ ਕੋਲ ਮੇਰੇ ਨਿਯੰਤ੍ਰਣ ਦੇ ਅਧੀਨ ਹੋਣ ਤੋਂ ਇਲਾਵਾ ਹੋਰ ਕੋਈ ਚਾਰਾ ਵੀ ਨਹੀਂ ਹੁੰਦਾ। ਮੇਰੀਆਂ ਸਾਰੀਆਂ ਯੋਜਨਾਵਾਂ ਵਿੱਚ, ਵੱਡਾ ਲਾਲ ਅਜਗਰ ਮੇਰਾ ਪ੍ਰਤੀਬਿੰਬ, ਮੇਰਾ ਵੈਰੀ, ਅਤੇ ਮੇਰਾ ਦਾਸ ਵੀ ਹੈ; ਇੰਨਾ ਕਿ, ਇਸ ਤੋਂ ਮੇਰੀਆਂ ਜੋ “ਮੰਗਾਂ” ਹਨ ਉਨ੍ਹਾਂ ਵਿੱਚ ਮੈਂ ਕਦੇ ਨਰਮੀ ਨਹੀਂ ਵਿਖਾਈ। ਇਸ ਲਈ, ਮੇਰੇ ਦੇਹਧਾਰਣ ਦੇ ਕੰਮ ਦਾ ਆਖਰੀ ਪੜਾਅ ਇਸ ਦੇ ਘਰਾਣੇ ਵਿੱਚ ਹੀ ਪੂਰਾ ਕੀਤਾ ਜਾਂਦਾ ਹੈ। ਇਸ ਤਰੀਕੇ ਨਾਲ, ਵੱਡਾ ਲਾਲ ਅਜਗਰ ਉਚਿਤ ਢੰਗ ਨਾਲ ਮੇਰੇ ਲਈ ਸੇਵਾ ਕਰਨ ਦੇ ਵਧੀਕ ਯੋਗ ਹੁੰਦਾ ਹੈ, ਜਿਸ ਦੇ ਰਾਹੀਂ ਮੈਂ ਇਸ ਨੂੰ ਜਿੱਤਾਂਗਾ ਅਤੇ ਆਪਣੀ ਯੋਜਨਾ ਨੂੰ ਪੂਰਾ ਕਰਾਂਗਾ। ਮੇਰੇ ਕੰਮ ਕਰਦਿਆਂ, ਸਾਰੇ ਸਵਰਗਦੂਤ ਨਿਰਣਾਇਕ ਯੁੱਧ ਲਈ ਮੇਰੇ ਨਾਲ ਨਿੱਕਲ ਤੁਰਦੇ ਹਨ ਅਤੇ ਆਖਰੀ ਪੜਾਅ ਵਿੱਚ ਮੇਰੀਆਂ ਇੱਛਾਵਾਂ ਪੂਰੀਆਂ ਕਰਨ ਦਾ ਸੰਕਲਪ ਕਰਦੇ ਹਨ, ਤਾਂ ਕਿ ਧਰਤੀ ਦੇ ਲੋਕ ਸਵਰਗਦੂਤਾਂ ਵਾਂਗ ਮੇਰੇ ਅੱਗੇ ਝੁਕ ਜਾਣ, ਅਤੇ ਉਨ੍ਹਾਂ ਦੀ ਮੇਰਾ ਵਿਰੋਧ ਕਰਨ ਦੀ ਕੋਈ ਇੱਛਾ ਨਾ ਹੋਵੇ, ਅਤੇ ਮੇਰਾ ਵਿਦ੍ਰੋਹ ਕਰਨ ਵਾਲਾ ਕੋਈ ਵੀ ਕੰਮ ਨਾ ਕਰਨ। ਇਹੋ ਸਮੁੱਚੇ ਬ੍ਰਹਿਮੰਡ ਵਿੱਚ ਮੇਰੇ ਕੰਮ ਦਾ ਤਾਣਾ-ਬਾਣਾ ਹੈ।

ਮਨੁੱਖ ਦੇ ਵਿਚਕਾਰ ਆਉਣ ਦਾ ਮੇਰਾ ਉਦੇਸ਼ ਅਤੇ ਮਹੱਤਵ ਸਾਰੀ ਮਨੁੱਖਜਾਤੀ ਨੂੰ ਬਚਾਉਣਾ, ਸਾਰੀ ਮਨੁੱਖਜਾਤੀ ਨੂੰ ਮੇਰੇ ਘਰਾਣੇ ਵਿੱਚ ਵਾਪਸ ਲਿਆਉਣਾ, ਸਵਰਗ ਨੂੰ ਮੁੜ ਧਰਤੀ ਨਾਲ ਮਿਲਾਉਣਾ, ਅਤੇ ਮਨੁੱਖ ਨੂੰ ਸਵਰਗ ਅਤੇ ਧਰਤੀ ਵਿਚਕਾਰਲੇ “ਸੰਕੇਤ” ਵਿਖਾਉਣ ਦੇ ਯੋਗ ਬਣਾਉਣਾ ਹੈ, ਕਿਉਂਕਿ ਇਹੋ ਮਨੁੱਖ ਦਾ ਜਨਮਜਾਤ ਕਾਰਜ ਹੈ। ਮਨੁੱਖਜਾਤੀ ਨੂੰ ਸਿਰਜਣ ਸਮੇਂ ਮੈਂ ਮਨੁੱਖਜਾਤੀ ਦੇ ਲਈ ਸਭ ਚੀਜ਼ਾਂ ਤਿਆਰ ਕਰ ਚੁੱਕਿਆ ਸੀ, ਅਤੇ ਅੱਗੇ ਚੱਲ ਕੇ, ਮੈਂ ਆਪਣੀਆਂ ਮੰਗਾਂ ਦੇ ਅਨੁਸਾਰ ਮਨੁੱਖਜਾਤੀ ਨੂੰ ਉਹ ਭਰਪੂਰੀ ਪ੍ਰਾਪਤ ਕਰਨ ਦੀ ਇਜਾਜ਼ਤ ਦਿੱਤੀ ਜੋ ਮੈਂ ਉਸ ਨੂੰ ਪ੍ਰਦਾਨ ਕੀਤੀ। ਇਸ ਤਰ੍ਹਾਂ, ਮੈਂ ਕਹਿੰਦਾ ਹਾਂ ਕਿ ਮੇਰੀ ਅਗਵਾਈ ਦੇ ਅਧੀਨ ਹੀ ਮਨੁੱਖਜਾਤੀ ਅੱਜ ਦੇ ਦਿਨ ਤਕ ਪਹੁੰਚੀ ਹੈ। ਅਤੇ ਇਹ ਸਾਰੀ ਮੇਰੀ ਯੋਜਨਾ ਹੈ। ਸਾਰੀ ਮਨੁੱਖਜਾਤੀ ਦੇ ਦਰਮਿਆਨ, ਅਣਗਿਣਤ ਲੋਕ ਮੇਰੇ ਪਿਆਰ ਦੀ ਸੁਰੱਖਿਆ ਦੇ ਅਧੀਨ ਮੌਜੂਦ ਰਹਿੰਦੇ ਹਨ, ਅਤੇ ਅਣਗਿਣਤ ਲੋਕ ਮੇਰੀ ਘਿਰਣਾ ਦੀ ਤਾੜਨਾ ਦੇ ਅਧੀਨ ਜੀਉਂਦੇ ਹਨ। ਹਾਲਾਂਕਿ ਸਭ ਲੋਕ ਮੇਰੇ ਅੱਗੇ ਪ੍ਰਾਰਥਨਾ ਕਰਦੇ ਹਨ, ਤਾਂ ਵੀ ਉਹ ਆਪਣੇ ਵਰਤਮਾਨ ਹਲਾਤਾਂ ਨੂੰ ਬਦਲਣ ਵਿੱਚ ਅਸਮਰਥ ਹਨ; ਇੱਕ ਵਾਰ ਜਦੋਂ ਉਨ੍ਹਾਂ ਦੀ ਆਸ ਖਤਮ ਹੋ ਜਾਂਦੀ ਹੈ ਤਾਂ ਉਹ ਕੇਵਲ ਇੰਨਾ ਹੀ ਕਰ ਸਕਦੇ ਹਨ ਕਿ ਕੁਦਰਤ ਨੂੰ ਉਸ ਦਾ ਕੰਮ ਕਰਨ ਦੇਣ ਅਤੇ ਮੇਰੀ ਅਵੱਗਿਆ ਕਰਨੋ ਹਟ ਜਾਂਦੇ ਹਨ, ਕਿਉਂਕਿ ਮਨੁੱਖ ਦੇ ਦੁਆਰਾ ਕੇਵਲ ਇੰਨਾ ਕੁ ਹੀ ਹਾਸਲ ਕੀਤਾ ਜਾ ਸਕਦਾ ਹੈ। ਜਦੋਂ ਮਨੁੱਖ ਦੇ ਜੀਵਨ ਦੀ ਅਵਸਥਾ ਦੀ ਗੱਲ ਆਉਂਦੀ ਹੈ, ਤਾਂ ਮਨੁੱਖ ਲਈ ਹਾਲੇ ਅਸਲ ਜੀਵਨ ਲੱਭਣਾ ਬਾਕੀ ਹੈ, ਉਹ ਹਾਲੇ ਅਨਿਆਂ, ਤਬਾਹੀ ਅਤੇ ਸੰਸਾਰ ਦੇ ਤਰਸਯੋਗ ਹਲਾਤਾਂ ਤੋਂ ਪਾਰ ਨਹੀਂ ਲੰਘਿਆ ਹੈ—ਅਤੇ ਇਸ ਲਈ, ਜੇਕਰ ਤਬਾਹੀ ਦੀ ਆਮਦ ਨਾ ਹੋਈ ਹੁੰਦੀ ਤਾਂ ਬਹੁਤ ਸਾਰੇ ਲੋਕ ਹਾਲੇ ਵੀ ਕੁਦਰਤ ਨੂੰ ਗਲੇ ਲਾਈ ਰੱਖਦੇ, ਅਤੇ ਹਾਲੇ ਵੀ ਆਪਣੇ ਆਪ ਨੂੰ “ਜੀਵਨ” ਦੇ ਰੰਗਾਂ ਵਿੱਚ ਲਵਲੀਨ ਰੱਖਦੇ। ਕੀ ਇਹੋ ਸੰਸਾਰ ਦੀ ਅਸਲੀਅਤ ਨਹੀਂ ਹੈ? ਕੀ ਇਹੋ ਮੁਕਤੀ ਦੀ ਉਹ ਆਵਾਜ਼ ਨਹੀਂ ਹੈ ਜੋ ਮੈਂ ਮਨੁੱਖ ਨੂੰ ਬੋਲ ਕੇ ਸੁਣਾਉਂਦਾ ਹਾਂ? ਮਨੁੱਖਜਾਤੀ ਵਿੱਚੋਂ ਕਿਉਂ ਕਿਸੇ ਨੇ ਵੀ ਕਦੇ ਮੇਰੇ ਨਾਲ ਸੱਚਾ ਪਿਆਰ ਨਹੀਂ ਕੀਤਾ ਹੈ? ਮਨੁੱਖ ਕੇਵਲ ਤਾੜਨਾ ਅਤੇ ਪਰਤਾਵਿਆਂ ਵਿੱਚ ਹੀ ਮੇਰੇ ਨਾਲ ਪਿਆਰ ਕਿਉਂ ਕਰਦਾ ਹੈ, ਜਦ ਕਿ ਮੇਰੀ ਸੁਰੱਖਿਆ ਹੇਠ ਰਹਿੰਦਿਆਂ ਕੋਈ ਮੈਨੂੰ ਪਿਆਰ ਨਹੀਂ ਕਰਦਾ? ਮੈਂ ਮਨੁੱਖਜਾਤੀ ਉੱਤੇ ਬਹੁਤ ਵਾਰ ਆਪਣੀ ਤਾੜਨਾ ਭੇਜੀ ਹੈ। ਉਹ ਇਸ ਨੂੰ ਵੇਖਦੇ ਹਨ, ਪਰ ਫਿਰ ਇਸ ਨੂੰ ਅਣਦੇਖਾ ਕਰ ਦਿੰਦੇ ਹਨ, ਅਤੇ ਉਹ ਇਸ ਸਮੇਂ ਇਸ ਦਾ ਅਧਿਐਨ ਨਹੀਂ ਕਰਦੇ ਅਤੇ ਇਸ ਉੱਤੇ ਚਿਤੰਨ ਨਹੀਂ ਕਰਦੇ, ਅਤੇ ਇਸ ਲਈ ਮਨੁੱਖ ਉੱਤੇ ਜੋ ਆਉਂਦਾ ਹੈ ਉਹ ਹੈ ਕੇਵਲ ਬੇਰਹਿਮ ਨਿਆਂ। ਇਹ ਕੇਵਲ ਮੇਰੇ ਕੰਮ ਕਰਨ ਦੇ ਤਰੀਕਿਆਂ ਵਿੱਚੋਂ ਇੱਕ ਤਰੀਕਾ ਹੈ, ਪਰ ਫਿਰ ਵੀ ਇਹ ਮਨੁੱਖ ਨੂੰ ਬਦਲਣ ਅਤੇ ਉਸ ਦੇ ਅੰਦਰ ਮੇਰੇ ਪ੍ਰਤੀ ਪਿਆਰ ਪੈਦਾ ਕਰਨ ਵਾਸਤੇ ਹੈ।

ਮੈਂ ਰਾਜ ਵਿੱਚ ਸ਼ਾਸਨ ਕਰਦਾ ਹਾਂ, ਅਤੇ ਇਸ ਤੋਂ ਇਲਾਵਾ, ਮੈਂ ਸਮੁੱਚੇ ਬ੍ਰਹਿਮੰਡ ਉੱਤੇ ਰਾਜ ਕਰਦਾ ਹਾਂ; ਮੈਂ ਰਾਜ ਦਾ ਰਾਜਾ ਅਤੇ ਬ੍ਰਹਿਮੰਡ ਦਾ ਮੁਖੀ, ਦੋਵੇਂ ਹਾਂ। ਹੁਣ ਤੋਂ ਅੱਗੇ, ਮੈਂ ਉਨ੍ਹਾਂ ਸਾਰਿਆਂ ਨੂੰ ਇਕੱਠੇ ਕਰਾਂਗਾ ਜਿਹੜੇ ਚੁਣੇ ਹੋਏ ਨਹੀਂ ਹਨ ਅਤੇ ਗੈਰ-ਕੌਮਾਂ ਵਿੱਚ ਆਪਣੇ ਕੰਮ ਨੂੰ ਸ਼ੁਰੂ ਕਰਾਂਗਾ, ਅਤੇ ਸਾਰੇ ਬ੍ਰਹਿਮੰਡ ਉੱਤੇ ਆਪਣੇ ਪ੍ਰਬੰਧਕੀ ਹੁਕਮਾਂ ਦਾ ਐਲਾਨ ਕਰਾਂਗਾ, ਤਾਂ ਕਿ ਮੈਂ ਸਫ਼ਲਤਾਪੂਰਵਕ ਆਪਣੇ ਕੰਮ ਦੇ ਅਗਲੇ ਕਦਮ ਲਈ ਨਿੱਕਲ ਸਕਾਂ। ਗੈਰ-ਕੌਮਾਂ ਵਿੱਚ ਆਪਣੇ ਕੰਮ ਨੂੰ ਫੈਲਾਉਣ ਲਈ ਮੈਂ ਤਾੜਨਾ ਦਾ ਇਸਤੇਮਾਲ ਕਰਾਂਗਾ, ਕਹਿਣ ਦਾ ਭਾਵ ਹੈ ਕਿ ਮੈਂ ਉਨ੍ਹਾਂ ਸਭਨਾਂ ਖਿਲਾਫ਼ ਤਾਕਤ ਦਾ ਇਸਤੇਮਾਲ ਕਰਾਂਗਾ ਜੋ ਗੈਰ-ਕੌਮਾਂ ਦੇ ਹਨ। ਸੁਭਾਵਕ ਹੀ, ਇਹ ਕੰਮ ਚੁਣੇ ਹੋਇਆਂ ਦਰਮਿਆਨ ਮੇਰੇ ਕੰਮ ਦੇ ਸਮੇਂ ਦੇ ਦੌਰਾਨ ਹੀ ਪੂਰਾ ਕੀਤਾ ਜਾਵੇਗਾ। ਜਦੋਂ ਮੇਰੇ ਲੋਕ ਧਰਤੀ ਉੱਤੇ ਰਾਜ ਕਰਨਗੇ ਅਤੇ ਆਪਣੀ ਸ਼ਕਤੀ ਦਾ ਇਸਤੇਮਾਲ ਕਰਨਗੇ, ਤਾਂ ਇਹੀ ਉਹ ਦਿਨ ਹੋਵੇਗਾ ਜਦੋਂ ਧਰਤੀ ਉਤਲੇ ਸਾਰੇ ਲੋਕ ਜਿੱਤੇ ਜਾ ਚੁੱਕੇ ਹੋਣਗੇ, ਅਤੇ ਇਸ ਤੋਂ ਇਲਾਵਾ, ਇਹ ਮੇਰੇ ਅਰਾਮ ਦਾ ਸਮਾਂ ਹੋਵੇਗਾ—ਅਤੇ ਕੇਵਲ ਉਦੋਂ ਹੀ ਮੈਂ ਉਨ੍ਹਾਂ ਸਾਰਿਆਂ ਉੱਤੇ ਪਰਗਟ ਹੋਵਾਂਗਾ ਜਿਹੜੇ ਜਿੱਤੇ ਗਏ ਹੋਣਗੇ। ਮੈਂ ਪਵਿੱਤਰ ਰਾਜ ਉੱਤੇ ਪਰਗਟ ਹੁੰਦਾ ਹਾਂ, ਅਤੇ ਗੰਦਗੀ ਦੀ ਧਰਤੀ ਤੋਂ ਆਪਣੇ ਆਪ ਨੂੰ ਲੁਕਾਉਂਦਾ ਹਾਂ। ਉਹ ਸਭ ਜਿਹੜੇ ਜਿੱਤੇ ਜਾ ਚੁੱਕੇ ਹਨ ਅਤੇ ਮੇਰੇ ਸਨਮੁੱਖ ਆਗਿਆਕਾਰੀ ਬਣ ਜਾਂਦੇ ਹਨ ਉਹ ਆਪਣੀਆਂ ਅੱਖਾਂ ਨਾਲ ਮੇਰੇ ਚਿਹਰੇ ਨੂੰ ਵੇਖਣ ਅਤੇ ਆਪਣੇ ਕੰਨਾਂ ਨਾਲ ਮੇਰੀ ਅਵਾਜ਼ ਨੂੰ ਸੁਣਨ ਦੇ ਯੋਗ ਹੋ ਜਾਂਦੇ ਹਨ। ਇਹੀ ਆਖਰੀ ਦਿਨਾਂ ਦੇ ਦੌਰਾਨ ਪੈਦਾ ਹੋਣ ਵਾਲਿਆਂ ਦੀ ਬਰਕਤ ਹੈ, ਇਹੀ ਮੇਰੇ ਦੁਆਰਾ ਪਹਿਲਾਂ ਤੋਂ ਠਹਿਰਾਈ ਹੋਈ ਬਰਕਤ ਹੈ, ਅਤੇ ਇਹ ਕਿਸੇ ਵੀ ਮਨੁੱਖ ਵੱਲੋਂ ਨਾ ਬਦਲੇ ਜਾਣ ਯੋਗ ਹੈ। ਅੱਜ, ਮੈਂ ਭਵਿੱਖ ਦੇ ਕੰਮ ਦੀ ਖਾਤਰ ਇਸ ਤਰੀਕੇ ਨਾਲ ਕੰਮ ਕਰਦਾ ਹਾਂ। ਮੇਰਾ ਸਾਰਾ ਕੰਮ ਆਪਸ ਵਿੱਚ ਜੁੜਿਆ ਹੋਇਆ ਹੈ, ਇਸ ਸਭ ਦੇ ਵਿੱਚ ਇੱਕ ਪੁਕਾਰ ਅਤੇ ਇੱਕ ਪ੍ਰਤੀਉੱਤਰ ਹੈ: ਕਦੇ ਵੀ ਕੋਈ ਕਦਮ ਅਚਾਨਕ ਨਹੀਂ ਰੁਕਿਆ ਹੈ, ਅਤੇ ਕਦੇ ਵੀ ਕੋਈ ਕਦਮ ਦੂਜੇ ਤੋਂ ਵੱਖਰਾ ਕਰਕੇ ਪੂਰਾ ਨਹੀਂ ਕੀਤਾ ਗਿਆ ਹੈ। ਕੀ ਅਜਿਹਾ ਨਹੀਂ ਹੈ? ਕੀ ਅਤੀਤ ਦਾ ਕੰਮ ਅੱਜ ਦੇ ਕੰਮ ਦੀ ਬੁਨਿਆਦ ਨਹੀਂ ਹੈ? ਕੀ ਅਤੀਤ ਦੇ ਵਚਨ ਅੱਜ ਦੇ ਵਚਨਾਂ ਦੀ ਪੂਰਵ-ਸੂਚਨਾ ਨਹੀਂ ਹਨ? ਕੀ ਅਤੀਤ ਦੇ ਕਦਮ ਅੱਜ ਦੇ ਕਦਮਾਂ ਦਾ ਮੁੱਢ ਨਹੀਂ ਹਨ? ਜਦੋਂ ਮੈਂ ਅਧਿਕਾਰਕ ਤੌਰ ਤੇ ਪੋਥੀ ਨੂੰ ਖੋਲ੍ਹਦਾ ਹਾਂ, ਜਦੋਂ ਸਾਰੇ ਸੰਸਾਰ ਦੇ ਲੋਕ ਪਰਤਾਵਿਆਂ ਹੇਠ ਲਿਆਂਦੇ ਜਾਂਦੇ ਹਨ, ਉਦੋਂ ਹੀ ਸਾਰੇ ਬ੍ਰਹਿਮੰਡ ਦੇ ਲੋਕਾਂ ਨੂੰ ਤਾੜਨਾ ਦਿੱਤੀ ਜਾਂਦੀ ਹੈ, ਅਤੇ ਇਹੋ ਮੇਰੇ ਕੰਮ ਦਾ ਸਿਖਰ ਹੈ; ਸਭ ਲੋਕ ਚਾਨਣ ਤੋਂ ਸੱਖਣੀ ਧਰਤੀ ਉੱਤੇ ਜੀਉਂਦੇ ਹਨ, ਅਤੇ ਸਭ ਲੋਕ ਉਨ੍ਹਾਂ ਦੇ ਵਾਤਾਵਰਣ ਵੱਲੋਂ ਦਰਪੇਸ਼ ਖਤਰਿਆਂ ਵਿੱਚ ਜੀਉਂਦੇ ਹਨ। ਦੂਜੇ ਸ਼ਬਦਾਂ ਵਿੱਚ, ਇਹ ਉਹ ਜੀਵਨ ਹੈ ਜਿਸ ਦਾ ਮਨੁੱਖ ਨੇ ਸਿਰਜਣਾ ਦੇ ਸਮੇਂ ਤੋਂ ਲੈ ਕੇ ਅੱਜ ਦੇ ਦਿਨ ਤਕ ਕਦੇ ਅਨੁਭਵ ਨਹੀਂ ਕੀਤਾ ਹੈ, ਅਤੇ ਯੁਗਾਂ-ਯੁਗਾਂ ਦੇ ਦੌਰਾਨ ਕਦੇ ਕਿਸੇ ਨੇ ਇਸ ਤਰ੍ਹਾਂ ਦੇ ਜੀਵਨ ਦਾ “ਅਨੰਦ” ਨਹੀਂ ਮਾਣਿਆ ਹੈ, ਅਤੇ ਇਸ ਲਈ ਮੈਂ ਕਹਿੰਦਾ ਹਾਂ ਕਿ ਮੈਂ ਉਹ ਕੰਮ ਕੀਤਾ ਹੈ ਜੋ ਪਹਿਲਾਂ ਕਦੇ ਨਹੀਂ ਕੀਤਾ ਗਿਆ। ਇਹੀ ਮਾਮਲਿਆਂ ਦੀ ਅਸਲ ਸਥਿਤੀ ਹੈ, ਅਤੇ ਇਹੀ ਅੰਦਰੂਨੀ ਅਰਥ ਹੈ। ਕਿਉਂਕਿ ਮੇਰਾ ਦਿਨ ਸਮੁੱਚੀ ਮਨੁੱਖਜਾਤੀ ਦੇ ਨੇੜੇ ਆ ਰਿਹਾ ਹੈ, ਕਿਉਂਕਿ ਇਹ ਦੂਰ ਨਹੀਂ ਜਾਪਦਾ ਸਗੋਂ ਬਿਲਕੁਲ ਮਨੁੱਖ ਦੀਆਂ ਅੱਖਾਂ ਦੇ ਸਾਹਮਣੇ ਹੈ, ਤਾਂ ਇਸ ਦੇ ਨਤੀਜੇ ਵਜੋਂ ਕੌਣ ਨਹੀਂ ਡਰੇਗਾ? ਅਤੇ ਕੌਣ ਇਸ ਤੋਂ ਅਨੰਦ ਨਹੀਂ ਹੋਵੇਗਾ? ਆਖਰਕਾਰ ਉਸ ਗੰਦੇ ਸ਼ਹਿਰ ਬਾਬਲ ਦਾ ਅੰਤ ਆ ਗਿਆ ਹੈ; ਮਨੁੱਖ ਇੱਕ ਬਿਲਕੁਲ ਨਵੇਂ ਸੰਸਾਰ ਦੇ ਰੂ-ਬਰੂ ਹੋ ਗਿਆ ਹੈ, ਅਤੇ ਅਕਾਸ਼ ਅਤੇ ਧਰਤੀ ਬਦਲ ਕੇ ਨਵੇਂ ਬਣਾ ਦਿੱਤੇ ਗਏ ਹਨ।

ਜਦੋਂ ਮੈਂ ਸਾਰੀਆਂ ਕੌਮਾਂ ਅਤੇ ਸਾਰੇ ਲੋਕਾਂ ਉੱਤੇ ਪਰਗਟ ਹੁੰਦਾ ਹਾਂ, ਤਾਂ ਅਕਾਸ਼ ਵਿੱਚ ਚਿੱਟੇ ਬੱਦਲ ਮਥਣ ਲੱਗਦੇ ਹਨ ਅਤੇ ਮੈਨੂੰ ਕੱਜ ਲੈਂਦੇ ਹਨ। ਇਸੇ ਤਰ੍ਹਾਂ ਧਰਤੀ ਉਤਲੇ ਪੰਛੀ ਵੀ ਮੇਰੇ ਲਈ ਗਾਉਂਦੇ ਅਤੇ ਅਨੰਦ ਨਾਲ ਨੱਚਦੇ ਹੋਏ ਧਰਤੀ ਉਤਲੇ ਵਾਤਾਵਰਣ ਨੂੰ ਉਜਾਗਰ ਕਰਦੇ ਹਨ, ਅਤੇ ਇਸ ਤਰ੍ਹਾਂ ਧਰਤੀ ਉਤਲੀਆਂ ਸਾਰੀਆਂ ਚੀਜ਼ਾਂ ਨੂੰ ਸਜੀਵ ਬਣਾਉਂਦੇ ਹਨ ਕਿ ਹੁਣ ਇਹ “ਹੌਲੀ-ਹੌਲੀ ਹੇਠਾਂ ਵੱਲ ਨਾ ਖਿਸਕਣ,” ਸਗੋਂ ਇਸ ਦੇ ਬਜਾਇ ਜੀਵਨ-ਸ਼ਕਤੀ ਦੇ ਵਾਤਾਵਰਣ ਵਿਚਕਾਰ ਜੀਉਣ। ਜਦੋਂ ਮੈਂ ਬੱਦਲਾਂ ਦੇ ਵਿਚਕਾਰ ਹੁੰਦਾ ਹਾਂ ਤਾਂ ਮਨੁੱਖ ਮੇਰੇ ਚਿਹਰੇ ਅਤੇ ਮੇਰੀਆਂ ਅੱਖਾਂ ਨੂੰ ਧੁੰਦਲਾ ਜਿਹਾ ਵੇਖਦਾ ਹੈ, ਅਤੇ ਇਸ ਸਮੇਂ ਥੋੜ੍ਹਾ ਡਰਿਆ ਹੋਇਆ ਮਹਿਸੂਸ ਕਰਦਾ ਹੈ। ਬੀਤੇ ਸਮੇਂ ਦੌਰਾਨ, ਉਸ ਨੇ ਲੋਕ-ਕਥਾਵਾਂ ਵਿੱਚ ਮੇਰੇ ਬਾਰੇ ਦਰਜ ਇਤਿਹਾਸਕ ਲਿਖਤਾਂ ਸੁਣੀਆਂ ਹਨ, ਅਤੇ ਨਤੀਜੇ ਵਜੋਂ ਉਹ ਮੇਰੇ ਪ੍ਰਤੀ ਅੱਧਾ ਵਿਸ਼ਵਾਸੀ ਅਤੇ ਅੱਧਾ ਸ਼ੱਕੀ ਹੈ। ਉਹ ਨਹੀਂ ਜਾਣਦਾ ਕਿ ਮੈਂ ਕਿੱਥੇ ਹਾਂ, ਜਾਂ ਕਿ ਮੇਰਾ ਚਿਹਰਾ ਕਿੰਨਾ ਵਿਸ਼ਾਲ ਹੈ—ਕੀ ਇਹ ਸਮੁੰਦਰ ਜਿੰਨਾ ਵਿਸ਼ਾਲ ਹੈ, ਜਾਂ ਹਰੀਆਂ ਚਰਾਗਾਹਾਂ ਵਾਂਗ ਸੀਮਾਵਾਂ ਤੋਂ ਰਹਿਤ ਹੈ? ਕਿਸੇ ਨੂੰ ਇਨ੍ਹਾਂ ਗੱਲਾਂ ਦਾ ਪਤਾ ਨਹੀਂ ਹੈ। ਅੱਜ ਮਨੁੱਖ ਜਦੋਂ ਬੱਦਲਾਂ ਵਿੱਚ ਮੇਰੇ ਚਿਹਰੇ ਨੂੰ ਵੇਖਦਾ ਹੈ ਕੇਵਲ ਉਦੋਂ ਹੀ ਉਹ ਮਹਿਸੂਸ ਕਰਦਾ ਹੈ ਕਿ ਲੋਕ-ਕਥਾਵਾਂ ਵਿਚਲਾ ਮੈਂ ਅਸਲੀ ਹਾਂ, ਅਤੇ ਇਸ ਕਰਕੇ ਉਹ ਥੋੜ੍ਹਾ ਹੋਰ ਮੇਰੇ ਪੱਖ ਵਿੱਚ ਹੋ ਜਾਂਦਾ ਹੈ, ਅਤੇ ਕੇਵਲ ਮੇਰੇ ਕੰਮਾਂ ਦੇ ਕਾਰਣ ਹੀ ਉਸ ਵੱਲੋਂ ਮੇਰੀ ਸ਼ਲਾਘਾ ਥੋੜ੍ਹੀ ਹੋਰ ਵਧ ਹੋ ਜਾਂਦੀ ਹੈ। ਪਰ ਮਨੁੱਖ ਹਾਲੇ ਵੀ ਮੈਨੂੰ ਨਹੀਂ ਜਾਣਦਾ ਹੈ, ਅਤੇ ਉਹ ਬੱਦਲਾਂ ਵਿੱਚ ਕੇਵਲ ਮੇਰੇ ਇੱਕ ਹਿੱਸੇ ਨੂੰ ਵੇਖਦਾ ਹੈ। ਇਸ ਤੋਂ ਬਾਅਦ, ਮੈਂ ਆਪਣੀਆਂ ਬਾਹਵਾਂ ਨੂੰ ਫੈਲਾਅ ਕੇ ਇਨ੍ਹਾਂ ਨੂੰ ਮਨੁੱਖ ਨੂੰ ਵਿਖਾਉਂਦਾ ਹਾਂ। ਮਨੁੱਖ ਹੈਰਾਨ ਰਹਿ ਜਾਂਦਾ ਹੈ, ਅਤੇ ਆਪਣੇ ਅੱਡੇ ਹੋਏ ਮੂੰਹ ਉੱਤੇ ਹੱਥ ਮਾਰਦਾ ਹੋਇਆ ਮੇਰੇ ਹੱਥ ਦੁਆਰਾ ਮਾਰੇ ਜਾਣ ਤੋਂ ਬਹੁਤ ਜ਼ਿਆਦਾ ਡਰਦਾ ਹੈ, ਅਤੇ ਇਸ ਲਈ ਉਹ ਆਪਣੀ ਸ਼ਲਾਘਾ ਵਿੱਚ ਥੋੜ੍ਹਾ ਜਿਹਾ ਆਦਰ ਮਿਲਾ ਲੈਂਦਾ ਹੈ। ਮਨੁੱਖ ਆਪਣੀਆਂ ਅੱਖਾਂ ਨੂੰ ਮੇਰੀ ਹਰੇਕ ਹਰਕਤ ਉੱਤੇ ਟਿਕਾ ਦਿੰਦਾ ਹੈ, ਬਹੁਤ ਗਹਿਰਾਈ ਨਾਲ ਇਸ ਗੱਲੋਂ ਡਰਿਆ ਹੋਇਆ ਕਿ ਜਦੋਂ ਉਹ ਧਿਆਨ ਨਹੀਂ ਦਿੰਦਾ ਤਾਂ ਉਸ ਨੂੰ ਮੇਰੇ ਦੁਆਰਾ ਮਾਰ ਦਿੱਤਾ ਜਾਵੇਗਾ—ਤਾਂ ਵੀ ਮਨੁੱਖ ਵੱਲੋਂ ਵੇਖੇ ਜਾਣ ਨਾਲ ਮੇਰੇ ਉੱਤੇ ਰੋਕ ਨਹੀਂ ਲੱਗਦੀ, ਅਤੇ ਮੈਂ ਆਪਣੇ ਹੱਥਾਂ ਦੇ ਕੰਮ ਨੂੰ ਕਰਨਾ ਜਾਰੀ ਰੱਖਦਾ ਹਾਂ। ਕੇਵਲ ਮੇਰੇ ਦੁਆਰਾ ਕੀਤੇ ਜਾਣ ਵਾਲੇ ਸਾਰੇ ਕਾਰਜਾਂ ਕਰਕੇ ਹੀ ਮਨੁੱਖ ਮੇਰੇ ਪ੍ਰਤੀ ਕੁਝ ਝੁਕਾਅ ਰੱਖਦਾ ਹੈ, ਅਤੇ ਇਸ ਤਰ੍ਹਾਂ ਹੌਲੀ-ਹੌਲੀ ਮੇਰੇ ਨਾਲ ਜੁੜਨ ਲਈ ਮੇਰੇ ਸਾਹਮਣੇ ਆਉਂਦਾ ਹੈ। ਜਦੋਂ ਮੈਂ ਆਪਣੀ ਸਮੁੱਚਤਾ ਵਿੱਚ ਮਨੁੱਖ ਉੱਤੇ ਪਰਗਟ ਕੀਤਾ ਜਾਂਦਾ ਹਾਂ, ਮਨੁੱਖ ਮੇਰੇ ਚਿਹਰੇ ਨੂੰ ਵੇਖੇਗਾ, ਅਤੇ ਉਦੋਂ ਤੋਂ ਮੈਂ ਫਿਰ ਕਦੇ ਆਪਣੇ ਆਪ ਨੂੰ ਮਨੁੱਖ ਤੋਂ ਨਹੀਂ ਲੁਕਾਵਾਂਗਾ ਜਾਂ ਧੁੰਦਲਾ ਨਹੀਂ ਬਣਾਵਾਂਗਾ। ਪੂਰੇ ਬ੍ਰਹਿਮੰਡ ਵਿੱਚ, ਮੈਂ ਜਨਤਕ ਤੌਰ ਤੇ ਸਾਰੇ ਲੋਕਾਂ ਉੱਤੇ ਪਰਗਟ ਹੋਵਾਂਗਾ, ਅਤੇ ਉਹ ਸਾਰੇ ਜਿਹੜੇ ਸਰੀਰ ਅਤੇ ਲਹੂ ਤੋਂ ਹਨ ਮੇਰੇ ਸਾਰੇ ਕਾਰਜਾਂ ਨੂੰ ਵੇਖਣਗੇ। ਉਹ ਸਭ ਜਿਹੜੇ ਆਤਮਾ ਤੋਂ ਹਨ ਜ਼ਰੂਰ ਮੇਰੇ ਘਰਾਣੇ ਵਿੱਚ ਸ਼ਾਂਤੀ ਨਾਲ ਵੱਸਣਗੇ, ਅਤੇ ਮੇਰੇ ਨਾਲ ਮਿਲ ਕੇ ਨਿਸ਼ਚਿਤ ਤੌਰ ਤੇ ਅਦਭੁਤ ਬਰਕਤਾਂ ਦਾ ਅਨੰਦ ਮਾਨਣਗੇ। ਉਹ ਸਭ ਜਿਨ੍ਹਾਂ ਦੀ ਮੈਂ ਪਰਵਾਹ ਕਰਦਾ ਹਾਂ ਜ਼ਰੂਰ ਤਾੜਨਾ ਤੋਂ ਬਚ ਨਿਕਲਣਗੇ ਅਤੇ ਨਿਸ਼ਚਿਤ ਤੌਰ ਤੇ ਆਤਮਾ ਦੇ ਕਸ਼ਟ ਅਤੇ ਸਰੀਰ ਦੇ ਸੰਤਾਪ ਤੋਂ ਬਚ ਜਾਣਗੇ। ਮੈਂ ਜਨਤਕ ਤੌਰ ਤੇ ਸਭਨਾਂ ਲੋਕਾਂ ਉੱਤੇ ਪਰਗਟ ਹੋਵਾਂਗਾ ਅਤੇ ਰਾਜ ਕਰਾਂਗਾ ਅਤੇ ਸ਼ਕਤੀ ਇਸਤੇਮਾਲ ਕਰਾਂਗਾ, ਜਿਸ ਨਾਲ ਹੁਣ ਤੋਂ ਲਾਸ਼ਾਂ ਦੀ ਬਦਬੂ ਬ੍ਰਹਿਮੰਡ ਵਿੱਚ ਨਹੀਂ ਫੈਲੇਗੀ; ਸਗੋਂ, ਮੇਰੀ ਤੇਜ਼ ਮਹਿਕ ਸਾਰੇ ਸੰਸਾਰ ਵਿੱਚ ਫੈਲੇਗੀ, ਕਿਉਂਕਿ ਮੇਰਾ ਦਿਨ ਨਜ਼ਦੀਕ ਆ ਰਿਹਾ ਹੈ, ਮਨੁੱਖ ਜਾਗ ਰਿਹਾ ਹੈ, ਅਤੇ ਧਰਤੀ ਉੱਤੇ ਸਭ ਕੁਝ ਤਰਤੀਬਬੱਧ ਹੋ ਗਿਆ ਹੈ, ਅਤੇ ਹੁਣ ਧਰਤੀ ਦੇ ਬਚਾਉ ਦੇ ਦਿਨ ਹੋਰ ਨਹੀਂ ਰਹੇ, ਕਿਉਂਕਿ ਮੈਂ ਆ ਪਹੁੰਚਿਆ ਹਾਂ!

ਵਿਸ਼ਵਾਸੀਆਂ ਨੂੰ ਕਿਹੜਾ ਦ੍ਰਿਸ਼ਟੀਕੋਣ ਅਪਣਾਉਣਾ ਚਾਹੀਦਾ ਹੈ

ਜਦੋਂ ਮਨੁੱਖ ਨੇ ਪਹਿਲੀ ਵਾਰ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਰਨਾ ਸ਼ੁਰੂ ਕੀਤਾ ਤਾਂ ਉਹ ਕੀ ਸੀ ਜੋ ਉਸ ਨੂੰ ਹਾਸਲ ਹੋਇਆ? ਪਰਮੇਸ਼ੁਰ ਦੇ ਵਿਸ਼ੇ ਵਿੱਚ ਤੁਸੀਂ ਕੀ ਜਾਣ ਪਾਏ ਹੋ? ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਕਰਨ ਦੇ ਕਾਰਨ ਤੁਸੀਂ ਕਿੰਨੇ ਬਦਲੇ ਹੋ? ਅੱਜ, ਤੁਸੀਂ ਸਾਰੇ ਜਾਣਦੇ ਹੋ ਕਿ ਪਰਮੇਸ਼ੁਰ ਉੱਤੇ ਮਨੁੱਖ ਦਾ ਵਿਸ਼ਵਾਸ ਕਰਨਾ ਸਿਰਫ ਆਤਮਾ ਦੀ ਮੁਕਤੀ ਅਤੇ ਸਰੀਰ ਦੀ ਤੰਦਰੁਸਤੀ ਦੇ ਲਈ ਹੀ ਨਹੀਂ ਹੈ, ਨਾ ਹੀ ਪਰਮੇਸ਼ੁਰ ਦੇ ਨਾਲ ਪ੍ਰੇਮ ਕਰਨ ਦੇ ਦੁਆਰਾ ਆਪਣੇ ਜੀਵਨ ਨੂੰ ਖੁਸ਼ਹਾਲ ਬਣਾਉਣ ਜਾਂ ਹੋਰ ਇਸ ਤਰ੍ਹਾਂ ਦੀਆਂ ਗੱਲਾਂ ਦੇ ਲਈ ਹੈ। ਇਸ ਦਾ ਅਰਥ ਇਹ ਹੈ ਕਿ ਜੇਕਰ ਤੁਸੀਂ ਸਰੀਰ ਦੀ ਤੰਦਰੁਸਤੀ ਜਾਂ ਥੋੜ੍ਹੇ ਸਮੇਂ ਦੇ ਅਨੰਦ ਦੇ ਲਈ ਪਰਮੇਸ਼ੁਰ ਨੂੰ ਪਿਆਰ ਕਰਦੇ ਹੋ, ਤਾਂ ਫਿਰ ਭਾਵੇਂ ਅੰਤ ਵਿੱਚ ਪਰਮੇਸ਼ੁਰ ਦੇ ਲਈ ਤੁਹਾਡਾ ਪਿਆਰ ਸਿਖਰ ’ਤੇ ਪਹੁੰਚ ਜਾਵੇ ਅਤੇ ਤੁਸੀਂ ਹੋਰ ਕੁਝ ਵੀ ਨਾ ਮੰਗੋ, ਤਾਂ ਵੀ ਉਹ ਪਿਆਰ ਜੋ ਤੁਸੀਂ ਚਾਹੁੰਦੇ ਹੋ ਇੱਕ ਮਿਲਾਵਟੀ ਪਿਆਰ ਹੈ ਅਤੇ ਇਹ ਪਰਮੇਸ਼ੁਰ ਨੂੰ ਖੁਸ਼ ਨਹੀਂ ਕਰ ਸਕਦਾ। ਜੋ ਲੋਕ ਪਰਮੇਸ਼ੁਰ ਦੇ ਪਿਆਰ ਦੀ ਵਰਤੋਂ ਆਪਣੀ ਨੀਰਸ ਹੋਂਦ ਨੂੰ ਖੁਸ਼ਹਾਲ ਕਰਨ ਅਤੇ ਆਪਣੇ ਦਿਲਾਂ ਦੇ ਖੋਖਲੇਪਨ ਨੂੰ ਭਰਨ ਲਈ ਕਰਦੇ ਹਨ, ਉਹ ਸੁਖੀ ਜੀਵਨ ਦੇ ਲੋਭੀ ਹੁੰਦੇ ਹਨ, ਨਾ ਕਿ ਅਜਿਹੇ ਲੋਕ ਜੋ ਪਰਮੇਸ਼ੁਰ ਦੇ ਨਾਲ ਸੱਚਾ ਪਿਆਰ ਕਰਨਾ ਚਾਹੁੰਦੇ ਹਨ। ਇਸ ਕਿਸਮ ਦਾ ਪਿਆਰ ਮਜਬੂਰੀ ਦੇ ਨਾਲ ਹੁੰਦਾ ਹੈ, ਇਹ ਮਾਨਸਿਕ ਸੰਤੁਸ਼ਟੀ ਦੀ ਖੋਜ ਹੈ ਅਤੇ ਪਰਮੇਸ਼ੁਰ ਨੂੰ ਇਸ ਦੀ ਕੋਈ ਲੋੜ ਨਹੀਂ ਹੈ। ਫਿਰ ਤੁਹਾਡਾ ਪਿਆਰ ਕਿਸ ਕਿਸਮ ਦਾ ਪਿਆਰ ਹੈ? ਤੁਸੀਂ ਪਰਮੇਸ਼ੁਰ ਨੂੰ ਕਿਸ ਲਈ ਪਿਆਰ ਕਰਦੇ ਹੋ? ਹੁਣ ਤੁਹਾਡੇ ਅੰਦਰ ਪਰਮੇਸ਼ੁਰ ਦੇ ਲਈ ਕਿੰਨਾ ਕੁ ਸੱਚਾ ਪਿਆਰ ਹੈ? ਤੁਹਾਡੇ ਵਿੱਚੋਂ ਬਹੁਤਿਆਂ ਦਾ ਪਿਆਰ ਉਪਰੋਕਤ ਕਿਸਮ ਦਾ ਹੈ। ਅਜਿਹਾ ਪਿਆਰ ਸਿਰਫ ਵਰਤਮਾਨ ਸਥਿਤੀ ਨੂੰ ਕਾਇਮ ਰੱਖ ਸਕਦਾ ਹੈ; ਇਹ ਅਟੱਲਤਾ ਨੂੰ ਪ੍ਰਾਪਤ ਨਹੀਂ ਕਰ ਸਕਦਾ, ਨਾ ਹੀ ਇਹ ਮਨੁੱਖ ਵਿੱਚ ਜੜ੍ਹ ਫੜ ਸਕਦਾ ਹੈ। ਇਸ ਤਰ੍ਹਾਂ ਦਾ ਪਿਆਰ ਸਿਰਫ ਇੱਕ ਫੁੱਲ ਦੀ ਨਿਆਈਂ ਹੈ ਜੋ ਖਿੜਦਾ ਅਤੇ ਬਿਨਾ ਫਲ ਦੇ ਮੁਰਝਾ ਜਾਂਦਾ ਹੈ। ਦੂਜੇ ਸ਼ਬਦਾਂ ਵਿੱਚ, ਇੱਕ ਵਾਰ ਜਦ ਤੁਸੀਂ ਪਰਮੇਸ਼ੁਰ ਨੂੰ ਅਜਿਹਾ ਪਿਆਰ ਕਰ ਲੈਂਦੇ ਹੋ, ਤਾਂ ਫਿਰ ਜੇਕਰ ਅੱਗੇ ਵਧਣ ਵਾਸਤੇ ਤੁਹਾਡੀ ਅਗਵਾਈ ਕਰਨ ਵਾਲਾ ਕੋਈ ਵੀ ਨਾ ਹੋਵੇ ਤਾਂ ਤੁਹਾਡਾ ਪਤਨ ਹੋ ਜਾਵੇਗਾ। ਜੇਕਰ ਤੁਸੀਂ ਪਰਮੇਸ਼ੁਰ ਦੇ ਨਾਲ ਸਿਰਫ ਪਰਮੇਸ਼ੁਰ ਨੂੰ ਪਿਆਰ ਕਰਨ ਦੇ ਸਮੇਂ ਹੀ ਪਿਆਰ ਕਰ ਸਕਦੇ ਹੋ ਪਰ ਉਸ ਤੋਂ ਬਾਅਦ ਤੁਹਾਡੇ ਜੀਵਨ ਵਿੱਚ ਕੁਝ ਵੀ ਬਦਲਾਅ ਨਹੀਂ ਆਉਂਦਾ, ਤਾਂ ਤੁਸੀਂ ਹਨੇਰੇ ਦੇ ਪ੍ਰਭਾਵ ਤੋਂ ਬਚਣ ਵਿੱਚ ਅਯੋਗ ਰਹੋਗੇ, ਤਾਂ ਤੁਸੀਂ ਸ਼ੈਤਾਨ ਦੇ ਬੰਧਨਾਂ ਅਤੇ ਉਸ ਦੀ ਚਾਲ ਤੋਂ ਛੁਟਕਾਰਾ ਪਾਉਣ ਤੋਂ ਅਸਮਰੱਥ ਹੋਵੋਗੇ। ਇਸ ਤਰ੍ਹਾਂ ਦਾ ਕੋਈ ਵੀ ਮਨੁੱਖ ਪੂਰਨ ਤੌਰ ’ਤੇ ਪਰਮੇਸ਼ੁਰ ਦਾ ਨਹੀਂ ਹੋ ਸਕਦਾ; ਅੰਤ ਵਿੱਚ, ਉਨ੍ਹਾਂ ਦਾ ਆਤਮਾ, ਪ੍ਰਾਣ, ਅਤੇ ਦੇਹੀ ਅਜੇ ਵੀ ਸ਼ੈਤਾਨ ਦੇ ਹੋਣਗੇ। ਇਸ ਵਿੱਚ ਕੋਈ ਸ਼ੱਕ ਨਹੀਂ ਹੈ। ਉਹ ਸਭ ਲੋਕ ਜੋ ਪੂਰਨ ਤੌਰ ’ਤੇ ਪਰਮੇਸ਼ੁਰ ਦੇ ਨਹੀਂ ਹੋ ਸਕਦੇ, ਉਹ ਆਪਣੇ ਅਸਲੀ ਸਥਾਨ ’ਤੇ ਵਾਪਸ ਚਲੇ ਜਾਣਗੇ, ਅਰਥਾਤ ਸ਼ਤਾਨ ਦੇ ਕੋਲ ਅਤੇ ਉਹ ਪਰਮੇਸ਼ੁਰ ਦੀ ਸਜ਼ਾ ਦੇ ਅਗਲੇ ਕਦਮ ਨੂੰ ਪ੍ਰਾਪਤ ਕਰਨ ਦੇ ਲਈ ਅੱਗ ਅਤੇ ਗੰਧਕ ਦੀ ਝੀਲ ਵਿੱਚ ਜਾਣਗੇ। ਪਰਮੇਸ਼ੁਰ ਦੁਆਰਾ ਗ੍ਰਹਿਣ ਕੀਤੇ ਗਏ ਲੋਕ ਉਹ ਹਨ ਜੋ ਸ਼ਤਾਨ ਨੂੰ ਛੱਡ ਦਿੰਦੇ ਹਨ ਅਤੇ ਉਸ ਦੇ ਰਾਜ ਵਿੱਚੋਂ ਬਾਹਰ ਆ ਜਾਂਦੇ ਹਨ। ਉਹ ਅਧਿਕਾਰਕ ਤੌਰ ’ਤੇ ਰਾਜ ਦੇ ਲੋਕਾਂ ਵਿੱਚ ਗਿਣੇ ਜਾਂਦੇ ਹਨ। ਇਸ ਤਰੀਕੇ ਦੇ ਨਾਲ ਲੋਕ ਰਾਜ ਵਿੱਚ ਸ਼ਾਮਲ ਹੁੰਦੇ ਹਨ। ਕੀ ਤੁਸੀਂ ਇਸ ਤਰ੍ਹਾਂ ਦਾ ਵਿਅਕਤੀ ਬਣਨ ਦੇ ਲਈ ਤਿਆਰ ਹੋ? ਕੀ ਤੁਸੀਂ ਪਰਮੇਸ਼ੁਰ ਦੇ ਹੋਣ ਦੇ ਲਈ ਤਿਆਰ ਹੋ? ਕੀ ਤੁਸੀਂ ਸ਼ਤਾਨ ਦੇ ਰਾਜ ਤੋਂ ਭੱਜਣ ਅਤੇ ਪਰਮੇਸ਼ੁਰ ਦੇ ਕੋਲ ਵਾਪਸ ਆਉਣ ਦੇ ਲਈ ਤਿਆਰ ਹੋ? ਕੀ ਹੁਣ ਤੁਸੀਂ ਸ਼ਤਾਨ ਦੇ ਹੋ ਜਾਂ ਤੁਹਾਡੀ ਗਿਣਤੀ ਰਾਜ ਦੇ ਲੋਕਾਂ ਦੇ ਵਿੱਚ ਹੁੰਦੀ ਹੈ? ਇਨ੍ਹਾਂ ਚੀਜ਼ਾਂ ਨੂੰ ਪਹਿਲਾਂ ਤੋਂ ਹੀ ਸਪੱਸ਼ਟ ਹੋਣਾ ਚਾਹੀਦਾ ਹੈ ਅਤੇ ਹੋਰ ਵਿਆਖਿਆ ਦੀ ਲੋੜ ਨਹੀਂ ਹੈ।

ਅਤੀਤ ਵਿੱਚ, ਬਹੁਤ ਸਾਰੇ ਲੋਕ ਬੁਰੀਆਂ ਲਾਲਸਾਵਾਂ ਅਤੇ ਧਾਰਨਾਵਾਂ ਦੇ ਵਿੱਚ ਪਏ ਹੋਏ ਸਨ, ਜੋ ਉਨ੍ਹਾਂ ਦੀਆਂ ਆਪਣੀਆਂ ਆਸਾਂ ਦਾ ਨਤੀਜਾ ਸਨ। ਆਓ ਫ਼ਿਲਹਾਲ ਅਸੀਂ ਇਸ ਤਰ੍ਹਾਂ ਦੇ ਮੁੱਦਿਆਂ ਨੂੰ ਇੱਕ ਪਾਸੇ ਰੱਖੀਏ; ਇਸ ਸਮੇਂ ਸਭ ਤੋਂ ਮਹੱਤਵਪੂਰਣ ਗੱਲ ਅਭਿਆਸ ਦਾ ਉਹ ਤਰੀਕਾ ਖੋਜਣਾ ਹੈ ਜੋ ਤੁਹਾਡੇ ਵਿੱਚੋਂ ਹਰੇਕ ਨੂੰ ਪਰਮੇਸ਼ੁਰ ਦੇ ਸਾਹਮਣੇ ਇੱਕ ਸਧਾਰਣ ਸਥਿਤੀ ਨੂੰ ਕਾਇਮ ਕਰਨ ਦੇ ਵਿੱਚ ਮਦਦ ਕਰੇਗਾ ਅਤੇ ਹੌਲੀ-ਹੌਲੀ ਸ਼ਤਾਨ ਦੇ ਪ੍ਰਭਾਵ ਦੀਆਂ ਬੇੜੀਆਂ ਨੂੰ ਤੋੜਨ ਵਿੱਚ ਮਦਦ ਕਰੇਗਾ, ਤਾਂ ਕਿ ਪਰਮੇਸ਼ੁਰ ਦੇ ਦੁਆਰਾ ਤੁਹਾਨੂੰ ਗ੍ਰਹਿਣ ਕਰ ਲਿਆ ਜਾਵੇ ਅਤੇ ਤੁਸੀਂ ਧਰਤੀ ਦੇ ਉੱਤੇ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਕਰ ਸਕੋ। ਸਿਰਫ ਇਸ ਤਰੀਕੇ ਦੇ ਨਾਲ ਤੁਸੀਂ ਪਰਮੇਸ਼ੁਰ ਦੀਆਂ ਇੱਛਾਵਾਂ ਨੂੰ ਪੂਰਾ ਕਰ ਸਕਦੇ ਹੋ। ਬਹੁਤ ਸਾਰੇ ਲੋਕ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਰਦੇ ਹਨ, ਪਰ ਤਾਂ ਵੀ ਇਹ ਨਹੀਂ ਜਾਣਦੇ ਕਿ ਪਰਮੇਸ਼ੁਰ ਕੀ ਚਾਹੁੰਦਾ ਹੈ ਜਾਂ ਸ਼ਤਾਨ ਕੀ ਚਾਹੁੰਦਾ ਹੈ। ਉਹ ਇੱਕ ਮੂਰਖਤਾ ਭਰੇ ਅਤੇ ਗੜਬੜੀ ਵਾਲੇ ਰਾਹ ’ਤੇ ਵਿਸ਼ਵਾਸ ਕਰਦੇ ਹਨ, ਉਹ ਸਿਰਫ ਵਹਾਓ ਦੇ ਨਾਲ ਵਹਿ ਰਹੇ ਹਨ, ਇਸ ਲਈ ਉਨ੍ਹਾਂ ਦਾ ਜੀਵਨ ਕਦੀ ਵੀ ਇੱਕ ਸਧਾਰਣ ਮਸੀਹੀ ਜੀਵਨ ਨਹੀਂ ਰਿਹਾ; ਉਸ ਤੋਂ ਵੀ ਵਧ ਕੇ, ਉਨ੍ਹਾਂ ਦੇ ਕਦੀ ਵੀ ਸਧਾਰਣ ਨਿਜੀ ਸਬੰਧ ਨਹੀਂ ਰਹੇ, ਤਾਂ ਫਿਰ ਪਰਮੇਸ਼ੁਰ ਦੇ ਨਾਲ ਇੱਕ ਸਧਾਰਣ ਰਿਸ਼ਤਾ ਤਾਂ ਕਿੱਥੋਂ ਹੀ ਹੋਣਾ ਸੀ। ਇਸ ਤੋਂ ਇਹ ਵੇਖਿਆ ਜਾ ਸਕਦਾ ਹੈ ਕਿ ਮਨੁੱਖ ਦੀਆਂ ਮੁਸ਼ਕਲਾਂ ਅਤੇ ਕਮੀਆਂ ਅਤੇ ਹੋਰ ਬਹੁਤ ਸਾਰੇ ਕਾਰਕ ਹਨ, ਜੋ ਪਰਮੇਸ਼ੁਰ ਦੀ ਇੱਛਾ ਵਿੱਚ ਵਿਘਣ ਪਾ ਸਕਦੇ ਹਨ। ਇਹ ਇਸ ਗੱਲ ਨੂੰ ਸਾਬਤ ਕਰਨ ਦੇ ਲਈ ਕਾਫੀ ਹੈ ਕਿ ਮਨੁੱਖ ਹੁਣ ਤੱਕ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਦੇ ਸਹੀ ਰਾਹ ’ਤੇ ਨਹੀਂ ਆਇਆ ਹੈ, ਨਾ ਹੀ ਉਸ ਨੇ ਮਨੁੱਖੀ ਜੀਵਨ ਦੇ ਸੱਚੇ ਤਜ਼ਰਬੇ ਵਿੱਚ ਪ੍ਰਵੇਸ਼ ਕੀਤਾ ਹੈ। ਤਾਂ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਦੇ ਸਹੀ ਰਸਤੇ ’ਤੇ ਆਉਣ ਦਾ ਕੀ ਅਰਥ ਹੈ? ਸਹੀ ਰਸਤੇ ’ਤੇ ਆਉਣ ਦਾ ਅਰਥ ਇਹ ਹੈ ਕਿ ਤੁਸੀਂ ਹੌਲੀ-ਹੌਲੀ ਪਰਮੇਸ਼ੁਰ ਦੇ ਗਹਿਰੇ ਗਿਆਨ ਨੂੰ ਪ੍ਰਾਪਤ ਕਰਦੇ ਹੋਏ ਅਤੇ ਇਸ ਗੱਲ ਦਾ ਪਤਾ ਲਗਾਉਂਦੇ ਹੋਏ ਕਿ ਮਨੁੱਖ ਵਿੱਚ ਕਿਸ ਚੀਜ਼ ਦੀ ਘਾਟ ਹੈ, ਹਰ ਸਮੇਂ ਪਰਮੇਸ਼ੁਰ ਦੇ ਸਾਹਮਣੇ ਆਪਣੇ ਦਿਲ ਨੂੰ ਸ਼ਾਂਤ ਕਰ ਸਕਦੇ ਹੋ ਅਤੇ ਪਰਮੇਸ਼ੁਰ ਦੇ ਨਾਲ ਸਧਾਰਣ ਗੱਲਬਾਤ ਦਾ ਅਨੰਦ ਲੈ ਸਕਦੇ ਹੋ। ਇਸ ਦੇ ਰਾਹੀਂ, ਤੁਹਾਡੀ ਆਤਮਾ ਹਰ ਰੋਜ਼ ਨਵੀਂ ਅੰਤਰਦ੍ਰਿਸ਼ਟੀ ਅਤੇ ਨਵਾਂ ਗਿਆਨ ਪ੍ਰਾਪਤ ਕਰਦੀ ਹੈ; ਤੁਹਾਡੀ ਲਾਲਸਾ ਵਧਦੀ ਹੈ ਅਤੇ ਤੁਸੀਂ ਸੱਚਾਈ ਵਿੱਚ ਪ੍ਰਵੇਸ਼ ਕਰਨਾ ਚਾਹੁੰਦੇ ਹੋ ਅਤੇ ਹਰ ਰੋਜ਼ ਨਵੀਂ ਰੋਸ਼ਨੀ ਅਤੇ ਨਵੀਂ ਸਮਝ ਆਉਂਦੀ ਹੈ। ਇਸ ਰਸਤੇ ਦੇ ਦੁਆਰਾ ਤੁਸੀਂ ਹੌਲੀ-ਹੌਲੀ ਸ਼ਤਾਨ ਦੇ ਪ੍ਰਭਾਵ ਤੋਂ ਮੁਕਤ ਹੋ ਜਾਂਦੇ ਹੋ ਅਤੇ ਆਪਣੇ ਜੀਵਨ ਵਿੱਚ ਅਗਾਂਹ ਵਧਦੇ ਹੋ। ਅਜਿਹੇ ਲੋਕ ਸਹੀ ਰਸਤੇ ’ਤੇ ਦਾਖਲ ਹੋਏ ਹਨ। ਆਪਣੇ ਖੁਦ ਦੇ ਅਸਲੀ ਤਜ਼ਰਬਿਆਂ ਦਾ ਮੁਲਾਂਕਣ ਕਰੋ ਅਤੇ ਆਪਣੇ ਵਿਸ਼ਵਾਸ ਦੇ ਵਿੱਚ ਤੁਸੀਂ ਜਿਹੜਾ ਰਸਤਾ ਲਿਆ ਸੀ ਉਸ ਦੀ ਜਾਂਚ ਕਰੋ। ਇਸ ਦੀ ਰੋਸ਼ਨੀ ਵਿੱਚ ਆਪਣੇ ਆਪ ਨੂੰ ਪਰਖੋ: ਕੀ ਤੁਸੀਂ ਸਹੀ ਮਾਰਗ ’ਤੇ ਹੋ? ਕਿਨ੍ਹਾਂ ਗੱਲਾਂ ਵਿੱਚ ਤੁਸੀਂ ਸ਼ਤਾਨ ਦੇ ਬੰਧਨਾਂ ਅਤੇ ਸ਼ੈਤਾਨ ਦੇ ਪ੍ਰਭਾਵ ਤੋਂ ਅਜ਼ਾਦ ਹੋਏ ਹੋ? ਜੇਕਰ ਹਾਲੇ ਤੱਕ ਤੁਸੀਂ ਸਹੀ ਰਾਹ ’ਤੇ ਨਹੀਂ ਆਏ ਹੋ, ਤਾਂ ਸ਼ਤਾਨ ਦੇ ਨਾਲ ਤੁਹਾਡੇ ਸਬੰਧ ਅਜੇ ਤੱਕ ਟੁੱਟੇ ਨਹੀਂ ਹਨ। ਅਜਿਹਾ ਹੋਣ ਦੀ ਹਾਲਤ ਵਿੱਚ, ਕੀ ਪਰਮੇਸ਼ੁਰ ਦੇ ਨਾਲ ਪਿਆਰ ਕਰਨ ਦੀ ਤੁਹਾਡੀ ਇੱਛਾ ਤੁਹਾਨੂੰ ਉਸ ਪਿਆਰ ਵੱਲ ਲੈ ਜਾਵੇਗੀ ਜੋ ਪ੍ਰਮਾਣਿਕ, ਸ਼ੁੱਧ, ਅਤੇ ਸੱਚਾ ਹੈ? ਤੁਸੀਂ ਕਹਿੰਦੇ ਹੋ ਕਿ ਪਰਮੇਸ਼ੁਰ ਦੇ ਲਈ ਤੁਹਾਡਾ ਪਿਆਰ ਅਟੁੱਟ ਅਤੇ ਦਿਲੋਂ ਹੈ, ਫਿਰ ਵੀ ਤੁਸੀਂ ਸ਼ਤਾਨ ਦੇ ਬੰਧਨਾਂ ਤੋਂ ਮੁਕਤ ਨਹੀਂ ਹੋਏ ਹੋ। ਕੀ ਤੁਸੀਂ ਪਰਮੇਸ਼ੁਰ ਨੂੰ ਧੋਖਾ ਦੇਣ ਦੀ ਕੋਸ਼ਿਸ਼ ਨਹੀਂ ਕਰ ਰਹੇ ਹੋ? ਜੇਕਰ ਤੁਸੀਂ ਇੱਕ ਅਜਿਹੀ ਸਥਿਤੀ ਨੂੰ ਪ੍ਰਾਪਤ ਕਰਨਾ ਚਾਹੁੰਦੇ ਹੋ ਜਿਸ ਵਿੱਚ ਪਰਮੇਸ਼ੁਰ ਦੇ ਪ੍ਰਤੀ ਤੁਹਾਡਾ ਪਿਆਰ ਮਿਲਾਵਟ ਰਹਿਤ ਹੋਵੇ ਅਤੇ ਤੁਸੀਂ ਪਰਮੇਸ਼ੁਰ ਦੇ ਦੁਆਰਾ ਪੂਰੀ ਤੌਰ ਨਾਲ ਗ੍ਰਹਿਣ ਕੀਤੇ ਜਾਣਾ ਅਤੇ ਰਾਜ ਦੇ ਲੋਕਾਂ ਵਿੱਚ ਗਿਣੇ ਜਾਣਾ ਚਾਹੁੰਦੇ ਹੋ, ਤਾਂ ਤੁਹਾਨੂੰ ਪਹਿਲਾਂ ਆਪਣੇ ਆਪ ਨੂੰ ਪਰਮੇਸ਼ੁਰ ਦੇ ਵਿਸ਼ਵਾਸ ਦੇ ਸਹੀ ਮਾਰਗ ’ਤੇ ਸਥਾਪਤ ਕਰਨਾ ਜ਼ਰੂਰੀ ਹੈ।


ਭ੍ਰਿਸ਼ਟ ਮਨੁੱਖ ਪਰਮੇਸ਼ੁਰ ਨੂੰ ਦਰਸਾਉਣ ਵਿੱਚ ਅਸਮਰਥ ਹੈ

ਮਨੁੱਖ ਸਦਾ ਤੋਂ ਹਨੇਰੇ ਦੇ ਪ੍ਰਭਾਵ ਦੀ ਚਾਦਰ ਹੇਠਾਂ ਰਿਹਾ ਹੈ, ਸ਼ਤਾਨ ਦੇ ਪ੍ਰਭਾਵ ਦੇ ਬੰਧਨ ਵਿੱਚ ਬੰਨ੍ਹਿਆ, ਬਚ ਨਿੱਕਲਣ ਵਿੱਚ ਅਸਮਰਥ, ਅਤੇ ਸ਼ਤਾਨ ਵੱਲੋਂ ਕੀਤੇ ਗਏ ਫੇਰਬਦਲ ਕਰਕੇ ਉਸ ਦਾ ਸੁਭਾਅ ਲਗਾਤਾਰ ਭ੍ਰਿਸ਼ਟ ਹੁੰਦਾ ਜਾਂਦਾ ਹੈ। ਇਹ ਆਖਿਆ ਜਾ ਸਕਦਾ ਹੈ ਕਿ ਮਨੁੱਖ ਸਦਾ ਤੋਂ ਹੀ ਆਪਣੇ ਸ਼ਤਾਨੀ ਸੁਭਾਅ ਵਿਚ ਜੀਉਂਦਾ ਆਇਆ ਹੈ ਅਤੇ ਪਰਮੇਸ਼ੁਰ ਨਾਲ ਸੱਚਾ ਪਿਆਰ ਕਰਨ ਵਿੱਚ ਅਸਮਰਥ ਹੈ। ਇਸ ਤਰ੍ਹਾਂ ਹੋਣ ਕਰਕੇ, ਜੇਕਰ ਮਨੁੱਖ ਪਰਮੇਸ਼ੁਰ ਨੂੰ ਪਿਆਰ ਕਰਨਾ ਚਾਹੁੰਦਾ ਹੈ, ਤਾਂ ਉਸ ਨੂੰ ਆਤਮ-ਧਾਰਮਿਕਤਾ, ਆਤਮ-ਮਹੱਤਤਾ, ਹੰਕਾਰ, ਘਮੰਡ, ਅਤੇ ਇਸ ਜਿਹੀਆਂ ਹੋਰ ਸਭ ਗੱਲਾਂ ਜੋ ਸ਼ਤਾਨ ਦੇ ਸੁਭਾਅ ਵਾਲੀਆਂ ਹਨ, ਨੂੰ ਲਾਹ ਸੁੱਟਣਾ ਜ਼ਰੂਰੀ ਹੈ। ਜੇਕਰ ਨਹੀਂ ਤਾਂ, ਉਸ ਦਾ ਪਿਆਰ ਇੱਕ ਅਸ਼ੁੱਧ ਪਿਆਰ, ਇੱਕ ਸ਼ਤਾਨੀ ਪਿਆਰ, ਅਤੇ ਉਹ ਪਿਆਰ ਹੈ ਜਿਹੜਾ ਕਦੇ ਵੀ ਪਰਮੇਸ਼ਰ ਨੂੰ ਪ੍ਰਵਾਨ ਨਹੀਂ ਹੋ ਸਕਦਾ। ਸਿੱਧਾ ਪਵਿੱਤਰ ਆਤਮਾ ਵੱਲੋਂ ਸੰਪੂਰਣ ਕੀਤੇ ਬਿਨਾਂ, ਸਾਹਮਣਾ ਕੀਤੇ ਬਿਨਾਂ, ਤੋੜੇ ਬਿਨਾਂ, ਛਾਂਗੇ ਬਿਨਾਂ, ਅਨੁਸ਼ਾਸਿਤ ਕੀਤੇ ਬਿਨਾਂ, ਤਾੜੇ ਬਿਨਾਂ ਅਤੇ ਸ਼ੁੱਧ ਕੀਤੇ ਬਿਨਾਂ ਕੋਈ ਵੀ ਪਰਮੇਸ਼ਰ ਨੂੰ ਸੱਚਾ ਪਿਆਰ ਕਰਨ ਦੇ ਯੋਗ ਨਹੀਂ ਹੈ। ਜੇਕਰ ਤੁਸੀਂ ਕਹੋ ਕਿ ਤੁਹਾਡੇ ਸੁਭਾਅ ਦਾ ਇੱਕ ਹਿੱਸਾ ਪਰਮੇਸ਼ੁਰ ਨੂੰ ਦਰਸਾਉਂਦਾ ਹੈ ਅਤੇ ਇਸ ਲਈ ਤੁਸੀਂ ਸੱਚਮੁੱਚ ਪਰਮੇਸ਼ੁਰ ਨੂੰ ਪਿਆਰ ਕਰਨ ਵਿੱਚ ਸਮਰੱਥ ਹੋ, ਤਦ ਤੁਸੀਂ ਉਹ ਵਿਅਕਤੀ ਹੋ ਜਿਸ ਦੀਆਂ ਗੱਲਾਂ ਵਿੱਚ ਘਮੰਡ ਹੈ, ਅਤੇ ਤੁਸੀਂ ਬੇਤੁਕੀ ਗੱਲ ਕਰ ਰਹੇ ਹੋ। ਅਜਿਹੇ ਲੋਕ ਪਰਧਾਨ ਦੂਤ ਹਨ! ਮਨੁੱਖ ਦਾ ਜਮਾਂਦਰੂ ਸੁਭਾਅ ਸਿੱਧਾ-ਸਿੱਧਾ ਪਰਮੇਸ਼ਰ ਨੂੰ ਦਰਸਾਉਣ ਵਿੱਚ ਅਸਮਰਥ ਹੈ; ਉਸ ਨੂੰ ਪਰਮੇਸ਼ੁਰ ਦੀ ਸਿੱਧਤਾ ਰਾਹੀਂ ਆਪਣੇ ਜਮਾਂਦਰੂ ਸੁਭਾਅ ਨੂੰ ਲਾਹ ਸੁੱਟਣਾ ਜ਼ਰੂਰੀ ਹੈ ਅਤੇ ਸਿਰਫ ਤਦ ਹੀ–ਸਿਰਫ ਪਰਮੇਸ਼ੁਰ ਦੀ ਇੱਛਾ ਦੀ ਪਰਵਾਹ ਕਰਨ ਦੁਆਰਾ, ਪਰਮੇਸ਼ੁਰ ਦੇ ਇਰਾਦਿਆਂ ਨੂੰ ਪੂਰਾ ਕਰਨ ਦੁਆਰਾ, ਅਤੇ ਨਾਲ ਹੀ ਪਵਿੱਤਰ ਆਤਮਾ ਦੇ ਕੰਮ ਵਿੱਚੋਂ ਦੀ ਗੁਜ਼ਰਦੇ ਹੋਏ-ਤਦ ਜਿਹੜਾ ਜੀਵਨ ਉਹ ਜੀਉਂਦਾ ਹੈ ਉਹ ਪਰਮੇਸ਼ਰ ਨੂੰ ਪਰਵਾਨ ਹੋ ਸਕਦਾ ਹੈ। ਕੋਈ ਵੀ ਜਿਹੜਾ ਸਰੀਰ ਵਿੱਚ ਜੀਵਨ ਬਿਤਾਉਂਦਾ ਹੈ ਤਦ ਤੱਕ ਸਿੱਧਾ-ਸਿੱਧਾ ਪਰਮੇਸ਼ੁਰ ਨੂੰ ਨਹੀਂ ਦਰਸਾ ਸਕਦਾ, ਜਦ ਤੱਕ ਉਹ ਪਵਿੱਤਰ ਆਤਮਾ ਦੁਆਰਾ ਇਸਤੇਮਾਲ ਕੀਤਾ ਜਾਣ ਵਾਲਾ ਮਨੁੱਖ ਨਹੀਂ ਬਣਦਾ। ਫਿਰ ਵੀ, ਅਜਿਹੇ ਮਨੁੱਖ ਬਾਰੇ ਵੀ, ਇਹ ਨਹੀਂ ਆਖਿਆ ਜਾ ਸਕਦਾ ਕਿ ਉਸ ਦਾ ਸੁਭਾਅ ਅਤੇ ਜਿਸ ਤਰ੍ਹਾਂ ਦਾ ਜੀਵਨ ਉਹ ਬਿਤਾਉਂਦਾ ਹੈ ਉਹ ਪੂਰੀ ਤਰ੍ਹਾਂ ਪਰਮੇਸ਼ੁਰ ਨੂੰ ਦਰਸਾਉਂਦਾ ਹੈ; ਸਿਰਫ ਇਹ ਆਖਿਆ ਜਾ ਸਕਦਾ ਹੈ ਕਿ ਜਿਸ ਤਰ੍ਹਾਂ ਦਾ ਜੀਵਨ ਉਹ ਜੀਉਂਦਾ ਹੈ ਉਹ ਪਵਿੱਤਰ ਆਤਮਾ ਦੁਆਰਾ ਨਿਰਦੇਸ਼ਿਤ ਹੈ। ਅਜਿਹੇ ਮਨੁੱਖ ਦਾ ਸੁਭਾਅ ਪਰਮੇਸ਼ੁਰ ਨੂੰ ਨਹੀਂ ਦਰਸਾ ਸਕਦਾ।

ਭਾਵੇਂ ਕਿ ਮਨੁੱਖ ਦਾ ਸੁਭਾਅ ਪਰਮੇਸ਼ੁਰ ਦੁਆਰਾ ਠਹਿਰਾਇਆ ਜਾਂਦਾ ਹੈ-ਇਸ ਤੇ ਸ਼ੱਕ ਨਹੀਂ ਕੀਤਾ ਜਾ ਸਕਦਾ ਅਤੇ ਇਸ ਨੂੰ ਇੱਕ ਹਾਂ-ਪੱਖੀ ਗੱਲ ਗਿਣਿਆ ਜਾ ਸਕਦਾ ਹੈ-ਇਸ ਵਿੱਚ ਸ਼ਤਾਨ ਨੇ ਫੇਰਬਦਲ ਕੀਤਾ ਹੈ, ਅਤੇ ਇਸ ਲਈ ਮਨੁੱਖ ਦਾ ਪੂਰਾ ਸੁਭਾਅ ਹੀ ਸ਼ਤਾਨ ਦਾ ਸੁਭਾਅ ਹੈ। ਕੁਝ ਲੋਕ ਇਹ ਆਖਦੇ ਹਨ ਕਿ ਪਰਮੇਸ਼ੁਰ ਦਾ ਸੁਭਾਅ ਇਹ ਹੈ ਕਿ ਉਹ ਸਭ ਕੁਝ ਸਿੱਧਾ-ਸਿੱਧਾ ਕਰਦਾ ਹੈ, ਅਤੇ ਇਹ ਕਿ ਇਹ ਚੀਜ਼ ਉਨ੍ਹਾਂ ਵਿੱਚ ਵੀ ਵਿਖਾਈ ਦਿੰਦੀ ਹੈ, ਅਤੇ ਇਹ ਕਿ ਉਨ੍ਹਾਂ ਦਾ ਚਰਿੱਤਰ ਵੀ ਇਸੇ ਤਰ੍ਹਾਂ ਦਾ ਹੈ, ਅਤੇ ਇਸ ਕਰਕੇ ਉਹ ਆਖਦੇ ਹਨ ਕਿ ਉਨ੍ਹਾਂ ਦਾ ਸੁਭਾਅ ਪਰਮੇਸ਼ੁਰ ਨੂੰ ਨੂੰ ਦਰਸਾਉਂਦਾ ਹੈ। ਇਹ ਕਿਹੋ ਜਿਹੇ ਲੋਕ ਹਨ? ਕੀ ਭ੍ਰਿਸ਼ਟ ਸ਼ਤਾਨੀ ਸੁਭਾਅ ਪਰਮੇਸ਼ੁਰ ਨੂੰ ਦਰਸਾਉਣ ਦੇ ਯੋਗ ਹੈ? ਜਿਹੜਾ ਵੀ ਇਹ ਘੋਸ਼ਣਾ ਕਰਦਾ ਹੈ ਕਿ ਉਸ ਦਾ ਸੁਭਾਅ ਪਰਮੇਸ਼ੁਰ ਨੂੰ ਦਰਸਾਉਂਦਾ ਹੈ ਉਹ ਪਰਮੇਸ਼ੁਰ ਦੀ ਨਿੰਦਾ ਕਰਦਾ ਹੈ ਅਤੇ ਪਵਿੱਤਰ ਆਤਮਾ ਦਾ ਅਪਮਾਨ ਕਰਦਾ ਹੈ! ਜਿਸ ਢੰਗ ਨਾਲ ਪਵਿੱਤਰ ਆਤਮਾ ਕੰਮ ਕਰਦਾ ਹੈ ਉਹ ਇਹ ਵਿਖਾਉਂਦਾ ਹੈ ਕਿ ਧਰਤੀ ਉੱਤੇ ਪਰਮੇਸ਼ੁਰ ਦਾ ਕੰਮ ਸਿਰਫ਼ ਜਿੱਤ ਦਾ ਕੰਮ ਹੈ। ਅਜਿਹਾ ਹੁੰਦੇ ਹੋਏ, ਮਨੁੱਖ ਦੇ ਬਹੁਤ ਸਾਰੇ ਸ਼ਤਾਨੀ ਸੁਭਾਅ ਅਜੇ ਸ਼ੁੱਧ ਕੀਤੇ ਜਾਣੇ ਹਨ, ਜਿਸ ਤਰ੍ਹਾਂ ਦਾ ਜੀਵਨ ਉਹ ਜੀਉਂਦਾ ਹੈ ਉਹ ਅਜੇ ਵੀ ਸ਼ਤਾਨ ਦਾ ਸਰੂਪ ਹੈ, ਇਸੇ ਨੂੰ ਹੀ ਮਨੁੱਖ ਚੰਗਾ ਗਿਣਦਾ ਹੈ, ਅਤੇ ਇਹ ਮਨੁੱਖ ਦੇ ਸਰੀਰ ਦੇ ਕੰਮਾਂ ਨੂੰ ਦਰਸਾਉਂਦਾ ਹੈ; ਹੋਰ ਸਿੱਧੇ ਸ਼ਬਦਾਂ ਵਿੱਚ, ਇਹ ਸ਼ਤਾਨ ਨੂੰ ਦਰਸਾਉਂਦਾ ਹੈ, ਅਤੇ ਯਕੀਨਨ ਕਦੇ ਵੀ ਪਰਮੇਸ਼ੁਰ ਨੂੰ ਨਹੀਂ ਦਰਸਾ ਸਕਦਾ। ਜੇਕਰ ਕੋਈ ਪਰਮੇਸ਼ੁਰ ਨੂੰ ਇਸ ਹੱਦ ਤੱਕ ਵੀ ਪਿਆਰ ਕਰਦਾ ਹੈ ਕਿ ਉਹ ਧਰਤੀ ਉੱਤੇ ਸਵਰਗ ਦੇ ਜੀਵਨ ਦਾ ਅਨੰਦ ਲੈ ਪਾ ਰਿਹਾ ਹੈ, ਇਸ ਤਰ੍ਹਾਂ ਦੀ ਗੱਲ ਕਹਿ ਪਾ ਰਿਹਾ ਹੈ ਕਿ: “ਹੇ ਪਰਮੇਸ਼ੁਰ! ਮੈਂ ਤੈਨੂੰ ਜਿੰਨਾ ਵੀ ਪਿਆਰ ਕਰਾਂ ਉਹ ਘੱਟ ਹੈ,” ਅਤੇ ਉਸ ਨੇ ਸਭ ਤੋਂ ਉੱਚੀਆਂ ਉਚਾਈਆਂ ਨੂੰ ਛੂਹ ਲਿਆ ਹੋਵੇ, ਫਿਰ ਵੀ ਇਹ ਨਹੀਂ ਆਖਿਆ ਜਾ ਸਕਦਾ ਕਿ ਉਨ੍ਹਾਂ ਵਿੱਚ ਪਰਮੇਸ਼ਰ ਦੀ ਸ਼ਖਸੀਅਤ ਵਿਖਾਈ ਦਿੰਦੀ ਹੈ ਜਾਂ ਉਹ ਪਰਮੇਸ਼ੁਰ ਨੂੰ ਦਰਸਾਉਂਦੇ ਹਨ, ਕਿਉਂ ਜੋ ਮਨੁੱਖ ਦਾ ਮੂਲ-ਤੱਤ ਪਰਮੇਸ਼ੁਰ ਵਰਗਾ ਹੈ ਹੀ ਨਹੀਂ, ਅਤੇ ਮਨੁੱਖ ਆਪਣੇ ਰਾਹੀਂ ਪਰਮੇਸ਼ੁਰ ਦੀ ਸ਼ਖਸੀਅਤ ਨੂੰ ਨਹੀਂ ਜੀ ਸਕਦਾ, ਪਰਮੇਸ਼ੁਰ ਬਣਨਾ ਤਾਂ ਬੜੀ ਦੂਰ ਦੀ ਗੱਲ ਹੈ। ਪਵਿੱਤਰ ਆਤਮਾ ਨੇ ਮਨੁੱਖ ਨੂੰ ਜਿਸ ਤਰ੍ਹਾਂ ਦਾ ਜੀਵਨ ਜੀਉਣ ਲਈ ਨਿਰਦੇਸ਼ਿਤ ਕੀਤਾ ਹੈ ਉਹ ਕੇਵਲ ਉਸੇ ਦੇ ਅਨੁਸਾਰ ਹੈ ਜੋ ਪਰਮੇਸ਼ੁਰ ਮਨੁੱਖ ਤੋਂ ਚਾਹੁੰਦਾ ਹੈl

ਸ਼ਤਾਨ ਦੇ ਸਾਰੇ ਕੰਮ ਅਤੇ ਕਾਰਜ ਮਨੁੱਖ ਵਿੱਚ ਪਰਗਟ ਹੁੰਦੇ ਹਨ। ਅੱਜ, ਮਨੁੱਖ ਦੇ ਸਾਰੇ ਕੰਮ ਅਤੇ ਕਾਰਜ ਸ਼ਤਾਨ ਦਾ ਪ੍ਰਗਟਾਵਾ ਹਨ ਅਤੇ ਇਸ ਲਈ ਇਹ ਪਰਮੇਸ਼ੁਰ ਨੂੰ ਨਹੀਂ ਦਰਸਾ ਸਕਦੇ। ਮਨੁੱਖ ਸ਼ਤਾਨ ਦਾ ਸਾਕਾਰ ਰੂਪ ਹੈ, ਅਤੇ ਮਨੁੱਖ ਦਾ ਸੁਭਾਅ ਪਰਮੇਸ਼ੁਰ ਦੇ ਸੁਭਾਅ ਨੂੰ ਪਰਗਟ ਕਰਨ ਵਿੱਚ ਅਸਮਰਥ ਹੈ। ਕੁਝ ਲੋਕ ਚੰਗੇ ਚਰਿੱਤਰ ਦੇ ਹੁੰਦੇ ਹਨ; ਪਰਮੇਸ਼ੁਰ ਅਜਿਹੇ ਲੋਕਾਂ ਦੇ ਚਰਿੱਤਰ ਰਾਹੀਂ ਕੁਝ ਕੰਮ ਕਰ ਸਕਦਾ ਹੈ, ਅਤੇ ਜਿਹੜਾ ਕੰਮ ਉਹ ਕਰਦੇ ਹਨ ਉਹ ਪਵਿੱਤਰ ਆਤਮਾ ਦੁਆਰਾ ਨਿਰਦੇਸ਼ਿਤ ਹੁੰਦਾ ਹੈ। ਫਿਰ ਵੀ ਉਨ੍ਹਾਂ ਦਾ ਸੁਭਾਅ ਪਰਮੇਸ਼ੁਰ ਨੂੰ ਦਰਸਾਉਣ ਵਿੱਚ ਅਸਮਰਥ ਹੈ। ਜਿਹੜਾ ਕੰਮ ਪਰਮੇਸ਼ੁਰ ਉਨ੍ਹਾਂ ਵਿੱਚ ਕਰਦਾ ਹੈ ਉਹ ਪਹਿਲਾਂ ਹੀ ਜੋ ਉਨ੍ਹਾਂ ਦੇ ਅੰਦਰ ਹੈ ਉਸੇ ਨੂੰ ਇਸਤੇਮਾਲ ਕਰਨ ਅਤੇ ਉਸੇ ਦਾ ਵਿਸਥਾਰ ਕਰਨ ਤੋਂ ਇਲਾਵਾ ਹੋਰ ਕੁਝ ਨਹੀਂ ਹੈ। ਭਾਵੇਂ ਬੀਤੇ ਯੁਗਾਂ ਦੇ ਨਬੀ ਹੋਣ ਜਾਂ ਅਜਿਹੇ ਲੋਕ ਹੋਣ ਜਿਹੜੇ ਪਰਮੇਸ਼ੁਰ ਦੁਆਰਾ ਇਸਤੇਮਾਲ ਕੀਤੇ ਗਏ ਸਨ, ਕੋਈ ਵੀ ਉਸ ਨੂੰ ਸਿੱਧਾ ਨਹੀਂ ਦਰਸਾ ਸਕਦਾ। ਲੋਕ ਸਿਰਫ ਹਾਲਾਤਾਂ ਦੇ ਦਬਾਅ ਹੇਠ ਹੀ ਪਰਮੇਸ਼ੁਰ ਨੂੰ ਪਿਆਰ ਕਰਦੇ ਹਨ, ਅਤੇ ਕੋਈ ਵੀ ਆਪਣੀ ਮਰਜ਼ੀ ਨਾਲ ਸਹਿਯੋਗ ਕਰਨ ਦਾ ਜਤਨ ਨਹੀਂ ਕਰਦਾ ਹੈ। ਹਾਂ-ਪੱਖੀ ਗੱਲਾਂ ਕੀ ਹਨ? ਸਭ ਜੋ ਸਿੱਧਾ ਪਰਮੇਸ਼ੁਰ ਤੋਂ ਆਉਂਦਾ ਉਹ ਸਕਾਰਾਤਮਕ ਹੈ; ਪਰ ਕਿਉਂਕਿ ਮਨੁੱਖ ਦੇ ਸੁਭਾਅ ਵਿੱਚ ਸ਼ਤਾਨ ਵੱਲੋਂ ਫੇਰਬਦਲ ਕੀਤਾ ਗਿਆ ਹੈ, ਇਸ ਲਈ ਉਹ ਪਰਮੇਸ਼ੁਰ ਨੂੰ ਨਹੀਂ ਦਰਸਾ ਸਕਦਾ। ਸਿਰਫ ਦੇਹਧਾਰੀ ਹੋਏ ਪਰਮੇਸ਼ੁਰ ਦਾ ਪਿਆਰ, ਉਸ ਦੀ ਦੁੱਖ ਝੱਲਣ ਦੀ ਇੱਛਾ, ਧਾਰਮਿਕਤਾ, ਅਧੀਨਤਾ, ਹਲੀਮੀ ਅਤੇ ਉਸ ਦੀ ਗੁਪਤਤਾ ਹੀ ਸਿੱਧਾ ਪਰਮੇਸ਼ੁਰ ਨੂੰ ਦਰਸਾਉਂਦੀ ਹੈ। ਇਹ ਇਸ ਕਰਕੇ ਹੈ ਕਿਉਂਕਿ ਜਦੋਂ ਉਹ ਆਇਆ, ਉਹ ਪਾਪੀ ਸੁਭਾਅ ਤੋਂ ਬਿਨਾਂ ਆਇਆ ਅਤੇ ਸ਼ਤਾਨ ਦੀ ਪ੍ਰਕਿਰਿਆ ਵਿੱਚੋਂ ਲੰਘੇ ਬਿਨਾਂ, ਸਿੱਧਾ ਪਰਮੇਸ਼ੁਰ ਤੋਂ ਆਇਆ। ਯਿਸੂ ਸਿਰਫ ਪਾਪੀ ਸਰੀਰ ਦੀ ਸਮਾਨਤਾ ਵਿੱਚ ਹੋ ਕੇ ਆਇਆ, ਉਹ ਪਾਪ ਨੂੰ ਨਹੀਂ ਦਰਸਾਉਂਦਾ; ਇਸ ਲਈ, ਸਲੀਬ ਰਾਹੀਂ ਉਸ ਦੇ ਕੰਮ ਨੂੰ ਪੂਰਾ ਕੀਤੇ ਜਾਣ ਦੇ ਸਮੇਂ ਤੱਕ (ਜਿਸ ਵਿੱਚ ਉਸ ਦੇ ਸਲੀਬ ਚੜ੍ਹਾਏ ਜਾਣ ਦਾ ਪਲ ਵੀ ਸ਼ਾਮਲ ਹੈ) ਉਸ ਦੇ ਕੰਮ, ਕਾਰਜ, ਅਤੇ ਗੱਲਾਂ, ਇਹ ਸਭ ਪਰਤੱਖ ਤੌਰ ’ਤੇ ਪਰਮੇਸ਼ੁਰ ਨੂੰ ਦਰਸਾਉਂਦੇ ਹਨl ਯਿਸੂ ਦਾ ਉਦਾਹਰਣ ਇਹ ਸਾਬਤ ਕਰਨ ਲਈ ਕਾਫੀ ਹੈ ਕਿ ਕੋਈ ਵੀ ਪਾਪੀ ਸੁਭਾਅ ਵਾਲਾ ਇਨਸਾਨ ਪਰਮੇਸ਼ੁਰ ਨੂੰ ਨਹੀਂ ਦਰਸਾ ਸਕਦਾ, ਅਤੇ ਇਹ ਕਿ ਮਨੁੱਖ ਦਾ ਪਾਪ ਸ਼ਤਾਨ ਨੂੰ ਦਰਸਾਉਂਦਾ ਹੈ। ਜਿਸ ਦਾ ਅਰਥ ਹੈ ਕਿ ਪਾਪ ਪਰਮੇਸ਼ੁਰ ਨੂੰ ਨਹੀਂ ਦਰਸਾਉਂਦਾ ਅਤੇ ਪਰਮੇਸ਼ੁਰ ਪਾਪ ਰਹਿਤ ਹੈl ਇੱਥੋਂ ਤੱਕ ਕਿ ਮਨੁੱਖ ਦੇ ਅੰਦਰ ਪਵਿੱਤਰ ਆਤਮਾ ਦੁਆਰਾ ਕੀਤਾ ਗਿਆ ਕੰਮ ਵੀ ਸਿਰਫ ਪਵਿੱਤਰ ਆਤਮਾ ਦੁਆਰਾ ਨਿਰਦੇਸ਼ਿਤ ਹੀ ਗਿਣਿਆ ਜਾ ਸਕਦਾ ਹੈ, ਅਤੇ ਇਹ ਨਹੀਂ ਕਿਹਾ ਜਾ ਸਕਦਾ ਕਿ ਇਹ ਮਨੁੱਖ ਵੱਲੋਂ ਪਰਮੇਸ਼ੁਰ ਦੇ ਨਮਿੱਤ ਕੀਤਾ ਗਿਆ ਹੈ। ਪਰ, ਜਿੱਥੋਂ ਤੱਕ ਮਨੁੱਖ ਦਾ ਸਵਾਲ ਹੈ, ਨਾ ਹੀ ਉਸ ਦਾ ਪਾਪ ਅਤੇ ਨਾ ਹੀ ਉਸ ਦਾ ਸੁਭਾਅ ਪਰਮੇਸ਼ੁਰ ਨੂੰ ਦਰਸਾਉਂਦਾ ਹੈ। ਅਤੀਤ ਤੋਂ ਲੈ ਕੇ ਵਰਤਮਾਨ ਦੇ ਦਿਨ ਤੱਕ ਮਨੁੱਖ ਵਿੱਚ ਕੀਤੇ ਗਏ ਪਵਿੱਤਰ ਆਤਮਾ ਦੇ ਕੰਮ ਨੂੰ ਵੇਖਦੇ ਹੋਏ, ਕੋਈ ਵੀ ਇਹ ਵੇਖ ਸਕਦਾ ਹੈ ਕਿ ਮਨੁੱਖ ਜਿਸ ਤਰ੍ਹਾਂ ਜੀਵਨ ਜੀਉਂਦਾ ਹੈ ਉਹ ਸਿਰਫ ਉਸ ਉੱਤੇ ਕੀਤੇ ਗਏ ਪਵਿੱਤਰ ਆਤਮਾ ਦੇ ਕੰਮ ਦੇ ਕਾਰਨ ਹੈ। ਬਹੁਤ ਘੱਟ ਹਨ ਜਿਹੜੇ ਪਵਿੱਤਰ ਆਤਮਾ ਦੁਆਰਾ ਕੰਮ ਕੀਤੇ ਜਾਣ ਅਤੇ ਅਨੁਸ਼ਾਸਿਤ ਕੀਤੇ ਜਾਣ ਤੋਂ ਬਾਅਦ ਆਪਣੇ ਜੀਉਣ ਦੁਆਰਾ ਸਚਾਈ ਨੂੰ ਪਰਗਟ ਕਰਦੇ ਹਨ। ਜਿਸ ਦਾ ਅਰਥ ਇਹ ਹੈ ਕਿ ਸਿਰਫ ਪਵਿੱਤਰ ਆਤਮਾ ਦਾ ਕੰਮ ਹੀ ਮੌਜੂਦ ਹੈ; ਅਤੇ ਮਨੁੱਖ ਦਾ ਸਹਿਯੋਗ ਗੈਰ-ਮੌਜੂਦ ਹੈ। ਕੀ ਹੁਣ ਤੁਸੀਂ ਸਾਫ਼-ਸਾਫ਼ ਵੇਖ ਰਹੇ ਹੋ? ਅਜਿਹੀ ਸਥਿਤੀ ਵਿੱਚ, ਜਦੋਂ ਪਵਿੱਤਰ ਆਤਮਾ ਕੰਮ ਕਰਦਾ ਹੈ ਤਾਂ ਤੁਸੀਂ ਪਰਮੇਸ਼ੁਰ ਨੂੰ ਸਹਿਯੋਗ ਦੇਣ ਲਈ ਅਤੇ ਆਪਣੇ ਫਰਜ਼ ਨੂੰ ਪੂਰਾ ਕਰਨ ਲਈ ਕਿਵੇਂ ਆਪਣੀ ਭਰਪੂਰ ਕੋਸ਼ਿਸ਼ ਕਰੋਗੇ?


ਧਾਰਮਿਕ ਸੇਵਾ ਨੂੰ ਸ਼ੁੱਧ ਜ਼ਰੂਰ ਕੀਤਾ ਜਾਵੇ

ਪੂਰੇ ਬ੍ਰਹਿਮੰਡ ਵਿਚ ਉਸ ਦੇ ਕੰਮ ਦੀ ਸ਼ੁਰੂਆਤ ਤੋਂ ਹੀ, ਪਰਮੇਸ਼ੁਰ ਨੇ ਜੀਵਨ ਦੇ ਹਰ ਵਰਗ ਦੇ ਲੋਕਾਂ ਸਮੇਤ, ਬਹੁਤ ਸਾਰੇ ਲੋਕਾਂ ਦੀ ਕਿਸਮਤ ਵਿਚ ਉਸ ਦੀ ਸੇਵਾ ਕਰਨਾ ਮਿੱਥ ਦਿੱਤਾ ਹੈ। ਉਸ ਵੱਲੋਂ ਇਸ ਤਰ੍ਹਾਂ ਕਰਨ ਦਾ ਮੰਤਵ, ਆਪਣੀ ਇੱਛਾ ਨੂੰ ਪੂਰਾ ਕਰਨਾ ਅਤੇ ਧਰਤੀ ਉੱਪਰਲੇ ਆਪਣੇ ਕੰਮ ਨੂੰ ਚੰਗੀ ਤਰ੍ਹਾਂ ਕਰਨਾ ਹੈ; ਉਸ ਦੀ ਸੇਵਾ ਕਰਨ ਲਈ ਲੋਕਾਂ ਦੀ ਚੋਣ ਕਰਨ ਦਾ ਪਰਮੇਸ਼ੁਰ ਦਾ ਮਕਸਦ ਇਹ ਹੈ। ਪਰਮੇਸ਼ੁਰ ਦੀ ਸੇਵਾ ਵਿਚ ਲੱਗੇ ਹਰ ਵਿਅਕਤੀ ਨੂੰ, ਉਸ ਦੀ ਇੱਛਾ ਦੀ ਸਮਝ ਹੋਣੀ ਹੀ ਚਾਹੀਦੀ ਹੈ। ਪਰਮੇਸ਼ੁਰ ਦਾ ਇਹ ਕਾਰਜ ਹੀ, ਧਰਤੀ ਉੱਤੇ ਲੋਕਾਂ ਅੱਗੇ ਉਸ ਦੀ ਬੁੱਧ ਅਤੇ ਸਰਬਸ਼ਕਤੀਮਾਨਤਾ ਦੇ ਨਾਲ-ਨਾਲ, ਉਸ ਦੇ ਕੰਮ ਸਬੰਧੀ ਨੇਮ ਸਪਸ਼ਟ ਰੂਪ ਵਿਚ ਦਰਸਾਉਂਦਾ ਹੈ। ਅਸਲ ਵਿਚ ਪਰਮੇਸ਼ੁਰ ਧਰਤੀ ਉੱਤੇ ਆਪਣਾ ਕੰਮ ਕਰਨ, ਤੇ ਲੋਕਾਂ ਵਿੱਚ ਵਿਚਰਨ ਲਈ ਹੀ ਆਇਆ ਹੈ ਤਾਂ ਕਿ ਲੋਕ, ਉਸ ਦੇ ਕਾਰਜਾਂ ਨੂੰ ਬਹੁਤ ਸਪਸ਼ਟ ਢੰਗ ਨਾਲ ਸਮਝ ਸਕਣ। ਅੱਜ ਤੁਸੀਂ, ਇਸ ਸਮੂਹ ਦੇ ਲੋਕ, ਖ਼ੁਸ਼ਕਿਸਮਤ ਹੋ ਕਿ ਤੁਹਾਨੂੰ ਹਕੀਕੀ ਪਰਮੇਸ਼ੁਰ ਦੀ ਸੇਵਾ ਕਰਨ ਦਾ ਮੌਕਾ ਮਿਲਿਆ ਹੈ। ਸੱਚੀਂ ਹੀ—ਤੁਸੀਂ ਪਰਮੇਸ਼ੁਰ ਦੀ ਅਨੰਤ ਅਸੀਸ ਦੇ ਪਾਤਰ ਹੋ ਤੇ ਉਸ ਦੁਆਰਾ ਉੱਚੇ ਉਠਾਏ ਗਏ ਹੋ। ਕਿਸੇ ਨੂੰ ਆਪਣੀ ਸੇਵਾ ਦਾ ਮੌਕਾ ਦੇਣ ਵਿੱਚ ਪਰਮੇਸ਼ੁਰ ਦੇ ਆਪਣੇ ਹੀ ਨੇਮ ਹਨ। ਪਰਮੇਸ਼ੁਰ ਦੀ ਸੇਵਾ ਕਰਨਾ, ਜਿਵੇਂ ਕੁਝ ਲੋਕ ਸਮਝਦੇ ਹਨ, ਐਵੇਂ ਥੋੜ੍ਹੇ ਜਿਹੇ ਉਤਸ਼ਾਹ ਦਾ ਮਾਮਲਾ ਮੂਲੋਂ ਹੀ ਨਹੀਂ ਹੈ। ਅੱਜ ਤੁਸੀਂ ਦੇਖਦੇ ਹੋ ਕਿ ਉਹ ਸਭ ਲੋਕ ਜਿਹੜੇ ਪਰਮੇਸ਼ੁਰ ਦੀ ਸੇਵਾ ਕਰਦੇ ਹਨ, ਉਹ ਇਸ ਲਈ ਅਜਿਹਾ ਕਰਦੇ ਹਨ ਕਿਉਂਕਿ ਉਨ੍ਹਾਂ ਨੂੰ ਪਰਮੇਸ਼ੁਰ ਦੀ ਅਗਵਾਈ ਮਿਲੀ ਹੋਈ ਹੈ ਅਤੇ ਉਹਨਾਂ ਉੱਪਰ ਪਵਿੱਤਰ ਆਤਮਾ ਨੇ ਕੰਮ ਕੀਤਾ ਹੈ, ਤੇ ਕਿਉਂਕਿ ਇਹ ਉਹ ਲੋਕ ਹਨ ਜੋ ਸੱਚਾਈ ਦੇ ਰਾਹ ਪਏ ਹੋਏ ਹਨ। ਪਰਮੇਸ਼ੁਰ ਦੀ ਸੇਵਾ ਕਰਨ ਵਾਲਿਆਂ ਲਈ ਇਹ ਘੱਟ ਤੋਂ ਘੱਟ ਸ਼ਰਤਾਂ ਹਨ।

ਪਰਮੇਸ਼ੁਰ ਦੀ ਸੇਵਾ ਕੋਈ ਸੌਖਾ ਕੰਮ ਨਹੀਂ ਹੈ। ਜਿਨ੍ਹਾਂ ਦਾ ਭ੍ਰਿਸ਼ਟ ਸੁਭਾਅ ਨਹੀਂ ਬਦਲਦਾ, ਉਹ ਕਦੇ ਵੀ ਪਰਮੇਸ਼ੁਰ ਦੀ ਸੇਵਾ ਨਹੀਂ ਕਰ ਸਕਦੇ। ਜੇ ਪਰਮੇਸ਼ੁਰ ਦੇ ਵਚਨਾਂ ਦੁਆਰਾ ਤੇਰੇ ਸੁਭਾਅ ਬਾਰੇ ਨਿਆਂ ਨਹੀਂ ਕੀਤਾ ਗਿਆ ਹੈ ਅਤੇ ਤਾੜਨਾ ਨਹੀਂ ਕੀਤੀ ਗਈ ਹੈ, ਤਾਂ ਫਿਰ ਤੇਰਾ ਸੁਭਾਅ ਅਜੇ ਵੀ ਸ਼ਤਾਨ ਨੁੰ ਹੀ ਦਰਸਾਉਂਦਾ ਹੈ, ਜੋ ਇਹ ਸਿੱਧ ਕਰਦਾ ਹੈ ਕਿ ਤੂੰ ਆਪਣੀ ਸਾਫ ਨੀਅਤ ਨਾਲ ਪਰਮੇਸ਼ੁਰ ਦੀ ਸੇਵਾ ਕਰਦਾ ਹੈਂ, ਤੇ ਤੇਰੀ ਸੇਵਾ ਦਾ ਆਧਾਰ, ਤੇਰੀ ਫ਼ਿਤਰਤ ਦੀ ਸ਼ਤਾਨੀ ਹੈ। ਤੂੰ ਪਰਮੇਸ਼ੁਰ ਦੀ ਸੇਵਾ ਆਪਣੇ ਕੁਦਰਤੀ ਕਿਰਦਾਰ ਨਾਲ ਅਤੇ ਆਪਣੀਆਂ ਨਿੱਜੀ ਤਰਜੀਹਾਂ ਅਨੁਸਾਰ ਕਰਦਾ ਹੈਂ। ਹੋਰ ਤਾਂ ਹੋਰ, ਤੂੰ ਹਮੇਸ਼ਾ ਇਹ ਸੋਚਦਾ ਹੈਂ ਕਿ ਜੋ ਕੁਝ ਤੂੰ ਕਰਨ ਦਾ ਇੱਛੁਕ ਹੈਂ, ਉਹ ਉਹੀ ਹੈ ਜੋ ਪਰਮੇਸ਼ੁਰ ਨੂੰ ਭਾਉਂਦਾ ਹੈ ਤੇ ਜੋ ਕੁਝ ਤੂੰ ਕਰਨਾ ਨਹੀਂ ਚਾਹੁੰਦਾ, ਉਹੀ ਸਭ ਕੁਝ ਪਰਮੇਸ਼ੁਰ ਨੂੰ ਨਹੀਂ ਭਾਉਂਦਾ; ਤੂੰ ਸਭ ਕੁਝ ਆਪਣੀਆਂ ਨਿੱਜੀ ਤਰਜੀਹਾਂ ਅਨੁਸਾਰ ਹੀ ਕਰਦਾ ਹੈਂ। ਕੀ ਇਹ ਪਰਮੇਸ਼ੁਰ ਦੀ ਸੇਵਾ ਕਹਾ ਸਕਦੀ ਹੈ? ਨਤੀਜੇ ਵਜੋਂ, ਤੇਰੇ ਜੀਵਨ ਦੀ ਸਥਿਤੀ ਵਿੱਚ ਭੋਰਾ ਵੀ ਤਬਦੀਲੀ ਨਹੀਂ ਹੋਵੇਗੀ; ਸਗੋਂ, ਤੇਰੀ ਸੇਵਾ ਤੈਨੂੰ ਹੋਰ ਵੀ ਅੜੀਅਲ ਬਣਾ ਦੇਵੇਗੀ, ਜਿਸ ਨਾਲ ਤੇਰੇ ਭ੍ਰਿਸ਼ਟ ਸੁਭਾਅ ਦੀਆਂ ਜੜ੍ਹਾਂ ਹੋਰ ਵੀ ਡੂੰਘੀਆਂ ਹੋ ਜਾਣਗੀਆਂ, ਅਤੇ ਇਸ ਤਰ੍ਹਾਂ, ਤੇਰੇ ਮਨ ਵਿਚ, ਪਰਮੇਸ਼ੁਰ ਦੀ ਸੇਵਾ ਸਬੰਧੀ ਅਜਿਹੇ ਨੇਮ ਬਣ ਜਾਣਗੇ, ਜੋ ਮੁਢਲੇ ਤੌਰ ’ਤੇ ਤੇਰੇ ਆਪਣੇ ਹੀ ਕਿਰਦਾਰ ਉੱਤੇ ਅਤੇ ਤੇਰੇ ਆਪਣੇ ਸੁਭਾਅ ਮੁਤਾਬਕ ਕੀਤੀ ਹੋਈ ਸੇਵਾ ਵਿੱਚੋਂ ਹੋਏ ਅਨੁਭਵਾਂ ਉੱਤੇ ਆਧਾਰਤ ਹੁੰਦੇ ਹਨ।ਇਹ ਮਨੁੱਖ ਦੇ ਸਬਕ ਤੇ ਅਨੁਭਵ ਹਨ। ਇਹ, ਸੰਸਾਰ ਵਿੱਚ ਜੀਉਣ ਦਾ ਮਨੁੱਖੀ ਫ਼ਲਸਫ਼ਾ ਹੈ। ਇਸ ਤਰ੍ਹਾਂ ਦੇ ਲੋਕਾਂ ਨੂੰ, ਫ਼ਰੀਸੀ ਅਤੇ ਧਾਰਮਿਕ ਅਹੁਦੇਦਾਰਾਂ ਵਜੋਂ ਵੰਡਿਆ ਜਾ ਸਕਦਾ ਹੈ। ਜੇ ਉਹ ਕਦੇ ਵੀ ਜਾਗ ਕੇ, ਆਪਣੀਆਂ ਭੁੱਲਾਂ ਦਾ ਪਛਤਾਵਾ ਨਹੀਂ ਕਰਦੇ, ਤਾਂ ਯਕੀਨਨ ਹੀ, ਉਹ ਝੂਠੇ ਮਸੀਹ ਤੇ ਮਸੀਹ-ਵਿਰੋਧੀ ਬਣ ਜਾਣਗੇ ਜੋ ਅੰਤ ਦੇ ਦਿਨਾਂ ਵਿੱਚ ਲੋਕਾਂ ਨੂੰ ਧੋਖਾ ਦਿੰਦੇ ਹਨ। ਇਹ ਝੂਠੇ ਮਸੀਹ ਤੇ ਮਸੀਹ-ਵਿਰੋਧੀ ਕਹੇ ਜਾਂਦੇ ਲੋਕ, ਅਜਿਹੇ ਲੋਕਾਂ ਵਿੱਚੋਂ ਹੀ ਨਿੱਕਲ ਆਉਣਗੇ। ਜੇ ਪਰਮੇਸ਼ੁਰ ਦੀ ਸੇਵਾ ਕਰਨ ਵਾਲੇ ਆਪਣੀ ਆਪਣੀ ਪ੍ਰਕਿਰਤੀ ਅਨੁਸਾਰ ਚਲਦੇ ਹੋਏ ਅਤੇ ਆਪਣੀ ਮਨਮਰਜ਼ੀ ਅਨੁਸਾਰ ਕੰਮ ਕਰਦੇ ਹਨ, ਤਾਂ ਉਨ੍ਹਾਂ ਨੂੰ ਕਿਸੇ ਵੀ ਸਮੇਂ ਮਿਟਾ ਦਿੱਤੇ ਜਾਣ ਦਾ ਖ਼ਤਰਾ ਹੁੰਦਾ ਹੈ। ਉਹ ਲੋਕ, ਜੋ ਹੋਰਨਾਂ ਦੇ ਦਿਲ ਜਿੱਤਣ ਲਈ, ਉਨ੍ਹਾਂ ਅੱਗੇ ਭਾਸ਼ਣਬਾਜ਼ੀ ਕਰਨ ਲਈ, ਉਨ੍ਹਾਂ ’ਤੇ ਨਿਯੰਤਰਣ ਕਰਨ ਲਈ, ਅਤੇ ਆਪਣੇ ਕੱਦ-ਬੁੱਤ ਉਚਿਆਉਣ ਲਈ, ਕਈ-ਕਈ ਸਾਲ ਪਰਮੇਸ਼ੁਰ ਦੀ ਸੇਵਾ ਕਰਨ ਤੋਂ ਹਾਸਲ ਕੀਤੇ ਅਨੁਭਵ ਤੋਂ ਕੰਮ ਲੈਂਦੇ ਹਨ—ਅਤੇ ਕਦੇ ਵੀ ਪਛਤਾਉਂਦੇ ਨਹੀਂ, ਕਦੇ ਵੀ ਆਪਣੇ ਪਾਪ ਨਹੀਂ ਕਬੂਲਦੇ, ਕਦੇ ਵੀ ਲਾਹੇਵੰਦ ਅਹੁਦੇ ਨਹੀਂ ਛੱਡਦੇ—ਇਹੀ ਲੋਕ ਪਰਮੇਸ਼ੁਰ ਅੱਗੇ ਗਿੜਗਿੜਾਉਣਗੇ। ਇਹ ਲੋਕ, ਪੌਲੁਸ ਵਰਗੇ ਹੀ ਹੋਣਗੇ, ਜਿਸ ਨੂੰ ਆਪਣੇ ਸਰਬ ਉੱਚ ਹੋਣ ਦਾ ਤੇ ਬਹੁਤ ਹੀ ਜ਼ਿਆਦਾ ਵਿਦਵਾਨ ਹੋਣ ਦਾ ਘਮੰਡ ਸੀ। ਪਰਮੇਸ਼ੁਰ ਇਹੋ ਜਿਹੇ ਲੋਕਾਂ ਨੂੰ ਸੰਪੂਰਣ ਨਹੀਂ ਬਣਾਉਂਦਾ। ਇਹੋ ਜਿਹੀ ਸੇਵਾ, ਪਰਮੇਸ਼ੁਰ ਦੇ ਕਾਰਜਾਂ ਵਿਚ ਦਖ਼ਲ ਦਿੰਦੀ ਹੈ। ਲੋਕ ਹਮੇਸ਼ਾ ਪੁਰਾਣੀਆਂ ਚੀਜ਼ਾਂ ਨੂੰ ਚਿੰਬੜੇ ਰਹਿੰਦੇ ਹਨ। ਉਹ, ਪੁਰਾਣੀਆਂ ਤੇ ਵੇਲ਼ਾ ਵਿਹਾ ਗਈਆਂ ਧਾਰਣਾਵਾਂ ਨੂੰ ਨਹੀਂ ਛੱਡਦੇ। ਇਹ ਉਨ੍ਹਾਂ ਦੀ ਸੇਵਾ ਦੇ ਸਬੰਧ ਵਿਚ ਇੱਕ ਵੱਡੀ ਰੁਕਾਵਟ ਹੈ। ਜੇ ਤੂੰ ਇਨ੍ਹਾਂ ਚੀਜ਼ਾਂ ਨੂੰ ਵਗਾਹ ਕੇ ਨਹੀਂ ਸੁੱਟਦਾ, ਤਾਂ ਇਹ ਤੇਰੇ ਸਮੁੱਚੇ ਜੀਵਨ ਦਾ ਦਮ ਘੋਟ ਦੇਣਗੀਆਂ। ਜੇ ਤੂੰ ਪਰਮੇਸ਼ੁਰ ਦੀ ਸੇਵਾ ਵਿਚ ਆਪਣੀਆਂ ਲੱਤਾਂ ਵੀ ਤੁੜਾ ਲਵੇਂ, ਉਸ ਲਈ ਮਜ਼ਦੂਰੀ ਕਰਦਿਆਂ ਆਪਣੀ ਪਿੱਠ ਵੀ ਭੰਨਾ ਲਵੇਂ, ਗੱਲ ਕੀ, ਉਸ ਦੀ ਸੇਵਾ ਵਿਚ ਸ਼ਹੀਦ ਵੀ ਹੋ ਜਾਵੇਂ ਤਾਂ ਵੀ ਉਹ ਤੇਰੀ ਭੋਰਾ ਕਦਰ ਨਹੀਂ ਕਰੇਗਾ। ਇਸ ਤੋਂ ਉਲਟ, ਉਹ ਤੈਨੂੰ ਬੁਰੇ ਕੰਮ ਕਰਨ ਵਾਲਾ ਹੀ ਕਹੇਗਾ।

ਅੱਜ ਤੋਂ ਸ਼ੁਰੂ ਕਰ ਕੇ, ਪਰਮੇਸ਼ੁਰ ਉਨ੍ਹਾਂ ਨੂੰ ਹੀ ਸੰਪੂਰਣ ਬਣਾਏਗਾ, ਜਿਨ੍ਹਾਂ ਦੀਆਂ ਕੋਈ ਧਾਰਮਿਕ ਧਾਰਣਾਵਾਂ ਨਹੀਂ ਹਨ, ਜੋ ਆਪਣੀ ਪੁਰਾਣੀ ਹੋਂਦ ਨੂੰ ਇੱਕ ਪਾਸੇ ਰੱਖਣ ਨੂੰ ਤਿਆਰ ਹਨ, ਅਤੇ ਜੋ ਬਹੁਤ ਹੀ ਸਾਦਾ-ਦਿਲੀ ਨਾਲ ਪਰਮੇਸ਼ੁਰ ਦੀ ਆਗਿਆ ਦਾ ਪਾਲਣ ਕਰਦੇ ਹਨ। ਉਹ, ਉਨ੍ਹਾਂ ਨੂੰ ਸੰਪੂਰਣ ਬਣਾਏਗਾ, ਜਿਨ੍ਹਾਂ ਨੂੰ ਪਰਮੇਸ਼ੁਰ ਦੇ ਵਚਨਾਂ ਦੀ ਤੇਹ ਹੋਏਗੀ। ਇਨ੍ਹਾਂ ਲੋਕਾਂ ਨੂੰ ਖੜ੍ਹੇ ਹੋ ਕੇ ਪਰਮੇਸ਼ੁਰ ਦੀ ਸੇਵਾ ਵਿਚ ਜੁਟ ਜਾਣਾ ਚਾਹੀਦਾ ਹੈ। ਪਰਮੇਸ਼ੁਰ ਅੰਦਰ ਬੇਅੰਤ ਅਮੀਰੀ ਅਤੇ ਬੇਹੱਦ ਬੁੱਧ ਹੈ। ਉਸ ਦੇ ਅਚੰਭਿਤ ਕਰਨ ਵਾਲੇ ਕੰਮ ਅਤੇ ਵਡਮੁੱਲੇ ਵਚਨ, ਇਸ ਤੋਂ ਵੀ ਕਿਤੇ ਵੱਡੀ ਗਿਣਤੀ ਲੋਕਾਂ ਵੱਲੋਂ ਮਾਣੇ ਜਾਣ ਦੀ ਉਡੀਕ ਵਿੱਚ ਹਨ। ਵਰਤਮਾਨ ਹਾਲਾਤ ਵਿੱਚ, ਧਾਰਮਿਕ ਧਾਰਣਾਵਾਂ ਵਾਲੇ ਲੋਕ, ਪ੍ਰਧਾਨਤਾ ਹਾਸਲ ਕਰਨ ਵਾਲੇ ਲੋਕ, ਅਤੇ ਉਹ ਜੋ ਆਪਣੇ ਆਪ ਨੂੰ ਪਾਸੇ ਨਹੀਂ ਰੱਖ ਸਕਦੇ, ਨਵੀਆਂ ਗੱਲਾਂ ਨੂੰ ਸਵੀਕਾਰ ਕਰਨ ਵਿਚ ਔਖਿਆਈ ਮਹਿਸੂਸ ਕਰਦੇ ਹਨ। ਪਵਿੱਤਰ ਆਤਮਾ ਕੋਲ ਇਨ੍ਹਾਂ ਲੋਕਾਂ ਨੂੰ ਸੰਪੂਰਣ ਬਣਾਉਣ ਲਈ ਕੋਈ ਵਿਹਲ ਨਹੀਂ ਹੈ। ਜੇ ਕਿਸੇ ਵਿਅਕਤੀ ਨੇ ਆਗਿਆ ਪਾਲਣ ਕਰਨ ਦਾ ਇਰਾਦਾ ਹੀ ਨਹੀਂ ਕੀਤਾ, ਤੇ ਜਿਸ ਨੂੰ ਪਰਮੇਸ਼ੁਰ ਦੇ ਵਚਨਾਂ ਦੀ ਤੇਹ ਹੀ ਨਹੀਂ ਤਾਂ ਉਸ ਕੋਲ ਨਵੀਆਂ ਗੱਲਾਂ ਸਵੀਕਾਰ ਕਰਨ ਦੇ ਸਾਧਨ ਵੀ ਨਹੀਂ ਹੁੰਦੇ; ਤੇ ਉਹ, ਵੱਧ ਤੋਂ ਵੱਧ ਬਾਗੀ ਅਤੇ ਜੁਗਾੜੂ ਬਣਦਿਆਂ ਕਿਸੇ ਗ਼ਲਤ ਰਾਹ ਪੈ ਜਾਣਗੇ। ਆਪਣਾ ਕਾਰਜ ਕਰਦਿਆਂ ਪਰਮੇਸ਼ੁਰ ਹੁਣ, ਅਜਿਹੇ ਹੋਰ ਲੋਕਾਂ ਨੂੰ ਉਠਾਏਗਾ, ਜੋ ਉਸ ਨੂੰ ਸੱਚੀਂ ਹੀ ਪਿਆਰ ਕਰਦੇ ਹਨ ਅਤੇ ਨਵੀਂ ਰੌਸ਼ਨੀ ਸਵੀਕਾਰ ਕਰ ਸਕਦੇ ਹਨ, ਉਹ ਉਨ੍ਹਾਂ ਧਾਰਮਿਕ ਅਹੁਦੇਦਾਰਾਂ ਨੂੰ ਪੂਰੀ ਤਰ੍ਹਾਂ ਖ਼ਤਮ ਕਰ ਦੇਵੇਗਾ, ਜਿਹੜੇ ਆਪਣੀ ਪ੍ਰਧਾਨਤਾ ਦਾ ਨਾਜਾਇਜ਼ ਲਾਭ ਉਠਾਉਂਦੇ ਹਨ;; ਉਹ ਉਨ੍ਹਾਂ ਵਿੱਚੋਂ ਅਜਿਹੇ ਕਿਸੇ ਇਕ ਨੂੰ ਵੀ ਨਹੀਂ ਚਾਹੁੰਦਾ, ਜਿਹੜੇ ਅੜੀਅਲ ਢੰਗ ਨਾਲ ਤਬਦੀਲੀ ਦਾ ਵਿਰੋਧ ਕਰਦੇ ਹੋਣ। ਕੀ ਤੂੰ ਇਨ੍ਹਾਂ ਵਿਚੋਂ ਹੀ ਕੋਈ ਹੋਣਾ ਚਾਹੁੰਦਾ ਹੈਂ? ਕੀ ਤੂੰ ਆਪਣੀਆਂ ਤਰਜੀਹਾਂ ਮੁਤਾਬਕ ਸੇਵਾ ਕਰਦਾ ਹੈਂ, ਜਾਂ ਤੂੰ ਉਹ ਕਰਦਾ ਹੈਂ ਜੋ ਪਰਮੇਸ਼ੁਰ ਤੇਰੇ ਕੋਲੋਂ ਚਾਹੁੰਦਾ ਹੈ? ਤੈਨੂੰ ਆਪ ਹੀ ਇਸ ਗੱਲ ਦੀ ਜਾਣਕਾਰੀ ਜ਼ਰੂਰ ਹੋਣੀ ਚਾਹੀਦੀ ਹੈ। ਕੀ ਤੂੰ ਕੋਈ ਧਾਰਮਿਕ ਚੌਧਰੀ ਹੈਂ ਜਾਂ ਤੂੰ ਪਰਮੇਸ਼ੁਰ ਵੱਲੋਂ ਸੰਪੂਰਣ ਬਣਾਇਆ ਨਵਜੰਮਿਆ ਬੱਚਾ ਹੈਂ? ਤੇਰੀ ਕਿੰਨੀ ਸੇਵਾ, ਪਵਿੱਤਰ ਆਤਮਾ ਨੇ ਕਬੂਲ ਕੀਤੀ ਹੈ? ਇਸ ਵਿੱਚੋਂ ਕਿੰਨੀ ਸੇਵਾ ਬਾਰੇ, ਪਰਮੇਸ਼ੁਰ ਚੇਤੇ ਰੱਖਣ ਦੀ ਵੀ ਪ੍ਰਵਾਹ ਨਹੀਂ ਕਰੇਗਾ? ਸੇਵਾ ਕਰਨ ਦੇ ਲੰਬੇ ਅਰਸੇ ਦੌਰਾਨ, ਸੇਵਾ ਕਰਨ ਦੀ ਵਜ੍ਹਾ ਨਾਲ ਤੇਰੇ ਜੀਵਨ ਵਿਚ ਕਿੰਨੀ ਵੱਡੀ ਤਬਦੀਲੀ ਆਈ ਹੈ? ਕੀ ਤੂੰ ਇਸ ਬਾਰੇ ਸਪਸ਼ਟ ਹੈਂ? ਜੇ ਤੂੰ ਸੱਚੀਂ ਹੀ ਪਰਮੇਸ਼ੁਰ ਨੂੰ ਮੰਨਦਾ ਹੈਂ ਤਾਂ ਤੂੰ ਆਪਣੀਆਂ ਪੁਰਾਣੀਆਂ ਧਾਰਮਿਕ ਧਾਰਣਾਵਾਂ ਲਾਹ ਕੇ ਵਗਾਹ ਸੁੱਟੇਂਗਾ, ਤੇ ਨਵੇਂ ਢੰਗ ਨਾਲ ਪਰਮੇਸ਼ੁਰ ਦੀ ਬਿਹਤਰ ਸੇਵਾ ਕਰੇਂਗਾ। ਹਾਲੇ ਵੀ ਉੱਠ ਖੜ੍ਹੇ ਹੋਣ ਵਿੱਚ ਬਹੁਤੀ ਦੇਰ ਨਹੀਂ ਹੋਈ। ਪੁਰਾਣੀਆਂ ਧਾਰਮਿਕ ਧਾਰਣਾਵਾਂ ਕਿਸੇ ਵਿਅਕਤੀ ਦੇ ਸਮੁੱਚੇ ਜੀਵਨ ਨੂੰ ਹੂੰਝਾ ਮਾਰ ਸਕਦੀਆਂ ਹਨ। ਕਿਸੇ ਆਦਮੀ ਨੂੰ ਹੋਣ ਵਾਲਾ ਅਨੁਭਵ, ਉਸ ਨੂੰ ਪਰਮੇਸ਼ੁਰ ਤੋਂ ਭਟਕਾ ਸਕਦਾ ਹੈ ਤੇ ਉਸ ਤੋਂ ਆਪਣੀ ਮਰਜ਼ੀ ਮੁਤਾਬਕ ਕੰਮ ਕਰਾ ਸਕਦਾ ਹੈ। ਜੇ ਤੂੰ ਇਹੋ ਜਿਹੀਆਂ ਚੀਜ਼ਾਂ ਦਾ ਖਹਿੜਾ ਨਾ ਛੱਡਿਆ, ਤਾਂ ਉਹ ਤੇਰੇ ਜੀਵਨ ਦੇ ਵਿਕਾਸ ਦੇ ਰਾਹ ਦਾ ਰੋੜਾ ਬਣ ਜਾਣਗੀਆਂ। ਪਰਮੇਸ਼ੁਰ ਹਮੇਸ਼ਾ ਉਨ੍ਹਾਂ ਲੋਕਾਂ ਨੂੰ ਸੰਪੂਰਣ ਬਣਾਉਂਦਾ ਹੈ ਜੋ ਉਸ ਦੀ ਸੇਵਾ ਕਰਦੇ ਹਨ, ਅਤੇ ਉਨ੍ਹਾਂ ਨੂੰ ਛੇਤੀ ਕੀਤੇ ਨਹੀਂ ਮਿਟਾਉਂਦਾ। ਜੇ ਤੂੰ ਪਰਮੇਸ਼ੁਰ ਦੇ ਵਚਨਾਂ ਦਾ ਨਿਆਂ ਅਤੇ ਤਾੜਨਾ ਸੱਚੀਂ ਹੀ ਕਬੂਲ ਕਰ ਲੈਂਦਾ ਹੈਂ, ਜੇ ਤੂੰ ਪੁਰਾਣੇ ਧਾਰਮਿਕ ਅਮਲ ਅਤੇ ਨਿਯਮ ਪਾਸੇ ਸੁੱਟ ਸਕਦਾ ਹੈਂ ਅਤੇ ਪਰਮੇਸ਼ੁਰ ਦੇ ਅੱਜ ਦੇ ਵਚਨਾਂ ਦੇ ਉਪਾਅ ਵਜੋਂ, ਪੁਰਾਣੀਆਂ ਧਾਰਮਿਕ ਧਾਰਣਾਵਾਂ ਵਰਤਣੀਆਂ ਛੱਡ ਦਿੰਦਾ ਹੈਂ ਤਾਂ ਫੇਰ ਹੀ ਤੇਰੇ ਲਈ ਭਵਿੱਖ ਹੋਵੇਗਾ। ਪਰ ਜੇ ਤੂੰ ਪੁਰਾਣੀਆਂ ਗੱਲਾਂ ਨੂੰ ਚਿੰਬੜਿਆ ਰਹਿੰਦਾ ਹੈਂ, ਜੇ ਤੂੰ ਅਜੇ ਵੀ ਉਨ੍ਹਾਂ ਨੂੰ ਸੰਭਾਲ-ਸੰਭਾਲ ਰੱਖਦਾ ਹੈਂ, ਤਾਂ ਤੇਰੇ ਬਚਾਅ ਦਾ ਕੋਈ ਰਾਹ ਨਹੀਂ ਰਹੇਗਾ। ਪਰਮੇਸ਼ੁਰ ਅਜਿਹੇ ਲੋਕਾਂ ਵੱਲ ਧਿਆਨ ਨਹੀਂ ਦਿਆ ਕਰਦਾ। ਜੇ ਤੂੰ ਸੱਚੀਂ ਹੀ ਪਰਮੇਸ਼ੁਰ ਕੋਲੋਂ ਸੰਪੂਰਣ ਬਣਨਾ ਚਾਹੁੰਦਾ ਹੈਂ ਤਾਂ ਤੂੰ ਪਹਿਲਾਂ ਵਾਲੀ ਹਰ ਚੀਜ਼, ਪੂਰੀ ਤਰ੍ਹਾਂ ਛੱਡਣ ਦਾ ਇਰਾਦਾ ਜ਼ਰੂਰ ਕਰ ਲੈ। ਭਾਵੇਂ ਪਹਿਲਾਂ ਕੀਤਾ ਹੋਇਆ ਕੋਈ ਕੰਮ ਚੰਗਾ ਸੀ, ਭਾਵੇਂ ਉਹ ਪਰਮੇਸ਼ੁਰ ਦਾ ਹੀ ਕੰਮ ਸੀ ਤਾਂ ਵੀ ਤੂੰ ਅਜੇ ਵੀ ਉਸ ਕੰਮ ਨੂੰ ਇੱਕ ਪਾਸੇ ਰੱਖਣ ਅਤੇ ਉਸ ਨੂੰ ਚਿੰਬੜਨਾ ਛੱਡਣ ਜੋਗਾ ਜ਼ਰੂਰ ਹੋਣਾ ਚਾਹੀਦਾ ਹੈਂ। ਇਹ ਕੰਮ ਭਾਵੇਂ ਬਹੁਤ ਹੀ ਸਪਸ਼ਟ ਰੂਪ ਵਿਚ ਪਵਿੱਤਰ ਆਤਮਾ ਦਾ ਹੀ ਰਿਹਾ ਹੋਵੇ, ਭਾਵੇਂ ਸਿੱਧੇ ਰੂਪ ਵਿਚ ਪਵਿੱਤਰ ਆਤਮਾ ਨੇ ਹੀ ਕੀਤਾ ਹੋਵੇ, ਪਰ ਅੱਜ ਤੇਰੇ ਲਈ ਇਸ ਨੂੰ ਇੱਕ ਪਾਸੇ ਰੱਖਣਾ ਜ਼ਰੂਰੀ ਹੈ। ਤੂੰ ਇਸ ਨੁੰ ਪਕੜ ਕੇ ਨਹੀਂ ਰੱਖਣਾ ਹੈਂ ਪਰਮੇਸ਼ੁਰ ਵੀ ਬੱਸ ਇਹੋ ਚਾਹੁੰਦਾ ਹੈ। ਹਰ ਚੀਜ਼ ਨੂੰ ਨਵਿਆਉਣਾ ਜ਼ਰੂਰੀ ਹੈ। ਪਰਮੇਸ਼ੁਰ ਦੇ ਕੰਮ ਵਿੱਚ ਤੇ ਉਸ ਦੇ ਵਚਨਾਂ ਵਿੱਚ, ਪੁਰਾਣੀਆਂ ਚੀਜ਼ਾਂ ਦਾ ਕੋਈ ਜ਼ਿਕਰ ਨਹੀਂ ਹੁੰਦਾ ਜੋ ਪਹਿਲਾਂ ਹੋਈਆਂ ਸਨ। ਉਹ ਕਦੇ ਵੀ ਪੁਰਾਣਾ ਚਿੱਠਾ ਨਹੀਂ ਫੋਲਦਾ। ਪਰਮੇਸ਼ੁਰ ਪਰਮੇਸ਼ੁਰ ਹੁੰਦਾ ਹੈ ਜੋ ਹਮੇਸ਼ਾ ਨਵਾਂ ਹੁੰਦਾ ਹੈ ਅਤੇ ਕਦੇ ਵੀ ਪੁਰਾਣਾ ਨਹੀਂ ਹੁੰਦਾ, ਉਹ ਤਾਂ ਅਤੀਤ ਦੇ, ਆਪਣੇ ਪੁਰਾਣੇ ਵਚਨਾਂ ਨਾਲ ਵੀ ਨਹੀਂ ਚਿੰਬੜਦਾ—ਤੇ ਇਹ ਸਿੱਧ ਕਰਦਾ ਹੈ ਕਿ ਪਰਮੇਸ਼ੁਰ ਕਿਸੇ ਵੀ ਨਿਯਮ ਮੁਤਾਬਕ ਨਹੀਂ ਚੱਲਦਾ। ਇਸ ਲਈ, ਜੇ ਤੂੰ ਇਕ ਮਨੁੱਖ ਵਜੋਂ, ਹਮੇਸ਼ਾ ਅਤੀਤ ਵਿਚ ਵਾਪਰੀਆਂ ਘਟਨਾਵਾਂ ਨਾਲ ਚਿੰਬੜਿਆ ਰਹਿੰਦਾ ਹੈਂ, ਜੇ ਤੂੰ ਉਨ੍ਹਾਂ ਨੂੰ ਛੱਡਣੋਂ ਇਨਕਾਰੀ ਹੈਂ ਤੇ ਉਨ੍ਹਾਂ ਨੂੰ ਇਕ ਸਿਲਸਿਲੇਵਾਰ ਢੰਗ ਨਾਲ, ਬਹੁਤ ਸਖ਼ਤੀ ਨਾਲ ਲਾਗੂ ਕਰਦਾ ਹੈਂ, ਜਦੋਂ ਕਿ ਪਰਮੇਸ਼ੁਰ ਪਹਿਲਾਂ ਵਾਲੇ ਪੁਰਾਣੇ ਸਾਧਨ ਨਾ ਵਰਤਦਿਆਂ ਕੰਮ ਕਰਦਾ ਹੈ, ਤਾਂ ਕੀ ਤੇਰੇ ਬੋਲ ਤੇ ਕਾਰਜ, ਵਿਘਨ ਪਾਉਣ ਵਾਲੇ ਨਹੀਂ ਹਨ? ਕੀ ਤੂੰ ਪਰਮੇਸ਼ੁਰ ਦਾ ਦੁਸ਼ਮਣ ਨਹੀਂ ਬਣਿਆ ਹੋਇਆ? ਕੀ ਤੂੰ ਆਪਣਾ ਸਾਰਾ ਜੀਵਨ, ਇਨ੍ਹਾਂ ਪੁਰਾਣੀਆਂ ਚੀਜ਼ਾਂ ਦੀ ਖ਼ਾਤਰ ਤਬਾਹ ਤੇ ਬਰਬਾਦ ਹੋਣ ਦੇਣ ਲਈ ਰਾਜ਼ੀ ਹੈਂ? ਇਹ ਪੁਰਾਣੀਆਂ ਚੀਜ਼ਾਂ ਤੈਨੂੰ, ਪਰਮੇਸ਼ੁਰ ਦੇ ਕੰਮ ਵਿਚ ਅੜਿੱਕਾ ਪਾਉਣ ਵਾਲਾ ਜੀਵ ਬਣਾ ਦੇਣਗੀਆਂ—ਕੀ ਤੂੰ ਇਹੋ ਜਿਹਾ ਵਿਅਕਤੀ ਬਣਨਾ ਚਾਹੁੰਦਾ ਹੈਂ? ਜੇ ਤੂੰ ਸੱਚੀਂ ਹੀ ਇਹ ਚਾਹੁੰਦਾ ਹੈਂ ਕਿ ਇਸ ਤਰ੍ਹਾਂ ਨਾ ਹੋਵੇ, ਤਾਂ ਤੂੰ ਜੋ ਕੁਝ ਕਰ ਰਿਹਾ ਹੈਂ, ਉਹ ਇਕ ਦਮ ਬੰਦ ਕਰ ਦੇ ਅਤੇ ਪਿੱਛੇ ਮੁੜ ਜਾ, ਸਭ ਕੁਝ ਦੁਬਾਰਾ ਸ਼ੁਰੂ ਕਰ। ਪਰਮੇਸ਼ੁਰ ਅਤੀਤ ਵਿਚ ਤੇਰੇ ਵੱਲੋਂ ਕੀਤੀ ਹੋਈ ਸੇਵਾ ਯਾਦ ਨਹੀਂ ਰੱਖੇਗਾ।


ਪਰਮੇਸ਼ੁਰ ਉੱਤੇ ਤੁਹਾਡਾ ਜੋ ਵਿਸ਼ਵਾਸ ਹੈ ਉਸ ਵਿੱਚ ਤੁਹਾਨੂੰ ਪਰਮੇਸ਼ੁਰ ਦੀ ਆਗਿਆਕਾਰੀ ਕਰਨੀ ਚਾਹੀਦੀ ਹੈ

ਤੁਸੀਂ ਪਰਮੇਸ਼ੁਰ ਤੇ ਭਰੋਸਾ ਕਿਉਂ ਕਰਦੇ ਹੋ? ਜ਼ਿਆਦਾਤਰ ਲੋਕ ਇਸ ਸਵਾਲ ਕਰਕੇ ਉਲਝਣ ਵਿੱਚ ਪੈ ਜਾਂਦੇ ਹਨl ਵਿਹਾਰਕ ਪਰਮੇਸ਼ੁਰ ਅਤੇ ਸਵਰਗੀ ਪਰਮੇਸ਼ੁਰ ਬਾਰੇ ਉਨ੍ਹਾਂ ਦੇ ਹਮੇਸ਼ਾ ਦੋ ਦ੍ਰਿਸ਼ਟੀਕੋਣ ਹੁੰਦੇ ਹਨ ਜਿਸ ਤੋਂ ਇਹ ਪਤਾ ਲੱਗਦਾ ਹੈ ਕਿ ਉਹ ਪਰਮੇਸ਼ੁਰ ਉੱਤੇ ਭਰੋਸਾ ਉਸ ਦੀ ਆਗਿਆਕਾਰੀ ਕਰਨ ਲਈ ਨਹੀਂ, ਬਲਕਿ ਕੁਝ ਖਾਸ ਲਾਭ ਪ੍ਰਾਪਤ ਕਰਨ ਲਈ ਅਤੇ ਬਿਪਤਾ ਦੇ ਕਾਰਣ ਆਉਣ ਵਾਲੇ ਦੁੱਖ ਤੋਂ ਬਚਣ ਲਈ ਕਰਦੇ ਹਨ; ਕੇਵਲ ਉਦੋਂ ਹੀ ਉਹ ਥੋੜ੍ਹੇ ਬਹੁਤ ਆਗਿਆਕਾਰੀ ਹੁੰਦੇ ਹਨ। ਉਹਨਾਂ ਦੀ ਆਗਿਆਕਾਰੀ ਸ਼ਰਤਾਂ ਤੇ ਅਧਾਰਤ ਹੈ; ਇਹ ਉਹਨਾਂ ਦੇ ਨਿੱਜੀ ਹਿੱਤਾਂ ਲਈ ਹੁੰਦੀ ਹੈ ਅਤੇ ਉਹ ਮਜ਼ਬੂਰੀ ਵਿੱਚ ਇਹ ਕਰਦੇ ਹਨ। ਸੋ ਫਿਰ ਤੁਸੀਂ ਪਰਮੇਸ਼ੁਰ ਤੇ ਭਰੋਸਾ ਕਰਦੇ ਕਿਉਂ ਹੋ? ਜੇਕਰ ਇਹ ਸਿਰਫ਼ ਤੁਹਾਡੀਆਂ ਉਮੀਦਾਂ ਅਤੇ ਤਕਦੀਰ ਲਈ ਹੀ ਹੈ, ਤਾਂ ਚੰਗਾ ਹੁੰਦਾ ਕਿ ਤੁਸੀਂ ਵਿਸ਼ਵਾਸ ਕਰਦੇ ਹੀ ਨਾ। ਇਹੋ ਜਿਹੀ ਧਾਰਣਾ ਇਕ ਸਵੈ-ਧੋਖਾ, ਸਵੈ-ਤਸੱਲੀ ਅਤੇ ਸਵੈ-ਪ੍ਰਸ਼ੰਸ਼ਾ ਹੈ। ਜੇ ਤੁਹਾਡਾ ਵਿਸ਼ਵਾਸ ਪਰਮੇਸ਼ੁਰ ਦੀ ਆਗਿਆਕਾਰੀ ਦੀ ਬੁਨਿਆਦ ’ਤੇ ਨਹੀਂ ਉਸਾਰਿਆ ਗਿਆ ਹੈ, ਤਾਂ ਫ਼ਿਰ ਤੁਹਾਨੂੰ ਪਰਮੇਸ਼ੁਰ ਦਾ ਵਿਰੋਧ ਕਰਨ ਕਰਕੇ ਸਜ਼ਾ ਮਿਲੇਗੀ। ਉਹ ਸਾਰੇ ਜਿਹੜੇ ਆਪਣੇ ਵਿਸ਼ਵਾਸ ਵਿੱਚ ਪਰਮੇਸ਼ੁਰ ਦੀ ਆਗਿਆਕਾਰੀ ਨੂੰ ਨਹੀਂ ਖੋਜਦੇ, ਉਹ ਉਸ ਦਾ ਵਿਰੋਧ ਕਰਦੇ ਹਨ। ਪਰਮੇਸ਼ੁਰ ਮੰਗ ਕਰਦਾ ਹੈ ਕਿ ਲੋਕ ਸਚਿਆਈ ਨੂੰ ਭਾਲਣ, ਉਸ ਦੇ ਵਚਨਾਂ ਲਈ ਪਿਆਸੇ ਹੋਣ, ਉਸ ਦੇ ਵਚਨਾਂ ਨੂੰ ਖਾਣ ਅਤੇ ਪੀਣ ਅਤੇ ਇਨ੍ਹਾਂ ਨੂੰ ਅਮਲ ਵਿੱਚ ਲਿਆਉਣ ਤਾਂ ਜੋ ਉਹ ਪਰਮੇਸ਼ੁਰ ਦੀ ਆਗਿਆਕਾਰੀ ਤੱਕ ਪਹੁੰਚ ਸਕਣ। ਜੇ ਸੱਚਮੁੱਚ ਤੁਹਾਡੇ ਇਹੀ ਇਰਾਦੇ ਹਨ ਤਾਂ ਪਰਮੇਸ਼ੁਰ ਤੁਹਾਨੂੰ ਉੱਚਾ ਕਰੇਗਾ ਅਤੇ ਜ਼ਰੂਰ ਤੁਹਾਡੇ ਪ੍ਰਤੀ ਦਿਆਲੂ ਹੋਵੇਗਾ। ਇਸ ਵਿੱਚ ਕੋਈ ਸ਼ੱਕ ਨਹੀਂ ਹੈ ਅਤੇ ਇਸ ਵਿੱਚ ਕੋਈ ਬਦਲਾਅ ਨਹੀਂ ਹੋਵੇਗਾ। ਜੇ ਤੁਹਾਡੀ ਨੀਅਤ ਪਰਮੇਸ਼ੁਰ ਦੀ ਆਗਿਆਕਾਰੀ ਦੀ ਨਹੀਂ ਹੈ ਅਤੇ ਤੁਹਾਡੀ ਕੁਝ ਹੋਰ ਹੀ ਮਨਸ਼ਾ ਹੈ, ਤਾਂ ਤੁਸੀਂ ਜੋ ਕੁਝ ਵੀ ਕਹਿੰਦੇ ਅਤੇ ਕਰਦੇ ਹੋ, ਤਾਂ ਪਰਮੇਸ਼ੁਰ ਦੇ ਸਾਹਮਣੇ ਤੁਹਾਡੀਆਂ ਪ੍ਰਾਥਨਾਵਾਂ ਅਤੇ ਇੱਥੋਂ ਤੱਕ ਕਿ ਤੁਹਾਡਾ ਹਰ ਇਕ ਕੰਮ ਵੀ ਉਸ ਦੇ ਵਿਰੁੱਧ ਹੀ ਹੋਵੇਗਾ। ਤੁਸੀਂ ਧੀਮੇ ਬੋਲਣ ਅਤੇ ਨਰਮ ਵਿਹਾਰ ਕਰਨ ਵਾਲੇ ਹੋ ਸਕਦੇ ਹੋ, ਤੁਹਾਡਾ ਹਰੇਕ ਕੰਮ ਅਤੇ ਭਾਵਨਾ ਸਹੀ ਹੋ ਸਕਦੇ ਹਨ ਅਤੇ ਤੁਸੀਂ ਆਗਿਆ ਪਾਲਣ ਕਰਨ ਵਾਲੇ ਦਿਖ ਸਕਦੇ ਹੋ, ਪਰ ਗੱਲ ਜਦੋਂ ਤੁਹਾਡੀ ਨੀਅਤ ਅਤੇ ਪਰਮੇਸ਼ੁਰ ਉੱਤੇ ਤੁਹਾਡੇ ਵਿਸ਼ਵਾਸ ਸੰਬੰਧੀ ਵਿਚਾਰਾਂ ਦੀ ਹੋਵੇ, ਤਾਂ ਫ਼ਿਰ ਤੁਸੀਂ ਜੋ ਕੁਝ ਵੀ ਕਰਦੇ ਹੋ ਉਹ ਪਰਮੇਸ਼ੁਰ ਦੇ ਵਿਰੋਧ ਵਿੱਚ ਹੈ; ਜੋ ਕੁਝ ਤੁਸੀਂ ਕਰਦੇ ਹੋ ਉਹ ਬੁਰਿਆਈ ਹੈ। ਉਹ ਲੋਕ ਜੋ ਭੇਡਾਂ ਦੀ ਤਰ੍ਹਾਂ ਆਗਿਆਕਾਰੀ ਵਿਖਾਈ ਦਿੰਦੇ ਹਨ ਪਰ ਉਹਨਾਂ ਦੇ ਦਿਲ ਵਿੱਚ ਬੁਰੇ ਇਰਾਦੇ ਹੁੰਦੇ ਹਨ, ਉਹ ਭੇਡਾਂ ਦੀ ਖੱਲ ਵਿੱਚ ਬਘਿਆੜ ਹਨ। ਉਹ ਸਿੱਧੇ ਤੌਰ ਤੇ ਪਰਮੇਸ਼ੁਰ ਨੂੰ ਠੇਸ ਪਹੁੰਚਾਉਂਦੇ ਹਨ ਅਤੇ ਪਰਮੇਸ਼ੁਰ ਉਹਨਾਂ ਵਿੱਚੋਂ ਇਕ ਨੂੰ ਵੀ ਨਹੀਂ ਬਖ਼ਸ਼ੇਗਾ। ਪਵਿੱਤਰ ਆਤਮਾ ਉਹਨਾਂ ਸਾਰਿਆਂ ਨੂੰ ਪਰਗਟ ਕਰੇਗਾ ਅਤੇ ਉਹਨਾਂ ਸਾਰਿਆਂ ਨੂੰ ਵਿਖਾਵੇਗਾ ਕਿ ਉਹ ਸਭ ਜੋ ਕਪਟੀ ਹਨ, ਜ਼ਰੂਰ ਪਵਿੱਤਰ ਆਤਮਾ ਦੁਆਰਾ ਤੁੱਛ ਜਾਣੇ ਜਾਣਗੇ ਅਤੇ ਨਕਾਰੇ ਜਾਣਗੇ। ਚਿੰਤਾ ਨਾ ਕਰੋ: ਪਰਮੇਸ਼ੁਰ ਬਦਲੇ ਵਿੱਚ ਉਹਨਾਂ ਵਿੱਚੋਂ ਹਰੇਕ ਨਾਲ ਨਜਿੱਠੇਗਾ ਅਤੇ ਉਨ੍ਹਾਂ ਨੂੰ ਆਪਣੇ ਤੋਂ ਦੂਰ ਕਰੇਗਾ।

ਜੇਕਰ ਤੁਸੀਂ ਪਰਮੇਸ਼ੁਰ ਦੇ ਨਵੇਂ ਚਾਨਣ ਨੂੰ ਸਵੀਕਾਰ ਕਰਨ ਵਿੱਚ ਅਸਮਰਥ ਹੋ ਅਤੇ ਉਹ ਸਭ ਕੁਝ ਨਹੀਂ ਸਮਝ ਸਕਦੇ ਜੋ ਪਰਮੇਸ਼ੁਰ ਅੱਜ ਕਰਦਾ ਹੈ ਅਤੇ ਇਸ ਨੂੰ ਸਮਝਣ ਦੀ ਕੋਸ਼ਿਸ਼ ਵੀ ਨਹੀਂ ਕਰਦੇ, ਜਾਂ ਫਿਰ ਤੁਸੀਂ ਇਸ ਤੇ ਸ਼ੱਕ ਕਰਦੇ ਹੋ, ਇਸ ਦੇ ਨਿਆਂਈ ਬਣਦੇ ਹੋ ਜਾਂ ਇਸ ਦੀ ਛਾਣਬੀਣ ਜਾਂ ਪੜਤਾਲ ਕਰਦੇ ਹੋ, ਤਾਂ ਤੁਹਾਡਾ ਮਨ ਪਰਮੇਸ਼ੁਰ ਦੀ ਆਗਿਆਕਾਰੀ ਕਰਨ ਵਾਲਾ ਨਹੀਂ ਹੈ। ਜੇ ਤੁਸੀਂ ਉਸ ਚਾਨਣ ਦੀ ਬਜਾਏ ਜਿਹੜਾ ਹੁਣੇ ਅਤੇ ਵਰਤਮਾਨ ਹੈ, ਅਜੇ ਵੀ ਬੀਤੇ ਕੱਲ੍ਹ ਦੇ ਚਾਨਣ ਨੂੰ ਸਾਂਭੀ ਬੈਠੇ ਹੋ ਅਤੇ ਪਰਮੇਸ਼ੁਰ ਦੇ ਨਵੇਂ ਕੰਮ ਦਾ ਵਿਰੋਧ ਕਰਦੇ ਹੋ ਤਾਂ ਤੁਸੀਂ ਇੱਕ ਬੇਤੁਕੇ ਇਨਸਾਨ ਦੇ ਇਲਾਵਾ ਹੋਰ ਕੁਝ ਵੀ ਨਹੀਂ ਹੋ-ਤੁਸੀਂ ਉਨ੍ਹਾਂ ਵਿੱਚੋਂ ਹੋ ਜੋ ਜਾਣਬੁੱਝ ਕੇ ਪਰਮੇਸ਼ੁਰ ਦਾ ਵਿਰੋਧ ਕਰਦੇ ਹਨ। ਨਵੇਂ ਚਾਨਣ ਨੂੰ ਸਲਾਹੁਣਾ, ਇਸ ਨੂੰ ਸਵੀਕਾਰ ਕਰਨਾ ਅਤੇ ਅਮਲ ਵਿੱਚ ਲਿਆਉਣਾ ਹੀ ਪਰਮੇਸ਼ੁਰ ਦੇ ਆਗਿਆ ਪਾਲਣ ਦੀ ਕੁੰਜੀ ਹੈ। ਸਿਰਫ਼ ਇਹੀ ਸੱਚੀ ਆਗਿਆਕਾਰੀ ਹੈ। ਉਹ ਜਿਹਨਾਂ ਅੰਦਰ ਪਰਮੇਸ਼ੁਰ ਦੇ ਲਈ ਤਾਂਘ ਦੀ ਘਾਟ ਹੈ, ਉਹ ਸਵੈ-ਇੱਛਾ ਨਾਲ ਉਸ ਦੇ ਅਧੀਨ ਹੋਣ ਵਿੱਚ ਅਸਮਰਥ ਹਨ, ਅਤੇ ਮੌਜੂਦਾ ਸਥਿਤੀ ਤੋਂ ਸੰਤੁਸ਼ਟ ਹਨ ਜਿਸ ਕਰਕੇ ਉਹ ਕੇਵਲ ਪਰਮੇਸ਼ੁਰ ਦਾ ਵਿਰੋਧ ਹੀ ਕਰ ਸਕਦੇ ਹਨ। ਅਜਿਹਾ ਮਨੁੱਖ ਪਰਮੇਸ਼ੁਰ ਦਾ ਆਗਿਆ ਪਾਲਣ ਨਹੀਂ ਕਰ ਸਕਦਾ, ਕਿਉਂਕਿ ਉਹ ਪਹਿਲਾਂ ਹੋ ਚੁੱਕੀਆਂ ਗੱਲਾਂ ਦੇ ਕਾਬੂ ਵਿੱਚ ਹੈ। ਜੋ ਗੱਲਾਂ ਪਹਿਲਾਂ ਹੋਈਆਂ, ਉਹਨਾਂ ਨੇ ਪਰਮੇਸ਼ੁਰ ਦੇ ਬਾਰੇ ਲੋਕਾਂ ਨੂੰ ਕਈ ਤਰ੍ਹਾਂ ਦੇ ਵਿਚਾਰ ਅਤੇ ਕਲਪਨਾਵਾਂ ਦਿੱਤੀਆਂ ਹਨ ਅਤੇ ਇਹ ਉਹਨਾਂ ਦੇ ਮਨਾਂ ਅੰਦਰ ਪਰਮੇਸ਼ੁਰ ਦਾ ਅਕਸ ਬਣ ਗਈਆਂ ਹਨ। ਇਸ ਤਰ੍ਹਾਂ, ਉਹ ਆਪਣੇ ਵਿਚਾਰਾਂ ਅਤੇ ਆਪਣੀ ਕਲਪਨਾ ਦੇ ਮਾਪਦੰਡਾਂ ਤੇ ਹੀ ਵਿਸ਼ਵਾਸ ਕਰਦੇ ਹਨ। ਸੱਚਮੁੱਚ ਜੇ ਤੁਸੀਂ ਉਸ ਪਰਮੇਸ਼ੁਰ ਦੀ ਤੁਲਨਾ ਜਿਹੜਾ ਅੱਜ ਅਸਲ ਕੰਮ ਕਰ ਰਿਹਾ ਹੈ, ਆਪਣੀ ਕਲਪਨਾ ਵਾਲੇ ਪਰਮੇਸ਼ੁਰ ਨਾਲ ਕਰਦੇ ਹੋ ਤਾਂ ਤੁਹਾਡਾ ਵਿਸ਼ਵਾਸ ਸ਼ਤਾਨ ਵੱਲੋਂ ਹੈ ਅਤੇ ਤੁਹਾਡੀਆਂ ਤਰਜੀਹਾਂ ਨਾਲ ਮੈਲਾ ਹੋਇਆ ਪਿਆ ਹੈ; ਪਰਮੇਸ਼ੁਰ ਨੂੰ ਇਸ ਤਰ੍ਹਾਂ ਦਾ ਵਿਸ਼ਵਾਸ ਨਹੀਂ ਚਾਹੀਦਾl ਭਾਵੇਂ ਉਹਨਾਂ ਵਿੱਚ ਕਿੰਨੇ ਵੀ ਉੱਤਮ ਗੁਣ ਕਿਉਂ ਨਾ ਹੋਣ, ਭਾਵੇਂ ਉਨ੍ਹਾਂ ਦਾ ਸਮਰਪਣ ਕੈਸਾ ਵੀ ਕਿਉਂ ਨਾ ਹੋਵੇ, ਭਾਵੇਂ ਉਹਨਾਂ ਨੇ ਜੀਵਨ ਭਰ ਆਪਣੇ ਆਪ ਨੂੰ ਉਸ ਦੇ ਕੰਮਾਂ ਲਈ ਅਰਪਣ ਕੀਤਾ ਹੋਵੇ ਅਤੇ ਸ਼ਹੀਦ ਹੋ ਗਏ ਹੋਣ, ਪਰਮੇਸ਼ੁਰ ਇਸ ਤਰ੍ਹਾਂ ਦੇ ਵਿਸ਼ਵਾਸ ਵਾਲੇ ਕਿਸੇ ਵੀ ਵਿਅਕਤੀ ਨੂੰ ਸਵੀਕਾਰ ਨਹੀਂ ਕਰਦਾ। ਉਹ ਉਹਨਾਂ ਨੂੰ ਸਿਰਫ਼ ਥੋੜ੍ਹੀ ਜਿਹੀ ਹੀ ਕਿਰਪਾ ਬਖ਼ਸ਼ਦਾ ਹੈ ਅਤੇ ਉਹਨਾਂ ਨੂੰ ਕੁਝ ਸਮੇਂ ਲਈ ਇਸ ਦਾ ਅਨੰਦ ਲੈਣ ਦਿੰਦਾ ਹੈl ਇਸ ਤਰ੍ਹਾਂ ਦੇ ਲੋਕ ਸਚਿਆਈ ਨੂੰ ਅਮਲ ਵਿੱਚ ਲਿਆਉਣ ਵਿੱਚ ਅਸਮਰਥ ਹਨ। ਪਵਿੱਤਰ ਆਤਮਾ ਉਹਨਾਂ ਵਿੱਚ ਕੰਮ ਨਹੀਂ ਕਰਦਾ ਅਤੇ ਪਰਮੇਸ਼ੁਰ ਬਦਲੇ ਵਿੱਚ ਉਹਨਾਂ ਸਭਨਾਂ ਨੂੰ ਮਿਟਾ ਦੇਵੇਗਾl ਨੌਜਵਾਨ ਅਤੇ ਬਜ਼ੁਰਗ ਵੀ, ਜਿਹੜੇ ਆਪਣੇ ਵਿਸ਼ਵਾਸ ਵਿੱਚ ਪਰਮੇਸ਼ੁਰ ਦੀ ਆਗਿਆਕਾਰੀ ਨਹੀਂ ਕਰਦੇ ਅਤੇ ਬੁਰੇ ਇਰਾਦੇ ਰੱਖਦੇ ਹਨ, ਇਹ ਉਹ ਹਨ ਜੋ ਵਿਰੋਧ ਕਰਦੇ ਅਤੇ ਬਖੇੜਾ ਖੜ੍ਹਾ ਕਰਦੇ ਹਨ ਅਤੇ ਇਹੋ ਜਿਹੇ ਲੋਕ ਨਿਰਸੰਦੇਹ ਪਰਮੇਸ਼ੁਰ ਵੱਲੋਂ ਮਿਟਾ ਦਿੱਤੇ ਜਾਣਗੇ। ਉਹ ਜਿਨ੍ਹਾਂ ਵਿੱਚ ਪਰਮੇਸ਼ੁਰ ਦੀ ਜ਼ਰਾ ਜਿੰਨੀ ਵੀ ਆਗਿਆਕਾਰੀ ਨਹੀਂ ਹੈ, ਜੋ ਬਸ ਉਸ ਦੇ ਨਾਮ ਨੂੰ ਸਵੀਕਾਰ ਕਰਦੇ ਹਨ ਅਤੇ ਜਿਨ੍ਹਾਂ ਨੂੰ ਪਰਮੇਸ਼ੁਰ ਦੀ ਦਿਆਲਗੀ ਅਤੇ ਮਨਮੋਹਕਤਾ ਦਾ ਥੋੜ੍ਹਾ ਬਹੁਤ ਅਹਿਸਾਸ ਹੈ, ਪਰ ਤਾਂ ਵੀ ਪਵਿੱਤਰ ਆਤਮਾ ਦੇ ਕਦਮਾਂ ਨਾਲ ਕਦਮ ਮਿਲਾ ਕੇ ਨਹੀਂ ਚੱਲਦੇ ਅਤੇ ਪਵਿੱਤਰ ਆਤਮਾ ਦੇ ਮੌਜੂਦਾ ਕੰਮ ਅਤੇ ਵਚਨਾਂ ਦੀ ਪਾਲਣਾ ਨਹੀਂ ਕਰਦੇ-ਅਜਿਹੇ ਲੋਕ ਪਰਮੇਸ਼ੁਰ ਦੀ ਕਿਰਪਾ ਵਿੱਚ ਤਾਂ ਜੀਉਂਦੇ ਹਨ, ਪਰ ਉਹ ਪਰਮੇਸ਼ੁਰ ਵੱਲੋਂ ਪ੍ਰਾਪਤ ਜਾਂ ਸੰਪੂਰਣ ਨਹੀਂ ਕੀਤੇ ਜਾਣਗੇl ਪਰਮੇਸ਼ੁਰ ਲੋਕਾਂ ਨੂੰ ਉਹਨਾਂ ਦੀ ਆਗਿਆਕਾਰੀ ਦੇ ਦੁਆਰਾ, ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਣ ਅਤੇ ਪੀਣ ਅਤੇ ਉਨ੍ਹਾਂ ਦਾ ਅਨੰਦ ਲੈਣ ਦੇ ਦੁਆਰਾ ਅਤੇ ਜੀਵਨ ਦੇ ਦੁੱਖ ਅਤੇ ਸੁਧਾਰ ਦੇ ਦੁਆਰਾ ਸੰਪੂਰਣ ਬਣਾਉਂਦਾ ਹੈ। ਸਿਰਫ਼ ਵਿਸ਼ਵਾਸ ਦੇ ਦੁਆਰਾ ਹੀ ਅਜਿਹੇ ਲੋਕਾਂ ਦੀ ਸਥਿਤੀ ਬਦਲ ਸਕਦੀ ਹੈ ਅਤੇ ਤਦ ਹੀ ਉਹ ਪਰਮੇਸ਼ੁਰ ਦੇ ਸੱਚੇ ਗਿਆਨ ਨੂੰ ਹਾਸਲ ਕਰ ਸਕਦੇ ਹਨl ਕੇਵਲ ਪਰਮੇਸ਼ੁਰ ਦੀ ਕਿਰਪਾ ਵਿੱਚ ਜੀਵਨ ਜੀਉਣ ਤੋਂ ਸੰਤੁਸ਼ਟ ਨਾ ਹੋਣਾ, ਸਰਗਰਮੀ ਨਾਲ ਸੱਚਾਈ ਦੀ ਤਾਂਘ ਕਰਨਾ ਅਤੇ ਇਸ ਨੂੰ ਭਾਲਣਾ ਅਤੇ ਪਰਮੇਸ਼ੁਰ ਦੁਆਰਾ ਪ੍ਰਾਪਤ ਕੀਤੇ ਜਾਣ ਦੀ ਕੋਸ਼ਿਸ਼ ਕਰਨਾ-ਇਹ ਹੈ ਚੇਤੰਨ ਹੋ ਕੇ ਪਰਮੇਸ਼ਰ ਦੀ ਆਗਿਆ ਦਾ ਪਾਲਣ ਕਰਨਾ ਅਤੇ ਉਹ ਇਸ ਕਿਸਮ ਦਾ ਹੀ ਵਿਸ਼ਵਾਸ ਚਾਹੁੰਦਾ ਹੈ। ਉਹ ਲੋਕ ਜੋ ਪਰਮੇਸ਼ੁਰ ਦੀ ਕਿਰਪਾ ਦਾ ਅਨੰਦ ਲੈਣ ਤੋਂ ਇਲਾਵਾ ਹੋਰ ਕੁਝ ਨਹੀਂ ਕਰਦੇ, ਸੰਪੂਰਣ ਨਹੀਂ ਬਣਾਏ ਜਾ ਸਕਦੇ ਜਾਂ ਬਦਲੇ ਨਹੀਂ ਜਾ ਸਕਦੇ ਅਤੇ ਉਹਨਾਂ ਦੀ ਆਗਿਆਕਾਰੀ, ਦਇਆ, ਪਿਆਰ ਅਤੇ ਧੀਰਜ, ਸਭ ਕੁਝ ਬਣਾਵਟੀ ਹੈ। ਜਿਹੜੇ ਲੋਕ ਸਿਰਫ਼ ਪਰਮੇਸ਼ੁਰ ਦੀ ਕਿਰਪਾ ਦਾ ਅਨੰਦ ਲੈਂਦੇ ਹਨ ਉਹ ਸੱਚੀ ਰੀਤੀ ਨਾਲ ਪਰਮੇਸ਼ੁਰ ਨੂੰ ਨਹੀਂ ਜਾਣ ਸਕਦੇ ਅਤੇ ਜਦੋਂ ਉਹ ਪਰਮੇਸ਼ੁਰ ਨੂੰ ਜਾਣ ਵੀ ਲੈਂਦੇ ਹਨ, ਤਾਂ ਉਹਨਾਂ ਦਾ ਗਿਆਨ ਬਣਾਵਟੀ ਹੁੰਦਾ ਹੈ, ਅਤੇ ਉਹ ਇਸ ਤਰ੍ਹਾਂ ਦੀਆਂ ਗੱਲਾਂ ਕਹਿੰਦੇ ਹਨ ਕਿ “ਪਰਮੇਸ਼ੁਰ ਮਨੁੱਖ ਨੂੰ ਪਿਆਰ ਕਰਦਾ ਹੈ” ਜਾਂ “ਪਰਮੇਸ਼ੁਰ ਮਨੁੱਖਾਂ ਪ੍ਰਤੀ ਦਿਆਲੂ ਹੈl” ਇਹ ਮਨੁੱਖ ਦੇ ਜੀਵਨ ਨੂੰ ਨਹੀਂ ਦਰਸਾਉਂਦਾ ਅਤੇ ਇਸ ਤੋਂ ਇਹ ਪਤਾ ਨਹੀਂ ਲੱਗਦਾ ਕਿ ਲੋਕ ਸੱਚਮੁੱਚ ਪਰਮੇਸ਼ੁਰ ਨੂੰ ਜਾਣਦੇ ਹਨl ਜੇ ਲੋਕ ਉਦੋਂ, ਜਦੋਂ ਪਰਮੇਸ਼ੁਰ ਦੇ ਵਚਨ ਉਹਨਾਂ ਨੂੰ ਸੁਧਾਰਦੇ ਜਾਂ ਉਹਨਾਂ ਉੱਤੇ ਉਸ ਦੇ ਪਰਤਾਵੇ ਆਉਂਦੇ ਹਨ, ਪਰਮੇਸ਼ੁਰ ਦੀ ਆਗਿਆ ਦਾ ਪਾਲਣ ਨਹੀਂ ਕਰ ਪਾਉਂਦੇ-ਜੇ ਇਸ ਦੇ ਬਜਾਏ, ਉਹ ਸੰਦੇਹ ਕਰਨ ਵਾਲੇ ਬਣ ਜਾਂਦੇ ਅਤੇ ਡਿੱਗ ਜਾਂਦੇ ਹਨ ਤਾਂ ਉਹ ਜ਼ਰਾ ਵੀ ਆਗਿਆਕਾਰ ਨਹੀਂ ਹਨ। ਪਰਮੇਸ਼ੁਰ ਤੇ ਵਿਸ਼ਵਾਸ ਬਾਰੇ ਉਹਨਾਂ ਦੇ ਅੰਦਰ ਬਹੁਤ ਸਾਰੇ ਨਿਯਮ ਅਤੇ ਪਾਬੰਦੀਆਂ ਹਨ; ਅਰਥਾਤ ਪੁਰਾਣੇ ਤਜ਼ਰਬੇ ਜਿਹੜੇ ਸਾਲਾਂ-ਬੱਧੀ ਵਿਸ਼ਵਾਸ ਦਾ ਨਤੀਜਾ ਹਨ, ਜਾਂ ਬਾਈਬਲ ਤੇ ਅਧਾਰਤ ਭਿੰਨ-ਭਿੰਨ ਪ੍ਰਕਾਰ ਦੀਆਂ ਸਿੱਖਿਆਵਾਂ। ਕੀ ਇਸ ਤਰ੍ਹਾਂ ਦੇ ਲੋਕ ਪਰਮੇਸ਼ੁਰ ਦੀ ਆਗਿਆਕਾਰੀ ਕਰ ਸਕਦੇ ਹਨ? ਇਹ ਲੋਕਾਂ ਵਿੱਚ ਮਨੁੱਖੀ ਗੱਲਾਂ ਭਰੀਆਂ ਹੋਈਆਂ ਹਨ, ਇਹ ਕਿਵੇਂ ਪਰਮੇਸ਼ੁਰ ਦੀ ਆਗਿਆਕਾਰੀ ਕਰ ਸਕਦੇ ਹਨ? ਉਹਨਾਂ ਦੀ “ਆਗਿਆਕਾਰੀ” ਵਿਅਕਤੀਗਤ ਪਸੰਦ ਦੇ ਅਨੁਸਾਰ ਹੈ, ਕੀ ਪਰਮੇਸ਼ੁਰ ਇਹੋ ਜਿਹੀ ਆਗਿਆਕਾਰੀ ਪਸੰਦ ਕਰੇਗਾ? ਇਹ ਪਰਮੇਸ਼ੁਰ ਦੀ ਆਗਿਆਕਾਰੀ ਨਹੀਂ, ਬਲਕਿ ਸਿਧਾਂਤਾਂ ਦੇ ਪ੍ਰਤੀ ਸ਼ਰਧਾ ਹੈ; ਇਹ ਸਵੈ-ਸੰਤੁਸ਼ਟੀ ਅਤੇ ਸਵੈ-ਪ੍ਰਸੰਨਤਾ ਹੈ। ਜੇਕਰ ਤੁਸੀਂ ਕਹਿੰਦੇ ਹੋ ਕਿ ਇਹ ਪਰਮੇਸ਼ੁਰ ਦੀ ਆਗਿਆਕਾਰੀ ਹੈ ਤਾਂ ਕੀ ਤੁਸੀਂ ਉਸ ਦੀ ਨਿੰਦਿਆ ਨਹੀਂ ਕਰ ਰਹੇ? ਤੁਸੀਂ ਮਿਸਰੀ ਫ਼ਿਰਊਨ ਹੋ। ਤੁਸੀਂ ਬੁਰਿਆਈ ਕਰਦੇ ਹੋ ਅਤੇ ਇੱਕ ਖਾਸ ਉਦੇਸ਼ ਦੇ ਤਹਿਤ ਪਰਮੇਸ਼ੁਰ ਦਾ ਵਿਰੋਧ ਕਰਨ ਦੇ ਕੰਮ ਵਿੱਚ ਲੱਗੇ ਹੋਏ ਹੋ-ਕੀ ਪਰਮੇਸ਼ੁਰ ਚਾਹੁੰਦਾ ਹੈ ਕਿ ਤੁਸੀਂ ਇਸ ਤਰ੍ਹਾਂ ਸੇਵਾ ਕਰੋ? ਚੰਗਾ ਹੋਵੇਗਾ ਕਿ ਤੁਸੀਂ ਤੌਬਾ ਲਈ ਜਲਦੀ ਕਰੋ ਅਤੇ ਥੋੜ੍ਹੇ ਜਾਗਰੂਕ ਹੋਣ ਦੀ ਕੋਸ਼ਿਸ਼ ਕਰੋ। ਜੇ ਅਜਿਹਾ ਨਹੀਂ ਕਰ ਪਾਉਂਦੇ, ਤਾਂ ਚੰਗਾ ਇਹ ਹੋਵੇਗਾ ਕਿ ਤੁਸੀਂ ਪਿੱਛੇ ਹਟ ਜਾਓ; ਪਰਮੇਸ਼ੁਰ ਦੀ ਤੁਹਾਡੀ ਅਖੌਤੀ ਸੇਵਾ ਨਾਲੋਂ ਇਸ ਤਰ੍ਹਾਂ ਕਰਨ ਵਿੱਚ ਤੁਹਾਡਾ ਜ਼ਿਆਦਾ ਭਲਾ ਹੋਵੇਗਾ, ਅਤੇ ਤੁਹਾਡੀ ਜ਼ਿੰਦਗੀ ਵਿੱਚ ਵਿਘਨ ਨਹੀਂ ਪਵੇਗਾ ਤੇ ਤੁਹਾਨੂੰ ਪਰੇਸ਼ਾਨੀ ਨਹੀਂ ਹੋਵੇਗੀ; ਤੁਹਾਨੂੰ ਆਪਣੀ ਜਗ੍ਹਾ ਪਤਾ ਹੋਵੇਗੀ ਅਤੇ ਤੁਸੀਂ ਚੰਗੀ ਤਰ੍ਹਾਂ ਜੀ ਸਕੋਗੇ-ਕੀ ਇਹ ਜ਼ਿਆਦਾ ਵਧੀਆ ਗੱਲ ਨਹੀਂ ਹੋਵੇਗੀ? ਅਤੇ ਤੁਹਾਨੂੰ ਪਰਮੇਸ਼ੁਰ ਦਾ ਵਿਰੋਧ ਕਰਨ ਦੀ ਸਜ਼ਾ ਨਹੀਂ ਦਿੱਤੀ ਜਾਵੇਗੀ!


ਜਿਹੜੇ ਸੰਪੂਰਣ ਕੀਤੇ ਜਾ ਚੁੱਕੇ ਹਨ ਉਨ੍ਹਾਂ ਨਾਲ ਵਾਇਦੇ

ਉਹ ਕਿਹੜਾ ਰਾਹ ਹੈ ਜਿਸ ਦੇ ਦੁਆਰਾ ਪਰਮੇਸ਼ੁਰ ਮਨੁੱਖ ਨੂੰ ਸੰਪੂਰਣ ਕਰਦਾ ਹੈ? ਇਸ ਵਿੱਚ ਕਿਹੜੇ-ਕਿਹੜੇ ਪਹਿਲੂ ਸ਼ਾਮਲ ਹਨ? ਕੀ ਤੂੰ ਪਰਮੇਸ਼ੁਰ ਦੁਆਰਾ ਸੰਪੂਰਣ ਕੀਤੇ ਜਾਣ ਲਈ ਤਿਆਰ ਹੈਂ? ਕੀ ਤੂੰ ਉਸ ਦੇ ਨਿਆਂ ਅਤੇ ਤਾੜਨਾ ਨੂੰ ਗ੍ਰਹਿਣ ਕਰਨ ਲਈ ਤਿਆਰ ਹੈਂ? ਇਨ੍ਹਾਂ ਸਵਾਲਾਂ ਬਾਰੇ ਤੂੰ ਕੀ ਜਾਣਦਾ ਹੈਂ? ਜੇ ਤੇਰੇ ਕੋਲ ਕੋਈ ਗਿਆਨ ਨਹੀਂ ਹੈਂ ਜਿਸ ਬਾਰੇ ਤੂੰ ਗੱਲ ਕਰ ਸਕੇਂ ਤਾਂ ਇਹ ਇਸ ਗੱਲ ਦਾ ਸਬੂਤ ਹੈ ਕਿ ਤੂੰ ਅਜੇ ਵੀ ਪਰਮੇਸ਼ੁਰ ਦੇ ਕੰਮ ਨੂੰ ਨਹੀਂ ਜਾਣਦਾ ਅਤੇ ਅਜੇ ਵੀ ਪਵਿੱਤਰ ਆਤਮਾ ਦੁਆਰਾ ਤੇਰੇ ਅੰਦਰ ਚਾਨਣ ਨਹੀਂ ਕੀਤਾ ਗਿਆ ਹੈl ਇਸ ਤਰ੍ਹਾਂ ਦੇ ਲੋਕਾਂ ਦਾ ਸੰਪੂਰਣ ਕੀਤਾ ਜਾਣਾ ਅਣਹੋਣਾ ਹੈl ਉਨ੍ਹਾਂ ਨੂੰ ਬਸ ਅਨੰਦ ਮਾਣਨ ਲਈ ਥੋੜ੍ਹੀ ਜਿਹੀ ਕਿਰਪਾ ਪ੍ਰਦਾਨ ਕੀਤੀ ਜਾਂਦੀ ਹੈ ਅਤੇ ਉਹ ਵੀ ਜ਼ਿਆਦਾ ਦੇਰ ਤੱਕ ਨਹੀਂ ਰਹੇਗੀl ਜੇ ਲੋਕ ਕੇਵਲ ਪਰਮੇਸ਼ੁਰ ਦੀ ਕਿਰਪਾ ਦਾ ਅਨੰਦ ਮਾਣਦੇ ਹਨ ਤਾਂ ਪਰਮੇਸ਼ੁਰ ਉਨ੍ਹਾਂ ਨੂੰ ਸੰਪੂਰਣ ਨਹੀਂ ਕਰ ਸਕਦਾl ਕੁਝ ਲੋਕ ਜੀਵਨ ਵਿੱਚ ਉਦੋਂ ਸੰਤੁਸ਼ਟ ਮਹਿਸੂਸ ਕਰਦੇ ਹਨ ਜਦੋਂ ਉਨ੍ਹਾਂ ਦੇ ਜੀਵਨ ਵਿੱਚ ਸਰੀਰਕ ਸ਼ਾਂਤੀ ਅਤੇ ਖੁਸ਼ੀ ਹੁੰਦੀ ਹੈ, ਜਦੋਂ ਉਨ੍ਹਾਂ ਦਾ ਜੀਵਨ ਸੌਖਾ ਅਤੇ ਪਰੇਸ਼ਾਨੀ ਤੇ ਬਦਨਸੀਬੀ ਤੋਂ ਬਿਨਾਂ ਹੁੰਦਾ ਹੈ, ਜਦੋਂ ਉਨ੍ਹਾਂ ਦਾ ਸਾਰਾ ਪਰਿਵਾਰ ਮੇਲ-ਮਿਲਾਪ ਨਾਲ ਰਹਿੰਦਾ ਹੈ ਅਤੇ ਝਗੜੇ ਅਤੇ ਮਤਭੇਦ ਨਹੀਂ ਹੁੰਦੇ-ਅਤੇ ਹੋ ਸਕਦਾ ਹੈ ਕਿ ਉਹ ਇਨ੍ਹਾਂ ਗੱਲਾਂ ਨੂੰ ਹੀ ਪਰਮੇਸ਼ੁਰ ਦੀ ਬਰਕਤ ਮੰਨਦੇ ਹੋਣl ਅਸਲ ਵਿੱਚ, ਇਹ ਸਭ ਕੇਵਲ ਪਰਮੇਸ਼ੁਰ ਦੀ ਕਿਰਪਾ ਹੈl ਤੁਹਾਨੂੰ ਕੇਵਲ ਪਰਮੇਸ਼ੁਰ ਦੀ ਕਿਰਪਾ ਦਾ ਅਨੰਦ ਮਾਣਨ ਨਾਲ ਹੀ ਸੰਤੁਸ਼ਟ ਨਹੀਂ ਹੋ ਜਾਣਾ ਚਾਹੀਦਾl ਇਸ ਤਰ੍ਹਾਂ ਦੀ ਸੋਚ ਬਹੁਤ ਛੋਟੀ ਹੈl ਬਲਕਿ ਜੇ ਤੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਰੋਜ਼ ਪੜ੍ਹਦਾ ਹੈਂ, ਰੋਜ਼ ਪ੍ਰਾਰਥਨਾ ਕਰਦਾ ਹੈਂ ਅਤੇ ਤੇਰਾ ਮਨ ਬਹੁਤ ਖੁਸ਼ ਅਤੇ ਖਾਸ ਕਰਕੇ ਸ਼ਾਂਤ ਮਹਿਸੂਸ ਕਰਦਾ ਹੈ, ਜੇ ਅੰਤ ਵਿੱਚ ਤੇਰੇ ਕੋਲ ਪਰਮੇਸ਼ੁਰ ਦੇ ਅਤੇ ਉਸ ਦੇ ਕੰਮ ਦੇ ਵਿਖੇ ਆਪਣੇ ਗਿਆਨ ਬਾਰੇ ਦੱਸਣ ਲਈ ਕੁਝ ਨਹੀਂ ਹੈ, ਜੇ ਤੂੰ ਕੁਝ ਵੀ ਅਨੁਭਵ ਨਹੀਂ ਕੀਤਾ ਹੈ ਅਤੇ ਭਾਵੇਂ ਤੂੰ ਪਰਮੇਸ਼ੁਰ ਦੇ ਵਚਨ ਨੂੰ ਜਿੰਨਾ ਮਰਜ਼ੀ ਖਾਧਾ ਅਤੇ ਪੀਤਾ ਹੈ, ਜੇ ਤੂੰ ਕੇਵਲ ਆਤਮਿਕ ਸ਼ਾਂਤੀ ਅਤੇ ਆਤਮਿਕ ਅਨੰਦ ਹੀ ਮਹਿਸੂਸ ਕਰਦਾ ਹੈਂ, ਅਤੇ ਮਹਿਸੂਸ ਕਰਦਾ ਹੈਂ ਕਿ ਪਰਮੇਸ਼ੁਰ ਦਾ ਵਚਨ ਬੇਹੱਦ ਮਿੱਠਾ ਹੈ, ਇੰਨਾ ਕਿ ਇਸ ਦਾ ਅਨੰਦ ਲੈ-ਲੈ ਕੇ ਵੀ ਤੇਰਾ ਦਿਲ ਨਹੀਂ ਭਰਦਾ, ਪਰ ਪਰਮੇਸ਼ੁਰ ਦੇ ਵਚਨਾਂ ਦੀ ਅਸਲੀਅਤ ਦਾ ਤੈਨੂੰ ਜ਼ਰਾ ਵੀ ਹਕੀਕੀ ਜਾਂ ਵਾਸਤਵਿਕ ਅਨੁਭਵ ਨਹੀਂ ਹੈ, ਤਾਂ ਪਰਮੇਸ਼ੁਰ ਵਿੱਚ ਇਸ ਤਰ੍ਹਾਂ ਦਾ ਵਿਸ਼ਵਾਸ ਰੱਖਣ ਨਾਲ ਤੈਨੂੰ ਕੀ ਹਾਸਲ ਹੋ ਸਕਦਾ ਹੈ? ਜੇ ਤੂੰ ਪਰਮੇਸ਼ੁਰ ਦੇ ਵਚਨਾਂ ਦੇ ਤੱਤ ਨੂੰ ਆਪਣੇ ਜੀਵਨ ਤੋਂ ਪਰਗਟ ਨਹੀਂ ਕਰ ਸਕਦਾ ਤਾਂ ਤੇਰਾ ਇਨ੍ਹਾਂ ਵਚਨਾਂ ਨੂੰ ਖਾਣਾ ਅਤੇ ਪੀਣਾ ਅਤੇ ਤੇਰੀਆਂ ਪ੍ਰਾਰਥਨਾਵਾਂ ਧਾਰਮਿਕ ਮਾਨਤਾ ਤੋਂ ਵਧ ਕੇ ਹੋਰ ਕੁਝ ਨਹੀਂ ਹਨl ਪਰਮੇਸ਼ੁਰ ਇਸ ਤਰ੍ਹਾਂ ਦੇ ਲੋਕਾਂ ਨੂੰ ਸੰਪੂਰਣ ਅਤੇ ਪ੍ਰਾਪਤ ਨਹੀਂ ਕਰ ਸਕਦਾl ਜਿਹੜੇ ਲੋਕ ਪਰਮੇਸ਼ੁਰ ਵੱਲੋਂ ਪ੍ਰਾਪਤ ਕੀਤੇ ਜਾਂਦੇ ਹਨ ਉਹ ਉਹੀ ਲੋਕ ਹੁੰਦੇ ਹਨ ਜਿਹੜੇ ਸੱਚਾਈ ਦਾ ਪਿੱਛਾ ਕਰਦੇ ਹਨl ਪਰਮੇਸ਼ੁਰ ਮਨੁੱਖ ਦੇ ਸਰੀਰ ਨੂੰ ਪ੍ਰਾਪਤ ਨਹੀਂ ਕਰਦਾ, ਨਾ ਹੀ ਉਸ ਦੀਆਂ ਵਸਤਾਂ ਨੂੰ ਪ੍ਰਾਪਤ ਕਰਦਾ ਹੈ, ਪਰ ਉਹ ਉਸ ਦੇ ਅੰਦਰ ਦੇ ਉਸ ਹਿੱਸੇ ਨੂੰ ਪ੍ਰਾਪਤ ਕਰਦਾ ਹੈ ਜਿਹੜਾ ਪਰਮੇਸ਼ੁਰ ਦਾ ਹੈl ਇਸ ਤਰ੍ਹਾਂ, ਜਦੋਂ ਪਰਮੇਸ਼ੁਰ ਲੋਕਾਂ ਨੂੰ ਸੰਪੂਰਣ ਕਰਦਾ ਹੈ ਤਾਂ ਉਹ ਉਨ੍ਹਾਂ ਦੇ ਸਰੀਰ ਨੂੰ ਸੰਪੂਰਣ ਨਹੀਂ ਕਰਦਾ, ਸਗੋਂ ਉਨ੍ਹਾਂ ਦੇ ਦਿਲ ਨੂੰ ਸੰਪੂਰਣ ਕਰਦਾ ਹੈ ਜਿਸ ਨਾਲ ਪਰਮੇਸ਼ੁਰ ਉਨ੍ਹਾਂ ਦੇ ਦਿਲ ਨੂੰ ਜਿੱਤ ਪਾਉਂਦਾ ਹੈ; ਕਹਿਣ ਦਾ ਭਾਵ ਹੈ ਕਿ ਪਰਮੇਸ਼ੁਰ ਵੱਲੋਂ ਮਨੁੱਖ ਨੂੰ ਸੰਪੂਰਣ ਕੀਤੇ ਜਾਣਾ ਅਸਲ ਵਿੱਚ ਪਰਮੇਸ਼ੁਰ ਵੱਲੋਂ ਮਨੁੱਖ ਦੇ ਦਿਲ ਨੂੰ ਸੰਪੂਰਣ ਕਰਨਾ ਹੈ, ਤਾਂਕਿ ਉਸ ਦਾ ਦਿਲ ਪਰਮੇਸ਼ੁਰ ਵੱਲ ਮੁੜੇ ਅਤੇ ਪਰਮੇਸ਼ੁਰ ਨੂੰ ਪਿਆਰ ਕਰੇl

ਮਨੁੱਖ ਦਾ ਸਰੀਰ ਨਾਸਵਾਨ ਹੈl ਮਨੁੱਖ ਦੇ ਸਰੀਰ ਨੂੰ ਪ੍ਰਾਪਤ ਕਰਕੇ ਪਰਮੇਸ਼ੁਰ ਨੂੰ ਕੋਈ ਫਾਇਦਾ ਨਹੀਂ ਹੈ, ਕਿਉਂਕਿ ਮਨੁੱਖ ਦਾ ਸਰੀਰ ਇੱਕ ਅਜਿਹੀ ਚੀਜ਼ ਹੈ ਜਿਹੜੀ ਆਖਰਕਾਰ ਸੜ ਕੇ ਖ਼ਤਮ ਹੋ ਜਾਂਦੀ ਹੈ ਅਤੇ ਇਹ ਪਰਮੇਸ਼ੁਰ ਦੇ ਵਿਰਸੇ ਜਾਂ ਉਸ ਦੀਆਂ ਬਰਕਤਾਂ ਨੂੰ ਹਾਸਲ ਨਹੀਂ ਕਰ ਸਕਦਾl ਜੇ ਮਨੁੱਖ ਦੇ ਸਰੀਰ ਨੂੰ ਹੀ ਪ੍ਰਾਪਤ ਕੀਤਾ ਜਾਵੇ ਅਤੇ ਕੇਵਲ ਮਨੁੱਖ ਦਾ ਸਰੀਰ ਹੀ ਇਸ ਵਿੱਚ ਸ਼ਾਮਲ ਹੋਵੇ, ਤਾਂ ਮਨੁੱਖ ਥੋੜ੍ਹਾ ਬਹੁਤ ਇਸ ਸਿਲਸਿਲੇ ਵਿੱਚ ਸ਼ਾਮਲ ਜ਼ਰੂਰ ਹੋਵੇਗਾ, ਪਰ ਉਸ ਦਾ ਦਿਲ ਹਾਲੇ ਵੀ ਸ਼ਤਾਨ ਦਾ ਹੀ ਹੋਵੇਗਾl ਜੇ ਇਸ ਤਰ੍ਹਾਂ ਹੁੰਦਾ ਹੈ ਤਾਂ ਨਾ ਕੇਵਲ ਲੋਕ ਪਰਮੇਸ਼ੁਰ ਦਾ ਪ੍ਰਗਟਾਵਾ ਬਣਨ ਵਿੱਚ ਅਸਮਰਥ ਹੋਣਗੇ, ਸਗੋਂ ਉਹ ਉਸ ਦੇ ਲਈ ਬੋਝ ਬਣ ਜਾਣਗੇ ਅਤੇ ਇਸ ਤਰ੍ਹਾਂ ਪਰਮੇਸ਼ੁਰ ਵੱਲੋਂ ਲੋਕਾਂ ਨੂੰ ਚੁਣਨਾ ਬੇਮਤਲਬ ਹੋ ਜਾਵੇਗਾl ਪਰਮੇਸ਼ੁਰ ਜਿਨ੍ਹਾਂ ਲੋਕਾਂ ਨੂੰ ਸੰਪੂਰਣ ਕਰਨ ਦਾ ਇਰਾਦਾ ਰੱਖਦਾ ਹੈ ਉਹ ਸਭ ਉਸ ਦੀਆਂ ਬਰਕਤਾਂ ਅਤੇ ਉਸ ਦੇ ਵਿਰਸੇ ਨੂੰ ਪ੍ਰਾਪਤ ਕਰਨਗੇl ਅਰਥਾਤ, ਉਹ ਉਸ ਸਭ ਨੂੰ ਜੋ ਪਰਮੇਸ਼ੁਰ ਦਾ ਹੈ ਅਤੇ ਪਰਮੇਸ਼ੁਰ ਦੀ ਸ਼ਖਸੀਅਤ ਨੂੰ ਆਪਣੇ ਅੰਦਰ ਸਮਾ ਲੈਣਗੇ ਤਾਂਕਿ ਇਹ ਉਹ ਬਣ ਜਾਵੇ ਜੋ ਉਨ੍ਹਾਂ ਦੇ ਅੰਦਰ ਹੈ; ਉਨ੍ਹਾਂ ਦੇ ਅੰਦਰ ਪਰਮੇਸ਼ੁਰ ਦੇ ਸਭ ਵਚਨ ਸਮਾਏ ਹੋਣਗੇ; ਪਰਮੇਸ਼ੁਰ ਜੋ ਵੀ ਹੈ, ਤੁਸੀਂ ਇਸ ਸਭ ਨੂੰ ਅਸਲ ਰੂਪ ਵਿੱਚ ਆਪਣੇ ਅੰਦਰ ਸਮਾ ਸਕੋਗੇ ਅਤੇ ਇਸ ਦੀ ਮਦਦ ਨਾਲ ਸੱਚਾਈ ਨੂੰ ਜੀ ਸਕੋਗੇl ਅਜਿਹਾ ਵਿਅਕਤੀ ਨੂੰ ਹੀ ਪਰਮੇਸ਼ੁਰ ਵੱਲੋਂ ਸੰਪੂਰਣ ਕੀਤਾ ਜਾਂਦਾ ਹੈ ਅਤੇ ਪਰਮੇਸ਼ੁਰ ਦੇ ਦੁਆਰਾ ਪ੍ਰਾਪਤ ਕੀਤਾ ਜਾਂਦਾ ਹੈl ਕੇਵਲ ਇਸ ਤਰ੍ਹਾਂ ਦਾ ਵਿਅਕਤੀ ਹੀ ਪਰਮੇਸ਼ੁਰ ਵੱਲੋਂ ਪ੍ਰਦਾਨ ਕੀਤੀਆਂ ਜਾਣ ਵਾਲੀਆਂ ਇਨ੍ਹਾਂ ਬਰਕਤਾਂ ਦਾ ਹੱਕਦਾਰ ਹੁੰਦਾ ਹੈ:

1. ਪਰਮੇਸ਼ੁਰ ਦੇ ਸੰਪੂਰਣ ਪਿਆਰ ਨੂੰ ਪ੍ਰਾਪਤ ਕਰਨਾl

2. ਸਭਨਾਂ ਗੱਲਾਂ ਵਿੱਚ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਸਾਰ ਕੰਮ ਕਰਨਾl

3. ਪਰਮੇਸ਼ੁਰ ਦੀ ਅਗਵਾਈ ਨੂੰ ਪ੍ਰਾਪਤ ਕਰਨਾ, ਪਰਮੇਸ਼ੁਰ ਦੇ ਚਾਨਣ ਵਿੱਚ ਜੀਉਣਾ ਅਤੇ ਪਰਮੇਸ਼ੁਰ ਤੋਂ ਅੰਦਰੂਨੀ ਸੋਝੀ ਨੂੰ ਪ੍ਰਾਪਤ ਕਰਨਾ

4. ਧਰਤੀ ਉੱਤੇ ਉਹ ਸਰੂਪ ਬਣ ਕੇ ਜੀਉਣਾ ਜਿਸ ਨੂੰ ਪਰਮੇਸ਼ੁਰ ਪਿਆਰ ਕਰਦਾ ਹੈ; ਪਤਰਸ ਵਾਂਗ ਪਰਮੇਸ਼ੁਰ ਨੂੰ ਸੱਚਾ ਪਿਆਰ ਕਰਨਾ ਜਿਹੜਾ ਪਰਮੇਸ਼ੁਰ ਦੀ ਖਾਤਰ ਸਲੀਬ ’ਤੇ ਚੜ੍ਹਾਇਆ ਗਿਆ ਅਤੇ ਪਰਮੇਸ਼ੁਰ ਦੇ ਪ੍ਰੇਮ ਦੇ ਬਦਲੇ ਮਰਨ ਦੇ ਯੋਗ ਠਹਿਰਿਆ; ਪਤਰਸ ਵਰਗੀ ਮਹਿਮਾ ਪ੍ਰਾਪਤ ਕਰਨਾl

5. ਧਰਤੀ ਉੱਤੇ ਸਭ ਦੇ ਪਿਆਰੇ, ਆਦਰਯੋਗ ਅਤੇ ਸਭਨਾਂ ਦੀ ਸ਼ਲਾਘਾ ਦੇ ਪਾਤਰ ਬਣਨਾ

6. ਮੌਤ ਅਤੇ ਨਰਕ ਦੇ ਬੰਧਨ ਦੇ ਹਰੇਕ ਪਹਿਲੂ ਉੱਤੇ ਜਿੱਤ ਪਾਉਣਾ, ਸ਼ਤਾਨ ਨੂੰ ਉਸ ਦਾ ਕੰਮ ਕਰਨ ਦਾ ਕੋਈ ਮੌਕਾ ਨਾ ਦੇਣਾ, ਪਰਮੇਸ਼ੁਰ ਦੇ ਹੋ ਕੇ ਰਹਿਣਾ, ਨਿਰਮਲ ਅਤੇ ਸਜੀਵ ਆਤਮਾ ਵਿੱਚ ਜੀਉਣਾ, ਅਤੇ ਥੱਕ ਨਾ ਜਾਣਾl

7. ਜੀਵਨ ਭਰ ਉਤਸ਼ਾਹ ਦਾ ਅਜਿਹਾ ਅਕੱਥ ਅਹਿਸਾਸ ਬਣਾਈ ਰੱਖਣਾ ਜਿਵੇਂ ਕਿ ਕਿਸੇ ਵਿਅਕਤੀ ਨੇ ਪਰਮੇਸ਼ੁਰ ਦੀ ਮਹਿਮਾ ਦੇ ਦਿਨ ਦੀ ਆਮਦ ਨੂੰ ਵੇਖ ਲਿਆ ਹੋਵੇl

8. ਪਰਮੇਸ਼ੁਰ ਨਾਲ ਮਿਲ ਕੇ ਮਹਿਮਾ ਨੂੰ ਜਿੱਤ ਲੈਣਾ ਅਤੇ ਅਜਿਹਾ ਹਾਵ-ਭਾਵ ਰੱਖਣਾ ਜਿਹਾ ਪਰਮੇਸ਼ੁਰ ਦੇ ਪਿਆਰੇ ਸੰਤਾਂ ਦਾ ਹੁੰਦਾ ਹੈl

9. ਧਰਤੀ ਉੱਤੇ ਉਹ ਬਣਨਾ ਜਿਸ ਨੂੰ ਪਰਮੇਸ਼ੁਰ ਪਿਆਰ ਕਰਦਾ ਹੈ, ਅਰਥਾਤ ਪਰਮੇਸ਼ੁਰ ਦੇ ਪਿਆਰੇ ਪੁੱਤਰ ਬਣਨਾl

10. ਰੂਪ ਬਦਲਿਆ ਜਾਣਾ, ਪਰਮੇਸ਼ੁਰ ਦੇ ਨਾਲ ਤੀਜੇ ਆਕਾਸ਼ ’ਤੇ ਉਠਾਏ ਜਾਣਾ ਅਤੇ ਸਰੀਰ ਦੀਆਂ ਹੱਦਾਂ ਤੋਂ ਉਤਾਂਹ ਉੱਠਣਾl

ਪਰਮੇਸ਼ੁਰ ਕੇਵਲ ਉਨ੍ਹਾਂ ਲੋਕਾਂ ਨੂੰ ਹੀ ਸੰਪੂਰਣ ਬਣਾਉਂਦਾ ਅਤੇ ਪ੍ਰਾਪਤ ਕਰਦਾ ਹੈ ਜਿਹੜੇ ਪਰਮੇਸ਼ੁਰ ਦੀਆਂ ਬਰਕਤਾਂ ਦੇ ਵਾਰਸ ਬਣ ਸਕਦੇ ਹਨl ਕੀ ਇਸ ਸਮੇਂ ਤੂੰ ਕੁਝ ਹਾਸਲ ਕੀਤਾ ਹੈ? ਪਰਮੇਸ਼ੁਰ ਨੇ ਤੈਨੂੰ ਕਿਸ ਹੱਦ ਤੱਕ ਸੰਪੂਰਣ ਕਰ ਦਿੱਤਾ ਹੈ? ਪਰਮੇਸ਼ੁਰ ਐਵੇਂ ਹੀ ਕਿਸੇ ਨੂੰ ਵੀ ਸੰਪੂਰਣ ਨਹੀਂ ਕਰਦਾ; ਉਸ ਦਾ ਕਿਸੇ ਵਿਅਕਤੀ ਨੂੰ ਸੰਪੂਰਣ ਕਰਨਾ ਸ਼ਰਤਾਂ ਦੇ ਅਧੀਨ ਹੁੰਦਾ ਹੈ ਅਤੇ ਇਸ ਦੇ ਸਪਸ਼ਟ ਅਤੇ ਪ੍ਰਤੱਖ ਨਤੀਜੇ ਨਜ਼ਰ ਆਉਂਦੇ ਹਨl ਇਹ ਉਸ ਤਰ੍ਹਾਂ ਨਹੀਂ ਹੈ ਜਿਵੇਂ ਮਨੁੱਖ ਕਲਪਨਾ ਕਰਦਾ ਹੈ ਕਿ ਜਦੋਂ ਤਕ ਉਸ ਦਾ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਹੈ ਪਰਮੇਸ਼ੁਰ ਉਸ ਨੂੰ ਸੰਪੂਰਣ ਅਤੇ ਪ੍ਰਾਪਤ ਕਰ ਸਕਦਾ ਹੈ, ਅਤੇ ਉਹ ਧਰਤੀ ਉੱਤੇ ਪਰਮੇਸ਼ੁਰ ਦੀਆਂ ਬਰਕਤਾਂ ਅਤੇ ਵਿਰਸੇ ਨੂੰ ਪ੍ਰਾਪਤ ਕਰ ਸਕਦਾ ਹੈl ਇਸ ਤਰ੍ਹਾਂ ਦੀਆਂ ਗੱਲਾਂ ਬਹੁਤ ਮੁਸ਼ਕਲ ਹਨ-ਅਰਥਾਤ ਲੋਕਾਂ ਦੇ ਰੂਪ ਦੇ ਬਦਲਣ ਬਾਰੇ ਬਿਲਕੁਲ ਵੀ ਗੱਲ ਨਾ ਕਰਨਾl ਵਰਤਮਾਨ ਸਮੇਂ, ਤੁਹਾਨੂੰ ਮੁੱਖ ਤੌਰ ਤੇ ਇਸ ਗੱਲ ਦੇ ਖੋਜੀ ਹੋਣਾ ਚਾਹੀਦਾ ਹੈ ਕਿ ਤੁਸੀਂ ਸਭਨਾਂ ਗੱਲਾਂ ਵਿੱਚ ਅਤੇ ਉਨ੍ਹਾਂ ਸਭਨਾਂ ਲੋਕਾਂ, ਮਸਲਿਆਂ ਅਤੇ ਚੀਜ਼ਾਂ ਰਾਹੀਂ ਪਰਮੇਸ਼ੁਰ ਵੱਲੋਂ ਸੰਪੂਰਣ ਕੀਤੇ ਜਾਓ ਜਿਨ੍ਹਾਂ ਦਾ ਤੁਸੀਂ ਸਾਹਮਣਾ ਕਰਦੇ ਹੋ, ਤਾਂਕਿ ਪਰਮੇਸ਼ੁਰ ਦੀ ਸ਼ਖਸੀਅਤ ਤੁਹਾਡੇ ਅੰਦਰ ਹੋਰ ਵਧੀਕ ਆਕਾਰ ਲੈਂਦੀ ਜਾਵੇl ਸਭ ਤੋਂ ਪਹਿਲਾਂ ਤੁਹਾਨੂੰ ਧਰਤੀ ਉੱਤੇ ਪਰਮੇਸ਼ੁਰ ਦੇ ਵਿਰਸੇ ਨੂੰ ਪ੍ਰਾਪਤ ਕਰਨਾ ਜ਼ਰੂਰੀ ਹੈ; ਇਸ ਤੋਂ ਬਾਅਦ ਹੀ ਤੁਸੀਂ ਪਰਮੇਸ਼ੁਰ ਦੀਆਂ ਹੋਰ ਵਧੀਕ ਅਤੇ ਵੱਡੀਆਂ ਬਰਕਤਾਂ ਦੇ ਵਾਰਸ ਬਣਨ ਦੇ ਯੋਗ ਹੋਵੋਗੇl ਇਹ ਸਭ ਉਹ ਗੱਲਾਂ ਹਨ ਜਿਨ੍ਹਾਂ ਨੂੰ ਤੁਹਾਨੂੰ ਸਭ ਤੋਂ ਪਹਿਲਾਂ ਖੋਜਣਾ ਅਤੇ ਸਮਝਣਾ ਜ਼ਰੂਰੀ ਹੈl ਜਿੰਨਾ ਜ਼ਿਆਦਾ ਤੁਸੀਂ ਪਰਮੇਸ਼ੁਰ ਵੱਲੋਂ ਸਭਨਾਂ ਗੱਲਾਂ ਵਿੱਚ ਸੰਪੂਰਣ ਬਣਾਏ ਜਾਣ ਦੇ ਖੋਜੀ ਹੋਵੋਗੇ, ਓਨਾ ਜ਼ਿਆਦਾ ਤੁਸੀਂ ਸਭਨਾਂ ਗੱਲਾਂ ਵਿੱਚ ਪਰਮੇਸ਼ੁਰ ਦੇ ਹੱਥ ਨੂੰ ਵੇਖੋਗੇ ਅਤੇ ਇਸ ਦਾ ਨਤੀਜਾ ਇਹ ਹੋਵੇਗਾ ਕਿ ਤੁਸੀਂ ਵੱਖ-ਵੱਖ ਨਜ਼ਰੀਏ ਦੁਆਰਾ ਅਤੇ ਵੱਖ-ਵੱਖ ਮਸਲਿਆਂ ਵਿੱਚੋਂ ਸਰਗਰਮੀ ਨਾਲ ਪਰਮੇਸ਼ੁਰ ਦੇ ਵਚਨ ਦੀ ਹੋਂਦ ਵਿੱਚ ਅਤੇ ਉਸ ਦੇ ਵਚਨ ਦੀ ਅਸਲੀਅਤ ਵਿੱਚ ਪ੍ਰਵੇਸ਼ ਕਰਨ ਦਾ ਯਤਨ ਕਰੋਗੇl ਤੁਸੀਂ ਇਹ ਸੋਚ ਕੇ ਆਲਸੀ ਅਤੇ ਸੰਤੁਸ਼ਟ ਹੋ ਕੇ ਬੈਠੇ ਨਹੀਂ ਰਹਿ ਸਕਦੇ ਕਿ ਤੁਸੀਂ ਪਾਪ ਨਹੀਂ ਕਰਦੇ, ਜਾ ਕਿਸੇ ਤਰ੍ਹਾਂ ਦੀ ਕੋਈ ਧਾਰਣਾ ਨਹੀਂ ਰੱਖਦੇ, ਜੀਉਣ ਦਾ ਕੋਈ ਫਲਸਫਾ ਅਤੇ ਕੋਈ ਮਨੁੱਖੀ ਇੱਛਾ ਨਹੀਂ ਰੱਖਦੇl ਪਰਮੇਸ਼ੁਰ ਕਈ ਤਰੀਕਿਆਂ ਨਾਲ ਮਨੁੱਖ ਨੂੰ ਸੰਪੂਰਣ ਕਰਦਾ ਹੈ; ਹਰ ਮਾਮਲੇ ਵਿੱਚ ਮਨੁੱਖ ਦੇ ਸੰਪੂਰਣ ਕੀਤੇ ਜਾਣ ਦੀ ਸੰਭਾਵਨਾ ਵਿੱਧਮਾਨ ਹੈ, ਅਤੇ ਪਰਮੇਸ਼ੁਰ ਤੈਨੂੰ ਨਾ ਕੇਵਲ ਹਾਂ-ਪੱਖੀ ਗੱਲਾਂ ਵਿੱਚ, ਬਲਕਿ ਨਾਂਹ-ਪੱਖੀ ਗੱਲਾਂ ਵਿੱਚ ਵੀ ਸੰਪੂਰਣ ਕਰ ਸਕਦਾ ਹੈ ਤਾਂਕਿ ਉਹ ਉਸ ਨੂੰ ਜੋ ਤੂੰ ਪ੍ਰਾਪਤ ਕਰਦਾ ਹੈਂ, ਹੋਰ ਭਰਪੂਰ ਬਣਾ ਦੇਵੇl ਪਰਮੇਸ਼ੁਰ ਵੱਲੋਂ ਸੰਪੂਰਣ ਕੀਤੇ ਜਾਣ ਦੇ ਮੌਕੇ ਅਤੇ ਉਸ ਵੱਲੋਂ ਪ੍ਰਾਪਤ ਕੀਤੇ ਜਾਣ ਦੇ ਅਵਸਰ ਹਰ ਦਿਨ ਹੁੰਦੇ ਹਨl ਕੁਝ ਸਮੇਂ ਤਕ ਇਸ ਤਰ੍ਹਾਂ ਦਾ ਅਨੁਭਵ ਕਰਨ ਤੋਂ ਬਾਅਦ ਤੇਰੇ ਵਿੱਚ ਬਹੁਤ ਜ਼ਿਆਦਾ ਬਦਲਾਵ ਆ ਜਾਵੇਗਾ ਅਤੇ ਤੂੰ ਆਪਣੇ ਆਪ ਉਨ੍ਹਾਂ ਬਹੁਤ ਸਾਰੀਆਂ ਗੱਲਾਂ ਨੂੰ ਸਮਝ ਜਾਵੇਂਗਾ ਜਿਨ੍ਹਾਂ ਨੂੰ ਤੂੰ ਪਹਿਲਾਂ ਨਹੀਂ ਜਾਣਦਾ ਸੀl ਤੈਨੂੰ ਦੂਜਿਆਂ ਵੱਲੋਂ ਹਿਦਾਇਤ ਦੀ ਜ਼ਰੂਰਤ ਨਹੀਂ ਹੋਵੇਗੀ; ਤੇਰੇ ਬਿਨਾਂ ਜਾਣੇ ਹੀ ਪਰਮੇਸ਼ੁਰ ਤੇਰੇ ਅੰਦਰ ਚਾਨਣਾ ਕਰ ਦੇਵੇਗਾ, ਤਾਂਕਿ ਤੂੰ ਸਭਨਾਂ ਗੱਲਾਂ ਵਿੱਚ ਅੰਦਰੂਨੀ ਸੋਝੀ ਨੂੰ ਪ੍ਰਾਪਤ ਕਰੇਂ ਅਤੇ ਬੜੀ ਤਫਸੀਲ ਨਾਲ ਆਪਣੇ ਸਾਰੇ ਅਨੁਭਵਾਂ ਵਿੱਚ ਪ੍ਰਵੇਸ਼ ਕਰੇਂl ਪਰਮੇਸ਼ੁਰ ਯਕੀਨਨ ਤੇਰੀ ਅਗਵਾਈ ਕਰੇਗਾ ਤਾਂਕਿ ਤੂੰ ਸੱਜੇ-ਖੱਬੇ ਨਾ ਮੁੜੇਂ ਅਤੇ ਇਸ ਤਰ੍ਹਾਂ ਤੂੰ ਸੰਪੂਰਣ ਕੀਤੇ ਜਾਣ ਦੇ ਰਾਹ ਉੱਤੇ ਕਦਮ ਰੱਖੇਂਗਾl

ਪਰਮੇਸ਼ੁਰ ਵੱਲੋਂ ਸੰਪੂਰਣ ਕੀਤੇ ਜਾਣਾ ਪਰਮੇਸ਼ੁਰ ਦੇ ਵਚਨ ਨੂੰ ਖਾਣ ਅਤੇ ਪੀਣ ਦੁਆਰਾ ਸੰਪੂਰਣ ਹੋਣ ਤਕ ਸੀਮਿਤ ਨਹੀਂ ਹੋ ਸਕਦਾl ਇਸ ਤਰ੍ਹਾਂ ਦਾ ਅਨੁਭਵ ਕੁਝ ਜ਼ਿਆਦਾ ਹੀ ਇਕਤਰਫ਼ਾ ਹੋਵੇਗਾ, ਇਸ ਵਿੱਚ ਕੁਝ ਜ਼ਿਆਦਾ ਨਹੀਂ ਹੋਵੇਗਾ ਅਤੇ ਇਸ ਵਿੱਚ ਲੋਕਾਂ ਲਈ ਬਹੁਤ ਥੋੜ੍ਹੀ ਜਿਹੀ ਸੰਭਾਵਨਾ ਹੋਵੇਗੀl ਜੇ ਇਸ ਤਰ੍ਹਾਂ ਹੁੰਦਾ ਹੈ ਤਾਂ ਲੋਕਾਂ ਨੂੰ ਜ਼ਿਆਦਾ ਆਤਮਿਕ ਖੁਰਾਕ ਨਹੀਂ ਮਿਲ ਸਕੇਗੀ ਜਿਸ ਦੀ ਉਨ੍ਹਾਂ ਨੂੰ ਜ਼ਰੂਰਤ ਹੈl ਜੇ ਤੁਸੀਂ ਚਾਹੁੰਦੇ ਹੋ ਕਿ ਪਰਮੇਸ਼ੁਰ ਤੁਹਾਨੂੰ ਸੰਪੂਰਣ ਕਰੇ ਤਾਂ ਜ਼ਰੂਰੀ ਹੈ ਕਿ ਤੁਸੀਂ ਸਭਨਾਂ ਗੱਲਾਂ ਵਿੱਚ ਅਨੁਭਵ ਕਰਨਾ ਸਿੱਖੋ ਅਤੇ ਆਪਣੇ ਨਾਲ ਵਾਪਰਨ ਵਾਲੀ ਹਰ ਗੱਲ ਵਿੱਚੋਂ ਅੰਦਰੂਨੀ ਸੋਝੀ ਪ੍ਰਾਪਤ ਕਰਨ ਦੇ ਯੋਗ ਬਣੋl ਭਾਵੇਂ ਇਹ ਚੰਗੀ ਹੋਵੇ ਜਾਂ ਮਾੜੀ, ਤੈਨੂੰ ਇਸ ਤੋਂ ਲਾਭ ਪ੍ਰਾਪਤ ਕਰਨਾ ਚਾਹੀਦਾ ਹੈ ਅਤੇ ਇਸ ਤਰ੍ਹਾਂ ਨਹੀਂ ਹੋਣਾ ਚਾਹੀਦਾ ਕਿ ਇਹ ਤੈਨੂੰ ਨਾਂਹ-ਪੱਖੀ ਬਣਾ ਦੇਵੇl ਕੁਝ ਵੀ ਹੋਵੇ, ਤੈਨੂੰ ਪਰਮੇਸ਼ੁਰ ਵਾਲੇ ਪਾਸੇ ਖੜ੍ਹੇ ਰਹਿੰਦਿਆਂ ਗੱਲਾਂ ਉੱਤੇ ਵਿਚਾਰ ਕਰਨ ਦੇ ਸਮਰੱਥ ਹੋਣਾ ਚਾਹੀਦਾ ਹੈ ਅਤੇ ਮਨੁੱਖੀ ਨਜ਼ਰੀਏ ਤੋਂ ਉਨ੍ਹਾਂ ਦਾ ਅਵਲੋਕਨ ਅਤੇ ਜਾਂਚ ਨਹੀਂ ਨਹੀਂ ਕਰਨੀ ਚਾਹੀਦੀ (ਇਸ ਦਾ ਮਤਲਬ ਆਪਣੇ ਅਨੁਭਵ ਤੋਂ ਭਟਕਣਾ ਹੋਵੇਗਾ)l ਜੇ ਤੂੰ ਇਸ ਤਰ੍ਹਾਂ ਅਨੁਭਵ ਕਰੇਂਗਾ ਤਾਂ ਤੇਰੇ ਹਿਰਦੇ ਵਿੱਚ ਤੇਰੇ ਜੀਵਨ ਦੇ ਬੋਝ ਭਰ ਜਾਣਗੇ; ਤੂੰ ਨਿਰੰਤਰ ਪਰਮੇਸ਼ੁਰ ਦੇ ਮੁਖ ਦੇ ਚਾਨਣ ਵਿੱਚ ਜੀਵੇਂਗਾ ਅਤੇ ਆਪਣੇ ਵਿਹਾਰ ਵਿੱਚ ਸਹਿਜੇ ਹੀ ਭਟਕ ਨਹੀਂ ਜਾਵੇਂਗਾl ਇਸ ਤਰ੍ਹਾਂ ਦੇ ਲੋਕਾਂ ਦਾ ਆਉਣ ਵਾਲਾ ਭਵਿੱਖ ਬਹੁਤ ਉੱਜਲਾ ਹੁੰਦਾ ਹੈl ਪਰਮੇਸ਼ੁਰ ਵੱਲੋਂ ਸੰਪੂਰਣ ਕੀਤੇ ਜਾਣ ਦੇ ਬਹੁਤ ਸਾਰੇ ਮੌਕੇ ਹਨl ਇਹ ਸਭ ਇਸ ਗੱਲ ’ਤੇ ਨਿਰਭਰ ਕਰਦਾ ਹੈ ਕਿ ਤੁਸੀਂ ਉਹ ਵਿਅਕਤੀ ਹੋ ਕਿ ਨਹੀਂ ਜਿਹੜਾ ਸੱਚਮੁੱਚ ਪਰਮੇਸ਼ੁਰ ਨੂੰ ਪਿਆਰ ਕਰਦਾ ਹੈ ਅਤੇ ਤੁਹਾਡੇ ਅੰਦਰ ਪਰਮੇਸ਼ੁਰ ਵੱਲੋਂ ਸੰਪੂਰਣ ਕੀਤੇ ਜਾਣ ਦਾ, ਉਸ ਵੱਲੋਂ ਪ੍ਰਾਪਤ ਕੀਤੇ ਜਾਣ ਦਾ ਅਤੇ ਉਸ ਦੀਆਂ ਬਰਕਤਾਂ ਅਤੇ ਵਿਰਸਾ ਪ੍ਰਾਪਤ ਕਰਨ ਦਾ ਸੰਕਲਪ ਹੈ ਜਾਂ ਨਹੀਂl ਕੇਵਲ ਸੰਕਲਪ ਹੀ ਕਾਫੀ ਨਹੀਂ ਹੈ; ਤੁਹਾਡੇ ਕੋਲ ਗਿਆਨ ਵੀ ਹੋਣਾ ਚਾਹੀਦਾ ਹੈ, ਨਹੀਂ ਤਾਂ ਤੁਸੀਂ ਆਪਣੇ ਵਿਹਾਰ ਵਿੱਚ ਹਮੇਸ਼ਾ ਭਟਕਦੇ ਰਹੋਗੇl ਇਸ ਸਮੇਂ ਜੋ ਸਥਿਤੀ ਹੈ ਉਹ ਇਹ ਹੈ ਕਿ ਭਾਵੇਂ ਜ਼ਿਆਦਾਤਰ ਲੋਕ ਲੰਮੇ ਸਮੇਂ ਤੋਂ ਪਰਮੇਸ਼ੁਰ ਦੇ ਕੰਮ ਨੂੰ ਕਬੂਲ ਕਰ ਚੁੱਕੇ ਹਨ, ਤਾਂ ਵੀ ਉਨ੍ਹਾਂ ਨੇ ਆਪਣੇ ਆਪ ਨੂੰ ਪਰਮੇਸ਼ੁਰ ਦੀ ਕਿਰਪਾ ਦਾ ਨਿੱਘ ਮਾਣਨ ਤਕ ਸੀਮਿਤ ਕਰ ਛੱਡਿਆ ਹੈ ਅਤੇ ਕੇਵਲ ਇੰਨਾ ਹੀ ਚਾਹੁੰਦੇ ਹਨ ਕਿ ਪਰਮੇਸ਼ੁਰ ਉਨ੍ਹਾਂ ਨੂੰ ਥੋੜ੍ਹਾ ਬਹੁਤ ਸਰੀਰਕ ਸੁੱਖ-ਅਰਾਮ ਦਿੰਦਾ ਰਹੇ, ਪਰ ਉਹ ਹੋਰ ਵਧੀਕ ਅਤੇ ਉੱਚੇ ਪਰਕਾਸ਼ਨ ਪ੍ਰਾਪਤ ਕਰਨ ਲਈ ਤਿਆਰ ਨਹੀਂ ਹਨl ਇਸ ਤੋਂ ਪਤਾ ਲੱਗਦਾ ਹੈ ਕਿ ਮਨੁੱਖ ਦਾ ਹਿਰਦਾ ਹਾਲੇ ਵੀ ਹਰ ਸਮੇਂ ਬਾਹਰੀ ਗੱਲਾਂ ਉੱਤੇ ਹੀ ਲੱਗਾ ਹੋਇਆ ਹੈl ਭਾਵੇਂ ਮਨੁੱਖ ਦੇ ਕੰਮ, ਉਸ ਦੀ ਸੇਵਾ ਅਤੇ ਪਰਮੇਸ਼ੁਰ ਦੇ ਪ੍ਰਤੀ ਉਸ ਦੇ ਪਿਆਰ ਵਾਲੇ ਹਿਰਦੇ ਵਿੱਚ ਕੁਝ ਅਸ਼ੁੱਧੀਆਂ ਹਨ, ਜਿੱਥੋਂ ਤੱਕ ਉਸ ਦੇ ਅੰਦਰੂਨੀ ਤੱਤ ਅਤੇ ਉਸ ਦੀ ਪੱਛੜੀ ਸੋਚ ਦਾ ਸਵਾਲ ਹੈ, ਮਨੁੱਖ ਹਾਲੇ ਵੀ ਲਗਾਤਾਰ ਸਰੀਰਕ ਸ਼ਾਂਤੀ ਅਤੇ ਅਨੰਦ ਨੂੰ ਹੀ ਭਾਲਦਾ ਹੈ ਅਤੇ ਉਸ ਨੂੰ ਇਸ ਗੱਲ ਦੀ ਕੋਈ ਪਰਵਾਹ ਨਹੀਂ ਹੈ ਕਿ ਮਨੁੱਖ ਨੂੰ ਸੰਪੂਰਣ ਕਰਨ ਲਈ ਪਰਮੇਸ਼ੁਰ ਦੀਆਂ ਕੀ ਸ਼ਰਤਾਂ ਅਤੇ ਕੀ ਉਦੇਸ਼ ਹੋ ਸਕਦੇ ਹਨl ਅਤੇ ਇਸ ਕਰਕੇ, ਜ਼ਿਆਦਾਤਰ ਲੋਕਾਂ ਦੇ ਜੀਵਨ ਹਾਲੇ ਵੀ ਸਧਾਰਣ ਅਤੇ ਪਤਨਸ਼ੀਲ ਹਨl ਉਨ੍ਹਾਂ ਦੇ ਜੀਵਨਾਂ ਵਿੱਚ ਜ਼ਰਾ ਵੀ ਬਦਲਾਵ ਨਹੀਂ ਆਇਆ ਹੈ; ਉਨ੍ਹਾਂ ਲਈ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਕਰਨ ਦੀ ਗੱਲ ਦਾ ਬਸ ਕੋਈ ਮਹੱਤਵ ਹੀ ਨਹੀਂ ਹੈ ਅਤੇ ਇਹ ਇਸ ਤਰ੍ਹਾਂ ਹੈ ਜਿਵੇਂ ਕਿ ਉਨ੍ਹਾਂ ਦੀ ਨਿਹਚਾ ਦੂਜਿਆਂ ਲਈ ਹੈ, ਉਹ ਐਵੇਂ ਰੀਤ ਪੂਰੀ ਕਰ ਰਹੇ ਹਨ ਤੇ ਆਪਣੀ ਉਦੇਸ਼ਹੀਣ ਹੋਂਦ ਵਿੱਚ ਰੁੜ੍ਹਦੇ ਹੋਏ ਜਿਵੇਂ-ਕਿਵੇਂ ਜ਼ਿੰਦਗੀ ਗੁਜ਼ਾਰ ਰਹੇ ਹਨl ਅਜਿਹੇ ਲੋਕ ਬਹੁਤ ਥੋੜ੍ਹੇ ਹਨ ਜਿਹੜੇ ਸਭਨਾਂ ਗੱਲਾਂ ਵਿੱਚ ਪਰਮੇਸ਼ੁਰ ਦੇ ਵਚਨ ਵਿੱਚ ਪ੍ਰਵੇਸ਼ ਕਰਨ ਦਾ ਯਤਨ ਕਰਦੇ ਹਨ, ਵਧੀਕ ਅਤੇ ਜ਼ਿਆਦਾ ਕੀਮਤੀ ਚੀਜ਼ਾਂ ਹਾਸਲ ਕਰਦੇ ਹਨ ਅਤੇ ਅੱਜ ਪਰਮੇਸ਼ੁਰ ਦੇ ਘਰ ਵਿੱਚ ਵਧੀਕ ਵਡਮੁੱਲੇ ਲੋਕ ਬਣ ਕੇ ਪਰਮੇਸ਼ੁਰ ਦੀਆਂ ਹੋਰ ਜ਼ਿਆਦਾ ਬਰਕਤਾਂ ਨੂੰ ਪ੍ਰਾਪਤ ਕਰ ਰਹੇ ਹਨl ਜੇ ਤੂੰ ਚਾਹੁੰਦਾ ਹੈਂ ਕਿ ਪਰਮੇਸ਼ੁਰ ਤੈਨੂੰ ਸਭਨਾਂ ਗੱਲਾਂ ਵਿੱਚ ਸੰਪੂਰਣ ਕਰੇ, ਅਤੇ ਤੂੰ ਉਹ ਪ੍ਰਾਪਤ ਕਰਨ ਦੇ ਯੋਗ ਹੈਂ ਜਿਸ ਦਾ ਵਾਇਦਾ ਪਰਮੇਸ਼ੁਰ ਨੇ ਧਰਤੀ ਉੱਤੇ ਕੀਤਾ ਹੈ, ਜੇ ਤੂੰ ਇਸ ਗੱਲ ਦਾ ਖੋਜੀ ਹੈਂ ਕਿ ਪਰਮੇਸ਼ੁਰ ਸਭਨਾਂ ਗੱਲਾਂ ਵਿੱਚ ਤੈਨੂੰ ਅੰਦਰੂਨੀ ਸੋਝੀ ਦੇਵੇ ਅਤੇ ਤੂੰ ਆਪਣੇ ਵਰ੍ਹਿਆਂ ਨੂੰ ਐਵੇਂ ਵਿਅਰਥ ਨਾ ਜਾਣ ਦੇਵੇਂ, ਤਾਂ ਇਹ ਸਰਗਰਮੀ ਨਾਲ ਪ੍ਰਵੇਸ਼ ਕਰਨ ਦਾ ਬਿਲਕੁਲ ਢੁਕਵਾਂ ਰਸਤਾ ਹੈl ਕੇਵਲ ਇਸੇ ਤਰੀਕੇ ਨਾਲ ਹੀ ਤੂੰ ਪਰਮੇਸ਼ੁਰ ਵੱਲੋਂ ਸੰਪੂਰਣ ਕੀਤੇ ਜਾਣ ਦੇ ਕਾਬਲ ਅਤੇ ਯੋਗ ਬਣੇਂਗਾl ਕੀ ਸੱਚਮੁੱਚ ਤੂੰ ਹੀ ਉਹ ਹੈਂ ਜਿਹੜਾ ਪਰਮੇਸ਼ੁਰ ਵੱਲੋਂ ਸੰਪੂਰਣ ਕੀਤੇ ਜਾਣ ਦਾ ਖੋਜੀ ਹੈ? ਕੀ ਸੱਚਮੁੱਚ ਤੂੰ ਹੀ ਉਹ ਹੈਂ ਜਿਹੜਾ ਸਭਨਾਂ ਗੱਲਾਂ ਵਿੱਚ ਈਮਾਨਦਾਰ ਹੈ? ਕੀ ਤੇਰੇ ਅੰਦਰ ਵੀ ਪਰਮੇਸ਼ੁਰ ਨਾਲ ਪਿਆਰ ਕਰਨ ਵਾਲੀ ਉਹੀ ਆਤਮਾ ਹੈ ਜਿਹੜੀ ਪਤਰਸ ਦੇ ਅੰਦਰ ਸੀ? ਕੀ ਤੇਰੇ ਅੰਦਰ ਯਿਸੂ ਵਾਂਗ ਪਰਮੇਸ਼ੁਰ ਨਾਲ ਪਿਆਰ ਕਰਨ ਵਾਲੀ ਇੱਛਾ ਹੈ? ਤੂੰ ਬੜੇ ਸਾਲਾਂ ਤੋਂ ਯਿਸੂ ਉੱਤੇ ਵਿਸ਼ਵਾਸ ਰੱਖਦਾ ਆਇਆ ਹੈਂ; ਕੀ ਤੂੰ ਧਿਆਨ ਦਿੱਤਾ ਹੈ ਕਿ ਯਿਸੂ ਪਰਮੇਸ਼ੁਰ ਨਾਲ ਕਿਵੇਂ ਪਿਆਰ ਕਰਦਾ ਸੀ? ਕੀ ਤੂੰ ਸੱਚਮੁੱਚ ਯਿਸੂ ’ਤੇ ਹੀ ਵਿਸ਼ਵਾਸ ਕਰਦਾ ਹੈਂ? ਤੂੰ ਅੱਜ ਦੇ ਹਕੀਕੀ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਰੱਖਦਾ ਹੈਂ; ਕੀ ਤੂੰ ਇਸ ਗੱਲ ਉੱਤੇ ਧਿਆਨ ਦਿੱਤਾ ਹੈ ਕਿ ਦੇਹਧਾਰੀ ਹਕੀਕੀ ਪਰਮੇਸ਼ੁਰ ਸਵਰਗ ਵਿਚਲੇ ਪਰਮੇਸ਼ੁਰ ਨਾਲ ਕਿਵੇਂ ਪਿਆਰ ਕਰਦਾ ਹੈ? ਤੂੰ ਪ੍ਰਭੂ ਯਿਸੂ ਉੱਤੇ ਵਿਸ਼ਵਾਸ ਕਰਦਾ ਹੈਂ; ਇਹ ਇਸ ਕਰਕੇ ਹੈ ਕਿਉਂਕਿ ਮਨੁੱਖਜਾਤੀ ਨੂੰ ਛੁਟਕਾਰਾ ਦੇਣ ਲਈ ਯਿਸੂ ਦਾ ਸਲੀਬ ਚੜ੍ਹਾਇਆ ਜਾਣਾ ਅਤੇ ਉਸ ਦੇ ਦੁਆਰਾ ਕੀਤੇ ਗਏ ਚਮਤਕਾਰ ਉਹ ਤੱਥ ਹਨ ਜਿਹੜੇ ਆਮ ਤੌਰ ’ਤੇ ਸਵੀਕਾਰ ਕੀਤੇ ਜਾ ਚੁੱਕੇ ਹਨ ਹਨ; ਤਾਂ ਵੀ ਮਨੁੱਖ ਦਾ ਵਿਸ਼ਵਾਸ ਯਿਸੂ ਮਸੀਹ ਬਾਰੇ ਉਸ ਦੀ ਸਮਝ ਅਤੇ ਗਿਆਨ ਤੋਂ ਉਤਪਨ ਨਹੀਂ ਹੁੰਦਾl ਤੂੰ ਕੇਵਲ ਯਿਸੂ ਦੇ ਨਾਮ ਉੱਤੇ ਵਿਸ਼ਵਾਸ ਕਰਦਾ ਹੈਂ, ਪਰ ਤੂੰ ਉਸ ਦੇ ਆਤਮਾ ਉੱਤੇ ਵਿਸ਼ਵਾਸ ਨਹੀਂ ਕਰਦਾ ਕਿਉਂਕਿ ਤੂੰ ਇਸ ਗੱਲ ਉੱਤੇ ਕੋਈ ਧਿਆਨ ਨਹੀਂ ਦਿੰਦਾ ਕਿ ਯਿਸੂ ਪਰਮੇਸ਼ੁਰ ਨਾਲ ਕਿਵੇਂ ਪਿਆਰ ਕਰਦਾ ਸੀl ਪਰਮੇਸ਼ੁਰ ਉੱਤੇ ਤੇਰਾ ਵਿਸ਼ਵਾਸ ਹੱਦੋਂ ਵੱਧ ਸਿੱਧੜਾ ਹੈl ਇੰਨੇ ਸਾਲਾਂ ਤੋਂ ਯਿਸੂ ਉੱਤੇ ਵਿਸ਼ਵਾਸ ਕਰਨ ਦੇ ਬਾਵਜੂਦ ਵੀ ਤੂੰ ਪਰਮੇਸ਼ੁਰ ਨੂੰ ਪਿਆਰ ਕਰਨਾ ਨਹੀਂ ਜਾਣਦਾl ਕੀ ਇਹ ਗੱਲ ਤੈਨੂੰ ਦੁਨੀਆ ਦਾ ਸਭ ਤੋਂ ਵੱਡਾ ਮੂਰਖ ਸਾਬਤ ਨਹੀਂ ਕਰਦੀ? ਇਹ ਇਸ ਗੱਲ ਦਾ ਸਬੂਤ ਹੈ ਕਿ ਤੂੰ ਸਾਲਾਂ ਤੋਂ ਪ੍ਰਭੂ ਯਿਸੂ ਮਸੀਹ ਦਾ ਭੋਜਨ ਵਿਅਰਥ ਵਿੱਚ ਖਾਂਦਾ ਆ ਰਿਹਾ ਹੈਂl ਨਾ ਕੇਵਲ ਮੈਂ ਇਸ ਤਰ੍ਹਾਂ ਦੇ ਲੋਕਾਂ ਨੂੰ ਨਾਪਸੰਦ ਕਰਦਾ ਹਾਂ, ਮੇਰਾ ਵਿਸ਼ਵਾਸ ਹੈ ਕਿ ਪ੍ਰਭੂ ਯਿਸੂ ਮਸੀਹ ਵੀ ਜਿਸ ਵਿੱਚ ਤੇਰੀ ਸ਼ਰਧਾ ਹੈ, ਉਨ੍ਹਾਂ ਨੂੰ ਪਸੰਦ ਨਹੀਂ ਕਰੇਗਾl ਇਸ ਤਰ੍ਹਾਂ ਦੇ ਲੋਕਾਂ ਨੂੰ ਕਿਵੇਂ ਸੰਪੂਰਣ ਕੀਤਾ ਜਾ ਸਕਦਾ ਹੈ? ਕੀ ਤੂੰ ਸ਼ਰਮ ਨਾਲ ਲਾਲ ਨਹੀਂ ਹੋਇਆ? ਕੀ ਤੈਨੂੰ ਸ਼ਰਮਿੰਦਗੀ ਮਹਿਸੂਸ ਨਹੀਂ ਹੋ ਰਹੀ? ਕੀ ਤੇਰੇ ਅੰਦਰ ਅਜੇ ਵੀ ਆਪਣੇ ਪ੍ਰਭੂ ਯਿਸੂ ਮਸੀਹ ਦਾ ਸਾਹਮਣਾ ਕਰਨ ਦੀ ਬੇਸ਼ਰਮੀ ਹੈ? ਕੀ ਤੁਸੀਂ ਸਭ ਇਨ੍ਹਾਂ ਗੱਲਾਂ ਦਾ ਮਤਲਬ ਸਮਝਦੇ ਹੋ ਜੋ ਮੈਂ ਆਖੀਆਂ ਹਨ?


ਦੁਸ਼ਟ ਲੋਕਾਂ ਨੂੰ ਸਜ਼ਾ ਜ਼ਰੂਰ ਦਿੱਤੀ ਜਾਵੇਗੀ

ਇਹ ਦੇਖਣ ਲਈ ਆਪਣੇ ਆਪ ਵਿੱਚ ਝਾਤੀ ਮਾਰੋ ਕਿ ਤੁਸੀਂ ਜੋ ਕੁਝ ਵੀ ਕਰਦੇ ਹੋ ਕੀ ਉਸ ਵਿੱਚ ਧਾਰਮਿਕਤਾ ਦਾ ਪਾਲਣ ਕਰਦੇ ਹੋ, ਅਤੇ ਕੀ ਤੁਹਾਡੇ ਸਾਰੇ ਕੰਮਾਂ ਦਾ ਪਰਮੇਸ਼ੁਰ ਦੁਆਰਾ ਨਿਰੀਖਣ ਕੀਤਾ ਜਾ ਰਿਹਾ ਹੈ: ਇਹ ਉਹ ਸਿਧਾਂਤ ਹੈ ਜਿਸ ਦੁਆਰਾ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਵਾਲੇ ਆਪਣੇ ਕਾਰ-ਵਿਹਾਰ ਚਲਾਉਂਦੇ ਹਨ। ਤੁਹਾਨੂੰ ਧਰਮੀ ਕਿਹਾ ਜਾਵੇਗਾ ਕਿਉਂਕਿ ਤੁਸੀਂ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਦੇ ਯੋਗ ਹੋ, ਅਤੇ ਕਿਉਂਕਿ ਤੁਸੀਂ ਪਰਮੇਸ਼ੁਰ ਦੀ ਦੇਖਭਾਲ ਅਤੇ ਸੁਰੱਖਿਆ ਨੂੰ ਸਵੀਕਾਰ ਕਰਦੇ ਹੋ। ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ, ਉਹ ਸਾਰੇ ਲੋਕ ਜੋ ਪਰਮੇਸ਼ੁਰ ਦੀ ਦੇਖਭਾਲ, ਸੁਰੱਖਿਆ ਅਤੇ ਸੰਪੂਰਨਤਾ ਨੂੰ ਸਵੀਕਾਰ ਕਰਦੇ ਹਨ, ਅਤੇ ਜਿਨ੍ਹਾਂ ਨੇ ਉਸ ਦੁਆਰਾ ਲਾਭ ਪ੍ਰਾਪਤ ਕੀਤਾ ਹੈ, ਉਹ ਧਰਮੀ ਹਨ, ਅਤੇ ਉਹ ਉਨ੍ਹਾਂ ਸਾਰਿਆਂ ਨੂੰ ਅਨਮੋਲ ਮੰਨਦਾ ਹੈ। ਜਿੰਨਾ ਜ਼ਿਆਦਾ ਤੁਸੀਂ ਪਰਮੇਸ਼ੁਰ ਦੇ ਮੌਜੂਦਾ ਵਚਨਾਂ ਨੂੰ ਸਵੀਕਾਰ ਕਰਦੇ ਹੋ, ਉਨਾ ਜ਼ਿਆਦਾ ਤੁਸੀਂ ਪਰਮੇਸ਼ੁਰ ਦੀ ਇੱਛਾ ਨੂੰ ਪ੍ਰਾਪਤ ਕਰਨ ਅਤੇ ਸਮਝਣ ਦੇ ਯੋਗ ਹੋਵੋਗੇ, ਅਤੇ ਇਸ ਤਰ੍ਹਾਂ ਉੱਨਾ ਜ਼ਿਆਦਾ ਤੁਸੀਂ ਪਰਮੇਸ਼ੁਰ ਦੇ ਵਚਨਾਂ ਨੂੰ ਜੀਉਣ ਅਤੇ ਉਸ ਦੀਆਂ ਸ਼ਰਤਾਂ ਨੂੰ ਪੂਰਾ ਕਰਨ ਦੇ ਯੋਗ ਹੋਵੋਗੇ। ਇਹ ਤੁਹਾਡੇ ਲਈ ਪਰਮੇਸ਼ੁਰ ਵੱਲੋਂ ਥਾਪਿਆ ਕੰਮ ਹੈ, ਅਤੇ ਤੁਹਾਨੂੰ ਸਭਨਾਂ ਨੂੰ ਇਸਨੂੰ ਪੂਰਾ ਕਰਨ ਦੇ ਯੋਗ ਹੋਣਾ ਚਾਹੀਦਾ ਹੈ। ਜੇ ਤੁਸੀਂ ਪਰਮੇਸ਼ੁਰ ਨੂੰ ਮਾਪਣ ਅਤੇ ਸੀਮਤ ਕਰਨ ਲਈ ਆਪਣੀਆਂ ਧਾਰਣਾਵਾਂ ਦੀ ਵਰਤੋਂ ਕਰਦੇ ਹੋ, ਕਿ ਜਿਵੇਂ ਪਰਮੇਸ਼ੁਰ ਮਿੱਟੀ ਦੀ ਇੱਕ ਅਟੱਲ ਮੂਰਤੀ ਹੋਵੇ, ਅਤੇ ਜੇ ਤੁਸੀਂ ਬਾਈਬਲ ਦੇ ਮਾਨਦੰਡਾਂ ਵਿੱਚ ਪਰਮੇਸ਼ੁਰ ਨੂੰ ਪੂਰੀ ਤਰ੍ਹਾਂ ਸੀਮਤ ਕਰਦੇ ਹੋ ਅਤੇ ਉਸ ਨੂੰ ਕੰਮ ਦੇ ਇੱਕ ਸੀਮਤ ਖੇਤਰ ਵਿੱਚ ਰੱਖਦੇ ਹੋ, ਤਾਂ ਇਹ ਸਾਬਤ ਕਰਦਾ ਹੈ ਕਿ ਤੁਸੀਂ ਪਰਮੇਸ਼ੁਰ ਦੀ ਨਿੰਦਾ ਕੀਤੀ ਹੈ। ਕਿਉਂਕਿ ਪੁਰਾਣੇ ਨੇਮ ਦੇ ਯੁਗ ਵਿੱਚ ਯਹੂਦੀਆਂ ਨੇ ਪਰਮੇਸ਼ੁਰ ਨੂੰ ਨਿਸ਼ਚਤ ਅਕਾਰ ਦੀ ਇੱਕ ਮੂਰਤੀ ਸਮਝਿਆ ਜਿਸਨੂੰ ਉਨ੍ਹਾਂ ਦੇ ਆਪਣੇ ਦਿਲਾਂ ਵਿੱਚ ਵਸਾਇਆ, ਕਿ ਜਿਵੇਂ ਪਰਮੇਸ਼ੁਰ ਨੂੰ ਕੇਵਲ ਮਸੀਹਾ ਕਿਹਾ ਜਾ ਸਕਦਾ ਹੋਵੇ, ਅਤੇ ਮਸੀਹਾ ਕਹਿਲਾਉਣ ਵਾਲਾ ਹੀ ਪਰਮੇਸ਼ੁਰ ਹੋ ਸਕਦਾ ਹੋਵੇ, ਅਤੇ ਕਿਉਂਕਿ ਮਾਨਵਤਾ ਨੇ ਪਰਮੇਸ਼ੁਰ ਦੀ ਸੇਵਾ ਕੀਤੀ ਅਤੇ ਉਸਦੀ ਉਪਾਸਨਾ ਇਸ ਤਰ੍ਹਾਂ ਕੀਤੀ ਜਿਵੇਂ ਉਹ (ਬੇਜਾਨ) ਮਿੱਟੀ ਦੀ ਮੂਰਤੀ ਹੋਵੇ, ਉਨ੍ਹਾਂ ਨੇ ਉਸ ਸਮੇਂ ਦੇ ਯਿਸੂ ਨੂੰ ਮੌਤ ਦੀ ਸਜ਼ਾ ਦਿੰਦਿਆਂ ਸਲੀਬ ’ਤੇ ਟੰਗ ਦਿੱਤਾ—ਇਸ ਤਰ੍ਹਾਂ ਨਿਰਦੋਸ਼ ਯਿਸੂ ਨੂੰ ਮੌਤ ਦੀ ਸਜ਼ਾ ਦਿੱਤੀ ਗਈ। ਪਰਮੇਸ਼ੁਰ ਕਿਸੇ ਵੀ ਜੁਰਮ ਤੋਂ ਨਿਰਦੋਸ਼ ਸੀ, ਫਿਰ ਵੀ ਮਨੁੱਖ ਨੇ ਉਸਨੂੰ ਬਖਸ਼ਣ ਤੋਂ ਇਨਕਾਰ ਕਰ ਦਿੱਤਾ, ਅਤੇ ਉਸਨੂੰ ਮੌਤ ਦੀ ਸਜ਼ਾ ਦੇਣ ’ਤੇ ਜ਼ੋਰ ਦਿੱਤਾ, ਅਤੇ ਇਸ ਲਈ ਯਿਸੂ ਨੂੰ ਸਲੀਬ ’ਤੇ ਚੜ੍ਹਾਇਆ ਗਿਆ। ਮਨੁੱਖ ਹਮੇਸ਼ਾ ਮੰਨਦਾ ਹੈ ਕਿ ਪਰਮੇਸ਼ੁਰ ਅਟੱਲ ਹੈ, ਅਤੇ ਉਸਨੂੰ ਕੇਵਲ ਇੱਕ ਕਿਤਾਬ, ਬਾਈਬਲ ਦੇ ਅਧਾਰ ’ਤੇ ਪਰਿਭਾਸ਼ਤ ਕਰਦਾ ਹੈ, ਕਿ ਜਿਵੇਂ ਮਨੁੱਖ ਨੂੰ ਪਰਮੇਸ਼ੁਰ ਦੇ ਪ੍ਰਬੰਧਨ ਦੀ ਪੂਰੀ ਸਮਝ ਹੋਵੇ, ਕਿ ਜਿਵੇਂ ਪਰਮੇਸ਼ੁਰ ਦੁਆਰਾ ਕੀਤਾ ਜਾਣ ਵਾਲਾ ਸਭ ਕੁਝ ਮਨੁੱਖ ਦੀ ਮੁੱਠੀ ਵਿੱਚ ਹੋਵੇ। ਲੋਕ ਅਤਿਅੰਤ ਬੇਵਕੂਫ਼ ਹੁੰਦੇ ਹਨ, ਅਤਿਅੰਤ ਹੰਕਾਰੀ ਹੁੰਦੇ ਹਨ, ਅਤੇ ਉਨ੍ਹਾਂ ਸਾਰਿਆਂ ਵਿੱਚ ਅੱਤਕਥਨੀ ਦੀ ਇੱਕ ਸੁਭਾਵਿਕ ਯੋਗਤਾ ਹੁੰਦੀ ਹੈ। ਤੈਨੂੰ ਪਰਮੇਸ਼ੁਰ ਦਾ ਕਿੰਨਾ ਵੱਡਾ ਗਿਆਨ ਹੈ ਇਹ ਕੋਈ ਮਾਇਨੇ ਨਹੀਂ ਰੱਖਦਾ, ਮੈਂ ਫਿਰ ਵੀ ਕਹਿੰਦਾ ਹਾਂ ਕਿ ਤੂੰ ਪਰਮੇਸ਼ੁਰ ਨੂੰ ਨਹੀਂ ਜਾਣਦਾ, ਕਿ ਤੂੰ ਉਹ ਵਿਅਕਤੀ ਹੈਂ ਜੋ ਪਰਮੇਸ਼ੁਰ ਦਾ ਸਭ ਤੋਂ ਵੱਧ ਵਿਰੋਧ ਕਰਦਾ ਹੈ, ਅਤੇ ਇਹ ਕਿ ਤੂੰ ਪਰਮੇਸ਼ੁਰ ਦੀ ਨਿੰਦਾ ਕੀਤੀ ਹੈ, ਕਿਉਂਕਿ ਤੂੰ ਪਰਮੇਸ਼ੁਰ ਦੇ ਕੰਮ ਦੀ ਪਾਲਣਾ ਕਰਨ ਅਤੇ ਪਰਮੇਸ਼ੁਰ ਦੁਆਰਾ ਸਿੱਧ ਬਣਾਏ ਜਾਣ ਵਾਲੇ ਰਸਤੇ ’ਤੇ ਚੱਲਣ ਲਈ ਬਿਲਕੁਲ ਅਸਮਰੱਥ ਹੈਂ। ਪਰਮੇਸ਼ੁਰ ਕਦੇ ਵੀ ਮਨੁੱਖ ਦੇ ਕੰਮਾਂ ਨਾਲ ਸੰਤੁਸ਼ਟ ਕਿਉਂ ਨਹੀਂ ਹੁੰਦਾ ਹੈ? ਕਿਉਂਕਿ ਮਨੁੱਖ ਪਰਮੇਸ਼ੁਰ ਨੂੰ ਨਹੀਂ ਜਾਣਦਾ ਹੈ, ਕਿਉਂਕਿ ਉਸ ਦੀਆਂ ਬਹੁਤ ਸਾਰੀਆਂ ਧਾਰਣਾਵਾਂ ਹਨ, ਅਤੇ ਕਿਉਂਕਿ ਉਸਦਾ ਪਰਮੇਸ਼ੁਰ ਬਾਰੇ ਗਿਆਨ ਕਿਸੇ ਵੀ ਤਰ੍ਹਾਂ ਹਕੀਕਤ ਨਾਲ ਮੇਲ ਨਹੀਂ ਖਾਂਦਾ, ਪਰ ਇਸ ਦੀ ਬਜਾਏ ਉਹ ਬਿਨਾ ਪਰਿਵਰਤਨ ਇਕਸਾਰਤਾ ਨਾਲ ਉਹੀ ਵਿਸ਼ਾ ਦੁਹਰਾਉਂਦਾ ਹੈ ਅਤੇ ਹਰ ਸਥਿਤੀ ਲਈ ਉਹੀ ਪਹੁੰਚ ਦੀ ਵਰਤੋਂ ਕਰਦਾ ਹੈ। ਅਤੇ ਇਸ ਲਈ, ਅੱਜ ਧਰਤੀ ਉੱਤੇ ਆਉਣ ’ਤੇ, ਇੱਕ ਵਾਰ ਫਿਰ ਪਰਮੇਸ਼ੁਰ ਨੂੰ ਮਨੁੱਖ ਦੁਆਰਾ ਸਲੀਬ ’ਤੇ ਟੰਗਿਆ ਗਿਆ। ਜ਼ਾਲਮ ਮਨੁੱਖਜਾਤੀ! ਮਿਲੀਭੁਗਤ ਅਤੇ ਸਾਜਿਸ਼, ਇੱਕ ਦਾ ਦੂਜੇ ਤੋਂ ਖੋਹਣਾ ਅਤੇ ਹੜਪਣਾ, ਪ੍ਰਸਿੱਧੀ ਅਤੇ ਧਨ-ਦੌਲਤ ਲਈ ਲੜਨਾ, ਆਪਸੀ ਕਤਲੇਆਮ—ਇਹ ਕਦੋਂ ਖਤਮ ਹੋਵੇਗਾ? ਪਰਮੇਸ਼ੁਰ ਦੁਆਰਾ ਲੱਖਾਂ ਵਚਨ ਬੋਲਣ ਦੇ ਬਾਵਜੂਦ, ਕਿਸੇ ਨੂੰ ਵੀ ਹੋਸ਼ ਨਹੀਂ ਆਈ। ਲੋਕ ਆਪਣੇ ਪਰਿਵਾਰਾਂ, ਪੁੱਤਰਾਂ ਅਤੇ ਪੁੱਤਰੀਆਂ, ਆਪਣੇ ਪੇਸ਼ੇ, ਭਵਿੱਖ ਦੀਆਂ ਸੰਭਾਵਨਾਵਾਂ, ਰੁਤਬੇ, ਝੂਠੀ ਸ਼ਾਨ ਅਤੇ ਪੈਸੇ ਖਾਤਰ, ਭੋਜਨ, ਕੱਪੜੇ ਅਤੇ ਸਰੀਰ ਦੀ ਖਾਤਰ ਕੰਮ ਕਰਦੇ ਹਨ। ਪਰ ਕੀ ਇੱਥੇ ਕੋਈ ਅਜਿਹਾ ਹੈ ਜਿਸ ਦੇ ਕੰਮ ਸੱਚਮੁੱਚ ਪਰਮੇਸ਼ੁਰ ਦੀ ਖਾਤਰ ਹਨ? ਜੋ ਪਰਮੇਸ਼ੁਰ ਦੀ ਖ਼ਾਤਰ ਕੰਮ ਕਰਦੇ ਹਨ ਉਨ੍ਹਾਂ ਲੋਕਾਂ ਵਿੱਚੋਂ ਵੀ, ਕੁਝ ਹੀ ਹਨ ਜੋ ਪਰਮੇਸ਼ੁਰ ਨੂੰ ਜਾਣਦੇ ਹਨ। ਕਿੰਨੇ ਲੋਕ ਆਪਣੇ ਹਿੱਤਾਂ ਲਈ ਕੰਮ ਨਹੀਂ ਕਰਦੇ? ਕਿੰਨੇ ਲੋਕ ਆਪਣੇ ਰੁਤਬੇ ਨੂੰ ਬਚਾਉਣ ਲਈ ਦੂਜਿਆਂ ਉੱਤੇ ਜ਼ੁਲਮ ਨਹੀਂ ਕਰਦੇ ਜਾਂ ਉਨ੍ਹਾਂ ਨੂੰ ਨਹੀਂ ਉਕਸਾਉਂਦੇ? ਅਤੇ ਇਸ ਲਈ, ਪਰਮੇਸ਼ੁਰ ਨੂੰ ਜ਼ਬਰਦਸਤੀ ਅਣਗਿਣਤ ਵਾਰ ਮੌਤ ਦੀ ਸਜ਼ਾ ਦਿੱਤੀ ਗਈ ਹੈ, ਅਤੇ ਅਣਗਿਣਤ ਵਹਿਸ਼ੀ ਨਿਆਈਆਂ ਨੇ ਪਰਮੇਸ਼ੁਰ ਦੀ ਨਿੰਦਾ ਕੀਤੀ ਹੈ ਅਤੇ ਇੱਕ ਵਾਰ ਫਿਰ ਉਸਨੂੰ ਸਲੀਬ ’ਤੇ ਟੰਗ ਦਿੱਤਾ ਹੈ। ਕਿੰਨੇ ਲੋਕਾਂ ਨੂੰ ਧਰਮੀ ਕਿਹਾ ਜਾ ਸਕਦਾ ਹੈ ਕਿਉਂਕਿ ਉਹ ਸੱਚਮੁੱਚ ਪਰਮੇਸ਼ੁਰ ਦੀ ਖਾਤਰ ਕੰਮ ਕਰਦੇ ਹਨ?

ਕੀ ਪਰਮੇਸ਼ੁਰ ਦੇ ਸਾਹਮਣੇ ਇੱਕ ਸੰਤ ਜਾਂ ਇੱਕ ਧਰਮੀ ਵਿਅਕਤੀ ਦੇ ਰੂਪ ਵਿੱਚ ਸੰਪੂਰਨ ਬਣਾਏ ਜਾਣਾ ਇੰਨਾ ਸੌਖਾ ਹੈ? ਇਹ ਸਹੀ ਕਥਨ ਹੈ ਕਿ “ਇਸ ਧਰਤੀ ਉੱਤੇ ਕੋਈ ਧਰਮੀ ਨਹੀਂ ਹਨ, ਇਸ ਸੰਸਾਰ ਵਿੱਚ ਧਰਮੀ ਨਹੀਂ ਹਨ।” ਜਦੋਂ ਤੁਸੀਂ ਪਰਮੇਸ਼ੁਰ ਦੇ ਸਾਹਮਣੇ ਆਉਂਦੇ ਹੋ, ਤਾਂ ਤੁਸੀਂ ਕੀ ਪਹਿਨਿਆ ਹੋਇਆ ਹੈ ਇਸ ਬਾਰੇ ਵਿਚਾਰ ਕਰੋ, ਆਪਣੇ ਹਰ ਸ਼ਬਦ ਅਤੇ ਕੰਮ, ਆਪਣੇ ਹਰ ਵਿਚਾਰ ਅਤੇ ਖਿਆਲ, ਅਤੇ ਇੱਥੋਂ ਤੱਕ ਕਿ ਉਨ੍ਹਾਂ ਸੁਪਨਿਆਂ ਬਾਰੇ ਵਿਚਾਰ ਕਰੋ ਜੋ ਤੁਸੀਂ ਹਰ ਰੋਜ਼ ਦੇਖਦੇ ਹੋ—ਉਹ ਸਾਰੇ ਤੁਹਾਡੇ ਲਈ ਹਨ। ਕੀ ਇਹ ਕਾਰਜਾਂ ਦੀ ਅਸਲੀ ਸਥਿਤੀ ਨਹੀਂ ਹੈ? “ਧਾਰਮਿਕਤਾ” ਦਾ ਅਰਥ ਦੂਜਿਆਂ ਨੂੰ ਦਾਨ ਦੇਣਾ ਨਹੀਂ ਹੈ, ਇਸ ਦਾ ਮਤਲਬ ਆਪਣੇ ਗਵਾਂਢੀ ਨੂੰ ਆਪਣੇ ਵਾਂਗ ਪਿਆਰ ਕਰਨਾ ਨਹੀਂ ਹੈ, ਅਤੇ ਇਸ ਦਾ ਮਤਲਬ ਝਗੜਿਆਂ ਅਤੇ ਵਿਵਾਦਾਂ ਜਾਂ ਲੁੱਟ ਅਤੇ ਚੋਰੀ ਕਰਨ ਤੋਂ ਪਰਹੇਜ਼ ਕਰਨਾ ਨਹੀਂ ਹੈ। ਧਾਰਮਿਕਤਾ ਦਾ ਅਰਥ ਹੈ ਪਰਮੇਸ਼ੁਰ ਦੇ ਕੰਮ ਨੂੰ ਆਪਣੇ ਫਰਜ਼ ਦੇ ਤੌਰ ’ਤੇ ਲੈਣਾ ਅਤੇ ਸਮੇਂ ਜਾਂ ਸਥਾਨ ਦੀ ਪਰਵਾਹ ਕੀਤੇ ਬਿਨਾਂ, ਪਰਮੇਸ਼ੁਰ ਦੇ ਨਿਯੋਜਨਾਂ ਅਤੇ ਪ੍ਰਬੰਧ ਦਾ ਤੁਹਾਡੇ ਲਈ ਸਵਰਗ ਤੋਂ ਭੇਜੇ ਗਏ ਕਾਰਜ ਦੇ ਰੂਪ ਵਿੱਚ ਪਾਲਣ ਕਰਨਾ, ਬਿਲਕੁਲ ਉਵੇਂ ਹੀ ਜਿਵੇਂ ਸਭ ਕੁਝ ਪ੍ਰਭੂ ਯਿਸੂ ਨੇ ਕੀਤਾ ਸੀ। ਇਹ ਉਹੀ ਧਾਰਮਿਕਤਾ ਹੈ ਜਿਸ ਬਾਰੇ ਪਰਮੇਸ਼ੁਰ ਨੇ ਕਿਹਾ ਹੈ। ਉਸ ਲੂਤ ਨੂੰ ਧਰਮੀ ਕਿਹਾ ਜਾ ਸਕਦਾ ਹੈ ਕਿਉਂਕਿ ਉਸਨੇ ਆਪਣੇ ਲਾਭ ਅਤੇ ਘਾਟੇ ਬਾਰੇ ਵਿਚਾਰ ਕੀਤੇ ਬਗੈਰ, ਪਰਮੇਸ਼ੁਰ ਦੁਆਰਾ ਭੇਜੇ ਦੋ ਦੂਤਾਂ ਨੂੰ ਬਚਾਇਆ; ਇੱਥੇ ਸਿਰਫ਼ ਇਹ ਕਿਹਾ ਜਾ ਸਕਦਾ ਹੈ ਕਿ ਉਸ ਨੇ ਉਸ ਸਮੇਂ ਜੋ ਕੀਤਾ ਉਸ ਕੰਮ ਨੂੰ ਧਰਮੀ ਕਿਹਾ ਜਾ ਸਕਦਾ ਹੈ, ਪਰ ਉਸਨੂੰ ਇੱਕ ਧਰਮੀ ਵਿਅਕਤੀ ਨਹੀਂ ਕਿਹਾ ਜਾ ਸਕਦਾ। ਇਹ ਸਿਰਫ਼ ਇਸ ਲਈ ਸੀ ਕਿਉਂਕਿ ਲੂਤ ਨੇ ਪਰਮੇਸ਼ੁਰ ਨੂੰ ਵੇਖਿਆ ਸੀ ਕਿ ਉਸਨੇ ਦੂਤਾਂ ਦੇ ਬਦਲੇ ਆਪਣੀਆਂ ਦੋ ਪੁੱਤਰੀਆਂ ਦਿੱਤੀਆਂ ਸਨ, ਪਰ ਪਿਛਲੇ ਸਮੇਂ ਵਿੱਚ ਉਸਦਾ ਸਾਰਾ ਵਿਹਾਰ ਧਾਰਮਿਕਤਾ ਨੂੰ ਨਹੀਂ ਦਰਸਾਉਂਦਾ। ਅਤੇ ਇਸ ਲਈ ਮੈਂ ਕਹਿੰਦਾ ਹਾਂ “ਇਸ ਧਰਤੀ ਉੱਤੇ ਕੋਈ ਧਰਮੀ ਨਹੀਂ ਹਨ।” ਜੋ ਸਿਹਤਯਾਬੀ ਦੇ ਪੱਧਰ ਵਿੱਚ ਹਨ, ਉਨ੍ਹਾਂ ਵਿੱਚੋਂ ਵੀ ਕਿਸੇ ਨੂੰ ਵੀ ਧਰਮੀ ਨਹੀਂ ਕਿਹਾ ਜਾ ਸਕਦਾ। ਇਸ ਨਾਲ ਕੋਈ ਫ਼ਰਕ ਨਹੀਂ ਪੈਂਦਾ ਭਾਵੇਂ ਤੇਰੇ ਕੰਮ ਕਿੰਨੇ ਵੀ ਚੰਗੇ ਹਨ, ਭਾਵੇਂ ਤੂੰ ਪਰਮੇਸ਼ੁਰ ਦੇ ਨਾਮ ਦੀ ਵਡਿਆਈ ਕਰਦੇ ਹੋਏ ਦਿਖਾਈ ਦਿੰਦਾ ਹੈਂ, ਨਾ ਹੀ ਦੂਜਿਆਂ ਨੂੰ ਮਾਰਦਾ ਅਤੇ ਫ਼ਿਟਕਾਰਦਾ ਹੈਂ, ਅਤੇ ਨਾ ਹੀ ਚੋਰੀ ਕਰਦਾ ਅਤੇ ਦੂਜਿਆਂ ਤੋਂ ਲੁੱਟਮਾਰ ਕਰਦਾ ਹੈਂ, ਫਿਰ ਵੀ ਤੈਨੂੰ ਧਰਮੀ ਨਹੀਂ ਕਿਹਾ ਜਾ ਸਕਦਾ, ਕਿਉਂਕਿ ਇਹ ਸਭ ਉਹ ਹੈ ਜੋ ਇਕ ਆਮ ਵਿਅਕਤੀ ਕਰਨ ਯੋਗ ਹੁੰਦਾ ਹੈ। ਹੁਣ ਜੋ ਮਹੱਤਵਪੂਰਣ ਗੱਲ ਹੈ ਉਹ ਇਹ ਹੈ ਕਿ ਤੂੰ ਪਰਮੇਸ਼ੁਰ ਨੂੰ ਨਹੀਂ ਜਾਣਦਾ ਹੈਂ। ਇਹ ਸਿਰਫ਼ ਕਿਹਾ ਜਾ ਸਕਦਾ ਹੈ ਕਿ ਮੌਜੂਦਾ ਸਮੇਂ ਵਿੱਚ ਤੇਰੇ ਵਿੱਚ ਥੋੜ੍ਹੀ ਜਿਹੀ ਸਧਾਰਨ ਮਨੁੱਖਤਾ ਹੈ, ਪਰ ਪਰਮੇਸ਼ੁਰ ਦੁਆਰਾ ਕਹੇ ਗਏ ਧਾਰਮਿਕਤਾ ਦੇ ਕੋਈ ਤੱਤ ਨਹੀਂ ਹਨ, ਅਤੇ ਇਸ ਲਈ ਤੂੰ ਜੋ ਕੁਝ ਵੀ ਕਰਦਾ ਹੈਂ ਇਹ ਸਾਬਤ ਕਰਨ ਦੇ ਯੋਗ ਨਹੀਂ ਹੈ ਕਿ ਤੂੰ ਪਰਮੇਸ਼ੁਰ ਨੂੰ ਜਾਣਦਾ ਹੈਂ।

ਪਹਿਲਾਂ, ਜਦੋਂ ਪਰਮੇਸ਼ੁਰ ਸਵਰਗ ਵਿੱਚ ਸੀ, ਮਨੁੱਖ ਨੇ ਉਸ ਢੰਗ ਨਾਲ ਕੰਮ ਕੀਤਾ ਜੋ ਪਰਮੇਸ਼ੁਰ ਪ੍ਰਤੀ ਧੋਖੇ ਵਾਲਾ ਸੀ। ਅੱਜ, ਪਰਮੇਸ਼ੁਰ ਮਨੁੱਖ ਦੇ ਵਿੱਚਕਾਰ ਰਿਹਾ ਹੈ—ਕੋਈ ਨਹੀਂ ਜਾਣਦਾ ਕਿ ਕਿੰਨੇ ਸਾਲ ਹੋ ਗਏ ਹਨ—ਫਿਰ ਵੀ ਕੰਮ ਕਰਦੇ ਹੋਏ ਮਨੁੱਖ ਅਜੇ ਵੀ ਦਿਖਾਵਾ ਕਰ ਰਿਹਾ ਹੈ ਅਤੇ ਉਸਨੂੰ ਮੂਰਖ ਬਣਾਉਣ ਦੀ ਕੋਸ਼ਿਸ਼ ਕਰ ਰਿਹਾ ਹੈ। ਕੀ ਮਨੁੱਖ ਆਪਣੀ ਸੋਚ ਵਿੱਚ ਬਹੁਤ ਜ਼ਿਆਦਾ ਨਹੀਂ ਪਛੜਿਆ ਹੋਇਆ? ਯਹੂਦਾਹ ਦਾ ਵੀ ਇਹੋ ਹਾਲ ਸੀ: ਯਿਸੂ ਦੇ ਆਉਣ ਤੋਂ ਪਹਿਲਾਂ, ਯਹੂਦਾਹ ਆਪਣੇ ਭਰਾਵਾਂ ਅਤੇ ਭੈਣਾਂ ਨੂੰ ਧੋਖਾ ਦੇਣ ਲਈ ਝੂਠ ਬੋਲਦਾ ਸੀ, ਅਤੇ ਯਿਸੂ ਦੇ ਆਉਣ ਤੋਂ ਬਾਅਦ ਵੀ, ਉਹ ਅਜੇ ਵੀ ਨਹੀਂ ਬਦਲਿਆ ਸੀ; ਉਹ ਯਿਸੂ ਨੂੰ ਜ਼ਰਾ ਜਿੰਨਾ ਵੀ ਨਹੀਂ ਜਾਣਦਾ ਸੀ, ਅਤੇ ਅੰਤ ਵਿੱਚ ਉਸਨੇ ਯਿਸੂ ਨੂੰ ਧੋਖਾ ਦਿੱਤਾ। ਕੀ ਇਹ ਇਸ ਲਈ ਨਹੀਂ ਸੀ ਕਿਉਂਕਿ ਉਹ ਪਰਮੇਸ਼ੁਰ ਨੂੰ ਨਹੀਂ ਜਾਣਦਾ ਸੀ? ਜੇ, ਅੱਜ, ਤੁਸੀਂ ਅਜੇ ਵੀ ਪਰਮੇਸ਼ੁਰ ਨੂੰ ਨਹੀਂ ਜਾਣਦੇ, ਤਾਂ ਇਹ ਸੰਭਵ ਹੈ ਕਿ ਤੁਸੀਂ ਇੱਕ ਹੋਰ ਯਹੂਦਾਹ ਬਣ ਸਕਦੇ ਹੋ, ਅਤੇ ਇਸ ਤੋਂ ਮਗਰੋਂ, ਦੋ ਹਜ਼ਾਰ ਸਾਲ ਪਹਿਲਾਂ ਕਿਰਪਾ ਦੇ ਯੁੱਗ ਵਿੱਚ ਯਿਸੂ ਨੂੰ ਸਲੀਬ ’ਤੇ ਲਟਕਾਉਣ ਦਾ ਦੁਖਾਂਤ ਦੁਬਾਰਾ ਵਾਪਰੇਗਾ। ਕੀ ਤੁਸੀਂ ਇਸ ’ਤੇ ਵਿਸ਼ਵਾਸ ਨਹੀਂ ਕਰਦੇ? ਇਹ ਇੱਕ ਤੱਥ ਹੈ! ਇਸ ਸਮੇਂ, ਬਹੁਤ ਸਾਰੇ ਲੋਕ ਇਕੋ ਜਿਹੀ ਸਥਿਤੀ ਵਿੱਚ ਹਨ—ਸ਼ਾਇਦ ਮੈਂ ਇਸ ਨੂੰ ਥੋੜ੍ਹਾ ਜਲਦੀ ਕਹਿ ਰਿਹਾ ਹਾਂ—ਅਤੇ ਅਜਿਹੇ ਸਭ ਲੋਕ ਯਹੂਦਾਹ ਦੀ ਭੂਮਿਕਾ ਨਿਭਾ ਰਹੇ ਹਨ। ਮੈਂ ਬੇਤੁਕੀ ਗੱਲ ਨਹੀਂ ਕਰ ਰਿਹਾ, ਪਰ ਤੱਥ ਦੇ ਅਧਾਰ ’ਤੇ ਕਹਿ ਰਿਹਾ ਹਾਂ—ਅਤੇ ਫੇਰ ਵੀ ਤੈਨੂੰ ਯਕੀਨ ਨਹੀਂ ਆ ਸਕਦਾ। ਹਾਲਾਂਕਿ ਬਹੁਤ ਸਾਰੇ ਲੋਕ ਨਮਰਤਾ ਦਾ ਦਿਖਾਵਾ ਕਰਦੇ ਹਨ, ਪਰ ਉਨ੍ਹਾਂ ਦੇ ਦਿਲਾਂ ਵਿੱਚ ਖੜ੍ਹੇ ਹੋਏ ਪਾਣੀ ਦੇ ਇੱਕ ਤਲਾਅ, ਬਦਬੂ ਵਾਲੇ ਪਾਣੀ ਦੇ ਇੱਕ ਟੋਏ ਤੋਂ ਇਲਾਵਾ ਕੁਝ ਵੀ ਨਹੀਂ ਹੈ। ਇਸ ਸਮੇਂ ਕਲੀਸਿਯਾ ਵਿੱਚ ਇਸ ਤਰ੍ਹਾਂ ਦੇ ਬਹੁਤ ਸਾਰੇ ਵਿਅਕਤੀ ਹਨ, ਅਤੇ ਤੁਸੀਂ ਸੋਚਦੇ ਹੋ ਕਿ ਮੈਂ ਇਸ ਤੋਂ ਪੂਰੀ ਤਰ੍ਹਾਂ ਅਣਜਾਣ ਹਾਂ। ਅੱਜ, ਮੇਰਾ ਆਤਮਾ ਮੇਰੇ ਲਈ ਫ਼ੈਸਲਾ ਕਰਦਾ ਹੈ, ਅਤੇ ਮੇਰੇ ਲਈ ਗਵਾਹੀ ਦਿੰਦਾ ਹੈ। ਕੀ ਤੂੰ ਸੋਚਦਾ ਹੈਂ ਕਿ ਮੈਨੂੰ ਕੁਝ ਨਹੀਂ ਪਤਾ? ਕੀ ਤੂੰ ਸੋਚਦਾ ਹੈਂ ਕਿ ਮੈਂ ਤੁਹਾਡੇ ਦਿਲਾਂ ਅੰਦਰਲੀਆਂ ਚਾਲਬਾਜ਼ੀ ਵਾਲੀਆਂ ਸੋਚਾਂ, ਚੀਜ਼ਾਂ ਬਾਰੇ ਕੁਝ ਨਹੀਂ ਸਮਝਦਾ ਜੋ ਤੁਸੀਂ ਆਪਣੇ ਦਿਲ ਦੇ ਅੰਦਰ ਰੱਖਦੇ ਹੋ? ਕੀ ਪਰਮੇਸ਼ੁਰ ਨੂੰ ਮਾਤ ਦੇਣਾ ਇੰਨਾ ਸੌਖਾ ਹੈ? ਕੀ ਤੁਹਾਨੂੰ ਲਗਦਾ ਹੈ ਕਿ ਤੁਸੀਂ ਉਸ ਨਾਲ ਜਿਵੇਂ ਚਾਹੋ ਪੇਸ਼ ਆ ਸਕਦੇ ਹੋ? ਪਿਛਲੇ ਸਮੇਂ ਵਿੱਚ, ਮੈਨੂੰ ਚਿੰਤਾ ਸੀ ਕਿ ਕਿਤੇ ਤੁਸੀਂ ਲਾਚਾਰ ਨਾ ਬਣ ਜਾਓ, ਇਸ ਲਈ ਮੈਂ ਤੁਹਾਨੂੰ ਆਜ਼ਾਦੀ ਦਿੰਦਾ ਰਿਹਾ, ਪਰ ਮਨੁੱਖਤਾ ਇਹ ਦੱਸਣ ਤੋਂ ਅਸਮਰੱਥ ਸੀ ਕਿ ਮੈਂ ਉਨ੍ਹਾਂ ਨਾਲ ਚੰਗਾ ਰਿਹਾ ਹਾਂ, ਅਤੇ ਜਦੋਂ ਮੈਂ ਆਪਣੀ ਉਂਗਲ ਫੜਾਈ ਤਾਂ ਉਹਨਾਂ ਨੇ ਪਹੁੰਚਾ ਫੜ ਲਿਆ। ਆਪਣੇ ਆਲੇ-ਦੁਆਲੇ ਨੂੰ ਪੁੱਛੋ: ਮੈਂ ਤਕਰੀਬਨ ਕਦੇ ਕਿਸੇ ਨਾਲ ਸੌਦਾ ਨਹੀਂ ਕੀਤਾ, ਅਤੇ ਨਾ ਹੀ ਕਦੇ ਕਿਸੇ ਨੂੰ ਹਲਕੀ ਜਿਹੀ ਝਿੜਕ ਦਿੱਤੀ ਹੈ—ਫਿਰ ਵੀ ਮੈਂ ਮਨੁੱਖ ਦੀਆਂ ਪ੍ਰੇਰਣਾਵਾਂ ਅਤੇ ਧਾਰਣਾਵਾਂ ਬਾਰੇ ਸਪਸ਼ਟ ਹਾਂ। ਕੀ ਤੂੰ ਸੋਚਦਾ ਹੈਂ ਕਿ ਪਰਮੇਸ਼ੁਰ ਖੁਦ, ਜਿਸ ਲਈ ਪਰਮੇਸ਼ੁਰ ਗਵਾਹੀ ਦਿੰਦਾ ਹੈ, ਇੱਕ ਮੂਰਖ ਹੈ? ਉਸ ਸਥਿਤੀ ਵਿੱਚ, ਮੈਂ ਕਹਿੰਦਾ ਹਾਂ ਤੂੰ ਬਹੁਤ ਨਾਸਮਝ ਹੈਂ! ਮੈਂ ਤੈਨੂੰ ਉਜਾਗਰ ਨਹੀਂ ਕਰਾਂਗਾ, ਪਰ ਆਓ ਦੇਖੀਏ ਕਿ ਤੂੰ ਕਿੰਨਾ ਭ੍ਰਿਸ਼ਟ ਬਣ ਸਕਦਾ ਹੈਂ। ਆਓ ਦੇਖੀਏ ਕਿ ਕੀ ਤੇਰੀਆਂ ਨਿੱਕੀਆਂ ਚਤਰ ਜੁਗਤੀਆਂ ਤੈਨੂੰ ਬਚਾ ਸਕਦੀਆਂ ਹਨ, ਜਾਂ ਕੀ ਪਰਮੇਸ਼ੁਰ ਨੂੰ ਪਿਆਰ ਕਰਨ ਦੀ ਪੂਰੀ ਕੋਸ਼ਿਸ਼ ਕਰਨਾ ਤੈਨੂੰ ਬਚਾ ਸਕਦਾ ਹੈ। ਅੱਜ, ਮੈਂ ਤੇਰੀ ਨਿੰਦਾ ਨਹੀਂ ਕਰਾਂਗਾ; ਆਓ ਅਸੀਂ ਇਹ ਦੇਖਣ ਲਈ ਪਰਮੇਸ਼ੁਰ ਦੇ ਸਮੇਂ ਤੱਕ ਇੰਤਜ਼ਾਰ ਕਰੀਏ ਕਿ ਉਹ ਕਿਵੇਂ ਤੇਰੇ ਤੋਂ ਬਦਲਾ ਲੈਂਦਾ ਹੈ। ਮੇਰੇ ਕੋਲ ਹੁਣ ਤੇਰੇ ਨਾਲ ਵਿਹਲੀ ਗੱਪਸ਼ੱਪ ਮਾਰਨ ਲਈ ਕੋਈ ਸਮਾਂ ਨਹੀਂ ਹੈ, ਅਤੇ ਮੈਂ ਸਿਰਫ਼ ਤੇਰੀ ਖ਼ਾਤਰ ਆਪਣੇ ਵੱਡੇ ਕੰਮ ਵਿੱਚ ਦੇਰੀ ਕਰਨ ਲਈ ਤਿਆਰ ਨਹੀਂ ਹਾਂ। ਤੇਰੇ ਵਰਗੇ ਕੀੜੇ ਸਮਾਂ ਦੇਣ ਦੇ ਯੋਗ ਨਹੀਂ ਹਨ ਕਿ ਪਰਮੇਸ਼ੁਰ ਤੇਰੇ ਨਾਲ ਨਜਿੱਠੇ—ਇਸ ਲਈ ਆਓ ਅਸੀਂ ਦੇਖੀਏ ਕਿ ਤੂੰ ਕਿੰਨਾ ਦੁਰਾਚਾਰੀ ਹੋ ਸਕਦਾ ਹੈਂ। ਇਸ ਤਰ੍ਹਾਂ ਦੇ ਲੋਕ ਕਦੇ ਪਰਮੇਸ਼ੁਰ ਦਾ ਥੋੜ੍ਹਾ ਜਿਹਾ ਗਿਆਨ ਵੀ ਨਹੀਂ ਲੈਂਦੇ ਅਤੇ ਨਾ ਹੀ ਉਨ੍ਹਾਂ ਵਿੱਚ ਉਸ ਲਈ ਥੋੜ੍ਹਾ ਜਿਹਾ ਵੀ ਪਿਆਰ ਹੁੰਦਾ ਹੈ, ਅਤੇ ਫਿਰ ਵੀ ਉਹ ਪਰਮੇਸ਼ੁਰ ਤੋਂ ਉਨ੍ਹਾਂ ਨੂੰ ਧਰਮੀ ਕਹਿਣ ਦੀ ਇੱਛਾ ਰੱਖਦੇ ਹਨ—ਕੀ ਇਹ ਇੱਕ ਮਜ਼ਾਕ ਨਹੀਂ ਹੈ? ਕਿਉਂਕਿ ਬਹੁਤ ਘੱਟ ਲੋਕ ਅਸਲ ਵਿੱਚ ਇਮਾਨਦਾਰ ਹਨ, ਮੈਂ ਸਿਰਫ਼ ਮਨੁੱਖ ਨੂੰ ਜੀਵਨ ਪ੍ਰਦਾਨ ਕਰਨਾ ਜਾਰੀ ਰੱਖਣ ’ਤੇ ਧਿਆਨ ਕੇਂਦਰਤ ਕਰਾਂਗਾ। ਮੈਂ ਸਿਰਫ਼ ਉਹੀ ਪੂਰਾ ਕਰਾਂਗਾ ਜੋ ਮੈਨੂੰ ਅੱਜ ਕਰਨਾ ਚਾਹੀਦਾ ਹੈ, ਪਰ ਭਵਿੱਖ ਵਿੱਚ ਮੈਂ ਉਸ ਹਰੇਕ ਵਿਅਕਤੀ ਤੋਂ ਉਨ੍ਹਾਂ ਦੇ ਕੀਤੇ ਅਨੁਸਾਰ ਬਦਲਾ ਲਵਾਂਗਾ। ਮੈਂ ਉਹ ਸਭ ਕੁਝ ਕਿਹਾ ਹੈ ਜੋ ਕਹਿਣ ਵਾਲਾ ਹੈ, ਕਿਉਂਕਿ ਇਹ ਉਹ ਕੰਮ ਹੈ ਜੋ ਮੈਂ ਕਰਦਾ ਹਾਂ। ਮੈਂ ਉਹੀ ਕਰਦਾ ਹਾਂ ਜੋ ਮੈਨੂੰ ਕਰਨਾ ਚਾਹੀਦਾ ਹੈ, ਅਤੇ ਉਹ ਨਹੀਂ ਜੋ ਮੈਨੂੰ ਨਹੀਂ ਕਰਨਾ ਚਾਹੀਦਾ। ਫਿਰ ਵੀ, ਮੈਂ ਉਮੀਦ ਕਰਦਾ ਹਾਂ ਕਿ ਤੁਸੀਂ ਆਤਮ ਸਮੀਖਿਆ ਵਿੱਚ ਵਧੇਰੇ ਸਮਾਂ ਲਗਾਓ: ਤੇਰਾ ਪਰਮੇਸ਼ੁਰ ਬਾਰੇ ਗਿਆਨ ਕਿੰਨਾ ਕੁ ਸੱਚ ਹੈ? ਕੀ ਤੂੰ ਉਹ ਵਿਅਕਤੀ ਹੈਂ ਜਿਸਨੇ ਇੱਕ ਵਾਰ ਫਿਰ ਪਰਮੇਸ਼ੁਰ ਨੂੰ ਸਲੀਬ ’ਤੇ ਟੰਗ ਦਿੱਤਾ ਹੈ? ਮੇਰੇ ਅੰਤਮ ਸ਼ਬਦ ਇਹ ਹਨ: ਤੁਹਾਡੇ ਉੱਤੇ ਹਾਇ ਹਾਇ ਜਿਹੜੇ ਪਰਮੇਸ਼ੁਰ ਨੂੰ ਸਲੀਬ ’ਤੇ ਲਟਕਾਉਂਦੇ ਹਨ।


ਪਰਮੇਸ਼ੁਰ ਦੀ ਇੱਛਾ ਦੇ ਨਾਲ ਤਾਲੇਮਲ ਵਿੱਚ ਸੇਵਾ ਕਿਵੇਂ ਕਰੀਏ

ਜਦੋਂ ਕੋਈ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਰਦਾ ਹੈ, ਤਾਂ ਉਸ ਨੂੰ ਪਰਮੇਸ਼ੁਰ ਦੀ ਸੇਵਾ ਕਿਵੇਂ ਕਰਨੀ ਚਾਹੀਦੀ ਹੈ? ਪਰਮੇਸ਼ੁਰ ਦੀ ਸੇਵਾ ਕਰਨ ਵਾਲਿਆਂ ਨੂੰ ਕਿਹੜੀਆਂ ਸ਼ਰਤਾਂ ਨੂੰ ਪੂਰਾ ਕਰਨਾ ਅਤੇ ਕਿਹੜੀਆਂ ਸੱਚਾਈਆਂ ਨੂੰ ਸਮਝਣਾ ਚਾਹੀਦਾ ਹੈ? ਅਤੇ ਤੁਸੀਂ ਆਪਣੀ ਸੇਵਾ ਵਿੱਚ ਕਿੱਥੇ ਭਟਕ ਸਕਦੇ ਹੋ। ਤੁਹਾਨੂੰ ਇਨ੍ਹਾਂ ਸਾਰੀਆਂ ਗੱਲਾਂ ਦੇ ਉੱਤਰ ਪਤਾ ਹੋਣੇ ਚਾਹੀਦੇ ਹਨ। ਇਹ ਮੁੱਦੇ ਇਸ ਗੱਲ ਨੂੰ ਛੂੰਹਦੇ ਹਨ ਕਿ ਤੁਸੀਂ ਪਰਮੇਸ਼ੁਰ ਤੇ ਕਿਸ ਤਰ੍ਹਾਂ ਵਿਸ਼ਵਾਸ ਰੱਖਦੇ ਹੋ ਅਤੇ ਤੁਸੀਂ ਪਵਿੱਤਰ ਆਤਮਾ ਦੇ ਵਿਖਾਏ ਹੋਏ ਰਾਹ ਤੇ ਕਿਵੇਂ ਚੱਲਦੇ ਹੋ ਅਤੇ ਸਾਰੀਆਂ ਚੀਜ਼ਾਂ ਨੂੰ ਕਿਵੇਂ ਪਰਮੇਸ਼ੁਰ ਦੀ ਅਧੀਨਤਾਈ ਵਿੱਚ ਸੌਂਪਦੇ ਹੋ, ਇਸ ਤਰ੍ਹਾਂ ਤੁਸੀਂ ਆਪਣੇ ਅੰਦਰ ਪਰਮੇਸ਼ੁਰ ਦੇ ਕੰਮ ਦੇ ਹਰੇਕ ਕਦਮ ਨੂੰ ਸਮਝ ਪਾਉਂਦੇ ਹੋ। ਜਦੋਂ ਤੁਸੀਂ ਇਸ ਬਿੰਦੂ ਤੇ ਪਹੁੰਚਦੇ ਹੋ, ਤਾਂ ਤੁਸੀਂ ਇਨ੍ਹਾਂ ਗੱਲਾਂ ਦੀ ਸ਼ਲਾਘਾ ਕਰੋਗੇ ਕਿ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨਾ ਕੀ ਹੈ, ਪਰਮੇਸ਼ੁਰ ਵਿੱਚ ਸਹੀ ਢੰਗ ਨਾਲ ਵਿਸ਼ਵਾਸ ਕਿਵੇਂ ਕਰਨਾ ਹੈ ਅਤੇ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਸਾਰ ਕੰਮ ਕਰਨ ਦੇ ਲਈ ਤੁਹਾਨੂੰ ਕੀ ਕਰਨਾ ਚਾਹੀਦਾ ਹੈ। ਇਹ ਤੁਹਾਨੂੰ ਪਰਮੇਸ਼ੁਰ ਦੇ ਕੰਮ ਦੇ ਪ੍ਰਤੀ ਪੂਰੀ ਤਰ੍ਹਾਂ ਨਾਲ ਅਤੇ ਸੰਪੂਰਣ ਤੌਰ ਤੇ ਆਗਿਆਕਾਰੀ ਬਣਾ ਦੇਵੇਗਾ; ਤੁਸੀਂ ਪਰਮੇਸ਼ੁਰ ਦੇ ਕੰਮ ਦੀ ਪੜਤਾਲ ਕਰਨਾ ਤਾਂ ਦੂਰ, ਇਸ ਦਾ ਨਿਆਂ ਜਾਂ ਵਿਸ਼ਲੇਸ਼ਣ ਤੱਕ ਨਹੀਂ ਕਰੋਗੇ। ਇੰਨਾ ਕਿ ਤੁਸੀਂ ਸਾਰੇ ਮੌਤ ਤੱਕ ਪਰਮੇਸ਼ੁਰ ਦੇ ਆਗਿਆਕਾਰੀ ਹੋਣ ਦੇ ਯੋਗ ਹੋਵੋਗੇ ਜਿਸ ਨਾਲ ਪਰਮੇਸ਼ੁਰ ਤੁਹਾਡਾ ਇੱਕ ਭੇਡ ਵਾਂਗ ਮਾਰਗਦਰਸ਼ਨ ਕਰੇਗਾ ਅਤੇ ਤੁਹਾਨੂੰ ਘਾਤ ਕਰੇਗਾ, ਤਾਂ ਕਿ ਤੁਸੀਂ ਸਾਰੇ 1990 ਦੇ ਦਹਾਕੇ ਦੇ ਪਤਰਸ ਬਣ ਸਕੋ ਅਤੇ ਜ਼ਰਾ ਜਿੰਨੀ ਵੀ ਸ਼ਿਕਾਇਤ ਕੀਤੇ ਬਿਨ੍ਹਾਂ, ਸਲੀਬ ਦੇ ਉੱਤੇ ਵੀ ਪਰਮੇਸ਼ੁਰ ਨੂੰ ਪਿਆਰ ਕਰ ਸਕੋ। ਸਿਰਫ ਤਾਂ ਹੀ ਤੁਸੀਂ 1990 ਦੇ ਦਹਾਕੇ ਦੇ ਪਤਰਸਾਂ ਦੇ ਵਾਂਗ ਜੀਵਨ ਜੀਉਣ ਦੇ ਯੋਗ ਹੋਵੋਗੇ।

ਹਰ ਕੋਈ ਜਿਸ ਨੇ ਸੰਕਲਪ ਲਿਆ ਹੈ ਉਹ ਪਰਮੇਸ਼ੁਰ ਦੀ ਸੇਵਾ ਕਰ ਸਕਦਾ ਹੈ-ਪਰ ਅਜਿਹਾ ਹੋਣਾ ਚਾਹੀਦਾ ਹੈ ਕਿ ਸਿਰਫ ਉਹ ਹੀ ਜੋ ਪਰਮੇਸ਼ੁਰ ਦੀ ਇੱਛਾ ’ਤੇ ਪੂਰਾ ਧਿਆਨ ਦਿੰਦੇ ਅਤੇ ਅਤੇ ਪਰਮੇਸ਼ੁਰ ਦੀ ਇੱਛਾ ਨੂੰ ਸਮਝਦੇ ਹਨ ਪਰਮੇਸ਼ੁਰ ਦੀ ਸੇਵਾ ਕਰਨ ਦੇ ਯੋਗ ਅਤੇ ਹੱਕਦਾਰ ਹਨ। ਮੈਂ ਤੁਹਾਡੇ ਵਿਚਕਾਰ ਇਹ ਵੇਖਿਆ ਹੈ: ਬਹੁਤ ਸਾਰੇ ਲੋਕ ਵਿਸ਼ਵਾਸ ਕਰਦੇ ਹਨ ਕਿ ਜਦੋਂ ਤੱਕ ਉਹ ਉਤਸ਼ਾਹ ਨਾਲ ਭਰ ਕੇ ਪਰਮੇਸ਼ੁਰ ਦੀ ਖੁਸ਼ਖਬਰੀ ਨੂੰ ਫੈਲਾਉਂਦੇ ਹਨ, ਪਰਮੇਸ਼ੁਰ ਦੇ ਲਈ ਸੜਕ ’ਤੇ ਉੱਤਰਦੇ ਹਨ, ਆਪਣੇ ਆਪ ਨੂੰ ਖਰਚ ਕਰਦੇ ਹਨ ਅਤੇ ਪਰਮੇਸ਼ੁਰ ਦੇ ਲਈ ਚੀਜ਼ਾਂ ਤਿਆਗਦੇ ਹਨ ਅਤੇ ਹੋਰ ਵੀ ਅਜਿਹੇ ਕੰਮ ਕਰਦੇ ਹਨ, ਤਾਂ ਇਹੋ ਪਰਮੇਸ਼ੁਰ ਦੀ ਸੇਵਾ ਕਰਨਾ ਹੈ। ਇਸ ਤੋਂ ਵੀ ਵਧੀਕ ਧਰਮੀ ਲੋਕ ਇਹ ਵਿਸ਼ਵਾਸ ਕਰਦੇ ਹਨ ਕਿ ਆਪਣੇ ਹੱਥ ਵਿੱਚ ਇੱਕ ਪਵਿੱਤਰ ਬਾਈਬਲ ਲੈ ਕੇ ਇੱਧਰ-ਉੱਧਰ ਦੌੜੇ ਫਿਰਨ, ਸਵਰਗ ਦੇ ਰਾਜ ਦੀ ਖੁਸ਼ਖਬਰੀ ਨੂੰ ਫੈਲਾਉਣ ਅਤੇ ਤੋਬਾ ਅਤੇ ਪਛਚਾਤਾਪ ਕਰਵਾਉਣ ਦੇ ਰਾਹੀਂ ਲੋਕਾਂ ਨੂੰ ਬਚਾਉਣ ਦਾ ਅਰਥ ਹੀ ਪਰਮੇਸ਼ੁਰ ਦੀ ਸੇਵਾ ਕਰਨਾ ਹੁੰਦਾ ਹੈ। ਬਹੁਤ ਸਾਰੇ ਧਾਰਮਿਕ ਅਧਿਕਾਰੀ ਵੀ ਹਨ ਜੋ ਸੋਚਦੇ ਹਨ ਸੈਮੀਨਰੀ ਵਿੱਚ ਵਧੀਆ ਪੜ੍ਹਾਈ ਅਤੇ ਟ੍ਰੇਨਿੰਗ ਕਰਨ ਤੋਂ ਬਾਅਦ ਚਰਚਾਂ ਵਿੱਚ ਪ੍ਰਚਾਰ ਕਰਨਾ, ਪਵਿੱਤਰ ਬਾਈਬਲ ਦਿਆਂ ਹਵਾਲਿਆਂ ਨੂੰ ਪੜ੍ਹਨ ਦੇ ਦੁਆਰਾ ਲੋਕਾਂ ਨੂੰ ਸਿੱਖਿਆ ਦੇਣਾ ਹੀ ਪਰਮੇਸ਼ੁਰ ਦੀ ਸੇਵਾ ਕਰਨਾ ਹੁੰਦਾ ਹੈ। ਇਸ ਤੋਂ ਇਲਾਵਾ, ਗ਼ਰੀਬ ਇਲਾਕਿਆਂ ਵਿੱਚ ਅਜਿਹੇ ਲੋਕ ਹਨ ਜੋ ਇਹ ਵਿਸ਼ਵਾਸ ਕਰਦੇ ਹਨ ਕਿ ਪਰਮੇਸ਼ੁਰ ਦੀ ਸੇਵਾ ਕਰਨ ਦਾ ਅਰਥ ਬੀਮਾਰਾਂ ਨੂੰ ਚੰਗਾ ਕਰਨਾ ਅਤੇ ਆਪਣੇ ਭੈਣ-ਭਾਈਆਂ ਵਿੱਚੋਂ ਦੁਸ਼ਟ-ਆਤਮਾਵਾਂ ਨੂੰ ਕੱਢਣਾ ਜਾਂ ਉਨ੍ਹਾਂ ਦੇ ਲਈ ਪ੍ਰਾਰਥਨਾ ਕਰਨਾ, ਜਾਂ ਉਨ੍ਹਾਂ ਦੀ ਸੇਵਾ ਕਰਨਾ ਹੈ। ਤੁਹਾਡੇ ਵਿਚਕਾਰ, ਅਜਿਹੇ ਬਹੁਤ ਸਾਰੇ ਹਨ ਜੋ ਇਹ ਵਿਸ਼ਵਾਸ ਕਰਦੇ ਹਨ ਕਿ ਪਰਮੇਸ਼ੁਰ ਦੀ ਸੇਵਾ ਕਰਨ ਦਾ ਅਰਥ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਣਾ ਅਤੇ ਪੀਣਾ, ਹਰ ਰੋਜ਼ ਪਰਮੇਸ਼ੁਰ ਦੇ ਸਾਹਮਣੇ ਪ੍ਰਾਰਥਨਾ ਕਰਨਾ ਅਤੇ ਜਗ੍ਹਾ-ਜਗ੍ਹਾ ਕਲੀਸਿਆਵਾਂ ਵਿੱਚ ਜਾਣਾ ਅਤੇ ਸੇਵਾ ਦਾ ਕੰਮ ਕਰਨਾ ਹੈ। ਹੋਰ ਭੈਣ-ਭਰਾ ਵੀ ਹਨ ਜੋ ਇਹ ਵਿਸ਼ਵਾਸ ਕਰਦੇ ਹਨ ਕਿ ਸਾਰਾ ਜੀਵਨ ਵਿਆਹ ਨਾ ਕਰਨ, ਜਾਂ ਪਰਿਵਾਰ ਨਾ ਵਸਾਉਣ ਅਤੇ ਆਪਣੀ ਸੰਪੂਰਣ ਹੋਂਦ ਨੂੰ ਪਰਮੇਸ਼ੁਰ ਦੇ ਸਾਹਮਣੇ ਸਮਰਪਿਤ ਕਰ ਦੇਣ ਦਾ ਅਰਥ ਹੀ ਪਰਮੇਸ਼ੁਰ ਦੀ ਸੇਵਾ ਕਰਨਾ ਹੈ। ਫਿਰ ਵੀ ਬਹੁਤ ਘੱਟ ਲੋਕ ਜਾਣਦੇ ਹਨ ਕਿ ਅਸਲ ਵਿੱਚ ਪਰਮੇਸ਼ੁਰ ਦੀ ਸੇਵਾ ਕਰਨ ਦਾ ਕੀ ਅਰਥ ਹੈ। ਭਾਵੇਂ ਕਿ ਪਰਮੇਸ਼ੁਰ ਦੀ ਸੇਵਾ ਕਰਨ ਵਾਲੇ ਇੰਨੇ ਲੋਕ ਹਨ ਜਿੰਨੇ ਆਕਾਸ਼ ਵਿੱਚ ਤਾਰੇ, ਪਰ ਉਨ੍ਹਾਂ ਲੋਕਾਂ ਦੀ ਗਿਣਤੀ ਜੋ ਸਿੱਧੇ ਤੌਰ ਤੇ ਸੇਵਾ ਕਰ ਸਕਦੇ ਹਨ ਅਤੇ ਜੋ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਸਾਰ ਸੇਵਾ ਕਰਨ ਦੇ ਯੋਗ ਹਨ ਬਹੁਤ ਹੀ ਘੱਟ, ਸਗੋਂ ਨਾਮਾਤਰ ਹੈ। ਮੈਂ ਅਜਿਹਾ ਕਿਉਂ ਕਹਿੰਦਾ ਹਾਂ? ਮੈਂ ਅਜਿਹਾ ਇਸ ਲਈ ਕਹਿੰਦਾ ਹਾਂ ਕਿਉਂਕਿ ਤੁਸੀਂ ਵਾਕ “ਪਰਮੇਸ਼ੁਰ ਦੀ ਸੇਵਾ” ਦੇ ਅਰਥ ਨੂੰ ਨਹੀਂ ਸਮਝਦੇ ਹੋ, ਅਤੇ ਤੁਸੀਂ ਪਰਮੇਸ਼ੁਰ ਦੀ ਮਰਜ਼ੀ ਦੇ ਅਨੁਸਾਰ ਸੇਵਾ ਕਰਨ ਦੇ ਵਿਸ਼ੇ ਵਿੱਚ ਬਹੁਤ ਹੀ ਘੱਟ ਜਾਣਦੇ ਹੋ। ਲੋਕਾਂ ਨੂੰ ਇਹ ਸਮਝਣ ਦੀ ਬਹੁਤ ਜ਼ਿਆਦਾ ਲੋੜ ਹੈ ਕਿ ਅਸਲ ਵਿੱਚ ਪਰਮੇਸ਼ੁਰ ਦੀ ਕਿਸ ਕਿਸਮ ਦੀ ਸੇਵਾ ਉਸ ਦੀ ਇੱਛਾ ਦੇ ਅਨੁਸਾਰ ਹੋ ਸਕਦੀ ਹੈ।

ਜੇਕਰ ਤੁਸੀਂ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਸਾਰ ਸੇਵਾ ਕਰਨਾ ਚਾਹੁੰਦੇ ਹੋ, ਤਾਂ ਤੁਹਾਨੂੰ ਪਹਿਲਾਂ ਇਹ ਸਮਝਣ ਦੀ ਲੋੜ ਹੈ ਕਿ ਕਿਸ ਤਰ੍ਹਾਂ ਦੇ ਲੋਕ ਪਰਮੇਸ਼ੁਰ ਨੂੰ ਖੁਸ਼ ਕਰ ਰਹੇ ਹਨ, ਕਿਸ ਤਰ੍ਹਾਂ ਦੇ ਲੋਕ ਪਰਮੇਸ਼ੁਰ ਦੇ ਦੁਆਰਾ ਨਾਪਸੰਦ ਕੀਤੇ ਜਾਂਦੇ ਹਨ, ਕਿਸ ਤਰ੍ਹਾਂ ਦੇ ਲੋਕਾਂ ਨੂੰ ਪਰਮੇਸ਼ੁਰ ਸਿੱਧ ਬਣਾਉਂਦਾ ਹੈ ਅਤੇ ਕਿਸ ਤਰ੍ਹਾਂ ਦੇ ਲੋਕ ਪਰਮੇਸ਼ੁਰ ਦੀ ਸੇਵਾ ਕਰਨ ਦੇ ਯੋਗ ਹਨ। ਘੱਟੋ-ਘੱਟ ਤੁਹਾਨੂੰ ਇਸ ਗਿਆਨ ਦੇ ਨਾਲ ਤਿਆਰ ਹੋਣਾ ਚਾਹੀਦਾ ਹੈ। ਇਸ ਤੋਂ ਇਲਾਵਾ, ਤੁਹਾਨੂੰ ਪਰਮੇਸ਼ੁਰ ਦੇ ਕੰਮ ਦੇ ਉਦੇਸ਼ਾਂ ਅਤੇ ਉਸ ਕੰਮ ਨੂੰ ਜਾਣਨਾ ਚਾਹੀਦਾ ਹੈ ਜੋ ਪਰਮੇਸ਼ੁਰ ਇੱਥੇ ਅਤੇ ਹੁਣ ਕਰੇਗਾ। ਇਸ ਨੂੰ ਸਮਝਣ ਤੋਂ ਬਾਅਦ, ਅਤੇ ਪਰਮੇਸ਼ੁਰ ਦੇ ਵਚਨਾਂ ਦੀ ਅਗਵਾਈ ਦੇ ਦੁਆਰਾ, ਤੁਹਾਨੂੰ ਪਹਿਲਾਂ ਪ੍ਰਵੇਸ਼ ਕਰਨਾ ਚਾਹੀਦਾ ਹੈ ਅਤੇ ਪਹਿਲਾਂ ਪਰਮੇਸ਼ੁਰ ਦੇ ਹੁਕਮ ਨੂੰ ਪ੍ਰਾਪਤ ਕਰਨਾ ਚਾਹੀਦਾ ਹੈ। ਇੱਕ ਵਾਰ ਜਦੋਂ ਤੁਹਾਨੂੰ ਪਰਮੇਸ਼ੁਰ ਦੇ ਵਚਨਾਂ ਦਾ ਅਸਲੀ ਤਜ਼ਰਬਾ ਹੋ ਜਾਂਦਾ ਹੈ ਅਤੇ ਜਦੋਂ ਤੁਸੀਂ ਸੱਚਮੁੱਚ ਪਰਮੇਸ਼ੁਰ ਦੇ ਕੰਮ ਨੂੰ ਜਾਣ ਜਾਂਦੇ ਹੋ, ਤਾਂ ਤੁਸੀਂ ਪਰਮੇਸ਼ੁਰ ਦੀ ਸੇਵਾ ਕਰਨ ਦੇ ਯੋਗ ਹੋ ਜਾਵੋਗੇ। ਜਦੋਂ ਤੁਸੀਂ ਉਸ ਦੀ ਸੇਵਾ ਕਰਦੇ ਹੋ ਉਦੋਂ ਹੀ ਪਰਮੇਸ਼ੁਰ ਤੁਹਾਡੀਆਂ ਆਤਮਿਕ ਅੱਖਾਂ ਨੂੰ ਖੋਲ੍ਹਦਾ ਹੈ ਅਤੇ ਤੁਹਾਨੂੰ ਆਪਣੇ ਕੰਮ ਦੀ ਵੱਡੀ ਸਮਝ ਰੱਖਣ ਅਤੇ ਇਸ ਨੂੰ ਹੋਰ ਵੀ ਸਪੱਸ਼ਟ ਤੌਰ ਤੇ ਵੇਖਣ ਦੀ ਅਨੁਮਤੀ ਦਿੰਦਾ ਹੈ। ਜਦੋਂ ਤੂੰ ਇਸ ਸੱਚਾਈ ਵਿੱਚ ਪ੍ਰਵੇਸ਼ ਕਰੇਂਗਾ, ਤਾਂ ਤੇਰੇ ਤਜ਼ਰਬੇ ਹੋਰ ਵੀ ਗਹਿਰੇ ਅਤੇ ਅਸਲ ਹੋਣਗੇ ਅਤੇ ਤੁਹਾਡੇ ਵਿੱਚੋਂ ਜਿਨ੍ਹਾਂ ਲੋਕਾਂ ਦੇ ਅਜਿਹੇ ਤਜ਼ਰਬੇ ਹੋਏ ਹਨ ਉਹ ਕਲੀਸਿਆਵਾਂ ਵਿੱਚ ਵਿਚਰਨ ਦੇ ਯੋਗ ਹੋਣਗੇ ਅਤੇ ਆਪਣੇ ਭੈਣਾਂ-ਭਾਈਆਂ ਲਈ ਪ੍ਰਬੰਧ ਕਰ ਸਕਣਗੇ, ਤਾਂਕਿ ਤੁਹਾਡੇ ਵਿੱਚੋਂ ਹਰੇਕ ਜਣਾ ਇੱਕ ਦੂਜੇ ਦੀ ਤਾਕਤ ਦੇ ਦੁਆਰਾ ਆਪਣੀਆਂ ਖੁਦ ਦੀਆਂ ਕਮੀਆਂ ਨੂੰ ਪੂਰਾ ਕਰ ਸਕੇ ਅਤੇ ਆਪਣੀਆਂ ਆਤਮਾਵਾਂ ਵਿੱਚ ਹੋਰ ਵੀ ਵਡਮੁੱਲੇ ਗਿਆਨ ਨੂੰ ਪ੍ਰਾਪਤ ਕਰ ਸਕੇ। ਇਸ ਪ੍ਰਭਾਵ ਨੂੰ ਪ੍ਰਾਪਤ ਕਰਨ ਤੋਂ ਬਾਅਦ ਹੀ ਤੁਸੀਂ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਸਾਰ ਕੰਮ ਕਰ ਸਕੋਗੇ ਅਤੇ ਆਪਣੀ ਸੇਵਾ ਦੇ ਦੌਰਾਨ ਪਰਮੇਸ਼ੁਰ ਦੇ ਦੁਆਰਾ ਸਿੱਧ ਬਣਾਏ ਜਾਓਗੇ।

ਜੋ ਲੋਕ ਪਰਮੇਸ਼ੁਰ ਦੀ ਸੇਵਾ ਕਰਦੇ ਹਨ ਉਨ੍ਹਾਂ ਨੂੰ ਪਰਮੇਸ਼ੁਰ ਦੇ ਨਜ਼ਦੀਕੀ ਹੋਣਾ ਚਾਹੀਦਾ ਹੈ, ਉਨ੍ਹਾਂ ਨੂੰ ਪਰਮੇਸ਼ੁਰ ਨੂੰ ਖੁਸ਼ ਕਰਨ ਵਾਲੇ ਅਤੇ ਪਰਮੇਸ਼ੁਰ ਦੇ ਪ੍ਰਤੀ ਪੂਰੀ ਵਫ਼ਾਦਾਰੀ ਰੱਖਣ ਵਿੱਚ ਸਮਰੱਥ ਹੋਣਾ ਚਾਹੀਦਾ ਹੈ। ਭਾਵੇਂ ਤੂੰ ਨਿੱਜੀ ਤੌਰ ਤੇ ਜਾਂ ਜਨਤਕ ਰੂਪ ਵਿੱਚ ਕੰਮ ਕਰਦਾ ਹੈਂ, ਤੂੰ ਪਰਮੇਸ਼ੁਰ ਦੇ ਸਾਹਮਣੇ ਪਰਮੇਸ਼ੁਰ ਦੇ ਅਨੰਦ ਨੂੰ ਪ੍ਰਾਪਤ ਕਰਨ ਦੇ ਯੋਗ ਹੈਂ, ਤੂੰ ਪਰਮੇਸ਼ੁਰ ਦੇ ਸਾਹਮਣੇ ਦ੍ਰਿੜਤਾ ਦੇ ਨਾਲ ਖੜ੍ਹੇ ਹੋਣ ਦੇ ਯੋਗ ਹੈਂ ਅਤੇ ਇਸ ਗੱਲ ਦੀ ਪਰਵਾਹ ਕੀਤੇ ਬਿਨ੍ਹਾਂ ਕਿ ਦੂਸਰੇ ਤੇਰੇ ਨਾਲ ਕਿਹੋ ਜਿਹਾ ਵਿਹਾਰ ਕਰਦੇ ਹਨ, ਤੂੰ ਉਸ ਰਾਹ ’ਤੇ ਚੱਲਦਾ ਹੈਂ ਜਿਸ ਦੇ ਉੱਤੇ ਤੈਨੂੰ ਚੱਲਣਾ ਚਾਹੀਦਾ ਹੈ ਅਤੇ ਪਰਮੇਸ਼ੁਰ ਦੇ ਬੋਝ ਦੀ ਹਰ ਤਰ੍ਹਾਂ ਨਾਲ ਪਰਵਾਹ ਕਰਦਾ ਹੈਂ। ਸਿਰਫ ਇਸ ਕਿਸਮ ਦੇ ਲੋਕ ਹੀ ਪਰਮੇਸ਼ੁਰ ਦੇ ਨਜ਼ਦੀਕੀ ਹਨ। ਪਰਮੇਸ਼ੁਰ ਦੇ ਨਜ਼ਦੀਕੀ ਸਿੱਧੇ ਤੌਰ ਤੇ ਪਰਮੇਸ਼ੁਰ ਦੀ ਸੇਵਾ ਕਰਨ ਦੇ ਯੋਗ ਹਨ ਕਿਉਂਕਿ ਉਨ੍ਹਾਂ ਨੂੰ ਪਰਮੇਸ਼ੁਰ ਦਾ ਮਹਾਨ ਹੁਕਮ ਅਤੇ ਪਰਮੇਸ਼ੁਰ ਦਾ ਬੋਝ ਦਿੱਤਾ ਗਿਆ ਹੈ, ਉਹ ਪਰਮੇਸ਼ੁਰ ਦੇ ਦਿਲ ਨੂੰ ਆਪਣਾ ਬਣਾਉਣ ਦੇ ਯੋਗ ਹੁੰਦੇ ਹਨ ਅਤੇ ਪਰਮੇਸ਼ੁਰ ਦੇ ਬੋਝ ਨੂੰ ਆਪਣਾ ਬੋਝ ਸਮਝ ਕੇ ਚੁੱਕਦੇ ਹਨ ਅਤੇ ਆਪਣੇ ਭਵਿੱਖ ਦੀਆਂ ਸੰਭਾਵਨਾਵਾਂ ’ਤੇ ਕੋਈ ਧਿਆਨ ਨਹੀਂ ਦਿੰਦੇ ਹਨ: ਇੱਥੋਂ ਤੱਕ ਕਿ ਜਦੋਂ ਉਨ੍ਹਾਂ ਲਈ ਕੋਈ ਸੰਭਾਵਨਾ ਨਹੀਂ ਹੁੰਦੀ ਅਤੇ ਉਨ੍ਹਾਂ ਨੂੰ ਕੁਝ ਵੀ ਹਾਸਲ ਨਹੀਂ ਹੋਣਾ ਹੁੰਦਾ, ਤਾਂ ਵੀ ਉਹ ਹਮੇਸ਼ਾ ਇੱਕ ਪ੍ਰੇਮੀ ਹਿਰਦੇ ਨਾਲ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਰਦੇ ਹਨ। ਅਤੇ ਇਸ ਲਈ, ਅਜਿਹਾ ਮਨੁੱਖ ਪਰਮੇਸ਼ੁਰ ਦਾ ਨਜ਼ਦੀਕੀ ਹੁੰਦਾ ਹੈ। ਪਰਮੇਸ਼ੁਰ ਦੇ ਨਜ਼ਦੀਕੀ ਪਰਮੇਸ਼ੁਰ ਦੇ ਵਿਸ਼ਵਾਸ-ਪਾਤਰ ਵੀ ਹੁੰਦੇ ਹਨ; ਸਿਰਫ ਪਰਮੇਸ਼ੁਰ ਦੇ ਨਜ਼ਦੀਕੀ ਹੀ ਉਸ ਦੀ ਬੇਚੈਨੀ, ਅਤੇ ਵਿਚਾਰਾਂ ਵਿੱਚ ਸਾਂਝੀ ਹੋ ਸਕਦੇ ਹਨ ਅਤੇ ਭਾਵੇਂ ਉਨ੍ਹਾਂ ਦਾ ਸਰੀਰ ਦਰਦ ਨਾਲ ਭਰਿਆ ਹੋਇਆ ਅਤੇ ਕਮਜ਼ੋਰ ਹੋਵੇ, ਤਾਂ ਵੀ ਉਹ ਦਰਦ ਨੂੰ ਸਹਿ ਲੈਂਦੇ ਹਨ ਅਤੇ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਦੇ ਲਈ ਉਸ ਚੀਜ਼ ਨੂੰ ਛੱਡ ਦਿੰਦੇ ਹਨ ਜਿਸ ਨੂੰ ਉਹ ਪਿਆਰ ਕਰਦੇ ਹਨ। ਪਰਮੇਸ਼ੁਰ ਅਜਿਹੇ ਲੋਕਾਂ ਨੂੰ ਹੋਰ ਜ਼ਿਆਦਾ ਬੋਝ ਦਿੰਦਾ ਹੈ ਅਤੇ ਜੋ ਕੁਝ ਪਰਮੇਸ਼ੁਰ ਕਰਨਾ ਚਾਹੁੰਦਾ ਹੈ ਉਹ ਅਜਿਹੇ ਲੋਕਾਂ ਦੀ ਗਵਾਹੀ ਵਿੱਚ ਪਾਇਆ ਜਾਂਦਾ ਹੈ। ਇਸ ਪ੍ਰਕਾਰ, ਇਹ ਲੋਕ ਪਰਮੇਸ਼ੁਰ ਨੂੰ ਖੁਸ਼ ਕਰਨ ਵਾਲੇ ਲੋਕ ਹਨ, ਉਹ ਪਰਮੇਸ਼ੁਰ ਦੇ ਦਾਸ ਹਨ ਜੋ ਉਸ ਦੇ ਮਨ ਦੇ ਅਨੁਸਾਰ ਹਨ ਅਤੇ ਸਿਰਫ ਅਜਿਹੇ ਲੋਕ ਹੀ ਪਰਮੇਸ਼ੁਰ ਦੇ ਨਾਲ ਮਿਲ ਕੇ ਰਾਜ ਕਰ ਸਕਦੇ ਹਨ। ਜਦੋਂ ਤੂੰ ਸੱਚਮੁੱਚ ਪਰਮੇਸ਼ੁਰ ਦਾ ਨਜ਼ਦੀਕੀ ਬਣ ਜਾਂਦਾ ਹੈਂ ਤਾਂ ਤੂੰ ਨਿਸ਼ਚਤ ਤੌਰ ਤੇ ਪਰਮੇਸ਼ੁਰ ਦੇ ਨਾਲ ਰਾਜ ਕਰੇਂਗਾ।

ਯਿਸੂ ਪਰਮੇਸ਼ੁਰ ਦੇ ਹੁਕਮ, ਅਰਥਾਤ ਸਾਰੀ ਮਨੁੱਖਜਾਤੀ ਦੇ ਛੁਟਕਾਰੇ ਦੇ ਕੰਮ ਨੂੰ ਪੂਰਾ ਕਰਨ ਦੇ ਯੋਗ ਇਸ ਲਈ ਸੀ ਕਿਉਂਕਿ ਉਸ ਨੇ ਆਪਣੇ ਲਈ ਕੋਈ ਯੋਜਨਾਵਾਂ ਬਣਾਏ ਬਿਨਾਂ ਜਾਂ ਪ੍ਰਬੰਧ ਕੀਤੇ ਬਿਨ੍ਹਾਂ, ਆਪਣਾ ਸਾਰਾ ਧਿਆਨ ਪਰਮੇਸ਼ੁਰ ਦੀ ਇੱਛਾ ਵੱਲ ਲਾਇਆ। ਇਸੇ ਤਰ੍ਹਾਂ ਉਹ ਵੀ ਪਰਮੇਸ਼ੁਰ ਦਾ ਨਜ਼ਦੀਕੀ ਸੀ-ਖੁਦ ਪਰਮੇਸ਼ੁਰ ਸੀ-ਜੋ ਇੱਕ ਅਜਿਹੀ ਗੱਲ ਹੈ ਜਿਸ ਨੂੰ ਤੁਸੀਂ ਸਾਰੇ ਬਹੁਤ ਚੰਗੀ ਤਰ੍ਹਾਂ ਸਮਝਦੇ ਹੋ। (ਦਰਅਸਲ, ਉਹ ਆਪ ਪਰਮੇਸ਼ੁਰ ਸੀ ਜਿਸ ਦੀ ਗਵਾਹੀ ਪਰਮੇਸ਼ੁਰ ਵੱਲੋਂ ਆਪ ਦਿੱਤੀ ਗਈ ਸੀ। ਇਸ ਦਾ ਜ਼ਿਕਰ ਮੈਂ ਇੱਥੇ ਇਸ ਲਈ ਕੀਤਾ ਹੈ ਤਾਂਕਿ ਯਿਸੂ ਦੇ ਤੱਥ ਦਾ ਇਸਤੇਮਾਲ ਕਰ ਕੇ ਮੁੱਖ ਗੱਲ ਸਮਝਾ ਸਕਾਂ।) ਉਹ ਪਰਮੇਸ਼ੁਰ ਦੀ ਪ੍ਰਬੰਧਕੀ ਯੋਜਨਾ ਨੂੰ ਮੁੱਖ ਰੱਖਦਾ ਸੀ ਅਤੇ ਹਮੇਸ਼ਾ ਸਵਰਗੀ ਪਿਤਾ ਅੱਗੇ ਪ੍ਰਾਰਥਨਾ ਕਰਦਾ ਅਤੇ ਸਵਰਗੀ ਪਿਤਾ ਦੀ ਇੱਛਾ ਦਾ ਖੋਜੀ ਰਹਿੰਦਾ ਸੀ। ਉਸ ਨੇ ਪ੍ਰਾਰਥਨਾ ਕੀਤੀ ਅਤੇ ਕਿਹਾ: “ਹੇ ਪਿਤਾ ਪਰਮੇਸ਼ੁਰ! ਤੇਰੀ ਮਰਜ਼ੀ ਪੂਰੀ ਹੋਵੇ ਅਤੇ ਮੇਰੀਆਂ ਇੱਛਾਵਾਂ ਅਨੁਸਾਰ ਨਹੀਂ, ਸਗੋਂ ਆਪਣੀ ਯੋਜਨਾ ਦੇ ਅਨੁਸਾਰ ਕੰਮ ਕਰ। ਮਨੁੱਖ ਕਮਜ਼ੋਰ ਹੋ ਸਕਦਾ ਹੈ, ਪਰ ਤੂੰ ਉਸ ਦੀ ਪਰਵਾਹ ਕਿਉਂ ਕਰੇਂ? ਮਨੁੱਖ ਤੇਰੀ ਚਿੰਤਾ ਦਾ ਪਾਤਰ ਬਣਨ ਦੇ ਯੋਗ ਕਿਵੇਂ ਹੋ ਸਕਦਾ ਹੈ, ਉਹ ਮਨੁੱਖ ਜੋ ਤੇਰੇ ਹੱਥਾਂ ਵਿੱਚ ਇੱਕ ਕੀੜੀ ਦੇ ਸਮਾਨ ਹੈ? ਆਪਣੇ ਦਿਲ ਤੋਂ ਮੈਂ ਕੇਵਲ ਇਹੋ ਚਾਹੁੰਦਾ ਹਾਂ ਕਿ ਮੈਂ ਬਸ ਤੇਰੀ ਹੀ ਇੱਛਾ ਨੂੰ ਪੂਰਾ ਕਰਾਂ, ਤਾਂਕਿ ਤੂੰ ਉਹ ਕਰ ਸਕੇਂ ਜੋ ਤੂੰ ਆਪਣੀਆਂ ਇੱਛਾਵਾਂ ਦੇ ਅਨੁਸਾਰ ਮੇਰੇ ਵਿੱਚ ਕਰਨਾ ਚਾਹੁੰਦਾ ਹੈਂ।” ਯਰੂਸ਼ਲਮ ਦੇ ਰਾਹ ਜਾਂਦਿਆਂ ਯਿਸੂ ਦੁਖੀ ਸੀ, ਜਿਵੇਂ ਉਸ ਦੇ ਦਿਲ ਦੇ ਅੰਦਰ ਇੱਕ ਚਾਕੂ ਖੋਭ ਕੇ ਮਰੋੜਿਆ ਜਾ ਰਿਹਾ ਹੋਵੇ, ਪਰ ਫਿਰ ਵੀ ਆਪਣੀ ਗੱਲ ਤੋਂ ਮੁਕਰਨ ਦਾ ਉਸ ਦਾ ਜ਼ਰਾ ਵੀ ਇਰਾਦਾ ਨਹੀਂ ਸੀ; ਉਸ ਦੇ ਅੰਦਰ ਹਰ ਸਮੇਂ ਇੱਕ ਤਾਕਤਵਰ ਸ਼ਕਤੀ ਸੀ ਜੋ ਉਸ ਨੂੰ ਅਗਾਂਹ ਵਧਣ ਲਈ ਮਜ਼ਬੂਰ ਕਰ ਰਹੀ ਸੀ ਜਿੱਥੇ ਉਸ ਨੂੰ ਸਲੀਬ ’ਤੇ ਚੜ੍ਹਾਇਆ ਜਾਣਾ ਸੀ। ਆਖ਼ਰਕਾਰ, ਉਸ ਨੂੰ ਸਲੀਬ ਉੱਤੇ ਟੰਗ ਦਿੱਤਾ ਗਿਆ ਅਤੇ ਉਹ ਪਾਪੀ ਸਰੀਰ ਦੀ ਸਮਾਨਤਾ ਵਿੱਚ ਬਦਲ ਗਿਆ, ਅਤੇ ਮਨੁੱਖਜਾਤੀ ਦੇ ਛੁਟਕਾਰੇ ਦੇ ਕੰਮ ਨੂੰ ਪੂਰਾ ਕਰ ਦਿੱਤਾ। ਉਸ ਨੇ ਮੌਤ ਅਤੇ ਪਤਾਲ ਦੇ ਬੰਧਨਾਂ ਨੂੰ ਤੋੜ ਦਿੱਤਾ। ਉਸ ਦੇ ਸਾਹਮਣੇ, ਮੌਤ, ਨਰਕ ਅਤੇ ਪਤਾਲ ਸ਼ਕਤੀਹੀਣ ਹੋ ਗਏ ਅਤੇ ਉਸ ਦੇ ਦੁਆਰਾ ਨਾਸ ਕੀਤੇ ਗਏ। ਉਹ ਤੇਤੀ ਸਾਲ ਜੀਵਿਆ ਜਿਸ ਦੇ ਦੌਰਾਨ ਉਸ ਨੇ ਆਪਣੇ ਖੁਦ ਦੇ ਲਾਭ ਜਾਂ ਹਾਨੀ ਦੀ ਪਰਵਾਹ ਨਹੀਂ ਕੀਤੀ ਅਤੇ ਸਦਾ ਪਰਮੇਸ਼ੁਰ ਪਿਤਾ ਦੀ ਇੱਛਾ ਦੇ ਵਿਸ਼ੇ ਵਿੱਚ ਸੋਚ ਕੇ ਪਰਮੇਸ਼ੁਰ ਦੇ ਕੰਮ ਦੇ ਅਨੁਸਾਰ ਉਸ ਦੀ ਇੱਛਾ ਨੂੰ ਪੂਰਾ ਕਰਨ ਦੀ ਪੂਰੀ-ਪੂਰੀ ਕੋਸ਼ਿਸ਼ ਕੀਤੀ। ਇਸ ਲਈ ਉਸ ਦੇ ਬਪਤਿਸਮਾ ਲੈਣ ਤੋਂ ਬਾਅਦ ਪਰਮੇਸ਼ੁਰ ਨੇ ਕਿਹਾ: “ਇਹ ਮੇਰਾ ਪਿਆਰਾ ਪੁੱਤ੍ਰ ਹੈ ਜਿਸ ਤੋਂ ਮੈਂ ਪਰਸਿੰਨ ਹਾਂ।” ਪਰਮੇਸ਼ੁਰ ਦੇ ਸਨਮੁੱਖ ਉਸ ਦੀ ਸੇਵਾ ਦੇ ਕਾਰਨ ਜੋ ਕਿ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਸਾਰ ਸੀ, ਪਰਮੇਸ਼ੁਰ ਨੇ ਸਾਰੀ ਮਨੁੱਖਤਾ ਦੇ ਛੁਟਕਾਰੇ ਦਾ ਭਾਰਾ ਬੋਝ ਉਸ ਦੇ ਮੋਢਿਆਂ ਉੱਤੇ ਲੱਦ ਦਿੱਤਾ ਅਤੇ ਉਸ ਤੋਂ ਛੁਟਕਾਰੇ ਦੇ ਕੰਮ ਨੂੰ ਪੂਰਾ ਕਰਵਾਇਆ, ਅਤੇ ਉਹ ਇਸ ਮਹੱਤਵਪੂਰਣ ਕੰਮ ਨੂੰ ਕਰਨ ਵਿੱਚ ਸਮਰੱਥ ਅਤੇ ਇਸ ਦਾ ਹੱਕਦਾਰ ਸੀ। ਆਪਣੇ ਪੂਰੇ ਜੀਵਨ, ਉਸ ਨੇ ਪਰਮੇਸ਼ੁਰ ਦੇ ਲਈ ਅਥਾਹ ਦੁੱਖ ਝੱਲਿਆ ਅਤੇ ਅਣਗਿਣਤ ਵਾਰ ਸ਼ਤਾਨ ਵੱਲੋਂ ਉਸ ਨੂੰ ਪ੍ਰਲੋਭਨ ਦਿੱਤਾ ਗਿਆ, ਪਰ ਉਹ ਕਦੀ ਵੀ ਨਿਰਾਸ਼ ਨਹੀਂ ਹੋਇਆ। ਪਰਮੇਸ਼ੁਰ ਨੇ ਉਸ ਨੂੰ ਇੰਨਾ ਵੱਡਾ ਕੰਮ ਇਸ ਲਈ ਦਿੱਤਾ ਕਿਉਂਕਿ ਉਹ ਉਸ ’ਤੇ ਭਰੋਸਾ ਕਰਦਾ ਸੀ, ਅਤੇ ਉਸ ਨਾਲ ਪ੍ਰੇਮ ਕਰਦਾ ਸੀ ਅਤੇ ਇਸੇ ਕਰਕੇ ਪਰਮੇਸ਼ੁਰ ਨੇ ਆਪ ਕਿਹਾ: “ਇਹ ਮੇਰਾ ਪਿਆਰਾ ਪੁੱਤ੍ਰ ਹੈ ਜਿਸ ਤੋਂ ਮੈਂ ਪਰਸਿੰਨ ਹਾਂ।” ਉਸ ਸਮੇਂ, ਸਿਰਫ ਯਿਸੂ ਹੀ ਇਸ ਹੁਕਮ ਨੂੰ ਪੂਰਾ ਕਰ ਸਕਦਾ ਸੀ ਅਤੇ ਇਹ ਪਰਮੇਸ਼ੁਰ ਦੀ ਕਿਰਪਾ ਦੇ ਯੁੱਗ ਵਿੱਚ ਪਰਮੇਸ਼ੁਰ ਦੇ ਦੁਆਰਾ ਸਾਰੀ ਮਨੁੱਖਤਾ ਦੇ ਛੁਟਕਾਰੇ ਦੇ ਕੰਮ ਨੂੰ ਪੂਰਾ ਕਰਨ ਦਾ ਇੱਕ ਵਿਹਾਰਕ ਪੱਖ ਹੈ।

ਜੇਕਰ ਯਿਸੂ ਵਾਂਗ, ਤੁਸੀਂ ਵੀ ਪਰਮੇਸ਼ੁਰ ਦੇ ਬੋਝ ਦੀ ਹਰ ਤਰ੍ਹਾਂ ਪਰਵਾਹ ਕਰਨ ਅਤੇ ਆਪਣੇ ਸਰੀਰ ਦੇ ਵੱਲੋਂ ਮੂੰਹ ਫੇਰਨ ਵਿੱਚ ਸਮਰੱਥ ਹੋ, ਤਾਂ ਪਰਮੇਸ਼ੁਰ ਆਪਣੇ ਮਹੱਤਵਪੂਰਣ ਕੰਮ ਤੁਹਾਨੂੰ ਸੌਂਪ ਦੇਵੇਗਾ,ਤਾਂਕਿ ਤੁਸੀਂ ਪਰਮੇਸ਼ੁਰ ਦੀ ਸੇਵਾ ਕਰਨ ਦੇ ਲਈ ਜ਼ਰੂਰੀ ਸ਼ਰਤਾਂ ਨੂੰ ਪੂਰਾ ਕਰ ਸਕੋ। ਸਿਰਫ ਅਜਿਹੀਆਂ ਸਥਿਤੀਆਂ ਵਿੱਚ ਤੁਸੀਂ ਇਹ ਕਹਿਣ ਦੀ ਹਿੰਮਤ ਕਰੋਗੇ ਕਿ ਤੁਸੀਂ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਸਾਰ ਕਰਕੇ ਉਸ ਦੇ ਹੁਕਮ ਨੂੰ ਪੂਰਾ ਕਰ ਰਹੇ ਹੋ, ਅਤੇ ਸਿਰਫ ਉਸ ਸਮੇਂ ਹੀ ਤੁਸੀਂ ਦਲੇਰੀ ਨਾਲ ਕਹਿ ਸਕੋਗੇ ਕਿ ਤੁਸੀਂ ਸੱਚਮੁੱਚ ਪਰਮੇਸ਼ੁਰ ਦੀ ਸੇਵਾ ਕਰ ਰਹੇ ਹੋ। ਯਿਸੂ ਦੇ ਉਦਾਹਰਣ ਦੀ ਤੁਲਨਾ ਵਿੱਚ, ਕੀ ਤੇਰੇ ਅੰਦਰ ਇਹ ਕਹਿਣ ਦੀ ਹਿੰਮਤ ਹੈ ਕਿ ਤੂੰ ਪਰਮੇਸ਼ੁਰ ਦਾ ਨਜ਼ਦੀਕੀ ਹੈਂ? ਕੀ ਤੂੰ ਇਹ ਕਹਿਣ ਦੀ ਹਿੰਮਤ ਰੱਖਦਾ ਹੈਂ ਕਿ ਤੂੰ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਕਰ ਰਿਹਾ ਹੈਂ? ਕੀ ਤੂੰ ਇਹ ਕਹਿਣ ਦੀ ਹਿੰਮਤ ਰੱਖਦਾ ਹੈਂ ਕਿ ਤੂੰ ਸੱਚਮੁੱਚ ਪਰਮੇਸ਼ੁਰ ਦੀ ਸੇਵਾ ਕਰ ਰਿਹਾ ਹੈਂ? ਅੱਜ, ਤੂੰ ਇਹ ਨਹੀਂ ਸਮਝਦਾ ਕਿ ਪਰਮੇਸ਼ੁਰ ਦੀ ਸੇਵਾ ਕਿਵੇਂ ਕੀਤੀ ਜਾਂਦੀ ਹੈ, ਕੀ ਤੇਰੇ ਵਿੱਚ ਇਹ ਕਹਿਣ ਦੀ ਹਿੰਮਤ ਹੈ ਕਿ ਤੇਰਾ ਪਰਮੇਸ਼ੁਰ ਦੇ ਨਾਲ ਗੂੜ੍ਹ ਸਬੰਧ ਹੈ? ਜੇਕਰ ਤੂੰ ਕਹਿੰਦਾ ਹੈਂ ਕਿ ਤੂੰ ਪਰਮੇਸ਼ੁਰ ਦੀ ਸੇਵਾ ਕਰਦਾ ਹੈਂ, ਤਾਂ ਕੀ ਤੂੰ ਉਸ ਦੀ ਨਿੰਦਿਆ ਨਹੀਂ ਕਰਦਾ? ਇਸ ਬਾਰੇ ਸੋਚ: ਕੀ ਤੂੰ ਪਰਮੇਸ਼ੁਰ ਦੀ ਸੇਵਾ ਕਰ ਰਿਹਾ ਹੈਂ, ਜਾਂ ਆਪਣੇ ਆਪ ਦੀ? ਤੂੰ ਸ਼ਤਾਨ ਦੀ ਸੇਵਾ ਕਰਦਾ ਹੈਂ, ਤਾਂ ਵੀ ਤੂੰ ਢੀਠਪੁਣੇ ਦੇ ਨਾਲ ਕਹਿੰਦਾ ਹੈਂ ਕਿ ਤੂੰ ਪਰਮੇਸ਼ੁਰ ਦੀ ਸੇਵਾ ਕਰ ਰਿਹਾ ਹੈਂ-ਇਸ ਗੱਲ ਵਿੱਚ, ਕੀ ਤੂੰ ਪਰਮੇਸ਼ੁਰ ਦੇ ਵਿਰੁੱਧ ਕੁਫ਼ਰ ਨਹੀਂ ਬੋਲਦਾ ਹੈਂ? ਮੇਰੀ ਪਿੱਠ ਪਿੱਛੇ ਬਹੁਤ ਸਾਰੇ ਲੋਕ ਰੁਤਬੇ ਦੀ ਬਰਕਤ ਦੀ ਲਾਲਸਾ ਕਰਦੇ ਹਨ, ਉਹ ਭੋਜਨ ਦੀ ਲਾਲਸਾ ਕਰਦੇ ਹਨ, ਉਹ ਸੌਣਾ ਪਸੰਦ ਕਰਦੇ ਹਨ ਅਤੇ ਹਰ ਤਰ੍ਹਾਂ ਦੇ ਨਾਲ ਸਰੀਰ ਦੀ ਦੇਖਭਾਲ ਕਰਦੇ ਹਨ, ਉਹ ਹਮੇਸ਼ਾ ਡਰਦੇ ਹਨ ਕਿ ਸਰੀਰ ਦੇ ਬਚਣ ਦਾ ਕੋਈ ਰਸਤਾ ਨਹੀਂ ਹੈ। ਉਹ ਕਲੀਸਿਯਾ ਵਿੱਚ ਆਪਣੇ ਕੰਮ ਨੂੰ ਸਹੀ ਢੰਗ ਨਾਲ ਨਹੀਂ ਕਰਦੇ, ਸਗੋਂ ਮੁਫਤਖੋਰੇ ਬਣ ਕੇ ਕਲੀਸਿਯਾ ਤੋਂ ਪਲਦੇ ਹਨ, ਜਾਂ ਫਿਰ ਉਹ ਮੇਰੇ ਵਚਨਾਂ ਨਾਲ ਆਪਣੇ ਭੈਣਾਂ-ਭਾਈਆਂ ਨੂੰ ਨਸੀਹਤ ਦਿੰਦੇ ਹੋਏ ਅਧਿਕਾਰ ਦੇ ਅਹੁਦਿਆਂ ’ਤੇ ਬੈਠ ਕੇ ਦੂਜਿਆਂ ਉੱਤੇ ਹੁਕਮ ਚਲਾਉਂਦੇ ਹਨ। ਇਹ ਲੋਕ ਇਹੀ ਕਹਿੰਦੇ ਰਹਿੰਦੇ ਹਨ ਕਿ ਉਹ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਕਰ ਰਹੇ ਹਨ ਅਤੇ ਹਮੇਸ਼ਾ ਕਹਿੰਦੇ ਹਨ ਕਿ ਉਹ ਪਰਮੇਸ਼ੁਰ ਦੇ ਨਜ਼ਦੀਕੀ ਹਨ-ਕੀ ਇਹ ਬੇਤੁਕਾ ਨਹੀਂ ਹੈ? ਜੇਕਰ ਤੇਰੇ ਇਰਾਦੇ ਠੀਕ ਹਨ, ਪਰ ਤੂੰ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਸਾਰ ਸੇਵਾ ਕਰਨ ਵਿੱਚ ਅਸਮਰਥ ਹੈਂ, ਤਾਂ ਤੂੰ ਮੂਰਖ ਹੈਂ; ਪਰ ਜੇਕਰ ਤੇਰੇ ਇਰਾਦੇ ਸਹੀ ਨਹੀਂ ਹਨ, ਅਤੇ ਤਾਂ ਵੀ ਤੂੰ ਕਹਿੰਦਾ ਹੈਂ ਕਿ ਤੂੰ ਪਰਮੇਸ਼ੁਰ ਦੀ ਸੇਵਾ ਕਰ ਰਿਹਾ ਹੈਂ, ਤਾਂ ਤੂੰ ਪਰਮੇਸ਼ੁਰ ਦਾ ਵਿਰੋਧ ਕਰਨ ਵਾਲਾ ਵਿਅਕਤੀ ਹੈਂ ਅਤੇ ਤੈਨੂੰ ਪਰਮੇਸ਼ੁਰ ਦੇ ਦੁਆਰਾ ਸਜ਼ਾ ਦਿੱਤੀ ਜਾਣੀ ਚਾਹੀਦੀ ਹੈ! ਮੈਨੂੰ ਅਜਿਹੇ ਲੋਕਾਂ ’ਤੇ ਕੋਈ ਤਰਸ ਨਹੀਂ ਆਉਂਦਾ! ਪਰਮੇਸ਼ੁਰ ਦੇ ਘਰ ਵਿੱਚ ਉਹ ਅਜਿਹੇ ਮਤਲਬਪ੍ਰਸਤ ਹਨ, ਜੋ ਹਮੇਸ਼ਾ ਸਰੀਰਕ ਅਰਾਮ ਭਾਲਦੇ ਹਨ ਅਤੇ ਪਰਮੇਸ਼ੁਰ ਦੇ ਮਨੋਰਥਾਂ ਵੱਲ ਕੋਈ ਧਿਆਨ ਨਹੀਂ ਦਿੰਦੇ। ਉਹ ਹਮੇਸ਼ਾ ਇਸ ਭਾਲ ਵਿੱਚ ਰਹਿੰਦੇ ਹਨ ਕਿ ਉਨ੍ਹਾਂ ਦੇ ਲਈ ਕੀ ਚੰਗਾ ਹੈ ਅਤੇ ਉਹ ਪਰਮੇਸ਼ੁਰ ਦੀ ਇੱਛਾ ਵੱਲ ਕੋਈ ਧਿਆਨ ਨਹੀਂ ਦਿੰਦੇ। ਉਹ ਕਿਸੇ ਵੀ ਕੰਮ ਵਿੱਚ ਪਰਮੇਸ਼ੁਰ ਦੇ ਆਤਮਾ ਦੀ ਛਾਣਬੀਣ ਨੂੰ ਸਵੀਕਾਰ ਨਹੀਂ ਕਰਦੇ। ਉਹ ਹਮੇਸ਼ਾ ਆਪਣੇ ਭੈਣਾਂ-ਭਾਈਆਂ ਦੇ ਨਾਲ ਚਾਲਾਂ ਚੱਲਦੇ ਅਤੇ ਉਨ੍ਹਾਂ ਨੂੰ ਧੋਖਾ ਦਿੰਦੇ ਹਨ ਅਤੇ ਉਹ ਦੋ-ਮੂੰਹੇ, ਇੱਕ ਅਜਿਹੀ ਲੂੰਬੜੀ ਦੇ ਵਾਂਗ ਹੁੰਦੇ ਹਨ, ਜੋ ਹਮੇਸ਼ਾ ਅੰਗੂਰ ਚੋਰੀ ਕਰਦੀ ਅਤੇ ਅੰਗੂਰੀ ਬਾਗ ਨੂੰ ਉਜਾੜਦੀ ਹੈ। ਕੀ ਅਜਿਹੇ ਲੋਕ ਪਰਮੇਸ਼ੁਰ ਦੇ ਨਜ਼ਦੀਕੀ ਹੋ ਸਕਦੇ ਹਨ? ਕੀ ਤੂੰ ਪਰਮੇਸ਼ੁਰ ਦੀਆਂ ਬਰਕਤਾਂ ਪਾਉਣ ਦੇ ਯੋਗ ਹੈਂ? ਤੂੰ ਆਪਣੇ ਜੀਵਨ ਅਤੇ ਕਲੀਸਿਯਾ ਦੇ ਲਈ ਕੋਈ ਵੀ ਬੋਝ ਨਹੀਂ ਰੱਖਦਾ ਹੈਂ, ਕੀ ਤੂੰ ਪਰਮੇਸ਼ੁਰ ਦੇ ਹੁਕਮ ਨੂੰ ਪ੍ਰਾਪਤ ਕਰਨ ਦੇ ਯੋਗ ਹੈਂ? ਕੌਣ ਤੇਰੇ ਵਰਗੇ ’ਤੇ ਭਰੋਸਾ ਕਰਨ ਦੀ ਹਿੰਮਤ ਕਰੇਗਾ? ਜਦੋਂ ਤੂੰ ਇਸ ਤਰ੍ਹਾਂ ਸੇਵਾ ਕਰਦਾ ਹੈਂ, ਤਾਂ ਕੀ ਪਰਮੇਸ਼ੁਰ ਤੈਨੂੰ ਵੱਡਾ ਕੰਮ ਸੌਂਪਣ ਦੀ ਹਿੰਮਤ ਕਰੇਗਾ? ਕੀ ਇਸ ਨਾਲ ਕੰਮ ਵਿੱਚ ਦੇਰ ਨਹੀਂ ਹੋਵੇਗੀ?

ਮੈਂ ਅਜਿਹਾ ਇਸ ਲਈ ਕਹਿੰਦਾ ਹਾਂ ਤਾਂਕਿ ਤੁਸੀਂ ਜਾਣ ਸਕੋ ਕਿ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਸਾਰ ਸੇਵਾ ਕਰਨ ਦੇ ਲਈ ਕਿਹੜੀਆਂ ਸ਼ਰਤਾਂ ਪੂਰੀਆਂ ਕਰਨੀਆਂ ਜ਼ਰੂਰੀ ਹਨ। ਜੇਕਰ ਤੁਸੀਂ ਆਪਣਾ ਦਿਲ ਪਰਮੇਸ਼ੁਰ ਨੂੰ ਨਹੀਂ ਦਿੰਦੇ, ਜੇਕਰ ਤੁਸੀਂ ਯਿਸੂ ਵਾਂਗ ਪੂਰੀ ਤਰ੍ਹਾਂ ਪਰਮੇਸ਼ੁਰ ਦੀ ਇੱਛਾ ਵੱਲ ਧਿਆਨ ਨਹੀਂ ਦਿੰਦੇ, ਤਾਂ ਪਰਮੇਸ਼ੁਰ ਤੁਹਾਡੇ ਉੱਤੇ ਭਰੋਸਾ ਨਹੀਂ ਕਰ ਸਕਦਾ ਅਤੇ ਅੰਤ ਵਿੱਚ ਪਰਮੇਸ਼ੁਰ ਦੇ ਦੁਆਰਾ ਤੁਹਾਡਾ ਨਿਆਂ ਕੀਤਾ ਜਾਵੇਗਾ। ਸ਼ਾਇਦ ਅੱਜ, ਪਰਮੇਸ਼ੁਰ ਦੇ ਪ੍ਰਤੀ ਆਪਣੀ ਸੇਵਾ ਵਿੱਚ ਤੂੰ ਹਮੇਸ਼ਾ ਪਰਮੇਸ਼ੁਰ ਨੂੰ ਧੋਖਾ ਦੇਣ ਦਾ ਇਰਾਦਾ ਰੱਖਦਾ ਹੈਂ ਅਤੇ ਹਮੇਸ਼ਾ ਉਸ ਦੇ ਨਾਲ ਬੇਪਰਵਾਹੀ ਵਾਲਾ ਵਿਹਾਰ ਕਰਦਾ ਹੈਂ। ਸੰਖੇਪ ਵਿੱਚ, ਕਿਸੇ ਵੀ ਗੱਲ ਦੀ ਪਰਵਾਹ ਕੀਤੇ ਬਿਨ੍ਹਾਂ ਜੇਕਰ ਤੂੰ ਪਰਮੇਸ਼ੁਰ ਨੂੰ ਧੋਖਾ ਦਿੰਦਾ ਹੈਂ, ਤਾਂ ਤੇਰੇ ਉੱਤੇ ਕਠੋਰ ਨਿਆਂ ਆਣ ਪਵੇਗਾ। ਵੰਡੀ ਹੋਈ ਵਫ਼ਾਦਾਰੀ ਤੋਂ ਬਿਨਾਂ, ਤੁਹਾਨੂੰ ਪਹਿਲਾਂ ਆਪਣਾ ਦਿਲ ਪਰਮੇਸ਼ੁਰ ਨੂੰ ਦੇ ਕੇ ਉਸ ਦੀ ਸੇਵਾ ਕਰਨ ਦੇ ਸਹੀ ਰਾਹ ’ਤੇ ਦਾਖਲ ਹੋਣ ਦਾ ਲਾਭ ਉਠਾਉਣਾ ਚਾਹੀਦਾ ਹੈ। ਭਾਵੇਂ ਤੂੰ ਪਰਮੇਸ਼ੁਰ ਦੇ ਸਾਹਮਣੇ ਹੋਵੇਂ ਜਾਂ ਮਨੁੱਖਾਂ ਦੇ ਸਾਹਮਣੇ, ਤੇਰਾ ਦਿਲ ਹਮੇਸ਼ਾ ਪਰਮੇਸ਼ੁਰ ਵੱਲ ਲੱਗਾ ਹੋਣਾ ਚਾਹੀਦਾ ਹੈ ਅਤੇ ਤੈਨੂੰ ਪਰਮੇਸ਼ੁਰ ਨਾਲ ਪਿਆਰ ਕਰਨ ਦਾ ਪੱਕਾ ਇਰਾਦਾ ਕਰਨਾ ਚਾਹੀਦਾ ਹੈ ਜਿਵੇਂ ਯਿਸੂ ਨੇ ਕੀਤਾ ਸੀ। ਇਸ ਤਰੀਕੇ ਨਾਲ, ਪਰਮੇਸ਼ੁਰ ਤੈਨੂੰ ਸਿੱਧ ਬਣਾਵੇਗਾ ਤਾਂਕਿ ਤੂੰ ਪਰਮੇਸ਼ੁਰ ਦਾ ਅਜਿਹਾ ਦਾਸ ਬਣ ਜਾਵੇਂ ਜੋ ਉਸ ਦੇ ਦਿਲ ਦੇ ਅਨੁਸਾਰ ਹੋਵੇ। ਜੇਕਰ ਤੂੰ ਸੱਚਮੁੱਚ ਪਰਮੇਸ਼ੁਰ ਦੇ ਦੁਆਰਾ ਸਿੱਧ ਕੀਤੇ ਜਾਣ ਦੀ ਇੱਛਾ ਰੱਖਦਾ ਹੈਂ ਅਤੇ ਚਾਹੁੰਦਾ ਹੈਂ ਕਿ ਤੇਰੀ ਸੇਵਾ ਉਸ ਦੀ ਇੱਛਾ ਦੇ ਨਾਲ ਤਾਲਮੇਲ ਵਿੱਚ ਹੋਵੇ, ਤਾਂ ਤੈਨੂੰ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਦੇ ਵਿਸ਼ੇ ਵਿੱਚ ਆਪਣੇ ਪੁਰਾਣੇ ਵਿਚਾਰਾਂ ਨੂੰ ਅਤੇ ਪਰਮੇਸ਼ੁਰ ਦੀ ਸੇਵਾ ਕਰਨ ਦੇ ਆਪਣੇ ਪੁਰਾਣੇ ਤਰੀਕੇ ਨੂੰ ਬਦਲਣਾ ਜ਼ਰੂਰੀ ਹੈ, ਤਾਂਕਿ ਤੇਰੀ ਸ਼ਖਸੀਅਤ ਦਾ ਹੋਰ ਵਧੀਕ ਹਿੱਸਾ ਪਰਮੇਸ਼ੁਰ ਦੁਆਰਾ ਸਿੱਧ ਕੀਤਾ ਜਾ ਸਕੇ। ਇਸ ਪ੍ਰਕਾਰ, ਪਰਮੇਸ਼ੁਰ ਤੈਨੂੰ ਤਿਆਗੇਗਾ ਨਹੀਂ ਅਤੇ ਪਤਰਸ ਵਾਂਗ, ਤੂੰ ਉਨ੍ਹਾਂ ਲੋਕਾਂ ਦੀ ਅਗਵਾਈ ਕਰਨ ਵਾਲਾ ਬਣੇਂਗਾ ਜੋ ਪਰਮੇਸ਼ੁਰ ਨਾਲ ਪਿਆਰ ਕਰਦੇ ਹਨ। ਜੇਕਰ ਤੂੰ ਪਛਤਾਵਾ ਨਹੀਂ ਕਰਦਾ, ਤਾਂ ਤੇਰਾ ਅੰਤ ਵੀ ਯਹੂਦਾਹ ਵਰਗਾ ਹੀ ਹੋਵੇਗਾ। ਇਹ ਉਨ੍ਹਾਂ ਸਾਰਿਆਂ ਨੂੰ ਸਮਝ ਲੈਣਾ ਚਾਹੀਦਾ ਹੈ ਜੋ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਰਦੇ ਹਨ।


ਪਰਮੇਸ਼ੁਰ ਦੁਆਰਾ ਮਨੁੱਖ ਦੀ ਵਰਤੋਂ ਸੰਬੰਧੀ

ਕੋਈ ਵੀ ਸੁਤੰਤਰ ਰੂਪ ਵਿੱਚ ਜੀਉਣ ਦੇ ਸਮਰੱਥ ਨਹੀਂ ਹੈ ਸਿਵਾਏ ਉਨ੍ਹਾਂ ਦੇ, ਜਿਨ੍ਹਾਂ ਨੂੰ ਪਵਿੱਤਰ ਆਤਮਾ ਦੁਆਰਾ ਵਿਸ਼ੇਸ਼ ਦਿਸ਼ਾ ਅਤੇ ਮਾਰਗਦਰਸ਼ਨ ਦਿੱਤਾ ਜਾਂਦਾ ਹੈ, ਕਿਉਂਕਿ ਉਨ੍ਹਾਂ ਨੂੰ ਉਨ੍ਹਾਂ ਦੇ ਕਾਰਜ ਅਤੇ ਚਰਵਾਹੀ ਕਰਨ ਦੀ ਲੋੜ ਹੈ ਜਿਹੜੇ ਪਰਮੇਸ਼ੁਰ ਦੁਆਰਾ ਵਰਤੇ ਜਾਂਦੇ ਹਨ। ਇਸ ਤਰ੍ਹਾਂ, ਹਰ ਯੁਗ ਵਿੱਚ ਪਰਮੇਸ਼ੁਰ ਵੱਖੋ-ਵੱਖ ਲੋਕਾਂ ਨੂੰ ਉਭਾਰਦਾ ਹੈ ਜਿਹੜੇ ਉਸ ਦੇ ਕਾਰਜ ਖ਼ਾਤਰ ਕਲੀਸਿਆਵਾਂ ਦੀ ਚਰਵਾਹੀ ਕਰਨ ਲਈ ਸਰਗਰਮੀ ਨਾਲ ਕੰਮ ਕਰਦੇ ਫਿਰਦੇ ਹਨ। ਕਹਿਣ ਦਾ ਭਾਵ ਹੈ, ਪਰਮੇਸ਼ੁਰ ਦਾ ਕਾਰਜ ਉਨ੍ਹਾਂ ਰਾਹੀਂ ਕੀਤਾ ਜਾਣਾ ਜ਼ਰੂਰੀ ਹੈ ਜਿਨ੍ਹਾਂ ਨੂੰ ਉਹ ਕਿਰਪਾਪੂਰਵਕ ਵੇਖਦਾ ਹੈ ਅਤੇ ਜਿਨ੍ਹਾਂ ਨੂੰ ਉਹ ਪ੍ਰਵਾਨ ਕਰਦਾ ਹੈ; ਪਵਿੱਤਰ ਆਤਮਾ ਨੇ ਉਨ੍ਹਾਂ ਵਿਚਲਾ ਉਹ ਹਿੱਸਾ ਲਾਜ਼ਮੀ ਤੌਰ ਤੇ ਵਰਤਣਾ ਹੈ ਜਿਹੜਾ ਵਰਤਣ ਦੇ ਯੋਗ ਹੈ ਤਾਂ ਜੋ ਪਵਿੱਤਰ ਆਤਮਾ ਕਾਰਜ ਕਰ ਸਕੇ, ਅਤੇ ਪਵਿੱਤਰ ਆਤਮਾ ਦੁਆਰਾ ਸੰਪੂਰਣ ਕੀਤੇ ਜਾਣ ਸਦਕਾ ਪਰਮੇਸ਼ੁਰ ਦੁਆਰਾ ਉਨ੍ਹਾਂ ਨੂੰ ਵਰਤੋਂ ਵਾਸਤੇ ਢੁਕਵਾਂ ਬਣਾਇਆ ਜਾਂਦਾ ਹੈ। ਕਿਉਂਕਿ ਸਮਝਣ ਦੀ ਮਨੁੱਖ ਦੀ ਯੋਗਤਾ ਕਾਫ਼ੀ ਘੱਟ ਹੈ, ਇਸ ਲਈ ਉਸ ਦੀ ਉਨ੍ਹਾਂ ਦੁਆਰਾ ਚਰਵਾਹੀ ਕਰਨਾ ਜ਼ਰੂਰੀ ਹੈ ਜਿਹੜੇ ਪਰਮੇਸ਼ੁਰ ਦੁਆਰਾ ਵਰਤੇ ਜਾਂਦੇ ਹਨ; ਪਰਮੇਸ਼ੁਰ ਦੁਆਰਾ ਮੂਸਾ ਦੀ ਵਰਤੋਂ ਸੰਬੰਧੀ ਵੀ ਇਹੋ ਗੱਲ ਸੀ, ਜਿਸ ਵਿੱਚ ਉਸ ਨੇ ਕਾਫ਼ੀ ਕੁਝ ਵੇਖਿਆ ਜਿਹੜਾ ਉਸ ਵੇਲੇ ਵਰਤੋਂ ਲਈ ਢੁਕਵਾਂ ਸੀ, ਅਤੇ ਜਿਹੜਾ ਉਸ ਨੇ ਉਸ ਪੜਾਅ ਦੌਰਾਨ ਪਰਮੇਸ਼ੁਰ ਦਾ ਕਾਰਜ ਕਰਨ ਲਈ ਵਰਤਿਆ। ਇਸ ਪੜਾਅ ਵਿੱਚ, ਪਰਮੇਸ਼ੁਰ ਇੱਕ ਮਨੁੱਖ ਨੂੰ ਵਰਤਦਾ ਹੈ ਜਿਸ ਦੌਰਾਨ ਉਸ ਦੇ ਉਸ ਹਿੱਸੇ ਦਾ ਫ਼ਾਇਦਾ ਵੀ ਲੈਂਦਾ ਹੈ ਜਿਹੜਾ ਪਵਿੱਤਰ ਆਤਮਾ ਦੁਆਰਾ ਕਾਰਜ ਕਰਨ ਲਈ ਵਰਤਿਆ ਜਾ ਸਕਦਾ ਹੈ, ਅਤੇ ਪਵਿੱਤਰ ਆਤਮਾ ਉਸ ਨੂੰ ਨਿਰਦੇਸ਼ ਵੀ ਦਿੰਦਾ ਹੈ ਅਤੇ ਨਾਲੋ-ਨਾਲ ਬਚਦੇ, ਅਣਵਰਤੋਂਯੋਗ ਹਿੱਸੇ ਨੂੰ ਸੰਪੂਰਣ ਬਣਾਉਂਦਾ ਹੈ।

ਜਿਹੜਾ ਕਾਰਜ ਪਰਮੇਸ਼ੁਰ ਦੁਆਰਾ ਵਰਤੇ ਜਾਣ ਵਾਲੇ ਵਿਅਕਤੀ ਦੁਆਰਾ ਕੀਤਾ ਗਿਆ ਹੈ, ਉਹ ਮਸੀਹ ਜਾਂ ਪਵਿੱਤਰ ਆਤਮਾ ਦੇ ਕਾਰਜ ਵਿੱਚ ਸਹਿਯੋਗ ਕਰਨ ਲਈ ਹੈ। ਇਸ ਮਨੁੱਖ ਨੂੰ ਪਰਮੇਸ਼ੁਰ ਦੁਆਰਾ ਮਨੁੱਖ ਵਿੱਚੋਂ ਉਭਾਰਿਆ ਜਾਂਦਾ ਹੈ, ਉਹ ਪਰਮੇਸ਼ੁਰ ਦੇ ਚੁਣੇ ਹੋਏ ਸਾਰੇ ਮਨੁੱਖਾਂ ਦੀ ਅਗਵਾਈ ਕਰਨ ਲਈ ਹੈ, ਅਤੇ ਮਨੁੱਖੀ ਸਹਿਯੋਗ ਦਾ ਕਾਰਜ ਕਰਨ ਲਈ ਵੀ ਪਰਮੇਸ਼ੁਰ ਦੁਆਰਾ ਉਸ ਨੂੰ ਉਭਾਰਿਆ ਜਾਂਦਾ ਹੈ। ਇਸ ਤਰ੍ਹਾਂ ਦੇ ਕਿਸੇ ਵਿਅਕਤੀ ਦੇ ਨਾਲ, ਜਿਹੜਾ ਮਨੁੱਖੀ ਸਹਿਯੋਗ ਦਾ ਕੰਮ ਕਰਨ ਦੇ ਯੋਗ ਹੈ, ਮਨੁੱਖ ਪ੍ਰਤੀ ਪਰਮੇਸ਼ੁਰ ਦੀਆਂ ਵਧੇਰੇ ਮੰਗਾਂ ਅਤੇ ਉਹ ਕੰਮ ਜਿਹੜਾ ਪਵਿੱਤਰ ਆਤਮਾ ਨੇ ਮਨੁੱਖ ਵਿੱਚ ਲਾਜ਼ਮੀ ਤੌਰ ਤੇ ਕਰਨਾ ਹੈ, ਉਸ ਰਾਹੀਂ ਹਾਸਲ ਕੀਤੇ ਜਾ ਸਕਦੇ ਹਨ। ਇਸ ਨੂੰ ਕਹਿਣ ਦਾ ਦੂਜਾ ਤਰੀਕਾ ਇਸ ਤਰ੍ਹਾਂ ਹੈ: ਇਸ ਮਨੁੱਖ ਨੂੰ ਵਰਤਣ ਦਾ ਪਰਮੇਸ਼ੁਰ ਦਾ ਮਨੋਰਥ ਇਹ ਹੈ ਕਿ ਉਹ ਸਾਰੇ ਜਿਹੜੇ ਪਰਮੇਸ਼ੁਰ ਦਾ ਪਿੱਛਾ ਕਰਦੇ ਹਨ, ਪਰਮੇਸ਼ੁਰ ਦੀ ਇੱਛਾ ਨੂੰ ਬਿਹਤਰ ਤਰੀਕੇ ਨਾਲ ਸਮਝ ਸਕਦੇ ਹਨ, ਅਤੇ ਪਰਮੇਸ਼ੁਰ ਦੀਆਂ ਵਧੇਰੇ ਮੰਗਾਂ ਨੂੰ ਪੂਰਾ ਕਰ ਸਕਦੇ ਹਨ। ਕਿਉਂਕਿ ਲੋਕ ਪਰਮੇਸ਼ੁਰ ਦੇ ਵਚਨਾਂ ਅਤੇ ਪਰਮੇਸ਼ੁਰ ਦੀ ਇੱਛਾ ਨੂੰ ਸਿੱਧੇ ਤੌਰ ਤੇ ਸਮਝਣ ਦੇ ਅਸਮਰਥ ਹਨ, ਇਸ ਲਈ ਪਰਮੇਸ਼ੁਰ ਨੇ ਕਿਸੇ ਨੂੰ ਉਭਾਰਿਆ ਹੈ ਜਿਸ ਨੂੰ ਇਸ ਤਰ੍ਹਾਂ ਦਾ ਕਾਰਜ ਕਰਨ ਲਈ ਵਰਤਿਆ ਜਾਂਦਾ ਹੈ। ਇਹ ਵਿਅਕਤੀ ਜਿਹੜਾ ਪਰਮੇਸ਼ੁਰ ਦੁਆਰਾ ਵਰਤਿਆ ਜਾਂਦਾ ਹੈ, ਨੂੰ ਇੱਕ ਜ਼ਰੀਆ ਵੀ ਕਿਹਾ ਜਾ ਸਕਦਾ ਹੈ ਜਿਸ ਰਾਹੀਂ ਪਰਮੇਸ਼ੁਰ ਲੋਕਾਂ ਦਾ ਮਾਰਗਦਰਸ਼ਨ ਕਰਦਾ ਹੈ, ਇੱਕ “ਅਨੁਵਾਦਕ” ਵਜੋਂ ਜਿਹੜਾ ਪਰਮੇਸ਼ੁਰ ਅਤੇ ਮਨੁੱਖ ਵਿਚਾਲੇ ਗੱਲਬਾਤ ਕਰਦਾ ਹੈ। ਇਸ ਤਰ੍ਹਾਂ, ਅਜਿਹਾ ਵਿਅਕਤੀ ਉਨ੍ਹਾਂ ਵਿੱਚੋਂ ਕਿਸੇ ਵਰਗਾ ਨਹੀਂ ਹੈ ਜਿਹੜੇ ਪਰਮੇਸ਼ੁਰ ਦੇ ਘਰ ਵਿੱਚ ਕੰਮ ਕਰਦੇ ਹਨ ਜਾਂ ਜਿਹੜੇ ਉਸ ਦੇ ਰਸੂਲ ਹਨ। ਉਨ੍ਹਾਂ ਵਾਂਗ, ਉਸ ਨੂੰ ਅਜਿਹਾ ਵਿਅਕਤੀ ਕਿਹਾ ਜਾ ਸਕਦਾ ਹੈ ਜਿਹੜਾ ਪਰਮੇਸ਼ੁਰ ਦੀ ਸੇਵਾ ਕਰਦਾ ਹੈ, ਫਿਰ ਵੀ ਆਪਣੇ ਕੰਮ ਦੀ ਵਾਸਤਵਿਕਤਾ ਅਤੇ ਪਰਮੇਸ਼ੁਰ ਦੁਆਰਾ ਆਪਣੀ ਵਰਤੋਂ ਦੇ ਪਿਛੋਕੜ ਪੱਖੋਂ ਉਹ ਦੂਸਰੇ ਸੇਵਕਾਂ ਅਤੇ ਰਸੂਲਾਂ ਨਾਲੋਂ ਕਾਫ਼ੀ ਭਿੰਨ ਹੈ। ਆਪਣੇ ਕੰਮ ਦੀ ਵਾਸਤਵਿਕਤਾ ਅਤੇ ਆਪਣੀ ਵਰਤੋਂ ਦੇ ਪਿਛੋਕੜ ਦੇ ਸੰਦਰਭ ਵਿੱਚ, ਪਰਮੇਸ਼ੁਰ ਦੁਆਰਾ ਵਰਤਿਆ ਜਾਣ ਵਾਲਾ ਮਨੁੱਖ ਉਸ ਦੁਆਰਾ ਉਭਾਰਿਆ ਜਾਂਦਾ ਹੈ, ਉਸ ਨੂੰ ਪਰਮੇਸ਼ੁਰ ਦੁਆਰਾ ਪਰਮੇਸ਼ੁਰ ਦੇ ਕਾਰਜ ਲਈ ਤਿਆਰ ਕੀਤਾ ਜਾਂਦਾ ਹੈ, ਅਤੇ ਉਹ ਖ਼ੁਦ ਪਰਮੇਸ਼ੁਰ ਦੇ ਕਾਰਜ ਵਿੱਚ ਸਹਿਯੋਗ ਕਰਦਾ ਹੈ। ਕੋਈ ਵੀ ਵਿਅਕਤੀ ਕਦੇ ਵੀ ਆਪਣੇ ਸਿਵਾਏ ਆਪਣਾ ਕੰਮ ਨਹੀਂ ਕਰ ਸਕਦਾ—ਇਹ ਮਨੁੱਖੀ ਸਹਿਯੋਗ ਹੈ ਜੋ ਈਸ਼ਵਰੀ ਕਾਰਜ ਦੇ ਨਾਲ-ਨਾਲ ਜ਼ਰੂਰੀ ਹੈ। ਇਸੇ ਦੌਰਾਨ, ਦੂਸਰੇ ਸੇਵਕਾਂ ਜਾਂ ਰਸੂਲਾਂ ਦੁਆਰਾ ਕੀਤਾ ਜਾਣ ਵਾਲਾ ਕਾਰਜ ਹਰ ਯੁਗ ਦੌਰਾਨ ਕਲੀਸਿਆਵਾਂ ਲਈ ਪ੍ਰਬੰਧਾਂ ਦੇ ਕਈ ਪੱਖਾਂ ਦਾ ਮਹਿਜ਼ ਸੰਚਾਰ ਅਤੇ ਲਾਗੂਕਰਨ ਹੈ, ਜਾਂ ਇਸ ਤੋਂ ਬਿਨਾਂ, ਕਲੀਸਿਆ ਦੀ ਜੀਵਨ-ਸ਼ੈਲੀ ਨੂੰ ਕਾਇਮ ਰੱਖਣ ਖ਼ਾਤਰ ਜੀਵਨ ਦੇ ਮਹਿਜ਼ ਸੌਖੇ ਪ੍ਰਬੰਧ ਦਾ ਕਾਰਜ ਹੈ। ਇਨ੍ਹਾਂ ਸੇਵਕਾਂ ਅਤੇ ਰਸੂਲਾਂ ਨੂੰ ਪਰਮੇਸ਼ੁਰ ਦੁਆਰਾ ਨਿਯੁਕਤ ਨਹੀਂ ਕੀਤਾ ਜਾਂਦਾ, ਉਨ੍ਹਾਂ ਨੂੰ ਉਹ ਲੋਕ ਤਾਂ ਬਿਲਕੁਲ ਨਹੀਂ ਕਿਹਾ ਜਾ ਸਕਦਾ ਜਿਹੜੇ ਪਵਿੱਤਰ ਆਤਮਾ ਦੁਆਰਾ ਵਰਤੇ ਜਾਂਦੇ ਹਨ। ਉਹ ਕਲੀਸਿਆਵਾਂ ਵਿੱਚੋਂ ਚੁਣੇ ਜਾਂਦੇ ਹਨ ਅਤੇ, ਉਨ੍ਹਾਂ ਨੂੰ ਕੁਝ ਸਮੇਂ ਲਈ ਸਿੱਖਿਅਤ ਅਤੇ ਤਿਆਰ ਕੀਤੇ ਜਾਣ ਤੋਂ ਬਾਅਦ ਜਿਹੜੇ ਢੁਕਵੇਂ ਹਨ, ਉਹ ਰੱਖ ਲਏ ਜਾਂਦੇ ਹਨ, ਜਦ ਕਿ ਉਹ ਜਿਹੜੇ ਅਢੁਕਵੇਂ ਹਨ, ਉੱਥੇ ਭੇਜ ਦਿੱਤੇ ਜਾਂਦੇ ਹਨ ਜਿੱਥੋਂ ਉਹ ਆਏ ਸਨ। ਇਹ ਲੋਕ ਕਲੀਸਿਆਵਾਂ ਵਿੱਚੋਂ ਚੁਣੇ ਜਾਂਦੇ ਹਨ ਜਿਸ ਕਾਰਨ ਕੁਝ ਆਗੂ ਬਣਨ ਮਗਰੋਂ ਆਪਣੇ ਅਸਲੀ ਰੰਗ ਵਿਖਾਉਂਦੇ ਹਨ, ਅਤੇ ਕੁਝ ਕਈ ਮਾੜੀਆਂ ਚੀਜ਼ਾਂ ਵੀ ਕਰਦੇ ਹਨ ਤੇ ਆਖ਼ਰ ਨੂੰ ਖ਼ਤਮ ਹੋ ਕੇ ਰਹਿੰਦੇ ਹਨ। ਦੂਜੇ ਪਾਸੇ, ਉਹ ਮਨੁੱਖ ਜਿਹੜਾ ਪਰਮੇਸ਼ੁਰ ਦੁਆਰਾ ਵਰਤਿਆ ਜਾਂਦਾ ਹੈ, ਉਹ ਹੈ ਜਿਹੜਾ ਪਰਮੇਸ਼ੁਰ ਦੁਆਰਾ ਤਿਆਰ ਕੀਤਾ ਗਿਆ ਹੈ, ਅਤੇ ਜਿਹੜਾ ਖ਼ਾਸ ਯੋਗਤਾ ਰੱਖਦਾ ਹੈ, ਅਤੇ ਜਿਸ ਅੰਦਰ ਮਨੁੱਖਤਾ ਹੈ। ਉਸ ਨੂੰ ਪਵਿੱਤਰ ਆਤਮਾ ਦੁਆਰਾ ਪਹਿਲਾਂ ਹੀ ਤਿਆਰ ਅਤੇ ਸੰਪੂਰਣ ਕੀਤਾ ਗਿਆ ਹੈ, ਅਤੇ ਉਸ ਦਾ ਪਵਿੱਤਰ ਆਤਮਾ ਦੁਆਰਾ ਪੂਰੀ ਤਰ੍ਹਾਂ ਮਾਰਗਦਰਸ਼ਨ ਕੀਤਾ ਜਾਂਦਾ ਹੈ, ਅਤੇ, ਵਿਸ਼ੇਸ਼ ਤੌਰ ਤੇ ਜਦੋਂ ਉਸ ਦੇ ਕਾਰਜ ਦੀ ਗੱਲ ਆਉਂਦੀ ਹੈ, ਤਾਂ ਉਸ ਨੂੰ ਪਵਿੱਤਰ ਆਤਮਾ ਦੁਆਰਾ ਨਿਰਦੇਸ਼ ਅਤੇ ਹੁਕਮ ਦਿੱਤਾ ਜਾਂਦਾ ਹੈ—ਜਿਸ ਦੇ ਨਤੀਜੇ ਵਜੋਂ ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕਾਂ ਦੀ ਅਗਵਾਈ ਕਰਨ ਦੇ ਰਾਹ 'ਤੇ ਜ਼ਰਾ ਵੀ ਪਥ-ਭ੍ਰਿਸ਼ਟਤਾ ਨਹੀਂ ਹੈ, ਕਿਉਂਕਿ ਪਰਮੇਸ਼ੁਰ ਆਪਣੇ ਸਵੈ-ਕਾਰਜ ਦੀ ਯਕੀਨਨ ਜ਼ਿੰਮੇਦਾਰੀ ਲੈਂਦਾ ਹੈ, ਅਤੇ ਪਰਮੇਸ਼ੁਰ ਹਰ ਸਮੇਂ ਆਪਣਾ ਸਵੈ-ਕਾਰਜ ਕਰਦਾ ਹੈ।


ਨਵੇਂ ਯੁਗ ਦੇ ਹੁਕਮ

ਪਰਮੇਸ਼ੁਰ ਦੇ ਕਾਰਜ ਦਾ ਅਨੁਭਵ ਕਰਦਿਆਂ, ਤੁਹਾਨੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਧਿਆਨ ਨਾਲ ਪੜ੍ਹਨਾ ਅਤੇ ਖ਼ੁਦ ਨੂੰ ਸੱਚਾਈ ਦਾ ਧਾਰਨੀ ਬਣਾਉਣਾ ਜ਼ਰੂਰੀ ਹੈl ਪਰ ਤੁਸੀਂ ਕੀ ਕਰਨਾ ਚਾਹੁੰਦੇ ਹੋ ਜਾਂ ਇਹ ਕੰਮ ਤੁਸੀਂ ਕਿਵੇਂ ਕਰਨਾ ਚਾਹੁੰਦੇ ਹੋ, ਇਸ ਸਬੰਧ ਵਿੱਚ ਤੁਹਾਡੀ ਅਤਿਅੰਤ ਗੰਭੀਰ ਪ੍ਰਾਰਥਨਾ ਜਾਂ ਬੇਨਤੀ ਦੀ ਲੋੜ ਨਹੀਂ, ਅਤੇ ਅਸਲ ਵਿੱਚ ਇਹ ਚੀਜ਼ਾਂ ਫ਼ਜ਼ੂਲ ਹਨ। ਹਾਲਾਂਕਿ ਵਰਤਮਾਨ ਵਿੱਚ, ਤੁਹਾਨੂੰ ਇਸ ਵੇਲੇ ਦਰਪੇਸ਼ ਸਮੱਸਿਆਵਾਂ ਅਜਿਹੀਆਂ ਹਨ ਕਿ ਤੁਸੀਂ ਨਹੀਂ ਜਾਣਦੇ ਕਿ ਪਰਮੇਸ਼ੁਰ ਦੇ ਕਾਰਜ ਦਾ ਅਨੁਭਵ ਕਿਵੇਂ ਕਰਨਾ ਹੈ,ਅਤੇ ਇਹ ਕਿ ਤੁਹਾਡੇ ਅੰਦਰ ਬਹੁਤ ਉਦਾਸੀਨਤਾ ਹੈ। ਤੁਸੀਂ ਕਈ ਸਿੱਖਿਆਵਾਂ ਜਾਣਦੇ ਹੋ, ਪਰ ਤੁਹਾਡੇ ਕੋਲ ਜ਼ਿਆਦਾ ਅਸਲੀਅਤ ਨਹੀਂ ਹੈ। ਕੀ ਇਹ ਤਰੁੱਟੀ ਦਾ ਸੰਕੇਤ ਨਹੀਂ ਹੈ? ਤੁਹਾਡੇ ਅੰਦਰ, ਇਸ ਸਮੂਹ ਅੰਦਰ ਕਾਫ਼ੀ ਜ਼ਿਆਦਾ ਤਰੁੱਟੀ ਵਿਖਾਈ ਦੇ ਰਹੀ ਹੈ। ਅੱਜ, ਤੁਸੀਂ “ਸੇਵਕਾਂ” ਵਜੋਂ ਅਜਿਹੇ ਪਰਤਾਵਿਆਂ ਨੂੰ ਪ੍ਰਾਪਤ ਕਰਨ ਦੇ ਅਯੋਗ ਹੋ ਅਤੇ ਤੁਸੀਂ ਪਰਮੇਸ਼ੁਰ ਦੇ ਵਚਨਾਂ ਨਾਲ ਸੰਬੰਧਤ ਹੋਰ ਪਰਤਾਵਿਆਂ ਅਤੇ ਸੁਧਾਰ ਬਾਰੇ ਕਲਪਨਾ ਕਰਨ ਜਾਂ ਉਨ੍ਹਾਂ ਨੂੰ ਪ੍ਰਾਪਤ ਕਰਨ ਦੇ ਅਯੋਗ ਹੋ। ਤੁਹਾਨੂੰ ਉਨ੍ਹਾਂ ਕਈ ਗੱਲਾਂ ਦੀ ਪਾਲਣਾ ਕਰਨੀ ਜ਼ਰੂਰੀ ਹੈ ਜਿਹੜੀਆਂ ਤੁਹਾਨੂੰ ਅਮਲ ਵਿੱਚ ਲਿਆਉਣੀਆਂ ਚਾਹੀਦੀਆਂ ਹਨ। ਕਹਿਣ ਦਾ ਭਾਵ ਹੈ ਕਿ ਲੋਕਾਂ ਨੂੰ ਉਨ੍ਹਾਂ ਕਈ ਫ਼ਰਜ਼ਾਂ ਦੀ ਪਾਲਣਾ ਕਰਨੀ ਪੈਣੀ ਹੈ ਜਿਹੜੇ ਉਨ੍ਹਾਂ ਨੂੰ ਨਿਭਾਉਣੇ ਚਾਹੀਦੇ ਹਨ। ਇਹ ਉਹ ਹੈ ਜਿਸ ਦੀ ਲੋਕਾਂ ਨੂੰ ਪਾਲਣਾ ਕਰਨੀ ਚਾਹੀਦੀ ਹੈ, ਅਤੇ ਇਹ ਉਹ ਹੈ ਜੋ ਉਨ੍ਹਾਂ ਨੂੰ ਪੂਰਾ ਕਰਨਾ ਜ਼ਰੂਰੀ ਹੈ। ਪਵਿੱਤਰ ਆਤਮਾ ਨੂੰ ਉਹ ਕੁਝ ਕਰਨ ਦਿਓ ਜੋ ਪਵਿੱਤਰ ਆਤਮਾ ਦੁਆਰਾ ਕੀਤਾ ਜਾਣਾ ਲਾਜ਼ਮੀ ਹੈ; ਮਨੁੱਖ ਇਸ ਵਿੱਚ ਕੋਈ ਭੂਮਿਕਾ ਅਦਾ ਨਹੀਂ ਕਰ ਸਕਦਾ। ਮਨੁੱਖ ਨੂੰ ਉਸ ਦੀ ਪਾਲਣਾ ਕਰਨੀ ਚਾਹੀਦੀ ਹੈ ਜੋ ਮਨੁੱਖ ਦੁਆਰਾ ਕੀਤਾ ਜਾਣਾ ਲਾਜ਼ਮੀ ਹੈ, ਜਿਸ ਦਾ ਪਵਿੱਤਰ ਆਤਮਾ ਨਾਲ ਕੋਈ ਸੰਬੰਧ ਨਹੀਂ। ਇਹ ਸਿਰਫ਼ ਉਹ ਕੰਮ ਹੈ ਜਿਹੜਾ ਮਨੁੱਖ ਦੁਆਰਾ ਕੀਤਾ ਜਾਣਾ ਲਾਜ਼ਮੀ ਹੈ, ਅਤੇ ਜਿਸ ਦੀ ਹੁਕਮ ਵਜੋਂ ਪਾਲਣਾ ਹੋਣੀ ਚਾਹੀਦੀ ਹੈ, ਜਿਵੇਂ ਕਿ ਪੁਰਾਣੇ ਨੇਮ ਵਿੱਚ ਸ਼ਰਾ ਦੀ ਪਾਲਣਾ। ਭਾਵੇਂ ਕਿ ਹੁਣ ਸ਼ਰਾ ਦਾ ਯੁਗ ਨਹੀਂ ਹੈ, ਪਰ ਹਾਲੇ ਵੀ ਕਈ ਵਚਨ ਹਨ ਜਿਨ੍ਹਾਂ ਦੀ ਪਾਲਣਾ ਹੋਣੀ ਚਾਹੀਦੀ ਹੈ ਅਤੇ ਜਿਹੜੇ ਸ਼ਰਾ ਦੇ ਯੁਗ ਵਿੱਚ ਬੋਲੇ ਜਾਣ ਵਾਲੇ ਵਚਨਾਂ ਦੀ ਕਿਸਮ ਦੇ ਹੀ ਹਨ। ਇਨ੍ਹਾਂ ਵਚਨਾਂ ਨੂੰ ਪਵਿੱਤਰ ਆਤਮਾ ਦੀ ਛੋਹ ’ਤੇ ਹੀ ਨਿਰਭਰ ਰਹਿ ਕੇ ਨਿਭਾਇਆ ਨਹੀਂ ਜਾਂਦਾ ਸਗੋਂ ਇਸ ਦੀ ਬਜਾਏ, ਉਹ ਅਜਿਹੀ ਚੀਜ਼ ਹਨ ਜਿਨ੍ਹਾਂ ਦੀ ਮਨੁੱਖ ਨੂੰ ਪਾਲਣਾ ਕਰਨੀ ਚਾਹੀਦੀ ਹੈ। ਮਿਸਾਲ ਵਜੋਂ: ਤੁਸੀਂ ਵਿਹਾਰਕ ਪਰਮੇਸ਼ੁਰ ਦੇ ਕਾਰਜ ਬਾਰੇ ਫ਼ੈਸਲਾ ਨਹੀਂ ਕਰੋਗੇ। ਤੁਸੀਂ ਉਸ ਮਨੁੱਖ ਦੀ ਵਿਰੋਧਤਾ ਨਾ ਕਰੋ ਜਿਸ ਦੀ ਪਰਮੇਸ਼ੁਰ ਦੁਆਰਾ ਗਵਾਹੀ ਦਿੱਤੀ ਜਾਂਦੀ ਹੈ। ਪਰਮੇਸ਼ੁਰ ਅੱਗੇ, ਤੁਸੀਂ ਆਪਣੀ ਹੱਦ ਵਿੱਚ ਰਹੋ ਅਤੇ ਦੁਰਾਚਾਰੀ ਨਾ ਬਣੋ। ਬੋਲੀ ਵਿੱਚ ਤੁਸੀਂ ਉਦਾਰ ਹੋਣੇ ਚਾਹੀਦੇ ਹੋ, ਅਤੇ ਤੁਹਾਡੇ ਸ਼ਬਦਾਂ ਅਤੇ ਕੰਮਾਂ ਦੁਆਰਾ ਮਨੁੱਖ ਜਿਸ ਦੀ ਪਰਮੇਸ਼ੁਰ ਦੁਆਰਾ ਗਵਾਹੀ ਦਿੱਤੀ ਜਾਂਦੀ ਹੈ, ਦੇ ਪ੍ਰਬੰਧਾਂ ਦੀ ਪਾਲਣਾ ਕਰਨਾ ਲਾਜ਼ਮੀ ਹੈ। ਤੁਹਾਨੂੰ ਪਰਮੇਸ਼ੁਰ ਦੀ ਗਵਾਹੀ ਦਾ ਆਦਰ ਕਰਨਾ ਚਾਹੀਦਾ ਹੈ। ਤੁਸੀਂ ਪਰਮੇਸ਼ੁਰ ਦੇ ਕਾਰਜ ਅਤੇ ਉਸ ਦੇ ਮੁੱਖ ਵਿੱਚੋਂ ਨਿਕਲੇ ਵਚਨਾਂ ਨੂੰ ਨਜ਼ਰਅੰਦਾਜ਼ ਨਾ ਕਰੋ। ਤੁਸੀਂ ਪਰਮੇਸ਼ੁਰ ਦੀਆਂ ਬਾਣੀਆਂ ਦੀ ਲੈਅ ਅਤੇ ਉਦੇਸ਼ਾਂ ਦੀ ਨਕਲ ਨਾ ਕਰੋ। ਸਦੀਵੀ ਤੌਰ ਤੇ, ਤੁਸੀਂ ਅਜਿਹਾ ਕੁਝ ਨਾ ਕਰੋ ਜਿਹੜਾ ਪ੍ਰਤੱਖ ਤੌਰ ਤੇ ਉਸ ਮਨੁੱਖ ਦੀ ਵਿਰੋਧਤਾ ਕਰਦਾ ਹੈ ਜਿਸ ਦੀ ਪਰਮੇਸ਼ੁਰ ਦੁਆਰਾ ਗਵਾਹੀ ਦਿੱਤੀ ਜਾਂਦੀ ਹੈ। ਅਤੇ ਇਸੇ ਤਰ੍ਹਾਂ ਹੋਰ ਕਈ ਕੁਝ। ਇਹ ਉਹ ਗੱਲਾਂ ਹਨ ਜਿਨ੍ਹਾਂ ਦੀ ਹਰ ਵਿਅਕਤੀ ਨੂੰ ਪਾਲਣਾ ਕਰਨੀ ਚਾਹੀਦੀ ਹੈ। ਹਰ ਯੁਗ ਵਿੱਚ, ਪਰਮੇਸ਼ਰ ਕਈ ਨਿਯਮ ਨਿਸ਼ਚਿਤ ਕਰਦਾ ਹੈ ਜਿਹੜੇ ਸ਼ਰਾ ਨਾਲ ਮਿਲਦੇ-ਜੁਲਦੇ ਹਨ ਅਤੇ ਜਿਨ੍ਹਾਂ ਦੀ ਮਨੁੱਖ ਦੁਆਰਾ ਪਾਲਣਾ ਕੀਤੀ ਜਾਣੀ ਚਾਹੀਦੀ ਹੈ। ਇਸ ਰਾਹੀਂ, ਉਹ ਮਨੁੱਖ ਦੇ ਸੁਭਾਅ ਨੂੰ ਪਾਬੰਦ ਕਰਦਾ ਹੈ ਅਤੇ ਉਸ ਦੀ ਖਰਾਈ ਦਾ ਪਤਾ ਲਾਉਂਦਾ ਹੈ। ਮਿਸਾਲ ਵਜੋਂ, ਪੁਰਾਣੇ ਨੇਮ ਦੇ ਯੁਗ ਦੇ ਇਨ੍ਹਾਂ ਵਚਨਾਂ ਨੂੰ ਵਿਚਾਰੋ “ਆਪਣੇ ਪਿਤਾ ਅਰ ਮਾਤਾ ਦਾ ਆਦਰ ਕਰ ਤਾਂ ਜੋ ਤੇਰੇ”। ਇਹ ਵਚਨ ਅੱਜ ਲਾਗੂ ਨਹੀਂ ਹੁੰਦੇ; ਉਸ ਸਮੇਂ, ਉਹ ਮਨੁੱਖ ਦੇ ਬਾਹਰੀ ਸੁਭਾਅ ਦੇ ਕੁਝ ਹਿੱਸੇ ਨੂੰ ਹੀ ਪਾਬੰਦ ਕਰਦੇ ਸਨ, ਪਰਮੇਸ਼ੁਰ ਵਿੱਚ ਮਨੁੱਖ ਦੇ ਵਿਸ਼ਵਾਸ ਦੀ ਖਰਾਈ ਨੂੰ ਦਰਸਾਉਣ ਲਈ ਵਰਤੇ ਜਾਂਦੇ ਸਨ, ਅਤੇ ਉਨ੍ਹਾਂ ਲੋਕਾਂ ਦੀ ਨਿਸ਼ਾਨੀ ਸਨ ਜਿਹੜੇ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦੇ ਸਨ। ਭਾਵੇਂ ਕਿ ਹੁਣ ਰਾਜ ਦਾ ਯੁਗ ਹੈ, ਪਰ ਹਾਲੇ ਵੀ ਕਈ ਨਿਯਮ ਹਨ ਜਿਨ੍ਹਾਂ ਦੀ ਮਨੁੱਖ ਲਈ ਪਾਲਣਾ ਕਰਨਾ ਜ਼ਰੂਰੀ ਹੈ। ਅਤੀਤ ਦੇ ਨਿਯਮ ਲਾਗੂ ਨਹੀਂ ਹੁੰਦੇ, ਅਤੇ ਅੱਜ ਮਨੁੱਖ ਲਈ ਪੂਰੇ ਕਰਨ ਵਾਸਤੇ ਕਈ ਹੋਰ ਢੁਕਵੇਂ ਅਮਲ ਹਨ, ਅਤੇ ਜਿਹੜੇ ਜ਼ਰੂਰੀ ਹਨ। ਉਨ੍ਹਾਂ ਵਿੱਚ ਪਵਿੱਤਰ ਆਤਮਾ ਦਾ ਕਾਰਜ ਸ਼ਾਮਲ ਨਹੀਂ ਹੈ ਅਤੇ ਉਹ ਮਨੁੱਖ ਦੁਆਰਾ ਲਾਜ਼ਮੀ ਤੌਰ ਤੇ ਕੀਤੇ ਜਾਣੇ ਚਾਹੀਦੇ ਹਨ।

ਕਿਰਪਾ ਦੇ ਯੁਗ ਵਿੱਚ, ਸ਼ਰਾ ਦੇ ਯੁਗ ਦੇ ਕਈ ਅਮਲ ਖਤਮ ਕਰ ਦਿੱਤੇ ਗਏ ਸਨ ਕਿਉਂਕਿ ਇਹ ਨਿਯਮ ਉਸ ਵਕਤ ਕਾਰਜ ਵਾਸਤੇ ਵਿਸ਼ੇਸ਼ ਤੌਰ ਤੇ ਪ੍ਰਭਾਵਸ਼ਾਲੀ ਨਹੀਂ ਸਨ। ਉਨ੍ਹਾਂ ਨੂੰ ਖਤਮ ਕੀਤੇ ਜਾਣ ਤੋਂ ਬਾਅਦ, ਕਈ ਅਮਲ ਸ਼ੁਰੂ ਕੀਤੇ ਗਏ ਜਿਹੜੇ ਉਸ ਯੁਗ ਲਈ ਢੁਕਵੇਂ ਸਨ, ਅਤੇ ਜਿਹੜੇ ਅੱਜ ਦੇ ਕਈ ਨਿਯਮ ਬਣ ਗਏ ਹਨ। ਜਦੋਂ ਅੱਜ ਦਾ ਪਰਮੇਸ਼ੁਰ ਆਇਆ, ਤਾਂ ਇਨ੍ਹਾਂ ਨਿਯਮਾਂ ਤੋਂ ਨਿਜਾਤ ਪਾਈ ਗਈ ਅਤੇ ਇਹ ਲੋੜ ਨਾ ਰਹੀ ਕਿ ਇਨ੍ਹਾਂ ਦੀ ਪਾਲਣਾ ਕੀਤੀ ਜਾਵੇ, ਅਤੇ ਕਈ ਅਮਲ ਸ਼ੁਰੂ ਕੀਤੇ ਗਏ ਜਿਹੜੇ ਅੱਜ ਦੇ ਕਾਰਜ ਵਾਸਤੇ ਢੁਕਵੇਂ ਹਨ। ਅੱਜ, ਇਹ ਅਮਲ ਨਿਯਮ ਨਹੀਂ ਹਨ, ਸਗੋਂ ਇਸ ਦੀ ਬਜਾਏ ਪ੍ਰਭਾਵ ਪਾਉਣ ਲਈ ਠਹਿਰਾਏ ਜਾਂਦੇ ਹਨ; ਉਹ ਅੱਜ ਲਈ ਢੁਕਵੇਂ ਹਨ—ਭਲਕੇ, ਸ਼ਾਇਦ ਉਹ ਨਿਯਮ ਬਣ ਜਾਣਗੇ। ਕੁੱਲ ਮਿਲਾ ਕੇ, ਤੈਨੂੰ ਉਸ ਦੀ ਪਾਲਣਾ ਕਰਨੀ ਚਾਹੀਦੀ ਹੈ ਜੋ ਅੱਜ ਦੇ ਕਾਰਜ ਲਈ ਲਾਭਦਾਇਕ ਹੈ। ਭਲਕ ਵੱਲ ਧਿਆਨ ਨਾ ਦੇ: ਜੋ ਅੱਜ ਕੀਤਾ ਜਾਂਦਾ ਹੈ, ਉਹ ਅੱਜ ਲਈ ਹੈ। ਸ਼ਾਇਦ ਜਦੋਂ ਭਲਕ ਆਵੇਗਾ, ਉਦੋਂ ਬਿਹਤਰ ਅਮਲ ਹੋਣਗੇ ਜਿਨ੍ਹਾਂ ਨੂੰ ਤੈਨੂੰ ਪੂਰਾ ਕਰਨ ਦੀ ਲੋੜ ਹੋਵੇਗੀ—ਪਰ ਉਸ ਵੱਲ ਬਹੁਤ ਜ਼ਿਆਦਾ ਧਿਆਨ ਨਾ ਦੇ। ਇਸ ਦੀ ਬਜਾਏ, ਉਸ ਦੀ ਪਾਲਣਾ ਕਰ ਜਿਸ ਦੀ ਅੱਜ ਪਾਲਣਾ ਹੋਣੀ ਚਾਹੀਦੀ ਹੈ ਤਾਂ ਜੋ ਪਰਮੇਸ਼ੁਰ ਦੀ ਵਿਰੋਧਤਾ ਕਰਨ ਤੋਂ ਬਚਿਆ ਜਾ ਸਕੇ। ਅੱਜ, ਮਨੁੱਖ ਦੇ ਪਾਲਣਾ ਕਰਨ ਲਈ ਨਿਮਨਲਿਖਤ ਗੱਲਾਂ ਨਾਲੋਂ ਕੁਝ ਵੀ ਵਧੇਰੇ ਅਹਿਮ ਨਹੀਂ: ਤੂੰ ਪਰਮੇਸ਼ੁਰ ਨੂੰ ਮਨਾਉਣ ਦੀ ਕੋਸ਼ਿਸ਼ ਨਾ ਕਰ ਜਿਹੜਾ ਤੇਰੀਆਂ ਅੱਖਾਂ ਸਾਹਮਣੇ ਖੜ੍ਹਾ ਹੈ, ਜਾਂ ਉਸ ਕੋਲੋਂ ਕੁਝ ਵੀ ਲੁਕਾਉਣਾ ਨਹੀਂ ਚਾਹੀਦਾ। ਤੂੰ ਆਪਣੇ ਅੱਗੇ ਪਰਮੇਸ਼ੁਰ ਦੇ ਸਾਹਮਣੇ ਮਲੀਨਤਾ ਭਰੇ ਜਾਂ ਅਭਿਮਾਨੀ ਸ਼ਬਦ ਨਾ ਉਚਾਰ। ਪਰਮੇਸ਼ੁਰ ਦਾ ਭਰੋਸਾ ਪ੍ਰਾਪਤ ਕਰਨ ਲਈ ਤੂੰ ਮਿੱਠੇ ਸ਼ਬਦਾਂ ਅਤੇ ਚੰਗੇ ਭਾਸ਼ਣਾਂ ਨਾਲ ਆਪਣੀਆਂ ਅੱਖਾਂ ਸਾਹਮਣੇ ਪਰਮੇਸ਼ੁਰ ਨੂੰ ਧੋਖਾ ਨਾ ਦੇ। ਤੂੰ ਪਰਮੇਸ਼ੁਰ ਅੱਗੇ ਸ਼ਰਧਾਹੀਣ ਢੰਗ ਨਾਲ ਨਾ ਵਿਚਰ। ਤੂੰ ਉਹ ਸਭ ਮੰਨ ਜੋ ਪਰਮੇਸ਼ੁਰ ਦੇ ਮੁੱਖ ਵਿੱਚੋਂ ਬੋਲਿਆ ਜਾਂਦਾ ਹੈ, ਅਤੇ ਉਸ ਦੇ ਵਚਨਾਂ ਦਾ ਵਿਰੋਧ, ਮੁਖ਼ਾਲਫ਼ਤ ਜਾਂ ਉਨ੍ਹਾਂ ਬਾਰੇ ਬਹਿਸ ਨਾ ਕਰ। ਤੂੰ ਪਰਮੇਸ਼ੁਰ ਦੇ ਮੁੱਖ ਵਿੱਚੋਂ ਨਿਕਲੇ ਹੋਏ ਵਚਨਾਂ ਦੀ ਆਪਣੀ ਮਨ-ਮਰਜ਼ੀ ਨਾਲ ਵਿਆਖਿਆ ਨਾ ਕਰ। ਤੈਨੂੰ ਆਪਣੀ ਜ਼ਬਾਨ ਨੂੰ ਸੰਭਾਲ ਕੇ ਰੱਖਣਾ ਚਾਹੀਦਾ ਤਾਂ ਜੋ ਤੂੰ ਇਸ ਦੁਆਰਾ ਸ਼ਤਾਨ ਦੀਆਂ ਧੋਖੇ ਭਰੀਆਂ ਚਾਲਾਂ ਦਾ ਸ਼ਿਕਾਰ ਬਣਾਏ ਜਾਣ ਤੋਂ ਬਚ ਸਕੇਂ। ਤੈਨੂੰ ਆਪਣੀਆਂ ਪੈੜਾਂ ਪ੍ਰਤੀ ਸਾਵਧਾਨ ਰਹਿਣਾ ਚਾਹੀਦਾ ਹੈ ਤਾਂ ਜੋ ਤੂੰ ਪਰਮੇਸ਼ੁਰ ਦੁਆਰਾ ਤੇਰੇ ਲਈ ਤੈਅ ਕੀਤੀਆਂ ਹੱਦਾਂ ਨੂੰ ਪਾਰ ਨਾ ਕਰ ਸਕੇਂ। ਜੇ ਤੂੰ ਉਲੰਘਣ ਕਰਦਾ ਹੈਂ, ਤਾਂ ਇਹ ਤੈਨੂੰ ਪਰਮੇਸ਼ੁਰ ਦੇ ਬਰਾਬਰ ਬਣਾ ਦੇਵੇਗਾ ਅਤੇ ਤੇਰੇ ਕੋਲੋਂ ਅਜਿਹੇ ਸ਼ਬਦ ਬੋਲੇ ਜਾਣਗੇ ਜਿਹੜੇ ਹੰਕਾਰੀ ਅਤੇ ਲੱਛੇਦਾਰ ਹਨ ਅਤੇ ਇਸ ਤਰ੍ਹਾਂ ਤੂੰ ਪਰਮੇਸ਼ੁਰ ਦੀ ਘਿਰਣਾ ਦਾ ਪਾਤਰ ਬਣ ਜਾਵੇਂਗਾ। ਤੂੰ ਪਰਮੇਸ਼ੁਰ ਦੇ ਮੁੱਖ ਵਿੱਚੋਂ ਨਿਕਲੇ ਵਚਨਾਂ ਨੂੰ ਬੇਪਰਵਾਹੀ ਨਾਲ ਨਾ ਫੈਲਾ, ਤਾਂ ਕਿ ਦੂਜੇ ਤੈਨੂੰ ਮਖ਼ੌਲ ਨਾ ਕਰ ਸਕਣ ਅਤੇ ਸ਼ਤਾਨ ਤੈਨੂੰ ਮੂਰਖ ਨਾ ਬਣਾ ਸਕੇ। ਤੂੰ ਅੱਜ ਦੇ ਪਰਮੇਸ਼ੁਰ ਦੇ ਸਮੁੱਚੇ ਕਾਰਜ ਨੂੰ ਮੰਨ। ਜੇ ਤੂੰ ਇਸ ਨੂੰ ਨਹੀਂ ਵੀ ਸਮਝਦਾ, ਤਾਂ ਵੀ ਤੂੰ ਇਸ ਬਾਰੇ ਨਿਰਣਾ ਨਾ ਕਰ; ਤੂੰ ਸਿਰਫ਼ ਭਾਲਣ ਅਤੇ ਸੰਗਤੀ ਕਰਨ ਦਾ ਕੰਮ ਹੀ ਕਰ ਸਕਦਾ ਹੈਂ। ਕੋਈ ਵੀ ਵਿਅਕਤੀ ਪਰਮੇਸ਼ੁਰ ਦੀ ਮੂਲ ਥਾਂ ਦਾ ਉਲੰਘਣ ਨਾ ਕਰੇ। ਤੂੰ ਮਨੁੱਖ ਦੀ ਸਥਿਤੀ ਤੋਂ ਅੱਜ ਦੇ ਪਰਮੇਸ਼ੁਰ ਦੀ ਸੇਵਾ ਕਰਨ ਤੋਂ ਵੱਧ ਕੁਝ ਨਹੀਂ ਕਰ ਸਕਦਾ। ਤੂੰ ਮਨੁੱਖ ਦੀ ਸਥਿਤੀ ਤੋਂ ਅੱਜ ਦੇ ਪਰਮੇਸ਼ੁਰ ਨੂੰ ਪੜ੍ਹਾ ਨਹੀਂ ਸਕਦਾ—ਅਜਿਹਾ ਕਰਨਾ ਗ਼ਲਤ ਹੈ। ਕੋਈ ਵੀ ਉਸ ਵਿਅਕਤੀ ਦੀ ਥਾਂ ’ਤੇ ਨਹੀਂ ਖੜ੍ਹਾ ਹੋ ਸਕਦਾ ਜਿਸ ਦੀ ਪਰਮੇਸ਼ੁਰ ਦੁਆਰਾ ਗਵਾਹੀ ਦਿੱਤੀ ਜਾਂਦੀ ਹੈ; ਆਪਣੇ ਸ਼ਬਦਾਂ, ਕਾਰਜਾਂ, ਅਤੇ ਸਭ ਤੋਂ ਡੂੰਘੀਆਂ ਸੋਚਾਂ ਵਿੱਚ, ਤੂੰ ਮਨੁੱਖ ਦੀ ਸਥਿਤੀ ਵਿੱਚ ਖੜ੍ਹਾ ਹੈਂ। ਇਸ 'ਤੇ ਕਾਇਮ ਰਹਿਣਾ ਚਾਹੀਦਾ ਹੈ, ਇਹ ਮਨੁੱਖ ਦੀ ਜ਼ਿੰਮੇਦਾਰੀ ਹੈ, ਅਤੇ ਕੋਈ ਵੀ ਇਸ ਨੂੰ ਬਦਲ ਨਹੀਂ ਸਕਦਾ; ਅਜਿਹੀ ਕੋਸ਼ਿਸ਼ ਕਰਨਾ ਪ੍ਰਬੰਧਕੀ ਨਿਯਮਾਂ ਦਾ ਉਲੰਘਣ ਹੋਵੇਗਾ। ਸਭਨਾਂ ਨੂੰ ਇਹ ਗੱਲ ਯਾਦ ਰੱਖਣੀ ਚਾਹੀਦੀ ਹੈ।

ਜਿਹੜਾ ਲੰਮਾ ਸਮਾਂ ਪਰਮੇਸ਼ੁਰ ਨੇ ਬੋਲਦਿਆਂ ਅਤੇ ਉਚਾਰਦਿਆਂ ਬਿਤਾਇਆ ਹੈ, ਉਸ ਨੇ ਮਨੁੱਖ ਨੂੰ ਇਹ ਮੰਨਣ ਲਾਇਆ ਹੈ ਕਿ ਪਰਮੇਸ਼ੁਰ ਦੇ ਵਚਨਾਂ ਨੂੰ ਪੜ੍ਹਨਾ ਅਤੇ ਮੂੰਹਜ਼ਬਾਨੀ ਯਾਦ ਕਰਨਾ ਉਸ ਦਾ ਮੁੱਢਲਾ ਕੰਮ ਹੈ। ਕੋਈ ਵੀ ਅਮਲ ਵੱਲ ਧਿਆਨ ਨਹੀਂ ਦਿੰਦਾ, ਅਤੇ ਉਸ ਵੱਲ ਵੀ ਜਿਸ ’ਤੇ ਤੁਹਾਨੂੰ ਕਾਇਮ ਰਹਿਣਾ ਚਾਹੀਦਾ ਹੈ, ਪਰ ਤੁਸੀਂ ਕਾਇਮ ਨਹੀਂ ਰਹਿੰਦੇ। ਇਸ ਨੇ ਤੁਹਾਡੀ ਸੇਵਾ ਅੱਗੇ ਕਈ ਮੁਸ਼ਕਲਾਂ ਅਤੇ ਸਮੱਸਿਆਵਾਂ ਖੜ੍ਹੀਆਂ ਕੀਤੀਆਂ ਹਨ। ਪਰਮੇਸ਼ੁਰ ਦੇ ਵਚਨਾਂ ਨੂੰ ਅਮਲ ਵਿੱਚ ਲਿਆਉਣ ਤੋਂ ਪਹਿਲਾਂ, ਜੇ ਤੂੰ ਉਸ ਦੀ ਪਾਲਣਾ ਨਹੀਂ ਕੀਤੀ ਜਿਸ ਦੀ ਤੈਨੂੰ ਕਰਨੀ ਚਾਹੀਦੀ ਹੈ, ਤਾਂ ਤੂੰ ਉਨ੍ਹਾਂ ਵਿੱਚੋਂ ਇੱਕ ਹੈਂ ਜਿਨ੍ਹਾਂ ਨੂੰ ਪਰਮੇਸ਼ੁਰ ਰੱਦਦਾ ਅਤੇ ਨਕਾਰਦਾ ਹੈ। ਇਨ੍ਹਾਂ ਅਮਲਾਂ ਦੀ ਪਾਲਣਾ ਕਰਦਿਆਂ, ਤੈਨੂੰ ਉਤਸ਼ਾਹੀ ਅਤੇ ਇਮਾਨਦਾਰ ਹੋਣਾ ਚਾਹੀਦਾ ਹੈ। ਤੈਨੂੰ ਉਨ੍ਹਾਂ ਨੂੰ ਬੰਧਨ ਨਹੀਂ ਸਮਝਣਾ ਚਾਹੀਦਾ ਸਗੋਂ ਉਨ੍ਹਾਂ ਦੀ ਹੁਕਮਾਂ ਵਜੋਂ ਪਾਲਣਾ ਕਰਨੀ ਚਾਹੀਦੀ ਹੈ। ਅੱਜ, ਤੈਨੂੰ ਇਸ ਗੱਲ ਨਾਲ ਸਰੋਕਾਰ ਰੱਖਣ ਦੀ ਲੋੜ ਨਹੀਂ ਕਿ ਕਿਹੜੇ ਪ੍ਰਭਾਵ ਹਾਸਲ ਕੀਤੇ ਜਾਣੇ ਚਾਹੀਦੇ ਹਨ; ਸੰਖੇਪ ਵਿੱਚ ਕਹੀਏ, ਤਾਂ ਇਸ ਤਰ੍ਹਾਂ ਹੀ ਪਵਿੱਤਰ ਆਤਮਾ ਕਾਰਜ ਕਰਦਾ ਹੈ, ਅਤੇ ਜਿਹੜਾ ਕੋਈ ਅਪਰਾਧ ਕਰਦਾ ਹੈ, ਉਸ ਨੂੰ ਸਜ਼ਾ ਮਿਲਣੀ ਜ਼ਰੂਰੀ ਹੈ। ਪਵਿੱਤਰ ਆਤਮਾ ਭਾਵਨਾ ਤੋਂ ਬਿਨਾਂ ਹੈ, ਅਤੇ ਤੁਹਾਡੀ ਮੌਜੂਦਾ ਸਮਝ ਪ੍ਰਤੀ ਅਚੇਤ ਹੈ। ਜੇ ਤੂੰ ਅੱਜ ਪਰਮੇਸ਼ੁਰ ਨੂੰ ਠੇਸ ਪਹੁੰਚਾਉਂਦਾ ਹੈਂ, ਤਾਂ ਉਹ ਤੈਨੂੰ ਸਜ਼ਾ ਦੇਵੇਗਾ। ਜੇ ਤੂੰ ਆਪਣੇ ਅਧਿਕਾਰ ਖੇਤਰ ਦੇ ਘੇਰੇ ਅੰਦਰ ਉਸ ਨੂੰ ਠੇਸ ਪਹੁੰਚਾਉਂਦਾ ਹੈਂ, ਤਾਂ ਉਹ ਤੈਨੂੰ ਨਹੀਂ ਬਖ਼ਸ਼ੇਗਾ। ਉਹ ਇਸ ਗੱਲ ਦੀ ਪਰਵਾਹ ਨਹੀਂ ਕਰਦਾ ਕਿ ਯਿਸੂ ਦੇ ਵਚਨਾਂ ਦੀ ਪਾਲਣਾ ਕਰਦਿਆਂ ਤੂੰ ਕਿੰਨਾ ਇਮਾਨਦਾਰ ਹੈਂ। ਜੇ ਤੂੰ ਪਰਮੇਸ਼ੁਰ ਦੇ ਅੱਜ ਦੇ ਹੁਕਮਾਂ ਦਾ ਉਲੰਘਣ ਕਰਦਾ ਹੈਂ, ਤਾਂ ਉਹ ਤੈਨੂੰ ਦੋਸ਼ੀ ਠਹਿਰਾਵੇਗਾ, ਅਤੇ ਮੌਤ ਦੀ ਸਜ਼ਾ ਦੇਵੇਗਾ। ਉਸ ਦੀ ਪਾਲਣਾ ਨਾ ਕਰਨਾ ਤੇਰੇ ਲਈ ਪ੍ਰਵਾਨਯੋਗ ਕਿਵੇਂ ਹੋ ਸਕਦਾ ਹੈ? ਤੈਨੂੰ ਲਾਜ਼ਮੀ ਤੌਰ ਤੇ ਪਾਲਣਾ ਕਰਨੀ ਚਾਹੀਦੀ ਹੈ, ਚਾਹੇ ਇਸ ਲਈ ਥੋੜ੍ਹੀ ਜਿਹੀ ਤਕਲੀਫ਼ ਵੀ ਝੱਲਣੀ ਪਵੇ। ਭਾਵੇਂ ਕਿ ਇਸ ਦਾ ਕੋਈ ਵੀ ਧਰਮ, ਖੇਤਰ, ਕੌਮ, ਜਾਂ ਪੰਥ ਹੋਵੇ, ਭਵਿੱਖ ਵਿੱਚ ਉਨ੍ਹਾਂ ਸਾਰਿਆਂ ਨੂੰ ਇਨ੍ਹਾਂ ਅਮਲਾਂ ਦੀ ਪਾਲਣਾ ਕਰਨੀ ਪੈਣੀ ਹੈ। ਕਿਸੇ ਨੂੰ ਵੀ ਛੋਟ ਨਹੀਂ, ਅਤੇ ਕਿਸੇ ਨੂੰ ਵੀ ਬਖ਼ਸ਼ਿਆ ਨਹੀਂ ਜਾਵੇਗਾ! ਕਿਉਂਕਿ ਉਹ ਹਨ ਜੋ ਅੱਜ ਪਵਿੱਤਰ ਆਤਮਾ ਕਰੇਗਾ, ਅਤੇ ਕੋਈ ਵੀ ਉਨ੍ਹਾਂ ਦਾ ਉਲੰਘਣ ਨਹੀਂ ਕਰ ਸਕਦਾ। ਭਾਵੇਂ ਕਿ ਉਹ ਕੋਈ ਮਹਾਨ ਚੀਜ਼ ਨਹੀਂ, ਪਰ ਉਹ ਹਰ ਵਿਅਕਤੀ ਦੁਆਰਾ ਮੰਨੇ ਜਾਣੇ ਲਾਜ਼ਮੀ ਹਨ ਅਤੇ ਉਹ ਹਨ ਉਸ ਯਿਸੂ ਦੁਆਰਾ ਮਨੁੱਖ ਲਈ ਤੈਅ ਕੀਤੇ ਹੁਕਮ, ਜਿਸ ਨੂੰ ਸੂਲੀ ’ਤੇ ਟੰਗਿਆ ਗਿਆ ਸੀ ਅਤੇ ਸਵਰਗ ’ਤੇ ਉਠਾਇਆ ਗਿਆ ਸੀ। ਕੀ “ਰਾਹ...(7)” ਨਹੀਂ ਕਹਿੰਦਾ ਕਿ ਯਿਸੂ ਦੀ ਪਰਿਭਾਸ਼ਾ ਕਿ ਤੂੰ ਧਰਮੀ ਹੈਂ ਜਾਂ ਪਾਪੀ, ਅੱਜ ਦੇ ਪਰਮੇਸ਼ੁਰ ਪ੍ਰਤੀ ਤੇਰੇ ਰਵੱਈਏ ਅਨੁਸਾਰ ਹੈ? ਕੋਈ ਵੀ ਇਸ ਨੁਕਤੇ ਨੂੰ ਨਜ਼ਰਅੰਦਾਜ਼ ਨਹੀਂ ਕਰ ਸਕਦਾ। ਸ਼ਰਾ ਦੇ ਯੁਗ ਵਿੱਚ, ਫ਼ਰੀਸੀਆਂ ਦੀ ਪੀੜ੍ਹੀ ਦਰ ਪੀੜ੍ਹੀ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦੀ ਸੀ, ਪਰ ਕਿਰਪਾ ਦੇ ਯੁਗ ਦੀ ਆਮਦ ਨਾਲ, ਉਨ੍ਹਾਂ ਯਿਸੂ ਨੂੰ ਨਹੀਂ ਜਾਣਿਆ, ਅਤੇ ਉਸ ਦਾ ਵਿਰੋਧ ਕੀਤਾ। ਇਸ ਲਈ ਇਹ ਹੋਇਆ ਕਿ ਜੋ ਉਨ੍ਹਾਂ ਨੇ ਕੀਤਾ, ਉਹ ਬੇਕਾਰ ਹੋ ਗਿਆ ਅਤੇ ਅਜਾਈਂ ਗਿਆ, ਅਤੇ ਪਰਮੇਸ਼ੁਰ ਨੇ ਉਨ੍ਹਾਂ ਦੇ ਕਾਰਜਾਂ ਨੂੰ ਸਵੀਕਾਰ ਨਹੀਂ ਕੀਤਾ। ਜੇ ਤੂੰ ਇਸ ਦੇ ਅੰਦਰਲੀ ਗੱਲ ਨੂੰ ਸਮਝ ਸਕਦਾ ਹੈਂ, ਤਾਂ ਤੂੰ ਆਸਾਨੀ ਨਾਲ ਪਾਪ ਨਹੀਂ ਕਰੇਂਗਾ। ਕਈ ਲੋਕਾਂ ਨੇ ਸ਼ਾਇਦ ਅਪਣੇ ਆਪ ਦਾ ਮੁਲਾਂਕਣ ਪਰਮੇਸ਼ੁਰ ਵਿਰੁੱਧ ਕੀਤਾ ਹੈ। ਪਰਮੇਸ਼ੁਰ ਦੀ ਵਿਰੋਧਤਾ ਕਰਨ ਦਾ ਸਵਾਦ ਕਿਹੋ ਜਿਹਾ ਹੈ? ਕੀ ਇਹ ਕੌੜਾ ਹੈ ਜਾਂ ਮਿੱਠਾ? ਤੈਨੂੰ ਇਹ ਸਮਝਣਾ ਚਾਹੀਦਾ ਹੈ; ਇਹ ਬਹਾਨਾ ਨਾ ਲਾ ਕਿ ਤੂੰ ਨਹੀਂ ਜਾਣਦਾ। ਕੁਝ ਲੋਕਾਂ ਨੂੰ, ਸ਼ਾਇਦ, ਆਪਣੇ ਹਿਰਦਿਆਂ ਵਿੱਚ ਅਜੇ ਵੀ ਯਕੀਨ ਨਹੀਂ ਹੈ। ਫਿਰ ਵੀ ਮੈਂ ਤੈਨੂੰ ਇਸ ਨੂੰ ਪਰਖਣ ਅਤੇ ਵੇਖਣ ਦੀ ਸਲਾਹ ਦਿੰਦਾ ਹਾਂ—ਇਹ ਵੇਖਣ ਦੀ ਕਿ ਇਹ ਕਿਹੋ ਜਿਹਾ ਸਵਾਦ ਦਿੰਦਾ ਹੈ। ਇੰਝ ਕਈ ਲੋਕ ਇਸ ਬਾਰੇ ਹਮੇਸ਼ਾ ਹੀ ਸ਼ੱਕੀ ਬਣਨ ਤੋਂ ਹਟ ਜਾਣਗੇ। ਕਈ ਲੋਕ ਯਿਸੂ ਦੇ ਵਚਨਾਂ ਨੂੰ ਪੜ੍ਹਦੇ ਹਨ, ਫਿਰ ਵੀ ਆਪਣੇ ਹਿਰਦਿਆਂ ਵਿੱਚ ਲੁਕਵੇਂ ਢੰਗ ਨਾਲ ਉਸ ਦੀ ਵਿਰੋਧਤਾ ਕਰਦੇ ਹਨ। ਇਸ ਤਰ੍ਹਾਂ ਉਸ ਦੀ ਵਿਰੋਧਤਾ ਕਰਨ ਮਗਰੋਂ, ਕੀ ਤੈਨੂੰ ਇੰਝ ਮਹਿਸੂਸ ਨਹੀਂ ਹੁੰਦਾ ਜਿਵੇਂ ਕਿ ਤੇਰੀ ਸਥਿਤੀ ਹੋਰ ਵਿਗੜ ਗਈ ਹੈ? ਜੇ ਇਹ ਪਰਿਵਾਰਕ ਅਸ਼ਾਂਤੀ ਨਹੀਂ, ਤਾਂ ਇਹ ਸਰੀਰਕ ਪੀੜ ਹੈ, ਜਾਂ ਪੁੱਤਰਾਂ ਅਤੇ ਧੀਆਂ ਦੇ ਦੁੱਖ ਹਨ। ਭਾਵੇਂ ਕਿ ਤੇਰਾ ਸਰੀਰ ਮੌਤ ਤੋਂ ਬਖ਼ਸ਼ਿਆ ਗਿਆ ਹੈ, ਪਰ ਪਰਮੇਸ਼ੁਰ ਦਾ ਹੱਥ ਤੈਨੂੰ ਕਦੇ ਨਹੀਂ ਛੱਡੇਗਾ। ਕੀ ਤੈਨੂੰ ਲੱਗਦਾ ਹੈ ਕਿ ਇਹ ਇੰਨਾ ਸੌਖਾ ਹੋ ਸਕਦਾ ਹੈ? ਵਿਸ਼ੇਸ਼ ਰੂਪ ਵਿੱਚ, ਇਸ 'ਤੇ ਧਿਆਨ ਕੇਂਦਰਿਤ ਕਰਨਾ ਉਨ੍ਹਾਂ ਕਈਆਂ ਲਈ ਤਾਂ ਹੋਰ ਵੀ ਜ਼ਰੂਰੀ ਹੈ ਜਿਹੜੇ ਪਰਮੇਸ਼ੁਰ ਦੇ ਨੇੜੇ ਹਨ। ਸਮੇਂ ਦੇ ਬੀਤਣ ਨਾਲ ਤੂੰ ਇਸ ਨੂੰ ਭੁੱਲ ਜਾਵੇਂਗਾ, ਅਤੇ, ਇਸ ਨੂੰ ਸਮਝੇ ਬਿਨਾਂ, ਤੂੰ ਪ੍ਰਲੋਭਨ ਵਿੱਚ ਫਸ ਜਾਵੇਂਗਾ ਅਤੇ ਹਰ ਚੀਜ਼ ਪ੍ਰਤੀ ਬੇਧਿਆਨਾ ਹੋ ਜਾਵੇਂਗਾ, ਅਤੇ ਇਹ ਤੇਰੇ ਪਾਪ ਕਰਨ ਦੀ ਸ਼ੁਰੂਆਤ ਹੋਵੇਗੀ। ਕੀ ਇਹ ਤੈਨੂੰ ਤੁੱਛ ਜਾਪਦਾ ਹੈ? ਜੇ ਤੂੰ ਇਸ ਨੂੰ ਚੰਗੀ ਤਰ੍ਹਾਂ ਕਰ ਸਕਦਾ ਹੈਂ, ਤਾਂ ਤੇਰੇ ਕੋਲ ਤੈਨੂੰ ਸੰਪੂਰਣ ਕੀਤੇ ਜਾਣ ਦਾ ਮੌਕਾ ਹੈ—ਪਰਮੇਸ਼ੁਰ ਅੱਗੇ ਆਉਣ ਅਤੇ ਉਸ ਦੇ ਆਪਣੇ ਮੁੱਖ ਵਿੱਚੋਂ ਮਾਰਗਦਰਸ਼ਨ ਪ੍ਰਾਪਤ ਕਰਨ ਦਾ ਮੌਕਾ। ਜੇ ਤੂੰ ਬੇਪਰਵਾਹ ਹੈਂ, ਤਾਂ ਤੇਰੇ ਲਈ ਮੁਸ਼ਕਲ ਹੋ ਜਾਵੇਗੀ—ਤੂੰ ਪਰਮੇਸ਼ੁਰ ਦਾ ਅਵੱਗਿਆਕਾਰੀ ਹੋਵੇਂਗਾ, ਤੇਰੇ ਸ਼ਬਦ ਅਤੇ ਕੰਮ ਦੁਰਾਚਾਰੀ ਹੋਣਗੇ, ਅਤੇ ਦੇਰ ਜਾਂ ਸਵੇਰ ਭਾਰੀ ਝੱਖੜ ਅਤੇ ਵਿਸ਼ਾਲ ਲਹਿਰਾਂ ਤੈਨੂੰ ਵਹਾ ਕੇ ਲੈ ਜਾਣਗੇ। ਤੁਹਾਡੇ ਵਿੱਚੋਂ ਹਰ ਕਿਸੇ ਨੂੰ ਇਨ੍ਹਾਂ ਹੁਕਮਾਂ ਉੱਤੇ ਗ਼ੌਰ ਕਰਨਾ ਚਾਹੀਦਾ ਹੈ। ਜੇ ਤੂੰ ਉਲੰਘਣ ਕਰਦਾ ਹੈਂ, ਤਾਂ ਭਾਵੇਂ ਕਿ ਉਹ ਵਿਅਕਤੀ ਤੈਨੂੰ ਦੋਸ਼ੀ ਨਾ ਠਹਿਰਾਵੇ ਜਿਸ ਦੀ ਪਰਮੇਸ਼ੁਰ ਦੁਆਰਾ ਗਵਾਹੀ ਦਿੱਤੀ ਜਾਂਦੀ ਹੈ, ਪਰ ਪਰਮੇਸ਼ੁਰ ਦੇ ਆਤਮਾ ਦਾ ਤੇਰੇ ਨਾਲ ਹਿਸਾਬ-ਕਿਤਾਬ ਅਜੇ ਅਧੂਰਾ ਹੋਵੇਗਾ ਅਤੇ ਉਹ ਤੈਨੂੰ ਨਹੀਂ ਬਖ਼ਸ਼ੇਗਾ। ਕੀ ਤੂੰ ਆਪਣੇ ਅਪਰਾਧ ਦੇ ਨਤੀਜੇ ਸਹਿ ਸਕਦਾ ਹੈਂ? ਇਸ ਤਰ੍ਹਾਂ, ਭਾਵੇਂ ਕਿ ਪਰਮੇਸ਼ੁਰ ਜੋ ਵੀ ਕਹੇ, ਤੈਨੂੰ ਉਸ ਦੇ ਵਚਨਾਂ ਨੂੰ ਲਾਜ਼ਮੀ ਤੌਰ ਤੇ ਅਮਲ ਵਿਚ ਲਿਆਉਣਾ ਹੈ, ਅਤੇ ਤੇਰੇ ਲਈ ਸੰਭਵ ਕਿਸੇ ਵੀ ਤਰੀਕੇ ਨਾਲ ਤੂੰ ਉਨ੍ਹਾਂ ਦੀ ਪਾਲਣਾ ਕਰਨੀ ਹੈ। ਇਹ ਕੋਈ ਸੌਖੀ ਗੱਲ ਨਹੀਂ ਹੈ।


ਹਜ਼ਾਰ ਸਾਲ ਦੇ ਰਾਜ ਦੀ ਆਮਦ ਹੋ ਚੁੱਕੀ ਹੈ

ਕੀ ਤੁਸੀਂ ਦੇਖਿਆ ਹੈ ਕਿ ਪਰਮੇਸ਼ੁਰ ਇਸ ਸਮੂਹ ਦੇ ਲੋਕਾਂ ਵਿੱਚ ਕਿਹੜੇ ਕੰਮ ਨੂੰ ਸਿਰੇ ਚਾੜ੍ਹੇਗਾ? ਇੱਕ ਵਾਰ ਪਰਮੇਸ਼ੁਰ ਨੇ ਕਿਹਾ, ਹਜ਼ਾਰ ਸਾਲ ਦੇ ਰਾਜ ਵਿੱਚ ਵੀ ਲੋਕਾਂ ਨੂੰ ਉਸਦੇ ਵਚਨਾਂ ਦੀ ਪਾਲਣਾ ਕਰਨੀ ਪਵੇਗੀ, ਅਤੇ ਭਵਿੱਖ ਵਿੱਚ ਵੀ ਪਰਮੇਸ਼ੁਰ ਦੇ ਵਚਨ ਸਿੱਧੇ ਤੌਰ ਤੇ ਕਨਾਨ ਦੀ ਚੰਗੀ ਧਰਤੀ ਵਿੱਚ ਮਨੁੱਖ ਦੀ ਜ਼ਿੰਦਗੀ ਦੀ ਅਗਵਾਈ ਕਰਨਗੇ। ਜਦੋਂ ਮੂਸਾ ਉਜਾੜ ਵਿੱਚ ਸੀ, ਪਰਮੇਸ਼ੁਰ ਨੇ ਉਸਦਾ ਮਾਰਗ ਦਰਸ਼ਨ ਕੀਤਾ ਅਤੇ ਉਸ ਨਾਲ ਸਿੱਧੀ ਗੱਲਬਾਤ ਕੀਤੀ। ਪਰਮੇਸ਼ੁਰ ਨੇ ਲੋਕਾਂ ਦੇ ਆਨੰਦ ਮਾਨਣ ਲਈ ਸਵਰਗ ਤੋਂ ਭੋਜਨ, ਪਾਣੀ ਅਤੇ ਮੰਨ ਭੇਜਿਆ, ਅਤੇ ਅੱਜ ਵੀ ਇਹ ਇਸੇ ਤਰ੍ਹਾਂ ਹੈ: ਪਰਮੇਸ਼ੁਰ ਨੇ ਵਿਅਕਤੀਗਤ ਤੌਰ ਤੇ ਲੋਕਾਂ ਦੇ ਆਨੰਦ ਲਈ ਖਾਣ ਅਤੇ ਪੀਣ ਦੀਆਂ ਚੀਜ਼ਾਂ ਹੇਠਾਂ ਭੇਜੀਆਂ, ਅਤੇ ਉਸਨੇ ਵਿਅਕਤੀਗਤ ਤੌਰ ਤੇ ਲੋਕਾਂ ਦੀ ਤਾੜਨਾ ਲਈ ਸਰਾਪ ਭੇਜੇ ਹਨ। ਅਤੇ, ਇਸ ਤਰ੍ਹਾਂ, ਪਰਮੇਸ਼ੁਰ ਦੁਆਰਾ ਉਸਦੇ ਕੰਮ ਦੇ ਹਰ ਕਦਮ ਨੂੰ ਵਿਅਕਤੀਗਤ ਤੌਰ ਤੇ ਚੁੱਕਿਆ ਜਾਂਦਾ ਹੈ। ਅੱਜ ਲੋਕ ਤੱਥਾਂ ਦੀ ਮੌਜੂਦਗੀ ਦੀ ਭਾਲ ਕਰਦੇ ਹਨ, ਉਹ ਚਿੰਨ੍ਹਾਂ ਅਤੇ ਕਰਾਮਾਤਾਂ ਦੀ ਭਾਲ ਕਰਦੇ ਹਨ, ਅਤੇ ਇਹ ਸੰਭਵ ਹੈ ਕਿ ਅਜਿਹੇ ਸਾਰੇ ਲੋਕਾਂ ਨੂੰ ਬਾਹਰ ਕੱਢ ਦਿੱਤਾ ਜਾਵੇਗਾ, ਕਿਉਂਕਿ ਪਰਮੇਸ਼ੁਰ ਦਾ ਕੰਮ ਬਹੁਤ ਤੇਜ਼ੀ ਨਾਲ ਵਿਹਾਰਕ ਹੁੰਦਾ ਜਾ ਰਿਹਾ ਹੈ। ਕੋਈ ਵੀ ਨਹੀਂ ਜਾਣਦਾ ਕਿ ਪਰਮੇਸ਼ੁਰ ਸਵਰਗ ਤੋਂ ਉੱਤਰਿਆ ਹੈ, ਉਹ ਇਸ ਗੱਲ ਤੋਂ ਵੀ ਅਣਜਾਣ ਹਨ ਕਿ ਪਰਮੇਸ਼ੁਰ ਨੇ ਸਵਰਗ ਤੋਂ ਭੋਜਨ ਅਤੇ ਸ਼ਕਤੀਵਰਧਕ ਔਸ਼ਧੀਆਂ ਹੇਠਾਂ ਭੇਜੀਆਂ ਹਨ—ਫਿਰ ਵੀ ਪਰਮੇਸ਼ੁਰ ਅਸਲ ਵਿੱਚ ਮੌਜੂਦ ਹੈ, ਅਤੇ ਹਜ਼ਾਰ ਸਾਲ ਦੇ ਰਾਜ ਦੇ ਜੋਸ਼ਪੂਰਣ ਦ੍ਰਿਸ਼, ਜਿਨ੍ਹਾਂ ਦੀ ਲੋਕ ਕਲਪਨਾ ਕਰਦੇ ਹਨ, ਉਹ ਵੀ ਪਰਮੇਸ਼ੁਰ ਦੀਆਂ ਵਿਅਕਤੀਗਤ ਬਾਣੀਆਂ ਹਨ। ਇਹ ਤੱਥ ਹੈ, ਅਤੇ ਸਿਰਫ਼ ਇਹੀ ਧਰਤੀ ਉੱਤੇ ਪਰਮੇਸ਼ੁਰ ਨਾਲ ਰਾਜ ਕਰਨਾ ਕਹਾਉਂਦਾ ਹੈ। ਧਰਤੀ ਉੱਤੇ ਪਰਮੇਸ਼ੁਰ ਨਾਲ ਰਾਜ ਕਰਨ ਦਾ ਭਾਵ ਸਰੀਰ ਤੋਂ ਹੈ। ਉਹ, ਜਿਸਦਾ ਸੰਬੰਧ ਸਰੀਰ ਨਾਲ ਨਹੀਂ ਹੁੰਦਾ, ਧਰਤੀ ਤੇ ਮੌਜੂਦ ਨਹੀਂ ਹੁੰਦਾ, ਅਤੇ ਇਸ ਲਈ ਉਹ ਸਾਰੇ ਜੋ ਤੀਜੇ ਅਕਾਸ਼ ਵਿੱਚ ਜਾਣ ਤੇ ਧਿਆਨ ਕੇਂਦਰਤ ਕਰਦੇ ਹਨ ਉਹ ਇਹ ਸਭ ਕੁਝ ਅਜਾਈਂ ਕਰਦੇ ਹਨ। ਇੱਕ ਦਿਨ, ਜਦ ਸਾਰਾ ਜਹਾਨ ਪਰਮੇਸ਼ੁਰ ਕੋਲ ਵਾਪਸ ਪਰਤੇਗਾ, ਉਸਦੇ ਕੰਮ ਦਾ ਕੇਂਦਰ ਪੂਰੀ ਕਾਇਨਾਤ ਵਿੱਚ ਉਸ ਦੀਆਂ ਬਾਣੀਆਂ ਦੀ ਪਾਲਣਾ ਕਰੇਗਾ; ਬਾਕੀ ਥਾਵਾਂ ’ਤੇ, ਕੁਝ ਲੋਕ ਟੈਲੀਫ਼ੋਨ ਵਰਤਣਗੇ, ਕੁਝ ਜਹਾਜ਼ ’ਤੇ ਸਵਾਰ ਹੋਣਗੇ, ਕੁਝ ਕਿਸ਼ਤੀ ਨਾਲ ਸਮੁੰਦਰ ਪਾਰ ਕਰਨਗੇ, ਅਤੇ ਕੁਝ ਪਰਮੇਸ਼ੁਰ ਦੀਆਂ ਬਾਣੀਆਂ ਪ੍ਰਾਪਤ ਕਰਨ ਲਈ ਲੇਜ਼ਰਾਂ ਦੀ ਵਰਤੋਂ ਕਰਨਗੇਕਰਨਗੇ। ਹਰ ਕੋਈ ਉਪਾਸਨਾ ਕਰੇਗਾ, ਅਤੇ ਤਾਂਘ ਰੱਖੇਗਾ, ਉਹ ਸਾਰੇ ਪਰਮੇਸ਼ੁਰ ਦੇ ਨਜ਼ਦੀਕ ਆ ਜਾਣਗੇ, ਅਤੇ ਪਰਮੇਸ਼ੁਰ ਦੇ ਅੱਗੇ ਇਕੱਠੇ ਹੋਣਗੇ, ਅਤੇ ਸਾਰੇ ਪਰਮੇਸ਼ੁਰ ਦੀ ਭਗਤੀ ਕਰਨਗੇਕਰਨਗੇ—ਅਤੇ ਇਹ ਸਭ ਪਰਮੇਸ਼ੁਰ ਦੇ ਕੰਮ ਹੋਣਗੇ। ਯਾਦ ਰੱਖੋ! ਪਰਮੇਸ਼ੁਰ ਨਿਸ਼ਚੇ ਹੀ ਕਿਤੇ ਵੀ ਦੁਬਾਰਾ ਸ਼ੁਰੂਆਤ ਨਹੀਂ ਕਰੇਗਾ। ਪਰਮੇਸ਼ੁਰ ਇਸ ਤੱਥ ਨੂੰ ਸਿਰੇ ਚਾੜ੍ਹੇਗਾ: ਉਹ ਸਾਰੇ ਜਹਾਨ ਦੇ ਲੋਕਾਂ ਨੂੰ ਆਪਣੇ ਅੱਗੇ ਪੇਸ਼ ਕਰੇਗਾ, ਅਤੇ ਧਰਤੀ ’ਤੇ ਉਨ੍ਹਾਂ ਤੋਂ ਪਰਮੇਸ਼ੁਰ ਦੀ ਭਗਤੀ ਕਰਾਵੇਗਾ, ਅਤੇ ਬਾਕੀ ਥਾਵਾਂ ’ਤੇ ਉਸਦਾ ਕੰਮ ਰੁਕ ਜਾਵੇਗਾ, ਅਤੇ ਲੋਕ ਸੱਚੇ ਰਾਹ ਦੀ ਭਾਲ ਕਰਨ ਲਈ ਮਜਬੂਰ ਹੋ ਜਾਣਗੇ। ਇਹ ਯੂਸੁਫ਼ ਵਾਂਗ ਹੋਵੇਗਾ: ਹਰ ਕੋਈ ਭੋਜਨ ਲਈ ਉਸ ਕੋਲ ਆਇਆ, ਅਤੇ ਉਸਦੇ ਅੱਗੇ ਸਿਰ ਨਿਵਾਇਆ, ਕਿਉਂਕਿ ਉਸ ਕੋਲ ਖਾਣ ਦੀਆਂ ਚੀਜ਼ਾਂ ਸਨ। ਅਕਾਲ ਤੋਂ ਬਚਣ ਲਈ, ਲੋਕ ਸੱਚੇ ਰਾਹ ਦੀ ਭਾਲ ਲਈ ਮਜਬੂਰ ਹੋਣਗੇ। ਸਾਰਾ ਧਾਰਮਿਕ ਭਾਈਚਾਰਾ ਸਖ਼ਤ ਅਕਾਲ ਭੋਗੇਗਾ, ਅਤੇ ਅੱਜ ਸਿਰਫ਼ ਪਰਮੇਸ਼ੁਰ ਹੀ ਜੀਉਂਦੇ ਜਲ ਦਾ ਚਸ਼ਮਾ ਹੈ, ਮਨੁੱਖ ਦੇ ਅਨੰਦ ਲਈ ਪ੍ਰਦਾਨ ਕੀਤੇ ਗਏ ਹਮੇਸ਼ਾ ਵਹਿਣ ਵਾਲੇ ਜੀਉਂਦੇ ਜਲ ਦਾ ਮਾਲਕ, ਅਤੇ ਲੋਕ ਉਸ ਕੋਲ ਆਉਣਗੇ ਅਤੇ ਉਸ ਉੱਤੇ ਨਿਰਭਰ ਹੋਣਗੇ। ਇਹ ਉਹ ਸਮਾਂ ਹੋਵੇਗਾ ਜਦੋਂ ਪਰਮੇਸ਼ੁਰ ਦੇ ਕੰਮ ਉਜਾਗਰ ਹੋਣਗੇ, ਅਤੇ ਪਰਮੇਸ਼ੁਰ ਮਹਿਮਾ ਪ੍ਰਾਪਤ ਕਰੇਗਾ; ਸਾਰੇ ਜਹਾਨ ਦੇ ਲੋਕ ਇਸ ਅਦੁੱਤੀ “ਮਨੁੱਖ” ਦੀ ਭਗਤੀ ਕਰਨਗੇ। ਕੀ ਇਹ ਪਰਮੇਸ਼ੁਰ ਦੀ ਮਹਿਮਾ ਦਾ ਦਿਨ ਨਹੀਂ ਹੋਵੇਗਾ? ਇੱਕ ਦਿਨ ਪੁਰਾਣੇ ਪਾਸਬਾਨ ਜੀਉਂਦੇ ਜਲ ਦੇ ਚਸ਼ਮੇ ਤੋਂ ਜਲ ਪ੍ਰਾਪਤ ਕਰਨ ਲਈ ਤਾਰਾਂ ਭੇਜਣਗੇ। ਉਹ ਬਜ਼ੁਰਗ ਹੋ ਚੁੱਕੇ ਹੋਣਗੇ, ਪਰ ਫਿਰ ਵੀ ਇਸ ਵਿਅਕਤੀ ਦੀ, ਜਿਸਨੂੰ ਉਹਨਾਂ ਨੇ ਨਫ਼ਰਤ ਕੀਤੀ, ਭਗਤੀ ਕਰਨ ਲਈ ਆਉਣਗੇ। ਉਹ ਆਪਣੇ ਮੂੰਹੋਂ ਉਸਦੀ ਤਸਦੀਕ ਕਰਨਗੇ ਅਤੇ ਦਿਲੋਂ ਉਸ ਉੱਤੇ ਵਿਸ਼ਵਾਸ ਕਰਨਗੇ—ਕੀ ਇਹ ਇੱਕ ਚਿੰਨ੍ਹ ਅਤੇ ਇੱਕ ਕਰਾਮਾਤ ਨਹੀਂ ਹੈ? ਜਿਸ ਦਿਨ ਸਾਰਾ ਰਾਜ ਜਸ਼ਨ ਮਨਾਵੇਗਾ, ਉਹ ਪਰਮੇਸ਼ੁਰ ਦੀ ਮਹਿਮਾ ਦਾ ਦਿਨ ਹੋਵੇਗਾ, ਅਤੇ ਜੋ ਕੋਈ ਵੀ ਤੁਹਾਡੇ ਕੋਲ ਆਵੇਗਾ, ਅਤੇ ਪਰਮੇਸ਼ੁਰ ਦੀ ਖ਼ੁਸ਼ਖ਼ਬਰੀ ਪ੍ਰਾਪਤ ਕਰੇਗਾ, ਉਸਨੂੰ ਪਰਮੇਸ਼ੁਰ ਅਸੀਸ ਦੇਵੇਗਾ, ਅਤੇ ਅਜਿਹੇ ਮੁਲਕ ਅਤੇ ਲੋਕ ਜੋ ਵੀ ਇਹ ਕਰਨਗੇ ਪਰਮੇਸ਼ੁਰ ਵੱਲੋਂ ਉਨ੍ਹਾਂ ਨੂੰ ਬਰਕਤ ਦਿੱਤੀ ਜਾਵੇਗੀ ਅਤੇ ਉਹਨਾਂ ਦੀ ਦੇਖਭਾਲ ਕੀਤੀ ਜਾਵੇਗੀ। ਭਵਿੱਖ ਦੀ ਦਿਸ਼ਾ ਇਸ ਤਰ੍ਹਾਂ ਹੋਵੇਗੀ: ਉਹ, ਜੋ ਪਰਮੇਸ਼ੁਰ ਦੇ ਮੁੱਖੋਂ ਬਾਣੀਆਂ ਪ੍ਰਾਪਤ ਕਰਨਗੇ, ਉਹਨਾਂ ਕੋਲ ਧਰਤੀ ਉੱਤੇ ਤੁਰਨ ਲਈ ਰਾਹ ਹੋਵੇਗਾ, ਅਤੇ ਉਹ ਜੋ ਪਰਮੇਸ਼ੁਰ ਦੇ ਵਾਕਾਂ ਦੇ ਬਗੈਰ ਹੋਣਗੇ, ਭਾਵੇਂ ਉਹ ਕਾਰੋਬਾਰੀ ਜਾਂ ਵਿਗਿਆਨੀ, ਜਾਂ ਸਿੱਖਿਅਕ, ਜਾਂ ਸਨਅਤਕਾਰ ਹੋਣ, ਉਹਨਾਂ ਨੂੰ ਇੱਕ ਕਦਮ ਚੁੱਕਣ ਵਿੱਚ ਵੀ ਔਖਿਆਈ ਹੋਵੇਗੀ ਅਤੇ ਉਹਨਾਂ ਨੂੰ ਸੱਚਾ ਰਾਹ ਭਾਲਣ ਲਈ ਮਜਬੂਰ ਹੋਣਾ ਪਵੇਗਾ। ਇਸਦਾ ਇਹੀ ਮਤਲਬ ਹੈ ਕਿ, “ਸੱਚਾਈ ਦੇ ਨਾਲ ਤੁਸੀਂ ਪੂਰੇ ਸੰਸਾਰ ਵਿੱਚ ਤੁਰੋਗੇ; ਸੱਚਾਈ ਦੇ ਬਗੈਰ, ਤੁਸੀਂ ਕਿਤੇ ਵੀ ਨਹੀਂ ਪਹੁੰਚੋਗੇ।” ਤੱਥ ਇਸ ਤਰ੍ਹਾਂ ਹਨ: ਪਰਮੇਸ਼ੁਰ ਪੂਰੀ ਕਾਇਨਾਤ ਨੂੰ ਹੁਕਮ ਦੇਣ ਲਈ, ਅਤੇ ਮਨੁੱਖਜਾਤੀ ਨੂੰ ਚਲਾਉਣ ਅਤੇ ਜਿੱਤਣ ਲਈ ਰਾਹ (ਅਰਥਾਤ ਉਸਦੇ ਸਾਰੇ ਵਚਨ) ਦੀ ਵਰਤੋਂ ਕਰੇਗਾ। ਲੋਕ ਹਮੇਸ਼ਾ ਪਰਮੇਸ਼ੁਰ ਦੇ ਕੰਮ ਕਰਨ ਦੇ ਤਰੀਕਿਆਂ ਵਿੱਚ ਇੱਕ ਵੱਡੀ ਤਬਦੀਲੀ ਦੀ ਉਮੀਦ ਕਰਦੇ ਰਹਿੰਦੇ ਹਨ। ਅਸਾਨ ਸ਼ਬਦਾਂ ਵਿੱਚ, ਪਰਮੇਸ਼ੁਰ ਵਚਨਾਂ ਦੇ ਦੁਆਰਾ ਹੀ ਲੋਕਾਂ ਨੂੰ ਨਿਯੰਤ੍ਰਿਤ ਕਰਦਾ ਹੈ, ਅਤੇ ਤੈਨੂੰ ਹਮੇਸ਼ਾ ਉਸਦੇ ਕਹੇ ਅਨੁਸਾਰ ਕੰਮ ਕਰਨਾ ਚਾਹੀਦਾ ਹੈ, ਭਾਵੇਂ ਤੂੰ ਚਾਹੇਂ ਜਾਂ ਨਾ; ਇਹ ਇੱਕ ਯਥਾਰਥਕ ਤੱਥ ਹੈ, ਅਤੇ ਸਭ ਨੂੰ ਇਸਦੀ ਪਾਲਣਾ ਕਰਨੀ ਚਾਹੀਦੀ ਹੈ, ਅਤੇ ਇਸ ਕਰਕੇ ਵੀ, ਇਹ ਅਟੱਲ ਹੈ ਅਤੇ ਸਭ ਇਸਤੋਂ ਵਾਕਫ਼ ਹਨ।

ਪਵਿੱਤਰ ਆਤਮਾ ਲੋਕਾਂ ਨੂੰ ਇੱਕ ਭਾਵਨਾ ਦਿੰਦੀ ਹੈ। ਪਰਮੇਸ਼ੁਰ ਦੀ ਬਾਣੀ ਪੜ੍ਹਨ ਤੋਂ ਬਾਅਦ, ਲੋਕ ਆਪਣੇ ਦਿਲਾਂ ਵਿੱਚ ਦ੍ਰਿੜ੍ਹਤਾ ਅਤੇ ਸ਼ਾਂਤੀ ਮਹਿਸੂਸ ਕਰਦੇ ਹਨ, ਜਦਕਿ ਉਹ ਜੋ ਪਰਮੇਸ਼ੁਰ ਦੇ ਵਚਨਾਂ ਨੂੰ ਪ੍ਰਾਪਤ ਨਹੀਂ ਕਰਦੇ, ਖੋਖਲਾ ਮਹਿਸੂਸ ਕਰਦੇ ਹਨ। ਪਰਮੇਸ਼ੁਰ ਦੇ ਵਚਨਾਂ ਵਿੱਚ ਇੰਨੀ ਸਮਰੱਥਾ ਹੈ। ਲੋਕਾਂ ਨੂੰ ਉਹਨਾਂ ਨੂੰ ਪੜ੍ਹਨਾ ਚਾਹੀਦਾ ਹੈ, ਅਤੇ ਪੜ੍ਹਨ ਤੋਂ ਬਾਅਦ ਉਹਨਾਂ ਨੂੰ ਪੋਸ਼ਣ ਮਿਲਦਾ ਹੈ ਅਤੇ ਉਹ ਇਨ੍ਹਾਂ ਤੋਂ ਬਿਨਾਂ ਨਹੀਂ ਰਹਿ ਸਕਦੇ। ਇਹ ਲੋਕਾਂ ਦੇ ਅਫ਼ੀਮ ਖਾਣ ਵਾਂਗ ਹੈ: ਇਹ ਉਹਨਾਂ ਨੂੰ ਤਾਕਤ ਦਿੰਦੀ ਹੈ, ਅਤੇ ਇਸਦੇ ਬਿਨਾ ਉਹ ਇਸਦੀ ਸਖ਼ਤ ਤੋੜ ਮਹਿਸੂਸ ਕਰਦੇ ਹਨ ਅਤੇ ਉਹਨਾਂ ਵਿੱਚ ਕੋਈ ਤਾਕਤ ਨਹੀਂ ਰਹਿੰਦੀ। ਅੱਜ ਲੋਕਾਂ ਵਿੱਚ ਇਹੀ ਰੁਝਾਨ ਹੈ। ਪਰਮੇਸ਼ੁਰ ਦੇ ਵਚਨਾਂ ਨੂੰ ਪੜ੍ਹ ਕੇ ਲੋਕਾਂ ਨੂੰ ਤਾਕਤ ਮਿਲਦੀ ਹੈ। ਜੇ ਉਹ ਉਹਨਾਂ ਨੂੰ ਨਹੀਂ ਪੜ੍ਹਦੇ, ਉਹ ਨਿਰਉਤਸਾਹਿਤ ਮਹਿਸੂਸ ਕਰਦੇ ਹਨ, ਪਰ ਪੜ੍ਹਨ ਤੋਂ ਬਾਅਦ, ਉਹ ਤੁਰੰਤ ਆਪਣੇ “ਬਿਮਾਰੀ ਦੇ ਬਿਸਤਰਿਆਂ” ਤੋਂ ਉੱਠ ਖੜ੍ਹਦੇ ਹਨ। ਇਹ ਧਰਤੀ ਉੱਤੇ ਪਰਮੇਸ਼ੁਰ ਦੇ ਵਚਨ ਦੀ ਤਾਕਤ ਦਾ ਕੰਮ ਕਰਨਾ ਹੈ ਅਤੇ ਪਰਮੇਸ਼ੁਰ ਦਾ ਧਰਤੀ ਉੱਤੇ ਰਾਜ ਕਰਨਾ ਹੈ। ਕੁਝ ਲੋਕ ਪਿਛਾਂਹ ਹਟ ਜਾਣਾ ਚਾਹੁੰਦੇ ਹਨ, ਜਾਂ ਉਹ ਪਰਮੇਸ਼ੁਰ ਦੇ ਕੰਮ ਤੋਂ ਅੱਕ ਚੁੱਕੇ ਹਨ। ਇਸਦੇ ਬਾਵਜੂਦ, ਉਹ ਆਪਣੇ ਆਪ ਨੂੰ ਪਰਮੇਸ਼ੁਰ ਦੇ ਵਚਨਾਂ ਤੋਂ ਵੱਖ ਨਹੀਂ ਕਰ ਸਕਦੇ; ਭਾਵੇਂ ਉਹ ਕਿੰਨੇ ਵੀ ਕਮਜ਼ੋਰ ਹਨ, ਉਹਨਾਂ ਨੂੰ ਫਿਰ ਵੀ ਪਰਮੇਸ਼ੁਰ ਦੇ ਵਚਨਾਂ ਅਨੁਸਾਰ ਚੱਲਣਾ ਜ਼ਰੂਰੀ ਹੈ, ਅਤੇ ਭਾਵੇਂ ਉਹ ਜਿੰਨੇ ਮਰਜ਼ੀ ਬਾਗ਼ੀ ਹੋਣ, ਫਿਰ ਵੀ ਉਹ ਪਰਮੇਸ਼ੁਰ ਦੇ ਵਚਨਾਂ ਨੂੰ ਛੱਡਣ ਦੀ ਹਿੰਮਤ ਨਹੀਂ ਕਰ ਸਕਦੇ। ਜਦੋਂ ਪਰਮੇਸ਼ੁਰ ਰਾਜ ਕਰਦਾ ਹੈ ਅਤੇ ਆਪਣੀ ਸ਼ਕਤੀ ਵਿਖਾਉਂਦਾ ਹੈ ਤਾਂ ਪਰਮੇਸ਼ੁਰ ਦੇ ਵਚਨ ਆਪਣੀ ਅਸਲੀ ਤਾਕਤ ਦਿਖਾਉਂਦੇ ਹਨ; ਪਰਮੇਸ਼ੁਰ ਇਸੇ ਤਰ੍ਹਾਂ ਹੀ ਕੰਮ ਕਰਦਾ ਹੈ। ਆਖਰਕਾਰ, ਇਹ ਉਹ ਸਾਧਨ ਹਨ ਜਿੰਨ੍ਹਾਂ ਰਾਹੀ ਪਰਮੇਸ਼ੁਰ ਕੰਮ ਕਰਦਾ ਹੈ ਅਤੇ ਕੋਈ ਵੀ ਇਹਨਾਂ ਨੂੰ ਛੱਡ ਨਹੀਂ ਸਕਦਾ। ਪਰਮੇਸ਼ੁਰ ਦੇ ਵਚਨ ਅਣਗਿਣਤ ਘਰਾਂ ਵਿੱਚ ਫੈਲ ਜਾਣਗੇ, ਸਾਰੇ ਇਹਨਾਂ ਤੋਂ ਜਾਣੂ ਹੋ ਜਾਣਗੇ, ਅਤੇ ਸਿਰਫ਼ ਉਦੋਂ ਹੀ ਉਸਦਾ ਕੰਮ ਸਾਰੇ ਜਹਾਨ ਵਿੱਚ ਫੈਲ ਜਾਵੇਗਾ। ਕਹਿਣ ਦਾ ਭਾਵ ਹੈ, ਜੇ ਪਰਮੇਸ਼ੁਰ ਦੇ ਕੰਮ ਨੇ ਸਾਰੇ ਜਹਾਨ ਵਿੱਚ ਫੈਲਣਾ ਹੈ ਤਾਂ ਉਸਦੇ ਵਚਨਾਂ ਨੂੰ ਫੈਲਾਉਣਾ ਜ਼ਰੂਰੀ ਹੈ। ਪਰਮੇਸ਼ੁਰ ਦੀ ਮਹਿਮਾ ਵਾਲੇ ਦਿਨ, ਪਰਮੇਸ਼ੁਰ ਦੇ ਵਚਨ ਆਪਣੀ ਤਾਕਤ ਅਤੇ ਇਖਤਿਆਰ ਦਿਖਾਉਣਗੇ। ਪੁਰਾਣੇ ਸਮਿਆਂ ਤੋਂ ਅੱਜ ਤੱਕ ਉਸਦਾ ਇੱਕ-ਇੱਕ ਸ਼ਬਦ ਸਿਰੇ ਚੜ੍ਹੇਗਾ ਅਤੇ ਪੂਰਾ ਉੱਤਰੇਗਾ। ਇਸ ਤਰ੍ਹਾਂ ਧਰਤੀ ਉੱਪਰ ਪਰਮੇਸ਼ੁਰ ਦੀ ਮਹਿਮਾ ਹੋਵੇਗੀ—ਕਹਿਣ ਦਾ ਮਤਲਬ ਹੈ, ਉਸ ਦੇ ਵਚਨ ਧਰਤੀ ਉੱਤੇ ਰਾਜ ਕਰਨਗੇ। ਉਹ ਸਾਰੇ ਜੋ ਦੁਸ਼ਟ ਹਨ ਉਹਨਾਂ ਨੂੰ ਪਰਮੇਸ਼ੁਰ ਦੇ ਮੁੱਖੋਂ ਨਿਕਲੇ ਵਚਨਾਂ ਰਾਹੀਂ ਸਜ਼ਾ ਦਿੱਤੀ ਜਾਵੇਗੀ, ਉਹ ਸਾਰੇ ਜੋ ਧਰਮੀ ਹਨ ਉਹਨਾਂ ਨੂੰ ਪਰਮੇਸ਼ੁਰ ਦੇ ਮੁੱਖੋਂ ਨਿਕਲੇ ਵਚਨਾਂ ਰਾਹੀਂ ਅਸੀਸ ਦਿੱਤੀ ਜਾਵੇਗੀ, ਅਤੇ ਉਸ ਦੇ ਮੁੱਖੋਂ ਨਿੱਕਲੇ ਵਚਨਾਂ ਰਾਹੀਂ ਸਭ ਨੂੰ ਸਥਾਪਿਤ ਕੀਤਾ ਜਾਵੇਗਾ ਅਤੇ ਸੰਪੂਰਨ ਬਣਾਇਆ ਜਾਵੇਗਾ। ਉਹ ਕੋਈ ਚਿੰਨ੍ਹ ਜਾਂ ਕਰਾਮਾਤ ਪਰਗਟ ਨਹੀਂ ਕਰੇਗਾ; ਸਾਰਾ ਕੁਝ ਉਸਦੇ ਵਚਨਾਂ ਦੁਆਰਾ ਸਿਰੇ ਚਾੜ੍ਹਿਆ ਜਾਵੇਗਾ, ਅਤੇ ਉਸਦੇ ਵਚਨ ਤੱਥਾਂ ਦਾ ਨਿਰਮਾਣ ਕਰਨਗੇ। ਧਰਤੀ ਉੱਤੇ ਹਰ ਕੋਈ ਪਰਮੇਸ਼ੁਰ ਦੇ ਵਚਨਾਂ ਦਾ ਜਸ਼ਨ ਮਨਾਏਗਾ, ਭਾਵੇਂ ਉਹ ਬਾਲਗ ਹੋਣ ਜਾਂ ਬੱਚੇ, ਮਰਦ, ਔਰਤ, ਬਜ਼ੁਰਗ ਜਾਂ ਜਵਾਨ, ਸਾਰੇ ਲੋਕ ਪਰਮੇਸ਼ੁਰ ਦੇ ਵਚਨਾਂ ਦੀ ਅਧੀਨਤਾ ਸਵੀਕਾਰ ਕਰਨਗੇ। ਪਰਮੇਸ਼ੁਰ ਦੇ ਵਚਨ ਦੇਹਧਾਰੀ ਹੁੰਦੇ ਹਨ, ਤਾਂ ਜੋ ਲੋਕ ਉਹਨਾਂ ਨੂੰ ਧਰਤੀ ਉੱਤੇ ਸਪਸ਼ਟ ਅਤੇ ਜਿਉਂਦਾ-ਜਾਗਦਾ ਦੇਖ ਸਕਣ। ਵਚਨ ਦੇ ਦੇਹਧਾਰੀ ਹੋਣ ਦਾ ਇਹੀ ਮਤਲਬ ਹੁੰਦਾ ਹੈ। ਪਰਮੇਸ਼ੁਰ ਮੁੱਖ ਤੌਰ ਤੇ “ਵਚਨ ਦੇ ਦੇਹਧਾਰੀ ਹੋਣ” ਦੇ ਤੱਥ ਨੂੰ ਸਿਰੇ ਚਾੜ੍ਹਣ ਲਈ ਆਇਆ ਹੈ, ਕਹਿਣ ਦਾ ਮਤਲਬ ਹੈ ਕਿ ਉਹ ਆਇਆ ਹੈ ਤਾਂਕਿ ਉਸਦੇ ਵਚਨ ਸਰੀਰ ਤੋਂ ਜਾਰੀ ਕੀਤੇ ਜਾ ਸਕਣ (ਪੁਰਾਣੇ ਨੇਮ ਵਿੱਚ ਮੂਸਾ ਦੇ ਸਮੇਂ ਦੀ ਤਰ੍ਹਾਂ ਨਹੀਂ, ਜਦੋਂ ਪਰਮੇਸ਼ੁਰ ਦੀ ਅਵਾਜ਼ ਸਿੱਧੀ ਅਕਾਸ਼ ਤੋਂ ਤੋਂ ਸੁਣਾਈ ਜਾਂਦੀ ਸੀ)। ਇਸਤੋਂ ਬਾਅਦ, ਉਸਦੇ ਸਾਰੇ ਵਚਨ ਹਜ਼ਾਰ ਸਾਲ ਦੇ ਰਾਜ ਦੇ ਯੁੱਗ ਵਿੱਚ ਪੂਰੇ ਹੋਣਗੇ, ਉਹ ਲੋਕਾਂ ਦੀਆਂ ਅੱਖਾਂ ਅੱਗੇ ਤੱਥ ਬਣ ਕੇ ਪ੍ਰਤੱਖ ਹੋ ਜਾਣਗੇ, ਅਤੇ ਲੋਕ ਉਹਨਾਂ ਨੂੰ ਆਪਣੀਆਂ ਅੱਖਾਂ ਨਾਲ ਬਿਨਾ ਕਿਸੇ ਵਿਤਕਰੇ ਦੇ ਦੇਖਣਗੇ। ਇਹ ਪਰਮੇਸ਼ੁਰ ਦੀ ਦੇਹਧਾਰਣ ਦਾ ਪ੍ਰਮੁੱਖ ਮਤਲਬ ਹੈ। ਕਹਿਣ ਦਾ ਮਤਲਬ ਹੈ ਕਿ ਆਤਮਾ ਦਾ ਕੰਮ ਦੇਹਧਾਰੀ, ਅਤੇ ਵਚਨਾਂ ਦੇ ਦੁਆਰਾ ਮੁਕੰਮਲ ਕੀਤਾ ਜਾਂਦਾ ਹੈ। ਇਹ “ਵਚਨ ਦੇਹਧਾਰੀ ਬਣਦਾ ਹੈ” ਅਤੇ “ਵਚਨ ਦਾ ਦੇਹ ਵਿੱਚ ਪਰਗਟ ਹੋਣ” ਦਾ ਸੱਚਾ ਅਰਥ ਹੈ। ਸਿਰਫ਼ ਪਰਮੇਸ਼ੁਰ ਆਤਮਾ ਦੀ ਇੱਛਾ ਨੂੰ ਬੋਲ ਸਕਦਾ ਹੈ, ਅਤੇ ਸਿਰਫ਼ ਦੇਹਧਾਰੀ ਪਰਮੇਸ਼ੁਰ ਆਤਮਾ ਵੱਲੋਂ ਬੋਲ ਸਕਦਾ ਹੈ; ਪਰਮੇਸ਼ੁਰ ਦੇ ਵਚਨ ਦੇਹਧਾਰੀ ਪਰਮੇਸ਼ੁਰ ਰਾਹੀਂ ਸਪਸ਼ਟ ਕੀਤੇ ਜਾਂਦੇ ਹਨ, ਅਤੇ ਇਹ ਸਭ ਦੀ ਅਗਵਾਈ ਕਰਦੇ ਹਨl ਕਿਸੇ ਨੂੰ ਵੀ ਛੋਟ ਨਹੀਂ, ਉਹ ਸਾਰੇ ਇਸ ਦਾਇਰੇ ਵਿੱਚ ਮੌਜੂਦ ਰਹਿੰਦੇ ਹਨ। ਸਿਰਫ਼ ਇਹਨਾਂ ਬਾਣੀਆਂ ਤੋਂ ਹੀ ਲੋਕ ਜਾਗਰੂਕ ਹੋ ਸਕਦੇ ਹਨ; ਜੋ ਇਸ ਤਰੀਕੇ ਨਾਲ ਫ਼ਾਇਦਾ ਪ੍ਰਾਪਤ ਨਹੀਂ ਕਰਦੇ, ਜੇ ਇਹ ਸੋਚਦੇ ਹਨ ਕਿ ਉਹ ਸਵਰਗ ਤੋਂ ਬਾਣੀਆਂ ਪ੍ਰਾਪਤ ਕਰ ਸਕਦੇ ਹਨ, ਤਾਂ ਉਹ ਖ਼ਿਆਲੀ ਪੁਲਾਅ ਬਣਾਉਂਦੇ ਹਨ। ਪਰਮੇਸ਼ੁਰ ਦੇ ਦੇਹਧਾਰਣ ਵਿੱਚ ਅਜਿਹੇ ਹੀ ਅਧਿਕਾਰ ਦਰਸਾਏ ਗਏ ਹਨ ਜੋ ਲੋਕਾਂ ਦਾ ਪੂਰੇ ਭਰੋਸੇ ਨਾਲ ਇਸ ਵਿੱਚ ਵਿਸ਼ਵਾਸ ਪੈਦਾ ਕਰਦੇ ਹਨ। ਇੱਥੋਂ ਤੱਕ ਕਿ ਬੇਹੱਦ ਸਤਿਕਾਰਯੋਗ ਮਾਹਰ ਅਤੇ ਧਾਰਮਿਕ ਪਾਸਬਾਨ ਵੀ ਇਹਨਾਂ ਵਚਨਾਂ ਨੂੰ ਬੋਲ ਨਹੀਂ ਸਕਦੇ। ਉਹਨਾਂ ਸਾਰਿਆਂ ਨੂੰ ਇਹਨਾਂ ਦੇ ਅਧੀਨ ਹੋਣਾ ਜ਼ਰੂਰੀ ਹੈ, ਅਤੇ ਕੋਈ ਵੀ ਇੱਕ ਹੋਰ ਸ਼ੁਰੂਆਤ ਨਹੀਂ ਕਰ ਸਕੇਗਾ। ਪਰਮੇਸ਼ੁਰ ਵਚਨਾਂ ਦੀ ਵਰਤੋਂ ਜਹਾਨ ਨੂੰ ਜਿੱਤਣ ਲਈ ਕਰੇਗਾ। ਉਹ ਇਹ ਆਪਣੇ ਦੇਹਧਾਰੀ ਸਰੀਰ ਰਾਹੀਂ ਨਹੀਂ ਕਰੇਗਾ, ਬਲਕਿ ਪਰਮੇਸ਼ੁਰ ਦੇ ਮੁੱਖੋਂ ਨਿੱਕਲੀਆਂ ਬਾਣੀਆਂ ਦੀ ਵਰਤੋਂ ਨਾਲ ਇਹ ਸਾਰੇ ਜਹਾਨ ਦੇ ਲੋਕਾਂ ਨੂੰ ਜਿੱਤਣ ਲਈ ਦੇਹ ਬਣ ਜਾਣਗੇ; ਸਿਰਫ਼ ਇਹੀ ਵਚਨ ਦਾ ਦੇਹਧਾਰੀ ਹੋਣਾ ਹੈ, ਅਤੇ ਸਿਰਫ਼ ਇਹੀ ਵਚਨ ਦਾ ਦੇਹ ਵਿੱਚ ਪਰਗਟ ਹੋਣਾ ਹੈ। ਸ਼ਾਇਦ, ਮਨੁੱਖਾਂ ਨੂੰ, ਇਵੇਂ ਜਾਪਦਾ ਹੈ ਜਿਵੇਂ ਕਿ ਪਰਮੇਸ਼ੁਰ ਨੇ ਜ਼ਿਆਦਾ ਕੰਮ ਨਹੀਂ ਕੀਤਾ ਹੈ—ਪਰ ਪਰਮੇਸ਼ੁਰ ਨੇ ਆਪਣੇ ਵਚਨ ਬੋਲ ਦਿੱਤੇ ਹਨ ਹਨ, ਅਤੇ ਮਨੁੱਖ ਉਹ ਪੂਰੀ ਤਰਾਂ ਨਾਲ ਯਕੀਨ ਕਰਨਗੇ ਅਤੇ ਵਿਸਮਿਤ ਹੋਣਗੇ। ਤੱਥਾਂ ਦੇ ਬਗੈਰ ਲੋਕ ਕੂਕਦੇ ਅਤੇ ਚੀਕਦੇ ਹਨ; ਪਰਮੇਸੁਰ ਦੇ ਵਚਨਾਂ ਨਾਲ ਉਹ ਸ਼ਾਂਤ ਹੋ ਜਾਂਦੇ ਹਨ। ਪਰਮੇਸ਼ੁਰ ਇਸ ਤੱਥ ਨੂੰ ਜ਼ਰੂਰ ਹੀ ਸਿਰੇ ਚੜ੍ਹੇਗਾ, ਕਿਉਂਕਿ ਪਰਮੇਸ਼ੁਰ ਦੀ ਲੰਮੇ ਸਮੇਂ ਤੋਂ ਠਹਿਰਾਈ ਹੋਈ ਯੋਜਨਾ ਇਹ ਹੈ: ਵਚਨ ਦੀ ਧਰਤੀ ਉੱਪਰ ਆਮਦ ਦੇ ਤੱਥ ਨੂੰ ਸਿਰੇ ਚਾੜ੍ਹਨਾ। ਦਰਅਸਲ ਮੈਨੂੰ ਇਹ ਸਮਝਾਉਣ ਦੀ ਲੋੜ ਨਹੀਂ ਹੈ—ਹਜ਼ਾਰ ਸਾਲ ਦੇ ਰਾਜ ਦੀ ਧਰਤੀ ਉੱਪਰ ਆਮਦ, ਪਰਮੇਸ਼ੁਰ ਦੇ ਵਚਨਾਂ ਦੀ ਧਰਤੀ ਉੱਪਰ ਆਮਦ ਹੈ। ਨਵੇਂ ਯਰੂਸ਼ਲਮ ਦਾ ਸਵਰਗ ਤੋਂ ਉਤਰਨਾ ਮਨੁੱਖਾਂ ਦਰਮਿਆਨ ਰਹਿਣ, ਮਨੁੱਖ ਦੇ ਹਰ ਕੰਮ ਅਤੇ ਉਸਦੇ ਸਭ ਅੰਦਰੂਨੀ ਵਿਚਾਰਾਂ ਨਾਲ ਰਹਿਣ ਲਈ ਪਰਮੇਸ਼ੁਰ ਦੇ ਵਚਨਾਂ ਦੀ ਆਮਦ ਹੈ। ਇਹ ਇੱਕ ਤੱਥ ਵੀ ਹੈ ਜਿਸਨੂੰ ਪਰਮੇਸ਼ੁਰ ਸਿਰੇ ਚਾੜ੍ਹੇਗਾ; ਇਹ ਹਜ਼ਾਰ ਸਾਲ ਦੇ ਰਾਜ ਦਾ ਸੁਹੱਪਣ ਹੈ। ਇਹ ਪਰਮੇਸ਼ੁਰ ਦੁਆਰਾ ਬਣਾਈ ਗਈ ਯੋਜਨਾ ਹੈ: ਉਸਦੇ ਵਚਨ ਇੱਕ ਹਜ਼ਾਰ ਸਾਲਾਂ ਲਈ ਧਰਤੀ ਉੱਤੇ ਪਰਗਟ ਹੋਣਗੇ, ਅਤੇ ਇਹ ਉਸਦੇ ਸਾਰੇ ਕੰਮਾਂ ਨੂੰ ਪਰਗਟ ਕਰਨਗੇ ਅਤੇ ਉਸਦੇ ਧਰਤੀ ਉੱਪਰ ਸਾਰੇ ਕੰਮ ਨੂੰ ਪੂਰਾ ਕਰਨਗੇ ਜਿਸਤੋਂ ਬਾਅਦ ਮਨੁੱਖਜਾਤੀ ਦਾ ਇਹ ਪੜਾਅ ਖਤਮ ਹੋ ਜਾਵੇਗਾ।


ਤੁਹਾਨੂੰ ਪਤਾ ਹੋਣਾ ਚਾਹੀਦਾ ਹੈ ਕਿ ਹਕੀਕੀ ਪਰਮੇਸ਼ਰ ਖੁਦ ਪਰਮੇਸ਼ਰ ਹੈ

ਤੈਨੂੰ ਹਕੀਕੀ ਪਰਮੇਸ਼ਰ ਬਾਰੇ ਕੀ ਜਾਣਨਾ ਚਾਹੀਦਾ ਹੈ? ਆਤਮਾ, ਵਿਅਕਤੀ, ਅਤੇ ਵਚਨ ਹੀ ਖੁਦ ਹਕੀਕੀ ਪਰਮੇਸ਼ਰ ਨੂੰ ਬਣਾਉਂਦੇ ਹਨ, ਅਤੇ ਇਹੀ ਖੁਦ ਹਕੀਕੀ ਪਰਮੇਸ਼ਰ ਦਾ ਅਸਲੀ ਮਤਲਬ ਹੈ। ਜੇ ਤੂੰ ਕੇਵਲ ਵਿਅਕਤੀ ਨੂੰ ਜਾਣਦੇ ਹੋ—ਜੇ ਤੂੰ ਉਸ ਦੀਆਂ ਆਦਤਾਂ ਅਤੇ ਸ਼ਖਸੀਅਤ ਨੂੰ ਜਾਣਦਾ ਹੈਂ—ਪਰ ਆਤਮਾ ਦੇ ਕੰਮ ਨੂੰ ਨਹੀਂ ਜਾਣਦਾ, ਜਾਂ ਇਹ ਨਹੀਂ ਜਾਣਦਾ ਕਿ ਦੇਹਧਾਰੀ ਰੂਪ ਵਿੱਚ ਆਤਮਾ ਕੀ ਕਰਦਾ ਹੈ, ਅਤੇ ਜੇ ਤੂੰ ਕੇਵਲ ਆਤਮਾ, ਅਤੇ ਵਚਨ ਵੱਲ ਧਿਆਨ ਦਿੰਦਾ ਹੈਂ, ਅਤੇ ਕੇਵਲ ਆਤਮਾ ਦੇ ਸਾਹਮਣੇ ਪ੍ਰਾਰਥਨਾ ਕਰਦਾ ਹੈਂ, ਪਰ ਹਕੀਕੀ ਪਰਮੇਸ਼ਰ ਵਿੱਚ ਪਰਮੇਸ਼ਰ ਦੇ ਆਤਮਾ ਦੇ ਕੰਮ ਨੂੰ ਨਹੀਂ ਜਾਣਦਾ, ਤਾਂ ਇਹ ਫੇਰ ਵੀ ਇਹੋ ਸਾਬਤ ਕਰਦਾ ਹੈ ਕਿ ਤੂੰ ਹਕੀਕੀ ਪਰਮੇਸ਼ਰ ਨੂੰ ਨਹੀਂ ਜਾਣਦਾ। ਹਕੀਕੀ ਪਰਮੇਸ਼ਰ ਦੇ ਗਿਆਨ ਵਿੱਚ ਉਸ ਦੇ ਵਚਨਾਂ ਨੂੰ ਜਾਣਨਾ ਅਤੇ ਅਨੁਭਵ ਕਰਨਾ, ਅਤੇ ਪਵਿੱਤਰ ਆਤਮਾ ਦੇ ਕੰਮ ਦੇ ਨਿਯਮਾਂ ਅਤੇ ਸਿਧਾਂਤਾਂ ਨੂੰ ਗ੍ਰਹਿਣ ਕਰਨਾ ਅਤੇ ਇਹ ਜਾਣਨਾ ਸ਼ਾਮਲ ਹੈ ਕਿ ਪਰਮੇਸ਼ਰ ਦਾ ਆਤਮਾ ਦੇਹਧਾਰੀ ਰੂਪ ਵਿੱਚ ਕਿਵੇਂ ਕੰਮ ਕਰਦਾ ਹੈ। ਇਸ ਵਿੱਚ ਇਹ ਜਾਣਨਾ ਵੀ ਸ਼ਾਮਲ ਹੈ ਕਿ ਦੇਹਧਾਰੀ ਪਰਮੇਸ਼ਰ ਦੀ ਹਰ ਕਾਰਵਾਈ ਆਤਮਾ ਦੁਆਰਾ ਸੰਚਾਲਿਤ ਕੀਤੀ ਜਾਂਦੀ ਹੈ, ਅਤੇ ਇਹ ਕਿ ਉਸ ਵੱਲੋਂ ਬੋਲੇ ਜਾਂਦੇ ਵਚਨ ਆਤਮਾ ਦਾ ਸਿੱਧਾ ਪ੍ਰਗਟਾਵਾ ਹਨ। ਇਸ ਤਰ੍ਹਾਂ, ਹਕੀਕੀ ਪਰਮੇਸ਼ਰ ਨੂੰ ਜਾਣਨ ਲਈ, ਇਹ ਜਾਣਨਾ ਸਭ ਤੋਂ ਅਹਿਮ ਹੈ ਕਿ ਪਰਮੇਸ਼ਰ ਮਨੁੱਖਤਾ ਅਤੇ ਪਰਮੇਸ਼ਰਤਾਈ ਵਿੱਚ ਕਿਵੇਂ ਕੰਮ ਕਰਦਾ ਹੈ; ਬਦਲੇ ਵਿੱਚ, ਇਹ ਆਤਮਾ ਦੇ ਪ੍ਰਗਟਾਵਿਆਂ ਨਾਲ ਸੰਬੰਧਿਤ ਹੈ, ਜਿਸ ਨਾਲ ਸਾਰੇ ਲੋਕ ਜੁੜੇ ਹਨ।

ਆਤਮਾ ਦੇ ਪ੍ਰਗਟਾਵਿਆਂ ਦੇ ਕਿਹੜੇ ਪੱਖ ਹਨ? ਕਈ ਵਾਰ ਪਰਮੇਸ਼ਰ ਮਨੁੱਖਤਾ ਵਿੱਚ ਕੰਮ ਕਰਦਾ ਹੈ, ਅਤੇ ਕਈ ਵਾਰ ਪਰਮੇਸ਼ਰਤਾਈ ਵਿੱਚ—ਪਰ ਦੋਨਾਂ ਮਾਮਲਿਆਂ ਵਿੱਚ ਕੰਟਰੋਲ ਆਤਮਾ ਦੇ ਹੱਥ ਹੀ ਹੁੰਦਾ ਹੈ। ਲੋਕਾਂ ਅੰਦਰ ਜਿਸ ਤਰ੍ਹਾਂ ਦੀ ਆਤਮਾ ਹੁੰਦੀ ਹੈ, ਓਸੇ ਤਰ੍ਹਾਂ ਦਾ ਬਾਹਰੀ ਪ੍ਰਗਟਾਵਾ ਹੁੰਦਾ ਹੈ। ਆਤਮਾ ਸਧਾਰਣ ਤਰੀਕੇ ਨਾਲ ਕੰਮ ਕਰਦਾ ਹੈ, ਪਰ ਆਤਮਾ ਦੁਆਰਾ ਉਸ ਦੇ ਨਿਰਦੇਸ਼ ਦੇ ਦੋ ਭਾਗ ਹਨ: ਇੱਕ ਭਾਗ ਹੈ ਉਸ ਦਾ ਮਨੁੱਖਤਾ ਵਿੱਚ ਕੰਮ, ਅਤੇ ਦੂਜਾ ਹੈ ਉਸ ਦਾ ਪਰਮੇਸ਼ਰਤਾਈ ਰਾਹੀਂ ਕੰਮ। ਤੈਨੂੰ ਇਸਨੂੰ ਸਪੱਸ਼ਟ ਤੌਰ ’ਤੇ ਜਾਣਨਾ ਚਾਹੀਦਾ ਹੈ। ਆਤਮਾ ਦਾ ਕੰਮ ਹਾਲਾਤਾਂ ਅਨੁਸਾਰ ਬਦਲਦਾ ਰਹਿੰਦਾ ਹੈ: ਜਦ ਉਸ ਦੇ ਮਨੁੱਖਤਾ ਵਾਲੇ ਕਾਰਜ ਦੀ ਲੋੜ ਪੈਂਦੀ ਹੈ, ਤਾਂ ਆਤਮਾ ਇਸ ਮਨੁੱਖੀ ਕਾਰਜ ਨੂੰ ਨਿਰਦੇਸ਼ਿਤ ਕਰਦਾ ਹੈ, ਅਤੇ ਜਦ ਉਸ ਦੇ ਈਸ਼ਵਰੀ ਕਾਰਜ ਦੀ ਲੋੜ ਪੈਂਦੀ ਹੈ, ਤਾਂ ਪਰਮੇਸ਼ਰਤਾਈ ਇਸਨੂੰ ਨੇਪਰੇ ਚਾੜ੍ਹਨ ਲਈ ਸਿੱਧੇ ਰੂਪ ਵਿੱਚ ਪਰਗਟ ਹੋ ਜਾਂਦੀ ਹੈ। ਕਿਉਂਕਿ ਪਰਮੇਸ਼ਰ ਦੇਹਧਾਰੀ ਰੂਪ ਵਿੱਚ ਕੰਮ ਕਰਦਾ ਹੈ ਅਤੇ ਦੇਹਧਾਰੀ ਰੂਪ ਵਿੱਚ ਪਰਗਟ ਹੁੰਦਾ ਹੈ, ਇਸ ਲਈ ਉਹ ਮਨੁੱਖਤਾ ਅਤੇ ਪਰਮੇਸ਼ਰਤਾਈ ਦੋਨਾਂ ਵਿੱਚ ਕੰਮ ਕਰਦਾ ਹੈ। ਮਨੁੱਖਤਾ ਵਿੱਚ ਉਸ ਦਾ ਕਾਰਜ ਆਤਮਾ ਦੁਆਰਾ ਨਿਰਦੇਸ਼ਿਤ ਕੀਤਾ ਜਾਂਦਾ ਅਤੇ ਨੇਪਰੇ ਚਾੜ੍ਹਿਆ ਜਾਂਦਾ ਹੈ ਤਾਂ ਜੋ ਲੋਕਾਂ ਦੀਆਂ ਸਰੀਰਕ ਲੋੜਾਂ ਨੂੰ ਸੰਤੁਸ਼ਟ ਕੀਤਾ ਜਾ ਸਕੇ, ਉਸ ਨਾਲ ਉਨ੍ਹਾਂ ਦੀ ਸ਼ਮੂਲੀਅਤ ਨੂੰ ਸੁਵਿਧਾਜਨਕ ਬਣਾਇਆ ਜਾ ਸਕੇ, ਉਨ੍ਹਾਂ ਨੂੰ ਪਰਮੇਸ਼ਰ ਦੀ ਅਸਲੀਅਤ ਅਤੇ ਸਧਾਰਣਤਾ ਨਿਹਾਰਨ ਦੇ ਯੋਗ ਬਣਾਇਆ ਜਾ ਸਕੇ, ਅਤੇ ਉਨ੍ਹਾਂ ਨੂੰ ਇਹ ਦੇਖਣ ਦੇ ਯੋਗ ਬਣਾਇਆ ਜਾ ਸਕੇ ਕਿ ਪਰਮੇਸ਼ਰ ਦਾ ਆਤਮਾ ਦੇਹਧਾਰੀ ਰੂਪ ਵਿੱਚ ਆਇਆ ਹੈ ਅਤੇ ਮਨੁੱਖ ਦੇ ਵਿਚਕਾਰ ਹੈ, ਮਨੁੱਖ ਨਾਲ ਮਿਲਕੇ ਰਹਿੰਦਾ ਹੈ, ਅਤੇ ਮਨੁੱਖ ਨਾਲ ਸ਼ਮੂਲੀਅਤ ਕਰਦਾ ਹੈ। ਪਰਮੇਸ਼ਰਤਾਈ ਵਿੱਚ ਉਸ ਦੇ ਕੰਮ ਨੂੰ ਇਸ ਲਈ ਕੀਤਾ ਜਾਂਦਾ ਹੈ ਤਾਂ ਜੋ ਲੋਕਾਂ ਦੀ ਜ਼ਿੰਦਗੀ ਦੀਆਂ ਲੋੜਾਂ ਪੂਰੀਆਂ ਕੀਤੀਆਂ ਜਾ ਸਕਣ ਅਤੇ ਲੋਕਾਂ ਨੂੰ ਸਕਾਰਾਤਮਕ ਪੱਖ ਤੋਂ ਹਰੇਕ ਚੀਜ਼ ਵਿੱਚ ਮਾਰਗ-ਦਰਸ਼ਨ ਦਿੱਤਾ ਜਾ ਸਕੇ, ਲੋਕਾਂ ਦੀਆਂ ਇੱਛਾਵਾਂ ਬਦਲੀਆਂ ਜਾ ਸਕਣ ਅਤੇ ਉਨ੍ਹਾਂ ਨੂੰ ਅਸਲ ਵਿੱਚ ਆਤਮਾ ਦੀ ਦੇਹਧਾਰੀ ਦਿੱਖ ਨਿਹਾਰਨ ਦੇ ਯੋਗ ਬਣਾਇਆ ਜਾ ਸਕੇ। ਆਮ ਤੌਰ ’ਤੇ, ਮਨੁੱਖ ਦੀ ਜ਼ਿੰਦਗੀ ਵਿੱਚ ਵਿਕਾਸ ਸਿੱਧੇ ਤੌਰ ’ਤੇ ਪਰਮੇਸ਼ਰਤਾਈ ਵਿੱਚ ਪਰਮੇਸ਼ਰ ਦੇ ਕੰਮ ਅਤੇ ਵਚਨਾਂ ਰਾਹੀਂ ਹਾਸਲ ਕੀਤਾ ਜਾਂਦਾ ਹੈ। ਲੋਕ ਆਪਣੀ ਇੱਛਾ ਵਿੱਚ ਤਬਦੀਲੀਆਂ ਨੂੰ ਕੇਵਲ ਤਾਂ ਹੀ ਹਾਸਲ ਕਰ ਸਕਦੇ ਹਨ ਜੇ ਉਹ ਪਰਮੇਸ਼ਰਤਾਈ ਵਿੱਚ ਪਰਮੇਸ਼ਰ ਦੇ ਕੰਮ ਨੂੰ ਸਵੀਕਾਰ ਕਰਦੇ ਹਨ, ਅਤੇ ਕੇਵਲ ਤਾਂ ਹੀ ਉਹ ਆਪਣੀ ਆਤਮਾ ਵਿੱਚ ਤ੍ਰਿਪਤ ਹੋ ਸਕਦੇ ਹਨ; ਇਸਦੇ ਨਾਲ ਹੀ, ਜੇ ਮਨੁੱਖਤਾ ਵਿਚਲਾ ਕਾਰਜ ਵੀ ਜੁੜ ਜਾਂਦਾ ਹੈ—ਪਰਮੇਸ਼ਰ ਦੀ ਚਰਵਾਹੀ, ਸਾਥ, ਅਤੇ ਮਨੁੱਖਤਾ ਵਿੱਚ ਪ੍ਰਬੰਧ—ਕੇਵਲ ਤਾਂ ਹੀ ਪਰਮੇਸ਼ਰ ਦੇ ਕੰਮ ਦੇ ਨਤੀਜਿਆਂ ਨੂੰ ਪੂਰੀ ਤਰ੍ਹਾਂ ਹਾਸਲ ਕੀਤਾ ਜਾ ਸਕਦਾ ਹੈ। ਅੱਜ ਜਿਸ ਖੁਦ ਹਕੀਕੀ ਪਰਮੇਸ਼ਰ ਬਾਰੇ ਗੱਲ ਕੀਤੀ ਜਾਂਦੀ ਹੈ, ਉਹ ਮਨੁੱਖਤਾ ਅਤੇ ਪਰਮੇਸ਼ਰਤਾਈ ਦੋਨਾਂ ਰੂਪਾਂ ਵਿੱਚ ਕੰਮ ਕਰਦਾ ਹੈ। ਹਕੀਕੀ ਪਰਮੇਸ਼ਰ ਦੇ ਪਰਗਟ ਹੋਣ ਰਾਹੀਂ, ਉਸ ਦਾ ਸਧਾਰਣ ਮਨੁੱਖੀ ਕੰਮ ਅਤੇ ਜੀਵਨ ਅਤੇ ਉਸ ਦਾ ਪੂਰੀ ਤਰ੍ਹਾਂ ਈਸ਼ਵਰੀ ਕਾਰਜ ਹਾਸਲ ਕੀਤੇ ਜਾਂਦੇ ਹਨ। ਉਸ ਦੇ ਮਨੁੱਖਤਾ ਅਤੇ ਪਰਮੇਸ਼ਰਤਾਈ ਦਾ ਇੱਕ ਵਜੋਂ ਸੁਮੇਲ ਕੀਤਾ ਜਾਂਦਾ ਹੈ, ਅਤੇ ਦੋਨਾਂ ਦਾ ਕੰਮ ਵਚਨਾਂ ਰਾਹੀਂ ਪੂਰਾ ਕੀਤਾ ਜਾਂਦਾ ਹੈ; ਚਾਹੇ ਉਹ ਮਨੁੱਖਤਾ ਵਿੱਚ ਹੋਵੇ ਜਾਂ ਪਰਮੇਸ਼ਰਤਾਈ ਵਿੱਚ, ਉਹ ਸ਼ਬਦ ਹੀ ਉਚਾਰਦਾ ਹੈ। ਜਦ ਪਰਮੇਸ਼ਰ ਮਨੁੱਖਤਾ ਵਿੱਚ ਕੰਮ ਕਰਦਾ ਹੈ, ਤਾਂ ਉਹ ਮਨੁੱਖਤਾ ਦੀ ਭਾਸ਼ਾ ਬੋਲਦਾ ਹੈ, ਤਾਂ ਜੋ ਲੋਕ ਵਿਚਾਰ ਸਾਂਝੇ ਕਰ ਸਕਣ ਅਤੇ ਸਮਝ ਸਕਣ। ਉਸ ਦੇ ਵਚਨ ਸਪੱਸ਼ਟ ਤਰੀਕੇ ਨਾਲ ਬੋਲੇ ਜਾਂਦੇ ਹਨ ਅਤੇ ਸਮਝਣ ਵਿੱਚ ਆਸਾਨ ਹੁੰਦੇ ਹਨ, ਕੁਝ ਇਸ ਤਰ੍ਹਾਂ ਦੇ ਕਿ ਇਹ ਸਾਰੇ ਲੋਕਾਂ ਨੂੰ ਪ੍ਰਦਾਨ ਕੀਤੇ ਜਾ ਸਕਦੇ ਹਨ; ਚਾਹੇ ਲੋਕਾਂ ਕੋਲ ਗਿਆਨ ਹੋਵੇ ਜਾਂ ਉਨ੍ਹਾਂ ਨੇ ਮਾੜੀ-ਮੋਟੀ ਸਿੱਖਿਆ ਹੀ ਕਿਉਂ ਨਾ ਲਈ ਹੋਵੇ, ਉਹ ਸਾਰੇ ਹੀ ਪਰਮੇਸ਼ਰ ਦੇ ਵਚਨਾਂ ਨੂੰ ਪ੍ਰਾਪਤ ਕਰ ਸਕਦੇ ਹਨ। ਪਰਮੇਸ਼ਰਤਾਈ ਵਿੱਚ ਪਰਮੇਸ਼ਰ ਦਾ ਕੰਮ ਵੀ ਵਚਨਾਂ ਰਾਹੀਂ ਹੀ ਨੇਪਰੇ ਚਾੜ੍ਹਿਆ ਜਾਂਦਾ ਹੈ, ਪਰ ਇਹ ਸੁਵਿਧਾ ਭਰਪੂਰ ਹੁੰਦਾ ਹੈ, ਇਹ ਜੀਵਨ ਨਾਲ ਭਰਪੂਰ ਹੁੰਦਾ ਹੈ, ਇਹ ਮਨੁੱਖੀ ਫੁਰਨਿਆਂ ਤੋਂ ਨਿਰਲੇਪ ਹੁੰਦਾ ਹੈ, ਇਸ ਵਿੱਚ ਮਨੁੱਖੀ ਤਰਜੀਹਾਂ ਸ਼ਾਮਲ ਨਹੀਂ ਹੁੰਦੀਆਂ, ਅਤੇ ਇਹ ਮਨੁੱਖੀ ਸੀਮਾਵਾਂ ਤੋਂ ਰਹਿਤ ਹੁੰਦਾ ਹੈ, ਇਹ ਕਿਸੇ ਵੀ ਸਧਾਰਣ ਮਨੁੱਖਤਾ ਦੀਆਂ ਹੱਦਾਂ ਤੋਂ ਬਾਹਰ ਹੁੰਦਾ ਹੈ; ਇਹ ਦੇਹ ਵਿੱਚ ਕੀਤਾ ਜਾਂਦਾ ਹੈ, ਪਰ ਇਹ ਆਤਮਾ ਦਾ ਸਿੱਧਾ ਪ੍ਰਗਟਾਵਾ ਹੁੰਦਾ ਹੈ। ਜੇ ਲੋਕ ਕੇਵਲ ਮਨੁੱਖਤਾ ਵਿੱਚ ਪਰਮੇਸ਼ਰ ਦੇ ਕੰਮ ਨੂੰ ਸਵੀਕਾਰ ਕਰਦੇ ਹਨ, ਤਾਂ ਉਹ ਆਪਣੇ ਆਪ ਨੂੰ ਇੱਕ ਵਿਸ਼ੇਸ਼ ਦਾਇਰੇ ਵਿੱਚ ਸੀਮਤ ਕਰ ਲੈਣਗੇ, ਅਤੇ ਇਸ ਤਰ੍ਹਾਂ ਆਪਣੇ ਆਪ ਵਿੱਚ ਮਾਮੂਲੀ ਤਬਦੀਲੀ ਲਿਆਉਣ ਵਾਸਤੇ ਵੀ ਉਨ੍ਹਾਂ ਨੂੰ ਨਿਰੰਤਰ ਨਜਿੱਠਣ, ਛੰਗਾਈ, ਅਤੇ ਅਨੁਸਾਸ਼ਨ ਦੀ ਲੋੜ ਪਵੇਗੀ। ਹਾਲਾਂਕਿ, ਪਵਿੱਤਰ ਆਤਮਾ ਦੇ ਕੰਮ ਜਾਂ ਮੌਜੂਦਗੀ ਤੋਂ ਬਗੈਰ, ਉਹ ਹਮੇਸ਼ਾ ਆਪਣੇ ਪੁਰਾਣੇ ਤਰੀਕਿਆਂ ’ਤੇ ਵਾਪਸ ਆ ਜਾਣਗੇ; ਇਹ ਸਿਰਫ਼ ਪਰਮੇਸ਼ਰਤਾਈ ਦੇ ਕਾਰਜ ਰਾਹੀਂ ਹੀ ਸੰਭਵ ਹੈ ਕਿ ਇਨ੍ਹਾਂ ਸਾਰੀਆਂ ਬੁਰਾਈਆਂ ਅਤੇ ਕਮੀਆਂ ਨੂੰ ਸੋਧਿਆ ਜਾ ਸਕਦਾ ਹੈ, ਅਤੇ ਕੇਵਲ ਤਾਂ ਹੀ ਲੋਕਾਂ ਨੂੰ ਸੰਪੂਰਨ ਬਣਾਇਆ ਜਾ ਸਕਦਾ ਹੈ। ਨਿਰੰਤਰ ਨਜਿੱਠਣ ਅਤੇ ਛੰਗਾਈ ਦੀ ਬਜਾਏ, ਜਿਸ ਚੀਜ਼ ਦੀ ਲੋੜ ਹੈ ਉਹ ਹੈ ਉਸਾਰੂ ਪ੍ਰਬੰਧ, ਸਾਰੀਆਂ ਕਮੀਆਂ ਦੀ ਭਰਪਾਈ ਕਰਨ ਲਈ ਵਚਨਾਂ ਦੀ ਵਰਤੋਂ ਕਰਨਾ, ਲੋਕਾਂ ਦੀ ਹਰ ਅਵਸਥਾ ਨੂੰ ਉਘਾੜਨ ਲਈ ਵਚਨਾਂ ਦੀ ਵਰਤੋਂ ਕਰਨਾ, ਉਨ੍ਹਾਂ ਦੀਆਂ ਜ਼ਿੰਦਗੀਆਂ, ਉਨ੍ਹਾਂ ਦੇ ਹਰ ਉਚਾਰਣ, ਉਨ੍ਹਾਂ ਦੀ ਹਰ ਕਾਰਵਾਈ ਨੂੰ ਦਿਸ਼ਾ ਦੇਣ ਲਈ, ਅਤੇ ਉਨ੍ਹਾਂ ਦੇ ਇਰਾਦਿਆਂ ਅਤੇ ਪ੍ਰੇਰਨਾਵਾਂ ਨੂੰ ਉਜਾਗਰ ਕਰਨ ਲਈ ਵਚਨਾਂ ਦੀ ਵਰਤੋਂ ਕਰਨਾ। ਹਕੀਕੀ ਪਰਮੇਸ਼ਰ ਦਾ ਇਹੋ ਅਸਲੀ ਕੰਮ ਹੈ। ਇਸ ਲਈ ਹਕੀਕੀ ਪਰਮੇਸ਼ਰ ਪ੍ਰਤੀ ਆਪਣੇ ਰਵੱਈਏ ਵਿੱਚ, ਤੁਹਾਨੂੰ ਤੁਰੰਤ ਉਸ ਦੀ ਮਨੁੱਖਤਾ ਅੱਗੇ ਸਮਰਪਣ ਕਰ ਦੇਣਾ ਚਾਹੀਦਾ ਹੈ, ਉਸ ਨੂੰ ਮਾਨਤਾ ਦੇਣੀ ਚਾਹੀਦੀ ਹੈ ਅਤੇ ਸਵੀਕਾਰ ਕਰਨਾ ਚਾਹੀਦਾ ਹੈ, ਅਤੇ ਇਸ ਤੋਂ ਇਲਾਵਾ ਤੁਹਾਨੂੰ ਉਸ ਦੇ ਪਰਮੇਸ਼ਰਤਾਈ ਵਾਲੇ ਕਾਰਜ ਅਤੇ ਵਚਨਾਂ ਨੂੰ ਸਵੀਕਾਰ ਕਰਨਾ ਚਾਹੀਦਾ ਹੈ ਅਤੇ ਪਾਲਣਾ ਕਰਨੀ ਚਾਹੀਦੀ ਹੈ। ਦੇਹਧਾਰੀ ਰੂਪ ਵਿੱਚ ਪਰਮੇਸ਼ਰ ਦੇ ਪਰਗਟ ਹੋਣ ਦਾ ਮਤਲਬ ਇਹ ਹੈ ਕਿ ਪਰਮੇਸ਼ਰ ਦੀ ਆਤਮਾ ਦੇ ਸਮੁੱਚੇ ਕਾਰਜ ਅਤੇ ਵਚਨਾਂ ਨੂੰ ਉਸ ਦੀ ਸਧਾਰਣ ਮਨੁੱਖਤਾ ਰਾਹੀਂ ਅਤੇ ਉਸ ਦੇ ਦੇਹਧਾਰਣ ਰਾਹੀਂ ਕੀਤਾ ਜਾਂਦਾ ਹੈ। ਦੂਜੇ ਸ਼ਬਦਾਂ ਵਿੱਚ, ਪਰਮੇਸ਼ਰ ਦਾ ਆਤਮਾ ਤੁਰੰਤ ਉਸ ਦੇ ਮਨੁੱਖੀ ਕਾਰਜ ਨੂੰ ਨਿਰਦੇਸ਼ਿਤ ਕਰਦਾ ਹੈ ਅਤੇ ਦੇਹਧਾਰੀ ਰੂਪ ਵਿੱਚ ਉਸ ਦੇ ਪਰਮੇਸ਼ਰਤਾਈ ਵਾਲੇ ਕੰਮ ਨੂੰ ਨੇਪਰੇ ਚਾੜ੍ਹਦਾ ਹੈ, ਅਤੇ ਦੇਹਧਾਰੀ ਪਰਮੇਸ਼ੁਰ ਰਾਹੀਂ ਤੂੰ ਪਰਮੇਸ਼ਰ ਦੇ ਮਨੁੱਖਤਾ ਵਿਚਲੇ ਕੰਮ ਅਤੇ ਉਸ ਦੇ ਪੂਰੀ ਤਰ੍ਹਾਂ ਪਰਮੇਸ਼ਰਤਾਈ ਵਾਲੇ ਕੰਮ ਦੋਨਾਂ ਨੂੰ ਦੇਖ ਸਕਦਾ ਹੈਂ। ਇਹ ਹਕੀਕੀ ਪਰਮੇਸ਼ਰ ਦੇ ਦੇਹਧਾਰੀ ਰੂਪ ਵਿੱਚ ਪਰਗਟ ਹੋਣ ਦੀ ਅਸਲ ਮਹੱਤਤਾ ਹੈ। ਜੇ ਤੂੰ ਇਸਨੂੰ ਸਪੱਸ਼ਟ ਰੂਪ ਵਿੱਚ ਦੇਖ ਸਕਦਾ ਹੈਂ, ਤਾਂ ਤੂੰ ਪਰਮੇਸ਼ਰ ਦੇ ਸਾਰੇ ਵੱਖ-ਵੱਖ ਭਾਗਾਂ ਨੂੰ ਜੋੜਨ ਦੇ ਯੋਗ ਹੋ ਜਾਵੇਂਗਾ; ਤੂੰ ਪਰਮੇਸ਼ਰਤਾਈ ਵਿੱਚ ਉਸ ਦੇ ਕਾਰਜ ਨਾਲ ਬੇਲੋੜੀ ਮਹੱਤਤਾ ਜੋੜਨੀ ਬੰਦ ਕਰ ਦੇਵੇਂਗਾ ਅਤੇ ਤੂੰ ਉਸ ਦੇ ਮਨੁੱਖਤਾ ਵਿਚਲੇ ਕਾਰਜ ਨੂੰ ਬੇਲੋੜੀ ਮੁਨਕਰਤਾ ਨਾਲ ਦੇਖਣਾ ਬੰਦ ਕਰ ਦੇਵੇਂਗਾ, ਅਤੇ ਤੂੰ ਚਰਮ-ਸੀਮਾਵਾਂ ਤੱਕ ਨਹੀਂ ਜਾਵੇਂਗਾ, ਜਾਂ ਕੋਈ ਵਿੰਗੇ-ਟਿੰਗੇ ਰਸਤੇ ਨਹੀਂ ਅਪਣਾਵੇਂਗਾ। ਕੁੱਲ ਮਿਲਾ ਕੇ, ਹਕੀਕੀ ਪਰਮੇਸ਼ਰ ਦਾ ਮਤਲਬ ਇਹ ਹੈ ਕਿ ਉਸ ਦੀ ਮਨੁੱਖਤਾ ਅਤੇ ਉਸ ਦੀ ਪਰਮੇਸ਼ਰਤਾਈ ਵਾਲੇ ਕੰਮ ਨੂੰ, ਆਤਮਾ ਦੇ ਨਿਰਦੇਸ਼ ਅਨੁਸਾਰ, ਉਸ ਦੇ ਦੇਹਧਾਰੀ ਰੂਪ ਰਾਹੀਂ ਜ਼ਾਹਰ ਕੀਤਾ ਜਾਂਦਾ ਹੈ, ਤਾਂ ਜੋ ਲੋਕ ਦੇਖ ਸਕਣ ਕਿ ਉਹ ਸਜੀਵ ਅਤੇ ਜ਼ਿੰਦਾਦਿਲ, ਅਸਲੀ ਅਤੇ ਸੱਚਾ ਹੈ।

ਮਨੁੱਖਤਾ ਵਿੱਚ ਪਰਮੇਸ਼ਰ ਦੇ ਆਤਮਾ ਦੇ ਕਾਰਜ ਦੇ ਕਈ ਪਰਿਵਰਤਨਸ਼ੀਲ ਪੜਾਅ ਹੁੰਦੇ ਹਨ ਮਨੁੱਖਤਾ ਨੂੰ ਸੰਪੂਰਣ ਬਣਾਉਣ ਦੁਆਰਾ, ਉਹ ਆਪਣੀ ਮਨੁੱਖਤਾ ਨੂੰ ਆਤਮਾ ਦੇ ਨਿਰਦੇਸ਼ ਨੂੰ ਪ੍ਰਾਪਤ ਕਰਨ ਦੇ ਯੋਗ ਬਣਾਉਂਦਾ ਹੈ, ਜਿਸ ਦੇ ਬਾਅਦ ਉਸ ਦੀ ਮਨੁੱਖਤਾ ਕਲੀਸਿਆਵਾਂ ਦਾ ਪ੍ਰਬੰਧ ਅਤੇ ਚਰਵਾਹੀ ਕਰਨ ਦੇ ਯੋਗ ਹੋ ਜਾਂਦੀ ਹੈ। ਇਹ ਪਰਮੇਸ਼ਰ ਦੇ ਸਧਾਰਣ ਕਾਰਜ ਦਾ ਇੱਕ ਪ੍ਰਗਟਾਵਾ ਹੈ। ਇਸ ਤਰ੍ਹਾਂ, ਜੇ ਤੂੰ ਮਨੁੱਖਤਾ ਵਿੱਚ ਪਰਮੇਸ਼ਰ ਦੇ ਕਾਰਜ ਦੇ ਸਿਧਾਂਤਾਂ ਨੂੰ ਸਪੱਸ਼ਟ ਰੂਪ ਵਿੱਚ ਦੇਖ ਸਕਦਾ ਹੈਂ, ਤਾਂ ਤੇਰੇ ਦੁਆਰਾ ਮਨੁੱਖਤਾ ਵਿੱਚ ਪਰਮੇਸ਼ਰ ਦੇ ਕਾਰਜ ਬਾਰੇ ਧਾਰਣਾਵਾਂ ਪਾਲਣ ਦੀ ਸੰਭਾਵਨਾ ਨਹੀਂ ਰਹੇਗੀ। ਭਾਵੇਂ ਕੁਝ ਵੀ ਹੋਵੇ, ਪਰਮੇਸ਼ਰ ਦਾ ਆਤਮਾ ਗਲਤ ਨਹੀਂ ਹੋ ਸਕਦਾ। ਉਹ ਸਹੀ ਹੁੰਦਾ ਹੈ ਅਤੇ ਗਲਤੀ ਤੋਂ ਰਹਿਤ ਹੁੰਦਾ ਹੈ; ਉਹ ਕੋਈ ਵੀ ਚੀਜ਼ ਗਲਤ ਤਰੀਕੇ ਨਾਲ ਨਹੀਂ ਕਰਦਾ। ਪਰਮੇਸ਼ਰਤਾਈ ਵਾਲਾ ਕਾਰਜ ਪਰਮੇਸ਼ਰ ਦੀ ਇੱਛਾ ਦਾ ਸਿੱਧਾ ਪ੍ਰਗਟਾਵਾ ਹੈ, ਅਤੇ ਇਹ ਮਨੁੱਖਤਾ ਦੀ ਦਖਲਅੰਦਾਜ਼ੀ ਤੋਂ ਬਿਨਾਂ ਹੁੰਦਾ ਹੈ। ਇਹ ਸੰਪੂਰਣਤਾ ਵਿੱਚੋਂ ਨਹੀਂ ਗੁਜ਼ਰਦਾ, ਸਗੋਂ ਸਿੱਧਾ ਆਤਮਾ ਤੋਂ ਆਉਂਦਾ ਹੈ। ਇਸ ਤੋਂ ਇਲਾਵਾ, ਇਹ ਤੱਥ ਕਿ ਉਹ ਪਰਮੇਸ਼ਰਤਾਈ ਵਿੱਚ ਕੰਮ ਕਰ ਸਕਦਾ ਹੈ, ਉਸ ਦੀ ਸਧਾਰਣ ਮਨੁੱਖਤਾ ਦੇ ਕਰਕੇ ਹੈ; ਇਹ ਥੋੜ੍ਹਾ ਜਿਹਾ ਵੀ ਅਲੌਕਿਕ ਨਹੀਂ ਹੈ, ਅਤੇ ਇਹ ਕਿਸੇ ਸਧਾਰਣ ਵਿਅਕਤੀ ਵੱਲੋਂ ਕੀਤਾ ਜਾਂਦਾ ਜਾਪਦਾ ਹੈ। ਪਰਮੇਸ਼ਰ ਸਵਰਗ ਤੋਂ ਧਰਤੀ ਉੱਤੇ ਮੁੱਖ ਤੌਰ ’ਤੇ ਇਸ ਲਈ ਆਇਆ ਤਾਂ ਜੋ ਉਹ ਦੇਹਧਾਰੀ ਰੂਪ ਵਿੱਚ ਪਰਮੇਸ਼ਰ ਦੇ ਵਚਨਾਂ ਨੂੰ ਪਰਗਟ ਕਰ ਸਕੇ, ਦੇਹਧਾਰੀ ਰੂਪ ਰਾਹੀਂ ਪਰਮੇਸ਼ਰ ਦੇ ਆਤਮਾ ਦੇ ਕਾਰਜ ਨੂੰ ਪੂਰਾ ਕਰ ਸਕੇ।

ਅੱਜ, ਹਕੀਕੀ ਪਰਮੇਸ਼ਰ ਬਾਰੇ ਲੋਕਾਂ ਦਾ ਗਿਆਨ ਬਹੁਤ ਹੀ ਇੱਕ-ਪਾਸੜ ਹੈ, ਅਤੇ ਦੇਹਧਾਰਣ ਦੀ ਮਹੱਤਤਾ ਬਾਰੇ ਉਨ੍ਹਾਂ ਦੀ ਸਮਝ ਬਹੁਤ ਨਿਗੂਣੀ ਹੈ। ਪਰਮੇਸ਼ਰ ਦੇ ਦੇਹਧਾਰੀ ਰੂਪ ਨਾਲ, ਲੋਕ ਉਸ ਦੇ ਕਾਰਜ ਅਤੇ ਵਚਨਾਂ ਥਾਣੀਂ ਦੇਖਦੇ ਹਨ ਕਿ ਪਰਮੇਸ਼ਰ ਦੇ ਆਤਮਾ ਵਿੱਚ ਬਹੁਤ ਕੁਝ ਸ਼ਾਮਲ ਹੈ, ਇਹ ਕਿ ਉਸ ਕੋਲ ਬਹੁਤ ਭਰਪੂਰੀ ਹੈ। ਹਾਲਾਂਕਿ ਫਿਰ ਵੀ, ਆਖਰਕਾਰ ਪਰਮੇਸ਼ਰ ਦੀ ਗਵਾਹੀ ਪਰਮੇਸ਼ਰ ਦੇ ਆਤਮਾ ਤੋਂ ਆਉਂਦੀ ਹੈ: ਦੇਹਧਾਰੀ ਰੂਪ ਵਿੱਚ ਪਰਮੇਸ਼ਰ ਕੀ ਕਰਦਾ ਹੈ, ਉਹ ਕਿਹੜੇ ਸਿਧਾਂਤਾਂ ਅਨੁਸਾਰ ਕੰਮ ਕਰਦਾ ਹੈ, ਮਨੁੱਖਤਾ ਵਿੱਚ ਉਹ ਕੀ ਕਰਦਾ ਹੈ, ਅਤੇ ਪਰਮੇਸ਼ਰਤਾਈ ਵਿੱਚ ਉਹ ਕੀ ਕਰਦਾ ਹੈ। ਲੋਕਾਂ ਨੂੰ ਇਸਦਾ ਗਿਆਨ ਹੋਣਾ ਲਾਜ਼ਮੀ ਹੈ। ਅੱਜ, ਤੂੰ ਇਸ ਵਿਅਕਤੀ ਦੀ ਉਪਾਸਨਾ ਕਰਨ ਦੇ ਯੋਗ ਹੈਂ, ਹਾਲਾਂਕਿ ਅਸਲ ਵਿੱਚ ਤੂੰ ਆਤਮਾ ਦੀ ਉਪਾਸਨਾ ਕਰ ਰਿਹਾ ਹੈਂ, ਅਤੇ ਘੱਟੋ-ਘੱਟ ਲੋਕਾਂ ਨੂੰ ਪਰਮੇਸ਼ਰ ਦੇ ਦੇਹਧਾਰਣ ਸੰਬੰਧੀ ਆਪਣੇ ਗਿਆਨ ਵਿੱਚ ਇੰਨਾ ਤਾਂ ਹਾਸਲ ਕਰਨਾ ਹੀ ਚਾਹੀਦਾ ਹੈ। ਦੇਹਧਾਰੀ ਰੂਪ ਰਾਹੀਂ ਆਤਮਾ ਦੇ ਮੂਲ ਨੂੰ ਜਾਣਨਾ, ਦੇਹਧਾਰੀ ਰੂਪ ਵਿੱਚ ਆਤਮਾ ਦੇ ਪਰਮੇਸ਼ਰਤਾਈ ਵਾਲੇ ਕੰਮ ਨੂੰ ਅਤੇ ਦੇਹਧਾਰੀ ਰੂਪ ਵਿੱਚ ਮਨੁੱਖੀ ਕੰਮ ਨੂੰ ਜਾਣਨਾ, ਦੇਹਧਾਰੀ ਰੂਪ ਵਿੱਚ ਆਤਮਾ ਦੇ ਸਾਰੇ ਵਚਨਾਂ ਅਤੇ ਬਾਣੀਆਂ ਨੂੰ ਸਵੀਕਾਰ ਕਰਨਾ, ਅਤੇ ਇਹ ਜਾਣਨਾ ਕਿ ਪਰਮੇਸ਼ਰ ਦਾ ਆਤਮਾ ਦੇਹ ਨੂੰ ਕਿਵੇਂ ਨਿਰਦੇਸ਼ਿਤ ਕਰਦਾ ਹੈ ਅਤੇ ਦੇਹ ਵਿੱਚ ਆਪਣੀ ਸ਼ਕਤੀ ਕਿਵੇਂ ਵਿਖਾਉਂਦਾ ਹੈ। ਇਸ ਤੋਂ ਭਾਵ ਇਹ ਹੈ ਕਿ ਮਨੁੱਖ ਸਵਰਗ ਵਿਚਲੇ ਆਤਮਾ ਬਾਰੇ ਦੇਹ ਦੁਆਰਾ ਹੀ ਜਾਣਨ ਲਗਦਾ ਹੈ; ਮਨੁੱਖਾਂ ਵਿਚਕਾਰ ਹਕੀਕੀ ਪਰਮੇਸ਼ਰ ਦੇ ਖੁਦ ਪਰਗਟ ਹੋਣ ਨੇ ਲੋਕਾਂ ਦੀਆਂ ਧਾਰਣਾਵਾਂ ਵਿੱਚ ਅਸਪੱਸ਼ਟ ਪਰਮੇਸ਼ਰ ਨੂੰ ਖਿੰਡਾ ਦਿੱਤਾ ਹੈ। ਲੋਕਾਂ ਦੁਆਰਾ ਖੁਦ ਹਕੀਕੀ ਪਰਮੇਸ਼ਰ ਦੀ ਉਪਾਸਨਾ ਨੇ ਉਨ੍ਹਾਂ ਵੱਲੋਂ ਪਰਮੇਸ਼ਰ ਦੀ ਆਗਿਆਕਾਰਤਾ ਨੂੰ ਵਧਾ ਦਿੱਤਾ ਹੈ, ਅਤੇ, ਦੇਹ ਵਿੱਚ ਪਰਮੇਸ਼ਰ ਦੇ ਆਤਮਾ ਦੇ ਪਰਮੇਸ਼ਰਤਾਈ ਵਾਲੇ ਕਾਰਜ ਅਤੇ ਦੇਹ ਵਿੱਚ ਉਸ ਦੇ ਮਨੁੱਖੀ ਕਾਰਜ ਰਾਹੀਂ, ਮਨੁੱਖ ਪਰਕਾਸ਼ਨ ਪ੍ਰਾਪਤ ਕਰਦਾ ਹੈ ਅਤੇ ਉਸ ਦੀ ਚਰਵਾਹੀ ਕੀਤੀ ਜਾਂਦੀ ਹੈ, ਅਤੇ ਮਨੁੱਖ ਦੇ ਜੀਵਨ ਦੀ ਅਵਸਥਾ ਵਿੱਚ ਤਬਦੀਲੀਆਂ ਹਾਸਲ ਕੀਤੀਆਂ ਜਾਂਦੀਆਂ ਹਨ। ਇਹ ਦੇਹਧਾਰੀ ਰੂਪ ਵਿੱਚ ਆਤਮਾ ਦੀ ਆਮਦ ਦਾ ਅਸਲ ਮਤਲਬ ਹੈ, ਜਿਸਦਾ ਮੁੱਖ ਮਕਸਦ ਇਹ ਹੈ ਕਿ ਲੋਕ ਪਰਮੇਸ਼ਰ ਨਾਲ ਵਾਰਤਾਲਾਪ ਕਰ ਸਕਦੇ ਹਨ, ਪਰਮੇਸ਼ਰ ’ਤੇ ਭਰੋਸਾ ਕਰ ਸਕਦੇ ਹਨ, ਅਤੇ ਪਰਮੇਸ਼ਰ ਦੇ ਗਿਆਨ ਤੱਕ ਪਹੁੰਚ ਸਕਦੇ ਹਨ।

ਆਮ ਤੌਰ ’ਤੇ, ਲੋਕਾਂ ਨੂੰ ਹਕੀਕੀ ਪਰਮੇਸ਼ਰ ਪ੍ਰਤੀ ਕੀ ਰਵੱਈਆ ਰੱਖਣਾ ਚਾਹੀਦਾ ਹੈ? ਦੇਹਧਾਰਣ ਬਾਰੇ, ਦੇਹਧਾਰੀ ਰੂਪ ਵਿੱਚ ਸ਼ਬਦ ਦੇ ਪਰਗਟ ਹੋਣ ਬਾਰੇ, ਦੇਹਧਾਰੀ ਰੂਪ ਵਿੱਚ ਪਰਮੇਸ਼ਰ ਦੇ ਪਰਗਟ ਹੋਣ ਬਾਰੇ, ਹਕੀਕੀ ਪਰਮੇਸ਼ਰ ਦੇ ਕੰਮਾਂ ਬਾਰੇ ਤੂੰ ਕੀ ਜਾਣਦਾ ਹੈਂ? ਅੱਜ ਵਿਚਾਰ-ਵਟਾਂਦਰੇ ਦੇ ਮੁੱਖ ਵਿਸ਼ੇ ਕੀ ਹਨ? ਦੇਹਧਾਰਣ, ਦੇਹ ਵਿੱਚ ਸ਼ਬਦ ਦੀ ਆਮਦ, ਦੇਹਧਾਰੀ ਰੂਪ ਵਿੱਚ ਪਰਮੇਸ਼ਰ ਦਾ ਪਰਗਟ ਹੋਣਾ ਉਹ ਸਾਰੇ ਮਸਲੇ ਹਨ ਜਿੰਨ੍ਹਾਂ ਨੂੰ ਸਮਝਿਆ ਜਾਣਾ ਲਾਜ਼ਮੀ ਹੈ। ਆਪਣੇ ਰੁਤਬੇ ਅਤੇ ਯੁੱਗ ਦੇ ਆਧਾਰ ’ਤੇ ਤੁਹਾਨੂੰ ਲਾਜ਼ਮੀ ਤੌਰ ’ਤੇ ਇਨ੍ਹਾਂ ਮਸਲਿਆਂ ਨੂੰ ਹੌਲੀ-ਹੌਲੀ ਸਮਝਣਾ ਚਾਹੀਦਾ ਹੈ ਅਤੇ ਆਪਣੇ ਜੀਵਨ ਅਨੁਭਵ ਵਿੱਚ ਇਨ੍ਹਾਂ ਦਾ ਸਪੱਸ਼ਟ ਗਿਆਨ ਹਾਸਲ ਕਰਨਾ ਚਾਹੀਦਾ ਹੈ। ਜਿਸ ਪ੍ਰਕਿਰਿਆ ਰਾਹੀਂ ਲੋਕ ਪਰਮੇਸ਼ਰ ਦੇ ਵਚਨਾਂ ਨੂੰ ਅਨੁਭਵ ਕਰਦੇ ਹਨ, ਉਹ ਉਹੀ ਪ੍ਰਕਿਰਿਆ ਹੈ ਜਿਸ ਰਾਹੀਂ ਲੋਕ ਦੇਹਧਾਰੀ ਰੂਪ ਵਿੱਚ ਪਰਮੇਸ਼ਰ ਦੇ ਵਚਨਾਂ ਦੇ ਪ੍ਰਗਟਾਵੇ ਨੂੰ ਜਾਣਦੇ ਹਨ। ਜਿੰਨਾ ਜ਼ਿਆਦਾ ਲੋਕ ਪਰਮੇਸ਼ਰ ਦੇ ਵਚਨਾਂ ਨੂੰ ਅਨੁਭਵ ਕਰਦੇ ਹਨ, ਓਨਾ ਹੀ ਉਹ ਪਰਮੇਸ਼ਰ ਦੇ ਆਤਮਾ ਬਾਰੇ ਜਾਣਦੇ ਹਨ; ਪਰਮੇਸ਼ਰ ਦੇ ਵਚਨਾਂ ਨੂੰ ਅਨੁਭਵ ਕਰਨ ਰਾਹੀਂ ਲੋਕ ਆਤਮਾ ਦੇ ਕਾਰਜ ਦੇ ਸਿਧਾਂਤਾਂ ਨੂੰ ਗ੍ਰਹਿਣ ਕਰਦੇ ਹਨ ਅਤੇ ਖੁਦ ਹਕੀਕੀ ਪਰਮੇਸ਼ਰ ਨੂੰ ਜਾਣਨ ਲਗਦੇ ਹਨ। ਅਸਲ ਵਿੱਚ, ਜਦ ਪਰਮੇਸ਼ਰ ਲੋਕਾਂ ਨੂੰ ਸੰਪੂਰਣ ਬਣਾਉਂਦਾ ਹੈ ਅਤੇ ਉਨ੍ਹਾਂ ਨੂੰ ਹਾਸਲ ਕਰਦਾ ਹੈ, ਤਾਂ ਉਹ ਉਨ੍ਹਾਂ ਨੂੰ ਹਕੀਕੀ ਪਰਮੇਸ਼ਰ ਦੇ ਕੰਮਾਂ ਨੂੰ ਜਾਣਨ ਦੇ ਯੋਗ ਬਣਾ ਰਿਹਾ ਹੁੰਦਾ ਹੈ; ਉਹ ਦੇਹਧਾਰਣ ਦੀ ਅਸਲ ਮਹੱਤਤਾ ਲੋਕਾਂ ਨੂੰ ਦਿਖਾਉਣ ਲਈ ਹਕੀਕੀ ਪਰਮੇਸ਼ਰ ਦੇ ਕਾਰਜ ਦੀ ਵਰਤੋਂ ਕਰ ਰਿਹਾ ਹੁੰਦਾ ਹੈ, ਤਾਂ ਜੋ ਉਨ੍ਹਾਂ ਨੂੰ ਇਹ ਦਿਖਾਇਆ ਜਾ ਸਕੇ ਕਿ ਪਰਮੇਸ਼ਰ ਦਾ ਆਤਮਾ ਅਸਲ ਵਿੱਚ ਮਨੁੱਖ ਦੇ ਸਾਹਮਣੇ ਪਰਗਟ ਹੋਇਆ ਹੈ। ਜਦ ਲੋਕ ਪਰਮੇਸ਼ਰ ਦੁਆਰਾ ਹਾਸਲ ਕੀਤੇ ਜਾਂਦੇ ਹਨ ਅਤੇ ਸੰਪੂਰਣ ਬਣਾਏ ਜਾਂਦੇ ਹਨ, ਤਾਂ ਹਕੀਕੀ ਪਰਮੇਸ਼ਰ ਦੇ ਪ੍ਰਗਟਾਵਿਆਂ ਨੇ ਉਨ੍ਹਾਂ ਨੂੰ ਜਿੱਤ ਲਿਆ ਹੁੰਦਾ ਹੈ; ਹਕੀਕੀ ਪਰਮੇਸ਼ਰ ਦੇ ਵਚਨਾਂ ਨੇ ਉਨ੍ਹਾਂ ਨੂੰ ਬਦਲ ਦਿੱਤਾ ਹੁੰਦਾ ਹੈ ਅਤੇ ਉਨ੍ਹਾਂ ਵਿੱਚ ਆਪਣੀ ਖੁਦ ਦੀ ਜ਼ਿੰਦਗੀ ਭਰ ਦਿੱਤੀ ਹੁੰਦੀ ਹੈ, ਉਨ੍ਹਾਂ ਵਿੱਚ ਆਪਣੀ ਸ਼ਖਸੀਅਤ ਭਰਦੇ ਹੋਏ (ਚਾਹੇ ਇਹ ਉਸ ਦਾ ਮਨੁੱਖਤਾ ਵਾਲਾ ਰੂਪ ਹੋਵੇ ਜਾਂ ਉਸ ਦਾ ਪਰਮੇਸ਼ਰਤਾਈ ਵਾਲਾ ਰੂਪ), ਉਹ ਉਨ੍ਹਾਂ ਵਿੱਚ ਆਪਣੇ ਵਚਨਾਂ ਦਾ ਸਾਰ ਭਰ ਦਿੰਦਾ ਹੈ ਅਤੇ ਲੋਕਾਂ ਨੂੰ ਉਸ ਦੇ ਵਚਨਾਂ ਨੂੰ ਜਿਉਣ ਲਈ ਮਜ਼ਬੂਰ ਕਰ ਦਿੰਦਾ ਹੈ। ਜਦ ਪਰਮੇਸ਼ਰ ਲੋਕਾਂ ਨੂੰ ਹਾਸਲ ਕਰਦਾ ਹੈ, ਤਾਂ ਉਹ ਅਜਿਹਾ ਮੁੱਖ ਤੌਰ ’ਤੇ ਵਚਨਾਂ ਅਤੇ ਹਕੀਕੀ ਪਰਮੇਸ਼ਰ ਦੀਆਂ ਬਾਣੀਆਂ ਨੂੰ ਲੋਕਾਂ ਦੀਆਂ ਕਮੀਆਂ ਨਾਲ ਨਜਿੱਠਣ ਅਤੇ ਉਨ੍ਹਾਂ ਦੀ ਬਗਾਵਤੀ ਅਵਸਥਾ ਬਾਰੇ ਨਿਰਣਾ ਕਰਨ ਅਤੇ ਇਸਨੂੰ ਉਜਾਗਰ ਕਰਨ ਦੇ ਇੱਕ ਤਰੀਕੇ ਵਜੋਂ ਵਰਤਦੇ ਹੋਏ ਕਰਦਾ ਹੈ, ਇਸ ਤਰ੍ਹਾਂ ਉਹ ਉਨ੍ਹਾਂ ਦੀਆਂ ਲੋੜਾਂ ਪੂਰੀਆਂ ਕਰਨ ਦਾ ਕਾਰਨ ਬਣਦਾ ਹੈ ਅਤੇ ਉਨ੍ਹਾਂ ਨੂੰ ਦਿਖਾਉਂਦਾ ਹੈ ਕਿ ਪਰਮੇਸ਼ਰ ਉਨ੍ਹਾਂ ਵਿਚਕਾਰ ਆ ਗਿਆ ਹੈ। ਸਭ ਤੋਂ ਵੱਧ ਮਹੱਤਵਪੂਰਨ, ਹਕੀਕੀ ਪਰਮੇਸ਼ਰ ਵੱਲੋਂ ਕੀਤਾ ਗਿਆ ਕੰਮ ਹਰ ਵਿਅਕਤੀ ਨੂੰ ਸ਼ਤਾਨ ਦੇ ਪ੍ਰਭਾਵ ਤੋਂ ਬਚਾਉਣ ਦਾ ਕੰਮ ਹੈ, ਉਨ੍ਹਾਂ ਨੂੰ ਬੁਰਾਈ ਦੀ ਧਰਤੀ ਤੋਂ ਦੂਰ ਲੈ ਜਾਣ ਦਾ ਕੰਮ ਹੈ, ਅਤੇ ਉਨ੍ਹਾਂ ਦੀ ਬੁਰੀ ਇੱਛਾ ਨੂੰ ਖਿੰਡਾਉਣ ਦਾ ਕੰਮ ਹੈ। ਹਕੀਕੀ ਪਰਮੇਸ਼ਰ ਵੱਲੋਂ ਹਾਸਲ ਕੀਤੇ ਜਾਣ ਦੀ ਸਭ ਤੋਂ ਅਹਿਮ ਮਹੱਤਤਾ ਹੈ ਇੱਕ ਮਿਸਾਲੀ ਅਤੇ ਆਦਰਸ਼ ਵਿਅਕਤੀ ਵਜੋਂ ਹਕੀਕੀ ਪਰਮੇਸ਼ਰ ਨਾਲ ਸਧਾਰਣ ਮਨੁੱਖਤਾ ਨੂੰ ਜਿਉਣ ਦੇ ਯੋਗ ਹੋਣਾ, ਬਿਨਾਂ ਥੋੜ੍ਹੇ ਜਿਹੇ ਵੀ ਵਿਚਲਣ ਜਾਂ ਭਟਕਣ ਦੇ ਹਕੀਕੀ ਪਰਮੇਸ਼ਰ ਦੇ ਵਚਨਾਂ ਅਤੇ ਲੋੜਾਂ ਦੇ ਅਨੁਸਾਰ ਅਮਲ ਵਿੱਚ ਲਿਆਉਣ ਦੇ ਯੋਗ ਹੋਣਾ, ਉਸ ਦੇ ਦੱਸੇ ਹੋਏ ਰਸਤੇ ਅਨੁਸਾਰ ਚੱਲਣਾ, ਅਤੇ ਜੋ ਕੁਝ ਉਹ ਕਹਿੰਦਾ ਹੈ ਉਸ ਨੂੰ ਹਾਸਲ ਕਰਨ ਦੇ ਯੋਗ ਹੋਣਾ। ਇਸ ਤਰੀਕੇ ਨਾਲ, ਤੂੰ ਪਰਮੇਸ਼ਰ ਦੁਆਰਾ ਹਾਸਲ ਕਰ ਲਿਆ ਜਾਵੇਂਗਾ। ਜਦ ਪਰਮੇਸ਼ਰ ਤੈਨੂੰ ਹਾਸਲ ਕਰ ਲੈਂਦਾ ਹੈ, ਤਾਂ ਨਾ ਕੇਵਲ ਤੇਰੇ ਕੋਲ ਪਵਿੱਤਰ ਆਤਮਾ ਦਾ ਕਾਰਜ ਹੁੰਦਾ ਹੈ; ਸਿਧਾਂਤਕ ਤੌਰ ’ਤੇ, ਤੂੰ ਹਕੀਕੀ ਪਰਮੇਸ਼ਰ ਦੀਆਂ ਲੋੜਾਂ ਅਨੁਸਾਰ ਜੀਵਨ ਬਸਰ ਕਰਨ ਦੇ ਯੋਗ ਹੋ ਜਾਂਦਾ ਹੈਂ। ਸਿਰਫ਼ ਪਵਿੱਤਰ ਆਤਮਾ ਦਾ ਕਾਰਜ ਪੱਲੇ ਹੋਣ ਦਾ ਮਤਲਬ ਇਹ ਨਹੀਂ ਹੈ ਕਿ ਤੇਰੇ ਕੋਲ ਜ਼ਿੰਦਗੀ ਹੈ। ਨਿਚੋੜ ਇਹ ਹੈ ਕਿ ਕੀ ਤੂੰ ਹਕੀਕੀ ਪਰਮੇਸ਼ਰ ਦੀਆਂ ਤੇਰੇ ਤੋਂ ਜੋ ਮੰਗਾਂ ਹਨ ਉਨ੍ਹਾਂ ਦੇ ਅਨੁਸਾਰ ਕਾਰਜ ਕਰਨ ਦੇ ਯੋਗ ਹੈਂ ਜਾਂ ਨਹੀਂ, ਜੋ ਇਸ ਚੀਜ਼ ਨਾਲ ਸੰਬੰਧਿਤ ਹੈ ਕਿ ਕੀ ਤੂੰ ਪਰਮੇਸ਼ਰ ਵੱਲੋਂ ਹਾਸਲ ਕੀਤੇ ਜਾਣ ਦੇ ਯੋਗ ਹੈਂ ਜਾਂ ਨਹੀਂ। ਇਹ ਦੇਹਧਾਰੀ ਰੂਪ ਵਿੱਚ ਹਕੀਕੀ ਪਰਮੇਸ਼ਰ ਦੇ ਕਾਰਜ ਦੇ ਸਭ ਤੋਂ ਮਹਾਨ ਅਰਥ ਹਨ। ਕਹਿਣ ਤੋਂ ਭਾਵ ਇਹ ਹੈ ਕਿ ਪਰਮੇਸ਼ਰ ਵਾਸਤਵਿਕ ਤੌਰ ’ਤੇ ਅਤੇ ਅਸਲ ਵਿੱਚ ਦੇਹਧਾਰੀ ਰੂਪ ਵਿੱਚ ਪਰਗਟ ਹੋ ਕੇ ਅਤੇ ਸਜੀਵ ਅਤੇ ਜ਼ਿੰਦਾਦਿਲ ਹੋ ਕੇ, ਲੋਕਾਂ ਨੂੰ ਦਿਖਾਈ ਦੇ ਕੇ, ਦੇਹਧਾਰੀ ਰੂਪ ਵਿੱਚ ਆਤਮਾ ਦੇ ਕਾਰਜ ਨੂੰ ਅਸਲ ਵਿੱਚ ਕਰਕੇ, ਅਤੇ ਨਾਸ਼ਵਾਨ ਲੋਕਾਂ ਵਾਸਤੇ ਇੱਕ ਮਿਸਾਲ ਵਜੋਂ ਕਾਰਜ ਕਰਕੇ ਲੋਕਾਂ ਦੇ ਇੱਕ ਸਮੂਹ ਨੂੰ ਹਾਸਲ ਕਰਦਾ ਹੈ। ਦੇਹਧਾਰੀ ਰੂਪ ਵਿੱਚ ਪਰਮੇਸ਼ਰ ਦੀ ਆਮਦ ਮੁੱਖ ਤੌਰ ’ਤੇ ਲੋਕਾਂ ਨੂੰ ਪਰਮੇਸ਼ਰ ਦੇ ਅਸਲੀ ਕੰਮਾਂ ਨੂੰ ਦੇਖਣ ਦੇ ਯੋਗ ਬਣਾਉਣ ਲਈ, ਰੂਪ-ਰਹਿਤ ਆਤਮਾ ਨੂੰ ਇੱਕ ਦੇਹਧਾਰੀ ਰੂਪ ਦੇਣ ਲਈ, ਅਤੇ ਲੋਕਾਂ ਨੂੰ ਉਸ ਨੂੰ ਦੇਖਣ ਅਤੇ ਛੂਹਣ ਦੇ ਯੋਗ ਬਣਾਉਣ ਲਈ ਹੈ। ਇਸ ਤਰੀਕੇ ਨਾਲ, ਜਿਹੜੇ ਲੋਕ ਉਸ ਦੁਆਰਾ ਸੰਪੂਰਣ ਬਣਾਏ ਜਾਂਦੇ ਹਨ ਉਹ ਉਸ ਦੇ ਨਾਲ ਰਹਿਣਗੇ, ਉਸ ਦੁਆਰਾ ਹਾਸਲ ਕੀਤੇ ਜਾਣਗੇ, ਅਤੇ ਉਸ ਦੇ ਦਿਲ ਦੇ ਕਰੀਬ ਹੋਣਗੇ। ਜੇ ਪਰਮੇਸ਼ਰ ਕੇਵਲ ਸਵਰਗ ਵਿੱਚੋਂ ਬੋਲਿਆ ਹੁੰਦਾ ਅਤੇ ਅਸਲ ਵਿੱਚ ਧਰਤੀ ’ਤੇ ਨਾ ਆਇਆ ਹੁੰਦਾ, ਤਾਂ ਲੋਕ ਅਜੇ ਵੀ ਪਰਮੇਸ਼ਰ ਨੂੰ ਜਾਣਨ ਦੇ ਅਸਮਰੱਥ ਹੋਣੇ ਸੀ; ਉਹ ਕੇਵਲ ਖੋਖਲੇ ਸਿਧਾਂਤਾਂ ਦੀ ਵਰਤੋਂ ਕਰਕੇ ਪਰਮੇਸ਼ਰ ਦੇ ਕੰਮਾਂ ਦਾ ਉਪਦੇਸ਼ ਦੇਣ ਦੇ ਯੋਗ ਹੋਣੇ ਸੀ ਅਤੇ ਉਨ੍ਹਾਂ ਕੋਲ ਵਾਸਤਵਿਕਤਾ ਵਜੋਂ ਪਰਮੇਸ਼ਰ ਦੇ ਵਚਨ ਨਹੀਂ ਹੋਣੇ ਸੀ। ਪਰਮੇਸ਼ਰ ਮੁੱਖ ਤੌਰ ’ਤੇ ਉਨ੍ਹਾਂ ਲੋਕਾਂ ਲਈ ਧਰਤੀ ’ਤੇ ਇੱਕ ਮਿਸਾਲੀ ਅਤੇ ਆਦਰਸ਼ ਵਿਅਕਤੀ ਵਜੋਂ ਕਾਰਜ ਕਰਨ ਲਈ ਆਇਆ ਹੈ ਜਿਨ੍ਹਾਂ ਨੂੰ ਉਸ ਨੇ ਹਾਸਲ ਕਰਨਾ ਹੈ; ਕੇਵਲ ਇਸ ਤਰ੍ਹਾਂ ਹੀ ਲੋਕ ਅਸਲ ਵਿੱਚ ਪਰਮੇਸ਼ਰ ਨੂੰ ਜਾਣ ਸਕਦੇ ਹਨ, ਪਰਮੇਸ਼ਰ ਨੂੰ ਛੂਹ ਸਕਦੇ ਹਨ, ਅਤੇ ਉਸ ਨੂੰ ਦੇਖ ਸਕਦੇ ਹਨ, ਅਤੇ ਕੇਵਲ ਤਾਂ ਹੀ ਉਹ ਅਸਲ ਵਿੱਚ ਪਰਮੇਸ਼ਰ ਵੱਲੋਂ ਹਾਸਲ ਕੀਤੇ ਜਾ ਸਕਦੇ ਹਨ।


ਅੱਜ ਪਰਮੇਸ਼ੁਰ ਦੇ ਕੰਮ ਨੂੰ ਜਾਣਨਾ

ਅਜੋਕੇ ਸਮਿਆਂ ਵਿੱਚ ਪਰਮੇਸ਼ੁਰ ਦੇ ਕੰਮ ਨੂੰ ਜਾਣਨ ਦਾ ਭਾਵ, ਪ੍ਰਮੁੱਖ ਤੌਰ ਤੇ ਇਹ ਜਾਣਨਾ ਹੈ ਕਿ ਅੰਤ ਦੇ ਦਿਨਾਂ ਵਿੱਚ ਦੇਹਧਾਰੀ ਪਰਮੇਸ਼ੁਰ ਦਾ ਮੂਲ ਕੰਮ ਕੀ ਹੈ ਅਤੇ ਉਹ ਇਸ ਧਰਤੀ ਉੱਤੇ ਕੀ ਕਰਨ ਲਈ ਆਇਆ ਹੈ। ਮੈਂ ਪਹਿਲਾਂ ਆਪਣੇ ਵਚਨਾਂ ਵਿੱਚ ਜ਼ਿਕਰ ਕੀਤਾ ਹੈ ਕਿ ਪਰਮੇਸ਼ੁਰ (ਅੰਤ ਦੇ ਦਿਨਾਂ ਦੇ ਦੌਰਾਨ) ਧਰਤੀ ਉੱਪਰ ਰਵਾਨਗੀ ਤੋਂ ਪਹਿਲਾਂ ਇੱਕ ਮਿਸਾਲ ਕਾਇਮ ਕਰਨ ਲਈ ਆਇਆ ਹੈ। ਪਰਮੇਸ਼ੁਰ ਇਹ ਮਿਸਾਲ ਕਿਵੇਂ ਕਾਇਮ ਕਰਦਾ ਹੈ? ਉਹ ਅਜਿਹਾ ਵਚਨਾਂ ਨੂੰ ਬੋਲ ਕੇ ਅਤੇ ਸਮੁੱਚੀ ਧਰਤੀ ਉੱਤੇ ਕੰਮ ਕਰਕੇ ਅਤੇ ਬੋਲ ਕੇ ਕਰਦਾ ਹੈ। ਅੰਤ ਦੇ ਦਿਨਾਂ ਦੇ ਦੌਰਾਨ ਇਹ ਪਰਮੇਸ਼ੁਰ ਦਾ ਕੰਮ ਹੈ; ਉਹ ਸਿਰਫ਼ ਬੋਲਦਾ ਹੈ, ਤਾਂ ਕਿ ਇਸ ਧਰਤੀ ਨੂੰ ਵਚਨਾਂ ਦਾ ਇੱਕ ਸੰਸਾਰ ਬਣਾਇਆ ਜਾ ਸਕੇ, ਤਾਂ ਕਿ ਉਸ ਦੇ ਵਚਨਾਂ ਦੇ ਦੁਆਰਾ ਹਰ ਮਨੁੱਖ ਦੀਆਂ ਜ਼ਰੂਰਤਾਂ ਨੂੰ ਪੂਰਾ ਕੀਤਾ ਜਾ ਸਕੇ ਅਤੇ ਉਹ ਪ੍ਰਬੁੱਧ ਹੋ ਸਕੇ, ਤਾਂਕਿ ਜਿਸ ਨਾਲ ਮਨੁੱਖ ਦੀ ਰੂਹ ਜਾਗ ਜਾਵੇ ਅਤੇ ਉਹ ਦਰਸ਼ਨਾਂ ਦੇ ਬਾਰੇ ਵਿੱਚ ਸਪੱਸ਼ਟਤਾ ਪ੍ਰਾਪਤ ਕਰ ਲਵੇ। ਅੰਤ ਦੇ ਦਿਨਾਂ ਦੇ ਦੌਰਾਨ, ਦੇਹਧਾਰੀ ਪਰਮੇਸ਼ੁਰ, ਪ੍ਰਮੁੱਖ ਤੌਰ ਤੇ, ਵਚਨਾਂ ਨੂੰ ਬੋਲਣ ਲਈ ਧਰਤੀ ਉੱਤੇ ਆਇਆ ਹੈ। ਜਦੋਂ ਯਿਸੂ ਆਇਆ, ਉਸ ਨੇ ਸਵਰਗ ਦੇ ਰਾਜ ਦੀ ਖੁਸ਼ਖ਼ਬਰੀ ਫੈਲਾ ਦਿੱਤੀ, ਅਤੇ ਉਸ ਨੇ ਸਲੀਬੀ ਮੌਤ ਦੇ ਛੁਟਕਾਰੇ ਦੇ ਕੰਮ ਨੂੰ ਸਿਰੇ ਚਾੜ੍ਹਿਆ। ਉਸ ਨੇ ਸ਼ਰਾ ਦੇ ਯੁੱਗ ਦਾ ਅੰਤ ਕਰ ਦਿੱਤਾ, ਅਤੇ ਉਸ ਨੇ ਉਸ ਸਭ ਦਾ ਨਾਸ ਕਰ ਦਿੱਤਾ ਜੋ ਪੁਰਾਣਾ ਸੀ। ਯਿਸੂ ਦੀ ਆਮਦ ਨਾਲ ਸ਼ਰਾ ਦੇ ਯੁੱਗ ਦਾ ਅੰਤ ਹੋ ਕੇ ਕਿਰਪਾ ਦੇ ਯੁੱਗ ਦਾ ਅਰੰਭ ਹੋਇਆ; ਅੰਤ ਦੇ ਦਿਨਾਂ ਵਿੱਚ ਦੇਹਧਾਰੀ ਪਰਮੇਸ਼ੁਰ ਦੀ ਆਮਦ ਨੇ ਕਿਰਪਾ ਦੇ ਯੁੱਗ ਦਾ ਅੰਤ ਕਰ ਦਿੱਤਾ ਹੈ। ਉਹ ਪ੍ਰਮੁੱਖ ਤੌਰ ਤੇ ਆਪਣੇ ਵਚਨਾਂ ਨੂੰ ਬੋਲਣ ਲਈ, ਵਚਨਾਂ ਨੂੰ ਵਰਤ ਕੇ ਮਨੁੱਖ ਨੂੰ ਸੰਪੂਰਨ ਬਣਾਉਣ, ਮਨੁੱਖ ਨੂੰ ਪ੍ਰਕਾਸ਼ਮਾਨ ਅਤੇ ਪ੍ਰਬੁੱਧ ਕਰਨ, ਅਤੇ ਮਨੁੱਖ ਦੇ ਦਿਲ ਵਿੱਚੋਂ ਖ਼ਿਆਲੀ ਪਰਮੇਸ਼ੁਰ ਦੀ ਜਗ੍ਹਾ ਨੂੰ ਮਿਟਾਉਣ ਲਈ ਆਇਆ ਹੈ। ਇਹ ਕੰਮ ਦਾ ਉਹ ਪੜਾਅ ਨਹੀਂ ਹੈ ਜੋ ਯਿਸੂ ਨੇ ਆ ਕੇ ਕੀਤਾ ਸੀ। ਜਦੋਂ ਯਿਸੂ ਆਇਆ, ਉਸ ਨੇ ਕਈ ਕਰਾਮਾਤਾਂ ਦਿਖਾਈਆਂ, ਉਸ ਨੇ ਬਿਮਾਰਾਂ ਨੂੰ ਰਾਜ਼ੀ ਕੀਤਾ, ਅਤੇ ਭਰਿਸ਼ਟ ਆਤਮਾਵਾਂ ਨੂੰ ਬਾਹਰ ਕੱਢਿਆ, ਅਤੇ ਉਸ ਨੇ ਸਲੀਬੀ ਮੌਤ ਦੇ ਛੁਟਕਾਰੇ ਦਾ ਕੰਮ ਕੀਤਾ। ਜਿਸਦੇ ਸਿੱਟੇ ਵਜੋਂ, ਲੋਕ ਆਪਣੇ ਵਿਚਾਰਾਂ ਵਿੱਚ, ਇਹ ਵਿਸ਼ਵਾਸ ਕਰਦੇ ਹਨ ਕਿ ਪਰਮੇਸ਼ੁਰ ਨੂੰ ਇਸੇ ਤਰ੍ਹਾਂ ਦਾ ਹੋਣਾ ਚਾਹੀਦਾ ਹੈ। ਕਿਉਂਕਿ ਜਦੋਂ ਯਿਸੂ ਆਇਆ ਸੀ, ਉਸ ਨੇ ਮਨੁੱਖ ਦੇ ਦਿਲ ਵਿੱਚੋਂ ਖ਼ਿਆਲੀ ਪਰਮੇਸ਼ੁਰ ਦੇ ਸਰੂਪ ਨੂੰ ਮਿਟਾਉਣ ਦਾ ਕੰਮ ਨਹੀਂ ਕੀਤਾ; ਜਦੋਂ ਉਹ ਆਇਆ ਉਸ ਨੂੰ ਸਲੀਬ ਤੇ ਟੰਗ ਦਿੱਤਾ ਗਿਆ, ਉਸ ਨੇ ਬਿਮਾਰਾਂ ਨੂੰ ਰਾਜ਼ੀ ਕੀਤਾ, ਅਤੇ ਭਰਿਸ਼ਟ ਆਤਮਾਵਾਂ ਨੂੰ ਬਾਹਰ ਕੱਢਿਆ, ਅਤੇ ਉਸ ਨੇ ਸਵਰਗ ਦੇ ਰਾਜ ਦੀ ਖ਼ੁਸ਼ਖ਼ਬਰੀ ਨੂੰ ਫੈਲਾਇਆ। ਇਸ ਸੰਬੰਧ ਵਿੱਚ, ਪਰਮੇਸ਼ੁਰ ਦਾ ਅੰਤ ਦੇ ਦਿਨਾਂ ਦਾ ਦੇਹਧਾਰਣ ਮਨੁੱਖ ਦੇ ਵਿਚਾਰਾਂ ਵਿੱਚੋਂ ਖ਼ਿਆਲੀ ਪਰਮੇਸ਼ੁਰ ਦੁਆਰਾ ਮੱਲੀ ਗਈ ਜਗ੍ਹਾ ਨੂੰ ਮਿਟਾ ਦਿੰਦਾ ਹੈ, ਤਾਂ ਕਿ ਮਨੁੱਖ ਦੇ ਦਿਲ ਵਿੱਚ ਖ਼ਿਆਲੀ ਪਰਮੇਸ਼ੁਰ ਦਾ ਸਰੂਪ ਨਾ ਰਹਿ ਸਕੇ। ਆਪਣੇ ਅਸਲੀ ਵਚਨਾਂ, ਅਤੇ ਅਸਲੀ ਕੰਮ ਦੇ ਦੁਆਰਾ, ਸਾਰੇ ਦੇਸ਼ਾਂ ਵਿੱਚ ਉਸ ਦੀ ਗਤੀਵਿਧੀ ਅਤੇ ਵਿਸ਼ੇਸ਼ ਰੂਪ ਵਿੱਚ ਅਸਲੀ ਅਤੇ ਸਧਾਰਣ ਕੰਮ, ਜੋ ਉਹ ਮਨੁੱਖ ਦੇ ਦਰਮਿਆਨ ਕਰਦਾ ਹੈ, ਦੇ ਦੁਆਰਾ ਉਹ ਮਨੁੱਖ ਨੂੰ ਪਰਮੇਸ਼ੁਰ ਦੀ ਅਸਲੀਅਤ ਬਾਰੇ ਜਾਣੂ ਕਰਵਾਉਂਦਾ ਹੈ ਅਤੇ ਮਨੁੱਖ ਦੇ ਦਿਲ ਵਿਚਲੀ ਖ਼ਿਆਲੀ ਪਰਮੇਸ਼ੁਰ ਦੀ ਜਗ੍ਹਾ ਮਿਟਾ ਦਿੰਦਾ ਹੈ। ਦੂਸਰੇ ਸ਼ਬਦਾਂ ਵਿੱਚ, ਪਰਮੇਸ਼ਰ ਆਪਣੀ ਦੇਹ ਦੇ ਦੁਆਰਾ ਬੋਲੇ ਗਏ ਵਚਨਾਂ ਦੀ ਵਰਤੋਂ ਮਨੁੱਖ ਨੂੰ ਮੁਕੰਮਲ ਬਣਾਉਣ ਅਤੇ ਸਾਰੀਆਂ ਚੀਜ਼ਾਂ ਨੂੰ ਸਿਰੇ ਚਾੜ੍ਹਨ ਲਈ ਕਰਦਾ ਹੈ। ਇਹ ਉਹ ਕੰਮ ਹੈ ਜੋ ਪਰਮੇਸ਼ੁਰ ਅੰਤ ਦੇ ਦਿਨਾਂ ਵਿੱਚ ਸਿਰੇ ਚਾੜ੍ਹੇਗਾ।

ਤੁਹਾਡੇ ਲਈ ਕੀ ਜਾਣਨਾ ਲਾਜ਼ਮੀ ਹੈ:

1. ਪਰਮੇਸ਼ੁਰ ਦਾ ਕੰਮ ਅਲੌਕਿਕ ਨਹੀਂ ਹੈ, ਅਤੇ ਤੁਹਾਨੂੰ ਅਜਿਹੀਆਂ ਧਾਰਣਾਵਾਂ ਨੂੰ ਪਾਲਣਾ ਨਹੀਂ ਚਾਹੀਦਾ।

2. ਤੁਹਾਡੇ ਲਈ ਦੇਹਧਾਰੀ ਪਰਮੇਸ਼ੁਰ ਦੇ ਮੁੱਖ ਕੰਮ, ਜਿਸਨੂੰ ਕਰਨ ਲਈ ਉਹ ਇਸ ਸਮੇਂ ਆਇਆ ਹੈ, ਨੂੰ ਸਮਝਣਾ ਲਾਜ਼ਮੀ ਹੈ।

ਉਹ ਬਿਮਾਰਾਂ ਨੂੰ ਰਾਜ਼ੀ ਕਰਨ, ਜਾਂ ਭਰਿਸ਼ਟ ਆਤਮਾਵਾਂ ਨੂੰ ਬਾਹਰ ਕੱਢਣ, ਜਾਂ ਕਰਾਮਾਤਾਂ ਦਿਖਾਉਣ ਲਈ ਨਹੀਂ ਆਇਆ ਹੈ, ਅਤੇ ਨਾ ਹੀ ਉਹ ਪਛਤਾਵੇ ਦੀ ਖੁਸ਼ਖ਼ਬਰੀ ਨੂੰ ਫੈਲਾਉਣ, ਜਾਂ ਮਨੁੱਖ ਨੂੰ ਛੁਟਕਾਰਾ ਪ੍ਰਦਾਨ ਕਰਨ ਲਈ ਆਇਆ ਹੈ। ਕਿਉਂਕਿ ਯਿਸੂ ਪਹਿਲਾਂ ਹੀ ਇਹ ਕੰਮ ਕਰ ਚੁੱਕਾ ਹੈ, ਅਤੇ ਪਰਮੇਸ਼ੁਰ ਇੱਕੋ ਕੰਮ ਨੂੰ ਦੁਹਰਾਉਂਦਾ ਨਹੀਂ ਹੈ। ਅੱਜ ਪਰਮੇਸ਼ੁਰ ਕਿਰਪਾ ਦੇ ਯੁੱਗ ਨੂੰ ਖ਼ਤਮ ਕਰਨ ਅਤੇ ਕਿਰਪਾ ਦੇ ਯੁੱਗ ਦੇ ਸਭ ਰਿਵਾਜਾਂ ਨੂੰ ਬਾਹਰ ਕੱਢਣ ਲਈ ਆਇਆ ਹੈ। ਹਕੀਕੀ ਪਰਮੇਸ਼ੁਰ ਖ਼ਾਸ ਤੌਰ ਤੇ ਇਹ ਦਰਸਾਉਣ ਲਈ ਆਇਆ ਹੈ ਕਿ ਉਹ ਅਸਲ ਹੈ। ਜਦੋਂ ਯਿਸੂ ਆਇਆ ਤਾਂ ਉਸ ਨੇ ਕੁਝ ਵਚਨ ਬੋਲੇ; ਉਸ ਨੇ ਮੂਲ ਰੂਪ ਵਿੱਚ ਕਰਾਮਾਤਾਂ ਦਿਖਾਈਆਂ, ਚਿੰਨ੍ਹ ਅਤੇ ਅਚੰਭੇ ਦਿਖਾਏ, ਅਤੇ ਬਿਮਾਰਾਂ ਨੂੰ ਰਾਜ਼ੀ ਕੀਤਾ, ਅਤੇ ਭਰਿਸ਼ਟ ਆਤਮਾਵਾਂ ਨੂੰ ਬਾਹਰ ਕੱਢਿਆ, ਜਾਂ ਕਿਤੇ-ਕਿਤੇ ਉਸ ਨੇ ਲੋਕਾਂ ਨੂੰ ਯਕੀਨ ਦਿਵਾਉਣ ਲਈ ਅਗੰਮ ਵਾਕ ਬੋਲੇ, ਅਤੇ ਉਨ੍ਹਾਂ ਨੂੰ ਦਿਖਾਇਆ ਕਿ ਉਹ ਅਸਲੀ ਪਰਮੇਸ਼ੁਰ ਹੈ, ਕਿ ਉਹ ਇੱਕ ਸ਼ਾਂਤ-ਚਿੱਤ ਪਰਮੇਸ਼ੁਰ ਸੀ। ਅੰਤ ਵਿੱਚ ਉਸ ਨੇ ਸਲੀਬੀ ਮੌਤ ਦਾ ਕੰਮ ਪੂਰਾ ਕੀਤਾ। ਅੱਜ ਦਾ ਪਰਮੇਸ਼ੁਰ ਕੋਈ ਚਿੰਨ੍ਹ ਜਾਂ ਅਚੰਭੇ ਨਹੀਂ ਦਿਖਾਉਂਦਾ, ਨਾ ਤਾਂ ਉਹ ਬਿਮਾਰਾਂ ਨੂੰ ਰਾਜ਼ੀ ਕਰਦਾ ਹੈ ਅਤੇ ਨਾ ਹੀ ਭਰਿਸ਼ਟ ਆਤਮਾਵਾਂ ਨੂੰ ਬਾਹਰ ਕੱਢਦਾ ਹੈ। ਜਦੋਂ ਯਿਸੂ ਆਇਆ ਸੀ, ਅਤੇ ਉਸ ਨੇ ਜੋ ਕੰਮ ਕੀਤਾ ਉਸ ਨੇ ਪਰਮੇਸ਼ੁਰ ਦੇ ਇੱਕ ਪੱਖ ਨੂੰ ਦਰਸਾਇਆ, ਪਰ ਇਸ ਵੇਲੇ ਪਰਮੇਸ਼ੁਰ ਕੰਮ ਦੇ ਉਸ ਪੜਾਅ ਨੂੰ ਕਰਨ ਲਈ ਆਇਆ ਹੈ ਜੋ ਨਿਰਧਾਰਤ ਕੀਤਾ ਗਿਆ ਹੈ, ਕਿਉਂਕਿ ਪਰਮੇਸ਼ੁਰ ਆਪਣੇ ਇੱਕੋ ਕੰਮ ਨੂੰ ਨਹੀਂ ਦੁਹਰਾਉਂਦਾ; ਉਹ ਅਜਿਹਾ ਪਰਮੇਸ਼ੁਰ ਹੈ ਜੋ ਹਮੇਸ਼ਾਂ ਨਵਾਂ ਰਹਿੰਦਾ ਹੈ ਅਤੇ ਕਦੇ ਵੀ ਪੁਰਾਣਾ ਨਹੀਂ ਹੁੰਦਾ, ਅਤੇ ਅੱਜ ਤੂੰ ਜੋ ਕੁਝ ਵੀ ਵੇਖ ਰਿਹਾ ਹੈਂ ਉਹ ਹਕੀਕੀ ਪਰਮੇਸ਼ੁਰ ਦੇ ਵਚਨ ਅਤੇ ਉਸ ਦਾ ਕੰਮ ਹਨ।

ਅੰਤ ਦੇ ਦਿਨਾਂ ਦਾ ਪਰਮੇਸ਼ੁਰ ਮੁੱਖ ਤੌਰ ਤੇ ਆਪਣੇ ਵਚਨਾਂ ਨੂੰ ਬੋਲਣ, ਮਨੁੱਖ ਨੂੰ ਜ਼ਿੰਦਗੀ ਦੀਆਂ ਸਭ ਲੋੜਾਂ ਦੀ ਵਿਆਖਿਆ ਕਰਨ, ਇਹ ਦਰਸਾਉਣ ਲਈ ਕਿ ਕਿਹੜੇ ਮਨੁੱਖ ਨੂੰ ਪ੍ਰਵੇਸ਼ ਕਰਨਾ ਚਾਹੀਦਾ ਹੈ, ਮਨੁੱਖ ਨੂੰ ਪਰਮੇਸ਼ੁਰ ਦੇ ਕੰਮ ਦਿਖਾਉਣ, ਅਤੇ ਮਨੁੱਖ ਨੂੰ ਪਰਮੇਸ਼ੁਰ ਦੀ ਬੁੱਧ, ਆਪਣੇ ਸਰਬਸ਼ਕਤੀਮਾਨ ਹੋਣ ਅਤੇ ਆਪਣੀ ਅਦਭੁਤਤਾ ਨੂੰ ਦਿਖਾਉਣ ਲਈ ਆਇਆ ਹੈ। ਅਜਿਹੇ ਕਈ ਤਰੀਕੇ ਹਨ ਜਿਨ੍ਹਾਂ ਰਾਹੀਂ ਪਰਮੇਸ਼ੁਰ ਬੋਲਦਾ ਹੈ, ਮਨੁੱਖ ਪਰਮੇਸ਼ੁਰ ਦੀ ਸ੍ਰੇਸ਼ਠਤਾ, ਪਰਮੇਸ਼ੁਰ ਦੀ ਮਹਿਮਾ, ਅਤੇ ਇਸ ਦੇ ਇਲਾਵਾ ਪਰਮੇਸ਼ੁਰ ਦੀ ਨਿਮਰਤਾ ਅਤੇ ਗੁਪਤਤਾ ਨੂੰ ਦੇਖਦਾ ਹੈ। ਮਨੁੱਖ ਦੇਖਦਾ ਹੈ ਕਿ ਪਰਮੇਸ਼ੁਰ ਸਰਬਉੱਚ ਹੈ, ਪਰ ਉਹ ਨਿਮਰ ਅਤੇ ਗੁਪਤ ਵੀ ਹੈ ਅਤੇ ਉਹ ਸਭ ਤੋਂ ਨੀਵਾਂ ਵੀ ਬਣ ਸਕਦਾ ਹੈ। ਉਸ ਦੇ ਬੋਲੇ ਕੁਝ ਵਚਨ ਸਿੱਧੇ ਰੂਪ ਵਿੱਚ ਆਤਮਾ ਦੇ ਨਜ਼ਰੀਏ ਤੋਂ ਆਉਂਦੇ ਹਨ, ਕੁਝ ਸਿੱਧੇ ਤੌਰ ਤੇ ਮਨੁੱਖ ਦੇ ਨਜ਼ਰੀਏ ਤੋਂ ਆਉਂਦੇ ਹਨ, ਅਤੇ ਕੁਝ ਤੀਜੇ ਪੁਰਖ ਦੇ ਨਜ਼ਰੀਏ ਤੋਂ ਆਉਂਦੇ ਹਨ। ਇਸ ਪ੍ਰਕਾਰ, ਇਹ ਦੇਖਿਆ ਜਾ ਸਕਦਾ ਹੈ ਕਿ ਪਰਮੇਸ਼ੁਰ ਦੇ ਕੰਮ ਦੇ ਢੰਗ ਵਿੱਚ ਬਹੁਤ ਵੱਡੇ ਪੱਧਰ ਉੱਤੇ ਬਦਲਾਵ ਆਉਂਦਾ ਰਹਿੰਦਾ ਹੈ, ਅਤੇ ਆਪਣੇ ਵਚਨਾਂ ਦੇ ਦੁਆਰਾ, ਇਸ ਨੂੰ ਮਨੁੱਖ ਅੱਗੇ ਪ੍ਰਤੱਖ ਕਰਦਾ ਹੈ। ਅੰਤ ਦੇ ਦਿਨਾਂ ਦੇ ਪਰਮੇਸ਼ੁਰ ਦਾ ਕੰਮ ਸਧਾਰਣ ਅਤੇ ਅਸਲ, ਦੋਨੋ ਤਰ੍ਹਾਂ ਦਾ ਹੈ, ਅਤੇ ਇਸ ਕਰਕੇ ਅੰਤ ਦੇ ਦਿਨਾਂ ਦੇ ਲੋਕਾਂ ਦੇ ਸਮੂਹ ਨੂੰ ਸਭ ਤੋਂ ਵੱਡੇ ਪਰਤਾਵਿਆਂ ਦਾ ਸਾਹਮਣਾ ਕਰਨਾ ਪੈਂਦਾ ਹੈ। ਪਰਮੇਸ਼ੁਰ ਦੀ ਸਧਾਰਣਤਾ ਅਤੇ ਅਸਲੀਅਤ ਦੇ ਕਾਰਨ ਵਜੋਂ, ਸਾਰੇ ਲੋਕਾਂ ਨੂੰ ਅਜਿਹੇ ਪਰਤਾਵਿਆਂ ਵਿੱਚੋਂ ਗੁਜ਼ਰਨਾ ਪੈਂਦਾ ਹੈ; ਕਿ ਮਨੁੱਖ ਪਰਮੇਸ਼ੁਰ ਦੀ ਸਧਾਰਣਤਾ ਅਤੇ ਅਸਲੀਅਤ ਦੀ ਵਜ੍ਹਾ ਤੋਂ ਪਰਮੇਸ਼ੁਰ ਦੇ ਪਰਤਾਵਿਆਂ ਵਿੱਚ ਉੱਤਰਦਾ ਹੈ। ਯਿਸੂ ਦੇ ਯੁੱਗ ਦੇ ਦੌਰਾਨ, ਕੋਈ ਵਿਚਾਰ ਜਾਂ ਪਰਤਾਵੇ ਨਹੀਂ ਸਨ। ਕਿਉਂਕਿ ਯਿਸੂ ਦੁਆਰਾ ਕੀਤਾ ਗਿਆ ਜ਼ਿਆਦਾਤਰ ਕੰਮ ਮਨੁੱਖ ਦੇ ਵਿਚਾਰਾਂ ਦੇ ਅਨੁਸਾਰ ਸੀ, ਲੋਕ ਉਸ ਨੂੰ ਮੰਨਦੇ ਸਨ ਅਤੇ ਉਨ੍ਹਾਂ ਦੀਆਂ ਉਸ ਦੇ ਪ੍ਰਤੀ ਕੋਈ ਤੈਅ ਧਾਰਨਾਵਾਂ ਨਹੀਂ ਸਨ। ਅੱਜ ਦੇ ਪਰਤਾਵੇ ਮਨੁੱਖ ਦੁਆਰਾ ਹੁਣ ਤੱਕ ਝੱਲੇ ਗਏ ਪਰਤਾਵਿਆਂ ਵਿੱਚੋਂ ਸਭ ਤੋਂ ਵੱਡੇ ਹਨ, ਅਤੇ ਜਦੋਂ ਕਿਹਾ ਜਾਂਦਾ ਹੈ ਕਿ ਇਹ ਲੋਕ ਬਹੁਤ ਵੱਡੇ ਦੁੱਖਾਂ ਵਿੱਚੋਂ ਨਿਕਲ ਕੇ ਆਏ ਹਨ, ਤਾਂ ਇਹੀ ਉਹ ਦੁੱਖ ਹਨ ਜਿਨ੍ਹਾਂ ਦਾ ਜ਼ਿਕਰ ਕੀਤਾ ਗਿਆ ਹੈ। ਅੱਜ ਪਰਮੇਸ਼ੁਰ ਇਨ੍ਹਾਂ ਲੋਕਾਂ ਵਿੱਚ ਵਿਸ਼ਵਾਸ, ਪਿਆਰ, ਦੁੱਖ ਨੂੰ ਸਵੀਕਾਰਨ ਅਤੇ ਆਗਿਆਕਾਰੀ ਉਤਪੰਨ ਕਰਨ ਲਈ ਬੋਲਦਾ ਹੈ। ਅੰਤ ਦੇ ਦਿਨਾਂ ਵਿੱਚ ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਬੋਲੇ ਗਏ ਵਚਨ ਮਨੁੱਖ ਦੇ ਸੁਭਾਅ ਦੇ ਤੱਤ, ਮਨੁੱਖ ਦੇ ਵਤੀਰੇ, ਅਤੇ ਜਿਸ ਦੇ ਵਿੱਚ ਮਨੁੱਖ ਨੂੰ ਅੱਜ ਦਾਖਲ ਹੋਣਾ ਚਾਹੀਦਾ ਹੈ, ਦੇ ਅਨੁਸਾਰ ਹਨ। ਉਸ ਦੇ ਵਚਨ ਅਸਲ ਅਤੇ ਸਧਾਰਣ ਦੋਵੇਂ ਤਰ੍ਹਾਂ ਦੇ ਹਨ: ਉਹ ਆਉਣ ਵਾਲੇ ਕੱਲ੍ਹ ਦੀ ਗੱਲ ਨਹੀਂ ਕਰਦਾ, ਨਾ ਹੀ ਉਹ ਬੀਤੇ ਹੋਏ ਕੱਲ੍ਹ ਵੱਲ ਝਾਤ ਮਾਰਦਾ ਹੈ; ਉਹ ਸਿਰਫ਼ ਉਸ ਦੀ ਗੱਲ ਕਰਦਾ ਹੈ ਜਿਸ ਵਿੱਚ ਅੱਜ ਦਾਖਲ ਹੋਣਾ ਚਾਹੀਦਾ ਹੈ, ਜਿਸ ਦਾ ਅਭਿਆਸ ਕੀਤਾ ਜਾਣਾ ਚਾਹੀਦਾ ਹੈ ਅਤੇ ਜਿਸਨੂੰ ਅੱਜ ਸਮਝਿਆ ਜਾਣਾ ਚਾਹੀਦਾ ਹੈ। ਜੇਕਰ ਅੱਜ ਦੇ ਦਿਨ ਦੇ ਦੌਰਾਨ, ਕੋਈ ਮਨੁੱਖ ਉਭਰਦਾ ਹੈ ਜੋ ਚਿੰਨ੍ਹ ਅਤੇ ਅਚੰਭੇ ਦਿਖਾ ਸਕਦਾ ਹੈ, ਭਰਿਸ਼ਟ ਆਤਮਾਵਾਂ ਨੂੰ ਬਾਹਰ ਕੱਢ ਸਕਦਾ ਹੈ, ਬਿਮਾਰਾਂ ਨੂੰ ਰਾਜ਼ੀ ਕਰ ਸਕਦਾ ਹੈ, ਅਤੇ ਬਹੁਤ ਸਾਰੀਆਂ ਕਰਾਮਾਤਾਂ ਦਿਖਾ ਸਕਦਾ ਹੈ ਅਤੇ ਜੇ ਇਹ ਵਿਅਕਤੀ ਦਾਅਵਾ ਕਰਦਾ ਹੈ ਕਿ ਉਹ ਯਿਸੂ ਹੈ ਜੋ ਕਿ ਆ ਚੁੱਕਾ ਹੈ, ਤਾਂ ਉਹ ਨਕਲੀ ਹੈ ਜੋ ਦੁਸ਼ਟ ਆਤਮਾਵਾਂ ਦੁਆਰਾ ਯਿਸੂ ਦੀ ਨਕਲ ਕਰਨ ਲਈ ਤਿਆਰ ਕੀਤਾ ਗਿਆ ਹੈ। ਯਾਦ ਰੱਖੋ! ਪਰਮੇਸ਼ਰ ਇੱਕੋ ਕੰਮ ਨੂੰ ਦੁਹਰਾਉਂਦਾ ਨਹੀਂ ਹੈ। ਯਿਸੂ ਦੇ ਕੰਮ ਦਾ ਪੜਾਅ ਪਹਿਲਾਂ ਹੀ ਪੂਰਾ ਕੀਤਾ ਜਾ ਚੁੱਕਾ ਹੈ, ਅਤੇ ਪਰਮੇਸ਼ੁਰ ਕਦੇ ਵੀ ਕੰਮ ਦੇ ਉਸ ਪੜਾਅ ਨੂੰ ਦੁਬਾਰਾ ਨਹੀਂ ਕਰੇਗਾ। ਪਰਮੇਸ਼ੁਰ ਦਾ ਕੰਮ ਮਨੁੱਖ ਦੇ ਵਿਚਾਰਾਂ ਦੇ ਨਾਲ ਬਿਲਕੁਲ ਅਸੰਗਤ ਹੈ; ਉਦਾਹਰਣ ਵਜੋਂ, ਪੁਰਾਣੇ ਨੇਮ ਵਿੱਚ ਇੱਕ ਮਸੀਹਾ ਦੇ ਆਉਣ ਦੀ ਨਬੂਵਤ ਕੀਤੀ ਗਈ, ਅਤੇ ਇਸ ਅਗੰਮ ਵਾਕ ਦਾ ਨਤੀਜਾ ਯਿਸੂ ਦੀ ਆਮਦ ਸੀ। ਇਹ ਪਹਿਲਾਂ ਹੀ ਵਾਪਰ ਚੁੱਕਾ ਹੈ, ਇਸ ਲਈ ਕਿਸੇ ਹੋਰ ਮਸੀਹਾ ਦਾ ਦੁਬਾਰਾ ਆਉਣਾ ਗ਼ਲਤ ਹੋਵੇਗਾ। ਯਿਸੂ ਪਹਿਲਾਂ ਹੀ ਇੱਕ ਵਾਰ ਆ ਚੁੱਕਾ ਹੈ, ਅਤੇ ਯਿਸੂ ਦਾ ਇਸ ਸਮੇਂ ਦੁਬਾਰਾ ਆਉਣਾ ਗ਼ਲਤ ਹੋਵੇਗਾ। ਹਰ ਯੁੱਗ ਦਾ ਸਿਰਫ਼ ਇੱਕ ਨਾਂ ਹੈ, ਅਤੇ ਹਰੇਕ ਨਾਂ ਉਸ ਯੁੱਗ ਦੀ ਵਿਆਖਿਆ ਕਰਦਾ ਹੈl ਮਨੁੱਖ ਦੇ ਵਿਚਾਰਾਂ ਵਿੱਚ, ਪਰਮੇਸ਼ੁਰ ਲਈ ਹਮੇਸ਼ਾਂ ਚਿੰਨ੍ਹ ਅਤੇ ਅਚੰਭੇ ਦਿਖਾਉਣੇ ਲਾਜ਼ਮੀ ਹਨ, ਹਮੇਸ਼ਾਂ ਬਿਮਾਰਾਂ ਨੂੰ ਰਾਜ਼ੀ ਕਰਨਾ ਅਤੇ ਭਰਿਸ਼ਟ ਆਤਮਾਵਾਂ ਨੂੰ ਬਾਹਰ ਕੱਢਣਾ ਲਾਜ਼ਮੀ ਹੈ, ਅਤੇ ਹਮੇਸ਼ਾਂ ਬਿਲਕੁਲ ਯਿਸੂ ਵਰਗਾ ਹੋਣਾ ਲਾਜ਼ਮੀ ਹੈ। ਪਰ ਇਸ ਸਮੇਂ, ਪਰਮੇਸ਼ੁਰ ਇਸ ਤਰ੍ਹਾਂ ਦਾ ਬਿਲਕੁਲ ਵੀ ਨਹੀਂ ਹੈ। ਜੇ ਅੰਤ ਦੇ ਦਿਨਾਂ ਵਿੱਚ ਪਰਮੇਸ਼ੁਰ ਅਜੇ ਵੀ ਚਿੰਨ੍ਹ ਅਤੇ ਅਚੰਭੇ ਦਿਖਾਉਂਦਾ ਹੈ, ਅਤੇ ਅਜੇ ਵੀ ਭਰਿਸ਼ਟ ਆਤਮਾਵਾਂ ਨੂੰ ਬਾਹਰ ਕੱਢਦਾ ਹੈ, ਅਤੇ ਬਿਮਾਰਾਂ ਨੂੰ ਰਾਜ਼ੀ ਕਰਦਾ ਹੈ—ਜੇ ਉਹ ਬਿਲਕੁਲ ਯਿਸੂ ਦੀ ਤਰ੍ਹਾਂ ਕਰਦਾ ਹੈ—ਤਾਂ ਪਰਮੇਸ਼ੁਰ ਆਪਣੇ ਇੱਕੋ ਕੰਮ ਨੂੰ ਦੁਹਰਾ ਰਿਹਾ ਹੋਵੇਗਾ, ਅਤੇ ਯਿਸੂ ਦੇ ਕੰਮ ਦਾ ਕੋਈ ਅਰਥ ਜਾਂ ਮਹੱਤਤਾ ਨਹੀਂ ਰਹੇਗੀ। ਇਸ ਕਰਕੇ ਪਰਮੇਸ਼ੁਰ ਹਰ ਯੁੱਗ ਵਿੱਚ ਕੰਮ ਦੇ ਇੱਕ ਪੜਾਅ ਨੂੰ ਪੂਰਾ ਕਰਦਾ ਹੈ। ਜਦੋਂ ਉਸ ਦੇ ਕੰਮ ਦਾ ਹਰ ਪੜਾਅ ਇੱਕ ਵਾਰ ਪੂਰਾ ਹੋ ਜਾਂਦਾ ਹੈ ਤਾਂ ਜਲਦੀ ਹੀ ਦੁਸ਼ਟ ਆਤਮਾਵਾਂ ਦੁਆਰਾ ਇਸਦੀ ਨਕਲ ਕੀਤੀ ਜਾਂਦੀ ਹੈ, ਅਤੇ ਬਾਅਦ ਵਿੱਚ ਜਦ ਸ਼ਤਾਨ ਪਰਮੇਸ਼ੁਰ ਦੀ ਪੈੜ ਉੱਤੇ ਤੁਰਨਾ ਸ਼ੁਰੂ ਕਰਦਾ ਹੈ, ਪਰਮੇਸ਼ੁਰ ਆਪਣੀ ਵਿਧੀ ਨੂੰ ਬਦਲ ਦਿੰਦਾ ਹੈ। ਇੱਕ ਵਾਰ ਜਦ ਪਰਮੇਸ਼ੁਰ ਆਪਣੇ ਕੰਮ ਦਾ ਇੱਕ ਪੜਾਅ ਪੂਰਾ ਕਰ ਲੈਂਦਾ ਹੈ ਤਾਂ ਬੁਰੀਆਂ ਆਤਮਾਵਾਂ ਇਸਦੀ ਨਕਲ ਕਰਦੀਆਂ ਹਨ। ਤੁਹਾਨੂੰ ਇਸ ਗੱਲ ਦੀ ਸਮਝ ਹੋਣੀ ਚਾਹੀਦੀ ਹੈ। ਪਰਮੇਸ਼ੁਰ ਦਾ ਅੱਜ ਦਾ ਕੰਮ ਯਿਸੂ ਦੇ ਕੰਮ ਤੋਂ ਵੱਖਰਾ ਕਿਉਂ ਹੈ? ਅੱਜ ਪਰਮੇਸ਼ੁਰ ਕੋਈ ਚਿੰਨ੍ਹ ਅਤੇ ਅਚੰਭੇ ਕਿਉਂ ਨਹੀਂ ਵਿਖਾਉਂਦਾ, ਭਰਿਸ਼ਟ ਆਤਮਾਵਾਂ ਨੂੰ ਕਿਉਂ ਨਹੀਂ ਕੱਢਦਾ, ਅਤੇ ਬਿਮਾਰਾਂ ਨੂੰ ਰਾਜ਼ੀ ਕਿਉਂ ਨਹੀਂ ਕਰਦਾ? ਜੇ ਯਿਸੂ ਦਾ ਕੰਮ ਸ਼ਰਾ ਦੇ ਯੁੱਗ ਦੇ ਦੌਰਾਨ ਕੀਤੇ ਗਏ ਕੰਮ ਦੇ ਸਮਾਨ ਹੁੰਦਾ ਤਾਂ ਕੀ ਉਹ ਕਿਰਪਾ ਦੇ ਯੁੱਗ ਦੇ ਪਰਮੇਸ਼ੁਰ ਨੂੰ ਦਰਸਾ ਸਕਦਾ ਸੀ? ਕੀ ਉਹ ਆਪਣਾ ਸਲੀਬੀ ਮੌਤ ਦਾ ਕੰਮ ਪੂਰਾ ਕਰ ਪਾਉਂਦਾ? ਜੇ ਸ਼ਰਾ ਦੇ ਯੁੱਗ ਦੀ ਤਰ੍ਹਾਂ ਯਿਸੂ ਮੰਦਰ ਅੰਦਰ ਦਾਖਲ ਹੋ ਕੇ ਸਬਤ ਦਾ ਪਾਲਣ ਕਰਦਾ ਤਾਂ ਕਿਸੇ ਨੇ ਉਸ ਨੂੰ ਤਸੀਹੇ ਨਹੀਂ ਦੇਣੇ ਸਨ, ਅਤੇ ਸਭ ਨੇ ਉਸ ਨੂੰ ਸਵੀਕਾਰਨਾ ਸੀ। ਜੇ ਇਸ ਤਰ੍ਹਾਂ ਹੁੰਦਾ, ਤਾਂ ਕੀ ਉਸ ਨੂੰ ਸਲੀਬ ਚੜ੍ਹਾਇਆ ਜਾਂਦਾ? ਕੀ ਉਸ ਨੇ ਛੁਟਕਾਰੇ ਦਾ ਕੰਮ ਪੂਰਾ ਕਰ ਪਾਉਣਾ ਸੀ? ਜੇ ਅੰਤ ਦੇ ਦਿਨਾਂ ਦਾ ਦੇਹਧਾਰੀ ਪਰਮੇਸ਼ੁਰ ਯਿਸੂ ਦੀ ਤਰ੍ਹਾਂ ਚਿੰਨ੍ਹ ਅਤੇ ਅਚੰਭੇ ਦਿਖਾਉਂਦਾ ਹੈ ਤਾਂ ਉਸ ਦਾ ਮਤਲਬ ਕੀ ਹੋਵੇਗਾ? ਜੇਕਰ ਪਰਮੇਸ਼ੁਰ ਸਿਰਫ਼ ਅੰਤ ਦੇ ਦਿਨਾਂ ਦੇ ਦੌਰਾਨ ਆਪਣੇ ਕੰਮ ਦੇ ਇੱਕ ਹੋਰ ਹਿੱਸੇ ਨੂੰ ਪੂਰਾ ਕਰਦਾ ਹੈ, ਉਹ ਹਿੱਸਾ ਜੋ ਉਸ ਦੀ ਪ੍ਰਬੰਧਨ ਦੀ ਯੋਜਨਾ ਦੇ ਹਿੱਸੇ ਨੂੰ ਦਰਸਾਉਂਦਾ ਹੈ, ਤਾਂ ਹੀ ਮਨੁੱਖ ਪਰਮੇਸ਼ੁਰ ਦੇ ਬਾਰੇ ਡੂੰਘਾ ਗਿਆਨ ਪ੍ਰਾਪਤ ਕਰ ਸਕਦਾ ਹੈ ਅਤੇ ਕੇਵਲ ਤਾਂ ਹੀ ਪਰਮੇਸ਼ੁਰ ਦੀ ਪ੍ਰਬੰਧਨ ਦੀ ਯੋਜਨਾ ਪੂਰੀ ਸਕਦੀ ਹੈ।

ਅੰਤ ਦੇ ਦਿਨਾਂ ਵਿੱਚ ਪਰਮੇਸ਼ੁਰ ਮੁੱਖ ਤੌਰ ਤੇ ਆਪਣੇ ਵਚਨਾਂ ਨੂੰ ਬੋਲਣ ਲਈ ਆਇਆ ਹੈ। ਉਹ ਆਤਮਾ ਦੇ ਨਜ਼ਰੀਏ ਤੋਂ, ਮਨੁੱਖ ਦੇ ਨਜ਼ਰੀਏ ਤੋਂ ਅਤੇ ਤੀਜੇ ਪੁਰਖ ਦੇ ਨਜ਼ਰੀਏ ਤੋਂ ਬੋਲਦਾ ਹੈ; ਉਹ ਵੱਖਰੇ-ਵੱਖਰੇ ਤਰੀਕਿਆਂ ਨਾਲ ਬੋਲਦਾ ਹੈ, ਸਮੇਂ ਦੇ ਇੱਕ ਅਰਸੇ ਵਿੱਚ ਇੱਕ ਤਰੀਕੇ ਨੂੰ ਵਰਤਦਾ ਹੈ ਅਤੇ ਬੋਲਣ ਦੀ ਵਿਧੀ ਦੀ ਵਰਤੋਂ ਕਰਕੇ ਮਨੁੱਖ ਦੇ ਵਿਚਾਰਾਂ ਨੂੰ ਤਬਦੀਲ ਕਰਦਾ ਹੈ ਅਤੇ ਮਨੁੱਖ ਦੇ ਦਿਲ ਵਿੱਚੋਂ ਖ਼ਿਆਲੀ ਪਰਮੇਸ਼ੁਰ ਦਾ ਸਰੂਪ ਮਿਟਾਉਂਦਾ ਹੈ। ਇਹ ਪਰਮੇਸ਼ੁਰ ਦੁਆਰਾ ਕੀਤਾ ਜਾਣ ਵਾਲਾ ਮੁੱਖ ਕੰਮ ਹੈ। ਕਿਉਂਕਿ ਮਨੁੱਖ ਮੰਨ ਕੇ ਚਲਦਾ ਹੈ ਕਿ ਪਰਮੇਸ਼ੁਰ ਬਿਮਾਰਾਂ ਨੂੰ ਰਾਜ਼ੀ ਕਰਨ, ਭਰਿਸ਼ਟ ਆਤਮਾਵਾਂ ਨੂੰ ਬਾਹਰ ਕੱਢਣ, ਕਰਾਮਾਤਾਂ ਵਿਖਾਉਣ ਅਤੇ ਮਨੁੱਖ ਨੂੰ ਭੌਤਿਕ ਅਸੀਸਾਂ ਪ੍ਰਦਾਨ ਕਰਨ ਲਈ ਆਇਆ ਹੈ, ਪਰਮੇਸ਼ੁਰ ਇਸ ਪੜਾਅ ਦਾ ਕੰਮ—ਤਾੜਨਾ ਅਤੇ ਨਿਆਂ ਕਰਨ ਦਾ ਕੰਮ—ਮਨੁੱਖ ਦੇ ਵਿਚਾਰਾਂ ਵਿੱਚੋਂ ਅਜਿਹੀਆਂ ਚੀਜ਼ਾਂ ਨੂੰ ਮਿਟਾਉਣ ਲਈ ਪੂਰਾ ਕਰਦਾ ਹੈ, ਤਾਂ ਕਿ ਮਨੁੱਖ ਪਰਮੇਸ਼ੁਰ ਦੀ ਅਸਲੀਅਤ ਅਤੇ ਸਧਾਰਣਤਾ ਨੂੰ ਜਾਣ ਸਕੇ, ਅਤੇ ਤਾਂ ਕਿ ਉਸ ਦੇ ਦਿਲ ਵਿੱਚੋਂ ਯਿਸੂ ਦੇ ਸਰੂਪ ਨੂੰ ਮਿਟਾ ਕੇ ਨਵੇਂ ਪਰਮੇਸ਼ੁਰ ਦੇ ਸਰੂਪ ਨਾਲ ਬਦਲਿਆ ਜਾਵੇ। ਜਿਉਂ ਹੀ ਮਨੁੱਖ ਅੰਦਰ ਪਰਮੇਸ਼ੁਰ ਦਾ ਸਰੂਪ ਪੁਰਾਣਾ ਹੋ ਜਾਂਦਾ ਹੈ, ਇਹ ਇੱਕ ਬੁੱਤ ਬਣ ਜਾਂਦਾ ਹੈ। ਜਦੋਂ ਯਿਸੂ ਆਇਆ ਅਤੇ ਉਸ ਨੇ ਕੰਮ ਦੇ ਉਸ ਪੜਾਅ ਨੂੰ ਪੂਰਾ ਕੀਤਾ, ਉਸ ਨੇ ਪਰਮੇਸ਼ੁਰ ਦੀ ਸਮੁੱਚਤਾ ਨੂੰ ਨਹੀਂ ਦਰਸਾਇਆ। ਉਸ ਨੇ ਕੁਝ ਚਿੰਨ੍ਹ ਅਤੇ ਅਚੰਭੇ ਦਿਖਾਏ, ਕੁਝ ਵਚਨ ਬੋਲੇ ਅਤੇ ਅੰਤ ਵਿੱਚ ਉਸ ਨੂੰ ਸਲੀਬ ਉੱਤੇ ਚੜ੍ਹਾ ਦਿੱਤਾ ਗਿਆ। ਉਸ ਨੇ ਪਰਮੇਸ਼ੁਰ ਦੇ ਇੱਕ ਪੱਖ ਨੂੰ ਦਰਸਾਇਆ। ਉਹ ਸਮੁੱਚੇ ਪਰਮੇਸ਼ੁਰ ਨੂੰ ਨਹੀਂ ਦਰਸਾ ਸਕਿਆ, ਬਲਕਿ ਉਸ ਨੇ ਪਰਮੇਸ਼ੁਰ ਦੇ ਕੰਮ ਦੇ ਇੱਕ ਹਿੱਸੇ ਨੂੰ ਕਰਨ ਵਾਲੇ ਪਰਮੇਸ਼ੁਰ ਨੂੰ ਦਰਸਾਇਆ। ਕਿਉਂਕਿ ਪਰਮੇਸ਼ੁਰ ਬਹੁਤ ਵਿਸ਼ਾਲ ਹੈ ਅਤੇ ਬਹੁਤ ਅਦਭੁਤ ਹੈ, ਅਤੇ ਉਹ ਕਲਪਨਾ ਤੋਂ ਪਰੇ ਹੈ, ਅਤੇ ਕਿਉਂਕਿ ਪਰਮੇਸ਼ੁਰ ਇੱਕ ਯੁੱਗ ਵਿੱਚ ਆਪਣੇ ਕੰਮ ਦਾ ਸਿਰਫ਼ ਇੱਕ ਹਿੱਸਾ ਪੂਰਾ ਕਰਦਾ ਹੈ। ਇਸ ਯੁੱਗ ਵਿੱਚ ਪਰਮੇਸ਼ੁਰ ਦੁਆਰਾ ਕੀਤਾ ਜਾਣ ਵਾਲਾ ਕੰਮ ਮੁੱਖ ਤੌਰ ਤੇ ਮਨੁੱਖ ਦੀ ਜ਼ਿੰਦਗੀ ਨੂੰ ਵਚਨ ਪ੍ਰਦਾਨ ਕਰਨਾ ਹੈ, ਮਨੁੱਖ ਦੇ ਸੁਭਾਅ, ਮੂਲ ਪ੍ਰਕਿਰਤੀ, ਅਤੇ ਉਸਦੇ ਭਰਿਸ਼ਟ ਸੁਭਾਅ, ਅਤੇ ਧਾਰਮਕ ਵਿਚਾਰਾਂ, ਸਾਮੰਤਵਾਦੀ ਸੋਚ, ਅਤੇ ਦਕਿਆਨੂਸੀ ਸੋਚ: ਮਨੁੱਖ ਦੇ ਗਿਆਨ ਅਤੇ ਸੰਸਕ੍ਰਿਤੀਨੂੰ ਪਰਮੇਸ਼ੁਰ ਦੇ ਵਚਨਾਂ ਦੁਆਰਾ ਉਜਾਗਰ ਕਰਕੇ ਸ਼ੁੱਧ ਕਰਨਾ ਹੋਵੇਗਾ। ਅੰਤ ਦੇ ਦਿਨਾਂ ਵਿੱਚ ਪਰਮੇਸ਼ੁਰ ਮਨੁੱਖ ਨੂੰ ਸੰਪੂਰਨ ਬਣਾਉਣ ਲਈ, ਚਿੰਨ੍ਹਾਂ ਅਤੇ ਅਚੰਭਿਆਂ ਦੀ ਨਹੀਂ, ਵਚਨਾਂ ਦੀ ਵਰਤੋਂ ਕਰਦਾ ਹੈ। ਉਹ ਆਪਣੇ ਵਚਨਾਂ ਦੀ ਵਰਤੋਂ ਮਨੁੱਖ ਨੂੰ ਉਜਾਗਰ ਕਰਨ ਲਈ, ਮਨੁੱਖ ਦਾ ਨਿਆਂ ਕਰਨ ਲਈ, ਮਨੁੱਖ ਦੀ ਤਾੜਨਾ ਲਈ, ਅਤੇ ਮਨੁੱਖ ਨੂੰ ਸੰਪੂਰਨ ਬਣਾਉਣ ਲਈ ਕਰਦਾ ਹੈ, ਤਾਂ ਕਿ ਪਰਮੇਸ਼ੁਰ ਦੇ ਵਚਨਾਂ ਦੇ ਵਿੱਚ, ਮਨੁੱਖ ਪਰਮੇਸ਼ੁਰ ਦੀ ਬੁੱਧ ਅਤੇ ਸੁਹੱਪਣ ਨੂੰ ਦੇਖ ਸਕੇ, ਅਤੇ ਪਰਮੇਸ਼ੁਰ ਦੇ ਸੁਭਾਅ ਨੂੰ ਸਮਝ ਸਕੇ, ਅਤੇ ਪਰਮੇਸ਼ੁਰ ਦੇ ਵਚਨਾਂ ਦੇ ਦੁਆਰਾ ਮਨੁੱਖ ਪਰਮੇਸ਼ੁਰ ਦੇ ਕੰਮਾਂ ਨੂੰ ਦੇਖ ਸਕੇ। ਸ਼ਰਾ ਦੇ ਯੁੱਗ ਦੇ ਦੌਰਾਨ, ਯਹੋਵਾਹ ਆਪਣੇ ਵਚਨਾਂ ਦੇ ਦੁਆਰਾ ਮੂਸਾ ਨੂੰ ਮਿਸਰ ਤੋਂ ਬਾਹਰ ਲੈ ਕੇ ਗਿਆ, ਅਤੇ ਇਸਰਾਏਲੀਆਂ ਨੂੰ ਕੁਝ ਵਚਨ ਬੋਲਿਆ, ਉਸੇ ਸਮੇਂ, ਪਰਮੇਸ਼ੁਰ ਦੇ ਕੰਮਾਂ ਦੇ ਹਿੱਸੇ ਨੂੰ ਪ੍ਰਤੱਖ ਕਰ ਦਿੱਤਾ ਗਿਆ, ਪਰ ਕਿਉਂਕਿ ਮਨੁੱਖ ਦੀ ਯੋਗਤਾ ਸੀਮਤ ਸੀ ਅਤੇ ਕੋਈ ਵੀ ਚੀਜ਼ ਉਸ ਦੇ ਗਿਆਨ ਨੂੰ ਪੂਰਾ ਨਹੀਂ ਕਰ ਸਕਦੀ ਸੀ, ਪਰਮੇਸ਼ੁਰ ਨੇ ਬੋਲਣਾ ਅਤੇ ਕੰਮ ਕਰਨਾ ਜਾਰੀ ਰੱਖਿਆ। ਕਿਰਪਾ ਦੇ ਯੁੱਗ ਵਿੱਚ ਇੱਕ ਵਾਰ ਫਿਰ ਮਨੁੱਖ ਨੇ ਪਰਮੇਸ਼ੁਰ ਦੇ ਕੰਮਾਂ ਦੇ ਹਿੱਸੇ ਨੂੰ ਦੇਖਿਆ। ਯਿਸੂ ਚਿੰਨ੍ਹ ਅਤੇ ਅਚੰਭੇ ਦਿਖਾਉਣ, ਬਿਮਾਰਾਂ ਨੂੰ ਰਾਜ਼ੀ ਕਰਨ, ਭਰਿਸ਼ਟ ਆਤਮਾਵਾਂ ਨੂੰ ਬਾਹਰ ਕੱਢਣ, ਅਤੇ ਸਲੀਬ ਉੱਤੇ ਟੰਗੇ ਜਾਣ ਦੇ ਸਮਰੱਥ ਸੀ, ਜਿਸਦੇ ਤਿੰਨ ਦਿਨਾਂ ਬਾਅਦ ਉਸ ਦਾ ਪੁਨਰਉਥਾਨ ਹੋਇਆ ਅਤੇ ਉਹ ਮਨੁੱਖ ਦੇ ਸਾਹਮਣੇ ਦੇਹ ਵਿੱਚ ਪ੍ਰਗਟ ਹੋਇਆ। ਮਨੁੱਖ ਪਰਮੇਸ਼ੁਰ ਦੇ ਬਾਰੇ ਵਿੱਚ ਇਸ ਤੋਂ ਵੱਧ ਕੁਝ ਵੀ ਨਹੀਂ ਜਾਣਦਾ ਸੀ। ਮਨੁੱਖ ਸਿਰਫ਼ ਓਨਾ ਹੀ ਜਾਣਦਾ ਹੈ ਜਿੰਨਾ ਪਰਮੇਸ਼ੁਰ ਦੁਆਰਾ ਉਸ ਨੂੰ ਦਿਖਾਇਆ ਜਾਂਦਾ ਹੈ, ਅਤੇ ਜੇ ਪਰਮੇਸ਼ੁਰ ਮਨੁੱਖ ਨੂੰ ਇਸ ਤੋਂ ਵੱਧ ਕੁਝ ਨਹੀਂ ਦਿਖਾਉਣਾ ਚਾਹੁੰਦਾ ਤਾਂ, ਇਹੀ ਮਨੁੱਖ ਦੀ ਪਰਮੇਸ਼ੁਰ ਦੇ ਸੰਬੰਧ ਵਿੱਚ ਸੀਮਾ ਹੋਵੇਗੀ। ਇਸ ਕਰਕੇ, ਪਰਮੇਸ਼ੁਰ ਕੰਮ ਕਰਨਾ ਜਾਰੀ ਰੱਖਦਾ ਹੈ ਤਾਂ ਕਿ ਮਨੁੱਖ ਦਾ ਉਸ ਬਾਰੇ ਗਿਆਨ ਡੂੰਘਾ ਹੁੰਦਾ ਜਾਵੇ, ਅਤੇ ਤਾਂ ਕਿ ਮਨੁੱਖ ਹੌਲੀ-ਹੌਲੀ ਪਰਮੇਸ਼ੁਰ ਦੇ ਤੱਤ ਨੂੰ ਜਾਣ ਸਕੇ। ਅੰਤ ਦੇ ਦਿਨਾਂ ਵਿੱਚ ਪਰਮੇਸ਼ੁਰ ਆਪਣੇ ਵਚਨਾਂ ਦੀ ਵਰਤੋਂ ਮਨੁੱਖ ਨੂੰ ਸੰਪੂਰਨ ਬਣਾਉਣ ਲਈ ਕਰਦਾ ਹੈ। ਪਰਮੇਸ਼ੁਰ ਦੇ ਵਚਨਾਂ ਦੁਆਰਾ ਤੇਰੇ ਭ੍ਰਿਸ਼ਟ ਸੁਭਾਅ ਦੀ ਪੋਲ ਖੁੱਲ੍ਹਦੀ ਹੈ, ਅਤੇ ਤੇਰੇ ਧਾਰਮਕ ਵਿਚਾਰ ਪਰਮੇਸ਼ੁਰ ਦੀ ਅਸਲੀਅਤ ਦੁਆਰਾ ਬਦਲ ਦਿੱਤੇ ਜਾਂਦੇ ਹਨ। ਅੰਤ ਦੇ ਦਿਨਾਂ ਦਾ ਦੇਹਧਾਰੀ ਪਰਮੇਸ਼ੁਰ ਮੁੱਖ ਤੌਰ ਤੇ “ਵਚਨ ਦੇਹ ਬਣ ਜਾਂਦਾ ਹੈ, ਵਚਨ ਦੇਹਧਾਰੀ ਹੋ ਜਾਂਦਾ ਹੈ, ਅਤੇ ਵਚਨ ਵਿਚ ਪਰਗਟ ਹੁੰਦਾ ਹੈ” ਦੇ ਵਚਨਾਂ ਨੂੰ ਪੂਰਾ ਕਰਨ ਲਈ ਆਉਂਦਾ ਹੈ ਅਤੇ ਜੇ ਤੈਨੂੰ ਇਸ ਦਾ ਸੰਪੂਰਨ ਗਿਆਨ ਨਹੀਂ ਹੈ ਤਾਂ ਤੂੰ ਮਜ਼ਬੂਤੀ ਨਾਲ ਖੜ੍ਹੇ ਹੋਣ ਦੇ ਕਾਬਲ ਨਹੀਂ ਹੋਵੇਂਗਾ। ਅੰਤ ਦੇ ਦਿਨਾਂ ਵਿੱਚ, ਪਰਮੇਸ਼ੁਰ ਮੂਲ ਰੂਪ ਵਿੱਚ ਕੰਮ ਦੇ ਉਸ ਪੜਾਅ ਨੂੰ ਸਿਰੇ ਚਾੜ੍ਹਨਾ ਚਾਹੁੰਦਾ ਹੈ ਜਿਸ ਵਿੱਚ ਵਚਨ ਦੇਹਧਾਰੀ ਹੁੰਦਾ ਹੈ, ਅਤੇ ਇਹ ਪਰਮੇਸ਼ੁਰ ਦੀ ਪ੍ਰਬੰਧਨ ਯੋਜਨਾ ਦਾ ਇੱਕ ਹਿੱਸਾ ਹੈ। ਇਸ ਕਰਕੇ ਤੁਹਾਡਾ ਗਿਆਨ ਸਪੱਸ਼ਟ ਹੋਣਾ ਚਾਹੀਦਾ ਹੈ; ਇਸ ਦੇ ਬਾਵਜੂਦ ਕਿ ਪਰਮੇਸ਼ੁਰ ਕਿਵੇ ਕੰਮ ਕਰਦਾ ਹੈ, ਪਰਮੇਸ਼ੁਰ ਮਨੁੱਖ ਨੂੰ ਆਪਣੀ ਹੱਦਬੰਦੀ ਕਰਨ ਦੀ ਇਜਾਜ਼ਤ ਨਹੀਂ ਦਿੰਦਾ। ਜੇ ਪਰਮੇਸ਼ੁਰ ਅੰਤ ਦੇ ਦਿਨਾਂ ਵਿੱਚ ਇਸ ਕੰਮ ਨੂੰ ਪੂਰਾ ਨਹੀਂ ਕਰਦਾ ਤਾਂ ਮਨੁੱਖ ਦਾ ਉਸ ਦੇ ਪ੍ਰਤੀ ਗਿਆਨ ਅੱਗੇ ਨਹੀਂ ਵਧ ਸਕੇਗਾ। ਤੂੰ ਸਿਰਫ਼ ਇੰਨਾ ਜਾਣਦਾ ਹੋਵੇਂਗਾ ਕਿ ਪਰਮੇਸ਼ੁਰ ਨੂੰ ਸਲੀਬ ਉੱਤੇ ਟੰਗਿਆ ਜਾ ਸਕਦਾ ਹੈ, ਅਤੇ ਉਹ ਸਦੂਮ ਨੂੰ ਤਬਾਹ ਕਰ ਸਕਦਾ ਹੈ, ਅਤੇ ਯਿਸੂ ਨੂੰ ਮੌਤ ਤੋਂ ਉਠਾ ਕੇ ਪਤਰਸ ਦੇ ਅੱਗੇ ਪ੍ਰਗਟਾਇਆ ਜਾ ਸਕਦਾ ਹੈ.... ਪਰ ਤੂੰ ਇਹ ਕਦੇ ਨਹੀਂ ਕਹੇਂਗਾ ਕਿ ਪਰਮੇਸ਼ੁਰ ਦੇ ਵਚਨ ਸਭ ਕੁਝ ਸਿਰੇ ਚਾੜ੍ਹ ਸਕਦੇ ਹਨ ਅਤੇ ਮਨੁੱਖ ਨੂੰ ਜਿੱਤ ਸਕਦੇ ਹਨ। ਸਿਰਫ਼ ਪਰਮੇਸ਼ੁਰ ਦੇ ਵਚਨਾਂ ਦੇ ਤਜਰਬੇ ਦੇ ਦੁਆਰਾ ਹੀ ਤੂੰ ਇਸ ਗਿਆਨ ਦੇ ਬਾਰੇ ਵਿੱਚ ਗੱਲ ਕਰ ਸਕਦਾ ਹੈਂ, ਅਤੇ ਜਿੰਨਾ ਜ਼ਿਆਦਾ ਤੈਨੂੰ ਪਰਮੇਸ਼ੁਰ ਦੇ ਕੰਮ ਬਾਰੇ ਤਜਰਬਾ ਹੁੰਦਾ ਹੈ ਓਨਾ ਹੀ ਉਸ ਬਾਰੇ ਤੇਰਾ ਗਿਆਨ ਸਪੱਸ਼ਟ ਹੋ ਜਾਵੇਗਾ। ਸਿਰਫ਼ ਉਦੋਂ ਹੀ ਤੂੰ ਪਰਮੇਸ਼ੁਰ ਦੀ ਆਪਣੇ ਵਿਚਾਰਾਂ ਵਿੱਚ ਹੱਦਬੰਦੀ ਕਰਨਾ ਬੰਦ ਕਰੇਂਗਾ। ਮਨੁੱਖ ਆਪਣਾ ਪਰਮੇਸ਼ੁਰ ਬਾਰੇ ਗਿਆਨ ਉਸ ਦੇ ਕੰਮਾਂ ਦੇ ਤਜਰਬੇ ਦੁਆਰਾ ਪ੍ਰਾਪਤ ਕਰਦਾ ਹੈ; ਇਸ ਦੇ ਇਲਾਵਾ ਪਰਮੇਸ਼ੁਰ ਨੂੰ ਜਾਣਨ ਦਾ ਕੋਈ ਹੋਰ ਸਹੀ ਢੰਗ ਨਹੀਂ ਹੈ। ਅੱਜ, ਕਈ ਲੋਕ ਚਿੰਨ੍ਹਾਂ ਅਤੇ ਅਚੰਭਿਆਂ ਅਤੇ ਵੱਡੀਆਂ ਆਫ਼ਤਾਂ ਨੂੰ ਦੇਖਣ ਦੀ ਉਡੀਕ ਕਰਨ ਦੇ ਸਿਵਾ ਕੁਝ ਨਹੀਂ ਕਰਦੇ। ਤੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ਼ ਰੱਖਦਾ ਹੈਂ ਜਾਂ ਵੱਡੀਆਂ ਆਫ਼ਤਾਂ ਵਿੱਚ? ਜਦੋਂ ਵੱਡੀਆਂ ਆਫ਼ਤਾਂ ਆਉਣਗੀਆਂ ਉਦੋਂ ਬਹੁਤ ਦੇਰ ਹੋ ਜਾਵੇਗੀ, ਅਤੇ ਜੇ ਪਰਮੇਸ਼ੁਰ ਵੱਡੀਆਂ ਆਫ਼ਤਾਂ ਨੂੰ ਨਹੀਂ ਭੇਜਦਾ ਤਾਂ ਕੀ ਉਹ ਪਰਮੇਸ਼ੁਰ ਨਹੀਂ ਹੈ? ਤੂੰ ਚਿੰਨ੍ਹਾਂ ਅਤੇ ਅਚੰਭਿਆਂ ਵਿੱਚ ਵਿਸ਼ਵਾਸ ਰੱਖਦਾ ਹੈਂ ਜਾਂ ਖੁਦ ਪਰਮੇਸ਼ੁਰ ਵਿੱਚ? ਜਦੋਂ ਲੋਕਾਂ ਨੇ ਯਿਸੂ ਦਾ ਮਖ਼ੌਲ ਉਡਾਇਆ, ਉਸ ਨੇ ਕੋਈ ਚਿੰਨ੍ਹ ਜਾਂ ਅਚੰਭੇ ਨਹੀਂ ਦਿਖਾਏ, ਤਾਂ ਕੀ ਉਹ ਪਰਮੇਸ਼ੁਰ ਨਹੀਂ ਸੀ? ਤੂੰ ਚਿੰਨ੍ਹਾਂ ਅਤੇ ਅਚੰਭਿਆਂ ਵਿੱਚ ਵਿਸ਼ਵਾਸ ਕਰਦਾ ਹੈਂ, ਜਾਂ ਪਰਮੇਸ਼ੁਰ ਦੇ ਤੱਤ ਵਿੱਚ? ਮਨੁੱਖ ਦੇ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਸੰਬੰਧੀ ਵਿਚਾਰ ਗ਼ਲਤ ਹਨ! ਸ਼ਰਾ ਦੇ ਯੁੱਗ ਦੇ ਦੌਰਾਨ ਯਹੋਵਾਹ ਨੇ ਕਈ ਵਚਨ ਬੋਲੇ, ਪਰ ਅੱਜ ਵੀ, ਉਨ੍ਹਾਂ ਵਿੱਚੋਂ ਕੁਝ ਪੂਰੇ ਹੋਣੇ ਬਾਕੀ ਹਨ। ਕੀ ਤੂੰ ਕਹਿ ਸਕਦਾ ਹੈਂ ਕਿ ਯਹੋਵਾਹ ਪਰਮੇਸ਼ੁਰ ਨਹੀਂ ਸੀ?

ਅੱਜ ਤੁਹਾਨੂੰ ਸਾਰਿਆਂ ਨੂੰ ਇਹ ਸਪੱਸ਼ਟ ਹੋ ਜਾਣਾ ਚਾਹੀਦਾ ਹੈ ਕਿ ਅੰਤ ਦੇ ਦਿਨਾਂ ਵਿੱਚ ਮੂਲ ਰੂਪ ਵਿੱਚ “ਵਚਨ ਦਾ ਦੇਹਧਾਰੀ ਬਣਨਾ” ਦੇ ਤੱਥ ਨੂੰ ਪਰਮੇਸ਼ੁਰ ਦੁਆਰਾ ਸਿਰੇ ਚਾੜ੍ਹਿਆ ਜਾਣਾ ਹੈ। ਧਰਤੀ ਉੱਪਰ ਆਪਣੇ ਅਸਲੀ ਕੰਮ ਦੇ ਦੁਆਰਾ, ਉਹ ਮਨੁੱਖ ਨੂੰ ਆਪਣੇ ਬਾਰੇ ਜਾਣਨ ਅਤੇ ਆਪਣੇ ਨਾਲ ਜੁੜਨ, ਆਪਣੇ ਅਸਲੀ ਕੰਮਾਂ ਨੂੰ ਦੇਖਣ ’ਤੇ ਲਗਾਉਂਦਾ ਹੈ। ਉਹ ਮਨੁੱਖ ਨੂੰ ਸਪੱਸ਼ਟਤਾ ਨਾਲ ਇਹ ਦੇਖਣ ਵਿੱਚ ਸਹਾਇਤਾ ਕਰਦਾ ਹੈ ਕਿ ਉਹ ਚਿੰਨ੍ਹਾਂ ਅਤੇ ਅਚੰਭਿਆਂ ਨੂੰ ਦਿਖਾਉਣ ਦੇ ਸਮਰੱਥ ਹੈ, ਅਤੇ ਅਜਿਹੇ ਸਮੇਂ ਵੀ ਹੁੰਦੇ ਹਨ ਜਦੋਂ ਉਹ ਅਜਿਹਾ ਕਰਨ ਵਿੱਚ ਅਸਮਰੱਥ ਹੁੰਦਾ ਹੈ; ਇਹ ਯੁੱਗ ਉੱਪਰ ਨਿਰਭਰ ਕਰਦਾ ਹੈ। ਇਸ ਕਰਕੇ ਤੂੰ ਦੇਖ ਸਕਦਾ ਹੈਂ ਕਿ ਪਰਮੇਸ਼ੁਰ ਚਿੰਨ੍ਹ ਅਤੇ ਅਚੰਭੇ ਦਿਖਾਉਣ ਵਿੱਚ ਅਸਮਰੱਥ ਨਹੀਂ ਹੈ, ਪਰ ਇਸ ਦੇ ਬਜਾਏ ਆਪਣੇ ਕੰਮ ਕਰਨ ਦੇ ਢੰਗ ਨੂੰ ਕੀਤੇ ਜਾਣ ਵਾਲੇ ਕੰਮ ਅਤੇ ਯੁੱਗ ਦੇ ਅਨੁਸਾਰ ਤਬਦੀਲ ਕਰਦਾ ਹੈ। ਕੰਮ ਦੇ ਮੌਜੂਦਾ ਪੜਾਅ ਵਿੱਚ ਉਹ ਚਿੰਨ੍ਹ ਅਤੇ ਅਚੰਭੇ ਨਹੀਂ ਦਿਖਾਉਂਦਾ; ਕਿ ਉਸ ਨੇ ਯਿਸੂ ਦੇ ਯੁੱਗ ਵਿੱਚ ਕੁਝ ਚਿੰਨ੍ਹ ਅਤੇ ਅਚੰਭੇ ਦਿਖਾਏ ਸਨ ਉਹ ਇਸ ਕਰਕੇ ਸਨ ਕਿ ਉਸ ਯੁੱਗ ਵਿੱਚ ਉਸ ਦਾ ਕੰਮ ਵੱਖਰਾ ਸੀ। ਪਰਮੇਸ਼ੁਰ ਉਹ ਕੰਮ ਅੱਜ ਨਹੀਂ ਕਰਦਾ, ਅਤੇ ਕੁਝ ਲੋਕ ਮੰਨਦੇ ਹਨ ਕਿ ਉਹ ਚਿੰਨ੍ਹ ਅਤੇ ਅਚੰਭੇ ਦਿਖਾਉਣ ਵਿੱਚ ਅਸਮਰੱਥ ਹੈ, ਜਾਂ ਉਹ ਇਹ ਸੋਚਦੇ ਹਨ ਕਿ ਜੇ ਉਹ ਚਿੰਨ੍ਹ ਅਤੇ ਅਚੰਭੇ ਨਹੀਂ ਦਿਖਾਉਂਦਾ, ਤਾਂ ਉਹ ਪਰਮੇਸ਼ੁਰ ਨਹੀਂ ਹੈ। ਕੀ ਇਹ ਇੱਕ ਭਰਮ ਨਹੀਂ ਹੈ? ਪਰਮੇਸ਼ੁਰ ਚਿੰਨ੍ਹ ਅਤੇ ਅਚੰਭੇ ਦਿਖਾਉਣ ਦੇ ਸਮਰੱਥ ਹੈ, ਪਰ ਉਹ ਇੱਕ ਵੱਖਰੇ ਯੁੱਗ ਵਿੱਚ ਕੰਮ ਕਰ ਰਿਹਾ ਹੈ, ਅਤੇ ਇਸ ਕਰਕੇ ਉਹ ਅਜਿਹਾ ਕੰਮ ਨਹੀਂ ਕਰਦਾ ਹੈ। ਕਿਉਂਕਿ ਇਹ ਇੱਕ ਵੱਖਰਾ ਯੁੱਗ ਹੈ, ਅਤੇ ਕਿਉਂਕਿ ਇਹ ਪਰਮੇਸ਼ੁਰ ਦੇ ਕੰਮ ਦਾ ਵੱਖਰਾ ਪੜਾਅ ਹੈ, ਪਰਮੇਸ਼ੁਰ ਦੁਆਰਾ ਪ੍ਰਤੱਖ ਕੀਤੇ ਗਏ ਕੰਮ ਵੀ ਵੱਖਰੇ ਹਨ। ਮਨੁੱਖ ਦਾ ਪਰਮੇਸ਼ੁਰ ਵਿੱਚ ਵਿਸ਼ਵਾਸ, ਚਿੰਨ੍ਹਾਂ ਅਤੇ ਅਚੰਭਿਆਂ ਵਿਚਲਾ ਵਿਸ਼ਵਾਸ ਨਹੀਂ ਹੈ, ਨਾ ਹੀ ਉਹ ਕਰਾਮਾਤਾਂ ਵਿਚਲਾ ਵਿਸ਼ਵਾਸ ਹੈ, ਪਰ ਉਸ ਦੇ ਨਵੇਂ ਯੁੱਗ ਦੇ ਅਸਲੀ ਕੰਮ ਵਿਚਲਾ ਵਿਸ਼ਵਾਸ ਹੈ। ਮਨੁੱਖ ਪਰਮੇਸ਼ੁਰ ਨੂੰ ਪਰਮੇਸ਼ੁਰ ਦੇ ਕੰਮ ਕਰਨ ਦੇ ਢੰਗ ਦੇ ਦੁਆਰਾ ਜਾਣਦਾ ਹੈ, ਅਤੇ ਉਸ ਦਾ ਗਿਆਨ ਮਨੁੱਖ ਵਿੱਚ ਪਰਮੇਸ਼ੁਰ ਪ੍ਰਤੀ ਵਿਸ਼ਵਾਸ, ਕਹਿਣ ਦਾ ਭਾਵ ਹੈ ਕਿ ਉਸ ਦੇ ਕੰਮ ਅਤੇ ਕਾਰਜਾਂ ਵਿਚ ਵਿਸ਼ਵਾਸ ਪੈਦਾ ਕਰਨਾ ਹੈ। ਕੰਮ ਦੇ ਇਸ ਪੜਾਅ ਵਿੱਚ, ਪਰਮੇਸੁਰ ਮੁੱਖ ਤੌਰ ਤੇ ਬੋਲਦਾ ਹੈ। ਚਿੰਨ੍ਹਾਂ ਅਤੇ ਅਚੰਭਿਆਂ ਨੂੰ ਦੇਖਣ ਦੀ ਉਡੀਕ ਨਾ ਕਰ, ਕਿਉਂਕਿ ਤੂੰ ਅਜਿਹਾ ਕੁਝ ਵੀ ਨਹੀਂ ਦੇਖੇਂਗਾ! ਇਹ ਇਸ ਕਰਕੇ ਹੈ ਕਿਉਂਕਿ ਤੂੰ ਕਿਰਪਾ ਦੇ ਯੁੱਗ ਵਿੱਚ ਜਨਮ ਨਹੀਂ ਲਿਆ ਸੀ। ਜੇ ਤੂੰ ਲਿਆ ਹੁੰਦਾ, ਤਾਂ ਹੋ ਸਕਦਾ ਹੈ ਕਿ ਤੂੰ ਚਿੰਨ੍ਹ ਅਤੇ ਅਚੰਭੇ ਦੇਖ ਪਾਉਂਦਾ, ਪਰ ਤੂੰ ਅੰਤ ਦੇ ਦਿਨਾਂ ਵਿੱਚ ਜਨਮ ਲਿਆ ਹੈ, ਅਤੇ ਇਸ ਕਰਕੇ ਤੂੰ ਸਿਰਫ਼ ਪਰਮੇਸ਼ੁਰ ਦੀ ਅਸਲੀਅਤ ਅਤੇ ਸਧਾਰਣਤਾ ਹੀ ਦੇਖ ਸਕਦਾ ਹੈਂ। ਅੰਤ ਦੇ ਦਿਨਾਂ ਵਿੱਚ ਅਲੌਕਿਕ ਯਿਸੂ ਨੂੰ ਦੇਖਣ ਦੀ ਆਸ ਨਾ ਰੱਖ। ਤੂੰ ਸਿਰਫ਼ ਹਕੀਕੀ ਪਰਮੇਸ਼ੁਰ ਦੇ ਦੇਹਧਾਰਣ ਨੂੰ ਦੇਖਣ ਦੇ ਲਾਇਕ ਹੈਂ, ਜੋ ਕਿਸੇ ਵੀ ਸਧਾਰਣ ਮਨੁੱਖ ਤੋਂ ਵੱਖਰਾ ਨਹੀਂ ਹੈ। ਹਰੇਕ ਯੁੱਗ ਵਿੱਚ, ਪਰਮੇਸ਼ੁਰ ਵੱਖਰੇ-ਵੱਖਰੇ ਕੰਮਾਂ ਨੂੰ ਪ੍ਰਤੱਖ ਕਰਦਾ ਹੈ। ਹਰੇਕ ਯੁੱਗ ਵਿੱਚ ਉਹ ਪਰਮੇਸ਼ੁਰ ਦੇ ਕੰਮਾਂ ਦੇ ਹਿੱਸੇ ਨੂੰ ਪ੍ਰਤੱਖ ਕਰਦਾ ਹੈ ਅਤੇ ਹਰ ਯੁੱਗ ਦਾ ਕੰਮ ਪਰਮੇਸ਼ੁਰ ਦੇ ਸੁਭਾਅ ਦੇ ਇੱਕ ਹਿੱਸੇ ਅਤੇ ਪਰਮੇਸ਼ੁਰ ਦੇ ਕੰਮਾਂ ਦੇ ਇੱਕ ਹਿੱਸੇ ਨੂੰ ਦਰਸਾਉਂਦਾ ਹੈ। ਕੰਮ ਜਿਨ੍ਹਾਂ ਨੂੰ ਉਹ ਪ੍ਰਤੱਖ ਕਰਦਾ ਹੈ ਉਹ ਉਸ ਯੁੱਗ ਦੇ ਅਨੁਸਾਰ ਬਦਲਦੇ ਹਨ, ਜਿਸ ਵਿੱਚ ਉਹ ਕੰਮ ਕਰਦਾ ਹੈ, ਪਰ ਇਹ ਮਨੁੱਖ ਨੂੰ ਪਰਮੇਸ਼ੁਰ ਦਾ ਗਿਆਨ ਦਿੰਦੇ ਹਨ ਜੋ ਕਿ ਡੂੰਘਾ ਹੈ, ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਦਿੰਦੇ ਹਨ ਜੋ ਕਿ ਜ਼ਿਆਦਾ ਸੱਚਾ, ਅਤੇ ਜ਼ਿਆਦਾ ਨਿਮਰਤਾ ਭਰਿਆ ਹੈ। ਮਨੁੱਖ ਪਰਮੇਸ਼ੁਰ ਵਿੱਚ ਉਸ ਦੇ ਕੰਮਾਂ ਦੀ ਵਜ੍ਹਾ ਤੋਂ ਵਿਸ਼ਵਾਸ ਕਰਦਾ ਹੈ, ਕਿਉਂਕਿ ਉਹ ਬਹੁਤ ਅਦਭੁਤ, ਬਹੁਤ ਵਿਸ਼ਾਲ ਹੈ, ਕਿਉਂਕਿ ਉਹ ਸਰਬਸ਼ਕਤੀਮਾਨ ਅਤੇ ਕਲਪਨਾ ਤੋਂ ਪਰੇ ਹੈ। ਜੇ ਤੂੰ ਪਰਮੇਸ਼ੁਰ ਵਿੱਚ ਇਸ ਕਰਕੇ ਵਿਸ਼ਵਾਸ ਕਰਦਾ ਹੈਂ ਕਿ ਉਹ ਚਿੰਨ੍ਹ ਅਤੇ ਅਚੰਭੇ ਦਿਖਾ ਸਕਦਾ ਹੈ ਅਤੇ ਬਿਮਾਰਾਂ ਨੂੰ ਰਾਜ਼ੀ ਕਰ ਸਕਦਾ ਹੈ, ਅਤੇ ਭਰਿਸ਼ਟ ਆਤਮਾਵਾਂ ਨੂੰ ਬਾਹਰ ਕੱਢ ਸਕਦਾ ਹੈ ਤਾਂ ਤੇਰਾ ਨਜ਼ਰੀਆ ਗ਼ਲਤ ਹੈ, ਅਤੇ ਕੁਝ ਲੋਕ ਤੈਨੂੰ ਕਹਿਣਗੇ, “ਕੀ ਦੁਸ਼ਟ ਆਤਮਾਵਾਂ ਅਜਿਹਾ ਨਹੀਂ ਕਰ ਸਕਦੀਆਂ?” ਕੀ ਇਹ ਪਰਮੇਸੁਰ ਦੇ ਸਰੂਪ ਨੂੰ ਸ਼ਤਾਨ ਦਾ ਸਰੂਪ ਸਮਝਣਾ ਨਹੀਂ ਹੈ? ਅੱਜ ਮਨੁੱਖ ਨੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਉਸ ਦੇ ਕਾਰਜਾਂ, ਅਤੇ ਉਸ ਦੁਆਰਾ ਕੀਤੇ ਕੰਮ ਦੀ ਬਹੁਤਾਤ ਅਤੇ ਉਸ ਦੇ ਬੋਲਣ ਦੇ ਢੰਗਾਂ ਦੀ ਵਜ੍ਹਾ ਤੋਂ ਹੈ। ਪਰਮੇਸ਼ੁਰ ਆਪਣੀਆਂ ਬਾਣੀਆਂ ਦਾ ਇਸਤੇਮਾਲ ਮਨੁੱਖ ਨੂੰ ਜਿੱਤਣ ਅਤੇ ਉਸ ਨੂੰ ਸੰਪੂਰਣ ਬਣਾਉਣ ਲਈ ਕਰਦਾ ਹੈ। ਮਨੁੱਖ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਉਸ ਦੇ ਕੰਮਾਂ ਦੀ ਵਜ੍ਹਾ ਤੋਂ ਕਰਦਾ ਹੈ, ਨਾ ਕਿ ਇਸ ਕਰਕੇ ਕਿ ਉਹ ਚਿੰਨ੍ਹ ਅਤੇ ਅਚੰਭੇ ਦਿਖਾ ਸਕਦਾ ਹੈ; ਲੋਕ ਪਰਮੇਸ਼ੁਰ ਵਿੱਚ ਸਿਰਫ਼ ਉਸ ਦੇ ਕੰਮਾਂ ਨੂੰ ਅੱਖੀਂ ਦੇਖ ਕੇ ਵਿਸ਼ਵਾਸ ਕਰਦੇ ਹਨ। ਸਿਰਫ਼ ਪਰਮੇਸ਼ੁਰ ਦੇ ਅਸਲੀ ਕੰਮਾਂ ਨੂੰ ਜਾਣ ਕੇ ਕਿ ਉਹ ਕਿਵੇਂ ਕੰਮ ਕਰਦਾ ਹੈ, ਕਿਵੇਂ ਬੋਲਦਾ ਹੈ, ਅਤੇ ਉਹ ਮਨੁੱਖ ਨੂੰ ਸੰਪੂਰਨ ਕਿਵੇਂ ਬਣਾਉਂਦਾ ਹੈ—ਸਿਰਫ਼ ਇਨ੍ਹਾਂ ਪੱਖਾਂ ਨੂੰ ਜਾਣ ਕੇ ਹੀ—ਕਿ ਉਹ ਕੀ ਪਸੰਦ ਕਰਦਾ ਹੈ, ਉਹ ਕਿਸ ਨੂੰ ਨਫ਼ਰਤ ਕਰਦਾ ਹੈ, ਅਤੇ ਉਹ ਮਨੁੱਖ ਉੱਪਰ ਕਿਵੇਂ ਕੰਮ ਕਰਦਾ ਹੈ, ਤੂੰ ਪਰਮੇਸ਼ੁਰ ਦੀ ਅਸਲੀਅਤ ਅਤੇ ਉਸ ਦੇ ਸੁਭਾਅ ਨੂੰ ਸਮਝ ਸਕਦਾ ਹੈਂ। ਪਰਮੇਸ਼ੁਰ ਦੀ ਪਸੰਦ ਅਤੇ ਨਾਪਸੰਦ ਨੂੰ ਜਾਣ ਕੇ ਤੂੰ ਸਕਾਰਾਤਮਕ ਅਤੇ ਨਕਾਰਾਤਮਕ ਵਿੱਚ ਅੰਤਰ ਕਰ ਸਕਦਾ ਹੈਂ ਅਤੇ ਪਰਮੇਸ਼ੁਰ ਬਾਰੇ ਤੇਰੇ ਗਿਆਨ ਦੁਆਰਾ ਤੇਰਾ ਜੀਵਨ ਤਰੱਕੀ ਕਰਦਾ ਹੈ। ਸੰਖੇਪ ਵਿੱਚ, ਤੈਨੂੰ ਪਰਮੇਸ਼ੁਰ ਦੇ ਕੰਮ ਦਾ ਗਿਆਨ ਪ੍ਰਾਪਤ ਕਰਨਾ ਲਾਜ਼ਮੀ ਹੈ, ਅਤੇ ਤੈਨੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਦੇ ਆਪਣੇ ਵਿਚਾਰਾਂ ਨੂੰ ਸਿੱਧਾ ਰੱਖਣਾ ਜ਼ਰੂਰੀ ਹੈ।


ਕੀ ਪਰਮੇਸ਼ੁਰ ਦਾ ਕੰਮ ਮਨੁੱਖ ਦੀਆਂ ਕਲਪਨਾਵਾਂ ਦੇ ਸਮਾਨ ਸਰਲ ਹੈ?

ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਵਾਲੇ ਲੋਕ ਹੋਣ ਦੇ ਨਾਤੇ, ਤੁਹਾਡੇ ਵਿੱਚੋਂ ਹਰੇਕ ਨੂੰ ਇਸ ਗੱਲ ਦੀ ਕਦਰ ਕਰਨੀ ਚਾਹੀਦੀ ਹੈ ਕਿ ਕਿਵੇਂ ਤੁਸੀਂ ਅੰਤ ਦੇ ਦਿਨਾਂ ਵਿੱਚ ਪਰਮੇਸ਼ੁਰ ਦੇ ਕੰਮ ਨੂੰ ਅਤੇ ਉਸ ਦੀ ਯੋਜਨਾ ਦੇ ਕੰਮ ਨੂੰ ਜੋ ਉਹ ਅੱਜ ਤੁਹਾਡੇ ਵਿੱਚ ਕਰਦਾ ਹੈ ਗ੍ਰਹਿਣ ਕਰਨ ਦੇ ਦੁਆਰਾ ਪਰਮ ਅਨੰਦ ਅਤੇ ਮੁਕਤੀ ਨੂੰ ਹਾਸਲ ਕੀਤਾ ਹੈ। ਪਰਮੇਸ਼ੁਰ ਨੇ ਪੂਰੇ ਬ੍ਰਹਿਮੰਡ ਵਿੱਚੋਂ ਇਸ ਸਮੂਹ ਦੇ ਲੋਕਾਂ ਨੂੰ ਆਪਣੇ ਕਾਰਜ ਦਾ ਇੱਕਮਾਤਰ ਕੇਂਦਰ ਬਣਾਇਆ ਹੈ। ਉਸ ਨੇ ਤੁਹਾਡੇ ਲਈ ਆਪਣੇ ਦਿਲ ਦਾ ਸਾਰਾ ਲਹੂ ਕੁਰਬਾਨ ਕਰ ਦਿੱਤਾ ਹੈ; ਉਸ ਨੇ ਪੂਰੇ ਬ੍ਰਹਿਮੰਡ ਵਿੱਚੋਂ ਆਤਮਾ ਦੇ ਸਾਰੇ ਕੰਮ ਦੀ ਮੁੜ ਉਸਾਰੀ ਕੀਤੀ ਹੈ ਅਤੇ ਤੁਹਾਨੂੰ ਸੌਂਪ ਦਿੱਤਾ ਹੈ। ਇਸੇ ਲਈ ਮੈਂ ਕਹਿੰਦਾ ਹਾਂ ਕਿ ਤੁਸੀਂ ਵਡਭਾਗੇ ਹੋ। ਇਸ ਤੋਂ ਇਲਾਵਾ, ਉਸ ਨੇ ਆਪਣੀ ਮਹਿਮਾ ਇਸਰਾਏਲ ਤੋਂ, ਆਪਣੇ ਚੁਣੇ ਹੋਏ ਲੋਕਾਂ ਤੋਂ ਹਟਾ ਕੇ, ਤੁਹਾਨੂੰ ਦੇ ਦਿੱਤੀ ਹੈ ਅਤੇ ਉਹ ਇਸ ਸਮੂਹ ਦੇ ਦੁਆਰਾ ਆਪਣੀ ਯੋਜਨਾ ਦਾ ਉਦੇਸ਼ ਪੂਰੀ ਤਰ੍ਹਾਂ ਦੇ ਨਾਲ ਪਰਗਟ ਕਰੇਗਾ। ਇਸ ਲਈ, ਤੁਸੀਂ ਉਹ ਹੋ ਜੋ ਪਰਮੇਸ਼ੁਰ ਦੇ ਵਿਰਸੇ ਨੂੰ ਪ੍ਰਾਪਤ ਕਰੋਗੇ ਅਤੇ ਇਸ ਤੋਂ ਵੀ ਵੱਧ ਕੇ ਇਹ ਕਿ ਤੁਸੀਂ ਪਰਮੇਸ਼ੁਰ ਦੀ ਮਹਿਮਾ ਦੇ ਵਾਰਸ ਹੋ। ਸ਼ਾਇਦ ਤੁਹਾਨੂੰ ਸਾਰਿਆਂ ਨੂੰ ਇਹ ਸ਼ਬਦ ਯਾਦ ਹੋਣ: “ਕਿਉਂ ਜੋ ਸਾਡਾ ਹੌਲਾ ਜਿਹਾ ਕਸ਼ਟ ਜਿਹੜਾ ਛਿੰਨ ਭਰ ਦਾ ਹੀ ਹੈ ਭਾਰੀ ਸਗੋਂ ਅੱਤ ਭਾਰੀ ਅਤੇ ਸਦੀਪਕ ਵਡਿਆਈ ਨੂੰ ਸਾਡੇ ਲਈ ਤਿਆਰ ਕਰਦਾ ਹੈ।” ਤੁਸੀਂ ਸਾਰੇ ਪਹਿਲਾਂ ਤੋਂ ਹੀ ਇਨ੍ਹਾਂ ਸ਼ਬਦਾਂ ਨੂੰ ਸੁਣ ਚੁੱਕੇ ਹੋ, ਫਿਰ ਵੀ ਤੁਹਾਡੇ ਵਿੱਚੋਂ ਕਿਸੇ ਨੇ ਵੀ ਉਨ੍ਹਾਂ ਦੇ ਸਹੀ ਅਰਥ ਨੂੰ ਨਹੀਂ ਸਮਝਿਆ। ਅੱਜ ਤੁਹਾਡੇ ਅੰਦਰ ਉਨ੍ਹਾਂ ਦੇ ਅਸਲ ਮਹੱਤਵ ਦੀ ਗੂੜ੍ਹ ਜਾਗਰੂਕਤਾ ਮੌਜੂਦ ਹੈ। ਪਰਮੇਸ਼ੁਰ ਅੰਤ ਦੇ ਦਿਨਾਂ ਵਿੱਚ ਇਨ੍ਹਾਂ ਸ਼ਬਦਾਂ ਨੂੰ ਪੂਰਾ ਕਰੇਗਾ, ਅਤੇ ਇਹ ਉਨ੍ਹਾਂ ਲੋਕਾਂ ਵਿੱਚ ਪੂਰੇ ਹੋਣਗੇ ਜਿਹੜੇ ਉਸ ਦੇਸ ਵਿੱਚ ਵੱਡੇ ਲਾਲ ਅਜਗਰ ਦੁਆਰਾ ਬੁਰੀ ਤਰ੍ਹਾਂ ਸਤਾਏ ਗਏ ਹਨ ਜਿੱਥੇ ਉਹ ਕੁੰਡਲੀ ਮਾਰ ਕੇ ਬੈਠਾ ਹੈ। ਵੱਡਾ ਲਾਲ ਅਜਗਰ ਪਰਮੇਸ਼ੁਰ ਨੂੰ ਸਤਾਉਂਦਾ ਹੈ ਅਤੇ ਪਰਮੇਸ਼ੁਰ ਦਾ ਵੈਰੀ ਹੈ, ਅਤੇ ਇਸ ਲਈ, ਉਸ ਦੇਸ ਵਿੱਚ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਕਰਨ ਵਾਲੇ ਲੋਕ ਅਪਮਾਨ ਅਤੇ ਜ਼ੁਲਮ ਦੇ ਸ਼ਿਕਾਰ ਹੁੰਦੇ ਹਨ ਅਤੇ ਨਤੀਜੇ ਵਜੋਂ, ਇਹ ਵਚਨ ਤੁਹਾਡੇ ਵਿੱਚ, ਜੋ ਇਸ ਸਮੂਹ ਦੇ ਲੋਕ ਹੋ, ਪੂਰੇ ਹੁੰਦੇ ਹਨ। ਕਿਉਂਕਿ ਇਹ ਇੱਕ ਅਜਿਹੇ ਦੇਸ ਵਿੱਚ ਸ਼ੁਰੂ ਹੋਇਆ ਹੈ ਜੋ ਪਰਮੇਸ਼ੁਰ ਦਾ ਵਿਰੋਧ ਕਰਦਾ ਹੈ, ਇਸ ਲਈ ਪਰਮੇਸ਼ੁਰ ਦੇ ਸਾਰੇ ਕੰਮ ਵਿੱਚ ਬਹੁਤ ਸਾਰੀਆਂ ਰੁਕਾਵਟਾਂ ਪੈਂਦੀਆਂ ਹਨ ਅਤੇ ਉਸ ਦੇ ਬਹੁਤ ਸਾਰੇ ਵਚਨਾਂ ਨੂੰ ਪੂਰਾ ਹੋਣ ਵਿੱਚ ਸਮਾਂ ਲੱਗਦਾ ਹੈ; ਇਸ ਤਰ੍ਹਾਂ ਲੋਕਾਂ ਨੂੰ ਪਰਮੇਸ਼ੁਰ ਦੇ ਵਚਨਾਂ ਦੇ ਦੁਆਰਾ ਸ਼ੁੱਧ ਕੀਤਾ ਜਾਂਦਾ ਹੈ, ਜੋ ਦੁੱਖਾਂ ਦਾ ਹੀ ਇੱਕ ਹਿੱਸਾ ਹੁੰਦਾ ਹੈ। ਪਰਮੇਸ਼ੁਰ ਦੇ ਲਈ ਇਸ ਵੱਡੇ ਲਾਲ ਅਜਗਰ ਦੇ ਦੇਸ ਵਿੱਚ ਇਸ ਕੰਮ ਨੂੰ ਪੂਰਾ ਕਰ ਸਕਣਾ ਬਹੁਤ ਹੀ ਮੁਸ਼ਕਲ ਹੈ, ਪਰ ਇਸੇ ਮੁਸ਼ਕਲ ਦੇ ਵਿੱਚੋਂ ਦੀ, ਪਰਮੇਸ਼ੁਰ ਆਪਣੀ ਬੁੱਧ ਅਤੇ ਆਪਣੇ ਅਦਭੁਤ ਕੰਮਾਂ ਦਾ ਪ੍ਰਗਟਾਵਾ ਕਰਦੇ ਹੋਏ, ਆਪਣੇ ਕੰਮ ਦੇ ਇੱਕ ਪੜਾਅ ਨੂੰ ਪੂਰਾ ਕਰਦਾ ਹੈ ਅਤੇ ਇਸ ਸਮੂਹ ਦੇ ਲੋਕਾਂ ਦੀ ਗਿਣਤੀ ਨੂੰ ਪੂਰਾ ਕਰਨ ਦੇ ਲਈ ਇਸ ਮੌਕੇ ਦੀ ਵਰਤੋਂ ਕਰ ਰਿਹਾ ਹੈ। ਲੋਕਾਂ ਦੇ ਦੁਖਾਂ ਦੇ ਦੁਆਰਾ, ਉਨ੍ਹਾਂ ਦੀ ਯੋਗਤਾ ਦੇ ਦੁਆਰਾ ਅਤੇ ਇਸ ਅਪਵਿੱਤਰ ਦੇਸ ਦੇ ਲੋਕਾਂ ਦੇ ਸਾਰੇ ਸ਼ਤਾਨੀ ਸੁਭਾਅ ਦੇ ਦੁਆਰਾ ਪਰਮੇਸ਼ੁਰ ਆਪਣੇ ਸ਼ੁੱਧੀਕਰਣ ਅਤੇ ਜਿੱਤ ਦੇ ਕੰਮ ਨੂੰ ਕਰਦਾ ਹੈ, ਤਾਂ ਕਿ, ਇਸ ਦੇ ਦੁਆਰਾ, ਉਹ ਮਹਿਮਾ ਨੂੰ ਹਾਸਲ ਕਰ ਸਕੇ ਅਤੇ ਉਨ੍ਹਾਂ ਲੋਕਾਂ ਨੂੰ ਹਾਸਲ ਕਰ ਸਕੇ ਜੋ ਉਸ ਦੇ ਕੰਮਾਂ ਦੇ ਗਵਾਹ ਹੋਣਗੇ। ਪਰਮੇਸ਼ੁਰ ਨੇ ਇਸ ਸਮੂਹ ਦੇ ਲੋਕਾਂ ਦੇ ਲਈ ਜੋ ਬਲੀਦਾਨ ਦਿੱਤੇ ਹਨ ਉਨ੍ਹਾਂ ਦਾ ਪੂਰਾ ਮਹੱਤਵ ਇਹੋ ਹੀ ਹੈ। ਅਰਥਾਤ, ਪਰਮੇਸ਼ੁਰ ਉਨ੍ਹਾਂ ਲੋਕਾਂ ਦੇ ਦੁਆਰਾ ਜੋ ਉਸ ਦਾ ਵਿਰੋਧ ਕਰਦੇ ਹਨ ਜਿੱਤ ਦੇ ਕੰਮ ਨੂੰ ਕਰਦਾ ਹੈ ਅਤੇ ਸਿਰਫ ਇਸੇ ਤਰ੍ਹਾਂ ਹੀ ਪਰਮੇਸ਼ੁਰ ਦੀ ਮਹਾਨ ਸ਼ਕਤੀ ਨੂੰ ਪਰਗਟ ਕੀਤਾ ਜਾ ਸਕਦਾ ਹੈ। ਦੂਜੇ ਸ਼ਬਦਾਂ ਵਿੱਚ, ਸਿਰਫ ਅਸ਼ੁੱਧ ਦੇਸ ਦੇ ਲੋਕ ਹੀ ਪਰਮੇਸ਼ੁਰ ਦੀ ਮਹਿਮਾ ਨੂੰ ਵਿਰਾਸਤ ਵਿੱਚ ਪ੍ਰਾਪਤ ਕਰਨ ਦੇ ਯੋਗ ਹਨ ਅਤੇ ਸਿਰਫ ਇਹੋ ਹੀ ਪਰਮੇਸ਼ੁਰ ਦੀ ਮਹਾਨ ਸ਼ਕਤੀ ਨੂੰ ਉਜਾਗਰ ਕਰ ਸਕਦਾ ਹੈ। ਇਸ ਲਈ ਮੈਂ ਇਹ ਕਹਿੰਦਾ ਹਾਂ ਕਿ ਪਰਮੇਸ਼ੁਰ ਦੀ ਮਹਿਮਾ ਨੂੰ ਸਿਰਫ ਅਸ਼ੁੱਧ ਦੇਸ ਅਤੇ ਅਸ਼ੁੱਧ ਦੇਸ ਵਿੱਚ ਰਹਿਣ ਵਾਲੇ ਲੋਕ ਹੀ ਪ੍ਰਾਪਤ ਕਰ ਸਕਦੇ ਹਨ। ਪਰਮੇਸ਼ੁਰ ਦੀ ਇਹੋ ਇੱਛਾ ਹੈ। ਯਿਸੂ ਦੇ ਕੰਮ ਕਰਨ ਦੀ ਅਵਸਥਾ ਇਹੋ ਹੀ ਸੀ: ਉਸ ਦੀ ਮਹਿਮਾ ਸਿਰਫ ਉਨ੍ਹਾਂ ਫਰੀਸੀਆਂ ਦੇ ਵਿੱਚ ਹੀ ਕੀਤੀ ਜਾ ਸਕਦੀ ਸੀ ਜਿਨ੍ਹਾਂ ਨੇ ਉਸ ਨੂੰ ਸਤਾਇਆ ਸੀ; ਜੇਕਰ ਫਰੀਸੀਆਂ ਰਾਹੀਂ ਸਤਾਇਆ ਜਾਣਾ ਅਤੇ ਯਹੂਦਾਹ ਦਾ ਵਿਸ਼ਵਾਸਘਾਤ ਨਾ ਹੁੰਦਾ, ਤਾਂ ਸ਼ਾਇਦ ਹੀ ਯਿਸੂ ਦਾ ਮਜ਼ਾਕ ਉਡਾਇਆ ਜਾਂਦਾ ਜਾਂ ਉਸ ਦੀ ਨਿੰਦਾ ਕੀਤੀ ਜਾਂਦੀ ਜਾਂ ਉਸ ਨੂੰ ਸਲੀਬ ਤੇ ਚੜ੍ਹਾਇਆ ਜਾਂਦਾ ਅਤੇ ਇਸ ਤਰ੍ਹਾਂ ਉਹ ਮਹਿਮਾ ਨੂੰ ਹਾਸਲ ਨਹੀਂ ਕਰ ਸਕਦਾ ਸੀ। ਜਿੱਥੇ ਪਰਮੇਸ਼ੁਰ ਹਰ ਯੁੱਗ ਵਿੱਚ ਕੰਮ ਕਰਦਾ ਹੈ ਅਤੇ ਜਿੱਥੇ ਉਸ ਨੇ ਦੇਹੀ ਵਿੱਚ ਹੁੰਦਿਆਂ ਕੰਮ ਕੀਤਾ ਸੀ, ਉਹੀ ਉਹ ਸਥਾਨ ਹੈ, ਜਿੱਥੇ ਉਸ ਨੇ ਮਹਿਮਾ ਨੂੰ ਹਾਸਲ ਕੀਤਾ ਸੀ ਅਤੇ ਜਿੱਥੇ ਉਸ ਨੇ ਉਨ੍ਹਾਂ ਨੂੰ ਪ੍ਰਾਪਤ ਕੀਤਾ ਸੀ ਜਿਨ੍ਹਾਂ ਨੂੰ ਉਹ ਹਾਸਲ ਕਰਨਾ ਚਾਹੁੰਦਾ ਸੀ। ਇਹ ਪਰਮੇਸ਼ੁਰ ਦੇ ਕੰਮ ਦੀ ਯੋਜਨਾ ਹੈ ਅਤੇ ਇਹ ਉਸ ਦਾ ਪ੍ਰਬੰਧ ਹੈ।

ਪਰਮੇਸ਼ੁਰ ਦੀ ਕਈ ਹਜ਼ਾਰ ਸਾਲਾਂ ਦੀ ਯੋਜਨਾ ਵਿੱਚ, ਕੰਮ ਦੇ ਦੋ ਭਾਗ ਸਰੀਰ ਵਿੱਚ ਹੋ ਕੇ ਕੀਤੇ ਜਾਂਦੇ ਹਨ: ਪਹਿਲਾ ਸਲੀਬ ਚੜ੍ਹਾਏ ਜਾਣ ਦਾ ਕੰਮ ਹੈ, ਜਿਸ ਵਿੱਚ ਉਹ ਮਹਿਮਾਵਾਨ ਹੋਇਆ; ਦੂਜਾ ਅੰਤ ਦੇ ਦਿਨਾਂ ਵਿੱਚ ਜਿੱਤ ਅਤੇ ਸਿੱਧਤਾ ਦਾ ਕੰਮ ਹੈ, ਜਿਸ ਦੇ ਲਈ ਉਹ ਮਹਿਮਾਵਾਨ ਹੋਇਆ। ਇਹ ਪਰਮੇਸ਼ੁਰ ਦਾ ਪ੍ਰਬੰਧ ਹੈ। ਇਸ ਲਈ ਤੁਸੀਂ ਤੁਹਾਡੇ ਲਈ ਪਰਮੇਸ਼ੁਰ ਦੇ ਕੰਮ ਅਤੇ ਪਰਮੇਸ਼ੁਰ ਦੇ ਹੁਕਮ ਨੂੰ, ਇੱਕ ਆਮ ਗੱਲ ਨਾ ਸਮਝੋ। ਤੁਸੀਂ ਪਰਮੇਸ਼ੁਰ ਦੀ ਹੋਰ ਵੀ ਹੱਦੋਂ ਵੱਧ ਅਤੇ ਸਦੀਪਕ ਭਾਰੀ ਮਹਿਮਾ ਦੇ ਵਾਰਸ ਹੋ ਅਤੇ ਇਹ ਵਿਸ਼ੇਸ਼ ਤੌਰ ਤੇ ਪਰਮੇਸ਼ੁਰ ਦੇ ਰਾਹੀਂ ਠਹਿਰਾਇਆ ਗਿਆ ਸੀ। ਉਸ ਦੀ ਮਹਿਮਾ ਦੇ ਦੋ ਭਾਗਾਂ ਵਿੱਚੋਂ, ਇੱਕ ਤੁਹਾਡੇ ਵਿੱਚ ਪ੍ਰਗਟ ਹੁੰਦਾ ਹੈ; ਪਰਮੇਸ਼ੁਰ ਦੀ ਮਹਿਮਾ ਦੇ ਇੱਕ ਹਿੱਸੇ ਦੀ ਸਾਰੀ ਪੂਰਣਤਾ ਤੁਹਾਨੂੰ ਦਿੱਤੀ ਗਈ ਹੈ, ਤਾਂ ਕਿ ਇਹ ਤੁਹਾਡੀ ਵਿਰਾਸਤ ਹੋ ਸਕੇ। ਇਹ ਪਰਮੇਸ਼ੁਰ ਦਾ ਤੁਹਾਡੇ ਲਈ ਪਰਮ ਅਨੰਦ ਹੈ ਅਤੇ ਇਹ ਉਹ ਯੋਜਨਾ ਵੀ ਹੈ ਜੋ ਉਸ ਨੇ ਬਹੁਤ ਪਹਿਲਾਂ ਤੋਂ ਹੀ ਨਿਰਧਾਰਤ ਕੀਤੀ ਸੀ। ਉਸ ਕੰਮ ਦੀ ਮਹਾਨਤਾ ਨੂੰ ਵੇਖਦੇ ਹੋਏ ਜੋ ਪਰਮੇਸ਼ੁਰ ਨੇ ਉਸ ਦੇਸ ਵਿੱਚ ਕੀਤਾ ਸੀ ਜਿੱਥੇ ਵੱਡਾ ਲਾਲ ਅਜਗਰ ਰਹਿੰਦਾ ਹੈ, ਜੇਕਰ ਇਸ ਨੂੰ ਕਿਤੇ ਹੋਰ ਲਿਜਾਇਆ ਜਾਂਦਾ, ਤਾਂ ਇਹ ਬਹੁਤ ਪਹਿਲਾਂ ਫਲ ਪੈਦਾ ਕਰਦਾ ਅਤੇ ਮਨੁੱਖਾਂ ਦੇ ਰਾਹੀਂ ਆਸਾਨੀ ਦੇ ਨਾਲ ਸਵੀਕਾਰ ਕਰ ਲਿਆ ਜਾਂਦਾ। ਇਸ ਤੋਂ ਇਲਾਵਾ, ਇਹ ਕੰਮ ਪੱਛਮ ਦੇ ਉਨ੍ਹਾਂ ਪਾਦਰੀਆਂ ਦੇ ਲਈ ਸਵੀਕਾਰ ਕਰਨਾ ਬਹੁਤ ਹੀ ਆਸਾਨ ਹੁੰਦਾ ਜੋ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਕਰਦੇ ਹਨ, ਕਿਉਂਕਿ ਯਿਸੂ ਦੁਆਰਾ ਕੰਮ ਦੀ ਅਵਸਥਾ ਇੱਕ ਮਿਸਾਲ ਦੇ ਰੂਪ ਵਿੱਚ ਕੰਮ ਕਰਦੀ ਹੈ। ਇਹੋ ਕਾਰਨ ਹੈ ਕਿ ਪਰਮੇਸ਼ੁਰ ਹੋਰ ਕਿਸੇ ਸਥਾਨ ਤੇ ਮਹਿਮਾ ਦੇ ਕੰਮ ਦੇ ਇਸ ਭਾਗ ਨੂੰ ਪ੍ਰਾਪਤ ਕਰਨ ਵਿੱਚ ਅਸਮਰਥ ਹੈ; ਲੋਕਾਂ ਦੁਆਰਾ ਸਮਰਥਨ ਅਤੇ ਰਾਸ਼ਟਰਾਂ ਦੇ ਦੁਆਰਾ ਮਾਨਤਾ ਪ੍ਰਾਪਤ ਹੋਣ ਦੇ ਕਾਰਨ, ਇਹ ਜੜ੍ਹ ਨਹੀਂ ਫੜ੍ਹ ਸਕਦਾ। ਉਸ ਦੇਸ ਵਿੱਚ ਹੋਣ ਵਾਲੇ ਕੰਮ ਦੇ ਇਸ ਪੜਾਅ ਦਾ ਅਸਾਧਾਰਨ ਮਹੱਤਵ ਅਸਲ ਵਿੱਚ ਇਹੋ ਹੈ। ਤੁਹਾਡੇ ਵਿੱਚੋਂ ਅਜਿਹਾ ਕੋਈ ਨਹੀਂ ਹੈ ਜੋ ਕਨੂੰਨ ਦੇ ਰਾਹੀਂ ਸੁਰੱਖਿਅਤ ਹੈ-ਇਸ ਦੀ ਬਜਾਇ, ਕਨੂੰਨ ਦੇ ਰਾਹੀਂ ਤੁਹਾਨੂੰ ਸਜ਼ਾ ਦਿੱਤੀ ਗਈ ਹੈ। ਇਸ ਤੋਂ ਵੀ ਵੱਡੀ ਸਮੱਸਿਆ ਇਹ ਹੈ ਕਿ ਲੋਕ ਤੁਹਾਨੂੰ ਸਮਝਦੇ ਨਹੀਂ ਹਨ: ਭਾਵੇਂ ਉਹ ਤੁਹਾਡੇ ਰਿਸ਼ਤੇਦਾਰ, ਮਾਤਾ-ਪਿਤਾ, ਮਿੱਤਰ, ਸਹਿਕਰਮੀ ਹੋਣ, ਇਨ੍ਹਾਂ ਵਿੱਚੋਂ ਕੋਈ ਵੀ ਤੁਹਾਨੂੰ ਨਹੀਂ ਸਮਝਦਾ ਹੈ। ਜਦੋਂ ਤੁਹਾਨੂੰ ਪਰਮੇਸ਼ੁਰ ਦੇ ਦੁਆਰਾ ਤਿਆਗ ਦਿੱਤਾ ਜਾਂਦਾ ਹੈ, ਤਾਂ ਤੁਹਾਡੇ ਲਈ ਧਰਤੀ ਤੇ ਰਹਿਣਾ ਅਸੰਭਵ ਹੋ ਜਾਂਦਾ ਹੈ, ਪਰ ਫਿਰ ਵੀ, ਲੋਕ ਪਰਮੇਸ਼ੁਰ ਤੋਂ ਦੂਰ ਰਹਿਣਾ ਸਹਿ ਨਹੀਂ ਸਕਦੇ ਹਨ, ਜੋ ਲੋਕਾਂ ਉੱਤੇ ਪਰਮੇਸ਼ੁਰ ਦੀ ਜਿੱਤ ਦਾ ਮਹੱਤਵ ਹੈ ਅਤੇ ਇਹ ਪਰਮੇਸ਼ੁਰ ਦੀ ਮਹਿਮਾ ਹੈ। ਅੱਜ ਤੁਸੀਂ ਜੋ ਵਿਰਸੇ ਵਿੱਚ ਪ੍ਰਾਪਤ ਕੀਤਾ ਹੈ ਉਹ ਕਿਸੇ ਵੀ ਯੁੱਗ ਦੇ ਰਸੂਲਾਂ ਅਤੇ ਨਬੀਆਂ ਤੋਂ ਕਿਤੇ ਵੱਧ ਹੈ ਅਤੇ ਉਸ ਨਾਲੋਂ ਵੀ ਵੱਡਾ ਹੈ ਜੋ ਮੂਸਾ ਅਤੇ ਪਤਰਸ ਨੇ ਪ੍ਰਾਪਤ ਕੀਤਾ ਸੀ। ਬਰਕਤਾਂ ਨੂੰ ਇੱਕ ਜਾਂ ਦੋ ਦਿਨਾਂ ਦੇ ਵਿੱਚ ਪ੍ਰਾਪਤ ਨਹੀਂ ਕੀਤਾ ਜਾ ਸਕਦਾ; ਉਨ੍ਹਾਂ ਨੂੰ ਮਹਾਨ ਬਲੀਦਾਨ ਦੇ ਰਾਹੀਂ ਕਮਾਇਆ ਜਾਂਦਾ ਹੈ। ਕਹਿਣ ਦਾ ਭਾਵ ਇਹ ਹੈ ਕਿ ਤੁਹਾਡਾ ਪਿਆਰ ਅਜਿਹਾ ਹੋਣਾ ਚਾਹੀਦਾ ਹੈ ਸ਼ੁੱਧ ਕੀਤਾ ਜਾ ਚੁੱਕਾ ਹੈ, ਤੁਹਾਡੇ ਅੰਦਰ ਵੱਡਾ ਵਿਸ਼ਵਾਸ ਹੋਣਾ ਚਾਹੀਦਾ ਹੈ ਅਤੇ ਤੁਹਾਡੇ ਅੰਦਰ ਬਹੁਤ ਸਾਰੀਆਂ ਸੱਚਾਈਆਂ ਹੋਣੀਆਂ ਚਾਹੀਦੀਆਂ ਹਨ ਜੋ ਪਰਮੇਸ਼ੁਰ ਚਾਹੁੰਦਾ ਹੈ ਕਿ ਤੁਸੀਂ ਹਾਸਲ ਕਰੋ; ਇਸ ਤੋਂ ਇਲਾਵਾ, ਤੁਹਾਨੂੰ ਡਰਪੋਕ ਜਾਂ ਕਪਟੀ ਹੋਣ ਦੀ ਬਜਾਇ, ਨਿਆਂ ਵੱਲ ਮੁੜਨਾ ਚਾਹੀਦਾ ਹੈ ਅਤੇ ਪਰਮੇਸ਼ੁਰ ਦੇ ਲਈ ਇੱਕ ਨਿਰੰਤਰ ਅਤੇ ਅਟੁੱਟ ਪਿਆਰ ਹੋਣਾ ਚਾਹੀਦਾ ਹੈ। ਤੁਹਾਡਾ ਇਰਾਦਾ ਪੱਕਾ ਹੋਣਾ ਚਾਹੀਦਾ ਹੈ, ਤੁਹਾਡੇ ਜੀਵਨ ਦੇ ਸੁਭਾਅ ਵਿੱਚ ਤਬਦੀਲੀਆਂ ਹੋਣੀਆਂ ਚਾਹੀਦੀਆਂ ਹਨ, ਤੁਹਾਡੇ ਭ੍ਰਿਸ਼ਟਾਚਾਰ ਨੂੰ ਠੀਕ ਕੀਤਾ ਜਾਣਾ ਚਾਹੀਦਾ ਹੈ, ਤੁਹਾਨੂੰ ਬਿਨਾਂ ਕਿਸੇ ਸ਼ਿਕਾਇਤ ਦੇ ਪਰਮੇਸ਼ੁਰ ਦੇ ਸਾਰੇ ਪ੍ਰਬੰਧ ਨੂੰ ਸਵੀਕਾਰ ਕਰਨਾ ਚਾਹੀਦਾ ਹੈ ਅਤੇ ਤੁਹਾਨੂੰ ਮੌਤ ਤੱਕ ਆਗਿਆਕਾਰੀ ਹੋਣਾ ਚਾਹੀਦਾ ਹੈ। ਇਹੀ ਹੈ ਜੋ ਤੁਹਾਨੂੰ ਪ੍ਰਾਪਤ ਕਰਨਾ ਚਾਹੀਦਾ ਹੈ, ਇਹ ਪਰਮੇਸ਼ੁਰ ਦੇ ਕੰਮ ਦਾ ਅਸਲੀ ਉਦੇਸ਼ ਹੈ ਅਤੇ ਇਹੋ ਹੈ ਜੋ ਪਰਮੇਸ਼ੁਰ ਇਸ ਸਮੂਹ ਦੇ ਲੋਕਾਂ ਤੋਂ ਚਾਹੁੰਦਾ ਹੈ। ਕਿਉਂਕਿ ਉਹ ਤੁਹਾਨੂੰ ਦਿੰਦਾ ਹੈ, ਇਸ ਲਈ ਬਦਲੇ ਵਿੱਚ ਉਹ ਤੁਹਾਡੇ ਕੋਲੋਂ ਮੰਗੇਗਾ ਵੀ ਜ਼ਰੂਰ ਅਤੇ ਨਿਸ਼ਚਿਤ ਤੌਰ ਤੇ ਤੁਹਾਥੋਂ ਢੁਕਵੀਆਂ ਮੰਗਾਂ ਕਰੇਗਾ। ਇਸ ਲਈ, ਪਰਮੇਸ਼ੁਰ ਦੁਆਰਾ ਕੀਤੇ ਗਏ ਸਾਰੇ ਕੰਮਾਂ ਦਾ ਕੋਈ ਨਾ ਕੋਈ ਕਾਰਣ ਹੁੰਦਾ ਹੈ, ਜੋ ਇਹ ਦਿਖਾਉਂਦਾ ਹੈ ਕਿ ਕਿਉਂ, ਸਮੇਂ-ਸਮੇਂ ਤੇ, ਪਰਮੇਸ਼ੁਰ ਉਹ ਕੰਮ ਕਰਦਾ ਹੈ ਜੋ ਕਠੋਰ ਅਤੇ ਮਿਹਨਤ ਵਾਲੇ ਹਨ। ਇਸੇ ਲਈ ਤੁਹਾਨੂੰ ਪਰਮੇਸ਼ੁਰ ਦੇ ਉੱਤੇ ਵਿਸ਼ਵਾਸ ਨਾਲ ਭਰਪੂਰ ਹੋਣਾ ਚਾਹੀਦਾ ਹੈ। ਸੰਖੇਪ ਵਿੱਚ, ਪਰਮੇਸ਼ੁਰ ਦੇ ਸਾਰੇ ਕੰਮ ਤੁਹਾਡੀ ਖ਼ਾਤਰ ਕੀਤੇ ਜਾਂਦੇ ਹਨ, ਤਾਂ ਕਿ ਤੁਸੀਂ ਉਸ ਦੇ ਵਿਰਸੇ ਨੂੰ ਪ੍ਰਾਪਤ ਕਰਨ ਦੇ ਯੋਗ ਹੋ ਸਕੋ। ਇਹ ਪਰਮੇਸ਼ੁਰ ਦੀ ਆਪਣੀ ਮਹਿਮਾ ਦੇ ਲਈ ਨਹੀਂ ਹੈ ਪਰ ਤੁਹਾਡੀ ਮੁਕਤੀ ਲਈ ਅਤੇ ਲੋਕਾਂ ਦੇ ਇਸ ਸਮੂਹ ਨੂੰ ਸੰਪੂਰਣ ਕਰਨ ਦੇ ਲਈ ਹੈ ਜਿਨ੍ਹਾਂ ਨੇ ਇਸ ਅਸ਼ੁੱਧ ਦੇਸ ਵਿੱਚ ਬਹੁਤ ਹੀ ਦੁੱਖ ਸਹੇ ਹਨ। ਤੁਹਾਨੂੰ ਪਰਮੇਸ਼ੁਰ ਦੀ ਇੱਛਾ ਨੂੰ ਸਮਝਣਾ ਚਾਹੀਦਾ ਹੈ। ਅਤੇ ਇਸ ਲਈ, ਮੈਂ ਬਹੁਤ ਸਾਰੇ ਅਗਿਆਨੀ ਲੋਕਾਂ ਨੂੰ, ਜਿਨ੍ਹਾਂ ਵਿੱਚ ਕੋਈ ਅੰਤਰ-ਦ੍ਰਿਸ਼ਟੀ ਜਾਂ ਸਮਝ ਨਹੀਂ ਹੈ ਉਪਦੇਸ਼ ਦਿੰਦਾ ਹਾਂ: ਕਿ ਪਰਮੇਸ਼ੁਰ ਨੂੰ ਨਾ ਪਰਖੋ, ਅਤੇ ਹੋਰ ਵਿਰੋਧ ਨਾ ਕਰੋ। ਪਰਮੇਸ਼ੁਰ ਨੇ ਪਹਿਲਾਂ ਹੀ ਅਜਿਹੇ ਦੁੱਖ ਸਹੇ ਹਨ ਜੋ ਕਦੀ ਵੀ ਕਿਸੇ ਮਨੁੱਖ ਨੇ ਨਹੀਂ ਸਹੇ ਅਤੇ ਬਹੁਤ ਸਮਾਂ ਪਹਿਲਾਂ ਮਨੁੱਖ ਦੇ ਬਦਲੇ ਉਸ ਦਾ ਬਹੁਤ ਹੀ ਨਿਰਾਦਰ ਕੀਤਾ ਗਿਆ ਸੀ। ਹੋਰ ਕੀ ਹੈ ਜਿਸ ਨੂੰ ਤੁਸੀਂ ਛੱਡ ਨਹੀਂ ਸਕਦੇ? ਪਰਮੇਸ਼ੁਰ ਦੀ ਇੱਛਾ ਤੋਂ ਵੱਧ ਮਹੱਤਵਪੂਰਣ ਕੀ ਹੋ ਸਕਦਾ ਹੈ? ਪਰਮੇਸ਼ੁਰ ਦੇ ਪ੍ਰੇਮ ਤੋਂ ਉੱਚਾ ਕੀ ਹੋ ਸਕਦਾ ਹੈ? ਪਰਮੇਸ਼ੁਰ ਦੇ ਲਈ ਇਸ ਅਸ਼ੁੱਧ ਦੇਸ ਵਿੱਚ ਆਪਣਾ ਕੰਮ ਕਰਨਾ ਪਹਿਲਾਂ ਹੀ ਬਹੁਤ ਔਖਾ ਹੈ; ਜੇਕਰ, ਇਸ ਦੇ ਉੱਤੇ, ਮਨੁੱਖ ਜਾਣਬੁੱਝ ਕੇ ਅਣਆਗਿਆਕਾਰੀ ਕਰੇ ਤਾਂ ਫਿਰ ਤਾਂ ਪਰਮੇਸ਼ੁਰ ਦਾ ਕੰਮ ਹੋਰ ਵੀ ਲਮਕ ਜਾਵੇਗਾ। ਸੰਖੇਪ ਵਿੱਚ, ਇਹ ਕਿਸੇ ਦੇ ਹਿੱਤ ਵਿੱਚ ਨਹੀਂ ਹੈ, ਇਸ ਦਾ ਕਿਸੇ ਨੂੰ ਲਾਭ ਨਹੀਂ ਹੁੰਦਾ ਹੈ। ਪਰਮੇਸ਼ੁਰ ਸਮੇਂ ਦਾ ਬੱਧਾ ਹੋਇਆ ਨਹੀਂ ਹੈ; ਉਸ ਦਾ ਕੰਮ ਅਤੇ ਉਸ ਦੀ ਮਹਿਮਾ ਪਹਿਲਾਂ ਆਉਂਦੀ ਹੈ। ਇਸ ਲਈ, ਉਹ ਆਪਣੇ ਕੰਮ ਦੇ ਲਈ ਕੋਈ ਵੀ ਕੀਮਤ ਅਦਾ ਕਰੇਗਾ, ਭਾਵੇਂ ਇਸ ਵਿੱਚ ਉਸ ਨੂੰ ਕਿੰਨਾ ਵੀ ਸਮਾਂ ਕਿਉਂ ਨਾ ਲੱਗੇ। ਇਹ ਪਰਮੇਸ਼ੁਰ ਦਾ ਸੁਭਾਅ ਹੈ: ਉਹ ਉਦੋਂ ਤੱਕ ਅਰਾਮ ਨਹੀਂ ਕਰੇਗਾ ਜਦੋਂ ਤੱਕ ਉਸ ਦਾ ਕੰਮ ਪੂਰਾ ਨਾ ਹੋ ਜਾਵੇ। ਉਸ ਦਾ ਕੰਮ ਉਦੋਂ ਹੀ ਖਤਮ ਹੋਵੇਗਾ ਜਦੋਂ ਉਹ ਆਪਣੀ ਮਹਿਮਾ ਦੇ ਦੂਜੇ ਭਾਗ ਨੂੰ ਹਾਸਲ ਕਰ ਲਵੇਗਾ। ਜੇਕਰ, ਪੂਰੇ ਬ੍ਰਹਿਮੰਡ ਵਿੱਚ, ਪਰਮੇਸ਼ੁਰ ਆਪਣੀ ਮਹਿਮਾ ਦੇ ਦੂਜੇ ਭਾਗ ਨੂੰ ਪੂਰਾ ਨਾ ਕਰੇ, ਤਾਂ ਉਸ ਦਾ ਦਿਨ ਕਦੀ ਵੀ ਨਹੀਂ ਆਵੇਗਾ, ਉਸ ਦਾ ਹੱਥ ਉਸ ਦੇ ਚੁਣੇ ਹੋਏ ਲੋਕਾਂ ਨੂੰ ਕਦੀ ਵੀ ਨਹੀਂ ਛੱਡੇਗਾ, ਉਸ ਦੀ ਮਹਿਮਾ ਇਸਰਾਏਲ ਦੇ ਉੱਤੇ ਕਦੀ ਵੀ ਨਹੀਂ ਉੱਤਰੇਗੀ ਅਤੇ ਉਸ ਦੀ ਯੋਜਨਾ ਕਦੀ ਵੀ ਸਮਾਪਤ ਨਹੀਂ ਹੋਵੇਗੀ। ਤੁਹਾਨੂੰ ਪਰਮੇਸ਼ੁਰ ਦੀ ਇੱਛਾ ਨੂੰ ਸਮਝਣ ਦੇ ਯੋਗ ਹੋਣਾ ਚਾਹੀਦਾ ਹੈ ਅਤੇ ਇਹ ਵੇਖਣਾ ਚਾਹੀਦਾ ਹੈ ਕਿ ਪਰਮੇਸ਼ੁਰ ਦਾ ਇਹ ਕੰਮ ਓਨਾ ਸੌਖਾ ਨਹੀਂ ਹੈ ਜਿੰਨਾ ਅਕਾਸ਼ ਅਤੇ ਧਰਤੀ ਅਤੇ ਸਭ ਵਸਤੂਆਂ ਦਾ ਨਿਰਮਾਣ ਸੀ। ਅਜਿਹਾ ਇਸ ਲਈ ਹੈ ਕਿਉਂਕਿ ਅੱਜ ਦਾ ਕੰਮ ਉਨ੍ਹਾਂ ਲੋਕਾਂ ਦਾ ਰੂਪਾਂਤਰਣ ਹੈ ਜੋ ਭ੍ਰਿਸ਼ਟ ਹੋ ਚੁੱਕੇ ਹਨ, ਜੋ ਇਕਦਮ ਸੁੰਨ ਹੋ ਚੁੱਕੇ ਹਨ, ਇਹ ਉਨ੍ਹਾਂ ਲੋਕਾਂ ਨੂੰ ਸ਼ੁੱਧ ਕਰਨਾ ਹੈ ਜਿਨ੍ਹਾਂ ਦੀ ਰਚਨਾ ਤਾਂ ਕੀਤੀ ਗਈ ਸੀ ਪਰ ਸ਼ਤਾਨ ਦੇ ਦੁਆਰਾ ਉਨ੍ਹਾਂ ਨੂੰ ਸਾਧਿਆ ਗਿਆ ਸੀ। ਇਹ ਆਦਮ ਅਤੇ ਹੱਵਾਹ ਦੀ ਰਚਨਾ ਨਹੀਂ ਹੈ, ਇਹ ਪ੍ਰਕਾਸ਼ ਦੀ ਜਾਂ ਹਰ ਪੌਦੇ ਅਤੇ ਜਾਨਵਰ ਦੀ ਰਚਨਾ ਤਾਂ ਬਿਲਕੁਲ ਵੀ ਨਹੀਂ ਹੈ। ਪਰਮੇਸ਼ੁਰ ਉਨ੍ਹਾਂ ਚੀਜ਼ਾਂ ਨੂੰ ਸ਼ੁੱਧ ਕਰਦਾ ਹੈ ਜਿਨ੍ਹਾਂ ਨੂੰ ਸ਼ਤਾਨ ਨੇ ਭ੍ਰਿਸ਼ਟ ਕੀਤਾ ਹੈ ਅਤੇ ਫਿਰ ਉਨ੍ਹਾਂ ਨੂੰ ਨਵੇਂ ਸਿਰੇ ਤੋਂ ਹਾਸਲ ਕਰਦਾ ਹੈ; ਉਹ ਚੀਜ਼ਾਂ ਅਜਿਹੀਆਂ ਚੀਜ਼ਾਂ ਬਣ ਜਾਂਦੀਆਂ ਹਨ ਜੋ ਉਸ ਦੀਆਂ ਹਨ ਅਤੇ ਉਸ ਦੀ ਮਹਿਮਾ ਹਨ। ਇਹ ਇਨ੍ਹਾਂ ਸੌਖਾ ਨਹੀਂ ਹੈ ਜਿਵੇਂ ਮਨੁੱਖ ਕਲਪਨਾ ਕਰਦਾ ਹੈ, ਇਹ ਧਰਤੀ, ਅਸਮਾਨ ਅਤੇ ਉਨ੍ਹਾਂ ਵਿਚਲੀਆਂ ਸਭ ਚੀਜ਼ਾਂ ਦੀ ਰਚਨਾ ਦੇ ਸਮਾਨ ਸੌਖਾ ਨਹੀਂ ਹੈ, ਜਾਂ ਸ਼ਤਾਨ ਨੂੰ ਅਥਾਹ ਕੁੰਡ ਵਿੱਚ ਜਾਣ ਲਈ ਸਰਾਪ ਦੇਣ ਦੇ ਸਮਾਨ ਨਹੀਂ ਹੈ; ਇਸ ਦੀ ਬਜਾਇ, ਇਹ ਮਨੁੱਖ ਨੂੰ ਬਦਲਣ ਦਾ ਕੰਮ ਹੈ, ਉਨ੍ਹਾਂ ਚੀਜ਼ਾਂ ਨੂੰ ਜੋ ਨਕਾਰਾਤਮਕ ਹਨ ਅਤੇ ਉਸ ਦੇ ਨਾਲ ਸਬੰਧ ਨਹੀਂ ਰੱਖਦੀਆਂ ਹਨ, ਉਨ੍ਹਾਂ ਨੂੰ ਸਕਾਰਾਤਮਕ ਅਤੇ ਉਸ ਨਾਲ ਸਬੰਧ ਰੱਖਣ ਵਾਲੀਆਂ ਬਣਾਉਣ ਦਾ ਕੰਮ ਹੈ। ਇਹ ਪਰਮੇਸ਼ੁਰ ਦੇ ਕੰਮ ਦੇ ਇਸ ਭਾਗ ਦੇ ਪਿੱਛੇ ਦੀ ਸੱਚਾਈ ਹੈ। ਤੁਹਾਨੂੰ ਇਸ ਗੱਲ ਨੂੰ ਸਮਝਣਾ ਚਾਹੀਦਾ ਹੈ ਅਤੇ ਮਾਮਲਿਆਂ ਨੂੰ ਬਹੁਤਾ ਸੌਖਾ ਕਰਨ ਤੋਂ ਪਰਹੇਜ਼ ਕਰਨਾ ਚਾਹੀਦਾ ਹੈ। ਪਰਮੇਸ਼ੁਰ ਦਾ ਕੰਮ ਕਿਸੇ ਸਧਾਰਣ ਕੰਮ ਤੋਂ ਉਲਟ ਹੈ। ਇਸ ਦੀ ਅਚਰਜਤਾ ਅਤੇ ਬੁੱਧ ਮਨੁੱਖੀ ਦਿਮਾਗ ਤੋਂ ਪਰੇ ਹੈ। ਆਪਣੇ ਕੰਮ ਦੇ ਇਸ ਭਾਗ ਦੇ ਦੌਰਾਨ ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੀ ਰਚਨਾ ਨਹੀਂ ਕਰਦਾ ਅਤੇ ਨਾ ਹੀ ਉਨ੍ਹਾਂ ਦਾ ਨਾਸ ਕਰਦਾ ਹੈ। ਇਸ ਦੀ ਬਜਾਇ, ਉਹ ਆਪਣੀਆਂ ਰਚੀਆਂ ਹੋਈਆਂ ਸਭ ਚੀਜ਼ਾਂ ਨੂੰ ਬਦਲ ਦਿੰਦਾ ਹੈ ਅਤੇ ਉਨ੍ਹਾਂ ਸਾਰੀਆਂ ਚੀਜ਼ਾਂ ਨੂੰ ਪਵਿੱਤਰ ਕਰਦਾ ਹੈ ਜਿਨ੍ਹਾਂ ਨੂੰ ਸ਼ਤਾਨ ਨੇ ਅਪਵਿੱਤਰ ਕੀਤਾ ਹੈ। ਇਸ ਤਰ੍ਹਾਂ ਪਰਮੇਸ਼ੁਰ ਇੱਕ ਮਹਾਨ ਉੱਦਮ ਨੂੰ ਸ਼ੁਰੂ ਕਰਦਾ ਹੈ, ਜੋ ਕਿ ਪਰਮੇਸ਼ੁਰ ਦੇ ਕੰਮ ਦਾ ਸੰਪੂਰਣ ਮਹੱਤਵ ਹੈ। ਕੀ ਪਰਮੇਸ਼ੁਰ ਦਾ ਕੰਮ ਜਿਸ ਨੂੰ ਤੁਸੀਂ ਇਨ੍ਹਾਂ ਸ਼ਬਦਾਂ ਵਿੱਚ ਵੇਖਦੇ ਹੋ ਸੱਚਮੁੱਚ ਇੰਨਾ ਸੌਖਾ ਹੈ?


ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਤੋਂ ਬਾਅਦ ਤੁਹਾਨੂੰ ਸੱਚਾਈ ਦੇ ਲਈ ਜੀਉਣਾ ਜ਼ਰੂਰੀ ਹੈ

ਸਾਰਿਆਂ ਲੋਕਾਂ ਵਿੱਚ ਪਾਈ ਜਾਣ ਵਾਲੀ ਆਮ ਸਮੱਸਿਆ ਇਹ ਹੈ ਕਿ ਉਹ ਸੱਚਾਈ ਨੂੰ ਜਾਣਦੇ ਤਾਂ ਹਨ ਪਰ ਇਸ ਨੂੰ ਅਮਲ ਵਿੱਚ ਲਿਆਉਣ ਵਿਚ ਨਾਕਾਮ ਰਹਿੰਦੇ ਹਨ। ਅਜਿਹਾ ਇਸ ਲਈ ਹੈ, ਕਿਉਂਕਿ ਇੱਕ ਪਾਸੇ, ਉਹ ਕੀਮਤ ਚੁਕਾਉਣ ਲਈ ਤਿਆਰ ਨਹੀਂ ਹੁੰਦੇ ਅਤੇ ਦੂਜੇ ਪਾਸੇ, ਉਨ੍ਹਾਂ ਦੀ ਸਮਝਣ ਦੀ ਸ਼ਕਤੀ ਨਾਕਾਫੀ ਹੁੰਦੀ ਹੈ; ਉਹ ਜੀਵਨ ਦੀਆਂ ਰੋਜ਼ਾਨਾ ਦੀਆਂ ਬਹੁਤ ਸਾਰੀਆਂ ਮੁਸ਼ਕਲਾਂ ਨੂੰ ਵੇਖਣ ਵਿੱਚ ਅਸਮਰਥ ਹਨ ਕਿ ਉਹ ਕੀ ਹਨ ਅਤੇ ਸਹੀ ਤਰੀਕੇ ਦੇ ਨਾਲ ਸੱਚਾਈ ਨੂੰ ਅਮਲ ਵਿੱਚ ਲਿਆਉਣਾ ਨਹੀਂ ਜਾਣਦੇ। ਕਿਉਂਕਿ ਲੋਕਾਂ ਦੇ ਤਜ਼ਰਬੇ ਬਹੁਤ ਖੋਖਲੇ ਹਨ, ਉਨ੍ਹਾਂ ਦੀ ਯੋਗਤਾ ਬਹੁਤ ਹੀ ਮਾੜੀ ਹੁੰਦੀ ਹੈ ਅਤੇ ਜਿਸ ਹੱਦ ਤੱਕ ਉਹ ਸੱਚਾਈ ਨੂੰ ਸਮਝਦੇ ਹਨ ਉਹ ਬਹੁਤ ਹੀ ਸੀਮਿਤ ਹੁੰਦੀ ਹੈ, ਉਨ੍ਹਾਂ ਦੇ ਕੋਲ ਆਪਣੀਆਂ ਰੋਜ਼ਾਨਾ ਦੀ ਜ਼ਿੰਦਗੀ ਵਿੱਚ ਆ ਰਹੀਆਂ ਮੁਸ਼ਕਲਾਂ ਨੂੰ ਹੱਲ ਕਰਨ ਦਾ ਕੋਈ ਤਰੀਕਾ ਨਹੀਂ ਹੁੰਦਾ। ਉਹ ਸਿਰਫ ਸ਼ਬਦਾਂ ਦੇ ਰਾਹੀਂ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਕਰਦੇ ਹਨ ਅਤੇ ਆਪਣੇ ਰੋਜ਼ਾਨਾ ਦੇ ਜੀਵਨ ਵਿੱਚ ਪਰਮੇਸ਼ੁਰ ਨੂੰ ਸ਼ਾਮਲ ਕਰਨ ਵਿੱਚ ਅਸਮਰਥ ਹੁੰਦੇ ਹਨ। ਕਹਿਣ ਦਾ ਅਰਥ ਇਹ ਹੈ ਕਿ ਪਰਮੇਸ਼ੁਰ ਪਰਮੇਸ਼ੁਰ ਹੈ, ਜੀਵਨ ਜੀਵਨ ਹੈ ਅਤੇ ਇਹ ਅਜਿਹਾ ਹੈ ਜਿਵੇਂ ਲੋਕਾਂ ਦਾ ਆਪਣੇ ਜੀਵਨ ਵਿੱਚ ਪਰਮੇਸ਼ੁਰ ਦੇ ਨਾਲ ਕੋਈ ਸੰਬੰਧ ਹੀ ਨਹੀਂ ਹੈ। ਹਰ ਕੋਈ ਅਜਿਹਾ ਹੀ ਸੋਚਦਾ ਹੈ। ਸੱਚਾਈ ਇਹ ਹੈ ਕਿ ਅਸਲ ਵਿੱਚ, ਪਰਮੇਸ਼ੁਰ ਉੱਤੇ ਇਸ ਤਰ੍ਹਾਂ ਵਿਸ਼ਵਾਸ ਕਰਨ ਨਾਲ ਲੋਕ ਪਰਮੇਸ਼ੁਰ ਦੇ ਦੁਆਰਾ ਗ੍ਰਹਿਣ ਅਤੇ ਸਿੱਧ ਨਹੀਂ ਕੀਤੇ ਜਾ ਸਕਣਗੇl ਦਰਅਸਲ, ਇਸ ਦਾ ਅਰਥ ਇਹ ਨਹੀਂ ਹੈ ਕਿ ਪਰਮੇਸ਼ੁਰ ਦੇ ਵਚਨ ਨੂੰ ਪੂਰਾ ਪ੍ਰਗਟਾਵਾ ਨਹੀਂ ਮਿਲਿਆ, ਸਗੋਂ ਲੋਕਾਂ ਦੀ ਉਸ ਦੇ ਵਚਨ ਨੂੰ ਸਵੀਕਾਰ ਕਰਨ ਦੀ ਯੋਗਤਾ ਹੀ ਬਹੁਤ ਘੱਟ ਹੈ। ਕੋਈ ਕਹਿ ਸਕਦਾ ਹੈ ਕਿ ਲਗਭਗ ਕੋਈ ਵੀ ਪਰਮੇਸ਼ੁਰ ਦੇ ਅਸਲ ਉਦੇਸ਼ਾਂ ਦੇ ਅਨੁਸਾਰ ਕੰਮ ਨਹੀਂ ਕਰਦਾ; ਸਗੋਂ, ਪਰਮੇਸ਼ੁਰ ਵਿੱਚ ਉਨ੍ਹਾਂ ਦਾ ਵਿਸ਼ਵਾਸ ਉਨ੍ਹਾਂ ਦੇ ਆਪਣੇ ਇਰਾਦਿਆਂ, ਬੀਤੇ ਸਮੇਂ ਦੇ ਉਨ੍ਹਾਂ ਦੇ ਧਾਰਮਿਕ ਵਿਚਾਰਾਂ ਅਤੇ ਕੰਮ ਕਰਨ ਦੇ ਉਨ੍ਹਾਂ ਦੇ ਆਪਣੇ ਢੰਗਾਂ ਦੇ ਅਨੁਸਾਰ ਹੈ। ਬਹੁਤ ਘੱਟ ਲੋਕ ਹੁੰਦੇ ਹਨ ਜੋ ਪਰਮੇਸ਼ੁਰ ਦੇ ਵਚਨ ਤੇ ਵਿਸ਼ਵਾਸ ਕਰਨ ਤੋਂ ਬਾਅਦ ਬਦਲ ਜਾਂਦੇ ਹਨ ਅਤੇ ਉਸ ਦੀ ਇੱਛਾ ਦੇ ਅਨੁਸਾਰ ਕੰਮ ਕਰਨਾ ਸ਼ੁਰੂ ਕਰਦੇ ਹਨ। ਇਸ ਦੀ ਬਜਾਇ, ਉਹ ਆਪਣੀਆਂ ਗਲਤ ਆਸਥਾਵਾਂ ਤੇ ਕਾਇਮ ਰਹਿੰਦੇ ਹਨ। ਜਦੋਂ ਲੋਕ ਪਰਮੇਸ਼ੁਰ ਤੇ ਵਿਸ਼ਵਾਸ ਕਰਨਾ ਸ਼ੁਰੂ ਕਰਦੇ ਹਨ, ਉਹ ਧਰਮ ਦੇ ਰਿਵਾਇਤੀ ਨਿਯਮਾਂ ਦੇ ਆਧਾਰ ਤੇ ਅਜਿਹਾ ਕਰਦੇ ਹਨ ਅਤੇ ਉਹ ਪੂਰੀ ਤਰ੍ਹਾਂ ਦੇ ਨਾਲ ਜੀਉਣ ਦੇ ਆਪਣੇ ਫਲਸਫ਼ੇ ਦੇ ਆਧਾਰ ਤੇ ਜੀਉਂਦੇ ਅਤੇ ਦੂਜਿਆਂ ਦੇ ਨਾਲ ਪੇਸ਼ ਆਉਂਦੇ ਹਨ। ਕੋਈ ਕਹਿ ਸਕਦਾ ਹੈ ਕਿ ਹਰ ਦਸਾਂ ਵਿੱਚੋਂ ਨੌਂ ਵਿਅਕਤੀਆਂ ਦਾ ਇਹੀ ਹਾਲ ਹੈ। ਬਹੁਤ ਹੀ ਘੱਟ ਲੋਕ ਹੁੰਦੇ ਹਨ ਜੋ ਅਗਲੀ ਯੋਜਨਾ ਬਣਾਉਂਦੇ ਹਨ ਅਤੇ ਪਰਮੇਸ਼ੁਰ ਤੇ ਵਿਸ਼ਵਾਸ ਰੱਖਣਾ ਸ਼ੁਰੂ ਕਰਨ ਤੋਂ ਬਾਅਦ ਇੱਕ ਨਵੀਂ ਸ਼ੁਰੂਆਤ ਕਰਦੇ ਹਨ। ਮਨੁੱਖਤਾ ਪਰਮੇਸ਼ੁਰ ਦੇ ਵਚਨ ਨੂੰ ਸੱਚ ਮੰਨਣ ਵਿੱਚ, ਜਾਂ, ਇਸ ਨੂੰ ਸੱਚਾਈ ਦੇ ਰੂਪ ਵਿੱਚ ਕਬੂਲ ਕਰਨ ਵਿੱਚ, ਇਸ ਨੂੰ ਅਮਲ ਵਿੱਚ ਲਿਆਉਣ ਵਿੱਚ ਅਸਫਲ ਰਹੀ ਹੈ।

ਉਦਾਹਰਣ ਦੇ ਲਈ, ਯਿਸੂ ਤੇ ਵਿਸ਼ਵਾਸ ਬਾਰੇ ਗੌਰ ਕਰੋ। ਭਾਵੇਂ ਕਿਸੇ ਨੇ ਹੁਣੇ-ਹੁਣੇ ਵਿਸ਼ਵਾਸ ਕਰਨਾ ਸ਼ੁਰੂ ਕੀਤਾ ਹੋਵੇ ਜਾਂ ਬਹੁਤ ਹੀ ਲੰਬੇ ਸਮੇਂ ਤੋਂ ਅਜਿਹਾ ਕਰਦਾ ਆ ਰਿਹਾ ਹੈ, ਸਭ ਨੇ ਆਪਣੇ ਅੰਦਰਲੇ ਹੁਨਰਾਂ ਦਾ ਉਪਯੋਗ ਕੀਤਾ ਅਤੇ ਜੋ ਵੀ ਹੁਨਰ ਉਨ੍ਹਾਂ ਦੇ ਕੋਲ ਸਨ ਉਨ੍ਹਾਂ ਦਾ ਪ੍ਰਦਰਸ਼ਣ ਕੀਤਾ। ਲੋਕਾਂ ਨੇ ਸਿਰਫ “ਪਰਮੇਸ਼ੁਰ ਵਿੱਚ ਵਿਸ਼ਵਾਸ” ਇਨ੍ਹਾਂ ਤਿੰਨਾਂ ਸ਼ਬਦਾਂ ਨੂੰ ਆਪਣੇ ਸਧਾਰਣ ਜੀਵਨ ਵਿੱਚ ਜੋੜਿਆ, ਤਾਂ ਵੀ ਉਨ੍ਹਾਂ ਦੇ ਸੁਭਾਅ ਵਿੱਚ ਕੋਈ ਬਦਲਾਅ ਨਹੀਂ ਆਇਆ ਅਤੇ ਪਰਮੇਸ਼ੁਰ ਦੇ ਵਿੱਚ ਉਨ੍ਹਾਂ ਦਾ ਵਿਸ਼ਵਾਸ ਥੋੜ੍ਹਾ ਜਿਹਾ ਵੀ ਨਹੀਂ ਵਧਿਆ। ਉਨ੍ਹਾਂ ਦੀ ਆਸਥਾ ਨਾ ਤਾਂ ਠੰਡੀ ਸੀ ਨਾ ਹੀ ਗਰਮ। ਉਨ੍ਹਾਂ ਨੇ ਅਜਿਹਾ ਨਹੀਂ ਕਿਹਾ ਕਿ ਉਹ ਆਪਣੇ ਵਿਸ਼ਵਾਸ ਨੂੰ ਛੱਡ ਦੇਣਗੇ, ਪਰ ਉਨ੍ਹਾਂ ਨੇ ਸਭ ਕੁਝ ਪਰਮੇਸ਼ੁਰ ਨੂੰ ਅਰਪਣ ਵੀ ਨਹੀਂ ਕੀਤਾ। ਉਨ੍ਹਾਂ ਨੇ ਕਦੀ ਵੀ ਪਰਮੇਸ਼ੁਰ ਨੂੰ ਸੱਚਾ ਪਿਆਰ ਨਹੀਂ ਕੀਤਾ ਅਤੇ ਨਾ ਹੀ ਉਸ ਦੀ ਆਗਿਆਕਾਰੀ ਕੀਤੀ। ਪਰਮੇਸ਼ੁਰ ਵਿੱਚ ਉਨ੍ਹਾਂ ਦਾ ਵਿਸ਼ਵਾਸ ਅਸਲੀ ਅਤੇ ਨਕਲੀ ਦਾ ਮਿਸ਼ਰਣ ਸੀ, ਉਨ੍ਹਾਂ ਨੇ ਇਸ ਦੇ ਪ੍ਰਤੀ ਇੱਕ ਅੱਖ ਬੰਦ ਅਤੇ ਇੱਕ ਅੱਖ ਖੁੱਲ੍ਹੀ ਵਾਲਾ ਰਵੱਈਆ ਅਪਣਾਇਆ ਅਤੇ ਉਨ੍ਹਾਂ ਨੇ ਆਪਣੇ ਵਿਸ਼ਵਾਸ ਨੂੰ ਅਮਲ ਵਿੱਚ ਲਿਆਉਣ ਵਿੱਚ ਗੰਭੀਰਤਾ ਨਹੀਂ ਵਿਖਾਈ। ਉਹ ਨਿਰੰਤਰ ਉਸੇ ਬੌਂਦਲਪੁਣੇ ਦੀ ਹਾਲਤ ਵਿੱਚ ਰਹੇ ਅਤੇ ਆਖ਼ਰਕਾਰ ਬੌਂਦਲਪੁਣੇ ਦੀ ਮੌਤ ਹੀ ਮਰ ਗਏ। ਇਸ ਸਭ ਦਾ ਅਰਥ ਕੀ ਹੈ? ਅੱਜ ਇੱਕ ਹਕੀਕੀ ਪਰਮੇਸ਼ੁਰ ਤੇ ਵਿਸ਼ਵਾਸ ਕਰਨ ਦੇ ਲਈ, ਤੁਹਾਨੂੰ ਸਹੀ ਰਾਹ ਤੇ ਪੈਰ ਰੱਖਣਾ ਪਵੇਗਾ। ਜੇਕਰ ਤੁਸੀਂ ਪਰਮੇਸ਼ੁਰ ਤੇ ਵਿਸ਼ਵਾਸ ਕਰਦੇ ਹੋ, ਤਾਂ ਤੁਹਾਨੂੰ ਸਿਰਫ ਬਰਕਤਾਂ ਦੀ ਭਾਲ ਹੀ ਨਹੀਂ ਕਰਨੀ ਚਾਹੀਦੀ ਹੈ, ਸਗੋਂ ਪਰਮੇਸ਼ੁਰ ਨੂੰ ਪਿਆਰ ਕਰਨਾ ਅਤੇ ਉਸ ਨੂੰ ਜਾਣਨਾ ਚਾਹੀਦਾ ਹੈ। ਉਸ ਦੇ ਚਾਨਣ ਦੇ ਰਾਹੀਂ, ਤੁਹਾਡੀ ਆਪਣੀ ਵਿਅਕਤੀਗਤ ਖੋਜ ਦੇ ਦੁਆਰਾ, ਤੁਸੀਂ ਉਸ ਦੇ ਵਚਨ ਨੂੰ ਖਾ ਅਤੇ ਪੀ ਸਕਦੇ ਹੋ, ਪਰਮੇਸ਼ੁਰ ਬਾਰੇ ਅਸਲੀ ਸਮਝ ਨੂੰ ਵਿਕਸਿਤ ਕਰ ਸਕਦੇ ਹੋ ਅਤੇ ਪਰਮੇਸ਼ੁਰ ਦੇ ਸੱਚੇ ਪਿਆਰ ਨੂੰ ਪ੍ਰਾਪਤ ਕਰ ਸਕਦੇ ਹੋ ਜੋ ਤੁਹਾਡੇ ਦਿਲ ਦੀਆਂ ਗਹਿਰਾਈਆਂ ਤੋਂ ਨਿਕਲਦਾ ਹੈ। ਦੂਜੇ ਸ਼ਬਦਾਂ ਵਿੱਚ, ਜਦੋਂ ਪਰਮੇਸ਼ੁਰ ਦੇ ਪ੍ਰਤੀ ਤੁਹਾਡਾ ਪਿਆਰ ਬਿਲਕੁਲ ਸੱਚਾ ਹੁੰਦਾ ਹੈ ਅਤੇ ਕੋਈ ਵੀ ਉਸ ਦੇ ਪ੍ਰਤੀ ਤੁਹਾਡੇ ਪਿਆਰ ਨੂੰ ਨਾਸ ਨਹੀਂ ਕਰ ਸਕਦਾ ਜਾਂ ਉਸ ਦੇ ਰਾਹ ਵਿੱਚ ਖੜ੍ਹਾ ਨਹੀਂ ਹੋ ਸਕਦਾ, ਉਸੇ ਸਮੇਂ ਤੁਸੀਂ ਪਰਮੇਸ਼ੁਰ ਦੇ ਪ੍ਰਤੀ ਆਪਣੇ ਵਿਸ਼ਵਾਸ ਦੇ ਸਹੀ ਰਾਹ ਤੇ ਹੁੰਦੇ ਹੋ। ਇਹ ਸਾਬਤ ਕਰਦਾ ਹੈ ਕਿ ਤੁਸੀਂ ਪਰਮੇਸ਼ੁਰ ਦੇ ਹੋ, ਕਿਉਂਕਿ ਤੁਹਾਡਾ ਦਿਲ ਪਹਿਲਾਂ ਤੋਂ ਹੀ ਪਰਮੇਸ਼ੁਰ ਦੇ ਕਬਜ਼ੇ ਵਿੱਚ ਹੈ ਅਤੇ ਤਦ ਹੋਰ ਕੋਈ ਵੀ ਚੀਜ਼ ਤੁਹਾਨੂੰ ਆਪਣੇ ਵੱਸ ਵਿੱਚ ਨਹੀਂ ਕਰ ਸਕਦੀ। ਤੁਹਾਡੇ ਤਜ਼ਰਬੇ ਦੇ ਦੁਆਰਾ, ਉਸ ਕੀਮਤ ਦੇ ਦੁਆਰਾ ਜੋ ਤੁਸੀਂ ਅਦਾ ਕੀਤੀ ਹੈ ਅਤੇ ਪਰਮੇਸ਼ੁਰ ਦੇ ਕੰਮ ਦੇ ਦੁਆਰਾ, ਤੁਸੀਂ ਪਰਮੇਸ਼ੁਰ ਦੇ ਲਈ ਇੱਕ ਅਟੁੱਟ ਪਿਆਰ ਨੂੰ ਵਿਕਸਿਤ ਕਰ ਪਾਉਂਦੇ ਹੋ, ਅਤੇ ਜਦੋਂ ਤੁਸੀਂ ਅਜਿਹਾ ਕਰੋਗੇ ਤਾਂ ਤੁਸੀਂ ਸ਼ਤਾਨ ਦੇ ਪ੍ਰਭਾਵ ਤੋਂ ਆਜ਼ਾਦ ਹੋ ਜਾਓਗੇ ਅਤੇ ਪਰਮੇਸ਼ੁਰ ਦੇ ਵਚਨ ਦੇ ਚਾਨਣ ਵਿੱਚ ਰਹਿਣਾ ਸ਼ੁਰੂ ਕਰੋਗੇ। ਜਦੋਂ ਤੁਸੀਂ ਹਨੇਰੇ ਦੇ ਪ੍ਰਭਾਵ ਤੋਂ ਮੁਕਤ ਹੋ ਜਾਂਦੇ ਹੋ, ਸਿਰਫ ਉਸ ਸਮੇਂ ਹੀ ਇਹ ਕਿਹਾ ਜਾ ਸਕਦਾ ਹੈ ਕਿ ਤੁਸੀਂ ਪਰਮੇਸ਼ੁਰ ਨੂੰ ਪ੍ਰਾਪਤ ਕਰ ਲਿਆ ਹੈ। ਪਰਮੇਸ਼ੁਰ ਵਿੱਚ ਆਪਣੇ ਵਿਸ਼ਵਾਸ ਦੇ ਵਿੱਚ, ਤੁਹਾਨੂੰ ਇਸ ਟੀਚੇ ਨੂੰ ਪ੍ਰਾਪਤ ਕਰਨ ਦੀ ਕੋਸ਼ਿਸ਼ ਕਰਨੀ ਚਾਹੀਦੀ ਹੈ। ਇਹ ਤੁਹਾਡੇ ਵਿੱਚੋਂ ਹਰੇਕ ਦਾ ਫਰਜ਼ ਹੈ। ਤੁਹਾਡੇ ਵਿੱਚੋਂ ਕਿਸੇ ਨੂੰ ਵੀ ਆਪਣੀ ਵਰਤਮਾਨ ਸਥਿਤੀ ਵਿੱਚ ਸੰਤੁਸ਼ਟ ਨਹੀਂ ਰਹਿਣਾ ਚਾਹੀਦਾ ਹੈ। ਪਰਮੇਸ਼ੁਰ ਦੇ ਕੰਮ ਦੇ ਪ੍ਰਤੀ ਤੁਸੀਂ ਦੋਗਲੇ ਮਨ ਨਾਲ ਨਹੀਂ ਚੱਲ ਸਕਦੇ, ਨਾ ਹੀ ਤੁਸੀਂ ਇਸ ਨੂੰ ਹਲਕੇ ਵਿੱਚ ਲੈ ਸਕਦੇ ਹੋ। ਤੁਹਾਨੂੰ ਹਰ ਤਰ੍ਹਾਂ ਨਾਲ ਅਤੇ ਹਰ ਸਮੇਂ ਪਰਮੇਸ਼ੁਰ ਦੇ ਵਿਸ਼ੇ ਵਿੱਚ ਸੋਚਣਾ ਚਾਹੀਦਾ ਹੈ ਅਤੇ ਉਸੇ ਦੇ ਲਈ ਸਭ ਕੁਝ ਕਰਨਾ ਚਾਹੀਦਾ ਹੈ। ਅਤੇ ਤੁਸੀਂ ਜਦੋਂ ਵੀ ਬੋਲਦੇ ਜਾਂ ਕੰਮ ਕਰਦੇ ਹੋ, ਤਾਂ ਤੁਹਾਨੂੰ ਪਰਮੇਸ਼ੁਰ ਦੇ ਭਵਨ ਦੇ ਹਿੱਤਾਂ ਨੂੰ ਪ੍ਰਮੁੱਖ ਰੱਖਣਾ ਚਾਹੀਦਾ ਹੈ। ਤਾਂ ਹੀ ਤੁਸੀਂ ਪਰਮੇਸ਼ੁਰ ਦੇ ਮਨ ਨੂੰ ਭਾ ਸਕਦੇ ਹੋ।

ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਰੱਖਣ ਵਿੱਚ, ਲੋਕਾਂ ਦੀ ਸਭ ਤੋਂ ਵੱਡੀ ਗਲਤੀ ਇਹ ਹੈ ਕਿ ਉਹ ਸਿਰਫ ਵਚਨ ਤੇ ਵਿਸ਼ਵਾਸ ਰੱਖਦੇ ਹਨ ਅਤੇ ਉਨ੍ਹਾਂ ਦੇ ਰੋਜ਼ਾਨਾ ਦੇ ਜੀਵਨ ਵਿੱਚ ਪਰਮੇਸ਼ੁਰ ਇਕਦਮ ਗ਼ੈਰ ਹਾਜ਼ਰ ਹੁੰਦਾ ਹੈ। ਅਸਲ ਵਿੱਚ, ਸਭ ਲੋਕ ਪਰਮੇਸ਼ੁਰ ਦੀ ਹੋਂਦ ਵਿੱਚ ਵਿਸ਼ਵਾਸ ਕਰਦੇ ਹਨ, ਪਰ ਪਰਮੇਸ਼ੁਰ ਉਨ੍ਹਾਂ ਦੇ ਰੋਜ਼ਾਨਾ ਦੇ ਜੀਵਨ ਦਾ ਹਿੱਸਾ ਨਹੀਂ ਹੈ। ਲੋਕਾਂ ਦੇ ਮੂੰਹ ਪਰਮੇਸ਼ੁਰ ਦੇ ਸਾਹਮਣੇ ਕਈ ਪ੍ਰਾਰਥਨਾਵਾਂ ਕਰਦੇ ਹਨ, ਪਰ ਉਨ੍ਹਾਂ ਦੇ ਦਿਲਾਂ ਵਿੱਚ ਪਰਮੇਸ਼ੁਰ ਦੇ ਲਈ ਬਹੁਤ ਹੀ ਘੱਟ ਸਥਾਨ ਹੁੰਦਾ ਹੈ, ਇਸ ਲਈ ਪਰਮੇਸ਼ੁਰ ਬਾਰ-ਬਾਰ ਉਨ੍ਹਾਂ ਦੀ ਪਰਖ ਕਰਦਾ ਹੈ। ਅਜਿਹਾ ਇਸ ਲਈ ਹੈ ਕਿਉਂਕਿ ਲੋਕ ਅਸ਼ੁੱਧ ਹਨ, ਇਸ ਲਈ ਪਰਮੇਸ਼ੁਰ ਦੇ ਕੋਲ ਉਨ੍ਹਾਂ ਦੀ ਪਰਖ ਕਰਨ ਤੋਂ ਇਲਾਵਾ ਕੋਈ ਵਿਕਲਪ ਨਹੀਂ ਹੈ, ਅਤੇ ਅਜਿਹਾ ਇਸ ਲਈ ਹੈ ਤਾਂ ਕਿ ਉਹ ਸ਼ਰਮ ਮਹਿਸੂਸ ਕਰਨ ਅਤੇ ਇਨ੍ਹਾਂ ਪਰੀਖਿਆਵਾਂ ਦੇ ਵਿਚਕਾਰ ਆਪਣੇ ਆਪ ਨੂੰ ਜਾਣ ਸਕਣ। ਜੇਕਰ ਨਹੀਂ, ਤਾਂ ਮਨੁੱਖਜਾਤੀ ਉਸ ਦੇ ਵੰਸ਼ ਵਿੱਚ ਤਬਦੀਲ ਹੋ ਜਾਵੇਗੀ ਜਿਹੜਾ ਇੱਕ ਸਮੇਂ ਮਹਾਂਦੂਤ ਸੀ ਅਤੇ ਇਹ ਤੇਜ਼ੀ ਨਾਲ ਭ੍ਰਿਸ਼ਟ ਹੋ ਜਾਵੇਗੀ। ਪਰਮੇਸ਼ੁਰ ਉੱਤੇ ਆਪਣੇ ਵਿਸ਼ਵਾਸ ਦੀ ਪ੍ਰਕਿਰਿਆ ਵਿੱਚ, ਹਰ ਵਿਅਕਤੀ ਪਰਮੇਸ਼ੁਰ ਵੱਲੋਂ ਨਿਰੰਤਰ ਜਾਰੀ ਸ਼ੁੱਧਤਾ ਦੇ ਅਧੀਨ ਆਪਣੇ ਬਹੁਤ ਸਾਰੇ ਨਿੱਜੀ ਇਰਾਦਿਆਂ ਅਤੇ ਟੀਚਿਆਂ ਨੂੰ ਪਰੇ ਕਰ ਦਿੰਦਾ ਹੈ। ਜੇ ਨਹੀਂ, ਤਾਂ ਪਰਮੇਸ਼ੁਰ ਦੇ ਕੋਲ ਮਨੁੱਖ ਨੂੰ ਇਸਤੇਮਾਲ ਕਰਨ ਦਾ ਅਤੇ ਲੋਕਾਂ ਦੇ ਵਿੱਚ ਉਹ ਕੰਮ ਕਰਨ ਦਾ ਕੋਈ ਤਰੀਕਾ ਨਾ ਹੁੰਦਾ ਜੋ ਉਹ ਕਰਨਾ ਚਾਹੁੰਦਾ ਹੈ। ਪਰਮੇਸ਼ੁਰ ਪਹਿਲਾਂ ਲੋਕਾਂ ਨੂੰ ਸ਼ੁੱਧ ਕਰਦਾ ਹੈ ਅਤੇ ਇਸ ਪ੍ਰਕਿਰਿਆ ਦੇ ਦੁਆਰਾ ਉਹ ਆਪਣੇ ਆਪ ਨੂੰ ਜਾਣ ਸਕਦੇ ਹਨ ਅਤੇ ਪਰਮੇਸ਼ੁਰ ਉਨ੍ਹਾਂ ਨੂੰ ਬਦਲ ਸਕਦਾ ਹੈ। ਫਿਰ ਹੀ ਪਰਮੇਸ਼ੁਰ ਉਨ੍ਹਾਂ ਵਿੱਚ ਆਪਣੇ ਜੀਵਨ ਨੂੰ ਵਿਕਸਿਤ ਕਰਦਾ ਹੈ ਅਤੇ ਸਿਰਫ ਇਸ ਤਰੀਕੇ ਦੇ ਨਾਲ ਉਨ੍ਹਾਂ ਦੇ ਦਿਲ ਪੂਰੀ ਤਰ੍ਹਾਂ ਦੇ ਨਾਲ ਪਰਮੇਸ਼ੁਰ ਦੇ ਵੱਲ ਫਿਰ ਸਕਦੇ ਹਨ। ਅਤੇ ਇਸੇ ਲਈ ਮੈਂ ਕਹਿੰਦਾ ਹਾਂ ਕਿ ਪਰਮੇਸ਼ੁਰ ਤੇ ਵਿਸ਼ਵਾਸ ਕਰਨਾ ਓਨਾ ਸੌਖਾ ਨਹੀਂ ਹੈ ਜਿੰਨਾ ਲੋਕ ਕਹਿੰਦੇ ਹਨ। ਪਰਮੇਸ਼ੁਰ ਦੀ ਦ੍ਰਿਸ਼ਟੀ ਤੋਂ, ਜੇਕਰ ਤੁਹਾਡੇ ਕੋਲ ਸਿਰਫ ਗਿਆਨ ਹੈ ਪਰ ਜੀਵਨ ਦੇ ਰੂਪ ਵਿੱਚ ਉਸ ਦਾ ਵਚਨ ਨਹੀਂ ਹੈ ਅਤੇ ਤੁਸੀਂ ਸਿਰਫ ਆਪਣੇ ਗਿਆਨ ਤੱਕ ਹੀ ਸੀਮਿਤ ਹੋ ਪਰ ਸੱਚਾਈ ਨੂੰ ਅਮਲ ਵਿੱਚ ਨਹੀਂ ਲਿਆ ਸਕਦੇ ਜਾਂ ਪਰਮੇਸ਼ੁਰ ਦੇ ਵਚਨ ਦੇ ਅਨੁਸਾਰ ਨਹੀਂ ਜੀ ਸਕਦੇ, ਤਾਂ ਇਹ ਇਸ ਗੱਲ ਦਾ ਸਬੂਤ ਹੈ ਕਿ ਤੁਹਾਡੇ ਅੰਦਰ ਹੁਣ ਵੀ ਅਜਿਹਾ ਦਿਲ ਨਹੀਂ ਹੈ ਜੋ ਪਰਮੇਸ਼ੁਰ ਨੂੰ ਪਿਆਰ ਕਰਦਾ ਹੈ ਅਤੇ ਇਹ ਇਸ ਗੱਲ ਨੂੰ ਸਾਬਤ ਕਰਦਾ ਹੈ ਕਿ ਤੁਹਾਡਾ ਦਿਲ ਪਰਮੇਸ਼ੁਰ ਦੇ ਨਾਲ ਜੁੜਿਆ ਹੋਇਆ ਨਹੀਂ ਹੈ। ਕੋਈ ਵੀ ਇਨਸਾਨ ਪਰਮੇਸ਼ੁਰ ਤੇ ਵਿਸ਼ਵਾਸ ਕਰਨ ਦੇ ਰਾਹੀਂ ਉਸ ਨੂੰ ਜਾਣ ਸਕਦਾ ਹੈ: ਇਹ ਆਖਰੀ ਉਦੇਸ਼ ਹੈ ਅਤੇ ਮਨੁੱਖ ਦੀ ਖੋਜ ਦਾ ਟੀਚਾ ਹੈ। ਤੁਹਾਨੂੰ ਪਰਮੇਸ਼ੁਰ ਦੇ ਵਚਨਾਂ ਦੇ ਅਨੁਸਾਰ ਜੀਵਨ ਗੁਜ਼ਾਰਨ ਦੀ ਕੋਸ਼ਿਸ਼ ਕਰਨੀ ਚਾਹੀਦੀ ਹੈ ਤਾਂ ਕਿ ਉਹ ਤੁਹਾਡੇ ਅਮਲ ਕਰਨ ਦੁਆਰਾ ਫਲਵੰਤ ਹੋ ਸਕਣ। ਜੇਕਰ ਤੁਹਾਡੇ ਕੋਲ ਸਿਰਫ ਸਿਧਾਂਤਕ ਗਿਆਨ ਹੈ, ਤਾਂ ਪਰਮੇਸ਼ੁਰ ਦੇ ਵਿੱਚ ਤੁਹਾਡਾ ਵਿਸ਼ਵਾਸ ਵਿਅਰਥ ਹੋ ਜਾਵੇਗਾ। ਜੇਕਰ ਤੁਸੀਂ ਉਸ ਦੇ ਵਚਨ ਨੂੰ ਅਭਿਆਸ ਵਿੱਚ ਲਿਆਉਂਦੇ ਅਤੇ ਉਸ ਦੇ ਵਚਨ ਦੇ ਅਨੁਸਾਰ ਜੀਉਂਦੇ ਹੋ, ਤਾਂ ਹੀ ਤੁਹਾਡੇ ਵਿਸ਼ਵਾਸ ਨੂੰ ਸੰਪੂਰਣ ਅਤੇ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਸਾਰ ਮੰਨਿਆ ਜਾ ਸਕਦਾ ਹੈ। ਇਸ ਵਿਸ਼ੇ ਵਿੱਚ, ਬਹੁਤ ਸਾਰੇ ਲੋਕ ਵੱਡੇ-ਵੱਡੇ ਗਿਆਨ ਦੀਆਂ ਗੱਲਾਂ ਕਰ ਸਕਦੇ ਹਨ, ਪਰ ਉਨ੍ਹਾਂ ਦੀ ਮੌਤ ਦੇ ਸਮੇਂ ਉਨ੍ਹਾਂ ਦੀਆਂ ਅੱਖਾਂ ਤੋਂ ਹੰਝੂ ਕਿਰਦੇ ਹਨ ਅਤੇ ਉਨ੍ਹਾਂ ਨੂੰ ਆਪਣੇ ਆਪ ਤੋਂ ਘਿਰਣਾ ਹੁੰਦੀ ਹੈ ਕਿ ਉਨ੍ਹਾਂ ਨੇ ਆਪਣਾ ਸਾਰਾ ਜੀਵਨ ਵਿਅਰਥ ਗੁਆਇਆ ਅਤੇ ਬੁਢਾਪੇ ਤੱਕ ਜੀਉਂਦੇ ਰਹਿਣ ਦਾ ਕੋਈ ਲਾਭ ਨਾ ਹੋਇਆ। ਉਹ ਸਿਰਫ ਸਿਧਾਂਤਾਂ ਨੂੰ ਸਮਝਦੇ ਹਨ, ਪਰ ਸੱਚਾਈ ਨੂੰ ਅਮਲ ਵਿੱਚ ਨਹੀਂ ਲਿਆ ਸਕਦੇ ਜਾਂ ਪਰਮੇਸ਼ੁਰ ਦੀ ਗਵਾਹੀ ਨਹੀਂ ਦੇ ਸਕਦੇ; ਇਸ ਦੀ ਬਜਾਇ, ਉਹ ਇੱਧਰ-ਉੱਧਰ ਭੱਜਦੇ ਹੋਏ ਸ਼ਹਿਦ ਦੀ ਮੱਖੀ ਦੇ ਵਾਂਗ ਰੁੱਝੇ ਰਹਿੰਦੇ ਹਨ ਅਤੇ ਸਿਰਫ ਮਰਨ ਦੇ ਕੰਢੇ ਤੇ ਪਹੁੰਚ ਕੇ ਆਖ਼ਰਕਾਰ ਉਹ ਵੇਖਦੇ ਹਨ ਕਿ ਉਨ੍ਹਾਂ ਦੇ ਕੋਲ ਸੱਚੀ ਗਵਾਹੀ ਨਹੀਂ ਹੈ ਅਤੇ ਉਹ ਪਰਮੇਸ਼ੁਰ ਨੂੰ ਜਾਣਦੇ ਹੀ ਨਹੀਂ ਹਨ। ਅਤੇ ਕੀ ਹੁਣ ਬਹੁਤ ਦੇਰ ਨਹੀਂ ਹੋ ਗਈ ਹੈ? ਤੁਸੀਂ ਇਸ ਦਿਨ ਨੂੰ ਸਮੇਟ ਕਿਉਂ ਨਹੀਂ ਲੈਂਦੇ ਅਤੇ ਉਸ ਸੱਚਾਈ ਦਾ ਪਿੱਛਾ ਕਿਉਂ ਨਹੀਂ ਕਰਦੇ ਜਿਸ ਨੂੰ ਤੁਸੀਂ ਪਿਆਰ ਕਰਦੇ ਹੋ? ਕੱਲ੍ਹ ਤੱਕ ਕਿਉਂ ਉਡੀਕ ਕਰਨੀ ਹੈ? ਜੇਕਰ ਤੁਸੀਂ ਜੀਵਨ ਦੇ ਵਿੱਚ ਸੱਚਾਈ ਦੇ ਲਈ ਦੁੱਖ ਨਹੀਂ ਉਠਾਉਂਦੇ ਜਾਂ ਇਸ ਨੂੰ ਪ੍ਰਾਪਤ ਕਰਨ ਦੀ ਕੋਸ਼ਿਸ਼ ਨਹੀਂ ਕਰਦੇ, ਤਾਂ ਕੀ ਅਜਿਹਾ ਹੈ ਕਿ ਤੁਸੀਂ ਆਪਣੇ ਆਖਰੀ ਪਲਾਂ ਵਿੱਚ ਪਛਤਾਉਣਾ ਚਾਹੁੰਦੇ ਹੋ? ਜੇਕਰ ਅਜਿਹਾ ਹੈ, ਤਾਂ ਪਰਮੇਸ਼ੁਰ ਤੇ ਵਿਸ਼ਵਾਸ ਕਿਉਂ ਕਰਨਾ ਹੈ? ਸੱਚਾਈ ਇਹ ਹੈ ਕਿ ਅਜਿਹੇ ਬਹੁਤ ਸਾਰੇ ਮਾਮਲੇ ਹਨ ਜਿਨ੍ਹਾਂ ਵਿੱਚ, ਜੇਕਰ ਲੋਕ ਥੋੜ੍ਹੀ ਜਿਹੀ ਮਿਹਨਤ ਕਰਨ, ਤਾਂ ਉਹ ਸੱਚਾਈ ਨੂੰ ਅਮਲ ਵਿੱਚ ਲਿਆ ਸਕਦੇ ਹਨ ਅਤੇ ਇਸ ਤਰ੍ਹਾਂ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰ ਸਕਦੇ ਹਨ। ਲੋਕ ਕੇਵਲ ਇਸ ਕਰਕੇ ਪਰਮੇਸ਼ੁਰ ਦੇ ਲਈ ਕੰਮ ਨਹੀਂ ਕਰ ਪਾਉਂਦੇ ਅਤੇ ਲਗਾਤਾਰ ਆਪਣੇ ਸਰੀਰ ਦੀ ਖ਼ਾਤਰ ਦੌੜਦੇ ਹਨ ਤੇ ਅੰਤ ਵਿੱਚ ਕੁਝ ਹਾਸਲ ਨਹੀਂ ਕਰ ਪਾਉਂਦੇ, ਕਿਉਂਕਿ ਲੋਕਾਂ ਦੇ ਦਿਲਾਂ ਉੱਤੇ ਹਮੇਸ਼ਾ ਤੋਂ ਦੁਸ਼ਟ ਆਤਮਾਵਾਂ ਦਾ ਕਬਜ਼ਾ ਹੈ। ਇਸ ਕਰਕੇ, ਲੋਕ ਹਮੇਸ਼ਾ ਮੁਸ਼ਕਲਾਂ ਅਤੇ ਮੁਸੀਬਤਾਂ ਦੇ ਕਾਰਨ ਦੁਖੀ ਰਹਿੰਦੇ ਹਨ। ਕੀ ਇਹ ਸ਼ੈਤਾਨ ਦੁਆਰਾ ਸਤਾਇਆ ਜਾਣਾ ਨਹੀਂ ਹੈ? ਕੀ ਇਹ ਸਰੀਰ ਦਾ ਭ੍ਰਿਸ਼ਟ ਹੋਣਾ ਨਹੀਂ ਹੈ? ਤੁਹਾਨੂੰ ਆਪਣੇ ਬੁੱਲ੍ਹਾਂ ਨੂੰ ਹਿਲਾ ਕੇ ਪਰਮੇਸ਼ੁਰ ਨੂੰ ਮੂਰਖ ਬਣਾਉਣ ਦੀ ਕੋਸ਼ਿਸ਼ ਨਹੀਂ ਕਰਨੀ ਚਾਹੀਦੀ। ਸਗੋਂ ਤੁਹਾਨੂੰ ਠੋਸ ਕਦਮ ਉਠਾਉਣਾ ਚਾਹੀਦਾ ਹੈ। ਆਪਣੇ ਆਪ ਨੂੰ ਧੋਖਾ ਨਾ ਦਿਓ-ਇਸ ਦਾ ਅਰਥ ਕੀ ਹੈ? ਤੁਸੀਂ ਆਪਣੇ ਸਰੀਰ ਦੇ ਲਈ ਜੀ ਕੇ ਅਤੇ ਲਾਭ ਅਤੇ ਪ੍ਰਸਿੱਧੀ ਲਈ ਜੱਦੋ-ਜਹਿਦ ਕਰਕੇ ਕੀ ਹਾਸਲ ਕਰ ਸਕਦੇ ਹੋ?


ਸੱਤ ਗਰਜਾਂ ਐਲਾਨ ਕਰਦੀਆਂ ਹੋਈਆਂ—ਭਵਿੱਖਬਾਣੀ ਕਰਦੀਆਂ ਹਨ ਕਿ ਰਾਜ ਦੀ ਖੁਸ਼ਖਬਰੀ ਸਾਰੇ ਬ੍ਰਹਿਮੰਡ ਵਿੱਚ ਫੈਲ ਜਾਵੇਗੀ

ਮੈਂ ਆਪਣੇ ਕੰਮ ਨੂੰ ਗੈਰ ਕੌਮਾਂ ਵਿੱਚ ਫੈਲਾ ਰਿਹਾ ਹਾਂ। ਮੇਰੀ ਮਹਿਮਾ ਪੂਰੇ ਬ੍ਰਹਿਮੰਡ ਵਿੱਚ ਚਮਕਦੀ ਹੈ; ਮੇਰੀ ਇੱਛਾ ਸ਼ਬਦ ਦਰ ਸ਼ਬਦ ਲੋਕਾਂ ਵਿੱਚ ਸ਼ਾਮਲ ਹੈ, ਸਭ ਮੇਰੇ ਹੱਥ ਦੁਆਰਾ ਚਲਾਏ ਜਾਂਦੇ ਅਤੇ ਮੇਰੇ ਨਿਰਧਾਰਤ ਕੀਤੇ ਹੋਏ ਕੰਮਾਂ ਨੂੰ ਪੂਰਾ ਕਰਦੇ ਹਨ। ਇਸ ਘੜੀ ਤੋਂ, ਮੈਂ ਇੱਕ ਨਵੇਂ ਯੁੱਗ ਵਿੱਚ ਪ੍ਰਵੇਸ਼ ਕਰ ਲਿਆ ਹੈ, ਅਤੇ ਸਭਨਾਂ ਮਨੁੱਖਾਂ ਨੂੰ ਇੱਕ ਹੋਰ ਸੰਸਾਰ ਵਿੱਚ ਲੈ ਆਇਆ ਹਾਂ। ਜਦੋਂ ਮੈਂ ਆਪਣੇ “ਦੇਸ” ਵਾਪਸ ਮੁੜਿਆ, ਤਾਂ ਮੈਂ ਆਪਣੀ ਮੂਲ ਯੋਜਨਾ ਵਿੱਚ ਕੰਮ ਦਾ ਇੱਕ ਹੋਰ ਹਿੱਸਾ ਸ਼ੁਰੂ ਕੀਤਾ, ਤਾਂ ਕਿ ਮਨੁੱਖ ਮੈਨੂੰ ਹੋਰ ਵੀ ਗਹਿਰਾਈ ਦੇ ਨਾਲ ਜਾਣੇ। ਮੈਂ ਬ੍ਰਹਿਮੰਡ ਨੂੰ ਉਸ ਦੀ ਸੰਪੂਰਨਤਾ ਵਿੱਚ ਵੇਖਦਾ ਹਾਂ ਅਤੇ ਵੇਖਦਾ ਹਾਂ ਕਿ[ੳ] ਇਹ ਮੇਰੇ ਕੰਮ ਲਈ ਇੱਕ ਢੁਕਵਾਂ ਸਮਾਂ ਹੈ, ਇਸ ਲਈ ਮੈਂ ਆਦਮੀ ਦੇ ਉੱਤੇ ਆਪਣਾ ਨਵਾਂ ਕੰਮ ਕਰਦਿਆਂ ਹਰ ਪਾਸਿਓਂ ਫੁਰਤੀ ਕਰਦਾ ਹਾਂ। ਆਖਿਰਕਾਰ, ਇਹ ਇੱਕ ਨਵਾਂ ਯੁੱਗ ਹੈ ਅਤੇ ਮੈਂ ਨਵਾਂ ਕੰਮ ਲੈ ਕੇ ਆਇਆ ਹਾਂ ਤਾਂ ਜੋ ਹੋਰ ਨਵੇਂ ਲੋਕਾਂ ਨੂੰ ਨਵੇਂ ਯੁੱਗ ਵਿੱਚ ਲਿਆ ਸਕਾਂ ਅਤੇ ਉਨ੍ਹਾਂ ਬਹੁਤਿਆਂ ਨੂੰ ਇੱਕ ਪਾਸੇ ਕਰ ਸਕਾਂ ਜਿਨ੍ਹਾਂ ਨੂੰ ਮੈਂ ਨਾਸ ਕਰ ਦਿਆਂਗਾ। ਵੱਡੇ ਲਾਲ ਅਜਗਰ ਦੇ ਰਾਸ਼ਟਰ ਵਿੱਚ, ਮੈਂ ਕੰਮ ਦਾ ਅਜਿਹਾ ਇੱਕ ਪੜਾਅ ਪੂਰਾ ਕੀਤਾ ਹੈ ਜੋ ਮਨੁੱਖਾਂ ਦੇ ਲਈ ਅਥਾਹ ਹੈ, ਜਿਸ ਨਾਲ ਉਹ ਹਵਾ ਵਿੱਚ ਡੋਲਦੇ ਹਨ, ਜਿਸ ਤੋਂ ਬਾਅਦ ਕਈ ਚੁੱਪਚਾਪ ਹਵਾ ਦੇ ਵਹਾਓ ਦੇ ਨਾਲ ਵਹਿ ਜਾਂਦੇ ਹਨ। ਸੱਚਮੁੱਚ ਇਹ ਉਹ “ਪਿੱੜ” ਹੈ ਜਿਸ ਨੂੰ ਮੈਂ ਸਾਫ ਕਰਨ ਜਾ ਰਿਹਾ ਹਾਂ; ਇਹੀ ਹੈ ਜਿਸ ਦੇ ਲਈ ਮੈਂ ਤਰਸ ਰਿਹਾ ਹਾਂ ਅਤੇ ਇਹੋ ਮੇਰੀ ਯੋਜਨਾ ਵੀ ਹੈ। ਕਿਉਂਕਿ ਜਦੋਂ ਮੈਂ ਕੰਮ ਕਰਦਾ ਹਾਂ ਤਾਂ ਬਹੁਤ ਸਾਰੇ ਲੋਕ ਚੁੱਪਚਾਪ ਅੰਦਰ ਆ ਵੜੇ ਹਨ, ਪਰ ਮੈਂ ਉਨ੍ਹਾਂ ਨੂੰ ਭਜਾਉਣ ਦੀ ਜਲਦਬਾਜੀ ਵਿੱਚ ਨਹੀਂ ਹਾਂ। ਬਲਕਿ, ਮੈਂ ਸਹੀ ਸਮਾਂ ਆਉਣ ਤੇ ਉਨ੍ਹਾਂ ਨੂੰ ਤਿਤਰ-ਬਿਤਰ ਕਰ ਦਿਆਂਗਾ। ਇਸ ਤੋਂ ਬਾਅਦ ਹੀ ਮੈਂ ਜੀਵਨ ਦਾ ਚਸ਼ਮਾ ਬਣਾਂਗਾ ਅਤੇ ਜੋ ਸੱਚਮੁੱਚ ਮੈਨੂੰ ਪਿਆਰ ਕਰਦੇ ਹਨ ਉਹ ਮੇਰੇ ਤੋਂ ਅੰਜੀਰ ਦੇ ਰੁੱਖ ਦੇ ਫਲ ਅਤੇ ਸੋਸਨ ਦੀ ਖੁਸ਼ਬੂ ਪ੍ਰਾਪਤ ਕਰਨਗੇ। ਜਿਸ ਦੇਸ਼ ਵਿੱਚ ਸ਼ਤਾਨ ਵਾਸ ਕਰਦਾ ਹੈ, ਧੂੜ ਦਾ ਦੇਸ਼, ਉੱਥੇ ਕੋਈ ਸ਼ੁੱਧ ਸੋਨਾ ਨਹੀਂ ਬਚਿਆ, ਸਿਰਫ ਰੇਤ ਹੀ ਰੇਤ ਹੈ ਅਤੇ ਇਸ ਲਈ, ਇਨ੍ਹਾਂ ਸਥਿਤੀਆਂ ਦੇ ਵਿੱਚ, ਮੈਂ ਕੰਮ ਦੇ ਅਜਿਹੇ ਪੜਾਅ ਨੂੰ ਪੂਰਾ ਕਰਦਾ ਹਾਂ। ਤੈਨੂੰ ਇਹ ਪਤਾ ਹੋਣਾ ਚਾਹੀਦਾ ਹੈ ਕਿ ਜੋ ਮੈਂ ਹਾਸਲ ਕਰਦਾ ਹਾਂ ਉਹ ਸ਼ੁੱਧ, ਕੁੰਦਨ ਸੋਨਾ ਹੈ, ਨਾ ਕਿ ਰੇਤ। ਇੱਕ ਦੁਸ਼ਟ ਮੇਰੇ ਘਰ ਵਿੱਚ ਕਿਵੇਂ ਵਾਸ ਕਰ ਸਕਦਾ ਹੈ? ਮੈਂ ਆਪਣੇ ਫਿਰਦੌਸ ਵਿੱਚ ਲੂੰਬੜੀਆਂ ਨੂੰ ਪਰਜੀਵੀ ਕਿਵੇਂ ਬਣਨ ਦੇ ਸਕਦਾ ਹਾਂ? ਮੈਂ ਇਨ੍ਹਾਂ ਚੀਜ਼ਾਂ ਨੂੰ ਭਜਾਉਣ ਦੇ ਲਈ ਹਰ ਸੰਭਵ ਵਿਧੀ ਨੂੰ ਵਰਤਦਾ ਹਾਂ। ਮੇਰੀ ਇੱਛਾ ਪ੍ਰਗਟ ਹੋਣ ਤੋਂ ਪਹਿਲਾਂ, ਕੋਈ ਇਸ ਗੱਲ ਨੂੰ ਨਹੀਂ ਜਾਣਦਾ ਕਿ ਮੈਂ ਕੀ ਕਰਨ ਵਾਲਾ ਹਾਂ। ਇਸ ਮੌਕੇ ਦਾ ਲਾਭ ਉਠਾਉਂਦੇ ਹੋਏ, ਮੈਂ ਉਨ੍ਹਾਂ ਦੁਸ਼ਟ ਲੋਕਾਂ ਨੂੰ ਭਜਾਉਂਦਾ ਹਾਂ ਅਤੇ ਉਨ੍ਹਾਂ ਨੂੰ ਮੇਰੀ ਹਜ਼ੂਰੀ ਨੂੰ ਛੱਡਣ ਦੇ ਲਈ ਮਜਬੂਰ ਹੋਣਾ ਪੈਂਦਾ ਹੈ। ਦੁਸ਼ਟਾਂ ਦੇ ਨਾਲ ਮੈਂ ਅਜਿਹਾ ਹੀ ਕਰਦਾ ਹਾਂ, ਪਰ ਅਜੇ ਵੀ ਮੇਰੀ ਸੇਵਾ ਕਰਨ ਦੇ ਲਈ ਉਨ੍ਹਾਂ ਦੇ ਕੋਲ ਇੱਕ ਦਿਨ ਹੋਵੇਗਾ। ਬਰਕਤਾਂ ਦੇ ਲਈ ਮਨੁੱਖਾਂ ਦੀ ਇੱਛਾ ਬਹੁਤ ਹੀ ਮਜ਼ਬੂਤ ਹੁੰਦੀ ਹੈ; ਇਸ ਲਈ ਮੈਂ ਮੁੜਦਾ ਹਾਂ ਅਤੇ ਆਪਣਾ ਮਹਿਮਾ ਨਾਲ ਭਰਿਆ ਹੋਇਆ ਚਿਹਰਾ ਗੈਰ ਕੌਮਾਂ ਨੂੰ ਵਿਖਾਉਂਦਾ ਹਾਂ, ਤਾਂ ਕਿ ਮਨੁੱਖ ਆਪਣੇ ਸੰਸਾਰ ਵਿੱਚ ਰਹਿਣ ਅਤੇ ਆਪਣੇ ਆਪ ਦਾ ਨਿਆਂ ਕਰਨ, ਜਦਕਿ ਮੈਂ ਉਨ੍ਹਾਂ ਸ਼ਬਦਾਂ ਨੂੰ ਬੋਲਦਾ ਰਹਿੰਦਾ ਹਾਂ ਜੋ ਮੈਨੂੰ ਬੋਲਣੇ ਚਾਹੀਦੇ ਹਨ ਅਤੇ ਲੋਕਾਂ ਨੂੰ ਉਹ ਮੁਹੱਈਆ ਕਰਵਾਉਂਦਾ ਹਾਂ ਜਿਸ ਦੀ ਉਨ੍ਹਾਂ ਨੂੰ ਲੋੜ ਹੈ। ਜਦੋਂ ਲੋਕ ਆਪਣੀ ਹੋਸ਼ ਵਿੱਚ ਆਉਣਗੇ, ਉਸ ਸਮੇਂ ਤੱਕ ਮੈਨੂੰ ਆਪਣੇ ਕੰਮ ਨੂੰ ਫੈਲਾਉਂਦੇ ਹੋਏ ਬਹੁਤ ਦੇਰ ਹੋ ਚੁੱਕੀ ਹੋਵੇਗੀ। ਫਿਰ ਮੈਂ ਆਪਣੀ ਇੱਛਾ ਮਨੁੱਖਾਂ ਉੱਤੇ ਜ਼ਾਹਿਰ ਕਰਾਂਗਾ ਅਤੇ ਲੋਕਾਂ ਦੇ ਵਿਚਕਾਰ ਆਪਣੇ ਕੰਮ ਦਾ ਦੂਜਾ ਹਿੱਸਾ ਸ਼ੁਰੂ ਕਰਾਂਗਾ, ਸਾਰੇ ਲੋਕਾਂ ਨੂੰ ਨੇੜਿਓਂ ਹੋ ਕੇ ਮੇਰੇ ਕੰਮ ਵਿੱਚ ਤਾਲਮੇਲ ਬਣਾਉਣ ਦਿਆਂਗਾ ਤਾਂ ਕਿ ਉਹ ਮੇਰੇ ਕੰਮ ਵਿੱਚ ਮੇਰੇ ਨਾਲ ਸਾਂਝੀ ਹੋ ਸਕਣ ਅਤੇ ਮਨੁੱਖਾਂ ਨੂੰ ਆਪਣੇ ਉਸ ਕੰਮ ਨੂੰ ਪੂਰਾ ਕਰਨ ਦੀ ਯੋਗਤਾ ਵਿੱਚ ਹਰ ਸੰਭਵ ਕੋਸ਼ਿਸ਼ ਕਰਨ ਦਿਆਂਗਾ ਤਾਂ ਕਿ ਉਹ ਉਸ ਕੰਮ ਨੂੰ ਮੇਰੇ ਨਾਲ ਪੂਰਾ ਕਰਨ ਵਿੱਚ ਮੇਰਾ ਸਾਥ ਦੇਣ ਜੋ ਮੈਨੂੰ ਕਰਨਾ ਚਾਹੀਦਾ ਹੈ।

ਕਿਸੇ ਨੂੰ ਵੀ ਵਿਸ਼ਵਾਸ ਨਹੀਂ ਹੈ ਕਿ ਉਹ ਮੇਰੀ ਮਹਿਮਾ ਨੂੰ ਵੇਖਣਗੇ ਅਤੇ ਮੈਂ ਉਨ੍ਹਾਂ ਨੂੰ ਮਜਬੂਰ ਨਹੀਂ ਕਰਦਾ, ਪਰ ਇਸ ਦੀ ਬਜਾਇ ਮਨੁੱਖਜਾਤੀ ਦੇ ਵਿੱਚੋਂ ਆਪਣੀ ਮਹਿਮਾ ਨੂੰ ਹਟਾ ਕੇ ਇਸ ਨੂੰ ਦੂਸਰੀ ਦੁਨੀਆਂ ਦੇ ਵਿੱਚ ਲੈ ਜਾਂਦਾ ਹਾਂ। ਜਦੋਂ ਇੱਕ ਵਾਰ ਫਿਰ ਮਨੁੱਖ ਤੋਬਾ ਕਰਦੇ ਹਨ, ਤਦ ਮੈਂ ਆਪਣੀ ਮਹਿਮਾ ਨੂੰ ਲੈ ਕੇ ਵਿਸ਼ਵਾਸੀਆਂ ਨੂੰ ਹੋਰ ਵੀ ਵੱਧ ਵਿਖਾਵਾਂਗਾ। ਇਹ ਉਹ ਸਿਧਾਂਤ ਹੈ ਜਿਸ ਦੇ ਦੁਆਰਾ ਮੈਂ ਕੰਮ ਕਰਦਾ ਹਾਂ। ਕਿਉਂਕਿ ਇੱਕ ਸਮਾਂ ਹੈ ਜਦੋਂ ਮੇਰੀ ਮਹਿਮਾ ਕਨਾਨ ਨੂੰ ਛੱਡਦੀ ਹੈ ਅਤੇ ਇੱਕ ਅਜਿਹਾ ਸਮਾਂ ਵੀ ਹੁੰਦਾ ਹੈ ਜਦੋਂ ਮੇਰੀ ਮਹਿਮਾ ਚੁਣੇ ਹੋਇਆਂ ਨੂੰ ਛੱਡ ਜਾਂਦੀ ਹੈ। ਇਸ ਤੋਂ ਇਲਾਵਾ, ਇੱਕ ਸਮਾਂ ਹੁੰਦਾ ਹੈ ਜਦੋਂ ਮੇਰੀ ਮਹਿਮਾ ਸਾਰੀ ਧਰਤੀ ਨੂੰ ਛੱਡ ਜਾਂਦੀ ਹੈ, ਜਿਸ ਕਾਰਨ ਇਹ ਧੁੰਦਲੀ ਹੋ ਜਾਂਦੀ ਹੈ ਅਤੇ ਹਨੇਰੇ ਵੱਲ ਧੱਕ ਦਿੱਤੀ ਜਾਂਦੀ ਹੈ। ਇੱਥੋਂ ਤੱਕ ਕਿ ਕਨਾਨ ਦੇਸ਼ ਵੀ ਸੂਰਜ ਦੀ ਰੌਸ਼ਨੀ ਨੂੰ ਨਹੀਂ ਵੇਖੇਗਾ; ਸਾਰੇ ਮਨੁੱਖ ਆਪਣਾ ਵਿਸ਼ਵਾਸ ਗੁਆ ਬੈਠਣਗੇ, ਪਰ ਕੋਈ ਵੀ ਕਨਾਨ ਦੀ ਖੁਸ਼ਬੂ ਨੂੰ ਛੱਡਣਾ ਸਹਿ ਨਹੀਂ ਸਕਦਾ। ਸਿਰਫ ਜਦੋਂ ਮੈਂ ਨਵੇਂ ਅਕਾਸ਼ ਅਤੇ ਧਰਤੀ ਵਿੱਚ ਪ੍ਰਵੇਸ਼ ਕਰਦਾ ਹਾਂ ਤਦ ਮੈਂ ਆਪਣੀ ਮਹਿਮਾ ਦਾ ਦੂਸਰਾ ਹਿੱਸਾ ਲੈਂਦਾ ਹਾਂ ਅਤੇ ਇਸ ਨੂੰ ਪਹਿਲਾਂ ਕਨਾਨ ਦੇਸ਼ ਵਿੱਚ ਪਰਗਟ ਕਰਦਾ ਹਾਂ, ਤਾਂ ਜੋ ਚਾਨਣ ਦੀ ਇੱਕ ਕਿਰਨ ਰਾਤ ਦੇ ਹਨੇਰੇ ਵਿੱਚ ਡੁੱਬੀ ਹੋਈ ਸਾਰੀ ਧਰਤੀ ਤੇ ਚਮਕੇ, ਤਾਂ ਕਿ ਸਾਰੀ ਧਰਤੀ ਚਾਨਣ ਵਿੱਚ ਆ ਜਾਵੇ। ਸਾਰੀ ਧਰਤੀ ਤੋਂ ਮਨੁੱਖ ਆ ਜਾਣ ਅਤੇ ਚਾਨਣ ਦੀ ਸ਼ਕਤੀ ਤੋਂ ਬਲ ਹਾਸਲ ਕਰ ਲੈਣ ਜਿਸ ਦੇ ਨਾਲ ਮੇਰੀ ਮਹਿਮਾ ਵਧੇ ਅਤੇ ਹਰ ਕੌਮ ਨੂੰ ਨਵੇਂ ਸਿਰਿਓਂ ਦਿਖਾਈ ਦੇਵੇ। ਸਾਰੀ ਮਨੁੱਖਤਾ ਇਹ ਸਿਆਣ ਲਵੇ ਕਿ ਬਹੁਤ ਸਮਾਂ ਪਹਿਲਾਂ ਮੈਂ ਮਨੁੱਖੀ ਸੰਸਾਰ ਵਿੱਚ ਆਇਆ ਸੀ ਅਤੇ ਬਹੁਤ ਪਹਿਲਾਂ ਆਪਣੀ ਮਹਿਮਾ ਨੂੰ ਇਸਰਾਏਲ ਵਿੱਚੋਂ ਪੂਰਬ ਵਿੱਚ ਲਿਆਇਆ ਸੀ; ਕਿਉਂਕਿ ਮੇਰੀ ਮਹਿਮਾ ਪੂਰਬ ਤੋਂ ਚਮਕਦੀ ਹੈ, ਜਿੱਥੇ ਇਸ ਨੂੰ ਕਿਰਪਾ ਦੇ ਯੁੱਗ ਤੋਂ ਅੱਜ ਦੇ ਦਿਨ ਤੱਕ ਲਿਆਂਦਾ ਗਿਆ ਸੀ। ਪਰ ਇਸਰਾਏਲ ਨੂੰ ਮੈਂ ਛੱਡ ਦਿੱਤਾ ਸੀ ਅਤੇ ਉੱਥੋਂ ਮੈਂ ਪੂਰਬ ਵਿੱਚ ਪਹੁੰਚਿਆ। ਸਿਰਫ ਜਦੋਂ ਪੂਰਬ ਦਾ ਪ੍ਰਕਾਸ਼ ਹੌਲੀ-ਹੌਲੀ ਤੇਜ਼ ਹੋਣ ਲੱਗੇਗਾ, ਉਦੋਂ ਧਰਤੀ ਦਾ ਹਨੇਰਾ ਚਾਨਣ ਵਿੱਚ ਬਦਲਣਾ ਸ਼ੁਰੂ ਹੋ ਜਾਵੇਗਾ, ਅਤੇ ਉਦੋਂ ਹੀ ਮਨੁੱਖ ਨੂੰ ਪਤਾ ਲੱਗੇਗਾ ਕਿ ਮੈਂ ਬਹੁਤ ਸਮਾਂ ਪਹਿਲਾਂ ਇਸਰਾਏਲ ਵਿੱਚੋਂ ਜਾ ਚੁੱਕਾ ਹਾਂ ਅਤੇ ਪੂਰਬ ਵਿੱਚ ਨਵੇਂ ਸਿਰੇ ਤੋਂ ਵੱਧ ਰਿਹਾ ਹਾਂ। ਇੱਕ ਵਾਰ ਇਸਰਾਏਲ ਵਿੱਚ ਆ ਕੇ ਅਤੇ ਬਾਅਦ ਵਿੱਚ ਇਸ ਤੋਂ ਵਿਦਾ ਹੋ ਕੇ, ਮੈਂ ਦੁਬਾਰਾ ਇਸਰਾਏਲ ਵਿੱਚ ਪੈਦਾ ਨਹੀਂ ਹੋ ਸਕਦਾ ਹਾਂ, ਕਿਉਂਕਿ ਮੇਰਾ ਕੰਮ ਸਾਰੇ ਬ੍ਰਹਿਮੰਡ ਦੀ ਅਗਵਾਈ ਕਰਨਾ ਹੈ, ਇਸ ਤੋਂ ਵੀ ਵੱਧ ਕੇ, ਬਿਜਲੀ ਪੂਰਬ ਤੋਂ ਪੱਛਮ ਵੱਲ ਸਿੱਧੀ ਚਮਕਦੀ ਹੈ। ਇਸ ਕਾਰਨ ਮੈਂ ਪੂਰਬ ਵਿੱਚ ਉਤਰਿਆ ਅਤੇ ਕਨਾਨ ਨੂੰ ਪੂਰਬ ਦੇ ਲੋਕਾਂ ਕੋਲ ਲੈ ਆਇਆ ਹਾਂ। ਮੈਂ ਸਾਰੀ ਧਰਤੀ ਤੋਂ ਲੋਕਾਂ ਨੂੰ ਕਨਾਨ ਦੀ ਧਰਤੀ ਤੇ ਲਿਆਉਣਾ ਚਾਹੁੰਦਾ ਹਾਂ ਅਤੇ ਇਸ ਲਈ ਮੈਂ ਪੂਰੇ ਬ੍ਰਹਿਮੰਡ ਨੂੰ ਨਿਯੰਤਰਿਤ ਕਰਨ ਦੇ ਲਈ ਕਨਾਨ ਦੇਸ਼ ਵਿੱਚੋਂ ਵਚਨ ਜਾਰੀ ਕਰਦਾ ਰਹਿੰਦਾ ਹਾਂ। ਇਸ ਸਮੇਂ, ਕਨਾਨ ਨੂੰ ਛੱਡ ਕੇ ਬਾਕੀ ਸਾਰੀ ਧਰਤੀ ਤੇ ਚਾਨਣ ਨਹੀਂ ਹੈ ਅਤੇ ਸਾਰੇ ਲੋਕ ਭੁੱਖ ਅਤੇ ਠੰਢ ਨਾਲ ਦੁਖੀ ਹਨ। ਮੈਂ ਇਸਰਾਏਲ ਨੂੰ ਆਪਣੀ ਮਹਿਮਾ ਦਿੱਤੀ ਅਤੇ ਫਿਰ ਇਸ ਨੂੰ ਖੋਹ ਲਿਆ ਅਤੇ ਬਾਅਦ ਵਿੱਚ ਮੈਂ ਇਸਰਾਏਲੀਆਂ ਨੂੰ ਅਤੇ ਸਾਰੀ ਮਨੁੱਖਤਾ ਨੂੰ ਪੂਰਬ ਵਿੱਚ ਲੈ ਗਿਆ। ਮੈਂ ਉਨ੍ਹਾਂ ਸਾਰਿਆਂ ਨੂੰ ਪ੍ਰਕਾਸ਼ ਵਿੱਚ ਲਿਆਂਦਾ ਤਾਂ ਕਿ ਉਹ ਇਸ ਦੇ ਨਾਲ ਦੁਬਾਰਾ ਜੁੜ ਜਾਣ, ਅਤੇ ਇਸ ਦੇ ਨਾਲ ਜੁੜੇ ਰਹਿਣ ਅਤੇ ਅਗਾਂਹ ਤੋਂ ਇਸ ਨੂੰ ਲੱਭਣਾ ਨਾ ਪਵੇ। ਜਿਹੜੇ ਲੋਕ ਭਾਲ ਰਹੇ ਹਨ ਉਨ੍ਹਾਂ ਸਾਰਿਆਂ ਨੂੰ ਮੈਂ ਦੁਬਾਰਾ ਚਾਨਣ ਦਿਖਾਵਾਂਗਾ ਅਤੇ ਉਹ ਮਹਿਮਾ ਦਿਖਾਵਾਂਗਾ ਜਿਹੜੀ ਮੇਰੇ ਕੋਲ ਇਸਰਾਏਲ ਵਿੱਚ ਸੀ; ਮੈਂ ਉਨ੍ਹਾਂ ਨੂੰ ਇਹ ਦਿਖਾਵਾਂਗਾ ਕਿ ਮੈਂ ਬਹੁਤ ਦੇਰ ਪਹਿਲਾਂ ਇੱਕ ਚਿੱਟੇ ਬੱਦਲ ਦੇ ਵਿੱਚ ਮਨੁੱਖਤਾ ਦੇ ਦਰਮਿਆਨ ਆਇਆ ਸੀ, ਮੈਂ ਉਨ੍ਹਾਂ ਨੂੰ ਅਣਗਿਣਤ ਚਿੱਟੇ ਬੱਦਲ ਅਤੇ ਫਲਾਂ ਦੇ ਅਣਗਿਣਤ ਗੁੱਛੇ ਅਤੇ ਇਸ ਤੋਂ ਵੀ ਵੱਧ, ਉਨ੍ਹਾਂ ਨੂੰ ਇਸਰਾਏਲ ਦੇ ਯਹੋਵਾਹ ਪਰਮੇਸ਼ੁਰ ਵੀ ਦਿਖਾਵਾਂਗਾ। ਮੈਂ ਉਨ੍ਹਾਂ ਨੂੰ ਯਹੂਦੀਆਂ ਦੇ ਗੁਰੂ, ਬੇਸਬਰੀ ਨਾਲ ਉਡੀਕ ਕੀਤੇ ਜਾਣ ਵਾਲੇ ਮਸੀਹ ਅਤੇ ਆਪਣਾ ਪੂਰਾ ਰੂਪ ਦਿਖਾਵਾਂਗਾ, ਜੋ ਸਾਰਿਆਂ ਯੁੱਗਾਂ ਦੇ ਰਾਜਿਆਂ ਦੇ ਦੁਆਰਾ ਸਤਾਇਆ ਗਿਆ ਸੀ। ਮੈਂ ਸਾਰੇ ਬ੍ਰਹਿਮੰਡ ਵਿੱਚ ਕੰਮ ਕਰਾਂਗਾ ਅਤੇ ਮਹਾਨ ਕੰਮ ਕਰਾਂਗਾ ਅਤੇ ਅੰਤ ਦੇ ਦਿਨਾਂ ਵਿੱਚ ਮਨੁੱਖਜਾਤੀ ਦੇ ਉੱਤੇ ਆਪਣੀ ਸਾਰੀ ਮਹਿਮਾ ਅਤੇ ਆਪਣੇ ਸਾਰੇ ਕੰਮਾਂ ਨੂੰ ਪਰਗਟ ਕਰਾਂਗਾ। ਮੈਂ ਆਪਣਾ ਸ਼ਾਨਦਾਰ ਚਿਹਰਾ ਪੂਰੀ ਤਰ੍ਹਾਂ ਦੇ ਨਾਲ ਉਨ੍ਹਾਂ ਲੋਕਾਂ ਨੂੰ ਵਿਖਾਵਾਂਗਾ ਜਿਨ੍ਹਾਂ ਨੇ ਬਹੁਤ ਸਾਲਾਂ ਤੋਂ ਮੇਰੇ ਲਈ ਉਡੀਕ ਕੀਤੀ ਹੈ, ਜੋ ਇਸ ਗੱਲ ਦੀ ਉਡੀਕ ਵਿੱਚ ਹਨ ਕਿ ਉਹ ਮੈਨੂੰ ਇੱਕ ਚਿੱਟੇ ਬੱਦਲ ਉੱਤੇ ਆਉਂਦਾ ਹੋਇਆ ਵੇਖਣ, ਇਸਰਾਏਲ ਨੂੰ ਜੋ ਮੇਰੇ ਇੱਕ ਵਾਰ ਫਿਰ ਤੋਂ ਪਰਗਟ ਹੋਣ ਲਈ ਤਰਸ ਰਿਹਾ ਹੈ ਅਤੇ ਸਾਰੇ ਮਨੁੱਖਾਂ ਨੂੰ ਜੋ ਮੈਨੂੰ ਸਤਾਉਂਦੇ ਹਨ, ਤਾਂ ਕਿ ਸਾਰੇ ਜਾਣ ਲੈਣ ਕਿ ਮੈਂ ਬਹੁਤ ਦੇਰ ਪਹਿਲਾਂ ਆਪਣੀ ਮਹਿਮਾ ਨੂੰ ਵਾਪਿਸ ਲੈ ਲਿਆ ਸੀ ਅਤੇ ਇਸ ਨੂੰ ਪੂਰਬ ਵਿੱਚ ਲੈ ਆਇਆ ਸੀ, ਤਾਂ ਕਿ ਉਹ ਅਗਾਂਹ ਤੋਂ ਯਹੂਦਿਯਾ ਵਿੱਚ ਨਾ ਰਹੇ। ਕਿਉਂਕਿ ਅੰਤ ਦੇ ਦਿਨ ਆ ਚੁੱਕੇ ਹਨ!

ਸੰਪੂਰਣ ਬ੍ਰਹਿਮੰਡ ਵਿੱਚ ਮੈਂ ਆਪਣਾ ਕੰਮ ਕਰ ਰਿਹਾ ਹਾਂ, ਅਤੇ ਪੂਰਬ ਵਿੱਚ, ਕੜਕਦੀਆਂ ਗਰਜਾਂ ਲਗਾਤਾਰ ਗੱਜ ਰਹੀਆਂ ਹਨ, ਜੋ ਸਾਰੇ ਦੇਸ਼ਾਂ ਅਤੇ ਸੰਪ੍ਰਦਾਇਆਂ ਨੂੰ ਹਿਲਾ ਰਹੀਆਂ ਹਨ। ਇਹ ਮੇਰੀ ਆਵਾਜ਼ ਹੈ ਜਿਸ ਨੇ ਸਾਰੇ ਲੋਕਾਂ ਨੂੰ ਵਰਤਮਾਨ ਵਿੱਚ ਪਹੁੰਚਾ ਦਿੱਤਾ ਹੈ। ਮੈਂ ਆਪਣੀ ਆਵਾਜ਼ ਦੇ ਰਾਹੀਂ ਸਾਰੇ ਲੋਕਾਂ ਨੂੰ ਜਿੱਤਦਾ ਹਾਂ, ਤਾਂ ਜੋ ਉਹ ਇਸ ਧਾਰਾ ਵਿੱਚ ਡਿੱਗਣ ਅਤੇ ਮੇਰੇ ਸਾਹਮਣੇ ਸਮਰਪਿਤ ਹੋ ਜਾਣ, ਕਿਉਂਕਿ ਮੈਂ ਬਹੁਤ ਸਮਾਂ ਪਹਿਲਾਂ ਹੀ ਸਾਰੀ ਧਰਤੀ ਉੱਤੋਂ ਆਪਣੀ ਮਹਿਮਾ ਵਾਪਿਸ ਲੈ ਲਈ ਹੈ ਅਤੇ ਪੂਰਬ ਵਿੱਚ ਇਸ ਨੂੰ ਨਵੇਂ ਸਿਰੇ ਤੋਂ ਜ਼ਾਹਿਰ ਕੀਤਾ ਹੈ। ਕੌਣ ਮੇਰੀ ਮਹਿਮਾ ਵੇਖਣ ਲਈ ਨਹੀਂ ਤਰਸਦਾ? ਕੌਣ ਉਤਸੁਕਤਾ ਦੇ ਨਾਲ ਮੇਰੀ ਆਮਦ ਦੀ ਉਡੀਕ ਨਹੀਂ ਕਰਦਾ? ਕੌਣ ਹੈ ਜਿਸ ਦੇ ਅੰਦਰ ਮੇਰੇ ਮੁੜ ਪਰਗਟ ਹੋਣ ਦੀ ਤਾਂਘ ਨਹੀਂ ਹੈ? ਕੌਣ ਹੈ ਜਿਸ ਦੇ ਅੰਦਰ ਮੇਰੇ ਪਿਆਰ ਦੀ ਪਿਆਸ ਨਹੀਂ ਹੈ? ਕੌਣ ਚਾਨਣ ਵਿੱਚ ਨਹੀਂ ਆਵੇਗਾ? ਕੌਣ ਕਨਾਨ ਦੀ ਭਰਪੂਰੀ ਵੱਲ ਨਹੀਂ ਵੇਖੇਗਾ? ਕੌਣ ਮੁਕਤੀਦਾਤੇ ਦੀ ਵਾਪਸੀ ਨਹੀਂ ਚਾਹੁੰਦਾ? ਕੌਣ ਹੈ ਜੋ ਉਸ ਦੀ ਬੰਦਗੀ ਨਹੀਂ ਕਰਦਾ ਜਿਸ ਦੀ ਸ਼ਕਤੀ ਮਹਾਨ ਹੈ? ਮੇਰੀ ਆਵਾਜ਼ ਪੂਰੀ ਧਰਤੀ ਉੱਤੇ ਫੈਲ ਜਾਵੇਗੀ; ਮੇਰੀ ਇੱਛਾ ਹੈ ਕਿ ਮੈਂ ਆਪਣੇ ਚੁਣੇ ਹੋਏ ਲੋਕਾਂ ਦਾ ਸਾਹਮਣਾ ਕਰਾਂਗਾ ਅਤੇ ਉਨ੍ਹਾਂ ਨਾਲ ਹੋਰ ਗੱਲਾਂ ਕਰਾਂਗਾ। ਪਹਾੜਾਂ ਅਤੇ ਨਦੀਆਂ ਨੂੰ ਹਿਲਾ ਦੇਣ ਵਾਲੀਆਂ ਗਰਜਾਂ ਦੇ ਵਾਂਗ, ਮੈਂ ਪੂਰੇ ਬ੍ਰਹਿਮੰਡ ਅਤੇ ਮਨੁੱਖਜਾਤੀ ਦੇ ਲਈ ਆਪਣੇ ਸ਼ਬਦ ਬੋਲਦਾ ਹਾਂ। ਇਸ ਲਈ ਮੇਰੇ ਮੁੱਖ ਦੇ ਸ਼ਬਦ ਮਨੁੱਖ ਦਾ ਖਜ਼ਾਨਾ ਬਣ ਗਏ ਹਨ ਅਤੇ ਸਾਰੇ ਲੋਕ ਮੇਰੇ ਸ਼ਬਦਾਂ ਦੀ ਕਦਰ ਕਰਦੇ ਹਨ। ਪੂਰਬ ਤੋਂ ਪੱਛਮ ਤੱਕ ਬਿਜਲੀ ਚਮਕਾਰਾ ਮਾਰਦੀ ਹੈ। ਮੇਰੇ ਸ਼ਬਦ ਅਜਿਹੇ ਹਨ ਕਿ ਮਨੁੱਖ ਉਨ੍ਹਾਂ ਨੂੰ ਛੱਡਣਾ ਨਹੀਂ ਚਾਹੁੰਦਾ ਹੈ ਅਤੇ ਉਸ ਦੇ ਨਾਲ-ਨਾਲ ਉਹ ਉਸ ਨੂੰ ਅਥਾਹ ਲੱਗਦੇ ਹਨ, ਪਰ ਉਸ ਨੂੰ ਉਨ੍ਹਾਂ ਸਭਨਾਂ ਵਿੱਚ ਅਨੰਦ ਮਿਲਦਾ ਹੈ। ਸਾਰੇ ਲੋਕ ਖੁਸ਼ੀ ਅਤੇ ਅਨੰਦ ਦੇ ਨਾਲ ਮੇਰੇ ਆਉਣ ਦਾ ਜਸ਼ਨ ਮਨਾਉਂਦੇ ਹਨ, ਜਿਵੇਂ ਕਿਸੇ ਬੱਚੇ ਦਾ ਹੁਣੇ-ਹੁਣੇ ਜਨਮ ਹੋਇਆ ਹੋਵੇ। ਆਪਣੀ ਆਵਾਜ਼ ਦੇ ਦੁਆਰਾ ਮੈਂ ਸਾਰੇ ਲੋਕਾਂ ਨੂੰ ਆਪਣੇ ਸਾਹਮਣੇ ਲਿਆਵਾਂਗਾ। ਉਸ ਤੋਂ ਬਾਅਦ, ਮੈਂ ਬਾਕਾਇਦਾ ਮਨੁੱਖਜਾਤੀ ਵਿੱਚ ਪ੍ਰਵੇਸ਼ ਕਰਾਂਗਾ ਤਾਂ ਕਿ ਉਹ ਮੇਰੀ ਉਪਾਸਨਾ ਕਰਨ ਦੇ ਲਈ ਆਉਣ। ਆਪਣੀ ਲਿਸ਼ਕਦੀ ਮਹਿਮਾ ਦੇ ਨਾਲ ਅਤੇ ਆਪਣੇ ਮੁੱਖ ਦੇ ਸ਼ਬਦਾਂ ਦੇ ਨਾਲ, ਮੈਂ ਅਜਿਹਾ ਕਰਾਂਗਾ ਕਿ ਸਾਰੇ ਲੋਕ ਮੇਰੇ ਸਾਹਮਣੇ ਆਉਣ ਅਤੇ ਵੇਖਣ ਕਿ ਜਿਵੇਂ ਬਿਜਲੀ ਪੂਰਬ ਤੋਂ ਚਮਕਦੀ ਹੈ ਉਸੇ ਤਰ੍ਹਾਂ ਮੈਂ ਵੀ ਪੂਰਬ ਦੇ “ਜ਼ੈਤੂਨ ਦੇ ਪਹਾੜ” ਉੱਤੇ ਉੱਤਰ ਆਇਆ ਹਾਂ। ਉਹ ਵੇਖਣਗੇ ਕਿ ਮੈਂ ਬਹੁਤ ਪਹਿਲਾਂ ਧਰਤੀ ਉੱਤੇ ਆ ਚੁੱਕਾ ਹਾਂ, ਹੁਣ ਯਹੂਦੀਆਂ ਦੇ ਪੁੱਤਰ ਦੇ ਵਾਂਗ ਨਹੀਂ ਸਗੋਂ ਪੂਰਬ ਦੀ ਬਿਜਲੀ ਦੇ ਵਾਂਗ। ਕਿਉਂਕਿ ਮੈਂ ਬਹੁਤ ਪਹਿਲਾਂ ਹੀ ਜੀ ਉੱਠਿਆ ਹਾਂ ਅਤੇ ਮਨੁੱਖਾਂ ਦੇ ਵਿੱਚੋਂ ਚਲਾ ਗਿਆ ਹਾਂ ਅਤੇ ਫਿਰ ਸ਼ਾਨ ਦੇ ਨਾਲ ਲੋਕਾਂ ਦੇ ਵਿਚਕਾਰ ਪਰਗਟ ਹੋਇਆ ਹਾਂ। ਮੈਂ ਉਹ ਹਾਂ ਜਿਸ ਦੀ ਉਪਾਸਨਾ ਅਣਗਿਣਤ ਯੁੱਗਾਂ ਤੋਂ ਪਹਿਲਾਂ ਕੀਤੀ ਜਾਂਦੀ ਸੀ ਅਤੇ ਮੈਂ ਉਹ ਬੱਚਾ ਵੀ ਹਾਂ ਜਿਸ ਨੂੰ ਅਣਗਿਣਤ ਯੁੱਗਾਂ ਪਹਿਲਾਂ ਇਸਰਾਏਲੀਆਂ ਨੇ ਤਿਆਗ ਦਿੱਤਾ ਸੀ। ਇਸ ਤੋਂ ਇਲਾਵਾ, ਮੈਂ ਸਾਰੀ ਮਹਿਮਾ ਨਾਲ ਭਰਿਆ ਹੋਇਆ ਮੌਜੂਦਾ ਯੁੱਗ ਦਾ ਸਰਬਸ਼ਕਤੀਮਾਨ ਪਰਮੇਸ਼ੁਰ ਹਾਂ! ਸਾਰੇ ਮੇਰੇ ਸਿੰਘਾਸਣ ਦੇ ਸਾਹਮਣੇ ਆਉਣ ਅਤੇ ਮੇਰੇ ਸ਼ਾਨਦਾਰ ਚੇਹਰੇ ਨੂੰ ਵੇਖਣ, ਮੇਰੀ ਆਵਾਜ਼ ਨੂੰ ਸੁਣਨ ਅਤੇ ਮੇਰੇ ਕੰਮਾਂ ਨੂੰ ਵੇਖਣ। ਇਹ ਮੇਰੀ ਇੱਛਾ ਦੀ ਸੰਪੂਰਨਤਾ ਹੈ; ਇਹ ਮੇਰੀ ਯੋਜਨਾ ਦਾ ਅੰਤ ਅਤੇ ਸਿਖਰ ਹੈ, ਉਸ ਦੇ ਨਾਲ-ਨਾਲ ਮੇਰੇ ਪ੍ਰਬੰਧ ਦਾ ਉਦੇਸ਼ ਹੈ: ਕਿ ਹਰ ਦੇਸ਼ ਮੇਰੀ ਉਪਾਸਨਾ ਕਰੇ, ਹਰ ਜ਼ੁਬਾਨ ਮੇਰਾ ਇਕਰਾਰ ਕਰੇ, ਹਰ ਮਨੁੱਖ ਮੇਰੇ ਤੇ ਵਿਸ਼ਵਾਸ ਰੱਖੇ ਅਤੇ ਹਰ ਮਨੁੱਖ ਮੇਰੇ ਅਧੀਨ ਹੋਵੇ!

ਪਗ ਟਿੱਪਣੀ:

ੳ. ਅਸਲ ਲਿਖਤ ਵਿੱਚ “ਵੇਖਦਾ ਹਾਂ ਕਿ” ਵਾਕ ਨਹੀਂ ਹੈ।


ਦੇਹਧਾਰੀ ਪਰਮੇਸ਼ੁਰ ਅਤੇ ਪਰਮੇਸ਼ੁਰ ਦੁਆਰਾ ਵਰਤੇ ਜਾਣ ਵਾਲੇ ਲੋਕਾਂ ਵਿਚਾਲੇ ਜ਼ਰੂਰੀ ਭਿੰਨਤਾ

ਕਈ ਵਰ੍ਹੇ ਹਨ ਜਦ ਤੋਂ ਪਰਮੇਸ਼ੁਰ ਦਾ ਆਤਮਾ ਭਾਲ ਕਰ ਰਿਹਾ ਹੈ ਜਦਕਿ ਉਹ ਧਰਤੀ ਉੱਤੇ ਕੰਮ ਕਰਦਾ ਹੈ ਅਤੇ ਬਹੁਤ ਸਾਰੇ ਉਹ ਲੋਕ ਹਨ ਜਿਨ੍ਹਾਂ ਨੂੰ ਪਰਮੇਸ਼ੁਰ ਨੇ ਆਪਣਾ ਕਾਰਜ ਕਰਨ ਲਈ ਯੁਗਾਂ-ਯੁਗਾਂ ਤੋਂ ਵਰਤਿਆ ਹੈ। ਫਿਰ ਵੀ ਇਸ ਸਾਰੇ ਸਮੇਂ ਦੌਰਾਨ, ਪਰਮੇਸ਼ੁਰ ਦਾ ਆਤਮਾ ਇੱਕ ਢੁਕਵੇਂ ਅਰਾਮ ਦੇ ਸਥਾਨ ਤੋਂ ਵਾਂਝਾ ਰਿਹਾ ਹੈ, ਜਿਸ ਕਾਰਨ ਪਰਮੇਸ਼ੁਰ ਆਪਣਾ ਕਾਰਜ ਕਰਨ ਲਈ ਵੱਖ-ਵੱਖ ਲੋਕਾਂ ਵਿੱਚ ਆਪਣਾ ਸਥਾਨ ਬਦਲਦਾ ਰਹਿੰਦਾ ਹੈ। ਕੁੱਲ ਮਿਲਾ ਕੇ, ਲੋਕਾਂ ਰਾਹੀਂ ਹੀ ਉਸ ਦਾ ਕਾਰਜ ਹੁੰਦਾ ਹੈ। ਕਹਿਣ ਦਾ ਭਾਵ ਹੈ ਕਿ ਇਨ੍ਹਾਂ ਸਾਰੇ ਵਰ੍ਹਿਆਂ ਦੌਰਾਨ, ਪਰਮੇਸ਼ੁਰ ਦਾ ਕਾਰਜ ਕਦੇ ਨਹੀਂ ਰੁਕਿਆ ਸਗੋਂ ਲੋਕਾਂ ਵਿੱਚ ਅਗਾਂਹ ਲਿਜਾਏ ਜਾਣ ਲਈ ਅੱਜ ਤਕ ਪੂਰੀ ਤਰ੍ਹਾਂ ਜਾਰੀ ਰਿਹਾ ਹੈ। ਭਾਵੇਂ ਪਰਮੇਸ਼ੁਰ ਨੇ ਬਹੁਤ ਸਾਰੇ ਵਚਨ ਬੋਲੇ ਹਨ ਅਤੇ ਬਹੁਤ ਜ਼ਿਆਦਾ ਕਾਰਜ ਕੀਤਾ ਹੈ ਪਰ ਮਨੁੱਖ ਹਾਲੇ ਵੀ ਪਰਮੇਸ਼ੁਰ ਨੂੰ ਨਹੀਂ ਜਾਣਦਾ, ਸਿਰਫ਼ ਇਸ ਕਰਕੇ ਕਿਉਂਕਿ ਪਰਮੇਸ਼ੁਰ ਕਦੇ ਵੀ ਮਨੁੱਖ ਉੱਤੇ ਪਰਗਟ ਨਹੀਂ ਹੋਇਆ ਅਤੇ ਇਸ ਕਰਕੇ ਵੀ ਕਿਉਂਕਿ ਉਸ ਦਾ ਕੋਈ ਪ੍ਰਤੱਖ ਰੂਪ ਨਹੀਂ ਹੈ। ਇਸ ਲਈ, ਪਰਮੇਸ਼ੁਰ ਨੇ ਇਹ ਕਾਰਜ ਜ਼ਰੂਰ ਹੀ ਸਿਰੇ ਚਾੜ੍ਹਨਾ ਹੈ ਯਾਨੀ ਸਾਰੇ ਮਨੁੱਖਾਂ ਨੂੰ ਵਿਹਾਰਕ ਪਰਮੇਸ਼ੁਰ ਦੀ ਵਿਹਾਰਕ ਮਹੱਤਤਾ ਤੋਂ ਜਾਣੂ ਕਰਾਉਣ ਦਾ ਕਾਰਜ। ਇਸ ਉਦੇਸ਼ ਦੀ ਪ੍ਰਾਪਤੀ ਲਈ, ਪਰਮੇਸ਼ੁਰ ਨੂੰ ਮਨੁੱਖਜਾਤੀ ਅੱਗੇ ਆਪਣਾ ਆਤਮਾ ਸਪਸ਼ਟ ਰੂਪ ਵਿੱਚ ਪਰਗਟ ਕਰਨਾ ਪੈਣਾ ਹੈ ਅਤੇ ਉਨ੍ਹਾਂ ਵਿਚਾਲੇ ਕਾਰਜ ਕਰਨਾ ਪੈਣਾ ਹੈ। ਇਹ ਉਦੋਂ ਹੀ ਹੋਵੇਗਾ ਜਦ ਪਰਮੇਸ਼ੁਰ ਦਾ ਆਤਮਾ ਸਰੀਰਕ ਰੂਪ ਇਖ਼ਤਿਆਰ ਕਰੇਗਾ, ਲਹੂ ਅਤੇ ਮਾਸ ਨੂੰ ਪਹਿਨੇਗਾ ਅਤੇ ਲੋਕਾਂ ਵਿਚਾਲੇ ਪ੍ਰਤੱਖ ਰੂਪ ਵਿੱਚ ਚੱਲੇਗਾ, ਉਨ੍ਹਾਂ ਦੇ ਜੀਵਨ ਵਿੱਚ ਉਨ੍ਹਾਂ ਦੇ ਨਾਲ-ਨਾਲ ਰਹੇਗਾ, ਕਦੇ ਆਪਣੇ ਆਪ ਨੂੰ ਪਰਗਟ ਕਰਦਾ ਹੋਇਆ ਤੇ ਕਦੇ ਆਪਣੇ ਆਪ ਨੂੰ ਲੁਕਾਉਂਦਾ ਹੋਇਆ, ਤਦ ਹੀ ਲੋਕ ਉਸ ਦੀ ਡੂੰਘੇਰੀ ਸਮਝ ਹਾਸਲ ਕਰਨ ਦੇ ਯੋਗ ਹੋਣਗੇ। ਜੇ ਪਰਮੇਸ਼ੁਰ ਸਿਰਫ਼ ਦੇਹਧਾਰੀ ਸਰੀਰ ਵਿੱਚ ਰਿਹਾ ਤਾਂ ਉਹ ਆਪਣਾ ਕਾਰਜ ਸਮੁੱਚੇ ਰੂਪ ਵਿੱਚ ਮੁਕੰਮਲ ਕਰਨ ਦੇ ਯੋਗ ਨਹੀਂ ਹੋਵੇਗਾ। ਦੇਹਧਾਰੀ ਰੂਪ ਵਿੱਚ ਕੁਝ ਸਮੇਂ ਲਈ ਕਾਰਜ ਕਰਨ, ਉਹ ਕਾਰਜ ਪੂਰਾ ਕਰਨ ਜਿਹੜਾ ਦੇਹਧਾਰੀ ਰੂਪ ਵਿੱਚ ਕਰਨ ਦੀ ਲੋੜ ਹੈ, ਤੋਂ ਬਾਅਦ ਪਰਮੇਸ਼ੁਰ ਸਰੀਰ ਨੂੰ ਛੱਡ ਦੇਵੇਗਾ ਅਤੇ ਦੇਹਧਾਰੀ ਸਰੀਰ ਦੇ ਰੂਪ ਵਿੱਚ ਆਤਮਿਕ ਸੰਸਾਰ ਵਿੱਚ ਕਾਰਜ ਕਰੇਗਾ ਜਿਵੇਂ ਯਿਸੂ ਨੇ ਕੀਤਾ ਸੀ। ਇਸ ਤੋਂ ਪਹਿਲਾਂ ਯਿਸੂ ਨੇ ਆਮ ਮਨੁੱਖਤਾ ਦੇ ਰੂਪ ਵਿੱਚ ਕੁਝ ਸਮੇਂ ਲਈ ਕਾਰਜ ਕੀਤਾ ਸੀ ਅਤੇ ਉਹ ਸਾਰਾ ਕਾਰਜ ਜਿਹੜਾ ਉਸ ਲਈ ਪੂਰਾ ਕਰਨਾ ਲੋੜੀਂਦਾ ਸੀ, ਪੂਰਾ ਕੀਤਾ ਸੀ। ਤੁਹਾਨੂੰ “ਰਾਹ ... (5)” ਦਾ ਇਹ ਪੈਰਾ ਸ਼ਾਇਦ ਚੇਤੇ ਹੋਵੇ: “ਮੈਨੂੰ ਯਾਦ ਹੈ ਜਦ ਮੇਰੇ ਪਿਤਾ ਨੇ ਮੈਨੂੰ ਕਿਹਾ ਸੀ, ‘ਧਰਤੀ ਉੱਤੇ ਕੇਵਲ ਆਪਣੇ ਪਿਤਾ ਦੀ ਇੱਛਾ ਨੂੰ ਪੂਰਾ ਕਰਨ ਅਤੇ ਉਸ ਦਾ ਕਾਰਜ ਪੂਰਾ ਕਰਨ ਦਾ ਯਤਨ ਕਰੀਂ। ਇਸ ਤੋਂ ਇਲਾਵਾ ਹੋਰ ਕਿਸੇ ਚੀਜ਼ ਨਾਲ ਤੇਰਾ ਕੋਈ ਸਰੋਕਾਰ ਨਹੀਂ ਹੈ।’” ਇਸ ਪੈਰੇ ਵਿੱਚ ਤੂੰ ਕੀ ਵੇਖਦਾ ਹੈਂ? ਜਦ ਪਰਮੇਸ਼ੁਰ ਧਰਤੀ ਉੱਤੇ ਆਉਂਦਾ ਹੈ ਤਾਂ ਉਹ ਸਿਰਫ਼ ਆਪਣਾ ਕਾਰਜ ਜਿਹੜਾ ਸਵਰਗੀ ਆਤਮਾ ਨੇ ਦੇਹਧਾਰੀ ਪਰਮੇਸ਼ੁਰ ਨੂੰ ਸੌਂਪਿਆ ਹੈ, ਪਰਮੇਸ਼ੁਰਤਾਈ ਅੰਦਰ ਰਹਿ ਕੇ ਕਰਦਾ ਹੈ। ਜਦ ਉਹ ਆਉਂਦਾ ਹੈ ਤਾਂ ਵੱਖੋ-ਵੱਖ ਤਰੀਕਿਆਂ ਅਤੇ ਵੱਖੋ-ਵੱਖ ਦ੍ਰਿਸ਼ਟੀਕੋਣਾਂ ਤੋਂ ਆਪਣੀਆਂ ਬਾਣੀਆਂ ਨੂੰ ਆਵਾਜ਼ ਦੇਣ ਲਈ ਸਮੁੱਚੀ ਧਰਤੀ ਉੱਤੇ ਬੋਲਦਾ ਹੈ। ਉਹ ਮਨੁੱਖ ਨੂੰ ਵਚਨਾਂ ਦੀ ਪੂਰਤੀ ਕਰਨ ਅਤੇ ਸਿੱਖਿਆ ਦੇਣ ਨੂੰ ਅਪਣੇ ਮੁੱਖ ਟੀਚੇ ਅਤੇ ਕਾਰਜਸ਼ੀਲ ਸਿਧਾਂਤ ਬਣਾਉਂਦਾ ਹੈ ਅਤੇ ਆਪਣੇ ਆਪ ਨੂੰ ਅਜਿਹੀਆਂ ਚੀਜ਼ਾਂ, ਜਿਵੇਂ ਲੋਕਾਂ ਦੇ ਜੀਵਨ ਦੇ ਆਪਸੀ ਸੰਬੰਧਾਂ ਜਾਂ ਵੇਰਵਿਆਂ ਨਾਲ ਨਹੀਂ ਜੋੜਦਾ। ਉਸ ਦਾ ਮੁੱਖ ਕਾਰਜ ਆਤਮਾ ਲਈ ਬੋਲਣਾ ਹੈ ਯਾਨੀ ਜਦ ਪਰਮੇਸ਼ੁਰ ਦਾ ਆਤਮਾ ਸਰੀਰ ਵਿੱਚ ਸਪਸ਼ਟ ਰੂਪ ਵਿੱਚ ਪਰਗਟ ਹੁੰਦਾ ਹੈ ਤਾਂ ਉਹ ਸਿਰਫ਼ ਮਨੁੱਖ ਦੇ ਜੀਵਨ ਦਾ ਪ੍ਰਬੰਧਨ ਕਰਦਾ ਹੈ ਅਤੇ ਸੱਚ ਦਾ ਪ੍ਰਸਾਰ ਕਰਦਾ ਹੈ। ਉਹ ਆਪਣੇ ਆਪ ਨੂੰ ਮਨੁੱਖ ਦੇ ਕਾਰਜ ਵਿਚ ਸ਼ਾਮਲ ਨਹੀਂ ਕਰਦਾ, ਕਹਿਣ ਦਾ ਭਾਵ ਹੈ ਕਿ ਉਹ ਮਨੁੱਖਤਾ ਦੇ ਕੰਮ ਵਿਚ ਹਿੱਸਾ ਨਹੀਂ ਲੈਂਦਾ। ਮਨੁੱਖ ਈਸ਼ਵਰੀ ਕਾਰਜ ਨਹੀਂ ਕਰ ਸਕਦੇ ਅਤੇ ਪਰਮੇਸ਼ੁਰ ਮਨੁੱਖੀ ਕੰਮ ਵਿਚ ਹਿੱਸਾ ਨਹੀਂ ਲੈਂਦਾ। ਉਨ੍ਹਾਂ ਸਾਰੇ ਵਰ੍ਹਿਆਂ ਦੌਰਾਨ ਜਦ ਤੋਂ ਪਰਮੇਸ਼ੁਰ ਆਪਣਾ ਕਾਰਜ ਕਰਨ ਲਈ ਇਸ ਧਰਤੀ ਉੱਤੇ ਆਇਆ, ਉਸ ਨੇ ਆਪਣਾ ਕਾਰਜ ਹਮੇਸ਼ਾ ਹੀ ਲੋਕਾਂ ਰਾਹੀਂ ਕੀਤਾ ਹੈ। ਹਾਲਾਂਕਿ ਇਨ੍ਹਾਂ ਲੋਕਾਂ ਨੂੰ ਪਰਮੇਸ਼ੁਰ ਦੇਹਧਾਰੀ ਨਹੀਂ ਮੰਨਿਆ ਜਾ ਸਕਦਾ—ਸਿਰਫ਼ ਉਨ੍ਹਾਂ ਨੂੰ ਮੰਨਿਆ ਜਾ ਸਕਦਾ ਹੈ ਜਿਹੜੇ ਪਰਮੇਸ਼ੁਰ ਦੁਆਰਾ ਵਰਤੇ ਗਏ ਹਨ। ਇਸ ਦੌਰਾਨ, ਅੱਜ ਦਾ ਪਰਮੇਸ਼ੁਰ ਆਤਮਾ ਦੀ ਆਵਾਜ਼ ਅਗਾਂਹ ਭੇਜਦਾ ਹੋਇਆ ਅਤੇ ਆਤਮਾ ਦੀ ਤਰਫ਼ੋਂ ਕੰਮ ਕਰਦਾ ਹੋਇਆ, ਈਸ਼ਵਰੀ ਸੁਭਾਅ ਦੇ ਦ੍ਰਿਸ਼ਟੀਕੋਣ ਤੋਂ ਸਿੱਧਾ ਬੋਲ ਸਕਦਾ ਹੈ। ਉਹ ਸਾਰੇ ਜਿਨ੍ਹਾਂ ਨੂੰ ਪਰਮੇਸ਼ਰ ਨੇ ਯੁਗਾਂ-ਯੁਗਾਂ ਤੋਂ ਵਰਤਿਆ ਹੈ, ਪਰਮੇਸ਼ੁਰ ਦੀ ਆਤਮਾ ਦੀਆਂ ਮਿਸਾਲਾਂ ਹਨ ਜਿਹੜੇ ਦੇਹਧਾਰੀ ਸਰੀਰ ਅੰਦਰ ਕੰਮ ਕਰ ਰਹੇ ਹਨ—ਤਾਂ ਉਨ੍ਹਾਂ ਨੂੰ ਪਰਮੇਸ਼ੁਰ ਕਿਉਂ ਨਹੀਂ ਕਿਹਾ ਜਾ ਸਕਦਾ? ਪਰ ਅੱਜ ਦਾ ਪਰਮੇਸ਼ੁਰ, ਪਰਮੇਸ਼ੁਰ ਦਾ ਆਤਮਾ ਵੀ ਹੈ ਜਿਹੜਾ ਸਿੱਧਿਆਂ ਸਰੀਰ ਅੰਦਰ ਕੰਮ ਕਰ ਰਿਹਾ ਹੈ ਅਤੇ ਯਿਸੂ ਵੀ ਸਰੀਰ ਅੰਦਰ ਕਾਰਜਸ਼ੀਲ ਪਰਮੇਸ਼ੁਰ ਦਾ ਆਤਮਾ ਸੀ; ਇਨ੍ਹਾਂ ਦੋਹਾਂ ਨੂੰ ਪਰਮੇਸ਼ੁਰ ਕਿਹਾ ਜਾਂਦਾ ਹੈ। ਸੋ, ਫ਼ਰਕ ਕੀ ਹੈ? ਉਹ ਲੋਕ ਜਿਹੜੇ ਪਰਮੇਸ਼ੁਰ ਨੇ ਯੁਗਾਂ-ਯੁਗਾਂ ਤੋਂ ਵਰਤੇ ਹਨ, ਉਹ ਸਾਰੇ ਸਧਾਰਣ ਸੋਚ ਅਤੇ ਤਰਕ ਦੇ ਯੋਗ ਰਹੇ ਹਨ। ਉਹ ਸਾਰੇ ਮਨੁੱਖੀ ਵਿਹਾਰ ਦੇ ਸਿਧਾਂਤ ਨੂੰ ਸਮਝ ਚੁੱਕੇ ਹਨ। ਉਨ੍ਹਾਂ ਕੋਲ ਸਧਾਰਣ ਮਨੁੱਖੀ ਵਿਚਾਰ ਸਨ ਅਤੇ ਉਹ ਉਨ੍ਹਾਂ ਸਾਰੀਆਂ ਚੀਜ਼ਾਂ ਦੇ ਧਾਰਨੀ ਰਹੇ ਹਨ ਜਿਹੜੀਆਂ ਸਧਾਰਣ ਲੋਕਾਂ ਕੋਲ ਹੋਣੀਆਂ ਚਾਹੀਦੀਆਂ ਹਨ। ਉਨ੍ਹਾਂ ਵਿੱਚੋਂ ਬਹੁਤਿਆਂ ਕੋਲ ਅਸਧਾਰਣ ਪ੍ਰਤਿਭਾ ਅਤੇ ਜਮਾਂਦਰੂ ਸਮਝ ਰਹੀ ਹੈ। ਇਨ੍ਹਾਂ ਲੋਕਾਂ ਉੱਤੇ ਕੰਮ ਕਰਦਿਆਂ, ਪਰਮੇਸ਼ੁਰ ਦਾ ਆਤਮਾ ਉਨ੍ਹਾਂ ਦੀਆਂ ਪ੍ਰਤਿਭਾਵਾਂ ਨੂੰ ਵਰਤਦਾ ਹੈ ਜਿਹੜੀਆਂ ਉਨ੍ਹਾਂ ਦੀਆਂ ਈਸ਼ਵਰੀ ਦਾਤਾਂ ਹਨ। ਪਰਮੇਸ਼ੁਰ ਦਾ ਆਤਮਾ ਪਰਮੇਸ਼ੁਰ ਦੀ ਸੇਵਾ ਨਮਿੱਤ ਉਨ੍ਹਾਂ ਦੀਆਂ ਤਾਕਤਾਂ ਨੂੰ ਵਰਤਦਿਆਂ, ਉਨ੍ਹਾਂ ਦੀਆਂ ਪ੍ਰਤਿਭਾਵਾਂ ਨੂੰ ਕਾਰਜ ਵਿੱਚ ਲਿਆਉਂਦਾ ਹੈ। ਫਿਰ ਵੀ ਪਰਮੇਸ਼ੁਰ ਦੀ ਵਾਸਤਵਿਕਤਾ ਵਿਚਾਰਾਂ ਜਾਂ ਸੋਚ ਤੋਂ ਵਾਂਝੀ ਹੈ, ਮਨੁੱਖੀ ਇਰਾਦਿਆਂ ਦੀ ਮਿਲਾਵਟ ਤੋਂ ਰਹਿਤ ਹੈ ਅਤੇ ਉਸ ਵਿੱਚ ਉਹ ਸਭ ਗੱਲਾਂ ਨਹੀਂ ਹਨ ਜਿਹੜੀਆਂ ਸਧਾਰਣ ਮਨੁੱਖ ਵਿੱਚ ਹੁੰਦੀਆਂ ਹਨ। ਕਹਿਣ ਦਾ ਭਾਵ ਹੈ ਕਿ ਉਹ ਮਨੁੱਖੀ ਵਿਹਾਰ ਦੇ ਸਿਧਾਂਤਾਂ ਦਾ ਵੀ ਜਾਣਕਾਰ ਨਹੀਂ ਹੈ। ਜਦ ਇਸ ਤਰ੍ਹਾਂ ਹੁੰਦਾ ਹੈ ਤਦ ਅੱਜ ਦਾ ਪਰਮੇਸ਼ੁਰ ਧਰਤੀ ਉੱਤੇ ਆਉਂਦਾ ਹੈ। ਉਸ ਦੇ ਕੰਮ ਅਤੇ ਉਸ ਦੇ ਵਚਨ ਮਨੁੱਖੀ ਇਰਾਦਿਆਂ ਜਾਂ ਮਨੁੱਖੀ ਸੋਚ ਦੀ ਮਿਲਾਵਟ ਤੋਂ ਰਹਿਤ ਹਨ ਪਰ ਉਹ ਆਤਮਾ ਦੇ ਇਰਾਦਿਆਂ ਦਾ ਸਿੱਧਾ ਪ੍ਰਗਟਾਵਾ ਹਨ ਅਤੇ ਉਹ ਸਿੱਧੇ ਰੂਪ ਵਿੱਚ ਪਰਮੇਸ਼ੁਰ ਦੀ ਤਰਫ਼ੋਂ ਕਾਰਜ ਕਰਦਾ ਹੈ। ਇਸ ਦਾ ਅਰਥ ਹੈ ਕਿ ਆਤਮਾ ਸਿੱਧਿਆਂ ਬੋਲਦਾ ਹੈ ਯਾਨੀ ਈਸ਼ਵਰੀ ਸੁਭਾਅ ਮਨੁੱਖ ਦੇ ਇਰਾਦਿਆਂ ਵਿੱਚ ਥੋੜਾ ਜਿਹਾ ਵੀ ਰਲੇ-ਮਿਲੇ ਬਿਨਾਂ ਸਿੱਧਾ ਕਾਰਜ ਕਰਦਾ ਹੈ। ਜੇ ਕੇਵਲ ਈਸ਼ਵਰੀ ਸੁਭਾਅ ਕਾਰਜਸ਼ੀਲ ਹੋਵੇ (ਭਾਵ ਜੇ ਸਿਰਫ਼ ਪਰਮੇਸ਼ੁਰ ਖ਼ੁਦ ਕਾਰਜਸ਼ੀਲ ਹੋਵੇ) ਤਾਂ ਪਰਮੇਸ਼ੁਰ ਦਾ ਕਾਰਜ ਕਿਸੇ ਤਰ੍ਹਾਂ ਵੀ ਧਰਤੀ ਉੱਤੇ ਨਹੀਂ ਕੀਤਾ ਜਾਵੇਗਾ। ਇਸ ਲਈ ਜਦੋਂ ਪਰਮੇਸ਼ੁਰ ਧਰਤੀ ਉੱਤੇ ਆਵੇਗਾ ਤਾਂ ਉਸ ਕੋਲ ਬਹੁਤ ਘੱਟ ਗਿਣਤੀ ਵਿੱਚ ਲੋਕ ਹੋਣਗੇ ਜਿਨ੍ਹਾਂ ਨੂੰ ਉਹ ਉਸ ਕੰਮ ਨੂੰ ਮਨੁੱਖਤਾ ਅੰਦਰ ਕਰਨ ਲਈ ਸਾਂਝੇ ਤੌਰ ਤੇ ਵਰਤਦਾ ਹੈ ਜਿਹੜਾ ਪਰਮੇਸ਼ੁਰ ਈਸ਼ਵਰੀ ਸੁਭਾਅ ਅਨੁਸਾਰ ਕਰਦਾ ਹੈ। ਦੂਜੇ ਸ਼ਬਦਾਂ ਵਿੱਚ, ਉਹ ਆਪਣੇ ਈਸ਼ਵਰੀ ਕਾਰਜ ਨੂੰ ਕਾਇਮ ਰੱਖਣ ਲਈ ਮਨੁੱਖੀ ਕਾਰਜ ਵਰਤਦਾ ਹੈ। ਜੇ ਇੰਝ ਨਹੀਂ ਤਾਂ ਮਨੁੱਖ ਲਈ ਈਸ਼ਵਰੀ ਕਾਰਜ ਨਾਲ ਸਿੱਧੇ ਰੂਪ ਵਿੱਚ ਜੁੜਨ ਦਾ ਕੋਈ ਤਰੀਕਾ ਨਹੀਂ ਹੋਵੇਗਾ। ਯਿਸੂ ਅਤੇ ਉਸ ਦੇ ਅਨੁਯਾਈਆਂ ਨਾਲ ਇਸੇ ਤਰ੍ਹਾਂ ਸੀ। ਸੰਸਾਰ ਵਿੱਚ ਆਪਣੇ ਸਮੇਂ ਦੌਰਾਨ, ਯਿਸੂ ਨੇ ਪੁਰਾਣੇ ਨਿਯਮਾਂ ਨੂੰ ਖ਼ਤਮ ਕਰ ਦਿੱਤਾ ਅਤੇ ਨਵੇਂ ਹੁਕਮ ਕਾਇਮ ਕਰ ਦਿੱਤੇ। ਉਸ ਨੇ ਕਈ ਵਚਨ ਵੀ ਬੋਲੇ। ਇਹ ਸਾਰਾ ਕਾਰਜ ਈਸ਼ਵਰੀ ਸੁਭਾਅ ਅਨੁਸਾਰ ਕੀਤਾ ਗਿਆ ਸੀ। ਬਾਕੀਆਂ ਜਿਵੇਂ ਪਤਰਸ, ਪੌਲੁਸ ਅਤੇ ਯੂਹੰਨਾ ਨੇ ਆਪਣੇ ਅਗਲੇ ਕਾਰਜ ਦੀ ਟੇਕ ਯਿਸੂ ਦੇ ਵਚਨਾਂ ਦੀ ਬੁਨਿਆਦ ਉੱਤੇ ਰੱਖੀ। ਕਹਿਣ ਦਾ ਭਾਵ ਹੈ ਕਿ ਪਰਮੇਸ਼ੁਰ ਨੇ ਕਿਰਪਾ ਦੇ ਯੁਗ ਦੀ ਸ਼ੁਰੂਆਤ ਕਰਦਿਆਂ ਉਸ ਯੁਗ ਵਿੱਚ ਆਪਣਾ ਕਾਰਜ ਸ਼ੁਰੂ ਕੀਤਾ ਯਾਨੀ ਉਸ ਨੇ ਪੁਰਾਣੇ ਦਾ ਅੰਤ ਕਰਦਿਆਂ ਅਤੇ ਇਨ੍ਹਾਂ ਸ਼ਬਦਾਂ “ਪਰਮੇਸ਼ੁਰ ਆਦਿ ਅਤੇ ਅੰਤ ਹੈ” ਨੂੰ ਵੀ ਪੂਰਾ ਕਰਦਿਆਂ, ਨਵੇਂ ਯੁਗ ਦੀ ਸ਼ੁਰੂਆਤ ਕੀਤੀ। ਦੂਜੇ ਸ਼ਬਦਾਂ ਵਿੱਚ ਕਹੀਏ ਤਾਂ ਮਨੁੱਖ ਨੂੰ ਈਸ਼ਵਰੀ ਕਾਰਜ ਦੀ ਬੁਨਿਆਦ ਉੱਤੇ ਇਨਸਾਨੀ ਕਾਰਜ ਕਰਨਾ ਜ਼ਰੂਰੀ ਹੈ। ਇੱਕ ਵਾਰ ਯਿਸੂ ਨੇ ਉਹ ਸਭ ਕੁਝ ਕਿਹਾ ਜੋ ਉਸ ਨੂੰ ਕਹਿਣ ਦੀ ਲੋੜ ਸੀ ਅਤੇ ਧਰਤੀ ਉੱਤੇ ਆਪਣਾ ਕਾਰਜ ਸੰਪੰਨ ਕੀਤਾ, ਉਹ ਮਨੁੱਖ ਕੋਲੋਂ ਚਲਾ ਗਿਆ। ਇਸ ਤੋਂ ਬਾਅਦ, ਸਾਰੇ ਲੋਕਾਂ ਨੇ ਕਾਰਜ ਦੌਰਾਨ ਉਸ ਦੇ ਵਚਨਾਂ ਵਿੱਚ ਪਰਗਟ ਸਿਧਾਂਤਾਂ ਅਨੁਸਾਰ ਇੰਝ ਹੀ ਕੀਤਾ ਅਤੇ ਉਨ੍ਹਾਂ ਹਕੀਕਤਾਂ ਅਨੁਸਾਰ ਅਮਲ ਕੀਤਾ ਜਿਨ੍ਹਾਂ ਬਾਰੇ ਉਹ ਬੋਲਿਆ ਸੀ। ਇਨ੍ਹਾਂ ਵਿੱਚੋਂ ਸਾਰੇ ਲੋਕਾਂ ਨੇ ਯਿਸੂ ਲਈ ਕੰਮ ਕੀਤਾ। ਜੇ ਇਕੱਲਾ ਯਿਸੂ ਹੀ ਇਹ ਕੰਮ ਕਰਦਾ ਹੁੰਦਾ ਤਾਂ ਭਾਵੇਂ ਉਹ ਕਿੰਨੇ ਹੀ ਵਚਨ ਬੋਲ ਲੈਂਦਾ, ਲੋਕਾਂ ਕੋਲ ਉਸ ਦੇ ਵਚਨਾਂ ਨਾਲ ਜੁੜਨ ਦਾ ਕੋਂਈ ਵੀ ਜ਼ਰੀਆ ਨਹੀਂ ਹੋਣਾ ਸੀ ਕਿਉਂਕਿ ਉਹ ਈਸ਼ਵਰੀ ਸੁਭਾਅ ਅਨੁਸਾਰ ਕੰਮ ਕਰ ਰਿਹਾ ਸੀ ਅਤੇ ਸਿਰਫ਼ ਈਸ਼ਵਰੀ ਸੁਭਾਅ ਦੇ ਸ਼ਬਦ ਬੋਲ ਸਕਦਾ ਸੀ ਅਤੇ ਉਹ ਉਸ ਬਿੰਦੂ ਤਕ ਗੱਲਾਂ ਨਹੀਂ ਸਮਝਾ ਸਕਦਾ ਸੀ ਜਿਥੇ ਤਕ ਸਧਾਰਣ ਲੋਕ ਉਸ ਦੇ ਵਚਨਾਂ ਨੂੰ ਸਮਝ ਸਕਦੇ ਸਨ। ਇਸ ਲਈ ਉਸ ਨੂੰ ਰਸੂਲ ਅਤੇ ਨਬੀ ਨਿਯੁਕਤ ਕਰਨੇ ਪਏ ਜਿਹੜੇ ਉਸ ਦੇ ਕਾਰਜ ਨੂੰ ਪੂਰਾ ਕਰਨ ਖ਼ਾਤਰ ਉਸ ਤੋਂ ਬਾਅਦ ਆਏ। ਇਹ ਹੈ ਸਿਧਾਂਤ ਕਿ ਕਿਵੇਂ ਦੇਹਧਾਰੀ ਪਰਮੇਸ਼ੁਰ ਆਪਣਾ ਕਾਰਜ ਕਰਦਾ ਹੈ—ਬੋਲਣ ਲਈ ਅਤੇ ਕਾਰਜ ਕਰਨ ਲਈ ਦੇਹਧਾਰੀ ਸਰੀਰ ਨੂੰ ਵਰਤਦਿਆਂ, ਤਾਂ ਜੋ ਪਰਮੇਸ਼ੁਰਤਾਈ ਦਾ ਕੰਮ ਪੂਰਾ ਹੋ ਸਕੇ ਅਤੇ ਫਿਰ ਪਰਮੇਸ਼ੁਰ ਦੇ ਮਨ ਦੇ ਅਨੁਸਾਰ ਥੋੜੇ ਜਿਹੇ ਜਾਂ ਸ਼ਾਇਦ ਵਧੇਰੇ ਲੋਕਾਂ ਨੂੰ ਵਰਤਦਿਆਂ, ਤਾਂ ਜੋ ਉਸ ਦੇ ਕੰਮ ਦਾ ਪ੍ਰਸਾਰ ਹੋ ਸਕੇ। ਦੂਜੇ ਸ਼ਬਦਾਂ ਵਿਚ ਕਹੀਏ ਤਾਂ ਮਨੁੱਖਤਾ ਦੀ ਅਗਵਾਈ ਕਰਨ ਅਤੇ ਪਾਣੀ ਦੇਣ ਦਾ ਕਾਰਜ ਕਰਨ ਲਈ ਪਰਮੇਸ਼ੁਰ ਆਪਣੇ ਮਨ ਦੇ ਅਨੁਸਾਰ ਲੋਕਾਂ ਨੂੰ ਵਰਤਦਾ ਹੈ ਤਾਂ ਜੋ ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕ ਸੱਚ ਦੀ ਵਾਸਤਵਿਕਤਾ ਵਿੱਚ ਪ੍ਰਵੇਸ਼ ਕਰ ਸਕਣ।

ਜੇ, ਪਰਮੇਸ਼ੁਰ ਜਦੋਂ ਦੇਹਧਾਰੀ ਸਰੀਰ ਵਿੱਚ ਆਇਆ, ਉਸ ਨੇ ਸਿਰਫ਼ ਪਰਮੇਸ਼ੁਰਤਾਈ ਦਾ ਕਾਰਜ ਕੀਤਾ ਹੁੰਦਾ ਅਤੇ ਜੇ ਉਸ ਨਾਲ ਮਿਲ ਕੇ ਕੰਮ ਕਰਨ ਲਈ ਉਸ ਦੇ ਮਨ ਦੇ ਅਨੁਸਾਰ ਲੋਕ ਨਾ ਹੁੰਦੇ ਤਾਂ ਮਨੁੱਖ ਪਰਮੇਸ਼ੁਰ ਦੀ ਇੱਛਾ ਨੂੰ ਸਮਝਣ ਜਾਂ ਪਰਮੇਸ਼ੁਰ ਨਾਲ ਜੁੜਨ ਦੇ ਅਯੋਗ ਹੁੰਦਾ। ਪਰਮੇਸ਼ੁਰ ਨੂੰ ਅਜਿਹੇ ਸਧਾਰਣ ਲੋਕਾਂ ਦੀ ਵਰਤੋਂ ਕਰਨਾ ਜ਼ਰੂਰੀ ਹੈ ਜਿਹੜੇ ਉਸ ਦੇ ਮਨ ਦੇ ਅਨੁਸਾਰ ਇਸ ਕਾਰਜ ਨੂੰ ਪੂਰਾ ਕਰਨ, ਕਲੀਸਿਆਵਾਂ ਦੀ ਨਿਗਰਾਨੀ ਅਤੇ ਚਰਵਾਹੀ ਕਰਨ ਤਾਂ ਜੋ ਉਸ ਪੱਧਰ ਨੂੰ ਹਾਸਲ ਕੀਤਾ ਜਾ ਸਕੇ ਜਿਸ ’ਤੇ ਮਨੁੱਖ ਦੀਆਂ ਮਾਨਸਿਕ ਪ੍ਰਕਿਰਿਆਵਾਂ, ਉਸ ਦਾ ਦਿਮਾਗ਼ ਕਲਪਨਾ ਕਰਨ ਦੇ ਸਮਰੱਥ ਹੁੰਦੇ ਹਨ। ਦੂਜੇ ਸ਼ਬਦਾਂ ਵਿੱਚ, ਪਰਮੇਸ਼ੁਰ ਬਹੁਤ ਘੱਟ ਗਿਣਤੀ ਵਿੱਚ ਲੋਕਾਂ ਦੀ ਵਰਤੋਂ ਕਰਦਾ ਹੈ ਜਿਹੜੇ ਉਸ ਕੰਮ ਦਾ “ਅਨੁਵਾਦ” ਕਰਨ ਲਈ ਉਸ ਦੇ ਮਨ ਦੇ ਅਨੁਸਾਰ ਹੁੰਦੇ ਹਨ ਜਿਹੜਾ ਕੰਮ ਉਹ ਆਪਣੇ ਈਸ਼ਵਰੀ ਸੁਭਾਅ ਅਨੁਸਾਰ ਕਰਦਾ ਹੈ, ਤਾਂ ਜੋ ਇਸ ਦਾ ਪ੍ਰਸਾਰ ਹੋ ਸਕੇ। ਉਹ ਈਸ਼ਵਰੀ ਭਾਸ਼ਾ ਨੂੰ ਮਨੁੱਖੀ ਭਾਸ਼ਾ ਵਿੱਚ ਵਰਤਣ ਲਈ ਅਜਿਹਾ ਕਰਦਾ ਹੈ ਤਾਂ ਜੋ ਲੋਕ ਇਸ ਦਾ ਅਨੁਭਵ ਕਰ ਸਕਣ ਅਤੇ ਇਸ ਨੂੰ ਸਮਝ ਸਕਣ। ਜੇ ਪਰਮੇਸ਼ੁਰ ਨੇ ਅਜਿਹਾ ਨਹੀਂ ਕੀਤਾ ਤਾਂ ਕੋਈ ਵੀ ਪਰਮੇਸ਼ੁਰ ਦੀ ਈਸ਼ਵਰੀ ਭਾਸ਼ਾ ਨੂੰ ਸਮਝ ਨਹੀਂ ਸਕੇਗਾ ਕਿਉਂਕਿ ਉਹ ਲੋਕ ਜਿਹੜੇ ਪਰਮੇਸ਼ੁਰ ਦੇ ਮਨ ਦੇ ਅਨੁਸਾਰ ਹਨ, ਆਖ਼ਰਕਾਰ ਬਹੁਤ ਹੀ ਥੋੜ੍ਹੇ ਹਨ ਅਤੇ ਮਨੁੱਖ ਦੀ ਸਮਝਣ ਦੀ ਸਮਰੱਥਾ ਕਮਜ਼ੋਰ ਹੈ। ਇਹੋ ਕਾਰਨ ਹੈ ਕਿ ਪਰਮੇਸ਼ੁਰ ਇਹ ਤਰੀਕਾ ਸਿਰਫ਼ ਉਦੋਂ ਵਰਤਦਾ ਹੈ ਜਦ ਦੇਹਧਾਰੀ ਸਰੀਰ ਵਿੱਚ ਕੰਮ ਕਰ ਰਿਹਾ ਹੁੰਦਾ ਹੈ। ਜੇ ਸਿਰਫ਼ ਈਸ਼ਵਰੀ ਕਾਰਜ ਹੁੰਦੇ ਤਾਂ ਮਨੁੱਖ ਲਈ ਪਰਮੇਸ਼ੁਰ ਨੂੰ ਜਾਣਨ ਜਾਂ ਉਸ ਨਾਲ ਜੁੜਨ ਦਾ ਕੋਈ ਤਰੀਕਾ ਨਾ ਹੁੰਦਾ, ਕਿਉਂਕਿ ਮਨੁੱਖ ਪਰਮੇਸ਼ੁਰ ਦੀ ਭਾਸ਼ਾ ਨਹੀਂ ਸਮਝਦਾ। ਮਨੁੱਖ ਇਹ ਭਾਸ਼ਾ ਸਿਰਫ਼ ਪਰਮੇਸ਼ੁਰ ਦੇ ਮਨ ਦੇ ਅਨੁਸਾਰੀ ਲੋਕਾਂ ਦੇ ਮਾਧਿਅਮ ਰਾਹੀਂ ਹੀ ਸਮਝਣ ਦੇ ਯੋਗ ਹੈ ਜਿਹੜੇ ਉਸ ਦੇ ਵਚਨਾਂ ਨੂੰ ਸਪਸ਼ਟ ਕਰਦੇ ਹਨ। ਪਰ ਜੇ ਸਿਰਫ਼ ਅਜਿਹੇ ਲੋਕ ਹੀ ਹੁੰਦੇ ਜਿਹੜੇ ਮਨੁੱਖਤਾ ਦੇ ਘੇਰੇ ਵਿੱਚ ਕੰਮ ਕਰਦੇ ਹਨ ਤਾਂ ਇਸ ਨਾਲ ਕੇਵਲ ਮਨੁੱਖ ਦੇ ਆਮ ਜੀਵਨ ਨੂੰ ਕਾਇਮ ਰੱਖਿਆ ਜਾ ਸਕਦਾ ਸੀ, ਇਹ ਮਨੁੱਖ ਦੇ ਸੁਭਾਅ ਨੂੰ ਨਹੀਂ ਬਦਲ ਸਕਦਾ ਸੀ। ਪਰਮੇਸ਼ੁਰ ਦੇ ਕਾਰਜ ਦਾ ਨਵਾਂ ਸ਼ੁਰੂਆਤੀ ਬਿੰਦੂ ਨਹੀਂ ਹੋ ਸਕਦਾ ਸੀ; ਸਿਰਫ਼ ਓਹੀ ਪੁਰਾਣੇ ਗਾਣੇ, ਓਹੀ ਪੁਰਾਣੀਆਂ ਸਧਾਰਣ ਗੱਲਾਂ ਹੁੰਦੀਆਂ। ਦੇਹਧਾਰੀ ਪਰਮੇਸ਼ੁਰ ਦੇ ਮਾਧਿਅਮ ਰਾਹੀਂ ਹੀ, ਜਿਹੜਾ ਆਪਣੇ ਦੇਹਧਾਰਣ ਦੇ ਸਮੇਂ ਦੌਰਾਨ ਉਹ ਸਭ ਕਹਿੰਦਾ ਹੈ ਜੋ ਕਹੇ ਜਾਣ ਦੀ ਲੋੜ ਹੈ ਅਤੇ ਉਹ ਸਭ ਕਰਦਾ ਹੈ ਜੋ ਕੀਤੇ ਜਾਣ ਦੀ ਲੋੜ ਹੈ ਜਿਸ ਤੋਂ ਬਾਅਦ ਲੋਕ ਉਸ ਦੇ ਵਚਨਾਂ ਰਾਹੀਂ ਹੀ ਕੰਮ ਕਰਦੇ ਹਨ ਅਤੇ ਅਨੁਭਵ ਕਰਦੇ ਹਨ, ਸਿਰਫ਼ ਤਦ ਹੀ ਉਨ੍ਹਾਂ ਦੇ ਜੀਵਨ ਦਾ ਸੁਭਾਅ ਬਦਲ ਸਕੇਗਾ ਅਤੇ ਸਿਰਫ਼ ਤਦ ਹੀ ਉਹ ਸਮੇਂ ਦੇ ਵਹਾਅ ਵਿੱਚ ਵਹਿਣ ਦੇ ਯੋਗ ਹੋਣਗੇ। ਜਿਹੜਾ ਈਸ਼ਵਰੀ ਸੁਭਾਅ ਅੰਦਰ ਕੰਮ ਕਰਦਾ ਹੈ, ਉਹ ਪਰਮੇਸ਼ੁਰ ਦੀ ਨੁਮਾਇੰਦਗੀ ਕਰਦਾ ਹੈ ਜਦਕਿ ਜਿਹੜੇ ਮਨੁੱਖਤਾ ਅੰਦਰ ਕੰਮ ਕਰਦੇ ਹਨ, ਉਹ ਪਰਮੇਸ਼ੁਰ ਦੁਆਰਾ ਵਰਤੇ ਜਾਣ ਵਾਲੇ ਲੋਕ ਹਨ। ਕਹਿਣ ਦਾ ਭਾਵ ਹੈ ਕਿ ਦੇਹਧਾਰੀ ਪਰਮੇਸ਼ੁਰ, ਪਰਮੇਸ਼ੁਰ ਦੁਆਰਾ ਵਰਤੇ ਜਾਣ ਵਾਲੇ ਲੋਕਾਂ ਨਾਲੋਂ ਕਾਫ਼ੀ ਭਿੰਨ ਹੈ। ਦੇਹਧਾਰੀ ਪਰਮੇਸ਼ੁਰ ਪਰਮੇਸ਼ੁਰਤਾਈ ਦਾ ਕੰਮ ਕਰਨ ਦੇ ਯੋਗ ਹੈ ਜਦਕਿ ਪਰਮੇਸ਼ੁਰ ਦੁਆਰਾ ਵਰਤੇ ਜਾਂਦੇ ਲੋਕ ਅਜਿਹਾ ਕਰਨ ਦੇ ਯੋਗ ਨਹੀਂ ਹਨ। ਹਰ ਯੁਗ ਦੇ ਅਰੰਭ ਮੌਕੇ ਪਰਮੇਸ਼ੁਰ ਦਾ ਆਤਮਾ ਨਿੱਜੀ ਰੂਪ ਵਿੱਚ ਬੋਲਦਾ ਹੈ ਅਤੇ ਮਨੁੱਖ ਨੂੰ ਨਵੀਂ ਸ਼ੁਰੂਆਤ ਵਿੱਚ ਲਿਆਉਣ ਲਈ ਨਵੇਂ ਯੁਗ ਦਾ ਅਰੰਭ ਕਰਦਾ ਹੈ। ਜਦ ਉਹ ਬੋਲਣਾ ਬੰਦ ਕਰ ਚੁੱਕਾ ਹੈ, ਉਸ ਤੋਂ ਸੰਕੇਤ ਮਿਲਦਾ ਹੈ ਕਿ ਪਰਮੇਸ਼ੁਰ ਦਾ ਕਾਰਜ ਉਸ ਦੇ ਈਸ਼ਵਰੀ ਸੁਭਾਅ ਅੰਦਰ ਪੂਰਾ ਹੋ ਗਿਆ ਹੈ। ਇਸ ਤੋਂ ਬਾਅਦ, ਲੋਕ ਆਪਣੇ ਜੀਵਨ ਅਨੁਭਵ ਵਿੱਚ ਪ੍ਰਵੇਸ਼ ਕਰਨ ਲਈ ਪਰਮੇਸ਼ੁਰ ਦੁਆਰਾ ਵਰਤੇ ਜਾਣ ਵਾਲੇ ਲੋਕਾਂ ਦੀ ਅਗਵਾਈ ਗ੍ਰਹਿਣ ਕਰਦੇ ਹਨ। ਉਸੇ ਤਰ੍ਹਾਂ, ਇਹ ਵੀ ਉਹ ਪੜਾਅ ਹੈ ਜਿਸ ਵਿੱਚ ਪਰਮੇਸ਼ੁਰ ਮਨੁੱਖ ਨੂੰ ਨਵੇਂ ਯੁਗ ਵਿਚ ਲਿਆਉਂਦਾ ਹੈ ਅਤੇ ਲੋਕਾਂ ਨੂੰ ਨਵਾਂ ਸ਼ੁਰੂਆਤੀ ਬਿੰਦੂ ਦਿੰਦਾ ਹੈ—ਉਹ ਸਮਾਂ ਜਦੋਂ ਦੇਹਧਾਰੀ ਰੂਪ ਵਿੱਚ ਪਰਮੇਸ਼ੁਰ ਦਾ ਕਾਰਜ ਸੰਪੰਨ ਹੁੰਦਾ ਹੈ।

ਪਰਮੇਸ਼ੁਰ ਆਪਣੀ ਅਸਲ ਮਨੁੱਖਤਾ ਨੂੰ ਸੰਪੂਰਣ ਕਰਨ ਲਈ ਧਰਤੀ ਉੱਤੇ ਨਹੀਂ ਆਉਂਦਾ ਤੇ ਨਾ ਹੀ ਅਸਲ ਮਨੁੱਖਤਾ ਦਾ ਕਾਰਜ ਕਰਨ ਲਈ। ਉਹ ਅਸਲ ਮਨੁੱਖਤਾ ਵਿੱਚ ਪਰਮੇਸ਼ੁਰਤਾਈ ਦਾ ਕਾਰਜ ਕਰਨ ਲਈ ਆਉਂਦਾ ਹੈ। ਪਰਮੇਸ਼ੁਰ ਜੋ ਅਸਲ ਮਨੁੱਖਤਾ ਬਾਰੇ ਬੋਲਦਾ ਹੈ, ਉਹ, ਉਹ ਨਹੀਂ ਜਿਵੇਂ ਲੋਕ ਕਲਪਨਾ ਕਰਦੇ ਹਨ। ਮਨੁੱਖ “ਅਸਲ ਮਨੁੱਖਤਾ” ਨੂੰ ਪਤਨੀ ਜਾਂ ਪਤੀ ਅਤੇ ਪੁੱਤਰ ਤੇ ਧੀਆਂ ਵਜੋਂ ਪਰਿਭਾਸ਼ਤ ਕਰਦਾ ਹੈ ਜੋ ਇਸ ਗੱਲ ਦਾ ਸਬੂਤ ਹੈ ਕਿ ਮਨੁੱਖ ਇਕ ਸਧਾਰਣ ਵਿਅਕਤੀ ਹੈ, ਹਾਲਾਂਕਿ ਪਰਮੇਸ਼ੁਰ ਇਸ ਨੂੰ ਇਸ ਤਰ੍ਹਾਂ ਨਹੀਂ ਵੇਖਦਾ। ਉੁਹ ਸਮਝਦਾ ਹੈ ਕਿ ਅਸਲ ਮਨੁੱਖਤਾ ਸਧਾਰਣ ਮਨੁੱਖੀ ਸੋਚਾਂ, ਸਧਾਰਣ ਮਨੁੱਖੀ ਜੀਵਨ ਦੀ ਧਾਰਨੀ ਹੈ ਅਤੇ ਸਧਾਰਣ ਲੋਕਾਂ ਵਿੱਚੋਂ ਜਨਮੀ ਹੈl ਪਰ ਉਸ ਦੀ ਸਧਾਰਣਤਾ ਵਿੱਚ ਪਤਨੀ ਜਾਂ ਪਤੀ ਅਤੇ ਬੱਚਿਆਂ ਦਾ ਹੋਣਾ ਸ਼ਾਮਲ ਨਹੀਂ, ਜਿਸ ਤਰ੍ਹਾਂ ਮਨੁੱਖ ਸਧਾਰਣਤਾ ਬਾਰੇ ਬੋਲਦਾ ਹੈ ਯਾਨੀ ਮਨੁੱਖ ਲਈ ਅਸਲ ਮਨੁੱਖਤਾ ਜਿਸ ਦੀ ਪਰਮੇਸ਼ੁਰ ਗੱਲ ਕਰਦਾ ਹੈ, ਉਹ ਹੈ ਜਿਸ ਨੂੰ ਮਨੁੱਖ ਮਨੁੱਖਤਾ ਦੀ ਅਣਹੋਂਦ ਸਮਝੇਗਾ, ਜਿਸ ਵਿੱਚ ਜਜ਼ਬਾਤ ਦੀ ਘਾਟ ਹੈ ਅਤੇ ਜੋ ਵੇਖਣ ਨੂੰ ਸਰੀਰਕ ਲੋੜਾਂ ਤੋਂ ਵਾਂਝੀ ਹੈ। ਇਹ ਯਿਸੂ ਵਾਂਗ ਹੀ ਹੈ ਜਿਸ ਦਾ ਬਾਹਰਲਾ ਰੂਪ ਹੀ ਇਕ ਸਧਾਰਣ ਵਿਅਕਤੀ ਵਾਲਾ ਸੀ ਅਤੇ ਜਿਸ ਨੇ ਇਕ ਸਧਾਰਣ ਵਿਅਕਤੀ ਵਾਲਾ ਭੇਸ ਧਾਰਿਆ ਸੀ, ਪਰ ਅਸਲੀਅਤ ਵਿੱਚ ਉਸ ਕੋਲ ਉਹ ਸਾਰੀਆਂ ਚੀਜ਼ਾਂ ਸਮੁੱਚੇ ਰੂਪ ਵਿੱਚ ਨਹੀਂ ਸਨ ਜਿਹੜੀਆਂ ਇੱਕ ਆਮ ਵਿਅਕਤੀ ਕੋਲ ਹੋਣੀਆਂ ਚਾਹੀਦੀਆਂ ਹਨ। ਇਥੋਂ ਇਹ ਵੇਖਿਆ ਜਾ ਸਕਦਾ ਹੈ ਕਿ ਸਧਾਰਣ ਮਨੁੱਖੀ ਜੀਵਨ ਦੇ ਨਿੱਤ ਦੇ ਕੰਮਾਂ ਦੇ ਸਮਰਥਨ ਅਤੇ ਤਰਕ ਦੀਆਂ ਮਨੁੱਖੀ ਸ਼ਕਤੀਆਂ ਨੂੰ ਕਾਇਮ ਰੱਖਣ ਲਈ ਦੇਹਧਾਰੀ ਪਰਮੇਸ਼ੁਰ ਦੀ ਵਾਸਤਵਿਕਤਾ ਵਿੱਚ ਅਸਲ ਮਨੁੱਖਤਾ ਦੀ ਸਮੁੱਚਤਾਈ ਸ਼ਾਮਲ ਨਹੀਂ ਹੈ, ਸਗੋਂ ਉਨ੍ਹਾਂ ਚੀਜ਼ਾਂ ਦਾ ਮਾਤਰ ਇਕ ਹਿੱਸਾ ਹੈ ਜਿਹੜੀਆਂ ਲੋਕਾਂ ਕੋਲ ਹੋਣੀਆਂ ਚਾਹੀਦੀਆਂ ਹਨ, ਪਰ ਇਨ੍ਹਾਂ ਚੀਜ਼ਾਂ ਦਾ ਉਸ ਨਾਲ ਕੋਈ ਲੈਣਾ-ਦੇਣਾ ਨਹੀਂ ਜਿਨ੍ਹਾਂ ਨੂੰ ਮਨੁੱਖ ਆਮ ਮਨੁੱਖਤਾ ਸਮਝਦਾ ਹੈ। ਉਹ, ਉਹ ਹਨ ਜਿਹੜੀਆਂ ਦੇਹਧਾਰੀ ਪਰਮੇਸ਼ੁਰ ਕੋਲ ਹੋਣੀਆਂ ਚਾਹੀਦੀਆਂ ਹਨ। ਹਾਲਾਂਕਿ ਅਜਿਹੇ ਲੋਕ ਹਨ ਜਿਹੜੇ ਦਾਅਵੇ ਨਾਲ ਕਹਿੰਦੇ ਹਨ ਕਿ ਦੇਹਧਾਰੀ ਪਰਮੇਸ਼ੁਰ ਸਿਰਫ਼ ਉਦੋਂ ਹੀ ਅਸਲ ਮਨੁੱਖਤਾ ਦਾ ਧਾਰਨੀ ਕਿਹਾ ਜਾ ਸਕਦਾ ਹੈ ਜੇ ਉਸ ਦੀ ਪਤਨੀ, ਬੱਚੇ ਅਤੇ ਧੀਆਂ, ਇਕ ਪਰਵਾਰ ਹੋਵੇ। ਉਹ ਕਹਿੰਦੇ ਹਨ ਕਿ ਇਨ੍ਹਾਂ ਚੀਜ਼ਾਂ ਤੋਂ ਬਿਨਾਂ, ਉਹ ਇਕ ਆਮ ਵਿਅਕਤੀ ਨਹੀਂ ਹੈ। ਫਿਰ ਮੈਂ ਤੈਨੂੰ ਪੁੱਛਦਾ ਹਾਂ, “ਕੀ ਪਰਮੇਸ਼ੁਰ ਦੀ ਪਤਨੀ ਹੈ? ਕੀ ਪਰਮੇਸ਼ੁਰ ਲਈ ਪਤੀ ਰੱਖਣਾ ਸੰਭਵ ਹੈ? ਕੀ ਪਰਮੇਸ਼ੁਰ ਬੱਚੇ ਰੱਖ ਸਕਦਾ ਹੈ?” ਕੀ ਇਹ ਭਰਮ ਨਹੀਂ ਹਨ? ਪਰ ਦੇਹਧਾਰੀ ਪਰਮੇਸ਼ੁਰ ਚੱਟਾਨਾਂ ਦੀਆਂ ਦਰਾੜਾਂ ਵਿੱਚੋਂ ਤਾਂ ਨਹੀਂ ਉੱਗ ਸਕਦਾ ਜਾਂ ਅਸਮਾਨ ਤੋਂ ਡਿੱਗ ਨਹੀਂ ਸਕਦਾ। ਉਹ ਸਿਰਫ਼ ਇਕ ਸਧਾਰਣ ਮਨੁੱਖੀ ਪਰਿਵਾਰ ਵਿੱਚ ਪੈਦਾ ਹੋ ਸਕਦਾ ਹੈ। ਇਹੋ ਕਾਰਨ ਹੈ ਕਿ ਉਸ ਦੇ ਮਾਪੇ ਅਤੇ ਭੈਣਾਂ ਹਨ। ਇਹ ਉਹ ਚੀਜ਼ਾਂ ਹਨ ਜਿਹੜੀਆਂ ਦੇਹਧਾਰੀ ਪਰਮੇਸ਼ੁਰ ਦੀ ਅਸਲ ਮਨੁੱਖਤਾ ਕੋਲ ਹੋਣੀਆਂ ਚਾਹੀਦੀਆਂ ਹਨ। ਯਿਸੂ ਦਾ ਵੀ ਇਹੋ ਮਾਮਲਾ ਸੀ; ਯਿਸੂ ਦਾ ਪਿਤਾ ਅਤੇ ਮਾਂ, ਭੈਣਾਂ ਅਤੇ ਭਰਾ ਸਨ ਅਤੇ ਇਹ ਸਭ ਕੁਝ ਆਮ ਗੱਲ ਸੀ। ਪਰ ਜੇ ਉਸ ਦੀ ਪਤਨੀ ਅਤੇ ਪੁੱਤਰ ਅਤੇ ਧੀਆਂ ਹੁੰਦੇ ਤਾਂ ਉਸ ਦੀ ਅਸਲ ਮਨੁੱਖਤਾ ਨਾ ਹੁੰਦੀ ਜਿਹੜੀ, ਪਰਮੇਸ਼ੁਰ ਚਾਹੁੰਦਾ ਹੈ ਕਿ, ਦੇਹਧਾਰੀ ਪਰਮੇਸ਼ੁਰ ਕੋਲ ਹੋਵੇ। ਜੇ ਇਹ ਸਥਿਤੀ ਹੁੰਦੀ ਤਾਂ ਉਹ ਪਰਮੇਸ਼ਰ ਦੀ ਪਰਮੇਸ਼ੁਰਤਾਈ ਦੀ ਤਰਫ਼ੋਂ ਕੰਮ ਕਰਨ ਦੇ ਯੋਗ ਨਾ ਹੁੰਦਾ। ਇਹ ਬਿਲਕੁਲ ਇਸੇ ਤਰ੍ਹਾਂ ਸੀ ਕਿਉਂਕਿ ਉਸ ਦੀ ਪਤਨੀ ਜਾਂ ਬੱਚੇ ਨਹੀਂ ਸਨ ਅਤੇ ਫਿਰ ਵੀ ਉਹ ਇਕ ਸਧਾਰਣ ਪਰਿਵਾਰ ਵਿੱਚ ਸਧਾਰਣ ਲੋਕਾਂ ਤੋਂ ਪੈਦਾ ਹੋਇਆ ਸੀ, ਅਤੇ ਇਹ ਕਿ ਉਹ ਪਰਮੇਸ਼ੁਰਤਾਈ ਦਾ ਕਾਰਜ ਕਰਨ ਦੇ ਯੋਗ ਸੀ। ਇਸ ਨੂੰ ਹੋਰ ਸਪਸ਼ਟ ਕੀਤਾ ਜਾਵੇ ਤਾਂ ਪਰਮੇਸ਼ੁਰ ਜਿਸ ਨੂੰ ਇੱਕ ਸਧਾਰਣ ਇਨਸਾਨ ਮੰਨਦਾ ਹੈ, ਉਹ, ਉਹ ਇਨਸਾਨ ਹੈ ਜਿਹੜਾ ਇੱਕ ਸਧਾਰਣ ਪਰਿਵਾਰ ਵਿਚ ਪੈਦਾ ਹੋਇਆ ਹੈ। ਸਿਰਫ਼ ਅਜਿਹਾ ਇਨਸਾਨ ਹੀ ਈਸ਼ਵਰੀ ਕਾਰਜ ਕਰਨ ਦੇ ਯੋਗ ਹੈ। ਦੂਜੇ ਪਾਸੇ, ਜੇ ਉਸ ਇਨਸਾਨ ਦੀ ਪਤਨੀ, ਬੱਚੇ ਜਾਂ ਪਤੀ ਹੈ ਤਾਂ ਉਹ ਇਨਸਾਨ ਈਸ਼ਵਰੀ ਕਾਰਜ ਕਰਨ ਦੇ ਯੋਗ ਨਹੀਂ ਹੋਵੇਗਾ ਕਿਉਂਕਿ ਉਨ੍ਹਾਂ ਕੋਲ ਸਿਰਫ਼ ਉਹ ਅਸਲ ਮਨੁੱਖਤਾ ਹੋਵੇਗੀ ਜਿਸ ਦੀ ਮਨੁੱਖਾਂ ਨੂੰ ਲੋੜ ਹੈ, ਪਰ ਉਹ ਅਸਲ ਮਨੁੱਖਤਾ ਨਹੀਂ ਹੋਵੇਗੀ ਜਿਸ ਦੀ ਪਰਮੇਸ਼ੁਰ ਨੂੰ ਲੋੜ ਹੈ। ਉਹ ਜੋ ਪਰਮੇਸ਼ੁਰ ਦੁਆਰਾ ਸਮਝਿਆ ਜਾਂਦਾ ਹੈ ਅਤੇ ਉਹ ਜੋ ਲੋਕ ਸਮਝਦੇ ਹਨ, ਉਹ ਗੱਲਾਂ ਅਕਸਰ ਹੀ ਬਹੁਤ ਜ਼ਿਆਦਾ ਭਿੰਨ ਹੁੰਦੀਆਂ ਹਨ, ਬਹੁਤ ਬੇਮੇਲ। ਪਰਮੇਸ਼ੁਰ ਦੇ ਕਾਰਜ ਦੇ ਇਸ ਪੜਾਅ ਵਿੱਚ, ਅਜਿਹਾ ਬਹੁਤ ਕੁਝ ਹੈ ਜਿਹੜਾ ਲੋਕਾਂ ਦੀਆਂ ਧਾਰਣਾਵਾਂ ਦੇ ਉਲਟ ਹੈ ਅਤੇ ਉਨ੍ਹਾਂ ਤੋਂ ਬਹੁਤ ਜ਼ਿਆਦਾ ਭਿੰਨ ਹੈ। ਕਿਹਾ ਜਾ ਸਕਦਾ ਹੈ ਕਿ ਪਰਮੇਸ਼ੁਰ ਦੇ ਕਾਰਜ ਦੇ ਇਸ ਪੜਾਅ ਵਿੱਚ ਪੂਰੀ ਤਰ੍ਹਾਂ ਈਸ਼ਵਰੀ ਸੁਭਾਅ ਸ਼ਾਮਲ ਹੁੰਦਾ ਹੈ ਜੋ ਵਿਹਾਰਕ ਰੂਪ ਵਿੱਚ ਕੰਮ ਕਰਦਾ ਹੈ, ਜਦਕਿ ਮਨੁੱਖਤਾ ਇੱਕ ਸਹਾਇਕ ਦੀ ਭੂਮਿਕਾ ਨਿਭਾਉਂਦੀ ਹੈ। ਕਿਉਂਕਿ ਪਰਮੇਸ਼ੁਰ ਆਪਣਾ ਕਾਰਜ ਖ਼ੁਦ ਕਰਨ ਲਈ ਧਰਤੀ ਉੱਤੇ ਆਉਂਦਾ ਹੈ, ਨਾ ਕਿ ਮਨੁੱਖ ਨੂੰ ਕਾਰਜ ਕਰਨ ਦੀ ਆਗਿਆ ਦੇਣ ਲਈ, ਇਸ ਲਈ ਆਪਣਾ ਕਾਰਜ ਕਰਨ ਲਈ ਉਹ ਖ਼ੁਦ ਸਰੀਰ ਧਾਰਨ ਕਰਦਾ ਹੈ (ਇਕ ਅਧੂਰੇ, ਆਮ ਇਨਸਾਨ ਵਜੋਂ)। ਉਹ ਮਨੁੱਖਤਾ ਨੂੰ ਨਵੇਂ ਯੁਗ ਦੀ ਦਾਤ ਦੇਣ, ਆਪਣੇ ਕਾਰਜ ਵਿਚ ਅਗਲੇ ਕਦਮ ਬਾਰੇ ਮਨੁੱਖਤਾ ਨੂੰ ਦੱਸਣ ਅਤੇ ਲੋਕਾਂ ਨੂੰ ਉਸ ਦੇ ਵਚਨਾਂ ਵਿਚ ਦਰਸਾਏ ਰਾਹ ਮੁਤਾਬਕ ਵਿਹਾਰ ਕਰਨ ਲਈ ਕਹਿਣ ਵਾਸਤੇ ਇਸ ਦੇਹਧਾਰਣ ਨੂੰ ਵਰਤਦਾ ਹੈ। ਇਸ ਤਰ੍ਹਾਂ ਦੇਹਧਾਰੀ ਰੂਪ ਵਿੱਚ ਪਰਮੇਸ਼ਰ ਦਾ ਕਾਰਜ ਸੰਪੰਨ ਹੁੰਦਾ ਹੈ; ਉਹ ਮਨੁੱਖਤਾ ਨੂੰ ਛੱਡ ਕੇ ਜਾਣ ਵਾਲਾ ਹੈ, ਹੁਣ ਅਸਲ ਮਨੁੱਖਤਾ ਦੇ ਸਰੀਰ ਵਿਚ ਨਹੀਂ ਰਹਿ ਰਿਹਾ, ਇਸ ਦੀ ਬਜਾਏ ਆਪਣੇ ਕਾਰਜ ਦੇ ਅਗਲੇ ਪੜਾਅ ਵੱਲ ਵਧਣ ਲਈ ਮਨੁੱਖ ਤੋਂ ਦੂਰ ਜਾ ਰਿਹਾ ਹੈ। ਤਦ, ਆਪਣੇ ਮਨ ਦੇ ਅਨੁਸਾਰ ਲੋਕਾਂ ਨੂੰ ਵਰਤਦਿਆਂ, ਉਹ ਲੋਕਾਂ ਦੇ ਇਸ ਸਮੂਹ ਵਿਚਾਲੇ ਧਰਤੀ ਉੱਤੇ ਆਪਣਾ ਕਾਰਜ ਜਾਰੀ ਰੱਖਦਾ ਹੈ ਪਰ ਉਨ੍ਹਾਂ ਦੀ ਮਨੁੱਖਤਾ ਵਿੱਚ।

ਦੇਹਧਾਰੀ ਪਰਮੇਸ਼ੁਰ ਹਮੇਸ਼ਾ ਲਈ ਮਨੁੱਖ ਨਾਲ ਨਹੀਂ ਰਹਿ ਸਕਦਾ ਕਿਉਂਕਿ ਪਰਮੇਸ਼ੁਰ ਕੋਲ ਕਰਨ ਲਈ ਹੋਰ ਬਹੁਤ ਕੰਮ ਹੈ। ਉਹ ਦੇਹਧਾਰੀ ਰੂਪ ਨਾਲ ਬੰਨ੍ਹਿਆ ਨਹੀਂ ਰਹਿ ਸਕਦਾ; ਉਸ ਨੂੰ ਉਹ ਕੰਮ ਕਰਨ ਲਈ ਇਸ ਦੇਹਧਾਰੀ ਰੂਪ ਦਾ ਤਿਆਗ ਕਰਨਾ ਪੈਣਾ ਹੈ ਜਿਹੜਾ ਕੰਮ ਉਸ ਨੇ ਕਰਨਾ ਹੀ ਹੈ, ਹਾਲਾਂਕਿ ਉਹ, ਉਹ ਕਾਰਜ ਦੇਹਧਾਰੀ ਸਰੀਰ ਦੇ ਰੂਪ ਵਿੱਚ ਕਰਦਾ ਹੈ। ਜਦ ਪਰਮੇਸ਼ੁਰ ਧਰਤੀ ਉੱਤੇ ਆਉਂਦਾ ਹੈ ਤਾਂ ਉਹ ਉਸ ਸਰੂਪ ਵਿੱਚ ਪਹੁੰਚਣ ਤਕ ਉਡੀਕ ਨਹੀਂ ਕਰਦਾ ਜਿਹੜਾ ਮਰਨ ਤੋਂ ਪਹਿਲਾਂ ਅਤੇ ਮਨੁੱਖਤਾ ਨੂੰ ਛੱਡਣ ਤੋਂ ਪਹਿਲਾਂ ਇਕ ਆਮ ਵਿਅਕਤੀ ਨੂੰ ਇਖ਼ਤਿਆਰ ਕਰਨਾ ਚਾਹੀਦਾ ਹੈ। ਭਾਵੇਂ ਉਸ ਦਾ ਦੇਹਧਾਰੀ ਰੂਪ ਕਿੰਨਾ ਹੀ ਪੁਰਾਣਾ ਕਿਉਂ ਨਾ ਹੋਵੇ, ਜਦ ਉਸ ਦਾ ਕਾਰਜ ਸੰਪੰਨ ਹੋ ਜਾਂਦਾ ਹੈ ਤਾਂ ਉਹ ਚਲਾ ਜਾਂਦਾ ਹੈ ਅਤੇ ਮਨੁੱਖ ਨੂੰ ਛੱਡ ਦਿੰਦਾ ਹੈ। ਉਸ ਲਈ ਉਮਰ ਵਰਗੀ ਕੋਈ ਚੀਜ਼ ਨਹੀਂ, ਉਹ ਮਨੁੱਖੀ ਜੀਵਨ ਕਾਲ ਅਨੁਸਾਰ ਆਪਣੇ ਦਿਨ ਨਹੀਂ ਗਿਣਦਾ; ਸਗੋਂ, ਆਪਣੇ ਕਾਰਜ ਦੇ ਕਦਮਾਂ ਅਨੁਸਾਰ ਦੇਹਧਾਰੀ ਰੂਪ ਵਿੱਚ ਆਪਣਾ ਜੀਵਨ ਖ਼ਤਮ ਕਰਦਾ ਹੈ। ਅਜਿਹੇ ਲੋਕ ਹੋ ਸਕਦੇ ਹਨ ਜਿਹੜੇ ਮਹਿਸੂਸ ਕਰਦੇ ਹਨ ਕਿ ਪਰਮੇਸ਼ੁਰ ਵੱਲੋਂ ਦੇਹਧਾਰੀ ਰੂਪ ਵਿੱਚ ਆਉਣ ਸਮੇਂ ਦੀ ਕੁਝ ਹੱਦ ਤਕ ਉਮਰ ਹੋਣੀ ਹੀ ਚਾਹੀਦੀ ਹੈ, ਉਸ ਨੂੰ ਬਾਲਗ਼ ਬਣਨਾ ਚਾਹੀਦਾ ਹੈ, ਬੁਢਾਪੇ ਵਿੱਚ ਪਹੁੰਚਣਾ ਚਾਹੀਦਾ ਹੈ ਅਤੇ ਉਦੋਂ ਹੀ ਚਲਾਣਾ ਕਰਨਾ ਚਾਹੀਦਾ ਹੈ ਜਦ ਉਹ ਸਰੀਰ ਨਕਾਰਾ ਜਾਂਦਾ ਹੈ। ਇਹ ਮਨੁੱਖ ਦੀ ਕਲਪਨਾ ਹੈ; ਪਰਮੇਸ਼ੁਰ ਇਸ ਤਰ੍ਹਾਂ ਕਾਰਜ ਨਹੀਂ ਕਰਦਾ। ਉਹ ਸਿਰਫ਼ ਉਹ ਕਾਰਜ ਕਰਨ ਲਈ ਦੇਹਧਾਰੀ ਰੂਪ ਵਿੱਚ ਆਉਂਦਾ ਹੈ ਜਿਹੜਾ ਉਸ ਨੂੰ ਕਰਨਾ ਚਾਹੀਦਾ ਹੈ ਅਤੇ ਨਾ ਕਿ ਆਮ ਮਨੁੱਖ ਦਾ ਜੀਵਨ ਜੀਉਣ ਲਈ, ਜਿਵੇਂ ਮਾਪਿਆਂ ਕੋਲ ਪੈਦਾ ਹੋਣਾ, ਵੱਡਾ ਹੋਣਾ, ਪਰਿਵਾਰ ਪਾਲਣਾ ਅਤੇ ਜੀਵਨ ਸਫ਼ਰ ਸ਼ੁਰੂ ਕਰਨਾ, ਬੱਚੇ ਪੈਦਾ ਕਰਨਾ ਅਤੇ ਪਾਲਣਾ ਜਾਂ ਜੀਵਨ ਦੇ ਉਤਰਾਅ-ਚੜ੍ਹਾਅ ਦਾ ਅਨੁਭਵ ਕਰਨਾ ਯਾਨੀ ਇਕ ਆਮ ਮਨੁੱਖ ਦੀਆਂ ਸਾਰੀਆਂ ਗਤੀਵਿਧੀਆਂ। ਜਦ ਪਰਮੇਸ਼ੁਰ ਧਰਤੀ ਉੱਤੇ ਆਉਂਦਾ ਹੈ ਤਾਂ ਇਹ ਪਰਮੇਸ਼ੁਰ ਦਾ ਆਤਮਾ ਹੁੰਦਾ ਹੈ ਜਿਹੜਾ ਸਰੀਰ ਧਾਰਨ ਕਰਦਾ ਹੈ, ਦੇਹਧਾਰੀ ਰੂਪ ਵਿੱਚ ਆਉਂਦਾ ਹੈ, ਪਰ ਪਰਮੇਸ਼ੁਰ ਇੱਕ ਆਮ ਵਿਅਕਤੀ ਦਾ ਜੀਵਨ ਨਹੀਂ ਜੀਉਂਦਾ। ਉਹ ਤਾਂ ਆਪਣੀ ਪ੍ਰਬੰਧਕੀ ਯੋਜਨਾ ਦਾ ਇਕ ਹਿੱਸਾ ਪੂਰਾ ਕਰਨ ਲਈ ਹੀ ਆਉਂਦਾ ਹੈ। ਇਸ ਤੋਂ ਬਾਅਦ ਉਹ ਮਨੁੱਖਤਾ ਤੋਂ ਵਿਦਾ ਹੋ ਜਾਵੇਗਾ। ਜਦ ਉਹ ਦੇਹਧਾਰੀ ਰੂਪ ਵਿੱਚ ਆਉਂਦਾ ਹੈ ਤਾਂ ਪਰਮੇਸ਼ੁਰ ਦਾ ਆਤਮਾ ਦੇਹਧਾਰੀ ਰੂਪ ਦੀ ਅਸਲ ਮਨੁੱਖਤਾ ਨੂੰ ਸੰਪੂਰਣ ਨਹੀਂ ਕਰਦਾ। ਇਸ ਦੀ ਬਜਾਏ, ਉਸ ਸਮੇਂ ਜਿਹੜਾ ਪਹਿਲਾਂ ਹੀ ਤੈਅ ਕੀਤਾ ਹੈ, ਪਰਮੇਸ਼ੁਰ ਦੀ ਪਰਮੇਸ਼ੁਰਤਾਈ ਸਿੱਧੇ ਤੌਰ ਤੇ ਕੰਮ ਵਿੱਚ ਜੁਟ ਜਾਂਦੀ ਹੈ। ਫਿਰ, ਉਹ ਸਭ ਕੁਝ ਕੀਤੇ ਜਾਣ ਮਗਰੋਂ ਜਿਹੜਾ ਉਸ ਲਈ ਕਰਨਾ ਲੋੜੀਂਦਾ ਹੈ ਅਤੇ ਆਪਣਾ ਕਾਰਜ ਪੂਰੀ ਤਰ੍ਹਾਂ ਮੁਕੰਮਲ ਕੀਤੇ ਜਾਣ ਮਗਰੋਂ ਇਸ ਪੜਾਅ ਵਿੱਚ ਪਰਮੇਸ਼ੁਰ ਦੇ ਆਤਮਾ ਦਾ ਕਾਰਜ ਸੰਪੰਨ ਹੁੰਦਾ ਹੈ। ਇਸ ਬਿੰਦੂ ’ਤੇ ਦੇਹਧਾਰੀ ਪਰਮੇਸ਼ੁਰ ਦੇ ਜੀਵਨ ਦਾ ਵੀ ਅੰਤ ਹੁੰਦਾ ਹੈ, ਚਾਹੇ ਉਸ ਦਾ ਦੇਹਧਾਰੀ ਸਰੀਰ ਆਪਣੀ ਲੰਮੀ ਉਮਰ ਭੋਗਿਆ ਹੈ ਜਾਂ ਨਹੀਂ। ਕਹਿਣ ਦਾ ਭਾਵ ਹੈ ਕਿ ਦੇਹਧਾਰੀ ਸਰੀਰ ਜੀਵਨ ਦੇ ਜਿਸ ਵੀ ਪੜਾਅ ’ਤੇ ਪਹੁੰਚੇ, ਚਾਹੇ ਜਿੰਨਾ ਵੀ ਲੰਮਾ ਸਮਾਂ ਧਰਤੀ ਉੱਤੇ ਰਹੇ, ਹਰ ਚੀਜ਼ ਦਾ ਫ਼ੈਸਲਾ ਆਤਮਾ ਦੇ ਕਾਰਜ ਦੁਆਰਾ ਕੀਤਾ ਜਾਂਦਾ ਹੈ। ਇਸ ਦਾ ਉਸ ਨਾਲ ਕੋਈ ਲੈਣਾ-ਦੇਣਾ ਨਹੀਂ ਜਿਸ ਨੂੰ ਮਨੁੱਖ ਅਸਲ ਮਨੁੱਖਤਾ ਸਮਝਦਾ ਹੈ। ਮਿਸਾਲ ਵਜੋਂ ਯਿਸੂ ਨੂੰ ਹੀ ਲੈ ਲਓ। ਉਹ ਦੇਹਧਾਰੀ ਰੂਪ ਵਿੱਚ ਸਾਢੇ ਤੇਤੀ ਸਾਲ ਰਿਹਾ। ਇਕ ਮਨੁੱਖੀ ਸਰੀਰ ਦੇ ਜੀਵਨ ਕਾਲ ਦੇ ਸੰਦਰਭ ਵਿੱਚ, ਉਸ ਨੂੰ ਉਸ ਉਮਰ ਵਿੱਚ ਮਰਨਾ ਨਹੀਂ ਚਾਹੀਦਾ ਸੀ ਅਤੇ ਉਸ ਨੂੰ ਚਲੇ ਨਹੀਂ ਜਾਣਾ ਚਾਹੀਦਾ ਸੀ, ਪਰ ਪਰਮੇਸ਼ੁਰ ਦੇ ਆਤਮਾ ਲਈ ਇਹ ਚਿੰਤਾ ਵਾਲੀ ਗੱਲ ਨਹੀਂ ਸੀ। ਉਸ ਦਾ ਕਾਰਜ ਸੰਪੰਨ ਹੋਣ ’ਤੇ, ਉਸ ਸਮੇਂ ਉਸ ਦਾ ਸਰੀਰ ਲੈ ਲਿਆ ਗਿਆ ਜਿਹੜਾ ਆਤਮਾ ਦੇ ਨਾਲ ਹੀ ਅਲੋਪ ਹੋ ਗਿਆ। ਇਹ ਸਿਧਾਂਤ ਹੈ ਜਿਸ ਦੁਆਰਾ ਪਰਮੇਸ਼ੁਰ ਦੇਹਧਾਰੀ ਸਰੀਰ ਵਿੱਚ ਕੰਮ ਕਰਦਾ ਹੈ। ਇਸ ਤਰ੍ਹਾਂ, ਜੇ ਸਖ਼ਤ ਸ਼ਬਦਾਂ ਵਿਚ ਕਹੀਏ ਤਾਂ ਦੇਹਧਾਰੀ ਪਰਮੇਸ਼ੁਰ ਦੀ ਮਨੁੱਖਤਾ ਮੁੱਢਲੀ ਮਹੱਤਤਾ ਵਾਲੀ ਨਹੀਂ। ਜੇ ਦੁਹਰਾਇਆ ਜਾਵੇ ਤਾਂ ਉਹ ਇਕ ਆਮ ਇਨਸਾਨ ਦਾ ਜੀਵਨ ਜੀਉਣ ਲਈ ਧਰਤੀ ਉੱਤੇ ਨਹੀਂ ਆਉਂਦਾ। ਉਹ ਪਹਿਲਾਂ ਇਕ ਆਮ ਮਨੁੱਖੀ ਜੀਵਨ ਸਥਾਪਿਤ ਕਰਕੇ ਕਾਰਜ ਸ਼ੁਰੂ ਨਹੀਂ ਕਰਦਾ ਸਗੋਂ, ਜਦ ਤਕ ਉਹ ਇਕ ਆਮ ਮਨੁੱਖੀ ਘਰ ਵਿਚ ਪੈਦਾ ਹੁੰਦਾ ਹੈ ਤਾਂ ਉਹ ਈਸ਼ਵਰੀ ਕਾਰਜ ਕਰਨ ਦੇ ਯੋਗ ਹੁੰਦਾ ਹੈ, ਉਹ ਕਾਰਜ ਜਿਹੜਾ ਮਨੁੱਖੀ ਇਰਾਦਿਆਂ ਦੇ ਦਾਗ਼ ਤੋਂ ਰਹਿਤ ਹੈ, ਜਿਹੜਾ ਦੇਹਧਾਰੀ ਨਹੀਂ ਹੈ, ਜਿਹੜਾ ਸਮਾਜ ਦੇ ਤੌਰ-ਤਰੀਕਿਆਂ ਨੂੰ ਨਿਸ਼ਚਿਤ ਰੂਪ ਵਿੱਚ ਇਖ਼ਤਿਆਰ ਨਹੀਂ ਕਰਦਾ ਜਾਂ ਮਨੁੱਖ ਦੀਆਂ ਸੋਚਾਂ ਜਾਂ ਧਾਰਣਾਵਾਂ ਨੂੰ ਸ਼ਾਮਲ ਨਹੀਂ ਕਰਦਾ ਅਤੇ ਇਸ ਤੋਂ ਇਲਾਵਾ, ਜਿਹੜਾ ਜੀਉਣ ਲਈ ਮਨੁੱਖ ਦੇ ਫ਼ਲਸਫ਼ਿਆਂ ਨੂੰ ਸ਼ਾਮਲ ਨਹੀਂ ਕਰਦਾ। ਇਹ ਉਹ ਕਾਰਜ ਹੈ ਜਿਹੜਾ ਦੇਹਧਾਰੀ ਪਰਮੇਸ਼ੁਰ ਕਰਨਾ ਚਾਹੁੰਦਾ ਹੈ ਅਤੇ ਇਹ ਉਸ ਦੇ ਦੇਹਧਾਰਣ ਦੀ ਵਿਹਾਰਕ ਮਹੱਤਤਾ ਵੀ ਹੈ। ਪਰਮੇਸ਼ੁਰ ਮੁੱਢਲੇ ਤੌਰ ਤੇ ਉਸ ਕਾਰਜ ਦੇ ਇੱਕ ਪੜਾਅ ਨੂੰ ਪੂਰਾ ਕਰਨ ਲਈ ਦੇਹਧਾਰੀ ਰੂਪ ਵਿੱਚ ਆਉਂਦਾ ਹੈ ਜਿਹੜਾ ਹੋਰ ਤੁੱਛ ਗਤੀਵਿਧੀਆਂ ਕੀਤੇ ਬਿਨਾਂ, ਦੇਹਧਾਰੀ ਰੂਪ ਵਿੱਚ ਪੂਰਾ ਕੀਤੇ ਜਾਣ ਦੀ ਲੋੜ ਹੈ, ਅਤੇ ਇਕ ਆਮ ਇਨਸਾਨ ਦੇ ਅਨੁਭਵਾਂ ਦੀ ਗੱਲ ਕਰੀਏ ਤਾਂ ਉਹ ਉਸ ਕੋਲ ਨਹੀਂ ਹੁੰਦੇ। ਉਹ ਕਾਰਜ ਜਿਹੜਾ ਪਰਮੇਸ਼ੁਰ ਦੇ ਦੇਹਧਾਰੀ ਸਰੀਰ ਲਈ ਕਰਨਾ ਲੋੜੀਂਦਾ ਹੈ, ਉਸ ਵਿੱਚ ਆਮ ਮਨੁੱਖੀ ਅਨੁਭਵ ਸ਼ਾਮਲ ਨਹੀਂ ਹੁੰਦੇ। ਇਸ ਲਈ ਪਰਮੇਸ਼ੁਰ ਉਸ ਕਾਰਜ ਨੂੰ ਪੂਰਾ ਕਰਨ ਖ਼ਾਤਰ ਦੇਹਧਾਰੀ ਰੂਪ ਵਿੱਚ ਆਉਂਦਾ ਹੈ ਜਿਹੜਾ ਉਸ ਲਈ ਦੇਹਧਾਰੀ ਰੂਪ ਵਿੱਚ ਪੂਰਾ ਕੀਤੇ ਜਾਣ ਦੀ ਲੋੜ ਹੈ। ਬਾਕੀ ਦਾ ਉਸ ਨਾਲ ਕੋਈ ਲੈਣਾ-ਦੇਣਾ ਨਹੀਂ; ਉਹ ਏਨੀਆਂ ਜ਼ਿਆਦਾ ਤੁੱਛ ਪ੍ਰਕਿਰਿਆਵਾਂ ਵਿੱਚੋਂ ਨਹੀਂ ਲੰਘਦਾ। ਜਦ ਉਸ ਦਾ ਕੰਮ ਪੂਰਾ ਹੋ ਜਾਂਦਾ ਹੈ ਤਾਂ ਉਸ ਦੇ ਦੇਹਧਾਰਣ ਦੀ ਮਹੱਤਤਾ ਵੀ ਖ਼ਤਮ ਹੋ ਜਾਂਦੀ ਹੈ। ਇਸ ਪੜਾਅ ਨੂੰ ਮੁਕੰਮਲ ਕਰਨ ਦਾ ਅਰਥ ਹੈ ਕਿ ਉਹ ਕਾਰਜ ਸੰਪੰਨ ਹੋ ਗਿਆ ਹੈ ਜਿਹੜਾ ਉਸ ਲਈ ਦੇਹਧਾਰੀ ਸਰੀਰ ਵਿੱਚ ਕਰਨ ਦੀ ਲੋੜ ਹੈ ਅਤੇ ਉਸ ਦੇ ਸਰੀਰ ਦਾ ਕਾਰਜ ਮੁਕੰਮਲ ਹੈ। ਪਰ ਉਹ ਅਣਮਿੱਥੇ ਸਮੇਂ ਲਈ ਦੇਹਧਾਰੀ ਸਰੀਰ ਵਿੱਚ ਕੰਮ ਕਰਦਾ ਨਹੀਂ ਰਹਿ ਸਕਦਾ। ਉਸ ਨੇ ਕੰਮ ਕਰਨ ਲਈ ਹੋਰ ਥਾਂ ’ਤੇ ਜਾਣਾ ਹੈ, ਯਾਨੀ ਦੇਹਧਾਰੀ ਸਰੀਰ ਤੋਂ ਬਾਹਰਲੀ ਇੱਕ ਥਾਂ। ਸਿਰਫ਼ ਇਸ ਤਰ੍ਹਾਂ ਉਸ ਦਾ ਕਾਰਜ ਪੂਰੀ ਤਰ੍ਹਾਂ ਕੀਤਾ ਜਾ ਸਕਦਾ ਹੈ ਅਤੇ ਹੋਰ ਜ਼ਿਆਦਾ ਅਸਰ ਲਈ ਅੱਗੇ ਵਧ ਸਕਦਾ ਹੈ। ਪਰਮੇਸ਼ੁਰ ਆਪਣੀ ਮੂਲ ਯੋਜਨਾ ਅਨੁਸਾਰ ਕਾਰਜ ਕਰਦਾ ਹੈ। ਜੋ ਕੰਮ ਉਸ ਨੂੰ ਕਰਨ ਦੀ ਲੋੜ ਹੈ ਅਤੇ ਜੋ ਕੰਮ ਉਸ ਨੇ ਸੰਪੰਨ ਕੀਤਾ ਹੈ, ਉਹ ਉਨ੍ਹਾਂ ਨੂੰ ਬਿਲਕੁਲ ਸਪਸ਼ਟ ਰੂਪ ਵਿੱਚ ਜਾਣਦਾ ਹੈ। ਪਰਮੇਸ਼ੁਰ ਹਰ ਵਿਅਕਤੀ ਦੀ ਉਸ ਰਾਹ ’ਤੇ ਤੁਰਨ ਲਈ ਅਗਵਾਈ ਕਰਦਾ ਹੈ ਜਿਹੜਾ ਉਸ ਨੇ ਪਹਿਲਾਂ ਹੀ ਤੈਅ ਕੀਤਾ ਹੋਇਆ ਹੈ। ਕੋਈ ਵੀ ਇਸ ਤੋਂ ਬਚ ਨਹੀਂ ਸਕਦਾ। ਸਿਰਫ਼ ਉਹ ਜਿਹੜੇ ਪਰਮੇਸ਼ੁਰ ਦੀ ਸੇਧ ਅਨੁਸਾਰ ਚਲਦੇ ਹਨ, ਅਰਾਮ ਦੇ ਸਥਾਨ ਵਿੱਚ ਪ੍ਰਵੇਸ਼ ਕਰਨ ਦੇ ਯੋਗ ਹੋਣਗੇ। ਇਹ ਹੋ ਸਕਦਾ ਹੈ ਕਿ ਬਾਅਦ ਵਾਲੇ ਕਾਰਜ ਵਿੱਚ, ਮਨੁੱਖ ਨੂੰ ਸੇਧ ਦੇਣ ਲਈ ਦੇਹਧਾਰੀ ਰੂਪ ਵਿੱਚ ਬੋਲਣ ਵਾਲਾ ਪਰਮੇਸ਼ੁਰ ਨਹੀਂ ਹੋਵੇਗਾ ਸਗੋਂ ਸਪਸ਼ਟ ਰੂਪ ਵਾਲਾ ਆਤਮਾ ਹੋਵੇਗਾ ਜਿਹੜਾ ਮਨੁੱਖ ਦੇ ਜੀਵਨ ਨੂੰ ਸੇਧ ਦੇਵੇਗਾ। ਸਿਰਫ਼ ਉਦੋਂ ਹੀ ਮਨੁੱਖ ਠੋਸ ਰੂਪ ਵਿੱਚ ਪਰਮੇਸ਼ੁਰ ਨੂੰ ਛੂਹਣ, ਸਤਿਕਾਰ ਦੇਣ ਅਤੇ ਬਿਹਤਰ ਤਰੀਕੇ ਨਾਲ ਵਾਸਤਵਿਕਤਾ ਜਿਸ ਦੀ ਪਰਮੇਸ਼ੁਰ ਨੂੰ ਲੋੜ ਹੈ, ਵਿੱਚ ਦਾਖ਼ਲ ਹੋਣ ਦੇ ਯੋਗ ਹੋਵੇਗਾ ਤਾਂ ਜੋ ਉਹ ਵਿਹਾਰਕ ਪਰਮੇਸ਼ੁਰ ਦੁਆਰਾ ਸੰਪੂਰਣ ਕੀਤਾ ਹੋਇਆ ਬਣ ਸਕੇ। ਇਹ ਉਹ ਕਾਰਜ ਹੈ ਜਿਹੜਾ ਪਰਮੇਸ਼ੁਰ ਪੂਰਾ ਕਰਨਾ ਚਾਹੁੰਦਾ ਹੈ ਅਤੇ ਜਿਸ ਦੀ ਉਸ ਨੇ ਬਹੁਤ ਪਹਿਲਾਂ ਯੋਜਨਾ ਬਣਾਈ ਸੀ। ਇਥੋਂ, ਤੁਹਾਨੂੰ ਸਾਰਿਆਂ ਨੂੰ ਉਹ ਰਾਹ ਵਿਖਾਈ ਦੇਣਾ ਚਾਹੀਦਾ ਹੈ ਜਿਸ ’ਤੇ ਤੁਹਾਨੂੰ ਚੱਲਣ ਦੀ ਲੋੜ ਹੈ।


ਵਿਸ਼ਵਾਸ ਵਿੱਚ, ਵਿਅਕਤੀ ਨੂੰ ਅਸਲੀਅਤ ਉੱਤੇ ਧਿਆਨ ਲਗਾਉਣਾ ਚਾਹੀਦਾ ਹੈ-ਧਾਰਮਿਕ ਰਸਮ ਪੂਰੀ ਕਰਨਾ ਵਿਸ਼ਵਾਸ ਨਹੀਂ ਹੈ

ਤੂੰ ਕਿੰਨੇ ਧਾਰਮਿਕ ਰੀਤੀ-ਰਿਵਾਜ਼ਾਂ ਨੂੰ ਮੰਨਦਾ ਹੈਂ? ਕਿੰਨੀ ਵਾਰ ਤੂੰ ਪਰਮੇਸ਼ੁਰ ਦੇ ਵਚਨ ਤੋਂ ਆਕੀ ਹੋ ਕੇ ਆਪਣੇ ਰਾਹ ਤੁਰ ਪਿਆ? ਕਿੰਨੀ ਵਾਰ ਤੂੰ ਇਸ ਇਹ ਸੋਚ ਕੇ ਪਰਮੇਸ਼ੁਰ ਦੇ ਵਚਨ ਨੂੰ ਅਮਲ ਵਿੱਚ ਲਿਆਂਦਾ ਕਿਉਂਕਿ ਤੈਨੂੰ ਸੱਚਮੁੱਚ ਉਸ ਦੇ ਬੋਝ ਹਨ ਉਨ੍ਹਾਂ ਦੀ ਪਰਵਾਹ ਹੋਈ ਅਤੇ ਤੂੰ ਉਸ ਦੀ ਇੱਛਾ ਨੂੰ ਪੂਰਾ ਕਰਨਾ ਚਾਹਿਆ? ਤੈਨੂੰ ਪਰਮੇਸ਼ੁਰ ਦੇ ਵਚਨ ਨੂੰ ਸਮਝਣਾ ਅਤੇ ਫਿਰ ਉਸੇ ਅਨੁਸਾਰ ਇਸ ਉੱਤੇ ਅਮਲ ਕਰਨਾ ਚਾਹੀਦਾ ਹੈl ਆਪਣੇ ਸਾਰੇ ਕੰਮਾਂ ਅਤੇ ਕਾਰਜਾਂ ਵਿੱਚ ਅਸੂਲਾਂ ਵਾਲਾ ਬਣ, ਹਾਲਾਂਕਿ ਇਸ ਦਾ ਅਰਥ ਨਿਯਮਾਂ ਵਿੱਚ ਬੱਝਣਾ ਜਾਂ ਬੇਦਿਲੀ ਨਾਲ ਕੇਵਲ ਦਿਖਾਵੇ ਲਈ ਕੁਝ ਕਰਨਾ ਨਹੀਂ ਹੈ; ਸਗੋਂ, ਇਸ ਦਾ ਅਰਥ ਹੈ ਸਚਾਈ ਨੂੰ ਅਮਲ ਵਿੱਚ ਲਿਆਉਣਾ ਅਤੇ ਪਰਮੇਸ਼ੁਰ ਦੇ ਵਚਨ ਦੇ ਅਨੁਸਾਰ ਜੀਉਣਾl ਕੇਵਲ ਇਸ ਤਰ੍ਹਾਂ ਦਾ ਵਿਹਾਰ ਹੀ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਦਾ ਹੈl ਕੁਝ ਵੀ ਕਰਨ ਦਾ ਉਹ ਢੰਗ ਜਿਸ ਤੋਂ ਪਰਮੇਸ਼ੁਰ ਪ੍ਰਸੰਨ ਹੁੰਦਾ ਹੈ, ਨਿਯਮ ਨਹੀਂ ਹੈ, ਉਹ ਸਚਾਈ ਨੂੰ ਅਮਲ ਵਿੱਚ ਲਿਆਉਣਾ ਹੈl ਕੁਝ ਲੋਕਾਂ ਨੂੰ ਦੂਜਿਆਂ ਦਾ ਧਿਆਨ ਆਪਣੇ ਵੱਲ ਖਿੱਚਣ ਦਾ ਬਹੁਤ ਸ਼ੌਂਕ ਹੁੰਦਾ ਹੈl ਆਪਣੇ ਭਾਈਆਂ-ਭੈਣਾਂ ਦੇ ਸਾਹਮਣੇ ਭਾਵੇਂ ਹੀ ਉਹ ਇਹ ਕਹਿਣ ਕਿ ਉਹ ਪਰਮੇਸ਼ੁਰ ਦੇ ਬੜੇ ਕਰਜ਼ਦਾਰ ਹਨ, ਪਰ ਉਨ੍ਹਾਂ ਦੀ ਪਿੱਠ ਪਿੱਛੇ ਉਹ ਸਚਾਈ ਦੇ ਅਨੁਸਾਰ ਨਹੀਂ ਚੱਲਦੇ ਅਤੇ ਉਨ੍ਹਾਂ ਦਾ ਵਿਹਾਰ ਬਿਲਕੁਲ ਫਰਕ ਹੁੰਦਾ ਹੈl ਕੀ ਇਹ ਲੋਕ ਧਾਰਮਿਕ ਫ਼ਰੀਸੀ ਨਹੀਂ ਹਨ? ਜਿਹੜਾ ਵਿਅਕਤੀ ਪਰਮੇਸ਼ੁਰ ਨਾਲ ਸੱਚਮੁੱਚ ਪਿਆਰ ਕਰਦਾ ਹੈ ਅਤੇ ਉਸ ਦੇ ਅੰਦਰ ਸਚਾਈ ਹੁੰਦੀ ਹੈ, ਉਹੀ ਵਿਅਕਤੀ ਪਰਮੇਸ਼ੁਰ ਦੇ ਪ੍ਰਤੀ ਵਫ਼ਾਦਾਰ ਹੁੰਦਾ ਹੈ, ਪਰ ਉਹ ਇਸ ਦਾ ਇਸ ਤਰ੍ਹਾਂ ਦਿਖਾਵਾ ਨਹੀਂ ਕਰਦਾl ਅਜਿਹਾ ਵਿਅਕਤੀ ਹਾਲਾਤ ਪੈਦਾ ਹੋਣ ’ਤੇ ਸਚਾਈ ਨੂੰ ਅਮਲ ਵਿੱਚ ਲਿਆਉਣ ਲਈ ਤਿਆਰ ਹੁੰਦਾ ਹੈ ਅਤੇ ਉਸ ਦੀ ਬੋਲੀ ਅਤੇ ਵਿਹਾਰ ਇਸ ਤਰ੍ਹਾਂ ਦਾ ਨਹੀਂ ਹੁੰਦਾ ਜੋ ਉਨ੍ਹਾਂ ਦੇ ਵਿਵੇਕ ਵਿਰੁੱਧ ਹੋਵੇl ਇਹੋ ਜਿਹਾ ਵਿਅਕਤੀ ਜਦੋਂ ਮਸਲੇ ਖੜ੍ਹੇ ਹੁੰਦੇ ਹਨ ਤਾਂ ਅਕਲਮੰਦੀ ਵਿਖਾਉਂਦਾ ਹੈ ਅਤੇ ਹਾਲਾਤ ਭਾਵੇਂ ਕਿਹੋ ਜਿਹੇ ਵੀ ਹੋਣ, ਆਪਣੇ ਕਾਰ-ਵਿਹਾਰਾਂ ਵਿੱਚ ਆਪਣੇ ਅਸੂਲਾਂ ਉੱਤੇ ਕਾਇਮ ਰਹਿੰਦਾ ਹੈl ਇਹੋ ਜਿਹਾ ਵਿਅਕਤੀ ਸੱਚੀ ਸੇਵਾ ਕਰ ਸਕਦਾ ਹੈl ਕਈ ਅਜਿਹੇ ਹਨ ਜਿਹੜੇ ਅਕਸਰ ਬੁੱਲ੍ਹਾਂ ਤੋਂ ਆਪਣੇ ਆਪ ਨੂੰ ਪਰਮੇਸ਼ੁਰ ਦੇ ਕਰਜ਼ਦਾਰ ਦੱਸਦੇ ਹਨ; ਉਨ੍ਹਾਂ ਦੇ ਮੱਥੇ ਉੱਤੇ ਸਾਰਾ ਦਿਨ ਚਿੰਤਾ ਦੀਆਂ ਲਕੀਰਾਂ ਰਹਿੰਦੀਆਂ ਹਨ, ਉਹ ਆਪਣੇ ਆਪ ਨੂੰ ਦੁਖੀ ਅਤੇ ਤਰਸਯੋਗ ਵਿਖਾਉਂਦੇ ਹਨl ਇਹ ਕਿੰਨੀ ਘਿਣਾਉਣੀ ਗੱਲ ਹੈ! ਜੇ ਤੂੰ ਉਨ੍ਹਾਂ ਨੂੰ ਪੁੱਛੇਂ, “ਕੀ ਤੁਸੀਂ ਮੈਨੂੰ ਦੱਸ ਸਕਦੇ ਹੋ ਕਿ ਤੁਸੀਂ ਪਰਮੇਸ਼ੁਰ ਦੇ ਕਰਜ਼ਦਾਰ ਕਿਵੇਂ ਹੋ?” ਤਾਂ ਉਨ੍ਹਾਂ ਨੂੰ ਕੋਈ ਜਵਾਬ ਨਹੀਂ ਸੁੱਝੇਗਾl ਜੇ ਤੂੰ ਪਰਮੇਸ਼ੁਰ ਦੇ ਪ੍ਰਤੀ ਵਫ਼ਾਦਾਰ ਹੈਂ ਤਾਂ ਇਸ ਦੇ ਬਾਰੇ ਦਿਖਾਵੇ ਵਾਲੀਆਂ ਗੱਲਾਂ ਨਾ ਕਰ; ਸਗੋਂ, ਆਪਣੇ ਖਰੇ ਵਿਹਾਰ ਦੇ ਦੁਆਰਾ ਪਰਮੇਸ਼ੁਰ ਦੇ ਪ੍ਰਤੀ ਆਪਣੇ ਪਿਆਰ ਨੂੰ ਪਰਗਟ ਕਰ ਅਤੇ ਸੱਚੇ ਦਿਲੋਂ ਉਸ ਦੇ ਅੱਗੇ ਪ੍ਰਾਰਥਨਾ ਕਰl ਜਿਹੜੇ ਲੋਕ ਪਰਮੇਸ਼ੁਰ ਨਾਲ ਸਿਰਫ਼ ਜ਼ਬਾਨੀ ਅਤੇ ਰਸਮੀ ਸਰੋਕਾਰ ਰੱਖਦੇ ਹਨ, ਉਹ ਸਭ ਕਪਟੀ ਹਨ! ਕਈ ਲੋਕ ਹਮੇਸ਼ਾ ਪ੍ਰਾਰਥਨਾ ਕਰਦੇ ਸਮੇਂ ਇਹ ਕਹਿੰਦੇ ਹਨ ਕਿ ਉਹ ਪਰਮੇਸ਼ੁਰ ਦੇ ਕਰਜ਼ਦਾਰ ਹਨ ਅਤੇ ਜਦੋਂ ਵੀ ਪ੍ਰਾਰਥਨਾ ਕਰਦੇ ਹਨ ਤਾਂ ਰੋਣਾ ਸ਼ੁਰੂ ਕਰ ਦਿੰਦੇ ਹਨ, ਜਦ ਕਿ ਪਵਿੱਤਰ ਆਤਮਾ ਨੇ ਉਨ੍ਹਾਂ ਨੂੰ ਕਾਇਲ ਵੀ ਨਹੀਂ ਕੀਤਾ ਹੁੰਦਾl ਇਸ ਤਰ੍ਹਾਂ ਦੇ ਲੋਕ ਧਾਰਮਿਕ ਰੀਤਾਂ ਅਤੇ ਧਾਰਣਾਵਾਂ ਵਿੱਚ ਬੱਝੇ ਹੋਏ ਹਨ; ਉਹ ਇਸ ਤਰ੍ਹਾਂ ਦੀਆਂ ਰੀਤਾਂ ਅਤੇ ਧਾਰਣਾਵਾਂ ਦੇ ਅਨੁਸਾਰ ਹੀ ਜੀਉਂਦੇ ਹਨ ਅਤੇ ਹਮੇਸ਼ਾ ਇਹ ਵਿਸ਼ਵਾਸ ਕਰਦੇ ਹਨ ਕਿ ਪਰਮੇਸ਼ੁਰ ਇਸ ਤਰ੍ਹਾਂ ਦੇ ਕੰਮਾਂ ਤੋਂ ਖੁਸ਼ ਹੁੰਦਾ ਹੈ ਤੇ ਇਸ ਤਰ੍ਹਾਂ ਦੀ ਦਿਖਾਵਟੀ ਭਗਤੀ ਅਤੇ ਦੁੱਖ ਦੇ ਹੰਝੂਆਂ ਨੂੰ ਪਸੰਦ ਕਰਦਾ ਹੈl ਇਹੋ ਜਿਹੇ ਬੇਤੁਕੇ ਲੋਕ ਕਿਸ ਕੰਮ ਦੇ ਹੋ ਸਕਦੇ ਹਨ? ਕੁਝ ਲੋਕ ਜਦੋਂ ਦੂਜਿਆਂ ਸਾਹਮਣੇ ਗੱਲ ਕਰਦੇ ਹਨ ਤਾਂ ਹਲੀਮੀ ਦਾ ਦਿਖਾਵਾ ਕਰਨ ਲਈ ਬੜੀ ਦਿਆਲਤਾ ਦਾ ਡਰਾਮਾ ਕਰਦੇ ਹਨl ਕੁਝ ਲੋਕ ਦੂਜਿਆਂ ਦੀ ਮੌਜੂਦਗੀ ਵਿੱਚ ਜਾਣਬੁੱਝ ਕੇ ਦਾਸਾਂ ਵਰਗੇ ਬਣਦੇ ਹਨ ਅਤੇ ਆਪਣੇ ਆਪ ਨੂੰ ਬਿਲਕੁਲ ਤਾਕਤ ਵਿਹੂਣੇ ਮੇਮਣਿਆਂ ਵਰਗੇ ਵਿਖਾਉਂਦੇ ਹਨl ਕੀ ਪਰਮੇਸ਼ੁਰ ਦੇ ਰਾਜ ਦੇ ਲੋਕਾਂ ਨੂੰ ਅਜਿਹਾ ਵਿਹਾਰ ਫੱਬਦਾ ਹੈ? ਰਾਜ ਦੇ ਲੋਕ ਜ਼ਿੰਦਾਦਿਲ ਅਤੇ ਅਜ਼ਾਦ, ਨਿਰਦੋਸ਼ ਅਤੇ ਖੁੱਲ੍ਹਦਿਲੇ, ਇਮਾਨਦਾਰ ਅਤੇ ਪਿਆਰ ਕਰਨ ਵਾਲੇ ਅਤੇ ਅਜ਼ਾਦ ਸੋਚ ਨਾਲ ਜੀਉਣ ਵਾਲੇ ਹੋਣੇ ਚਾਹੀਦੇ ਹਨl ਉਨ੍ਹਾਂ ਦੇ ਅੰਦਰ ਨੇਕਨੀਤੀ ਅਤੇ ਸਵੈ-ਮਾਣ ਹੋਣਾ ਚਾਹੀਦਾ ਹੈ ਅਤੇ ਉਹ ਜਿੱਥੇ ਵੀ ਜਾਣ ਉੱਥੇ ਗਵਾਹਾਂ ਦੇ ਰੂਪ ਵਿੱਚ ਖੜ੍ਹੇ ਹੋਣ ਦੇ ਯੋਗ ਹੋਣੇ ਚਾਹੀਦੇ ਹਨ; ਅਜਿਹੇ ਲੋਕ ਪਰਮੇਸ਼ੁਰ ਅਤੇ ਮਨੁੱਖ, ਦੋਹਾਂ ਦੇ ਪਿਆਰੇ ਹੁੰਦੇ ਹਨl ਜਿਹੜੇ ਲੋਕ ਵਿਸ਼ਵਾਸ ਵਿੱਚ ਅਨਾੜੀ ਹਨ ਉਨ੍ਹਾਂ ਵਿੱਚ ਬਾਹਰੀ ਦਿਖਾਵੇ ਵਾਲੀਆਂ ਗੱਲਾਂ ਜ਼ਿਆਦਾ ਹੁੰਦੀਆਂ ਹਨ; ਉਨ੍ਹਾਂ ਲਈ ਜ਼ਰੂਰੀ ਹੈ ਕਿ ਪਹਿਲਾਂ ਸੁਧਾਰ ਦੇ ਇੱਕ ਨਿਸ਼ਚਿਤ ਸਮੇਂ ਵਿੱਚੋਂ ਗੁਜ਼ਰਨ ਅਤੇ ਅੰਦਰੋਂ ਤੋੜੇ ਜਾਣl ਜਿਹੜੇ ਲੋਕ ਪਰਮੇਸ਼ੁਰ ਉੱਤੇ ਡੂੰਘਾ ਵਿਸ਼ਵਾਸ ਰੱਖਦੇ ਹਨ ਉਹ ਬਾਹਰੋਂ ਦੂਜਿਆਂ ਤੋਂ ਭਿੰਨ ਨਹੀਂ ਦਿੱਸਦੇ, ਪਰ ਉਨ੍ਹਾਂ ਦੇ ਕੰਮ ਅਤੇ ਵਿਹਾਰ ਸ਼ਲਾਘਾਯੋਗ ਹੁੰਦਾ ਹੈl ਕੇਵਲ ਅਜਿਹੇ ਲੋਕਾਂ ਬਾਰੇ ਹੀ ਕਿਹਾ ਜਾ ਸਕਦਾ ਹੈ ਕਿ ਉਹ ਆਪਣੇ ਜੀਉਣ ਤੋਂ ਪਰਮੇਸ਼ੁਰ ਦੇ ਵਚਨ ਨੂੰ ਪਰਗਟ ਕਰਦੇ ਹਨl ਜੇ ਤੂੰ ਇਸ ਕੋਸ਼ਿਸ਼ ਵਿੱਚ ਹਰ ਰੋਜ਼ ਬਹੁਤ ਸਾਰੇ ਲੋਕਾਂ ਨੂੰ ਖੁਸ਼ਖ਼ਬਰੀ ਦਾ ਪ੍ਰਚਾਰ ਕਰਦਾ ਹੈਂ ਕਿ ਉਨ੍ਹਾਂ ਨੂੰ ਤੋਬਾ ਤੱਕ ਲੈ ਆਵੇਂ, ਪਰ ਆਪ ਹਾਲੇ ਵੀ ਨਿਯਮਾਂ ਅਤੇ ਸਿਧਾਂਤਕ ਸਿੱਖਿਆਵਾਂ ਅਨੁਸਾਰ ਜੀਉਂਦਾ ਹੈਂ, ਤਾਂ ਤੂੰ ਪਰਮੇਸ਼ੁਰ ਲਈ ਮਹਿਮਾ ਦਾ ਕਾਰਣ ਨਹੀਂ ਬਣ ਸਕਦਾl ਇਸ ਤਰ੍ਹਾਂ ਦੇ ਲੋਕ ਧਾਰਮਿਕ ਹਸਤੀਆਂ ਦੇ ਨਾਲ-ਨਾਲ ਕਪਟੀ ਵੀ ਹੁੰਦੇ ਹਨl ਇਸ ਤਰ੍ਹਾਂ ਦੇ ਧਾਰਮਿਕ ਲੋਕ ਜਦੋਂ ਵੀ ਸੰਗਤ ਕਰਦੇ ਹਨ ਤਾਂ ਪੁੱਛਣਗੇ, “ਭੈਣ, ਅੱਜਕੱਲ੍ਹ ਤੇਰਾ ਕੀ ਹਾਲ ਹੈ?” ਉਹ ਕਹੇਗੀ, “ਮੈਨੂੰ ਲੱਗਦਾ ਹੈ ਕਿ ਮੇਰੇ ’ਤੇ ਪਰਮੇਸ਼ੁਰ ਦਾ ਕਰਜ਼ਾ ਹੈ, ਅਤੇ ਮੈਂ ਉਸ ਦੀ ਇੱਛਾ ਵੀ ਪੂਰੀ ਨਹੀਂ ਕਰ ਪਾ ਰਹੀ ਹਾਂl” ਕੋਈ ਦੂਸਰੀ ਕਹੇਗੀ, “ਮੈਨੂੰ ਵੀ ਲੱਗਦਾ ਹੈ ਕਿ ਮੈਂ ਪਰਮੇਸ਼ੁਰ ਦੀ ਕਰਜ਼ਦਾਰ ਹਾਂ ਅਤੇ ਇਹ ਵੀ ਕਿ ਮੈਂ ਉਸ ਨੂੰ ਪ੍ਰਸੰਨ ਨਹੀਂ ਕਰ ਪਾ ਰਹੀ ਹਾਂl” ਇਸ ਤਰ੍ਹਾਂ ਦੇ ਇੱਕ ਦੋ ਵਾਕ ਅਤੇ ਸ਼ਬਦ ਹੀ ਉਨ੍ਹਾਂ ਦੇ ਅੰਦਰ ਦੇ ਡੂੰਘੇ ਨਿਕੰਮੇਪਣ ਨੂੰ ਉਜਾਗਰ ਕਰ ਦਿੰਦੇ ਹਨ; ਇਸ ਤਰ੍ਹਾਂ ਦੇ ਸ਼ਬਦ ਸਭ ਤੋਂ ਵਧ ਘਿਣਾਉਣੇ ਅਤੇ ਬੇਹੱਦ ਨੀਰਸ ਹੁੰਦੇ ਹਨl ਇਸ ਤਰ੍ਹਾਂ ਦੇ ਲੋਕਾਂ ਦਾ ਸੁਭਾਅ ਪਰਮੇਸ਼ੁਰ ਦੇ ਵਿਰੋਧ ਵਿੱਚ ਹੁੰਦਾ ਹੈl ਜਿਹੜੇ ਲੋਕਾਂ ਦਾ ਧਿਆਨ ਅਸਲੀਅਤ ਉੱਤੇ ਲੱਗਾ ਹੁੰਦਾ ਹੈ, ਉਹ ਮਨ ਦੀ ਸਾਰੀ ਗੱਲ ਕਹਿ ਦਿੰਦੇ ਹਨ ਅਤੇ ਸੰਗਤੀ ਵਿੱਚ ਆਪਣੇ ਦਿਲਾਂ ਨੂੰ ਖੋਲ੍ਹਦੇ ਹਨl ਉਹ ਇੱਕ ਵੀ ਬਨਾਵਟੀ ਕੰਮ ਨਹੀਂ ਕਰਦੇ ਅਤੇ ਨਾ ਉਹ ਇਸ ਤਰ੍ਹਾਂ ਦੀ ਸੱਜਣਤਾ ਤੇ ਖੋਖਲੀ ਹੱਸਮੁੱਖਤਾ ਵਿਖਾਉਂਦੇ ਹਨl ਉਹ ਬਿਲਕੁਲ ਸਿੱਧੀ-ਸਿੱਧੀ ਗੱਲ ਕਰਦੇ ਹਨ, ਅਤੇ ਸਮਾਜ ਦੇ ਅਸੂਲਾਂ ਦੇ ਹਿਸਾਬ ਨਾਲ ਨਹੀਂ ਚੱਲਦੇl ਕੁਝ ਲੋਕਾਂ ਨੂੰ ਬਾਹਰੀ ਦਿਖਾਵਾ ਕਰਨ ਦਾ ਬਹੁਤ ਸ਼ੌਂਕ ਹੁੰਦਾ ਹੈ, ਇੰਨਾ ਕਿ ਅਜਿਹਾ ਕਰਦਿਆਂ ਉਹ ਮੂਰਖਤਾ ਦੀ ਹੱਦ ਤੱਕ ਪਹੁੰਚ ਜਾਂਦੇ ਹਨl ਜਦੋਂ ਕੋਈ ਗਾਉਂਦਾ ਹੈ ਤਾਂ ਉਹ ਨੱਚਣ ਲੱਗ ਜਾਂਦੇ ਹਨ ਅਤੇ ਉਨ੍ਹਾਂ ਨੂੰ ਇਹ ਵੀ ਪਤਾ ਨਹੀਂ ਲੱਗਦਾ ਕਿ ਉਨ੍ਹਾਂ ਦੇ ਤਿਲਾਂ ਚੋਂ ਤੇਲ ਪਹਿਲਾਂ ਹੀ ਖ਼ਤਮ ਹੋ ਚੁੱਕਿਆ ਹੈl ਇਹੋ ਜਿਹੇ ਲੋਕ ਧਰਮੀ ਜਾਂ ਆਦਰਯੋਗ ਨਹੀਂ ਹੁੰਦੇ, ਬਲਕਿ ਉਹ ਹੱਦੋਂ ਵੱਧ ਛਿਛੋਰੇ ਹੁੰਦੇ ਹਨl ਇਹ ਸਭ ਗੱਲਾਂ ਅਸਲੀਅਤ ਤੋਂ ਵਾਕਫ ਹੋਣ ਦੀ ਘਾਟ ਨੂੰ ਵਿਖਾਉਂਦੀਆਂ ਹਨl ਕੁਝ ਲੋਕ ਜਦੋਂ ਆਤਮਿਕ ਜੀਵਨ ਨਾਲ ਸੰਬੰਧਤ ਮਸਲਿਆਂ ਬਾਰੇ ਗੱਲਬਾਤ ਕਰਨ ਲਈ ਇਕੱਠੇ ਹੁੰਦੇ ਹਨ, ਤਾਂ ਭਾਵੇਂ ਉਹ ਇਸ ਤਰ੍ਹਾਂ ਦੀ ਕੋਈ ਗੱਲ ਨਹੀਂ ਕਰਦੇ ਕਿ ਉਹ ਕਿਸੇ ਗੱਲ ਵਿੱਚ ਪਰਮੇਸ਼ੁਰ ਦੇ ਕਰਜ਼ਦਾਰ ਹਨ, ਤਾਂ ਵੀ ਉਨ੍ਹਾਂ ਦੇ ਅੰਦਰ ਉਸ ਦੇ ਲਈ ਡੂੰਘਾ ਪਿਆਰ ਹੁੰਦਾ ਹੈl ਪਰਮੇਸ਼ੁਰ ਦੇ ਕਰਜ਼ਦਾਰ ਹੋਣ ਬਾਰੇ ਤੇਰੇ ਜੋ ਜਜ਼ਬਾਤ ਹਨ ਉਨ੍ਹਾਂ ਦਾ ਦੂਜਿਆਂ ਨਾਲ ਕੋਈ ਸੰਬੰਧ ਨਹੀਂ ਹੈ; ਤੂੰ ਪਰਮੇਸ਼ੁਰ ਦਾ ਕਰਜ਼ਦਾਰ ਹੈਂ, ਮਨੁੱਖਾਂ ਦਾ ਨਹੀਂl ਇਸ ਦੇ ਬਾਰੇ ਤੈਨੂੰ ਹਰ ਸਮੇਂ ਦੂਜਿਆਂ ਨਾਲ ਗੱਲ ਕਰਨ ਦਾ ਕੀ ਫਾਇਦਾ? ਤੈਨੂੰ ਕਿਸੇ ਬਾਹਰੀ ਉਤਸ਼ਾਹ ਜਾਂ ਦਿਖਾਵੇ ਦੀ ਬਜਾਏ ਅਸਲੀਅਤ ਵਿੱਚ ਪ੍ਰਵੇਸ਼ ਕਰਨ ਨੂੰ ਮਹੱਤਵ ਦੇਣਾ ਚਾਹੀਦਾ ਹੈl ਮਨੁੱਖਾਂ ਦੇ ਖੋਖਲੇ ਭਲਾਈ ਦੇ ਕਾਰਜ ਕੀ ਦਰਸਾਉਂਦੇ ਹਨ? ਉਹ ਸਰੀਰ ਨੂੰ ਦਰਸਾਉਂਦੇ ਹਨ, ਅਤੇ ਇਸ ਤਰ੍ਹਾਂ ਦੇ ਸਭ ਤੋਂ ਉੱਤਮ ਬਾਹਰੀ ਕਾਰਜ ਵੀ ਜੀਵਨ ਨੂੰ ਨਹੀਂ ਦਰਸਾਉਂਦੇ; ਉਹ ਕੇਵਲ ਤੇਰੇ ਨਿੱਜੀ ਮਿਜ਼ਾਜ ਨੂੰ ਦਰਸਾ ਸਕਦੇ ਹਨl ਮਨੁੱਖਤਾ ਦੇ ਬਾਹਰੀ ਕਾਰਜ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਨਹੀਂ ਕਰ ਸਕਦੇl ਤੂੰ ਲਗਾਤਾਰ ਇਹ ਕਹਿੰਦਾ ਹੈਂ ਕਿ ਤੂੰ ਪਰਮੇਸ਼ੁਰ ਦਾ ਕਰਜ਼ਦਾਰ ਹੈਂ, ਤਾਂ ਵੀ ਤੂੰ ਦੂਜਿਆਂ ਦੇ ਜੀਵਨ ਦੀ ਪੂਰਤੀ ਨਹੀਂ ਕਰ ਸਕਦਾ ਜਾਂ ਉਨ੍ਹਾਂ ਨੂੰ ਪਰਮੇਸ਼ੁਰ ਨਾਲ ਪ੍ਰੇਮ ਕਰਨ ਲਈ ਪ੍ਰੇਰਿਤ ਨਹੀਂ ਕਰ ਸਕਦਾl ਕੀ ਤੈਨੂੰ ਵਿਸ਼ਵਾਸ ਹੈ ਕਿ ਤੇਰੇ ਇਸ ਤਰ੍ਹਾਂ ਦੇ ਕੰਮ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰ ਸਕਣਗੇ? ਤੈਨੂੰ ਲੱਗਦਾ ਹੈ ਕਿ ਤੇਰੇ ਕੰਮ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਸਾਰ ਹਨ, ਅਤੇ ਇਹ ਕਿ ਉਹ ਆਤਮਾ ਦੇ ਕੰਮ ਹਨ, ਪਰ ਅਸਲ ਵਿੱਚ ਇਹ ਸਭ ਬੇਤੁਕੇ ਕੰਮ ਹਨ! ਤੈਨੂੰ ਵਿਸ਼ਵਾਸ ਹੈ ਕਿ ਜਿਨ੍ਹਾਂ ਗੱਲਾਂ ਤੋਂ ਤੈਨੂੰ ਖੁਸ਼ੀ ਮਿਲਦੀ ਹੈ ਅਤੇ ਜੋ ਤੂੰ ਕਰਨ ਲਈ ਤਿਆਰ ਹੈਂ, ਇਹ ਬਿਲਕੁਲ ਉਹੀ ਗੱਲਾਂ ਹਨ ਜਿਨ੍ਹਾਂ ਤੋਂ ਪਰਮੇਸ਼ੁਰ ਪ੍ਰਸੰਨ ਹੁੰਦਾ ਹੈl ਕੀ ਤੇਰੀਆਂ ਪਸੰਦਾਂ ਪਰਮੇਸ਼ੁਰ ਦਾ ਪ੍ਰਤੀਕ ਹੋ ਸਕਦੀਆਂ ਹਨ? ਕੀ ਕਿਸੇ ਮਨੁੱਖ ਦਾ ਚਰਿੱਤਰ ਪਰਮੇਸ਼ੁਰ ਦਾ ਪ੍ਰਤੀਕ ਹੋ ਸਕਦਾ ਹੈ? ਜਿਨ੍ਹਾਂ ਗੱਲਾਂ ਤੋਂ ਤੈਨੂੰ ਖੁਸ਼ੀ ਮਿਲਦੀ ਹੈ ਬਿਲਕੁਲ ਉਹੀ ਗੱਲਾਂ ਹਨ ਜਿਨ੍ਹਾਂ ਤੋਂ ਪਰਮੇਸ਼ੁਰ ਘਿਰਣਾ ਕਰਦਾ ਹੈ, ਅਤੇ ਜੋ ਤੇਰੀਆਂ ਆਦਤਾਂ ਹਨ ਉਨ੍ਹਾਂ ਤੋਂ ਪਰਮੇਸ਼ੁਰ ਨੂੰ ਘਿਣ ਆਉਂਦੀ ਹੈ ਤੇ ਉਹ ਇਨ੍ਹਾਂ ਨੂੰ ਅਪ੍ਰਵਾਨ ਕਰਦਾ ਹੈl ਜੇ ਤੂੰ ਕਰਜ਼ਦਾਰ ਮਹਿਸੂਸ ਕਰਦਾ ਹੈਂ ਤਾਂ ਜਾ ਕੇ ਪਰਮੇਸ਼ੁਰ ਅੱਗੇ ਪ੍ਰਾਰਥਨਾ ਕਰ; ਇਸ ਦੇ ਬਾਰੇ ਦੂਜਿਆਂ ਨੂੰ ਦੱਸਣ ਦੀ ਲੋੜ ਨਹੀਂ ਹੈl ਜੇ ਤੂੰ ਪਰਮੇਸ਼ੁਰ ਦੇ ਅੱਗੇ ਪ੍ਰਾਰਥਨਾ ਨਹੀਂ ਕਰਦਾ ਅਤੇ ਇਸ ਦੇ ਬਜਾਏ ਲਗਾਤਾਰ ਦੂਜਿਆਂ ਦਾ ਧਿਆਨ ਆਪਣੇ ਵੱਲ ਖਿੱਚਣ ਦੀ ਕੋਸ਼ਿਸ਼ ਕਰਦਾ ਹੈਂ, ਤਾਂ ਕੀ ਇਹ ਗੱਲ ਪਰਮੇਸ਼ੁਰ ਦੀ ਇੱਛਾ ਨੂੰ ਸੰਤੁਸ਼ਟ ਕਰ ਸਕਦੀ ਹੈ? ਜੇ ਤੇਰੇ ਕੰਮ ਹਮੇਸ਼ਾ ਕੇਵਲ ਦਿਖਾਵੇ ਤੋਂ ਹੀ ਨਜ਼ਰ ਆਉਂਦੇ ਹਨ, ਤਾਂ ਇਸ ਦਾ ਮਤਲਬ ਹੈ ਕਿ ਤੂੰ ਹੱਦ ਦਰਜੇ ਦਾ ਫਾਲਤੂ ਇਨਸਾਨ ਹੈਂl ਉਹ ਕਿਸ ਤਰ੍ਹਾਂ ਦੇ ਇਨਸਾਨ ਹਨ ਜਿਹੜੇ ਕੇਵਲ ਦਿਖਾਵਟੀ ਭਲਾਈ ਦੇ ਕੰਮ ਕਰਦੇ ਹਨ ਅਤੇ ਅਸਲੀਅਤ ਤੋਂ ਸੱਖਣੇ ਹਨ? ਇਸ ਤਰ੍ਹਾਂ ਦੇ ਲੋਕ ਕੇਵਲ ਕਪਟੀ ਫ਼ਰੀਸੀ ਅਤੇ ਧਾਰਮਿਕ ਹਸਤੀਆਂ ਹਨ! ਜੇ ਤੂੰ ਆਪਣੇ ਦਿਖਾਵਟੀ ਕੰਮਾਂ ਨੂੰ ਨਹੀਂ ਤਿਆਗਦਾ ਅਤੇ ਬਦਲਾਵ ਨਹੀਂ ਕਰ ਸਕਦਾ, ਤਾਂ ਤੇਰੇ ਅੰਦਰ ਜੋ ਕਪਟੀਪਣ ਦੇ ਅੰਸ਼ ਹਨ ਉਹ ਹੋਰ ਜ਼ਿਆਦਾ ਵਧਦੇ ਜਾਣਗੇl ਜਿੰਨੇ ਜ਼ਿਆਦਾ ਤੇਰੇ ਅੰਦਰ ਕਪਟੀਪਣ ਦੇ ਅੰਸ਼ ਹੋਣਗੇ, ਤੇਰੇ ਅੰਦਰ ਪਰਮੇਸ਼ੁਰ ਦੇ ਪ੍ਰਤੀ ਉੰਨਾ ਜ਼ਿਆਦਾ ਵਿਰੋਧ ਹੋਵੇਗਾl ਅੰਤ ਵਿੱਚ, ਇਸ ਤਰ੍ਹਾਂ ਦੇ ਲੋਕ ਜ਼ਰੂਰ ਮਿਟਾਏ ਜਾਣਗੇ!


ਸਿਰਫ਼ ਉਹੀ ਲੋਕ ਜੋ ਪਰਮੇਸ਼ੁਰ ਦੇ ਅੱਜ ਦੇ ਕੰਮ ਨੂੰ ਜਾਣਦੇ ਹਨ ਪਰਮੇਸ਼ੁਰ ਦੀ ਸੇਵਾ ਕਰ ਸਕਦੇ ਹਨ

ਪਰਮੇਸ਼ੁਰ ਦੀ ਗਵਾਹੀ ਦੇਣ ਦੇ ਲਈ ਅਤੇ ਉਸ ਵੱਡੇ ਲਾਲ ਅਜਗਰ ਨੂੰ ਸ਼ਰਮਿੰਦਾ ਕਰਨ ਦੇ ਲਈ, ਮਨੁੱਖ ਕੋਲ ਲਾਜ਼ਮੀ ਤੌਰ ’ਤੇ ਇੱਕ ਸਿਧਾਂਤ ਹੋਣਾ ਚਾਹੀਦਾ ਹੈ, ਅਤੇ ਉਸ ਨੂੰ ਇੱਕ ਸ਼ਰਤ ਲਾਜ਼ਮੀ ਤੌਰ ’ਤੇ ਪੂਰੀ ਕਰਨੀ ਚਾਹੀਦੀ ਹੈ: ਮਨੁੱਖ ਨੂੰ ਆਪਣੇ ਦਿਲ ਤੋਂ ਪਰਮੇਸ਼ੁਰ ਨੂੰ ਜ਼ਰੂਰ ਪਿਆਰ ਚਾਹੀਦਾ ਹੈ ਅਤੇ ਉਸ ਦੇ ਵਚਨਾਂ ਵਿੱਚ ਪ੍ਰਵੇਸ਼ ਕਰਨਾ ਚਾਹੀਦਾ ਹੈ। ਜੇਕਰ ਤੂੰ ਪਰਮੇਸ਼ੁਰ ਦੇ ਵਚਨਾਂ ਵਿੱਚ ਪ੍ਰਵੇਸ਼ ਨਹੀਂ ਕਰਦਾ, ਤਾਂ ਤੇਰੇ ਕੋਲ ਸ਼ਤਾਨ ਨੂੰ ਸ਼ਰਮਿੰਦਾ ਕਰਨ ਦਾ ਕੋਈ ਤਰੀਕਾ ਨਹੀਂ ਹੋਵੇਗਾ। ਆਪਣੇ ਜੀਵਨ ਵਿੱਚ ਵਾਧੇ ਦੇ ਦੁਆਰਾ, ਤੂੰ ਵੱਡੇ ਲਾਲ ਅਜਗਰ ਨੂੰ ਤਿਆਗ ਦਿੰਦਾ ਹੈਂ ਅਤੇ ਉਸ ਨੂੰ ਪੂਰੀ ਤਰ੍ਹਾਂ ਨਾਲ ਸ਼ਰਮਿੰਦਾ ਕਰਦਾ ਹੈਂ; ਵੱਡੇ ਲਾਲ ਅਜਗਰ ਨੂੰ ਸੱਚਮੁੱਚ ਸ਼ਰਮਿੰਦਾ ਕਰਨ ਦਾ ਮਤਲਬ ਸਿਰਫ਼ ਇਹੀ ਹੈ। ਜਿੰਨਾ ਤੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਅਮਲ ਵਿੱਚ ਲਿਆਉਣ ਦੇ ਲਈ ਤਿਆਰ ਹੋਵੇਂਗਾ, ਪਰਮੇਸ਼ੁਰ ਦੇ ਪ੍ਰਤੀ ਤੇਰੇ ਪ੍ਰੇਮ ਅਤੇ ਵੱਡੇ ਲਾਲ ਅਜਗਰ ਦੇ ਨਾਲ ਤੇਰੀ ਘਿਰਣਾ ਦਾ ਸਬੂਤ ਉੱਨਾ ਹੀ ਵੱਡਾ ਹੋਵੇਗਾ; ਜਿੰਨਾ ਤੂੰ ਪਰਮੇਸ਼ੁਰ ਦੇ ਵਚਨਾਂ ਦੀ ਪਾਲਣਾ ਕਰੇਂਗਾ, ਸੱਚਾਈ ਦੇ ਪ੍ਰਤੀ ਤੇਰੀ ਤਾਂਘ ਦਾ ਸਬੂਤ ਉੱਨਾ ਹੀ ਵੱਡਾ ਹੋਵੇਗਾ। ਉਹ ਲੋਕ ਜਿਨ੍ਹਾਂ ਦੇ ਅੰਦਰ ਪਰਮੇਸ਼ੁਰ ਦੇ ਵਚਨਾਂ ਦੀ ਤਾਂਘ ਨਹੀਂ ਹੁੰਦੀ ਉਹ ਲੋਕ ਜੀਵਨ ਤੋਂ ਰਹਿਤ ਹੁੰਦੇ ਹਨ। ਅਜਿਹੇ ਲੋਕ ਉਹ ਲੋਕ ਹਨ ਜੋ ਪਰਮੇਸ਼ੁਰ ਦੇ ਵਚਨਾਂ ਤੋਂ ਬਾਹਰ ਹਨ, ਜੋ ਧਰਮ ਨਾਲ ਸੰਬੰਧ ਰੱਖਦੇ ਹਨ। ਜੋ ਲੋਕ ਸੱਚਮੁੱਚ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਰਦੇ ਹਨ ਉਹ ਪਰਮੇਸ਼ੁਰ ਦੇ ਵਚਨਾਂ ਨੂੰ ਹੋਰ ਵੀ ਗਹਿਰਾਈ ਦੇ ਨਾਲ ਜਾਣਦੇ ਹਨ ਕਿਉਂਕਿ ਉਹ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਂਦੇ ਅਤੇ ਪੀਂਦੇ ਹਨ। ਜੇਕਰ ਤੈਨੂੰ ਪਰਮੇਸ਼ੁਰ ਦੇ ਵਚਨਾਂ ਦੀ ਤਾਂਘ ਨਹੀਂ ਹੈ, ਤਾਂ ਤੂੰ ਅਸਲ ਵਿੱਚ ਉਸ ਦੇ ਸ਼ਬਦਾਂ ਨੂੰ ਖਾ ਅਤੇ ਪੀ ਨਹੀਂ ਸਕਦਾ ਹੈਂ ਅਤੇ ਜੇਕਰ ਤੈਨੂੰ ਪਰਮੇਸ਼ੁਰ ਦੇ ਵਚਨਾਂ ਦਾ ਗਿਆਨ ਨਹੀਂ ਹੈ, ਤਾਂ ਤੇਰੇ ਕੋਲ ਪਰਮੇਸ਼ੁਰ ਦੀ ਗਵਾਹੀ ਦੇਣ ਦਾ ਜਾਂ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਦਾ ਕੋਈ ਤਰੀਕਾ ਨਹੀਂ ਹੈ।

ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦਿਆਂ, ਕਿਸੇ ਨੂੰ ਪਰਮੇਸ਼ੁਰ ਨੂੰ ਕਿਵੇਂ ਜਾਣਨਾ ਚਾਹੀਦਾ ਹੈ? ਕਿਸੇ ਨੂੰ ਵੀ ਪਰਮੇਸ਼ੁਰ ਦੇ ਅੱਜ ਦੇ ਵਚਨਾਂ ਅਤੇ ਕੰਮ ਦੇ ਅਧਾਰ ’ਤੇ ਪਰਮੇਸ਼ੁਰ ਨੂੰ ਜਾਣਨਾ ਚਾਹੀਦਾ ਹੈ, ਬਿਨਾਂ ਭੁੱਲ ਜਾਂ ਭਰਮ ਤੋਂ, ਅਤੇ ਹੋਰ ਸਭ ਗੱਲਾਂ ਤੋਂ ਪਹਿਲਾਂ, ਕਿਸੇ ਵਿਅਕਤੀ ਨੂੰ ਪਰਮੇਸ਼ੁਰ ਦੇ ਕੰਮ ਨੂੰ ਜਾਣਨਾ ਚਾਹੀਦਾ ਹੈ। ਇਹ ਪਰਮੇਸ਼ੁਰ ਨੂੰ ਜਾਣਨ ਦੀ ਬੁਨਿਆਦ ਹੈ। ਉਹ ਸਾਰੇ ਵੱਖੋ-ਵੱਖਰੇ ਭਰਮ ਜਿਨ੍ਹਾਂ ਵਿੱਚ ਪਰਮੇਸ਼ੁਰ ਦੇ ਵਚਨਾਂ ਦੀ ਸਹੀ ਸਮਝ ਦੀ ਕਮੀ ਹੁੰਦੀ ਹੈ ਉਹ ਧਾਰਮਿਕ ਧਾਰਣਾਵਾਂ ਹਨ; ਉਹ ਭਟਕੀ ਹੋਈ ਅਤੇ ਗਲਤ ਸਮਝ ਹੈ। ਧਾਰਮਿਕ ਅੰਕੜਿਆਂ ਦਾ ਸਭ ਤੋਂ ਵੱਡਾ ਹੁਨਰ ਅਤੀਤ ਵਿੱਚ ਸਮਝੇ ਗਏ ਪਰਮੇਸ਼ੁਰ ਦੇ ਵਚਨਾਂ ਨੂੰ ਲੈਣਾ ਅਤੇ ਉਨ੍ਹਾਂ ਦੇ ਵਿਰੁੱਧ ਪਰਮੇਸ਼ੁਰ ਦੇ ਅੱਜ ਦੇ ਵਚਨਾਂ ਦਾ ਮੁਲਾਂਕਣ ਕਰਨਾ ਹੈ। ਜੇਕਰ, ਅੱਜ ਦੇ ਪਰਮੇਸ਼ੁਰ ਦੀ ਸੇਵਾ ਕਰਦੇ ਹੋਏ, ਤੂੰ ਅਤੀਤ ਵਿੱਚ ਪਵਿੱਤਰ ਆਤਮਾ ਦੇ ਪਰਕਾਸ਼ ਦੇ ਦੁਆਰਾ ਪਰਗਟ ਕੀਤੀਆਂ ਚੀਜ਼ਾਂ ਦੇ ਨਾਲ ਜੁੜਿਆ ਰਹਿੰਦਾ ਹੈਂ, ਤਾਂ ਤੇਰੀ ਸੇਵਾ ਵਿਘਨ ਪੈਦਾ ਕਰੇਗੀ, ਅਤੇ ਤੇਰਾ ਅਮਲ ਪੁਰਾਣਾ ਹੋਵੇਗਾ, ਉਹ ਇੱਕ ਧਾਰਮਿਕ ਰਸਮ ਤੋਂ ਵੱਧ ਹੋਰ ਕੁਝ ਵੀ ਨਹੀਂ ਹੋਵੇਗਾ। ਜੇਕਰ ਤੂੰ ਮੰਨਦਾ ਹੈਂ ਕਿ ਜੋ ਲੋਕ ਪਰਮੇਸ਼ੁਰ ਦੀ ਸੇਵਾ ਕਰਦੇ ਹਨ ਉਨ੍ਹਾਂ ਨੂੰ ਹੋਰਨਾਂ ਗੁਣਾਂ ਦੇ ਨਾਲ ਨਾਲ, ਬਾਹਰੀ ਤੌਰ ’ਤੇ ਵੀ ਨਮਰ ਅਤੇ ਸਹਿਣਸ਼ੀਲ ਜ਼ਰੂਰ ਹੋਣਾ ਚਾਹੀਦਾ ਹੈ ਅਤੇ ਜੇਕਰ ਤੂੰ ਇਸ ਤਰ੍ਹਾਂ ਦੇ ਗਿਆਨ ਨੂੰ ਇਸ ਸਮੇਂ ਅਮਲ ਵਿੱਚ ਲਿਆਉਂਦਾ ਹੈਂ, ਤਾਂ ਅਜਿਹਾ ਗਿਆਨ ਇੱਕ ਧਾਰਮਿਕ ਧਾਰਣਾ ਹੈ; ਇਸ ਤਰ੍ਹਾਂ ਦਾ ਅਭਿਆਸ ਇੱਕ ਪਖੰਡੀ ਪ੍ਰਦਰਸ਼ਨ ਬਣ ਗਿਆ ਹੈ। “ਧਾਰਮਿਕ ਧਾਰਣਾਵਾਂ” ਕਥਨ ਤੋਂ ਭਾਵ ਉਨ੍ਹਾਂ ਚੀਜ਼ਾਂ ਤੋਂ ਹੈ ਜੋ ਪੁਰਾਣੀਆਂ ਅਤੇ ਅਪ੍ਰਚਲਿਤ ਹਨ (ਜਿਸ ਵਿੱਚ ਪਰਮੇਸ਼ੁਰ ਦੇ ਦੁਆਰਾ ਪਹਿਲਾਂ ਬੋਲੇ ਗਏ ਵਚਨਾਂ ਦੀ ਸਮਝ ਅਤੇ ਪਵਿੱਤਰ ਆਤਮਾ ਦੇ ਦੁਆਰਾ ਸਿੱਧੇ ਤੌਰ ’ਤੇ ਪਰਗਟ ਕੀਤਾ ਗਿਆ ਪਰਕਾਸ਼ ਸ਼ਾਮਲ ਹੁੰਦੇ ਹਨ) ਅਤੇ ਜੇਕਰ ਅੱਜ ਉਨ੍ਹਾਂ ਨੂੰ ਅਮਲ ਵਿੱਚ ਲਿਆਇਆ ਜਾਂਦਾ ਹੈ ਤਾਂ ਉਹ ਪਰਮੇਸ਼ੁਰ ਦੇ ਕੰਮ ਨੂੰ ਵਿਗਾੜਦੇ ਹਨ ਅਤੇ ਮਨੁੱਖ ਨੂੰ ਕੋਈ ਲਾਭ ਨਹੀਂ ਪਹੁੰਚਾਉਂਦੇ ਹਨ। ਜੇਕਰ ਲੋਕ ਆਪਣੇ ਆਪ ਤੋਂ ਉਨ੍ਹਾਂ ਚੀਜ਼ਾਂ ਨੂੰ ਬਾਹਰ ਕੱਢਣ ਤੋਂ ਅਸਮਰਥ ਰਹਿੰਦੇ ਹਨ ਜੋ ਧਾਰਮਿਕ ਧਾਰਣਾਵਾਂ ਨਾਲ ਸੰਬੰਧ ਰੱਖਦੀਆਂ ਹਨ, ਤਾਂ ਇਹ ਚੀਜ਼ਾਂ ਉਨ੍ਹਾਂ ਦੁਆਰਾ ਪਰਮੇਸ਼ੁਰ ਦੀ ਸੇਵਾ ਕਰਨ ਵਿੱਚ ਇੱਕ ਵੱਡੀ ਰੁਕਾਵਟ ਬਣਨਗੀਆਂ। ਧਾਰਮਿਕ ਧਾਰਣਾਵਾਂ ਰੱਖਣ ਵਾਲੇ ਲੋਕਾਂ ਕੋਲ ਪਵਿੱਤਰ ਆਤਮਾ ਦੇ ਕੰਮ ਦੇ ਕਦਮਾਂ ਨਾਲ ਕਦਮ ਮਿਲਾ ਕੇ ਚੱਲਣ ਕੋਈ ਤਰੀਕਾ ਨਹੀਂ ਹੁੰਦਾ ਹੈ—ਉਹ ਪਹਿਲਾਂ ਇੱਕ ਕਦਮ ਪਿੱਛੇ ਰਹਿ ਜਾਂਦੇ ਹਨ ਅਤੇ ਫਿਰ ਦੂਜਾ। ਅਜਿਹਾ ਇਸ ਲਈ ਹੁੰਦਾ ਹੈ ਕਿਉਂਕਿ ਇਨ੍ਹਾਂ ਧਾਰਮਿਕ ਧਾਰਣਾਵਾਂ ਦੇ ਕਾਰਣ ਮਨੁੱਖ ਅਸਧਾਰਣ ਰੂਪ ਵਿੱਚ ਆਤਮ-ਧਰਮੀ ਅਤੇ ਹੰਕਾਰੀ ਬਣ ਜਾਂਦਾ ਹੈ। ਪਰਮੇਸ਼ੁਰ ਨੇ ਪਿਛਲੇ ਸਮੇਂ ਵਿੱਚ ਜੋ ਕੁਝ ਕਿਹਾ ਅਤੇ ਕੀਤਾ ਉਸ ਦੇ ਲਈ ਕੋਈ ਉਦਾਸੀ ਦੀ ਭਾਵਨਾ ਮਹਿਸੂਸ ਨਹੀਂ ਕਰਦਾ; ਜੇਕਰ ਕੁਝ ਪੁਰਾਣਾ ਹੈ ਤਾਂ ਉਹ ਉਸ ਨੂੰ ਮਿਟਾ ਦਿੰਦਾ ਹੈ। ਕੀ ਤੂੰ ਸੱਚਮੁੱਚ ਆਪਣੀਆਂ ਧਾਰਣਾਵਾਂ ਨੂੰ ਛੱਡਣ ਵਿੱਚ ਅਸਮਰਥ ਹੈਂ? ਜੇ ਤੂੰ ਉਨ੍ਹਾਂ ਵਚਨਾਂ ਦੇ ਨਾਲ ਜੁੜਿਆ ਰਹਿੰਦਾ ਹੈਂ ਜੋ ਪਰਮੇਸ਼ੁਰ ਨੇ ਪਿਛਲੇ ਸਮੇਂ ਵਿੱਚ ਬੋਲੇ ਸਨ, ਤਾਂ ਕਿ ਇਹ ਸਾਬਤ ਕਰਦਾ ਹੈ ਕਿ ਤੂੰ ਪਰਮੇਸ਼ੁਰ ਦੇ ਕੰਮ ਨੂੰ ਜਾਣਦਾ ਹੈਂ? ਜੇਕਰ ਤੂੰ ਅੱਜ ਪਵਿੱਤਰ ਆਤਮਾ ਦੇ ਪਰਕਾਸ਼ ਨੂੰ ਸਵੀਕਾਰ ਕਰਨ ਵਿੱਚ ਅਸਮਰਥ ਹੈਂ ਅਤੇ ਉਸ ਦੀ ਬਜਾਏ ਪੁਰਾਣੇ ਸਮੇਂ ਦੇ ਪਰਕਾਸ਼ ਨਾਲ ਜੁੜਿਆ ਰਹਿੰਦਾ ਹੈਂ, ਤਾਂ ਕੀ ਇਹ ਸਾਬਤ ਕਰ ਸਕਦਾ ਹੈ ਕਿ ਤੂੰ ਪਰਮੇਸ਼ੁਰ ਦੇ ਨਕਸ਼ੇ ਕਦਮ ’ਤੇ ਚੱਲਦਾ ਹੈਂ? ਕੀ ਤੂੰ ਅਜੇ ਵੀ ਧਾਰਮਿਕ ਧਾਰਣਾਵਾਂ ਨੂੰ ਛੱਡਣ ਵਿੱਚ ਅਸਮਰਥ ਹੈਂ? ਜੇਕਰ ਅਜਿਹਾ ਹੈ, ਤਾਂ ਤੂੰ ਇੱਕ ਅਜਿਹਾ ਵਿਅਕਤੀ ਬਣ ਜਾਵੇਂਗਾ ਜੋ ਪਰਮੇਸ਼ੁਰ ਦਾ ਵਿਰੋਧ ਕਰਦਾ ਹੈ।

ਜੇਕਰ ਅੱਜ ਲੋਕ ਧਾਰਮਿਕ ਧਾਰਣਾਵਾਂ ਨੂੰ ਛੱਡ ਸਕਦੇ ਹਨ, ਤਾਂ ਉਹ ਆਪਣੇ ਦਿਮਾਗਾਂ ਦੀ ਵਰਤੋਂ ਪਰਮੇਸ਼ੁਰ ਦੇ ਅੱਜ ਦੇ ਵਚਨਾਂ ਅਤੇ ਕੰਮ ਨੂੰ ਮਾਪਣ ਦੇ ਲਈ ਨਹੀਂ ਕਰਨਗੇ, ਇਸ ਦੀ ਬਜਾਏ ਉਹ ਸਿੱਧੇ ਤੌਰ ’ਤੇ ਉਹਨਾਂ ਦੀ ਪਾਲਣਾ ਕਰਨਗੇ। ਹਾਲਾਂਕਿ ਅੱਜ ਦਾ ਪਰਮੇਸ਼ੁਰ ਦਾ ਕੰਮ ਸਪੱਸ਼ਟ ਤੌਰ ’ਤੇ ਪਿਛਲੇ ਸਮੇਂ ਤੋਂ ਵੱਖਰਾ ਹੈ, ਪਰ ਤੂੰ ਹੁਣ ਵੀ ਪੁਰਾਣੇ ਸਮੇਂ ਦੇ ਵਿਚਾਰਾਂ ਨੂੰ ਛੱਡ ਸਕਦਾ ਹੈਂ ਅਤੇ ਇਸ ਸਮੇਂ ਸਿੱਧੇ ਤੌਰ ’ਤੇ ਪਰਮੇਸ਼ੁਰ ਦੇ ਕੰਮ ਦਾ ਪਾਲਣ ਕਰ ਸਕਦਾ ਹੈਂ। ਜੇਕਰ ਤੂੰ ਇਸ ਗੱਲ ਦੀ ਪਰਵਾਹ ਕੀਤੇ ਬਗੈਰ ਕਿ ਬੀਤੇ ਸਮੇਂ ਵਿੱਚ ਪਰਮੇਸ਼ੁਰ ਨੇ ਕਿਵੇਂ ਕੰਮ ਕੀਤਾ ਸੀ, ਇਹ ਸਮਝਣ ਦੇ ਯੋਗ ਹੈਂ ਕਿ ਤੈਨੂੰ ਲਾਜ਼ਮੀ ਤੌਰ ’ਤੇ ਪਰਮੇਸ਼ੁਰ ਦੇ ਅੱਜ ਦੇ ਕੰਮ ਨੂੰ ਸਰਵ-ਉੱਚ ਮਾਣ ਦੇਣਾ ਚਾਹੀਦਾ ਹੈ, ਤਾਂ ਤੂੰ ਇੱਕ ਅਜਿਹਾ ਵਿਅਕਤੀ ਹੈਂ ਜਿਸ ਨੇ ਆਪਣੀਆਂ ਧਾਰਣਾਵਾਂ ਨੂੰ ਛੱਡ ਦਿੱਤਾ ਹੈ, ਜੋ ਪਰਮੇਸ਼ੁਰ ਦਾ ਆਗਿਆ ਪਾਲਣ ਕਰਦਾ ਹੈ, ਅਤੇ ਜੋ ਪਰਮੇਸ਼ੁਰ ਦੇ ਕੰਮ ਅਤੇ ਉਸ ਦੇ ਵਚਨਾਂ ਦਾ ਆਗਿਆ ਪਾਲਣ ਕਰਨ ਅਤੇ ਉਸ ਦੇ ਨਕਸ਼ੇ ਕਦਮ ’ਤੇ ਚੱਲਣ ਦੇ ਯੋਗ ਹੈ। ਇਸ ਤਰ੍ਹਾਂ ਕਰਨ ਦੇ ਨਾਲ, ਤੂੰ ਇੱਕ ਅਜਿਹਾ ਮਨੁੱਖ ਬਣ ਜਾਵੇਂਗਾ ਜੋ ਸੱਚਮੁੱਚ ਪਰਮੇਸ਼ੁਰ ਦਾ ਆਗਿਆ ਪਾਲਣ ਕਰਦਾ ਹੈ। ਤੂੰ ਪਰਮੇਸ਼ੁਰ ਦੇ ਕੰਮ ਦਾ ਵਿਸ਼ਲੇਸ਼ਣ ਜਾਂ ਜਾਂਚ ਨਹੀਂ ਕਰਦਾ; ਇਹ ਇਸ ਤਰ੍ਹਾਂ ਹੈ ਜਿਵੇਂ ਪਰਮੇਸ਼ੁਰ ਆਪਣੇ ਪਿਛਲੇ ਕੰਮ ਨੂੰ ਭੁੱਲ ਗਿਆ ਹੋਵੇ ਅਤੇ ਤੂੰ ਵੀ ਇਸ ਨੂੰ ਭੁੱਲ ਗਿਆ ਹੈਂ। ਵਰਤਮਾਨ ਵਰਤਮਾਨ ਹੈ, ਅਤੇ ਭੂਤਕਾਲ ਭੂਤਕਾਲ ਹੈ, ਅਤੇ ਅੱਜ ਤੋਂ, ਪਰਮੇਸ਼ੁਰ ਨੇ ਉਸ ਸਭ ਨੂੰ ਇੱਕ ਪਾਸੇ ਰੱਖ ਦਿੱਤਾ ਹੈ ਜੋ ਉਸ ਨੇ ਬੀਤੇ ਸਮੇਂ ਦੇ ਵਿੱਚ ਕੀਤਾ ਸੀ, ਤੈਨੂੰ ਇਸ ਬਾਰੇ ਨਹੀਂ ਸੋਚਣਾ ਚਾਹੀਦਾ। ਸਿਰਫ਼ ਇਹੋ ਜਿਹਾ ਵਿਅਕਤੀ ਹੀ ਹੈ ਜੋ ਪੂਰਣ ਤੌਰ ’ਤੇ ਪਰਮੇਸ਼ੁਰ ਦਾ ਆਗਿਆ ਪਾਲਣ ਕਰਦਾ ਹੈ ਅਤੇ ਆਪਣੀਆਂ ਧਾਰਮਿਕ ਧਾਰਣਾਵਾਂ ਨੂੰ ਪੂਰੀ ਤਰ੍ਹਾਂ ਦੇ ਨਾਲ ਛੱਡ ਦਿੰਦਾ ਹੈ।

ਕਿਉਂਕਿ ਪਰਮੇਸ਼ੁਰ ਦੇ ਕੰਮ ਵਿੱਚ ਹਮੇਸ਼ਾ ਨਵੇਂ ਵਿਕਾਸ ਹੁੰਦੇ ਰਹਿੰਦੇ ਹਨ, ਅਜਿਹੇ ਕੰਮ ਹੁੰਦੇ ਹਨ ਜੋ ਨਵੇਂ ਕੰਮ ਦੇ ਆਉਂਦਿਆਂ ਹੀ ਪੁਰਾਣੇ ਹੁੰਦੇ ਜਾਂਦੇ ਹਨ। ਇਹ ਵੱਖ-ਵੱਖ ਕਿਸਮ ਦੇ ਕੰਮ, ਪੁਰਾਣੇ ਅਤੇ ਨਵੇਂ, ਇੱਕ ਦੂਜੇ ਦੇ ਵਿਰੋਧੀ ਨਹੀਂ ਹਨ, ਸਗੋਂ ਇੱਕ ਦੂਜੇ ਦੇ ਪੂਰਕ ਹਨ; ਹਰੇਕ ਕਦਮ ਪਿਛਲੇ ਕਦਮ ਤੋਂ ਸ਼ੁਰੂ ਹੁੰਦਾ ਹੈ। ਕਿਉਂਕਿ ਇੱਥੇ ਇੱਕ ਨਵਾਂ ਕੰਮ ਹੈ, ਬੇਸ਼ੱਕ, ਪੁਰਾਣੀਆਂ ਚੀਜ਼ਾਂ ਨੂੰ ਮਿਟਾ ਦੇਣਾ ਚਾਹੀਦਾ ਹੈ। ਉਦਾਹਰਣ ਦੇ ਤੌਰ ’ਤੇ, ਮਨੁੱਖ ਦੇ ਕਈ ਸਾਲਾਂ ਦੇ ਤਜਰਬੇ ਅਤੇ ਸਿੱਖਿਆਵਾਂ ਨਾਲ ਜੁੜ ਕੇ, ਮਨੁੱਖ ਦੇ ਲੰਬੇ ਸਮੇਂ ਤੋਂ ਸਥਾਪਤ ਕੁਝ ਅਮਲਾਂ ਅਤੇ ਉਹ ਗੱਲਾਂ ਜਿਨ੍ਹਾਂ ਦੀ ਉਸ ਨੂੰ ਆਦਤ ਪੈ ਜਾਂਦੀ ਹੈ, ਨੇ ਮਨੁੱਖ ਦੇ ਦਿਮਾਗ ਵਿੱਚ ਹਰ ਨਮੂਨੇ ਅਤੇ ਕਿਸਮ ਦੀਆਂ ਇਹ ਧਾਰਣਾਵਾਂ ਬਣਾਈਆਂ ਹਨ। ਪਰਮੇਸ਼ੁਰ ਨੇ ਹੁਣ ਤੱਕ ਪੂਰੀ ਤਰ੍ਹਾਂ ਨਾਲ ਮਨੁੱਖ ਦੇ ਲਈ ਆਪਣੇ ਅਸਲੀ ਚਿਹਰੇ ਅਤੇ ਅੰਦਰੂਨੀ ਸੁਭਾਅ ਨੂੰ ਪਰਗਟ ਕਰਨ ਦੇ ਲਈ, ਕਈਆਂ ਸਾਲਾਂ ਦੇ ਪ੍ਰਸਾਰ ਦੇ ਨਾਲ ਨਾਲ, ਪ੍ਰਾਚੀਨ ਕਾਲ ਦੇ ਪਰੰਪਰਾਗਤ ਸਿਧਾਂਤਾਂ ਨੂੰ ਹੁਣ ਤੱਕ ਇਸ ਤਰ੍ਹਾਂ ਦੇ ਵਿਚਾਰਾਂ ਦੇ ਗਠਨ ਦੇ ਲਈ ਵਧੇਰੇ ਪ੍ਰਸਾਰਿਤ ਕੀਤਾ ਹੈ। ਸ਼ਾਇਦ ਇਹ ਕਿਹਾ ਜਾ ਸਕਦਾ ਹੈ ਕਿ ਪਰਮੇਸ਼ੁਰ ’ਤੇ ਮਨੁੱਖ ਦੇ ਵਿਸ਼ਵਾਸ ਦੇ ਦੌਰਾਨ, ਵੱਖ-ਵੱਖ ਧਾਰਣਾਵਾਂ ਦੇ ਪ੍ਰਭਾਵ ਨਾਲ ਲੋਕਾਂ ਵਿੱਚ ਪਰਮੇਸ਼ੁਰ ਬਾਰੇ ਹਰ ਪ੍ਰਕਾਰ ਦੀਆਂ ਧਾਰਣਾਵਾਂ ਦਾ ਨਿਰੰਤਰ ਵਿਕਾਸ ਅਤੇ ਗਠਨ ਹੋਇਆ ਹੈ, ਜਿਸ ਕਾਰਣ ਬਹੁਤ ਸਾਰੇ ਧਾਰਮਿਕ ਲੋਕ ਜੋ ਪਰਮੇਸ਼ੁਰ ਦੀ ਸੇਵਾ ਕਰਦੇ ਸਨ ਉਸ ਦੇ ਦੁਸ਼ਮਣ ਬਣ ਗਏ ਹਨ। ਇਸ ਲਈ, ਲੋਕਾਂ ਦੀਆਂ ਧਾਰਮਿਕ ਧਾਰਣਾਵਾਂ ਜਿੰਨੀਆਂ ਮਜ਼ਬੂਤ ਹੁੰਦੀਆਂ ਹਨ, ਉਹ ਉੱਨਾ ਹੀ ਪਰਮੇਸ਼ੁਰ ਦਾ ਵਿਰੋਧ ਕਰਦੇ ਹਨ ਅਤੇ ਉੱਨਾ ਹੀ ਵਧੀਕ ਉਹ ਪਰਮੇਸ਼ੁਰ ਦੇ ਦੁਸ਼ਮਣ ਬਣ ਜਾਂਦੇ ਹਨ। ਪਰਮੇਸ਼ੁਰ ਦਾ ਕੰਮ ਹਮੇਸ਼ਾ ਨਵਾਂ ਹੁੰਦਾ ਹੈ ਅਤੇ ਕਦੀ ਵੀ ਪੁਰਾਣਾ ਨਹੀਂ ਹੁੰਦਾ; ਇਹ ਕਦੀ ਵੀ ਸਿਧਾਂਤ ਨਹੀਂ ਬਣਾਉਂਦਾ, ਇਸ ਦੀ ਬਜਾਏ ਹਮੇਸ਼ਾ ਬਦਲਦਾ ਰਹਿੰਦਾ ਹੈ ਅਤੇ ਇਸ ਦਾ ਥੋੜ੍ਹਾ ਬਹੁਤ ਨਵੀਨੀਕਰਣ ਹੁੰਦਾ ਰਹਿੰਦਾ ਹੈ। ਇਸ ਤਰੀਕੇ ਦੇ ਨਾਲ ਕੰਮ ਕਰਨਾ ਪਰਮੇਸ਼ੁਰ ਦੇ ਆਪਣੇ ਅੰਦਰੂਨੀ ਸੁਭਾਅ ਦਾ ਪ੍ਰਗਟਾਵਾ ਹੈ। ਇਹ ਪਰਮੇਸ਼ੁਰ ਦੇ ਕੰਮ ਦਾ ਅੰਦਰੂਨੀ ਸਿਧਾਂਤ ਵੀ ਹੈ, ਅਤੇ ਇੱਕ ਸਾਧਨ ਹੈ ਜਿਸ ਦੇ ਦੁਆਰਾ ਪਰਮੇਸ਼ੁਰ ਆਪਣੇ ਪ੍ਰਬੰਧਨ ਨੂੰ ਪੂਰਾ ਕਰਦਾ ਹੈ। ਜੇਕਰ ਪਰਮੇਸ਼ੁਰ ਇਸ ਤਰੀਕੇ ਦੇ ਨਾਲ ਕੰਮ ਨਾ ਕਰੇ, ਤਾਂ ਮਨੁੱਖ ਨਾ ਹੀ ਬਦਲੇਗਾ ਅਤੇ ਨਾ ਹੀ ਉਸ ਨੂੰ ਜਾਣ ਸਕੇਗਾ, ਅਤੇ ਸ਼ਤਾਨ ਨਹੀਂ ਹਾਰੇਗਾ। ਇਸ ਤਰ੍ਹਾਂ, ਉਸ ਦੇ ਕੰਮ ਵਿੱਚ, ਹਮੇਸ਼ਾ ਬਦਲਾਅ ਹੁੰਦਾ ਹੈ ਜੋ ਅਨਿਸ਼ਚਤ ਜਾਪਦਾ ਹੈ, ਪਰ ਇਹ ਸਮੇਂ-ਸਮੇਂ ’ਤੇ ਹੁੰਦਾ ਹੈ। ਫਿਰ ਵੀ, ਜਿਸ ਤਰੀਕੇ ਦੇ ਨਾਲ ਮਨੁੱਖ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਰਦਾ ਹੈ, ਉਹ ਬਿਲਕੁਲ ਵੱਖਰਾ ਹੁੰਦਾ ਹੈ। ਉਹ ਪੁਰਾਣੇ, ਜਾਣੇ-ਪਛਾਣੇ ਸਿਧਾਂਤਾਂ ਅਤੇ ਪ੍ਰਣਾਲੀਆਂ ਨਾਲ ਜੁੜਿਆ ਹੋਇਆ ਹੈ ਅਤੇ ਜਿੰਨੇ ਉਹ ਪੁਰਾਣੇ ਹੁੰਦੇ ਹਨ, ਉਸ ਦੇ ਲਈ ਉਹ ਉੱਨੇ ਹੀ ਰੋਚਕ ਹੁੰਦੇ ਹਨ। ਮਨੁੱਖ ਦਾ ਮੂਰਖ ਮਨ, ਜੋ ਇੱਕ ਪੱਥਰ ਦੇ ਸਮਾਨ ਕਠੋਰ ਹੈ, ਪਰਮੇਸ਼ੁਰ ਦੇ ਇੰਨੇ ਅਥਾਹ ਨਵੇਂ ਕੰਮਾਂ ਅਤੇ ਵਚਨਾਂ ਨੂੰ ਕਿਵੇਂ ਸਵੀਕਾਰ ਕਰ ਸਕਦਾ ਹੈ? ਮਨੁੱਖ ਉਸ ਪਰਮੇਸ਼ੁਰ ਨਾਲ ਨਫ਼ਰਤ ਕਰਦਾ ਹੈ ਜੋ ਹਮੇਸ਼ਾ ਨਵਾਂ ਹੁੰਦਾ ਹੈ ਅਤੇ ਕਦੀ ਪੁਰਾਣਾ ਨਹੀਂ ਹੁੰਦਾ; ਉਹ ਸਿਰਫ਼ ਪੁਰਾਣੇ ਪਰਮੇਸ਼ੁਰ ਨੂੰ ਪਸੰਦ ਕਰਦਾ ਹੈ, ਜਿਸ ਦੇ ਦੰਦ ਲੰਬੇ, ਵਾਲ ਚਿੱਟੇ ਹਨ ਅਤੇ ਇੱਕ ਜਗ੍ਹਾ ਵਿੱਚ ਫਸਿਆ ਹੋਇਆ ਹੈ। ਇਸ ਲਈ, ਕਿਉਂਕਿ ਪਰਮੇਸ਼ੁਰ ਅਤੇ ਮਨੁੱਖ ਦੀਆਂ ਪਸੰਦਾਂ ਵੱਖੋ-ਵੱਖਰੀਆਂ ਹਨ, ਉਹ ਇੱਕ ਦੂਜੇ ਦੇ ਦੁਸ਼ਮਣ ਬਣ ਗਏ ਹਨ। ਇਨ੍ਹਾਂ ਵਿੱਚੋਂ ਕਈ ਵਿਰੋਧ ਅੱਜ ਵੀ ਮੌਜੂਦ ਹਨ, ਇਹੋ ਜਿਹੇ ਸਮੇਂ ਵਿੱਚ ਜਦੋਂ ਪਰਮੇਸ਼ੁਰ ਲਗਭਗ ਛੇ ਹਜ਼ਾਰ ਸਾਲਾਂ ਤੋਂ ਨਵਾਂ ਕੰਮ ਕਰ ਰਿਹਾ ਹੈ। ਇਸ ਲਈ, ਉਨ੍ਹਾਂ ਦਾ ਕੋਈ ਇਲਾਜ ਨਹੀਂ ਹੈ। ਸ਼ਾਇਦ ਇਹ ਮਨੁੱਖ ਦੀ ਜਿੱਦ ਦੇ ਕਾਰਣ ਹੈ, ਜਾਂ ਕਿਸੇ ਵੀ ਮਨੁੱਖ ਦੇ ਦੁਆਰਾ ਪਰਮੇਸ਼ੁਰ ਦੇ ਪ੍ਰਬੰਧਕੀ ਨਿਯਮ ਦਾ ਉਲੰਘਣ ਨਾ ਕੀਤੇ ਜਾ ਸਕਣ ਕਾਰਣ ਹੈ—ਪਰ ਉਹ ਪਾਦਰੀ ਅਤੇ ਇਸਤ੍ਰੀਆਂ ਹੁਣ ਵੀ ਉਨ੍ਹਾਂ ਪੁਰਾਣੀਆਂ ਘਿਸੀਆਂ-ਪਿਟੀਆਂ ਕਿਤਾਬਾਂ ਅਤੇ ਕਾਗਜ਼ਾਂ ਦੇ ਨਾਲ ਚਿੰਬੜੇ ਹੋਏ ਹਨ, ਜਦਕਿ ਪਰਮੇਸ਼ੁਰ ਆਪਣੇ ਪ੍ਰਬੰਧਨ ਦੇ ਅਧੂਰੇ ਕੰਮ ਨੂੰ ਇੰਝ ਪੂਰਾ ਕਰਦਾ ਹੈ, ਜਿਵੇਂ ਕਿ ਉਸ ਦੇ ਵੱਲ ਕੋਈ ਵੀ ਨਹੀਂ ਸੀ। ਜਦ ਕਿ ਇਹ ਵਿਰੋਧਤਾਈਆਂ ਮਨੁੱਖ ਅਤੇ ਪਰਮੇਸ਼ੁਰ ਦੇ ਦੁਸ਼ਮਣ ਬਣਾਉਂਦੀਆਂ ਹਨ ਅਤੇ ਹੱਲ ਹੋਣ ਯੋਗ ਵੀ ਨਹੀਂ ਹਨ, ਪਰਮੇਸ਼ੁਰ ਉਨ੍ਹਾਂ ਵੱਲ ਕੋਈ ਧਿਆਨ ਨਹੀਂ ਦਿੰਦਾ ਹੈ, ਜਿਵੇਂ ਕਿ ਉਹ ਇੱਕੋ ਸਮੇਂ ਉੱਥੇ ਸਨ ਅਤੇ ਨਹੀਂ ਵੀ ਸਨ। ਪਰ, ਮਨੁੱਖ, ਹੁਣ ਵੀ ਆਪਣੇ ਵਿਸ਼ਵਾਸਾਂ ਅਤੇ ਧਾਰਣਾਵਾਂ ਨਾਲ ਚਿੰਬੜਿਆ ਹੋਇਆ ਹੈ ਅਤੇ ਉਨ੍ਹਾਂ ਨੂੰ ਕਦੀ ਵੀ ਛੱਡਦਾ ਨਹੀਂ ਹੈ। ਪਰ ਫਿਰ ਵੀ ਇੱਕ ਗੱਲ ਆਪਣੇ ਆਪ ਸਪੱਸ਼ਟ ਹੈ: ਭਾਵੇਂ ਮਨੁੱਖ ਆਪਣੇ ਰੁਖ ’ਤੇ ਅੜਿਆ ਰਹਿੰਦਾ ਹੈ, ਪਰ ਪਰਮੇਸ਼ੁਰ ਦੇ ਪੈਰ ਸਦਾ ਚੱਲਦੇ ਰਹਿੰਦੇ ਹਨ, ਅਤੇ ਉਹ ਮਾਹੌਲ ਦੇ ਅਨੁਸਾਰ ਹਮੇਸ਼ਾ ਆਪਣਾ ਰੁਖ ਬਦਲਦਾ ਰਹਿੰਦਾ ਹੈ। ਅੰਤ ਵਿੱਚ, ਇਹ ਮਨੁੱਖ ਹੈ ਜੋ ਬਿਨਾਂ ਲੜਾਈ ਤੋਂ ਹਾਰ ਜਾਵੇਗਾ। ਪਰ ਇਸ ਦੌਰਾਨ, ਪਰਮੇਸ਼ੁਰ ਆਪਣੇ ਸਾਰੇ ਹਾਰੇ ਹੋਏ ਦੁਸ਼ਮਣਾਂ ਦਾ ਸਭ ਤੋਂ ਵੱਡਾ ਦੁਸ਼ਮਣ ਹੈ ਅਤੇ ਉਹ ਮਨੁੱਖਜਾਤੀ ਦਾ ਜੇਤੂ ਵੀ ਹੈ, ਭਾਵੇਂ ਉਹ ਹਾਰੇ ਹੋਏ ਹੋਣ ਭਾਵੇਂ ਨਾ ਹੋਣ। ਪਰਮੇਸ਼ੁਰ ਦਾ ਸਾਹਮਣਾ ਕਰਕੇ ਕੌਣ ਜਿੱਤ ਸਕਦਾ ਹੈ? ਮਨੁੱਖ ਦੀਆਂ ਧਾਰਣਾਵਾਂ ਪਰਮੇਸ਼ੁਰ ਦੇ ਵੱਲੋਂ ਆਈਆਂ ਹੋਈਆਂ ਜਾਪਦੀਆਂ ਹਨ ਕਿਉਂਕਿ ਉਨ੍ਹਾਂ ਵਿੱਚੋਂ ਬਹੁਤ ਸਾਰੀਆਂ ਪਰਮੇਸ਼ੁਰ ਦੇ ਕੰਮ ਦੇ ਦੁਆਰਾ ਪੈਦਾ ਹੋਈਆਂ ਸਨ। ਪਰ, ਪਰਮੇਸ਼ੁਰ ਇਸ ਕਾਰਣ ਮਨੁੱਖ ਨੂੰ ਮਾਫ਼ ਨਹੀਂ ਕਰਦਾ, ਨਾ ਹੀ, ਇਸ ਤੋਂ ਇਲਾਵਾ, ਨਾ ਹੀ ਉਹ ਆਪਣੇ ਕੰਮ ਦੇ ਨਤੀਜੇ ਵਜੋਂ “ਪਰਮੇਸ਼ੁਰ ਦੇ ਲਈ” ਇੱਕ ਤੋਂ ਬਾਅਦ ਇੱਕ ਉਤਪਾਦਾਂ ਦੀ ਖੇਪ ਤਿਆਰ ਕਰਨ ਲਈ ਮਨੁੱਖ ਦੀ ਪ੍ਰਸ਼ੰਸਾ ਕਰਦਾ ਹੈ ਜੋ ਉਸ ਦੇ ਕੰਮ ਤੋਂ ਬਾਹਰ ਹਨ। ਇਸ ਦੀ ਬਜਾਏ, ਉਹ ਮਨੁੱਖ ਦੀਆਂ ਧਾਰਣਾਵਾਂ ਅਤੇ ਪੁਰਾਣੇ, ਧਾਰਮਿਕ ਵਿਸ਼ਵਾਸਾਂ ਤੋਂ ਬੇਹੱਦ ਘਿਰਣਾ ਕਰਦਾ ਹੈ, ਅਤੇ ਉਸ ਤਾਰੀਖ ਨੂੰ ਸਵੀਕਾਰ ਕਰਨਾ ਵੀ ਨਹੀਂ ਚਾਹੁੰਦਾ, ਜਦੋਂ ਇਹ ਧਾਰਣਾਵਾਂ ਪਹਿਲੀ ਵਾਰ ਸਾਹਮਣੇ ਆਈਆਂ ਸਨ। ਉਹ ਇਸ ਗੱਲ ਨੂੰ ਬਿਲਕੁਲ ਸਵੀਕਾਰ ਨਹੀਂ ਕਰਦਾ ਕਿ ਇਹ ਧਾਰਣਾਵਾਂ ਉਸ ਦੇ ਕੰਮ ਕਰਕੇ ਬਣੀਆਂ ਹਨ, ਕਿਉਂਕਿ ਮਨੁੱਖ ਦੀਆਂ ਧਾਰਣਾਵਾਂ ਨੂੰ ਮਨੁੱਖ ਦੇ ਦੁਆਰਾ ਫ਼ੈਲਾਇਆ ਜਾਂਦਾ ਹੈ; ਇਨ੍ਹਾਂ ਦਾ ਸ੍ਰੋਤ ਮਨੁੱਖ ਦੀਆਂ ਸੋਚਾਂ ਅਤੇ ਮਨ ਹੈ—ਪਰਮੇਸ਼ੁਰ ਨਹੀਂ, ਸਗੋਂ ਸ਼ਤਾਨ ਹੈ। ਆਪਣੇ ਕੰਮ ਦੇ ਪ੍ਰਤੀ ਪਰਮੇਸ਼ੁਰ ਦਾ ਇਰਾਦਾ ਹਮੇਸ਼ਾ ਇਹੀ ਰਿਹਾ ਹੈ ਕਿ ਉਹ ਪੁਰਾਣਾ ਅਤੇ ਮੁਰਦਾ ਨਾ ਹੋਵੇ, ਸਗੋਂ ਨਵਾਂ ਅਤੇ ਜੀਉਂਦਾ ਰਹੇ ਅਤੇ ਉਹ ਮਨੁੱਖ ਤੋਂ ਜਿਸ ਦਾ ਵੀ ਪਾਲਣ ਕਰਵਾਉਂਦਾ ਹੈ ਉਹ ਯੁੱਗ ਅਤੇ ਸਮੇਂ ਦੇ ਨਾਲ ਬਦਲਦਾ ਰਹਿੰਦਾ ਹੈ, ਅਤੇ ਉਹ ਸਦੀਪਕ ਅਤੇ ਅਟੱਲ ਨਹੀਂ ਹੁੰਦਾ ਹੈ। ਅਜਿਹਾ ਇਸ ਲਈ ਹੁੰਦਾ ਹੈ ਕਿਉਂਕਿ ਉਹ ਇੱਕ ਅਜਿਹਾ ਪਰਮੇਸ਼ੁਰ ਹੈ ਜੋ ਮਨੁੱਖ ਦੇ ਜੀਉਣ ਅਤੇ ਨਵਾਂ ਬਣੇ ਰਹਿਣ ਦਾ ਕਾਰਣ ਬਣਦਾ ਹੈ, ਬਜਾਏ ਸ਼ਤਾਨ ਦੇ ਜੋ ਮਨੁੱਖ ਦੇ ਮਰਨ ਅਤੇ ਬੁੱਢਾ ਹੋਣ ਦਾ ਕਾਰਣ ਬਣਦਾ ਹੈ। ਕੀ ਤੈਨੂੰ ਅਜੇ ਵੀ ਇਹ ਸਮਝ ਨਹੀਂ ਆ ਰਿਹਾ ਹੈ? ਤੇਰੇ ਅੰਦਰ ਪਰਮੇਸ਼ੁਰ ਦੇ ਵਿਸ਼ੇ ਵਿੱਚ ਧਾਰਣਾਵਾਂ ਹਨ ਅਤੇ ਤੂੰ ਉਨ੍ਹਾਂ ਨੂੰ ਛੱਡਣ ਦੇ ਯੋਗ ਨਹੀਂ ਹੈਂ ਕਿਉਂਕਿ ਤੂੰ ਛੋਟੀ ਸੋਚ ਵਾਲਾ ਹੈਂ। ਅਜਿਹਾ ਇਸ ਲਈ ਨਹੀਂ ਹੈ ਕਿ ਪਰਮੇਸ਼ੁਰ ਦੇ ਕੰਮ ਦੇ ਵਿੱਚ ਸਮਝ ਦੀ ਬਹੁਤ ਘਾਟ ਹੈ, ਨਾ ਹੀ ਇਸ ਦਾ ਕਾਰਣ ਇਹ ਹੈ ਕਿ ਪਰਮੇਸ਼ੁਰ ਦਾ ਕੰਮ ਮਨੁੱਖ ਦੀਆਂ ਇੱਛਾਵਾਂ ਤੋਂ ਵੱਖਰੀ ਦਿਸ਼ਾ ਵਿੱਚ ਹੈ, ਇਸ ਤੋਂ ਇਲਾਵਾ, ਨਾ ਹੀ ਅਜਿਹਾ ਇਸ ਲਈ ਹੈ ਕਿਉਂਕਿ ਪਰਮੇਸ਼ੁਰ ਹਮੇਸ਼ਾ ਆਪਣੇ ਫ਼ਰਜ਼ਾਂ ਵਿੱਚ ਲਾਪਰਵਾਹੀ ਕਰਦਾ ਹੈ। ਤੂੰ ਆਪਣੀਆਂ ਧਾਰਣਾਵਾਂ ਨੂੰ ਛੱਡ ਨਹੀਂ ਸਕਦਾ ਹੈਂ ਕਿਉਂਕਿ ਤੇਰੇ ਵਿੱਚ ਆਗਿਆਕਾਰੀ ਦੀ ਬਹੁਤ ਘਾਟ ਹੈ, ਅਤੇ ਕਿਉਂਕਿ ਤੇਰੇ ਵਿੱਚ ਸਿਰਜੇ ਹੋਏ ਜੀਵ ਦੀ ਥੋੜ੍ਹੀ ਜਿਹੀ ਵੀ ਸਮਾਨਤਾ ਨਹੀਂ ਹੈ; ਅਜਿਹਾ ਨਹੀਂ ਹੈ ਕਿ ਪਰਮੇਸ਼ੁਰ ਤੇਰੇ ਲਈ ਚੀਜ਼ਾਂ ਨੂੰ ਮੁਸ਼ਕਲ ਬਣਾ ਰਿਹਾ ਹੈ। ਤੂੰ ਇਹ ਸਭ ਕੁਝ ਕੀਤਾ ਅਤੇ ਪਰਮੇਸ਼ੁਰ ਦਾ ਇਸ ਦੇ ਨਾਲ ਬਿਲਕੁਲ ਕੋਈ ਸੰਬੰਧ ਨਹੀਂ ਹੈ; ਸਾਰਾ ਦੁੱਖ ਅਤੇ ਬਦਕਿਸਮਤੀ ਮਨੁੱਖ ਦੇ ਦੁਆਰਾ ਰਚੇ ਹੋਏ ਹਨ। ਪਰਮੇਸ਼ੁਰ ਦੇ ਵਿਚਾਰ ਹਮੇਸ਼ਾ ਚੰਗੇ ਹੁੰਦੇ ਹਨ: ਉਹ ਨਹੀਂ ਚਾਹੁੰਦਾ ਕਿ ਤੂੰ ਧਾਰਣਾਵਾਂ ਨੂੰ ਪੈਦਾ ਕਰੇਂ, ਪਰ ਉਹ ਚਾਹੁੰਦਾ ਹੈ ਕਿ ਯੁੱਗ ਦੇ ਬਦਲਣ ਦੇ ਨਾਲ-ਨਾਲ ਤੂੰ ਬਦਲੇਂ ਅਤੇ ਤੇਰਾ ਨਵੀਨੀਕਰਣ ਹੋ ਜਾਵੇ। ਫਿਰ ਵੀ ਤੈਨੂੰ ਪਤਾ ਨਹੀਂ ਹੈ ਕਿ ਤੇਰੇ ਲਈ ਕੀ ਚੰਗਾ ਹੈ, ਅਤੇ ਹਮੇਸ਼ਾ ਜਾਂਚ ਜਾਂ ਵਿਸ਼ਲੇਸ਼ਣ ਕਰਦਾ ਰਹਿੰਦਾ ਹੈਂ। ਅਜਿਹਾ ਨਹੀਂ ਹੈ ਕਿ ਪਰਮੇਸ਼ੁਰ ਤੇਰੇ ਲਈ ਚੀਜ਼ਾਂ ਨੂੰ ਮੁਸ਼ਕਲ ਬਣਾ ਰਿਹਾ ਹੈ, ਪਰ ਇਹ ਹੈ ਕਿ ਤੇਰੇ ਵਿੱਚ ਪਰਮੇਸ਼ੁਰ ਦੇ ਲਈ ਕੋਈ ਸ਼ਰਧਾ ਨਹੀਂ ਹੈ ਅਤੇ ਤੇਰੀ ਅਣਆਗਿਆਕਾਰੀ ਬਹੁਤ ਹੀ ਵੱਡੀ ਹੈ। ਇੱਕ ਛੋਟਾ ਜਿਹਾ ਸਿਰਜਿਆ ਹੋਇਆ ਪ੍ਰਾਣੀ, ਉਸ ਭਾਗ ਦਾ ਕੁਝ ਮਾਮੂਲੀ ਹਿੱਸਾ ਲੈਣ ਦੀ ਹਿੰਮਤ ਕਰਦਾ ਹੈ ਜੋ ਪਹਿਲਾਂ ਪਰਮੇਸ਼ੁਰ ਦੁਆਰਾ ਦਿੱਤਾ ਗਿਆ ਸੀ, ਫਿਰ ਮੁੜਨਾ ਅਤੇ ਇਸ ਨੂੰ ਪਰਮੇਸ਼ੁਰ ਉੱਤੇ ਦੋਸ਼ ਲਾਉਣ ਦੇ ਲਈ ਵਰਤਣਾ—ਕੀ ਇਹ ਮਨੁੱਖ ਦੀ ਅਣਆਗਿਆਕਾਰੀ ਨਹੀਂ ਹੈ? ਇਹ ਕਹਿਣਾ ਉਚਿਤ ਹੈ, ਕਿ ਮਨੁੱਖ, ਪਰਮੇਸ਼ੁਰ ਦੇ ਸਾਹਮਣੇ ਆਪਣੇ ਵਿਚਾਰਾਂ ਨੂੰ ਪਰਗਟ ਕਰਨ ਦੇ ਲਈ ਬਿਲਕੁਲ ਅਯੋਗ ਹੈ ਅਤੇ ਜਿਵੇਂ ਉਹ ਚਾਹੁੰਦਾ ਹੈ ਆਪਣੀ ਬੇਕਾਰ ਅਤੇ ਬਦਬੂਦਾਰ, ਸੜੀ ਹੋਈ, ਲੱਛੇਦਾਰ ਭਾਸ਼ਾ ਦਾ ਪ੍ਰਦਰਸ਼ਨ ਕਰਨ ਦੇ ਯੋਗ ਤਾਂ ਬਿਲਕੁਲ ਵੀ ਨਹੀਂ ਹੈ—ਉਨ੍ਹਾਂ ਸੜੀਆਂ ਹੋਈਆਂ ਧਾਰਣਾਵਾਂ ਦੇ ਬਾਰੇ ਤਾਂ ਕੁਝ ਨਾ ਹੀ ਕਿਹਾ ਜਾਵੇ। ਕੀ ਉਹ ਹੋਰ ਵੀ ਅਯੋਗ ਨਹੀਂ ਹਨ?

ਜੋ ਸੱਚਮੁੱਚ ਪਰਮੇਸ਼ੁਰ ਦੀ ਸੇਵਾ ਕਰਦਾ ਹੈ ਉਹ ਇੱਕ ਅਜਿਹਾ ਵਿਅਕਤੀ ਹੁੰਦਾ ਹੈ ਜੋ ਪਰਮੇਸ਼ੁਰ ਦੇ ਮਨ ਨੂੰ ਭਾਉਂਦਾ ਹੈ, ਜੋ ਪਰਮੇਸ਼ੁਰ ਦੇ ਦੁਆਰਾ ਇਸਤੇਮਾਲ ਕੀਤੇ ਜਾਣ ਦੇ ਯੋਗ ਹੈ, ਅਤੇ ਜੋ ਧਾਰਮਿਕ ਧਾਰਣਾਵਾਂ ਨੂੰ ਛੱਡ ਦੇਣ ਦੇ ਯੋਗ ਹੈ। ਜੇਕਰ ਤੂੰ ਚਾਹੁੰਦਾ ਹੈਂ ਕਿ ਤੇਰੇ ਰਾਹੀਂ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਣਾ ਅਤੇ ਪੀਣਾ ਪ੍ਰਭਾਵਸ਼ਾਲੀ ਹੋਵੇ, ਤਾਂ ਤੈਨੂੰ ਧਾਰਮਿਕ ਧਾਰਣਾਵਾਂ ਨੂੰ ਲਾਜ਼ਮੀ ਤੌਰ ’ਤੇ ਛੱਡ ਦੇਣਾ ਚਾਹੀਦਾ ਹੈ। ਜੇਕਰ ਤੂੰ ਪਰਮੇਸ਼ੁਰ ਦੀ ਸੇਵਾ ਕਰਨਾ ਚਾਹੁੰਦਾ ਹੈਂ, ਤਾਂ ਇਹ ਹੋਰ ਵੀ ਜ਼ਰੂਰੀ ਹੈ ਕਿ ਪਹਿਲਾਂ ਤੂੰ ਧਾਰਮਿਕ ਧਾਰਣਾਵਾਂ ਨੂੰ ਛੱਡ ਦੇਵੇਂ ਅਤੇ ਹਰ ਚੀਜ਼ ਵਿੱਚ ਪਰਮੇਸ਼ੁਰ ਦੇ ਵਚਨਾਂ ਦਾ ਆਗਿਆ ਪਾਲਣ ਕਰੇਂ। ਇਹੋ ਹੈ ਜੋ ਪਰਮੇਸ਼ੁਰ ਦੀ ਸੇਵਾ ਕਰਨ ਵਾਲੇ ਇੱਕ ਵਿਅਕਤੀ ਦੇ ਅੰਦਰ ਹੋਣਾ ਚਾਹੀਦਾ ਹੈ। ਜੇਕਰ ਤੇਰੇ ਅੰਦਰ ਇਸ ਗਿਆਨ ਦੀ ਕਮੀ ਹੈ, ਤਾਂ ਜਿਵੇਂ ਹੀ ਤੂੰ ਸੇਵਾ ਕਰੇਂਗਾ, ਤਾਂ ਤੂੰ ਵਿਘਨ ਅਤੇ ਗੜਬੜੀ ਦਾ ਕਾਰਣ ਬਣੇਂਗਾ, ਅਤੇ ਜੇਕਰ ਤੂੰ ਆਪਣੀਆਂ ਧਾਰਣਾਵਾਂ ਨੂੰ ਫੜੀ ਰੱਖੇਂਗਾ, ਤਾਂ ਜ਼ਰੂਰ ਤੈਨੂੰ ਪਰਮੇਸ਼ੁਰ ਦੇ ਰਾਹੀਂ ਡੇਗ ਦਿੱਤਾ ਜਾਵੇਗਾ ਅਤੇ ਤੂੰ ਫਿਰ ਕਦੀ ਵੀ ਖੜ੍ਹਾ ਨਹੀਂ ਹੋ ਸਕੇਂਗਾ। ਉਦਾਹਰਣ ਦੇ ਲਈ, ਵਰਤਮਾਨ ਨੂੰ ਲੈ: ਅੱਜ ਦੇ ਬਹੁਤ ਸਾਰੇ ਵਾਕ ਅਤੇ ਕੰਮ ਬਾਈਬਲ ਦੇ ਅਤੇ ਪੁਰਾਣੇ ਸਮੇਂ ਵਿੱਚ ਪਰਮੇਸ਼ੁਰ ਦੁਆਰਾ ਕੀਤੇ ਗਏ ਕੰਮਾਂ ਦੇ ਅਨੁਕੂਲ ਨਹੀਂ ਹਨ, ਅਤੇ ਜੇਕਰ ਤੇਰੇ ਅੰਦਰ ਆਗਿਆ ਪਾਲਣ ਕਰਨ ਦੀ ਕੋਈ ਇੱਛਾ ਨਹੀਂ ਹੈ, ਤਾਂ ਤੂੰ ਸ਼ਾਇਦ ਕਿਸੇ ਵੀ ਸਮੇਂ ਡਿੱਗ ਸਕਦਾ ਹੈਂ। ਜੇਕਰ ਤੂੰ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਸਾਰ ਸੇਵਾ ਕਰਨਾ ਚਾਹੁੰਦਾ ਹੈਂ, ਤਾਂ ਤੈਨੂੰ ਪਹਿਲਾਂ ਧਾਰਮਿਕ ਧਾਰਣਾਵਾਂ ਨੂੰ ਜ਼ਰੂਰ ਛੱਡ ਦੇਣਾ ਚਾਹੀਦਾ ਹੈ ਅਤੇ ਆਪਣੇ ਵਿਚਾਰਾਂ ਨੂੰ ਸੁਧਾਰਨਾ ਚਾਹੀਦਾ ਹੈ। ਜੋ ਕਿਹਾ ਜਾਵੇਗਾ ਉਸ ਵਿੱਚੋਂ ਜ਼ਿਆਦਾਤਰ ਪੁਰਾਣੇ ਸਮੇਂ ਵਿੱਚ ਕਹੀਆਂ ਗਈਆਂ ਗੱਲਾਂ ਦੇ ਅਨੁਕੂਲ ਨਹੀਂ ਹੋਵੇਗਾ ਅਤੇ ਜੇ ਇਸ ਸਮੇਂ ਤੇਰੇ ਅੰਦਰ ਆਗਿਆ ਪਾਲਣ ਕਰਨ ਦੀ ਇੱਛਾ ਦੀ ਘਾਟ ਹੈ, ਤਾਂ ਤੂੰ ਆਪਣੇ ਅੱਗੇ ਦੇ ਰਾਹ ’ਤੇ ਚੱਲਣ ਦੇ ਅਯੋਗ ਹੋਵੇਂਗਾ। ਜੇਕਰ ਪਰਮੇਸ਼ੁਰ ਦੇ ਤਰੀਕਿਆਂ ਵਿੱਚੋਂ ਕਿਸੇ ਇੱਕ ਨੇ ਤੇਰੇ ਅੰਦਰ ਜੜ੍ਹ ਫੜ ਲਈ ਅਤੇ ਤੂੰ ਕਦੇ ਵੀ ਇਸ ਨੂੰ ਜਾਣ ਨਹੀਂ ਦਿੰਦਾ, ਤਾਂ ਇਹ ਤਰੀਕਾ ਤੇਰੀ ਧਾਰਮਿਕ ਧਾਰਣਾ ਬਣ ਜਾਵੇਗਾ। ਜੇਕਰ ਪਰਮੇਸ਼ੁਰ ਕੀ ਹੈ ਨੇ ਤੇਰੇ ਅੰਦਰ ਜੜ੍ਹ ਫੜ ਲਈ ਹੈ, ਤਾਂ ਤੂੰ ਸੱਚਾਈ ਨੂੰ ਹਾਸਲ ਕਰ ਲਿਆ ਹੈ, ਅਤੇ ਜੇਕਰ ਪਰਮੇਸ਼ੁਰ ਦੇ ਵਚਨ ਅਤੇ ਸੱਚਾਈ ਤੇਰਾ ਜੀਵਨ ਬਣਨ ਦੇ ਯੋਗ ਹਨ, ਤਾਂ ਤੇਰੇ ਕੋਲ ਪਰਮੇਸ਼ੁਰ ਬਾਰੇ ਕੋਈ ਧਾਰਣਾਵਾਂ ਨਹੀਂ ਰਹਿਣਗੀਆਂ। ਉਹ ਲੋਕ ਜਿਹਨਾਂ ਕੋਲ ਪਰਮੇਸ਼ੁਰ ਦਾ ਸੱਚਾ ਗਿਆਨ ਹੈ ਉਨ੍ਹਾਂ ਦੇ ਕੋਲ ਕੋਈ ਧਾਰਣਾਵਾਂ ਨਹੀਂ ਹੋਣਗੀਆਂ ਅਤੇ ਉਹ ਸਿਧਾਂਤ ਦਾ ਪਾਲਣ ਨਹੀਂ ਕਰਨਗੇ।

ਆਪਣੇ ਆਪ ਨੂੰ ਜਾਗਰੂਕ ਰੱਖਣ ਦੇ ਲਈ ਇਹ ਪ੍ਰਸ਼ਨ ਪੁੱਛ:

1. ਕੀ ਤੇਰੇ ਅੰਦਰ ਦਾ ਗਿਆਨ ਪਰਮੇਸ਼ੁਰ ਦੇ ਪ੍ਰਤੀ ਤੇਰੀ ਸੇਵਾ ਦੇ ਵਿੱਚ ਵਿਘਨ ਪਾਉਂਦਾ ਹੈ?

2. ਤੇਰੇ ਰੋਜ਼ਾਨਾ ਦੇ ਜੀਵਨ ਵਿੱਚ ਕਿੰਨੇ ਧਾਰਮਿਕ ਅਮਲ ਹਨ? ਜੇਕਰ ਤੂੰ ਸਿਰਫ਼ ਧਾਰਮਿਕਤਾ ਦਾ ਦਿਖਾਵਾ ਕਰਦਾ ਹੈਂ, ਤਾਂ ਕਿ ਇਸ ਦਾ ਅਰਥ ਇਹ ਹੈ ਕਿ ਤੇਰਾ ਜੀਵਨ ਪ੍ਰਫੁੱਲਤ ਹੋ ਚੁੱਕਾ ਹੈ ਅਤੇ ਪਰਿਪੱਕ ਹੋ ਚੁੱਕਾ ਹੈ?

3. ਜਦੋਂ ਤੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਂਦਾ ਅਤੇ ਪੀਂਦਾ ਹੈਂ, ਤਾਂ ਕੀ ਤੂੰ ਆਪਣੀਆਂ ਧਾਰਮਿਕ ਧਾਰਣਾਵਾਂ ਨੂੰ ਛੱਡ ਦੇਣ ਦੇ ਯੋਗ ਹੈਂ?

4. ਜਦੋਂ ਤੂੰ ਪ੍ਰਾਰਥਨਾ ਕਰਦਾ ਹੈਂ, ਤਾਂ ਕੀ ਤੂੰ ਧਾਰਮਿਕ ਰਸਮ ਨੂੰ ਛੱਡਣ ਦੇ ਯੋਗ ਹੈਂ?

5. ਕੀ ਤੂੰ ਕੋਈ ਅਜਿਹਾ ਵਿਅਕਤੀ ਹੈਂ ਜੋ ਪਰਮੇਸ਼ੁਰ ਦੇ ਰਾਹੀਂ ਇਸਤੇਮਾਲ ਕੀਤੇ ਜਾਣ ਦੇ ਯੋਗ ਹੈ?

6. ਪਰਮੇਸ਼ੁਰ ਦੇ ਪ੍ਰਤੀ ਤੇਰੇ ਕਿੰਨੇ ਕੁ ਗਿਆਨ ਵਿੱਚ ਧਾਰਮਿਕ ਧਾਰਣਾਵਾਂ ਹਨ?


ਪਰਮੇਸ਼ੁਰ ਦੇ ਨਵੀਨਤਮ ਕੰਮ ਨੂੰ ਜਾਣੋ ਅਤੇ ਉਸ ਦੀ ਪੈੜ ਉੱਤੇ ਚੱਲੋ

ਹੁਣ, ਤੁਹਾਨੂੰ ਚਾਹੀਦਾ ਹੈ ਕਿ ਤੁਸੀਂ ਪਰਮੇਸ਼ੁਰ ਦੇ ਲੋਕ ਬਣਨ ਦੀ ਖੋਜ ਕਰੋ, ਅਤੇ ਸਹੀ ਰਾਹ ਵਿੱਚ ਪ੍ਰਵੇਸ਼ ਕਰਨਾ ਸ਼ੁਰੂ ਕਰੋ। ਪਰਮੇਸ਼ੁਰ ਦੇ ਲੋਕ ਬਣਨ ਦਾ ਅਰਥ ਹੈ ਰਾਜ ਦੇ ਯੁਗ ਵਿੱਚ ਪ੍ਰਵੇਸ਼ ਕਰਨਾ। ਅੱਜ, ਤੁਸੀਂ ਅਧਿਕਾਰਕ ਤੌਰ ਤੇ ਰਾਜ ਦੀ ਸਿਖਲਾਈ ਵਿੱਚ ਪ੍ਰਵੇਸ਼ ਕਰਨਾ ਸ਼ੁਰੂ ਕਰਦੇ ਹੋ, ਅਤੇ ਤੁਹਾਡੇ ਭਵਿੱਖ ਦੇ ਜੀਵਨ ਉੰਨੇ ਢਿੱਲੇ ਅਤੇ ਸੁਸਤ ਨਹੀਂ ਰਹਿਣਗੇ ਜਿੰਨੇ ਇਹ ਪਹਿਲਾਂ ਸਨ; ਇਸ ਤਰੀਕੇ ਨਾਲ ਜੀਉਂਦੇ ਹੋਏ, ਉਨ੍ਹਾਂ ਮਾਪਦੰਡਾਂ ਨੂੰ ਪ੍ਰਾਪਤ ਕਰਨਾ ਅਣਹੋਣਾ ਹੈ ਜਿਨ੍ਹਾਂ ਦੀ ਮੰਗ ਪਰਮੇਸ਼ੁਰ ਕਰਦਾ ਹੈ। ਜੇ ਤੂੰ ਕੋਈ ਸ਼ਿੱਦਤ ਮਹਿਸੂਸ ਨਹੀਂ ਕਰਦਾ, ਤਾਂ ਇਸ ਤੋਂ ਪਤਾ ਲੱਗਦਾ ਹੈ ਕਿ ਤੈਨੂੰ ਆਪਣੇ ਆਪ ਵਿੱਚ ਸੁਧਾਰ ਕਰਨ ਦੀ ਕੋਈ ਇੱਛਾ ਨਹੀਂ ਹੈ, ਕਿ ਤੇਰੀ ਤਲਾਸ਼ ਬੇਤਰਤੀਬ ਅਤੇ ਉਲਝਣ ਭਰੀ ਹੈ, ਅਤੇ ਤੂੰ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਕਰਨ ਦੇ ਅਸਮਰੱਥ ਹੈ। ਰਾਜ ਦੀ ਸਿਖਲਾਈ ਵਿੱਚ ਪ੍ਰਵੇਸ਼ ਕਰਨ ਦਾ ਅਰਥ ਹੈ ਪਰਮੇਸ਼ੁਰ ਦੇ ਲੋਕਾਂ ਵਾਲਾ ਜੀਵਨ ਅਰੰਭ ਕਰਨਾ—ਕੀ ਤੂੰ ਇਸ ਤਰ੍ਹਾਂ ਦੀ ਸਿਖਲਾਈ ਸਵੀਕਾਰ ਕਰਨ ਲਈ ਤਿਆਰ ਹੈਂ? ਕੀ ਤੂੰ ਸ਼ਿੱਦਤ ਦੇ ਭਾਵ ਨੂੰ ਮਹਿਸੂਸ ਕਰਨ ਲਈ ਤਿਆਰ ਹੈਂ? ਕੀ ਤੂੰ ਪਰਮੇਸ਼ੁਰ ਦੇ ਅਨੁਸ਼ਾਸਨ ਦੇ ਅਧੀਨ ਜੀਉਣ ਲਈ ਤਿਆਰ ਹੈਂ? ਕੀ ਤੂੰ ਪਰਮੇਸ਼ੁਰ ਦੀ ਤਾੜਨਾ ਦੇ ਅਧੀਨ ਜੀਉਣ ਲਈ ਤਿਆਰ ਹੈਂ? ਜਦੋਂ ਪਰਮੇਸ਼ੁਰ ਦੇ ਵਚਨ ਤੇਰੇ ਉੱਤੇ ਆ ਕੇ ਤੈਨੂੰ ਪਰਖਦੇ ਹਨ, ਤਾਂ ਤੇਰਾ ਵਿਹਾਰ ਕੀ ਹੋਵੇਗਾ? ਅਤੇ ਜਦੋਂ ਤੇਰਾ ਸਾਹਮਣਾ ਹਰ ਪ੍ਰਕਾਰ ਦੇ ਤੱਥਾਂ ਨਾਲ ਹੁੰਦਾ ਹੈ ਤਾਂ ਤੂੰ ਕੀ ਕਰੇਂਗਾ? ਬੀਤੇ ਸਮੇਂ ਵਿੱਚ, ਤੇਰਾ ਧਿਆਨ ਜੀਵਨ ਉੱਤੇ ਕੇਂਦ੍ਰਿਤ ਨਹੀਂ ਸੀ; ਅੱਜ, ਤੈਨੂੰ ਜੀਵਨ ਦੀ ਅਸਲੀਅਤ ਵਿੱਚ ਪ੍ਰਵੇਸ਼ ਕਰਨਾ ਅਤੇ ਆਪਣੇ ਜੀਵਨ ਦੀ ਅਵਸਥਾ ਵਿੱਚ ਤਬਦੀਲੀਆਂ ਦੀ ਤਲਾਸ਼ ਕਰਨਾ ਲਾਜ਼ਮੀ ਹੈ। ਇਹੋ ਉਹ ਹੈ ਜਿਸ ਨੂੰ ਰਾਜ ਦੇ ਲੋਕਾਂ ਦੁਆਰਾ ਹਾਸਲ ਕਰਨਾ ਲਾਜ਼ਮੀ ਹੈ। ਉਹ ਸਭ ਜਿਹੜੇ ਪਰਮੇਸ਼ੁਰ ਦੇ ਲੋਕ ਹਨ, ਉਨ੍ਹਾਂ ਦੇ ਕੋਲ ਜੀਵਨ ਹੋਣਾ ਲਾਜ਼ਮੀ ਹੈ, ਉਨ੍ਹਾਂ ਨੂੰ ਰਾਜ ਦੀ ਸਿਖਲਾਈ ਨੂੰ ਗ੍ਰਹਿਣ ਕਰਨਾ, ਅਤੇ ਆਪਣੇ ਜੀਵਨ ਦੀ ਅਵਸਥਾ ਵਿੱਚ ਤਬਦੀਲੀਆਂ ਦੀ ਤਲਾਸ਼ ਕਰਨਾ ਲਾਜ਼ਮੀ ਹੈ। ਪਰਮੇਸ਼ੁਰ ਰਾਜ ਦੇ ਲੋਕਾਂ ਤੋਂ ਇਹੋ ਚਾਹੁੰਦਾ ਹੈ।

ਰਾਜ ਦੇ ਲੋਕਾਂ ਲਈ ਪਰਮੇਸ਼ੁਰ ਦੀਆਂ ਮੰਗਾਂ ਹੇਠ ਲਿਖੇ ਅਨੁਸਾਰ ਹਨ:

1. ਉਨ੍ਹਾਂ ਨੂੰ ਪਰਮੇਸ਼ੁਰ ਦੀਆਂ ਆਗਿਆਵਾਂ ਨੂੰ ਗ੍ਰਹਿਣ ਕਰਨਾ ਜ਼ਰੂਰੀ ਹੈ। ਇਸ ਦਾ ਅਰਥ ਹੈ, ਉਨ੍ਹਾਂ ਲਈ ਪਰਮੇਸ਼ੁਰ ਦੇ ਅੰਤ ਦੇ ਦਿਨਾਂ ਦੇ ਕੰਮ ਵਿੱਚ ਬੋਲੇ ਗਏ ਸਭ ਵਚਨਾਂ ਨੂੰ ਗ੍ਰਹਿਣ ਕਰਨਾ ਜ਼ਰੂਰੀ ਹੈ।

2. ਉਨ੍ਹਾਂ ਲਈ ਰਾਜ ਦੀ ਸਿਖਲਾਈ ਵਿੱਚ ਪ੍ਰਵੇਸ਼ ਕਰਨਾ ਜ਼ਰੂਰੀ ਹੈ।

3. ਉਨ੍ਹਾਂ ਨੂੰ ਪਰਮੇਸ਼ੁਰ ਦੁਆਰਾ ਉਨ੍ਹਾਂ ਦੇ ਹਿਰਦਿਆਂ ਨੂੰ ਛੂਹਣ ਦੀ ਤਲਾਸ਼ ਕਰਨਾ ਜ਼ਰੂਰੀ ਹੈ। ਜਦੋਂ ਤੇਰਾ ਹਿਰਦਾ ਪੂਰੀ ਤਰ੍ਹਾਂ ਪਰਮੇਸ਼ੁਰ ਵੱਲ ਮੁੜ ਚੁੱਕਿਆ ਹੋਵੇਗਾ, ਅਤੇ ਤੇਰਾ ਇੱਕ ਆਮ ਆਤਮਿਕ ਜੀਵਨ ਹੋਵੇਗਾ, ਤਾਂ ਤੂੰ ਸੁਤੰਤਰਤਾ ਦੇ ਖੇਤਰ ਵਿੱਚ ਜੀਵੇਂਗਾ, ਜਿਸ ਦਾ ਅਰਥ ਹੈ ਕਿ ਤੂੰ ਪਰਮੇਸ਼ੁਰ ਦੇ ਪਿਆਰ ਦੀ ਦੇਖਭਾਲ ਅਤੇ ਸੁਰੱਖਿਆ ਹੇਠ ਜੀਵੇਂਗਾ। ਤੂੰ ਕੇਵਲ ਉਦੋਂ ਹੀ ਪਰਮੇਸ਼ੁਰ ਦਾ ਹੋਵੇਂਗਾ ਜਦੋਂ ਤੂੰ ਪਰਮੇਸ਼ੁਰ ਦੀ ਸੁਰੱਖਿਆ ਅਤੇ ਦੇਖਭਾਲ ਦੇ ਅਧੀਨ ਜੀਉਂਦਾ ਹੈਂ।

4. ਉਨ੍ਹਾਂ ਦਾ ਪਰਮੇਸ਼ੁਰ ਦੁਆਰਾ ਪ੍ਰਾਪਤ ਕੀਤੇ ਜਾਣਾ ਜ਼ਰੂਰੀ ਹੈ।

5. ਉਨ੍ਹਾਂ ਲਈ ਧਰਤੀ ਉੱਤੇ ਪਰਮੇਸ਼ੁਰ ਦੀ ਮਹਿਮਾ ਦਾ ਪ੍ਰਗਟਾਵਾ ਬਣਨਾ ਜ਼ਰੂਰੀ ਹੈ।

ਇਹ ਪੰਜ ਮੁੱਖ ਗੱਲਾਂ ਤੁਹਾਡੇ ਲਈ ਮੇਰੀਆਂ ਆਗਿਆਵਾਂ ਹਨ। ਮੇਰੇ ਵਚਨ ਪਰਮੇਸ਼ੁਰ ਦੇ ਲੋਕਾਂ ਨੂੰ ਬੋਲੇ ਜਾਂਦੇ ਹਨ, ਅਤੇ ਜੇ ਤੂੰ ਇਨ੍ਹਾਂ ਆਗਿਆਵਾਂ ਨੂੰ ਗ੍ਰਹਿਣ ਕਰਨ ਲਈ ਤਿਆਰ ਨਹੀਂ ਹੈਂ, ਤਾਂ ਮੈਂ ਤੈਨੂੰ ਮਜ਼ਬੂਰ ਨਹੀਂ ਕਰਾਂਗਾ—ਪਰ ਜੇ ਤੂੰ ਸੱਚਮੁੱਚ ਇਨ੍ਹਾਂ ਨੂੰ ਗ੍ਰਹਿਣ ਕਰਦਾ ਹੈਂ, ਤਾਂ ਤੂੰ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਕਰਨ ਦੇ ਯੋਗ ਹੋਵੇਂਗਾ। ਅੱਜ, ਤੁਸੀਂ ਪਰਮੇਸ਼ੁਰ ਦੀਆਂ ਆਗਿਆਵਾਂ ਨੂੰ ਗ੍ਰਹਿਣ ਕਰਨਾ ਸ਼ੁਰੂ ਕਰਦੇ ਹੋ, ਅਤੇ ਰਾਜ ਦੇ ਲੋਕ ਬਣਨ ਅਤੇ ਰਾਜ ਦੇ ਲੋਕ ਬਣਨ ਲਈ ਲੋੜੀਂਦੇ ਮਾਪਦੰਡ ਪ੍ਰਾਪਤ ਕਰਨ ਦੀ ਤਲਾਸ਼ ਕਰਦੇ ਹੋ। ਇਹ ਪ੍ਰਵੇਸ਼ ਦਾ ਪਹਿਲਾ ਕਦਮ ਹੈ। ਜੇ ਤੂੰ ਪੂਰੀ ਤਰ੍ਹਾਂ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਕਰਨਾ ਚਾਹੁੰਦਾ ਹੈਂ, ਤਾਂ ਤੈਨੂੰ ਇਨ੍ਹਾਂ ਪੰਜ ਆਗਿਆਵਾਂ ਨੂੰ ਗ੍ਰਹਿਣ ਕਰਨਾ ਜ਼ਰੂਰੀ ਹੈ, ਅਤੇ ਜੇ ਤੂੰ ਇਨ੍ਹਾਂ ਨੂੰ ਪੂਰਾ ਕਰ ਪਾਉਂਦਾ ਹੈਂ, ਤਾਂ ਤੂੰ ਪਰਮੇਸ਼ੁਰ ਦਾ ਮਨਪਸੰਦ ਹੋਵੇਂਗਾ ਅਤੇ ਪਰਮੇਸ਼ੁਰ ਜ਼ਰੂਰ ਹੀ ਤੈਨੂੰ ਬਹੁਤ ਉਪਯੋਗੀ ਬਣਾਵੇਗਾ। ਅੱਜ ਜੋ ਗੱਲ ਅੱਤ ਜ਼ਰੂਰੀ ਹੈ ਉਹ ਹੈ ਰਾਜ ਦੀ ਸਿਖਲਾਈ ਵਿੱਚ ਪ੍ਰਵੇਸ਼ ਕਰਨਾ। ਰਾਜ ਦੀ ਸਿਖਲਾਈ ਦੇ ਪ੍ਰਵੇਸ਼ ਵਿੱਚ ਆਤਮਿਕ ਜੀਵਨ ਸ਼ਾਮਲ ਹੈ। ਪਹਿਲਾਂ, ਆਤਮਿਕ ਜੀਵਨ ਬਾਰੇ ਕੋਈ ਗੱਲ ਨਹੀਂ ਹੁੰਦੀ ਸੀ, ਪਰ ਅੱਜ, ਜਦੋਂ ਤੂੰ ਰਾਜ ਦੀ ਸਿਖਲਾਈ ਵਿੱਚ ਪ੍ਰਵੇਸ਼ ਕਰਨਾ ਸ਼ੁਰੂ ਕਰਦਾ ਹੈਂ, ਤਾਂ ਤੂੰ ਅਧਿਕਾਰਕ ਤੌਰ ਤੇ ਆਤਮਿਕ ਜੀਵਨ ਵਿੱਚ ਪ੍ਰਵੇਸ਼ ਕਰ ਜਾਂਦਾ ਹੈਂ।

ਆਤਮਿਕ ਜੀਵਨ ਕਿਸ ਤਰ੍ਹਾਂ ਦਾ ਜੀਵਨ ਹੁੰਦਾ ਹੈ? ਆਤਮਿਕ ਜੀਵਨ ਉਹ ਹੁੰਦਾ ਹੈ ਜਿਸ ਵਿੱਚ ਤੇਰਾ ਹਿਰਦਾ ਪੂਰੀ ਤਰ੍ਹਾਂ ਪਰਮੇਸ਼ੁਰ ਵੱਲ ਮੁੜਿਆ ਹੁੰਦਾ ਹੈ, ਅਤੇ ਪਰਮੇਸ਼ੁਰ ਦੇ ਪਿਆਰ ਦੇ ਪ੍ਰਤੀ ਸਚੇਤ ਰਹਿ ਪਾਉਂਦਾ ਹੈ। ਇਹ ਉਹ ਹੁੰਦਾ ਹੈ ਜਿਸ ਵਿੱਚ ਤੂੰ ਪਰਮੇਸ਼ੁਰ ਦੇ ਵਚਨਾਂ ਵਿੱਚ ਜੀਉਂਦਾ ਹੈਂ, ਅਤੇ ਤੇਰੇ ਹਿਰਦੇ ਉੱਤੇ ਹੋਰ ਕਿਸੇ ਚੀਜ਼ ਦਾ ਕਬਜ਼ਾ ਨਹੀਂ ਹੁੰਦਾ, ਅਤੇ ਤੂੰ ਅੱਜ ਪਰਮੇਸ਼ੁਰ ਦੀ ਇੱਛਾ ਨੂੰ ਸਮਝਣ ਦੇ ਯੋਗ ਹੁੰਦਾ ਹੈਂ, ਅਤੇ ਆਪਣੇ ਫ਼ਰਜ਼ ਨੂੰ ਪੂਰਾ ਕਰਨ ਲਈ ਅੱਜ ਪਵਿੱਤਰ ਆਤਮ ਦੇ ਚਾਨਣ ਦੇ ਦੁਆਰਾ ਚਲਾਇਆ ਜਾਂਦਾ ਹੈਂ। ਪਰਮੇਸ਼ੁਰ ਅਤੇ ਮਨੁੱਖ ਦੇ ਦਰਮਿਆਨ ਅਜਿਹਾ ਜੀਵਨ ਹੀ ਆਤਮਿਕ ਜੀਵਨ ਹੈ। ਜੇ ਤੂੰ ਅੱਜ ਦੇ ਜੀਵਨ ਦੇ ਪਿੱਛੇ ਨਹੀਂ ਚੱਲ ਪਾਉਂਦਾ, ਤਾਂ ਪਰਮੇਸ਼ੁਰ ਦੇ ਨਾਲ ਤੇਰੇ ਰਿਸ਼ਤੇ ਵਿੱਚ ਇੱਕ ਦੂਰੀ ਆ ਗਈ ਹੈ—ਹੋ ਸਕਦਾ ਹੈ ਕਿ ਇਹ ਰਿਸ਼ਤਾ ਟੁੱਟ ਗਿਆ ਹੋਵੇ—ਅਤੇ ਤੂੰ ਸਧਾਰਣ ਆਤਮਿਕ ਜੀਵਨ ਤੋਂ ਸੱਖਣਾ ਹੋ ਗਿਆ ਹੈਂ। ਪਰਮੇਸ਼ੁਰ ਦੇ ਨਾਲ ਇੱਕ ਸਧਾਰਣ ਰਿਸ਼ਤਾ ਅੱਜ ਪਰਮੇਸ਼ੁਰ ਦੇ ਵਚਨਾਂ ਨੂੰ ਗ੍ਰਹਿਣ ਕਰਨ ਦੀ ਬੁਨਿਆਦ ’ਤੇ ਉੱਸਰਦਾ ਹੈ। ਕੀ ਤੇਰੇ ਕੋਲ ਸਧਾਰਣ ਆਤਮਿਕ ਜੀਵਨ ਹੈ? ਕੀ ਪਰਮੇਸ਼ੁਰ ਦੇ ਨਾਲ ਤੇਰਾ ਸਧਾਰਣ ਰਿਸ਼ਤਾ ਹੈ? ਕੀ ਤੂੰ ਪਵਿੱਤਰ ਆਤਮਾ ਦੇ ਕੰਮ ਦੀ ਪੈਰਵੀ ਕਰਨ ਵਾਲਾ ਵਿਅਕਤੀ ਹੈਂ? ਜੇ ਤੂੰ ਅੱਜ ਪਵਿੱਤਰ ਆਤਮਾ ਦੇ ਚਾਨਣ ਦੇ ਪਿੱਛੇ ਚੱਲਣ ਦੇ ਯੋਗ ਹੈਂ, ਅਤੇ ਪਰਮੇਸ਼ੁਰ ਦੇ ਵਚਨਾਂ ਦੇ ਅੰਦਰ ਉਸ ਦੀ ਇੱਛਾ ਨੂੰ ਸਮਝ ਸਕਦਾ ਹੈਂ, ਅਤੇ ਇਨ੍ਹਾਂ ਵਚਨਾਂ ਵਿੱਚ ਪ੍ਰਵੇਸ਼ ਕਰ ਸਕਦਾ ਹੈਂ, ਤਾਂ ਤੂੰ ਪਵਿੱਤਰ ਆਤਮਾ ਦੀ ਧਾਰਾ ਦੇ ਪਿੱਛੇ ਚੱਲਣ ਵਾਲਾ ਵਿਅਕਤੀ ਹੈਂ। ਜੇ ਤੂੰ ਪਵਿੱਤਰ ਆਤਮਾ ਦੀ ਧਾਰਾ ਦੇ ਪਿੱਛੇ ਨਹੀਂ ਚੱਲਦਾ, ਤਾਂ ਤੂੰ ਨਿਰਸੰਦੇਹ ਅਜਿਹਾ ਵਿਅਕਤੀ ਹੈਂ ਜਿਹੜਾ ਸੱਚਾਈ ਦੇ ਪਿੱਛੇ ਨਹੀਂ ਚੱਲਦਾ। ਪਵਿੱਤਰ ਆਤਮਾ ਦੀ ਅਜਿਹੇ ਲੋਕਾਂ ਅੰਦਰ ਕੰਮ ਕਰਨ ਦੀ ਕੋਈ ਸੰਭਾਵਨਾ ਨਹੀਂ ਹੈ ਜਿਨ੍ਹਾਂ ਦੀ ਆਪਣੇ ਆਪ ਨੂੰ ਸੁਧਾਰਨ ਦੀ ਕੋਈ ਇੱਛਾ ਨਹੀਂ ਹੈ, ਅਤੇ ਨਤੀਜੇ ਵਜੋਂ, ਅਜਿਹੇ ਲੋਕ ਕਦੇ ਆਪਣੇ ਬਲ ਨੂੰ ਤਲਬ ਨਹੀਂ ਕਰ ਪਾਉਂਦੇ, ਅਤੇ ਹਮੇਸ਼ਾ ਸੁਸਤ ਰਹਿੰਦੇ ਹਨ। ਅੱਜ, ਕੀ ਤੂੰ ਪਵਿੱਤਰ ਆਤਮਾ ਦੀ ਧਾਰਾ ਦੇ ਪਿੱਛੇ ਚੱਲਦਾ ਹੈਂ? ਕੀ ਤੂੰ ਪਵਿੱਤਰ ਆਤਮਾ ਦੀ ਧਾਰਾ ਵਿੱਚ ਹੈਂ? ਕੀ ਤੂੰ ਸੁਸਤੀ ਦੀ ਦਸ਼ਾ ਵਿੱਚੋਂ ਬਾਹਰ ਨਿੱਕਲ ਆਇਆ ਹੈਂ? ਉਹ ਸਭ ਜਿਹੜੇ ਪਰਮੇਸ਼ੁਰ ਦੇ ਵਚਨਾਂ ਵਿੱਚ ਵਿਸ਼ਵਾਸ ਕਰਦੇ ਹਨ, ਜਿਹੜੇ ਪਰਮੇਸ਼ੁਰ ਦੇ ਕੰਮ ਨੂੰ ਬੁਨਿਆਦ ਮੰਨਦੇ ਹਨ, ਅਤੇ ਅੱਜ ਪਵਿੱਤਰ ਆਤਮਾ ਦੇ ਚਾਨਣ ਦੇ ਪਿੱਛੇ ਚੱਲਦੇ ਹਨ—ਉਹ ਸਭ ਪਵਿੱਤਰ ਆਤਮਾ ਦੀ ਧਾਰਾ ਵਿੱਚ ਹਨ। ਜੇ ਤੂੰ ਇਹ ਵਿਸ਼ਵਾਸ ਕਰਦਾ ਹੈਂ ਕਿ ਪਰਮੇਸ਼ੁਰ ਦੇ ਵਚਨ ਨਿਰਸੰਦੇਹ ਸੱਚੇ ਅਤੇ ਦਰੁਸਤ ਹਨ, ਅਤੇ ਜੇ ਤੂੰ ਪਰਮੇਸ਼ੁਰ ਦੇ ਵਚਨਾਂ ਉੱਤੇ ਭਾਵੇਂ ਉਹ ਜੋ ਵੀ ਕਹਿੰਦਾ ਹੈ, ਵਿਸ਼ਵਾਸ ਕਰਦਾ ਹੈਂ, ਤਾਂ ਤੂੰ ਪਰਮੇਸ਼ੁਰ ਦੇ ਕੰਮ ਵਿੱਚ ਪ੍ਰਵੇਸ਼ ਕਰਨ ਦੀ ਤਲਾਸ਼ ਕਰਨ ਵਾਲਾ ਵਿਅਕਤੀ ਹੈਂ, ਅਤੇ ਇਸ ਤਰ੍ਹਾਂ ਤੂੰ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਕਰਦਾ ਹੈਂ।

ਪਵਿੱਤਰ ਆਤਮਾ ਦੀ ਧਾਰਾ ਵਿੱਚ ਸ਼ਾਮਲ ਹੋਣ ਲਈ, ਤੁਹਾਡਾ ਪਰਮੇਸ਼ੁਰ ਨਾਲ ਇਕ ਸਧਾਰਣ ਸੰਬੰਧ ਹੋਣਾ ਜ਼ਰੂਰੀ ਹੈ, ਅਤੇ ਪਹਿਲਾਂ ਤੁਹਾਨੂੰ ਆਪਣੀ ਸੁਸਤ ਦਸ਼ਾ ਤੋਂ ਖਹਿੜਾ ਛੁਡਾਉਣਾ ਲਾਜ਼ਮੀ ਹੈ। ਕਈ ਲੋਕ ਹਮੇਸ਼ਾ ਭੀੜ ਦੇ ਪਿੱਛੇ ਚੱਲਦੇ ਹਨ, ਅਤੇ ਉਨ੍ਹਾਂ ਦੇ ਦਿਲ ਪਰਮੇਸ਼ੁਰ ਤੋਂ ਬਹੁਤ ਦੂਰ ਰਹਿੰਦੇ ਹਨ; ਅਜਿਹੇ ਲੋਕਾਂ ਦੀ ਆਪਣੇ ਆਪ ਦਾ ਸੁਧਾਰ ਕਰਨ ਦੀ ਕੋਈ ਇੱਛਾ ਨਹੀਂ ਹੁੰਦੀ, ਅਤੇ ਜਿਹੜੇ ਮਾਪਦੰਡਾਂ ਦਾ ਪਿੱਛਾ ਉਹ ਕਰਦੇ ਹਨ ਉਹ ਬਹੁਤ ਨੀਵੇਂ ਹੁੰਦੇ ਹਨ। ਕੇਵਲ ਪਰਮੇਸ਼ੁਰ ਨੂੰ ਪਿਆਰ ਕਰਨ ਦੀ ਤਲਾਸ਼ ਅਤੇ ਪਰਮੇਸ਼ੁਰ ਦੇ ਦੁਆਰਾ ਪ੍ਰਾਪਤ ਕੀਤੇ ਜਾਣਾ ਹੀ ਪਰਮੇਸ਼ੁਰ ਦੀ ਇੱਛਾ ਹੈ। ਬਹੁਤ ਸਾਰੇ ਅਜਿਹੇ ਲੋਕ ਹਨ ਜਿਹੜੇ ਪਰਮੇਸ਼ੁਰ ਦੇ ਪਿਆਰ ਦਾ ਬਦਲਾ ਚੁਕਾਉਣ ਲਈ ਕੇਵਲ ਆਪਣੇ ਵਿਵੇਕ ਦਾ ਇਸਤੇਮਾਲ ਕਰਦੇ ਹਨ; ਪਰ ਇਹ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਨਹੀਂ ਕਰ ਸਕਦਾ; ਜਿੰਨੇ ਉੱਚੇ ਮਾਪਦੰਡਾਂ ਦੀ ਤਲਾਸ਼ ਤੁਸੀਂ ਕਰਦੇ ਹੋ, ਓਨਾ ਜ਼ਿਆਦਾ ਇਹ ਪਰਮੇਸ਼ੁਰ ਦੀ ਇੱਛਾ ਨਾਲ ਸੁਹਿਰਦ ਹੋਵੇਗਾ। ਇੱਕ ਅਜਿਹੇ ਵਿਅਕਤੀ ਦੇ ਤੌਰ ਤੇ ਜਿਹੜਾ ਸਧਾਰਣ ਹੈ, ਅਤੇ ਜਿਹੜਾ ਪਰਮੇਸ਼ੁਰ ਦੇ ਪਿਆਰ ਦੀ ਤਲਾਸ਼ ਕਰਦਾ ਹੈ, ਪਰਮੇਸ਼ੁਰ ਦੇ ਲੋਕਾਂ ਵਿੱਚੋਂ ਇੱਕ ਬਣਨ ਲਈ ਰਾਜ ਵਿੱਚ ਪ੍ਰਵੇਸ਼, ਅਤੇ ਇੱਕ ਸਭ ਤੋਂ ਉੱਚ ਕੀਮਤ ਅਤੇ ਮਹੱਤਵ ਵਾਲਾ ਜੀਵਨ ਤੁਹਾਡਾ ਸੱਚਾ ਭਵਿੱਖ ਹੈ; ਤੁਹਾਡੇ ਤੋਂ ਵਧੀਕ ਧੰਨ ਕੋਈ ਨਹੀਂ ਹੈ। ਮੈਂ ਅਜਿਹਾ ਕਿਉਂ ਕਹਿੰਦਾ ਹਾਂ? ਕਿਉਂਕਿ ਉਹ ਜਿਹੜੇ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨਹੀਂ ਕਰਦੇ ਉਹ ਸਰੀਰ ਲਈ ਜੀਉਂਦੇ ਹਨ, ਅਤੇ ਉਹ ਸ਼ਤਾਨ ਲਈ ਜੀਉਂਦੇ ਹਨ, ਪਰ ਤੁਸੀਂ ਅੱਜ ਪਰਮੇਸ਼ੁਰ ਲਈ ਜੀਉਂਦੇ ਹੋ, ਅਤੇ ਪਰਮੇਸ਼ੁਰ ਦੀ ਇੱਛਾ ਪੂਰੀ ਕਰਨ ਲਈ ਜੀਉਂਦੇ ਹੋ। ਇਸੇ ਕਰਕੇ ਮੈਂ ਕਹਿੰਦਾ ਹਾਂ ਕਿ ਤੁਹਾਡੇ ਜੀਵਨ ਸਭ ਤੋਂ ਉੱਚ ਮਹੱਤਵ ਵਾਲੇ ਹਨ। ਕੇਵਲ ਲੋਕਾਂ ਦਾ ਇਹੋ ਸਮੂਹ ਜਿਹੜਾ ਪਰਮੇਸ਼ੁਰ ਦੇ ਦੁਆਰਾ ਚੁਣਿਆ ਗਿਆ ਹੈ, ਉੱਚ ਮਹੱਤਵ ਵਾਲਾ ਜੀਵਨ ਜੀਉਣ ਦੇ ਸਮਰੱਥ ਹੈ: ਧਰਤੀ ਉੱਤੇ ਹੋਰ ਕੋਈ ਵੀ ਇਸ ਤਰ੍ਹਾਂ ਦਾ ਕੀਮਤੀ ਅਤੇ ਅਰਥ ਵਾਲਾ ਜੀਵਨ ਜੀਉਣ ਦੇ ਯੋਗ ਨਹੀਂ ਹੈ। ਕਿਉਂਕਿ ਤੁਸੀਂ ਪਰਮੇਸ਼ੁਰ ਦੇ ਦੁਆਰਾ ਚੁਣੇ ਗਏ ਹੋ, ਅਤੇ ਪਰਮੇਸ਼ੁਰ ਦੇ ਦੁਆਰਾ ਉਠਾ ਖੜ੍ਹੇ ਕੀਤੇ ਗਏ ਹੋ, ਅਤੇ ਇਸ ਤੋਂ ਇਲਾਵਾ, ਤੁਹਾਡੇ ਪ੍ਰਤੀ ਪਰਮੇਸ਼ੁਰ ਦੇ ਪਿਆਰ ਦੇ ਕਾਰਣ, ਤੁਸੀਂ ਸੱਚੇ ਜੀਵਨ ਨੂੰ ਪਾ ਲਿਆ ਹੈ ਅਤੇ ਅਜਿਹਾ ਜੀਵਨ ਜੀਉਣਾ ਜਾਣਦੇ ਹੋ ਜੋ ਸਭ ਤੋਂ ਉੱਚ ਕੀਮਤ ਵਾਲਾ ਹੈ। ਇਹ ਇਸ ਕਰਕੇ ਨਹੀਂ ਹੈ ਕਿ ਤੁਹਾਡੀ ਤਲਾਸ਼ ਚੰਗੀ ਹੈ, ਪਰ ਇਹ ਪਰਮੇਸ਼ੁਰ ਦੀ ਕਿਰਪਾ ਦੇ ਕਾਰਣ ਹੈ; ਉਹ ਪਰਮੇਸ਼ੁਰ ਹੀ ਸੀ ਜਿਸ ਨੇ ਤੁਹਾਡੀ ਆਤਮਾ ਦੀਆਂ ਅੱਖਾਂ ਨੂੰ ਖੋਲ੍ਹਿਆ, ਅਤੇ ਉਹ ਪਰਮੇਸ਼ੁਰ ਦਾ ਆਤਮਾ ਹੀ ਸੀ ਜਿਸ ਨੇ ਤੁਹਾਡੇ ਦਿਲ ਨੂੰ ਛੂਹ ਕੇ ਤੁਹਾਨੂੰ ਉਸ ਦੇ ਸਨਮੁੱਖ ਆਉਣ ਦੀ ਚੰਗੀ ਤਕਦੀਰ ਦਿੱਤੀ। ਜੇ ਪਰਮੇਸ਼ੁਰ ਦੇ ਆਤਮਾ ਨੇ ਤੁਹਾਨੂੰ ਚਾਨਣਾ ਨਾ ਕੀਤਾ ਹੁੰਦਾ, ਤਾਂ ਤੁਸੀਂ ਉਸ ਨੂੰ ਵੇਖਣ ਵਿੱਚ ਅਸਮਰੱਥ ਹੁੰਦੇ ਜੋ ਪਰਮੇਸ਼ੁਰ ਦੇ ਬਾਰੇ ਮਨੋਹਰ ਹੈ, ਨਾ ਹੀ ਤੁਹਾਡੇ ਲਈ ਪਰਮੇਸ਼ੁਰ ਨੂੰ ਪਿਆਰ ਕਰਨਾ ਸੰਭਵ ਹੁੰਦਾ। ਇਹ ਪੂਰੀ ਤਰ੍ਹਾਂ ਪਰਮੇਸ਼ੁਰ ਦੇ ਆਤਮਾ ਦੇ ਦੁਆਰਾ ਲੋਕਾਂ ਦੇ ਦਿਲਾਂ ਨੂੰ ਛੂਹਣ ਦੇ ਕਾਰਣ ਹੀ ਹੈ ਕਿ ਉਨ੍ਹਾਂ ਦੇ ਦਿਲ ਪਰਮੇਸ਼ੁਰ ਵੱਲ ਮੁੜੇ ਹਨ। ਕਈ ਵਾਰ, ਜਦੋਂ ਤੁਸੀਂ ਪਰਮੇਸ਼ੁਰ ਦੇ ਵਚਨਾਂ ਦਾ ਅਨੰਦ ਲੈ ਰਹੇ ਹੁੰਦੇ ਹੋ, ਤੁਹਾਡੀ ਆਤਮਾ ਛੂਹੀ ਜਾਂਦੀ ਹੈ, ਅਤੇ ਤੁਸੀਂ ਮਹਿਸੂਸ ਕਰਦੇ ਹੋ ਕਿ ਤੁਸੀਂ ਪਰਮੇਸ਼ੁਰ ਨੂੰ ਪਿਆਰ ਕੀਤੇ ਬਿਨਾਂ ਨਹੀਂ ਰਹਿ ਸਕਦੇ, ਕਿ ਤੁਹਾਡੇ ਅੰਦਰ ਇੱਕ ਵੱਡੀ ਸਮਰੱਥਾ ਹੈ, ਅਤੇ ਅਜਿਹਾ ਕੁਝ ਵੀ ਨਹੀਂ ਹੈ ਜਿਸ ਨੂੰ ਤੁਸੀਂ ਪਰੇ ਨਹੀਂ ਕਰ ਸਕਦੇ। ਜੇ ਤੂੰ ਇਸ ਤਰ੍ਹਾਂ ਮਹਿਸੂਸ ਕਰਦਾ ਹੈਂ, ਤਾਂ ਤੂੰ ਪਰਮੇਸ਼ੁਰ ਦੇ ਆਤਮਾ ਦੁਆਰਾ ਛੂਹਿਆ ਗਿਆ ਹੈਂ, ਅਤੇ ਤੇਰਾ ਦਿਲ ਪੂਰੀ ਤਰ੍ਹਾਂ ਪਰਮੇਸ਼ੁਰ ਵੱਲ ਮੁੜ ਗਿਆ ਹੈ, ਅਤੇ ਤੂੰ ਪਰਮੇਸ਼ੁਰ ਦੇ ਸਾਹਮਣੇ ਪ੍ਰਾਰਥਨਾ ਕਰ ਕੇ ਕਹੇਂਗਾ: “ਹੇ ਪਰਮੇਸ਼ੁਰ! ਅਸੀਂ ਸੱਚਮੁੱਚ ਤੇਰੇ ਦੁਆਰਾ ਪਹਿਲਾਂ ਤੋਂ ਠਹਿਰਾਏ ਅਤੇ ਚੁਣੇ ਗਏ ਹਾਂ। ਤੇਰੀ ਮਹਿਮਾ ਮੈਨੂੰ ਮਾਣ ਬਖਸ਼ਦੀ ਹੈ, ਅਤੇ ਤੇਰੇ ਲੋਕਾਂ ਵਿੱਚੋਂ ਇੱਕ ਹੋਣਾ ਮੈਨੂੰ ਸ਼ਾਨਦਾਰ ਮਹਿਸੂਸ ਕਰਾਉਂਦਾ ਹੈ। ਮੈਂ ਤੇਰੀ ਇੱਛਾ ਪੂਰੀ ਕਰਨ ਲਈ ਕੁਝ ਵੀ ਖਰਚ ਕਰ ਦਿਆਂਗਾ ਅਤੇ ਕੁਝ ਵੀ ਦੇ ਦਿਆਂਗਾ, ਅਤੇ ਆਪਣੇ ਸਾਰੇ ਵਰ੍ਹੇ ਅਤੇ ਸਾਰੇ ਜੀਵਨ ਭਰ ਦੀਆਂ ਕੋਸ਼ਿਸ਼ਾਂ ਤੈਨੂੰ ਅਰਪਣ ਕਰ ਦਿਆਂਗਾ।” ਜਦੋਂ ਤੁਸੀਂ ਇਸ ਤਰ੍ਹਾਂ ਪ੍ਰਾਰਥਨਾ ਕਰੋਗੇ, ਤਾਂ ਤੁਹਾਡੇ ਦਿਲ ਵਿੱਚ ਪਰਮੇਸ਼ੁਰ ਦੇ ਪ੍ਰਤੀ ਬੇਅੰਤ ਪਿਆਰ ਅਤੇ ਸੱਚੀ ਆਗਿਆਕਾਰੀ ਹੋਵੇਗੀ। ਕੀ ਤੂੰ ਕਦੇ ਇਸ ਤਰ੍ਹਾਂ ਦਾ ਅਨੁਭਵ ਕੀਤਾ ਹੈ? ਜੇ ਲੋਕ ਅਕਸਰ ਪਰਮੇਸ਼ੁਰ ਦੇ ਆਤਮਾ ਦੁਆਰਾ ਛੂਹੇ ਜਾਂਦੇ ਹਨ, ਤਾਂ ਉਹ ਖਾਸ ਕਰਕੇ ਆਪਣੀਆਂ ਪ੍ਰਾਰਥਨਾਵਾਂ ਵਿੱਚ ਆਪਣੇ ਆਪ ਨੂੰ ਪਰਮੇਸ਼ੁਰ ਦੇ ਪ੍ਰਤੀ ਅਰਪਣ ਕਰਨ ਲਈ ਤਿਆਰ ਹੁੰਦੇ ਹਨ: “ਹੇ ਪਰਮੇਸ਼ੁਰ! ਮੈਂ ਤੇਰੇ ਮਹਿਮਾ ਦੇ ਦਿਨ ਨੂੰ ਵੇਖਣ ਦੀ ਇੱਛਾ ਰੱਖਦਾ ਹਾਂ, ਅਤੇ ਮੈਂ ਤੇਰੇ ਲਈ ਜੀਉਣ ਦੀ ਇੱਛਾ ਰੱਖਦਾ ਹਾਂ—ਤੇਰੇ ਲਈ ਜੀਉਣ ਤੋਂ ਵਧ ਕੇ ਹੋਰ ਕੁਝ ਵੀ ਵਧੇਰੇ ਯੋਗ ਅਤੇ ਅਰਥਪੂਰਣ ਨਹੀਂ ਹੈ, ਅਤੇ ਮੇਰੀ ਸ਼ਤਾਨ ਅਤੇ ਸਰੀਰ ਦੇ ਲਈ ਜੀਉਣ ਦੀ ਰੱਤੀ ਭਰ ਵੀ ਇੱਛਾ ਨਹੀਂ ਹੈ। ਤੂੰ ਹੀ ਮੈਨੂੰ ਅੱਜ ਤੇਰੇ ਲਈ ਜੀਉਣ ਦੀ ਸਮਰੱਥਾ ਦੇ ਕੇ ਉਠਾ ਖੜ੍ਹਾ ਕਰ।” ਜਦੋਂ ਤੂੰ ਇਸ ਤਰ੍ਹਾਂ ਪ੍ਰਾਰਥਨ ਕਰ ਚੁੱਕੇਂਗਾ, ਤਾਂ ਤੂੰ ਮਹਿਸੂਸ ਕਰੇਂਗਾ ਕਿ ਤੂੰ ਪਰਮੇਸ਼ੁਰ ਨੂੰ ਆਪਣਾ ਹਿਰਦਾ ਦੇਣ ਤੋਂ ਇਲਾਵਾ ਹੋਰ ਕੁਝ ਨਹੀਂ ਕਰ ਸਕਦਾ, ਕਿ ਤੈਨੂੰ ਪਰਮੇਸ਼ੁਰ ਨੂੰ ਪ੍ਰਾਪਤ ਕਰਨਾ ਜ਼ਰੂਰੀ ਹੈ, ਅਤੇ ਇਹ ਕਿ ਤੈਨੂੰ ਇਸ ਗੱਲ ਤੋਂ ਨਫ਼ਰਤ ਹੋਵੇਗੀ ਕਿ ਤੂੰ ਜੀਉਂਦੇ ਜੀ ਪਰਮੇਸ਼ੁਰ ਨੂੰ ਪ੍ਰਾਪਤ ਕੀਤੇ ਬਿਨਾਂ ਮਰ ਜਾਵੇਂ। ਇਸ ਤਰ੍ਹਾਂ ਦੀ ਪ੍ਰਾਰਥਨਾ ਉਚਰਣ ਤੋਂ ਬਾਅਦ, ਤੇਰੇ ਅੰਦਰ ਇੱਕ ਨਾ ਬੁਝਾਈ ਜਾ ਸਕਣ ਵਾਲੀ ਸਮਰੱਥਾ ਹੋਵੇਗੀ, ਅਤੇ ਤੈਨੂੰ ਪਤਾ ਨਹੀਂ ਹੋਵੇਗਾ ਕਿ ਇਹ ਕਿੱਥੋਂ ਆਉਂਦੀ ਹੈ; ਤੇਰੇ ਦਿਲ ਵਿੱਚ ਇੱਕ ਅਸੀਮਿਤ ਸ਼ਕਤੀ ਹੋਵੇਗੀ, ਅਤੇ ਤੈਨੂੰ ਇੱਕ ਅਹਿਸਾਸ ਹੋਵੇਗਾ ਕਿ ਪਰਮੇਸ਼ੁਰ ਬਹੁਤ ਮਨੋਹਰ ਹੈ, ਅਤੇ ਇਹ ਕਿ ਉਹ ਪਿਆਰ ਕਰਨ ਦੇ ਯੋਗ ਹੈ। ਇਹ ਉਦੋਂ ਹੋਵੇਗਾ ਜਦੋਂ ਤੂੰ ਪਰਮੇਸ਼ੁਰ ਦੇ ਦੁਆਰਾ ਛੂਹਿਆ ਗਿਆ ਹੋਵੇਂਗਾ। ਉਹ ਸਭ ਜਿਨ੍ਹਾਂ ਨੇ ਇਸ ਤਰ੍ਹਾਂ ਦਾ ਅਨੁਭਵ ਕੀਤਾ, ਪਰਮੇਸ਼ੁਰ ਦੇ ਦੁਆਰਾ ਛੂਹੇ ਗਏ ਹਨ। ਉਹ ਜਿਹੜੇ ਪਰਮੇਸ਼ੁਰ ਦੇ ਦੁਆਰਾ ਅਕਸਰ ਛੂਹੇ ਜਾਂਦੇ ਹਨ, ਉਨ੍ਹਾਂ ਦੇ ਜੀਵਨਾਂ ਵਿੱਚ ਬਦਲਾਵ ਆਉਂਦੇ ਹਨ, ਉਹ ਆਪਣੇ ਸੰਕਲਪ ਬਣਾ ਪਾਉਂਦੇ ਹਨ ਅਤੇ ਪੂਰੀ ਤਰ੍ਹਾਂ ਪਰਮੇਸ਼ੁਰ ਨੂੰ ਪ੍ਰਾਪਤ ਕਰਨ ਦੇ ਇਛੁੱਕ ਹੁੰਦੇ ਹਨ, ਉਨ੍ਹਾਂ ਦੇ ਦਿਲਾਂ ਵਿੱਚ ਪਰਮੇਸ਼ੁਰ ਦੇ ਲਈ ਵਧੀਕ ਮਜ਼ਬੂਤ ਪਿਆਰ ਹੁੰਦਾ ਹੈ, ਉਨ੍ਹਾਂ ਦੇ ਦਿਲ ਪੂਰੀ ਤਰ੍ਹਾਂ ਪਰਮੇਸ਼ੁਰ ਵੱਲ ਮੁੜ ਚੁੱਕੇ ਹੁੰਦੇ ਹਨ, ਉਨ੍ਹਾਂ ਨੂੰ ਪਰਿਵਾਰ, ਸੰਸਾਰ, ਫੁਸਲਾਵਿਆਂ, ਜਾਂ ਆਪਣੇ ਭਵਿੱਖ ਦੀ ਕੋਈ ਪਰਵਾਹ ਨਹੀਂ ਹੁੰਦੀ, ਅਤੇ ਉਹ ਜੀਵਨ ਭਰ ਦੀਆਂ ਕੋਸ਼ਿਸ਼ਾਂ ਪਰਮੇਸ਼ੁਰ ਨੂੰ ਅਰਪਣ ਕਰਨ ਲਈ ਤਿਆਰ ਹੁੰਦੇ ਹਨ। ਉਹ ਸਭ ਜਿਹੜੇ ਪਰਮੇਸ਼ੁਰ ਦੇ ਆਤਮਾ ਦੇ ਦੁਆਰਾ ਛੂਹੇ ਗਏ ਹਨ ਉਹ ਲੋਕ ਹਨ ਜਿਹੜੇ ਸੱਚਾਈ ਦਾ ਪਿੱਛਾ ਕਰਦੇ ਹਨ, ਅਤੇ ਜਿਨ੍ਹਾਂ ਨੂੰ ਪਰਮੇਸ਼ੁਰ ਦੇ ਦੁਆਰਾ ਸੰਪੂਰਣ ਕੀਤੇ ਜਾਣ ਦੀ ਆਸ ਹੈ।

ਕੀ ਤੂੰ ਆਪਣਾ ਹਿਰਦਾ ਪਰਮੇਸ਼ੁਰ ਵੱਲ ਮੋੜਿਆ ਹੈ? ਕੀ ਤੇਰਾ ਹਿਰਦਾ ਪਰਮੇਸ਼ੁਰ ਦੇ ਆਤਮਾ ਦੇ ਦੁਆਰਾ ਛੂਹਿਆ ਗਿਆ ਹੈ? ਜੇ ਤੂੰ ਕਦੇ ਇਸ ਤਰ੍ਹਾਂ ਦਾ ਅਨੁਭਵ ਨਹੀਂ ਕੀਤਾ ਹੈ, ਅਤੇ ਜੇ ਤੂੰ ਕਦੇ ਇਸ ਤਰ੍ਹਾਂ ਪ੍ਰਾਰਥਨਾ ਨਹੀਂ ਕੀਤੀ ਹੈ, ਤਾਂ ਇਹ ਵਿਖਾਉਂਦਾ ਹੈ ਕਿ ਤੇਰੇ ਦਿਲ ਵਿੱਚ ਪਰਮੇਸ਼ੁਰ ਲਈ ਕੋਈ ਜਗ੍ਹਾ ਨਹੀਂ ਹੈ। ਉਹ ਸਭ ਜਿਹੜੇ ਪਰਮੇਸ਼ੁਰ ਦੇ ਆਤਮਾ ਦੇ ਦੁਆਰਾ ਚਲਾਏ ਜਾਂਦੇ ਹਨ ਅਤੇ ਪਰਮੇਸ਼ੁਰ ਦੇ ਆਤਮਾ ਦੇ ਦੁਆਰਾ ਛੂਹੇ ਗਏ ਹਨ ਉਹ ਪਰਮੇਸ਼ੁਰ ਦੇ ਕੰਮ ਦੇ ਵੱਸ ਵਿੱਚ ਹਨ, ਜਿਸ ਤੋਂ ਪਤਾ ਲੱਗਦਾ ਹੈ ਕਿ ਪਰਮੇਸ਼ੁਰ ਦੇ ਵਚਨਾਂ ਅਤੇ ਪਰਮੇਸ਼ੁਰ ਦੇ ਪਿਆਰ ਨੇ ਉਨ੍ਹਾਂ ਦੇ ਅੰਦਰ ਜੜ੍ਹ ਫੜ ਲਈ ਹੈ। ਕੁਝ ਲੋਕ ਕਹਿੰਦੇ ਹਨ: “ਮੈਂ ਆਪਣੀਆਂ ਪ੍ਰਾਰਥਨਾਵਾਂ ਵਿੱਚ ਤੁਹਾਡੇ ਜਿੰਨਾ ਇਮਾਨਦਾਰ ਨਹੀਂ ਹਾਂ, ਨਾ ਹੀ ਮੈਂ ਪਰਮੇਸ਼ੁਰ ਦੇ ਦੁਆਰਾ ਇੰਨਾ ਛੂਹਿਆ ਗਿਆ ਹਾਂ; ਕਈ ਵਾਰ—ਜਦੋਂ ਮੈਂ ਮਨਨ ਅਤੇ ਪ੍ਰਾਰਥਨਾ ਕਰਦਾ ਹਾਂ—ਮੈਂ ਮਹਿਸੂਸ ਕਰਦਾ ਹਾਂ ਕਿ ਪਰਮੇਸ਼ੁਰ ਮਨੋਹਰ ਹੈ, ਅਤੇ ਮੇਰਾ ਦਿਲ ਪਰਮੇਸ਼ੁਰ ਦੁਆਰਾ ਛੂਹਿਆ ਜਾਂਦਾ ਹੈ।” ਮਨੁੱਖ ਦੇ ਦਿਲ ਨਾਲੋਂ ਵਧ ਕੁਝ ਵੀ ਮਹੱਤਵਪੂਰਣ ਨਹੀਂ ਹੈ। ਜਦੋਂ ਤੇਰਾ ਦਿਲ ਪਰਮੇਸ਼ੁਰ ਵੱਲ ਮੁੜ ਚੁੱਕਿਆ ਹੁੰਦਾ ਹੈ, ਤਾਂ ਤੇਰੀ ਸਮੁੱਚੀ ਹੋਂਦ ਪਰਮੇਸ਼ੁਰ ਵੱਲ ਮੁੜ ਚੁੱਕੀ ਹੁੰਦੀ ਹੈ, ਅਤੇ ਉਸ ਸਮੇਂ ਤੇਰਾ ਦਿਲ ਪਰਮੇਸ਼ੁਰ ਦੇ ਆਤਮਾ ਦੇ ਦੁਆਰਾ ਛੂਹਿਆ ਜਾ ਚੁੱਕਾ ਹੁੰਦਾ ਹੈ। ਤੁਹਾਡੇ ਵਿੱਚੋਂ ਬਹੁਤਿਆਂ ਨੇ ਇਹ ਅਨੁਭਵ ਕੀਤਾ ਹੈ—ਗੱਲ ਇਹ ਹੈ ਕਿ ਤੁਹਾਡੇ ਅਨੁਭਵਾਂ ਦੀ ਗਹਿਰਾਈ ਇੱਕੋ ਜਿੰਨੀ ਨਹੀਂ ਹੈ। ਕੁਝ ਲੋਕ ਕਹਿੰਦੇ ਹਨ: “ਮੈਂ ਪ੍ਰਾਰਥਨਾ ਵਿੱਚ ਬਹੁਤ ਸਾਰੇ ਸ਼ਬਦ ਨਹੀਂ ਬੋਲਦਾ ਹਾਂ, ਮੈਂ ਬਸ ਦੂਜਿਆਂ ਦੀ ਸੰਗਤੀ ਨੂੰ ਸੁਣਦਾ ਹਾਂ ਅਤੇ ਮੇਰੇ ਅੰਦਰ ਇੱਕ ਸਮਰੱਥਾ ਉੱਠ ਖੜ੍ਹੀ ਹੁੰਦੀ ਹੈ।” ਇਹ ਵਿਖਾਉਂਦਾ ਹੈ ਕਿ ਤੂੰ ਅੰਦਰੋਂ ਪਰਮੇਸ਼ੁਰ ਦੇ ਦੁਆਰਾ ਛੂਹਿਆ ਗਿਆ ਹੈਂ। ਜੋ ਲੋਕ ਪਰਮੇਸ਼ੁਰ ਦੇ ਦੁਆਰਾ ਅੰਦਰੋਂ ਛੂਹੇ ਗਏ ਹੁੰਦੇ ਹਨ ਉਹ ਦੂਜਿਆਂ ਦੀ ਸੰਗਤੀ ਨੂੰ ਸੁਣ ਕੇ ਪ੍ਰੇਰਿਤ ਹੁੰਦੇ ਹਨ; ਜਦੋਂ ਕੋਈ ਵਿਅਕਤੀ ਪ੍ਰੇਰਣਾਦਾਇਕ ਸ਼ਬਦ ਸੁਣਦਾ ਹੈ ਅਤੇ ਫਿਰ ਵੀ ਉਸ ਦਾ ਦਿਲ ਪੂਰੀ ਤਰ੍ਹਾਂ ਬੇਅਸਰ ਰਹਿੰਦਾ ਹੈ, ਤਾਂ ਇਸ ਤੋਂ ਸਾਬਤ ਹੁੰਦਾ ਹੈ ਕਿ ਪਵਿੱਤਰ ਆਤਮਾ ਦਾ ਕੰਮ ਉਨ੍ਹਾਂ ਦੇ ਅੰਦਰ ਨਹੀਂ ਹੈ। ਉਨ੍ਹਾਂ ਦੇ ਅੰਦਰ ਕੋਈ ਤਾਂਘ ਨਹੀਂ ਹੈ, ਜਿਸ ਤੋਂ ਇਹ ਸਾਬਤ ਹੁੰਦਾ ਹੈ ਕਿ ਉਨ੍ਹਾਂ ਕੋਲ ਕੋਈ ਸੰਕਲਪ ਨਹੀਂ ਹੈ, ਅਤੇ ਇਸ ਤਰ੍ਹਾਂ ਉਹ ਪਵਿੱਤਰ ਆਤਮਾ ਦੇ ਕੰਮ ਤੋਂ ਬਗੈਰ ਹਨ। ਜੇ ਕੋਈ ਵਿਅਕਤੀ ਪਰਮੇਸ਼ੁਰ ਦੇ ਦੁਆਰਾ ਛੂਹਿਆ ਗਿਆ ਹੈ, ਤਾਂ ਜਦੋਂ ਉਹ ਪਰਮੇਸ਼ੁਰ ਦੇ ਵਚਨਾਂ ਨੂੰ ਸੁਣਦੇ ਹਨ ਤਾਂ ਉਨ੍ਹਾਂ ਦੀ ਇੱਕ ਪ੍ਰਤੀਕਿਰਿਆ ਹੋਵੇਗੀ; ਜੇ ਉਹ ਪਰਮੇਸ਼ੁਰ ਦੇ ਦੁਆਰਾ ਛੂਹੇ ਨਹੀਂ ਗਏ ਹਨ, ਤਾਂ ਉਹ ਪਰਮੇਸ਼ੁਰ ਦੇ ਵਚਨਾਂ ਵਿੱਚ ਸ਼ਾਮਲ ਨਹੀਂ ਹੋਏ ਹਨ, ਉਨ੍ਹਾਂ ਦਾ ਉਨ੍ਹਾਂ ਨਾਲ ਕੋਈ ਸੰਬੰਧ ਨਹੀਂ ਹੈ, ਅਤੇ ਉਹ ਚਾਨਣਾ ਕੀਤੇ ਜਾਣ ਦੇ ਲਈ ਅਯੋਗ ਹਨ। ਜਿਨ੍ਹਾਂ ਨੇ ਪਰਮੇਸ਼ੁਰ ਦੇ ਵਚਨਾਂ ਨੂੰ ਸੁਣ ਕੇ ਵੀ ਕੋਈ ਪ੍ਰਤੀਕਿਰਿਆ ਨਹੀਂ ਕੀਤੀ ਉਹ, ਉਹ ਲੋਕ ਹਨ ਜਿਹੜੇ ਪਰਮੇਸ਼ੁਰ ਦੇ ਦੁਆਰਾ ਛੂਹੇ ਨਹੀਂ ਗਏ ਹਨ—ਉਹ, ਉਹ ਲੋਕ ਹਨ ਜਿਹੜੇ ਪਵਿੱਤਰ ਆਤਮਾ ਦੇ ਕੰਮ ਤੋਂ ਬਗੈਰ ਹਨ। ਉਹ ਸਭ ਜਿਹੜੇ ਨਵੇਂ ਚਾਨਣ ਨੂੰ ਗ੍ਰਹਿਣ ਕਰਨ ਦੇ ਯੋਗ ਹਨ, ਛੂਹੇ ਗਏ ਹਨ, ਅਤੇ ਪਵਿੱਤਰ ਆਤਮਾ ਦੇ ਕੰਮ ਦੇ ਵੱਸ ਵਿੱਚ ਹਨ।

ਆਪਣੇ ਆਪ ਦਾ ਮੁੱਲਾਂਕਣ ਕਰ:

1. ਕੀ ਤੂੰ ਪਵਿੱਤਰ ਆਤਮਾ ਦੇ ਮੌਜੂਦਾ ਕੰਮ ਦੇ ਵਿਚਕਾਰ ਹੈਂ?

2. ਕੀ ਤੇਰਾ ਦਿਲ ਪਰਮੇਸ਼ੁਰ ਵੱਲ ਮੁੜਿਆ ਹੈ? ਕੀ ਤੂੰ ਪਰਮੇਸ਼ੁਰ ਦੇ ਦੁਆਰਾ ਛੂਹਿਆ ਗਿਆ ਹੈਂ?

3. ਕੀ ਪਰਮੇਸ਼ੁਰ ਦੇ ਵਚਨਾਂ ਨੇ ਤੇਰੇ ਅੰਦਰ ਜੜ੍ਹ ਫੜ ਲਈ ਹੈ?

4. ਕੀ ਤੇਰਾ ਅਮਲ ਪਰਮੇਸ਼ੁਰ ਦੀਆਂ ਮੰਗਾਂ ਦੀ ਬੁਨਿਆਦ ਉੱਸਰਿਆ ਹੈ?

5. ਕੀ ਤੂੰ ਪਵਿੱਤਰ ਆਤਮਾ ਦੇ ਮੌਜੂਦਾ ਚਾਨਣ ਦੀ ਅਗਵਾਈ ਵਿੱਚ ਜੀਉਂਦਾ ਹੈਂ?

6. ਕੀ ਤੇਰੇ ਦਿਲ ਉੱਤੇ ਪੁਰਾਣੀਆਂ ਧਾਰਣਾਵਾਂ ਦਾ ਰਾਜ ਹੈ, ਜਾਂ ਇਸ ਉੱਤੇ ਅੱਜ ਪਰਮੇਸ਼ੁਰ ਦੇ ਵਚਨਾਂ ਦਾ ਰਾਜ ਹੈ?

ਇਨ੍ਹਾਂ ਸ਼ਬਦਾਂ ਨੂੰ ਸੁਣਨ ਤੋਂ ਬਾਅਦ, ਤੁਹਾਡੇ ਅੰਦਰ ਕੀ ਪ੍ਰਤੀਕਿਰਿਆ ਹੈ? ਬੀਤੇ ਸਾਰੇ ਸਾਲਾਂ ਦੌਰਾਨ ਵਿਸ਼ਵਾਸ ਰੱਖਣ ਤੋਂ ਬਾਅਦ, ਕੀ ਤੁਹਾਡੇ ਜੀਵਨ ਵਿੱਚ ਪਰਮੇਸ਼ੁਰ ਦੇ ਵਚਨ ਹਨ? ਕੀ ਤੇਰੇ ਪਿਛਲੇ ਭ੍ਰਿਸ਼ਟ ਸੁਭਾਅ ਵਿੱਚ ਕੋਈ ਬਦਲਾਵ ਆਇਆ ਹੈ? ਅੱਜ ਪਰਮੇਸ਼ੁਰ ਦੇ ਵਚਨਾਂ ਦੇ ਅਨੁਸਾਰ, ਕੀ ਤੂੰ ਜਾਣਦਾ ਹੈਂ ਕਿ ਕੋਲ ਜੀਵਨ ਹੋਣਾ ਅਤੇ ਜੀਵਨ ਤੋਂ ਬਗੈਰ ਹੋਣਾ ਕੀ ਹੈ? ਕੀ ਇਹ ਤੈਨੂੰ ਸਪਸ਼ਟ ਹੈ? ਪਰਮੇਸ਼ੁਰ ਦੇ ਪਿੱਛੇ ਚੱਲਣ ਵਿੱਚ ਮੁੱਖ ਮਹੱਤਵ ਇਸ ਗੱਲ ਦਾ ਹੈ ਕਿ ਸਭ ਕੁਝ ਅੱਜ ਪਰਮੇਸ਼ੁਰ ਦੇ ਵਚਨਾਂ ਦੇ ਅਨੁਸਾਰ ਹੋਣਾ ਚਾਹੀਦਾ ਹੈ: ਭਾਵੇਂ ਤੂੰ ਜੀਵਨ ਵਿੱਚ ਪ੍ਰਵੇਸ਼ ਕਰਨ ਦਾ ਯਤਨ ਕਰ ਰਿਹਾ ਹੈਂ ਜਾਂ ਪਰਮੇਸ਼ੁਰ ਦੀ ਇੱਛਾ ਦੀ ਪੂਰਤੀ ਦਾ, ਸਭ ਕੁਝ ਅੱਜ ਪਰਮੇਸ਼ੁਰ ਦੇ ਵਚਨਾਂ ਦੇ ਦੁਆਲੇ ਕੇਂਦ੍ਰਿਤ ਹੋਣਾ ਚਾਹੀਦਾ ਹੈ। ਜੇ ਉਹ ਜੋ ਤੂੰ ਬੋਲਦਾ ਹੈਂ ਅਤੇ ਜਿਸ ਦਾ ਯਤਨ ਕਰਦਾ ਹੈਂ, ਅੱਜ ਪਰਮੇਸ਼ੁਰ ਦੇ ਵਚਨਾਂ ਦੁਆਲੇ ਕੇਂਦ੍ਰਿਤ ਨਹੀਂ ਹਨ ਤਾਂ ਤੂੰ ਪਰਮੇਸ਼ੁਰ ਦੇ ਵਚਨਾਂ ਲਈ ਅਜਨਬੀ ਹੈਂ, ਅਤੇ ਪਵਿੱਤਰ ਆਤਮਾ ਦੇ ਕੰਮ ਤੋਂ ਬਿਲਕੁਲ ਸੱਖਣਾ ਹੈਂ। ਪਰਮੇਸ਼ੁਰ ਜੋ ਚਾਹੁੰਦਾ ਹੈ ਉਹ ਹੈ ਉਸ ਦੀਆਂ ਪੈੜਾਂ ’ਤੇ ਚੱਲਣ ਵਾਲੇ ਲੋਕ। ਜੋ ਤੂੰ ਪਹਿਲਾਂ ਸਮਝਿਆ ਸੀ ਉਹ ਭਾਵੇਂ ਕਿੰਨਾ ਵੀ ਅਦਭੁਤ ਅਤੇ ਸ਼ੁੱਧ ਕਿਉਂ ਨਹੀਂ ਹੈ, ਪਰਮੇਸ਼ੁਰ ਉਸ ਨੂੰ ਨਹੀਂ ਚਾਹੁੰਦਾ, ਅਤੇ ਜੇ ਤੂੰ ਇਸ ਤਰ੍ਹਾਂ ਦੀਆਂ ਚੀਜ਼ਾਂ ਨੂੰ ਪਰੇ ਰੱਖਣ ਵਿੱਚ ਅਸਮਰਥ ਹੈਂ, ਤਾਂ ਉਹ ਭਵਿੱਖ ਵਿੱਚ ਤੇਰੇ ਪ੍ਰਵੇਸ਼ ਦੇ ਲਈ ਇੱਕ ਵੱਡੀ ਰੁਕਾਵਟ ਹੋਣਗੀਆਂ। ਉਹ ਸਭ ਜਿਹੜੇ ਪਵਿੱਤਰ ਆਤਮਾ ਦੇ ਵਰਤਮਾਨ ਚਾਨਣ ਦੇ ਪਿੱਛੇ ਚੱਲਣ ਦੇ ਸਮਰੱਥ ਹਨ, ਧੰਨ ਹਨ। ਬੀਤੇ ਯੁਗਾਂ ਦੇ ਲੋਕ ਵੀ ਪਰਮੇਸ਼ੁਰ ਦੀਆਂ ਪੈੜਾਂ ਉੱਤੇ ਚੱਲਦੇ ਸਨ, ਤਾਂ ਵੀ ਉਹ ਅੱਜ ਦੇ ਦਿਨ ਤਕ ਨਾ ਇਸ ਉੱਤੇ ਚੱਲ ਸਕੇ; ਇਹੀ ਅੰਤ ਦੇ ਦਿਨਾਂ ਦੇ ਲੋਕਾਂ ਦੀ ਬਰਕਤ ਹੈ। ਉਹ ਜਿਹੜੇ ਪਵਿੱਤਰ ਆਤਮਾ ਦੇ ਵਰਤਮਾਨ ਕੰਮ ਦੇ ਪਿੱਛੇ ਚੱਲ ਸਕਦੇ ਹਨ, ਅਤੇ ਉਹ ਜਿਹੜੇ ਪਰਮੇਸ਼ੁਰ ਦੀਆਂ ਪੈੜਾਂ ’ਤੇ ਚੱਲਣ ਦੇ ਸਮਰੱਥ ਹਨ, ਅਜਿਹਾ ਕਿ ਪਰਮੇਸ਼ੁਰ ਜਿੱਥੇ ਵੀ ਉਨ੍ਹਾਂ ਦੀ ਅਗਵਾਈ ਕਰਦਾ ਹੈ ਉਸ ਦੇ ਪਿੱਛੇ ਚੱਲਦੇ ਹਨ—ਇਹੀ ਇਹੀ ਲੋਕ ਹਨ ਜਿਹੜੇ ਪਰਮੇਸ਼ੁਰ ਤੋਂ ਬਰਕਤ ਪਾਉਂਦੇ ਹਨ। ਉਹ ਜਿਹੜੇ ਪਵਿੱਤਰ ਆਤਮਾ ਦੇ ਵਰਤਮਾਨ ਕੰਮ ਦੇ ਪਿੱਛੇ ਨਹੀਂ ਚੱਲਦੇ ਉਨ੍ਹਾਂ ਪਰਮੇਸ਼ੁਰ ਦੇ ਵਚਨਾਂ ਦੇ ਕੰਮ ਵਿੱਚ ਪ੍ਰਵੇਸ਼ ਨਹੀਂ ਕੀਤਾ ਹੈ, ਅਤੇ ਭਾਵੇਂ ਉਹ ਕਿੰਨਾ ਵੀ ਕੰਮ ਕਰਦੇ ਹਨ, ਜਾਂ ਕਿੰਨਾ ਵੀ ਵੱਡਾ ਕਸ਼ਟ ਝੱਲਦੇ ਹਨ, ਜਾਂ ਕਿੰਨੀ ਵੀ ਭੱਜ-ਦੌੜ ਕਰਦੇ ਹਨ, ਪਰਮੇਸ਼ੁਰ ਦੇ ਲਈ ਇਨ੍ਹਾਂ ਵਿੱਚੋਂ ਕਿਸੇ ਦਾ ਕੋਈ ਮਤਲਬ ਨਹੀਂ ਹੈ, ਅਤੇ ਉਹ ਉਨ੍ਹਾਂ ਦੀ ਸ਼ਲਾਘਾ ਨਹੀਂ ਕਰੇਗਾ। ਅੱਜ, ਉਹ ਸਭ ਜਿਹੜੇ ਪਰਮੇਸ਼ੁਰ ਦੇ ਵਰਤਮਾਨ ਵਚਨਾਂ ਦਾ ਪਾਲਣ ਕਰਦੇ ਹਨ ਉਹ ਪਵਿੱਤਰ ਆਤਮਾ ਦੀ ਧਾਰਾ ਵਿੱਚ ਹਨ; ਉਹ ਜਿਹੜੇ ਅੱਜ ਪਰਮੇਸ਼ੁਰ ਦੇ ਵਚਨਾਂ ਤੋਂ ਅਣਜਾਣ ਹਨ ਉਹ ਪਵਿੱਤਰ ਆਤਮਾ ਦੀ ਧਾਰਾ ਤੋਂ ਬਾਹਰ ਹਨ, ਅਤੇ ਪਰਮੇਸ਼ੁਰ ਵੱਲੋਂ ਅਜਿਹੇ ਲੋਕਾਂ ਦੀ ਸ਼ਲਾਘਾ ਨਹੀਂ ਕੀਤੀ ਜਾਂਦੀ। ਉਹ ਸੇਵਾ ਜਿਹੜੀ ਪਵਿੱਤਰ ਆਤਮਾ ਦੀਆਂ ਵਰਤਮਾਨ ਬਾਣੀਆਂ ਤੋਂ ਜੁਦਾ ਹੈ ਉਹ ਸੇਵਾ ਸਰੀਰਕ ਹੈ, ਅਤੇ ਧਾਰਣਾਵਾਂ ਤੋਂ ਕੀਤੀ ਜਾਣ ਵਾਲੀ ਸੇਵਾ ਹੈ, ਅਤੇ ਇਸ ਦਾ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਸਾਰ ਹੋਣਾ ਅਸੰਭਵ ਹੈ। ਜੇ ਲੋਕ ਧਾਰਮਿਕ ਧਾਰਣਾਵਾਂ ਦਰਮਿਆਨ ਜੀਉਂਦੇ ਹਨ, ਤਾਂ ਉਹ ਕੁਝ ਵੀ ਅਜਿਹਾ ਕਰਨ ਵਿੱਚ ਅਸਮਰੱਥ ਹੁੰਦੇ ਹਨ ਜੋ ਪਰਮੇਸ਼ੁਰ ਦੀ ਇੱਛਾ ਵਿੱਚ ਫਿੱਟ ਬੈਠਦਾ ਹੈ, ਅਤੇ ਭਾਵੇਂ ਕਿ ਉਹ ਪਰਮੇਸ਼ੁਰ ਦੀ ਸੇਵਾ ਕਰਦੇ ਹਨ, ਉਹ ਆਪਣੀਆਂ ਕਲਪਨਾਵਾਂ ਅਤੇ ਧਾਰਣਾਵਾਂ ਦੇ ਵਿਚਕਾਰ ਸੇਵਾ ਕਰਦੇ ਹਨ, ਅਤੇ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਸਾਰ ਸੇਵਾ ਕਰਨ ਵਿੱਚ ਬਿਲਕੁੱਲ ਅਸਮਰੱਥ ਹੁੰਦੇ ਹਨ। ਉਹ ਜਿਹੜੇ ਪਵਿੱਤਰ ਆਤਮਾ ਦੇ ਕੰਮ ਦਾ ਪਾਲਣ ਕਰਨ ਵਿੱਚ ਅਸਮਰੱਥ ਹਨ ਉਹ ਪਰਮੇਸ਼ੁਰ ਦੀ ਇੱਛਾ ਨੂੰ ਨਹੀਂ ਸਮਝਦੇ, ਅਤੇ ਉਹ ਜਿਹੜੇ ਪਰਮੇਸ਼ੁਰ ਦੀ ਇੱਛਾ ਨੂੰ ਨਹੀਂ ਸਮਝਦੇ, ਪਰਮੇਸ਼ੁਰ ਦੀ ਸੇਵਾ ਨਹੀਂ ਕਰ ਸਕਦੇ। ਪਰਮੇਸ਼ੁਰ ਅਜਿਹੀ ਸੇਵਾ ਚਾਹੁੰਦਾ ਹੈ ਜੋ ਉਸ ਦੇ ਮਨ ਅਨੁਸਾਰ ਹੋਵੇ; ਉਹ ਅਜਿਹੀ ਸੇਵਾ ਨਹੀਂ ਚਾਹੁੰਦਾ ਜਿਹੜੀ ਧਾਰਣਾਵਾਂ ਅਤੇ ਸਰੀਰ ਤੋਂ ਹੁੰਦੀ ਹੈ। ਜੇ ਲੋਕ ਪਵਿੱਤਰ ਆਤਮਾ ਦੇ ਕੰਮ ਦੇ ਕਦਮਾਂ ਉੱਤੇ ਚੱਲਣ ਵਿੱਚ ਅਸਮਰੱਥ ਹਨ, ਤਾਂ ਉਹ ਧਾਰਣਾਵਾਂ ਦੇ ਦਰਮਿਆਨ ਜੀਉਂਦੇ ਹਨ। ਅਜਿਹੇ ਲੋਕਾਂ ਦੀ ਸੇਵਾ ਵਿਘਨ ਪਾਉਂਦੀ ਅਤੇ ਪਰੇਸ਼ਾਨ ਕਰਦੀ ਹੈ, ਅਤੇ ਅਜਿਹੀ ਸੇਵਾ ਪਰਮੇਸ਼ੁਰ ਦੇ ਵਿਰੋਧ ਵਿੱਚ ਹੁੰਦੀ ਹੈ। ਇਸ ਤਰ੍ਹਾਂ ਉਹ ਲੋਕ ਜਿਹੜੇ ਪਰਮੇਸ਼ੁਰ ਦੀਆਂ ਪੈੜਾਂ ਉੱਤੇ ਨਹੀਂ ਚੱਲ ਪਾਉਂਦੇ ਉਹ ਪਰਮੇਸ਼ੁਰ ਦੀ ਸੇਵਾ ਕਰਨ ਦੇ ਅਯੋਗ ਹਨ; ਉਹ ਜਿਹੜੇ ਪਰਮੇਸ਼ੁਰ ਦੀਆਂ ਪੈੜਾਂ ਉੱਤੇ ਚੱਲਣ ਵਿੱਚ ਅਸਮਰੱਥ ਹਨ ਨਿਸ਼ਚਿਤ ਤੌਰ ਤੇ ਪਰਮੇਸ਼ੁਰ ਦਾ ਵਿਰੋਧ ਕਰਦੇ ਹਨ, ਅਤੇ ਪਰਮੇਸ਼ੁਰ ਦੇ ਅਨੁਕੂਲ ਬਣਨ ਦੇ ਅਯੋਗ ਹਨ। “ਪਵਿੱਤਰ ਆਤਮਾ ਦੇ ਕੰਮ ਦੀ ਪਾਲਣਾ ਕਰਨ ਦਾ” ਅਰਥ ਹੈ ਅੱਜ ਪਰਮੇਸ਼ੁਰ ਦੀ ਯੋਜਨਾ ਨੂੰ ਸਮਝਣਾ, ਪਰਮੇਸ਼ੁਰ ਦੀਆਂ ਵਰਤਮਾਨ ਮੰਗਾਂ ਦੇ ਅਨੁਸਾਰ ਕੰਮ ਕਰਨ ਦੇ ਯੋਗ ਹੋਣਾ, ਅੱਜ ਦੇ ਪਰਮੇਸ਼ੁਰ ਦੇ ਪਿੱਛੇ ਚੱਲਣ ਅਤੇ ਆਗਿਆ ਮੰਨਣ ਦੇ ਯੋਗ ਹੋਣਾ, ਅਤੇ ਪਰਮੇਸ਼ੁਰ ਦੀਆਂ ਨਵੀਨਤਮ ਬਾਣੀਆਂ ਦੇ ਅਨੁਸਾਰ ਪ੍ਰਵੇਸ਼ ਕਰਨਾ। ਕੇਵਲ ਅਜਿਹਾ ਵਿਅਕਤੀ ਹੀ ਉਹ ਹੈ ਜਿਹੜਾ ਪਵਿੱਤਰ ਆਤਮਾ ਦੇ ਕੰਮ ਦੀ ਪਾਲਣਾ ਕਰਦਾ ਹੈ ਅਤੇ ਪਵਿੱਤਰ ਆਤਮਾ ਦੀ ਧਾਰਾ ਵਿੱਚ ਹੈ। ਅਜਿਹੇ ਲੋਕ ਨਾ ਕੇਵਲ ਪਰਮੇਸ਼ੁਰ ਤੋਂ ਪ੍ਰਸ਼ੰਸਾ ਪ੍ਰਾਪਤ ਕਰਨ ਅਤੇ ਪਰਮੇਸ਼ੁਰ ਨੂੰ ਵੇਖਣ ਦੇ ਹੀ ਯੋਗ ਹਨ, ਸਗੋਂ ਪਰਮੇਸ਼ੁਰ ਦੇ ਨਵੀਨਤਮ ਕੰਮ ਤੋਂ ਪਰਮੇਸ਼ੁਰ ਦੇ ਸੁਭਾਅ ਨੂੰ ਵੀ ਜਾਣ ਸਕਦੇ ਹਨ, ਅਤੇ ਉਸ ਦੇ ਨਵੀਨਤਮ ਕੰਮ ਤੋਂ ਮਨੁੱਖ ਦੀਆਂ ਧਾਰਣਾਵਾਂ ਅਤੇ ਅਣਆਗਿਆਕਾਰੀਆਂ, ਅਤੇ ਮਨੁੱਖ ਦੇ ਸੁਭਾਅ ਅਤੇ ਤੱਤ ਨੂੰ ਵੀ ਜਾਣ ਸਕਦੇ ਹਨ; ਇਸ ਤੋਂ ਇਲਾਵਾ, ਉਹ ਆਪਣੀ ਸੇਵਾ ਦੇ ਦੌਰਾਨ ਹੌਲੀ-ਹੌਲੀ ਆਪਣੇ ਸੁਭਾਅ ਵਿੱਚ ਤਬਦੀਲੀਆਂ ਹਾਸਲ ਕਰਨ ਦੇ ਵੀ ਯੋਗ ਹੁੰਦੇ ਹਨ। ਕੇਵਲ ਅਜਿਹੇ ਲੋਕ ਹੀ ਉਹ ਲੋਕ ਹੁੰਦੇ ਹਨ ਜਿਹੜੇ ਪਰਮੇਸ਼ੁਰ ਨੂੰ ਪ੍ਰਾਪਤ ਕਰਨ ਦੇ ਯੋਗ ਹੁੰਦੇ ਹਨ, ਅਤੇ ਜਿਨ੍ਹਾਂ ਨੇ ਅਸਲ ਵਿੱਚ ਸੱਚਾ ਰਾਹ ਲੱਭ ਲਿਆ ਹੁੰਦਾ ਹੈ। ਜਿਹੜੇ ਪਵਿੱਤਰ ਆਤਮਾ ਦੇ ਕੰਮ ਦੇ ਦੁਆਰਾ ਮਿਟਾ ਦਿੱਤੇ ਜਾਂਦੇ ਹਨ ਉਹ, ਉਹ ਲੋਕ ਹੁੰਦੇ ਹਨ ਜਿਹੜੇ ਪਰਮੇਸ਼ੁਰ ਦੇ ਨਵੀਨਤਮ ਕੰਮ ਦੀ ਪਾਲਣਾ ਕਰਨ ਵਿੱਚ ਅਸਮਰੱਥ ਹੁੰਦੇ ਹਨ, ਅਤੇ ਜਿਹੜੇ ਪਰਮੇਸ਼ੁਰ ਦੇ ਨਵੀਨਤਮ ਕੰਮ ਦੇ ਵਿਰੁੱਧ ਵਿਦ੍ਰੋਹ ਕਰਦੇ ਹਨ। ਇਸ ਤਰ੍ਹਾਂ ਦੇ ਲੋਕ ਖੁੱਲ੍ਹੇਆਮ ਪਰਮੇਸ਼ੁਰ ਦਾ ਵਿਰੋਧ ਇਸ ਲਈ ਕਰਦੇ ਹਨ ਕਿਉਂਕਿ ਪਰਮੇਸ਼ੁਰ ਨੇ ਇੱਕ ਨਵਾਂ ਕੰਮ ਕੀਤਾ ਹੈ, ਅਤੇ ਕਿਉਂਕਿ ਪਰਮੇਸ਼ੁਰ ਦਾ ਸਰੂਪ ਉਨ੍ਹਾਂ ਦੀਆਂ ਧਾਰਣਾਵਾਂ ਵਿਚਲੇ ਸਰੂਪ ਜਿਹਾ ਨਹੀਂ ਹੈ—ਇਸ ਦੇ ਨਤੀਜੇ ਵਜੋਂ, ਉਹ ਖੁੱਲ੍ਹ ਕੇ ਪਰਮੇਸ਼ੁਰ ਦਾ ਵਿਰੋਧ ਕਰਦੇ ਹਨ ਅਤੇ ਪਰਮੇਸ਼ੁਰ ਦਾ ਨਿਰਣਾ ਕਰਦੇ ਹਨ, ਜਿਸ ਦਾ ਨਤੀਜਾ ਇਹ ਹੁੰਦਾ ਹੈ ਕਿ ਪਰਮੇਸ਼ੁਰ ਉਨ੍ਹਾਂ ਨਾਲ ਘਿਰਣਾ ਕਰਦਾ ਹੈ ਅਤੇ ਉਨ੍ਹਾਂ ਨੂੰ ਰੱਦ ਦਿੰਦਾ ਹੈ। ਪਰਮੇਸ਼ੁਰ ਦੇ ਨਵੀਨਤਮ ਕੰਮ ਦਾ ਗਿਆਨ ਹਾਸਲ ਕਰ ਸਕਣਾ ਕੋਈ ਅਸਾਨ ਗੱਲ ਨਹੀਂ ਹੈ, ਪਰ ਜੇ ਲੋਕ ਪਰਮੇਸ਼ੁਰ ਦੇ ਕੰਮ ਦੀ ਆਗਿਆਕਾਰੀ ਕਰਨ ਦਾ ਅਤੇ ਪਰਮੇਸ਼ੁਰ ਦੇ ਕੰਮ ਦੇ ਖੋਜੀ ਹੋਣ ਦਾ ਮਨ ਰੱਖਦੇ ਹਨ, ਤਾਂ ਉਨ੍ਹਾਂ ਕੋਲ ਪਰਮੇਸ਼ੁਰ ਨੂੰ ਵੇਖਣ ਦਾ ਮੌਕਾ ਹੋਵੇਗਾ, ਅਤੇ ਪਵਿੱਤਰ ਆਤਮਾ ਦੀ ਨਵੀਨਤਮ ਅਗਵਾਈ ਪ੍ਰਾਪਤ ਕਰਨ ਦਾ ਮੌਕਾ ਹੋਵੇਗਾ। ਉਹ ਜਿਹੜੇ ਜਾਣ-ਬੁੱਝ ਕੇ ਪਰਮੇਸ਼ੁਰ ਦੇ ਕੰਮ ਦਾ ਵਿਰੋਧ ਕਰਦੇ ਹਨ ਪਵਿੱਤਰ ਆਤਮਾ ਦੇ ਚਾਨਣ ਜਾਂ ਪਰਮੇਸ਼ੁਰ ਦੀ ਅਗਵਾਈ ਨੂੰ ਪ੍ਰਾਪਤ ਨਹੀਂ ਕਰ ਸਕਦੇ। ਇਸ ਤਰ੍ਹਾਂ, ਲੋਕ ਪਰਮੇਸ਼ੁਰ ਦੇ ਨਵੀਨਤਮ ਕੰਮ ਨੂੰ ਪ੍ਰਾਪਤ ਕਰ ਸਕਦੇ ਹਨ ਜਾਂ ਨਹੀਂ, ਇਹ ਪਰਮੇਸ਼ੁਰ ਦੀ ਕਿਰਪਾ ਉੱਤੇ ਨਿਰਭਰ ਕਰਦਾ ਹੈ, ਉਨ੍ਹਾਂ ਦੇ ਯਤਨ ਉੱਤੇ ਨਿਰਭਰ ਕਰਦਾ ਹੈ, ਅਤੇ ਉਨ੍ਹਾਂ ਦੇ ਇਰਾਦਿਆਂ ਉੱਤੇ ਨਿਰਭਰ ਕਰਦਾ ਹੈ।

ਉਹ ਸਭ ਜਿਹੜੇ ਪਵਿੱਤਰ ਆਤਮਾ ਦੀਆਂ ਵਰਤਮਾਨ ਬਾਣੀਆਂ ਦੀ ਆਗਿਆਕਾਰੀ ਕਰਨ ਦੇ ਯੋਗ ਹਨ, ਉਹ ਧੰਨ ਹਨ। ਇਸ ਨਾਲ ਕੋਈ ਫਰਕ ਨਹੀਂ ਪੈਂਦਾ ਕਿ ਉਹ ਪਹਿਲਾਂ ਕਿਹੋ ਜਿਹੇ ਸਨ, ਜਾਂ ਪਵਿੱਤਰ ਆਤਮਾ ਉਨ੍ਹਾਂ ਵਿੱਚ ਕਿਵੇਂ ਕੰਮ ਕਰਦਾ ਸੀ—ਉਹ ਜਿਨ੍ਹਾਂ ਨੇ ਪਰਮੇਸ਼ੁਰ ਦੇ ਨਵੀਨਤਮ ਕੰਮ ਨੂੰ ਪ੍ਰਾਪਤ ਕਰ ਲਿਆ ਹੈ ਸਭ ਤੋਂ ਵਧੀਕ ਧੰਨ ਹਨ, ਅਤੇ ਉਹ ਜਿਹੜੇ ਅੱਜ ਨਵੀਨਤਮ ਕੰਮ ਦੀ ਪਾਲਣਾ ਨਹੀਂ ਕਰ ਪਾਉਂਦੇ ਉਹ ਮਿਟਾਏ ਜਾਂਦੇ ਹਨ। ਪਰਮੇਸ਼ੁਰ ਉਨ੍ਹਾਂ ਨੂੰ ਚਾਹੁੰਦਾ ਹੈ ਜਿਹੜੇ ਨਵੇਂ ਚਾਨਣ ਨੂੰ ਗ੍ਰਹਿਣ ਕਰਨ ਦੇ ਯੋਗ ਹਨ, ਅਤੇ ਉਹ ਉਨ੍ਹਾਂ ਨੂੰ ਚਾਹੁੰਦਾ ਹੈ ਜਿਹੜੇ ਉਸ ਦੇ ਨਵੀਨਤਮ ਕੰਮ ਨੂੰ ਜਾਣਦੇ ਅਤੇ ਗ੍ਰਹਿਣ ਕਰਦੇ ਹਨ। ਇਹ ਕਿਉਂ ਕਿਹਾ ਜਾਂਦਾ ਹੈ ਕਿ ਤੁਹਾਨੂੰ ਇੱਕ ਨਿਰੋਲ ਕੁਆਰੀ ਹੋਣਾ ਜ਼ਰੂਰੀ ਹੈ? ਇੱਕ ਨਿਰੋਲ ਕੁਆਰੀ ਪਵਿੱਤਰ ਆਤਮਾ ਦੇ ਕੰਮ ਨੂੰ ਖੋਜਣ ਅਤੇ ਨਵੀਆਂ ਗੱਲਾਂ ਨੂੰ ਸਮਝਣ ਦੇ ਯੋਗ ਹੁੰਦੀ ਹੈ, ਅਤੇ ਇਸ ਤੋਂ ਇਲਾਵਾ, ਸਾਰੀਆਂ ਧਾਰਣਾਵਾਂ ਨੂੰ ਪਾਸੇ ਰੱਖਣ, ਅਤੇ ਅੱਜ ਪਰਮੇਸ਼ੁਰ ਦੇ ਕੰਮ ਦੀ ਪਾਲਣਾ ਕਰਨ ਦੇ ਯੋਗ ਹੁੰਦੀ ਹੈ। ਲੋਕਾਂ ਦਾ ਇਹ ਸਮੂਹ, ਜਿਹੜਾ ਅੱਜ ਦੇ ਨਵੀਨਤਮ ਕੰਮ ਨੂੰ ਗ੍ਰਹਿਣ ਕਰਦਾ ਹੈ, ਇਹ ਯੁਗਾਂ ਤੋਂ ਪਹਿਲਾਂ ਤੋਂ ਹੀ ਪਰਮੇਸ਼ੁਰ ਦੁਆਰਾ ਨਿਯੁਕਤ ਕੀਤੇ ਗਏ ਸਨ, ਅਤੇ ਲੋਕਾਂ ਵਿੱਚੋਂ ਸਭ ਤੋਂ ਧੰਨ ਹਨ। ਤੁਸੀਂ ਪਰਮੇਸ਼ੁਰ ਦੀ ਅਵਾਜ਼ ਨੂੰ ਸਿੱਧਾ ਸੁਣਦੇ ਹੋ, ਅਤੇ ਪਰਮੇਸ਼ੁਰ ਦੀ ਦਿੱਖ ਨੂੰ ਵੇਖਦੇ ਹੋ, ਅਤੇ ਇਸ ਕਰਕੇ, ਸਾਰੇ ਆਕਾਸ਼ ਅਤੇ ਧਰਤੀ ਵਿੱਚ ਅਤੇ ਯੁਗਾਂ-ਯੁਗਾਂ ਵਿੱਚ, ਤੁਹਾਡੇ ਤੋਂ, ਲੋਕਾਂ ਦੇ ਇਸ ਸਮੂਹ ਤੋਂ ਵਧੀਕ ਧੰਨ ਕੋਈ ਨਹੀਂ ਹੋਇਆ ਹੈ। ਇਹ ਸਭ ਪਰਮੇਸ਼ੁਰ ਦੇ ਕੰਮ ਦੇ ਕਾਰਣ ਹੈ, ਪਰਮੇਸ਼ੁਰ ਦੇ ਪੂਰਵ-ਨਿਰਧਾਰਣ ਅਤੇ ਚੋਂ ਦੇ ਕਾਰਣ, ਅਤੇ ਪਰਮੇਸ਼ੁਰ ਦੀ ਕਿਰਪਾ ਦੇ ਕਾਰਣ ਹੈ; ਜੇ ਪਰਮੇਸ਼ੁਰ ਨਾ ਬੋਲਿਆ ਹੁੰਦਾ ਅਤੇ ਆਪਣੇ ਵਚਨ ਨਾ ਉੱਚਰੇ ਹੁੰਦੇ, ਤਾਂ ਕੀ ਤੁਹਾਡੇ ਹਲਾਤ ਉਸ ਤਰ੍ਹਾਂ ਦੇ ਹੁੰਦੇ ਜਿਵੇਂ ਅੱਜ ਹਨ? ਇਸ ਤਰ੍ਹਾਂ, ਸਾਰਾ ਆਦਰ ਅਤੇ ਮਹਿਮਾ ਪਰਮੇਸ਼ੁਰ ਨੂੰ ਮਿਲੇ, ਕਿਉਂਕਿ ਇਹ ਸਭ ਪਰਮੇਸ਼ੁਰ ਦੁਆਰਾ ਤੁਹਾਨੂੰ ਉਠਾ ਖੜ੍ਹੇ ਕਰਨ ਦੇ ਕਾਰਣ ਹੀ ਹੈ। ਇਨ੍ਹਾਂ ਗੱਲਾਂ ਨੂੰ ਦਿਮਾਗ ਵਿੱਚ ਰੱਖਦੇ ਹੋਏ, ਕੀ ਤੂੰ ਹਾਲੇ ਵੀ ਸੁਸਤ ਰਹਿ ਸਕਦਾ ਹੈਂ? ਕੀ ਹਾਲੇ ਵੀ ਤੇਰਾ ਬਲ ਉੱਠ ਖੜ੍ਹਨ ਵਿੱਚ ਅਸਮਰੱਥ ਹੋ ਸਕਦਾ ਹੈ?

ਇਹ ਕਿ ਤੂੰ ਪਰਮੇਸ਼ੁਰ ਦੇ ਵਚਨਾਂ ਦੁਆਰਾ ਨਿਆਂ, ਤਾੜਨਾ, ਮਾਰ ਅਤੇ ਤਾਏ ਜਾਣ ਨੂੰ ਸਵੀਕਾਰ ਕਰਨ ਦੇ ਯੋਗ ਹੈਂ, ਅਤੇ ਇਸ ਤੋਂ ਇਲਾਵਾ, ਪਰਮੇਸ਼ੁਰ ਵੱਲੋਂ ਥਾਪੀਆਂ ਆਗਿਆਵਾਂ ਨੂੰ ਸਵੀਕਾਰ ਕਰਨ ਦੇ ਯੋਗ ਹੈ, ਯੁਗਾਂ ਤੋਂ ਪਹਿਲਾਂ ਪਰਮੇਸ਼ੁਰ ਦੁਆਰਾ ਪਹਿਲਾਂ ਤੋਂ ਮਿੱਥਿਆ ਗਿਆ ਸੀ, ਅਤੇ ਇਸ ਕਰਕੇ ਜਦੋਂ ਤੈਨੂੰ ਤਾੜਿਆ ਜਾਂਦਾ ਹੈ ਤਾਂ ਤੈਨੂੰ ਲਾਜ਼ਮੀ ਤੌਰ ’ਤੇ ਬਹੁਤਾ ਪਰੇਸ਼ਾਨ ਨਹੀਂ ਹੋਣਾ ਚਾਹੀਦਾ। ਕੋਈ ਵੀ ਉਸ ਕੰਮ ਨੂੰ ਜਿਹੜਾ ਤੁਹਾਡੇ ਅੰਦਰ ਕੀਤਾ ਗਿਆ ਹੈ, ਅਤੇ ਉਸ ਬਰਕਤ ਨੂੰ ਜਿਹੜੀ ਤੁਹਾਨੂੰ ਬਖਸ਼ੀ ਗਈ ਹੈ, ਖੋਹ ਨਹੀਂ ਸਕਦਾ ਅਤੇ ਕੋਈ ਵੀ ਉਸ ਸਭ ਨੂੰ ਨਹੀਂ ਖੋਹ ਸਕਦਾ ਜੋ ਤੁਹਾਨੂੰ ਦੇ ਦਿੱਤਾ ਗਿਆ ਹੈ। ਧਰਮ ਵਾਲੇ ਲੋਕ ਤੁਹਾਡੀ ਤੁਲਨਾ ਵਿੱਚ ਕਿਤੇ ਨਹੀਂ ਖੜ੍ਹਦੇ। ਤੁਹਾਨੂੰ ਬਾਈਬਲ ਦੀ ਬਹੁਤ ਵੱਡੀ ਮੁਹਾਰਤ ਹਾਸਲ ਨਹੀਂ ਹੈ, ਅਤੇ ਤੁਸੀਂ ਧਾਰਮਿਕ ਸਿਧਾਂਤ ਨਾਲ ਲੈਸ ਨਹੀਂ ਹੋ, ਪਰ ਕਿਉਂਕਿ ਪਰਮੇਸ਼ੁਰ ਨੇ ਤੁਹਾਡੇ ਅੰਦਰ ਕੰਮ ਕੀਤਾ ਹੈ, ਇਸ ਕਰਕੇ ਤੁਸੀਂ ਯੁਗਾਂ-ਯੁਗਾਂ ਵਿੱਚ ਕਿਸੇ ਤੋਂ ਵੀ ਵੱਧ ਕੇ ਪ੍ਰਾਪਤ ਕੀਤਾ ਹੈ—ਅਤੇ ਇਸ ਕਰਕੇ ਇਹੀ ਤੁਹਾਡੀ ਸਭ ਤੋਂ ਵੱਡੀ ਬਰਕਤ ਹੈ। ਇਸ ਦੇ ਕਾਰਣ, ਤੁਹਾਡਾ ਪਰਮੇਸ਼ੁਰ ਦੇ ਪ੍ਰਤੀ ਹੋਰ ਵੀ ਸਮਰਪਿਤ, ਅਤੇ ਪਰਮੇਸ਼ੁਰ ਦੇ ਪ੍ਰਤੀ ਹੋਰ ਵੀ ਵਫ਼ਾਦਾਰ ਹੋਣਾ ਜ਼ਰੂਰੀ ਹੈ। ਕਿਉਂਕਿ ਪਰਮੇਸ਼ੁਰ ਤੁਹਾਨੂੰ ਉਠਾ ਖੜ੍ਹਾ ਕਰਦਾ ਹੈ, ਤਾਂ ਤੁਹਾਨੂੰ ਆਪਣੀਆਂ ਕੋਸ਼ਿਸ਼ਾਂ ਨੂੰ ਜ਼ਰੂਰ ਵਧਾਉਣਾ ਚਾਹੀਦਾ ਹੈ, ਅਤੇ ਆਪਣੇ ਰੁਤਬੇ ਨੂੰ ਪਰਮੇਸ਼ੁਰ ਵੱਲੋਂ ਥਾਪੀਆਂ ਆਗਿਆਵਾਂ ਨੂੰ ਸਵੀਕਾਰ ਕਰਨ ਲਈ ਜ਼ਰੂਰ ਤਿਆਰ ਕਰਨਾ ਚਾਹੀਦਾ ਹੈ। ਤੁਹਾਡੇ ਲਈ ਉਸ ਜਗ੍ਹਾ ’ਤੇ ਦ੍ਰਿੜ੍ਹ ਖੜ੍ਹੇ ਰਹਿਣਾ ਜਿਹੜੀ ਪਰਮੇਸ਼ੁਰ ਨੇ ਤੁਹਾਨੂੰ ਦਿੱਤੀ ਹੈ, ਪਰਮੇਸ਼ੁਰ ਦੇ ਲੋਕਾਂ ਵਿੱਚੋਂ ਇੱਕ ਬਣਨ ਦਾ ਯਤਨ ਕਰਨਾ, ਰਾਜ ਦੀ ਸਿਖਲਾਈ ਨੂੰ ਗ੍ਰਹਿਣ ਕਰਨਾ, ਪਰਮੇਸ਼ੁਰ ਦੇ ਦੁਆਰਾ ਪ੍ਰਾਪਤ ਕੀਤੇ ਜਾਣਾ ਅਤੇ ਅੰਤ ਵਿੱਚ ਪਰਮੇਸ਼ੁਰ ਦੇ ਲਈ ਇੱਕ ਸ਼ਾਨਦਾਰ ਗਵਾਹੀ ਬਣਨਾ ਲਾਜ਼ਮੀ ਹੈ। ਕੀ ਤੂੰ ਇਨ੍ਹਾਂ ਸੰਕਲਪਾਂ ਦਾ ਧਾਰਨੀ ਹੈਂ? ਜੇ ਤੂੰ ਅਜਿਹੇ ਸੰਕਲਪਾਂ ਦਾ ਧਾਰਨੀ ਹੈਂ, ਤਾਂ ਆਖਰਕਾਰ ਤੇਰਾ ਪਰਮੇਸ਼ੁਰ ਦੇ ਦੁਆਰਾ ਪ੍ਰਾਪਤ ਕੀਤੇ ਜਾਣਾ ਨਿਸ਼ਚਿਤ ਹੈ, ਅਤੇ ਤੂੰ ਪਰਮੇਸ਼ੁਰ ਦੇ ਲਈ ਇੱਕ ਸ਼ਾਨਦਾਰ ਗਵਾਹੀ ਬਣ ਜਾਵੇਂਗਾ। ਤੈਨੂੰ ਇਹ ਸਮਝ ਲੈਣਾ ਚਾਹੀਦਾ ਹੈ ਕਿ ਥਾਪੀ ਗਈ ਮੁੱਖ ਆਗਿਆ ਹੈ ਪਰਮੇਸ਼ੁਰ ਦੇ ਵੱਲੋਂ ਪ੍ਰਾਪਤ ਕੀਤੇ ਜਾਣਾ ਅਤੇ ਪਰਮੇਸ਼ੁਰ ਦੇ ਲਈ ਇੱਕ ਸ਼ਾਨਦਾਰ ਗਵਾਹੀ ਬਣਨਾ। ਪਰਮੇਸ਼ੁਰ ਦੀ ਇਹੀ ਇੱਛਾ ਹੈ।

ਪਵਿੱਤਰ ਆਤਮਾ ਦੇ ਅੱਜ ਦੇ ਵਚਨ ਪਵਿੱਤਰ ਆਤਮਾ ਦੇ ਕੰਮ ਦਾ ਤਾਣਾ-ਬਾਣਾ ਹਨ, ਅਤੇ ਇਸ ਮਿਆਦ ਦੇ ਦੌਰਾਨ ਪਵਿੱਤਰ ਆਤਮਾ ਵੱਲੋਂ ਮਨੁੱਖ ਨੂੰ ਨਿਰੰਤਰ ਚਾਨਣਾ ਕਰਨਾ ਪਵਿੱਤਰ ਆਤਮਾ ਦੇ ਕੰਮ ਦਾ ਰੁਝਾਨ ਹੈ। ਅਤੇ ਅੱਜ ਪਵਿੱਤਰ ਆਤਮਾ ਦੇ ਕੰਮ ਵਿੱਚ ਕੀ ਰੁਝਾਨ ਹੈ? ਇਹ ਅੱਜ ਪਰਮੇਸ਼ੁਰ ਦੇ ਕੰਮ ਵਿੱਚ, ਅਤੇ ਇੱਕ ਆਮ ਆਤਮਿਕ ਜੀਵਨ ਵਿੱਚ ਲੋਕਾਂ ਦੀ ਅਗਵਾਈ ਹੈ। ਇੱਕ ਆਮ ਆਤਮਿਕ ਜੀਵਨ ਵਿੱਚ ਪ੍ਰਵੇਸ਼ ਦੇ ਕਈ ਕਦਮ ਹਨ:

1. ਸਭ ਤੋਂ ਪਹਿਲਾਂ, ਤੈਨੂੰ ਆਪਣਾ ਦਿਲ ਪਰਮੇਸ਼ੁਰ ਦੇ ਵਚਨਾਂ ਵਿੱਚ ਉਂਡੇਲਣਾ ਲਾਜ਼ਮੀ ਹੈ। ਤੈਨੂੰ ਪਰਮੇਸ਼ੁਰ ਦੇ ਅਤੀਤ ਦੇ ਵਚਨਾਂ ਦਾ ਪਿੱਛਾ ਨਾ ਕਰਨਾ ਲਾਜ਼ਮੀ ਹੈ, ਅਤੇ ਜ਼ਰੂਰੀ ਹੈ ਕਿ ਤੂੰ ਉਨ੍ਹਾਂ ਦਾ ਅੱਜ ਦੇ ਵਚਨਾਂ ਨਾਲ ਨਾ ਹੀ ਅਧਿਐਨ ਅਤੇ ਨਾ ਹੀ ਤੁਲਨਾ ਕਰੇਂ। ਇਸ ਦੇ ਬਜਾਇ, ਤੈਨੂੰ ਆਪਣਾ ਦਿਲ ਪਰਮੇਸ਼ੁਰ ਦੇ ਵਰਤਮਾਨ ਵਚਨਾਂ ਵਿੱਚ ਪੂਰੀ ਤਰ੍ਹਾਂ ਉਂਡੇਲਣਾ ਲਾਜ਼ਮੀ ਹੈ। ਜੇ ਕੋਈ ਅਜਿਹੇ ਲੋਕ ਹਨ ਜਿਹੜੇ ਹਾਲੇ ਵੀ ਪਰਮੇਸ਼ੁਰ ਦੇ ਵਚਨ, ਆਤਮਿਕ ਪੁਸਤਕਾਂ, ਜਾਂ ਅਤੀਤ ਵਿੱਚ ਪ੍ਰਚਾਰ ਦੀਆਂ ਹੋਰ ਲਿਖਤਾਂ ਨੂੰ ਪੜ੍ਹਨਾ ਚਾਹੁੰਦੇ ਹਨ, ਅਤੇ ਅੱਜ ਪਵਿੱਤਰ ਆਤਮਾ ਦੇ ਵਚਨਾਂ ਦੀ ਪਾਲਣਾ ਨਹੀਂ ਕਰਦੇ, ਤਾਂ ਉਹ ਸਭ ਤੋਂ ਮੂਰਖ ਲੋਕ ਹਨ; ਪਰਮੇਸ਼ੁਰ ਅਜਿਹੇ ਲੋਕਾਂ ਤੋਂ ਘਿਰਣਾ ਕਰਦਾ ਹੈ। ਜੇ ਤੂੰ ਅੱਜ ਪਵਿੱਤਰ ਆਤਮਾ ਦੇ ਚਾਨਣ ਨੂੰ ਗ੍ਰਹਿਣ ਕਰਨ ਲਈ ਤਿਆਰ ਹੈਂ, ਤਾਂ ਆਪਣੇ ਦਿਲ ਨੂੰ ਅੱਜ ਪਰਮੇਸ਼ੁਰ ਦੀਆਂ ਬਾਣੀਆਂ ਵਿੱਚ ਪੂਰੀ ਤਰ੍ਹਾਂ ਉਂਡੇਲ ਦੇ। ਇਹ ਉਹ ਪਹਿਲੀ ਚੀਜ਼ ਹੈ ਜੋ ਤੈਨੂੰ ਹਾਸਲ ਕਰਨਾ ਜ਼ਰੂਰੀ ਹੈ।

2. ਤੈਨੂੰ ਅੱਜ ਪਰਮੇਸ਼ੁਰ ਵੱਲੋਂ ਬੋਲੇ ਜਾਣ ਵਾਲੇ ਵਚਨਾਂ ਦੀ ਬੁਨਿਆਦ ਉੱਤੇ ਪ੍ਰਾਰਥਨਾ ਕਰਨਾ, ਪਰਮੇਸ਼ੁਰ ਦੇ ਵਚਨਾਂ ਵਿੱਚ ਪ੍ਰਵੇਸ਼ ਕਰਨਾ, ਪਰਮੇਸ਼ੁਰ ਨਾਲ ਸੰਗਤੀ ਕਰਨਾ, ਅਤੇ ਪਰਮੇਸ਼ੁਰ ਦੇ ਸਾਹਮਣੇ ਆਪਣੇ ਸੰਕਲਪ ਕਰਦੇ ਹੋਏ ਉਨ੍ਹਾਂ ਮਾਪਦੰਡਾਂ ਨੂੰ ਸਥਾਪਿਤ ਕਰਨਾ ਲਾਜ਼ਮੀ ਹੈ ਜਿਨ੍ਹਾਂ ਦੀ ਪ੍ਰਾਪਤੀ ਦਾ ਯਤਨ ਤੂੰ ਕਰਨਾ ਚਾਹੁੰਦਾ ਹੈਂ।

3. ਤੁਹਾਨੂੰ ਅੱਜ ਪਵਿੱਤਰ ਆਤਮਾ ਦੇ ਕੰਮ ਦੀ ਬੁਨਿਆਦ ਉੱਤੇ ਸੱਚ ਵਿੱਚ ਡੂੰਘਾ ਪ੍ਰਵੇਸ਼ ਕਰਨ ਦਾ ਯਤਨ ਕਰਨਾ ਲਾਜ਼ਮੀ ਹੈ। ਬੀਤੇ ਸਮੇਂ ਦੀਆਂ ਪੁਰਾਣੀਆਂ ਹੋ ਚੁੱਕੀਆਂ ਬਾਣੀਆਂ ਅਤੇ ਸਿਧਾਂਤਾਂ ਨੂੰ ਨਾ ਫੜ੍ਹੀ ਰੱਖੋ।

4. ਤੁਹਾਨੂੰ ਪਵਿੱਤਰ ਆਤਮਾ ਦੁਆਰਾ ਛੂਹੇ ਜਾਣ ਲਈ ਯਤਨਸ਼ੀਲ ਹੋਣਾ ਅਤੇ ਪਰਮੇਸ਼ੁਰ ਦੇ ਵਚਨਾਂ ਵਿੱਚ ਪ੍ਰਵੇਸ਼ ਕਰਨਾ ਲਾਜ਼ਮੀ ਹੈ।

5. ਤੁਹਾਨੂੰ ਉਸ ਰਾਹ ਵਿੱਚ ਪ੍ਰਵੇਸ਼ ਕਰਨ ਦਾ ਯਤਨ ਕਰਨਾ ਲਾਜ਼ਮੀ ਹੈ ਜਿਸ ਉੱਤੇ ਪਵਿੱਤਰ ਆਤਮਾ ਚੱਲਿਆ ਹੈ।

ਅਤੇ ਤੁਸੀਂ ਪਵਿੱਤਰ ਆਤਮਾ ਦੇ ਦੁਆਰਾ ਪ੍ਰੇਰਿਤ ਹੋਣ ਦੀ ਤਲਾਸ਼ ਕਿਵੇਂ ਕਰਦੇ ਹੋ? ਸਭ ਤੋਂ ਮਹੱਤਵਪੂਰਣ ਗੱਲ ਹੈ ਪਰਮੇਸ਼ੁਰ ਦੇ ਵਰਤਮਾਨ ਵਚਨਾਂ ਵਿੱਚ ਜੀਉਣਾ, ਅਤੇ ਪਰਮੇਸ਼ੁਰ ਦੀਆਂ ਮੰਗਾਂ ਦੀ ਬੁਨਿਆਦ ਉੱਤੇ ਪ੍ਰਾਰਥਨਾ ਕਰਨਾ। ਇਸ ਤਰ੍ਹਾਂ ਪ੍ਰਾਰਥਨਾ ਕਰਨ ਤੋਂ ਬਾਅਦ, ਪਵਿੱਤਰ ਆਤਮਾ ਦਾ ਤੈਨੂੰ ਪ੍ਰੇਰਿਤ ਕਰਨਾ ਯਕੀਨੀ ਹੈ। ਜੇ ਤੂੰ ਪਰਮੇਸ਼ੁਰ ਦੁਆਰਾ ਅੱਜ ਬੋਲੇ ਜਾਣ ਵਾਲੇ ਵਚਨਾਂ ਦੀ ਬੁਨਿਆਦ ਨੂੰ ਅਧਾਰ ਬਣਾ ਕੇ ਤਲਾਸ਼ ਨਹੀਂ ਕਰਦਾ, ਤਾਂ ਇਹ ਵਿਅਰਥ ਹੈ। ਤੈਨੂੰ ਪ੍ਰਾਰਥਨਾ ਕਰਨੀ ਚਾਹੀਦੀ ਹੈ ਅਤੇ ਇਹ ਕਹਿਣਾ ਚਾਹੀਦਾ ਹੈ: “ਹੇ ਪਰਮੇਸ਼ੁਰ! ਮੈਂ ਤੇਰਾ ਵਿਰੋਧ ਕਰਦਾ ਹਾਂ, ਅਤੇ ਮੈਂ ਤੇਰਾ ਬਹੁਤ ਦੇਣਦਾਰ ਹਾਂ; ਮੈਂ ਬਹੁਤ ਅਣਆਗਿਆਕਾਰ ਹਾਂ, ਅਤੇ ਕਦੇ ਵੀ ਤੈਨੂੰ ਸੰਤੁਸ਼ਟ ਕਰਨ ਦੇ ਸਮਰੱਥ ਨਹੀਂ ਹਾਂ। ਹੇ ਪਰਮੇਸ਼ੁਰ, ਮੈਂ ਚਾਹੁੰਦਾ ਹਾਂ ਕਿ ਤੂੰ ਮੈਨੂੰ ਬਚਾਵੇਂ, ਮੈਂ ਅੰਤ ਤਕ ਤੇਰੀ ਸੇਵਾ ਕਰਨ ਦਾ ਚਾਹਵੰਦ ਹਾਂ, ਮੈਂ ਤੇਰੇ ਲਈ ਮਰਨ ਦਾ ਚਾਹਵੰਦ ਹਾਂ। ਤੂੰ ਮੇਰਾ ਨਿਆਂ ਕਰ ਅਤੇ ਮੈਨੂੰ ਤਾੜਨਾ ਕਰ, ਮੈਨੂੰ ਕੋਈ ਸ਼ਿਕਾਇਤ ਨਹੀਂ ਹੈ; ਮੈਂ ਤੇਰਾ ਵਿਰੋਧ ਕਰਦਾ ਹਾਂ ਅਤੇ ਮੈਂ ਮਰਨ ਦਾ ਹੱਕਦਾਰ ਹਾਂ, ਤਾਂ ਕਿ ਸਾਰੇ ਲੋਕ ਮੇਰੀ ਮੌਤ ਵਿੱਚ ਤੇਰੇ ਧਰਮੀ ਸੁਭਾਅ ਨੂੰ ਵੇਖ ਸਕਣ।” ਜਦੋਂ ਤੂੰ ਆਪਣੇ ਦਿਲ ਤੋਂ ਇਸ ਤਰ੍ਹਾਂ ਪ੍ਰਾਰਥਨਾ ਕਰੇਂਗਾ, ਪਰਮੇਸ਼ੁਰ ਤੇਰੀ ਸੁਣੇਗਾ ਅਤੇ ਤੇਰੀ ਅਗਵਾਈ ਕਰੇਗਾ; ਜੇ ਤੂੰ ਪਵਿੱਤਰ ਆਤਮਾ ਦੇ ਅਜੋਕੇ ਵਚਨਾਂ ਦੀ ਬੁਨਿਆਦ ’ਤੇ ਪ੍ਰਾਰਥਨਾ ਨਹੀਂ ਕਰਦਾ, ਤਾਂ ਪਵਿੱਤਰ ਆਤਮਾ ਦੇ ਦੁਆਰਾ ਤੈਨੂੰ ਪ੍ਰੇਰਿਤ ਕੀਤੇ ਜਾਣ ਦੀ ਕੋਈ ਸੰਭਾਵਨਾ ਨਹੀਂ ਹੈ। ਜੇ ਤੂੰ ਪਰਮੇਸ਼ੁਰ ਦੀ ਇੱਛਾ ਅਨੁਸਾਰ, ਅਤੇ ਉਸ ਦੇ ਅਨੁਸਾਰ ਪ੍ਰਾਰਥਨਾ ਕਰਦਾ ਹੈਂ ਜੋ ਪਰਮੇਸ਼ੁਰ ਅੱਜ ਕਰਨਾ ਚਾਹੁੰਦਾ ਹੈ, ਤਾਂ ਤੂੰ ਕਹੇਂਗਾ: “ਹੇ ਪਰਮੇਸ਼ੁਰ! ਮੈਂ ਤੇਰੇ ਵੱਲੋਂ ਥਾਪੀਆਂ ਆਗਿਆਵਾਂ ਨੂੰ ਸਵੀਕਾਰ ਕਰਨਾ ਅਤੇ ਤੇਰੇ ਵੱਲੋਂ ਥਾਪੀਆਂ ਆਗਿਆਵਾਂ ਪ੍ਰਤੀ ਵਫ਼ਾਦਾਰ ਬਣਨਾ ਚਾਹੁੰਦਾ ਹਾਂ, ਅਤੇ ਮੈਂ ਆਪਣਾ ਸਾਰਾ ਜੀਵਨ ਤੇਰੀ ਮਹਿਮਾ ਨੂੰ ਅਰਪਣ ਕਰਨ ਲਈ ਤਿਆਰ ਹਾਂ, ਤਾਂ ਕਿ ਉਹ ਸਭ ਜੋ ਮੈਂ ਕਰਦਾ ਹਾਂ ਪਰਮੇਸ਼ੁਰ ਦੇ ਲੋਕਾਂ ਦੇ ਮਾਪਦੰਡਾਂ ਤਕ ਪਹੁੰਚ ਸਕੇ। ਮੇਰਾ ਦਿਲ ਤੇਰੇ ਦੁਆਰਾ ਪ੍ਰੇਰਿਤ ਹੋਵੇ। ਮੈਂ ਚਾਹੁੰਦਾ ਹਾਂ ਕਿ ਤੇਰਾ ਆਤਮਾ ਮੈਨੂੰ ਸਦਾ ਪ੍ਰਕਾਸ਼ਮਾਨ ਕਰੇ, ਜਿਸ ਨਾਲ ਜੋ ਮੈਂ ਕਰਦਾ ਹਾਂ ਉਸ ਸਭ ਦੇ ਦੁਆਰਾ ਸ਼ਤਾਨ ਸ਼ਰਮਿੰਦਾ ਹੋਵੇ, ਤਾਂ ਕਿ ਆਖਰਕਾਰ ਮੈਂ ਤੇਰੇ ਦੁਆਰਾ ਪ੍ਰਾਪਤ ਕੀਤਾ ਜਾਵਾਂ।” ਜੇ ਤੂੰ ਇਸ ਤਰੀਕੇ ਨਾਲ ਪ੍ਰਾਰਥਨਾ ਕਰੇਂਗਾ, ਅਜਿਹੇ ਤਰੀਕੇ ਨਾਲ ਜੋ ਪਰਮੇਸ਼ੁਰ ਦੀ ਇੱਛਾ ਦੇ ਦੁਆਲੇ ਕੇਂਦ੍ਰਿਤ ਹੈ, ਤਾਂ ਪਵਿੱਤਰ ਆਤਮਾ ਨਿਸ਼ਚਿਤ ਤੌਰ ਤੇ ਤੇਰੇ ਵਿੱਚ ਕੰਮ ਕਰੇਗਾ। ਇਸ ਨਾਲ ਕੋਈ ਫਰਕ ਨਹੀਂ ਪੈਂਦਾ ਕਿ ਤੇਰੀਆਂ ਪ੍ਰਾਰਥਨਾਵਾਂ ਕਿੰਨੇ ਸ਼ਬਦਾਂ ਦੀਆਂ ਹਨ—ਮੁੱਖ ਗੱਲ ਇਹ ਹੈ ਕਿ ਤੂੰ ਪਰਮੇਸ਼ੁਰ ਦੀ ਇੱਛਾ ਨੂੰ ਸਮਝਦਾ ਹੈਂ ਜਾਂ ਨਹੀਂ। ਸ਼ਾਇਦ ਤੁਸੀਂ ਸਭਨਾਂ ਨੇ ਇਹ ਅਨੁਭਵ ਕੀਤਾ ਹੋਵੇ: ਕਈ ਵਾਰ, ਕਿਸੇ ਸਭਾ ਵਿੱਚ ਪ੍ਰਾਰਥਨਾ ਕਰਦਿਆਂ ਪਵਿੱਤਰ ਆਤਮਾ ਦੇ ਕੰਮ ਦੇ ਪ੍ਰਭਾਵ ਆਪਣੇ ਸਿਖਰ ’ਤੇ ਪਹੁੰਚ ਕੇ, ਹਰੇਕ ਦੀ ਸਮਰੱਥਾ ਨੂੰ ਉਠਾ ਖੜ੍ਹਾ ਕਰਦੇ ਹਨ। ਕੁਝ ਲੋਕ ਪ੍ਰਾਰਥਨਾ ਕਰਦੇ ਹੋਏ ਭੁੱਬਾਂ ਮਾਰ-ਮਾਰ ਕੇ ਰੋਂਦੇ ਅਤੇ ਅੱਥਰੂ ਵਹਾਉਂਦੇ ਹੋਏ, ਪਰਮੇਸ਼ੁਰ ਦੇ ਸਨਮੁੱਖ ਪਛਤਾਵੇ ਨਾਲ ਭਰ ਜਾਂਦੇ ਹਨ, ਅਤੇ ਕੁਝ ਲੋਕ ਆਪਣੇ ਸੰਕਲਪ ਵਿਖਾਉਂਦੇ ਹਨ ਅਤੇ ਸੁੱਖਣਾਂ ਸੁੱਖਦੇ ਹਨ। ਪਵਿੱਤਰ ਆਤਮਾ ਦੇ ਕੰਮ ਦੇ ਦੁਆਰਾ ਅਜਿਹਾ ਹੀ ਪ੍ਰਭਾਵ ਹਾਸਲ ਕੀਤਾ ਜਾਣਾ ਜ਼ਰੂਰੀ ਹੈ। ਅੱਜ, ਬਹੁਤ ਜ਼ਰੂਰੀ ਹੈ ਕਿ ਸਭ ਲੋਕ ਆਪਣੇ ਦਿਲ ਪੂਰੀ ਤਰ੍ਹਾਂ ਪਰਮੇਸ਼ੁਰ ਦੇ ਵਚਨਾਂ ਵਿੱਚ ਉਂਡੇਲ ਦੇਣ। ਉਨ੍ਹਾਂ ਵਚਨਾਂ ਉੱਤੇ ਧਿਆਨ ਨਾ ਲਗਾ ਜਿਹੜੇ ਪਹਿਲਾਂ ਬੋਲੇ ਗਏ ਸਨ; ਜੇ ਤੂੰ ਅਜੇ ਵੀ ਉਸੇ ਨੂੰ ਫੜੀ ਰੱਖਦਾ ਹੈਂ ਜੋ ਪਹਿਲਾਂ ਆਇਆ ਸੀ; ਤਾਂ ਪਵਿੱਤਰ ਆਤਮਾ ਤੇਰੇ ਅੰਦਰ ਕੰਮ ਨਹੀਂ ਕਰੇਗਾ। ਕੀ ਤੈਨੂੰ ਵਿਖਾਈ ਦਿੰਦਾ ਹੈ ਕਿ ਇਹ ਕਿੰਨਾ ਮਹੱਤਵਪੂਰਣ ਹੈ?

ਕੀ ਤੂੰ ਉਸ ਰਾਹ ਨੂੰ ਜਾਣਦਾ ਹੈਂ ਜਿਸ ਉੱਤੇ ਅੱਜ ਪਵਿੱਤਰ ਆਤਮਾ ਚੱਲਦਾ ਹੈ? ਉਪਰੋਕਤ ਬਹੁਤ ਸਾਰੀਆਂ ਗੱਲਾਂ ਹੀ ਉਹ ਹਨ ਜੋ ਅੱਜ ਅਤੇ ਭਵਿੱਖ ਵਿੱਚ ਪਵਿੱਤਰ ਆਤਮਾ ਦੁਆਰਾ ਹਾਸਲ ਕੀਤਾ ਜਾਣਾ ਹੈ; ਇਹ, ਉਹ ਰਾਹ ਹੈ ਜੋ ਪਵਿੱਤਰ ਆਤਮਾ ਅਪਣਾਉਂਦਾ ਹੈ, ਅਤੇ ਉਹ ਪ੍ਰਵੇਸ਼ ਹੈ ਜਿਸ ਦਾ ਪਿੱਛਾ ਕਰਨਾ ਮਨੁੱਖ ਲਈ ਲਾਜ਼ਮੀ ਹੈ। ਜੀਵਨ ਵਿੱਚ ਤੇਰੇ ਪ੍ਰਵੇਸ਼ ਵਿੱਚ, ਘੱਟ ਤੋਂ ਘੱਟ ਇੰਨਾ ਜ਼ਰੂਰੀ ਹੈ ਕਿ ਤੂੰ ਆਪਣੇ ਦਿਲ ਨੂੰ ਪਰਮੇਸ਼ੁਰ ਦੇ ਵਚਨਾਂ ਵਿੱਚ ਉਂਡੇਲ ਦੇਵੇਂ ਅਤੇ ਪਰਮੇਸ਼ੁਰ ਦੇ ਵਚਨਾਂ ਦੇ ਨਿਆਂ ਅਤੇ ਤਾੜਨਾ ਨੂੰ ਸਵੀਕਾਰ ਕਰਨ ਦੇ ਯੋਗ ਹੋਵੇਂ; ਤੇਰੇ ਦਿਲ ਨੂੰ ਪਰਮੇਸ਼ੁਰ ਦੀ ਤਾਂਘ ਹੋਣੀ ਜ਼ਰੂਰੀ ਹੈ, ਤੈਨੂੰ ਸੱਚਾਈ ਵਿੱਚ ਅਤੇ ਪਰਮੇਸ਼ੁਰ ਦੁਆਰਾ ਲੋੜੀਂਦੇ ਟੀਚਿਆਂ ਵਿੱਚ ਡੂੰਘਾਈ ਨਾਲ ਪ੍ਰਵੇਸ਼ ਕਰਨ ਦਾ ਯਤਨ ਕਰਨਾ ਜ਼ਰੂਰੀ ਹੈ। ਜਦੋਂ ਤੇਰੇ ਕੋਲ ਇਹ ਸਮਰੱਥਾ ਹੁੰਦੀ ਹੈ, ਤਾਂ ਇਸ ਤੋਂ ਪਤਾ ਲੱਗਦਾ ਹੈ ਕਿ ਤੂੰ ਪਰਮੇਸ਼ੁਰ ਦੇ ਦੁਆਰਾ ਪ੍ਰੇਰਿਤ ਕੀਤਾ ਗਿਆ ਹੈਂ, ਅਤੇ ਤੇਰਾ ਦਿਲ ਪਰਮੇਸ਼ੁਰ ਵੱਲ ਮੁੜਨ ਲੱਗ ਪਿਆ ਹੈ।

ਜੀਵਨ ਵਿੱਚ ਪ੍ਰਵੇਸ਼ ਦਾ ਪਹਿਲਾ ਕਦਮ ਹੈ ਆਪਣੇ ਦਿਲ ਨੂੰ ਪੂਰੀ ਤਰ੍ਹਾਂ ਪਰਮੇਸ਼ੁਰ ਦੇ ਵਚਨਾਂ ਵਿੱਚ ਉਂਡੇਲਣਾ, ਅਤੇ ਦੂਸਰਾ ਕਦਮ ਹੈ ਪਵਿੱਤਰ ਆਤਮਾ ਦੇ ਦੁਆਰਾ ਪ੍ਰੇਰਿਤ ਕੀਤੇ ਜਾਣ ਨੂੰ ਸਵੀਕਾਰ ਕਰਨਾ। ਪਵਿੱਤਰ ਆਤਮਾ ਦੇ ਦੁਆਰਾ ਪ੍ਰੇਰਿਤ ਕੀਤੇ ਜਾਣ ਨੂੰ ਸਵੀਕਾਰ ਕਰਨ ਨਾਲ ਕੀ ਪ੍ਰਭਾਵ ਹਾਸਲ ਹੁੰਦਾ ਹੈ? ਇਹ ਹੈ ਹੋਰ ਵਧੀਕ ਡੂੰਘੀ ਸੱਚਾਈ ਦੀ ਤਾਂਘ ਕਰਨ, ਤਲਾਸ਼ਣ ਅਤੇ ਖੋਜਣ ਦੇ ਯੋਗ ਹੋਣਾ, ਅਤੇ ਸਕਾਰਾਤਮਕ ਤਰੀਕੇ ਨਾਲ ਪਰਮੇਸ਼ੁਰ ਦੇ ਨਾਲ ਸਹਿਯੋਗ ਕਰਨ ਦੇ ਸਮਰੱਥ ਹੋਣਾ। ਅੱਜ, ਤੂੰ ਪਰਮੇਸ਼ੁਰ ਨਾਲ ਸਹਿਯੋਗ ਕਰਦਾ ਹੈਂ, ਜਿਸ ਦਾ ਅਰਥ ਹੈ ਕਿ ਤੇਰੇ ਯਤਨ ਦਾ, ਤੇਰੀਆਂ ਪ੍ਰਾਰਥਨਾਵਾਂ ਦਾ ਅਤੇ ਪਰਮੇਸ਼ੁਰ ਦੇ ਵਚਨਾਂ ਦੀ ਤੇਰੀ ਸੰਗਤੀ ਦਾ ਇੱਕ ਟੀਚਾ ਹੈ, ਅਤੇ ਤੂੰ ਪਰਮੇਸ਼ੁਰ ਦੀਆਂ ਮੰਗਾਂ ਦੇ ਅਨੁਸਾਰ ਆਪਣਾ ਫ਼ਰਜ਼ ਪੂਰਾ ਕਰਦਾ ਹੈਂ—ਕੇਵਲ ਇਹੀ ਪਰਮੇਸ਼ੁਰ ਦੇ ਨਾਲ ਸਹਿਯੋਗ ਕਰਨਾ ਹੈ। ਜੇ ਤੂੰ ਕੇਵਲ ਪਰਮੇਸ਼ੁਰ ਨੂੰ ਕੰਮ ਕਰਨ ਦੇਣ ਬਾਰੇ ਗੱਲ ਕਰਦਾ ਹੈਂ, ਪਰ ਆਪ ਕੋਈ ਕਦਮ ਨਹੀਂ ਉਠਾਉਂਦਾ, ਨਾ ਪ੍ਰਾਰਥਨਾ ਅਤੇ ਨਾ ਹੀ ਤਲਾਸ਼, ਤਾਂ ਕੀ ਇਸ ਨੂੰ ਸਹਿਯੋਗ ਇਹ ਜਾ ਸਕਦਾ ਹੈ? ਜੇ ਤੇਰੇ ਅੰਦਰ ਭੋਰਾ ਜਿੰਨਾ ਵੀ ਸਹਿਯੋਗ ਨਹੀਂ ਹੈ, ਅਤੇ ਤੂੰ ਅਜਿਹੇ ਪ੍ਰਵੇਸ਼ ਲਈ ਸਿਖਲਾਈ ਤੋਂ ਸੱਖਣਾ ਹੈਂ ਜਿਸ ਦਾ ਕੋਈ ਉਦੇਸ਼ ਹੈ, ਤਾਂ ਤੂੰ ਸਹਿਯੋਗ ਨਹੀਂ ਕਰ ਰਿਹਾ। ਕੁਝ ਲੋਕ ਕਹਿੰਦੇ ਹਨ: “ਸਭ ਕੁਝ ਪਰਮੇਸ਼ੁਰ ਦੇ ਪੂਰਵ-ਨਿਰਧਾਰਣ ਉੱਤੇ ਨਿਰਭਰ ਕਰਦਾ ਹੈ, ਇਹ ਸਭ ਖੁਦ ਪਰਮੇਸ਼ੁਰ ਦੇ ਦੁਆਰਾ ਹੀ ਕੀਤਾ ਜਾਂਦਾ ਹੈ; ਜੇ ਪਰਮੇਸ਼ੁਰ ਨੇ ਇਹ ਨਹੀਂ ਕੀਤਾ, ਤਾਂ ਮਨੁੱਖ ਕਿਵੇਂ ਕਰ ਸਕਦਾ ਹੈ?” ਪਰਮੇਸ਼ੁਰ ਦਾ ਕੰਮ ਸਧਾਰਣ ਹੈ, ਅਤੇ ਰਤੀ ਭਰ ਵੀ ਅਲੌਕਿਕ ਨਹੀਂ ਹੈ, ਅਤੇ ਪਵਿੱਤਰ ਆਤਮਾ ਕੇਵਲ ਤੇਰੇ ਸਰਗਰਮੀ ਨਾਲ ਤਲਾਸ਼ ਕਰਨ ਰਾਹੀਂ ਹੀ ਕੰਮ ਕਰਦਾ ਹੈ, ਕਿਉਂਕਿ ਪਰਮੇਸ਼ੁਰ ਮਨੁੱਖ ਨੂੰ ਮਜਬੂਰ ਨਹੀਂ ਕਰਦਾ—ਤੇਰੇ ਲਈ ਪਰਮੇਸ਼ੁਰ ਨੂੰ ਕੰਮ ਕਰਨ ਦਾ ਮੌਕਾ ਦੇਣਾ ਲਾਜ਼ਮੀ ਹੈ, ਅਤੇ ਜੇ ਤੂੰ ਯਤਨ ਜਾਂ ਪ੍ਰਵੇਸ਼ ਨਹੀਂ ਕਰਦਾ, ਅਤੇ ਜੇ ਤੇਰੇ ਦਿਲ ਵਿੱਚ ਜ਼ਰਾ ਵੀ ਤਾਂਘ ਨਹੀਂ ਹੈ, ਤਾਂ ਪਰਮੇਸ਼ੁਰ ਕੋਲ ਕੰਮ ਕਰਨ ਦਾ ਕੋਈ ਮੌਕਾ ਨਹੀਂ ਹੈ। ਤੂੰ ਕਿਸ ਰਾਹ ਦੁਆਰਾ ਪਰਮੇਸ਼ੁਰ ਦੇ ਦੁਆਰਾ ਪ੍ਰੇਰਿਤ ਕੀਤੇ ਜਾਣ ਦੀ ਤਲਾਸ਼ ਕਰ ਸਕਦਾ ਹੈਂ? ਪ੍ਰਾਰਥਨਾ ਦੁਆਰਾ, ਅਤੇ ਪਰਮੇਸ਼ੁਰ ਦੇ ਹੋਰ ਨੇੜੇ ਆਉਣ ਦੁਆਰਾ। ਪਰ ਸਭ ਤੋਂ ਮਹੱਤਵਪੂਰਣ ਗੱਲ, ਯਾਦ ਰੱਖ ਕਿ ਇਹ ਪਰਮੇਸ਼ੁਰ ਵੱਲੋਂ ਬੋਲੇ ਜਾਣ ਵਾਲੇ ਵਚਨਾਂ ਦੀ ਬੁਨਿਆਦ ਉੱਤੇ ਹੋਣਾ ਜ਼ਰੂਰੀ ਹੈ। ਜਦੋਂ ਤੂੰ ਪਰਮੇਸ਼ੁਰ ਵੱਲੋਂ ਅਕਸਰ ਪ੍ਰੇਰਿਤ ਕੀਤਾ ਜਾਂਦਾ ਹੈਂ, ਤਾਂ ਤੂੰ ਸਰੀਰ ਦਾ ਗੁਲਾਮ ਨਹੀਂ ਬਣਦਾ: ਪਤੀ, ਪਤਨੀ, ਬੱਚੇ ਅਤੇ ਪੈਸਾ—ਇਹ ਸਭ ਤੈਨੂੰ ਜ਼ੰਜੀਰਾਂ ਵਿੱਚ ਜਕੜਨ ਵਿੱਚ ਅਸਮਰੱਥ ਹੁੰਦੇ ਹਨ, ਅਤੇ ਤੂੰ ਕੇਵਲ ਸੱਚਾਈ ਦਾ ਪਿੱਛਾ ਕਰਨ ਅਤੇ ਪਰਮੇਸ਼ੁਰ ਦੇ ਸਨਮੁੱਖ ਜੀਉਣ ਦੀ ਚਾਹ ਕਰਦਾ ਹੈਂ। ਇਸ ਸਮੇਂ, ਤੂੰ ਉਹ ਵਿਅਕਤੀ ਹੋਵੇਂਗਾ ਜਿਹੜਾ ਸੁਤੰਤਰਤਾ ਦੇ ਰਾਜ ਵਿੱਚ ਜੀਉਂਦਾ ਹੈ।


ਪਰਮੇਸ਼ੁਰ ਉਨ੍ਹਾਂ ਨੂੰ ਸੰਪੂਰਣ ਕਰਦਾ ਹੈ ਜਿਹੜੇ ਉਸ ਦੇ ਆਪਣੇ ਮਨ ਦੇ ਅਨੁਸਾਰ ਹੁੰਦੇ ਹਨ

ਪਰਮੇਸ਼ੁਰ ਹੁਣ ਲੋਕਾਂ ਦਾ ਇੱਕ ਵਿਸ਼ੇਸ਼ ਸਮੂਹ ਪ੍ਰਾਪਤ ਕਰਨਾ ਚਾਹੁੰਦਾ ਹੈ, ਉਹ ਸਮੂਹ ਜਿਸ ਵਿੱਚ ਉਹ ਲੋਕ ਸ਼ਾਮਲ ਹੋਣ ਜਿਹੜੇ ਉਸ ਨਾਲ ਸਹਿਯੋਗ ਕਰਨ ਲਈ ਜੱਦੋ-ਜਹਿਦ ਕਰਦੇ ਹਨ, ਜਿਹੜੇ ਉਸ ਦੇ ਕੰਮ ਦੀ ਆਗਿਆਕਾਰੀ ਕਰ ਸਕਦੇ ਹਨ, ਜਿਹੜੇ ਮੰਨਦੇ ਹਨ ਕਿ ਪਰਮੇਸ਼ੁਰ ਦੁਆਰਾ ਬੋਲੇ ਜਾਣ ਵਾਲੇ ਵਚਨ ਸੱਚੇ ਹਨ, ਅਤੇ ਜਿਹੜੇ ਪਰਮੇਸ਼ੁਰ ਦੀਆਂ ਮੰਗਾਂ ਨੂੰ ਅਮਲ ਵਿੱਚ ਲਿਆ ਸਕਦੇ ਹਨ; ਉਹ, ਉਹ ਲੋਕ ਹਨ ਜਿਹੜੇ ਆਪਣੇ ਹਿਰਦਿਆਂ ਵਿੱਚ ਸੱਚੀ ਸਮਝ ਰੱਖਦੇ ਹਨ, ਉਹ ਉਹ ਲੋਕ ਹਨ ਜਿਨ੍ਹਾਂ ਨੂੰ ਸੰਪੂਰਣ ਕੀਤਾ ਜਾ ਸਕਦਾ ਹੈ, ਅਤੇ ਉਹ ਜ਼ਰੂਰ ਹੀ ਸੰਪੂਰਣਤਾ ਦੇ ਰਾਹ ’ਤੇ ਚੱਲਣ ਦੇ ਕਾਬਲ ਹੋਣਗੇ। ਉਹ ਜਿਨ੍ਹਾਂ ਨੂੰ ਸੰਪੂਰਣ ਨਹੀਂ ਕੀਤਾ ਜਾ ਸਕਦਾ, ਪਰਮੇਸ਼ੁਰ ਦੇ ਕਾਰਜ ਦੀ ਸਪਸ਼ਟ ਸਮਝ ਤੋਂ ਰਹਿਤ ਲੋਕ ਹਨ, ਜਿਹੜੇ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਂਦੇ ਅਤੇ ਪੀਂਦੇ ਨਹੀਂ, ਜਿਹੜੇ ਉਸ ਦੇ ਵਚਨਾਂ ਵੱਲ ਕੋਈ ਧਿਆਨ ਨਹੀਂ ਦਿੰਦੇ ਅਤੇ ਜਿਹੜੇ ਆਪਣੇ ਹਿਰਦਿਆਂ ਵਿੱਚ ਪਰਮੇਸ਼ੁਰ ਲਈ ਜ਼ਰਾ ਵੀ ਪ੍ਰੇਮ ਨਹੀਂ ਰੱਖਦੇ। ਉਹ ਜਿਹੜੇ ਦੇਹਧਾਰੀ ਪਰਮੇਸ਼ੁਰ ਉੱਤੇ ਸ਼ੱਕ ਕਰਦੇ ਹਨ, ਉਸ ਬਾਰੇ ਹਮੇਸ਼ਾ ਹੀ ਬੇਯਕੀਨੇ ਹੁੰਦੇ ਹਨ, ਉਸ ਦੇ ਵਚਨਾਂ ਨੂੰ ਗੰਭੀਰਤਾ ਨਾਲ ਨਹੀਂ ਲੈਂਦੇ ਅਤੇ ਉਸ ਨੂੰ ਹਮੇਸ਼ਾ ਧੋਖਾ ਦਿੰਦੇ ਹਨ, ਉਹ ਲੋਕ ਹਨ ਜਿਹੜੇ ਪਰਮੇਸ਼ੁਰ ਦੀ ਵਿਰੋਧਤਾ ਕਰਦੇ ਹਨ ਅਤੇ ਸ਼ਤਾਨ ਨਾਲ ਸੰਬੰਧ ਰੱਖਦੇ ਹਨ; ਅਜਿਹੇ ਲੋਕਾਂ ਨੂੰ ਸੰਪੂਰਣ ਕਰਨ ਦਾ ਕੋਈ ਤਰੀਕਾ ਨਹੀਂ ਹੈ।

ਜੇ ਤੂੰ ਚਾਹੁੰਦਾ ਹੈਂ ਕਿ ਤੈਨੂੰ ਸੰਪੂਰਣ ਕੀਤਾ ਜਾਵੇ, ਤਾਂ ਪਹਿਲਾਂ ਤੈਨੂੰ ਪਰਮੇਸ਼ੁਰ ਦੀ ਕਿਰਪਾ ਹਾਸਲ ਕਰਨੀ ਪਵੇਗੀ, ਕਿਉਂਕਿ ਉਹ ਉਨ੍ਹਾਂ ਨੂੰ ਸੰਪੂਰਣ ਕਰਦਾ ਹੈ ਜਿਨ੍ਹਾਂ ਉੱਤੇ ਉਹ ਮਿਹਰਬਾਨ ਹੁੰਦਾ ਹੈ ਅਤੇ ਜਿਹੜੇ ਉਸ ਦੇ ਮਨ ਦੇ ਅਨੁਸਾਰ ਹੁੰਦੇ ਹਨ। ਜੇ ਤੂੰ ਪਰਮੇਸ਼ੁਰ ਦੇ ਆਪਣੇ ਮਨ ਦੇ ਅਨੁਸਾਰ ਬਣਨਾ ਚਾਹੁੰਦਾ ਹੈਂ, ਤਾਂ ਤੇਰਾ ਹਿਰਦਾ ਅਜਿਹਾ ਹੋਣਾ ਜ਼ਰੂਰੀ ਹੈ ਜਿਹੜਾ ਉਸ ਦੇ ਕਾਰਜ ਦੀ ਆਗਿਆਕਾਰੀ ਕਰੇ, ਤੇਰੇ ਲਈ ਸੱਚ ਦੀ ਪੈਰਵੀ ਕਰਨਾ ਜ਼ਰੂਰੀ ਹੈ, ਅਤੇ ਜ਼ਰੂਰੀ ਹੈ ਕਿ ਤੂੰ ਸਭ ਵਸਤਾਂ ਵਿੱਚ ਪਰਮੇਸ਼ੁਰ ਦੀ ਪੜਤਾਲ ਸਵੀਕਾਰ ਕਰੇਂ। ਕੀ ਉਹ ਸਭ ਜੋ ਤੂੰ ਕਰਦਾ ਹੈਂ, ਪਰਮੇਸ਼ੁਰ ਦੀ ਪੜਤਾਲ ਵਿੱਚੋਂ ਲੰਘਿਆ ਹੈ? ਕੀ ਤੇਰੀ ਮਨਸ਼ਾ ਸਹੀ ਹੈ? ਜੇ ਤੇਰੀ ਮਨਸ਼ਾ ਸਹੀ ਹੈ, ਤਾਂ ਪਰਮੇਸ਼ੁਰ ਤੇਰੀ ਪ੍ਰਸ਼ੰਸਾ ਕਰੇਗਾ; ਜੇ ਤੇਰੀ ਮਨਸ਼ਾ ਗ਼ਲਤ ਹੈ, ਤਾਂ ਇਹ ਦਰਸਾਉਂਦਾ ਹੈ ਕਿ ਜਿਸ ਨੂੰ ਤੇਰਾ ਹਿਰਦਾ ਪ੍ਰੇਮ ਕਰਦਾ ਹੈ, ਉਹ ਪਰਮੇਸ਼ੁਰ ਨਹੀਂ ਸਗੋਂ ਸਰੀਰ ਅਤੇ ਸ਼ਤਾਨ ਹੈ। ਇਸ ਲਈ, ਸਭ ਵਸਤਾਂ ਵਿੱਚ ਪਰਮੇਸ਼ੁਰ ਦੀ ਪੜਤਾਲ ਨੂੰ ਸਵੀਕਾਰ ਕਰਨ ਲਈ ਤੈਨੂੰ ਪ੍ਰਾਰਥਨਾ ਨੂੰ ਇੱਕ ਤਰੀਕੇ ਵਜੋਂ ਵਰਤਣਾ ਜ਼ਰੂਰੀ ਹੈ। ਜਦੋਂ ਤੂੰ ਪ੍ਰਾਰਥਨਾ ਕਰਦਾ ਹੈਂ, ਭਾਵੇਂ ਮੈਂ ਵਿਅਕਤੀਗਤ ਰੂਪ ਵਿੱਚ ਤੇਰੇ ਸਾਹਮਣੇ ਨਹੀਂ ਖੜ੍ਹਾ ਹੁੰਦਾ, ਪਰ ਪਵਿੱਤਰ ਆਤਮਾ ਤੇਰੇ ਨਾਲ ਹੁੰਦਾ ਹੈ, ਅਤੇ ਇਹ ਮੈਂ ਅਤੇ ਪਰਮੇਸ਼ੁਰ ਦਾ ਆਤਮਾ ਦੋਵੇਂ ਹਾਂ ਜਿਨ੍ਹਾਂ ਅੱਗੇ ਤੂੰ ਪ੍ਰਾਰਥਨਾ ਕਰ ਰਿਹਾ ਹੁੰਦਾ ਹੈਂ। ਤੂੰ ਇਸ ਸਰੀਰ ਵਿੱਚ ਵਿਸ਼ਵਾਸ ਕਿਉਂ ਕਰਦਾ ਹੈਂ? ਤੂੰ ਵਿਸ਼ਵਾਸ ਕਰਦਾ ਹੈਂ ਕਿਉਂਕਿ ਉਸ ਕੋਲ ਪਰਮੇਸ਼ਰ ਦਾ ਆਤਮਾ ਹੈ। ਕੀ ਤੂੰ ਇਸ ਵਿਅਕਤੀ ਵਿੱਚ ਵਿਸ਼ਵਾਸ ਕਰੇਂਗਾ ਜੇ ਉਹ ਪਰਮੇਸ਼ੁਰ ਦੇ ਆਤਮਾ ਤੋਂ ਰਹਿਤ ਹੋਵੇ? ਜਦੋਂ ਤੂੰ ਇਸ ਵਿਅਕਤੀ ਵਿੱਚ ਵਿਸ਼ਵਾਸ ਕਰਦਾ ਹੈਂ, ਤੂੰ ਪਰਮੇਸ਼ੁਰ ਦੇ ਆਤਮਾ ਵਿੱਚ ਵਿਸ਼ਵਾਸ ਕਰਦਾ ਹੈਂ। ਜਦੋਂ ਤੂੰ ਇਸ ਵਿਅਕਤੀ ਦਾ ਭੈ ਮੰਨਦਾ ਹੈਂ, ਤਾਂ ਤੂੰ ਪਰਮੇਸ਼ੁਰ ਦੇ ਆਤਮਾ ਦਾ ਭੈ ਮੰਨਦਾ ਹੈਂ। ਪਰਮੇਸ਼ੁਰ ਦੇ ਆਤਮਾ ਵਿੱਚ ਨਿਹਚਾ ਇਸ ਵਿਅਕਤੀ ਵਿੱਚ ਨਿਹਚਾ ਹੈ, ਅਤੇ ਇਸ ਵਿਅਕਤੀ ਵਿੱਚ ਨਿਹਚਾ ਪਰਮੇਸ਼ੁਰ ਦੇ ਆਤਮਾ ਵਿੱਚ ਵੀ ਨਿਹਚਾ ਹੈ। ਜਦੋਂ ਤੂੰ ਪ੍ਰਾਰਥਨਾ ਕਰਦਾ ਹੈਂ, ਤੂੰ ਮਹਿਸੂਸ ਕਰਦਾ ਹੈਂ ਕਿ ਪਰਮੇਸ਼ੁਰ ਦਾ ਆਤਮਾ ਤੇਰੇ ਨਾਲ ਹੈ ਅਤੇ ਇਹ ਕਿ ਪਰਮੇਸ਼ੁਰ ਤੇਰੇ ਸਾਹਮਣੇ ਹੈ, ਅਤੇ ਇਸ ਤਰ੍ਹਾਂ ਤੂੰ ਉਸ ਦੇ ਆਤਮਾ ਅੱਗੇ ਪ੍ਰਾਰਥਨਾ ਕਰਦਾ ਹੈਂ। ਅੱਜ, ਬਹੁਤੇ ਲੋਕ ਆਪਣੇ ਕੰਮਾਂ ਨੂੰ ਪਰਮੇਸ਼ੁਰ ਅੱਗੇ ਲਿਆਉਣ ਤੋਂ ਬਹੁਤ ਡਰਦੇ ਹਨ; ਤੂੰ ਉਸ ਦੇ ਸਰੀਰ ਨੂੰ ਤਾਂ ਧੋਖਾ ਦੇ ਸਕਦਾ ਹੈਂ, ਪਰ ਤੂੰ ਉਸ ਦੇ ਆਤਮਾ ਨੂੰ ਧੋਖਾ ਨਹੀਂ ਦੇ ਸਕਦਾ। ਕੋਈ ਵੀ ਮਸਲਾ ਜੋ ਪਰਮੇਸ਼ੁਰ ਦੀ ਪੜਤਾਲ ਨੂੰ ਨਹੀਂ ਝੱਲ ਸਕਦਾ, ਸੱਚ ਦੇ ਅਨੁਕੂਲ ਨਹੀਂ ਹੈ, ਅਤੇ ਉਸ ਬਾਰੇ ਸੋਚਣਾ ਬੰਦ ਕਰ ਦੇਣਾ ਜਾਣਾ ਚਾਹੀਦਾ ਹੈ; ਇਸ ਦੇ ਉਲਟ ਕਰਨਾ ਪਰਮੇਸ਼ੁਰ ਵਿਰੁਧ ਪਾਪ ਕਰਨਾ ਹੈ। ਇਸ ਲਈ, ਜ਼ਰੂਰੀ ਹੈ ਕਿ ਤੂੰ ਹਰ ਸਮੇਂ ਪਰਮੇਸ਼ੁਰ ਅੱਗੇ ਆਪਣਾ ਹਿਰਦਾ ਰੱਖੇਂ, ਜਦੋਂ ਤੂੰ ਪ੍ਰਾਰਥਨਾ ਕਰਦਾ ਹੈਂ, ਜਦੋਂ ਤੂੰ ਬੋਲਦਾ ਹੈਂ ਅਤੇ ਆਪਣੇ ਭਰਾਵਾਂ ਤੇ ਭੈਣਾਂ ਨਾਲ ਸੰਗਤੀ ਕਰਦਾ ਹੈਂ, ਅਤੇ ਜਦੋਂ ਤੂੰ ਆਪਣਾ ਫ਼ਰਜ਼ ਨਿਭਾਉਂਦਾ ਹੈਂ ਤੇ ਆਪਣਾ ਕੰਮ-ਕਾਰ ਕਰਦਾ ਹੈਂ। ਜਦੋਂ ਤੂੰ ਆਪਣਾ ਕੰਮ ਪੂਰਾ ਕਰਦਾ ਹੈਂ, ਪਰਮੇਸ਼ੁਰ ਤੇਰੇ ਨਾਲ ਹੁੰਦਾ ਹੈ, ਅਤੇ ਜਦ ਤਕ ਤੇਰੀ ਮਨਸ਼ਾ ਸਹੀ ਹੈ ਅਤੇ ਇਹ ਪਰਮੇਸ਼ੁਰ ਦੇ ਘਰ ਦੇ ਕਾਰਜ ਵਾਸਤੇ ਹੈ, ਤਾਂ ਉਹ, ਉਹ ਸਭ ਸਵੀਕਾਰ ਕਰੇਗਾ ਜੋ ਤੂੰ ਕਰਦਾ ਹੈਂ; ਤੈਨੂੰ ਆਪਣਾ ਕੰਮ ਪੂਰਾ ਕਰਨ ਲਈ ਆਪਣੇ ਆਪ ਨੂੰ ਦਿਲੋਂ ਸਮਰਪਿਤ ਕਰਨਾ ਚਾਹੀਦਾ ਹੈ। ਜਦੋਂ ਤੂੰ ਪ੍ਰਾਰਥਨਾ ਕਰਦਾ ਹੈਂ, ਜੇ ਤੇਰੇ ਹਿਰਦੇ ਵਿੱਚ ਪਰਮੇਸ਼ੁਰ ਲਈ ਪ੍ਰੇਮ ਹੈ ਅਤੇ ਉਸ ਦੀ ਦੇਖਭਾਲ, ਸੁਰੱਖਿਆ ਅਤੇ ਪੜਤਾਲ ਭਾਲਦਾ ਹੈਂ, ਜੇ ਇਹ ਚੀਜ਼ਾਂ ਤੇਰੀ ਮਨਸ਼ਾ ਹਨ, ਤਾਂ ਤੇਰੀ ਪ੍ਰਾਰਥਨਾ ਅਸਰਦਾਰ ਹੋਵੇਗੀ। ਮਿਸਾਲ ਵਜੋਂ, ਜਦੋਂ ਤੂੰ ਸਭਾਵਾਂ ਵਿੱਚ ਪ੍ਰਾਰਥਨਾ ਕਰਦਾ ਹੈਂ, ਜੇ ਤੂੰ ਆਪਣਾ ਹਿਰਦਾ ਖੋਲ੍ਹ ਕੇ ਪਰਮੇਸ਼ੁਰ ਅੱਗੇ ਪ੍ਰਾਰਥਨਾ ਕਰਦਾ ਹੈਂ ਅਤੇ ਝੂਠ ਬੋਲੇ ਬਿਨਾਂ ਉਸ ਨੂੰ ਦੱਸਦਾ ਹੈਂ ਜੋ ਤੇਰੇ ਹਿਰਦੇ ਵਿੱਚ ਹੈ, ਤਾਂ ਤੇਰੀਆਂ ਪ੍ਰਾਰਥਨਾਵਾਂ ਯਕੀਨਨ ਹੀ ਅਸਰਦਾਰ ਹੋਣਗੀਆਂ। ਜੇ ਤੂੰ ਆਪਣੇ ਹਿਰਦੇ ਵਿੱਚ ਪਰਮੇਸ਼ੁਰ ਨੂੰ ਗੰਭੀਰਤਾ ਨਾਲ ਪ੍ਰੇਮ ਕਰਦਾ ਹੈਂ, ਤਾਂ ਪਰਮੇਸ਼ੁਰ ਅੱਗੇ ਸਹੁੰ ਖਾ: “ਹੇ ਪਰਮੇਸ਼ੁਰ, ਜਿਹੜਾ ਧਰਤੀ, ਅਕਾਸ਼ ਅਤੇ ਸਭ ਵਸਤਾਂ ਵਿੱਚ ਹੈ, ਮੈਂ ਤੇਰੇ ਅੱਗੇ ਸਹੁੰ ਖਾਂਦਾ ਹਾਂ: ਤੇਰਾ ਆਤਮਾ ਉਸ ਸਭ ਦੀ ਜਾਂਚ ਕਰੇ ਜੋ ਮੈਂ ਕਰਦਾ ਹਾਂ ਅਤੇ ਹਰ ਸਮੇਂ ਮੇਰੀ ਸੁਰੱਖਿਆ ਅਤੇ ਦੇਖਭਾਲ ਕਰੇ, ਅਤੇ ਮੇਰੇ ਦੁਆਰਾ ਕੀਤੇ ਜਾਣ ਵਾਲੇ ਸਭ ਕੰਮਾਂ ਨੂੰ ਤੇਰੀ ਮੌਜੂਦਗੀ ਵਿੱਚ ਖੜ੍ਹਾ ਹੋਣਾ ਸੰਭਵ ਬਣਾਵੇ। ਜੇ ਮੇਰਾ ਹਿਰਦਾ ਤੈਨੂੰ ਪ੍ਰੇਮ ਕਰਨਾ ਕਦੇ ਬੰਦ ਕਰ ਦੇਵੇ ਜਾਂ ਜੇ ਇਹ ਕਦੇ ਤੇਰੇ ਨਾਲ ਵਿਸ਼ਵਾਸਘਾਤ ਕਰੇ, ਤਾਂ ਮੈਨੂੰ ਬੁਰੀ ਤਰ੍ਹਾਂ ਤਾੜਿਆ ਅਤੇ ਫਿਟਕਾਰਿਆ ਜਾਵੇ। ਇਸ ਸੰਸਾਰ ਜਾਂ ਅਗਲੇ ਵਿੱਚ ਮੈਨੂੰ ਮਾਫ਼ ਨਾ ਕਰਨਾ!” ਕੀ ਤੂੰ ਅਜਿਹੀ ਸਹੁੰ ਖਾਣ ਦੀ ਹਿੰਮਤ ਕਰੇਂਗਾ? ਜੇ ਤੂੰ ਨਹੀਂ ਕਰਦਾ, ਤਾਂ ਪਤਾ ਚਲਦਾ ਹੈ ਕਿ ਤੂੰ ਡਰਪੋਕ ਹੈਂ, ਅਤੇ ਹਾਲੇ ਵੀ ਤੂੰ ਖ਼ੁਦ ਨੂੰ ਪ੍ਰੇਮ ਕਰਦਾ ਹੈਂ। ਕੀ ਤੇਰੇ ਕੋਲ ਇਹ ਸੰਕਲਪ ਹੈ? ਜੇ ਇਹ ਸੱਚਮੁੱਚ ਤੇਰਾ ਸੰਕਲਪ ਹੈ, ਤਾਂ ਤੈਨੂੰ ਇਹ ਸਹੁੰ ਖਾਣੀ ਚਾਹੀਦੀ ਹੈ। ਜੇ ਤੇਰੇ ਕੋਲ ਅਜਿਹੀ ਸਹੁੰ ਖਾਣ ਲਈ ਸੰਕਲਪ ਹੈ, ਤਦ ਪਰਮੇਸ਼ੁਰ ਤੇਰੇ ਸੰਕਲਪ ਨੂੰ ਪੂਰਾ ਕਰੇਗਾ। ਜਦੋਂ ਤੂੰ ਪਰਮੇਸ਼ੁਰ ਅੱਗੇ ਸਹੁੰ ਖਾਂਦਾ ਹੈਂ, ਤਾਂ ਉਹ ਸੁਣਦਾ ਹੈ। ਤੇਰੀ ਪ੍ਰਾਰਥਨਾ ਅਤੇ ਤੇਰੇ ਅਮਲ ਦੇ ਹਿਸਾਬ ਨਾਲ ਪਰਮੇਸ਼ੁਰ ਤੈਅ ਕਰਦਾ ਹੈ ਕਿ ਤੂੰ ਪਾਪੀ ਹੈਂ ਜਾਂ ਧਰਮੀ। ਇਹ ਹੁਣ ਤੈਨੂੰ ਸੰਪੂਰਣ ਕਰਨ ਦੀ ਪ੍ਰਕਿਰਿਆ ਹੈ, ਅਤੇ ਜੇ ਤੂੰ ਸੱਚਮੁੱਚ ਸੰਪੂਰਣ ਹੋਣ ਵਿੱਚ ਨਿਹਚਾ ਰੱਖਦਾ ਹੈਂ, ਤਦ ਤੂੰ ਉਹ ਸਭ ਜੋ ਕਰਦਾ ਹੈਂ ਪਰਮੇਸ਼ੁਰ ਅੱਗੇ ਲਿਆ ਅਤੇ ਉਸ ਦੀ ਪੜਤਾਲ ਨੂੰ ਸਵੀਕਾਰ ਕਰ; ਜੇ ਤੂੰ ਕੁਝ ਅਜਿਹਾ ਕਰਦਾ ਹੈਂ ਜੋ ਘੋਰ ਵਿਦ੍ਰੋਹੀ ਹੈ ਜਾਂ ਜੇ ਤੂੰ ਪਰਮੇਸ਼ੁਰ ਨਾਲ ਵਿਸ਼ਵਾਸਘਾਤ ਕਰਦਾ ਹੈਂ, ਤਦ ਉਹ ਤੇਰੀ ਸਹੁੰ ਨੂੰ ਸੱਚ ਕਰ ਦੇਵੇਗਾ, ਅਤੇ ਫਿਰ ਭਾਵੇਂ ਤੇਰੇ ਨਾਲ ਕੁਝ ਵੀ ਵਾਪਰੇ, ਭਾਵੇਂ ਨਾਸ ਹੋਵੇ ਜਾਂ ਤਾੜਨਾ, ਇਹ ਤੇਰਾ ਆਪਣਾ ਕੀਤਾ ਹੋਇਆ ਹੈ। ਤੂੰ ਸਹੁੰ ਖਾਧੀ, ਇਸ ਲਈ ਤੈਨੂੰ ਇਸ ’ਤੇ ਕਾਇਮ ਰਹਿਣਾ ਚਾਹੀਦਾ ਹੈ। ਜੇ ਤੂੰ ਸਹੁੰ ਖਾਂਦਾ ਹੈਂ, ਪਰ ਇਸ ’ਤੇ ਕਾਇਮ ਨਹੀਂ ਰਹਿੰਦਾ, ਤਾਂ ਤੂੰ ਨਰਕ ਭੋਗੇਂਗਾ। ਕਿਉਂਕਿ ਸਹੁੰ ਤੇਰੀ ਸੀ, ਪਰਮੇਸ਼ੁਰ ਤੇਰੀ ਸਹੁੰ ਨੂੰ ਸੱਚ ਕਰੇਗਾ। ਕੁਝ ਲੋਕ ਪ੍ਰਾਰਥਨਾ ਕਰਨ ਮਗਰੋਂ ਡਰਦੇ ਹਨ, ਅਤੇ ਪਿੱਟਦੇ ਹਨ, “ਸਭ ਕੁਝ ਖ਼ਤਮ ਹੋ ਗਿਆ ਹੈ! ਅਯਾਸ਼ੀ ਦਾ ਮੌਕਾ ਨਿਕਲ ਗਿਆ ਹੈ; ਦੁਸ਼ਟ ਚੀਜ਼ਾਂ ਕਰਨ ਦਾ ਮੇਰਾ ਮੌਕਾ ਨਿਕਲ ਗਿਆ ਹੈ; ਆਪਣੀਆਂ ਸੰਸਾਰਕ ਲਾਲਸਾਵਾਂ ਦਾ ਅਨੰਦ ਲੈਣ ਦਾ ਮੌਕਾ ਨਿਕਲ ਗਿਆ ਹੈ!” ਇਹ ਲੋਕ ਹਾਲੇ ਵੀ ਦੁਨੀਆਂਦਾਰੀ ਅਤੇ ਪਾਪ ਨੂੰ ਪ੍ਰੇਮ ਕਰਦੇ ਹਨ, ਅਤੇ ਉਨ੍ਹਾਂ ਲਈ ਨਰਕ ਭੋਗਣਾ ਨਿਸ਼ਚਿਤ ਹੈ।

ਪਰਮੇਸ਼ੁਰ ਵਿੱਚ ਵਿਸ਼ਵਾਸੀ ਹੋਣ ਦਾ ਮਤਲਬ ਹੈ ਕਿ ਉਹ ਸਭ ਜੋ ਤੂੰ ਕਰਦਾ ਹੈਂ, ਪਰਮੇਸ਼ੁਰ ਅੱਗੇ ਲਿਆਉਣਾ ਅਤੇ ਉਸ ਨੂੰ ਉਸ ਦੀ ਪੜਤਾਲ ਵਿੱਚੋਂ ਲੰਘਾਉਣਾ ਜ਼ਰੂਰੀ ਹੈ। ਜੇਕਰ ਜੋ ਤੂੰ ਕਰਦਾ ਹੈਂ, ਪਰਮੇਸ਼ੁਰ ਦੇ ਆਤਮਾ ਅੱਗੇ ਲਿਆਂਦਾ ਜਾ ਸਕਦਾ ਹੈ ਪਰ ਪਰਮੇਸ਼ੁਰ ਦੇ ਸਰੀਰ ਅੱਗੇ ਨਹੀਂ, ਤਾਂ ਇੱਥੋਂ ਪਤਾ ਚਲਦਾ ਹੈ ਕਿ ਤੂੰ ਉਸ ਦੇ ਆਤਮਾ ਦੀ ਪੜਤਾਲ ਅਧੀਨ ਨਹੀਂ ਆਇਆ। ਪਰਮੇਸ਼ਰ ਦਾ ਆਤਮਾ ਕੌਣ ਹੈ? ਉਹ ਕੌਣ ਵਿਅਕਤੀ ਹੈ ਜਿਸ ਦੀ ਪਰਮੇਸ਼ੁਰ ਗਵਾਹੀ ਦਿੰਦਾ ਹੈ? ਕੀ ਉਹ ਇੱਕੋ ਜਾਂ ਉਹੀ ਨਹੀਂ? ਬਹੁਤੇ ਉਨ੍ਹਾਂ ਨੂੰ ਦੋ ਵੱਖ-ਵੱਖ ਪ੍ਰਾਣੀ ਸਮਝਦੇ ਹਨ, ਮੰਨਦੇ ਹਨ ਕਿ ਪਰਮੇਸ਼ੁਰ ਦਾ ਆਤਮਾ ਪਰਮੇਸ਼ੁਰ ਦਾ ਆਤਮਾ ਹੈ, ਅਤੇ ਉਹ ਵਿਅਕਤੀ ਜਿਸ ਦੀ ਪਰਮੇਸ਼ੁਰ ਗਵਾਹੀ ਦਿੰਦਾ ਹੈ, ਮਹਿਜ਼ ਇੱਕ ਮਨੁੱਖ ਹੈ। ਪਰ ਤੂੰ ਗ਼ਲਤ ਨਹੀਂ ਹੈਂ। ਇਹ ਵਿਅਕਤੀ ਕਿਸ ਦੀ ਤਰਫ਼ ਤੋਂ ਕਾਰਜ ਕਰਦਾ ਹੈ? ਜਿਹੜੇ ਦੇਹਧਾਰੀ ਪਰਮੇਸ਼ੁਰ ਨੂੰ ਨਹੀਂ ਜਾਣਦੇ, ਉਨ੍ਹਾਂ ਨੂੰ ਆਤਮਿਕ ਸਮਝ ਨਹੀਂ ਹੈ। ਪਰਮੇਸ਼ੁਰ ਦਾ ਆਤਮਾ ਅਤੇ ਉਸ ਦਾ ਦੇਹਧਾਰੀ ਸਰੀਰ ਇੱਕੋ ਹਨ, ਕਿਉਂਕਿ ਪਰਮੇਸ਼ੁਰ ਦਾ ਆਤਮਾ ਸਰੀਰ ਵਿੱਚ ਪਰਗਟ ਹੋਇਆ ਹੈ। ਜੇ ਇਹ ਵਿਅਕਤੀ ਤੇਰੇ ਪ੍ਰਤੀ ਨਿਰਦਈ ਹੈ, ਕੀ ਪਰਮੇਸ਼ੁਰ ਦਾ ਆਤਮਾ ਦਿਆਲੂ ਹੋਵੇਗਾ? ਕੀ ਤੂੰ ਉਲਝਣ 'ਚ ਨਹੀਂ ਪੈ ਗਿਆ? ਅੱਜ, ਉਹ ਸਾਰੇ ਜਿਹੜੇ ਪਰਮੇਸ਼ੁਰ ਦੀ ਪੜਤਾਲ ਨੂੰ ਸਵੀਕਾਰ ਨਹੀਂ ਕਰ ਸਕਦੇ, ਉਸ ਦੀ ਪ੍ਰਵਾਨਗੀ ਪ੍ਰਾਪਤ ਨਹੀਂ ਕਰ ਸਕਦੇ, ਅਤੇ ਜਿਹੜੇ ਦੇਹਧਾਰੀ ਪਰਮੇਸ਼ੁਰ ਨੂੰ ਨਹੀਂ ਜਾਣਦੇ, ਉਨ੍ਹਾਂ ਨੂੰ ਸੰਪੂਰਣ ਨਹੀਂ ਕੀਤਾ ਜਾ ਸਕਦਾ। ਜ਼ਰਾ ਉਸ ਸਭ ਵੱਲ ਵੇਖੋ ਜੋ ਤੁਸੀਂ ਕਰਦੇ ਹੋ, ਅਤੇ ਵੇਖੋ ਜੇ ਇਸ ਨੂੰ ਪਰਮੇਸ਼ੁਰ ਅੱਗੇ ਲਿਆਂਦਾ ਜਾ ਸਕਦਾ ਹੈ। ਜੇ ਤੂੰ ਉਸ ਸਭ ਜੋ ਤੂੰ ਕਰਦਾ ਹੈਂ, ਨੂੰ ਪਰਮੇਸ਼ੁਰ ਅੱਗੇ ਨਹੀਂ ਲਿਆ ਸਕਦਾ, ਤਾਂ ਇਹ ਦਰਸਾਉਂਦਾ ਹੈ ਕਿ ਤੂੰ ਕੁਕਰਮੀ ਹੈਂ। ਕੀ ਕੁਕਰਮੀਆਂ ਨੂੰ ਸੰਪੂਰਣ ਕੀਤਾ ਜਾ ਸਕਦਾ ਹੈ? ਉਹ ਸਭ ਜੋ ਤੂੰ ਕਰਦਾ ਹੈਂ, ਹਰ ਕੰਮ, ਹਰ ਮਨਸ਼ਾ, ਅਤੇ ਹਰ ਪ੍ਰਤੀਕਿਰਿਆ ਪਰਮੇਸ਼ੁਰ ਅੱਗੇ ਲਿਆਂਦੇ ਜਾਣੇ ਚਾਹੀਦੇ ਹਨ। ਹਰ ਰੋਜ਼ ਦਾ ਤੇਰਾ ਆਤਮਿਕ ਜੀਵਨ ਵੀ—ਤੇਰੀਆਂ ਪ੍ਰਾਰਥਨਾਵਾਂ, ਪਰਮੇਸ਼ੁਰ ਨਾਲ ਤੇਰੀ ਨੇੜਤਾ, ਪਰਮੇਸ਼ੁਰ ਦੇ ਵਚਨਾਂ ਨੂੰ ਤੂੰ ਕਿਵੇਂ ਖਾਂਦਾ ਅਤੇ ਪੀਂਦਾ ਹੈਂ, ਆਪਣੇ ਭਰਾਵਾਂ ਅਤੇ ਭੈਣਾਂ ਨਾਲ ਤੇਰੀ ਸੰਗਤੀ, ਅਤੇ ਕਲੀਸਿਯਾ ਅੰਦਰ ਤੇਰਾ ਜੀਵਨ—ਅਤੇ ਭਾਈਵਾਲੀ ਦੀ ਤੇਰੀ ਸੇਵਾ ਪਰਮੇਸ਼ੁਰ ਅੱਗੇ ਉਸ ਦੀ ਪੜਤਾਲ ਲਈ ਲਿਆਂਦੇ ਜਾ ਸਕਦੇ ਹਨ। ਇਹ ਅਜਿਹਾ ਅਮਲ ਹੈ ਜਿਹੜਾ ਜੀਵਨ ਵਿੱਚ ਵਾਧਾ ਹਾਸਲ ਕਰਨ ’ਚ ਤੇਰੀ ਮਦਦ ਕਰੇਗਾ। ਪਰਮੇਸ਼ੁਰ ਦੀ ਪੜਤਾਲ ਸਵੀਕਾਰ ਕਰਨ ਦੀ ਪ੍ਰਕਿਰਿਆ ਸ਼ੁੱਧੀਕਰਨ ਦੀ ਪ੍ਰਕਿਰਿਆ ਹੈ। ਜਿੰਨਾ ਜ਼ਿਆਦਾ ਤੂੰ ਪਰਮੇਸ਼ੁਰ ਦੀ ਪੜਤਾਲ ਨੂੰ ਸਵੀਕਾਰ ਕਰ ਸਕਦਾ ਹੈਂ, ਓਨਾ ਜ਼ਿਆਦਾ ਤੂੰ ਸ਼ੁੱਧ ਹੋਵੇਂਗਾ ਅਤੇ ਓਨਾ ਜ਼ਿਆਦਾ ਪਰਮੇਸ਼ੁਰ ਨਾਲ ਇੱਕ ਮਨ ਹੋਵੇਂਗਾ, ਤਾਂ ਕਿ ਤੂੰ ਅਯਾਸ਼ੀ ਵਿੱਚ ਨਾ ਫਸੇਂ, ਅਤੇ ਤੇਰਾ ਹਿਰਦਾ ਉਸ ਦੀ ਮੌਜੂਦਗੀ ਵਿੱਚ ਰਹੇਗਾ। ਜਿੰਨਾ ਜ਼ਿਆਦਾ ਤੂੰ ਉਸ ਦੀ ਪੜਤਾਲ ਨੂੰ ਸਵੀਕਾਰ ਕਰਦਾ ਹੈਂ, ਓਨਾ ਹੀ ਸ਼ਤਾਨ ਦਾ ਅਪਮਾਨ ਅਤੇ ਸਰੀਰ ਨੂੰ ਤਿਆਗਣ ਦੀ ਤੇਰੀ ਯੋਗਤਾ ਵਧਣਗੇ। ਇਸ ਤਰ੍ਹਾਂ ਪਰਮੇਸ਼ੁਰ ਦੀ ਪੜਤਾਲ ਦੀ ਸਵੀਕ੍ਰਿਤੀ ਉਸ ਅਮਲ ਦਾ ਰਾਹ ਹੈ ਜਿਸ ’ਤੇ ਲੋਕਾਂ ਨੂੰ ਚੱਲਣਾ ਚਾਹੀਦਾ ਹੈ। ਭਾਵੇਂ ਤੁਸੀਂ ਜੋ ਵੀ ਕਰਦੇ ਹੋ, ਆਪਣੇ ਭਰਾਵਾਂ ਅਤੇ ਭੈਣਾਂ ਨਾਲ ਸੰਗਤੀ ਕਰਨ ਸਮੇਂ ਵੀ, ਤੁਸੀਂ ਆਪਣੇ ਕੰਮਾਂ ਨੂੰ ਪਰਮੇਸ਼ੁਰ ਅੱਗੇ ਲਿਆ ਸਕਦੇ ਹੋ ਅਤੇ ਉਸ ਦੀ ਪੜਤਾਲ ਚਾਹ ਸਕਦੇ ਹੋ ਅਤੇ ਖ਼ੁਦ ਪਰਮੇਸ਼ੁਰ ਦੀ ਆਗਿਆਕਾਰੀ ਕਰਨ ਦਾ ਉਦੇਸ਼ ਮਿੱਥ ਸਕਦੇ ਹੋ; ਇਹ ਉਸ ਨੂੰ ਹੋਰ ਜ਼ਿਆਦਾ ਸਹੀ ਕਰੇਗਾ ਜੋ ਤੂੰ ਅਮਲ ਵਿੱਚ ਲਿਆਉਂਦਾ ਹੈਂ। ਜੇ ਤੂੰ ਉਹ ਸਭ ਜੋ ਤੂੰ ਕਰਦਾ ਹੈਂ, ਪਰਮੇਸ਼ੁਰ ਅੱਗੇ ਲਿਆਉਂਦਾ ਹੈਂ ਅਤੇ ਪਰਮੇਸ਼ੁਰ ਦੀ ਪੜਤਾਲ ਸਵੀਕਾਰ ਕਰਦਾ ਹੈਂ, ਸਿਰਫ਼ ਤਾਂ ਹੀ ਤੂੰ ਉਹ ਵਿਅਕਤੀ ਬਣ ਸਕਦਾ ਹੈਂ ਜਿਹੜਾ ਪਰਮੇਸ਼ੁਰ ਦੀ ਹਜ਼ੂਰੀ ਵਿੱਚ ਜੀਉਂਦਾ ਹੈ।

ਪਰਮੇਸ਼ੁਰ ਬਾਰੇ ਸਮਝ ਤੋਂ ਰਹਿਤ ਲੋਕ ਕਦੇ ਵੀ ਪੂਰੀ ਤਰ੍ਹਾਂ ਪਰਮੇਸ਼ੁਰ ਦੀ ਆਗਿਆਕਾਰੀ ਨਹੀਂ ਕਰ ਸਕਦੇ। ਅਜਿਹੇ ਲੋਕ ਅਣਆਗਿਅਕਾਰੀ ਦੇ ਪੁੱਤਰ ਹਨ। ਉਹ ਬਹੁਤ ਜ਼ਿਆਦਾ ਅਭਿਲਾਸ਼ੀ ਹੁੰਦੇ ਹਨ, ਅਤੇ ਉਨ੍ਹਾਂ ਅੰਦਰ ਕਾਫ਼ੀ ਜ਼ਿਆਦਾ ਵਿਦ੍ਰੋਹ ਹੁੰਦਾ ਹੈ, ਇਸ ਲਈ ਉਹ ਖ਼ੁਦ ਨੂੰ ਪਰਮੇਸ਼ੁਰ ਤੋਂ ਦੂਰ ਰੱਖਦੇ ਹਨ ਅਤੇ ਉਸ ਦੀ ਪੜਤਾਲ ਨੂੰ ਸਵੀਕਾਰ ਕਰਨ ਦੇ ਅਣਇੱਛੁਕ ਹੁੰਦੇ ਹਨ। ਅਜਿਹੇ ਲੋਕਾਂ ਨੂੰ ਆਸਾਨੀ ਨਾਲ ਸੰਪੂਰਣ ਨਹੀਂ ਕੀਤਾ ਜਾ ਸਕਦਾ। ਕੁਝ ਲੋਕ ਇਸ ਬਾਰੇ ਚੋਣਸ਼ੀਲ ਹੁੰਦੇ ਹਨ ਕਿ ਉਹ ਪਰਮੇਸ਼ੁਰ ਦੇ ਵਚਨਾਂ ਨੂੰ ਕਿਵੇਂ ਖਾਂਦੇ ਅਤੇ ਪੀਂਦੇ ਹਨ ਅਤੇ ਉਨ੍ਹਾਂ ਨੂੰ ਕਿਵੇਂ ਸਵੀਕਾਰ ਕਰਦੇ ਹਨ। ਉਹ ਪਰਮੇਸ਼ੁਰ ਦੇ ਵਚਨਾਂ ਦੇ ਕੁਝ ਹਿੱਸਿਆਂ ਨੂੰ ਸਵੀਕਾਰ ਕਰਦੇ ਹਨ ਜਿਹੜੇ ਉਨ੍ਹਾਂ ਦੀਆਂ ਧਾਰਣਾਵਾਂ ਨਾਲ ਮੇਲ ਖਾਂਦੇ ਹਨ, ਜਦ ਕਿ ਉਨ੍ਹਾਂ ਨੂੰ ਰੱਦ ਕਰ ਦਿੰਦੇ ਹਨ ਜਿਹੜੇ ਮੇਲ ਨਹੀਂ ਖਾਂਦੇ। ਕੀ ਇਹ ਪਰਮੇਸ਼ੁਰ ਵਿਰੁੱਧ ਸਭ ਤੋਂ ਸੰਗੀਨ ਵਿਦ੍ਰੋਹ ਅਤੇ ਵਿਰੋਧਤਾ ਨਹੀਂ ਹੈ? ਜੇ ਕੋਈ ਪਰਮੇਸ਼ੁਰ ਬਾਰੇ ਥੋੜ੍ਹੀ ਜਿਹੀ ਵੀ ਸਮਝ ਹਾਸਲ ਕੀਤੇ ਬਿਨਾਂ ਸਾਲਾਂ ਤੋਂ ਉਸ ਵਿੱਚ ਵਿਸ਼ਵਾਸ ਕਰ ਰਿਹਾ ਹੈ, ਤਾਂ ਉਹ ਇੱਕ ਅਵਿਸ਼ਵਾਸੀ ਹੈ। ਜਿਹੜੇ ਪਰਮੇਸ਼ੁਰ ਦੀ ਪੜਤਾਲ ਨੂੰ ਸਵੀਕਾਰ ਕਰਨ ਦੇ ਚਾਹਵਾਨ ਹਨ, ਉਹ ਹਨ ਜਿਹੜੇ ਉਸ ਬਾਰੇ ਸਮਝ ਦੀ ਪੈਰਵੀ ਕਰਦੇ ਹਨ, ਜਿਹੜੇ ਉਸ ਦੇ ਵਚਨਾਂ ਨੂੰ ਸਵੀਕਾਰ ਕਰਨ ਦੇ ਚਾਹਵਾਨ ਹਨ। ਉਹ, ਉਹ ਵਿਅਕਤੀ ਹਨ ਜਿਹੜੇ ਪਰਮੇਸ਼ੁਰ ਦੀ ਮਿਰਾਸ ਅਤੇ ਬਰਕਤਾਂ ਪ੍ਰਾਪਤ ਕਰਨਗੇ, ਅਤੇ ਉਹ ਸਭ ਤੋਂ ਮੁਬਾਰਕ ਹਨ। ਪਰਮੇਸ਼ੁਰ ਉਨ੍ਹਾਂ ਨੂੰ ਫਿਟਕਾਰਦਾ ਹੈ ਜਿਨ੍ਹਾਂ ਦੇ ਹਿਰਦਿਆਂ ਵਿੱਚ ਉਸ ਲਈ ਕੋਈ ਥਾਂ ਨਹੀਂ ਹੈ, ਅਤੇ ਉਹ ਅਜਿਹੇ ਲੋਕਾਂ ਨੂੰ ਤਾੜਨਾ ਕਰਦਾ ਅਤੇ ਤਿਆਗ ਦਿੰਦਾ ਹੈ। ਜੇ ਤੂੰ ਪਰਮੇਸ਼ੁਰ ਨੂੰ ਪ੍ਰੇਮ ਨਹੀਂ ਕਰਦਾ ਤਾਂ ਉਹ ਤੈਨੂੰ ਤਿਆਗ ਦੇਵੇਗਾ, ਅਤੇ ਜੇ ਤੂੰ ਉਹ ਨਹੀਂ ਸੁਣਦਾ ਜੋ ਮੈਂ ਕਹਿੰਦਾ ਹਾਂ, ਤਾਂ ਮੈਂ ਵਾਅਦਾ ਕਰਦਾ ਹਾਂ ਕਿ ਪਰਮੇਸ਼ੁਰ ਦਾ ਆਤਮਾ ਤੈਨੂੰ ਤਿਆਗ ਦੇਵੇਗਾ। ਜੇ ਤੈਨੂੰ ਵਿਸ਼ਵਾਸ ਨਹੀਂ ਤਾਂ ਇਹ ਪਰਖ ਕੇ ਵੇਖ ਲੈ! ਅੱਜ ਮੈਂ ਤੇਰੇ ਵਾਸਤੇ ਅਮਲ ਦਾ ਇੱਕ ਰਾਹ ਸਪਸ਼ਟ ਕਰਦਾ ਹਾਂ, ਪਰ ਕੀ ਤੂੰ ਇਸ ਨੂੰ ਅਮਲ ਵਿੱਚ ਲਿਆਏਂਗਾ, ਇਹ ਤੇਰੇ ’ਤੇ ਨਿਰਭਰ ਕਰਦਾ ਹੈ। ਜੇ ਤੂੰ ਇਸ ’ਤੇ ਵਿਸਵਾਸ਼ ਨਹੀਂ ਕਰਦਾ, ਜੇ ਤੂੰ ਇਸ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦਾ, ਤਾਂ ਤੂੰ ਖ਼ੁਦ ਵੇਖੇਂਗਾ ਕਿ ਪਵਿੱਤਰ ਆਤਮਾ ਤੇਰੇ ਅੰਦਰ ਕਾਰਜ ਕਰਦਾ ਹੈ ਜਾਂ ਨਹੀਂ! ਜੇ ਤੂੰ ਪਰਮੇਸ਼ੁਰ ਬਾਰੇ ਸਮਝ ਦੀ ਪੈਰਵੀ ਨਹੀਂ ਕਰਦਾ, ਤਦ ਪਵਿੱਤਰ ਆਤਮਾ ਤੇਰੇ ਅੰਦਰ ਕਾਰਜ ਨਹੀਂ ਕਰੇਗਾ। ਪਰਮੇਸ਼ੁਰ ਉਨ੍ਹਾਂ ਅੰਦਰ ਕਾਰਜ ਕਰਦਾ ਹੈ ਜਿਹੜੇ ਉਸ ਦੇ ਵਚਨਾਂ ਦੀ ਪੈਰਵੀ ਕਰਦੇ ਹਨ ਅਤੇ ਉਨ੍ਹਾਂ ਨੂੰ ਆਪਣੇ ਅੰਦਰ ਸੰਭਾਲ ਕੇ ਰੱਖਦੇ ਹਨ। ਤੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਜਿੰਨਾ ਜ਼ਿਆਦਾ ਆਪਣੇ ਅੰਦਰ ਸੰਭਾਲ ਕੇ ਰੱਖੇਂਗਾ, ਉਸ ਦਾ ਆਤਮਾ ਤੇਰੇ ਅੰਦਰ ਓਨਾ ਹੀ ਜ਼ਿਆਦਾ ਕਾਰਜ ਕਰੇਗਾ। ਇੱਕ ਵਿਅਕਤੀ ਪਰਮੇਸ਼ੁਰ ਦੇ ਵਚਨਾਂ ਨੂੰ ਜਿੰਨਾ ਜ਼ਿਆਦਾ ਸੰਭਾਲ ਕੇ ਰੱਖਦਾ ਹੈ, ਪਰਮੇਸ਼ੁਰ ਦੁਆਰਾ ਉਸ ਨੂੰ ਸੰਪੂਰਣ ਕੀਤੇ ਜਾਣ ਦੀ ਗੁੰਜਾਇਸ਼ ਓਨੀ ਹੀ ਵਧਦੀ ਹੈ। ਪਰਮੇਸ਼ੁਰ ਉਨ੍ਹਾਂ ਨੂੰ ਸੰਪੂਰਣ ਕਰਦਾ ਹੈ ਜਿਹੜੇ ਸੱਚਮੁੱਚ ਉਸ ਨੂੰ ਪ੍ਰੇਮ ਕਰਦੇ ਹਨ, ਅਤੇ ਉਹ ਉਨ੍ਹਾਂ ਨੂੰ ਸੰਪੂਰਣ ਕਰਦਾ ਹੈ ਜਿਨ੍ਹਾਂ ਦੇ ਹਿਰਦੇ ਉਸ ਅੱਗੇ ਸ਼ਾਂਤ ਹਨ। ਪਰਮੇਸ਼ੁਰ ਦੇ ਸਮੁੱਚੇ ਕਾਰਜ ਨੂੰ ਸੰਭਾਲ ਕੇ ਰੱਖਣਾ, ਪਰਮੇਸ਼ੁਰ ਦੇ ਅੰਦਰੂਨੀ ਚਾਨਣ ਨੂੰ ਸੰਭਾਲ ਕੇ ਰੱਖਣਾ, ਪਰਮੇਸ਼ੁਰ ਦੀ ਹਜ਼ੂਰੀ ਨੂੰ ਸੰਭਾਲ ਕੇ ਰੱਖਣਾ, ਪਰਮੇਸ਼ੁਰ ਦੀ ਦੇਖਭਾਲ ਅਤੇ ਸੁਰੱਖਿਆ ਨੂੰ ਸੰਭਾਲ ਕੇ ਰੱਖਣਾ, ਇਹ ਸੰਭਾਲ ਕੇ ਰੱਖਣਾ ਕਿ ਪਰਮੇਸ਼ੁਰ ਦੇ ਵਚਨ ਤੇਰੀ ਅਸਲੀਅਤ ਕਿਵੇਂ ਬਣਦੇ ਹਨ ਅਤੇ ਤੇਰੇ ਜੀਵਨ ਦੀਆਂ ਲੋੜਾਂ ਨੂੰ ਕਿਵੇਂ ਪੂਰਾ ਕਰਦੇ ਹਨ—ਇਹ ਸਭ ਪਰਮੇਸ਼ੁਰ ਦੇ ਹਿਰਦੇ ਨਾਲ ਸਭ ਤੋਂ ਵਧੀਆ ਮੇਲ ਖਾਂਦਾ ਹੈ। ਜੇ ਤੂੰ ਪਰਮੇਸ਼ੁਰ ਦੇ ਕਾਰਜ ਨੂੰ ਸੰਭਾਲ ਕੇ ਰੱਖਦਾ ਹੈਂ, ਅਰਥਾਤ, ਜੇ ਤੂੰ ਉਹ ਸਾਰਾ ਕਾਰਜ ਸੰਭਾਲ ਕੇ ਰੱਖਦਾ ਹੈਂ ਜਿਹੜਾ ਉਸ ਨੇ ਤੇਰੇ ਉੱਤੇ ਕੀਤਾ ਹੈ, ਤਦ ਉਹ ਤੈਨੂੰ ਬਰਕਤਾਂ ਦੇਵੇਗਾ ਅਤੇ ਉਹ ਸਭ ਜੋ ਤੇਰਾ ਹੈ, ਵਧਾ ਦੇਵੇਗਾ। ਜੇ ਤੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਸੰਭਾਲ ਕੇ ਨਹੀਂ ਰੱਖਦਾ, ਉਹ ਤੇਰੇ ਅੰਦਰ ਕਾਰਜ ਨਹੀਂ ਕਰੇਗਾ, ਪਰ ਉਹ ਤੈਨੂੰ ਤੇਰੀ ਨਿਹਚਾ ਲਈ ਸਿਰਫ਼ ਥੋੜ੍ਹੀ ਕਿਰਪਾ ਪ੍ਰਦਾਨ ਕਰੇਗਾ ਜਾਂ ਤੈਨੂੰ ਨਾਂਮਾਤਰ ਧਨ-ਦੌਲਤ ਅਤੇ ਤੇਰੇ ਪਰਿਵਾਰ ਨੂੰ ਨਾਂਮਾਤਰ ਸੁਰੱਖਿਆ ਦੇਵੇਗਾ। ਤੈਨੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਆਪਣੀ ਅਸਲੀਅਤ ਬਣਾਉਣ, ਅਤੇ ਉਸ ਨੂੰ ਸੰਤੁਸ਼ਟ ਕਰਨ ਅਤੇ ਉਸ ਦੇ ਮਨ ਦੇ ਅਨੁਸਾਰ ਬਣਨ ਲਈ ਜੱਦੋ-ਜਹਿਦ ਕਰਨੀ ਚਾਹੀਦੀ ਹੈ; ਤੈਨੂੰ ਸਿਰਫ਼ ਉਸ ਦੀ ਕਿਰਪਾ ਦਾ ਅਨੰਦ ਲੈਣ ਲਈ ਜੱਦੋ-ਜਹਿਦ ਨਹੀਂ ਕਰਨੀ ਚਾਹੀਦੀ। ਵਿਸ਼ਵਾਸੀਆਂ ਲਈ ਪਰਮੇਸ਼ੁਰ ਦਾ ਕਾਰਜ ਹਾਸਲ ਕਰਨ, ਸੰਪੂਰਣਤਾ ਪ੍ਰਾਪਤ ਕਰਨ, ਅਤੇ ਉਹ ਵਿਅਕਤੀ ਬਣਨ ਜਿਹੜੇ ਪਰਮੇਸ਼ੁਰ ਦੀ ਇੱਛਾ ਪੂਰੀ ਕਰਦੇ ਹਨ, ਨਾਲੋਂ ਕੁਝ ਵੀ ਵਧੇਰੇ ਮਹੱਤਵਪੂਰਣ ਨਹੀਂ ਹੈ। ਇਹ ਟੀਚਾ ਹੈ ਜਿਸ ਦੀ ਤੈਨੂੰ ਪੈਰਵੀ ਕਰਨੀ ਚਾਹੀਦੀ ਹੈ।

ਉਹ ਸਭ ਜਿਸ ਦੀ ਮਨੁੱਖ ਨੇ ਕਿਰਪਾ ਦੇ ਯੁਗ ਵਿੱਚ ਪੈਰਵੀ ਕੀਤੀ, ਹੁਣ ਅਪ੍ਰਚੱਲਿਤ ਹੈ, ਕਿਉਂਕਿ ਇਸ ਵੇਲੇ ਪੈਰਵੀ ਦਾ ਉਚੇਰਾ ਪੈਮਾਨਾ ਹੈ; ਜਿਸ ਦੀ ਪੈਰਵੀ ਕੀਤੀ ਜਾਂਦੀ ਹੈ, ਉਹ ਵਧੇਰੇ ਸ੍ਰੇਸ਼ਠ ਅਤੇ ਵਧੇਰੇ ਵਿਹਾਰਕ ਦੋਵੇਂ ਹੈ, ਜਿਸ ਦੀ ਪੈਰਵੀ ਕੀਤੀ ਜਾਂਦੀ ਹੈ, ਉਹ ਉਸ ਚੀਜ਼ ਨੂੰ ਬਿਹਤਰ ਢੰਗ ਨਾਲ ਸੰਤੁਸ਼ਟ ਕਰ ਸਕਦਾ ਹੈ ਜਿਸ ਦੀ ਮਨੁੱਖ ਨੂੰ ਆਪਣੇ ਅੰਦਰ ਲੋੜ ਹੈ। ਬੀਤੇ ਯੁਗਾਂ ਵਿੱਚ, ਪਰਮੇਸ਼ੁਰ ਨੇ ਲੋਕਾਂ ਉੱਤੇ ਕਾਰਜ ਨਹੀਂ ਕੀਤਾ ਜਿਵੇਂ ਕਿ ਉਹ ਅੱਜ ਕਰਦਾ ਹੈ; ਉਹ ਉਨ੍ਹਾਂ ਨਾਲ ਓਨਾ ਨਹੀਂ ਬੋਲਿਆ ਜਿੰਨਾ ਅੱਜ ਬੋਲਦਾ ਹੈ, ਅਤੇ ਨਾ ਹੀ ਉਸ ਦੀਆਂ ਉਨ੍ਹਾਂ ਕੋਲੋਂ ਓਨੀਆਂ ਵੱਡੀਆਂ ਮੰਗਾਂ ਸਨ ਜਿੰਨੀਆਂ ਅੱਜ ਹਨ। ਇਹ ਕਿ ਪਰਮੇਸ਼ੁਰ ਇਨ੍ਹਾਂ ਚੀਜ਼ਾਂ ਬਾਰੇ ਤੇਰੇ ਨਾਲ ਗੱਲ ਨਹੀਂ ਕਰਦਾ, ਹੁਣ ਦਰਸਾਉਂਦਾ ਹੈ ਕਿ ਪਰਮੇਸ਼ੁਰ ਦੀ ਆਖ਼ਰੀ ਮਨਸ਼ਾ ਤੇਰੇ ਉੱਤੇ, ਲੋਕਾਂ ਦੇ ਇਸ ਸਮੂਹ ਉੱਤੇ ਕੇਂਦਰਤ ਹੈ। ਜੇ ਤੂੰ ਸੱਚਮੁੱਚ ਚਾਹੁੰਦਾ ਹੈਂ ਕਿ ਪਰਮੇਸ਼ੁਰ ਤੈਨੂੰ ਸੰਪੂਰਣ ਕਰੇ, ਤਾਂ ਆਪਣੇ ਮੁੱਖ ਟੀਚੇ ਵਜੋਂ ਇਸ ਦੀ ਪੈਰਵੀ ਕਰ। ਭਾਵੇਂ ਕਿ ਤੂੰ ਬਹੁਤ ਰੁੱਝਿਆ ਹੋਇਆ ਹੈਂ, ਆਪਣੇ ਆਪ ਨੂੰ ਖ਼ਰਚ ਰਿਹਾ ਹੈਂ, ਸੇਵਾ ਕਰ ਰਿਹਾ ਹੈਂ ਜਾਂ ਭਾਵੇਂ ਕਿ ਤੂੰ ਪਰਮੇਸ਼ੁਰ ਵਲੋਂ ਨਿਯੁਕਤੀ ਹਾਸਲ ਕਰ ਲਈ ਹੈ, ਪਰ ਉਦੇਸ਼ ਹਮੇਸ਼ਾ ਹੀ ਸੰਪੂਰਣ ਹੋਣਾ ਅਤੇ ਪਰਮੇਸ਼ੁਰ ਦੀ ਇੱਛਾ ਨੂੰ ਸੰਤੁਸ਼ਟ ਕਰਨਾ, ਇਨ੍ਹਾਂ ਟੀਚਿਆਂ ਨੂੰ ਪ੍ਰਾਪਤ ਕਰਨਾ ਹੈ। ਜੇ ਕੋਈ ਕਹਿੰਦਾ ਹੈ ਕਿ ਉਹ ਪਰਮੇਸ਼ੁਰ ਦੁਆਰਾ ਸੰਪੂਰਣਤਾ ਜਾਂ ਜੀਵਨ ਵਿੱਚ ਪ੍ਰਵੇਸ਼ ਦੀ ਪੈਰਵੀ ਨਹੀਂ ਕਰਦੇ, ਸਗੋਂ ਸਰੀਰਕ ਸ਼ਾਂਤੀ ਅਤੇ ਖ਼ੁਸ਼ੀ ਦੀ ਹੀ ਪੈਰਵੀ ਕਰਦੇ ਹਨ, ਤਾਂ ਉਹ ਮਨੁੱਖਾਂ ਵਿੱਚੋਂ ਸਭ ਤੋਂ ਅੰਨ੍ਹੇ ਹਨ। ਜਿਹੜੇ ਜੀਵਨ ਦੀ ਅਸਲੀਅਤ ਦੀ ਪੈਰਵੀ ਨਹੀਂ ਕਰਦੇ, ਸਗੋਂ ਅਗਲੇ ਸੰਸਾਰ ਵਿੱਚ ਸਦੀਵੀ ਜੀਵਨ ਅਤੇ ਇਸ ਸੰਸਾਰ ਵਿੱਚ ਸੁਰੱਖਿਆ ਦੀ ਪੈਰਵੀ ਕਰਦੇ ਹਨ, ਮਨੁੱਖਾਂ ਵਿੱਚੋਂ ਸਭ ਤੋਂ ਅੰਨ੍ਹੇ ਹਨ। ਇਸ ਲਈ, ਸਭ ਕੁਝ ਜੋ ਤੂੰ ਕਰਦਾ ਹੈਂ, ਸੰਪੂਰਣ ਹੋਣ ਅਤੇ ਪਰਮੇਸ਼ੁਰ ਵੱਲੋਂ ਪ੍ਰਾਪਤ ਕਰ ਲਏ ਜਾਣ ਦੇ ਉਦੇਸ਼ ਲਈ ਹੋਣਾ ਚਾਹੀਦਾ ਹੈ।

ਉਹ ਕਾਰਜ ਜਿਹੜਾ ਪਰਮੇਸ਼ੁਰ ਲੋਕਾਂ ਵਿੱਚ ਕਰਦਾ ਹੈ, ਉਨ੍ਹਾਂ ਲਈ ਉਨ੍ਹਾਂ ਦੀਆਂ ਵੱਖੋ-ਵੱਖ ਲੋੜਾਂ ’ਤੇ ਅਧਾਰਤ ਪ੍ਰਬੰਧ ਕਰਨਾ ਹੈ। ਜਿੰਨਾ ਵਡੇਰਾ ਵਿਅਕਤੀ ਦਾ ਜੀਵਨ ਹੈ, ਓਨੀ ਵਧੇਰੇ ਉਨ੍ਹਾਂ ਦੀ ਲੋੜ ਹੈ ਅਤੇ ਓਨੀ ਜ਼ਿਆਦਾ ਉਹ ਪੈਰਵੀ ਕਰਦੇ ਹਨ। ਜੇਕਰ ਇਸ ਪੜਾਅ ’ਤੇ ਤੇਰੇ ਕੋਲ ਕੋਈ ਪੈਰਵੀ ਨਹੀਂ ਹੈ, ਤਾਂ ਇਸ ਤੋਂ ਸਾਬਤ ਹੁੰਦਾ ਹੈ ਕਿ ਪਵਿੱਤਰ ਆਤਮਾ ਤੈਨੂੰ ਤਿਆਗ ਚੁੱਕਾ ਹੈ। ਉਹ ਸਾਰੇ ਜਿਹੜੇ ਜੀਵਨ ਦੀ ਪੈਰਵੀ ਕਰਦੇ ਹਨ, ਪਵਿੱਤਰ ਆਤਮਾ ਦੁਆਰਾ ਕਦੇ ਵੀ ਤਿਆਗੇ ਨਹੀਂ ਜਾਣਗੇ; ਅਜਿਹੇ ਲੋਕ ਹਮੇਸ਼ਾ ਪੈਰਵੀ ਕਰਦੇ ਹਨ, ਅਤੇ ਆਪਣੇ ਹਿਰਦਿਆਂ ਵਿੱਚ ਹਮੇਸ਼ਾ ਉਤਸੁਕਤਾ ਰੱਖਦੇ ਹਨ। ਅਜਿਹੇ ਲੋਕ ਕਦੇ ਵੀ ਚੀਜ਼ਾਂ ਦੀ ਮੌਜੂਦਾ ਸਥਿਤੀ ਤੋਂ ਸੰਤੁਸ਼ਟ ਨਹੀਂ ਹੁੰਦੇ। ਪਵਿੱਤਰ ਆਤਮਾ ਦੇ ਕਾਰਜ ਦੇ ਹਰ ਇੱਕ ਪੜਾਅ ਦਾ ਉਦੇਸ਼ ਤੇਰੇ ਅੰਦਰ ਪ੍ਰਭਾਵ ਹਾਸਲ ਕਰਨਾ ਹੈ, ਪਰ ਜੇ ਤੂੰ ਲਾਪਰਵਾਹ ਹੋ ਜਾਂਦਾ ਹੈਂ, ਜੇ ਤੇਰੀਆਂ ਲੋੜਾਂ ਨਹੀਂ ਰਹਿੰਦੀਆਂ, ਜੇ ਤੂੰ ਹੁਣ ਪਵਿੱਤਰ ਆਤਮਾ ਦੇ ਕਾਰਜ ਨੂੰ ਸਵੀਕਾਰ ਨਹੀਂ ਕਰਦਾ, ਤਾਂ ਉਹ ਤੇਰਾ ਤਿਆਗ ਕਰ ਦੇਵੇਗਾ। ਲੋਕਾਂ ਨੂੰ ਹਰ ਰੋਜ਼ ਪਰਮੇਸ਼ੁਰ ਦੀ ਪੜਤਾਲ ਦੀ ਲੋੜ ਹੁੰਦੀ ਹੈ; ਉਨ੍ਹਾਂ ਨੂੰ ਹਰ ਰੋਜ਼ ਪਰਮੇਸ਼ੁਰ ਵੱਲੋਂ ਭਰਪੂਰ ਪ੍ਰਬੰਧ ਦੀ ਲੋੜ ਹੁੰਦੀ ਹੈ। ਕੀ ਲੋਕ ਪਰਮੇਸ਼ੁਰ ਦੇ ਵਚਨਾਂ ਨੂੰ ਹਰ ਰੋਜ਼ ਖਾਧੇ ਅਤੇ ਪੀਤੇ ਬਿਨਾਂ ਸਥਿਤੀ ਨਾਲ ਨਜਿੱਠ ਸਕਦੇ ਹਨ? ਜੇਕਰ ਕੋਈ ਹਮੇਸ਼ਾ ਮਹਿਸੂਸ ਕਰਦਾ ਹੈ ਕਿ ਉਹ ਪਰਮੇਸ਼ੁਰ ਦੇ ਵਚਨ ਨੂੰ ਬਹੁਤ ਜ਼ਿਆਦਾ ਖਾ ਅਤੇ ਪੀ ਨਹੀਂ ਸਕਦੇ, ਜੇ ਉਹ ਹਮੇਸ਼ਾ ਹੀ ਇਸ ਨੂੰ ਭਾਲਦੇ ਹਨ ਅਤੇ ਇਸ ਲਈ ਭੁੱਖ ਅਤੇ ਪਿਆਸ ਰੱਖਦੇ ਹਨ, ਤਾਂ ਪਵਿੱਤਰ ਆਤਮਾ ਹਮੇਸ਼ਾ ਉਨ੍ਹਾਂ ਵਿੱਚ ਕੰਮ ਕਰੇਗਾ। ਜਿੰਨਾ ਜ਼ਿਆਦਾ ਕੋਈ ਉਤਸੁਕ ਹੁੰਦਾ ਹੈ, ਉਨ੍ਹਾਂ ਦੀ ਸੰਗਤੀ ਵਿੱਚੋਂ ਓਨੀਆਂ ਜ਼ਿਆਦਾ ਵਿਹਾਰਕ ਗੱਲਾਂ ਹਾਸਲ ਕੀਤੀਆਂ ਜਾ ਸਕਦੀਆਂ ਹਨ। ਜਿੰਨੀ ਤੀਬਰਤਾ ਨਾਲ ਕੋਈ ਸੱਚ ਨੂੰ ਭਾਲਦਾ ਹੈ, ਓਨੀ ਤੇਜ਼ੀ ਨਾਲ ਉਹ ਆਪਣੇ ਜੀਵਨ ਵਿੱਚ ਵਾਧਾ ਹਾਸਲ ਕਰਦੇ ਹਨ ਜਿਸ ਨਾਲ ਉਹ ਅਨੁਭਵ ਵਿੱਚ ਭਰਪੂਰ ਅਤੇ ਪਰਮੇਸ਼ੁਰ ਦੇ ਘਰ ਦੇ ਧਨਵਾਨ ਨਿਵਾਸੀ ਬਣਦੇ ਹਨ।


ਸੱਚੇ ਮਨੋਂ ਪਰਮੇਸ਼ੁਰ ਦੀ ਆਗਿਆ ਦਾ ਪਾਲਣ ਕਰਨ ਵਾਲੇ ਯਕੀਨਨ ਪਰਮੇਸ਼ੁਰ ਦੁਆਰਾ ਪ੍ਰਾਪਤ ਕਰ ਲਏ ਜਾਣਗੇ

ਪਵਿੱਤਰ ਆਤਮਾ ਦਾ ਕੰਮ ਦਿਨੋ-ਦਿਨ ਬਦਲਦਾ ਜਾਂਦਾ ਹੈ। ਇਹ ਹਰ ਕਦਮ ਨਾਲ ਉੱਚਾ ਚੜ੍ਹਦਾ ਹੈ, ਕੱਲ੍ਹ ਦਾ ਪ੍ਰਕਾਸ਼ਨ ਅੱਜ ਨਾਲੋਂ ਉੱਚਾ, ਅਤੇ ਹਰ ਕਦਮ ’ਤੇ ਹੋਰ ਉੱਚਾ ਚੜ੍ਹਦਾ ਜਾਂਦਾ ਹੈ। ਪਰਮੇਸ਼ੁਰ ਮਨੁੱਖ ਨੂੰ ਅਜਿਹੇ ਕੰਮ ਨਾਲ ਹੀ ਸਿੱਧ ਬਣਾਉਂਦਾ ਹੈ। ਜੇ ਲੋਕ ਬਰਾਬਰ ਕਦਮ ਮਿਲਾ ਕੇ ਨਹੀਂ ਚੱਲ ਸਕਦੇ, ਤਾਂ ਉਨ੍ਹਾਂ ਨੂੰ ਕਿਸੇ ਵੀ ਸਮੇਂ ਮਿਟਾਇਆ ਜਾ ਸਕਦਾ ਹੈ। ਜੇ ਉਨ੍ਹਾਂ ਕੋਲ ਆਗਿਆਕਾਰੀ ਮਨ ਨਹੀਂ ਹੈ, ਤਾਂ ਉਹ ਐਨ ਅੰਤ ਤਕ ਅਨੁਸਰਣ ਕਰਨ ਦੇ ਯੋਗ ਨਹੀਂ ਹੋਣਗੇ। ਪੁਰਾਣਾ ਯੁੱਗ ਬੀਤ ਚੁੱਕਾ ਹੈ; ਇਹ ਇੱਕ ਨਵਾਂ ਯੁੱਗ ਹੈ। ਅਤੇ ਕਿਸੇ ਨਵੇਂ ਯੁੱਗ ਵਿੱਚ, ਨਵਾਂ ਕੰਮ ਜ਼ਰੂਰ ਕਰਨਾ ਚਾਹੀਦਾ ਹੈ। ਖਾਸ ਕਰਕੇ ਆਖਰੀ ਯੁੱਗ ਵਿੱਚ ਜਿਸ ਵਿੱਚ ਲੋਕਾਂ ਨੂੰ ਸਿੱਧ ਬਣਾਇਆ ਜਾਂਦਾ ਹੈ, ਪਰਮੇਸ਼ੁਰ ਹੋਰ ਨਵਾਂ ਕੰਮ, ਹੋਰ ਛੇਤੀ ਕਰੇਗਾ, ਇਸ ਲਈ ਆਪਣੇ ਆਗਿਆਕਾਰੀ ਮਨਾਂ ਦੇ ਬਗੈਰ, ਲੋਕਾਂ ਨੂੰ ਪਰਮੇਸ਼ੁਰ ਦੇ ਕਦਮਾਂ ’ਤੇ ਚੱਲਣਾ ਔਖਾ ਲੱਗੇਗਾ। ਪਰਮੇਸ਼ੁਰ ਕਿਸੇ ਨਿਯਮਵਿੱਚ ਬੱਝਾ ਹੋਇਆ ਨਹੀਂ ਹੈ, ਅਤੇ ਨਾ ਹੀ ਉਹ ਆਪਣੇ ਕੰਮ ਦੇ ਕਿਸੇ ਵੀ ਪੜਾਅ ਨੂੰ ਅਟੱਲ ਮੰਨਦਾ ਹੈ। ਬਲਕਿ, ਉਹ ਜਿਹੜਾ ਕੰਮ ਕਰਦਾ ਹੈ, ਉਹ ਕੰਮ ਹਮੇਸ਼ਾ ਹੋਰ ਨਵਾਂ ਅਤੇ ਹੋਰ ਵੀ ਉੱਚਾ ਹੁੰਦਾ ਹੈ। ਹਰ ਪੜਾਅ ਦੇ ਨਾਲ, ਉਸ ਦਾ ਕੰਮ ਪਹਿਲਾਂ ਨਾਲੋਂ ਵੀ ਵਧੇਰੇ ਵਿਹਾਰਕ ਹੁੰਦਾ ਜਾਂਦਾ ਹੈ, ਅਤੇ ਹੋਰ ਜ਼ਿਆਦਾ ਮਨੁੱਖ ਦੀਆਂ ਅਸਲ ਲੋੜਾਂ ਦੇ ਅਨੁਸਾਰ ਹੁੰਦਾ ਜਾਂਦਾ ਹੈ। ਜਦੋਂ ਲੋਕ ਅਜਿਹੇ ਕੰਮ ਦਾ ਅਨੁਭਵ ਕਰਦੇ ਹਨ ਉਦੋਂ ਹੀ ਉਹ ਆਪਣੇ ਸੁਭਾਅ ਵਿੱਚ ਅੰਤਮ ਤਬਦੀਲੀ ਹਾਸਲ ਕਰ ਸਕਦੇ ਹਨ। ਮਨੁੱਖ ਦਾ ਜੀਵਨ ਦਾ ਗਿਆਨ ਆਪਣੇ ਸਭ ਤੋਂ ਉਚੇਰੇ ਪੱਧਰ ’ਤੇ ਪਹੁੰਚ ਜਾਂਦਾ ਹੈ, ਅਤੇ ਇੰਝ, ਪਰਮੇਸ਼ੁਰ ਦਾ ਕੰਮ ਵੀ ਆਪਣੇ ਸਭ ਤੋਂ ਉੱਚੇ ਪੱਧਰਾਂ ’ਤੇ ਪਹੁੰਚ ਜਾਂਦਾ ਹੈ। ਸਿਰਫ਼ ਇਸੇ ਤਰ੍ਹਾਂ ਹੀ ਮਨੁੱਖ ਨੂੰ ਸਿੱਧ ਬਣਾਇਆ ਜਾ ਸਕਦਾ ਹੈ ਅਤੇ ਉਹ ਪਰਮੇਸ਼ੁਰ ਦੇ ਇਸਤੇਮਾਲ ਦੇ ਲਾਇਕ ਬਣ ਸਕਦਾ ਹੈ। ਇੱਕ ਪਾਸੇ ਪਰਮੇਸ਼ੁਰ ਮਨੁੱਖ ਦੀਆਂ ਧਾਰਣਾਵਾਂ ਦਾ ਮੁਕਾਬਲਾ ਕਰਨ ਅਤੇ ਇਨ੍ਹਾਂ ਨੂੰ ਪਰਤਾਉਣ ਲਈ ਕੰਮ ਕਰਦਾ ਹੈ, ਅਤੇ ਦੂਜੇ ਪਾਸੇ ਮਨੁੱਖ ਨੂੰ ਪਹਿਲਾਂ ਤੋਂ ਹੋਰ ਉੱਚੀ ਅਤੇ ਹੋਰ ਅਸਲੀ ਅਵਸਥਾ ਅੰਦਰ, ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਦੇ ਪਰਮਧਾਮ ਵਿੱਚ ਲਿਜਾਉਣ ਦੀ ਅਗਵਾਈ ਕਰਦਾ ਹੈ, ਤਾਂ ਜੋ ਅੰਤ ਵਿੱਚ, ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਕੀਤਾ ਜਾ ਸਕੇ। ਅਣਆਗਿਆਕਾਰੀ ਸੁਭਾਅ ਵਾਲੇ ਉਨ੍ਹਾਂ ਸਾਰੇ ਲੋਕਾਂ ਜੋ ਜਾਣ-ਬੁੱਝ ਕੇ ਵਿਰੋਧ ਕਰਦੇ ਹਨ, ਨੂੰ ਪਰਮੇਸ਼ੁਰ ਦੇ ਤੇਜ਼ੀ ਨਾਲ ਅਤੇ ਜ਼ੋਰਾਂ-ਸ਼ੋਰਾਂ ਨਾਲ ਅੱਗੇ ਵੱਧ ਰਹੇ ਕੰਮ ਦੇ ਇਸ ਪੜਾਅ ਤੱਕ ਮਿਟਾ ਦਿੱਤਾ ਜਾਵੇਗਾ; ਸਿਰਫ਼ ਉਹੀ ਲੋਕ ਉਸ ਰਾਹ ਦੇ ਅੰਤ ਵੱਲ ਅੱਗੇ ਵੱਧ ਸਕਦੇ ਹਨ ਜੋ ਆਪਣੀ ਮਰਜ਼ੀ ਨਾਲ ਆਗਿਆ ਪਾਲਣ ਕਰਦੇ ਹਨ ਅਤੇ ਖ਼ੁਸ਼ੀ ਨਾਲ ਆਪਣੇ ਆਪ ਨੂੰ ਨਿਵਾਉਂਦੇ ਹਨ। ਇਸ ਕਿਸਮ ਦੇ ਕੰਮ ਵਿੱਚ, ਤੁਹਾਨੂੰ ਸਾਰਿਆਂ ਨੂੰ ਇਹ ਸਿੱਖਣਾ ਚਾਹੀਦਾ ਹੈ ਕਿ ਕਿਵੇਂ ਅਧੀਨ ਹੋਣਾ ਹੈ ਅਤੇ ਕਿਵੇਂ ਆਪਣੀਆਂ ਧਾਰਣਾਵਾਂ ਨੂੰ ਇੱਕ ਪਾਸੇ ਰੱਖਣਾ ਹੈ। ਤੁਹਾਨੂੰ ਆਪਣੇ ਹਰ ਕਦਮ ’ਤੇ ਸਾਵਧਾਨੀ ਵਰਤਣੀ ਚਾਹੀਦੀ ਹੈ। ਜੇ ਤੁਸੀਂ ਲਾਪਰਵਾਹ ਹੋ, ਤੁਸੀਂ ਜ਼ਰੂਰ ਅਜਿਹੇ ਵਿਅਕਤੀ ਬਣ ਜਾਓਗੇ ਜਿਸ ਨੂੰ ਪਵਿੱਤਰ ਆਤਮਾ ਦੁਆਰਾ ਠੁਕਰਾ ਦਿੱਤਾ ਜਾਂਦਾ ਹੈ, ਉਹ ਵਿਅਕਤੀ ਜੋ ਪਰਮੇਸ਼ੁਰ ਦੇ ਕੰਮ ਵਿੱਚ ਵਿਘਨ ਪਾਉਂਦਾ ਹੈ। ਕੰਮ ਦੇ ਇਸ ਪੜਾਅ ਵਿੱਚੋਂ ਲੰਘਣ ਤੋਂ ਪਹਿਲਾਂ, ਮਨੁੱਖ ਦੇ ਪੁਰਾਣੇ ਨਿਯਮ ਅਤੇ ਕਾਨੂੰਨ ਐਨੇ ਬੇਸ਼ੁਮਾਰ ਸਨ ਕਿ ਉਹ ਆਪਾ ਗੁਆ ਬੈਠਾ, ਅਤੇ ਨਤੀਜੇ ਵਜੋਂ, ਉਹ ਹੰਕਾਰੀ ਬਣ ਗਿਆ ਅਤੇ ਆਪਣੇ ਆਪ ਨੂੰ ਭੁੱਲ ਗਿਆ। ਇਹ ਸਾਰੀਆਂ ਉਹ ਰੁਕਾਵਟਾਂ ਹਨ ਜੋ ਮਨੁੱਖ ਨੂੰ ਪਰਮੇਸ਼ੁਰ ਦੇ ਨਵੇਂ ਕੰਮ ਨੂੰ ਸਵੀਕਾਰ ਕਰਨ ਤੋਂ ਰੋਕਦੀਆਂ ਹਨ; ਇਹ ਪਰਮੇਸ਼ੁਰ ਬਾਰੇ ਮਨੁੱਖ ਦੇ ਗਿਆਨ ਦੀਆਂ ਦੁਸ਼ਮਣ ਹਨ। ਲੋਕਾਂ ਦਾ ਆਪਣੇ ਮਨਾਂ ਵਿੱਚ ਆਗਿਆਕਾਰੀ ਨਾ ਹੋਣਾ ਅਤੇ ਨਾ ਹੀ ਉਨ੍ਹਾਂ ਵਿੱਚ ਸੱਚਾਈ ਦੇ ਲਈ ਕੋਈ ਤਾਂਘ ਹੋਣਾ ਬਹੁਤ ਖਤਰਨਾਕ ਹੈ। ਜੇ ਤੂੰ ਸਿਰਫ਼ ਸੌਖੇ ਕੰਮ ਅਤੇ ਵਚਨਾਂ ਦੇ ਹੀ ਅਧੀਨ ਹੁੰਦਾ ਹੈਂ, ਅਤੇ ਵਧੇਰੇ ਡੂੰਘਾਈ ਵਾਲੀ ਕਿਸੇ ਚੀਜ਼ ਨੂੰ ਸਵੀਕਾਰ ਕਰਨ ਤੋਂ ਅਸਮਰਥ ਹੈਂ, ਤਾਂ ਤੂੰ ਅਜਿਹਾ ਵਿਅਕਤੀ ਹੈਂ ਜੋ ਪੁਰਾਣੇ ਤੌਰ-ਤਰੀਕਿਆਂ ਨੂੰ ਫੜੀ ਰੱਖਦਾ ਹੈ ਅਤੇ ਪਵਿੱਤਰ ਆਤਮਾ ਦੇ ਕੰਮ ਨਾਲ ਆਪਣੇ ਕਦਮ ਨਹੀਂ ਮਿਲਾ ਸਕਦਾ। ਪਰਮੇਸ਼ੁਰ ਦੁਆਰਾ ਕੀਤਾ ਜਾਣ ਵਾਲਾ ਕੰਮ ਇੱਕ ਯੁੱਗ ਤੋਂ ਦੂਜੇ ਯੁੱਗ ਵਿੱਚ ਵੱਖਰਾ ਹੁੰਦਾ ਹੈ। ਜੇ ਤੂੰ ਇੱਕ ਪੜਾਅ ਵਿੱਚ ਪਰਮੇਸ਼ੁਰ ਦੇ ਕੰਮ ਪ੍ਰਤੀ ਬਹੁਤ ਹੀ ਆਗਿਆਕਾਰੀ ਹੈਂ, ਪਰ ਅਗਲੇ ਪੜਾਅ ਵਿੱਚ ਉਸ ਦੇ ਕੰਮ ਪ੍ਰਤੀ ਤੇਰੀ ਆਗਿਆਕਾਰੀ ਕਾਫ਼ੀ ਨਹੀਂ ਹੈ, ਜਾਂ ਫੇਰ ਤੂੰ ਆਗਿਆਕਾਰੀ ਵਿੱਚ ਅਸਮਰਥ ਹੈਂ, ਤਾਂ ਪਰਮੇਸ਼ੁਰ ਤੈਨੂੰ ਤਿਆਗ ਦੇਵੇਗਾ। ਜਦੋਂ ਪਰਮੇਸ਼ੁਰ ਇਹ ਕਦਮ ਚੁੱਕਦਾ ਹੈ ਤਾਂ ਉਦੋਂ ਜੇ ਤੂੰ ਉਸ ਦੇ ਨਾਲ ਕਦਮ ਮਿਲਾ ਕੇ ਚੱਲਦਾ ਹੈਂ, ਤਦ ਇਹ ਜ਼ਰੂਰੀ ਹੈ ਕਿ ਜਦੋਂ ਉਹ ਅਗਲਾ ਕਦਮ ਚੁੱਕੇ ਤਾਂ ਤੂੰ ਵੀ ਉਸ ਦੇ ਨਾਲ ਨਿਰੰਤਰ ਕਦਮ ਮਿਲਾ ਕੇ ਚੱਲਦਾ ਰਹੇਂ; ਸਿਰਫ਼ ਤਾਂ ਹੀ ਤੂੰ ਅਜਿਹਾ ਵਿਅਕਤੀ ਬਣ ਸਕੇਂਗਾ ਜੋ ਪਵਿੱਤਰ ਆਤਮਾ ਦਾ ਆਗਿਆਕਾਰੀ ਹੈ। ਕਿਉਂਕਿ ਤੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਰੱਖਦਾ ਹੈਂ, ਇਸ ਲਈ ਤੈਨੂੰ ਲਾਜ਼ਮੀ ਤੌਰ ’ਤੇ ਆਪਣੀ ਆਗਿਆਕਾਰੀ ਨਿਰੰਤਰ ਰੱਖਣੀ ਚਾਹੀਦੀ ਹੈ। ਅਜਿਹਾ ਨਹੀਂ ਹੋ ਸਕਦਾ ਕਿ ਜਦੋਂ ਤੂੰ ਖੁਸ਼ ਹੋਵੇਂ ਬਸ ਉਦੋਂ ਆਗਿਆ ਦਾ ਪਾਲਣ ਕਰੇਂ ਅਤੇ ਜਦੋਂ ਖੁਸ਼ ਨਾ ਹੋਵੇਂ, ਉਦੋਂ ਆਗਿਆ ਦਾ ਪਾਲਣ ਨਾ ਕਰੇਂ। ਇਸ ਕਿਸਮ ਦੀ ਆਗਿਆਕਾਰੀ ਦੀ ਪਰਮੇਸ਼ੁਰ ਦੁਆਰਾ ਵਡਿਆਈ ਨਹੀਂ ਕੀਤੀ ਜਾਂਦੀ। ਜਿਸ ਨਵੇਂ ਕੰਮ ਦੀ ਮੈਂ ਸੰਗਤੀ ਕਰਦਾ ਹਾਂ, ਜੇ ਤੂੰ ਉਸ ਕੰਮ ਵਿੱਚ ਨਾਲ ਕਦਮ ਮਿਲਾ ਕੇ ਨਹੀਂ ਚੱਲ ਸਕਦਾ ਅਤੇ ਪੁਰਾਣੀਆਂ ਗੱਲਾਂ ਨੂੰ ਹੀ ਫੜੀ ਰੱਖਦਾ ਹੈਂ, ਤਾਂ ਤੇਰੇ ਜੀਵਨ ਵਿੱਚ ਤਰੱਕੀ ਕਿਵੇਂ ਹੋ ਸਕਦੀ ਹੈ? ਪਰਮੇਸ਼ੁਰ ਦਾ ਕੰਮ ਤੈਨੂੰ ਆਪਣੇ ਵਚਨ ਪ੍ਰਦਾਨ ਕਰਨਾ ਹੈ। ਜਦੋਂ ਤੂੰ ਉਸ ਦੇ ਵਚਨਾਂ ਦਾ ਆਗਿਆ ਪਾਲਣ ਕਰੇਂਗਾ ਅਤੇ ਉਨ੍ਹਾਂ ਨੂੰ ਸਵੀਕਾਰ ਕਰੇਂਗਾ, ਤਾਂ ਪਵਿੱਤਰ ਆਤਮਾ ਯਕੀਨਨ ਤੇਰੇ ਉੱਤੇ ਕੰਮ ਕਰੇਗਾ। ਪਵਿੱਤਰ ਆਤਮਾ ਬਿਲਕੁਲ ਉਸੇ ਤਰ੍ਹਾਂ ਕੰਮ ਕਰਦਾ ਹੈ ਜਿਵੇਂ ਮੈਂ ਬੋਲਦਾ ਹਾਂ; ਉਸੇ ਤਰ੍ਹਾਂ ਕਰ ਜਿਵੇਂ ਮੈਂ ਕਿਹਾ ਹੈ, ਅਤੇ ਪਵਿੱਤਰ ਆਤਮਾ ਤੇਰੇ ਉੱਤੇ ਤੁਰੰਤ ਕੰਮ ਕਰੇਗਾ। ਮੈਂ ਤੁਹਾਡੇ ਦੇਖਣ ਲਈ ਨਵੇਂ ਚਾਨਣ ਨੂੰ ਪ੍ਰਕਾਸ਼ਤ ਕਰਦਾ ਹਾਂ, ਜੋ ਤੁਹਾਨੂੰ ਵਰਤਮਾਨ ਸਮੇਂ ਦੇ ਚਾਨਣ ਵਿੱਚ ਲਿਆਉਂਦਾ ਹੈ, ਅਤੇ ਜਦੋਂ ਤੂੰ ਇਸ ਚਾਨਣ ਵਿੱਚ ਚੱਲੇਂਗਾ, ਤਾਂ ਪਵਿੱਤਰ ਆਤਮਾ ਤੁਰੰਤ ਤੇਰੇ ਉੱਤੇ ਕੰਮ ਕਰੇਗਾ। ਸ਼ਾਇਦ ਕੁਝ ਅਜਿਹੇ ਅੜੀਅਲ ਲੋਕ ਹੋ ਸਕਦੇ ਹਨ, ਜੋ ਕਹਿੰਦੇ ਹਨ, “ਮੈਂ ਉਹ ਬਿਲਕੁਲ ਨਹੀਂ ਕਰਾਂਗਾ ਜੋ ਤੂੰ ਕਹਿੰਦਾ ਹੈਂ।” ਉਸ ਸਥਿਤੀ ਵਿੱਚ, ਮੈਂ ਤੈਨੂੰ ਦੱਸਦਾ ਹਾਂ ਕਿ ਤੂੰ ਹੁਣ ਰਾਹ ਦੇ ਅੰਤ ’ਤੇ ਆ ਗਿਆ ਹੈਂ; ਤੂੰ ਬੇਜਾਨ ਹੋ ਚੁੱਕਾ ਹੈਂ, ਅਤੇ ਤੇਰੇ ਵਿੱਚ ਕੋਈ ਜੀਵਨ ਨਹੀਂ ਹੈ। ਇਸ ਤਰ੍ਹਾਂ, ਆਪਣੇ ਸੁਭਾਅ ਵਿੱਚ ਤਬਦੀਲੀ ਦਾ ਅਨੁਭਵ ਕਰਦੇ ਸਮੇਂ, ਮੌਜੂਦਾ ਚਾਨਣ ਦੇ ਨਾਲ ਕਦਮ ਮਿਲਾ ਕੇ ਚੱਲਣ ਤੋਂ ਵੱਧ ਹੋਰ ਕੁਝ ਵੀ ਮਹੱਤਵਪੂਰਣ ਨਹੀਂ ਹੈ। ਪਵਿੱਤਰ ਆਤਮਾ ਸਿਰਫ਼ ਕੁਝ ਖਾਸ ਲੋਕਾਂ ਜਿਹੜੇ ਪਰਮੇਸ਼ੁਰ ਦੁਆਰਾ ਵਰਤੇ ਜਾਂਦੇ ਹਨ, ਵਿੱਚ ਹੀ ਕੰਮ ਨਹੀਂ ਕਰਦਾ ਸਗੋਂ, ਇਸ ਤੋਂ ਇਲਾਵਾ ਕਲੀਸਿਯਾ ਵਿੱਚ ਵੀ ਕਰਦਾ ਹੈ। ਉਹ ਕਿਸੇ ਵਿੱਚ ਵੀ ਕੰਮ ਕਰ ਰਿਹਾ ਹੋ ਸਕਦਾ ਹੈ। ਹੋ ਸਕਦਾ ਹੈ ਕਿ ਉਹ ਇਸ ਸਮੇਂ ਤੇਰੇ ਉੱਤੇ ਕੰਮ ਕਰੇ, ਅਤੇ ਤੈਨੂੰ ਇਸ ਕੰਮ ਦਾ ਅਨੁਭਵ ਹੋਵੇ। ਅਗਲੀ ਪੜਾਅ ਵਿੱਚ, ਹੋ ਸਕਦਾ ਹੈ ਕਿ ਉਹ ਕਿਸੇ ਹੋਰ ਉੱਤੇ ਕੰਮ ਕਰੇ, ਉਸ ਸਥਿਤੀ ਵਿੱਚ ਇਹ ਜ਼ਰੂਰੀ ਹੈ ਕਿ ਤੂੰ ਅਨੁਸਰਣ ਕਰਨ ਦੀ ਕਾਹਲੀ ਕਰੇਂ; ਤੂੰ ਵਰਤਮਾਨ ਚਾਨਣ ਦਾ ਜਿੰਨਾ ਨੇੜਿਓਂ ਅਨੁਸਰਣ ਕਰੇਂਗਾ, ਓਨਾ ਹੀ ਜ਼ਿਆਦਾ ਤੇਰਾ ਜੀਵਨ ਵੱਧ ਸਕਦਾ ਹੈ। ਭਾਵੇਂ ਉਹ ਵਿਅਕਤੀ ਜਿਵੇਂ ਦਾ ਵੀ ਹੋਵੇ, ਜੇ ਪਵਿੱਤਰ ਆਤਮਾ ਉਸ ਉੱਤੇ ਕੰਮ ਕਰਦਾ ਹੈ, ਤਾਂ ਤੈਨੂੰ ਅਨੁਸਰਣ ਜ਼ਰੂਰ ਕਰਨਾ ਚਾਹੀਦਾ ਹੈ। ਜੇ ਤੂੰ ਉਸੇ ਤਰ੍ਹਾਂ ਹੀ ਅਨੁਭਵ ਕਰੇਂਗਾ ਜਿਵੇਂ ਉਨ੍ਹਾਂ ਨੇ ਕੀਤਾ ਸੀ, ਤਾਂ ਤੈਨੂੰ ਹੋਰ ਵੀ ਉਚੇਰੀਆਂ ਚੀਜ਼ਾਂ ਮਿਲਣਗੀਆਂ। ਅਜਿਹਾ ਕਰਨ ਨਾਲ ਤੂੰ ਹੋਰ ਤੇਜ਼ੀ ਨਾਲ ਤਰੱਕੀ ਕਰੇਂਗਾ। ਇਹ ਮਨੁੱਖ ਲਈ ਸਿੱਧਤਾ ਦਾ ਰਾਹ ਹੈ ਅਤੇ ਉਹ ਜ਼ਰੀਆ ਹੈ ਜਿਸ ਨਾਲ ਜੀਵਨ ਵੱਧਦਾ ਹੈ। ਸਿੱਧ ਬਣਾਏ ਜਾਣ ਦੇ ਰਾਹ ਨੂੰ ਪਵਿੱਤਰ ਆਤਮਾ ਦੇ ਕੰਮ ਪ੍ਰਤੀ ਤੇਰੀ ਆਗਿਆਕਾਰੀ ਰਾਹੀਂ ਪ੍ਰਾਪਤ ਕੀਤਾ ਜਾਂਦਾ ਹੈ। ਤੈਨੂੰ ਇਹ ਨਹੀਂ ਪਤਾ ਕਿ ਪਰਮੇਸ਼ੁਰ ਕਿਸ ਤਰ੍ਹਾਂ ਦੇ ਵਿਅਕਤੀ ਰਾਹੀਂ ਤੈਨੂੰ ਸਿੱਧ ਬਣਾਉਣ ਦਾ ਕੰਮ ਕਰੇਗਾ, ਨਾ ਹੀ ਇਹ ਪਤਾ ਹੈ ਕਿ ਕਿਸ ਵਿਅਕਤੀ, ਘਟਨਾ, ਜਾਂ ਚੀਜ਼ ਰਾਹੀਂ ਉਹ ਤੈਨੂੰ ਚੀਜ਼ਾਂ ਪ੍ਰਾਪਤ ਕਰਨ ਜਾਂ ਵੇਖਣ ਦੇਵੇਗਾ। ਜੇ ਤੂੰ ਇਸ ਸਹੀ ਮਾਰਗ ’ਤੇ ਪੈਰ ਰੱਖ ਸਕਦਾ ਹੈਂ, ਤਾਂ ਇਹ ਦਰਸਾਉਂਦਾ ਹੈ ਕਿ ਤੈਨੂੰ ਪਰਮੇਸ਼ੁਰ ਦੁਆਰਾ ਸਿੱਧ ਬਣਾਏ ਜਾਣ ਦੀ ਬਹੁਤ ਵੱਡੀ ਉਮੀਦ ਹੈ। ਜੇ ਤੂੰ ਨਹੀਂ ਅਜਿਹਾ ਨਹੀਂ ਕਰ ਸਕਦਾ, ਤਾਂ ਇਹ ਦਰਸਾਉਂਦਾ ਹੈ ਕਿ ਤੇਰਾ ਭਵਿੱਖ ਧੁੰਦਲਾ, ਅਤੇ ਚਾਨਣ ਤੋਂ ਸੱਖਣਾ ਹੈ। ਜਿਉਂ ਹੀ ਤੂੰ ਸਹੀ ਮਾਰਗ ’ਤੇ ਪੈ ਜਾਏਂਗਾ, ਤੈਨੂੰ ਹਰ ਚੀਜ਼ ਵਿੱਚ ਪ੍ਰਕਾਸ਼ਨ ਪ੍ਰਾਪਤ ਹੋਵੇਗਾ। ਪਵਿੱਤਰ ਆਤਮਾ ਦੂਜਿਆਂ ਨੂੰ ਭਾਵੇਂ ਜੋ ਵੀ ਪ੍ਰਗਟਾਵਾ ਕਰੇ, ਜੇ ਤੂੰ ਆਪ ਉਨ੍ਹਾਂ ਚੀਜ਼ਾਂ ਦਾ ਅਨੁਭਵ ਕਰਨ ਲਈ ਉਨ੍ਹਾਂ ਦੇ ਗਿਆਨ ਦੇ ਅਧਾਰ ’ਤੇ ਅੱਗੇ ਵਧਦਾ ਹੈਂ, ਤਾਂ ਫੇਰ ਇਹ ਅਨੁਭਵ ਤੇਰੇ ਜੀਵਨ ਦਾ ਇੱਕ ਹਿੱਸਾ ਬਣ ਜਾਵੇਗਾ, ਅਤੇ ਤੂੰ ਹੋਰਨਾਂ ਨੂੰ ਵੀ ਇਸ ਅਨੁਭਵ ਤੋਂ ਕੁਝ ਪ੍ਰਦਾਨ ਕਰ ਸਕੇਂਗਾ। ਜੋ ਲੋਕ ਦੂਜਿਆਂ ਨੂੰ ਰੱਟਾ ਮਾਰੇ ਹੋਏ ਵਚਨਾਂ ਨਾਲ ਪ੍ਰਦਾਨ ਕਰਦੇ ਹਨ ਉਹ ਉਹ ਲੋਕ ਹੁੰਦੇ ਹਨ ਜਿਨ੍ਹਾਂ ਨੂੰ ਕੋਈ ਅਨੁਭਵ ਨਹੀਂ ਹੋਇਆ ਹੁੰਦਾ; ਇਸ ਤੋਂ ਪਹਿਲਾਂ ਕਿ ਤੂੰ ਆਪਣੇ ਅਸਲ ਅਨੁਭਵ ਅਤੇ ਗਿਆਨ ਬਾਰੇ ਗੱਲ ਕਰਨੀ ਸ਼ੁਰੂ ਕਰ ਸਕੇਂ, ਤੈਨੂੰ ਦੂਜਿਆਂ ਦੇ ਅੰਦਰੂਨੀ ਚਾਨਣ ਅਤੇ ਪਰਕਾਸ਼ ਰਾਹੀਂ, ਅਮਲ ਕਰਨ ਦਾ ਕੋਈ ਤਰੀਕਾ ਲੱਭਣਾ ਜ਼ਰੂਰ ਸਿੱਖਣਾ ਚਾਹੀਦਾ ਹੈ। ਇਹ ਤੇਰੇ ਆਪਣੇ ਜੀਵਨ ਲਈ ਬਹੁਤ ਫ਼ਾਇਦੇਮੰਦ ਹੋਵੇਗਾ। ਇਸ ਤਰ੍ਹਾਂ, ਤੈਨੂੰ ਪਰਮੇਸ਼ੁਰ ਦੁਆਰਾ ਮਿਲਣ ਵਾਲੀਆਂ ਸਾਰੀਆਂ ਚੀਜ਼ਾਂ ਦਾ ਆਗਿਆ ਪਾਲਣ ਕਰਨ ਦਾ ਅਨੁਭਵ ਕਰਨਾ ਚਾਹੀਦਾ ਹੈ। ਤੈਨੂੰ ਉਨ੍ਹਾਂ ਸਭ ਚੀਜ਼ਾਂ ਵਿੱਚ ਪਰਮੇਸ਼ੁਰ ਦੀ ਇੱਛਾ ਦੀ ਤਾਂਘ ਹੋਣੀ ਚਾਹੀਦੀ ਹੈ ਅਤੇ ਸਭ ਸਥਿਤੀਆਂ ਵਿੱਚ ਸਬਕ ਸਿੱਖਣਾ ਚਾਹੀਦਾ ਹੈ, ਜੋ ਸ਼ਾਇਦ ਤੇਰੇ ਜੀਵਨ ਵਿੱਚ ਪੈਦਾ ਹੋ ਸਕਦੀਆਂ ਹਨ। ਇਸ ਤਰ੍ਹਾਂ ਦੇ ਅਮਲ ਵਿੱਚ ਸਭ ਤੋਂ ਤੇਜ਼ ਤਰੱਕੀ ਦੀ ਸਮਰੱਥਾ ਹੁੰਦੀ ਹੈ।

ਪਵਿੱਤਰ ਆਤਮਾ ਤੈਨੂੰ ਤੇਰੇ ਵਿਹਾਰਕ ਅਨੁਭਵਾਂ ਰਾਹੀਂ ਪ੍ਰਕਾਸ਼ਮਾਨ ਕਰਦਾ ਹੈ, ਅਤੇ ਤੇਰੇ ਵਿਸ਼ਵਾਸ ਰਾਹੀਂ ਤੈਨੂੰ ਸਿੱਧ ਬਣਾਉਂਦਾ ਹੈ। ਕੀ ਤੂੰ ਸੱਚਮੁੱਚ ਸਿੱਧ ਬਣਾਏ ਜਾਣ ਲਈ ਇੱਛੁਕ ਹੈਂ? ਜੇ ਤੂੰ ਸੱਚਮੁੱਚ ਪਰਮੇਸ਼ੁਰ ਦੁਆਰਾ ਸਿੱਧ ਬਣਾਏ ਜਾਣ ਲਈ ਇੱਛੁਕ ਹੈਂ, ਤਾਂ ਫੇਰ ਤੇਰੇ ਕੋਲ ਆਪਣੇ ਸਰੀਰ ਨੂੰ ਤਿਆਗ ਦੇਣ ਦਾ ਹੌਂਸਲਾ ਹੋਵੇਗਾ, ਤੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਪੂਰਾ ਕਰਨ ਦੇ ਯੋਗ ਹੋਵੇਂਗਾ, ਅਤੇ ਤੂੰ ਨਕਾਰਾਤਮਕ ਜਾਂ ਕਮਜ਼ੋਰ ਨਹੀਂ ਹੋਵੇਂਗਾ। ਤੂੰ ਉਸ ਸਭ ਦੀ ਆਗਿਆ ਪਾਲਣਾ ਕਰਨ ਦੇ ਯੋਗ ਹੋਵੇਂਗਾ ਜੋ ਪਰਮੇਸ਼ੁਰ ਤੋਂ ਮਿਲਦਾ ਹੈ, ਅਤੇ ਤੇਰੇ ਸਾਰੇ ਕੰਮ ਪਰਮੇਸ਼ੁਰ ਅੱਗੇ ਪੇਸ਼ ਕਰਨ ਯੋਗ ਹੋਣਗੇ, ਭਾਵੇਂ ਉਹ ਜਨਤਕ ਤੌਰ ’ਤੇ ਕੀਤੇ ਹੋਣ ਜਾਂ ਨਿੱਜੀ ਤੌਰ ’ਤੇ। ਜੇ ਤੂੰ ਇੱਕ ਇਮਾਨਦਾਰ ਵਿਅਕਤੀ ਹੈਂ, ਅਤੇ ਸਭ ਚੀਜ਼ਾਂ ਵਿੱਚ ਸੱਚਾਈ ਨੂੰ ਅਮਲ ਵਿੱਚ ਲਿਆਉਂਦਾ ਹੈਂ, ਤਾਂ ਫੇਰ ਤੈਨੂੰ ਸਿੱਧ ਬਣਾਇਆ ਜਾਵੇਗਾ। ਜੋ ਧੋਖੇਬਾਜ਼ ਲੋਕ ਦੂਜਿਆਂ ਸਾਹਮਣੇ ਕਿਸੇ ਹੋਰ ਢੰਗ ਨਾਲ ਅਤੇ ਉਨ੍ਹਾਂ ਦੀ ਪਿੱਠ ਪਿੱਛੇ ਕਿਸੇ ਹੋਰ ਢੰਗ ਨਾਲ ਪੇਸ਼ ਆਉਂਦੇ ਹਨ, ਉਹ ਸਿੱਧ ਬਣਾਏ ਜਾਣ ਦੇ ਇੱਛੁਕ ਨਹੀਂ ਹੁੰਦੇ। ਉਹ ਸਭ ਵਿਨਾਸ਼ ਅਤੇ ਤਬਾਹੀ ਦੀ ਸੰਤਾਨ ਹਨ; ਉਨ੍ਹਾਂ ਦਾ ਸੰਬੰਧ ਪਰਮੇਸ਼ੁਰ ਨਾਲ ਨਹੀਂ, ਸਗੋਂ ਸ਼ਤਾਨ ਨਾਲ ਹੈ। ਉਹ ਪਰਮੇਸ਼ੁਰ ਦੁਆਰਾ ਚੁਣੇ ਹੋਏ ਲੋਕ ਨਹੀਂ ਹਨ! ਜੇ ਤੇਰੇ ਕੰਮਾਂ ਅਤੇ ਵਿਹਾਰ ਨੂੰ ਪਰਮੇਸ਼ੁਰ ਸਾਹਮਣੇ ਪੇਸ਼ ਨਹੀਂ ਕੀਤਾ ਜਾ ਸਕਦਾ ਜਾਂ ਜਿਨ੍ਹਾਂ ਉੱਪਰ ਪਰਮੇਸ਼ੁਰ ਦੇ ਆਤਮਾ ਦੁਆਰਾ ਗੌਰ ਨਹੀਂ ਜਾ ਸਕਦਾ, ਤਾਂ ਇਹ ਇਸ ਗੱਲ ਦਾ ਸਬੂਤ ਹੈ ਕਿ ਤੇਰੇ ਵਿੱਚ ਕੁਝ ਗਲਤ ਹੈ। ਜੇ ਤੂੰ ਪਰਮੇਸ਼ੁਰ ਦੇ ਨਿਆਂ ਅਤੇ ਤਾੜਨਾ ਨੂੰ ਸਵੀਕਾਰ ਕਰਦਾ ਹੈਂ, ਅਤੇ ਆਪਣੇ ਸੁਭਾਅ ਵਿੱਚ ਤਬਦੀਲੀ ਬਾਰੇ ਪਰਵਾਹ ਕਰਦਾ ਹੈਂ, ਸਿਰਫ਼ ਤਾਂ ਹੀ ਤੂੰ ਸਿੱਧ ਬਣਾਏ ਜਾਣ ਦੇ ਮਾਰਗ ’ਤੇ ਪੈਰ ਰੱਖ ਸਕੇਂਗਾ। ਜੇ ਤੂੰ ਸੱਚਮੁੱਚ ਪਰਮੇਸ਼ੁਰ ਦੁਆਰਾ ਸਿੱਧ ਬਣਾਏ ਜਾਣ ਅਤੇ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਕਰਨ ਦੇ ਇੱਛੁਕ ਹੈਂ, ਤਾਂ ਤੈਨੂੰ ਕੋਈ ਵੀ ਸ਼ਿਕਾਇਤ ਕੀਤੇ ਬਗੈਰ, ਪਰਮੇਸ਼ੁਰ ਦੇ ਕੰਮ ਦਾ ਮੁਲਾਂਕਣ ਕਰਨ ਜਾਂ ਨਿਆਂਈਂ ਬਣਨ ਲਈ ਅਨੁਮਾਨ ਲਾਏ ਬਗੈਰ ਪਰਮੇਸ਼ੁਰ ਦੇ ਸਾਰੇ ਕੰਮ ਦਾ ਆਗਿਆ ਪਾਲਣ ਕਰਨਾ ਚਾਹੀਦਾ ਹੈ। ਇਹ ਪਰਮੇਸ਼ੁਰ ਦੁਆਰਾ ਸਿੱਧ ਬਣਾਏ ਜਾਣ ਲਈ ਘੱਟੋ-ਘੱਟ ਲੋੜਾਂ ਹਨ। ਜੋ ਲੋਕ ਪਰਮੇਸ਼ੁਰ ਦੁਆਰਾ ਸਿੱਧ ਬਣਾਏ ਜਾਣ ਦੀ ਤਾਂਘ ਰੱਖਦੇ ਹਨ ਉਨ੍ਹਾਂ ਲਈ ਜ਼ਰੂਰੀ ਲੋੜ ਇਹ ਹੈ: ਅਜਿਹੇ ਮਨ ਨਾਲ ਕੰਮ ਕਰਨਾ ਜੋ ਹਰ ਚੀਜ਼ ਵਿੱਚ ਪਰਮੇਸ਼ੁਰ ਨੂੰ ਪਿਆਰ ਕਰਦਾ ਹੈ। ਇਸ ਦਾ ਕੀ ਮਤਲਬ ਹੈ ਕਿ ਅਜਿਹੇ ਮਨ ਨਾਲ ਕੰਮ ਕਰਨਾ ਜੋ ਪਰਮੇਸ਼ੁਰ ਨੂੰ ਪਿਆਰ ਕਰਦਾ ਹੈ? ਇਸ ਦਾ ਮਤਲਬ ਇਹ ਹੈ ਕਿ ਤੇਰੇ ਸਾਰੇ ਕੰਮਾਂ ਅਤੇ ਵਿਹਾਰ ਨੂੰ ਪਰਮੇਸ਼ੁਰ ਦੇ ਅੱਗੇ ਪੇਸ਼ ਕੀਤਾ ਜਾ ਸਕਦਾ ਹੈ। ਅਤੇ ਕਿਉਂਕਿ ਤੇਰੇ ਇਰਾਦੇ ਸਹੀ ਹਨ, ਤਾਂ ਭਾਵੇਂ ਤੇਰੇ ਕੰਮ ਸਹੀ ਹੋਣ ਜਾਂ ਗਲਤ, ਤੂੰ ਉਨ੍ਹਾਂ ਨੂੰ ਪਰਮੇਸ਼ੁਰ ਨੂੰ ਜਾਂ ਆਪਣੇ ਭੈਣ-ਭਰਾਵਾਂ ਨੂੰ ਦਿਖਾਉਣ ਤੋਂ ਡਰਦਾ ਨਹੀਂ ਹੈਂ, ਅਤੇ ਤੂੰ ਪਰਮੇਸ਼ੁਰ ਦੇ ਅੱਗੇ ਸਹੁੰ ਚੁੱਕਣ ਦੀ ਹਿੰਮਤ ਰੱਖਦਾ ਹੈਂ। ਤੈਨੂੰ ਆਪਣੇ ਹਰ ਇਰਾਦੇ, ਸੋਚ, ਅਤੇ ਖਿਆਲ ਨੂੰ ਪਰਮੇਸ਼ੁਰ ਦੇ ਅੱਗੇ ਉਸ ਦੀ ਪੜਤਾਲ ਲਈ ਜ਼ਰੂਰ ਪੇਸ਼ ਕਰਨਾ ਚਾਹੀਦਾ ਹੈ; ਜੇ ਤੂੰ ਇਸ ਢੰਗ ਨਾਲ ਅਮਲ ਅਤੇ ਪ੍ਰਵੇਸ਼ ਕਰਦਾ ਹੈਂ, ਤਾਂ ਤੇਰੇ ਜੀਵਨ ਵਿੱਚ ਤਰੱਕੀ ਛੇਤੀ ਹੋਵੇਗੀ।

ਕਿਉਂਕਿ ਤੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਰੱਖਦਾ ਹੈਂ, ਤਾਂ ਤੈਨੂੰ ਪਰਮੇਸ਼ੁਰ ਦੇ ਸਾਰੇ ਵਚਨਾਂ ਅਤੇ ਉਸ ਦੇ ਸਾਰੇ ਕੰਮ ਵਿੱਚ ਵਿਸ਼ਵਾਸ ਜ਼ਰੂਰ ਰੱਖਣਾ ਚਾਹੀਦਾ ਹੈ। ਜਿਸ ਦਾ ਮਤਲਬ ਇਹ ਹੈ, ਕਿਉਂਕਿ ਤੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਰੱਖਦਾ ਹੈਂ, ਤੈਨੂੰ ਉਸ ਦੀ ਆਗਿਆ ਦਾ ਪਾਲਣ ਜ਼ਰੂਰ ਕਰਨਾ ਚਾਹੀਦਾ ਹੈ। ਜੇ ਤੂੰ ਅਜਿਹਾ ਕਰਨ ਦੇ ਯੋਗ ਨਹੀਂ ਹੈਂ, ਤਾਂ ਇਸ ਨਾਲ ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਤੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਰੱਖਦਾ ਹੈਂ ਜਾਂ ਨਹੀਂ। ਜੇ ਤੂੰ ਕਈ ਸਾਲਾਂ ਤੋਂ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਰੱਖਿਆ ਹੈ, ਅਤੇ ਫੇਰ ਵੀ ਕਦੇ ਉਸ ਦਾ ਆਗਿਆ ਪਾਲਣ ਨਹੀਂ ਕੀਤਾ ਹੈ, ਅਤੇ ਉਸ ਦੇ ਵਚਨਾਂ ਦੀ ਸੰਪੂਰਨਤਾ ਨੂੰ ਸਵੀਕਾਰ ਨਹੀਂ ਕਰਦਾ ਹੈਂ, ਅਤੇ ਇਸ ਦੀ ਬਜਾਏ ਇਹ ਕਹਿੰਦਾ ਹੈਂ ਕਿ ਪਰਮੇਸ਼ੁਰ ਤੇਰੇ ਅਧੀਨ ਹੋ ਜਾਵੇ ਅਤੇ ਤੇਰੀਆਂ ਧਾਰਣਾਵਾਂ ਦੇ ਮੁਤਾਬਕ ਕੰਮ ਕਰੇ, ਤਾਂ ਤੂੰ ਸਭ ਤੋਂ ਵੱਡਾ ਵਿਦ੍ਰੋਹੀ ਹੈਂ, ਤੂੰ ਇੱਕ ਅਵਿਸ਼ਵਾਸੀ ਹੈਂ। ਅਜਿਹੇ ਲੋਕ ਪਰਮੇਸ਼ੁਰ ਦੇ ਕੰਮ ਅਤੇ ਵਚਨਾਂ ਦਾ ਆਗਿਆ ਪਾਲਣ ਕਰਨ ਦੇ ਯੋਗ ਕਿਵੇਂ ਹੋ ਸਕਦੇ ਹਨ ਜੋ ਮਨੁੱਖ ਦੀਆਂ ਧਾਰਣਾਵਾਂ ਦਾ ਪਾਲਣ ਨਹੀਂ ਕਰਦੇ? ਸਭ ਤੋਂ ਵੱਡੇ ਵਿਦ੍ਰੋਹੀ ਉਹ ਹੁੰਦੇ ਹਨ ਜੋ ਜਾਣ-ਬੁੱਝ ਕੇ ਪਰਮੇਸ਼ੁਰ ਦੀ ਅਵੱਗਿਆ ਅਤੇ ਵਿਰੋਧ ਕਰਦੇ ਹਨ। ਉਹ ਪਰਮੇਸ਼ੁਰ ਦੇ ਦੁਸ਼ਮਣ ਹਨ, ਮਸੀਹ-ਵਿਰੋਧੀ ਹਨ। ਉਨ੍ਹਾਂ ਦਾ ਰਵੱਈਆ ਪਰਮੇਸ਼ੁਰ ਦੇ ਨਵੇਂ ਕੰਮ ਪ੍ਰਤੀ ਹਮੇਸ਼ਾ ਵੈਰ-ਵਿਰੋਧ ਵਾਲਾ ਹੁੰਦਾ ਹੈ; ਉਨ੍ਹਾਂ ਵਿੱਚ ਅਧੀਨ ਹੋਣ ਪ੍ਰਤੀ ਕਦੇ ਮਾਮੂਲੀ ਜਿਹਾ ਵੀ ਝੁਕਾਅ ਨਹੀਂ ਹੁੰਦਾ, ਤੇ ਨਾ ਹੀ ਉਨ੍ਹਾਂ ਨੇ ਕਦੇ ਖੁਸ਼ੀ ਨਾਲ ਆਪਣੇ ਆਪ ਨੂੰ ਅਧੀਨ ਕੀਤਾ ਜਾਂ ਨਿਵਾਇਆ ਹੁੰਦਾ ਹੈ। ਉਹ ਦੂਜਿਆਂ ਅੱਗੇ ਆਪਣੀ ਵਡਿਆਈ ਕਰਦੇ ਹਨ ਅਤੇ ਕਦੇ ਵੀ ਕਿਸੇ ਦੇ ਅਧੀਨ ਨਹੀਂ ਹੁੰਦੇ। ਪਰਮੇਸ਼ੁਰ ਦੇ ਅੱਗੇ, ਉਹ ਆਪਣੇ ਆਪ ਨੂੰ ਉਸ ਦੇ ਵਚਨਾਂ ਦਾ ਉਪਦੇਸ਼ ਦੇਣ ਵਿੱਚ ਸਭ ਤੋਂ ਵਧੀਆ, ਅਤੇ ਦੂਜਿਆਂ ਉੱਤੇ ਕੰਮ ਕਰਨ ਵਿੱਚ ਸਭ ਤੋਂ ਹੁਨਰਮੰਦ ਸਮਝਦੇ ਹਨ। ਉਹ ਆਪਣੇ ਕੋਲ ਪਏ “ਖਜ਼ਾਨੇ” ਨੂੰ ਕਦੇ ਨਹੀਂ ਸੁੱਟਦੇ, ਬਲਕਿ ਉਸ ਨੂੰ ਦੂਜਿਆਂ ਨੂੰ ਉਪਦੇਸ਼ ਦੇਣ ਲਈ, ਭਗਤੀ ਲਈ ਪਰਿਵਾਰਕ ਵਿਰਸੇ ਵਜੋਂ ਸਮਝਦੇ ਹਨ, ਅਤੇ ਉਹ ਉਸ ਨੂੰ ਉਨ੍ਹਾਂ ਮੂਰਖਾਂ ਨੂੰ ਭਾਸ਼ਣ ਦੇਣ ਲਈ ਵਰਤਦੇ ਹਨ ਜੋ ਉਨ੍ਹਾਂ ਨੂੰ ਆਪਣਾ ਆਦਰਸ਼ ਮੰਨਦੇ ਹਨ। ਕਲੀਸਿਯਾ ਵਿੱਚ ਦਰਅਸਲ ਇਸ ਤਰ੍ਹਾਂ ਦੇ ਕੁਝ ਲੋਕ ਹੁੰਦੇ ਹਨ। ਇਹ ਕਿਹਾ ਜਾ ਸਕਦਾ ਹੈ ਕਿ ਉਹ ਪਰਮੇਸ਼ੁਰ ਦੇ ਘਰ ਵਿੱਚ ਪੀੜ੍ਹੀ-ਦਰ-ਪੀੜ੍ਹੀ ਵਸਦੇ “ਬੇਕਾਬੂ ਸੂਰਮੇ” ਹਨ। ਉਹ ਵਚਨਾਂ (ਸਿੱਖਿਆਵਾਂ) ਦਾ ਉਪਦੇਸ਼ ਦੇਣ ਨੂੰ ਆਪਣਾ ਸਭ ਤੋਂ ਵੱਡਾ ਫ਼ਰਜ਼ ਸਮਝਦੇ ਹਨ। ਸਾਲਾਂ-ਬੱਧੀ, ਪੀੜ੍ਹੀ-ਦਰ-ਪੀੜ੍ਹੀ, ਉਹ ਆਪਣੇ “ਪਵਿੱਤਰ ਅਤੇ ਅਟੁੱਟ” ਫ਼ਰਜ਼ ਨੂੰ ਜ਼ੋਰਾਂ-ਸ਼ੋਰਾਂ ਨਾਲ ਲਾਗੂ ਕਰਦੇ ਹਨ। ਕੋਈ ਵੀ ਉਨ੍ਹਾਂ ਨੂੰ ਛੇੜਨ ਦੀ ਹਿੰਮਤ ਨਹੀਂ ਕਰਦਾ; ਕੋਈ ਵੀ ਵਿਅਕਤੀ ਖੁੱਲ੍ਹ ਕੇ ਉਨ੍ਹਾਂ ਦੀ ਨਿੰਦਿਆ ਕਰਨ ਦੀ ਹਿੰਮਤ ਨਹੀਂ ਕਰਦਾ। ਉਹ ਪਰਮੇਸ਼ੁਰ ਦੇ ਘਰ ਵਿੱਚ “ਹਾਕਮ” ਬਣ ਜਾਂਦੇ ਹਨ, ਯੁੱਗਾਂ ਤਕ ਹੋਰਨਾਂ ’ਤੇ ਜਬਰ ਕਰਦੇ ਬੇਮੁਹਾਰੇ ਹੋਏ ਫਿਰਦੇ ਹਨ। ਦੁਸ਼ਟ ਆਤਮਾਵਾਂ ਦਾ ਇਹ ਦਲ ਇੱਕਮਤ ਹੋਣ ਅਤੇ ਮੇਰੇ ਕੰਮ ਨੂੰ ਬਰਬਾਦ ਕਰਨ ਦੀ ਤਾਂਘ ਰੱਖਦਾ ਹੈ; ਮੈਂ ਆਪਣੀਆਂ ਅੱਖਾਂ ਦੇ ਸਾਹਮਣੇ ਇਨ੍ਹਾਂ ਜੀਉਂਦੇ-ਜਾਗਦੇ ਸ਼ਤਾਨਾਂ ਨੂੰ ਕਿਵੇਂ ਹੋਂਦ ਵਿੱਚ ਰਹਿਣ ਦੇ ਸਕਦਾ ਹਾਂ? ਇੱਥੋਂ ਤਕ ਕਿ ਜਿਹੜੇ ਸਿਰਫ਼ ਅੱਧੇ ਕੁ ਹੀ ਆਗਿਆਕਾਰੀ ਹਨ ਉਹ ਵੀ ਅੰਤ ਤੱਕ ਅਗਾਂਹ ਵੱਧਦੇ ਨਹੀਂ ਰਹਿ ਸਕਦੇ, ਤਾਂ ਜ਼ਰਾ ਜਿੰਨੀ ਵੀ ਆਗਿਆਕਾਰੀ ਤੋਂ ਸੱਖਣੇ ਇਹ ਜ਼ਾਲਮ ਤਾਂ ਕੀ ਰਹਿਣਗੇ! ਪਰਮੇਸ਼ੁਰ ਦਾ ਕੰਮ ਮਨੁੱਖ ਨੂੰ ਐਨੀ ਅਸਾਨੀ ਨਾਲ ਪ੍ਰਾਪਤ ਨਹੀਂ ਹੁੰਦਾ। ਭਾਵੇਂ ਉਹ ਆਪਣੀ ਸਾਰੀ ਤਾਕਤ ਵੀ ਲਗਾ ਲੈਣ, ਲੋਕਾਂ ਨੂੰ ਇਸ ਦਾ ਸਿਰਫ਼ ਕੁਝ ਕੁ ਹਿੱਸਾ ਹੀ ਪ੍ਰਾਪਤ ਹੋ ਸਕਦਾ ਹੈ, ਜਿਸ ਨਾਲ ਉਹ ਆਖਰਕਾਰ ਸਿੱਧ ਬਣਾਏ ਜਾਣਗੇ। ਤਾਂ, ਫੇਰ, ਮਹਾਂ ਦੂਤ ਦੇ ਬਾਲਕਾਂ ਦਾ ਕੀ ਜੋ ਪਰਮੇਸ਼ੁਰ ਦੇ ਕੰਮ ਨੂੰ ਬਰਬਾਦ ਕਰਨ ਦੀ ਤਾਂਘ ਰੱਖਦੇ ਹਨ? ਕੀ ਉਨ੍ਹਾਂ ਕੋਲ ਪਰਮੇਸ਼ੁਰ ਦੁਆਰਾ ਪ੍ਰਾਪਤ ਕੀਤੇ ਜਾਣ ਦੀ ਹੋਰ ਵੀ ਘੱਟ ਉਮੀਦ ਨਹੀਂ ਹੈ? ਫਤਹ ਦਾ ਕੰਮ ਕਰਨ ਵਿੱਚ ਮੇਰਾ ਉਦੇਸ਼ ਸਿਰਫ਼ ਫਤਹ ਦੀ ਖਾਤਰ ਫਤਹ ਹਾਸਲ ਕਰਨਾ ਨਹੀਂ, ਸਗੋਂ ਧਾਰਮਿਕਤਾ ਅਤੇ ਕੁਧਰਮ ਨੂੰ ਉਜਾਗਰ ਕਰਨ, ਮਨੁੱਖ ਦੀ ਸਜ਼ਾ ਲਈ ਸਬੂਤ ਪ੍ਰਾਪਤ ਕਰਨ, ਦੁਸ਼ਟ ਦੀ ਨਿੰਦਿਆ ਕਰਨ, ਅਤੇ, ਇਸ ਤੋਂ ਇਲਾਵਾ, ਉਨ੍ਹਾਂ ਲੋਕਾਂ ਨੂੰ ਸਿੱਧ ਬਣਾਉਣ ਲਈ ਫਤਹ ਕਰਨਾ ਹੈ ਜੋ ਖ਼ੁਸ਼ੀ ਨਾਲ ਆਗਿਆ ਦਾ ਪਾਲਣ ਕਰਦੇ ਹਨ। ਅੰਤ ਵਿੱਚ, ਸਾਰਿਆਂ ਨੂੰ ਉਨ੍ਹਾਂ ਦੀ ਜਿਨਸ ਦੇ ਅਨੁਸਾਰ ਅਲੱਗ-ਅਲੱਗ ਕਰ ਦਿੱਤਾ ਜਾਵੇਗਾ, ਅਤੇ ਜਿਨ੍ਹਾਂ ਨੂੰ ਸਿੱਧ ਬਣਾਇਆ ਜਾਵੇਗਾ ਉਹ ਉਹੀ ਹੋਣਗੇ ਜਿਨ੍ਹਾਂ ਦੇ ਵਿਚਾਰ ਅਤੇ ਖਿਆਲ ਆਗਿਆਕਾਰੀ ਨਾਲ ਭਰੇ ਹੋਏ ਹਨ। ਇਹ ਉਹ ਕੰਮ ਹੈ ਜੋ ਆਖਰਕਾਰ ਪੂਰਾ ਕੀਤਾ ਜਾਵੇਗਾ। ਇਸ ਦੌਰਾਨ, ਜਿਨ੍ਹਾਂ ਦਾ ਹਰ ਕੰਮ ਹੀ ਵਿਦ੍ਰੋਹੀ ਹੁੰਦਾ ਹੈ, ਉਨ੍ਹਾਂ ਨੂੰ ਸਜ਼ਾ ਦਿੱਤੀ ਜਾਵੇਗੀ ਅਤੇ ਉਨ੍ਹਾਂ ਨੂੰ ਅੱਗਾਂ ਵਿੱਚ ਵਿੱਚ ਸੜਨ ਲਈ ਭੇਜ ਦਿੱਤਾ ਜਾਵੇਗਾ, ਕਿਉਂ ਜੋ ਉਹ ਸਦੀਪਕ ਸਰਾਪ ਦੇ ਭਾਗੀ ਹਨ। ਜਦੋਂ ਉਹ ਸਮਾਂ ਆਵੇਗਾ, ਪੁਰਾਣੇ ਯੁੱਗਾਂ ਦੇ ਉਹ “ਮਹਾਨ ਅਤੇ ਬੇਕਾਬੂ ਸੂਰਮੇ” ਨੀਚ ਅਤੇ ਸਭ ਤੋਂ ਵੱਧ ਨਕਾਰੇ ਹੋਏ “ਕਮਜ਼ੋਰ ਅਤੇ ਬੇਵੱਸ ਕਾਇਰ” ਬਣ ਜਾਣਗੇ। ਸਿਰਫ਼ ਇਹੀ ਪਰਮੇਸ਼ੁਰ ਦੀ ਧਾਰਮਿਕਤਾ ਦੇ ਹਰ ਪਹਿਲੂ ਨੂੰ ਦਰਸਾ ਸਕਦਾ ਹੈ, ਅਤੇ ਉਸ ਦੇ ਸੁਭਾਅ ਨੂੰ ਜਿਸ ਨੂੰ ਮਨੁੱਖ ਦੁਆਰਾ ਠੇਸ ਨਹੀਂ ਪਹੁੰਚਾਈ ਜਾ ਸਕਦੀ, ਅਤੇ ਸਿਰਫ਼ ਇਹੀ ਮੇਰੇ ਹਿਰਦੇ ਵਿਚਲੀ ਨਫ਼ਰਤ ਨੂੰ ਸ਼ਾਂਤ ਕਰ ਸਕਦਾ ਹੈ। ਕੀ ਤੁਸੀਂ ਇਸ ਨਾਲ ਸਹਿਮਤ ਨਹੀਂ ਹੋ ਕਿ ਇਹ ਪੂਰੀ ਤਰ੍ਹਾਂ ਵਾਜਬ ਹੈ?

ਜੋ ਲੋਕ ਪਵਿੱਤਰ ਆਤਮਾ ਦੇ ਕੰਮ ਦਾ ਅਨੁਭਵ ਕਰਦੇ ਹਨ, ਜਾਂ ਜੋ ਇਸ ਧਾਰਾ ਵਿੱਚ ਹਨ, ਉਨ੍ਹਾਂ ਸਾਰਿਆਂ ਨੂੰ ਹੀ ਜੀਵਨ ਪ੍ਰਾਪਤ ਨਹੀਂ ਹੋ ਸਕਦਾ। ਜੀਵਨ ਪੂਰੀ ਮਨੁੱਖਤਾ ਦੀ ਸਾਂਝੀ ਸੰਪੱਤੀ ਨਹੀਂ ਹੈ, ਅਤੇ ਸੁਭਾਅ ਵਿੱਚ ਤਬਦੀਲੀਆਂ ਸਾਰੇ ਲੋਕ ਆਸਾਨੀ ਨਾਲ ਪ੍ਰਾਪਤ ਨਹੀਂ ਕਰ ਸਕਦੇ। ਇਹ ਜ਼ਰੂਰੀ ਹੈ ਕਿ ਪਰਮੇਸ਼ੁਰ ਦੇ ਕੰਮ ਪ੍ਰਤੀ ਅਧੀਨਤਾਈ ਅਸਲ ਅਤੇ ਵਾਸਤਵਿਕ ਹੋਵੇ, ਅਤੇ ਇਸ ਨੂੰ ਜੀਉਣ ਵਿੱਚ ਪਰਗਟ ਕਰਨਾ ਜ਼ਰੂਰੀ ਹੈ। ਸਿਰਫ਼ ਦਿਖਾਵੇ ਦੀ ਅਧੀਨਤਾਈ ਨਾਲ ਪਰਮੇਸ਼ੁਰ ਦੀ ਵਡਿਆਈ ਪ੍ਰਾਪਤ ਨਹੀਂ ਹੋ ਸਕਦੀ, ਅਤੇ ਆਪਣੇ ਸੁਭਾਅ ਵਿੱਚ ਕੋਈ ਵੀ ਤਬਦੀਲੀ ਦੀ ਤਾਂਘ ਕੀਤੇ ਬਗੈਰ, ਸਿਰਫ਼ ਪਰਮੇਸ਼ੁਰ ਦੇ ਵਚਨਾਂ ਦੇ ਮੋਟੇ-ਮੋਟੇ ਪਹਿਲੂਆਂ ਦਾ ਆਗਿਆ ਪਾਲਣ ਕਰਨਾ, ਪਰਮੇਸ਼ੁਰ ਦੇ ਮਨ ਦੇ ਅਨੁਸਾਰ ਨਹੀਂ ਹੈ। ਪਰਮੇਸ਼ੁਰ ਪ੍ਰਤੀ ਆਗਿਆਕਾਰੀ ਅਤੇ ਪਰਮੇਸ਼ੁਰ ਦੇ ਕੰਮ ਦੇ ਅਧੀਨ ਹੋਣਾ ਇੱਕੋ ਹੀ ਗੱਲ ਹੈ। ਜੋ ਲੋਕ ਸਿਰਫ਼ ਪਰਮੇਸ਼ੁਰ ਦੇ ਅਧੀਨ ਹੁੰਦੇ ਹਨ ਪਰ ਉਸ ਦੇ ਕੰਮ ਦੇ ਅਧੀਨ ਨਹੀਂ ਹੁੰਦੇ, ਉਨ੍ਹਾਂ ਨੂੰ ਆਗਿਆਕਾਰੀ ਨਹੀਂ ਮੰਨਿਆ ਜਾ ਸਕਦਾ, ਉਨ੍ਹਾਂ ਦੀ ਤਾਂ ਗੱਲ ਹੀ ਛੱਡੋ ਜੋ ਸੱਚਮੁੱਚ ਅਧੀਨ ਨਹੀਂ ਹੁੰਦੇ ਸਿਰਫ਼ ਬਾਹਰੋਂ ਚਾਪਲੂਸ ਹੁੰਦੇ ਹਨ। ਜਿਹੜੇ ਲੋਕ ਸੱਚਮੁੱਚ ਪਰਮੇਸ਼ੁਰ ਦੇ ਅਧੀਨ ਹੁੰਦੇ ਹਨ ਉਹ ਸਾਰੇ ਕੰਮ ਤੋਂ ਪ੍ਰਾਪਤ ਕਰਨ ਅਤੇ ਪਰਮੇਸ਼ੁਰ ਦੇ ਸੁਭਾਅ ਅਤੇ ਕੰਮ ਦੀ ਸਮਝ ਪ੍ਰਾਪਤ ਕਰਨ ਦੇ ਯੋਗ ਹੁੰਦੇ ਹਨ। ਸਿਰਫ਼ ਅਜਿਹੇ ਲੋਕ ਹੀ ਸੱਚਮੁੱਚ ਪਰਮੇਸ਼ੁਰ ਦੇ ਅਧੀਨ ਹੁੰਦੇ ਹਨ। ਅਜਿਹੇ ਲੋਕ ਨਵਾਂ ਗਿਆਨ ਪ੍ਰਾਪਤ ਕਰਨ ਦੇ ਯੋਗ ਹੁੰਦੇ ਹਨ, ਅਤੇ ਉਨ੍ਹਾਂ ਵਿੱਚ ਨਵੇਂ ਕੰਮ ਤੋਂ ਨਵੀਆਂ ਤਬਦੀਲੀਆਂ ਆਉਂਦੀਆਂ ਹਨ। ਸਿਰਫ਼ ਇਨ੍ਹਾਂ ਲੋਕਾਂ ਦੀ ਹੀ ਪਰਮੇਸ਼ੁਰ ਦੁਆਰਾ ਪ੍ਰਸੰਸਾ ਕੀਤੀ ਜਾਂਦੀ ਹੈ, ਸਿਰਫ਼ ਇਨ੍ਹਾਂ ਲੋਕਾਂ ਨੂੰ ਹੀ ਸਿੱਧ ਬਣਾਇਆ ਜਾਂਦਾ ਹੈ, ਅਤੇ ਸਿਰਫ਼ ਇਹੀ ਉਹ ਲੋਕ ਹਨ ਜਿਨ੍ਹਾਂ ਦੇ ਸੁਭਾਅ ਬਦਲ ਗਏ ਹਨ। ਜਿਨ੍ਹਾਂ ਲੋਕਾਂ ਦੀ ਪਰਮੇਸ਼ੁਰ ਦੁਆਰਾ ਪ੍ਰਸੰਸਾ ਕੀਤੀ ਜਾਂਦੀ ਹੈ ਉਹ ਉਹ ਲੋਕ ਹਨ ਜੋ ਖੁਸ਼ੀ ਨਾਲ ਪਰਮੇਸ਼ੁਰ ਦੇ, ਅਤੇ ਉਸ ਦੇ ਵਚਨ ਅਤੇ ਕੰਮ ਦੇ ਅਧੀਨ ਹੁੰਦੇ ਹਨ। ਸਿਰਫ਼ ਅਜਿਹੇ ਲੋਕ ਹੀ ਸਹੀ ਹੁੰਦੇ ਹਨ, ਸਿਰਫ਼ ਅਜਿਹੇ ਲੋਕ ਹੀ ਦਿਲੋਂ ਪਰਮੇਸ਼ੁਰ ਨੂੰ ਚਾਹੁੰਦੇ ਹਨ, ਅਤੇ ਦਿਲੋਂ ਪਰਮੇਸ਼ੁਰ ਦੀ ਤਾਂਘ ਕਰਦੇ ਹਨ। ਜਿੱਥੋਂ ਤਕ ਉਨ੍ਹਾਂ ਲੋਕਾਂ ਦਾ ਸਬੰਧ ਹੈ ਜੋ ਪਰਮੇਸ਼ੁਰ ਵਿੱਚ ਆਪਣੇ ਵਿਸ਼ਵਾਸ ਬਾਰੇ ਸਿਰਫ਼ ਮੂੰਹੋਂ ਬੋਲਦੇ ਹਨ, ਪਰ ਅਸਲ ਵਿੱਚ ਉਸ ਨੂੰ ਫ਼ਿਟਕਾਰਦੇ ਹਨ, ਉਹ ਅਜਿਹੇ ਲੋਕ ਹਨ ਜੋ ਆਪਣੇ ਆਪ ’ਤੇ ਮਖੌਟਾ ਪਾਈ ਰੱਖਦੇ ਹਨ, ਜਿਨ੍ਹਾਂ ਵਿੱਚ ਸੱਪ ਦਾ ਜ਼ਹਿਰ ਹੁੰਦਾ ਹੈ; ਉਹ ਸਭ ਤੋਂ ਵੱਧ ਧੋਖੇਬਾਜ਼ ਹੁੰਦੇ ਹਨ। ਕਦੇ ਨਾ ਕਦੇ, ਇਨ੍ਹਾਂ ਦੁਸ਼ਟਾਂ ਦੇ ਇਨ੍ਹਾਂ ਘਿਣਾਉਣੇ ਨਕਾਬਾਂ ਨੂੰ ਫਾੜ ਦਿੱਤਾ ਜਾਵੇਗਾ। ਕੀ ਇਹ ਉਹ ਕੰਮ ਨਹੀਂ ਜੋ ਇਸ ਸਮੇਂ ਕੀਤਾ ਜਾ ਰਿਹਾ ਹੈ? ਦੁਸ਼ਟ ਆਦਮੀ ਹਮੇਸ਼ਾਂ ਦੁਸ਼ਟ ਹੀ ਰਹਿਣਗੇ, ਅਤੇ ਉਹ ਕਦੇ ਵੀ ਸਜ਼ਾ ਦੇ ਦਿਨ ਤੋਂ ਬੱਚ ਨਹੀਂ ਸਕਦੇ। ਚੰਗੇ ਮਨੁੱਖ ਹਮੇਸ਼ਾਂ ਚੰਗੇ ਹੀ ਰਹਿਣਗੇ, ਅਤੇ ਉਨ੍ਹਾਂ ਨੂੰ ਉਦੋਂ ਉਜਾਗਰ ਕੀਤਾ ਜਾਵੇਗਾ ਜਦੋਂ ਪਰਮੇਸ਼ੁਰ ਦਾ ਕੰਮ ਪੂਰਾ ਹੋ ਜਾਵੇਗਾ। ਕਿਸੇ ਵੀ ਦੁਸ਼ਟ ਨੂੰ ਧਰਮੀ ਨਹੀਂ ਮੰਨਿਆ ਜਾਵੇਗਾ, ਅਤੇ ਨਾ ਹੀ ਕਿਸੇ ਧਰਮੀ ਨੂੰ ਦੁਸ਼ਟ ਮੰਨਿਆ ਜਾਵੇਗਾ। ਕੀ ਮੈਂ ਕਿਸੇ ਮਨੁੱਖ ਨੂੰ ਗਲਤ ਢੰਗ ਨਾਲ ਨਾਲ ਦੋਸ਼ੀ ਠਹਿਰਾਏ ਜਾਣ ਦੇਵਾਂਗਾ?

ਜਿਵੇਂ-ਜਿਵੇਂ ਤੁਹਾਡੀ ਜ਼ਿੰਦਗੀ ਅੱਗੇ ਵੱਧਦੀ ਜਾਂਦੀ ਹੈ, ਤੁਹਾਡੇ ਕੋਲ ਹਮੇਸ਼ਾ ਨਵਾਂ ਪ੍ਰਵੇਸ਼ ਅਤੇ ਨਵੀਂ, ਉਚੇਰੀ ਸੋਝੀ ਜ਼ਰੂਰ ਹੋਣੀ ਚਾਹੀਦੀ ਹੈ, ਜੋ ਹਰ ਕਦਮ ਦੇ ਨਾਲ ਹੋਰ ਡੂੰਘੀ ਹੁੰਦੀ ਜਾਂਦੀ ਹੈ। ਇਹੀ ਹੈ ਜਿਸ ਵਿੱਚ ਸਾਰੀ ਮਨੁੱਖਤਾ ਨੂੰ ਪ੍ਰਵੇਸ਼ ਕਰਨਾ ਚਾਹੀਦਾ ਹੈ। ਸੰਗਤ ਕਰ ਕੇ, ਉਪਦੇਸ਼ਾਂ ਨੂੰ ਸੁਣ ਕੇ, ਪਰਮੇਸ਼ੁਰ ਦੇ ਵਚਨ ਨੂੰ ਪੜ੍ਹ ਕੇ, ਜਾਂ ਕਿਸੇ ਮਾਮਲੇ ਨੂੰ ਨਜਿੱਠ ਕੇ, ਤੈਨੂੰ ਨਵੀਂ ਸੋਝੀ ਅਤੇ ਨਵਾਂ ਅੰਦਰੂਨੀ ਚਾਨਣ ਪ੍ਰਾਪਤ ਹੋਵੇਗਾ, ਅਤੇ ਤੂੰ ਪੁਰਾਣੇ ਨਿਯਮਾਂ ਅਤੇ ਪੁਰਾਣੇ ਸਮਿਆਂ ਵਿੱਚ ਨਹੀਂ ਜੀਵੇਂਗਾ; ਤੂੰ ਹਮੇਸ਼ਾਂ ਨਵੇਂ ਚਾਨਣ ਵਿੱਚ ਜੀਵੇਂਗਾ, ਅਤੇ ਪਰਮੇਸ਼ੁਰ ਦੇ ਵਚਨ ਤੋਂ ਨਹੀਂ ਭਟਕੇਂਗਾ। ਸਹੀ ਰਾਹ ’ਤੇ ਚੱਲਣ ਦਾ ਇਹੀ ਮਤਲਬ ਹੈ। ਕਿਸੇ ਸਤਹੀ ਪੱਧਰ ’ਤੇ ਮੁੱਲ ਤਾਰਨ ਨਾਲ ਕੰਮ ਨਹੀਂ ਬਣੇਗਾ; ਪਰਮੇਸ਼ੁਰ ਦਾ ਵਚਨ ਦਿਨੋ-ਦਿਨ, ਹੋਰ ਵੀ ਉੱਚੇ ਖੇਤਰ ਵਿੱਚ ਪ੍ਰਵੇਸ਼ ਕਰਦਾ ਹੈ, ਅਤੇ ਹਰ ਰੋਜ਼ ਨਵੀਆਂ ਚੀਜ਼ਾਂ ਪਰਗਟ ਹੁੰਦੀਆਂ ਹਨ, ਅਤੇ ਮਨੁੱਖ ਨੂੰ ਵੀ, ਹਰ ਰੋਜ਼ ਇੱਕ ਨਵਾਂ ਪ੍ਰਵੇਸ਼ ਜ਼ਰੂਰ ਕਰਨਾ ਚਾਹੀਦਾ ਹੈ। ਜਿਵੇਂ ਕਿ ਪਰਮੇਸ਼ੁਰ ਕਹਿੰਦਾ ਹੈ, ਉਸੇ ਤਰ੍ਹਾਂ ਉਸ ਨੇ ਜੋ ਕੁਝ ਵੀ ਕਿਹਾ ਹੈ ਉਸ ਸਭ ਨੂੰ ਪੂਰਾ ਕਰ ਦਿੰਦਾ ਹੈ, ਅਤੇ ਜੇ ਤੂੰ ਕਦਮ ਮਿਲਾ ਕੇ ਨਾਲ ਨਹੀਂ ਚੱਲ ਸਕਦਾ, ਤਾਂ ਫੇਰ ਤੂੰ ਪਿੱਛੇ ਰਹਿ ਜਾਵੇਂਗਾ। ਤੁਹਾਨੂੰ ਆਪਣੀਆਂ ਪ੍ਰਾਰਥਨਾਵਾਂ ਹੋਰ ਡੂੰਘਾਈ ਵਿੱਚ ਕਰਨੀਆਂ ਚਾਹੀਦੀਆਂ ਹਨ; ਪਰਮੇਸ਼ੁਰ ਦੇ ਵਚਨ ਨੂੰ ਖਾਣ ਅਤੇ ਪੀਣ ਵਿੱਚ ਵਿਘਨ ਨਹੀਂ ਪਾਇਆ ਜਾ ਸਕਦਾ। ਤੁਹਾਨੂੰ ਪ੍ਰਾਪਤ ਹੋਣ ਵਾਲੇ ਅੰਦਰੂਨੀ ਚਾਨਣ ਅਤੇ ਪਰਕਾਸ਼ ਨੂੰ ਹੋਰ ਡੂੰਘਾ ਕਰੋ, ਅਤੇ ਇਹ ਲਾਜ਼ਮੀ ਹੈ ਕਿ ਤੁਹਾਡੀਆਂ ਧਾਰਣਾਵਾਂ ਅਤੇ ਕਲਪਨਾਵਾਂ ਸਹਿਜੇ-ਸਹਿਜੇ ਬਦਲਣ। ਤੁਹਾਨੂੰ ਆਪਣੇ ਨਿਆਂ ਨੂੰ ਵੀ ਜ਼ਰੂਰ ਮਜ਼ਬੂਤ ਬਣਾਉਣਾ ਚਾਹੀਦਾ ਹੈ, ਅਤੇ ਤੁਸੀਂ ਭਾਵੇਂ ਜਿਸ ਦਾ ਵੀ ਸਾਹਮਣਾ ਕਰੋ, ਤੁਹਾਡੇ ਇਸ ਬਾਰੇ ਆਪਣੇ ਖੁਦ ਦੇ ਵਿਚਾਰ ਅਤੇ ਆਪਣੇ ਨਜ਼ਰੀਏ ਹੋਣੇ ਚਾਹੀਦੇ ਹਨ। ਆਤਮਾ ਦੇ ਅੰਦਰ ਕੁਝ ਚੀਜ਼ਾਂ ਨੂੰ ਸਮਝ ਕੇ, ਤੁਹਾਨੂੰ ਬਾਹਰੀ ਚੀਜ਼ਾਂ ਬਾਰੇ ਸੋਝੀ ਜ਼ਰੂਰ ਪ੍ਰਾਪਤ ਕਰਨੀ ਚਾਹੀਦੀ ਹੈ ਅਤੇ ਕਿਸੇ ਵੀ ਮੁੱਦੇ ਦਾ ਅਧਾਰ ਸਮਝਣਾ ਚਾਹੀਦਾ ਹੈ। ਜੇ ਇਨ੍ਹਾਂ ਚੀਜ਼ਾਂ ਵਿੱਚ ਤੇਰੀ ਤਿਆਰੀ ਨਹੀਂ ਹੈਂ, ਤਾਂ ਤੂੰ ਕਲੀਸਿਯਾ ਦੀ ਅਗਵਾਈ ਕਰਨ ਦੇ ਯੋਗ ਕਿਵੇਂ ਹੋਵੇਂਗਾ? ਜੇ ਤੁਸੀਂ ਕਿਸੇ ਅਸਲੀਅਤ ਤੋਂ ਬਗੈਰ ਅਤੇ ਅਮਲ ਕਰਨ ਦੇ ਕਿਸੇ ਢੰਗ ਤੋਂ ਬਗੈਰ ਸਿਰਫ਼ ਲਿਖਤ ਅਤੇ ਸਿੱਖਿਆਵਾਂ ਦੀ ਹੀ ਗੱਲ ਕਰੋਗੇ, ਤਾਂ ਤੁਸੀਂ ਸਿਰਫ਼ ਥੋੜ੍ਹੇ ਚਿਰ ਲਈ ਹੀ ਬਚੇ ਰਹਿ ਸਕੋਗੇ। ਨਵੇਂ ਵਿਸ਼ਵਾਸੀਆਂ ਨਾਲ ਗੱਲ ਕਰਦਿਆਂ ਇਹ ਮਾਮੂਲੀ ਤੌਰ ’ਤੇ ਸਵੀਕਾਰ ਕਰਨਯੋਗ ਹੋ ਸਕਦਾ ਹੈ, ਪਰ ਕੁਝ ਸਮੇਂ ਬਾਅਦ, ਜਦੋਂ ਨਵੇਂ ਵਿਸ਼ਵਾਸੀਆਂ ਨੂੰ ਕੁਝ ਅਸਲ ਅਨੁਭਵ ਹੋ ਚੁੱਕਾ ਹੋਵੇਗਾ, ਤਾਂ ਫੇਰ ਤੂੰ ਉਨ੍ਹਾਂ ਨੂੰ ਪ੍ਰਦਾਨ ਕਰਨ ਯੋਗ ਨਹੀਂ ਰਹੇਂਗਾ। ਫਿਰ ਤੂੰ ਪਰਮੇਸ਼ੁਰ ਦੇ ਇਸਤੇਮਾਲ ਦੇ ਲਾਇਕ ਕਿਵੇਂ ਹੈਂ? ਨਵੇਂ ਅੰਦਰੂਨੀ ਚਾਨਣ ਦੇ ਬਗੈਰ, ਤੂੰ ਕੰਮ ਨਹੀਂ ਕਰ ਸਕਦਾ। ਨਵੇਂ ਅੰਦਰੂਨੀ ਚਾਨਣ ਤੋਂ ਸੱਖਣੇ ਲੋਕ ਅਜਿਹੇ ਲੋਕ ਹੁੰਦੇ ਹਨ ਜੋ ਅਨੁਭਵ ਕਰਨਾ ਨਹੀਂ ਜਾਣਦੇ, ਅਤੇ ਅਜਿਹੇ ਲੋਕ ਕਦੇ ਵੀ ਨਵਾਂ ਗਿਆਨ ਜਾਂ ਨਵਾਂ ਅਨੁਭਵ ਪ੍ਰਾਪਤ ਨਹੀਂ ਕਰਦੇ। ਅਤੇ, ਜੀਵਨ ਪ੍ਰਦਾਨ ਕਰਨ ਦੇ ਮਾਮਲੇ ਵਿੱਚ, ਉਹ ਕਦੇ ਵੀ ਆਪਣਾ ਕੰਮ ਨਹੀਂ ਕਰ ਸਕਦੇ, ਅਤੇ ਨਾ ਹੀ ਉਹ ਪਰਮੇਸ਼ੁਰ ਦੇ ਇਸਤੇਮਾਲ ਦੇ ਲਾਇਕ ਬਣ ਸਕਦੇ ਹਨ। ਇਸ ਤਰ੍ਹਾਂ ਦਾ ਵਿਅਕਤੀ ਕਿਸੇ ਕੰਮ ਦਾ ਨਹੀਂ, ਬਲਕਿ ਨਿਕੰਮਾ ਹੁੰਦਾ ਹੈ। ਅਸਲੀਅਤ ਵਿੱਚ, ਅਜਿਹੇ ਲੋਕ ਕੰਮ ਵਿੱਚ ਆਪਣੀ ਭੂਮਿਕਾ ਨਿਭਾਉਣ ਤੋਂ ਪੂਰੀ ਤਰ੍ਹਾਂ ਨਾਲ ਅਸਮਰੱਥ ਹੁੰਦੇ ਹਨ, ਕਿਸੇ ਕੰਮ ਦੇ ਨਹੀਂ ਹੁੰਦੇ। ਨਾ ਸਿਰਫ਼ ਉਹ ਆਪਣਾ ਕੰਮ ਕਰਨ ਵਿੱਚ ਅਸਫ਼ਲ ਰਹਿੰਦੇ ਹਨ, ਸਗੋਂ ਅਸਲ ਵਿੱਚ ਉਹ ਕਲੀਸਿਯਾ ’ਤੇ ਬਹੁਤ ਬੇਲੋੜਾ ਦਬਾਅ ਪਾਉਂਦੇ ਹਨ। ਮੈਂ ਅਜਿਹੇ “ਸਤਿਕਾਰਯੋਗ ਬਜ਼ੁਰਗਾਂ” ਨੂੰ ਛੇਤੀ ਤੋਂ ਛੇਤੀ ਕਲੀਸਿਯਾ ਨੂੰ ਛੱਡ ਜਾਣ ਦੀ ਜ਼ੋਰਦਾਰ ਨਸੀਹਤ ਦਿੰਦਾ ਹਾਂ, ਤਾਂ ਜੋ ਦੂਜਿਆਂ ਨੂੰ ਹੁਣ ਤੇਰੇ ਵੱਲ ਨਾ ਵੇਖਣਾ ਪਵੇ। ਅਜਿਹੇ ਲੋਕਾਂ ਨੂੰ ਨਵੇਂ ਕੰਮ ਦੀ ਕੋਈ ਸਮਝ ਨਹੀਂ ਹੁੰਦੀ ਅਤੇ ਉਹ ਅਣਗਿਣਤ ਧਾਰਣਾਵਾਂ ਨਾਲ ਭਰੇ ਹੁੰਦੇ ਹਨ। ਉਹ ਕਲੀਸਿਯਾ ਵਿੱਚ ਕੋਈ ਵੀ ਸੇਵਾ ਨਹੀਂ ਕਰਦੇ; ਉਲਟਾ, ਇੱਥੋਂ ਤਕ ਕਿ ਕਲੀਸਿਯਾ ਵਿੱਚ ਹਰ ਤਰ੍ਹਾਂ ਦੇ ਦੁਰਾਚਾਰ ਅਤੇ ਗੜਬੜੀ ਵਿੱਚ ਸ਼ਾਮਲ ਹੁੰਦੇ ਹੋਏ, ਉਹ ਨੁਕਸਾਨ ਕਰਦੇ ਹਨ ਅਤੇ ਹਰ ਜਗ੍ਹਾ ਨਕਾਰਾਤਮਕਤਾ ਫ਼ੈਲਾਉਂਦੇ ਹਨ, ਅਤੇ ਇੰਝ ਜਿਨ੍ਹਾਂ ਲੋਕਾਂ ਵਿੱਚ ਫ਼ਰਕ ਪਛਾਣਨ ਦੀ ਕਮੀ ਹੁੰਦੀ ਹੈ ਉਨ੍ਹਾਂ ਨੂੰ ਉਲਝਣ ਅਤੇ ਬੇਤਰਤੀਬੀ ਵਿੱਚ ਧਕੇਲ ਦਿੰਦੇ ਹਨ। ਇਨ੍ਹਾਂ ਜੀਉਂਦੇ-ਜਾਗਦੇ ਸ਼ਤਾਨਾਂ, ਇਨ੍ਹਾਂ ਦੁਸ਼ਟ ਆਤਮਾਵਾਂ ਨੂੰ ਜਿੰਨੀ ਛੇਤੀ ਹੋ ਸਕੇ ਕਲੀਸਿਯਾ ਨੂੰ ਛੱਡ ਦੇਣਾ ਚਾਹੀਦਾ ਹੈ, ਨਹੀਂ ਤਾਂ ਅਜਿਹਾ ਨਾ ਹੋਵੇ ਕਿ ਕਲੀਸਿਯਾ ’ਤੇ ਤੇਰੇ ਕਰਕੇ ਬੁਰਾ ਅਸਰ ਪਵੇ। ਹੋ ਸਕਦਾ ਹੈ ਕਿ ਤੈਨੂੰ ਅੱਜ ਦੇ ਕੰਮ ਦਾ ਕੋਈ ਡਰ ਨਾ ਹੋਵੇ, ਪਰ ਕੀ ਤੈਨੂੰ ਕੱਲ੍ਹ ਦੀ ਢੁਕਵੀਂ ਸਜ਼ਾ ਦਾ ਵੀ ਕੋਈ ਡਰ ਨਹੀਂ ਹੈ? ਕਲੀਸਿਯਾ ਵਿੱਚ ਵੱਡੀ ਗਿਣਤੀ ਵਿੱਚ ਅਜਿਹੇ ਲੋਕ ਹਨ ਜੋ ਮੁਨਾਫ਼ੇਖੋਰ ਹਨ, ਅਤੇ ਬਹੁਤ ਸਾਰੇ ਲੋਕ ਬਘਿਆੜ ਹਨ ਜੋ ਪਰਮੇਸ਼ੁਰ ਦੇ ਸਧਾਰਣ ਕੰਮ ਵਿੱਚ ਵਿਘਨ ਪਾਉਣਾ ਚਾਹੁੰਦੇ ਹਨ। ਇਹ ਸਭ ਰਾਖਸ਼ ਰਾਜੇ ਦੁਆਰਾ ਭੇਜੇ ਦੈਂਤ ਹਨ, ਦੁਸ਼ਟ ਬਘਿਆੜ ਹਨ ਜੋ ਅਣਜਾਣ ਲੇਲਿਆਂ ਨੂੰ ਨਿਗਲ ਜਾਣਾ ਚਾਹੁੰਦੇ ਹਨ। ਜੇ ਇਨ੍ਹਾਂ ਅਖੌਤੀ ਲੋਕਾਂ ਨੂੰ ਬਾਹਰ ਨਹੀਂ ਕੱਢਿਆ ਜਾਂਦਾ, ਤਾਂ ਉਹ ਕਲੀਸਿਯਾ ਦੇ ਪਰਜੀਵੀ ਬਣ ਜਾਣਗੇ, ਅਜਿਹੇ ਕੀੜੇ ਜੋ ਬਲੀਦਾਨ ਨੂੰ ਨਿਗਲ ਜਾਂਦੇ ਹਨ। ਕਦੇ ਨਾ ਕਦੇ, ਇੱਕ ਦਿਨ ਅਜਿਹਾ ਆਵੇਗਾ ਜਦੋਂ ਇਨ੍ਹਾਂ ਨੀਚ, ਅਗਿਆਨੀ, ਖੋਟੇ, ਅਤੇ ਘਿਰਣਾਯੋਗ ਕੀੜਿਆਂ ਨੂੰ ਸਜ਼ਾ ਦਿੱਤੀ ਜਾਵੇਗੀ!


ਰਾਜ ਦਾ ਯੁਗ ਵਚਨ ਦਾ ਯੁਗ ਹੈ

ਰਾਜ ਦੇ ਯੁਗ ਵਿੱਚ, ਪਰਮੇਸ਼ੁਰ ਨਵੇਂ ਯੁਗ ਦਾ ਅਰੰਭ ਕਰਨ ਵਾਸਤੇ, ਆਪਣੇ ਕੰਮ ਕਰਨ ਦੇ ਮਾਧਿਅਮਾਂ ਨੂੰ ਬਦਲਣ ਵਾਸਤੇ, ਅਤੇ ਸਮੁੱਚੇ ਯੁਗ ਦਾ ਕੰਮ ਕਰਨ ਵਾਸਤੇ ਵਚਨਾਂ ਦਾ ਇਸਤੇਮਾਲ ਕਰਦਾ ਹੈ। ਇਹੀ ਉਹ ਸਿਧਾਂਤ ਹੈ ਜਿਸ ਦਾ ਇਸਤੇਮਾਲ ਪਰਮੇਸ਼ੁਰ ਵਚਨ ਦੇ ਯੁਗ ਵਿੱਚ ਕੰਮ ਕਰਨ ਵਾਸਤੇ ਕਰਦਾ ਹੈ। ਉਹ ਵੱਖ-ਵੱਖ ਨਜ਼ਰੀਏ ਤੋਂ ਗੱਲ ਕਰਨ ਲਈ ਦੇਹਧਾਰੀ ਹੋਇਆ, ਤਾਂਕਿ ਮਨੁੱਖ ਉਸ ਪਰਮੇਸ਼ੁਰ ਨੂੰ ਅਸਲ ਵਿੱਚ ਵੇਖ ਸਕੇ ਜਿਹੜਾ ਉਹ ਵਚਨ ਹੈ ਜੋ ਦੇਹ ਵਿੱਚ ਪਰਗਟ ਹੁੰਦਾ ਹੈ, ਅਤੇ ਉਸ ਦੀ ਬੁੱਧ ਅਤੇ ਅਚਰਜਤਾ ਨੂੰ ਵੇਖ ਸਕੇ। ਇਸ ਤਰ੍ਹਾਂ ਦਾ ਕੰਮ ਇਸ ਕਰਕੇ ਕੀਤਾ ਜਾਂਦਾ ਹੈ ਤਾਂਕਿ ਮਨੁੱਖ ਨੂੰ ਜਿੱਤਣ, ਮਨੁੱਖ ਨੂੰ ਸਿੱਧ ਬਣਾਉਣ, ਅਤੇ ਮਨੁੱਖ ਨੂੰ ਮਿਟਾਉਣ ਦੇ ਕੰਮ ਨੂੰ ਬਿਹਤਰ ਢੰਗ ਨਾਲ ਨੇਪਰੇ ਚਾੜ੍ਹਿਆ ਜਾ ਸਕੇ, ਅਤੇ ਇਹੀ ਵਚਨ ਦੇ ਯੁਗ ਵਿੱਚ ਕੰਮ ਕਰਨ ਲਈ ਵਚਨਾਂ ਨੂੰ ਇਸਤੇਮਾਲ ਕਰਨ ਦਾ ਅਸਲ ਅਰਥ ਹੈ। ਇਨ੍ਹਾਂ ਵਚਨਾਂ ਦੇ ਦੁਆਰਾ ਹੀ, ਲੋਕ ਪਰਮੇਸ਼ੁਰ ਦੇ ਕੰਮ ਨੂੰ, ਪਰਮੇਸ਼ੁਰ ਦੇ ਸੁਭਾਅ ਨੂੰ, ਮਨੁੱਖ ਦੇ ਮੂਲ-ਤੱਤ ਅਤੇ ਇਸ ਬਾਰੇ ਜਾਣਦੇ ਹਨ ਕਿ ਮਨੁੱਖ ਲਈ ਕਿਸ ਗੱਲ ਵਿੱਚ ਪ੍ਰਵੇਸ਼ ਕਰਨਾ ਜ਼ਰੂਰੀ ਹੈ। ਵਚਨਾਂ ਦੇ ਦੁਆਰਾ ਹੀ ਉਹ ਕੰਮ ਜਿਹੜਾ ਪਰਮੇਸ਼ੁਰ ਵਚਨ ਦੇ ਯੁਗ ਵਿੱਚ ਕਰਨਾ ਚਾਹੁੰਦਾ ਹੈ, ਪੂਰੀ ਤਰ੍ਹਾਂ ਫਲਵੰਤ ਕੀਤਾ ਜਾਂਦਾ ਹੈ। ਇਨ੍ਹਾਂ ਵਚਨਾਂ ਦੇ ਦੁਆਰਾ ਹੀ ਲੋਕਾਂ ਦੀ ਅਸਲੀਅਤ ਸਾਹਮਣੇ ਲਿਆਂਦੀ ਜਾਂਦੀ ਹੈ, ਉਹ ਮਿਟਾਏ ਅਤੇ ਪਰਖੇ ਜਾਂਦੇ ਹਨ। ਲੋਕਾਂ ਨੇ ਪਰਮੇਸ਼ੁਰ ਦੇ ਵਚਨਾਂ ਨੂੰ ਵੇਖਿਆ ਹੈ, ਇਨ੍ਹਾਂ ਵਚਨਾਂ ਨੂੰ ਸੁਣਿਆ ਹੈ, ਅਤੇ ਇਨ੍ਹਾਂ ਵਚਨਾਂ ਦੀ ਹੋਂਦ ਨੂੰ ਪਛਾਣਿਆ ਹੈ। ਨਤੀਜੇ ਵਜੋਂ, ਉਹ ਪਰਮੇਸ਼ੁਰ ਦੀ ਹੋਂਦ ਵਿੱਚ ਵਿਸ਼ਵਾਸ ਕਰਨ ਲੱਗੇ ਹਨ, ਪਰਮੇਸ਼ੁਰ ਦੇ ਸਰਬਸ਼ਕਤੀਮਾਨ ਹੋਣ ’ਤੇ ਅਤੇ ਉਸ ਦੀ ਬੁੱਧ ’ਤੇ ਵਿਸ਼ਵਾਸ ਕਰਨ ਲੱਗੇ ਹਨ, ਅਤੇ ਇਸ ਦੇ ਨਾਲ-ਨਾਲ ਮਨੁੱਖ ਦੇ ਪ੍ਰਤੀ ਪਰਮੇਸ਼ੁਰ ਦੇ ਪ੍ਰੇਮ ਅਤੇ ਮਨੁੱਖ ਨੂੰ ਬਚਾਉਣ ਦੀ ਉਸ ਦੀ ਇੱਛਾ ’ਤੇ ਵਿਸ਼ਵਾਸ ਕਰਨ ਲੱਗੇ ਹਨ। ਸ਼ਬਦ “ਵਚਨ” ਭਾਵੇਂ ਹੀ ਬਹੁਤ ਆਮ ਅਤੇ ਸਧਾਰਣ ਜਿਹਾ ਸ਼ਬਦ ਹੋਵੇ, ਪਰ ਦੇਹਧਾਰੀ ਹੋ ਕੇ ਆਏ ਪਰਮੇਸ਼ੁਰ ਦੇ ਮੂੰਹੋਂ ਨਿਕਲੇ ਵਚਨ ਬ੍ਰਹਿਮੰਡ ਨੂੰ ਕਾਂਬਾ ਲਾ ਦਿੰਦੇ ਹਨ, ਉਹ ਲੋਕਾਂ ਦੇ ਦਿਲਾਂ ਨੂੰ ਤਬਦੀਲ ਕਰ ਦਿੰਦੇ ਹਨ, ਉਨ੍ਹਾਂ ਦੀਆਂ ਧਾਰਣਾਵਾਂ ਅਤੇ ਪੁਰਾਣੇ ਸੁਭਾਅ ਨੂੰ ਬਦਲ ਦਿੰਦੇ ਹਨ, ਅਤੇ ਪੂਰੇ ਸੰਸਾਰ ਦੀ ਪੁਰਾਣੀ ਦਿੱਖ ਨੂੰ ਹੀ ਬਦਲ ਦਿੰਦੇ ਹਨ। ਯੁਗਾਂ-ਯੁਗਾਂ ਤੋਂ, ਇਸ ਤਰ੍ਹਾਂ ਦਾ ਕੰਮ ਉਹੀ ਪਰਮੇਸ਼ੁਰ ਕਰਦਾ ਆਇਆ ਹੈ ਜੋ ਅੱਜ ਦਾ ਪਰਮੇਸ਼ੁਰ ਹੈ, ਅਤੇ ਕੇਵਲ ਉਹੀ ਇਸ ਤਰ੍ਹਾਂ ਦੀਆਂ ਗੱਲਾਂ ਕਰਦਾ ਹੈ ਅਤੇ ਇਸ ਤਰੀਕੇ ਨਾਲ ਮਨੁੱਖ ਨੂੰ ਬਚਾਉਣ ਲਈ ਆਉਂਦਾ ਹੈ। ਹੁਣ ਤੋਂ, ਮਨੁੱਖ ਪਰਮੇਸ਼ੁਰ ਦੇ ਵਚਨਾਂ ਦੀ ਚਰਵਾਹੀ ਅਤੇ ਪੂਰਤੀ ਦੇ ਅਧੀਨ ਰਹਿੰਦਾ ਹੋਇਆ, ਉਸ ਦੇ ਵਚਨਾਂ ਦੀ ਅਗਵਾਈ ਵਿੱਚ ਜੀਉਂਦਾ ਹੈ। ਲੋਕ ਪਰਮੇਸ਼ੁਰ ਦੇ ਵਚਨਾਂ ਦੇ ਸੰਸਾਰ ਵਿੱਚ ਜੀਉਂਦੇ ਹਨ, ਪਰਮੇਸ਼ੁਰ ਦੇ ਵਚਨਾਂ ਦੀਆਂ ਬਰਕਤਾਂ ਅਤੇ ਸਰਾਪਾਂ ਵਿਚਕਾਰ ਜੀਉਂਦੇ ਹਨ, ਅਤੇ ਬਲਕਿ ਅਜਿਹੇ ਲੋਕਾਂ ਦੀ ਗਿਣਤੀ ਹੋਰ ਵੀ ਜ਼ਿਆਦਾ ਹੈ ਜਿਹੜੇ ਉਸ ਦੇ ਵਚਨਾਂ ਦੇ ਨਿਆਂ ਅਤੇ ਤਾੜਨਾ ਹੇਠ ਜੀਉਣ ਲੱਗੇ ਹਨ। ਇਹ ਵਚਨ ਅਤੇ ਇਹ ਕੰਮ, ਇਹ ਸਭ ਮਨੁੱਖ ਦੀ ਮੁਕਤੀ ਲਈ ਹੈ, ਪਰਮੇਸ਼ੁਰ ਦੀ ਇੱਛਾ ਦੀ ਪੂਰਤੀ ਲਈ ਹੈ ਅਤੇ ਪੁਰਾਣੇ ਸਿਰਜੇ ਹੋਏ ਸੰਸਾਰ ਦੀ ਅਸਲ ਦਿੱਖ ਨੂੰ ਬਦਲਣ ਲਈ ਹੈ। ਪਰਮੇਸ਼ੁਰ ਨੇ ਵਚਨਾਂ ਦਾ ਇਸਤੇਮਾਲ ਕਰਦੇ ਹੋਏ ਸੰਸਾਰ ਦੀ ਸਿਰਜਣਾ ਕੀਤੀ, ਉਹ ਵਚਨਾਂ ਦਾ ਇਸਤੇਮਾਲ ਕਰਦੇ ਹੋਏ ਹੀ ਸਾਰੀ ਦੁਨੀਆ ਦੇ ਲੋਕਾਂ ਦੀ ਅਗਵਾਈ ਕਰਦਾ ਹੈ, ਅਤੇ ਉਹ ਵਚਨਾਂ ਦੇ ਇਸਤੇਮਾਲ ਨਾਲ ਹੀ ਉਨ੍ਹਾਂ ਨੂੰ ਜਿੱਤਦਾ ਅਤੇ ਬਚਾਉਂਦਾ ਹੈ। ਅੰਤ ਵਿੱਚ, ਉਹ ਵਚਨਾਂ ਦਾ ਇਸਤੇਮਾਲ ਕਰਕੇ ਹੀ ਸਮੁੱਚੇ ਪੁਰਾਣੇ ਸੰਸਾਰ ਦਾ ਅੰਤ ਕਰੇਗਾ, ਅਤੇ ਇਸ ਤਰ੍ਹਾਂ ਆਪਣੇ ਪ੍ਰਬੰਧਨ ਦੀ ਯੋਜਨਾ ਨੂੰ ਪੂਰੀ ਤਰ੍ਹਾਂ ਨੇਪਰੇ ਚਾੜ੍ਹੇਗਾ। ਰਾਜ ਦੇ ਸਮੁੱਚੇ ਯੁਗ ਦੇ ਦੌਰਾਨ, ਪਰਮੇਸ਼ੁਰ ਆਪਣੇ ਕੰਮ ਨੂੰ ਕਰਨ ਲਈ, ਅਤੇ ਆਪਣੇ ਕੰਮ ਦੇ ਨਤੀਜੇ ਹਾਸਲ ਕਰਨ ਲਈ ਵਚਨਾਂ ਦਾ ਹੀ ਇਸਤੇਮਾਲ ਕਰਦਾ ਹੈ। ਉਹ ਅਚੰਭੇ ਨਹੀਂ ਕਰਦਾ ਜਾਂ ਚਮਤਕਾਰ ਨਹੀਂ ਵਿਖਾਉਂਦਾ, ਪਰ ਬਸ ਆਪਣੇ ਵਚਨਾਂ ਦੇ ਦੁਆਰਾ ਆਪਣਾ ਕੰਮ ਕਰੀ ਜਾਂਦਾ ਹੈ। ਇਨ੍ਹਾਂ ਵਚਨਾਂ ਦੇ ਕਾਰਣ ਹੀ ਮਨੁੱਖ ਦਾ ਪੋਸ਼ਣ ਹੁੰਦਾ ਹੈ ਅਤੇ ਉਸ ਦੀ ਪੂਰਤੀ ਹੁੰਦੀ ਹੈ, ਅਤੇ ਉਹ ਗਿਆਨ ਅਤੇ ਸੱਚੇ ਅਨੁਭਵ ਨੂੰ ਪ੍ਰਾਪਤ ਕਰਦਾ ਹੈ। ਵਚਨ ਦੇ ਯੁਗ ਵਿੱਚ, ਮਨੁੱਖ ਨੂੰ ਹੱਦੋਂ ਵੱਧ ਬਰਕਤ ਮਿਲੀ ਹੈ। ਉਸ ਨੂੰ ਕੋਈ ਸਰੀਰਕ ਦਰਦ ਨਹੀਂ ਸਹਿਣਾ ਪੈਂਦਾ ਅਤੇ ਉਹ ਬਸ ਪਰਮੇਸ਼ੁਰ ਦੇ ਵਚਨਾਂ ਦੀ ਭਰਪੂਰ ਪੂਰਤੀ ਦਾ ਅਨੰਦ ਮਾਣਦਾ ਰਹਿੰਦਾ ਹੈ; ਭਾਵ ਕਿ ਉਸ ਨੂੰ ਅੰਨ੍ਹੇਵਾਹ ਕਿਤੇ ਜਾ ਕੇ ਖੋਜਣ ਦੀ ਜਾਂ ਅੰਨ੍ਹੇਵਾਹ ਯਾਤਰਾਵਾਂ ਕਰਨ ਦੀ ਜ਼ਰੂਰਤ ਨਹੀਂ ਹੈ, ਅਤੇ ਉਹ ਆਪਣੇ ਅਰਾਮ ਵਿੱਚੋਂ ਹੀ ਪਰਮੇਸ਼ੁਰ ਦੇ ਪ੍ਰਗਟਾਵੇ ਨੂੰ ਵੇਖਦਾ ਹੈ, ਉਸ ਨੂੰ ਉਸ ਦੇ ਮੁੱਖੋਂ ਬੋਲਦੇ ਸੁਣਦਾ ਹੈ, ਉਸ ਵੱਲੋਂ ਸਾਰੀ ਪੂਰਤੀ ਨੂੰ ਪ੍ਰਾਪਤ ਕਰਦਾ ਹੈ, ਅਤੇ ਉਸ ਨੂੰ ਆਪ ਆਪਣਾ ਕੰਮ ਕਰਦੇ ਹੋਏ ਵੇਖਦਾ ਹੈ। ਇਹ ਉਹ ਚੀਜ਼ਾਂ ਹਨ ਜਿਨ੍ਹਾਂ ਦਾ ਬੀਤੇ ਯੁਗਾਂ ਦੇ ਲੋਕ ਅਨੰਦ ਲੈਣ ਵਿੱਚ ਅਸਮਰਥ ਸਨ, ਅਤੇ ਇਹ ਉਹ ਅਸੀਸਾਂ ਹਨ ਜਿਨ੍ਹਾਂ ਨੂੰ ਉਹ ਕਦੇ ਪ੍ਰਾਪਤ ਨਾ ਕਰ ਸਕੇ।

ਪਰਮੇਸ਼ੁਰ ਨੇ ਮਨੁੱਖ ਨੂੰ ਸੰਪੂਰਣ ਬਣਾਉਣ ਦਾ ਸੰਕਲਪ ਕੀਤਾ ਹੈ, ਅਤੇ ਭਾਵੇਂ ਉਹ ਕਿਸੇ ਵੀ ਨਜ਼ਰੀਏ ਤੋਂ ਬੋਲ ਰਿਹਾ ਹੋਵੇ, ਇਸ ਸਭ ਦਾ ਮਕਸਦ ਲੋਕਾਂ ਨੂੰ ਸੰਪੂਰਣ ਸਿੱਧ ਬਣਾਉਣਾ ਹੈ। ਜਿਹੜੇ ਵਚਨ ਆਤਮਾ ਦੇ ਨਜ਼ਰੀਏ ਤੋਂ ਬੋਲੇ ਜਾਂਦੇ ਹਨ ਲੋਕਾਂ ਲਈ ਉਨ੍ਹਾਂ ਵਚਨਾਂ ਨੂੰ ਸਮਝਣਾ ਔਖਾ ਹੁੰਦਾ ਹੈ; ਉਨ੍ਹਾਂ ਲਈ ਇਨ੍ਹਾਂ ਨੂੰ ਅਮਲ ਵਿੱਚ ਲਿਆਉਣ ਦਾ ਰਾਹ ਲੱਭਣ ਦਾ ਕੋਈ ਮਾਧਿਅਮ ਨਹੀਂ ਹੁੰਦਾ, ਕਿਉਂਕਿ ਸਮਝਣ ਦੀ ਉਨ੍ਹਾਂ ਦੀ ਯੋਗਤਾ ਸੀਮਤ ਹੁੰਦੀ ਹੈ। ਪਰਮੇਸ਼ੁਰ ਦਾ ਕੰਮ ਵੱਖ-ਵੱਖ ਤਰ੍ਹਾਂ ਨਾਲ ਅਸਰ ਕਰਦਾ ਹੈ, ਅਤੇ ਕੰਮ ਦੇ ਹਰੇਕ ਕਦਮ ਨੂੰ ਉਠਾਉਣ ਦੇ ਪਿੱਛੇ ਉਸ ਦਾ ਇੱਕ ਉਦੇਸ਼ ਹੁੰਦਾ ਹੈ। ਇਸ ਦੇ ਨਾਲ-ਨਾਲ, ਉਸ ਦਾ ਵੱਖ-ਵੱਖ ਨਜ਼ਰੀਏ ਤੋਂ ਬੋਲਣਾ ਬੇਹੱਦ ਜ਼ਰੂਰੀ ਹੈ, ਕਿਉਂਕਿ ਕੇਵਲ ਅਜਿਹਾ ਕਰਕੇ ਹੀ ਉਹ ਮਨੁੱਖ ਨੂੰ ਸਿੱਧ ਬਣਾ ਸਕਦਾ ਹੈ। ਜੇ ਉਹ ਕੇਵਲ ਆਤਮਾ ਦੇ ਨਜ਼ਰੀਏ ਤੋਂ ਹੀ ਆਪਣੀ ਅਵਾਜ਼ ਸੁਣਾਉਂਦਾ, ਤਾਂ ਪਰਮੇਸ਼ੁਰ ਦੇ ਕੰਮ ਦੇ ਇਸ ਪੜਾਅ ਨੂੰ ਪੂਰਾ ਕਰਨ ਦਾ ਕੋਈ ਤਰੀਕਾ ਨਾ ਹੁੰਦਾ। ਉਸ ਲਹਿਜ਼ੇ ਤੋਂ ਜਿਸ ਵਿੱਚ ਉਹ ਬੋਲਦਾ ਹੈ, ਤੂੰ ਵੇਖ ਸਕਦਾ ਹੈਂ ਕਿ ਉਹ ਲੋਕਾਂ ਦੇ ਇਸ ਸਮੂਹ ਨੂੰ ਸੰਪੂਰਣ ਬਣਾਉਣ ਲਈ ਦ੍ਰਿੜ੍ਹ ਸੰਕਲਪ ਹੈ। ਸੋ ਜਿਹੜੇ ਸੰਪੂਰਣ ਬਣਨਾ ਚਾਹੁੰਦੇ ਹਨ ਉਨ੍ਹਾਂ ਵਿੱਚੋਂ ਹਰੇਕ ਦੇ ਲਈ ਪਹਿਲਾ ਕਦਮ ਕੀ ਹੋਣਾ ਚਾਹੀਦਾ ਹੈ? ਸਭ ਤੋਂ ਵੱਡੀ ਗੱਲ, ਤੈਨੂੰ ਪਰਮੇਸ਼ੁਰ ਦੇ ਕੰਮ ਦਾ ਪਤਾ ਹੋਣਾ ਜ਼ਰੂਰੀ ਹੈ। ਅੱਜ, ਪਰਮੇਸ਼ੁਰ ਦੇ ਕੰਮ ਵਿੱਚ ਇੱਕ ਨਵੇਂ ਢੰਗ ਦੀ ਸ਼ੁਰੂਆਤ ਹੋਈ ਹੈ; ਯੁਗ ਬਦਲ ਚੁੱਕਿਆ ਹੈ, ਪਰਮੇਸ਼ੁਰ ਦਾ ਕੰਮ ਕਰਨ ਦਾ ਤਰੀਕਾ ਵੀ ਬਦਲ ਚੁੱਕਿਆ ਹੈ, ਅਤੇ ਪਰਮੇਸ਼ੁਰ ਦਾ ਗੱਲ ਕਰਨ ਦਾ ਢੰਗ ਭਿੰਨ ਹੈ। ਅੱਜ, ਨਾ ਕੇਵਲ ਉਸ ਦਾ ਕੰਮ ਕਰਨ ਦਾ ਤਰੀਕਾ ਬਦਲ ਗਿਆ ਹੈ, ਸਗੋਂ ਯੁਗ ਵੀ ਬਦਲ ਗਿਆ ਹੈ। ਹੁਣ ਰਾਜ ਦਾ ਯੁਗ ਹੈ। ਇਹ ਪਰਮੇਸ਼ੁਰ ਨੂੰ ਪ੍ਰੇਮ ਕਰਨ ਦਾ ਵੀ ਯੁਗ ਹੈ। ਇਹ ਹਜ਼ਾਰ ਸਾਲ ਦੇ ਰਾਜ ਦੇ ਯੁਗ ਦਾ ਪੂਰਵ-ਅਨੁਭਵ ਹੈ—ਜੋ ਕਿ ਵਚਨ ਦਾ ਯੁਗ ਵੀ ਹੈ, ਅਤੇ ਜਿਸ ਵਿੱਚ ਪਰਮੇਸ਼ੁਰ ਮਨੁੱਖ ਨੂੰ ਸਿੱਧ ਬਣਾਉਣ ਲਈ ਉਸ ਨਾਲ ਗੱਲ ਕਰਨ ਲਈ ਬਹੁਤ ਸਾਰੇ ਮਾਧਿਅਮਾਂ ਦਾ ਇਸਤੇਮਾਲ ਕਰਦਾ ਹੈ, ਅਤੇ ਉਹ ਮਨੁੱਖ ਦੀਆਂ ਲੋੜਾਂ ਦੀ ਪੂਰਤੀ ਲਈ ਵੱਖ-ਵੱਖ ਨਜ਼ਰੀਏ ਤੋਂ ਗੱਲ ਕਰਦਾ ਹੈ। ਹਜ਼ਾਰ ਸਾਲ ਦੇ ਯੁਗ ਵਿੱਚ ਪ੍ਰਵੇਸ਼ ਕਰਨ ਦੇ ਨਾਲ ਹੀ, ਪਰਮੇਸ਼ੁਰ ਮਨੁੱਖ ਨੂੰ ਸੰਪੂਰਣ ਬਣਾਉਣ ਲਈ ਵਚਨਾਂ ਦਾ ਇਸਤੇਮਾਲ ਕਰਨਾ ਸ਼ੁਰੂ ਕਰ ਦੇਵੇਗਾ, ਜਿਸ ਨਾਲ ਮਨੁੱਖ ਜੀਵਨ ਦੀ ਅਸਲੀਅਤ ਵਿੱਚ ਪ੍ਰਵੇਸ਼ ਕਰੇਗਾ ਅਤੇ ਪਰਮੇਸ਼ੁਰ ਉਸ ਨੂੰ ਸਹੀ ਰਾਹ ਉੱਤੇ ਚਲਾਵੇਗਾ। ਪਰਮੇਸ਼ੁਰ ਦੇ ਕੰਮ ਦੇ ਇੰਨੇ ਸਾਰੇ ਕਦਮਾਂ ਦਾ ਅਨੁਭਵ ਕਰਨ ਤੋਂ ਬਾਅਦ, ਮਨੁੱਖ ਨੇ ਵੇਖ ਲਿਆ ਹੈ ਕਿ ਪਰਮੇਸ਼ੁਰ ਦਾ ਕੰਮ ਇੱਕੋ ਜਿਹਾ ਨਹੀਂ ਰਹਿੰਦਾ, ਸਗੋਂ ਇਹ ਬਿਨਾ ਰੁਕੇ ਲਗਾਤਾਰ ਵਿਕਸਿਤ ਅਤੇ ਡੂੰਘਾ ਹੁੰਦਾ ਜਾਂਦਾ ਹੈ। ਲੋਕਾਂ ਵੱਲੋਂ ਇਸ ਨੂੰ ਲੰਮੇ ਸਮੇਂ ਤਕ ਅਨੁਭਵ ਕਰਨ ਤੋਂ ਬਾਅਦ, ਇਹ ਕੰਮ ਲਗਾਤਾਰ ਦੁਹਰਾਇਆ ਗਿਆ ਹੈ ਅਤੇ ਬਾਰ-ਬਾਰ ਤਬਦੀਲ ਹੁੰਦਾ ਆਇਆ ਹੈ। ਪਰ ਭਾਵੇਂ ਇਸ ਵਿੱਚ ਕਿੰਨੀ ਵੀ ਤਬਦੀਲੀ ਆਵੇ, ਇਹ ਪਰਮੇਸ਼ੁਰ ਦੇ ਮਨੁੱਖਤਾ ਨੂੰ ਮੁਕਤੀ ਪ੍ਰਦਾਨ ਕਰਨ ਦੇ ਉਦੇਸ਼ ਤੋਂ ਕਦੇ ਨਹੀਂ ਭਟਕਦਾ। ਇੱਥੋਂ ਤੱਕ ਕਿ ਦਸ ਹਜ਼ਾਰ ਤਬਦੀਲੀਆਂ ਵਿੱਚੋਂ ਗੁਜ਼ਰਨ ਦੇ ਬਾਅਦ ਵੀ, ਇਹ ਆਪਣੇ ਅਸਲ ਉਦੇਸ਼ ਤੋਂ ਕਦੇ ਨਹੀਂ ਭਟਕਦਾ। ਪਰਮੇਸ਼ੁਰ ਦੇ ਕੰਮ ਦਾ ਢੰਗ ਭਾਵੇਂ ਕਿੰਨਾ ਵੀ ਬਦਲੇ, ਇਹ ਕੰਮ ਸੱਚਾਈ ਤੋਂ ਜਾਂ ਜੀਵਨ ਤੋਂ ਕਦੇ ਦੂਰ ਨਹੀਂ ਹੁੰਦਾ। ਕੰਮ ਕਰਨ ਦੇ ਢੰਗ ਵਿੱਚ ਕੀਤੀਆਂ ਜਾਣ ਵਾਲੀਆਂ ਤਬਦੀਲੀਆਂ ਵਿੱਚ ਕੇਵਲ ਕੰਮ ਕਰਨ ਦੇ ਤਰੀਕੇ ਵਿੱਚ ਤਬਦੀਲੀ ਸ਼ਾਮਲ ਹੈ, ਅਤੇ ਉਹ ਨਜ਼ਰੀਆ ਸ਼ਾਮਲ ਹੈ ਜਿਸ ਤੋਂ ਪਰਮੇਸ਼ੁਰ ਗੱਲ ਕਰਦਾ ਹੈ; ਪਰਮੇਸ਼ੁਰ ਦੇ ਕੰਮ ਦਾ ਜੋ ਮੁੱਖ ਉਦੇਸ਼ ਹੈ ਉਸ ਵਿੱਚ ਕੋਈ ਤਬਦੀਲੀ ਨਹੀਂ ਹੁੰਦੀ। ਪਰਮੇਸ਼ੁਰ ਦੀ ਅਵਾਜ਼ ਦੇ ਲਹਿਜ਼ੇ ਵਿੱਚ ਤਬਦੀਲੀ ਅਤੇ ਉਸ ਦੇ ਕੰਮ ਕਰਨ ਦੇ ਤਰੀਕੇ ਵਿੱਚ ਤਬਦੀਲੀ ਅਸਰ ਜਾਂ ਪ੍ਰਭਾਵ ਨੂੰ ਪ੍ਰਾਪਤ ਕਰਨ ਲਈ ਕੀਤੀ ਜਾਂਦੀ ਹੈ। ਅਵਾਜ਼ ਦੇ ਲਹਿਜ਼ੇ ਵਿੱਚ ਤਬਦੀਲੀ ਦਾ ਅਰਥ ਕੰਮ ਦੇ ਉਦੇਸ਼ ਜਾਂ ਸਿਧਾਂਤ ਵਿੱਚ ਤਬਦੀਲੀ ਨਹੀਂ ਹੈ। ਲੋਕ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਮੁੱਖ ਤੌਰ ’ਤੇ ਜੀਵਨ ਦੀ ਖੋਜ ਲਈ ਕਰਦੇ ਹਨ; ਜੇ ਤੂੰ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਕਰਦਾ ਹੈਂ, ਪਰ ਜੀਵਨ ਨੂੰ ਨਹੀਂ ਖੋਜਦਾ ਜਾਂ ਸੱਚਾਈ ਜਾਂ ਪਰਮੇਸ਼ੁਰ ਦੇ ਗਿਆਨ ਦਾ ਪਿੱਛਾ ਨਹੀਂ ਕਰਦਾ, ਤਾਂ ਇਹ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਕਰਨਾ ਨਹੀਂ ਹੈ! ਕੀ ਅਜਿਹੀ ਸਥਿਤੀ ਵਿੱਚ ਰਾਜਾ ਬਣਨ ਲਈ ਰਾਜ ਵਿੱਚ ਪ੍ਰਵੇਸ਼ ਕਰਨ ਦਾ ਯਤਨ ਕਰਨ ਦੀ ਕੋਈ ਤੁਕ ਬਣਦੀ ਹੈ? ਜੀਵਨ ਦੇ ਖੋਜੀ ਬਣ ਕੇ ਪਰਮੇਸ਼ੁਰ ਦੇ ਪ੍ਰਤੀ ਸੱਚੇ ਪ੍ਰੇਮ ਨੂੰ ਹਾਸਲ ਕਰਨਾ—ਕੇਵਲ ਇਹੀ ਅਸਲੀਅਤ ਹੈ; ਸੱਚ ਦੇ ਪਿੱਛੇ ਲੱਗੇ ਰਹਿਣਾ ਅਤੇ ਇਸ ਨੂੰ ਅਮਲ ਵਿੱਚ ਲਿਆਉਣਾ—ਇਹੋ ਸਾਰੀ ਅਸਲੀਅਤ ਹੈ। ਪਰਮੇਸ਼ੁਰ ਦੇ ਵਚਨਾਂ ਨੂੰ ਪੜ੍ਹਨ, ਅਤੇ ਇਨ੍ਹਾਂ ਵਚਨਾਂ ਦਾ ਅਨੁਭਵ ਕਰਨ ਨਾਲ, ਤੁਸੀਂ ਆਪਣੇ ਅਸਲ ਅਨੁਭਵ ਵਿੱਚ ਪਰਮੇਸ਼ੁਰ ਦੇ ਗਿਆਨ ਨੂੰ ਪ੍ਰਾਪਤ ਕਰ ਸਕੋਗੇ, ਅਤੇ ਅਸਲ ਵਿੱਚ ਪਿੱਛੇ ਲੱਗੇ ਰਹਿਣ ਦਾ ਇਹੋ ਅਰਥ ਹੈ।

ਇਹੀ ਰਾਜ ਦਾ ਯੁਗ ਹੈ। ਤੂੰ ਇਸ ਨਵੇਂ ਯੁਗ ਵਿੱਚ ਪ੍ਰਵੇਸ਼ ਕਰ ਚੁੱਕਿਆ ਹੈਂ ਜਾਂ ਨਹੀਂ, ਇਹ ਇਸ ਗੱਲ ’ਤੇ ਨਿਰਭਰ ਕਰਦਾ ਹੈ ਕਿ ਤੂੰ ਪਰਮੇਸ਼ੁਰ ਦੇ ਵਚਨਾਂ ਦੀ ਅਸਲੀਅਤ ਵਿੱਚ ਪ੍ਰਵੇਸ਼ ਕੀਤਾ ਹੈ ਜਾਂ ਨਹੀਂ, ਉਸ ਦੇ ਵਚਨ ਤੇਰੇ ਜੀਵਨ ਦੀ ਅਸਲੀਅਤ ਬਣ ਗਏ ਹਨ ਜਾਂ ਨਹੀਂ। ਪਰਮੇਸ਼ੁਰ ਦੇ ਵਚਨ ਹਰੇਕ ਮਨੁੱਖ ਉੱਤੇ ਪਰਗਟ ਕੀਤੇ ਜਾਂਦੇ ਹਨ, ਤਾਂਕਿ, ਅੰਤ ਵਿੱਚ, ਸਭ ਲੋਕ ਪਰਮੇਸ਼ੁਰ ਦੇ ਵਚਨਾਂ ਦੇ ਸੰਸਾਰ ਵਿੱਚ ਜੀਉਣ, ਅਤੇ ਉਸ ਦੇ ਵਚਨ ਹਰੇਕ ਵਿਅਕਤੀ ਦੇ ਅੰਦਰ ਚਾਨਣ ਕਰਨ ਅਤੇ ਉਸ ਨੂੰ ਅੰਦਰੋਂ ਪ੍ਰਕਾਸ਼ਮਾਨ ਕਰਨ। ਇਸ ਸਮੇਂ ਦੇ ਦੌਰਾਨ, ਜੇ ਤੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਪੜ੍ਹਨ ਵਿੱਚ ਲਾਪਰਵਾਹ ਰਹਿੰਦਾ ਹੈਂ, ਅਤੇ ਉਸ ਦੇ ਵਚਨਾਂ ਵਿੱਚ ਤੇਰੀ ਕੋਈ ਰੁਚੀ ਨਹੀਂ ਹੈ, ਤਾਂ ਇਸ ਤੋਂ ਪਤਾ ਲੱਗਦਾ ਹੈ ਕਿ ਤੂੰ ਗਲਤ ਅਵਸਥਾ ਵਿੱਚ ਹੈਂ। ਜੇ ਤੂੰ ਵਚਨ ਦੇ ਯੁਗ ਵਿੱਚ ਪ੍ਰਵੇਸ਼ ਕਰਨ ਵਿੱਚ ਅਸਮਰਥ ਹੈਂ, ਤਾਂ ਪਵਿੱਤਰ ਆਤਮਾ ਤੇਰੇ ਅੰਦਰ ਕੰਮ ਨਹੀਂ ਕਰਦਾ; ਪਰ ਜੇ ਤੂੰ ਇਸ ਯੁਗ ਵਿੱਚ ਪ੍ਰਵੇਸ਼ ਕਰ ਲਿਆ ਹੈ, ਤਾਂ ਉਹ ਆਪਣਾ ਕੰਮ ਜ਼ਰੂਰ ਕਰੇਗਾ। ਵਚਨ ਦੇ ਯੁਗ ਦੀ ਸ਼ੁਰੁਆਤ ਵਿੱਚ ਹੀ ਤੂੰ ਅਜਿਹਾ ਕੀ ਕਰ ਸਕਦਾ ਹੈਂ ਜਿਸ ਨਾਲ ਤੂੰ ਪਵਿੱਤਰ ਆਤਮਾ ਦੇ ਕੰਮ ਨੂੰ ਪ੍ਰਾਪਤ ਕਰ ਸਕੇਂ? ਪਰਮੇਸ਼ੁਰ ਇਸ ਯੁਗ ਵਿੱਚ, ਅਤੇ ਤੁਹਾਡੇ ਦਰਮਿਆਨ ਇਸ ਤੱਥ ਨੂੰ ਸਥਾਪਿਤ ਕਰੇਗਾ: ਕਿ ਹਰੇਕ ਮਨੁੱਖ ਪਰਮੇਸ਼ੁਰ ਦੇ ਵਚਨਾਂ ਨੂੰ ਆਪਣੇ ਜੀਉਣ ਤੋਂ ਪਰਗਟ ਕਰੇਗਾ, ਸੱਚਾਈ ਨੂੰ ਅਮਲ ਵਿੱਚ ਲਿਆਉਣ ਯੋਗ ਹੋਵੇਗਾ, ਅਤੇ ਪਰਮੇਸ਼ੁਰ ਨਾਲ ਦਿਲੀਂ ਪ੍ਰੇਮ ਕਰੇਗਾ; ਕਿ ਸਭ ਲੋਕ ਪਰਮੇਸ਼ੁਰ ਦੇ ਵਚਨਾਂ ਨੂੰ ਬੁਨਿਆਦ ਦੇ ਰੂਪ ਵਿੱਚ ਅਤੇ ਆਪਣੀ ਅਸਲੀਅਤ ਦੇ ਰੂਪ ਵਿੱਚ ਇਸਤੇਮਾਲ ਕਰਨਗੇ, ਅਤੇ ਉਨ੍ਹਾਂ ਦੇ ਅੰਦਰ ਪਰਮੇਸ਼ੁਰ ਦੇ ਪ੍ਰਤੀ ਸ਼ਰਧਾ ਰੱਖਣ ਵਾਲੇ ਦਿਲ ਹੋਣਗੇ; ਅਤੇ ਪਰਮੇਸ਼ੁਰ ਦੇ ਵਚਨਾਂ ਨੂੰ ਅਮਲ ਵਿੱਚ ਲਿਆਉਣ ਦੇ ਦੁਆਰਾ ਤਦ ਮਨੁੱਖ ਪਰਮੇਸ਼ੁਰ ਦੇ ਨਾਲ ਮਿਲ ਕੇ ਰਾਜੇ ਵਾਲੀ ਸ਼ਕਤੀ ਵਰਤੇਗਾ। ਇਹ ਉਹ ਕੰਮ ਹੈ ਜਿਹੜਾ ਪਰਮੇਸ਼ੁਰ ਨੇ ਪੂਰਾ ਕਰਨਾ ਹੈ। ਕੀ ਪਰਮੇਸ਼ੁਰ ਦੇ ਵਚਨਾਂ ਨੂੰ ਪੜ੍ਹੇ ਬਿਨਾ ਤੇਰਾ ਗੁਜ਼ਾਰਾ ਹੋ ਸਕਦਾ ਹੈ? ਅੱਜ, ਅਜਿਹੇ ਬਹੁਤ ਸਾਰੇ ਲੋਕ ਹਨ ਜਿਹੜੇ ਮਹਿਸੂਸ ਕਰਦੇ ਹਨ ਕਿ ਉਹ ਪਰਮੇਸ਼ੁਰ ਦੇ ਵਚਨਾਂ ਨੂੰ ਪੜ੍ਹੇ ਬਿਨਾਂ ਇੱਕ ਜਾਂ ਦੋ ਦਿਨ ਵੀ ਨਹੀਂ ਕੱਢ ਸਕਦੇ। ਉਨ੍ਹਾਂ ਨੂੰ ਹਰ ਦਿਨ ਉਸ ਦੇ ਵਚਨਾਂ ਨੂੰ ਪੜ੍ਹਨਾ ਹੀ ਪੈਂਦਾ ਹੈ, ਅਤੇ ਜੇ ਸਮੇਂ ਦੀ ਕਮੀ ਹੋਵੇ ਤਾਂ ਉਨ੍ਹਾਂ ਲਈ ਇਨ੍ਹਾਂ ਨੂੰ ਸੁਣਨਾ ਕਾਫ਼ੀ ਹੁੰਦਾ ਹੈ। ਇਹ ਉਹ ਅਹਿਸਾਸ ਹੈ ਜੋ ਪਵਿੱਤਰ ਆਤਮਾ ਲੋਕਾਂ ਨੂੰ ਪ੍ਰਦਾਨ ਕਰਦਾ ਹੈ, ਅਤੇ ਇਸੇ ਤਰੀਕੇ ਨਾਲ ਉਹ ਉਨ੍ਹਾਂ ਦੇ ਅੰਦਰ ਆਪਣਾ ਅਸਰ ਕਰਨਾ ਸ਼ੁਰੂ ਕਰਦਾ ਹੈ। ਅਰਥਾਤ, ਉਹ ਵਚਨਾਂ ਰਾਹੀਂ ਲੋਕਾਂ ਦਾ ਸੰਚਾਲਨ ਕਰਦਾ ਹੈ, ਤਾਂਕਿ ਉਹ ਪਰਮੇਸ਼ੁਰ ਦੇ ਵਚਨਾਂ ਦੀ ਅਸਲੀਅਤ ਵਿੱਚ ਪ੍ਰਵੇਸ਼ ਕਰ ਸਕਣ। ਜੇ ਇੱਕ ਦਿਨ ਵੀ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਧੇ ਅਤੇ ਪੀਤੇ ਬਿਨਾਂ ਲੰਘਣ ’ਤੇ ਤੈਨੂੰ ਹਨੇਰਾ ਅਤੇ ਪਿਆਸ ਮਹਿਸੂਸ ਹੁੰਦੀ ਹੈ, ਅਤੇ ਇਹ ਤੇਰੇ ਲਈ ਅਸਹਿ ਹੋ ਜਾਂਦਾ ਹੈ, ਤਾਂ ਇਸ ਤੋਂ ਪਤਾ ਲੱਗਦਾ ਹੈ ਕਿ ਤੇਰੇ ਅੰਦਰ ਪਵਿੱਤਰ ਆਤਮਾ ਦਾ ਅਸਰ ਹੋਇਆ ਹੈ, ਅਤੇ ਉਸ ਨੇ ਤੇਰੇ ਤੋਂ ਆਪਣਾ ਮੂੰਹ ਨਹੀਂ ਫੇਰਿਆ ਹੈ। ਇਸ ਦਾ ਮਤਲਬ ਹੈ ਕਿ ਤੂੰ ਇਸ ਵਰਗ ਦੇ ਵਿੱਚ ਸ਼ਾਮਲ ਹੈਂ। ਪਰ ਜੇਕਰ ਇੱਕ ਜਾਂ ਦੋ ਦਿਨ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਧੇ ਅਤੇ ਪੀਤੇ ਬਿਨਾਂ ਤੈਨੂੰ ਕੁਝ ਵੀ ਮਹਿਸੂਸ ਨਹੀਂ ਹੁੰਦਾ, ਜੇ ਤੈਨੂੰ ਕੋਈ ਪਿਆਸ ਮਹਿਸੂਸ ਨਹੀਂ ਹੁੰਦੀ ਅਤੇ ਤੇਰੇ ਉੱਤੇ ਕੋਈ ਅਸਰ ਨਹੀਂ ਹੁੰਦਾ, ਤਾਂ ਇਸ ਤੋਂ ਪਤਾ ਲੱਗਦਾ ਹੈ ਕਿ ਪਵਿੱਤਰ ਆਤਮਾ ਨੇ ਤੇਰੇ ਵੱਲੋਂ ਮੂੰਹ ਫੇਰ ਲਿਆ ਹੈ। ਤਾਂ ਫਿਰ, ਇਸ ਦਾ ਮਤਲਬ ਇਹ ਹੈ ਕਿ ਤੇਰੇ ਅੰਦਰ ਦੀ ਜੋ ਤੇਰੀ ਹਾਲਤ ਹੈ ਉਸ ਵਿੱਚ ਕੋਈ ਗੜਬੜ ਹੈ; ਤੂੰ ਵਚਨ ਦੇ ਯੁਗ ਵਿੱਚ ਹਾਲੇ ਪ੍ਰਵੇਸ਼ ਨਹੀਂ ਕੀਤਾ ਹੈ, ਅਤੇ ਤੂੰ ਉਨ੍ਹਾਂ ਵਿੱਚੋਂ ਇੱਕ ਹੈਂ ਜਿਹੜੇ ਪਿੱਛੇ ਰਹਿ ਗਏ ਹਨ। ਪਰਮੇਸ਼ੁਰ ਲੋਕਾਂ ਦਾ ਸੰਚਾਲਨ ਕਰਨ ਲਈ ਵਚਨਾਂ ਦਾ ਇਸਤੇਮਾਲ ਕਰਦਾ ਹੈ; ਜੇ ਤੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਂਦਾ ਅਤੇ ਪੀਂਦਾ ਹੈਂ ਤਾਂ ਤੈਨੂੰ ਚੰਗਾ ਮਹਿਸੂਸ ਹੁੰਦਾ ਹੈ, ਪਰ ਜੇ ਤੂੰ ਅਜਿਹਾ ਨਹੀਂ ਕਰਦਾ ਤਾਂ ਤੇਰੇ ਕੋਲ ਚੱਲਣ ਲਈ ਕੋਈ ਰਾਹ ਨਹੀਂ ਹੈ। ਪਰਮੇਸ਼ੁਰ ਦੇ ਵਚਨ ਲੋਕਾਂ ਦਾ ਭੋਜਨ, ਅਤੇ ਉਨ੍ਹਾਂ ਨੂੰ ਚਲਾਉਣ ਵਾਲੀ ਸ਼ਕਤੀ ਬਣ ਜਾਂਦੇ ਹਨ। ਬਾਈਬਲ ਕਹਿੰਦੀ ਹੈ, “ਇਨਸਾਨ ਨਿਰੀ ਰੋਟੀ ਨਾਲ ਹੀ ਜੀਉਂਦਾ ਨਹੀਂ ਰਹੇਗਾ ਪਰ ਹਰੇਕ ਵਾਕ ਨਾਲ ਜਿਹੜਾ ਪਰਮੇਸ਼ੁਰ ਦੇ ਮੁਖੋਂ ਨਿੱਕਲਦਾ ਹੈ।” ਅੱਜ, ਪਰਮੇਸ਼ੁਰ ਇਸ ਕੰਮ ਨੂੰ ਪੂਰਾ ਕਰੇਗਾ, ਅਤੇ ਉਹ ਇਸ ਤੱਥ ਨੂੰ ਤੁਹਾਡੇ ਅੰਦਰ ਨੇਪਰੇ ਚਾੜ੍ਹੇਗਾ। ਇਹ ਕਿਵੇਂ ਹੁੰਦਾ ਸੀ ਕਿ ਬੀਤੇ ਸਮੇਂ ਵਿੱਚ ਲੋਕ ਪਰਮੇਸ਼ੁਰ ਦੇ ਵਚਨਾਂ ਨੂੰ ਕਈ-ਕਈ ਦਿਨ ਪੜ੍ਹੇ ਬਿਨਾਂ ਵੀ ਆਮ ਵਾਂਗ ਖਾਂਦੇ ਅਤੇ ਕੰਮ ਕਰਦੇ ਰਹਿੰਦੇ ਸਨ, ਪਰ ਅੱਜ ਇਸ ਤਰ੍ਹਾਂ ਨਹੀਂ ਹੁੰਦਾ? ਅੱਜ ਦੇ ਯੁਗ ਵਿੱਚ, ਸਭ ਕੁਝ ਚਲਾਉਣ ਲਈ ਪਰਮੇਸ਼ੁਰ ਮੁੱਖ ਤੌਰ ’ਤੇ ਵਚਨਾਂ ਦਾ ਇਸਤੇਮਾਲ ਕਰਦਾ ਹੈ। ਪਰਮੇਸ਼ੁਰ ਦੇ ਵਚਨਾਂ ਦੇ ਰਾਹੀਂ ਮਨੁੱਖ ਦਾ ਨਿਆਂ ਕੀਤਾ ਜਾਂਦਾ ਹੈ ਅਤੇ ਉਸ ਨੂੰ ਸਿੱਧ ਬਣਾਇਆ ਜਾਂਦਾ ਹੈ, ਤੇ ਅੰਤ ਵਿੱਚ ਰਾਜ ਵਿੱਚ ਲਿਜਾਇਆ ਜਾਂਦਾ ਹੈ। ਕੇਵਲ ਪਰਮੇਸ਼ੁਰ ਦੇ ਵਚਨ ਹੀ ਮਨੁੱਖ ਦੇ ਜੀਵਨ ਦੀ ਪੂਰਤੀ ਕਰ ਸਕਦੇ ਹਨ, ਅਤੇ ਕੇਵਲ ਪਰਮੇਸ਼ੁਰ ਦੇ ਵਚਨ ਹੀ ਮਨੁੱਖ ਨੂੰ ਚਾਨਣ ਅਤੇ ਅਮਲ ਕਰਨ ਦਾ ਰਾਹ ਪ੍ਰਦਾਨ ਕਰ ਸਕਦੇ ਹਨ, ਖਾਸ ਕਰਕੇ ਰਾਜ ਦੇ ਯੁਗ ਵਿੱਚ। ਜਦੋਂ ਤਕ ਤੂੰ ਪਰਮੇਸ਼ੁਰ ਦੇ ਵਚਨਾਂ ਦੀ ਸੱਚਾਈ ਤੋਂ ਨਹੀਂ ਭਟਕਦਾ ਅਤੇ ਹਰ ਦਿਨ ਉਸ ਦੇ ਵਚਨਾਂ ਨੂੰ ਖਾਂਦਾ ਅਤੇ ਪੀਂਦਾ ਹੈਂ, ਪਰਮੇਸ਼ੁਰ ਤੈਨੂੰ ਸਿੱਧ ਬਣਾ ਸਕੇਗਾ।

ਜੀਵਨ ਦੀ ਖੋਜ ਅਜਿਹੀ ਚੀਜ਼ ਨਹੀਂ ਜਿਸ ਦੇ ਬਾਰੇ ਜਲਦਬਾਜ਼ੀ ਕੀਤੀ ਜਾ ਸਕੇ; ਜੀਵਨ ਦਾ ਵਿਕਾਸ ਇੱਕ ਜਾਂ ਦੋ ਦਿਨਾਂ ਵਿੱਚ ਨਹੀਂ ਹੁੰਦਾ। ਪਰਮੇਸ਼ੁਰ ਦਾ ਕੰਮ ਸਾਦਾ ਅਤੇ ਵਿਹਾਰਕ ਹੈ, ਅਤੇ ਇੱਕ ਖਾਸ ਪ੍ਰਕਿਰਿਆ ਹੈ ਜਿਸ ਦੇ ਵਿੱਚੋਂ ਇਸ ਨੂੰ ਲੰਘਣਾ ਪੈਂਦਾ ਹੈ। ਦੇਹਧਾਰੀ ਯਿਸੂ ਨੂੰ ਆਪਣੇ ਸਲੀਬ ’ਤੇ ਚੜ੍ਹਾਏ ਜਾਣ ਦੇ ਕੰਮ ਨੂੰ ਪੂਰਾ ਕਰਨ ਵਿੱਚ ਸਾਢੇ ਤੇਤੀ ਸਾਲ ਦਾ ਸਮਾਂ ਲੱਗਾ—ਤਾਂ ਮਨੁੱਖ ਨੂੰ ਸ਼ੁੱਧ ਕਰਨ ਅਤੇ ਉਸ ਦੇ ਜੀਵਨ ਨੂੰ ਬਦਲਣ ਦੇ ਕੰਮ ਬਾਰੇ ਕੀ ਕਿਹਾ ਜਾਵੇ, ਜੋ ਕਿ ਸਭ ਤੋਂ ਵਧੀਕ ਕਠਿਨ ਕੰਮ ਹੈ? ਇੱਕ ਆਮ ਵਿਅਕਤੀ ਨੂੰ ਪਰਮੇਸ਼ੁਰ ਨੂੰ ਪਰਗਟ ਕਰਨ ਵਾਲਾ ਬਣਾਉਣਾ ਕੋਈ ਅਸਾਨ ਕੰਮ ਨਹੀਂ ਹੈ। ਇਹ ਗੱਲ ਖਾਸ ਕਰਕੇ ਉਨ੍ਹਾਂ ਲੋਕਾਂ ਲਈ ਢੁਕਵੀਂ ਹੈ ਜਿਹੜੇ ਵੱਡੇ ਲਾਲ ਅਜਗਰ ਦੇ ਦੇਸ ਵਿੱਚ ਪੈਦਾ ਹੋਏ ਹਨ, ਜਿਨ੍ਹਾਂ ਦੇ ਅੰਦਰ ਯੋਗਤਾ ਦੀ ਘਾਟ ਹੈ ਅਤੇ ਜਿਨ੍ਹਾਂ ਉੱਤੇ ਪਰਮੇਸ਼ੁਰ ਦੇ ਵਚਨਾਂ ਅਤੇ ਕੰਮ ਦਾ ਇੱਕ ਲੰਮਾ ਸਮਾਂ ਬਿਤਾਏ ਜਾਣ ਦੀ ਲੋੜ ਹੈ। ਇਸ ਕਰਕੇ ਨਤੀਜਿਆਂ ਲਈ ਬਹੁਤਾ ਉਤਾਵਲਾ ਨਾ ਹੋ। ਤੈਨੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਣ ਅਤੇ ਪੀਣ ਵਿੱਚ ਜ਼ਿਆਦਾ ਜੋਸ਼ੀਲਾ ਹੋਣ, ਅਤੇ ਪਰਮੇਸ਼ੁਰ ਦੇ ਵਚਨਾਂ ਵਿੱਚ ਹੋਰ ਜ਼ਿਆਦਾ ਮਿਹਨਤ ਕਰਨ ਦੀ ਲੋੜ ਹੈ। ਜਦੋਂ ਤੂੰ ਉਸ ਦੇ ਵਚਨਾਂ ਨੂੰ ਪੜ੍ਹ ਹਟੇਂ, ਤਾਂ ਤੂੰ ਉਨ੍ਹਾਂ ਨੂੰ ਅਸਲ ਵਿੱਚ ਅਮਲ ਵਿੱਚ ਲਿਆਉਣ ਦੇ ਕਾਬਲ ਜ਼ਰੂਰ ਹੋਣਾ ਚਾਹੀਦਾ ਹੈਂ, ਅਤੇ ਪਰਮੇਸ਼ੁਰ ਦੇ ਵਚਨਾਂ ਵਿੱਚ ਗਿਆਨ, ਡੁੰਘੀ ਸੋਝੀ, ਸਮਝ ਸਿਆਣਪ ਵਧਣ ਦੇ ਕਾਬਲ ਜ਼ਰੂਰ ਹੋਣਾ ਚਾਹੀਦਾ ਹੈਂ। ਇਸ ਦੇ ਰਾਹੀਂ ਤੂੰ ਬਦਲ ਜਾਵੇਂਗਾ ਅਤੇ ਤੈਨੂੰ ਪਤਾ ਵੀ ਨਹੀਂ ਲੱਗੇਗਾ। ਜੇ ਤੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਣ ਅਤੇ ਪੀਣ ਨੂੰ ਆਪਣਾ ਸਿਧਾਂਤ ਬਣਾ ਲਵੇਂ, ਇਨ੍ਹਾਂ ਨੂੰ ਪੜ੍ਹੇਂ, ਇਨ੍ਹਾਂ ਨੂੰ ਜਾਣੇਂ, ਇਨ੍ਹਾਂ ਦਾ ਅਨੁਭਵ ਕਰੇਂ ਅਤੇ ਇਨ੍ਹਾਂ ਨੂੰ ਅਮਲ ਵਿੱਚ ਲਿਆਵੇਂ, ਤਾਂ ਤੈਨੂੰ ਪਤਾ ਵੀ ਨਹੀਂ ਲੱਗੇਗਾ ਕਿ ਤੂੰ ਪਰਿਪੱਕ ਹੋ ਜਾਵੇਂਗਾ। ਅਜਿਹੇ ਲੋਕ ਵੀ ਹਨ ਜਿਹੜੇ ਕਹਿੰਦੇ ਹਨ ਕਿ ਉਹ ਪਰਮੇਸ਼ੁਰ ਦੇ ਵਚਨਾਂ ਨੂੰ ਪੜ੍ਹਨ ਦੇ ਬਾਵਜੂਦ ਇਨ੍ਹਾਂ ਨੂੰ ਅਮਲ ਵਿੱਚ ਲਿਆਉਣ ਵਿੱਚ ਅਸਮਰਥ ਹਨ। ਤੈਨੂੰ ਕਿਸ ਗੱਲ ਦੀ ਜਲਦੀ ਹੈ? ਜਦੋਂ ਤੂੰ ਇੱਕ ਖਾਸ ਰੁਤਬੇ ’ਤੇ ਪਹੁੰਚ ਜਾਵੇਂਗਾ ਤਾਂ ਤੂੰ ਉਸ ਦੇ ਵਚਨਾਂ ਨੂੰ ਅਮਲ ਵਿੱਚ ਲਿਆਉਣ ਦੇ ਕਾਬਲ ਹੋ ਜਾਵੇਂਗਾ। ਕੀ ਕੋਈ ਚਾਰ ਜਾਂ ਪੰਜ ਸਾਲ ਦਾ ਬੱਚਾ ਇਹ ਕਹੇਗਾ ਕਿ ਉਹ ਆਪਣੇ ਮਾਤਾ-ਪਿਤਾ ਦਾ ਸਾਥ ਦੇਣ ਜਾਂ ਉਨ੍ਹਾਂ ਦਾ ਆਦਰ ਕਰਨ ਵਿੱਚ ਅਸਮਰਥ ਹੈ? ਤੈਨੂੰ ਇਸ ਗੱਲ ਨੂੰ ਸਮਝਣਾ ਚਾਹੀਦਾ ਹੈ ਕਿ ਤੇਰਾ ਵਰਤਮਾਨ ਰੁਤਬਾ ਕਿੰਨਾ ਉੱਚਾ ਹੈ। ਜਿਸ ਚੀਜ਼ ਨੂੰ ਅਮਲ ਵਿੱਚ ਲਿਆ ਸਕੇਂ ਉਸ ਨੂੰ ਅਮਲ ਵਿੱਚ ਲਿਆ, ਅਤੇ ਅਜਿਹਾ ਵਿਅਕਤੀ ਬਣਨ ਤੋਂ ਬਚ ਜਿਹੜਾ ਪਰਮੇਸ਼ੁਰ ਦੇ ਪ੍ਰਬੰਧਨ ਵਿੱਚ ਵਿਘਨ ਪਾਉਂਦਾ ਹੈ। ਬਸ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਂਦਾ ਅਤੇ ਪੀਂਦਾ ਰਹਿ, ਅਤੇ ਹੁਣ ਤੋਂ ਇਸੇ ਨੂੰ ਆਪਣਾ ਸਿਧਾਂਤ ਬਣਾ ਕੇ ਚੱਲ। ਫਿਲਹਾਲ, ਇਸ ਗੱਲ ਦੀ ਚਿੰਤਾ ਨਾ ਕਰ, ਕਿ ਪਰਮੇਸ਼ੁਰ ਤੈਨੂੰ ਸੰਪੂਰਣ ਬਣਾ ਸਕੇਗਾ ਜਾਂ ਨਹੀਂ। ਹਾਲੇ ਇੰਨੀ ਡੂੰਘਾਈ ਵਿੱਚ ਨਾ ਜਾ! ਬਸ ਜਿਵੇਂ-ਜਿਵੇਂ ਪਰਮੇਸ਼ੁਰ ਦੇ ਵਚਨ ਤੇਰੇ ਤਕ ਪਹੁੰਚਦੇ ਹਨ ਇਨ੍ਹਾਂ ਨੂੰ ਖਾਣ ਅਤੇ ਪੀਣ ਵਿੱਚ ਲੱਗਾ ਰਹਿ, ਅਤੇ ਪਰਮੇਸ਼ੁਰ ਨਿਸ਼ਚਿਤ ਹੀ ਤੈਨੂੰ ਸੰਪੂਰਣ ਬਣਾਵੇਗਾ। ਪਰ, ਉਸ ਦੇ ਵਚਨਾਂ ਨੂੰ ਖਾਣ ਅਤੇ ਪੀਣ ਦਾ ਇੱਕ ਸਿਧਾਂਤ ਹੈ ਜਿਸ ਦਾ ਤੈਨੂੰ ਪਾਲਣ ਕਰਨਾ ਜ਼ਰੂਰੀ ਹੈ। ਇਹ ਅੰਨ੍ਹੇਵਾਹ ਨਾ ਕਰ। ਇੱਕ ਪਾਸੇ, ਤੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਂਦਾ ਅਤੇ ਪੀਂਦਾ ਹੋਇਆ ਉਨ੍ਹਾਂ ਵਚਨਾਂ ਨੂੰ ਖੋਜਦਾ ਰਹਿ ਜਿਨ੍ਹਾਂ ਨੂੰ ਜਾਣਨਾ ਤੇਰੇ ਲਈ ਜ਼ਰੂਰੀ ਹੈ, ਅਰਥਾਤ ਜਿਨ੍ਹਾਂ ਦਾ ਸੰਬੰਧ ਤੇਰੇ ਦਰਸ਼ਣਾਂ ਦੇ ਨਾਲ ਹੈ, ਅਤੇ ਦੂਜੇ ਪਾਸੇ, ਉਨ੍ਹਾਂ ਵਚਨਾਂ ਨੂੰ ਖੋਜ ਜਿਨ੍ਹਾਂ ਨੂੰ ਤੈਨੂੰ ਅਸਲ ਵਿੱਚ ਅਮਲ ਵਿੱਚ ਲਿਆਉਣ ਦੀ ਜ਼ਰੂਰਤ ਹੈ, ਅਰਥਾਤ ਜਿਸ ਵਿੱਚ ਤੈਨੂੰ ਪ੍ਰਵੇਸ਼ ਕਰਨ ਦੀ ਲੋੜ ਹੈ। ਇੱਕ ਪਹਿਲੂ ਦਾ ਸੰਬੰਧ ਗਿਆਨ ਨਾਲ ਹੈ, ਅਤੇ ਦੂਜੇ ਦਾ ਪ੍ਰਵੇਸ਼ ਕਰਨ ਨਾਲ। ਜਦੋਂ ਤੂੰ ਇਨ੍ਹਾਂ ਦੋਹਾਂ ਨੂੰ ਸਮਝ ਜਾਵੇਂਗਾ—ਜਦੋਂ ਤੂੰ ਇਹ ਸਮਝ ਜਾਵੇਂਗਾ ਕਿ ਤੂੰ ਕੀ ਜਾਣਨਾ ਹੈ ਅਤੇ ਕੀ ਅਮਲ ਵਿੱਚ ਲਿਆਉਣਾ ਹੈ—ਤਾਂ ਤੈਨੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਣਾ ਅਤੇ ਪੀਣਾ ਆ ਜਾਵੇਗਾ।

ਅੱਗੇ ਵਧਦਿਆਂ, ਪਰਮੇਸ਼ੁਰ ਦੇ ਵਚਨਾਂ ਬਾਰੇ ਗੱਲਬਾਤ ਕਰਨਾ ਹੀ ਤੇਰੇ ਬੋਲਣ ਦਾ ਸਿਧਾਂਤ ਹੋਣਾ ਚਾਹੀਦਾ ਹੈ। ਆਮ ਤੌਰ ’ਤੇ, ਜਦੋਂ ਤੁਸੀਂ ਇਕੱਠੇ ਹੁੰਦੇ ਹੋ ਤਾਂ ਤੁਹਾਨੂੰ ਪਰਮੇਸ਼ੁਰ ਦੇ ਵਚਨਾਂ ਦੇ ਸੰਬੰਧ ਵਿੱਚ ਸੰਗਤੀ ਕਰਨੀ ਚਾਹੀਦੀ ਹੈ, ਪਰਮੇਸ਼ੁਰ ਦੇ ਵਚਨਾਂ ਨੂੰ ਆਪਸੀ ਗੱਲਬਾਤ ਦਾ ਵਿਸ਼ਾ ਬਣਾਉਣਾ ਚਾਹੀਦਾ ਹੈ, ਇਸ ਬਾਰੇ ਗੱਲਬਾਤ ਕਰਨੀ ਚਾਹੀਦੀ ਹੈ ਕਿ ਤੁਸੀਂ ਇਨ੍ਹਾਂ ਵਚਨਾਂ ਬਾਰੇ ਕਿੰਨਾ ਜਾਣਦੇ ਹੋ, ਇਨ੍ਹਾਂ ਨੂੰ ਅਮਲ ਵਿੱਚ ਕਿਵੇਂ ਲਿਆਉਂਦੇ ਹੋ, ਅਤੇ ਪਵਿੱਤਰ ਆਤਮਾ ਕਿਵੇਂ ਕੰਮ ਕਰਦਾ ਹੈ। ਜਦੋਂ ਤਕ ਤੂੰ ਪਰਮੇਸ਼ੁਰ ਦੇ ਵਚਨਾਂ ਨਾਲ ਸੰਗਤੀ ਕਰਦਾ ਰਹੇਂਗਾ, ਪਵਿੱਤਰ ਆਤਮਾ ਤੈਨੂੰ ਪ੍ਰਕਾਸ਼ਮਾਨ ਕਰਦਾ ਰਹੇਗਾ। ਪਰਮੇਸ਼ੁਰ ਦੇ ਵਚਨਾਂ ਦਾ ਸੰਸਾਰ ਨੂੰ ਹਾਸਲ ਕਰਨ ਲਈ ਮਨੁੱਖ ਦੇ ਸਹਿਯੋਗ ਦੀ ਜ਼ਰੂਰਤ ਹੁੰਦੀ ਹੈ। ਜੇ ਤੂੰ ਇਸ ਵਿੱਚ ਪ੍ਰਵੇਸ਼ ਨਹੀਂ ਕਰਦਾ, ਤਾਂ ਪਰਮੇਸ਼ੁਰ ਕੋਲ ਕੰਮ ਕਰਨ ਦਾ ਕੋਈ ਤਰੀਕਾ ਨਹੀਂ ਹੋਵੇਗਾ; ਜੇ ਤੂੰ ਆਪਣੇ ਮੂੰਹ ਨੂੰ ਬੰਦ ਕਰ ਛੱਡੇਂਗਾ ਅਤੇ ਉਸ ਦੇ ਵਚਨਾਂ ਦੇ ਬਾਰੇ ਗੱਲਬਾਤ ਨਹੀਂ ਕਰੇਂਗਾ, ਤਾਂ ਉਸ ਕੋਲ ਤੈਨੂੰ ਪ੍ਰਕਾਸ਼ਮਾਨ ਕਰਨ ਦਾ ਕੋਈ ਤਰੀਕਾ ਨਹੀਂ ਹੋਵੇਗਾ। ਜਦੋਂ ਕਦੇ ਵੀ ਤੂੰ ਕਿਸੇ ਹੋਰ ਕੰਮ ਵਿੱਚ ਨਾ ਰੁੱਝਿਆ ਹੋਵੇਂ ਤਾਂ ਪਰਮੇਸ਼ੁਰ ਦੇ ਵਚਨਾਂ ਦੇ ਬਾਰੇ ਗੱਲਬਾਤ ਕਰ, ਅਤੇ ਐਵੇਂ ਫਾਲਤੂ ਦੀ ਗੱਪਸ਼ੱਪ ਬਕਬਕ ਵਿੱਚ ਨਾ ਲੱਗਾ ਰਹਿ! ਆਪਣੇ ਜੀਵਨ ਨੂੰ ਪਰਮੇਸ਼ੁਰ ਦੇ ਵਚਨਾਂ ਨਾਲ ਭਰ ਜਾਣ ਦੇ—ਤਾਂ ਹੀ ਤੂੰ ਇੱਕ ਸ਼ਰਧਾਵਾਨ ਵਿਸ਼ਵਾਸੀ ਬਣ ਸਕੇਂਗਾ। ਕੋਈ ਗੱਲ ਨਹੀਂ ਜੇ ਤੇਰੀ ਸੰਗਤੀ ਸਤਹੀ ਹੈ। ਜਿੱਥੇ ਸਤਹੀਪਣ ਨਹੀਂ ਉੱਥੇ ਗਹਿਰਾਈ ਵੀ ਨਹੀਂ ਹੋ ਸਕਦੀ। ਇੱਕ ਪ੍ਰਕਿਰਿਆ ਹੋਣੀ ਜ਼ਰੂਰੀ ਹੈ। ਆਪਣੀ ਸਿਖਲਾਈ ਦੇ ਦੁਆਰਾ, ਤੂੰ ਆਪਣੇ ਉੱਤੇ ਪਵਿੱਤਰ ਆਤਮਾ ਦੇ ਪ੍ਰਕਾਸ਼ ਨੂੰ, ਅਤੇ ਇਸ ਗੱਲ ਨੂੰ ਸਮਝ ਸਕੇਂਗਾ ਕਿ ਪਰਮੇਸ਼ੁਰ ਦੇ ਵਚਨਾਂ ਨੂੰ ਪ੍ਰਭਾਵਸ਼ਾਲੀ ਢੰਗ ਨਾਲ ਕਿਵੇਂ ਖਾਣਾ ਅਤੇ ਪੀਣਾ ਹੈ। ਕੁਝ ਦੇਰ ਜਾਂਚ-ਪੜਤਾਲ ਕਰਨ ਤੋਂ ਬਾਅਦ, ਤੂੰ ਪਰਮੇਸ਼ੁਰ ਦੇ ਵਚਨਾਂ ਦੀ ਅਸਲੀਅਤ ਵਿੱਚ ਪ੍ਰਵੇਸ਼ ਕਰ ਪਾਵੇਂਗਾ। ਜੇ ਤੂੰ ਸਹਿਯੋਗ ਕਰਨ ਦਾ ਸੰਕਲਪ ਕਰੇਂ, ਕੇਵਲ ਤਾਂ ਹੀ ਤੂੰ ਪਵਿੱਤਰ ਆਤਮਾ ਦੇ ਕੰਮ ਨੂੰ ਪ੍ਰਾਪਤ ਕਰਨ ਦੇ ਯੋਗ ਹੋਵੇਂਗਾ।

ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਣ ਅਤੇ ਪੀਣ ਦੇ ਨਿਯਮਾਂ ਵਿੱਚੋਂ, ਇੱਕ ਦਾ ਸੰਬੰਧ ਗਿਆਨ ਨਾਲ, ਅਤੇ ਦੂਜੇ ਦਾ ਪ੍ਰਵੇਸ਼ ਨਾਲ ਹੈ। ਤੈਨੂੰ ਕਿਹੜੇ ਵਚਨਾਂ ਬਾਰੇ ਜਾਣਨ ਦੀ ਜ਼ਰੂਰਤ ਹੈ? ਤੈਨੂੰ ਉਨ੍ਹਾਂ ਵਚਨਾਂ ਬਾਰੇ ਜਾਣਨ ਦੀ ਜ਼ਰੂਰਤ ਹੈ ਜਿਨ੍ਹਾਂ ਦਾ ਸੰਬੰਧ ਦਰਸ਼ਣਾਂ ਨਾਲ ਹੈ (ਜਿਵੇਂ ਕਿ, ਇਸ ਸਮੇਂ ਪਰਮੇਸ਼ੁਰ ਦਾ ਵਚਨ ਕਿਹੜੇ ਯੁਗ ਵਿੱਚ ਪ੍ਰਵੇਸ਼ ਕਰ ਚੁੱਕਿਆ ਹੈ, ਪਰਮੇਸ਼ੁਰ ਇਸ ਸਮੇਂ ਕੀ ਹਾਸਲ ਕਰਨਾ ਚਾਹੁੰਦਾ ਹੈ, ਦੇਹਧਾਰਣ ਕੀ ਹੈ, ਅਤੇ ਇਸ ਤਰ੍ਹਾਂ ਦੀਆਂ ਗੱਲਾਂ ਨਾਲ ਸਬੰਧਤ ਦਰਸ਼ਣ; ਇਨ੍ਹਾਂ ਸਾਰੀਆਂ ਗੱਲਾਂ ਦਾ ਸੰਬੰਧ ਦਰਸ਼ਣਾਂ ਨਾਲ ਹੈ)। ਉਸ ਰਾਹ ਤੋਂ ਕੀ ਭਾਵ ਹੈ ਜਿਸ ਵਿੱਚ ਮਨੁੱਖ ਨੂੰ ਪ੍ਰਵੇਸ਼ ਕਰਨ ਦੀ ਜ਼ਰੂਰਤ ਹੈ? ਇਸ ਦਾ ਸੰਬੰਧ ਪਰਮੇਸ਼ੁਰ ਦੇ ਉਨ੍ਹਾਂ ਵਚਨਾਂ ਨਾਲ ਹੈ ਜਿਨ੍ਹਾਂ ਨੂੰ ਮਨੁੱਖ ਨੂੰ ਅਮਲ ਵਿੱਚ ਲਿਆਉਣ ਦੀ ਅਤੇ ਜਿਨ੍ਹਾਂ ਵਿੱਚ ਉਸ ਨੂੰ ਪ੍ਰਵੇਸ਼ ਕਰਨ ਦੀ ਜ਼ਰੂਰਤ ਹੈ। ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਣ ਅਤੇ ਪੀਣ ਦੇ ਉਪਰੋਕਤ ਦੋ ਪਹਿਲੂ ਹਨ। ਹੁਣ ਤੋਂ, ਪਰਮੇਸ਼ੁਰ ਦੇ ਵਚਨਾਂ ਨੂੰ ਇਸੇ ਤਰੀਕੇ ਨਾਲ ਖਾ ਅਤੇ ਪੀ। ਜੇ ਤੈਨੂੰ ਦਰਸ਼ਣਾਂ ਨਾਲ ਸੰਬੰਧਤ ਉਸ ਦੇ ਵਚਨਾਂ ਦੀ ਸਾਫ਼-ਸਾਫ਼ ਸਮਝ ਹੈ, ਤਾਂ ਹਰ ਸਮੇਂ ਪੜ੍ਹਦੇ ਰਹਿਣ ਦੀ ਜ਼ਰੂਰਤ ਨਹੀਂ ਹੈ। ਮੁੱਖ ਮਹੱਤਵ ਪ੍ਰਵੇਸ਼ ਨਾਲ ਸੰਬੰਧਤ ਵਚਨਾਂ ਨੂੰ ਵਧੇਰੇ ਖਾਣ ਅਤੇ ਪੀਣ ਦਾ ਹੈ, ਜਿਵੇਂ ਕਿ ਆਪਣੇ ਦਿਲ ਨੂੰ ਪਰਮੇਸ਼ੁਰ ਵੱਲ ਕਿਵੇਂ ਮੋੜਨਾ ਹੈ, ਆਪਣੇ ਮਨ ਨੂੰ ਪਰਮੇਸ਼ੁਰ ਦੇ ਸਾਹਮਣੇ ਕਿਵੇਂ ਸ਼ਾਂਤ ਰੱਖਣਾ ਹੈ, ਅਤੇ ਸਰੀਰਕ ਗੱਲਾਂ ਨੂੰ ਕਿਵੇਂ ਤਿਆਗਣਾ ਹੈ। ਇਹ ਉਹ ਗੱਲਾਂ ਹਨ ਜਿਨ੍ਹਾਂ ਉੱਤੇ ਤੈਨੂੰ ਅਮਲ ਕਰਨਾ ਚਾਹੀਦਾ ਹੈ। ਇਹ ਜਾਣੇ ਬਿਨਾਂ ਸੱਚੀ ਸੰਗਤੀ ਕਰ ਪਾਉਣਾ ਅਸੰਭਵ ਹੈ ਕਿ ਪਰਮੇਸ਼ੁਰ ਦੇ ਵਚਨਾਂ ਨੂੰ ਕਿਵੇਂ ਖਾਣਾ ਅਤੇ ਪੀਣਾ ਹੈ। ਜਦੋਂ ਇੱਕ ਵਾਰ ਤੂੰ ਉਸ ਦੇ ਵਚਨਾਂ ਨੂੰ ਖਾਣਾ ਅਤੇ ਪੀਣਾ ਜਾਣ ਜਾਂਦਾ ਹੈਂ, ਜਦੋਂ ਤੂੰ ਮੁੱਖ ਭੇਤ ਨੂੰ ਸਮਝ ਲੈਂਦਾ ਹੈਂ, ਤਾਂ ਉਸ ਦੇ ਵਚਨਾਂ ਦੀ ਸੰਗਤੀ ਸਹਿਜ ਹੋ ਜਾਵੇਗੀ, ਅਤੇ ਜੋ ਵੀ ਮੁੱਦਾ ਉੱਠੇ, ਤੂੰ ਵਚਨਾਂ ਦੀ ਸੰਗਤੀ ਕਰ ਸਕੇਂਗਾ ਅਤੇ ਅਸਲੀਅਤ ਨੂੰ ਸਮਝ ਸਕੇਂਗਾ। ਜੇ ਪਰਮੇਸ਼ੁਰ ਦੇ ਵਚਨਾਂ ਦੀ ਸੰਗਤੀ ਕਰਦੇ ਸਮੇਂ ਤੇਰੇ ਅੰਦਰ ਅਸਲੀਅਤ ਨਹੀਂ ਹੈ, ਤਾਂ ਤੂੰ ਅਸਲ ਭੇਤ ਨੂੰ ਨਹੀਂ ਸਮਝਿਆ ਹੈ, ਜਿਸ ਤੋਂ ਇਹ ਪਤਾ ਲੱਗਦਾ ਹੈ ਕਿ ਤੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਣਾ ਅਤੇ ਪੀਣਾ ਨਹੀਂ ਜਾਣਦਾ। ਹੋ ਸਕਦਾ ਹੈ ਕਿ ਕੁਝ ਲੋਕਾਂ ਨੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਪੜ੍ਹਨਾ ਥਕਾਉਣ ਵਾਲਾ ਲੱਗਦਾ ਹੋਵੇ, ਜੋ ਕਿ ਸਧਾਰਣ ਅਵਸਥਾ ਨਹੀਂ ਹੈ। ਸਧਾਰਣ ਅਵਸਥਾ ਇਹ ਹੈ ਕਿ ਪਰਮੇਸ਼ੁਰ ਦੇ ਵਚਨਾਂ ਨੂੰ ਪੜ੍ਹਦਿਆਂ ਕਦੇ ਨਾ ਥੱਕਣਾ, ਹਰ ਸਮੇਂ ਉਸ ਦੇ ਵਚਨਾਂ ਦੇ ਪਿਆਸੇ ਰਹਿਣਾ, ਅਤੇ ਪਰਮੇਸ਼ੁਰ ਦੇ ਵਚਨ ਹਮੇਸ਼ਾ ਚੰਗੇ ਲੱਗਣਾ। ਉਹ ਵਿਅਕਤੀ ਜਿਹੜਾ ਅਸਲ ਵਿੱਚ ਪ੍ਰਵੇਸ਼ ਕਰ ਚੁੱਕਿਆ ਹੈ, ਇਸੇ ਤਰੀਕੇ ਨਾਲ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਂਦਾ ਅਤੇ ਪੀਂਦਾ ਹੈ। ਜਦੋਂ ਤੈਨੂੰ ਇਹ ਮਹਿਸੂਸ ਹੁੰਦਾ ਹੈ ਕਿ ਪਰਮੇਸ਼ੁਰ ਦੇ ਵਚਨ ਬਹੁਤ ਜ਼ਿਆਦਾ ਵਿਹਾਰਕ ਹਨ ਅਤੇ ਬਿਲਕੁਲ ਇਹੀ ਚੀਜ਼ ਹੈ ਜਿਸ ਵਿੱਚ ਮਨੁੱਖ ਨੂੰ ਪ੍ਰਵੇਸ਼ ਕਰਨਾ ਚਾਹੀਦਾ ਹੈ; ਜਦੋਂ ਤੂੰ ਇਹ ਮਹਿਸੂਸ ਕਰਦਾ ਹੈਂ ਕਿ ਉਸ ਦੇ ਵਚਨ ਮਨੁੱਖ ਲਈ ਬਹੁਤ ਮਦਦਗਾਰ ਅਤੇ ਲਾਭਦਾਇਕ ਹਨ, ਅਤੇ ਇਹੀ ਮਨੁੱਖ ਦੇ ਜੀਵਨ ਦਾ ਪ੍ਰਬੰਧ ਹਨ—ਤਾਂ ਤੈਨੂੰ ਇਹ ਅਹਿਸਾਸ ਦੇਣ ਵਾਲਾ ਪਵਿੱਤਰ ਆਤਮਾ ਹੀ ਹੁੰਦਾ ਹੈ, ਅਤੇ ਪਵਿੱਤਰ ਆਤਮਾ ਹੀ ਤੇਰੇ ਅੰਦਰ ਆਪਣਾ ਅਸਰ ਕਰਦਾ ਹੈ। ਇਸ ਤੋਂ ਸਾਬਤ ਹੁੰਦਾ ਹੈ ਕਿ ਪਵਿੱਤਰ ਆਤਮਾ ਤੇਰੇ ਅੰਦਰ ਕੰਮ ਕਰ ਰਿਹਾ ਹੈ ਅਤੇ ਪਰਮੇਸ਼ੁਰ ਨੇ ਤੇਰੇ ਤੋਂ ਮੂੰਹ ਨਹੀਂ ਮੋੜਿਆ ਹੈ। ਕੁਝ ਲੋਕ ਇਹ ਵੇਖ ਕੇ, ਕਿ ਪਰਮੇਸ਼ੁਰ ਹਰ ਸਮੇਂ ਗੱਲ ਕਰਦਾ ਹੈ, ਉਸ ਦੇ ਵਚਨਾਂ ਤੋਂ ਅੱਕ ਜਾਂਦੇ ਹਨ, ਅਤੇ ਉਨ੍ਹਾਂ ਨੂੰ ਲੱਗਦਾ ਹੈ ਕਿ ਉਸ ਦੇ ਵਚਨਾਂ ਨੂੰ ਪੜ੍ਹਨ ਜਾਂ ਨਾ ਪੜ੍ਹਨ ਨਾਲ ਕੋਈ ਫਰਕ ਨਹੀਂ ਪੈਂਦਾ—ਇਹ ਸਧਾਰਣ ਅਵਸਥਾ ਨਹੀਂ ਹੈ। ਉਨ੍ਹਾਂ ਅੰਦਰ ਅਜਿਹੇ ਦਿਲ ਦੀ ਘਾਟ ਹੈ ਜਿਹੜਾ ਅਸਲੀਅਤ ਵਿੱਚ ਪ੍ਰਵੇਸ਼ ਕਰਨ ਲਈ ਪਿਆਸਾ ਹੈ, ਅਤੇ ਅਜਿਹੇ ਲੋਕਾਂ ਵਿੱਚ ਨਾ ਤਾਂ ਸਿੱਧ ਬਣਾਏ ਜਾਣ ਦੀ ਪਿਆਸ ਹੁੰਦੀ ਹੈ ਅਤੇ ਨਾ ਹੀ ਇਸ ਦਾ ਉਨ੍ਹਾਂ ਲਈ ਕੋਈ ਮਹੱਤਵ ਹੁੰਦਾ ਹੈ। ਜਦੋਂ ਵੀ ਤੈਨੂੰ ਇਹ ਲੱਗਦਾ ਹੈ ਕਿ ਤੈਨੂੰ ਪਰਮੇਸ਼ੁਰ ਦੇ ਵਚਨਾਂ ਲਈ ਪਿਆਸਾ ਨਹੀਂ ਹੈਂ, ਤਾਂ ਇਸ ਤੋਂ ਇਹ ਸਾਬਤ ਹੁੰਦਾ ਹੈ ਕਿ ਤੇਰੀ ਅਵਸਥਾ ਸਧਾਰਣ ਨਹੀਂ ਹੈ। ਬੀਤੇ ਸਮੇਂ ਵਿੱਚ, ਪਰਮੇਸ਼ੁਰ ਨੇ ਤੇਰੇ ਤੋਂ ਮੂੰਹ ਮੋੜਿਆ ਜਾਂ ਨਹੀਂ, ਇਸ ਦਾ ਪਤਾ ਇਸ ਗੱਲ ਤੋਂ ਲਾਇਆ ਜਾ ਸਕਦਾ ਹੈ ਕਿ ਤੇਰੇ ਅੰਦਰ ਸ਼ਾਂਤੀ ਸੀ ਜਾਂ ਨਹੀਂ, ਅਤੇ ਤੂੰ ਅਨੰਦ ਮਹਿਸੂਸ ਕਰਦਾ ਸੀ ਜਾਂ ਨਹੀਂ। ਹੁਣ ਮਹੱਤਵਪੂਰਨ ਗੱਲ ਇਹ ਹੈ ਕਿ ਕੀ ਤੂੰ ਪਰਮੇਸ਼ੁਰ ਦੇ ਵਚਨਾਂ ਲਈ ਪਿਆਸ ਮਹਿਸੂਸ ਕਰਦਾ ਹੈਂ ਜਾਂ ਨਹੀਂ, ਕੀ ਉਸ ਦੇ ਵਚਨ ਤੇਰੀ ਅਸਲੀਅਤ ਹਨ ਜਾਂ ਨਹੀਂ, ਕੀ ਤੂੰ ਵਫ਼ਾਦਾਰ ਹੈਂ ਜਾਂ ਨਹੀਂ, ਅਤੇ ਕੀ ਤੂੰ ਪਰਮੇਸ਼ੁਰ ਲਈ ਉਹ ਸਭ ਕਰਨ ਦੇ ਸਮਰੱਥ ਹੈਂ ਜਾਂ ਨਹੀਂ ਜੋ ਤੂੰ ਕਰ ਸਕਦਾ ਹੈਂ। ਦੂਜੇ ਸ਼ਬਦਾਂ ਵਿੱਚ, ਮਨੁੱਖ ਦਾ ਨਿਆਂ ਪਰਮੇਸ਼ੁਰ ਦੇ ਵਚਨਾਂ ਦੀ ਅਸਲੀਅਤ ਦੇ ਦੁਆਰਾ ਕੀਤਾ ਜਾਂਦਾ ਹੈ। ਪਰਮੇਸ਼ੁਰ ਆਪਣੇ ਵਚਨਾਂ ਰਾਹੀਂ ਸਾਰੀ ਮਨੁੱਖਜਾਤੀ ਨੂੰ ਸੰਬੋਧਨ ਕਰਦਾ ਹੈ। ਜੇ ਤੂੰ ਉਸ ਦੇ ਵਚਨਾਂ ਨੂੰ ਪੜ੍ਹਨ ਲਈ ਤਿਆਰ ਹੈਂ, ਤਾਂ ਉਹ ਤੈਨੂੰ ਪ੍ਰਕਾਸ਼ਮਾਨ ਕਰੇਗਾ, ਪਰ ਜੇ ਤੂੰ ਤਿਆਰ ਨਹੀਂ, ਤਾਂ ਉਹ ਅਜਿਹਾ ਨਹੀਂ ਕਰੇਗਾ। ਪਰਮੇਸ਼ੁਰ ਉਨ੍ਹਾਂ ਨੂੰ ਹੀ ਪ੍ਰਕਾਸ਼ਮਾਨ ਕਰਦਾ ਹੈ ਜਿਹੜੇ ਧਾਰਮਿਕਤਾ ਦੇ ਭੁੱਖੇ ਅਤੇ ਪਿਆਸੇ ਹੁੰਦੇ ਹਨ, ਅਤੇ ਉਹ ਉਨ੍ਹਾਂ ਨੂੰ ਹੀ ਪ੍ਰਕਾਸ਼ਮਾਨ ਕਰਦਾ ਹੈ ਜਿਹੜੇ ਉਸ ਦੇ ਖੋਜੀ ਹੁੰਦੇ ਹਨ। ਕੁਝ ਲੋਕ ਕਹਿੰਦੇ ਹਨ ਕਿ ਪਰਮੇਸ਼ੁਰ ਦੇ ਵਚਨਾਂ ਨੂੰ ਪੜ੍ਹਨ ਦੇ ਬਾਵਜੂਦ ਵੀ ਪਰਮੇਸ਼ੁਰ ਨੇ ਉਨ੍ਹਾਂ ਨੂੰ ਪ੍ਰਕਾਸ਼ਮਾਨ ਨਹੀਂ ਕੀਤਾ। ਪਰ ਤੂੰ ਉਸ ਦੇ ਵਚਨਾਂ ਨੂੰ ਕਿਸ ਤਰੀਕੇ ਨਾਲ ਪੜ੍ਹਿਆ? ਜੇ ਤੂੰ ਉਸ ਦੇ ਵਚਨਾਂ ਨੂੰ ਇਸ ਤਰ੍ਹਾਂ ਪੜ੍ਹਿਆ ਜਿਵੇਂ ਘੋੜੇ ’ਤੇ ਸਵਾਰ ਵਿਅਕਤੀ ਫੁੱਲਾਂ ਨੂੰ ਵੇਖਦਾ ਹੈ, ਅਤੇ ਤੂੰ ਅਸਲੀਅਤ ਨੂੰ ਕੋਈ ਮਹੱਤਵ ਨਹੀਂ ਦਿੱਤਾ, ਤਾਂ ਪਰਮੇਸ਼ੁਰ ਤੈਨੂੰ ਕਿਵੇਂ ਪ੍ਰਕਾਸ਼ਮਾਨ ਕਰ ਸਕਦਾ ਸੀ? ਜਿਹੜਾ ਵਿਅਕਤੀ ਪਰਮੇਸ਼ੁਰ ਦੇ ਵਚਨਾਂ ਨੂੰ ਸੰਜੋਅ ਕੇ ਨਹੀਂ ਰੱਖਦਾ, ਕਿਵੇਂ ਉਸ ਦੇ ਦੁਆਰਾ ਸਿੱਧ ਬਣਾਇਆ ਜਾ ਸਕਦਾ ਹੈ? ਜੇ ਤੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਸੰਜੋਅ ਕੇ ਨਹੀਂ ਰੱਖਦਾ, ਤਾਂ ਨਾ ਤੇਰੇ ਕੋਲ ਸੱਚਾਈ ਹੋਵੇਗੀ ਅਤੇ ਨਾ ਹੀ ਅਸਲੀਅਤ। ਜੇ ਤੂੰ ਉਸ ਦੇ ਵਚਨਾਂ ਨੂੰ ਸੰਜੋਅ ਕੇ ਰੱਖਦਾ ਹੈਂ, ਤਾਂ ਤੂੰ ਸੱਚਾਈ ਨੂੰ ਅਮਲ ਵਿੱਚ ਲਿਆ ਸਕੇਂਗਾ, ਅਤੇ ਤਦ ਹੀ ਤੇਰੇ ਕੋਲ ਅਸਲੀਅਤ ਹੋਵੇਗੀ। ਇਸੇ ਕਰਕੇ, ਚਾਹੇ ਤੂੰ ਵਿਅਸਤ ਹੈਂ ਜਾਂ ਨਹੀਂ, ਚਾਹੇ ਹਾਲਾਤ ਅਣਸੁਖਾਵੇਂ ਹਨ ਜਾਂ ਨਹੀਂ, ਅਤੇ ਚਾਹੇ ਤੂੰ ਪਰਤਾਇਆ ਜਾ ਰਿਹਾ ਹੈਂ ਜਾਂ ਨਹੀਂ, ਤੈਨੂੰ ਹਰ ਸਮੇਂ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਂਦੇ ਅਤੇ ਪੀਂਦੇ ਜ਼ਰੂਰ ਰਹਿਣਾ ਚਾਹੀਦਾ ਹੈ। ਮੁੱਕਦੀ ਗੱਲ, ਪਰਮੇਸ਼ੁਰ ਦੇ ਵਚਨ ਮਨੁੱਖ ਦੀ ਹੋਂਦ ਦੀ ਬੁਨਿਆਦ ਹਨ। ਕੋਈ ਉਸ ਦੇ ਵਚਨਾਂ ਤੋਂ ਮੂੰਹ ਨਹੀਂ ਫੇਰ ਸਕਦਾ, ਬਲਕਿ ਉਨ੍ਹਾਂ ਲਈ ਉਸ ਦੇ ਵਚਨਾਂ ਨੂੰ ਉਸੇ ਤਰ੍ਹਾਂ ਖਾਣਾ ਜ਼ਰੂਰੀ ਹੈ ਜਿਵੇਂ ਉਹ ਦਿਨ ਵਿੱਚ ਤਿੰਨ ਵਾਰ ਖਾਣਾ ਖਾਂਦੇ ਹਨ। ਕੀ ਪਰਮੇਸ਼ੁਰ ਦੁਆਰਾ ਸਿੱਧ ਬਣਾਏ ਜਾਣਾ ਅਤੇ ਪ੍ਰਾਪਤ ਕੀਤੇ ਜਾਣਾ ਇੰਨਾ ਅਸਾਨ ਹੋ ਸਕਦਾ ਹੈ? ਇਸ ਸਮੇਂ ਭਾਵੇਂ ਤੈਨੂੰ ਇਸ ਦੀ ਸਮਝ ਹੈ ਜਾਂ ਨਹੀਂ, ਅਤੇ ਭਾਵੇਂ ਤੈਨੂੰ ਪਰਮੇਸ਼ੁਰ ਦੇ ਕੰਮ ਬਾਰੇ ਸੋਝੀ ਹੈ ਜਾਂ ਨਹੀਂ, ਤਾਂ ਵੀ ਤੈਨੂੰ ਜਿੰਨਾ ਹੋ ਸਕੇ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਣਾ ਅਤੇ ਪੀਣਾ ਜ਼ਰੂਰੀ ਹੈ। ਇਸ ਨੂੰ ਸਰਗਰਮੀ ਨਾਲ ਪ੍ਰਵੇਸ਼ ਕਰਨਾ ਕਹਿੰਦੇ ਹਨ। ਪਰਮੇਸ਼ੁਰ ਦੇ ਵਚਨਾਂ ਨੂੰ ਪੜ੍ਹਨ ਤੋਂ ਬਾਅਦ, ਉਸ ਗੱਲ ਨੂੰ ਅਮਲ ਵਿੱਚ ਲਿਆਉਣ ਲਈ ਕਾਹਲੀ ਕਰ ਜਿਸ ਵਿੱਚ ਤੂੰ ਪ੍ਰਵੇਸ਼ ਕਰ ਸਕਦਾ ਹੈਂ, ਅਤੇ ਜਿਸ ਵਿੱਚ ਤੂੰ ਪ੍ਰਵੇਸ਼ ਨਹੀਂ ਕਰ ਸਕਦਾ ਉਸ ਨੂੰ ਫਿਲਹਾਲ ਪਾਸੇ ਰਹਿਣ ਦੇ। ਹੋ ਸਕਦਾ ਹੈ ਸ਼ੁਰੂ ਵਿੱਚ ਪਰਮੇਸ਼ੁਰ ਦੇ ਬਹੁਤ ਸਾਰੇ ਵਚਨ ਤੇਰੀ ਸਮਝ ਵਿੱਚ ਨਾ ਆਉਣ, ਪਰ ਦੋ ਜਾਂ ਤਿੰਨ ਮਹੀਨੇ ਬਾਅਦ, ਜਾਂ ਸ਼ਾਇਦ ਇੱਕ ਸਾਲ ਵੀ ਲੱਗੇ, ਤੂੰ ਇਨ੍ਹਾਂ ਨੂੰ ਜ਼ਰੂਰ ਸਮਝ ਜਾਵੇਂਗਾ। ਇਹ ਕਿਵੇਂ ਹੋ ਸਕਦਾ ਹੈ? ਅਜਿਹਾ ਇਸ ਲਈ ਹੈ ਕਿਉਂਕਿ ਪਰਮੇਸ਼ੁਰ ਇੱਕ ਜਾਂ ਦੋ ਦਿਨਾਂ ਵਿੱਚ ਲੋਕਾਂ ਨੂੰ ਸਿੱਧ ਨਹੀਂ ਬਣਾ ਸਕਦਾ। ਜ਼ਿਆਦਾਤਰ ਇਸ ਤਰ੍ਹਾਂ ਹੁੰਦਾ ਹੈ ਕਿ ਜਦੋਂ ਤੂੰ ਉਸ ਦੇ ਵਚਨਾਂ ਨੂੰ ਪੜ੍ਹਦਾ ਹੈਂ ਤਾਂ ਸ਼ਾਇਦ ਉਸੇ ਸਮੇਂ ਇਹ ਤੇਰੀ ਸਮਝ ਵਿੱਚ ਨਾ ਆਉਣ। ਉਸ ਸਮੇਂ ਉਹ ਸ਼ਾਇਦ ਤੈਨੂੰ ਸਿਰਫ ਇੱਕ ਲਿਖਤ ਤੋਂ ਵਧ ਕੇ ਕੁਝ ਨਾ ਜਾਪਣ; ਇਸ ਤੋਂ ਪਹਿਲਾਂ ਕਿ ਇਹ ਤੇਰੀ ਸਮਝ ਵਿੱਚ ਆਉਣ, ਤੇਰੇ ਲਈ ਇੱਕ ਨਿਸ਼ਚਿਤ ਸਮੇਂ ਤਕ ਇਨ੍ਹਾਂ ਦਾ ਅਨੁਭਵ ਕਰਨਾ ਜ਼ਰੂਰੀ ਹੈ। ਪਰਮੇਸ਼ੁਰ ਦੁਆਰਾ ਬਹੁਤ ਕੁਝ ਬੋਲਣ ਤੋਂ ਬਾਅਦ, ਉਸ ਦੇ ਵਚਨਾਂ ਨੂੰ ਖਾਣ ਅਤੇ ਪੀਣ ਲਈ ਤੈਨੂੰ ਪੂਰਾ ਯਤਨ ਕਰਨਾ ਚਾਹੀਦਾ ਹੈ, ਅਤੇ ਤਦ, ਤੈਨੂੰ ਪਤਾ ਵੀ ਨਹੀਂ ਲੱਗੇਗਾ ਕਿ ਤੂੰ ਇਨ੍ਹਾਂ ਨੂੰ ਸਮਝਣ ਲੱਗ ਜਾਵੇਂਗਾ ਅਤੇ ਤੈਨੂੰ ਪਤਾ ਵੀ ਨਹੀਂ ਲੱਗੇਗਾ ਕਿ ਪਵਿੱਤਰ ਆਤਮਾ ਤੈਨੂੰ ਪ੍ਰਕਾਸ਼ਮਾਨ ਕਰ ਦੇਵੇਗਾ। ਜਦੋਂ ਪਵਿੱਤਰ ਆਤਮਾ ਮਨੁੱਖ ਨੂੰ ਪ੍ਰਕਾਸ਼ਮਾਨ ਕਰਦਾ ਹੈ, ਤਾਂ ਅਕਸਰ ਮਨੁੱਖ ਇਸ ਤੋਂ ਅਣਜਾਣ ਹੁੰਦਾ ਹੈ। ਉਹ ਉਦੋਂ ਤੈਨੂੰ ਪ੍ਰਕਾਸ਼ਮਾਨ ਕਰਦਾ ਹੈ ਅਤੇ ਤੇਰੀ ਅਗਵਾਈ ਕਰਦਾ ਹੈ ਜਦੋਂ ਤੂੰ ਪਿਆਸਾ ਅਤੇ ਖੋਜੀ ਹੁੰਦਾ ਹੈਂ। ਉਹ ਸਿਧਾਂਤ ਜਿਸ ਦੇ ਰਾਹੀਂ ਪਵਿੱਤਰ ਆਤਮਾ ਕੰਮ ਕਰਦਾ ਹੈ ਪਰਮੇਸ਼ੁਰ ਦੇ ਉਨ੍ਹਾਂ ਵਚਨਾਂ ਉੱਤੇ ਟਿਕਿਆ ਹੈ ਜਿਨ੍ਹਾਂ ਨੂੰ ਤੂੰ ਖਾਂਦਾ ਅਤੇ ਪੀਂਦਾ ਹੈਂ। ਉਹ ਸਭ ਲੋਕ ਜਿਹੜੇ ਪਰਮੇਸ਼ੁਰ ਦੇ ਵਚਨਾਂ ਨੂੰ ਕੋਈ ਮਹੱਤਵ ਨਹੀਂ ਦਿੰਦੇ ਅਤੇ ਉਸ ਦੇ ਵਚਨਾਂ ਪ੍ਰਤੀ ਹਮੇਸ਼ਾ ਵੱਖਰਾ ਹੀ ਰਵੱਈਆ ਰੱਖਦੇ ਹਨ—ਅਤੇ ਆਪਣੀ ਬੌਂਦਲੀ ਹੋਈ ਸੋਚ ਵਿੱਚ ਉਲਝੇ ਹੋਏ ਇਹ ਸਮਝਦੇ ਹਨ ਕਿ ਉਸ ਦੇ ਵਚਨਾਂ ਨੂੰ ਪੜ੍ਹਨ ਜਾਂ ਨਾ ਪੜ੍ਹਨ ਦਾ ਕੋਈ ਮਹੱਤਵ ਨਹੀਂ ਹੈ—ਇਹ ਉਹ ਲੋਕ ਹਨ ਜੋ ਅਸਲੀਅਤ ਤੋਂ ਸੱਖਣੇ ਹਨ। ਇਸ ਤਰ੍ਹਾਂ ਦੇ ਵਿਅਕਤੀ ਵਿੱਚ ਨਾ ਤਾਂ ਪਵਿੱਤਰ ਆਤਮਾ ਦਾ ਕੰਮ ਅਤੇ ਨਾ ਹੀ ਉਸ ਦਾ ਅੰਦਰੂਨੀ ਚਾਨਣ ਵਿਖਾਈ ਦੇ ਸਕਦਾ ਹੈ। ਇਸ ਤਰ੍ਹਾਂ ਦੇ ਵਿਅਕਤੀ ਬਸ ਵਹਾਓ ਦੇ ਨਾਲ ਰੁੜ੍ਹ ਰਹੇ ਹਨ, ਉਹ ਢੋਂਗੀ ਹਨ ਜਿਹੜੇ ਅਸਲੀ ਯੋਗਤਾ ਤੋਂ ਸੱਖਣੇ ਹਨ, ਅਤੇ ਉਹ ਦ੍ਰਿਸ਼ਟਾਂਤ ਵਿਚਲੇ ਸ਼੍ਰੀਮਾਨ ਨਾਂਗੋ ਵਾਂਗ ਹਨ।[ੳ]

ਜੇ ਪਰਮੇਸ਼ੁਰ ਦੇ ਵਚਨ ਤੇਰੀ ਅਸਲੀਅਤ ਨਹੀਂ ਬਣਦੇ, ਤਾਂ ਤੇਰਾ ਕੋਈ ਅਸਲ ਰੁਤਬਾ ਨਹੀਂ ਹੈ। ਜਦੋਂ ਪਰਤਾਏ ਜਾਣ ਦਾ ਸਮਾਂ ਆਵੇਗਾ, ਤਾਂ ਤੂੰ ਜ਼ਰੂਰ ਡਿੱਗੇਂਗਾ, ਅਤੇ ਤਦ ਤੇਰਾ ਅਸਲ ਰੁਤਬਾ ਪਰਗਟ ਹੋ ਜਾਵੇਗਾ। ਪਰ ਜਿਹੜੇ ਲਗਾਤਾਰ ਅਸਲੀਅਤ ਵਿੱਚ ਪ੍ਰਵੇਸ਼ ਕਰਨ ਦਾ ਯਤਨ ਕਰਦੇ ਹਨ, ਜਦੋਂ ਉਹ ਪਰਤਾਵਿਆਂ ਨਾਲ ਘਿਰੇ ਹੋਣਗੇ ਤਾਂ ਉਹ ਪਰਮੇਸ਼ੁਰ ਦੇ ਕੰਮ ਦੇ ਉਦੇਸ਼ ਨੂੰ ਸਮਝ ਜਾਣਗੇ। ਜਿਸ ਦੇ ਕੋਲ ਵਿਵੇਕ ਹੈ, ਅਤੇ ਜਿਸ ਦੇ ਅੰਦਰ ਪਰਮੇਸ਼ੁਰ ਦੇ ਲਈ ਪਿਆਸ ਹੈ, ਉਸ ਨੂੰ ਪਰਮੇਸ਼ੁਰ ਦੇ ਪ੍ਰੇਮ ਦਾ ਮੁੱਲ ਤਾਰਨ ਲਈ ਵਿਹਾਰਕ ਕਦਮ ਉਠਾਉਣਾ ਚਾਹੀਦਾ ਹੈ। ਜਿਨ੍ਹਾਂ ਦੇ ਕੋਲ ਅਸਲੀਅਤ ਨਹੀਂ ਹੈ ਉਹ ਛੋਟੇ-ਛੋਟੇ ਮਸਲਿਆਂ ਦਾ ਵੀ ਦ੍ਰਿੜ੍ਹਤਾ ਨਾਲ ਸਾਹਮਣਾ ਨਹੀਂ ਕਰ ਸਕਦੇ। ਜਿਨ੍ਹਾਂ ਕੋਲ ਅਸਲ ਰੁਤਬਾ ਹੈ ਅਤੇ ਜਿਹੜੇ ਇਸ ਤੋਂ ਸੱਖਣੇ ਹਨ, ਉਨ੍ਹਾਂ ਵਿੱਚ ਇਹੀ ਫਰਕ ਹੈ। ਅਜਿਹਾ ਕਿਉਂ ਹੈ ਕਿ, ਭਾਵੇਂ ਇਹ ਦੋਵੇਂ ਹੀ ਪਰਮੇਸ਼ੁਰ ਦੇ ਵਚਨ ਨੂੰ ਖਾਂਦੇ ਅਤੇ ਪੀਂਦੇ ਹਨ, ਕੁਝ ਤਾਂ ਪਰਤਾਵਿਆਂ ਵਿੱਚ ਵੀ ਦ੍ਰਿੜ੍ਹ ਖੜ੍ਹੇ ਰਹਿੰਦੇ ਹਨ, ਜਦ ਕਿ ਕੁਝ ਭੱਜ ਜਾਂਦੇ ਹਨ? ਇਸ ਵਿੱਚ ਸਪਸ਼ਟ ਅੰਤਰ ਇਹ ਹੈ ਕਿ ਕਈ ਅਸਲ ਰੁਤਬੇ ਤੋਂ ਸੱਖਣੇ ਹੁੰਦੇ ਹਨ; ਉਨ੍ਹਾਂ ਕੋਲ ਪਰਮੇਸ਼ੁਰ ਦੇ ਵਚਨ ਨਹੀਂ ਹੁੰਦੇ ਜੋ ਉਨ੍ਹਾਂ ਦੀ ਅਸਲੀਅਤ ਦੇ ਰੂਪ ਵਿੱਚ ਕੰਮ ਆ ਸਕਣ, ਅਤੇ ਉਸ ਦੇ ਵਚਨਾਂ ਨੇ ਉਨ੍ਹਾਂ ਦੇ ਅੰਦਰ ਜੜ੍ਹ ਨਹੀਂ ਫੜੀ ਹੁੰਦੀ। ਜਿਵੇਂ ਹੀ ਉਨ੍ਹਾਂ ਉੱਤੇ ਪਰਤਾਵਾ ਆਉਂਦਾ ਹੈ, ਤਾਂ ਉਹ ਹੋਰ ਅੱਗੇ ਨਹੀਂ ਵੱਧ ਸਕਦੇ। ਤਾਂ ਫਿਰ ਅਜਿਹਾ ਕਿਉਂ ਹੈ ਕਿ ਕੁਝ ਲੋਕ ਪਰਤਾਵਿਆਂ ਵਿੱਚ ਵੀ ਦ੍ਰਿੜ੍ਹ ਖੜ੍ਹੇ ਰਹਿ ਪਾਉਂਦੇ ਹਨ? ਅਜਿਹਾ ਇਸ ਲਈ ਹੈ ਕਿਉਂਕਿ ਉਹ ਸੱਚਾਈ ਨੂੰ ਸਮਝਦੇ ਹਨ ਅਤੇ ਉਨ੍ਹਾਂ ਕੋਲ ਦਰਸ਼ਣ ਹੁੰਦਾ ਹੈ, ਅਤੇ ਉਹ ਪਰਮੇਸ਼ੁਰ ਦੀ ਇੱਛਾ ਅਤੇ ਉਸ ਦੀਆਂ ਮੰਗਾਂ ਨੂੰ ਸਮਝਦੇ ਹਨ, ਅਤੇ ਇਸ ਤਰ੍ਹਾਂ ਪਰਤਾਵਿਆਂ ਦੇ ਦੌਰਾਨ ਵੀ ਦ੍ਰਿੜ੍ਹ ਖੜ੍ਹੇ ਰਹਿ ਪਾਉਂਦੇ ਹਨ। ਇਹੀ ਅਸਲ ਰੁਤਬਾ ਹੈ, ਅਤੇ ਇਹੀ ਅਸਲ ਜੀਵਨ ਵੀ ਹੈ। ਕੁਝ ਅਜਿਹੇ ਵੀ ਹੋ ਸਕਦੇ ਹਨ ਜਿਹੜੇ ਪਰਮੇਸ਼ੁਰ ਦੇ ਵਚਨਾਂ ਨੂੰ ਪੜ੍ਹਦੇ ਤਾਂ ਹਨ, ਪਰ ਇਨ੍ਹਾਂ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦੇ, ਇਨ੍ਹਾਂ ਨੂੰ ਗੰਭੀਰਤਾ ਨਾਲ ਨਹੀਂ ਲੈਂਦੇ; ਤੇ ਜਿਹੜੇ ਇਨ੍ਹਾਂ ਨੂੰ ਗੰਭੀਰਤਾ ਨਾਲ ਨਹੀਂ ਲੈਂਦੇ ਉਹ ਇਨ੍ਹਾਂ ਨੂੰ ਅਮਲ ਵਿੱਚ ਲਿਆਉਣ ਨੂੰ ਕੋਈ ਮਹੱਤਵ ਨਹੀਂ ਦਿੰਦੇ। ਉਹ ਜਿਨ੍ਹਾਂ ਕੋਲ ਪਰਮੇਸ਼ੁਰ ਦੇ ਵਚਨ ਨਹੀਂ ਹਨ ਕਿ ਇਹ ਉਨ੍ਹਾਂ ਦੀ ਅਸਲੀਅਤ ਦੇ ਰੂਪ ਵਿੱਚ ਕੰਮ ਆ ਸਕਣ, ਉਨ੍ਹਾਂ ਕੋਲ ਅਸਲ ਰੁਤਬਾ ਨਹੀਂ ਹੈ ਅਤੇ ਇਸ ਤਰ੍ਹਾਂ ਦੇ ਲੋਕ ਪਰਤਾਵਿਆਂ ਵਿੱਚ ਦ੍ਰਿੜ੍ਹ ਖੜ੍ਹੇ ਨਹੀਂ ਰਹਿ ਸਕਦੇ।

ਜਦੋਂ ਪਰਮੇਸ਼ੁਰ ਦੇ ਵਚਨ ਤੇਰੇ ਕੋਲ ਪਹੁੰਚਣ ਤਾਂ ਤੈਨੂੰ ਤੁਰੰਤ ਉਨ੍ਹਾਂ ਨੂੰ ਗ੍ਰਹਿਣ ਕਰ ਲੈਣਾ ਚਾਹੀਦਾ ਹੈ, ਅਤੇ ਉਨ੍ਹਾਂ ਨੂੰ ਖਾਣਾ ਅਤੇ ਪੀਣਾ ਚਾਹੀਦਾ ਹੈ। ਭਾਵੇਂ ਤੈਨੂੰ ਇਨ੍ਹਾਂ ਦੀ ਜਿੰਨੀ ਵੀ ਸਮਝ ਹੋਵੇ, ਇੱਕ ਨਜ਼ਰੀਆ ਜਿਹੜਾ ਤੇਰੇ ਲਈ ਬਣਾਈ ਰੱਖਣਾ ਬੇਹੱਦ ਜ਼ਰੂਰੀ ਹੈ ਉਹ ਹੈ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਣਾ ਅਤੇ ਪੀਣਾ, ਇਨ੍ਹਾਂ ਨੂੰ ਜਾਣਨਾ ਅਤੇ ਅਮਲ ਵਿੱਚ ਲਿਆਉਣਾ। ਇਹ ਉਹ ਚੀਜ਼ ਹੈ ਜੋ ਤੂੰ ਕਰਨ ਦੇ ਸਮਰੱਥ ਹੋਣਾ ਚਾਹੀਦਾ ਹੈਂ। ਤੇਰਾ ਰੁਤਬਾ ਭਾਵੇਂ ਕਿੰਨਾ ਵੀ ਉੱਚਾ ਕਿਉਂ ਨਾ ਹੋ ਜਾਵੇ; ਬਸ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਣ ਅਤੇ ਪੀਣ ਉੱਤੇ ਧਿਆਨ ਲਾਈ ਰੱਖ। ਮਨੁੱਖ ਨੂੰ ਇਸੇ ਵਿੱਚ ਲੱਗੇ ਰਹਿਣਾ ਚਾਹੀਦਾ ਹੈ। ਤੇਰੇ ਆਤਮਿਕ ਜੀਵਨ ਦਾ ਅਰਥ ਮੁੱਖ ਤੌਰ ’ਤੇ ਇਹੋ ਹੈ ਕਿ ਤੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਣ ਅਤੇ ਪੀਣ ਦੀ ਅਸਲੀਅਤ ਵਿੱਚ ਪ੍ਰਵੇਸ਼ ਕਰਨ ਅਤੇ ਇਨ੍ਹਾਂ ਨੂੰ ਅਮਲ ਵਿੱਚ ਲਿਆਉਣ ਦਾ ਯਤਨ ਕਰੇਂ। ਕਿਸੇ ਹੋਰ ਗੱਲ ਉੱਤੇ ਧਿਆਨ ਦੇਣਾ ਤੇਰਾ ਕੰਮ ਨਹੀਂ ਹੈ। ਕਲੀਸਿਯਾ ਦੇ ਆਗੂ ਆਪਣੇ ਭਾਈਆਂ-ਭੈਣਾਂ ਦੀ ਅਗਵਾਈ ਕਰਨ ਦੇ ਯੋਗ ਹੋਣੇ ਚਾਹੀਦੇ ਹਨ ਤਾਂਕਿ ਇਹ ਭੈਣ-ਭਾਈ ਜਾਣ ਸਕਣ ਕਿ ਪਰਮੇਸ਼ੁਰ ਦੇ ਵਚਨਾਂ ਨੂੰ ਕਿਵੇਂ ਖਾਣਾ ਅਤੇ ਪੀਣਾ ਹੈ। ਇਹ ਕਲੀਸਿਯਾ ਦੇ ਹਰੇਕ ਆਗੂ ਦੀ ਜ਼ਿੰਮੇਦਾਰੀ ਹੈ। ਭਾਵੇਂ ਜਵਾਨ ਹੋਣ ਜਾਂ ਬਜ਼ੁਰਗ, ਸਭਨਾਂ ਨੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਣ ਅਤੇ ਪੀਣ ਨੂੰ ਵੱਡਾ ਮਹੱਤਵ ਦੇਣਾ ਚਾਹੀਦਾ ਹੈ ਅਤੇ ਉਸ ਦੇ ਵਚਨਾਂ ਨੂੰ ਆਪਣੇ ਦਿਲ ਵਿੱਚ ਵਸਾਉਣਾ ਚਾਹੀਦਾ ਹੈ। ਇਸ ਅਸਲੀਅਤ ਵਿੱਚ ਪ੍ਰਵੇਸ਼ ਕਰਨ ਦਾ ਅਰਥ ਹੈ ਰਾਜ ਦੇ ਯੁਗ ਵਿੱਚ ਪ੍ਰਵੇਸ਼ ਕਰਨਾ। ਅੱਜ, ਬਹੁਤ ਸਾਰੇ ਲੋਕ ਮਹਿਸੂਸ ਕਰਦੇ ਹਨ ਕਿ ਉਹ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਣ ਅਤੇ ਪੀਣ ਤੋਂ ਬਿਨਾਂ ਜੀਅ ਨਹੀਂ ਸਕਦੇ, ਅਤੇ ਮਹਿਸੂਸ ਕਰਦੇ ਹਨ ਕਿ ਇੰਨਾ ਸਮਾਂ ਬੀਤਣ ਦੇ ਬਾਵਜੂਦ ਉਸ ਦੇ ਵਚਨ ਹਮੇਸ਼ਾ ਤਾਜ਼ਾ ਹਨ। ਇਸ ਦਾ ਮਤਲਬ ਇਹ ਹੈ ਕਿ ਉਹ ਸਹੀ ਰਸਤੇ ’ਤੇ ਪੈਰ ਰੱਖਣਾ ਸ਼ੁਰੂ ਕਰ ਰਹੇ ਹਨ। ਪਰਮੇਸ਼ੁਰ ਆਪਣੇ ਕੰਮ ਨੂੰ ਕਰਨ ਲਈ ਅਤੇ ਮਨੁੱਖ ਦੀਆਂ ਲੋੜਾਂ ਨੂੰ ਪੂਰਾ ਕਰਨ ਲਈ ਆਪਣੇ ਵਚਨਾਂ ਦਾ ਇਸਤੇਮਾਲ ਕਰਦਾ ਹੈ। ਜਦੋਂ ਹਰ ਕੋਈ ਪਰਮੇਸ਼ੁਰ ਦੇ ਵਚਨਾਂ ਲਈ ਤਾਂਘ ਰੱਖੇਗਾ ਅਤੇ ਪਿਆਸਾ ਹੋਵੇਗਾ, ਤਾਂ ਮਨੁੱਖਜਾਤੀ ਉਸ ਦੇ ਵਚਨਾਂ ਦੇ ਸੰਸਾਰ ਵਿੱਚ ਪ੍ਰਵੇਸ਼ ਕਰ ਜਾਵੇਗੀ।

ਪਰਮੇਸ਼ੁਰ ਨੇ ਬਹੁਤ ਕੁਝ ਕਿਹਾ ਹੈ। ਤੂੰ ਇਸ ਵਿੱਚੋਂ ਕਿੰਨਾ ਜਾਣ ਗਿਆ ਹੈਂ? ਤੂੰ ਇਸ ਵਿੱਚੋਂ ਕਿੰਨੇ ਵਿੱਚ ਪ੍ਰਵੇਸ਼ ਕਰ ਚੁੱਕਿਆ ਹੈਂ? ਜੇ ਕੋਈ ਕਲੀਸਿਯਾ ਆਗੂ ਆਪਣੇ ਭੈਣਾਂ-ਭਾਈਆਂ ਦੀ ਪਰਮੇਸ਼ੁਰ ਦੇ ਵਚਨਾਂ ਦੀ ਅਸਲੀਅਤ ਵੱਲ ਅਗਵਾਈ ਨਹੀਂ ਕਰਦਾ, ਤਾਂ ਇਹ ਉਸ ਵੱਲੋਂ ਆਪਣੇ ਫ਼ਰਜ਼ ਨੂੰ ਨਿਭਾਉਣ ਵਿੱਚ ਕੁਤਾਹੀ ਹੋਵੇਗੀ ਅਤੇ ਆਪਣੀਆਂ ਜ਼ਿੰਮੇਦਾਰੀਆਂ ਨੂੰ ਨਿਭਾਉਣ ਦੀ ਨਾਕਾਮੀ ਹੋਵੇਗੀ! ਪਰਮੇਸ਼ੁਰ ਦੇ ਵਚਨਾਂ ਬਾਰੇ ਤੇਰੀ ਸਮਝ ਭਾਵੇਂ ਡੂੰਘੀ ਹੈ ਜਾਂ ਸਤਹੀ, ਇਨ੍ਹਾਂ ਬਾਰੇ ਤੇਰੀ ਸਮਝ ਦਾ ਪੱਧਰ ਭਾਵੇਂ ਜੋ ਵੀ ਹੈ, ਤੈਨੂੰ ਉਸ ਦੇ ਵਚਨਾਂ ਨੂੰ ਖਾਣਾ ਅਤੇ ਪੀਣਾ ਜ਼ਰੂਰ ਆਉਣਾ ਚਾਹੀਦਾ ਹੈ, ਤੇਰੇ ਲਈ ਉਸ ਦੇ ਵਚਨਾਂ ’ਤੇ ਬਹੁਤ ਜ਼ਿਆਦਾ ਧਿਆਨ ਦੇਣਾ ਅਤੇ ਉਨ੍ਹਾਂ ਨੂੰ ਖਾਣ ਅਤੇ ਪੀਣ ਦੀ ਜ਼ਰੂਰਤ ਅਤੇ ਮਹੱਤਵ ਨੂੰ ਸਮਝਣਾ ਜ਼ਰੂਰੀ ਹੈ। ਪਰਮੇਸ਼ੁਰ ਦੇ ਇੰਨਾ ਕੁਝ ਕਹਿਣ ਦੇ ਬਾਅਦ, ਜੇ ਤੂੰ ਉਸ ਦੇ ਵਚਨਾਂ ਨੂੰ ਖਾਂਦਾ ਅਤੇ ਪੀਂਦਾ ਨਹੀਂ ਹੈਂ, ਜਾਂ ਉਸ ਦੇ ਵਚਨਾਂ ਨੂੰ ਖੋਜਣ ਅਤੇ ਅਮਲ ਵਿੱਚ ਲਿਆਉਣ ਦਾ ਯਤਨ ਨਹੀਂ ਕਰਦਾ, ਤਾਂ ਇਸ ਨੂੰ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਕਰਨਾ ਨਹੀਂ ਕਿਹਾ ਜਾ ਸਕਦਾ। ਕਿਉਂਕਿ ਤੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦਾ ਹੈਂ, ਤਾਂ ਤੇਰੇ ਲਈ ਉਸ ਦੇ ਵਚਨਾਂ ਨੂੰ ਖਾਣਾ ਅਤੇ ਪੀਣਾ, ਉਸ ਦੇ ਵਚਨਾਂ ਨੂੰ ਅਨੁਭਵ ਕਰਨਾ, ਅਤੇ ਉਸ ਦੇ ਵਚਨਾਂ ਨੂੰ ਆਪਣੇ ਜੀਉਣ ਤੋਂ ਪਰਗਟ ਕਰਨਾ ਜ਼ਰੂਰੀ ਹੈ। ਕੇਵਲ ਇਸੇ ਨੂੰ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਕਰਨਾ ਕਿਹਾ ਜਾ ਸਕਦਾ ਹੈ! ਜੇ ਤੂੰ ਆਪਣੇ ਮੂੰਹੋਂ ਇਹ ਕਹਿੰਦਾ ਹੈਂ ਕਿ ਤੂੰ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਕਰਦਾ ਹੈਂ ਪਰ ਉਸ ਦੇ ਕਿਸੇ ਵੀ ਵਚਨ ਨੂੰ ਅਮਲ ਵਿੱਚ ਲਿਆਉਣ ਵਿੱਚ ਜਾਂ ਕੋਈ ਵੀ ਅਸਲੀਅਤ ਉਤਪੰਨ ਕਰਨ ਵਿੱਚ ਨਾਕਾਮ ਰਹਿੰਦਾ ਹੈਂ, ਤਾਂ ਇਸ ਨੂੰ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਕਰਨਾ ਨਹੀਂ ਕਿਹਾ ਜਾਂਦਾ। ਬਲਕਿ, ਇਸ ਨੂੰ “ਭੁੱਖ ਮਿਟਾਉਣ ਲਈ ਰੋਟੀ ਦੀ ਤਲਾਸ਼ ਕਰਨਾ” ਕਹਿੰਦੇ ਹਨ। ਕੇਵਲ ਨਿਗੂਣੀਆਂ ਗਵਾਹੀਆਂ, ਬੇਕਾਰ ਦੀਆਂ ਗੱਲਾਂ, ਅਤੇ ਸਤਹੀ ਮਸਲਿਆਂ ਬਾਰੇ ਗੱਲਾਂ ਕਰਨਾ ਅਤੇ ਰੱਤੀ ਭਰ ਵੀ ਅਸਲੀਅਤ ਨਾ ਰੱਖਣਾ: ਇਨ੍ਹਾਂ ਚੀਜ਼ਾਂ ਨੂੰ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਕਰਨਾ ਨਹੀਂ ਕਿਹਾ ਜਾ ਸਕਦਾ, ਅਤੇ ਇਸ ਦਾ ਮਤਲਬ ਹੈ ਕਿ ਤੂੰ ਬਸ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਕਰਨ ਦੇ ਸਹੀ ਢੰਗ ਨੂੰ ਸਮਝਿਆ ਹੀ ਨਹੀਂ ਹੈਂ। ਤੇਰੇ ਲਈ ਪਰਮੇਸ਼ੁਰ ਦੇ ਵਚਨਾਂ ਨੂੰ ਵੱਧ ਤੋਂ ਵੱਧ ਖਾਣਾ ਅਤੇ ਪੀਣਾ ਜ਼ਰੂਰੀ ਕਿਉਂ ਹੈ? ਜੇ ਤੂੰ ਉਸ ਦੇ ਵਚਨਾਂ ਨੂੰ ਖਾਂਦਾ ਅਤੇ ਪੀਂਦਾ ਨਹੀਂ ਹੈ, ਪਰ ਕੇਵਲ ਸਵਰਗ ਜਾਣ ਦਾ ਇੱਛੁਕ ਹੈਂ, ਤਾਂ ਕੀ ਇਸ ਨੂੰ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਕਰਨਾ ਕਿਹਾ ਜਾਵੇਗਾ? ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਕਰਨ ਵਾਲੇ ਵਿਅਕਤੀ ਨੂੰ ਪਹਿਲਾ ਕਦਮ ਕਿਹੜਾ ਉਠਾਉਣਾ ਚਾਹੀਦਾ ਹੈ? ਪਰਮੇਸ਼ੁਰ ਕਿਹੜੇ ਰਸਤੇ ਮਨੁੱਖ ਨੂੰ ਸਿੱਧ ਬਣਾਉਂਦਾ ਹੈ? ਕੀ ਤੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਧੇ ਅਤੇ ਪੀਤੇ ਬਿਨਾਂ ਸਿੱਧ ਬਣਾਇਆ ਜਾ ਸਕਦਾ ਹੈਂ? ਜੇ ਪਰਮੇਸ਼ੁਰ ਦੇ ਵਚਨ ਤੇਰੀ ਅਸਲੀਅਤ ਦੇ ਰੂਪ ਵਿੱਚ ਕੰਮ ਨਹੀਂ ਆਉਂਦੇ ਤਾਂ ਕੀ ਤੈਨੂੰ ਰਾਜ ਦਾ ਵਿਅਕਤੀ ਗਿਣਿਆ ਜਾ ਸਕਦਾ ਹੈ? ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਕਰਨ ਦਾ ਅਸਲ ਅਰਥ ਕੀ ਹੈ? ਪਰਮੇਸ਼ੁਰ ਦੇ ਵਿਸ਼ਵਾਸੀਆਂ ਨੂੰ, ਘੱਟੋ-ਘੱਟ, ਬਾਹਰੋਂ ਤਾਂ ਚੰਗੇ ਰਵੱਈਏ ਵਾਲੇ ਹੋਣਾ ਹੀ ਚਾਹੀਦਾ ਹੈ; ਸਭ ਤੋਂ ਜ਼ਰੂਰੀ ਗੱਲ ਹੈ ਪਰਮੇਸ਼ੁਰ ਦੇ ਵਚਨਾਂ ਨੂੰ ਆਪਣੇ ਅੰਦਰ ਰੱਖਣਾ। ਭਾਵੇਂ ਕੁਝ ਵੀ ਹੋ ਜਾਵੇ, ਤੂੰ ਉਸ ਦੇ ਵਚਨਾਂ ਤੋਂ ਬੇਮੁੱਖ ਨਹੀਂ ਹੋ ਸਕਦਾ। ਪਰਮੇਸ਼ੁਰ ਨੂੰ ਜਾਣਨਾ ਅਤੇ ਉਸ ਦੇ ਮਨੋਰਥਾਂ ਨੂੰ ਪੂਰਾ ਕਰਨਾ ਉਸ ਦੇ ਵਚਨਾਂ ਦੇ ਦੁਆਰਾ ਹੀ ਕੀਤਾ ਜਾਂਦਾ ਹੈ। ਭਵਿੱਖ ਵਿੱਚ, ਪਰਮੇਸ਼ੁਰ ਦਾ ਵਚਨ ਹਰ ਕੌਮ, ਧਾਰਮਿਕ ਸੰਸਥਾ, ਧਰਮ, ਅਤੇ ਹਰੇਕ ਵਰਗ ਉੱਤੇ ਜੇਤੂ ਹੋਵੇਗਾ। ਪਰਮੇਸ਼ੁਰ ਸਿੱਧਾ ਬੋਲੇਗਾ, ਅਤੇ ਸਭ ਲੋਕ ਪਰਮੇਸ਼ੁਰ ਦੇ ਵਚਨਾਂ ਨੂੰ ਆਪਣੇ ਹੱਥਾਂ ਵਿੱਚ ਫੜਨਗੇ, ਅਤੇ ਇਸ ਦੇ ਦੁਆਰਾ ਮਨੁੱਖਜਾਤੀ ਨੂੰ ਸਿੱਧ ਬਣਾਇਆ ਜਾਵੇਗਾ। ਪਰਮੇਸ਼ੁਰ ਦੇ ਵਚਨ ਅੰਦਰ ਅਤੇ ਬਾਹਰ, ਸਭ ਜਗ੍ਹਾ ਪਸਰ ਜਾਂਦੇ ਹਨ: ਮਨੁੱਖਜਾਤੀ ਆਪਣੇ ਮੂੰਹੋਂ ਪਰਮੇਸ਼ੁਰ ਦੇ ਵਚਨਾਂ ਨੂੰ ਬੋਲੇਗੀ, ਪਰਮੇਸ਼ੁਰ ਦੇ ਵਚਨਾਂ ਦੇ ਅਨੁਸਾਰ ਅਮਲ ਕਰੇਗੀ, ਅਤੇ ਪਰਮੇਸ਼ੁਰ ਦੇ ਵਚਨਾਂ ਨੂੰ ਆਪਣੇ ਅੰਦਰ ਸਮਾ ਕੇ, ਅੰਦਰੋਂ ਅਤੇ ਬਾਹਰੋਂ ਪਰਮੇਸ਼ੁਰ ਦੇ ਵਚਨਾਂ ਨਾਲ ਸਰਾਬੋਰ ਰਹੇਗੀ। ਇਸ ਤਰ੍ਹਾਂ ਮਨੁੱਖਜਾਤੀ ਸਿੱਧ ਬਣਾਈ ਜਾਵੇਗੀ। ਉਹ ਜਿਹੜੇ ਪਰਮੇਸ਼ੁਰ ਦੇ ਮਨੋਰਥਾਂ ਨੂੰ ਪੂਰਾ ਕਰਦੇ ਹਨ ਅਤੇ ਉਸ ਦੀ ਗਵਾਹੀ ਦਿੰਦੇ ਹਨ, ਇਹੀ ਉਹ ਲੋਕ ਹਨ ਜਿਨ੍ਹਾਂ ਕੋਲ ਪਰਮੇਸ਼ੁਰ ਦੇ ਵਚਨ ਉਨ੍ਹਾਂ ਦੀ ਅਸਲੀਅਤ ਦੇ ਰੂਪ ਵਿੱਚ ਹਨ।

ਵਚਨ ਦੇ ਯੁਗ—ਅਰਥਾਤ ਹਜ਼ਾਰ ਸਾਲ ਦੇ ਰਾਜ ਦੇ ਯੁਗ—ਵਿੱਚ ਪ੍ਰਵੇਸ਼ ਕਰਨਾ ਉਹ ਕੰਮ ਹੈ ਜਿਹੜਾ ਅੱਜ ਪੂਰਾ ਕੀਤਾ ਜਾ ਰਿਹਾ ਹੈ। ਹੁਣ ਤੋਂ, ਪਰਮੇਸ਼ੁਰ ਦੇ ਵਚਨਾਂ ਸੰਬੰਧੀ ਸੰਗਤੀ ਕਰਨ ਦਾ ਅਭਿਆਸ ਕਰਨ ਵਿੱਚ ਲੱਗ ਜਾ। ਕੇਵਲ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਣ ਅਤੇ ਪੀਣ ਅਤੇ ਇਨ੍ਹਾਂ ਦਾ ਅਨੁਭਵ ਕਰਨ ਦੇ ਦੁਆਰਾ ਹੀ ਤੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਆਪਣੇ ਜੀਉਣ ਤੋਂ ਪਰਗਟ ਕਰ ਸਕੇਂਗਾ। ਦੂਜਿਆਂ ਨੂੰ ਯਕੀਨ ਦਿਵਾਉਣ ਲਈ ਜ਼ਰੂਰੀ ਹੈ ਕਿ ਤੂੰ ਕੁਝ ਵਿਹਾਰਕ ਅਨੁਭਵ ਪੈਦਾ ਕਰੇਂ। ਜੇ ਤੂੰ ਪਰਮੇਸ਼ੁਰ ਦੇ ਵਚਨਾਂ ਦੀ ਅਸਲੀਅਤ ਨੂੰ ਆਪਣੇ ਜੀਉਣ ਤੋਂ ਪਰਗਟ ਨਹੀਂ ਕਰ ਸਕਦਾ ਤਾਂ ਕੋਈ ਤੇਰੀ ਗੱਲ ਨਹੀਂ ਮੰਨੇਗਾ! ਪਰਮੇਸ਼ੁਰ ਦੁਆਰਾ ਇਸਤੇਮਾਲ ਕੀਤੇ ਜਾਣ ਵਾਲੇ ਸਭ ਲੋਕ ਪਰਮੇਸ਼ੁਰ ਦੇ ਵਚਨਾਂ ਦੀ ਅਸਲੀਅਤ ਨੂੰ ਆਪਣੇ ਜੀਉਣ ਤੋਂ ਪਰਗਟ ਕਰ ਸਕਦੇ ਹਨ। ਜੇ ਤੂੰ ਇਸ ਅਸਲੀਅਤ ਨੂੰ ਪੈਦਾ ਨਹੀਂ ਕਰ ਸਕਦਾ ਅਤੇ ਪਰਮੇਸ਼ੁਰ ਦੀ ਗਵਾਹੀ ਨਹੀਂ ਦੇ ਸਕਦਾ, ਤਾਂ ਇਸ ਤੋਂ ਪਤਾ ਲੱਗਦਾ ਹੈ ਕਿ ਪਵਿੱਤਰ ਆਤਮਾ ਨੇ ਤੇਰੇ ਅੰਦਰ ਕੰਮ ਨਹੀਂ ਕੀਤਾ ਹੈ, ਅਤੇ ਤੂੰ ਸਿੱਧ ਨਹੀਂ ਬਣਾਇਆ ਗਿਆ ਹੈਂ। ਪਰਮੇਸ਼ੁਰ ਦੇ ਵਚਨਾਂ ਦਾ ਇਹੋ ਮਹੱਤਵ ਹੈ। ਕੀ ਤੇਰੇ ਅੰਦਰ ਪਰਮੇਸ਼ੁਰ ਦੇ ਵਚਨਾਂ ਦੀ ਪਿਆਸ ਰੱਖਣ ਵਾਲਾ ਦਿਲ ਹੈ? ਜਿਹੜੇ ਪਰਮੇਸ਼ੁਰ ਦੇ ਵਚਨਾਂ ਲਈ ਪਿਆਸੇ ਹਨ ਉਹ ਸੱਚਾਈ ਲਈ ਪਿਆਸੇ ਹਨ, ਅਤੇ ਕੇਵਲ ਇਸ ਤਰ੍ਹਾਂ ਦੇ ਲੋਕ ਹੀ ਪਰਮੇਸ਼ੁਰ ਕੋਲੋਂ ਬਰਕਤ ਪਾਉਂਦੇ ਹਨ। ਭਵਿੱਖ ਵਿੱਚ, ਪਰਮੇਸ਼ੁਰ ਸਭ ਧਰਮਾਂ ਅਤੇ ਧਾਰਮਿਕ ਸਮੂਹਾਂ ਨੂੰ ਬਹੁਤ ਸਾਰੀਆਂ ਗੱਲਾਂ ਕਹੇਗਾ। ਸਭ ਤੋਂ ਪਹਿਲਾਂ ਉਹ ਆਪਣੀ ਅਵਾਜ਼ ਤੁਹਾਨੂੰ ਸੁਣਾਉਂਦਾ ਹੈ ਤਾਂਕਿ ਤੁਹਾਨੂੰ ਸੰਪੂਰਣ ਕਰੇ ਅਤੇ ਫੇਰ ਪਰਾਈਆਂ ਕੌਮਾਂ ਨੂੰ ਜਿੱਤਣ ਲਈ ਉਨ੍ਹਾਂ ਵਿਚਕਾਰ ਆਪਣੀ ਅਵਾਜ਼ ਸੁਣਾਉਂਦਾ ਹੈ। ਉਸ ਦੇ ਵਚਨਾਂ ਦੇ ਦੁਆਰਾ, ਸਭ ਦਿਲੋਂ ਅਤੇ ਪੂਰੀ ਤਰ੍ਹਾਂ ਕਾਇਲ ਕੀਤੇ ਜਾਣਗੇ। ਪਰਮੇਸ਼ੁਰ ਦੇ ਵਚਨਾਂ ਅਤੇ ਉਸ ਦੇ ਪਰਕਾਸ਼ਨਾਂ ਦੇ ਦੁਆਰਾ, ਮਨੁੱਖ ਦਾ ਭ੍ਰਿਸ਼ਟ ਸੁਭਾਅ ਮੱਠਾ ਪੈ ਜਾਂਦਾ ਹੈ, ਮਨੁੱਖ ਇਨਸਾਨੀ ਦਿੱਖ ਨੂੰ ਹਾਸਲ ਕਰ ਲੈਂਦਾ ਹੈ ਅਤੇ ਉਸ ਦੇ ਵਿਦ੍ਰੋਹੀ ਸੁਭਾਅ ਵਿੱਚ ਕਮੀ ਆ ਜਾਂਦੀ ਹੈ। ਵਚਨ ਮਨੁੱਖ ਉੱਤੇ ਅਧਿਕਾਰ ਨਾਲ ਕੰਮ ਕਰਦੇ ਹਨ ਅਤੇ ਪਰਮੇਸ਼ੁਰ ਦੇ ਚਾਨਣ ਵਿੱਚ ਉਸ ਨੂੰ ਜਿੱਤ ਲੈਂਦੇ ਹਨ। ਪਰਮੇਸ਼ੁਰ ਦੁਆਰਾ ਵਰਤਮਾਨ ਯੁਗ ਵਿੱਚ ਕੀਤਾ ਜਾਣ ਵਾਲਾ ਕੰਮ, ਅਤੇ ਇਸ ਦੇ ਨਾਲ-ਨਾਲ ਉਸ ਦੇ ਕੰਮ ਵਿਚਲੇ ਨਿਰਣਾਇਕ ਮੋੜ, ਇਹ ਸਭ ਉਸ ਦੇ ਵਚਨਾਂ ਵਿੱਚੋਂ ਵੇਖਿਆ ਜਾ ਸਕਦਾ ਹੈ। ਜੇ ਤੂੰ ਉਸ ਦੇ ਵਚਨਾਂ ਨੂੰ ਨਹੀਂ ਪੜ੍ਹਦਾ ਤਾਂ ਤੂੰ ਕੁਝ ਨਹੀਂ ਸਮਝੇਂਗਾ। ਖੁਦ ਉਸ ਦੇ ਵਚਨਾਂ ਨੂੰ ਖਾਣ ਅਤੇ ਪੀਣ ਦੁਆਰਾ, ਅਤੇ ਆਪਣੇ ਭਾਈਆਂ-ਭੈਣਾਂ ਨਾਲ ਸੰਗਤੀ ਕਰਨ ਦੁਆਰਾ ਅਤੇ ਆਪਣੇ ਅਸਲ ਅਨੁਭਵਾਂ ਦੇ ਦੁਆਰਾ ਹੀ ਤੂੰ ਪਰਮੇਸ਼ੁਰ ਦੇ ਵਚਨਾਂ ਦੇ ਸੰਪੂਰਣ ਗਿਆਨ ਨੂੰ ਹਾਸਲ ਕਰ ਸਕੇਂਗਾ। ਕੇਵਲ ਤਾਂ ਹੀ ਤੂੰ ਉਨ੍ਹਾਂ ਵਚਨਾਂ ਦੀ ਅਸਲੀਅਤ ਨੂੰ ਆਪਣੇ ਵਿਹਾਰ ਵਿੱਚ ਦਿਖਾ ਸਕੇਂਗਾ।

 ਟਿੱਪਣੀਆਂ:

ੳ. ਅਸਲ ਲਿਖਤ ਵਿੱਚ “ਦ੍ਰਿਸ਼ਟਾਂਤ ਵਿਚਲੇ” ਵਾਕ ਨਹੀਂ ਹੈ।


ਪਰਮੇਸ਼ੁਰ ਦੇ ਵਚਨ ਦੁਆਰਾ ਸਭ ਕੁਝ ਪ੍ਰਾਪਤ ਹੁੰਦਾ ਹੈ

ਪਰਮੇਸ਼ੁਰ ਵੱਖ-ਵੱਖ ਯੁੱਗਾਂ ਦੇ ਅਨੁਸਾਰ ਆਪਣੇ ਵਚਨ ਬੋਲਦਾ ਹੈ ਅਤੇ ਆਪਣਾ ਕੰਮ ਕਰਦਾ ਹੈ, ਅਤੇ ਉਹ ਵੱਖ-ਵੱਖ ਯੁੱਗਾਂ ਵਿੱਚ, ਵੱਖ-ਵੱਖ ਵਚਨ ਬੋਲਦਾ ਹੈ। ਪਰਮੇਸ਼ੁਰ ਨਿਯਮਾਂ ਦੀ ਪਾਲਣਾ ਨਹੀਂ ਕਰਦਾ, ਜਾਂ ਉਸੇ ਕੰਮ ਨੂੰ ਦੁਹਰਾਉਂਦਾ ਨਹੀਂ, ਅਤੇ ਨਾ ਹੀ ਬੀਤੇ ਸਮੇਂ ਦੀਆਂ ਚੀਜ਼ਾਂ ਲਈ ਉਦਰੇਵਾਂ ਮਹਿਸੂਸ ਕਰਦਾ ਹੈ; ਉਹ ਅਜਿਹਾ ਪਰਮੇਸ਼ੁਰ ਹੈ ਜੋ ਹਮੇਸ਼ਾਂ ਨਵਾਂ ਹੈ ਅਤੇ ਕਦੇ ਪੁਰਾਣਾ ਨਹੀਂ ਹੁੰਦਾ, ਅਤੇ ਉਹ ਹਰ ਰੋਜ਼ ਨਵੇਂ ਵਚਨ ਬੋਲਦਾ ਹੈ। ਤੈਨੂੰ ਉਸ ਦੀ ਪਾਲਣਾ ਕਰਨੀ ਚਾਹੀਦੀ ਹੈ ਜਿਸ ਦੀ ਅੱਜ ਪਾਲਣਾ ਕੀਤੀ ਜਾਣੀ ਚਾਹੀਦੀ ਹੈ; ਇਹੀ ਮਨੁੱਖ ਦੀ ਜ਼ਿੰਮੇਵਾਰੀ ਅਤੇ ਫਰਜ਼ ਹੈ। ਇਹ ਬਹੁਤ ਮਹੱਤਵਪੂਰਣ ਹੈ ਕਿ ਅਮਲ ਵਰਤਮਾਨ ਸਮੇਂ ਵਿੱਚ ਪਰਮੇਸ਼ੁਰ ਦੇ ਪਰਕਾਸ਼ ਅਤੇ ਵਚਨਾਂ ਦੇ ਦੁਆਲੇ ਕੇਂਦਰਤ ਹੋਵੇ। ਪਰਮੇਸ਼ੁਰ ਨਿਯਮਾਂ ਦੀ ਪਾਲਣਾ ਨਹੀਂ ਕਰਦਾ, ਅਤੇ ਆਪਣੀ ਬੁੱਧ ਅਤੇ ਸਰਬ ਸ਼ਕਤੀਮਾਨਤਾ ਨੂੰ ਸਪਸ਼ਟ ਕਰਨ ਲਈ ਬਹੁਤ ਸਾਰੇ ਵੱਖੋ-ਵੱਖਰੇ ਦ੍ਰਿਸ਼ਟੀਕੋਣਾਂ ਤੋਂ ਬੋਲਣ ਦੇ ਯੋਗ ਹੈ। ਇਸ ਨਾਲ ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਕੀ ਉਹ ਆਤਮਾ ਦੇ ਨਜ਼ਰੀਏ ਤੋਂ ਬੋਲਦਾ ਹੈ, ਜਾਂ ਮਨੁੱਖ ਜਾਂ ਕਿਸੇ ਤੀਜੇ ਵਿਅਕਤੀ ਦੇ ਨਜ਼ਰੀਏ ਤੋਂ—ਪਰਮੇਸ਼ੁਰ ਹਮੇਸ਼ਾ ਹੀ ਪਰਮੇਸ਼ੁਰ ਹੈ, ਅਤੇ ਕਿਉਂਕਿ ਉਹ ਮਨੁੱਖ ਦੇ ਨਜ਼ਰੀਏ ਤੋਂ ਬੋਲਦਾ ਹੈ ਇਸ ਕਰਕੇ ਤੂੰ ਇਹ ਨਹੀਂ ਕਹਿ ਸਕਦਾ ਕਿ ਉਹ ਪਰਮੇਸ਼ੁਰ ਨਹੀਂ ਹੈ। ਜਿਹੜੇ ਵੱਖੋ-ਵੱਖਰੇ ਦ੍ਰਿਸ਼ਟੀਕੋਣਾਂ ਤੋਂ ਪਰਮੇਸ਼ੁਰ ਬੋਲਦਾ ਹੈ ਉਸ ਦੇ ਨਤੀਜੇ ਵਜੋਂ ਕੁਝ ਲੋਕਾਂ ਵਿੱਚ ਧਾਰਣਾਵਾਂ ਪੈਦਾ ਹੋ ਗਈਆਂ ਹਨ। ਅਜਿਹੇ ਲੋਕਾਂ ਨੂੰ ਨਾ ਤਾਂ ਪਰਮੇਸ਼ੁਰ ਬਾਰੇ ਕੋਈ ਗਿਆਨ ਹੁੰਦਾ ਹੈ, ਅਤੇ ਨਾ ਹੀ ਉਸ ਦੇ ਕੰਮ ਬਾਰੇ ਕੋਈ ਗਿਆਨ। ਜੇ ਪਰਮੇਸ਼ੁਰ ਹਮੇਸ਼ਾਂ ਇੱਕੋ ਹੀ ਨਜ਼ਰੀਏ ਤੋਂ ਬੋਲਿਆ ਹੁੰਦਾ, ਤਾਂ ਕੀ ਮਨੁੱਖ ਨੇ ਪਰਮੇਸ਼ੁਰ ਬਾਰੇ ਨਿਯਮ ਨਾ ਨਿਰਧਾਰਤ ਕਰ ਦਿੱਤੇ ਹੁੰਦੇ? ਕੀ ਪਰਮੇਸ਼ੁਰ ਮਨੁੱਖ ਨੂੰ ਇਸ ਤਰੀਕੇ ਨਾਲ ਕੰਮ ਕਰਨ ਦਿੰਦਾ? ਪਰਮੇਸ਼ੁਰ ਭਾਵੇਂ ਜਿਸ ਵੀ ਨਜ਼ਰੀਏ ਤੋਂ ਬੋਲਦਾ ਹੈ, ਉਸ ਕੋਲ ਅਜਿਹਾ ਕਰਨ ਪਿੱਛੇ ਉਦੇਸ਼ ਹੁੰਦੇ ਹਨ। ਜੇ ਪਰਮੇਸ਼ੁਰ ਨੇ ਹਮੇਸ਼ਾ ਆਤਮਾ ਦੇ ਨਜ਼ਰੀਏ ਤੋਂ ਹੀ ਬੋਲਣਾ ਹੁੰਦਾ, ਤਾਂ ਕੀ ਤੂੰ ਉਸ ਨਾਲ ਜੁੜਨ ਯੋਗ ਹੁੰਦਾ? ਇਸ ਤਰ੍ਹਾਂ, ਕਈ ਵਾਰੀ ਉਹ ਤੀਜੇ ਵਿਅਕਤੀ ਵਜੋਂ ਬੋਲਦਾ ਹੈ ਤਾਂ ਜੋ ਉਹ ਤੈਨੂੰ ਆਪਣੇ ਵਚਨ ਪ੍ਰਦਾਨ ਕਰ ਸਕੇ ਅਤੇ ਤੈਨੂੰ ਅਸਲੀਅਤ ਵੱਲ ਸੇਧ ਦੇ ਸਕੇ। ਪਰਮੇਸ਼ੁਰ ਜੋ ਕੁਝ ਵੀ ਕਰਦਾ ਹੈ ਉਹ ਢੁੱਕਵਾਂ ਹੁੰਦਾ ਹੈ। ਸੰਖੇਪ ਵਿੱਚ, ਇਹ ਸਭ ਪਰਮੇਸ਼ੁਰ ਦੁਆਰਾ ਕੀਤਾ ਜਾਂਦਾ ਹੈ, ਅਤੇ ਤੈਨੂੰ ਇਸ ’ਤੇ ਸ਼ੱਕ ਨਹੀਂ ਕਰਨਾ ਚਾਹੀਦਾ। ਉਹ ਪਰਮੇਸ਼ੁਰ ਹੈ, ਅਤੇ ਇਸ ਲਈ ਭਾਵੇਂ ਉਹ ਜਿਸ ਵੀ ਨਜ਼ਰੀਏ ਤੋਂ ਬੋਲਦਾ ਹੈ, ਉਹ ਹਮੇਸ਼ਾ ਪਰਮੇਸ਼ੁਰ ਹੀ ਰਹੇਗਾ। ਇਹ ਇਕ ਅਟੱਲ ਸੱਚਾਈ ਹੈ। ਉਹ ਜਿਵੇਂ ਵੀ ਕੰਮ ਕਰਦਾ ਹੈ, ਉਹ ਫੇਰ ਵੀ ਪਰਮੇਸ਼ੁਰ ਹੈ, ਅਤੇ ਉਸ ਦਾ ਮੂਲ-ਤੱਤ ਨਹੀਂ ਬਦਲੇਗਾ! ਪਤਰਸ ਪਰਮੇਸ਼ੁਰ ਨੂੰ ਐਨਾ ਪਿਆਰ ਕਰਦਾ ਸੀ ਅਤੇ ਪਰਮੇਸ਼ੁਰ ਦੇ ਮਨ ਦੇ ਅਨੁਸਾਰ ਸੀ, ਪਰ ਪਰਮੇਸ਼ੁਰ ਨੇ ਉਸ ਨੂੰ ਪ੍ਰਭੂ ਜਾਂ ਮਸੀਹ ਵਜੋਂ ਨਹੀਂ ਵੇਖਿਆ, ਕਿਉਂਕਿ ਕਿਸੇ ਦੀ ਹੋਂਦ ਦਾ ਮੂਲ-ਤੱਤ ਉਹੀ ਰਹਿੰਦਾ ਹੈ, ਅਤੇ ਇਹ ਕਦੇ ਨਹੀਂ ਬਦਲ ਸਕਦਾ। ਆਪਣੇ ਕੰਮ ਵਿੱਚ, ਪਰਮੇਸ਼ੁਰ ਨਿਯਮਾਂ ਦੀ ਪਾਲਣਾ ਨਹੀਂ ਕਰਦਾ, ਪਰ ਆਪਣੇ ਕੰਮ ਨੂੰ ਅਸਰਦਾਰ ਬਣਾਉਣ ਅਤੇ ਮਨੁੱਖ ਦੇ ਪਰਮੇਸ਼ੁਰ ਬਾਰੇ ਗਿਆਨ ਨੂੰ ਹੋਰ ਡੂੰਘਾ ਕਰਨ ਲਈ ਵੱਖੋ-ਵੱਖਰੇ ਤਰੀਕੇ ਵਰਤਦਾ ਹੈ। ਉਸ ਦੇ ਕੰਮ ਕਰਨ ਦਾ ਹਰ ਤਰੀਕਾ ਮਨੁੱਖ ਦੀ ਉਸ ਨੂੰ ਜਾਣਨ ਵਿੱਚ ਸਹਾਇਤਾ ਕਰਦਾ ਹੈ, ਅਤੇ ਮਨੁੱਖ ਨੂੰ ਸਿੱਧ ਬਣਾਉਣ ਲਈ ਹੁੰਦਾ ਹੈ। ਭਾਵੇਂ ਉਹ ਕੰਮ ਕਰਨ ਦਾ ਜਿਹੜਾ ਵੀ ਤਰੀਕਾ ਵਰਤਦਾ ਹੈ, ਹਰ ਤਰੀਕਾ ਮਨੁੱਖ ਦਾ ਵਿਕਾਸ ਕਰਨ ਅਤੇ ਉਸ ਨੂੰ ਸਿੱਧ ਬਣਾਉਣ ਲਈ ਹੀ ਹੁੰਦਾ ਹੈ। ਹਾਲਾਂਕਿ ਉਸ ਦੇ ਕੰਮ ਕਰਨ ਦੇ ਤਰੀਕਿਆਂ ਵਿੱਚੋਂ ਕੋਈ ਬਹੁਤ ਲੰਬੇ ਸਮੇਂ ਤਕ ਚੱਲਿਆ ਹੋ ਸਕਦਾ ਹੈ, ਅਜਿਹਾ ਮਨੁੱਖ ਦੇ ਉਸ ਵਿੱਚ ਵਿਸ਼ਵਾਸ ਨੂੰ ਦ੍ਰਿੜ੍ਹ ਬਣਾਉਣ ਲਈ ਹੁੰਦਾ ਹੈ। ਇਸ ਤਰ੍ਹਾਂ, ਤੁਹਾਡੇ ਮਨ ਵਿੱਚ ਕੋਈ ਸ਼ੱਕ ਨਹੀਂ ਹੋਣਾ ਚਾਹੀਦਾ। ਇਹ ਸਾਰੇ ਪਰਮੇਸ਼ੁਰ ਦੇ ਕੰਮ ਦੇ ਕਦਮ ਹਨ, ਅਤੇ ਤੁਹਾਨੂੰ ਉਨ੍ਹਾਂ ਦੀ ਪਾਲਣਾ ਜ਼ਰੂਰ ਕਰਨੀ ਚਾਹੀਦੀ ਹੈ।

ਅੱਜ ਜੋ ਗੱਲ ਕੀਤੀ ਜਾਂਦੀ ਹੈ ਉਹ ਹੈ ਅਸਲੀਅਤ ਵਿੱਚ ਪ੍ਰਵੇਸ਼—ਸਵਰਗ ’ਤੇ ਉਠਾਏ ਜਾਣਾ, ਜਾਂ ਰਾਜਿਆਂ ਵਾਂਗ ਰਾਜ ਕਰਨਾ ਨਹੀਂ; ਜੋ ਕੁਝ ਬਾਰੇ ਵੀ ਗੱਲ ਕੀਤੀ ਜਾਂਦੀ ਹੈ ਉਹ ਹੈ ਅਸਲੀਅਤ ਵਿੱਚ ਪ੍ਰਵੇਸ਼ ਦੀ ਪੈਰਵੀ। ਇਸ ਤੋਂ ਵੱਧ ਵਿਹਾਰਕ ਕੋਈ ਪੈਰਵੀ ਨਹੀਂ ਹੈ, ਅਤੇ ਰਾਜਿਆਂ ਵਾਂਗ ਰਾਜ ਕਰਨ ਦੀ ਗੱਲ ਕਰਨਾ ਵਿਹਾਰਕ ਨਹੀਂ ਹੈ। ਮਨੁੱਖ ਕੋਲ ਭਾਰੀ ਉਤਸੁਕਤਾ ਹੈ, ਅਤੇ ਉਹ ਅਜੇ ਵੀ ਪਰਮੇਸ਼ੁਰ ਦੇ ਅੱਜ ਦੇ ਕੰਮ ਨੂੰ ਆਪਣੀਆਂ ਧਾਰਮਿਕ ਧਾਰਣਾਵਾਂ ਨਾਲ ਤੋਲਦਾ ਹੈ। ਪਰਮੇਸ਼ੁਰ ਦੇ ਕੰਮ ਕਰਨ ਦੇ ਬਹੁਤ ਸਾਰੇ ਤਰੀਕਿਆਂ ਦਾ ਅਨੁਭਵ ਕਰਨ ਤੋਂ ਬਾਅਦ, ਮਨੁੱਖ ਅਜੇ ਵੀ ਪਰਮੇਸ਼ੁਰ ਦੇ ਕੰਮ ਬਾਰੇ ਨਹੀਂ ਜਾਣਦਾ, ਅਜੇ ਵੀ ਨਿਸ਼ਾਨਾਂ ਅਤੇ ਅਚੰਭਿਆਂ ਦੀ ਭਾਲ ਕਰਦਾ ਹੈ, ਅਤੇ ਅਜੇ ਵੀ ਇਹ ਵੇਖਣ ਦੀ ਉਮੀਦ ਕਰਦਾ ਹੈ ਕਿ ਕੀ ਪਰਮੇਸ਼ੁਰ ਦੇ ਵਚਨ ਪੂਰੇ ਹੋਏ ਹਨ ਜਾਂ ਨਹੀਂ। ਕੀ ਇਹ ਜ਼ਬਰਦਸਤ ਅਗਿਆਨਤਾ ਨਹੀਂ ਹੈ? ਪਰਮੇਸ਼ੁਰ ਦੇ ਵਚਨਾਂ ਨੂੰ ਪੂਰਾ ਕੀਤੇ ਬਗੈਰ, ਕੀ ਤੂੰ ਫਿਰ ਵੀ ਵਿਸ਼ਵਾਸ ਕਰੇਂਗਾ ਕਿ ਉਹ ਪਰਮੇਸ਼ੁਰ ਹੈ? ਅੱਜ, ਕਲੀਸਿਯਾ ਵਿੱਚ ਅਜਿਹੇ ਬਹੁਤ ਸਾਰੇ ਲੋਕ ਨਿਸ਼ਾਨਾਂ ਅਤੇ ਅਚੰਭਿਆਂ ਨੂੰ ਵੇਖਣ ਦੀ ਉਡੀਕ ਕਰ ਰਹੇ ਹਨ। ਉਹ ਕਹਿੰਦੇ ਹਨ ਕਿ ਜੇ ਪਰਮੇਸ਼ੁਰ ਦੇ ਵਚਨ ਪੂਰੇ ਹੋ ਜਾਂਦੇ ਹਨ, ਤਾਂ ਉਹ ਪਰਮੇਸ਼ੁਰ ਹੈ; ਜੇ ਪਰਮੇਸ਼ੁਰ ਦੇ ਵਚਨ ਪੂਰੇ ਨਹੀਂ ਹੁੰਦੇ, ਤਾਂ ਉਹ ਪਰਮੇਸ਼ੁਰ ਨਹੀਂ ਹੈ। ਤਾਂ ਫੇਰ, ਕੀ ਤੂੰ ਪਰਮੇਸ਼ੁਰ ਵਿੱਚ ਉਸ ਦੇ ਵਚਨਾਂ ਦੇ ਪੂਰੇ ਹੋਣ ਕਰਕੇ ਵਿਸ਼ਵਾਸ ਕਰਦਾ ਹੈਂ, ਜਾਂ ਇਸ ਕਰਕੇ ਕਿਉਂਕਿ ਉਹ ਪਰਮੇਸ਼ੁਰ ਆਪ ਹੈ? ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਦੇ ਮਨੁੱਖ ਦੇ ਨਜ਼ਰੀਏ ਨੂੰ ਦਰੁਸਤ ਕਰਨਾ ਜ਼ਰੂਰੀ ਹੈ! ਜਦੋਂ ਤੂੰ ਵੇਖਦਾ ਹੈਂ ਕਿ ਪਰਮੇਸ਼ੁਰ ਦੇ ਵਚਨ ਪੂਰੇ ਨਹੀਂ ਹੋਏ ਹਨ, ਤਾਂ ਤੂੰ ਝੱਟ ਦੌੜ ਜਾਂਦਾ ਹੈਂ—ਕੀ ਇਹ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਹੈ? ਜਦੋਂ ਤੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦਾ ਹੈਂ, ਤੈਨੂੰ ਲਾਜ਼ਮੀ ਤੌਰ ’ਤੇ ਹਰ ਚੀਜ਼ ਨੂੰ ਪਰਮੇਸ਼ੁਰ ਦੇ ਰਹਿਮ ’ਤੇ ਛੱਡ ਦੇਣਾ ਚਾਹੀਦਾ ਹੈ ਅਤੇ ਪਰਮੇਸ਼ੁਰ ਦੇ ਸਾਰੇ ਕੰਮ ਵਿੱਚ ਆਗਿਆ ਪਾਲਣ ਕਰਨਾ ਚਾਹੀਦਾ ਹੈ। ਪਰਮੇਸ਼ੁਰ ਨੇ ਪੁਰਾਣੇ ਨੇਮ ਵਿੱਚ ਬਹੁਤ ਸਾਰੇ ਵਚਨ ਬੋਲੇ—ਇਨ੍ਹਾਂ ਵਿੱਚੋਂ ਤੁਸੀਂ ਕਿਸ ਨੂੰ ਆਪਣੀਆਂ ਨਜ਼ਰਾਂ ਸਾਹਮਣੇ ਪੂਰਾ ਹੁੰਦੇ ਹੋਏ ਦੇਖਿਆ? ਕੀ ਤੂੰ ਕਹਿ ਸਕਦਾ ਹੈਂ ਕਿ ਯਹੋਵਾਹ ਇਸ ਲਈ ਸੱਚਾ ਪਰਮੇਸ਼ੁਰ ਨਹੀਂ ਹੈ ਕਿਉਂਕਿ ਤੂੰ ਉਸ ਨੂੰ ਨਹੀਂ ਵੇਖਿਆ? ਭਾਵੇਂ ਕਿ ਬਹੁਤ ਸਾਰੇ ਵਚਨ ਪੂਰੇ ਹੋਏ ਹੋ ਸਕਦੇ ਹਨ, ਪਰ ਮਨੁੱਖ ਇਸ ਨੂੰ ਸਪਸ਼ਟ ਤੌਰ ’ਤੇ ਵੇਖਣ ਦੇ ਅਸਮਰੱਥ ਹੈ ਕਿਉਂਕਿ ਮਨੁੱਖ ਕੋਲ ਸੱਚਾਈ ਨਹੀਂ ਹੈ ਅਤੇ ਉਹ ਕੁਝ ਵੀ ਨਹੀਂ ਸਮਝਦਾ ਹੈ। ਕੁਝ ਲੋਕ ਜਦੋਂ ਇਹ ਮਹਿਸੂਸ ਕਰਦੇ ਹਨ ਕਿ ਪਰਮੇਸ਼ੁਰ ਦੇ ਵਚਨ ਪੂਰੇ ਨਹੀਂ ਹੋਏ ਹਨ ਤਾਂ ਉਹ ਭੱਜ ਜਾਣਾ ਚਾਹੁੰਦੇ ਹਨ। ਕੋਸ਼ਿਸ਼ ਕਰ! ਦੇਖ ਕਿ ਕੀ ਤੂੰ ਭੱਜ ਸਕਦਾ ਹੈਂ। ਭੱਜਣ ਤੋਂ ਬਾਅਦ, ਤੂੰ ਫੇਰ ਵੀ ਵਾਪਸ ਆ ਜਾਵੇਂਗਾ। ਪਰਮੇਸ਼ੁਰ ਤੈਨੂੰ ਆਪਣੇ ਵਚਨਾਂ ਨਾਲ ਨਿਯੰਤਰਿਤ ਕਰਦਾ ਹੈ, ਅਤੇ ਜੇ ਤੂੰ ਕਲੀਸਿਯਾ ਅਤੇ ਪਰਮੇਸ਼ੁਰ ਦੇ ਵਚਨ ਨੂੰ ਛੱਡ ਦਿੰਦਾ ਹੈਂ, ਤਾਂ ਤੇਰੇ ਕੋਲ ਜੀਉਣ ਦਾ ਕੋਈ ਰਾਹ ਨਹੀਂ ਹੋਵੇਗਾ। ਜੇ ਤੂੰ ਇਸ ’ਤੇ ਵਿਸ਼ਵਾਸ ਨਹੀਂ ਕਰਦਾ, ਤਾਂ ਆਪ ਕਰਕੇ ਦੇਖ—ਕੀ ਤੈਨੂੰ ਲਗਦਾ ਹੈ ਕਿ ਤੂੰ ਐਵੇਂ ਹੀ ਛੱਡ ਕੇ ਜਾ ਸਕਦਾ ਹੈਂ? ਪਰਮੇਸ਼ੁਰ ਦਾ ਆਤਮਾ ਤੈਨੂੰ ਨਿਯੰਤਰਿਤ ਕਰਦਾ ਹੈ। ਤੂੰ ਛੱਡ ਕੇ ਨਹੀਂ ਜਾ ਸਕਦਾ। ਇਹ ਪਰਮੇਸ਼ੁਰ ਦਾ ਪ੍ਰਬੰਧਕੀ ਨਿਯਮ ਹੈ! ਜੇ ਕੁਝ ਲੋਕ ਕੋਸ਼ਿਸ਼ ਕਰਨਾ ਚਾਹੁੰਦੇ ਹਨ, ਤਾਂ ਕਰ ਸਕਦੇ ਹਨ! ਤੂੰ ਕਹਿੰਦਾ ਹੈਂ ਕਿ ਇਹ ਵਿਅਕਤੀ ਪਰਮੇਸ਼ੁਰ ਨਹੀਂ ਹੈ, ਇਸ ਲਈ ਉਸ ਦੇ ਖਿਲਾਫ਼ ਕੋਈ ਪਾਪ ਕਰਕੇ ਵੇਖ ਕਿ ਉਹ ਕੀ ਕਰਦਾ ਹੈ। ਇਹ ਸੰਭਵ ਹੈ ਕਿ ਤੇਰਾ ਸਰੀਰ ਨਹੀਂ ਮਰੇਗਾ ਅਤੇ ਤੂੰ ਫੇਰ ਵੀ ਖਾ-ਪੀ ਸਕੇਂਗਾ, ਕਪੜੇ ਪਹਿਨ ਸਕੇਂਗਾ, ਪਰ ਮਾਨਸਿਕ ਤੌਰ ’ਤੇ ਇਹ ਅਸਹਿ ਹੋਵੇਗਾ; ਤੂੰ ਤਣਾਅਗ੍ਰਸਤ ਅਤੇ ਸਤਾਇਆ ਹੋਇਆ ਮਹਿਸੂਸ ਕਰੇਂਗਾ; ਇਸ ਤੋਂ ਵੱਧ ਦੁਖਦਾਈ ਹੋਰ ਕੁਝ ਨਹੀਂ ਹੋਵੇਗਾ। ਮਨੁੱਖ ਮਾਨਸਿਕ ਤਸੀਹੇ ਅਤੇ ਤਬਾਹੀ ਨੂੰ ਸਹਿਣ ਨਹੀਂ ਕਰ ਸਕਦਾ—ਸ਼ਾਇਦ ਤੂੰ ਸਰੀਰ ਦੇ ਦੁੱਖ ਨੂੰ ਸਹਿਣ ਦੇ ਯੋਗ ਹੈਂ, ਪਰ ਤੂੰ ਮਾਨਸਿਕ ਤਣਾਅ ਅਤੇ ਚਿਰ-ਸਥਾਈ ਕਸ਼ਟ ਨੂੰ ਸਹਿਣ ਕਰਨ ਵਿੱਚ ਬਿਲਕੁਲ ਅਸਮਰੱਥ ਹੈਂ। ਅੱਜ, ਕੁਝ ਲੋਕ ਨਾਂਹ-ਪੱਖੀ ਹੋ ਗਏ ਹਨ ਕਿਉਂਕਿ ਉਹ ਕੋਈ ਵੀ ਨਿਸ਼ਾਨ ਅਤੇ ਅਚੰਭੇ ਨਹੀਂ ਵੇਖ ਸਕੇ ਹਨ, ਫੇਰ ਵੀ ਭਾਵੇਂ ਕੋਈ ਕਿੰਨਾ ਵੀ ਨਾਂਹ-ਪੱਖੀ ਕਿਉਂ ਨਾ ਹੋ ਜਾਵੇ ਪਰ ਭੱਜਣ ਦੀ ਹਿੰਮਤ ਨਹੀਂ ਕਰਦਾ, ਕਿਉਂਕਿ ਪਰਮੇਸ਼ੁਰ ਆਪਣੇ ਵਚਨ ਨਾਲ ਮਨੁੱਖ ਨੂੰ ਨਿਯੰਤਰਿਤ ਕਰਦਾ ਹੈ। ਤੱਥਾਂ ਦਾ ਕੋਈ ਆਗਮਨ ਨਾ ਹੋਇਆ ਹੋਣ ਦੇ ਬਾਵਜੂਦ ਵੀ, ਕੋਈ ਭੱਜ ਨਹੀਂ ਸਕਦਾ। ਕੀ ਇਹ ਪਰਮੇਸ਼ੁਰ ਦੇ ਕੰਮ ਨਹੀਂ ਹਨ? ਅੱਜ, ਪਰਮੇਸ਼ੁਰ ਧਰਤੀ ਉੱਤੇ ਮਨੁੱਖ ਨੂੰ ਜੀਵਨ ਪ੍ਰਦਾਨ ਕਰਨ ਲਈ ਆਇਆ ਹੈ। ਜਿਵੇਂ ਕਿ ਲੋਕਾਂ ਦਾ ਖਿਆਲ ਹੁੰਦਾ ਹੈ, ਪਰਮੇਸ਼ੁਰ ਅਤੇ ਮਨੁੱਖ ਵਿਚਕਾਰ ਇੱਕ ਸ਼ਾਂਤਮਈ ਸੰਬੰਧ ਨੂੰ ਯਕੀਨੀ ਬਣਾਉਣ ਲਈ ਉਹ ਨਿਸ਼ਾਨ ਅਤੇ ਅਚੰਭੇ ਦਿਖਾ ਕੇ ਤੈਨੂੰ ਵਰਗਲਾਉਂਦਾ ਨਹੀਂ। ਉਹ ਸਾਰੇ ਜਿਨ੍ਹਾਂ ਦਾ ਧਿਆਨ ਜੀਵਨ ਉੱਤੇ ਨਹੀਂ ਟਿਕਿਆ ਹੋਇਆ ਹੈ, ਅਤੇ ਜੋ ਇਸ ਦੀ ਬਜਾਏ ਪਰਮੇਸ਼ੁਰ ਦੁਆਰਾ ਨਿਸ਼ਾਨ ਅਤੇ ਅਚੰਭੇ ਦਿਖਾਉਣ ’ਤੇ ਧਿਆਨ ਕੇਂਦਰਤ ਕਰਦੇ ਹਨ, ਉਹ ਫ਼ਰੀਸੀ ਹਨ! ਅਤੇ ਉਹ ਫ਼ਰੀਸੀ ਹੀ ਸਨ ਜਿਨ੍ਹਾਂ ਨੇ ਯਿਸੂ ਨੂੰ ਸਲੀਬ ਉੱਤੇ ਟੰਗਿਆ। ਜੇ ਤੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਦੇ ਆਪਣੇ ਨਜ਼ਰੀਏ ਅਨੁਸਾਰ ਪਰਮੇਸ਼ੁਰ ਨੂੰ ਤੋਲਦਾ ਹੈਂ, ਪਰਮੇਸ਼ੁਰ ਵਿੱਚ ਤਾਂ ਹੀ ਵਿਸ਼ਵਾਸ ਕਰਦਾ ਹੈਂ ਜੇ ਉਸ ਦੇ ਵਚਨ ਪੂਰੇ ਹੋ ਜਾਂਦੇ ਹਨ, ਅਤੇ ਜੇ ਪੂਰੇ ਨਹੀਂ ਹੁੰਦੇ ਤਾਂ ਤੂੰ ਸ਼ੱਕੀ ਬਣ ਜਾਂਦਾ ਹੈ ਅਤੇ ਇੱਥੋਂ ਤਕ ਕਿ ਪਰਮੇਸ਼ੁਰ ਦੀ ਨਿੰਦਿਆ ਵੀ ਕਰਦਾ ਹੈਂ, ਤਾਂ ਕੀ ਤੂੰ ਉਸ ਨੂੰ ਸਲੀਬ ’ਤੇ ਨਹੀਂ ਟੰਗਦਾ? ਇਸ ਤਰ੍ਹਾਂ ਦੇ ਲੋਕ ਆਪਣੇ ਫ਼ਰਜ਼ਾਂ ਤੋਂ ਲਾਪਰਵਾਹੀ ਕਰਦੇ ਹਨ, ਅਤੇ ਖੁਦਗਰਜ਼ੀ ਨਾਲ ਐਸ਼-ਆਰਾਮ ਦਾ ਅਨੰਦ ਮਾਣਦੇ ਹਨ!

ਇਕ ਪਾਸੇ, ਮਨੁੱਖ ਦੀ ਸਭ ਤੋਂ ਵੱਡੀ ਸਮੱਸਿਆ ਇਹ ਹੈ ਕਿ ਉਹ ਪਰਮੇਸ਼ੁਰ ਦੇ ਕੰਮ ਬਾਰੇ ਨਹੀਂ ਜਾਣਦਾ। ਹਾਲਾਂਕਿ ਮਨੁੱਖ ਦਾ ਰਵੱਈਆ ਇਨਕਾਰ ਕਰਨ ਵਾਲਾ ਨਹੀਂ, ਬਲਕਿ ਸ਼ੱਕ ਭਰਿਆ ਹੈ। ਮਨੁੱਖ ਇਨਕਾਰ ਨਹੀਂ ਕਰਦਾ, ਪਰ ਉਹ ਪੂਰੀ ਤਰ੍ਹਾਂ ਸਵੀਕਾਰ ਵੀ ਨਹੀਂ ਕਰਦਾ। ਜੇ ਲੋਕਾਂ ਨੂੰ ਪਰਮੇਸ਼ੁਰ ਦੇ ਕੰਮ ਬਾਰੇ ਚੰਗੀ ਤਰ੍ਹਾਂ ਜਾਣਕਾਰੀ ਹੈ, ਤਾਂ ਉਹ ਭੱਜਣਗੇ ਨਹੀਂ। ਦੂਸਰੀ ਸਮੱਸਿਆ ਇਹ ਹੈ ਕਿ ਮਨੁੱਖ ਅਸਲੀਅਤ ਬਾਰੇ ਨਹੀਂ ਜਾਣਦਾ। ਅੱਜ, ਹਰ ਵਿਅਕਤੀ ਪਰਮੇਸ਼ੁਰ ਦੇ ਵਚਨ ਨਾਲ ਜੁੜਿਆ ਹੋਇਆ ਹੈ; ਦਰਅਸਲ, ਭਵਿੱਖ ਵਿੱਚ, ਤੈਨੂੰ ਨਿਸ਼ਾਨਾਂ ਅਤੇ ਅਚੰਭਿਆਂ ਨੂੰ ਵੇਖਣ ਬਾਰੇ ਨਹੀਂ ਸੋਚਣਾ ਚਾਹੀਦਾ। ਮੈਂ ਤੈਨੂੰ ਸਪਸ਼ਟ ਤੌਰ ’ਤੇ ਦੱਸਦਾ ਹਾਂ: ਮੌਜੂਦਾ ਅਵਸਥਾ ਦੇ ਦੌਰਾਨ, ਤੂੰ ਸਿਰਫ਼ ਪਰਮੇਸ਼ੁਰ ਦੇ ਵਚਨਾਂ ਨੂੰ ਹੀ ਦੇਖਣ ਦੇ ਸਮਰੱਥ ਹੈਂ, ਅਤੇ ਭਾਵੇਂ ਇਸ ਵਿੱਚ ਕੋਈ ਸੱਚਾਈ ਨਹੀਂ ਹੈ, ਪਰ ਫੇਰ ਵੀ ਪਰਮੇਸ਼ੁਰ ਦਾ ਜੀਵਨ ਮਨੁੱਖ ਵਿੱਚ ਘੜਿਆ ਜਾ ਸਕਦਾ ਹੈ। ਇਹੀ ਉਹ ਕੰਮ ਹੈ ਜੋ ਹਜ਼ਾਰ ਸਾਲ ਦੇ ਰਾਜ ਦਾ ਮੁੱਖ ਕੰਮ ਹੈ, ਅਤੇ ਜੇ ਤੂੰ ਇਸ ਕੰਮ ਨੂੰ ਨਹੀਂ ਸਮਝ ਸਕਦਾ, ਤਾਂ ਤੂੰ ਕਮਜ਼ੋਰ ਹੋ ਜਾਵੇਂਗਾ ਅਤੇ ਢਹਿ ਜਾਵੇਂਗਾ; ਤੂੰ ਅਜ਼ਮਾਇਸ਼ਾਂ ਵਿੱਚ ਆ ਡਿੱਗੇਂਗਾ ਅਤੇ ਫੇਰ ਹੋਰ ਵੀ ਜ਼ਿਆਦਾ ਦੁੱਖਦਾਈ ਢੰਗ ਨਾਲ, ਸ਼ਤਾਨ ਦੁਆਰਾ ਗੁਲਾਮ ਬਣਾ ਲਿਆ ਜਾਵੇਂਗਾ। ਪਰਮੇਸ਼ੁਰ ਮੁੱਖ ਤੌਰ ’ਤੇ ਆਪਣੇ ਵਚਨਾਂ ਨੂੰ ਬੋਲਣ ਲਈ ਧਰਤੀ ’ਤੇ ਆਇਆ ਹੈ; ਤੂੰ ਜਿਸ ਨਾਲ ਜੁੜਦਾ ਹੈਂ ਉਹ ਪਰਮੇਸ਼ੁਰ ਦਾ ਵਚਨ ਹੈ, ਤੂੰ ਜੋ ਵੇਖਦਾ ਹੈਂ ਉਹ ਪਰਮੇਸ਼ੁਰ ਦਾ ਵਚਨ ਹੈ, ਤੂੰ ਜੋ ਸੁਣਦਾ ਹੈਂ ਉਹ ਪਰਮੇਸ਼ੁਰ ਦਾ ਵਚਨ ਹੈ, ਤੂੰ ਜਿਸ ਦਾ ਪਾਲਣ ਕਰਦਾ ਹੈਂ ਉਹ ਪਰਮੇਸ਼ੁਰ ਦਾ ਵਚਨ ਹੈ, ਤੂੰ ਜਿਸ ਦਾ ਅਨੁਭਵ ਕਰਦਾ ਹੈਂ ਉਹ ਪਰਮੇਸ਼ੁਰ ਦਾ ਵਚਨ ਹੈ, ਅਤੇ ਪਰਮੇਸ਼ੁਰ ਦਾ ਇਹ ਦੇਹਧਾਰੀ ਰੂਪ ਮੁੱਖ ਤੌਰ ’ਤੇ ਵਚਨ ਦਾ ਇਸਤੇਮਾਲ ਮਨੁੱਖ ਨੂੰ ਸਿੱਧ ਬਣਾਉਣ ਲਈ ਕਰਦਾ ਹੈ। ਉਹ ਨਿਸ਼ਾਨ ਅਤੇ ਅਚੰਭੇ ਨਹੀਂ ਵਿਖਾਉਂਦਾ, ਅਤੇ ਖਾਸ ਕਰਕੇ ਉਹ ਕੰਮ ਨਹੀਂ ਕਰਦਾ ਜੋ ਯਿਸੂ ਨੇ ਪਿਛਲੇ ਸਮੇਂ ਵਿੱਚ ਕੀਤਾ ਸੀ। ਹਾਲਾਂਕਿ ਉਹ ਪਰਮੇਸ਼ੁਰ ਹਨ, ਅਤੇ ਦੋਵੇਂ ਹੀ ਦੇਹਧਾਰੀ ਹਨ, ਪਰ ਉਨ੍ਹਾਂ ਦਾ ਕੰਮ ਇੱਕੋ ਜਿਹਾ ਨਹੀਂ ਹੈ। ਜਦੋਂ ਯਿਸੂ ਆਇਆ, ਉਸ ਨੇ ਵੀ ਪਰਮੇਸ਼ੁਰ ਦੇ ਕੰਮ ਦਾ ਕੁਝ ਹਿੱਸਾ ਪੂਰਾ ਕੀਤਾ ਅਤੇ ਕੁਝ ਵਚਨ ਬੋਲੇ—ਪਰ ਉਹ ਮੁੱਖ ਕੰਮ ਕਿਹੜਾ ਸੀ ਜੋ ਉਸ ਨੇ ਪੂਰਾ ਕੀਤਾ? ਉਸ ਨੇ ਮੁੱਖ ਤੌਰ ’ਤੇ ਜੋ ਕੰਮ ਪੂਰਾ ਕੀਤਾ ਉਹ ਸਲੀਬ ’ਤੇ ਟੰਗੇ ਜਾਣ ਦਾ ਕੰਮ ਸੀ। ਉਹ ਸਲੀਬ ’ਤੇ ਟੰਗੇ ਜਾਣ ਦੇ ਕੰਮ ਨੂੰ ਪੂਰਾ ਕਰਨ ਅਤੇ ਸਾਰੀ ਮਨੁੱਖਜਾਤੀ ਨੂੰ ਛੁਟਕਾਰਾ ਦਵਾਉਣ ਲਈ ਪਾਪੀ ਦੇਹਧਾਰੀ ਦੇ ਸਮਾਨ ਬਣਿਆ, ਅਤੇ ਇਹ ਸਾਰੀ ਮਨੁੱਖਜਾਤੀ ਦੇ ਪਾਪਾਂ ਦੀ ਖਾਤਰ ਹੀ ਸੀ ਜੋ ਉਸ ਨੇ ਪਾਪਬਲੀ ਵਜੋਂ ਸੇਵਾ ਕੀਤੀ। ਇਹੀ ਉਹ ਮੁੱਖ ਕੰਮ ਹੈ ਜੋ ਉਸਨੇ ਪੂਰਾ ਕੀਤਾ। ਅਖੀਰ ਵਿੱਚ, ਉਸ ਨੇ ਬਾਅਦ ਵਿੱਚ ਆਏ ਲੋਕਾਂ ਦਾ ਮਾਰਗ ਦਰਸ਼ਨ ਕਰਨ ਲਈ ਸਲੀਬ ਦਾ ਰਾਹ ਪ੍ਰਦਾਨ ਕੀਤਾ। ਜਦੋਂ ਯਿਸੂ ਆਇਆ, ਤਾਂ ਮੁੱਢਲੇ ਤੌਰ ’ਤੇ ਮੁਕਤੀ ਦਾ ਕੰਮ ਪੂਰਾ ਕਰਨ ਲਈ ਆਇਆ ਸੀ। ਉਸ ਨੇ ਸਾਰੀ ਮਨੁੱਖਜਾਤੀ ਨੂੰ ਛੁਟਕਾਰਾ ਦਵਾਇਆ, ਅਤੇ ਸਵਰਗ ਦੇ ਰਾਜ ਦੀ ਖੁਸ਼ਖਬਰੀ ਮਨੁੱਖ ਕੋਲ ਲਿਆਇਆ, ਅਤੇ ਇਸ ਤੋਂ ਇਲਾਵਾ, ਉਹ ਸਵਰਗ ਦੇ ਰਾਜ ਤੱਕ ਦਾ ਰਾਹ ਵੀ ਲੈ ਕੇ ਆਇਆ। ਨਤੀਜੇ ਵਜੋਂ, ਜਿਹੜੇ ਬਾਅਦ ਵਿੱਚ ਆਏ ਸਨ, ਉਨ੍ਹਾਂ ਸਾਰਿਆਂ ਨੇ ਕਿਹਾ, “ਸਾਨੂੰ ਸਲੀਬ ਦੇ ਰਾਹ ’ਤੇ ਚੱਲਣਾ ਚਾਹੀਦਾ ਹੈ, ਅਤੇ ਆਪਣੇ ਆਪ ਨੂੰ ਸਲੀਬ ਲਈ ਕੁਰਬਾਨ ਕਰ ਦੇਣਾ ਚਾਹੀਦਾ ਹੈ।” ਬੇਸ਼ੱਕ, ਸ਼ੁਰੂ ਵਿੱਚ, ਯਿਸੂ ਨੇ ਕੁਝ ਹੋਰ ਕੰਮ ਵੀ ਕੀਤੇ ਅਤੇ ਮਨੁੱਖ ਨੂੰ ਪਛਤਾਵਾ ਕਰਾਉਣ ਅਤੇ ਆਪਣੇ ਪਾਪਾਂ ਦਾ ਇਕਰਾਰ ਕਰਾਉਣ ਲਈ ਕੁਝ ਵਚਨ ਵੀ ਬੋਲੇ। ਪਰ ਉਸ ਦੀ ਸੇਵਾ ਅਜੇ ਵੀ ਸਲੀਬ ’ਤੇ ਟੰਗੇ ਜਾਣ ਦੀ ਸੀ, ਅਤੇ ਉਸ ਵੱਲੋਂ ਸੱਚੇ ਰਾਹ ਦੇ ਪਰਚਾਰ ਵਿੱਚ ਬਿਤਾਏ ਸਾਢੇ ਤਿੰਨ ਸਾਲ ਉਸ ਸਲੀਬ ’ਤੇ ਟੰਗੇ ਜਾਣ ਦੀ ਤਿਆਰੀ ਵਿੱਚ ਹੀ ਸਨ ਜੋ ਬਾਅਦ ਵਿੱਚ ਵਾਪਰੀ। ਯਿਸੂ ਨੇ ਕਈ ਵਾਰ ਜੋ ਪ੍ਰਾਰਥਨਾ ਕੀਤੀ ਉਹ ਵੀ ਸਲੀਬ ’ਤੇ ਟੰਗੇ ਜਾਣ ਲਈ ਹੀ ਸੀ। ਉਸ ਨੇ ਜੋ ਇੱਕ ਸਧਾਰਣ ਮਨੁੱਖ ਦਾ ਜੀਵਨ ਬਤੀਤ ਕੀਤਾ ਅਤੇ ਸਾਢੇ ਤੇਤੀ ਸਾਲ ਜੋ ਉਹ ਇਸ ਧਰਤੀ ’ਤੇ ਜੀਵਿਆ, ਉਹ ਮੁੱਖ ਤੌਰ ’ਤੇ ਸਲੀਬ ’ਤੇ ਟੰਗੇ ਜਾਣ ਦੇ ਕੰਮ ਨੂੰ ਪੂਰਾ ਕਰਨ ਲਈ ਸੀ; ਉਹ ਕੰਮ ਉਸ ਨੂੰ ਇਸ ਕੰਮ ਨੂੰ ਅੱਗੇ ਵਧਾਉਣ ਦੀ ਤਾਕਤ ਦੇਣ ਲਈ ਸਨ, ਜਿਸਦੇ ਨਤੀਜੇ ਵਜੋਂ ਪਰਮੇਸ਼ੁਰ ਨੇ ਉਸ ਨੂੰ ਸਲੀਬ ’ਤੇ ਟੰਗੇ ਜਾਣ ਦਾ ਕੰਮ ਸੌਂਪਿਆ। ਦੇਹਧਾਰੀ ਪਰਮੇਸ਼ੁਰ ਅੱਜ ਕਿਹੜੇ ਕੰਮ ਨੂੰ ਪੂਰਾ ਕਰੇਗਾ? ਅੱਜ, ਪਰਮੇਸ਼ੁਰ ਮੁੱਖ ਤੌਰ ’ਤੇ “ਵਚਨ ਦੇ ਦੇਹਧਾਰੀ ਹੋਣ” ਦੇ ਕੰਮ ਨੂੰ ਪੂਰਾ ਕਰਨ ਲਈ, ਮਨੁੱਖ ਨੂੰ ਸਿੱਧ ਬਣਾਉਣ ਵਾਸਤੇ ਵਚਨ ਦਾ ਇਸਤੇਮਾਲ ਕਰਨ ਲਈ, ਅਤੇ ਮਨੁੱਖ ਨੂੰ ਵਚਨ ਦੁਆਰਾ ਨਜਿੱਠੇ ਜਾਣ ਅਤੇ ਵਚਨ ਦੁਆਰਾ ਤਾਏ ਜਾਣ ਨੂੰ ਸਵੀਕਾਰ ਕਰਾਉਣ ਲਈ ਦੇਹਧਾਰੀ ਬਣ ਗਿਆ ਹੈ। ਆਪਣੇ ਵਚਨਾਂ ਵਿੱਚ ਉਹ ਤੈਨੂੰ ਪਰਬੰਧ ਪ੍ਰਾਪਤ ਕਰਨ ਅਤੇ ਜੀਵਨ ਪ੍ਰਾਪਤ ਕਰਨ ਲਈ ਪ੍ਰੇਰਿਤ ਕਰਦਾ ਹੈ; ਉਸ ਦੇ ਵਚਨਾਂ ਵਿੱਚ ਤੂੰ ਉਸ ਦੇ ਕੰਮ ਅਤੇ ਕਾਰਜਾਂ ਨੂੰ ਵੇਖਦਾ ਹੈਂ। ਪਰਮੇਸ਼ੁਰ ਤੈਨੂੰ ਤਾੜਨਾ ਕਰਨ ਅਤੇ ਤਾਉਣ ਲਈ ਵਚਨਾਂ ਦਾ ਇਸਤੇਮਾਲ ਕਰਦਾ ਹੈ, ਅਤੇ ਇਸ ਤਰ੍ਹਾਂ, ਜੇ ਤੂੰ ਮੁਸ਼ਕਲਾਂ ਝੱਲਦਾ ਹੈਂ, ਤਾਂ ਇਹ ਵੀ ਪਰਮੇਸ਼ੁਰ ਦੇ ਵਚਨ ਦੇ ਕਾਰਨ ਹੀ ਹੈ। ਅੱਜ, ਪਰਮੇਸ਼ੁਰ ਤੱਥਾਂ ਨਾਲ ਨਹੀਂ, ਬਲਕਿ ਵਚਨਾਂ ਨਾਲ ਕੰਮ ਕਰਦਾ ਹੈ। ਤੈਨੂੰ ਉਸ ਦਾ ਵਚਨ ਮਿਲ ਜਾਣ ਤੋਂ ਬਾਅਦ ਹੀ ਪਵਿੱਤਰ ਆਤਮਾ ਤੇਰੇ ਅੰਦਰ ਕੰਮ ਕਰ ਸਕਦਾ ਹੈ ਅਤੇ ਤੈਨੂੰ ਦੁੱਖ ਦਾ ਅਹਿਸਾਸ ਕਰਵਾ ਸਕਦਾ ਹੈ ਜਾਂ ਸੁੱਖ ਦਾ ਅਹਿਸਾਸ ਕਰਾ ਸਕਦਾ ਹੈ। ਸਿਰਫ਼ ਪਰਮੇਸ਼ੁਰ ਦਾ ਵਚਨ ਹੀ ਤੈਨੂੰ ਅਸਲੀਅਤ ਵਿੱਚ ਲਿਆ ਸਕਦਾ ਹੈ, ਅਤੇ ਸਿਰਫ਼ ਪਰਮੇਸ਼ੁਰ ਦਾ ਵਚਨ ਹੀ ਤੈਨੂੰ ਸਿੱਧ ਬਣਾਉਣ ਦੇ ਸਮਰੱਥ ਹੈ। ਅਤੇ ਇਸ ਲਈ, ਤੈਨੂੰ ਘੱਟੋ-ਘੱਟ ਇਹ ਜ਼ਰੂਰ ਸਮਝਣਾ ਚਾਹੀਦਾ ਹੈ: ਅੰਤ ਦੇ ਦਿਨਾਂ ਦੌਰਾਨ ਪਰਮੇਸ਼ੁਰ ਦੁਆਰਾ ਕੀਤਾ ਕੰਮ ਮੁੱਖ ਤੌਰ ’ਤੇ ਹਰ ਵਿਅਕਤੀ ਨੂੰ ਸਿੱਧ ਬਣਾਉਣ ਅਤੇ ਮਨੁੱਖ ਨੂੰ ਰਾਹ ਦਿਖਾਉਣ ਲਈ ਆਪਣੇ ਵਚਨ ਦਾ ਇਸਤੇਮਾਲ ਕਰਨਾ ਹੈ। ਉਹ ਜੋ ਵੀ ਕੰਮ ਕਰਦਾ ਹੈ ਵਚਨ ਰਾਹੀਂ ਹੀ ਕਰਦਾ ਹੈ; ਉਹ ਤੱਥਾਂ ਦਾ ਇਸਤੇਮਾਲ ਤੈਨੂੰ ਤਾੜਨਾ ਕਰਨ ਲਈ ਨਹੀਂ ਕਰਦਾ। ਅਜਿਹਾ ਸਮਾਂ ਵੀ ਹੁੰਦਾ ਹੈ ਜਦੋਂ ਕੁਝ ਲੋਕ ਪਰਮੇਸ਼ੁਰ ਦਾ ਵਿਰੋਧ ਕਰਦੇ ਹਨ। ਪਰਮੇਸ਼ੁਰ ਤੈਨੂੰ ਬਹੁਤੀ ਪਰੇਸ਼ਾਨੀ ਨਹੀਂ ਪਹੁੰਚਾਉਂਦਾ, ਤੇਰੇ ਸਰੀਰ ਨੂੰ ਤਾੜਨਾ ਨਹੀਂ ਦਿੱਤੀ ਜਾਂਦੀ, ਅਤੇ ਨਾ ਹੀ ਤੂੰ ਮੁਸੀਬਤ ਸਹਿੰਦਾ ਹੈਂ—ਪਰ ਜਿਵੇਂ ਹੀ ਉਸ ਦਾ ਵਚਨ ਤੈਨੂੰ ਮਿਲ ਜਾਂਦਾ ਹੈ, ਅਤੇ ਤੈਨੂੰ ਤਾਉਂਦਾ ਹੈ, ਤਾਂ ਇਹ ਤੇਰੇ ਲਈ ਅਸਹਿ ਹੁੰਦਾ ਹੈ। ਕੀ ਅਜਿਹਾ ਨਹੀਂ ਹੈ? ਸੇਵਕਾਂ ਦੇ ਸਮੇਂ ਦੌਰਾਨ, ਪਰਮੇਸ਼ੁਰ ਨੇ ਮਨੁੱਖ ਨੂੰ ਅਥਾਹ-ਕੁੰਡ ਵਿੱਚ ਸੁੱਟਣ ਲਈ ਕਿਹਾ। ਕੀ ਮਨੁੱਖ ਸੱਚਮੁੱਚ ਅਥਾਹ-ਕੁੰਡ ਵਿੱਚ ਪਹੁੰਚਿਆ? ਮਨੁੱਖ ਨੂੰ ਤਾਉਣ ਲਈ ਸਿਰਫ਼ ਵਚਨਾਂ ਦੇ ਇਸਤੇਮਾਲ ਨਾਲ ਹੀ, ਮਨੁੱਖ ਨੇ ਅਥਾਹ-ਕੁੰਡ ਵਿੱਚ ਪ੍ਰਵੇਸ਼ ਕੀਤਾ। ਅਤੇ ਇਸ ਤਰ੍ਹਾਂ, ਅੰਤ ਦੇ ਦਿਨਾਂ ਦੌਰਾਨ, ਜਦੋਂ ਪਰਮੇਸ਼ੁਰ ਦੇਹਧਾਰੀ ਬਣ ਜਾਂਦਾ ਹੈ, ਉਹ ਸਭ ਕੁਝ ਪੂਰਾ ਕਰਨ ਅਤੇ ਸਭ ਸਪਸ਼ਟ ਕਰਨ ਲਈ ਮੁੱਖ ਤੌਰ ’ਤੇ ਵਚਨ ਦਾ ਇਸਤੇਮਾਲ ਕਰਦਾ ਹੈ। ਤੂੰ ਸਿਰਫ਼ ਉਸ ਦੇ ਵਚਨਾਂ ਵਿੱਚ ਹੀ ਵੇਖ ਸਕਦਾ ਹੈਂ ਕਿ ਉਹ ਕੀ ਹੈ; ਤੂੰ ਸਿਰਫ਼ ਉਸ ਦੇ ਵਚਨਾਂ ਵਿੱਚ ਵੇਖ ਸਕਦਾ ਹੈਂ ਕਿ ਉਹ ਆਪ ਪਰਮੇਸ਼ੁਰ ਹੀ ਹੈ। ਜਦੋਂ ਦੇਹਧਾਰੀ ਪਰਮੇਸ਼ੁਰ ਧਰਤੀ ’ਤੇ ਆਉਂਦਾ ਹੈ, ਤਾਂ ਉਹ ਕੋਈ ਹੋਰ ਕੰਮ ਨਹੀਂ ਕਰਦਾ ਬਲਕਿ ਸਿਰਫ਼ ਵਚਨਾਂ ਨੂੰ ਬੋਲਣ ਦਾ ਹੀ ਕੰਮ ਕਰਦਾ ਹੈ—ਇਸ ਲਈ ਤੱਥਾਂ ਦੀ ਜ਼ਰੂਰਤ ਨਹੀਂ ਹੁੰਦੀ; ਵਚਨ ਹੀ ਕਾਫ਼ੀ ਹੁੰਦੇ ਹਨ। ਅਜਿਹਾ ਇਸ ਲਈ ਹੈ ਕਿਉਂਕਿ ਉਹ ਮੁੱਖ ਤੌਰ ’ਤੇ ਇਹੀ ਕੰਮ ਕਰਨ ਲਈ ਆਇਆ ਹੈ, ਮਨੁੱਖ ਨੂੰ ਉਸ ਦੇ ਵਚਨਾਂ ਵਿੱਚ ਆਪਣੀ ਸ਼ਕਤੀ ਅਤੇ ਸਰਬਉੱਚਤਾ ਵੇਖਣ ਦੇਣ ਲਈ, ਮਨੁੱਖ ਨੂੰ ਉਸ ਦੇ ਵਚਨਾਂ ਵਿੱਚ ਇਹ ਵੇਖਣ ਦੇਣ ਲਈ ਕਿ ਕਿਵੇਂ ਉਹ ਨਮਰਤਾ ਨਾਲ ਆਪਣੇ ਆਪ ਨੂੰ ਲੁਕਾਉਂਦਾ ਹੈ, ਅਤੇ ਮਨੁੱਖ ਨੂੰ ਉਸ ਦੇ ਵਚਨਾਂ ਵਿੱਚ ਉਸ ਦੀ ਸੰਪੂਰਨਤਾ ਨੂੰ ਜਾਣਨ ਦੇਣ ਲਈ। ਪਰਮੇਸ਼ੁਰ ਦਾ ਮੂਲ-ਤੱਤ ਅਤੇ ਪਰਮੇਸ਼ੁਰ ਦੀ ਸਮੁੱਚਤਾਈ ਉਸ ਦੇ ਵਚਨਾਂ ਵਿੱਚ ਹਨ। ਉਸ ਦੀ ਬੁੱਧ ਅਤੇ ਅਚਰਜਤਾ ਉਸ ਦੇ ਵਚਨਾਂ ਵਿੱਚ ਹਨ। ਇਸ ਵਿੱਚ ਹੀ ਤੈਨੂੰ ਦਿਖਾਏ ਜਾਂਦੇ ਉਹ ਬਹੁਤ ਸਾਰੇ ਤਰੀਕੇ ਵੀ ਹਨ ਜਿਨ੍ਹਾਂ ਨਾਲ ਪਰਮੇਸ਼ੁਰ ਆਪਣੇ ਵਚਨ ਬੋਲਦਾ ਹੈ। ਇਸ ਸਾਰੇ ਸਮੇਂ ਦੌਰਾਨ ਪਰਮੇਸ਼ੁਰ ਦਾ ਬਹੁਤਾ ਕੰਮ ਪਰਬੰਧ, ਪਰਕਾਸ਼ਨ, ਅਤੇ ਮਨੁੱਖ ਨਾਲ ਨਜਿੱਠਣਾ ਰਿਹਾ ਹੈ। ਉਹ ਕਿਸੇ ਵਿਅਕਤੀ ਨੂੰ ਹਲਕੇ ਢੰਗ ਨਾਲ ਨਹੀਂ ਫ਼ਿਟਕਾਰਦਾ, ਅਤੇ ਜਦੋਂ ਉਹ ਅਜਿਹਾ ਕਰਦਾ ਵੀ ਹੈ, ਤਾਂ ਉਹ ਆਪਣੇ ਵਚਨ ਦੁਆਰਾ ਹੀ ਉਨ੍ਹਾਂ ਨੂੰ ਫ਼ਿਟਕਾਰਦਾ ਹੈ। ਅਤੇ ਇਸ ਲਈ, ਪਰਮੇਸ਼ੁਰ ਦੇ ਦੇਹਧਾਰੀ ਬਣਨ ਦੇ ਇਸ ਯੁੱਗ ਵਿੱਚ, ਪਰਮੇਸ਼ੁਰ ਨੂੰ ਫੇਰ ਤੋਂ ਬਿਮਾਰਾਂ ਨੂੰ ਨਰੋਇਆ ਕਰਦੇ ਅਤੇ ਦੁਸ਼ਟਾਂ ਨੂੰ ਮਿਟਾਉਂਦੇ ਦੇਖਣ ਦੀ ਕੋਸ਼ਿਸ਼ ਨਾ ਕਰ, ਅਤੇ ਲਗਾਤਾਰ ਨਿਸ਼ਾਨਾਂ ਨੂੰ ਲੱਭਣਾ ਬੰਦ ਕਰ—ਇਸ ਦਾ ਕੋਈ ਫ਼ਾਇਦਾ ਨਹੀਂ! ਉਹ ਨਿਸ਼ਾਨ ਮਨੁੱਖ ਨੂੰ ਸਿੱਧ ਨਹੀਂ ਬਣਾ ਸਕਦੇ! ਸਾਫ਼ ਤੌਰ ’ਤੇ ਕਿਹਾ ਜਾਵੇ ਤਾਂ: ਅੱਜ, ਦੇਹਧਾਰੀ ਬਣਿਆ ਅਸਲ ਪਰਮੇਸ਼ੁਰ ਕੰਮ ਨਹੀਂ ਕਰਦਾ; ਉਹ ਸਿਰਫ਼ ਬੋਲਦਾ ਹੈ। ਇਹੀ ਸੱਚਾਈ ਹੈ! ਉਹ ਤੈਨੂੰ ਸਿੱਧ ਬਣਾਉਣ ਲਈ ਵਚਨਾਂ ਦਾ ਇਸਤੇਮਾਲ ਕਰਦਾ ਹੈ, ਅਤੇ ਤੈਨੂੰ ਭੋਜਨ ਅਤੇ ਪਾਣੀ ਦੇਣ ਲਈ ਵਚਨਾਂ ਦਾ ਇਸਤੇਮਾਲ ਕਰਦਾ ਹੈ। ਉਹ ਕੰਮ ਕਰਨ ਲਈ ਵੀ ਵਚਨਾਂ ਦਾ ਇਸਤੇਮਾਲ ਕਰਦਾ ਹੈ, ਅਤੇ ਉਹ ਤੈਨੂੰ ਆਪਣੀ ਅਸਲੀਅਤ ਬਾਰੇ ਜਾਣੂ ਕਰਾਉਣ ਲਈ ਵੀ ਤੱਥਾਂ ਦੀ ਥਾਂ ’ਤੇ ਵਚਨਾਂ ਦਾ ਇਸਤੇਮਾਲ ਹੀ ਕਰਦਾ ਹੈ। ਜੇ ਤੂੰ ਪਰਮੇਸ਼ੁਰ ਦੇ ਕੰਮ ਦੇ ਇਸ ਢੰਗ ਨੂੰ ਸਮਝਣ ਦੇ ਸਮਰੱਥ ਹੈਂ, ਤਾਂ ਫੇਰ ਨਾਂਹ-ਪੱਖੀ ਹੋਣਾ ਮੁਸ਼ਕਲ ਹੈ। ਨਾਂਹ-ਪੱਖੀ ਚੀਜ਼ਾਂ ’ਤੇ ਧਿਆਨ ਲਗਾਉਣ ਦੀ ਬਜਾਏ, ਤੈਨੂੰ ਸਿਰਫ਼ ਉਸੇ ’ਤੇ ਧਿਆਨ ਲਗਾਉਣਾ ਚਾਹੀਦਾ ਹੈ ਜੋ ਹਾਂ-ਪੱਖੀ ਹੈ—ਕਹਿਣ ਤੋਂ ਭਾਵ ਹੈ, ਇਹ ਪਰਵਾਹ ਕੀਤੇ ਬਗੈਰ ਕਿ ਕੀ ਪਰਮੇਸ਼ੁਰ ਦੇ ਵਚਨ ਪੂਰੇ ਹੁੰਦੇ ਹਨ ਜਾਂ ਨਹੀਂ, ਜਾਂ ਕੀ ਤੱਥਾਂ ਦਾ ਆਗਮਨ ਹੁੰਦਾ ਹੈ ਜਾਂ ਨਹੀਂ, ਪਰਮੇਸ਼ੁਰ ਮਨੁੱਖ ਨੂੰ ਆਪਣੇ ਵਚਨਾਂ ਤੋਂ ਜੀਵਨ ਪ੍ਰਾਪਤ ਕਰਾਉਂਦਾ ਹੈ, ਅਤੇ ਇਹ ਸਭ ਨਿਸ਼ਾਨਾਂ ਵਿੱਚੋਂ ਸਭ ਤੋਂ ਵੱਡਾ ਹੈ; ਅਤੇ ਖਾਸ ਕਰਕੇ, ਇਹ ਇੱਕ ਨਿਰਵਿਵਾਦ ਤੱਥ ਹੈ। ਇਹ ਸਭ ਤੋਂ ਵਧੀਆ ਸਬੂਤ ਹੈ ਜਿਸ ਦੇ ਰਾਹੀਂ ਪਰਮੇਸ਼ੁਰ ਨੂੰ ਜਾਣਿਆ ਜਾ ਸਕਦਾ ਹੈ, ਅਤੇ ਇਹ ਸਾਰੇ ਨਿਸ਼ਾਨਾਂ ਨਾਲੋਂ ਵੀ ਸਭ ਤੋਂ ਵੱਡਾ ਨਿਸ਼ਾਨ ਹੈ। ਸਿਰਫ਼ ਇਹ ਵਚਨ ਹੀ ਮਨੁੱਖ ਨੂੰ ਸਿੱਧ ਬਣਾ ਸਕਦੇ ਹਨ।

ਜਿਵੇਂ ਹੀ ਰਾਜ ਦਾ ਯੁੱਗ ਸ਼ੁਰੂ ਹੋਇਆ, ਪਰਮੇਸ਼ੁਰ ਨੇ ਆਪਣੇ ਵਚਨਾਂ ਨੂੰ ਜਾਰੀ ਕਰਨਾ ਸ਼ੁਰੂ ਕਰ ਦਿੱਤਾ। ਭਵਿੱਖ ਵਿੱਚ, ਇਹ ਵਚਨ ਸਹਿਜੇ-ਸਹਿਜੇ ਪੂਰੇ ਕੀਤੇ ਜਾਣਗੇ, ਅਤੇ ਉਸ ਸਮੇਂ, ਮਨੁੱਖ ਦੇ ਜੀਵਨ ਵਿੱਚ ਵਾਧਾ ਹੋਵੇਗਾ। ਮਨੁੱਖ ਦੇ ਭ੍ਰਿਸ਼ਟ ਸੁਭਾਅ ਨੂੰ ਪਰਗਟ ਕਰਨ ਲਈ ਪਰਮੇਸ਼ੁਰ ਦੇ ਵਚਨ ਦਾ ਇਸਤੇਮਾਲ ਵਧੇਰੇ ਅਸਲ ਹੈ, ਅਤੇ ਵਧੇਰੇ ਜ਼ਰੂਰੀ ਹੈ, ਅਤੇ ਉਹ ਮਨੁੱਖ ਦੇ ਵਿਸ਼ਵਾਸ ਨੂੰ ਸੰਪੂਰਨ ਬਣਾਉਣ ਵਾਸਤੇ ਆਪਣਾ ਕੰਮ ਕਰਨ ਲਈ ਵਚਨ ਤੋਂ ਇਲਾਵਾ ਹੋਰ ਕੁਝ ਵੀ ਨਹੀਂ ਵਰਤਦਾ, ਕਿਉਂਕਿ ਅੱਜ ਵਚਨ ਦਾ ਯੁੱਗ ਹੈ, ਅਤੇ ਇਸ ਵਿੱਚ ਮਨੁੱਖ ਦੇ ਵਿਸ਼ਵਾਸ, ਸੰਕਲਪ ਅਤੇ ਸਹਿਯੋਗ ਦੀ ਲੋੜ ਹੈ। ਅੰਤ ਦੇ ਦਿਨਾਂ ਦੇ ਦੇਹਧਾਰੀ ਪਰਮੇਸ਼ੁਰ ਦਾ ਕੰਮ ਮਨੁੱਖ ਦੀ ਸੇਵਾ ਕਰਨ ਅਤੇ ਉਸ ਨੂੰ ਪ੍ਰਦਾਨ ਕਰਨ ਲਈ ਆਪਣੇ ਵਚਨ ਦਾ ਇਸਤੇਮਾਲ ਕਰਨਾ ਹੈ। ਦੇਹਧਾਰੀ ਪਰਮੇਸ਼ੁਰ ਜਦੋਂ ਆਪਣੇ ਵਚਨਾਂ ਦੇ ਉਚਾਰਣ ਨੂੰ ਖਤਮ ਕਰ ਲਵੇਗਾ ਉਸ ਤੋਂ ਬਾਅਦ ਹੀ ਉਹ ਵਚਨ ਪੂਰੇ ਹੋਣੇ ਸ਼ੁਰੂ ਹੋਣਗੇ। ਉਸ ਦੇ ਵਚਨ ਉਸ ਸਮੇਂ ਪੂਰੇ ਨਹੀਂ ਹੁੰਦੇ ਜਦੋਂ ਉਹ ਬੋਲਦਾ ਹੈ, ਕਿਉਂਕਿ ਜਦੋਂ ਉਹ ਦੇਹਧਾਰੀ ਅਵਸਥਾ ਵਿੱਚ ਹੁੰਦਾ ਹੈ, ਤਾਂ ਉਸ ਦੇ ਵਚਨ ਪੂਰੇ ਨਹੀਂ ਕੀਤੇ ਜਾ ਸਕਦੇ। ਅਜਿਹਾ ਇਸ ਲਈ ਹੈ ਤਾਂ ਕਿ ਮਨੁੱਖ ਵੇਖ ਸਕੇ ਕਿ ਪਰਮੇਸ਼ੁਰ ਦੇਹਧਾਰੀ ਹੈ ਅਤੇ ਆਤਮਾ ਨਹੀਂ; ਤਾਂ ਜੋ ਮਨੁੱਖ ਆਪਣੀਆਂ ਅੱਖਾਂ ਨਾਲ ਪਰਮੇਸ਼ੁਰ ਦੀ ਅਸਲੀਅਤ ਨੂੰ ਵੇਖ ਸਕੇ। ਜਿਸ ਦਿਨ ਉਸ ਦਾ ਕੰਮ ਸੰਪੂਰਨ ਹੋ ਜਾਂਦਾ ਹੈ, ਜਦੋਂ ਉਹ ਸਾਰੇ ਵਚਨ ਜੋ ਉਸ ਦੁਆਰਾ ਧਰਤੀ ’ਤੇ ਬੋਲੇ ਜਾਣੇ ਚਾਹੀਦੇ ਹਨ, ਬੋਲੇ ਜਾ ਚੁੱਕੇ ਹੁੰਦੇ ਹਨ, ਉਸ ਤੋਂ ਬਾਅਦ ਉਸ ਦੇ ਵਚਨ ਪੂਰੇ ਹੋਣੇ ਸ਼ੁਰੂ ਹੋਣਗੇ। ਇਸ ਸਮੇਂ ਪਰਮੇਸ਼ੁਰ ਦੇ ਵਚਨਾਂ ਦੇ ਪੂਰੇ ਹੋਣ ਦਾ ਯੁੱਗ ਨਹੀਂ ਹੈ, ਕਿਉਂਕਿ ਉਸ ਨੇ ਅਜੇ ਆਪਣੇ ਵਚਨ ਬੋਲਣ ਦਾ ਕੰਮ ਖਤਮ ਨਹੀਂ ਕੀਤਾ ਹੈ। ਇਸ ਲਈ, ਜਦੋਂ ਤੂੰ ਦੇਖਦਾ ਹੈਂ ਕਿ ਪਰਮੇਸ਼ੁਰ ਧਰਤੀ ’ਤੇ ਅਜੇ ਵੀ ਆਪਣੇ ਵਚਨ ਬੋਲ ਰਿਹਾ ਹੈ, ਤਾਂ ਉਸ ਦੇ ਵਚਨਾਂ ਦੇ ਪੂਰੇ ਹੋਣ ਦੀ ਉਡੀਕ ਨਾ ਕਰ; ਜਦੋਂ ਪਰਮੇਸ਼ੁਰ ਆਪਣੇ ਵਚਨ ਬੋਲਣਾ ਬੰਦ ਕਰ ਦੇਵੇਗਾ, ਅਤੇ ਜਦੋਂ ਧਰਤੀ ਉੱਤੇ ਉਸ ਦਾ ਕੰਮ ਸੰਪੂਰਨ ਹੋ ਚੁੱਕਾ ਹੋਵੇਗਾ, ਉਹ ਸਮਾਂ ਹੋਵੇਗਾ ਜਦੋਂ ਉਸ ਦੇ ਵਚਨ ਪੂਰੇ ਹੋਣੇ ਸ਼ੁਰੂ ਹੋਣਗੇ। ਜਿਹੜੇ ਵਚਨ ਉਹ ਧਰਤੀ ਉੱਤੇ ਬੋਲਦਾ ਹੈ, ਉਨ੍ਹਾਂ ਵਿੱਚ, ਇੱਕ ਪੱਖੋਂ, ਜੀਵਨ ਦਾ ਪਰਬੰਧ ਹੈ, ਅਤੇ ਦੂਜੇ ਪੱਖੋਂ, ਭਵਿੱਖਬਾਣੀ ਹੈ—ਆਉਣ ਵਾਲੀਆਂ ਚੀਜ਼ਾਂ ਦੀ ਭਵਿੱਖਬਾਣੀ, ਉਨ੍ਹਾਂ ਚੀਜ਼ਾਂ ਬਾਰੇ ਜੋ ਕੀਤੀਆਂ ਜਾਣਗੀਆਂ, ਅਤੇ ਉਹਨਾਂ ਚੀਜ਼ਾਂ ਬਾਰੇ ਜੋ ਅਜੇ ਪੂਰੀਆਂ ਕਰਨੀਆਂ ਬਾਕੀ ਹਨ। ਯਿਸੂ ਦੇ ਵਚਨਾਂ ਵਿੱਚ ਵੀ ਭਵਿੱਖਬਾਣੀ ਸੀ। ਇੱਕ ਪੱਖੋਂ, ਉਸ ਨੇ ਜੀਵਨ ਦੀ ਪੂਰਤੀ ਕੀਤੀ, ਅਤੇ ਦੂਜੇ ਪੱਖੋਂ, ਉਸ ਨੇ ਭਵਿੱਖਬਾਣੀ ਕੀਤੀ। ਇਸ ਸਮੇਂ, ਵਚਨਾਂ ਅਤੇ ਤੱਥਾਂ ਨੂੰ ਇੱਕੋਂ ਸਮੇਂ ਪੂਰਾ ਕਰਨ ਬਾਰੇ ਕੋਈ ਜ਼ਿਕਰ ਨਹੀਂ ਹੈ ਕਿਉਂਕਿ ਇਨ੍ਹਾਂ ਦੋ ਗੱਲਾਂ ਵਿੱਚ ਇੱਕ ਬਹੁਤ ਹੀ ਵੱਡਾ ਅੰਤਰ ਹੈ ਕਿ ਮਨੁੱਖ ਆਪਣੀਆਂ ਅੱਖਾਂ ਨਾਲ ਕੀ ਵੇਖ ਸਕਦਾ ਹੈ ਅਤੇ ਪਰਮੇਸ਼ੁਰ ਦੁਆਰਾ ਕੀ ਕੀਤਾ ਜਾਂਦਾ ਹੈ। ਸਿਰਫ਼ ਇਹੀ ਕਿਹਾ ਜਾ ਸਕਦਾ ਹੈ ਕਿ ਜਦੋਂ ਇੱਕ ਵਾਰ ਪਰਮੇਸ਼ੁਰ ਦਾ ਕੰਮ ਪੂਰਾ ਹੋ ਚੁੱਕਾ ਹੋਵੇਗਾ, ਤਾਂ ਉਸ ਦੇ ਵਚਨ ਪੂਰੇ ਕੀਤੇ ਜਾਣਗੇ, ਅਤੇ ਤੱਥ ਵਚਨਾਂ ਤੋਂ ਬਾਅਦ ਆਉਣਗੇ। ਅੰਤ ਦੇ ਦਿਨਾਂ ਦੌਰਾਨ, ਦੇਹਧਾਰੀ ਪਰਮੇਸ਼ੁਰ ਧਰਤੀ ਉੱਤੇ ਵਚਨ ਦਾ ਕੰਮ ਪੂਰਾ ਕਰਦਾ ਹੈ, ਅਤੇ ਵਚਨ ਦਾ ਕੰਮ ਕਰਦੇ ਹੋਏ, ਉਹ ਸਿਰਫ਼ ਵਚਨ ਬੋਲਦਾ ਹੈ, ਅਤੇ ਹੋਰਨਾਂ ਗੱਲਾਂ ਦੀ ਪਰਵਾਹ ਨਹੀਂ ਕਰਦਾ। ਜਦੋਂ ਪਰਮੇਸ਼ੁਰ ਦਾ ਕੰਮ ਬਦਲ ਜਾਵੇਗਾ, ਤਾਂ ਉਸ ਦੇ ਵਚਨ ਪੂਰੇ ਹੋਣੇ ਸ਼ੁਰੂ ਹੋ ਜਾਣਗੇ। ਅੱਜ, ਵਚਨਾਂ ਦਾ ਇਸਤੇਮਾਲ ਪਹਿਲਾਂ ਤੈਨੂੰ ਸਿੱਧ ਬਣਾਉਣ ਲਈ ਕੀਤਾ ਜਾਂਦਾ ਹੈ; ਜਦੋਂ ਉਹ ਸਾਰੇ ਬ੍ਰਹਿਮੰਡ ਵਿੱਚ ਮਹਿਮਾ ਪ੍ਰਾਪਤ ਕਰ ਲਵੇਗਾ, ਤਾਂ ਉਸ ਦਾ ਕੰਮ ਸੰਪੂਰਨ ਹੋ ਜਾਵੇਗਾ—ਉਹ ਸਾਰੇ ਵਚਨ ਜੋ ਬੋਲੇ ਜਾਣੇ ਚਾਹੀਦੇ ਹਨ, ਬੋਲੇ ਜਾ ਚੁੱਕੇ ਹੋਣਗੇ, ਅਤੇ ਸਾਰੇ ਵਚਨ ਤੱਥ ਬਣ ਚੁੱਕੇ ਹੋਣਗੇ। ਪਰਮੇਸ਼ੁਰ ਅੰਤ ਦੇ ਦਿਨਾਂ ਦੌਰਾਨ ਧਰਤੀ ਉੱਤੇ ਵਚਨ ਦਾ ਕੰਮ ਪੂਰਾ ਕਰਨ ਲਈ ਆਇਆ ਹੈ ਤਾਂ ਜੋ ਮਨੁੱਖਜਾਤੀ ਉਸ ਨੂੰ ਜਾਣ ਸਕੇ, ਅਤੇ ਤਾਂ ਜੋ ਮਨੁੱਖਜਾਤੀ ਵੇਖ ਸਕੇ ਕਿ ਉਹ ਕੀ ਹੈ, ਅਤੇ ਉਸ ਦੇ ਵਚਨ ਤੋਂ ਉਸ ਦੀ ਬੁੱਧ ਅਤੇ ਉਸ ਦੇ ਸਾਰੇ ਅਚਰਜ ਕੰਮਾਂ ਨੂੰ ਵੇਖ ਸਕੇ। ਰਾਜ ਦੇ ਯੁੱਗ ਦੌਰਾਨ, ਪਰਮੇਸ਼ੁਰ ਮੁੱਖ ਤੌਰ ’ਤੇ ਸਾਰੀ ਮਨੁੱਖਜਾਤੀ ਨੂੰ ਜਿੱਤਣ ਲਈ ਵਚਨ ਦਾ ਇਸਤੇਮਾਲ ਕਰਦਾ ਹੈ। ਭਵਿੱਖ ਵਿੱਚ, ਉਸ ਦਾ ਵਚਨ ਹਰੇਕ ਧਰਮ, ਖੇਤਰ, ਕੌਮ ਅਤੇ ਸੰਪਰਦਾਇ ਨੂੰ ਵੀ ਮਿਲੇਗਾ। ਪਰਮੇਸ਼ੁਰ ਵਚਨ ਦਾ ਇਸਤੇਮਾਲ ਜਿੱਤਣ ਲਈ, ਸਾਰੇ ਮਨੁੱਖਾਂ ਨੂੰ ਇਹ ਵਿਖਾਉਣ ਲਈ ਕਰਦਾ ਹੈ ਕਿ ਉਸ ਦੇ ਵਚਨ ਵਿੱਚ ਅਧਿਕਾਰ ਅਤੇ ਸ਼ਕਤੀ ਹੈ—ਅਤੇ ਇਸ ਤਰ੍ਹਾਂ ਅੱਜ, ਤੁਸੀਂ ਸਿਰਫ਼ ਪਰਮੇਸ਼ੁਰ ਦੇ ਵਚਨ ਦਾ ਸਾਹਮਣਾ ਕਰਦੇ ਹੋ।

ਇਸ ਯੁੱਗ ਵਿੱਚ ਪਰਮੇਸ਼ੁਰ ਦੁਆਰਾ ਬੋਲੇ ਗਏ ਵਚਨ ਸ਼ਰਾ ਦੇ ਯੁੱਗ ਦੇ ਦੌਰਾਨ ਬੋਲੇ ਵਚਨਾਂ ਨਾਲੋਂ ਵੱਖਰੇ ਹਨ, ਅਤੇ ਇਸੇ ਤਰ੍ਹਾਂ, ਉਹ ਕਿਰਪਾ ਦੇ ਯੁੱਗ ਦੇ ਦੌਰਾਨ ਬੋਲੇ ਗਏ ਵਚਨਾਂ ਨਾਲੋਂ ਵੀ ਵੱਖਰੇ ਹਨ। ਕਿਰਪਾ ਦੇ ਯੁੱਗ ਵਿੱਚ, ਪਰਮੇਸ਼ੁਰ ਨੇ ਵਚਨ ਦਾ ਕੰਮ ਨਹੀਂ ਕੀਤਾ, ਬਲਕਿ ਸਾਰੀ ਮਨੁੱਖਜਾਤੀ ਨੂੰ ਛੁਟਕਾਰਾ ਦਵਾਉਣ ਲਈ ਸਲੀਬ ’ਤੇ ਟੰਗੇ ਜਾਣ ਬਾਰੇ ਦੱਸਿਆ। ਇੰਜੀਲ ਸਿਰਫ਼ ਇਹ ਦੱਸਦੀ ਹੈ ਕਿ ਯਿਸੂ ਨੂੰ ਸਲੀਬ ’ਤੇ ਕਿਉਂ ਟੰਗਿਆ ਜਾਣਾ ਸੀ, ਅਤੇ ਉਸ ਦੁੱਖ ਬਾਰੇ ਜੋ ਉਸ ਨੂੰ ਸਲੀਬ ਉੱਤੇ ਦਿੱਤਾ ਗਿਆ ਸੀ, ਅਤੇ ਕਿਵੇਂ ਮਨੁੱਖ ਨੂੰ ਪਰਮੇਸ਼ੁਰ ਲਈ ਸਲੀਬ ਉੱਤੇ ਟੰਗਿਆ ਜਾਣਾ ਚਾਹੀਦਾ ਹੈ। ਉਸ ਯੁੱਗ ਦੇ ਦੌਰਾਨ, ਪਰਮੇਸ਼ੁਰ ਦੁਆਰਾ ਕੀਤਾ ਸਾਰਾ ਕੰਮ ਸਲੀਬ ਉੱਤੇ ਟੰਗੇ ਜਾਣ ਦੇ ਦੁਆਲੇ ਕੇਂਦਰਤ ਸੀ। ਰਾਜ ਦੇ ਯੁੱਗ ਦੌਰਾਨ, ਦੇਹਧਾਰੀ ਪਰਮੇਸ਼ੁਰ ਉਨ੍ਹਾਂ ਸਾਰੇ ਲੋਕਾਂ ਨੂੰ ਜਿੱਤਣ ਲਈ ਵਚਨ ਬੋਲਦਾ ਹੈ ਜੋ ਉਸ ਵਿੱਚ ਵਿਸ਼ਵਾਸ ਕਰਦੇ ਹਨ। ਇਸ ਨੂੰ “ਵਚਨ ਦਾ ਦੇਹਧਾਰੀ ਹੋਣਾ” ਕਹਿੰਦੇ ਹਨ; ਪਰਮੇਸ਼ੁਰ ਅੰਤ ਦੇ ਦਿਨਾਂ ਦੌਰਾਨ ਇਹ ਕੰਮ ਕਰਨ ਲਈ ਆਇਆ ਹੈ, ਕਹਿਣ ਦਾ ਭਾਵ ਇਹ ਹੈ, ਕਿ ਉਹ ਦੇਹ ਵਿੱਚ ਵਚਨ ਦੇ ਪਰਗਟ ਹੋਣ ਦੇ ਅਸਲ ਮਹੱਤਵ ਨੂੰ ਪੂਰਾ ਕਰਨ ਲਈ ਆਇਆ ਹੈ। ਉਹ ਸਿਰਫ਼ ਵਚਨ ਬੋਲਦਾ ਹੈ, ਅਤੇ ਤੱਥਾਂ ਦਾ ਆਗਮਨ ਬਹੁਤ ਘੱਟ ਹੀ ਹੁੰਦਾ ਹੈ। ਇਹ ਵਚਨ ਦੇ ਦੇਹਧਾਰੀ ਹੋਣ ਦਾ ਬਿਲਕੁਲ ਮੂਲ-ਤੱਤ ਹੈ, ਅਤੇ ਜਦੋਂ ਦੇਹਧਾਰੀ ਪਰਮੇਸ਼ੁਰ ਆਪਣੇ ਵਚਨ ਬੋਲਦਾ ਹੈ, ਇਹ ਵਚਨ ਦਾ ਦੇਹਧਾਰੀ ਹੋਣਾ ਹੁੰਦਾ ਹੈ, ਅਤੇ ਦੇਹ ਵਿੱਚ ਵਚਨ ਦਾ ਆਉਣਾ ਹੁੰਦਾ ਹੈ। “ਆਦ ਵਿੱਚ ਸ਼ਬਦ ਸੀ ਅਰ ਸ਼ਬਦ ਪਰਮੇਸ਼ੁਰ ਦੇ ਸੰਗ ਸੀ ਅਤੇ ਸ਼ਬਦ ਪਰਮੇਸ਼ੁਰ ਸੀ। ਅਤੇ ਵਚਨ ਦੇਹਧਾਰੀ ਹੋ ਗਿਆ।” ਇਹ (ਵਚਨ ਦੇ ਦੇਹਧਾਰੀ ਹੋਣ ਦਾ ਕੰਮ) ਉਹ ਕੰਮ ਹੈ ਜੋ ਪਰਮੇਸ਼ੁਰ ਅੰਤ ਦੇ ਦਿਨਾਂ ਵਿੱਚ ਪੂਰਾ ਕਰੇਗਾ, ਅਤੇ ਇਹ ਉਸ ਦੀ ਪੂਰੀ ਪ੍ਰਬੰਧਨ ਯੋਜਨਾ ਦਾ ਅੰਤਮ ਅਧਿਆਇ ਹੈ, ਅਤੇ ਇਸ ਲਈ ਪਰਮੇਸ਼ੁਰ ਨੇ ਧਰਤੀ ਉੱਤੇ ਆਉਣਾ ਹੈ ਅਤੇ ਆਪਣੇ ਵਚਨਾਂ ਨੂੰ ਦੇਹ ਵਿੱਚ ਪਰਗਟ ਕਰਨਾ ਹੈ। ਉਹ ਜੋ ਅੱਜ ਕੀਤਾ ਜਾਂਦਾ ਹੈ, ਉਹ ਜੋ ਭਵਿੱਖ ਵਿੱਚ ਕੀਤਾ ਜਾਵੇਗਾ, ਉਹ ਜੋ ਪਰਮੇਸ਼ੁਰ ਦੁਆਰਾ ਸੰਪੂਰਨ ਕੀਤਾ ਜਾਵੇਗਾ, ਮਨੁੱਖ ਦੀ ਅੰਤਮ ਮੰਜ਼ਿਲ, ਉਹ ਜਿਹੜੇ ਬਚਾਏ ਜਾਣਗੇ, ਉਹ ਜਿਨ੍ਹਾਂ ਦਾ ਖਾਤਮਾ ਕੀਤਾ ਜਾਵੇਗਾ, ਵਗੈਰਾ-ਵਗੈਰਾ—ਇਹ ਸਾਰਾ ਕੰਮ ਜੋ ਅੰਤ ਵਿੱਚ ਪ੍ਰਾਪਤ ਕੀਤਾ ਜਾਣਾ ਚਾਹੀਦਾ ਹੈ, ਇਸ ਨੂੰ ਸਪਸ਼ਟ ਰੂਪ ਵਿੱਚ ਦੱਸਿਆ ਜਾ ਚੁੱਕਾ ਹੈ, ਅਤੇ ਇਹ ਸਭ ਦੇਹ ਵਿੱਚ ਪਰਗਟ ਹੋਣ ਵਾਲੇ ਵਚਨ ਦੇ ਅਸਲ ਮਹੱਤਵ ਨੂੰ ਸੰਪੂਰਨ ਕਰਨ ਦੇ ਲਈ ਹੀ ਹੈ। ਪ੍ਰਬੰਧਕੀ ਨਿਯਮ ਅਤੇ ਵਿਧਾਨ ਜੋ ਪਹਿਲਾਂ ਜਾਰੀ ਕੀਤੇ ਗਏ ਸਨ, ਉਹ ਜਿਨ੍ਹਾਂ ਦਾ ਖਾਤਮਾ ਕੀਤਾ ਜਾਵੇਗਾ, ਉਹ ਜੋ ਅਰਾਮ ਵਿੱਚ ਪ੍ਰਵੇਸ਼ ਕਰਨਗੇ—ਇਹ ਵਚਨ ਪੂਰੇ ਕੀਤੇ ਜਾਣੇ ਜ਼ਰੂਰੀ ਹਨ। ਇਹ ਉਹ ਕੰਮ ਹੈ ਜੋ ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਮੁੱਖ ਤੌਰ ’ਤੇ ਅੰਤ ਦੇ ਦਿਨਾਂ ਦੌਰਾਨ ਪੂਰਾ ਕੀਤਾ ਜਾਂਦਾ ਹੈ। ਉਹ ਲੋਕਾਂ ਨੂੰ ਇਹ ਸਮਝਾਉਂਦਾ ਹੈ ਕਿ ਜਿਹੜੇ ਪਰਮੇਸ਼ੁਰ ਦੁਆਰਾ ਠਹਿਰਾਏ ਗਏ ਹਨ ਉਹ ਕਿੱਥੋਂ ਦੇ ਹਨ ਅਤੇ ਜਿਹੜੇ ਉਸ ਦੇ ਦੁਆਰਾ ਨਹੀਂ ਠਹਿਰਾਏ ਗਏ ਹਨ ਉਹ ਕਿੱਥੋਂ ਦੇ ਹਨ, ਕਿਵੇਂ ਉਸ ਦੇ ਲੋਕਾਂ ਅਤੇ ਪੁੱਤਰਾਂ ਨੂੰ ਸ਼੍ਰੇਣੀਆਂ ਵਿੱਚ ਵੰਡਿਆ ਜਾਵੇਗਾ, ਇਸਰਾਏਲ ਦਾ ਕੀ ਬਣੇਗਾ, ਮਿਸਰ ਦਾ ਕੀ ਬਣੇਗਾ—ਭਵਿੱਖ ਵਿੱਚ, ਇਨ੍ਹਾਂ ਵਿੱਚੋਂ ਹਰ ਇੱਕ ਵਚਨ ਨੂੰ ਪੂਰਾ ਕੀਤਾ ਜਾਵੇਗਾ। ਪਰਮੇਸ਼ੁਰ ਦੇ ਕੰਮ ਦੀ ਰਫ਼ਤਾਰ ਤੇਜ਼ ਹੋ ਰਹੀ ਹੈ। ਪਰਮੇਸ਼ੁਰ ਵਚਨ ਦਾ ਇਸਤੇਮਾਲ ਮਨੁੱਖ ਉੱਤੇ ਇਹ ਪਰਗਟ ਕਰਨ ਲਈ ਕਰਦਾ ਹੈ ਕਿ ਹਰ ਯੁੱਗ ਵਿੱਚ ਕੀ ਕੀਤਾ ਜਾਣਾ ਹੈ, ਅੰਤ ਦੇ ਦਿਨਾਂ ਦੌਰਾਨ ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਕੀ ਕੀਤਾ ਜਾਣਾ ਹੈ, ਅਤੇ ਉਸ ਦੁਆਰਾ ਕੀ ਕੰਮ ਪੂਰਾ ਕੀਤਾ ਜਾਣਾ ਹੈ, ਅਤੇ ਇਹ ਸਾਰੇ ਵਚਨ, ਵਚਨ ਦੇ ਦੇਹਧਾਰੀ ਹੋਣ ਦੇ ਅਸਲ ਮਹੱਤਵ ਨੂੰ ਪੂਰਾ ਕਰਨ ਲਈ ਹਨ।

ਮੈਂ ਪਹਿਲਾਂ ਕਿਹਾ ਹੈ ਕਿ “ਜੋ ਨਿਸ਼ਾਨਾਂ ਅਤੇ ਅਚੰਭਿਆਂ ਨੂੰ ਵੇਖਣ ’ਤੇ ਧਿਆਨ ਕੇਂਦਰਤ ਕਰਨਗੇ, ਉਨ੍ਹਾਂ ਸਾਰਿਆਂ ਨੂੰ ਤਿਆਗ ਦਿੱਤਾ ਜਾਵੇਗਾ; ਇਹ ਉਹ ਨਹੀਂ ਹਨ ਜੋ ਸਿੱਧ ਬਣਾਏ ਜਾਣਗੇ।” ਮੈਂ ਬਹੁਤ ਸਾਰੇ ਵਚਨ ਬੋਲ ਚੁੱਕਾ ਹਾਂ, ਫੇਰ ਵੀ ਮਨੁੱਖ ਨੂੰ ਇਸ ਕੰਮ ਦਾ ਥੋੜ੍ਹਾ ਜਿਹਾ ਵੀ ਗਿਆਨ ਨਹੀਂ ਹੈ, ਅਤੇ, ਇਸ ਮੁਕਾਮ ’ਤੇ ਪਹੁੰਚਣ ਤੋਂ ਬਾਅਦ, ਲੋਕ ਅਜੇ ਵੀ ਨਿਸ਼ਾਨਾਂ ਅਤੇ ਅਚੰਭਿਆਂ ਦੀ ਮੰਗ ਕਰਦੇ ਹਨ। ਕੀ ਪਰਮੇਸ਼ੁਰ ਵਿੱਚ ਤੇਰਾ ਵਿਸ਼ਵਾਸ ਨਿਸ਼ਾਨਾਂ ਅਤੇ ਅਚੰਭਿਆਂ ਦੀ ਪੈਰਵੀ ਤੋਂ ਇਲਾਵਾ ਹੋਰ ਕੁਝ ਨਹੀਂ ਹੈ, ਜਾਂ ਇਹ ਜੀਵਨ ਪ੍ਰਾਪਤ ਕਰਨ ਲਈ ਹੈ? ਯਿਸੂ ਨੇ ਵੀ ਬਹੁਤ ਸਾਰੇ ਵਚਨ ਬੋਲੇ, ਅਤੇ ਉਨ੍ਹਾਂ ਵਿੱਚੋਂ ਕੁਝ ਦਾ ਪੂਰਾ ਹੋਣਾ ਅਜੇ ਬਾਕੀ ਹੈ। ਕੀ ਤੂੰ ਕਹਿ ਸਕਦਾ ਹੈਂ ਕਿ ਯਿਸੂ ਪਰਮੇਸ਼ੁਰ ਨਹੀਂ ਹੈ? ਪਰਮੇਸ਼ੁਰ ਨੇ ਦੇਖਿਆ ਕਿ ਉਹ ਮਸੀਹ ਅਤੇ ਪਰਮੇਸ਼ੁਰ ਦਾ ਪਿਆਰਾ ਪੁੱਤਰ ਸੀ। ਕੀ ਤੂੰ ਇਸ ਤੋਂ ਇਨਕਾਰ ਕਰ ਸਕਦਾ ਹੈਂ? ਅੱਜ, ਪਰਮੇਸ਼ੁਰ ਸਿਰਫ਼ ਵਚਨ ਬੋਲਦਾ ਹੈ, ਅਤੇ ਜੇਕਰ ਤੂੰ ਇਸ ਬਾਰੇ ਚੰਗੀ ਤਰ੍ਹਾਂ ਨਹੀਂ ਜਾਣਦਾ ਹੈਂ, ਤਾਂ ਤੂੰ ਕਾਇਮ ਨਹੀਂ ਰਹਿ ਸਕਦਾ। ਕੀ ਤੂੰ ਉਸ ਵਿੱਚ ਇਸ ਕਰਕੇ ਵਿਸ਼ਵਾਸ ਕਰਦਾ ਹੈਂ ਕਿਉਂਕਿ ਉਹ ਪਰਮੇਸ਼ੁਰ ਹੈ, ਜਾਂ ਕੀ ਤੂੰ ਉਸ ਵਿੱਚ ਇਸ ਅਧਾਰ ’ਤੇ ਵਿਸ਼ਵਾਸ ਕਰਦਾ ਹੈਂ ਕਿ ਕੀ ਉਸ ਦੇ ਵਚਨ ਪੂਰੇ ਹੋਏ ਹਨ ਜਾਂ ਨਹੀਂ? ਕੀ ਤੂੰ ਨਿਸ਼ਾਨਾਂ ਅਤੇ ਅਚੰਭਿਆਂ ਵਿੱਚ ਵਿਸ਼ਵਾਸ ਕਰਦਾ ਹੈਂ, ਜਾਂ ਕੀ ਤੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦਾ ਹੈਂ? ਅੱਜ, ਉਹ ਨਿਸ਼ਾਨ ਅਤੇ ਅਚੰਭੇ ਨਹੀਂ ਵਿਖਾਉਂਦਾ—ਕੀ ਉਹ ਸੱਚਮੁੱਚ ਹੀ ਪਰਮੇਸ਼ੁਰ ਹੈ? ਜੇ ਉਸ ਦੁਆਰਾ ਬੋਲੇ ਗਏ ਵਚਨ ਪੂਰੇ ਨਹੀਂ ਹੁੰਦੇ, ਤਾਂ ਕੀ ਉਹ ਸੱਚਮੁੱਚ ਪਰਮੇਸ਼ੁਰ ਹੈ? ਕੀ ਪਰਮੇਸ਼ੁਰ ਦਾ ਮੂਲ-ਤੱਤ ਇਸ ਗੱਲ ਤੋਂ ਨਿਰਧਾਰਤ ਹੁੰਦਾ ਹੈ ਕਿ ਕੀ ਉਸ ਦੁਆਰਾ ਬੋਲੇ ਗਏ ਵਚਨ ਪੂਰੇ ਹੁੰਦੇ ਹਨ ਜਾਂ ਨਹੀਂ? ਅਜਿਹਾ ਕਿਉਂ ਹੈ ਕਿ ਕੁਝ ਲੋਕ ਇਸ ਤੋਂ ਪਹਿਲਾਂ ਕਿ ਉਹ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ, ਹਮੇਸ਼ਾਂ ਉਸ ਦੇ ਵਚਨਾਂ ਦੀ ਪੂਰਤੀ ਦੀ ਉਡੀਕ ਕਰਦੇ ਰਹਿੰਦੇ ਹਨ? ਕੀ ਇਸ ਦਾ ਇਹ ਮਤਲਬ ਨਹੀਂ ਕਿ ਉਹ ਉਸ ਨੂੰ ਨਹੀਂ ਜਾਣਦੇ? ਅਜਿਹੀਆਂ ਧਾਰਣਾਵਾਂ ਰੱਖਣ ਵਾਲੇ ਸਾਰੇ ਲੋਕ ਉਹ ਹਨ ਜੋ ਪਰਮੇਸ਼ੁਰ ਨੂੰ ਨਕਾਰਦੇ ਹਨ। ਉਹ ਪਰਮੇਸ਼ੁਰ ਦਾ ਮੁਲਾਂਕਣ ਕਰਨ ਲਈ ਧਾਰਣਾਵਾਂ ਦਾ ਇਸਤੇਮਾਲ ਕਰਦੇ ਹਨ; ਜੇ ਪਰਮੇਸ਼ੁਰ ਦੇ ਵਚਨ ਪੂਰੇ ਹੋ ਜਾਂਦੇ ਹਨ, ਤਾਂ ਉਹ ਉਸ ਵਿੱਚ ਵਿਸ਼ਵਾਸ ਕਰਦੇ ਹਨ, ਅਤੇ ਜੇ ਪੂਰੇ ਨਹੀਂ ਹੁੰਦੇ, ਤਾਂ ਉਹ ਉਸ ਵਿੱਚ ਵਿਸ਼ਵਾਸ ਨਹੀਂ ਕਰਦੇ; ਅਤੇ ਉਹ ਹਮੇਸ਼ਾਂ ਨਿਸ਼ਾਨਾਂ ਅਤੇ ਅਚੰਭਿਆਂ ਦੀ ਪੈਰਵੀ ਕਰਦੇ ਹਨ। ਕੀ ਇਹ ਲੋਕ ਅਜੋਕੇ ਸਮੇਂ ਦੇ ਫ਼ਰੀਸੀ ਨਹੀਂ ਹਨ? ਭਾਵੇਂ ਤੂੰ ਦ੍ਰਿੜ ਰਹਿ ਸਕਣ ਦੇ ਯੋਗ ਹੈਂ ਜਾਂ ਨਹੀਂ, ਇਸ ਗੱਲ ’ਤੇ ਨਿਰਭਰ ਕਰਦਾ ਹੈ ਕਿ ਕੀ ਤੂੰ ਅਸਲ ਪਰਮੇਸ਼ੁਰ ਨੂੰ ਜਾਣਦਾ ਹੈਂ ਜਾਂ ਨਹੀਂ—ਇਹ ਬਹੁਤ ਹੀ ਅਹਿਮ ਹੈ! ਤੇਰੇ ਅੰਦਰ ਪਰਮੇਸ਼ੁਰ ਦੇ ਵਚਨ ਦੀ ਜਿੰਨੀ ਜ਼ਿਆਦਾ ਸੱਚਾਈ ਹੈ, ਪਰਮੇਸ਼ੁਰ ਦੀ ਅਸਲੀਅਤ ਬਾਰੇ ਤੇਰਾ ਗਿਆਨ ਵੀ ਉੱਨਾ ਹੀ ਜ਼ਿਆਦਾ ਹੈ, ਅਤੇ ਤੂੰ ਅਜ਼ਮਾਇਸ਼ਾਂ ਦੇ ਦੌਰਾਨ ਉੱਨਾ ਹੀ ਵੱਧ ਦ੍ਰਿੜ੍ਹ ਰਹਿਣ ਦੇ ਯੋਗ ਹੈਂ। ਤੂੰ ਜਿੰਨਾ ਜ਼ਿਆਦਾ ਨਿਸ਼ਾਨਾਂ ਅਤੇ ਅਚੰਭਿਆਂ ਨੂੰ ਵੇਖਣ ’ਤੇ ਧਿਆਨ ਕੇਂਦਰਤ ਕਰੇਂਗਾ, ਉੱਨਾ ਹੀ ਘੱਟ ਦ੍ਰਿੜ੍ਹ ਰਹਿ ਸਕੇਂਗਾ, ਅਤੇ ਤੂੰ ਅਜ਼ਮਾਇਸ਼ਾਂ ਵਿੱਚ ਆ ਡਿੱਗੇਂਗਾ। ਨਿਸ਼ਾਨ ਅਤੇ ਅਚੰਭੇ ਬੁਨਿਆਦ ਨਹੀ ਹਨ; ਸਿਰਫ਼ ਪਰਮੇਸ਼ੁਰ ਦੀ ਅਸਲੀਅਤ ਹੀ ਜੀਵਨ ਹੈ। ਕੁਝ ਲੋਕ ਉਨ੍ਹਾਂ ਪ੍ਰਭਾਵਾਂ ਬਾਰੇ ਨਹੀਂ ਜਾਣਦੇ ਜੋ ਪਰਮੇਸ਼ੁਰ ਦੇ ਕੰਮ ਦੁਆਰਾ ਪ੍ਰਾਪਤ ਕੀਤੇ ਜਾਣੇ ਹਨ। ਉਹ ਆਪਣੇ ਦਿਨ ਪਰਮੇਸ਼ੁਰ ਦੇ ਕੰਮ ਦੇ ਗਿਆਨ ਦੀ ਪੈਰਵੀ ਕਰਦੇ ਹੋਏ ਨਹੀਂ, ਪਰੇਸ਼ਾਨੀ ਵਿੱਚ ਬਿਤਾਉਂਦੇ ਹਨ। ਉਨ੍ਹਾਂ ਦੀ ਪੈਰਵੀ ਦਾ ਉਦੇਸ਼ ਹਮੇਸ਼ਾ ਸਿਰਫ਼ ਇਹ ਹੁੰਦਾ ਹੈ ਕਿ ਪਰਮੇਸ਼ੁਰ ਉਨ੍ਹਾਂ ਦੀਆਂ ਇੱਛਾਵਾਂ ਨੂੰ ਪੂਰਾ ਕਰੇ, ਅਤੇ ਸਿਰਫ਼ ਤਾਂ ਹੀ ਉਹ ਆਪਣੇ ਵਿਸ਼ਵਾਸ ਵਿੱਚ ਗੰਭੀਰ ਹੋਣਗੇ। ਉਹ ਕਹਿੰਦੇ ਹਨ ਕਿ ਜੇ ਪਰਮੇਸ਼ੁਰ ਦੇ ਵਚਨ ਪੂਰੇ ਹੁੰਦੇ ਹਨ ਤਾਂ ਹੀ ਉਹ ਜੀਵਨ ਦੀ ਪੈਰਵੀ ਕਰਨਗੇ, ਪਰ ਜੇ ਉਸ ਦੇ ਵਚਨ ਪੂਰੇ ਨਹੀਂ ਹੁੰਦੇ, ਤਾਂ ਉਨ੍ਹਾਂ ਦੁਆਰਾ ਜੀਵਨ ਦੀ ਪੈਰਵੀ ਕਰਨ ਦੀ ਕੋਈ ਸੰਭਾਵਨਾ ਨਹੀਂ ਹੁੰਦੀ। ਮਨੁੱਖ ਸੋਚਦਾ ਹੈ ਕਿ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨਿਸ਼ਾਨਾਂ ਅਤੇ ਅਚੰਭਿਆਂ ਨੂੰ ਵੇਖਣ ਦੀ ਪੈਰਵੀ ਅਤੇ ਸਵਰਗ ਅਤੇ ਤੀਸਰੇ ਅਕਾਸ਼ ’ਤੇ ਉਠਾਏ ਜਾਣ ਦੀ ਪੈਰਵੀ ਹੈ। ਉਨ੍ਹਾਂ ਵਿੱਚੋਂ ਕੋਈ ਵੀ ਇਹ ਨਹੀਂ ਕਹਿੰਦਾ ਹੈ ਕਿ ਪਰਮੇਸ਼ੁਰ ਵਿੱਚ ਉਸ ਦਾ ਵਿਸ਼ਵਾਸ ਅਸਲੀਅਤ ਵਿੱਚ ਪ੍ਰਵੇਸ਼ ਦੀ ਪੈਰਵੀ, ਜੀਵਨ ਦੀ ਪੈਰਵੀ ਅਤੇ ਪਰਮੇਸ਼ੁਰ ਦੁਆਰਾ ਪ੍ਰਾਪਤ ਕਰ ਲਏ ਜਾਣ ਦੀ ਪੈਰਵੀ ਹੈ। ਅਜਿਹੀ ਪੈਰਵੀ ਦਾ ਕੀ ਮਹੱਤਵ ਹੈ? ਜੋ ਪਰਮੇਸ਼ੁਰ ਦੇ ਗਿਆਨ ਅਤੇ ਪਰਮੇਸ਼ੁਰ ਦੀ ਸੰਤੁਸ਼ਟੀ ਦੀ ਪੈਰਵੀ ਨਹੀਂ ਕਰਦੇ, ਉਹ ਅਜਿਹੇ ਲੋਕ ਹੁੰਦੇ ਹਨ ਜੋ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨਹੀਂ ਕਰਦੇ; ਇਹ ਉਹ ਲੋਕ ਹੁੰਦੇ ਹਨ ਜੋ ਪਰਮੇਸ਼ੁਰ ਦੀ ਬੇਅਦਬੀ ਕਰਦੇ ਹਨ!

ਹੁਣ ਕੀ ਤੁਸੀਂ ਸਮਝਦੇ ਹੋ ਕਿ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕੀ ਹੁੰਦਾ ਹੈ? ਕੀ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਦਾ ਅਰਥ ਨਿਸ਼ਾਨਾਂ ਅਤੇ ਅਚੰਭਿਆਂ ਨੂੰ ਵੇਖਣਾ ਹੈ? ਕੀ ਇਸ ਦਾ ਅਰਥ ਸਵਰਗ ’ਤੇ ਉਠਾਏ ਜਾਣਾ ਹੈ? ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਕਰਨਾ ਬਿਲਕੁਲ ਵੀ ਸੌਖਾ ਨਹੀਂ ਹੈ। ਉਨ੍ਹਾਂ ਧਾਰਮਿਕ ਰੀਤਾਂ ਨੂੰ ਸ਼ੁੱਧ ਕੀਤਾ ਜਾਣਾ ਚਾਹੀਦਾ ਹੈ; ਬਿਮਾਰਾਂ ਨੂੰ ਨਰੋਏ ਕਰਨ ਅਤੇ ਦੁਸ਼ਟ ਆਤਮਾਵਾਂ ਨੂੰ ਕੱਢਣ ਦੀ ਪੈਰਵੀ ਕਰਨਾ, ਨਿਸ਼ਾਨਾਂ ਅਤੇ ਅਚੰਭਿਆਂ ’ਤੇ ਧਿਆਨ ਕੇਂਦਰਤ ਕਰਨਾ, ਪਰਮੇਸ਼ੁਰ ਦੀ ਕਿਰਪਾ, ਸ਼ਾਂਤੀ ਅਤੇ ਖੁਸ਼ੀ ਦੀ ਹੋਰ ਲਾਲਸਾ ਕਰਨਾ, ਸਰੀਰਕ ਉਮੀਦਾਂ ਅਤੇ ਸੁੱਖ-ਸਹੂਲਤਾਂ ਦਾ ਪਿੱਛਾ ਕਰਨਾ—ਇਹ ਸਭ ਧਾਰਮਿਕ ਰੀਤਾਂ ਹਨ, ਅਤੇ ਅਜਿਹੀਆਂ ਧਾਰਮਿਕ ਰੀਤਾਂ ਇੱਕ ਅਸਪਸ਼ਟ ਕਿਸਮ ਦਾ ਵਿਸ਼ਵਾਸ ਹਨ। ਅੱਜ ਪਰਮੇਸ਼ੁਰ ਵਿੱਚ ਅਸਲ ਵਿਸ਼ਵਾਸ ਕੀ ਹੈ? ਇਹ ਪਰਮੇਸ਼ੁਰ ਦੇ ਵਚਨ ਨੂੰ ਤੁਹਾਡੇ ਜੀਵਨ ਦੀ ਅਸਲੀਅਤ ਵਜੋਂ ਸਵੀਕਾਰ ਕਰਨਾ ਅਤੇ ਉਸ ਦੇ ਲਈ ਸੱਚੇ ਪਿਆਰ ਨੂੰ ਪ੍ਰਾਪਤ ਕਰਨ ਲਈ ਉਸ ਦੇ ਵਚਨ ਤੋਂ ਪਰਮੇਸ਼ੁਰ ਨੂੰ ਜਾਣਨਾ ਹੈ। ਸਪੱਸ਼ਟ ਕਰਨ ਲਈ: ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਇਸ ਲਈ ਹੈ ਤਾਂ ਜੋ ਤੂੰ ਪਰਮੇਸ਼ੁਰ ਦਾ ਆਗਿਆ ਪਾਲਣ ਕਰ ਸਕੇਂ, ਪਰਮੇਸ਼ੁਰ ਨੂੰ ਪਿਆਰ ਕਰ ਸਕੇਂ ਅਤੇ ਉਹ ਫਰਜ਼ ਨਿਭਾ ਸਕੇਂ ਜੋ ਪਰਮੇਸ਼ੁਰ ਦੇ ਕਿਸੇ ਪ੍ਰਾਣੀਆਂ ਦੁਆਰਾ ਨਿਭਾਇਆ ਜਾਣਾ ਚਾਹੀਦਾ ਹੈ। ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਦਾ ਉਦੇਸ਼ ਇਹ ਹੈ। ਤੁਹਾਨੂੰ ਲਾਜ਼ਮੀ ਤੌਰ ’ਤੇ ਪਰਮੇਸ਼ੁਰ ਦੀ ਮਨੋਹਰਤਾ ਬਾਰੇ ਗਿਆਨ ਹਾਸਲ ਕਰਨਾ ਚਾਹੀਦਾ ਹੈ, ਕਿ ਪਰਮੇਸ਼ੁਰ ਕਿੰਨਾ ਸ਼ਰਧਾ ਯੋਗ ਹੈ, ਕਿ ਕਿਸ ਤਰ੍ਹਾਂ, ਪਰਮੇਸ਼ੁਰ ਆਪਣੇ ਪ੍ਰਾਣੀਆਂ ਵਿੱਚ, ਮੁਕਤੀ ਦਾ ਕੰਮ ਕਰਦਾ ਹੈ ਅਤੇ ਉਨ੍ਹਾਂ ਨੂੰ ਸਿੱਧ ਬਣਾਉਂਦਾ ਹੈ—ਪਰਮੇਸ਼ੁਰ ਵਿੱਚ ਤੁਹਾਡੇ ਵਿਸ਼ਵਾਸ ਦੀਆਂ ਇਹ ਘੱਟੋ-ਘੱਟ ਲੋੜਾਂ ਹਨ। ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਮੁੱਖ ਤੌਰ ’ਤੇ ਸਰੀਰ ਵਿਚਲੇ ਜੀਵਨ ਤੋਂ ਬਦਲ ਕੇ ਪਰਮੇਸ਼ੁਰ ਨੂੰ ਪਿਆਰ ਕਰਨ ਵਾਲੇ ਜੀਵਨ ਵਿੱਚ ਜਾਣਾ ਹੈ; ਭ੍ਰਿਸ਼ਟਤਾ ਵਿੱਚ ਜੀਉਣ ਤੋਂ ਪਰਮੇਸ਼ੁਰ ਦੇ ਵਚਨਾਂ ਵਿੱਚ ਜੀਉਣ ਵੱਲ ਜਾਣਾ ਹੈ; ਇਹ ਸ਼ਤਾਨ ਦੇ ਖੇਤਰ ਤੋਂ ਬਾਹਰ ਆਉਣਾ ਅਤੇ ਪਰਮੇਸ਼ੁਰ ਦੀ ਦੇਖਭਾਲ ਅਤੇ ਸੁਰੱਖਿਆ ਹੇਠ ਜੀਉਣਾ ਹੈ; ਇਹ ਸਰੀਰ ਪ੍ਰਤੀ ਆਗਿਆਕਾਰੀ ਨਹੀਂ, ਪਰਮੇਸ਼ੁਰ ਪ੍ਰਤੀ ਆਗਿਆਕਾਰੀ ਹਾਸਲ ਕਰਨ ਦੇ ਯੋਗ ਹੋਣਾ ਹੈ; ਇਹ ਪਰਮੇਸ਼ੁਰ ਨੂੰ ਤੇਰਾ ਪੂਰਾ ਮਨ ਪ੍ਰਾਪਤ ਕਰਨ ਦੇਣਾ ਹੈ, ਪਰਮੇਸ਼ੁਰ ਨੂੰ ਤੈਨੂੰ ਸਿੱਧ ਬਣਾਉਣ ਦੇਣਾ ਹੈ, ਅਤੇ ਆਪਣੇ ਆਪ ਨੂੰ ਭ੍ਰਿਸ਼ਟ ਸ਼ਤਾਨੀ ਸੁਭਾਅ ਤੋਂ ਮੁਕਤ ਕਰਾਉਣਾ ਹੈ। ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਮੁੱਖ ਤੌਰ ’ਤੇ ਇਸ ਲਈ ਹੈ ਤਾਂ ਜੋ ਤੇਰੇ ਅੰਦਰ ਪਰਮੇਸ਼ੁਰ ਦੀ ਸ਼ਕਤੀ ਅਤੇ ਮਹਿਮਾ ਪਰਗਟ ਕੀਤੀ ਜਾ ਸਕੇ, ਤਾਂ ਜੋ ਤੂੰ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਕਰ ਸਕੇਂ, ਅਤੇ ਪਰਮੇਸ਼ੁਰ ਦੀ ਯੋਜਨਾ ਨੂੰ ਪੂਰਾ ਕਰ ਸਕੇਂ, ਅਤੇ ਸ਼ਤਾਨ ਦੇ ਅੱਗੇ ਪਰਮੇਸ਼ੁਰ ਦੀ ਗਵਾਹੀ ਦੇਣ ਯੋਗ ਹੋ ਸਕੇਂ। ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨਿਸ਼ਾਨਾਂ ਅਤੇ ਅਚੰਭਿਆਂ ਨੂੰ ਵੇਖਣ ਦੀ ਇੱਛਾ ਦੇ ਦੁਆਲੇ ਨਹੀਂ ਘੁੰਮਣਾ ਚਾਹੀਦਾ, ਅਤੇ ਨਾ ਹੀ ਇਹ ਤੁਹਾਡੇ ਵਿਅਕਤੀਗਤ ਸਰੀਰ ਦੀ ਖਾਤਰ ਹੋਣਾ ਚਾਹੀਦਾ ਹੈ। ਇਹ ਪਰਮੇਸ਼ੁਰ ਨੂੰ ਜਾਣਨ ਦੀ ਪੈਰਵੀ, ਅਤੇ ਪਰਮੇਸ਼ੁਰ ਦਾ ਆਗਿਆ ਪਾਲਣ ਕਰਨ ਯੋਗ ਹੋਣ, ਅਤੇ ਪਤਰਸ ਵਾਂਗ, ਆਪਣੀ ਮੌਤ ਤੱਕ ਪਰਮੇਸ਼ੁਰ ਦਾ ਆਗਿਆ ਪਾਲਣ ਕਰਨ ਯੋਗ ਹੋਣ ਬਾਰੇ ਹੋਣਾ ਚਾਹੀਦਾ ਹੈ। ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਦੇ ਇਹ ਮੁੱਖ ਉਦੇਸ਼ ਹਨ। ਕੋਈ ਵਿਅਕਤੀ ਪਰਮੇਸ਼ੁਰ ਨੂੰ ਜਾਣਨ ਅਤੇ ਉਸ ਨੂੰ ਸੰਤੁਸ਼ਟ ਕਰਨ ਲਈ ਪਰਮੇਸ਼ੁਰ ਦਾ ਵਚਨ ਖਾਂਦਾ ਅਤੇ ਪੀਂਦਾ ਹੈ। ਪਰਮੇਸ਼ੁਰ ਦਾ ਵਚਨ ਖਾਣਾ ਅਤੇ ਪੀਣਾ ਤੈਨੂੰ ਪਰਮੇਸ਼ੁਰ ਬਾਰੇ ਹੋਰ ਜ਼ਿਆਦਾ ਗਿਆਨ ਦਿੰਦਾ ਹੈ, ਜਿਸ ਦੇ ਬਾਅਦ ਹੀ ਤੂੰ ਉਸ ਦਾ ਆਗਿਆ ਪਾਲਣ ਕਰ ਸਕਦਾ ਹੈਂ। ਸਿਰਫ਼ ਪਰਮੇਸ਼ੁਰ ਬਾਰੇ ਗਿਆਨ ਨਾਲ ਹੀ ਤੂੰ ਉਸ ਨੂੰ ਪਿਆਰ ਕਰ ਸਕਦਾ ਹੈਂ, ਅਤੇ ਇਹ ਉਹੀ ਟੀਚਾ ਹੈ ਜੋ ਮਨੁੱਖ ਦਾ ਪਰਮੇਸ਼ੁਰ ਵਿੱਚ ਆਪਣੇ ਵਿਸ਼ਵਾਸ ਵਿੱਚ ਹੋਣਾ ਚਾਹੀਦਾ ਹੈ। ਜੇ, ਪਰਮੇਸ਼ੁਰ ਵਿੱਚ ਤੇਰੇ ਵਿਸ਼ਵਾਸ ਵਿੱਚ, ਤੂੰ ਹਮੇਸ਼ਾ ਨਿਸ਼ਾਨਾਂ ਅਤੇ ਅਚੰਭਿਆਂ ਨੂੰ ਵੇਖਣ ਦੀ ਕੋਸ਼ਿਸ਼ ਕਰਦਾ ਰਹਿੰਦਾ ਹੈਂ, ਤਾਂ ਪਰਮੇਸ਼ੁਰ ਵਿੱਚ ਇਸ ਵਿਸ਼ਵਾਸ ਦਾ ਨਜ਼ਰੀਆ ਗਲਤ ਹੈ। ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਮੁੱਖ ਤੌਰ ’ਤੇ ਪਰਮੇਸ਼ੁਰ ਦੇ ਵਚਨ ਨੂੰ ਜੀਵਨ ਦੀ ਅਸਲੀਅਤ ਵਜੋਂ ਸਵੀਕਾਰ ਕਰਨਾ ਹੈ। ਪਰਮੇਸ਼ੁਰ ਦਾ ਉਦੇਸ਼ ਸਿਰਫ਼ ਉਸ ਦੇ ਮੂੰਹੋਂ ਉਚਰੇ ਪਰਮੇਸ਼ੁਰ ਦੇ ਵਚਨਾਂ ਨੂੰ ਅਮਲ ਵਿੱਚ ਲਿਆ ਕੇ ਅਤੇ ਆਪਣੇ ਅੰਦਰ ਉਨ੍ਹਾਂ ਨੂੰ ਪੂਰਾ ਕਰਕੇ ਹੀ ਪ੍ਰਾਪਤ ਹੁੰਦਾ ਹੈ। ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦਿਆਂ, ਮਨੁੱਖ ਨੂੰ ਪਰਮੇਸ਼ੁਰ ਅੱਗੇ ਅਧੀਨ ਹੋਣ ਯੋਗ ਬਣਨ ਵਾਸਤੇ, ਅਤੇ ਪਰਮੇਸ਼ੁਰ ਪ੍ਰਤੀ ਸੰਪੂਰਨ ਆਗਿਆਕਾਰੀ ਲਈ, ਪਰਮੇਸ਼ੁਰ ਦੁਆਰਾ ਸਿੱਧ ਬਣਾਏ ਜਾਣ ਲਈ ਜਤਨ ਕਰਨਾ ਚਾਹੀਦਾ ਹੈ। ਜੇ ਤੂੰ ਕਿਸੇ ਸ਼ਿਕਾਇਤ ਦੇ ਬਗੈਰ ਪਰਮੇਸ਼ੁਰ ਦਾ ਆਗਿਆ ਪਾਲਣ ਕਰ ਸਕਦਾ ਹੈਂ, ਪਰਮੇਸ਼ੁਰ ਦੀਆਂ ਇੱਛਾਵਾਂ ਨੂੰ ਚੇਤੇ ਰੱਖ ਸਕਦਾ ਹੈਂ, ਪਤਰਸ ਦੇ ਰੁਤਬੇ ਨੂੰ ਪ੍ਰਾਪਤ ਕਰ ਸਕਦਾ ਹੈਂ, ਅਤੇ ਉਹੋ ਜਿਹਾ ਪਤਰਸ ਬਣ ਸਕਦਾ ਹੈਂ ਜਿਸ ਬਾਰੇ ਪਰਮੇਸ਼ੁਰ ਨੇ ਦੱਸਿਆ, ਤਾਂ ਫੇਰ ਇਹ ਉਦੋਂ ਹੋਵੇਗਾ ਜਦੋਂ ਤੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਵਿੱਚ ਸਫ਼ਲਤਾ ਪ੍ਰਾਪਤ ਕਰ ਲਈ ਹੋਵੇ, ਅਤੇ ਇਹ ਪਰਗਟ ਕਰੇਗਾ ਕਿ ਤੈਨੂੰ ਪਰਮੇਸ਼ੁਰ ਦੁਆਰਾ ਪ੍ਰਾਪਤ ਕਰ ਲਿਆ ਗਿਆ ਹੈ।

ਪਰਮੇਸ਼ੁਰ ਆਪਣਾ ਕੰਮ ਪੂਰੇ ਬ੍ਰਹਿਮੰਡ ਵਿੱਚ ਕਰਦਾ ਹੈ। ਜੋ ਉਸ ਵਿੱਚ ਵਿਸ਼ਵਾਸ ਕਰਦੇ ਹਨ ਉਨ੍ਹਾਂ ਸਾਰਿਆਂ ਨੂੰ ਲਾਜ਼ਮੀ ਤੌਰ ’ਤੇ ਉਸ ਦੇ ਵਚਨ ਨੂੰ ਸਵੀਕਾਰ ਕਰਨਾ ਚਾਹੀਦਾ ਹੈ, ਅਤੇ ਉਸ ਦੇ ਵਚਨ ਨੂੰ ਖਾਣਾ ਅਤੇ ਪੀਣਾ ਚਾਹੀਦਾ ਹੈ; ਪਰਮੇਸ਼ੁਰ ਦੁਆਰਾ ਦਿਖਾਏ ਨਿਸ਼ਾਨਾਂ ਅਤੇ ਅਚੰਭਿਆਂ ਨੂੰ ਵੇਖ ਕੇ ਕੋਈ ਵੀ ਪਰਮੇਸ਼ੁਰ ਦੁਆਰਾ ਪ੍ਰਾਪਤ ਨਹੀਂ ਕੀਤਾ ਜਾ ਸਕਦਾ। ਸਾਰੇ ਯੁੱਗਾਂ ਵਿੱਚ, ਪਰਮੇਸ਼ੁਰ ਨੇ ਹਮੇਸ਼ਾ ਮਨੁੱਖ ਨੂੰ ਸਿੱਧ ਬਣਾਉਣ ਲਈ ਵਚਨ ਨੂੰ ਵਰਤਿਆ ਹੈ। ਇਸ ਤਰ੍ਹਾਂ ਤੁਹਾਨੂੰ ਆਪਣਾ ਸਾਰਾ ਧਿਆਨ ਨਿਸ਼ਾਨਾਂ ਅਤੇ ਅਚੰਭਿਆਂ ਵਿੱਚ ਨਹੀਂ ਲਗਾਉਣਾ ਚਾਹੀਦਾ, ਸਗੋਂ ਪਰਮੇਸ਼ੁਰ ਦੁਆਰਾ ਸਿੱਧ ਬਣਾਏ ਜਾਣ ਲਈ ਜਤਨ ਕਰਨਾ ਚਾਹੀਦਾ ਹੈ। ਸ਼ਰਾ ਦੇ ਪੁਰਾਣੇ ਨੇਮ ਦੇ ਯੁੱਗ ਵਿੱਚ, ਪਰਮੇਸ਼ੁਰ ਨੇ ਕੁਝ ਵਚਨ ਬੋਲੇ, ਅਤੇ ਕਿਰਪਾ ਦੇ ਯੁੱਗ ਵਿੱਚ, ਯਿਸੂ ਨੇ ਵੀ, ਬਹੁਤ ਸਾਰੇ ਵਚਨ ਬੋਲੇ। ਯਿਸੂ ਦੁਆਰਾ ਬਹੁਤ ਸਾਰੇ ਵਚਨ ਬੋਲੇ ਜਾਣ ਮਗਰੋਂ, ਬਾਅਦ ਵਿੱਚ ਆਏ ਰਸੂਲਾਂ ਅਤੇ ਚੇਲਿਆਂ ਨੇ ਲੋਕਾਂ ਨੂੰ ਯਿਸੂ ਦੁਆਰਾ ਜਾਰੀ ਕੀਤੇ ਹੁਕਮਾਂ ਦੇ ਅਨੁਸਾਰ ਅਮਲ ਵਿੱਚ ਲਿਆਉਣ ਦੀ ਅਗਵਾਈ ਕੀਤੀ ਅਤੇ ਯਿਸੂ ਦੁਆਰਾ ਕਹੇ ਗਏ ਵਚਨਾਂ ਅਤੇ ਸਿਧਾਂਤਾਂ ਅਨੁਸਾਰ ਅਨੁਭਵ ਕੀਤਾ। ਅੰਤ ਦੇ ਦਿਨਾਂ ਵਿੱਚ, ਪਰਮੇਸ਼ੁਰ ਮਨੁੱਖ ਨੂੰ ਸਿੱਧ ਬਣਾਉਣ ਲਈ ਮੁੱਖ ਤੌਰ ’ਤੇ ਵਚਨ ਦਾ ਇਸਤੇਮਾਲ ਕਰਦਾ ਹੈ। ਉਹ ਮਨੁੱਖ ਨੂੰ ਦਬਾਉਣ ਲਈ, ਜਾਂ ਮਨੁੱਖ ਨੂੰ ਯਕੀਨ ਦਿਵਾਉਣ ਲਈ ਨਿਸ਼ਾਨਾਂ ਅਤੇ ਅਚੰਭਿਆਂ ਦਾ ਇਸਤੇਮਾਲ ਨਹੀਂ ਕਰਦਾ; ਇਹ ਪਰਮੇਸ਼ੁਰ ਦੀ ਸ਼ਕਤੀ ਨੂੰ ਸਪਸ਼ਟ ਨਹੀਂ ਕਰ ਸਕਦਾ। ਜੇ ਪਰਮੇਸ਼ੁਰ ਸਿਰਫ਼ ਨਿਸ਼ਾਨ ਅਤੇ ਅਚੰਭੇ ਦਿਖਾਏ, ਤਾਂ ਪਰਮੇਸ਼ੁਰ ਦੀ ਅਸਲੀਅਤ ਨੂੰ ਸਪਸ਼ਟ ਕਰਨਾ ਅਸੰਭਵ ਹੋਵੇਗਾ, ਅਤੇ ਇਸ ਤਰ੍ਹਾਂ ਮਨੁੱਖ ਨੂੰ ਸਿੱਧ ਬਣਾਉਣਾ ਅਸੰਭਵ ਹੋਵੇਗਾ। ਪਰਮੇਸੁਰ ਮਨੁੱਖ ਨੂੰ ਨਿਸ਼ਾਨਾਂ ਅਤੇ ਅਚੰਭਿਆਂ ਦੁਆਰਾ ਸਿੱਧ ਨਹੀਂ ਬਣਾਉਂਦਾ, ਬਲਕਿ ਮਨੁੱਖ ਦਾ ਅਯਾਲੀ ਬਣਨ ਅਤੇ ਉਸ ਨੂੰ ਪਾਣੀ ਪਿਆਉਣ ਲਈ ਵਚਨ ਦਾ ਇਸਤੇਮਾਲ ਕਰਦਾ ਹੈ, ਜਿਸ ਤੋਂ ਬਾਅਦ ਮਨੁੱਖ ਦੀ ਸੰਪੂਰਨ ਆਗਿਆਕਾਰੀ ਅਤੇ ਪਰਮੇਸ਼ੁਰ ਬਾਰੇ ਮਨੁੱਖ ਦਾ ਗਿਆਨ ਪ੍ਰਾਪਤ ਹੁੰਦਾ ਹੈ। ਉਹ ਜੋ ਕੰਮ ਕਰਦਾ ਹੈ ਅਤੇ ਜੋ ਵਚਨ ਬੋਲਦਾ ਹੈ, ਉਨ੍ਹਾਂ ਦਾ ਉਦੇਸ਼ ਇਹੀ ਹੈ। ਪਰਮੇਸ਼ੁਰ ਮਨੁੱਖ ਨੂੰ ਸਿੱਧ ਬਣਾਉਣ ਲਈ ਨਿਸ਼ਾਨਾਂ ਅਤੇ ਅਚੰਭਿਆਂ ਨੂੰ ਦਿਖਾਉਣ ਦਾ ਤਰੀਕਾ ਨਹੀਂ ਵਰਤਦਾ—ਉਹ ਮਨੁੱਖ ਨੂੰ ਸਿੱਧ ਬਣਾਉਣ ਲਈ ਵਚਨਾਂ ਦਾ, ਅਤੇ ਕੰਮ ਦੇ ਬਹੁਤ ਸਾਰੇ ਤਰੀਕਿਆਂ ਦਾ ਇਸਤੇਮਾਲ ਕਰਦਾ ਹੈ। ਭਾਵੇਂ ਇਹ ਤਾਉਣਾ ਹੋਵੇ, ਨਜਿੱਠਣਾ, ਛੰਗਾਈ ਹੋਵੇ, ਜਾਂ ਵਚਨਾਂ ਦਾ ਪਰਬੰਧ ਹੋਵੇ, ਪਰਮੇਸ਼ੁਰ ਮਨੁੱਖ ਨੂੰ ਸਿੱਧ ਬਣਾਉਣ ਲਈ, ਅਤੇ ਮਨੁੱਖ ਨੂੰ ਪਰਮੇਸ਼ੁਰ ਦੇ ਕੰਮ, ਬੁੱਧ ਅਤੇ ਅਚਰਜਤਾ ਦਾ ਹੋਰ ਵਧੇਰੇ ਗਿਆਨ ਦੇਣ ਲਈ ਬਹੁਤ ਸਾਰੇ ਵੱਖੋ-ਵੱਖਰੇ ਦ੍ਰਿਸ਼ਟੀਕੋਣਾਂ ਤੋਂ ਬੋਲਦਾ ਹੈ। ਜਦੋਂ ਮਨੁੱਖ ਨੂੰ ਅੰਤ ਦੇ ਦਿਨਾਂ ਵਿੱਚ ਪਰਮੇਸ਼ੁਰ ਵੱਲੋਂ ਯੁੱਗ ਦੀ ਸਮਾਪਤੀ ਦੇ ਸਮੇਂ ਸੰਪੂਰਨ ਬਣਾਇਆ ਜਾਵੇਗਾ, ਉਦੋਂ ਉਹ ਨਿਸ਼ਾਨਾਂ ਅਤੇ ਅਚੰਭਿਆਂ ਨੂੰ ਧਿਆਨ ਨਾਲ ਵੇਖਣ ਦੇ ਯੋਗ ਹੋਵੇਗਾ। ਜਦੋਂ ਤੂੰ ਪਰਮੇਸ਼ੁਰ ਬਾਰੇ ਜਾਣ ਲਵੇਂਗਾ ਅਤੇ ਭਾਵੇਂ ਉਹ ਕੁਝ ਵੀ ਕਰੇ ਉਸ ਦਾ ਆਗਿਆ ਪਾਲਣ ਕਰਨ ਦੇ ਯੋਗ ਹੋ ਜਾਵੇਂਗਾ, ਤਾਂ ਨਿਸ਼ਾਨਾਂ ਅਤੇ ਅਚੰਭਿਆਂ ਨੂੰ ਵੇਖਣ ’ਤੇ ਤੇਰੇ ਅੰਦਰ ਉਸ ਬਾਰੇ ਕਿਸੇ ਤਰ੍ਹਾਂ ਦੀਆਂ ਧਾਰਣਾਵਾਂ ਨਹੀਂ ਹੋਣਗੀਆਂ। ਇਸ ਸਮੇਂ, ਤੂੰ ਭ੍ਰਿਸ਼ਟ ਹੈਂ ਅਤੇ ਪਰਮੇਸ਼ੁਰ ਦੀ ਸੰਪੂਰਨ ਆਗਿਆਕਾਰੀ ਦੇ ਅਸਮਰੱਥ ਹੈਂ—ਕੀ ਤੈਨੂੰ ਲਗਦਾ ਹੈ ਕਿ ਤੂੰ ਇਸ ਅਵਸਥਾ ਵਿੱਚ ਨਿਸ਼ਾਨਾਂ ਅਤੇ ਅਚੰਭਿਆਂ ਨੂੰ ਵੇਖਣ ਦੇ ਯੋਗ ਹੈਂ? ਜਦੋਂ ਪਰਮੇਸ਼ੁਰ ਨਿਸ਼ਾਨ ਅਤੇ ਅਚੰਭੇ ਵਿਖਾਉਂਦਾ ਹੈ, ਇਹ ਉਦੋਂ ਹੁੰਦਾ ਹੈ ਜਦੋਂ ਪਰਮੇਸ਼ੁਰ ਮਨੁੱਖ ਨੂੰ ਸਜ਼ਾ ਦਿੰਦਾ ਹੈ, ਅਤੇ ਇਸ ਦੇ ਨਾਲ ਹੀ ਉਦੋਂ ਜਦੋਂ ਯੁੱਗ ਬਦਲਦਾ ਹੈ, ਅਤੇ, ਇਸ ਤੋਂ ਇਲਾਵਾ, ਜਦੋਂ ਯੁੱਗ ਸਮਾਪਤ ਹੁੰਦਾ ਹੈ। ਜਦੋਂ ਪਰਮੇਸ਼ੁਰ ਦਾ ਕੰਮ ਸਧਾਰਣ ਤੌਰ ’ਤੇ ਪੂਰਾ ਕੀਤਾ ਜਾ ਰਿਹਾ ਹੁੰਦਾ ਹੈ, ਉਦੋਂ ਉਹ ਨਿਸ਼ਾਨ ਅਤੇ ਅਚੰਭੇ ਨਹੀਂ ਵਿਖਾਉਂਦਾ। ਨਿਸ਼ਾਨਾਂ ਅਤੇ ਅਚੰਭਿਆਂ ਨੂੰ ਵਿਖਾਉਣਾ ਉਸ ਦੇ ਲਈ ਬਹੁਤ ਅਸਾਨ ਹੈ, ਪਰ ਇਹ ਪਰਮੇਸ਼ੁਰ ਦੇ ਕੰਮ ਦਾ ਸਿਧਾਂਤ ਨਹੀਂ ਹੈ, ਅਤੇ ਨਾ ਹੀ ਇਹ ਪਰਮੇਸ਼ੁਰ ਵੱਲੋਂ ਮਨੁੱਖ ਦੇ ਪ੍ਰਬੰਧਨ ਦਾ ਉਦੇਸ਼ ਹੈ। ਜੇ ਮਨੁੱਖ ਨਿਸ਼ਾਨ ਅਤੇ ਅਚਰਜ ਵੇਖੇ, ਅਤੇ ਜੇ ਪਰਮੇਸ਼ੁਰ ਦਾ ਆਤਮਿਕ ਸਰੀਰ ਮਨੁੱਖ ਅੱਗੇ ਪਰਗਟ ਹੋਣਾ ਹੋਵੇ, ਤਾਂ ਕੀ ਸਾਰੇ ਲੋਕ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨਹੀਂ ਕਰਨਗੇ? ਮੈਂ ਪਹਿਲਾਂ ਕਿਹਾ ਹੈ ਕਿ ਜਿੱਤ ਪਾ ਚੁੱਕੇ ਲੋਕਾਂ ਦੇ ਇੱਕ ਸਮੂਹ ਨੂੰ ਪੂਰਬ ਦਿਸ਼ਾ ਤੋਂ ਪ੍ਰਾਪਤ ਕੀਤਾ ਜਾਂਦਾ ਹੈ, ਜਿੱਤ ਪਾ ਚੁੱਕੇ ਉਹ ਲੋਕ ਜੋ ਵੱਡੀ ਬਿਪਤਾ ਵਿੱਚੋਂ ਆਉਂਦੇ ਹਨ। ਇਨ੍ਹਾਂ ਸ਼ਬਦਾਂ ਦਾ ਕੀ ਅਰਥ ਹੈ? ਇਨ੍ਹਾਂ ਦਾ ਅਰਥ ਹੈ ਕਿ ਇਹ ਲੋਕ ਜਿਨ੍ਹਾਂ ਨੂੰ ਪ੍ਰਾਪਤ ਕੀਤਾ ਗਿਆ ਹੈ, ਇਹਨਾਂ ਨੇ ਨਿਆਂ ਅਤੇ ਤਾੜਨਾ, ਅਤੇ ਨਜਿੱਠੇ ਜਾਣ ਅਤੇ ਛੰਗਾਈ, ਅਤੇ ਹਰ ਕਿਸਮ ਦੇ ਤਾਉਣ ਵਿੱਚੋਂ ਲੰਘਣ ਤੋਂ ਬਾਅਦ ਹੀ ਸੱਚਮੁੱਚ ਆਗਿਆ ਦਾ ਪਾਲਣ ਕੀਤਾ। ਇਨ੍ਹਾਂ ਲੋਕਾਂ ਦਾ ਵਿਸ਼ਵਾਸ ਅਸਪਸ਼ਟ ਅਤੇ ਭਾਵਾਤਮਕ ਨਹੀਂ, ਬਲਕਿ ਅਸਲ ਹੈ। ਉਨ੍ਹਾਂ ਨੇ ਕੋਈ ਨਿਸ਼ਾਨ ਅਤੇ ਅਚੰਭੇ, ਜਾਂ ਕੋਈ ਚਮਤਕਾਰ ਨਹੀਂ ਵੇਖੇ; ਉਹ ਗੂੜ੍ਹੀਆਂ ਲਿਖਤਾਂ ਅਤੇ ਸਿੱਖਿਆਵਾਂ, ਜਾਂ ਡੂੰਘੀ ਸੋਝੀ ਦੀ ਗੱਲ ਨਹੀਂ ਕਰਦੇ; ਇਸ ਦੀ ਬਜਾਏ ਉਨ੍ਹਾਂ ਕੋਲ ਅਸਲੀਅਤ, ਪਰਮੇਸ਼ੁਰ ਦੇ ਵਚਨ, ਅਤੇ ਪਰਮੇਸ਼ੁਰ ਦੀ ਸੱਚਾਈ ਬਾਰੇ ਸੱਚਾ ਗਿਆਨ ਹੈ। ਕੀ ਅਜਿਹਾ ਸਮੂਹ ਪਰਮੇਸ਼ੁਰ ਦੀ ਸ਼ਕਤੀ ਨੂੰ ਸਪਸ਼ਟ ਬਣਾਉਣ ਦੇ ਵਧੇਰੇ ਸਮਰੱਥ ਨਹੀਂ ਹੈ? ਅੰਤ ਦੇ ਦਿਨਾਂ ਦੌਰਾਨ ਪਰਮੇਸ਼ੁਰ ਦਾ ਕੰਮ ਅਸਲੀ ਕੰਮ ਹੈ। ਯਿਸੂ ਦੇ ਯੁੱਗ ਦੇ ਦੌਰਾਨ, ਉਹ ਮਨੁੱਖ ਨੂੰ ਸਿੱਧ ਬਣਾਉਣ ਲਈ ਨਹੀਂ, ਬਲਕਿ ਛੁਟਕਾਰਾ ਦਵਾਉਣ ਲਈ ਆਇਆ ਸੀ, ਅਤੇ ਇਸ ਲਈ ਉਸ ਨੇ ਲੋਕਾਂ ਨੂੰ ਆਪਣੇ ਪਿੱਛੇ ਲਾਉਣ ਲਈ ਕੁਝ ਚਮਤਕਾਰ ਦਿਖਾਏ। ਕਿਉਂਕਿ ਉਹ ਮੁੱਖ ਤੌਰ ’ਤੇ ਸਲੀਬ ’ਤੇ ਟੰਗੇ ਜਾਣ ਦੇ ਕੰਮ ਨੂੰ ਪੂਰਾ ਕਰਨ ਲਈ ਆਇਆ ਸੀ, ਅਤੇ ਨਿਸ਼ਾਨ ਦਿਖਾਉਣਾ ਉਸ ਦੇ ਕੰਮ ਦਾ ਹਿੱਸਾ ਨਹੀਂ ਸੀ। ਅਜਿਹੇ ਨਿਸ਼ਾਨ ਅਤੇ ਅਚੰਭੇ ਉਹ ਕੰਮ ਸਨ ਜੋ ਉਸ ਦੇ ਕੰਮ ਨੂੰ ਪ੍ਰਭਾਵਸ਼ਾਲੀ ਬਣਾਉਣ ਲਈ ਕੀਤੇ ਗਏ ਸਨ; ਉਹ ਵਾਧੂ ਕੰਮ ਸਨ, ਅਤੇ ਪੂਰੇ ਯੁੱਗ ਦੇ ਕੰਮ ਨੂੰ ਨਹੀਂ ਦਰਸਾਉਂਦੇ ਸਨ। ਪੁਰਾਣੇ ਨੇਮ ਦੇ ਸ਼ਰਾ ਦੇ ਯੁੱਗ ਦੌਰਾਨ, ਪਰਮੇਸ਼ੁਰ ਨੇ ਵੀ ਕੁਝ ਨਿਸ਼ਾਨ ਅਤੇ ਅਚੰਭੇ ਦਿਖਾਏ—ਪਰ ਜੋ ਕੰਮ ਪਰਮੇਸ਼ੁਰ ਅੱਜ ਕਰਦਾ ਹੈ ਉਹ ਅਸਲੀ ਕੰਮ ਹੈ, ਅਤੇ ਉਹ ਨਿਸ਼ਚਤ ਤੌਰ ’ਤੇ ਹੁਣ ਨਿਸ਼ਾਨ ਅਤੇ ਅਚੰਭੇ ਨਹੀਂ ਵਿਖਾਉਂਦਾ। ਜੇ ਉਹ ਨਿਸ਼ਾਨ ਅਤੇ ਅਚੰਭੇ ਵਿਖਾਉਂਦਾ, ਤਾਂ ਉਸ ਦੇ ਅਸਲ ਕੰਮ ਵਿੱਚ ਵਿਘਨ ਪੈ ਗਿਆ ਹੁੰਦਾ, ਅਤੇ ਉਹ ਹੋਰ ਕੋਈ ਕੰਮ ਕਰਨ ਦੇ ਯੋਗ ਨਹੀਂ ਹੁੰਦਾ। ਜੇ ਪਰਮੇਸ਼ੁਰ ਨੇ ਮਨੁੱਖ ਨੂੰ ਸਿੱਧ ਬਣਾਉਣ ਲਈ ਵਚਨ ਦਾ ਇਸਤੇਮਾਲ ਕਰਨ ਲਈ ਕਿਹਾ, ਪਰ ਨਿਸ਼ਾਨ ਅਤੇ ਅਚੰਭੇ ਵੀ ਦਿਖਾਏ ਹੁੰਦੇ, ਤਾਂ ਕੀ ਇਹ ਸਪੱਸ਼ਟ ਕੀਤਾ ਜਾ ਸਕਦਾ ਸੀ ਕਿ ਕੀ ਮਨੁੱਖ ਸੱਚਮੁੱਚ ਉਸ ਵਿੱਚ ਵਿਸ਼ਵਾਸ ਕਰਦਾ ਹੈ ਜਾਂ ਨਹੀਂ? ਇੰਝ, ਪਰਮੇਸ਼ੁਰ ਅਜਿਹੀਆਂ ਚੀਜ਼ਾਂ ਨਹੀਂ ਕਰਦਾ। ਮਨੁੱਖ ਦੇ ਅੰਦਰ ਬਹੁਤ ਜ਼ਿਆਦਾ ਧਰਮ ਹੈ; ਪਰਮੇਸ਼ੁਰ ਅੰਤ ਦੇ ਦਿਨਾਂ ਦੌਰਾਨ ਮਨੁੱਖ ਦੇ ਅੰਦਰਲੀਆਂ ਸਾਰੀਆਂ ਧਾਰਮਿਕ ਧਾਰਣਾਵਾਂ ਅਤੇ ਅਲੌਕਕ ਚੀਜ਼ਾਂ ਨੂੰ ਬਾਹਰ ਕੱਢਣ ਲਈ, ਅਤੇ ਮਨੁੱਖ ਨੂੰ ਪਰਮੇਸ਼ੁਰ ਦੀ ਅਸਲੀਅਤ ਬਾਰੇ ਜਾਣੂ ਕਰਾਉਣ ਲਈ ਆਇਆ ਹੈ। ਉਹ ਪਰਮੇਸ਼ੁਰ ਦੇ ਅਜਿਹੇ ਅਕਸ ਨੂੰ ਬਾਹਰ ਕੱਢਣ ਲਈ ਆਇਆ ਹੈ ਜੋ ਭਾਵਾਤਮਕ ਅਤੇ ਖਿਆਲੀ ਹੈ—ਦੂਜੇ ਸ਼ਬਦਾਂ ਵਿੱਚ, ਪਰਮੇਸ਼ੁਰ ਦਾ ਅਜਿਹਾ ਅਕਸ, ਜਿਸ ਦੀ ਬਿਲਕੁਲ ਕੋਈ ਹੋਂਦ ਨਹੀਂ ਹੈ। ਅਤੇ ਇਸ ਲਈ, ਹੁਣ ਸਿਰਫ਼ ਇੱਕਮਾਤਰ ਚੀਜ਼ ਜੋ ਤੇਰੇ ਲਈ ਕੀਮਤੀ ਹੈ ਉਹ ਹੈ ਅਸਲੀਅਤ ਦਾ ਗਿਆਨ ਹੋਣਾ! ਸੱਚਾਈ ਹਰ ਚੀਜ਼ ਨੂੰ ਪਛਾੜ ਦਿੰਦੀ ਹੈ। ਤੇਰੇ ਕੋਲ ਅੱਜ ਕਿੰਨੀ ਸੱਚਾਈ ਹੈ? ਕੀ ਉਹ ਸਭ ਕੁਝ ਜੋ ਨਿਸ਼ਾਨ ਅਤੇ ਅਚੰਭੇ ਦਿਖਾਉਂਦਾ ਹੈ, ਪਰਮੇਸ਼ੁਰ ਹੈ? ਦੁਸ਼ਟ ਆਤਮਾਵਾਂ ਵੀ ਨਿਸ਼ਾਨ ਅਤੇ ਅਚੰਭੇ ਦਿਖਾ ਸਕਦੀਆਂ ਹਨ; ਕੀ ਉਹ ਸਭ ਪਰਮੇਸ਼ੁਰ ਹਨ? ਮਨੁੱਖ ਪਰਮੇਸ਼ੁਰ ਉੱਤੇ ਆਪਣੇ ਵਿਸ਼ਵਾਸ ਵਿੱਚ, ਜੋ ਭਾਲਦਾ ਹੈ ਉਹ ਸੱਚਾਈ ਹੈ, ਅਤੇ ਉਹ ਨਿਸ਼ਾਨਾਂ ਅਤੇ ਅਚੰਭਿਆਂ ਦੀ ਬਜਾਏ ਜਿਸਦੀ ਪੈਰਵੀ ਕਰਦਾ ਹੈ ਉਹ ਜੀਵਨ ਹੈ। ਇਹ ਉਨ੍ਹਾਂ ਸਾਰਿਆਂ ਦਾ ਟੀਚਾ ਹੋਣਾ ਚਾਹੀਦਾ ਹੈ ਜਿਹੜੇ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦੇ ਹਨ।


ਜਿਨ੍ਹਾਂ ਨੂੰ ਸੰਪੂਰਣ ਕੀਤਾ ਜਾਣਾ ਹੈ ਉਨ੍ਹਾਂ ਦਾ ਤਾਏ ਜਾਣਾ ਜ਼ਰੂਰੀ ਹੈ

ਜੇ ਤੂੰ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਰਦਾ ਹੈਂ, ਤਾਂ ਤੇਰੇ ਲਈ ਪਰਮੇਸ਼ੁਰ ਦੀ ਆਗਿਆ ਦਾ ਪਾਲਣ ਕਰਨਾ, ਸੱਚਾਈ ਨੂੰ ਅਮਲ ਵਿੱਚ ਲਿਆਉਣਾ, ਅਤੇ ਆਪਣੇ ਸਾਰੇ ਫ਼ਰਜ਼ ਪੂਰੇ ਕਰਨਾ ਜ਼ਰੂਰੀ ਹੈ। ਇਸ ਤੋਂ ਇਲਾਵਾ, ਤੇਰੇ ਲਈ ਉਨ੍ਹਾਂ ਚੀਜ਼ਾਂ ਨੂੰ ਸਮਝਣਾ ਜ਼ਰੂਰੀ ਹੈ ਜਿਨ੍ਹਾਂ ਦਾ ਤੈਨੂੰ ਅਨੁਭਵ ਕਰਨਾ ਚਾਹੀਦਾ ਹੈ। ਜੇ ਤੂੰ ਸਿਰਫ਼ ਨਿਪਟੇ ਜਾਣ, ਅਨੁਸ਼ਾਸਿਤ ਕੀਤੇ ਜਾਣ, ਅਤੇ ਨਿਆਂ ਕੀਤੇ ਜਾਣ ਦਾ ਹੀ ਅਨੁਭਵ ਕਰਦਾ ਹੈਂ, ਤਾਂ ਤੂੰ ਸਿਰਫ਼ ਪਰਮੇਸ਼ੁਰ ਦਾ ਅਨੰਦ ਲੈਣ ਦੇ ਯੋਗ ਹੈਂ ਪਰ ਜਦੋਂ ਪਰਮੇਸ਼ੁਰ ਤੈਨੂੰ ਅਨੁਸ਼ਾਸਿਤ ਕਰ ਰਿਹਾ ਹੋਵੇ ਜਾਂ ਤੇਰੇ ਨਾਲ ਨਿਪਟ ਰਿਹਾ ਹੋਵੇ ਤਾਂ ਤੂੰ ਉਸ ਦਾ ਅਨੁਭਵ ਕਰਨ ਦੇ ਅਸਮਰਥ ਰਹਿੰਦਾ ਹੈਂ—ਤਾਂ ਇਹ ਪ੍ਰਵਾਨਯੋਗ ਨਹੀਂ ਹੈ। ਸ਼ਾਇਦ ਤਾਏ ਜਾਣ ਦੇ ਇਸ ਉਦਾਹਰਣ ਵਿੱਚ, ਤੂੰ ਆਪਣੇ ਨਿਸ਼ਚੇ ’ਤੇ ਪੱਕਾ ਰਹਿਣ ਦੇ ਯੋਗ ਹੈਂ, ਪਰ ਫਿਰ ਵੀ ਇਹ ਕਾਫ਼ੀ ਨਹੀਂ ਹੈ; ਤੇਰਾ ਅੱਗੇ ਵੱਧਦੇ ਰਹਿਣਾ ਜ਼ਰੂਰੀ ਹੈ। ਪਰਮੇਸ਼ੁਰ ਨਾਲ ਪਿਆਰ ਕਰਨ ਦਾ ਸਬਕ ਕਦੇ ਰੁਕਦਾ ਨਹੀਂ ਹੈ ਅਤੇ ਇਸ ਦਾ ਕੋਈ ਅੰਤ ਨਹੀਂ ਹੈ। ਲੋਕ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਰਨ ਨੂੰ ਇੰਝ ਸਮਝਦੇ ਹਨ ਜਿਵੇਂ ਕਿ ਇਹ ਬੇਹੱਦ ਸਰਲ ਚੀਜ਼ ਹੋਏ, ਪਰ ਜਦੋਂ ਇੱਕ ਵਾਰ ਉਨ੍ਹਾਂ ਨੂੰ ਕੁਝ ਵਿਹਾਰਕ ਅਨੁਭਵ ਹੋ ਜਾਂਦਾ ਹੈ, ਤਾਂ ਉਨ੍ਹਾਂ ਨੂੰ ਅਹਿਸਾਸ ਹੁੰਦਾ ਹੈ ਕਿ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨਾ ਉੰਨਾ ਆਸਾਨ ਨਹੀਂ ਹੈ ਜਿੰਨਾ ਲੋਕ ਕਲਪਨਾ ਕਰਦੇ ਹਨ। ਜਦੋਂ ਪਰਮੇਸ਼ੁਰ ਮਨੁੱਖ ਨੂੰ ਤਾਏ ਜਾਣ ਦਾ ਕੰਮ ਕਰਦਾ ਹੈ, ਤਾਂ ਮਨੁੱਖ ਨੂੰ ਤਕਲੀਫ਼ ਹੁੰਦੀ ਹੈ। ਜਿੰਨਾ ਜ਼ਿਆਦਾ ਕਿਸੇ ਵਿਅਕਤੀ ਨੂੰ ਤਾਇਆ ਜਾਏਗਾ, ਪਰਮੇਸ਼ੁਰ ਪ੍ਰਤੀ ਉਸ ਦਾ ਪਿਆਰ ਵੀ ਉੰਨਾ ਹੀ ਜ਼ਿਆਦਾ ਹੋਏਗਾ, ਅਤੇ ਉਸ ਵਿੱਚ ਪਰਮੇਸ਼ੁਰ ਦੀ ਸ਼ਕਤੀ ਉੰਨੀ ਹੀ ਜ਼ਿਆਦਾ ਪਰਗਟ ਹੋਏਗੀ। ਇਸ ਦੇ ਉਲਟ, ਕਿਸੇ ਵਿਅਕਤੀ ਨੂੰ ਜਿੰਨਾ ਘੱਟ ਤਾਇਆ ਜਾਂਦਾ ਹੈ, ਪਰਮੇਸ਼ੁਰ ਦੇ ਪ੍ਰਤੀ ਉਸ ਦਾ ਪਿਆਰ ਵੀ ਉੰਨਾ ਘੱਟ ਵਧੇਗਾ, ਅਤੇ ਉਸ ਵਿੱਚ ਪਰਮੇਸ਼ੁਰ ਦੀ ਸ਼ਕਤੀ ਉੰਨੀ ਹੀ ਘੱਟ ਪਰਗਟ ਹੋਏਗੀ। ਇੱਕ ਵਿਅਕਤੀ ਦਾ ਤਾਏ ਜਾਣਾ ਅਤੇ ਪੀੜ ਜਿੰਨੀ ਜ਼ਿਆਦਾ ਹੁੰਦੀ ਹੈ ਅਤੇ ਜਿੰਨੇ ਜ਼ਿਆਦਾ ਸੰਤਾਪ ਦਾ ਉਹ ਅਨੁਭਵ ਕਰਦਾ ਹੈ, ਪਰਮੇਸ਼ੁਰ ਲਈ ਉਸ ਦਾ ਪਿਆਰ ਵੀ ਉੰਨਾ ਹੀ ਗਹਿਰਾ ਹੋਏਗਾ, ਪਰਮੇਸ਼ੁਰ ਵਿੱਚ ਉਸ ਦੀ ਨਿਹਚਾ ਉੰਨੀ ਜ਼ਿਆਦਾ ਸੱਚੀ ਬਣ ਜਾਏਗੀ, ਅਤੇ ਪਰਮੇਸ਼ੁਰ ਬਾਰੇ ਉਸ ਦਾ ਗਿਆਨ ਹੋਰ ਵੀ ਗੂੜ੍ਹ ਹੋ ਜਾਏਗਾ। ਆਪਣੇ ਅਨੁਭਵਾਂ ਵਿੱਚ, ਤੂੰ ਉਨ੍ਹਾਂ ਲੋਕਾਂ ਨੂੰ ਦੇਖੇਂਗਾ ਜੋ ਤਾਏ ਜਾਣ ਸਮੇਂ ਬੇਹੱਦ ਪੀੜ ਸਹਿਣ ਕਰਦੇ ਹਨ, ਜਿਨ੍ਹਾਂ ਨੂੰ ਨਿਪਟਾਇਆ ਅਤੇ ਬਹੁਤ ਜ਼ਿਆਦਾ ਅਨੁਸ਼ਾਸਿਤ ਕੀਤਾ ਜਾਂਦਾ ਹੈ, ਅਤੇ ਤੂੰ ਦੇਖੇਂਗਾ ਕਿ ਇਹੀ ਲੋਕ ਹਨ ਜਿਨ੍ਹਾਂ ਕੋਲ ਪਰਮੇਸ਼ੁਰ ਦੇ ਪ੍ਰਤੀ ਗਹਿਰਾ ਪਿਆਰ ਹੁੰਦਾ ਹੈ ਅਤੇ ਪਰਮੇਸ਼ੁਰ ਦਾ ਵਧੇਰੇ ਗੂੜ੍ਹ ਅਤੇ ਤੀਖਣ ਗਿਆਨ ਹੁੰਦਾ ਹੈ। ਅਜਿਹੇ ਲੋਕ ਜਿਨ੍ਹਾਂ ਨੇ ਨਿਪਟੇ ਜਾਣ ਦਾ ਅਨੁਭਵ ਨਹੀਂ ਕੀਤਾ ਹੈ ਅਤੇ ਸਿਰਫ਼ ਸਤਹੀ ਗਿਆਨ ਰੱਖਦੇ ਹਨ, ਅਤੇ ਜੋ ਸਿਰਫ਼ ਇਹ ਕਹਿ ਸਕਦੇ ਹਨ: “ਪਰਮੇਸ਼ੁਰ ਬਹੁਤ ਚੰਗਾ ਹੈ, ਉਹ ਲੋਕਾਂ ਨੂੰ ਕਿਰਪਾ ਬਖਸ਼ਦਾ ਹੈ ਤਾਂ ਕਿ ਉਹ ਉਸ ਦਾ ਅਨੰਦ ਮਾਣ ਸਕਣ।” ਜੇ ਲੋਕਾਂ ਕੋਲ ਨਿਪਟੇ ਜਾਣ ਅਤੇ ਅਨੁਸ਼ਾਸਿਤ ਕੀਤੇ ਜਾਣ ਦਾ ਅਨੁਭਵ ਹੈ, ਤਾਂ ਉਹ ਪਰਮੇਸ਼ੁਰ ਦੇ ਸੱਚੇ ਗਿਆਨ ਬਾਰੇ ਗੱਲ ਕਰਨ ਦੇ ਯੋਗ ਹੁੰਦੇ ਹਨ। ਇਸ ਲਈ ਮਨੁੱਖ ਵਿੱਚ ਪਰਮੇਸ਼ੁਰ ਦਾ ਕੰਮ ਜਿੰਨਾ ਅਦਭੁੱਤ ਹੁੰਦਾ ਹੈ, ਇਹ ਉੰਨਾ ਹੀ ਜ਼ਿਆਦਾ ਕੀਮਤੀ ਅਤੇ ਮਹੱਤਵਪੂਰਣ ਹੁੰਦਾ ਹੈ। ਜਿੰਨਾ ਜ਼ਿਆਦਾ ਇਹ ਤੇਰੇ ਲਈ ਅਭੇਦ ਹੁੰਦਾ ਹੈ ਅਤੇ ਇਹ ਤੇਰੀਆਂ ਧਾਰਣਾਵਾਂ ਨਾਲ ਜਿੰਨਾ ਜ਼ਿਆਦਾ ਅਸੰਗਤ ਹੁੰਦਾ ਹੈ, ਪਰਮੇਸ਼ੁਰ ਦਾ ਕੰਮ ਉੰਨਾ ਹੀ ਜ਼ਿਆਦਾ ਤੈਨੂੰ ਜਿੱਤਣ, ਤੈਨੂੰ ਪ੍ਰਾਪਤ ਕਰਨ, ਅਤੇ ਤੈਨੂੰ ਸੰਪੂਰਣ ਕਰਨ ਦੇ ਯੋਗ ਹੁੰਦਾ ਹੈ। ਪਰਮੇਸ਼ੁਰ ਦੇ ਕੰਮ ਦਾ ਕਿੰਨਾ ਜ਼ਿਆਦਾ ਮਹੱਤਵ ਹੈ! ਜੇ ਪਰਮੇਸ਼ੁਰ ਇਸ ਤਰੀਕੇ ਨਾਲ ਮਨੁੱਖ ਨੂੰ ਨਾ ਤਾਉਂਦਾ, ਜੇ ਉਸ ਨੇ ਇਸ ਤਰੀਕੇ ਅਨੁਸਾਰ ਕੰਮ ਨਾ ਕੀਤਾ ਹੁੰਦਾ, ਤਾਂ ਉਸ ਦਾ ਕੰਮ ਬੇਅਸਰ ਅਤੇ ਮਹੱਤਵਹੀਣ ਰਿਹਾ ਹੁੰਦਾ। ਅਤੀਤ ਵਿੱਚ ਇਹ ਕਿਹਾ ਗਿਆ ਸੀ ਕਿ ਪਰਮੇਸ਼ੁਰ ਇਸ ਸਮੂਹ ਨੂੰ ਚੁਣੇਗਾ ਅਤੇ ਪ੍ਰਾਪਤ ਕਰੇਗਾ, ਉਹ ਅੰਤ ਦੇ ਦਿਨਾਂ ਵਿੱਚ ਉਨ੍ਹਾਂ ਨੂੰ ਪੂਰਣ ਬਣਾਏਗਾ; ਇਸ ਵਿੱਚ, ਅਸਧਾਰਨ ਮਹੱਤਵ ਹੈ। ਉਹ ਤੁਹਾਡੇ ਅੰਦਰ ਜਿੰਨਾ ਵੱਡਾ ਕੰਮ ਕਰਦਾ ਹੈ, ਪਰਮੇਸ਼ੁਰ ਲਈ ਤੁਹਾਡਾ ਪਿਆਰ ਉੰਨਾ ਹੀ ਜ਼ਿਆਦਾ ਗਹਿਰਾ ਅਤੇ ਸ਼ੁੱਧ ਹੁੰਦਾ ਹੈ। ਪਰਮੇਸ਼ੁਰ ਦਾ ਕੰਮ ਜਿੰਨਾ ਜ਼ਿਆਦਾ ਵੱਡਾ ਹੁੰਦਾ ਹੈ,ਉੰਨਾ ਹੀ ਜ਼ਿਆਦਾ ਮਨੁੱਖ ਉਸ ਦੀ ਬੁੱਧ ਨੂੰ ਸਮਝਣ ਦੇ ਯੋਗ ਹੁੰਦਾ ਹੈ ਅਤੇ ਉਸ ਦੇ ਬਾਰੇ ਮਨੁੱਖ ਦਾ ਗਿਆਨ ਵੀ ਉੰਨਾ ਗਹਿਰਾ ਹੁੰਦਾ ਹੈ। ਅੰਤ ਦੇ ਦਿਨਾਂ ਦੌਰਾਨ, ਪਰਮੇਸ਼ੁਰ ਦੀ ਛੇ ਹਜ਼ਾਰ ਸਾਲ ਦੀ ਪ੍ਰਬੰਧਨ ਯੋਜਨਾ ਦਾ ਅੰਤ ਹੋ ਜਾਏਗਾ। ਕੀ ਸੱਚਮੁੱਚ ਇਹ ਆਸਾਨੀ ਨਾਲ ਖਤਮ ਹੋ ਸਕਦੀ ਹੈ? ਇੱਕ ਵਾਰ ਜਦੋਂ ਉਹ ਮਨੁੱਖਜਾਤੀ ’ਤੇ ਜਿੱਤ ਪ੍ਰਾਪਤ ਕਰ ਲਏਗਾ, ਤਾਂ ਕਿ ਉਸ ਦਾ ਕੰਮ ਖਤਮ ਹੋ ਜਾਏਗਾ? ਕੀ ਇਹ ਇੰਨਾ ਆਸਾਨ ਹੋ ਸਕਦਾ ਹੈ? ਲੋਕ ਅਸਲ ਵਿੱਚ ਕਲਪਨਾ ਕਰਦੇ ਹਨ ਕਿ ਇਹ ਇੰਨਾ ਹੀ ਸਰਲ ਹੈ, ਪਰ ਪਰਮੇਸ਼ੁਰ ਜੋ ਕਰਦਾ ਹੈ ਉਹ ਇੰਨਾ ਆਸਾਨ ਨਹੀਂ ਹੈ। ਇਸ ਗੱਲ ਨਾਲ ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਤੂੰ ਪਰਮੇਸ਼ੁਰ ਦੇ ਕੰਮ ਦੇ ਕਿਹੜੇ ਭਾਗ ਦਾ ਜ਼ਿਕਰ ਕਰਦਾ ਹੈਂ, ਇਹ ਸਭ ਮਨੁੱਖ ਲਈ ਕਲਪਨਾ ਤੋਂ ਪਰੇ ਹੈ। ਜੇ ਤੂੰ ਇਸ ਨੂੰ ਮਾਪਣ ਦੇ ਯੋਗ ਹੁੰਦਾ, ਤਾਂ ਪਰਮੇਸ਼ੁਰ ਦੇ ਕੰਮ ਦਾ ਕੋਈ ਮਹੱਤਵ ਜਾਂ ਮੁੱਲ ਨਾ ਰਹਿ ਜਾਂਦਾ। ਪਰਮੇਸ਼ੁਰ ਦੁਆਰਾ ਕੀਤਾ ਗਿਆ ਕੰਮ ਕਲਪਨਾ ਤੋਂ ਪਰੇ ਹੈ; ਇਹ ਤੇਰੀਆਂ ਧਾਰਣਾਵਾਂ ਦੇ ਬਿਲਕੁਲ ਉਲਟ ਹੈ, ਅਤੇ ਇਹ ਤੇਰੀਆਂ ਧਾਰਣਾਵਾਂ ਨਾਲ ਜਿੰਨਾ ਜ਼ਿਆਦਾ ਅਸੰਗਤ ਹੁੰਦਾ ਹੈ, ਉੰਨਾ ਹੀ ਜ਼ਿਆਦਾ ਇਹ ਦਰਸਾਉਂਦਾ ਹੈ ਕਿ ਪਰਮੇਸ਼ੁਰ ਦਾ ਕੰਮ ਅਰਥਪੂਰਣ ਹੈ; ਜੇ ਇਹ ਤੇਰੀਆਂ ਧਾਰਣਾਵਾਂ ਦੇ ਅਨੁਰੂਪ ਹੁੰਦਾ, ਤਾਂ ਇਹ ਅਰਥਹੀਣ ਹੁੰਦਾ। ਅੱਜ, ਤੂੰ ਮਹਿਸੂਸ ਕਰਦਾ ਹੈਂ ਕਿ ਪਰਮੇਸ਼ੁਰ ਦਾ ਕੰਮ ਬਹੁਤ ਅਦਭੁੱਤ ਹੈ, ਅਤੇ ਤੈਨੂੰ ਇਹ ਜਿੰਨਾ ਜ਼ਿਆਦਾ ਅਦਭੁੱਤ ਮਹਿਸੂਸ ਹੁੰਦਾ ਹੈ, ਉੰਨਾ ਹੀ ਜ਼ਿਆਦਾ ਤੂੰ ਮਹਿਸੂਸ ਕਰਦਾ ਹੈਂ ਕਿ ਪਰਮੇਸ਼ੁਰ ਕਲਪਨਾ ਤੋਂ ਪਰੇ ਹੈ, ਅਤੇ ਤੂੰ ਦੇਖਦਾ ਹੈਂ ਕਿ ਪਰਮੇਸ਼ੁਰ ਦੇ ਕੰਮ ਕਿੰਨੇ ਮਹਾਨ ਹਨ। ਜੇ ਉਸ ਨੇ ਮਨੁੱਖ ਨੂੰ ਜਿੱਤਣ ਲਈ ਸਿਰਫ਼ ਸਤਹੀ, ਸਰਸਰੀ ਕੰਮ ਕੀਤਾ ਹੁੰਦਾ ਅਤੇ ਉਸ ਤੋਂ ਬਾਅਦ ਕੁਝ ਨਾ ਕੀਤਾ ਹੁੰਦਾ, ਤਾਂ ਮਨੁੱਖ ਪਰਮੇਸ਼ੁਰ ਦੇ ਕੰਮ ਦੇ ਮਹੱਤਵ ਨੂੰ ਸਮਝਣ ਵਿੱਚ ਅਸਮਰਥ ਰਿਹਾ ਹੁੰਦਾ। ਹਾਲਾਂਕਿ ਹੁਣ ਤੂੰ ਥੋੜ੍ਹਾ ਜਿਹਾ ਤਾਉਣਾ ਪ੍ਰਾਪਤ ਕਰ ਰਿਹਾ ਹੈਂ, ਪਰ ਇਹ ਤੇਰੇ ਜੀਵਨ ਦੀ ਪ੍ਰਗਤੀ ਲਈ ਬਹੁਤ ਲਾਹੇਵੰਦ ਹੈ; ਅਤੇ ਇਸ ਲਈ ਅਜਿਹੀ ਮੁਸ਼ਕਲ ਵਿੱਚੋਂ ਨਿਕਲਣਾ ਤੁਹਾਡੇ ਲਈ ਬੇਹੱਦ ਜ਼ਰੂਰੀ ਹੈ। ਅੱਜ ਤੂੰ ਥੋੜ੍ਹਾ ਜਿਹਾ ਤਾਉਣਾ ਪ੍ਰਾਪਤ ਕਰ ਰਿਹਾ ਹੈਂ, ਪਰ ਬਾਅਦ ਵਿੱਚ, ਤੂੰ ਸੱਚਮੁੱਚ ਪਰਮੇਸ਼ੁਰ ਦੇ ਕੰਮਾਂ ਨੂੰ ਦੇਖਣ ਦੇ ਸਮਰੱਥ ਹੋਏਂਗਾ, ਅਤੇ ਆਖਰਕਾਰ ਤੂੰ ਕਹੇਂਗਾ: “ਪਰਮੇਸ਼ੁਰ ਦੇ ਕੰਮ ਇੰਨੇ ਅਦਭੁੱਤ ਹਨ!” ਤੇਰੇ ਦਿਲ ਵਿੱਚ ਇਹ ਵਚਨ ਹੋਣਗੇ। ਕੁਝ ਦੇਰ ਲਈ ਪਰਮੇਸ਼ੁਰ ਦੇ ਤਾਏ ਜਾਣ ਦਾ ਅਨੁਭਵ ਕਰਨ ਤੋਂ ਬਾਅਦ (ਸੇਵਕਾਂ ਦਾ ਪਰਤਾਵਾ ਅਤੇ ਤਾੜਨਾ ਦਾ ਸਮਾਂ), ਆਖਰਕਾਰ ਕੁਝ ਲੋਕਾਂ ਨੇ ਕਿਹਾ: “ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨਾ ਅਸਲ ਵਿੱਚ ਮੁਸ਼ਕਲ ਹੈ!” ਇਹ ਤੱਥ ਕਿ ਉਨ੍ਹਾਂ ਨੇ, “ਅਸਲ ਵਿੱਚ ਮੁਸ਼ਕਲ” ਸ਼ਬਦਾਂ ਦੀ ਵਰਤੋਂ ਕੀਤੀ, ਦਰਸਾਉਂਦਾ ਹੈ ਕਿ ਪਰਮੇਸ਼ੁਰ ਦੇ ਕੰਮ ਕਲਪਨਾ ਤੋਂ ਪਰੇ ਹਨ, ਪਰਮੇਸ਼ੁਰ ਦੇ ਕੰਮ ਦਾ ਬੇਹੱਦ ਮਹੱਤਵ ਅਤੇ ਮੁੱਲ ਹੈ, ਅਤੇ ਇਹ ਕਿ ਉਸ ਦਾ ਕੰਮ ਮਨੁੱਖ ਦੁਆਰਾ ਬਹੁਤ ਹੀ ਸੰਭਾਲ ਕੇ ਰੱਖੇ ਜਾਣ ਦੇ ਯੋਗ ਹੈ। ਜੇ, ਮੇਰੇ ਇੰਨਾ ਕੰਮ ਕਰਨ ਤੋਂ ਬਾਅਦ, ਤੈਨੂੰ ਮਾਮੂਲੀ ਜਿਹਾ ਵੀ ਗਿਆਨ ਨਹੀਂ ਹੋਇਆ ਹੈ, ਤਾਂ ਕਿ ਮੇਰੇ ਕੰਮ ਦੀ ਅਜੇ ਵੀ ਕੋਈ ਕੀਮਤ ਹੋ ਸਕਦੀ ਹੈ? ਇਸ ਕਾਰਣ ਤੂੰ ਕਹੇਂਗਾ: “ਪਰਮੇਸ਼ੁਰ ਦੀ ਸੇਵਾ ਕਰਨਾ ਅਸਲ ਵਿੱਚ ਮੁਸ਼ਕਲ ਹੈ, ਪਰਮੇਸ਼ੁਰ ਦੇ ਕੰਮ ਬਹੁਤ ਅਦਭੁੱਤ ਹਨ, ਅਤੇ ਪਰਮੇਸ਼ੁਰ ਸੱਚਮੁੱਚ ਬੁੱਧੀਮਾਨ ਹੈ! ਪਰਮੇਸ਼ੁਰ ਬਹੁਤ ਪਿਆਰਾ ਹੈ!” ਜੇ, ਅਨੁਭਵ ਦੀ ਇੱਕ ਮਿਆਦ ਤੋਂ ਲੰਘਣ ਤੋਂ ਬਾਅਦ, ਤੂੰ ਅਜਿਹੇ ਸ਼ਬਦ ਕਹਿਣ ਦੇ ਯੋਗ ਹੈਂ, ਤਾਂ ਇਸ ਤੋਂ ਸਾਬਿਤ ਹੁੰਦਾ ਹੈ ਕਿ ਤੂੰ ਆਪਣੇ ਅੰਦਰ ਪਰਮੇਸ਼ੁਰ ਦਾ ਕੰਮ ਪ੍ਰਾਪਤ ਕਰ ਲਿਆ ਹੈ। ਇੱਕ ਦਿਨ, ਤੂੰ ਵਿਦੇਸ਼ ਵਿੱਚ ਖੁਸ਼ਖ਼ਬਰੀ ਫੈਲਾ ਰਿਹਾ ਹੁੰਦਾ ਹੈਂ ਅਤੇ ਕੋਈ ਤੈਨੂੰ ਪੁੱਛਦਾ ਹੈ: “ਪਰਮੇਸ਼ੁਰ ਵਿੱਚ ਤੇਰੀ ਨਿਹਚਾ ਕਿਵੇਂ ਚਲ ਰਹੀ ਹੈ?” ਤਾਂ ਤੂੰ ਇਹ ਕਹਿਣ ਦੇ ਯੋਗ ਹੋਏਂਗਾ: “ਪਰਮੇਸ਼ੁਰ ਦੇ ਕੰਮ ਅਤਿ-ਉੱਤਮ (ਅਦਭੁੱਤ) ਹਨ!” ਉਹ ਮਹਿਸੂਸ ਕਰਨਗੇ ਕਿ ਤੇਰੇ ਵਚਨ ਅਸਲ ਅਨੁਭਵਾਂ ਬਾਰੇ ਬੋਲਦੇ ਹਨ। ਇਹੀ ਅਸਲ ਵਿੱਚ ਗਵਾਹੀ ਦੇਣਾ ਹੈ। ਤੂੰ ਕਹੇਂਗਾ ਕਿ ਪਰਮੇਸ਼ੁਰ ਦਾ ਕੰਮ ਸਮਝਦਾਰੀ ਨਾਲ ਭਰਪੂਰ ਹੈ, ਅਤੇ ਤੇਰੇ ਵਿੱਚ ਉਸ ਦੇ ਕੰਮ ਨੇ ਸੱਚਮੁੱਚ ਤੈਨੂੰ ਕਾਇਲ ਕਰ ਦਿੱਤਾ ਹੈ ਅਤੇ ਤੇਰਾ ਦਿਲ ਜਿੱਤ ਲਿਆ ਹੈ। ਤੂੰ ਉਸ ਨੂੰ ਹਮੇਸ਼ਾ ਪਿਆਰ ਕਰੇਂਗਾ ਕਿਉਂਕਿ ਉਹ ਮਨੁੱਖਜਾਤੀ ਦੇ ਪਿਆਰ ਤੋਂ ਕਿਤੇ ਜ਼ਿਆਦਾ ਯੋਗ ਹੈ! ਜੇ ਤੂੰ ਇਨ੍ਹਾਂ ਚੀਜ਼ਾਂ ਬਾਰੇ ਬੋਲ ਸਕਦਾ ਹੈਂ, ਤਾਂ ਤੂੰ ਲੋਕਾਂ ਦੇ ਦਿਲਾਂ ਨੂੰ ਪ੍ਰਭਾਵਤ ਕਰ ਸਕਦਾ ਹੈਂ। ਇਹ ਸਭ ਕੁਝ ਗਵਾਹੀ ਦੇਣਾ ਹੈ। ਜੇ ਤੂੰ ਇੱਕ ਜ਼ਬਰਦਸਤ ਗਵਾਹੀ ਦੇਣ ਦੇ ਯੋਗ ਹੈਂ, ਲੋਕਾਂ ਦੀਆਂ ਅੱਖਾਂ ਵਿੱਚ ਹੰਝੂ ਲਿਆ ਸਕਦਾ ਹੈਂ, ਤਾਂ ਇਹ ਦਰਸਾਉਂਦਾ ਹੈ ਕਿ ਤੂੰ ਸੱਚਮੁੱਚ ਅਜਿਹਾ ਵਿਅਕਤੀ ਹੈਂ ਜੋ ਪਰਮੇਸ਼ੁਰ ਨੂੰ ਪਿਆਰ ਕਰਦਾ ਹੈ, ਅਤੇ ਤੂੰ ਪਰਮੇਸ਼ੁਰ ਨੂੰ ਪਿਆਰ ਕਰਨ ਦੀ ਗਵਾਹੀ ਦੇਣ ਦੇ ਯੋਗ ਹੈਂ, ਅਤੇ ਤੇਰੇ ਰਾਹੀਂ, ਪਰਮੇਸ਼ੁਰ ਦੇ ਕੰਮਾਂ ਦੀ ਗਵਾਹੀ ਦਿੱਤੀ ਜਾ ਸਕਦੀ ਹੈ। ਤੇਰੀ ਗਵਾਹੀ ਕਾਰਣ, ਦੂਜੇ ਲੋਕ ਪਰਮੇਸ਼ੁਰ ਦੇ ਕੰਮ ਦੀ ਖੋਜ ਕਰਦੇ ਹਨ, ਪਰਮੇਸ਼ੁਰ ਦੇ ਕੰਮ ਦਾ ਅਨੁਭਵ ਕਰਦੇ ਹਨ, ਅਤੇ ਉਹ ਜਿਸ ਵੀ ਮਾਹੌਲ ਵਿੱਚ ਅਨੁਭਵ ਕਰਨ, ਉਹ ਉਸ ਵਿੱਚ ਦ੍ਰਿੜ੍ਹ ਰਹਿਣ ਵਿੱਚ ਸਮਰੱਥ ਹੋਣਗੇ। ਗਵਾਹੀ ਦੇਣ ਦਾ ਸਿਰਫ਼ ਇਹੀ ਅਸਲੀ ਤਰੀਕਾ ਹੈ, ਅਤੇ ਤੇਰੇ ਕੋਲੋਂ ਹੁਣ ਬਸ ਇਹੀ ਚਾਹੀਦਾ ਹੈ। ਤੈਨੂੰ ਦੇਖਣਾ ਚਾਹੀਦਾ ਹੈ ਕਿ ਪਰਮੇਸ਼ੁਰ ਦਾ ਕੰਮ ਬੇਹੱਦ ਕੀਮਤੀ ਹੈ ਅਤੇ ਇਹ ਮਨੁੱਖਾਂ ਦੁਆਰਾ ਸਾਂਭ ਕੇ ਰੱਖੇ ਜਾਣ ਦੇ ਯੋਗ ਹੈ, ਕਿ ਪਰਮੇਸ਼ੁਰ ਬਹੁਤ ਹੀ ਵਡਮੁੱਲਾ ਹੈ ਅਤੇ ਬਹੁਤ ਭਰਪੂਰ ਹੈ; ਉਹ ਨਾ ਸਿਰਫ਼ ਬੋਲ ਸਕਦਾ ਹੈ, ਸਗੋਂ ਲੋਕਾਂ ਦਾ ਨਿਆਂ ਵੀ ਕਰ ਸਕਦਾ ਹੈ, ਉਨ੍ਹਾਂ ਦੇ ਦਿਲਾਂ ਨੂੰ ਸ਼ੁੱਧ ਕਰ ਸਕਦਾ ਹੈ, ਉਨ੍ਹਾਂ ਲਈ ਅਨੰਦ ਲਿਆ ਸਕਦਾ ਹੈ, ਉਨ੍ਹਾਂ ਨੂੰ ਪ੍ਰਾਪਤ ਕਰ ਸਕਦਾ ਹੈ, ਉਨ੍ਹਾਂ ਨੂੰ ਜਿੱਤ ਸਕਦਾ ਹੈ, ਅਤੇ ਉਨ੍ਹਾਂ ਨੂੰ ਸੰਪੂਰਣ ਕਰ ਸਕਦਾ ਹੈ। ਆਪਣੇ ਅਨੁਭਵ ਤੋਂ ਤੂੰ ਦੇਖੇਂਗਾ ਕਿ ਪਰਮੇਸ਼ੁਰ ਬਹੁਤ ਹੀ ਪਿਆਰਾ ਹੈ। ਤਾਂ ਹੁਣ ਤੂੰ ਪਰਮੇਸ਼ੁਰ ਨੂੰ ਕਿੰਨਾ ਪਿਆਰ ਕਰਦਾ ਹੈਂ? ਕੀ ਤੂੰ ਸੱਚਮੁੱਚ ਆਪਣੇ ਦਿਲ ਤੋਂ ਇਹ ਗੱਲਾਂ ਕਹਿ ਸਕਦਾ ਹੈਂ? ਜਦੋਂ ਤੂੰ ਆਪਣੇ ਦਿਲ ਦੀਆਂ ਗਹਿਰਾਈਆਂ ਤੋਂ ਇਹ ਵਚਨ ਵਿਅਕਤ ਕਰਨ ਦੇ ਯੋਗ ਹੋਏਂਗਾ, ਤਾਂ ਤੂੰ ਗਵਾਹੀ ਦੇਣ ਦੇ ਯੋਗ ਹੋਏਂਗਾ। ਇੱਕ ਵਾਰ ਤੇਰਾ ਅਨੁਭਵ ਇਸ ਪੱਧਰ ਤਕ ਪਹੁੰਚ ਜਾਏ ਤਾਂ ਤੂੰ ਪਰਮੇਸ਼ੁਰ ਲਈ ਗਵਾਹ ਹੋਣ ਦੇ ਸਮਰੱਥ ਹੋ ਜਾਏਂਗਾ, ਅਤੇ ਤੂੰ ਕਾਬਿਲ ਹੋ ਜਾਏਂਗਾ। ਜੇ ਤੂੰ ਆਪਣੇ ਅਨੁਭਵ ਵਿੱਚ ਇਸ ਪੱਧਰ ਤਕ ਨਾ ਪਹੁੰਚਿਆ, ਤਾਂ ਤੂੰ ਅਜੇ ਵੀ ਬਹੁਤ ਦੂਰ ਹੋਏਂਗਾ। ਤਾਏ ਜਾਣ ਦੀ ਪ੍ਰਕਿਰਿਆ ਦੌਰਾਨ ਲੋਕਾਂ ਲਈ ਕਮਜ਼ੋਰੀਆਂ ਦਿਖਾਉਣਾ ਸੁਭਾਵਕ ਹੈ, ਪਰ ਤਾਏ ਜਾਣ ਤੋਂ ਬਾਅਦ ਤੈਨੂੰ ਇਹ ਕਹਿਣ ਦੇ ਯੋਗ ਹੋਣਾ ਚਾਹੀਦਾ ਹੈ: “ਪਰਮੇਸ਼ੁਰ ਆਪਣੇ ਕੰਮ ਵਿੱਚ ਬਹੁਤ ਬੁੱਧੀਮਾਨ ਹੈ!” ਜੇ ਤੂੰ ਅਸਲ ਵਿੱਚ ਇਨ੍ਹਾਂ ਵਚਨਾਂ ਦੀ ਵਿਹਾਰਕ ਸਮਝ ਪ੍ਰਾਪਤ ਕਰਨ ਦੇ ਯੋਗ ਹੈਂ, ਤਾਂ ਇਹ ਤੇਰੇ ਲਈ ਸੰਭਾਲ ਕੇ ਰੱਖਣ ਵਰਗਾ ਕੁਝ ਬਣ ਜਾਏਗਾ, ਅਤੇ ਤੇਰੇ ਅਨੁਭਵ ਦੀ ਕੀਮਤ ਹੋਏਗੀ।

ਹੁਣ ਤੈਨੂੰ ਕੀ ਤਲਾਸ਼ ਕਰਨੀ ਚਾਹੀਦੀ ਹੈ? ਤੂੰ ਪਰਮੇਸ਼ੁਰ ਦੇ ਕੰਮ ਦੀ ਗਵਾਹੀ ਦੇਣ ਦੇ ਯੋਗ ਹੈਂ ਜਾਂ ਨਹੀਂ, ਤੂੰ ਪਰਮੇਸ਼ੁਰ ਦੀ ਗਵਾਹੀ ਅਤੇ ਪ੍ਰਗਟਾਵਾ ਬਣਨ ਦੇ ਯੋਗ ਹੈਂ ਜਾਂ ਨਹੀਂ, ਅਤੇ ਤੂੰ ਉਸ ਦੇ ਦੁਆਰਾ ਇਸਤੇਮਾਲ ਕੀਤੇ ਜਾਣ ਦੇ ਯੋਗ ਹੈਂ ਜਾਂ ਨਹੀਂ—ਇਹ ਉਹ ਚੀਜ਼ਾਂ ਹਨ ਜਿਨ੍ਹਾਂ ਦੀ ਤੈਨੂੰ ਤਲਾਸ਼ ਕਰਨੀ ਚਾਹੀਦੀ ਹੈ। ਪਰਮੇਸ਼ੁਰ ਨੇ ਤੇਰੇ ਅੰਦਰ ਕਿੰਨਾ ਕੰਮ ਕੀਤਾ ਹੈ? ਤੂੰ ਕਿੰਨਾ ਦੇਖਿਆ ਹੈ, ਤੂੰ ਕਿੰਨਾ ਛੋਹਿਆ ਹੈ? ਤੂੰ ਕਿੰਨਾ ਅਨੁਭਵ ਕੀਤਾ ਹੈ, ਅਤੇ ਚੱਖਿਆ ਹੈ? ਭਾਵੇਂ ਪਰਮੇਸ਼ੁਰ ਨੇ ਤੇਰੀ ਪਰਖ ਕੀਤੀ ਹੋਏ, ਤੇਰੇ ਨਾਲ ਨਿਪਟਿਆ ਹੋਏ, ਜਾਂ ਤੈਨੂੰ ਅਨੁਸ਼ਾਸਿਤ ਕੀਤਾ ਹੋਏ, ਉਸ ਦੇ ਕਾਰਜ ਅਤੇ ਉਸ ਦਾ ਕੰਮ ਤੇਰੇ ਉੱਪਰ ਕੀਤੇ ਗਏ ਹਨ। ਪਰ ਪਰਮੇਸ਼ੁਰ ਦੇ ਇੱਕ ਵਿਸ਼ਵਾਸੀ ਵਜੋਂ ਅਤੇ ਇੱਕ ਅਜਿਹੇ ਵਿਅਕਤੀ ਵਜੋਂ ਜੋ ਪਰਮੇਸ਼ੁਰ ਦੁਆਰਾ ਸੰਪੂਰਣ ਕੀਤੇ ਜਾਣ ਲਈ ਪਿੱਛੇ ਚੱਲਣ ਲਈ ਤਿਆਰ ਹੈ, ਕਿ ਤੂੰ ਆਪਣੇ ਵਿਹਾਰਕ ਅਨੁਭਵ ਦੇ ਆਧਾਰ ਤੇ ਪਰਮੇਸ਼ੁਰ ਦੇ ਕੰਮ ਦੀ ਗਵਾਹੀ ਦੇਣ ਦੇ ਯੋਗ ਹੈਂ? ਕੀ ਤੂੰ ਆਪਣੇ ਵਿਹਾਰਕ ਅਨੁਭਵ ਰਾਹੀਂ ਪਰਮੇਸ਼ੁਰ ਦੇ ਵਚਨ ਨੂੰ ਵਿਹਾਰ ਰਾਹੀਂ ਪਰਗਟ ਕਰ ਸਕਦਾ ਹੈਂ? ਕੀ ਤੂੰ ਆਪਣੇ ਵਿਹਾਰਕ ਅਨੁਭਵ ਰਾਹੀਂ ਦੂਜਿਆਂ ਨੂੰ ਮੁਹੱਈਆ ਕਰਨ, ਅਤੇ ਆਪਣਾ ਸਮੁੱਚਾ ਜੀਵਨ ਪਰਮੇਸ਼ੁਰ ਦੇ ਕੰਮ ਦੀ ਗਵਾਹੀ ਦੇਣ ਲਈ ਖਰਚ ਦੇਣ ਦੇ ਯੋਗ ਹੈਂ? ਪਰਮੇਸ਼ੁਰ ਦੇ ਕੰਮ ਦੀ ਗਵਾਹੀ ਦੇਣ ਲਈ, ਤੈਨੂੰ ਆਪਣੇ ਅਨੁਭਵ, ਗਿਆਨ, ਅਤੇ ਤੂੰ ਜੋ ਕੀਮਤ ਅਦਾ ਕੀਤੀ ਹੈ ਉਸ ਉੱਪਰ ਨਿਰਭਰ ਕਰਨਾ ਹੋਏਗਾ। ਸਿਰਫ਼ ਇਸ ਤਰ੍ਹਾਂ ਤੂੰ ਉਸ ਦੀ ਇੱਛਾ ਨੂੰ ਸੰਤੁਸ਼ਟ ਕਰ ਸਕਦਾ ਹੈਂ। ਕੀ ਤੂੰ ਅਜਿਹਾ ਵਿਅਕਤੀ ਹੈਂ ਜੋ ਪਰਮੇਸ਼ੁਰ ਦੇ ਕੰਮ ਦੀ ਗਵਾਹੀ ਦਿੰਦਾ ਹੈ? ਕੀ ਤੇਰੀ ਇਹ ਅਭਿਲਾਸ਼ਾ (ਚਾਹ) ਹੈ? ਜੇ ਤੂੰ ਉਸ ਦੇ ਨਾਂਅ, ਅਤੇ ਇਸ ਤੋਂ ਵੀ ਵੱਧ ਕੇ, ਉਸ ਦੇ ਕੰਮ ਦੀ ਗਵਾਹੀ ਦੇਣ ਦੇ ਯੋਗ ਹੈਂ, ਅਤੇ ਜੇ ਤੂੰ ਉਸ ਦੇ ਸਰੂਪ ਨੂੰ ਵਿਹਾਰ ਰਾਹੀਂ ਪਰਗਟ ਕਰ ਸਕਦਾ ਹੈਂ ਜੋ ਕਿ ਉਹ ਆਪਣੇ ਲੋਕਾਂ ਤੋਂ ਚਾਹੁੰਦਾ ਹੈ, ਤਾਂ ਤੂੰ ਪਰਮੇਸ਼ੁਰ ਲਈ ਗਵਾਹ ਹੈਂ। ਤੂੰ ਅਸਲ ਵਿੱਚ ਪਰਮੇਸ਼ੁਰ ਲਈ ਕਿਵੇਂ ਗਵਾਹੀ ਦਿੰਦਾ ਹੈਂ? ਤੂੰ ਪਰਮੇਸ਼ੁਰ ਦੇ ਵਚਨ ਨੂੰ ਵਿਹਾਰ ਰਾਹੀਂ ਪਰਗਟ ਕਰਨ ਦੀ ਕੋਸ਼ਿਸ ਅਤੇ ਤਾਂਘ ਕਰਦੇ ਹੋਏ ਅਜਿਹਾ ਕਰਦਾ ਹੈਂ, ਆਪਣੇ ਸ਼ਬਦਾਂ ਰਾਹੀਂ ਗਵਾਹੀ ਦੇਣ, ਲੋਕਾਂ ਨੂੰ ਪਰਮੇਸ਼ੁਰ ਦੇ ਕੰਮ ਨੂੰ ਜਾਣਨ ਅਤੇ ਦੇਖਣ ਦੇਣ ਅਤੇ ਉਸ ਦੇ ਕਾਰਜਾਂ ਨੂੰ ਦੇਖਣ ਦੇਣ ਦੁਆਰਾ ਅਜਿਹਾ ਕਰਦਾ ਹੈਂ। ਜੇ ਤੂੰ ਅਸਲ ਵਿੱਚ ਇਸ ਸਭ ਦੀ ਤਲਾਸ਼ ਕਰੇਂਗਾ, ਤਾਂ ਪਰਮੇਸ਼ੁਰ ਤੈਨੂੰ ਸੰਪੂਰਣ ਕਰ ਦੇਵੇਗਾ। ਜੇ ਤੂੰ ਪਰਮੇਸ਼ੁਰ ਦੁਆਰਾ ਸੰਪੂਰਣ ਕੀਤਾ ਜਾਣਾ ਅਤੇ ਅੰਤ ਵਿੱਚ ਧੰਨ ਕੀਤਾ ਜਾਣਾ ਚਾਹੁੰਦਾ ਹੈਂ, ਤਾਂ ਪਰਮੇਸ਼ੁਰ ਵਿੱਚ ਤੇਰੀ ਨਿਹਚਾ ਦਾ ਨਜ਼ਰੀਆ ਸ਼ੁੱਧ ਨਹੀਂ ਹੈ। ਤੈਨੂੰ ਖੋਜ ਕਰਨੀ ਚਾਹੀਦੀ ਹੈ ਕਿ ਅਸਲ ਜੀਵਨ ਵਿੱਚ ਪਰਮੇਸ਼ੁਰ ਦੇ ਕੰਮਾਂ ਨੂੰ ਕਿਵੇਂ ਦੇਖੀਏ, ਜਦੋਂ ਉਹ ਆਪਣੀ ਇੱਛਾ ਤੇਰੇ ਸਾਹਮਣੇ ਪਰਗਟ ਕਰਦਾ ਹੈ ਤਾਂ ਉਸ ਨੂੰ ਸੰਤੁਸ਼ਟ ਕਿਵੇਂ ਕਰਨਾ ਹੈ, ਅਤੇ ਤਲਾਸ਼ ਕਰਨੀ ਚਾਹੀਦੀ ਹੈ ਕਿ ਤੈਨੂੰ ਉਸ ਦੀ ਅਦਭੁੱਤਤਾ ਅਤੇ ਬੁੱਧ ਦੀ ਗਵਾਹੀ ਕਿਵੇਂ ਦੇਣੀ ਚਾਹੀਦੀ ਹੈ, ਅਤੇ ਉਹ ਤੈਨੂੰ ਕਿਵੇਂ ਅਨੁਸ਼ਾਸਿਤ ਕਰਦਾ ਹੈ ਅਤੇ ਤੇਰੇ ਨਾਲ ਕਿਵੇਂ ਨਿਪਟਦਾ ਹੈ ਇਸ ਦੇ ਲਈ ਗਵਾਹੀ ਕਿਵੇਂ ਦੇਣੀ ਹੈ। ਹੁਣ ਤੈਨੂੰ ਇਨ੍ਹਾਂ ਸਾਰੀਆਂ ਚੀਜ਼ਾਂ ਨੂੰ ਸਮਝਣ ਦੀ ਕੋਸ਼ਿਸ਼ ਕਰਨੀ ਚਾਹੀਦੀ ਹੈ। ਜੇ ਪਰਮੇਸ਼ੁਰ ਲਈ ਤੇਰਾ ਪਿਆਰ ਸਿਰਫ਼ ਇਸ ਲਈ ਹੈ ਕਿ ਤੂੰ ਉਸ ਦੇ ਦੁਆਰਾ ਸੰਪੂਰਣ ਕੀਤੇ ਜਾਣ ਤੋਂ ਬਾਅਦ ਪਰਮੇਸ਼ੁਰ ਦੀ ਮਹਿਮਾ ਨੂੰ ਸਾਂਝਾ ਕਰ ਸਕੇਂ, ਤਾਂ ਇਹ ਫਿਰ ਵੀ ਨਾਕਾਫ਼ੀ ਹੈ ਅਤੇ ਪਰਮੇਸ਼ੁਰ ਜੋ ਚਾਹੁੰਦਾ ਹੈ ਉਸ ਨੂੰ ਪੂਰਾ ਨਹੀਂ ਕਰ ਸਕਦਾ। ਤੈਨੂੰ ਪਰਮੇਸ਼ੁਰ ਦੇ ਕੰਮ ਦੀ ਗਵਾਹੀ ਦੇਣ ਦੇ ਯੋਗ ਹੋਣ, ਉਸ ਦੀਆਂ ਮੰਗਾਂ ਨੂੰ ਸੰਤੁਸ਼ਟ ਕਰਨ, ਅਤੇ ਇੱਕ ਵਿਹਾਰਕ ਤਰੀਕੇ ਨਾਲ ਉਸ ਦੇ ਦੁਆਰਾ ਲੋਕਾਂ ’ਤੇ ਕੀਤੇ ਕੰਮ ਦਾ ਅਨੁਭਵ ਕਰਨ ਦੀ ਲੋੜ ਹੈ। ਭਾਵੇਂ ਉਹ ਦਰਦ ਹੋਏ, ਰੋਣਾ, ਜਾਂ ਉਦਾਸੀ, ਤੇਰੇ ਲਈ ਆਪਣੇ ਅਮਲ ਵਿੱਚ ਇਨ੍ਹਾਂ ਸਭ ਚੀਜ਼ਾਂ ਦਾ ਅਨੁਭਵ ਕਰਨਾ ਜ਼ਰੂਰੀ ਹੈ। ਉਹ ਪਰਮੇਸ਼ੁਰ ਲਈ ਗਵਾਹ ਬਣਨ ਵਾਲੇ ਇੱਕ ਵਿਅਕਤੀ ਵਜੋਂ ਤੈਨੂੰ ਸੰਪੂਰਣ ਕਰਨ ਲਈ ਹਨ। ਅਸਲ ਵਿੱਚ, ਇਹ ਕੀ ਹੈ, ਜੋ ਹੁਣ ਤੈਨੂੰ ਦੁੱਖ ਝੱਲਣ ਅਤੇ ਸੰਪੂਰਣਤਾ ਮੰਗਣ ਲਈ ਮਜਬੂਰ ਕਰਦਾ ਹੈ? ਕੀ ਤੇਰਾ ਵਰਤਮਾਨ ਦੁੱਖ ਸੱਚਮੁੱਚ ਪਰਮੇਸ਼ੁਰ ਨੂੰ ਪਿਆਰ ਕਰਨ ਅਤੇ ਉਸ ਦੇ ਲਈ ਗਵਾਹੀ ਦੇਣ ਵਾਸਤੇ ਹੈ? ਜਾਂ ਇਹ ਦੇਹ ਦੀਆਂ ਬਰਕਤਾਂ ਲਈ, ਭਵਿੱਖ ਦੀਆਂ ਤੇਰੀਆਂ ਸੰਭਾਵਨਾਵਾਂ ਅਤੇ ਨਸੀਬ ਲਈ ਹੈ? ਤੇਰੇ ਸਾਰੇ ਇਰਾਦੇ, ਪ੍ਰੇਰਣਾਵਾਂ, ਅਤੇ ਟੀਚੇ ਜਿਨ੍ਹਾਂ ਦੀ ਤੂੰ ਖੋਜ ਕਰਦਾ ਹੈਂ ਨੂੰ ਸਹੀ ਕਰਨਾ ਜ਼ਰੂਰੀ ਹੈ ਅਤੇ ਇਹ ਤੇਰੀ ਖੁਦ ਦੀ ਇੱਛਾ ਨਾਲ ਮਾਰਗਦਰਸ਼ਿਤ ਨਹੀਂ ਕੀਤੇ ਜਾ ਸਕਦੇ। ਜੇ ਇੱਕ ਵਿਅਕਤੀ ਬਰਕਤਾਂ ਪ੍ਰਾਪਤ ਕਰਨ ਅਤੇ ਸੱਤਾ ਹਾਸਲ ਕਰਨ ਲਈ ਸੰਪੂਰਣਤਾ ਦੀ ਤਲਾਸ਼ ਕਰਦਾ ਹੈ, ਜਦ ਕਿ ਦੂਜਾ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ, ਪਰਮੇਸ਼ੁਰ ਦੇ ਕੰਮ ਦੀ ਵਿਹਾਰਕ ਗਵਾਹੀ ਦੇਣ ਲਈ ਸੰਪੂਰਣ ਕੀਤੇ ਜਾਣ ਲਈ ਕੋਸ਼ਿਸ਼ ਕਰਦਾ ਹੈ, ਤਾਂ ਖੋਜ ਦੇ ਇਨ੍ਹਾਂ ਦੋ ਤਰੀਕਿਆਂ ਵਿੱਚੋਂ ਤੂੰ ਕਿਸ ਨੂੰ ਚੁਣੇਂਗਾ? ਜੇ ਤੂੰ ਪਹਿਲੇ ਵਾਲੇ ਨੂੰ ਚੁਣਦਾ ਹੈਂ, ਤਾਂ ਤੂੰ ਅਜੇ ਵੀ ਪਰਮੇਸ਼ੁਰ ਦੇ ਮਿਆਰਾਂ ਤੋਂ ਬਹੁਤ ਦੂਰ ਹੋਏਂਗਾ। ਮੈਂ ਇੱਕ ਵਾਰ ਕਿਹਾ ਸੀ ਕਿ ਮੇਰੇ ਕੰਮ ਸਮੁੱਚੇ ਬ੍ਰਹਿਮੰਡ ਵਿੱਚ ਖੁੱਲ੍ਹੇ ਤੌਰ ਤੇ ਜਾਣੇ ਜਾਣਗੇ ਅਤੇ ਮੈਂ ਬ੍ਰਹਿਮੰਡ ਵਿੱਚ ਇੱਕ ਰਾਜਾ ਦੇ ਰੂਪ ਵਿੱਚ ਸ਼ਾਸਨ ਕਰਾਂਗਾ। ਦੂਜੇ ਪਾਸੇ, ਜੋ ਤੁਹਾਨੂੰ ਸੌਂਪਿਆ ਗਿਆ ਹੈ ਉਹ ਹੈ ਪਰਮੇਸ਼ੁਰ ਦੇ ਕੰਮ ਦਾ ਗਵਾਹ ਬਣਨਾ, ਨਾ ਕਿ ਰਾਜਾ ਬਣਨਾ ਅਤੇ ਸਮੁੱਚੇ ਬ੍ਰਹਿਮੰਡ ਵਿੱਚ ਦਿਖਾਈ ਦੇਣਾ। ਪਰਮੇਸ਼ੁਰ ਦੇ ਕੰਮਾਂ ਨਾਲ ਸਮੁੱਚੇ ਬ੍ਰਹਿਮੰਡ ਅਤੇ ਅਕਾਸ਼ ਨੂੰ ਭਰਨ ਦਿਓ। ਹਰ ਕਿਸੇ ਨੂੰ ਉਨ੍ਹਾਂ ਨੂੰ ਦੇਖ ਦਿਓ ਅਤੇ ਉਨ੍ਹਾਂ ਨੂੰ ਸਵੀਕਾਰ ਕਰਨ ਦਿਓ। ਇਹ ਵਚਨ ਖੁਦ ਪਰਮੇਸ਼ੁਰ ਦੇ ਸੰਬੰਧ ਵਿੱਚ ਕਹੇ ਜਾਂਦੇ ਹਨ, ਅਤੇ ਮਨੁੱਖਜਾਤੀ ਨੂੰ ਜੋ ਕਰਨਾ ਚਾਹੀਦਾ ਹੈ ਉਹ ਹੈ ਪਰਮੇਸ਼ੁਰ ਦੀ ਗਵਾਹੀ ਦੇਣਾ। ਹੁਣ ਤੂੰ ਪਰਮੇਸ਼ੁਰ ਬਾਰੇ ਕਿੰਨਾ ਜਾਣਦਾ ਹੈਂ? ਤੂੰ ਪਰਮੇਸ਼ੁਰ ਬਾਰੇ ਕਿੰਨੀ ਗਵਾਹੀ ਦੇ ਸਕਦਾ ਹੈਂ? ਪਰਮੇਸ਼ੁਰ ਦਾ ਮਨੁੱਖਾਂ ਨੂੰ ਸੰਪੂਰਣ ਕਰਨ ਦਾ ਉਦੇਸ਼ ਕੀ ਹੈ? ਇੱਕ ਵਾਰ ਜਦੋਂ ਤੂੰ ਪਰਮੇਸ਼ੁਰ ਦੀ ਇੱਛਾ ਨੂੰ ਸਮਝ ਜਾਂਦਾ ਹੈਂ, ਤਾਂ ਤੈਨੂੰ ਉਸ ਦੀ ਇੱਛਾ ਦੇ ਪ੍ਰਤੀ ਕਿਸ ਤਰ੍ਹਾਂ ਦੀ ਵਿਚਾਰਸ਼ੀਲਤਾ ਦਿਖਾਉਣੀ ਚਾਹੀਦੀ ਹੈ? ਜੇ ਤੂੰ ਸੰਪੂਰਣ ਕੀਤੇ ਜਾਣ ਅਤੇ ਜੋ ਤੂੰ ਵਿਹਾਰ ਵਿੱਚ ਪਰਗਟ ਕਰਦਾ ਹੈਂ ਉਸ ਰਾਹੀਂ ਪਰਮੇਸ਼ੁਰ ਦੇ ਕੰਮ ਦੀ ਗਵਾਹੀ ਦੇਣ ਦੀ ਇੱਛਾ ਰੱਖਦਾ ਹੈਂ, ਜੇ ਤੇਰੇ ਕੋਲ ਇਹ ਪ੍ਰੇਰਕ ਸ਼ਕਤੀ ਹੈ, ਤਾਂ ਕੁਝ ਵੀ ਬਹੁਤ ਜ਼ਿਆਦਾ ਮੁਸ਼ਕਲ ਨਹੀਂ ਹੈ। ਲੋਕਾਂ ਨੂੰ ਹੁਣ ਸਿਰਫ਼ ਨਿਹਚਾ ਦੀ ਜ਼ਰੂਰਤ ਹੈ। ਜੇ ਤੇਰੇ ਕੋਲ ਇਹ ਪ੍ਰੇਰਕ ਸ਼ਕਤੀ ਹੈ, ਤਾਂ ਕਿਸੇ ਵੀ ਨਕਾਰਾਤਮਕਤਾ, ਉਦਾਸੀਨਤਾ, ਆਲਸ, ਅਤੇ ਦੇਹ ਦੀਆਂ ਧਾਰਣਾਵਾਂ, ਜੀਉਣ ਦੇ ਫਲਸਫਿਆਂ, ਆਕੀ ਸੁਭਾਅ, ਭਾਵਨਾਵਾਂ ਆਦਿ ਨੂੰ ਤਿਆਗ ਦੇਣਾ ਆਸਾਨ ਹੈ।

ਪਰਤਾਵਿਆਂ ਤੋਂ ਲੰਘਦੇ ਹੋਏ, ਲੋਕਾਂ ਲਈ ਕਮਜ਼ੋਰ ਹੋਣਾ, ਜਾਂ ਉਨ੍ਹਾਂ ਅੰਦਰ ਨਕਾਰਾਤਮਕਤਾ ਆਉਣਾ, ਜਾਂ ਪਰਮੇਸ਼ੁਰ ਦੀ ਇੱਛਾ ਜਾਂ ਅਮਲ ਲਈ ਉਨ੍ਹਾਂ ਦੇ ਮਾਰਗ ਬਾਰੇ ਅਸਪਸ਼ਟਤਾ ਹੋਣਾ ਸੁਭਾਵਕ ਹੈ। ਪਰ ਹਰ ਹਾਲਤ ਵਿੱਚ, ਅਯੂਬ ਵਾਂਗ ਹੀ, ਤੇਰੀ ਪਰਮੇਸ਼ੁਰ ਦੇ ਹਰ ਕੰਮ ’ਤੇ ਨਿਹਚਾ ਹੋਣੀ ਜ਼ਰੂਰੀ ਹੈ, ਅਤੇ ਪਰਮੇਸ਼ੁਰ ਨੂੰ ਨਕਾਰਣਾ ਨਹੀਂ ਚਾਹੀਦਾ। ਹਾਲਾਂਕਿ ਅਯੂਬ ਕਮਜ਼ੋਰ ਸੀ ਅਤੇ ਆਪਣੇ ਖੁਦ ਦੇ ਜਨਮ ਦੇ ਦਿਨ ਨੂੰ ਕੋਸਦਾ ਸੀ, ਪਰ ਉਸ ਨੇ ਇਸ ਗੱਲ ਤੋਂ ਇਨਕਾਰ ਨਹੀਂ ਕੀਤਾ ਕਿ ਮਨੁੱਖੀ ਜੀਵਨ ਵਿੱਚ ਸਾਰੀਆਂ ਚੀਜ਼ਾਂ ਯਹੋਵਾਹ ਦੁਆਰਾ ਬਖਸ਼ੀਆਂ ਗਈਆਂ ਹਨ, ਅਤੇ ਯਹੋਵਾਹ ਹੀ ਉਹ ਹੈ ਜੋ ਉਨ੍ਹਾਂ ਨੂੰ ਵਾਪਸ ਲੈ ਸਕਦਾ ਹੈ। ਭਾਵੇਂ ਉਸ ਨੂੰ ਕਿਵੇਂ ਵੀ ਪਰਖਿਆ ਗਿਆ, ਉਸ ਨੇ ਆਪਣਾ ਵਿਸ਼ਵਾਸ ਬਣਾਈ ਰੱਖਿਆ। ਆਪਣੇ ਅਨੁਭਵ ਵਿੱਚ, ਪਰਮੇਸ਼ੁਰ ਦੇ ਵਚਨਾਂ ਰਾਹੀਂ ਭਾਵੇਂ ਤੂੰ ਕਿਸੇ ਵੀ ਤਰ੍ਹਾਂ ਦੇ ਤਾਏ ਜਾਣ ਤੋਂ ਲੰਘੇਂ, ਸੰਖੇਪ ਵਿੱਚ, ਪਰਮੇਸ਼ੁਰ ਮਨੁੱਖਜਾਤੀ ਤੋਂ ਜੋ ਚਾਹੁੰਦਾ ਹੈ ਉਹ ਹੈ, ਉਸ ਦੇ ਲਈ ਉਨ੍ਹਾਂ ਦੀ ਨਿਹਚਾ ਅਤੇ ਉਨ੍ਹਾਂ ਦਾ ਪਿਆਰ। ਇਸ ਤਰ੍ਹਾਂ ਨਾਲ ਕੰਮ ਕਰਦੇ ਹੋਏ ਉਹ ਜਿਸ ਨੂੰ ਸੰਪੂਰਣ ਕਰਦਾ ਹੈ ਉਹ ਲੋਕਾਂ ਦੀ ਨਿਹਚਾ,ਪਿਆਰ, ਅਤੇ ਆਸਾਂ ਉਮੰਗਾਂ ਹਨ। ਪਰਮੇਸ਼ੁਰ ਲੋਕਾਂ ’ਤੇ ਸੰਪੂਰਣਤਾ ਦਾ ਕੰਮ ਕਰਦਾ ਹੈ, ਅਤੇ ਉਹ ਇਸ ਨੂੰ ਦੇਖ ਨਹੀਂ ਸਕਦੇ, ਮਹਿਸੂਸ ਨਹੀਂ ਕਰ ਸਕਦੇ; ਅਜਿਹੇ ਹਾਲਾਤ ਵਿੱਚ, ਤੇਰੀ ਨਿਹਚਾ ਦੀ ਲੋੜ ਹੁੰਦੀ ਹੈ। ਲੋਕਾਂ ਦੀ ਨਿਹਚਾ ਦੀ ਉਦੋਂ ਲੋੜ ਹੁੰਦੀ ਹੈ ਜਦੋਂ ਕਿਸੇ ਚੀਜ਼ ਨੂੰ ਨੰਗੀਆਂ ਅੱਖਾਂ ਨਾਲ ਨਹੀਂ ਦੇਖਿਆ ਜਾ ਸਕਦਾ, ਅਤੇ ਤੇਰੀ ਨਿਹਚਾ ਦੀ ਉਦੋਂ ਲੋੜ ਹੁੰਦੀ ਹੈ ਜਦੋਂ ਤੂੰ ਆਪਣੀਆਂ ਖੁਦ ਦੀਆਂ ਧਾਰਣਾਵਾਂ ਨੂੰ ਛੱਡ ਨਹੀਂ ਸਕਦਾ। ਜਦੋਂ ਤੈਨੂੰ ਪਰਮੇਸ਼ੁਰ ਦੇ ਕੰਮ ਬਾਰੇ ਸਪਸ਼ਟਤਾ ਨਹੀਂ ਹੁੰਦੀ, ਤਾਂ ਲੋੜ ਹੁੰਦੀ ਹੈ ਕਿ ਤੂੰ ਨਿਹਚਾ ਬਣਾਈ ਰੱਖੇਂ ਅਤੇ ਦ੍ਰਿੜ੍ਹ ਰੁਖ ਅਪਣਾਏਂ ਅਤੇ ਗਵਾਹੀ ਉੱਤੇ ਕਾਇਮ ਰਹੇਂ। ਜਦੋਂ ਅਯੂਬ ਇਸ ਸਥਿਤੀ ਤਕ ਪਹੁੰਚਿਆ, ਤਾਂ ਪਰਮੇਸ਼ੁਰ ਉਸ ਦੇ ਸਾਹਮਣੇ ਪਰਗਟ ਹੋਇਆ ਅਤੇ ਉਸ ਨਾਲ ਗੱਲ ਕੀਤੀ। ਅਰਥਾਤ, ਇਹ ਸਿਰਫ਼ ਤੇਰੀ ਨਿਹਚਾ ਦੇ ਅੰਦਰ ਤੋਂ ਹੀ ਹੈ ਕਿ ਤੂੰ ਪਰਮੇਸ਼ੁਰ ਨੂੰ ਦੇਖਣ ਦੇ ਯੋਗ ਹੋਏਂਗਾ, ਅਤੇ ਜਦੋਂ ਤੈਨੂੰ ਨਿਹਚਾ ਹੋਏਗੀ ਤਾਂ ਪਰਮੇਸ਼ੁਰ ਤੈਨੂੰ ਸੰਪੂਰਣ ਕਰੇਗਾ। ਨਿਹਚਾ ਤੋਂ ਬਿਨਾਂ, ਉਹ ਅਜਿਹਾ ਨਹੀਂ ਕਰ ਸਕਦਾ। ਪਰਮੇਸ਼ੁਰ ਤੈਨੂੰ ਉਹ ਸਭ ਬਖਸ਼ੇਗਾ ਜਿਸ ਨੂੰ ਪ੍ਰਾਪਤ ਕਰਨ ਦੀ ਤੂੰ ਉਮੀਦ ਕਰਦਾ ਹੈ। ਜੇ ਤੈਨੂੰ ਨਿਹਚਾ ਨਹੀਂ ਹੈ, ਤਾਂ ਤੈਨੂੰ ਸੰਪੂਰਣ ਨਹੀਂ ਕੀਤਾ ਜਾ ਸਕਦਾ ਅਤੇ ਤੂੰ ਪਰਮੇਸ਼ੁਰ ਦੇ ਕੰਮਾਂ ਨੂੰ ਦੇਖਣ ਦੇ ਅਸਮਰਥ ਰਹੇਂਗਾ, ਉਸ ਦੇ ਸਰਬ ਸ਼ਕਤੀਸ਼ਾਲੀ ਹੋਣ ਨੂੰ ਦੇਖਣਾ ਤਾਂ ਦੂਰ ਦੀ ਗੱਲ ਰਹੀ। ਜਦੋਂ ਤੈਨੂੰ ਨਿਹਚਾ ਹੋਏਗੀ ਕਿ ਆਪਣੇ ਵਿਹਾਰਕ ਅਨੁਭਵ ਵਿੱਚ ਤੂੰ ਉਸ ਦੇ ਕੰਮਾਂ ਨੂੰ ਦੇਖੇਂਗਾ, ਤਾਂ ਪਰਮੇਸ਼ੁਰ ਤੇਰੇ ਸਾਹਮਣੇ ਪਰਗਟ ਹੋਏਗਾ, ਅਤੇ ਉਹ ਤੈਨੂੰ ਅੰਦਰੋਂ ਪ੍ਰਕਾਸ਼ਮਾਨ ਕਰੇਗਾ ਅਤੇ ਤੇਰੀ ਰਹਿਨੁਮਾਈ ਕਰੇਗਾ। ਉਸ ਨਿਹਚਾ ਦੇ ਬਿਨਾਂ, ਪਰਮੇਸ਼ੁਰ ਅਜਿਹਾ ਕਰਨ ਦੇ ਅਸਮਰਥ ਹੋਏਗਾ। ਜੇ ਤੂੰ ਪਰਮੇਸ਼ੁਰ ਵਿੱਚ ਉਮੀਦ ਗੁਆ ਲਈ ਹੈ, ਤਾਂ ਤੂੰ ਉਸ ਦੇ ਕੰਮ ਦਾ ਅਨੁਭਵ ਕਿਵੇਂ ਕਰ ਸਕੇਂਗਾ? ਇਸ ਲਈ, ਸਿਰਫ਼ ਜਦੋਂ ਤੇਰੇ ਕੋਲ ਨਿਹਚਾ ਹੈ ਅਤੇ ਤੈਨੂੰ ਪਰਮੇਸ਼ੁਰ ਪ੍ਰਤੀ ਕੋਈ ਸ਼ੰਕਾ ਨਹੀਂ ਹੈ, ਭਾਵੇਂ ਉਹ ਜੋ ਵੀ ਕਰੇ ਤੈਨੂੰ ਉਸ ਵਿੱਚ ਸੱਚੀ ਨਿਹਚਾ ਹੈ, ਸਿਰਫ਼ ਉਦੋਂ ਹੀ ਉਹ ਤੇਰੇ ਅਨੁਭਵਾਂ ਰਾਹੀਂ ਤੈਨੂੰ ਪ੍ਰਕਾਸ਼ਮਾਨ ਕਰੇਗਾ ਅਤੇ ਚਮਕ ਪ੍ਰਦਾਨ ਕਰੇਗਾ, ਅਤੇ ਸਿਰਫ਼ ਉਦੋਂ ਹੀ ਤੂੰ ਉਸ ਦੇ ਕੰਮਾਂ ਨੂੰ ਦੇਖਣ ਦੇ ਯੋਗ ਹੋਏਂਗਾ। ਇਹ ਸਭ ਚੀਜ਼ਾਂ ਨਿਹਚਾ ਰਾਹੀਂ ਪ੍ਰਾਪਤ ਹੁੰਦੀਆਂ ਹਨ। ਨਿਹਚਾ ਸਿਰਫ਼ ਤਾਏ ਜਾਣ ਰਾਹੀਂ ਆਉਂਦੀ ਹੈ, ਅਤੇ ਤਾਏ ਜਾਣ ਦੀ ਗ਼ੈਰਹਾਜ਼ਰੀ ਵਿੱਚ, ਨਿਹਚਾ ਵਿਕਸਿਤ ਨਹੀਂ ਹੋ ਸਕਦੀ। ਇਹ ਸ਼ਬਦ, “ਨਿਹਚਾ” ਕਿਸ ਚੀਜ਼ ਦਾ ਹਵਾਲਾ ਦਿੰਦਾ ਹੈ? ਨਿਹਚਾ ਸੱਚਾ ਵਿਸ਼ਵਾਸ ਹੈ ਅਤੇ ਈਮਾਨਦਾਰ ਦਿਲ ਹੈ ਜੋ ਮਨੁੱਖਾਂ ਕੋਲ ਹੋਣਾ ਚਾਹੀਦਾ ਹੈ ਜਦੋਂ ਉਹ ਕਿਸੇ ਚੀਜ਼ ਨੂੰ ਦੇਖ ਜਾਂ ਛੋਹ ਨਾ ਸਕਦੇ ਹੋਣ, ਜਦੋਂ ਪਰਮੇਸ਼ੁਰ ਦਾ ਕੰਮ ਮਨੁੱਖੀ ਧਾਰਣਾਵਾਂ ਦੇ ਅਨੁਸਾਰ ਨਾ ਹੋਏ, ਜਦੋਂ ਇਹ ਮਨੁੱਖ ਦੀ ਪਹੁੰਚ ਤੋਂ ਪਰੇ ਹੋਏ। ਇਹੀ ਨਿਹਚਾ ਹੈ ਜਿਸ ਬਾਰੇ ਮੈਂ ਗੱਲ ਕਰਦਾ ਹਾਂ। ਲੋਕਾਂ ਨੂੰ ਮੁਸ਼ਕਲ ਅਤੇ ਤਾਏ ਜਾਣ ਸਮੇਂ ਨਿਹਚਾ ਦੀ ਲੋੜ ਹੁੰਦੀ ਹੈ, ਅਤੇ ਨਿਹਚਾ ਉਹ ਹੈ ਜਿਸ ਮਗਰੋਂ ਤਾਉਣਾ ਆਉਂਦਾ ਹੈ, ਤਾਏ ਜਾਣ ਅਤੇ ਨਿਹਚਾ ਨੂੰ ਅਲੱਗ ਨਹੀਂ ਕੀਤਾ ਜਾ ਸਕਦਾ। ਭਾਵੇਂ ਪਰਮੇਸ਼ੁਰ ਕਿਵੇਂ ਵੀ ਕੰਮ ਕਰੇ, ਭਾਵੇਂ ਤੇਰਾ ਮਾਹੌਲ ਕਿਵੇਂ ਦਾ ਵੀ ਹੋਏ, ਤੂੰ ਜੀਵਨ ਦੀ ਖੋਜ ਕਰਨ ਅਤੇ ਸੱਚਾਈ ਦੀ ਤਲਾਸ਼ ਕਰਨ, ਅਤੇ ਪਰਮੇਸ਼ੁਰ ਦੇ ਕੰਮ ਦੇ ਗਿਆਨ ਦੀ ਤਲਾਸ਼ ਕਰਨ ਦੇ ਯੋਗ ਹੈਂ, ਅਤੇ ਤੈਨੂੰ ਉਸ ਦੇ ਕਾਰਜਾਂ ਦੀ ਸਮਝ ਹੈ, ਅਤੇ ਤੂੰ ਸੱਚਾਈ ਦੇ ਅਨੁਸਾਰ ਕੰਮ ਕਰਨ ਦੇ ਯੋਗ ਹੈਂ। ਅਜਿਹਾ ਕਰਨਾ ਹੀ ਸੱਚੀ ਨਿਹਚਾ ਰੱਖਣਾ ਹੈ, ਅਤੇ ਅਜਿਹਾ ਕਰਨ ਤੋਂ ਦਿਖਾਈ ਦਿੰਦਾ ਹੈ ਕਿ ਤੂੰ ਪਰਮੇਸ਼ੁਰ ਵਿੱਚ ਨਿਹਚਾ ਗੁਆਈ ਨਹੀਂ ਹੈ। ਤੈਨੂੰ ਪਰਮੇਸ਼ੁਰ ਵਿੱਚ ਸੱਚੀ ਨਿਹਚਾ ਤਾਂ ਹੀ ਹੋ ਸਕਦੀ ਹੈ ਜੇ ਤੂੰ ਤਾਏ ਜਾਣ ਰਾਹੀਂ ਸੱਚਾਈ ਦੇ ਖੋਜ ਜਾਰੀ ਰੱਖਣ ਦੇ ਯੋਗ ਹੈਂ, ਜੇ ਤੂੰ ਪਰਮੇਸ਼ੁਰ ਨੂੰ ਸੱਚਮੁੱਚ ਪਿਆਰ ਕਰਨ ਦੇ ਯੋਗ ਹੈਂ ਅਤੇ ਉਸ ਦੇ ਬਾਰੇ ਸ਼ੰਕੇ ਨਹੀਂ ਰੱਖਦਾ, ਭਾਵੇਂ ਉਹ ਜੋ ਵੀ ਕਰੇ ਤੂੰ ਫਿਰ ਵੀ ਉਸ ਨੂੰ ਸੰਤੁਸ਼ਟ ਕਰਨ ਲਈ ਸੱਚਾਈ ’ਤੇ ਅਮਲ ਕਰਦਾ ਹੈਂ, ਅਤੇ ਜੇ ਤੂੰ ਗਹਿਰਾਈ ਵਿੱਚ ਉਸ ਦੀ ਇੱਛਾ ਦੀ ਖੋਜ ਕਰਨ ਦੇ ਸਮਰੱਥ ਹੈਂ ਅਤੇ ਉਸ ਦੀ ਇੱਛਾ ਬਾਰੇ ਵਿਚਾਰਸ਼ੀਲ ਹੈਂ। ਅਤੀਤ ਵਿੱਚ, ਜਦੋਂ ਪਰਮੇਸ਼ੁਰ ਨੇ ਕਿਹਾ ਕਿ ਤੂੰ ਇੱਕ ਰਾਜਾ ਵਜੋਂ ਰਾਜ ਕਰੇਂਗਾ, ਤੂੰ ਉਸ ਨੂੰ ਪਿਆਰ ਕੀਤਾ, ਅਤੇ ਜਦੋਂ ਉਸ ਨੇ ਖੁੱਲ੍ਹ ਕੇ ਆਪਣੇ ਆਪ ਨੂੰ ਤੈਨੂੰ ਦਿਖਾਇਆ, ਤਾਂ ਤੂੰ ਉਸ ਦੇ ਪਿੱਛੇ ਚੱਲਿਆ। ਪਰ ਹੁਣ ਪਰਮੇਸ਼ੁਰ ਛੁਪਿਆ ਹੋਇਆ ਹੈ, ਤੂੰ ਉਸ ਨੂੰ ਦੇਖ ਨਹੀਂ ਸਕਦਾ, ਅਤੇ ਤੇਰੇ ’ਤੇ ਪਰੇਸ਼ਾਨੀਆਂ ਆ ਗਈਆਂ ਹਨ—ਤਾਂ ਇਸ ਸਮੇਂ ਕਿ ਤੂੰ ਪਰਮੇਸ਼ੁਰ ਵਿੱਚ ਉਮੀਦ ਗੁਆ ਦਿੰਦਾ ਹੈਂ? ਇਸ ਲਈ, ਤੇਰੇ ਲਈ ਹਰ ਸਮੇਂ ਜੀਵਨ ਦੀ ਖੋਜ ਕਰਨਾ ਅਤੇ ਪਰਮੇਸ਼ੁਰ ਦੀ ਇੱਛਾ ਨੂੰ ਸੰਤੁਸ਼ਟ ਕਰਨ ਦੀ ਕੋਸ਼ਿਸ਼ ਕਰਨਾ ਜ਼ਰੂਰੀ ਹੈ। ਇਸ ਨੂੰ ਹੀ ਸੱਚੀ ਨਿਹਚਾ ਕਿਹਾ ਜਾਂਦਾ ਹੈ, ਅਤੇ ਇਹੀ ਸਭ ਤੋਂ ਸੱਚਾ ਅਤੇ ਸਭ ਤੋਂ ਖੂਬਸੂਰਤ ਕਿਸਮ ਦਾ ਪਿਆਰ ਹੈ।

ਅਤੀਤ ਵਿੱਚ, ਸਾਰੇ ਲੋਕ ਪਰਮੇਸ਼ੁਰ ਸਾਹਮਣੇ ਆਪਣੇ ਸੰਕਲਪ ਕਰਨ ਲਈ ਆਉਂਦੇ, ਅਤੇ ਕਹਿੰਦੇ: “ਭਾਵੇਂ ਕੋਈ ਹੋਰ ਪਰਮੇਸ਼ੁਰ ਨਾਲ ਪਿਆਰ ਨਹੀਂ ਵੀ ਕਰਦਾ, ਮੇਰੇ ਲਈ ਉਸ ਨੂੰ ਪਿਆਰ ਕਰਨਾ ਜ਼ਰੂਰੀ ਹੈ।” ਪਰ ਹੁਣ, ਜਦੋਂ ਤੈਨੂੰ ਤਾਇਆ ਜਾਣਾ ਹੈ, ਅਤੇ ਕਿਉਂਕਿ ਇਹ ਤੇਰੀਆਂ ਧਾਰਣਾਵਾਂ ਦੇ ਅਨੁਸਾਰ ਨਹੀਂ ਹੈ, ਤਾਂ ਤੂੰ ਪਰਮੇਸ਼ੁਰ ਵਿੱਚ ਨਿਹਚਾ ਗੁਆ ਦਿੰਦਾ ਹੈ। ਕੀ ਇਹ ਸੱਚਾ ਪਿਆਰ ਹੈ? ਤੂੰ ਅਯੂਬ ਦੇ ਕਰਮਾਂ ਨੂੰ ਕਈ ਬਾਰ ਪੜ੍ਹਿਆ ਹੈ—ਕੀ ਤੂੰ ਉਨ੍ਹਾਂ ਬਾਰੇ ਭੁੱਲ ਗਿਆ ਹੈਂ? ਸੱਚਾ ਪਿਆਰ ਸਿਰਫ਼ ਨਿਹਚਾ ਦੇ ਅੰਦਰੋਂ ਹੀ ਆਕਾਰ ਲੈ ਸਕਦਾ ਹੈ। ਤੂੰ ਆਪਣੇ ਤਾਏ ਜਾਣ ਦੇ ਜ਼ਰੀਏ ਹੀ ਪਰਮੇਸ਼ੁਰ ਲਈ ਸੱਚਾ ਪਿਆਰ ਵਿਕਸਿਤ ਕਰਦਾ ਹੈਂ, ਅਤੇ ਇਹ ਤੇਰੀ ਨਿਹਚਾ ਰਾਹੀਂ ਹੀ ਹੈ ਕਿ ਤੂੰ ਆਪਣੇ ਵਿਹਾਰਕ ਅਨੁਭਵਾਂ ਵਿੱਚ ਪਰਮੇਸ਼ੁਰ ਦੀ ਇੱਛਾ ਬਾਰੇ ਵਿਚਾਰਸ਼ੀਲ ਬਣਨ ਦੇ ਯੋਗ ਹੁੰਦਾ ਹੈਂ, ਅਤੇ ਇਹ ਵੀ ਨਿਹਚਾ ਰਾਹੀਂ ਹੈ ਕਿ ਤੂੰ ਆਪਣੇ ਖੁਦ ਦੇ ਸਰੀਰ ਨੂੰ ਤਿਆਗ ਦਿੰਦਾ ਹੈ ਅਤੇ ਜੀਵਨ ਦੀ ਖੋਜ ਕਰਦਾ ਹੈਂ; ਲੋਕਾਂ ਨੂੰ ਇਹੀ ਕਰਨਾ ਚਾਹੀਦਾ ਹੈ। ਜੇ ਤੂੰ ਅਜਿਹਾ ਕਰਦਾ ਹੈਂ, ਤਾਂ ਤੂੰ ਪਰਮੇਸ਼ੁਰ ਦੇ ਕੰਮਾਂ ਨੂੰ ਦੇਖਣ ਦੇ ਸਮਰੱਥ ਹੋਏਂਗਾ, ਪਰ ਜੇ ਤੇਰੇ ਅੰਦਰ ਨਿਹਚਾ ਦੀ ਘਾਟ ਹੈ, ਤਾਂ ਤੂੰ ਪਰਮੇਸ਼ੁਰ ਦੇ ਕੰਮਾਂ ਨੂੰ ਦੇਖਣ ਜਾਂ ਉਸ ਦੇ ਕੰਮ ਦਾ ਅਨੁਭਵ ਕਰਨ ਵਿੱਚ ਅਸਮਰਥ ਹੋਏਂਗਾ। ਜੇ ਤੂੰ ਪਰਮੇਸ਼ੁਰ ਦੁਆਰਾ ਇਸਤੇਮਾਲ ਕੀਤਾ ਅਤੇ ਸੰਪੂਰਣ ਕੀਤਾ ਜਾਣਾ ਚਾਹੁੰਦਾ ਹੈਂ, ਤਾਂ ਤੇਰੇ ਕੋਲ ਹਰ ਚੀਜ਼ ਹੋਣੀ ਜ਼ਰੂਰੀ ਹੈ: ਪੀੜ ਝੱਲਣ ਦੀ ਇੱਛਾ, ਨਿਹਚਾ, ਸਹਿਣਸ਼ੀਲਤਾ, ਆਗਿਆਕਾਰਤਾ, ਅਤੇ ਪਰਮੇਸ਼ੁਰ ਦੇ ਕੰਮ ਦਾ ਅਨੁਭਵ ਕਰਨ, ਉਸ ਦੀ ਇੱਛਾ ਨੂੰ ਸਮਝਣ, ਉਸ ਦੇ ਦੁੱਖ ਬਾਰੇ ਵਿਚਾਰਸ਼ੀਲ ਹੋਣ ਦੀ ਯੋਗਤਾ, ਆਦਿ। ਕਿਸੇ ਵਿਅਕਤੀ ਨੂੰ ਸੰਪੂਰਣ ਕਰਨਾ ਆਸਾਨ ਨਹੀਂ ਹੈ, ਅਤੇ ਹਰੇਕ ਵਾਰ ਤਾਏ ਜਾਣ ਦੇ ਤੇਰੇ ਅਨੁਭਵ ਲਈ ਤੇਰੀ ਨਿਹਚਾ ਅਤੇ ਪਿਆਰ ਦੀ ਲੋੜ ਹੁੰਦੀ ਹੈ। ਜੇ ਤੂੰ ਪਰਮੇਸ਼ੁਰ ਦੁਆਰਾ ਸੰਪੂਰਣ ਕੀਤਾ ਜਾਣਾ ਚਾਹੁੰਦਾ ਹੈਂ, ਤਾਂ ਸਿਰਫ਼ ਮਾਰਗ ’ਤੇ ਦੌੜ ਕੇ ਅੱਗੇ ਚਲੇ ਜਾਣਾ ਕਾਫ਼ੀ ਨਹੀਂ ਹੈ, ਨਾ ਹੀ ਸਿਰਫ਼ ਆਪਣੇ ਆਪ ਨੂੰ ਪਰਮੇਸ਼ੁਰ ਲਈ ਖਰਚ ਕਰਨਾ ਕਾਫ਼ੀ ਹੈ। ਇੱਕ ਅਜਿਹਾ ਵਿਅਕਤੀ ਬਣਨ ਦੇ ਯੋਗ ਹੋਣ ਲਈ ਜਿਸ ਨੂੰ ਪਰਮੇਸ਼ੁਰ ਦੁਆਰਾ ਸੰਪੂਰਣ ਕੀਤਾ ਜਾਂਦਾ ਹੈ ਤੇਰੇ ਕੋਲ ਬਹੁਤ ਸਾਰੀਆਂ ਚੀਜ਼ਾਂ ਹੋਣੀਆਂ ਜ਼ਰੂਰੀ ਹਨ। ਜਦੋਂ ਤੂੰ ਦੁੱਖਾਂ ਦਾ ਸਾਹਮਣਾ ਕਰਦਾ ਹੈਂ, ਤੇਰੇ ਲਈ ਸਰੀਰ ਦੀ ਚਿੰਤਾ ਨੂੰ ਲਾਂਭੇ ਕਰਨ ਅਤੇ ਪਰਮੇਸ਼ੁਰ ਵਿਰੁੱਧ ਸ਼ਿਕਾਇਤ ਨਾ ਕਰਨ ਦੇ ਸਮਰੱਥ ਹੋਣਾ ਜ਼ਰੂਰੀ ਹੈ। ਜਦੋਂ ਪਰਮੇਸ਼ੁਰ ਆਪਣੇ ਆਪ ਨੂੰ ਤੇਰੇ ਤੋਂ ਛੁਪਾਉਂਦਾ ਹੈ, ਤਾਂ ਤੇਰੇ ਲਈ ਉਸ ਦੇ ਪਿੱਛੇ ਚੱਲਣ, ਆਪਣੇ ਪੁਰਾਣੇ ਪਿਆਰ ਨੂੰ ਡਗਮਗਾਉਣ ਜਾਂ ਮਿਟਣ ਨਾ ਦਿੰਦੇ ਹੋਏ, ਨਿਹਚਾ ਰੱਖਣ ਦੇ ਯੋਗ ਹੋਣਾ ਜ਼ਰੂਰੀ ਹੈ। ਇਸ ਗੱਲ ਦੀ ਪਰਵਾਹ ਕੀਤੇ ਬਿਨਾਂ ਕਿ ਪਰਮੇਸ਼ੁਰ ਕੀ ਕਰਦਾ ਹੈ, ਤੇਰੇ ਲਈ ਉਸ ਦੇ ਮਨੋਰਥ ਦੇ ਅਧੀਨ ਹੋਣਾ ਅਤੇ ਉਸ ਵਿਰੁੱਧ ਸ਼ਿਕਾਇਤਾਂ ਕਰਨ ਦੀ ਬਜਾਏ ਆਪਣੇ ਖੁਦ ਦੇ ਸਰੀਰ ਨੂੰ ਕੋਸਣ ਲਈ ਤਿਆਰ ਰਹਿਣਾ ਜ਼ਰੂਰੀ ਹੈ। ਜਦੋਂ ਤੂੰ ਪਰਤਾਵਿਆਂ ਦਾ ਸਾਹਮਣਾ ਕਰਦਾ ਹੈਂ, ਤਾਂ ਤੈਨੂੰ ਆਪਣੀ ਕਿਸੇ ਪਿਆਰੀ ਚੀਜ਼ ਤੋਂ ਅਲੱਗ ਹੋਣ ’ਤੇ ਬੁਰੀ ਤਰ੍ਹਾਂ ਰੋਣ ਜਾਂ ਅਣਇੱਛਾ ਮਹਿਸੂਸ ਕਰਨ ਦੇ ਬਾਵਜੂਦ, ਤੇਰੇ ਲਈ ਪਰਮੇਸ਼ੁਰ ਸੰਤੁਸ਼ਟ ਕਰਨਾ ਜ਼ਰੂਰੀ ਹੈ। ਸਿਰਫ਼ ਇਹੀ ਸੱਚਾ ਪਿਆਰ ਅਤੇ ਨਿਹਚਾ ਹੈ। ਭਾਵੇਂ ਤੇਰਾ ਅਸਲ ਰੁਤਬਾ ਕੁਝ ਵੀ ਹੋਏ, ਤੇਰੇ ਕੋਲ ਸਭ ਤੋਂ ਪਹਿਲਾਂ ਤਕਲੀਫ਼ ਝੱਲਣ ਦੀ ਇੱਛਾ ਅਤੇ ਸੱਚੀ ਨਿਹਚਾ ਦੋਵੇਂ ਹੋਣਾ ਜ਼ਰੂਰੀ ਹੈ, ਅਤੇ ਤੇਰੇ ਅੰਦਰ ਦੇਹ ਦਾ ਤਿਆਗ ਕਰਨ ਦੀ ਇੱਛਾ ਹੋਣੀ ਵੀ ਜ਼ਰੂਰੀ ਹੈ। ਤੈਨੂੰ ਪਰਮੇਸ਼ੁਰ ਦੀ ਇੱਛਾ ਨੂੰ ਸੰਤੁਸ਼ਟ ਕਰਨ ਲਈ ਵਿਅਕਤੀਗਤ ਤਕਲੀਫ਼ਾਂ ਸਹਿਣ ਕਰਨ ਅਤੇ ਆਪਣੇ ਵਿਅਕਤੀਗਤ ਹਿੱਤਾਂ ਦਾ ਨੁਕਸਾਨ ਉਠਾਉਣ ਲਈ ਤਿਆਰ ਰਹਿਣਾ ਚਾਹੀਦਾ ਹੈ। ਤੇਰੇ ਲਈ ਆਪਣੇ ਮਨ ਵਿੱਚ ਆਪਣੇ ਬਾਰੇ ਅਫਸੋਸ (ਪਛਤਾਵਾ) ਮਹਿਸੂਸ ਕਰਨ ਦੇ ਵੀ ਸਮਰੱਥ ਹੋਣਾ ਜ਼ਰੂਰੀ ਹੈ: ਅਤੀਤ ਵਿੱਚ, ਤੂੰ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਵਿੱਚ ਅਸਮਰਥ ਸੀ, ਅਤੇ ਹੁਣ, ਤੂੰ ਆਪਣੇ ਆਪ ’ਤੇ ਅਫਸੋਸ ਕਰ ਸਕਦਾ ਹੈਂ। ਇਨ੍ਹਾਂ ਵਿੱਚੋਂ ਕੋਈ ਵੀ ਘਾਟ ਤੇਰੇ ਅੰਦਰ ਬਿਲਕੁਲ ਨਹੀਂ ਹੋਣੀ ਚਾਹੀਦੀ—ਪਰਮੇਸ਼ੁਰ ਇਨ੍ਹਾਂ ਚੀਜ਼ਾਂ ਰਾਹੀਂ ਸੰਪੂਰਣ ਕਰੇਗਾ। ਜੇ ਤੂੰ ਇਨ੍ਹਾਂ ਕਸੌਟੀਆਂ ’ਤੇ ਖਰਾ ਨਹੀਂ ਉੱਤਰਦਾ, ਤਾਂ ਤੈਨੂੰ ਸੰਪੂਰਣ ਨਹੀਂ ਕੀਤਾ ਜਾ ਸਕਦਾ।

ਕੋਈ ਵੀ ਜੋ ਪਰਮੇਸ਼ੁਰ ਦੀ ਸੇਵਾ ਕਰਦਾ ਹੈ, ਉਸ ਨੂੰ ਨਾ ਸਿਰਫ਼ ਇਹ ਪਤਾ ਹੋਣਾ ਚਾਹੀਦਾ ਹੈ ਕਿ ਪਰਮੇਸ਼ੁਰ ਵਾਸਤੇ ਕਿਵੇਂ ਦੁੱਖ ਸਹਿਣਾ ਹੈ; ਸਗੋਂ ਉਸ ਤੋਂ ਵੀ ਜ਼ਿਆਦਾ, ਉਨ੍ਹਾਂ ਨੂੰ ਸਮਝਣਾ ਚਾਹੀਦਾ ਹੈ ਕਿ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਦਾ ਮੰਤਵ ਪਰਮੇਸ਼ੁਰ ਦੇ ਪਿਆਰ ਦੀ ਖੋਜ ਕਰਨਾ ਹੈ। ਪਰਮੇਸ਼ੁਰ ਤੇਰਾ ਇਸਤੇਮਾਲ ਸਿਰਫ਼ ਤੈਨੂੰ ਤਾਏ ਜਾਣ ਜਾਂ ਤੈਨੂੰ ਦੁੱਖ ਦੇਣ ਲਈ ਨਹੀਂ ਕਰਦਾ, ਸਗੋਂ ਉਹ ਤੇਰਾ ਇਸਤੇਮਾਲ ਇਸ ਲਈ ਕਰਦਾ ਹੈ ਤਾਂ ਕਿ ਤੂੰ ਉਸ ਦੇ ਕੰਮਾਂ ਬਾਰੇ ਜਾਣ ਸਕੇਂ, ਮਨੁੱਖੀ ਜੀਵਨ ਦੇ ਅਸਲ ਮਹੱਤਵ ਬਾਰੇ ਜਾਣ ਸਕੇਂ, ਅਤੇ ਵਿਸ਼ੇਸ਼ ਤੌਰ ਤੇ, ਤਾਂ ਕਿ ਤੂੰ ਇਹ ਜਾਣ ਸਕੇਂ ਕਿ ਪਰਮੇਸ਼ੁਰ ਦੀ ਸੇਵਾ ਕਰਨਾ ਕੋਈ ਆਸਾਨ ਕੰਮ ਨਹੀਂ ਹੈ। ਪਰਮੇਸ਼ੁਰ ਦੇ ਕੰਮ ਦਾ ਅਨੁਭਵ ਕਰਨਾ, ਕਿਰਪਾ ਦਾ ਅਨੰਦ ਲੈਣ ਬਾਰੇ ਨਹੀਂ ਹੈ, ਸਗੋਂ ਉਸ ਦੇ ਪ੍ਰਤੀ ਤੇਰੇ ਪਿਆਰ ਲਈ ਦੁੱਖ ਸਹਿਣ ਕਰਨ ਬਾਰੇ ਹੈ। ਕਿਉਂਕਿ ਤੂੰ ਪਰਮੇਸ਼ੁਰ ਦੀ ਕਿਰਪਾ ਦਾ ਅਨੰਦ ਮਾਣਦਾ ਹੈਂ, ਇਸ ਲਈ ਤੇਰੇ ਲਈ ਉਸ ਦੀ ਤਾੜਨਾ ਦਾ ਅਨੰਦ ਮਾਣਨਾ ਵੀ ਜ਼ਰੂਰੀ ਹੈ; ਤੇਰੇ ਲਈ ਇਸ ਸਭ ਦਾ ਅਨੁਭਵ ਕਰਨਾ ਜ਼ਰੂਰੀ ਹੈ। ਤੂੰ ਆਪਣੇ ਅੰਦਰ ਪਰਮੇਸ਼ੁਰ ਦੇ ਅੰਦਰੂਨੀ ਚਾਨਣ ਦਾ ਅਨੁਭਵ ਕਰ ਸਕਦਾ ਹੈਂ, ਅਤੇ ਤੂੰ ਇਹ ਵੀ ਅਨੁਭਵ ਕਰ ਸਕਦਾ ਹੈਂ ਕਿ ਉਹ ਤੇਰੇ ਨਾਲ ਕਿਵੇਂ ਨਿਪਟਦਾ ਹੈ ਅਤੇ ਤੇਰਾ ਨਿਆਂ ਕਰਦਾ ਹੈ। ਇਸ ਤਰ੍ਹਾਂ, ਤੇਰਾ ਅਨੁਭਵ ਵਿਆਪਕ ਹੋਏਗਾ। ਪਰਮੇਸ਼ੁਰ ਨੇ ਤੇਰੇ ਉੱਪਰ ਆਪਣਾ ਨਿਆਂ ਅਤੇ ਤਾੜਨਾ ਦਾ ਕੰਮ ਕੀਤਾ ਹੈ। ਪਰਮੇਸ਼ੁਰ ਦੇ ਵਚਨ ਨੇ ਤੇਰੇ ਨਾਲ ਨਿਪਟਿਆ ਹੈ, ਪਰ ਸਿਰਫ਼ ਇੰਨਾ ਹੀ ਨਹੀਂ; ਇਸ ਨੇ ਤੈਨੂੰ ਪ੍ਰਕਾਸ਼ਮਾਨ ਅਤੇ ਉੱਜਵਲ ਵੀ ਕੀਤਾ ਹੈ। ਜਦੋਂ ਤੂੰ ਨਕਾਰਾਤਮਕ ਅਤੇ ਕਮਜ਼ੋਰ ਹੁੰਦਾ ਹੈ, ਤਾਂ ਪਰਮੇਸ਼ੁਰ ਤੇਰੀ ਚਿੰਤਾ ਕਰਦਾ ਹੈ। ਇਹ ਸਭ ਤੈਨੂੰ ਇਹ ਜਾਣਕਾਰੀ ਦੇਣ ਲਈ ਹੈ ਕਿ ਮਨੁੱਖ ਬਾਰੇ ਸਭ ਕੁਝ ਪਰਮੇਸ਼ੁਰ ਦੀ ਯੋਜਨਾ ਦੇ ਤਹਿਤ ਹੈ। ਤੂੰ ਸੋਚ ਸਕਦਾ ਹੈਂ ਕਿ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨਾ ਦੁੱਖ ਸਹਿਣ ਕਰਨ ਬਾਰੇ ਹੈ, ਜਾਂ ਉਸ ਦੇ ਲਈ ਕਈ ਚੀਜ਼ਾਂ ਕਰਨ ਬਾਰੇ ਹੈ; ਤੂੰ ਇਹ ਸੋਚ ਸਕਦਾ ਹੈਂ ਕਿ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਦਾ ਮੰਤਵ ਤੇਰੇ ਸਰੀਰ ਦੀ ਸ਼ਾਂਤੀ ਲਈ ਹੈ, ਜਾਂ ਇਸ ਲਈ ਹੈ ਕਿ ਤੇਰੇ ਜੀਵਨ ਵਿੱਚ ਸਭ ਕੁਝ ਸੁਚਾਰੂ ਢੰਗ ਨਾਲ ਚਲੇ, ਜਾਂ ਇਸ ਲਈ ਕਿ ਤੂੰ ਸਾਰੀਆਂ ਚੀਜ਼ਾਂ ਵਿੱਚ ਅਰਾਮ ਨਾਲ ਅਤੇ ਸਹਿਜ ਰਹੇਂ। ਪਰ, ਇਨ੍ਹਾਂ ਵਿੱਚੋਂ ਕੋਈ ਵੀ ਉਦੇਸ਼ ਅਜਿਹਾ ਨਹੀਂ ਹੈ ਜਿਸ ਨੂੰ ਲੋਕਾਂ ਨੂੰ ਪਰਮੇਸ਼ੁਰ ਵਿੱਚ ਆਪਣੇ ਵਿਸ਼ਵਾਸ ਨਾਲ ਜੋੜਨਾ ਚਾਹੀਦਾ ਹੈ। ਜੇ ਤੂੰ ਇਨ੍ਹਾਂ ਉਦੇਸ਼ਾਂ ਵਿੱਚ ਵਿਸ਼ਵਾਸ ਕਰਦਾ ਹੈਂ, ਤਾਂ ਤੇਰਾ ਨਜ਼ਰੀਆ ਗ਼ਲਤ ਹੈ, ਅਤੇ ਤੈਨੂੰ ਸੰਪੂਰਣ ਕੀਤਾ ਜਾਣਾ ਬਸ ਅਸੰਭਵ ਹੈ। ਪਰਮੇਸ਼ੁਰ ਦੇ ਕੰਮ, ਪਰਮੇਸ਼ੁਰ ਦਾ ਧਰਮੀ ਸੁਭਾਅ, ਉਸ ਦੀ ਬੁੱਧ, ਉਸ ਦੇ ਵਚਨ, ਅਤੇ ਉਸ ਦੀ ਅਦਭੁੱਤਤਾ ਅਤੇ ਕਲਪਨਾਹੀਣਤਾ, ਇਹ ਉਹ ਚੀਜ਼ਾਂ ਹਨ ਜਿਨ੍ਹਾਂ ਨੂੰ ਸਮਝਣਾ ਲੋਕਾਂ ਲਈ ਜ਼ਰੂਰੀ ਹੈ। ਇਸ ਸਮਝ ਨੂੰ ਹਾਸਲ ਕਰ ਲੈਣ ਤੋਂ ਬਾਅਦ, ਤੂੰ ਆਪਣੇ ਮਨ ਨੂੰ ਸਾਰੀਆਂ ਵਿਅਕਤੀਗਤ ਮੰਗਾਂ, ਉਮੀਦਾਂ, ਅਤੇ ਧਾਰਣਾਵਾਂ ਤੋਂ ਛੁਟਕਾਰਾ ਦਿਵਾਉਣ ਇਸ ਦੀ ਵਰਤੋਂ ਕਰ ਸਕਦਾ ਹੈਂ। ਇਨ੍ਹਾਂ ਚੀਜ਼ਾਂ ਨੂੰ ਮਿਟਾ ਕੇ ਹੀ ਤੂੰ ਪਰਮੇਸ਼ੁਰ ਦੁਆਰਾ ਮੰਗੀਆਂ ਗਈਆਂ ਸ਼ਰਤਾਂ ਨੂੰ ਪੂਰਾ ਕਰ ਸਕਦਾ ਹੈਂ, ਅਤੇ ਸਿਰਫ਼ ਅਜਿਹਾ ਕਰਨ ਨਾਲ ਹੀ ਤੂੰ ਜੀਵਨ ਪ੍ਰਾਪਤ ਕਰ ਸਕਦਾ ਹੈਂ ਅਤੇ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰ ਸਕਦਾ ਹੈਂ। ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਦਾ ਉਦੇਸ਼ ਉਸ ਨੂੰ ਸੰਤੁਸ਼ਟ ਕਰਨਾ ਅਤੇ ਉਸ ਵੱਲੋਂ ਲੋੜੀਂਦੇ ਸੁਭਾਅ ਨੂੰ ਵਿਹਾਰ ਰਾਹੀਂ ਪਰਗਟ ਕਰਨਾ ਹੈ, ਤਾਂ ਕਿ ਉਸ ਦੇ ਕੰਮਾਂ ਅਤੇ ਮਹਿਮਾ ਨੂੰ ਅਯੋਗ ਲੋਕਾਂ ਦੇ ਇਸ ਸਮੂਹ ਰਾਹੀਂ ਪਰਗਟ ਕੀਤਾ ਜਾ ਸਕੇ। ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਦਾ ਇਹੀ ਸਹੀ ਨਜ਼ਰੀਆ ਹੈ, ਅਤੇ ਇਹ ਉਹ ਟੀਚਾ ਵੀ ਹੈ ਜਿਸ ਦੀ ਤੈਨੂੰ ਤਲਾਸ਼ ਕਰਨੀ ਚਾਹੀਦੀ ਹੈ। ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਬਾਰੇ ਤੇਰਾ ਦ੍ਰਿਸ਼ਟੀਕੋਣ ਸਹੀ ਹੋਣਾ ਚਾਹੀਦਾ ਹੈ ਅਤੇ ਤੈਨੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਪ੍ਰਾਪਤ ਕਰਨ ਦੀ ਕੋਸ਼ਿਸ਼ ਕਰਨੀ ਚਾਹੀਦੀ ਹੈ। ਤੈਨੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਣ ਅਤੇ ਪੀਣ ਦੀ ਲੋੜ ਹੈ ਅਤੇ ਤੇਰੇ ਲਈ ਸੱਚਾਈ ਨੂੰ ਵਿਹਾਰ ਰਾਹੀਂ ਪਰਗਟ ਕਰਨ ਦੇ ਯੋਗ ਹੋਣਾ ਵੀ ਜ਼ਰੂਰੀ ਹੈ, ਅਤੇ ਵਿਸ਼ੇਸ਼ ਤੌਰ ਤੇ ਤੇਰੇ ਲਈ ਉਸ ਦੇ ਵਿਹਾਰਕ ਕੰਮਾਂ ਨੂੰ ਦੇਖਣ, ਸਮੁੱਚੇ ਬ੍ਰਹਿਮੰਡ ਵਿੱਚ ਉਸ ਦੇ ਅਦਭੁੱਤ ਕੰਮਾਂ ਨੂੰ ਦੇਖਣ, ਅਤੇ ਨਾਲ ਹੀ ਦੇਹ ਵਿੱਚ ਉਸ ਵੱਲੋਂ ਕੀਤੇ ਗਏ ਵਿਹਾਰਕ ਕੰਮ ਨੂੰ ਦੇਖਣ ਦੇ ਸਮਰੱਥ ਹੋਣਾ ਜ਼ਰੂਰੀ ਹੈ। ਆਪਣੇ ਵਿਹਾਰਕ ਅਨੁਭਵਾਂ ਰਾਹੀਂ, ਲੋਕ ਇਸ ਗੱਲ ਦੀ ਪ੍ਰਸ਼ੰਸਾ ਕਰ ਸਕਦੇ ਹਨ ਕਿ ਕਿਵੇਂ ਪਰਮੇਸ਼ੁਰ ਉਨ੍ਹਾਂ ’ਤੇ ਆਪਣਾ ਕੰਮ ਕਰਦਾ ਹੈ ਅਤੇ ਉਨ੍ਹਾਂ ਦੇ ਪ੍ਰਤੀ ਉਸ ਦੀ ਇੱਛਾ ਕੀ ਹੈ। ਇਸ ਸਭ ਦਾ ਉਦੇਸ਼ ਲੋਕਾਂ ਦੇ ਭ੍ਰਿਸ਼ਟ ਸ਼ਤਾਨੀ ਸੁਭਾਅ ਨੂੰ ਦੂਰ ਕਰਨਾ ਹੈ। ਆਪਣੇ ਅੰਦਰੋਂ ਸਾਰੀ ਮਲੀਨਤਾ ਅਤੇ ਕੁਧਰਮ ਨੂੰ ਬਾਹਰ ਕੱਢਣ, ਆਪਣੇ ਸਾਰੇ ਗ਼ਲਤ ਇਰਾਦਿਆਂ ਨੂੰ ਦੂਰ ਕਰਨ, ਅਤੇ ਪਰਮੇਸ਼ੁਰ ਵਿੱਚ ਸੱਚੀ ਨਿਹਚਾ ਪੈਦਾ ਕਰਨ ਤੋਂ ਬਾਅਦ—ਸਿਰਫ਼ ਸੱਚੀ ਨਿਹਚਾ ਨਾਲ ਹੀ ਤੂੰ ਪਰਮੇਸ਼ੁਰ ਨਾਲ਼ ਸੱਚਾ ਪਿਆਰ ਕਰ ਸਕਦਾ ਹੈਂ। ਤੂੰ ਉਸ ਵਿੱਚ ਆਪਣੇ ਵਿਸ਼ਵਾਸ ਦੀ ਬੁਨਿਆਦ ’ਤੇ ਹੀ ਪਰਮੇਸ਼ੁਰ ਨਾਲ ਸੱਚਾ ਪਿਆਰ ਕਰ ਸਕਦਾ ਹੈਂ। ਕੀ ਤੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕੀਤੇ ਬਿਨਾਂ ਉਸ ਦੇ ਪ੍ਰਤੀ ਪਿਆਰ ਪ੍ਰਾਪਤ ਕਰ ਸਕਦਾ ਹੈਂ? ਕਿਉਂਕਿ ਤੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦਾ ਹੈਂ, ਤੂੰ ਇਸ ਬਾਰੇ ਨਾਸਮਝ (ਬੌਂਦਲਿਆ) ਨਹੀਂ ਹੋ ਸਕਦਾ। ਕੁਝ ਲੋਕਾਂ ਵਿੱਚ ਜੋਸ਼ ਭਰ ਜਾਂਦਾ ਹੈ ਜਿਵੇਂ ਹੀ ਉਹ ਦੇਖਦੇ ਹਨ ਕਿ ਪਰਮੇਸ਼ੁਰ ਵਿੱਚ ਨਿਹਚਾ ਉਨ੍ਹਾਂ ਲਈ ਬਰਕਤਾਂ ਲਿਆਏਗੀ, ਪਰ ਜਿਵੇਂ ਹੀ ਉਹ ਦੇਖਦੇ ਹਨ ਕਿ ਉਨ੍ਹਾਂ ਨੂੰ ਤਾਏ ਜਾਣ ਨੂੰ ਸਹਿਣ ਕਰਨ ਹੋਏਗਾ ਉਨ੍ਹਾਂ ਦਾ ਜੋਸ਼ ਉਹ ਢਹਿ-ਢੇਰੀ ਹੋ ਜਾਂਦਾ ਹੈ। ਕੀ ਇਹ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨਾ ਹੈ? ਆਖਰਕਾਰ, ਤੇਰੇ ਲਈ ਆਪਣੀ ਨਿਹਚਾ ਵਿੱਚ ਪਰਮੇਸ਼ੁਰ ਸਾਹਮਣੇ ਪੂਰੀ ਅਤੇ ਪਰਮ ਆਗਿਆ ਪ੍ਰਾਪਤ ਕਰਨੀ ਜ਼ਰੂਰੀ ਹੈ। ਤੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦਾ ਹੈਂ ਪਰ ਫਿਰ ਵੀ ਉਸ ਤੋਂ ਮੰਗਾਂ ਕਰਦਾ ਹੈਂ, ਤੇਰੀਆਂ ਕਈ ਧਾਰਮਿਕ ਧਾਰਣਾਵਾਂ ਹਨ ਜਿਨ੍ਹਾਂ ਨੂੰ ਤੂੰ ਛੱਡ ਨਹੀਂ ਸਕਦਾ, ਵਿਅਕਤੀਗਤ ਹਿੱਤ ਹਨ ਜਿਨ੍ਹਾਂ ਦਾ ਤੂੰ ਤਿਆਗ ਨਹੀਂ ਕਰ ਸਕਦਾ, ਅਤੇ ਫਿਰ ਵੀ ਦੇਹ ਦੀਆਂ ਬਰਕਤਾਂ ਭਾਲਦਾ ਹੈਂ ਅਤੇ ਚਾਹੁੰਦਾ ਹੈਂ ਕਿ ਪਰਮੇਸ਼ੁਰ ਤੇਰੀ ਦੇਹ ਨੂੰ ਬਚਾਏ, ਤੇਰੀ ਆਤਮਾ ਨੂੰ ਰਾਖੀ ਕਰੇ—ਇਹ ਸਭ ਗ਼ਲਤ ਨਜ਼ਰੀਆ ਰੱਖਣ ਵਾਲੇ ਲੋਕਾਂ ਦੇ ਵਤੀਰੇ ਹਨ। ਹਾਲਾਂਕਿ ਧਾਰਮਿਕ ਵਿਸ਼ਵਾਸ ਵਾਲੇ ਲੋਕਾਂ ਦੀ ਪਰਮੇਸ਼ੁਰ ਵਿੱਚ ਨਿਹਚਾ ਹੁੰਦੀ ਹੈ, ਪਰ ਉਹ ਆਪਣੇ ਸੁਭਾਅ ਨੂੰ ਬਦਲਣ ਦੀ ਕੋਸ਼ਿਸ਼ ਨਹੀਂ ਕਰਦੇ, ਪਰਮੇਸ਼ੁਰ ਬਾਰੇ ਗਿਆਨ ਦੀ ਖੋਜ ਨਹੀਂ ਕਰਦੇ, ਇਸ ਦੀ ਬਜਾਏ ਉਹ ਸਿਰਫ਼ ਆਪਣੀ ਦੇਹ ਦੇ ਹਿੱਤਾਂ ਦੀ ਹੀ ਤਲਾਸ਼ ਕਰਦੇ ਹਨ। ਤੁਹਾਡੇ ਵਿੱਚੋਂ ਕਈ ਲੋਕਾਂ ਦੀ ਨਿਹਚਾ ਅਜਿਹੀ ਹੈ ਜੋ ਧਾਰਮਿਕ ਆਸਥਾਵਾਂ ਦੀ ਸ਼੍ਰੇਣੀ ਨਾਲ ਸੰਬੰਧਤ ਹੈ; ਇਹ ਪਰਮੇਸ਼ੁਰ ਵਿੱਚ ਸੱਚੀ ਨਿਹਚਾ ਨਹੀਂ ਹੈ। ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਲਈ, ਲੋਕਾਂ ਕੋਲ ਅਜਿਹਾ ਦਿਲ ਹੋਣਾ ਚਾਹੀਦਾ ਹੈ ਜੋ ਉਸ ਦੇ ਲਈ ਦੁੱਖ ਝੱਲਣ ਲਈ ਤਿਆਰ ਹੋਏ ਅਤੇ ਖੁਦ ਦਾ ਤਿਆਗ ਕਰ ਦੇਣ ਵਾਲੀ ਇੱਛਾ ਹੋਣੀ ਚਾਹੀਦੀ ਹੈ। ਜਦੋਂ ਤਕ ਲੋਕ ਇਹ ਦੋ ਸ਼ਰਤਾਂ ਪੂਰੀਆਂ ਨਹੀਂ ਕਰਦੇ ਉਦੋਂ ਤਕ ਪਰਮੇਸ਼ੁਰ ’ਤੇ ਉਨ੍ਹਾਂ ਦੀ ਨਿਹਚਾ ਮੁਨਾਸਬ ਨਹੀਂ ਹੈ, ਅਤੇ ਉਹ ਸੁਭਾਅ ਵਿੱਚ ਤਬਦੀਲੀ ਨੂੰ ਪ੍ਰਾਪਤ ਕਰਨ ਦੇ ਯੋਗ ਨਹੀਂ ਹੋਣਗੇ। ਸਿਰਫ਼ ਉਹ ਲੋਕ ਜੋ ਅਸਲ ਵਿੱਚ ਸੱਚਾਈ ਦੇ ਪਿੱਛੇ ਚੱਲਦੇ ਹਨ, ਪਰਮੇਸ਼ੁਰ ਦੇ ਗਿਆਨ ਦੀ ਤਲਾਸ਼ ਕਰਦੇ ਹਨ, ਅਤੇ ਜੀਵਨ ਦੀ ਖੋਜ ਕਰਦੇ ਹਨ ਅਜਿਹੇ ਲੋਕ ਹਨ ਜੋ ਸੱਚਮੁੱਚ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦੇ ਹਨ।

ਜਦੋਂ ਤੇਰੇ ’ਤੇ ਪਰਤਾਵੇ ਆਉਂਦੇ ਹਨ, ਤੂੰ ਉਨ੍ਹਾਂ ਨਾਲ ਨਜਿੱਠਣ ਲਈ ਪਰਮੇਸ਼ੁਰ ਦੇ ਕੰਮ ਨੂੰ ਕਿਵੇਂ ਲਾਗੂ ਕਰੇਂਗਾ? ਕੀ ਤੂੰ ਨਕਾਰਾਤਮਕ ਹੋਏਂਗਾ ਜਾਂ ਪਰਮੇਸ਼ੁਰ ਦੁਆਰਾ ਮਨੁੱਖ ਦੇ ਪਰਤਾਵੇ ਅਤੇ ਤਾਏ ਜਾਣ ਨੂੰ ਸਕਾਰਾਤਮਕ ਪਹਿਲੂ ਤੋਂ ਸਮਝੇਂਗਾ? ਤੂੰ ਪਰਮੇਸ਼ੁਰ ਦੇ ਪਰਤਾਵਿਆਂ ਅਤੇ ਤਾਏ ਜਾਣ ਰਾਹੀਂ ਕੀ ਪ੍ਰਾਪਤ ਕਰੇਂਗਾ? ਕੀ ਪਰਮੇਸ਼ੁਰ ਲਈ ਤੇਰਾ ਪਿਆਰ ਵਧੇਗਾ? ਜਦੋਂ ਤੂੰ ਤਾਏ ਜਾਣ ਦੇ ਅਧੀਨ ਹੁੰਦਾ ਹੈ, ਤਾਂ ਕਿ ਤੂੰ ਅਯੂਬ ਦੇ ਪਰਤਾਵਿਆਂ ਨੂੰ ਲਾਗੂ ਕਰਨ ਅਤੇ ਪਰਮੇਸ਼ੁਰ ਤੇਰੇ ਵਿੱਚ ਜੋ ਕੰਮ ਕਰਦਾ ਹੈ ਉਸ ਨਾਲ ਈਮਾਨਦਾਰੀ ਨਾਲ ਜੁੜਨ ਦੇ ਯੋਗ ਹੋਏਂਗਾ? ਕੀ ਤੂੰ ਦੇਖ ਸਕਦਾ ਹੈਂ ਕਿ ਪਰਮੇਸ਼ੁਰ ਅਯੂਬ ਦੇ ਪਰਤਾਵਿਆਂ ਰਾਹੀਂ ਮਨੁੱਖ ਨੂੰ ਕਿਵੇਂ ਪਰਖਦਾ ਹੈ? ਅਯੂਬ ਦੇ ਪਰਤਾਵਿਆਂ ਤੋਂ ਤੈਨੂੰ ਕਿਸ ਤਰ੍ਹਾਂ ਦੀ ਪ੍ਰੇਰਣਾ ਮਿਲ ਸਕਦੀ ਹੈ? ਕੀ ਤੂੰ ਆਪਣੇ ਤਾਏ ਜਾਣ ਦਰਮਿਆਨ ਪਰਮੇਸ਼ੁਰ ਲਈ ਗਵਾਹੀ ’ਤੇ ਕਾਇਮ ਰਹਿਣ ਲਈ ਤਿਆਰ ਹੈਂ, ਜਾਂ ਤੂੰ ਇੱਕ ਅਰਾਮਦੇਹ ਵਾਤਾਵਰਣ ਵਿੱਚ ਦੇਹ ਨੂੰ ਸੰਤੁਸ਼ਟ ਕਰਨਾ ਚਾਹੇਂਗਾ? ਪਰਮੇਸ਼ੁਰ ਵਿੱਚ ਤੇਰੀ ਨਿਹਚਾ ਬਾਰੇ ਅਸਲ ਵਿੱਚ ਤੇਰਾ ਨਜ਼ਰੀਆ ਕੀ ਹੈ? ਕੀ ਇਸ ਅਸਲ ਵਿੱਚ ਉਸ ਦੇ ਲਈ ਹੈ, ਅਤੇ ਦੇਹ ਲਈ ਨਹੀਂ? ਕੀ ਆਪਣੀ ਤਲਾਸ਼ ਵਿੱਚ ਸੱਚਮੁੱਚ ਤੇਰੇ ਕੋਲ ਕੋਈ ਟੀਚਾ ਹੈ? ਕੀ ਤੂੰ ਪਰਮੇਸ਼ੁਰ ਦੁਆਰਾ ਸੰਪੂਰਣ ਕੀਤੇ ਜਾਣ ਲਈ ਤਾਏ ਜਾਣ ਦੀ ਪ੍ਰਕਿਰਿਆ ਤੋਂ ਲੰਘਣ ਲਈ ਤਿਆਰ ਹੈਂ, ਜਾਂ ਕੀ ਇਸ ਦੀ ਬਜਾਏ ਤੂੰ ਚਾਹੇਂਗਾ ਕਿ ਪਰਮੇਸ਼ੁਰ ਦੁਆਰਾ ਤੈਨੂੰ ਤਾੜਨਾ ਅਤੇ ਸਰਾਪ ਦਿੱਤਾ ਜਾਏ? ਪਰਮੇਸ਼ੁਰ ਲਈ ਗਵਾਹੀ ਦੇਣ ਦੇ ਮਾਮਲੇ ਵਿੱਚ ਅਸਲ ਵਿੱਚ ਤੇਰਾ ਵਿਚਾਰ ਕੀ ਹੈ? ਕੁਝ ਨਿਸ਼ਚਿਤ ਵਾਤਾਵਰਣਾਂ ਵਿੱਚ ਲੋਕਾਂ ਨੂੰ ਪਰਮੇਸ਼ੁਰ ਲਈ ਸੱਚੀ ਗਵਾਹੀ ਦੇਣ ਲਈ ਕੀ ਕਰਨਾ ਚਾਹੀਦਾ ਹੈ? ਕਿਉਂਕਿ ਵਿਹਾਰਕ ਪਰਮੇਸ਼ੁਰ ਨੇ ਤੇਰੇ ਅੰਦਰ ਆਪਣੇ ਅਸਲ ਕੰਮ ਵਿੱਚ ਬਹੁਤ ਕੁਝ ਪਰਗਟ ਕੀਤਾ ਹੈ, ਤਾਂ ਫਿਰ ਤੇਰੇ ਅੰਦਰ ਹਮੇਸ਼ਾ ਛੱਡਣ ਦਾ ਵਿਚਾਰ ਕਿਉਂ ਰਹਿੰਦਾ ਹੈ? ਕੀ ਪਰਮੇਸ਼ੁਰ ਵਿੱਚ ਤੇਰਾ ਵਿਸ਼ਵਾਸ ਪਰਮੇਸ਼ੁਰ ਲਈ ਹੈ? ਤੁਹਾਡੇ ਵਿੱਚੋਂ ਜ਼ਿਆਦਾਤਰ ਲਈ, ਤੁਹਾਡਾ ਵਿਸ਼ਵਾਸ ਉਸ ਗਣਨਾ ਦਾ ਹਿੱਸਾ ਹੈ ਜੋ ਤੁਸੀਂ ਆਪਣੇ ਵੱਲੋਂ, ਆਪਣੇ ਖੁਦ ਦੇ ਵਿਅਕਤੀਗਤ ਲਾਭ ਲਈ ਕਰਦੇ ਹੋ। ਬਹੁਤ ਘੱਟ ਲੋਕ ਪਰਮੇਸ਼ੁਰ ਲਈ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦੇ ਹਨ; ਕੀ ਇਹ ਆਕੀਪੁਣਾ (ਵਿਦ੍ਰੋਹ) ਨਹੀਂ ਹੈ?

ਤਾਏ ਜਾਣ ਦੇ ਕੰਮ ਦਾ ਉਦੇਸ਼ ਮੁੱਖ ਤੌਰ ’ਤੇ ਲੋਕਾਂ ਦੀ ਨਿਹਚਾ ਨੂੰ ਪੂਰਣ ਬਣਾਉਣਾ ਹੈ। ਅੰਤ ਵਿੱਚ, ਜੋ ਪ੍ਰਾਪਤ ਹੁੰਦਾ ਹੈ ਉਹ ਇਹ ਹੈ ਕਿ ਤੂੰ ਛੱਡਣਾ ਚਾਹੁੰਦਾ ਹੈਂ ਪਰ, ਨਾਲ ਹੀ ਤੂੰ ਅਜਿਹਾ ਨਹੀਂ ਕਰ ਸਕਦਾ; ਕੁਝ ਲੋਕ ਲੇਸ਼-ਮਾਤਰ ਆਸ ਤੋਂ ਵੀ ਵਾਂਝੇ ਹੋਣ ਦੇ ਬਾਅਦ ਵੀ ਨਿਹਚਾ ਬਾਬਾਈ ਰੱਖਣ ਦੇ ਸਮਰੱਥ ਹੁੰਦੇ ਹਨ; ਅਤੇ ਲੋਕਾਂ ਨੂੰ ਆਪਣੇ ਭਵਿੱਖ ਦੀਆਂ ਸੰਭਾਵਨਾਵਾਂ ਦੇ ਸੰਬੰਧ ਵਿੱਚ ਹੁਣ ਹੋਰ ਕੋਈ ਉਮੀਦ ਨਹੀਂ ਹੁੰਦੀ। ਸਿਰਫ਼ ਇਸ ਸਮੇਂ ਹੀ ਪਰਮੇਸ਼ੁਰ ਦੁਆਰਾ ਤਾਏ ਜਾਣ ਦਾ ਕੰਮ ਖਤਮ ਹੋਏਗਾ। ਮਨੁੱਖ ਅਜੇ ਵੀ ਜੀਵਨ ਅਤੇ ਮੌਤ ਦਰਮਿਆਨ ਮੰਡਲਾਉਣ ਦੇ ਪੜਾਅ ’ਤੇ ਨਹੀਂ ਪਹੁੰਚਿਆ ਹੈ, ਅਤੇ ਉਸ ਨੇ ਅਜੇ ਮੌਤ ਦਾ ਸੁਆਦ ਨਹੀਂ ਚੱਖਿਆ ਹੈ, ਇਸ ਲਈ ਤਾਏ ਜਾਣ ਦੀ ਪ੍ਰਕਿਰਿਆ ਅਜੇ ਖਤਮ ਨਹੀਂ ਹੋਈ ਹੈ। ਇੱਥੋਂ ਤਕ ਕਿ ਜੋ ਸੇਵਕਾਂ ਦੇ ਪੜਾਅ ’ਤੇ ਸਨ ਉਹ ਵੀ ਅਤਿਅੰਤ ਤਾਏ ਗਏ ਨਹੀਂ ਸਨ। ਅਯੂਬ ਇੰਤਹਾਈ ਤਾਉਣ ਤੋਂ ਲੰਘਿਆ ਸੀ, ਅਤੇ ਉਸ ਕੋਲ ਨਿਰਭਰ ਕਰਨ ਲਈ ਕੁਝ ਨਹੀਂ ਸੀ। ਲੋਕਾਂ ਦਾ ਉਸ ਪੱਧਰ ਤਕ ਤਾਏ ਜਾਣਾ ਜ਼ਰੂਰੀ ਹੈ ਜਦੋਂ ਉਨ੍ਹਾਂ ਕੋਲ ਕੋਈ ਉਮੀਦ ਨਾ ਰਹੇ ਅਤੇ ਉਨ੍ਹਾਂ ਕੋਲ ਭਰੋਸਾ ਕਰਨ ਲਈ ਕੁਝ ਨਾ ਬਚੇ—ਸਿਰਫ਼ ਇਹ ਹੀ ਸੱਚਾ ਤਾਉਣਾ ਹੈ। ਸੇਵਕਾਂ ਦੇ ਸਮੇਂ ਦੌਰਾਨ, ਜੇ ਤੇਰਾ ਮਨ ਪਰਮੇਸ਼ੁਰ ਸਾਹਮਣੇ ਹਮੇਸ਼ਾ ਸ਼ਾਂਤ ਰਿਹਾ, ਅਤੇ ਜੇ ਇਸ ਗੱਲ ਦੀ ਪਰਵਾਹ ਕੀਤੇ ਬਿਨਾਂ ਕਿ ਉਸ ਨੇ ਕੀ ਕੀਤਾ ਅਤੇ ਇਸ ਗੱਲ ਦੀ ਪਰਵਾਹ ਕੀਤੇ ਬਿਨਾਂ ਕਿ ਤੇਰੇ ਲਈ ਉਸ ਦੀ ਇੱਛਾ ਕੀ ਸੀ, ਤੂੰ ਹਮੇਸ਼ਾ ਉਸ ਦੇ ਪ੍ਰਬੰਧਾਂ ਨੂੰ ਮੰਨਿਆ ਹੈ, ਤਾਂ ਅੰਤ ਵਿੱਚ ਤੂੰ ਉਹ ਸਭ ਸਮਝ ਜਾਏਂਗਾ ਜੋ ਪਰਮੇਸ਼ੁਰ ਨੇ ਕੀਤਾ ਸੀ। ਤੂੰ ਅਯੂਬ ਦੇ ਪਰਤਾਵਿਆਂ ਵਿੱਚੋਂ ਲੰਘਦਾ ਹੈਂ, ਅਤੇ ਇਸੇ ਸਮੇਂ ਤੂੰ ਪਤਰਸ ਦੇ ਪਰਤਾਵਿਆਂ ਵਿੱਚੋਂ ਵੀ ਲੰਘਦਾ ਹੈਂ। ਜਦੋਂ ਅਯੂਬ ਨੂੰ ਪਰਖਿਆ ਗਿਆ, ਤਾਂ ਉਹ ਗਵਾਹੀ ’ਤੇ ਕਾਇਮ ਰਿਹਾ, ਅਤੇ ਅੰਤ ਵਿੱਚ, ਯਹੋਵਾਹ ਉਸ ਦੇ ਸਾਹਮਣੇ ਪਰਗਟ ਹੋਇਆ। ਸਿਰਫ਼ ਗਵਾਹ ਬਣਨ ਤੋਂ ਬਾਅਦ ਹੀ ਉਹ ਪਰਮੇਸ਼ੁਰ ਦਾ ਸਰੂਪ ਦੇਖਣ ਦੇ ਹੋਇਆ ਸੀ। ਇਹ ਕਿਉਂ ਕਿਹਾ ਜਾਂਦਾ ਹੈ: “ਮੈਂ ਗੰਦ ਦੀ ਜ਼ਮੀਨ ਤੋਂ ਛੁਪਦਾ ਹਾਂ ਪਰ ਆਪਣੇ ਆਪ ਨੂੰ ਪਵਿੱਤਰ ਰਾਜ ਲਈ ਦਿਖਾਉਂਦਾ ਹਾਂ”? ਇਸ ਦਾ ਮਤਲਬ ਹੈ ਕਿ ਜਦੋਂ ਤੂੰ ਪਵਿੱਤਰ ਹੁੰਦਾ ਹੈਂ ਅਤੇ ਗਵਾਹੀ ’ਤੇ ਕਾਇਮ ਰਹਿੰਦਾ ਹੈਂ ਸਿਰਫ਼ ਤਾਂ ਹੀ ਤੁਸੀਂ ਪਰਮੇਸ਼ੁਰ ਦਾ ਸਰੂਪ ਦੇਖਣ ਦਾ ਮਾਣ ਪ੍ਰਾਪਤ ਕਰ ਸਕਦਾ ਹੈ। ਜੇ ਤੂੰ ਉਸ ਦੇ ਲਈ ਗਵਾਹੀ ’ਤੇ ਕਾਇਮ ਨਹੀਂ ਰਹਿ ਸਕਦਾ, ਤੈਨੂੰ ਉਸ ਦਾ ਸਰੂਪ ਦੇਖਣ ਦਾ ਮਾਣ ਪ੍ਰਾਪਤ ਨਹੀਂ ਹੁੰਦਾ। ਜੇ ਤੂੰ ਤਾਏ ਜਾਣ ਦਾ ਸਾਹਮਣਾ ਕਰਨ ਵਿੱਚ ਪਿੱਛੇ ਹੱਟਦਾ ਹੈਂ ਜਾਂ ਪਰਮੇਸ਼ੁਰ ਵਿਰੁੱਧ ਸ਼ਿਕਾਇਤਾਂ ਕਰਦਾ ਹੈਂ, ਇਸ ਤਰ੍ਹਾਂ ਉਸ ਦੇ ਲਈ ਗਵਾਹੀ ’ਤੇ ਕਾਇਮ ਰਹਿਣ ਵਿੱਚ ਨਾਕਾਮ ਹੋ ਜਾਂਦਾ ਹੈਂ ਅਤੇ ਸ਼ਤਾਨ ਲਈ ਉਪਹਾਸ (ਹਾਸੇ) ਦਾ ਪਾਤਰ ਬਣ ਜਾਂਦਾ ਹੈਂ, ਤਾਂ ਤੈਨੂੰ ਪਰਮੇਸ਼ੁਰ ਦਾ ਪ੍ਰਗਟਾਵਾ ਪ੍ਰਾਪਤ ਨਹੀਂ ਹੋਏਗਾ। ਜੇ ਤੂੰ ਅਯੂਬ ਵਾਂਗ ਹੈਂ, ਜਿਸ ਨੇ ਪਰਤਾਵਿਆਂ ਦਰਮਿਆਨ ਆਪਣੀ ਖੁਦ ਦੀ ਦੇਹ ਨੂੰ ਕੋਸਿਆ ਅਤੇ ਪਰਮੇਸ਼ੁਰ ਵਿਰੁੱਧ ਸ਼ਿਕਾਇਤ ਨਹੀਂ ਕੀਤੀ, ਅਤੇ ਸ਼ਬਦਾਂ ਰਾਹੀਂ ਸ਼ਿਕਾਇਤ ਜਾਂ ਪਾਪ ਕੀਤੇ ਬਿਨਾਂ ਆਪਣੀ ਖੁਦ ਦੀ ਦੇਹ ਦਾ ਅਪਮਾਨ ਕਰਨ ਦੇ ਸਮਰੱਥ ਸੀ, ਤਾਂ ਤੂੰ ਗਵਾਹ ਬਣੇਂਗਾ। ਜਦੋਂ ਤੂੰ ਇੱਕ ਨਿਸ਼ਚਿਤ ਪੱਧਰ ਤਕ ਤਾਏ ਜਾਣ ਤੋਂ ਲੰਘਦਾ ਹੈਂ ਅਤੇ ਫਿਰ ਵੀ ਅਯੂਬ ਵਰਗਾ ਬਣਿਆ ਰਹਿ ਸਕਦਾ ਹੈਂ, ਪਰਮੇਸ਼ੁਰ ਸਾਹਮਣੇ ਪੂਰੀ ਤਰ੍ਹਾਂ ਆਗਿਆਕਾਰੀ ਅਤੇ ਉਸ ਤੋਂ ਕਿਸੇ ਦੂਜੀਆਂ ਉਮੀਦਾਂ ਜਾਂ ਤੇਰੀਆਂ ਆਪਣੀਆਂ ਧਾਰਣਾਵਾਂ ਦੇ ਬਿਨਾਂ, ਤਾਂ ਪਰਮੇਸ਼ੁਰ ਤੇਰੇ ਸਾਹਮਣੇ ਪਰਗਟ ਹੋਏਗਾ। ਹੁਣ ਪਰਮੇਸ਼ੁਰ ਤੈਨੂੰ ਦਿਖਾਈ ਨਹੀਂ ਦਿੰਦਾ ਕਿਉਂਕਿ ਤੇਰੀਆਂ ਬਹੁਤ ਸਾਰੀਆਂ ਧਾਰਣਾਵਾਂ ਹਨ, ਵਿਅਕਤੀਗਤ ਪੱਖਪਾਤ, ਸੁਆਰਥੀ ਵਿਚਾਰ, ਵਿਅਕਤੀਗਤ ਜ਼ਰੂਰਤਾਂ ਅਤੇ ਦੈਹਿਕ ਹਿੱਤ ਹਨ, ਅਤੇ ਤੂੰ ਉਸ ਦਾ ਸਰੂਪ ਦੇਖਣ ਦੇ ਯੋਗ ਨਹੀਂ ਹੈਂ। ਜੇ ਤੂੰ ਪਰਮੇਸ਼ੁਰ ਨੂੰ ਦੇਖਦਾ, ਤਾਂ ਤੂੰ ਉਸ ਨੂੰ ਆਪਣੀਆਂ ਖੁਦ ਦੀਆਂ ਧਾਰਣਾਵਾਂ ਰਾਹੀਂ ਮਾਪਦਾ ਅਤੇ, ਅਜਿਹਾ ਕਰਨ ਵਿੱਚ, ਉਸ ਨੂੰ ਤੇਰੇ ਦੁਆਰਾ ਸਲੀਬ ’ਤੇ ਚੜ੍ਹਾ ਦਿੱਤਾ ਗਿਆ ਹੁੰਦਾ। ਜੇ ਤੇਰੇ ਉੱਪਰ ਕਈ ਚੀਜ਼ਾਂ ਆਉਂਦੀਆਂ ਹਨ ਜੋ ਤੇਰੀਆਂ ਧਾਰਣਾਵਾਂ ਦੇ ਅਨੁਸਾਰ ਨਹੀਂ ਹਨ ਪਰ ਫਿਰ ਵੀ ਤੂੰ ਉਨ੍ਹਾਂ ਨੂੰ ਇੱਕ ਪਾਸੇ ਕਰਨ ਅਤੇ ਇਨ੍ਹਾਂ ਚੀਜ਼ਾਂ ਤੋਂ ਪਰਮੇਸ਼ੁਰ ਦੇ ਕੰਮਾਂ ਦਾ ਗਿਆਨ ਪ੍ਰਾਪਤ ਕਰਨ ਦੇ ਸਮਰੱਥ ਹੈਂ, ਅਤੇ ਤਾਏ ਜਾਣ ਦਰਮਿਆਨ ਤੂੰ ਪਰਮੇਸ਼ੁਰ ਦੇ ਪ੍ਰਤੀ ਆਪਣਾ ਪਿਆਰ ਭਰਿਆ ਦਿਲ ਪਰਗਟ ਕਰਦਾ ਹੈਂ, ਤਾਂ ਇਹ ਗਵਾਹ ਬਣਨਾ ਹੈ। ਜੇ ਤੇਰਾ ਘਰ ਸ਼ਾਂਤੀਪੂਰਣ ਹੈ, ਤੂੰ ਦੇਹ ਦੇ ਅਰਾਮ ਦਾ ਅਨੰਦ ਲੈਂਦਾ ਹੈਂ, ਕੋਈ ਵੀ ਤੇਰੇ ’ਤੇ ਅੱਤਿਆਚਾਰ ਨਹੀਂ ਕਰ ਰਿਹਾ, ਅਤੇ ਕਲੀਸਿਯਾ ਵਿੱਚ ਤੇਰੇ ਭਰਾ ਅਤੇ ਭੈਣਾਂ ਤੇਰੀ ਆਗਿਆ ਦਾ ਪਾਲਣ ਕਰਦੇ ਹਨ, ਤਾਂ ਕੀ ਤੂੰ ਪਰਮੇਸ਼ੁਰ ਨੂੰ ਆਪਣਾ ਪਿਆਰ ਭਰਿਆ ਦਿਲ ਦਿਖਾ ਸਕਦਾ ਹੈਂ? ਕੀ ਇਹ ਸਥਿਤੀ ਨਾਲ ਤੂੰ ਤਾਇਆ ਜਾ ਸਕਦਾ ਹੈਂ? ਇਹ ਸਿਰਫ਼ ਤਾਏ ਜਾਣ ਰਾਹੀਂ ਹੀ ਹੈ ਕਿ ਪਰਮੇਸ਼ੁਰ ਲਈ ਤੇਰਾ ਪਿਆਰ ਦਰਸਾਇਆ ਜਾ ਸਕਦਾ ਹੈ, ਅਤੇ ਸਿਰਫ਼ ਤੇਰੀਆਂ ਧਾਰਣਾਵਾਂ ਦੇ ਉਲਟ ਹੋਣ ਵਾਲੀਆਂ ਚੀਜ਼ਾਂ ਰਾਹੀਂ ਕਿ ਤੈਨੂੰ ਸੰਪੂਰਣ ਕੀਤਾ ਜਾ ਸਕਦਾ ਹੈ। ਕਈ ਵਿਪਰੀਤ ਅਤੇ ਨਕਾਰਾਤਮਕ ਚੀਜ਼ਾਂ ਦੀ ਸੇਵਾ, ਅਤੇ ਸ਼ਤਾਨ ਦੇ ਸਾਰੇ ਕਿਸਮ ਦੇ ਪ੍ਰਗਟਾਵਿਆਂ—ਇਸ ਦੇ ਕੰਮਾਂ, ਇਸ ਦੇ ਇਲਜ਼ਾਮਾਂ, ਇਸ ਦੇ ਅੜਿਕਿਆਂ ਅਤੇ ਧੋਖਿਆਂ ਰਾਹੀਂ—ਪਰਮੇਸ਼ੁਰ ਤੈਨੂੰ ਸ਼ਤਾਨ ਦਾ ਭਿਆਨਕ ਚਿਹਰਾ ਸਾਫ਼-ਸਾਫ਼ ਦਿਖਾਉਂਦਾ ਹੈ, ਅਤੇ ਇਸ ਤਰ੍ਹਾਂ ਸ਼ਤਾਨ ਨੂੰ ਪਛਾਣਨ ਦੀ ਤੇਰੀ ਸਮਰੱਥਾ ਨੂੰ ਸੰਪੂਰਣ ਕਰਦਾ ਹੈ, ਤਾਂ ਕਿ ਤੂੰ ਸ਼ਤਾਨ ਨੂੰ ਨਫ਼ਰਤ ਕਰੇਂ ਅਤੇ ਇਸ ਦਾ ਤਿਆਗ ਕਰੇਂ।

ਤੇਰੇ ਨਾਕਾਮੀ ਦੇ, ਕਮਜ਼ੋਰੀ ਦੇ ਅਤੇ ਨਕਾਰਾਤਮਕਤਾ ਦੇ ਸਮਿਆਂ ਦੇ ਸਾਰੇ ਅਨੁਭਵਾਂ ਨੂੰ, ਪਰਮੇਸ਼ੁਰ ਦੇ ਪਰਤਾਵੇ ਕਿਹਾ ਜਾ ਸਕਦਾ ਹੈ। ਅਜਿਹਾ ਇਸ ਲਈ ਹੈ ਕਿਉਂਕਿ ਸਭ ਕੁਝ ਪਰਮੇਸ਼ੁਰ ਤੋਂ ਆਉਂਦਾ ਹੈ, ਸਾਰੀਆਂ ਚੀਜ਼ਾਂ ਅਤੇ ਘਟਨਾਵਾਂ ਉਸ ਦੇ ਹੱਥਾਂ ਵਿੱਚ ਹਨ। ਭਾਵੇਂ ਤੂੰ ਨਾਕਾਮ ਹੁੰਦਾ ਹੈਂ ਜਾਂ ਕਮਜ਼ੋਰ ਹੁੰਦਾ ਹੈ ਅਤੇ ਠੋਕਰ ਖਾ ਜਾਂਦਾ ਹੈਂ, ਇਹ ਸਭ ਪਰਮੇਸ਼ੁਰ ’ਤੇ ਨਿਰਭਰ ਕਰਦਾ ਹੈ ਅਤੇ ਉਸ ਦੀ ਮੁੱਠੀ ਵਿੱਚ ਹੈ। ਪਰਮੇਸ਼ੁਰ ਦੇ ਨਜ਼ਰੀਏ ਤੋਂ, ਇਹ ਤੇਰਾ ਪਰਤਾਵਾ ਹੈ, ਅਤੇ ਜੇ ਤੂੰ ਇਸ ਨੂੰ ਪਛਾਣ ਨਹੀਂ ਸਕਦਾ, ਤਾਂ ਇਹ ਪ੍ਰਲੋਭਨ ਬਣ ਜਾਏਗਾ। ਦੋ ਕਿਸਮ ਦੀਆਂ ਅਵਸਥਾਵਾਂ ਹਨ ਜਿਨ੍ਹਾਂ ਨੂੰ ਲੋਕਾਂ ਨੂੰ ਪਛਾਣਨਾ ਚਾਹੀਦਾ ਹੈ: ਇੱਕ ਪਵਿੱਤਰ ਆਤਮਾ ਤੋਂ ਆਉਂਦੀ ਹੈ, ਅਤੇ ਦੂਜੀ ਸੰਭਵ ਤੌਰ ਤੇ ਸ਼ਤਾਨ ਤੋਂ ਆਉਂਦੀ ਹੈ। ਇੱਕ ਅਵਸਥਾ ਵਿੱਚ, ਪਵਿੱਤਰ ਆਤਮਾ ਤੈਨੂੰ ਪ੍ਰਕਾਸ਼ਮਾਨ ਕਰਦਾ ਹੈ ਅਤੇ ਤੈਨੂੰ ਆਪਣੇ ਆਪ ਨੂੰ ਜਾਣਨ, ਖੁਦ ਦਾ ਤਿਰਸਕਾਰ ਕਰਨ ਅਤੇ ਖੁਦ ’ਤੇ ਪਛਤਾਵਾ ਕਰਨ ਅਤੇ ਪਰਮੇਸ਼ੁਰ ਨੂੰ ਸੱਚਾ ਪਿਆਰ ਕਰਨ ਦੇ ਯੋਗ ਹੋਣ, ਉਸ ਨੂੰ ਸੰਤੁਸ਼ਟ ਕਰਨ ’ਤੇ ਆਪਣਾ ਦਿਲ ਲਗਾਉਣ ਦੀ ਆਗਿਆ ਦਿੰਦਾ ਹੈ। ਦੂਜੀ ਅਵਸਥਾ ਅਜਿਹੀ ਹੈ ਜਿਸ ਵਿੱਚ ਤੂੰ ਆਪਣੇ ਆਪ ਜਾਣਦਾ ਹੈਂ, ਪਰ ਤੂੰ ਨਕਾਰਾਤਮਕ ਅਤੇ ਕਮਜ਼ੋਰ ਹੈਂ। ਇਹ ਕਿਹਾ ਜਾ ਸਕਦਾ ਹੈ ਕਿ ਇਹ ਅਵਸਥਾ ਪਰਮੇਸ਼ੁਰ ਦੇ ਤਾਏ ਜਾਣ ਦੀ ਹੈ ਅਤੇ ਇਹ ਵੀ ਕਿਹਾ ਜਾ ਸਕਦਾ ਹੈ ਕਿ ਇਹ ਸ਼ਤਾਨ ਦਾ ਪ੍ਰਲੋਭਨ ਹੈ। ਜੇ ਤੂੰ ਜਾਣਦਾ ਹੈਂ ਕਿ ਇਹ ਤੇਰੇ ਲਈ ਪਰਮੇਸ਼ੁਰ ਦੀ ਮੁਕਤੀ ਹੈ ਅਤੇ ਜੇ ਤੂੰ ਮਹਿਸੂਸ ਕਰਦਾ ਹੈਂ ਕਿ ਹੁਣ ਤੋਂ ਗਹਿਰਾਈ ਤਕ ਉਸ ਦਾ ਕਰਜ਼ਦਾਰ ਹੈਂ, ਅਤੇ ਜੇ ਹੁਣ ਤੋਂ ਤੂੰ ਉਸ ਦਾ ਕਰਜ਼ ਚੁਕਾਉਣ ਦੀ ਕੋਸ਼ਿਸ਼ ਕਰਦਾ ਹੈਂ ਅਤੇ ਅੱਗੇ ਤੋਂ ਇਸ ਤਰ੍ਹਾਂ ਦੇ ਪਤਨ ਵਿੱਚ ਨਹੀਂ ਪੈਂਦਾ ਹੈਂ, ਜੇ ਤੂੰ ਉਸ ਦੇ ਵਚਨਾਂ ਨੂੰ ਖਾਣ ਅਤੇ ਪੀਣ ਦੀ ਕੋਸ਼ਿਸ਼ ਕਰਦਾ ਹੈਂ, ਅਤੇ ਜੇ ਆਪਣੇ ਆਪ ਨੂੰ ਹਮੇਸ਼ਾ ਵਿਹੂਣਾ ਮਹਿਸੂਸ ਕਰਦਾ ਹੈਂ, ਅਤੇ ਦਿਲ ਵਿੱਚ ਤਾਂਘ ਰੱਖਦਾ ਹੈਂ, ਤਾਂ ਇਹ ਪਰਮੇਸ਼ੁਰ ਦਾ ਪਰਤਾਵਾ ਹੈ। ਦੁੱਖ ਖਤਮ ਹੋ ਜਾਣ ਤੋਂ ਬਾਅਦ ਅਤੇ ਤੂੰ ਇੱਕ ਵਾਰ ਫਿਰ ਤੋਂ ਅੱਗੇ ਵਧਣ ਲੱਗਦਾ ਹੈਂ, ਪਰਮੇਸ਼ੁਰ ਤਾਂ ਵੀ ਤੇਰੀ ਅਗਵਾਈ ਕਰੇਗਾ, ਤੈਨੂੰ ਉੱਜਵਲ, ਪ੍ਰਕਾਸ਼ਮਾਨ ਕਰੇਗਾ, ਅਤੇ ਤੇਰਾ ਪੋਸ਼ਣ ਕਰੇਗਾ। ਪਰ ਜੇ ਤੂੰ ਇਸ ਨੂੰ ਨਹੀਂ ਪਛਾਣਦਾ ਅਤੇ ਤੂੰ ਨਕਾਰਾਤਮਕ ਹੈਂ, ਖੁਦ ਨੂੰ ਬਸ ਨਿਰਾਸ਼ਾ ਵਿੱਚ ਛੱਡ ਦਿੰਦਾ ਹੈਂ, ਜੇ ਤੂੰ ਇਸ ਤਰ੍ਹਾਂ ਸੋਚਦਾ ਹੈਂ, ਤਾਂ ਸ਼ਤਾਨ ਦਾ ਪ੍ਰਲੋਭਨ ਤੇਰੇ ਉੱਪਰ ਆ ਚੁੱਕਿਆ ਹੋਏਗਾ। ਜਦੋਂ ਅਯੂਬ ਪਰਤਾਵਿਆਂ ਵਿੱਚੋਂ ਲੰਘਿਆ, ਪਰਮੇਸ਼ੁਰ ਅਤੇ ਸ਼ਤਾਨ ਇੱਕ-ਦੂਜੇ ਨਾਲ ਸ਼ਰਤ ਲਗਾ ਰਹੇ ਸੀ, ਅਤੇ ਪਰਮੇਸ਼ੁਰ ਨੇ ਸ਼ਤਾਨ ਨੂੰ ਅਯੂਬ ਨੂੰ ਪੀੜਿਤ ਕਰਨ ਦਿੱਤਾ। ਹਾਲਾਂਕਿ ਇਹ ਪਰਮੇਸ਼ੁਰ ਸੀ ਜੋ ਅਯੂਬ ਨੂੰ ਪਰਖ ਰਿਹਾ ਸੀ, ਪਰ ਉਹ ਅਸਲ ਵਿੱਚ ਸ਼ਤਾਨ ਸੀ ਜੋ ਉਸ ਦੇ ਉੱਪਰ ਆਇਆ ਸੀ। ਸ਼ਤਾਨ ਲਈ, ਇਹ ਅਯੂਬ ਨੂੰ ਪ੍ਰਲੋਭਿਤ ਕਰਨਾ ਸੀ, ਪਰ ਅਯੂਬ ਪਰਮੇਸ਼ੁਰ ਵੱਲ ਸੀ। ਜੇ ਅਜਿਹਾ ਨਾ ਹੁੰਦਾ ਤਾਂ, ਤਾਂ ਉਹ ਪ੍ਰਲੋਭਨ ਵਿੱਚ ਪੈ ਗਿਆ ਹੁੰਦਾ। ਜਿਵੇਂ ਹੀ ਲੋਕ ਪ੍ਰਲੋਭਨ ਵਿੱਚ ਪੈਂਦੇ ਹਨ, ਉਹ ਖਤਰੇ ਵਿੱਚ ਪੈ ਜਾਂਦੇ ਹਨ। ਤਾਏ ਜਾਣ ਰਾਹੀਂ ਲੰਘਣ ਨੂੰ ਪਰਮੇਸ਼ੁਰ ਤੋਂ ਪਰਤਾਵਾ ਕਿਹਾ ਜਾ ਸਕਦਾ ਹੈ, ਪਰ ਜੇ ਤੂੰ ਚੰਗੀ ਅਵਸਥਾ ਵਿੱਚ ਨਹੀਂ ਹੈਂ, ਇਹ ਕਿਹਾ ਜਾ ਸਕਦਾ ਹੈ ਕਿ ਇਸ ਨੂੰ ਸ਼ਤਾਨ ਦਾ ਪ੍ਰਲੋਭਨ ਕਿਹਾ ਜਾ ਸਕਦਾ ਹੈ। ਜੇ ਤੂੰ ਦਰਸ਼ਣ ਬਾਰੇ ਸਪਸ਼ਟ ਨਹੀਂ ਹੈਂ, ਤਾਂ ਦਰਸ਼ਣ ਦੇ ਪਹਿਲੂ ਵਿੱਚ ਸ਼ਤਾਨ ਤੇਰੇ ’ਤੇ ਦੋਸ਼ ਲਗਾਏਗਾ ਅਤੇ ਤੇਰੀ ਨੂੰ ਧੁੰਧਲਾ ਕਰੇਗਾ। ਇਸ ਤੋਂ ਪਹਿਲਾਂ ਕਿ ਤੂੰ ਜਾਣ ਸਕੇਂ, ਤੂੰ ਪ੍ਰਲੋਭਨ ਵਿੱਚ ਪੈ ਜਾਏਂਗਾ।

ਜੇ ਤੂੰ ਪਰਮੇਸ਼ੁਰ ਦੇ ਕੰਮ ਦਾ ਅਨੁਭਵ ਨਹੀਂ ਕਰਦਾ ਹੈਂ, ਤਾਂ ਤੂੰ ਕਦੇ ਵੀ ਸੰਪੂਰਣ ਕੀਤੇ ਜਾਣ ਦੇ ਯੋਗ ਨਹੀਂ ਹੋਏਂਗਾ। ਤੇਰੇ ਅਨੁਭਵ ਵਿੱਚ, ਤੇਰੇ ਲਈ ਵੇਰਵਿਆਂ ਵਿੱਚ ਜਾਣਾ ਵੀ ਜ਼ਰੂਰੀ ਹੈ। ਉਦਾਹਰਣ ਵਜੋਂ, ਕਿਹੜੀਆਂ ਚੀਜ਼ਾਂ ਤੇਰੇ ਅੰਦਰ ਧਾਰਣਾਵਾਂ ਅਤੇ ਇੰਨੇ ਸਾਰੇ ਉਦੇਸ਼ਾਂ ਨੂੰ ਪੈਦਾ ਕਰਦੀਆਂ ਹਨ, ਅਤੇ ਤੇਰੇ ਕੋਲ ਇਨ੍ਹਾਂ ਸਮੱਸਿਆਵਾਂ ਨਾਲ ਨਜਿੱਠਣ ਲਈ ਕਿਸ ਕਿਸਮ ਦੇ ਢੁਕਵੇਂ ਅਮਲ ਹਨ? ਜੇ ਤੂੰ ਪਰਮੇਸ਼ੁਰ ਦੇ ਕੰਮ ਦਾ ਅਨੁਭਵ ਕਰਦਾ ਹੈਂ, ਇਸ ਦਾ ਅਰਥ ਹੈ ਕਿ ਤੇਰਾ ਰੁਤਬਾ ਹੈ। ਜੇ ਇੰਝ ਜਾਪਦਾ ਹੈ ਕਿ ਤੇਰੇ ਕੋਲ ਸਿਰਫ਼ ਜੋਸ਼ ਹੈ, ਤਾਂ ਇਹ ਸਹੀ ਰੁਤਬਾ ਨਹੀਂ ਹੈ ਅਤੇ ਤੂੰ ਬਿਲਕੁਲ ਵੀ ਦ੍ਰਿੜ੍ਹ ਨਹੀਂ ਰਹਿ ਸਕੇਂਗਾ। ਸਿਰਫ਼ ਜਦੋਂ ਤੁਸੀਂ ਪਰਮੇਸ਼ੁਰ ਦੇ ਕੰਮ ਦਾ ਅਨੁਭਵ ਕਰਨ ਦੇ ਯੋਗ ਹੁੰਦੇ ਹੋ ਅਤੇ ਇਸ ਨੂੰ ਕਿਸੇ ਵੀ ਸਮੇਂ ਅਤੇ ਕਿਸੇ ਵੀ ਥਾਂ ’ਤੇ ਅਨੁਭਵ ਕਰਨ ਅਤੇ ਉਸ ਉੱਪਰ ਵਿਚਾਰ ਕਰਨ ਦੇ ਯੋਗ ਹੋ ਜਾਂਦੇ ਹੋ, ਜਦੋਂ ਤੁਸੀਂ ਚਰਵਾਹੀਆਂ ਨੂੰ ਛੱਡਣ ਅਤੇ ਪਰਮੇਸ਼ੁਰ ’ਤੇ ਭਰੋਸਾ ਕਰਕੇ ਆਜ਼ਾਦੀ ਨਾਲ ਜੀਉਣ ਦੇ ਸਮਰੱਥ ਹੋ ਜਾਂਦੇ ਹੋ, ਅਤੇ ਤੁਸੀਂ ਪਰਮੇਸ਼ੁਰ ਦੇ ਅਸਲ ਕੰਮਾਂ ਨੂੰ ਦੇਖਣ ਦੇ ਯੋਗ ਹੋ ਜਾਂਦੇ ਹੋ—ਸਿਰਫ਼ ਤਾਂ ਹੀ ਪਰਮੇਸ਼ੁਰ ਦੀ ਇੱਛਾ ਪ੍ਰਾਪਤ ਹੋਏਗੀ। ਇਸ ਸਮੇਂ, ਬਹੁਤੇ ਲੋਕ ਨਹੀਂ ਜਾਣਦੇ ਹਨ ਕਿ ਅਨੁਭਵ ਕਿਵੇਂ ਕਰਨਾ ਹੈ, ਅਤੇ ਉਹ ਕਿਸੇ ਮਸਲੇ ਦਾ ਸਾਹਮਣਾ ਕਰਦੇ ਹਨ, ਤਾਂ ਉਨ੍ਹਾਂ ਨੂੰ ਪਤਾ ਨਹੀਂ ਹੁੰਦਾ ਕਿ ਉਸ ਨੂੰ ਕਿਵੇਂ ਸੰਭਾਲਣਾ ਹੈ; ਉਹ ਪਰਮੇਸ਼ੁਰ ਦੇ ਕੰਮ ਦਾ ਅਨੁਭਵ ਕਰਨ ਦੇ ਅਸਮਰਥ ਹੁੰਦੇ ਹਨ, ਅਤੇ ਉਹ ਆਤਮਿਕ ਜੀਵਨ ਨਹੀਂ ਬਿਤਾ ਸਕਦੇ। ਤੇਰੇ ਲਈ ਪਰਮੇਸ਼ੁਰ ਦੇ ਵਚਨਾਂ ਅਤੇ ਕੰਮ ਨੂੰ ਆਪਣੇ ਵਿਹਾਰਕ ਜੀਵਨ ਵਿੱਚ ਅਪਣਾਉਣਾ ਜ਼ਰੂਰੀ ਹੈ।

ਕਈ ਵਾਰ ਪਰਮੇਸ਼ੁਰ ਤੈਨੂੰ ਇੱਕ ਨਿਸ਼ਚਿਤ ਕਿਸਮ ਦਾ ਅਹਿਸਾਸ ਦਿੰਦਾ ਹੈ, ਇੱਕ ਅਹਿਸਾਸ ਜਿਸ ਦੇ ਕਾਰਣ ਤੂੰ ਆਪਣਾ ਆਤਮਿਕ ਅਨੰਦ ਗੁਆ ਦਿੰਦਾ ਹੈਂ ਅਤੇ ਪਰਮੇਸ਼ੁਰ ਦੀ ਮੌਜੂਦਗੀ ਨੂੰ ਗੁਆ ਦਿੰਦਾ ਹੈਂ, ਕੁਝ ਇਸ ਤਰ੍ਹਾਂ ਕਿ ਤੂੰ ਹਨੇਰੇ ਵਿੱਚ ਡੁੱਬ ਜਾਂਦਾ ਹੈਂ। ਇਹ ਤਾਏ ਜਾਣ ਦੀ ਇੱਕ ਕਿਸਮ ਹੈ। ਜਦੋਂ ਕਦੇ ਵੀ ਤੂੰ ਕੁਝ ਕਰਦਾ ਹੈਂ, ਇਸ ਵਿੱਚ ਹਮੇਸ਼ਾ ਗੜਬੜ ਹੁੰਦੀ ਹੈ, ਜਾਂ ਤੇਰੇ ਸਾਹਮਣੇ ਕੋਈ ਰੁਕਾਵਟ ਆ ਜਾਂਦੀ ਹੈ। ਇਸ ਪਰਮੇਸ਼ੁਰ ਦਾ ਅਨੁਸ਼ਾਸਨ ਹੈ। ਕਈ ਵਾਰ, ਜਦੋਂ ਤੂੰ ਕੁਝ ਕਰਦਾ ਹੈਂ ਜੋ ਪਰਮੇਸ਼ੁਰ ਪ੍ਰਤੀ ਅਣਆਗਿਆਕਾਰੀ ਅਤੇ ਆਕੀਪੁਣਾ ਹੈ, ਤਾਂ ਹੋ ਸਕਦਾ ਹੈ ਕਿਸੇ ਹੋਰ ਨੂੰ ਇਸ ਬਾਰੇ ਪਤਾ ਨਾ ਲੱਗੇ—ਪਰ ਪਰਮੇਸ਼ੁਰ ਜਾਣਦਾ ਹੈ। ਉਹ ਤੈਨੂੰ ਬਚ ਕੇ ਨਹੀਂ ਜਾਣ ਦਏਗਾ, ਅਤੇ ਉਹ ਤੈਨੂੰ ਅਨੁਸ਼ਾਸਿਤ ਕਰੇਗਾ॥ ਪਵਿੱਤਰ ਆਤਮਾ ਦਾ ਕੰਮ ਬਹੁਤ ਹੀ ਵਿਸਤ੍ਰਿਤ ਹੈ। ਉਹ ਲੋਕਾਂ ਦੇ ਹਰੇਕ ਵਚਨ ਅਤੇ ਕੰਮ ਨੂੰ, ਉਨ੍ਹਾਂ ਦੀ ਹਰ ਕ੍ਰਿਆ ਅਤੇ ਹਰਕਤ ਨੂੰ, ਉਨ੍ਹਾਂ ਦੀ ਹਰ ਸੋਚ ਅਤੇ ਵਿਚਾਰ ਨੂੰ ਬੜੇ ਧਿਆਨ ਨਾਲ ਦੇਖਦਾ ਹੈ, ਤਾਂ ਕਿ ਲੋਕ ਇਨ੍ਹਾਂ ਚੀਜ਼ਾਂ ਦੀ ਅੰਦਰੂਨੀ ਜਾਗਰੂਕਤਾ ਪ੍ਰਾਪਤ ਕਰਨ ਸਕਣ। ਤੂੰ ਇੱਕ ਵਾਰ ਕੁਝ ਕਰਦਾ ਹੈਂ ਅਤੇ ਇਸ ਵਿੱਚ ਗੜਬੜ ਹੁੰਦੀ ਹੈ, ਤੂੰ ਫਿਰ ਤੋਂ ਕੁਝ ਕਰਦਾ ਹੈਂ ਅਤੇ ਇਸ ਵਿੱਚ ਫਿਰ ਗੜਬੜ ਹੁੰਦੀ ਹੈਂ, ਅਤੇ ਹੌਲੀ-ਹੌਲੀ ਤੈਨੂੰ ਪਵਿੱਤਰ ਆਤਮਾ ਦਾ ਕੰਮ ਸਮਝ ਆ ਜਾਏਗਾ। ਕਈ ਵਾਰ ਅਨੁਸ਼ਾਸਿਤ ਕੀਤੇ ਜਾਣ ਰਾਹੀਂ, ਤੈਨੂੰ ਪਤਾ ਲੱਗ ਜਾਏਗਾ ਕਿ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਸਾਰ ਹੋਣ ਲਈ ਕੀ ਕੀਤਾ ਜਾਏ ਅਤੇ ਉਸ ਦੀ ਇੱਛਾ ਦੇ ਅਨੁਸਾਰ ਕੀ ਨਹੀਂ ਹੈ। ਅੰਤ ਵਿੱਚ, ਤੈਨੂੰ ਤੇਰੇ ਅੰਦਰੋਂ ਪਵਿੱਤਰ ਆਤਮਾ ਦੀ ਰਹਿਨੁਮਾਈ ਦੇ ਸਹੀ ਜਵਾਬ ਮਿਲ ਜਾਣਗੇ। ਕਦੇ-ਕਦੇ ਤੂੰ ਆਕੀ ਹੋ ਜਾਏਂਗਾ ਅਤੇ ਤੈਨੂੰ ਅੰਦਰੋਂ ਪਰਮੇਸ਼ੁਰ ਦੁਆਰਾ ਝਿੜਕਿਆ ਜਾਏਗਾ। ਇਹ ਸਭ ਪਰਮੇਸ਼ੁਰ ਦੇ ਅਨੁਸ਼ਾਸਨ ਤੋਂ ਆਉਂਦਾ ਹੈ। ਜੇ ਤੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਸਾਂਭ ਕੇ ਨਹੀਂ ਰੱਖਦਾ ਹੈਂ, ਜੇ ਤੂੰ ਉਸ ਦੇ ਕੰਮ ਨੂੰ ਮਹੱਤਵਹੀਣ ਸਮਝਦਾ ਹੈਂ, ਤਾਂ ਉਹ ਤੇਰੇ ਵੱਲ ਕੋਈ ਧਿਆਨ ਨਹੀਂ ਦਏਗਾ। ਤੂੰ ਜਿੰਨੀ ਗੰਭੀਰਤਾ ਨਾਲ ਪਰਮੇਸ਼ੁਰ ਦੇ ਵਚਨਾਂ ਨੂੰ ਲੈਂਦਾ ਹੈਂ, ਉੰਨਾ ਹੀ ਜ਼ਿਆਦਾ ਉਹ ਤੈਨੂੰ ਪ੍ਰਕਾਸ਼ਮਾਨ ਕਰੇਗਾ। ਇਸ ਸਮੇਂ, ਕਲੀਸਿਯਾ ਵਿੱਚ ਕੁਝ ਲੋਕ ਹਨ ਜਿਨ੍ਹਾਂ ਦੀ ਨਿਹਚਾ ਅਵਿਵਸਥਿੱਤ ਅਤੇ ਭ੍ਰਮਿਤ ਹੈ, ਅਤੇ ਉਹ ਕਈ ਅਣਉਚਿਤ ਚੀਜ਼ਾਂ ਕਰਦੇ ਹਨ ਅਤੇ ਅਨੁਸ਼ਾਸਨ ਦੇ ਬਿਨਾਂ ਕੰਮ ਕਰਦੇ ਹਨ। ਅਤੇ ਇਸ ਲਈ ਪਵਿੱਤਰ ਆਤਮਾ ਦਾ ਕੰਮ ਉਨ੍ਹਾਂ ਵਿੱਚ ਸਪਸ਼ਟ ਰੂਪ ਵਿੱਚ ਨਹੀਂ ਦੇਖਿਆ ਜਾ ਸਕਦਾ। ਕੁਝ ਲੋਕ ਪੈਸਾ ਕਮਾਉਣ ਖਾਤਰ ਆਪਣੇ ਫਰਜ਼ਾਂ ਨੂੰ ਪਿੱਛੇ ਛੱਡ ਦਿੰਦੇ ਹਨ, ਅਨੁਸ਼ਾਸਿਤ ਹੋਏ ਬਿਨਾਂ ਕਾਰੋਬਾਰ ਦਾ ਸੰਚਾਲਨ ਕਰਨ ਚੱਲ ਪੈਂਦੇ ਹਨ; ਅਜਿਹਾ ਵਿਅਕਤੀ ਹੋਰ ਵੀ ਜ਼ਿਆਦਾ ਖਤਰੇ ਵਿੱਚ ਹੈ। ਵਰਤਮਾਨ ਵਿੱਚ ਨਾ ਸਿਰਫ਼ ਉਨ੍ਹਾਂ ਵਿੱਚ ਪਵਿੱਤਰ ਆਤਮਾ ਦਾ ਕੰਮ ਨਹੀਂ ਹੈ, ਸਗੋਂ ਭਵਿੱਖ ਵਿੱਚ, ਉਨ੍ਹਾਂ ਨੂੰ ਸੰਪੂਰਣ ਕਰਨਾ ਵੀ ਮੁਸ਼ਕਲ ਹੋਏਗਾ। ਅਜਿਹੇ ਕਈ ਲੋਕ ਹਨ ਜਿਨ੍ਹਾਂ ’ਤੇ ਪਵਿੱਤਰ ਆਤਮਾ ਦਾ ਕੰਮ ਨਹੀਂ ਦੇਖਿਆ ਜਾ ਸਕਦਾ ਅਤੇ ਜਿਨ੍ਹਾਂ ਵਿੱਚ ਪਰਮੇਸ਼ੁਰ ਦਾ ਅਨੁਸ਼ਾਸਨ ਨਹੀਂ ਦੇਖਿਆ ਜਾ ਸਕਦਾ। ਇਹ ਉਹ ਲੋਕ ਹਨ ਜੋ ਪਰਮੇਸ਼ੁਰ ਦੀ ਇੱਛਾ ਬਾਰੇ ਸਪਸ਼ਟ ਨਹੀਂ ਹਨ ਅਤੇ ਜੋ ਉਸ ਦਾ ਕੰਮ ਨਹੀਂ ਜਾਣਦੇ। ਜੋ ਲੋਕ ਤਾਏ ਜਾਣ ਦਰਮਿਆਨ ਸਥਿਰ ਖੜ੍ਹੇ ਰਹਿ ਸਕਦੇ ਹਨ, ਜੋ ਪਰਮੇਸ਼ੁਰ ਦੇ ਪਿੱਛੇ ਚੱਲਦੇ ਹਨ ਇਸ ਗੱਲ ਦੀ ਪਰਵਾਹ ਕੀਤੇ ਬਿਨਾਂ ਕਿ ਉਹ ਕੀ ਕਰਦਾ ਹੈ, ਘੱਟੋ ਘੱਟ ਨਾ ਛੱਡਣ, ਜਾਂ ਪਤਰਸ ਨੇ ਜੋ ਪ੍ਰਾਪਤ ਕੀਤਾ ਉਸ ਦਾ 0.1% ਪ੍ਰਾਪਤ ਕਰਨ ਦੇ ਸਮਰੱਥ ਹੁੰਦੇ ਹਨ, ਉਹ ਠੀਕ ਜਾ ਰਹੇ ਹਨ, ਪਰ ਪਰਮੇਸ਼ੁਰ ਦੁਆਰਾ ਉਨ੍ਹਾਂ ਦੇ ਇਸਤੇਮਾਲ ਦੇ ਸੰਬੰਧ ਵਿੱਚ ਉਨ੍ਹਾਂ ਦੀ ਕੋਈ ਕੀਮਤ ਨਹੀਂ ਹੈ। ਕਈ ਲੋਕ ਚੀਜ਼ਾਂ ਨੂੰ ਤੇਜ਼ੀ ਨਾਲ ਸਮਝਦੇ ਹਨ, ਪਰਮੇਸ਼ੁਰ ਲਈ ਉਨ੍ਹਾਂ ਦਾ ਪਿਆਰ ਸੱਚਾ ਹੁੰਦਾ ਹੈ, ਅਤੇ ਉਹ ਪਤਰਸ ਦੇ ਪੱਧਰ ਨੂੰ ਪਾਰ ਕਰ ਸਕਦੇ ਹਨ, ਅਤੇ ਪਰਮੇਸ਼ੁਰ ਉਨ੍ਹਾਂ ’ਤੇ ਸੰਪੂਰਣਤਾ ਦਾ ਕੰਮ ਕਰਦਾ ਹੈ। ਅਨੁਸ਼ਾਸਨ ਅਤੇ ਅੰਦਰੂਨੀ ਚਾਨਣ ਅਜਿਹੇ ਲੋਕਾਂ ਨੂੰ ਮਿਲਦਾ ਹੈ, ਅਤੇ ਜੇ ਉਨ੍ਹਾਂ ਵਿੱਚ ਕੁਝ ਅਜਿਹਾ ਹੈ ਜੋ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਸਾਰ ਨਹੀਂ ਹੈ ਤਾਂ ਉਹ ਉਸ ਨੂੰ ਫੌਰਨ ਤਿਆਗ ਸਕਦੇ ਹਨ। ਅਜਿਹੇ ਲੋਕ ਸੋਨਾ, ਚਾਂਦੀ, ਅਤੇ ਕੀਮਤੀ ਪੱਥਰ ਹਨ—ਜਿਨ੍ਹਾਂ ਦੀ ਕੀਮਤ ਬਹੁਤ ਜ਼ਿਆਦਾ ਹੈ! ਜੇ ਪਰਮੇਸ਼ੁਰ ਨੇ ਕਈ ਤਰ੍ਹਾਂ ਦੇ ਕੰਮ ਕੀਤੇ ਹਨ ਅਤੇ, ਪਰ ਤੂੰ ਅਜੇ ਵੀ ਰੇਤ ਜਾਂ ਪੱਥਰ ਵਾਂਗ ਹੈਂ, ਤਾਂ ਤੂੰ ਬੇਕਾਰ ਹੈਂ!

ਵੱਡੇ ਲਾਲ ਅਜਗਰ ਦੇ ਦੇਸ਼ ਵਿੱਚ ਪਰਮੇਸ਼ੁਰ ਦਾ ਕੰਮ ਸ਼ਾਨਦਾਰ ਅਤੇ ਕਲਪਨਾ ਤੋਂ ਪਰੇ ਹੈ। ਉਹ ਇੱਕ ਸਮੂਹ ਦੇ ਲੋਕਾਂ ਨੂੰ ਸੰਪੂਰਣ ਕਰੇਗਾ ਅਤੇ ਕੁਝ ਹੋਰਨਾਂ ਨੂੰ ਮਿਟਾ ਦਿੱਤਾ ਜਾਏਗਾ, ਕਿਉਂਕਿ ਕਲੀਸਿਯਾ ਵਿੱਚ ਸਾਰੇ ਕਿਸਮ ਦੇ ਲੋਕ ਹਨ—ਅਜਿਹੇ ਲੋਕ ਹਨ ਜੋ ਸੱਚਾਈ ਨਲ ਪਿਆਰ ਕਰਦੇ ਹਨ, ਅਤੇ ਅਜਿਹੇ ਹਨ ਜੋ ਨਹੀਂ ਕਰਦੇ; ਅਜਿਹੇ ਲੋਕ ਹਨ ਜੋ ਪਰਮੇਸ਼ੁਰ ਦੇ ਕੰਮ ਦਾ ਅਨੁਭਵ ਕਰਦੇ ਹਨ, ਅਤੇ ਅਜਿਹੇ ਹਨ ਜੋ ਨਹੀਂ ਕਰਦੇ; ਅਜਿਹੇ ਲੋਕ ਹਨ ਜੋ ਆਪਣਾ ਫ਼ਰਜ਼ ਪੂਰਾ ਕਰਦੇ ਹਨ, ਅਤੇ ਉਹ ਹਨ ਜੋ ਨਹੀਂ ਕਰਦੇ; ਅਜਿਹੇ ਲੋਕ ਹਨ ਜੋ ਪਰਮੇਸ਼ੁਰ ਲਈ ਗਵਾਹੀ ਦਿੰਦੇ ਹਨ, ਅਤੇ ਉਹ ਹਨ ਜੋ ਨਹੀਂ ਦਿੰਦੇ—ਅਤੇ ਉਨ੍ਹਾਂ ਵਿੱਚੋਂ ਇੱਕ ਹਿੱਸਾ ਅਵਿਸ਼ਵਾਸੀਆਂ ਅਤੇ ਦੁਸ਼ਟ ਇਨਸਾਨਾਂ ਦਾ ਹੈ, ਅਤੇ ਉਨ੍ਹਾਂ ਨੂੰ ਨਿਸ਼ਚਿਤ ਰੂਪ ਵਿੱਚ ਹਟਾਇਆ ਜਾਏਗਾ। ਜੇ ਤੂੰ ਸਪਸ਼ਟ ਰੂਪ ਵਿੱਚ ਪਰਮੇਸ਼ੁਰ ਦੇ ਕੰਮ ਨੂੰ ਨਹੀਂ ਸਮਝਦਾ, ਤਾਂ ਤੂੰ ਨਕਾਰਾਤਮਕ ਹੋਏਂਗਾ; ਅਜਿਹਾ ਇਸ ਲਈ ਹੈ ਕਿਉਂਕਿ ਪਰਮੇਸ਼ੁਰ ਦਾ ਕੰਮ ਸਿਰਫ਼ ਘੱਟਗਿਣਤੀ ਲੋਕਾਂ ਵਿੱਚ ਹੀ ਦੇਖਿਆ ਜਾ ਸਕਦਾ ਹੈ। ਉਸ ਸਮੇਂ ਇਹ ਸਪਸ਼ਟ ਹੋ ਜਾਏਗਾ ਕਿ ਕੌਣ ਸੱਚਮੁੱਚ ਪਰਮੇਸ਼ੁਰ ਨੂੰ ਪਿਆਰ ਕਰਦਾ ਹੈ ਅਤੇ ਕੌਣ ਨਹੀਂ। ਉਹ ਲੋਕ ਜੋ ਪਰਮੇਸ਼ੁਰ ਨੂੰ ਸੱਚਮੁੱਚ ਪਿਆਰ ਕਰਦੇ ਹਨ ਉਨ੍ਹਾਂ ਵਿੱਚ ਪਵਿੱਤਰ ਆਤਮਾ ਦਾ ਕੰਮ ਹੋਏਗਾ, ਜਦ ਕਿ ਉਹ ਜੋ ਉਸ ਨਾਲ ਸੱਚਮੁੱਚ ਪਿਆਰ ਨਹੀਂ ਕਰਦੇ ਉਸ ਦੇ ਕੰਮ ਦੇ ਹਰੇਕ ਕਦਮ ਰਾਹੀਂ ਪਰਗਟ ਕੀਤੇ ਜਾਣਗੇ। ਉਹ ਮਿਟਾਏ ਜਾਣ ਦੇ ਪਾਤਰ ਬਣ ਜਾਣਗੇ। ਇਹ ਲੋਕ ਜਿੱਤਣ ਦੇ ਕੰਮ ਦੌਰਾਨ ਪਰਗਟ ਕੀਤੇ ਜਾਣਗੇ, ਅਤੇ ਇਹ ਉਹ ਲੋਕ ਹਨ ਜਿਨ੍ਹਾਂ ਵਿੱਚ ਸੰਪੂਰਣ ਕੀਤੇ ਜਾਣ ਦਾ ਕੋਈ ਮੁੱਲ ਨਹੀਂ ਹੈ। ਜੋ ਸੰਪੂਰਣ ਕੀਤੇ ਗਏ ਹਨ, ਉਹ ਪੂਰੀ ਤਰ੍ਹਾਂ ਨਾਲ ਪਰਮੇਸ਼ੁਰ ਦੁਆਰਾ ਪ੍ਰਾਪਤ ਕਰ ਲਏ ਗਏ ਹਨ, ਅਤੇ ਉਹ ਪਤਰਸ ਦੀ ਤਰ੍ਹਾਂ ਪਰਮੇਸ਼ੁਰ ਨੂੰ ਪਿਆਰ ਕਰਨ ਦੇ ਸਮਰੱਥ ਹਨ। ਜਿਨ੍ਹਾਂ ਲੋਕਾਂ ਨੂੰ ਜਿੱਤ ਲਿਆ ਗਿਆ ਹੈ ਉਨ੍ਹਾਂ ਕੋਲ ਸਹਿਜ ਪਿਆਰ ਨਹੀਂ ਹੈ, ਸਗੋਂ ਸਿਰਫ਼ ਉਦਾਸੀਨ ਪਿਆਰ ਹੈ, ਅਤੇ ਉਹ ਪਰਮੇਸ਼ੁਰ ਨੂੰ ਪਿਆਰ ਕਰਨ ਲਈ ਮਜਬੂਰ ਹਨ। ਸਹਿਜ ਪਿਆਰਵ ਵਿਹਾਰਕ ਅਨੁਭਵ ਦੁਆਰਾ ਪ੍ਰਾਪਤ ਕੀਤੀ ਸੂਝ-ਬੂਝ ਰਾਹੀਂ ਵਿਕਸਿਤ ਹੁੰਦਾ ਹੈ। ਇਹ ਪਿਆਰ ਕਿਸੇ ਵਿਅਕਤੀ ਦੇ ਦਿਲ ਵਿੱਚ ਭਰਿਆ ਹੁੰਦਾ ਹੈ ਅਤੇ ਇਹ ਉਨ੍ਹਾਂ ਨੂ ਸਵੈ ਇੱਛਾ ਨਾਲ ਪਰਮੇਸ਼ੁਰ ਪ੍ਰਤੀ ਸਮਰਪਤ ਕਰਾਉਂਦਾ ਹੈ; ਪਰਮੇਸ਼ੁਰ ਦੇ ਵਚਨ ਉਨ੍ਹਾਂ ਦੀ ਬੁਨਿਆਦ ਬਣ ਜਾਂਦੇ ਹਨ ਅਤੇ ਉਹ ਪਰਮੇਸ਼ੁਰ ਲਈ ਦੁੱਖ ਝੱਲਣ ਦੇ ਯੋਗ ਹੋ ਜਾਂਦੇ ਹਨ। ਬੇਸ਼ੱਕ, ਇਹ ਅਜਿਹੀਆਂ ਚੀਜ਼ਾਂ ਹਨ ਜੋ ਉਸ ਦੇ ਕੋਲ ਹੁੰਦੀਆਂ ਹਨ ਜਿਸ ਨੂੰ ਪਰਮੇਸ਼ੁਰ ਦੁਆਰਾ ਸੰਪੂਰਣ ਕੀਤਾ ਗਿਆ ਹੈ। ਜੇ ਤੂੰ ਸਿਰਫ਼ ਜਿੱਤੇ ਜਾਣ ਲਈ ਕੋਸ਼ਿਸ਼ ਕਰ ਰਿਹਾ ਹੈਂ, ਤਾਂ ਤੂੰ ਪਰਮੇਸ਼ੁਰ ਲਈ ਗਵਾਹੀ ਨਹੀਂ ਦੇ ਸਕਦਾ; ਜੇ ਪਰਮੇਸ਼ੁਰ ਲੋਕਾਂ ਨੂੰ ਜਿੱਤਣ ਰਾਹੀਂ ਮੁਕਤੀ ਦਾ ਆਪਣਾ ਟੀਚਾ ਪੂਰਾ ਕਰਦਾ ਹੈ, ਤਾਂ ਸੇਵਕਾਂ ਦੇ ਕਮ ਦਾ ਕਦਮ ਕੰਮ ਖਤਮ ਕਰ ਦਏਗਾ। ਪਰ, ਲੋਕਾਂ ਨੂੰ ਜਿੱਤਣਾ ਪਰਮੇਸ਼ੁਰ ਦਾ ਅੰਤਮ ਟੀਚਾ ਨਹੀਂ ਹੈ, ਇਹ ਲੋਕਾਂ ਨੂੰ ਸੰਪੂਰਣ ਕਰਨਾ ਹੈ। ਇਸ ਲਈ ਬਜਾਏ ਇਹ ਕਹਿਣ ਦੇ ਕਿ ਇਹ ਪੜਾਅ ਜਿੱਤਣ ਦਾ ਕੰਮ ਹੈ, ਇਹ ਕਹੋ ਕਿ ਇਹ ਸੰਪੂਰਣ ਕਰਨ ਅਤੇ ਮਿਟਾਉਣ ਦਾ ਕੰਮ ਹੈ। ਕੁਝ ਲੋਕ ਪੂਰੀ ਤਰ੍ਹਾਂ ਜਿੱਤੇ ਨਹੀਂ ਗਏ ਹਨ, ਅਤੇ ਉਨ੍ਹਾਂ ਨੂੰ ਜਿੱਤਣ ਦੌਰਾਨ, ਲੋਕਾਂ ਦੇ ਇੱਕ ਸਮੂਹ ਨੂੰ ਸੰਪੂਰਣ ਕੀਤਾ ਜਾਏਗਾ। ਕੰਮ ਦੇ ਇਨ੍ਹਾਂ ਦੋ ਟੁਕੜਿਆਂ ਨੂੰ ਇਕੱਠੇ ਕੀਤਾ ਜਾਂਦਾ ਹੈ। ਕੰਮ ਦੀ ਇੰਨੀ ਲੰਮੀ ਮਿਆਦ ਵਿੱਚ ਵੀ ਲੋਕ ਵਿਚਲਤ ਨਹੀਂ ਹੋਏ ਹਨ, ਅਤੇ ਇਹ ਦਰਸਾਉਂਦਾ ਹੈ ਕਿ ਜਿੱਤਣ ਦਾ ਟੀਚਾ ਪ੍ਰਾਪਤ ਕਰਨ ਲਿਆ ਗਿਆ ਹੈ—ਇਹ ਜਿੱਤ ਲਏ ਜਾਣ ਦਾ ਤੱਥ ਹੈ। ਤਾਏ ਜਾਣਾ ਜਿੱਤੇ ਜਾਣ ਵਾਸਤੇ ਨਹੀਂ ਹੈ, ਸਗੋਂ ਸੰਪੂਰਣ ਕੀਤੇ ਜਾਣ ਲਈ ਹੈ। ਤਾਏ ਜਾਣ ਤੋਂ ਬਿਨਾਂ ਲੋਕਾਂ ਨੂੰ ਸੰਪੂਰਣ ਨਹੀਂ ਕੀਤਾ ਜਾ ਸਕਦਾ। ਇਸ ਲਈ ਤਾਏ ਜਾਣ ਦਾ ਕੰਮ ਸੱਚਮੁੱਚ ਵਡਮੁੱਲਾ ਹੈ! ਅੱਜ ਲੋਕਾਂ ਦੇ ਇੱਕ ਸਮੂਹ ਨੂੰ ਸੰਪੂਰਣ ਕੀਤਾ ਜਾ ਰਿਹਾ ਹੈ ਅਤੇ ਪ੍ਰਾਪਤ ਕੀਤਾ ਜਾ ਰਿਹਾ ਹੈ। ਧਰਤੀ ਉੱਪਰ ਉਨ੍ਹਾਂ ਦੀ ਛਵੀ ਬਦਲਣ ਬਾਰੇ ਹਰ ਚੀਜ਼ ਉਨ੍ਹਾਂ ’ਤੇ ਲਕਸ਼ਿਤ ਹੈ ਜੋ ਸੰਪੂਰਣ ਕੀਤੇ ਜਾ ਚੁੱਕੇ ਹਨ। ਜਿਨ੍ਹਾਂ ਲੋਕਾਂ ਨੂੰ ਸੰਪੂਰਣ ਨਹੀਂ ਕੀਤਾ ਗਿਆ ਹੈ ਉਹ ਪਰਮੇਸ਼ੁਰ ਦੇ ਵਾਦੀਆਂ ਨੂੰ ਪ੍ਰਾਪਤ ਕਰਨ ਦੇ ਯੋਗ ਨਹੀਂ ਹਨ।


ਸਿਰਫ਼ ਦਰਦ ਭਰੇ ਪਰਤਾਵਿਆਂ ਦਾ ਅਨੁਭਵ ਕਰਕੇ ਹੀ ਤੁਸੀਂ ਪਰਮੇਸ਼ੁਰ ਦੀ ਮਨੋਹਰਤਾ ਨੂੰ ਜਾਣ ਸਕਦੇ ਹੋ

ਤੂੰ ਅੱਜ ਪਰਮੇਸ਼ੁਰ ਨੂੰ ਕਿੰਨਾ ਪਿਆਰ ਕਰਦਾ ਹੈਂ? ਅਤੇ ਤੂੰ ਉਸ ਸਭ ਬਾਰੇ ਕਿੰਨਾ ਜਾਣਦਾ ਹੈਂ ਜੋ ਪਰਮੇਸ਼ੁਰ ਨੇ ਤੇਰੇ ਲਈ ਕੀਤਾ ਹੈ? ਇਹ ਉਹ ਚੀਜ਼ਾਂ ਹਨ ਜਿਨ੍ਹਾਂ ਬਾਰੇ ਤੈਨੂੰ ਜਾਣਨਾ ਚਾਹੀਦਾ ਹੈ। ਜਦੋਂ ਪਰਮੇਸ਼ੁਰ ਧਰਤੀ ’ਤੇ ਪਹੁੰਚਿਆ, ਤਾਂ ਉਸ ਨੇ ਮਨੁੱਖ ਵਿੱਚ ਜੋ ਕੁਝ ਵੀ ਕੀਤਾ ਅਤੇ ਜੋ ਕੁਝ ਉਸ ਨੇ ਮਨੁੱਖ ਨੂੰ ਦੇਖਣ ਦੀ ਆਗਿਆ ਦਿੱਤੀ, ਉਹ ਇਸ ਲਈ ਸੀ ਕਿ ਮਨੁੱਖ ਉਸ ਨੂੰ ਪਿਆਰ ਕਰੇ ਅਤੇ ਸੱਚਮੁੱਚ ਉਸ ਨੂੰ ਜਾਣੇ। ਮਨੁੱਖ ਜੇ ਪਰਮੇਸ਼ੁਰ ਲਈ ਕਸ਼ਟ ਸਹਿਣ ਕਰਨ ਦੇ ਯੋਗ ਹੈ ਅਤੇ ਉਹ ਇੰਨੀ ਦੂਰ ਤਕ ਆ ਸਕਿਆ ਹੈ, ਇਹ ਇੱਕ ਪਾਸੇ ਪਰਮੇਸ਼ੁਰ ਦੇ ਪਿਆਰ ਕਾਰਣ ਹੈ, ਅਤੇ ਦੂਜੇ ਪਾਸੇ, ਪਰਮੇਸ਼ੁਰ ਦੀ ਮੁਕਤੀ ਦੇ ਕਾਰਣ; ਇਸ ਤੋਂ ਵੱਧ ਕੇ, ਇਹ ਪਰਮੇਸ਼ੁਰ ਦੁਆਰਾ ਮਨੁੱਖ ਵਿੱਚ ਕੀਤੇ ਗਏ ਨਿਆਂ ਅਤੇ ਤਾੜਨਾ ਦੇ ਕੰਮ ਦੇ ਕਾਰਣ ਹੈ। ਜੇ ਤੁਸੀਂ ਪਰਮੇਸ਼ੁਰ ਦੇ ਨਿਆਂ, ਤਾੜਨਾ ਅਤੇ ਪਰਤਾਵਿਆਂ ਤੋਂ ਬਿਨਾ ਹੋ, ਅਤੇ ਜੇ ਪਰਮੇਸ਼ੁਰ ਨੇ ਤੁਹਾਨੂੰ ਕਸ਼ਟ ਨਹੀਂ ਸਹਿਣ ਦਿੱਤਾ ਹੈ, ਤਾਂ ਪੂਰੀ ਈਮਾਨਦਾਰੀ ਨਾਲ ਕਹਾਂ ਤਾਂ ਤੁਸੀਂ ਪਰਮੇਸ਼ੁਰ ਨਾਲ ਸੱਚਾ ਪਿਆਰ ਨਹੀਂ ਕਰਦੇ ਹੋ। ਮਨੁੱਖ ਵਿੱਚ ਪਰਮੇਸ਼ੁਰ ਦਾ ਕੰਮ ਜਿੰਨਾ ਵੱਡਾ ਹੁੰਦਾ ਹੈ, ਅਤੇ ਜਿੰਨਾ ਜ਼ਿਆਦਾ ਮਨੁੱਖ ਦੇ ਦੁੱਖ ਹੁੰਦੇ ਹਨ, ਉੰਨਾ ਹੀ ਜ਼ਿਆਦਾ ਇਹ ਸਪਸ਼ਟ ਹੁੰਦਾ ਹੈ ਕਿ ਪਰਮੇਸ਼ੁਰ ਦਾ ਕੰਮ ਕਿੰਨਾ ਅਰਥਪੂਰਣ ਹੈ, ਅਤੇ ਉੰਨਾ ਹੀ ਜ਼ਿਆਦਾ ਮਨੁੱਖ ਦਾ ਮਨ ਪਰਮੇਸ਼ੁਰ ਨਾਲ ਸੱਚਾਈ ਨਾਲ ਪਿਆਰ ਕਰਨ ਦੇ ਯੋਗ ਹੁੰਦਾ ਹੈ। ਤੁਸੀਂ ਪਰਮੇਸ਼ੁਰ ਨਾਲ ਪਿਆਰ ਕਰਨਾ ਕਿਵੇਂ ਸਿੱਖਦੇ ਹੋ? ਦੁੱਖ ਅਤੇ ਤਾਏ ਜਾਣ ਤੋਂ ਬਿਨਾਂ, ਦਰਦ ਭਰੇ ਪਰਤਾਵਿਆਂ ਤੋਂ ਬਿਨਾਂ—ਅਤੇ ਇਸ ਤੋਂ ਇਲਾਵਾ, ਜੇ ਪਰਮੇਸ਼ੁਰ ਨੇ ਮਨੁੱਖ ਨੂੰ ਸਿਰਫ਼ ਕਿਰਪਾ, ਪਿਆਰ ਅਤੇ ਦਯਾ ਹੀ ਦਿੱਤੀ ਹੁੰਦੀ, ਤਾਂ ਕੀ ਤੂੰ ਪਰਮੇਸ਼ੁਰ ਦੇ ਪ੍ਰਤੀ ਸੱਚਾ ਪਿਆਰ ਕਰਨ ਦੇ ਪੜਾਅ ਤਕ ਪਹੁੰਚਣ ਦੇ ਯੋਗ ਹੋਇਆ ਹੁੰਦਾ? ਇੱਕ ਪਾਸੇ, ਪਰਮੇਸ਼ੁਰ ਦੇ ਪਰਤਾਵਿਆਂ ਦੌਰਾਨ ਮਨੁੱਖ ਨੂੰ ਆਪਣੀਆਂ ਕਮੀਆਂ ਬਾਰੇ ਪਤਾ ਲੱਗਦਾ ਹੈ ਅਤੇ ਉਹ ਦੇਖ ਪਾਉਂਦਾ ਹੈ ਕਿ ਉਹ ਮਹੱਤਵਹੀਣ, ਘਿਰਣਾਯੋਗ, ਅਤੇ ਤੁੱਛ ਹੈ, ਉਸ ਦੇ ਕੋਲ ਕੁਝ ਨਹੀਂ ਹੈ ਅਤੇ ਉਹ ਕੁਝ ਨਹੀਂ ਹੈ; ਦੂਜੇ ਪਾਸੇ, ਆਪਣੇ ਪਰਤਾਵਿਆਂ ਦੌਰਾਨ ਪਰਮੇਸ਼ੁਰ ਮਨੁੱਖ ਲਈ ਵੱਖ-ਵੱਖ ਵਾਤਾਵਰਣਾਂ ਦੀ ਸਿਰਜਣਾ ਕਰਦਾ ਹੈ ਜੋ ਮਨੁੱਖ ਨੂੰ ਪਰਮੇਸ਼ੁਰ ਦੀ ਮਨੋਹਰਤਾ ਦਾ ਅਨੁਭਵ ਕਰਨ ਦੇ ਜ਼ਿਆਦਾ ਯੋਗ ਬਣਾਉਂਦੇ ਹਨ। ਹਾਲਾਂਕਿ ਪੀੜ ਜ਼ਿਆਦਾ ਹੈ, ਅਤੇ ਕਦੇ-ਕਦੇ ਤਾਂ ਅਸਹਿ ਹੁੰਦੀ ਹੈ—ਇੱਥੋਂ ਤਕ ਕਿ ਕੁਚਲਣ ਵਾਲੇ ਦੁੱਖ ਦੇ ਪੱਧਰ ਤਕ ਵੀ ਪਹੁੰਚ ਜਾਂਦੀ ਹੈ—ਪਰ ਇਸ ਦਾ ਅਨੁਭਵ ਕਰਨ ਤੋਂ ਬਾਅਦ, ਮਨੁੱਖ ਦੇਖਦਾ ਹੈ ਕਿ ਉਸ ਵਿੱਚ ਪਰਮੇਸ਼ੁਰ ਦਾ ਕੰਮ ਕਿੰਨਾ ਮਨੋਹਰ ਹੈ, ਅਤੇ ਸਿਰਫ਼ ਇਸੇ ਬੁਨਿਆਦ ’ਤੇ ਮਨੁੱਖ ਵਿੱਚ ਪਰਮੇਸ਼ੁਰ ਦੇ ਸੱਚੇ ਪਿਆਰ ਦਾ ਜਨਮ ਹੁੰਦਾ ਹੈ। ਅੱਜ ਮਨੁੱਖ ਦੇਖਦਾ ਹੈ ਕਿ ਸਿਰਫ਼ ਪਰਮੇਸ਼ੁਰ ਦੀ ਕਿਰਪਾ, ਪਿਆਰ ਅਤੇ ਉਸ ਦੀ ਦਯਾ ਦੇ ਨਾਲ, ਉਹ ਖੁਦ ਨੂੰ ਪੂਰੀ ਤਰ੍ਹਾਂ ਜਾਣਨ ਵਿੱਚ ਅਸਮਰਥ ਹੈ, ਅਤੇ ਮਨੁੱਖ ਦੇ ਸਾਰ ਨੂੰ ਸਮਝਣ ਦੇ ਯੋਗ ਹੋਣਾ ਤਾਂ ਦੂਰ ਦੀ ਗੱਲ ਰਹੀ। ਸਿਰਫ਼ ਪਰਮੇਸ਼ੁਰ ਦੇ ਤਾਏ ਜਾਣ ਅਤੇ ਨਿਆਂ ਦੋਹਾਂ ਰਾਹੀਂ, ਅਤੇ ਸਿਰਫ਼ ਤਾਏ ਜਾਣ ਦੇ ਅਮਲ ਦੌਰਾਨ, ਮਨੁੱਖ ਆਪਣੀਆਂ ਕਮੀਆਂ ਬਾਰੇ ਜਾਣ ਸਕਦਾ ਹੈ, ਅਤੇ ਜਾਣ ਸਕਦਾ ਹੈ ਕਿ ਉਸ ਕੋਲ ਕੁਝ ਵੀ ਨਹੀਂ ਹੈ। ਇਸ ਤਰ੍ਹਾਂ, ਪਰਮੇਸ਼ੁਰ ਪ੍ਰਤੀ ਮਨੁੱਖ ਦਾ ਪਿਆਰ ਪਰਮੇਸ਼ੁਰ ਦੇ ਤਾਏ ਜਾਣ ਅਤੇ ਨਿਆਂ ਦੀ ਨੀਂਹ ’ਤੇ ਅਧਾਰਤ ਹੁੰਦਾ ਹੈ। ਜੇ ਤੂੰ ਸ਼ਾਂਤਮਈ ਪਰਿਵਾਰਕ ਜੀਵਨ ਜਾਂ ਭੌਤਿਕ ਅਸੀਸਾਂ ਦੇ ਨਾਲ, ਸਿਰਫ਼ ਪਰਮੇਸ਼ੁਰ ਦੀ ਕਿਰਪਾ ਦਾ ਅਨੰਦ ਲੈਂਦਾ ਹੈਂ, ਤਾਂ ਤੂੰ ਪਰਮੇਸ਼ੁਰ ਨੂੰ ਨੂੰ ਪ੍ਰਾਪਤ ਨਹੀਂ ਕੀਤਾ ਹੈ, ਅਤੇ ਪਰਮੇਸ਼ੁਰ ਵਿੱਚ ਤੇਰੇ ਵਿਸ਼ਵਾਸ ਨੂੰ ਸਫਲ ਨਹੀਂ ਮੰਨਿਆ ਜਾ ਸਕਦਾ। ਪਰਮੇਸ਼ੁਰ ਨੇ ਸਰੀਰ ਵਿੱਚ ਕਿਰਪਾ ਦੇ ਕੰਮ ਦੇ ਪਹਿਲੇ ਪੜਾਅ ਨੂੰ ਪਹਿਲਾਂ ਹੀ ਪੂਰਾ ਕਰ ਲਿਆ ਹੈ, ਅਤੇ ਪਹਿਲਾਂ ਹੀ ਮਨੁੱਖ ਨੂੰ ਭੌਤਿਕ ਅਸੀਸਾਂ ਬਖਸ਼ੀਆਂ ਹਨ, ਪਰ ਮਨੁੱਖ ਨੂੰ ਸਿਰਫ਼ ਕਿਰਪਾ, ਪਿਆਰ, ਅਤੇ ਦਯਾ ਨਾਲ ਸੰਪੂਰਣ ਨਹੀਂ ਕੀਤਾ ਜਾ ਸਕਦਾ। ਮਨੁੱਖ ਆਪਣੇ ਅਨੁਭਵਾਂ ਵਿੱਚ ਪਰਮੇਸ਼ੁਰ ਦੇ ਪਿਆਰ ਦਾ ਕੁਝ ਅਨੁਭਵ ਕਰਦਾ ਹੈ, ਅਤੇ ਪਰਮੇਸ਼ੁਰ ਦੇ ਪਿਆਰ ਅਤੇ ਉਸ ਦੀ ਦਯਾ ਨੂੰ ਦੇਖਦਾ ਹੈ, ਫਿਰ ਵੀ ਕੁਝ ਸਮੇਂ ਤਕ ਇਸ ਦਾ ਅਨੁਭਵ ਕਰਨ ਤੋਂ ਬਾਅਦ ਉਹ ਦੇਖਦਾ ਹੈ ਕਿ ਪਰਮੇਸ਼ੁਰ ਦੀ ਕਿਰਪਾ ਅਤੇ ਉਸ ਦਾ ਪਿਆਰ ਅਤੇ ਦਯਾ ਮਨੁੱਖ ਨੂੰ ਸੰਪੂਰਣ ਕਰਨ ਵਿੱਚ ਅਸਮਰਥ ਹਨ, ਉਸ ਨੂੰ ਪਰਗਟ ਕਰਨ ਵਿੱਚ ਅਸਮਰਥ ਹਨ ਜੋ ਮਨੁੱਖ ਦੇ ਅੰਦਰ ਭ੍ਰਿਸ਼ਟ ਹੈ, ਅਤੇ ਨਾ ਹੀ ਉਹ ਮਨੁੱਖ ਨੂੰ ਉਸ ਦੇ ਭ੍ਰਿਸ਼ਟ ਸੁਭਾਅ ਤੋਂ ਛੁਟਕਾਰਾ ਦਿਵਾ ਸਕਦੇ ਹਨ, ਜਾਂ ਉਸ ਦੇ ਪਿਆਰ ਅਤੇ ਨਿਹਚਾ ਨੂੰ ਸੰਪੂਰਣ ਕਰ ਸਕਦੇ ਹਨ। ਪਰਮੇਸ਼ੁਰ ਦਾ ਕਿਰਪਾ ਦਾ ਕੰਮ ਇੱਕ ਮਿੱਥੇ ਸਮੇਂ ਦਾ ਕੰਮ ਸੀ, ਅਤੇ ਮਨੁੱਖ ਪਰਮੇਸ਼ੁਰ ਨੂੰ ਜਾਣਨ ਲਈ ਪਰਮੇਸ਼ੁਰ ਦੀ ਕਿਰਪਾ ਦਾ ਅਨੰਦ ਮਾਣਨ ’ਤੇ ਨਿਰਭਰ ਨਹੀਂ ਰਹਿ ਸਕਦਾ।

ਪਰਮੇਸ਼ੁਰ ਦੁਆਰਾ ਮਨੁੱਖ ਦੀ ਸੰਪੂਰਣਤਾ ਕਿਹੜੇ ਤਰੀਕਿਆਂ ਰਾਹੀਂ ਪੂਰੀ ਹੁੰਦੀ ਹੈ? ਇਹ ਉਸ ਦੇ ਧਰਮੀ ਸੁਭਾਅ ਦੁਆਰਾ ਪੂਰੀ ਹੁੰਦੀ ਹੈ। ਪਰਮੇਸ਼ੁਰ ਦੇ ਸੁਭਾਅ ਵਿੱਚ ਮੁੱਖ ਤੌਰ ਤੇ ਧਾਰਮਿਕਤਾ, ਕ੍ਰੋਧ, ਪ੍ਰਤਾਪ, ਨਿਆਂ ਅਤੇ ਸਰਾਪ ਸ਼ਾਮਲ ਹੈ, ਅਤੇ ਉਹ ਮੁੱਖ ਤੌਰ ਤੇ ਆਪਣੇ ਨਿਆਂ ਰਾਹੀਂ ਮਨੁੱਖ ਨੂੰ ਸੰਪੂਰਣ ਕਰਦਾ ਹੈ। ਕੁਝ ਲੋਕ ਨਹੀਂ ਸਮਝਦੇ, ਅਤੇ ਪੁੱਛਦੇ ਹਨ ਕਿ ਕਿਉਂ ਪਰਮੇਸ਼ੁਰ ਸਿਰਫ਼ ਨਿਆਂ ਅਤੇ ਸਰਾਪ ਦੁਆਰਾ ਹੀ ਮਨੁੱਖ ਨੂੰ ਸੰਪੂਰਣ ਕਰ ਸਕਦਾ ਹੈ। ਉਹ ਕਹਿੰਦੇ ਹਨ, “ਜੇ ਪਰਮੇਸ਼ੁਰ ਮਨੁੱਖ ਨੂੰ ਸਰਾਪ ਦੇਵੇ, ਤਾਂ ਕੀ ਮਨੁੱਖ ਮਰ ਨਹੀਂ ਜਾਏਗਾ? ਜੇ ਪਰਮੇਸ਼ੁਰ ਮਨੁੱਖ ਦਾ ਨਿਆਂ ਕਰੇ, ਤਾਂ ਕੀ ਦੋਸ਼ੀ ਨਹੀਂ ਠਹਿਰਾਇਆ ਜਾਏਗਾ? ਤਾਂ ਉਸ ਨੂੰ ਫਿਰ ਵੀ ਸੰਪੂਰਣ ਕਿਵੇਂ ਬਣਾਇਆ ਜਾ ਸਕਦਾ ਹੈ?” ਅਜਿਹੇ ਸ਼ਬਦ ਉਨ੍ਹਾਂ ਲੋਕਾਂ ਦੇ ਹੁੰਦੇ ਹਨ ਜੋ ਪਰਮੇਸ਼ੁਰ ਦੇ ਕੰਮ ਨੂੰ ਨਹੀਂ ਜਾਣਦੇ। ਪਰਮੇਸ਼ੁਰ ਮਨੁੱਖ ਦੀ ਅਣਆਗਿਆਕਾਰਤਾ ਨੂੰ ਸਰਾਪ ਦਿੰਦਾ ਹੈ, ਅਤੇ ਮਨੁੱਖ ਦੇ ਪਾਪਾਂ ਦਾ ਨਿਆਂ ਕਰਦਾ ਹੈ। ਹਾਲਾਂਕਿ ਉਹ ਬਿਨਾਂ ਕਿਸੇ ਸੰਵੇਦਨਾ ਦੇ ਸਖਤੀ ਨਾਲ ਬੋਲਦਾ ਹੈ, ਫਿਰ ਵੀ ਉਹ ਮਨੁੱਖ ਦੇ ਅੰਦਰ ਜੋ ਵੀ ਹੈ ਉਸ ਨੂੰ ਪਰਗਟ ਕਰਦਾ ਹੈ, ਇਨ੍ਹਾਂ ਕਠੋਰ ਵਚਨਾਂ ਰਾਹੀਂ ਉਹ ਉਨ੍ਹਾਂ ਸਭ ਗੱਲਾਂ ਨੂੰ ਪਰਗਟ ਕਰਦਾ ਹੈ ਜੋ ਕਿ ਮਨੁੱਖ ਦੇ ਅੰਦਰ ਮੂਲ ਰੂਪ ਵਿੱਚ ਹੁੰਦੀਆਂ ਹਨ।, ਫਿਰ ਵੀ ਅਜਿਹੇ ਨਿਆਂ ਦੁਆਰਾ ਉਹ ਮਨੁੱਖ ਨੂੰ ਸਰੀਰ ਦੇ ਸਾਰ ਦਾ ਗੂੜ੍ਹ ਗਿਆਨ ਦਿੰਦਾ ਹੈ, ਅਤੇ ਇਸ ਤਰ੍ਹਾਂ ਮਨੁੱਖ ਪਰਮੇਸ਼ੁਰ ਦੇ ਅਧੀਨ ਹੋ ਜਾਂਦਾ ਹੈ। ਮਨੁੱਖ ਦਾ ਸਰੀਰ ਪਾਪ ਦਾ ਹੈ, ਅਤੇ ਸ਼ਤਾਨ ਦਾ ਹੈ, ਉਹ ਅਵੱਗਿਆਕਾਰੀ ਹੈ, ਅਤੇ ਇਹ ਪਰਮੇਸ਼ੁਰ ਦੀ ਤਾੜਨਾ ਦਾ ਪਾਤਰ ਹੈ। ਇਸ ਲਈ, ਮਨੁੱਖ ਨੂੰ ਖੁਦ ਨੂੰ ਜਾਣਨ ਦੇ ਯੋਗ ਬਣਾਉਣ ਲਈ, ਪਰਮੇਸ਼ੁਰ ਦੇ ਨਿਆਂ ਦੇ ਵਚਨ ਉਸ ਉੱਪਰ ਪੈਣੇ ਜ਼ਰੂਰੀ ਹਨ ਅਤੇ ਹਰ ਤਰ੍ਹਾਂ ਨਾਲ ਤਾਏ ਜਾਣਾ ਜ਼ਰੂਰੀ ਹੈ; ਸਿਰਫ਼ ਤਾਂ ਹੀ ਪਰਮੇਸ਼ੁਰ ਦਾ ਕੰਮ ਪ੍ਰਭਾਵਸ਼ਾਲੀ ਹੋ ਸਕਦਾ ਹੈ।

ਪਰਮੇਸ਼ੁਰ ਦੁਆਰਾ ਕਹੇ ਗਏ ਵਚਨਾਂ ਨਾਲ ਇਹ ਦੇਖਿਆ ਜਾ ਸਕਦਾ ਹੈ ਕਿ ਉਸ ਨੇ ਮਨੁੱਖ ਦੇ ਸਰੀਰ ਨੂੰ ਪਹਿਲਾਂ ਹੀ ਦੋਸ਼ੀ ਠਹਿਰਾ ਦਿੱਤਾ ਹੈ। ਕੀ ਇਹ ਵਚਨ, ਫਿਰ ਸਰਾਪ ਦੇ ਵਚਨ ਨਹੀਂ ਹਨ? ਪਰਮੇਸ਼ੁਰ ਦੁਆਰਾ ਕਹੇ ਗਏ ਵਚਨ ਮਨੁੱਖ ਦੀ ਅਸਲ ਫ਼ਿਤਰਤ ਨੂੰ ਪਰਗਟ ਕਰਦੇ ਹਨ, ਅਤੇ ਅਜਿਹੇ ਪ੍ਰਕਾਸ਼ਨ ਰਾਹੀਂ ਉਸ ਦਾ ਨਿਆਂ ਕੀਤਾ ਜਾਂਦਾ ਹੈ, ਅਤੇ ਜਦੋਂ ਉਹ ਦੇਖਦਾ ਹੈ ਕਿ ਉਹ ਪਰਮੇਸ਼ੁਰ ਦੀ ਇੱਛਾ ਪੂਰੀ ਕਰਨ ਵਿੱਚ ਅਸਮਰਥ ਹੈ, ਤਾਂ ਆਪਣੇ ਅੰਦਰ ਦੁੱਖ ਅਤੇ ਪਛਤਾਵਾ ਮਹਿਸੂਸ ਕਰਦਾ ਹੈ, ਉਹ ਮਹਿਸੂਸ ਕਰਦਾ ਹੈ ਕਿ ਉਹ ਪਰਮੇਸ਼ੁਰ ਦਾ ਬਹੁਤ ਰਿਣੀ ਹੈ, ਅਤੇ ਪਰਮੇਸ਼ੁਰ ਦੀ ਇੱਛਾ ਪ੍ਰਾਪਤ ਨਹੀਂ ਕਰ ਸਕਦਾ। ਅਜਿਹੇ ਸਮੇਂ ਹੁੰਦੇ ਹਨ ਜਦੋਂ ਪਵਿੱਤਰ ਆਤਮਾ ਤੈਨੂੰ ਅੰਦਰੋਂ ਅਨੁਸ਼ਾਸਿਤ ਕਰਦਾ ਹੈ, ਅਤੇ ਇਹ ਅਨੁਸ਼ਾਸਨ ਪਰਮੇਸ਼ੁਰ ਦੇ ਨਿਆਂ ਤੋਂ ਆਉਂਦਾ ਹੈ; ਅਜਿਹੇ ਸਮੇਂ ਹੁੰਦੇ ਹਨ ਜਦੋਂ ਪਰਮੇਸ਼ੁਰ ਤੇਰਾ ਤਿਰਸਕਾਰ ਕਰਦਾ ਹੈ ਅਤੇ ਆਪਣਾ ਚਿਹਰਾ ਤੇਰੇ ਕੋਲੋਂ ਛੁਪਾ ਲੈਂਦਾ ਹੈ, ਜਦੋਂ ਉਹ ਕੋਈ ਧਿਆਨ ਨਹੀਂ ਦਿੰਦਾ ਅਤੇ ਤੇਰੇ ਅੰਦਰ ਕੰਮ ਨਹੀਂ ਕਰਦਾ, ਤਾਂ ਉਹ ਤੈਨੂੰ ਤਾਉਣ ਲਈ ਚੁੱਪਚਾਪ ਤੈਨੂੰ ਤਾੜਨਾ ਦਿੰਦਾ ਹੈ। ਮਨੁੱਖ ਵਿੱਚ ਪਰਮੇਸ਼ੁਰ ਦਾ ਕੰਮ ਮੁੱਖ ਤੌਰ ਤੇ ਆਪਣੇ ਧਰਮੀ ਸੁਭਾਅ ਨੂੰ ਸਪਸ਼ਟ ਕਰਨ ਲਈ ਹੁੰਦਾ ਹੈ। ਮਨੁੱਖ ਆਖਰਕਾਰ ਪਰਮੇਸ਼ੁਰ ਬਾਰੇ ਕੀ ਗਵਾਹੀ ਦਿੰਦਾ ਹੈ? ਮਨੁੱਖ ਗਵਾਹੀ ਦਿੰਦਾ ਹੈ ਕਿ ਪਰਮੇਸ਼ੁਰ ਧਰਮੀ ਪਰਮੇਸ਼ੁਰ ਹੈ, ਕਿ ਉਸ ਦਾ ਸੁਭਾਅ ਧਾਰਮਿਕਤਾ, ਕ੍ਰੋਧ, ਤਾੜਨਾ, ਅਤੇ ਨਿਆਂ ਹੈ; ਮਨੁੱਖ ਪਰਮੇਸ਼ੁਰ ਦੇ ਧਰਮੀ ਸੁਭਾਅ ਦੀ ਗਵਾਹੀ ਦਿੰਦਾ ਹੈ। ਪਰਮੇਸ਼ੁਰ ਮਨੁੱਖ ਨੂੰ ਸੰਪੂਰਣ ਕਰਨ ਲਈ ਆਪਣੇ ਨਿਆਂ ਦੀ ਵਰਤੋਂ ਕਰਦਾ ਹੈ, ਉਹ ਮਨੁੱਖ ਨੂੰ ਪਿਆਰ ਕਰਦਾ ਰਿਹਾ ਹੈ ਅਤੇ ਬਚਾਉਂਦਾ ਰਿਹਾ ਹੈ—ਪਰ ਉਸ ਦੇ ਪਿਆਰ ਵਿੱਚ ਕਿੰਨਾ ਕੁਝ ਸ਼ਾਮਲ ਹੈ? ਉਸ ਵਿੱਚ ਨਿਆਂ, ਪ੍ਰਤਾਪ, ਕ੍ਰੋਧ, ਅਤੇ ਸਰਾਪ ਹੈ। ਹਾਲਾਂਕਿ ਪਰਮੇਸ਼ੁਰ ਨੇ ਅਤੀਤ ਵਿੱਚ ਮਨੁੱਖ ਨੂੰ ਸਰਾਪ ਦਿੱਤਾ ਸੀ, ਪਰ ਉਸ ਨੇ ਮਨੁੱਖ ਨੂੰ ਪੂਰੀ ਤਰ੍ਹਾਂ ਨਾਲ ਅਥਾਹ-ਕੁੰਡ ਵਿੱਚ ਨਹੀਂ ਸੁੱਟਿਆ ਸੀ, ਸਗੋਂ ਉਸ ਨੇ ਉਸ ਸਾਧਨ ਦੀ ਵਰਤੋਂ ਮਨੁੱਖ ਦੀ ਨਿਹਚਾ ਨੂੰ ਤਾਉਣ ਲਈ ਕੀਤੀ ਸੀ; ਉਸ ਨੇ ਮਨੁੱਖ ਨੂੰ ਮੌਤ ਨਹੀਂ ਦਿੱਤੀ ਸੀ, ਸਗੋਂ ਮਨੁੱਖ ਨੂੰ ਸੰਪੂਰਣ ਕਰਨ ਦਾ ਕੰਮ ਕੀਤਾ ਸੀ। ਸਰੀਰ ਦਾ ਸਾਰ ਉਹ ਹੈ ਜੋ ਸ਼ਤਾਨ ਦਾ ਹੈ—ਪਰਮੇਸ਼ੁਰ ਨੇ ਇਸ ਨੂੰ ਬਿਲਕੁਲ ਸਹੀ ਕਿਹਾ ਹੈ—ਪਰ ਪਰਮੇਸ਼ੁਰ ਦੁਆਰਾ ਦੱਸੇ ਗਏ ਤੱਥ ਉਸ ਦੇ ਵਚਨਾਂ ਦੇ ਅਨੁਸਾਰ ਪੂਰੇ ਨਹੀਂ ਹੋਏ ਹਨ। ਉਹ ਤੈਨੂੰ ਸਰਾਪ ਦਿੰਦਾ ਹੈ ਤਾਂ ਕਿ ਤੂੰ ਉਸ ਨੂੰ ਪਿਆਰ ਕਰ ਸਕੇਂ, ਅਤੇ ਤਾਂ ਕਿ ਤੂੰ ਸਰੀਰ ਦੇ ਸਾਰ ਨੂੰ ਜਾਣ ਸਕੇਂ; ਉਹ ਤੈਨੂੰ ਤਾੜਨਾ ਦਿੰਦਾ ਹੈ ਤਾਂ ਕਿ ਤੂੰ ਆਪਣੇ ਅੰਦਰਲੀਆਂ ਕਮੀਆਂ ਨੂੰ ਜਾਣਨ ਲਈ ਜਾਗ ਸਕੇਂ, ਅਤੇ ਮਨੁੱਖ ਦੀ ਪੂਰਣ ਅਯੋਗਤਾ ਨੂੰ ਜਾਣ ਸਕੇਂ। ਇਸ ਤਰ੍ਹਾਂ, ਪਰਮੇਸ਼ੁਰ ਦੇ ਸਰਾਪ, ਉਸ ਦਾ ਨਿਆਂ, ਅਤੇ ਉਸ ਦਾ ਪ੍ਰਤਾਪ ਅਤੇ ਕ੍ਰੋਧ—ਉਹ ਸਭ ਮਨੁੱਖ ਨੂੰ ਸੰਪੂਰਣ ਕਰਨ ਲਈ ਹਨ। ਉਹ ਸਭ ਜੋ ਪਰਮੇਸ਼ੁਰ ਅੱਜ ਕਰਦਾ ਹੈ, ਅਤੇ ਧਰਮੀ ਸੁਭਾਅ ਜਿਸ ਨੂੰ ਉਹ ਤੁਹਾਡੇ ਅੰਦਰ ਸਪਸ਼ਟ ਕਰਦਾ ਹੈ—ਇਹ ਸਭ ਮਨੁੱਖ ਨੂੰ ਸੰਪੂਰਣ ਕਰਨ ਲਈ ਹੈ। ਪਰਮੇਸ਼ੁਰ ਦਾ ਪਿਆਰ ਅਜਿਹਾ ਹੀ ਹੈ।

ਮਨੁੱਖ ਦੀਆਂ ਰਵਾਇਤੀ ਧਾਰਣਾਵਾਂ ਵਿੱਚ, ਉਹ ਵਿਸ਼ਵਾਸ ਕਰਦਾ ਹੈ ਕਿ ਪਰਮੇਸ਼ੁਰ ਦਾ ਪਿਆਰ ਮਨੁੱਖ ਦੀ ਕਮਜ਼ੋਰੀ ਲਈ ਉਸ ਦੀ ਕਿਰਪਾ, ਦਯਾ ਅਤੇ ਹਮਦਰਦੀ ਹੈ। ਹਾਲਾਂਕਿ ਇਹ ਗੱਲਾਂ ਵੀ ਪਰਮੇਸ਼ੁਰ ਦਾ ਪਿਆਰ ਹਨ, ਪਰ ਉਹ ਬੇਹੱਦ ਇਕਤਰਫ਼ਾ ਹਨ, ਅਤੇ ਉਹ ਮੁੱਖ ਜ਼ਰੀਏ ਨਹੀਂ ਹਨ ਜਿਨ੍ਹਾਂ ਰਾਹੀਂ ਪਰਮੇਸ਼ੁਰ ਮਨੁੱਖ ਨੂੰ ਸੰਪੂਰਣ ਕਰਦਾ ਹੈ। ਕੁਝ ਲੋਕ ਬੀਮਾਰੀ ਕਾਰਣ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਰਨਾ ਸ਼ੁਰੂ ਕਰ ਦਿੰਦੇ ਹਨ। ਇਹ ਬੀਮਾਰੀ ਤੇਰੇ ਲਈ ਪਰਮੇਸ਼ੁਰ ਦੀ ਕਿਰਪਾ ਹੈ; ਇਸ ਦੇ ਬਿਨਾਂ ਤੂੰ ਪਰਮੇਸ਼ੁਰ ’ਤੇ ਵਿਸ਼ਵਾਸ ਨਹੀਂ ਕਰਦਾ, ਅਤੇ ਜੇ ਤੂੰ ਪਰਮੇਸ਼ੁਰ ’ਤੇ ਵਿਸ਼ਵਾਸ ਨਾ ਕਰਦਾ ਤਾਂ ਤੂੰ ਇੱਥੇ ਤਕ ਨਾ ਪਹੁੰਚਿਆ ਹੁੰਦਾ—ਅਤੇ ਇਸ ਤਰ੍ਹਾਂ ਇਹ ਕਿਰਪਾ ਵੀ ਪਰਮੇਸ਼ੁਰ ਦਾ ਪਿਆਰ ਹੈ। ਯਿਸੂ ਵਿੱਚ ਵਿਸ਼ਵਾਸ ਕਰਨ ਸਮੇਂ, ਲੋਕਾਂ ਨੇ ਅਜਿਹਾ ਬਹੁਤ ਕੁਝ ਕੀਤਾ ਜੋ ਪਰਮੇਸ਼ੁਰ ਨੂੰ ਨਾਪਸੰਦ ਸੀ ਕਿਉਂਕਿ ਉਨ੍ਹਾਂ ਨੇ ਸੱਚਾਈ ਨੂੰ ਨਹੀਂ ਸਮਝਿਆ, ਫਿਰ ਵੀ ਪਰਮੇਸ਼ੁਰ ਨੇ ਮਨੁੱਖ ਨੂੰ ਪਿਆਰ ਅਤੇ ਦਯਾ ਦਿਖਾਈ, ਅਤੇ ਉਹ ਮਨੁੱਖ ਨੂੰ ਇੱਥੇ ਤਕ ਲੈ ਆਇਆ, ਅਤੇ ਹਾਲਾਂਕਿ ਮਨੁੱਖ ਕੁਝ ਸਮਝਦਾ ਨਹੀਂ ਹੈ, ਫਿਰ ਵੀ ਪਰਮੇਸ਼ੁਰ ਮਨੁੱਖ ਨੂੰ ਆਪਣੇ ਪਿੱਛੇ ਚੱਲਣ ਦੀ ਆਗਿਆ ਦਿੰਦਾ ਹੈ, ਅਤੇ, ਇਸ ਤੋਂ ਇਲਾਵਾ, ਉਹ ਮਨੁੱਖ ਨੂੰ ਅੱਜ ਦੇ ਦਿਨ ਵਿੱਚ ਲੈ ਆਇਆ ਹੈ। ਕੀ ਇਹ ਪਰਮੇਸ਼ੁਰ ਦਾ ਪਿਆਰ ਨਹੀਂ ਹੈ? ਜੋ ਪਰਮੇਸ਼ੁਰ ਦੇ ਸੁਭਾਅ ਵਿੱਚ ਪਰਗਟ ਹੈ ਉਹ ਪਰਮੇਸ਼ੁਰ ਦਾ ਪਿਆਰ ਹੈ—ਇਹ ਬਿਲਕੁਲ ਸਹੀ ਹੈ! ਜਦੋਂ ਕਲੀਸਿਯਾ ਦਾ ਨਿਰਮਾਣ ਆਪਣੇ ਸਿਖਰ ’ਤੇ ਪਹੁੰਚ ਗਿਆ ਤਾਂ ਪਰਮੇਸ਼ੁਰ ਨੇ ਸੇਵਕਾਂ ਦੇ ਕੰਮ ਦਾ ਕਦਮ ਚੁੱਕਿਆ ਅਤੇ ਮਨੁੱਖ ਨੂੰ ਅਥਾਹ-ਕੁੰਡ ਵਿੱਚ ਸੁੱਟ ਦਿੱਤਾ। ਸੇਵਕਾਂ ਦੇ ਸਮੇਂ ਦੇ ਵਚਨ ਸਾਰੇ ਸਰਾਪ ਸਨ: ਤੇਰੇ ਸਰੀਰ ਦੇ ਸਰਾਪ, ਤੇਰੇ ਭ੍ਰਿਸ਼ਟ ਸ਼ਤਾਨੀ ਸੁਭਾਅ ਦੇ ਸਰਾਪ, ਅਤੇ ਤੇਰੇ ਬਾਰੇ ਉਨ੍ਹਾਂ ਚੀਜ਼ਾਂ ਦੇ ਸਰਾਪ ਜੋ ਪਰਮੇਸ਼ੁਰ ਦੀ ਇੱਛਾ ਨੂੰ ਸੰਤੁਸ਼ਟ ਨਹੀਂ ਕਰਦੇ। ਉਸ ਕਦਮ ਵਿੱਚ ਪਰਮੇਸ਼ੁਰ ਦੁਆਰਾ ਕੀਤਾ ਗਿਆ ਕੰਮ ਪ੍ਰਤਾਪ ਦੇ ਰੂਪ ਵਿੱਚ ਪਰਗਟ ਹੋਇਆ, ਜਿਸ ਦੇ ਛੇਤੀ ਬਾਅਦ ਪਰਮੇਸ਼ੁਰ ਨੇ ਤਾੜਨਾ ਦੇ ਕੰਮ ਦਾ ਕਦਮ ਉਠਾਇਆ, ਅਤੇ ਉਸ ਮਗਰੋਂ ਮੌਤ ਦਾ ਪਰਤਾਵਾ ਆਇਆ। ਅਜਿਹੇ ਕੰਮ ਵਿੱਚ, ਮਨੁੱਖ ਨੇ ਪਰਮੇਸ਼ੁਰ ਦੇ ਕ੍ਰੋਧ, ਪ੍ਰਤਾਪ, ਨਿਆਂ, ਅਤੇ ਤਾੜਨਾ ਨੂੰ ਦੇਖਿਆ, ਪਰ ਨਾਲ ਹੀ ਉਸ ਨੇ ਪਰਮੇਸ਼ੁਰ ਦੀ ਕਿਰਪਾ, ਉਸ ਦਾ ਪਿਆਰ ਅਤੇ ਉਸ ਦੀ ਦਯਾ ਵੀ ਦੇਖੀ। ਜੋ ਕੁਝ ਵੀ ਪਰਮੇਸ਼ੁਰ ਨੇ ਕੀਤਾ, ਅਤੇ ਉਹ ਸਭ ਕੁਝ ਜੋ ਉਸ ਦੇ ਸੁਭਾਅ ਦੇ ਰੂਪ ਵਿੱਚ ਪਰਗਟ ਹੋਇਆ, ਉਹ ਮਨੁੱਖ ਲਈ ਪਰਮੇਸ਼ੁਰ ਦਾ ਪਿਆਰ ਸੀ, ਅਤੇ ਉਹ ਸਭ ਜੋ ਪਰਮੇਸ਼ੁਰ ਨੇ ਕੀਤਾ ਮਨੁੱਖ ਦੀਆਂ ਜ਼ਰੂਰਤਾਂ ਨੂੰ ਪੂਰਾ ਕਰਨ ਦੇ ਯੋਗ ਸੀ। ਉਸ ਨੇ ਅਜਿਹਾ ਮਨੁੱਖ ਨੂੰ ਸੰਪੂਰਣ ਕਰਨ ਲਈ ਕੀਤਾ, ਅਤੇ ਮਨੁੱਖ ਦੇ ਰੁਤਬੇ ਅਨੁਸਾਰ ਉਸ ਨੂੰ ਮੁਹੱਈਆ ਕੀਤਾ। ਜੇ ਪਰਮੇਸ਼ੁਰ ਨੇ ਅਜਿਹਾ ਨਾ ਕੀਤਾ ਹੁੰਦਾ, ਤਾਂ ਮਨੁੱਖ ਪਰਮੇਸ਼ੁਰ ਦੇ ਸਾਹਮਣੇ ਆਉਣ ਵਿੱਚ ਅਸਮਰਥ ਹੁੰਦਾ, ਅਤੇ ਪਰਮੇਸ਼ੁਰ ਦੇ ਸੱਚੇ ਸਰੂਪ ਨੂੰ ਦੇਖਣ ਦਾ ਉਸ ਕੋਲ ਕੋਈ ਤਰੀਕਾ ਨਾ ਹੁੰਦਾ। ਉਹ ਸਮਾਂ ਜਦੋਂ ਮਨੁੱਖ ਨੇ ਪਹਿਲੀ ਵਾਰ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਰਨਾ ਸ਼ੁਰੂ ਕੀਤਾ ਉਦੋਂ ਤੋਂ ਅੱਜ ਤਕ, ਪਰਮੇਸ਼ੁਰ ਨੇ ਮਨੁੱਖ ਦੇ ਰੁਤਬੇ ਦੇ ਅਨੁਸਾਰ ਹੌਲੀ-ਹੌਲੀ ਉਸ ਦੀਆਂ ਜ਼ਰੂਰਤਾਂ ਪੂਰੀਆਂ ਕੀਤੀਆਂ, ਜਿਸ ਨਾਲ, ਅੰਦਰੂਨੀ ਰੂਪ ਵਿੱਚ ਮਨੁੱਖ ਹੌਲੀ-ਹੌਲੀ ਉਸ ਨੂੰ ਜਾਣ ਗਿਆ ਹੈ। ਅੱਜ ਦੇ ਦਿਨ ਵਿੱਚ ਪਹੁੰਚਣ ’ਤੇ ਹੀ ਮਨੁੱਖ ਅਹਿਸਾਸ ਕਰਦਾ ਹੈ ਕਿ ਪਰਮੇਸ਼ੁਰ ਦਾ ਨਿਆਂ ਕਿੰਨਾ ਅਦਭੁੱਤ ਹੈ। ਸਿਰਜਣਾ ਦੇ ਸਮੇਂ ਤੋਂ ਲੈ ਕੇ ਅੱਜ ਤਕ ਸੇਵਕਾਂ ਦੇ ਕੰਮ ਦਾ ਕਦਮ, ਸਰਾਪ ਦੇ ਕੰਮ ਦੀ ਪਹਿਲੀ ਘਟਨਾ ਸੀ। ਮਨੁੱਖ ਨੂੰ ਅਥਾਹ-ਕੁੰਡ ਵਿੱਚ ਭੇਜ ਕੇ ਸਰਾਪਤ ਕੀਤਾ ਗਿਆ। ਜੇ ਪਰਮੇਸ਼ੁਰ ਨੇ ਅਜਿਹਾ ਨਾ ਕੀਤਾ ਹੁੰਦਾ, ਤਾਂ ਅੱਜ ਮਨੁੱਖ ਦੇ ਕੋਲ ਪਰਮੇਸ਼ੁਰ ਦਾ ਸੱਚਾ ਗਿਆਨ ਨਾ ਹੁੰਦਾ; ਇਹ ਸਿਰਫ਼ ਪਰਮੇਸ਼ੁਰ ਦੇ ਸਰਾਪ ਦੇ ਦੁਆਰਾ ਹੀ ਸੀ ਕਿ ਮਨੁੱਖ ਅਧਿਕਾਰਤ ਰੂਪ ਵਿੱਚ ਪਰਮੇਸ਼ੁਰ ਦੇ ਸੁਭਾਅ ਨੂੰ ਦੇਖ ਸਕਿਆ। ਸੇਵਕਾਂ ਦੇ ਪਰਤਾਵੇ ਰਾਹੀਂ ਮਨੁੱਖ ਨੂੰ ਪਰਗਟ ਕੀਤਾ ਗਿਆ। ਉਸ ਨੇ ਦੇਖਿਆ ਕਿ ਉਸ ਦੀ ਵਫ਼ਾਦਾਰੀ ਅਪ੍ਰਵਾਨਯੋਗ ਸੀ, ਕਿ ਉਸ ਦਾ ਰੁਤਬਾ ਬਹੁਤ ਛੋਟਾ ਸੀ, ਇਹ ਵੀ ਕਿ ਉਹ ਪਰਮੇਸ਼ੁਰ ਦੀ ਇੱਛਾ ਨੂੰ ਸੰਤੁਸ਼ਟ ਕਰਨ ਵਿੱਚ ਅਸਮਰਥ ਸੀ, ਅਤੇ ਇਹ ਕਿ ਉਸ ਦੇ ਹਰ ਸਮੇਂ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਦੇ ਦਾਅਵੇ ਸ਼ਬਦਾਂ ਤੋਂ ਵੱਧ ਕੁਝ ਨਹੀਂ ਸਨ। ਹਾਲਾਂਕਿ ਸੇਵਕਾਂ ਦੇ ਕੰਮ ਦੇ ਕਦਮ ਵਿੱਚ ਪਰਮੇਸ਼ੁਰ ਨੇ ਮਨੁੱਖ ਨੂੰ ਸਰਾਪ ਦਿੱਤਾ, ਪਰ ਮੁੜ ਕੇ ਦੇਖੀਏ ਤਾਂ, ਪਰਮੇਸ਼ੁਰ ਦੇ ਕੰਮ ਦਾ ਉਹ ਕਦਮ ਅਦਭੁੱਤ ਸੀ: ਇਹ ਮਨੁੱਖ ਲਈ ਇੱਕ ਵੱਡਾ ਫ਼ੈਸਲਾਕੁਨ ਮੋੜ ਲੈ ਕੇ ਆਇਆ, ਅਤੇ ਉਸ ਦੇ ਜੀਵਨ ਦੀ ਅਵਸਥਾ ਵਿੱਚ ਵੱਡੀ ਤਬਦੀਲੀ ਕੀਤੀ। ਸੇਵਕਾਂ ਦੇ ਸਮੇਂ ਤੋਂ ਪਹਿਲਾਂ, ਮਨੁੱਖ ਜੀਵਨ ਦੀ ਖੋਜ, ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਦੇ ਅਰਥ, ਜਾਂ ਪਰਮੇਸ਼ੁਰ ਦੇ ਕੰਮ ਦੀ ਬੁੱਧ ਬਾਰੇ ਕੁਝ ਨਹੀਂ ਸਮਝਦਾ ਸੀ, ਅਤੇ ਨਾ ਹੀ ਉਸ ਨੇ ਇਹ ਸਮਝਿਆ ਕਿ ਪਰਮੇਸ਼ੁਰ ਦਾ ਕੰਮ ਮਨੁੱਖ ਨੂੰ ਪਰਖ ਸਕਦਾ ਹੈ। ਸੇਵਕਾਂ ਦੇ ਸਮੇਂ ਤੋਂ ਲੈ ਕੇ ਅੱਜ ਤਕ, ਮਨੁੱਖ ਦੇਖਦਾ ਹੈ ਕਿ ਪਰਮੇਸ਼ੁਰ ਦਾ ਕੰਮ ਕਿੰਨਾ ਅਦਭੁੱਤ ਹੈ—ਇਹ ਮਨੁੱਖ ਦੀ ਕਲਪਨਾ ਤੋਂ ਪਰੇ ਹੈ। ਮਨੁੱਖ ਆਪਣੇ ਦਿਮਾਗ ਦਾ ਇਸਤੇਮਾਲ ਕਰਦੇ ਹੋਏ ਇਹ ਕਲਪਨਾ ਕਰਨ ਵਿੱਚ ਅਸਮਰਥ ਹੈ ਕਿ ਪਰਮੇਸ਼ੁਰ ਕਿਵੇਂ ਕੰਮ ਕਰਦਾ ਹੈ, ਅਤੇ ਉਹ ਇਹ ਵੀ ਦੇਖਦਾ ਹੈ ਕਿ ਉਸ ਦਾ ਰੁਤਬਾ ਕਿੰਨਾ ਛੋਟਾ ਹੈ ਅਤੇ ਉਸ ਦੇ ਬਾਰੇ ਜੋ ਬਹੁਤ ਜ਼ਿਆਦਾ ਹੈ ਉਹ ਅਵੱਗਿਆਕਾਰੀ ਹੈ। ਜਦੋਂ ਪਰਮੇਸ਼ੁਰ ਨੇ ਮਨੁੱਖ ਨੂੰ ਸਰਾਪ ਦਿੱਤਾ, ਤਾਂ ਉਹ ਇੱਕ ਪ੍ਰਭਾਵ ਨੂੰ ਪ੍ਰਾਪਤ ਕਰਨ ਲਈ ਸੀ, ਅਤੇ ਉਸ ਨੇ ਮਨੁੱਖ ਨੂੰ ਮੌਤ ਨਹੀਂ ਦਿੱਤੀ। ਹਾਲਾਂਕਿ ਉਸ ਨੇ ਮਨੁੱਖ ਨੂੰ ਸਰਾਪਤ ਕੀਤਾ, ਉਸ ਨੇ ਅਜਿਹਾ ਵਚਨਾਂ ਰਾਹੀਂ ਕੀਤਾ, ਅਤੇ ਉਸ ਦੇ ਸਰਾਪ ਅਸਲ ਵਿੱਚ ਮਨੁੱਖ ’ਤੇ ਨਹੀਂ ਪਏ, ਕਿਉਂਕਿ ਪਰਮੇਸ਼ੁਰ ਨੇ ਜਿਸ ਨੂੰ ਸਰਾਪ ਦਿੱਤਾ ਉਹ ਮਨੁੱਖ ਦੀ ਅਣਆਗਿਆਕਾਰਤਾ ਸੀ, ਇਸ ਲਈ ਉਸ ਦੇ ਸਰਾਪਾਂ ਦੇ ਵਚਨ ਵੀ ਮਨੁੱਖ ਨੂੰ ਸੰਪੂਰਣ ਕਰਨ ਲਈ ਕਹੇ ਗਏ ਸਨ। ਭਾਵੇਂ ਪਰਮੇਸ਼ੁਰ ਮਨੁੱਖ ਨੂੰ ਨਿਆਂ ਦਏ ਜਾਂ ਉਸ ਨੂੰ ਸਰਾਪ ਦਏ, ਇਹ ਦੋਵੇਂ ਮਨੁੱਖ ਨੂੰ ਸੰਪੂਰਣ ਕਰਦੇ ਹਨ, ਦੋਵੇਂ ਉਸ ਨੂੰ ਸੰਪੂਰਣ ਕਰਨ ਲਈ ਹੈ ਜੋ ਮਨੁੱਖ ਦੇ ਅੰਦਰ ਅਸ਼ੁੱਧ ਹੈ। ਇਸ ਤਰੀਕੇ ਰਾਹੀਂ ਮਨੁੱਖ ਤਾਇਆ ਜਾਂਦਾ ਹੈ, ਅਤੇ ਜਿਸ ਚੀਜ਼ ਦੀ ਮਨੁੱਖ ਅੰਦਰ ਕਮੀ ਹੁੰਦੀ ਹੈ ਉਸ ਨੂੰ ਪਰਮੇਸ਼ੁਰ ਦੇ ਵਚਨਾਂ ਅਤੇ ਕੰਮ ਰਾਹੀਂ ਪੂਰਾ ਕੀਤਾ ਜਾਂਦਾ ਹੈ। ਪਰਮੇਸ਼ੁਰ ਦੇ ਕੰਮ ਦਾ ਹਰੇਕ ਕਦਮ—ਭਾਵੇਂ ਇਹ ਕਠੋਰ ਵਚਨ ਹੋਣ, ਜਾਂ ਨਿਆਂ, ਜਾਂ ਤਾੜਨਾ ਹੋਏ—ਮਨੁੱਖ ਨੂੰ ਸੰਪੂਰਣ ਕਰਦਾ ਹੈ, ਅਤੇ ਇਹ ਬਿਲਕੁਲ ਉਚਿਤ ਹੈ। ਯੁਗਾਂ ਤੋਂ ਕਦੇ ਵੀ ਪਰਮੇਸ਼ੁਰ ਨੇ ਇਸ ਦੇ ਵਰਗਾ ਕੰਮ ਨਹੀਂ ਕੀਤਾ; ਅੱਜ, ਉਹ ਤੁਹਾਡੇ ਅੰਦਰ ਕੰਮ ਕਰਦਾ ਹੈ ਤਾਂ ਕਿ ਤੁਸੀਂ ਉਸ ਦੀ ਬੁੱਧ ਦੀ ਸ਼ਲਾਘਾ ਕਰੋ। ਹਾਲਾਂਕਿ ਤੁਸੀਂ ਆਪਣੇ ਅੰਦਰ ਕੁਝ ਪੀੜ ਝੱਲੀ ਹੈ, ਫਿਰ ਵੀ ਤੁਹਾਡੇ ਮਨ ਸਥਿਰ ਮਹਿਸੂਸ ਕਰਦੇ ਹਨ ਅਤੇ ਸ਼ਾਂਤ ਹਨ; ਇਹ ਪਰਮੇਸ਼ੁਰ ਦੇ ਕੰਮ ਦੇ ਇਸ ਪੜਾਅ ਦਾ ਅਨੰਦ ਲੈਣ ਦੇ ਯੋਗ ਹੋਣ ਲਈ ਤੁਹਾਡੀ ਅਸੀਸ ਹੈ। ਇਸ ਗੱਲ ਦੀ ਪਰਵਾਹ ਕੀਤੇ ਬਿਨਾਂ ਕਿ ਤੁਸੀਂ ਭਵਿੱਖ ਵਿੱਚ ਕੀ ਪ੍ਰਾਪਤ ਕਰਨ ਦੇ ਯੋਗ ਹੋ, ਅੱਜ ਆਪਣੇ ਅੰਦਰ ਪਰਮੇਸ਼ੁਰ ਦੇ ਜਿਸ ਕੰਮ ਨੂੰ ਤੁਸੀਂ ਦੇਖਦੇ ਹੋ ਉਹ ਪਿਆਰ ਹੈ। ਜੇ ਮਨੁੱਖ ਪਰਮੇਸ਼ੁਰ ਦੇ ਨਿਆਂ ਅਤੇ ਤਾਏ ਜਾਣ ਦਾ ਅਨੁਭਵ ਨਹੀਂ ਕਰਦਾ, ਤਾਂ ਉਸ ਦੇ ਕੰਮ ਅਤੇ ਜੋਸ਼ ਹਮੇਸ਼ਾ ਸਤਹੀ ਪੱਧਰ ’ਤੇ ਰਹਿਣਗੇ, ਅਤੇ ਉਸ ਦਾ ਸੁਭਾਅ ਕਦੇ ਨਹੀਂ ਬਦਲੇਗਾ। ਕੀ ਇਸ ਨੂੰ ਪਰਮੇਸ਼ੁਰ ਦੁਆਰਾ ਪ੍ਰਾਪਤ ਕੀਤਾ ਮੰਨਿਆ ਜਾ ਸਕਦਾ ਹੈ? ਹਾਲਾਂਕਿ, ਅੱਜ, ਮਨੁੱਖ ਦੇ ਅੰਦਰ ਅਜੇ ਵੀ ਬਹੁਤ ਕੁਝ ਹੈ ਜੋ ਹੰਕਾਰ ਅਤੇ ਘਮੰਡ ਹੈ, ਫਿਰ ਵੀ ਮਨੁੱਖ ਦਾ ਸੁਭਾਅ ਪਹਿਲਾਂ ਦੇ ਮੁਕਾਬਲੇ ਬਹੁਤ ਸਥਿਰ ਹੈ। ਪਰਮੇਸ਼ੁਰ ਦਾ ਤੇਰੇ ਨਾਲ ਨਿਪਟਣਾ ਤੈਨੂੰ ਬਚਾਉਣ ਲਈ ਹੈ, ਅਤੇ ਹਾਲਾਂਕਿ ਤੂੰ ਇਸ ਸਮੇਂ ਸ਼ਾਇਦ ਕੁਝ ਦਰਦ ਮਹਿਸੂਸ ਕਰੇਂ, ਉਹ ਦਿਨ ਆਏਗਾ ਜਦੋਂ ਤੇਰੇ ਸੁਭਾਅ ਵਿੱਚ ਤਬਦੀਲੀ ਆਏਗੀ। ਉਸ ਸਮੇਂ, ਤੂੰ ਪਿੱਛੇ ਮੁੜੇਂਗਾ ਅਤੇ ਦੇਖੇਂਗਾ ਕਿ ਪਰਮੇਸ਼ੁਰ ਦਾ ਕੰਮ ਕਿੰਨਾ ਸਮਝਦਾਰੀ ਵਾਲਾ ਹੈ, ਅਤੇ ਉਸ ਸਮੇਂ ਤੂੰ ਪਰਮੇਸ਼ੁਰ ਦੀ ਇੱਛਾ ਨੂੰ ਸੱਚਮੁੱਚ ਸਮਝਣ ਦੇ ਯੋਗ ਹੋ ਜਾਏਂਗਾ। ਅੱਜ, ਅਜਿਹੇ ਕੁਝ ਲੋਕ ਹਨ ਜੋ ਕਹਿੰਦੇ ਹਨ ਕਿ ਉਹ ਪਰਮੇਸ਼ੁਰ ਦੀ ਇੱਛਾ ਨੂੰ ਸਮਝਦੇ ਹਨ, ਪਰ ਇਹ ਜ਼ਿਆਦਾ ਯਥਾਰਥਵਾਦੀ ਨਹੀਂ ਹੈ। ਦਰਅਸਲ, ਉਹ ਝੂਠ ਬੋਲ ਰਹੇ ਹਨ, ਕਿਉਂਕਿ ਵਰਤਮਾਨ ਵਿੱਚ ਉਨ੍ਹਾਂ ਨੇ ਅਜੇ ਇਹ ਸਮਝਣਾ ਹੈ ਕਿ ਪਰਮੇਸ਼ੁਰ ਦੀ ਇੱਛਾ ਮਨੁੱਖ ਨੂੰ ਬਚਾਉਣ ਦੀ ਹੈ ਜਾਂ ਉਸ ਨੂੰ ਸਰਾਪ ਦੇਣ ਦੀ। ਸ਼ਾਇਦ ਤੂੰ ਅਜੇ ਇਸ ਨੂੰ ਸਪਸ਼ਟ ਰੂਪ ਵਿੱਚ ਦੇਖ ਨਹੀਂ ਸਕਦਾ, ਪਰ ਉਹ ਦਿਨ ਆਏਗਾ ਜਦੋਂ ਤੂੰ ਦੇਖੇਂਗਾ ਕਿ ਪਰਮੇਸ਼ੁਰ ਦੀ ਮਹਿਮਾ ਦਾ ਦਿਨ ਆ ਗਿਆ ਹੈ, ਅਤੇ ਤੂੰ ਦੇਖੇਂਗਾ ਕਿ ਪਰਮੇਸ਼ੁਰ ਨਾਲ ਪਿਆਰ ਕਰਨਾ ਕਿੰਨਾ ਅਰਥਪੂਰਣ ਹੈ, ਜਿਸ ਨਾਲ ਤੂੰ ਮਨੁੱਖੀ ਜੀਵਨ ਨੂੰ ਜਾਣ ਸਕੇਂਗਾ ਅਤੇ ਤੇਰਾ ਸਰੀਰ ਪਿਆਰੇ ਪਰਮੇਸ਼ੁਰ ਦੇ ਸੰਸਾਰ ਵਿੱਚ ਰਹੇਗਾ, ਜਿਸ ਨਾਲ ਤੇਰੀ ਆਤਮਾ ਸੁਤੰਤਰ ਕਰ ਦਿੱਤੀ ਜਾਏਗੀ, ਤੇਰਾ ਜੀਵਨ ਅਨੰਦ ਨਾਲ ਭਰਪੂਰ ਹੋ ਜਾਏਗਾ, ਅਤੇ ਤੂੰ ਹਮੇਸ਼ਾ ਪਰਮੇਸ਼ੁਰ ਦੇ ਨਜ਼ਦੀਕ ਰਹੇਂਗਾ ਅਤੇ ਉਸ ਨੂੰ ਦੇਖਦਾ ਰਹੇਂਗਾ। ਉਸ ਸਮੇਂ, ਤੂੰ ਸੱਚਮੁੱਚ ਜਾਣ ਜਾਏਂਗਾ ਕਿ ਪਰਮੇਸ਼ੁਰ ਦਾ ਕੰਮ ਅੱਜ ਕਿੰਨਾ ਕੀਮਤੀ ਹੈ।

ਅੱਜ, ਬਹੁਤੇ ਲੋਕਾਂ ਕੋਲ ਗਿਆਨ ਨਹੀਂ ਹੈ। ਉਹ ਮੰਨਦੇ ਹਨ ਕਿ ਦੁੱਖ ਸਹਿਣ ਕਰਨ ਦਾ ਕੋਈ ਮਹੱਤਵ ਨਹੀਂ ਹੈ, ਉਹ ਸੰਸਾਰ ਦੁਆਰਾ ਤਿਆਗੇ ਜਾਂਦੇ ਹਨ, ਉਨ੍ਹਾਂ ਦੇ ਪਰਿਵਾਰਕ ਜੀਵਨ ਵਿੱਚ ਪਰੇਸ਼ਾਨੀ ਹੁੰਦੀ ਹੈ, ਉਹ ਪਰਮੇਸ਼ੁਰ ਦੇ ਪਿਆਰੇ ਨਹੀਂ ਹੁੰਦੇ, ਅਤੇ ਉਨ੍ਹਾਂ ਦੀਆਂ ਸੰਭਾਵਨਾਵਾਂ ਉਤਸ਼ਾਹਹੀਣ ਹੁੰਦੀਆਂ ਹਨ। ਕੁਝ ਲੋਕਾਂ ਦੇ ਦੁੱਖ ਦੀ ਇੰਤਹਾ ਹੋ ਜਾਂਦੀ ਹੈ, ਅਤੇ ਉਨ੍ਹਾਂ ਦੇ ਵਿਚਾਰ ਮੌਤ ਵੱਲ ਮੁੜ ਜਾਂਦੇ ਹਨ। ਇਹ ਪਰਮੇਸ਼ੁਰ ਦੇ ਪ੍ਰਤੀ ਸੱਚਾ ਪਿਆਰ ਨਹੀਂ ਹੈ; ਅਜਿਹੇ ਲੋਕ ਕਾਇਰ ਹੁੰਦੇ ਹਨ, ਉਨ੍ਹਾਂ ਵਿੱਚ ਬਿਲਕੁਲ ਦ੍ਰਿੜ੍ਹਤਾ ਨਹੀਂ ਹੁੰਦੀ, ਉਹ ਕਮਜ਼ੋਰ ਅਤੇ ਸ਼ਕਤੀਹੀਣ ਹੁੰਦੇ ਹਨ! ਪਰਮੇਸ਼ੁਰ ਉਤਸੁਕ ਹੈ ਕਿ ਮਨੁੱਖ ਉਸ ਨੂੰ ਪਿਆਰ ਕਰੇ, ਪਰ ਮਨੁੱਖ ਜਿੰਨਾ ਜ਼ਿਆਦਾ ਉਸ ਨਾਲ ਪਿਆਰ ਕਰਦਾ ਹੈ, ਮਨੁੱਖ ਦੇ ਦੁੱਖ ਵੀ ਉੰਨੇ ਜ਼ਿਆਦਾ ਵੱਧਦੇ ਹਨ, ਅਤੇ ਜਿੰਨਾ ਜ਼ਿਆਦਾ ਮਨੁੱਖ ਉਸ ਨੂੰ ਪਿਆਰ ਕਰਦਾ ਹੈ, ਮਨੁੱਖ ਦੇ ਪਰਤਾਵੇ ਉੰਨੇ ਜ਼ਿਆਦਾ ਹੁੰਦੇ ਹਨ। ਜੇ ਤੂੰ ਉਸ ਨੂੰ ਪਿਆਰ ਕਰਦਾ ਹੈਂ, ਤਾਂ ਹਰ ਕਿਸਮ ਦੀ ਤਕਲੀਫ਼ ਤੇਰੇ ਉੱਪਰ ਆਏਗੀ—ਅਤੇ ਜੇ ਤੂੰ ਉਸ ਨਾਲ ਪਿਆਰ ਨਹੀਂ ਕਰਦਾ, ਤਾਂ ਸ਼ਾਇਦ ਤੇਰੇ ਲਈ ਸਭ ਕੁਝ ਚੰਗਾ ਚੱਲਦਾ ਰਹੇਗਾ, ਅਤੇ ਆਲੇ ਦੁਆਲੇ ਸਭ ਕੁਝ ਸ਼ਾਂਤ ਹੋਏਗਾ। ਜਦੋਂ ਤੂੰ ਪਰਮੇਸ਼ੁਰ ਨੂੰ ਪਿਆਰ ਕਰਦਾ ਹੈਂ, ਤਾਂ ਤੂੰ ਮਹਿਸੂਸ ਕਰੇਂਗਾ ਕਿ ਤੇਰੇ ਆਲੇ ਦੁਆਲੇ ਸਭ ਕੁਝ ਦੁਰਗਮ ਹੈ, ਅਤੇ ਕਿਉਂਕਿ ਤੇਰਾ ਰੁਤਬਾ ਬਹੁਟ ਘੱਟ ਹੈ, ਇਸ ਲਈ ਤੈਨੂੰ ਤਾਇਆ ਜਾਏਗਾ; ਇਸ ਤੋਂ ਇਲਾਵਾ, ਤੂੰ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਵਿੱਚ ਅਸਮਰਥ ਹੋਏਂਗਾ, ਅਤੇ ਤੂੰ ਹਮੇਸ਼ਾ ਮਹਿਸੂਸ ਕਰੇਂਗਾ ਕਿ ਪਰਮੇਸ਼ੁਰ ਦੀ ਇੱਛਾ ਇੰਨੀ ਜ਼ਿਆਦਾ ਵੱਡੀ ਹੈ, ਕਿ ਮਨੁੱਖ ਦੀ ਪਹੁੰਚ ਤੋਂ ਪਰੇ ਹੈ। ਇਹਨਾਂ ਸਭ ਗੱਲਾਂ ਕਾਰਣ ਤੈਨੂੰ ਤਾਇਆ ਜਾਏਗਾ—ਕਿਉਂਕਿ ਤੇਰੇ ਅੰਦਰ ਬਹੁਤ ਕਮਜ਼ੋਰੀ ਹੈ, ਅਤੇ ਅਜਿਹਾ ਬਹੁਤ ਕੁਝ ਹੈ ਜੋ ਪਰਮੇਸ਼ੁਰ ਦੀ ਇੱਛਾ ਨੂੰ ਸੰਤੁਸ਼ਟ ਕਰਨ ਵਿੱਚ ਅਸਮਰਥ ਹੈ, ਇਸ ਲਈ ਤੈਨੂੰ ਅੰਦਰੋਂ ਤਾਇਆ ਜਾਏਗਾ। ਫਿਰ ਵੀ ਤੁਹਾਡੇ ਲਈ ਸਪਸ਼ਟਤਾ ਨਾਲ ਇਹ ਦੇਖਣਾ ਜ਼ਰੂਰੀ ਹੈ ਕਿ ਸਿਰਫ਼ ਤਾਉਣ ਦੁਆਰਾ ਹੀ ਸ਼ੁੱਧੀਕਰਣ ਪ੍ਰਾਪਤ ਕੀਤਾ ਜਾ ਸਕਦਾ ਹੈ। ਇਸ ਤਰ੍ਹਾਂ, ਅੰਤ ਦੇ ਇਨ੍ਹਾਂ ਦਿਨਾਂ ਵਿੱਚ ਤੁਹਾਡੇ ਲਈ ਪਰਮੇਸ਼ੁਰ ਦੀ ਗਵਾਹੀ ਦੇਣੀ ਜ਼ਰੂਰੀ ਹੈ। ਭਾਵੇਂ ਤੁਹਾਡੇ ਦੁੱਖ ਕਿੰਨੇ ਵੀ ਵੱਡੇ ਹਨ, ਤੁਹਾਨੂੰ ਅੰਤ ਤਕ ਚੱਲਣਾ ਚਾਹੀਦਾ ਹੈ, ਅਤੇ ਇੱਥੋਂ ਤਕ ਕਿ ਆਪਣੇ ਅੰਤਮ ਸਾਹ ਤਕ ਵੀ ਤੁਹਾਨੂੰ ਪਰਮੇਸ਼ੁਰ ਦੇ ਵਫ਼ਾਦਾਰ ਅਤੇ ਪਰਮੇਸ਼ੁਰ ਦੀ ਦਯਾ ’ਤੇ ਰਹਿਣਾ ਜ਼ਰੂਰੀ ਹੈ; ਸਿਰਫ਼ ਇਹੀ ਪਰਮੇਸ਼ੁਰ ਨੂੰ ਸੱਚਾ ਪਿਆਰ ਕਰਨਾ ਹੈ, ਅਤੇ ਇਹੀ ਮਜ਼ਬੂਤ ਅਤੇ ਜ਼ਬਰਦਸਤ ਗਵਾਹੀ ਹੈ। ਜਦੋਂ ਸ਼ਤਾਨ ਤੈਨੂੰ ਪ੍ਰਲੋਭਨ ਦਿੰਦਾ ਹੈ, ਤਾਂ ਤੈਨੂੰ ਕਹਿਣਾ ਚਾਹੀਦਾ ਹੈ: “ਮੇਰਾ ਦਿਲ ਪਰਮੇਸ਼ੁਰ ਦਾ ਹੈ, ਅਤੇ ਪਰਮੇਸ਼ੁਰ ਨੇ ਪਹਿਲਾਂ ਹੀ ਮੈਨੂੰ ਪ੍ਰਾਪਤ ਕਰ ਲਿਆ ਹੈ। ਮੈਂ ਤੈਨੂੰ ਸੰਤੁਸ਼ਟ ਨਹੀਂ ਕਰ ਸਕਦਾ—ਮੇਰੇ ਲਈ ਆਪਣਾ ਸਭ ਕੁਝ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਵਿੱਚ ਲਗਾਉਣਾ ਜ਼ਰੂਰੀ ਹੈ।” ਜਿੰਨਾ ਜ਼ਿਆਦਾ ਤੂੰ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਦਾ ਹੈਂ, ਉੰਨੀ ਹੀ ਵੱਧ ਪਰਮੇਸ਼ੁਰ ਤੈਨੂੰ ਅਸੀਸ ਦਿੰਦਾ ਹੈ ਅਤੇ ਪਰਮੇਸ਼ੁਰ ਲਈ ਤੇਰੇ ਪਿਆਰ ਦੀ ਸਮਰੱਥਾ ਵੀ ਉੰਨੀ ਹੀ ਜ਼ਿਆਦਾ ਹੋਏਗੀ; ਅਤੇ ਇਸ ਦੇ ਨਾਲ, ਤੇਰੇ ਅੰਦਰ ਨਿਹਚਾ ਅਤੇ ਦ੍ਰਿੜ੍ਹ ਨਿਸ਼ਚਾ ਵੀ ਹੋਏਗਾ, ਅਤੇ ਤੂੰ ਮਹਿਸੂਸ ਕਰੇਂਗਾ ਕਿ ਪਰਮੇਸ਼ੁਰ ਨੂੰ ਪਿਆਰ ਕਰਨ ਵਿੱਚ ਬਿਤਾਏ ਜਾਣ ਵਾਲੇ ਜੀਵਨ ਤੋਂ ਵੱਧ ਕੇ ਕੀਮਤੀ ਜਾਂ ਮਹੱਤਵਪੂਰਣ ਹੋਰ ਕੁਝ ਨਹੀਂ ਹੈ। ਇਹ ਕਿਹਾ ਜਾ ਸਕਦਾ ਹੈ ਕਿ ਜੇ ਮਨੁੱਖ ਨੇ ਸੋਗ ਤੋਂ ਰਹਿਤ ਰਹਿਣਾ ਹੈ ਤਾਂ ਉਸ ਕੋਲ ਪਰਮੇਸ਼ੁਰ ਨਾਲ ਪਿਆਰ ਕਰਨ ਤੋਂ ਇਲਾਵਾ ਹੋਰ ਕੋਈ ਚਾਰਾ ਨਹੀਂ ਹੈ। ਹਾਲਾਂਕਿ ਅਜਿਹੇ ਸਮੇਂ ਹੁੰਦੇ ਹਨ ਜਦੋਂ ਤੇਰਾ ਸਰੀਰ ਕਮਜ਼ੋਰ ਹੁੰਦਾ ਹੈ ਅਤੇ ਕਈ ਅਸਲ ਪਰੇਸ਼ਾਨੀਆਂ ਤੈਨੂੰ ਘੇਰ ਲੈਂਦੀਆਂ ਹਨ, ਇਨ੍ਹਾਂ ਸਮਿਆਂ ਦੌਰਾਨ, ਤੂੰ ਸੱਚਮੁੱਚ ਪਰਮੇਸ਼ੁਰ ’ਤੇ ਨਿਰਭਰ ਕਰੇਂਗਾ, ਅਤੇ ਆਪਣੀ ਆਤਮਾ ਦੇ ਅੰਦਰ ਤੂੰ ਦਿਲਾਸਾ ਪ੍ਰਾਪਤ ਕਰੇਂਗਾ, ਤੂੰ ਨਿਸ਼ਚਿਤਤਾ ਮਹਿਸੂਸ ਕਰੇਂਗਾ, ਅਤੇ ਤੇਰੇ ਕੋਲ ਅਜਿਹਾ ਕੁਝ ਹੋਏਗਾ ਜਿਸ ਉੱਪਰ ਤੂੰ ਨਿਰਭਰ ਹੋਏਂਗਾ। ਇਸ ਤਰ੍ਹਾਂ, ਤੂੰ ਕਈ ਵਾਤਾਵਰਣਾਂ ’ਤੇ ਜਿੱਤ ਪ੍ਰਾਪਤ ਕਰ ਪਾਏਂਗਾ, ਅਤੇ ਇਸ ਲਈ ਤੂੰ ਦੁੱਖਾਂ ਨੂੰ ਸਹਿਣ ਕਰਨ ਕਰਕੇ ਪਰਮੇਸ਼ੁਰ ਬਾਰੇ ਸ਼ਿਕਾਇਤ ਨਹੀਂ ਕਰੇਂਗਾ। ਇਸ ਦੀ ਬਜਾਏ, ਤੂੰ ਗੀਤ ਗਾਉਣਾ, ਨੱਚਣਾ, ਅਤੇ ਪ੍ਰਾਰਥਨਾ ਕਰਨਾ ਚਾਹੇਂਗਾ, ਇਕੱਤਰ ਹੋਣਾ ਅਤੇ ਸੰਗਤ ਕਰਨਾ, ਪਰਮੇਸ਼ੁਰ ਬਾਰੇ ਵਿਚਾਰ ਕਰਨਾ ਚਾਹੇਂਗਾ, ਅਤੇ ਤੂੰ ਮਹਿਸੂਸ ਕਰੇਂਗਾ ਕਿ ਤੇਰੇ ਆਲੇ ਦੁਆਲੇ ਦੇ ਸਾਰੇ ਲੋਕ, ਮਸਲੇ, ਅਤੇ ਚੀਜ਼ਾਂ ਜੋ ਪਰਮੇਸ਼ੁਰ ਦੁਆਰਾ ਨਿਰਧਾਰਤ ਕੀਤੀਆਂ ਗਈਆਂ ਹਨ ਢੁੱਕਵੀਆਂ ਹਨ। ਜੇ ਤੂੰ ਪਰਮੇਸ਼ੁਰ ਨੂੰ ਪਿਆਰ ਨਹੀਂ ਕਰਦਾ, ਤਾਂ ਤੂੰ ਜੋ ਵੀ ਦੇਖੇਂਗਾ ਤੈਨੂੰ ਅਕਾਉਣ ਵਾਲਾ ਲੱਗੇਗਾ ਅਤੇ ਤੇਰੀਆਂ ਨਜ਼ਰਾਂ ਲਈ ਕੁਝ ਵੀ ਸੁਹਾਵਣਾ ਨਹੀਂ ਹੋਏਗਾ; ਆਪਣੀ ਆਤਮਾ ਵਿੱਚ ਤੂੰ ਆਜ਼ਾਦ ਨਹੀਂ ਰਹੇਂਗਾ ਸਗੋਂ ਦੱਬਿਆ-ਕੁਚਲਿਆ ਜਾਏਂਗਾ, ਤੇਰਾ ਮਨ ਹਮੇਸ਼ਾ ਪਰਮੇਸ਼ੁਰ ਬਾਰੇ ਸ਼ਿਕਾਇਤ ਕਰੇਗਾ, ਅਤੇ ਤੂੰ ਹਮੇਸ਼ਾ ਮਹਿਸੂਸ ਕਰੇਂਗਾ ਕਿ ਤੂੰ ਬਹੁਤ ਜ਼ਿਆਦਾ ਸੰਤਾਪ ਝੱਲਦਾ ਹੈਂ, ਅਤੇ ਇਹ ਬਹੁਤ ਅਨੁਚਿਤ ਹੈ। ਜੇ ਤੂੰ ਖੁਸ਼ੀ ਲਈ ਕੋਸ਼ਿਸ਼ ਨਹੀਂ ਕਰਦਾ, ਸਗੋਂ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਲਈ ਅਤੇ ਸ਼ਤਾਨ ਦੁਆਰਾ ਦੋਸ਼ੀ ਨਾ ਮੰਨੇ ਜਾਣ ਦੀ ਕੋਸ਼ਿਸ਼ ਕਰਦਾ ਹੈਂ, ਤਾਂ ਅਜਿਹੀ ਖੋਜ ਤੈਨੂੰ ਪਰਮੇਸ਼ੁਰ ਨਾਲ ਪਿਆਰ ਕਰਨ ਲਈ ਵੱਡੀ ਸਮਰੱਥਾ ਦਏਗੀ। ਮਨੁੱਖ ਉਹ ਸਭ ਪੂਰਾ ਕਰਨ ਦੇ ਯੋਗ ਹੈ ਜੋ ਪਰਮੇਸ਼ੁਰ ਦੁਆਰਾ ਕਿਹਾ ਗਿਆ ਹੈ, ਅਤੇ ਉਹ ਸਭ ਜੋ ਉਹ ਕਰਦਾ ਹੈ ਉਹ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਦੇ ਯੋਗ ਹੈ—ਅਸਲੀਅਤ ਨਾਲ ਸੰਪੰਨ ਹੋਣ ਦਾ ਇਹੀ ਅਰਥ ਹੈ। ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਦੇ ਯਤਨ ਵਿੱਚ ਰਹਿਣਾ, ਉਸ ਦੇ ਵਚਨਾਂ ਨੂੰ ਅਮਲ ਵਿੱਚ ਲਿਆਉਣ ਲਈ ਪਰਮੇਸ਼ੁਰ ਪ੍ਰਤੀ ਆਪਣੇ ਪਿਆਰ ਦਾ ਇਸਤੇਮਾਲ ਕਰਨਾ ਹੈ; ਸਮਾਂ ਭਾਵੇਂ ਕੋਈ ਵੀ ਹੋਵੇ—ਇੱਥੋਂ ਤਕ ਕਿ ਜਦੋਂ ਦੂਜੇ ਲੋਕ ਸਮਰੱਥਾ ਦੇ ਬਿਨਾਂ ਹਨ—ਤੇਰੇ ਅੰਦਰ ਅਜੇ ਵੀ ਇੱਕ ਅਜਿਹਾ ਦਿਲ ਹੈ ਜੋ ਪਰਮੇਸ਼ੁਰ ਨਾਲ ਪਿਆਰ ਕਰਦਾ ਹੈ, ਜੋ ਬੜੀ ਗਹਿਰਾਈ ਤੋਂ ਪਰਮੇਸ਼ੁਰ ਲਈ ਲੋਚਦਾ ਹੈ ਅਤੇ ਪਰਮੇਸ਼ੁਰ ਨੂੰ ਯਾਦ ਕਰਦਾ ਹੈ। ਇਹ ਅਸਲ ਰੁਤਬਾ ਹੈ। ਤੇਰਾ ਰੁਤਬਾ ਕਿੰਨਾ ਉੱਚਾ ਹੈ, ਇਹ ਇਸ ਗੱਲ ’ਤੇ ਨਿਰਭਰ ਕਰਦਾ ਹੈ ਕਿ ਪਰਮੇਸ਼ੁਰ ਲਈ ਤੇਰਾ ਪਿਆਰ ਕਿੰਨਾ ਵੱਡਾ ਹੈ, ਇਸ ਗੱਲ ’ਤੇ ਕਿ ਤੂੰ ਪਰਖੇ ਜਾਣ ’ਤੇ ਮਜ਼ਬੂਤੀ ਨਾਲ ਖੜ੍ਹਾ ਰਹਿਣ ਦੇ ਯੋਗ ਹੈਂ ਜਾਂ ਨਹੀਂ, ਜਦੋਂ ਕੋਈ ਖਾਸ ਸਥਿਤੀ ਤੇਰੇ ’ਤੇ ਆਉਂਦੀ ਹੈ ਤਾਂ ਕੀ ਤੂੰ ਕਮਜ਼ੋਰ ਪੈ ਜਾਂਦਾ ਹੈਂ, ਅਤੇ ਜਦੋਂ ਤੇਰੇ ਭੈਣ-ਭਰਾ ਤੈਨੂੰ ਠੁਕਰਾ ਦਿੰਦੇ ਹਨ ਤਾਂ ਕੀ ਤੂੰ ਸਥਿਰ ਰਹਿ ਸਕਦਾ ਹੈਂ; ਇਨ੍ਹਾਂ ਗੱਲਾਂ ਦੇ ਤੱਥ ਤੈਨੂੰ ਦਿਖਾਉਣਗੇ ਕਿ ਪਰਮੇਸ਼ੁਰ ਲਈ ਤੇਰਾ ਪਿਆਰ ਕਿਵੇਂ ਦਾ ਹੈ। ਪਰਮੇਸ਼ੁਰ ਦੇ ਬਹੁਤੇ ਕੰਮਾਂ ਤੋਂ ਇਹ ਦੇਖਿਆ ਜਾ ਸਕਦਾ ਹੈ ਕਿ ਪਰਮੇਸ਼ੁਰ ਸੱਚਮੁੱਚ ਮਨੁੱਖ ਨਾਲ ਪਿਆਰ ਕਰਦਾ ਹੈ, ਬਸ ਮਨੁੱਖ ਦੀ ਆਤਮਾ ਦੀਆਂ ਅੱਖਾਂ ਦਾ ਅਜੇ ਪੂਰੀ ਤਰ੍ਹਾਂ ਖੁੱਲ੍ਹਣਾ ਬਾਕੀ ਹੈ ਅਤੇ ਉਹ ਪਰਮੇਸ਼ੁਰ ਦੇ ਬਹੁਤੇ ਕੰਮ ਨੂੰ, ਅਤੇ ਪਰਮੇਸ਼ੁਰ ਦੀ ਇੱਛਾ ਨੂੰ, ਅਤੇ ਉਨ੍ਹਾਂ ਬਹੁਤ ਸਾਰੀਆਂ ਚੀਜ਼ਾਂ ਜੋ ਪਰਮੇਸ਼ੁਰ ਬਾਰੇ ਮਨੋਹਰ ਹਨ, ਨੂੰ ਸਪਸ਼ਟ ਰੂਪ ਵਿੱਚ ਦੇਖਣ ਵਿੱਚ ਅਸਮਰਥ ਹੈ; ਮਨੁੱਖ ਵਿੱਚ ਪਰਮੇਸ਼ੁਰ ਪ੍ਰਤੀ ਸੱਚਾ ਪਿਆਰ ਬਹੁਤ ਘੱਟ ਹੈ। ਤੂੰ ਇਸ ਸਾਰੇ ਸਮੇਂ ਦੌਰਾਨ ਪਰਮੇਸ਼ੁਰ ’ਤੇ ਵਿਸ਼ਵਾਸ ਰੱਖਿਆ ਹੈ, ਅਤੇ ਅੱਜ ਪਰਮੇਸ਼ੁਰ ਨੇ ਬਚ ਨਿਕਲਣ ਦੇ ਸਾਰੇ ਰਾਹ ਬੰਦ ਕਰ ਦਿੱਤੇ ਹਨ। ਅਸਲੀਅਤ ਵਿੱਚ ਕਹੀਏ ਤਾਂ, ਤੇਰੇ ਕੋਲ ਸਹੀ ਮਾਰਗ ’ਤੇ ਚੱਲਣ ਤੋਂ ਇਲਾਵਾ ਕੋਈ ਚਾਰਾ ਨਹੀਂ ਹੈ, ਉਹ ਸਹੀ ਮਾਰਗ ਜਿਸ ਵਿੱਚ ਤੇਰੀ ਅਗਵਾਈ ਪਰਮੇਸ਼ੁਰ ਦੇ ਕਠੋਰ ਨਿਆਂ ਅਤੇ ਸਰਬਉੱਚ ਮੁਕਤੀ ਦੁਆਰਾ ਕੀਤੀ ਗਈ ਹੈ। ਸਿਰਫ਼ ਮੁਸ਼ਕਲਾਂ ਅਤੇ ਤਾਏ ਜਾਣ ਦਾ ਅਨੁਭਵ ਕਰਨ ਤੋਂ ਬਾਅਦ ਹੀ ਮਨੁੱਖ ਜਾਣ ਪਾਉਂਦਾ ਹੈ ਕਿ ਪਰਮੇਸ਼ੁਰ ਮਨੋਹਰ ਹੈ। ਅੱਜ ਤਕ ਅਨੁਭਵ ਕਰਨ ਤੋਂ ਬਾਅਦ, ਇਹ ਕਿਹਾ ਜਾ ਸਕਦਾ ਹੈ ਕਿ ਮਨੁੱਖ ਪਰਮੇਸ਼ੁਰ ਦੀ ਮਨੋਹਰਤਾ ਦੇ ਇੱਕ ਭਾਗ ਨੂੰ ਜਾਣ ਗਿਆ ਹੈ—ਪਰ ਇਹ ਅਜੇ ਵੀ ਕਾਫ਼ੀ ਨਹੀਂ ਹੈ, ਕਿਉਂਕਿ ਮਨੁੱਖ ਵਿੱਚ ਬਹੁਤ ਕਮੀਆਂ ਹਨ। ਮਨੁੱਖ ਲਈ ਪਰਮੇਸ਼ੁਰ ਦੇ ਅਦਭੁੱਤ ਕੰਮ ਦਾ ਹੋਰ ਜ਼ਿਆਦਾ ਅਨੁਭਵ ਕਰਨਾ, ਅਤੇ ਪਰਮੇਸ਼ੁਰ ਦੁਆਰਾ ਠਹਿਰਾਏ ਗਏ ਦੁੱਖ ਦੇ ਤਾਏ ਜਾਣ ਦਾ ਹੋਰ ਜ਼ਿਆਦਾ ਅਨੁਭਵ ਕਰਨਾ ਜ਼ਰੂਰੀ ਹੈ। ਸਿਰਫ਼ ਤਾਂ ਹੀ ਮਨੁੱਖ ਦੇ ਜੀਵਨ ਦੀ ਅਵਸਥਾ ਬਦਲ ਸਕਦੀ ਹੈ।


ਸਿਰਫ ਪਰਮੇਸ਼ੁਰ ਨੂੰ ਪਿਆਰ ਕਰਨਾ ਹੀ ਸੱਚਮੁੱਚ ਪਰਮੇਸ਼ੁਰ ’ਤੇ ਸੱਚਾ ਵਿਸ਼ਵਾਸ ਕਰਨਾ ਹੈ

ਅੱਜ, ਜਦੋਂ ਤੁਸੀਂ ਪਰਮੇਸ਼ੁਰ ਨੂੰ ਪਿਆਰ ਕਰਨਾ ਅਤੇ ਜਾਣਨਾ ਚਾਹੁੰਦੇ ਹੋ, ਤਾਂ ਇੱਕ ਪਾਸੇ ਤਾਂ ਤੁਹਾਨੂੰ ਮੁਸ਼ਕਲ ਅਤੇ ਤਾਏ ਜਾਣ ਨੂੰ ਸਹਿਣਾ ਪਵੇਗਾ, ਅਤੇ ਦੂਸਰਾ, ਤੁਹਾਨੂੰ ਜ਼ਰੂਰ ਇੱਕ ਕੀਮਤ ਚੁਕਾਉਣੀ ਪਵੇਗੀ। ਪਰਮੇਸ਼ੁਰ ਨੂੰ ਪਿਆਰ ਕਰਨ ਦੇ ਸਬਕ ਨਾਲੋਂ ਵਧ ਕੇ ਗੂੜ੍ਹ ਸਬਕ ਹੋਰ ਕੋਈ ਨਹੀਂ ਹੈ, ਅਤੇ ਕਿਹਾ ਜਾ ਸਕਦਾ ਹੈ ਕਿ ਲੋਕ ਜੀਵਨ ਭਰ ਦੇ ਆਪਣੇ ਵਿਸ਼ਵਾਸ ਤੋਂ ਜਿਹੜਾ ਸਬਕ ਸਿੱਖਦੇ ਹਨ ਉਹ ਇਹੀ ਹੈ ਕਿ ਪਰਮੇਸ਼ੁਰ ਨੂੰ ਪਿਆਰ ਕਿਵੇਂ ਕਰਨਾ ਹੈl ਜਿਸ ਦਾ ਅਰਥ ਹੈ, ਜੇਕਰ ਤੂੰ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਰਦਾ ਹੈਂ ਤਾਂ ਤੈਨੂੰ ਪਰਮੇਸ਼ੁਰ ਦੇ ਨਾਲ ਪਿਆਰ ਕਰਨਾ ਚਾਹੀਦਾ ਹੈ। ਜੇਕਰ ਤੁੰ ਸਿਰਫ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਰਦਾ ਹੈਂ ਪਰ ਉਸ ਨੂੰ ਪਿਆਰ ਨਹੀਂ ਕਰਦਾ ਹੈਂ ਅਤੇ ਪਰਮੇਸ਼ੁਰ ਦੇ ਗਿਆਨ ਨੂੰ ਪ੍ਰਾਪਤ ਨਹੀਂ ਕੀਤਾ ਹੈ ਅਤੇ ਕਦੀ ਵੀ ਪਰਮੇਸ਼ੁਰ ਨੂੰ ਉਹ ਸੱਚਾ ਪਿਆਰ ਨਹੀਂ ਕੀਤਾ ਜੋ ਤੇਰੇ ਦਿਲ ਵਿੱਚੋਂ ਨਿਕਲਦਾ ਹੈ, ਤਾਂ ਪਰਮੇਸ਼ੁਰ ਵਿੱਚ ਤੇਰਾ ਵਿਸ਼ਵਾਸ ਵਿਅਰਥ ਹੈ; ਜੇਕਰ, ਪਰਮੇਸ਼ੁਰ ’ਤੇ ਤੇਰੇ ਵਿਸ਼ਵਾਸ ਦੇ ਵਿੱਚ, ਤੂੰ ਪਰਮੇਸ਼ੁਰ ਦੇ ਨਾਲ ਪਿਆਰ ਨਹੀਂ ਕਰਦਾ ਤਾਂ ਤੇਰਾ ਜੀਉਣਾ ਵਿਅਰਥ ਹੈ ਅਤੇ ਤੇਰਾ ਸਾਰਾ ਜੀਵਨ ਸਭਨਾਂ ਜੀਵਨਾਂ ਵਿੱਚੋਂ ਸਭ ਤੋਂ ਤਰਸਯੋਗ ਹੈ। ਜੇਕਰ, ਤੇਰੇ ਪੂਰੇ ਜੀਵਨ ਵਿੱਚ, ਤੂੰ ਕਦੀ ਵੀ ਪਰਮੇਸ਼ੁਰ ਨੂੰ ਪਿਆਰ ਨਹੀਂ ਕੀਤਾ ਜਾਂ ਉਸ ਨੂੰ ਸੰਤੁਸ਼ਟ ਨਹੀਂ ਕੀਤਾ, ਤਾਂ ਤੇਰੇ ਜੀਵਨ ਦਾ ਕੀ ਅਰਥ ਹੈ? ਅਤੇ ਪਰਮੇਸ਼ੁਰ ਵਿੱਚ ਤੇਰੇ ਵਿਸ਼ਵਾਸ ਦਾ ਕੀ ਅਰਥ ਹੈ? ਕੀ ਇਹ ਬੇਕਾਰ ਮਿਹਨਤ ਨਹੀਂ ਹੈ? ਇਹ ਕਿਹਾ ਜਾ ਸਕਦਾ ਹੈ, ਜੇਕਰ ਲੋਕਾਂ ਨੇ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਰਨਾ ਅਤੇ ਉਸ ਦੇ ਨਾਲ ਪਿਆਰ ਕਰਨਾ ਹੈ, ਤਾਂ ਉਨ੍ਹਾਂ ਨੂੰ ਇੱਕ ਕੀਮਤ ਚੁਕਾਉਣੀ ਪਵੇਗੀ। ਬਾਹਰੀ ਤੌਰ ਤੇ ਇੱਕ ਖਾਸ ਤਰੀਕੇ ਦੇ ਨਾਲ ਕੰਮ ਕਰਨ ਦੀ ਬਜਾਇ, ਉਨ੍ਹਾਂ ਨੂੰ ਆਪਣੇ ਦਿਲਾਂ ਦੀਆਂ ਗਹਿਰਾਈਆਂ ਵਿੱਚ ਸੱਚੀ ਸੋਝੀ ਦੀ ਤਲਾਸ਼ ਕਰਨੀ ਚਾਹੀਦੀ ਹੈ। ਜੇਕਰ ਤੂੰ ਗਾਉਣ ਅਤੇ ਨੱਚਣ ਦੇ ਲਈ ਉਤਸ਼ਾਹੀ ਹੈਂ, ਪਰ ਸੱਚਾਈ ਨੂੰ ਅਮਲ ਵਿੱਚ ਲਿਆਉਣ ਵਿੱਚ ਅਸਮਰਥ ਹੈਂ, ਤਾਂ ਕੀ ਤੈਨੂੰ ਪਰਮੇਸ਼ੁਰ ਨੂੰ ਪਿਆਰ ਕਰਨ ਵਾਲਾ ਕਿਹਾ ਜਾ ਸਕਦਾ ਹੈਂ? ਪਰਮੇਸ਼ੁਰ ਨੂੰ ਪਿਆਰ ਕਰਨ ਦੇ ਲਈ ਹਰ ਚੀਜ਼ ਵਿੱਚ ਪਰਮੇਸ਼ੁਰ ਦੀ ਇੱਛਾ ਦੀ ਭਾਲ ਕਰਨ ਦੀ ਲੋੜ ਹੁੰਦੀ ਹੈ ਅਤੇ ਜਦੋਂ ਤੇਰੇ ਨਾਲ ਕੁਝ ਹੁੰਦਾ ਹੈ ਤਾਂ ਤੂੰ ਬਹੁਤ ਹੀ ਗਹਿਰਾਈ ਦੇ ਨਾਲ ਜਾਂਚ ਕਰਦਾ ਹੈਂ, ਇਸ ਗੱਲ ਦਾ ਪਤਾ ਲਗਾਉਣ ਦੇ ਲਈ ਕਿ ਇਸ ਮਾਮਲੇ ਵਿੱਚ ਪਰਮੇਸ਼ੁਰ ਦੀ ਇੱਛਾ ਕੀ ਹੈ, ਉਹ ਤੈਨੂੰ ਕੀ ਹਾਸਲ ਕਰਨ ਦੇ ਲਈ ਕਹਿੰਦਾ ਹੈ ਅਤੇ ਤੈਨੂੰ ਕਿਵੇਂ ਉਸ ਦੀ ਇੱਛਾ ਦੇ ਪ੍ਰਤੀ ਸਚੇਤ ਰਹਿਣਾ ਚਾਹੀਦਾ ਹੈ। ਉਦਾਹਰਣ ਦੇ ਤੌਰ ਤੇ, ਕੁਝ ਅਜਿਹਾ ਹੁੰਦਾ ਹੈ ਜਿਸ ਦੇ ਲਈ ਤੈਨੂੰ ਕਸ਼ਟ ਭੋਗਣ ਦੀ ਲੋੜ ਹੁੰਦੀ ਹੈ, ਉਸ ਸਮੇਂ ਤੈਨੂੰ ਇਹ ਸਮਝਣਾ ਚਾਹੀਦਾ ਹੈ ਕਿ ਪਰਮੇਸ਼ੁਰ ਦੀ ਇੱਛਾ ਕੀ ਹੈ ਅਤੇ ਤੈਨੂੰ ਕਿਵੇਂ ਉਸ ਦੀ ਇੱਛਾ ਦੇ ਵਿਸ਼ੇ ਵਿੱਚ ਸਚੇਤ ਰਹਿਣਾ ਚਾਹੀਦਾ ਹੈ। ਤੈਨੂੰ ਆਪਣੇ ਆਪ ਨੂੰ ਸੰਤੁਸ਼ਟ ਨਹੀਂ ਕਰਨਾ ਚਾਹੀਦਾ ਹੈ: ਪਹਿਲਾਂ ਆਪਣੇ ਆਪ ਨੂੰ ਇੱਕ ਪਾਸੇ ਰੱਖ ਲੈ। ਸਰੀਰ ਤੋਂ ਵਧੇਰੇ ਘਿਰਣਾਯੋਗ ਕੁਝ ਵੀ ਨਹੀਂ ਹੈ। ਤੈਨੂੰ ਪਰਮੇਸ਼ੁਰ ਨੂੰ ਖੁਸ਼ ਕਰਨਾ ਚਾਹੀਦਾ ਹੈ ਅਤੇ ਆਪਣਾ ਫਰਜ਼ ਪੂਰਾ ਕਰਨਾ ਚਾਹੀਦਾ ਹੈ। ਇਸ ਤਰ੍ਹਾਂ ਦੇ ਵਿਚਾਰਾਂ ਦੇ ਨਾਲ, ਪਰਮੇਸ਼ੁਰ ਤੇਰੇ ਲਈ ਇੱਕ ਖਾਸ ਕਿਸਮ ਦੇ ਗਿਆਨ ਨੂੰ ਲਿਆਵੇਗਾ ਅਤੇ ਤੇਰੇ ਦਿਲ ਨੂੰ ਵੀ ਦਿਲਾਸਾ ਮਿਲੇਗਾ। ਵੱਡਾ ਹੋਵੇ ਜਾਂ ਛੋਟਾ, ਜਦੋਂ ਤੇਰੇ ਨਾਲ ਕੁਝ ਹੁੰਦਾ ਹੈ, ਤਾਂ ਤੈਨੂੰ ਸਭ ਤੋਂ ਪਹਿਲਾਂ ਆਪਣੇ ਆਪ ਨੂੰ ਇੱਕ ਪਾਸੇ ਰੱਖਣਾ ਚਾਹੀਦਾ ਹੈ ਅਤੇ ਸਰੀਰ ਨੂੰ ਸਭ ਤੋਂ ਨੀਵੀਂ ਥਾਂ ਦੇਣੀ ਚਾਹੀਦੀ ਹੈ। ਜਿੰਨਾ ਵਧੇਰੇ ਤੂੰ ਸਰੀਰ ਨੂੰ ਸੰਤੁਸ਼ਟ ਕਰਦਾ ਹੈਂ, ਇਸ ਨੂੰ ਉੱਨੀ ਹੀ ਵਧੇਰੇ ਅਜ਼ਾਦੀ ਮਿਲਦੀ ਹੈ; ਜੇਕਰ ਤੂੰ ਇਸ ਵਾਰ ਇਸ ਨੂੰ ਸੰਤੁਸ਼ਟ ਕਰਦਾ ਹੈਂ, ਤਾਂ ਅਗਲੀ ਵਾਰ ਇਹ ਹੋਰ ਵੀ ਮੰਗੇਗਾ। ਜਿਵੇਂ-ਜਿਵੇਂ ਇਹ ਅੱਗੇ ਵਧਦਾ ਹੈ, ਲੋਕ ਸਰੀਰ ਨੂੰ ਹੋਰ ਵੀ ਵਧੇਰੇ ਪਿਆਰ ਕਰਨ ਲੱਗ ਪੈਂਦੇ ਹਨ। ਸਰੀਰ ਵਿੱਚ ਹਮੇਸ਼ਾ ਬੇਮੁਹਾਰੀਆਂ ਇੱਛਾਵਾਂ ਹੁੰਦੀਆਂ ਹਨ; ਇਹ ਹਮੇਸ਼ਾ ਕਹਿੰਦਾ ਹੈ ਕਿ ਤੂੰ ਇਸ ਨੂੰ ਸੰਤੁਸ਼ਟ ਕਰ ਅਤੇ ਇਹ ਕਿ ਤੂੰ ਇਸ ਨੂੰ ਅੰਦਰੂਨੀ ਤੌਰ ’ਤੇ ਖੁਸ਼ ਕਰ, ਭਾਵੇਂ ਇਹ ਉਹ ਚੀਜ਼ਾਂ ਹੋਣ ਜੋ ਤੂੰ ਖਾ ਰਿਹਾ ਹੈਂ, ਜਾਂ ਜੋ ਤੂੰ ਪਹਿਨ ਰਿਹਾ ਹੈਂ, ਜਾਂ ਤੇਰੇ ਗੁੱਸੇ ਦੇ ਭੜਕ ਜਾਣ ਦੇ ਵਿੱਚ, ਜਾਂ ਆਪਣੀਆਂ ਕਮਜ਼ੋਰੀਆਂ ਅਤੇ ਆਲਸ ਨੂੰ ਭਾਂਪਣ ਵਿੱਚ ਹੋਵੇ ... ਜਿੰਨਾ ਜ਼ਿਆਦਾ ਤੂੰ ਸਰੀਰ ਦੀਆਂ ਇੱਛਾਵਾਂ ਨੂੰ ਸੰਤੁਸ਼ਟ ਕਰਦਾ ਹੈਂ, ਇਸ ਦੀਆਂ ਇੱਛਾਵਾਂ ਉੱਨੀਆਂ ਹੀ ਵਧ ਜਾਂਦੀਆਂ ਹਨ ਅਤੇ ਸਰੀਰ ਉੱਨਾ ਹੀ ਜ਼ਿਆਦਾ ਵਿਗੜ ਜਾਂਦਾ ਹੈ, ਜਦੋਂ ਤੱਕ ਇਹ ਉਸ ਬਿੰਦੂ ਤੱਕ ਨਹੀਂ ਪਹੁੰਚ ਜਾਂਦਾ ਜਦੋਂ ਲੋਕਾਂ ਦਾ ਮਨ ਹੋਰ ਵੀ ਗਹਿਰੀਆਂ ਧਾਰਣਾਵਾਂ ਨੂੰ ਆਪਣੇ ਅੰਦਰ ਜਮਾਂ ਕਰ ਲੈਂਦਾ ਅਤੇ ਪਰਮੇਸ਼ੁਰ ਦੀ ਅਣਆਗਿਆਕਾਰੀ ਕਰਦਾ ਹੈ ਅਤੇ ਆਪਣੇ ਆਪ ਨੂੰ ਉੱਚਾ ਕਰਦਾ ਹੈ ਅਤੇ ਪਰਮੇਸ਼ੁਰ ਦੇ ਕੰਮ ਦੇ ਵਿਸ਼ੇ ਵਿੱਚ ਸ਼ੱਕੀ ਹੋ ਜਾਂਦਾ ਹੈ। ਤੂੰ ਸਰੀਰ ਨੂੰ ਜਿੰਨਾ ਵਧੀਕ ਸੰਤੁਸ਼ਟ ਕਰਦਾ ਹੈਂ, ਸਰੀਰ ਦੀਆਂ ਕਮਜ਼ੋਰੀਆਂ ਉੱਨੀਆਂ ਹੀ ਵਧ ਜਾਂਦੀਆਂ ਹਨ; ਤੂੰ ਹਮੇਸ਼ਾ ਇਹੋ ਮਹਿਸੂਸ ਕਰੇਂਗਾ ਕਿ ਕੋਈ ਵੀ ਤੇਰੀਆਂ ਕਮਜ਼ੋਰੀਆਂ ਵਿੱਚ ਤੇਰੇ ਨਾਲ ਹਮਦਰਦੀ ਨਹੀਂ ਰੱਖਦਾ ਹੈ, ਤੂੰ ਹਮੇਸ਼ਾ ਇਸ ਗੱਲ ’ਤੇ ਵਿਸ਼ਵਾਸ ਕਰੇਂਗਾ ਕਿ ਪਰਮੇਸ਼ੁਰ ਬਹੁਤ ਦੂਰ ਚਲਾ ਗਿਆ ਹੈ ਅਤੇ ਤੂੰ ਕਹੇਂਗਾ: “ਪਰਮੇਸ਼ੁਰ ਇੰਨਾ ਕਠੋਰ ਕਿਵੇਂ ਹੋ ਸਕਦਾ ਹੈ? ਉਹ ਲੋਕਾਂ ਨੂੰ ਛੱਡ ਕਿਉਂ ਨਹੀਂ ਦਿੰਦਾ ਹੈ।” ਜਦੋਂ ਲੋਕ ਸਰੀਰ ਨੂੰ ਸੰਤੁਸ਼ਟ ਕਰਦੇ ਅਤੇ ਇਸ ਦੀ ਬਹੁਤ ਹੀ ਜ਼ਿਆਦਾ ਕਦਰ ਕਰਦੇ ਹਨ, ਤਾਂ ਉਹ ਆਪਣੇ ਆਪ ਨੂੰ ਬਰਬਾਦ ਕਰ ਦਿੰਦੇ ਹਨ। ਜੇਕਰ ਤੂੰ ਸੱਚਮੁੱਚ ਪਰਮੇਸ਼ੁਰ ਨੂੰ ਪਿਆਰ ਕਰਦਾ ਹੈਂ ਅਤੇ ਸਰੀਰ ਨੂੰ ਸੰਤੁਸ਼ਟ ਨਹੀਂ ਕਰਦਾ, ਤਾਂ ਤੂੰ ਵੇਖੇਂਗਾ ਕਿ ਪਰਮੇਸ਼ੁਰ ਦੇ ਰਾਹੀਂ ਕੀਤਾ ਗਿਆ ਹਰ ਇੱਕ ਕੰਮ ਬਹੁਤ ਹੀ ਸਹੀ ਅਤੇ ਚੰਗਾ ਹੁੰਦਾ ਹੈ ਅਤੇ ਇਹ ਕਿ ਤੇਰੇ ਵਿਦਰੋਹ ਅਤੇ ਅਧਾਰਮਿਕਤਾ ਦੀ ਸਜ਼ਾ ਵੀ ਉਚਿਤ ਹੈ। ਅਜਿਹੇ ਸਮੇਂ ਵੀ ਆਉਣਗੇ ਜਦੋਂ ਪਰਮੇਸ਼ੁਰ ਤੈਨੂੰ ਤਾੜਨਾ ਦੇਵੇਗਾ ਅਤੇ ਅਨੁਸ਼ਾਸਤ ਕਰੇਗਾ, ਅਤੇ ਤੇਰੇ ਉੱਤੇ ਗੁੱਸਾ ਕਰਨ ਦਾ ਮਹੌਲ ਬਣਾਵੇਗਾ – ਜਿਸ ਦੇ ਦੁਆਰਾ ਤੂੰ ਉਸ ਦੇ ਕੋਲ ਆਉਣ ਦੇ ਲਈ ਮਜ਼ਬੂਰ ਹੋ ਜਾਵੇਂਗਾ-ਅਤੇ ਤੂੰ ਹਮੇਸ਼ਾ ਮਹਿਸੂਸ ਕਰੇਂਗਾ ਕਿ ਪਰਮੇਸ਼ੁਰ ਜੋ ਕਰ ਰਿਹਾ ਹੈ ਉਹ ਅਦਭੁਤ ਹੈ। ਇਸ ਤਰ੍ਹਾਂ ਤੈਨੂੰ ਮਹਿਸੂਸ ਹੋਵੇਗਾ ਕਿ ਜਿਵੇਂ ਬਹੁਤ ਜ਼ਿਆਦਾ ਦਰਦ ਨਹੀਂ ਹੈ ਅਤੇ ਪਰਮੇਸ਼ੁਰ ਬਹੁਤ ਹੀ ਪਿਆਰਾ ਹੈ। ਜੇਕਰ ਤੂੰ ਸਰੀਰ ਦੀਆਂ ਕਮਜ਼ੋਰੀਆਂ ਵੱਲ ਧਿਆਨ ਦਿੰਦਾ ਅਤੇ ਕਹਿੰਦਾ ਹੈਂ ਕਿ ਪਰਮੇਸ਼ੁਰ ਬਹੁਤ ਹੀ ਦੂਰ ਚਲਾ ਜਾਂਦਾ ਹੈ, ਤਾਂ ਤੂੰ ਹਮੇਸ਼ਾ ਦੁਖੀ ਅਤੇ ਉਦਾਸ ਰਹੇਂਗਾ ਅਤੇ ਪਰਮੇਸ਼ੁਰ ਦੇ ਸਾਰੇ ਕੰਮਾਂ ਦੇ ਵਿਸ਼ੇ ਵਿੱਚ ਅਸਪੱਸ਼ਟ ਰਹੇਂਗਾ ਅਤੇ ਇੰਝ ਮਹਿਸੂਸ ਹੋਵੇਗਾ ਜਿਵੇਂ ਪਰਮੇਸ਼ੁਰ ਨੂੰ ਮਨੁੱਖ ਦੀ ਮਜ਼ਬੂਰੀ ਦੇ ਨਾਲ ਕੋਈ ਮਤਲਬ ਨਹੀਂ ਹੈ ਅਤੇ ਉਹ ਮਨੁੱਖ ਦੀਆਂ ਕਮਜ਼ੋਰੀਆਂ ਤੋਂ ਅਣਜਾਣ ਹੈ। ਇਸ ਤਰ੍ਹਾਂ ਤੂੰ ਹਮੇਸ਼ਾ ਦੁਖੀ ਅਤੇ ਇਕੱਲਾ ਮਹਿਸੂਸ ਕਰੇਂਗਾ, ਜਿਵੇਂ ਤੂੰ ਬਹੁਤ ਬੇਇਨਸਾਫੀ ਝੱਲੀ ਹੋਵੇ, ਅਤੇ ਇਸ ਸਮੇਂ ਤੂੰ ਸ਼ਿਕਾਇਤ ਕਰਨਾ ਸ਼ੁਰੂ ਕਰੇਂਗਾ। ਤੂੰ ਜਿੰਨਾ ਵਧੇਰੇ ਇਸ ਤਰ੍ਹਾਂ ਦੀਆਂ ਸਰੀਰਕ ਕਮਜ਼ੋਰੀਆਂ ਵੱਲ ਜਾਵੇਂਗਾ, ਉੱਨਾ ਹੀ ਤੈਨੂੰ ਮਹਿਸੂਸ ਹੋਵੇਗਾ ਕਿ ਪਰਮੇਸ਼ੁਰ ਬਹੁਤ ਹੀ ਦੂਰ ਚਲਾ ਗਿਆ ਹੈ, ਜਦੋਂ ਤੱਕ ਸਥਿਤੀ ਇੰਨੀ ਬੁਰੀ ਨਹੀਂ ਹੋ ਜਾਂਦੀ ਕਿ ਤੂੰ ਪਰਮੇਸ਼ੁਰ ਦੇ ਕੰਮ ਦਾ ਇਨਕਾਰ ਕਰ ਦੇਵੇਂ ਅਤੇ ਪਰਮੇਸ਼ੁਰ ਦਾ ਵਿਰੋਧ ਕਰਨਾ ਸ਼ੁਰੂ ਕਰ ਦੇਵੇਂ ਅਤੇ ਅਣਆਗਿਆਕਾਰੀ ਨਾਲ ਭਰ ਜਾਵੇਂ। ਇਸ ਲਈ ਤੈਨੂੰ ਸਰੀਰ ਦੇ ਨਾਲ ਬਗਾਵਤ ਕਰਨੀ ਚਾਹੀਦੀ ਹੈ ਅਤੇ ਇਸ ਦੇ ਰਾਹੀਂ ਭਟਕਣਾ ਨਹੀਂ ਚਾਹੀਦਾ ਹੈ: “ਮੇਰਾ ਪਤੀ (ਪਤਨੀ), ਬੱਚੇ, ਸੰਭਾਵਨਾਵਾਂ, ਵਿਆਹ, ਪਰਿਵਾਰ-ਉਨ੍ਹਾਂ ਵਿੱਚੋਂ ਕੋਈ ਵੀ ਮਹੱਤਵ ਨਹੀਂ ਰੱਖਦਾ! ਮੇਰੇ ਦਿਲ ਦੇ ਅੰਦਰ ਸਿਰਫ ਪਰਮੇਸ਼ੁਰ ਹੈ ਅਤੇ ਮੈਨੂੰ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਦੇ ਲਈ ਅਤੇ ਆਪਣੇ ਸਰੀਰ ਨੂੰ ਸੰਤੁਸ਼ਟ ਨਾ ਕਰਨ ਦੇ ਲਈ ਆਪਣੀ ਪੂਰੀ ਕੋਸ਼ਿਸ ਕਰਨੀ ਚਾਹੀਦੀ ਹੈ।” ਤੇਰਾ ਇਹ ਪੱਕਾ ਇਰਾਦਾ ਹੋਣਾ ਚਾਹੀਦਾ ਹੈ। ਜੇਕਰ ਹਮੇਸ਼ਾ ਤੇਰਾ ਇਰਾਦਾ ਇਹੋ ਹੀ ਹੁੰਦਾ ਹੈ, ਫਿਰ ਜਦੋਂ ਤੂੰ ਸਚਿਆਈ ਨੂੰ ਅਮਲ ਵਿੱਚ ਲਿਆਵੇਂਗਾ ਅਤੇ ਆਪਣੇ ਆਪ ਨੂੰ ਇੱਕ ਪਾਸੇ ਰੱਖੇਂਗਾ, ਤਾਂ ਤੂੰ ਥੋੜ੍ਹੀ ਜਿਹੀ ਕੋਸ਼ਿਸ਼ ਦੇ ਨਾਲ ਅਜਿਹਾ ਕਰਨ ਦੇ ਯੋਗ ਹੋਵੇਂਗਾ। ਇਹ ਕਿਹਾ ਜਾਂਦਾ ਹੈ ਕਿ ਇੱਕ ਵਾਰ ਇੱਕ ਕਿਸਾਨ ਨੇ ਸੜਕ ’ਤੇ ਇੱਕ ਸੱਪ ਨੂੰ ਵੇਖਿਆ ਜੋ ਸੜਕ ’ਤੇ ਜੰਮਿਆ ਹੋਇਆ ਸੀ। ਕਿਸਾਨ ਨੇ ਉਸ ਨੂੰ ਚੁੱਕ ਕੇ ਆਪਣੀ ਛਾਤੀ ਦੇ ਨਾਲ ਲਾ ਲਿਆ ਅਤੇ ਜਦੋਂ ਉਹ ਠੀਕ ਹੋ ਗਿਆ ਤਾਂ ਉਸ ਨੇ ਕਿਸਾਨ ਨੂੰ ਮੌਤ ਦੇ ਘਾਟ ਉਤਾਰ ਦਿੱਤਾ। ਮਨੁੱਖ ਦਾ ਸਰੀਰ ਸੱਪ ਦੇ ਸਮਾਨ ਹੈ: ਇਸ ਦਾ ਤੱਤ ਉਨ੍ਹਾਂ ਦੀਆਂ ਜ਼ਿੰਦਗੀਆਂ ਨੂੰ ਨੁਕਸਾਨ ਪਹੁੰਚਾਉਣਾ ਹੈ-ਅਤੇ ਜਦੋਂ ਇਹ ਪੂਰੀ ਤਰ੍ਹਾਂ ਹਾਵੀ ਹੋ ਜਾਂਦਾ ਹੈ, ਤਾਂ ਤੇਰਾ ਜੀਵਨ ਸਮਾਪਤ ਹੋ ਜਾਂਦਾ ਹੈ। ਸਰੀਰ ਸ਼ਤਾਨ ਨਾਲ ਸੰਬੰਧ ਰੱਖਦਾ ਹੈ। ਇਸ ਦੇ ਅੰਦਰ ਬੇਮੁਹਾਰੀਆਂ ਇੱਛਾਵਾਂ ਹੁੰਦੀਆਂ ਹਨ, ਇਹ ਸਿਰਫ ਆਪਣੇ ਆਪ ਦੇ ਬਾਰੇ ਸੋਚਦਾ ਹੈ, ਇਹ ਸਿਰਫ ਅਰਾਮ ਕਰਨਾ ਅਤੇ ਅਰਾਮ ਦਾ ਅਨੰਦ ਲੈਣਾ ਚਾਹੁੰਦਾ ਹੈ, ਇਹ ਸੁਸਤੀ ਅਤੇ ਵਿਹਲੇਪਣ ਵਿੱਚ ਡੁੱਬਿਆ ਰਹਿੰਦਾ ਹੈ ਅਤੇ ਜਦੋਂ ਤੂੰ ਇਸ ਨੂੰ ਇੱਕ ਨਿਸ਼ਚਤ ਬਿੰਦੂ ਤੱਕ ਸੰਤੁਸ਼ਟ ਕਰ ਚੁੱਕੇਂਗਾ ਤਾਂ ਇਹ ਆਖ਼ਰਕਾਰ ਤੈਨੂੰ ਖਾ ਜਾਵੇਗਾ। ਕਹਿਣ ਦਾ ਭਾਵ ਇਹ ਹੈ ਕਿ, ਜੇਕਰ ਇਸ ਵਾਰ ਤੂੰ ਇਸ ਨੂੰ ਸੰਤੁਸ਼ਟ ਕਰਦਾ ਹੈਂ, ਅਗਲੀ ਵਾਰ ਇਹ ਹੋਰ ਵੀ ਮੰਗੇਗਾ। ਇਸ ਵਿੱਚ ਹਮੇਸ਼ਾ ਬੇਮੁਹਾਰੀਆਂ ਇੱਛਾਵਾਂ ਅਤੇ ਨਵੀਆਂ ਮੰਗਾਂ ਹੁੰਦੀਆਂ ਹਨ ਅਤੇ ਇਹ ਸਰੀਰ ਦੀਆਂ ਇੱਛਾਵਾਂ ਵੱਲ ਤੇਰੇ ਲਗਾਵ ਦਾ ਲਾਭ ਚੁੱਕਦਾ ਹੈ ਤਾਂ ਜੋ ਤੂੰ ਇਸ ਦੀ ਹੋਰ ਵਧੇਰੇ ਕਦਰ ਕਰੇਂ ਅਤੇ ਇਸ ਦੇ ਅਰਾਮ ਵਿੱਚ ਜੀਉਂਦਾ ਰਹੇਂ, ਅਤੇ ਜੇਕਰ ਤੂੰ ਇਸ ਦੇ ਉੱਤੇ ਕਾਬੂ ਨਹੀਂ ਪਾਉਂਦਾ, ਤਾਂ ਤੂੰ ਆਖ਼ਰਕਾਰ ਆਪਣੇ ਆਪ ਨੂੰ ਬਰਬਾਦ ਕਰ ਲਵੇਂਗਾ। ਭਾਵੇਂ ਤੂੰ ਪਰਮੇਸ਼ੁਰ ਦੇ ਸਾਹਮਣੇ ਜੀਵਨ ਨੂੰ ਹਾਸਲ ਕਰੇਂ ਜਾਂ ਆਖ਼ਰਕਾਰ ਤੇਰਾ ਅੰਤ ਕੀ ਹੋਵੇਗਾ, ਇਹ ਇਸ ਗੱਲ ਤੇ ਨਿਰਭਰ ਕਰਨੇ ਚਾਹੀਦੇ ਹਨ ਕਿ ਤੂੰ ਸਰੀਰ ਦੇ ਖਿਲਾਫ਼ ਯੁੱਧ ਨੂੰ ਕਿਵੇਂ ਅੰਜਾਮ ਦਿੰਦਾ ਹੈਂ। ਪਰਮੇਸ਼ੁਰ ਨੇ ਤੈਨੂੰ ਬਚਾਇਆ ਅਤੇ ਤੈਨੂੰ ਚੁਣਿਆ ਹੈ ਅਤੇ ਤੈਨੂੰ ਪੁਨਰ ਨਿਰਧਾਰਤ ਵੀ ਕੀਤਾ ਹੈ, ਫਿਰ ਵੀ ਜੇਕਰ ਤੂੰ ਉਸ ਨੂੰ ਸੰਤੁਸ਼ਟ ਕਰਨ ਦੇ ਲਈ ਤਿਆਰ ਨਹੀਂ ਹੈਂ, ਤਾਂ ਤੂੰ ਸਚਿਆਈ ਨੂੰ ਅਮਲ ਵਿੱਚ ਲਿਆਉਣ ਦੇ ਲਈ ਤਿਆਰ ਨਹੀਂ ਹੈਂ, ਤੂੰ ਅਜਿਹੇ ਮਨ ਦੇ ਨਾਲ ਆਪਣੇ ਸਰੀਰ ਦੇ ਵਿਰੁੱਧ ਬਗਾਵਤ ਕਰਨ ਦੇ ਲਈ ਤਿਆਰ ਨਹੀਂ ਹੈਂ ਜੋ ਪਰਮੇਸ਼ੁਰ ਨੂੰ ਸੱਚਮੁੱਚ ਪਿਆਰ ਕਰਦਾ ਹੈ ਆਖ਼ਰਕਾਰ ਤੂੰ ਆਪਣੇ ਆਪ ਨੂੰ ਬਰਬਾਦ ਕਰ ਲਵੇਂਗਾ ਅਤੇ ਇਸ ਤਰ੍ਹਾਂ ਇੱਕ ਬਹੁਤ ਵੱਡੇ ਦਰਦ ਨੂੰ ਸਹੇਂਗਾ। ਜੇਕਰ ਤੂੰ ਹਮੇਸ਼ਾ ਸਰੀਰ ਦੇ ਕਾਰਨ ਭਟਕਦਾ ਹੈਂ, ਤਾਂ ਸ਼ਤਾਨ ਤੈਨੂੰ ਹੌਲੀ-ਹੌਲੀ ਖਾ ਜਾਵੇਗਾ ਅਤੇ ਜੀਵਨ ਤੋਂ ਜਾਂ ਆਤਮਾ ਦੀ ਛੋਹ ਤੋਂ ਵਾਂਝਾ ਛੱਡ ਦੇਵੇਗਾ, ਜਦੋਂ ਤੱਕ ਉਹ ਦਿਨ ਨਾ ਆ ਜਾਵੇ ਜਦੋਂ ਤੂੰ ਅੰਦਰੋਂ ਪੂਰੀ ਤਰ੍ਹਾਂ ਅੰਨ੍ਹਾ ਨਾ ਹੋ ਜਾਵੇਂ। ਜਦੋਂ ਤੂੰ ਹਨੇਰੇ ਵਿੱਚ ਰਹਿੰਦਾ ਹੈਂ, ਤਾਂ ਤੈਨੂੰ ਸ਼ਤਾਨ ਦੇ ਰਾਹੀਂ ਬੰਦੀ ਬਣਾ ਲਿਆ ਜਾਵੇਗਾ, ਹੁਣ ਅਗਾਂਹ ਤੋਂ ਤੇਰੇ ਦਿਲ ਵਿੱਚ ਪਰਮੇਸ਼ੁਰ ਨਹੀਂ ਹੋਵੇਗਾ ਅਤੇ ਉਸ ਸਮੇਂ ਤੂੰ ਪਰਮੇਸ਼ੁਰ ਨੂੰ ਛੱਡ ਦੇਵੇਂਗਾ। ਇਸੇ ਤਰ੍ਹਾਂ, ਜੇਕਰ ਲੋਕ ਪਰਮੇਸ਼ੁਰ ਨੂੰ ਪਿਆਰ ਕਰਨਾ ਚਾਹੁੰਦੇ ਹਨ, ਤਾਂ ਉਨ੍ਹਾਂ ਨੂੰ ਦਰਦ ਦੀ ਕੀਮਤ ਦੇਣੀ ਪਵੇਗੀ ਅਤੇ ਕਸ਼ਟ ਸਹਿਣਾ ਪਵੇਗਾ। ਬਾਹਰੀ ਸੰਜਮ ਅਤੇ ਦੁੱਖ ਸਹਿਣ, ਵਧੇਰੇ ਪੜ੍ਹਨ ਅਤੇ ਵਧੇਰੇ ਦੌੜਨ ਦੀ ਲੋੜ ਨਹੀਂ ਹੈ; ਇਸ ਦੀ ਬਜਾਇ, ਉਨ੍ਹਾਂ ਨੂੰ ਆਪਣੀਆਂ ਅੰਦਰੂਨੀ ਚੀਜ਼ਾਂ ਨੂੰ ਇੱਕ ਪਾਸੇ ਰੱਖਣਾ ਚਾਹੀਦਾ ਹੈ: ਅਰਥਾਤ ਬੇਮੁਹਾਰੇ ਵਿਚਾਰਾਂ, ਨਿਜੀ ਰੁਚੀਆਂ ਅਤੇ ਉਨ੍ਹਾਂ ਦੇ ਆਪਣੇ ਸੁਆਰਥਾਂ, ਧਾਰਣਾਵਾਂ ਅਤੇ ਇਰਾਦਿਆਂ ਨੂੰ। ਇਹੋ ਹੀ ਪਰਮੇਸ਼ੁਰ ਦੀ ਮਰਜ਼ੀ ਹੈ।

ਲੋਕਾਂ ਦੇ ਬਾਹਰੀ ਸੁਭਾਅ ਦੇ ਨਾਲ ਪਰਮੇਸ਼ੁਰ ਦਾ ਵਿਹਾਰ ਵੀ ਉਸ ਦੇ ਕੰਮ ਦਾ ਇੱਕ ਹਿੱਸਾ ਹੈ; ਲੋਕਾਂ ਦੀ ਬਾਹਰੀ, ਅਸਾਧਾਰਣ ਮਨੁੱਖਤਾ, ਉਦਾਹਰਣ ਵਜੋਂ, ਜਾਂ ਉਨ੍ਹਾਂ ਦੀ ਜੀਵਨਸ਼ੈਲੀ ਅਤੇ ਆਦਤਾਂ, ਉਨ੍ਹਾਂ ਦੇ ਤਰੀਕਿਆਂ ਅਤੇ ਰਿਵਾਜ਼ਾਂ ਦੇ ਨਾਲ ਨਾਲ ਉਨ੍ਹਾਂ ਦੇ ਬਾਹਰੀ ਵਿਹਾਰਾਂ ਅਤੇ ਉਨ੍ਹਾਂ ਦੇ ਉਤਸ਼ਾਹ ਨਾਲ ਪੇਸ਼ ਆਉਣਾ। ਪਰ ਜਦੋਂ ਉਹ ਪੁੱਛਦਾ ਹੈ ਕਿ ਲੋਕ ਸੱਚਾਈ ਨੂੰ ਅਮਲ ਵਿੱਚ ਲਿਆਉਂਦੇ ਹਨ ਅਤੇ ਆਪਣੇ ਸੁਭਾਅ ਨੂੰ ਬਦਲ ਲੈਂਦੇ ਹਨ, ਤਾਂ ਮੁੱਖ ਰੂਪ ਵਿੱਚ ਜਿਸ ਦੇ ਨਾਲ ਵਿਹਾਰ ਕੀਤਾ ਜਾ ਰਿਹਾ ਹੈ ਉਹ ਉਨ੍ਹਾਂ ਦੇ ਅੰਦਰਲੇ ਇਰਾਦੇ ਅਤੇ ਧਾਰਣਾਵਾਂ ਹਨ। ਸਿਰਫ ਤੇਰੇ ਬਾਹਰੀ ਸੁਭਾਅ ਦੇ ਨਾਲ ਨਿਪਟਣਾ ਔਖਾ ਨਹੀਂ ਹੈ; ਇਹ ਇਸ ਤਰ੍ਹਾਂ ਹੈ ਜਿਵੇਂ ਤੈਨੂੰ ਇਹ ਕਹਿਣਾ ਹੋਵੇ ਕਿ ਜੋ ਚੀਜ਼ਾਂ ਤੈਨੂੰ ਪਸੰਦ ਹਨ ਉਹ ਨਾ ਖਾਵੀਂ, ਜੋ ਕਿ ਸੌਖਾ ਹੈ। ਉਹ ਜੋ ਤੇਰੇ ਅੰਦਰਲੀਆਂ ਧਾਰਣਾਵਾਂ ਨੂੰ ਛੂੰਹਦਾ ਹੈ, ਪਰ, ਇਸ ਨੂੰ ਛੱਡਣਾ ਸੌਖਾ ਨਹੀਂ ਹੈ। ਇਸ ਦੇ ਲਈ ਲੋਕਾਂ ਨੂੰ ਸਰੀਰ ਦੇ ਵਿਰੋਧ ਵਿੱਚ ਵਿਦਰੋਹ ਕਰਨਾ ਅਤੇ ਕੀਮਤ ਅਦਾ ਕਰਨਾ ਅਤੇ ਪਰਮੇਸ਼ੁਰ ਦੇ ਸਾਹਮਣੇ ਦੁੱਖ ਉਠਾਉਣਾ ਜ਼ਰੂਰੀ ਹੈ। ਇਸ ਤਰ੍ਹਾਂ ਖਾਸ ਤੌਰ ’ਤੇ ਲੋਕਾਂ ਦੇ ਇਰਾਦਿਆਂ ਦੇ ਨਾਲ ਹੁੰਦਾ ਹੈ। ਜਦੋਂ ਦਾ ਲੋਕਾਂ ਨੇ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਰਨਾ ਸ਼ੁਰੂ ਕੀਤਾ ਹੈ, ਉਨ੍ਹਾਂ ਨੇ ਕਈ ਗਲਤ ਇਰਾਦਿਆਂ ਨੂੰ ਮੰਨਿਆ ਹੈ। ਜਦੋਂ ਤੂੰ ਸੱਚਾਈ ਨੂੰ ਅਮਲ ਵਿੱਚ ਲਿਆ ਰਿਹਾ ਹੈਂ, ਤਾਂ ਤੈਨੂੰ ਲੱਗਦਾ ਹੈ ਕਿ ਤੇਰੇ ਸਾਰੇ ਇਰਾਦੇ ਸਹੀ ਹਨ, ਪਰ ਜਦੋਂ ਤੇਰੇ ਨਾਲ ਕੁਝ ਹੁੰਦਾ ਹੈ, ਤਾਂ ਤੂੰ ਵੇਖੇਂਗਾ ਕਿ ਤੇਰੇ ਅੰਦਰ ਕਿੰਨੇ ਸਾਰੇ ਗਲਤ ਇਰਾਦੇ ਹਨ। ਇਸ ਤਰ੍ਹਾਂ, ਜਦੋਂ ਪਰਮੇਸ਼ੁਰ ਲੋਕਾਂ ਨੂੰ ਸਿੱਧ ਬਣਾਉਂਦਾ ਹੈ, ਤਾਂ ਉਹ ਉਨ੍ਹਾਂ ਨੂੰ ਇਹ ਅਹਿਸਾਸ ਕਰਾਉਂਦਾ ਹੈ ਕਿ ਉਨ੍ਹਾਂ ਦੇ ਅੰਦਰ ਬਹੁਤ ਸਾਰੇ ਵਿਚਾਰ ਹਨ ਜੋ ਪਰਮੇਸ਼ੁਰ ਦੇ ਪ੍ਰਤੀ ਉਨ੍ਹਾਂ ਦੇ ਗਿਆਨ ਵਿੱਚ ਰੁਕਾਵਟ ਪਾ ਰਹੇ ਹਨ। ਜਦੋਂ ਤੂੰ ਇਸ ਗੱਲ ਨੂੰ ਸਮਝ ਜਾਂਦਾ ਹੈਂ ਕਿ ਤੇਰੇ ਇਰਾਦੇ ਗਲਤ ਹਨ, ਫਿਰ ਜੇਕਰ ਤੂੰ ਆਪਣੀਆਂ ਧਾਰਣਾਵਾਂ ਅਤੇ ਇਰਾਦਿਆਂ ਦੇ ਅਨੁਸਾਰ ਵਿਹਾਰ ਕਰਨਾ ਬੰਦ ਕਰ ਸਕਣ ਦੇ ਯੋਗ ਹੈਂ ਅਤੇ ਪਰਮੇਸ਼ੁਰ ਦੀ ਗਵਾਹੀ ਦੇਣ ਦੇ ਯੋਗ ਹੈਂ ਅਤੇ ਤੇਰੇ ਨਾਲ ਵਾਪਰਨ ਵਾਲੀ ਹਰ ਗੱਲ ਵਿੱਚ ਆਪਣੀ ਗੱਲ ਉੱਤੇ ਕਾਇਮ ਰਹੇਂ, ਤਾਂ ਇਹ ਸਾਬਤ ਕਰਦਾ ਹੈ ਕਿ ਤੂੰ ਸਰੀਰ ਦੇ ਨਾਲ ਬਗਾਵਤ ਕੀਤੀ ਹੈ। ਜਦੋਂ ਤੂੰ ਸਰੀਰ ਦੇ ਵਿਰੁੱਧ ਬਗਾਵਤ ਕਰਦਾ ਹੈਂ, ਤਾਂ ਲਾਜ਼ਮੀ ਤੌਰ ਤੇ ਤੇਰੇ ਅੰਦਰ ਲੜਾਈ ਹੋਵੇਗੀ। ਸ਼ਤਾਨ ਕੋਸ਼ਿਸ਼ ਕਰੇਗਾ ਅਤੇ ਲੋਕਾਂ ਨੂੰ ਆਪਣੇ ਪਿੱਛੇ ਲਾਵੇਗਾ, ਉਹ ਕੋਸ਼ਿਸ਼ ਕਰੇਗਾ ਕਿ ਉਹ ਸਰੀਰ ਦੀਆਂ ਧਾਰਣਾਵਾਂ ਦੇ ਪਿੱਛੇ ਚੱਲਣ ਅਤੇ ਸਰੀਰ ਦੀਆਂ ਇੱਛਾਵਾਂ ਨੂੰ ਬਰਕਰਾਰ ਰੱਖਣ-ਪਰ ਪਰਮੇਸ਼ੁਰ ਦੇ ਵਚਨ ਲੋਕਾਂ ਨੂੰ ਅੰਦਰੋਂ ਰੌਸ਼ਨ ਅਤੇ ਪ੍ਰਕਾਸ਼ਮਾਨ ਕਰਨਗੇ, ਪਰ ਇਸ ਸਮੇਂ ਇਹ ਤੇਰੇ ’ਤੇ ਨਿਰਭਰ ਕਰਦਾ ਹੈ ਕਿ ਤੂੰ ਪਰਮੇਸ਼ੁਰ ਦੇ ਪਿੱਛੇ ਚੱਲਦਾ ਹੈਂ ਜਾਂ ਸ਼ਤਾਨ ਦੇ ਪਿੱਛੇ। ਪਰਮੇਸ਼ੁਰ ਮੁੱਖ ਤੌਰ ਤੇ ਲੋਕਾਂ ਨੂੰ ਉਨ੍ਹਾਂ ਦੇ ਅੰਦਰ ਦੀਆਂ ਚੀਜ਼ਾਂ ਉਨ੍ਹਾਂ ਦੇ ਵਿਚਾਰਾਂ ਅਤੇ ਧਾਰਣਾਵਾਂ ਨਾਲ ਨਜਿੱਠਣ ਦੇ ਲਈ, ਜੋ ਉਸ ਦੇ ਮਨ ਦੇ ਅਨੁਸਾਰ ਨਹੀਂ ਹਨ, ਸੱਚਾਈ ਨੂੰ ਅਮਲ ਵਿੱਚ ਲਿਆਉਣ ਲਈ ਕਹਿੰਦਾ ਹੈ। ਪਵਿੱਤਰ ਆਤਮਾ ਲੋਕਾਂ ਦੇ ਦਿਲਾਂ ਵਿੱਚ ਉਨ੍ਹਾਂ ਨੂੰ ਛੂੰਹਦਾ ਹੈ ਅਤੇ ਉਨ੍ਹਾਂ ਨੂੰ ਪ੍ਰਕਾਸ਼ਮਾਨ ਅਤੇ ਰੌਸ਼ਨ ਕਰਦਾ ਹੈ। ਇਸ ਲਈ ਹਰ ਚੀਜ਼ ਜੋ ਹੁੰਦੀ ਹੈ ਉਸ ਦੇ ਪਿੱਛੇ ਇੱਕ ਯੁੱਧ ਹੁੰਦਾ ਹੈ: ਹਰ ਵਾਰ ਜਦੋਂ ਲੋਕ ਸੱਚਾਈ ਨੂੰ ਅਮਲ ਵਿੱਚ ਲਿਆਉਂਦੇ ਹਨ, (ਪਰਮੇਸ਼ੁਰ ਦੇ ਪਿਆਰ) ਨੂੰ ਅਮਲ ਵਿੱਚ ਲਿਆਉਂਦੇ ਹਨ, ਤਾਂ ਇੱਕ ਬਹੁਤ ਵੱਡਾ ਯੁੱਧ ਹੁੰਦਾ ਹੈ, ਅਤੇ ਹਾਲਾਂਕਿ ਸਰੀਰ ਵਿੱਚ ਸਭ ਠੀਕ ਜਾਪੇਗਾ, ਪਰ ਉਨ੍ਹਾਂ ਦੇ ਦਿਲਾਂ ਦੀਆਂ ਗਹਿਰਾਈਆਂ ਵਿੱਚ ਇੱਕ ਜ਼ਿੰਦਗੀ ਅਤੇ ਮੌਤ ਦੀ ਲੜਾਈ ਚੱਲ ਰਹੀ ਹੋਵੇਗੀ,-ਅਤੇ ਇਸ ਤੀਬਰ ਲੜਾਈ ਦੇ ਬਾਅਦ, ਬਹੁਤ ਜ਼ਿਆਦਾ ਚਿੰਤਨ ਦੇ ਬਾਅਦ, ਜਿੱਤ ਜਾਂ ਹਾਰ ਦਾ ਫ਼ੈਸਲਾ ਕੀਤਾ ਜਾ ਸਕਦਾ ਹੈ। ਕੋਈ ਨਹੀਂ ਜਾਣ ਸਕਦਾ ਕਿ ਹੱਸਣਾ ਚਾਹੀਦਾ ਹੈ ਜਾਂ ਰੋਣਾ। ਕਿਉਂਕਿ ਲੋਕਾਂ ਦੇ ਅੰਦਰ ਬਹੁਤ ਸਾਰੇ ਗਲਤ ਇਰਾਦੇ ਹੁੰਦੇ ਹਨ, ਜਾਂ ਇਸ ਤੋਂ ਇਲਾਵਾ ਕਿਉਂਕਿ ਪਰਮੇਸ਼ੁਰ ਦਾ ਬਹੁਤ ਸਾਰਾ ਕੰਮ ਮਨੁੱਖ ਦੀਆਂ ਧਾਰਣਾਵਾਂ ਦੇ ਨਾਲ ਹੈ, ਇਸ ਲਈ ਜਦੋਂ ਲੋਕ ਸਚਿਆਈ ਤੇ ਅਮਲ ਕਰਦੇ ਹਨ, ਤਾਂ ਪਰਦੇ ਦੇ ਪਿੱਛੇ ਇੱਕ ਬਹੁਤ ਵੱਡੀ ਲੜਾਈ ਲੜੀ ਜਾਂਦੀ ਹੈ। ਇਸ ਸੱਚਾਈ ਨੂੰ ਅਮਲ ਵਿੱਚ ਲਿਆਉਣ ਤੋਂ ਬਾਅਦ, ਪਰਦਿਆਂ ਦੇ ਪਿੱਛੇ, ਲੋਕ ਦੁੱਖ ਦੇ ਅਣਗਿਣਤ ਅੱਥਰੂ ਵਹਾ ਚੁੱਕੇ ਹੋਣਗੇ ਅਤੇ ਫਿਰ ਆਖ਼ਰਕਾਰ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਦੇ ਲਈ ਆਪਣਾ ਮਨ ਬਣਾਉਣਗੇ। ਇਸ ਯੁੱਧ ਦੇ ਕਾਰਨ ਹੀ ਲੋਕ ਦੁੱਖ ਅਤੇ ਸ਼ੁੱਧੀਕਰਣ ਨੂੰ ਸਹਿ ਰਹੇ ਹਨ: ਇਹ ਅਸਲੀ ਦੁਖ ਭੋਗਣਾ ਹੈ। ਜਦੋਂ ਇਹ ਲੜਾਈ ਤੇਰੇ ’ਤੇ ਆਉਂਦੀ ਹੈ, ਉਸ ਸਮੇਂ ਜੇਕਰ ਤੂੰ ਸੱਚਮੁੱਚ ਪਰਮੇਸ਼ੁਰ ਦੇ ਪੱਖ ਵਿੱਚ ਖੜ੍ਹਾ ਹੋ ਸਕਦਾ ਹੈਂ, ਤਾਂ ਤੂੰ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਦੇ ਯੋਗ ਹੋਵੇਂਗਾ। ਸੱਚਾਈ ਨੂੰ ਅਮਲ ਵਿੱਚ ਲਿਆਉਂਦੇ ਸਮੇਂ, ਮਨੁੱਖ ਦਾ ਅੰਦਰੂਨੀ ਤੌਰ ਤੇ ਦੁਖੀ ਹੋਣਾ ਲਾਜ਼ਮੀ ਹੈ; ਜੇ, ਜਦੋਂ ਉਹ ਸਚਿਆਈ ਨੂੰ ਅਮਲ ਵਿੱਚ ਲਿਆਉਂਦੇ ਹਨ, ਲੋਕਾਂ ਦੇ ਅੰਦਰ ਸਭ ਕੁਝ ਸਹੀ ਹੁੰਦਾ ਸੀ, ਤਾਂ ਪਰਮੇਸ਼ੁਰ ਦੇ ਦੁਆਰਾ ਉਨ੍ਹਾਂ ਨੂੰ ਸਿੱਧ ਬਣਾਏ ਜਾਣ ਦੀ ਲੋੜ ਨਹੀਂ ਹੋਵੇਗੀ ਅਤੇ ਕੋਈ ਲੜਾਈ ਨਹੀਂ ਹੋਵੇਗੀ ਅਤੇ ਉਨ੍ਹਾਂ ਨੂੰ ਕੋਈ ਨੁਕਸਾਨ ਨਹੀਂ ਹੋਵੇਗਾ। ਅਜਿਹਾ ਇਸ ਲਈ ਹੁੰਦਾ ਹੈ ਕਿਉਂਕਿ ਮਨੁੱਖ ਦੇ ਅੰਦਰ ਅਜਿਹੀਆਂ ਕਈ ਚੀਜ਼ਾਂ ਹੁੰਦੀਆਂ ਹਨ ਜੋ ਪਰਮੇਸ਼ੁਰ ਦੇ ਰਾਹੀਂ ਇਸਤੇਮਾਲ ਕੀਤੇ ਜਾਣ ਦੇ ਯੋਗ ਨਹੀਂ ਹੁੰਦੀਆਂ ਹਨ, ਸਰੀਰ ਵਿੱਚ ਸਾਰੀਆਂ ਵਿਦਰੋਹੀ ਗੱਲਾਂ ਹੁੰਦੀਆਂ ਹਨ, ਜਿਸ ਕਾਰਣ ਲੋਕਾਂ ਨੂੰ ਹੋਰ ਵੀ ਗਹਿਰਾਈ ਦੇ ਨਾਲ ਸਰੀਰ ਦੇ ਖਿਲਾਫ਼ ਵਿਦਰੋਹ ਕਰਨ ਦਾ ਸਬਕ ਸਿੱਖਣ ਦੀ ਲੋੜ ਹੁੰਦੀ ਹੈ। ਇਹ ਉਹ ਹੈ ਜਿਸ ਨੂੰ ਪਰਮੇਸ਼ੁਰ ਦੁੱਖ ਕਹਿੰਦਾ ਹੈ ਜਿਸ ਦੇ ਲਈ ਉਸ ਨੇ ਕਿਹਾ ਸੀ ਕਿ ਉਹ ਉਸ ਦੇ ਨਾਲ ਬਣੇ ਰਹਿਣਗੇ। ਜਦੋਂ ਤੁਸੀਂ ਮੁਸ਼ਕਲਾਂ ਦਾ ਸਾਹਮਣਾ ਕਰਦੇ ਹੋ, ਤਾਂ ਜਲਦੀ ਨਾਲ ਪਰਮੇਸ਼ੁਰ ਦੇ ਸਾਹਮਣੇ ਪ੍ਰਾਰਥਨਾ ਕਰੋ: “ਹੇ ਪਰਮੇਸ਼ੁਰ, ਮੈਂ ਤੁਹਾਨੂੰ ਸੁੰਤਸ਼ਟ ਕਰਨਾ ਚਾਹੁੰਦਾ ਹਾਂ, ਮੈਂ ਤੁਹਾਡੇ ਦਿਲ ਨੂੰ ਸੰਤੁਸ਼ਟ ਕਰਨ ਦੇ ਲਈ ਹਰ ਇੱਕ ਮੁਸ਼ਕਲ ਨੂੰ ਸਹਿਣਾ ਚਾਹੁੰਦਾ ਹਾਂ ਅਤੇ ਭਾਵੇਂ ਮੈਨੂੰ ਕਿੰਨੀਆਂ ਵੀ ਵੱਡੀਆਂ ਅਸਫਲਤਾਵਾਂ ਕਿਉਂ ਨਾ ਸਹਿਣੀਆਂ ਪੈਣ, ਤਾਂ ਵੀ ਮੈਂ ਤੁਹਾਨੂੰ ਸੰਤੁਸ਼ਟ ਕਰਾਂਗਾ। ਭਾਵੇਂ ਮੈਨੂੰ ਆਪਣਾ ਪੂਰਾ ਜੀਵਨ ਹੀ ਤਿਆਗ ਦੇਣਾ ਪਵੇ, ਤਾਂ ਵੀ ਮੈਂ ਜ਼ਰੂਰ ਤੁਹਾਨੂੰ ਸੰਤੁਸ਼ਟ ਕਰਾਂਗਾ!” ਇਸ ਸੰਕਲਪ ਦੇ ਨਾਲ, ਜਦੋਂ ਤੁਸੀਂ ਪ੍ਰਾਰਥਨਾ ਕਰੋਗੇ, ਤਾਂ ਤੁਸੀਂ ਆਪਣੀ ਗਵਾਹੀ ਵਿੱਚ ਦ੍ਰਿੜ੍ਹ ਹੋ ਸਕੋਗੇ। ਹਰ ਵਾਰ ਜਦੋਂ ਉਹ ਸੱਚਾਈ ਨੂੰ ਅਮਲ ਵਿੱਚ ਲਿਆਉਂਦੇ ਹਨ, ਹਰ ਵਾਰ ਜਦੋਂ ਉਹ ਸੁਧਾਰੇ ਜਾਂਦੇ ਹਨ, ਹਰ ਵਾਰ ਜਦੋਂ ਉਨ੍ਹਾਂ ਨੂੰ ਅਜ਼ਮਾਇਆ ਜਾਂਦਾ ਹੈ ਅਤੇ ਹਰ ਵਾਰ ਜਦੋਂ ਪਰਮੇਸ਼ੁਰ ਦਾ ਕੰਮ ਉਨ੍ਹਾਂ ’ਤੇ ਆਉਂਦਾ ਹੈ, ਤਾਂ ਲੋਕਾਂ ਨੂੰ ਬਹੁਤ ਵੱਡੇ ਦੁੱਖ ਨੂੰ ਸਹਿਣਾ ਪੈਂਦਾ ਹੈ। ਇਹ ਸਭ ਲੋਕਾਂ ਦੇ ਲਈ ਇੱਕ ਪਰੀਖਿਆ ਹੈ ਅਤੇ ਇਸ ਲਈ ਉਨ੍ਹਾਂ ਸਭਨਾਂ ਦੇ ਵਿਚਕਾਰ ਇੱਕ ਲੜਾਈ ਵੀ ਹੈ। ਇਹ ਉਹ ਅਸਲੀ ਕੀਮਤ ਹੈ ਜਿਸ ਦਾ ਉਹ ਭੁਗਤਾਨ ਕਰਦੇ ਹਨ। ਪਰਮੇਸ਼ੁਰ ਦੇ ਵਚਨ ਨੂੰ ਵਧੇਰੇ ਪੜ੍ਹਨਾ ਅਤੇ ਇਸ ਦੇ ਬਾਰੇ ਵਧੇਰੇ ਜਾਣਕਾਰੀ ਹਾਸਲ ਕਰਨਾ ਇਸ ਕੀਮਤ ਦਾ ਇੱਕ ਹਿੱਸਾ ਹੈ। ਇਹ ਉਹੀ ਹੈ ਜੋ ਲੋਕਾਂ ਨੂੰ ਕਰਨਾ ਚਾਹੀਦਾ ਹੈ, ਇਹ ਉਨ੍ਹਾਂ ਦਾ ਫਰਜ਼ ਹੈ ਅਤੇ ਜ਼ਿੰਮੇਵਾਰੀ ਹੈ ਜੋ ਉਨ੍ਹਾਂ ਨੂੰ ਨਿਭਾਉਣੀ ਚਾਹੀਦੀ ਹੈ, ਪਰ ਲੋਕਾਂ ਨੂੰ ਅਜਿਹੀਆਂ ਗੱਲਾਂ ਨੂੰ ਜਿਨ੍ਹਾਂ ਨੂੰ ਇੱਕ ਪਾਸੇ ਰੱਖਣ ਦੀ ਲੋੜ ਹੈ ਇੱਕ ਪਾਸੇ ਰੱਖਣਾ ਚਾਹੀਦਾ ਹੈ। ਜੇਕਰ ਤੂੰ ਅਜਿਹਾ ਨਹੀਂ ਕਰਦਾ, ਤਾਂ ਫਿਰ ਭਾਵੇਂ ਤੇਰੇ ਬਾਹਰੀ ਦੁੱਖ ਕਿੰਨੇ ਵੀ ਵੱਡੇ ਕਿਉਂ ਨਾ ਹੋਣ, ਭਾਵੇਂ ਤੂੰ ਕਿੰਨਾ ਵੀ ਇੱਧਰ-ਉੱਧਰ ਭੱਜ ਲਵੇਂ, ਸਭ ਕੁਝ ਵਿਅਰਥ ਹੋ ਜਾਵੇਗਾ! ਕਹਿਣ ਦਾ ਭਾਵ ਇਹ ਹੈ, ਸਿਰਫ ਤੇਰੇ ਅੰਦਰ ਦਾ ਬਦਲਾਅ ਇਸ ਗੱਲ ਨੂੰ ਨਿਰਧਾਰਤ ਕਰ ਸਕਦਾ ਹੈ ਕਿ ਤੇਰੇ ਬਾਹਰੀ ਦੁੱਖ ਦੀ ਕੀਮਤ ਹੈ। ਜਦੋਂ ਤੇਰਾ ਅੰਦਰੂਨੀ ਸੁਭਾਅ ਬਦਲ ਗਿਆ ਹੈ ਅਤੇ ਤੂੰ ਸੱਚਾਈ ਨੂੰ ਅਮਲ ਵਿੱਚ ਲਿਆਂਦਾ ਹੈ, ਤਾਂ ਤੇਰੇ ਸਾਰੇ ਬਾਹਰੀ ਦੁੱਖ ਪਰਮੇਸ਼ੁਰ ਵੱਲੋਂ ਪ੍ਰਵਾਨ ਕੀਤੇ ਜਾਣਗੇ; ਪਰ ਜੇਕਰ ਤੇਰੇ ਅੰਦਰੂਨੀ ਸੁਭਾਅ ਵਿੱਚ ਕੋਈ ਤਬਦੀਲੀ ਨਹੀਂ ਆਈ ਹੈ, ਤਾਂ ਫਿਰ ਭਾਵੇਂ ਤੂੰ ਕਿੰਨੇ ਵੀ ਦੁੱਖ ਝੱਲ ਰਿਹਾ ਹੈਂ ਜਾਂ ਬਾਹਰੀ ਤੌਰ ਤੇ ਤੂੰ ਕਿੰਨਾ ਵੀ ਦੌੜ ਭੱਜ ਰਿਹਾ ਹੈਂ, ਤੈਨੂੰ ਪਰਮੇਸ਼ੁਰ ਦੀ ਵੱਲੋਂ ਪਰਵਾਨਗੀ ਨਹੀਂ ਦਿੱਤੀ ਜਾਵੇਗੀ-ਅਤੇ ਜਿਸ ਦੁੱਖ ਦੀ ਪੁਸ਼ਟੀ ਪਰਮੇਸ਼ੁਰ ਦੇ ਦੁਆਰਾ ਨਹੀਂ ਕੀਤੀ ਜਾਂਦੀ ਉਹ ਵਿਅਰਥ ਹੈ। ਇਸ ਤਰ੍ਹਾਂ, ਤੇਰੇ ਦੁਆਰਾ ਅਦਾ ਕੀਤੀ ਗਈ ਕੀਮਤ ਪਰਮੇਸ਼ੁਰ ਦੇ ਦੁਆਰਾ ਪ੍ਰਵਾਨ ਕੀਤੀ ਗਈ ਹੈ ਕਿ ਨਹੀਂ, ਇਹ ਇਸ ਤੋਂ ਤੈਅ ਹੁੰਦਾ ਹੈ ਕਿ ਤੇਰੇ ਵਿੱਚ ਕੋਈ ਤਬਦੀਲੀ ਆਈ ਹੈ ਕਿ ਨਹੀਂ ਅਤੇ ਤੂੰ ਸੱਚ ਨੂੰ ਅਮਲ ਵਿੱਚ ਲਿਆਉਂਦਾ ਹੈਂ ਕਿ ਨਹੀਂ ਅਤੇ ਪਰਮੇਸ਼ੁਰ ਦੀ ਇੱਛਾ, ਪਰਮੇਸ਼ੁਰ ਦਾ ਗਿਆਨ ਅਤੇ ਪਰਮੇਸ਼ੁਰ ਦੇ ਪ੍ਰਤੀ ਵਫ਼ਾਦਾਰੀ ਦੀ ਸੰਤੁਸ਼ਟੀ ਪ੍ਰਾਪਤ ਕਰਨ ਲਈ ਆਪਣੇ ਇਰਾਦਿਆਂ ਅਤੇ ਧਾਰਣਾਵਾਂ ਦੇ ਖਿਲਾਫ਼ ਵਿਦਰੋਹ ਕਰਦਾ ਹੈਂ ਜਾਂ ਨਹੀਂ। ਇਸ ਨਾਲ ਕੋਈ ਫਰਕ ਨਹੀਂ ਪੈਂਦਾ ਕਿ ਤੂੰ ਕਿੰਨਾ ਭੱਜ ਰਿਹਾ ਹੈਂ, ਜੇਕਰ ਤੂੰ ਕਦੀ ਵੀ ਆਪਣੇ ਮਨੋਰਥਾਂ ਦੇ ਖਿਲਾਫ਼ ਵਿਦਰੋਹ ਕਰਨਾ ਨਹੀਂ ਜਾਣਦਾ ਹੈਂ, ਪਰ ਸਿਰਫ ਬਾਹਰੀ ਕੰਮਾਂ ਅਤੇ ਗਰਮਜੋਸ਼ੀ ਨੂੰ ਭਾਲਣਾ ਚਾਹੁੰਦਾ ਹੈਂ ਅਤੇ ਆਪਣੇ ਜੀਵਨ ਤੇ ਧਿਆਨ ਨਹੀਂ ਦਿੰਦਾ ਹੈਂ ਤਾਂ ਤੇਰੀ ਮਿਹਨਤ ਵਿਅਰਥ ਹੋ ਜਾਵੇਗੀ। ਜੇਕਰ, ਇੱਕ ਨਿਸ਼ਚਤ ਵਾਤਾਵਰਣ ਵਿੱਚ, ਤੇਰੇ ਕੋਲ ਕੋਈ ਅਜਿਹੀ ਗੱਲ ਹੈ ਜੋ ਤੂੰ ਕਹਿਣਾ ਚਾਹੁੰਦਾ ਹੈਂ, ਪਰ ਆਪਣੇ ਅੰਦਰ ਤੂੰ ਮਹਿਸੂਸ ਕਰਦਾ ਹੈਂ ਕਿ ਇਹ ਕਹਿਣਾ ਸਹੀ ਨਹੀਂ ਹੈ, ਕਿ ਇਹ ਕਹਿਣ ਦੇ ਨਾਲ ਤੇਰੇ ਭੈਣ ਭਰਾਵਾਂ ਨੂੰ ਕੋਈ ਲਾਭ ਨਹੀਂ ਹੋਵੇਗਾ ਅਤੇ ਹੋ ਸਕਦਾ ਹੈ ਕਿ ਇਹ ਉਨ੍ਹਾਂ ਨੂੰ ਦੁੱਖ ਦੇਵੇ, ਫਿਰ ਤੂੰ ਉਸ ਨੂੰ ਕਹਿ ਦੇਣ ਦੀ ਬਜਾਇ ਆਪਣੇ ਅੰਦਰ ਦੁਖੀ ਹੋਣ ਨੂੰ ਤਰਜੀਹ ਦੇਹ, ਕਿਉਂਕਿ ਇਹ ਸ਼ਬਦ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਕਰਨ ਵਿੱਚ ਅਸਮਰੱਥ ਹਨ। ਇਸ ਸਮੇਂ ਤੇਰੇ ਅੰਦਰ ਇੱਕ ਲੜਾਈ ਹੋਵੇਗੀ, ਪਰ ਜਿਸ ਨੂੰ ਤੂੰ ਪਿਆਰ ਕਰਦਾ ਹੈਂ ਉਸ ਨੂੰ ਤਿਆਗ ਕੇ ਤੂੰ ਦੁੱਖ ਝੱਲਣ ਦੇ ਲਈ ਤਿਆਰ ਹੋਵੇਂਗਾ। ਤੂੰ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਦੇ ਲਈ ਇਸ ਦੁੱਖ ਨੂੰ ਸਹਿਣ ਦੇ ਲਈ ਤਿਆਰ ਹੋਵੇਂਗਾ ਅਤੇ ਭਾਵੇਂ ਤੈਨੂੰ ਅੰਦਰੂਨੀ ਤੌਰ ਤੇ ਦਰਦ ਹੋਵੇਗਾ, ਪਰ ਤੂੰ ਸਰੀਰ ਦੇ ਦੁਆਰਾ ਭਰਮਾਇਆ ਨਹੀਂ ਜਾਵੇਂਗਾ ਅਤੇ ਪਰਮੇਸ਼ੁਰ ਦਾ ਦਿਲ ਵੀ ਸੰਤੁਸ਼ਟ ਹੋ ਜਾਵੇਗਾ ਅਤੇ ਅੰਦਰੂਨੀ ਤੌਰ ਤੇ ਤੈਨੂੰ ਵੀ ਤਸੱਲੀ ਹੋਵੇਗੀ। ਇਹ ਸੱਚਮੁੱਚ ਇੱਕ ਮੁੱਲ ਤਾਰਨਾ ਹੈ ਅਤੇ ਇਹ ਉਹ ਮੁੱਲ ਹੈ ਜੋ ਪਰਮੇਸ਼ੁਰ ਚਾਹੁੰਦਾ ਹੈ। ਜੇਕਰ ਤੂੰ ਇਸ ਤਰੀਕੇ ਨਾਲ ਵਿਹਾਰ ਕਰਦਾ ਹੈਂ, ਤਾਂ ਪਰਮੇਸ਼ੁਰ ਤੈਨੂੰ ਜ਼ਰੂਰ ਬਰਕਤ ਦੇਵੇਗਾ; ਜੇਕਰ ਤੂੰ ਇਸ ਨੂੰ ਹਾਸਲ ਨਹੀਂ ਕਰ ਸਕਦਾ, ਤਾਂ ਤੂੰ ਭਾਵੇਂ ਕਿੰਨਾ ਵੀ ਸਮਝੇਂ, ਭਾਵੇਂ ਤੂੰ ਕਿੰਨਾ ਵੀ ਵਧੀਆ ਬੋਲ ਸਕਦਾ ਹੋਵੇਂ, ਇਸ ਦਾ ਕੋਈ ਫਾਇਦਾ ਨਹੀਂ ਹੋਵੇਗਾ! ਜੇਕਰ, ਪਰਮੇਸ਼ੁਰ ਦੇ ਪ੍ਰੇਮ ਦੇ ਮਾਰਗ ਵਿੱਚ, ਤੂੰ ਪਰਮੇਸ਼ੁਰ ਦੇ ਪੱਖ ਵਿੱਚ ਖੜ੍ਹਾ ਹੋ ਸਕਦਾ ਹੈਂ ਜਦੋਂ ਉਹ ਸ਼ਤਾਨ ਦੇ ਨਾਲ ਯੁੱਧ ਕਰਦਾ ਹੈ ਅਤੇ ਤੂੰ ਸ਼ਤਾਨ ਵੱਲ ਵਾਪਸ ਨਹੀਂ ਮੁੜਦਾ, ਤਾਂ ਤੂੰ ਪਰਮੇਸ਼ੁਰ ਦੇ ਪਿਆਰ ਨੂੰ ਹਾਸਲ ਕਰ ਲਵੇਂਗਾ ਅਤੇ ਤੂੰ ਪਰਮੇਸ਼ੁਰ ਦੀ ਗਵਾਹੀ ’ਤੇ ਦ੍ਰਿੜਤਾ ਨਾਲ ਖੜ੍ਹਾ ਹੋਵੇਂਗਾ।

ਪਰਮੇਸ਼ੁਰ ਵੱਲੋਂ ਲੋਕਾਂ ਦੇ ਵਿਚਕਾਰ ਕੀਤੇ ਜਾਣ ਵਾਲੇ ਕੰਮ ਦਾ ਹਰ ਪੜਾਅ ਬਾਹਰੀ ਤੌਰ ਤੇ ਲੋਕਾਂ ਵਿਚਕਾਰ ਹੋਣ ਵਾਲੀ ਇੱਕ ਗੱਲਬਾਤ ਜਾਪਦਾ ਹੈ, ਜਿਵੇਂ ਕਿ ਇਹ ਮਨੁੱਖੀ ਪ੍ਰਬੰਧਾਂ ਅਤੇ ਮਨੁੱਖੀ ਦਖਲਅੰਦਾਜ਼ੀ ਵਿੱਚੋਂ ਉਤਪੰਨ ਹੋਇਆ ਹੋਵੇ। ਪਰ ਪਰਦੇ ਦੇ ਪਿੱਛੇ, ਕੰਮ ਦਾ ਹਰ ਪੜਾਅ ਅਤੇ ਜੋ ਕੁਝ ਵੀ ਹੁੰਦਾ ਹੈ, ਉੁਹ ਪਰਮੇਸ਼ੁਰ ਦੇ ਸਾਹਮਣੇ ਸ਼ਤਾਨ ਦੇ ਦੁਆਰਾ ਬਣਾਇਆ ਗਿਆ ਇੱਕ ਦਾਅ ਹੁੰਦਾ ਹੈ ਅਤੇ ਲੋਕਾਂ ਨੂੰ ਪਰਮੇਸ਼ੁਰ ਦੇ ਪ੍ਰਤੀ ਆਪਣੀ ਗਵਾਹੀ ਵਿੱਚ ਦ੍ਰਿੜ੍ਹ ਰਹਿਣ ਦੀ ਮੰਗ ਕਰਦਾ ਹੈ। ਉਦਾਹਰਣ ਦੇ ਲਈ, ਜਦੋਂ ਅੱਯੂਬ ਨੂੰ ਪਰਖਿਆ ਗਿਆ ਸੀ: ਪਰਦੇ ਦੇ ਪਿੱਛੇ, ਸ਼ਤਾਨ ਪਰਮੇਸ਼ੁਰ ਦੇ ਨਾਲ ਇੱਕ ਸ਼ਰਤ ਲਾ ਰਿਹਾ ਸੀ ਅਤੇ ਅੱਯੂਬ ਦੇ ਨਾਲ ਜੋ ਵਾਪਰਿਆ ਉਹ ਮਨੁੱਖਾਂ ਦੇ ਕੰਮ ਅਤੇ ਮਨੁੱਖਾਂ ਦੀ ਦਖਲਅੰਦਾਜ਼ੀ ਸੀ। ਜੋ ਕੰਮ ਪਰਮੇਸ਼ੁਰ ਤੁਹਾਡੇ ਅੰਦਰ ਕਰਦਾ ਹੈ ਉਸ ਦੇ ਹਰ ਕਦਮ ’ਤੇ ਸ਼ਤਾਨ ਦਾ ਦਾਅ ਹੁੰਦਾ ਹੈ-ਇਸ ਸਭ ਦੇ ਪਿੱਛੇ ਇੱਕ ਲੜਾਈ ਹੁੰਦੀ ਹੈ। ਉਦਾਹਰਣ ਦੇ ਲਈ, ਜੇਕਰ ਤੂੰ ਆਪਣੇ ਭਰਾਵਾਂ ਅਤੇ ਭੈਣਾਂ ਦੇ ਪ੍ਰਤੀ ਪੱਖਪਾਤ ਕਰ ਰਿਹਾ ਹੈਂ, ਤੇਰੇ ਕੋਲ ਸ਼ਬਦ ਹਨ ਜੋ ਤੂੰ ਕਹਿਣਾ ਚਾਹੁੰਦਾ ਹੈਂ-ਉਹ ਸ਼ਬਦ ਜਿਨ੍ਹਾਂ ਨਾਲ ਤੈਨੂੰ ਜਾਪਦਾ ਹੈ ਕਿ ਪਰਮੇਸ਼ੁਰ ਨਾਰਾਜ਼ ਹੋ ਜਾਵੇਗਾ-ਪਰ ਜੇਕਰ ਤੂੰ ਉਨ੍ਹਾਂ ਨੂੰ ਨਾ ਕਹੇਂ, ਤਾਂ ਤੈਨੂੰ ਅੰਦਰੂਨੀ ਤੌਰ ਤੇ ਅਸਹਿਜਤਾ ਮਹਿਸੂਸ ਹੋਵੇਗੀ ਅਤੇ ਇਸ ਸਮੇਂ ਤੇਰੇ ਅੰਦਰ ਇੱਕ ਅੰਦਰੂਨੀ ਲੜਾਈ ਛਿੜ ਜਾਵੇਗੀ: “ਕੀ ਮੈਂ ਕਹਾਂ ਜਾਂ ਨਾ?” ਇਹ ਇੱਕ ਲੜਾਈ ਹੈ। ਇਸ ਤਰ੍ਹਾਂ, ਤੇਰੇ ਦੁਆਰਾ ਸਾਹਮਣਾ ਕੀਤੀ ਜਾਣ ਵਾਲੀ ਹਰ ਚੀਜ਼ ਵਿੱਚ ਇੱਕ ਲੜਾਈ ਹੁੰਦੀ ਹੈ ਅਤੇ ਜਦੋਂ ਤੇਰੇ ਅੰਦਰ ਇੱਕ ਲੜਾਈ ਹੁੰਦੀ ਹੈ, ਜਿਸ ਦੀ ਵਜ੍ਹਾ ਤੇਰਾ ਅਸਲੀ ਸਹਿਯੋਗ ਅਤੇ ਦੁੱਖ ਹੈ, ਤਾਂ ਪਰਮੇਸ਼ੁਰ ਤੇਰੇ ਅੰਦਰ ਕੰਮ ਕਰਦਾ ਹੈ। ਆਖ਼ਰਕਾਰ, ਤੂੰ ਮਾਮਲੇ ਨੂੰ ਇੱਕ ਪਾਸੇ ਰੱਖਣ ਦੇ ਲਾਇਕ ਹੋ ਜਾਂਦਾ ਹੈਂ ਅਤੇ ਗੁੱਸਾ ਸੁਭਾਵਕ ਤੌਰ ’ਤੇ ਖਤਮ ਹੋ ਜਾਂਦਾ ਹੈ। ਇਹ ਪਰਮੇਸ਼ੁਰ ਦੇ ਨਾਲ ਤੇਰੇ ਸਹਿਯੋਗ ਦਾ ਪ੍ਰਭਾਵ ਹੈ। ਲੋਕ ਜੋ ਕੁਝ ਵੀ ਕਰਦੇ ਹਨ ਉਨ੍ਹਾਂ ਕੋਸ਼ਿਸ਼ਾਂ ਦੇ ਲਈ ਉਨ੍ਹਾਂ ਨੂੰ ਇੱਕ ਕੀਮਤ ਚੁਕਾਉਣੀ ਪੈਂਦੀ ਹੈ। ਬਿਨ੍ਹਾਂ ਅਸਲੀ ਦੁੱਖ ਸਹਿਣ ਦੇ ਉਹ ਕਦੀ ਵੀ ਪਰਮੇਸ਼ੁਰ ਨੂੰ ਖੁਸ਼ ਨਹੀਂ ਕਰ ਸਕਦੇ ਹਨ; ਉਹ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਦੇ ਲਈ ਉਸ ਦੇ ਨੇੜੇ ਵੀ ਨਹੀਂ ਆ ਸਕਦੇ ਹਨ, ਉਹ ਸਿਰਫ ਖਾਲੀ ਨਾਅਰੇ ਲਗਾ ਰਹੇ ਹਨ! ਕੀ ਇਹ ਖਾਲੀ ਨਾਅਰੇ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰ ਸਕਦੇ ਹਨ? ਜਦੋਂ ਆਤਮਕ ਖੇਤਰ ਵਿੱਚ ਪਰਮੇਸ਼ੁਰ ਅਤੇ ਸ਼ਤਾਨ ਯੁੱਧ ਕਰਦੇ ਹਨ, ਤਾਂ ਤੂੰ ਪਰਮੇਸ਼ੁਰ ਨੂੰ ਕਿਵੇਂ ਸੰਤੁਸ਼ਟ ਕਰ ਸਕਦਾ ਹੈਂ ਅਤੇ ਤੈਨੂੰ ਆਪਣੀ ਗਵਾਹੀ ਵਿੱਚ ਕਿਵੇਂ ਦ੍ਰਿੜ੍ਹ ਰਹਿਣਾ ਚਾਹੀਦਾ ਹੈ? ਤੈਨੂੰ ਇਸ ਗੱਲ ਦਾ ਪਤਾ ਹੋਣਾ ਚਾਹੀਦਾ ਹੈ ਕਿ ਤੇਰੇ ਨਾਲ ਹੋਣ ਵਾਲੀ ਹਰ ਇੱਕ ਚੀਜ਼ ਇੱਕ ਮਹਾਨ ਪਰੀਖਿਆ ਹੈ ਅਤੇ ਇਹ ਉਹ ਸਮਾਂ ਹੈ ਜਦੋਂ ਪਰਮੇਸ਼ੁਰ ਚਾਹੁੰਦਾ ਹੈ ਕਿ ਤੂੰ ਉਸ ਦੀ ਗਵਾਹੀ ਦੇਵੇਂ। ਭਾਵੇਂ ਇਹ ਚੀਜ਼ਾਂ ਬਾਹਰੋਂ ਮਹੱਤਵਪੂਰਣ ਨਹੀਂ ਜਾਪਦੀਆਂ, ਪਰ ਜਦੋਂ ਇਹ ਵਾਪਰਦੀਆਂ ਹਨ ਤਾਂ ਇਹ ਦਰਸਾਉਂਦੀਆਂ ਹਨ ਕਿ ਤੂੰ ਪਰਮੇਸ਼ੁਰ ਨੂੰ ਪਿਆਰ ਕਰਦਾ ਹੈਂ ਕਿ ਨਹੀਂ। ਜੇਕਰ ਤੂੰ ਅਜਿਹਾ ਕਰਦਾ ਹੈ, ਤਾਂ ਤੂੰ ਉਸ ਦੇ ਪ੍ਰਤੀ ਆਪਣੀ ਗਵਾਹੀ ਵਿੱਚ ਮਜ਼ਬੂਤੀ ਦੇ ਨਾਲ ਖੜ੍ਹਾ ਰਹਿ ਸਕੇਂਗਾ, ਅਤੇ ਜੇਕਰ ਤੂੰ ਉਸ ਦੇ ਪਿਆਰ ਨੂੰ ਅਮਲ ਵਿੱਚ ਨਹੀਂ ਲਿਆਂਦਾ, ਤਾਂ ਇਹ ਦਰਸਾਉਂਦਾ ਹੈ, ਕਿ ਤੂੰ ਇੱਕ ਅਜਿਹਾ ਮਨੁੱਖ ਨਹੀਂ ਹੈ ਜੋ ਸੱਚਾਈ ਨੂੰ ਅਮਲ ਵਿੱਚ ਲਿਆਉਂਦਾ ਹੈਂ, ਕਿ ਤੂੰ ਸੱਚਾਈ, ਜੀਵਨ ਤੋਂ ਬਿਨਾਂ ਹੈਂ, ਕਿ ਤੂੰ ਤੂੜੀ ਹੈਂ! ਲੋਕਾਂ ਦੇ ਨਾਲ ਜੋ ਕੁਝ ਵੀ ਹੁੰਦਾ ਹੈ ਉਹ ਉਸ ਸਮੇਂ ਹੁੰਦਾ ਹੈ ਜਦੋਂ ਪਰਮੇਸ਼ੁਰ ਚਾਹੁੰਦਾ ਹੈ ਕਿ ਉਹ ਉਸ ਦੇ ਪ੍ਰਤੀ ਆਪਣੀ ਗਵਾਹੀ ਵਿੱਚ ਦ੍ਰਿੜ੍ਹ ਹੋ ਜਾਣ। ਹਾਲਾਂਕਿ ਇਸ ਸਮੇਂ ਤੇਰੇ ਨਾਲ ਕੁਝ ਵੀ ਵੱਡਾ ਨਹੀਂ ਹੋ ਰਿਹਾ ਹੈ ਅਤੇ ਤੂੰ ਵੱਡੀ ਗਵਾਹੀ ਨਹੀਂ ਦੇ ਰਿਹਾ ਹੈਂ, ਤੇਰੇ ਰੋਜ਼ਾਨਾ ਦੇ ਜੀਵਨ ਦਾ ਹਰੇਕ ਵੇਰਵਾ ਪਰਮੇਸ਼ੁਰ ਦੀ ਗਵਾਹੀ ਦਾ ਇੱਕ ਵਿਸ਼ਾ ਹੈ। ਜੇਕਰ ਤੂੰ ਆਪਣੇ ਭੈਣਾਂ ਅਤੇ ਭਰਾਵਾਂ, ਆਪਣੇ ਪਰਿਵਾਰ ਦੇ ਮੈਂਬਰਾਂ ਅਤੇ ਆਪਣੇ ਆਲੇ-ਦੁਆਲੇ ਦੇ ਹਰ ਕਿਸੇ ਵਿਅਕਤੀ ਦੀ ਪ੍ਰਸ਼ੰਸਾ ਨੂੰ ਜਿੱਤ ਸਕਦਾ ਹੈਂ; ਜੇਕਰ, ਇੱਕ ਦਿਨ, ਗੈਰ ਵਿਸ਼ਵਾਸੀ ਲੋਕ ਆਉਂਦੇ ਅਤੇ ਉਸ ਸਭ ਦੀ ਪ੍ਰਸ਼ੰਸਾ ਕਰਦੇ ਹਨ ਜੋ ਤੂੰ ਕਰਦਾ ਹੈਂ ਅਤੇ ਵੇਖਦੇ ਹਨ ਕਿ ਉਹ ਸਭ ਜੋ ਪਰਮੇਸ਼ੁਰ ਕਰਦਾ ਹੈ, ਉਹ ਅਦਭੁਤ ਹੈ, ਤਾਂ ਤੇਰੇ ਕੋਲ ਗਵਾਹੀ ਹੋਵੇਗੀ। ਹਾਲਾਂਕਿ ਤੇਰੇ ਕੋਲ ਕੋਈ ਸੋਝੀ ਨਹੀਂ ਹੈ ਅਤੇ ਤੇਰੀ ਯੋਗਤਾ ਬਹੁਤ ਘੱਟ ਹੈ, ਪਰ ਤੂੰ ਪਰਮੇਸ਼ੁਰ ਵੱਲੋਂ ਤੈਨੂੰ ਸੰਪੂਰਣ ਕਰਨ ਦੇ ਰਾਹੀਂ, ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰ ਪਾਉਂਦਾ ਹੈਂ ਅਤੇ ਉਸ ਦੀ ਇੱਛਾ ਦੇ ਪ੍ਰਤੀ ਸਚੇਤ ਰਹਿੰਦਾ ਹੋਇਆ ਦੂਜਿਆਂ ਨੂੰ ਇਹ ਵਿਖਾਉਂਦਾ ਹੈਂ ਕਿ ਉਸ ਨੇ ਸਭ ਤੋਂ ਘੱਟ ਯੋਗਤਾ ਦੇ ਲੋਕਾਂ ਵਿੱਚ ਵੀ ਕਿੰਨਾ ਮਹਾਨ ਕੰਮ ਕੀਤਾ ਹੈ। ਜਦੋਂ ਲੋਕ ਪਰਮੇਸ਼ੁਰ ਨੂੰ ਜਾਣਦੇ ਹਨ ਅਤੇ ਸ਼ਤਾਨ ਦੇ ਸਾਹਮਣੇ ਜੇਤੂ ਬਣ ਜਾਂਦੇ ਹਨ, ਪਰਮੇਸ਼ੁਰ ਦੇ ਪ੍ਰਤੀ ਬਹੁਤ ਹੱਦ ਤਕ ਵਫ਼ਾਦਾਰ ਬਣ ਜਾਂਦੇ ਹਨ, ਤਾਂ ਲੋਕਾਂ ਦੇ ਇਸ ਸਮੂਹ ਦੀ ਤੁਲਨਾ ਵਿੱਚ ਕਿਸੇ ਕੋਲ ਵਧੇਰੇ ਹਿੰਮਤ ਨਹੀਂ ਹੁੰਦੀ ਅਤੇ ਇਹ ਸਭ ਤੋਂ ਵੱਡੀ ਗਵਾਹੀ ਹੈ। ਭਾਵੇਂ ਤੂੰ ਮਹਾਨ ਕੰਮ ਕਰਨ ਵਿੱਚ ਅਸਮਰੱਥ ਹੈਂ, ਤਾਂ ਵੀ ਤੂੰ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰ ਸਕਦਾ ਹੈਂ। ਦੂਜੇ ਲੋਕ ਆਪਣੀਆਂ ਧਾਰਣਾਵਾਂ ਨੂੰ ਇੱਕ ਪਾਸੇ ਨਹੀਂ ਰੱਖ ਸਕਦੇ, ਪਰ ਤੂੰ ਰੱਖ ਸਕਦਾ ਹੈਂ; ਲੋਕ ਆਪਣੇ ਅਸਲੀ ਤਜ਼ਰਬਿਆਂ ਦੇ ਦੌਰਾਨ ਗਵਾਹੀ ਨਹੀਂ ਦੇ ਸਕਦੇ, ਪਰ ਤੂੰ ਆਪਣੇ ਪਰਮੇਸ਼ੁਰ ਦੇ ਪਿਆਰ ਦਾ ਮੁੱਲ ਮੋੜਣ ਦੇ ਲਈ ਆਪਣੇ ਅਸਲੀ ਰੁਤਬੇ ਅਤੇ ਕੰਮਾਂ ਦੀ ਵਰਤੋਂ ਕਰ ਸਕਦਾ ਹੈਂ ਅਤੇ ਉਸ ਦੀ ਗਵਾਹੀ ਦੇ ਸਕਦਾ ਹੈਂ। ਸਿਰਫ ਇਸ ਨੂੰ ਪਰਮੇਸ਼ੁਰ ਨੂੰ ਪਿਆਰ ਕਰਨਾ ਗਿਣਿਆ ਜਾ ਸਕਦਾ ਹੈ। ਜੇਕਰ ਤੂੰ ਅਜਿਹਾ ਨਹੀਂ ਕਰ ਸਕਦਾ, ਤਾਂ ਤੂੰ ਆਪਣੇ ਪਰਿਵਾਰਕ ਮੈਂਬਰਾਂ, ਆਪਣੇ ਭੈਣ ਭਰਾਵਾਂ ਅਤੇ ਦੁਨੀਆਂ ਦੇ ਲੋਕਾਂ ਦੇ ਸਾਹਮਣੇ ਗਵਾਹੀ ਨਹੀਂ ਦਿੰਦਾ ਹੈਂ। ਜੇਕਰ ਤੂੰ ਸ਼ਤਾਨ ਦੇ ਸਾਹਮਣੇ ਗਵਾਹੀ ਨਹੀਂ ਦੇ ਸਕਦਾ, ਤਾਂ ਸ਼ਤਾਨ ਤੇਰੇ ’ਤੇ ਹੱਸੇਗਾ, ਉਹ ਤੇਰਾ ਮਖੌਲ ਉਡਾਵੇਗਾ ਅਤੇ ਅਕਸਰ ਤੈਨੂੰ ਬੇਵਕੂਫ਼ ਬਣਾ ਦੇਵੇਗਾ ਅਤੇ ਤੈਨੂੰ ਖੇਡ ਦੀ ਵਸਤ ਜਾਣੇਗਾ। ਭਵਿੱਖ ਵਿੱਚ, ਤੇਰੇ ਉੱਤੇ ਵੱਡੀਆਂ ਅਜ਼ਮਾਇਸ਼ਾਂ ਆ ਸਕਦੀਆਂ ਹਨ-ਪਰ ਅੱਜ, ਜੇਕਰ ਤੂੰ ਸੱਚੇ ਦਿਲ ਤੋਂ ਪਰਮੇਸ਼ੁਰ ਦੇ ਨਾਲ ਪਿਆਰ ਕਰਦਾ ਹੈਂ ਅਤੇ ਜੇ, ਅੱਗੇ ਭਾਵੇਂ ਕਿੰਨੀ ਵੀ ਵੱਡੀ ਅਜ਼ਮਾਇਸ਼ ਹੋਵੇ, ਭਾਵੇਂ ਤੇਰੇ ਨਾਲ ਕੁਝ ਵੀ ਹੋਵੇ, ਤੂੰ ਆਪਣੀ ਗਵਾਹੀ ਵਿੱਚ ਮਜ਼ਬੂਤੀ ਨਾਲ ਬਣਿਆ ਰਹਿ ਸਕੇਂ, ਫਿਰ ਤੇਰੇ ਦਿਲ ਨੂੰ ਸ਼ਾਂਤੀ ਮਿਲੇਗੀ ਅਤੇ ਭਵਿੱਖ ਵਿੱਚ ਭਾਵੇਂ ਕਿੰਨੀਆਂ ਵੱਡੀਆਂ ਅਜ਼ਮਾਇਸ਼ਾਂ ਦਾ ਸਾਹਮਣਾ ਕਰਨਾ ਪਵੇ ਤੂੰ ਬੇਫਿਕਰ ਰਹੇਂਗਾ। ਤੂੰ ਇਹ ਨਹੀਂ ਵੇਖ ਸਕਦਾ ਕਿ ਭਵਿੱਖ ਵਿੱਚ ਕੀ ਹੋਵੇਗਾ; ਤੂੰ ਸਿਰਫ ਅੱਜ ਦੇ ਹਾਲਾਤਾਂ ਵਿੱਚ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰ ਸਕਦਾ ਹੈਂ। ਤੂੰ ਕੋਈ ਵੀ ਮਹਾਨ ਕੰਮ ਕਰਨ ਦੇ ਯੋਗ ਨਹੀਂ ਹੈਂ ਅਤੇ ਤੈਨੂੰ ਉਸ ਦੇ ਵਚਨਾਂ ਦਾ ਅਨੁਭਵ ਕਰਕੇ ਪਰਮੇਸ਼ੁਰ ਨੂੰ ਖੁਸ਼ ਕਰਨ ’ਤੇ ਧਿਆਨ ਲਗਾਉਣਾ ਚਾਹੀਦਾ ਹੈ ਅਤੇ ਇੱਕ ਮਜ਼ਬੂਤ ਅਤੇ ਸ਼ਾਨਦਾਰ ਗਵਾਹੀ ਨੂੰ ਕਾਇਮ ਕਰਨਾ ਚਾਹੀਦਾ ਹੈ ਜੋ ਸ਼ਤਾਨ ਨੂੰ ਸ਼ਰਮਿੰਦਾ ਕਰ ਸਕੇ। ਹਾਲਾਂਕਿ ਤੇਰਾ ਸਰੀਰ ਅਸੰਤੁਸ਼ਟ ਰਹੇਗਾ ਅਤੇ ਦੁਖੀ ਹੋਇਆ ਹੋਵੇਗਾ, ਪਰ ਤੂੰ ਪਰਮੇਸ਼ੁਰ ਨੂੰ ਸੰਤੁਸ਼ਟ ਅਤੇ ਸ਼ਤਾਨ ਨੂੰ ਸ਼ਰਮਿੰਦਾ ਕਰੇਂਗਾ। ਜੇਕਰ ਤੂੰ ਹਮੇਸ਼ਾ ਇਸੇ ਤਰੀਕੇ ਨਾਲ ਅਮਲ ਕਰੇਂ, ਤਾਂ ਪਰਮੇਸ਼ੁਰ ਤੇਰੇ ਅੱਗੇ ਇੱਕ ਰਸਤੇ ਨੂੰ ਖੋਲ੍ਹ ਦੇਵੇਗਾ। ਜਦੋਂ, ਇੱਕ ਦਿਨ, ਕੋਈ ਵੱਡੀ ਅਜ਼ਮਾਇਸ਼ ਆਉਂਦੀ ਹੈ, ਤਾਂ ਦੂਜੇ ਲੋਕ ਡਿੱਗ ਪੈਣਗੇ, ਪਰ ਫਿਰ ਵੀ ਤੂੰ ਦ੍ਰਿੜ੍ਹ ਬਣਿਆ ਰਹਿਣ ਦੇ ਯੋਗ ਹੋਵੇਂਗਾ: ਤੂੰ ਜੋ ਕੀਮਤ ਅਦਾ ਕੀਤੀ ਹੈ ਉਸ ਦੇ ਕਾਰਨ ਪਰਮੇਸ਼ੁਰ ਤੇਰੀ ਰਾਖੀ ਕਰੇਗਾ, ਤਾਂ ਕਿ ਤੂੰ ਦ੍ਰਿੜ੍ਹ ਖੜ੍ਹਾ ਰਹਿ ਸਕੇਂ ਅਤੇ ਨਾ ਡਿੱਗੇਂ। ਜੇਕਰ, ਆਮ ਤੌਰ ਤੇ, ਤੂੰ ਸੱਚਾਈ ਨੂੰ ਵਿਹਾਰ ਵਿੱਚ ਲਿਆਉਣ ਦੇ ਯੋਗ ਹੈਂ ਅਤੇ ਪਰਮੇਸ਼ੁਰ ਨੂੰ ਇੱਕ ਅਜਿਹੇ ਦਿਲ ਦੇ ਨਾਲ ਸੰਤੁਸ਼ਟ ਕਰਦਾ ਹੈਂ ਜੋ ਸੱਚਮੁੱਚ ਉਸ ਨੂੰ ਪਿਆਰ ਕਰਦਾ ਹੈ, ਤਾਂ ਪਰਮੇਸ਼ੁਰ ਭਵਿੱਖ ਵਿੱਚ ਆਉਣ ਵਾਲੀਆਂ ਸਾਰੀਆਂ ਅਜ਼ਮਾਇਸ਼ਾਂ ਦੇ ਦੌਰਾਨ ਜ਼ਰੂਰ ਤੇਰੀ ਰਾਖੀ ਕਰੇਗਾ। ਭਾਵੇਂ ਤੂੰ ਮੂਰਖ ਅਤੇ ਬਹੁਤ ਛੋਟਾ ਅਤੇ ਘੱਟ ਯੋਗਤਾ ਵਾਲਾ ਹੈਂ, ਪਰ ਪਰਮੇਸ਼ੁਰ ਤੇਰੇ ਨਾਲ ਭੇਦ ਭਾਵ ਨਹੀਂ ਕਰੇਗਾ। ਇਹ ਇਸ ਗੱਲ ’ਤੇ ਨਿਰਭਰ ਕਰਦਾ ਹੈ ਕਿ ਤੇਰੇ ਇਰਾਦੇ ਸਹੀ ਹਨ। ਅੱਜ, ਤੂੰ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਦੇ ਯੋਗ ਹੈਂ, ਜਿਸ ਵਿੱਚ ਤੂੰ ਛੋਟੇ ਤੋਂ ਛੋਟੇ ਵੇਰਵੇ ਦਾ ਵੀ ਧਿਆਨ ਰੱਖਦਾ ਹੈਂ, ਤੂੰ ਹਰ ਚੀਜ਼ ਵਿੱਚ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਦਾ ਹੈਂ, ਤੇਰੇ ਅੰਦਰ ਇੱਕ ਅਜਿਹਾ ਦਿਲ ਹੈ ਜੋ ਸੱਚਮੁੱਚ ਪਰਮੇਸ਼ੁਰ ਨੂੰ ਪਿਆਰ ਕਰਦਾ ਹੈ, ਤੂੰ ਆਪਣਾ ਸੱਚਾ ਦਿਲ ਪਰਮੇਸ਼ੁਰ ਨੂੰ ਦਿੱਤਾ ਹੈ ਅਤੇ ਭਾਵੇਂ ਕੁਝ ਅਜਿਹੀਆਂ ਚੀਜ਼ਾਂ ਹਨ ਜਿਨ੍ਹਾਂ ਨੂੰ ਤੂੰ ਨਹੀਂ ਸਮਝਦਾ ਹੈਂ, ਤਾਂ ਵੀ ਤੂੰ ਪਰਮੇਸ਼ੁਰ ਦੇ ਸਾਹਮਣੇ ਆ ਕੇ ਆਪਣੇ ਇਰਾਦਿਆਂ ਨੂੰ ਸੁਧਾਰ ਸਕਦਾ ਹੈਂ ਅਤੇ ਪਰਮੇਸ਼ੁਰ ਦੀ ਇੱਛਾ ਦੀ ਖੋਜ ਕਰ ਸਕਦਾ ਹੈਂ, ਅਤੇ ਤੂੰ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਦੇ ਲਈ ਹਰ ਲੋੜੀਂਦੀ ਚੀਜ਼ ਨੂੰ ਕਰੇਂਗਾ। ਸ਼ਾਇਦ ਤੇਰੇ ਭੈਣਾਂ ਅਤੇ ਭਰਾ ਤੈਨੂੰ ਤਿਆਗ ਦੇਣਗੇ, ਪਰ ਤੇਰਾ ਦਿਲ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰੇਗਾ ਅਤੇ ਤੂੰ ਸਰੀਰ ਦੀਆਂ ਖੁਸ਼ੀਆਂ ਦਾ ਲਾਲਚ ਨਹੀਂ ਕਰੇਂਗਾ। ਜੇਕਰ ਤੂੰ ਹਮੇਸ਼ਾ ਇਸ ਤਰੀਕੇ ਨਾਲ ਅਭਿਆਸ ਕਰੇਂਗਾ, ਤਾਂ ਜਦੋਂ ਤੇਰੇ ’ਤੇ ਵੱਡੀਆਂ ਅਜ਼ਮਾਇਸ਼ਾਂ ਆਉਣਗੀਆਂ ਤਾਂ ਤੈਨੂੰ ਸੰਭਾਲਿਆ ਜਾਵੇਗਾ।

ਲੋਕਾਂ ਵਿੱਚ ਕਿਹੜੀ ਅੰਦਰੂਨੀ ਸਥਿਤੀ ਪਰਤਾਵਿਆਂ ਦਾ ਨਿਸ਼ਾਨਾ ਹੈ? ਇਹ ਲੋਕਾਂ ਵਿਚ ਪਾਏ ਜਾਣ ਵਾਲੇ ਬਗਾਵਤੀ ਸੁਭਾਅ ’ਤੇ ਨਿਸ਼ਾਨਾ ਸਾਧਦੇ ਹਨ ਜੋ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਵਿੱਚ ਅਯੋਗ ਹੈ। ਲੋਕਾਂ ਦੇ ਅੰਦਰ ਬਹੁਤ ਕੁਝ ਹੁੰਦਾ ਹੈ ਜੋ ਅਸ਼ੁੱਧ ਹੁੰਦਾ ਹੈ ਅਤੇ ਉਸ ਵਿੱਚੋਂ ਜ਼ਿਆਦਾ ਭਾਗ ਪਖੰਡ ਹੈ ਅਤੇ ਇਸ ਲਈ ਲੋਕਾਂ ਨੂੰ ਸ਼ੁੱਧ ਕਰਨ ਦੇ ਲਈ ਪਰਮੇਸ਼ੁਰ ਲੋਕਾਂ ਨੂੰ ਪਰਤਾਵਿਆਂ ਵਿੱਚ ਪਾਉਂਦਾ ਹੈ। ਪਰ ਜੇਕਰ, ਅੱਜ, ਤੂੰ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਦੇ ਯੋਗ ਹੈਂ, ਤਾਂ ਭਵਿੱਖ ਦੇ ਪਰਤਾਵੇ ਤੇਰੇ ਲਈ ਸਿੱਧਤਾ ਹੋਣਗੇ। ਜੇਕਰ, ਅੱਜ, ਤੂੰ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਦੇ ਯੋਗ ਨਹੀਂ ਹੈਂ, ਤਾਂ ਭਵਿੱਖ ਦੇ ਪਰਤਾਵੇ ਤੈਨੂੰ ਪ੍ਰ੍ਲੋਭਿਤ ਕਰਨਗੇ ਅਤੇ ਤੂੰ ਨਾ ਚਾਹੁੰਦਾ ਹੋਇਆ ਵੀ ਹੇਠਾਂ ਡਿੱਗ ਪਵੇਂਗਾ ਅਤੇ ਉਸ ਸਮੇਂ ਤੂੰ ਆਪਣੇ ਆਪ ਦੀ ਮਦਦ ਨਹੀਂ ਕਰ ਸਕੇਂਗਾ, ਕਿਉਂਕਿ ਤੂੰ ਪਰਮੇਸ਼ੁਰ ਦੇ ਕੰਮ ਨੂੰ ਜਾਰੀ ਨਹੀਂ ਰੱਖ ਸਕੇਂਗਾ ਅਤੇ ਅਸਲੀ ਕੱਦ ਨੂੰ ਪ੍ਰਾਪਤ ਨਹੀਂ ਕਰ ਸਕੇਂਗਾ। ਅਤੇ ਇਸ ਲਈ, ਜੇਕਰ ਤੂੰ ਭਵਿੱਖ ਵਿੱਚ ਦ੍ਰਿੜ੍ਹ ਹੋਣ ਦੇ ਯੋਗ ਹੋਣਾ ਚਾਹੁੰਦਾ ਹੈਂ, ਪਰਮੇਸ਼ੁਰ ਨੂੰ ਬਿਹਤਰ ਢੰਗ ਦੇ ਨਾਲ ਸੰਤੁਸ਼ਟ ਕਰਨਾ ਚਾਹੁੰਦਾ ਹੈਂ ਅਤੇ ਅੰਤ ਤੱਕ ਉਸ ਦੇ ਪਿੱਛੇ ਚੱਲਣਾ ਚਾਹੁੰਦਾ ਹੈਂ, ਤਾਂ ਤੈਨੂੰ ਅੱਜ ਤੋਂ ਹੀ ਇੱਕ ਮਜ਼ਬੂਤ ਨੀਂਹ ਤਿਆਰ ਕਰਨੀ ਚਾਹੀਦੀ ਹੈ। ਤੈਨੂੰ ਹਰ ਗੱਲ ਵਿੱਚ ਸੱਚਾਈ ਨੂੰ ਲਾਗੂ ਕਰਨ ਅਤੇ ਉਸ ਦੀ ਇੱਛਾ ਦੇ ਪ੍ਰਤੀ ਸੁਚੇਤ ਰਹਿ ਕੇ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨਾ ਚਾਹੀਦਾ ਹੈ। ਜੇਕਰ ਤੂੰ ਹਮੇਸ਼ਾ ਇਸ ਤਰੀਕੇ ਦੇ ਨਾਲ ਵਿਹਾਰ ਕਰੇਂਗਾ, ਤਾਂ ਤੇਰੇ ਅੰਦਰ ਇੱਕ ਨੀਂਹ ਹੋਵੇਗੀ ਅਤੇ ਪਰਮੇਸ਼ੁਰ ਤੈਨੂੰ ਇੱਕ ਅਜਿਹੇ ਦਿਲ ਦੇ ਨਾਲ ਪ੍ਰੇਰਣਾ ਦੇਵੇਗਾ ਜੋ ਉਸ ਨੂੰ ਪਿਆਰ ਕਰਦਾ ਹੈ ਅਤੇ ਉਹ ਤੈਨੂੰ ਵਿਸ਼ਵਾਸ ਬਖਸ਼ੇਗਾ। ਇੱਕ ਦਿਨ, ਜਦੋਂ ਸੱਚਮੁੱਚ ਤੇਰੇ ’ਤੇ ਕੋਈ ਪਰਤਾਵਾ ਆਉਂਦਾ ਹੈ, ਤਾਂ ਤੈਨੂੰ ਕਾਫੀ ਦਰਦ ਹੋ ਸਕਦੀ ਹੈ ਅਤੇ ਤੂੰ ਇੱਕ ਖਾਸ ਬਿੰਦੂ ਤੱਕ ਦੁਖੀ ਮਹਿਸੂਸ ਕਰ ਸਕਦਾ ਹੈਂ ਅਤੇ ਦੁੱਖ ਨਾਲ ਪੀਸਿਆ ਜਾ ਸਕਦਾ ਹੈਂ, ਜਿਵੇਂ ਕਿ ਤੂੰ ਮਰ ਹੀ ਗਿਆ ਹੋਵੇਂ-ਪਰ ਪਰਮੇਸ਼ੁਰ ਦੇ ਪ੍ਰਤੀ ਤੇਰਾ ਪਿਆਰ ਨਹੀਂ ਬਦਲੇਗਾ ਅਤੇ ਇਹ ਹੋਰ ਵੀ ਗਹਿਰਾ ਹੋ ਜਾਵੇਗਾ। ਪਰਮੇਸ਼ੁਰ ਦੀਆਂ ਬਰਕਤਾਂ ਇਸ ਪ੍ਰਕਾਰ ਦੀਆਂ ਹੁੰਦੀਆਂ ਹਨ। ਜੇਕਰ ਅੱਜ ਤੂੰ ਉਨ੍ਹਾਂ ਸਾਰੀਆਂ ਗੱਲਾਂ ਨੂੰ ਜੋ ਪਰਮੇਸ਼ੁਰ ਕਹਿੰਦਾ ਅਤੇ ਕਰਦਾ ਹੈ ਇੱਕ ਆਗਿਆਕਾਰੀ ਹਿਰਦੇ ਨਾਲ ਸਵੀਕਾਰ ਕਰਨ ਦੇ ਯੋਗ ਹੈਂ, ਤਾਂ ਤੂੰ ਜ਼ਰੂਰ ਪਰਮੇਸ਼ੁਰ ਦੇ ਦੁਆਰਾ ਬਰਕਤ ਪਾਵੇਂਗਾ ਅਤੇ ਇਸ ਲਈ ਤੂੰ ਪਰਮੇਸ਼ੁਰ ਦੇ ਰਾਹੀਂ ਬਰਕਤ ਪਾਉਣ ਅਤੇ ਉਸ ਦੇ ਵਾਅਦੇ ਨੂੰ ਪ੍ਰਾਪਤ ਕਰਨ ਵਾਲਾ ਮਨੁੱਖ ਹੋਵੇਂਗਾ। ਜੇਕਰ, ਅੱਜ, ਤੂੰ ਅਮਲ ਨਹੀਂ ਕਰਦਾ ਹੈਂ, ਤਾਂ ਇੱਕ ਦਿਨ ਜਦੋਂ ਪਰਤਾਵੇ ਤੇਰੇ ਉੱਤੇ ਆਉਣਗੇ, ਤਾਂ ਤੂੰ ਵਿਸ਼ਵਾਸ ਜਾਂ ਪ੍ਰੇਮ ਭਰੇ ਦਿਲ ਤੋਂ ਰਹਿਤ ਹੋਵੇਂਗਾ ਅਤੇ ਉਸ ਸਮੇਂ ਪਰਤਾਵਾ ਪ੍ਰਲੋਭਨ ਬਣ ਜਾਵੇਗਾ; ਤੂੰ ਸ਼ਤਾਨ ਦੇ ਪ੍ਰਲੋਭਨ ਵਿੱਚ ਡੁੱਬਿਆ ਹੋਵੇਂਗਾ ਅਤੇ ਤੇਰੇ ਕੋਲ ਬਚਣ ਦਾ ਕੋਈ ਸਾਧਨ ਨਹੀਂ ਹੋਵੇਗਾ। ਅੱਜ, ਹੋ ਸਕਦਾ ਹੈ ਕਿ ਇੱਕ-ਛੋਟੇ ਜਿਹੇ ਪਰਤਾਵੇ ਦੇ ਦੌਰਾਨ ਤੂੰ ਟਿਕਿਆ ਰਹਿ ਸਕਣ ਦੇ ਯੋਗ ਹੋਵੇਂ, ਪਰ ਇਹ ਜ਼ਰੂਰੀ ਨਹੀਂ ਹੈ ਕਿ ਜਦੋਂ ਇੱਕ ਦਿਨ ਤੇਰੇ ’ਤੇ ਇੱਕ ਵੱਡਾ ਪਰਤਾਵਾ ਆਵੇ ਤਾਂ ਤੂੰ ਟਿਕਿਆ ਰਹਿ ਸਕੇਂ। ਕੁਝ ਲੋਕ ਕਲਪਨਾ ਕਰਦੇ ਅਤੇ ਸੋਚਦੇ ਹਨ ਕਿ ਉਹ ਪਹਿਲਾਂ ਤੋਂ ਹੀ ਸਿੱਧ ਹਨ। ਜੇਕਰ ਤੂੰ ਅਜਿਹੇ ਸਮੇਂ ਗਹਿਰਾਈ ਵਿੱਚ ਨਹੀਂ ਜਾਂਦਾ ਅਤੇ ਆਤਮ ਸੰਤੁਸ਼ਟ ਰਹਿੰਦਾ ਹੈਂ ਤਾਂ ਤੂੰ ਖ਼ਤਰੇ ਵਿੱਚ ਹੋਵੇਂਗਾ। ਅੱਜ, ਪਰਮੇਸ਼ੁਰ ਵੱਡੇ ਪਰਤਾਵਿਆਂ ਵਾਲਾ ਕੰਮ ਨਹੀਂ ਕਰਦਾ ਹੈ ਅਤੇ ਸਭ ਕੁਝ ਸਹੀ ਮਹਿਸੂਸ ਹੁੰਦਾ ਹੈ, ਪਰ ਜਦੋਂ ਪਰਮੇਸ਼ੁਰ ਤੈਨੂੰ ਪਰਖਦਾ ਹੈ, ਤਾਂ ਤੈਨੂੰ ਪਤਾ ਲੱਗੇਗਾ ਕਿ ਤੇਰੇ ਵਿੱਚ ਬਹੁਤ ਸਾਰੀਆਂ ਕਮੀਆਂ ਹਨ ਕਿਉਂਕਿ ਤੇਰਾ ਰੁਤਬਾ ਬਹੁਤ ਛੋਟਾ ਹੈ ਅਤੇ ਤੂੰ ਵੱਡੇ ਪਰਤਾਵਿਆਂ ਨੂੰ ਸਹਿਣ ਦੇ ਯੋਗ ਨਹੀਂ ਹੈਂ। ਜੇ ਤੂੰ ਉਸੇ ਤਰ੍ਹਾਂ ਜੜ੍ਹਤਾ ਦੀ ਸਥਿਤੀ ਵਿੱਚ ਹੀ ਰਹਿੰਦਾ ਹੈਂ ਜਿਵੇਂ ਤੂੰ ਹੈਂ ਤਾਂ ਜਦੋਂ ਪਰਤਾਵੇ ਆਉਣਗੇ, ਤਾਂ ਤੂੰ ਡਿੱਗ ਪਵੇਂਗਾ। ਤੁਹਾਨੂੰ ਹਮੇਸ਼ਾ ਵੇਖਦੇ ਰਹਿਣਾ ਚਾਹੀਦਾ ਹੈ ਕਿ ਤੁਹਾਡਾ ਰੁਤਬਾ ਕਿੰਨਾ ਛੋਟਾ ਹੈ; ਸਿਰਫ ਇਸ ਤਰੀਕੇ ਦੇ ਨਾਲ ਤੁਸੀਂ ਤਰੱਕੀ ਕਰ ਸਕੋਗੇ। ਜੇਕਰ ਤੂੰ ਕੇਵਲ ਪਰਤਾਵਿਆਂ ਦੌਰਾਨ ਹੀ ਇਹ ਵੇਖਦਾ ਹੈਂ ਕਿ ਤੇਰਾ ਰੁਤਬਾ ਬਹੁਤ ਹੀ ਛੋਟਾ ਹੈ, ਤੇਰੀ ਇੱਛਾ-ਸ਼ਕਤੀ ਬਹੁਤ ਹੀ ਕਮਜ਼ੋਰ ਹੈ, ਤੇਰੇ ਅੰਦਰ ਅਸਲੀਅਤ ਬਹੁਤ ਹੀ ਘੱਟ ਹੈ ਅਤੇ ਤੂੰ ਪਰਮੇਸ਼ੁਰ ਦੀ ਇੱਛਾ ਦੇ ਲਈ ਨਾਕਾਫ਼ੀ ਹੈਂ-ਜੇਕਰ ਇਨ੍ਹਾਂ ਚੀਜ਼ਾਂ ਦਾ ਅਹਿਸਾਸ ਤੈਨੂੰ ਉਸ ਸਮੇਂ ਹੀ ਹੁੰਦਾ ਹੈ, ਤਾਂ ਇਹ ਬਹੁਤ ਹੀ ਦੇਰ ਹੋ ਜਾਵੇਗੀ।

ਜੇਕਰ ਤੈਨੂੰ ਪਰਮੇਸ਼ੁਰ ਦੇ ਸੁਭਾਅ ਦਾ ਪਤਾ ਨਹੀਂ ਹੈ, ਤਾਂ ਪਰਤਾਵਿਆਂ ਦੇ ਦੌਰਾਨ ਤੂੰ ਜ਼ਰੂਰ ਡਿੱਗ ਪਵੇਂਗਾ, ਕਿਉਂਕਿ ਤੂੰ ਇਸ ਗੱਲ ਨੂੰ ਨਹੀਂ ਜਾਣਦਾ ਕਿ ਪਰਮੇਸ਼ੁਰ ਲੋਕਾਂ ਨੂੰ ਕਿਵੇਂ ਸਿੱਧ ਬਣਾਉਂਦਾ ਹੈ, ਕਿਸ ਤਰੀਕੇ ਨਾਲ ਉਹ ਲੋਕਾਂ ਨੂੰ ਸਿੱਧ ਬਣਾਉਂਦਾ ਹੈ ਅਤੇ ਜਦੋਂ ਪਰਮੇਸ਼ੁਰ ਦੇ ਪਰਤਾਵੇ ਤੇਰੇ ’ਤੇ ਆਉਂਦੇ ਹਨ ਅਤੇ ਉਹ ਤੇਰੇ ਵਿਚਾਰਾਂ ਨਾਲ ਮੇਲ ਨਹੀਂ ਖਾਂਦੇ, ਤਾਂ ਤੂੰ ਮਜ਼ਬੂਤੀ ਦੇ ਨਾਲ ਖੜ੍ਹਾ ਨਹੀਂ ਰਹਿ ਸਕੇਂਗਾ। ਪਰਮੇਸ਼ੁਰ ਦਾ ਸੱਚਾ ਪ੍ਰੇਮ ਉਸ ਦਾ ਸੰਪੂਰਣ ਸੁਭਾਅ ਹੈ ਅਤੇ ਜਦੋਂ ਪਰਮੇਸ਼ੁਰ ਦਾ ਸੰਪੂਰਣ ਸੁਭਾਅ ਲੋਕਾਂ ਨੂੰ ਵਿਖਾਇਆ ਜਾਂਦਾ ਹੈ, ਤਾਂ ਇਹ ਤੁਹਾਡੇ ਸਰੀਰ ਲਈ ਕੀ ਲੈ ਆਉਂਦਾ ਹੈ? ਜਦੋਂ ਪਰਮੇਸ਼ੁਰ ਦਾ ਧਰਮੀ ਸੁਭਾਅ ਲੋਕਾਂ ਨੂੰ ਵਿਖਾਇਆ ਜਾਂਦਾ ਹੈ, ਤਾਂ ਉਨ੍ਹਾਂ ਦਾ ਸਰੀਰ ਲਾਜ਼ਮੀ ਤੌਰ ’ਤੇ ਬਹੁਤ ਦੁੱਖ ਨੂੰ ਝੱਲਦਾ ਹੈ। ਜੇਕਰ ਤੂੰ ਇਸ ਦਰਦ ਨੂੰ ਨਹੀਂ ਝੱਲਦਾ, ਤਾਂ ਤੂੰ ਪਰਮੇਸ਼ੁਰ ਦੇ ਦੁਆਰਾ ਸਿੱਧ ਨਹੀਂ ਬਣਾਇਆ ਜਾ ਸਕਦਾ ਹੈਂ, ਨਾ ਹੀ ਤੂੰ ਪਰਮੇਸ਼ੁਰ ਨੂੰ ਸੱਚਾ ਪਿਆਰ ਅਰਪਣ ਕਰਨ ਦੇ ਯੋਗ ਹੋਵੇਂਗਾ। ਜੇਕਰ ਪਰਮੇਸ਼ੁਰ ਤੈਨੂੰ ਸਿੱਧ ਬਣਾਉਂਦਾ ਹੈ, ਤਾਂ ਉਹ ਤੈਨੂੰ ਆਪਣਾ ਸੰਪੂਰਣ ਸੁਭਾਅ ਜ਼ਰੂਰ ਵਿਖਾਵੇਗਾ। ਸਿਰਜਣਾ ਦੇ ਅਰੰਭ ਤੋਂ ਲੈ ਕੇ ਅੱਜ ਤੱਕ, ਪਰਮੇਸ਼ੁਰ ਨੇ ਕਦੀ ਵੀ ਆਪਣੇ ਸੰਪੂਰਣ ਸੁਭਾਅ ਨੂੰ ਮਨੁੱਖ ਦੇ ਉੱਤੇ ਪਰਗਟ ਨਹੀਂ ਕੀਤਾ ਹੈ-ਪਰ ਅੰਤਿਮ ਦਿਨਾਂ ਦੇ ਦੌਰਾਨ ਉਹ ਇਸ ਨੂੰ ਅਜਿਹੇ ਲੋਕਾਂ ਦੇ ਸਮੂਹ ’ਤੇ ਪਰਗਟ ਕਰਦਾ ਹੈ, ਜਿਨ੍ਹਾਂ ਨੂੰ ਉਸ ਨੇ ਪਹਿਲਾਂ ਤੋਂ ਹੀ ਚੁਣਿਆ ਅਤੇ ਨਿਰਧਾਰਤ ਕੀਤਾ ਹੈ ਅਤੇ ਲੋਕਾਂ ਨੂੰ ਸੰਪੂਰਣ ਬਣਾ ਕੇ, ਉਹ ਆਪਣੇ ਸੁਭਾਅ ਨੂੰ ਪੇਸ਼ ਕਰਦਾ ਹੈ, ਜਿਸ ਦੇ ਰਾਹੀਂ ਉਹ ਲੋਕਾਂ ਦੇ ਇੱਕ ਸਮੂਹ ਨੂੰ ਸੰਪੂਰਣ ਬਣਾਉਂਦਾ ਹੈ। ਇਹ ਲੋਕਾਂ ਦੇ ਪ੍ਰਤੀ ਪਰਮੇਸ਼ੁਰ ਦਾ ਸੱਚਾ ਪਿਆਰ ਹੈ। ਪਰਮੇਸ਼ੁਰ ਦੇ ਸੱਚੇ ਪਿਆਰ ਦਾ ਅਨੁਭਵ ਕਰਨ ਦੇ ਲਈ ਲੋਕਾਂ ਨੂੰ ਬਹੁਤ ਹੀ ਜ਼ਿਆਦਾ ਦੁੱਖ ਸਹਿਣਾ ਪੈਂਦਾ ਹੈ ਅਤੇ ਇੱਕ ਭਾਰੀ ਮੁੱਲ ਅਦਾ ਕਰਨਾ ਪੈਂਦਾ ਹੈ। ਇਸ ਤੋਂ ਬਾਅਦ ਹੀ ਉਹ ਪਰਮੇਸ਼ੁਰ ਦੁਆਰਾ ਪ੍ਰਾਪਤ ਕੀਤੇ ਜਾਣਗੇ ਅਤੇ ਆਪਣੇ ਸੱਚੇ ਪ੍ਰੇਮ ਨੂੰ ਪਰਮੇਸ਼ੁਰ ਨੂੰ ਵਾਪਸ ਦੇ ਸਕਣਗੇ ਅਤੇ ਸਿਰਫ ਇਸ ਤੋਂ ਬਾਅਦ ਹੀ ਪਰਮੇਸ਼ੁਰ ਦਾ ਮਨ ਸੰਤੁਸ਼ਟ ਹੋਵੇਗਾ। ਜੇਕਰ ਲੋਕ ਪਰਮੇਸ਼ੁਰ ਦੇ ਰਾਹੀਂ ਸਿੱਧ ਹੋਣਾ ਚਾਹੁੰਦੇ ਹਨ ਅਤੇ ਜੇਕਰ ਉਹ ਉਸ ਦੀ ਇੱਛਾ ਨੂੰ ਪੂਰਾ ਕਰਨਾ ਚਾਹੁੰਦੇ ਹਨ ਅਤੇ ਸੰਪੂਰਣ ਰੀਤੀ ਨਾਲ ਆਪਣਾ ਸੱਚਾ ਪ੍ਰੇਮ ਪਰਮੇਸ਼ੁਰ ਨੂੰ ਦੇਣਾ ਚਾਹੁੰਦੇ ਹਨ, ਤਦ ਉਨ੍ਹਾਂ ਨੂੰ ਆਪਣੇ ਹਾਲਾਤਾਂ ਵਿੱਚੋਂ ਬਹੁਤ ਦੁੱਖਾਂ ਅਤੇ ਕਸ਼ਟਾਂ ਦਾ ਅਨੁਭਵ ਕਰਨਾ ਪਵੇਗਾ, ਤਾਂ ਕਿ ਉਹ ਮੌਤ ਤੋਂ ਵੀ ਬੁਰੇ ਦਰਦ ਨੂੰ ਝੱਲ ਸਕਣ। ਆਖ਼ਰਕਾਰ ਉਹ ਆਪਣਾ ਸੱਚਾ ਦਿਲ ਪਰਮੇਸ਼ੁਰ ਨੂੰ ਵਾਪਸ ਦੇਣ ਦੇ ਲਈ ਮਜ਼ਬੂਰ ਹੋ ਜਾਣਗੇ। ਕਿਸੇ ਨੂੰ ਪਰਮੇਸ਼ੁਰ ਦੇ ਨਾਲ ਸੱਚਾ ਪ੍ਰੇਮ ਹੈ ਕਿ ਨਹੀਂ, ਇਹ ਦੁੱਖ ਅਤੇ ਤਾਏ ਜਾਣ ਦੇ ਸਮੇਂ ਪਰਗਟ ਹੁੰਦਾ ਹੈ। ਪਰਮੇਸ਼ੁਰ ਲੋਕਾਂ ਦੇ ਪ੍ਰੇਮ ਨੂੰ ਸ਼ੁੱਧ ਕਰਦਾ ਹੈ, ਅਤੇ ਇਸ ਨੂੰ ਸਿਰਫ ਮੁਸ਼ਕਲ ਅਤੇ ਤਾਏ ਜਾਣ ਦੇ ਸਮੇਂ ’ਤੇ ਹਾਸਲ ਕੀਤਾ ਜਾ ਸਕਦਾ ਹੈ।


“ਹਜ਼ਾਰ ਸਾਲ ਦੇ ਰਾਜ ਦਾ ਯੁਗ ਆ ਚੁੱਕਾ ਹੈ” ਇਸ ਬਾਰੇ ਇੱਕ ਸੰਖੇਪ ਚਰਚਾ

ਤੁਸੀਂ ਹਜ਼ਾਰ ਸਾਲ ਦੇ ਰਾਜ ਦੇ ਯੁਗ ਦੇ ਦਰਸ਼ਨ ਬਾਰੇ ਕੀ ਸੋਚਦੇ ਹੋ? ਕੁਝ ਲੋਕ ਇਸ ਬਾਰੇ ਬਹੁਤ ਚਿੰਤਨ ਕਰਦੇ ਹਨ, ਅਤੇ ਉਹ ਕਹਿੰਦੇ ਹਨ: “ਹਜ਼ਾਰ ਸਾਲ ਦੇ ਰਾਜ ਦਾ ਯੁਗ ਧਰਤੀ ਉੱਤੇ ਹਜ਼ਾਰ ਸਾਲ ਤੱਕ ਰਹੇਗਾ, ਇਸ ਲਈ ਜੇਕਰ ਚਰਚ ਦੇ ਵਡੇਰੇ ਮੈਂਬਰ ਅਣਵਿਆਹੇ ਹਨ, ਤਾਂ ਕੀ ਉਨ੍ਹਾਂ ਨੂੰ ਵਿਆਹ ਕਰਾਉਣਾ ਪਵੇਗਾ? ਮੇਰੇ ਪਰਿਵਾਰ ਕੋਲ ਕੋਈ ਪੈਸਾ ਨਹੀਂ ਹੈ, ਕੀ ਮੈਨੂੰ ਪੈਸਾ ਕਮਾਉਣਾ ਸ਼ੁਰੂ ਕਰ ਦੇਣਾ ਚਾਹੀਦਾ ਹੈ? ...” ਹਜ਼ਾਰ ਸਾਲ ਦੇ ਰਾਜ ਦਾ ਯੁਗ ਕੀ ਹੈ? ਕੀ ਤੁਹਾਨੂੰ ਪਤਾ ਹੈ? ਲੋਕ ਮੰਦਬੁੱਧੀ ਹਨ ਇਸ ਲਈ ਔਖੇ ਇਮਤਿਹਾਨ ’ਚੋਂ ਗੁਜ਼ਰਦੇ ਹਨ। ਅਸਲ ਵਿਚ, ਹਜ਼ਾਰ ਸਾਲ ਦੇ ਰਾਜ ਦਾ ਯੁਗ ਅਜੇ ਅਧਿਕਾਰਕ ਤੌਰ ਤੇ ਆਇਆ ਨਹੀਂ ਹੈ। ਲੋਕਾਂ ਨੂੰ ਸੰਪੂਰਣ ਬਣਾਉਣ ਦੇ ਪੜਾਅ ਦੇ ਦੌਰਾਨ, ਹਜ਼ਾਰ ਸਾਲ ਦੇ ਰਾਜ ਦਾ ਯੁਗ ਹਾਲੇ Or ਅਨੁਭਵਹੀਣ ਹੈ; ਜਿਸ ਹਜ਼ਾਰ ਸਾਲ ਦੇ ਰਾਜ ਦੇ ਯੁਗ ਦੀ ਗੱਲ ਪਰਮੇਸ਼ੁਰ ਕਰਦਾ ਹੈ, ਉਸ ਵਿਚ ਮਨੁੱਖ ਨੂੰ ਸੰਪੂਰਣ ਬਣਾਇਆ ਜਾਵੇਗਾ। ਪਹਿਲਾਂ, ਇਹ ਕਿਹਾ ਜਾਂਦਾ ਸੀ ਕਿ ਲੋਕ ਸੰਤਾਂ ਵਰਗੇ ਹੋਣਗੇ ਅਤੇ ਪਾਪ ਦੀ ਧਰਤੀ ’ਤੇ ਮਜ਼ਬੂਤੀ ਨਾਲ ਟਿਕੇ ਰਹਿਣਗੇ। ਜਦੋਂ ਲੋਕ ਸੰਪੂਰਣ ਹੋ ਜਾਣਗੇ-ਅਤੇ ਉਹ ਸੰਤ ਬਣ ਜਾਣਗੇ ਜਿਨ੍ਹਾਂ ਦੀ ਗੱਲ ਪਰਮੇਸ਼ੁਰ ਕਰਦਾ ਹੈ, ਉਦੋਂ ਹਜ਼ਾਰ ਸਾਲ ਦੇ ਰਾਜ ਦਾ ਯੁਗ ਆ ਜਾਵੇਗਾ। ਜਦੋਂ ਪਰਮੇਸ਼ੁਰ ਮਨੁੱਖਾਂ ਨੂੰ ਸੰਪੂਰਣ ਬਣਾਉਂਦਾ ਹੈ, ਉਹ ਉਨ੍ਹਾਂ ਨੂੰ ਸ਼ੁੱਧ ਕਰਦਾ ਹੈ, ਅਤੇ ਜਿੰਨਾ ਸ਼ੁੱਧ ਉਹ ਹੁੰਦੇ ਜਾਂਦੇ ਹਨ ਉਨ੍ਹਾਂ ਹੀ ਪਰਮੇਸ਼ੁਰ ਉਨ੍ਹਾਂ ਨੂੰ ਸੰਪੂਰਣ ਕਰਦਾ ਜਾਂਦਾ ਹੈ। ਜਦੋਂ ਤੂੰ ਤੇਰੇ ਅੰਦਰਲੀ ਮੈਲ, ਵਿਦਰੋਹ, ਵਿਰੋਧ ਅਤੇ ਕਾਮ-ਵਾਸਨਾ ਤੋਂ ਮੁਕਤ ਹੋ ਜਾਵੇਂਗਾ, ਜਦੋਂ ਤੂੰ ਸ਼ੁੱਧ ਹੋ ਜਾਵੇਂਗਾ, ਤਦ ਤੂੰ ਪਰਮੇਸ਼ੁਰ ਦਾ ਪਿਆਰਾ ਬਣ ਜਾਵੇਂਗਾ (ਦੂਜੇ ਸ਼ਬਦਾਂ ਵਿਚ, ਤੂੰ ਇਕ ਸੰਤ ਬਣ ਜਾਵੇਂਗਾ); ਜਦੋਂ ਪਰਮੇਸ਼ੁਰ ਤੈਨੂੰ ਸੰਪੂਰਣ ਬਣਾ ਚੁੱਕਾ ਹੋਵੇਗਾ ਅਤੇ ਤੂੰ ਸੰਤ ਬਣ ਚੁੱਕਾ ਹੋਵੇਂਗਾ, ਤਾਂ ਤੂੰ ਹਜ਼ਾਰ ਸਾਲ ਦੇ ਰਾਜ ਦੇ ਯੁਗ ਵਿਚ ਪਹੁੰਚ ਜਾਵੇਂਗਾ। ਹੁਣ ਰਾਜ ਦਾ ਯੁਗ ਹੈ। ਰਾਜ ਦੇ ਯੁਗ ਵਿਚ ਮਨੁੱਖ ਜਿਉਣ ਲਈ ਪਰਮੇਸ਼ੁਰ ਦੇ ਵਚਨਾਂ ’ਤੇ ਨਿਰਭਰ ਕਰਨਗੇ, ਅਤੇ ਸਮੁੱਚਾ ਜਗਤ ਪਰਮੇਸ਼ੁਰ ਦੇ ਨਾਮ ਦੀ ਓਟ ਵਿੱਚ ਆ ਜਾਵੇਗਾ, ਅਤੇ ਸਭ ਪਰਮੇਸ਼ੁਰ ਦੇ ਵਚਨ ਪੜ੍ਹਨ ਲਈ ਆਉਣਗੇ। ਉਸ ਸਮੇਂ, ਕੁਝ ਟੈਲੀਫ਼ੋਨ ਕਰਨਗੇ, ਕੁਝ ਫ਼ੈਕਸ.... ਪਰਮੇਸ਼ੁਰ ਦੇ ਵਚਨ ਸੁਣਨ ਲਈ ਉਹ ਹਰ ਸਾਧਨ ਵਰਤਣਗੇ, ਅਤੇ ਤੁਸੀਂ ਵੀ ਪਰਮੇਸ਼ੁਰ ਦੇ ਸੰਦੇਸ਼ ਦੀ ਸ਼ਰਨ ਵਿਚ ਆ ਜਾਉਗੇ। ਮਨੁੱਖਾਂ ਦੇ ਸੰਪੂਰਣ ਹੋਣ ਤੋਂ ਬਾਅਦ ਇਹ ਸਭ ਕੁਝ ਹੋਵੇਗਾ। ਇਸ ਸਮੇਂ ਮਨੁੱਖਾਂ ਨੂੰ ਵਚਨਾਂ ਰਾਹੀਂ ਸੰਪੂਰਣ, ਨਿਰਮਲ, ਗਿਆਨਵਾਨ ਬਣਾਇਆ ਅਤੇ ਉਨ੍ਹਾਂ ਦਾ ਮਾਰਗਦਰਸ਼ਨ ਕੀਤਾ ਜਾ ਰਿਹਾ ਹੈ; ਇਹ ਰਾਜ ਦਾ ਯੁਗ ਹੈ, ਇਹ ਮਨੁੱਖਾਂ ਨੂੰ ਸੰਪੂਰਣ ਬਣਾਉਣ ਦਾ ਦੌਰ ਹੈ, ਇਸ ਦਾ ਹਜ਼ਾਰ ਸਾਲ ਦੇ ਰਾਜ ਦੇ ਯੁਗ ਨਾਲ ਕੋਈ ਸੰਬੰਧ ਨਹੀਂ ਹੈ। ਹਜ਼ਾਰ ਸਾਲ ਦੇ ਰਾਜ ਦੇ ਯੁਗ ਵਿਚ ਮਨੁੱਖ ਪਹਿਲਾਂ ਤੋਂ ਸੰਪੂਰਣ ਬਣ ਚੁਕੇ ਹੋਣਗੇ ਅਤੇ ਉਨ੍ਹਾਂ ਵਿਚਲੀ ਭ੍ਰਿਸ਼ਟ ਸੋਚ ਨਿਰਮਲ ਹੋ ਚੁੱਕੀ ਹੋਵੇਗੀ। ਉਸ ਸਮੇਂ, ਪਰਮੇਸ਼ੁਰ ਵੱਲੋਂ ਉਚਾਰੇ ਵਚਨ ਕਦਮ-ਕਦਮ ਤੇ ਮਨੁੱਖਾਂ ਦਾ ਮਾਰਗਦਰਸ਼ਨ ਕਰਨਗੇ, ਅਤੇ ਸਿਰਜਣਾ ਦੇ ਸਮੇਂ ਤੋਂ ਲੈ ਕੇ ਅੱਜ ਤੱਕ ਦੇ ਪਰਮੇਸ਼ੁਰ ਦੇ ਸਾਰੇ ਕੰਮਾਂ ਦੇ ਰਹੱਸ ਖੋਲ੍ਹਣਗੇ, ਅਤੇ ਉਸ ਦੇ ਵਚਨ ਮਨੁੱਖਾਂ ਨੂੰ ਹਰ ਯੁਗ ਅਤੇ ਹਰ ਰੋਜ਼ ਦੇ ਪਰਮੇਸ਼ੁਰ ਦੇ ਕੰਮਾਂ ਬਾਰੇ ਦੱਸਣਗੇ, ਕਿ ਕਿਵੇਂ ਉਹ ਮਨੁੱਖਾਂ ਦਾ ਮਾਰਗਦਰਸ਼ਨ ਕਰਦਾ ਹੈ, ਆਤਮਿਕ ਖੇਤਰ ਵਿਚ ਉਹ ਕਿਵੇਂ ਕੰਮ ਕਰਦਾ ਹੈ, ਅਤੇ ਉਨ੍ਹਾਂ ਨੁੰ ਆਤਮਿਕ ਖੇਤਰ ਦੇ ਤਾਣੇ-ਬਾਣੇ ਬਾਰੇ ਦੱਸਣਗੇ। ਕੇਵਲ ਉਦੋਂ ਹੀ ਇਹ ਵਚਨ ਦਾ ਯੁਗ ਹੋਵੇਗਾ; ਹੁਣੇ ਤਾਂ ਇਹ ਸਿਰਫ਼ ਅਨੁਭਵਹੀਣ ਅਵਸਥਾ ਵਿਚ ਹੈ। ਜੇਕਰ ਮਨੁੱਖਾਂ ਨੂੰ ਸੰਪੂਰਣ ਅਤੇ ਸ਼ੁੱਧ ਨਾ ਕੀਤਾ ਗਿਆ, ਉਹ ਕਿਸੇ ਹਾਲ ਵਿਚ ਵੀ ਧਰਤੀ ’ਤੇ ਹਜ਼ਾਰ ਸਾਲ ਨਹੀਂ ਰਹਿ ਸਕਦੇ, ਅਤੇ ਉਨ੍ਹਾਂ ਦਾ ਨਾਸ਼ ਹੋਣਾ ਨਿਸ਼ਚਿਤ ਹੈ; ਜੇਕਰ ਮਨੁੱਖ ਅੰਦਰੋਂ ਸ਼ੁੱਧ ਹੋ ਜਾਂਦੇ ਹਨ, ਅਤੇ ਉਹ ਸ਼ਤਾਨ ਦੇ ਅਤੇ ਸਰੀਰਕ ਨਹੀਂ ਰਹਿੰਦੇ, ਫ਼ਿਰ ਉਹ ਇਸ ਧਰਤੀ ’ਤੇ ਜ਼ਿੰਦਾ ਰਹਿਣਗੇ। ਇਸ ਅਵਸਥਾ ਵਿਚ ਤੁਸੀਂ ਹਾਲੇ ਵੀ ਮੰਦਬੁੱਧੀ ਹੋ, ਅਤੇ ਤੁਸੀਂ ਕੇਵਲ ਪਰਮੇਸ਼ੁਰ ਨੂੰ ਪਿਆਰ ਕਰਨ ਅਤੇ ਹਰ ਦਿਨ ਇਸ ਧਰਤੀ ਤੇ ਰਹਿੰਦਿਆਂ ਉਸ ਦੀ ਗਵਾਹੀ ਦੇਣ ਦਾ ਅਨੁਭਵ ਕਰਦੇ ਹੋ।

“ਹਜ਼ਾਰ ਸਾਲ ਦੇ ਰਾਜ ਦਾ ਯੁਗ ਆ ਚੁੱਕਾ ਹੈ” ਇਕ ਭਵਿੱਖਬਾਣੀ ਹੈ, ਇਹ ਇਕ ਨਬੀ ਦੀ ਉਸ ਭਵਿੱਖਬਾਣੀ ਦੇ ਅਨੁਰੂਪ ਹੈ, ਜਿਸ ਵਿਚ ਪਰਮੇਸ਼ੁਰ ਭਵਿੱਖਬਾਣੀ ਕਰਦਾ ਹੈ ਕਿ ਭਵਿੱਖ ਵਿਚ ਕੀ ਹੋਵੇਗਾ। ਜੋ ਵਚਨ ਪਰਮੇਸ਼ੁਰ ਭਵਿੱਖ ਵਿਚ ਬੋਲਦਾ ਹੈ ਅਤੇ ਜੋ ਵਚਨ ਉਹ ਅੱਜ ਬੋਲਦਾ ਹੈ ਉਹ ਸਮਾਨ ਨਹੀਂ ਹਨ: ਭਵਿੱਖ ਦੇ ਵਚਨ ਯੁਗ ਦਾ ਮਾਰਗਦਰਸ਼ਨ ਕਰਨਗੇ, ਜਦੋਂ ਕਿ ਵਰਤਮਾਨ ਦੇ ਵਚਨ ਮਨੁੱਖਾਂ ਨੂੰ ਸੰਪੂਰਣ ਬਣਾਉਣਗੇ, ਉਨ੍ਹਾਂ ਨੂੰ ਤਾਉਣਗੇ, ਅਤੇ ਉਨ੍ਹਾਂ ਨਾਲ ਨਜਿੱਠਣਗੇ। ਭਵਿੱਖ ਵਿਚ ਵਚਨ ਦਾ ਯੁਗ ਵਰਤਮਾਨ ਦੇ ਵਚਨ ਦੇ ਯੁਗ ਤੋਂ ਅਲੱਗ ਹੈ। ਵਰਤਮਾਨ ਵਿੱਚ, ਪਰਮੇਸ਼ੁਰ ਵੱਲੋਂ ਉਚਾਰੇ ਜਾਂਦੇ ਸਾਰੇ ਵਚਨ-ਭਾਵੇਂ ਉਸ ਵੱਲੋਂ ਕਿਸੇ ਵੀ ਆਸ਼ੇ ਨਾਲ ਕਹੇ ਗਏ ਹੋਣ-ਉਹ ਲੋਕਾਂ ਨੂੰ ਸੰਪੂਰਣ ਬਣਾਉਣ ਲਈ ਹਨ, ਉਨ੍ਹਾਂ ਦੇ ਮਨਾਂ ਦੀ ਮੈਲ ਨੂੰ ਸ਼ੁੱਧ ਕਰਨ ਲਈ ਹਨ, ਉਨ੍ਹਾਂ ਨੂੰ ਪਵਿੱਤਰ ਕਰਨ ਲਈ ਹਨ, ਅਤੇ ਉਨ੍ਹਾਂ ਨੂੰ ਪਰਮੇਸ਼ੁਰ ਦੀ ਨਿਗਾਹ ਵਿਚ ਧਰਮੀ ਬਣਾਉਣ ਲਈ ਹਨ। ਅੱਜ ਬੋਲੇ ਜਾਂਦੇ ਵਚਨ, ਅਤੇ ਭਵਿੱਖ ਵਿੱਚ ਬੋਲੇ ਜਾਂਦੇ ਵਚਨ, ਦੋ ਵੱਖਰੀਆਂ ਚੀਜ਼ਾਂ ਹਨ। ਰਾਜ ਦੇ ਯੁਗ ਵਿਚ ਬੋਲੇ ਜਾਂਦੇ ਵਚਨ ਲੋਕਾਂ ਨੂੰ ਸਿੱਖਿਅਤ ਕਰਨ ਲਈ ਹਨ, ਉਨ੍ਹਾਂ ਨੂੰ ਹਰ ਚੀਜ਼ ਵਿਚ ਸਹੀ ਮਾਰਗ ’ਤੇ ਲਿਆਉਣ ਲਈ ਹਨ, ਉਨ੍ਹਾਂ ਵਿਚੋਂ ਹਰ ਖੋਟ ਖਤਮ ਕਰਨ ਲਈ ਹਨ। ਇਸ ਯੁਗ ਵਿਚ ਪਰਮੇਸ਼ੁਰ ਇਹ ਕੁਝ ਕਰਦਾ ਹੈ। ਉਹ ਆਪਣੇ ਵਚਨਾਂ ਦੀ ਨੀਂਹ ਹਰ ਮਨੁੱਖ ਅੰਦਰ ਰੱਖਦਾ ਹੈ, ਉਹ ਆਪਣੇ ਵਚਨਾਂ ਨੂੰ ਹਰ ਮਨੁੱਖ ਦਾ ਜੀਵਨ ਬਣਾ ਦਿੰਦਾ ਹੈ, ਉਹ ਨਿਰੰਤਰ ਆਪਣੇ ਵਚਨਾਂ ਦਾ ਪ੍ਰਯੋਗ ਉਸ ਨੂੰ ਪ੍ਰਕਾਸ਼ਨਮਾਨ ਕਰਨ ਅਤੇ ਉਸ ਦਾ ਮਾਰਗਦਰਸ਼ਨ ਕਰਨ ਲਈ ਕਰਦਾ ਹੈ। ਅਤੇ ਜਦੋਂ ਉਹ ਪਰਮੇਸ਼ੁਰ ਦੀ ਇੱਛਾ ਨੂੰ ਯਾਦ ਨਹੀਂ ਰੱਖਦੇ, ਤਾਂ ਉਨ੍ਹਾਂ ਦੇ ਅੰਦਰ ਵੱਸੇ ਪਰਮੇਸ਼ੁਰ ਦੇ ਵਚਨ ਉਨ੍ਹਾਂ ਨੂੰ ਤਾੜਨਗੇ ਅਤੇ ਅਨੁਸ਼ਾਸਨ ਵਿਚ ਰੱਖਣਗੇ। ਵਰਤਮਾਨ ਦੇ ਵਚਨ ਮਨੁੱਖ ਦਾ ਜੀਵਨ ਹਨ; ਉਹ ਸਿੱਧੇ ਤੌਰ ’ਤੇ ਮਨੁੱਖ ਦੀਆਂ ਸਾਰੀਆਂ ਜ਼ਰੂਰਤਾਂ ਦੀ ਪੂਰਤੀ ਕਰਦੇ ਹਨ, ਤੇਰੇ ਅੰਦਰ ਜੋ ਵੀ ਕਮੀ ਹੈ ਉਹ ਪਰਮੇਸ਼ੁਰ ਦੇ ਵਚਨਾਂ ਨਾਲ ਪੂਰੀ ਹੁੰਦੀ ਹੈ, ਅਤੇ ਜੋ ਕੋਈ ਵੀ ਪਰਮੇਸ਼ੁਰ ਦੇ ਵਚਨ ਗ੍ਰਹਿਣ ਕਰਦੇ ਹਨ ਉਹ ਪਰਮੇਸ਼ੁਰ ਦੇ ਵਚਨਾਂ ਦੀ ਖੁਰਾਕ ਨਾਲ ਪ੍ਰਕਾਸ਼ਮਾਨ ਹੋ ਜਾਂਦੇ ਹਨ। ਪਰਮੇਸ਼ੁਰ ਵੱਲੋਂ ਉਚਾਰੇ ਗਏ ਵਚਨ ਭਵਿੱਖ ਵਿਚ ਸਮੁੱਚੇ ਬ੍ਰਹਿਮੰਡ ਦਾ ਮਾਰਗਦਰਸ਼ਨ ਕਰਦੇ ਹਨ; ਅੱਜ, ਇਹ ਵਚਨ ਸਿਰਫ਼ ਚੀਨ ਵਿਚ ਬੋਲੇ ਜਾਂਦੇ ਹਨ, ਅਤੇ ਇਹ ਸਮੁੱਚੇ ਬ੍ਰਹਿਮੰਡ ਵਿਚ ਬੋਲੇ ਜਾਣ ਵਾਲੇ ਵਚਨਾਂ ਦੀ ਪ੍ਰ੍ਤੀਨਿੱਧਤਾ ਨਹੀਂ ਕਰਦੇ। ਪਰਮੇਸ਼ੁਰ ਸਮੁੱਚੇ ਬ੍ਰਹਿਮੰਡ ਨਾਲ ਹਜ਼ਾਰ ਸਾਲ ਦਾ ਰਾਜ ਆਉਣ ’ਤੇ ਹੀ ਗੱਲ ਕਰੇਗਾ। ਇਹ ਸਮਝ ਲਉ ਕਿ ਪਰਮੇਸ਼ੁਰ ਵੱਲੋਂ ਅੱਜ ਬੋਲੇ ਜਾਂਦੇ ਸਾਰੇ ਵਚਨ ਲੋਕਾਂ ਨੂੰ ਸੰਪੂਰਣ ਬਣਾਉਣ ਲਈ ਹਨ; ਇਸ ਪੜਾਅ ਦੌਰਾਨ ਪਰਮੇਸ਼ੁਰ ਵੱਲੋਂ ਬੋਲੇ ਜਾਂਦੇ ਵਚਨ ਲੋਕਾਂ ਦੀਆਂ ਜ਼ਰੂਰਤਾ ਪੂਰੀਆਂ ਕਰਨ ਲਈ ਹਨ; ਨਾ ਕਿ ਇਸ ਲਈ ਕਿ ਤੂੰ ਪਰਮੇਸ਼ੁਰ ਦੇ ਰਹੱਸ ਅਤੇ ਕਰਾਮਾਤਾਂ ਬਾਰੇ ਜਾਣਕਾਰੀ ਪ੍ਰਾਪਤ ਕਰ ਸਕੇਂ। ਉਹ ਲੋਕਾਂ ਦੀਆਂ ਜ਼ਰੂਰਤਾਂ ਪੂਰੀਆਂ ਕਰਨ ਲਈ ਕਈ ਮਾਧਿਅਮਾਂ ਰਾਹੀਂ ਬੋਲਦਾ ਹੈ। ਹਜ਼ਾਰ ਸਾਲ ਦੇ ਰਾਜ ਦਾ ਯੁਗ ਤਾਂ ਅਜੇ ਆਉਣਾ ਹੈ-ਹਜ਼ਾਰ ਸਾਲ ਦੇ ਰਾਜ ਦੇ ਜਿਸ ਯੁਗ ਦੀ ਗੱਲ ਹੋ ਰਹੀ ਹੈ ਉਹ ਪਰਮੇਸ਼ੁਰ ਦੀ ਮਹਿਮਾ ਦਾ ਦਿਨ ਹੋਵੇਗਾ। ਯਹੂਦਿਯਾ ਵਿੱਚ ਯਿਸੂ ਦਾ ਕੰਮ ਖਤਮ ਹੋਣ ਤੋਂ ਬਾਅਦ ਪਰਮੇਸ਼ੁਰ ਨੇ ਉਸ ਦੇ ਕੰਮ ਨੂੰ ਚੀਨ ਵਿਖੇ ਤਬਦੀਲ ਕਰ ਦਿੱਤਾ ਅਤੇ ਇਕ ਹੋਰ ਯੋਜਨਾ ਤਿਆਰ ਕੀਤੀ। ਉਸ ਨੇ ਆਪਣੇ ਕੰਮ ਦਾ ਇਕ ਹਿੱਸਾ ਤੁਹਾਡੇ ਲਈ ਤਿਆਰ ਕੀਤਾ, ਉਹ ਵਚਨਾਂ ਨਾਲ ਲੋਕਾਂ ਨੂੰ ਸੰਪੂਰਣ ਬਣਾਉਣ ਦਾ ਕੰਮ ਕਰਦਾ ਹੈ, ਉਹ ਵਚਨਾਂ ਦੀ ਵਰਤੋਂ ਨਾਲ ਲੋਕਾਂ ਨੂੰ ਤਕਲੀਫ਼ ਦੇ ਨਾਲ-ਨਾਲ ਪਰਮੇਸ਼ੁਰ ਦੀ ਕਿਰਪਾ ਹਾਸਲ ਕਰਾਉਂਦਾ ਹੈ। ਕੰਮ ਦਾ ਇਹ ਪੜਾਅ ਜਿੱਤ ਪ੍ਰਾਪਤ ਕਰਨ ਵਾਲਿਆਂ ਦਾ ਇਕ ਸਮੂਹ ਤਿਆਰ ਕਰੇਗਾ, ਅਤੇ ਜਦੋਂ ਉਹ ਜਿੱਤ ਪ੍ਰਾਪਤ ਕਰਨ ਵਾਲਿਆਂ ਦੇ ਸਮੂਹ ਦੀ ਸਿਰਜਣਾ ਕਰ ਲਵੇਗਾ, ਉਹ ਉਨ੍ਹਾਂ ਦੇ ਕੰਮਾ ਦੇ ਗਵਾਹ ਹੋਣਗੇ, ਉਸ ਅਸਲੀਅਤ ਨੂੰ ਆਪਣੇ ਜੀਉਣ ਤੋਂ ਪਰਗਟ ਕਰਨਗੇ ਅਤੇ ਉਹ ਅਸਲ ਵਿਚ ਉਸ ਨੂੰ ਸੰਤੁਸ਼ਟੀ ਦੇਣਗੇ ਅਤੇ ਮੌਤ ਤੱਕ ਉਸ ਦੇ ਵਫ਼ਾਦਾਰ ਰਹਿਣਗੇ ਅਤੇ ਇਸ ਤਰ੍ਹਾਂ ਪਰਮੇਸ਼ੁਰ ਦੀ ਮਹਿਮਾ ਹੋਵੇਗੀ। ਜਦੋਂ ਪਰਮੇਸ਼ੁਰ ਦੀ ਮਹਿਮਾ ਹੋਵੇਗੀ, ਅਰਥਾਤ ਜਦੋਂ ਉਹ ਲੋਕਾਂ ਦੇ ਇਸ ਸਮੂਹ ਨੂੰ ਸੰਪੂਰਣ ਬਣਾ ਲਵੇਗਾ-ਉਹ ਹਜ਼ਾਰ ਸਾਲ ਦੇ ਰਾਜ ਦਾ ਯੁਗ ਹੋਵੇਗਾ।


ਜੋ ਪਰਮੇਸ਼ੁਰ ਨੂੰ ਜਾਣਦੇ ਹਨ ਸਿਰਫ਼ ਉਹੀ ਪਰਮੇਸ਼ੁਰ ਦੀ ਗਵਾਹੀ ਦੇ ਸਕਦੇ ਹਨ

ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਰੱਖਣਾ ਅਤੇ ਪਰਮੇਸ਼ੁਰ ਨੂੰ ਜਾਣਨਾ ਉਚਿਤ ਅਤੇ ਅਟੱਲ ਹੈ, ਅਤੇ ਅੱਜ—ਅਜਿਹੇ ਯੁੱਗ ਦੇ ਦੌਰਾਨ ਜਦੋਂ ਦੇਹਧਾਰੀ ਪਰਮੇਸ਼ੁਰ ਆਪ ਆਪਣਾ ਕੰਮ ਕਰ ਰਿਹਾ ਹੈ—ਪਰਮੇਸ਼ੁਰ ਨੂੰ ਜਾਣਨ ਦਾ ਖਾਸ ਤੌਰ ’ਤੇ ਇੱਕ ਚੰਗਾ ਸਮਾਂ ਹੈ। ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨਾ ਅਜਿਹੀ ਚੀਜ਼ ਹੈ ਜੋ ਪਰਮੇਸ਼ੁਰ ਦੀ ਇੱਛਾ ਨੂੰ ਸਮਝਣ ਦੀ ਨੀਂਹ ਦੇ ਅਧਾਰ ’ਤੇ ਪ੍ਰਾਪਤ ਕੀਤੀ ਜਾਂਦੀ ਹੈ, ਅਤੇ ਪਰਮੇਸ਼ੁਰ ਦੀ ਇੱਛਾ ਨੂੰ ਸਮਝਣ ਲਈ ਪਰਮੇਸ਼ੁਰ ਬਾਰੇ ਕੁਝ ਗਿਆਨ ਹੋਣਾ ਜ਼ਰੂਰੀ ਹੈ। ਪਰਮੇਸ਼ੁਰ ਬਾਰੇ ਇਹ ਗਿਆਨ ਉਹ ਦਰਸ਼ਣ ਹੈ ਜੋ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਵਾਲੇ ਕਿਸੇ ਵੀ ਵਿਅਕਤੀ ਕੋਲ ਜ਼ਰੂਰ ਹੋਣਾ ਚਾਹੀਦਾ ਹੈ; ਇਹ ਮਨੁੱਖ ਦੇ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਦਾ ਅਧਾਰ ਹੈ। ਇਸ ਗਿਆਨ ਦੀ ਘਾਟ ਨਾਲ, ਪਰਮੇਸ਼ੁਰ ਵਿੱਚ ਮਨੁੱਖ ਦਾ ਵਿਸ਼ਵਾਸ ਖੋਖਲੇ ਸਿਧਾਂਤ ਦੇ ਦਰਮਿਆਨ, ਕਿਸੇ ਅਸਪਸ਼ਟ ਜਿਹੀ ਸਥਿਤੀ ਵਿੱਚ ਹੋਵੇਗਾ। ਭਾਵੇਂ ਕਿ ਪਰਮੇਸ਼ੁਰ ਦੀ ਪਾਲਣਾ ਕਰਨਾ ਇਸ ਤਰ੍ਹਾਂ ਦੇ ਲੋਕਾਂ ਦਾ ਨਿਸ਼ਚਾ ਹੁੰਦਾ ਹੈ, ਤਾਂ ਵੀ ਉਨ੍ਹਾਂ ਨੂੰ ਕੁਝ ਵੀ ਪ੍ਰਾਪਤ ਨਹੀਂ ਹੋਵੇਗਾ। ਜੋ ਇਸ ਪੱਧਰ ’ਤੇ ਕੁਝ ਵੀ ਪ੍ਰਾਪਤ ਨਹੀਂ ਕਰਦੇ ਉਹ ਸਾਰੇ ਅਜਿਹੇ ਲੋਕ ਹਨ ਜਿਨ੍ਹਾਂ ਨੂੰ ਮਿਟਾ ਦਿੱਤਾ ਜਾਵੇਗਾ—ਉਹ ਸਾਰੇ ਹੀ ਮੁਫਤਖੋਰ ਹਨ। ਤੂੰ ਪਰਮੇਸ਼ੁਰ ਦੇ ਕੰਮ ਦੇ ਜਿਸ ਵੀ ਕਦਮ ਦਾ ਅਨੁਭਵ ਕਰਦਾ ਹੈਂ, ਇਸ ਦੇ ਨਾਲ ਤੇਰੇ ਕੋਲ ਇੱਕ ਸ਼ਕਤੀਸ਼ਾਲੀ ਦਰਸ਼ਣ ਹੋਣਾ ਚਾਹੀਦਾ ਹੈ। ਨਹੀਂ ਤਾਂ, ਤੇਰੇ ਲਈ ਨਵੇਂ ਕੰਮ ਦੇ ਹਰ ਕਦਮ ਨੂੰ ਸਵੀਕਾਰ ਕਰਨਾ ਮੁਸ਼ਕਲ ਹੋਵੇਗਾ, ਕਿਉਂਕਿ ਪਰਮੇਸ਼ੁਰ ਦਾ ਨਵਾਂ ਕੰਮ ਮਨੁੱਖ ਦੀ ਕਲਪਨਾ ਕਰਨ ਦੀ ਸਮਰੱਥਾ ਤੋਂ ਪਰ੍ਹੇ ਹੈ, ਅਤੇ ਉਸ ਦੀ ਸਮਝ ਦੀਆਂ ਹੱਦਾਂ ਤੋਂ ਬਾਹਰ ਹੈ। ਇਸ ਲਈ, ਕਿਸੇ ਚਰਵਾਹੇ ਦੁਆਰਾ ਮਨੁੱਖ ਦੀ ਦੇਖਭਾਲ ਤੋਂ ਬਗੈਰ, ਦਰਸ਼ਣਾਂ ਬਾਰੇ ਸੰਗਤੀ ਵਿੱਚ ਸ਼ਾਮਲ ਹੋਣ ਲਈ ਕਿਸੇ ਚਰਵਾਹੇ ਤੋਂ ਬਗੈਰ, ਮਨੁੱਖ ਇਸ ਨਵੇਂ ਕੰਮ ਨੂੰ ਸਵੀਕਾਰ ਕਰਨ ਤੋਂ ਅਸਮਰੱਥ ਹੈ। ਜੇ ਮਨੁੱਖ ਦਰਸ਼ਣ ਪ੍ਰਾਪਤ ਨਹੀਂ ਕਰ ਸਕਦਾ, ਤਾਂ ਉਹ ਪਰਮੇਸ਼ੁਰ ਦੇ ਨਵੇਂ ਕੰਮ ਨੂੰ ਵੀ ਪ੍ਰਾਪਤ ਨਹੀਂ ਕਰ ਸਕਦਾ, ਅਤੇ ਜੇ ਮਨੁੱਖ ਪਰਮੇਸ਼ੁਰ ਦੇ ਨਵੇਂ ਕੰਮ ਦਾ ਆਗਿਆ ਪਾਲਣ ਨਹੀਂ ਕਰ ਸਕਦਾ, ਤਾਂ ਮਨੁੱਖ ਪਰਮੇਸ਼ੁਰ ਦੀ ਇੱਛਾ ਨੂੰ ਸਮਝਣ ਦੇ ਯੋਗ ਨਹੀਂ ਹੋਵੇਗਾ, ਅਤੇ ਇਸ ਲਈ ਪਰਮੇਸ਼ੁਰ ਬਾਰੇ ਉਸ ਦੇ ਗਿਆਨ ਦਾ ਕੋਈ ਮਤਲਬ ਨਹੀਂ ਹੋਵੇਗਾ। ਇਸ ਤੋਂ ਪਹਿਲਾਂ ਕਿ ਮਨੁੱਖ ਪਰਮੇਸ਼ੁਰ ਦੇ ਵਚਨ ਨੂੰ ਪੂਰਾ ਕਰੇ, ਉਸ ਨੂੰ ਲਾਜ਼ਮੀ ਤੌਰ ’ਤੇ ਪਰਮੇਸ਼ੁਰ ਦੇ ਵਚਨ ਨੂੰ ਜਾਣਨਾ ਜ਼ਰੂਰੀ ਹੈ; ਭਾਵ, ਇਹ ਜ਼ਰੂਰੀ ਹੈ ਕਿ ਉਹ ਪਰਮੇਸ਼ੁਰ ਦੀ ਇੱਛਾ ਨੂੰ ਸਮਝੇ। ਸਿਰਫ਼ ਇਸ ਤਰੀਕੇ ਨਾਲ ਹੀ ਪਰਮੇਸ਼ੁਰ ਦੇ ਵਚਨ ਨੂੰ ਸਹੀ ਢੰਗ ਨਾਲ ਅਤੇ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਸਾਰ ਪੂਰਾ ਕੀਤਾ ਜਾ ਸਕਦਾ ਹੈ। ਇਹ ਅਜਿਹੀ ਚੀਜ਼ ਹੈ ਜੋ ਹਰ ਉਸ ਵਿਅਕਤੀ ਵਿੱਚ ਜ਼ਰੂਰ ਹੋਣੀ ਚਾਹੀਦੀ ਹੈ ਜੋ ਸੱਚਾਈ ਨੂੰ ਭਾਲਦਾ ਹੈ, ਅਤੇ ਇਹ ਉਹ ਪ੍ਰਕਿਰਿਆ ਵੀ ਹੈ ਜਿਸ ਵਿੱਚੋਂ ਹਰ ਉਸ ਵਿਅਕਤੀ ਨੂੰ ਲੰਘਣਾ ਜ਼ਰੂਰੀ ਹੈ ਜੋ ਪਰਮੇਸ਼ੁਰ ਨੂੰ ਜਾਣਨ ਦੀ ਕੋਸ਼ਿਸ਼ ਕਰਦਾ ਹੈ। ਪਰਮੇਸ਼ੁਰ ਦੇ ਵਚਨ ਬਾਰੇ ਜਾਣੂ ਹੋਣ ਦੀ ਪ੍ਰਕਿਰਿਆ ਪਰਮੇਸ਼ੁਰ ਅਤੇ ਪਰਮੇਸ਼ੁਰ ਦੇ ਕੰਮ ਬਾਰੇ ਜਾਣੂ ਹੋਣ ਦੀ ਪ੍ਰਕਿਰਿਆ ਹੈ। ਇਸ ਲਈ, ਦਰਸ਼ਣਾਂ ਬਾਰੇ ਜਾਣਨ ਤੋਂ ਭਾਵ ਨਾ ਸਿਰਫ਼ ਦੇਹਧਾਰੀ ਪਰਮੇਸ਼ੁਰ ਦੀ ਮਨੁੱਖਤਾ ਬਾਰੇ ਜਾਣਨਾ ਹੈ, ਬਲਕਿ ਇਸ ਵਿੱਚ ਪਰਮੇਸ਼ੁਰ ਦੇ ਵਚਨ ਅਤੇ ਕੰਮ ਨੂੰ ਜਾਣਨਾ ਵੀ ਸ਼ਾਮਲ ਹੈ। ਪਰਮੇਸ਼ੁਰ ਦੇ ਵਚਨ ਤੋਂ ਲੋਕਾਂ ਨੂੰ ਪਰਮੇਸ਼ੁਰ ਦੀ ਇੱਛਾ ਬਾਰੇ ਸਮਝ ਆਉਂਦੀ ਹੈ, ਅਤੇ ਪਰਮੇਸ਼ੁਰ ਦੇ ਕੰਮ ਤੋਂ ਉਨ੍ਹਾਂ ਨੂੰ ਪਰਮੇਸ਼ੁਰ ਦੇ ਸੁਭਾਅ ਅਤੇ ਪਰਮੇਸ਼ੁਰ ਕੀ ਹੈ, ਬਾਰੇ ਜਾਣਕਾਰੀ ਮਿਲਦੀ ਹੈ। ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਪਰਮੇਸ਼ੁਰ ਨੂੰ ਜਾਣਨ ਦਾ ਪਹਿਲਾ ਕਦਮ ਹੈ। ਪਰਮੇਸ਼ੁਰ ਵਿੱਚ ਇਸ ਸ਼ੁਰੂਆਤੀ ਵਿਸ਼ਵਾਸ ਤੋਂ ਉਸ ਵਿੱਚ ਸਭ ਤੋਂ ਡੂੰਘੇ ਵਿਸ਼ਵਾਸ ਵੱਲ ਵਧਣ ਦੀ ਪ੍ਰਕਿਰਿਆ ਹੈ ਪਰਮੇਸ਼ੁਰ ਨੂੰ ਜਾਣਨ ਦੀ ਪ੍ਰਕਿਰਿਆ, ਪਰਮੇਸ਼ੁਰ ਦੇ ਕੰਮ ਦਾ ਅਨੁਭਵ ਕਰਨ ਦੀ ਪ੍ਰਕਿਰਿਆ। ਜੇ ਤੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਉਸ ਨੂੰ ਜਾਣਨ ਦੇ ਲਈ ਨਹੀਂ, ਸਿਰਫ਼ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਦੀ ਖਾਤਰ ਕਰਦਾ ਹੈਂ, ਤਾਂ ਤੇਰੀ ਨਿਹਚਾ ਵਿੱਚ ਕੋਈ ਸੱਚਾਈ ਨਹੀਂ ਹੈ, ਅਤੇ ਤੇਰੀ ਨਿਹਚਾ ਸ਼ੁੱਧ ਨਹੀਂ ਹੋ ਸਕਦੀ—ਇਸ ਵਿੱਚ ਕੋਈ ਸ਼ੱਕ ਨਹੀਂ ਹੈ। ਜੇ, ਉਸ ਪ੍ਰਕਿਰਿਆ ਦੇ ਦੌਰਾਨ ਜਿਸ ਰਾਹੀਂ ਮਨੁੱਖ ਪਰਮੇਸ਼ੁਰ ਦੇ ਕੰਮ ਦਾ ਅਨੁਭਵ ਕਰਦਾ ਹੈ, ਉਹ ਸਹਿਜੇ-ਸਹਿਜੇ ਪਰਮੇਸ਼ੁਰ ਨੂੰ ਜਾਣ ਲੈਂਦਾ ਹੈ, ਤਾਂ ਉਸ ਦਾ ਸੁਭਾਅ ਸਹਿਜੇ-ਸਹਿਜੇ ਬਦਲ ਜਾਵੇਗਾ, ਅਤੇ ਉਸ ਦਾ ਵਿਸ਼ਵਾਸ ਹੋਰ ਸੱਚਾ ਹੁੰਦਾ ਜਾਵੇਗਾ। ਇਸ ਤਰੀਕੇ ਨਾਲ, ਜਦੋਂ ਮਨੁੱਖ ਪਰਮੇਸ਼ੁਰ ਵਿੱਚ ਆਪਣੇ ਵਿਸ਼ਵਾਸ ਵਿੱਚ ਸਫ਼ਲਤਾ ਪ੍ਰਾਪਤ ਕਰ ਲਵੇਗਾ, ਤਾਂ ਉਹ ਪੂਰੀ ਤਰ੍ਹਾਂ ਨਾਲ ਪਰਮੇਸ਼ੁਰ ਨੂੰ ਪ੍ਰਾਪਤ ਕਰ ਚੁੱਕਾ ਹੋਵੇਗਾ। ਪਰਮੇਸ਼ੁਰ ਨੇ ਦੂਜੀ ਵਾਰ ਨਿੱਜੀ ਤੌਰ ’ਤੇ ਆਪਣਾ ਕੰਮ ਕਰਨ ਲਈ ਦੇਹਧਾਰੀ ਬਣਨ ਲਈ ਐਨੀ ਘਾਲਣਾ ਇਸ ਕਰਕੇ ਘਾਲੀ ਤਾਂ ਜੋ ਮਨੁੱਖ ਉਸ ਨੂੰ ਜਾਣ ਸਕੇ ਅਤੇ ਉਸ ਨੂੰ ਵੇਖ ਸਕੇ। ਪਰਮੇਸ਼ੁਰ ਨੂੰ ਜਾਣਨਾ[ੳ] ਪਰਮੇਸ਼ੁਰ ਦੇ ਕੰਮ ਦੇ ਖਤਮ ਹੋਣ ’ਤੇ ਪ੍ਰਾਪਤ ਹੋਣ ਵਾਲਾ ਅੰਤਮ ਪ੍ਰਭਾਵ ਹੈ; ਇਹ ਮਨੁੱਖਜਾਤੀ ਲਈ ਪਰਮੇਸ਼ੁਰ ਦੀ ਆਖਰੀ ਸ਼ਰਤ ਹੈ। ਉਹ ਇਹ ਕੰਮ ਆਪਣੀ ਅੰਤਮ ਗਵਾਹੀ ਦੀ ਖਾਤਰ ਕਰਦਾ ਹੈ; ਉਹ ਇਹ ਕੰਮ ਇਸ ਲਈ ਕਰਦਾ ਹੈ ਤਾਂ ਜੋ ਮਨੁੱਖ ਅਖੀਰ ਵਿੱਚ ਅਤੇ ਪੂਰੀ ਤਰ੍ਹਾਂ ਦੇ ਨਾਲ ਉਸ ਵੱਲ ਮੁੜ ਸਕੇ। ਮਨੁੱਖ ਸਿਰਫ਼ ਪਰਮੇਸ਼ੁਰ ਬਾਰੇ ਜਾਣ ਕੇ ਹੀ ਪਰਮੇਸ਼ੁਰ ਨੂੰ ਪਿਆਰ ਕਰਨ ਲੱਗ ਸਕਦਾ ਹੈ, ਅਤੇ ਪਰਮੇਸ਼ੁਰ ਨੂੰ ਪਿਆਰ ਕਰਨ ਲਈ ਉਸ ਦੇ ਲਈ ਪਰਮੇਸ਼ੁਰ ਨੂੰ ਜਾਣਨਾ ਜ਼ਰੂਰੀ ਹੈ। ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਉਹ ਕਿਵੇਂ ਭਾਲਦਾ ਹੈ, ਜਾਂ ਕੀ ਪ੍ਰਾਪਤ ਕਰਨਾ ਚਾਹੁੰਦਾ ਹੈ, ਜ਼ਰੂਰੀ ਹੈ ਕਿ ਉਹ ਪਰਮੇਸ਼ੁਰ ਦਾ ਗਿਆਨ ਹਾਸਲ ਕਰਨ ਦੇ ਯੋਗ ਹੋਵੇ। ਸਿਰਫ਼ ਇਸ ਤਰੀਕੇ ਨਾਲ ਹੀ ਮਨੁੱਖ ਪਰਮੇਸ਼ੁਰ ਦੇ ਮਨ ਨੂੰ ਸੰਤੁਸ਼ਟ ਕਰ ਸਕਦਾ ਹੈ। ਸਿਰਫ਼ ਪਰਮੇਸ਼ੁਰ ਬਾਰੇ ਜਾਣ ਕੇ ਹੀ ਮਨੁੱਖ ਪਰਮੇਸ਼ੁਰ ਵਿੱਚ ਸੱਚੀ ਨਿਹਚਾ ਰੱਖ ਸਕਦਾ ਹੈ, ਅਤੇ ਸਿਰਫ਼ ਪਰਮੇਸ਼ੁਰ ਬਾਰੇ ਜਾਣ ਕੇ ਹੀ ਉਹ ਸੱਚਮੁੱਚ ਪਰਮੇਸ਼ੁਰ ਲਈ ਸ਼ਰਧਾ ਰੱਖ ਸਕਦਾ ਹੈ ਅਤੇ ਉਸ ਦੀ ਆਗਿਆ ਦਾ ਪਾਲਣ ਕਰ ਸਕਦਾ ਹੈ। ਜੋ ਪਰਮੇਸ਼ੁਰ ਨੂੰ ਨਹੀਂ ਜਾਣਦੇ ਉਹ ਕਦੇ ਵੀ ਪਰਮੇਸ਼ੁਰ ਪ੍ਰਤੀ ਸੱਚੀ ਆਗਿਆਕਾਰਤਾ ਅਤੇ ਸ਼ਰਧਾ ਪ੍ਰਾਪਤ ਨਹੀਂ ਕਰ ਸਕਣਗੇ। ਪਰਮੇਸ਼ੁਰ ਨੂੰ ਜਾਣਨ ਵਿੱਚ ਉਸ ਦੇ ਸੁਭਾਅ ਨੂੰ ਜਾਣਨਾ, ਉਸ ਦੀ ਇੱਛਾ ਨੂੰ ਸਮਝਣਾ, ਅਤੇ ਇਹ ਸਮਝਣਾ ਸ਼ਾਮਲ ਹੁੰਦਾ ਹੈ ਕਿ ਉਹ ਕੀ ਹੈ। ਫੇਰ ਵੀ, ਕਿਸੇ ਵਿਅਕਤੀ ਨੂੰ ਭਾਵੇਂ ਜਿਸ ਵੀ ਪਹਿਲੂ ਬਾਰੇ ਪਤਾ ਲੱਗੇ, ਹਰ ਪਹਿਲੂ ਵਿੱਚ ਹੀ ਮਨੁੱਖ ਨੂੰ ਕੀਮਤ ਚੁਕਾਉਣੀ ਪੈਂਦੀ ਹੈ ਅਤੇ ਆਗਿਆ ਪਾਲਣ ਕਰਨ ਦੀ ਇੱਛਾ ਦੀ ਲੋੜ ਹੁੰਦੀ ਹੈ, ਜਿਸ ਤੋਂ ਬਗੈਰ ਕੋਈ ਵੀ ਵਿਅਕਤੀ ਅਖੀਰ ਤੱਕ ਅਨੁਸਰਣ ਨਹੀਂ ਕਰ ਸਕੇਗਾ। ਪਰਮੇਸ਼ੁਰ ਦਾ ਕੰਮ ਮਨੁੱਖ ਦੀਆਂ ਧਾਰਣਾਵਾਂ ਦੇ ਬਿਲਕੁਲ ਅਨੁਕੂਲ ਨਹੀਂ ਹੈ। ਪਰਮੇਸ਼ੁਰ ਦਾ ਸੁਭਾਅ ਅਤੇ ਪਰਮੇਸ਼ੁਰ ਕੀ ਹੈ, ਇਸ ਨੂੰ ਜਾਣਨਾ ਮਨੁੱਖ ਲਈ ਬਹੁਤ ਔਖਾ ਹੈ, ਅਤੇ ਪਰਮੇਸ਼ੁਰ ਜੋ ਕੁਝ ਵੀ ਕਹਿੰਦਾ ਅਤੇ ਕਰਦਾ ਹੈ ਉਹ ਮਨੁੱਖ ਦੀ ਸਮਝ ਤੋਂ ਅਤਿਅੰਤ ਬਾਹਰ ਹੈ: ਜੇ ਮਨੁੱਖ ਪਰਮੇਸ਼ੁਰ ਦੇ ਰਾਹ ’ਤੇ ਚੱਲਣਾ ਚਾਹੁੰਦਾ ਹੈ ਅਤੇ ਫੇਰ ਵੀ ਉਸ ਦਾ ਆਗਿਆ ਪਾਲਣ ਕਰਨ ਲਈ ਤਿਆਰ ਨਹੀਂ ਹੈ, ਤਾਂ ਮਨੁੱਖ ਨੂੰ ਕੁਝ ਵੀ ਹਾਸਲ ਨਹੀਂ ਹੋਵੇਗਾ। ਜਗਤ ਦੀ ਸਿਰਜਣਾ ਤੋਂ ਲੈ ਕੇ ਅੱਜ ਤੱਕ, ਪਰਮੇਸ਼ੁਰ ਨੇ ਬਹੁਤ ਸਾਰਾ ਕੰਮ ਕੀਤਾ ਹੈ ਜੋ ਮਨੁੱਖ ਦੀ ਸਮਝ ਤੋਂ ਬਾਹਰ ਹੈ ਅਤੇ ਜਿਸ ਨੂੰ ਸਵੀਕਾਰ ਕਰਨਾ ਮਨੁੱਖ ਨੂੰ ਔਖਾ ਲੱਗਿਆ ਹੈ, ਅਤੇ ਪਰਮੇਸ਼ੁਰ ਨੇ ਬਹੁਤ ਕੁਝ ਕਿਹਾ ਹੈ ਜੋ ਮਨੁੱਖ ਦੀਆਂ ਧਾਰਣਾਵਾਂ ਦਾ ਠੀਕ ਹੋਣਾ ਮੁਸ਼ਕਲ ਬਣਾਉਂਦਾ ਹੈ। ਪਰ ਉਸ ਨੇ ਮਨੁੱਖ ਦੀਆਂ ਬਹੁਤ ਸਾਰੀਆਂ ਮੁਸ਼ਕਲਾਂ ਕਰਕੇ ਆਪਣੇ ਕੰਮ ਨੂੰ ਕਦੇ ਵੀ ਬੰਦ ਨਹੀਂ ਕੀਤਾ ਹੈ; ਬਲਕਿ, ਉਸ ਨੇ ਕੰਮ ਕਰਨਾ ਅਤੇ ਬੋਲਣਾ ਜਾਰੀ ਰੱਖਿਆ ਹੈ, ਅਤੇ ਭਾਵੇਂ ਕਿ ਬਹੁਤ ਸਾਰੇ “ਯੋਧੇ” ਹਾਰ ਮੰਨ ਚੁੱਕੇ ਹਨ, ਪਰ ਉਹ ਅਜੇ ਵੀ ਆਪਣਾ ਕੰਮ ਕਰ ਰਿਹਾ ਹੈ, ਅਤੇ ਕਿਸੇ ਵੀ ਰੁਕਾਵਟ ਦੇ ਬਗੈਰ ਅਜਿਹੇ ਲੋਕਾਂ ਦੇ ਇੱਕ ਤੋਂ ਬਾਅਦ ਇੱਕ ਸਮੂਹ ਨੂੰ ਨਿਰੰਤਰ ਚੁਣ ਰਿਹਾ ਹੈ ਜੋ ਉਸ ਦੇ ਨਵੇਂ ਕੰਮ ਦੇ ਅਧੀਨ ਹੋਣ ਲਈ ਤਿਆਰ ਹਨ। ਉਹ ਉਨ੍ਹਾਂ ਹਾਰ ਮੰਨ ਚੁੱਕੇ “ਸੂਰਮਿਆਂ” ’ਤੇ ਕੋਈ ਰਹਿਮ ਨਹੀਂ ਕਰਦਾ, ਅਤੇ ਇਸ ਦੀ ਬਜਾਏ ਉਨ੍ਹਾਂ ਦੀ ਕਦਰ ਕਰਦਾ ਹੈ ਜੋ ਉਸ ਦੇ ਨਵੇਂ ਕੰਮ ਅਤੇ ਵਚਨਾਂ ਨੂੰ ਸਵੀਕਾਰਦੇ ਹਨ। ਪਰ ਉਹ ਇਸ ਤਰੀਕੇ ਨਾਲ, ਇੱਕ-ਇੱਕ ਕਰਕੇ ਕਿਸ ਉਦੇਸ਼ ਲਈ ਕੰਮ ਕਰਦਾ ਹੈ? ਉਹ ਹਮੇਸ਼ਾ ਕੁਝ ਲੋਕਾਂ ਨੂੰ ਕਿਉਂ ਮਿਟਾ ਰਿਹਾ ਹੈ ਅਤੇ ਦੂਜਿਆਂ ਨੂੰ ਚੁਣ ਰਿਹਾ ਹੈ? ਅਜਿਹਾ ਕਿਉਂ ਹੈ ਕਿ ਉਹ ਹਮੇਸ਼ਾ ਅਜਿਹਾ ਤਰੀਕਾ ਵਰਤਦਾ ਹੈ? ਉਸ ਦੇ ਕੰਮ ਦਾ ਉਦੇਸ਼ ਮਨੁੱਖ ਨੂੰ ਉਸ ਨੂੰ ਜਾਣਨ ਦੇਣਾ, ਅਤੇ ਇੰਝ ਉਸ ਦੁਆਰਾ ਪ੍ਰਾਪਤ ਕੀਤੇ ਜਾਣਾ ਹੈ। ਉਸ ਦੇ ਕੰਮ ਦਾ ਸਿਧਾਂਤ ਉਨ੍ਹਾਂ ਲੋਕਾਂ ’ਤੇ ਕੰਮ ਕਰਨਾ ਹੈ ਜੋ ਉਸ ਦੁਆਰਾ ਇਸ ਸਮੇਂ ਕੀਤੇ ਜਾ ਰਹੇ ਕੰਮ ਦੇ ਅਧੀਨ ਹੋਣ ਦੇ ਯੋਗ ਹਨ, ਨਾ ਕਿ ਉਨ੍ਹਾਂ ’ਤੇ ਕੰਮ ਕਰਨਾ ਜੋ ਉਸ ਦੁਆਰਾ ਅੱਜ ਕੀਤੇ ਜਾ ਰਹੇ ਕੰਮ ਦਾ ਵਿਰੋਧ ਕਰਦਿਆਂ ਬੀਤੇ ਸਮੇਂ ਵਿੱਚ ਉਸ ਦੁਆਰਾ ਕੀਤੇ ਕੰਮ ਦੇ ਅਧੀਨ ਹੁੰਦੇ ਹਨ। ਉਹ ਐਨੇ ਸਾਰੇ ਲੋਕਾਂ ਨੂੰ ਕਿਉਂ ਮਿਟਾ ਰਿਹਾ ਹੈ, ਇਸ ਦਾ ਕਾਰਨ ਇਹੀ ਹੈ।

ਪਰਮੇਸ਼ੁਰ ਨੂੰ ਜਾਣ ਲੈਣ ਦੀ ਸਿੱਖਿਆ ਦੇ ਪ੍ਰਭਾਵ ਇੱਕ ਜਾਂ ਦੋ ਦਿਨਾਂ ਵਿੱਚ ਪ੍ਰਾਪਤ ਨਹੀਂ ਕੀਤੇ ਜਾ ਸਕਦੇ: ਮਨੁੱਖ ਨੂੰ ਅਨੁਭਵ ਇਕੱਠੇ ਕਰਨੇ ਪੈਣਗੇ, ਦੁੱਖ ਝੱਲਣੇ ਪੈਣਗੇ ਅਤੇ ਸੱਚੀ ਅਧੀਨਗੀ ਪ੍ਰਾਪਤ ਕਰਨੀ ਪਵੇਗੀ। ਸਭ ਤੋਂ ਪਹਿਲਾਂ, ਪਰਮੇਸ਼ੁਰ ਦੇ ਕੰਮ ਅਤੇ ਵਚਨਾਂ ਤੋਂ ਅਰੰਭ ਕਰੋ। ਇਹ ਜ਼ਰੂਰੀ ਹੈ ਕਿ ਤੂੰ ਇਸ ਨੂੰ ਸਮਝੇਂ ਕਿ ਪਰਮੇਸ਼ੁਰ ਬਾਰੇ ਗਿਆਨ ਵਿੱਚ ਕੀ ਕੁਝ ਸ਼ਾਮਲ ਹੈ, ਇਸ ਗਿਆਨ ਨੂੰ ਕਿਵੇਂ ਪ੍ਰਾਪਤ ਕਰਨਾ ਹੈ, ਅਤੇ ਆਪਣੇ ਅਨੁਭਵਾਂ ਵਿੱਚ ਪਰਮੇਸ਼ੁਰ ਨੂੰ ਕਿਵੇਂ ਵੇਖਣਾ ਹੈ। ਇਹ ਹਰ ਉਸ ਵਿਅਕਤੀ ਨੂੰ ਉਦੋਂ ਜ਼ਰੂਰ ਕਰਨਾ ਚਾਹੀਦਾ ਹੈ, ਜਦੋਂ ਉਸ ਨੇ ਪਰਮੇਸ਼ੁਰ ਨੂੰ ਅਜੇ ਜਾਣਨਾ ਹੈ। ਪਰਮੇਸ਼ੁਰ ਦੇ ਕੰਮ ਅਤੇ ਵਚਨਾਂ ਨੂੰ ਕੋਈ ਵੀ ਇੱਕੋ ਹੀ ਝਟਕੇ ਵਿੱਚ ਨਹੀਂ ਸਮਝ ਸਕਦਾ, ਅਤੇ ਕੋਈ ਵੀ ਥੋੜ੍ਹੇ ਜਿਹੇ ਸਮੇਂ ਵਿੱਚ ਹੀ ਪਰਮੇਸ਼ੁਰ ਦੀ ਸੰਪੂਰਨਤਾ ਦਾ ਗਿਆਨ ਹਾਸਲ ਨਹੀਂ ਕਰ ਸਕਦਾ। ਅਨੁਭਵ ਦੀ ਇੱਕ ਜ਼ਰੂਰੀ ਪ੍ਰਕਿਰਿਆ ਹੈ, ਜਿਸ ਤੋਂ ਬਗੈਰ ਕੋਈ ਵੀ ਪਰਮੇਸ਼ੁਰ ਨੂੰ ਨਹੀਂ ਜਾਣ ਸਕੇਗਾ ਜਾਂ ਸੱਚੇ ਦਿਲੋਂ ਉਸ ਦੇ ਰਾਹ ’ਤੇ ਨਹੀਂ ਚੱਲ ਸਕੇਗਾ। ਪਰਮੇਸ਼ੁਰ ਜਿੰਨਾ ਜ਼ਿਆਦਾ ਕੰਮ ਕਰਦਾ ਹੈ, ਮਨੁੱਖ ਉੱਨਾ ਹੀ ਜ਼ਿਆਦਾ ਉਸ ਨੂੰ ਜਾਣਦਾ ਹੈ। ਪਰਮੇਸ਼ੁਰ ਦਾ ਕੰਮ ਅਤੇ ਮਨੁੱਖ ਦੀਆਂ ਧਾਰਣਾਵਾਂ ਵਿਚਾਲੇ ਜਿੰਨਾ ਜ਼ਿਆਦਾ ਮਤਭੇਦ ਹੁੰਦਾ ਹੈ, ਉਸ ਦੇ ਬਾਰੇ ਮਨੁੱਖ ਦਾ ਗਿਆਨ ਉੱਨਾ ਹੀ ਜ਼ਿਆਦਾ ਨਵਾਂ ਅਤੇ ਹੋਰ ਡੂੰਘਾ ਹੁੰਦਾ ਜਾਂਦਾ ਹੈ। ਜੇ ਪਰਮੇਸ਼ੁਰ ਦਾ ਕੰਮ ਹਮੇਸ਼ਾ ਲਈ ਸਥਿਰ ਅਤੇ ਕਦੇ ਨਾ ਬਦਲਣ ਵਾਲਾ ਹੁੰਦਾ, ਤਾਂ ਮਨੁੱਖ ਕੋਲ ਉਸ ਬਾਰੇ ਕੋਈ ਬਹੁਤਾ ਗਿਆਨ ਨਾ ਹੁੰਦਾ। ਸਿਰਜਣਾ ਦੇ ਸਮੇਂ ਤੋਂ ਲੈ ਕੇ ਅਜੋਕੇ ਸਮੇਂ ਦੇ ਦਰਮਿਆਨ, ਪਰਮੇਸ਼ੁਰ ਨੇ ਸ਼ਰਾ ਦੇ ਯੁੱਗ ਦੌਰਾਨ ਜੋ ਕੀਤਾ, ਕਿਰਪਾ ਦੇ ਯੁੱਗ ਦੌਰਾਨ ਉਸ ਨੇ ਜੋ ਕੀਤਾ, ਅਤੇ ਰਾਜ ਦੇ ਯੁੱਗ ਦੌਰਾਨ ਉਹ ਕੀ ਕਰਦਾ ਹੈ—ਤੁਹਾਨੂੰ ਇਨ੍ਹਾਂ ਦਰਸ਼ਣਾਂ ਬਾਰੇ ਸਪਸ਼ਟ ਤੌਰ ’ਤੇ ਜ਼ਰੂਰ ਪਤਾ ਹੋਣਾ ਚਾਹੀਦਾ ਹੈ। ਤੁਹਾਨੂੰ ਪਰਮੇਸ਼ੁਰ ਦੇ ਕੰਮ ਬਾਰੇ ਜ਼ਰੂਰ ਪਤਾ ਹੋਣਾ ਚਾਹੀਦਾ ਹੈ। ਯਿਸੂ ਦੇ ਰਾਹ ’ਤੇ ਚੱਲਣ ਤੋਂ ਬਾਅਦ ਹੀ ਪਤਰਸ ਨੂੰ ਸਹਿਜੇ-ਸਹਿਜੇ ਯਿਸੂ ਵਿੱਚ ਆਤਮਾ ਦੁਆਰਾ ਕੀਤੇ ਬਹੁਤੇ ਕੰਮ ਦਾ ਪਤਾ ਲੱਗਿਆ। ਉਸ ਨੇ ਕਿਹਾ, “ਸੰਪੂਰਨ ਗਿਆਨ ਪ੍ਰਾਪਤ ਕਰਨ ਲਈ ਮਨੁੱਖ ਦੇ ਅਨੁਭਵਾਂ ਉੱਤੇ ਨਿਰਭਰ ਕਰਨਾ ਕਾਫ਼ੀ ਨਹੀਂ ਹੈ; ਪਰਮੇਸ਼ੁਰ ਦੇ ਕੰਮ ਵਿੱਚ ਬਹੁਤ ਸਾਰੀਆਂ ਨਵੀਆਂ ਚੀਜ਼ਾਂ ਦਾ ਹੋਣਾ ਜ਼ਰੂਰੀ ਹੈ ਜੋ ਸਾਨੂੰ ਉਸ ਨੂੰ ਜਾਣਨ ਵਿੱਚ ਮਦਦ ਕਰਨ।” ਸ਼ੁਰੂਆਤ ਵਿੱਚ, ਪਤਰਸ ਇਹ ਮੰਨਦਾ ਸੀ ਕਿ ਯਿਸੂ ਨੂੰ, ਇੱਕ ਰਸੂਲ ਵਾਂਗ, ਪਰਮੇਸ਼ੁਰ ਦੁਆਰਾ ਭੇਜਿਆ ਗਿਆ ਸੀ, ਅਤੇ ਉਸ ਨੇ ਯਿਸੂ ਨੂੰ ਮਸੀਹ ਵਜੋਂ ਨਹੀਂ ਵੇਖਿਆ। ਇਸ ਸਮੇਂ, ਜਦੋਂ ਉਸ ਨੇ ਯਿਸੂ ਦੇ ਰਾਹ ’ਤੇ ਚੱਲਣਾ ਸ਼ੁਰੂ ਕੀਤਾ, ਯਿਸੂ ਨੇ ਉਸ ਨੂੰ ਪੁੱਛਿਆ, “ਸ਼ਮਊਨ ਬਰ-ਯੋਨਾਹ ਕੀ ਤੂੰ ਮੇਰੇ ਪਿੱਛੇ ਚੱਲੇਂਗਾ?” ਪਤਰਸ ਨੇ ਕਿਹਾ, “ਮੇਰਾ ਉਸ ਦੇ ਪਿੱਛੇ ਚੱਲਣਾ ਜ਼ਰੂਰੀ ਹੈ ਜਿਸ ਨੂੰ ਸਵਰਗੀ ਪਿਤਾ ਦੁਆਰਾ ਭੇਜਿਆ ਗਿਆ ਹੈ। ਮੈਨੂੰ ਉਸ ਵਿਅਕਤੀ ਨੂੰ ਮੰਨਣਾ ਪਵੇਗਾ ਜਿਸ ਨੂੰ ਪਵਿੱਤਰ ਆਤਮਾ ਦੁਆਰਾ ਚੁਣਿਆ ਗਿਆ ਹੈ। ਮੈਂ ਤੇਰੇ ਪਿੱਛੇ ਚੱਲਾਂਗਾ।” ਉਸ ਦੇ ਬੋਲਾਂ ਤੋਂ, ਇਹ ਵੇਖਿਆ ਜਾ ਸਕਦਾ ਹੈ ਕਿ ਪਤਰਸ ਨੂੰ ਯਿਸੂ ਬਾਰੇ ਬਿਲਕੁਲ ਕੋਈ ਵੀ ਗਿਆਨ ਨਹੀਂ ਸੀ; ਉਸ ਨੇ ਪਰਮੇਸ਼ੁਰ ਦੇ ਵਚਨਾਂ ਦਾ ਅਨੁਭਵ ਕੀਤਾ ਸੀ, ਆਪਣੇ ਆਪ ਨਾਲ ਨਜਿੱਠਿਆ ਸੀ, ਅਤੇ ਪਰਮੇਸ਼ੁਰ ਦੇ ਲਈ ਮੁਸੀਬਤ ਝੱਲੀ ਸੀ, ਪਰ ਉਸ ਨੂੰ ਪਰਮੇਸ਼ੁਰ ਦੇ ਕੰਮ ਬਾਰੇ ਕੋਈ ਗਿਆਨ ਨਹੀਂ ਸੀ। ਅਨੁਭਵ ਦੇ ਇੱਕ ਅਰਸੇ ਤੋਂ ਬਾਅਦ, ਪਤਰਸ ਨੇ ਯਿਸੂ ਵਿੱਚ ਪਰਮੇਸ਼ੁਰ ਦੇ ਬਹੁਤ ਸਾਰੇ ਕੰਮ ਵੇਖੇ, ਉਸ ਨੇ ਪਰਮੇਸ਼ੁਰ ਦੀ ਮਨੋਹਰਤਾ ਵੇਖੀ, ਅਤੇ ਉਸ ਨੇ ਯਿਸੂ ਵਿੱਚ ਪਰਮੇਸ਼ੁਰ ਦੀ ਬਹੁਤ ਸਾਰੀ ਹੋਂਦ ਨੂੰ ਵੇਖਿਆ। ਉਸ ਨੇ ਇਹ ਵੀ ਵੇਖਿਆ ਕਿ ਯਿਸੂ ਨੇ ਜਿਹਨਾਂ ਵਚਨਾਂ ਦਾ ਉਚਾਰਣ ਕੀਤਾ ਉਹ ਮਨੁੱਖ ਦੁਆਰਾ ਨਹੀਂ ਬੋਲੇ ਜਾ ਸਕਦੇ ਸਨ, ਅਤੇ ਜੋ ਕੰਮ ਯਿਸੂ ਨੇ ਕੀਤਾ ਉਹ ਮਨੁੱਖ ਦੁਆਰਾ ਨਹੀਂ ਕੀਤਾ ਜਾ ਸਕਦਾ ਸੀ। ਇਸ ਤੋਂ ਇਲਾਵਾ, ਯਿਸੂ ਦੇ ਵਚਨਾਂ ਅਤੇ ਕੰਮਾਂ ਵਿੱਚ, ਪਤਰਸ ਨੇ ਬਹੁਤ ਸਾਰੀ ਪਰਮੇਸ਼ੁਰ ਦੀ ਬੁੱਧ, ਅਤੇ ਈਸ਼ਵਰੀ ਸੁਭਾਅ ਦਾ ਬਹੁਤ ਸਾਰਾ ਕੰਮ ਵੇਖਿਆ। ਆਪਣੇ ਅਨੁਭਵਾਂ ਦੇ ਦੌਰਾਨ, ਉਸ ਨੇ ਨਾ ਸਿਰਫ਼ ਆਪਣੇ ਆਪ ਨੂੰ ਹੀ ਜਾਣਿਆ, ਬਲਕਿ ਯਿਸੂ ਦੇ ਹਰ ਕੰਮ ਵੱਲ ਵੀ ਪੂਰਾ ਧਿਆਨ ਦਿੱਤਾ, ਜਿਸ ਤੋਂ ਉਸ ਨੂੰ ਬਹੁਤ ਸਾਰੀਆਂ ਨਵੀਆਂ ਗੱਲਾਂ ਦਾ ਪਤਾ ਲੱਗਾ, ਭਾਵ ਇਹ, ਕਿ ਪਰਮੇਸ਼ੁਰ ਨੇ ਯਿਸੂ ਰਾਹੀਂ ਜੋ ਕੰਮ ਕੀਤਾ ਉਸ ਵਿੱਚ ਹਕੀਕੀ ਪਰਮੇਸ਼ੁਰ ਦੇ ਬਹੁਤ ਸਾਰੇ ਪ੍ਰਗਟਾਵੇ ਸਨ, ਅਤੇ ਇਹ ਕਿ ਯਿਸੂ ਦੁਆਰਾ ਬੋਲੇ ਗਏ ਵਚਨਾਂ ਅਤੇ ਕੀਤੇ ਗਏ ਕੰਮਾਂ ਵਿੱਚ, ਅਤੇ ਇਸ ਦੇ ਨਾਲ ਹੀ ਜਿਸ ਢੰਗ ਨਾਲ ਉਸ ਨੇ ਕਲੀਸਿਯਾਂ ਦੀ ਚਰਵਾਹੀ ਕੀਤੀ ਅਤੇ ਜੋ ਕੰਮ ਉਸ ਨੇ ਪੂਰਾ ਕੀਤਾ, ਉਸ ਵਿੱਚ ਉਹ ਇੱਕ ਸਧਾਰਣ ਮਨੁੱਖ ਨਾਲੋਂ ਵੱਖਰਾ ਸੀ। ਇਸ ਤਰ੍ਹਾਂ, ਪਤਰਸ ਨੇ ਯਿਸੂ ਤੋਂ ਬਹੁਤ ਸਾਰੇ ਸਬਕ ਸਿੱਖੇ ਜੋ ਉਸ ਨੂੰ ਸਿੱਖਣੇ ਚਾਹੀਦੇ ਸੀ, ਅਤੇ ਜਦੋਂ ਯਿਸੂ ਨੂੰ ਸਲੀਬ ’ਤੇ ਟੰਗਿਆ ਜਾਣਾ ਸੀ, ਉਦੋਂ ਤੱਕ ਉਸ ਨੇ ਯਿਸੂ ਬਾਰੇ ਕੁਝ ਹੱਦ ਤਕ ਗਿਆਨ ਪ੍ਰਾਪਤ ਕਰ ਲਿਆ ਸੀ—ਉਹ ਗਿਆਨ ਜੋ ਉਸ ਦੀ ਯਿਸੂ ਪ੍ਰਤੀ ਉਮਰ ਭਰ ਦੀ ਵਫ਼ਾਦਾਰੀ ਅਤੇ ਪ੍ਰਭੂ ਦੀ ਖਾਤਰ ਸਲੀਬ ’ਤੇ ਉਲਟੇ ਲਟਕਾਏ ਜਾਣ ਦਾ ਜੋ ਕਸ਼ਟ ਉਸ ਨੇ ਝੱਲਿਆ ਉਸ ਦਾ ਅਧਾਰ ਬਣਿਆ। ਹਾਲਾਂਕਿ ਉਸ ਦੀਆਂ ਕੁਝ ਧਾਰਣਾਵਾਂ ਸਨ ਅਤੇ ਸ਼ੁਰੂਆਤ ਵਿੱਚ ਉਸ ਕੋਲ ਯਿਸੂ ਬਾਰੇ ਕੋਈ ਸਪਸ਼ਟ ਗਿਆਨ ਨਹੀਂ ਸੀ, ਅਜਿਹੀਆਂ ਚੀਜ਼ਾਂ ਲਾਜ਼ਮੀ ਤੌਰ ’ਤੇ ਭ੍ਰਿਸ਼ਟ ਮਨੁੱਖ ਦਾ ਹਿੱਸਾ ਹੁੰਦੀਆਂ ਹਨ। ਜਦੋਂ ਯਿਸੂ ਵਿਦਾ ਹੋਣ ਵਾਲਾ ਸੀ, ਉਸ ਨੇ ਪਤਰਸ ਨੂੰ ਕਿਹਾ ਕਿ ਉਸ ਦਾ ਸਲੀਬ ’ਤੇ ਟੰਗੇ ਜਾਣਾ ਉਹ ਕੰਮ ਸੀ ਜਿਸ ਨੂੰ ਕਰਨ ਲਈ ਉਹ ਆਇਆ ਸੀ: ਇਹ ਜ਼ਰੂਰੀ ਸੀ ਕਿ ਉਸ ਨੂੰ ਯੁੱਗ ਵੱਲੋਂ ਤਿਆਗ ਦਿੱਤਾ ਜਾਵੇ, ਅਤੇ ਇਹ ਅਪਵਿੱਤਰ ਅਤੇ ਪੁਰਾਣਾ ਯੁੱਗ ਉਸ ਨੂੰ ਸਲੀਬ ’ਤੇ ਟੰਗ ਦੇਵੇ; ਉਹ ਛੁਟਕਾਰੇ ਦਾ ਕੰਮ ਪੂਰਾ ਕਰਨ ਲਈ ਆਇਆ ਸੀ, ਅਤੇ, ਇਸ ਕੰਮ ਨੂੰ ਪੂਰਾ ਕਰ ਲੈਣ ਤੋਂ ਬਾਅਦ, ਉਸ ਦਾ ਕੰਮ ਖਤਮ ਹੋ ਜਾਵੇਗਾ। ਇਹ ਸੁਣਦਿਆਂ ਹੀ, ਪਤਰਸ ’ਤੇ ਦੁੱਖਾਂ ਦਾ ਪਹਾੜ ਟੁੱਟ ਪਿਆ ਸੀ, ਅਤੇ ਉਹ ਯਿਸੂ ਨਾਲ ਹੋਰ ਵੀ ਜ਼ਿਆਦਾ ਜੁੜ ਗਿਆ ਸੀ। ਜਦੋਂ ਯਿਸੂ ਨੂੰ ਸਲੀਬ ’ਤੇ ਟੰਗਿਆ ਗਿਆ, ਤਾਂ ਪਤਰਸ ਇਕਾਂਤ ਵਿੱਚ ਧਾਹਾਂ ਮਾਰ-ਮਾਰ ਕੇ ਰੋਇਆ। ਇਸ ਤੋਂ ਪਹਿਲਾਂ, ਉਸ ਨੇ ਯਿਸੂ ਨੂੰ ਪੁੱਛਿਆ, “ਮੇਰੇ ਪ੍ਰਭੂ! ਤੂੰ ਕਹਿੰਦਾ ਹੈਂ ਕਿ ਤੂੰ ਸਲੀਬ ਚੜ੍ਹਾਇਆ ਜਾਵੇਂਗਾ। ਤੇਰੇ ਚਲੇ ਜਾਣ ਤੋਂ ਬਾਅਦ, ਅਸੀਂ ਤੈਨੂੰ ਫੇਰ ਕਦੋਂ ਵੇਖਾਂਗੇ?” ਕੀ ਉਸ ਵੱਲੋਂ ਬੋਲੇ ਗਏ ਸ਼ਬਦਾਂ ਵਿੱਚ ਕੋਈ ਮਾੜਾ ਜਿਹਾ ਵੀ ਖੋਟ ਨਹੀਂ ਸੀ? ਕੀ ਉਨ੍ਹਾਂ ਵਿੱਚ ਕੋਈ ਵੀ ਧਾਰਣਾਵਾਂ ਨਹੀਂ ਮਿਲੀਆਂ ਹੋਈਆਂ ਸਨ? ਉਸ ਦੇ ਮਨ ਵਿੱਚ, ਉਹ ਜਾਣਦਾ ਸੀ ਕਿ ਯਿਸੂ ਪਰਮੇਸ਼ੁਰ ਦੇ ਕੰਮ ਦਾ ਇੱਕ ਹਿੱਸਾ ਪੂਰਾ ਕਰਨ ਆਇਆ ਸੀ, ਅਤੇ ਯਿਸੂ ਦੇ ਚਲੇ ਜਾਣ ਤੋਂ ਬਾਅਦ, ਆਤਮਾ ਉਸ ਦੇ ਨਾਲ ਰਹੇਗਾ; ਭਾਵੇਂ ਯਿਸੂ ਨੂੰ ਸਲੀਬ ’ਤੇ ਟੰਗ ਦਿੱਤਾ ਜਾਵੇਗਾ ਅਤੇ ਉਹ ਸਵਰਗ ਨੂੰ ਚਲਾ ਜਾਵੇਗਾ, ਪਰ ਫੇਰ ਵੀ ਪਰਮੇਸ਼ੁਰ ਦਾ ਆਤਮਾ ਪਤਰਸ ਦੇ ਨਾਲ ਹੋਵੇਗਾ। ਉਸ ਵਕਤ, ਪਤਰਸ ਨੂੰ ਯਿਸੂ ਬਾਰੇ ਕੁਝ ਗਿਆਨ ਸੀ: ਉਹ ਜਾਣਦਾ ਸੀ ਕਿ ਯਿਸੂ ਨੂੰ ਪਰਮੇਸ਼ੁਰ ਦੇ ਆਤਮਾ ਦੁਆਰਾ ਭੇਜਿਆ ਗਿਆ ਸੀ, ਕਿ ਪਰਮੇਸ਼ੁਰ ਦਾ ਆਤਮਾ ਉਸ ਦੇ ਅੰਦਰ ਸੀ, ਅਤੇ ਇਹ ਕਿ ਯਿਸੂ ਆਪ ਹੀ ਪਰਮੇਸ਼ੁਰ ਸੀ, ਕਿ ਉਹ ਮਸੀਹ ਸੀ। ਪਰ ਇਹ ਯਿਸੂ ਦੇ ਲਈ ਉਸ ਦਾ ਪਿਆਰ ਸੀ, ਅਤੇ ਉਸ ਦੀ ਮਨੁੱਖੀ ਕਮਜ਼ੋਰੀ ਸੀ, ਜਿਸ ਦੇ ਕਾਰਨ ਪਤਰਸ ਨੇ ਅਜਿਹੇ ਸ਼ਬਦ ਬੋਲੇ। ਪਰਮੇਸ਼ੁਰ ਦੇ ਕੰਮ ਦੇ ਹਰ ਕਦਮ ’ਤੇ, ਜੇ ਕੋਈ ਵਿਅਕਤੀ ਧਿਆਨ ਨਾਲ ਅਤੇ ਸਖਤ ਮਿਹਨਤ ਨਾਲ ਅਨੁਭਵ ਕਰ ਸਕਦਾ ਹੈ, ਤਾਂ ਉਹ ਸਹਿਜੇ-ਸਹਿਜੇ ਪਰਮੇਸ਼ੁਰ ਦੀ ਮਨੋਹਰਤਾ ਨੂੰ ਜਾਣ ਲੈਣ ਦੇ ਯੋਗ ਹੋ ਜਾਵੇਗਾ। ਅਤੇ ਪੌਲੁਸ ਨੇ ਆਪਣੇ ਦਰਸ਼ਣ ਵਿੱਚ ਕੀ ਵੇਖਿਆ? ਜਦੋਂ ਯਿਸੂ ਉਸ ਦੇ ਸਾਹਮਣੇ ਪਰਗਟ ਹੋਇਆ, ਪੌਲੁਸ ਨੇ ਕਿਹਾ, “ਪ੍ਰਭੁ ਜੀ, ਤੂੰ ਕੌਣ ਹੈਂ?” ਯਿਸੂ ਨੇ ਕਿਹਾ, “ਮੈਂ ਯਿਸੂ ਹਾਂ ਜਿਹ ਨੂੰ ਤੂੰ ਸਤਾਉਂਦਾ ਹੈਂ।” ਇਹ ਪੌਲੁਸ ਦਾ ਦਰਸ਼ਣ ਸੀ। ਪਤਰਸ ਨੇ ਆਪਣੇ ਸਫ਼ਰ ਦੇ ਅੰਤ ਤੱਕ, ਯਿਸੂ ਦੇ ਜੀਅ ਉੱਠਣ, 40 ਦਿਨਾਂ ਬਾਅਦ ਉਸ ਦੇ ਪਰਗਟ ਹੋਣ, ਅਤੇ ਯਿਸੂ ਦੇ ਜੀਵਨ-ਕਾਲ ਦੀਆਂ ਸਿੱਖਿਆਵਾਂ ਨੂੰ ਆਪਣੇ ਦਰਸ਼ਣ ਵਜੋਂ ਮੰਨਿਆ।

ਮਨੁੱਖ ਪਰਮੇਸ਼ੁਰ ਦੇ ਕੰਮ ਦਾ ਅਨੁਭਵ ਕਰਦਾ ਹੈ, ਆਪਣੇ ਆਪ ਨੂੰ ਜਾਣਦਾ ਹੈ, ਆਪਣੇ ਭ੍ਰਿਸ਼ਟ ਸੁਭਾਅ ਵਿੱਚ ਸੁਧਾਰ ਕਰਦਾ ਹੈ, ਅਤੇ ਜੀਵਨ ਵਿੱਚ ਵਾਧਾ ਚਾਹੁੰਦਾ ਹੈ, ਇਹ ਸਭ ਕੁਝ ਉਹ ਪਰਮੇਸ਼ੁਰ ਨੂੰ ਜਾਣਨ ਦੀ ਖਾਤਰ ਕਰਦਾ ਹੈ। ਜੇ ਤੂੰ ਸਿਰਫ਼ ਆਪਣੇ ਆਪ ਨੂੰ ਜਾਣਨਾ ਚਾਹੁੰਦਾ ਹੈਂ ਅਤੇ ਆਪਣੇ ਭ੍ਰਿਸ਼ਟ ਸੁਭਾਅ ਨਾਲ ਨਜਿੱਠਣਾ ਚਾਹੁੰਦਾ ਹੈਂ, ਪਰ ਤੈਨੂੰ ਇਸ ਬਾਰੇ ਕੋਈ ਗਿਆਨ ਨਹੀਂ ਹੈ ਕਿ ਪਰਮੇਸ਼ੁਰ ਮਨੁੱਖ ਉੱਤੇ ਕੀ ਕੰਮ ਕਰਦਾ ਹੈ, ਕਿ ਉਸ ਦੀ ਮੁਕਤੀ ਕਿੰਨੀ ਮਹਾਨ ਹੈ, ਜਾਂ ਤੂੰ ਪਰਮੇਸ਼ੁਰ ਦੇ ਕੰਮ ਦਾ ਅਨੁਭਵ ਕਿਵੇਂ ਕਰਦਾ ਹੈਂ ਤੇ ਉਸ ਦੇ ਕੰਮਾਂ ਦਾ ਗਵਾਹ ਕਿਵੇਂ ਬਣਦਾ ਹੈਂ, ਤਾਂ ਤੇਰਾ ਇਹ ਅਨੁਭਵ ਮੂਰਖਤਾਪੂਰਣ ਹੈ। ਜੇ ਤੂੰ ਸੋਚਦਾ ਹੈਂ ਕਿ ਕਿਸੇ ਦਾ ਜੀਵਨ ਸਿਰਫ਼ ਇਸ ਕਰਕੇ ਪਰਿਪੱਕ ਹੋਇਆ ਹੈ ਕਿਉਂਕਿ ਉਹ ਸੱਚਾਈ ਨੂੰ ਅਮਲ ਵਿੱਚ ਲਿਆਉਣ ਅਤੇ ਸਹਿਣ ਕਰਨ ਦੇ ਯੋਗ ਹੈ, ਤਾਂ ਇਸ ਦਾ ਅਰਥ ਇਹ ਹੈ ਕਿ ਤੂੰ ਜੀਵਨ ਦੇ ਸਹੀ ਅਰਥ ਜਾਂ ਮਨੁੱਖ ਨੂੰ ਸਿੱਧ ਬਣਾਉਣ ਦੇ ਪਰਮੇਸ਼ੁਰ ਦੇ ਉਦੇਸ਼ ਨੂੰ ਅਜੇ ਵੀ ਨਹੀਂ ਸਮਝਿਆ ਹੈਂ। ਇੱਕ ਦਿਨ, ਜਦੋਂ ਤੂੰ ਤੌਬਾ ਵਾਲੀ ਕਲੀਸਿਯਾ ਜਾਂ ਜੀਵਨ ਕਲੀਸਿਯਾ ਦੇ ਮੈਂਬਰਾਂ ਦਰਮਿਆਨ, ਧਾਰਮਿਕ ਕਲੀਸਿਯਾਂ ਵਿੱਚ ਹੋਵੇਂਗਾ, ਤਾਂ ਤੈਨੂੰ ਬਹੁਤ ਸਾਰੇ ਸ਼ਰਧਾਲੂ ਵਿਅਕਤੀ ਮਿਲਣਗੇ, ਜਿਹਨਾਂ ਦੀਆਂ ਪ੍ਰਾਰਥਨਾਵਾਂ ਵਿੱਚ “ਦਰਸ਼ਣ” ਹੁੰਦੇ ਹਨ ਅਤੇ ਜਿਹੜੇ ਆਪਣੇ ਜੀਵਨ ਦੇ ਰੁਝੇਵਿਆਂ ਵਿੱਚ ਵਚਨਾਂ ਤੋਂ ਪ੍ਰਭਾਵਿਤ ਹੁੰਦੇ ਹਨ ਅਤੇ ਉਨ੍ਹਾਂ ਨੂੰ ਵਚਨਾਂ ਤੋਂ ਅਗਵਾਈ ਮਿਲਦੀ ਹੈ। ਇਸ ਤੋਂ ਇਲਾਵਾ, ਉਹ ਬਹੁਤ ਸਾਰੀਆਂ ਗੱਲਾਂ ਵਿੱਚ ਸਹਿਣ ਕਰਨ ਅਤੇ ਆਪਣੇ ਆਪ ਨੂੰ ਤਿਆਗ ਦੇਣ ਦੇ ਯੋਗ ਹੁੰਦੇ ਹਨ, ਅਤੇ ਸਰੀਰ ਉਨ੍ਹਾਂ ਦੀ ਅਗਵਾਈ ਨਹੀਂ ਕਰਦਾ। ਉਸ ਸਮੇਂ, ਤੂੰ ਫਰਕ ਨਹੀਂ ਦੱਸ ਸਕੇਂਗਾ: ਤੈਨੂੰ ਇਹ ਵਿਸ਼ਵਾਸ ਹੋਵੇਗਾ ਕਿ ਉਹ ਜੋ ਵੀ ਕਰਦੇ ਹਨ ਸਭ ਸਹੀ ਹੈ, ਉਹੀ ਜੀਵਨ ਦਾ ਸੁਭਾਵਕ ਪ੍ਰਗਟਾਵਾ ਹੈ, ਅਤੇ ਇਹ ਕਿ ਬੜੇ ਅਫ਼ਸੋਸ ਦੀ ਗੱਲ ਹੈ ਕਿ ਜਿਸ ਨਾਮ ਵਿੱਚ ਉਹ ਭਰੋਸਾ ਕਰਦੇ ਹਨ ਉਹ ਗਲਤ ਹੈ। ਕੀ ਅਜਿਹੇ ਵਿਚਾਰ ਮੂਰਖ ਨਹੀਂ ਹਨ? ਅਜਿਹਾ ਕਿਉਂ ਕਿਹਾ ਜਾਂਦਾ ਹੈ ਕਿ ਬਹੁਤ ਸਾਰੇ ਲੋਕਾਂ ਕੋਲ ਕੋਈ ਜੀਵਨ ਨਹੀਂ ਹੈ? ਕਿਉਂਕਿ ਉਹ ਪਰਮੇਸ਼ੁਰ ਬਾਰੇ ਨਹੀਂ ਜਾਣਦੇ, ਅਤੇ ਇੰਝ ਇਹ ਕਿਹਾ ਜਾਂਦਾ ਹੈ ਕਿ ਉਨ੍ਹਾਂ ਦੇ ਮਨਾਂ ਵਿੱਚ ਕੋਈ ਪਰਮੇਸ਼ੁਰ ਨਹੀਂ ਹੈ, ਅਤੇ ਉਨ੍ਹਾਂ ਕੋਲ ਕੋਈ ਜੀਵਨ ਨਹੀਂ ਹੈ। ਜੇ ਪਰਮੇਸ਼ੁਰ ਵਿੱਚ ਤੇਰਾ ਵਿਸ਼ਵਾਸ ਇੱਕ ਅਜਿਹੀ ਹੱਦ ਤਕ ਪਹੁੰਚ ਗਿਆ ਹੈ ਜਿੱਥੇ ਤੂੰ ਪਰਮੇਸ਼ੁਰ ਦੇ ਕੰਮਾਂ, ਪਰਮੇਸ਼ੁਰ ਦੀ ਸੱਚਾਈ, ਅਤੇ ਪਰਮੇਸ਼ੁਰ ਦੇ ਕੰਮ ਦੇ ਹਰ ਪੜਾਅ ਨੂੰ ਚੰਗੀ ਤਰ੍ਹਾਂ ਜਾਣਨ ਦੇ ਸਮਰੱਥ ਹੈਂ, ਤਾਂ ਤੇਰੇ ਕੋਲ ਸੱਚਾਈ ਹੈ। ਜੇ ਤੂੰ ਪਰਮੇਸ਼ੁਰ ਦੇ ਕੰਮ ਅਤੇ ਸੁਭਾਅ ਨੂੰ ਨਹੀਂ ਜਾਣਦਾ ਹੈਂ, ਤਾਂ ਤੇਰੇ ਅਨੁਭਵ ਵਿੱਚ ਅਜੇ ਵੀ ਕੁਝ ਕਮੀ ਹੈ। ਯਿਸੂ ਨੇ ਆਪਣੇ ਕੰਮ ਦੇ ਉਸ ਪੜਾਅ ਨੂੰ ਕਿਵੇਂ ਪੂਰਾ ਕੀਤਾ, ਇਹ ਪੜਾਅ ਕਿਵੇਂ ਪੂਰਾ ਕੀਤਾ ਜਾ ਰਿਹਾ ਹੈ, ਪਰਮੇਸ਼ੁਰ ਨੇ ਕਿਰਪਾ ਦੇ ਯੁੱਗ ਵਿੱਚ ਆਪਣਾ ਕੰਮ ਕਿਵੇਂ ਕੀਤਾ ਅਤੇ ਕਿਹੜਾ ਕੰਮ ਕੀਤਾ ਗਿਆ ਸੀ, ਇਸ ਪੜਾਅ ਵਿੱਚ ਕਿਹੜਾ ਕੰਮ ਕੀਤਾ ਜਾ ਰਿਹਾ ਹੈ—ਜੇ ਤੇਰੇ ਕੋਲ ਇਨ੍ਹਾਂ ਚੀਜ਼ਾਂ ਬਾਰੇ ਚੰਗੀ ਤਰ੍ਹਾਂ ਗਿਆਨ ਨਹੀਂ ਹੈ, ਤਾਂ ਫੇਰ ਤੈਨੂੰ ਕਦੇ ਵੀ ਤਸੱਲੀ ਮਹਿਸੂਸ ਨਹੀਂ ਹੋਵੇਗੀ ਅਤੇ ਤੂੰ ਹਮੇਸ਼ਾ ਅਸੁਰੱਖਿਅਤ ਰਹੇਂਗਾ। ਜੇ, ਇੱਕ ਅਰਸੇ ਦੇ ਅਨੁਭਵ ਤੋਂ ਬਾਅਦ, ਤੂੰ ਪਰਮੇਸ਼ੁਰ ਦੁਆਰਾ ਕੀਤੇ ਕੰਮ ਅਤੇ ਉਸ ਦੇ ਕੰਮ ਦੇ ਹਰ ਕਦਮ ਨੂੰ ਜਾਣਨ ਦੇ ਯੋਗ ਹੈਂ, ਅਤੇ ਜੇ ਤੂੰ ਇਸ ਬਾਰੇ ਚੰਗੀ ਤਰ੍ਹਾਂ ਗਿਆਨ ਪ੍ਰਾਪਤ ਕਰ ਲਿਆ ਹੈ ਕਿ ਪਰਮੇਸ਼ੁਰ ਦੁਆਰਾ ਬੋਲੇ ਗਏ ਵਚਨਾਂ ਵਿੱਚ ਉਸ ਦਾ ਉਦੇਸ਼ ਕੀ ਸੀ, ਅਤੇ ਉਸ ਦੁਆਰਾ ਬੋਲੇ ਗਏ ਬਹੁਤ ਸਾਰੇ ਵਚਨ ਪੂਰੇ ਕਿਉਂ ਨਹੀਂ ਹੋਏ ਹਨ, ਤਾਂ ਫੇਰ ਤੂੰ ਸ਼ਾਇਦ ਚਿੰਤਾ ਅਤੇ ਤਾਏ ਜਾਣ ਤੋਂ ਮੁਕਤ, ਅੱਗੇ ਦੇ ਰਾਹ ’ਤੇ ਦਲੇਰੀ ਨਾਲ ਅਤੇ ਕਿਸੇ ਵੀ ਸੰਕੋਚ ਦੇ ਬਗੈਰ ਚੱਲ ਸਕਦਾ ਹੈਂ। ਤੁਹਾਨੂੰ ਵੇਖਣਾ ਚਾਹੀਦਾ ਹੈ ਕਿ ਪਰਮੇਸ਼ੁਰ ਆਪਣੇ ਕੰਮ ਨੂੰ ਕਿਹਨਾਂ ਸਾਧਨਾਂ ਨਾਲ ਪ੍ਰਾਪਤ ਕਰਦਾ ਹੈ। ਉਹ ਉਸ ਦੁਆਰਾ ਬੋਲੇ ਗਏ ਵਚਨਾਂ ਦੀ ਵਰਤੋਂ ਕਰਦਾ ਹੈ, ਵੱਖ-ਵੱਖ ਕਿਸਮਾਂ ਦੇ ਬਹੁਤ ਸਾਰੇ ਵਚਨਾਂ ਦੇ ਰਾਹੀਂ ਮਨੁੱਖ ਨੂੰ ਤਾਉਂਦਾ ਹੈ ਅਤੇ ਉਸ ਦੀਆਂ ਧਾਰਣਾਵਾਂ ਨੂੰ ਪੂਰੀ ਤਰ੍ਹਾਂ ਨਾਲ ਬਦਲ ਦਿੰਦਾ ਹੈ। ਤੁਸੀਂ ਜੋ ਵੀ ਦੁੱਖ ਝੱਲੇ ਹਨ, ਤੁਸੀਂ ਜਿਸ ਵੀ ਤਾਏ ਜਾਣ ਦੀ ਪ੍ਰਕਿਰਿਆ ਵਿੱਚੋਂ ਲੰਘੇ ਹੋ, ਤੁਸੀਂ ਆਪਣੇ ਅੰਦਰ ਜਿਸ ਸੁਧਾਈ ਨੂੰ ਸਵੀਕਾਰ ਕੀਤਾ ਹੈ, ਤੁਸੀਂ ਜਿਸ ਅੰਦਰੂਨੀ ਚਾਨਣ ਦਾ ਅਨੁਭਵ ਕੀਤਾ ਹੈ—ਇਹ ਸਭ ਕੁਝ ਪਰਮੇਸ਼ੁਰ ਦੁਆਰਾ ਬੋਲੇ ਗਏ ਵਚਨਾਂ ਰਾਹੀਂ ਹੀ ਪ੍ਰਾਪਤ ਕੀਤਾ ਗਿਆ ਹੈ। ਮਨੁੱਖ ਪਰਮੇਸ਼ੁਰ ਦੇ ਰਾਹ ’ਤੇ ਕਿਉਂ ਚੱਲਦਾ ਹੈ? ਉਹ ਪਰਮੇਸ਼ੁਰ ਦੇ ਵਚਨਾਂ ਦੇ ਕਾਰਨ ਉਸ ਦੇ ਰਾਹ ’ਤੇ ਚੱਲਦਾ ਹੈ! ਪਰਮੇਸ਼ੁਰ ਦੇ ਵਚਨ ਅਤਿਅੰਤ ਰਹੱਸਮਈ ਹਨ, ਅਤੇ ਇਸ ਤੋਂ ਇਲਾਵਾ ਇਹ ਮਨੁੱਖ ਦੇ ਮਨ ਨੂੰ ਪ੍ਰੇਰਿਤ ਕਰ ਸਕਦੇ ਹਨ, ਇਸ ਦੇ ਅੰਦਰ ਡੂੰਘੀਆਂ ਦੱਬੀਆਂ ਗੱਲਾਂ ਨੂੰ ਪ੍ਰਗਟ ਕਰ ਸਕਦੇ ਹਨ, ਉਸ ਨੂੰ ਬੀਤੇ ਸਮੇਂ ਵਿੱਚ ਵਾਪਰੀਆਂ ਗੱਲਾਂ ਤੋਂ ਜਾਣੂ ਕਰਾ ਸਕਦੇ ਹਨ, ਅਤੇ ਉਸ ਨੂੰ ਭਵਿੱਖ ਵਿੱਚ ਪ੍ਰਵੇਸ਼ ਕਰਵਾ ਸਕਦੇ ਹਨ। ਇਸ ਤਰ੍ਹਾਂ ਮਨੁੱਖ ਪਰਮੇਸ਼ੁਰ ਦੇ ਵਚਨਾਂ ਕਰਕੇ ਦੁੱਖ ਝੱਲਦਾ ਹੈ, ਅਤੇ ਪਰਮੇਸ਼ੁਰ ਦੇ ਵਚਨਾਂ ਕਰਕੇ ਹੀ ਮਨੁੱਖ ਨੂੰ ਸਿੱਧ ਵੀ ਬਣਾਇਆ ਜਾਂਦਾ ਹੈ: ਸਿਰਫ਼ ਇਸ ਸਮੇਂ ਮਨੁੱਖ ਪਰਮੇਸ਼ੁਰ ਦੇ ਰਾਹ ’ਤੇ ਚੱਲਦਾ ਹੈ। ਮਨੁੱਖ ਨੂੰ ਇਸ ਪੜਾਅ ’ਤੇ ਜੋ ਕਰਨਾ ਚਾਹੀਦਾ ਹੈ ਉਹ ਹੈ ਪਰਮੇਸ਼ੁਰ ਦੇ ਵਚਨਾਂ ਨੂੰ ਸਵੀਕਾਰਨਾ, ਅਤੇ ਇਸ ਗੱਲ ਦੀ ਪਰਵਾਹ ਕੀਤੇ ਬਗੈਰ ਕਿ ਕੀ ਉਸ ਨੂੰ ਸਿੱਧ ਬਣਾਇਆ ਜਾਂਦਾ ਹੈ ਜਾਂ ਤਾਇਆ ਜਾਂਦਾ ਹੈ, ਪਰਮੇਸ਼ੁਰ ਦੇ ਵਚਨ ਹੀ ਹਨ ਜੋ ਮਹੱਤਵਪੂਰਣ ਹਨ। ਇਹ ਪਰਮੇਸ਼ੁਰ ਦਾ ਕੰਮ ਹੈ, ਅਤੇ ਇਹ ਉਹ ਦਰਸ਼ਣ ਵੀ ਹੈ ਜਿਸ ਬਾਰੇ ਮਨੁੱਖ ਨੂੰ ਅੱਜ ਪਤਾ ਹੋਣਾ ਚਾਹੀਦਾ ਹੈ।

ਪਰਮੇਸ਼ੁਰ ਮਨੁੱਖ ਨੂੰ ਸਿੱਧ ਕਿਵੇਂ ਬਣਾਉਂਦਾ ਹੈ? ਪਰਮੇਸ਼ੁਰ ਦਾ ਸੁਭਾਅ ਕੀ ਹੈ? ਉਸ ਦੇ ਸੁਭਾਅ ਵਿੱਚ ਕੀ ਸ਼ਾਮਲ ਹੈ? ਇਨ੍ਹਾਂ ਸਾਰੀਆਂ ਚੀਜ਼ਾਂ ਨੂੰ ਸਪਸ਼ਟ ਕਰਨ ਲਈ: ਕੋਈ ਇਸ ਨੂੰ ਪਰਮੇਸ਼ੁਰ ਦੇ ਨਾਮ ਨੂੰ ਫੈਲਾਉਣਾ ਕਹਿੰਦਾ ਹੈ, ਕੋਈ ਇਸ ਨੂੰ ਪਰਮੇਸ਼ੁਰ ਦੀ ਗਵਾਹੀ ਦੇਣਾ ਕਹਿੰਦਾ ਹੈ, ਅਤੇ ਕੋਈ ਇਸ ਨੂੰ ਪਰਮੇਸ਼ੁਰ ਦੀ ਉਸਤਤ ਕਰਨਾ ਕਹਿੰਦਾ ਹੈ। ਪਰਮੇਸ਼ੁਰ ਬਾਰੇ ਜਾਣਨ ਦੀ ਨੀਂਹ ਦੇ ਅਧਾਰ ’ਤੇ, ਆਖਰਕਾਰ ਮਨੁੱਖ ਨੂੰ ਉਸ ਦੀ ਜੀਵਨ ਦੀ ਅਵਸਥਾ ਵਿੱਚ ਪੂਰੀ ਤਰ੍ਹਾਂ ਬਦਲਿਆ ਜਾਵੇਗਾ। ਜਿੰਨਾ ਜ਼ਿਆਦਾ ਮਨੁੱਖ ਨਜਿੱਠੇ ਜਾਣ ਅਤੇ ਤਾਏ ਜਾਣ ਵਿੱਚੋਂ ਲੰਘਦਾ ਹੈ, ਉੱਨਾ ਹੀ ਉਸ ਨੂੰ ਬਲ ਮਿਲਦਾ ਹੈ; ਜਿੰਨੇ ਜ਼ਿਆਦਾ ਪਰਮੇਸ਼ੁਰ ਦੇ ਕੰਮ ਦੇ ਕਦਮ ਹੁੰਦੇ ਹਨ, ਮਨੁੱਖ ਉੱਨਾ ਹੀ ਵੱਧ ਸਿੱਧ ਬਣਾਇਆ ਜਾਂਦਾ ਹੈ। ਅੱਜ, ਮਨੁੱਖ ਦੇ ਅਨੁਭਵ ਵਿੱਚ, ਪਰਮੇਸ਼ੁਰ ਦੇ ਕੰਮ ਦਾ ਹਰ ਇੱਕ ਕਦਮ ਉਸ ਦੀਆਂ ਧਾਰਣਾਵਾਂ ਨਾਲ ਟਕਰਾਉਂਦਾ ਹੈ, ਅਤੇ ਇਹ ਸਭ ਮਨੁੱਖ ਦੀ ਅਕਲ ਤੋਂ ਪਰ੍ਹੇ ਅਤੇ ਉਸ ਦੀਆਂ ਉਮੀਦਾਂ ਤੋਂ ਬਾਹਰ ਹੈ। ਪਰਮੇਸ਼ੁਰ ਉਹ ਸਭ ਕੁਝ ਪ੍ਰਦਾਨ ਕਰਦਾ ਹੈ ਜਿਸ ਦੀ ਮਨੁੱਖ ਨੂੰ ਲੋੜ ਹੁੰਦੀ ਹੈ, ਅਤੇ ਹਰ ਪੱਖੋਂ ਇਹ ਮਨੁੱਖ ਦੀਆਂ ਧਾਰਣਾਵਾਂ ਦੇ ਉਲਟ ਹੈ। ਪਰਮੇਸ਼ੁਰ ਤੇਰੇ ਸ਼ਕਤੀਹੀਣ ਹੋਣ ਦੇ ਸਮੇਂ ਆਪਣੇ ਵਚਨਾਂ ਦਾ ਉਚਾਰਣ ਕਰਦਾ ਹੈ; ਸਿਰਫ਼ ਇਸ ਤਰੀਕੇ ਨਾਲ ਹੀ ਉਹ ਤੇਰੇ ਜੀਵਨ ਵਿੱਚ ਪੂਰਤੀ ਕਰ ਸਕਦਾ ਹੈ। ਤੇਰੀਆਂ ਧਾਰਣਾਵਾਂ ’ਤੇ ਵਾਰ ਕਰ ਕੇ, ਉਹ ਤੈਥੋਂ ਪਰਮੇਸ਼ੁਰ ਦੁਆਰਾ ਨਜਿੱਠੇ ਜਾਣ ਨੂੰ ਸਵੀਕਾਰ ਕਰਾਉਂਦਾ ਹੈ; ਸਿਰਫ਼ ਇਸ ਤਰੀਕੇ ਨਾਲ ਹੀ ਤੂੰ ਆਪਣੀ ਭ੍ਰਿਸ਼ਟਤਾ ਤੋਂ ਛੁਟਕਾਰਾ ਪਾ ਸਕਦਾ ਹੈਂ। ਅੱਜ, ਦੇਹਧਾਰੀ ਪਰਮੇਸ਼ੁਰ ਇੱਕ ਪੱਖੋਂ ਪਰਮੇਸ਼ੁਰਤਾਈ ਦੀ ਅਵਸਥਾ ਵਿੱਚ ਕੰਮ ਕਰਦਾ ਹੈ, ਪਰ ਦੂਸਰੇ ਪੱਖੋਂ ਉਹ ਅਸਲ ਮਨੁੱਖਤਾ ਦੀ ਅਵਸਥਾ ਵਿੱਚ ਕੰਮ ਕਰਦਾ ਹੈ। ਜਦੋਂ ਤੂੰ ਪਰਮੇਸ਼ੁਰ ਦੇ ਕਿਸੇ ਵੀ ਕੰਮ ਤੋਂ ਇਨਕਾਰ ਕਰਨ ਯੋਗ ਨਹੀਂ ਰਹਿੰਦਾ, ਜਦੋਂ ਤੂੰ ਇਹ ਪਰਵਾਹ ਕੀਤੇ ਬਗੈਰ ਉਸ ਦੇ ਅਧੀਨ ਹੋਣ ਯੋਗ ਹੁੰਦਾ ਹੈਂ ਕਿ ਪਰਮੇਸ਼ੁਰ ਅਸਲ ਮਨੁੱਖਤਾ ਦੀ ਅਵਸਥਾ ਦੇ ਅੰਦਰ ਕੀ ਕਹਿੰਦਾ ਜਾਂ ਕਰਦਾ ਹੈ, ਜਦੋਂ ਤੂੰ ਇਹ ਪਰਵਾਹ ਕੀਤੇ ਬਗੈਰ ਕਿ ਉਹ ਕਿਸ ਕਿਸਮ ਦੀ ਸਧਾਰਣਤਾ ਪ੍ਰਗਟ ਕਰਦਾ ਹੈ, ਅਧੀਨ ਹੋਣ ਅਤੇ ਸਮਝਣ ਯੋਗ ਹੁੰਦਾ ਹੈਂ ਅਤੇ ਜਦੋਂ ਤੂੰ ਅਸਲ ਅਨੁਭਵ ਪ੍ਰਾਪਤ ਕਰ ਲਿਆ ਹੋਵੇ, ਸਿਰਫ਼ ਉਦੋਂ ਹੀ ਤੂੰ ਇਸ ਬਾਰੇ ਨਿਸ਼ਚਤ ਹੋ ਸਕਦਾ ਹੈਂ ਕਿ ਉਹ ਪਰਮੇਸ਼ੁਰ ਹੈ, ਸਿਰਫ਼ ਉਦੋਂ ਹੀ ਤੂੰ ਧਾਰਣਾਵਾਂ ਬਣਾਉਣੀਆਂ ਬੰਦ ਕਰੇਂਗਾ ਅਤੇ ਸਿਰਫ਼ ਉਦੋਂ ਹੀ ਤੂੰ ਅੰਤ ਤਕ ਉਸ ਦੇ ਰਾਹ ’ਤੇ ਚੱਲਣ ਯੋਗ ਹੋ ਸਕੇਂਗਾ। ਪਰਮੇਸ਼ੁਰ ਦੇ ਕੰਮ ਵਿੱਚ ਬੁੱਧ ਹੈ, ਅਤੇ ਉਹ ਜਾਣਦਾ ਹੈ ਕਿ ਮਨੁੱਖ ਉਸ ਦੀ ਗਵਾਹੀ ਵਿੱਚ ਕਿਵੇਂ ਕਾਇਮ ਰਹਿ ਸਕਦਾ ਹੈ। ਉਹ ਜਾਣਦਾ ਹੈ ਕਿ ਮਨੁੱਖ ਦੀ ਮੁੱਖ ਕਮਜ਼ੋਰੀ ਕੀ ਹੈ, ਅਤੇ ਉਹ ਜੋ ਵਚਨ ਬੋਲਦਾ ਹੈ ਉਹ ਤੇਰੀ ਮੁੱਖ ਕਮਜ਼ੋਰੀ ’ਤੇ ਵਾਰ ਕਰਦੇ ਹਨ, ਪਰ ਉਹ ਤੈਨੂੰ ਉਸ ਦੇ ਲਈ ਤੇਰੀ ਗਵਾਹੀ ਵਿੱਚ ਕਾਇਮ ਰੱਖਣ ਲਈ ਆਪਣੇ ਸ਼ਾਨਦਾਰ ਅਤੇ ਸਮਝਦਾਰੀ ਵਾਲੇ ਵਚਨਾਂ ਦਾ ਵੀ ਇਸਤੇਮਾਲ ਕਰਦਾ ਹੈ। ਅਜਿਹੇ ਹਨ ਪਰਮੇਸ਼ੁਰ ਦੇ ਚਮਤਕਾਰੀ ਕੰਮ। ਜਿਹੜਾ ਕੰਮ ਪਰਮੇਸ਼ੁਰ ਕਰਦਾ ਹੈ ਉਹ ਮਨੁੱਖੀ ਸਮਝ ਲਈ ਕਲਪਨਾ ਤੋਂ ਬਾਹਰ ਹੈ। ਸਰੀਰ ਤੋਂ ਬਣਿਆ, ਇਹ ਮਨੁੱਖ, ਕਿਹੋ ਜਿਹੀਆਂ ਭ੍ਰਿਸ਼ਟਤਾਵਾਂ ਨਾਲ ਜਕੜਿਆ ਹੋਇਆ ਹੈ, ਅਤੇ ਮਨੁੱਖ ਦਾ ਮੂਲ-ਤੱਤ ਕੀ ਹੈ—ਇਹ ਸਭ ਗੱਲਾਂ ਪਰਮੇਸ਼ੁਰ ਦੇ ਨਿਆਂ ਰਾਹੀਂ ਪ੍ਰਗਟ ਕੀਤੀਆਂ ਜਾਂਦੀਆਂ ਹਨ, ਜਿਸ ਨਾਲ ਮਨੁੱਖ ਲਈ ਆਪਣੀ ਸ਼ਰਮਿੰਦਗੀ ਤੋਂ ਛੁਪਣ ਦੀ ਕੋਈ ਜਗ੍ਹਾ ਨਹੀਂ ਰਹਿ ਜਾਂਦੀ।

ਪਰਮੇਸ਼ੁਰ ਨਿਆਂ ਅਤੇ ਤਾੜਨਾ ਦਾ ਕੰਮ ਇਸ ਲਈ ਕਰਦਾ ਹੈ ਤਾਂ ਜੋ ਮਨੁੱਖ ਉਸ ਬਾਰੇ ਗਿਆਨ ਪ੍ਰਾਪਤ ਕਰ ਸਕੇ, ਅਤੇ ਆਪਣੀ ਗਵਾਹੀ ਦੀ ਖਾਤਰ ਵੀ ਕਰਦਾ ਹੈ। ਮਨੁੱਖ ਦੇ ਭ੍ਰਿਸ਼ਟ ਸੁਭਾਅ ਬਾਰੇ ਉਸ ਦੇ ਨਿਆਂ ਤੋਂ ਬਗੈਰ, ਮਨੁੱਖ ਸ਼ਾਇਦ ਪਰਮੇਸ਼ੁਰ ਦੇ ਧਰਮੀ ਸੁਭਾਅ ਬਾਰੇ ਜੋ ਕੋਈ ਅਪਰਾਧ ਸਹਿਣ ਨਹੀਂ ਕਰਦਾ, ਬਾਰੇ ਜਾਣ ਹੀ ਨਹੀਂ ਸਕਦਾ ਸੀ, ਅਤੇ ਨਾ ਹੀ ਮਨੁੱਖ ਪਰਮੇਸ਼ੁਰ ਬਾਰੇ ਆਪਣੇ ਪੁਰਾਣੇ ਗਿਆਨ ਨੂੰ ਨਵੇਂ ਵਿੱਚ ਬਦਲ ਸਕਦਾ ਸੀ। ਆਪਣੀ ਗਵਾਹੀ ਦੀ ਖਾਤਰ, ਅਤੇ ਆਪਣੇ ਪ੍ਰਬੰਧਨ ਦੀ ਖਾਤਰ, ਪਰਮੇਸ਼ੁਰ ਆਪਣੀ ਸੰਪੂਰਨਤਾ ਨੂੰ ਲੋਕਾਂ ਸਾਹਮਣੇ ਪ੍ਰਤੱਖ ਕਰਦਾ ਹੈ, ਅਤੇ ਇਸ ਤਰ੍ਹਾਂ ਆਪਣੀ ਲੌਕਕ ਦਿੱਖ ਰਾਹੀਂ, ਉਹ ਮਨੁੱਖ ਨੂੰ ਇਸ ਯੋਗ ਬਣਾਉਂਦਾ ਹੈ ਕਿ ਉਹ ਪਰਮੇਸ਼ੁਰ ਦੇ ਗਿਆਨ ਤੱਕ ਪਹੁੰਚ ਸਕੇ, ਉਸ ਦੇ ਸੁਭਾਅ ਨੂੰ ਪੂਰੀ ਤਰ੍ਹਾਂ ਬਦਲਿਆ ਜਾ ਸਕੇ, ਅਤੇ ਉਹ ਪਰਮੇਸ਼ੁਰ ਦੀ ਭਰਪੂਰ ਗਵਾਹੀ ਦੇ ਸਕੇ। ਮਨੁੱਖ ਦੇ ਸੁਭਾਅ ਵਿੱਚ ਪੂਰੀ ਤਰ੍ਹਾਂ ਬਦਲਾਅ ਪਰਮੇਸ਼ੁਰ ਦੇ ਕਈ ਵੱਖ-ਵੱਖ ਕਿਸਮਾਂ ਦੇ ਕੰਮਾਂ ਰਾਹੀਂ ਪ੍ਰਾਪਤ ਕੀਤਾ ਜਾਂਦਾ ਹੈ; ਆਪਣੇ ਸੁਭਾਅ ਵਿੱਚ ਅਜਿਹੀਆਂ ਤਬਦੀਲੀਆਂ ਤੋਂ ਬਗੈਰ, ਮਨੁੱਖ ਪਰਮੇਸ਼ੁਰ ਦੀ ਗਵਾਹੀ ਦੇਣ ਯੋਗ ਅਤੇ ਪਰਮੇਸ਼ੁਰ ਦੇ ਮਨ ਦੇ ਅਨੁਸਾਰ ਨਹੀਂ ਬਣ ਸਕੇਗਾ। ਮਨੁੱਖ ਦੇ ਸੁਭਾਅ ਵਿੱਚ ਪੂਰਾ ਬਦਲਾਅ ਇਹ ਦਰਸਾਉਂਦਾ ਹੈ ਕਿ ਮਨੁੱਖ ਨੇ ਆਪਣੇ ਆਪ ਨੂੰ ਸ਼ਤਾਨ ਦੀ ਗੁਲਾਮੀ ਤੋਂ ਅਤੇ ਹਨੇਰੇ ਦੇ ਪ੍ਰਭਾਵ ਤੋਂ ਮੁਕਤ ਕਰ ਲਿਆ ਹੈ, ਅਤੇ ਸੱਚਮੁੱਚ ਹੀ ਪਰਮੇਸ਼ੁਰ ਦੇ ਕੰਮ ਦੀ ਕਾਪੀ ਅਤੇ ਨਕਲ ਬਣ ਗਿਆ ਹੈ, ਪਰਮੇਸ਼ੁਰ ਦਾ ਇੱਕ ਅਜਿਹਾ ਗਵਾਹ, ਅਤੇ ਅਜਿਹਾ ਜਨ ਜੋ ਪਰਮੇਸ਼ੁਰ ਦੇ ਮਨ ਦੇ ਅਨੁਸਾਰ ਹੈ। ਅੱਜ, ਦੇਹਧਾਰੀ ਪਰਮੇਸ਼ੁਰ ਧਰਤੀ ਉੱਤੇ ਆਪਣਾ ਕੰਮ ਕਰਨ ਲਈ ਆਇਆ ਹੈ, ਅਤੇ ਉਹ ਚਾਹੁੰਦਾ ਹੈ ਕਿ ਮਨੁੱਖ ਉਸ ਬਾਰੇ ਗਿਆਨ ਪ੍ਰਾਪਤ ਕਰੇ, ਉਸ ਦੀ ਆਗਿਆਕਾਰੀ ਕਰੇ, ਉਸ ਦੀ ਗਵਾਹੀ ਦੇਵੇ, ਉਸ ਦੇ ਵਿਹਾਰਕ ਅਤੇ ਸਧਾਰਣ ਕੰਮ ਨੂੰ ਜਾਣੇ, ਉਸ ਦੇ ਉਨ੍ਹਾਂ ਸਾਰੇ ਵਚਨਾਂ ਅਤੇ ਕੰਮਾਂ ਦਾ ਆਗਿਆ ਪਾਲਣ ਕਰੇ ਜੋ ਮਨੁੱਖ ਦੀਆਂ ਧਾਰਣਾਵਾਂ ਦੇ ਅਨੁਕੂਲ ਨਹੀਂ ਹਨ, ਅਤੇ ਪਰਮੇਸ਼ੁਰ ਦੁਆਰਾ ਮਨੁੱਖ ਨੂੰ ਬਚਾਉਣ ਲਈ ਕੀਤੇ ਜਾਂਦੇ ਸਾਰੇ ਕੰਮ, ਅਤੇ ਨਾਲ ਹੀ ਉਨ੍ਹਾਂ ਸਾਰੇ ਕੰਮਾਂ ਦੀ ਵੀ ਗਵਾਹੀ ਦੇਵੇ ਜੋ ਉਹ ਮਨੁੱਖ ਨੂੰ ਜਿੱਤਣ ਲਈ ਪੂਰੇ ਕਰਦਾ ਹੈ। ਜੋ ਪਰਮੇਸ਼ੁਰ ਦੀ ਗਵਾਹੀ ਦਿੰਦੇ ਹਨ ਉਨ੍ਹਾਂ ਕੋਲ ਪਰਮੇਸ਼ੁਰ ਦਾ ਗਿਆਨ ਹੋਣਾ ਜ਼ਰੂਰੀ ਹੈ; ਸਿਰਫ਼ ਇਸ ਕਿਸਮ ਦੀ ਗਵਾਹੀ ਹੀ ਸਹੀ ਅਤੇ ਅਸਲ ਹੈ, ਅਤੇ ਸਿਰਫ਼ ਇਸ ਕਿਸਮ ਦੀ ਗਵਾਹੀ ਹੀ ਸ਼ਤਾਨ ਨੂੰ ਸ਼ਰਮਿੰਦਾ ਕਰ ਸਕਦੀ ਹੈ। ਪਰਮੇਸ਼ੁਰ ਉਸ ਦੀ ਗਵਾਹੀ ਦੇਣ ਲਈ ਉਨ੍ਹਾਂ ਲੋਕਾਂ ਦੀ ਵਰਤੋਂ ਕਰਦਾ ਹੈ ਜਿਹਨਾਂ ਨੇ ਉਸ ਦੇ ਨਿਆਂ ਅਤੇ ਤਾੜਨਾ, ਨਜਿੱਠਣ ਅਤੇ ਛੰਗਾਈ ਦੀ ਪ੍ਰਕਿਰਿਆ ਵਿੱਚੋਂ ਲੰਘਦੇ ਹੋਏ ਉਸ ਨੂੰ ਜਾਣਿਆ ਹੈ। ਉਹ ਉਸ ਦੀ ਗਵਾਹੀ ਦੇਣ ਲਈ ਉਨ੍ਹਾਂ ਲੋਕਾਂ ਦੀ ਵਰਤੋਂ ਕਰਦਾ ਹੈ ਜਿਹਨਾਂ ਨੂੰ ਸ਼ਤਾਨ ਦੁਆਰਾ ਭ੍ਰਿਸ਼ਟ ਕੀਤਾ ਗਿਆ ਹੈ, ਅਤੇ ਇਸੇ ਤਰ੍ਹਾਂ ਉਹ ਉਸ ਦੀ ਗਵਾਹੀ ਦੇਣ ਲਈ ਉਨ੍ਹਾਂ ਲੋਕਾਂ ਦੀ ਵੀ ਵਰਤੋਂ ਕਰਦਾ ਹੈ ਜਿਹਨਾਂ ਦਾ ਸੁਭਾਅ ਪੂਰੀ ਤਰ੍ਹਾਂ ਬਦਲ ਗਿਆ ਹੈ, ਅਤੇ ਇੰਝ ਜਿਹਨਾਂ ਨੇ ਉਸ ਦੀਆਂ ਅਸੀਸਾਂ ਪ੍ਰਾਪਤ ਕੀਤੀਆਂ ਹਨ। ਉਹ ਨਹੀਂ ਚਾਹੁੰਦਾ ਕਿ ਮਨੁੱਖ ਆਪਣੇ ਮੂੰਹੋਂ ਉਸ ਦੀ ਉਸਤਤ ਕਰੇ, ਅਤੇ ਨਾ ਹੀ ਉਸ ਨੂੰ ਸ਼ਤਾਨ ਵਰਗੇ ਲੋਕਾਂ ਦੀ ਉਸਤਤ ਅਤੇ ਗਵਾਹੀ ਦੀ ਲੋੜ ਹੈ, ਜਿਹੜੇ ਉਸ ਦੁਆਰਾ ਬਚਾਏ ਨਹੀਂ ਗਏ ਹਨ। ਸਿਰਫ਼ ਉਹੀ ਲੋਕ ਪਰਮੇਸ਼ੁਰ ਦੀ ਗਵਾਹੀ ਦੇਣ ਦੇ ਯੋਗ ਹਨ ਜੋ ਉਸ ਨੂੰ ਜਾਣਦੇ ਹਨ, ਅਤੇ ਸਿਰਫ਼ ਉਹੀ ਲੋਕ ਉਸ ਦੀ ਗਵਾਹੀ ਦੇਣ ਦੇ ਯੋਗ ਹਨ ਜਿਹਨਾਂ ਦਾ ਸੁਭਾਅ ਪੂਰੀ ਤਰ੍ਹਾਂ ਬਦਲ ਦਿੱਤਾ ਗਿਆ ਹੈ। ਪਰਮੇਸ਼ੁਰ ਮਨੁੱਖ ਨੂੰ ਜਾਣ-ਬੁੱਝ ਕੇ ਉਸ ਦਾ ਨਾਮ ਬਦਨਾਮ ਨਹੀਂ ਕਰਨ ਦੇਵੇਗਾ।

 ਟਿੱਪਣੀ:

ੳ. ਅਸਲ ਲਿਖਤ ਵਿੱਚ “ਪਰਮੇਸ਼ੁਰ ਨੂੰ ਜਾਣਨ ਦਾ ਕੰਮ।” ਲਿਖਿਆ ਹੈ।


ਪਤਰਸ ਨੇ ਯਿਸੂ ਨੂੰ ਕਿਵੇਂ ਜਾਣਿਆ

ਪਤਰਸ ਨੇ ਯਿਸੂ ਦੇ ਨਾਲ ਜੋ ਸਮਾਂ ਬਿਤਾਇਆ, ਉਸ ਦੌਰਾਨ ਉਸ ਨੇ ਯਿਸੂ ਵਿੱਚ ਕਈ ਪਿਆਰੀਆਂ ਵਿਸ਼ੇਸ਼ਤਾਵਾਂ ਵੇਖੀਆਂ, ਬਹੁਤ ਸਾਰੇ ਪਹਿਲੂ ਨਕਲ ਕਰਨ ਦੇ ਯੋਗ ਸਨ ਅਤੇ ਬਹੁਤ ਸਾਰੇ ਉਸ ਦੀ ਪੂਰਤੀ ਕਰਦੇ ਸਨ। ਹਾਲਾਂਕਿ ਪਤਰਸ ਨੇ ਯਿਸੂ ਵਿੱਚ ਬਹੁਤ ਸਾਰੇ ਤਰੀਕਿਆਂ ਨਾਲ ਪਰਮੇਸ਼ੁਰ ਦੀ ਹੋਂਦ ਨੂੰ ਵੇਖਿਆ ਅਤੇ ਕਈ ਪਿਆਰੇ ਗੁਣਾਂ ਨੂੰ ਵੇਖਿਆ, ਉਹ ਸ਼ੁਰੂ ਵਿੱਚ ਯਿਸੂ ਨੂੰ ਨਹੀਂ ਜਾਣਦਾ ਸੀ। ਪਤਰਸ ਨੇ ਯਿਸੂ ਦੇ ਪਿੱਛੇ ਉਦੋਂ ਚੱਲਣਾ ਸ਼ੁਰੂ ਕੀਤਾ ਜਦੋਂ ਉਹ 20 ਸਾਲਾਂ ਦਾ ਸੀ, ਅਤੇ ਉਹ ਲਗਾਤਾਰ ਛੇ ਸਾਲ ਉਸ ਦੇ ਪਿੱਛੇ ਚੱਲਦਾ ਰਿਹਾ। ਉਸ ਸਮੇਂ ਦੇ ਦੌਰਾਨ, ਉਸ ਨੇ ਕਦੀ ਵੀ ਯਿਸੂ ਨੂੰ ਨਹੀਂ ਜਾਣਿਆ; ਯਿਸੂ ਦੇ ਪ੍ਰਤੀ ਸਿਰਫ਼ ਸ਼ਰਧਾ ਦੇ ਕਾਰਨ ਪਤਰਸ ਯਿਸੂ ਦੇ ਪਿੱਛੇ ਚੱਲਣਾ ਚਾਹੁੰਦਾ ਸੀ। ਜਦੋਂ ਯਿਸੂ ਨੇ ਪਹਿਲੀ ਵਾਰ ਗਲੀਲ ਦੀ ਝੀਲ ਦੇ ਕੰਢੇ ’ਤੇ ਉਸ ਨੂੰ ਸੱਦਿਆ, ਤਾਂ ਉਸ ਨੇ ਪੁੱਛਿਆ: “ਸ਼ਮਊਨ ਬਰ-ਯੋਨਾਹ, ਕੀ ਤੂੰ ਮੇਰੇ ਪਿੱਛੇ ਆਵੇਂਗਾ?” ਪਤਰਸ ਨੇ ਕਿਹਾ: “ਮੈਂ ਉਸ ਦੇ ਪਿੱਛੇ ਜ਼ਰੂਰ ਆਵਾਂਗਾ ਜਿਸ ਨੂੰ ਸਵਰਗੀ ਪਿਤਾ ਨੇ ਘੱਲਿਆ ਹੈ। ਮੈਂ ਜ਼ਰੂਰ ਉਸ ਨੂੰ ਸਵੀਕਾਰ ਕਰਾਂਗਾ ਜਿਸ ਨੂੰ ਪਵਿੱਤਰ ਆਤਮਾ ਨੇ ਚੁਣਿਆ ਹੈ। ਮੈਂ ਤੇਰੇ ਪਿੱਛੇ ਆਵਾਂਗਾ।” ਉਸ ਸਮੇਂ, ਪਤਰਸ ਨੇ ਪਹਿਲਾਂ ਤੋਂ ਹੀ ਯਿਸੂ ਨਾਂ ਦੇ ਇੱਕ ਅਜਿਹੇ ਆਦਮੀ ਦੇ ਵਿਸ਼ੇ ਵਿੱਚ ਸੁਣਿਆ ਹੋਇਆ ਸੀ—ਜੋ ਨਬੀਆਂ ਵਿੱਚੋਂ ਸਭ ਤੋਂ ਵੱਡਾ ਅਤੇ ਪਰਮੇਸ਼ੁਰ ਦਾ ਪਿਆਰਾ ਪੁੱਤਰ ਸੀ—ਅਤੇ ਪਤਰਸ ਨਿਰੰਤਰ ਉਸ ਨੂੰ ਲੱਭਣ ਦੀ ਉਮੀਦ ਕਰ ਰਿਹਾ ਸੀ ਅਤੇ ਉਸ ਨੂੰ ਮਿਲਣ ਦੇ ਇੱਕ ਮੌਕੇ ਦੀ ਉਮੀਦ ਕਰ ਰਿਹਾ ਸੀ (ਕਿਉਂਕਿ ਪਵਿੱਤਰ ਆਤਮਾ ਦੇ ਰਾਹੀਂ ਉਸ ਦੀ ਅਗਵਾਈ ਇਸੇ ਤਰ੍ਹਾਂ ਕੀਤੀ ਜਾ ਰਹੀ ਸੀ)। ਹਾਲਾਂਕਿ ਪਤਰਸ ਨੇ ਉਸ ਨੂੰ ਕਦੀ ਵੀ ਨਹੀਂ ਵੇਖਿਆ ਸੀ ਅਤੇ ਸਿਰਫ ਉਸ ਦੇ ਵਿਸ਼ੇ ਵਿੱਚ ਅਫ਼ਵਾਹਾਂ ਹੀ ਸੁਣੀਆਂ ਸਨ, ਤਾਂ ਵੀ ਹੌਲੀ-ਹੌਲੀ ਉਸ ਦੇ ਦਿਲ ਵਿੱਚ ਯਿਸੂ ਦੇ ਲਈ ਲਾਲਸਾ ਅਤੇ ਪ੍ਰੇਮ ਵਧਦਾ ਗਿਆ ਅਤੇ ਉਹ ਅਕਸਰ ਇਸ ਗੱਲ ਦੇ ਲਈ ਤਰਸਦਾ ਸੀ ਕਿ ਇੱਕ ਦਿਨ ਉਹ ਯਿਸੂ ਨੂੰ ਦੇਖੇਗਾ। ਅਤੇ ਯਿਸੂ ਨੇ ਪਤਰਸ ਨੂੰ ਕਿਵੇਂ ਬੁਲਾਇਆ? ਉਸ ਨੇ ਵੀ ਪਤਰਸ ਨਾਮ ਦੇ ਇੱਕ ਮਨੁੱਖ ਦੇ ਵਿਸ਼ੇ ਵਿੱਚ ਸੁਣਿਆ ਸੀ, ਪਰ ਉਸ ਨੂੰ ਇਹ ਹਿਦਾਇਤ ਦੇਣ ਵਾਲਾ ਪਵਿੱਤਰ ਆਤਮਾ ਨਹੀਂ ਸੀ: “ਗਲੀਲ ਦੀ ਝੀਲ ਦੇ ਕੰਢੇ ’ਤੇ ਜਾਹ, ਜਿੱਥੇ ਸ਼ਮਊਨ ਬਰ-ਯੋਨਾਹ ਨਾਮ ਦਾ ਇੱਕ ਮਨੁੱਖ ਹੈ।” ਯਿਸੂ ਨੇ ਕਿਸੇ ਨੂੰ ਇਹ ਕਹਿੰਦੇ ਸੁਣਿਆ ਸੀ ਕਿ ਇੱਥੇ ਇੱਕ ਸ਼ਮਊਨ ਬਰ-ਯੋਨਾਹ ਨਾਮ ਦਾ ਵਿਅਕਤੀ ਸੀ, ਅਤੇ ਲੋਕਾਂ ਨੇ ਉਸ ਦਾ ਸੰਦੇਸ਼ ਸੁਣਿਆ ਸੀ, ਕਿ ਉਹ ਵੀ ਸਵਰਗ ਦੇ ਰਾਜ ਦੀ ਖੁਸ਼ਖਬਰੀ ਦਾ ਪ੍ਰਚਾਰ ਕਰਦਾ ਸੀ, ਅਤੇ ਇਹ ਕਿ ਜਿੰਨੇ ਲੋਕਾਂ ਨੇ ਉਸ ਨੂੰ ਸੁਣਿਆ ਸੀ ਉਹ ਸਾਰੇ ਰੋ ਪਏ ਸਨ। ਇਹ ਸੁਣਨ ਤੋਂ ਬਾਅਦ, ਯਿਸੂ ਉਸ ਮਨੁੱਖ ਦੇ ਪਿੱਛੇ ਗਲੀਲ ਦੀ ਝੀਲ ’ਤੇ ਗਿਆ; ਜਦੋਂ ਪਤਰਸ ਨੇ ਯਿਸੂ ਦੇ ਬੁਲਾਵੇ ਨੂੰ ਸਵੀਕਾਰ ਕਰ ਲਿਆ, ਤਾਂ ਉਹ ਉਸ ਦੇ ਪਿੱਛੇ ਤੁਰ ਪਿਆ।

ਯਿਸੂ ਦੇ ਪਿੱਛੇ ਚੱਲਣ ਦੇ ਦੌਰਾਨ, ਪਤਰਸ ਨੇ ਉਸ ਦੇ ਵਿਸ਼ੇ ਵਿੱਚ ਕਈ ਵਿਚਾਰ ਬਣਾਏ ਅਤੇ ਹਮੇਸ਼ਾ ਉਸ ਦਾ ਨਿਆਂ ਆਪਣੇ ਨਜ਼ਰੀਏ ਦੇ ਨਾਲ ਕੀਤਾ। ਭਾਵੇਂ ਪਤਰਸ ਦੇ ਅੰਦਰ ਕੁਝ ਹੱਦ ਤੱਕ ਪਵਿੱਤਰ ਆਤਮਾ ਦੀ ਸਮਝ ਸੀ, ਪਰ ਉਸ ਦੀ ਸਮਝ ਕੁਝ ਅਸਪਸ਼ਟ ਸੀ, ਜਿਸ ਦੇ ਕਾਰਨ ਉਸ ਨੇ ਕਿਹਾ: “ਮੈਂ ਜ਼ਰੂਰ ਉਸ ਦੇ ਪਿੱਛੇ ਚੱਲਾਂਗਾ ਜਿਸ ਨੂੰ ਸਵਰਗੀ ਪਿਤਾ ਨੇ ਘੱਲਿਆ ਹੈ। ਮੈਂ ਜ਼ਰੂਰ ਉਸ ਨੂੰ ਸਵੀਕਾਰ ਕਰਾਂਗਾ ਜੋ ਪਵਿੱਤਰ ਆਤਮਾ ਨੇ ਚੁਣਿਆ ਹੈ।” ਉਹ ਉਨ੍ਹਾਂ ਚੀਜ਼ਾਂ ਨੂੰ ਨਹੀਂ ਸਮਝਦਾ ਸੀ ਜੋ ਯਿਸੂ ਨੇ ਕੀਤੀਆਂ ਸਨ ਅਤੇ ਉਨ੍ਹਾਂ ਦੇ ਵਿਸ਼ੇ ਵਿੱਚ ਸਪਸ਼ਟ ਨਹੀਂ ਸੀ। ਕੁਝ ਦੇਰ ਉਸ ਦੇ ਪਿੱਛੇ ਚੱਲਣ ਤੋਂ ਬਾਅਦ, ਪਤਰਸ ਦੀ ਦਿਲਚਸਪੀ ਖੁਦ ਯਿਸੂ ਵਿੱਚ ਅਤੇ ਉਸ ਦੁਆਰਾ ਕਹੀਆਂ ਗੱਲਾਂ ਅਤੇ ਕੀਤੇ ਗਏ ਕੰਮਾਂ ਵਿੱਚ ਵੱਧ ਗਈ। ਉਸ ਨੂੰ ਇਹ ਮਹਿਸੂਸ ਹੋਇਆ ਕਿ ਯਿਸੂ ਨੇ ਪ੍ਰੇਮ ਅਤੇ ਸਤਿਕਾਰ ਦੋਵਾਂ ਨੂੰ ਪ੍ਰੇਰਿਤ ਕੀਤਾ ਸੀ; ਉਹ ਉਸ ਦੇ ਨਾਲ ਜੁੜਨਾ ਅਤੇ ਉਸ ਦੇ ਨਾਲ ਰਹਿਣਾ ਪਸੰਦ ਕਰਦਾ ਸੀ ਅਤੇ ਯਿਸੂ ਦੇ ਵਚਨਾਂ ਨੂੰ ਸੁਣਨ ਦੇ ਨਾਲ ਉਸ ਨੂੰ ਸਹਾਇਤਾ ਅਤੇ ਮਦਦ ਮਿਲਦੀ ਸੀ। ਯਿਸੂ ਦੇ ਪਿੱਛੇ ਚੱਲਣ ਦੇ ਸਮੇਂ, ਪਤਰਸ ਨੇ ਉਸ ਦੇ ਜੀਵਨ ਦੇ ਵਿਸ਼ੇ ਵਿੱਚ ਜੋ ਕੁਝ ਵੀ ਵੇਖਿਆ: ਉਸ ਦੇ ਕੰਮਾਂ ਨੂੰ, ਵਚਨਾਂ ਨੂੰ, ਉਸ ਦੀਆਂ ਗਤੀਵਿਧੀਆਂ ਅਤੇ ਪ੍ਰਗਟਾਵਿਆਂ ਨੂੰ ਆਪਣੇ ਮਨ ਵਿੱਚ ਰੱਖਿਆ। ਉਸ ਨੇ ਗਹਿਰੀ ਸਮਝ ਹਾਸਲ ਕੀਤੀ ਕਿ ਯਿਸੂ ਆਮ ਆਦਮੀਆਂ ਦੇ ਵਾਂਗ ਨਹੀਂ ਸੀ। ਜਦ ਕਿ ਉਸ ਦਾ ਮਨੁੱਖੀ ਰੂਪ ਬਹੁਤ ਹੀ ਜ਼ਿਆਦਾ ਸਧਾਰਣ ਸੀ, ਉਹ ਮਨੁੱਖ ਦੇ ਪ੍ਰਤੀ ਪ੍ਰੇਮ, ਤਰਸ, ਅਤੇ ਧੀਰਜ ਦੇ ਨਾਲ ਭਰਿਆ ਹੋਇਆ ਸੀ। ਹਰ ਇੱਕ ਚੀਜ਼ ਜੋ ਉਸ ਨੇ ਕੀਤੀ ਜਾਂ ਕਹੀ ਉਹ ਦੂਸਰਿਆਂ ਦੇ ਲਈ ਵੱਡੀ ਸਹਾਇਤਾ ਸੀ ਅਤੇ ਪਤਰਸ ਨੇ ਉਨ੍ਹਾਂ ਚੀਜ਼ਾਂ ਨੂੰ ਵੇਖਿਆ ਅਤੇ ਹਾਸਲ ਕੀਤਾ ਜੋ ਉਸ ਨੇ ਪਹਿਲਾਂ ਕਦੀ ਵੀ ਨਹੀਂ ਵੇਖੀਆਂ ਸਨ ਨਾ ਹੀ ਯਿਸੂ ਤੋਂ ਪ੍ਰਾਪਤ ਕੀਤੀਆਂ ਸਨ। ਉਸ ਨੇ ਵੇਖਿਆ ਕਿ ਭਾਵੇਂ ਯਿਸੂ ਕੋਲ ਕੋਈ ਸ਼ਾਨਦਾਰ ਰੁਤਬਾ ਨਹੀਂ ਸੀ ਨਾ ਹੀ ਉਸ ਕੋਲ ਕੋਈ ਅਸਧਾਰਣ ਮਨੁੱਖਤਾ ਸੀ, ਉਸ ਵਿੱਚ ਸੱਚਮੁੱਚ ਵਿਲੱਖਣ ਅਤੇ ਅਸਧਾਰਣ ਪ੍ਰਗਟਾਵਾ ਸੀ। ਹਾਲਾਂਕਿ ਪਤਰਸ ਇਸ ਦੇ ਵਿਸ਼ੇ ਵਿੱਚ ਪੂਰੀ ਤਰ੍ਹਾਂ ਨਾਲ ਵਿਆਖਿਆ ਨਹੀਂ ਕਰ ਸਕਿਆ, ਪਰ ਉਹ ਵੇਖ ਸਕਦਾ ਸੀ ਕਿ ਯਿਸੂ ਸਭਨਾਂ ਨਾਲੋਂ ਵੱਖਰੇ ਢੰਗ ਨਾਲ ਵਿਹਾਰ ਕਰਦਾ ਸੀ, ਕਿਉਂਕਿ ਜੋ ਕੰਮ ਉਹ ਕਰਦਾ ਸੀ ਉਹ ਆਮ ਮਨੁੱਖਾਂ ਤੋਂ ਬਹੁਤ ਵੱਖਰੇ ਸਨ। ਯਿਸੂ ਨਾਲ ਆਪਣੇ ਸੰਪਰਕ ਵਿੱਚ ਆਉਣ ਤੋਂ ਬਾਅਦ, ਪਤਰਸ ਨੇ ਇਹ ਵੀ ਵੇਖਿਆ ਕਿ ਉਸ ਦਾ ਚਰਿੱਤਰ ਕਿਸੇ ਆਮ ਮਨੁੱਖ ਤੋਂ ਵੱਖਰਾ ਸੀ। ਉਸ ਨੇ ਹਮੇਸ਼ਾ ਦ੍ਰਿੜ੍ਹਤਾ ਦੇ ਨਾਲ ਵਿਹਾਰ ਕੀਤਾ ਅਤੇ ਕਦੀ ਵੀ ਕਾਹਲੀ ਨਹੀਂ ਕੀਤੀ, ਉਸ ਨੇ ਕਦੀ ਵੀ ਅਤਿਕਥਨੀ ਨਹੀਂ ਕੀਤੀ ਅਤੇ ਨਾ ਹੀ ਕਿਸੇ ਵਿਸ਼ੇ ਨੂੰ ਘੱਟ ਕਰਕੇ ਜਾਣਿਆ ਹੈ, ਅਤੇ ਉਸ ਨੇ ਆਪਣੇ ਜੀਵਨ ਨੂੰ ਇਸ ਤਰੀਕੇ ਦੇ ਨਾਲ ਚਲਾਇਆ ਜਿਸ ਦੇ ਦੁਆਰਾ ਇੱਕ ਅਜਿਹਾ ਚਰਿੱਤਰ ਸਾਹਮਣੇ ਆਇਆ ਜੋ ਸਧਾਰਣ ਵੀ ਸੀ ਅਤੇ ਸ਼ਲਾਘਾ ਦੇ ਯੋਗ ਵੀ। ਗੱਲਬਾਤ ਵਿੱਚ, ਯਿਸੂ ਸਪੱਸ਼ਟ ਰੂਪ ਵਿੱਚ ਅਤੇ ਕਿਰਪਾ ਨਾਲ ਬੋਲਿਆ, ਉਹ ਹਮੇਸ਼ਾ ਹੱਸਮੁੱਖ ਪਰ ਸ਼ਾਂਤ ਢੰਗ ਦੇ ਨਾਲ ਗੱਲਬਾਤ ਕਰਦਾ ਸੀ—ਅਤੇ ਫਿਰ ਵੀ ਆਪਣਾ ਕੰਮ ਕਰਦੇ ਹੋਏ ਉਸ ਨੇ ਆਪਣੀ ਮਹਿਮਾ ਨੂੰ ਕਦੀ ਵੀ ਨਹੀਂ ਗੁਆਇਆ। ਪਤਰਸ ਨੇ ਵੇਖਿਆ ਕਿ ਕਈ ਵਾਰ ਯਿਸੂ ਚੁੱਪਚਾਪ ਰਹਿੰਦਾ ਸੀ, ਜਦ ਕਿ ਕਈ ਵਾਰ ਉਹ ਨਿਰੰਤਰ ਗੱਲਬਾਤ ਕਰਦਾ ਸੀ। ਕਈ ਵਾਰ ਉਹ ਇੰਨਾ ਖੁਸ਼ ਹੁੰਦਾ ਸੀ ਕਿ ਉਹ ਇੱਕ ਨੱਚਦੇ ਅਤੇ ਅਨੰਦ ਮਨਾਉਂਦੇ ਕਬੂਤਰ ਦੇ ਵਾਂਗ ਜਾਪਦਾ ਸੀ, ਅਤੇ ਹੋਰਨਾਂ ਸਮਿਆਂ ਵਿੱਚ ਉਹ ਇੰਨਾ ਦੁਖੀ ਹੁੰਦਾ ਸੀ ਕਿ ਉਹ ਬਿਲਕੁਲ ਗੱਲਬਾਤ ਨਹੀਂ ਕਰਦਾ ਸੀ, ਦੁੱਖ ਨਾਲ ਭਰਿਆ ਹੋਇਆ ਉਹ ਇਸ ਤਰ੍ਹਾਂ ਜਾਪਦਾ ਸੀ ਜਿਵੇਂ ਘਿਸੀ-ਪਿਟੀ ਅਤੇ ਚਿੰਤਾ ਨਾਲ ਭਰੀ ਹੋਈ ਇੱਕ ਮਾਂ ਹੋਵੇ। ਕਦੀ-ਕਦੀ ਉਹ ਗੁੱਸੇ ਨਾਲ ਭਰ ਜਾਂਦਾ ਸੀ ਜਿਵੇਂ ਇੱਕ ਬਹਾਦਰ ਸਿਪਾਹੀ ਕਿਸੇ ਦੁਸ਼ਮਣ ਨੂੰ ਮਾਰਨ ਦੇ ਲਈ ਹਮਲਾ ਕਰਦਾ ਹੈ ਜਾਂ, ਕਈਆਂ ਮੌਕਿਆਂ ’ਤੇ, ਉਹ ਇੱਕ ਗਰਜਦੇ ਹੋਏ ਸ਼ੇਰ ਵਰਗਾ ਦਿਖਦਾ ਸੀ। ਕਈ ਵਾਰ ਉੁਹ ਹੱਸਦਾ ਸੀ; ਕਈ ਵਾਰ ਪ੍ਰਾਰਥਨਾ ਕਰਦਾ ਅਤੇ ਰੋਂਦਾ ਸੀ। ਇਸ ਨਾਲ ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਯਿਸੂ ਕਿਸ ਤਰ੍ਹਾਂ ਦਾ ਵਿਹਾਰ ਕਰਦਾ ਸੀ, ਪਰ ਪਤਰਸ ਦਾ ਯਿਸੂ ਦੇ ਪ੍ਰਤੀ ਅਸੀਮ ਪ੍ਰੇਮ ਅਤੇ ਆਦਰ ਵਧਦਾ ਹੀ ਗਿਆ। ਯਿਸੂ ਦੇ ਹਾਸੇ ਨੇ ਉਸ ਨੂੰ ਖੁਸ਼ੀ ਦੇ ਨਾਲ ਭਰ ਦਿੱਤਾ, ਯਿਸੂ ਦੇ ਦੁੱਖ ਨੇ ਉਸ ਨੂੰ ਦੁੱਖ ਵਿੱਚ ਡੋਬ ਦਿੱਤਾ, ਉਸ ਦੇ ਗੁੱਸੇ ਨੇ ਉਸ ਨੂੰ ਡਰਾ ਦਿੱਤਾ, ਜਦ ਕਿ ਉਸ ਦੀ ਦਯਾ, ਮਾਫ਼ੀ, ਅਤੇ ਸਖਤ ਮੰਗਾਂ ਨੇ ਜੋ ਉਸ ਨੇ ਲੋਕਾਂ ਦੇ ਸਾਹਮਣੇ ਰੱਖੀਆਂ, ਉਸ ਨੂੰ ਯਿਸੂ ਨਾਲ ਸੱਚਾ ਪ੍ਰੇਮ ਕਰਨ ਲਗਾਇਆ ਅਤੇ ਉਸ ਵਿੱਚ ਇੱਕ ਸੱਚੀ ਭਗਤੀ ਅਤੇ ਚਾਹਤ ਵੱਲ ਵਿਕਸਤ ਕੀਤੀ। ਬੇਸ਼ੱਕ, ਇਹ ਉਦੋਂ ਤੱਕ ਨਹੀਂ ਹੋਇਆ ਜਦੋਂ ਤੱਕ ਪਤਰਸ ਯਿਸੂ ਦੇ ਨਾਲ ਕਈ ਸਾਲਾਂ ਤੱਕ ਨਹੀਂ ਰਿਹਾ ਅਤੇ ਹੌਲੀ-ਹੌਲੀ ਉਸ ਨੂੰ ਇਸ ਸਭ ਕੁਝ ਦਾ ਅਹਿਸਾਸ ਨਹੀਂ ਹੋ ਗਿਆ।

ਪਤਰਸ ਖਾਸ ਤੌਰ ’ਤੇ ਇੱਕ ਸਮਝਦਾਰ ਮਨੁੱਖ ਸੀ, ਜੋ ਕੁਦਰਤੀ ਬੁੱਧੀ ਦੇ ਨਾਲ ਪੈਦਾ ਹੋਇਆ, ਫਿਰ ਵੀ ਉਸ ਨੇ ਯਿਸੂ ਦੇ ਪਿੱਛੇ ਚੱਲਦਿਆਂ ਕਈ ਮੂਰਖਤਾ ਭਰੇ ਕੰਮ ਕੀਤੇ। ਬਿਲਕੁਲ ਸ਼ੁਰੂਆਤ ਵਿੱਚ, ਉਸ ਦੀਆਂ ਯਿਸੂ ਦੇ ਵਿਸ਼ੇ ਵਿੱਚ ਕੁਝ ਧਾਰਣਾਵਾਂ ਸਨ। ਉਸ ਨੇ ਪੁੱਛਿਆ: “ਲੋਕ ਕਹਿੰਦੇ ਹਨ ਕਿ ਤੂੰ ਇੱਕ ਨਬੀ ਹੈਂ, ਇਸ ਲਈ ਜਦੋਂ ਤੂੰ ਅੱਠਾਂ ਸਾਲਾਂ ਦਾ ਸੀ ਅਤੇ ਚੀਜ਼ਾਂ ਨੂੰ ਸਮਝਣ ਲੱਗਾ, ਤਾਂ ਕੀ ਤੈਨੂੰ ਪਤਾ ਸੀ ਕਿ ਤੂੰ ਪਰਮੇਸ਼ੁਰ ਸੀ? ਕੀ ਤੂੰ ਜਾਣਦਾ ਸੀ ਕਿ ਤੂੰ ਪਵਿੱਤਰ ਆਤਮਾ ਦੇ ਰਾਹੀਂ ਗਰਭ ਵਿੱਚ ਪਿਆ ਸੀ?” ਯਿਸੂ ਨੇ ਉੱਤਰ ਦਿੱਤਾ: “ਨਹੀਂ, ਮੈਂ ਨਹੀਂ ਜਾਣਦਾ ਸੀ। ਕੀ ਮੈਂ ਤੈਨੂੰ ਇੱਕ ਆਮ ਵਿਅਕਤੀ ਦੇ ਵਾਂਗ ਦਿਖਾਈ ਨਹੀਂ ਦਿੰਦਾ ਹਾਂ? ਮੈਂ ਕਿਸੇ ਵੀ ਹੋਰ ਵਿਅਕਤੀ ਦੇ ਵਾਂਗ ਹਾਂ। ਉਹ ਆਦਮੀ ਜਿਸ ਨੂੰ ਪਿਤਾ ਭੇਜਦਾ ਹੈ ਉਹ ਇੱਕ ਆਮ ਵਿਅਕਤੀ ਹੁੰਦਾ ਹੈ, ਨਾ ਕਿ ਕੋਈ ਅਸਧਾਰਣ ਵਿਅਕਤੀ। ਅਤੇ, ਹਾਲਾਂਕਿ ਜੋ ਕੰਮ ਮੈਂ ਕਰਦਾ ਹਾਂ ਉਹ ਮੇਰੇ ਸਵਰਗੀ ਪਿਤਾ ਨੂੰ ਦਰਸਾਉਂਦੇ ਹਨ, ਮੇਰਾ ਸਰੂਪ, ਉਹ ਵਿਅਕਤੀ ਜੋ ਮੈਂ ਹਾਂ, ਅਤੇ ਇਹ ਦੇਹਧਾਰੀ ਸਰੀਰ ਮੇਰੇ ਸਵਰਗੀ ਪਿਤਾ ਨੂੰ ਪੂਰੀ ਤਰ੍ਹਾਂ ਦੇ ਨਾਲ ਨਹੀਂ—ਪਰ ਸਿਰਫ ਉਸ ਦੇ ਇੱਕ ਹਿੱਸੇ ਨੂੰ ਦਰਸਾ ਸਕਦੇ ਹਨ। ਭਾਵੇਂ ਮੈਂ ਆਤਮਾ ਤੋਂ ਆਇਆ ਹਾਂ, ਮੈਂ ਅਜੇ ਵੀ ਇੱਕ ਸਧਾਰਣ ਵਿਅਕਤੀ ਹਾਂ, ਅਤੇ ਮੇਰੇ ਪਿਤਾ ਨੇ ਇੱਕ ਸਧਾਰਣ ਵਿਅਕਤੀ ਦੇ ਵਾਂਗ ਮੈਨੂੰ ਇਸ ਦੁਨੀਆਂ ’ਤੇ ਭੇਜਿਆ ਹੈ, ਨਾ ਕਿ ਇੱਕ ਅਸਧਾਰਣ ਵਿਅਕਤੀ ਦੇ ਰੂਪ ਵਿੱਚ।” ਜਦੋਂ ਪਤਰਸ ਨੇ ਇਹ ਸੁਣਿਆ ਤਾਂ ਉਸਤੋਂ ਬਾਅਦ ਹੀ ਉਸ ਨੂੰ ਯਿਸੂ ਦੇ ਬਾਰੇ ਥੋੜ੍ਹੀ ਜਿਹੀ ਸਮਝ ਪ੍ਰਾਪਤ ਹੋਈ। ਅਤੇ ਉਸ ਦੁਆਰਾ ਯਿਸੂ ਲਈ ਅਣਗਿਣਤ ਘੰਟਿਆਂ ਤਕ ਕੰਮ ਕਰਨ, ਯਿਸੂ ਦੀ ਸਿੱਖਿਆ, ਉਸ ਦੀ ਚਰਵਾਹੀ, ਅਤੇ ਉਸ ਦੀ ਸੰਭਾਲ ਦੇ ਵਿੱਚੋਂ ਦੀ ਲੰਘਣ ਤੋਂ ਬਾਅਦ ਹੀ, ਉਸ ਨੂੰ ਵਧੇਰੇ ਗਹਿਰੀ ਸਮਝ ਪ੍ਰਾਪਤ ਹੋਈ। ਜਦੋਂ ਯਿਸੂ ਆਪਣੇ 30ਵੇਂ ਸਾਲ ਵਿੱਚ ਸੀ, ਤਾਂ ਉਸ ਨੇ ਪਤਰਸ ਨੂੰ ਆਪਣੀ ਆਉਣ ਵਾਲੀ ਸਲੀਬੀ ਮੌਤ ਦੇ ਵਿਸ਼ੇ ਵਿੱਚ ਦੱਸਿਆ ਅਤੇ ਕਿਹਾ ਕਿ ਉਹ ਸਾਰੀ ਮਨੁੱਖਜਾਤੀ ਦੀ ਮੁਕਤੀ ਦੇ ਕੰਮ ਦਾ ਇੱਕ ਹਿੱਸਾ—ਸਲੀਬ ’ਤੇ ਲਟਕਾਏ ਜਾਣ ਦਾ ਕੰਮ ਕਰਨ ਦੇ ਲਈ ਆਇਆ ਸੀ। ਯਿਸੂ ਨੇ ਪਤਰਸ ਨੂੰ ਇਹ ਵੀ ਦੱਸਿਆ ਕਿ ਸਲੀਬ ’ਤੇ ਚੜ੍ਹਾਏ ਜਾਣ ਤੋਂ ਤਿੰਨ ਦਿਨ ਬਾਅਦ, ਮਨੁੱਖ ਦਾ ਪੁੱਤਰ ਫਿਰ ਤੋਂ ਜੀਅ ਉੱਠੇਗਾ, ਅਤੇ ਇੱਕ ਵਾਰ ਉੱਠਣ ਤੋਂ ਬਾਅਦ, ਉਹ 40 ਦਿਨਾਂ ਤੱਕ ਲੋਕਾਂ ਅੱਗੇ ਪਰਗਟ ਹੋਵੇਗਾ। ਇਨ੍ਹਾਂ ਸ਼ਬਦਾਂ ਨੂੰ ਸੁਣਨ ਤੋਂ ਬਾਅਦ, ਪਤਰਸ ਉਦਾਸ ਹੋ ਗਿਆ ਅਤੇ ਇਨ੍ਹਾਂ ਸ਼ਬਦਾਂ ਨੂੰ ਆਪਣੇ ਦਿਲ ’ਤੇ ਲਾ ਲਿਆ; ਉਸ ਸਮੇਂ ਤੋਂ ਬਾਅਦ, ਉਹ ਯਿਸੂ ਦੇ ਹੋਰ ਨੇੜੇ ਹੁੰਦਾ ਗਿਆ। ਕੁਝ ਸਮੇਂ ਦੇ ਅਨੁਭਵ ਤੋਂ ਬਾਅਦ, ਪਤਰਸ ਨੂੰ ਅਹਿਸਾਸ ਹੋਇਆ ਕਿ ਯਿਸੂ ਨੇ ਜੋ ਕੁਝ ਵੀ ਕੀਤਾ ਉਹ ਪਰਮੇਸ਼ੁਰ ਦੀ ਹੋਂਦ ਦਾ ਸੀ ਅਤੇ ਉਹ ਇਹ ਸੋਚਣ ਲੱਗਾ ਕਿ ਯਿਸੂ ਖਾਸ ਤੌਰ ’ਤੇ ਪਿਆਰਾ ਸੀ। ਜਦੋਂ ਉਸ ਨੂੰ ਇਸ ਗੱਲ ਦੀ ਸਮਝ ਆ ਗਈ ਉਸ ਤੋਂ ਬਾਅਦ ਹੀ ਪਵਿੱਤਰ ਆਤਮਾ ਨੇ ਉਸ ਨੂੰ ਅੰਦਰੋਂ ਪ੍ਰਕਾਸ਼ਮਾਨ ਕੀਤਾ। ਇਹ ਉਹ ਸਮਾਂ ਸੀ ਜਦੋਂ ਯਿਸੂ ਆਪਣੇ ਚੇਲਿਆਂ ਅਤੇ ਹੋਰਨਾਂ ਭਗਤਾਂ ਵੱਲ ਮੁੜਿਆ ਅਤੇ ਪੁੱਛਿਆ: “ਹੇ ਯੂਹੰਨਾ, ਤੂੰ ਕੀ ਕਹਿੰਦਾ ਹੈਂ ਕਿ ਮੈਂ ਕੌਣ ਹਾਂ?” ਯੂਹੰਨਾ ਨੇ ਉੱਤਰ ਦਿੱਤਾ: “ਤੂੰ ਮੂਸਾ ਹੈਂ।” ਫਿਰ ਉਹ ਲੂਕਾ ਵੱਲ ਮੁੜਿਆ: “ਅਤੇ ਤੂੰ, ਲੂਕਾ, ਤੂੰ ਕੀ ਕਹਿੰਦਾ ਹੈਂ ਕਿ ਮੈਂ ਕੌਣ ਹਾਂ?” ਲੂਕਾ ਨੇ ਉੱਤਰ ਦਿੱਤਾ: “ਤੂੰ ਨਬੀਆਂ ਵਿੱਚੋਂ ਸਭ ਤੋਂ ਵੱਡਾ ਹੈਂ।” ਫਿਰ ਉਸ ਨੇ ਇੱਕ ਭੈਣ ਨੂੰ ਪੁੱਛਿਆ, ਅਤੇ ਉਸ ਨੇ ਉੱਤਰ ਦਿੱਤਾ: “ਤੂੰ ਨਬੀਆਂ ਵਿੱਚੋਂ ਸਭ ਤੋਂ ਮਹਾਨ ਹੈਂ ਜੋ ਸਦੀਪਕ ਕਾਲ ਤੋਂ ਬਹੁਤ ਸਾਰੇ ਵਚਨ ਬੋਲਦਾ ਆਇਆ ਹੈ। ਕਿਸੇ ਦੀ ਵੀ ਭਵਿੱਖਬਾਣੀ ਇੰਨੀ ਮਹਾਨ ਨਹੀਂ ਹੈ ਜਿੰਨੀ ਤੇਰੀ ਹੈ, ਨਾ ਹੀ ਕਿਸੇ ਦਾ ਗਿਆਨ ਤੇਰੇ ਗਿਆਨ ਤੋਂ ਵੱਡਾ ਹੈ; ਤੂੰ ਇੱਕ ਨਬੀ ਹੈਂ।” ਫਿਰ ਯਿਸੂ ਪਤਰਸ ਵੱਲ ਮੁੜਿਆ ਅਤੇ ਪੁੱਛਿਆ: “ਪਤਰਸ, ਤੂੰ ਕੀ ਕਹਿੰਦਾ ਹੈਂ ਕਿ ਮੈਂ ਕੌਣ ਹਾਂ?” ਪਤਰਸ ਨੇ ਉੱਤਰ ਦਿੱਤਾ: “ਤੂੰ ਮਸੀਹ ਹੈਂ, ਜੀਉਂਦੇ ਪਰਮੇਸ਼ੁਰ ਦਾ ਪੁੱਤਰ ਹੈਂ। ਤੂੰ ਸਵਰਗ ਤੋਂ ਆਇਆ ਹੈਂ। ਤੂੰ ਧਰਤੀ ਦਾ ਨਹੀਂ ਹੈਂ। ਤੂੰ ਪਰਮੇਸ਼ੁਰ ਦੀਆਂ ਰਚਨਾਵਾਂ ਦੇ ਸਮਾਨ ਨਹੀਂ ਹੈਂ। ਅਸੀਂ ਧਰਤੀ ਉੱਤੇ ਹਾਂ ਅਤੇ ਤੂੰ ਇੱਥੇ ਸਾਡੇ ਨਾਲ ਹੈਂ, ਪਰ ਤੂੰ ਸਵਰਗ ਦਾ ਹੈਂ ਅਤੇ ਸੰਸਾਰ ਦਾ ਨਹੀਂ ਹੈਂ, ਅਤੇ ਤੂੰ ਧਰਤੀ ਦਾ ਨਹੀਂ ਹੈਂ।” ਪਵਿੱਤਰ ਆਤਮਾ ਨੇ ਉਸ ਦੇ ਅਨੁਭਵ ਦੇ ਕਾਰਨ ਉਸ ਨੂੰ ਪ੍ਰਕਾਸ਼ਮਾਨ ਕੀਤਾ ਸੀ, ਜਿਸ ਨਾਲ ਉਸ ਨੂੰ ਇਹ ਸਮਝਣ ਦੇ ਯੋਗ ਬਣਾਇਆ ਸੀ। ਇਸ ਅੰਦਰੂਨੀ ਚਾਨਣ ਤੋਂ ਬਾਅਦ, ਉਸ ਨੇ ਉਸ ਸਭ ਕੁਝ ਦੀ ਹੋਰ ਵੀ ਪ੍ਰਸ਼ੰਸਾ ਕੀਤੀ ਜੋ ਯਿਸੂ ਨੇ ਕੀਤਾ ਸੀ, ਉਸ ਨੂੰ ਯਿਸੂ ਹੋਰ ਵੀ ਪਿਆਰਾ ਲੱਗਿਆ ਅਤੇ ਉਹ ਕਦੀ ਵੀ ਯਿਸੂ ਤੋਂ ਵੱਖਰਾ ਹੋਣਾ ਨਹੀਂ ਚਾਹੁੰਦਾ ਸੀ। ਇਸ ਲਈ, ਸਲੀਬ ’ਤੇ ਚੜ੍ਹਾਏ ਜਾਣ ਅਤੇ ਮੁੜ ਜੀਅ ਉੱਠਣ ਤੋਂ ਬਾਅਦ ਜਦੋਂ ਯਿਸੂ ਨੇ ਪਹਿਲੀ ਵਾਰ ਆਪਣੇ ਆਪ ਨੂੰ ਪਤਰਸ ਅੱਗੇ ਪਰਗਟ ਕੀਤਾ, ਤਾਂ ਪਤਰਸ ਅਸਧਾਰਣ ਖੁਸ਼ੀ ਦੇ ਨਾਲ ਪੁਕਾਰਿਆ: “ਪ੍ਰਭੂ! ਤੂੰ ਜੀ ਉੱਠਿਆ ਹੈਂ!” ਫਿਰ ਰੋਂਦੇ ਹੋਏ, ਪਤਰਸ ਨੇ ਇੱਕ ਬਹੁਤ ਵੱਡੀ ਮੱਛੀ ਫੜੀ, ਉਸ ਨੂੰ ਪਕਾਇਆ ਅਤੇ ਯਿਸੂ ਦੇ ਸਾਹਮਣੇ ਪਰੋਸਿਆ। ਯਿਸੂ ਮੁਸਕੁਰਾਇਆ, ਪਰ ਬੋਲਿਆ ਕੁਝ ਨਹੀਂ। ਭਾਵੇਂ ਪਤਰਸ ਜਾਣਦਾ ਸੀ ਕਿ ਯਿਸੂ ਮੁੜ ਜੀਅ ਉੱਠਿਆ ਸੀ, ਪਰ ਉਹ ਇਸ ਦੇ ਰਹੱਸ ਨੂੰ ਨਹੀਂ ਸਮਝਦਾ ਸੀ। ਜਦੋਂ ਉਸ ਨੇ ਯਿਸੂ ਨੂੰ ਖਾਣ ਦੇ ਲਈ ਮੱਛੀ ਦਿੱਤੀ, ਤਾਂ ਯਿਸੂ ਨੇ ਉਸ ਤੋਂ ਇਨਕਾਰ ਨਹੀਂ ਕੀਤਾ, ਪਰ ਉਹ ਨਾ ਹੀ ਬੋਲਿਆ ਅਤੇ ਨਾ ਹੀ ਖਾਣ ਲਈ ਬੈਠਾ। ਇਸ ਦੀ ਬਜਾਏ, ਉਹ ਅਚਾਨਕ ਅਲੋਪ ਹੋ ਗਿਆ। ਪਤਰਸ ਦੇ ਲਈ ਇਹ ਬਹੁਤ ਵੱਡਾ ਸਦਮਾ ਸੀ ਅਤੇ ਸਿਰਫ਼ ਉਦੋਂ ਹੀ ਉਸ ਨੂੰ ਸਮਝ ਆਈ ਕਿ ਜੀਅ ਉੱਠਿਆ ਹੋਇਆ ਯਿਸੂ ਪਹਿਲੇ ਯਿਸੂ ਤੋਂ ਅਲੱਗ ਸੀ। ਇੱਕ ਵਾਰ ਜਦੋਂ ਉਸ ਨੂੰ ਇਸ ਗੱਲ ਦਾ ਅਹਿਸਾਸ ਹੋ ਗਿਆ, ਤਾਂ ਪਤਰਸ ਨੂੰ ਦੁੱਖ ਹੋਇਆ, ਪਰ ਉਸ ਨੂੰ ਇਹ ਜਾਣ ਕੇ ਤਸੱਲੀ ਵੀ ਮਿਲੀ ਕਿ ਪ੍ਰਭੂ ਨੇ ਆਪਣੇ ਕੰਮ ਨੂੰ ਪੂਰਾ ਕਰ ਲਿਆ ਸੀ। ਉਹ ਜਾਣਦਾ ਸੀ ਕਿ ਯਿਸੂ ਨੇ ਆਪਣਾ ਕੰਮ ਪੂਰਾ ਕਰ ਲਿਆ ਸੀ, ਕਿ ਉਸ ਦਾ ਮਨੁੱਖਾਂ ਦੇ ਨਾਲ ਵਾਸ ਕਰਨ ਦਾ ਸਮਾਂ ਖਤਮ ਹੋ ਗਿਆ ਸੀ, ਅਤੇ ਇਹ ਕਿ ਹੁਣ ਤੋਂ ਮਨੁੱਖ ਨੂੰ ਆਪਣੇ ਰਾਹ ’ਤੇ ਚੱਲਣਾ ਪਵੇਗਾ। ਯਿਸੂ ਨੇ ਇੱਕ ਵਾਰ ਉਸ ਨੂੰ ਕਿਹਾ ਸੀ: “ਤੈਨੂੰ ਵੀ ਉਸ ਕੌੜੇ ਪਿਆਲੇ ਵਿੱਚੋਂ ਪੀਣਾ ਪਵੇਗਾ ਜਿਸ ਵਿੱਚੋਂ ਮੈਂ ਪੀਤਾ ਹੈ (ਇਹ ਉਹ ਗੱਲ ਹੈ ਜੋ ਉਸ ਨੇ ਜੀਅ ਉੱਠਣ ਤੋਂ ਬਾਅਦ ਆਖੀ ਸੀ)। ਤੈਨੂੰ ਵੀ ਉਸ ਰਾਹ ’ਤੇ ਚੱਲਣਾ ਪਵੇਗਾ ਜਿਸ ਉੱਤੇ ਮੈਂ ਚੱਲਿਆ ਹਾਂ। ਤੈਨੂੰ ਜ਼ਰੂਰ ਮੇਰੇ ਲਈ ਆਪਣੀ ਜਾਨ ਦੇਣੀ ਪਵੇਗੀ।” ਇਸ ਸਮੇਂ ਦੇ ਉਲਟ, ਉਸ ਸਮੇਂ ਦਾ ਕੰਮ ਆਹਮੋ-ਸਾਹਮਣੇ ਗੱਲਬਾਤ ਦਾ ਰੂਪ ਨਹੀਂ ਧਾਰਦਾ ਸੀ। ਕਿਰਪਾ ਦੇ ਯੁੱਗ ਦੇ ਦੌਰਾਨ, ਪਵਿੱਤਰ ਆਤਮਾ ਦਾ ਕੰਮ ਖਾਸ ਤੌਰ ’ਤੇ ਛੁਪਿਆ ਹੋਇਆ ਸੀ ਅਤੇ ਪਤਰਸ ਨੂੰ ਬਹੁਤ ਹੀ ਦੁੱਖ ਦਾ ਸਾਹਮਣਾ ਕਰਨਾ ਪਿਆ ਸੀ। ਕਈ ਵਾਰ, ਪਤਰਸ ਅਜਿਹੀ ਹਾਲਤ ਵਿੱਚ ਪਹੁੰਚ ਗਿਆ ਕਿ ਉਹ ਚਿੱਲਾਇਆ: “ਹੇ ਪਰਮੇਸ਼ੁਰ! ਮੇਰੇ ਕੋਲ ਇਸ ਜੀਵਨ ਤੋਂ ਇਲਾਵਾ ਹੋਰ ਕੁਝ ਵੀ ਨਹੀਂ ਹੈ। ਭਾਵੇਂ ਇਹ ਤੇਰੇ ਲਈ ਇੰਨਾ ਮੁੱਲਵਾਨ ਨਹੀਂ ਹੈ, ਪਰ ਮੈਂ ਇਸ ਨੂੰ ਤੇਰੇ ਲਈ ਸਮਰਪਿਤ ਕਰਨਾ ਚਾਹੁੰਦਾ ਹਾਂ। ਭਾਵੇਂ ਮਨੁੱਖ ਤੈਨੂੰ ਪ੍ਰੇਮ ਕਰਨ ਦੇ ਯੋਗ ਨਹੀਂ ਹਨ ਅਤੇ ਉਨ੍ਹਾਂ ਦਾ ਪ੍ਰੇਮ ਅਤੇ ਉਨ੍ਹਾਂ ਦੇ ਦਿਲ ਬੇਕਾਰ ਹਨ, ਮੈਂ ਵਿਸ਼ਵਾਸ ਕਰਦਾ ਹਾਂ ਕਿ ਤੂੰ ਮਨੁੱਖ ਦੇ ਦਿਲਾਂ ਦੀ ਇੱਛਾ ਨੂੰ ਜਾਣਦਾ ਹੈਂ। ਅਤੇ ਇੱਥੋਂ ਤੱਕ ਕਿ ਮਨੁੱਖਾਂ ਦੀਆਂ ਦੇਹੀਆਂ ਵੀ ਤੇਰੇ ਦੁਆਰਾ ਗ੍ਰਹਿਣ ਕੀਤੇ ਜਾਣ ਦੇ ਯੋਗ ਨਹੀਂ ਹਨ, ਪਰ ਮੈਂ ਚਾਹੁੰਦਾ ਹਾਂ ਕਿ ਤੂੰ ਮੇਰੇ ਦਿਲ ਨੂੰ ਗ੍ਰਹਿਣ ਕਰ ਲੈ।” ਇਸ ਤਰ੍ਹਾਂ ਦੀਆਂ ਪ੍ਰਾਰਥਨਾਵਾਂ ਕਰਨ ਦੇ ਨਾਲ ਉਸ ਨੂੰ ਦਲੇਰੀ ਮਿਲੀ, ਖਾਸਕਰ ਜਦੋਂ ਉਸ ਨੇ ਪ੍ਰਾਰਥਨਾ ਕੀਤੀ: “ਮੈਂ ਪੂਰੀ ਤਰ੍ਹਾਂ ਨਾਲ ਆਪਣਾ ਦਿਲ ਪ੍ਰਭੂ ਨੂੰ ਸਮਰਪਿਤ ਕਰਨ ਦੇ ਲਈ ਤਿਆਰ ਹਾਂ। ਭਾਵੇਂ ਮੈਂ ਪ੍ਰਭੂ ਦੇ ਲਈ ਕੁਝ ਵੀ ਕਰਨ ਦੇ ਯੋਗ ਨਹੀਂ ਹਾਂ, ਮੈਂ ਵਫ਼ਾਦਾਰੀ ਨਾਲ ਪ੍ਰਭੂ ਨੂੰ ਸੰਤੁਸ਼ਟ ਕਰਨ ਦੇ ਲਈ ਅਤੇ ਆਪਣੇ ਆਪ ਨੂੰ ਪੂਰੇ ਦਿਲ ਨਾਲ ਸਮਰਪਿਤ ਕਰਨ ਲਈ ਤਿਆਰ ਹਾਂ। ਮੈਂ ਇਹ ਵਿਸ਼ਵਾਸ ਕਰਦਾ ਹਾਂ ਕਿ ਪਰਮੇਸ਼ੁਰ ਜ਼ਰੂਰ ਮੇਰੇ ਦਿਲ ਵੱਲ ਧਿਆਨ ਦੇਵੇਗਾ।” ਉਸ ਨੇ ਕਿਹਾ: “ਮੈਂ ਆਪਣੇ ਜੀਵਨ ਵਿੱਚ ਕੁਝ ਵੀ ਨਹੀਂ ਮੰਗਦਾ ਹਾਂ ਪਰ ਇਹ ਕਿ ਪਰਮੇਸ਼ੁਰ ਦੇ ਪ੍ਰਤੀ ਮੇਰੇ ਪ੍ਰੇਮ ਭਰੇ ਵਿਚਾਰ ਅਤੇ ਮੇਰੇ ਦਿਲ ਦੀ ਇੱਛਾ ਪਰਮੇਸ਼ੁਰ ਦੇ ਦੁਆਰਾ ਗ੍ਰਹਿਣ ਯੋਗ ਹੋਵੇ। ਮੈਂ ਇੰਨੇ ਲੰਬੇ ਸਮੇਂ ਤੋਂ ਪ੍ਰਭੂ ਯਿਸੂ ਦੇ ਨਾਲ ਸੀ, ਤਾਂ ਵੀ ਮੈਂ ਕਦੀ ਵੀ ਉਸ ਨੂੰ ਪ੍ਰੇਮ ਨਹੀਂ ਕੀਤਾ; ਇਹ ਮੇਰਾ ਸਭ ਤੋਂ ਵੱਡਾ ਕਰਜ਼ਾ ਹੈ। ਭਾਵੇਂ ਮੈਂ ਉਸ ਦੇ ਨਾਲ ਰਿਹਾ, ਤਾਂ ਵੀ ਮੈਂ ਉਸ ਨੂੰ ਜਾਣਦਾ ਨਹੀਂ ਸੀ ਅਤੇ ਇੱਥੋਂ ਤੱਕ ਕਿ ਮੈਂ ਉਸ ਦੀ ਪਿੱਠ ਪਿੱਛੇ ਕੁਝ ਅਣਉਚਿਤ ਗੱਲਾਂ ਵੀ ਕਹੀਆਂ ਸਨ। ਇਨ੍ਹਾਂ ਚੀਜ਼ਾਂ ਬਾਰੇ ਸੋਚਣਾ ਮੈਨੂੰ ਪ੍ਰਭੂ ਯਿਸੂ ਦਾ ਹੋਰ ਵੀ ਦੇਣਦਾਰ ਬਣਾਉਂਦਾ ਹੈ।” ਉਹ ਹਮੇਸ਼ਾ ਇਸੇ ਤਰੀਕੇ ਨਾਲ ਪ੍ਰਾਰਥਨਾ ਕਰਦਾ ਹੁੰਦਾ ਸੀ। ਉਸ ਨੇ ਕਿਹਾ: “ਮੈਂ ਧੂੜ-ਮਿੱਟੀ ਤੋਂ ਵੀ ਘੱਟ ਹਾਂ। ਮੈਂ ਕੁਝ ਵੀ ਨਹੀਂ ਕਰ ਸਕਦਾ ਹਾਂ ਪਰ ਆਪਣਾ ਵਫ਼ਾਦਾਰ ਦਿਲ ਪਰਮੇਸ਼ੁਰ ਨੂੰ ਸਮਰਪਿਤ ਕਰਦਾ ਹਾਂ।”

ਪਤਰਸ ਦੇ ਅਨੁਭਵਾਂ ਵਿੱਚ ਇੱਕ ਸਿਖਰ ਸੀ, ਜਦੋਂ ਉਸ ਦਾ ਸਰੀਰ ਲਗਭਗ ਪੂਰੀ ਤਰ੍ਹਾਂ ਦੇ ਨਾਲ ਟੁੱਟ ਚੁੱਕਾ ਸੀ, ਪਰ ਤਾਂ ਵੀ ਯਿਸੂ ਨੇ ਉਸ ਨੂੰ ਅੰਦਰੋਂ ਦਲੇਰੀ ਦਿੱਤੀ। ਅਤੇ ਇੱਕ ਵਾਰ, ਯਿਸੂ ਪਤਰਸ ਅੱਗੇ ਪਰਗਟ ਹੋਇਆ। ਜਦੋਂ ਪਤਰਸ ਬਹੁਤ ਜ਼ਿਆਦਾ ਦੁੱਖ ਵਿੱਚ ਸੀ ਅਤੇ ਇਸ ਤਰ੍ਹਾਂ ਮਹਿਸੂਸ ਕਰ ਰਿਹਾ ਸੀ ਜਿਵੇਂ ਉਸ ਦਾ ਦਿਲ ਟੁੱਟ ਗਿਆ ਸੀ, ਯਿਸੂ ਨੇ ਉਸ ਨੂੰ ਹਿਦਾਇਤ ਦਿੱਤੀ: “ਧਰਤੀ ਉੱਤੇ ਤੂੰ ਮੇਰੇ ਨਾਲ ਸੀ ਅਤੇ ਇੱਥੇ ਮੈਂ ਤੇਰੇ ਨਾਲ ਹਾਂ। ਅਤੇ ਭਾਵੇਂ ਪਹਿਲਾਂ ਅਸੀਂ ਸਵਰਗ ਵਿੱਚ ਇਕੱਠੇ ਸੀ, ਇਹ, ਆਖ਼ਰਕਾਰ, ਆਤਮਿਕ ਸੰਸਾਰ ਨਾਲ ਸਬੰਧਤ ਹੈ। ਹੁਣ ਮੈਂ ਆਤਮਿਕ ਸੰਸਾਰ ਵਿੱਚ ਵਾਪਸ ਆ ਗਿਆ ਹਾਂ ਅਤੇ ਤੂੰ ਧਰਤੀ ’ਤੇ ਹੈਂ, ਕਿਉਂਕਿ ਮੈਂ ਧਰਤੀ ਦਾ ਨਹੀਂ ਹਾਂ, ਅਤੇ ਭਾਵੇਂ ਤੂੰ ਵੀ ਧਰਤੀ ਦਾ ਨਹੀਂ ਹੈਂ, ਤੈਨੂੰ ਧਰਤੀ ’ਤੇ ਆਾਪਣਾ ਕੰਮ ਪੂਰਾ ਕਰਨਾ ਪਵੇਗਾ। ਕਿਉਂਕਿ ਤੂੰ ਇੱਕ ਸੇਵਕ ਹੈਂ, ਤੈਨੂੰ ਆਪਣੇ ਫਰਜ਼ ਨੂੰ ਜ਼ਰੂਰ ਸਮਝਣਾ ਚਾਹੀਦਾ ਹੈ।” ਇਹ ਸੁਣ ਕੇ ਪਤਰਸ ਨੂੰ ਤਸੱਲੀ ਮਿਲੀ ਕਿ ਉਹ ਫਿਰ ਤੋਂ ਪਰਮੇਸ਼ੁਰ ਵੱਲ ਵਾਪਸ ਮੁੜ ਸਕੇਗਾ। ਉਸ ਸਮੇਂ, ਪਤਰਸ ਇੰਨੇ ਦੁੱਖ ਵਿੱਚ ਸੀ ਕਿ ਉਹ ਬਿਮਾਰੀ ਕਾਰਨ ਬਿਸਤਰੇ ਤੋਂ ਲਗਭਗ ਉੱਠ ਨਹੀਂ ਸਕਦਾ ਸੀ। ਉਸ ਨੇ ਇੰਨਾ ਪਛਤਾਵਾ ਕੀਤਾ ਕਿ ਉਸ ਨੇ ਕਿਹਾ, “ਮੈਂ ਇੰਨਾ ਭ੍ਰਿਸ਼ਟ ਹਾਂ ਕਿ ਮੈਂ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਦੇ ਯੋਗ ਨਹੀਂ ਹਾਂ।” ਯਿਸੂ ਉਸ ਦੇ ਅੱਗੇ ਪਰਗਟ ਹੋਇਆ ਅਤੇ ਕਿਹਾ, “ਪਤਰਸ, ਕੀ ਇਹ ਹੋ ਸਕਦਾ ਹੈ ਕਿ ਤੂੰ ਉਸ ਸੰਕਲਪ ਨੂੰ ਭੁੱਲ ਗਿਆ ਹੈਂ ਜੋ ਤੂੰ ਇੱਕ ਦਿਨ ਮੇਰੇ ਸਾਹਮਣੇ ਕੀਤਾ ਸੀ? ਕੀ ਤੂੰ ਸੱਚਮੁੱਚ ਉਨ੍ਹਾਂ ਸਭ ਗੱਲਾਂ ਨੂੰ ਭੁੱਲ ਗਿਆ ਹੈਂ ਜੋ ਮੈਂ ਕਹੀਆਂ ਸਨ? ਕੀ ਤੂੰ ਉਸ ਸੰਕਲਪ ਨੂੰ ਭੁੱਲ ਗਿਆ ਹੈਂ ਜੋ ਤੂੰ ਮੈਨੂੰ ਕੀਤਾ ਸੀ?” ਇਹ ਵੇਖਦੇ ਹੋਏ ਕਿ ਇਹ ਯਿਸੂ ਹੈ, ਪਤਰਸ ਆਪਣੇ ਬਿਸਤਰ ਤੋਂ ਉੱਠਿਆ, ਅਤੇ ਯਿਸੂ ਨੇ ਉਸ ਨੂੰ ਇਸ ਤਰ੍ਹਾਂ ਤਸੱਲੀ ਦਿੱਤੀ: “ਮੈਂ ਤੈਨੂੰ ਪਹਿਲਾਂ ਤੋਂ ਹੀ ਕਹਿ ਦਿੱਤਾ ਹੈ ਕਿ ਮੈਂ ਇਸ ਧਰਤੀ ਦਾ ਨਹੀਂ ਹਾਂ—ਇਸ ਗੱਲ ਨੂੰ ਸਮਝਣਾ ਤੇਰੇ ਲਈ ਬਹੁਤ ਜ਼ਰੂਰੀ ਹੈ, ਪਰ ਇੱਕ ਹੋਰ ਚੀਜ਼ ਜੋ ਮੈਂ ਤੈਨੂੰ ਕਹੀ ਸੀ ਕੀ ਤੂੰ ਉਸ ਨੂੰ ਭੁੱਲ ਗਿਆ ਹੈਂ? ‘ਤੂੰ ਵੀ ਇਸ ਧਰਤੀ ਦਾ ਨਹੀਂ ਹੈਂ, ਨਾ ਹੀ ਸੰਸਾਰ ਦਾ ਹੈਂ।’ ਇਸ ਸਮੇਂ, ਇਹ ਕੰਮ ਹੈ ਜੋ ਤੈਨੂੰ ਕਰਨ ਦੀ ਲੋੜ ਹੈ। ਤੂੰ ਇਸ ਤਰ੍ਹਾਂ ਦੁਖੀ ਨਹੀਂ ਹੋ ਸਕਦਾ ਹੈਂ। ਤੂੰ ਇਸ ਤਰ੍ਹਾਂ ਦੁੱਖ ਨਹੀਂ ਉਠਾ ਸਕਦਾ ਹੈਂ। ਭਾਵੇਂ ਮਨੁੱਖ ਅਤੇ ਪਰਮੇਸ਼ੁਰ ਇੱਕੋ ਸੰਸਾਰ ਵਿੱਚ ਇਕੱਠੇ ਨਹੀਂ ਰਹਿ ਸਕਦੇ ਹਨ, ਮੇਰੇ ਕੋਲ ਮੇਰਾ ਕੰਮ ਹੈ ਅਤੇ ਤੇਰੇ ਕੋਲ ਤੇਰਾ ਕੰਮ ਹੈ, ਅਤੇ ਇੱਕ ਦਿਨ ਜਦੋਂ ਤੇਰਾ ਕੰਮ ਪੂਰਾ ਹੋ ਜਾਵੇਗਾ, ਤਾਂ ਅਸੀਂ ਇੱਕੋ ਖੇਤਰ ਵਿੱਚ ਇਕੱਠੇ ਹੋਵਾਂਗੇ ਅਤੇ ਮੈਂ ਤੇਰੀ ਅਗਵਾਈ ਕਰਾਂਗਾ ਤਾਂ ਕਿ ਤੂੰ ਸਦਾ ਲਈ ਮੇਰੇ ਨਾਲ ਰਹਿ ਸਕੇਂ।” ਇਨ੍ਹਾਂ ਸ਼ਬਦਾਂ ਨੂੰ ਸੁਣ ਕੇ ਪਤਰਸ ਨੂੰ ਤਸੱਲੀ ਮਿਲੀ ਅਤੇ ਉਸ ਨੂੰ ਫਿਰ ਤੋਂ ਯਕੀਨ ਹੋ ਗਿਆ। ਉਹ ਜਾਣਦਾ ਸੀ ਕਿ ਇਹ ਦੁੱਖ ਉਹ ਚੀਜ਼ ਸੀ ਜੋ ਉਸ ਨੂੰ ਸਹਿਣਾ ਪੈਣਾ ਸੀ ਅਤੇ ਜਿਸ ਦਾ ਅਨੁਭਵ ਕਰਨਾ ਸੀ, ਅਤੇ ਉਸ ਸਮੇਂ ਤੋਂ ਬਾਅਦ, ਉਸ ਨੂੰ ਪ੍ਰੇਰਣਾ ਮਿਲੀ। ਯਿਸੂ ਨੇ ਹਰੇਕ ਵਿਸ਼ੇਸ਼ ਸਮੇਂ ’ਤੇ ਉਸ ਅੱਗੇ ਵਿਸ਼ੇਸ਼ ਤੌਰ ’ਤੇ ਪ੍ਰਗਟ ਹੋਇਆ, ਅਤੇ ਉਸ ਨੂੰ ਵਿਸ਼ੇਸ਼ ਅੰਦਰੂਨੀ ਚਾਨਣ ਅਤੇ ਮਾਰਗ ਦਰਸ਼ਨ ਦਿੱਤਾ, ਅਤੇ ਉਸ ਨੇ ਉਸ ਉੱਤੇ ਬਹੁਤ ਸਾਰਾ ਕੰਮ ਕੀਤਾ। ਅਤੇ ਪਤਰਸ ਨੂੰ ਸਭ ਤੋਂ ਵੱਡਾ ਪਛਤਾਵਾ ਕਿਸ ਗੱਲ ਦਾ ਸੀ? ਪਤਰਸ ਦੇ ਇਹ ਕਹਿਣ ਤੋਂ ਬਾਅਦ ਕਿ “ਤੂੰ ਜੀਉਂਦੇ ਪਰਮੇਸ਼ੁਰ ਦਾ ਪੁੱਤਰ ਹੈਂ,” ਜ਼ਿਆਦਾ ਸਮਾਂ ਨਹੀਂ ਗੁਜ਼ਰਿਆ ਸੀ ਕਿ ਯਿਸੂ ਨੇ ਪਤਰਸ ਨੂੰ ਇੱਕ ਹੋਰ ਪ੍ਰਸ਼ਨ ਪੁੱਛਿਆ (ਹਾਲਾਂਕਿ ਇਹ ਇਸ ਤਰ੍ਹਾਂ ਪਵਿੱਤਰ ਬਾਈਬਲ ਵਿੱਚ ਨਹੀਂ ਲਿਖਿਆ ਹੈ)। ਯਿਸੂ ਨੇ ਉਸ ਨੂੰ ਪੁੱਛਿਆ: “ਪਤਰਸ! ਕੀ ਤੂੰ ਕਦੀ ਮੇਰੇ ਨਾਲ ਪ੍ਰੇਮ ਕੀਤਾ ਹੈ?” ਪਤਰਸ ਸਮਝ ਗਿਆ ਕੀ ਉਸ ਦਾ ਕੀ ਅਰਥ ਸੀ ਅਤੇ ਕਿਹਾ: “ਪ੍ਰਭੂ! ਮੈਂ ਇੱਕ ਵਾਰ ਸਵਰਗੀ ਪਿਤਾ ਨੂੰ ਪ੍ਰੇਮ ਕੀਤਾ ਸੀ, ਪਰ ਮੈਂ ਇਸ ਗੱਲ ਨੂੰ ਮੰਨਦਾ ਹਾਂ ਕਿ ਮੈਂ ਕਦੀ ਵੀ ਤੈਨੂੰ ਪ੍ਰੇਮ ਨਹੀਂ ਕੀਤਾ।” ਫਿਰ ਯਿਸੂ ਨੇ ਕਿਹਾ: “ਜੇਕਰ ਲੋਕ ਸਵਰਗੀ ਪਿਤਾ ਨੂੰ ਪ੍ਰੇਮ ਨਹੀਂ ਕਰਦੇ, ਤਾਂ ਉਹ ਧਰਤੀ ਉੱਤੇ ਉਸ ਦੇ ਪੁੱਤਰ ਨੂੰ ਕਿਵੇਂ ਪ੍ਰੇਮ ਕਰ ਸਕਦੇ ਹਨ? ਅਤੇ ਜੇਕਰ ਲੋਕ ਪਰਮੇਸ਼ੁਰ ਪਿਤਾ ਦੇ ਦੁਆਰਾ ਘੱਲੇ ਹੋਏ ਉਸ ਦੇ ਪੁੱਤਰ ਨਾਲ ਪ੍ਰੇਮ ਨਹੀਂ ਕਰਦੇ, ਤਾਂ ਉਹ ਸਵਰਗੀ ਪਿਤਾ ਨਾਲ ਕਿਵੇਂ ਪ੍ਰੇਮ ਕਰ ਸਕਦੇ ਹਨ? ਜੇਕਰ ਲੋਕ ਸੱਚਮੁੱਚ ਧਰਤੀ ਉੱਤੇ ਪੁੱਤਰ ਨੂੰ ਪ੍ਰੇਮ ਕਰਦੇ ਹਨ, ਤਾਂ ਉਹ ਸੱਚਮੁੱਚ ਸਵਰਗੀ ਪਿਤਾ ਨਾਲ ਪ੍ਰੇਮ ਕਰਦੇ ਹਨ।” ਜਦੋਂ ਪਤਰਸ ਨੇ ਇਨ੍ਹਾਂ ਸ਼ਬਦਾਂ ਨੂੰ ਸੁਣਿਆ, ਤਾਂ ਉਸ ਨੂੰ ਅਹਿਸਾਸ ਹੋ ਗਿਆ ਕਿ ਉਸ ਦੇ ਵਿੱਚ ਕਿਸ ਗੱਲ ਦੀ ਕਮੀ ਸੀ। ਉਸ ਨੂੰ ਆਪਣੇ ਸ਼ਬਦਾਂ ਕਿ “ਮੈਂ ਇੱਕ ਸਮੇਂ ਸਵਰਗੀ ਪਿਤਾ ਨਾਲ ਪ੍ਰੇਮ ਕੀਤਾ, ਪਰ ਮੈਂ ਕਦੀ ਵੀ ਤੇਰੇ ਨਾਲ ਪ੍ਰੇਮ ਨਹੀਂ ਕੀਤਾ।” ’ਤੇ ਇੰਨਾ ਪਛਤਾਵਾ ਮਹਿਸੂਸ ਹੁੰਦਾ ਸੀ ਕਿ ਉਸ ਦੇ ਅੱਥਰੂ ਨਿਕਲ ਆਉਂਦੇ ਸਨ ਯਿਸੂ ਦੇ ਜੀਅ ਉੱਠਣ ਅਤੇ ਸਵਰਗ ਵਿੱਚ ਉਠਾਏ ਜਾਣ ਤੋਂ ਬਾਅਦ, ਉਸ ਨੇ ਇਨ੍ਹਾਂ ਸ਼ਬਦਾਂ ’ਤੇ ਹੋਰ ਵੀ ਪਛਤਾਵਾ ਅਤੇ ਦੁਖ ਮਹਿਸੂਸ ਕੀਤਾ। ਆਪਣੇ ਪਿਛਲੇ ਕੰਮ ਅਤੇ ਉਸ ਦੇ ਵਰਤਮਾਨ ਰੁਤਬੇ ਨੂੰ ਯਾਦ ਕਰਦੇ ਹੋਏ, ਉਹ ਅਕਸਰ ਯਿਸੂ ਦੇ ਸਾਹਮਣੇ ਪ੍ਰਾਰਥਨਾ ਕਰਦਾ ਹੁੰਦਾ ਸੀ, ਉਸ ਨੂੰ ਹਮੇਸ਼ਾ ਪਛਤਾਵੇ ਅਤੇ ਰਿਣੀ ਹੋਣ ਦਾ ਅਹਿਸਾਸ ਹੁੰਦਾ ਸੀ ਕਿ ਉਸ ਨੇ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਨਹੀਂ ਕੀਤਾ ਅਤੇ ਪਰਮੇਸ਼ੁਰ ਦੇ ਮਿਆਰਾਂ ’ਤੇ ਖਰਾ ਨਹੀਂ ਉਤਰਿਆ ਸੀ। ਇਹ ਮੁੱਦੇ ਉਸ ਦਾ ਸਭ ਤੋਂ ਵੱਡਾ ਬੋਝ ਬਣ ਗਏ ਸਨ। ਉਸ ਨੇ ਕਿਹਾ: “ਇੱਕ ਦਿਨ ਮੈਂ ਤੈਨੂੰ ਉਹ ਸਭ ਕੁਝ ਸਮਰਪਿਤ ਕਰ ਦਿਆਂਗਾ ਜੋ ਮੇਰਾ ਹੈ ਅਤੇ ਜੋ ਕੁਝ ਮੈਂ ਹਾਂ ਅਤੇ ਜੋ ਕੁਝ ਵੀ ਸਭ ਤੋਂ ਵੱਡਮੁੱਲਾ ਹੈ, ਉਹ ਮੈਂ ਤੈਨੂੰ ਦੇ ਦਿਆਂਗਾ।” ਉਸ ਨੇ ਕਿਹਾ: “ਹੇ ਪਰਮੇਸ਼ੁਰ! ਮੇਰਾ ਸਿਰਫ ਇੱਕੋ ਨਿਹਚਾ ਅਤੇ ਇੱਕੋ ਪ੍ਰੇਮ ਹੈ। ਮੇਰਾ ਜੀਵਨ ਕੁਝ ਵੀ ਨਹੀਂ ਹੈ ਅਤੇ ਮੇਰਾ ਸਰੀਰ ਵੀ ਕੁਝ ਵੀ ਨਹੀਂ ਹੈ। ਮੇਰਾ ਸਿਰਫ ਇੱਕੋ ਨਿਹਚਾ ਅਤੇ ਇੱਕੋ-ਇੱਕ ਪ੍ਰੇਮ ਹੈ। ਮੇਰੇ ਮਨ ਵਿੱਚ ਤੇਰੇ ’ਤੇ ਨਿਹਚਾ ਹੈ ਅਤੇ ਮੇਰੇ ਦਿਲ ਵਿੱਚ ਤੇਰੇ ਲਈ ਪ੍ਰੇਮ ਹੈ; ਮੇਰੇ ਕੋਲ ਤੈਨੂੰ ਦੇਣ ਦੇ ਲਈ ਸਿਰਫ ਇਹੋ ਦੋ ਚੀਜ਼ਾਂ ਹਨ, ਹੋਰ ਕੁਝ ਵੀ ਨਹੀਂ ਹੈ।” ਯਿਸੂ ਦੇ ਸ਼ਬਦਾਂ ਦੇ ਨਾਲ ਪਤਰਸ ਨੂੰ ਬਹੁਤ ਹੀ ਉਤਸ਼ਾਹ ਮਿਲਿਆ ਸੀ, ਕਿਉਂਕਿ ਸਲੀਬ ’ਤੇ ਚੜ੍ਹਾਏ ਜਾਣ ਤੋਂ ਪਹਿਲਾਂ, ਯਿਸੂ ਨੇ ਪਤਰਸ ਨੂੰ ਕਿਹਾ ਸੀ: “ਮੈਂ ਇਸ ਸੰਸਾਰ ਦਾ ਨਹੀਂ ਹਾਂ, ਅਤੇ ਤੂੰ ਵੀ ਇਸ ਸੰਸਾਰ ਦਾ ਨਹੀਂ ਹੈਂ।” ਬਾਅਦ ਵਿੱਚ, ਜਦੋਂ ਪਤਰਸ ਬਹੁਤ ਹੀ ਦੁੱਖ ਦੇ ਬਿੰਦੂ ’ਤੇ ਪਹੁੰਚਿਆ, ਤਾਂ ਯਿਸੂ ਨੇ ਉਸ ਨੂੰ ਚੇਤੇ ਕਰਾਇਆ: “ਪਤਰਸ, ਕੀ ਤੂੰ ਭੁੱਲ ਗਿਆ ਹੈਂ? ਮੈਂ ਇਸ ਸੰਸਾਰ ਦਾ ਨਹੀਂ ਹਾਂ ਅਤੇ ਇਹ ਸਿਰਫ ਮੇਰੇ ਕੰਮ ਦੇ ਲਈ ਸੀ ਕਿ ਮੈਂ ਪਹਿਲਾਂ ਵਿਦਾ ਹੋ ਗਿਆ ਸੀ। ਤੂੰ ਵੀ ਇਸ ਸੰਸਾਰ ਦਾ ਨਹੀਂ ਹੈਂ, ਕੀ ਤੂੰ ਅਸਲ ਵਿੱਚ ਭੁੱਲ ਗਿਆ ਹੈਂ? ਮੈਂ ਤੈਨੂੰ ਦੋ ਵਾਰ ਦੱਸਿਆ ਹੈ, ਕੀ ਤੈਨੂੰ ਯਾਦ ਨਹੀਂ ਹੈ?” ਇਹ ਸੁਣਦਿਆਂ, ਪਤਰਸ ਨੇ ਕਿਹਾ: “ਮੈਂ ਭੁੱਲਿਆ ਨਹੀਂ ਹਾਂ!” ਫਿਰ ਯਿਸੂ ਨੇ ਕਿਹਾ: “ਤੂੰ ਇੱਕ ਵਾਰ ਸਵਰਗ ਵਿੱਚ ਮੇਰੇ ਨਾਲ ਮਿਲ ਕੇ ਅਤੇ ਮੇਰੇ ਨੇੜੇ ਖੁਸ਼ਹਾਲ ਸਮਾਂ ਬਿਤਾਇਆ ਸੀ। ਤੂੰ ਮੈਨੂੰ ਚੇਤੇ ਕਰਦਾ ਹੈਂ ਅਤੇ ਮੈਂ ਤੈਨੂੰ ਚੇਤੇ ਕਰਦਾ ਹਾਂ। ਹਾਲਾਂਕਿ ਰਚਨਾਵਾਂ ਮੇਰੀ ਨਜ਼ਰ ਵਿੱਚ ਜ਼ਿਕਰ ਕੀਤੇ ਜਾਣ ਦੇ ਯੋਗ ਨਹੀਂ ਹਨ, ਫਿਰ ਮੈਂ ਇੱਕ ਅਜਿਹੇ ਵਿਅਕਤੀ ਨੂੰ ਕਿਉਂ ਪ੍ਰੇਮ ਨਹੀਂ ਕਰ ਸਕਦਾ ਜੋ ਮਾਸੂਮ ਅਤੇ ਪਿਆਰਾ ਹੈ? ਕੀ ਤੂੰ ਮੇਰੇ ਵਾਅਦੇ ਨੂੰ ਭੁੱਲ ਗਿਆ ਹੈਂ? ਤੈਨੂੰ ਧਰਤੀ ਉੱਤੇ ਮੇਰੇ ਹੁਕਮ ਨੂੰ ਜ਼ਰੂਰ ਮੰਨਣਾ ਚਾਹੀਦਾ ਹੈ; ਤੈਨੂੰ ਜ਼ਰੂਰ ਉਸ ਕੰਮ ਨੂੰ ਪੂਰਾ ਕਰਨਾ ਚਾਹੀਦਾ ਹੈ ਜੋ ਮੈਂ ਤੈਨੂੰ ਸੌਂਪਿਆ ਸੀ। ਇੱਕ ਦਿਨ ਮੈਂ ਨਿਸ਼ਚਤ ਤੌਰ ’ਤੇ ਤੁਹਾਨੂੰ ਆਪਣੇ ਵੱਲ ਲੈ ਆਵਾਂਗਾ।” ਇਹ ਸੁਣਨ ਤੋਂ ਬਾਅਦ, ਪਤਰਸ ਹੋਰ ਵੀ ਉਤਸ਼ਾਹਿਤ ਹੋ ਗਿਆ ਅਤੇ ਉਸ ਨੂੰ ਹੋਰ ਵੀ ਵੱਡੀ ਪ੍ਰੇਰਣਾ ਮਿਲੀ, ਅਜਿਹੀ ਕਿ ਜਦੋਂ ਉਹ ਸਲੀਬ ‘ਤੇ ਸੀ, ਤਾਂ ਉਹ ਇਹ ਕਹਿਣ ਦੇ ਯੋਗ ਸੀ: “ਹੇ ਪਰਮੇਸ਼ੁਰ! ਮੈਂ ਤੈਨੂੰ ਤੇਰੇ ਯੋਗ ਪ੍ਰੇਮ ਨਹੀਂ ਕਰ ਸਕਦਾ! ਭਾਵੇਂ ਤੂੰ ਮੈਨੂੰ ਮਰਨ ਦੇ ਲਈ ਵੀ ਕਹੇਂ, ਮੈਂ ਤਾਂ ਵੀ ਤੈਨੂੰ ਉੱਨਾ ਪ੍ਰੇਮ ਨਹੀਂ ਕਰ ਸਕਦਾ ਜੋ ਤੇਰੇ ਯੋਗ ਹੋਵੇ। ਤੂੰ ਮੇਰੀ ਆਤਮਾ ਨੂੰ ਜਿੱਥੇ ਵੀ ਭੇਜੇਂ, ਭਾਵੇਂ ਤੂੰ ਆਪਣੇ ਪੁਰਾਣੇ ਵਾਅਦਿਆਂ ਨੂੰ ਪੂਰਾ ਕਰੇਂ ਜਾਂ ਨਾ, ਤੂੰ ਬਾਅਦ ਵਿੱਚ ਵੀ ਜੋ ਮਰਜ਼ੀ ਕਰੇਂ, ਮੈਂ ਤੇਰੇ ਨਾਲ ਪ੍ਰੇਮ ਕਰਦਾ ਹਾਂ ਅਤੇ ਤੇਰੇ ਵਿੱਚ ਵਿਸ਼ਵਾਸ ਕਰਦਾ ਹਾਂ।” ਉਸ ਨੇ ਜੋ ਧਾਰਿਆ ਉਹ ਉਸ ਦਾ ਨਿਹਚਾ, ਅਤੇ ਸੱਚਾ ਪ੍ਰੇਮ ਸੀ।

ਇੱਕ ਸ਼ਾਮ ਨੂੰ, ਕਈ ਚੇਲੇ ਜਿਨ੍ਹਾਂ ਵਿੱਚ ਪਤਰਸ ਵੀ ਸੀ, ਯਿਸੂ ਦੇ ਨਾਲ ਮੱਛੀਆਂ ਫੜਨ ਵਾਲੀ ਇੱਕ ਕਿਸ਼ਤੀ ’ਤੇ ਇਕੱਠੇ ਸਨ, ਅਤੇ ਪਤਰਸ ਨੇ ਯਿਸੂ ਕੋਲੋਂ ਇੱਕ ਬਹੁਤ ਹੀ ਸਧਾਰਣ ਪ੍ਰਸ਼ਨ ਪੁੱਛਿਆ: “ਹੇ ਪ੍ਰਭੂ! ਮੈਂ ਤੈਨੂੰ ਇੱਕ ਪ੍ਰਸ਼ਨ ਪੁੱਛਣਾ ਚਾਹੁੰਦਾ ਹਾਂ ਜੋ ਮੇਰੇ ਮਨ ਵਿੱਚ ਬਹੁਤ ਲੰਬੇ ਸਮੇਂ ਤੋਂ ਸੀ।” ਯਿਸੂ ਨੇ ਉੱਤਰ ਦਿੱਤਾ: “ਫਿਰ ਕਿਰਪਾ ਕਰਕੇ ਪੁੱਛ!” ਫਿਰ ਪਤਰਸ ਨੇ ਪੁੱਛਿਆ: “ਕੀ ਸ਼ਰਾ ਦੇ ਯੁਗ ਵਿੱਚ ਕੀਤਾ ਗਿਆ ਕੰਮ ਤੇਰਾ ਕੰਮ ਸੀ?” ਯਿਸੂ ਮੁਸਕੁਰਾਇਆ, ਜਿਵੇਂ ਉਹ ਕਹਿ ਰਿਹਾ ਹੋਵੇ: “ਇਹ ਬੱਚਾ, ਕਿੰਨਾ ਭੋਲਾ ਭਾਲਾ ਹੈ!” ਫਿਰ ਉਸ ਨੇ ਉਦੇਸ਼ਪੂਰਵਕ ਕਿਹਾ: “ਇਹ ਮੇਰਾ ਕੰਮ ਨਹੀਂ ਸੀ। ਇਹ ਕੰਮ ਯਹੋਵਾਹ ਅਤੇ ਮੂਸਾ ਦਾ ਸੀ।” ਪਤਰਸ ਨੇ ਇਹ ਸੁਣਿਆ ਅਤੇ ਚਿੱਲਾਇਆ: “ਓਹ! ਤਾਂ ਇਹ ਤੇਰਾ ਕੰਮ ਨਹੀਂ ਸੀ।” ਇੱਕ ਵਾਰ ਜਦੋਂ ਪਤਰਸ ਨੇ ਅਜਿਹਾ ਕਹਿ ਦਿੱਤਾ, ਤਾਂ ਯਿਸੂ ਹੋਰ ਨਹੀਂ ਬੋਲਿਆ। ਪਤਰਸ ਨੇ ਆਪਣੇ ਆਪ ਵਿੱਚ ਸੋਚਿਆ: “ਇਹ ਤੂੰ ਨਹੀਂ ਸੀ ਜਿਸ ਨੇ ਇਹ ਕੀਤਾ ਸੀ, ਇਸ ਲਈ ਕੋਈ ਹੈਰਾਨੀ ਵਾਲੀ ਗੱਲ ਨਹੀਂ ਹੈ ਕਿ ਤੂੰ ਸ਼ਰਾ ਦਾ ਨਾਸ ਕਰਨ ਦੇ ਲਈ ਆਇਆ ਹੈਂ, ਕਿਉਂਕਿ ਇਹ ਤੇਰਾ ਕੰਮ ਨਹੀਂ ਸੀ।” ਉਸ ਦੇ ਦਿਲ ਨੂੰ ਵੀ ਸਕੂਨ ਮਿਲਿਆ। ਬਾਅਦ ਵਿੱਚ, ਯਿਸੂ ਨੇ ਮਹਿਸੂਸ ਕੀਤਾ ਕਿ ਪਤਰਸ ਬਹੁਤ ਭੋਲਾ ਭਾਲਾ ਸੀ, ਪਰ ਕਿਉਂਕਿ ਉਸ ਸਮੇਂ ਉਸ ਨੂੰ ਕੋਈ ਸਮਝ ਨਹੀਂ ਸੀ, ਇਸ ਲਈ ਯਿਸੂ ਨੇ ਕੁਝ ਹੋਰ ਨਹੀਂ ਕਿਹਾ ਜਾਂ ਸਿੱਧਾ ਉਸ ਦਾ ਖੰਡਨ ਨਹੀਂ ਕੀਤਾ। ਇੱਕ ਵਾਰ ਯਿਸੂ ਨੇ ਇੱਕ ਸਮਾਜ ਵਿੱਚ ਉਪਦੇਸ਼ ਦਿੱਤਾ ਜਿਸ ਵਿੱਚ ਪਤਰਸ ਸਮੇਤ, ਕਈ ਲੋਕ ਹਾਜ਼ਰ ਸਨ। ਆਪਣੇ ਉਪਦੇਸ਼ ਵਿੱਚ, ਯਿਸੂ ਨੇ ਕਿਹਾ: “ਜੋ ਅਨੰਤ ਕਾਲ ਤੋਂ ਸਦੀਪਕ ਕਾਲ ਦੇ ਲਈ ਆਵੇਗਾ, ਉਹ ਕਿਰਪਾ ਦੇ ਯੁੱਗ ਵਿੱਚ ਸਾਰੀ ਮਨੁੱਖ ਜਾਤੀ ਨੂੰ ਪਾਪ ਤੋਂ ਛੁਟਕਾਰਾ ਦਿਵਾਉਣ ਦੇ ਲਈ ਕੰਮ ਕਰੇਗਾ, ਪਰ ਲੋਕਾਂ ਨੂੰ ਪਾਪਾਂ ਤੋਂ ਬਾਹਰ ਕੱਢਣ ਦੇ ਲਈ ਉਸ ਨੂੰ ਕਿਸੇ ਨੇਮ ਦੇ ਰਾਹੀਂ ਰੋਕਿਆ ਨਹੀਂ ਜਾ ਸਕਦਾ ਹੈ। ਉਹ ਸ਼ਰਾ ਦੇ ਯੁੱਗ ਤੋਂ ਨਿਕਲ ਕੇ ਕਿਰਪਾ ਦੇ ਯੁੱਗ ਵਿੱਚ ਪ੍ਰਵੇਸ਼ ਕਰੇਗਾ। ਉਹ ਸਾਰੀ ਮਨੁੱਖਜਾਤੀ ਨੂੰ ਛੁਟਕਾਰਾ ਦਿਵਾਏਗਾ। ਉਹ ਸ਼ਰਾ ਦੇ ਯੁੱਗ ਤੋਂ ਕਿਰਪਾ ਦੇ ਯੁੱਗ ਵਿੱਚ ਪੁਲਾਂਘ ਪੁੱਟੇਗਾ, ਪਰ ਫਿਰ ਵੀ ਉਸ ਨੂੰ ਕੋਈ ਨਹੀਂ ਜਾਣਦਾ, ਉਹ ਜੋ ਯਹੋਵਾਹ ਵੱਲੋਂ ਆਇਆ ਹੈ। ਮੂਸਾ ਨੇ ਜੋ ਕੰਮ ਕੀਤਾ ਉਹ ਯਹੋਵਾਹ ਦੇ ਰਾਹੀਂ ਮਨਜ਼ੂਰ ਗਿਆ ਸੀ; ਮੂਸਾ ਨੇ ਯਹੋਵਾਹ ਦੁਆਰਾ ਕੀਤੇ ਕੰਮ ਦੇ ਲਈ ਸ਼ਰਾ ਦਾ ਖਾਕਾ ਤਿਆਰ ਕੀਤਾ ਸੀ।” ਇੱਕ ਵਾਰ ਜਦੋਂ ਇਹ ਕਿਹਾ ਗਿਆ, ਤਾਂ ਉਸ ਨੇ ਇਸ ਨੂੰ ਜਾਰੀ ਰੱਖਿਆ: “ਜੋ ਲੋਕ ਕਿਰਪਾ ਦੇ ਯੁੱਗ ਵਿੱਚ ਕਿਰਪਾ ਦੇ ਯੁਗ ਦੇ ਹੁਕਮਾਂ ਨੂੰ ਸਮਾਪਤ ਕਰਨਗੇ ਉਹ ਮੁਸੀਬਤ ਵਿੱਚ ਫਸਣਗੇ। ਉਹ ਹੈਕਲ ਵਿੱਚ ਖੜ੍ਹੇ ਹੋਣ ਅਤੇ ਪਰਮੇਸ਼ੁਰ ਦੇ ਨਾਸ਼ ਨੂੰ ਹਾਸਲ ਕਰਨ, ਅਤੇ ਉਨ੍ਹਾਂ ਦੇ ਉੱਤੇ ਅੱਗ ਵਰ੍ਹੇਗੀ।” ਇਨ੍ਹਾਂ ਸ਼ਬਦਾਂ ਦਾ ਪਤਰਸ ’ਤੇ ਕੁਝ ਅਸਰ ਹੋਇਆ ਅਤੇ ਆਪਣੇ ਪੂਰੇ ਅਨੁਭਵ ਦੇ ਦੌਰਾਨ, ਯਿਸੂ ਨੇ ਪਤਰਸ ਦੀ ਚਰਵਾਹੀ ਕੀਤੀ ਅਤੇ ਉਸ ਨੂੰ ਕਾਇਮ ਰੱਖਿਆ, ਉਸ ਨੇ ਉਸ ਦੇ ਨਾਲ ਦਿਲ ਦੀਆਂ ਗੱਲਾਂ ਕੀਤੀਆਂ, ਜਿਸ ਦੇ ਰਾਹੀਂ ਪਤਰਸ ਨੂੰ ਯਿਸੂ ਦੀ ਥੋੜ੍ਹੀ ਹੋਰ ਬਿਹਤਰ ਸਮਝ ਪ੍ਰਾਪਤ ਹੋਈ। ਜਦੋਂ ਪਤਰਸ ਨੇ ਯਾਦ ਕੀਤਾ ਕਿ ਉਸ ਦਿਨ ਯਿਸੂ ਨੇ ਕੀ ਪ੍ਰਚਾਰ ਕੀਤਾ ਸੀ ਅਤੇ ਉਹ ਕਿਹੜਾ ਪ੍ਰਸ਼ਨ ਸੀ ਜੋ ਉਸ ਨੇ ਯਿਸੂ ਤੋਂ ਉਸ ਸਮੇਂ ਪੁੱਛਿਆ ਸੀ ਜਦੋਂ ਉਹ ਮੱਛੀਆਂ ਫੜਨ ਵਾਲੀ ਕਿਸ਼ਤੀ ’ਤੇ ਸਨ, ਯਿਸੂ ਨੇ ਕੀ ਉੱਤਰ ਦਿੱਤਾ ਸੀ, ਇਸ ਦੇ ਨਾਲ-ਨਾਲ ਉਹ ਕਿਵੇਂ ਮੁਸਕਰਾਇਆ ਸੀ, ਤਾਂ ਆਖ਼ਰਕਾਰ ਪਤਰਸ ਨੂੰ ਇਹ ਸਭ ਕੁਝ ਸਮਝ ਆ ਗਿਆ। ਉਸ ਤੋਂ ਬਾਅਦ, ਪਵਿੱਤਰ ਆਤਮਾ ਨੇ ਪਤਰਸ ਨੂੰ ਅੰਦਰੂਨੀ ਚਾਨਣ ਦਿੱਤਾ ਅਤੇ ਸਿਰਫ਼ ਉਸ ਤੋਂ ਬਾਅਦ ਹੀ ਉਸ ਦੀ ਸਮਝ ਵਿੱਚ ਆਇਆ ਕਿ ਯਿਸੂ ਜੀਉਂਦੇ ਪਰਮੇਸ਼ੁਰ ਦਾ ਪੁੱਤਰ ਸੀ। ਪਤਰਸ ਦੀ ਸਮਝ ਪਵਿੱਤਰ ਆਤਮਾ ਤੋਂ ਮਿਲੇ ਅੰਦਰੂਨੀ ਚਾਨਣ ਤੋਂ ਮਿਲੀ ਸੀ, ਪਰ ਉਸ ਦੀ ਸਮਝ ਦੇ ਲਈ ਇੱਕ ਪ੍ਰਕਿਰਿਆ ਸੀ। ਇਹ ਪ੍ਰਸ਼ਨ ਪੁੱਛਣ, ਯਿਸੂ ਦੇ ਉਪਦੇਸ਼ ਨੂੰ ਸੁਣਨ, ਫਿਰ ਯਿਸੂ ਦੀ ਵਿਸ਼ੇਸ਼ ਸੰਗਤੀ ਪ੍ਰਾਪਤ ਕਰਨ ਅਤੇ ਉਸ ਦੀ ਵਿਸ਼ੇਸ਼ ਚਰਵਾਹੀ ਦੇ ਦੁਆਰਾ ਹੀ ਸੀ, ਕਿ ਪਤਰਸ ਨੂੰ ਇਸ ਗੱਲ ਦਾ ਪਤਾ ਲੱਗਾ ਕਿ ਯਿਸੂ ਜੀਉਂਦੇ ਪਰਮੇਸ਼ੁਰ ਦਾ ਪੁੱਤਰ ਸੀ। ਇਹ ਰਾਤੋ-ਰਾਤ ਹਾਸਲ ਨਹੀਂ ਹੋਇਆ ਸੀ; ਇਹ ਇੱਕ ਪ੍ਰਕਿਰਿਆ ਸੀ, ਅਤੇ ਇਹ ਗਿਆਨ ਉਸ ਦੇ ਬਾਅਦ ਦੇ ਅਨੁਭਵਾਂ ਵਿੱਚ ਉਸ ਦੇ ਲਈ ਮਦਦਗਾਰ ਬਣਿਆ। ਯਿਸੂ ਨੇ ਸਿਰਫ ਪਤਰਸ ਦੇ ਜੀਵਨ ਵਿੱਚ ਹੀ ਸੰਪੂਰਣਤਾ ਦੇ ਕੰਮ ਨੂੰ ਕਿਉਂ ਕੀਤਾ, ਪਰ ਹੋਰਨਾਂ ਲੋਕਾਂ ਵਿੱਚ ਕਿਉਂ ਨਹੀਂ ਕੀਤਾ? ਕਿਉਂਕਿ ਸਿਰਫ ਪਤਰਸ ਇਸ ਗੱਲ ਨੂੰ ਸਮਝਦਾ ਸੀ ਕਿ ਯਿਸੂ ਜੀਉਂਦੇ ਪਰਮੇਸ਼ੁਰ ਦਾ ਪੁੱਤਰ ਸੀ; ਹੋਰ ਕਿਸੇ ਨੂੰ ਇਸ ਗੱਲ ਦਾ ਪਤਾ ਨਹੀਂ ਸੀ। ਹਾਲਾਂਕਿ ਅਜਿਹੇ ਬਹੁਤ ਸਾਰੇ ਚੇਲੇ ਸਨ ਜੋ ਉਸ ਦੇ ਪਿੱਛੇ ਚੱਲਣ ਦੇ ਆਪਣੇ ਸਮੇਂ ਵਿੱਚ ਬਹੁਤ ਕੁਝ ਜਾਣਦੇ ਸਨ, ਪਰ ਉਨ੍ਹਾਂ ਦਾ ਗਿਆਨ ਗਹਿਰਾ ਨਹੀਂ ਸੀ। ਇਹੀ ਕਾਰਣ ਹੈ ਕਿ ਪਤਰਸ ਨੂੰ ਯਿਸੂ ਦੁਆਰਾ ਸੰਪੂਰਣ ਬਣਾਉਣ ਦੇ ਨਮੂਨੇ ਵਜੋਂ ਚੁਣਿਆ ਗਿਆ ਸੀ। ਯਿਸੂ ਨੇ ਉਦੋਂ ਪਤਰਸ ਨੂੰ ਜੋ ਕਿਹਾ ਸੀ ਉਹੀ ਅੱਜ ਉਹ ਉਹਨਾਂ ਲੋਕਾਂ ਨੁੰ ਕਹਿੰਦਾ ਹੈ, ਜਿਨ੍ਹਾਂ ਦਾ ਗਿਆਨ ਅਤੇ ਜੀਵਨ ਵਿੱਚ ਪ੍ਰਵੇਸ਼ ਪਤਰਸ ਦੇ ਸਮਾਨ ਹੋਣਾ ਜ਼ਰੂਰੀ ਹੈ। ਇਹ ਇਸ ਜ਼ਰੂਰਤ ਅਤੇ ਇਸ ਮਾਰਗ ਦੇ ਅਨੁਸਾਰ ਹੈ ਕਿ ਪਰਮੇਸ਼ੁਰ ਸਭਨਾਂ ਨੂੰ ਸੰਪੂਰਣ ਬਣਾਏਗਾ। ਅੱਜ ਲੋਕਾਂ ਵਿੱਚ ਸੱਚਾ ਨਿਹਚਾ ਅਤੇ ਸੱਚਾ ਪ੍ਰੇਮ ਹੋਣ ਦੀ ਲੋੜ ਕਿਉਂ ਹੁੰਦੀ ਹੈ? ਤੁਹਾਨੂੰ ਵੀ ਉਸ ਦਾ ਅਨੁਭਵ ਜ਼ਰੂਰ ਹੋਣਾ ਚਾਹੀਦਾ ਹੈ ਜਿਸ ਦਾ ਅਨੁਭਵ ਪਤਰਸ ਨੇ ਕੀਤਾ ਸੀ; ਪਤਰਸ ਨੇ ਆਪਣੇ ਅਨੁਭਵਾਂ ਦੇ ਦੁਆਰਾ ਜੋ ਫਲ ਪ੍ਰਾਪਤ ਕੀਤੇ ਹਨ ਉਹ ਤੁਹਾਡੇ ਵਿੱਚ ਵੀ ਪਰਗਟ ਹੋਣੇ ਜ਼ਰੂਰੀ ਹਨ; ਅਤੇ ਤੁਹਾਨੂੰ ਵੀ ਉਸ ਦਰਦ ਦਾ ਅਨੁਭਵ ਕਰਨਾ ਚਾਹੀਦਾ ਹੈ ਜੋ ਪਤਰਸ ਨੇ ਕੀਤਾ ਸੀ। ਜਿਸ ਰਾਹ ’ਤੇ ਤੁਸੀਂ ਤੁਰਦੇ ਹੋ ਇਹ ਉਹੀ ਰਾਹ ਹੈ ਜਿਸ ’ਤੇ ਪਤਰਸ ਤੁਰਿਆ ਸੀ। ਜੋ ਦਰਦ ਤੁਸੀਂ ਸਹਿੰਦੇ ਹੋ ਇਹ ਉਹੀ ਦਰਦ ਹੈ ਜੋ ਪਤਰਸ ਨੇ ਸਹਿਆ ਸੀ। ਜਦੋਂ ਤੁਸੀਂ ਮਹਿਮਾ ਪ੍ਰਾਪਤ ਕਰਦੇ ਹੋ ਅਤੇ ਜਦੋਂ ਤੁਸੀਂ ਇੱਕ ਅਸਲੀ ਜੀਵਨ ਜੀਉਂਦੇ ਹੋ, ਤਾਂ ਤੁਸੀਂ ਪਤਰਸ ਦੇ ਸਰੂਪ ਨੂੰ ਵਿਹਾਰ ਵਿੱਚ ਵਿਖਾਉਂਦੇ ਹੋ। ਮਾਰਗ ਉਹੀ ਹੈ, ਅਤੇ ਇਸ ਦੇ ਅਨੁਸਾਰ ਚੱਲਣ ਦੇ ਦੁਆਰਾ ਇੱਕ ਵਿਅਕਤੀ ਨੂੰ ਸੰਪੂਰਣ ਬਣਾਇਆ ਜਾਂਦਾ ਹੈ। ਹਾਲਾਂਕਿ ਪਤਰਸ ਦੀ ਤੁਲਨਾ ਵਿੱਚ ਤੁਹਾਡੀ ਯੋਗਤਾ ਵਿੱਚ ਥੋੜ੍ਹੀ ਕਮੀ ਹੈ, ਕਿਉਂਕਿ ਸਮਾਂ ਬਦਲ ਗਿਆ ਹੈ, ਅਤੇ ਇਸ ਤਰ੍ਹਾਂ ਮਨੁੱਖਾਂ ਦੇ ਭ੍ਰਿਸ਼ਟਤਾ ਦੀ ਸੀਮਾ ਵੀ ਵੱਧ ਗਈ ਹੈ, ਅਤੇ ਕਿਉਂਕਿ ਯਹੂਦਿਯਾ ਇੱਕ ਪ੍ਰਾਚੀਨ ਸੱਭਿਆਚਾਰ ਦੇ ਅਨੁਸਾਰ ਲੰਬੇ ਸਮੇਂ ਤੱਕ ਚੱਲਣ ਵਾਲਾ ਇੱਕ ਰਾਜ ਸੀ। ਇਸ ਲਈ, ਤੁਹਾਨੂੰ ਆਪਣੀ ਯੋਗਤਾ ਨੂੰ ਸੁਧਾਰਨ ਲਈ ਉਹ ਸਭ ਕੁਝ ਜ਼ਰੂਰ ਕਰਨਾ ਚਾਹੀਦਾ ਹੈ ਜੋ ਤੁਸੀਂ ਕਰ ਸਕਦੇ ਹੋ।

ਪਤਰਸ ਇੱਕ ਬਹੁਤ ਹੀ ਸਮਝਦਾਰ ਵਿਅਕਤੀ ਸੀ, ਜੋ ਕੁਝ ਵੀ ਉਹ ਕਰਦਾ ਸੀ ਉਸ ਵਿੱਚ ਬਹੁਤ ਹੀ ਸਿਆਣਾ ਸੀ, ਅਤੇ ਉਹ ਬਹੁਤ ਹੀ ਜ਼ਿਆਦਾ ਈਮਾਨਦਾਰ ਵੀ ਸੀ। ਉਸ ਨੇ ਬਹੁਤ ਸਾਰੀਆਂ ਹਾਰਾਂ ਤੋਂ ਦੁੱਖ ਉਠਾਇਆ ਸੀ। ਭਾਈਚਾਰੇ ਦੇ ਨਾਲ ਉਸ ਦਾ ਪਹਿਲਾ ਸੰਪਰਕ 14 ਸਾਲਾਂ ਦੀ ਉਮਰ ਵਿੱਚ ਹੋਇਆ, ਜਦੋਂ ਉਹ ਸਕੂਲ ਵਿੱਚ ਹਾਜ਼ਰ ਹੋਇਆ ਅਤੇ ਸਮਾਜ ਵਿੱਚ ਵੀ ਗਿਆ। ਉਸ ਦੇ ਅੰਦਰ ਬਹੁਤ ਸਾਰਾ ਜੋਸ਼ ਸੀ ਅਤੇ ਉਹ ਹਮੇਸ਼ਾ ਸਭਾਵਾਂ ਵਿੱਚ ਹਾਜ਼ਰ ਹੋਣਾ ਚਾਹੁੰਦਾ ਸੀ। ਉਸ ਸਮੇਂ, ਯਿਸੂ ਨੇ ਹੁਣ ਤੱਕ ਅਧਿਕਾਰਕ ਤੌਰ ’ਤੇ ਆਪਣੇ ਕੰਮ ਨੂੰ ਸ਼ੁਰੂ ਨਹੀਂ ਕੀਤਾ ਸੀ; ਇਹ ਕਿਰਪਾ ਦੇ ਯੁੱਗ ਦੀ ਬਿਲਕੁਲ ਸ਼ੁਰੂਆਤ ਹੀ ਸੀ। ਪਤਰਸ ਨੇ ਕਈ ਧਾਰਮਿਕ ਸ਼ਖਸੀਅਤਾਂ ਦੇ ਸੰਪਰਕ ਵਿੱਚ ਆਉਣਾ ਸ਼ੁਰੂ ਕੀਤਾ ਜਦੋਂ ਉਹ 14 ਸਾਲਾਂ ਦਾ ਸੀ; ਜਦੋਂ ਉਹ 18 ਸਾਲਾਂ ਦਾ ਹੋਇਆ, ਤਾਂ ਉਹ ਧਰਮ ਦੇ ਮੁੱਖ ਵਰਗ ਦੇ ਨਾਲ ਸਬੰਧ ਰੱਖਦਾ ਸੀ, ਪਰ ਜਦੋਂ ਉਸ ਨੇ ਧਾਰਮਿਕ ਦ੍ਰਿਸ਼ਾਂ ਦੇ ਪਿੱਛੇ ਗੜਬੜੀ ਨੂੰ ਵੇਖਿਆ, ਤਾਂ ਉਹ ਇਸ ਤੋਂ ਪਿੱਛੇ ਹੱਟ ਗਿਆ। ਇਹ ਵੇਖ ਕੇ ਕਿ ਇਹ ਲੋਕ ਕਿੰਨੇ ਧੋਖੇਬਾਜ਼, ਚਾਲਾਕ, ਅਤੇ ਚਾਲਾਂ ਚੱਲਣ ਵਾਲੇ ਸਨ, ਉਹ ਬਹੁਤ ਹੀ ਜ਼ਿਆਦਾ ਨਫ਼ਰਤ ਦੇ ਨਾਲ ਭਰ ਗਿਆ (ਉਸ ਸਮੇਂ ਉਸ ਨੂੰ ਸਿੱਧ ਬਣਾਉਣ ਦੇ ਲਈ ਪਵਿੱਤਰ ਆਤਮਾ ਨੇ ਇਸ ਤਰੀਕੇ ਦੇ ਨਾਲ ਕੰਮ ਕੀਤਾ। ਉਸ ਨੇ ਖਾਸ ਤੌਰ ’ਤੇ ਉਸ ਨੂੰ ਪ੍ਰੇਰਿਤ ਕੀਤਾ ਅਤੇ ਉਸ ਉੱਪਰ ਕੁਝ ਵਿਸ਼ੇਸ਼ ਕੰਮ ਕੀਤੇ), ਅਤੇ ਇਸ ਲਈ 18 ਸਾਲ ਦੀ ਉਮਰ ਵਿੱਚ ਉਹ ਸਮਾਜ ਤੋਂ ਅਲੱਗ ਹੋ ਗਿਆ। ਉਸ ਦੇ ਮਾਤਾ-ਪਿਤਾ ਨੇ ਉਸ ’ਤੇ ਅੱਤਿਆਚਾਰ ਕੀਤਾ ਅਤੇ ਉਸ ਨੂੰ ਵਿਸ਼ਵਾਸ ਨਾ ਕਰਨ ਦਿੱਤਾ (ਉਹ ਸ਼ਤਾਨ ਅਤੇ ਗੈਰ-ਵਿਸ਼ਵਾਸੀ ਸਨ)। ਆਖ਼ਰਕਾਰ, ਪਤਰਸ ਨੇ ਘਰ ਛੱਡ ਦਿੱਤਾ ਅਤੇ ਹਰ ਜਗ੍ਹਾ ਯਾਤਰਾ ਕੀਤੀ, ਦੋ ਸਾਲਾਂ ਤਕ ਮੱਛੀਆਂ ਫੜਦਾ ਅਤੇ ਪ੍ਰਚਾਰ ਕਰਦਾ ਰਿਹਾ, ਇਸ ਦੌਰਾਨ ਉਸ ਨੇ ਕਾਫੀ ਲੋਕਾਂ ਦੀ ਅਗਵਾਈ ਵੀ ਕੀਤੀ। ਹੁਣ ਤੈਨੂੰ ਸਪਸ਼ਟ ਰੂਪ ਨਾਲ ਉਸ ਸਟੀਕ ਮਾਰਗ ਨੂੰ ਵੇਖਣ ਦੇ ਯੋਗ ਹੋਣਾ ਚਾਹੀਦਾ ਹੈ ਜੋ ਪਤਰਸ ਨੇ ਲਿਆ ਸੀ। ਜੇਕਰ ਤੂੰ ਪਤਰਸ ਦੇ ਮਾਰਗ ਨੂੰ ਸਪਸ਼ਟ ਰੂਪ ਵਿੱਚ ਵੇਖ ਸਕਦਾ ਹੈਂ, ਤਾਂ ਤੂੰ ਅੱਜ ਕੀਤੇ ਜਾ ਰਹੇ ਕੰਮ ਦੇ ਵਿਸ਼ੇ ਵਿੱਚ ਨਿਸ਼ਚਤ ਹੋਵੇਂਗਾ, ਇਸ ਲਈ ਤੂੰ ਸ਼ਿਕਾਇਤ ਨਹੀਂ ਕਰੇਂਗਾ ਜਾਂ ਨਕਾਰਾਤਮਕ ਨਹੀਂ ਹੋਵੇਂਗਾ, ਜਾਂ ਕਿਸੇ ਵੀ ਚੀਜ਼ ਦੇ ਲਈ ਲਾਲਸਾ ਨਹੀਂ ਕਰੇਂਗਾ। ਤੈਨੂੰ ਉਸ ਸਮੇਂ ਪਤਰਸ ਦੀ ਮਨੋਦਸ਼ਾ ਦਾ ਅਨੁਭਵ ਕਰਨਾ ਚਾਹੀਦਾ ਹੈ: ਉਹ ਦੁੱਖ ਨਾਲ ਭਰਿਆ ਹੋਇਆ ਸੀ; ਹੁਣ ਉਹ ਕੋਈ ਭਵਿੱਖ ਜਾਂ ਬਰਕਤਾਂ ਨਹੀਂ ਮੰਗਦਾ ਸੀ। ਉਸ ਨੇ ਸੰਸਾਰ ਵਿੱਚ ਲਾਭ, ਖੁਸ਼ੀ, ਪ੍ਰਸਿੱਧੀ, ਜਾਂ ਚੰਗੇ ਭਾਗ ਦੀ ਭਾਲ ਨਹੀਂ ਕੀਤੀ; ਉਸ ਨੇ ਸਿਰਫ ਸਭ ਤੋਂ ਅਰਥਪੂਰਣ ਜੀਵਨ ਜੀਉਣ ਦੀ ਕੋਸ਼ਿਸ਼ ਕੀਤੀ, ਜੋ ਕਿ ਪਰਮੇਸ਼ੁਰ ਦੇ ਪ੍ਰੇਮ ਦਾ ਬਦਲਾ ਦੇਣਾ ਅਤੇ ਜੋ ਉਸਦੇ ਦੇ ਲਈ ਸਭ ਤੋਂ ਕੀਮਤੀ ਸੀ ਉਸ ਨੂੰ ਪਰਮੇਸ਼ੁਰ ਨੂੰ ਸਮਰਪਿਤ ਕਰਨਾ ਸੀ। ਤਦ ਉਹ ਆਪਣੇ ਦਿਲ ਵਿੱਚ ਸੰਤੁਸ਼ਟ ਹੋ ਜਾਵੇਗਾ। ਉਹ ਅਕਸਰ ਇਨ੍ਹਾਂ ਸ਼ਬਦਾਂ ਦੇ ਨਾਲ ਯਿਸੂ ਦੇ ਸਾਹਮਣੇ ਪ੍ਰਾਰਥਨਾ ਕਰਦਾ ਸੀ: “ਹੇ ਪ੍ਰਭੂ ਯਿਸੂ ਮਸੀਹ, ਮੈਂ ਇੱਕ ਵਾਰ ਤੈਨੂੰ ਪ੍ਰੇਮ ਕੀਤਾ, ਪਰ ਮੈਂ ਕਦੀ ਵੀ ਤੈਨੂੰ ਸੱਚੇ ਦਿਲੋਂ ਪ੍ਰੇਮ ਨਹੀਂ ਕੀਤਾ। ਹਾਲਾਂਕਿ ਮੈਂ ਕਿਹਾ ਕਿ ਮੈਨੂੰ ਤੇਰੇ ’ਤੇ ਨਿਹਚਾ ਹੈ, ਪਰ ਮੈਂ ਕਦੀ ਵੀ ਤੈਨੂੰ ਸੱਚੇ ਦਿਲ ਦੇ ਨਾਲ ਪ੍ਰੇਮ ਨਹੀਂ ਕੀਤਾ। ਮੈਂ ਸਿਰਫ ਤੇਰੇ ਵੱਲ ਵੇਖਿਆ, ਤੈਨੂੰ ਸਤਿਕਾਰਿਆ, ਅਤੇ ਤੈਨੂੰ ਯਾਦ ਕੀਤਾ, ਪਰ ਕਦੀ ਵੀ ਤੇਰੇ ਨਾਲ ਪ੍ਰੇਮ ਨਹੀਂ ਕੀਤਾ ਨਾ ਹੀ ਸੱਚਮੁੱਚ ਤੇਰੇ ’ਤੇ ਨਿਹਚਾ ਰੱਖੀ।” ਉਸ ਨੇ ਆਪਣਾ ਸੰਕਲਪ ਕਰਨ ਦੇ ਲਈ ਨਿਰੰਤਰ ਪ੍ਰਾਰਥਨਾ ਕੀਤੀ ਅਤੇ ਉਸ ਨੂੰ ਹਮੇਸ਼ਾ ਯਿਸੂ ਦੇ ਵਚਨਾਂ ਦੇ ਰਾਹੀਂ ਹੌਸਲਾ ਮਿਲਿਆ ਅਤੇ ਉਨ੍ਹਾਂ ਤੋਂ ਪ੍ਰੇਰਣਾ ਪ੍ਰਾਪਤ ਹੋਈ। ਬਾਅਦ ਵਿੱਚ, ਕੁਝ ਸਮੇਂ ਦੇ ਅਨੁਭਵ ਤੋਂ ਬਾਅਦ, ਯਿਸੂ ਨੇ ਉਸ ਨੂੰ ਪਰਖਿਆ, ਤਾਂ ਕਿ ਉਹ ਉਸ ਦੇ ਲਈ ਹੋਰ ਵੀ ਤਰਸੇ। ਉਸ ਨੇ ਕਿਹਾ: “ਪ੍ਰਭੂ ਯਿਸੂ ਮਸੀਹ! ਮੈਂ ਤੈਨੂੰ ਕਿੰਨਾ ਯਾਦ ਕਰ ਰਿਹਾ ਹਾਂ ਅਤੇ ਤੈਨੂੰ ਵੇਖਣ ਦੇ ਲਈ ਤਰਸ ਰਿਹਾ ਹਾਂ। ਮੇਰੇ ਅੰਦਰ ਬਹੁਤ ਸਾਰੀਆਂ ਕਮੀਆਂ ਹਨ, ਅਤੇ ਮੈਂ ਤੇਰੇ ਪ੍ਰੇਮ ਦੇ ਯੋਗ ਨਹੀਂ ਹਾਂ। ਮੈਂ ਤੇਰੇ ਅੱਗੇ ਬੇਨਤੀ ਕਰਦਾ ਹਾਂ ਕਿ ਮੈਨੂੰ ਜਲਦੀ ਇੱਥੋਂ ਲੈ ਜਾਹ। ਤੈਨੂੰ ਮੇਰੀ ਲੋੜ ਕਦੋਂ ਹੋਵੇਗੀ? ਤੂੰ ਮੈਨੂੰ ਕਦੋਂ ਲੈ ਕੇ ਜਾਵੇਂਗਾ? ਮੈਂ ਇੱਕ ਵਾਰ ਫਿਰ ਤੇਰਾ ਚਿਹਰਾ ਕਦੋਂ ਵੇਖਾਂਗਾ? ਮੈਂ ਨਿਰੰਤਰ ਭ੍ਰਿਸ਼ਟ ਹੋਣ ਦੇ ਲਈ, ਇਸ ਸਰੀਰ ਵਿੱਚ ਹੋਰ ਦੇਰ ਤੱਕ ਰਹਿਣਾ ਨਹੀਂ ਚਾਹੁੰਦਾ ਹਾਂ, ਅਤੇ ਨਾ ਹੀ ਮੈਂ ਅੱਗੇ ਕੋਈ ਵਿਦਰੋਹ ਕਰਨਾ ਚਾਹੁੰਦਾ ਹਾਂ। ਮੈਂ ਜਿੰਨੀ ਜਲਦੀ ਹੋ ਸਕੇ ਤੈਨੂੰ ਉਹ ਸਭ ਕੁਝ ਸਮਰਪਿਤ ਕਰਨ ਦੇ ਲਈ ਤਿਆਰ ਹਾਂ ਜੋ ਕੁਝ ਮੇਰੇ ਕੋਲ ਹੈ, ਅਤੇ ਅਗਾਂਹ ਤੋਂ ਤੈਨੂੰ ਹੋਰ ਦੁਖੀ ਨਹੀਂ ਕਰਨਾ ਚਾਹੁੰਦਾ ਹਾਂ।” ਉਸ ਨੇ ਇਸ ਪ੍ਰਕਾਰ ਪ੍ਰਾਰਥਨਾ ਕੀਤੀ, ਪਰ ਇਸ ਸਮੇਂ ਉਹ ਨਹੀਂ ਜਾਣਦਾ ਸੀ ਕਿ ਯਿਸੂ ਉਸ ਦੇ ਵਿੱਚ ਕਿਸ ਚੀਜ਼ ਨੂੰ ਸਿੱਧ ਬਣਾਏਗਾ। ਆਪਣੀ ਪਰੀਖਿਆ ਦੇ ਕਸ਼ਟ ਦੇ ਦੌਰਾਨ, ਯਿਸੂ ਫਿਰ ਉਸ ਅੱਗੇ ਪਰਗਟ ਹੋਇਆ ਅਤੇ ਕਿਹਾ: “ਪਤਰਸ, ਮੈਂ ਤੈਨੂੰ ਸਿੱਧ ਬਣਾਉਣਾ ਚਾਹੁੰਦਾ ਹਾਂ, ਅਜਿਹਾ ਕਿ ਤੂੰ ਇੱਕ ਫਲ ਦਾ ਟੁਕੜਾ ਬਣ ਜਾਵੇਂ, ਜੋ ਤੇਰੇ ਲਈ ਮੇਰੀ ਸਿੱਧਤਾ ਦਾ ਸ਼ੀਸ਼ਾ ਹੋਵੇ, ਅਤੇ ਜਿਸ ਦਾ ਮੈਂ ਅਨੰਦ ਲਵਾਂਗਾ। ਕੀ ਤੂੰ ਸੱਚਮੁੱਚ ਮੇਰੇ ਲਈ ਗਵਾਹੀ ਦੇ ਸਕਦਾ ਹੈਂ? ਕੀ ਤੂੰ ਉਹ ਕੀਤਾ ਹੈ ਜੋ ਮੈਂ ਤੈਨੂੰ ਕਰਨ ਦੇ ਲਈ ਕਹਿੰਦਾ ਹਾਂ? ਕੀ ਤੂੰ ਮੇਰੇ ਦੁਆਰਾ ਕਹੇ ਗਏ ਵਚਨਾਂ ਨੂੰ ਵਿਹਾਰ ਵਿੱਚ ਵਿਖਾਇਆ ਹੈ? ਇੱਕ ਵਾਰ ਤੂੰ ਮੈਨੂੰ ਪ੍ਰੇਮ ਕਰਦਾ ਸੀ, ਪਰ ਭਾਵੇਂ ਤੂੰ ਮੇਰੇ ਨਾਲ ਪ੍ਰੇਮ ਕੀਤਾ, ਪਰ ਕੀ ਤੂੰ ਮੈਨੂੰ ਵਿਹਾਰ ਵਿੱਚ ਵਿਖਾਇਆ ਹੈ? ਤੂੰ ਮੇਰੇ ਲਈ ਕੀ ਕੀਤਾ ਹੈ? ਤੂੰ ਇਸ ਗੱਲ ਨੂੰ ਮੰਨਦਾ ਹੈਂ ਕਿ ਤੂੰ ਮੇਰੇ ਪ੍ਰੇਮ ਦੇ ਯੋਗ ਨਹੀਂ ਹੈਂ, ਪਰ ਤੂੰ ਮੇਰੇ ਲਈ ਕੀ ਕੀਤਾ ਹੈ?” ਪਤਰਸ ਨੇ ਵੇਖਿਆ ਕਿ ਉਸ ਨੇ ਯਿਸੂ ਦੇ ਲਈ ਕੁਝ ਵੀ ਨਹੀਂ ਕੀਤਾ ਸੀ ਅਤੇ ਪਰਮੇਸ਼ੁਰ ਨੂੰ ਆਪਣਾ ਜੀਵਨ ਦੇਣ ਦੀ ਆਪਣੀ ਪਹਿਲੀ ਸਹੁੰ ਨੂੰ ਯਾਦ ਕੀਤਾ। ਅਤੇ ਇਸ ਲਈ, ਉਸ ਨੇ ਅਗਾਂਹ ਤੋਂ ਸ਼ਿਕਾਇਤ ਨਹੀਂ ਕੀਤੀ, ਅਤੇ ਉਸ ਸਮੇਂ ਤੋਂ ਬਾਅਦ ਉਸ ਦੀਆਂ ਪ੍ਰਾਰਥਨਾਵਾਂ ਹੋਰ ਵੀ ਬਿਹਤਰ ਹੋ ਗਈਆਂ। ਉਸ ਨੇ ਇਹ ਕਹਿੰਦੇ ਹੋਏ, ਪ੍ਰਾਰਥਨਾ ਕੀਤੀ: “ਪ੍ਰਭੂ ਯਿਸੂ ਮਸੀਹ! ਮੈਂ ਇੱਕ ਵਾਰ ਤੈਨੂੰ ਛੱਡ ਦਿੱਤਾ ਸੀ ਅਤੇ ਤੂੰ ਵੀ ਇੱਕ ਵਾਰ ਮੈਨੂੰ ਛੱਡ ਦਿੱਤਾ ਸੀ। ਅਸੀਂ ਇੱਕ-ਦੂਜੇ ਤੋਂ ਅਲੱਗ ਸਮਾਂ ਵੀ ਬਿਤਾਇਆ ਹੈ, ਅਤੇ ਇਕੱਠੇ ਮਿਲ ਕੇ ਵੀ ਸਮਾਂ ਬਿਤਾਇਆ ਹੈ। ਫਿਰ ਵੀ ਤੂੰ ਮੈਨੂੰ ਹੋਰ ਸਾਰਿਆਂ ਨਾਲੋਂ ਵਧੀਕ ਪ੍ਰੇਮ ਕਰਦਾ ਹੈਂ। ਮੈਂ ਬਾਰ-ਬਾਰ ਤੇਰੇ ਵਿਰੁੱਧ ਬਗਾਵਤ ਕੀਤੀ ਹੈ ਅਤੇ ਬਾਰ-ਬਾਰ ਤੈਨੂੰ ਦੁਖੀ ਕੀਤਾ ਹੈ। ਮੈਂ ਅਜਿਹੀਆਂ ਚੀਜ਼ਾਂ ਕਿਵੇਂ ਭੁੱਲ ਸਕਦਾ ਹਾਂ? ਮੈਂ ਹਮੇਸ਼ਾ ਧਿਆਨ ਰੱਖਦਾ ਹਾਂ ਅਤੇ ਕਦੀ ਵੀ ਉਸ ਕੰਮ ਨੂੰ ਨਹੀਂ ਭੁੱਲਦਾ ਜੋ ਤੂੰ ਮੇਰੇ ਉੱਪਰ ਕੀਤਾ ਹੈ ਅਤੇ ਜੋ ਤੂੰ ਮੈਨੂੰ ਸੌਂਪਿਆ ਹੈ। ਮੈਂ ਉਹ ਸਭ ਕੁਝ ਕੀਤਾ ਹੈ ਜੋ ਮੈਂ ਉਸ ਕੰਮ ਦੇ ਲਈ ਕਰ ਸਕਦਾ ਹਾਂ ਜੋ ਤੂੰ ਮੇਰੇ ਉੱਪਰ ਕੀਤਾ ਹੈ। ਤੂੰ ਜਾਣਦਾ ਹੈਂ ਮੈਂ ਕੀ ਕਰ ਸਕਦਾ ਹਾਂ, ਅਤੇ ਤੂੰ ਅੱਗੇ ਇਹ ਜਾਣਦਾ ਹੈਂ ਕਿ ਮੈਂ ਕਿਹੜੀ ਭੂਮਿਕਾ ਨਿਭਾ ਸਕਦਾ ਹਾਂ। ਮੈਂ ਤੇਰੇ ਨਿਯੋਜਨਾਂ ਦੇ ਅਧੀਨ ਹੋਣਾ ਚਾਹੁੰਦਾ ਹਾਂ, ਅਤੇ ਮੈਂ ਉਹ ਸਭ ਕੁਝ ਤੈਨੂੰ ਸਮਰਪਿਤ ਕਰ ਦਿਆਂਗਾ ਜੋ ਕੁਝ ਮੇਰਾ ਹੈ। ਸਿਰਫ ਤੂੰ ਹੀ ਜਾਣਦਾ ਹੈਂ ਕਿ ਮੈਂ ਤੇਰੇ ਲਈ ਕੀ ਕਰ ਸਕਦਾ ਹਾਂ। ਭਾਵੇਂ ਸ਼ਤਾਨ ਨੇ ਮੈਨੂੰ ਬਹੁਤ ਜ਼ਿਆਦਾ ਮੂਰਖ ਬਣਾਇਆ ਸੀ ਅਤੇ ਮੈਂ ਤੇਰੇ ਵਿਰੁੱਧ ਵਿਦ੍ਰੋਹ ਕੀਤਾ ਸੀ। ਮੈਂ ਇਹ ਵਿਸ਼ਵਾਸ ਕਰਦਾ ਹਾਂ ਕਿ ਤੂੰ ਮੈਨੂੰ ਉਨ੍ਹਾਂ ਪਾਪਾਂ ਦੇ ਲਈ ਯਾਦ ਨਹੀਂ ਕਰਦਾ ਹੈਂ ਅਤੇ ਨਾ ਹੀ ਤੂੰ ਉਨ੍ਹਾਂ ਦੇ ਅਧਾਰ ’ਤੇ ਮੇਰੇ ਨਾਲ ਵਿਹਾਰ ਕਰਦਾ ਹੈਂ। ਮੈਂ ਆਪਣਾ ਪੂਰਾ ਜੀਵਨ ਤੈਨੂੰ ਸਮਰਪਿਤ ਕਰਨਾ ਚਾਹੁੰਦਾ ਹਾਂ। ਮੈਂ ਕੁਝ ਨਹੀਂ ਮੰਗਦਾ ਹਾਂ, ਨਾ ਹੀ ਮੇਰੀਆਂ ਹੋਰ ਉਮੀਦਾਂ ਜਾਂ ਯੋਜਨਾਵਾਂ ਹਨ; ਮੈਂ ਸਿਰਫ ਤੇਰੀ ਮਰਜ਼ੀ ਦੇ ਅਨੁਸਾਰ ਕੰਮ ਕਰਨਾ ਚਾਹੁੰਦਾ ਹਾਂ ਅਤੇ ਤੇਰੀ ਇੱਛਾ ਨੂੰ ਪੂਰਾ ਕਰਨਾ ਚਾਹੁੰਦਾ ਹਾਂ। ਮੈਂ ਤੇਰੇ ਕੌੜੇ ਪਿਆਲੇ ਵਿੱਚੋਂ ਪੀਵਾਂਗਾ ਅਤੇ ਮੈਂ ਤੇਰੇ ਹੁਕਮ ਦਾ ਗੁਲਾਮ ਹਾਂ।”

ਤੁਹਾਨੂੰ ਆਪਣੇ ਉਸ ਮਾਰਗ ਦੇ ਵਿਸ਼ੇ ਵਿੱਚ ਸਪਸ਼ਟ ਜ਼ਰੂਰ ਪਤਾ ਹੋਣਾ ਚਾਹੀਦਾ ਹੈ ਜਿਸ ’ਤੇ ਤੁਸੀਂ ਚੱਲਣਾ ਹੈ; ਤੁਹਾਨੂੰ ਉਸ ਮਾਰਗ ਦੇ ਵਿਸ਼ੇ ਵਿੱਚ ਸਪਸ਼ਟ ਜ਼ਰੂਰ ਪਤਾ ਹੋਣਾ ਚਾਹੀਦਾ ਹੈ ਜੋ ਤੁਸੀਂ ਭਵਿੱਖ ਵਿੱਚ ਲਵੋਗੇ, ਉਹ ਕੀ ਹੈ ਜੋ ਪਰਮੇਸ਼ੁਰ ਸਿੱਧ ਬਣਾ ਦੇਵੇਗਾ, ਅਤੇ ਤੁਹਾਨੂੰ ਕੀ ਸੌਂਪਿਆ ਗਿਆ ਹੈ। ਇੱਕ ਦਿਨ, ਸ਼ਾਇਦ, ਤੁਹਾਨੂੰ ਪਰਖਿਆ ਜਾਵੇ ਅਤੇ, ਜਦੋਂ ਉਹ ਸਮਾਂ ਆਵੇਗਾ, ਤਾਂ ਜੇਕਰ ਤੁਸੀਂ ਪਤਰਸ ਦੇ ਅਨੁਭਵਾਂ ਤੋਂ ਪ੍ਰੇਰਣਾ ਲੈਣ ਦੇ ਯੋਗ ਹੋਵੋਗੇ, ਤਾਂ ਇਹ ਇਸ ਨੂੰ ਦਰਸਾਏਗਾ ਕਿ ਤੁਸੀਂ ਸੱਚਮੁੱਚ ਪਤਰਸ ਦੇ ਰਸਤੇ ’ਤੇ ਚੱਲ ਰਹੇ ਹੋ। ਪਰਮੇਸ਼ੁਰ ਦੇ ਪ੍ਰਤੀ ਪਤਰਸ ਦੀ ਸੱਚੀ ਨਿਹਚਾ ਅਤੇ ਪ੍ਰੇਮ ਅਤੇ ਪਰਮੇਸ਼ੁਰ ਪ੍ਰਤੀ ਉਸ ਦੀ ਵਫ਼ਾਦਾਰੀ ਦੇ ਲਈ ਪਤਰਸ ਦੀ ਪ੍ਰਸ਼ੰਸਾ ਕੀਤੀ ਗਈ ਸੀ। ਅਤੇ ਇਹ ਉਸ ਦੀ ਈਮਾਨਦਾਰੀ ਅਤੇ ਪਰਮੇਸ਼ੁਰ ਦੇ ਲਈ ਉਸ ਦੇ ਮਨ ਦੀ ਚਾਹਤ ਸੀ ਕਿ ਪਰਮੇਸ਼ੁਰ ਨੇ ਉਸ ਨੂੰ ਸਿੱਧ ਬਣਾਇਆ। ਜੇਕਰ ਤੇਰੇ ਅੰਦਰ ਵੀ ਸੱਚਮੁੱਚ ਉਹੀ ਪ੍ਰੇਮ ਅਤੇ ਨਿਹਚਾ ਹੋਵੇਗਾ ਜੋ ਪਤਰਸ ਦੇ ਅੰਦਰ ਸੀ, ਤਾਂ ਯਿਸੂ ਜ਼ਰੂਰ ਤੈਨੂੰ ਸਿੱਧ ਬਣਾਵੇਗਾ।


ਜੋ ਪਰਮੇਸ਼ੁਰ ਨੂੰ ਪਿਆਰ ਕਰਦੇ ਹਨ ਉਹ ਸਦਾ ਲਈ ਉਸ ਦੇ ਚਾਨਣ ਵਿੱਚ ਜੀਉਣਗੇ

ਜ਼ਿਆਦਾਤਰ ਲੋਕਾਂ ਦੇ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਦਾ ਅਸਲੀ ਨਿਚੋੜ ਧਾਰਮਿਕ ਵਿਸ਼ਵਾਸ ਹੁੰਦਾ ਹੈ: ਉਹ ਪਰਮੇਸ਼ੁਰ ਨੂੰ ਪਿਆਰ ਕਰਨ ਵਿੱਚ ਅਸਮਰਥ ਹੁੰਦੇ ਹਨ ਅਤੇ ਸਿਰਫ਼ ਇੱਕ ਮਸ਼ੀਨੀ ਮਨੁੱਖ ਦੇ ਵਾਂਗ ਹੀ ਪਰਮੇਸ਼ੁਰ ਦੇ ਰਾਹ ’ਤੇ ਚੱਲ ਸਕਦੇ ਹਨ, ਉਹ ਸੱਚਮੁੱਚ ਪਰਮੇਸ਼ੁਰ ਲਈ ਤਾਂਘ ਰੱਖਣ ਜਾਂ ਉਸ ਨੂੰ ਬੇਅੰਤ ਪਸੰਦ ਕਰਨ ਦੇ ਅਯੋਗ ਹੁੰਦੇ ਹਨ। ਉਹ ਸਿਰਫ਼ ਚੁੱਪਚਾਪ ਉਸ ਦੇ ਰਾਹ ’ਤੇ ਚੱਲਦੇ ਹਨ। ਬਹੁਤ ਸਾਰੇ ਲੋਕ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦੇ ਹਨ, ਪਰ ਬਹੁਤ ਘੱਟ ਅਜਿਹੇ ਹੁੰਦੇ ਹਨ ਜੋ ਪਰਮੇਸ਼ੁਰ ਨੂੰ ਪਿਆਰ ਕਰਦੇ ਹਨ; ਉਹ ਸਿਰਫ਼ ਪਰਮੇਸ਼ੁਰ ਲਈ “ਸ਼ਰਧਾ” ਰੱਖਦੇ ਹਨ ਕਿਉਂਕਿ ਉਹ ਤਬਾਹੀ ਤੋਂ ਡਰਦੇ ਹਨ, ਜਾਂ ਫੇਰ ਉਹ ਪਰਮੇਸ਼ੁਰ ਦੀ “ਪ੍ਰਸ਼ੰਸਾ” ਕਰਦੇ ਹਨ ਕਿਉਂਕਿ ਉਹ ਉੱਤਮ ਅਤੇ ਪਰਤਾਪੀ ਹੈ—ਪਰ ਉਨ੍ਹਾਂ ਦੀ ਸ਼ਰਧਾ ਅਤੇ ਪ੍ਰਸ਼ੰਸਾ ਵਿੱਚ, ਕੋਈ ਪਿਆਰ ਜਾਂ ਸੱਚੀ ਤਾਂਘ ਨਹੀਂ ਹੈ। ਆਪਣੇ ਅਨੁਭਵਾਂ ਵਿੱਚ ਉਹ ਸੱਚਾਈ ਦੇ ਬੇਲੋੜੇ ਵਿਸਤਾਰ, ਜਾਂ ਫੇਰ ਕੁਝ ਮਾਮੂਲੀ ਜਿਹੇ ਰਹੱਸ ਭਾਲਦੇ ਹਨ। ਬਹੁਤੇ ਲੋਕ ਪਰਾਈ ਅੱਗ ਵਿੱਚ ਹੱਥ ਸੇਕਣ ਦੀ ਕੋਸ਼ਿਸ਼ ਕਰਦਿਆਂ, ਸਿਰਫ਼ ਉਸ ਦੇ ਰਾਹ ’ਤੇ ਹੀ ਚੱਲਦੇ ਹਨ; ਉਹ ਸੱਚਾਈ ਦੀ ਭਾਲ ਨਹੀਂ ਕਰਦੇ, ਨਾ ਹੀ ਉਹ ਪਰਮੇਸ਼ੁਰ ਦੀਆਂ ਅਸੀਸਾਂ ਪ੍ਰਾਪਤ ਕਰਨ ਲਈ ਸੱਚਮੁੱਚ ਪਰਮੇਸ਼ੁਰ ਦਾ ਆਗਿਆ ਪਾਲਣ ਕਰਦੇ ਹਨ। ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਵਾਲੇ ਸਾਰੇ ਲੋਕਾਂ ਦਾ ਜੀਵਨ ਅਰਥਹੀਣ ਹੁੰਦਾ ਹੈ, ਇਸ ਦਾ ਕੋਈ ਮੁੱਲ ਨਹੀਂ ਹੁੰਦਾ, ਅਤੇ ਇਸ ਵਿੱਚ ਉਨ੍ਹਾਂ ਦੇ ਆਪਣੇ ਨਿੱਜੀ ਸੁਆਰਥ ਅਤੇ ਟੀਚੇ ਹੁੰਦੇ ਹਨ; ਉਹ ਪਰਮੇਸ਼ੁਰ ਨੂੰ ਪਿਆਰ ਕਰਨ ਲਈ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨਹੀਂ ਕਰਦੇ, ਸਗੋਂ ਅਸੀਸ ਪ੍ਰਾਪਤ ਕਰਨ ਲਈ ਕਰਦੇ ਹਨ। ਬਹੁਤ ਸਾਰੇ ਲੋਕ ਆਪਣੀ ਮਰਜ਼ੀ ਅਨੁਸਾਰ ਕੰਮ ਕਰਦੇ ਹਨ; ਉਹ ਜੋ ਵੀ ਚਾਹੁੰਦੇ ਹਨ ਉਹੀ ਕਰਦੇ ਹਨ ਅਤੇ ਕਦੇ ਵੀ ਪਰਮੇਸ਼ੁਰ ਦੇ ਹਿੱਤਾਂ ਵੱਲ ਧਿਆਨ ਨਹੀਂ ਦਿੰਦੇ, ਜਾਂ ਇਸ ਵੱਲ ਕਿ ਕੀ ਉਹ ਜੋ ਵੀ ਕਰਦੇ ਹਨ ਉਹ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਸਾਰ ਹੈ। ਅਜਿਹੇ ਲੋਕ, ਪਰਮੇਸ਼ੁਰ ਦੇ ਲਈ ਪਿਆਰ ਦੀ ਤਾਂ ਗੱਲ ਹੀ ਛੱਡੋ, ਸੱਚੇ ਵਿਸ਼ਵਾਸ ਨੂੰ ਵੀ ਪ੍ਰਾਪਤ ਨਹੀਂ ਕਰ ਸਕਦੇ। ਪਰਮੇਸ਼ੁਰ ਦਾ ਮੂਲ-ਤੱਤ ਸਿਰਫ਼ ਇਹ ਨਹੀਂ ਹੈ ਕਿ ਮਨੁੱਖ ਉਸ ਵਿੱਚ ਵਿਸ਼ਵਾਸ ਕਰੇ; ਇਸ ਤੋਂ ਇਲਾਵਾ, ਇਹ ਵੀ ਹੈ ਕਿ ਮਨੁੱਖ ਉਸ ਨੂੰ ਪਿਆਰ ਕਰੇ। ਪਰ ਜੋ ਲੋਕ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦੇ ਹਨ ਉਹਨਾਂ ਵਿੱਚੋਂ ਬਹੁਤ ਸਾਰੇ ਇਸ “ਭੇਤ” ਨੂੰ ਲੱਭਣ ਵਿੱਚ ਅਸਮਰਥ ਹੁੰਦੇ ਹਨ। ਲੋਕ ਪਰਮੇਸ਼ੁਰ ਨੂੰ ਪਿਆਰ ਕਰਨ ਦੀ ਹਿੰਮਤ ਨਹੀਂ ਕਰਦੇ, ਨਾ ਹੀ ਉਹ ਉਸ ਨੂੰ ਪਿਆਰ ਕਰਨ ਦੀ ਕੋਸ਼ਿਸ਼ ਕਰਦੇ ਹਨ। ਉਨ੍ਹਾਂ ਨੂੰ ਕਦੇ ਇਹ ਨਹੀਂ ਪਤਾ ਲੱਗਾ ਹੈ ਕਿ ਪਰਮੇਸ਼ੁਰ ਬਾਰੇ ਪਿਆਰ ਕਰਨਯੋਗ ਐਨਾ ਕੁਝ ਹੈ; ਉਨ੍ਹਾਂ ਨੂੰ ਕਦੇ ਇਹ ਨਹੀਂ ਪਤਾ ਲੱਗਾ ਹੈ ਕਿ ਪਰਮੇਸ਼ੁਰ ਉਹ ਪਰਮੇਸ਼ੁਰ ਹੈ ਜੋ ਮਨੁੱਖ ਨੂੰ ਪਿਆਰ ਕਰਦਾ ਹੈ, ਅਤੇ ਇਹ ਕਿ ਉਹ ਉਹੀ ਪਰਮੇਸ਼ੁਰ ਹੈ ਜਿਸ ਨੂੰ ਮਨੁੱਖ ਨੇ ਪਿਆਰ ਕਰਨਾ ਹੈ। ਪਰਮੇਸ਼ੁਰ ਦੇ ਪਿਆਰ ਦੀ ਮਨੋਹਰਤਾ ਉਸ ਦੇ ਕੰਮ ਵਿੱਚ ਪਰਗਟ ਹੁੰਦੀ ਹੈ: ਜਦੋਂ ਲੋਕ ਉਸਦੇ ਕੰਮ ਦਾ ਅਨੁਭਵ ਕਰਦੇ ਹਨ ਸਿਰਫ਼ ਉਦੋਂ ਹੀ ਉਹ ਪਰਮੇਸ਼ੁਰ ਦੀ ਮਨੋਹਰਤਾ ਨੂੰ ਜਾਣ ਸਕਦੇ ਹਨ; ਸਿਰਫ਼ ਆਪਣੇ ਅਸਲ ਅਨੁਭਵਾਂ ਵਿੱਚ ਹੀ ਉਹ ਪਰਮੇਸ਼ੁਰ ਦੀ ਮਨੋਹਰਤਾ ਦੀ ਕਦਰ ਪਾ ਸਕਦੇ ਹਨ; ਅਤੇ ਅਸਲ ਜੀਵਨ ਵਿੱਚ ਇਸ ਨੂੰ ਵੇਖੇ ਬਗੈਰ, ਕੋਈ ਵੀ ਪਰਮੇਸ਼ੁਰ ਦੀ ਮਨੋਹਰਤਾ ਨੂੰ ਨਹੀਂ ਜਾਣ ਸਕਦਾ। ਪਰਮੇਸ਼ੁਰ ਬਾਰੇ ਪਿਆਰ ਕਰਨ ਲਈ ਐਨਾ ਕੁਝ ਹੈ, ਪਰ ਅਸਲ ਵਿੱਚ ਉਸ ਨਾਲ ਜੁੜੇ ਬਗੈਰ ਲੋਕ ਇਸ ਬਾਰੇ ਪਤਾ ਲਗਾਉਣ ਵਿੱਚ ਅਸਮਰਥ ਰਹਿੰਦੇ ਹਨ। ਕਹਿਣ ਦਾ ਭਾਵ ਇਹ ਹੈ ਕਿ ਜੇ ਪਰਮੇਸ਼ੁਰ ਦੇਹਧਾਰੀ ਨਾ ਬਣਦਾ, ਤਾਂ ਲੋਕ ਅਸਲ ਵਿੱਚ ਉਸ ਨਾਲ ਜੁੜਨ ਵਿੱਚ ਅਸਮਰਥ ਹੁੰਦੇ, ਅਤੇ ਜੇ ਉਹ ਅਸਲ ਵਿੱਚ ਉਸ ਨਾਲ ਜੁੜਨ ਵਿੱਚ ਅਯੋਗ ਹੁੰਦੇ, ਤਾਂ ਉਹ ਉਸਦੇ ਕੰਮ ਦਾ ਵੀ ਅਨੁਭਵ ਕਰਨ ਦੇ ਅਯੋਗ ਹੁੰਦੇ—ਅਤੇ ਇਸ ਲਈ ਪਰਮੇਸ਼ੁਰ ਦੇ ਲਈ ਉਨ੍ਹਾਂ ਦਾ ਪਿਆਰ ਅਤਿਅੰਤ ਫ਼ਰੇਬ ਅਤੇ ਕਲਪਨਾ ਨਾਲ ਦਾਗੀ ਹੁੰਦਾ। ਸਵਰਗ ਵਿਚਲੇ ਪਰਮੇਸ਼ੁਰ ਦੇ ਲਈ ਪਿਆਰ ਧਰਤੀ ਉੱਤੇ ਪਰਮੇਸ਼ੁਰ ਦੇ ਲਈ ਪਿਆਰ ਜਿੰਨਾ ਅਸਲੀ ਨਹੀਂ ਹੁੰਦਾ, ਕਿਉਂਕਿ ਸਵਰਗ ਵਿਚਲੇ ਪਰਮੇਸ਼ੁਰ ਬਾਰੇ ਲੋਕਾਂ ਦਾ ਗਿਆਨ ਉਨ੍ਹਾਂ ਦੀ ਕਲਪਨਾ ਉੱਤੇ ਆਧਾਰਿਤ ਹੁੰਦਾ ਹੈ, ਨਾ ਕਿ ਉਸ ’ਤੇ ਜੋ ਉਨ੍ਹਾਂ ਨੇ ਆਪਣੀਆਂ ਅੱਖਾਂ ਨਾਲ ਦੇਖਿਆ ਹੁੰਦਾ ਹੈ ਅਤੇ ਜੋ ਉਨ੍ਹਾਂ ਨੇ ਨਿੱਜੀ ਤੌਰ ’ਤੇ ਅਨੁਭਵ ਕੀਤਾ ਹੁੰਦਾ ਹੈ। ਜਦੋਂ ਪਰਮੇਸ਼ੁਰ ਧਰਤੀ ਉੱਤੇ ਆਉਂਦਾ ਹੈ, ਲੋਕ ਉਸਦੇ ਅਸਲ ਕੰਮਾਂ ਅਤੇ ਉਸ ਦੀ ਮਨੋਹਰਤਾ ਨੂੰ ਵੇਖਣ ਦੇ ਯੋਗ ਹੁੰਦੇ ਹਨ, ਅਤੇ ਉਹ ਉਸ ਦੀ ਹਕੀਕੀ ਅਤੇ ਸਧਾਰਣ ਅਵਸਥਾ ਦਾ ਹਰ ਪੱਖ ਦੇਖ ਸਕਦੇ ਹਨ, ਇਹ ਸਭ ਕੁਝ ਸਵਰਗ ਵਿਚਲੇ ਪਰਮੇਸ਼ੁਰ ਬਾਰੇ ਗਿਆਨ ਨਾਲੋਂ ਹਜ਼ਾਰਾਂ ਗੁਣਾ ਵਧੇਰੇ ਅਸਲ ਹੁੰਦਾ ਹੈ। ਭਾਵੇਂ ਲੋਕ ਸਵਰਗ ਵਿਚਲੇ ਪਰਮੇਸ਼ੁਰ ਨੂੰ ਕਿੰਨਾ ਵੀ ਪਿਆਰ ਕਰਦੇ ਹੋਣ, ਇਸ ਪਿਆਰ ਵਿੱਚ ਕੋਈ ਵੀ ਸੱਚਾਈ ਨਹੀਂ ਹੁੰਦੀ, ਅਤੇ ਇਹ ਮਨੁੱਖੀ ਖਿਆਲਾਂ ਨਾਲ ਭਰਪੂਰ ਹੁੰਦਾ ਹੈ। ਭਾਵੇਂ ਧਰਤੀ ਉੱਤਲੇ ਪਰਮੇਸ਼ੁਰ ਦੇ ਲਈ ਉਹਨਾਂ ਦਾ ਪਿਆਰ ਕਿੰਨਾ ਵੀ ਥੋੜ੍ਹਾ ਹੋਵੇ, ਇਹ ਪਿਆਰ ਸੱਚਾ ਹੁੰਦਾ ਹੈ; ਭਾਵੇਂ ਇਹ ਬਹੁਤ ਹੀ ਥੋੜ੍ਹਾ ਹੁੰਦਾ ਹੈ, ਪਰ ਫੇਰ ਵੀ ਸੱਚਾ ਹੁੰਦਾ ਹੈ। ਪਰਮੇਸ਼ੁਰ ਲੋਕਾਂ ਨੂੰ ਆਪਣੇ ਅਸਲ ਕੰਮ ਦੇ ਰਾਹੀਂ ਆਪਣੇ ਆਪ ਤੋਂ ਜਾਣੂ ਕਰਵਾਉਂਦਾ ਹੈ, ਅਤੇ ਇਸ ਗਿਆਨ ਰਾਹੀਂ ਉਹ ਉਨ੍ਹਾਂ ਦਾ ਪਿਆਰ ਪ੍ਰਾਪਤ ਕਰਦਾ ਹੈ। ਇਹ ਪਤਰਸ ਵਾਂਗ ਹੈ: ਜੇ ਉਹ ਯਿਸੂ ਦੇ ਨਾਲ ਨਾ ਰਿਹਾ ਹੁੰਦਾ, ਤਾਂ ਉਸਦੇ ਲਈ ਯਿਸੂ ਨੂੰ ਪਿਆਰ ਕਰਨਾ ਅਸੰਭਵ ਹੁੰਦਾ। ਇਸੇ ਤਰ੍ਹਾਂ ਹੀ, ਯਿਸੂ ਪ੍ਰਤੀ ਉਸ ਦੀ ਵਫ਼ਾਦਾਰੀ ਵੀ ਯਿਸੂ ਨਾਲ ਉਸ ਦੇ ਜੁੜਨ ਕਰਕੇ ਹੀ ਬਣੀ ਸੀ। ਇਸੇ ਉਦੇਸ਼ ਲਈ ਕਿ ਮਨੁੱਖ ਉਸ ਨੂੰ ਪਿਆਰ ਕਰੇ, ਪਰਮੇਸ਼ੁਰ ਮਨੁੱਖਾਂ ਦੇ ਦਰਮਿਆਨ ਆਇਆ ਹੈ ਅਤੇ ਮਨੁੱਖ ਦੇ ਨਾਲ ਰਹਿੰਦਾ ਹੈ, ਅਤੇ ਉਹ ਜੋ ਕੁਝ ਵੀ ਮਨੁੱਖ ਨੂੰ ਦਿਖਾਉਂਦਾ ਅਤੇ ਅਨੁਭਵ ਕਰਾਉਂਦਾ ਹੈ, ਉਹ ਪਰਮੇਸ਼ੁਰ ਦੀ ਸੱਚਾਈ ਹੀ ਹੈ।

ਪਰਮੇਸ਼ੁਰ ਲੋਕਾਂ ਨੂੰ ਸਿੱਧ ਬਣਾਉਣ ਲਈ ਸੱਚਾਈ ਅਤੇ ਤੱਥਾਂ ਦੀ ਆਮਦ ਦੀ ਵਰਤੋਂ ਕਰਦਾ ਹੈ; ਪਰਮੇਸ਼ੁਰ ਦੇ ਵਚਨ ਲੋਕਾਂ ਨੂੰ ਸੰਪੂਰਣ ਬਣਾਉਣ ਦੇ ਉਸ ਦੇ ਕੰਮ ਦਾ ਇੱਕ ਹਿੱਸਾ ਪੂਰਾ ਕਰਦੇ ਹਨ, ਅਤੇ ਇਹ ਰਾਹਨੁਮਾਈ ਅਤੇ ਰਾਹ ਨੂੰ ਖੋਲ੍ਹਣ ਦਾ ਕੰਮ ਹੈ। ਕਹਿਣ ਤੋਂ ਭਾਵ ਹੈ, ਤੈਨੂੰ ਜ਼ਰੂਰ ਪਰਮੇਸ਼ੁਰ ਦੇ ਵਚਨਾਂ ਉੱਤੇ ਅਮਲ ਕਰਨ ਦਾ ਰਾਹ ਅਤੇ ਦਰਸ਼ਣਾਂ ਦਾ ਗਿਆਨ ਲੱਭਣਾ ਚਾਹੀਦਾ ਹੈ। ਇਨ੍ਹਾਂ ਚੀਜ਼ਾਂ ਨੂੰ ਸਮਝ ਕੇ, ਮਨੁੱਖ ਨੂੰ ਉਸਦੇ ਅਸਲੀ ਅਮਲ ਵਿੱਚ ਇੱਕ ਰਾਹ ਮਿਲੇਗਾ ਅਤੇ ਦਰਸ਼ਣ ਪ੍ਰਾਪਤ ਕਰੇਗਾ, ਅਤੇ ਉਹ ਪਰਮੇਸ਼ੁਰ ਦੇ ਵਚਨਾਂ ਰਾਹੀਂ ਅੰਦਰੂਨੀ ਚਾਨਣ ਪ੍ਰਾਪਤ ਕਰਨ ਦੇ ਯੋਗ ਹੋ ਸਕੇਗਾ; ਉਹ ਇਹ ਸਮਝ ਸਕੇਗਾ ਕਿ ਇਹ ਚੀਜ਼ਾਂ ਪਰਮੇਸ਼ੁਰ ਤੋਂ ਆਈਆਂ ਹਨ ਅਤੇ ਇਹਨਾਂ ਨੂੰ ਵਧੇਰੇ ਨਿਖੇੜ ਕੇ ਸਮਝ ਸਕੇਗਾ। ਸਮਝਣ ਤੋਂ ਬਾਅਦ, ਜ਼ਰੂਰੀ ਹੈ ਕਿ ਮਨੁੱਖ ਤੁਰੰਤ ਇਸ ਅਸਲੀਅਤ ਵਿੱਚ ਪ੍ਰਵੇਸ਼ ਕਰੇ ਅਤੇ ਆਪਣੇ ਅਸਲ ਜੀਵਨ ਵਿੱਚ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਲਈ ਪਰਮੇਸ਼ੁਰ ਦੇ ਵਚਨਾਂ ਦੀ ਵਰਤੋਂ ਜ਼ਰੂਰ ਕਰੇ। ਪਰਮੇਸ਼ੁਰ ਹਰ ਚੀਜ਼ ਵਿੱਚ ਤੇਰੀ ਅਗਵਾਈ ਕਰੇਗਾ ਅਤੇ ਤੈਨੂੰ ਅਮਲ ਕਰਨ ਦਾ ਇੱਕ ਰਾਹ ਪ੍ਰਦਾਨ ਕਰੇਗਾ, ਅਤੇ ਤੈਨੂੰ ਇੰਝ ਮਹਿਸੂਸ ਕਰਾਏਗਾ ਕਿ ਉਹ ਖਾਸ ਤੌਰ ’ਤੇ ਪਿਆਰਾ ਹੈ, ਅਤੇ ਤੈਨੂੰ ਇਹ ਵੇਖਣ ਦੇਵੇਗਾ ਕਿ ਤੇਰੇ ਉੱਤੇ ਪਰਮੇਸ਼ੁਰ ਦੇ ਕੰਮ ਦੇ ਹਰ ਕਦਮ ਦਾ ਉਦੇਸ਼ ਤੈਨੂੰ ਸਿੱਧ ਬਣਾਉਣਾ ਹੈ। ਜੇ ਤੂੰ ਪਰਮੇਸ਼ੁਰ ਦੇ ਪਿਆਰ ਨੂੰ ਵੇਖਣਾ ਚਾਹੁੰਦਾ ਹੈਂ, ਜੇ ਤੂੰ ਸੱਚਮੁੱਚ ਪਰਮੇਸ਼ੁਰ ਦੇ ਪਿਆਰ ਦਾ ਅਨੁਭਵ ਕਰਨਾ ਚਾਹੁੰਦਾ ਹੈਂ, ਤਾਂ ਤੈਨੂੰ ਸੱਚਾਈ ਦੀ ਡੂੰਘਾਈ ਵਿੱਚ ਜ਼ਰੂਰ ਜਾਣਾ ਚਾਹੀਦਾ ਹੈ, ਤੈਨੂੰ ਅਸਲ ਜੀਵਨ ਦੀ ਡੂੰਘਾਈ ਵਿੱਚ ਜ਼ਰੂਰ ਜਾ ਕੇ ਦੇਖਣਾ ਚਾਹੀਦਾ ਹੈ ਕਿ ਪਰਮੇਸ਼ੁਰ ਜੋ ਕੁਝ ਵੀ ਕਰਦਾ ਹੈ ਉਹ ਪਿਆਰ ਅਤੇ ਮੁਕਤੀ ਹੈ, ਕਿ ਉਹ ਜੋ ਕੁਝ ਵੀ ਕਰਦਾ ਹੈ, ਲੋਕਾਂ ਨੂੰ ਅਪਵਿੱਤਰ ਚੀਜ਼ਾਂ ਨੂੰ ਪਿੱਛੇ ਛੱਡ ਸਕਣ ਦੇ ਯੋਗ ਬਣਾਉਣ ਲਈ, ਅਤੇ ਮਨੁੱਖ ਦੇ ਅੰਦਰਲੀਆਂ ਉਹਨਾਂ ਚੀਜ਼ਾਂ ਨੂੰ ਸ਼ੁੱਧ ਕਰਨ ਲਈ ਕਰਦਾ ਹੈ ਜੋ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਕਰਨ ਦੇ ਅਯੋਗ ਹੁੰਦੀਆਂ ਹਨ। ਪਰਮੇਸ਼ੁਰ ਮਨੁੱਖ ਨੂੰ ਪ੍ਰਦਾਨ ਕਰਨ ਲਈ ਵਚਨਾਂ ਦੀ ਵਰਤੋਂ ਕਰਦਾ ਹੈ; ਉਹ ਲੋਕਾਂ ਲਈ ਅਨੁਭਵ ਕਰਨ ਵਾਸਤੇ ਅਸਲ ਜੀਵਨ ਦੇ ਹਾਲਾਤਾਂ ਦਾ ਪ੍ਰਬੰਧ ਕਰਦਾ ਹੈ, ਅਤੇ ਜੇ ਲੋਕ ਪਰਮੇਸ਼ੁਰ ਦੇ ਬਹੁਤ ਸਾਰੇ ਵਚਨਾਂ ਨੂੰ ਖਾਂਦੇ ਅਤੇ ਪੀਂਦੇ ਹਨ, ਉਦੋਂ ਜਦੋਂ ਉਹ ਅਸਲ ਵਿੱਚ ਉਨ੍ਹਾਂ ਨੂੰ ਅਮਲ ਵਿੱਚ ਲਿਆਉਂਦੇ ਹਨ, ਉਹ ਪਰਮੇਸ਼ੁਰ ਦੇ ਬਹੁਤ ਸਾਰੇ ਵਚਨਾਂ ਦੀ ਵਰਤੋਂ ਕਰਦਿਆਂ ਆਪਣੇ ਜੀਵਨ ਦੀਆਂ ਸਾਰੀਆਂ ਮੁਸ਼ਕਲਾਂ ਨੂੰ ਹੱਲ ਕਰ ਸਕਦੇ ਹਨ। ਕਹਿਣ ਦਾ ਭਾਵ ਇਹ ਹੈ, ਅਸਲੀਅਤ ਦੀ ਡੂੰਘਾਈ ਵਿੱਚ ਜਾਣ ਲਈ ਤੇਰੇ ਕੋਲ ਪਰਮੇਸ਼ੁਰ ਦੇ ਵਚਨ ਹੋਣੇ ਜ਼ਰੂਰੀ ਹਨ; ਜੇ ਤੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਂਦਾ ਅਤੇ ਪੀਂਦਾ ਨਹੀਂ ਹੈਂ ਅਤੇ ਤੇਰੇ ਉੱਪਰ ਪਰਮੇਸ਼ੁਰ ਦਾ ਕੰਮ ਨਹੀਂ ਕੀਤਾ ਗਿਆ ਹੈ, ਤਾਂ ਤੇਰੇ ਕੋਲ ਅਸਲ ਜੀਵਨ ਵਿੱਚ ਕੋਈ ਰਾਹ ਨਹੀਂ ਹੋਵੇਗਾ। ਜੇ ਤੂੰ ਕਦੇ ਵੀ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਂਦਾ ਜਾਂ ਪੀਂਦਾ ਨਹੀਂ ਹੈਂ, ਤਾਂ ਜਦੋਂ ਤੇਰੇ ਨਾਲ ਕੁਝ ਵਾਪਰੇਗਾ ਤਾਂ ਤੂੰ ਬੌਂਦਲ ਜਾਵੇਂਗਾ। ਤੈਨੂੰ ਸਿਰਫ਼ ਇਹ ਪਤਾ ਹੈ ਕਿ ਤੈਨੂੰ ਪਰਮੇਸ਼ੁਰ ਨੂੰ ਪਿਆਰ ਕਰਨਾ ਚਾਹੀਦਾ ਹੈ, ਪਰ ਤੂੰ ਕਿਸੇ ਤਰ੍ਹਾਂ ਦਾ ਵਖਰੇਵਾਂ ਕਰਨ ਤੋਂ ਅਸਮਰਥ ਹੈਂ ਅਤੇ ਤੇਰੇ ਕੋਲ ਅਮਲ ਦਾ ਕੋਈ ਰਾਹ ਨਹੀਂ ਹੈ; ਤੂੰ ਘਾਬਰਿਆ ਹੋਇਆ ਅਤੇ ਡੌਰ-ਭੌਰ ਹੈਂ, ਅਤੇ ਕਈ ਵਾਰ ਤੂੰ ਇਹ ਵੀ ਮੰਨਦਾ ਹੈਂ ਕਿ ਸਰੀਰ ਨੂੰ ਸੰਤੁਸ਼ਟ ਕਰ ਕੇ ਤੂੰ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰ ਰਿਹਾ ਹੈਂ—ਇਹ ਸਭ ਕੁਝ ਪਰਮੇਸ਼ੁਰ ਦੇ ਵਚਨਾਂ ਨੂੰ ਨਾ ਖਾਣ ਅਤੇ ਪੀਣ ਦਾ ਹੀ ਨਤੀਜਾ ਹੈ। ਕਹਿਣ ਤੋਂ ਭਾਵ ਇਹ ਹੈ, ਜੇ ਤੂੰ ਪਰਮੇਸ਼ੁਰ ਦੇ ਵਚਨਾਂ ਦੀ ਸਹਾਇਤਾ ਤੋਂ ਬਗੈਰ ਹੈਂ ਅਤੇ ਸੱਚਾਈ ਨੂੰ ਸਿਰਫ਼ ਅੰਨ੍ਹੇਵਾਹ ਟਟੋਲਦਾ ਹੈਂ, ਤਾਂ ਤੂੰ ਬੁਨਿਆਦੀ ਤੌਰ ’ਤੇ ਅਮਲ ਦਾ ਰਾਹ ਲੱਭਣ ਵਿੱਚ ਅਸਮਰਥ ਹੈਂ। ਇਸ ਤਰ੍ਹਾਂ ਦੇ ਲੋਕ ਭੋਲੇ ਭਾਅ ਇਹ ਸਮਝਦੇ ਹੀ ਨਹੀਂ ਕਿ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਦਾ ਮਤਲਬ ਕੀ ਹੁੰਦਾ ਹੈ, ਇਹ ਸਮਝਣਾ ਤਾਂ ਦੂਰ ਦੀ ਗੱਲ ਹੈ ਕਿ ਪਰਮੇਸ਼ੁਰ ਨੂੰ ਪਿਆਰ ਕਰਨ ਦਾ ਕੀ ਮਤਲਬ ਹੈ। ਜੇ, ਤੂੰ ਅਕਸਰ ਪਰਮੇਸ਼ੁਰ ਦੇ ਵਚਨਾਂ ਦੇ ਅੰਦਰੂਨੀ ਚਾਨਣ ਅਤੇ ਅਗਵਾਈ ਦੀ ਵਰਤੋਂ ਕਰਦੇ ਹੋਏ, ਪ੍ਰਾਰਥਨਾ ਕਰਦਾ ਹੈਂ, ਅਤੇ ਪੜਚੋਲ, ਅਤੇ ਭਾਲ ਕਰਦਾ ਹੈਂ, ਅਤੇ ਇਸ ਦੇ ਰਾਹੀਂ ਤੈਨੂੰ ਇਹ ਪਤਾ ਲੱਗਦਾ ਹੈ ਕਿ ਤੈਨੂੰ ਕਿਸ ਨੂੰ ਅਮਲ ਵਿੱਚ ਲਿਆਉਣਾ ਚਾਹੀਦਾ ਹੈ, ਪਵਿੱਤਰ ਆਤਮਾ ਦੇ ਕੰਮ ਲਈ ਮੌਕੇ ਲੱਭਦਾ ਹੈਂ, ਸੱਚਮੁੱਚ ਪਰਮੇਸ਼ੁਰ ਦਾ ਸਾਥ ਦਿੰਦਾ ਹੈਂ, ਅਤੇ ਘਾਬਰਿਆ ਹੋਇਆ ਅਤੇ ਡੌਰ-ਭੌਰ ਨਹੀਂ ਹੈਂ, ਤਾਂ ਤੇਰੇ ਕੋਲ ਅਸਲ ਜੀਵਨ ਵਿੱਚ ਇੱਕ ਰਾਹ ਹੋਵੇਗਾ, ਅਤੇ ਤੂੰ ਸੱਚਮੁੱਚ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰੇਂਗਾ। ਜਦੋਂ ਤੂੰ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰ ਲਵੇਂਗਾ, ਤਾਂ ਤੇਰੇ ਅੰਦਰ ਪਰਮੇਸ਼ੁਰ ਦੀ ਰਾਹਨੁਮਾਈ ਹੋਵੇਗੀ, ਅਤੇ ਤੈਨੂੰ ਖਾਸ ਤੌਰ ’ਤੇ ਪਰਮੇਸ਼ੁਰ ਦੀ ਅਸੀਸ ਮਿਲੇਗੀ, ਜੋ ਤੈਨੂੰ ਖੁਸ਼ੀ ਦੀ ਭਾਵਨਾ ਪ੍ਰਦਾਨ ਕਰੇਗੀ: ਤੂੰ ਖਾਸ ਤੌਰ ’ਤੇ ਮਾਣਮੱਤਾ ਮਹਿਸੂਸ ਕਰੇਂਗਾ ਕਿ ਤੂੰ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰ ਲਿਆ ਹੈ, ਤੂੰ ਅੰਦਰੋਂ ਖਾਸ ਤੌਰ ’ਤੇ ਪ੍ਰਸੰਨਚਿਤ ਮਹਿਸੂਸ ਕਰੇਂਗਾ, ਅਤੇ ਤੂੰ ਆਪਣੇ ਮਨ ਵਿੱਚ ਸਪਸ਼ਟ ਅਤੇ ਸ਼ਾਂਤਮਈ ਹੋਵੇਂਗਾ। ਤੇਰੀ ਅੰਤਰ-ਆਤਮਾ ਨੂੰ ਤਸੱਲੀ ਮਿਲੇਗੀ ਅਤੇ ਇਹ ਦੋਸ਼ਾਂ ਤੋਂ ਮੁਕਤ ਹੋਵੇਗੀ, ਅਤੇ ਜਦੋਂ ਤੂੰ ਆਪਣੇ ਭੈਣਾਂ-ਭਰਾਵਾਂ ਨੂੰ ਵੇਖੇਂਗਾ ਤਾਂ ਤੂੰ ਅੰਦਰੋਂ ਸੁਖਾਵਾਂ ਮਹਿਸੂਸ ਕਰੇਂਗਾ। ਪਰਮੇਸ਼ੁਰ ਦੇ ਪਿਆਰ ਦਾ ਅਨੰਦ ਮਾਣਨ ਦਾ ਇਹੀ ਮਤਲਬ ਹੈ, ਅਤੇ ਪਰਮੇਸ਼ੁਰ ਦਾ ਸੱਚਮੁੱਚ ਅਨੰਦ ਮਾਣਨ ਦਾ ਮਤਲਬ ਸਿਰਫ਼ ਇਹੀ ਹੈ। ਪਰਮੇਸ਼ੁਰ ਦੇ ਪਿਆਰ ਦਾ ਅਨੰਦ ਲੋਕ ਅਨੁਭਵ ਰਾਹੀਂ ਹਾਸਲ ਕਰਦੇ ਹਨ: ਮੁਸ਼ਕਲਾਂ ਦਾ ਅਨੁਭਵ ਕਰਦਿਆਂ, ਅਤੇ ਸੱਚਾਈ ਨੂੰ ਅਮਲ ਵਿੱਚ ਲਿਆਉਣ ਦਾ ਅਨੁਭਵ ਕਰਦਿਆਂ, ਉਹ ਪਰਮੇਸ਼ੁਰ ਦੀਆਂ ਅਸੀਸਾਂ ਪ੍ਰਾਪਤ ਕਰਦੇ ਹਨ। ਜੇ ਤੂੰ ਸਿਰਫ਼ ਇਹ ਕਹਿੰਦਾ ਹੈਂ ਕਿ ਪਰਮੇਸ਼ੁਰ ਤੈਨੂੰ ਸੱਚਮੁੱਚ ਪਿਆਰ ਕਰਦਾ ਹੈ, ਕਿ ਪਰਮੇਸ਼ੁਰ ਨੇ ਲੋਕਾਂ ਦੀ ਖਾਤਰ ਸੱਚਮੁੱਚ ਬਹੁਤ ਭਾਰੀ ਕੀਮਤ ਚੁਕਾਈ ਹੈ, ਕਿ ਉਸਨੇ ਸਬਰ ਅਤੇ ਦਿਆਲਤਾ ਨਾਲ ਬਹੁਤ ਸਾਰੇ ਵਚਨਾਂ ਦਾ ਉਚਾਰਣ ਕੀਤਾ ਹੈ ਅਤੇ ਹਮੇਸ਼ਾ ਲੋਕਾਂ ਨੂੰ ਬਚਾਉਂਦਾ ਹੈ, ਤੇਰਾ ਇਨ੍ਹਾਂ ਸ਼ਬਦਾਂ ਨੂੰ ਕਹਿਣਾ ਪਰਮੇਸ਼ੁਰ ਦਾ ਅਨੰਦ ਮਾਣਨ ਦਾ ਸਿਰਫ਼ ਇੱਕ ਪਾਸਾ ਹੈ। ਫੇਰ ਵੀ, ਵਡੇਰਾ ਅਨੰਦ—ਅਸਲ ਅਨੰਦ—ਉਦੋਂ ਮਿਲਦਾ ਹੈ ਜਦੋਂ ਲੋਕ ਸੱਚਾਈ ਨੂੰ ਆਪਣੇ ਅਸਲ ਜੀਵਨ ਵਿੱਚ ਅਮਲ ਵਿੱਚ ਲਿਆਉਂਦੇ ਹਨ, ਜਿਸ ਤੋਂ ਬਾਅਦ ਉਹ ਆਪਣੇ ਮਨਾਂ ਵਿੱਚ ਸ਼ਾਂਤਮਈ ਅਤੇ ਸਪਸ਼ਟ ਹੋ ਜਾਂਦੇ ਹਨ। ਉਹ ਅੰਦਰੋਂ ਬਹੁਤ ਪ੍ਰੇਰਿਤ ਮਹਿਸੂਸ ਕਰਦੇ ਹਨ ਅਤੇ ਇਹ ਮਹਿਸੂਸ ਕਰਦੇ ਹਨ ਕਿ ਪਰਮੇਸ਼ੁਰ ਸਭ ਤੋਂ ਵੱਧ ਪਿਆਰਾ ਹੈ। ਤੈਨੂੰ ਮਹਿਸੂਸ ਹੋਵੇਗਾ ਕਿ ਤੂੰ ਜੋ ਕੀਮਤ ਚੁਕਾਈ ਹੈ ਉਹ ਇੱਕ ਵਧੀਆ ਸੌਦਾ ਹੈ। ਆਪਣੀਆਂ ਕੋਸ਼ਿਸ਼ਾਂ ਵਿੱਚ ਇੱਕ ਬਹੁਤ ਵੱਡੀ ਕੀਮਤ ਚੁਕਾਉਣ ਤੋਂ ਬਾਅਦ, ਤੂੰ ਖਾਸ ਤੌਰ ’ਤੇ ਅੰਦਰੋਂ ਪ੍ਰਸੰਨਚਿਤ ਹੋਵੇਂਗਾ: ਤੈਨੂੰ ਮਹਿਸੂਸ ਹੋਵੇਗਾ ਕਿ ਤੂੰ ਸੱਚਮੁੱਚ ਪਰਮੇਸ਼ੁਰ ਦੇ ਪਿਆਰ ਦਾ ਅਨੰਦ ਮਾਣ ਰਿਹਾ ਹੈਂ ਅਤੇ ਤੈਨੂੰ ਇਹ ਸਮਝ ਆਵੇਗੀ ਕਿ ਪਰਮੇਸ਼ੁਰ ਨੇ ਲੋਕਾਂ ਵਿੱਚ ਮੁਕਤੀ ਦਾ ਕੰਮ ਕੀਤਾ ਹੈ, ਕਿ ਉਸ ਦੁਆਰਾ ਲੋਕਾਂ ਨੂੰ ਤਾਉਣ ਦਾ ਉਦੇਸ਼ ਉਹਨਾਂ ਨੂੰ ਸ਼ੁੱਧ ਕਰਨਾ ਹੈ, ਅਤੇ ਇਹ ਕਿ ਪਰਮੇਸ਼ੁਰ ਲੋਕਾਂ ਨੂੰ ਇਹ ਪਰਖਣ ਲਈ ਅਜ਼ਮਾਉਂਦਾ ਹੈ ਕਿ ਕੀ ਉਹ ਸੱਚਮੁੱਚ ਉਸਨੂੰ ਪਿਆਰ ਕਰਦੇ ਹਨ। ਜੇ ਤੂੰ ਹਮੇਸ਼ਾ ਇਸ ਢੰਗ ਨਾਲ ਸੱਚ ਨੂੰ ਅਮਲ ਵਿੱਚ ਲਿਆਉਂਦਾ ਹੈਂ, ਤਾਂ ਤੇਰੇ ਅੰਦਰ ਸਹਿਜੇ-ਸਹਿਜੇ ਪਰਮੇਸ਼ੁਰ ਦੇ ਬਹੁਤ ਸਾਰੇ ਕੰਮ ਦਾ ਸਪਸ਼ਟ ਗਿਆਨ ਵਿਕਸਿਤ ਹੋਵੇਗਾ, ਅਤੇ ਉਸ ਸਮੇਂ ਤੈਨੂੰ ਮਹਿਸੂਸ ਹੋਵੇਗਾ ਕਿ ਪਰਮੇਸ਼ੁਰ ਦੇ ਵਚਨ ਤੇਰੇ ਸਾਹਮਣੇ ਪੂਰੀ ਤਰ੍ਹਾਂ ਨਾਲ ਸਪਸ਼ਟ ਹਨ। ਜੇ ਤੂੰ ਬਹੁਤ ਸਾਰੀਆਂ ਸੱਚਾਈਆਂ ਨੂੰ ਸਪਸ਼ਟ ਤੌਰ ’ਤੇ ਸਮਝ ਸਕਦਾ ਹੈਂ, ਤਾਂ ਤੈਨੂੰ ਮਹਿਸੂਸ ਹੋਵੇਗਾ ਕਿ ਸਾਰੀਆਂ ਗੱਲਾਂ ਨੂੰ ਅਮਲ ਵਿੱਚ ਲਿਆਉਣਾ ਅਸਾਨ ਹੈ, ਕਿ ਤੂੰ ਕਿਸੇ ਵੀ ਮੁੱਦੇ ’ਤੇ ਕਾਬੂ ਪਾ ਸਕਦਾ ਹੈਂ ਅਤੇ ਕਿਸੇ ਵੀ ਪ੍ਰਲੋਭਨ ’ਤੇ ਕਾਬੂ ਪਾ ਸਕਦਾ ਹੈਂ, ਅਤੇ ਤੂੰ ਦੇਖੇਂਗਾ ਕਿ ਤੇਰੇ ਲਈ ਕੁਝ ਵੀ ਮੁਸ਼ਕਲ ਨਹੀਂ ਹੈ, ਜੋ ਤੈਨੂੰ ਵੱਡੀ ਹੱਦ ਤੱਕ ਮੁਕਤ ਅਤੇ ਆਜ਼ਾਦ ਕਰੇਗਾ। ਇਸ ਪਲ ਵਿੱਚ, ਤੂੰ ਪਰਮੇਸ਼ਰ ਲਈ ਪਿਆਰ ਦਾ ਅਨੰਦ ਮਾਣ ਰਿਹਾ ਹੋਵੇਂਗਾ, ਅਤੇ ਤੈਨੂੰ ਪਰਮੇਸ਼ੁਰ ਦਾ ਸੱਚਾ ਪਿਆਰ ਮਿਲ ਚੁੱਕਾ ਹੋਵੇਗਾ। ਪਰਮੇਸ਼ੁਰ ਉਨ੍ਹਾਂ ਨੂੰ ਅਸੀਸਾਂ ਦਿੰਦਾ ਹੈ ਜਿਨ੍ਹਾਂ ਕੋਲ ਦਰਸ਼ਣ ਹੁੰਦੇ ਹਨ, ਜਿਨ੍ਹਾਂ ਕੋਲ ਸੱਚਾਈ ਹੁੰਦੀ ਹੈ, ਜਿਨ੍ਹਾਂ ਕੋਲ ਗਿਆਨ ਹੁੰਦਾ ਹੈ, ਅਤੇ ਜੋ ਉਸ ਨੂੰ ਸੱਚਮੁੱਚ ਪਿਆਰ ਕਰਦੇ ਹਨ। ਜੇ ਲੋਕ ਪਰਮੇਸ਼ੁਰ ਦੇ ਪਿਆਰ ਨੂੰ ਵੇਖਣਾ ਚਾਹੁੰਦੇ ਹਨ, ਤਾਂ ਉਨ੍ਹਾਂ ਨੂੰ ਅਸਲ ਜੀਵਨ ਵਿੱਚ ਸੱਚਾਈ ਨੂੰ ਅਮਲ ਵਿੱਚ ਜ਼ਰੂਰ ਲਿਆਉਣਾ ਚਾਹੀਦਾ ਹੈ, ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਲਈ ਉਨ੍ਹਾਂ ਨੂੰ ਲਾਜ਼ਮੀ ਤੌਰ ’ਤੇ ਦੁਖ ਸਹਿਣ ਅਤੇ ਉਹ ਤਿਆਗਣ ਲਈ ਤਿਆਰ ਹੋਣਾ ਚਾਹੀਦਾ ਹੈ ਜਿਸਨੂੰ ਉਹ ਪਿਆਰ ਕਰਦੇ ਹਨ, ਅਤੇ ਆਪਣੀਆਂ ਅੱਖਾਂ ਵਿੱਚ ਹੰਝੂ ਹੋਣ ਦੇ ਬਾਵਜੂਦ ਵੀ ਉਹ ਪਰਮੇਸ਼ੁਰ ਦੇ ਮਨ ਨੂੰ ਸੰਤੁਸ਼ਟ ਕਰਨ ਦੇ ਯੋਗ ਜ਼ਰੂਰ ਹੋਣੇ ਚਾਹੀਦੇ ਹਨ। ਇਸ ਤਰੀਕੇ ਨਾਲ, ਪਰਮੇਸ਼ੁਰ ਤੈਨੂੰ ਯਕੀਨਨ ਅਸੀਸ ਦੇਵੇਗਾ, ਅਤੇ ਜੇ ਤੂੰ ਇਹੋ ਜਿਹੀਆਂ ਮੁਸ਼ਕਲਾਂ ਨੂੰ ਸਹਿਣ ਕਰਦਾ ਹੈਂ, ਤਾਂ ਇਸ ਤੋਂ ਬਾਅਦ ਪਵਿੱਤਰ ਆਤਮਾ ਕੰਮ ਕਰੇਗਾ। ਅਸਲ ਜੀਵਨ ਰਾਹੀਂ, ਅਤੇ ਪਰਮੇਸ਼ੁਰ ਦੇ ਵਚਨਾਂ ਦਾ ਅਨੁਭਵ ਕਰਕੇ, ਲੋਕ ਪਰਮੇਸ਼ੁਰ ਦੀ ਮਨੋਹਰਤਾ ਨੂੰ ਵੇਖਣ ਦੇ ਯੋਗ ਹੁੰਦੇ ਹਨ, ਅਤੇ ਜੇ ਉਨ੍ਹਾਂ ਨੇ ਪਰਮੇਸ਼ੁਰ ਦੇ ਪਿਆਰ ਦਾ ਸੁਆਦ ਚੱਖਿਆ ਹੈ ਸਿਰਫ਼ ਤਾਂ ਹੀ ਉਹ ਉਸ ਨੂੰ ਸੱਚਮੁੱਚ ਪਿਆਰ ਕਰ ਸਕਦੇ ਹਨ।

ਤੂੰ ਸੱਚਾਈ ਨੂੰ ਜਿੰਨਾ ਜ਼ਿਆਦਾ ਅਮਲ ਵਿੱਚ ਲਿਆਉਂਦਾ ਹੈਂ, ਤੂੰ ਓਨਾ ਹੀ ਜ਼ਿਆਦਾ ਸੱਚਾਈ ਨੂੰ ਧਾਰਨ ਕਰਦਾ ਹੈਂ; ਤੂੰ ਸੱਚਾਈ ਨੂੰ ਜਿੰਨਾ ਜ਼ਿਆਦਾ ਅਮਲ ਵਿੱਚ ਲਿਆਉਂਦਾ ਹੈਂ, ਤੇਰੇ ਕੋਲ ਪਰਮੇਸ਼ੁਰ ਦਾ ਪਿਆਰ ਓਨਾ ਹੀ ਜ਼ਿਆਦਾ ਹੁੰਦਾ ਹੈ; ਅਤੇ ਤੂੰ ਸੱਚਾਈ ਨੂੰ ਜਿੰਨਾ ਜ਼ਿਆਦਾ ਅਮਲ ਵਿੱਚ ਲਿਆਉਂਦਾ ਹੈਂ, ਤੈਨੂੰ ਪਰਮੇਸ਼ੁਰ ਦੁਆਰਾ ਓਨੀ ਹੀ ਜ਼ਿਆਦਾ ਅਸੀਸ ਮਿਲਦੀ ਹੈ। ਜੇ ਤੂੰ ਹਮੇਸ਼ਾ ਇਸ ਢੰਗ ਨਾਲ ਅਮਲ ਕਰਦਾ ਹੈਂ, ਤਾਂ ਤੇਰੇ ਲਈ ਪਰਮੇਸ਼ੁਰ ਦਾ ਪਿਆਰ ਤੈਨੂੰ ਸਹਿਜੇ-ਸਹਿਜੇ ਬਿਲਕੁਲ ਉਸੇ ਤਰ੍ਹਾਂ ਵੇਖਣ ਦੇ ਯੋਗ ਬਣਾ ਦੇਵੇਗਾ, ਜਿਵੇਂ ਪਤਰਸ ਨੇ ਪਰਮੇਸ਼ੁਰ ਨੂੰ ਜਾਣਿਆ: ਪਤਰਸ ਨੇ ਕਿਹਾ ਕਿ ਪਰਮੇਸ਼ੁਰ ਕੋਲ ਨਾ ਸਿਰਫ਼ ਅਕਾਸ਼, ਧਰਤੀ ਅਤੇ ਸਭ ਵਸਤਾਂ ਨੂੰ ਸਿਰਜਣ ਦੀ ਬੁੱਧ ਹੈ, ਪਰ, ਇਸ ਤੋਂ ਇਲਾਵਾ, ਇਹ ਕਿ ਉਸ ਕੋਲ ਲੋਕਾਂ ਵਿੱਚ ਅਸਲ ਕੰਮ ਕਰਨ ਦੀ ਵੀ ਬੁੱਧ ਹੈ। ਪਤਰਸ ਨੇ ਕਿਹਾ ਕਿ ਪਰਮੇਸ਼ੁਰ ਨਾ ਸਿਰਫ਼ ਅਕਾਸ਼, ਧਰਤੀ ਅਤੇ ਸਭ ਵਸਤਾਂ ਨੂੰ ਸਿਰਜਣ ਕਰਕੇ ਲੋਕਾਂ ਦੇ ਪਿਆਰ ਦੇ ਯੋਗ ਹੈ, ਸਗੋਂ, ਇਸ ਤੋਂ ਇਲਾਵਾ, ਮਨੁੱਖ ਦੀ ਸਿਰਜਣਾ ਕਰਨ, ਮਨੁੱਖ ਨੂੰ ਬਚਾਉਣ, ਮਨੁੱਖ ਨੂੰ ਸਿੱਧ ਬਣਾਉਣ, ਅਤੇ ਆਪਣੇ ਪਿਆਰ ਨੂੰ ਮਨੁੱਖ ਦੇ ਹਵਾਲੇ ਕਰਨ ਦੀ ਉਸ ਦੀ ਯੋਗਤਾ ਕਰਕੇ ਵੀ ਹੈ। ਇਸ ਤਰ੍ਹਾਂ, ਪਤਰਸ ਨੇ ਇਹ ਵੀ ਕਿਹਾ ਕਿ ਪਰਮੇਸ਼ੁਰ ਦੇ ਵਿੱਚ ਅਜਿਹਾ ਬਹੁਤ ਕੁਝ ਹੈ ਜੋ ਮਨੁੱਖ ਦੇ ਪਿਆਰ ਦੇ ਯੋਗ ਹੈ। ਪਤਰਸ ਨੇ ਯਿਸੂ ਨੂੰ ਕਿਹਾ: “ਕੀ ਅਕਾਸ਼, ਧਰਤੀ ਅਤੇ ਸਭ ਵਸਤਾਂ ਨੂੰ ਸਿਰਜਣਾ ਹੀ ਇੱਕਮਾਤਰ ਕਾਰਨ ਹੈ ਜਿਸ ਕਰਕੇ ਤੂੰ ਲੋਕਾਂ ਦੇ ਪਿਆਰ ਦਾ ਹੱਕਦਾਰ ਹੈਂ? ਤੇਰੇ ਵਿੱਚ ਹੋਰ ਬਹੁਤ ਕੁਝ ਹੈ ਜੋ ਪਿਆਰ ਕਰਨਯੋਗ ਹੈ। ਤੂੰ ਅਸਲ ਜੀਵਨ ਵਿੱਚ ਕੰਮ ਕਰਦਾ ਅਤੇ ਮਨਾਂ ’ਤੇ ਪ੍ਰਭਾਵ ਪਾਉਂਦਾ ਹੈਂ, ਤੇਰਾ ਆਤਮਾ ਮੈਨੂੰ ਅੰਦਰ ਤੱਕ ਛੂੰਹਦਾ ਹੈ, ਤੂੰ ਮੈਨੂੰ ਤਾੜਨਾ ਦਿੰਦਾ ਹੈਂ, ਤੂੰ ਮੈਨੂੰ ਝਿੜਕਦਾ ਹੈਂ—ਇਹ ਚੀਜ਼ਾਂ ਲੋਕਾਂ ਦੇ ਪਿਆਰ ਦੇ ਹੋਰ ਵੀ ਵੱਧ ਯੋਗ ਹਨ।” ਜੇ ਤੂੰ ਪਰਮੇਸ਼ੁਰ ਦੇ ਪਿਆਰ ਨੂੰ ਵੇਖਣਾ ਅਤੇ ਅਨੁਭਵ ਕਰਨਾ ਚਾਹੁੰਦਾ ਹੈਂ, ਤਾਂ ਤੈਨੂੰ ਲਾਜ਼ਮੀ ਤੌਰ ’ਤੇ ਅਸਲ ਜੀਵਨ ਵਿੱਚ ਪੜਤਾਲ ਅਤੇ ਭਾਲ ਕਰਨੀ ਪਵੇਗੀ ਅਤੇ ਆਪਣੇ ਸਰੀਰ ਨੂੰ ਇੱਕ ਪਾਸੇ ਰੱਖਣ ਲਈ ਜ਼ਰੂਰ ਤਿਆਰ ਹੋਣਾ ਪਵੇਗਾ। ਤੈਨੂੰ ਇਹ ਨਿਸ਼ਚਾ ਜ਼ਰੂਰ ਕਰਨਾ ਚਾਹੀਦਾ ਹੈ। ਇਹ ਜ਼ਰੂਰੀ ਹੈ ਕਿ ਤੂੰ ਇੱਕ ਅਜਿਹੇ ਨਿਸ਼ਚੇ ਵਾਲਾ ਵਿਅਕਤੀ ਹੋਵੇਂ ਜੋ ਆਲਸ ਜਾਂ ਸਰੀਰਕ ਅਨੰਦ ਦੀਆਂ ਚੀਜ਼ਾਂ ਦਾ ਲਾਲਚ ਕੀਤੇ ਬਗੈਰ, ਸਰੀਰ ਲਈ ਨਹੀਂ ਬਲਕਿ ਪਰਮੇਸ਼ੁਰ ਦੇ ਲਈ ਜੀਉਂਦੇ ਹੋਏ, ਹਰ ਚੀਜ਼ ਵਿੱਚ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਦੇ ਯੋਗ ਹੈ। ਕਈ ਵਾਰ ਸ਼ਾਇਦ ਅਜਿਹਾ ਹੋ ਸਕਦਾ ਹੈ ਜਦੋਂ ਤੂੰ ਪਰਮੇਸ਼ੁਰ ਨੂੰ ਸੰਤੁਸ਼ਟ ਨਹੀਂ ਕਰਦਾ ਹੈਂ। ਅਜਿਹਾ ਇਸ ਕਰਕੇ ਹੈ ਕਿਉਂਕਿ ਤੂੰ ਪਰਮੇਸ਼ੁਰ ਦੀ ਇੱਛਾ ਨੂੰ ਨਹੀਂ ਸਮਝਦਾ; ਅਗਲੀ ਵਾਰ, ਹਾਲਾਂਕਿ ਇਸ ਵਿੱਚ ਵਧੇਰੇ ਮਿਹਨਤ ਕਰਨੀ ਪਵੇਗੀ, ਪਰ ਇਹ ਜ਼ਰੂਰੀ ਹੈ ਕਿ ਤੂੰ ਸਰੀਰ ਨੂੰ ਨਹੀਂ ਬਲਕਿ ਉਸ ਨੂੰ ਸੰਤੁਸ਼ਟ ਕਰੇਂ। ਜਦੋਂ ਤੂੰ ਇਸ ਢੰਗ ਨਾਲ ਅਨੁਭਵ ਕਰੇਂਗਾ, ਤਾਂ ਤੂੰ ਪਰਮੇਸ਼ੁਰ ਨੂੰ ਜਾਣ ਚੁੱਕਾ ਹੋਵੇਂਗਾ। ਤੈਨੂੰ ਵਿਖਾਈ ਦੇਵੇਗਾ ਕਿ ਪਰਮੇਸ਼ੁਰ ਅਕਾਸ਼, ਧਰਤੀ ਅਤੇ ਸਭ ਵਸਤਾਂ ਦੀ ਸਿਰਜਣਾ ਕਰ ਸਕਦਾ ਹੈ, ਕਿ ਉਹ ਦੇਹਧਾਰੀ ਬਣ ਗਿਆ ਹੈ ਤਾਂ ਜੋ ਲੋਕ ਅਸਲ ਵਿੱਚ ਉਸ ਨੂੰ ਵੇਖ ਸਕਣ ਅਤੇ ਅਸਲ ਵਿੱਚ ਉਸ ਨਾਲ ਜੁੜ ਸਕਣ; ਤੈਨੂੰ ਵਿਖਾਈ ਦੇਵੇਗਾ ਕਿ ਉਹ ਮਨੁੱਖਾਂ ਵਿਚਕਾਰ ਤੁਰਨ ਦੇ ਯੋਗ ਹੈ, ਅਤੇ ਇਹ ਕਿ ਉਸ ਦਾ ਆਤਮਾ ਲੋਕਾਂ ਨੂੰ ਅਸਲ ਜੀਵਨ ਵਿੱਚ ਸਿੱਧ ਬਣਾ ਸਕਦਾ ਹੈ, ਤਾਂ ਜੋ ਉਹ ਉਸ ਦੀ ਮਨੋਹਰਤਾ ਨੂੰ ਵੇਖ ਸਕਣ ਅਤੇ ਉਸ ਦੀ ਤਾੜਨਾ, ਉਸ ਦੇ ਸੁਧਾਰ, ਅਤੇ ਉਸ ਦੀਆਂ ਅਸੀਸਾਂ ਦਾ ਅਨੁਭਵ ਕਰ ਸਕਣ। ਜੇ ਤੂੰ ਹਮੇਸ਼ਾ ਇਸੇ ਢੰਗ ਨਾਲ ਅਨੁਭਵ ਕਰੇਂਗਾ, ਤਾਂ ਅਸਲ ਜੀਵਨ ਵਿੱਚ ਤੂੰ ਪਰਮੇਸ਼ੁਰ ਤੋਂ ਅੱਡ ਨਾ ਹੋਣ ਯੋਗ ਹੋਵੇਂਗਾ, ਅਤੇ ਜੇ ਇੱਕ ਦਿਨ ਪਰਮੇਸ਼ੁਰ ਨਾਲ ਤੇਰਾ ਸੰਬੰਧ ਸੁਭਾਵਕ ਨਹੀਂ ਰਹਿ ਜਾਂਦਾ, ਤਾਂ ਤੂੰ ਨਿੰਦਿਆ ਝੱਲਣ ਅਤੇ ਪਛਤਾਵਾ ਮਹਿਸੂਸ ਕਰਨ ਦੇ ਯੋਗ ਹੋਵੇਂਗਾ। ਜਦੋਂ ਪਰਮੇਸ਼ੁਰ ਨਾਲ ਤੇਰਾ ਸੰਬੰਧ ਸੁਭਾਵਕ ਹੋਵੇਗਾ, ਤਾਂ ਤੂੰ ਕਦੇ ਵੀ ਪਰਮੇਸ਼ੁਰ ਨੂੰ ਛੱਡਣਾ ਨਹੀਂ ਚਾਹੇਂਗਾ, ਅਤੇ ਜੇ ਇੱਕ ਦਿਨ ਪਰਮੇਸ਼ੁਰ ਕਹਿੰਦਾ ਹੈ ਕਿ ਉਹ ਤੈਨੂੰ ਛੱਡ ਜਾਵੇਗਾ, ਤਾਂ ਤੂੰ ਡਰ ਜਾਵੇਂਗਾ ਅਤੇ ਇਹ ਕਹੇਂਗਾ ਕਿ ਤੂੰ ਪਰਮੇਸ਼ੁਰ ਦੁਆਰਾ ਛੱਡ ਕੇ ਚਲੇ ਜਾਣ ਦੀ ਬਜਾਏ ਮਰ ਜਾਵੇਂਗਾ। ਜਿਉਂ ਹੀ ਤੇਰੇ ਕੋਲ ਇਹ ਭਾਵਨਾਵਾਂ ਹੋਣਗੀਆਂ, ਤੂੰ ਮਹਿਸੂਸ ਕਰੇਂਗਾ ਕਿ ਤੂੰ ਪਰਮੇਸ਼ੁਰ ਨੂੰ ਛੱਡਣ ਵਿੱਚ ਅਸਮਰਥ ਹੈਂ, ਅਤੇ ਇਸ ਤਰੀਕੇ ਨਾਲ, ਤੇਰੀ ਇੱਕ ਬੁਨਿਆਦ ਹੋਵੇਗੀ, ਅਤੇ ਤੂੰ ਸੱਚਮੁੱਚ ਪਰਮੇਸ਼ੁਰ ਦੇ ਪਿਆਰ ਦਾ ਅਨੰਦ ਮਾਣੇਂਗਾ।

ਲੋਕ ਅਕਸਰ ਗੱਲ ਕਰਦੇ ਹਨ ਕਿ ਉਹਨਾਂ ਨੇ ਪਰਮੇਸ਼ੁਰ ਨੂੰ ਆਪਣਾ ਜੀਵਨ ਬਣਨ ਦਿੱਤਾ ਹੈ, ਪਰ ਉਨ੍ਹਾਂ ਦਾ ਅਨੁਭਵ ਅਜੇ ਵੀ ਉਸ ਦਰਜੇ ਤੱਕ ਨਹੀਂ ਪਹੁੰਚਿਆ ਹੈ। ਤੂੰ ਸਿਰਫ਼ ਇਹ ਕਹਿ ਰਿਹਾ ਹੈਂ ਕਿ ਪਰਮੇਸ਼ੁਰ ਤੇਰਾ ਜੀਵਨ ਹੈ, ਕਿ ਉਹ ਹਰ ਰੋਜ਼ ਤੇਰੀ ਅਗਵਾਈ ਕਰਦਾ ਹੈ, ਕਿ ਤੂੰ ਹਰ ਰੋਜ਼ ਉਸ ਦੇ ਵਚਨਾਂ ਨੂੰ ਖਾਂਦਾ ਅਤੇ ਪੀਂਦਾ ਹੈਂ, ਅਤੇ ਇਹ ਕਿ ਤੂੰ ਹਰ ਰੋਜ਼ ਉਸ ਅੱਗੇ ਪ੍ਰਾਰਥਨਾ ਕਰਦਾ ਹੈਂ, ਇੰਝ ਉਹ ਤੇਰਾ ਜੀਵਨ ਬਣ ਗਿਆ ਹੈ। ਜੋ ਇਹ ਗੱਲ ਕਹਿੰਦੇ ਹਨ ਉਹਨਾਂ ਦਾ ਗਿਆਨ ਬੜਾ ਸਤਹੀ ਹੁੰਦਾ ਹੈ। ਬਹੁਤ ਸਾਰੇ ਲੋਕਾਂ ਦੀ ਕੋਈ ਬੁਨਿਆਦ ਨਹੀਂ ਹੁੰਦੀ; ਪਰਮੇਸ਼ੁਰ ਦੇ ਵਚਨ ਉਨ੍ਹਾਂ ਵਿੱਚ ਬੀਜੇ ਜਾ ਚੁੱਕੇ ਹਨ, ਪਰ ਉਨ੍ਹਾਂ ਨੇ ਅਜੇ ਪੁੰਗਰਨਾ ਹੈ, ਉਨ੍ਹਾਂ ਨੂੰ ਕੋਈ ਫਲ ਲੱਗਣਾ ਤਾਂ ਅਜੇ ਦੂਰ ਦੀ ਗੱਲ ਹੈ। ਅੱਜ, ਤੂੰ ਕਿਸ ਹੱਦ ਤੱਕ ਅਨੁਭਵ ਕੀਤਾ ਹੈ? ਸਿਰਫ਼ ਹੁਣ, ਜਦੋਂ ਪਰਮੇਸ਼ੁਰ ਨੇ ਤੈਨੂੰ ਇੱਥੇ ਤੱਕ ਆਉਣ ਲਈ ਮਜਬੂਰ ਕਰ ਦਿੱਤਾ ਹੈ, ਕੀ ਤੂੰ ਇਹ ਮਹਿਸੂਸ ਕਰਦਾ ਹੈਂ ਕਿ ਤੂੰ ਪਰਮੇਸ਼ੁਰ ਨੂੰ ਛੱਡ ਨਹੀਂ ਸਕਦਾ। ਇੱਕ ਦਿਨ, ਜਦੋਂ ਤੇਰਾ ਅਨੁਭਵ ਕਿਸੇ ਵਿਸ਼ੇਸ਼ ਦਰਜੇ ਤੱਕ ਪਹੁੰਚ ਚੁੱਕਾ ਹੋਵੇਗਾ, ਜੇ ਪਰਮੇਸ਼ੁਰ ਤੈਨੂੰ ਛੱਡ ਕੇ ਜਾਣ ਦੇਵੇ, ਤਾਂ ਤੂੰ ਅਜਿਹਾ ਕਰਨ ਦੇ ਯੋਗ ਨਹੀਂ ਹੋਵੇਂਗਾ। ਤੂੰ ਹਮੇਸ਼ਾ ਇਹ ਮਹਿਸੂਸ ਕਰੇਂਗਾ ਕਿ ਤੂੰ ਆਪਣੇ ਅੰਦਰ ਪਰਮੇਸ਼ੁਰ ਤੋਂ ਬਿਨਾ ਨਹੀਂ ਰਹਿ ਸਕਦਾ; ਤੂੰ ਪਤੀ, ਪਤਨੀ, ਜਾਂ ਬੱਚਿਆਂ ਤੋਂ ਬਗੈਰ, ਪਰਿਵਾਰ ਤੋਂ ਬਗੈਰ, ਮਾਤਾ ਜਾਂ ਪਿਤਾ ਤੋਂ ਬਗੈਰ, ਸਰੀਰ ਦੇ ਅਨੰਦ ਤੋਂ ਬਗੈਰ ਤਾਂ ਰਹਿ ਸਕਦਾ ਹੈਂ, ਪਰ ਤੂੰ ਪਰਮੇਸ਼ੁਰ ਤੋਂ ਬਗੈਰ ਨਹੀਂ ਰਹਿ ਸਕਦਾ। ਪਰਮੇਸ਼ੁਰ ਤੋਂ ਬਗੈਰ ਰਹਿਣਾ ਆਪਣਾ ਜੀਵਨ ਗੁਆ ਦੇਣ ਵਰਗਾ ਹੋਵੇਗਾ; ਤੂੰ ਪਰਮੇਸ਼ੁਰ ਦੇ ਬਗੈਰ ਜੀਅ ਨਹੀਂ ਸਕੇਂਗਾ। ਜਦੋਂ ਤੂੰ ਇਸ ਪੱਧਰ ਤੱਕ ਅਨੁਭਵ ਕਰ ਚੁੱਕਾ ਹੋਵੇਂਗਾ, ਤਾਂ ਤੂੰ ਪਰਮੇਸ਼ੁਰ ਵਿੱਚ ਆਪਣੇ ਵਿਸ਼ਵਾਸ ਵਿੱਚ ਸਫ਼ਲ ਹੋ ਚੁੱਕਾ ਹੋਵੇਂਗਾ, ਅਤੇ ਇਸ ਤਰ੍ਹਾਂ, ਪਰਮੇਸ਼ੁਰ ਤੇਰਾ ਜੀਵਨ ਬਣ ਚੁੱਕਾ ਹੋਵੇਗਾ, ਉਹ ਤੇਰੀ ਹੋਂਦ ਦੀ ਨੀਂਹ ਬਣ ਚੁੱਕਾ ਹੋਵੇਗਾ। ਤੂੰ ਫੇਰ ਕਦੇ ਵੀ ਪਰਮੇਸ਼ੁਰ ਨੂੰ ਨਹੀਂ ਛੱਡ ਸਕੇਂਗਾ। ਜਦੋਂ ਤੈਨੂੰ ਇਸ ਹੱਦ ਤੱਕ ਅਨੁਭਵ ਹੋ ਜਾਵੇਗਾ, ਤਾਂ ਤੂੰ ਸੱਚਮੁੱਚ ਪਰਮੇਸ਼ੁਰ ਦੇ ਪਿਆਰ ਦਾ ਅਨੰਦ ਮਾਣਿਆ ਹੋਵੇਗਾ, ਅਤੇ ਜਦੋਂ ਤੇਰਾ ਪਰਮੇਸ਼ੁਰ ਨਾਲ ਐਨਾ ਨੇੜਤਾ ਵਾਲਾ ਸੰਬੰਧ ਹੋਵੇਗਾ, ਤਾਂ ਉਹ ਤੇਰਾ ਜੀਵਨ, ਤੇਰਾ ਪਿਆਰ ਹੋਵੇਗਾ, ਅਤੇ ਉਸ ਸਮੇਂ ਤੂੰ ਪਰਮੇਸ਼ੁਰ ਅੱਗੇ ਪ੍ਰਾਰਥਨਾ ਕਰੇਂਗਾ ਅਤੇ ਕਹੇਂਗਾ: “ਹੇ ਪਰਮੇਸ਼ੁਰ! ਮੈਂ ਤੈਨੂੰ ਨਹੀਂ ਛੱਡ ਸਕਦਾ। ਤੂੰ ਮੇਰਾ ਜੀਵਨ ਹੈਂ। ਮੈਂ ਹਰ ਚੀਜ਼ ਤੋਂ ਬਿਨਾ ਰਹਿ ਸਕਦਾ ਹਾਂ—ਪਰ ਤੇਰੇ ਬਿਨਾਂ, ਮੈਂ ਜੀਉਂਦਾ ਨਹੀਂ ਰਹਿ ਸਕਦਾ।” ਇਹ ਲੋਕਾਂ ਦਾ ਅਸਲ ਰੁਤਬਾ ਹੈ; ਇਹੀ ਅਸਲ ਜੀਵਨ ਹੈ। ਕੁਝ ਲੋਕਾਂ ਨੂੰ ਇੱਥੇ ਤੱਕ ਆਉਣ ਲਈ ਮਜਬੂਰ ਕੀਤਾ ਗਿਆ ਹੈ ਜਿੱਥੇ ਉਹ ਅੱਜ ਹਨ: ਉਨ੍ਹਾਂ ਨੂੰ ਅੱਗੇ ਚੱਲਣਾ ਪੈਂਦਾ ਹੈ ਭਾਵੇਂ ਉਹ ਚਾਹੁਣ ਜਾਂ ਨਾ, ਅਤੇ ਉਹ ਹਮੇਸ਼ਾ ਇੰਝ ਮਹਿਸੂਸ ਕਰਦੇ ਹਨ ਜਿਵੇਂ ਇੱਕ ਪਾਸੇ ਖੱਡਾ ਹੋਵੇ ਤੇ ਦੂਜੇ ਪਾਸੇ ਖਾਈ। ਤੈਨੂੰ ਅਜਿਹਾ ਅਨੁਭਵ ਕਰਨਾ ਲਾਜ਼ਮੀ ਹੈ ਕਿ ਜਿਵੇਂ ਪਰਮੇਸ਼ੁਰ ਹੀ ਤੇਰਾ ਜੀਵਨ ਹੈ, ਇਸ ਹੱਦ ਤੱਕ ਕਿ ਜੇ ਪਰਮੇਸ਼ੁਰ ਨੂੰ ਤੇਰੇ ਮਨ ਤੋਂ ਦੂਰ ਕਰ ਦਿੱਤਾ ਜਾਵੇ, ਤਾਂ ਇਹ ਆਪਣਾ ਜੀਵਨ ਗੁਆ ਦੇਣ ਵਰਗਾ ਹੋਵੇਗਾ; ਪਰਮੇਸ਼ੁਰ ਹੀ ਜ਼ਰੂਰ ਤੇਰਾ ਜੀਵਨ ਹੋਣਾ ਚਾਹੀਦਾ ਹੈ, ਅਤੇ ਤੂੰ ਉਸ ਨੂੰ ਛੱਡਣ ਵਿੱਚ ਲਾਜ਼ਮੀ ਤੌਰ ’ਤੇ ਅਸਮਰਥ ਹੋਣਾ ਚਾਹੀਦਾ ਹੈਂ। ਇਸ ਤਰੀਕੇ ਨਾਲ, ਤੂੰ ਅਸਲ ਵਿੱਚ ਪਰਮੇਸ਼ੁਰ ਨੂੰ ਅਨੁਭਵ ਕੀਤਾ ਹੋਵੇਗਾ, ਅਤੇ ਇਸ ਸਮੇਂ, ਜਦੋਂ ਤੂੰ ਪਰਮੇਸ਼ੁਰ ਨੂੰ ਪਿਆਰ ਕਰੇਂਗਾ, ਤਾਂ ਤੂੰ ਸੱਚਮੁੱਚ ਪਰਮੇਸ਼ੁਰ ਨੂੰ ਪਿਆਰ ਕਰੇਂਗਾ, ਅਤੇ ਇਹ ਇੱਕ ਅਨੋਖਾ, ਸ਼ੁੱਧ ਪਿਆਰ ਹੋਵੇਗਾ। ਇੱਕ ਦਿਨ, ਜਦੋਂ ਤੇਰੇ ਅਨੁਭਵ ਅਜਿਹੇ ਹੋਣਗੇ ਕਿ ਤੇਰਾ ਜੀਵਨ ਇੱਕ ਅਜਿਹੇ ਮੁਕਾਮ ’ਤੇ ਪਹੁੰਚ ਜਾਵੇਗਾ, ਜਦੋਂ ਤੂੰ ਪਰਮੇਸ਼ੁਰ ਅੱਗੇ ਪ੍ਰਾਰਥਨਾ ਕਰੇਂਗਾ, ਅਤੇ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਵੇਂਗਾ ਅਤੇ ਪੀਵੇਂਗਾ, ਤਾਂ ਤੂੰ ਪਰਮੇਸ਼ੁਰ ਨੂੰ ਅੰਦਰੋਂ ਛੱਡ ਸਕਣ ਵਿੱਚ ਅਸਮਰਥ ਹੋਵੇਂਗਾ, ਅਤੇ ਨਾ ਹੀ ਤੂੰ ਉਸ ਨੂੰ ਚਾਹ ਕੇ ਵੀ ਭੁੱਲ ਸਕੇਂਗਾ। ਪਰਮੇਸ਼ੁਰ ਤੇਰਾ ਜੀਵਨ ਬਣ ਚੁੱਕਾ ਹੋਵੇਗਾ; ਤੂੰ ਦੁਨੀਆਂ ਨੂੰ ਭੁੱਲ ਸਕਦਾ ਹੈਂ, ਤੂੰ ਆਪਣੀ ਪਤਨੀ, ਪਤੀ, ਜਾਂ ਬੱਚਿਆਂ ਨੂੰ ਭੁੱਲ ਸਕਦਾ ਹੈਂ, ਪਰ ਤੈਨੂੰ ਪਰਮੇਸ਼ੁਰ ਨੂੰ ਭੁੱਲਣਾ ਮੁਸ਼ਕਲ ਹੋਵੇਗਾ—ਅਜਿਹਾ ਕਰਨਾ ਅਸੰਭਵ ਹੋਵੇਗਾ, ਇਹ ਤੇਰਾ ਸੱਚਾ ਜੀਵਨ ਅਤੇ ਪਰਮੇਸ਼ੁਰ ਲਈ ਤੇਰਾ ਸੱਚਾ ਪਿਆਰ ਹੈ। ਜਦੋਂ ਲੋਕਾਂ ਦਾ ਪਰਮੇਸ਼ੁਰ ਲਈ ਪਿਆਰ ਕਿਸੇ ਖਾਸ ਦਰਜੇ ’ਤੇ ਪਹੁੰਚ ਚੁੱਕਾ ਹੋਵੇ, ਤਾਂ ਕਿਸੇ ਵੀ ਹੋਰ ਚੀਜ਼ ਦੇ ਲਈ ਉਹਨਾਂ ਦਾ ਪਿਆਰ ਪਰਮੇਸ਼ੁਰ ਲਈ ਉਹਨਾਂ ਦੇ ਪਿਆਰ ਦੇ ਬਰਾਬਰ ਨਹੀਂ ਹੁੰਦਾ; ਪਰਮੇਸ਼ੁਰ ਲਈ ਉਨ੍ਹਾਂ ਦਾ ਪਿਆਰ ਪਹਿਲਾਂ ਆਉਂਦਾ ਹੈ। ਇਸ ਤਰੀਕੇ ਨਾਲ ਤੁਸੀਂ ਹੋਰ ਸਭ ਕੁਝ ਛੱਡਣ ਦੇ ਯੋਗ ਹੁੰਦੇ ਹੋ, ਅਤੇ ਪਰਮੇਸ਼ੁਰ ਦੁਆਰਾ ਹਰ ਤਰ੍ਹਾਂ ਨਾਲ ਸੁਧਾਰੇ ਜਾਣ ਅਤੇ ਛੰਗਾਈ ਨੂੰ ਸਵੀਕਾਰ ਕਰਨ ਲਈ ਤਿਆਰ ਹੁੰਦੇ ਹੋ। ਜਦੋਂ ਤੂੰ ਉਸ ਪੱਧਰ ਤੱਕ ਪਰਮੇਸ਼ੁਰ ਦੇ ਲਈ ਪਿਆਰ ਪ੍ਰਾਪਤ ਕਰ ਲਿਆ ਹੋਵੇ ਜੋ ਬਾਕੀ ਸਭ ਕੁਝ ਨੂੰ ਪਛਾੜ ਦਿੰਦਾ ਹੈ, ਤਾਂ ਤੂੰ ਅਸਲੀਅਤ ਵਿੱਚ ਅਤੇ ਪਰਮੇਸ਼ੁਰ ਦੇ ਪਿਆਰ ਵਿੱਚ ਜੀਵੇਂਗਾ।

ਜਿਉਂ ਹੀ ਪਰਮੇਸ਼ੁਰ ਲੋਕਾਂ ਦੇ ਅੰਦਰ ਜੀਵਨ ਬਣ ਜਾਂਦਾ ਹੈ, ਲੋਕ ਪਰਮੇਸ਼ੁਰ ਨੂੰ ਛੱਡਣ ਦੇ ਅਯੋਗ ਹੋ ਜਾਂਦੇ ਹਨ। ਕੀ ਇਹ ਪਰਮੇਸ਼ੁਰ ਦਾ ਕੰਮ ਨਹੀਂ ਹੈ? ਇਸ ਤੋਂ ਵੱਡੀ ਗਵਾਹੀ ਹੋਰ ਕੋਈ ਨਹੀਂ! ਪਰਮੇਸ਼ੁਰ ਨੇ ਇੱਕ ਖਾਸ ਹੱਦ ਤੱਕ ਕੰਮ ਕੀਤਾ ਹੈ; ਉਸਨੇ ਲੋਕਾਂ ਤੋਂ ਸੇਵਾ ਕਰਨ, ਤਾੜਨਾ ਭੋਗਣ ਜਾਂ ਮਰਨ ਦੀ ਮੰਗ ਕੀਤੀ ਹੈ, ਅਤੇ ਲੋਕ ਪਿੱਛੇ ਨਹੀਂ ਹਟੇ ਹਨ, ਜਿਸ ਤੋਂ ਪਤਾ ਲੱਗਦਾ ਹੈ ਕਿ ਪਰਮੇਸ਼ੁਰ ਨੇ ਉਨ੍ਹਾਂ ਨੂੰ ਜਿੱਤ ਲਿਆ ਹੈ। ਜਿਹਨਾਂ ਲੋਕਾਂ ਵਿੱਚ ਸੱਚਾਈ ਹੈ ਉਹ, ਉਹ ਹਨ ਜੋ ਆਪਣੇ ਅਸਲ ਅਨੁਭਵਾਂ ਵਿੱਚ, ਕਦੇ ਵੀ ਪਿੱਛੇ ਹਟੇ ਬਗੈਰ, ਆਪਣੀ ਗਵਾਹੀ ’ਤੇ ਦ੍ਰਿੜ ਰਹਿ ਸਕਦੇ ਹਨ, ਆਪਣੀ ਸਥਿਤੀ ’ਤੇ ਕਾਇਮ ਰਹਿ ਸਕਦੇ ਹਨ, ਪਰਮੇਸ਼ੁਰ ਦੇ ਹੱਕ ਵਿੱਚ ਖੜ੍ਹੇ ਹੋ ਸਕਦੇ ਹਨ, ਅਤੇ ਉਨ੍ਹਾਂ ਲੋਕਾਂ ਨਾਲ ਇੱਕ ਸਧਾਰਣ ਸੰਬੰਧ ਰੱਖ ਸਕਦੇ ਹਨ ਜੋ ਪਰਮੇਸ਼ੁਰ ਨੂੰ ਪਿਆਰ ਕਰਦੇ ਹਨ, ਜੋ ਜਦੋਂ ਉਹਨਾਂ ਨਾਲ ਕੁਝ ਵਾਪਰਦਾ ਹੈ, ਤਾਂ ਪਰਮੇਸ਼ੁਰ ਦਾ ਪੂਰੀ ਤਰ੍ਹਾਂ ਨਾਲ ਆਗਿਆ ਪਾਲਣ ਕਰਨ ਦੇ ਯੋਗ ਹੁੰਦੇ ਹਨ, ਅਤੇ ਮੌਤ ਤੱਕ ਪਰਮੇਸ਼ੁਰ ਦਾ ਆਗਿਆ ਪਾਲਣ ਕਰ ਸਕਦੇ ਹਨ। ਅਸਲ ਜੀਵਨ ਵਿੱਚ ਤੇਰਾ ਅਮਲ ਅਤੇ ਪਰਕਾਸ਼ਨ ਪਰਮੇਸ਼ੁਰ ਦੀ ਗਵਾਹੀ ਹਨ, ਉਹ ਮਨੁੱਖ ਵੱਲੋਂ ਵਿਹਾਰ ਵਿੱਚ ਵਿਖਾਉਣਾ ਹਨ ਅਤੇ ਪਰਮੇਸ਼ੁਰ ਦੀ ਗਵਾਹੀ ਹਨ, ਅਤੇ ਇਹ ਸੱਚਮੁੱਚ ਪਰਮੇਸ਼ੁਰ ਦੇ ਪਿਆਰ ਦਾ ਅਨੰਦ ਮਾਣਨਾ ਹੈ; ਜਦੋਂ ਤੂੰ ਇਸ ਪੱਧਰ ਤੱਕ ਅਨੁਭਵ ਕਰ ਚੁੱਕਾ ਹੋਵੇਂਗਾ, ਤਾਂ ਇਸ ਦਾ ਉਚਿਤ ਅਸਰ ਹਾਸਲ ਹੋ ਚੁੱਕਾ ਹੋਵੇਗਾ। ਤੇਰੇ ਅੰਦਰ ਇਹ ਹੈ ਕਿ ਤੂੰ ਅਸਲ ਵਿੱਚ ਆਪਣੇ ਜੀਉਣ ਤੋਂ ਪਰਗਟ ਕਰੇਂ ਅਤੇ ਤੇਰੇ ਹਰ ਕੰਮ ਨੂੰ ਦੂਜਿਆਂ ਦੁਆਰਾ ਪ੍ਰਸ਼ੰਸਾ ਨਾਲ ਵੇਖਿਆ ਜਾਂਦਾ ਹੈ। ਤੇਰਾ ਪਹਿਰਾਵਾ ਅਤੇ ਬਾਹਰੀ ਦਿੱਖ ਬਹੁਤ ਹੀ ਸਧਾਰਣ ਹਨ, ਪਰ ਤੂੰ ਬੇਹੱਦ ਪਵਿੱਤਰਤਾ ਵਾਲਾ ਜੀਵਨ ਵਿਹਾਰ ਵਿੱਚ ਵਿਖਾਉਂਦਾ ਹੈਂ, ਅਤੇ ਜਦੋਂ ਤੂੰ ਪਰਮੇਸ਼ੁਰ ਦੇ ਵਚਨਾਂ ਦੀਆਂ ਗੱਲਾਂ ਕਰਦਾ ਹੈਂ, ਤਾਂ ਤੈਨੂੰ ਉਸ ਦੁਆਰਾ ਅਗਵਾਈ ਅਤੇ ਚਾਨਣ ਮਿਲਦਾ ਹੈ। ਤੂੰ ਆਪਣੇ ਸ਼ਬਦਾਂ ਰਾਹੀਂ ਪਰਮੇਸ਼ੁਰ ਦੀ ਇੱਛਾ ਨੂੰ ਬੋਲਣ, ਅਸਲੀਅਤ ਦੀਆਂ ਗੱਲਾਂ ਕਰਨ ਦੇ ਯੋਗ ਹੈਂ, ਅਤੇ ਤੂੰ ਆਤਮਾ ਵਿੱਚ ਸੇਵਾ ਕਰਨ ਬਾਰੇ ਬਹੁਤ ਕੁਝ ਸਮਝਦਾ ਹੈਂ। ਤੂੰ ਆਪਣੀ ਬੋਲੀ ਵਿੱਚ ਸਪਸ਼ਟ ਹੈਂ, ਤੂੰ ਭਲਾਮਾਣਸ ਅਤੇ ਈਮਾਨਦਾਰ ਹੈਂ, ਅਤੇ ਝਗੜਾਲੂ ਨਹੀਂ ਹੈਂ ਅਤੇ ਸੱਭਿਅਕ ਹੈਂ, ਪਰਮੇਸ਼ੁਰ ਦੇ ਪ੍ਰਬੰਧਾਂ ਦਾ ਪਾਲਣ ਕਰਨ ਦੇ ਯੋਗ ਹੈਂ ਅਤੇ ਜਦੋਂ ਤੇਰੇ ਨਾਲ ਕੁਝ ਵਾਪਰਦਾ ਹੈ ਤਾਂ ਤੂੰ ਆਪਣੀ ਗਵਾਹੀ ਵਿੱਚ ਦ੍ਰਿੜ੍ਹ ਰਹਿੰਦਾ ਹੈਂ ਅਤੇ ਭਾਵੇਂ ਤੂੰ ਕਿਸੇ ਵੀ ਮਾਮਲੇ ਨਾਲ ਨਜਿੱਠ ਰਿਹਾ ਹੋਵੇਂ, ਤੂੰ ਸ਼ਾਂਤ ਅਤੇ ਅਡੋਲ ਰਹਿੰਦਾ ਹੈਂ। ਇਸ ਕਿਸਮ ਦੇ ਵਿਅਕਤੀ ਨੇ ਸੱਚਮੁੱਚ ਪਰਮੇਸ਼ੁਰ ਦਾ ਪਿਆਰ ਵੇਖਿਆ ਹੁੰਦਾ ਹੈ। ਕੁਝ ਲੋਕ ਅਜੇ ਵੀ ਜਵਾਨ ਹਨ, ਪਰ ਉਹ ਅਧੇੜ ਉਮਰ ਦੇ ਕਿਸੇ ਵਿਅਕਤੀ ਵਾਂਗ ਵਿਹਾਰ ਕਰਦੇ ਹਨ; ਉਹ ਸਿਆਣੇ ਹਨ, ਉਨ੍ਹਾਂ ਅੰਦਰ ਸੱਚਾਈ ਹੈ, ਅਤੇ ਦੂਜਿਆਂ ਦੁਆਰਾ ਸਰਾਹੇ ਜਾਂਦੇ ਹਨ—ਅਤੇ ਇਹੀ ਉਹ ਲੋਕ ਹਨ ਜਿਨ੍ਹਾਂ ਕੋਲ ਗਵਾਹੀ ਹੈ ਅਤੇ ਜੋ ਪਰਮੇਸ਼ੁਰ ਦਾ ਪ੍ਰਗਟਾਵਾ ਹਨ। ਕਹਿਣ ਦਾ ਭਾਵ ਇਹ ਹੈ ਕਿ ਜਦੋਂ ਉਨ੍ਹਾਂ ਨੇ ਇੱਕ ਨਿਸ਼ਚਤ ਹੱਦ ਤੱਕ ਅਨੁਭਵ ਕਰ ਲਿਆ ਹੋਵੇਗਾ, ਤਾਂ ਉਨ੍ਹਾਂ ਦੇ ਅੰਦਰ ਪਰਮੇਸ਼ੁਰ ਪ੍ਰਤੀ ਇੱਕ ਸੋਝੀ ਹੋਵੇਗੀ, ਅਤੇ ਉਨ੍ਹਾਂ ਦਾ ਬਾਹਰਲਾ ਸੁਭਾਅ ਵੀ ਸਥਿਰ ਹੋ ਜਾਵੇਗਾ। ਬਹੁਤ ਸਾਰੇ ਲੋਕ ਸੱਚਾਈ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦੇ ਅਤੇ ਆਪਣੀ ਗਵਾਹੀ ’ਤੇ ਕਾਇਮ ਨਹੀਂ ਰਹਿੰਦੇ। ਅਜਿਹੇ ਲੋਕਾਂ ਵਿੱਚ ਪਰਮੇਸ਼ੁਰ ਲਈ ਕੋਈ ਪਿਆਰ ਨਹੀਂ ਹੁੰਦਾ, ਜਾਂ ਪਰਮੇਸ਼ੁਰ ਲਈ ਗਵਾਹੀ ਨਹੀਂ ਹੁੰਦੀ, ਅਤੇ ਇਹੀ ਉਹ ਲੋਕ ਹੁੰਦੇ ਹਨ ਜੋ ਪਰਮੇਸ਼ੁਰ ਦੁਆਰਾ ਸਭ ਤੋਂ ਵੱਧ ਘਿਰਣਾਯੋਗ ਹੁੰਦੇ ਹਨ। ਉਹ ਇਕੱਠਾਂ ਵਿੱਚ ਪਰਮੇਸ਼ੁਰ ਦੇ ਵਚਨਾਂ ਨੂੰ ਪੜ੍ਹਦੇ ਹਨ, ਪਰ ਵਿਹਾਰ ਵਿੱਚ ਉਹ ਸ਼ਤਾਨ ਨੂੰ ਜੀਉਂਦੇ ਹਨ, ਅਤੇ ਇਹ ਪਰਮੇਸ਼ੁਰ ਦਾ ਅਪਮਾਨ ਕਰਨਾ, ਪਰਮੇਸ਼ੁਰ ਨੂੰ ਨਿੰਦਣਾ, ਅਤੇ ਪਰਮੇਸ਼ੁਰ ਦੀ ਬੇਅਦਬੀ ਕਰਨਾ ਹੈ। ਅਜਿਹੇ ਲੋਕਾਂ ਵਿੱਚ, ਪਰਮੇਸ਼ੁਰ ਲਈ ਪਿਆਰ ਦੀ ਕੋਈ ਵੀ ਨਿਸ਼ਾਨੀ ਨਹੀਂ ਹੁੰਦੀ, ਅਤੇ ਉਨ੍ਹਾਂ ਉੱਪਰ ਪਵਿੱਤਰ ਆਤਮਾ ਦਾ ਬਿਲਕੁਲ ਵੀ ਕੋਈ ਕੰਮ ਨਹੀਂ ਹੁੰਦਾ। ਇਸ ਲਈ, ਲੋਕਾਂ ਦੇ ਸ਼ਬਦ ਅਤੇ ਕੰਮ ਸ਼ਤਾਨ ਨੂੰ ਦਰਸਾਉਂਦੇ ਹਨ। ਜੇ ਤੇਰਾ ਮਨ ਪਰਮੇਸ਼ੁਰ ਦੇ ਸਨਮੁਖ ਹਮੇਸ਼ਾ ਸ਼ਾਂਤਮਈ ਹੁੰਦਾ ਹੈ, ਅਤੇ ਤੂੰ ਹਮੇਸ਼ਾ ਆਪਣੇ ਆਲੇ-ਦੁਆਲੇ ਦੇ ਲੋਕਾਂ ਅਤੇ ਚੀਜ਼ਾਂ ਵੱਲ, ਅਤੇ ਇਸ ਗੱਲ ਵੱਲ ਧਿਆਨ ਦਿੰਦਾ ਹੈਂ ਕਿ ਤੇਰੇ ਆਲੇ-ਦੁਆਲੇ ਕੀ ਵਾਪਰ ਰਿਹਾ ਹੈ, ਅਤੇ ਜੇ ਤੂੰ ਪਰਮੇਸ਼ੁਰ ਦੀ ਜ਼ਿੰਮੇਵਾਰੀ ਪ੍ਰਤੀ ਸਚੇਤ ਹੈਂ, ਅਤੇ ਤੇਰੇ ਕੋਲ ਹਮੇਸ਼ਾ ਇੱਕ ਅਜਿਹਾ ਮਨ ਹੈ ਜੋ ਪਰਮੇਸ਼ੁਰ ਲਈ ਸ਼ਰਧਾ ਰੱਖਦਾ ਹੈ, ਤਾਂ ਪਰਮੇਸ਼ੁਰ ਅਕਸਰ ਤੈਨੂੰ ਅੰਦਰੋਂ ਪ੍ਰਕਾਸ਼ਮਾਨ ਕਰੇਗਾ। ਕਲੀਸਿਯਾ ਵਿੱਚ ਕੁਝ ਲੋਕ ਹੁੰਦੇ ਹਨ ਜੋ “ਨਿਗਰਾਨ” ਹੁੰਦੇ ਹਨ: ਉਹ ਦੂਜਿਆਂ ਦੀਆਂ ਗਲਤੀਆਂ ਨੂੰ ਵੇਖਣਾ ਸ਼ੁਰੂ ਕਰਦੇ ਹਨ ਅਤੇ ਫੇਰ ਉਨ੍ਹਾਂ ਦੀ ਨਕਲ ਕਰਦੇ ਅਤੇ ਉਨ੍ਹਾਂ ਦੀ ਰਾਹ ’ਤੇ ਚੱਲਦੇ ਹਨ। ਉਹ ਵਖਰੇਵਾਂ ਕਰਨ ਵਿੱਚ ਅਸਮਰਥ ਹੁੰਦੇ ਹਨ, ਉਹ ਪਾਪ ਨੂੰ ਨਫ਼ਰਤ ਨਹੀਂ ਕਰਦੇ ਅਤੇ ਸ਼ਤਾਨ ਦੀਆਂ ਚੀਜ਼ਾਂ ਤੋਂ ਘਿਰਣਾ ਨਹੀਂ ਕਰਦੇ ਜਾਂ ਗਿਲਾਨੀ ਮਹਿਸੂਸ ਨਹੀਂ ਕਰਦੇ। ਅਜਿਹੇ ਲੋਕ ਸ਼ਤਾਨ ਦੀਆਂ ਚੀਜ਼ਾਂ ਨਾਲ ਭਰੇ ਹੁੰਦੇ ਹਨ, ਅਤੇ ਆਖਰਕਾਰ ਉਹਨਾਂ ਨੂੰ ਪਰਮੇਸ਼ੁਰ ਦੁਆਰਾ ਬਿਲਕੁਲ ਤਿਆਗ ਦਿੱਤਾ ਜਾਵੇਗਾ। ਤੇਰਾ ਮਨ ਪਰਮੇਸ਼ੁਰ ਅੱਗੇ ਹਮੇਸ਼ਾ ਸ਼ਰਧਾ ਭਰਿਆ ਹੋਣਾ ਚਾਹੀਦਾ ਹੈ, ਤੈਨੂੰ ਆਪਣੇ ਸ਼ਬਦਾਂ ਅਤੇ ਕੰਮਾਂ ਵਿੱਚ ਸੰਜਮੀ ਹੋਣਾ ਚਾਹੀਦਾ ਹੈ ਅਤੇ ਕਦੇ ਵੀ ਪਰਮੇਸ਼ੁਰ ਦਾ ਵਿਰੋਧ ਜਾਂ ਉਸ ਨੂੰ ਨਾਰਾਜ਼ ਕਰਨ ਦੀ ਇੱਛਾ ਨਹੀਂ ਹੋਣੀ ਚਾਹੀਦੀ। ਤੈਨੂੰ ਇਸ ਦੇ ਲਈ ਕਦੇ ਵੀ ਤਿਆਰ ਨਹੀਂ ਹੋਣਾ ਚਾਹੀਦਾ ਕਿ ਤੇਰੇ ਉੱਪਰ ਕੀਤਾ ਪਰਮੇਸ਼ੁਰ ਦਾ ਕੰਮ ਵਿਅਰਥ ਚਲਾ ਜਾਵੇ, ਜਾਂ ਉਹਨਾਂ ਸਾਰੀਆਂ ਮੁਸ਼ਕਲਾਂ ਨੂੰ, ਜਿਹੜੀਆਂ ਤੂੰ ਸਹਿਣ ਕੀਤੀਆਂ ਹਨ ਅਤੇ ਉਹ ਸਭ ਕੁਝ ਜੋ ਤੂੰ ਅਮਲ ਵਿੱਚ ਲਿਆਇਆ ਹੈਂ, ਕਦੇ ਅਸਫ਼ਲ ਨਹੀਂ ਹੋਣ ਦੇਣਾ ਚਾਹੀਦਾ। ਤੈਨੂੰ ਹੋਰ ਸਖਤ ਮਿਹਨਤ ਕਰਨ ਅਤੇ ਅਗਲੇਰੇ ਰਾਹ ’ਤੇ ਪਰਮੇਸ਼ੁਰ ਨੂੰ ਵਧੇਰੇ ਪਿਆਰ ਕਰਨ ਲਈ ਜ਼ਰੂਰ ਇੱਛੁਕ ਹੋਣਾ ਚਾਹੀਦਾ ਹੈ। ਇਹ ਉਹ ਲੋਕ ਹਨ ਜਿਨ੍ਹਾਂ ਦਾ ਦਰਸ਼ਣ ਉਹਨਾਂ ਦੀ ਨੀਂਹ ਵਾਂਗ ਹੁੰਦਾ ਹੈ। ਇਹੀ ਉਹ ਲੋਕ ਹਨ ਜੋ ਤਰੱਕੀ ਦੀ ਭਾਲ ਕਰਦੇ ਹਨ।

ਜੇ ਲੋਕ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦੇ ਹਨ ਅਤੇ ਅਜਿਹੇ ਮਨ ਦੇ ਨਾਲ ਪਰਮੇਸ਼ੁਰ ਦੇ ਵਚਨਾਂ ਦਾ ਅਨੁਭਵ ਕਰਦੇ ਹਨ ਜਿਸ ਵਿੱਚ ਪਰਮੇਸ਼ੁਰ ਪ੍ਰਤੀ ਸ਼ਰਧਾ ਹੈ, ਤਾਂ ਅਜਿਹੇ ਲੋਕਾਂ ਵਿੱਚ ਪਰਮੇਸ਼ੁਰ ਦੀ ਮੁਕਤੀ ਅਤੇ ਪਰਮੇਸ਼ੁਰ ਦੇ ਪਿਆਰ ਨੂੰ ਵੇਖਿਆ ਜਾ ਸਕਦਾ ਹੈ। ਇਹ ਲੋਕ ਪਰਮੇਸ਼ੁਰ ਦੀ ਗਵਾਹੀ ਦੇਣ ਦੇ ਯੋਗ ਹੁੰਦੇ ਹਨ; ਉਹ ਸੱਚਾਈ ਨੂੰ ਵਿਹਾਰ ਵਿੱਚ ਜੀਉਂਦੇ ਹਨ, ਅਤੇ ਜਿਸ ਦੀ ਉਹ ਗਵਾਹੀ ਦਿੰਦੇ ਹਨ ਉਹ ਵੀ ਸੱਚਾਈ ਹੀ ਹੁੰਦੀ ਹੈ, ਅਰਥਾਤ ਪਰਮੇਸ਼ੁਰ ਕੀ ਹੈ ਅਤੇ ਪਰਮੇਸ਼ੁਰ ਦਾ ਸੁਭਾਅ। ਉਹ ਪਰਮੇਸ਼ੁਰ ਦੇ ਦੇ ਪਿਆਰ ਵਿੱਚ ਰਹਿੰਦੇ ਹਨ ਅਤੇ ਉਹਨਾਂ ਨੇ ਪਰਮੇਸ਼ੁਰ ਦੇ ਪਿਆਰ ਨੂੰ ਵੇਖਿਆ ਹੁੰਦਾ ਹੈ। ਜੇ ਲੋਕ ਪਰਮੇਸ਼ੁਰ ਨੂੰ ਪਿਆਰ ਕਰਨਾ ਚਾਹੁੰਦੇ ਹਨ, ਉਨ੍ਹਾਂ ਨੂੰ ਲਾਜ਼ਮੀ ਤੌਰ ’ਤੇ ਪਰਮੇਸ਼ੁਰ ਦੀ ਮਨੋਹਰਤਾ ਦਾ ਸੁਆਦ ਚੱਖਣਾ ਅਤੇ ਪਰਮੇਸ਼ੁਰ ਦੀ ਮਨੋਹਰਤਾ ਨੂੰ ਵੇਖਣਾ ਚਾਹੀਦਾ ਹੈ; ਸਿਰਫ਼ ਉਦੋਂ ਹੀ ਉਹਨਾਂ ਵਿੱਚ ਇੱਕ ਅਜਿਹਾ ਮਨ ਜਾਗ ਸਕਦਾ ਹੈ ਜੋ ਪਰਮੇਸ਼ੁਰ ਨੂੰ ਪਿਆਰ ਕਰਦਾ ਹੈ, ਇੱਕ ਅਜਿਹਾ ਮਨ ਜੋ ਲੋਕਾਂ ਨੂੰ ਪਰਮੇਸ਼ੁਰ ਲਈ ਵਫ਼ਾਦਾਰੀ ਨਾਲ ਆਪਣੇ ਆਪ ਨੂੰ ਸੌਂਪ ਦੇਣ ਲਈ ਪ੍ਰੇਰਦਾ ਹੈ। ਪਰਮੇਸ਼ੁਰ ਲੋਕਾਂ ਨੂੰ ਵਚਨਾਂ ਅਤੇ ਪ੍ਰਗਟਾਵਿਆਂ ਰਾਹੀਂ ਜਾਂ ਉਨ੍ਹਾਂ ਦੀ ਕਲਪਨਾ ਰਾਹੀਂ ਉਸ ਨਾਲ ਪਿਆਰ ਨਹੀਂ ਕਰਵਾਉਂਦਾ, ਅਤੇ ਉਹ ਲੋਕਾਂ ਨੂੰ ਉਸ ਨਾਲ ਪਿਆਰ ਕਰਨ ਲਈ ਮਜਬੂਰ ਨਹੀਂ ਕਰਦਾ। ਇਸ ਦੀ ਬਜਾਏ, ਉਹ ਉਨ੍ਹਾਂ ਨੂੰ ਆਪਣੀ ਮਰਜ਼ੀ ਨਾਲ ਉਸ ਨੂੰ ਪਿਆਰ ਕਰਨ ਦਿੰਦਾ ਹੈ, ਅਤੇ ਉਹ ਉਨ੍ਹਾਂ ਨੂੰ ਉਸਦੇ ਕੰਮ ਅਤੇ ਬਾਣੀਆਂ ਵਿੱਚ ਉਸ ਦੀ ਮਨੋਹਰਤਾ ਵੇਖਣ ਦਿੰਦਾ ਹੈ, ਜਿਸ ਤੋਂ ਬਾਅਦ ਉਨ੍ਹਾਂ ਵਿੱਚ ਪਰਮੇਸ਼ੁਰ ਦੇ ਲਈ ਪਿਆਰ ਪੈਦਾ ਹੁੰਦਾ ਹੈ। ਸਿਰਫ਼ ਇਸ ਤਰੀਕੇ ਨਾਲ ਹੀ ਲੋਕ ਸੱਚਮੁੱਚ ਪਰਮੇਸ਼ੁਰ ਦੀ ਗਵਾਹੀ ਦੇ ਸਕਦੇ ਹਨ। ਲੋਕ ਪਰਮੇਸ਼ੁਰ ਨੂੰ ਇਸ ਕਰਕੇ ਪਿਆਰ ਨਹੀਂ ਕਰਦੇ ਕਿਉਂਕਿ ਉਨ੍ਹਾਂ ਨੂੰ ਦੂਜਿਆਂ ਦੁਆਰਾ ਅਜਿਹਾ ਕਰਨ ਲਈ ਪ੍ਰੇਰਿਤ ਕੀਤਾ ਗਿਆ ਹੈ, ਅਤੇ ਨਾ ਹੀ ਇਹ ਪਲ ਭਰ ਦੀ ਕੋਈ ਭਾਵਾਤਮਕ ਮਾਨਸਿਕ ਪ੍ਰੇਰਣਾ ਹੁੰਦੀ ਹੈ। ਉਹ ਪਰਮੇਸ਼ੁਰ ਨੂੰ ਇਸ ਲਈ ਪਿਆਰ ਕਰਦੇ ਹਨ ਕਿਉਂਕਿ ਉਨ੍ਹਾਂ ਨੇ ਉਸ ਦੀ ਮਨੋਹਰਤਾ ਨੂੰ ਵੇਖਿਆ ਹੈ, ਉਨ੍ਹਾਂ ਨੇ ਵੇਖਿਆ ਹੈ ਕਿ ਉਸ ਵਿੱਚ ਅਜਿਹਾ ਬਹੁਤ ਕੁਝ ਹੈ ਜੋ ਲੋਕਾਂ ਦੇ ਪਿਆਰ ਦੇ ਯੋਗ ਹੈ, ਕਿਉਂਕਿ ਉਨ੍ਹਾਂ ਨੇ ਪਰਮੇਸ਼ੁਰ ਦੀ ਮੁਕਤੀ, ਬੁੱਧ ਅਤੇ ਅਚਰਜ ਕੰਮ ਵੇਖੇ ਹਨ—ਅਤੇ ਨਤੀਜੇ ਵਜੋਂ, ਉਹ ਸੱਚਮੁੱਚ ਪਰਮੇਸ਼ੁਰ ਦੀ ਵਡਿਆਈ ਕਰਦੇ ਹਨ ਅਤੇ ਸੱਚਮੁੱਚ ਉਸ ਦੇ ਲਈ ਤਰਸਦੇ ਹਨ, ਅਤੇ ਉਨ੍ਹਾਂ ਅੰਦਰ ਇੱਕ ਅਜਿਹਾ ਜੋਸ਼ ਪੈਦਾ ਹੁੰਦਾ ਹੈ ਕਿ ਉਹ ਪਰਮੇਸ਼ੁਰ ਨੂੰ ਪ੍ਰਾਪਤ ਕੀਤੇ ਬਗੈਰ ਜੀਅ ਨਹੀਂ ਸਕਦੇ। ਜੋ ਲੋਕ ਸੱਚਮੁੱਚ ਪਰਮੇਸ਼ੁਰ ਦੀ ਗਵਾਹੀ ਦਿੰਦੇ ਹਨ, ਉਹ ਉਸ ਦੇ ਲਈ ਇੱਕ ਜ਼ਬਰਦਸਤ ਗਵਾਹੀ ਦੇਣ ਦੇ ਯੋਗ ਇਸ ਕਰਕੇ ਹੁੰਦੇ ਹਨ ਕਿਉਂਕਿ ਉਨ੍ਹਾਂ ਦੀ ਗਵਾਹੀ ਪਰਮੇਸ਼ੁਰ ਦੇ ਸੱਚੇ ਗਿਆਨ ਅਤੇ ਉਸ ਪ੍ਰਤੀ ਸੱਚੀ ਲਾਲਸਾ ਦੀ ਨੀਂਹ ’ਤੇ ਟਿਕੀ ਹੁੰਦੀ ਹੈ। ਅਜਿਹੀ ਗਵਾਹੀ ਕਿਸੇ ਭਾਵਨਾਤਮਕ ਮਾਨਸਿਕ ਪ੍ਰੇਰਣਾ ਦੇ ਅਨੁਸਾਰ ਨਹੀਂ ਦਿੱਤੀ ਜਾਂਦੀ, ਬਲਕਿ ਪਰਮੇਸ਼ੁਰ ਅਤੇ ਉਸਦੇ ਸੁਭਾਅ ਬਾਰੇ ਉਨ੍ਹਾਂ ਦੇ ਗਿਆਨ ਦੇ ਅਨੁਸਾਰ ਹੁੰਦੀ ਹੈ। ਕਿਉਂਕਿ ਉਨ੍ਹਾਂ ਨੇ ਪਰਮੇਸ਼ੁਰ ਨੂੰ ਜਾਣ ਲਿਆ ਹੈ, ਉਹ ਮਹਿਸੂਸ ਕਰਦੇ ਹਨ ਕਿ ਉਨ੍ਹਾਂ ਨੂੰ ਯਕੀਨਨ ਪਰਮੇਸ਼ੁਰ ਦੀ ਗਵਾਹੀ ਜ਼ਰੂਰ ਦੇਣੀ ਚਾਹੀਦੀ ਹੈ ਅਤੇ ਜੋ ਲੋਕ ਪਰਮੇਸ਼ੁਰ ਦੀ ਲਾਲਸਾ ਰੱਖਦੇ ਹਨ, ਉਹਨਾਂ ਸਾਰਿਆਂ ਨੂੰ ਪਰਮੇਸ਼ੁਰ ਬਾਰੇ ਜਾਣੂ ਕਰਾਉਣਾ ਚਾਹੀਦਾ ਹੈ, ਅਤੇ ਪਰਮੇਸ਼ੁਰ ਦੀ ਮਨੋਹਰਤਾ ਅਤੇ ਉਸਦੀ ਅਸਲੀਅਤ ਬਾਰੇ ਜਾਗਰੂਕ ਕਰਨਾ ਚਾਹੀਦਾ ਹੈ। ਲੋਕਾਂ ਦੇ ਪਰਮੇਸ਼ੁਰ ਲਈ ਪਿਆਰ ਵਾਂਗ, ਉਨ੍ਹਾਂ ਦੀ ਗਵਾਹੀ ਵੀ ਸੁਭਾਵਕ ਹੀ ਹੁੰਦੀ ਹੈ; ਇਹ ਸੱਚੀ ਹੁੰਦੀ ਹੈ ਅਤੇ ਇਸਦੀ ਅਸਲ ਸਾਰਥਕਤਾ ਅਤੇ ਮਹੱਤਤਾ ਹੁੰਦੀ ਹੈ। ਇਹ ਨਕਾਰਾਤਮਕ ਜਾਂ ਖੋਖਲੀ ਅਤੇ ਅਰਥਹੀਣ ਨਹੀਂ ਹੁੰਦੀ। ਜੋ ਸੱਚਮੁੱਚ ਪਰਮੇਸ਼ੁਰ ਨੂੰ ਪਿਆਰ ਕਰਦੇ ਹਨ ਸਿਰਫ਼ ਉਹਨਾਂ ਦੇ ਜੀਵਨ ਵਿੱਚ ਹੀ ਸਭ ਤੋਂ ਵੱਧ ਮਹੱਤਵ ਅਤੇ ਅਰਥ ਇਸ ਕਰਕੇ ਹੁੰਦੇ ਹਨ, ਸਿਰਫ਼ ਉਹੀ ਪਰਮੇਸ਼ੁਰ ਵਿੱਚ ਸੱਚਮੁੱਚ ਵਿਸ਼ਵਾਸ ਇਸ ਕਰਕੇ ਕਰਦੇ ਹਨ, ਕਿਉਂਕਿ ਇਹ ਲੋਕ ਪਰਮੇਸ਼ੁਰ ਦੇ ਚਾਨਣ ਵਿੱਚ ਜੀਉਣ ਦੇ ਯੋਗ ਹੁੰਦੇ ਹਨ ਅਤੇ ਪਰਮੇਸ਼ੁਰ ਦੇ ਕੰਮ ਅਤੇ ਪ੍ਰਬੰਧਨ ਲਈ ਜੀਉਣ ਦੇ ਯੋਗ ਹੁੰਦੇ ਹਨ। ਅਜਿਹਾ ਇਸ ਕਰਕੇ ਹੈ ਕਿਉਂਕਿ ਉਹ ਹਨੇਰੇ ਵਿੱਚ ਨਹੀਂ ਜੀਉਂਦੇ, ਬਲਕਿ ਚਾਨਣ ਵਿੱਚ ਜੀਉਂਦੇ ਹਨ; ਉਹ ਅਰਥਹੀਣ ਜੀਵਨ ਨਹੀਂ ਜੀਉਂਦੇ, ਸਗੋਂ ਅਜਿਹੇ ਜੀਵਨ ਜੀਉਂਦੇ ਹਨ ਜਿਹਨਾਂ ਨੂੰ ਪਰਮੇਸ਼ੁਰ ਦੀ ਅਸੀਸ ਪ੍ਰਾਪਤ ਹੁੰਦੀ ਹੈ। ਸਿਰਫ਼ ਉਹੀ ਲੋਕ ਜੋ ਪਰਮੇਸ਼ੁਰ ਨੂੰ ਪਿਆਰ ਕਰਦੇ ਹਨ ਪਰਮੇਸ਼ੁਰ ਦੀ ਗਵਾਹੀ ਦੇਣ ਯੋਗ ਹੁੰਦੇ ਹਨ, ਸਿਰਫ਼ ਉਹੀ ਪਰਮੇਸ਼ੁਰ ਦੇ ਗਵਾਹ ਹੁੰਦੇ ਹਨ, ਸਿਰਫ਼ ਉਹਨਾਂ ਨੂੰ ਹੀ ਪਰਮੇਸ਼ੁਰ ਦੀ ਅਸੀਸ ਪ੍ਰਾਪਤ ਹੁੰਦੀ ਹੈ, ਅਤੇ ਸਿਰਫ਼ ਉਹੀ ਪਰਮੇਸ਼ੁਰ ਦੇ ਵਾਇਦਿਆਂ ਨੂੰ ਪ੍ਰਾਪਤ ਕਰਨ ਦੇ ਯੋਗ ਹੁੰਦੇ ਹਨ। ਜੋ ਪਰਮੇਸ਼ੁਰ ਨੂੰ ਪਿਆਰ ਕਰਦੇ ਹਨ ਉਹ ਪਰਮੇਸ਼ੁਰ ਦੇ ਨਜ਼ਦੀਕੀ ਹੁੰਦੇ ਹਨ; ਉਹਨਾਂ ਨੂੰ ਪਰਮੇਸ਼ੁਰ ਪਿਆਰ ਕਰਦਾ ਹੈ, ਅਤੇ ਉਹ ਪਰਮੇਸ਼ੁਰ ਨਾਲ ਮਿਲ ਕੇ ਅਸੀਸਾਂ ਦਾ ਆਨੰਦ ਮਾਣ ਸਕਦੇ ਹਨ। ਸਿਰਫ਼ ਇਸ ਤਰ੍ਹਾਂ ਦੇ ਲੋਕ ਹੀ ਸਦਾਕਾਲ ਤਕ ਜੀਉਣਗੇ, ਅਤੇ ਸਿਰਫ਼ ਉਹੀ ਹਮੇਸ਼ਾ ਲਈ ਪਰਮੇਸ਼ੁਰ ਦੀ ਦੇਖਭਾਲ ਅਤੇ ਸੁਰੱਖਿਆ ਹੇਠ ਜੀਉਣਗੇ। ਪਰਮੇਸ਼ੁਰ ਇਸ ਕਰਕੇ ਹੈ ਕਿ ਲੋਕ ਉਸ ਨੂੰ ਪਿਆਰ ਕਰਨ, ਅਤੇ ਉਹ ਸਾਰੇ ਲੋਕਾਂ ਦੇ ਪਿਆਰ ਦੇ ਯੋਗ ਹੈ, ਪਰ ਸਾਰੇ ਲੋਕ ਪਰਮੇਸ਼ੁਰ ਨੂੰ ਪਿਆਰ ਕਰਨ ਦੇ ਸਮਰੱਥ ਨਹੀਂ ਹਨ, ਅਤੇ ਨਾ ਹੀ ਸਾਰੇ ਲੋਕ ਪਰਮੇਸ਼ੁਰ ਦੀ ਗਵਾਹੀ ਦੇ ਸਕਦੇ ਹਨ ਅਤੇ ਪਰਮੇਸ਼ੁਰ ਨਾਲ ਰਾਜ ਸੰਭਾਲ ਸਕਦੇ ਹਨ। ਜੋ ਲੋਕ ਪਰਮੇਸ਼ੁਰ ਨੂੰ ਸੱਚਮੁੱਚ ਪਿਆਰ ਕਰਦੇ ਹਨ ਕਿਉਂਕਿ ਉਹ ਪਰਮੇਸ਼ੁਰ ਦੀ ਗਵਾਹੀ ਦੇਣ ਅਤੇ ਆਪਣੇ ਸਾਰੇ ਯਤਨਾਂ ਨੂੰ ਪਰਮੇਸ਼ੁਰ ਦੇ ਕੰਮ ਵਿੱਚ ਸਮਰਪਿਤ ਕਰਨ ਦੇ ਯੋਗ ਹੁੰਦੇ ਹਨ, ਉਹ ਕਿਸੇ ਦੁਆਰਾ ਵੀ ਵਿਰੋਧ ਕਰਨ ਦੀ ਹਿੰਮਤ ਕੀਤੇ ਬਗੈਰ ਅਕਾਸ਼ ਹੇਠਾਂ ਕਿਤੇ ਵੀ ਤੁਰ-ਫਿਰ ਸਕਦੇ ਹਨ, ਅਤੇ ਉਹ ਧਰਤੀ ਉੱਤੇ ਸ਼ਕਤੀ ਦੀ ਵਰਤੋਂ ਕਰ ਸਕਦੇ ਹਨ ਅਤੇ ਪਰਮੇਸ਼ੁਰ ਦੇ ਸਾਰੇ ਲੋਕਾਂ ’ਤੇ ਰਾਜ ਕਰ ਸਕਦੇ ਹਨ। ਇਹ ਲੋਕ ਸੰਸਾਰ ਭਰ ਤੋਂ ਇਕੱਠੇ ਹੋਏ ਹਨ। ਉਹ ਵੱਖੋ-ਵੱਖਰੀਆਂ ਭਾਸ਼ਾਵਾਂ ਬੋਲਦੇ ਹਨ ਅਤੇ ਇਹਨਾਂ ਦੇ ਚਮੜੀ ਦੇ ਰੰਗ ਵੱਖੋ-ਵੱਖਰੇ ਹਨ, ਪਰ ਉਨ੍ਹਾਂ ਦੀ ਹੋਂਦ ਦਾ ਅਰਥ ਇੱਕੋ ਹੈ; ਉਨ੍ਹਾਂ ਸਾਰਿਆਂ ਕੋਲ ਅਜਿਹਾ ਮਨ ਹੈ ਜੋ ਪਰਮੇਸ਼ੁਰ ਨੂੰ ਪਿਆਰ ਕਰਦਾ ਹੈ, ਉਹ ਸਾਰੇ ਇੱਕੋ ਜਿਹੀ ਗਵਾਹੀ ਦਿੰਦੇ ਹਨ, ਅਤੇ ਉਹਨਾਂ ਦਾ ਇੱਕੋ ਜਿਹਾ ਨਿਸ਼ਚਾ, ਅਤੇ ਇੱਕੋ ਜਿਹੀ ਇੱਛਾ ਹੈ। ਜੋ ਪਰਮੇਸ਼ੁਰ ਨੂੰ ਪਿਆਰ ਕਰਦੇ ਹਨ ਉਹ ਪੂਰੀ ਦੁਨੀਆ ਵਿੱਚ ਸੁਤੰਤਰ ਤੌਰ ’ਤੇ ਚੱਲ ਸਕਦੇ ਹਨ, ਅਤੇ ਜੋ ਪਰਮੇਸ਼ੁਰ ਦੀ ਗਵਾਹੀ ਦਿੰਦੇ ਹਨ ਉਹ ਸਾਰੇ ਬ੍ਰਹਿਮੰਡ ਵਿੱਚ ਨਿਸ਼ਚਿੰਤ ਯਾਤਰਾ ਕਰ ਸਕਦੇ ਹਨ। ਇਹ ਲੋਕ ਪਰਮੇਸ਼ੁਰ ਦੇ ਪਿਆਰੇ ਹੁੰਦੇ ਹਨ, ਉਨ੍ਹਾਂ ਨੂੰ ਪਰਮੇਸ਼ੁਰ ਦੀ ਅਸੀਸ ਪ੍ਰਾਪਤ ਹੁੰਦੀ ਹੈ, ਅਤੇ ਉਹ ਸਦਾ ਲਈ ਉਸ ਦੇ ਚਾਨਣ ਵਿੱਚ ਜੀਉਣਗੇ।


ਪਵਿੱਤਰ ਆਤਮਾ ਦਾ ਕੰਮ ਅਤੇ ਸ਼ਤਾਨ ਦਾ ਕੰਮ

ਕੋਈ ਆਤਮਾ ਦੇ ਵੇਰਵਿਆਂ ਨੂੰ ਕਿਵੇਂ ਸਮਝਦਾ ਹੈ? ਪਵਿੱਤਰ ਆਤਮਾ ਮਨੁੱਖ ਵਿੱਚ ਕਿਵੇਂ ਕੰਮ ਕਰਦਾ ਹੈ? ਸ਼ਤਾਨ ਮਨੁੱਖ ਵਿੱਚ ਕਿਵੇਂ ਕੰਮ ਕਰਦਾ ਹੈ? ਦੁਸ਼ਟ ਆਤਮਾਵਾਂ ਮਨੁੱਖ ਵਿੱਚ ਕਿਵੇਂ ਕੰਮ ਕਰਦੀਆਂ ਹਨ? ਪ੍ਰਗਟਾਵੇ ਕੀ ਹਨ? ਜਦੋਂ ਤੇਰੇ ਨਾਲ ਕੁਝ ਹੁੰਦਾ ਹੈ, ਤਾਂ ਕੀ ਇਹ ਪਵਿੱਤਰ ਆਤਮਾ ਤੋਂ ਆਉਂਦਾ ਹੈ, ਅਤੇ ਕੀ ਤੈਨੂੰ ਇਸ ਨੂੰ ਮੰਨਣਾ ਚਾਹੀਦਾ ਹੈ ਜਾਂ ਇਸ ਨੂੰ ਰੱਦ ਕਰਨਾ ਚਾਹੀਦਾ ਹੈ? ਲੋਕਾਂ ਦੇ ਅਸਲ ਵਿਹਾਰ ਵਿੱਚ, ਬਹੁਤ ਕੁਝ ਮਨੁੱਖ ਦੀ ਇੱਛਾ ਤੋਂ ਪੈਦਾ ਹੁੰਦਾ ਹੈ ਜਿਸ ਨੂੰ ਲੋਕ ਹਮੇਸ਼ਾ ਪਵਿੱਤਰ ਆਤਮਾ ਤੋਂ ਆਉਂਦਾ ਮੰਨਦੇ ਹਨ। ਕੁਝ ਚੀਜ਼ਾਂ ਦੁਸ਼ਟ ਆਤਮਾਵਾਂ ਤੋਂ ਆਉਂਦੀਆਂ ਹਨ, ਪਰ ਫਿਰ ਵੀ ਲੋਕ ਸੋਚਦੇ ਹਨ ਕਿ ਉਹ ਪਵਿੱਤਰ ਆਤਮਾ ਤੋਂ ਆਈਆਂ ਹਨ, ਅਤੇ ਕਈ ਵਾਰ ਪਵਿੱਤਰ ਆਤਮਾ ਅੰਦਰੋਂ ਲੋਕਾਂ ਦੀ ਰਹਿਨੁਮਾਈ ਕਰਦਾ ਹੈ, ਫਿਰ ਵੀ ਲੋਕ ਡਰ ਜਾਂਦੇ ਹਨ ਕਿ ਅਜਿਹੀ ਰਹਿਨੁਮਾਈ ਸ਼ਤਾਨ ਤੋਂ ਆਈ ਹੈ ਅਤੇ ਉਹ ਇਸ ਰਹਿਨੁਮਾਈ ਦਾ ਪਾਲਣ ਕਰਨ ਦੀ ਹਿੰਮਤ ਨਹੀਂ ਕਰਦੇ, ਜਦ ਕਿ ਅਸਲ ਵਿੱਚ ਇਹ ਰਹਿਨੁਮਾਈ ਪਵਿੱਤਰ ਆਤਮਾ ਦਾ ਅੰਦਰੂਨੀ ਚਾਨਣ ਹੁੰਦਾ ਹੈ। ਇਸ ਤਰ੍ਹਾਂ, ਜਦੋਂ ਤਕ ਕੋਈ ਭੇਦ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦਾ, ਉਦੋਂ ਤਕ ਕਿਸੇ ਦੇ ਵਿਹਾਰਕ ਅਨੁਭਵ ਵਿੱਚ ਅਨੁਭਵ ਕਰਨ ਦਾ ਕੋਈ ਤਰੀਕਾ ਨਹੀਂ ਹੈ; ਭੇਦ ਕੀਤੇ ਬਿਨਾਂ, ਜੀਵਨ ਦੀ ਪ੍ਰਾਪਤੀ ਦਾ ਕੋਈ ਰਾਹ ਨਹੀਂ ਹੈ। ਪਵਿੱਤਰ ਆਤਮਾ ਕਿਵੇਂ ਕੰਮ ਕਰਦਾ ਹੈ? ਦੁਸ਼ਟ ਆਤਮਾਵਾਂ ਕਿਵੇਂ ਕੰਮ ਕਰਦੀਆਂ ਹਨ? ਮਨੁੱਖ ਦੀ ਇੱਛਾ ਤੋਂ ਕੀ ਆਉਂਦਾ ਹੈ? ਅਤੇ ਪਵਿੱਤਰ ਆਤਮਾ ਦੀ ਰਹਿਨੁਮਾਈ ਅਤੇ ਅੰਦਰੂਨੀ ਚਾਨਣ ਤੋਂ ਕੀ ਪੈਦਾ ਹੁੰਦਾ ਹੈ? ਜੇ ਤੂੰ ਮਨੁੱਖ ਦੇ ਅੰਦਰ ਪਵਿੱਤਰ ਆਤਮਾ ਦੇ ਕੰਮ ਦੇ ਤਰੀਕਿਆਂ ਨੂੰ ਸਮਝਦਾ ਹੈਂ, ਤਾਂ, ਆਪਣੇ ਰੋਜ਼ਾਨਾ ਦੇ ਜੀਵਨ ਵਿੱਚ ਅਤੇ ਤੇਰੇ ਵਿਹਾਰਕ ਅਨੁਭਵਾਂ ਦੌਰਾਨ, ਤੂੰ ਆਪਣਾ ਗਿਆਨ ਵਧਾਉਣ ਅਤੇ ਅੰਤਰ ਕਰਨ ਦੇ ਯੋਗ ਹੋ ਜਾਏਂਗਾ; ਤੂੰ ਪਰਮੇਸ਼ੁਰ ਨੂੰ ਜਾਣ ਜਾਏਂਗਾ, ਤੂੰ ਸ਼ਤਾਨ ਨੂੰ ਸਮਝਣ ਅਤੇ ਬੁੱਝਣ ਦੇ ਯੋਗ ਹੋ ਜਾਏਂਗਾ; ਤੂੰ ਆਪਣੀ ਆਗਿਆਕਾਰਤਾ ਜਾਂ ਖੋਜ ਵਿੱਚ ਉਲਝਣ ਵਿੱਚ ਨਹੀਂ ਰਹੇਂਗਾ, ਤੂੰ ਇੱਕ ਅਜਿਹਾ ਵਿਅਕਤੀ ਬਣੇਂਗਾ ਜਿਸ ਦੇ ਵਿਚਾਰ ਸਪਸ਼ਟ ਹਨ, ਜੋ ਪਵਿੱਤਰ ਆਤਮਾ ਦੇ ਕੰਮ ਦਾ ਪਾਲਣ ਕਰਦਾ ਹੈ।

ਪਵਿੱਤਰ ਆਤਮਾ ਦਾ ਕੰਮ ਸਰਗਰਮ ਰਹਿਨੁਮਾਈ ਅਤੇ ਸਕਾਰਾਤਮਕ ਸੋਝੀ ਦਾ ਰੂਪ ਹੈ। ਇਹ ਲੋਕਾਂ ਨੂੰ ਉਦਾਸੀਨ ਨਹੀਂ ਬਣਨ ਦਿੰਦਾ ਹੈ। ਇਹ ਉਨ੍ਹਾਂ ਨੂੰ ਰਾਹਤ ਪਹੁੰਚਾਉਂਦਾ ਹੈ, ਉਨ੍ਹਾਂ ਨੂੰ ਨਿਹਚਾ ਅਤੇ ਸੰਕਲਪ ਦਿੰਦਾ ਹੈ, ਅਤੇ ਉਨ੍ਹਾਂ ਨੂੰ ਪਰਮੇਸ਼ੁਰ ਦੁਆਰਾ ਸੰਪੂਰਣ ਕੀਤੇ ਜਾਣ ਦਾ ਪਿੱਛਾ ਕਰਨ ਦੇ ਯੋਗ ਬਣਾਉਂਦਾ ਹੈ। ਜਦੋਂ ਪਵਿੱਤਰ ਆਤਮਾ ਕੰਮ ਕਰਦਾ ਹੈ, ਤਾਂ ਲੋਕ ਸਰਗਰਮੀ ਨਾਲ ਪ੍ਰਵੇਸ਼ ਕਰਨ ਦੇ ਯੋਗ ਹੁੰਦੇ ਹਨ; ਉਹ ਉਦਾਸੀਨ ਨਹੀਂ ਹੁੰਦੇ ਅਤੇ ਮਜਬੂਰ ਨਹੀਂ ਕੀਤੇ ਗਏ ਹੁੰਦੇ, ਸਗੋਂ ਉਹ ਆਪਣੀ ਖੁਦ ਦੀ ਪਹਿਲਕਦਮੀ ’ਤੇ ਕੰਮ ਕਰਦੇ ਹਨ। ਜਦੋਂ ਪਵਿੱਤਰ ਆਤਮਾ ਕੰਮ ਕਰਦਾ ਹੈ, ਤਾਂ ਲੋਕ ਖੁਸ਼ ਅਤੇ ਚਾਹਵਾਨ ਹੁੰਦੇ ਹਨ, ਉਹ ਆਗਿਆ ਮੰਨਣ ਲਈ ਤਿਆਰ ਹੁੰਦੇ ਹਨ ਅਤੇ ਆਪਣੇ ਆਪ ਨੂੰ ਦੀਨ ਕਰਨ ਵਿੱਚ ਖੁਸ਼ ਹੁੰਦੇ ਹਨ। ਹਾਲਾਂਕਿ ਉਹ ਅੰਦਰੋਂ ਦੁਖੀ ਅਤੇ ਕਮਜ਼ੋਰ ਹੁੰਦੇ ਹਨ, ਪਰ ਉਨ੍ਹਾਂ ਵਿੱਚ ਸਹਿਯੋਗ ਕਰਨ ਦਾ ਸੰਕਲਪ ਹੁੰਦਾ ਹੈ; ਉਹ ਖੁਸ਼ੀ-ਖੁਸ਼ੀ ਦੁੱਖ ਸਹਿਣ ਕਰ ਲੈਂਦੇ ਹਨ, ਉਹ ਆਗਿਆ ਮੰਨਣ ਦੇ ਯੋਗ ਹੁੰਦੇ ਹਨ, ਅਤੇ ਉਹ ਮਨੁੱਖੀ ਇੱਛਾ ਤੋਂ ਬੇਦਾਗ ਰਹਿੰਦੇ ਹਨ, ਮਨੁੱਖ ਦੀ ਸੋਚਣੀ ਤੋਂ ਬੇਦਾਗ ਰਹਿੰਦੇ ਹਨ, ਅਤੇ ਨਿਸ਼ਚਿਤ ਰੂਪ ਵਿੱਚ ਮਨੁੱਖੀ ਚਾਹ ਅਤੇ ਪ੍ਰੇਰਣਾਵਾਂ ਤੋਂ ਬੇਦਾਗ ਰਹਿੰਦੇ ਹਨ। ਜਦੋਂ ਲੋਕ ਪਵਿੱਤਰ ਆਤਮਾ ਦੇ ਕੰਮ ਦਾ ਅਨੁਭਵ ਕਰਦਾ ਹੈ, ਉਹ ਅੰਦਰੋਂ ਵਿਸ਼ੇਸ਼ ਤੌਰ ਤੇ ਪਵਿੱਤਰ ਹੋ ਜਾਂਦੇ ਹਨ। ਜਿਨ੍ਹਾਂ ਕੋਲ ਪਵਿੱਤਰ ਆਤਮਾ ਦਾ ਕੰਮ ਹੁੰਦਾ ਹੈ ਉਹ ਪਰਮੇਸ਼ੁਰ ਦੇ ਪ੍ਰਤੀ ਪਿਆਰ ਨੂੰ ਅਤੇ ਆਪਣੇ ਭਰਾਵਾਂ ਅਤੇ ਭੈਣਾਂ ਦੇ ਪਿਆਰ ਨੂੰ ਵਿਹਾਰ ਵਿੱਚ ਲਿਆਉਂਦੇ ਹਨ; ਉਹ ਅਜਿਹੀਆਂ ਗੱਲਾਂ ਵਿੱਚ ਖੁਸ਼ ਹੁੰਦੇ ਹਨ ਜਿਨ੍ਹਾਂ ਨਾਲ ਪਰਮੇਸ਼ੁਰ ਨੂੰ ਖੁਸ਼ੀ ਹੁੰਦੀ ਹੈ ਅਤੇ ਉਨ੍ਹਾਂ ਚੀਜ਼ਾਂ ਨਾਲ ਘਿਰਣਾ ਕਰਦੇ ਹਨ ਜਿਨ੍ਹਾਂ ਨਾਲ ਪਰਮੇਸ਼ੁਰ ਘਿਰਣਾ ਕਰਦਾ ਹੈ। ਅਜਿਹੇ ਲੋਕ ਜੋ ਪਵਿੱਤਰ ਆਤਮਾ ਦੇ ਕੰਮ ਨਾਲ ਛੋਹੇ ਜਾਂਦੇ ਹਨ ਉਨ੍ਹਾਂ ਵਿੱਚ ਸਧਾਰਣ ਮਨੁੱਖੀ ਅਵਸਥਾ ਹੁੰਦੀ ਹੈ, ਅਤੇ ਉਹ ਨਿਰੰਤਰ ਸੱਚਾਈ ਦੇ ਪਿੱਛੇ ਚੱਲਦੇ ਹਨ ਅਤੇ ਉਨ੍ਹਾਂ ਕੋਲ ਮਨੁੱਖਤਾ ਹੁੰਦੀ ਹੈ। ਜਦੋਂ ਪਵਿੱਤਰ ਆਤਮਾ ਲੋਕਾਂ ਦੇ ਅੰਦਰ ਕੰਮ ਕਰਦਾ ਹੈ, ਤਾਂ ਉਨ੍ਹਾਂ ਦੀ ਹਾਲਤ ਹੋਰ ਬਿਹਤਰ ਹੁੰਦੀ ਜਾਂਦੀ ਹੈ ਅਤੇ ਉਨ੍ਹਾਂ ਦੀ ਮਨੁੱਖੀ ਅਵਸਥਾ ਹੋਰ ਵੀ ਸੁਭਾਵਕ ਬਣ ਜਾਂਦੀ ਹੈ, ਅਤੇ ਹਾਲਾਂਕਿ ਉਨ੍ਹਾਂ ਦਾ ਕੁਝ ਸਹਿਯੋਗ ਮੂਰਖਤਾਪੂਰਣ ਹੋ ਸਕਦਾ ਹੈ, ਪਰ ਉਨ੍ਹਾਂ ਦੀਆਂ ਪ੍ਰੇਰਣਾਵਾਂ ਸਹੀ ਹੁੰਦੀਆਂ ਹਨ, ਉਨ੍ਹਾਂ ਦਾ ਪ੍ਰਵੇਸ਼ ਸਕਾਰਾਤਮਕ ਹੁੰਦਾ ਹੈ, ਉਹ ਅੜਿੱਕਾ ਬਣਨ ਦੀ ਕੋਸ਼ਿਸ਼ ਨਹੀਂ ਕਰਦੇ, ਅਤੇ ਉਨ੍ਹਾਂ ਅੰਦਰ ਕੋਈ ਦੁਰਭਾਵਨਾ ਨਹੀਂ ਹੁੰਦੀ। ਪਵਿੱਤਰ ਆਤਮਾ ਦਾ ਕੰਮ ਆਮ ਅਤੇ ਅਸਲੀ ਹੁੰਦਾ ਹੈ, ਪਵਿੱਤਰ ਆਤਮਾ ਮਨੁੱਖ ਵਿੱਚ ਮਨੁੱਖ ਦੇ ਸਧਾਰਣ ਜੀਵਨ ਦੇ ਨਿਯਮਾਂ ਅਨੁਸਾਰ ਕੰਮ ਕਰਦਾ ਹੈ, ਅਤੇ ਉਹ ਆਮ ਲੋਕਾਂ ਦੀ ਅਸਲ ਖੋਜ ਅਨੁਸਾਰ ਲੋਕਾਂ ਅੰਦਰ ਅੰਦਰੂਨੀ ਚਾਨਣ ਅਤੇ ਰਹਿਨੁਮਾਈ ਕਰਦਾ ਹੈ। ਜਦੋਂ ਪਵਿੱਤਰ ਆਤਮਾ ਲੋਕਾਂ ਅੰਦਰ ਕੰਮ ਕਰਦਾ ਹੈ, ਉਹ ਆਮ ਲੋਕਾਂ ਦੀਆਂ ਜ਼ਰੂਰਤਾਂ ਅਨੁਸਾਰ ਉਨ੍ਹਾਂ ਦੀ ਅਗਵਾਈ ਕਰਦਾ ਹੈ ਅਤੇ ਉਨ੍ਹਾਂ ਨੂੰ ਪ੍ਰਕਾਸ਼ਮਾਨ ਕਰਦਾ ਹੈ। ਉਹ ਉਨ੍ਹਾਂ ਦੀਆਂ ਜ਼ਰੂਰਤਾਂ ਅਨੁਸਾਰ ਉਨ੍ਹਾਂ ਨੂੰ ਮੁਹੱਈਆ ਕਰਦਾ ਹੈ, ਉਹ ਉਨ੍ਹਾਂ ਵਿੱਚ ਜੋ ਘਾਟ, ਅਤੇ ਕਮੀਆਂ ਹਨ ਉਨ੍ਹਾਂ ਅਨੁਸਾਰ ਸਕਾਰਾਤਮਕ ਢੰਗ ਨਾਲ ਉਨ੍ਹਾਂ ਰਹਿਨੁਮਾਈ ਕਰਦਾ ਹੈ ਅਤੇ ਪ੍ਰਕਾਸ਼ਮਾਨ ਬਣਾਉਂਦਾ ਹੈ। ਪਵਿੱਤਰ ਆਤਮਾ ਦਾ ਕੰਮ ਅਸਲ ਜੀਵਨ ਵਿੱਚ ਲੋਕਾਂ ਨੂੰ ਪ੍ਰਕਾਸ਼ਮਾਨ ਬਣਾਉਣਾ ਅਤੇ ਉਨ੍ਹਾਂ ਦੀ ਰਹਿਨੁਮਾਈ ਕਰਨਾ ਹੈ; ਸਿਰਫ਼ ਜੇ ਉਹ ਆਪਣੇ ਅਸਲ ਜੀਵਨ ਵਿੱਚ ਪਰਮੇਸ਼ੁਰ ਦੇ ਵਚਨਾਂ ਦਾ ਅਨੁਭਵ ਕਰਨ ਤਾਂ ਉਹ ਪਵਿੱਤਰ ਆਤਮਾ ਦੇ ਕੰਮ ਨੂੰ ਦੇਖਣ ਦੇ ਯੋਗ ਹੁੰਦੇ ਹਨ। ਜੇ, ਆਪਣੇ ਰੋਜ਼ਾਨਾ ਦੇ ਜੀਵਨ ਵਿੱਚ, ਲੋਕ ਸਕਾਰਾਤਮਕ ਸਥਿਤੀ ਵਿੱਚ ਹੋਣ ਅਤੇ ਉਨ੍ਹਾਂ ਕੋਲ ਸਧਾਰਣ ਆਤਮਿਕ ਜੀਵਨ ਹੋਏ, ਤਾਂ ਉਨ੍ਹਾਂ ਵਿੱਚ ਪਵਿੱਤਰ ਆਤਮਾ ਦਾ ਕੰਮ ਹੁੰਦਾ ਹੈ। ਅਜਿਹੀ ਸਥਿਤੀ ਵਿੱਚ, ਜਦੋਂ ਉਹ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਂਦੇ ਅਤੇ ਪੀਂਦੇ ਹਨ, ਤਾਂ ਉਨ੍ਹਾਂ ਵਿੱਚ ਨਿਹਚਾ ਆਉਂਦੀ ਹੈ; ਜਦੋਂ ਉਹ ਪ੍ਰਾਰਥਨਾ ਕਰਦੇ ਹਨ, ਤਾਂ ਉਹ ਪ੍ਰੇਰਿਤ ਹੁੰਦੇ ਹਨ; ਜਦੋਂ ਉਨ੍ਹਾਂ ਦੇ ਵਿਰੁੱਧ ਕੁਝ ਹੁੰਦਾ ਹੈ, ਤਾਂ ਉਹ ਉਦਾਸੀਨ ਨਹੀਂ ਹੁੰਦੇ; ਅਤੇ ਜਿਵੇਂ ਚੀਜ਼ਾਂ ਵਾਪਰਦੀਆਂ ਹਨ, ਉਹ ਉਨ੍ਹਾਂ ਚੀਜ਼ਾਂ ਅੰਦਰ ਉਨ੍ਹਾਂ ਸਬਕਾਂ ਨੂੰ ਦੇਖਣ ਦੇ ਯੋਗ ਹੁੰਦੇ ਹਨ ਜੋ ਪਰਮੇਸ਼ੁਰ ਚਾਹੁੰਦਾ ਹੈ ਕਿ ਉਹ ਸਿੱਖਣ। ਉਹ ਉਦਾਸੀਨ ਜਾਂ ਕਮਜ਼ੋਰ ਨਹੀਂ ਹੁੰਦੇ, ਅਤੇ ਹਾਲਾਂਕਿ ਉਨ੍ਹਾਂ ਨੂੰ ਅਸਲ ਮੁਸ਼ਕਲਾਂ ਹੁੰਦੀਆਂ ਹਨ, ਪਰ ਉਹ ਪਰਮੇਸ਼ੁਰ ਦੇ ਸਾਰੇ ਪ੍ਰਬੰਧਾਂ ਨੂੰ ਮੰਨਣ ਲਈ ਤਿਆਰ ਹੁੰਦੇ ਹਨ।

ਪਵਿੱਤਰ ਆਤਮਾ ਦੇ ਕੰਮ ਦੁਆਰਾ ਕਿਹੜੇ ਪ੍ਰਭਾਵ ਪ੍ਰਾਪਤ ਕੀਤੇ ਜਾਂਦੇ ਹਨ? ਤੂੰ ਸ਼ਾਇਦ ਮੂਰਖ ਹੋ ਸਕਦਾ ਹੈਂ, ਅਤੇ ਤੇਰੇ ਅੰਦਰ ਸ਼ਾਇਦ ਕੋਈ ਸੋਝੀ ਵੀ ਨਾ ਹੋਏ, ਪਰ ਪਵਿੱਤਰ ਆਤਮਾ ਨੇ ਕੰਮ ਕਰਨਾ ਹੀ ਹੁੰਦਾ ਹੈ ਅਤੇ ਤੇਰੇ ਅੰਦਰ ਨਿਹਚਾ ਹੋਏਗੀ, ਅਤੇ ਤੂੰ ਹਮੇਸ਼ਾ ਮਹਿਸੂਸ ਕਰੇਂਗਾ ਕਿ ਤੂੰ ਪਰਮੇਸ਼ੁਰ ਨੂੰ ਚੋਖੀ ਮਾਤਰਾ ਵਿੱਚ ਪਿਆਰ ਨਹੀਂ ਕਰ ਸਕਦਾ। ਤੂੰ ਸਹਿਯੋਗ ਕਰਨ ਲਈ ਤਿਆਰ ਹੋਵੇਂਗਾ, ਭਾਵੇਂ ਅੱਗੇ ਕਿੰਨੀਆਂ ਵੀ ਵੱਡੀਆਂ ਮੁਸ਼ਕਲਾਂ ਹੋਣ। ਤੇਰੇ ਨਾਲ ਚੀਜ਼ਾਂ ਵਾਪਰਨਗੀਆਂ ਅਤੇ ਤੈਨੂੰ ਇਹ ਸਪਸ਼ਟ ਪਤਾ ਨਹੀਂ ਹੋਏਗਾ ਕਿ ਉਹ ਪਰਮੇਸ਼ੁਰ ਤੋਂ ਆਈਆਂ ਹਨ ਜਾਂ ਸ਼ਤਾਨ ਤੋਂ, ਪਰ ਤੂੰ ਉਡੀਕ ਕਰ ਸਕੇਂਗਾ, ਅਤੇ ਤੂੰ ਨਾ ਤਾਂ ਕਦੇ ਉਦਾਸੀਨ ਹੋਏਂਗਾ ਅਤੇ ਨਾ ਹੀ ਲਾਪਰਵਾਹ। ਇਹ ਪਵਿੱਤਰ ਆਤਮਾ ਦਾ ਸਧਾਰਣ ਕੰਮ ਹੈ। ਜਦੋਂ ਪਵਿੱਤਰ ਆਤਮਾ ਤੇਰੇ ਅੰਦਰ ਕੰਮ ਕਰਦਾ ਹੈ, ਤੈਨੂੰ ਤਾਂ ਵੀ ਅਸਲ ਮੁਸ਼ਕਲਾਂ ਦਾ ਸਾਹਮਣਾ ਕਰਨਾ ਪੈਂਦਾ ਹੈ: ਕਈ ਵਾਰ ਤੇਰੀਆਂ ਅੱਖਾਂ ਵਿੱਚ ਹੰਝੂ ਆਉਣਗੇ, ਅਤੇ ਕਈ ਵਾਰ ਅਜਿਹੀਆਂ ਚੀਜ਼ਾਂ ਹੋਣਗੀਆਂ ਜਿਨ੍ਹਾਂ ’ਤੇ ਜਿੱਤ ਹਾਸਲ ਕਰਨ ਵਿੱਚ ਤੂੰ ਅਸਮਰਥ ਹੋਏਂਗਾ, ਪਰ ਇਹ ਸਿਰਫ਼ ਪਵਿੱਤਰ ਆਤਮਾ ਦੇ ਸਧਾਰਣ ਕੰਮ ਦਾ ਇੱਕ ਪੜਾਅ ਹੈ। ਹਾਲਾਂਕਿ ਤੂੰ ਉਨ੍ਹਾਂ ਮੁਸ਼ਕਲਾਂ ’ਤੇ ਜਿੱਤ ਪ੍ਰਾਪਤ ਨਹੀਂ ਕੀਤੀ, ਅਤੇ ਹਾਲਾਂਕਿ ਕਦੇ ਤੂੰ ਕਮਜ਼ੋਰ ਅਤੇ ਸ਼ਿਕਾਇਤਾਂ ਨਾਲ ਭਰਿਆ ਹੋਇਆ ਸੀ, ਫਿਰ ਵੀ ਬਾਅਦ ਵਿੱਚ ਤੂੰ ਸੰਪੂਰਣ ਨਿਹਚਾ ਦੇ ਨਾਲ ਪਰਮੇਸ਼ੁਰ ਨੂੰ ਪਿਆਰ ਕਰਨ ਦੇ ਯੋਗ ਹੋਇਆ। ਤੇਰੀ ਉਦਾਸੀਨਤਾ ਤੈਨੂੰ ਸਧਾਰਣ ਅਨੁਭਵ ਕਰਨ ਤੋਂ ਨਹੀਂ ਰੋਕ ਸਕਦੀ, ਅਤੇ ਇਸ ਗੱਲ ਦੀ ਪਰਵਾਹ ਕੀਤੇ ਬਿਨਾਂ ਕਿ ਦੂਜੇ ਲੋਕ ਕੀ ਕਹਿੰਦੇ ਹਨ, ਅਤੇ ਕਿਵੇਂ ਉਹ ਤੇਰੇ ’ਤੇ ਹਮਲਾ ਕਰਦੇ ਹਨ, ਤੂੰ ਫਿਰ ਵੀ ਪਰਮੇਸ਼ੁਰ ਨੂੰ ਪਿਆਰ ਕਰਨ ਦੇ ਯੋਗ ਹੈਂ। ਪ੍ਰਾਰਥਨਾ ਦੌਰਾਨ, ਤੂੰ ਹਮੇਸ਼ਾ ਮਹਿਸੂਸ ਕਰਦਾ ਹੈਂ ਕਿ ਅਤੀਤ ਵਿੱਚ ਤੂੰ ਪਰਮੇਸ਼ੁਰ ਦਾ ਕਿੰਨਾ ਰਿਣੀ ਸੀ, ਅਤੇ ਜਦੋਂ ਕਦੇ ਵੀ ਤੇਰਾ ਦੋਬਾਰਾ ਅਜਿਹੀਆਂ ਚੀਜ਼ਾਂ ਨਾਲ ਮੁਕਾਬਲਾ ਹੁੰਦਾ ਹੈ ਤਾਂ ਤੂੰ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਅਤੇ ਸਰੀਰ ਦੇ ਕੰਮਾਂ ਨੂੰ ਤਿਆਗਣ ਦਾ ਸੰਕਲਪ ਕਰਦਾ ਹੈਂ। ਇਸ ਸਮਰੱਥਾ ਤੋਂ ਦਿਖਾਈ ਦਿੰਦਾ ਹੈ ਕਿ ਤੇਰੇ ਅੰਦਰ ਪਵਿੱਤਰ ਆਤਮਾ ਦਾ ਕੰਮ ਹੈ। ਇਹ ਪਵਿੱਤਰ ਆਤਮਾ ਦੇ ਕੰਮ ਦੀ ਸਧਾਰਣ ਅਵਸਥਾ ਹੈ।

ਉਹ ਕੀ ਕੰਮ ਹੈ ਜੋ ਸ਼ਤਾਨ ਵੱਲੋਂ ਆਉਂਦਾ ਹੈ? ਉਸ ਕੰਮ ਵਿੱਚ ਜੋ ਸ਼ਤਾਨ ਵੱਲੋਂ ਆਉਂਦਾ ਹੈ, ਲੋਕਾਂ ਅੰਦਰ ਦਰਸ਼ਣ ਅਸਪਸ਼ਟ ਹੋ ਜਾਂਦੇ ਹਨ; ਲੋਕ ਸਧਾਰਣ ਮਨੁੱਖੀ ਅਵਸਥਾ ਤੋਂ ਬਿਨਾਂ ਹੁੰਦੇ ਹਨ, ਉਨ੍ਹਾਂ ਦੇ ਕੰਮਾਂ ਪਿੱਛੇ ਦੀਆਂ ਪ੍ਰੇਰਣਾਵਾਂ ਗ਼ਲਤ ਹੁੰਦੀਆਂ ਹਨ, ਅਤੇ ਹਾਲਾਂਕਿ ਉਹ ਪਰਮੇਸ਼ੁਰ ਨੂੰ ਪਿਆਰ ਕਰਨਾ ਚਾਹੁੰਦੇ ਹਨ ਪਰ ਉਨ੍ਹਾਂ ਅੰਦਰ ਹਮੇਸ਼ਾ ਦੋਸ਼-ਆਰੋਪਣ ਰਹਿੰਦੇ ਹਨ, ਅਤੇ ਇਹ ਦੋਸ਼-ਆਰੋਪਣ ਅਤੇ ਵਿਚਾਰ ਉਨ੍ਹਾਂ ਅੰਦਰ ਨਿਰੰਤਰ ਦਖ਼ਲਅੰਦਾਜ਼ੀ ਕਰਦੇ ਰਹਿੰਦੇ ਹਨ, ਉਹ ਉਨ੍ਹਾਂ ਦੇ ਜੀਵਨ ਨੂੰ ਸੀਮਿਤ ਕਰ ਦਿੰਦੇ ਹਨ ਅਤੇ ਉਨ੍ਹਾਂ ਨੂੰ ਸਧਾਰਣ ਅਵਸਥਾ ਵਿੱਚ ਪਰਮੇਸ਼ੁਰ ਦੇ ਸਾਹਮਣੇ ਆਉਣ ਤੋਂ ਰੋਕ ਦਿੰਦੇ ਹਨ। ਕਹਿਣ ਦਾ ਅਰਥ ਹੈ ਕਿ, ਜਿਵੇਂ ਹੀ ਸ਼ਤਾਨ ਦਾ ਕੰਮ ਲੋਕਾਂ ਦੇ ਅੰਦਰ ਹੁੰਦਾ ਹੈ, ਉਨ੍ਹਾਂ ਦੇ ਮਨ ਪਰਮੇਸ਼ੁਰ ਦੇ ਸਾਹਮਣੇ ਸ਼ਾਂਤ ਨਹੀਂ ਰਹਿ ਸਕਦੇ। ਅਜਿਹੇ ਲੋਕ ਨਹੀਂ ਜਾਣਦੇ ਕਿ ਉਹ ਆਪਣੇ ਆਪ ਨਾਲ ਕੀ ਕਰਨ—ਜਦੋਂ ਉਹ ਲੋਕਾਂ ਨੂੰ ਇਕੱਠੇ ਹੁੰਦੇ ਦੇਖਦੇ ਹਨ, ਤਾਂ ਉਹ ਉੱਥੋਂ ਭੱਜ ਜਾਣਾ ਚਾਹੁੰਦੇ ਹਨ, ਅਤੇ ਜਦੋਂ ਦੂਜੇ ਲੋਕ ਪ੍ਰਾਰਥਨਾ ਕਰ ਰਹੇ ਹੁੰਦੇ ਹਨ ਤਾਂ ਉਹ ਆਪਣੀਆਂ ਅੱਖਾਂ ਬੰਦ ਕਰਨ ਵਿੱਚ ਅਸਮਰਥ ਹੁੰਦੇ ਹਨ। ਦੁਸ਼ਟ ਆਤਮਾਵਾਂ ਦਾ ਕੰਮ ਮਨੁੱਖ ਅਤੇ ਪਰਮੇਸ਼ੁਰ ਦਰਮਿਆਨ ਸਧਾਰਣ ਸੰਬੰਧ ਨੂੰ ਤੋੜ ਦਿੰਦਾ ਹੈ, ਅਤੇ ਲੋਕਾਂ ਦੇ ਪਹਿਲੇ ਦੇ ਦਰਸ਼ਣਾਂ ਜਾਂ ਜੀਵਨ ਵਿੱਚ ਪ੍ਰਵੇਸ਼ ਦੇ ਉਨ੍ਹਾਂ ਦੇ ਪਿਛਲੇ ਮਾਰਗ ਨੂੰ ਵਿਗਾੜ ਦਿੰਦਾ ਹੈ; ਆਪਣੇ ਮਨਾਂ ਵਿੱਚ ਉਹ ਕਦੇ ਪਰਮੇਸ਼ੁਰ ਦੇ ਨਜ਼ਦੀਕ ਨਹੀਂ ਆ ਸਕਦੇ, ਅਤੇ ਹਮੇਸ਼ਾ ਅਜਿਹੀਆਂ ਚੀਜ਼ਾਂ ਹੁੰਦੀਆਂ ਹਨ ਜੋ ਉਨ੍ਹਾਂ ਲਈ ਰੁਕਾਵਟ ਪੈਦਾ ਕਰਦੀਆਂ ਹਨ ਅਤੇ ਉਨ੍ਹਾਂ ਨੂੰ ਬੰਧਨ ਵਿੱਚ ਬੰਨ੍ਹ ਦਿੰਦੀਆਂ ਹਨ। ਉਨ੍ਹਾਂ ਦੇ ਮਨ ਸ਼ਾਂਤੀ ਪ੍ਰਾਪਤ ਨਹੀਂ ਕਰ ਸਕਦੇ ਅਤੇ ਉਨ੍ਹਾਂ ਅੰਦਰ ਪਰਮੇਸ਼ੁਰ ਨੂੰ ਪਿਆਰ ਕਰਨ ਦੀ ਕੋਈ ਤਾਕਤ ਨਹੀਂ ਬਚਦੀ ਅਤੇ ਉਨ੍ਹਾਂ ਦੀਆਂ ਆਤਮਾਵਾਂ ਦਾ ਪਤਨ ਹੋਣ ਲੱਗਦਾ ਹੈ। ਸ਼ਤਾਨ ਦੇ ਕੰਮ ਦੇ ਅਜਿਹੇ ਪ੍ਰਗਟਾਵੇ ਹੁੰਦੇ ਹਨ। ਸ਼ਤਾਨ ਦਾ ਕੰਮ ਇਸ ਤਰ੍ਹਾਂ ਪਰਗਟ ਹੁੰਦਾ ਹੈ: ਆਪਣੇ ਨਿਸ਼ਚੇ ਵਿੱਚ ਪੱਕੇ ਰਹਿਣ ਅਤੇ ਆਪਣੀ ਗਵਾਹੀ ’ਤੇ ਕਾਇਮ ਰਹਿਣ ਦੇ ਅਯੋਗ ਹੋਣਾ, ਤੈਨੂੰ ਅਜਿਹਾ ਬਣਾ ਦੇਣਾ ਜੋ ਪਰਮੇਸ਼ੁਰ ਦੇ ਸਾਹਮਣੇ ਦੋਸ਼ੀ ਹੋਏ ਅਤੇ ਜਿਸ ਦੀ ਪਰਮੇਸ਼ੁਰ ਪ੍ਰਤੀ ਕੋਈ ਵਫ਼ਾਦਾਰੀ ਨਾ ਹੋਏ। ਜਦੋਂ ਸ਼ਤਾਨ ਦਖ਼ਲ ਦਿੰਦਾ ਹੈ, ਤਾਂ ਤੂੰ ਆਪਣੇ ਅੰਦਰ ਪਰਮੇਸ਼ੁਰ ਪ੍ਰਤੀ ਪਿਆਰ ਅਤੇ ਵਫ਼ਾਦਾਰੀ ਗੁਆ ਦਿੰਦਾ ਹੈਂ, ਤੂੰ ਪਰਮੇਸ਼ੁਰ ਨਾਲ ਇੱਕ ਸਧਾਰਣ ਸੰਬੰਧ ਤੋਂ ਵਾਂਝਿਆ ਹੋ ਜਾਂਦਾ ਹੈਂ, ਤੂੰ ਸੱਚਾਈ ਜਾਂ ਆਪਣੇ ਆਪ ਵਿੱਚ ਸੁਧਾਰ ਦੀ ਖੋਜ ਨਹੀਂ ਕਰਦਾ; ਤੂੰ ਪਿੱਛੇ ਹਟ ਜਾਂਦਾ ਹੈਂ ਅਤੇ ਉਦਾਸੀਨ ਬਣ ਜਾਂਦਾ ਹੈਂ, ਤੂੰ ਖੁਦ ਨੂੰ ਆਸਕਤ ਕਰ ਲੈਂਦਾ ਹੈਂ, ਤੂੰ ਪਾਪ ਦੇ ਪਸਾਰ ਨੂੰ ਖੁੱਲ੍ਹੀ ਛੂਟ ਦੇ ਦਿੰਦਾ ਹੈਂ ਅਤੇ ਪਾਪ ਨਾਲ ਘਿਰਣਾ ਨਹੀਂ ਕਰਦਾ; ਇਸ ਤੋਂ ਇਲਾਵਾ, ਸ਼ਤਾਨ ਦੀ ਦਖ਼ਲਅੰਦਾਜ਼ੀ ਤੈਨੂੰ ਦੁਰਾਚਾਰੀ ਬਣਾ ਦਿੰਦੀ ਹੈ; ਇਹ ਤੇਰੇ ਅੰਦਰੋਂ ਪਰਮੇਸ਼ੁਰ ਦੀ ਛੋਹ ਨੂੰ ਗਾਇਬ ਕਰ ਦਿੰਦੀ ਹੈ ਅਤੇ ਤੈਨੂੰ ਪਰਮੇਸ਼ੁਰ ਬਾਰੇ ਸ਼ਿਕਾਇਤ ਕਰਨ ਅਤੇ ਉਸ ਦਾ ਵਿਰੋਧ ਕਰਨ ਵਾਲਾ ਬਣਾ ਦਿੰਦੀ ਹੈ, ਜਿਸ ਨਾਲ ਤੂੰ ਪਰਮੇਸ਼ੁਰ ’ਤੇ ਸੁਆਲ ਕਰਨ ਲੱਗਦਾ ਹੈਂ; ਇੱਥੋਂ ਤਕ ਕਿ ਤੇਰੇ ਦੁਆਰਾ ਪਰਮੇਸ਼ੁਰ ਦਾ ਤਿਆਗ ਤਕ ਕਰ ਦੇਣ ਦਾ ਖਤਰਾ ਹੁੰਦਾ ਹੈl ਇਹ ਸਭ ਸ਼ਤਾਨ ਤੋਂ ਆਉਂਦਾ ਹੈ।

ਜਦੋਂ ਤੇਰੇ ਰੋਜ਼ਾਨਾ ਦੇ ਜੀਵਨ ਵਿੱਚ ਤੇਰੇ ਨਾਲ ਕੁਝ ਵਾਪਰਦਾ ਹੈ, ਤਾਂ ਤੈਨੂੰ ਇਹ ਫਰਕ ਕਿਵੇਂ ਕਰਨਾ ਚਾਹੀਦਾ ਹੈ ਕਿ ਇਹ ਪਵਿੱਤਰ ਆਤਮਾ ਦੇ ਕੰਮ ਤੋਂ ਆਇਆ ਹੈ ਜਾਂ ਸ਼ਤਾਨ ਦੇ ਕੰਮ ਤੋਂ? ਜਦੋਂ ਲੋਕਾਂ ਦੀਆਂ ਸਥਿਤੀਆਂ ਆਮ ਹੁੰਦੀਆਂ ਹਨ, ਤਾਂ ਉਨ੍ਹਾਂ ਦੇ ਆਤਮਿਕ ਜੀਵਨ ਅਤੇ ਦੈਹਿਕ ਜੀਵਨ ਸੁਭਾਵਕ ਹੁੰਦੇ ਹਨ ਅਤੇ ਉਨ੍ਹਾਂ ਦੀ ਸਿਆਣਪ ਸੁਭਾਵਕ ਅਤੇ ਅਨੁਸ਼ਾਸਿਤ ਹੁੰਦੀ ਹੈ। ਜਦੋਂ ਉਹ ਇਸ ਸਥਿਤੀ ਵਿੱਚ ਹੁੰਦੇ ਹਨ, ਤਾਂ ਉਹ ਆਪਣੇ ਅੰਦਰ ਜੋ ਅਨੁਭਵ ਕਰਦੇ ਹਨ ਅਤੇ ਜਾਣ ਪਾਉਂਦੇ ਹਨ ਬਾਰੇ ਆਮ ਤੌਰ ਤੇ ਕਿਹਾ ਜਾ ਸਕਦਾ ਹੈ ਕਿ ਇਹ ਪਵਿੱਤਰ ਆਤਮਾ ਦੇ ਛੋਹੇ ਜਾਣ ਦੁਆਰਾ ਆਉਂਦਾ ਹੈ (ਜਦੋਂ ਉਹ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਂਦੇ ਅਤੇ ਪੀਂਦੇ ਹਨ ਤਾਂ ਸੂਝ-ਬੂਝ ਹੋਣਾ ਜਾਂ ਕੁਝ ਸਧਾਰਣ ਗਿਆਨ ਹੋਣਾ, ਜਾਂ ਕੁਝ ਚੀਜ਼ਾਂ ਵਿੱਚ ਵਫ਼ਾਦਾਰ ਰਹਿਣਾ, ਜਾਂ ਕੁਝ ਚੀਜ਼ਾਂ ਵਿੱਚ ਪਰਮੇਸ਼ੁਰ ਨਾਲ ਪਿਆਰ ਕਰਨ ਦੀ ਸਮਰੱਥਾ ਰੱਖਣਾ—ਇਹ ਸਭ ਪਵਿੱਤਰ ਆਤਮਾ ਤੋਂ ਆਉਂਦਾ ਹੈ।) ਮਨੁੱਖ ਵਿੱਚ ਪਵਿੱਤਰ ਆਤਮਾ ਦਾ ਕੰਮ ਵਿਸ਼ੇਸ਼ ਤੌਰ ਤੇ ਆਮ ਹੈ; ਮਨੁੱਖ ਇਸ ਨੂੰ ਮਹਿਸੂਸ ਕਰਨ ਵਿੱਚ ਅਸਮਰਥ ਹੈ, ਅਤੇ ਇਹ ਖੁਦ ਮਨੁੱਖ ਰਾਹੀਂ ਆਇਆ ਹੀ ਜਾਪਦਾ ਹੈ, ਪਰ ਅਸਲ ਵਿੱਚ ਇਹ ਪਵਿੱਤਰ ਆਤਮਾ ਦਾ ਕੰਮ ਹੁੰਦਾ ਹੈ। ਰੋਜ਼ਾਨਾ ਦੇ ਜੀਵਨ ਵਿੱਚ, ਪਵਿੱਤਰ ਆਤਮਾ ਹਰੇਕ ਵਿਅਕਤੀ ਵਿੱਚ ਵੱਡੇ ਅਤੇ ਛੋਟੇ ਕੰਮ ਕਰਦਾ ਹੈ, ਅਤੇ ਸਿਰਫ਼ ਇਸ ਕੰਮ ਦੀ ਸੀਮਾ ਅਲੱਗ-ਅਲੱਗ ਹੁੰਦੀ ਹੈl ਕੁਝ ਲੋਕਾਂ ਵਿੱਚ ਵਧੀਕ ਯੋਗਤਾ ਹੁੰਦੀ ਹੈ, ਅਤੇ ਉਹ ਚੀਜ਼ਾਂ ਨੂੰ ਤੇਜ਼ੀ ਨਾਲ ਸਮਝਦੇ ਹਨ, ਅਤੇ ਉਨ੍ਹਾਂ ਅੰਦਰ ਪਵਿੱਤਰ ਆਤਮਾ ਦਾ ਅੰਦਰੂਨੀ ਚਾਨਣ ਵਿਸ਼ੇਸ਼ ਰੂਪ ਵਿੱਚ ਜ਼ਿਆਦਾ ਹੁੰਦਾ ਹੈ। ਜਦ ਕਿ, ਕੁਝ ਲੋਕਾਂ ਵਿੱਚ ਘੱਟ ਯੋਗਤਾ ਘੱਟ ਹੁੰਦੀ ਹੈ, ਅਤੇ ਉਨ੍ਹਾਂ ਨੂੰ ਚੀਜ਼ਾਂ ਨੂੰ ਸਮਝਣ ਵਿੱਚ ਜ਼ਿਆਦਾ ਸਮਾਂ ਲੱਗਦਾ ਹੈ, ਪਰ ਪਵਿੱਤਰ ਆਤਮਾ ਉਨ੍ਹਾਂ ਨੂੰ ਅੰਦਰੋਂ ਛੋਹੰਦਾ ਹੈ ਅਤੇ ਉਹ ਵੀ ਪਰਮੇਸ਼ੁਰ ਦੀ ਵਫ਼ਾਦਾਰੀ ਪ੍ਰਾਪਤ ਕਰਨ ਦੇ ਯੋਗ ਹੁੰਦੇ ਹਨ—ਪਵਿੱਤਰ ਆਤਮਾ ਉਨ੍ਹਾਂ ਸਾਰਿਆਂ ਵਿੱਚ ਕੰਮ ਕਰਦਾ ਹੈ ਜੋ ਪਰਮੇਸ਼ੁਰ ਦੇ ਪਿੱਛੇ ਚੱਲਦੇ ਹਨ। ਜਦੋਂ, ਰੋਜ਼ਾਨਾ ਦੇ ਜੀਵਨ ਵਿੱਚ, ਲੋਕ ਪਰਮੇਸ਼ੁਰ ਦਾ ਵਿਰੋਧ ਨਹੀਂ ਕਰਦੇ ਜਾਂ ਪਰਮੇਸ਼ੁਰ ਵਿਰੁੱਧ ਆਕੀ ਨਹੀਂ ਹੁੰਦੇ, ਅਜਿਹੇ ਕੰਮ ਨਹੀਂ ਕਰਦੇ ਜੋ ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ ਵਿਰੋਧ ਵਿੱਚ ਹੋਣ ਅਤੇ ਪਰਮੇਸ਼ੁਰ ਦੇ ਕੰਮ ਵਿੱਚ ਦਖ਼ਲ ਨਹੀਂ ਦਿੰਦੇ, ਉਨ੍ਹਾਂ ਵਿੱਚੋਂ ਹਰੇਕ ਵਿੱਚ ਪਰਮੇਸ਼ੁਰ ਦਾ ਆਤਮਾ ਵੱਡੀ ਜਾਂ ਛੋਟੀ ਸੀਮਾ ਤਕ ਕੰਮ ਕਰਦਾ ਹੈ; ਉਹ ਉਨ੍ਹਾਂ ਨੂੰ ਛੋਹੰਦਾ ਹੈ, ਉਨ੍ਹਾਂ ਨੂੰ ਪ੍ਰਕਾਸ਼ਮਾਨ ਕਰਦਾ ਹੈ, ਉਨ੍ਹਾਂ ਨੂੰ ਨਿਹਚਾ ਦਿੰਦਾ ਹੈ, ਉਨ੍ਹਾਂ ਨੂੰ ਸਮਰੱਥਾ ਦਿੰਦਾ ਹੈ, ਅਤੇ ਸਰਗਰਮ ਰੂਪ ਵਿੱਚ ਪ੍ਰਵੇਸ਼ ਕਰਨ ਲਈ ਉਨ੍ਹਾਂ ਨੂੰ ਅੱਗੇ ਵਧਾਉਂਦਾ ਹੈ, ਆਲਸੀ ਨਹੀਂ ਬਣਨ ਦਿੰਦਾ ਜਾਂ ਸਰੀਰ ਦੇ ਅਨੰਦਾਂ ਦਾ ਲਾਲਚ ਨਹੀਂ ਕਰਨ ਦਿੰਦਾ, ਸੱਚਾਈ ਨੂੰ ਅਮਲ ਵਿੱਚ ਲਿਆਉਣ ਨੂੰ ਤਿਆਰ ਰਹਿੰਦਾ ਹੈ, ਅਤੇ ਪਰਮੇਸ਼ੁਰ ਦੇ ਵਚਨਾਂ ਦੀ ਤਾਂਘ ਕਰਦਾ ਹੈ। ਇਹ ਸਭ ਉਹ ਕੰਮ ਹੈ ਜੋ ਪਵਿੱਤਰ ਆਤਮਾ ਤੋਂ ਆਉਂਦਾ ਹੈ।

ਜਦੋਂ ਲੋਕਾਂ ਦੀ ਅਵਸਥਾ ਸੁਭਾਵਕ ਨਹੀਂ ਹੁੰਦੀ, ਉਹ ਪਵਿੱਤਰ ਆਤਮਾ ਦੁਆਰਾ ਤਿਆਗ ਦਿੱਤੇ ਜਾਂਦੇ ਹਨ; ਉਨ੍ਹਾਂ ਦੇ ਮਨਾਂ ਵਿੱਚ ਸ਼ਿਕਾਇਤਾਂ ਕਰਨ ਦੀ ਸੰਭਾਵਨਾ ਹੁੰਦੀ ਹੈ, ਉਨ੍ਹਾਂ ਦੀਆਂ ਪ੍ਰੇਰਣਾਵਾਂ ਗ਼ਲਤ ਹੁੰਦੀਆਂ ਹਨ, ਉਹ ਆਲਸੀ ਹੁੰਦੇ ਹਨ, ਉਹ ਸਰੀਰਕ ਕੰਮਾਂ ਵਿੱਚ ਰੁੱਝੇ ਰਹਿੰਦੇ ਹਨ, ਅਤੇ ਉਨ੍ਹਾਂ ਦੇ ਮਨ ਸੱਚਾਈ ਵਿਰੁੱਧ ਆਕੀ ਹੁੰਦੇ ਹਨ। ਇਹ ਸਭ ਕੁਝ ਸ਼ਤਾਨ ਤੋਂ ਆਉਂਦਾ ਹੈ। ਜਦੋਂ ਲੋਕਾਂ ਦੀਆਂ ਸਥਿਤੀਆਂ ਆਮ ਨਹੀਂ ਹੁੰਦੀਆਂ, ਜਦੋਂ ਉਨ੍ਹਾਂ ਦਾ ਅੰਦਰ ਹਨੇਰਾ ਹੋਏ ਅਤੇ ਉਨ੍ਹਾਂ ਨੇ ਆਪਣੀ ਸੁਭਾਵਕ ਸਮਝ ਗੁਆ ਲਈ ਹੋਏ, ਪਵਿੱਤਰ ਆਤਮਾ ਦੁਆਰਾ ਤਿਆਗ ਦਿੱਤੇ ਗਏ ਹੋਣ, ਅਤੇ ਆਪਣੇ ਅੰਦਰ ਪਰਮੇਸ਼ੁਰ ਨੂੰ ਮਹਿਸੂਸ ਕਰਨ ਦੇ ਯੋਗ ਨਾ ਹੋਣ, ਤਾਂ ਇਹੀ ਉਹ ਸਮਾਂ ਹੁੰਦਾ ਹੈ ਜਦੋਂ ਸ਼ਤਾਨ ਉਨ੍ਹਾਂ ਦੇ ਅੰਦਰ ਕੰਮ ਕਰ ਰਿਹਾ ਹੁੰਦਾ ਹੈ। ਜੇ ਲੋਕਾਂ ਅੰਦਰ ਹਮੇਸ਼ਾ ਤਾਕਤ ਰਹੇ ਅਤੇ ਉਹ ਹਮੇਸ਼ਾ ਪਰਮੇਸ਼ੁਰ ਨੂੰ ਪਿਆਰ ਕਰਨ, ਤਾਂ ਆਮ ਤੌਰ ਤੇ ਜਦੋਂ ਉਨ੍ਹਾਂ ਨਾਲ ਕੁਝ ਵਾਪਰਦਾ ਹੈ, ਤਾਂ ਉਹ ਚੀਜ਼ਾਂ ਪਵਿੱਤਰ ਆਤਮਾ ਤੋਂ ਆਉਂਦੀਆਂ ਹਨ, ਅਤੇ ਜਿਸ ਕਿਸੇ ਨੂੰ ਵੀ ਉਹ ਮਿਲਦੇ ਹਨ, ਉਹ ਮਿਲਣਾ ਪਰਮੇਸ਼ੁਰ ਦੇ ਪ੍ਰਬੰਧਾਂ ਦਾ ਨਤੀਜਾ ਹੁੰਦਾ ਹੈ। ਕਹਿਣ ਦਾ ਭਾਵ ਹੈ ਕਿ ਜਦੋਂ ਤੂੰ ਸਧਾਰਣ ਸਥਿਤੀ ਵਿੱਚ ਹੁੰਦਾ ਹੈਂ, ਜਦੋਂ ਤੂੰ ਪਵਿੱਤਰ ਆਤਮਾ ਦੇ ਮਹਾਨ ਕੰਮ ਦੇ ਅੰਦਰ ਹੁੰਦਾ ਹੈਂ, ਤਾਂ ਸ਼ਤਾਨ ਲਈ ਤੈਨੂੰ ਡਾਵਾਂਡੋਲ ਕਰਨਾ ਅਸੰਭਵ ਹੁੰਦਾ ਹੈ। ਇਸ ਬੁਨਿਆਦ ਤੇ ਇਹ ਕਿਹਾ ਜਾ ਸਕਦਾ ਹੈ ਕਿ ਸਭ ਕੁਝ ਪਵਿੱਤਰ ਆਤਮਾ ਤੋਂ ਆਉਂਦਾ ਹੈ, ਅਤੇ ਹਾਲਾਂਕਿ ਤੇਰੇ ਮਨ ਵਿੱਚ ਗ਼ਲਤ ਵਿਚਾਰ ਆ ਸਕਦੇ ਹਨ, ਫਿਰ ਵੀ ਤੂੰ ਉਨ੍ਹਾਂ ਨੂੰ ਠੁਕਰਾਉਣ ਅਤੇ ਉਨ੍ਹਾਂ ਦਾ ਪਿੱਛਾ ਨਾ ਕਰਨ ਦੇ ਯੋਗ ਹੁੰਦਾ ਹੈ। ਇਹ ਸਭ ਕੁਝ ਪਵਿੱਤਰ ਆਤਮਾ ਦੇ ਕੰਮ ਤੋਂ ਆਉਂਦਾ ਹੈ। ਸ਼ਤਾਨ ਕਿਨ੍ਹਾਂ ਹਾਲਾਤਾਂ ਵਿੱਚ ਦਖ਼ਲ ਦਿੰਦਾ ਹੈ? ਜਦੋਂ ਤੇਰੇ ਹਾਲਾਤ ਆਮ ਵਾਂਗ ਨਹੀਂ ਹੁੰਦੇ, ਜਦੋਂ ਤੈਨੂੰ ਪਰਮੇਸ਼ੁਰ ਦੀ ਛੋਹ ਪ੍ਰਾਪਤ ਨਹੀਂ ਹੁੰਦੀ ਅਤੇ ਤੂੰ ਪਰਮੇਸ਼ੁਰ ਦੇ ਕੰਮ ਤੋਂ ਬਿਨਾਂ ਹੈਂ, ਜਦੋਂ ਤੂੰ ਅੰਦਰੋਂ ਸੁੱਕਾ ਅਤੇ ਬੰਜਰ ਹੈਂ, ਜਦੋਂ ਤੂੰ ਪਰਮੇਸ਼ੁਰ ਕੋਲ ਪ੍ਰਾਰਥਨਾ ਤਾਂ ਕਰਦਾ ਹੈਂ ਪਰ ਕੁਝ ਸਮਝ ਨਹੀਂ ਪਾਉਂਦਾ, ਅਤੇ ਜਦੋਂ ਤੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਂਦਾ ਅਤੇ ਪੀਂਦਾ ਹੈਂ ਤਾਂ ਤੂੰ ਪ੍ਰਕਾਸ਼ਮਾਨ ਨਹੀਂ ਹੁੰਦਾ ਜਾਂ ਚਾਨਣਾ ਪ੍ਰਾਪਤ ਨਹੀਂ ਕਰਦਾ, ਤਾਂ ਅਜਿਹੀਆਂ ਸਥਿਤੀਆਂ ਵਿੱਚ ਹੀ ਸ਼ਤਾਨ ਲਈ ਤੇਰੇ ਅੰਦਰ ਕੰਮ ਕਰਨ ਆਸਾਨ ਹੋ ਜਾਂਦਾ ਹੈ। ਦੂਜੇ ਸ਼ਬਦਾਂ ਵਿੱਚ, ਜਦੋਂ ਤੇਰਾ ਪਵਿੱਤਰ ਆਤਮਾ ਦੁਆਰਾ ਤਿਆਗ ਕਰ ਦਿੱਤਾ ਜਾਂਦਾ ਹੈ ਅਤੇ ਤੂੰ ਪਰਮੇਸ਼ੁਰ ਨੂੰ ਮਹਿਸੂਸ ਨਹੀਂ ਕਰ ਸਕਦਾ, ਤਾਂ ਤੇਰੇ ਨਾਲ ਬਹੁਤ ਸਾਰੀਆਂ ਅਜਿਹੀਆਂ ਚੀਜ਼ਾਂ ਹੁੰਦੀਆਂ ਹਨ ਜੋ ਸ਼ਤਾਨ ਦੇ ਪ੍ਰਲੋਭਨ ਤੋਂ ਆਉਂਦੀਆਂ ਹਨ। ਜਦੋਂ ਪਵਿੱਤਰ ਆਤਮਾ ਕੰਮ ਕਰਦਾ ਹੈ, ਤਾਂ ਸ਼ਤਾਨ ਵੀ ਪੂਰੇ ਸਮੇਂ ਕੰਮ ਕਰ ਰਿਹਾ ਹੁੰਦਾ ਹੈ। ਪਵਿੱਤਰ ਆਤਮਾ ਮਨੁੱਖ ਦੇ ਅੰਦਰ ਨੂੰ ਛੋਹੰਦਾ ਹੈ, ਜਦ ਕਿ ਉਸੇ ਸਮੇਂ ਸ਼ਤਾਨ ਮਨੁੱਖ ਵਿੱਚ ਦਖ਼ਲ ਦਿੰਦਾ ਹੈ। ਪਰ, ਪਵਿੱਤਰ ਆਤਮਾ ਦਾ ਕੰਮ ਮੋਹਰੀ ਸਥਾਨ ਲੈ ਲੈਂਦਾ ਹੈ, ਅਤੇ ਉਹ ਲੋਕ ਜਿਨ੍ਹਾਂ ਦੀਆਂ ਸਥਿਤੀਆਂ ਆਮ ਹੁੰਦੀਆਂ ਹਨ ਜਿੱਤ ਪ੍ਰਾਪਤ ਕਰ ਸਕਦੇ ਹਨ; ਇਹ ਸ਼ਤਾਨ ਦੇ ਕੰਮ ਉੱਪਰ ਪਰਮੇਸ਼ੁਰ ਦੇ ਕੰਮ ਦੀ ਜਿੱਤ ਹੈ। ਜਦੋਂ ਪਵਿੱਤਰ ਆਤਮਾ ਕੰਮ ਕਰਦਾ ਹੈ, ਤਾਂ ਵੀ ਲੋਕਾਂ ਅੰਦਰ ਇੱਕ ਭ੍ਰਿਸ਼ਟ ਸੁਭਾਅ ਬਣਿਆ ਰਹਿੰਦਾ ਹੈ; ਪਰ ਪਵਿੱਤਰ ਆਤਮਾ ਦੇ ਕੰਮ ਦੌਰਾਨ, ਲੋਕਾਂ ਲਈ ਆਪਣੇ ਆਕੀਪੁਣੇ, ਪ੍ਰੇਰਣਾਵਾਂ, ਅਤੇ ਮਿਲਾਵਟਾਂ ਦੀ ਖੋਜ ਅਤੇ ਪਛਾਣ ਕਰਨਾ ਆਸਾਨ ਹੁੰਦਾ ਹੈ। ਸਿਰਫ਼ ਤਾਂ ਹੀ ਲੋਕਾਂ ਨੂੰ ਪਛਤਾਵਾ ਮਹਿਸੂਸ ਹੁੰਦਾ ਹੈ ਅਤੇ ਉਹ ਪ੍ਰਾਸਚਿਤ ਕਰਨ ਲਈ ਤਿਆਰ ਹੁੰਦੇ ਹਨ। ਇਸ ਤਰ੍ਹਾਂ, ਪਰਮੇਸ਼ੁਰ ਦੇ ਕੰਮ ਦੇ ਅੰਦਰ ਉਨ੍ਹਾਂ ਦਾ ਆਕੀ ਅਤੇ ਭ੍ਰਿਸ਼ਟ ਸੁਭਾਅ ਹੌਲੀ-ਹੌਲੀ ਤਿਆਗ ਦਿੱਤਾ ਜਾਂਦਾ ਹੈ। ਪਵਿੱਤਰ ਆਤਮਾ ਦਾ ਕੰਮ ਵਿਸ਼ੇਸ਼ ਰੂਪ ਵਿੱਚ ਸੁਭਾਵਕ ਹੈ; ਜਦੋਂ ਉਹ ਲੋਕਾਂ ਵਿੱਚ ਕੰਮ ਕਰਦਾ ਹੈ, ਤਾਂ ਵੀ ਉਨ੍ਹਾਂ ਦੇ ਜੀਵਨ ਵਿੱਚ ਮੁਸ਼ਕਲਾਂ ਹੁੰਦੀਆਂ ਹਨ, ਉਹ ਤਾਂ ਵੀ ਰੋਂਦੇ ਹਨ, ਉਹ ਤਾਂ ਵੀ ਦੁੱਖ ਸਹਿਣ ਕਰਦੇ ਹਨ, ਉਹ ਅਜੇ ਵੀ ਕਮਜ਼ੋਰ ਹੁੰਦੇ ਹਨ ਅਤੇ ਅਜੇ ਵੀ ਬਹੁਤ ਸਾਰੀਆਂ ਗੱਲਾਂ ਉਨ੍ਹਾਂ ਲਈ ਅਸਪਸ਼ਟ ਹੁੰਦੀਆਂ ਹਨ, ਫਿਰ ਵੀ ਅਜਿਹੀ ਅਵਸਥਾ ਵਿੱਚ ਉਹ ਪਿੱਛੇ ਹਟਣ ਤੋਂ ਖੁਦ ਨੂੰ ਰੋਕਣ ਦੇ ਸਮਰੱਥ ਹੁੰਦੇ ਹਨ, ਅਤੇ ਪਰਮੇਸ਼ੁਰ ਨੂੰ ਪਿਆਰ ਕਰ ਸਕਦੇ ਹਨ, ਅਤੇ ਹਾਲਾਂਕਿ ਉਹ ਰੋਂਦੇ ਹਨ ਅਤੇ ਦੁਖੀ ਹੁੰਦੇ ਹਨ, ਉਹ ਫਿਰ ਵੀ ਪਰਮੇਸ਼ੁਰ ਦੀ ਪ੍ਰਸ਼ੰਸਾ ਕਰ ਪਾਉਂਦੇ ਹਨ; ਪਵਿੱਤਰ ਆਤਮਾ ਦਾ ਕੰਮ ਵਿਸ਼ੇਸ਼ ਰੂਪ ਵਿੱਚ ਸੁਭਾਵਕ ਹੁੰਦਾ ਹੈ, ਅਤੇ ਇਹ ਥੋੜ੍ਹਾ ਜਿਹਾ ਵੀ ਅਲੌਕਿਕ ਨਹੀਂ ਹੁੰਦਾ। ਬਹੁਤੇ ਲੋਕ ਵਿਸ਼ਵਾਸ ਕਰਦੇ ਹਨ ਕਿ, ਜਿਵੇਂ ਹੀ ਪਵਿੱਤਰ ਆਤਮਾ ਕੰਮ ਕਰਨਾ ਸ਼ੁਰੂ ਕਰਦਾ ਹੈ, ਲੋਕਾਂ ਦੀ ਦਸ਼ਾ ਵਿੱਚ ਤਬਦੀਲੀ ਆ ਜਾਂਦੀ ਹੈ ਅਤੇ ਉਹ ਚੀਜ਼ਾਂ ਜੋ ਉਨ੍ਹਾਂ ਲਈ ਜ਼ਰੂਰੀ ਹਨ ਹਟਾ ਦਿੱਤੀਆਂ ਜਾਂਦੀਆਂ ਹਨ। ਅਜਿਹੇ ਵਿਸ਼ਵਾਸ ਭੁਲੇਖੇ ਪਾਉਣ ਵਾਲੇ ਹੁੰਦੇ ਹਨ। ਜਦੋਂ ਪਵਿੱਤਰ ਆਤਮਾ ਮਨੁੱਖ ਅੰਦਰ ਕੰਮ ਕਰਦਾ ਹੈ, ਮਨੁੱਖ ਦੀਆਂ ਉਦਾਸੀਨਤਾਂ ਵਾਲੀਆਂ ਗੱਲਾਂ ਤਾਂ ਵੀ ਉਸ ਵਿੱਚ ਹੁੰਦੀਆਂ ਹਨ ਅਤੇ ਉਸ ਦਾ ਰੁਤਬਾ ਵੀ ਉਹੀ ਰਹਿੰਦਾ ਹੈ, ਪਰ ਉਹ ਪਵਿੱਤਰ ਆਤਮਾ ਦਾ ਪ੍ਰਕਾਸ਼ ਅਤੇ ਅੰਦਰੂਨੀ ਚਾਨਣ ਪ੍ਰਾਪਤ ਕਰ ਲੈਂਦਾ ਹੈ ਅਤੇ ਇਸ ਲਈ ਉਸ ਦੀ ਅਵਸਥਾ ਹੋਰ ਸਰਗਰਮ ਬਣ ਜਾਂਦੀ ਹੈ, ਉਸ ਦੇ ਅੰਦਰ ਦੀਆਂ ਸਥਿਤੀਆਂ ਆਮ ਹੋ ਜਾਂਦੀਆਂ ਹਨ, ਅਤੇ ਉਹ ਤੇਜ਼ੀ ਨਾਲ ਬਦਲਦਾ ਹੈ। ਲੋਕਾਂ ਦੇ ਅਸਲ ਅਨੁਭਵਾਂ ਵਿੱਚ, ਉਹ ਮੁੱਖ ਰੂਪ ਵਿੱਚ ਜਾਂ ਤਾਂ ਪਵਿੱਤਰ ਆਤਮਾ ਦੇ ਕੰਮ ਦਾ ਅਨੁਭਵ ਕਰਦੇ ਹਨ ਜਾਂ ਸ਼ਤਾਨ ਦੇ ਕੰਮ ਦਾ, ਅਤੇ ਜੇ ਉਹ ਇਨ੍ਹਾਂ ਅਵਸਥਾਵਾਂ ਨੂੰ ਸਮਝਣ ਵਿੱਚ ਅਸਮਰਥ ਹਨ ਅਤੇ ਇਨ੍ਹਾਂ ਵਿੱਚ ਅੰਤਰ ਨਹੀਂ ਕਰਦੇ, ਤਾਂ ਅਸਲ ਅਨੁਭਵਾਂ ਵਿੱਚ ਪ੍ਰਵੇਸ਼ ਕਰਨ ਦਾ ਤਾਂ ਸੁਆਲ ਹੀ ਨਹੀਂ ਉੱਠਦਾ, ਕਹਿਣ ਦਾ ਅਰਥ ਹੈ ਕਿ ਉਨ੍ਹਾਂ ਦੇ ਸੁਭਾਅ ਵਿੱਚ ਕੁਝ ਨਹੀਂ ਬਦਲਦਾ। ਇਸ ਤਰ੍ਹਾਂ, ਪਰਮੇਸ਼ੁਰ ਦੇ ਕੰਮ ਦਾ ਅਨੁਭਵ ਕਰਨ ਦੀ ਕੁੰਜੀ ਇਨ੍ਹਾਂ ਗੱਲਾਂ ਨੂੰ ਸਮਝਣ ਦੇ ਯੋਗ ਹੋਣਾ ਹੀ ਹੈ; ਇਸ ਤਰ੍ਹਾਂ ਨਾਲ, ਉਨ੍ਹਾਂ ਲਈ ਇਹ ਅਨੁਭਵ ਕਰਨਾ ਵਧੇਰੇ ਆਸਾਨ ਹੋਏਗਾ।

ਪਵਿੱਤਰ ਆਤਮਾ ਦਾ ਕੰਮ ਲੋਕਾਂ ਨੂੰ ਸਕਾਰਾਤਮਕ ਪ੍ਰਗਤੀ ਕਰਨ ਦੀ ਆਗਿਆ ਦਿੰਦਾ ਹੈ, ਜਦ ਕਿ ਸ਼ਤਾਨ ਦਾ ਕੰਮ ਉਹਨਾਂ ਨੂੰ ਨਕਾਰਾਤਮਕ ਅਤੇ ਪਿੱਛੇ ਹਟਣ ਵਾਲੇ, ਪਰਮੇਸ਼ੁਰ ਵਿਰੁੱਧ ਬਗਾਵਤ ਅਤੇ ਉਸਦਾ ਵਿਰੋਧ ਕਰਨ ਵਾਲੇ, ਉਸ ਵਿੱਚ ਨਿਹਚਾ ਗੁਆੳਣ ਵਾਲੇ ਬਣਾ ਦਿੰਦਾ ਹੈ, ਅਤੇ ਉਹ ਆਪਣਾ ਫਰਜ਼ ਨਿਭਾਉਣ ਵਿੱਚ ਕਮਜ਼ੋਰ ਹੋ ਜਾਂਦੇ ਹਨ। ਪਵਿੱਤਰ ਆਤਮਾ ਦੀ ਸੋਝੀ ਤੋਂ ਜੋ ਕੁਝ ਉਪਜਦਾ ਹੈ ਉਹ ਕਾਫ਼ੀ ਸੁਭਾਵਕ ਹੁੰਦਾ ਹੈ; ਇਹ ਤੇਰੇ ਉੱਪਰ ਥੋਪਿਆ ਨਹੀਂ ਜਾਂਦਾ। ਜੇ ਤੂੰ ਇਸ ਦੇ ਅਧੀਨ ਹੋ ਜਾਂਦਾ ਹੈਂ, ਤਾਂ ਤੇਰੇ ਕੋਲ ਸ਼ਾਂਤੀ ਹੋਏਗੀ, ਅਤੇ ਜੇ ਤੂੰ ਅਜਿਹਾ ਨਹੀਂ ਕਰਦਾ, ਤਾਂ ਬਾਅਦ ਵਿੱਚ ਤੈਨੂੰ ਫਿਟਕਾਰਿਆ ਜਾਏਗਾ। ਪਵਿੱਤਰ ਆਤਮਾ ਦੇ ਅੰਦਰੂਨੀ ਚਾਨਣ ਨਾਲ, ਤੂੰ ਕੁਝ ਵੀ ਕਰੇਂ ਉਸ ਵਿੱਚ ਕੋਈ ਦਖ਼ਲ ਜਾਂ ਰੁਕਾਵਟ ਨਹੀਂ ਹੋਏਗੀ; ਤੂੰ ਆਜ਼ਾਦ ਕੀਤਾ ਜਾਏਂਗਾ, ਤੇਰੇ ਕੰਮਾਂ ਵਿੱਚ ਅਮਲ ਦਾ ਇੱਕ ਮਾਰਗ ਹੋਏਗਾ, ਅਤੇ ਤੂੰ ਕਿਸੇ ਬੰਦਸ਼ਾਂ ਦੇ ਅਧੀਨ ਨਹੀਂ ਹੋਏਂਗਾ, ਸਗੋਂ ਪਰਮੇਸ਼ੁਰ ਦੀ ਇੱਛਾ ਅਨੁਸਾਰ ਕੰਮ ਕਰਨ ਦੇ ਯੋਗ ਹੋਏਂਗਾ। ਸ਼ਤਾਨ ਦਾ ਕੰਮ ਤੇਰੇ ਲਈ ਕਈ ਚੀਜ਼ਾਂ ਵਿੱਚ ਦਖ਼ਲ ਦਾ ਕਾਰਣ ਬਣਦਾ ਹੈ; ਇਹ ਤੈਨੂੰ ਪ੍ਰਾਰਥਨਾ ਕਰਨ ਤੋਂ ਬੇਦਿਲ ਕਰਦਾ ਹੈ, ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਣ ਅਤੇ ਪੀਣ ਵਿੱਚ ਬਹੁਤ ਆਲਸੀ ਬਣਾਉਂਦਾ ਹੈ, ਅਤੇ ਕਲੀਸਿਯਾ ਦੇ ਜੀਵਨ ਨੂੰ ਜੀਉਣ ਪ੍ਰਤੀ ਬੇਮੁਖ ਬਣਾਉਂਦਾ ਹੈ, ਅਤੇ ਆਤਮਿਕ ਜੀਵਨ ਤੋਂ ਦੂਰ ਕਰ ਦਿੰਦਾ ਹੈ। ਪਵਿੱਤਰ ਆਤਮਾ ਦਾ ਕੰਮ ਤੇਰੇ ਰੋਜ਼ਾਨਾ ਦੇ ਜੀਵਨ ਵਿੱਚ ਦਖ਼ਲ ਨਹੀਂ ਦਿੰਦਾ ਅਤੇ ਤੇਰੇ ਆਮ ਆਤਮਿਕ ਜੀਵਨ ਵਿੱਚ ਦਖ਼ਲ ਨਹੀਂ ਦਿੰਦਾ। ਤੂੰ ਬਹੁਤ ਸਾਰੀਆਂ ਚੀਜ਼ਾਂ ਨੂੰ ਉਸੇ ਪਲ ਸਮਝਣ ਵਿੱਚ ਅਸਮਰਥ ਰਹਿੰਦਾ ਹੈ ਜਦੋਂ ਉਹ ਹੁੰਦੀਆਂ ਹਨ, ਪਰ ਫਿਰ, ਕੁਝ ਦਿਨਾਂ ਬਾਅਦ, ਤੇਰਾ ਮਨ ਵਧੇਰੇ ਉੱਜਵਲ ਅਤੇ ਦਿਮਾਗ ਵਧੇਰੇ ਸਪਸ਼ਟ ਹੋ ਜਾਂਦਾ ਹੈ। ਤੈਨੂੰ ਆਤਮਾ ਦੀਆਂ ਗੱਲਾਂ ਬਾਰੇ ਕੁਝ ਸਮਝ ਆਉਣ ਲੱਗਦੀ ਹੈ, ਅਤੇ ਹੌਲੀ-ਹੌਲੀ ਤੂੰ ਸਮਝ ਸਕਦਾ ਹੈਂ ਕਿ ਇਹ ਵਿਚਾਰ ਪਰਮੇਸ਼ੁਰ ਤੋਂ ਆਇਆ ਹੈ ਜਾਂ ਸ਼ਤਾਨ ਤੋਂ। ਕੁਝ ਗੱਲਾਂ ਸਪਸ਼ਟ ਰੂਪ ਵਿੱਚ ਤੇਰੇ ਤੋਂ ਪਰਮੇਸ਼ੁਰ ਦਾ ਵਿਰੋਧ ਕਰਵਾਉਂਦੀਆਂ ਹਨ ਅਤੇ ਪਰਮੇਸ਼ੁਰ ਵਿਰੁੱਧ ਆਕੀ ਬਣਾਉਂਦੀਆਂ ਹਨ, ਜਾਂ ਤੈਨੂੰ ਪਰਮੇਸ਼ੁਰ ਦੇ ਵਚਨਾਂ ਨੂੰ ਅਮਲ ਵਿੱਚ ਲਿਆਉਣ ਤੋਂ ਰੋਕਦੀਆਂ ਹਨ; ਇਹ ਸਭ ਗੱਲਾਂ ਸ਼ਤਾਨ ਵੱਲੋਂ ਆਉਂਦੀਆਂ ਹਨ। ਕੁਝ ਚੀਜ਼ਾਂ ਸਪਸ਼ਟ ਨਹੀਂ ਹੁੰਦੀਆਂ, ਅਤੇ ਉਸ ਸਮੇਂ ਤੂੰ ਦੱਸ ਨਹੀਂ ਸਕਦਾ ਕਿ ਉਹ ਕੀ ਹਨ; ਬਾਅਦ ਵਿੱਚ, ਤੂੰ ਉਨ੍ਹਾਂ ਦੇ ਪ੍ਰਗਟਾਵੇ ਦੇਖ ਸਕਦਾ ਹੈਂ ਅਤੇ ਫਿਰ ਸੋਝੀ ਦਾ ਇਸਤੇਮਾਲ ਕਰ ਸਕਦਾ ਹੈਂ। ਜੇ ਤੂੰ ਸਪਸ਼ਟ ਰੂਪ ਵਿੱਚ ਸਮਝ ਸਕੇਂ ਕਿ ਕਿਹੜੀਆਂ ਗੱਲਾਂ ਸ਼ਤਾਨ ਤੋਂ ਆਉਂਦੀਆਂ ਹਨ ਅਤੇ ਕਿਹੜੀਆਂ ਪਵਿੱਤਰ ਆਤਮਾ ਦੁਆਰਾ ਨਿਰਦੇਸ਼ਿਤ ਹੁੰਦੀਆਂ ਹਨ, ਤਾਂ ਤੂੰ ਆਪਣੇ ਅਨੁਭਵਾਂ ਵਿੱਚ ਆਸਾਨੀ ਨਾਲ ਨਹੀਂ ਭਟਕੇਂਗਾ। ਕਈ ਵਾਰ ਜਦੋਂ ਤੇਰੀ ਸਥਿਤੀ ਚੰਗੀ ਨਹੀਂ ਹੁੰਦੀ, ਤਾਂ ਤੈਨੂੰ ਕੁਝ ਅਜਿਹੇ ਵਿਚਾਰ ਆਉਂਦੇ ਹਨ ਜੋ ਤੈਨੂੰ ਤੇਰੀ ਉਦਾਸੀਨ ਅਵਸਥਾ ਤੋਂ ਬਾਹਰ ਲੈ ਆਉਂਦੇ ਹਨ। ਇਸ ਤੋਂ ਪਤਾ ਲੱਗਦਾ ਹੈ ਕਿ ਜਦੋਂ ਤੇਰੀ ਸਥਿਤੀ ਪ੍ਰਤਿਕੂਲ ਵੀ ਹੁੰਦੀ ਹੈ, ਤਾਂ ਵੀ ਤੇਰੇ ਕੁਝ ਵਿਚਾਰ ਪਵਿੱਤਰ ਆਤਮਾ ਤੋਂ ਆ ਸਕਦੇ ਹਨ। ਅਜਿਹਾ ਨਹੀਂ ਹੈ ਕਿ ਜਦੋਂ ਤੂੰ ਉਦਾਸੀਨ ਹੁੰਦਾ ਹੈਂ, ਤਾਂ ਤੇਰੇ ਸਾਰੇ ਵਿਚਾਰ ਸ਼ਤਾਨ ਦੇ ਭੇਜੇ ਹੋਏ ਹੋਣ; ਜੇ ਇਹ ਸੱਚ ਹੁੰਦਾ, ਤਾਂ ਤੂੰ ਸਕਾਰਾਤਮਕ ਅਵਸਥਾ ਵਿੱਚ ਕਿਵੇਂ ਤਬਦੀਲ ਹੁੰਦਾ? ਕੁਝ ਸਮੇਂ ਤਕ ਤੇਰੇ ਉਦਾਸੀਨ ਰਹਿਣ ਤੋਂ ਬਾਅਦ, ਪਵਿੱਤਰ ਆਤਮਾ ਤੈਨੂੰ ਸੰਪੂਰਣ ਕੀਤੇ ਜਾਣ ਦਾ ਮੌਕਾ ਦਿੰਦਾ ਹੈ; ਉਹ ਤੈਨੂੰ ਛੋਹੰਦਾ ਹੈ ਅਤੇ ਤੈਨੂੰ ਤੇਰੀ ਉਦਾਸੀਨ ਅਵਸਥਾ ਤੋਂ ਬਾਹਰ ਲਿਆਉਂਦਾ ਹੈ, ਅਤੇ ਤੂੰ ਇੱਕ ਸਧਾਰਣ ਅਵਸਥਾ ਵਿੱਚ ਪ੍ਰਵੇਸ਼ ਕਰ ਜਾਂਦਾ ਹੈਂ।

ਇਹ ਜਾਣਨ ਦੁਆਰਾ ਕਿ ਪਵਿੱਤਰ ਆਤਮਾ ਦਾ ਕੰਮ ਕੀ ਹੈ ਅਤੇ ਸ਼ਤਾਨ ਦਾ ਕੰਮ ਕੀ ਹੈ, ਤੂੰ ਇਨ੍ਹਾਂ ਦੀ ਤੁਲਨਾ ਆਪਣੇ ਅਨੁਭਵਾਂ ਦੌਰਾਨ ਆਪਣੀ ਖੁਦ ਦੀ ਸਥਿਤੀ, ਅਤੇ ਖੁਦ ਦੇ ਅਨੁਭਵਾਂ ਨਾਲ ਕਰ ਸਕਦਾ ਹੈਂ, ਅਤੇ ਇਸ ਤਰ੍ਹਾਂ ਤੇਰੇ ਅਨੁਭਵਾਂ ਵਿੱਚ ਅਸੂਲ ਨਾਲ ਸੰਬੰਧਤ ਕਈ ਹੋਰ ਸੱਚਾਈਆਂ ਹੋਣਗੀਆਂ। ਅਸੂਲ ਬਾਰੇ ਇਨ੍ਹਾਂ ਸੱਚਾਈਆਂ ਨੂੰ ਸਮਝ ਕੇ ਤੂੰ ਆਪਣੀ ਅਸਲ ਅਵਸਥਾ ਉੱਤੇ ਕਾਬੂ ਪਾਉਣ ਦੇ ਯੋਗ ਹੋਏਂਗਾ, ਤੂੰ ਲੋਕਾਂ ਅਤੇ ਘਟਨਾਵਾਂ ਦਰਮਿਆਨ ਅੰਤਰ ਕਰਨ ਦੇ ਯੋਗ ਹੋਏਂਗਾ, ਅਤੇ ਤੈਨੂੰ ਪਵਿੱਤਰ ਆਤਮਾ ਦੇ ਕੰਮ ਨੂੰ ਪ੍ਰਾਪਤ ਕਰਨ ਲਈ ਬਹੁਤ ਜ਼ਿਆਦਾ ਕੋਸ਼ਿਸ਼ ਨਹੀਂ ਕਰਨੀ ਪਏਗੀ। ਨਿਸੰਦੇਹ, ਇਹ ਤੇਰੀਆਂ ਪ੍ਰੇਰਣਾਵਾਂ ਦੇ ਸਹੀ ਹੋਣ ਅਤੇ ਖੋਜ ਕਰਨ ਅਤੇ ਅਮਲ ਵਿੱਚ ਲਿਆਉਣ ਦੀ ਤੇਰੀ ਇੱਛਾ ’ਤੇ ਨਿਰਭਰ ਕਰਦਾ ਹੈl ਇਸ ਕਿਸਮ ਦੀ ਭਾਸ਼ਾ—ਭਾਸ਼ਾ ਜੋ ਅਸੂਲਾਂ ਨਾਲ ਸੰਬੰਧਤ ਹੈ—ਤੇਰੇ ਅਨੁਭਵਾਂ ਵਿੱਚ ਨਜ਼ਰ ਆਉਣੀ ਚਾਹੀਦੀ ਹੈ। ਇਸ ਤੋਂ ਬਿਨਾਂ, ਤੇਰੇ ਅਨੁਭਵ ਸ਼ਤਾਨ ਦੇ ਦਖ਼ਲਾਂ ਅਤੇ ਨਿਰਰਥਕ ਗਿਆਨ ਨਾਲ ਭਰੇ ਹੋਣਗੇ। ਜੇ ਤੂੰ ਇਹ ਨਹੀਂ ਸਮਝਦਾ ਕਿ ਪਵਿੱਤਰ ਆਤਮਾ ਕਿਵੇਂ ਕੰਮ ਕਰਦਾ ਹੈ, ਤਾਂ ਤੂੰ ਇਹ ਵੀ ਨਹੀਂ ਸਮਝਦਾ ਕਿ ਕਿਵੇਂ ਪ੍ਰਵੇਸ਼ ਕਰਨਾ ਹੈ, ਅਤੇ ਜੇ ਤੂੰ ਇਹ ਨਹੀਂ ਸਮਝਦਾ ਕਿ ਸ਼ਤਾਨ ਕਿਵੇਂ ਕੰਮ ਕਰਦਾ ਹੈ, ਤਾਂ ਤੂੰ ਇਹ ਵੀ ਨਹੀਂ ਸਮਝਦਾ ਕਿ ਤੈਨੂੰ ਆਪਣੇ ਦੁਆਰਾ ਚੁੱਕੇ ਜਾਣ ਵਾਲੇ ਹਰੇਕ ਕਦਮ ਵਿੱਚ ਕਿਵੇਂ ਸਾਵਧਾਨ ਰਹਿਣਾ ਹੈ। ਲੋਕਾਂ ਨੂੰ ਪਵਿੱਤਰ ਆਤਮਾ ਕਿਵੇਂ ਕੰਮ ਕਰਦਾ ਹੈ ਅਤੇ ਸ਼ਤਾਨ ਕਿਵੇਂ ਕੰਮ ਕਰਦਾ ਹੈ ਇਨ੍ਹਾਂ ਦੋਹਾਂ ਨੂੰ ਸਮਝਣਾ ਚਾਹੀਦਾ ਹੈ; ਇਹ ਦੋਵੇਂ ਲੋਕਾਂ ਦੇ ਅਨੁਭਵਾਂ ਦਾ ਲਾਜ਼ਮੀ ਹਿੱਸਾ ਹੈ।


ਉਨ੍ਹਾਂ ਨੂੰ ਇੱਕ ਚਿਤਾਵਨੀ ਜਿਹੜੇ ਸੱਚ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦੇ

ਭਰਾਵਾਂ ਅਤੇ ਭੈਣਾਂ ਵਿੱਚ ਉਹ ਵਿਅਕਤੀ ਜਿਹੜੇ ਹਮੇਸ਼ਾ ਆਪਣੀ ਨਕਾਰਤਮਕਤਾ ਦਾ ਉਬਾਲ ਕੱਢ ਰਹੇ ਹਨ, ਸ਼ਤਾਨ ਦੇ ਪਿਛਲੱਗ ਹਨ, ਅਤੇ ਉਹ ਕਲੀਸਿਯਾ ਲਈ ਮੁਸ਼ਕਲ ਪੈਦਾ ਕਰਦੇ ਹਨ। ਅਜਿਹੇ ਲੋਕ ਇੱਕ ਦਿਨ ਲਾਜ਼ਮੀ ਤੌਰ ਤੇ ਕੱਢ ਦਿੱਤੇ ਅਤੇ ਖ਼ਤਮ ਕਰ ਦਿੱਤੇ ਜਾਣਗੇ। ਪਰਮੇਸ਼ੁਰ ’ਚ ਵਿਸ਼ਵਾਸ ਕਰਦਿਆਂ, ਜੇਕਰ ਲੋਕ ਆਪਣੇ ਹਿਰਦੇ ਵਿੱਚ ਪਰਮੇਸ਼ੁਰ ਲਈ ਸ਼ਰਧਾ ਨਹੀਂ ਰੱਖਦੇ, ਜੇ ਉਹ ਆਪਣੇ ਹਿਰਦੇ ਵਿੱਚ ਪਰਮੇਸ਼ੁਰ ਪ੍ਰਤੀ ਆਗਿਆਕਾਰੀ ਨਹੀਂ ਰੱਖਦੇ, ਤਾਂ ਉਹ ਨਾ ਸਿਰਫ਼ ਉਸ ਲਈ ਕੋਈ ਕੰਮ ਕਰਨ ਦੇ ਅਯੋਗ ਹੋਣਗੇ, ਸਗੋਂ ਇਸ ਦੇ ਉਲਟ ਅਜਿਹੇ ਬਣ ਜਾਣਗੇ ਜਿਹੜੇ ਉਸ ਦੇ ਕੰਮ ਵਿੱਚ ਰੁਕਾਵਟ ਪਾਉਂਦੇ ਹਨ ਅਤੇ ਉਸ ਦੀ ਅਵੱਗਿਆ ਕਰਦੇ ਹਨ। ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨਾ ਪਰ ਉਸ ਦੀ ਆਗਿਆਕਾਰੀ ਜਾਂ ਉਸ ਦਾ ਆਦਰ ਨਾ ਕਰਨਾ, ਅਤੇ ਇਸ ਦੀ ਬਜਾਏ ਉਸ ਦੀ ਵਿਰੋਧਤਾ ਕਰਨਾ, ਇੱਕ ਵਿਸ਼ਵਾਸੀ ਲਈ ਸਭ ਤੋਂ ਵੱਡਾ ਨਿਰਾਦਰ ਹੈ। ਜੇ ਵਿਸ਼ਵਾਸੀ ਆਪਣੀ ਬੋਲੀ ਅਤੇ ਵਿਹਾਰ ਵਿੱਚ ਗ਼ੈਰ-ਵਿਸ਼ਵਾਸੀਆਂ ਵਾਂਗ ਹੀ ਲਾਪਰਵਾਹ ਅਤੇ ਬੇਮੁਹਾਰੇ ਹਨ, ਤਾਂ ਉਹ ਗ਼ੈਰ-ਵਿਸ਼ਵਾਸੀਆਂ ਨਾਲੋਂ ਵੀ ਵਧੇਰੇ ਦੁਸ਼ਟ ਹਨ; ਉਹ ਮੂਲ ਸ਼ਤਾਨ ਹਨ। ਜਿਹੜੇ ਕਲੀਸਿਯਾ ਅੰਦਰ ਆਪਣੀ ਜ਼ਹਿਰੀਲੀ, ਦੋਖੀ ਗੱਲਬਾਤ ਦੀ ਭੜਾਸ ਕੱਢਦੇ ਹਨ, ਜਿਹੜੇ ਅਫ਼ਵਾਹਾਂ ਫੈਲਾਉਂਦੇ ਹਨ, ਅਸੰਗਤੀ ਨੂੰ ਹਵਾ ਦਿੰਦੇ ਹਨ, ਅਤੇ ਭਰਾਵਾਂ ਤੇ ਭੈਣਾਂ ਵਿਚਾਲੇ ਜੁੰਡਲੀਆਂ ਬਣਾਉਂਦੇ ਹਨ—ਉਹ ਕਲੀਸਿਯਾ ਵਿੱਚੋਂ ਕੱਢ ਦਿੱਤੇ ਜਾਣੇ ਚਾਹੀਦੇ ਸਨ। ਫਿਰ ਵੀ, ਕਿਉਂਕਿ ਹੁਣ ਪਰਮੇਸ਼ੁਰ ਦੇ ਕਾਰਜ ਦਾ ਵੱਖਰਾ ਯੁਗ ਹੈ, ਇਹ ਲੋਕ ਪਾਬੰਦ ਹਨ, ਕਿਉਂਕਿ ਉਹ ਵਿਸ਼ੇਸ਼ ਖ਼ਾਤਮੇ ਦਾ ਸਾਹਮਣਾ ਕਰਦੇ ਹਨ। ਉਹ ਸਾਰੇ ਜਿਨ੍ਹਾਂ ਨੂੰ ਸ਼ਤਾਨ ਨੇ ਭ੍ਰਿਸ਼ਟ ਕਰ ਦਿੱਤਾ ਹੈ, ਭ੍ਰਿਸ਼ਟੇ ਹੋਏ ਸੁਭਾਅ ਦੇ ਮਾਲਕ ਹਨ। ਕੁਝ ਲੋਕਾਂ ਕੋਲ ਭ੍ਰਿਸ਼ਟੇ ਹੋਏ ਸੁਭਾਅ ਤੋਂ ਵੱਧ ਕੁਝ ਨਹੀਂ ਹੈ, ਜਦ ਕਿ ਬਾਕੀ ਅਲੱਗ ਹਨ: ਨਾ ਸਿਰਫ਼ ਉਨ੍ਹਾਂ ਦੇ ਭ੍ਰਿਸ਼ਟੇ ਹੋਏ ਸ਼ਤਾਨੀ ਸੁਭਾਅ ਹਨ, ਸਗੋਂ ਉਨ੍ਹਾਂ ਦਾ ਵਿਹਾਰ ਵੀ ਅਤਿਅੰਤ ਦੋਖੀ ਹੈ। ਨਾ ਸਿਰਫ਼ ਉਨ੍ਹਾਂ ਦੇ ਸ਼ਬਦ ਅਤੇ ਕੰਮ ਉਨ੍ਹਾਂ ਦੇ ਭ੍ਰਿਸ਼ਟ, ਸ਼ਤਾਨੀ ਸੁਭਾਅ ਨੂੰ ਉਜਾਗਰ ਕਰਦੇ ਹਨ; ਸਗੋਂ ਇਹ ਲੋਕ, ਇਸ ਤੋਂ ਇਲਾਵਾ, ਅਸਲੀ ਦੁਸ਼ਟ ਸ਼ਤਾਨ ਹਨ। ਉਨ੍ਹਾਂ ਦਾ ਸੁਭਾਅ ਪਰਮੇਸ਼ੁਰ ਦੇ ਕਾਰਜ ਵਿੱਚ ਵਿਘਨ ਅਤੇ ਰੁਕਾਵਟ ਪਾਉਂਦਾ ਹੈ, ਇਹ ਜੀਵਨ ਵਿੱਚ ਭਰਾਵਾਂ ਅਤੇ ਭੈਣਾਂ ਦੇ ਪ੍ਰਵੇਸ਼ ਨੂੰ ਕਮਜ਼ੋਰ ਕਰਦਾ ਹੈ, ਅਤੇ ਇਹ ਕਲੀਸਿਯਾ ਦੀ ਸਧਾਰਣ ਜੀਵਨ-ਸ਼ੈਲੀ ਨੂੰ ਨੁਕਸਾਨ ਪਹੁੰਚਾਉਂਦਾ ਹੈ। ਦੇਰ ਜਾਂ ਸਵੇਰ, ਭੇਡਾਂ ਦੇ ਭੇਸ ਵਾਲੇ ਇਹ ਭੇੜੀਏ ਲਾਜ਼ਮੀ ਤੌਰ ਤੇ ਕੱਢੇ ਜਾਣੇ ਹਨ; ਸ਼ਤਾਨ ਦੇ ਇਨ੍ਹਾਂ ਪਿਛਲੱਗਾਂ ਪ੍ਰਤੀ ਬੇਰਹਿਮ ਰਵੱਈਆ, ਠੁਕਰਾਉਣ ਵਾਲਾ ਰਵੱਈਆ ਅਪਣਾਇਆ ਜਾਣਾ ਚਾਹੀਦਾ ਹੈ। ਸਿਰਫ਼ ਇਹ ਪਰਮੇਸ਼ੁਰ ਦੇ ਨਾਲ ਖੜ੍ਹਨਾ ਹੈ, ਅਤੇ ਜਿਹੜੇ ਅਜਿਹਾ ਕਰਨ ਵਿੱਚ ਨਾਕਾਮ ਰਹਿੰਦੇ ਹਨ, ਸ਼ਤਾਨ ਦੇ ਨਾਲ ਅਣਸੁਖਾਵੀਂ ਸਥਿਤੀ ਵਿੱਚ ਫਸੇ ਹੋਏ ਹਨ। ਜਿਹੜੇ ਲੋਕ ਪਰਮੇਸ਼ੁਰ ਵਿੱਚ ਸੱਚਮੁੱਚ ਵਿਸ਼ਵਾਸ ਕਰਦੇ ਹਨ, ਹਮੇਸ਼ਾ ਉਸ ਨੂੰ ਆਪਣੇ ਹਿਰਦਿਆਂ ਵਿੱਚ ਰੱਖਦੇ ਹਨ, ਅਤੇ ਉਨ੍ਹਾਂ ਅੰਦਰ ਹਮੇਸ਼ਾ ਹੀ ਪਰਮੇਸ਼ੁਰ ਦਾ ਆਦਰ ਕਰਨ ਵਾਲਾ, ਪਰਮੇਸ਼ੁਰ ਨੂੰ ਪ੍ਰੇਮ ਕਰਨ ਵਾਲਾ ਹਿਰਦਾ ਹੁੰਦਾ ਹੈ। ਜਿਹੜੇ ਪਰਮੇਸ਼ੁਰ ਵਿੱਚ ਵਿਸਵਾਸ਼ ਕਰਦੇ ਹਨ, ਉਨ੍ਹਾਂ ਨੂੰ ਸਾਵਧਾਨੀ ਅਤੇ ਸਿਆਣਪ ਨਾਲ ਕੰਮ ਕਰਨੇ ਚਾਹੀਦੇ ਹਨ, ਅਤੇ ਜੋ ਕੁਝ ਉਹ ਕਰਦੇ ਹਨ, ਪਰਮੇਸ਼ੁਰ ਦੀਆਂ ਜ਼ਰੂਰਤਾਂ ਅਨੁਸਾਰ ਅਤੇ ਉਸ ਦੇ ਹਿਰਦੇ ਨੂੰ ਸੰਤੁਸ਼ਟ ਕਰਨ ਦੇ ਯੋਗ ਹੋਣਾ ਚਾਹੀਦਾ ਹੈ। ਉਹ ਮਨ-ਮਰਜ਼ੀ ਕਰਨ ਵਾਲੇ, ਆਪਣੀ ਇੱਛਾ ਅਨੁਸਾਰ ਕੰਮ ਕਰਨ ਵਾਲੇ ਨਹੀਂ ਹੋਣੇ ਚਾਹੀਦੇ; ਇਹ ਪਵਿੱਤਰ ਆਚਰਣ ਲਈ ਢੁਕਵਾਂ ਨਹੀਂ ਹੈ। ਲੋਕਾਂ ਨੂੰ ਜਨੂਨੀ ਨਹੀਂ ਬਣ ਜਾਣਾ ਚਾਹੀਦਾ, ਹਰ ਥਾਂ ਪਰਮੇਸ਼ੁਰ ਦਾ ਝੰਡਾ ਲਹਿਰਾਉਂਦੇ ਹੋਏ ਜਦ ਕਿ ਹਰ ਥਾਂ ਆਕੜ ਕੇ ਚੱਲਦੇ ਹੋਏ ਅਤੇ ਠੱਗੀ ਮਾਰਦੇ ਹੋਏ; ਇਹ ਸਭ ਤੋਂ ਵਿਦ੍ਰੋਹੀ ਕਿਸਮ ਦਾ ਵਿਹਾਰ ਹੈ। ਪਰਿਵਾਰਾਂ ਦੇ ਆਪਣੇ ਨਿਯਮ ਹੁੰਦੇ ਹਨ, ਦੇਸ਼ਾਂ ਦੇ ਆਪਣੇ ਕਾਨੂੰਨ ਹੁੰਦੇ ਹਨ—ਅਤੇ ਕੀ ਇਹ ਚੀਜ਼ ਪਰਮੇਸ਼ੁਰ ਦੇ ਘਰ ਵਿੱਚ ਤਾਂ ਹੋਰ ਵੀ ਜ਼ਿਆਦਾ ਨਹੀਂ ਹੈ? ਕੀ ਮਾਪਦੰਡ ਹੋਰ ਵੀ ਸਖ਼ਤ ਨਹੀਂ ਹਨ? ਕੀ ਉੱਥੇ ਹੋਰ ਵੀ ਵਧੇਰੇ ਪ੍ਰਬੰਧਕੀ ਹੁਕਮ ਨਹੀਂ ਹਨ? ਲੋਕ ਉਹ ਕਰਨ ਲਈ ਆਜ਼ਾਦ ਹਨ ਜੋ ਉਹ ਚਾਹੁੰਦੇ ਹਨ, ਪਰ ਪਰਮੇਸ਼ੁਰ ਦੇ ਪ੍ਰਬੰਧਕੀ ਹੁਕਮਾਂ ਨੂੰ ਆਪਣੀ ਮਰਜ਼ੀ ਨਾਲ ਬਦਲ ਨਹੀਂ ਸਕਦੇ। ਪਰਮੇਸ਼ੁਰ ਪਰਮੇਸ਼ੁਰ ਹੈ ਜਿਹੜਾ ਮਨੁੱਖਾਂ ਦੇ ਅਪਰਾਧ ਨੂੰ ਸਹਿਣ ਨਹੀਂ ਕਰਦਾ; ਉਹ ਇੱਕ ਪਰਮੇਸ਼ੁਰ ਹੈ ਜਿਹੜਾ ਲੋਕਾਂ ਨੂੰ ਮੌਤ ਦੀ ਸਜ਼ਾ ਦਿੰਦਾ ਹੈ। ਕੀ ਲੋਕ ਇਹ ਗੱਲ ਸੱਚਮੁੱਚ ਪਹਿਲਾਂ ਹੀ ਨਹੀਂ ਜਾਣਦੇ?

ਹਰ ਕਲੀਸਿਯਾ ਵਿੱਚ ਅਜਿਹੇ ਲੋਕ ਹੁੰਦੇ ਹਨ ਜਿਹੜੇ ਕਲੀਸਿਯਾ ਲਈ ਮੁਸ਼ਕਲ ਪੈਦਾ ਕਰਦੇ ਹਨ ਜਾਂ ਪਰਮੇਸ਼ੁਰ ਦੇ ਕੰਮ ਵਿੱਚ ਦਖ਼ਲ ਦਿੰਦੇ ਹਨ। ਉਹ ਸਾਰੇ ਸ਼ਤਾਨ ਹਨ ਜਿਹੜੇ ਭੇਸ ਬਦਲ ਕੇ ਪਰਮੇਸ਼ੁਰ ਦੇ ਘਰ ਵਿੱਚ ਘੁਸਪੈਠ ਕਰ ਚੁੱਕੇ ਹਨ। ਅਜਿਹੇ ਲੋਕ ਅਦਾਕਾਰੀ ਵਧੀਆ ਕਰਦੇ ਹਨ: ਉਹ ਬਹੁਤ ਆਦਰ ਨਾਲ ਮੇਰੇ ਅੱਗੇ ਆਉਂਦੇ ਹਨ, ਬੇਹੱਦ ਨਿਮਰਤਾ ਵਿਖਾਉਂਦੇ ਹੋਏ, ਅਤੇ ਖਾਜ-ਪੀੜਤ ਕੁੱਤਿਆਂ ਵਾਂਗ ਰਹਿੰਦੇ ਹੋਏ, ਅਤੇ ਆਪਣੇ ਸਵੈ-ਮੰਤਵ ਹਾਸਲ ਕਰਨ ਲਈ ਆਪਣਾ “ਸਾਰਾ ਕੁਝ” ਸਮਰਪਿਤ ਕਰਦੇ ਹੋਏ—ਪਰ ਭਰਾਵਾਂ ਅਤੇ ਭੈਣਾਂ ਸਾਹਮਣੇ, ਉਹ ਆਪਣਾ ਭੈੜਾ ਪੱਖ ਵਿਖਾਉਂਦੇ ਹਨ। ਜਦੋਂ ਉਹ ਉਨ੍ਹਾਂ ਲੋਕਾਂ ਨੂੰ ਵੇਖਦੇ ਹਨ ਜਿਹੜੇ ਸੱਚ ਨੂੰ ਅਮਲ ਵਿੱਚ ਲਿਆਉਂਦੇ ਹਨ, ਤਾਂ ਉਹ ਉਨ੍ਹਾਂ ਉੱਤੇ ਟੁੱਟ ਪੈਂਦੇ ਹਨ ਅਤੇ ਉਨ੍ਹਾਂ ਨੂੰ ਧੱਕੇ ਮਾਰ ਕੇ ਪਾਸੇ ਕਰ ਦਿੰਦੇ ਹਨ; ਜਦੋਂ ਉਹ ਆਪਣੇ ਨਾਲੋਂ ਵਧੇਰੇ ਸ਼ਕਤੀਸ਼ਾਲੀ ਲੋਕ ਵੇਖਦੇ ਹਨ, ਉਹ ਉਨ੍ਹਾਂ ਦੀ ਚਾਪਲੂਸੀ ਕਰਦੇ ਹਨ ਅਤੇ ਤਾਰੀਫ਼ਾਂ ਦੇ ਪੁਲ ਬੰਨ੍ਹਦੇ ਹਨ। ਉਹ ਕਲੀਸਿਯਾ ਵਿੱਚ ਬਿਨਾਂ ਰੋਕ-ਟੋਕ ਵਧਦੇ-ਫੁੱਲਦੇ ਹਨ। ਇਹ ਕਿਹਾ ਜਾ ਸਕਦਾ ਹੈ ਕਿ ਅਜਿਹੇ “ਸਥਾਨਕ ਗੁੰਡੇ”, ਅਜਿਹੇ “ਛੋਟੇ ਕੁੱਤੇ” ਬਹੁਤੇ ਸਾਰੇ ਕਲੀਸਿਆਵਾਂ ਵਿੱਚ ਮੌਜੂਦ ਰਹਿੰਦੇ ਹਨ। ਉਹ ਇਕੱਠਿਆਂ ਇੱਧਰ-ਉੱਧਰ ਚੋਰੀ-ਛਿਪੇ ਘੁੰਮਦੇ ਹਨ, ਇੱਕ ਦੂਜੇ ਨੂੰ ਸੈਨਤਾਂ ਮਾਰਦੇ ਅਤੇ ਗੁੱਝੇ ਸੰਕੇਤ ਕਰਦੇ ਹੋਏ, ਅਤੇ ਉਨ੍ਹਾਂ ਵਿੱਚੋਂ ਕੋਈ ਵੀ ਸੱਚ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦਾ। ਜਿਸ ਅੰਦਰ ਸਭ ਤੋਂ ਵੱਧ ਜ਼ਹਿਰ ਹੁੰਦੀ ਹੈ, ਉਹ “ਮੁੱਖ ਸ਼ਤਾਨ” ਹੁੰਦਾ ਹੈ ਅਤੇ ਜੋ ਕੋਈ ਸਭ ਤੋਂ ਉੱਚਾ ਵੱਕਾਰ ਰੱਖਦਾ ਹੈ, ਉਹ ਉਨ੍ਹਾਂ ਦੀ ਅਗਵਾਈ ਕਰਦਾ ਹੈ, ਉਨ੍ਹਾਂ ਦੇ ਝੰਡੇ ਨੂੰ ਉੱਪਰ ਵੱਲ ਚੁੱਕ ਕੇ ਲਿਜਾਂਦਾ ਹੋਇਆ। ਇਹ ਲੋਕ ਆਪਣੀ ਨਕਾਰਤਮਕਤਾ ਫੈਲਾਉਂਦੇ ਹੋਏ, ਮੌਤ ਬਾਰੇ ਬੋਲਦੇ ਹੋਏ, ਆਪਣੀ ਇੱਛਾ ਅਨੁਸਾਰ ਕੰਮ ਕਰਦੇ ਹੋਏ, ਆਪਣੀ ਇੱਛਾ ਅਨੁਸਾਰ ਬੋਲਦੇ ਹੋਏ, ਕਲੀਸਿਯਾ ਵਿੱਚ ਘੁੰਮਦੇ-ਫਿਰਦੇ ਹੁੱਲੜਬਾਜ਼ੀ ਕਰਦੇ ਹਨ ਅਤੇ ਕੋਈ ਵੀ ਉਨ੍ਹਾਂ ਨੂੰ ਰੋਕਣ ਦੀ ਹਿੰਮਤ ਨਹੀਂ ਕਰਦਾ। ਉਹ ਸ਼ਤਾਨ ਦੇ ਸੁਭਾਅ ਨਾਲ ਪੂਰੀ ਤਰ੍ਹਾਂ ਭਰੇ ਹੋਏ ਹਨ। ਜਿਉਂ ਹੀ ਉਹ ਪ੍ਰੇਸ਼ਾਨੀ ਪੈਦਾ ਕਰਦੇ ਹਨ ਤਾਂ ਕਲੀਸਿਯਾ ਅੰਦਰ ਮੌਤ ਦੀ ਹਵਾ ਪ੍ਰਵੇਸ਼ ਕਰ ਜਾਂਦੀ ਹੈ। ਕਲੀਸਿਯਾ ਅੰਦਰਲੇ ਲੋਕ ਜਿਹੜੇ ਸੱਚ ਨੂੰ ਅਮਲ ਵਿੱਚ ਲਿਆਉਂਦੇ ਹਨ, ਕੱਢੇ ਹੋਏ ਹਨ, ਆਪਣਾ ਸਭ ਕੁਝ ਦੇਣ ਦੇ ਅਯੋਗ ਹਨ, ਜਦ ਕਿ ਜਿਹੜੇ ਕਲੀਸਿਯਾ ਨੂੰ ਤੰਗ ਕਰਦੇ ਹਨ ਅਤੇ ਇਸ ਦੇ ਅੰਦਰ ਮੌਤ ਫੈਲਾਉਂਦੇ ਹੁੱਲੜਬਾਜ਼ੀ ਮਚਾਉਂਦੇ ਹਨ—ਅਤੇ, ਹੋਰ ਵੀ ਵੱਡੀ ਗੱਲ ਹੈ ਕਿ ਬਹੁਤੇ ਲੋਕ ਉਨ੍ਹਾਂ ਦੇ ਪਿੱਛੇ ਚਲਦੇ ਹਨ। ਅਜਿਹੇ ਕਲੀਸਿਆਵਾਂ ’ਤੇ ਸ਼ਤਾਨ ਦਾ ਰਾਜ ਹੈ, ਸਪੱਸ਼ਟ ਤੌਰ ਤੇ; ਸ਼ਤਾਨ ਉਨ੍ਹਾਂ ਦਾ ਰਾਜਾ ਹੈ। ਜੇ ਸੰਗਤੀ ਵਿਦ੍ਰੋਹ ਨਹੀਂ ਕਰਦੇ ਅਤੇ ਮੁੱਖ ਸ਼ਤਾਨਾਂ ਨੂੰ ਨਹੀਂ ਠੁਕਰਾਉਂਦੇ, ਤਾਂ ਉਹ, ਵੀ, ਦੇਰ ਜਾਂ ਸਵੇਰ ਤਬਾਹ ਹੋ ਜਾਣਗੇ। ਹੁਣ ਤੋਂ, ਅਜਿਹੇ ਕਲੀਸਿਆਵਾਂ ਵਿਰੁੱਧ ਉਪਾਅ ਕੀਤੇ ਜਾਣੇ ਜ਼ਰੂਰੀ ਹਨ। ਜੇਕਰ ਉਹ ਜਿਹੜੇ ਥੋੜ੍ਹੇ ਜਿਹੇ ਵੀ ਸੱਚ ਨੂੰ ਅਮਲ ਵਿੱਚ ਲਿਆਉਣ ਦੇ ਸਮਰੱਥ ਹਨ, ਅਜਿਹਾ ਨਹੀਂ ਕਰਦੇ, ਤਾਂ ਉਹ ਕਲੀਸਿਯਾ ਮਿਟਾ ਦਿੱਤੀ ਜਾਵੇਗੀ। ਜੇ ਕਿਸੇ ਕਲੀਸਿਯਾ ਵਿੱਚ ਅਜਿਹਾ ਕੋਈ ਨਹੀਂ ਜਿਹੜਾ ਸੱਚ ਨੂੰ ਅਮਲ ਵਿੱਚ ਲਿਆਉਣ ਦਾ ਚਾਹਵਾਨ ਹੈ ਅਤੇ ਅਜਿਹਾ ਕੋਈ ਨਹੀਂ ਜਿਹੜਾ ਪਰਮੇਸ਼ੁਰ ਦਾ ਗਵਾਹ ਬਣ ਸਕਦਾ ਹੈ, ਤਦ ਉਸ ਕਲੀਸਿਯਾ ਨੂੰ ਪੂਰੀ ਤਰ੍ਹਾਂ ਅਲੱਗ-ਥਲੱਗ ਕਰ ਦਿੱਤਾ ਜਾਣਾ ਚਾਹੀਦਾ ਹੈ, ਅਤੇ ਦੂਜੇ ਕਲੀਸਿਆਵਾਂ ਨਾਲ ਇਸ ਦੇ ਸੰਬੰਧ ਤੋੜ ਦਿੱਤੇ ਜਾਣੇ ਚਾਹੀਦੇ ਹਨ। ਇਸ ਨੂੰ “ਮੌਤ ਨੂੰ ਦਫ਼ਨਾਉਣਾ” ਕਿਹਾ ਜਾਂਦਾ ਹੈ; ਇਸ ਦਾ ਮਤਲਬ ਹੈ ਸ਼ਤਾਨ ਨੂੰ ਕੱਢ ਦੇਣਾ। ਜੇ ਕਿਸੇ ਕਲੀਸਿਯਾ ਵਿੱਚ ਕਈ ਸਥਾਨਕ ਗੁੰਡੇ ਸ਼ਾਮਲ ਹਨ, ਅਤੇ ਉਨ੍ਹਾਂ ਦਾ ਪਿੱਛਾ “ਛੋਟੀਆਂ-ਮੋਟੀਆਂ ਮੱਖੀਆਂ” ਕਰਦੀਆਂ ਹਨ ਜਿਨ੍ਹਾਂ ਅੰਦਰ ਵਿਵੇਕ ਦੀ ਘਾਟ ਹੈ, ਅਤੇ ਜੇ ਸੰਗਤੀ ਅਸਲੀਅਤ ਨੂੰ ਵੇਖਣ ਮਗਰੋਂ ਵੀ, ਇਨ੍ਹਾਂ ਗੁੰਡਿਆਂ ਦੇ ਬੰਧਨਾਂ ਅਤੇ ਚਲਾਕੀ ਨੂੰ ਰੱਦ ਕਰਨ ਦੇ ਹਾਲੇ ਵੀ ਅਸਮਰਥ ਹਨ, ਤਾਂ ਉਹ ਸਾਰੇ ਮੂਰਖ ਖ਼ਤਮ ਕਰ ਦਿੱਤੇ ਜਾਣਗੇ। ਹੋ ਸਕਦਾ ਹੈ ਕਿ ਇਨ੍ਹਾਂ ਛੋਟੀਆਂ-ਮੋਟੀਆਂ ਮੱਖੀਆਂ ਨੇ ਕੁਝ ਭਿਆਨਕ ਨਾ ਕੀਤਾ ਜਾਵੇ, ਪਰ ਉਹ ਤਾਂ ਹੋਰ ਵੀ ਧੋਖੇਬਾਜ਼, ਹੋਰ ਵੀ ਚਲਾਕ ਅਤੇ ਕਪਟੀ ਹਨ, ਅਤੇ ਅਜਿਹੇ ਹਰ ਕਿਸੇ ਨੂੰ ਖ਼ਤਮ ਕਰ ਦਿੱਤਾ ਜਾਵੇਗਾ। ਇੱਕ ਵੀ ਨਹੀਂ ਬਚੇਗਾ! ਉਹ ਜਿਹੜੇ ਸ਼ਤਾਨ ਨਾਲ ਸੰਬੰਧਤ ਹਨ, ਸ਼ਤਾਨ ਨੂੰ ਵਾਪਸ ਕਰ ਦਿੱਤੇ ਜਾਣਗੇ, ਜਦ ਕਿ ਉਹ ਜਿਹੜੇ ਪਰਮੇਸ਼ੁਰ ਨਾਲ ਸੰਬੰਧਤ ਹਨ, ਯਕੀਨਨ ਹੀ ਸੱਚ ਦੀ ਭਾਲ ਵਿੱਚ ਜਾਣਗੇ; ਇਹ ਫ਼ੈਸਲਾ ਉਨ੍ਹਾਂ ਦੇ ਸੁਭਾਅ ਦੁਆਰਾ ਕੀਤਾ ਜਾਂਦਾ ਹੈ। ਸ਼ਤਾਨ ਦੇ ਪਿੱਛੇ ਚੱਲਣ ਵਾਲਿਆਂ ਦਾ ਨਾਸ ਹੋ ਜਾਣ ਦਿਓ। ਅਜਿਹੇ ਲੋਕਾਂ ’ਤੇ ਕੋਈ ਰਹਿਮ ਨਹੀਂ ਕੀਤਾ ਜਾਵੇਗਾ। ਉਨ੍ਹਾਂ ਸਾਰਿਆਂ ਦੀ ਸੰਭਾਲਨਾ ਕੀਤੀ ਜਾਵੇ ਜਿਹੜੇ ਸੱਚ ਦੀ ਖੋਜ ਕਰਦੇ ਹਨ, ਅਤੇ ਉਹ ਆਪਣੇ ਹਿਰਦਿਆਂ ਦੀ ਸੰਤੁਸ਼ਟੀ ਤਕ ਪਰਮੇਸ਼ੁਰ ਦੇ ਵਚਨ ਦਾ ਅਨੰਦ ਲੈ ਸਕਣ। ਪਰਮੇਸ਼ੁਰ ਧਰਮੀ ਹੈ; ਉਹ ਕਿਸੇ ਨਾਲ ਵੀ ਪੱਖਪਾਤ ਨਹੀਂ ਕਰੇਗਾ। ਜੇ ਤੂੰ ਸ਼ਤਾਨ ਹੈਂ, ਤਦ ਤੂੰ ਸੱਚ ਨੂੰ ਅਮਲ ਵਿੱਚ ਲਿਆਉਣ ਦੇ ਅਸਮਰਥ ਹੈਂ; ਜੇ ਤੂੰ ਅਜਿਹਾ ਵਿਅਕਤੀ ਹੈਂ ਜਿਹੜਾ ਸੱਚ ਦੀ ਖੋਜ ਕਰਦਾ ਹੈ, ਤਦ ਇਹ ਨਿਸ਼ਚਿਤ ਹੈ ਕਿ ਤੈਨੂੰ ਸ਼ਤਾਨ ਦੁਆਰਾ ਬੰਦੀ ਨਹੀਂ ਬਣਾਇਆ ਜਾਵੇਗਾ। ਇਹ ਹਰ ਸ਼ੱਕ ਤੋਂ ਪਰੇ ਹੈ।

ਜਿਹੜੇ ਲੋਕ ਪ੍ਰਗਤੀ ਲਈ ਜੱਦੋਜਹਿਦ ਨਹੀਂ ਕਰਦੇ, ਹਮੇਸ਼ਾ ਹੀ ਚਾਹੁੰਦੇ ਹਨ ਕਿ ਦੂਜੇ ਲੋਕ ਉਨ੍ਹਾਂ ਜਿੰਨੇ ਹੀ ਨਕਾਰਤਮਕ ਅਤੇ ਆਲਸੀ ਹੋਣ। ਜਿਹੜੇ ਸੱਚ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦੇ, ਉਹ ਉਨ੍ਹਾਂ ਪ੍ਰਤੀ ਈਰਖਾਲੂ ਹੁੰਦੇ ਹਨ ਜਿਹੜੇ ਅਜਿਹਾ ਕਰਦੇ ਹਨ, ਅਤੇ ਹਮੇਸ਼ਾ ਹੀ ਉਨ੍ਹਾਂ ਨੂੰ ਧੋਖਾ ਦੇਣ ਦੀ ਕੋਸ਼ਿਸ਼ ਕਰਦੇ ਹਨ ਜਿਹੜੇ ਮਾਨਸਿਕ ਤੌਰ ਤੇ ਉਲਝੇ ਹੋਏ ਅਤੇ ਵਿਵੇਕ ਤੋਂ ਵਾਂਝੇ ਹੁੰਦੇ ਹਨ। ਇਹ ਲੋਕ ਜਿਹੜੀਆਂ ਗੱਲਾਂ ਦੀ ਭੜਾਸ ਕੱਢਦੇ ਹਨ, ਉਹ ਤੇਰੇ ਨਿੱਘਰ ਜਾਣ, ਹੇਠਾਂ ਵੱਲ ਨੂੰ ਖਿਸਕ ਜਾਣ, ਅਸਧਾਰਣ ਅਵਸਥਾ ਪੈਦਾ ਕਰਨ, ਅਤੇ ਹਨੇਰੇ ਨਾਲ ਭਰ ਜਾਣ ਦਾ ਕਾਰਨ ਬਣ ਸਕਦੀਆਂ ਹਨ। ਉਹ ਤੈਨੂੰ ਪਰਮੇਸ਼ੁਰ ਤੋਂ ਦੂਰ ਕਰਦੀਆਂ, ਅਤੇ ਸਰੀਰ ਨੂੰ ਪ੍ਰੇਮ ਕਰਾਉਂਦੀਆਂ ਅਤੇ ਤੈਨੂੰ ਆਪਣੇ ਆਪ ’ਚ ਮਸਤ ਕਰਾਉਂਦੀਆਂ ਹਨ। ਜਿਹੜੇ ਲੋਕ ਸੱਚ ਨੂੰ ਪ੍ਰੇਮ ਨਹੀਂ ਕਰਦੇ ਅਤੇ ਜਿਹੜੇ ਪਰਮੇਸ਼ੁਰ ਪ੍ਰਤੀ ਹਮੇਸ਼ਾ ਹੀ ਬੇਦਿਲ ਹੁੰਦੇ ਹਨ, ਉਨ੍ਹਾਂ ਕੋਲ ਕੋਈ ਸਵੈ-ਜਾਣਕਾਰੀ ਨਹੀਂ ਹੈ, ਅਤੇ ਅਜਿਹੇ ਲੋਕਾਂ ਦਾ ਸੁਭਾਅ ਦੂਸਰਿਆਂ ਨੂੰ ਪਾਪ ਕਰਨ ਅਤੇ ਪਰਮੇਸ਼ੁਰ ਦੀ ਅਵੱਗਿਆ ਕਰਨ ਲਈ ਉਕਸਾਉਂਦਾ ਹੈ। ਉਹ ਸੱਚ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦੇ, ਅਤੇ ਨਾ ਹੀ ਉਹ ਦੂਸਰਿਆਂ ਨੂੰ ਇਸ ਨੂੰ ਅਮਲ ਵਿੱਚ ਲਿਆਉਣ ਦੀ ਆਗਿਆ ਦਿੰਦੇ ਹਨ। ਉਹ ਪਾਪ ਨੂੰ ਪ੍ਰੇਮ ਕਰਦੇ ਹਨ ਅਤੇ ਆਪਣੇ ਆਪ ਨੂੰ ਘਿਰਣਾ ਨਹੀਂ ਕਰਦੇ। ਉਹ ਆਪਣੇ ਆਪ ਨੂੰ ਨਹੀਂ ਜਾਣਦੇ, ਅਤੇ ਉਹ ਦੂਸਰਿਆਂ ਨੂੰ ਆਪਣੇ ਆਪ ਨੂੰ ਜਾਣਨ ਤੋਂ ਰੋਕਦੇ ਹਨ; ਉਹ ਦੂਸਰਿਆਂ ਨੂੰ ਸੱਚ ਨੂੰ ਚਾਹੁਣ ਤੋਂ ਵੀ ਰੋਕਦੇ ਹਨ। ਜਿਨ੍ਹਾਂ ਨੂੰ ਉਹ ਧੋਖਾ ਦਿੰਦੇ ਹਨ, ਉਨ੍ਹਾਂ ਨੂੰ ਚਾਨਣ ਨਹੀਂ ਹੋ ਸਕਦਾ। ਉਹ ਹਨੇਰੇ ਵਿੱਚ ਡਿੱਗ ਜਾਂਦੇ ਹਨ, ਆਪਣੇ ਆਪ ਨੂੰ ਨਹੀਂ ਜਾਣਦੇ, ਸੱਚ ਬਾਰੇ ਅਸਪਸ਼ਟ ਹਨ, ਅਤੇ ਪਰਮੇਸ਼ੁਰ ਕੋਲੋਂ ਹੋਰ ਦੂਰ ਹੁੰਦੇ ਜਾਂਦੇ ਹਨ। ਉਹ ਸੱਚ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦੇ ਅਤੇ ਦੂਸਰਿਆਂ ਨੂੰ ਸੱਚ ਨੂੰ ਅਮਲ ਵਿੱਚ ਲਿਆਉਣ ਤੋਂ ਰੋਕਦੇ ਹਨ, ਉਨ੍ਹਾਂ ਸਾਰੇ ਮੂਰਖਾਂ ਨੂੰ ਆਪਣੇ ਅੱਗੇ ਲਿਆਉਂਦੇ ਹੋਏ। ਇਹ ਕਹਿਣ ਦੀ ਬਜਾਏ ਕਿ ਉਹ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦੇ ਹਨ, ਇਹ ਕਹਿਣਾ ਬਿਹਤਰ ਹੋਵੇਗਾ ਕਿ ਉਹ ਆਪਣੇ ਬਜ਼ੁਰਗਾਂ ਵਿੱਚ ਵਿਸ਼ਵਾਸ ਕਰਦੇ ਹਨ, ਜਾਂ ਜਿਸ ਵਿੱਚ ਉਹ ਵਿਸ਼ਵਾਸ ਕਰਦੇ ਹਨ, ਉਹ ਉਨ੍ਹਾਂ ਦੇ ਹਿਰਦਿਆਂ ਵਿੱਚ ਇਸ਼ਟਾਂ ਵਜੋਂ ਸਥਾਪਤ ਹਨ। ਉਨ੍ਹਾਂ ਲੋਕਾਂ ਲਈ ਇਹ ਸਭ ਤੋਂ ਵਧੀਆ ਹੋਵੇਗਾ ਜਿਹੜੇ ਦਾਅਵਾ ਕਰਦੇ ਹਨ ਕਿ ਉਹ ਪਰਮੇਸ਼ੁਰ ਦਾ ਪਿੱਛਾ ਕਰਦੇ ਹਨ ਤਾਂ ਜੋ ਉਹ ਆਪਣੀਆਂ ਅੱਖਾਂ ਖੋਲ੍ਹ ਸਕਣ ਅਤੇ ਚੰਗੀ ਤਰ੍ਹਾਂ ਵੇਖ ਸਕਣ ਕਿ ਉਹ ਕਿਸ ਵਿੱਚ ਵਿਸ਼ਵਾਸ ਕਰਦੇ ਹਨ: ਕੀ ਇਹ ਸੱਚਮੁੱਚ ਪਰਮੇਸ਼ੁਰ ਹੈ ਜਾਂ ਸ਼ਤਾਨ ਹੈ ਜਿਸ ਵਿੱਚ ਤੂੰ ਵਿਸ਼ਵਾਸ ਕਰਦਾ ਹੈਂ? ਜੇ ਤੂੰ ਜਾਣਦਾ ਹੈਂ ਕਿ ਜਿਸ ਵਿੱਚ ਤੂੰ ਵਿਸ਼ਵਾਸ ਕਰਦਾ ਹੈਂ, ਉਹ ਪਰਮੇਸ਼ੁਰ ਨਹੀਂ ਹੈ, ਸਗੋਂ ਤੇਰੇ ਆਪਣੇ ਇਸ਼ਟ ਹਨ, ਤਾਂ ਇਹ ਸਭ ਤੋਂ ਚੰਗਾ ਹੋਵੇਗਾ ਜੇ ਤੂੰ ਇੱਕ ਵਿਸ਼ਵਾਸੀ ਹੋਣ ਦਾ ਦਾਅਵਾ ਨਹੀਂ ਕੀਤਾ। ਜੇ ਤੂੰ ਸੱਚਮੁੱਚ ਨਹੀਂ ਜਾਣਦਾ ਕਿ ਤੂੰ ਕਿਸ ਵਿੱਚ ਵਿਸ਼ਵਾਸ ਕਰਦਾ ਹੈਂ, ਤਾਂ, ਫਿਰ, ਇਹ ਸਭ ਤੋਂ ਚੰਗਾ ਹੋਵੇਗਾ ਜੇ ਤੂੰ ਇੱਕ ਵਿਸ਼ਵਾਸੀ ਹੋਣ ਦਾ ਦਾਅਵਾ ਨਹੀਂ ਕੀਤਾ। ਇਸ ਤਰ੍ਹਾਂ ਕਹਿਣਾ ਅਨਾਦਰ ਹੋਵੇਗਾ! ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਲਈ ਕੋਈ ਵੀ ਤੈਨੂੰ ਮਜਬੂਰ ਨਹੀਂ ਕਰ ਰਿਹਾ ਹੈ। ਇਹ ਨਾ ਕਹੋ ਕਿ ਤੁਸੀਂ ਮੇਰੇ ਵਿੱਚ ਵਿਸ਼ਵਾਸ ਕਰਦੇ ਹੋ; ਮੈਂ ਅਜਿਹੀਆਂ ਬਹੁਤ ਗੱਲਾਂ ਸੁਣ ਚੁੱਕਾ ਹਾਂ, ਅਤੇ ਇਸ ਨੂੰ ਦੁਬਾਰਾ ਨਹੀਂ ਸੁਣਨਾ ਚਾਹੁੰਦਾ, ਕਿਉਂਕਿ ਜਿਸ ’ਚ ਤੁਸੀਂ ਵਿਸ਼ਵਾਸ ਕਰਦੇ ਹੋ, ਉਹ ਤੁਹਾਡੇ ਹਿਰਦਿਆਂ ਵਿਚਲੇ ਇਸ਼ਟ ਅਤੇ ਤੁਹਾਡੇ ਵਿਚਲੇ ਸਥਾਨਕ ਗੁੰਡੇ ਹਨ। ਉਹ ਜਿਹੜੇ ਸੱਚਾਈ ਨੂੰ ਸੁਣਨ ਵੇਲੇ ਨਾਂਹ ਵਿੱਚ ਆਪਣੇ ਸਿਰ ਹਿਲਾਉਂਦੇ ਹਨ, ਮੌਤ ਦੀ ਗੱਲਬਾਤ ਸੁਣਨ ਵੇਲੇ ਜਿਹੜੇ ਦੰਦੀਆਂ ਕੱਢਦੇ ਹਨ, ਸਾਰੇ ਸ਼ਤਾਨ ਦੀ ਔਲਾਦ ਹਨ, ਅਤੇ ਉਹ ਉਹ ਲੋਕ ਹਨ ਜਿਨ੍ਹਾਂ ਦਾ ਖ਼ਾਤਮਾ ਕਰ ਦਿੱਤਾ ਜਾਵੇਗਾ। ਕਲੀਸਿਯਾ ਵਿਚਲੇ ਕਈਆਂ ਕੋਲ ਵਿਵੇਕ ਨਹੀਂ ਹੈ। ਜਦੋਂ ਕੋਈ ਧੋਖੇ ਵਾਲੀ ਗੱਲ ਵਾਪਰਦੀ ਹੈ, ਤਾਂ ਉਹ ਅਚਾਨਕ ਸ਼ਤਾਨ ਦੇ ਨਾਲ ਖੜ੍ਹੇ ਹੋ ਜਾਂਦੇ ਹਨ; ਉਹ ਸ਼ਤਾਨ ਦੇ ਪਿਛਲੱਗ ਕਹੇ ਜਾਣ ’ਤੇ ਵੀ ਬੁਰਾ ਮਨਾਉਂਦੇ ਹਨ। ਭਾਵੇਂ ਕਿ ਲੋਕ ਕਹਿ ਸਕਦੇ ਹਨ ਕਿ ਉਨ੍ਹਾਂ ਨੂੰ ਕੋਲ ਵਿਵੇਕ ਨਹੀਂ ਹੈ, ਉਹ ਹਮੇਸ਼ਾ ਹੀ ਸੱਚਾਈ ਤੋਂ ਰਹਿਤ ਧਿਰ ਨਾਲ ਖੜ੍ਹੇ ਹੋ ਜਾਂਦੇ ਹਨ, ਉਹ ਕਦੇ ਵੀ ਨਾਜ਼ੁਕ ਸਮੇਂ ’ਤੇ ਸੱਚ ਦੇ ਹੱਕ ਵਿੱਚ ਖੜ੍ਹੇ ਨਹੀਂ ਹੁੰਦੇ, ਉਹ ਕਦੇ ਵੀ ਸੱਚ ਦਾ ਸਾਥ ਨਹੀਂ ਦਿੰਦੇ ਅਤੇ ਸੱਚ ਲਈ ਬਹਿਸ ਨਹੀਂ ਕਰਦੇ। ਕੀ ਉਨ੍ਹਾਂ ਅੰਦਰ ਸੱਚਮੁੱਚ ਵਿਵੇਕ ਦੀ ਘਾਟ ਹੈ? ਉਹ ਅਚਾਨਕ ਸ਼ਤਾਨ ਦਾ ਪੱਖ ਕਿਉਂ ਲੈਂਦੇ ਹਨ? ਉਹ ਕਦੇ ਵੀ ਇੱਕ ਵੀ ਸ਼ਬਦ ਅਜਿਹਾ ਕਿਉਂ ਨਹੀਂ ਬੋਲਦੇ ਜਿਹੜਾ ਸੱਚ ਦੇ ਹੱਕ ਵਿੱਚ ਸਹੀ ਅਤੇ ਤਰਕਸੰਗਤ ਹੈ? ਕੀ ਇਹ ਸਥਿਤੀ ਅਸਲ ਵਿੱਚ ਉਨ੍ਹਾਂ ਦੀ ਵਕਤੀ ਦੁਬਿਧਾ ਦੇ ਨਤੀਜੇ ਵਜੋਂ ਉੱਭਰੀ ਹੈ? ਲੋਕਾਂ ਕੋਲ ਜਿੰਨਾ ਘੱਟ ਵਿਵੇਕ ਹੁੰਦਾ ਹੈ, ਉਹ ਸੱਚ ਦੇ ਹੱਕ ਵਿਚ ਖੜ੍ਹੇ ਹੋਣ ਦੇ ਓਨੇ ਹੀ ਘੱਟ ਯੋਗ ਹੁੰਦੇ ਹਨ। ਇਹ ਕੀ ਦਰਸਾਉਂਦਾ ਹੈ? ਕੀ ਇਹ ਨਹੀਂ ਦਰਸਾਉਂਦਾ ਕਿ ਵਿਵੇਕ ਤੋਂ ਰਹਿਤ ਲੋਕ ਬੁਰਾਈ ਨੂੰ ਪ੍ਰੇਮ ਕਰਦੇ ਹਨ? ਕੀ ਇਹ ਨਹੀਂ ਦਰਸਾਉਂਦਾ ਕਿ ਉਹ ਸ਼ਤਾਨ ਦੀ ਵਫ਼ਾਦਾਰ ਔਲਾਦ ਹਨ? ਅਜਿਹਾ ਕਿਉਂ ਹੈ ਕਿ ਉਹ ਹਮੇਸ਼ਾ ਹੀ ਸ਼ਤਾਨ ਦੇ ਨਾਲ ਖੜ੍ਹੇ ਹੋਣ ਅਤੇ ਉਸ ਦੀ ਭਾਸ਼ਾ ਬੋਲਣ ਦੇ ਯੋਗ ਹੁੰਦੇ ਹਨ? ਉਨ੍ਹਾਂ ਦਾ ਹਰ ਸ਼ਬਦ ਅਤੇ ਕੰਮ, ਉਨ੍ਹਾਂ ਦੇ ਚਿਹਰਿਆਂ ਦੇ ਹਾਵ-ਭਾਵ, ਸਾਰੇ ਇਹ ਸਾਬਤ ਕਰਨ ਲਈ ਕਾਫ਼ੀ ਹਨ ਕਿ ਉਹ ਸੱਚ ਦੇ ਪ੍ਰੇਮੀਆਂ ਦੀ ਕਿਸਮ ਨਹੀਂ ਹਨ; ਇਸ ਦੀ ਬਜਾਏ, ਉਹ ਉਹ ਲੋਕ ਹਨ ਜਿਹੜੇ ਸੱਚ ਨੂੰ ਨਫ਼ਰਤ ਕਰਦੇ ਹਨ। ਇਹ ਕਿ ਉਹ ਸ਼ਤਾਨ ਦੇ ਨਾਲ ਖੜ੍ਹੇ ਹੋ ਸਕਦੇ ਹਨ, ਇਹ ਸਾਬਤ ਕਰਨ ਲਈ ਕਾਫ਼ੀ ਹੈ ਕਿ ਸ਼ਤਾਨ ਅਜਿਹੇ ਛੋਟੇ-ਮੋਟੇ ਸ਼ਤਾਨਾਂ ਨੂੰ ਸੱਚਮੁੱਚ ਪ੍ਰੇਮ ਕਰਦਾ ਹੈ ਜਿਹੜੇ ਆਪਣੇ ਜੀਵਨ ਸ਼ਤਾਨ ਖ਼ਾਤਰ ਲੜਦਿਆਂ ਬਿਤਾ ਦਿੰਦੇ ਹਨ। ਜੇ ਤੂੰ ਸੱਚਮੁੱਚ ਉਹ ਵਿਅਕਤੀ ਹੈਂ ਜਿਹੜਾ ਸੱਚ ਨੂੰ ਪ੍ਰੇਮ ਕਰਦਾ ਹੈ, ਤਦ ਤੂੰ ਉਨ੍ਹਾਂ ਦਾ ਆਦਰ ਕਿਉਂ ਨਹੀਂ ਕਰਦਾ ਜਿਹੜੇ ਸੱਚ ਨੂੰ ਅਮਲ ਵਿੱਚ ਲਿਆਉਂਦੇ ਹਨ, ਅਤੇ ਤੂੰ ਤੁਰੰਤ ਉਨ੍ਹਾਂ ਦਾ ਪਿੱਛਾ ਕਿਉਂ ਕਰਦਾ ਹੈਂ ਜਿਹੜੇ ਉਨ੍ਹਾਂ ਵੱਲੋਂ ਥੋੜਾ ਜਿਹਾ ਵੀ ਵੇਖਣ ’ਤੇ ਸੱਚ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦੇ? ਇਹ ਕਿਸ ਕਿਸਮ ਦੀ ਸਮੱਸਿਆ ਹੈ? ਮੈਂ ਇਸ ਗੱਲ ਦੀ ਪਰਵਾਹ ਨਹੀਂ ਕਰਦਾ ਕਿ ਤੇਰੇ ਕੋਲ ਵਿਵੇਕ ਹੈ ਜਾਂ ਨਹੀਂ। ਮੈਂ ਇਸ ਗੱਲ ਦੀ ਪਰਵਾਹ ਨਹੀਂ ਕਰਦਾ ਕਿ ਤੂੰ ਕਿੰਨੀ ਵੱਡੀ ਕੀਮਤ ਅਦਾ ਕਰ ਚੁੱਕਾ ਹੈਂ, ਅਤੇ ਮੈਂ ਇਸ ਗੱਲ ਦੀ ਪਰਵਾਹ ਨਹੀਂ ਕਰਦਾ ਕਿ ਤੂੰ ਸਥਾਨਕ ਗੁੰਡਾ ਹੈਂ ਜਾਂ ਝੰਡਾ-ਧਾਰਨੀ ਆਗੂ। ਜੇ ਤੇਰੀਆਂ ਸ਼ਕਤੀਆਂ ਮਹਾਨ ਹਨ, ਤਾਂ ਇਹ ਸਿਰਫ਼ ਸ਼ਤਾਨ ਦੀ ਤਾਕਤ ਦੀ ਮਦਦ ਸਦਕਾ ਹੈ। ਜੇ ਤੇਰਾ ਵੱਕਾਰ ਉੱਚਾ ਹੈ, ਤਾਂ ਇਹ ਮਹਿਜ਼ ਇਸ ਲਈ ਹੈ ਕਿਉਂਕਿ ਤੇਰੇ ਆਲੇ-ਦੁਆਲੇ ਬਹੁਤ ਸਾਰੇ ਹਨ ਜਿਹੜੇ ਸੱਚ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦੇ। ਜੇ ਤੈਨੂੰ ਕੱਢਿਆ ਨਹੀਂ ਗਿਆ ਹੈ, ਤਾਂ ਇਹ ਇਸ ਲਈ ਹੈ ਕਿਉਂਕਿ ਹੁਣ ਸਮਾਂ ਕੱਢਣ ਦੇ ਕੰਮ ਲਈ ਨਹੀਂ ਹੈ, ਸਗੋਂ, ਇਹ ਸਮਾਂ ਖ਼ਾਤਮੇ ਦੇ ਕੰਮ ਲਈ ਹੈ। ਤੈਨੂੰ ਕੱਢਣ ਲਈ ਹੁਣ ਕੋਈ ਕਾਹਲੀ ਨਹੀਂ ਹੈ। ਮੈਂ ਤਾਂ ਬਸ ਉਸ ਦਿਨ ਦੀ ਉਡੀਕ ਕਰ ਰਿਹਾ ਹਾਂ ਜਦੋਂ ਤੇਰਾ ਖ਼ਾਤਮਾ ਕਰ ਦਿੱਤੇ ਜਾਣ ਮਗਰੋਂ ਮੈਂ ਤੈਨੂੰ ਸਜ਼ਾ ਦੇਵਾਂਗਾ। ਜਿਹੜਾ ਕੋਈ ਵੀ ਸੱਚ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦਾ, ਉਸ ਦਾ ਖ਼ਾਤਮਾ ਕਰ ਦਿੱਤਾ ਜਾਵੇਗਾ।

ਉਹ ਲੋਕ ਜਿਹੜੇ ਸੱਚਮੁੱਚ ਅਤੇ ਈਮਾਨਦਾਰੀ ਨਾਲ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦੇ ਹਨ, ਉਹ ਹਨ ਜਿਹੜੇ ਪਰਮੇਸ਼ੁਰ ਦੇ ਵਚਨ ਨੂੰ ਅਮਲ ਵਿੱਚ ਲਿਆਉਣ ਲਈ ਤਿਆਰ ਹਨ ਅਤੇ ਸੱਚ ਨੂੰ ਅਮਲ ਵਿੱਚ ਲਿਆਉਣ ਲਈ ਤਿਆਰ ਹਨ। ਜਿਹੜੇ ਪਰਮੇਸ਼ੁਰ ਪ੍ਰਤੀ ਆਪਣੀ ਗਵਾਹੀ ਵਿੱਚ ਡਟੇ ਰਹਿਣ ਦੇ ਯੋਗ ਹਨ, ਉਹ ਵੀ ਉਹ ਲੋਕ ਹਨ ਜਿਹੜੇ ਉਸ ਦੇ ਵਚਨ ਨੂੰ ਅਮਲ ਵਿੱਚ ਲਿਆਉਣ ਲਈ ਤਿਆਰ ਹਨ ਅਤੇ ਸੱਚਮੁੱਚ ਅਤੇ ਈਮਾਨਦਾਰੀ ਨਾਲ ਸੱਚ ਦੇ ਨਾਲ ਖੜ੍ਹੇ ਹੋ ਸਕਦੇ ਹਨ। ਉਹ ਲੋਕ ਜਿਹੜੇ ਚਾਲਬਾਜ਼ੀ ਅਤੇ ਅਨਿਆਂ ਦਾ ਸਹਾਰਾ ਲੈਂਦੇ ਹਨ, ਸੱਚ ਤੋਂ ਵਾਂਝੇ ਹਨ, ਅਤੇ ਉਹ ਸਾਰੇ ਪਰਮੇਸ਼ੁਰ ਨੂੰ ਸ਼ਰਮਸ਼ਾਰ ਕਰਦੇ ਹਨ। ਉਹ ਜਿਹੜੇ ਕਲੀਸਿਯਾ ਵਿੱਚ ਝਗੜੇ ਕਰਵਾਉਂਦੇ ਹਨ, ਸ਼ਤਾਨ ਦੇ ਪਿਛਲੱਗ ਹਨ, ਉਹ ਸ਼ਤਾਨ ਦਾ ਸਾਕਾਰ ਰੂਪ ਹਨ। ਅਜਿਹੇ ਲੋਕ ਬਹੁਤ ਦੋਖੀ ਹੁੰਦੇ ਹਨ। ਉਹ ਜਿਨ੍ਹਾਂ ਕੋਲ ਵਿਵੇਕ ਨਹੀਂ ਹੈ ਅਤੇ ਜਿਹੜੇ ਸੱਚ ਦੇ ਪਾਸੇ ਖੜ੍ਹੇ ਹੋਣ ਦੇ ਅਸਮਰਥ ਹਨ, ਸਾਰੇ ਬੁਰੇ ਮਨਸ਼ਿਆਂ ਨੂੰ ਮਨ ਵਿੱਚ ਲੁਕਾ ਕੇ ਰੱਖਦੇ ਹਨ ਅਤੇ ਸੱਚ ਨੂੰ ਦਾਗ਼ ਲਾਉਂਦੇ ਹਨ। ਇਸ ਤੋਂ ਵੀ ਵੱਧ, ਉਹ ਸ਼ਤਾਨ ਦੇ ਮੂਲ ਪ੍ਰਤੀਨਿਧ ਹਨ। ਉਹ ਛੁਟਕਾਰੇ ਤੋਂ ਪਰੇ ਹਨ, ਅਤੇ ਕੁਦਰਤੀ ਤੌਰ ਤੇ ਖ਼ਤਮ ਕਰ ਦਿੱਤੇ ਜਾਣਗੇ। ਪਰਮੇਸ਼ੁਰ ਦਾ ਪਰਿਵਾਰ ਉਨ੍ਹਾਂ ਨੂੰ ਕਾਇਮ ਰਹਿਣ ਦੀ ਆਗਿਆ ਨਹੀਂ ਦਿੰਦਾ ਜਿਹੜੇ ਸੱਚ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦੇ, ਤੇ ਨਾ ਹੀ ਉਨ੍ਹਾਂ ਨੂੰ ਕਾਇਮ ਰਹਿਣ ਦੀ ਆਗਿਆ ਦਿੰਦਾ ਹੈ ਜਿਹੜੇ ਜਾਣਬੁੱਝ ਕੇ ਕਲੀਸਿਯਾ ਨੂੰ ਤੋੜਦੇ ਹਨ। ਖ਼ੈਰ, ਹੁਣ ਸਮਾਂ ਕੱਢਣ ਦਾ ਕੰਮ ਕਰਨ ਦਾ ਨਹੀਂ ਹੈ; ਅਜਿਹੇ ਲੋਕਾਂ ਨੂੰ ਬਸ ਉਜਾਗਰ ਕੀਤਾ ਜਾਵੇਗਾ ਅਤੇ ਅੰਤ ਵਿੱਚ ਖ਼ਤਮ ਕਰ ਦਿੱਤਾ ਜਾਵੇਗਾ। ਇਨ੍ਹਾਂ ਲੋਕਾਂ ਉੱਤੇ ਹੋਰ ਜ਼ਿਆਦਾ ਬੇਕਾਰ ਕੰਮ ਨਹੀਂ ਖ਼ਰਚਿਆ ਜਾਵੇਗਾ; ਉਹ ਜਿਹੜੇ ਸ਼ਤਾਨ ਨਾਲ ਸੰਬੰਧ ਰੱਖਦੇ ਹਨ, ਸੱਚ ਦੇ ਨਾਲ ਖੜ੍ਹੇ ਨਹੀਂ ਹੋ ਸਕਦੇ, ਜਦ ਕਿ ਉਹ ਜਿਹੜੇ ਸੱਚ ਨੂੰ ਭਾਲਦੇ ਹਨ, ਖੜ੍ਹੇ ਹੋ ਸਕਦੇ ਹਨ। ਜਿਹੜੇ ਲੋਕ ਸੱਚ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦੇ, ਉਹ ਸੱਚ ਦੇ ਰਾਹ ਬਾਰੇ ਸੁਣਨ ਦੇ ਅਯੋਗ ਹਨ ਅਤੇ ਸੱਚ ਲਈ ਗਵਾਹੀ ਦੇਣ ਦੇ ਅਯੋਗ ਹਨ। ਸੱਚ ਉਨ੍ਹਾਂ ਦੇ ਕੰਨਾਂ ਲਈ ਨਹੀਂ ਹੈ; ਸਗੋਂ, ਇਹ ਉਨ੍ਹਾਂ ’ਤੇ ਨਿਰਦੇਸ਼ਿਤ ਹੈ ਜਿਹੜੇ ਇਸ ਨੂੰ ਅਮਲ ਵਿੱਚ ਲਿਆਉਂਦੇ ਹਨ। ਇਸ ਤੋਂ ਪਹਿਲਾਂ ਕਿ ਹਰ ਵਿਅਕਤੀ ਦਾ ਅੰਤ ਉਜਾਗਰ ਕੀਤਾ ਜਾਂਦਾ ਹੈ, ਸਭ ਤੋਂ ਪਹਿਲਾਂ ਕਲੀਸਿਯਾ ਨੂੰ ਪ੍ਰੇਸ਼ਾਨ ਕਰਨ ਵਾਲੇ ਅਤੇ ਪਰਮੇਸ਼ੁਰ ਦੇ ਕਾਰਜ ਵਿੱਚ ਰੁਕਾਵਟ ਪਾਉਣ ਵਾਲੇ ਫ਼ਿਲਹਾਲ ਛੱਡ ਦਿੱਤੇ ਜਾਣਗੇ, ਜਿਨ੍ਹਾਂ ਨਾਲ ਬਾਅਦ ਵਿੱਚ ਨਜਿੱਠਿਆ ਜਾਵੇਗਾ। ਇੱਕ ਵਾਰ ਜਦੋਂ ਕਾਰਜ ਪੂਰਾ ਹੋ ਗਿਆ, ਤਾਂ ਇਨ੍ਹਾਂ ਲੋਕਾਂ ’ਚੋਂ ਹਰ ਇੱਕ ਨੂੰ ਉਜਾਗਰ ਕੀਤਾ ਜਾਵੇਗਾ, ਅਤੇ ਫਿਰ ਉਨ੍ਹਾਂ ਦਾ ਖ਼ਾਤਮਾ ਕਰ ਦਿੱਤਾ ਜਾਵੇਗਾ। ਹਾਲ ਦੀ ਘੜੀ, ਜਦੋਂ ਸੱਚ ਪ੍ਰਦਾਨ ਕੀਤਾ ਜਾ ਰਿਹਾ ਹੈ, ਉਨ੍ਹਾਂ ਨੂੰ ਨਜ਼ਰਅੰਦਾਜ਼ ਕਰ ਦਿੱਤਾ ਜਾਵੇਗਾ। ਜਦੋਂ ਮਨੁੱਖਜਾਤੀ ਅੱਗੇ ਸਾਰਾ ਸੱਚ ਪਰਗਟ ਕਰ ਦਿਤਾ ਜਾਵੇਗਾ, ਤਾਂ ਉਹ ਲੋਕ ਖ਼ਤਮ ਕਰ ਦਿੱਤੇ ਜਾਣੇ ਚਾਹੀਦੇ ਹਨ; ਉਹ ਸਮਾਂ ਹੋਵੇਗਾ ਜਦੋਂ ਸਾਰੇ ਲੋਕਾਂ ਦਾ ਉਨ੍ਹਾਂ ਦੀ ਕਿਸਮ ਅਨੁਸਾਰ ਵਰਗੀਕਰਨ ਕੀਤਾ ਜਾਵੇਗਾ। ਵਿਵੇਕ ਤੋਂ ਰਹਿਤ ਲੋਕਾਂ ਦੀਆਂ ਘਟੀਆਂ ਚਾਲਾਂ ਦੁਸ਼ਟ ਹੱਥੋਂ ਉਨ੍ਹਾਂ ਦਾ ਨਾਸ ਕਰਵਾਉਣਗੀਆਂ, ਉਹ ਉਨ੍ਹਾਂ ਦੁਆਰਾ ਫੁਸਲਾ ਕੇ ਲਿਜਾਏ ਜਾਣਗੇ, ਤੇ ਕਦੇ ਵਾਪਸ ਨਹੀਂ ਆਉਣਗੇ। ਅਤੇ ਅਜਿਹੇ ਹੀ ਵਿਹਾਰ ਦੇ ਉਹ ਹੱਕਦਾਰ ਹਨ, ਕਿਉਂਕਿ ਉਹ ਸੱਚ ਨੂੰ ਪ੍ਰੇਮ ਨਹੀਂ ਕਰਦੇ, ਕਿਉਂਕਿ ਉਹ ਸੱਚ ਦੇ ਨਾਲ ਖੜ੍ਹੇ ਹੋਣ ਦੇ ਅਸਮਰਥ ਹਨ, ਕਿਉਂਕਿ ਉਹ ਬੁਰੇ ਲੋਕਾਂ ਪਿੱਛੇ ਜਾਂਦੇ ਹਨ ਅਤੇ ਬੁਰੇ ਲੋਕਾਂ ਦੇ ਨਾਲ ਖੜ੍ਹਦੇ ਹਨ, ਅਤੇ ਕਿਉਂਕਿ ਉਹ ਬੁਰੇ ਲੋਕਾਂ ਨਾਲ ਮਿਲੀਭੁਗਤ ਕਰਦੇ ਹਨ ਅਤੇ ਪਰਮੇਸ਼ੁਰ ਦੀ ਅਵੱਗਿਆ ਕਰਦੇ ਹਨ। ਉਹ ਚੰਗੀ ਤਰ੍ਹਾਂ ਜਾਣਦੇ ਹਨ ਕਿ ਜਿਸ ਵਿਸ਼ੇਸ਼ ਗੁਣ ਦਾ ਉਹ ਬੁਰੇ ਲੋਕ ਪ੍ਰਗਟਾਵਾ ਕਰਦੇ ਹਨ, ਉਹ ਬੁਰਾਈ ਹੈ, ਫਿਰ ਵੀ ਉਹ ਉਸ ਦਾ ਪਿੱਛਾ ਕਰਨ ਲਈ ਸੱਚ ਨੂੰ ਪ੍ਰੇਮ ਕਰਨਾ ਬੰਦ ਕਰ ਦਿੰਦੇ ਹਨ ਅਤੇ ਸੱਚ ਵੱਲ ਪਿੱਠ ਮੋੜ ਲੈਂਦੇ ਹਨ। ਕੀ ਇਹ ਉਹ ਲੋਕ ਹਨ ਜਿਹੜੇ ਸੱਚ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦੇ ਸਗੋਂ ਜਿਹੜੇ ਵਿਨਾਸ਼ਕਾਰੀ ਅਤੇ ਘਿਰਣਾਯੋਗ ਚੀਜ਼ਾਂ ਕਰਦੇ ਹਨ ਅਤੇ ਕੀ ਇਹ ਸਾਰੇ ਬੁਰਾ ਨਹੀਂ ਕਰ ਰਹੇ? ਭਾਵੇਂ ਕਿ ਉਨ੍ਹਾਂ ਵਿੱਚੋਂ ਅਜਿਹੇ ਹਨ ਜਿਹੜੇ ਆਪਣੇ ਆਪ ਨੂੰ ਰਾਜਿਆਂ ਦਾ ਰੁਤਬਾ ਦਿੰਦੇ ਹਨ ਅਤੇ ਦੂਸਰੇ ਹਨ ਜਿਹੜੇ ਉਨ੍ਹਾਂ ਦਾ ਪਿੱਛਾ ਕਰਦੇ ਹਨ, ਕੀ ਉਨ੍ਹਾਂ ਦੇ ਪਰਮੇਸ਼ੁਰ ਦੀ ਅਵੱਗਿਆ ਕਰਨ ਵਾਲੇ ਸੁਭਾਅ ਇੱਕੋ ਜਿਹੇ ਨਹੀਂ ਹਨ? ਇਹ ਦਾਅਵਾ ਕਰਨ ਲਈ ਉਨ੍ਹਾਂ ਕੋਲ ਕਿਹੜਾ ਬਹਾਨਾ ਹੋ ਸਕਦਾ ਹੈ ਕਿ ਪਰਮੇਸ਼ੁਰ ਉਨ੍ਹਾਂ ਨੂੰ ਬਚਾਉਂਦਾ ਨਹੀਂ ਹੈ? ਇਹ ਦਾਅਵਾ ਕਰਨ ਲਈ ਉਨ੍ਹਾਂ ਕੋਲ ਕਿਹੜਾ ਬਹਾਨਾ ਹੋ ਸਕਦਾ ਹੈ ਕਿ ਪਰਮੇਸ਼ੁਰ ਧਰਮੀ ਨਹੀਂ ਹੈ? ਕੀ ਇਹ ਉਨ੍ਹਾਂ ਦੀ ਆਪਣੀ ਬੁਰਾਈ ਨਹੀਂ ਹੈ ਜਿਹੜੀ ਉਨ੍ਹਾਂ ਦਾ ਨਾਸ ਕਰ ਰਹੀ ਹੈ? ਕੀ ਇਹ ਉਨ੍ਹਾਂ ਦਾ ਆਪਣਾ ਵਿਦ੍ਰੋਹ ਨਹੀਂ ਹੈ ਜਿਹੜਾ ਉਨ੍ਹਾਂ ਨੂੰ ਹੇਠਾਂ ਨਰਕ ਵਿੱਚ ਖਿੱਚ ਰਿਹਾ ਹੈ? ਜਿਹੜੇ ਲੋਕ ਸੱਚ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦੇ ਹਨ, ਉਹ ਅੰਤ ਵਿੱਚ, ਇਸ ਸੱਚ ਕਾਰਨ ਹੀ ਆਪਣੇ ਆਪ ਉੱਤੇ ਤਬਾਹੀ ਲਿਆਉਣਗੇ। ਇਹ ਅੰਤ ਹਨ ਜਿਹੜੇ ਸੱਚ ਨੂੰ ਅਮਲ ਵਿੱਚ ਲਿਆਉਣ ਵਾਲਿਆਂ ਅਤੇ ਨਾ ਲਿਆਉਣ ਵਾਲਿਆਂ ਦੀ ਉਡੀਕ ਕਰਦੇ ਹਨ। ਮੈਂ ਉਨ੍ਹਾਂ ਨੂੰ ਸਲਾਹ ਦਿੰਦਾ ਹੈ ਜਿਹੜੇ ਸੱਚ ਨੂੰ ਅਮਲ ਵਿੱਚ ਲਿਆਉਣ, ਕਲੀਸਿਯਾ ਨੂੰ ਛੇਤੀ ਤੋਂ ਛੇਤੀ ਛੱਡਣ, ਹੋਰ ਜ਼ਿਆਦਾ ਪਾਪ ਕਰਨ ਤੋਂ ਬਚਣ ਦੀ ਯੋਜਨਾ ਨਹੀਂ ਬਣਾ ਰਹੇ ਹਨ। ਜਦੋਂ ਸਮਾਂ ਆਵੇਗਾ, ਉਨ੍ਹਾਂ ਲਈ ਪਛਤਾਵੇ ਵਾਸਤੇ ਬਹੁਤ ਦੇਰ ਹੋ ਜਾਵੇਗੀ। ਵਿਸ਼ੇਸ਼ ਰੂਪ ਵਿੱਚ, ਉਹ ਜਿਹੜੇ ਜੁੰਡਲੀਆਂ ਬਣਾਉਂਦੇ ਹਨ ਅਤੇ ਧੜੇਬੰਦੀ ਪੈਦਾ ਕਰਦੇ ਹਨ, ਅਤੇ ਕਲੀਸਿਯਾ ਵਿਚਲੇ ਉਹ ਸਥਾਨਕ ਗੁੰਡੇ, ਉਨ੍ਹਾਂ ਨੂੰ ਤਾਂ ਹੋਰ ਵੀ ਛੇਤੀ ਛੱਡ ਕੇ ਜਾਣਾ ਜ਼ਰੂਰੀ ਹੈ। ਅਜਿਹੇ ਲੋਕ, ਜਿਹੜੇ ਦੁਸ਼ਟ ਭੇੜੀਏ ਵਾਲਾ ਸੁਭਾਅ ਰੱਖਦੇ ਹਨ, ਬਦਲ ਜਾਣ ਦੇ ਅਸਮਰਥ ਹਨ। ਇਹ ਬਿਹਤਰ ਹੋਵੇਗਾ ਜੇ ਉਹ ਛੇਤੀ ਤੋਂ ਛੇਤੀ ਕਲੀਸਿਯਾ ਨੂੰ ਛੱਡ ਦੇਣ, ਮੁੜ ਕਦੇ ਵੀ ਭਰਾਵਾਂ ਅਤੇ ਭੈਣਾਂ ਦੇ ਸਧਾਰਣ ਜੀਵਨ ਵਿੱਚ ਰੁਕਾਵਟ ਨਾ ਪਾਉਣ, ਅਤੇ ਇਸ ਤਰ੍ਹਾਂ ਪਰਮੇਸ਼ੁਰ ਦੀ ਸਜ਼ਾ ਤੋਂ ਬਚ ਜਾਣ। ਤੁਹਾਡੇ ਵਿੱਚੋਂ ਉਹ ਜਿਹੜੇ ਉਨ੍ਹਾਂ ਦੇ ਨਾਲ ਚਲੇ ਗਏ ਹਨ, ਆਪਣੇ ਆਪ ਬਾਰੇ ਵਿਚਾਰ ਕਰਨ ਦੇ ਇਸ ਮੌਕੇ ਨੂੰ ਵਰਤਣ ’ਚ ਸਫ਼ਲ ਹੋਣਗੇ। ਕੀ ਤੁਸੀਂ ਬੁਰੇ ਲੋਕਾਂ ਦੇ ਨਾਲ ਕਲੀਸਿਯਾ ਨੂੰ ਛੱਡ ਦੇਵੇਗੋ, ਜਾਂ ਉੱਥੇ ਰਹੋਗੇ ਅਤੇ ਆਗਿਆਕਾਰੀ ਨਾਲ ਪਿੱਛਾ ਕਰੋਗੇ। ਤੁਹਾਨੂੰ ਇਸ ਮਾਮਲੇ ਨੂੰ ਧਿਆਨ ਨਾਲ ਵਿਚਾਰਨਾ ਜ਼ਰੂਰੀ ਹੈ। ਮੈਂ ਤੁਹਾਨੂੰ ਚੁਣਨ ਵਾਸਤੇ ਇਹ ਇੱਕ ਹੋਰ ਮੌਕਾ ਦਿੰਦਾ ਹਾਂ, ਅਤੇ ਮੈਨੂੰ ਤੁਹਾਡੇ ਜਵਾਬ ਦੀ ਉਡੀਕ ਹੈ।


ਕੀ ਤੂੰ ਉਹੀ ਹੈਂ ਜੋ ਜੀਵਿਤ ਹੋਇਆ ਹੈਂ?

ਜਦ ਤੂੰ ਆਪਣੇ ਭ੍ਰਿਸ਼ਟ ਸੁਭਾਅ ਨੂੰ ਤਿਆਗ ਦਿੰਦਾ ਹੈਂ ਅਤੇ ਸਧਾਰਣ ਮਾਨਵਤਾ ਵਿੱਚੋਂ ਜੀਉਣ ਨੂੰ ਪ੍ਰਾਪਤ ਕਰ ਲੈਂਦਾ ਹੈਂ, ਕੇਵਲ ਤਾਂ ਹੀ ਤੈਨੂੰ ਸੰਪੂਰਨ ਬਣਾਇਆ ਜਾਵੇਗਾ। ਭਾਵੇਂ ਤੂੰ ਭਵਿੱਖਬਾਣੀ ਕਰਨ ਅਤੇ ਕਿਸੇ ਰਹੱਸ ਬਾਰੇ ਬੋਲਣ ਯੋਗ ਨਹੀਂ ਹੋਵੇਂਗਾ, ਤੂੰ ਇੱਕ ਮਨੁੱਖ ਵਜੋਂ ਜੀਅ ਅਤੇ ਮਨੁੱਖ ਦੇ ਅਕਸ ਨੂੰ ਪਰਗਟ ਕਰ ਰਿਹਾ ਹੋਵੇਂਗਾ। ਪਰਮੇਸ਼ੁਰ ਨੇ ਮਨੁੱਖ ਨੂੰ ਬਣਾਇਆ, ਪਰ ਫਿਰ ਮਨੁੱਖ ਸ਼ਤਾਨ ਦੁਆਰਾ ਭ੍ਰਿਸ਼ਟ ਕਰ ਦਿੱਤਾ ਗਿਆ, ਇੰਨਾ ਕਿ ਲੋਕ “ਮੁਰਦਾ ਮਨੁੱਖ” ਬਣ ਗਏ। ਇਸ ਲਈ, ਤੇਰੇ ਬਦਲ ਜਾਣ ਤੋਂ ਬਾਅਦ, ਤੂੰ ਇਨ੍ਹਾਂ “ਮੁਰਦਾ ਮਨੁੱਖਾਂ” ਵਰਗਾ ਨਹੀਂ ਹੋਵੇਂਗਾ। ਇਹ ਪਰਮੇਸ਼ੁਰ ਦੇ ਵਚਨ ਹੀ ਹਨ ਜੋ ਲੋਕਾਂ ਦੀਆਂ ਆਤਮਾਵਾਂ ਨੂੰ ਉੱਜਲਾ ਕਰਦੇ ਹਨ ਅਤੇ ਉਨ੍ਹਾਂ ਦੇ ਨਵਾਂ-ਜਨਮ ਲੈਣ ਦਾ ਕਾਰਨ ਬਣਦੇ ਹਨ, ਅਤੇ ਜਦ ਲੋਕਾਂ ਦੀਆਂ ਆਤਮਾਵਾਂ ਦਾ ਨਵਾਂ-ਜਨਮ ਹੋ ਜਾਂਦਾ ਹੈ, ਤਦ ਉਹ ਜੀਵਿਤ ਹੋ ਜਾਂਦੇ ਹਨ। ਜਦ ਮੈਂ “ਮੁਰਦਾ ਮਨੁੱਖਾਂ” ਦੀ ਗੱਲ ਕਰਦਾ ਹਾਂ, ਤਾਂ ਮੈਂ ਉਨ੍ਹਾਂ ਲਾਸ਼ਾਂ ਦਾ ਜ਼ਿਕਰ ਕਰਦਾ ਹਾਂ ਜਿਨ੍ਹਾਂ ਦੀ ਕੋਈ ਆਤਮਾ ਨਹੀਂ ਹੁੰਦੀ, ਉਨ੍ਹਾਂ ਲੋਕਾਂ ਦਾ ਜਿਨ੍ਹਾਂ ਦੀਆਂ ਆਤਮਾਵਾਂ ਉਨ੍ਹਾਂ ਅੰਦਰੋਂ ਮਰ ਚੁੱਕੀਆਂ ਹੁੰਦੀਆਂ ਹਨ। ਜਦ ਜੀਵਨ ਦੀ ਚੰਗਿਆੜੀ ਲੋਕਾਂ ਦੀ ਆਤਮਾ ਵਿੱਚ ਮਘਦੀ ਹੈ, ਫਿਰ ਲੋਕ ਜੀਵਤ ਹੁੰਦੇ ਹਨ। ਜਿਨ੍ਹਾਂ ਸੰਤਾਂ ਬਾਰੇ ਪਹਿਲਾਂ ਗੱਲ ਕੀਤੀ ਗਈ ਸੀ ਉਸ ਤੋਂ ਭਾਵ ਉਹ ਲੋਕ ਹਨ ਜਿਹੜੇ ਜੀਵਿਤ ਹੋਏ ਹਨ, ਉਹ ਜਿਹੜੇ ਸ਼ਤਾਨ ਦੇ ਪ੍ਰਭਾਵ ਅਧੀਨ ਸਨ ਪਰ ਜਿਨ੍ਹਾਂ ਨੇ ਸ਼ੈਤਾਨ ਨੂੰ ਹਰਾਇਆ। ਚੀਨ ਦੇ ਚੁਣੇ ਗਏ ਲੋਕਾਂ ਨੇ ਖੂੰਖਾਰ ਲਾਲ ਅਜਗਰ ਦੇ ਬੇਰਹਿਮ ਅਤੇ ਅਣਮਨੁੱਖੀ ਅੱਤਿਆਚਾਰਾਂ ਅਤੇ ਚਾਲਾਂ ਨੂੰ ਸਹਾਰਿਆ ਹੈ, ਜਿਸ ਨੇ ਉਨ੍ਹਾਂ ਨੂੰ ਮਾਨਸਿਕ ਤੌਰ ’ਤੇ ਤੋੜ ਦਿੱਤਾ ਹੈ ਅਤੇ ਉਨ੍ਹਾਂ ਵਿੱਚ ਜੀਉਣ ਲਈ ਥੋੜ੍ਹੀ ਜਿਹੀ ਹਿੰਮਤ ਵੀ ਨਹੀਂ ਰਹੀ। ਇਸ ਲਈ, ਉਨ੍ਹਾਂ ਦੀਆਂ ਆਤਮਾਵਾਂ ਨੂੰ ਠੋਸ ਰੂਪ ਵਿੱਚ ਜਾਗਰੁਕ ਹੋਣਾ ਪਵੇਗਾ: ਹੌਲੀ-ਹੌਲੀ, ਆਪਣੀਆਂ ਆਤਮਾਵਾਂ ਦੇ ਮੂਲ-ਤੱਤ ਨੂੰ ਜਗਾਉਣਾ ਪਵੇਗਾ। ਜਦ ਉਹ ਇੱਕ ਦਿਨ ਜੀਵਿਤ ਹੋ ਜਾਣਗੇ, ਫਿਰ ਕੋਈ ਰੁਕਾਵਟਾਂ ਨਹੀਂ ਆਉਣਗੀਆਂ, ਅਤੇ ਸਾਰੇ ਅਸਾਨੀ ਨਾਲ ਅੱਗੇ ਵਧਣਗੇ। ਇਸ ਵੇਲੇ, ਇਹ ਪਹੁੰਚ ਤੋਂ ਬਾਹਰ ਹੈ। ਬਹੁਤੇ ਲੋਕਾਂ ਦਾ ਜੀਉਣ ਦਾ ਢੰਗ ਇਸ ਤਰ੍ਹਾਂ ਦਾ ਹੈ ਕਿ ਇਸ ਵਿੱਚੋਂ ਮੌਤ ਦੀਆਂ ਤਰੰਗਾਂ ਉੱਠਦੀਆਂ ਰਹਿੰਦੀਆਂ ਹਨ; ਉਹ ਮੌਤ ਦੇ ਸਾਏ ਵਿੱਚ ਫਸੇ ਹੋਏ ਹਨ, ਅਤੇ ਉਨ੍ਹਾਂ ਵਿੱਚ ਬਹੁਤ ਕਮੀਆਂ ਹਨ। ਕੁਝ ਲੋਕਾਂ ਦੇ ਸ਼ਬਦਾਂ ਵਿੱਚ ਮੌਤ ਹੁੰਦੀ ਹੈ, ਉਨ੍ਹਾਂ ਦੇ ਕਾਰਜਾਂ ਵਿੱਚ ਮੌਤ ਹੁੰਦੀ ਹੈ, ਅਤੇ ਉਨ੍ਹਾਂ ਦੀ ਲਗਭਗ ਸਾਰੀ ਜੀਵਨ-ਜਾਚ ਹੀ ਮੌਤ ਹੁੰਦੀ ਹੈ। ਜੇਕਰ, ਅੱਜ ਲੋਕ ਜਨਤਕ ਤੌਰ ਤੇ ਪਰਮੇਸ਼ੁਰ ਦੀ ਗਵਾਹੀ ਦਿੰਦੇ ਹਨ, ਤਾਂ ਉਹ ਇਸ ਕਾਰਜ ਵਿੱਚ ਅਸਫਲ ਹੋ ਜਾਣਗੇ, ਕਿਉਂਕਿ ਉਨ੍ਹਾਂ ਨੇ ਅਜੇ ਪੂਰੀ ਤਰ੍ਹਾਂ ਜੀਵਿਤ ਹੋਣਾ ਹੈ, ਅਤੇ ਤੁਹਾਡੇ ਵਿੱਚ ਬਹੁਤ ਸਾਰੇ ਹਨ ਜੋ ਮੁਰਦਾ ਹਨ। ਅੱਜ, ਕੁਝ ਲੋਕ ਪੁੱਛਦੇ ਹਨ ਕਿ ਪਰਮੇਸ਼ੁਰ ਕੋਈ ਚਿੰਨ੍ਹ ਅਤੇ ਚਮਤਕਾਰ ਕਿਉਂ ਨਹੀਂ ਦਿਖਾਉਂਦਾ ਤਾਂ ਜੋ ਉਹ ਆਪਣਾ ਕੰਮ ਤੇਜੀ ਨਾਲ ਪਰਾਈਆਂ ਕੌਮਾਂ ਵਿੱਚ ਫੈਲਾਅ ਸਕੇ। ਮੁਰਦਾ ਲੋਕ ਪਰਮੇਸ਼ੁਰ ਬਾਰੇ ਗਵਾਹੀ ਨਹੀਂ ਦੇ ਸਕਦੇ; ਇਹ ਕਾਰਜ ਸਿਰਫ ਜੀਵਿਤ ਲੋਕ ਹੀ ਕਰ ਸਕਦੇ ਹਨ, ਅਤੇ ਅਜੇ ਵੀ ਜ਼ਿਆਦਾਤਰ ਲੋਕ “ਮੁਰਦਾ” ਹਨ; ਬਹੁਤ ਸਾਰੇ ਲੋਕ ਮੌਤ ਦੇ ਸਾਏ ਹੇਠ ਜੀਅ ਰਹੇ ਹਨ, ਸ਼ਤਾਨ ਦੇ ਪ੍ਰਭਾਵ ਹੇਠ, ਅਤੇ ਜਿੱਤ ਪ੍ਰਾਪਤ ਕਰਨ ਵਿੱਚ ਅਸਮਰਥ ਰਹਿੰਦੇ ਹਨ। ਇਸ ਸਥਿਤੀ ਵਿੱਚ, ਉਹ ਪਰਮੇਸ਼ੁਰ ਦੀ ਗਵਾਹੀ ਕਿਵੇਂ ਦੇ ਸਕਦੇ ਸਨ? ਉਹ ਇੰਜੀਲ ਨੂੰ ਫੈਲਾਉਣ ਦਾ ਕਾਰਜ ਕਿਵੇਂ ਕਰ ਸਕਦੇ ਹਨ?

ਉਹ ਸਭ ਜੋ ਹਨੇਰੇ ਦੇ ਪ੍ਰਭਾਵ ਅਧੀਨ ਰਹਿੰਦੇ ਹਨ, ਉਹ ਹਨ ਜੋ ਮੌਤ ਵਿਚਕਾਰ ਰਹਿੰਦੇ ਹਨ, ਜੋ ਸ਼ਤਾਨ ਦੇ ਕਬਜ਼ੇ ਵਿੱਚ ਹਨ। ਪਰਮੇਸ਼ੁਰ ਦੁਆਰਾ ਬਚਾਏ ਬਿਨਾਂ ਅਤੇ ਪਰਮੇਸ਼ੁਰ ਦੇ ਨਿਆਂ ਅਤੇ ਤਾੜਨਾ ਤੋਂ ਬਿਨਾਂ, ਲੋਕ ਮੌਤ ਦੇ ਪ੍ਰਭਾਵ ਤੋਂ ਬਚ ਨਹੀਂ ਸਕਦੇ; ਉਹ ਜੀਵਿਤ ਨਹੀਂ ਬਣ ਸਕਦੇ। ਇਹ “ਮੁਰਦਾ ਲੋਕ” ਪਰਮੇਸ਼ੁਰ ਦੀ ਗਵਾਹੀ ਨਹੀਂ ਦੇ ਸਕਦੇ, ਅਤੇ ਨਾ ਹੀ ਉਹ ਪਰਮੇਸ਼ੁਰ ਦੁਆਰਾ ਇਸਤੇਮਾਲ ਕੀਤੇ ਜਾ ਸਕਦੇ ਹਨ, ਉਸ ਦੇ ਰਾਜ ਵਿੱਚ ਪ੍ਰਵੇਸ਼ ਕਰਨ ਦਾ ਤਾਂ ਸਵਾਲ ਹੀ ਪੈਦਾ ਨਹੀਂ ਹੁੰਦਾ। ਪਰਮੇਸ਼ੁਰ ਜੀਵਿਤਾਂ ਦੀ ਗਵਾਹੀ ਚਾਹੁੰਦਾ ਹੈ, ਮੁਰਦਿਆਂ ਦੀ ਨਹੀਂ, ਅਤੇ ਉਹ ਇਹ ਕਹਿੰਦਾ ਹੈ ਕਿ ਜੀਵਿਤ ਉਸ ਦੇ ਲਈ ਕੰਮ ਕਰਨ, ਮੁਰਦੇ ਨਹੀਂ। “ਮੁਰਦਾ” ਉਹ ਹਨ ਜਿਹੜੇ ਪਰਮੇਸ਼ੁਰ ਦਾ ਵਿਰੋਧ ਕਰਦੇ ਹਨ ਅਤੇ ਉਸ ਤੋਂ ਆਕੀ ਹੁੰਦੇ ਹਨ; ਇਹ ਉਹ ਹਨ ਜਿਹੜੇ ਆਤਮਕ ਤੌਰ ਤੇ ਸੁੰਨ ਹਨ ਅਤੇ ਪਰਮੇਸ਼ੁਰ ਦੇ ਵਚਨਾਂ ਨੂੰ ਨਹੀਂ ਸਮਝਦੇ; ਇਹ ਉਹ ਲੋਕ ਹਨ ਜੋ ਸੱਚ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦੇ ਅਤੇ ਪਰਮੇਸ਼ੁਰ ਪ੍ਰਤੀ ਮਾਮੂਲੀ ਜਿਹੀ ਵੀ ਵਫ਼ਾਦਾਰੀ ਨਹੀਂ ਰੱਖਦੇ, ਅਤੇ ਇਹ ਉਹ ਲੋਕ ਹਨ ਜੋ ਸ਼ਤਾਨ ਦੇ ਅਧੀਨ ਰਹਿੰਦੇ ਹਨ ਅਤੇ ਸ਼ਤਾਨ ਦੁਆਰਾ ਉਨ੍ਹਾਂ ਦਾ ਸ਼ੋਸ਼ਣ ਕੀਤਾ ਜਾਂਦਾ ਹੈ। ਮੁਰਦਾ ਲੋਕ ਸਚਾਈ ਦੇ ਵਿਰੋਧ ਵਿਚ ਖੜ੍ਹੇ ਹੋ ਕੇ, ਪਰਮੇਸ਼ੁਰ ਤੋਂ ਆਕੀ ਹੋ ਕੇ, ਅਤੇ ਘਟੀਆ, ਘਿਰਣਾਯੋਗ, ਖੁਣਸੀ, ਪਸ਼ੂਆਂ ਵਰਗੇ, ਧੋਖੇਬਾਜ਼ ਅਤੇ ਕਪਟੀ ਬਣ ਕੇ ਆਪਣੇ ਆਪ ਨੂੰ ਪਰਗਟ ਕਰਦੇ ਹਨ। ਭਾਵੇਂ ਕਿ ਇਹ ਲੋਕ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਂਦੇ ਅਤੇ ਪੀਂਦੇ ਹਨ, ਉਹ ਪਰਮੇਸ਼ੁਰ ਦੇ ਵਚਨਾਂ ਨੂੰ ਜੀਉਂਦੇ ਨਹੀਂ; ਭਾਵੇਂ ਉਹ ਜ਼ਿੰਦਾ ਹਨ, ਪਰ ਉਹ ਕੇਵਲ ਤੁਰ ਰਹੀਆਂ, ਸਾਹ ਲੈ ਰਹੀਆਂ ਲਾਸ਼ਾਂ ਹਨ। ਮੁਰਦਾ ਲੋਕ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਦੇ ਪੂਰੀ ਤਰ੍ਹਾਂ ਅਸਮਰਥ ਹਨ, ਉਸ ਦੇ ਪੂਰੀ ਤਰ੍ਹਾਂ ਆਗਿਆਕਾਰੀ ਹੋਣ ਦਾ ਤਾਂ ਮਤਲਬ ਹੀ ਨਹੀਂ। ਉਹ ਸਿਰਫ ਉਸ ਨੂੰ ਛਲ ਸਕਦੇ ਹਨ, ਉਸ ਦੀ ਨਿੰਦਾ ਕਰ ਸਕਦੇ ਹਨ, ਅਤੇ ਉਸ ਨਾਲ ਧੋਖਾ ਕਰ ਸਕਦੇ ਹਨ, ਅਤੇ ਉਹ ਆਪਣੀ ਜੀਵਨ-ਸ਼ੈਲੀ ਦੁਆਰਾ ਜੋ ਵੀ ਕਰਦੇ ਹਨ, ਉਸ ਤੋਂ ਸ਼ਤਾਨ ਦਾ ਸੁਭਾਅ ਹੀ ਪਰਗਟ ਹੁੰਦਾ ਹੈ। ਜੇ ਲੋਕ ਜੀਵਿਤ ਪ੍ਰਾਣੀ ਬਣਨਾ ਚਾਹੁੰਦੇ ਹਨ ਅਤੇ ਪਰਮੇਸ਼ੁਰ ਦੀ ਗਵਾਹੀ ਦੇਣਾ ਚਾਹੁੰਦੇ ਹਨ, ਅਤੇ ਪਰਮੇਸ਼ੁਰ ਵੱਲੋਂ ਪ੍ਰਵਾਨ ਹੋਣਾ ਚਾਹੁੰਦੇ ਹਨ, ਤਦ ਉਨ੍ਹਾਂ ਨੂੰ ਲਾਜ਼ਮੀ ਤੌਰ ਤੇ ਪਰਮੇਸ਼ੁਰ ਦੀ ਮੁਕਤੀ ਨੂੰ ਸਵੀਕਾਰ ਕਰਨਾ ਜ਼ਰੂਰੀ ਹੈ; ਉਨ੍ਹਾਂ ਨੂੰ ਖ਼ੁਸ਼ੀ ਨਾਲ ਆਪਣੇ ਆਪ ਨੂੰ ਉਸ ਦੇ ਨਿਆਂ ਅਤੇ ਤਾੜਨਾ ਦੇ ਅਧੀਨ ਕਰਨਾ ਜ਼ਰੂਰੀ ਹੈ ਅਤੇ ਖੁਸ਼ੀ ਨਾਲ ਪਰਮੇਸ਼ੁਰ ਦੀ ਛੰਗਾਈ ਨੂੰ ਅਤੇ ਉਸ ਦੇ ਸੁਧਾਰ ਨੂੰ ਸਵੀਕਾਰ ਕਰਨਾ ਜ਼ਰੂਰੀ ਹੈ। ਕੇਵਲ ਤਾਂ ਹੀ ਉਹ ਪਰਮੇਸ਼ੁਰ ਦੁਆਰਾ ਲੋੜੀਂਦੀਆਂ ਸਾਰੀਆਂ ਸਚਾਈਆਂ ਨੂੰ ਅਮਲ ਵਿੱਚ ਲਿਆਉਣ ਦੇ ਯੋਗ ਹੋਣਗੇ, ਅਤੇ ਕੇਵਲ ਤਾਂ ਹੀ ਉਹ ਪਰਮੇਸ਼ੁਰ ਦੁਆਰਾ ਮੁਕਤੀ ਪ੍ਰਾਪਤ ਕਰਨਗੇ ਅਤੇ ਸੱਚਮੁੱਚ ਜੀਵਿਤ ਪ੍ਰਾਣੀ ਬਣ ਜਾਣਗੇ। ਜੀਵਿਤ ਪਰਮੇਸ਼ੁਰ ਦੁਆਰਾ ਬਚਾਏ ਗਏ ਹਨ; ਉਹ ਪਰਮੇਸ਼ੁਰ ਵੱਲੋਂ ਜਾਂਚੇ ਹੋਏ ਅਤੇ ਤਾੜਨਾ ਪਾਏ ਹੋਏ ਹਨ, ਉਹ ਆਪਣੇ ਆਪ ਨੂੰ ਪਰਮੇਸ਼ੁਰ ਪ੍ਰਤੀ ਸਮਰਪਿਤ ਕਰਨ ਅਤੇ ਉਸ ਲਈ ਆਪਣਾ ਜੀਵਨ ਵਾਰਨ ਨੂੰ ਤਿਆਰ ਹਨ, ਅਤੇ ਉਹ ਖ਼ੁਸ਼ੀ-ਖੁਸ਼ੀ ਆਪਣਾ ਸਾਰਾ ਜੀਵਨ ਪਰਮੇਸ਼ੁਰ ਨੂੰ ਅਰਪਣ ਕਰ ਦੇਣਗੇ। ਸ਼ਤਾਨ ਕੇਵਲ ਉਦੋਂ ਹੀ ਸ਼ਰਮਿੰਦਾ ਹੋ ਸਕਦਾ ਹੈ ਜਦੋਂ ਜੀਵਿਤ ਲੋਕ ਪਰਮੇਸ਼ੁਰ ਦੀ ਗਵਾਹੀ ਦਿੰਦੇ ਹਨ; ਕੇਵਲ ਜੀਵਿਤ ਹੀ ਪਰਮੇਸ਼ੁਰ ਦੇ ਖੁਸ਼ਖ਼ਬਰੀ ਦੇ ਕਾਰਜ ਦਾ ਪ੍ਰਚਾਰ ਕਰ ਸਕਦੇ ਹਨ, ਕੇਵਲ ਜੀਵਿਤ ਹੀ ਪਰਮੇਸ਼ੁਰ ਦੇ ਦਿਲ ਨੂੰ ਭਾਉਂਦੇ ਹਨ, ਅਤੇ ਕੇਵਲ ਜੀਵਿਤ ਹੀ ਅਸਲ ਲੋਕ ਹਨ। ਮੁੱਢ ਵਿੱਚ ਪਰਮੇਸ਼ੁਰ ਦੁਆਰਾ ਸਿਰਜਿਆ ਗਿਆ ਮਨੁੱਖ ਜੀਵਿਤ ਸੀ, ਪਰ ਸ਼ਤਾਨ ਦੀ ਭ੍ਰਿਸ਼ਟਤਾ ਦੇ ਕਾਰਨ ਉਹ ਮੌਤ ਵਿੱਚ ਅਤੇ ਸ਼ਤਾਨ ਦੇ ਪ੍ਰਭਾਵ ਹੇਠ ਜੀਉਂਦਾ ਹੈ, ਅਤੇ ਇਸ ਤਰ੍ਹਾਂ, ਲੋਕ ਆਤਮਾ ਵਿਹੂਣੇ ਮੁਰਦਾ ਲੋਕ ਬਣ ਗਏ ਹਨ, ਉਹ ਪਰਮੇਸ਼ੁਰ ਦੇ ਦੁਸ਼ਮਣ ਬਣ ਗਏ ਹਨ ਜਿਹੜੇ ਉਸ ਦਾ ਵਿਰੋਧ ਕਰਦੇ ਹਨ, ਉਹ ਸ਼ਤਾਨ ਦੇ ਹੱਥਠੋਕੇ ਬਣ ਗਏ ਹਨ, ਅਤੇ ਉਹ ਸ਼ਤਾਨ ਦੇ ਗ਼ੁਲਾਮ ਬਣ ਗਏ ਹਨ। ਪਰਮੇਸ਼ੁਰ ਦੁਆਰਾ ਸਿਰਜੇ ਸਾਰੇ ਜੀਵਿਤ ਲੋਕ ਮੁਰਦਾ ਬਣ ਗਏ ਹਨ, ਅਤੇ ਇਸ ਲਈ ਪਰਮੇਸ਼ੁਰ ਨੇ ਆਪਣੀ ਗਵਾਹੀ ਗੁਆ ਦਿੱਤੀ ਹੈ, ਅਤੇ ਉਸ ਨੇ ਮਨੁੱਖਜਾਤੀ ਨੂੰ ਗੁਆ ਦਿੱਤਾ ਹੈ ਜਿਸ ਨੂੰ ਉਸ ਨੇ ਸਿਰਜਿਆ ਸੀ ਅਰਥਾਤ ਉਸ ਇੱਕੋ ਇੱਕ ਚੀਜ਼ ਨੂੰ ਜਿਸ ਵਿੱਚ ਉਸ ਦਾ ਸਾਹ ਹੈ। ਜੇ ਪਰਮੇਸ਼ੁਰ ਨੇ ਆਪਣੀ ਗਵਾਹੀ ਵਾਪਸ ਹਾਸਲ ਕਰਨੀ ਹੈ ਅਤੇ ਉਨ੍ਹਾਂ ਨੂੰ ਵਾਪਸ ਹਾਸਲ ਕਰਨਾ ਹੈ ਜਿਨ੍ਹਾਂ ਨੂੰ ਉਸ ਨੇ ਆਪਣੇ ਹੱਥੀਂ ਸਿਰਜਿਆ ਸੀ ਪਰ ਜਿਨ੍ਹਾਂ ਨੂੰ ਸ਼ਤਾਨ ਨੇ ਆਪਣੇ ਗ਼ੁਲਾਮ ਬਣਾ ਲਿਆ ਹੈ, ਤਾਂ ਉਸ ਨੂੰ ਲਾਜ਼ਮੀ ਤੌਰ ਤੇ ਉਨ੍ਹਾਂ ਨੂੰ ਮੁੜ ਜੀਉਂਦੇ ਕਰਨਾ ਪਵੇਗਾ ਤਾਂ ਜੋ ਉਹ ਜੀਵਿਤ ਪ੍ਰਾਣੀ ਬਣ ਜਾਣ, ਅਤੇ ਉਸ ਨੂੰ ਉਨ੍ਹਾਂ ਨੂੰ ਦੁਬਾਰਾ ਆਪਣੇ ਬਣਾਉਣਾ ਪਵੇਗਾ ਤਾਂ ਜੋ ਉਹ ਉਸ ਦੇ ਚਾਨਣ ਵਿੱਚ ਜੀਉਣ। ਮੁਰਦਾ ਉਹ ਹਨ ਜਿਨ੍ਹਾਂ ਦੀ ਕੋਈ ਆਤਮਾ ਨਹੀਂ ਹੈ, ਉਹ ਜਿਹੜੇ ਬੇਹੱਦ ਸੁੰਨ ਹੋ ਚੁੱਕੇ ਹਨ ਅਤੇ ਜਿਹੜੇ ਪਰਮੇਸ਼ੁਰ ਦਾ ਵਿਰੋਧ ਕਰਦੇ ਹਨ। ਇਹ ਪ੍ਰਮੁੱਖ ਰੂਪ ਵਿੱਚ ਉਹ ਹਨ ਜੋ ਪਰਮੇਸ਼ੁਰ ਨੂੰ ਨਹੀਂ ਜਾਣਦੇ। ਇਹ ਲੋਕ ਪਰਮੇਸ਼ੁਰ ਦੇ ਆਗਿਆਕਾਰੀ ਹੋਣ ਦਾ ਮਾਮੂਲੀ ਇਰਾਦਾ ਵੀ ਨਹੀਂ ਰੱਖਦੇ; ਉਹ ਸਿਰਫ ਉਸ ਦੇ ਵਿਰੁੱਧ ਬਗਾਵਤ ਕਰਦੇ ਹਨ, ਉਸ ਦਾ ਵਿਰੋਧ ਕਰਦੇ ਹਨ ਅਤੇ ਉਨ੍ਹਾਂ ਵਿੱਚ ਮਾਮੂਲੀ ਜਿਹੀ ਵਫ਼ਾਦਾਰੀ ਵੀ ਨਹੀਂ ਹੈ। ਜੀਵਿਤ ਉਹ ਹਨ ਜਿਨ੍ਹਾਂ ਦੀਆਂ ਆਤਮਾਵਾਂ ਨੇ ਨਵਾਂ ਜਨਮ ਪਾ ਲਿਆ ਹੈ, ਜੋ ਪਰਮੇਸ਼ੁਰ ਦਾ ਕਹਿਣਾ ਮੰਨਣਾ ਜਾਣਦੇ ਹਨ, ਅਤੇ ਜੋ ਪਰਮੇਸ਼ੁਰ ਪ੍ਰਤੀ ਵਫ਼ਾਦਾਰ ਹਨ। ਉਨ੍ਹਾਂ ਦੇ ਕੋਲ ਸਚਾਈ ਅਤੇ ਗਵਾਹੀ ਹੈ ਅਤੇ ਉਸ ਦੇ ਘਰ ਵਿੱਚ ਕੇਵਲ ਇਹੀ ਲੋਕ ਪਰਮੇਸ਼ੁਰ ਨੂੰ ਪ੍ਰਸੰਨ ਕਰਦੇ ਹਨ। ਪਰਮੇਸ਼ੁਰ ਉਨ੍ਹਾਂ ਨੂੰ ਬਚਾਉਂਦਾ ਹੈ ਜੋ ਜੀਵਿਤ ਹੋ ਸਕਦੇ ਹਨ, ਜੋ ਪਰਮੇਸ਼ੁਰ ਦੀ ਮੁਕਤੀ ਨੂੰ ਦੇਖ ਸਕਦੇ ਹਨ, ਜੋ ਪਰਮੇਸ਼ੁਰ ਪ੍ਰਤੀ ਵਫ਼ਾਦਾਰ ਹੋ ਸਕਦੇ ਹਨ ਅਤੇ ਜੋ ਪਰਮੇਸ਼ੁਰ ਨੂੰ ਖੋਜਣ ਲਈ ਤਿਆਰ ਹਨ। ਪਰਮੇਸ਼ੁਰ ਉਨ੍ਹਾਂ ਲੋਕਾਂ ਨੂੰ ਬਚਾਉਂਦਾ ਹੈ ਜੋ ਉਸ ਦੇ ਦੇਹਧਾਰੀ ਰੂਪ ਅਤੇ ਪ੍ਰਗਟਾਵੇ ਵਿੱਚ ਵਿਸ਼ਵਾਸ ਕਰਦੇ ਹਨ। ਕੁਝ ਲੋਕ ਜੀਵਿਤ ਹੋ ਸਕਦੇ ਹਨ, ਅਤੇ ਕੁਝ ਲੋਕ ਨਹੀਂ ਹੋ ਸਕਦੇ; ਇਹ ਇਸ ਗੱਲ ’ਤੇ ਨਿਰਭਰ ਕਰਦਾ ਹੈ ਕਿ ਉਨ੍ਹਾਂ ਦੇ ਸੁਭਾਅ ਨੂੰ ਬਚਾਇਆ ਜਾ ਸਕਦਾ ਹੈ ਜਾਂ ਨਹੀਂ। ਬਹੁਤ ਸਾਰੇ ਲੋਕਾਂ ਨੇ ਪਰਮੇਸ਼ੁਰ ਦੇ ਬਹੁਤ ਸਾਰੇ ਵਚਨ ਸੁਣੇ ਹਨ ਪਰ ਫਿਰ ਵੀ ਪਰਮੇਸ਼ੁਰ ਦੀ ਇੱਛਾ ਨੂੰ ਨਹੀਂ ਸਮਝਦੇ, ਅਤੇ ਉਨ੍ਹਾਂ ਵਚਨਾਂ ਨੂੰ ਅਮਲ ਵਿੱਚ ਲਿਆਉਣ ਵਿੱਚ ਅਜੇ ਵੀ ਅਸਮਰਥ ਹਨ। ਅਜਿਹੇ ਲੋਕ ਕਿਸੇ ਵੀ ਸਚਾਈ ਨੂੰ ਜੀਉਣ ਦੇ ਯੋਗ ਨਹੀਂ ਹੁੰਦੇ ਅਤੇ ਜਾਣਬੁੱਝ ਕੇ ਪਰਮੇਸ਼ੁਰ ਦੇ ਕੰਮ ਵਿਚ ਦਖਲ ਵੀ ਦਿੰਦੇ ਹਨ। ਉਹ ਪਰਮੇਸ਼ੁਰ ਲਈ ਕੋਈ ਕੰਮ ਕਰਨ ਦੇ ਯੋਗ ਨਹੀਂ ਹੁੰਦੇ, ਉਹ ਉਸ ਨੂੰ ਕੁਝ ਵੀ ਅਰਪਣ ਨਹੀਂ ਕਰ ਸਕਦੇ, ਅਤੇ ਉਹ ਗੁਪਤ ਰੂਪ ਵਿੱਚ ਚਰਚ ਦਾ ਪੈਸਾ ਖਰਚਦੇ ਹਨ ਅਤੇ ਪਰਮੇਸ਼ੁਰ ਦੇ ਘਰ ਵਿਚ ਮੁਫਤ ਦਾ ਖਾਂਦੇ ਹਨ। ਇਹ ਲੋਕ ਮਰ ਚੁੱਕੇ ਹਨ ਅਤੇ ਉਨ੍ਹਾਂ ਨੂੰ ਬਚਾਇਆ ਨਹੀਂ ਜਾਵੇਗਾ। ਪਰਮੇਸ਼ੁਰ ਉਨ੍ਹਾਂ ਸਭਨਾਂ ਨੂੰ ਬਚਾਉਂਦਾ ਹੈ ਜੋ ਉਸ ਦੇ ਕੰਮ ਦੇ ਵਿੱਚ ਲੱਗੇ ਹੋਏ ਹਨ, ਪਰ ਉਨ੍ਹਾਂ ਲੋਕਾਂ ਦਾ ਇੱਕ ਹਿੱਸਾ ਅਜਿਹਾ ਹੈ ਜੋ ਉਸਦੀ ਮੁਕਤੀ ਨੂੰ ਪ੍ਰਾਪਤ ਨਹੀਂ ਕਰ ਸਕਦਾ; ਕੇਵਲ ਮੁੱਠੀ ਭਰ ਲੋਕ ਹੀ ਉਸਦੀ ਮੁਕਤੀ ਪ੍ਰਾਪਤ ਕਰ ਸਕਦੇ ਹਨ। ਇਹ ਇਸ ਲਈ ਹੈ ਕਿਉਂਕਿ ਜ਼ਿਆਦਾਤਰ ਲੋਕ ਬਹੁਤ ਡੂੰਘੇ ਤੌਰ ਤੇ ਭ੍ਰਿਸ਼ਟ ਹੋ ਚੁੱਕੇ ਹਨ ਅਤੇ ਮੁਰਦਾ ਬਣ ਚੁੱਕੇ ਹਨ, ਅਤੇ ਉਹ ਮੁਕਤੀ ਤੋਂ ਪਰੇ ਹਨ; ਉਹ ਪੂਰੀ ਤਰ੍ਹਾਂ ਸ਼ਤਾਨ ਦੁਆਰਾ ਸ਼ੋਸ਼ਿਤ ਹਨ, ਅਤੇ ਉਹ ਸੁਭਾਅ ਤੋਂ ਬਹੁਤ ਜ਼ਿਆਦਾ ਖੁਣਸੀ ਹਨ। ਉਹ ਘੱਟ-ਗਿਣਤੀ ਲੋਕ ਵੀ ਪਰਮੇਸ਼ੁਰ ਦੀ ਪੂਰੀ ਤਰ੍ਹਾਂ ਆਗਿਆਕਾਰੀ ਕਰਨ ਵਿੱਚ ਅਸਮਰਥ ਹਨ। ਇਹ ਉਹ ਨਹੀਂ ਹਨ ਜੋ ਮੁੱਢ ਤੋਂ ਹੀ ਪਰਮੇਸ਼ੁਰ ਪ੍ਰਤੀ ਪੂਰੀ ਤਰ੍ਹਾਂ ਵਫ਼ਾਦਾਰ ਹਨ, ਜਾਂ ਜਿਨ੍ਹਾਂ ਨੂੰ ਸ਼ੁਰੂ ਤੋਂ ਹੀ ਪਰਮੇਸ਼ੁਰ ਨਾਲ ਬਹੁਤ ਪਿਆਰ ਹੈ; ਸਗੋਂ, ਉਹ ਉਸ ਦੇ ਜਿੱਤ ਦੇ ਕੰਮ ਦੇ ਕਾਰਨ ਪਰਮੇਸ਼ੁਰ ਦੇ ਆਗਿਆਕਾਰੀ ਬਣੇ ਹਨ, ਉਹ ਪਰਮੇਸ਼ੁਰ ਦੇ ਸਰਬਉੱਚ ਪਿਆਰ ਦੇ ਕਾਰਨ ਉਸ ਨੂੰ ਦੇਖਦੇ ਹਨ, ਪਰਮੇਸ਼ੁਰ ਦੇ ਧਰਮੀ ਸੁਭਾਅ ਕਾਰਨ ਉਨ੍ਹਾਂ ਦੇ ਸੁਭਾਅ ਵਿੱਚ ਤਬਦੀਲੀਆਂ ਆਉਂਦੀਆਂ ਹਨ, ਅਤੇ ਉਹ ਪਰਮੇਸ਼ੁਰ ਦੇ ਕੰਮ ਕਰਕੇ ਉਸ ਨੂੰ ਜਾਣਦੇ ਹਨ, ਉਹ ਕੰਮ ਜੋ ਅਸਲ ਅਤੇ ਸੁਭਾਵਕ ਹੈ। ਪਰਮੇਸ਼ੁਰ ਦੇ ਇਸ ਕੰਮ ਤੋਂ ਬਿਨਾਂ, ਇਹ ਲੋਕ ਭਾਵੇਂ ਕਿੰਨੇ ਵੀ ਚੰਗੇ ਕਿਉਂ ਨਾ ਹੋਣ, ਉਹ ਸ਼ਤਾਨ ਦੇ ਹੀ ਰਹਿਣਗੇ, ਉਹ ਮੌਤ ਦੇ ਹੀ ਰਹਿਣਗੇ, ਅਤੇ ਉਹ ਮੁਰਦਾਹੀ ਰਹਿਣਗੇ। ਅੱਜ ਇਹਨਾਂ ਲੋਕਾਂ ਵੱਲੋਂ ਪਰਮੇਸ਼ੁਰ ਦੀ ਮੁਕਤੀ ਪ੍ਰਾਪਤ ਕੀਤੇ ਜਾਣ ਦਾ ਸੱਚ ਕੇਵਲ ਇਸ ਕਾਰਨ ਹੈ ਕਿ ਉਹ ਪਰਮੇਸ਼ੁਰ ਨਾਲ ਸਹਿਯੋਗ ਕਰਨ ਲਈ ਤਿਆਰ ਹਨ।

ਪਰਮੇਸ਼ੁਰ ਪ੍ਰਤੀ ਆਪਣੀ ਵਫ਼ਾਦਾਰੀ ਕਾਰਨ, ਜੀਵਿਤ ਲੋਕ ਪਰਮੇਸ਼ੁਰ ਦੁਆਰਾ ਪ੍ਰਾਪਤ ਕੀਤੇ ਜਾਣਗੇ ਅਤੇ ਉਸ ਦੇ ਵਾਅਦਿਆਂ ਵਿਚਕਾਰ ਜੀਉਣਗੇ, ਜਦਕਿ ਪਰਮੇਸ਼ੁਰ ਦੇ ਵਿਰੋਧ ਕਾਰਨ, ਮੁਰਦਾ ਲੋਕਾਂ ਨਾਲ ਪਰਮੇਸ਼ੁਰ ਦੁਆਰਾ ਨਫ਼ਰਤ ਕੀਤੀ ਜਾਵੇਗੀ ਅਤੇ ਨਕਾਰਿਆ ਜਾਵੇਗਾ, ਅਤੇ ਉਹ ਉਸਦੀ ਸਜ਼ਾ ਅਤੇ ਸਰਾਪਾਂ ਵਿਚਕਾਰ ਆਪਣਾ ਜੀਵਨ ਬਤੀਤ ਕਰਨਗੇ। ਅਜਿਹਾ ਧਰਮੀ ਸੁਭਾਅ ਹੈ ਪਰਮੇਸ਼ੁਰ ਦਾ, ਜੋ ਕਿਸੇ ਵੀ ਵਿਅਕਤੀ ਦੁਆਰਾ ਬਦਲਿਆ ਨਹੀਂ ਜਾ ਸਕਦਾ। ਖੁਦ ਪਰਮੇਸ਼ੁਰ ਦੇ ਖੋਜੀ ਬਣਨ ਕਰਕੇ ਲੋਕ ਪਰਮੇਸ਼ੁਰ ਦੀ ਪ੍ਰਵਾਨਗੀ ਪ੍ਰਾਪਤ ਕਰਦੇ ਹਨ ਅਤੇ ਚਾਨਣ ਵਿੱਚ ਜੀਉਂਦੇ ਹਨ; ਆਪਣੀਆਂ ਚਲਾਕੀਪੂਰਣ ਚਾਲਾਂ ਕਾਰਨ, ਲੋਕ ਪਰਮੇਸ਼ੁਰ ਦੁਆਰਾ ਸਰਾਪੇ ਜਾਂਦੇ ਹਨ ਅਤੇ ਸਜ਼ਾ ਵਿੱਚ ਜਾਂਦੇ ਹਨ; ਉਨ੍ਹਾਂ ਦੇ ਬੁਰੇ ਕੰਮਾਂ ਦੇ ਕਾਰਨ, ਲੋਕਾਂ ਨੂੰ ਪਰਮੇਸ਼ੁਰ ਦੁਆਰਾ ਸਜ਼ਾ ਦਿੱਤੀ ਜਾਂਦੀ ਹੈ, ਅਤੇ ਉਨ੍ਹਾਂ ਦੀ ਤਾਂਘ ਅਤੇ ਵਫ਼ਾਦਾਰੀ ਕਾਰਨ, ਲੋਕ ਪਰਮੇਸ਼ੁਰ ਦੀਆਂ ਬਰਕਤਾਂ ਪ੍ਰਾਪਤ ਕਰਦੇ ਹਨ। ਪਰਮੇਸ਼ੁਰ ਧਰਮੀ ਹੈ: ਉਹ ਜੀਵਿਤਾਂ ਨੂੰ ਅਸੀਸ ਦਿੰਦਾ ਹੈ, ਅਤੇ ਮੁਰਦਾ ਲੋਕਾਂ ਨੂੰ ਸਰਾਪ ਦਿੰਦਾ ਹੈ ਤਾਂ ਜੋ ਉਹ ਸਦਾ ਮੌਤ ਵਿੱਚ ਬਣੇ ਰਹਿਣ ਅਤੇ ਕਦੀ ਵੀ ਪਰਮੇਸ਼ੁਰ ਦੇ ਚਾਨਣ ਵਿੱਚ ਨਾ ਆਉਣ। ਪਰਮੇਸ਼ੁਰ ਜੀਵਿਤਾਂ ਨੂੰ ਆਪਣੇ ਰਾਜ ਅਤੇ ਆਪਣੀਆਂ ਅਸੀਸਾਂ ਵਿੱਚ ਲੈ ਜਾਵੇਗਾ, ਸਦਾ ਲਈ ਆਪਣੇ ਨਾਲ ਰੱਖਣ ਵਾਸਤੇ। ਪਰ ਉਹ ਮੁਰਦਿਆਂ ਨੂੰ ਦੰਡ ਦੇਵੇਗਾ, ਉਹ ਉਨ੍ਹਾਂ ਨੂੰ ਸਦੀਵੀ ਮੌਤ ਵਿੱਚ ਸੁੱਟ ਦੇਵੇਗਾ; ਉਹ ਉਸਦੀ ਤਬਾਹੀ ਦੇ ਪਾਤਰ ਹਨ ਅਤੇ ਹਮੇਸ਼ਾ ਸ਼ਤਾਨ ਦੇ ਬਣੇ ਰਹਿਣਗੇ। ਪਰਮੇਸ਼ੁਰ ਕਿਸੇ ਨਾਲ ਵੀ ਬੇਇਨਸਾਫੀ ਨਹੀਂ ਕਰਦਾ। ਉਹ ਸਾਰੇ ਜੋ ਸੱਚਮੁੱਚ ਪਰਮੇਸ਼ੁਰ ਨੂੰ ਖੋਜਦੇ ਹਨ ਯਕੀਨਨ ਪਰਮੇਸ਼ੁਰ ਦੇ ਘਰ ਵਿੱਚ ਰਹਿਣਗੇ, ਅਤੇ ਉਹ ਸਾਰੇ ਜੋ ਪਰਮੇਸ਼ੁਰ ਦੀ ਅਵੱਗਿਆ ਕਰਦੇ ਹਨ ਅਤੇ ਉਸ ਦੇ ਅਨੁਕੂਲ ਨਹੀਂ ਹਨ, ਜ਼ਰੂਰ ਉਸਦੀ ਸਜ਼ਾ ਵਿੱਚ ਜੀਉਣਗੇ। ਸ਼ਾਇਦ ਤੈਨੂੰ ਪਰਮੇਸ਼ੁਰ ਦੁਆਰਾ ਸਰੀਰ ਵਿੱਚ ਕੀਤੇ ਕੰਮ ’ਤੇ ਵਿਸ਼ਵਾਸ ਨਹੀਂ ਹੈ-ਪਰ ਇਕ ਦਿਨ, ਪਰਮੇਸ਼ੁਰ ਦਾ ਸਰੀਰ ਮਨੁੱਖ ਦੇ ਅੰਤ ਦਾ ਸਿੱਧਾ ਪ੍ਰਬੰਧ ਨਹੀਂ ਕਰੇਗਾ; ਇਸ ਦੀ ਬਜਾਏ, ਉਸ ਦਾ ਆਤਮਾ ਮਨੁੱਖ ਦੀ ਮੰਜ਼ਿਲ ਦਾ ਪ੍ਰਬੰਧ ਕਰੇਗਾ, ਅਤੇ ਉਸ ਸਮੇਂ ਲੋਕ ਜਾਨਣਗੇ ਕਿ ਪਰਮੇਸ਼ੁਰ ਦਾ ਸਰੀਰ ਅਤੇ ਆਤਮਾ ਇੱਕ ਹਨ, ਕਿ ਉਸ ਦਾ ਸਰੀਰ ਕੋਈ ਗਲਤੀ ਨਹੀਂ ਕਰ ਸਕਦਾ, ਅਤੇ ਉਸ ਦੇ ਆਤਮਾ ਤੋਂ ਤਾਂ ਗਲਤੀ ਹੋ ਹੀ ਨਹੀਂ ਸਕਦੀ। ਆਖਰਕਾਰ, ਉਹ ਜੀਵਿਤ ਹੋ ਚੁੱਕੇ ਲੋਕਾਂ ਨੂੰ ਆਪਣੇ ਰਾਜ ਵਿੱਚ ਜ਼ਰੂਰ ਲੈ ਜਾਵੇਗਾ; ਨਾ ਇੱਕ ਘੱਟ, ਨਾ ਇੱਕ ਵੱਧ। ਜਿੱਥੋਂ ਤੱਕ ਮੁਰਦਿਆਂ ਦਾ ਸੰਬੰਧ ਹੈ, ਜੋ ਜੀਵਿਤ ਨਹੀਂ ਕੀਤੇ ਗਏ, ਉਨ੍ਹਾਂ ਨੂੰ ਸ਼ਤਾਨ ਦੀ ਝੋਲੀ ਵਿਚ ਸੁੱਟ ਦਿੱਤਾ ਜਾਵੇਗਾ।


ਇੱਕ ਨਾ-ਬਦਲਣ ਵਾਲੇ ਸੁਭਾਅ ਦਾ ਹੋਣਾ ਪਰਮੇਸ਼ੁਰ ਨਾਲ ਦੁਸ਼ਮਣੀ ਹੋਣਾ ਹੈ

ਕਈ ਹਜ਼ਾਰ ਸਾਲਾਂ ਦੀ ਭ੍ਰਿਸ਼ਟਤਾ ਤੋਂ ਬਾਅਦ, ਮਨੁੱਖ ਸੁੰਨ ਅਤੇ ਮੂੜ੍ਹ ਹੋ ਗਿਆ ਹੈ; ਉਹ ਇੱਕ ਦੈਂਤ ਬਣ ਗਿਆ ਹੈ ਜੋ ਪਰਮੇਸ਼ੁਰ ਦਾ ਵਿਰੋਧ ਕਰਦਾ ਹੈ, ਇਸ ਹੱਦ ਤੱਕ ਕਿ ਮਨੁੱਖ ਦਾ ਪਰਮੇਸ਼ੁਰ ਪ੍ਰਤੀ ਵਿਦਰੋਹ ਇਤਿਹਾਸ ਦੀਆਂ ਕਿਤਾਬਾਂ ਵਿੱਚ ਦਰਜ ਕੀਤਾ ਗਿਆ ਹੈ, ਅਤੇ ਮਨੁੱਖ ਖੁਦ ਵੀ ਆਪਣੇ ਵਿਦਰੋਹੀ ਵਤੀਰੇ ਦਾ ਪੂਰਾ ਲੇਖਾ ਦੇਣ ਦੇ ਅਸਮਰੱਥ ਹੈ—ਕਿਉਂਕਿ ਸ਼ਤਾਨ ਨੇ ਮਨੁੱਖ ਨੂੰ ਬੁਰੀ ਤਰ੍ਹਾਂ ਭ੍ਰਿਸ਼ਟ ਕਰ ਦਿੱਤਾ ਹੈ, ਅਤੇ ਸ਼ਤਾਨ ਨੇ ਮਨੁੱਖ ਨੂੰ ਇਸ ਤਰ੍ਹਾਂ ਗੁਮਰਾਹ ਕਰ ਦਿੱਤਾ ਹੈ ਕਿ ਉਸਨੂੰ ਨਹੀਂ ਪਤਾ ਕਿ ਕਿੱਥੇ ਜਾਣਾ ਹੈ। ਅੱਜ ਵੀ, ਮਨੁੱਖ ਅਜੇ ਵੀ ਪਰਮੇਸ਼ੁਰ ਨੂੰ ਧੋਖਾ ਦਿੰਦਾ ਹੈ: ਜਦੋਂ ਮਨੁੱਖ ਪਰਮੇਸ਼ੁਰ ਨੂੰ ਦੇਖਦਾ ਹੈ, ਤਾਂ ਉਹ ਉਸ ਨਾਲ ਧੋਖਾ ਕਰਦਾ ਹੈ, ਅਤੇ ਜਦੋਂ ਉਹ ਪਰਮੇਸ਼ੁਰ ਨੂੰ ਦੇਖ ਨਹੀਂ ਸਕਦਾ, ਤਾਂ ਵੀ ਉਹ ਉਸ ਨੂੰ ਧੋਖਾ ਦਿੰਦਾ ਹੈ। ਅਜਿਹੇ ਵੀ ਕਈ ਲੋਕ ਹਨ ਜੋ ਪਰਮੇਸ਼ੁਰ ਦੇ ਸਰਾਪਾਂ ਅਤੇ ਪਰਮੇਸ਼ੁਰ ਦੇ ਕਰੋਪ ਨੂੰ ਦੇਖਣ ਦੇ ਬਾਵਜੂਦ ਵੀ ਉਸਨੂੰ ਧੋਖਾ ਦਿੰਦੇ ਹਨ। ਅਤੇ ਇਸ ਲਈ, ਮੈਂ ਕਹਿੰਦਾ ਹਾਂ ਕਿ ਮਨੁੱਖ ਦਾ ਅਹਿਸਾਸ ਆਪਣੇ ਅਸਲ ਕਾਰਜ ਨੂੰ ਗੁਆ ਚੁੱਕਾ ਹੈ, ਅਤੇ ਮਨੁੱਖ ਦਾ ਜ਼ਮੀਰ, ਵੀ, ਆਪਣਾ ਅਸਲ ਕਾਰਜ ਗੁਆ ਚੁੱਕਾ ਹੈ। ਜਿਸ ਮਨੁੱਖ ਨੂੰ ਮੈਂ ਵੇਖਦਾ ਹਾਂ ਉਹ ਮਨੁੱਖਾਂ ਦੇ ਪਹਿਰਾਵੇ ਵਿੱਚ ਇਕ ਜਾਨਵਰ ਹੈ, ਉਹ ਇਕ ਜ਼ਹਿਰੀਲਾ ਸੱਪ ਹੈ, ਅਤੇ ਭਾਵੇਂ ਉਹ ਮੇਰੀ ਨਜ਼ਰ ਦੇ ਸਾਹਮਣੇ ਕਿੰਨਾ ਵੀ ਤਰਸਯੋਗ ਬਣ ਕੇ ਪੇਸ਼ ਹੋਣ ਦੀ ਕੋਸ਼ਿਸ਼ ਕਰੇ, ਮੈਂ ਉਸ ਪ੍ਰਤੀ ਕਦੇ ਵੀ ਦਯਾਵਾਨ ਨਹੀਂ ਹੋਵਾਂਗਾ, ਕਿਉਂਕਿ ਮਨੁੱਖ ਨੂੰ ਕਾਲੇ ਅਤੇ ਚਿੱਟੇ ਵਿਚਲੇ ਫ਼ਰਕ, ਸੱਚ ਅਤੇ ਝੂਠ ਵਿਚਲੇ ਫ਼ਰਕ ਦੀ ਕੋਈ ਸਮਝ ਨਹੀਂ ਹੈ। ਮਨੁੱਖ ਦਾ ਅਹਿਸਾਸ ਇੰਨਾ ਸੁੰਨ ਹੋ ਚੁੱਕਾ ਹੈ, ਫਿਰ ਵੀ ਉਹ ਅਸੀਸਾਂ ਪ੍ਰਾਪਤ ਕਰਨ ਦੀ ਇੱਛਾ ਕਰਦਾ ਹੈ; ਉਸਦੀ ਮਨੁੱਖਤਾ ਇੰਨੀ ਨਿਪੱਤੀ ਹੈ, ਪਰ ਫਿਰ ਵੀ ਉਹ ਕਿਸੇ ਰਾਜੇ ਦੀ ਪ੍ਰਭੁਤਾ ਪ੍ਰਾਪਤ ਕਰਨੀ ਚਾਹੁੰਦਾ ਹੈ। ਇਸ ਤਰ੍ਹਾਂ ਦੇ ਅਹਿਸਾਸ ਨਾਲ ਉਹ ਕਿਸਦਾ ਰਾਜਾ ਹੋ ਸਕਦਾ ਸੀ? ਅਜਿਹੀ ਮਨੁੱਖਤਾ ਦੇ ਨਾਲ ਉਹ ਤਖਤ ਉੱਤੇ ਕਿਵੇਂ ਬੈਠ ਸਕਦਾ ਹੈ? ਮਨੁੱਖ ਨੂੰ ਸੱਚਮੁੱਚ ਹੀ ਕੋਈ ਸ਼ਰਮ ਨਹੀਂ ਹੈ! ਉਹ ਹੰਕਾਰਿਆ ਹੋਇਆ ਅਭਾਗਾ ਹੈ! ਤੁਹਾਡੇ ਵਿੱਚੋਂ ਜੋ ਲੋਕ ਅਸੀਸਾਂ ਪ੍ਰਾਪਤ ਕਰਨਾ ਚਾਹੁੰਦੇ ਹਨ, ਮੈਂ ਤੁਹਾਨੂੰ ਸੁਝਾਅ ਦਿੰਦਾ ਹਾਂ ਕਿ ਪਹਿਲਾਂ ਤੁਸੀਂ ਸ਼ੀਸ਼ਾ ਲੱਭ ਕੇ ਆਪਣੇ ਬਦਸੂਰਤ ਅਕਸ ਨੂੰ ਵੇਖੋ—ਕੀ ਤੇਰੀ ਰਾਜਾ ਬਣਨ ਦੀ ਔਕਾਤ ਹੈ? ਕੀ ਤੇਰਾ ਅਜਿਹਾ ਚਿਹਰਾ ਹੈ ਜੋ ਅਸੀਸਾਂ ਪ੍ਰਾਪਤ ਕਰ ਸਕਦਾ ਹੈ? ਤੇਰੇ ਸੁਭਾਅ ਵਿੱਚ ਮਾਮੂਲੀ ਜਿਹੀ ਤਬਦੀਲੀ ਵੀ ਨਹੀਂ ਆਈ ਹੈ ਅਤੇ ਤੂੰ ਕਿਸੇ ਵੀ ਸੱਚ ਉੱਤੇ ਅਮਲ ਨਹੀਂ ਕੀਤਾ ਹੈ, ਫਿਰ ਵੀ ਤੂੰ ਇੱਕ ਸ਼ਾਨਦਾਰ ਕੱਲ੍ਹ ਦੀ ਉਮੀਦ ਕਰਦਾ ਹੈਂ। ਤੂੰ ਆਪਣੇ ਆਪ ਨੂੰ ਧੋਖਾ ਦੇ ਰਿਹਾ ਹੈਂ! ਅਜਿਹੀ ਗੰਦੀ ਧਰਤੀ ਵਿੱਚ ਜੰਮਿਆ ਮਨੁੱਖ ਸਮਾਜ ਦੇ ਬੇਹੱਦ ਘਟੀਆ ਅਸਰ ਹੇਠ ਆਇਆ ਹੋਇਆ ਹੈ, ਉਹ ਸਾਮੰਤੀ ਨੈਤਿਕਤਾ ਤੋਂ ਪ੍ਰਭਾਵਿਤ ਹੋਇਆ ਹੈ, ਅਤੇ ਉਸ ਨੂੰ “ਉੱਚ ਸਿੱਖਿਆ ਸੰਸਥਾਵਾਂ” ਵਿੱਚ ਪੜ੍ਹਾਇਆ ਗਿਆ ਹੈ। ਪਿਛੜੀ ਸੋਚ, ਭ੍ਰਿਸ਼ਟ ਇਖਲਾਕ, ਜੀਵਨ ਪ੍ਰਤੀ ਹੋਛਾ ਨਜ਼ਰੀਆ, ਜੀਉਣ ਦਾ ਨਫ਼ਰਤ ਭਰਿਆ ਫ਼ਲਸਫ਼ਾ, ਬਿਲਕੁਲ ਫ਼ਜ਼ੂਲ ਹੋਂਦ, ਅਤੇ ਦੁਰਾਚਾਰੀ ਜੀਵਨ ਸ਼ੈਲੀ ਅਤੇ ਰੀਤੀ ਰਿਵਾਜ—ਇਹਨਾਂ ਸਭ ਚੀਜ਼ਾਂ ਨੇ ਮਨੁੱਖ ਦੇ ਦਿਲ ਵਿੱਚ ਬੁਰੀ ਤਰ੍ਹਾਂ ਘੁਸਪੈਠ ਕਰ ਲਈ ਹੈ, ਅਤੇ ਇਹਨਾਂ ਨੇ ਬੁਰੀ ਤਰ੍ਹਾਂ ਨਾਲ ਉਸਦੇ ਜ਼ਮੀਰ ਨੂੰ ਹਮਲਾ ਕਰਕੇ ਕਮਜ਼ੋਰ ਕਰ ਦਿੱਤਾ ਹੈ। ਇਸਦੇ ਸਿੱਟੇ ਵਜੋਂ, ਮਨੁੱਖ ਪਰਮੇਸ਼ੁਰ ਤੋਂ ਹੋਰ ਵੀ ਦੂਰ ਹੈ ਅਤੇ ਉਸਦਾ ਹੋਰ ਵੀ ਵਧੇਰੇ ਵਿਰੋਧ ਕਰਦਾ ਹੈ। ਹਰ ਬੀਤਦੇ ਦਿਨ ਦੇ ਨਾਲ ਮਨੁੱਖ ਦਾ ਸੁਭਾਅ ਹੋਰ ਵੀ ਬਦਕਾਰ ਹੁੰਦਾ ਜਾਂਦਾ ਹੈ, ਅਤੇ ਕੋਈ ਵੀ ਅਜਿਹਾ ਵਿਅਕਤੀ ਨਹੀਂ ਹੈ ਜੋ ਆਪਣੀ ਮਰਜ਼ੀ ਨਾਲ ਪਰਮੇਸ਼ੁਰ ਲਈ ਕੁਝ ਵੀ ਤਿਆਗ ਦੇਵੇਗਾ, ਇੱਕ ਵੀ ਵਿਅਕਤੀ ਅਜਿਹਾ ਨਹੀਂ ਹੈ ਜੋ ਆਪਣੀ ਮਰਜ਼ੀ ਨਾਲ ਪਰਮੇਸ਼ੁਰ ਦੀ ਆਗਿਆ ਮੰਨੇਗਾ, ਅਤੇ ਇਸ ਤੋਂ ਇਲਾਵਾ, ਨਾ ਹੀ ਕੋਈ ਅਜਿਹਾ ਵਿਅਕਤੀ ਹੈ, ਜੋ ਖ਼ੁਸ਼ੀ-ਖ਼ੁਸ਼ੀ ਪਰਮੇਸ਼ੁਰ ਦੇ ਪ੍ਰਗਟਾਵੇ ਨੂੰ ਭਾਲੇਗਾ। ਇਸ ਦੇ ਬਜਾਏ, ਸ਼ਤਾਨ ਦੇ ਅਧੀਨ ਹੋ ਕੇ, ਮਨੁੱਖ ਕੁਝ ਵੀ ਨਹੀਂ ਕਰਦਾ ਹੈ ਬੱਸ ਸਿਰਫ਼ ਖ਼ੁਸ਼ੀ ਲੱਭਦਾ ਹੈ, ਅਤੇ ਆਪਣੇ ਆਪ ਨੂੰ ਚਿੱਕੜ ਦੀ ਧਰਤੀ ਵਿੱਚ ਸਰੀਰ ਦੀ ਭ੍ਰਿਸ਼ਟਤਾ ਦੇ ਹਵਾਲੇ ਕਰ ਦਿੰਦਾ ਹੈ। ਜਿਹੜੇ ਹਨੇਰੇ ਵਿੱਚ ਰਹਿੰਦੇ ਹਨ, ਉਹ ਸੱਚ ਸੁਣਨ ਦੇ ਬਾਵਜੂਦ ਵੀ, ਇਸ ਨੂੰ ਅਮਲ ਵਿੱਚ ਲਿਆਉਣ ਬਾਰੇ ਨਹੀਂ ਸੋਚਦੇ ਹਨ ਅਤੇ ਭਾਵੇਂ ਉਨ੍ਹਾਂ ਨੇ ਉਸਦੇ ਪ੍ਰਗਟਾਵੇ ਨੂੰ ਵੇਖ ਲਿਆ ਹੋਵੇ, ਤਾਂ ਵੀ ਉਹ ਪਰਮੇਸ਼ੁਰ ਨੂੰ ਭਾਲਣ ਪ੍ਰਤੀ ਝੁਕਾਅ ਨਹੀਂ ਰੱਖਦੇ ਹਨ। ਇੰਨੀ ਪਤਿਤ ਮਨੁੱਖਜਾਤੀ ਨੂੰ ਮੁਕਤੀ ਦਾ ਕੋਈ ਮੌਕਾ ਕਿਵੇਂ ਮਿਲ ਸਕਦਾ ਹੈ? ਇੰਨੀ ਪਤਨਸ਼ੀਲ ਮਨੁੱਖਜਾਤੀ ਰੋਸ਼ਨੀ ਵਿੱਚ ਕਿਵੇਂ ਜੀ ਸਕਦੀ ਹੈ?

ਮਨੁੱਖ ਦੇ ਸੁਭਾਅ ਦੀ ਤਬਦੀਲੀ ਉਸ ਦੀ ਆਪਣੀ ਵਾਸਤਵਿਕਤਾ ਬਾਰੇ ਗਿਆਨ ਨਾਲ ਅਤੇ ਉਸਦੀ ਸੋਚ, ਫ਼ਿਤਰਤ ਅਤੇ ਮਾਨਸਿਕ ਦ੍ਰਿਸ਼ਟੀਕੋਣ ਵਿੱਚ—ਬੁਨਿਆਦੀ ਤਬਦੀਲੀਆਂ ਦੁਆਰਾ ਸ਼ੁਰੂ ਹੁੰਦੀ ਹੈ। ਸਿਰਫ਼ ਇਸ ਤਰੀਕੇ ਨਾਲ ਹੀ ਮਨੁੱਖ ਦੇ ਸੁਭਾਅ ਵਿੱਚ ਸੱਚੀਆਂ ਤਬਦੀਲੀਆਂ ਪ੍ਰਾਪਤ ਹੋ ਸਕਦੀਆਂ ਹਨ। ਮਨੁੱਖ ਦਾ ਭ੍ਰਿਸ਼ਟ ਸੁਭਾਅ, ਉਸ ਦੇ ਜ਼ਹਿਰੀਲੇ ਹੋਣ ਅਤੇ ਸ਼ਤਾਨ ਦੁਆਰਾ ਕੁਚਲੇ ਜਾਣ ਤੋਂ ਪੈਦਾ ਹੁੰਦਾ ਹੈ, ਸ਼ਤਾਨ ਦੁਆਰਾ ਉਸਦੀ ਸੋਚ, ਨੈਤਿਕਤਾ, ਸੂਝ ਅਤੇ ਅਹਿਸਾਸ ਨੂੰ ਜੋ ਜ਼ਬਰਦਸਤ ਨੁਕਸਾਨ ਪੁੱਜਿਆ ਹੈ, ਉਸ ਤੋਂ ਪੈਦਾ ਹੁੰਦਾ ਹੈ। ਇਸਦਾ ਕਾਰਨ ਨਿਸ਼ਚਿਤ ਰੂਪ ਵਿੱਚ ਇਹ ਹੈ ਕਿ ਮਨੁੱਖ ਦੀਆਂ ਬੁਨਿਆਦੀ ਚੀਜ਼ਾਂ ਸ਼ਤਾਨ ਦੁਆਰਾ ਭ੍ਰਿਸ਼ਟ ਕੀਤੀਆਂ ਜਾ ਚੁੱਕੀਆਂ ਹਨ, ਅਤੇ ਇਹ, ਪਰਮੇਸ਼ੁਰ ਦੀ ਮੂਲ ਰਚਨਾ ਦੇ ਬਿਲਕੁਲ ਉਲਟ ਹਨ, ਕਿ ਮਨੁੱਖ ਪਰਮੇਸ਼ੁਰ ਦਾ ਵਿਰੋਧ ਕਰਦਾ ਹੈ ਅਤੇ ਸੱਚ ਨੂੰ ਨਹੀਂ ਸਮਝਦਾ। ਇਸ ਤਰ੍ਹਾਂ, ਮਨੁੱਖ ਦੇ ਸੁਭਾਅ ਵਿੱਚ ਤਬਦੀਲੀਆਂ ਉਸ ਦੀ ਸੋਚ, ਸੂਝ ਅਤੇ ਅਹਿਸਾਸ ਵਿੱਚ ਤਬਦੀਲੀਆਂ ਨਾਲ ਸ਼ੁਰੂ ਹੋਣੀਆਂ ਚਾਹੀਦੀਆਂ ਹਨ ਜੋ ਉਸ ਦੇ ਪਰਮੇਸ਼ੁਰ ਬਾਰੇ ਗਿਆਨ ਅਤੇ ਸੱਚ ਬਾਰੇ ਉਸਦੇ ਗਿਆਨ ਨੂੰ ਬਦਲ ਦੇਣਗੀਆਂ। ਉਹ ਲੋਕ ਜੋ ਸਭ ਤੋਂ ਜ਼ਿਆਦਾ ਭ੍ਰਿਸ਼ਟ ਮੁਲਕਾਂ ਵਿੱਚ ਪੈਦਾ ਹੋਏ ਸਨ, ਇਸ ਗੱਲ ਤੋਂ ਹੋਰ ਵੀ ਅਣਜਾਣ ਹਨ ਕਿ ਪਰਮੇਸ਼ੁਰ ਕੀ ਹੈ, ਜਾਂ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਦਾ ਕੀ ਅਰਥ ਹੈ। ਲੋਕ ਜਿੰਨੇ ਜ਼ਿਆਦਾ ਭ੍ਰਿਸ਼ਟ ਹੁੰਦੇ ਹਨ, ਉਹ ਉੱਨੇ ਹੀ ਪਰਮੇਸ਼ੁਰ ਦੇ ਵਜੂਦ ਨੂੰ ਘੱਟ ਜਾਣਦੇ ਹਨ, ਅਤੇ ਉੱਨਾ ਹੀ ਮਾੜੇ ਉਹਨਾਂ ਦੇ ਅਹਿਸਾਸ ਅਤੇ ਸੂਝ ਹੁੰਦੇ ਹਨ। ਪਰਮੇਸ਼ੁਰ ਪ੍ਰਤੀ ਮਨੁੱਖ ਦੇ ਵਿਰੋਧ ਅਤੇ ਵਿਦਰੋਹ ਦੀ ਜੜ੍ਹ ਸ਼ਤਾਨ ਦੁਆਰਾ ਉਸਦੀ ਭ੍ਰਿਸ਼ਟਤਾ ਹੈ। ਸ਼ਤਾਨ ਦੀ ਭ੍ਰਿਸ਼ਟਤਾ ਦੇ ਕਾਰਨ, ਮਨੁੱਖ ਦਾ ਜ਼ਮੀਰ ਸੁੰਨ ਹੋ ਗਿਆ ਹੈ; ਉਹ ਅਨੈਤਿਕ ਹੈ, ਉਸਦੇ ਵਿਚਾਰ ਪਤਿਤ ਹਨ, ਅਤੇ ਉਸਦਾ ਮਾਨਸਿਕ ਦ੍ਰਿਸ਼ਟੀਕੋਣ ਪੱਛੜਿਆ ਹੋਇਆ ਹੈ। ਸ਼ਤਾਨ ਦੁਆਰਾ ਭ੍ਰਿਸ਼ਟ ਹੋਣ ਤੋਂ ਪਹਿਲਾਂ, ਮਨੁੱਖ ਕੁਦਰਤੀ ਤੌਰ ’ਤੇ ਪਰਮੇਸ਼ੁਰ ਦਾ ਪੈਰੋਕਾਰ ਸੀ ਅਤੇ ਉਸ ਦੇ ਵਚਨਾਂ ਨੂੰ ਸੁਣਨ ਮਗਰੋਂ ਆਗਿਆ ਦਾ ਪਾਲਣ ਕਰਦਾ ਸੀ। ਉਸਦੇ ਅੰਦਰ ਕੁਦਰਤੀ ਤੌਰ ’ਤੇ ਸੁਚੇਤ ਅਹਿਸਾਸ ਅਤੇ ਜ਼ਮੀਰ, ਅਤੇ ਅਸਲ ਮਨੁੱਖਤਾ ਸੀ। ਸ਼ਤਾਨ ਦੁਆਰਾ ਭ੍ਰਿਸ਼ਟ ਹੋਣ ਤੋਂ ਬਾਅਦ, ਮਨੁੱਖ ਦਾ ਮੂਲ ਅਹਿਸਾਸ, ਜ਼ਮੀਰ, ਅਤੇ ਮਨੁੱਖਤਾ ਮੱਠੇ ਪੈਂਦੇ ਗਏ ਅਤੇ ਸ਼ਤਾਨ ਨੇ ਉਹਨਾਂ ਨੂੰ ਵਿਗਾੜ ਕੇ ਰੱਖ ਦਿੱਤਾ। ਇਸ ਤਰ੍ਹਾਂ, ਉਹ ਪਰਮੇਸ਼ੁਰ ਪ੍ਰਤੀ ਆਪਣੀ ਆਗਿਆਕਾਰੀ ਅਤੇ ਪਿਆਰ ਗੁਆ ਬੈਠਾ ਹੈ। ਮਨੁੱਖ ਦਾ ਅਹਿਸਾਸ ਕੁਰਾਹੇ ਪੈ ਗਿਆ ਹੈ, ਉਸ ਦਾ ਸੁਭਾਅ ਇਕ ਜਾਨਵਰ ਵਰਗਾ ਹੀ ਹੋ ਗਿਆ ਹੈ, ਅਤੇ ਉਸਦਾ ਪਰਮੇਸ਼ੁਰ ਪ੍ਰਤੀ ਵਿਦਰੋਹ ਹੋਰ ਵੀ ਵਧੇਰੇ ਅਕਸਰ ਅਤੇ ਦੁਖਦਾਈ ਹੁੰਦਾ ਹੈ। ਫਿਰ ਵੀ ਮਨੁੱਖ ਅਜੇ ਵੀ ਇਸ ਨੂੰ ਜਾਣਦਾ ਜਾਂ ਪਛਾਣਦਾ ਨਹੀਂ ਹੈ, ਅਤੇ ਸਿਰਫ਼ ਵਿਰੋਧ ਕਰਦਾ ਹੈ ਅਤੇ ਬਿਨਾ ਸੋਚੇ ਸਮਝੇ ਵਿਦਰੋਹੀ ਹੋ ਜਾਂਦਾ ਹੈ। ਮਨੁੱਖ ਦਾ ਸੁਭਾਅ ਉਸ ਦੇ ਅਹਿਸਾਸ, ਸੂਝ ਅਤੇ ਜ਼ਮੀਰ ਦੇ ਪ੍ਰਗਟਾਵੇ ਵਿੱਚੋਂ ਉੱਭਰ ਕੇ ਬਾਹਰ ਆਉਂਦਾ ਹੈ; ਕਿਉਂਕਿ ਉਸਦਾ ਅਹਿਸਾਸ ਅਤੇ ਸੂਝ ਅਸਥਿਰ ਹਨ, ਅਤੇ ਉਸਦਾ ਜ਼ਮੀਰ ਬੁਰੀ ਤਰਾਂ ਨਾਲ ਮੂੜ੍ਹ ਹੋ ਗਿਆ ਹੈ, ਇਸ ਕਰਕੇ ਉਸ ਦਾ ਸੁਭਾਅ ਪਰਮੇਸ਼ੁਰ ਪ੍ਰਤੀ ਵਿਦਰੋਹੀ ਹੈ। ਜੇ ਮਨੁੱਖ ਦਾ ਅਹਿਸਾਸ ਅਤੇ ਸੂਝ ਬਦਲ ਨਹੀਂ ਸਕਦੇ, ਤਾਂ ਉਸ ਦੇ ਸੁਭਾਅ ਵਿੱਚ ਤਬਦੀਲੀਆਂ ਉਸੇ ਤਰ੍ਹਾਂ ਦਾ ਪ੍ਰਸ਼ਨ ਹੀ ਨਹੀਂ ਉੱਠਦਾ, ਜਿਵੇਂ ਉਸਦਾ ਪਰਮੇਸ਼ੁਰ ਦੀ ਇੱਛਾ ਨਾਲ ਇੱਕਸੁਰ ਹੋਣਾ। ਜੇ ਮਨੁੱਖ ਦਾ ਅਹਿਸਾਸ ਡਾਵਾਂਡੋਲ ਹੈ, ਤਾਂ ਉਹ ਪਰਮੇਸ਼ੁਰ ਦੀ ਸੇਵਾ ਨਹੀਂ ਕਰ ਸਕਦਾ ਅਤੇ ਪਰਮੇਸ਼ੁਰ ਦੁਆਰਾ ਇਸਤੇਮਾਲ ਕੀਤੇ ਜਾਣ ਦੇ ਅਯੋਗ ਹੈ। “ਸਧਾਰਣ ਅਹਿਸਾਸ” ਦਾ ਮਤਲਬ ਪਰਮੇਸ਼ੁਰ ਦੀ ਆਗਿਆ ਦਾ ਪਾਲਣ ਕਰਨਾ ਅਤੇ ਉਸ ਪ੍ਰਤੀ ਵਫ਼ਾਦਾਰ ਰਹਿਣਾ, ਪਰਮੇਸ਼ੁਰ ਲਈ ਤਾਂਘ ਰੱਖਣਾ, ਪਰਮੇਸ਼ੁਰ ਪ੍ਰਤੀ ਨਿਰੋਲ ਹੋਣਾ, ਅਤੇ ਪਰਮੇਸ਼ੁਰ ਪ੍ਰਤੀ ਜ਼ਮੀਰ ਹੋਣਾ ਹੈ। ਇਸ ਤੋਂ ਭਾਵ ਪਰਮੇਸ਼ੁਰ ਨਾਲ ਇੱਕ ਮਨ ਹੋਣਾ ਹੈ, ਅਤੇ ਜਾਣ-ਬੁੱਝ ਕੇ ਪਰਮੇਸ਼ੁਰ ਦਾ ਵਿਰੋਧ ਨਹੀਂ ਕਰਨਾ ਹੈ। ਇੱਕ ਕੁਰਾਹੇ ਪਿਆ ਅਹਿਸਾਸ ਇਸ ਤਰ੍ਹਾਂ ਦਾ ਨਹੀਂ ਹੁੰਦਾ ਹੈ। ਕਿਉਂਕਿ ਮਨੁੱਖ ਨੂੰ ਸ਼ਤਾਨ ਦੁਆਰਾ ਭ੍ਰਿਸ਼ਟ ਕੀਤਾ ਗਿਆ ਸੀ, ਇਸ ਲਈ ਪਰਮੇਸ਼ੁਰ ਦੇ ਬਾਰੇ ਉਸ ਦੇ ਵਿਚਾਰ ਬਣ ਗਏ ਹਨ, ਅਤੇ ਉਸ ਦੀ ਪਰਮੇਸ਼ੁਰ ਪ੍ਰਤੀ ਕੋਈ ਵਫ਼ਾਦਾਰੀ ਨਹੀਂ ਰਹੀ ਅਤੇ ਨਾ ਹੀ ਉਸ ਲਈ ਕੋਈ ਤਾਂਘ ਹੈ, ਅਤੇ ਪਰਮੇਸ਼ੁਰ ਪ੍ਰਤੀ ਜ਼ਮੀਰ ਬਾਰੇ ਤਾਂ ਕੁਝ ਵੀ ਕਹਿਣਾ ਬੇਕਾਰ ਹੈ। ਮਨੁੱਖ ਜਾਣ-ਬੁੱਝ ਕੇ ਪਰਮੇਸ਼ੁਰ ਦਾ ਵਿਰੋਧ ਕਰਦਾ ਹੈ ਅਤੇ ਉਸ ਬਾਰੇ ਨਿਆਂ ਕਰਦਾ ਹੈ, ਅਤੇ, ਇਸ ਤੋਂ ਇਲਾਵਾ, ਉਸ ਦੀ ਪਿੱਠ ਪਿੱਛੇ ਜ਼ੋਰਦਾਰ ਫ਼ਿਟਕਾਰ ਪਾਉਂਦਾ ਹੈ। ਇਹ ਸਪਸ਼ਟ ਜਾਣਦੇ ਹੋਏ ਵੀ ਕਿ ਉਹ ਪਰਮੇਸ਼ੁਰ ਹੈ, ਮਨੁੱਖ ਉਸ ਦੀ ਪਿੱਠ ਪਿੱਛੇ ਨਿਆਂ ਕਰਦਾ ਹੈ; ਮਨੁੱਖ ਦਾ ਪਰਮੇਸ਼ੁਰ ਦਾ ਆਗਿਆ ਪਾਲਣ ਕਰਨ ਦਾ ਕੋਈ ਇਰਾਦਾ ਨਹੀਂ ਹੈ, ਅਤੇ ਉਹ ਕੇਵਲ ਅੰਨ੍ਹੇਵਾਹ ਮੰਗਦਾ ਅਤੇ ਬੇਨਤੀਆਂ ਕਰਦਾ ਹੈ। ਅਜਿਹੇ ਲੋਕ—ਜਿਹਨਾਂ ਦਾ ਅਹਿਸਾਸ ਕੁਰਾਹੇ ਪੈ ਗਿਆ ਹੈ—ਆਪਣੇ ਖੁਦ ਦੇ ਨਫ਼ਰਤ ਭਰੇ ਵਿਹਾਰ ਨੂੰ ਜਾਣਨ ਜਾਂ ਆਪਣੇ ਵਿਦਰੋਹ ਬਾਰੇ ਪਛਤਾਉਣ ਦੇ ਅਸਮਰੱਥ ਹੁੰਦੇ ਹਨ। ਜੇ ਲੋਕ ਆਪਣੇ ਆਪ ਨੂੰ ਜਾਣਨ ਦੇ ਸਮਰੱਥ ਹਨ, ਤਾਂ ਉਹਨਾਂ ਨੇ ਆਪਣੇ ਅਹਿਸਾਸ ਨੂੰ ਥੋੜ੍ਹਾ ਜਿਹਾ ਮੁੜ ਪ੍ਰਾਪਤ ਕਰ ਲਿਆ ਹੁੰਦਾ ਹੈ; ਜੋ ਲੋਕ ਅਜੇ ਤੱਕ ਆਪਣੇ ਆਪ ਨੂੰ ਨਹੀਂ ਜਾਣ ਸਕਦੇ, ਉਹ ਪਰਮੇਸ਼ੁਰ ਦੇ ਵਿਰੁੱਧ ਜਿੰਨੇ ਜ਼ਿਆਦਾ ਵਿਦਰੋਹੀ ਹੁੰਦੇ ਹਨ ਉਹਨਾਂ ਵਿੱਚ ਅਹਿਸਾਸ ਦੀ ਸਥਿਰਤਾ ਉੱਨੀ ਹੀ ਘੱਟ ਹੁੰਦੀ ਹੈ।

ਮਨੁੱਖ ਦੇ ਭ੍ਰਿਸ਼ਟ ਸੁਭਾਅ ਦੇ ਪ੍ਰਗਟਾਵੇ ਦੀ ਜੜ੍ਹ ਮਨੁੱਖ ਦੇ ਮੂੜ੍ਹ ਜ਼ਮੀਰ, ਉਸ ਦੇ ਬਦਨੀਤੀ ਭਰੇ ਸੁਭਾਅ, ਅਤੇ ਉਸਦੇ ਬੇਹੂਦਾ ਅਹਿਸਾਸ ਤੋਂ ਇਲਾਵਾ ਹੋਰ ਕੁਝ ਨਹੀਂ ਹੈ; ਜੇ ਮਨੁੱਖ ਦਾ ਜ਼ਮੀਰ ਅਤੇ ਅਹਿਸਾਸ ਦੁਬਾਰਾ ਸਧਾਰਣ ਹੋਣ ਦੇ ਯੋਗ ਹੋ ਜਾਂਦੇ ਹਨ, ਤਾਂ ਉਹ ਪਰਮੇਸ਼ੁਰ ਦੇ ਇਸਤੇਮਾਲ ਦੇ ਯੋਗ ਬਣ ਜਾਵੇਗਾ। ਇਹ ਸਿਰਫ਼ ਇਸ ਲਈ ਹੈ ਕਿਉਂਕਿ ਮਨੁੱਖ ਦਾ ਜ਼ਮੀਰ ਹਮੇਸ਼ਾਂ ਸੁੰਨ ਰਿਹਾ ਹੈ, ਅਤੇ ਕਿਉਂਕਿ ਮਨੁੱਖ ਦਾ ਅਹਿਸਾਸ, ਜੋ ਕਿ ਕਦੇ ਵੀ ਸਹੀ ਨਹੀਂ ਸੀ, ਹਮੇਸ਼ਾਂ ਹੋਰ ਮੂੜ੍ਹ ਹੁੰਦਾ ਜਾ ਰਿਹਾ ਹੈ ਕਿ ਮਨੁੱਖ ਦਾ ਪਰਮੇਸ਼ੁਰ ਦੇ ਪ੍ਰਤੀ ਵਿਦਰੋਹ ਵੱਧਦਾ ਜਾ ਰਿਹਾ ਹੈ, ਇੰਨਾ ਜ਼ਿਆਦਾ ਕਿ ਉਸਨੇ ਯਿਸੂ ਨੂੰ ਸਲੀਬ ’ਤੇ ਟੰਗ ਦਿੱਤਾ ਅਤੇ ਉਸਦੇ ਘਰ ਵਿੱਚ ਪ੍ਰਵੇਸ਼ ਦੇ ਅੰਤ ਦੇ ਦਿਨਾਂ ਸਮੇਂ ਉਹ ਪਰਮੇਸ਼ੁਰ ਦੇ ਦੇਹਧਾਰਣ ਤੋਂ ਇਨਕਾਰ ਕਰਦਾ ਹੈ, ਅਤੇ ਪਰਮੇਸ਼ੁਰ ਦੇ ਦੇਹਧਾਰੀ ਰੂਪ ਦੀ ਨਿੰਦਾ ਕਰਦਾ ਹੈ, ਅਤੇ ਪਰਮੇਸ਼ੁਰ ਦੇ ਦੇਹਧਾਰੀ ਰੂਪ ਨੂੰ ਨਿਮਨ ਸਮਝਦਾ ਹੈ। ਜੇ ਮਨੁੱਖ ਕੋਲ ਥੋੜ੍ਹੀ ਜਿਹੀ ਮਨੁੱਖਤਾ ਹੁੰਦੀ, ਤਾਂ ਉਹ ਪਰਮੇਸ਼ੁਰ ਦੇ ਦੇਹਧਾਰੀ ਰੂਪ ਦੇ ਪ੍ਰਤੀ ਆਪਣੇ ਵਿਹਾਰ ਵਿੱਚ ਇੰਨਾ ਜ਼ਾਲਮ ਨਹੀਂ ਹੁੰਦਾ; ਜੇ ਉਸ ਕੋਲ ਥੋੜ੍ਹਾ ਜਿਹਾ ਅਹਿਸਾਸ ਹੁੰਦਾ, ਤਾਂ ਉਸਦਾ ਪਰਮੇਸ਼ੁਰ ਦੇ ਦੇਹਧਾਰੀ ਹੋਏ ਸਰੀਰ ਪ੍ਰਤੀ ਵਰਤਾਉ ਇੰਨਾ ਭਿਆਨਕ ਨਾ ਹੁੰਦਾ; ਜੇ ਉਸ ਕੋਲ ਥੋੜ੍ਹਾ ਜਿਹਾ ਜ਼ਮੀਰ ਹੁੰਦਾ, ਤਾਂ ਉਹ ਇਸ ਤਰ੍ਹਾਂ ਦੇਹਧਾਰੀ ਪਰਮੇਸ਼ੁਰ ਦਾ “ਧੰਨਵਾਦ” ਨਾ ਕਰਦਾ। ਮਨੁੱਖ ਪਰਮੇਸ਼ੁਰ ਦੇ ਦੇਹਧਾਰਣ ਦੇ ਯੁੱਗ ਵਿੱਚ ਜੀਉਂਦਾ ਹੈ, ਫਿਰ ਵੀ ਉਹ ਉਸ ਨੂੰ ਅਜਿਹਾ ਚੰਗਾ ਮੌਕਾ ਦੇਣ ਲਈ ਪਰਮੇਸ਼ੁਰ ਦਾ ਧੰਨਵਾਦ ਕਰਨ ਦੇ ਅਯੋਗ ਹੈ, ਅਤੇ ਇਸ ਦੇ ਬਜਾਏ ਪਰਮੇਸ਼ੁਰ ਦੇ ਆਉਣ ਨੂੰ ਫਿਟਕਾਰਦਾ ਹੈ, ਜਾਂ ਪਰਮੇਸ਼ੁਰ ਦੇ ਦੇਹਧਾਰਣ ਦੇ ਤੱਥ ਨੂੰ ਪੂਰੀ ਤਰ੍ਹਾਂ ਨਜ਼ਰਅੰਦਾਜ਼ ਕਰਦਾ ਹੈ, ਅਤੇ ਇਸ ਦੇ ਵਿਰੁੱਧ ਜਾਪਦਾ ਹੈ ਅਤੇ ਉਸ ਤੋਂ ਅੱਕਿਆ ਰਹਿੰਦਾ ਹੈ। ਇਸ ਦੇ ਬਾਵਜੂਦ ਕਿ ਮਨੁੱਖ ਪਰਮੇਸ਼ੁਰ ਦੇ ਆਉਣ ਵੇਲੇ ਕਿਵੇਂ ਸਲੂਕ ਕਰਦਾ ਹੈ, ਪਰਮੇਸ਼ੁਰ ਨੇ, ਸੰਖੇਪ ਵਿੱਚ, ਸਦਾ ਹੀ ਆਪਣੇ ਕੰਮ ਨੂੰ ਧੀਰਜ ਨਾਲ ਕੀਤਾ ਹੈ—ਹਾਲਾਂਕਿ ਮਨੁੱਖ ਉਸ ਦਾ ਥੋੜ੍ਹਾ ਜਿਹਾ ਵੀ ਸਵਾਗਤ ਨਹੀਂ ਕਰਦਾ, ਅਤੇ ਅੰਨ੍ਹੇਵਾਹ ਉਸ ਅੱਗੇ ਬੇਨਤੀਆਂ ਕਰਦਾ ਹੈ। ਮਨੁੱਖ ਦਾ ਸੁਭਾਅ ਅਤਿਅੰਤ ਦੁਸ਼ਟ ਬਣ ਗਿਆ ਹੈ, ਉਸਦਾ ਅਹਿਸਾਸ ਪੂਰੀ ਤਰ੍ਹਾਂ ਨੀਰਸ ਹੋ ਗਿਆ ਹੈ, ਅਤੇ ਉਸਦਾ ਜ਼ਮੀਰ ਬੁਰਾਈ ਦੁਆਰਾ ਪੂਰੀ ਤਰ੍ਹਾਂ ਕੁਚਲ ਦਿੱਤਾ ਗਿਆ ਹੈ ਅਤੇ ਉਹ ਲੰਬੇ ਅਰਸੇ ਤੋਂ ਮਨੁੱਖ ਦਾ ਅਸਲ ਜ਼ਮੀਰ ਨਹੀ ਰਿਹਾ। ਮਨੁੱਖ ਨਾ ਸਿਰਫ਼ ਮਨੁੱਖਜਾਤੀ ਨੂੰ ਐਨਾ ਜੀਵਨ ਅਤੇ ਕਿਰਪਾ ਬਖਸ਼ਣ ਲਈ ਦੇਹਧਾਰੀ ਪਰਮੇਸ਼ੁਰ ਦਾ ਨਾਸ਼ੁਕਰਾ ਹੈ, ਬਲਕਿ ਉਸ ਨੂੰ ਸਚਿਆਈ ਦੇਣ ਲਈ ਪਰਮੇਸ਼ੁਰ ਤੋਂ ਨਾਰਾਜ਼ ਵੀ ਹੋ ਗਿਆ ਹੈ; ਅਜਿਹਾ ਇਸ ਕਰਕੇ ਹੈ ਕਿਉਂਕਿ ਮਨੁੱਖ ਨੂੰ ਸਚਿਆਈ ਵਿੱਚ ਮਾਮੂਲੀ ਜਿਹੀ ਵੀ ਦਿਲਚਸਪੀ ਨਹੀਂ ਹੈ ਜਿਸ ਕਰਕੇ ਉਹ ਪਰਮੇਸ਼ੁਰ ਤੋਂ ਨਾਰਾਜ਼ ਹੋ ਗਿਆ ਹੈ। ਮਨੁੱਖ ਨਾ ਸਿਰਫ਼ ਆਪਣੇ ਜੀਵਨ ਨੂੰ ਦੇਹਧਾਰੀ ਪਰਮੇਸ਼ੁਰ ਲਈ ਕੁਰਬਾਨ ਕਰਨ ਵਿੱਚ ਅਸਮਰੱਥ ਹੈ, ਬਲਕਿ ਉਹ ਉਸ ਤੋਂ ਮਿਹਰਾਂ ਦੀ ਉਗਰਾਹੀ ਕਰਨ ਦੀ ਕੋਸ਼ਿਸ਼ ਵੀ ਕਰਦਾ ਹੈ, ਅਤੇ ਉਸ ਤੋਂ ਮਨੁੱਖ ਦੁਆਰਾ ਪਰਮੇਸ਼ੁਰ ਵਿੱਚ ਦਿਖਾਈ ਦਿਲਚਸਪੀ ਨਾਲੋਂ ਦਰਜਨਾਂ ਗੁਣਾ ਵੱਧ ਦਿਲਚਸਪੀ ਦੀ ਉਮੀਦ ਕਰਦਾ ਹੈ। ਅਜਿਹੇ ਜ਼ਮੀਰ ਅਤੇ ਅਹਿਸਾਸ ਵਾਲੇ ਲੋਕ ਸੋਚਦੇ ਹਨ ਕਿ ਇਹ ਕੋਈ ਵੱਡੀ ਗੱਲ ਨਹੀਂ ਹੈ, ਅਤੇ ਫਿਰ ਵੀ ਵਿਸ਼ਵਾਸ ਕਰਦੇ ਹਨ ਕਿ ਉਨ੍ਹਾਂ ਨੇ ਆਪਣਾ ਬਹੁਤ ਕੁਝ ਪਰਮੇਸ਼ੁਰ ਲਈ ਖਰਚ ਕਰ ਦਿੱਤਾ ਹੈ, ਅਤੇ ਇਹ ਕਿ ਪਰਮੇਸ਼ੁਰ ਨੇ ਉਨ੍ਹਾਂ ਨੂੰ ਬਹੁਤ ਘੱਟ ਦਿੱਤਾ ਹੈ। ਇੱਥੇ ਕਈ ਲੋਕ ਹਨ ਜੋ ਮੈਨੂੰ ਇਕ ਕਟੋਰਾ ਪਾਣੀ ਦੇ ਕੇ ਹੱਥ ਅੱਡ ਕੇ ਮੇਰੇ ਤੋਂ ਦੁੱਧ ਦੇ ਦੋ ਕਟੋਰਿਆਂ ਦੇ ਭੁਗਤਾਨ ਦੀ ਮੰਗ ਕਰਦੇ ਹਨ ਜਾਂ, ਮੈਨੂੰ ਇਕ ਰਾਤ ਲਈ ਕਮਰਾ ਦੇ ਕੇ ਕਈ ਦਿਨਾਂ ਦੇ ਕਿਰਾਇਆਂ ਦੇ ਭੁਗਤਾਨ ਦੀ ਮੰਗ ਕਰਦੇ ਹਨ। ਅਜਿਹੀ ਮਨੁੱਖਤਾ ਅਤੇ ਅਜਿਹੇ ਜ਼ਮੀਰ ਦੇ ਨਾਲ, ਤੁਸੀਂ ਜੀਵਨ ਪਾਉਣ ਦੀ ਇੱਛਾ ਕਿਵੇਂ ਕਰ ਸਕਦੇ ਹੋ? ਤੁਸੀਂ ਕਿੰਨੇ ਘਿਰਣਾਯੋਗ ਬਦਨਸੀਬ ਹੋ! ਮਨੁੱਖ ਵਿੱਚ ਇਸ ਕਿਸਮ ਦੀ ਮਨੁੱਖਤਾ ਅਤੇ ਇਸ ਕਿਸਮ ਦੇ ਜ਼ਮੀਰ ਦੇ ਕਾਰਨ ਦੇਹਧਾਰੀ ਪਰਮੇਸ਼ੁਰ ਸਾਰੀ ਧਰਤੀ ’ਤੇ ਭਟਕਦਾ ਹੈ, ਉਸਨੂੰ ਕੋਈ ਆਸਰਾ ਨਹੀਂ ਮਿਲਦਾ। ਜਿਹੜੇ ਸੱਚਮੁੱਚ ਜ਼ਮੀਰ ਅਤੇ ਮਨੁੱਖਤਾ ਦੇ ਮਾਲਕ ਹਨ ਉਨ੍ਹਾਂ ਨੂੰ ਦੇਹਧਾਰੀ ਪਰਮੇਸ਼ੁਰ ਦੀ ਭਗਤੀ ਅਤੇ ਪੂਰੇ ਦਿਲ ਨਾਲ ਸੇਵਾ ਕਰਨੀ ਚਾਹੀਦੀ ਹੈ, ਇਸ ਲਈ ਨਹੀਂ ਕਿ ਉਸ ਨੇ ਕਿੰਨਾ ਕੰਮ ਕੀਤਾ ਹੈ, ਸਗੋਂ ਭਾਵੇਂ ਉਸਨੇ ਕੋਈ ਵੀ ਕੰਮ ਨਹੀਂ ਕਰਨਾ ਹੁੰਦਾ ਤਾਂ ਵੀ। ਇਹ ਉਹ ਕੰਮ ਹੈ ਜੋ ਸਥਿਰ ਅਹਿਸਾਸ ਵਾਲੇ ਲੋਕਾਂ ਦੁਆਰਾ ਕੀਤਾ ਜਾਣਾ ਚਾਹੀਦਾ ਹੈ, ਅਤੇ ਇਹ ਮਨੁੱਖ ਦਾ ਫਰਜ਼ ਹੈ। ਬਹੁਤੇ ਲੋਕ ਪਰਮੇਸ਼ੁਰ ਦੀ ਸੇਵਾ ਵਿੱਚ ਸ਼ਰਤਾਂ ਬਾਰੇ ਵੀ ਗੱਲ ਕਰਦੇ ਹਨ: ਉਨ੍ਹਾਂ ਨੂੰ ਇਸ ਗੱਲ ਦੀ ਕੋਈ ਪਰਵਾਹ ਨਹੀਂ ਹੁੰਦੀ ਕਿ ਉਹ ਪਰਮੇਸ਼ੁਰ ਹੈ ਜਾਂ ਮਨੁੱਖ, ਅਤੇ ਉਹ ਸਿਰਫ਼ ਆਪਣੀਆਂ ਸ਼ਰਤਾਂ ਦੀ ਹੀ ਗੱਲ ਕਰਦੇ ਹਨ, ਅਤੇ ਸਿਰਫ਼ ਆਪਣੀਆਂ ਇੱਛਾਵਾਂ ਪੂਰੀਆਂ ਕਰਨਾ ਲੋਚਦੇ ਹਨ। ਜਦੋਂ ਤੁਸੀਂ ਮੇਰੇ ਲਈ ਪਕਾਉਂਦੇ ਹੋ, ਤੁਸੀਂ ਸੇਵਾ ਦੀ ਫ਼ੀਸ ਮੰਗਦੇ ਹੋ, ਜਦੋਂ ਤੁਸੀਂ ਮੇਰੇ ਲਈ ਦੌੜਦੇ ਹੋ, ਤਾਂ ਤੁਸੀਂ ਦੌੜਨ ਦੀ ਫ਼ੀਸ ਮੰਗਦੇ ਹੋ, ਜਦੋਂ ਤੁਸੀਂ ਮੇਰੇ ਲਈ ਕੰਮ ਕਰਦੇ ਹੋ, ਤੁਸੀਂ ਕੰਮ ਦੀ ਫ਼ੀਸ ਮੰਗਦੇ ਹੋ, ਜਦੋਂ ਤੁਸੀਂ ਮੇਰੇ ਕੱਪੜੇ ਧੋਦੇ ਹੋ, ਤੁਸੀਂ ਕਪੜੇ ਧੋਣ ਦੀ ਫ਼ੀਸ ਮੰਗਦੇ ਹੋ, ਜਦੋਂ ਤੁਸੀਂ ਕਲੀਸਿਯਾ ਲਈ ਦਾਨ ਕਰਦੇ ਹੋ ਤਾਂ ਤੁਸੀਂ ਤੰਦਰੁਸਤ ਹੋ ਜਾਣ ਦੀਆਂ ਲਾਗਤਾਂ ਦੀ ਮੰਗ ਕਰਦੇ ਹੋ। ਜਦੋਂ ਤੁਸੀਂ ਬੋਲਦੇ ਹੋ ਤਾਂ ਤੁਸੀਂ ਬੁਲਾਰੇ ਦੀ ਫ਼ੀਸ ਮੰਗਦੇ ਹੋ, ਅਤੇ ਜਦੋਂ ਤੁਸੀਂ ਕਿਤਾਬਾਂ ਵੰਡਦੇ ਹੋ ਤਾਂ ਤੁਸੀਂ ਵੰਡਣ ਦੀ ਫ਼ੀਸ ਮੰਗਦੇ ਹੋ, ਅਤੇ ਜਦੋਂ ਤੁਸੀਂ ਲਿਖਦੇ ਹੋ ਤਾਂ ਲਿਖਣ ਦੀ ਫ਼ੀਸ ਮੰਗ ਦੇ ਹੋ। ਜਿਨ੍ਹਾਂ ਨਾਲ ਮੈਂ ਪੇਸ਼ ਆਇਆ ਹਾਂ, ਉਹ ਮੇਰੇ ਕੋਲੋਂ ਮੁਆਵਜ਼ੇ ਦੀ ਮੰਗ ਕਰਦੇ ਹਨ, ਜਦੋਂ ਕਿ ਜਿਹਨਾਂ ਨੂੰ ਘਰ ਭੇਜਿਆ ਗਿਆ ਹੈ, ਆਪਣੇ ਨਾਮ ਨੂੰ ਪਹੁੰਚੇ ਨੁਕਸਾਨ ਦੇ ਇਵਜ਼ ਵਿੱਚ ਹਰਜਾਨੇ ਦੀ ਮੰਗ ਕਰਦੇ ਹਨ; ਅਣਵਿਆਹੇ ਲੋਕ ਦਾਜ ਜਾਂ ਆਪਣੀ ਖੁੰਝਚੁੱਕੀ ਜਵਾਨੀ ਲਈ ਮੁਆਵਜ਼ੇ ਦੀ ਮੰਗ ਕਰਦੇ ਹਨ; ਜਿਹੜੇ ਇੱਕ ਮੁਰਗੀ ਨੂੰ ਮਾਰਦੇ ਹਨ, ਉਹ ਕਸਾਈ ਦੀ ਫ਼ੀਸ ਮੰਗਦੇ ਹਨ, ਜਿਹੜੇ ਭੋਜਨ ਤਲਦੇ ਹਨ ਉਹ ਤਲਣ ਦੀ ਫ਼ੀਸ ਮੰਗਦੇ ਹਨ, ਅਤੇ ਜਿਹੜੇ ਸੂਪ ਬਣਾਉਂਦੇ ਹਨ ਉਹ ਉਹਦੇ ਲਈ ਭੁਗਤਾਨ ਵੀ ਮੰਗਦੇ ਹਨ.... ਇਹ ਤੁਹਾਡੀ ਸ਼ਾਨਦਾਰ ਅਤੇ ਸ਼ਕਤੀਸ਼ਾਲੀ ਮਨੁੱਖਤਾ ਹੈ, ਅਤੇ ਇਹ ਉਹ ਕੰਮ ਹਨ ਜੋ ਤੁਹਾਡਾ ਪਿਆਰ ਭਰਿਆ ਜ਼ਮੀਰ ਕਰਵਾਉਂਦਾ ਹੈ। ਤੁਹਾਡਾ ਅਹਿਸਾਸ ਕਿੱਥੇ ਹੈ? ਤੁਹਾਡੀ ਮਨੁੱਖਤਾ ਕਿੱਥੇ ਹੈ? ਮੈਂ ਤੁਹਾਨੂੰ ਦੱਸਦਾ ਹਾਂ! ਜੇ ਤੁਸੀਂ ਇਸ ਤਰ੍ਹਾਂ ਹੀ ਕਰਦੇ ਰਹੋਗੇ, ਤਾਂ ਮੈਂ ਤੁਹਾਡੇ ਵਿਚਕਾਰ ਕੰਮ ਕਰਨਾ ਬੰਦ ਕਰ ਦੇਵਾਂਗਾ। ਮੈਂ ਮਨੁੱਖਾਂ ਦੇ ਚੋਗੇ ਅੰਦਰ ਜਾਨਵਰਾਂ ਦੇ ਝੁੰਡ ਵਿੱਚ ਕੰਮ ਨਹੀਂ ਕਰਾਂਗਾ, ਇਸ ਤਰ੍ਹਾਂ ਮੈਂ ਅਜਿਹੇ ਲੋਕਾਂ ਦੇ ਸਮੂਹ ਲਈ ਸੰਤਾਪ ਨਹੀਂ ਝੱਲਾਂਗਾ, ਜਿਨ੍ਹਾਂ ਦੇ ਸੁਨੱਖੇ ਚਿਹਰਿਆਂ ਪਿੱਛੇ ਵਹਿਸ਼ੀ ਦਿਲ ਲੁਕੇ ਹੋਏ ਹਨ, ਮੈਂ ਜਾਨਵਰਾਂ ਦੇ ਅਜਿਹੇ ਝੁੰਡ ਲਈ ਬਰਦਾਸ਼ਤ ਨਹੀਂ ਕਰਾਂਗਾ ਜਿਹਨਾਂ ਦੀ ਮੁਕਤੀ ਦੀ ਜ਼ਰਾ ਜਿੰਨੀ ਵੀ ਸੰਭਾਵਨਾ ਨਹੀਂ ਹੈ। ਜਿਸ ਦਿਨ ਮੈਂ ਤੁਹਾਡੇ ਵੱਲ ਆਪਣੀ ਪਿੱਠ ਮੋੜਦਾ ਹਾਂ ਉਸ ਦਿਨ ਤੁਸੀਂ ਮਰ ਜਾਂਦੇ ਹੋ, ਇਹ ਉਹ ਦਿਨ ਹੁੰਦਾ ਹੈ ਜਦੋਂ ਤੁਹਾਡੇ ’ਤੇ ਹਨੇਰਾ ਛਾ ਜਾਂਦਾ ਹੈ ਅਤੇ ਇਸੇ ਦਿਨ ਚਾਨਣ ਤੁਹਾਡਾ ਤਿਆਗ ਕਰ ਦਿੰਦਾ ਹੈ। ਮੈਂ ਤੁਹਾਨੂੰ ਦੱਸਦਾ ਹਾਂ! ਮੈਂ ਕਦੇ ਵੀ ਤੁਹਾਡੇ ਵਰਗੇ ਸਮੂਹ, ਜੋ ਜਾਨਵਰਾਂ ਤੋਂ ਵੀ ਹੇਠਲੇ ਪੱਧਰ ਦਾ ਹੈ, ਉੱਤੇ ਦਯਾਵਾਨ ਨਹੀਂ ਹੋਵਾਂਗਾ! ਮੇਰੇ ਵਚਨਾਂ ਅਤੇ ਕੰਮਾਂ ਦੀਆਂ ਸੀਮਾਵਾਂ ਹਨ, ਅਤੇ ਤੁਹਾਡੇ ਵਰਗੀ ਮਨੁੱਖਤਾ ਅਤੇ ਜ਼ਮੀਰ ਦੇ ਲਈ ਮੈਂ ਹੋਰ ਕੰਮ ਨਹੀਂ ਕਰਾਂਗਾ, ਕਿਉਂਕਿ ਤੁਹਾਡੇ ਵਿੱਚ ਜ਼ਮੀਰ ਦੀ ਬਹੁਤ ਕਮੀ ਹੈ, ਤੁਸੀਂ ਮੈਨੂੰ ਬਹੁਤ ਜ਼ਿਆਦਾ ਪੀੜ ਦਿੱਤੀ ਹੈ, ਅਤੇ ਤੁਹਾਡੇ ਨਫ਼ਰਤ ਭਰੇ ਵਰਤਾਉ ਤੋਂ ਮੈਂ ਅੱਕ ਗਿਆ ਹਾਂ। ਜਿਹਨਾਂ ਲੋਕਾਂ ਵਿੱਚ ਮਨੁੱਖਤਾ ਅਤੇ ਜ਼ਮੀਰ ਦੀ ਇੰਨੀ ਕਮੀ ਹੈ ਉਨ੍ਹਾਂ ਨੂੰ ਕਦੇ ਵੀ ਮੁਕਤੀ ਦਾ ਮੌਕਾ ਨਹੀਂ ਮਿਲੇਗਾ; ਮੈਂ ਅਜਿਹੇ ਬੇਰਹਿਮ ਅਤੇ ਨਾਸ਼ੁਕਰੇ ਲੋਕਾਂ ਨੂੰ ਕਦੇ ਵੀ ਨਹੀਂ ਬਚਾਵਾਂਗਾ। ਜਦੋਂ ਮੇਰਾ ਦਿਨ ਆਵੇਗਾ, ਮੈਂ ਅਣਆਗਿਆਕਾਰੀ ਬੱਚਿਆਂ ਜਿਨ੍ਹਾਂ ਨੇ ਕਦੇ ਮੇਰੇ ਪਰਚੰਡ ਗੁੱਸੇ ਨੂੰ ਭੜਕਾਇਆ ਸੀ, ਉੱਤੇ ਸਦਾਕਾਲ ਤੱਕ ਆਪਣੀਆਂ ਝੁਲਸਾਉਣ ਵਾਲੀਆਂ ਲਾਟਾਂ ਵਰ੍ਹਾਵਾਂਗਾ, ਮੈਂ ਉਨ੍ਹਾਂ ਜਾਨਵਰਾਂ ਨੂੰ ਕਦੇ ਨਾ ਖਤਮ ਹੋਣ ਵਾਲੀ ਸਜ਼ਾ ਦੇਵਾਂਗਾ, ਜਿਨ੍ਹਾਂ ਨੇ ਕਦੇ ਮੈਨੂੰ ਜ਼ੋਰਦਾਰ ਫ਼ਿਟਕਾਰ ਪਾਈ ਸੀ ਅਤੇ ਮੈਨੂੰ ਤਿਆਗ ਦਿੱਤਾ ਸੀ, ਮੈਂ ਇਹਨਾਂ ਵਿਦਰੋਹ ਦੇ ਪੁੱਤਰਾਂ ਨੂੰ ਹਮੇਸ਼ਾ ਲਈ ਆਪਣੇ ਕ੍ਰੋਧ ਦੀ ਅੱਗ ਵਿੱਚ ਜਲਾਵਾਂਗਾ ਜੋ ਕਦੇ ਮੇਰੇ ਨਾਲ ਖਾਂਦੇ ਅਤੇ ਰਹਿੰਦੇ ਸਨ ਪਰ ਮੇਰੇ ਵਿੱਚ ਵਿਸ਼ਵਾਸ ਨਹੀਂ ਕਰਦੇ ਸਨ, ਜਿਹਨਾਂ ਨੇ ਮੇਰਾ ਨਿਰਾਦਰ ਕੀਤਾ ਅਤੇ ਮੈਨੂੰ ਧੋਖਾ ਦਿੱਤਾ। ਮੈਂ ਉਹਨਾਂ ਸਾਰਿਆਂ ਨੂੰ ਸਜ਼ਾ ਦੇਵਾਂਗਾ ਜਿਹਨਾਂ ਨੇ ਮੇਰਾ ਗੁੱਸਾ ਭੜਕਾਇਆ ਹੈ, ਮੈਂ ਉਨ੍ਹਾਂ ਜਾਨਵਰਾਂ ਉੱਤੇ ਆਪਣੇ ਸਮੁੱਚੇ ਕ੍ਰੋਧ ਦਾ ਮੀਂਹ ਵਰ੍ਹਾਵਾਂਗਾ ਜਿਹੜੇ ਕਦੇ ਮੇਰੇ ਬਰਾਬਰ ਖੜ੍ਹੇ ਹੋਣ ਦੀ ਇੱਛਾ ਰੱਖਦੇ ਸਨ ਪਰ ਮੇਰੀ ਭਗਤੀ ਨਹੀਂ ਕਰਦੇ ਸਨ ਜਾਂ ਆਗਿਆ ਨਹੀਂ ਮੰਨਦੇ ਸਨ; ਜਿਸ ਡਾਂਗ ਨੂੰ ਮੈਂ ਮਨੁੱਖ ਉੱਤੇ ਵਰ੍ਹਾਉਂਦਾ ਹਾਂ ਉਹ ਉਨ੍ਹਾਂ ਜਾਨਵਰਾਂ ’ਤੇ ਵਰ੍ਹੇਗੀ ਜਿਨ੍ਹਾਂ ਨੇ ਕਦੇ ਮੇਰੀ ਦੇਖਭਾਲ ਦਾ ਅਨੰਦ ਲਿਆ ਸੀ ਅਤੇ ਕਦੇ ਮੇਰੇ ਮੁੱਖੋਂ ਨਿਕਲੇ ਭੇਤਾਂ ਦਾ ਅਨੰਦ ਲਿਆ ਸੀ, ਅਤੇ ਜਿਹਨਾਂ ਨੇ ਕਦੇ ਮੇਰੇ ਤੋਂ ਭੌਤਿਕ ਅਨੰਦ ਲੈਣ ਦੀ ਕੋਸ਼ਿਸ਼ ਕੀਤੀ ਸੀ। ਜਿਸ ਵੀ ਵਿਅਕਤੀ ਨੇ ਮੇਰੀ ਜਗ੍ਹਾ ਲੈਣ ਦੀ ਕੋਸ਼ਿਸ਼ ਕੀਤੀ, ਉਸਨੂੰ ਮੈਂ ਕਦੇ ਮਾਫ਼ ਨਹੀਂ ਕਰਾਂਗਾ; ਮੈਂ ਉਨ੍ਹਾਂ ਵਿੱਚੋਂ ਕਿਸੇ ਨੂੰ ਵੀ ਨਹੀਂ ਬਖਸ਼ਾਂਗਾ ਜੋ ਮੇਰੇ ਕੋਲੋਂ ਭੋਜਨ ਅਤੇ ਕਪੜੇ ਖੋਹਣ ਦੀ ਕੋਸ਼ਿਸ਼ ਕਰਦੇ ਹਨ। ਫ਼ਿਲਹਾਲ, ਤੁਸੀਂ ਠੇਸ ਤੋਂ ਬਚੇ ਹੋਏ ਹੋ ਅਤੇ ਤੁਸੀਂ ਮੇਰੇ ਤੋਂ ਜੋ ਮੰਗਾਂ ਕਰਦੇ ਹੋ ਉਹਨਾਂ ਨੂੰ ਜਾਰੀ ਰੱਖਦੇ ਹੋ। ਜਦੋਂ ਕ੍ਰੋਧ ਦਾ ਦਿਨ ਆਵੇਗਾ ਤਾਂ; ਉਸ ਸਮੇਂ, ਮੈਂ ਤੁਹਾਨੂੰ ਆਪਣੇ ਦਿਲ ਦੇ ਸੰਤੋਖ ਲਈ ਆਪਣੇ ਆਪ ਦਾ “ਅਨੰਦ” ਲੈਣ ਦੇਵਾਂਗਾ, ਮੈਂ ਤੁਹਾਨੂੰ ਧਰਤੀ ਉੱਤੇ ਮੂੰਹ ਭਾਰ ਸੁੱਟਾਂਗਾ, ਅਤੇ ਤੁਸੀਂ ਦੁਬਾਰਾ ਕਦੇ ਵੀ ਉੱਠਣ ਦੇ ਯੋਗ ਨਹੀਂ ਹੋਵੋਗੇ! ਕਿਸੇ ਨਾ ਕਿਸੇ ਦਿਨ ਮੈਂ ਤੁਹਾਡਾ ਇਹ ਕਰਜ਼ ਤੁਹਾਨੂੰ “ਮੋੜਾਂਗਾ”—ਅਤੇ ਮੈਂ ਉਮੀਦ ਕਰਦਾ ਹਾਂ ਕਿ ਤੁਸੀਂ ਸਬਰ ਨਾਲ ਇਸ ਦਿਨ ਦੇ ਆਉਣ ਦਾ ਇੰਤਜ਼ਾਰ ਕਰੋਗੇ।

ਜੇ ਇਹ ਤਿਰਸਕਾਰਯੋਗ ਲੋਕ ਸੱਚਮੁੱਚ ਆਪਣੀਆਂ ਬੇਤੁਕੀਆਂ ਇੱਛਾਵਾਂ ਨੂੰ ਪਾਸੇ ਕਰ ਸਕਦੇ ਹਨ ਅਤੇ ਪਰਮੇਸ਼ੁਰ ਕੋਲ ਵਾਪਸ ਆ ਸਕਦੇ ਹਨ, ਤਾਂ ਉਨ੍ਹਾਂ ਕੋਲ ਅਜੇ ਵੀ ਮੁਕਤੀ ਦਾ ਮੌਕਾ ਹੈ; ਜੇ ਮਨੁੱਖ ਦਾ ਦਿਲ ਸੱਚਮੁੱਚ ਪਰਮੇਸ਼ੁਰ ਲਈ ਤਾਂਘ ਰੱਖਦਾ ਹੈ, ਤਾਂ ਉਹ ਪਰਮੇਸ਼ੁਰ ਦੁਆਰਾ ਤਿਆਗਿਆ ਨਹੀਂ ਜਾਏਗਾ। ਮਨੁੱਖ ਪਰਮੇਸ਼ੁਰ ਨੂੰ ਪ੍ਰਾਪਤ ਕਰਨ ਵਿੱਚ ਸਫ਼ਲ ਨਹੀਂ ਹੁੰਦਾ ਹੈ ਇਸ ਲਈ ਨਹੀਂ ਕਿਉਂਕਿ ਪਰਮੇਸ਼ੁਰ ਕੋਲ ਭਾਵਨਾ ਹੈ, ਜਾਂ ਕਿਉਂਕਿ ਪਰਮੇਸ਼ੁਰ ਨਹੀਂ ਚਾਹੁੰਦਾ ਕਿ ਮਨੁੱਖ ਉਸਨੂੰ ਪ੍ਰਾਪਤ ਕਰੇ, ਸਗੋਂ ਇਸ ਲਈ ਕਿਉਂਕਿ ਮਨੁੱਖ ਪਰਮੇਸ਼ੁਰ ਨੂੰ ਪ੍ਰਾਪਤ ਨਹੀਂ ਕਰਨਾ ਚਾਹੁੰਦਾ, ਅਤੇ ਕਿਉਂਕਿ ਮਨੁੱਖ ਪਰਮੇਸ਼ੁਰ ਨੂੰ ਭਾਲਣ ਵਿੱਚ ਕਾਹਲ ਨਹੀਂ ਦਿਖਾਉਂਦਾ। ਜੋ ਵੀ ਵਿਅਕਤੀ ਸੱਚਮੁੱਚ ਪਰਮੇਸ਼ੁਰ ਨੂੰ ਭਾਲਦਾ ਹੈ, ਉਸਨੂੰ ਪਰਮੇਸ਼ੁਰ ਦੁਆਰਾ ਸਰਾਪਿਆ ਕਿਵੇਂ ਜਾ ਸਕਦਾ ਹੈ? ਪਰਮੇਸ਼ੁਰ ਸਥਿਰ ਅਹਿਸਾਸ ਅਤੇ ਸੰਵੇਦਨਸ਼ੀਲ ਜ਼ਮੀਰ ਵਾਲੇ ਕਿਸੇ ਵਿਅਕਤੀ ਨੂੰ ਕਿਵੇਂ ਸਰਾਪ ਦੇ ਸਕਦਾ ਹੈ? ਜਿਹੜਾ ਵਿਅਕਤੀ ਪਰਮੇਸ਼ੁਰ ਦੀ ਸੱਚੀ ਭਗਤੀ ਅਤੇ ਸੇਵਾ ਕਰਦਾ ਹੈ, ਉਹ ਉਸਦੇ ਗੁੱਸੇ ਦੀ ਅੱਗ ਵਿੱਚ ਕਿਵੇਂ ਭਸਮ ਹੋ ਸਕਦਾ ਹੈ? ਜਿਹੜਾ ਵਿਅਕਤੀ ਪਰਮੇਸ਼ੁਰ ਦਾ ਹੁਕਮ ਮੰਨ ਕੇ ਖੁਸ਼ ਹੁੰਦਾ ਹੈ ਉਸਨੂੰ ਪਰਮੇਸ਼ੁਰ ਦੇ ਘਰ ਵਿੱਚੋਂ ਬਾਹਰ ਕਿਵੇਂ ਕੱਢਿਆ ਜਾ ਸਕਦਾ ਹੈ? ਜਿਸ ਵਿਅਕਤੀ ਨੂੰ ਪਰਮੇਸ਼ੁਰ ਪ੍ਰਤੀ ਆਪਣਾ ਪਿਆਰ ਕਾਫ਼ੀ ਨਹੀਂ ਲੱਗਦਾ, ਉਹ ਪਰਮੇਸ਼ੁਰ ਦੀ ਸਜ਼ਾ ਵਿੱਚ ਕਿਵੇਂ ਜੀ ਸਕਦਾ ਹੈ? ਪਰਮੇਸ਼ੁਰ ਲਈ ਸਭ ਕੁਝ ਖੁਸ਼ੀ-ਖੁਸ਼ੀ ਤਿਆਗਣ ਵਾਲਾ ਵਿਅਕਤੀ ਸਭ ਕੁਝ ਅਜਾਈਂ ਕਿਵੇਂ ਗੁਆ ਸਕਦਾ ਹੈ? ਮਨੁੱਖ ਪਰਮੇਸ਼ੁਰ ਦੀ ਭਾਲ ਕਰਨ ਲਈ ਤਿਆਰ ਨਹੀਂ ਹੈ, ਪਰਮੇਸ਼ੁਰ ਲਈ ਆਪਣੀ ਜਾਇਦਾਦ ਖਰਚਣ ਲਈ ਤਿਆਰ ਨਹੀਂ ਹੈ, ਅਤੇ ਜ਼ਿੰਦਗੀ ਭਰ ਦੀਆਂ ਕੋਸ਼ਿਸ਼ਾਂ ਪਰਮੇਸ਼ੁਰ ਨੂੰ ਸਮਰਪਿਤ ਕਰਨ ਲਈ ਤਿਆਰ ਨਹੀਂ ਹੈ; ਇਸ ਦੇ ਬਜਾਏ, ਉਹ ਕਹਿੰਦਾ ਹੈ ਕਿ ਪਰਮੇਸ਼ੁਰ ਬਹੁਤ ਦੂਰ ਚਲਾ ਗਿਆ ਹੈ, ਕਿ ਪਰਮੇਸ਼ੁਰ ਬਾਰੇ ਬਹੁਤ ਕੁਝ ਅਜਿਹਾ ਹੈ ਜੋ ਕਿ ਮਨੁੱਖ ਦੀਆਂ ਧਾਰਣਾਵਾਂ ਤੋਂ ਉਲਟ ਹੈ। ਇਸ ਤਰ੍ਹਾਂ ਦੀ ਮਨੁੱਖਤਾ ਦੇ ਨਾਲ, ਤੁਸੀਂ ਆਪਣੀਆਂ ਬੇਰੋਕ ਕੋਸ਼ਿਸ਼ਾਂ ਦੇ ਬਾਵਜੂਦ ਵੀ ਪਰਮੇਸ਼ੁਰ ਦੀ ਪ੍ਰਵਾਨਗੀ ਪ੍ਰਾਪਤ ਕਰਨ ਦੇ ਯੋਗ ਨਹੀਂ ਹੋਵੋਗੇ, ਇਹ ਕਹਿਣ ਦੀ ਲੋੜ ਨਹੀਂ ਕਿ ਤੁਸੀਂ ਪਰਮੇਸ਼ੁਰ ਨੂੰ ਭਾਲਦੇ ਨਹੀਂ ਹੋ। ਕੀ ਤੁਸੀਂ ਨਹੀਂ ਜਾਣਦੇ ਕਿ ਤੁਸੀਂ ਮਨੁੱਖਜਾਤੀ ਦੀਆਂ ਖੋਟੀਆਂ ਵਸਤਾਂ ਹੋ? ਕੀ ਤੁਸੀਂ ਨਹੀਂ ਜਾਣਦੇ ਕਿ ਕੋਈ ਮਨੁੱਖਤਾ ਤੁਹਾਡੀ ਮਨੁੱਖਤਾ ਨਾਲੋਂ ਨੀਚ ਨਹੀਂ ਹੈ? ਕੀ ਤੁਸੀਂ ਨਹੀਂ ਜਾਣਦੇ ਕਿ ਦੂਸਰੇ ਤੁਹਾਨੂੰ ਕਿਹੜੇ ਨਾਂ ਨਾਲ ਸਤਿਕਾਰਦੇ ਹਨ? ਜਿਹੜੇ ਪਰਮੇਸ਼ੁਰ ਨੂੰ ਸੱਚਮੁੱਚ ਪਿਆਰ ਕਰਦੇ ਹਨ ਉਹ ਤੁਹਾਨੂੰ ਭੇੜੀਏ ਦਾ ਪਿਤਾ, ਭੇੜੀਏ ਦੀ ਮਾਤਾ, ਭੇੜੀਏ ਦਾ ਪੁੱਤਰ, ਅਤੇ ਭੇੜੀਏ ਦਾ ਪੋਤਾ ਆਖਦੇ ਹਨ; ਤੁਸੀਂ ਭੇੜੀਏ ਦੇ ਵੰਸ਼ਜ, ਭੇੜੀਏ ਦੀ ਜਨਤਾ ਹੋ, ਅਤੇ ਤੁਹਾਨੂੰ ਆਪਣੀ ਖੁਦ ਦੀ ਪਛਾਣ ਜਾਣ ਲੈਣੀ ਚਾਹੀਦੀ ਹੈ ਅਤੇ ਇਸਨੂੰ ਕਦੇ ਨਹੀਂ ਭੁੱਲਣਾ ਚਾਹੀਦਾ। ਇਹ ਨਾ ਸੋਚੋ ਕਿ ਤੁਸੀਂ ਕੋਈ ਉੱਤਮ ਸ਼ਖਸੀਅਤ ਹੋ: ਤੁਸੀਂ ਮਨੁੱਖਜਾਤੀ ਵਿੱਚ ਗੈਰ-ਮਨੁੱਖਾਂ ਦਾ ਸਭ ਤੋਂ ਬਦਕਾਰ ਸਮੂਹ ਹੋ। ਕੀ ਤੁਸੀਂ ਇਸ ਬਾਰੇ ਕੁਝ ਨਹੀਂ ਜਾਣਦੇ? ਕੀ ਤੁਹਾਨੂੰ ਪਤਾ ਹੈ ਕਿ ਮੈਂ ਤੁਹਾਡੇ ਵਿੱਚ ਕੰਮ ਕਰਕੇ ਕਿੰਨਾ ਜੋਖਮ ਉਠਾਇਆ ਹੈ? ਜੇ ਤੁਹਾਡਾ ਅਹਿਸਾਸ ਦੁਬਾਰਾ ਸਧਾਰਣ ਨਹੀਂ ਹੋ ਸਕਦਾ, ਅਤੇ ਤੁਹਾਡਾ ਜ਼ਮੀਰ ਸਧਾਰਣ ਤਰੀਕੇ ਨਾਲ ਕੰਮ ਨਹੀਂ ਕਰ ਸਕਦਾ, ਤਾਂ ਤੁਸੀਂ ਕਦੇ ਵੀ “ਭੇੜੀਏ,” ਦੇ ਨਾਮ ਤੋਂ ਖਹਿੜਾ ਨਹੀਂ ਛੁਡਾ ਸਕੋਗੇ, ਅਤੇ ਤੁਸੀਂ ਕਦੇ ਵੀ ਸਰਾਪ ਦੇ ਦਿਨ ਤੋਂ ਨਹੀਂ ਬਚੋਗੇ ਅਤੇ ਕਦੇ ਵੀ ਆਪਣੀ ਸਜ਼ਾ ਦੇ ਦਿਨ ਤੋਂ ਬਚ ਨਹੀਂ ਸਕੋਗੇ। ਤੁਸੀਂ ਜਨਮ ਤੋਂ ਹੀ ਤੁੱਛ ਹੋ, ਜਿਸਦਾ ਕੋਈ ਮੁੱਲ ਨਹੀਂ ਹੈ। ਤੁਸੀਂ ਆਪਣੇ ਸੁਭਾਅ ਤੋਂ ਭੁੱਖੇ ਭੇੜੀਆਂ ਦਾ ਝੁੰਡ ਹੋ, ਮਲਬੇ ਅਤੇ ਕੂੜੇ ਦੇ ਢੇਰ ਹੋ, ਅਤੇ ਤੁਹਾਡੇ ਤੋਂ ਉਲਟ, ਮੈਂ ਤੁਹਾਡੇ ਉੱਤੇ ਕਿਰਪਾ ਪ੍ਰਾਪਤ ਕਰਨ ਲਈ ਨਹੀਂ ਬਲਕਿ ਕੰਮ ਦੀ ਲੋੜ ਹੋਣ ਕਰਕੇ ਕੰਮ ਕਰਦਾ ਹਾਂ। ਜੇ ਤੁਸੀਂ ਇਸੇ ਪ੍ਰਕਾਰ ਵਿਦਰੋਹੀ ਹੁੰਦੇ ਰਹੇ, ਤਾਂ ਮੈਂ ਆਪਣੇ ਕੰਮ ਨੂੰ ਰੋਕ ਦੇਵਾਂਗਾ, ਅਤੇ ਤੁਹਾਡੇ ’ਤੇ ਦੁਬਾਰਾ ਕਦੇ ਵੀ ਕੰਮ ਨਹੀਂ ਕਰਾਂਗਾ; ਇਸਦੇ ਉਲਟ, ਮੈਂ ਆਪਣਾ ਕੰਮ ਕਿਸੇ ਹੋਰ ਸਮੂਹ, ਜੋ ਮੈਨੂੰ ਪ੍ਰਸੰਨ ਕਰਦਾ ਹੈ, ਵਿੱਚ ਤਬਦੀਲ ਕਰ ਦੇਵਾਂਗਾ, ਅਤੇ ਇਸ ਤਰ੍ਹਾਂ ਮੈਂ ਤੁਹਾਨੂੰ ਹਮੇਸ਼ਾ ਲਈ ਛੱਡ ਦੇਵਾਂਗਾ, ਕਿਉਂਕਿ ਮੈਂ ਉਨ੍ਹਾਂ ਲੋਕਾਂ ਵੱਲ ਧਿਆਨ ਨਹੀਂ ਦੇਣਾ ਚਾਹੁੰਦਾ ਜੋ ਮੇਰੇ ਨਾਲ ਦੁਸ਼ਮਣੀ ਰੱਖਦੇ ਹਨ। ਤਾਂ ਫਿਰ, ਕੀ ਤੁਸੀਂ ਮੇਰੇ ਪ੍ਰਤੀ ਅਨੁਕੂਲ ਬਣਨਾ ਚਾਹੁੰਦੇ ਹੋ, ਜਾਂ ਮੇਰੇ ਖ਼ਿਲਾਫ਼ ਦੁਸ਼ਮਣੀ ਰੱਖਣੀ ਚਾਹੁੰਦੇ ਹੋ?


ਸਭ ਲੋਕ ਜਿਹੜੇ ਪਰਮੇਸ਼ੁਰ ਨੂੰ ਨਹੀਂ ਜਾਣਦੇ, ਉਹੀ ਉਹ ਲੋਕ ਹਨ ਜਿਹੜੇ ਪਰਮੇਸ਼ੁਰ ਦਾ ਵਿਰੋਧ ਕਰਦੇ ਹਨ

ਪਰਮੇਸ਼ੁਰ ਦੇ ਕਾਰਜ ਦੇ ਉਦੇਸ਼ ਦੀ ਸਮਝ, ਇਸ ਕਾਰਜ ਦੇ ਮਨੁੱਖ ਉੱਤੇ ਪੈਣ ਵਾਲੇ ਪ੍ਰਭਾਵ ਅਤੇ ਮਨੁੱਖ ਲਈ ਅਸਲ ਵਿਚ ਉਸ ਦੀ ਇੱਛਾ ਕੀ ਹੈ: ਇਹ ਉਹ ਗੱਲਾਂ ਹਨ ਜਿਨ੍ਹਾਂ ਦਾ ਗਿਆਨ ਪਰਮੇਸ਼ੁਰ ਨੂੰ ਮੰਨਣ ਵਾਲੇ ਹਰ ਮਨੁੱਖ ਨੂੰ ਹਾਸਲ ਕਰਨਾ ਚਾਹੀਦਾ ਹੈ। ਅੱਜਕੱਲ੍ਹ ਪਰਮੇਸ਼ੁਰ ਦੇ ਕਾਰਜ ਦਾ ਗਿਆਨ ਹੀ ਹੈ ਜਿਸ ਦੀ ਸਾਰੇ ਮਨੁੱਖਾਂ ਅੰਦਰ ਘਾਟ ਹੈ। ਉਹ ਕਾਰਜ ਜਿਹੜੇ ਪਰਮੇਸ਼ੁਰ ਨੇ ਮਨੁੱਖਾਂ ਉੱਤੇ ਅੰਜਾਮ ਦਿਤੇ ਹਨ, ਪਰਮੇਸ਼ੁਰ ਦੇ ਕਾਰਜ ਦੀ ਸਮੁੱਚਤਾ ਅਤੇ ਮਨੁੱਖ ਲਈ ਪਰਮੇਸ਼ੁਰ ਦੀ ਇੱਛਾ ਅਸਲ ਵਿਚ ਕੀ ਹੈ-ਸੰਸਾਰ ਦੀ ਰਚਨਾ ਤੋਂ ਲੈ ਕੇ ਵਰਤਮਾਨ ਤਕ-ਇਹ ਉਹ ਗੱਲਾਂ ਹਨ ਜਿਹੜੀਆਂ ਮਨੁੱਖ ਨਾ ਤਾਂ ਜਾਣਦਾ ਹੈ ਅਤੇ ਨਾ ਹੀ ਸਮਝਦਾ ਹੈ। ਇਹ ਕਮੀ ਧਾਰਮਕ ਦੁਨੀਆਂ ਵਿਚ ਹੀ ਨਹੀਂ ਵੇਖੀ ਜਾਂਦੀ, ਸਗੋਂ ਉਨ੍ਹਾਂ ਅੰਦਰ ਵੀ ਹੈ ਜਿਹੜੇ ਪਰਮੇਸ਼ੁਰ ਵਿਚ ਵਿਸ਼ਵਾਸ ਕਰਦੇ ਹਨ। ਜਦ ਉਹ ਦਿਨ ਆਉਂਦਾ ਹੈ ਜਦ ਤੂੰ ਸੱਚਮੁੱਚ ਪਰਮੇਸ਼ੁਰ ਨੂੰ ਵੇਖੇਂਗਾ, ਜਦ ਤੂੰ ਸੱਚਮੁੱਚ ਉਸ ਦੀ ਬੁੱਧੀ ਦੀ ਵਡਿਆਈ ਕਰੇਂਗਾ, ਜਦ ਤੂੰ ਉਹ ਸਾਰੇ ਕਾਰਜ ਵੇਖੇਂਗਾ ਜਿਹੜੇ ਪਰਮੇਸ਼ੁਰ ਨੇ ਕੀਤੇ ਹਨ, ਜਦ ਤੂੰ ਸਮਝ ਜਾਵੇਂਗਾ ਕਿ ਪਰਮੇਸ਼ਰ ਕੀ ਹੈ ਅਤੇ ਉਸ ਕੋਲ ਕੀ ਹੈ-ਜਦ ਤੂੰ ਉਸ ਦੀ ਦਿਆਲਤਾ, ਬੁੱਧੀ, ਚਮਤਕਾਰ ਅਤੇ ਉਹ ਸਾਰਾ ਕੁਝ ਜਿਹੜਾ ਉਸ ਨੇ ਮਨੁੱਖਾਂ ਉੱਤੇ ਅੰਜਾਮ ਦਿੱਤਾ ਹੈ, ਵੇਖ ਚੁੱਕਾ ਹੋਵੇਂਗਾ, ਤਦ ਹੀ ਤੂੰ ਪਰਮੇਸ਼ੁਰ ਵਿਚ ਆਪਣੇ ਵਿਸ਼ਵਾਸ ਵਿਚ ਸਫ਼ਲਤਾ ਹਾਸਲ ਕਰ ਚੁੱਕਾ ਹੋਵੇਂਗਾ। ਜਦੋਂ ਪਰਮੇਸ਼ੁਰ ਨੂੰ ਸਰਬ-ਵਿਆਪਕ ਅਤੇ ਸਰਬ-ਭਰਪੂਰ ਕਿਹਾ ਜਾਂਦਾ ਹੈ ਤਾਂ ਉਹ ਅਸਲ ਵਿਚ ਕਿਸ ਤਰ੍ਹਾਂ ਸਰਬ-ਵਿਆਪਕ ਹੈ ਅਤੇ ਕਿਸ ਤਰ੍ਹਾਂ ਸਰਬ-ਭਰਪੂਰ ਹੈ? ਜੇ ਤੂੰ ਇਸ ਗੱਲ ਨੂੰ ਨਹੀਂ ਸਮਝਦਾ ਤਾਂ ਤੈਨੂੰ ਪਰਮੇਸ਼ੁਰ ਵਿਚ ਵਿਸ਼ਵਾਸ ਕਰਨ ਵਾਲਾ ਨਹੀਂ ਮੰਨਿਆ ਜਾ ਸਕਦਾ। ਮੈਂ ਇਹ ਕਿਉਂ ਕਹਿੰਦਾ ਹਾਂ ਕਿ ਧਾਰਮਕ ਸੰਸਾਰ ਵਿਚਲੇ ਲੋਕ ਪਰਮੇਸ਼ੁਰ ਦੇ ਵਿਸ਼ਵਾਸੀ ਨਹੀਂ ਹਨ ਸਗੋਂ ਪਾਪੀ ਹਨ, ਸ਼ਤਾਨ ਵਰਗੇ? ਜਦੋਂ ਮੈਂ ਕਹਿੰਦਾ ਹਾਂ ਕਿ ਉਹ ਪਾਪੀ ਹਨ ਤਾਂ ਇਸ ਦਾ ਕਾਰਨ ਹੈ ਕਿ ਉਹ ਪਰਮੇਸ਼ੁਰ ਦੀ ਇੱਛਾ ਨੂੰ ਨਹੀਂ ਸਮਝਦੇ ਅਤੇ ਉਸ ਦੀ ਬੁੱਧ ਨੂੰ ਵੇਖਣ ਦੇ ਅਸਮਰੱਥ ਹਨ। ਪਰਮੇਸ਼ੁਰ ਕਦੇ ਵੀ ਉਨ੍ਹਾਂ ਅੱਗੇ ਆਪਣੇ ਕਾਰਜ ਦਾ ਪ੍ਰਗਟਾਵਾ ਨਹੀਂ ਕਰਦਾ। ਉਹ ਅੰਨ੍ਹੇ ਹਨ, ਉਹ ਪਰਮੇਸ਼ੁਰ ਦੇ ਕਾਰਜਾਂ ਨੂੰ ਵੇਖ ਨਹੀਂ ਸਕਦੇ, ਉਹ ਪਰਮੇਸ਼ੁਰ ਦੁਆਰਾ ਤਿਆਗੇ ਜਾ ਚੁੱਕੇ ਹਨ ਅਤੇ ਪਰਮੇਸ਼ੁਰ ਦੀ ਦੇਖਭਾਲ ਅਤੇ ਓਟ-ਆਸਰੇ ਤੋਂ ਪੂਰੀ ਤਰ੍ਹਾਂ ਵਾਂਝੇ ਹਨ, ਪਵਿੱਤਰ ਆਤਮਾ ਦੇ ਕਾਰਜ ਦਾ ਜ਼ਿਕਰ ਕਰਨ ਦੀ ਤਾਂ ਲੋੜ ਹੀ ਨਹੀਂ। ਉਹ ਜਿਹੜੇ ਪਰਮੇਸ਼ੁਰ ਦੇ ਕਾਰਜ ਤੋਂ ਵਾਂਝੇ ਹਨ, ਸਾਰੇ ਪਾਪੀ ਹਨ ਅਤੇ ਪਰਮੇਸ਼ੁਰ ਦੇ ਵਿਰੋਧੀ ਹਨ। ਪਰਮੇਸ਼ੁਰ ਦੇ ਵਿਰੋਧੀਆਂ ਜਿਹਨਾਂ ਦੀ ਮੈਂ ਗੱਲ ਕਰਦਾ ਹਾਂ, ਉਨ੍ਹਾਂ ਸਾਰਿਆਂ ਨਾਲ ਸੰਬੰਧਤ ਹੈ ਜਿਹੜੇ ਪਰਮੇਸ਼ੁਰ ਨੂੰ ਨਹੀਂ ਜਾਣਦੇ, ਜਿਹੜੇ ਆਪਣੇ ਬੁੱਲ੍ਹਾਂ ਨਾਲ ਪਰਮੇਸ਼ੁਰ ਦੀ ਪ੍ਰਸ਼ੰਸਾ ਕਰਦੇ ਹਨ ਅਤੇ ਫਿਰ ਵੀ ਉਸ ਨੂੰ ਨਹੀਂ ਜਾਣਦੇ, ਉਹ ਜਿਹੜੇ ਪਰਮੇਸ਼ੁਰ ਨੂੰ ਮੰਨਦੇ ਹਨ ਅਤੇ ਅਤੇ ਫਿਰ ਵੀ ਉਸ ਦੀ ਆਗਿਆ ਨਹੀਂ ਮੰਨਦੇ ਅਤੇ ਉਹ ਜਿਹੜੇ ਪਰਮੇਸ਼ੁਰ ਦੀ ਕਿਰਪਾ ਸਦਕਾ ਐਸ਼ਪ੍ਰਸਤੀ ਕਰਦੇ ਹਨ ਅਤੇ ਫਿਰ ਵੀ ਉਸ ਦਾ ਗਵਾਹ ਬਣਨ ਦੇ ਅਸਮਰੱਥ ਹਨ। ਪਰਮੇਸ਼ੁਰ ਦੇ ਕਾਰਜ ਦੇ ਉਦੇਸ਼ ਦੀ ਸਮਝ ਅਤੇ ਉਹ ਕਾਰਜ ਜਿਹੜਾ ਪਰਮੇਸ਼ੁਰ ਮਨੁੱਖ ਅੰਦਰ ਕਰਦਾ ਹੈ, ਦੀ ਸਮਝ ਤੋਂ ਬਿਨਾਂ ਉਹ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਕੂਲ ਨਹੀਂ ਹੋ ਸਕਦਾ ਤੇ ਨਾ ਹੀ ਉਹ ਪਰਮੇਸ਼ੁਰ ਦਾ ਗਵਾਹ ਬਣ ਸਕਦਾ ਹੈ। ਇਹ ਕਾਰਨ ਕਿ ਮਨੁੱਖ ਪਰਮੇਸ਼ੁਰ ਦੀ ਵਿਰੋਧਤਾ ਕਿਉਂ ਕਰਦਾ ਹੈ, ਇਕ ਪਾਸੇ, ਉਸ ਦੇ ਭ੍ਰਿਸ਼ਟ ਸੁਭਾਅ ਵਿੱਚੋਂ ਪੈਦਾ ਹੁੰਦਾ ਹੈ ਅਤੇ ਦੂਜੇ ਪਾਸੇ, ਪਰਮੇਸ਼ੁਰ ਪ੍ਰਤੀ ਅਗਿਆਨਤਾ ਵਿੱਚੋਂ ਅਤੇ ਉਨ੍ਹਾਂ ਸਿਧਾਂਤਾਂ ਬਾਰੇ ਸਮਝ ਦੀ ਘਾਟ ਵਿੱਚੋਂ ਜਿਨ੍ਹਾਂ ਰਾਹੀਂ ਪਰਮੇਸ਼ੁਰ ਕਾਰਜ ਕਰਦਾ ਹੈ ਅਤੇ ਮਨੁੱਖ ਲਈ ਉਸ ਦੀ ਇੱਛਾ ਦੀ ਸਮਝ ਦੀ ਘਾਟ ਵਿੱਚੋਂ। ਜੇ ਇਨ੍ਹਾਂ ਦੋਵਾਂ ਪਹਿਲੂਆਂ ਨੂੰ ਇਕੱਠੇ ਕਰ ਲਿਆ ਜਾਵੇ ਤਾਂ ਮਨੁੱਖ ਦੁਆਰਾ ਪਰਮੇਸ਼ੁਰ ਦੀ ਵਿਰੋਧਤਾ ਦਾ ਇਤਿਹਾਸ ਬਣਦਾ ਹੈ। ਵਿਸ਼ਵਾਸ ਵਿੱਚ ਅਨਾੜੀ ਲੋਕ ਪਰਮੇਸ਼ੁਰ ਦੀ ਵਿਰੋਧਤਾ ਕਰਦੇ ਹਨ ਕਿਉੋਂਕਿ ਵਿਰੋਧਤਾ ਉਨ੍ਹਾਂ ਦੇ ਸੁਭਾਅ ਵਿੱਚ ਹੁੰਦੀ ਹੈ ਜਦੋਂ ਕਿ ਕਈ ਸਾਲ ਪੁਰਾਣੇ ਵਿਸ਼ਵਾਸੀਆਂ ਦੁਆਰਾ ਪਰਮੇਸ਼ੁਰ ਦੀ ਵਿਰੋਧਤਾ, ਉਨ੍ਹਾਂ ਦੇ ਭ੍ਰਿਸ਼ਟ ਸੁਭਾਅ ਤੋਂ ਇਲਾਵਾ, ਉਨ੍ਹਾਂ ਦੇ ਅਗਿਆਨ ਵਿੱਚੋਂ ਨਿਕਲਦੀ ਹੈ। ਪਰਮੇਸ਼ੁਰ ਦੇ ਦੇਹਧਾਰੀ ਬਣਨ ਤੋਂ ਪਹਿਲਾਂ ਵਾਲੇ ਸਮੇਂ ਵਿਚ, ਇਹ ਪੈਮਾਨਾ ਕਿ ਕੀ ਮਨੁੱਖ ਪਰਮੇਸ਼ੁਰ ਦਾ ਵਿਰੋਧੀ ਹੈ, ਇਸ ਗੱਲ ’ਤੇ ਆਧਾਰਤ ਸੀ ਕਿ ਕੀ ਉਹ ਪਰਮੇਸ਼ੁਰ ਦੁਆਰਾ ਸਵਰਗ ਵਿਚ ਬਣਾਏ ਗਏ ਨਿਯਮਾਂ ਦੀ ਪਾਲਣਾ ਕਰਦਾ ਸੀ। ਉਦਾਹਰਨ ਵਜੋਂ, ਸ਼ਰਾ ਦੇ ਯੁਗ ਵਿਚ ਜਿਹੜਾ ਯਹੋਵਾਹ ਦੇ ਨੇਮਾਂ ਦੀ ਪਾਲਣਾ ਨਹੀਂ ਕਰਦਾ ਸੀ, ਉਸ ਨੂੰ ਪਰਮੇਸ਼ੁਰ ਦੀ ਵਿਰੋਧਤਾ ਕਰਨ ਵਾਲਾ ਸਮਝਿਆ ਜਾਂਦਾ ਸੀ; ਜੋ ਕੋਈ ਵੀ ਯਹੋਵਾਹ ਦੇ ਚੜ੍ਹਾਵੇ ਨੂੰ ਚੁਰਾਉਂਦਾ ਸੀ ਜਾਂ ਜਿਹੜਾ ਉਨ੍ਹਾਂ ਖ਼ਿਲਾਫ਼ ਖੜ੍ਹਾ ਹੋਇਆ ਜਿਨ੍ਹਾਂ ਦਾ ਯਹੋਵਾਹ ਸਮਰਥਨ ਕਰਦਾ ਸੀ, ਉਸ ਨੂੰ ਪਰਮੇਸ਼ੁਰ ਦੀ ਵਿਰੋਧਤਾ ਕਰਨ ਵਾਲਾ ਸਮਝਿਆ ਜਾਂਦਾ ਸੀ ਅਤੇ ਪੱਥਰ ਮਾਰ-ਮਾਰ ਕੇ ਮਾਰ ਦਿੱਤਾ ਜਾਂਦਾ ਸੀ; ਜਿਹੜਾ ਕੋਈ ਆਪਣੇ ਪਿਤਾ ਅਤੇ ਮਾਤਾ ਦਾ ਸਤਿਕਾਰ ਨਹੀਂ ਕਰਦਾ ਸੀ ਅਤੇ ਜਿਹੜਾ ਦੂਜੇ ਨੂੰ ਮਾਰਦਾ ਜਾਂ ਫਿਟਕਾਰਦਾ ਸੀ, ਉਸ ਨੂੰ ਸ਼ਰਾ ਦੀ ਪਾਲਣਾ ਨਾ ਕਰਨ ਵਾਲਾ ਸਮਝਿਆ ਜਾਂਦਾ ਸੀ। ਅਤੇ ਉਹ ਸਾਰੇ ਜਿਹੜੇ ਯਹੋਵਾਹ ਦੇ ਨੇਮਾਂ ਦੀ ਪਾਲਣਾ ਨਹੀਂ ਕਰਦੇ ਸਨ, ਉਨ੍ਹਾਂ ਨੂੰ ਪਰਮੇਸ਼ੁਰ ਵਿਰੁੱਧ ਖੜ੍ਹੇਖੜ੍ਹੇ ਹੋਣ ਵਾਲੇ ਸਮਝਿਆ ਜਾਂਦਾ ਸੀ। ਕਿਰਪਾ ਦੇ ਯੁਗ ਵਿਚ ਇਸ ਤਰ੍ਹਾਂ ਨਹੀਂ ਰਿਹਾ, ਜਦ ਜਿਹੜਾ ਕੋਈ ਵੀ ਯਿਸੂ ਵਿਰੁੱਧ ਖੜ੍ਹਾ ਹੁੰਦਾ ਸੀ, ਉਸ ਨੂੰ ਪਰਮੇਸ਼ੁਰ ਵਿਰੁੱਧ ਖੜ੍ਹਾ ਹੋਣ ਵਾਲਾ ਸਮਝਿਆ ਜਾਂਦਾ ਸੀ ਅਤੇ ਜਿਹੜਾ ਕੋਈ ਯਿਸੂ ਦੇ ਉਚਾਰੇ ਵਚਨਾਂ ਦੀ ਆਗਿਆਕਾਰੀ ਨਹੀਂ ਕਰਦਾ ਸੀ, ਉਸ ਨੂੰ ਪਰਮੇਸ਼ੁਰ ਵਿਰੁੱਧ ਖੜ੍ਹਾ ਹੋਣ ਵਾਲਾ ਸਮਝਿਆ ਜਾਂਦਾ ਸੀ। ਇਸ ਸਮੇਂ, ਜਿਸ ਢੰਗ ਨਾਲ ਪਰਮੇਸ਼ੁਰ ਦੀ ਵਿਰੋਧਤਾ ਪਰਿਭਾਸ਼ਤ ਕੀਤੀ ਗਈ ਸੀ, ਉਹ ਵਧੇਰੇ ਦਰੁਸਤ ਅਤੇ ਵਿਹਾਰਕ ਬਣ ਗਿਆ। ਉਸ ਸਮੇਂ ਜਦ ਪਰਮੇਸ਼ੁਰ ਹਾਲੇ ਦੇਹਧਾਰੀ ਨਹੀਂ ਬਣਿਆ ਸੀ, ਇਹ ਪੈਮਾਨਾ ਕਿ ਕੀ ਮਨੁੱਖ ਪਰਮੇਸ਼ੁਰ ਦੀ ਵਿਰੋਧਤਾ ਕਰਦਾ ਹੈ, ਇਸ ਗੱਲ ’ਤੇ ਆਧਾਰਤ ਸੀ ਕਿ ਕੀ ਮਨੁੱਖ ਸਵਰਗ ਵਿਚ ਅਦਿੱਖ ਪਰਮੇਸ਼ੁਰ ਦੀ ਉਪਾਸਨਾ ਅਤੇ ਉਸਤਤ ਕਰਦਾ ਸੀ। ਉਹ ਤਰੀਕਾ ਜਿਸ ਨਾਲ ਉਸ ਸਮੇਂ ਪਰਮੇਸ਼ੁਰ ਦੀ ਵਿਰੋਧਤਾ ਪਰਿਭਾਸ਼ਤ ਕੀਤੀ ਗਈ ਸੀ, ਬਿਲਕੁਲ ਵੀ ਵਿਹਾਰਕ ਨਹੀਂ ਸੀ ਕਿਉਂਕਿ ਮਨੁੱਖ ਪਰਮੇਸ਼ੁਰ ਨੂੰ ਵੇਖ ਨਹੀਂ ਸਕਦਾ ਸੀ ਤੇ ਨਾ ਹੀ ਉਹ ਜਾਣਦਾ ਸੀ ਕਿ ਪਰਮੇਸ਼ੁਰ ਦਾ ਸਰੂਪ ਕਿਹੋ ਜਿਹਾ ਸੀ ਅਤੇ ਉਹ ਕਿਵੇਂ ਕੰਮ ਕਰਦਾ ਅਤੇ ਬੋਲਦਾ ਸੀ। ਪਰਮੇਸ਼ੁਰ ਬਾਰੇ ਮਨੁੱਖ ਦੀ ਅਜਿਹੀ ਕੋਈ ਧਾਰਣਾ ਨਹੀਂ ਸੀ ਅਤੇ ਉਹ ਅਸਪੱਸ਼ਟ ਤਰੀਕੇ ਨਾਲ ਪਰਮੇਸ਼ੁਰ ਵਿਚ ਵਿਸ਼ਵਾਸ ਰੱਖਦਾ ਸੀ ਕਿਉਂਕਿ ਪਰਮੇਸ਼ੁਰ ਹਾਲੇ ਮਨੁੱਖ ਉੱਤੇ ਪਰਗਟ ਨਹੀਂ ਹੋਇਆ ਸੀ। ਇਸ ਲਈ, ਮਨੁੱਖ ਚਾਹੇ ਜਿਸ ਤਰ੍ਹਾਂ ਵੀ ਆਪਣੀ ਕਲਪਨਾ ਵਿਚ ਪਰਮੇਸ਼ੁਰ ਵਿਚ ਵਿਸ਼ਵਾਸ ਕਰਦਾ ਸੀ, ਪਰਮੇਸ਼ੁਰ ਮਨੁੱਖ ਦੀ ਨਿੰਦਿਆ ਨਹੀਂ ਕਰਦਾ ਸੀ ਅਤੇ ਨਾ ਹੀ ਉਸ ਕੋਲੋਂ ਬਹੁਤ ਜ਼ਿਆਦਾ ਮੰਗਾਂ ਕਰਦਾ ਸੀ ਕਿਉਂਕਿ ਮਨੁੱਖ ਪਰਮੇਸ਼ੁਰ ਨੂੰ ਵੇਖਣ ਦੇ ਪੂਰੀ ਤਰ੍ਹਾਂ ਅਸਮਰੱਥ ਸੀ। ਜਦੋਂ ਪਰਮੇਸ਼ੁਰ ਦੇਹਧਾਰੀ ਬਣ ਜਾਂਦਾ ਹੈ ਅਤੇ ਮਨੁੱਖਾਂ ਵਿਚਾਲੇ ਕਾਰਜ ਕਰਨ ਲਈ ਆਉਂਦਾ ਹੈ ਤਾਂ ਸਾਰੇ ਉਸ ਨੂੰ ਵੇਖਦੇ ਹਨ ਅਤੇ ਉਸ ਦੇ ਵਚਨਾਂ ਨੂੰ ਸੁਣਦੇ ਹਨ ਅਤੇ ਸਾਰੇ ਉਸ ਦੇ ਕਾਰਜਾਂ ਨੂੰ ਵੇਖਦੇ ਹਨ ਜਿਹੜੇ ਪਰਮੇਸ਼ੁਰ ਅਪਣੇ ਦੇਹਧਾਰੀ ਸਰੀਰ ਵਿਚੋਂ ਕਰਦਾ ਹੈ। ਉਸ ਪਲ, ਮਨੁੱਖ ਦੀਆਂ ਸਾਰੀਆਂ ਧਾਰਨਾਵਾਂ ਕਮਜ਼ੋਰ ਪੈ ਜਾਂਦੀਆਂ ਹਨ। ਜਿਹੜੇ ਪ੍ਰਾਣੀਆਂ ਨੇ ਪਰਮੇਸ਼ੁਰ ਨੂੰ ਦੇਹਧਾਰੀ ਰੂਪ ਵਿਚ ਪਰਗਟ ਹੁੰਦੇ ਵੇਖਿਆ ਹੈ, ਉਨ੍ਹਾਂ ਨੂੰ ਦੋਸ਼ੀ ਨਹੀਂ ਠਹਿਰਾਇਆ ਜਾਵੇਗਾ ਜੇ ਉਹ ਸਵੈ-ਇੱਛਾ ਨਾਲ ਉਸ ਦੀ ਆਗਿਆਕਾਰੀ ਕਰਦੇ ਹਨ, ਜਦੋਂ ਕਿ ਉਹ ਜਿਹੜੇ ਮਿੱਥ ਕੇ ਉਸ ਵਿਰੁੱਧ ਖਲੋਂਦੇ ਹਨ, ਉਨ੍ਹਾਂ ਨੂੰ ਪਰਮੇਸ਼ੁਰ ਦੇ ਵਿਰੋਧੀ ਮੰਨਿਆ ਜਾਵੇਗਾ। ਅਜਿਹੇ ਲੋਕ ਮਸੀਹ-ਵਿਰੋਧੀ, ਦੁਸ਼ਮਣ ਹਨ ਜਿਹੜੇ ਜਾਣ-ਬੁੱਝ ਕੇ ਪਰਮੇਸ਼ੁਰ ਵਿਰੁੱਧ ਖੜ੍ਹੇ ਹੁੰਦੇ ਹਨ। ਜਿਹੜੇ ਪਰਮੇਸ਼ੁਰ ਬਾਰੇ ਧਾਰਨਾਵਾਂ ਰੱਖਦੇ ਹਨ ਪਰ ਫਿਰ ਵੀ ਉਸ ਦੀ ਆਗਿਆਕਾਰੀ ਕਰਨ ਲਈ ਤਿਆਰ ਅਤੇ ਚਾਹਵਾਨ ਹਨ, ਉਨ੍ਹਾਂ ਨੂੰ ਦੋਸ਼ੀ ਨਹੀਂ ਠਹਿਰਾਇਆ ਜਾਵੇਗਾ। ਪਰਮੇਸ਼ੁਰ ਮਨੁੱਖ ਨੂੰ ਉਸ ਦੇ ਦੇ ਇਰਾਦਿਆਂ ਅਤੇ ਕੰਮਾਂ ਦੇ ਆਧਾਰ ’ਤੇ ਦੋਸ਼ੀ ਠਹਿਰਾਉਂਦਾ ਹੈ, ਉਸ ਦੀਆਂ ਸੋਚਾਂ ਅਤੇ ਵਿਚਾਰਾਂ ਦੇ ਆਧਾਰ ’ਤੇ ਕਦੇ ਨਹੀਂ। ਜੇ ਉਸ ਨੇ ਮਨੁੱਖ ਨੂੰ ਉਸ ਦੀਆਂ ਸੋਚਾਂ ਅਤੇ ਵਿਚਾਰਾਂ ਦੇ ਆਧਾਰ ’ਤੇ ਦੋਸ਼ੀ ਠਹਿਰਾਉਣ ਹੋਵੇ ਤਾਂ ਇਕ ਵੀ ਮਨੁੱਖ ਪਰਮੇਸ਼ੁਰ ਦੇ ਕ੍ਰੋਧੀ ਹੱਥਾਂ ਤੋਂ ਬਚ ਨਹੀਂ ਸਕੇਗਾ। ਉਹ ਜਿਹੜੇ ਜਾਣ-ਬੁੱਝ ਕੇ ਦੇਹਧਾਰੀ ਪਰਮੇਸ਼ੁਰ ਵਿਰੁੱਧ ਖੜ੍ਹੇ ਹੁੰਦੇ ਹਨ, ਉਨ੍ਹਾਂ ਨੂੰ ਇਸ ਅਵੱਗਿਆ ਦੀ ਸਜ਼ਾ ਮਿਲੇਗੀ। ਜਿੱਥੇ ਤਕ ਪਰਮੇਸ਼ੁਰ ਵਿਰੁੱਧ ਜਾਣ-ਬੁੱਝ ਕੇ ਖੜ੍ਹੇ ਹੋਣ ਵਾਲੇ ਇਨ੍ਹਾਂ ਲੋਕਾਂ ਦੀ ਗੱਲ ਹੈ ਤਾਂ ਉਨ੍ਹਾਂ ਦੀ ਵਿਰੋਧਤਾ ਇਸ ਤੱਥ ਵਿੱਚੋਂ ਉਪਜਦੀ ਹੈ ਕਿ ਉਹ ਪਰਮੇਸ਼ੁਰ ਬਾਰੇ ਧਾਰਨਾਵਾਂ ਰੱਖਦੇ ਹਨ ਜਿਸ ਦੇ ਨਤੀਜੇ ਵਜੋਂ ਉਹ ਕੰਮ ਹੁੰਦੇ ਹਨ ਜਿਹੜੇ ਪਰਮੇਸ਼ੁਰ ਦੇ ਕਾਰਜ ਵਿਚ ਵਿਘਨ ਪਾਉਂਦੇ ਹਨ। ਇਹ ਲੋਕ ਜਾਣ-ਬੁੱਝ ਕੇ ਪਰਮੇਸ਼ੁਰ ਦੇ ਕਾਰਜ ਦਾ ਵਿਰੋਧ ਅਤੇ ਨਾਸ ਕਰਦੇ ਹਨ। ਉਹ ਪਰਮੇਸ਼ੁਰ ਬਾਰੇ ਧਾਰਨਾਵਾਂ ਹੀ ਨਹੀਂ ਰੱਖਦੇ, ਸਗੋਂ ਅਜਿਹੇ ਕੰਮਾਂ ਵਿਚ ਵੀ ਗ਼ਲਤਾਨ ਹੁੰਦੇ ਹਨ ਜਿਹੜੇ ਉਸ ਦੇ ਕਾਰਜ ਵਿਚ ਵਿਘਨ ਪਾਉਂਦੇ ਹਨ ਅਤੇ ਇਸ ਕਾਰਨ ਕਰਕੇ ਇਸ ਕਿਸਮ ਦੇ ਦੋਸ਼ੀ ਠਹਿਰਾਏ ਜਾਣਗੇ। ਉਹ ਜਿਹੜੇ ਪਰਮੇਸ਼ੁਰ ਦੇ ਕਾਰਜ ਵਿੱਚ ਜਾਣ-ਬੁੱਝ ਕੇ ਵਿਘਨ ਨਹੀਂ ਪਾਉਂਦੇ, ਉਨ੍ਹਾਂ ਨੂੰ ਪਾਪੀਆਂ ਵਜੋਂ ਦੋਸ਼ੀ ਨਹੀਂ ਠਹਿਰਾਇਆ ਜਾਵੇਗਾ, ਕਿਉਂਕਿ ਉਹ ਆਪਣੀ ਇੱਛਾ ਨਾਲ ਆਗਿਆਕਾਰੀ ਕਰਦੇ ਹਨ ਅਤੇ ਅਜਿਹੇ ਕੰਮਾਂ ਵਿਚ ਗ਼ਲਤਾਨ ਨਹੀਂ ਹੁੰਦੇ ਜਿਹੜੇ ਵਿਘਨ ਅਤੇ ਪਰੇਸ਼ਾਨੀ ਦਾ ਕਾਰਨ ਬਣਦੇ ਹਨ। ਅਜਿਹੇ ਲੋਕਾਂ ਨੂੰ ਦੋਸ਼ੀ ਨਹੀਂ ਠਹਿਰਾਇਆ ਜਾਵੇਗਾ। ਪਰ, ਜਦ ਮਨੁੱਖ ਕਈ ਵਰ੍ਹਿਆਂ ਤਕ ਪਰਮੇਸ਼ੁਰ ਦੇ ਕਾਰਜ ਦਾ ਅਨੁਭਵ ਕਰ ਚੁੱਕੇ ਹਨ, ਜੇ ਫਿਰ ਵੀ ਉਹ ਪਰਮੇਸ਼ੁਰ ਬਾਰੇ ਧਾਰਨਾਵਾਂ ਰੱਖ ਰਹੇ ਹਨ ਅਤੇ ਦੇਹਧਾਰੀ ਪਰਮੇਸ਼ੁਰ ਦੇ ਕਾਰਜ ਬਾਰੇ ਜਾਣਨ ਦੇ ਅਸਮਰੱਥ ਰਹਿੰਦੇ ਹਨ ਅਤੇ ਜੇ, ਭਾਵੇਂ ਉਨ੍ਹਾਂ ਨੇ ਕਿੰਨੇ ਹੀ ਵਰ੍ਹੇ ਪਰਮੇਸ਼ੁਰ ਦੇ ਕਾਰਜ ਦਾ ਅਨੁਭਵ ਕੀਤਾ ਹੈ, ਉਨ੍ਹਾਂ ਦੇ ਮਨਾਂ ਵਿਚ ਪਰਮੇਸ਼ੁਰ ਬਾਰੇ ਧਾਰਨਾਵਾਂ ਭਰੀਆਂ ਰਹਿੰਦੀਆਂ ਹਨ ਅਤੇ ਹਾਲੇ ਵੀ ਉਸ ਨੂੰ ਜਾਣਨ ਦੇ ਅਸਮਰੱਥ ਹਨ ਤਾਂ ਚਾਹੇ ਉਹ ਵਿਘਨਕਾਰੀ ਗਤੀਵਿਧੀਆਂ ਵਿਚ ਗ਼ਲਤਾਨ ਵੀ ਨਹੀਂ ਰਹਿੰਦੇ ਤਾਂ ਵੀ ਉਨ੍ਹਾਂ ਦੇ ਹਿਰਦੇ ਪਰਮੇਸ਼ਰ ਬਾਰੇ ਕਈ ਧਾਰਨਾਵਾਂ ਨਾਲ ਭਰੇ ਰਹਿੰਦੇ ਹਨ ਅਤੇ ਜੇ ਇਹ ਵਿਚਾਰ ਪ੍ਰਤੱਖ ਵੀ ਨਹੀਂ ਹੁੰਦੇ ਤਾਂ ਅਜਿਹੇ ਲੋਕ ਪਰਮੇਸ਼ੁਰ ਦੇ ਕਾਰਜ ਲਈ ਕਿਸੇ ਤਰ੍ਹਾਂ ਵੀ ਮਦਦਗਾਰ ਨਹੀਂ ਹਨ। ਉਹ ਪਰਮੇਸ਼ੁਰ ਦਾ ਸੰਦੇਸ਼ ਫੈਲਾਉਣ ਅਤੇ ਉਸ ਦੇ ਗਵਾਹ ਬਣਨ ਦੇ ਅਸਮਰੱਥ ਹਨ। ਅਜਿਹੇ ਲੋਕ ਨਿਕੰਮੇ ਅਤੇ ਮੂਰਖ ਹਨ। ਉਹ ਪਰਮੇਸ਼ੁਰ ਨੂੰ ਨਹੀਂ ਜਾਣਦੇ ਅਤੇ ਇਸ ਤੋਂ ਇਲਾਵਾ, ਉਸ ਬਾਰੇ ਆਪਣੀਆਂ ਧਾਰਨਾਵਾਂ ਦਾ ਤਿਆਗ ਕਰਨ ਦੇ ਪੂਰੀ ਤਰ੍ਹਾਂ ਅਸਮਰੱਥ ਹਨ, ਇਸ ਲਈ ਉਨ੍ਹਾਂ ਨੂੰ ਦੋਸ਼ੀ ਠਹਿਰਾਇਆ ਜਾਂਦਾ ਹੈ। ਇਹ ਇਸ ਤਰ੍ਹਾਂ ਕਿਹਾ ਜਾ ਸਕਦਾ ਹੈ: ਅਨਾੜੀ ਵਿਸ਼ਵਾਸੀਆਂ ਦੁਆਰਾ ਪਰਮੇਸ਼ੁਰ ਬਾਰੇ ਧਾਰਨਾਵਾਂ ਰੱਖਣਾ ਅਤੇ ਉਸ ਬਾਰੇ ਕੁਝ ਵੀ ਨਾ ਜਾਣਨਾ ਆਮ ਗੱਲ ਹੈ ਪਰ ਉਹ ਮਨੁੱਖ ਜਿਸ ਨੇ ਪਰਮੇਸ਼ੁਰ ਵਿੱਚ ਕਈ ਵਰ੍ਹਿਆਂ ਤੋਂ ਵਿਸ਼ਵਾਸ ਕੀਤਾ ਹੈ ਅਤੇ ਉਸ ਦੇ ਕਾਰਜ ਦਾ ਚੰਗਾ ਅਨੁਭਵ ਕੀਤਾ ਹੈ, ਅਜਿਹੇ ਵਿਅਕਤੀ ਦੁਆਰਾ ਧਾਰਨਾਵਾਂ ਰੱਖਦੇ ਰਹਿਣਾ ਆਮ ਗੱਲ ਨਹੀਂ ਹੋਵੇਗੀ ਅਤੇ ਅਜਿਹੇ ਵਿਅਕਤੀ ਨੂੰ ਪਰਮੇਸ਼ੁਰ ਦਾ ਬਿਲਕੁਲ ਵੀ ਗਿਆਨ ਨਾ ਹੋਣਾ ਉਸ ਤੋਂ ਵੀ ਘੱਟ ਆਮ ਗੱਲ ਹੋਵੇਗੀ। ਅਜਿਹਾ ਇਸ ਲਈ ਹੈ ਕਿਉਂਕਿ ਇਹ ਸਧਾਰਣ ਸਥਿਤੀ ਨਹੀਂ ਹੈ ਕਿ ਉਹ ਦੋਸ਼ੀ ਠਹਿਰਾਏ ਜਾਂਦੇ ਹਨ। ਇਹ ਸਾਰੇ ਅਸਾਧਾਰਣ ਲੋਕ ਨਿਕੰਮੇ ਹਨ, ਇਹ ਉਹ ਲੋਕ ਹਨ ਜਿਹੜੇ ਪਰਮੇਸ਼ੁਰ ਦੀ ਸਭ ਤੋਂ ਵੱਧ ਵਿਰੋਧਤਾ ਕਰਦੇ ਹਨ ਅਤੇ ਜਿਨ੍ਹਾਂ ਨੇ ਮੁਫ਼ਤ ਵਿੱਚ ਪਰਮੇਸ਼ੁਰ ਦੀ ਕਿਰਪਾ ਦਾ ਆਨੰਦ ਲਿਆ ਹੈ। ਅਜਿਹੇ ਸਾਰੇ ਲੋਕ ਅੰਤ ਵਿਚ ਖ਼ਤਮ ਕਰ ਦਿੱਤੇ ਜਾਣਗੇ।

ਕੋਈ ਵੀ ਜਿਹੜਾ ਪਰਮੇਸ਼ੁਰ ਦੇ ਕਾਰਜ ਦੇ ਉਦੇਸ਼ ਨੂੰ ਨਹੀਂ ਸਮਝਦਾ, ਉਹ ਉਹ ਹੈ ਜਿਹੜਾ ਉਸ ਦੀ ਵਿਰੋਧਤਾ ਕਰਦਾ ਹੈ ਅਤੇ ਉਹ ਵਿਅਕਤੀ ਜਿਹੜਾ ਪਰਮੇਸ਼ੁਰ ਦੇ ਕਾਰਜ ਦੇ ਉਦੇਸ਼ ਨੂੰ ਸਮਝ ਗਿਆ ਹੈ, ਪਰ ਫਿਰ ਵੀ ਪਰਮੇਸ਼ੁਰ ਨੂੰ ਸੰਤੁਸ਼ਟ ਨਹੀਂ ਕਰਨਾ ਲੋਚਦਾ, ਉਸ ਨੂੰ ਤਾਂ ਪਰਮੇਸ਼ੁਰ ਦਾ ਹੋਰ ਵੀ ਜ਼ਿਆਦਾ ਵਿਰੋਧੀ ਸਮਝਿਆ ਜਾਂਦਾ ਹੈ। ਅਜਿਹੇ ਪ੍ਰਾਣੀ ਵੀ ਹਨ ਜਿਹੜੇ ਸ਼ਾਨਦਾਰ ਗਿਰਜਿਆਂ ਵਿਚ ਬਾਈਬਲ ਪੜ੍ਹਦੇ ਹਨ ਅਤੇ ਸਾਰਾ ਦਿਨ ਇਸ ਦਾ ਉਚਾਰਣ ਕਰਦੇ ਹਨ, ਇਸ ਦੇ ਬਾਵਜੂਦ ਉਨ੍ਹਾਂ ਵਿਚੋਂ ਕੋਈ ਵੀ ਪਰਮੇਸ਼ੁਰ ਦੇ ਕਾਰਜ ਦਾ ਉਦੇਸ਼ ਨਹੀ ਸਮਝਦਾ। ਉਨ੍ਹਾਂ ਵਿੱਚੋਂ ਇਕ ਵੀ ਪਰਮੇਸ਼ੁਰ ਨੂੰ ਜਾਣਨ ਦੇ ਸਮਰੱਥ ਨਹੀਂ ਤੇ ਉਨ੍ਹਾਂ ਵਿਚੋਂ ਕੋਈ ਵੀ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਕੂਲ ਤਾਂ ਬਿਲਕੁਲ ਵੀ ਨਹੀਂ ਹੋ ਸਕਦਾ। ਉਹ ਸਾਰੇ ਨਿਕੰਮੇ, ਘਟੀਆ ਲੋਕ ਹਨ, ਪਰਮੇਸ਼ੁਰ ਨੂੰ ਭਾਸ਼ਣ ਦੇਣ ਲਈ ਉੱਚੀ ਥਾਂ ਖਲੋਤੇ ਹੋਏ। ਉਹ ਜਾਣ-ਬੁੱਝ ਕੇ ਪਰਮੇਸ਼ੁਰ ਦੀ ਵਿਰੋਧਤਾ ਕਰਦੇ ਹਨ, ਹਾਲਾਂਕਿ ਉਹ ਉਸ ਦਾ ਝੰਡਾ ਉਠਾ ਕੇ ਚੱਲਦੇ ਹਨ। ਪਰਮੇਸ਼ੁਰ ਵਿਚ ਵਿਸ਼ਵਾਸ ਦਾ ਦਾਅਵਾ ਕਰਨ ਦੇ ਬਾਵਜੂਦ ਉਹ ਮਨੁੱਖ ਦਾ ਮਾਸ ਖਾਂਦੇ ਅਤੇ ਲਹੂ ਪੀਂਦੇ ਹਨ। ਅਜਿਹੇ ਸਾਰੇ ਲੋਕ ਸ਼ਤਾਨ ਹਨ ਜਿਹੜੇ ਮਨੁੱਖ ਦੀ ਆਤਮਾ ਨੂੰ ਨਿਗਲਦੇ ਹਨ, ਇਹ ਉਹ ਸ਼ਤਾਨ ਹਨ ਜਿਹੜੇ ਉਨ੍ਹਾਂ ਲੋਕਾਂ ਦੇ ਰਾਹ ਵਿਚ ਜਾਣ-ਬੁੱਝ ਕੇ ਅੜਦੇ ਹਨ ਜਿਹੜੇ ਸਹੀ ਰਾਹ ’ਤੇ ਕਦਮ ਰੱਖਣ ਦਾ ਯਤਨ ਕਰ ਰਹੇ ਹਨ ਅਤੇ ਇਹ ਅੜਿੱਕੇ ਡਾਹ ਕੇ ਉਨ੍ਹਾਂ ਨੂੰ ਰੋਕਦੇ ਹਨ ਜਿਹੜੇ ਪਰਮੇਸ਼ੁਰ ਨੂੰ ਭਾਲਦੇ ਹਨ। ਵੇਖਣ ਨੂੰ ਉਹ “ਸਹੀ ਵਿਅਕਤੀ” ਲੱਗ ਸਕਦੇ ਹਨ, ਪਰ ਉਨ੍ਹਾਂ ਦੇ ਅਨੁਯਾਈ ਇਹ ਕਿਵੇਂ ਜਾਣਨ ਕਿ ਉਹ ਹੀ ਤਾਂ ਮਸੀਹ-ਵਿਰੋਧੀ ਹਨ ਜਿਨ੍ਹਾਂ ਨੇ ਲੋਕਾਂ ਨੂੰ ਪਰਮੇਸ਼ੁਰ ਵਿਰੁੱਧ ਖੜ੍ਹਾ ਕੀਤਾ? ਉਨ੍ਹਾਂ ਦੇ ਅਨੁਯਾਈ ਕਿਵੇਂ ਜਾਣਨ ਕਿ ਉਹ ਜੀਉਂਦੇ-ਜਾਗਦੇ ਸ਼ਤਾਨ ਹਨ ਜਿਹੜੇ ਮਨੁੱਖੀ ਆਤਮਾਵਾਂ ਨੂੰ ਨਿਗਲ ਜਾਣ ਦੇ ਕੰਮ ਵਿੱਚ ਜੁਟੇ ਹੋਏ ਹਨ? ਉਹ ਜਿਹੜੇ ਪਰਮੇਸ਼ੁਰ ਦੀ ਮੌਜੂਦਗੀ ਵਿਚ ਆਪਣੇ ਆਪ ਨੂੰ ਬੇਹੱਦ ਸਤਿਕਾਰਤ ਮੰਨਦੇ ਹਨ, ਮਨੁੱਖਾਂ ਵਿੱਚੋਂ ਸਭ ਤੋਂ ਵੱਧ ਘ੍ਰਿਣਾਯੋਗ ਹਨ, ਜਦਕਿ ਜਿਹੜੇ ਆਪਣੇ ਆਪ ਨੂੰ ਨਿਮਾਣੇ ਮੰਨਦੇ ਹਨ, ਉਹ ਸਭ ਤੋਂ ਸਤਿਕਾਰਤ ਹਨ ਅਤੇ ਉਹ ਜਿਹੜੇ ਸੋਚਦੇ ਹਨ ਕਿ ਉਹ ਪਰਮੇਸ਼ੁਰ ਦੇ ਕਾਰਜ ਨੂੰ ਜਾਣਦੇ ਹਨ ਅਤੇ ਜਿਹੜੇ ਦੂਜਿਆਂ ਅੱਗੇ ਧੂਮ-ਧੜੱਕੇ ਨਾਲ ਪਰਮੇਸ਼ੁਰ ਦੇ ਕਾਰਜ ਦਾ ਐਲਾਨ ਕਰਨ ਦੇ ਸਮਰੱਥ ਹਨ, ਭਾਵੇਂ ਉਹ ਸਿੱਧੇ ਉਸ ਵੱਲ ਵੇਖਦੇ ਹਨ-ਇਹ ਮਨੁੱਖਾਂ ਵਿੱਚੋਂ ਸਭ ਤੋਂ ਵੱਧ ਅਗਿਆਨੀ ਹਨ। ਅਜਿਹੇ ਲੋਕ ਪਰਮੇਸ਼ੁਰ ਦੀ ਗਵਾਹੀ ਤੋਂ ਵਾਂਝੇ ਹਨ, ਘਮੰਡੀ ਅਤੇ ਹਉਮੈ ਨਾਲ ਭਰੇ ਹੋਏ ਹਨ। ਉਹ ਜਿਹੜੇ ਮੰਨਦੇ ਹਨ ਕਿ ਉਹ ਪਰਮੇਸ਼ੁਰ ਬਾਰੇ ਬਹੁਤ ਘੱਟ ਗਿਆਨ ਰੱਖਦੇ ਹਨ ਭਾਵੇਂ ਉਨ੍ਹਾਂ ਕੋਲ ਉਸ ਬਾਰੇ ਅਸਲ ਅਨੁਭਵ ਅਤੇ ਵਿਹਾਰਕ ਗਿਆਨ ਹੈ, ਉਨ੍ਹਾਂ ਨੂੰ ਉਹ ਸਭ ਤੋਂ ਵੱਧ ਪਿਆਰ ਕਰਦਾ ਹੈ। ਸਿਰਫ਼ ਅਜਿਹੇ ਲੋਕਾਂ ਕੋਲ ਹੀ ਸੱਚੀ ਗਵਾਹੀ ਹੈ ਅਤੇ ਪਰਮੇਸ਼ੁਰ ਦੁਆਰਾ ਸੰਪੂਰਣ ਕੀਤੇ ਜਾਣ ਦੇ ਸੱਚਮੁੱਚ ਯੋਗ ਹਨ। ਉਹ ਜਿਹੜੇ ਪਰਮੇਸ਼ੁਰ ਦੀ ਇੱਛਾ ਨੂੰ ਨਹੀਂ ਸਮਝਦੇ, ਉਹ ਪਰਮੇਸ਼ੁਰ ਦੇ ਵਿਰੋਧੀ ਹਨ; ਉਹ ਜਿਹੜੇ ਪਰਮੇਸ਼ੁਰ ਦੀ ਇੱਛਾ ਨੂੰ ਸਮਝਦੇ ਹਨ ਅਤੇ ਫਿਰ ਵੀ ਸੱਚ ਨੂੰ ਅਮਲ ਵਿਚ ਨਹੀਂ ਲਿਆਉਂਦੇ, ਉਹ ਪਰਮੇਸ਼ੁਰ ਦੇ ਵਿਰੋਧੀ ਹਨ; ਉਹ ਜਿਹੜੇ ਪਰਮੇਸ਼ੁਰ ਦੇ ਵਚਨ ਨੂੰ ਖਾਂਦੇ ਅਤੇ ਪੀਂਦੇ ਹਨ ਅਤੇ ਫਿਰ ਵੀ ਪਰਮੇਸ਼ਰ ਦੇ ਵਚਨਾਂ ਦੀ ਵਾਸਤਵਿਕਤਾ ਵਿਰੁੱਧ ਜਾਂਦੇ ਹਨ, ਉਹ ਪਰਮੇਸ਼ੁਰ ਦੇ ਵਿਰੋਧੀ ਹਨ; ਉਹ ਜਿਹੜੇ ਦੇਹਧਾਰੀ ਪਰਮੇਸ਼ੁਰ ਬਾਰੇ ਧਾਰਨਾਵਾਂ ਰੱਖਦੇ ਹਨ ਅਤੇ ਇਸ ਤੋਂ ਇਲਾਵਾ ਵਿਦ੍ਰੋਹ ਵਿਚ ਗ਼ਲਤਾਨ ਹੋਣ ਦੀ ਸੋਚ ਰੱਖਦੇ ਹਨ, ਪਰਮੇਸ਼ੁਰ ਦੇ ਵਿਰੋਧੀ ਹਨ; ਉਹ ਜਿਹੜੇ ਪਰਮੇਸ਼ੁਰ ਬਾਰੇ ਨਿਆਂ ਕਰਦੇ ਹਨ, ਪਰਮੇਸ਼ੁਰ ਦੇ ਵਿਰੋਧੀ ਹਨ ਅਤੇ ਜੋ ਕੋਈ ਵੀ ਪਰਮੇਸ਼ੁਰ ਨੂੰ ਜਾਣਨ ਜਾਂ ਉਸ ਦਾ ਗਵਾਹ ਬਣਨ ਦੇ ਅਸਮਰੱਥ ਹੈ, ਪਰਮੇਸ਼ੁਰ ਦਾ ਵਿਰੋਧੀ ਹੈ। ਇਸ ਲਈ ਮੈਂ ਤੁਹਾਨੂੰ ਬੇਨਤੀ ਕਰਦਾ ਹਾਂ: ਜੇ ਤੁਸੀਂ ਸੱਚਮੁੱਚ ਵਿਸ਼ਵਾਸ ਰੱਖਦੇ ਹੋ ਕਿ ਤੁਸੀਂ ਇਸ ਰਾਹ ’ਤੇ ਚੱਲ ਸਕਦੇ ਹੋ ਤਾਂ ਇਸ ’ਤੇ ਚੱਲਦੇ ਰਹੋ। ਪਰ ਜੇ ਤੁਸੀਂ ਪਰਮੇਸ਼ੁਰ ਦੀ ਵਿਰੋਧਤਾ ਕਰਨ ਤੋਂ ਬਚਣ ਦੇ ਅਸਮਰੱਥ ਹੋ ਤਾਂ ਇਸ ਤੋਂ ਪਹਿਲਾਂ ਕਿ ਬਹੁਤ ਦੇਰ ਹੋ ਜਾਵੇ, ਚੰਗਾ ਹੋਵੇਗਾ ਕਿ ਤੁਸੀਂ ਪਿਛਾਂਹ ਹਟ ਜਾਓ, ਨਹੀਂ ਤਾਂ, ਤੁਹਾਡੇ ਲਈ ਹਾਲਾਤ ਬੇਹੱਦ ਖ਼ਰਾਬ ਹੋਣ ਦੀ ਸੰਭਾਵਨਾ ਕਾਫ਼ੀ ਜ਼ਿਆਦਾ ਹੈ, ਕਿਉਂਕਿ ਤੁਹਾਡਾ ਸੁਭਾਅ ਹੀ ਬੇਹੱਦ ਭ੍ਰਿਸ਼ਟ ਹੈ। ਚਾਹੇ ਗੱਲ ਇਮਾਨਦਾਰੀ ਜਾਂ ਆਗਿਆਕਾਰੀ ਦੀ ਹੋਵੇ ਜਾਂ ਹਿਰਦੇ ਦੀ ਜਿਹੜਾ ਧਾਰਮਿਕਤਾ ਅਤੇ ਸੱਚ ਲਈ ਤਾਂਘਦਾ ਹੈ ਜਾਂ ਪਰਮੇਸ਼ੁਰ ਲਈ ਪਿਆਰ ਦੀ, ਤੁਹਾਡੇ ਕੋਲ ਇਸ ਦਾ ਕਿਣਕਾ ਜਾਂ ਕਣ ਮਾਤਰ ਵੀ ਨਹੀਂ। ਕਿਹਾ ਜਾ ਸਕਦਾ ਹੈ ਕਿ ਪਰਮੇਸ਼ੁਰ ਅੱਗੇ ਤੁਹਾਡੀ ਹਾਲਤ ਪੂਰੀ ਤਰ੍ਹਾਂ ਤਰਸਯੋਗ ਹੈ। ਤੁਹਾਨੂੰ ਜਿਸ ਗੱਲ ਉੱਤੇ ਕਾਇਮ ਰਹਿਣਾ ਚਾਹੀਦਾ ਹੈ ਉਸ ਉੱਤੇ ਤੁਸੀਂ ਕਾਇਮ ਨਹੀਂ ਰਹਿ ਸਕਦੇ ਅਤੇ ਉਹ ਕੁਝ ਕਹਿਣ ਦੇ ਅਸਮਰੱਥ ਹੋ ਜੋ ਕਿਹਾ ਜਾਣਾ ਚਾਹੀਦਾ ਹੈ। ਜੋ ਤੁਹਾਨੂੰ ਅਮਲ ਵਿੱਚ ਲਿਆਉਣਾ ਚਾਹੀਦਾ ਹੈ, ਤੁਸੀਂ ਅਮਲ ਵਿੱਚ ਲਿਆਉਣ ਵਿੱਚ ਅਸਫ਼ਲ ਰਹੇ ਹੋ ਅਤੇ ਉਹ ਕੰਮ ਜਿਹੜਾ ਤੁਹਾਨੂੰ ਪੂਰਾ ਕਰਨਾ ਚਾਹੀਦਾ ਹੈ, ਉਸ ਨੂੰ ਪੂਰਾ ਕਰਨ ਵਿਚ ਤੁਸੀਂ ਅਸਮਰੱਥ ਰਹੇ ਹੋ। ਤੁਹਾਡੇ ਅੰਦਰ ਵਫ਼ਾਦਾਰੀ, ਜ਼ਮੀਰ, ਆਗਿਆਕਾਰੀ ਜਾਂ ਨਿਸ਼ਚਾ ਨਹੀਂ ਹੈ ਜਿਹੜਾ ਹੋਣਾ ਚਾਹੀਦਾ ਹੈ। ਤੁਸੀਂ ਉਹ ਦੁੱਖ ਨਹੀਂ ਝੱਲਿਆ ਜਿਸ ਨੂੰ ਝੱਲਣ ਦਾ ਤੁਹਾਡਾ ਫ਼ਰਜ਼ ਬਣਦਾ ਹੈ ਅਤੇ ਤੁਹਾਡੇ ਅੰਦਰ ਉਹ ਵਿਸ਼ਵਾਸ ਨਹੀਂ ਹੈ ਜਿਹੜਾ ਹੋਣਾ ਚਾਹੀਦਾ ਹੈ। ਬਿਲਕੁਲ ਸਧਾਰਣ ਸ਼ਬਦਾਂ ਵਿਚ ਕਹੀਏ ਤਾਂ ਤੁਸੀਂ ਕਿਸੇ ਵੀ ਗੁਣ ਤੋਂ ਪੂਰੀ ਤਰ੍ਹਾਂ ਵਾਂਝੇ ਹੋ। ਕੀ ਤੁਹਾਨੂੰ ਜੀਉਂਦੇ ਰਹਿੰਦਿਆਂ ਸ਼ਰਮ ਨਹੀਂ ਆਉਂਦੀ? ਮੈਂ ਤੁਹਾਨੂੰ ਯਕੀਨ ਦਿਵਾਵਾਂ ਕਿ ਤੁਹਾਡੇ ਲਈ ਬਿਹਤਰ ਹੋਵੇਗਾ ਕਿ ਤੁਸੀਂ ਅੱਖਾਂ ਬੰਦ ਕਰਕੇ ਸਦੀਵੀ ਅਰਾਮ ਵਿੱਚ ਚਲੇ ਜਾਓ, ਇਸ ਤਰ੍ਹਾਂ ਪਰਮੇਸ਼ੁਰ ਤੁਹਾਡੇ ਕਾਰਨ ਚਿੰਤਾ ਕਰਨ ਅਤੇ ਤੁਹਾਡੇ ਖ਼ਾਤਰ ਦੁੱਖ ਝੱਲਣ ਤੋਂ ਬਚ ਜਾਵੇਗਾ। ਤੁਸੀਂ ਪਰਮੇਸ਼ੁਰ ਵਿਚ ਵਿਸ਼ਵਾਸ ਰੱਖਦੇ ਹੋ ਪਰ ਫਿਰ ਵੀ ਉਸ ਦੀ ਇੱਛਾ ਨੂੰ ਨਹੀਂ ਜਾਣਦੇ; ਤੁਸੀਂ ਪਰਮੇਸ਼ੁਰ ਦੇ ਵਚਨ ਨੂੰ ਖਾਂਦੇ ਅਤੇ ਪੀਂਦੇ ਹੋ ਅਤੇ ਫਿਰ ਵੀ ਉਸ ’ਤੇ ਪੂਰਾ ਉਤਰਨ ਦੇ ਅਸਮਰੱਥ ਹੋ ਜੋ ਪਰਮੇਸ਼ੁਰ ਮਨੁੱਖ ਕੋਲੋਂ ਮੰਗ ਕਰਦਾ ਹੈ। ਤੁਸੀਂ ਪਰਮੇਸ਼ੁਰ ਵਿਚ ਵਿਸ਼ਵਾਸ ਰੱਖਦੇ ਹੋ ਅਤੇ ਫਿਰ ਵੀ ਉਸ ਨੂੰ ਨਹੀਂ ਜਾਣਦੇ ਅਤੇ ਤੁਸੀਂ ਬਿਨਾਂ ਕਿਸੇ ਟੀਚੇ ਜਿਸ ਲਈ ਘਾਲਣਾ ਕੀਤੀ ਜਾਵੇ, ਬਿਨਾਂ ਕਦਰਾਂ-ਕੀਮਤਾਂ ਅਤੇ ਬਿਨਾਂ ਕਿਸੇ ਅਰਥ ਤੋਂ ਜੀਉਂਦੇ ਹੋ। ਤੁਸੀਂ ਇੱਕ ਮਨੁੱਖ ਦੇ ਰੂਪ ਵਿੱਚ ਜੀਉਂਦੇ ਹੋ ਪਰ ਫਿਰ ਵੀ ਤੁਹਾਡੇ ਕੋਲ ਥੋੜ੍ਹਾ ਜਿਹਾ ਵੀ ਜ਼ਮੀਰ, ਦਿਆਨਤਦਾਰੀ ਜਾਂ ਵਿਸ਼ਵਾਸਯੋਗਤਾ ਨਹੀਂ-ਕੀ ਤੁਸੀਂ ਹਾਲੇ ਵੀ ਆਪਣੇ ਆਪ ਨੂੰ ਮਨੁੱਖ ਕਹਿ ਸਕਦੇ ਹੋ? ਤੁਸੀਂ ਪਰਮੇਸ਼ੁਰ ਵਿਚ ਵਿਸ਼ਵਾਸ ਰੱਖਦੇ ਹੋ ਪਰ ਫਿਰ ਵੀ ਉਸ ਨੂੰ ਧੋਖਾ ਦਿੰਦੇ ਹੋ; ਹੋਰ ਤਾਂ ਹੋਰ, ਤੁਸੀਂ ਪਰਮੇਸ਼ੁਰ ਦਾ ਪੈਸਾ ਲੈਂਦੇ ਹੋ ਅਤੇ ਉਸ ਲਈ ਚੜ੍ਹਾਇਆ ਚੜ੍ਹਾਵਾ ਛੱਕ ਜਾਂਦੇ ਹੋ। ਫਿਰ ਵੀ, ਅੰਤ ਵਿਚ ਤੁਸੀਂ ਪਰਮੇਸ਼ੁਰ ਦੀਆਂ ਭਾਵਨਾਵਾਂ ਦਾ ਥੋੜ੍ਹਾ ਜਿਹਾ ਵੀ ਖ਼ਿਆਲ ਰੱਖਣ ਜਾਂ ਉਸ ਪ੍ਰਤੀ ਥੋੜ੍ਹਾ ਜਿਹਾ ਵੀ ਜ਼ਮੀਰ ਵਿਖਾਉਣ ਵਿੱਚ ਅਸਫ਼ਲ ਰਹਿੰਦੇ ਹੋ। ਤੁਸੀਂ ਤਾਂ ਪਰਮੇਸ਼ੁਰ ਦੀਆਂ ਬੇਹੱਦ ਤੁੱਛ ਜਿਹੀਆਂ ਮੰਗਾਂ ਵੀ ਪੂਰੀਆਂ ਨਹੀਂ ਕਰ ਸਕਦੇ। ਕੀ ਤੁਸੀਂ ਹਾਲੇ ਵੀ ਆਪਣੇ ਆਪ ਨੂੰ ਮਨੁੱਖ ਕਹਾ ਸਕਦੇ ਹੋ? ਤੁਸੀਂ ਉਸ ਦਾ ਦਿੱਤਾ ਖਾਣਾ ਖਾਂਦੇ ਹੋ ਅਤੇ ਉਸ ਦੀ ਦਿੱਤੀ ਆਕਸੀਜਨ ਨਾਲ ਸਾਹ ਲੈਂਦੇ ਹੋ, ਉਸ ਦੀ ਦਿੱਤੀ ਕਿਰਪਾ ਦਾ ਆਨੰਦ ਮਾਣਦੇ ਹੋ, ਫਿਰ ਵੀ ਅੰਤ ਵਿਚ ਤੁਸੀਂ ਪਰਮੇਸ਼ੁਰ ਬਾਰੇ ਥੋੜ੍ਹਾ ਜਿਹਾ ਵੀ ਗਿਆਨ ਨਹੀਂ ਰੱਖਦੇ। ਇਸ ਦੇ ਉਲਟ, ਤੁਸੀਂ ਨਿਕੰਮੇ ਬਣ ਗਏ ਹੋ ਜਿਹੜੇ ਪਰਮੇਸ਼ੁਰ ਦੀ ਵਿਰੋਧਤਾ ਕਰਦੇ ਹਨ। ਕੀ ਇਹ ਗੱਲ ਤੁਹਾਨੂੰ ਇਕ ਕੁੱਤੇ ਨਾਲੋਂ ਵੀ ਹੇਠਲਾ ਜਾਨਵਰ ਨਹੀਂ ਬਣਾਉਂਦੀ। ਜਾਨਵਰਾਂ ਵਿੱਚੋਂ ਕੋਈ ਅਜਿਹਾ ਹੈ ਜਿਹੜਾ ਤੁਹਾਡੇ ਨਾਲੋਂ ਵਧੇਰੇ ਦੋਖੀ ਹੋਵੇ?

ਉਹ ਪਾਸਬਾਨ ਅਤੇ ਵਡੇਰੇ ਜਿਹੜੇ ਉੱਚੇ ਪੁਲਪਿਟ ’ਤੇ ਖੜ੍ਹੇ ਹੋ ਕੇ ਦੂਜਿਆਂ ਨੂੰ ਸਿੱਖਿਆਵਾਂ ਦਿੰਦੇ ਹਨ, ਪਰਮੇਸ਼ੁਰ ਦੇ ਵਿਰੋਧੀ ਹਨ ਅਤੇ ਸ਼ਤਾਨ ਦੇ ਸਾਥੀ ਹਨ; ਕੀ ਤੁਹਾਡੇ ਵਿੱਚੋਂ ਉਹ ਜਿਹੜੇ ਦੂਜਿਆਂ ਨੂੰ ਸਿੱਖਿਆਵਾਂ ਦਿੰਦੇ ਉੱਚੇ ਪੁਲਪਿਟ ’ਤੇ ਨਹੀਂ ਖਲੋਂਦੇ, ਪਰਮੇਸ਼ੁਰ ਦੇ ਹੋਰ ਵੀ ਜ਼ਿਆਦਾ ਵਿਰੋਧੀ ਹੋਣਗੇ? ਕੀ ਤੁਸੀਂ ਸ਼ਤਾਨ ਨਾਲ ਉਨ੍ਹਾਂ ਨਾਲੋਂ ਵੀ ਜ਼ਿਆਦਾ ਮਿਲੇ ਹੋਏ ਨਹੀਂ ਹੋ? ਜਿਹੜੇ ਪਰਮੇਸ਼ੁਰ ਦੇ ਕਾਰਜ ਦੇ ਉਦੇਸ਼ ਨੂੰ ਨਹੀਂ ਸਮਝਦੇ, ਉਹ ਨਹੀਂ ਜਾਣਦੇ ਕਿ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਕੂਲ ਕਿਵੇਂ ਹੋਣਾ ਹੈ। ਯਕੀਨਨ ਹੀ, ਇਹ ਨਹੀਂ ਹੋ ਸਕਦਾ ਕਿ ਉਹ ਜਿਹੜੇ ਉਸ ਦੇ ਕਾਰਜ ਦੇ ਉਦੇਸ਼ ਨੂੰ ਨਹੀਂ ਸਮਝਦੇ, ਇਹ ਨਹੀਂ ਜਾਣਨਗੇ ਕਿ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਕੂਲ ਕਿਵੇਂ ਹੋਣਾ ਹੈ। ਪਰਮੇਸ਼ੁਰ ਦਾ ਕਾਰਜ ਕਦੇ ਵੀ ਗ਼ਲਤੀ ਨਾਲ ਨਹੀਂ ਹੁੰਦਾ, ਸਗੋਂ ਇਹ ਮਨੁੱਖ ਦਾ ਕੰਮ ਹੈ ਜਿਹੜਾ ਨੁਕਸਦਾਰ ਹੁੰਦਾ ਹੈ। ਕੀ ਉਹ ਭ੍ਰਿਸ਼ਟ ਜਿਹੜੇ ਪਰਮੇਸ਼ੁਰ ਦਾ ਜਾਣ-ਬੁੱਝ ਕੇ ਵਿਰੋਧ ਕਰਦੇ ਹਨ, ਉਨ੍ਹਾਂ ਪਾਸਬਾਨਾਂ ਅਤੇ ਵਡੇਰਿਆਂ ਨਾਲੋਂ ਹੋਰ ਵੀ ਭੈੜੇ ਅਤੇ ਦੋਖੀ ਨਹੀਂ ਹਨ? ਕਈ ਉਹ ਹਨ ਜਿਹੜੇ ਪਰਮੇਸ਼ੁਰ ਦੀ ਵਿਰੋਧਤਾ ਕਰਦੇ ਹਨ, ਪਰ ਉਨ੍ਹਾਂ ਵਿੱਚੋਂ ਵੀ ਕਈ ਵੱਖੋ-ਵੱਖਰੇ ਢੰਗ-ਤਰੀਕੇ ਹਨ ਜਿਨ੍ਹਾਂ ਨਾਲ ਉਹ ਪਰਮੇਸ਼ੁਰ ਦੀ ਵਿਰੋਧਤਾ ਕਰਦੇ ਹਨ। ਜਿਵੇਂ ਵਿਸ਼ਵਾਸੀਆਂ ਦੀਆਂ ਕਈ ਵੱਖੋ-ਵੱਖਰੀਆਂ ਕਿਸਮਾਂ ਹਨ, ਤਿਵੇਂ ਹੀ ਉਨ੍ਹਾਂ ਦੀਆਂ ਵੀ ਕਈ ਵੱਖੋ-ਵੱਖਰੀਆਂ ਕਿਸਮਾਂ ਹਨ ਜਿਹੜੇ ਪਰਮੇਸ਼ੁਰ ਦੀ ਵਿਰੋਧਤਾ ਕਰਦੇ ਹਨ, ਹਰ ਕੋਈ ਦੂਜੇ ਤੋਂ ਉਲਟ। ਉਨ੍ਹਾਂ ਵਿੱਚੋਂ ਕਿਸੇ ਇਕ ਨੂੰ ਵੀ ਨਹੀਂ ਬਚਾਇਆ ਜਾ ਸਕਦਾ ਜਿਹੜੇ ਪਰਮੇਸ਼ੁਰ ਦੇ ਕਾਰਜ ਦੇ ਉਦੇਸ਼ ਨੂੰ ਸਪੱਸ਼ਟ ਰੂਪ ਵਿੱਚ ਸਮਝਣ ਵਿੱਚ ਅਸਫ਼ਲ ਰਹਿੰਦੇ ਹਨ। ਚਾਹੇ ਮਨੁੱਖ ਨੇ ਅਤੀਤ ਕਾਲ ਵਿਚ ਪਰਮੇਸ਼ੁਰ ਦੀ ਕਿਸੇ ਤਰ੍ਹਾਂ ਵੀ ਵਿਰੋਧਤਾ ਕੀਤੀ ਹੋਵੇ, ਪਰ ਜਦ ਮਨੁੱਖ ਪਰਮੇਸ਼ੁਰ ਦੇ ਕਾਰਜ ਦੇ ਉਦੇਸ਼ ਨੂੰ ਸਮਝ ਜਾਂਦਾ ਹੈ ਅਤੇ ਆਪਣੇ ਯਤਨਾਂ ਨੂੰ ਉਸ ਨੂੰ ਸੰਤੁਸ਼ਟ ਕਰਨ ਲਈ ਸਮਰਪਿਤ ਕਰਦਾ ਹੈ ਤਾਂ ਪਰਮੇਸ਼ੁਰ ਉਸ ਦੇ ਸਾਰੇ ਪੁਰਾਣੇ ਪਾਪ ਧੋ ਦੇਵੇਗਾ। ਜਦ ਤਕ ਮਨੁੱਖ ਸੱਚ ਦੀ ਭਾਲ ਕਰਦਾ ਹੈ ਅਤੇ ਸੱਚ ਨੂੰ ਅਮਲ ਵਿਚ ਲਿਆਉਂਦਾ ਹੈ, ਪਰਮੇਸ਼ੁਰ ਉਸ ਦੇ ਕੀਤੇ ਕੰਮਾਂ ਨੂੰ ਮਨ ਵਿਚ ਨਹੀਂ ਰੱਖੇਗਾ। ਇਸ ਤੋਂ ਇਲਾਵਾ, ਮਨੁੱਖ ਦੁਆਰਾ ਕੀਤੇ ਸੱਚ ਦੇ ਅਮਲ ਦੇ ਆਧਾਰ 'ਤੇ ਹੀ ਪਰਮੇਸ਼ੁਰ ਉਸ ਨੂੰ ਧਰਮੀ ਠਹਿਰਾਉਂਦਾ ਹੈ। ਇਹ ਪਰਮੇਸ਼ੁਰ ਦੀ ਧਾਰਮਿਕਤਾ ਹੈ। ਪਹਿਲਾਂ ਮਨੁੱਖ ਨੇ ਪਰਮੇਸ਼ੁਰ ਨੂੰ ਵੇਖਿਆ ਹੈ ਜਾਂ ਉਸ ਦੇ ਕਾਰਜ ਦਾ ਅਨੁਭਵ ਕੀਤਾ ਹੈ, ਚਾਹੇ ਉਹ ਕਿਸ ਤਰ੍ਹਾਂ ਵੀ ਪਰਮੇਸ਼ੁਰ ਪ੍ਰਤੀ ਵਿਹਾਰ ਕਰਦਾ ਹੈ, ਪਰਮੇਸ਼ੁਰ ਇਨ੍ਹਾਂ ਗੱਲਾਂ ਨੂੰ ਯਾਦ ਨਹੀਂ ਰੱਖਦਾ। ਪਰ ਜਦ ਉਸ ਨੇ ਪਰਮੇਸ਼ੁਰ ਨੂੰ ਵੇਖ ਲਿਆ ਹੈ ਜਾਂ ਉਸ ਦੇ ਕਾਰਜ ਦਾ ਅਨੁਭਵ ਕਰ ਲਿਆ ਹੈ ਤਾਂ ਪਰਮੇਸ਼ੁਰ ਦੁਆਰਾ ਮਨੁੱਖ ਦੇ ਸਾਰੇ ਕੰਮ ਅਤੇ ਕਿਰਿਆਵਾਂ “ਲਿਖਤਾਂ” ਵਿੱਚ ਦਰਜ ਕਰ ਦਿੱਤੀਆਂ ਜਾਣਗੀਆਂ, ਕਿਉਂਕਿ ਮਨੁੱਖ ਨੇ ਪਰਮੇਸ਼ੁਰ ਨੂੰ ਵੇਖ ਲਿਆ ਹੈ ਅਤੇ ਉਸ ਦੇ ਕਾਰਜ ਵਿਚਾਲੇ ਜੀਵਿਆ ਹੈ।

ਜਦ ਮਨੁੱਖ ਨੇ ਸੱਚਮੁੱਚ ਵੇਖ ਲਿਆ ਹੈ ਕਿ ਪਰਮੇਸ਼ਰ ਕੋਲ ਕੀ ਹੈ ਅਤੇ ਉਹ ਕੀ ਹੈ, ਜਦ ਉਸ ਨੇ ਉਸ ਦੀ ਸਰਬ-ਉੱਚਤਾ ਵੇਖ ਲਈ ਹੈ ਅਤੇ ਜਦ ਉਹ ਸੱਚਮੁੱਚ ਪਰਮੇਸ਼ੁਰ ਦੇ ਕਾਰਜ ਨੂੰ ਜਾਣ ਗਿਆ ਹੈ ਅਤੇ ਇਸ ਤੋਂ ਇਲਾਵਾ, ਜਦ ਮਨੁੱਖ ਦਾ ਪੁਰਾਣਾ ਸੁਭਾਅ ਬਦਲ ਗਿਆ ਹੈ, ਤਦ ਮਨੁੱਖ ਆਪਣਾ ਵਿਦ੍ਰੋਹੀ ਸੁਭਾਅ ਪੂਰੀ ਤਰ੍ਹਾਂ ਤਿਆਗ ਦੇਵੇਗਾ ਜਿਹੜਾ ਪਰਮੇਸ਼ੁਰ ਦੀ ਵਿਰੋਧਤਾ ਕਰਦਾ ਹੈ। ਕਿਹਾ ਜਾ ਸਕਦਾ ਹੈ ਕਿ ਹਰ ਕਿਸੇ ਨੇ ਕਦੇ ਨਾ ਕਦੇ ਪਰਮੇਸ਼ੁਰ ਦੀ ਵਿਰੋਧਤਾ ਕੀਤੀ ਹੈ ਅਤੇ ਹਰ ਕਿਸੇ ਨੇ ਕਦੇ ਨਾ ਕਦੇ ਪਰਮੇਸ਼ੁਰ ਵਿਰੁੱਧ ਵਿਦ੍ਰੋਹ ਕੀਤਾ ਹੈ ਪਰ ਜੇ ਤੂੰ ਇੱਛਾ ਨਾਲ ਦੇਹਧਾਰੀ ਪਰਮੇਸ਼ੁਰ ਦੀ ਆਗਿਆਕਾਰੀ ਕਰਦਾ ਹੈਂ ਅਤੇ ਇਸੇ ਬਿੰਦੂ ਤੋਂ ਆਪਣੀ ਵਫ਼ਾਦਾਰੀ ਨਾਲ ਪਰਮੇਸ਼ੁਰ ਦੇ ਹਿਰਦੇ ਨੂੰ ਸੰਤੁਸ਼ਟ ਕਰਦਾ ਹੈਂ, ਸੱਚ ਨੂੰ ਅਮਲ ਵਿੱਚ ਲਿਆਉਂਦਾ ਹੈਂ ਜੋ ਤੈਨੂੰ ਕਰਨਾ ਚਾਹੀਦਾ ਹੈ, ਆਪਣਾ ਬਣਦਾ ਫ਼ਰਜ਼ ਨਿਭਾਉਂਦਾ ਹੈਂ ਤੇ ਨਿਯਮਾਂ ਦੀ ਪਾਲਣਾ ਕਰਦਾ ਹੈਂ ਜਿਹੜੀ ਕਰਨੀ ਚਾਹੀਦੀ ਹੈ, ਤਦ ਤੂੰ ਉਹ ਹੈਂ ਜੋ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਲਈ ਆਪਣੇ ਵਿਦ੍ਰੋਹ ਦਾ ਤਿਆਗ ਕਰਨਾ ਚਾਹ ਰਿਹਾ ਹੈਂ ਅਤੇ ਉਹ ਹੈਂ ਜਿਸ ਨੂੰ ਪਰਮੇਸ਼ੁਰ ਦੁਆਰਾ ਸੰਪੂਰਣ ਕੀਤਾ ਜਾ ਸਕਦਾ ਹੈ। ਕੀ ਤੈਨੂੰ ਜ਼ਿੱਦੀ ਬਣ ਕੇ ਆਪਣੀਆਂ ਗ਼ਲਤੀਆਂ ਵੇਖਣ ਤੋਂ ਇਨਕਾਰ ਕਰਨਾ ਚਾਹੀਦਾ ਹੈ ਅਤੇ ਕੀ ਤੇਰਾ ਪਸ਼ਚਾਤਾਪ ਕਰਨ ਦਾ ਕੋਈ ਇਰਾਦਾ ਨਹੀਂ ਹੈ, ਕੀ ਤੈਨੂੰ ਪਰਮੇਸ਼ੁਰ ਨਾਲ ਸਹਿਯੋਗ ਕਰਨ ਅਤੇ ਉਸ ਨੂੰ ਸੰਤੁਸ਼ਟ ਕਰਨ ਦੇ ਥੋੜ੍ਹੇ ਜਿਹੇ ਵੀ ਇਰਾਦੇ ਬਿਨਾਂ ਆਪਣੇ ਵਿਦ੍ਰੋਹੀ ਵਿਹਾਰ ਵਿਚ ਲੱਗਾ ਰਹਿਣਾ ਚਾਹੀਦਾ ਹੈ, ਤਦ ਤੇਰੇ ਵਰਗੇ ਢੀਠ ਅਤੇ ਕੱਟੜ ਮਨੁੱਖ ਨੂੰ ਨਿਸ਼ਚੇ ਹੀ ਸਜ਼ਾ ਦਿਤੀ ਜਾਵੇਗੀ ਅਤੇ ਤੈਨੂੰ ਪਰਮੇਸ਼ੁਰ ਦੁਆਰਾ ਨਿਸ਼ਚੇ ਹੀ ਕਦੇ ਵੀ ਸੰਪੂਰਣ ਨਹੀਂ ਕੀਤਾ ਜਾਵੇਗਾ। ਅਜਿਹਾ ਹੋਣ ਨਾਤੇ ਤੂੰ ਅੱਜ ਪਰਮੇਸ਼ੁਰ ਦਾ ਦੁਸ਼ਮਣ ਹੈਂ ਅਤੇ ਭਲਕੇ ਵੀ ਤੂੰ ਪਰਮੇਸ਼ਰ ਦਾ ਦੁਸ਼ਮਣ ਹੋਵੇਂਗਾ ਅਤੇ ਉਸ ਤੋਂ ਅਗਲੇ ਦਿਨ ਵੀ ਪਰਮੇਸ਼ੁਰ ਦਾ ਦੁਸ਼ਮਣ ਹੀ ਰਹੇਂਗਾ। ਤੂੰ ਹਮੇਸ਼ਾ ਹੀ ਪਰਮੇਸ਼ੁਰ ਦਾ ਵਿਰੋਧੀ ਅਤੇ ਪਰਮੇਸ਼ੁਰ ਦਾ ਦੁਸ਼ਮਣ ਰਹੇਂਗਾ। ਇਸ ਸਥਿਤੀ ਵਿਚ, ਪਰਮੇਸ਼ੁਰ ਤੈਨੂੰ ਕਿਵੇਂ ਮੁਕਤ ਕਰ ਸਕਦਾ ਹੈ? ਪਰਮੇਸ਼ੁਰ ਦੀ ਵਿਰੋਧਤਾ ਕਰਨਾ ਮਨੁੱਖ ਦੇ ਸੁਭਾਅ ਵਿੱਚ ਹੈ ਪਰ ਸਿਰਫ਼ ਇਸ ਕਰਕੇ ਕਿ ਉਸ ਦੇ ਸੁਭਾਅ ਦਾ ਬਦਲਣਾ ਬਹੁਤ ਵੱਡਾ ਕੰਮ ਹੈ, ਮਨੁੱਖ ਨੂੰ ਮਿੱਥ ਕੇ ਪਰਮੇਸ਼ੁਰ ਦੀ ਵਿਰੋਧਤਾ ਕਰਨ ਦਾ “ਭੇਦ” ਨਹੀਂ ਭਾਲਣਾ ਚਾਹੀਦਾ। ਜੇ ਅਜਿਹਾ ਹੋਵੇ ਤਾਂ ਚੰਗਾ ਹੋਵੇਗਾ ਕਿ ਇਸ ਤੋਂ ਪਹਿਲਾਂ ਕਿ ਦੇਰ ਹੋ ਜਾਵੇ, ਤੂੰ ਪਿਛਾਂਹ ਹਟ ਜਾ, ਨਹੀਂ ਤਾਂ ਕਿਤੇ ਅਜਿਹਾ ਨਾ ਹੋਵੇ ਕਿ ਭਵਿੱਖ ਵਿਚ ਤੇਰੀ ਤਾੜਨਾ ਹੋਰ ਸਖ਼ਤ ਹੋ ਜਾਵੇ ਅਤੇ ਤੇਰਾ ਵਹਿਸ਼ੀ ਸੁਭਾਅ ਪ੍ਰਗਟ ਹੋ ਜਾਵੇ ਅਤੇ ਬੇਕਾਬੂ ਹੋ ਜਾਵੇ, ਜਦ ਤਕ ਕਿ ਅੰਤ ਵਿਚ ਤੇਰੇ ਜੀਉਂਦੇ ਸਰੀਰ ਨੂੰ ਪਰਮੇਸ਼ੁਰ ਦੁਆਰਾ ਖ਼ਤਮ ਨਹੀਂ ਕਰ ਦਿੱਤਾ ਜਾਂਦਾ। ਤੂੰ ਬਰਕਤਾਂ ਲੈਣ ਲਈ ਪਰਮੇਸ਼ੁਰ ਵਿਚ ਵਿਸ਼ਵਾਸ ਰੱਖਦਾ ਹੈਂ; ਪਰ ਜੇ ਅੰਤ ਵਿਚ ਤੇਰੇ ਉੱਤੇ ਕੋਈ ਬਦਨਸੀਬੀ ਹੀ ਆ ਪੈਂਦੀ ਹੈ ਤਾਂ ਕੀ ਇਹ ਸ਼ਰਮ ਵਾਲੀ ਗੱਲ ਨਹੀਂ ਹੋਵੇਗੀ? ਮੈਂ ਤੁਹਾਨੂੰ ਬੇਨਤੀ ਕਰਦਾ ਹਾਂ ਕਿ ਬਿਹਤਰ ਹੋਵੇ ਜੇ ਤੁਸੀਂ ਕੋਈ ਹੋਰ ਯੋਜਨਾ ਬਣਾ ਲਓ। ਕੋਈ ਵੀ ਕੰਮ ਜਿਹੜਾ ਤੁਸੀਂ ਕਰ ਸਕਦੇ ਹੋ, ਪਰਮੇਸ਼ੁਰ ਵਿਚ ਵਿਸ਼ਵਾਸ ਰੱਖਣ ਨਾਲੋਂ ਬਿਹਤਰ ਹੋਵੇਗਾ: ਯਕੀਨਨ ਇਹ ਨਹੀਂ ਹੋ ਸਕਦਾ ਕਿ ਸਿਰਫ਼ ਇਹੋ ਇਕਲੌਤਾ ਰਾਹ ਹੈ। ਕੀ ਤੁਸੀਂ ਜੀਉਂਦੇ ਨਹੀਂ ਰਹਿ ਸਕੋਗੇ ਜੇ ਤੁਸੀਂ ਸੱਚ ਨਾ ਭਾਲਿਆ? ਤੁਹਾਨੂੰ ਇਸ ਤਰ੍ਹਾਂ ਪਰਮੇਸ਼ੁਰ ਨਾਲ ਵਿਰੋਧ ਵਿੱਚ ਕਿਉਂ ਰਹਿਣਾ ਚਾਹੀਦਾ ਹੈ?


ਪਰਮੇਸ਼ੁਰ ਦੇ ਕੰਮ ਦਾ ਦਰਸ਼ਣ (1)

ਯੂਹੰਨਾ ਨੇ ਯਿਸੂ ਲਈ ਸੱਤ ਸਾਲ ਤਕ ਕੰਮ ਕੀਤਾ, ਅਤੇ ਉਸ ਨੇ ਯਿਸੂ ਦੇ ਆਉਣ ਤੋਂ ਪਹਿਲਾਂ ਹੀ ਰਾਹ ਪੱਧਰਾ ਕਰ ਦਿੱਤਾ ਸੀ। ਇਸ ਤੋਂ ਪਹਿਲਾਂ, ਯੂਹੰਨਾ ਦੁਆਰਾ ਪਰਚਾਰ ਕੀਤੀ ਗਈ ਸਵਰਗ ਦੇ ਰਾਜ ਦੀ ਇੰਜੀਲ ਨੂੰ ਪੂਰੀ ਧਰਤੀ ’ਤੇ ਸੁਣਿਆ ਗਿਆ, ਇਸ ਤਰ੍ਹਾਂ ਇਹ ਪੂਰੇ ਯਹੂਦਿਯਾ ਵਿੱਚ ਫੈਲ ਗਿਆ, ਅਤੇ ਸਭ ਨੇ ਉਸ ਨੂੰ ਨਬੀ ਕਹਿ ਕੇ ਸੱਦਿਆ। ਉਸ ਸਮੇਂ, ਰਾਜਾ ਹੇਰੋਦੇਸ ਯੂਹੰਨਾ ਨੂੰ ਮਾਰ ਦੇਣਾ ਚਾਹੁੰਦਾ ਸੀ, ਪਰ ਉਸ ਨੇ ਹਿੰਮਤ ਨਹੀਂ ਕੀਤੀ, ਕਿਉਂਕਿ ਲੋਕ ਯੂਹੰਨਾ ਦਾ ਬਹੁਤ ਸਨਮਾਨ ਕਰਦੇ ਸਨ, ਅਤੇ ਹੇਰੋਦੇਸ ਨੂੰ ਡਰ ਸੀ ਕਿ ਜੇ ਉਸ ਨੇ ਯੂਹੰਨਾ ਨੂੰ ਮਾਰ ਦਿੱਤਾ ਤਾਂ ਉਹ ਉਸ ਵਿਰੁੱਧ ਬਗਾਵਤ ਕਰ ਦੇਣਗੇ। ਯੂਹੰਨਾ ਦੁਆਰਾ ਕੀਤਾ ਗਿਆ ਕੰਮ ਆਮ ਲੋਕਾਂ ਦਰਮਿਆਨ ਜੜ੍ਹਾਂ ਫੜ ਚੁੱਕਿਆ ਸੀ, ਅਤੇ ਉਸ ਨੇ ਯਹੂਦੀਆਂ ਨੂੰ ਵਿਸ਼ਵਾਸੀ ਬਣਾ ਦਿੱਤਾ ਸੀ। ਸੱਤ ਸਾਲ ਲਈ ਉਸ ਨੇ ਯਿਸੂ ਲਈ ਰਾਹ ਪੱਧਰਾ ਕੀਤਾ, ਠੀਕ ਉਸ ਸਮੇਂ ਤਕ ਜਦੋਂ ਯਿਸੂ ਨੇ ਆਪਣੀ ਸੇਵਕਾਈ ਕਰਨੀ ਸ਼ੁਰੂ ਕੀਤੀ। ਇਸ ਵਜ੍ਹਾ ਕਰਕੇ, ਯੂਹੰਨਾ ਨਬੀਆਂ ਵਿੱਚ ਸਭ ਤੋਂ ਮਹਾਨ ਸੀ। ਯੂਹੰਨਾ ਨੂੰ ਕੈਦ ਵਿੱਚ ਪਾਏ ਜਾਣ ਤੋਂ ਬਾਅਦ ਹੀ ਯਿਸੂ ਨੇ ਆਪਣਾ ਅਧਿਕਾਰਿਤ ਕੰਮ ਸ਼ੁਰੂ ਕੀਤਾ। ਯੂਹੰਨਾ ਤੋਂ ਪਹਿਲਾਂ, ਕਦੇ ਕੋਈ ਅਜਿਹਾ ਨਬੀ ਨਹੀਂ ਹੋਇਆ ਜਿਸ ਨੇ ਪਰਮੇਸ਼ੁਰ ਲਈ ਰਾਹ ਪੱਧਰਾ ਕੀਤਾ ਹੋਏ, ਕਿਉਂਕਿ ਯਿਸੂ ਤੋਂ ਪਹਿਲਾਂ, ਪਰਮੇਸ਼ੁਰ ਨੇ ਕਦੇ ਦੇਹਧਾਰਣ ਨਹੀਂ ਕੀਤਾ ਸੀ। ਇਸ ਲਈ, ਯੂਹੰਨਾ ਤਕ ਹੋਏ ਸਾਰੇ ਨਬੀਆਂ ਵਿੱਚੋਂ, ਸਿਰਫ਼ ਉਸ ਨੇ ਹੀ ਪਰਮੇਸ਼ੁਰ ਦੇ ਦੇਹਧਾਰਣ ਲਈ ਰਾਹ ਪੱਧਰਾ ਕੀਤਾ, ਅਤੇ ਇਸ ਤਰ੍ਹਾਂ, ਯੂਹੰਨਾ ਪੁਰਾਣੇ ਅਤੇ ਨਵੇਂ ਨੇਮ ਦਾ ਸਭ ਤੋਂ ਮਹਾਨ ਨਬੀ ਬਣ ਗਿਆ। ਯੂਹੰਨਾ ਨੇ ਯਿਸੂ ਦੇ ਬਪਤਿਸਮਾ ਦੇ ਸੱਤ ਸਾਲ ਪਹਿਲਾਂ ਹੀ ਸਵਰਗ ਦੇ ਰਾਜ ਦੀ ਖੁਸ਼ਖ਼ਬਰੀ ਨੂੰ ਫੈਲਾਉਣਾ ਸ਼ੁਰੂ ਕਰ ਦਿੱਤਾ ਸੀ। ਲੋਕਾਂ ਨੂੰ ਉਸ ਦਾ ਕੀਤਾ ਗਿਆ ਕੰਮ, ਯਿਸੂ ਦੁਆਰਾ ਬਾਅਦ ਵਿੱਚ ਕੀਤੇ ਗਏ ਕੰਮ ਤੋਂ ਵੱਧ ਕੇ ਜਾਪਦਾ ਸੀ, ਪਰ ਫਿਰ ਵੀ, ਉਹ ਸੀ ਤਾਂ ਇੱਕ ਨਬੀ ਹੀ। ਉਸ ਨੇ ਹੈਕਲ ਵਿੱਚ ਨਹੀਂ, ਸਗੋਂ ਇਸ ਦੇ ਬਾਹਰ ਕਸਬਿਆਂ ਅਤੇ ਪਿੰਡਾਂ ਵਿੱਚ ਕੰਮ ਕੀਤਾ ਅਤੇ ਮੁਨਾਦੀ ਕੀਤੀ। ਉਸ ਨੇ ਇਹ, ਨਿਸ਼ਚਿਤ ਤੌਰ ਤੇ ਯਹੂਦੀ ਕੌਮ ਦੇ ਲੋਕਾਂ ਦਰਮਿਆਨ ਕੀਤਾ, ਵਿਸ਼ੇਸ਼ ਤੌਰ ਤੇ ਉਨ੍ਹਾਂ ਦਰਮਿਆਨ ਜੋ ਕੰਗਾਲ ਸਨ। ਸ਼ਾਇਦ ਹੀ ਕਦੇ ਯੂਹੰਨਾ, ਸਮਾਜ ਦੇ ਉੱਚੇ ਤਬਕਿਆਂ ਦੇ ਸੰਪਰਕ ਵਿੱਚ ਆਇਆ ਹੋਏ, ਉਹ ਸਿਰਫ਼ ਯਹੂਦਿਯਾ ਦੇ ਆਮ ਲੋਕਾਂ ਦਰਮਿਆਨ ਖੁਸ਼ਖ਼ਬਰੀ ਫੈਲਾਉਂਦਾ ਰਿਹਾ। ਉਸ ਨੇ ਅਜਿਹਾ ਪ੍ਰਭੂ ਯਿਸੂ ਲਈ ਸਹੀ ਲੋਕਾਂ ਨੂੰ ਤਿਆਰ ਕਰਨ, ਅਤੇ ਉਸ ਦੇ ਲਈ ਢੁਕਵੇਂ ਸਥਾਨ ਤਿਆਰ ਕਰਨ ਵਾਸਤੇ ਕੀਤਾ ਜਿੱਥੇ ਉਹ ਕੰਮ ਕਰ ਸਕੇ। ਰਾਹ ਪੱਧਰਾ ਕਰਨ ਲਈ ਯੂਹੰਨਾ ਵਰਗੇ ਨਬੀ ਦੇ ਹੋਣ ਕਰਕੇ, ਪ੍ਰਭੂ ਯਿਸੂ ਆਉਂਦਿਆਂ ਹੀ ਸਿੱਧਾ ਆਪਣੇ ਸਲੀਬ ਦੇ ਰਾਹ ’ਤੇ ਚੱਲਣ ਦੇ ਯੋਗ ਹੋਇਆ। ਜਦੋਂ ਪਰਮੇਸ਼ੁਰ ਨੇ ਆਪਣਾ ਕੰਮ ਕਰਨ ਲਈ ਦੇਹਧਾਰਣ ਕੀਤਾ, ਤਾਂ ਉਸ ਨੂੰ ਲੋਕਾਂ ਨੂੰ ਚੁਣਨ ਦਾ ਕੰਮ ਕਰਨ ਦੀ ਜ਼ਰੂਰਤ ਨਹੀਂ ਸੀ, ਅਤੇ ਨਾ ਹੀ ਵਿਅਕਤੀਗਤ ਰੂਪ ਵਿੱਚ ਲੋਕਾਂ ਦੀ, ਜਾਂ ਕੰਮ ਕਰਨ ਦੇ ਸਥਾਨ ਦੀ ਤਲਾਸ਼ ਕਰਨ ਦੀ ਜ਼ਰੂਰਤ ਸੀ। ਜਦੋਂ ਉਹ ਆਇਆ ਤਾਂ ਉਸ ਨੇ ਅਜਿਹਾ ਕੋਈ ਕੰਮ ਨਹੀਂ ਕੀਤਾ; ਉਸ ਦੇ ਆਉਣ ਤੋਂ ਪਹਿਲਾਂ ਹੀ ਇੱਕ ਸਹੀ ਵਿਅਕਤੀ ਨੇ ਉਸ ਦੇ ਲਈ ਅਜਿਹੀਆਂ ਚੀਜ਼ਾਂ ਤਿਆਰ ਕਰ ਦਿੱਤੀਆਂ ਸਨ। ਯੂਹੰਨਾ ਨੇ ਯਿਸੂ ਦੁਆਰਾ ਉਸ ਦਾ ਕੰਮ ਸ਼ੁਰੂ ਕਰਨ ਤੋਂ ਪਹਿਲਾਂ ਹੀ ਆਪਣਾ ਕੰਮ ਪੂਰਾ ਕਰ ਲਿਆ ਸੀ, ਇਸ ਲਈ ਜਦੋਂ ਦੇਹਧਾਰੀ ਪਰਮੇਸ਼ੁਰ ਆਪਣਾ ਕੰਮ ਕਰਨ ਲਈ ਪਹੁੰਚਿਆ, ਤਾਂ ਉਸ ਨੇ ਸਿੱਧਿਆਂ ਉਨ੍ਹਾਂ ’ਤੇ ਕੰਮ ਕਰਨਾ ਸ਼ੁਰੂ ਕਰ ਦਿੱਤਾ ਜੋ ਲੰਮੇ ਸਮੇਂ ਤੋਂ ਉਸ ਦੀ ਉਡੀਕ ਕਰ ਰਹੇ ਸਨ। ਯਿਸੂ ਮਨੁੱਖ ਨੂੰ ਸੁਧਾਰਣ ਦਾ ਕੰਮ ਕਰਨ ਨਹੀਂ ਆਇਆ ਸੀ। ਉਹ ਸਿਰਫ਼ ਸੇਵਕਾਈ ਕਰਨ ਆਇਆ ਸੀ ਜਿਸ ਨੂੰ ਕਰਨਾ ਉਸ ਦਾ ਕੰਮ ਸੀ; ਬਾਕੀ ਸਭ ਨਾਲ ਉਸ ਦਾ ਕੋਈ ਸੰਬੰਧ ਨਹੀਂ ਸੀ। ਜਦੋਂ ਯੂਹੰਨਾ ਆਇਆ, ਤਾਂ ਉਸ ਨੇ ਹੈਕਲ ਵਿੱਚੋਂ ਅਤੇ ਯਹੂਦੀਆਂ ਵਿੱਚੋਂ ਸਵਰਗ ਦੇ ਰਾਜ ਦੀ ਖੁਸ਼ਖ਼ਬਰੀ ਸਵੀਕਾਰ ਕਰਨ ਵਾਲੇ ਲੋਕਾਂ ਦੇ ਇੱਕ ਸਮੂਹ ਨੂੰ ਬਾਹਰ ਲਿਆਉਣ ਤੋਂ ਇਲਾਵਾ ਹੋਰ ਕੁਝ ਨਹੀਂ ਕੀਤਾ, ਤਾਂ ਕਿ ਉਹ ਪ੍ਰਭੂ ਯਿਸੂ ਦੇ ਕੰਮ ਦੇ ਟੀਚੇ ਬਣ ਸਕਣ। ਯੂਹੰਨਾ ਨੇ ਸੱਤ ਸਾਲ ਤਕ ਕੰਮ ਕੀਤਾ, ਅਰਥਾਤ ਉਸ ਨੇ ਸੱਤ ਸਾਲ ਤਕ ਖੁਸ਼ਖ਼ਬਰੀ ਫੈਲਾਈ। ਆਪਣੇ ਕੰਮ ਦੌਰਾਨ, ਯੂਹੰਨਾ ਨੇ ਬਹੁਤੇ ਚਮਤਕਾਰ ਨਹੀਂ ਕੀਤੇ, ਕਿਉਂਕਿ ਉਸ ਦਾ ਕੰਮ ਰਾਹ ਪੱਧਰਾ ਕਰਨਾ ਸੀ; ਉਸ ਦਾ ਕੰਮ ਤਿਆਰੀ ਕਰਨ ਦਾ ਕੰਮ ਸੀ। ਹੋਰ ਸਾਰੇ ਕੰਮ, ਉਹ ਕੰਮ ਜੋ ਯਿਸੂ ਕਰਨ ਵਾਲਾ ਸੀ, ਉਨ੍ਹਾਂ ਨਾਲ ਉਸ ਦਾ ਕੋਈ ਵਾਸਤਾ ਨਹੀਂ ਸੀ; ਉਸ ਨੇ ਸਿਰਫ਼ ਮਨੁੱਖ ਨੂੰ ਆਪਣੇ ਪਾਪ ਸਵੀਕਾਰ ਕਰਨ ਅਤੇ ਪ੍ਰਾਸਚਿਤ ਕਰਨ ਲਈ ਕਿਹਾ, ਲੋਕਾਂ ਨੂੰ ਬਪਤਿਸਮਾ ਦਿੱਤਾ, ਤਾਂ ਕਿ ਉਹ ਬਚਾਏ ਜਾ ਸਕਣ। ਹਾਲਾਂਕਿ ਉਸ ਨੇ ਨਵਾਂ ਕੰਮ ਕੀਤਾ, ਅਤੇ ਇੱਕ ਅਜਿਹਾ ਮਾਰਗ ਖੋਲ੍ਹਿਆ ਜਿਸ ਉੱਪਰ ਮਨੁੱਖ ਪਹਿਲਾਂ ਕਦੇ ਨਹੀਂ ਚੱਲਿਆ ਸੀ, ਫਿਰ ਵੀ ਉਸ ਨੇ ਯਿਸੂ ਲਈ ਕੇਵਲ ਰਾਹ ਪੱਧਰਾ ਕੀਤਾ। ਉਹ ਸਿਰਫ਼ ਇੱਕ ਨਬੀ ਹੀ ਸੀ ਜਿਸ ਨੇ ਤਿਆਰੀ ਦਾ ਕੰਮ ਕੀਤਾ, ਅਤੇ ਉਹ ਯਿਸੂ ਦਾ ਕੰਮ ਕਰਨ ਵਿੱਚ ਅਸਮਰਥ ਸੀ। ਹਾਲਾਂਕਿ ਯਿਸੂ ਸਵਰਗ ਦੇ ਰਾਜ ਦੀ ਖੁਸ਼ਖ਼ਬਰੀ ਦਾ ਪਰਚਾਰ ਕਰਨ ਵਾਲਾ ਪਹਿਲਾ ਵਿਅਕਤੀ ਨਹੀਂ ਸੀ, ਅਤੇ ਭਾਵੇਂ ਉਹ ਉਸ ਰਾਹ ’ਤੇ ਚੱਲਦਾ ਰਿਹਾ ਜਿਸ ਉੱਪਰ ਯੂਹੰਨਾ ਚੱਲਿਆ ਸੀ, ਫਿਰ ਵੀ ਅਜਿਹਾ ਕੋਈ ਨਹੀਂ ਸੀ ਜੋ ਉਸ ਦਾ ਕੰਮ ਕਰ ਸਕੇ, ਅਤੇ ਇਹ ਯੂਹੰਨਾ ਦੇ ਕੰਮ ਤੋਂ ਵੱਧ ਕੇ ਸੀ। ਯਿਸੂ ਆਪਣਾ ਖੁਦ ਦਾ ਰਾਹ ਤਿਆਰ ਨਹੀਂ ਕਰ ਸਕਦਾ ਸੀ; ਉਸ ਦਾ ਕੰਮ ਸਿੱਧਿਆਂ ਪਰਮੇਸ਼ੁਰ ਦੀ ਤਰਫ਼ੋਂ ਕੀਤਾ ਗਿਆ ਸੀ। ਅਤੇ ਇਸ ਲਈ, ਇਸ ਨਾਲ ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਯੂਹੰਨਾ ਨੇ ਕਿੰਨੇ ਸਾਲ ਕੰਮ ਕੀਤਾ, ਉਹ ਫਿਰ ਵੀ ਇੱਕ ਨਬੀ ਸੀ, ਅਤੇ ਫਿਰ ਵੀ ਉਹ ਵਿਅਕਤੀ ਸੀ ਜਿਸ ਨੇ ਰਾਹ ਪੱਧਰਾ ਕੀਤਾ। ਯਿਸੂ ਦੁਆਰਾ ਕੀਤਾ ਗਿਆ ਤਿੰਨ ਸਾਲ ਦਾ ਕੰਮ ਯੂਹੰਨਾ ਦੇ ਸੱਤ ਸਾਲ ਦੇ ਕੰਮ ਤੋਂ ਵੱਧ ਕੇ ਸੀ, ਕਿਉਂਕਿ ਯਿਸੂ ਦੇ ਕੰਮ ਦਾ ਸਾਰ ਸਮਾਨ ਨਹੀਂ ਸੀ। ਜਦੋਂ ਯਿਸੂ ਨੇ ਆਪਣੀ ਸੇਵਕਾਈ ਸ਼ੁਰੂ ਕੀਤੀ, ਜੋ ਕਿ ਯੂਹੰਨਾ ਦਾ ਕੰਮ ਖਤਮ ਹੋਣ ਦਾ ਵੀ ਸਮਾਂ ਸੀ, ਯੂਹੰਨਾ ਨੇ ਪ੍ਰਭੂ ਯਿਸੂ ਦੁਆਰਾ ਇਸਤੇਮਾਲ ਕੀਤੇ ਜਾਣ ਲਈ ਕਾਫ਼ੀ ਲੋਕਾਂ ਅਤੇ ਥਾਂਵਾਂ ਨੂੰ ਤਿਆਰ ਕਰ ਦਿੱਤਾ ਸੀ, ਅਤੇ ਉਹ ਪ੍ਰਭੂ ਯਿਸੂ ਲਈ ਤਿੰਨ ਸਾਲ ਦੇ ਕੰਮ ਨੂੰ ਸ਼ੁਰੂ ਕਰਨ ਲਈ ਕਾਫ਼ੀ ਸਨ। ਅਤੇ ਇਸ ਲਈ, ਜਿਵੇਂ ਹੀ ਯੂਹੰਨਾ ਦਾ ਕੰਮ ਖਤਮ ਹੋਇਆ, ਪ੍ਰਭੂ ਯਿਸੂ ਨੇ ਅਧਿਕਾਰਿਤ ਰੂਪ ਵਿੱਚ ਆਪਣਾ ਖੁਦ ਦਾ ਕੰਮ ਸ਼ੁਰੂ ਕਰ ਦਿੱਤਾ, ਅਤੇ ਯੂਹੰਨਾ ਦੁਆਰਾ ਕਹੇ ਗਏ ਸ਼ਬਦਾਂ ਨੂੰ ਤਜ ਦਿੱਤਾ ਗਿਆ। ਕਿਉਂਕਿ ਯੂਹੰਨਾ ਦੁਆਰਾ ਕੀਤਾ ਗਿਆ ਕੰਮ ਸਿਰਫ਼ ਤਬਦੀਲੀ ਖਾਤਰ ਸੀ, ਅਤੇ ਉਸ ਦੇ ਸ਼ਬਦ ਜੀਵਨ ਦੇ ਵਚਨ ਨਹੀਂ ਸਨ ਜੋ ਮਨੁੱਖ ਨੂੰ ਨਵੇਂ ਵਾਧੇ ਵੱਲ ਲੈ ਜਾਂਦੇ; ਆਖਰਕਾਰ, ਉਸ ਦੇ ਸ਼ਬਦ ਸਿਰਫ਼ ਆਰਜੀ ਵਰਤੋਂ ਲਈ ਸਨ।

ਜੋ ਕੰਮ ਯਿਸੂ ਨੇ ਕੀਤਾ ਉਹ ਅਲੌਕਿਕ ਨਹੀਂ ਸੀ; ਉਸ ਵਿੱਚ ਇੱਕ ਪ੍ਰਕਿਰਿਆ ਸੀ, ਅਤੇ ਇਹ ਸਭ ਕੁਝ ਚੀਜ਼ਾਂ ਦੇ ਸਧਾਰਣ ਨਿਯਮਾਂ ਅਨੁਸਾਰ ਵਧਿਆ। ਆਪਣੇ ਜੀਵਨ ਦੇ ਅੰਤਮ ਛੇ ਮਹੀਨੇ ਤਕ, ਯਿਸੂ ਪੱਕੇ ਤੌਰ ਤੇ ਜਾਣਦਾ ਸੀ ਕਿ ਉਹ ਸਲੀਬ ’ਤੇ ਚੜ੍ਹਾਏ ਜਾਣ ਲਈ ਆਇਆ ਸੀ। ਸਲੀਬ ’ਤੇ ਚੜ੍ਹਾਏ ਜਾਣ ਤੋਂ ਪਹਿਲਾਂ, ਯਿਸੂ ਨੇ ਲਗਾਤਾਰ ਪਿਤਾ ਪਰਮੇਸ਼ੁਰ ਕੋਲ ਪ੍ਰਾਰਥਨਾ ਕੀਤੀ, ਉਂਝ ਹੀ ਜਿਵੇਂ ਉਸ ਨੇ ਗਥਸਮਨੀ ਦੇ ਬਾਗ਼ ਵਿੱਚ ਤਿੰਨ ਵਾਰ ਪ੍ਰਾਰਥਨਾ ਕੀਤੀ ਸੀ। ਬਪਤਿਸਮਾ ਲੈਣ ਤੋਂ ਬਾਅਦ, ਯਿਸੂ ਨੇ ਸਾਢੇ ਤਿੰਨ ਸਾਲ ਤਕ ਆਪਣਾ ਸੇਵਕਾਈ ਦਾ ਕੰਮ ਕੀਤਾ, ਅਤੇ ਉਸ ਦਾ ਅਧਿਕਾਰਿਤ ਕੰਮ ਢਾਈ ਸਾਲ ਤਕ ਚੱਲਿਆ। ਪਹਿਲੇ ਸਾਲ ਦੌਰਾਨ, ਸ਼ਤਾਨ ਵੱਲੋਂ ਉਸ ਉੱਪਰ ਦੋਸ਼ ਲਾਇਆ ਗਿਆ, ਮਨੁੱਖ ਦੁਆਰਾ ਪਰੇਸ਼ਾਨ ਕੀਤਾ ਗਿਆ, ਅਤੇ ਉਸ ਨੂੰ ਇਨਸਾਨੀ ਪ੍ਰਲੋਭਨ ਦਿੱਤੇ ਗਏ। ਉਸ ਨੇ ਆਪਣੇ ਕੰਮ ਨੂੰ ਕਰਨ ਦੌਰਾਨ ਕਈ ਪ੍ਰਲੋਭਨਾਂ ’ਤੇ ਜਿੱਤ ਪਾਈ। ਅੰਤਮ ਛੇ ਮਹੀਨਿਆਂ ਵਿੱਚ, ਜਦੋਂ ਯਿਸੂ ਨੂੰ ਛੇਤੀ ਹੀ ਸਲੀਬ ’ਤੇ ਚੜ੍ਹਾਇਆ ਜਾਣਾ ਸੀ, ਤਾਂ ਪਤਰਸ ਦੇ ਮੂੰਹ ਤੋਂ ਇਹ ਸ਼ਬਦ ਨਿਕਲੇ ਕਿ ਯਿਸੂ ਜੀਉਂਦੇ ਪਰਮੇਸ਼ੁਰ ਦਾ ਪੁੱਤਰ ਹੈ, ਕਿ ਉਹ ਮਸੀਹ ਹੈ। ਉਸ ਤੋਂ ਬਾਅਦ ਹੀ ਉਸ ਦੇ ਕੰਮ ਬਾਰੇ ਸਾਰਿਆਂ ਨੇ ਜਾਣਿਆ, ਸਿਰਫ਼ ਤਾਂ ਹੀ ਉਸ ਦੀ ਪਛਾਣ ਜਨਤਕ ਰੂਪ ਵਿੱਚ ਪਰਗਟ ਹੋਈ। ਉਸ ਤੋਂ ਬਾਅਦ, ਯਿਸੂ ਨੇ ਆਪਣੇ ਚੇਲਿਆਂ ਨੂੰ ਕਿਹਾ ਕਿ ਉਸ ਨੂੰ ਮਨੁੱਖ ਖਾਤਰ ਸਲੀਬ ’ਤੇ ਚੜ੍ਹਾਇਆ ਜਾਣਾ ਸੀ, ਅਤੇ ਉਹ ਤਿੰਨ ਦਿਨ ਬਾਅਦ ਫਿਰ ਤੋਂ ਜੀ ਉੱਠੇਗਾ; ਕਿ ਉਹ ਛੁਟਕਾਰੇ ਦਾ ਕੰਮ ਕਰਨ ਲਈ ਆਇਆ ਸੀ, ਅਤੇ ਮੁਕਤੀਦਾਤਾ ਸੀ। ਸਿਰਫ਼ ਆਖਰੀ ਛੇ ਮਹੀਨਿਆਂ ਵਿੱਚ ਹੀ ਉਸ ਨੇ ਆਪਣੀ ਪਛਾਣ ਅਤੇ ਆਪਣੇ ਉਸ ਕੰਮ ਨੂੰ ਪਰਗਟ ਕੀਤਾ, ਜਿਸ ਨੂੰ ਕਰਨ ਦਾ ਉਸ ਦਾ ਇਰਾਦਾ ਸੀ। ਇਹ ਪਰਮੇਸ਼ੁਰ ਦਾ ਸਮਾਂ ਵੀ ਸੀ, ਅਤੇ ਕੰਮ ਨੂੰ ਇਸੇ ਤਰ੍ਹਾਂ ਹੀ ਕੀਤਾ ਜਾਣਾ ਸੀ। ਉਸ ਸਮੇਂ, ਯਿਸੂ ਦੇ ਕੰਮ ਦਾ ਕੁਝ ਹਿੱਸਾ ਪੁਰਾਣੇ ਨੇਮ ਦੇ ਅਨੁਸਾਰ ਸੀ, ਅਤੇ ਨਾਲ ਹੀ ਮੂਸਾ ਦੇ ਕਨੂੰਨਾਂ ਅਤੇ ਸ਼ਰਾ ਦੇ ਯੁਗ ਵਿੱਚ ਯਹੋਵਾਹ ਦੇ ਵਚਨਾਂ ਦੇ ਅਨੁਸਾਰ ਵੀ ਸੀ। ਇਨ੍ਹਾਂ ਸਭ ਚੀਜ਼ਾਂ ਦਾ ਯਿਸੂ ਨੇ ਆਪਣੇ ਕੰਮ ਦੇ ਹਿੱਸੇ ਵਜੋਂ ਇਸਤੇਮਾਲ ਕੀਤਾ। ਉਸ ਨੇ ਲੋਕਾਂ ਨੂੰ ਉਪਦੇਸ਼ ਦਿੱਤਾ ਅਤੇ ਉਨ੍ਹਾਂ ਨੂੰ ਸਮਾਜਾਂ ਵਿੱਚ ਸਿੱਖਿਆ ਦਿੱਤੀ, ਅਤੇ ਉਸ ਨੇ ਨਬੀਆਂ ਦੁਆਰਾ ਪੁਰਾਣੇ ਨੇਮ ਵਿੱਚ ਕੀਤੀਆਂ ਗਈਆਂ ਭਵਿੱਖਬਾਣੀਆਂ ਦਾ ਇਸਤੇਮਾਲ ਕਰਕੇ ਉਨ੍ਹਾਂ ਫ਼ਰੀਸੀਆਂ ਨੂੰ ਫਿਟਕਾਰਿਆ ਜੋ ਉਸ ਦੇ ਨਾਲ ਦੁਸ਼ਮਣੀ ਰੱਖਦੇ ਸਨ, ਅਤੇ ਉਨ੍ਹਾਂ ਦੀ ਅਣਆਗਿਆਕਾਰਤਾ ਨੂੰ ਪਰਗਟ ਕਰਨ ਅਤੇ ਇਸ ਤਰ੍ਹਾਂ ਉਨ੍ਹਾਂ ਦੀ ਨਿੰਦਾ ਕਰਨ ਲਈ ਪਵਿੱਤਰ ਲਿਖਤਾਂ ਵਿੱਚੋਂ ਵਚਨਾਂ ਦਾ ਇਸਤੇਮਾਲ ਕੀਤਾ। ਕਿਉਂਕਿ ਯਿਸੂ ਨੇ ਜੋ ਕੀਤਾ ਉਸ ਨੂੰ ਉਹ ਤੁੱਛ ਮੰਨਦੇ ਸੀ; ਖਾਸ ਤੌਰ ਤੇ, ਯਿਸੂ ਦੇ ਬਹੁਤੇ ਕੰਮ ਪਵਿੱਤਰ ਲਿਖਤਾਂ ਦੇ ਨਿਯਮਾਂ ਅਨੁਸਾਰ ਨਹੀਂ ਕੀਤੇ ਗਏ ਸਨ, ਅਤੇ, ਇਸ ਤੋਂ ਇਲਾਵਾ, ਜੋ ਉਸ ਨੇ ਸਿਖਾਇਆ ਉਹ ਉਨ੍ਹਾਂ ਦੇ ਸ਼ਬਦਾਂ ਤੋਂ ਵੱਧ ਕੇ ਸੀ, ਅਤੇ ਪਵਿੱਤਰ ਲਿਖਤਾਂ ਵਿੱਚ ਨਬੀਆਂ ਦੀਆਂ ਭਵਿੱਖਬਾਣੀਆਂ ਤੋਂ ਵੀ ਕਿਤੇ ਵੱਧ ਕੇ ਸੀ। ਯਿਸੂ ਦਾ ਕੰਮ ਸਿਰਫ਼ ਮਨੁੱਖ ਦੇ ਛੁਟਕਾਰੇ ਅਤੇ ਸਲੀਬ ’ਤੇ ਚੜ੍ਹਾਏ ਜਾਣ ਲਈ ਸੀ, ਅਤੇ ਇਸ ਤਰ੍ਹਾਂ, ਕਿਸੇ ਵੀ ਵਿਅਕਤੀ ਨੂੰ ਜਿੱਤਣ ਲਈ ਉਸ ਨੂੰ ਜ਼ਿਆਦਾ ਵਚਨ ਕਹਿਣ ਦੀ ਲੋੜ ਨਹੀਂ ਸੀ। ਉਸ ਨੇ ਮਨੁੱਖ ਨੂੰ ਜੋ ਕੁਝ ਵੀ ਸਿਖਾਇਆ, ਉਸ ਵਿੱਚੋਂ ਕਾਫ਼ੀ ਕੁਝ ਪਵਿੱਤਰ ਲਿਖਤਾਂ ਦੇ ਵਚਨਾਂ ਤੋਂ ਲਿਆ ਗਿਆ ਸੀ, ਅਤੇ ਭਾਵੇਂ ਉਸ ਦਾ ਕੰਮ ਪਵਿੱਤਰ ਲਿਖਤਾਂ ਤੋਂ ਅੱਗੇ ਨਹੀਂ ਵਧਿਆ, ਫਿਰ ਵੀ ਉਹ ਸਲੀਬ ’ਤੇ ਚੜ੍ਹਾਏ ਜਾਣ ਦੇ ਕੰਮ ਨੂੰ ਪੂਰਾ ਕਰ ਸਕਿਆ। ਉਸ ਦਾ ਕੰਮ ਸਿਰਫ਼ ਵਚਨ ਦਾ ਕੰਮ ਨਹੀਂ ਸੀ, ਨਾ ਹੀ ਮਨੁੱਖਜਾਤੀ ’ਤੇ ਜਿੱਤ ਪ੍ਰਾਪਤ ਕਰਨ ਲਈ ਕੀਤਾ ਗਿਆ ਕੰਮ ਸੀ, ਸਗੋਂ ਮਨੁੱਖਜਾਤੀ ਦੇ ਛੁਟਕਾਰੇ ਲਈ ਕੀਤਾ ਗਿਆ ਕੰਮ ਸੀ। ਉਸ ਨੇ ਮਨੁੱਖਜਾਤੀ ਲਈ ਬਸ ਪਾਪਬਲੀ ਦਾ ਕੰਮ ਕੀਤਾ, ਅਤੇ ਮਨੁੱਖਜਾਤੀ ਲਈ ਵਚਨ ਦੇ ਸ੍ਰੋਤ ਦਾ ਕੰਮ ਨਹੀਂ ਕੀਤਾ। ਉਸ ਨੇ ਪਰਾਈਆਂ-ਕੌਮਾਂ ਦਾ ਕੰਮ ਨਹੀਂ ਕੀਤਾ, ਜੋ ਕਿ ਮਨੁੱਖ ਨੂੰ ਜਿੱਤਣ ਦਾ ਕੰਮ ਸੀ, ਸਗੋਂ ਸਲੀਬ ’ਤੇ ਚੜ੍ਹਨ ਦਾ ਕੰਮ ਕੀਤਾ, ਉਹ ਕੰਮ ਜੋ ਉਨ੍ਹਾਂ ਲੋਕਾਂ ਦਰਮਿਆਨ ਕੀਤਾ ਗਿਆ ਸੀ ਜੋ ਇੱਕ ਪਰਮੇਸ਼ੁਰ ਦੇ ਹੋਣ ਵਿੱਚ ਵਿਸ਼ਵਾਸ ਕਰਦੇ ਸਨ। ਹਾਲਾਂਕਿ ਉਸ ਦਾ ਕੰਮ ਪਵਿੱਤਰ ਲਿਖਤਾਂ ਦੀ ਬੁਨਿਆਦ ’ਤੇ ਕੀਤਾ ਗਿਆ ਸੀ, ਅਤੇ ਹਾਲਾਂਕਿ ਉਸ ਨੇ ਪੁਰਾਣੇ ਨਬੀਆਂ ਦੀਆਂ ਭਵਿੱਖਬਾਣੀਆਂ ਦਾ ਇਸਤੇਮਾਲ ਫ਼ਰੀਸੀਆਂ ਦੀ ਨਿੰਦਾ ਕਰਨ ਲਈ ਕੀਤਾ ਸੀ, ਪਰ ਇਹ ਸਲੀਬ ’ਤੇ ਚੜ੍ਹਾਏ ਜਾਣ ਦੇ ਕੰਮ ਨੂੰ ਪੂਰਾ ਕਰਨ ਲਈ ਕਾਫ਼ੀ ਸੀ। ਜੇ ਅੱਜ ਦਾ ਕੰਮ ਵੀ ਪਵਿੱਤਰ ਲਿਖਤਾਂ ਵਿੱਚ ਪੁਰਾਣੇ ਨਬੀਆਂ ਦੀਆਂ ਭਵਿੱਖਬਾਣੀਆਂ ਦੀ ਬੁਨਿਆਦ ’ਤੇ ਕੀਤਾ ਜਾਂਦਾ, ਤਾਂ ਤੁਹਾਨੂੰ ਜਿੱਤਣਾ ਅਸੰਭਵ ਹੁੰਦਾ, ਕਿਉਂਕਿ ਪੁਰਾਣੇ ਨੇਮ ਵਿੱਚ ਤੁਹਾਡੇ ਚੀਨੀ ਲੋਕਾਂ ਦੀ ਕੋਈ ਅਵੱਗਿਆ ਅਤੇ ਪਾਪ ਦਰਜ ਨਹੀਂ ਹਨ, ਅਤੇ ਤੁਹਾਡੇ ਪਾਪਾਂ ਦਾ ਕੋਈ ਇਤਿਹਾਸ ਨਹੀਂ ਹੈ। ਇਸ ਲਈ, ਜੇ ਇਹ ਕੰਮ ਬਾਈਬਲ ਵਿੱਚ ਅਜੇ ਵੀ ਹੁੰਦਾ, ਤਾਂ ਤੁਸੀਂ ਕਦੇ ਨਾ ਮੰਨਦੇ। ਬਾਈਬਲ ਵਿੱਚ ਇਸਰਾਏਲੀਆਂ ਦਾ ਸੀਮਿਤ ਇਤਿਹਾਸ ਦਰਜ ਹੈ, ਜੋ ਕਿ ਇਹ ਪੱਕਾ ਕਰਨ ਵਿੱਚ ਅਸਮਰਥ ਹੈ ਕਿ ਤੁਸੀਂ ਲੋਕ ਬੁਰੇ ਹੋ ਜਾਂ ਚੰਗੇ, ਜਾਂ ਇਹ ਤੁਹਾਡਾ ਨਿਆਂ ਕਰਨ ਵਿੱਚ ਅਸਮਰਥ ਹੈ। ਕਲਪਨਾ ਕਰੋ ਕਿ ਜੇ ਮੈਂ ਤੁਹਾਡਾ ਨਿਆਂ ਇਸਰਾਏਲੀਆਂ ਦੇ ਇਤਿਹਾਸ ਦੇ ਅਨੁਸਾਰ ਕਰਨਾ ਹੁੰਦਾ—ਤਾਂ ਕੀ ਤੁਸੀਂ ਮੇਰੇ ਪਿੱਛੇ ਉਂਝ ਹੀ ਚੱਲਦੇ ਜਿਵੇਂ ਅੱਜ ਚੱਲਦੇ ਹੋ? ਕੀ ਤੁਸੀਂ ਜਾਣਦੇ ਹੋ ਕਿ ਤੁਸੀਂ ਕਿੰਨੇ ਜ਼ਿੱਦੀ ਹੋ? ਜੇ ਇਸ ਪੜਾਅ ਦੌਰਾਨ ਕੋਈ ਵਚਨ ਨਾ ਬੋਲੇ ਜਾਂਦੇ, ਤਾਂ ਜਿੱਤ ਦਾ ਕੰਮ ਪੂਰਾ ਕਰਨਾ ਅਸੰਭਵ ਹੁੰਦਾ। ਕਿਉਂਕਿ ਮੈਂ ਸਲੀਬ ’ਤੇ ਚੜ੍ਹਾਏ ਜਾਣ ਲਈ ਨਹੀਂ ਆਇਆ ਹਾਂ, ਮੇਰੇ ਲਈ ਉਨ੍ਹਾਂ ਵਚਨਾਂ ਨੂੰ ਬੋਲਣਾ ਜ਼ਰੂਰੀ ਹੈ ਜੋ ਬਾਈਬਲ ਤੋਂ ਅਲੱਗ ਹਨ, ਤਾਂ ਕਿ ਤੁਹਾਨੂੰ ਜਿੱਤਿਆ ਜਾ ਸਕੇ। ਯਿਸੂ ਦੁਆਰਾ ਕੀਤਾ ਗਿਆ ਕੰਮ ਪੁਰਾਣੇ ਨੇਮ ਤੋਂ ਸਿਰਫ਼ ਇੱਕ ਪੜਾਅ ਅੱਗੇ ਸੀ; ਇਹ ਇੱਕ ਯੁੱਗ ਨੂੰ ਸ਼ੁਰੂ ਕਰਨ, ਅਤੇ ਉਸ ਯੁੱਗ ਦੀ ਅਗਵਾਈ ਕਰਨ ਲਈ ਇਸਤੇਮਾਲ ਕੀਤਾ ਗਿਆ ਸੀ। ਉਸ ਨੇ ਕਿਉਂ ਕਿਹਾ, “ਇਹ ਨਾ ਸਮਝੋ ਭਈ ਮੈਂ ਤੁਰੇਤ ਯਾ ਨਬੀਆਂ ਨੂੰ ਖੰਡਣ ਆਇਆ ਹਾਂ। ਮੈਂ ਖੰਡਣ ਨਹੀਂ ਸਗੋਂ ਪੂਰਿਆਂ ਕਰਨ ਨੂੰ ਆਇਆ ਹਾਂ”? ਫਿਰ ਵੀ ਉਸ ਦੇ ਕੰਮ ਵਿੱਚ ਬਹੁਤ ਕੁਝ ਅਜਿਹਾ ਸੀ ਜੋ ਪੁਰਾਣੇ ਨੇਮ ਦੇ ਇਸਰਾਏਲੀਆਂ ਦੁਆਰਾ ਪਾਲਣ ਕੀਤੇ ਜਾਂਦੇ ਕਨੂੰਨਾਂ ਅਤੇ ਹੁਕਮਾਂ ਤੋਂ ਅਲੱਗ ਸੀ। ਇਸ ਨੂੰ ਪੂਰਾ ਕਰਨ ਦੀ ਪ੍ਰਕਿਰਿਆ ਵਿੱਚ ਕਈ ਵਿਹਾਰਕ ਚੀਜ਼ਾਂ ਸ਼ਾਮਲ ਸਨ: ਉਸ ਦਾ ਕੰਮ ਜ਼ਿਆਦਾ ਵਿਹਾਰਕ ਅਤੇ ਅਸਲੀ ਸੀ, ਅਤੇ, ਇਸ ਤੋਂ ਇਲਾਵਾ, ਇਹ ਵਧੇਰੇ ਸਜੀਵ ਸੀ, ਅਤੇ ਇਹ ਨਿਯਮਾਂ ਦਾ ਅੰਨ੍ਹਾ ਪਾਲਣ ਨਹੀਂ ਸੀ। ਕੀ ਇਸਰਾਏਲੀ ਸਬਤ ਦਾ ਪਾਲਣ ਨਹੀਂ ਕਰਦੇ ਸਨ? ਜਦੋਂ ਯਿਸੂ ਆਇਆ, ਤਾਂ ਉਸ ਨੇ ਸਬਤ ਦਾ ਪਾਲਣ ਨਹੀਂ ਕੀਤਾ, ਕਿਉਂਕਿ ਉਸ ਨੇ ਕਿਹਾ ਸੀ ਕਿ ਮਨੁੱਖ ਦਾ ਪੁੱਤਰ ਸਬਤ ਦਾ ਪ੍ਰਭੂ ਹੈ, ਅਤੇ ਜਦੋਂ ਸਬਤ ਦਾ ਪ੍ਰਭੂ ਆਇਆ, ਤਾਂ ਉਹ ਜਿਵੇਂ ਚਾਹੁੰਦਾ, ਉਂਝ ਹੀ ਕਰਨਾ ਸੀ। ਉਹ ਪੁਰਾਣੇ ਨੇਮ ਦੇ ਕਨੂੰਨਾਂ ਨੂੰ ਪੂਰਾ ਕਰਨ ਅਤੇ ਕਨੂੰਨਾਂ ਨੂੰ ਬਦਲਣ ਲਈ ਆਇਆ ਸੀ। ਅੱਜ ਜੋ ਕੁਝ ਕੀਤਾ ਜਾਂਦਾ ਹੈ ਉਹ ਵਰਤਮਾਨ ’ਤੇ ਅਧਾਰਤ ਹੈ, ਫਿਰ ਵੀ ਇਹ ਹੁਣ ਵੀ ਸ਼ਰਾ ਦੇ ਯੁਗ ਵਿੱਚ ਕੀਤੇ ਗਏ ਯਹੋਵਾਹ ਦੇ ਕੰਮ ਦੇ ਆਧਾਰ ਤੇ ਟਿਕਿਆ ਹੋਇਆ ਹੈ, ਅਤੇ ਇਹ ਇਸ ਦਾਇਰੇ ਦਾ ਉਲੰਘਣ ਨਹੀਂ ਕਰਦਾ। ਉਦਾਹਰਣ ਵਜੋਂ—ਆਪਣੀ ਜ਼ਬਾਨ ਸੰਭਾਲਣਾ, ਵਿਭਚਾਰ ਨਾ ਕਰਨਾ, ਕੀ ਇਹ ਪੁਰਾਣੇ ਨੇਮ ਦੇ ਕਨੂੰਨ ਨਹੀਂ ਹਨ? ਅੱਜ, ਤੁਹਾਡੇ ਤੋਂ ਜਿਸ ਦੀ ਮੰਗ ਕੀਤੀ ਜਾਂਦੀ ਹੈ ਉਹ ਸਿਰਫ਼ ਇਨ੍ਹਾਂ ਦਸ ਹੁਕਮਾਂ ਤਕ ਸੀਮਿਤ ਨਹੀਂ ਹੈ, ਸਗੋਂ ਇਸ ਵਿੱਚ ਅਜਿਹੇ ਹੁਕਮ ਅਤੇ ਕਨੂੰਨ ਸ਼ਾਮਲ ਹਨ ਜੋ ਪਹਿਲਾਂ ਆਏ ਹੁਕਮਾਂ ਅਤੇ ਕਨੂੰਨਾਂ ਦੇ ਮੁਕਾਬਲੇ ਵਧੇਰੇ ਉੱਚੇ ਹਨ। ਫਿਰ ਵੀ ਇਸ ਦਾ ਇਹ ਮਤਲਬ ਨਹੀਂ ਹੈ ਕਿ ਜੋ ਕੁਝ ਪਹਿਲਾਂ ਆਇਆ ਉਸ ਨੂੰ ਖਤਮ ਕਰ ਦਿੱਤਾ ਗਿਆ ਹੈ, ਕਿਉਂਕਿ ਪਰਮੇਸ਼ੁਰ ਦੇ ਕੰਮ ਦਾ ਹਰੇਕ ਪੜਾਅ, ਪਿਛਲੇ ਪੜਾਅ ਦੀ ਨੀਂਹ ’ਤੇ ਰੱਖਿਆ ਜਾਂਦਾ ਹੈ। ਜਿੱਥੇ ਤਕ ਉਨ੍ਹਾਂ ਚੀਜ਼ਾਂ ਦਾ ਸੰਬੰਧ ਹੈ ਜਿਨ੍ਹਾਂ ਦੀ ਯਹੋਵਾਹ ਨੇ ਇਸਰਾਏਲ ਨਾਲ ਜਾਣ-ਪਛਾਣ ਕਰਾਈ, ਜਿਵੇਂ ਕਿ ਲੋਕਾਂ ਲਈ ਇਹ ਨਿਯਮ ਠਹਿਰਾਉਣਾ ਕਿ ਉਹ ਬਲੀਦਾਨ ਦੇਣ, ਆਪਣੇ ਮਾਪਿਆਂ ਦਾ ਆਦਰ ਕਰਨ, ਮੂਰਤੀਆਂ ਦੀ ਪੂਜਾ ਨਾ ਕਰਨ, ਦੂਜਿਆਂ ’ਤੇ ਵਾਰ ਨਾ ਕਰਨ ਜਾਂ ਸਰਾਪ ਨਾ ਦੇਣ, ਵਿਭਚਾਰ ਨਾ ਕਰਨ, ਤੰਬਾਕੂਨੋਸ਼ੀ ਨਾ ਕਰਨ ਜਾਂ ਸ਼ਰਾਬ ਨਾ ਪੀਣ, ਮਰੀਆਂ ਹੋਈਆਂ ਚੀਜ਼ਾਂ ਨਾ ਖਾਣ ਜਾਂ ਲਹੂ ਨਾ ਪੀਣ—ਕੀ ਅੱਜ ਵੀ ਤੁਹਾਡੇ ਵਿਹਾਰ ਦੀ ਬੁਨਿਆਦ ਇਸੇ ਤੋਂ ਨਹੀਂ ਬਣਦੀ? ਅਤੀਤ ਦੀ ਨੀਂਹ ’ਤੇ ਹੀ ਅੱਜ ਦੇ ਦਿਨ ਤਕ ਕੰਮ ਪੂਰਾ ਹੁੰਦਾ ਆਇਆ ਹੈ। ਹਾਲਾਂਕਿ, ਅਤੀਤ ਦੇ ਕਨੂੰਨਾਂ ਦਾ ਹੁਣ ਹੋਰ ਜ਼ਿਕਰ ਨਹੀਂ ਕੀਤਾ ਜਾਂਦਾ ਅਤੇ ਤੇਰੇ ਤੋਂ ਕਈ ਨਵੀਆਂ ਮੰਗਾਂ ਕੀਤੀਆਂ ਗਈਆਂ ਹਨ, ਫਿਰ ਵੀ ਇਨ੍ਹਾਂ ਕਨੂੰਨਾਂ ਦੇ ਖਤਮ ਹੋਣ ਦੀ ਤਾਂ ਗੱਲ ਦੂਰ ਹੈ, ਸਗੋਂ ਇਨ੍ਹਾਂ ਨੂੰ ਹੋਰ ਉੱਚਾ ਦਰਜਾ ਦਿੱਤਾ ਗਿਆ ਹੈ। ਇਹ ਕਹਿਣਾ ਕਿ ਉਨ੍ਹਾਂ ਨੂੰ ਖਤਮ ਕਰ ਦਿੱਤਾ ਗਿਆ ਹੈ, ਦਾ ਮਤਲਬ ਹੈ ਕਿ ਪਿਛਲਾ ਯੁਗ ਪੁਰਾਣਾ ਹੋ ਗਿਆ ਹੈ, ਜਦ ਕਿ ਕੁਝ ਅਜਿਹੇ ਹੁਕਮ ਹਨ ਜਿਨ੍ਹਾਂ ਦਾ ਤੈਨੂੰ ਅਨੰਤਕਾਲ ਤਕ ਆਦਰ ਕਰਨਾ ਚਾਹੀਦਾ ਹੈ। ਅਤੀਤ ਦੇ ਹੁਕਮਾਂ ਨੂੰ ਪਹਿਲਾਂ ਹੀ ਅਮਲ ਵਿੱਚ ਲਿਆਂਦਾ ਗਿਆ ਹੈ, ਉਹ ਪਹਿਲਾਂ ਹੀ ਮਨੁੱਖ ਦੀ ਹੋਂਦ ਬਣ ਚੁੱਕੇ ਹਨ, ਅਤੇ “ਤੰਬਾਕੂਨੋਸ਼ੀ ਨਾ ਕਰੋ,” ਅਤੇ “ਸ਼ਰਾਬ ਨਾ ਪੀਓ,” ਆਦਿ ’ਤੇ ਵਿਸ਼ੇਸ਼ ਜ਼ੋਰ ਦੇਣ ਦੀ ਲੋੜ ਨਹੀਂ ਹੈ। ਇਸ ਬੁਨਿਆਦ ’ਤੇ, ਤੁਹਾਡੀਆਂ ਅੱਜ ਦੀਆਂ ਜ਼ਰੂਰਤਾਂ ਅਨੁਸਾਰ, ਤੁਹਾਡੇ ਰੁਤਬੇ ਅਨੁਸਾਰ, ਅਤੇ ਤੁਹਾਡੇ ਅੱਜ ਦੇ ਕੰਮ ਅਨੁਸਾਰ, ਨਵੇਂ ਹੁਕਮ ਨਿਰਧਾਰਤ ਕੀਤੇ ਗਏ ਹਨ। ਨਵੇਂ ਯੁਗ ਲਈ ਹੁਕਮਾਂ ਦਾ ਨਿਰਧਾਰਣ ਕਰਨ ਦਾ ਮਤਲਬ ਪੁਰਾਣੇ ਯੁਗ ਦੀਆਂ ਧਾਰਣਾਵਾਂ ਨੂੰ ਖਤਮ ਕਰਨਾ ਨਹੀਂ, ਸਗੋਂ ਉਨ੍ਹਾਂ ਨੂੰ ਇਸੇ ਆਧਾਰ ਤੇ ਹੋਰ ਉੱਚਾ ਚੁੱਕ ਕੇ, ਮਨੁੱਖ ਦੇ ਕੰਮਾਂ ਨੂੰ ਹੋਰ ਜ਼ਿਆਦਾ ਮੁਕੰਮਲ ਅਤੇ ਅਸਲੀਅਤ ਦੇ ਅਨੁਰੂਪ ਬਣਾਉਣਾ ਹੈ। ਜੇ ਅੱਜ, ਤੁਸੀਂ ਸਿਰਫ਼ ਹੁਕਮਾਂ ਦਾ ਪਾਲਣ ਕਰਨਾ ਹੁੰਦਾ ਅਤੇ ਇਸਰਾਏਲੀਆਂ ਵਾਂਗ, ਪੁਰਾਣੇ ਨੇਮ ਦੇ ਕਨੂੰਨਾਂ ਦਾ ਪਾਲਣ ਕਰਨਾ ਹੁੰਦਾ, ਅਤੇ ਜੇ, ਤੁਹਾਨੂੰ ਯਹੋਵਾਹ ਦੁਆਰਾ ਨਿਰਧਾਰਤ ਕਨੂੰਨਾਂ ਨੂੰ ਯਾਦ ਰੱਖਣਾ ਹੁੰਦਾ, ਤਾਂ ਵੀ ਤੁਹਾਡੇ ਲੋਕਾਂ ਦੇ ਬਦਲ ਸਕਣ ਦੀ ਕੋਈ ਸੰਭਾਵਨਾ ਨਹੀਂ ਹੁੰਦੀ। ਜੇ ਤੁਸੀਂ ਸਿਰਫ਼ ਕੁਝ ਸੀਮਿਤ ਹੁਕਮਾਂ ਦਾ ਪਾਲਣ ਕਰਨਾ ਹੁੰਦਾ ਜਾਂ ਅਣਗਿਣਤ ਕਨੂੰਨਾਂ ਨੂੰ ਯਾਦ ਕਰਨਾ ਹੁੰਦਾ, ਤਾਂ ਤੁਹਾਡਾ ਪੁਰਾਣਾ ਸੁਭਾਅ ਗਹਿਰਾਈ ਵਿੱਚ ਜੰਮਿਆ ਰਹਿੰਦਾ, ਅਤੇ ਇਸ ਨੂੰ ਜੜ੍ਹੋਂ ਪੁੱਟਣ ਦਾ ਕੋਈ ਤਰੀਕਾ ਨਾ ਹੁੰਦਾ। ਇਸ ਤਰ੍ਹਾਂ ਤੁਸੀਂ ਹੋਰ ਵੀ ਭ੍ਰਿਸ਼ਟ ਹੋ ਜਾਂਦੇ, ਅਤੇ ਤੁਹਾਡੇ ਵਿੱਚੋਂ ਕੋਈ ਵੀ ਆਗਿਆਕਾਰੀ ਨਾ ਬਣਦਾ। ਕਹਿਣ ਦਾ ਅਰਥ ਹੈ ਕਿ ਕੁਝ ਸਰਲ ਹੁਕਮ ਜਾਂ ਅਣਗਿਣਤ ਕਨੂੰਨ ਯਹੋਵਾਹ ਦੇ ਕੰਮਾਂ ਨੂੰ ਜਾਣਨ ਵਿੱਚ ਤੁਹਾਡੀ ਮਦਦ ਕਰਨ ਵਿੱਚ ਅਸਮਰਥ ਹਨ। ਤੁਸੀਂ ਇਸਰਾਏਲੀਆਂ ਵਰਗੇ ਨਹੀਂ ਹੋ: ਕਨੂੰਨਾਂ ਦਾ ਪਾਲਣ ਕਰਨ ਅਤੇ ਹੁਕਮਾਂ ਨੂੰ ਯਾਦ ਕਰਨ ਨਾਲ ਉਹ ਯਹੋਵਾਹ ਦੇ ਕੰਮਾਂ ਨੂੰ ਦੇਖਣ ਦੇ ਯੋਗ ਹੋਏ ਅਤੇ ਸਿਰਫ਼ ਉਸੇ ਦੀ ਉਪਾਸਨਾ ਕਰ ਸਕੇ। ਪਰ ਤੁਸੀਂ ਲੋਕ ਇਸ ਨੂੰ ਪ੍ਰਾਪਤ ਕਰਨ ਦੇ ਯੋਗ ਨਹੀਂ ਹੋ, ਅਤੇ ਪੁਰਾਣੇ ਨੇਮ ਦੇ ਕੁਝ ਹੁਕਮ ਨਾ ਸਿਰਫ਼ ਤੁਹਾਨੂੰ ਆਪਣਾ ਦਿਲ ਦੇਣ ਵਿੱਚ ਮਦਦ ਕਰਨ ਵਿੱਚ, ਜਾਂ ਤੁਹਾਡੀ ਰਾਖੀ ਕਰਨ ਵਿੱਚ ਅਸਮਰਥ ਹਨ, ਸਗੋਂ ਇਹ ਤੁਹਾਨੂੰ ਢਿੱਲੇ ਬਣਾ ਦੇਣਗੇ, ਅਤੇ ਤੁਹਾਨੂੰ ਪਤਾਲ ਵਿੱਚ ਪਹੁੰਚਾ ਦੇਣਗੇ। ਕਿਉਂਕਿ ਮੇਰਾ ਕੰਮ ਜਿੱਤ ਦਾ ਕੰਮ ਹੈ, ਅਤੇ ਤੁਹਾਡੀ ਅਵੱਗਿਆ ਅਤੇ ਪੁਰਾਣੀ ਫ਼ਿਤਰਤ ਉੱਤੇ ਕੇਂਦਰਤ ਹੈ। ਯਹੋਵਾਹ ਅਤੇ ਯਿਸੂ ਦੇ ਦਯਾ ਭਰੇ ਵਚਨ, ਨਿਆਂ ਦੇ ਗੰਭੀਰ ਵਚਨਾਂ ਦੇ ਸਾਹਮਣੇ ਘੱਟ ਪੈਂਦੇ ਹਨ। ਅਜਿਹੇ ਸਖਤ ਸ਼ਬਦਾਂ ਦੇ ਬਿਨਾਂ ਤੁਹਾਡੇ ਜਿਹੇ “ਮਾਹਿਰਾਂ” ’ਤੇ ਜਿੱਤ ਪ੍ਰਾਪਤ ਕਰਨਾ ਅਸੰਭਵ ਹੋ ਜਾਏਗਾ, ਜੋ ਕਿ ਹਜ਼ਾਰਾਂ ਸਾਲਾਂ ਤੋਂ ਅਵੱਗਿਆਕਾਰੀ ਰਹੇ ਹਨ। ਪੁਰਾਣੇ ਨੇਮ ਦੇ ਕਨੂੰਨਾਂ ਨੇ ਬਹੁਤ ਪਹਿਲਾਂ ਤੁਹਾਡੇ ’ਤੇ ਆਪਣੀ ਸ਼ਕਤੀ ਗੁਆ ਲਈ ਸੀ, ਅਤੇ ਅੱਜ ਦਾ ਨਿਆਂ ਪੁਰਾਣੇ ਕਨੂੰਨਾਂ ਦੀ ਤੁਲਨਾ ਵਿੱਚ ਕਿਤੇ ਜ਼ਿਆਦਾ ਕਠੋਰ ਹੈ। ਤੁਹਾਡੇ ਲਈ ਨਿਆਂ ਸਭ ਤੋਂ ਢੁਕਵਾਂ ਹੈ, ਕਨੂੰਨਾਂ ਦੀਆਂ ਤੁੱਛ ਪਾਬੰਦੀਆਂ ਨਹੀਂ, ਕਿਉਂਕਿ ਤੁਸੀਂ ਲੋਕ ਬਿਲਕੁਲ ਅਰੰਭ ਵਾਲੀ ਮਨੁੱਖਜਾਤੀ ਨਹੀਂ ਹੋ, ਸਗੋਂ ਉਹ ਹੋ ਜਿਸ ਨੂੰ ਹਜ਼ਾਰਾਂ ਸਾਲਾਂ ਤੋਂ ਭ੍ਰਿਸ਼ਟ ਕੀਤਾ ਗਿਆ ਹੈ। ਅੱਜ ਮਨੁੱਖ ਦੁਆਰਾ ਜੋ ਪ੍ਰਾਪਤ ਕਰਨਾ ਜ਼ਰੂਰੀ ਹੈ, ਉਹ ਮਨੁੱਖ ਦੀ ਅੱਜ ਦੀ ਅਸਲ ਅਵਸਥਾ ਦੇ ਅਨੁਸਾਰ ਹੈ, ਵਰਤਮਾਨ-ਸਮੇਂ ਦੇ ਮਨੁੱਖ ਦੀ ਸਮਰੱਥਾ ਅਤੇ ਅਸਲ ਰੁਤਬੇ ਅਨੁਸਾਰ ਹੈ, ਅਤੇ ਇਸ ਦੇ ਲਈ ਜ਼ਰੂਰੀ ਨਹੀਂ ਕਿ ਤੂੰ ਨਿਯਮਾਂ ਦੀ ਪਾਲਣਾ ਕਰੇਂ। ਅਜਿਹਾ ਇਸ ਲਈ ਹੈ ਤਾਂ ਕਿ ਤੇਰੀ ਪੁਰਾਣੀ ਫ਼ਿਤਰਤ ਵਿੱਚ ਤਬਦੀਲੀ ਹਾਸਲ ਕੀਤੀ ਜਾ ਸਕੇ, ਅਤੇ ਤਾਂ ਕਿ ਤੂੰ ਆਪਣੀਆਂ ਧਾਰਣਾਵਾਂ ਨੂੰ ਤਜ ਸਕੇਂ। ਕੀ ਤੈਨੂੰ ਲੱਗਦਾ ਹੈ ਕਿ ਹੁਕਮ ਨਿਯਮ ਹਨ? ਇਹ ਕਿਹਾ ਜਾ ਸਕਦਾ ਹੈ ਕਿ, ਇਹ ਇਨਸਾਨ ਦੀਆਂ ਆਮ ਜ਼ਰੂਰਤਾਂ ਹਨ। ਉਹ ਅਜਿਹੇ ਨਿਯਮ ਨਹੀਂ ਹਨ ਜਿਨ੍ਹਾਂ ਦੀ ਪਾਲਣਾ ਕਰਨਾ ਤੇਰੇ ਲਈ ਜ਼ਰੂਰੀ ਹੈ। ਉਦਾਹਰਣ ਵਜੋਂ, ਤੰਬਾਕੂਨੋਸ਼ੀ ਤੋਂ ਵਰਜਣ ਨੂੰ ਲਓ—ਕੀ ਇਹ ਨਿਯਮ ਹੈ? ਇਹ ਨਿਯਮ ਨਹੀਂ ਹੈ! ਇਸ ਦੀ ਸਧਾਰਣ ਮਨੁੱਖਜਾਤੀ ਨੂੰ ਲੋੜ ਹੈ; ਇਹ ਨਿਯਮ ਨਹੀਂ ਹੈ, ਸਗੋਂ ਕੁਝ ਅਜਿਹਾ ਹੈ ਜੋ ਸਮੁੱਚੀ ਮਨੁੱਖਜਾਤੀ ਲਈ ਤੈਅ ਕੀਤਾ ਗਿਆ ਹੈ। ਅੱਜ, ਨਿਰਧਾਰਤ ਕੀਤੇ ਗਏ ਦਰਜ਼ਨ ਦੇ ਕਰੀਬ ਹੁਕਮ ਵੀ ਨਿਯਮ ਨਹੀਂ ਹਨ; ਸਗੋਂ ਇਹ ਉਹੀ ਹਨ ਜੋ ਸਧਾਰਣ ਮਨੁੱਖਤਾ ਨੂੰ ਹਾਸਲ ਕਰਨ ਲਈ ਜ਼ਰੂਰੀ ਹਨ। ਅਤੀਤ ਵਿੱਚ ਲੋਕਾਂ ਕੋਲ ਅਜਿਹੀਆਂ ਚੀਜ਼ਾਂ ਨਹੀਂ ਸਨ ਜਾਂ ਉਨ੍ਹਾਂ ਨੂੰ ਇਸ ਦੇ ਬਾਰੇ ਪਤਾ ਨਹੀਂ ਸੀ, ਅਤੇ ਇਸ ਲਈ ਲੋਕਾਂ ਤੋਂ ਇਹ ਉਮੀਦ ਕੀਤੀ ਜਾਂਦੀ ਹੈ ਕਿ ਉਹ ਅੱਜ ਇਨ੍ਹਾਂ ਨੂੰ ਪ੍ਰਾਪਤ ਕਰਨ, ਅਤੇ ਅਜਿਹੀਆਂ ਚੀਜ਼ਾਂ ਦੀ ਗਿਣਤੀ ਨਿਯਮਾਂ ਵਿੱਚ ਨਹੀਂ ਕੀਤੀ ਜਾਂਦੀ। ਕਨੂੰਨ ਅਤੇ ਨਿਯਮ ਇੱਕੋ ਜਿਹੇ ਨਹੀਂ ਹਨ। ਉਹ ਨਿਯਮ ਜਿਨ੍ਹਾਂ ਬਾਰੇ ਮੈਂ ਬੋਲਦਾ ਹਾਂ ਉਹ, ਰਸਮਾਂ, ਰੀਤਾਂ ਜਾਂ ਮਨੁੱਖ ਦੇ ਤਰੁੱਟੀਪੂਰਣ ਅਤੇ ਗ਼ਲਤ ਵਿਆਹਰਾਂ ਦੇ ਸੰਦਰਭ ਵਿੱਚ ਹੈ; ਇਹ ਉਹ ਨਿਯਮ ਅਤੇ ਕਾਨੂੰਨ ਹਨ ਜੋ ਮਨੁੱਖ ਦੇ ਕਿਸੇ ਕੰਮ ਦੇ ਨਹੀਂ ਹਨ, ਉਨ੍ਹਾਂ ਨੂੰ ਇਸ ਤੋਂ ਕੋਈ ਲਾਭ ਨਹੀਂ ਹੈ; ਅਤੇ ਉਹ ਅਜਿਹੀ ਕਾਰਜ ਵਿਧੀ ਅਪਣਾਉਂਦੇ ਹਨ ਜਿਸ ਦਾ ਕੋਈ ਅਰਥ ਨਹੀਂ ਹੁੰਦਾ। ਇਹ ਨਿਯਮਾਂ ਦਾ ਨਿਚੋੜ ਹੈ, ਅਤੇ ਅਜਿਹੇ ਨਿਯਮਾਂ ਨੂੰ ਤਿਆਗ ਦੇਣਾ ਚਾਹੀਦਾ ਹੈ, ਕਿਉਂਕਿ ਇਹ ਮਨੁੱਖ ਨੂੰ ਕੋਈ ਲਾਭ ਨਹੀਂ ਪਹੁੰਚਾਉਂਦੇ। ਕਹਿਣ ਦਾ ਭਾਵ ਹੈ ਕਿ ਜੋ ਮਨੁੱਖ ਲਈ ਲਾਹੇਵੰਦ ਹੈ ਉਸ ਨੂੰ ਅਮਲ ਵਿੱਚ ਲਿਆਉਣਾ ਜ਼ਰੂਰੀ ਹੈ।

ਕਿਰਪਾ ਦੇ ਯੁਗ ਵਿੱਚ ਪਛਤਾਵੇ ਦੀ ਖੁਸ਼ਖ਼ਬਰੀ ਦਾ ਪਰਚਾਰ ਕੀਤਾ ਗਿਆ, ਅਤੇ ਬਸ਼ਰਤੇ ਕਿ ਮਨੁੱਖ ਵਿਸ਼ਵਾਸ ਕਰੇ, ਤਾਂ ਉਸ ਨੂੰ ਬਚਾਇਆ ਜਾਏਗਾ। ਅੱਜ, ਮੁਕਤੀ ਦੀ ਥਾਂ ’ਤੇ, ਸਿਰਫ਼ ਜਿੱਤ ਅਤੇ ਸੰਪੂਰਣਤਾ ਦੀ ਗੱਲ ਹੁੰਦੀ ਹੈ। ਇਹ ਕਦੇ ਨਹੀਂ ਕਿਹਾ ਗਿਆ ਕਿ ਜੇ ਇੱਕ ਵਿਅਕਤੀ ਵਿਸ਼ਵਾਸ ਕਰਦਾ ਹੈ, ਤਾਂ ਉਸ ਦੇ ਪੂਰੇ ਪਰਿਵਾਰ ਨੂੰ ਅਸੀਸ ਮਿਲੇਗੀ, ਜਾਂ ਕਿ ਇੱਕ ਵਾਰ ਬਚਾਏ ਜਾਣ ਦਾ ਅਰਥ ਹੈ ਹਮੇਸ਼ਾ ਲਈ ਬਚਾਇਆ ਜਾਣਾ। ਅੱਜ, ਕੋਈ ਇਨ੍ਹਾਂ ਵਚਨਾਂ ਨੂੰ ਨਹੀਂ ਬੋਲਦਾ ਹੈ, ਅਤੇ ਅਜਿਹੀਆਂ ਚੀਜ਼ਾਂ ਪੁਰਾਣੀਆਂ ਹੋ ਗਈਆਂ ਹਨ। ਉਸ ਸਮੇਂ, ਯਿਸੂ ਦਾ ਕੰਮ ਪੂਰੀ ਮਨੁੱਖਜਾਤੀ ਦੇ ਛੁਟਕਾਰੇ ਲਈ ਸੀ। ਉਨ੍ਹਾਂ ਸਾਰਿਆਂ ਦੇ ਪਾਪਾਂ ਨੂੰ ਮਾਫ਼ ਕਰ ਦਿੱਤਾ ਗਿਆ ਜੋ ਉਸ ਵਿੱਚ ਵਿਸ਼ਵਾਸ ਕਰਦੇ ਸਨ; ਜਦੋਂ ਤਕ ਤੂੰ ਉਸ ਉੱਤੇ ਵਿਸ਼ਵਾਸ ਕਰਦਾ ਹੈਂ, ਉਹ ਤੈਨੂੰ ਛੁਟਕਾਰਾ ਦਏਗਾ; ਜੇ ਜੇ ਤੂੰ ਉਸ ਵਿੱਚ ਵਿਸ਼ਵਾਸ ਕਰਦਾ, ਤਾਂ ਤੂੰ ਪਾਪੀ ਨਾ ਰਹਿ ਜਾਂਦਾ, ਤੈਨੂੰ ਆਪਣੇ ਪਾਪਾਂ ਤੋਂ ਛੁਟਕਾਰਾ ਮਿਲ ਜਾਂਦਾ। ਬਚਾਏ ਜਾਣ, ਅਤੇ ਨਿਹਚਾ ਦੁਆਰਾ ਉਚਿਤ ਠਹਿਰਾਏ ਜਾਣ ਦਾ ਇਹੀ ਅਰਥ ਹੈ। ਫਿਰ ਵੀ ਜੋ ਵਿਸ਼ਵਾਸ ਕਰਦੇ ਸਨ ਉਨ੍ਹਾਂ ਵਿੱਚ, ਉਹ ਰਹਿ ਗਏ ਸਨ ਜੋ ਆਕੀ ਸਨ ਅਤੇ ਪਰਮੇਸ਼ੁਰ ਦੇ ਵਿਰੋਧੀ ਸਨ, ਅਤੇ ਜਿਨ੍ਹਾਂ ਨੂੰ ਅਜੇ ਵੀ ਹੌਲੀ-ਹੌਲੀ ਹਟਾਇਆ ਜਾਣਾ ਸੀ। ਮੁਕਤੀ ਦਾ ਅਰਥ ਇਹ ਨਹੀਂ ਸੀ ਕਿ ਮਨੁੱਖ ਪੂਰੀ ਤਰ੍ਹਾਂ ਨਾਲ ਪਰਮੇਸ਼ੁਰ ਦੁਆਰਾ ਪ੍ਰਾਪਤ ਕਰ ਲਿਆ ਗਿਆ ਸੀ, ਸਗੋਂ ਇਹ ਸੀ ਕਿ ਮਨੁੱਖ ਹੁਣ ਪਾਪੀ ਨਹੀਂ ਰਹਿ ਗਿਆ ਸੀ, ਅਤੇ ਉਸ ਨੂੰ ਉਸ ਦੇ ਪਾਪਾਂ ਲਈ ਮਾਫ਼ ਕਰ ਦਿੱਤਾ ਗਿਆ ਸੀ। ਬਸ਼ਰਤੇ ਕਿ ਤੂੰ ਵਿਸ਼ਵਾਸ ਕਰੇਂ, ਤਾਂ ਤੂੰ ਕਦੇ ਵੀ ਹੋਰ ਪਾਪੀ ਨਹੀਂ ਰਹੇਂਗਾ। ਉਸ ਸਮੇਂ, ਯਿਸੂ ਨੇ ਬਹੁਤ ਸਾਰਾ ਅਜਿਹਾ ਕੰਮ ਕੀਤਾ ਜੋ ਉਸ ਦੇ ਚੇਲਿਆਂ ਦੀ ਸਮਝ ਤੋਂ ਬਾਹਰ ਸੀ ਅਤੇ ਬਹੁਤ ਕੁਝ ਕਿਹਾ ਜੋ ਲੋਕਾਂ ਨੂੰ ਸਮਝ ਨਹੀਂ ਆਇਆ। ਇਸ ਦਾ ਕਾਰਣ ਇਹ ਹੈ ਕਿ ਉਸ ਸਮੇਂ, ਉਸ ਨੇ ਕੋਈ ਸਪਸ਼ਟੀਕਰਣ ਨਹੀਂ ਦਿੱਤਾ। ਇਸ ਤਰ੍ਹਾਂ, ਉਸ ਦੇ ਜਾਣ ਦੇ ਕਈ ਸਾਲਾਂ ਬਾਅਦ, ਮੱਤੀ ਨੇ ਯਿਸੂ ਲਈ ਇੱਕ ਬੰਸਾਵਲੀ ਬਣਾਈ, ਅਤੇ ਦੂਜੇ ਲੋਕਾਂ ਨੇ ਵੀ ਬਹੁਤ ਸਾਰੇ ਅਜਿਹੇ ਕੰਮ ਕੀਤੇ ਜੋ ਮਨੁੱਖ ਦੀ ਇੱਛਾ ਅਨੁਸਾਰ ਸਨ। ਯਿਸੂ ਮਨੁੱਖ ਨੂੰ ਸੰਪੂਰਣ ਕਰਨ ਅਤੇ ਪ੍ਰਾਪਤ ਕਰਨ ਲਈ ਨਹੀਂ ਆਇਆ ਸੀ, ਸਗੋਂ ਕੰਮ ਦਾ ਇੱਕ ਪੜਾਅ ਕਰਨ ਲਈ ਆਇਆ ਸੀ: ਜੋ ਸਵਰਗ ਦੇ ਰਾਜ ਦੀ ਖੁਸ਼ਖ਼ਬਰੀ ਨੂੰ ਅੱਗੇ ਵਧਾਉਣ ਅਤੇ ਸਲੀਬ ’ਤੇ ਚੜ੍ਹਾਏ ਜਾਣ ਦਾ ਕੰਮ ਪੂਰਾ ਕਰਨ ਲਈ ਆਇਆ ਸੀ। ਅਤੇ ਇਸ ਲਈ, ਜਦੋਂ ਇੱਕ ਵਾਰ ਯਿਸੂ ਨੂੰ ਸਲੀਬ ’ਤੇ ਚੜ੍ਹਾ ਦਿੱਤਾ ਗਿਆ, ਉਸ ਦੇ ਕੰਮ ਦਾ ਪੂਰੀ ਤਰ੍ਹਾਂ ਨਾਲ ਅੰਤ ਹੋ ਗਿਆ। ਪਰ ਵਰਤਮਾਨ ਪੜਾਅ—ਜਿੱਤ ਦੇ ਕੰਮ—ਵਿੱਚ ਜ਼ਿਆਦਾ ਵਚਨ ਬੋਲੇ ਜਾਣਾ ਜ਼ਰੂਰੀ ਹੈ, ਜ਼ਿਆਦਾ ਕੰਮ ਕੀਤਾ ਜਾਣਾ ਜ਼ਰੂਰੀ ਹੈ, ਅਤੇ ਕਈ ਪ੍ਰਕਿਰਿਆਵਾਂ ਹੋਣੀਆਂ ਜ਼ਰੂਰੀ ਹਨ। ਇਸ ਲਈ ਵੀ ਯਿਸੂ ਅਤੇ ਯਹੋਵਾਹ ਦੇ ਕੰਮ ਦੇ ਰਹੱਸ ਪਰਗਟ ਹੋਣੇ ਜ਼ਰੂਰੀ ਹਨ, ਤਾਂ ਕਿ ਸਾਰੇ ਲੋਕਾਂ ਨੂੰ ਆਪਣੇ ਵਿਸ਼ਵਾਸ ਵਿੱਚ ਸਮਝ ਅਤੇ ਸਪਸ਼ਟਤਾ ਮਿਲ ਜਾਏ, ਕਿਉਂਕਿ ਇਹ ਅੰਤ ਦੇ ਦਿਨਾਂ ਦਾ ਕੰਮ ਹੈ, ਅੰਤ ਦੇ ਦਿਨ ਪਰਮੇਸ਼ੁਰ ਦੇ ਕੰਮ ਦੇ ਖਤਮ ਹੋਣ ਦੇ ਹਨ, ਅਤੇ ਇਹ ਕੰਮ ਦੇ ਖਤਮ ਹੋਣ ਦਾ ਸਮਾਂ ਹੈ। ਕੰਮ ਦਾ ਇਹ ਪੜਾਅ ਤੇਰੇ ਲਈ ਯਹੋਵਾਹ ਦੇ ਸ਼ਰਾ ਅਤੇ ਯਿਸੂ ਦੇ ਛੁਟਕਾਰੇ ਦੀ ਵਿਆਖਿਆ ਕਰੇਗਾ, ਅਤੇ ਮੁੱਖ ਤੌਰ ਤੇ ਇਸ ਲਈ ਹੈ ਤਾਂ ਕਿ ਤੂੰ ਪਰਮੇਸ਼ੁਰ ਦੀ ਛੇ ਹਜ਼ਾਰ ਸਾਲ ਦੀ ਪ੍ਰਬੰਧਨ ਯੋਜਨਾ ਦੇ ਸਮੁੱਚੇ ਕੰਮ ਨੂੰ ਸਮਝ ਸਕੇਂ, ਅਤੇ ਇਸ ਛੇ ਹਜ਼ਾਰ ਸਾਲ ਦੀ ਪ੍ਰਬੰਧਨ ਯੋਜਨਾ ਦੇ ਮਹੱਤਵ ਅਤੇ ਸਾਰ ਦੀ ਪ੍ਰਸ਼ੰਸਾ ਕਰ ਸਕੇਂ, ਅਤੇ ਯਿਸੂ ਦੁਆਰਾ ਕੀਤੇ ਗਏ ਸਾਰੇ ਕੰਮ ਅਤੇ ਉਸ ਦੁਆਰਾ ਕਹੇ ਗਏ ਵਚਨਾਂ ਦੇ ਉਦੇਸ਼, ਅਤੇ ਇੱਥੋਂ ਤਕ ਕਿ ਬਾਈਬਲ ਵਿੱਚ ਆਪਣੇ ਅੰਧਵਿਸ਼ਵਾਸ ਅਤੇ ਸ਼ਰਧਾ ਨੂੰ ਸਮਝ ਸਕੇਂ। ਇਹ ਸਭ ਤੈਨੂੰ ਪੂਰੀ ਤਰ੍ਹਾਂ ਨਾਲ ਸਮਝਣ ਵਿੱਚ ਮਦਦ ਕਰੇਗਾ। ਯਿਸੂ ਦੁਆਰਾ ਕੀਤਾ ਗਿਆ ਕੰਮ ਅਤੇ ਪਰਮੇਸ਼ੁਰ ਦਾ ਅੱਜ ਦਾ ਕੰਮ ਦੋਵੇਂ ਤੇਰੀ ਸਮਝ ਵਿੱਚ ਆ ਜਾਣਗੇ; ਤੂੰ ਸਾਰੀ ਸੱਚਾਈ, ਜੀਵਨ ਅਤੇ ਰਾਹ ਨੂੰ ਸਮਝ ਅਤੇ ਦੇਖ ਲਏਂਗਾ। ਯਿਸੂ ਦੁਆਰਾ ਕੀਤੇ ਗਏ ਕੰਮ ਦੇ ਪੜਾਅ ਵਿੱਚ, ਯਿਸੂ ਸਮਾਪਤੀ ਦਾ ਕੰਮ ਕੀਤੇ ਬਿਨਾਂ ਕਿਉਂ ਚਲਾ ਗਿਆ? ਕਿਉਂਕਿ ਯਿਸੂ ਦੇ ਕੰਮ ਦਾ ਪੜਾਅ ਸਮਾਪਤੀ ਦਾ ਕੰਮ ਨਹੀਂ ਸੀ। ਜਦੋਂ ਉਸ ਨੂੰ ਸਲੀਬ ’ਤੇ ਚੜ੍ਹਾਇਆ ਗਿਆ, ਤਾਂ ਉਸ ਦੇ ਵਚਨਾਂ ਦਾ ਵੀ ਅੰਤ ਹੋ ਗਿਆ ਸੀ; ਉਸ ਦੇ ਸਲੀਬ ’ਤੇ ਚੜ੍ਹਨ ਤੋਂ ਬਾਅਦ, ਉਸ ਦਾ ਕੰਮ ਪੂਰੀ ਤਰ੍ਹਾਂ ਖਤਮ ਹੋ ਗਿਆ ਸੀ। ਵਰਤਮਾਨ ਪੜਾਅ ਭਿੰਨ ਹੈ: ਸਿਰਫ਼ ਵਚਨਾਂ ਦੇ ਅੰਤ ਤਕ ਬੋਲੇ ਜਾਣ ਅਤੇ ਪਰਮੇਸ਼ੁਰ ਦੇ ਸਮੁੱਚੇ ਕੰਮ ਦੇ ਪੂਰੇ ਹੋਣ ਤੋਂ ਬਾਅਦ ਉਸ ਦਾ ਕੰਮ ਖਤਮ ਹੋਏਗਾ। ਯਿਸੂ ਦੇ ਕੰਮ ਦੇ ਪੜਾਅ ਵਿੱਚ, ਅਜਿਹੇ ਬਹੁਤ ਸਾਰੇ ਵਚਨ ਸਨ ਜੋ ਅਣਕਹੇ ਰਹਿ ਗਏ ਸਨ, ਜਾਂ ਜੋ ਪੂਰੀ ਤਰ੍ਹਾਂ ਸਪਸ਼ਟ ਨਹੀਂ ਸਨ। ਫਿਰ ਵੀ ਯਿਸੂ ਨੇ ਇਸ ਗੱਲ ਦੀ ਪਰਵਾਹ ਨਹੀਂ ਕੀਤੀ ਕਿ ਉਸ ਨੇ ਕੀ ਕਿਹਾ ਜਾਂ ਕੀ ਨਹੀਂ ਕਿਹਾ, ਕਿਉਂਕਿ ਉਸ ਦੀ ਸੇਵਕਾਈ ਕੋਈ ਵਚਨ ਦੀ ਸੇਵਕਾਈ ਨਹੀਂ ਸੀ, ਅਤੇ ਇਸ ਲਈ ਸਲੀਬ ’ਤੇ ਚੜ੍ਹਾਏ ਜਾਣ ਤੋਂ ਬਾਅਦ, ਉਹ ਚਲਾ ਗਿਆ। ਕੰਮ ਦਾ ਇਹ ਪੜਾਅ ਮੁੱਖ ਤੌਰ ’ਤੇ ਸਲੀਬ ’ਤੇ ਚੜ੍ਹਨ ਲਈ ਸੀ, ਅਤੇ ਉਹ ਵਰਤਮਾਨ ਪੜਾਅ ਵਰਗਾ ਨਹੀਂ ਹੈਂ। ਕੰਮ ਦਾ ਵਰਤਮਾਨ ਪੜਾਅ ਮੁੱਖ ਤੌਰ ’ਤੇ ਪੂਰਣਤਾ ਲਿਆਉਣ, ਸਾਫ਼ ਕਰਨ ਅਤੇ, ਅਤੇ ਸਮੁੱਚੇ ਕੰਮ ਨੂੰ ਸਮਾਪਤੀ ’ਤੇ ਲਿਆਉਣ ਲਈ ਹੈ। ਜੇ ਵਚਨਾਂ ਨੂੰ ਉਨ੍ਹਾਂ ਦੇ ਬਿਲਕੁਲ ਅੰਤ ਤਕ ਨਹੀਂ ਬੋਲਿਆ ਜਾਏਗਾ, ਤਾਂ ਇਸ ਕੰਮ ਨੂੰ ਖਤਮ ਕਰਨਾ ਅਸੰਭਵ ਹੋਏਗਾ, ਕਿਉਂਕਿ ਕੰਮ ਦੇ ਇਸ ਪੜਾਅ ਵਿੱਚ ਸਮੁੱਚੇ ਕੰਮ ਨੂੰ ਅੰਤ ਤਕ ਲਿਆਂਦਾ ਜਾਣਾ ਹੈ ਅਤੇ ਵਚਨਾਂ ਦੇ ਇਸਤੇਮਾਲ ਨਾਲ ਪੂਰਾ ਕੀਤਾ ਜਾਣਾ ਹੈ। ਉਸ ਸਮੇਂ, ਯਿਸੂ ਨੇ ਬਹੁਤ ਕੰਮ ਕੀਤਾ ਜੋ ਮਨੁੱਖ ਦੀ ਸਮਝ ਤੋਂ ਬਾਹਰ ਸੀ। ਉਹ ਚੁੱਪਚਾਪ ਚਲਾ ਗਿਆ, ਅਤੇ ਅੱਜ ਵੀ ਅਜਿਹੇ ਕਈ ਲੋਕ ਹਨ ਜੋ ਉਸ ਦੇ ਵਚਨਾਂ ਨੂੰ ਨਹੀਂ ਸਮਝਦੇ, ਜਿਨ੍ਹਾਂ ਦੀ ਸਮਝ ਗ਼ਲਤ ਹੈ ਪਰ ਫਿਰ ਵੀ ਉਹ ਇਸ ਨੂੰ ਸਹੀ ਮੰਨਦੇ ਹਨ, ਅਤੇ ਨਹੀਂ ਜਾਣਦੇ ਕਿ ਉਹ ਗ਼ਲਤ ਹਨ। ਅੰਤ ਵਿੱਚ, ਇਹ ਵਰਤਮਾਨ ਪੜਾਅ ਪਰਮੇਸ਼ੁਰ ਦੇ ਕੰਮ ਦਾ ਪੂਰੀ ਤਰ੍ਹਾਂ ਨਾਲ ਅੰਤ ਕਰੇਗਾ, ਅਤੇ ਇਸ ਦੀ ਸਮਾਪਤੀ ਮੁਹੱਈਆ ਕਰੇਗਾ। ਸਾਰੇ ਪਰਮੇਸ਼ੁਰ ਦੇ ਪ੍ਰਬੰਧਨ ਦੀ ਯੋਜਨਾ ਨੂੰ ਸਮਝ ਅਤੇ ਜਾਣ ਲੈਣਗੇ। ਮਨੁੱਖ ਦੇ ਅੰਦਰਲੀਆਂ ਧਾਰਣਾਵਾਂ, ਉਸ ਦੇ ਇਰਾਦੇ, ਉਸ ਦੀ ਗ਼ਲਤ ਸਮਝ, ਯਹੋਵਾਹ ਅਤੇ ਯਿਸੂ ਦੇ ਕੰਮ ਬਾਰੇ ਉਸ ਦੀਆਂ ਧਾਰਣਾਵਾਂ, ਪਰਾਈਆਂ-ਕੌਮਾਂ ਬਾਰੇ ਉਸ ਦੇ ਵਿਚਾਰ, ਅਤੇ ਉਸ ਦੀਆਂ ਹੋਰ ਭਟਕਣਾਂ ਅਤੇ ਗਲਤੀਆਂ ਠੀਕ ਕਰ ਦਿੱਤੀਆਂ ਜਾਣਗੀਆਂ। ਅਤੇ ਜੀਵਨ ਦੇ ਸਾਰੇ ਸਹੀ ਮਾਰਗ, ਪਰਮੇਸ਼ੁਰ ਦੁਆਰਾ ਕੀਤਾ ਗਿਆ ਸਾਰਾ ਕੰਮ, ਅਤੇ ਸਾਰੀ ਸੱਚਾਈ ਮਨੁੱਖ ਦੀ ਸਮਝ ਵਿੱਚ ਆ ਜਾਏਗੀ। ਜਦੋਂ ਇੰਝ ਹੋਏਗਾ, ਕੰਮ ਦਾ ਇਹ ਪੜਾਅ ਖਤਮ ਹੋ ਜਾਏਗਾ। ਯਹੋਵਾਹ ਦਾ ਕੰਮ ਸੰਸਾਰ ਦੀ ਸਿਰਜਣਾ ਕਰਨਾ ਸੀ, ਉਹ ਅਰੰਭ ਸੀ; ਕੰਮ ਦਾ ਇਹ ਪੜਾਅ ਕੰਮ ਦਾ ਅੰਤ ਹੈ, ਅਤੇ ਇਹ ਸਮਾਪਤੀ ਹੈ। ਸ਼ਰੂਆਤ ਵਿੱਚ, ਪਰਮੇਸ਼ੁਰ ਦਾ ਕੰਮ ਇਸਰਾਏਲ ਦੇ ਚੁਣੇ ਹੋਏ ਲੋਕਾਂ ਦਰਮਿਆਨ ਕੀਤਾ ਗਿਆ, ਅਤੇ ਸਾਰੇ ਸਥਾਨਾਂ ਵਿੱਚੋਂ ਸਭ ਤੋਂ ਪਵਿੱਤਰ ਸਥਾਨ ’ਤੇ ਇੱਕ ਨਵੇਂ ਯੁਗ ਦਾ ਅਰੰਭ ਸੀ। ਕੰਮ ਦਾ ਅੰਤਮ ਪੜਾਅ ਦੁਨੀਆ ਦਾ ਨਿਆਂ ਕਰਨ ਅਤੇ ਯੁਗ ਨੂੰ ਖਤਮ ਕਰਨ ਲਈ ਸਾਰੇ ਮੁਲਕਾਂ ਵਿੱਚੋਂ ਸਭ ਤੋਂ ਅਸ਼ੁੱਧ ਮੁਲਕ ਵਿੱਚ ਕੀਤਾ ਜਾ ਰਿਹਾ ਹੈ। ਪਹਿਲੇ ਪੜਾਅ ਵਿੱਚ, ਪਰਮੇਸ਼ੁਰ ਦਾ ਕੰਮ ਸਭ ਤੋਂ ਪ੍ਰਕਾਸ਼ਮਾਨ ਸਥਾਨ ’ਤੇ ਕੀਤਾ ਗਿਆ ਸੀ, ਅਤੇ ਅੰਤਮ ਪੜਾਅ ਸਭ ਤੋਂ ਅੰਧਕਾਰਪੂਰਣ (ਹਨੇਰੇ) ਸਥਾਨ ’ਤੇ ਕੀਤਾ ਜਾ ਰਿਹਾ ਹੈ, ਅਤੇ ਸਾਰਾ ਹਨੇਰਾ ਦੂਰ ਦਿੱਤਾ ਜਾਏਗਾ, ਚਾਨਣ ਪਰਗਟ ਕੀਤਾ ਜਾਏਗਾ, ਅਤੇ ਸਾਰੇ ਲੋਕਾਂ ’ਤੇ ਜਿੱਤ ਪ੍ਰਾਪਤ ਕੀਤੀ ਜਾਏਗੀ। ਜਦੋਂ ਸਾਰੇ ਸਥਾਨਾਂ ਵਿੱਚੋਂ ਸਭ ਤੋਂ ਅਸ਼ੁੱਧ ਅਤੇ ਸਭ ਤੋਂ ਹਨੇਰੇ ਵਾਲੇ ਇਸ ਸਥਾਨ ਦੇ ਸਾਰੇ ਲੋਕਾਂ ’ਤੇ ਜਿੱਤ ਪ੍ਰਾਪਤ ਕਰ ਲਈ ਗਈ, ਅਤੇ ਸਮੁੱਚੀ ਆਬਾਦੀ ਨੇ ਇਹ ਸਵੀਕਾਰ ਕਰ ਲਿਆ ਕਿ ਪਰਮੇਸ਼ੁਰ ਹੈ, ਜੋ ਕਿ ਸੱਚਾ ਪਰਮੇਸ਼ੁਰ ਹੈ, ਅਤੇ ਹਰੇਕ ਵਿਅਕਤੀ ਨੂੰ ਪੂਰਾ ਭਰੋਸਾ ਹੋ ਗਿਆ, ਤਾਂ ਇਸ ਤੱਥ ਦਾ ਸਮੁੱਚੇ ਬ੍ਰਹਿਮੰਡ ਵਿੱਚ ਜਿੱਤ ਦਾ ਕੰਮ ਕਰਨ ਲਈ ਇਸਤੇਮਾਲ ਕੀਤਾ ਜਾਏਗਾ। ਕੰਮ ਦਾ ਇਹ ਪੜਾਅ ਪ੍ਰਤੀਕਾਤਮਕ (ਚਿੰਨ੍ਹਮਈ) ਹੈ: ਇੱਕ ਵਾਰ ਇਸ ਯੁਗ ਦਾ ਕੰਮ ਖਤਮ ਹੋ ਗਿਆ, ਤਾਂ ਪ੍ਰਬੰਧਨ ਦਾ ਛੇ ਹਜ਼ਾਰ ਸਾਲ ਦਾ ਕੰਮ ਪੂਰੀ ਤਰ੍ਹਾਂ ਖਤਮ ਹੋ ਜਾਏਗਾ। ਇੱਕ ਵਾਰ ਜਦੋਂ ਸਭ ਤੋਂ ਹਨੇਰੇ ਸਥਾਨ ਦੇ ਲੋਕਾਂ ਨੂੰ ਜਿੱਤ ਲਿਆ ਗਿਆ, ਤਾਂ ਇਹ ਕਹਿਣ ਦੀ ਜ਼ਰੂਰਤ ਨਹੀਂ ਹੈ ਕਿ ਹਰੇਕ ਦੂਜੀ ਥਾਂ ’ਤੇ ਵੀ ਇੰਝ ਹੀ ਹੋਏਗਾ। ਉਂਝ ਤਾਂ, ਸਿਰਫ਼ ਚੀਨ ਵਿੱਚ ਜਿੱਤ ਦਾ ਕੰਮ ਅਰਥਪੂਰਣ ਪ੍ਰਤੀਕਾਤਮਕਤਾ ਰੱਖਦਾ ਹੈ। ਚੀਨ ਹਨੇਰੇ ਦੀਆਂ ਸਾਰੀਆਂ ਸ਼ਕਤੀਆਂ ਦਾ ਮੂਰਤ ਰੂਪ ਹੈ, ਅਤੇ ਚੀਨ ਦੇ ਲੋਕ ਉਨ੍ਹਾਂ ਸਾਰੇ ਲੋਕਾਂ ਦੀ ਨੁਮਾਇੰਦਗੀ ਕਰਦੇ ਹਨ ਜੋ ਸਰੀਰ ਦੇ ਹਨ, ਸ਼ਤਾਨ ਦੇ ਹਨ, ਅਤੇ ਮਾਸ ਅਤੇ ਲਹੂ ਦੇ ਹਨ। ਇਹ ਚੀਨੀ ਲੋਕ ਹਨ ਜੋ ਵੱਡੇ ਲਾਲ ਅਜਗਰ ਦੁਆਰਾ ਸਭ ਤੋਂ ਜ਼ਿਆਦਾ ਭ੍ਰਿਸ਼ਟ ਕੀਤੇ ਗਏ ਹਨ, ਜਿਨ੍ਹਾਂ ਦਾ ਪਰਮੇਸ਼ੁਰ ਪ੍ਰਤੀ ਵਿਰੋਧ ਸਭ ਤੋਂ ਮਜ਼ਬੂਤ ਹੈ, ਜਿਨ੍ਹਾਂ ਦੀ ਮਨੁੱਖੀ ਅਵਸਥਾ ਸਭ ਤੋਂ ਹੀਣ ਅਤੇ ਮਲੀਨ ਹੈ, ਅਤੇ ਇਸ ਲਈ ਉਹ ਸਾਰੀ ਭ੍ਰਿਸ਼ਟ ਮਨੁੱਖਜਾਤੀ ਦੇ ਮੂਲ ਰੂਪ ਹਨ। ਇਸ ਦਾ ਮਤਲਬ ਇਹ ਨਹੀਂ ਹੈ ਕਿ ਦੂਜੇ ਮੁਲਕਾਂ ਵਿੱਚ ਕੋਈ ਵੀ ਸਮੱਸਿਆ ਨਹੀਂ ਹੈ; ਮਨੁੱਖ ਦੀਆਂ ਧਾਰਣਾਵਾਂ ਇੱਕੋ ਜਿਹੀਆਂ ਹੁੰਦੀਆਂ ਹਨ, ਹਾਲਾਂਕਿ ਇਨ੍ਹਾਂ ਮੁਲਕਾਂ ਦੇ ਲੋਕ ਚੰਗੀ ਯੋਗਤਾ ਵਾਲੇ ਹੋ ਸਕਦੇ ਹਨ, ਪਰ ਜੇ ਉਹ ਪਰਮੇਸ਼ੁਰ ਨੂੰ ਜਾਣਦੇ ਨਹੀਂ, ਤਾਂ ਉਹ ਉਸ ਦਾ ਵਿਰੋਧ ਜ਼ਰੂਰ ਕਰਦੇ ਹੋਣਗੇ। ਯਹੂਦੀਆਂ ਨੇ ਵੀ ਪਰਮੇਸ਼ੁਰ ਦਾ ਵਿਰੋਧ ਕਿਉਂ ਕੀਤਾ ਅਤੇ ਉਸ ਦੀ ਅਵੱਗਿਆ ਕੀਤੀ? ਫਰੀਸੀਆਂ ਨੇ ਵੀ ਕਿਉਂ ਉਸ ਦਾ ਵਿਰੋਧ ਕੀਤਾ? ਯਹੂਦਾ ਨੇ ਯਿਸੂ ਨਾਲ ਵਿਸ਼ਵਾਸਘਾਤ ਕਿਉਂ ਕੀਤਾ? ਉਸ ਸਮੇਂ, ਬਹੁਤ ਸਾਰੇ ਚੇਲੇ ਯਿਸੂ ਨੂੰ ਨਹੀਂ ਜਾਣਦੇ ਸਨ। ਕਿਉਂ, ਯਿਸੂ ਨੂੰ ਸਲੀਬ ’ਤੇ ਚੜ੍ਹਾਏ ਜਾਣ ਅਤੇ ਉਸ ਦੇ ਫਿਰ ਤੋਂ ਜੀ ਉੱਠਣ ਤੋਂ ਬਾਅਦ ਵੀ, ਲੋਕਾਂ ਨੇ ਉਸ ਉੱਪਰ ਵਿਸ਼ਵਾਸ ਨਹੀਂ ਕੀਤਾ? ਕੀ ਮਨੁੱਖ ਦੀ ਅਣਆਗਿਆਕਾਰੀ ਇੱਕੋ ਜਿਹੀ ਨਹੀਂ ਹੈ? ਗੱਲ ਬਸ ਇੰਨੀ ਹੈ ਕਿ ਚੀਨ ਦੇ ਲੋਕਾਂ ਨੂੰ ਉਦਾਹਰਣ ਬਣਾਇਆ ਗਿਆ ਹੈ, ਅਤੇ ਜਦੋਂ ਉਨ੍ਹਾਂ ਨੂੰ ਜਿੱਤ ਲਿਆ ਜਾਏਗਾ ਤਾਂ ਉਹ ਆਦਰਸ਼ ਅਤੇ ਨਮੂਨਾ ਬਣ ਜਾਣਗੇ, ਅਤੇ ਦੂਜਿਆਂ ਲਈ ਸੰਦਰਭ ਦਾ ਕੰਮ ਕਰਨਗੇ। ਮੈਂ ਹਮੇਸ਼ਾ ਇਹ ਕਿਉਂ ਕਿਹਾ ਹੈ ਕਿ ਤੁਸੀਂ ਮੇਰੀ ਪ੍ਰਬੰਧਨ ਦੀ ਯੋਜਨਾ ਵਿੱਚ ਸਹਾਇਕ ਹੋ? ਚੀਨ ਦੇ ਲੋਕਾਂ ਵਿੱਚ ਭ੍ਰਿਸ਼ਟਤਾ, ਅਸ਼ੁੱਧਤਾ, ਕੁਧਰਮ, ਵਿਰੋਧ, ਅਤੇ ਆਕੀਪੁਣਾ ਸਭ ਤੋਂ ਵੱਧ ਪੂਰਣਤਾ ਨਾਲ ਜ਼ਾਹਿਰ ਹੁੰਦੇ ਹਨ ਅਤੇ ਆਪਣੇ ਸਾਰੇ ਵੱਖ-ਵੱਖ ਰੂਪਾਂ ਵਿੱਚ ਪਰਗਟ ਹੁੰਦੇ ਹਨ। ਇੱਕ ਪਾਸੇ, ਉਹ ਘੱਟ ਯੋਗਤਾ ਵਾਲੇ ਹਨ, ਅਤੇ ਦੂਜੇ ਪਾਸੇ, ਉਨ੍ਹਾਂ ਦੇ ਜੀਵਨ ਅਤੇ ਮਾਨਸਿਕਤਾ ਪਛੜੇ ਹੋਏ ਹਨ, ਅਤੇ ਉਨ੍ਹਾਂ ਦੀਆਂ ਆਦਤਾਂ, ਸਮਾਜਕ ਵਾਤਾਵਰਣ, ਜਨਮ ਦਾ ਪਰਿਵਾਰ—ਸਾਰੇ ਗਰੀਬ ਅਤੇ ਸਭ ਤੋਂ ਪਛੜੇ ਹੋਏ ਹਨ। ਉਨ੍ਹਾਂ ਦਾ ਦਰਜਾ, ਵੀ, ਨੀਵਾਂ ਹੈ। ਇਸ ਸਥਾਨ ਵਿੱਚ ਕੰਮ ਪ੍ਰਤੀਕਾਤਮਕ ਹੈ, ਅਤੇ ਇਸ ਪਰਖ ਦੇ ਕੰਮ ਨੂੰ ਸਮੁੱਚੇ ਤੌਰ ਤੇ ਪੂਰਾ ਕਰਨ ਤੋਂ ਬਾਅਦ, ਪਰਮੇਸ਼ੁਰ ਦਾ ਬਾਅਦ ਦਾ ਕੰਮ ਬਿਹਤਰ ਢੰਗ ਨਾਲ ਹੋਏਗਾ। ਜੇ ਕੰਮ ਦੇ ਇਸ ਪੜਾਅ ਨੂੰ ਪੂਰਾ ਕੀਤਾ ਜਾ ਸਕਿਆ, ਤਾਂ ਇਸ ਤੋਂ ਬਾਅਦ ਦਾ ਕੰਮ ਚੰਗੀ ਤਰ੍ਹਾਂ ਹੋ ਜਾਏਗਾ। ਇੱਕ ਵਾਰ ਕੰਮ ਦਾ ਇਹ ਕਦਮ ਪੂਰਾ ਹੋ ਗਿਆ, ਤਾਂ ਵੱਡੀ ਸਫਲਤਾ ਪੂਰੀ ਤਰ੍ਹਾਂ ਪ੍ਰਾਪਤ ਹੋ ਜਾਏਗੀ, ਅਤੇ ਸਮੁੱਚੇ ਬ੍ਰਹਿਮੰਡ ਵਿੱਚ ਜਿੱਤ ਦਾ ਕੰਮ ਪੂਰੀ ਤਰ੍ਹਾਂ ਖਤਮ ਹੋ ਜਾਏਗਾ। ਦਰਅਸਲ, ਇੱਕ ਵਾਰ ਤੁਹਾਡੇ ਦਰਮਿਆਨ ਕੰਮ ਸਫਲ ਹੋ ਗਿਆ, ਤਾਂ ਇਹ ਸਮੁੱਚੇ ਬ੍ਰਹਿਮੰਡ ਵਿੱਚ ਸਫਲਤਾ ਪ੍ਰਾਪਤ ਕਰਨ ਦੇ ਬਰਾਬਰ ਹੋਏਗਾ। ਇਹੀ ਇਸ ਗੱਲ ਦਾ ਮਹੱਤਵ ਹੈ ਕਿ ਕਿਉਂ ਮੈਂ ਤੁਹਾਨੂੰ ਆਦਰਸ਼ ਅਤੇ ਨਮੂਨੇ ਵਜੋਂ ਕੰਮ ਕਰਨ ਲਈ ਕਹਿੰਦਾ ਹਾਂ। ਆਕੀਪੁਣਾ, ਵਿਰੋਧ, ਅਸ਼ੁੱਧਤਾ, ਕੁਧਰਮ—ਇਨ੍ਹਾਂ ਲੋਕਾਂ ਵਿੱਚ ਇਹ ਸਭ ਪਾਏ ਜਾਂਦੇ ਹਨ, ਅਤੇ ਇਹ ਮਨੁੱਖਜਾਤੀ ਵਿੱਚ ਸਾਰੇ ਆਕੀਪੁਣੇ ਦੀ ਨੁਮਾਇੰਦਗੀ ਕਰਦੇ ਹਨ। ਉਹ ਸੱਚਮੁੱਚ ਕੁਝ ਹਨ। ਇਸ ਤਰ੍ਹਾਂ, ਉਨ੍ਹਾਂ ਨੂੰ ਜਿੱਤ ਦੇ ਪ੍ਰਤੀਕ ਵਜੋਂ ਲਿਆ ਜਾਂਦਾ ਹੈ, ਅਤੇ ਇੱਕ ਵਾਰ ਜਦੋਂ ਉਹ ਜਿੱਤ ਲਏ ਗਏ ਤਾਂ ਉਹ ਸੁਭਾਵਕ ਤੌਰ ਤੇ ਦੂਜਿਆਂ ਲਈ ਨਮੂਨੇ ਅਤੇ ਆਦਰਸ਼ ਬਣ ਜਾਣਗੇ। ਇਸਰਾਏਲ ਵਿੱਚ ਕੀਤੇ ਗਏ ਪਹਿਲੇ ਪੜਾਅ ਦੇ ਮੁਕਾਬਲੇ ਕੁਝ ਵੀ ਜ਼ਿਆਦਾ ਪ੍ਰਤੀਕਾਤਮਕ ਨਹੀਂ ਸੀ: ਇਸਰਾਏਲੀ ਸਾਰੇ ਲੋਕਾਂ ਵਿੱਚੋਂ ਸਭ ਤੋਂ ਪਵਿੱਤਰ ਅਤੇ ਸਭ ਤੋਂ ਘੱਟ ਭ੍ਰਿਸ਼ਟ ਸਨ, ਅਤੇ ਇਸ ਲਈ ਇਸ ਜ਼ਮੀਨ ’ਤੇ ਨਵੇਂ ਯੁਗ ਦੀ ਸਵੇਰ ਸਭ ਤੋਂ ਜ਼ਿਆਦਾ ਮਹੱਤਵ ਰੱਖਦੀ ਸੀ। ਇਹ ਕਿਹਾ ਜਾ ਸਕਦਾ ਹੈ ਕਿ ਮਨੁੱਖਜਾਤੀ ਦੇ ਪੁਰਖੇ ਇਸਰਾਏਲ ਤੋਂ ਆਏ ਸਨ, ਅਤੇ ਇਸਰਾਏਲ ਪਰਮੇਸ਼ੁਰ ਦੇ ਕੰਮ ਦਾ ਜਨਮਸਥਾਨ ਸੀ। ਸ਼ਰੂ ਵਿੱਚ, ਇਹ ਲੋਕ ਸਭ ਤੋਂ ਪਵਿੱਤਰ ਸਨ, ਅਤੇ ਉਹ ਸਾਰੇ ਯਹੋਵਾਹ ਦੀ ਉਪਾਸਨਾ ਕਰਦੇ ਸਨ, ਅਤੇ ਉਨ੍ਹਾਂ ਵਿੱਚ ਪਰਮੇਸ਼ੁਰ ਦਾ ਕੰਮ ਸਭ ਤੋਂ ਵੱਡੇ ਨਤੀਜੇ ਦੇਣ ਦੇ ਸਮਰੱਥ ਸੀ। ਪੂਰੀ ਬਾਈਬਲ ਵਿੱਚ ਦੋ ਯੁਗਾਂ ਦਾ ਕੰਮ ਦਰਜ ਕੀਤਾ ਗਿਆ ਹੈ: ਇੱਕ ਸ਼ਰਾ ਦੇ ਯੁਗ ਦਾ ਕੰਮ ਸੀ, ਅਤੇ ਇੱਕ ਕਿਰਪਾ ਦੇ ਯੁਗ ਦਾ ਕੰਮ ਸੀ। ਪੁਰਾਣੇ ਨੇਮ ਵਿੱਚ ਇਸਰੇਲੀਆਂ ਲਈ ਯਹੋਵਾਹ ਦੇ ਵਚਨਾਂ ਅਤੇ ਇਸਰਾਏਲ ਵਿੱਚ ਉਸ ਦੇ ਕੰਮ ਨੂੰ ਦਰਜ ਕੀਤਾ ਗਿਆ ਹੈ; ਨਵੇਂ ਨੇਮ ਵਿੱਚ ਯਹੂਦਿਯਾ ਵਿੱਚ ਯਿਸੂ ਦੇ ਕੰਮ ਨੂੰ ਦਰਜ ਕੀਤਾ ਗਿਆ ਹੈ। ਪਰ ਬਾਈਬਲ ਵਿੱਚ ਕੋਈ ਚੀਨੀ ਨਾਂ ਕਿਉਂ ਨਹੀਂ ਹੈ? ਕਿਉਂਕਿ ਪਰਮੇਸ਼ੁਰ ਦੇ ਕੰਮ ਦੇ ਪਹਿਲੇ ਦੋ ਹਿੱਸੇ ਇਸਰਾਏਲ ਵਿੱਚ ਕੀਤੇ ਗਏ ਸਨ, ਕਿਉਂਕਿ ਇਸਰਾਏਲ ਦੇ ਲੋਕ ਚੁਣੇ ਹੋਏ ਲੋਕ ਸਨ—ਜਿਸ ਦਾ ਅਰਥ ਹੈ ਕਿ ਉਹ ਯਹੋਵਾਹ ਦੇ ਕੰਮ ਨੂੰ ਸਵੀਕਾਰ ਕਰਨ ਵਾਲੇ ਪਹਿਲੇ ਲੋਕ ਸਨ। ਉਹ ਸਮੁੱਚੀ ਮਨੁੱਖਜਾਤੀ ਵਿੱਚੋਂ ਸਭ ਤੋਂ ਘੱਟ ਭ੍ਰਿਸ਼ਟ ਸਨ, ਅਤੇ ਸ਼ੁਰੂ ਵਿੱਚ, ਉਹ ਪਰਮੇਸ਼ੁਰ ਦੀ ਖੋਜ ਕਰਨ ਅਤੇ ਉਸ ਦਾ ਆਦਰ ਕਰਨ ਦਾ ਮਨ ਰੱਖਣ ਵਾਲੇ ਲੋਕ ਸਨ। ਉਹ ਯਹੋਵਾਹ ਦੇ ਵਚਨਾਂ ਦਾ ਪਾਲਣ ਕਰਦੇ ਸਨ, ਅਤੇ ਹਮੇਸ਼ਾ ਹੈਕਲ ਵਿੱਚ ਸੇਵਾ ਕਰਦੇ ਸਨ, ਅਤੇ ਜਾਜਕਾਂ ਦੇ ਚੋਗੇ ਜਾਂ ਮੁਕਟ ਪਹਿਨਦੇ ਸਨ। ਉਹ ਪਰਮੇਸ਼ੁਰ ਦੀ ਉਪਾਸਨਾ ਕਰਨ ਵਾਲੇ ਸਭ ਤੋਂ ਸ਼ੁਰੂਆਤੀ ਲੋਕ ਸਨ, ਅਤੇ ਉਸ ਦੇ ਕੰਮ ਦੇ ਸਭ ਤੋਂ ਪਹਿਲੇ ਸਾਧਨ ਸਨ। ਇਹ ਲੋਕ ਸਮੁੱਚੀ ਮਨੁੱਖਜਾਤੀ ਲਈ ਨਮੂਨੇ ਅਤੇ ਆਦਰਸ਼ ਸਨ। ਉਹ ਪਵਿੱਤਰਤਾ ਅਤੇ ਧਾਰਮਿਕਤਾ ਦੇ ਨਮੂਨੇ ਅਤੇ ਆਦਰਸ਼ ਸਨ। ਅੱਯੂਬ, ਅਬਰਾਹਾਮ, ਲੂਤ ਜਾਂ ਪਤਰਸ ਅਤੇ ਤਿਮੋਥਿਉਸ ਵਰਗੇ ਲੋਕ—ਉਹ ਸਾਰੇ ਇਸਰਾਏਲੀ ਸਨ, ਅਤੇ ਸਭ ਤੋਂ ਪਵਿੱਤਰ ਨਮੂਨੇ ਅਤੇ ਆਦਰਸ਼ ਸਨ। ਇਸਰਾਏਲ ਮਨੁੱਖਜਾਤੀ ਦਰਮਿਆਨ ਪਰਮੇਸ਼ੁਰ ਦੀ ਉਪਾਸਨਾ ਕਰਨ ਵਾਲਾ ਸਭ ਤੋਂ ਸ਼ੁਰੂਆਤੀ ਮੁਲਕ ਸੀ। ਪਰਮੇਸ਼ੁਰ ਨੇ ਉਨ੍ਹਾਂ ਵਿੱਚ ਇਸ ਲਈ ਕੰਮ ਕੀਤਾ ਤਾਂ ਕਿ ਉਹ ਭਵਿੱਖ ਵਿੱਚ ਪੂਰੀ ਜ਼ਮੀਨ ’ਤੇ ਮਨੁੱਖਜਾਤੀ ਨੂੰ ਬਿਹਤਰ ਢੰਗ ਨਾਲ ਪ੍ਰਬੰਧਤ ਕਰ ਸਕੇ। ਉਨ੍ਹਾਂ ਦੀਆਂ ਪ੍ਰਾਪਤੀਆਂ ਅਤੇ ਯਹੋਵਾਹ ਦੀ ਉਨ੍ਹਾਂ ਦੀ ਉਪਾਸਨਾ ਦੀ ਧਾਰਮਿਕਤਾ ਦਰਜ ਕੀਤੀ ਗਈ, ਤਾਂ ਕਿ ਉਹ ਕਿਰਪਾ ਦੇ ਯੁਗ ਦੌਰਾਨ ਇਸਰਾਏਲ ਤੋਂ ਬਾਹਰ ਲੋਕਾਂ ਲਈ ਨਮੂਨਿਆਂ ਅਤੇ ਆਦਰਸ਼ਾਂ ਵਜੋਂ ਕੰਮ ਕਰ ਸਕਣ; ਅਤੇ ਉਨ੍ਹਾਂ ਦੇ ਕੰਮਾਂ ਨੇ, ਅੱਜ ਦੇ ਦਿਨ ਤਕ, ਕਈ ਹਜ਼ਾਰ ਸਾਲ ਦੇ ਕੰਮ ਨੂੰ ਬਰਕਰਾਰ ਰੱਖਿਆ ਹੈ। 

ਸੰਸਾਰ ਦੀ ਸਥਾਪਨਾ ਤੋਂ ਬਾਅਦ, ਪਰਮੇਸ਼ੁਰ ਦੇ ਕੰਮ ਦਾ ਪਹਿਲਾਂ ਪੜਾਅ ਇਸਰਾਏਲ ਵਿੱਚ ਪੂਰਾ ਕੀਤਾ ਗਿਆ ਸੀ, ਅਤੇ ਇਸ ਤਰ੍ਹਾਂ ਇਸਰਾਏਲ ਧਰਤੀ ’ਤੇ ਪਰਮੇਸ਼ੁਰ ਦੇ ਕੰਮ ਦਾ ਜਨਮਸਥਾਨ, ਅਤੇ ਧਰਤੀ ’ਤੇ ਪਰਮੇਸ਼ੁਰ ਦੇ ਕੰਮ ਦਾ ਆਧਾਰ ਸੀ। ਯਿਸੂ ਦੇ ਕੰਮ ਨੇ ਪੂਰੇ ਯਹੂਦਿਯਾ ਨੂੰ ਘੇਰੇ ਵਿੱਚ ਲਿਆ। ਉਸ ਦੇ ਕੰਮ ਦੌਰਾਨ, ਯਹੂਦਿਯਾ ਤੋਂ ਬਾਹਰ ਬਹੁਤ ਘੱਟ ਲੋਕ ਇਸ ਦੇ ਬਾਰੇ ਜਾਣਦੇ ਸਨ, ਕਿਉਂਕਿ ਉਸ ਨੇ ਯਹੂਦਿਯਾ ਤੋਂ ਬਾਹਰ ਕੋਈ ਕੰਮ ਨਹੀਂ ਕੀਤਾ। ਅੱਜ, ਪਰਮੇਸ਼ੁਰ ਦਾ ਕੰਮ ਚੀਨ ਵਿੱਚ ਲਿਆਂਦਾ ਗਿਆ ਹੈ, ਅਤੇ ਇਹ ਪੂਰੀ ਤਰ੍ਹਾਂ ਇਸ ਖੇਤਰ ਦੇ ਅੰਦਰ ਕੀਤਾ ਜਾਂਦਾ ਹੈ। ਇਸ ਗੇੜ ਦੌਰਾਨ, ਚੀਨ ਤੋਂ ਬਾਹਰ ਕੋਈ ਕੰਮ ਸ਼ੁਰੂ ਨਹੀਂ ਕੀਤਾ ਗਿਆ ਹੈ; ਚੀਨ ਦੇ ਬਾਹਰ ਇਸ ਦੇ ਫੈਲਣ ਦਾ ਕੰਮ ਬਾਅਦ ਵਿੱਚ ਆਏਗਾ। ਕੰਮ ਦਾ ਇਹ ਪੜਾਅ ਯਿਸੂ ਦੇ ਕੰਮ ਦੇ ਪੜਾਅ ਦੇ ਕ੍ਰਮ ਵਿੱਚ ਹੈ। ਯਿਸੂ ਨੇ ਛੁਟਕਾਰੇ ਦਾ ਕੰਮ ਕੀਤਾ,ਅਤੇ ਇਹ ਪੜਾਅ ਉਹ ਕੰਮ ਹੈ ਜੋ ਉਸ ਕੰਮ ਤੋਂ ਬਾਅਦ ਆਉਂਦਾ ਹੈ; ਛੁਟਕਾਰੇ ਦਾ ਕੰਮ ਪੂਰਾ ਹੋ ਚੁੱਕਿਆ ਹੈ, ਅਤੇ ਇਸ ਪੜਾਅ ਵਿੱਚ ਪਵਿੱਤਰ ਆਤਮਾ ਦੁਆਰਾ ਗਰਭਧਾਰਣ ਦੀ ਕੋਈ ਲੋੜ ਨਹੀਂ ਹੈ, ਕਿਉਂਕਿ ਕੰਮ ਦਾ ਇਹ ਪੜਾਅ ਪਿਛਲੇ ਪੜਾਅ ਤੋਂ ਅਲੱਗ ਹੈ, ਅਤੇ, ਇਸ ਲਈ ਵੀ, ਕਿਉਂਕਿ ਚੀਨ ਇਸਰਾਏਲ ਵਰਗਾ ਨਹੀਂ ਹੈ। ਯਿਸੂ ਦੁਆਰਾ ਕੀਤਾ ਗਿਆ ਕੰਮ ਦਾ ਪੜਾਅ ਛੁਟਕਾਰੇ ਦਾ ਕੰਮ ਸੀ। ਮਨੁੱਖ ਨੇ ਯਿਸੂ ਨੂੰ ਦੇਖਿਆ, ਅਤੇ ਛੇਤੀ ਹੀ, ਉਸ ਦਾ ਕੰਮ ਪਰਾਈਆਂ-ਕੌਮਾਂ ਵਿੱਚ ਫੈਲਣਾ ਸ਼ੁਰੂ ਹੋ ਗਿਆ। ਅੱਜ, ਅਜਿਹੇ ਕਈ ਲੋਕ ਹਨ ਜੋ ਅਮਰੀਕਾ, ਬਰਤਾਨੀਆ (ਬ੍ਰਿਟੇਨ) ਅਤੇ ਰੂਸ ਵਿੱਚ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦੇ ਹਨ, ਤਾਂ ਚੀਨ ਵਿੱਚ ਵਿਸ਼ਵਾਸ ਕਰਨ ਵਾਲੇ ਲੋਕ ਘੱਟ ਕਿਉਂ ਹਨ? ਕਿਉਂਕਿ ਚੀਨ ਸਭ ਤੋਂ ਬੰਦ ਦੇਸ਼ ਹੈ। ਇਸ ਤਰ੍ਹਾਂ, ਚੀਨ ਪਰਮੇਸ਼ੁਰ ਦਾ ਰਾਹ ਸਵੀਕਾਰ ਕਰਨ ਵਾਲਾ ਅੰਤਮ ਦੇਸ਼ ਸੀ, ਇੱਥੋਂ ਤਕ ਕਿ ਇਸ ਨੂੰ ਅਜੇ ਵੀ ਸਵੀਕਾਰ ਕੀਤੇ ਹੋਏ ਇੱਕ ਸੌ ਸਾਲ ਤੋਂ ਵੀ ਘੱਟ ਸਮਾਂ ਹੋਇਆ ਹੈ—ਅਮਰੀਕਾ ਅਤੇ ਬਰਤਾਨੀਆ ਦੇ ਮੁਕਾਬਲੇ ਬਹੁਤ ਬਾਅਦ ਵਿੱਚ। ਪਰਮੇਸ਼ੁਰ ਦੇ ਕੰਮ ਦਾ ਅੰਤਮ ਪੜਾਅ ਚੀਨ ਦੀ ਜ਼ਮੀਨ ਵਿੱਚ ਕੀਤਾ ਗਿਆ ਹੈ ਤਾਂ ਕਿ ਉਸ ਦੇ ਕੰਮ ਦਾ ਅੰਤ ਹੋ ਸਕੇ, ਅਤੇ ਤਾਂ ਕਿ ਉਸ ਦਾ ਪੂਰਾ ਕੰਮ ਖਤਮ ਹੋ ਸਕੇ। ਇਸਰਾਏਲ ਦੇ ਸਾਰੇ ਲੋਕਾਂ ਨੇ ਯਹੋਵਾਹ ਨੂੰ ਆਪਣਾ ਪ੍ਰਭੂ ਕਿਹਾ। ਉਸ ਸਮੇਂ, ਉਨ੍ਹਾਂ ਨੇ ਉਸ ਨੂੰ ਆਪਣੇ ਪਰਿਵਾਰ ਦਾ ਮੁਖੀ ਮੰਨਿਆ, ਅਤੇ ਪੂਰਾ ਇਸਰਾਏਲ ਇੱਕ ਵੱਡਾ ਪਰਿਵਾਰ ਬਣ ਗਿਆ ਜਿਸ ਵਿੱਚ ਹਰ ਕੋਈ ਆਪਣੇ ਪ੍ਰਭੂ ਯਹੋਵਾਹ ਦੀ ਉਪਾਸਨਾ ਕਰਦਾ ਸੀ। ਯਹੋਵਾਹ ਦਾ ਆਤਮਾ ਅਕਸਰ ਉਨ੍ਹਾਂ ’ਤੇ ਪਰਗਟ ਹੁੰਦਾ ਸੀ, ਅਤੇ ਉਹ ਉਨ੍ਹਾਂ ਨਾਲ ਗੱਲ ਕਰਦਾ ਸੀ ਅਤੇ ਆਪਣੀ ਬਾਣੀ ਉਨ੍ਹਾਂ ’ਤੇ ਉਚਾਰਿਤ ਕਰਦਾ ਸੀ, ਅਤੇ ਉਨ੍ਹਾਂ ਦੇ ਜੀਵਨ ਦੀ ਰਹਿਨੁਮਾਈ ਲਈ ਬੱਦਲ ਅਤੇ ਆਵਾਜ਼ ਦੇ ਇੱਕ ਥੰਮ ਦਾ ਇਸਤੇਮਾਲ ਕਰਦਾ ਸੀ। ਉਸ ਸਮੇਂ, ਆਤਮਾ ਨੇ ਬੋਲ ਕੇ ਅਤੇ ਲੋਕਾਂ ਨੂੰ ਆਪਣੀ ਬਾਣੀ ਸੁਣਾ ਕੇ ਇਸਰਾਏਲ ਦੀ ਸਿੱਧੀ ਰਹਿਨੁਮਾਈ ਕੀਤੀ, ਅਤੇ ਉਹ ਬੱਦਲਾਂ ਨੂੰ ਦੇਖਦੇ ਅਤੇ ਗਰਜਣ ਦੀ ਗੜਗੜਾਹਟ ਸੁਣਦੇ, ਅਤੇ ਇਸ ਤਰ੍ਹਾਂ ਉਸ ਨੇ ਕਈ ਹਜ਼ਾਰ ਸਾਲ ਤਕ ਉਨ੍ਹਾਂ ਨੇ ਜੀਵਨ ਦੀ ਰਹਿਨੁਮਾਈ ਕੀਤੀ। ਇਸ ਤਰ੍ਹਾਂ, ਇਸਰਾਏਲੀਆਂ ਨੇ ਹੀ ਹਮੇਸ਼ਾ ਯਹੋਵਾਹ ਦੀ ਉਪਾਸਨਾ ਕੀਤੀ ਹੈ। ਉਹ ਮੰਨਦੇ ਹਨ ਕਿ ਯਹੋਵਾਹ ਉਨ੍ਹਾਂ ਦਾ ਪਰਮੇਸ਼ੁਰ ਹੈ, ਅਤੇ ਇਹ ਕਿ ਉਹ ਪਰਾਈਆਂ-ਕੌਮਾਂ ਦਾ ਪਰਮੇਸ਼ੁਰ ਨਹੀਂ ਹੈ। ਇਹ ਹੈਰਾਨੀ ਵਾਲੀ ਗੱਲ ਨਹੀਂ ਹੈ: ਆਖਰਕਾਰ, ਯਹੋਵਾਹ ਨੇ ਉਨ੍ਹਾਂ ਦਰਮਿਆਨ ਕਰੀਬ ਚਾਰ ਹਜ਼ਾਰ ਸਾਲਾਂ ਤਕ ਕੰਮ ਕੀਤਾ ਹੈ। ਚੀਨ ਦੀ ਜ਼ਮੀਨ ਵਿੱਚ, ਹਜ਼ਾਰਾਂ ਸਾਲਾਂ ਤਕ ਨੀਂਦ ਦੀ ਸੁਸਤੀ ਵਿੱਚ ਰਹਿਣ ਤੋਂ ਬਾਅਦ, ਸਿਰਫ਼ ਹੁਣ ਜਾ ਕੇ ਪਤਿਤਾਂ ਨੂੰ ਪਤਾ ਲੱਗਿਆ ਹੈ ਕਿ ਅਕਾਸ਼ ਅਤੇ ਧਰਤੀ ਅਤੇ ਸਾਰੀਆਂ ਚੀਜ਼ਾਂ ਕੁਦਰਤੀ ਤੌਰ ਤੇ ਨਹੀਂ ਬਣੀਆਂ ਹਨ, ਸਗੋਂ ਸਿਰਜਣਹਾਰ ਦੁਆਰਾ ਬਣਾਈਆਂ ਗਈਆਂ ਸਨ। ਕਿਉਂਕਿ ਇਹ ਖੁਸ਼ਖ਼ਬਰੀ ਵਿਦੇਸ਼ ਤੋਂ ਆਈ ਹੈ, ਇਸ ਲਈ ਉਹ ਸਾਮੰਤੀ, ਪ੍ਰਤਿਕਿਰਿਆਵਾਦੀ ਸੋਚ ਵਾਲੇ ਲੋਕ ਮੰਨਦੇ ਹਨ ਕਿ ਉਹ ਸਾਰੇ ਜੋ ਇਸ ਖੁਸ਼ਖ਼ਬਰੀ ਨੂੰ ਸਵੀਕਾਰ ਕਰਦੇ ਹਨ ਗੱਦਾਰ (ਵਿਸ਼ਵਾਸਘਾਤੀ) ਹਨ, ਉਹ ਨੀਚ ਮਨੁੱਖ ਹਨ ਜਿਨ੍ਹਾਂ ਨੇ ਆਪਣੇ ਪੁਰਖੇ ਬੁੱਧ, ਨਾਲ ਧੋਖਾ ਕੀਤਾ ਹੈ। ਇਸ ਤੋਂ ਇਲਾਵਾ, ਇਨ੍ਹਾਂ ਸਾਮੰਤੀ ਸੋਚ ਵਾਲੇ ਲੋਕਾਂ ਵਿੱਚੋਂ ਬਹੁਤੇ ਪੁੱਛਦੇ ਹਨ, “ਚੀਨੀ ਲੋਕ ਵਿਦੇਸ਼ੀਆਂ ਦੇ ਪਰਮੇਸ਼ੁਰ ਉੱਤੇ ਕਿਵੇਂ ਵਿਸ਼ਵਾਸ ਕਰ ਸਕਦੇ ਹਨ? ਕੀ ਉਹ ਆਪਣੇ ਪੁਰਖਿਆਂ ਨਾਲ ਵਿਸ਼ਵਾਸਘਾਤ ਨਹੀਂ ਕਰ ਰਹੇ? ਉਹ ਦੁਸ਼ਟਤਾ ਨਹੀਂ ਕਰ ਰਹੇ?” ਅੱਜ, ਲੋਕ ਬਹੁਤ ਸਮੇਂ ਤੋਂ ਭੁੱਲੇ ਹੋਏ ਹਨ ਕਿ ਯਹੋਵਾਹ ਉਨ੍ਹਾਂ ਦਾ ਪਰਮੇਸ਼ੁਰ ਹੈ। ਉਨ੍ਹਾਂ ਨੇ ਬਹੁਤ ਸਮੇਂ ਤੋਂ ਸਿਰਜਣਹਾਰ ਨੂੰ ਆਪਣੇ ਮਨਾਂ ਵਿੱਚ ਪਿੱਛੇ ਧੱਕ ਦਿੱਤਾ ਹੈ, ਅਤੇ ਇਸ ਦੀ ਬਜਾਏ ਉਹ ਕ੍ਰਮ-ਵਿਕਾਸ ਵਿੱਚ ਵਿਸ਼ਵਾਸ ਕਰਦੇ ਹਨ, ਜਿਸ ਦਾ ਅਰਥ ਹੈ ਕਿ ਮਨੁੱਖ ਦਾ ਕ੍ਰਮ-ਵਿਕਾਸ ਬਾਂਦਰਾਂ ਤੋਂ ਹੋਇਆ ਹੈ, ਅਤੇ ਇਹ ਕਿ ਕੁਦਰਤੀ ਦੁਨੀਆ ਸਹਿਜ ਰੂਪ ਵਿੱਚ ਹੋਂਦ ਵਿੱਚ ਆਈ ਹੈ। ਮਨੁੱਖਜਾਤੀ ਦੁਆਰਾ ਅਨੰਦ ਨਾਲ ਖਾਇਆ ਜਾਣ ਵਾਲਾ ਸਾਰਾ ਭੋਜਨ ਕੁਦਰਤ ਦੁਆਰਾ ਮੁਹੱਈਆ ਕੀਤਾ ਜਾਂਦਾ ਹੈ, ਮਨੁੱਖ ਦੇ ਜੀਵਨ ਅਤੇ ਮੌਤ ਦਾ ਇੱਕ ਕ੍ਰਮ ਹੈ, ਅਤੇ ਕੋਈ ਪਰਮੇਸ਼ੁਰ ਮੌਜੂਦ ਨਹੀਂ ਹੈ ਜੋ ਇਸ ਸਭ ’ਤੇ ਸ਼ਾਸਨ ਕਰਦਾ ਹੋਏ। ਇਸ ਤੋਂ ਇਲਾਵਾ, ਕਈ ਨਾਸਤਿਕ ਹਨ ਜੋ ਮੰਨਦੇ ਹਨ ਕਿ ਸਾਰੀਆਂ ਚੀਜ਼ਾਂ ’ਤੇ ਪਰਮੇਸ਼ੁਰ ਦੀ ਪ੍ਰਭੂਤਾ ਅੰਧਵਿਸ਼ਵਾਸ ਹੈ ਅਤੇ ਇਹ ਵਿਗਿਆਨਕ ਨਹੀਂ ਹੈ। ਪਰ ਕੀ ਵਿਗਿਆਨ ਪਰਮੇਸ਼ੁਰ ਦੇ ਕੰਮ ਦੀ ਥਾਂ ਲੈ ਸਕਦਾ ਹੈ? ਕੀ ਵਿਗਿਆਨ ਮਨੁੱਖਜਾਤੀ ’ਤੇ ਸ਼ਾਸਨ ਕਰ ਸਕਦਾ ਹੈ? ਅਜਿਹਾ ਮੁਲਕ ਜਿਸ ਵਿੱਚ ਨਾਸਤਿਕਤਾ ਦਾ ਸ਼ਾਸਨ ਹੈ, ਉੱਥੇ ਖੁਸ਼ਖ਼ਬਰੀ ਦਾ ਪਰਚਾਰ ਕੋਈ ਆਸਾਨ ਕੰਮ ਨਹੀਂ ਹੈ, ਅਤੇ ਇਸ ਵਿੱਚ ਵੱਡੀਆਂ ਰੁਕਾਵਟਾਂ ਸ਼ਾਮਲ ਹਨ। ਅੱਜ, ਕੀ ਅਜਿਹੇ ਬਹੁਤ ਸਾਰੇ ਲੋਕ ਨਹੀਂ ਹਨ ਜੋ ਇਸ ਤਰ੍ਹਾਂ ਨਾਲ ਪਰਮੇਸ਼ੁਰ ਦਾ ਵਿਰੋਧ ਕਰਦੇ ਹਨ?

ਜਦੋਂ ਯਿਸੂ ਆਪਣਾ ਕੰਮ ਕਰਨ ਆਇਆ, ਤਾਂ ਬਹੁਤ ਸਾਰੇ ਲੋਕਾਂ ਨੇ ਯਹੋਵਾਹ ਦੇ ਕੰਮ ਨਾਲ ਉਸ ਦੇ ਕੰਮ ਦੀ ਤੁਲਨਾ ਕੀਤੀ, ਅਤੇ, ਉਨ੍ਹਾਂ ਨੂੰ ਅਸੰਗਤ ਪਾ ਕੇ, ਉਨ੍ਹਾਂ ਨੇ ਯਿਸੂ ਨੂੰ ਸਲੀਬ ’ਤੇ ਚੜ੍ਹਾ ਦਿੱਤਾ। ਲੋਕਾਂ ਨੂੰ ਉਨ੍ਹਾਂ ਦੇ ਕੰਮ ਦਰਮਿਆਨ ਸਮਾਨਤਾ ਕਿਉਂ ਨਹੀਂ ਮਿਲੀ? ਇਹ, ਅੰਸ਼ਕ ਤੌਰ ਤੇ ਇਸ ਲਈ ਸੀ, ਕਿਉਂਕਿ ਯਿਸੂ ਦੇ ਨਵਾਂ ਕੰਮ ਕੀਤਾ ਸੀ, ਅਤੇ ਇਸ ਲਈ ਵੀ, ਕਿਉਂਕਿ ਯਿਸੂ ਦੇ ਕੰਮ ਸ਼ੁਰੂ ਕਰਨ ਤੋਂ ਪਹਿਲਾਂ, ਕਿਸੇ ਨੇ ਵੀ ਉਸ ਦੀ ਬੰਸਾਵਲੀ ਨਹੀਂ ਲਿਖੀ ਸੀ। ਜੇ ਕਿਸੇ ਨੇ ਲਿਖੀ ਹੁੰਦੀ, ਤਾਂ ਚਿੰਤਾ ਕਰਨ ਦੀ ਕੋਈ ਲੋੜ ਨਾ ਹੁੰਦੀ, ਤਾਂ ਕਿਸ ਨੇ ਯਿਸੂ ਨੂੰ ਸਲੀਬ ’ਤੇ ਚੜ੍ਹਾਇਆ ਹੁੰਦਾ? ਜੇ ਮੱਤੀ ਨੇ ਕਈ ਦਹਾਕੇ ਪਹਿਲਾਂ ਯਿਸੂ ਦੀ ਬੰਸਾਵਲੀ ਲਿਖੀ ਹੁੰਦੀ, ਤਾਂ ਯਿਸੂ ਨੂੰ ਇਸ ਤਰ੍ਹਾਂ ਦੇ ਵੱਡੇ ਤਸ਼ੱਦਦ ਦਾ ਸਾਹਮਣਾ ਨਾ ਕਰਨਾ ਪਿਆ ਹੁੰਦਾ। ਕੀ ਅਜਿਹਾ ਨਹੀਂ ਹੈ? ਜਿਵੇਂ ਹੀ ਲੋਕ ਯਿਸੂ ਦੀ ਬੰਸਾਵਲੀ ਨੂੰ ਪੜ੍ਹਦੇ—ਕਿ ਉਹ ਅਬਰਾਹਾਮ ਦਾ ਪੁੱਤਰ ਹੈ, ਅਤੇ ਦਾਊਦ ਦੇ ਮੂਲ ਦਾ ਹੈ—ਤਾਂ ਉਹ ਉਸ ਉੱਪਰ ਅੱਤਿਆਚਾਰ ਕਰਨਾ ਬੰਦ ਕਰ ਦਿੰਦੇ। ਕੀ ਇਹ ਦੁੱਖ ਦੀ ਗੱਲ ਨਹੀਂ ਹੈ ਕਿ ਉਸ ਦੀ ਬੰਸਾਵਲੀ ਬਹੁਤ ਦੇਰ ਨਾਲ ਲਿਖੀ ਗਈ? ਅਤੇ ਇਹ ਵੀ ਕਿੰਨੇ ਦੁੱਖ ਦੀ ਗੱਲ ਹੈ ਕਿ ਬਾਈਬਲ ਵਿੱਚ ਪਰਮੇਸ਼ੁਰ ਦੇ ਕੰਮ ਦੇ ਸਿਰਫ਼ ਦੋ ਪੜਾਅ ਦਰਜ ਹਨ: ਇੱਕ ਪੜਾਅ ਜੋ ਸ਼ਰਾ ਦੇ ਯੁਗ ਦਾ ਕੰਮ ਸੀ, ਅਤੇ ਇੱਕ ਜੋ ਕਿਰਪਾ ਦੇ ਯੁਗ ਦਾ ਕੰਮ ਸੀ; ਇੱਕ ਪੜਾਅ ਜੋ ਯਹੋਵਾਹ ਦਾ ਕੰਮ ਸੀ, ਅਤੇ ਇੱਕ ਜੋ ਯਿਸੂ ਦਾ ਕੰਮ ਸੀ। ਕਿੰਨਾ ਚੰਗਾ ਹੁੰਦਾ ਜੇ ਕਿਸੇ ਮਹਾਨ ਨਬੀ ਨੇ ਅੱਜ ਦੇ ਕੰਮ ਬਾਰੇ ਭਵਿੱਖਬਾਣੀ ਕੀਤੀ ਹੁੰਦੀ। ਬਾਈਬਲ ਵਿੱਚ “ਅੰਤ ਦੇ ਦਿਨਾਂ ਦਾ ਕੰਮ” ਸਿਰਲੇਖ ਵਾਲਾ ਇੱਕ ਵਾਧੂ ਭਾਗ ਹੁੰਦਾ—ਕੀ ਇਹ ਜ਼ਿਆਦਾ ਬਿਹਤਰ ਨਾ ਹੁੰਦਾ? ਅੱਜ ਮਨੁੱਖ ਨੂੰ ਇੰਨੀ ਮੁਸ਼ਕਲ ਵਿੱਚ ਕਿਉਂ ਪਾਇਆ ਜਾਣਾ ਚਾਹੀਦਾ ਹੈ? ਤੁਹਾਡੇ ’ਤੇ ਕਿੰਨਾ ਮੁਸ਼ਕਲ ਸਮਾਂ ਆ ਗਿਆ ਹੈ! ਜੇ ਕੋਈ ਘਿਰਣਾ ਕੀਤੇ ਜਾਣ ਦੇ ਲਾਇਕ ਹੈ, ਤਾਂ ਉਹ ਯਸਾਯਾਹ ਅਤੇ ਦਾਨੀਏਲ ਹਨ ਜਿਨ੍ਹਾਂ ਨੇ ਅੰਤ ਦੇ ਦਿਨਾਂ ਦੀ ਭਵਿੱਖਬਾਣੀ ਨਹੀਂ ਕੀਤੀ, ਜੇ ਕਿਸੇ ਨੂੰ ਦੋਸ਼ੀ ਠਹਿਰਾਇਆ ਜਾਣਾ ਹੈ, ਤਾਂ ਉਹ ਨਵੇਂ ਨੇਮ ਦੇ ਰਸੂਲ ਹਨ ਜਿਨ੍ਹਾਂ ਨੇ ਪਰਮੇਸ਼ੁਰ ਦੇ ਦੂਜੇ ਦੇਹਧਾਰਣ ਦੀ ਬੰਸਾਵਲੀ ਨੂੰ ਪਹਿਲਾਂ ਸੂਚੀਬੱਧ ਨਹੀਂ ਕੀਤਾ। ਇਹ ਕਿੰਨੀ ਸ਼ਰਮ ਦੀ ਗੱਲ ਹੈ! ਤੁਹਾਨੂੰ ਸਬੂਤ ਲਈ ਹਰ ਜਗ੍ਹਾ ਤਲਾਸ਼ ਕਰਨੀ ਹੋਏਗੀ, ਅਤੇ ਇੱਥੋਂ ਤਕ ਕਿ ਛੋਟੇ-ਛੋਟੇ ਵਚਨਾਂ ਦੇ ਅੰਸ਼ਾਂ ਨੂੰ ਲੱਭਣ ਤੋਂ ਬਾਅਦ ਵੀ ਤੁਸੀਂ ਇਹ ਨਹੀਂ ਦੱਸ ਸਕਦੇ ਕਿ ਕੀ ਇਹ ਸੱਚਮੁੱਚ ਸਬੂਤ ਹਨ। ਕਿੰਨਾ ਸ਼ਰਮਨਾਕ ਹੈ! ਪਰਮੇਸ਼ੁਰ ਆਪਣੇ ਕੰਮ ਵਿੱਚ ਇੰਨਾ ਭੇਦ ਭਰਿਆ ਕਿਉਂ ਹੈ? ਅੱਜ, ਬਹੁਤ ਸਾਰੇ ਲੋਕਾਂ ਨੂੰ ਅਜੇ ਫ਼ੈਸਲਾਕੁਨ ਸਬੂਤ ਨਹੀਂ ਮਿਲਿਆ ਹੈ, ਫਿਰ ਵੀ ਉਹ ਇਸ ਨੂੰ ਨਕਾਰਨ ਵਿੱਚ ਵੀ ਅਸਮਰਥ ਹਨ। ਤਾਂ ਉਨ੍ਹਾਂ ਨੂੰ ਕੀ ਕਰਨਾ ਚਾਹੀਦਾ ਹੈ? ਉਹ ਦ੍ਰਿੜ੍ਹਤਾ ਨਾਲ ਪਰਮੇਸ਼ੁਰ ਦੇ ਪਿੱਛੇ ਨਹੀਂ ਚਲ ਸਕਦੇ, ਪਰ ਨਾ ਹੀ ਉਹ ਅਜਿਹੇ ਸ਼ੰਕੇ ਵਿੱਚ ਅੱਗੇ ਵੱਧ ਸਕਦੇ ਹਨ। ਅਤੇ ਇਸ ਲਈ, ਕਈ “ਚਲਾਕ ਅਤੇ ਪ੍ਰਤਿਭਾਸ਼ਾਲੀ ਵਿਦਵਾਨ” ਪਰਮੇਸ਼ੁਰ ਦੇ ਪਿੱਛੇ ਚੱਲਦੇ ਹੋਏ “ਕੋਸ਼ਿਸ਼ ਕਰੋ ਅਤੇ ਦੇਖੋ” ਵਾਲਾ ਰਵੱਈਆ ਅਪਣਾਉਂਦੇ ਹਨ। ਇਹ ਬਹੁਤ ਜ਼ਿਆਦਾ ਮੁਸੀਬਤ ਹੈ! ਜੇ ਮੱਤੀ, ਮਰਕਸ, ਲੂਕਾ ਅਤੇ ਯੂਹੰਨਾ ਭਵਿੱਖ ਬਾਰੇ ਪਹਿਲਾਂ ਤੋਂ ਹੀ ਦੱਸਣ ਦੇ ਯੋਗ ਹੁੰਦੇ, ਤਾਂ ਕੀ ਚੀਜ਼ਾਂ ਆਸਾਨ ਨਾ ਹੋ ਗਈਆਂ ਹੁੰਦੀਆਂ? ਇਹ ਬਿਹਤਰ ਹੁੰਦਾ ਜੇ ਯੂਹੰਨਾ ਨੇ ਰਾਜ ਵਿੱਚ ਜੀਵਨ ਦੀ ਅੰਦਰੂਨੀ ਸੱਚਾਈ ਨੂੰ ਦੇਖ ਲਿਆ ਹੁੰਦਾ—ਕਿੰਨੇ ਦੁੱਖ ਦੀ ਗੱਲ ਹੈ ਕਿ ਉਸ ਨੇ ਕੇਵਲ ਸੁਪਨੇ ਦੇਖੇ ਅਤੇ ਧਰਤੀ ਉੱਤੇ ਅਸਲ, ਭੌਤਿਕ ਕੰਮ ਨਹੀਂ ਦੇਖਿਆ। ਇਹ ਕਿੰਨੀ ਸ਼ਰਮ ਦੀ ਗੱਲ ਹੈ! ਪਰਮੇਸ਼ੁਰ ਦੀ ਸਮੱਸਿਆ ਕੀ ਹੈ? ਇਸਰਾਏਲ ਵਿੱਚ ਉਸ ਦਾ ਕੰਮ ਇੰਨੀ ਚੰਗੀ ਤਰ੍ਹਾਂ ਚੱਲਣ ਤੋਂ ਬਾਅਦ, ਹੁਣ ਉਹ ਚੀਨ ਵਿੱਚ ਕਿਉਂ ਆ ਗਿਆ ਹੈ, ਅਤੇ, ਉਸ ਨੂੰ ਦੇਹਧਾਰਣ ਕਿਉਂ ਕਰਨਾ ਪਿਆ, ਅਤੇ ਲੋਕਾਂ ਦਰਮਿਆਨ ਵਿਅਕਤੀਗਤ ਤੌਰ ਤੇ ਕੰਮ ਕਰਨਾ ਅਤੇ ਰਹਿਣਾ ਪਿਆ? ਪਰਮੇਸ਼ੁਰ ਮਨੁੱਖ ਪ੍ਰਤੀ ਬਹੁਤ ਲਾਪਰਵਾਹ ਹੈ! ਉਸ ਨੇ ਨਾ ਸਿਰਫ਼ ਲੋਕਾਂ ਨੂੰ ਪਹਿਲਾਂ ਤੋਂ ਨਹੀਂ ਦੱਸਿਆ, ਸਗੋਂ ਅਚਾਨਕ ਆਪਣੀ ਤਾੜਨਾ ਅਤੇ ਨਿਆਂ ਲੈ ਆਇਆ। ਇਸ ਦਾ ਅਸਲ ਵਿੱਚ ਕੋਈ ਅਰਥ ਨਹੀਂ ਹੈ! ਪਹਿਲੀ ਵਾਰ ਪਰਮੇਸ਼ੁਰ ਨੇ ਦੇਹਧਾਰਣ ਕੀਤਾ, ਤਾਂ ਉਸ ਨੇ ਮਨੁੱਖ ਨੂੰ ਪੂਰੀ ਅੰਦਰੂਨੀ ਸੱਚਾਈ ਬਾਰੇ ਪਹਿਲਾਂ ਤੋਂ ਨਾ ਦੱਸਣ ਦੇ ਨਤੀਜੇ ਵਜੋਂ ਕਿੰਨੀ ਤਕਲੀਫ਼ ਝੱਲੀ। ਨਿਸ਼ਚਿਤ ਤੌਰ ਤੇ ਉਹ ਇਸ ਨੂੰ ਭੁੱਲ ਨਹੀਂ ਸਕਿਆ ਹੋਣਾ? ਅਤੇ ਇਸ ਲਈ ਉਸ ਨੇ ਇਸ ਵਾਰ ਵੀ ਮਨੁੱਖ ਨੂੰ ਅਜੇ ਤਕ ਕਿਉਂ ਨਹੀਂ ਦੱਸਿਆ ਹੈ? ਅੱਜ, ਇਹ ਕਿੰਨੀ ਮੰਦਭਾਗੀ ਗੱਲ ਹੈ ਕਿ ਬਾਈਬਲ ਵਿੱਚ ਸਿਰਫ਼ ਛਿਆਹਠ ਕਿਤਾਬਾਂ ਹਨ। ਇਸ ਵਿੱਚ ਅੰਤ ਦੇ ਦਿਨਾਂ ਦੇ ਕੰਮ ਦੀ ਭਵਿੱਖਬਾਣੀ ਕਰਨ ਲਈ ਬਸ ਇੱਕ ਹੋਰ ਕਿਤਾਬ ਹੋਣ ਦੀ ਜ਼ਰੂਰਤ ਹੈ! ਕੀ ਤੁਹਾਨੂੰ ਨਹੀਂ ਲੱਗਦਾ? ਇੱਥੋਂ ਤਕ ਕਿ ਯਹੋਵਾਹ, ਯਸਾਯਾਹ ਅਤੇ ਦਾਊਦ ਨੇ ਵੀ ਅੱਜ ਦੇ ਕੰਮ ਦਾ ਜ਼ਰਾ ਜਿੰਨਾ ਵੀ ਜ਼ਿਕਰ ਨਹੀਂ ਕੀਤਾ। ਚਾਰ ਹਜ਼ਾਰ ਸਾਲਾਂ ਤੋਂ ਵੱਧ ਸਮੇਂ ਦਾ ਵੱਖਰੇਵਾਂ ਹੋਣ ਨਾਲ, ਉਨ੍ਹਾਂ ਨੂੰ ਵਰਤਮਾਨ ਤੋਂ ਅੱਗੇ ਹਟਾ ਦਿੱਤਾ ਗਿਆ ਹੈ। ਨਾ ਹੀ ਯਿਸੂ ਨੇ ਅੱਜ ਦੇ ਕੰਮ ਬਾਰੇ ਪੂਰੀ ਤਰ੍ਹਾਂ ਭਵਿੱਖਬਾਣੀ ਕੀਤੀ, ਬਸ ਇਸ ਬਾਰੇ ਥੋੜ੍ਹੀ ਜਿਹੀ ਗੱਲ ਕੀਤੀ, ਅਤੇ ਫਿਰ ਵੀ ਮਨੁੱਖ ਇਸ ਦਾ ਨਾਕਾਫ਼ੀ ਸਬੂਤ ਹਾਸਲ ਕਰਦਾ ਹੈ। ਜੇ ਤੂੰ ਅੱਜ ਦੇ ਕੰਮ ਦੀ ਤੁਲਨਾ ਪਹਿਲਾਂ ਦੇ ਕੰਮ ਨਾਲ ਕਰਦਾ ਹੈਂ, ਤਾਂ ਦੋਹਾਂ ਦਾ ਇੱਕ ਦੂਜੇ ਨਾਲ ਕਿਵੇਂ ਮੇਲ ਹੋ ਸਕਦਾ ਹੈ? ਯਹੋਵਾਹ ਦੇ ਕੰਮ ਦਾ ਪੜਾਅ ਇਸਰਾਏਲ ’ਤੇ ਨਿਰਦੇਸ਼ਿਤ ਸੀ, ਇਸ ਲਈ ਜੇ ਤੂੰ ਅੱਜ ਦੇ ਕੰਮ ਦੀ ਤੁਲਨਾ ਇਸ ਨਾਲ ਕਰਦਾ ਹੈ ਤਾਂ ਇਸ ਨਾਲ ਹੋਰ ਵੀ ਜ਼ਿਆਦਾ ਅਸੰਗਤੀ ਹੋਏਗੀ; ਇਨ੍ਹਾਂ ਦੋਹਾਂ ਦੀ ਤੁਲਨਾ ਕੀਤੀ ਹੀ ਨਹੀਂ ਜਾ ਸਕਦੀ। ਨਾ ਤਾਂ ਤੂੰ ਇਸਰਾਏਲ ਦਾ ਹੈਂ, ਨਾ ਤੂੰ ਯਹੂਦੀ ਹੈਂ; ਤੇਰੀ ਯੋਗਤਾ ਅਤੇ ਤੇਰੇ ਬਾਰੇ ਸਭ ਕੁਝ ਘੱਟ ਵਿੱਚ ਹੈ—ਤੂੰ ਆਪਣੀ ਤੁਲਨਾ ਉਨ੍ਹਾਂ ਨਾਲ ਕਿਵੇਂ ਕਰ ਸਕਦਾ ਹੈਂ? ਕੀ ਇਹ ਸੰਭਵ ਹੈ? ਜਾਣ ਲਓ ਕਿ ਅੱਜ ਰਾਜ ਦਾ ਯੁਗ ਹੈ, ਅਤੇ ਇਹ ਸ਼ਰਾ ਦੇ ਯੁਗ ਅਤੇ ਕਿਰਪਾ ਦੇ ਯੁਗ ਤੋਂ ਅਲੱਗ ਹੈ। ਕਿਸੇ ਵੀ ਹਾਲਤ ਵਿੱਚ, ਕੋਈ ਸੂਤਰ ਇਸਤੇਮਾਲ ਕਰਨ ਦੀ ਕੋਸ਼ਿਸ਼ ਨਾ ਕਰੋ; ਪਰਮੇਸ਼ੁਰ ਨੂੰ ਅਜਿਹੇ ਕਿਸੇ ਸੂਤਰ ਵਿੱਚ ਨਹੀਂ ਪਾਇਆ ਜਾ ਸਕਦਾ।

ਯਿਸੂ ਆਪਣੇ ਜਨਮ ਦੇ 29 ਸਾਲਾਂ ਦੌਰਾਨ ਕਿਵੇਂ ਜੀਆ? ਬਾਈਬਲ ਵਿੱਚ ਉਸ ਦੇ ਬਚਪਨ ਅਤੇ ਜਵਾਨੀ ਬਾਰੇ ਕੁਝ ਵੀ ਦਰਜ ਨਹੀਂ ਹੈ; ਕੀ ਤੈਨੂੰ ਪਤਾ ਹੈ ਉਹ ਕਿਵੇਂ ਦੇ ਸਨ? ਕੀ ਅਜਿਹਾ ਹੋ ਸਕਦਾ ਹੈ ਕਿ ਉਸ ਦਾ ਕੋਈ ਬਚਪਨ ਜਾਂ ਜਵਾਨੀ ਨਹੀਂ ਸੀ, ਅਤੇ ਜਦੋਂ ਉਸ ਦਾ ਜਨਮ ਹੋਇਆ ਤਾਂ ਉਹ ਪਹਿਲਾਂ ਹੀ 30 ਸਾਲਾਂ ਦਾ ਸੀ? ਤੂੰ ਬਹੁਤ ਘੱਟ ਜਾਣਦਾ ਹੈਂ, ਇਸ ਲਈ ਆਪਣੇ ਵਿਚਾਰ ਪਰਗਟ ਕਰਦੇ ਸਮੇਂ ਇੰਨਾ ਲਾਪਰਵਾਹ ਨਾ ਬਣ। ਇਸ ਨਾਲ ਤੇਰਾ ਕੋਈ ਭਲਾ ਨਹੀਂ ਹੁੰਦਾ। ਬਾਈਬਲ ਵਿੱਚ ਸਿਰਫ਼ ਇਹ ਦਰਜ ਹੈ ਕਿ ਯਿਸੂ ਦੇ 30ਵੇਂ ਜਨਮਦਿਨ ਤੋਂ ਪਹਿਲਾਂ, ਉਸ ਦਾ ਬਪਤਿਸਮਾ ਕੀਤਾ ਗਿਆ ਸੀ ਅਤੇ ਸ਼ਤਾਨ ਦੇ ਪ੍ਰਲੋਭਨ ਨੂੰ ਝੱਲਣ ਲਈ ਉਜਾੜ ਵਿੱਚ ਪਵਿੱਤਰ ਆਤਮਾ ਦੁਆਰਾ ਉਸ ਦੀ ਅਗਵਾਈ ਕੀਤੀ ਗਈ ਸੀ। ਅਤੇ ਚਾਰ ਖੁਸ਼ਖ਼ਬਰੀਆਂ ਵਿੱਚ ਉਸ ਦੇ ਸਾਢੇ ਤਿੰਨ ਸਾਲ ਦਾ ਕੰਮ ਦਰਜ ਹੈ। ਉਸ ਦੇ ਬਚਪਨ ਅਤੇ ਜਵਾਨੀ ਬਾਰੇ ਕੁਝ ਦਰਜ ਨਹੀਂ ਹੈ, ਪਰ ਇਸ ਤੋਂ ਇਹ ਸਾਬਿਤ ਨਹੀਂ ਹੁੰਦਾ ਕਿ ਉਸ ਦਾ ਕੋਈ ਬਚਪਨ ਅਤੇ ਜਵਾਨੀ ਨਹੀਂ ਸੀ; ਗੱਲ ਸਿਰਫ਼ ਇੰਨੀ ਹੈ ਕਿ, ਸ਼ੁਰੂ ਵਿੱਚ, ਉਸ ਨੇ ਕੋਈ ਕੰਮ ਨਹੀਂ ਕੀਤਾ, ਅਤੇ ਉਹ ਇੱਕ ਸਧਾਰਣ ਵਿਅਕਤੀ ਸੀ। ਤਾਂ, ਕੀ ਤੂੰ ਇਹ ਕਹਿ ਸਕਦਾ ਹੈਂ ਕਿ ਯਿਸੂ ਬਚਪਨ ਜਾਂ ਜਵਾਨੀ ਤੋਂ ਬਿਨਾਂ 33 ਸਾਲ ਤਕ ਜੀਉਂਦਾ ਰਿਹਾ? ਕੀ ਉਹ ਅਚਾਨਕ ਸਾਢੇ 33 ਸਾਲ ਦੀ ਉਮਰ ਤਕ ਪਹੁੰਚ ਸਕਦਾ ਸੀ? ਮਨੁੱਖ ਉਸ ਦੇ ਬਾਰੇ ਜੋ ਸੋਚਦਾ ਹੈ, ਉਹ ਅਲੌਕਿਕ ਅਤੇ ਅਵਾਸਤਵਿਕ ਹੈ। ਇਸ ਵਿੱਚ ਕੋਈ ਸ਼ੱਕ ਨਹੀਂ ਹੈ ਕਿ ਦੇਹਧਾਰੀ ਪਰਮੇਸ਼ੁਰ ਵਿੱਚ ਸਧਾਰਣ ਅਤੇ ਸੁਭਾਵਕ ਮਨੁੱਖਤਾ ਹੈ, ਪਰ ਜਦੋਂ ਉਹ ਆਪਣਾ ਕੰਮ ਕਰਦਾ ਹੈ ਤਾਂ ਉਹ ਸਿੱਧਾ ਆਪਣੀ ਅਧੂਰੀ ਮਨੁੱਖਤਾ ਅਤੇ ਪੂਰੀ ਆਤਮਤਿਕਤਾ ਨਾਲ ਹੁੰਦਾ ਹੈ। ਇਸੇ ਵਜ੍ਹਾ ਕਰਕੇ ਲੋਕ ਅੱਜ ਦੇ ਕੰਮ ਬਾਰੇ, ਅਤੇ ਇੱਥੋਂ ਤਕ ਕਿ ਯਿਸੂ ਦੇ ਕੰਮ ਬਾਰੇ ਵੀ ਸ਼ੱਕ ਕਰਦੇ ਹਨ। ਹਾਲਾਂਕਿ ਪਰਮੇਸ਼ੁਰ ਦਾ ਕੰਮ ਉਸ ਦੇ ਦੋ ਵਾਰ ਦੇਹਧਾਰਣ ਦੌਰਾਨ ਵੱਖਰਾ ਰਿਹਾ ਹੈ, ਪਰ ਉਸ ਦਾ ਸਾਰ ਭਿੰਨ ਨਹੀਂ ਰਿਹਾ। ਬੇਸ਼ੱਕ, ਜੇ ਤੂੰ ਚਾਰ ਖੁਸ਼ਖ਼ਬਰੀਆਂ ਦੇ ਉਲੇਖਾਂ ਨੂੰ ਪੜ੍ਹੇਂ, ਤਾਂ ਅੰਤਰ ਬਹੁਤ ਵੱਡੇ ਹਨ। ਤੂੰ ਯਿਸੂ ਦੇ ਬਚਪਨ ਅਤੇ ਜਵਾਨੀ ਦੌਰਾਨ ਉਸ ਦੇ ਜੀਵਨ ਵਿੱਚ ਕਿਵੇਂ ਵਾਪਸ ਜਾ ਸਕਦਾ ਹੈਂ? ਤੂੰ ਯਿਸੂ ਦੀ ਸਧਾਰਣ ਮਨੁੱਖੀ ਅਵਸਥਾ ਨੂੰ ਕਿਵੇਂ ਸਮਝ ਸਕਦਾ ਹੈਂ? ਹੋ ਸਕਦਾ ਹੈ ਅੱਜ ਤੈਨੂੰ ਪਰਮੇਸ਼ੁਰ ਦੀ ਮਨੁੱਖੀ ਅਵਸਥਾ ਬਾਟੇ ਚੰਗੀ ਸਮਝ ਹੋਏ, ਪਰ ਫਿਰ ਵੀ ਤੈਨੂੰ ਯਿਸੂ ਦੀ ਮਨੁੱਖੀ ਅਵਸਥਾ ਦੀ ਕੋਈ ਸਮਝ ਨਾਹੀ ਹੈ, ਇਸ ਨੂੰ ਸਮਝਣਾ ਤਾਂ ਦੂਰ ਦੀ ਗੱਲ ਰਹੀ। ਜੇ ਮੱਤੀ ਦੁਆਰਾ ਇਸ ਨੂੰ ਦਰਜ ਨਾ ਕੀਤਾ ਗਿਆ ਹੁੰਦਾ, ਤਾਂ ਤੈਨੂੰ ਯਿਸੂ ਦੀ ਮਨੁੱਖੀ ਅਵਸਥਾ ਦਾ ਕੋਈ ਆਭਾਸ ਨਾ ਹੁੰਦਾ। ਹੋ ਸਕਦਾ ਹੈ, ਜਦੋਂ ਮੈਂ ਤੈਨੂੰ ਯਿਸੂ ਦੇ ਜੀਵਨ ਦੌਰਾਨ ਉਸ ਦੀਆਂ ਕਹਾਣੀਆਂ ਬਾਰੇ ਦੱਸਾਂ, ਅਤੇ ਤੈਨੂੰ ਯਿਸੂ ਦੇ ਬਚਪਨ ਅਤੇ ਜਵਾਨੀ ਦੀਆਂ ਅੰਦਰੂਨੀ ਸੱਚਾਈਆਂ ਬਾਰੇ ਦੱਸਾਂ, ਤਾਂ ਤੂੰ ਇਨਕਾਰ ਕਰ ਦਵੇਂ ਅਤੇ ਕਹੇਂ, “ਨਹੀਂ! ਉਹ ਅਜਿਹਾ ਨਹੀਂ ਹੋ ਸਕਦਾ। ਉਸ ਵਿੱਚ ਕੋਈ ਕਮਜ਼ੋਰੀ ਨਹੀਂ ਹੋ ਸਕਦੀ, ਉਸ ਵਿੱਚ ਮਨੁੱਖਤਾ ਹੋਣਾ ਤਾਂ ਦੂਰ ਦੀ ਗੱਲ ਰਹੀ!” ਇੱਥੋਂ ਤਕ ਕਿ ਤੂੰ ਚਿਲਾਏਂਗਾ ਅਤੇ ਚੀਕਾਂ ਮਾਰੇਂਗਾ। ਅਜਿਹਾ ਇਸ ਲਈ ਹੈ, ਕਿਉਂਕਿ ਤੂੰ ਯਿਸੂ ਨੂੰ ਨਹੀਂ ਸਮਝਦਾ ਕਿ ਤੇਰੇ ਅੰਦਰ ਮੇਰੇ ਬਾਰੇ ਧਾਰਣਾਵਾਂ ਹਨ। ਤੂੰ ਯਿਸੂ ਦਾ ਬੇਹੱਦ ਆਤਮਿਕ ਹੋਣਾ, ਅਤੇ ਉਸ ਬਾਰੇ ਦੇਹ ਦਾ ਕੁਝ ਵੀ ਨਾ ਹੋਣਾ ਮੰਨਦਾ ਹੈਂ। ਪਰ ਤੱਥ ਫਿਰ ਵੀ ਤੱਥ ਹਨ। ਕੋਈ ਵੀ ਤੱਥਾਂ ਦੀ ਸੱਚਾਈ ਦੀ ਉਲੰਘਣਾ ਵਿੱਚ ਨਹੀਂ ਬੋਲਣਾ ਚਾਹੁੰਦਾ, ਕਿਉਂਕਿ ਮੈਂ ਜਦੋਂ ਬੋਲਦਾ ਹਾਂ ਤਾਂ ਇਹ ਸੱਚਾਈ ਦੇ ਸੰਬੰਧ ਵਿੱਚ ਹੁੰਦਾ ਹੈ; ਇਹ ਕਿਆਸ ਨਹੀਂ ਹੈ, ਅਤੇ ਨਾ ਹੀ ਭਵਿੱਖਬਾਣੀ ਹੈ। ਜਾਣ ਲੈ ਕਿ ਪਰਮੇਸ਼ੁਰ ਵੱਡੀਆਂ ਉਚਾਈਆਂ ਤਕ ਉੱਠ ਸਕਦਾ ਹੈ, ਅਤੇ, ਇੰਨਾ ਹੀ ਨਹੀਂ, ਉਹ ਸਭ ਤੋਂ ਨੀਵੀਆਂ ਗਹਿਰਾਈਆਂ ਛੁਪ ਸਕਦਾ ਹੈ। ਤੇਰੀ ਸਮਝ ਦੁਆਰਾ ਉਸ ਦੀ ਕਲਪਨਾ ਨਹੀਂ ਹੋ ਸਕਦੀ,ਉਹ ਸਾਰੇ ਪ੍ਰਾਣੀਆਂ ਦਾ ਪਰਮੇਸ਼ੁਰ ਹੈ, ਅਤੇ ਕਿਸੇ ਵਿਸ਼ੇਸ਼ ਵਿਅਕਤੀ ਦੁਆਰਾ ਕਲਪਨਾ ਕੀਤਾ ਗਿਆ ਕੋਈ ਵਿਅਕਤੀਗਤ ਪਰਮੇਸ਼ੁਰ ਨਹੀਂ ਹੈ।

ਪਹਿਲੀ ਵਾਰ ਜਦੋਂ ਪਰਮੇਸ਼ੁਰ ਦੇਹ ਬਣਿਆ, ਤਾਂ ਇਹ ਪਵਿੱਤਰ ਆਤਮਾ ਦੁਆਰਾ ਗਰਭਧਾਰਣ ਦੇ ਜ਼ਰੀਏ ਸੀ, ਅਤੇ ਇਹ ਉਸ ਕੰਮ ਲਈ ਪ੍ਰਾਸੰਗਿਕ ਸੀ ਜਿਸ ਨੂੰ ਕਰਨ ਦਾ ਇਹ ਇਰਾਦਾ ਰੱਖਦਾ ਸੀ। ਕਿਰਪਾ ਦਾ ਯੁਗ ਯਿਸੂ ਦੇ ਨਾਂ ਨਾਲ ਸ਼ੁਰੂ ਹੋਇਆ। ਜਦੋਂ ਯਿਸੂ ਨੇ ਆਪਣੀ ਸੇਵਕਾਈ ਸ਼ੁਰੂ ਕੀਤੀ, ਤਾਂ ਪਵਿੱਤਰ ਆਤਮਾ ਨੇ ਯਿਸੂ ਦੇ ਨਾਂ ਦੀ ਗਵਾਹੀ ਦੇਣੀ ਸ਼ੁਰੂ ਕਰ ਦਿੱਤੀ, ਅਤੇ ਯਹੋਵਾਹ ਦਾ ਨਾਂ ਬੋਲਿਆ ਜਾਣਾ ਬੰਦ ਹੋ ਗਿਆ; ਇਸ ਦੀ ਬਜਾਏ, ਪਵਿੱਤਰ ਆਤਮਾ ਨੇ ਮੁੱਖ ਤੌਰ ਤੇ ਯਿਸੂ ਦੇ ਨਾਂ ਹੇਠ ਨਵਾਂ ਕੰਮ ਸ਼ੁਰੂ ਕੀਤਾ। ਜੋ ਲੋਕ ਉਸ ਵਿੱਚ ਵਿਸ਼ਵਾਸ ਕਰਦੇ ਸਨ, ਉਨ੍ਹਾਂ ਲੋਕਾਂ ਦੀ ਗਵਾਹੀ ਯਿਸੂ ਮਸੀਹ ਲਈ ਦਿੱਤੀ ਗਈ ਸੀ, ਅਤੇ ਉਨ੍ਹਾਂ ਨੇ ਜੋ ਕੰਮ ਕੀਤਾ ਉਹ ਵੀ ਯਿਸੂ ਮਸੀਹ ਲਈ ਸੀ। ਪੁਰਾਣੇ ਨੇਮ ਦੇ ਸ਼ਰਾ ਦੇ ਯੁਗ ਦੇ ਖਤਮ ਹੋਣ ਦਾ ਅਰਥ ਇਹ ਸੀ ਕਿ ਮੁੱਖ ਤੌਰ ਤੇ ਯਹੋਵਾਹ ਦੇ ਨਾਂ ’ਤੇ ਕੀਤਾ ਗਿਆ ਕੰਮ ਖਤਮ ਹੋ ਗਿਆ ਹੈ। ਉਦੋਂ ਤੋਂ ਪਰਮੇਸ਼ੁਰ ਦਾ ਨਾਂ ਯਹੋਵਾਹ ਨਹੀਂ ਰਿਹਾ; ਇਸ ਦੀ ਬਜਾਏ, ਉਸ ਨੂੰ ਯਿਸੂ ਕਿਹਾ ਗਿਆ, ਅਤੇ ਇੱਥੋਂ ਪਵਿੱਤਰ ਆਤਮਾ ਨੇ ਮੁੱਖ ਤੌਰ ਤੇ ਯਿਸੂ ਦੇ ਨਾਂ ਨਾਲ ਕੰਮ ਕਰਨਾ ਸ਼ੁਰੂ ਕੀਤਾ। ਇਸ ਲਈ, ਜੋ ਲੋਕ ਅੱਜ ਵੀ ਯਹੋਵਾਹ ਦੇ ਵਚਨਾਂ ਨੂੰ ਖਾਂਦੇ ਅਤੇ ਪੀਂਦੇ ਹਨ, ਅਤੇ ਅਜੇ ਵੀ ਸ਼ਰਾ ਦੇ ਯੁਗ ਦੇ ਕੰਮ ਅਨੁਸਾਰ ਸਭ ਕੁਝ ਕਰਦੇ ਹਨ—ਕੀ ਤੂੰ ਨਿਯਮਾਂ ਦੀ ਅੰਨ੍ਹੀ ਪਾਲਣਾ ਨਹੀਂ ਕਰ ਰਿਹਾ ਹੈਂ? ਕੀ ਤੂੰ ਅਤੀਤ ਵਿੱਚ ਨਹੀਂ ਅਟਕ ਗਿਆ ਹੈਂ? ਹੁਣ ਤੁਸੀਂ ਜਾਣਦੇ ਹੋ ਕਿ ਅੰਤ ਦੇ ਦਿਨ ਆ ਗਏ ਹਨ। ਕੀ ਅਜਿਹਾ ਹੋ ਸਕਦਾ ਹੈ ਕਿ, ਜਦੋਂ ਯਿਸੂ ਆਏ, ਤਾਂ ਉਹ ਹੁਣ ਵੀ ਯਿਸੂ ਅਖਵਾਏ? ਯਹੋਵਾਹ ਨੇ ਇਸਰਾਏਲ ਦੇ ਲੋਕਾਂ ਨੂੰ ਕਿਹਾ ਸੀ ਕਿ ਇੱਕ ਮਸੀਹਾ ਆਏਗਾ, ਪਰ ਜਦੋਂ ਉਹ ਆਇਆ ਤਾਂ ਉਸ ਨੂੰ ਮਸੀਹਾ ਨਹੀਂ ਯਿਸੂ ਕਿਹਾ ਗਿਆ। ਯਿਸੂ ਨੇ ਕਿਹਾ ਕਿ ਉਹ ਮੁੜ ਆਏਗਾ, ਅਤੇ ਉਹ ਉਂਝ ਹੀ ਆਏਗਾ ਜਿਵੇਂ ਗਿਆ ਸੀ। ਇਹ ਯਿਸੂ ਦੇ ਵਚਨ ਸਨ, ਪਰ ਕੀ ਤੂੰ ਯਿਸੂ ਦੇ ਜਾਣ ਦੇ ਤਰੀਕੇ ਨੂੰ ਦੇਖਿਆ? ਯਿਸੂ ਇੱਕ ਚਿੱਟੇ ਬੱਦਲ ’ਤੇ ਸੁਆਰ ਹੋ ਕੇ ਗਿਆ ਸੀ, ਪਰ ਕੀ ਇਹ ਹੋ ਸਕਦਾ ਹੈ ਕਿ ਉਹ ਵਿਅਕਤੀਗਤ ਤੌਰ ਤੇ ਚਿੱਟੇ ਬੱਦਲ ’ਤੇ ਮਨੁੱਖਾਂ ਦਰਮਿਆਨ ਪਰਤੇਗਾ? ਜੇ ਅਜਿਹਾ ਹੁੰਦਾ, ਤਾਂ ਕੀ ਉਹ ਹੁਣ ਵੀ ਯਿਸੂ ਨਾ ਅਖਵਾਉਂਦਾ? ਜਦੋਂ ਯਿਸੂ ਫਿਰ ਵਾਪਸ ਆਏਗਾ, ਤਾਂ ਯੁਗ ਪਹਿਲਾਂ ਹੀ ਬਦਲ ਚੁੱਕਿਆ ਹੋਏਗਾ, ਤਾਂ ਕੀ ਉਸ ਨੂੰ ਅਜੇ ਵੀ ਯਿਸੂ ਕਿਹਾ ਜਾ ਸਕਦਾ ਹੈ? ਕੀ ਪਰਮੇਸ਼ੁਰ ਨੂੰ ਸਿਰਫ਼ ਯਿਸੂ ਦੇ ਨਾਂ ਨਾਲ ਹੀ ਜਾਣਿਆ ਜਾ ਸਕਦਾ ਹੈ? ਕੀ ਨਵੇਂ ਯੁਗ ਵਿੱਚ ਉਸ ਨੂੰ ਨਵੇਂ ਨਾਂ ਨਾਲ ਨਹੀਂ ਬੁਲਾਇਆ ਜਾ ਸਕਦਾ? ਕੀ ਇੱਕ ਵਿਅਕਤੀ ਦਾ ਸਰੂਪ ਅਤੇ ਇੱਕ ਵਿਸ਼ੇਸ਼ ਨਾਂ ਪਰਮੇਸ਼ੁਰ ਦੀ ਉਸ ਦੀ ਸੰਪੂਰਣਤਾ ਵਿੱਚ ਨੁਮਾਇੰਦਗੀ ਕਰ ਸਕਦਾ ਹੈ? ਹਰੇਕ ਯੁਗ ਵਿੱਚ, ਪਰਮੇਸ਼ੁਰ ਨਵਾਂ ਕੰਮ ਕਰਦਾ ਹੈ ਅਤੇ ਉਸ ਨੂੰ ਇੱਕ ਨਵੇਂ ਨਾਂ ਨਾਲ ਸੱਦਿਆ ਜਾਂਦਾ ਹੈ; ਉਹ ਪੁਰਾਣੇ ਨਾਂ ਨਾਲ ਕਿਵੇਂ ਬੱਝਿਆ ਰਹਿ ਸਕਦਾ ਹੈ? ਯਿਸੂ ਦਾ ਨਾਂ ਛੁਟਕਾਰੇ ਦੇ ਕੰਮ ਲਈ ਲਿਆ ਗਿਆ ਸੀ, ਤਾਂ ਕੀ ਜਦੋਂ ਉਹ ਅੰਤ ਦੇ ਦਿਨਾਂ ਵਿੱਚ ਪਰਤੇਗਾ, ਤਾਂ ਵੀ ਉਸ ਨੂੰ ਉਸੇ ਨਾਂ ਨਾਲ ਸੱਦਿਆ ਜਾਏਗਾ? ਕੀ ਉਹ ਹੁਣ ਵੀ ਛੁਟਕਾਰੇ ਦਾ ਕੰਮ ਕਰੇਗਾ? ਅਜਿਹਾ ਕਿਉਂ ਹੈ ਕਿ ਯਹੋਵਾਹ ਅਤੇ ਯਿਸੂ ਇੱਕ ਹੀ ਹਨ, ਫਿਰ ਵੀ ਉਨ੍ਹਾਂ ਨੂੰ ਵੱਖ-ਵੱਖ ਯੁਗਾਂ ਵਿੱਚ ਵੱਖ-ਵੱਖ ਨਾਂਵਾਂ ਨਾਲ ਸੱਦਿਆ ਜਾਂਦਾ ਹੈ? ਕੀ ਇਹ ਇਸ ਲਈ ਨਹੀਂ ਹੈ, ਕਿਉਂਕਿ ਉਨ੍ਹਾਂ ਦੇ ਕੰਮ ਦੇ ਯੁਗ ਅਲੱਗ-ਅਲੱਗ ਹਨ? ਕੀ ਸਿਰਫ਼ ਇੱਕ ਨਾਂ ਪਰਮੇਸ਼ੁਰ ਦਾ ਉਸ ਦੀ ਸੰਪੂਰਣਤਾ ਵਿੱਚ ਨੁਮਾਇੰਦਗੀ ਕਰ ਸਕਦਾ ਹੈ? ਅਜਿਹਾ ਹੋਣ ਕਰਕੇ, ਪਰਮੇਸ਼ੁਰ ਨੂੰ ਅਲੱਗ ਯੁਗ ਵਿੱਚ ਅਲੱਗ ਨਾਂ ਨਾਲ ਹੀ ਸੱਦਿਆ ਜਾਣਾ ਜ਼ਰੂਰੀ ਹੈ, ਅਤੇ ਉਸ ਦੇ ਲਈ ਯੁਗ ਬਦਲਣ ਅਤੇ ਯੁਗ ਦੀ ਨੁਮਾਇੰਦਗੀ ਕਰਨ ਲਈ ਉਸ ਨਾਂ ਦਾ ਇਸਤੇਮਾਲ ਕਰਨਾ ਜ਼ਰੂਰੀ ਹੈ। ਕਿਉਂਕਿ ਕੋਈ ਵੀ ਨਾਂ ਪੂਰੀ ਤਰ੍ਹਾਂ ਨਾਲ ਖੁਦ ਪਰਮੇਸ਼ੁਰ ਦੀ ਨੁਮਾਇੰਦਗੀ ਨਹੀਂ ਕਰ ਸਕਦਾ, ਅਤੇ ਹਰੇਕ ਨਾਂ ਸਿਰਫ਼ ਦਿੱਤੇ ਗਏ ਯੁਗ ਵਿੱਚ ਪਰਮੇਸ਼ੁਰ ਦੇ ਸੁਭਾਅ ਦੇ ਉਸ ਸਮੇਂ ਦੇ ਸੰਬੰਧਤ ਪਹਿਲੂ ਦੀ ਹੀ ਨੁਮਾਇੰਦਗੀ ਕਰਨ ਦੇ ਯੋਗ ਹੁੰਦਾ ਹੈ; ਉਸ ਨੂੰ ਸਿਰਫ਼ ਉਸ ਦੇ ਕੰਮ ਦੀ ਨੁਮਾਇੰਦਗੀ ਕਰਨ ਦੀ ਲੋੜ ਹੁੰਦੀ ਹੈ। ਇਸ ਲਈ ਸਮੁੱਚੇ ਯੁਗ ਦੀ ਨੁਮਾਇੰਦਗੀ ਕਰਨ ਲਈ ਪਰਮੇਸ਼ੁਰ ਕਿਸੇ ਵੀ ਅਜਿਹੇ ਨਾਂ ਨੂੰ ਚੁਣ ਸਕਦਾ ਹੈ ਜੋ ਉਸ ਦੇ ਸੁਭਾਅ ਦੇ ਅਨੁਕੂਲ ਹੋਏ। ਭਾਵੇਂ ਇਹ ਯਹੋਵਾਹ ਦਾ ਯੁਗ ਹੋਏ, ਜਾਂ ਯਿਸੂ ਦਾ ਯੁਗ, ਹਰੇਕ ਯੁਗ ਦੀ ਨੁਮਾਇੰਦਗੀ ਇੱਕ ਨਾਂ ਦੁਆਰਾ ਕੀਤੀ ਜਾਂਦੀ ਹੈ। ਕਿਰਪਾ ਦੇ ਯੁਗ ਦੇ ਅੰਤ ਵਿੱਚ, ਅੰਤਮ ਯੁਗ ਆ ਗਿਆ ਹੈ, ਅਤੇ ਯਿਸੂ ਪਹਿਲਾਂ ਹੀ ਆ ਚੁੱਕਿਆ ਹੈ। ਉਸ ਨੂੰ ਅਜੇ ਵੀ ਯਿਸੂ ਕਿਵੇਂ ਕਿਹਾ ਜਾ ਸਕਦਾ ਹੈ? ਉਹ ਅਜੇ ਵੀ ਮਨੁੱਖਾਂ ਦਰਮਿਆਨ ਯਿਸੂ ਦਾ ਰੂਪ ਕਿਵੇਂ ਧਾਰ ਸਕਦਾ ਹੈ? ਕੀ ਤੂੰ ਭੁੱਲ ਗਿਆ ਹੈਂ ਕਿ ਯਿਸੂ ਸਿਰਫ਼ ਨਾਸਰੀ ਦੇ ਸਰੂਪ ਤੋਂ ਜ਼ਿਆਦਾ ਕੁਝ ਨਹੀਂ ਸੀ? ਕੀ ਤੂੰ ਭੁੱਲ ਗਿਆ ਹੈਂ ਕਿ ਯਿਸੂ ਸਿਰਫ਼ ਮਨੁੱਖਜਾਤੀ ਨੂੰ ਛੁਟਕਾਰਾ ਦਿਵਾਉਣ ਵਾਲਾ ਸੀ? ਉਹ ਅੰਤ ਦੇ ਦਿਨਾਂ ਵਿੱਚ ਮਨੁੱਖ ਨੂੰ ਜਿੱਤਣ ਅਤੇ ਸੰਪੂਰਣ ਕਰਨ ਦਾ ਕੰਮ ਕਿਵੇਂ ਹੱਥ ਵਿੱਚ ਲੈ ਸਕਦਾ ਸੀ? ਯਿਸੂ ਚਿੱਟੇ ਬੱਦਲ ’ਤੇ ਸੁਆਰ ਹੋ ਕੇ ਚਲਾ ਗਿਆ ਸੀ—ਇਹ ਤੱਥ ਹੈ—ਪਰ ਉਹ ਮਨੁੱਖਾਂ ਦਰਮਿਆਨ ਇੱਕ ਬੱਦਲ ’ਤੇ ਸੁਆਰ ਹੋ ਕੇ ਕਿਵੇਂ ਵਾਪਸ ਆ ਸਕਦਾ ਹੈ ਅਤੇ ਅਜੇ ਵੀ ਯਿਸੂ ਕਿਵੇਂ ਅਖਵਾ ਸਕਦਾ ਹੈ? ਜੇ ਉਹ ਅਸਲ ਵਿੱਚ ਬੱਦਲ ’ਤੇ ਆਇਆ ਹੁੰਦਾ, ਤਾਂ ਮਨੁੱਖ ਉਸ ਨੂੰ ਪਛਾਣਨ ਵਿੱਚ ਕਿਵੇਂ ਨਾਕਾਮ ਰਿਹਾ ਹੁੰਦਾ? ਕੀ ਦੁਨੀਆ ਭਰ ਦੇ ਲੋਕ ਉਸ ਨੂੰ ਨਾ ਪਛਾਣਦੇ? ਉਸ ਸੂਰਤ ਵਿੱਚ, ਕੀ ਯਿਸੂ ਇੱਕਮਾਤਰ ਪਰਮੇਸ਼ੁਰ ਨਾ ਹੁੰਦਾ? ਉਸ ਸੂਰਤ ਵਿੱਚ, ਪਰਮੇਸ਼ੁਰ ਦਾ ਸਰੂਪ ਇੱਕ ਯਹੂਦੀ ਦਾ ਪ੍ਰਗਟਾਵਾ ਹੁੰਦਾ, ਅਤੇ ਇੰਨਾ ਹੀ ਨਹੀਂ ਉਹ ਹਮੇਸ਼ਾ ਇੱਕੋ ਜਿਹਾ ਰਹਿੰਦਾ। ਯਿਸੂ ਨੇ ਕਿਹਾ ਸੀ ਕਿ ਉਹ ਉਸੇ ਤਰ੍ਹਾਂ ਆਏਗਾ ਜਿਵੇਂ ਗਿਆ ਸੀ, ਪਰ ਕੀ ਤੂੰ ਉਸ ਦੇ ਵਚਨਾਂ ਦਾ ਸਹੀ ਅਰਥ ਜਾਣਦਾ ਹੈਂ? ਕੀ ਇੰਝ ਹੋ ਸਕਦਾ ਹੈ ਕਿ ਅਜਿਹਾ ਉਸ ਨੇ ਤੁਹਾਡੇ ਇਸ ਸਮੂਹ ਨੂੰ ਦੱਸਿਆ ਹੋਏ? ਤੂੰ ਸਿਰਫ਼ ਇੰਨਾ ਜਾਣਦਾ ਹੈਂ ਕਿ ਉਹ ਉਸੇ ਤਰ੍ਹਾਂ ਆਏਗਾ ਜਿਵੇਂ ਗਿਆ ਸੀ, ਪਰ ਕੀ ਤੂੰ ਜਾਣਦਾ ਹੈਂ ਕਿ ਖੁਦ ਪਰਮੇਸ਼ੁਰ ਅਸਲ ਵਿੱਚ ਆਪਣਾ ਕੰਮ ਕਿਵੇਂ ਕਰਦਾ ਹੈ? ਜੇ ਤੂੰ ਸੱਚਮੁੱਚ ਦੇਖਣ ਦੇ ਸਮਰੱਥ ਹੁੰਦਾ, ਤਾਂ, ਤਾਂ ਯਿਸੂ ਦੁਆਰਾ ਕਹੇ ਵਚਨਾਂ ਨੂੰ ਦੀ ਵਿਆਖਿਆ ਕਿਵੇਂ ਕੀਤੀ ਜਾਂਦੀ? ਉਸ ਨੇ ਕਿਹਾ ਸੀ: ਜਦੋਂ ਅੰਤ ਦੇ ਦਿਨਾਂ ਦੇ ਦਿਨਾਂ ਵਿੱਚ ਮਨੁੱਖ ਦਾ ਪੁੱਤਰ ਆਏਗਾ, ਤਾਂ ਉਸ ਨੂੰ ਖੁਦ ਨੂੰ ਪਤਾ ਨਹੀਂ ਹੋਏਗਾ, ਦੂਤਾਂ ਨੂੰ ਪਤਾ ਨਹੀਂ ਹੋਏਗਾ, ਸਵਰਗ ਦੇ ਦੂਤਾਂ ਨੂੰ ਪਤਾ ਨਹੀਂ ਹੋਏਗਾ, ਅਤੇ ਸਾਰੀ ਮਨੁੱਖਜਾਤੀ ਨੂੰ ਪਤਾ ਨਹੀਂ ਹੋਏਗਾ। ਸਿਰਫ਼ ਪਿਤਾ (ਪਰਮਪਿਤਾ) ਜਾਣਦਾ ਹੋਏਗਾ, ਅਰਥਾਤ, ਸਿਰਫ਼ ਆਤਮਾ ਨੂੰ ਪਤਾ ਹੋਏਗਾ। ਜਿਸ ਨੂੰ ਖੁਦ ਮਨੁੱਖ ਦਾ ਪੁੱਤਰ ਤਕ ਨਹੀਂ ਜਾਣਦਾ, ਪਰ ਤੂੰ ਉਸ ਨੂੰ ਦੇਖਣ ਅਤੇ ਜਾਣਨ ਦੇ ਯੋਗ ਹੈਂ? ਜੇ ਤੂੰ ਜਾਣਨ ਅਤੇ ਆਪਣੀਆਂ ਅੱਖਾਂ ਨਾਲ ਦੇਖਣ ਦੇ ਸਮਰੱਥ ਹੁੰਦਾ, ਤਾਂ ਕੀ ਇਹ ਵਚਨ ਵਿਅਰਥ ਵਿੱਚ ਹੀ ਨਾ ਬੋਲੇ ਗਏ ਹੁੰਦੇ? ਅਤੇ ਉਸ ਸਮੇਂ ਯਿਸੂ ਨੇ ਕੀ ਕਿਹਾ ਸੀ? “ਉਸ ਦਿਨ ਅਤੇ ਉਸ ਘੜੀ ਬਾਰੇ ਕੋਈ ਨਹੀਂ ਜਾਣਦਾ ਨਾ ਮਨੁੱਖ, ਨਾ ਸਵਰਗ ਦੇ ਦੂਤ, ਨਾ ਹੀ ਪੁੱਤਰ,ਪਰ ਸਿਰਫ਼ ਮੇਰੇ ਪਿਤਾ (ਜਾਣਦੇ ਹਨ)। ਪਰ ਜਿਵੇਂ ਨੂਹ ਦੇ ਦਿਨ ਸਨ, ਉਂਝ ਹੀ ਮਨੁੱਖ ਦੇ ਪੁੱਤਰ ਦਾ ਆਉਣਾ ਵੀ ਹੋਏਗਾ। ... ਇਸ ਲਈ ਤੁਸੀਂ ਵੀ ਤਿਆਰ ਰਹੋ: ਕਿਉਂਕਿ ਜਿਸ ਘੜੀ ਦੇ ਬਾਰੇ ਤੁਸੀਂ ਸੋਚਦੇ ਵੀ ਨਹੀਂ ਹੋ, ਉਸੇ ਘੜੀ ਮਨੁੱਖ ਦਾ ਪੁੱਤਰ ਆਏਗਾ।” ਜਦੋਂ ਉਹ ਦਿਨ ਆਏਗਾ, ਤਾਂ ਖੁਦ ਮਨੁੱਖ ਦੇ ਪੁੱਤਰ ਨੂੰ ਉਸ ਦਾ ਪਤਾ ਨਹੀਂ ਲੱਗੇਗਾ। ਮਨੁੱਖ ਦਾ ਪੁੱਤਰ ਦੇਹਧਾਰੀ ਪਰਮੇਸ਼ੁਰ ਦੇ ਦੇਹ ਦਾ ਹਵਾਲਾ ਦਿੰਦਾ ਹੈ, ਜੋ ਕਿ ਇੱਕ ਸਧਾਰਣ ਅਤੇ ਆਮ ਵਿਅਕਤੀ ਹੈ। ਜਦੋਂ ਖੁਦ ਮਨੁੱਖ ਦਾ ਪੁੱਤਰ ਵੀ ਨਹੀਂ ਜਾਣਦਾ, ਤਾਂ ਤੂੰ ਕਿਵੇਂ ਜਾਣ ਸਕਦਾ ਹੈਂ? ਯਿਸੂ ਨੇ ਕਿਹਾ ਸੀ ਕਿ ਉਹ ਉਂਝ ਹੀ ਆਏਗਾ, ਜਿਵੇਂ ਗਿਆ ਸੀ। ਜਦੋਂ ਉਹ ਆਉਂਦਾ ਹੈ, ਤਾਂ ਉਹ ਖੁਦ ਵੀ ਨਹੀਂ ਜਾਣਦਾ, ਤਾਂ ਕੀ ਉਹ ਤੈਨੂੰ ਅਗਾਊਂ ਰੂਪ ਵਿੱਚ ਸੂਚਿਤ ਕਰ ਸਕਦਾ ਹੈ? ਕੀ ਤੂੰ ਉਸ ਦੀ ਆਮਦ ਦੇਖਣ ਦੇ ਯੋਗ ਹੈਂ? ਕੀ ਇਹ ਮਜ਼ਾਕ ਨਹੀਂ ਹੈ? ਹਰ ਵਾਰ ਜਦੋਂ ਪਰਮੇਸ਼ੁਰ ਧਰਤੀ ’ਤੇ ਆਉਂਦਾ ਹੈ, ਤਾਂ ਉਹ ਆਪਣਾ ਨਾਂ, ਆਪਣਾ ਲਿੰਗ, ਆਪਣਾ ਸਰੂਪ, ਅਤੇ ਆਪਣਾ ਕੰਮ ਬਦਲ ਦਿੰਦਾ ਹੈ; ਉਹ ਆਪਣੇ ਕੰਮ ਨੂੰ ਦੁਹਰਾਉਂਦਾ ਨਹੀਂ ਹੈ। ਉਹ ਅਜਿਹਾ ਪਰਮੇਸ਼ੁਰ ਹੈ ਜੋ ਹਮੇਸ਼ਾ ਨਵਾਂ ਰਹਿੰਦਾ ਹੈ, ਅਤੇ ਕਦੇ ਪੁਰਾਣਾ ਨਹੀਂ ਪੈਂਦਾ। ਜਦੋਂ ਉਹ ਪਹਿਲੇ ਆਇਆ, ਤਾਂ ਉਸ ਨੂੰ ਯਿਸੂ ਕਿਹਾ ਗਿਆ; ਜਦੋਂ ਇਸ ਵਾਰ ਉਹ ਫਿਰ ਤੋਂ ਆਉਂਦਾ ਹੈ ਤਾਂ ਕੀ ਉਸ ਨੂੰ ਹੁਣ ਵੀ ਯਿਸੂ ਕਿਹਾ ਜਾ ਸਕਦਾ ਹੈ? ਜਦੋਂ ਉਹ ਪਹਿਲਾਂ ਆਇਆ, ਤਾਂ ਉਹ ਮਰਦ ਸੀ; ਕੀ ਉਹ ਇਸ ਵਾਰ ਫਿਰ ਤੋਂ ਮਰਦ ਹੋ ਸਕਦਾ ਹੈ? ਜਦੋਂ ਉਹ ਕਿਰਪਾ ਦੇ ਯੁਗ ਦੌਰਾਨ ਆਇਆ ਤਾਂ ਉਸ ਦਾ ਕੰਮ ਸਲੀਬ ’ਤੇ ਚੜ੍ਹਾਏ ਜਾਣ ਦਾ ਸੀ; ਜਦੋਂ ਉਹ ਦੋਬਾਰਾ ਆਏਗਾ, ਤਾਂ ਕੀ ਉਹ ਉਦੋਂ ਵੀ ਮਨੁੱਖਜਾਤੀ ਨੂੰ ਪਾਪ ਤੋਂ ਛੁਟਕਾਰਾ ਦਿਵਾ ਸਕਦਾ ਹੈ? ਕੀ ਉਸ ਨੂੰ ਫਿਰ ਤੋਂ ਸਲੀਬ ’ਤੇ ਚੜ੍ਹਾਇਆ ਜਾ ਸਕਦਾ ਹੈ? ਕੀ ਇਹ ਉਸ ਦੇ ਕੰਮ ਦਾ ਦੁਹਰਾਓ ਨਹੀਂ ਹੋਏਗਾ? ਕੀ ਤੈਨੂੰ ਪਤਾ ਨਹੀਂ ਸੀ ਕਿ ਪਰਮੇਸ਼ੁਰ ਹਮੇਸ਼ਾ ਨਵਾਂ ਰਹਿੰਦਾ ਹੈ ਅਤੇ ਕਦੇ ਪੁਰਾਣਾ ਨਹੀਂ ਪੈਂਦਾ? ਅਜਿਹੇ ਲੋਕ ਹਨ ਜੋ ਕਹਿੰਦੇ ਹਨ ਕਿ ਪਰਮੇਸ਼ੁਰ ਅਪਰਿਵਰਤਨਸ਼ੀਲ ਹੈ। ਇਹ ਸਹੀ ਹੈ, ਪਰ ਪਰਮੇਸ਼ੁਰ ਦੇ ਸੁਭਾਅ ਅਤੇ ਸਾਰ ਦੀ ਅਪਰਿਵਰਤਨਸ਼ੀਲਤਾ ਵੱਲ ਸੰਕੇਤ ਕਰਦਾ ਹੈ। ਉਸ ਦੇ ਨਾਂ ਅਤੇ ਕੰਮ ਵਿੱਚ ਤਬਦੀਲੀ ਤੋਂ ਇਹ ਸਾਬਿਤ ਨਹੀਂ ਹੁੰਦਾ ਕਿ ਉਸ ਦਾ ਸਾਰ ਬਦਲ ਗਿਆ ਹੈ; ਦੂਜੇ ਸ਼ਬਦਾਂ ਵਿੱਚ, ਪਰਮੇਸ਼ੁਰ ਸਦਾ ਪਰਮੇਸ਼ੁਰ ਰਹੇਗਾ, ਅਤੇ ਇਹ ਤੱਥ ਕਦੇ ਨਹੀਂ ਬਦਲੇਗਾ। ਜੇ ਤੂੰ ਕਹਿੰਦਾ ਹੈਂ ਕਿ ਪਰਮੇਸ਼ੁਰ ਦਾ ਕੰਮ ਅਪਰਿਵਰਤਨਸ਼ੀਲ ਹੈ, ਤਾਂ ਕੀ ਉਹ ਆਪਣੀ ਛੇ-ਹਜ਼ਾਰ-ਸਾਲ ਦੀ ਪ੍ਰਬੰਧਨ ਦੀ ਯੋਜਨਾ ਨੂੰ ਖਤਮ ਕਰਨ ਦੇ ਯੋਗ ਹੋਏਗਾ? ਤੂੰ ਸਿਰਫ਼ ਇਹ ਜਾਣਦਾ ਹੈਂ ਕਿ ਪਰਮੇਸ਼ੁਰ ਸਦਾ ਲਈ ਅਪਰਿਵਰਤਨਸ਼ੀਲ ਹੈ, ਪਰ ਕੀ ਤੂੰ ਜਾਣਦਾ ਹੈਂ ਕਿ ਪਰਮੇਸ਼ੁਰ ਹਮੇਸ਼ਾ ਨਵਾਂ ਹੈ ਅਤੇ ਕਦੇ ਪੁਰਾਣਾ ਨਹੀਂ ਪੈਂਦਾ? ਜੇ ਪਰਮੇਸ਼ੁਰ ਦਾ ਕੰਮ ਅਪਰਿਵਰਤਨਸ਼ੀਲ ਹੈ, ਤਾਂ ਕਿ ਉਹ ਮਨੁੱਖਜਾਤੀ ਦੀ ਅੱਜ ਦੇ ਦਿਨ ਤਕ ਅਗਵਾਈ ਕਰ ਸਕਦਾ ਸੀ? ਜੇ ਪਰਮੇਸ਼ੁਰ ਅਪਰਿਵਰਤਨਸ਼ੀਲ ਹੈ, ਤਾਂ ਅਜਿਹਾ ਕਿਉਂ ਹੈ ਕਿ ਉਸ ਨੇ ਪਹਿਲਾਂ ਹੀ ਦੋ ਯੁਗਾਂ ਦਾ ਕੰਮ ਕਰ ਲਿਆ ਹੈ? ਉਸ ਦਾ ਕੰਮ ਕਦੇ ਅੱਗੇ ਵਧਣ ਤੋਂ ਰੁੱਕਦਾ ਨਹੀਂ ਹੈ, ਜਿਸ ਦਾ ਅਰਥ ਹੈ ਕਿ ਉਸ ਦਾ ਸੁਭਾਅ ਮਨੁੱਖ ਸਾਹਮਣੇ ਹੌਲੀ-ਹੌਲੀ ਪਰਗਟ ਹੁੰਦਾ ਹੈ, ਅਤੇ ਜੋ ਪਰਗਟ ਹੁੰਦਾ ਹੈ ਉਹ ਉਸ ਦਾ ਮੂਲ ਸੁਭਾਅ ਹੈ। ਅਰੰਭ ਵਿੱਚ, ਪਰਮੇਸ਼ੁਰ ਦਾ ਸੁਭਾਅ ਮਨੁੱਖ ਤੋਂ ਛੁਪਿਆ ਹੋਇਆ ਸੀ, ਉਸ ਨੇ ਕਦੇ ਖੁੱਲ੍ਹ ਕੇ ਮਨੁੱਖ ਸਾਹਮਣੇ ਆਪਣਾ ਸੁਭਾਅ ਪਰਗਟ ਨਹੀਂ ਕੀਤਾ ਸੀ, ਅਤੇ ਮਨੁੱਖ ਨੂੰ ਬਸ ਉਸ ਦਾ ਕੋਈ ਗਿਆਨ ਨਹੀਂ ਸੀ। ਇਸ ਵਜ੍ਹਾ ਕਰਕੇ, ਉਹ ਹੌਲੀ-ਹੌਲੀ ਮਨੁੱਖ ਸਾਹਮਣੇ ਆਪਣਾ ਸੁਭਾਅ ਪਰਗਟ ਕਰਨ ਲਈ ਆਪਣੇ ਕੰਮ ਦਾ ਇਸਤੇਮਾਲ ਕਰਦਾ ਹੈ, ਪਰ ਇਸ ਤਰ੍ਹਾਂ ਕੰਮ ਕਰਨ ਦਾ ਇਹ ਅਰਥ ਨਹੀਂ ਹੈ ਕਿ ਪਰਮੇਸ਼ੁਰ ਦਾ ਸੁਭਾਅ ਹਰ ਯੁਗ ਵਿੱਚ ਬਦਲਦਾ ਹੈ। ਅਜਿਹਾ ਨਹੀਂ ਹੈ ਕਿ ਪਰਮੇਸ਼ੁਰ ਦਾ ਸੁਭਾਅ ਲਗਾਤਾਰ ਬਦਲ ਰਿਹਾ ਹੈ ਕਿਉਂਕਿ ਉਸ ਦੀ ਇੱਛਾ ਹਮੇਸ਼ਾ ਬਦਲ ਰਹੀ ਹੈ। ਸਗੋਂ, ਇਹ ਅਜਿਹਾ ਹੈ ਕਿ, ਕਿਉਂਕਿ ਉਸ ਦੇ ਕੰਮ ਦੇ ਯੁਗ ਭਿੰਨ-ਭਿੰਨ ਹਨ, ਇਸ ਲਈ ਪਰਮੇਸ਼ੁਰ ਆਪਣੇ ਮੂਲ ਸੁਭਾਅ ਨੂੰ ਇਸ ਦੀ ਸੰਪੂਰਣਤਾ ਵਿੱਚ ਲੈਂਦਾ ਹੈ ਅਤੇ, ਕਦਮ-ਦਰ-ਕਦਮ, ਇਸ ਨੂੰ ਮਨੁੱਖ ਸਾਹਮਣੇ ਪਰਗਟ ਕਰਦਾ ਹੈ, ਤਾਂ ਕਿ ਮਨੁੱਖ ਉਸ ਨੂੰ ਜਾਣਨ ਦੇ ਯੋਗ ਹੋ ਸਕੇ। ਪਰ ਇਹ ਕਿਸੇ ਵੀ ਤਰ੍ਹਾਂ ਨਾਲ ਇਸ ਗੱਲ ਦਾ ਸਬੂਤ ਨਹੀਂ ਹੈ ਕਿ ਪਰਮੇਸ਼ੁਰ ਦਾ ਮੂਲ ਰੂਪ ਵਿੱਚ ਕੋਈ ਵਿਸ਼ੇਸ਼ ਸੁਭਾਅ ਨਹੀਂ ਹੈ ਜਾਂ ਯੁਗਾਂ ਦੇ ਗੁਜ਼ਰਨ ਦੇ ਨਾਲ ਉਸ ਦਾ ਸੁਭਾਅ ਹੌਲੀ-ਹੌਲੀ ਬਦਲ ਗਿਆ ਹੈ—ਇਸ ਕਿਸਮ ਦੀ ਸਮਝ ਗ਼ਲਤ ਹੋਏਗੀ। ਯੁਗਾਂ ਦੇ ਗੁਜ਼ਰਨ ਦੇ ਅਨੁਸਾਰ—ਪਰਮੇਸ਼ੁਰ ਮਨੁੱਖ ਨੂੰ ਆਪਣਾ ਮੂਲ ਅਤੇ ਵਿਸ਼ੇਸ਼ ਸੁਭਾਅ—ਜੋ ਉਹ ਹੈ ਪਰਗਟ ਕਰਦਾ ਹੈ; ਕਿਸੇ ਇੱਕ ਯੁਗ ਦਾ ਕੰਮ ਪਰਮੇਸ਼ੁਰ ਦੇ ਸਮੁੱਚੇ ਸੁਭਾਅ ਨੂੰ ਵਿਅਕਤ ਨਹੀਂ ਕਰ ਸਕਦਾ। ਅਤੇ, ਇਸ ਲਈ, “ਪਰਮੇਸ਼ੁਰ ਹਮੇਸ਼ਾ ਨਵਾਂ ਰਹਿੰਦਾ ਹੈ ਅਤੇ ਕਦੇ ਪੁਰਾਣਾ ਨਹੀਂ ਪੈਂਦਾ” ਇਹ ਵਚਨ ਉਸ ਦੇ ਕੰਮ ਦਾ ਹਵਾਲਾ ਦਿੰਦੇ ਹਨ, ਅਤੇ ਇਹ ਵਚਨ “ਪਰਮੇਸ਼ੁਰ ਅਪਰਿਵਰਤਨਸ਼ੀਲ ਹੈ” ਪਰਮੇਸ਼ੁਰ ਮੂਲ ਰੂਪ ਵਿੱਚ ਜੋ ਹੈ ਉਸ ਦਾ ਹਵਾਲਾ ਦਿੰਦੇ ਹਨ। ਇਸ ਦੇ ਬਾਵਜੂਦ, ਤੂੰ ਛੇ ਹਜ਼ਾਰ ਸਾਲ ਦੇ ਕੰਮ ਨੂੰ ਇੱਕ ਨੁਕਤੇ ’ਤੇ ਅਧਾਰਤ ਨਹੀਂ ਕਰ ਸਕਦਾ, ਜਾਂ ਇਸ ਨੂੰ ਸਿਰਫ਼ ਅਪ੍ਰਚਲਿਤ (ਮ੍ਰਿਤ) ਵਚਨਾਂ ਨਾਲ ਸੀਮਿਤ ਨਹੀਂ ਕੀਤਾ ਜਾ ਸਕਦਾ ਹੈ। ਮਨੁੱਖ ਦੀ ਮੂਰਖਤਾ ਅਜਿਹੀ ਹੀ ਹੈ। ਪਰਮੇਸ਼ੁਰ ਇੰਨਾ ਸਰਲ ਨਹੀਂ ਹੈ ਜਿਨ੍ਹਾਂ ਮਨੁੱਖ ਕਲਪਨਾ ਕਰਦਾ ਹੈ, ਅਤੇ ਉਸ ਦਾ ਕੰਮ ਕਿਸੇ ਇੱਕ ਯੁਗ ਵਿੱਚ ਰੁੱਕਿਆ ਨਹੀਂ ਰਹਿ ਸਕਦਾ। ਉਦਾਹਰਣ ਵਜੋਂ, ਯਹੋਵਾਹ ਹਮੇਸ਼ਾ ਪਰਮੇਸ਼ੁਰ ਦਾ ਨਾਂ ਨਹੀਂ ਹੋ ਸਕਦਾ ਹੈ; ਪਰਮੇਸ਼ੁਰ ਯਿਸੂ ਦੇ ਨਾਂ ਤਹਿਤ ਵੀ ਆਪਣਾ ਕੰਮ ਕਰ ਸਕਦਾ ਹੈ। ਇਹ ਇਸ ਗੱਲ ਦਾ ਸੰਕੇਤ ਹੈ ਕਿ ਪਰਮੇਸ਼ੁਰ ਦਾ ਕੰਮ ਹਮੇਸ਼ਾ ਅੱਗੇ ਵੱਲ ਪ੍ਰਗਤੀ ਕਰ ਰਿਹਾ ਹੈ।

ਪਰਮੇਸ਼ੁਰ ਹਮੇਸ਼ਾ ਪਰਮੇਸ਼ੁਰ ਹੈ, ਅਤੇ ਉਹ ਕਦੇ ਸ਼ਤਾਨ ਨਹੀਂ ਬਣੇਗਾ; ਸ਼ਤਾਨ ਹਮੇਸ਼ਾ ਸ਼ਤਾਨ ਹੈ, ਅਤੇ ਉਹ ਕਦੇ ਪਰਮੇਸ਼ੁਰ ਨਹੀਂ ਬਣ ਸਕਦਾ ਹੈ। ਪਰਮੇਸ਼ੁਰ ਦੀ ਬੁੱਧ, ਪਰਮੇਸ਼ੁਰ ਦੀ ਅਚਰਜਤਾ, ਅਤੇ ਪਰਮੇਸ਼ੁਰ ਦਾ ਪ੍ਰਤਾਪ ਕਦੇ ਨਹੀਂ ਬਦਲੇਗਾ। ਉਸ ਦਾ ਸਾਰ ਅਤੇ ਜੋ ਉਹ ਹੈ ਕਦੇ ਨਹੀਂ ਬਦਲੇਗਾ। ਪਰ, ਜਿੱਥੇ ਤਕ ਉਸ ਦੇ ਕੰਮ ਦੀ ਗੱਲ ਹੈ, ਇਹ ਹਮੇਸ਼ਾ ਅੱਗੇ ਵੱਧ ਰਿਹਾ ਹੈ, ਹਮੇਸ਼ਾ ਗਹਿਰਾ ਹੁੰਦਾ ਜਾ ਰਿਹਾ ਹੈ, ਅਤੇ ਉਹ ਹਮੇਸ਼ਾ ਨਵਾਂ ਰਹਿੰਦਾ ਹੈ ਅਤੇ ਕਦੇ ਪੁਰਾਣਾ ਨਹੀਂ ਪੈਂਦਾ। ਹਰ ਯੁਗ ਵਿੱਚ ਪਰਮੇਸ਼ੁਰ ਇੱਕ ਨਵਾਂ ਨਾਂ ਅਪਣਾਉਂਦਾ ਹੈ, ਹਰ ਯੁਗ ਵਿੱਚ ਉਹ ਨਵਾਂ ਕੰਮ ਕਰਦਾ ਹੈ, ਅਤੇ ਹਰ ਯੁਗ ਵਿੱਚ ਉਹ ਆਪਣੇ ਸਿਰਜੇ ਹੋਏ ਪ੍ਰਾਣੀਆਂ ਨੂੰ ਆਪਣੀ ਨਵੀਂ ਇੱਛਾ ਅਤੇ ਨਵਾਂ ਸੁਭਾਅ ਦੇਖਣ ਦਿੰਦਾ ਹੈ। ਜੇ, ਨਵੇਂ ਯੁਗ ਵਿੱਚ, ਲੋਕ ਪਰਮੇਸ਼ੁਰ ਦੇ ਨਵੇਂ ਸੁਭਾਅ ਦਾ ਪ੍ਰਗਟਾਵਾ ਦੇਖਣ ਵਿੱਚ ਨਾਕਾਮ ਰਹਿੰਦੇ ਹਨ, ਤਾਂ ਕੀ ਉਹ ਉਸ ਨੂੰ ਸਦਾ ਲਈ ਸਲੀਬ ’ਤੇ ਨਹੀਂ ਚੜ੍ਹਾ ਦੇਣਗੇ? ਅਤੇ ਅਜਿਹਾ ਕਰਕੇ, ਉਹ ਪਰਮੇਸ਼ੁਰ ਨੂੰ ਪਰਿਭਾਸ਼ਿਤ ਨਹੀਂ ਕਰਨਗੇ? ਜੇ ਪਰਮੇਸ਼ੁਰ ਸਿਰਫ਼ ਇੱਕ ਮਰਦ ਵਜੋਂ ਦੇਹ ਵਿੱਚ ਆਇਆ, ਤਾਂ ਲੋਕ ਉਸ ਨੂੰ ਮਰਦ ਵਜੋਂ, ਮਰਦਾਂ ਦੇ ਪਰਮੇਸ਼ੁਰ ਦੇ ਰੂਪ ਵਿੱਚ ਪਰਿਭਾਸ਼ਿਤ ਕਰਨਗੇ, ਅਤੇ ਕਦੇ ਵਿਸ਼ਵਾਸ ਨਹੀਂ ਕਰਨਗੇ ਕਿ ਉਹ ਇਸਤ੍ਰੀਆਂ ਦਾ ਪਰਮੇਸ਼ੁਰ ਹੈ। ਤਾਂ ਮਰਦ ਇਹ ਮੰਨਣਗੇ ਕਿ ਪਰਮੇਸ਼ੁਰ ਮਰਦਾਂ ਦੇ ਸਮਾਨ ਲਿੰਗ ਦਾ ਹੈ, ਕਿ ਪਰਮੇਸ਼ੁਰ ਮਰਦਾਂ ਦਾ ਮੁਖੀ ਹੈ—ਤਾਂ ਫਿਰ ਇਸਤ੍ਰੀਆਂ ਦਾ ਕੀ? ਇਹ ਅਨੁਚਿਤ ਹੈ; ਕੀ ਇਹ ਪੱਖਪਾਤੀ ਵਤੀਰਾ ਨਹੀਂ ਹੈ? ਜੇ ਅਜਿਹਾ ਮਾਮਲਾ ਰਿਹਾ ਹੁੰਦਾ, ਤਾਂ ਪਰਮੇਸ਼ੁਰ ਦੁਆਰਾ ਬਚਾਏ ਗਏ ਸਾਰੇ ਲੋਕ ਉਸ ਦੇ ਵਰਗੇ ਮਰਦ ਹੁੰਦੇ, ਅਤੇ ਇੱਕ ਵੀ ਇਸਤ੍ਰੀ ਨਾ ਬਚਾਈ ਗਈ ਹੁੰਦੀ। ਜਦੋਂ ਪਰਮੇਸ਼ੁਰ ਨੇ ਮਨੁੱਖਜਾਤੀ ਦੀ ਸਿਰਜਣਾ ਕੀਤੀ, ਤਾਂ ਉਸ ਨੇ ਆਦਮ ਨੂੰ ਬਣਾਇਆ ਅਤੇ ਉਸ ਨੇ ਹੱਵਾਹ ਨੂੰ ਬਣਾਇਆ। ਉਸ ਨੇ ਨਾ ਸਿਰਫ਼ ਆਦਮ ਨੂੰ ਸਿਰਜਿਆ, ਸਗੋਂ ਮਰਦ ਅਤੇ ਇਸਤ੍ਰੀ ਦੋਹਾਂ ਨੂੰ ਆਪਣੇ ਸਰੂਪ ਵਿੱਚ ਬਣਾਇਆ। ਪਰਮੇਸ਼ੁਰ ਸਿਰਫ਼ ਮਰਦਾਂ ਦਾ ਹੀ ਪਰਮੇਸ਼ੁਰ ਨਹੀਂ ਹੈ—ਉਹ ਇਸਤ੍ਰੀਆਂ ਦਾ ਵੀ ਪਰਮੇਸ਼ੁਰ ਹੈ। ਪਰਮੇਸ਼ੁਰ ਅੰਤ ਦੇ ਦਿਨਾਂ ਦੇ ਕੰਮ ਦੇ ਅੰਤਮ ਪੜਾਅ ਵਿੱਚ ਪ੍ਰਵੇਸ਼ ਕਰਦਾ ਹੈ। ਉਹ ਆਪਣੇ ਸੁਭਾਅ ਨੂੰ ਹੋਰ ਜ਼ਿਆਦਾ ਪਰਗਟ ਕਰੇਗਾ, ਅਤੇ ਇਹ ਯਿਸੂ ਦੇ ਸਮੇਂ ਦਾ ਤਰਸ ਅਤੇ ਪਿਆਰ ਨਹੀਂ ਹੋਏਗਾ। ਕਿਉਂਕਿ ਉਸ ਦੇ ਹੱਥ ਵਿੱਚ ਨਵਾਂ ਕੰਮ ਹੈ, ਇਸ ਨਵੇਂ ਕੰਮ ਦੇ ਨਾਲ ਨਵਾਂ ਸੁਭਾਅ ਹੋਏਗਾ। ਇਸ ਲਈ, ਜੇ ਇਹ ਕੰਮ ਆਤਮਾ ਦੁਆਰਾ ਕੀਤਾ ਜਾਂਦਾ—ਜੇ ਪਰਮੇਸ਼ੁਰ ਦੇਹ ਧਾਰਣ ਨਾ ਕਰਦਾ, ਅਤੇ ਇਸ ਦੀ ਬਜਾਏ ਆਤਮਾ ਨੇ ਗਰਜਨਾ ਦੇ ਜ਼ਰੀਏ ਸਿੱਧੇ ਗੱਲ ਕੀਤੀ ਹੁੰਦੀ ਜਿਸ ਨਾਲ ਮਨੁੱਖ ਕੋਲ ਉਸ ਨਾਲ ਸੰਪਰਕ ਕਰਨ ਦਾ ਕੋਈ ਰਾਹ ਨਾ ਹੁੰਦਾ, ਤਾਂ ਕੀ ਮਨੁੱਖ ਉਸ ਦੇ ਸੁਭਾਅ ਨੂੰ ਜਾਣ ਪਾਉਂਦਾ? ਜੇ ਸਿਰਫ਼ ਆਤਮਾ ਨੇ ਕੰਮ ਕੀਤਾ ਹੁੰਦਾ, ਤਾਂ ਮਨੁੱਖ ਕੋਲ ਪਰਮੇਸ਼ੁਰ ਦੇ ਸੁਭਾਅ ਨੂੰ ਜਾਣ ਸਕਣ ਦਾ ਕੋਈ ਤਰੀਕਾ ਨਾ ਹੁੰਦਾ। ਲੋਕ ਪਰਮੇਸ਼ੁਰ ਦੇ ਸੁਭਾਅ ਨੂੰ ਆਪਣੀਆਂ ਖੁਦ ਦੀਆਂ ਅੱਖਾਂ ਨਾਲ ਸਿਰਫ਼ ਉਦੋਂ ਦੇਖ ਸਕਦੇ ਹਨ ਜਦੋਂ ਉਹ ਦੇਹ ਬਣਦਾ ਹੈ, ਜਦੋਂ ਵਚਨ ਦੇਹਧਾਰੀ ਹੁੰਦਾ ਹੈ, ਅਤੇ ਉਹ ਆਪਣਾ ਸਮੁੱਚਾ ਸੁਭਾਅ ਦੇਹ ਰਾਹੀਂ ਵਿਅਕਤ ਕਰਦਾ ਹੈ। ਪਰਮੇਸ਼ੁਰ ਅਸਲ ਵਿੱਚ ਅਤੇ ਸੱਚਮੁੱਚ ਮਨੁੱਖਾਂ ਦਰਮਿਆਨ ਰਹਿੰਦਾ ਹੈ। ਉਹ ਦ੍ਰਿਸ਼ਟਮਾਨ ਹੈ; ਮਨੁੱਖ ਅਸਲ ਵਿੱਚ ਉਸ ਦੇ ਸੁਭਾਅ ਨਾਲ ਜੁੜ ਸਕਦਾ ਹੈ, ਉਹ ਜੋ ਹੈ ਉਸ ਨਾਲ ਜੁੜ ਸਕਦਾ ਹੈ; ਸਿਰਫ਼ ਇਸੇ ਤਰੀਕੇ ਨਾਲ ਮਨੁੱਖ ਅਸਲ ਵਿੱਚ ਉਸ ਨੂੰ ਜਾਣ ਸਕਦਾ ਹੈ। ਇਸ ਦੇ ਨਾਲ-ਨਾਲ, ਪਰਮੇਸ਼ੁਰ ਨੇ ਉਹ ਕੰਮ ਵੀ ਪੂਰਾ ਕਰ ਲਿਆ ਹੈ ਜਿਸ ਵਿੱਚ “ਪਰਮੇਸ਼ੁਰ ਮਰਦਾਂ ਦਾ ਪਰਮੇਸ਼ੁਰ ਹੈ ਅਤੇ ਇਸਤ੍ਰੀਆਂ ਦਾ ਪਰਮੇਸ਼ੁਰ ਹੈ,” ਅਤੇ ਉਸ ਨੇ ਦੇਹ ਵਿੱਚ ਆਪਣੇ ਕੰਮ ਦੀ ਸੰਪੂਰਣਤਾ ਨੂੰ ਪੂਰਾ ਕਰ ਲਿਆ ਹੈ। ਉਹ ਕਿਸੇ ਵੀ ਯੁਗ ਵਿੱਚ ਕੰਮ ਨੂੰ ਦੁਹਰਾਉਂਦਾ ਨਹੀਂ ਹੈ। ਕਿਉਂਕਿ ਅੰਤ ਦੇ ਦਿਨ ਆ ਗਏ ਹਨ, ਇਸ ਲਈ ਉਹ ਉਸ ਕੰਮ ਨੂੰ ਕਰੇਗਾ ਜੋ ਉਹ ਅੰਤ ਦੇ ਦਿਨਾਂ ਵਿੱਚ ਕਰਦਾ ਹੈ ਅਤੇ ਅੰਤ ਦੇ ਦਿਨਾਂ ਦੇ ਆਪਣੇ ਸਮੁੱਚੇ ਸੁਭਾਅ ਨੂੰ ਪਰਗਟ ਕਰੇਗਾ। ਅੰਤ ਦੇ ਦਿਨਾਂ ਬਾਰੇ ਗੱਲ ਕਰਨਾ, ਇੱਕ ਵੱਖਰੇ ਯੁਗ ਦਾ ਹਵਾਲਾ ਦਿੰਦਾ ਹੈ, ਉਹ ਯੁਗ ਜਿਸ ਵਿੱਚ ਯਿਸੂ ਨੇ ਕਿਹਾ ਸੀ ਕਿ ਤੁਸੀਂ ਨਿਸ਼ਚਿਤ ਤੌਰ ਤੇ ਆਫ਼ਤਾਂ ਦਾ ਸਾਹਮਣਾ ਕਰੋਗੇ, ਅਤੇ ਭੂਚਾਲਾਂ, ਅਕਾਲਾਂ, ਅਤੇ ਮਹਾਂਮਾਰੀਆਂ ਦਾ ਸਾਹਮਣਾ ਕਰੋਗੇ, ਜੋ ਇਹ ਦਰਸਾਉਣਗੇ ਕਿ ਇਹ ਨਵਾਂ ਯੁਗ ਹੈ, ਅਤੇ ਹੁਣ ਪੁਰਾਣਾ ਕਿਰਪਾ ਦਾ ਯੁਗ ਨਹੀਂ ਹੈ। ਫਰਜ਼ ਕਰੋ ਜੇ, ਜਿਵੇਂ ਕਿ ਲੋਕ ਕਹਿੰਦੇ ਹਨ, ਪਰਮੇਸ਼ੁਰ ਸਦਾ ਲਈ ਅਪਰਿਵਰਤਨਸ਼ੀਲ ਹੋਏ, ਉਸ ਦਾ ਸੁਭਾਅ ਹਮੇਸ਼ਾ ਤਰਸਵਾਨ ਅਤੇ ਪਿਆਰ ਭਰਿਆ ਹੋਏ, ਉਹ ਮਨੁੱਖ ਨੂੰ ਉਂਝ ਹੀ ਪਿਆਰ ਕਰੇ ਜਿਵੇਂ ਉਹ ਖੁਦ ਨੂੰ ਕਰਦਾ ਹੈ, ਅਤੇ ਉਹ ਹਰ ਮਨੁੱਖ ਨੂੰ ਮੁਕਤੀ ਪ੍ਰਦਾਨ ਕਰੇ ਅਤੇ ਕਦੇ ਵੀ ਮਨੁੱਖ ਨਾਲ ਨਫ਼ਰਤ ਨਾ ਕਰੇ, ਤਾਂ ਕੀ ਉਸ ਦਾ ਕੰਮ ਕਦੇ ਖਤਮ ਹੋ ਸਕੇਗਾ? ਜਦੋਂ ਯਿਸੂ ਆਇਆ ਅਤੇ ਉਸ ਨੂੰ ਸਲੀਬ ’ਤੇ ਚੜ੍ਹਾ ਦਿੱਤਾ ਗਿਆ, ਤਾਂ ਸਾਰੇ ਪਾਪੀਆਂ ਲਈ ਖੁਦ ਨੂੰ ਬਲੀਦਾਨ ਕਰ ਕੇ ਅਤੇ ਆਪਣੇ ਆਪ ਨੂੰ ਜਗਵੇਦੀ ’ਤੇ ਚੜ੍ਹਾ ਕੇ, ਉਸ ਨੇ ਛੁਟਕਾਰੇ ਦਾ ਕੰਮ ਪਹਿਲਾਂ ਹੀ ਪੂਰਾ ਕਰ ਲਿਆ ਸੀ ਅਤੇ ਕਿਰਪਾ ਦੇ ਯੁਗ ਨੂੰ ਖਤਮ ਕਰ ਦਿੱਤਾ ਸੀ। ਤਾਂ ਉਸ ਯੁਗ ਦੇ ਕੰਮ ਨੂੰ ਅੰਤ ਦੇ ਦਿਨਾਂ ਵਿੱਚ ਦੁਹਰਾਉਣ ਦਾ ਕੀ ਮਤਲਬ ਹੋਏਗਾ? ਕੀ ਉਹੀ ਚੀਜ਼ ਕਰਨਾ ਯਿਸੂ ਦੇ ਕੰਮ ਨੂੰ ਨਕਾਰਨਾ ਨਹੀਂ ਹੋਏਗਾ? ਜੇ ਪਰਮੇਸ਼ੁਰ ਨੇ ਇਸ ਪੜਾਅ ਵਿੱਚ ਆ ਕੇ ਸਲੀਬ ’ਤੇ ਚੜ੍ਹਨ ਦਾ ਕੰਮ ਨਾ ਕੀਤਾ ਹੁੰਦਾ, ਸਗੋਂ ਉਹ ਪ੍ਰੇਮਮਈ ਅਤੇ ਤਰਸਵਾਨ ਹੀ ਬਣਿਆ ਰਹਿੰਦਾ, ਤਾਂ ਕੀ ਉਹ ਯੁਗ ਦਾ ਅੰਤ ਕਰਨ ਦੇ ਯੋਗ ਹੁੰਦਾ? ਕੀ ਇੱਕ ਪ੍ਰੇਮਮਈ ਅਤੇ ਤਰਸਵਾਨ ਪਰਮੇਸ਼ੁਰ ਇੱਕ ਯੁਗ ਦਾ ਅੰਤ ਕਰਨ ਦੇ ਸਮਰੱਥ ਹੁੰਦਾ? ਯੁਗ ਨੂੰ ਖਤਮ ਕਰਨ ਦੇ ਆਪਣੇ ਅੰਤਮ ਕੰਮ ਵਿੱਚ, ਪਰਮੇਸ਼ੁਰ ਦਾ ਸੁਭਾਅ ਤਾੜਨਾ ਅਤੇ ਨਿਆਂ ਦਾ ਹੈ, ਜਿਸ ਵਿੱਚ ਉਹ ਉਸ ਸਭ ਨੂੰ ਪਰਗਟ ਕਰਦਾ ਹੈ ਜੋ ਕੁਧਰਮ ਹੈ, ਤਾਂ ਕਿ ਉਹ ਜਨਤਕ ਤੌਰ ਤੇ ਸਾਰੇ ਲੋਕਾਂ ਦਾ ਨਿਆਂ ਕਰ ਸਕੇ, ਅਤੇ ਜੋ ਲੋਕ ਸੱਚੇ ਦਿਲ ਨਾਲ ਉਸ ਨੂੰ ਪਿਆਰ ਕਰਦੇ ਹਨ ਉਨ੍ਹਾਂ ਨੂੰ ਸੰਪੂਰਣ ਕਰ ਸਕੇ। ਸਿਰਫ਼ ਇਸੇ ਤਰ੍ਹਾਂ ਦਾ ਸੁਭਾਅ ਯੁਗ ਨੂੰ ਖਤਮ ਕਰ ਸਕਦਾ ਹੈ। ਅੰਤ ਦੇ ਦਿਨ ਪਹਿਲਾਂ ਹੀ ਆ ਗਏ ਹਨ। ਸਿਰਜਣਾ ਦੀਆਂ ਸਾਰੀਆਂ ਚੀਜ਼ਾਂ ਨੂੰ ਉਨ੍ਹਾਂ ਦੀ ਕਿਸਮ ਅਨੁਸਾਰ ਅਲੱਗ ਕੀਤਾ ਜਾਏਗਾ, ਅਤੇ ਉਨ੍ਹਾਂ ਦੀ ਫ਼ਿਤਰਤ ਦੇ ਆਧਾਰ ਤੇ ਵੱਖ-ਵੱਖ ਸ਼੍ਰੇਣੀਆਂ ਵਿੱਚ ਵੰਡਿਆ ਜਾਏਗਾ। ਇਹੀ ਉਹ ਪਲ ਹੈ ਜਦੋਂ ਪਰਮੇਸ਼ੁਰ ਮਨੁੱਖਾਂ ਦੇ ਨਤੀਜੇ ਅਤੇ ਉਨ੍ਹਾਂ ਦੇ ਅਸਲ ਸਥਾਨ ਨੂੰ ਪਰਗਟ ਕਰਦਾ ਹੈ। ਜੇ ਲੋਕ ਤਾੜਨਾ ਅਤੇ ਨਿਆਂ ਵਿੱਚੋਂ ਨਹੀਂ ਲੰਘਦੇ ਹਨ, ਤਾਂ ਉਨ੍ਹਾਂ ਦੀ ਅਵੱਗਿਆ ਅਤੇ ਕੁਧਰਮ ਨੂੰ ਉਜਾਗਰ ਕਰਨ ਦਾ ਕੋਈ ਤਰੀਕਾ ਨਹੀਂ ਹੋਏਗਾ। ਸਿਰਫ਼ ਤਾੜਨਾ ਅਤੇ ਨਿਆਂ ਰਾਹੀਂ ਹੀ ਸਾਰੇ ਸਿਰਜੇ ਹੋਏ ਪ੍ਰਾਣੀਆਂ ਦਾ ਨਤੀਜਾ ਪਰਗਟ ਕੀਤਾ ਜਾ ਸਕਦਾ ਹੈ। ਮਨੁੱਖ ਸਿਰਫ਼ ਉਦੋਂ ਆਪਣੇ ਅਸਲ ਰੰਗ ਦਿਖਾਉਂਦਾ ਹੈ ਜਦੋਂ ਉਸ ਨੂੰ ਤਾੜਨਾ ਦਿੱਤੀ ਜਾਂਦੀ ਹੈ ਅਤੇ ਉਸ ਦਾ ਨਿਆਂ ਕੀਤਾ ਜਾਂਦਾ ਹੈ । ਬੁਰੇ ਨੂੰ ਬੁਰੇ ਨਾਲ ਰੱਖਿਆ ਜਾਏਗਾ, ਚੰਗੇ ਨੂੰ ਚੰਗੇ ਨਾਲ, ਅਤੇ ਸਾਰੇ ਮਨੁੱਖਾਂ ਨੂੰ ਉਨ੍ਹਾਂ ਦੀ ਕਿਸਮ ਅਨੁਸਾਰ ਅਲੱਗ ਕੀਤਾ ਜਾਏਗਾ। ਤਾੜਨਾ ਅਤੇ ਨਿਆਂ ਦੇ ਜ਼ਰੀਏ ਸਾਰੇ ਸਿਰਜੇ ਹੋਏ ਪ੍ਰਾਣੀਆਂ ਦਾ ਨਤੀਜਾ ਪਰਗਟ ਕੀਤਾ ਜਾਏਗਾ, ਤਾਂ ਕਿ ਬੁਰੇ ਨੂੰ ਸਜ਼ਾ ਦਿੱਤੀ ਜਾ ਸਕੇ ਅਤੇ ਚੰਗੇ ਨੂੰ ਪੁਰਸਕਾਰ ਦਿੱਤਾ ਜਾ ਸਕੇ, ਅਤੇ ਸਾਰੇ ਲੋਕ ਪਰਮੇਸ਼ੁਰ ਦੀ ਪ੍ਰਧਾਨਤਾ ਅਧੀਨ ਹੋ ਜਾਣ। ਇਹ ਸਾਰਾ ਕੰਮ ਧਾਰਮਿਕ ਤਾੜਨਾ ਅਤੇ ਨਿਆਂ ਰਾਹੀਂ ਪ੍ਰਾਪਤ ਕੀਤਾ ਜਾਣਾ ਜ਼ਰੂਰੀ ਹੈ। ਕਿਉਂਕਿ ਮਨੁੱਖ ਦੀ ਭ੍ਰਿਸ਼ਟਤਾ ਆਪਣੇ ਚਰਮ ’ਤੇ ਪਹੁੰਚ ਗਈ ਹੈ ਅਤੇ ਉਸ ਦੀ ਅਵੱਗਿਆ ਅਤਿਅੰਤ ਗੰਭੀਰ ਹੋ ਗਈ ਹੈ, ਸਿਰਫ਼ ਪਰਮੇਸ਼ੁਰ ਦਾ ਧਰਮੀ ਸੁਭਾਅ ਹੀ, ਜੋ ਮੁੱਖ ਤੌਰ ਤੇ ਤਾੜਨਾ ਅਤੇ ਨਿਆਂ ਨਾਲ ਜੁੜਿਆ ਹੈ ਅਤੇ ਅੰਤ ਦੇ ਦਿਨਾਂ ਦੌਰਾਨ ਪਰਗਟ ਹੁੰਦਾ ਹੈ, ਮਨੁੱਖ ਨੂੰ ਪੂਰੀ ਤਰ੍ਹਾਂ ਬਦਲ ਸਕਦਾ ਹੈ ਅਤੇ ਪੂਰਣ ਕਰ ਸਕਦਾ ਹੈ। ਸਿਰਫ਼ ਇਹ ਸੁਭਾਅ ਹੀ ਬੁਰਾਈ ਨੂੰ ਉਜਾਗਰ ਕਰ ਸਕਦਾ ਹੈ ਅਤੇ ਇਸ ਤਰ੍ਹਾਂ ਸਾਰੇ ਕੁਧਰਮੀਆਂ ਨੂੰ ਗੰਭੀਰ ਰੂਪ ਵਿੱਚ ਸਜ਼ਾ ਦੇ ਸਕਦਾ ਹੈ ਇਸ ਲਈ, ਇਸ ਤਰ੍ਹਾਂ ਦਾ ਸੁਭਾਅ ਯੁਗ ਦੇ ਮਹੱਤਵ ਦੇ ਨਾਲ ਰਚਿਆ ਹੁੰਦਾ ਹੈ, ਅਤੇ ਹਰੇਕ ਨਵੇਂ ਯੁਗ ਦੇ ਕੰਮ ਦੀ ਖਾਤਰ ਉਸ ਦੇ ਸੁਭਾਅ ਦਾ ਪ੍ਰਕਾਸ਼ਨ ਅਤੇ ਪ੍ਰਦਰਸ਼ਨ ਪਰਗਟ ਕੀਤਾ ਜਾਂਦਾ ਹੈ। ਅਜਿਹਾ ਨਹੀਂ ਹੈ ਕਿ ਪਰਮੇਸ਼ੁਰ ਆਪਮੁਹਾਰੇ ਅਤੇ ਨਿਰਰਥਕ ਢੰਗ ਨਾਲ ਆਪਣਾ ਸੁਭਾਅ ਪਰਗਟ ਕਰਦਾ ਹੈ। ਮੰਨ ਲਓ ਜੇ, ਅੰਤ ਦੇ ਦਿਨਾਂ ਦੌਰਾਨ ਮਨੁੱਖ ਦਾ ਨਤੀਜਾ ਪਰਗਟ ਕਰਨ ਵਿੱਚ ਪਰਮੇਸ਼ੁਰ ਅਜੇ ਵੀ ਮਨੁੱਖ ’ਤੇ ਅਸੀਮਿਤ ਦਯਾ ਵਰਸਾਉਂਦਾ ਰਹਿੰਦਾ ਅਤੇ ਉਸ ਨਾਲ ਪਿਆਰ ਕਰਦਾ ਰਹਿੰਦਾ, ਉਸ ਨੂੰ ਧਰਮੀ ਨਿਆਂ ਦੇ ਅਧੀਨ ਕਰਨ ਦੀ ਬਜਾਏ ਉਸ ਦੇ ਪ੍ਰਤੀ ਸਹਿਣਸ਼ੀਲਤਾ, ਧੀਰਜ ਅਤੇ ਮਾਫ਼ੀ ਦਰਸਾਉਂਦਾ ਰਹਿੰਦਾ, ਅਤੇ ਉਸ ਨੂੰ ਮਾਫ਼ ਕਰਦਾ ਰਹਿੰਦਾ, ਭਾਵੇਂ ਉਸ ਦੇ ਪਾਪ ਕਿੰਨੇ ਵੀ ਗੰਭੀਰ ਕਿਉਂ ਨਾ ਹੋਣ, ਉਸ ਨੂੰ ਰੱਤੀ ਭਰ ਵੀ ਧਰਮੀ ਨਿਆਂ ਦੇ ਅਧੀਨ ਨਾ ਕਰਦਾ: ਤਾਂ ਫਿਰ ਪਰਮੇਸ਼ੁਰ ਦਾ ਸਾਰਾ ਪ੍ਰਬੰਧਨ ਕਦੋਂ ਖਤਮ ਹੁੰਦਾ? ਕਦੋਂ ਇਸ ਤਰ੍ਹਾਂ ਦਾ ਕੋਈ ਸੁਭਾਅ ਮਨੁੱਖਜਾਤੀ ਦੇ ਸਹੀ ਟਿਕਾਣੇ ਵੱਲ ਲੋਕਾਂ ਦੀ ਅਗਵਾਈ ਕਰਨ ਦੇ ਸਮਰੱਥ ਹੁੰਦਾ? ਇੱਕ ਅਜਿਹੇ ਜੱਜ ਦਾ ਉਦਾਹਰਣ ਲਓ, ਜੋ ਹਮੇਸ਼ਾ ਪ੍ਰੇਮਮਈ ਹੈ, ਇੱਕ ਦਿਆਲੂ ਚਿਹਰੇ ਅਤੇ ਨਰਮ ਦਿਲ ਵਾਲਾ ਜੱਜ। ਉਹ ਲੋਕਾਂ ਨੂੰ ਉਨ੍ਹਾਂ ਦੁਆਰਾ ਕੀਤੇ ਗਏ ਪਾਪਾਂ ਦੇ ਬਾਵਜੂਦ ਪਿਆਰ ਕਰਦਾ ਹੈ, ਅਤੇ ਉਹ ਉਨ੍ਹਾਂ ਪ੍ਰਤੀ ਪ੍ਰੇਮਮਈ ਅਤੇ ਸਹਿਨਸ਼ੀਲ ਬਣਿਆ ਰਹਿੰਦਾ ਹੈ, ਭਾਵੇਂ ਉਹ ਕੋਈ ਵੀ ਹੋਣ। ਅਜਿਹੀ ਸਥਿਤੀ ਵਿੱਚ, ਉਹ ਕਦੋਂ ਨਿਆਂਪੂਰਣ ਫ਼ੈਸਲੇ ’ਤੇ ਪਹੁੰਚਣ ਦੇ ਯੋਗ ਹੋਏਗਾ? ਅੰਤ ਦੇ ਦਿਨਾਂ ਦੌਰਾਨ, ਸਿਰਫ਼ ਧਰਮੀ ਨਿਆਂ ਹੀ ਮਨੁੱਖਾਂ ਨੂੰ ਉਨ੍ਹਾਂ ਦੀ ਕਿਸਮ ਅਨੁਸਾਰ ਵੱਖਰਾ ਕਰ ਸਕਦਾ ਹੈ ਅਤੇ ਉਨ੍ਹਾਂ ਨੂੰ ਇੱਕ ਨਵੇਂ ਖੇਤਰ ਵਿੱਚ ਲਿਆ ਸਕਦਾ ਹੈ। ਇਸ ਤਰ੍ਹਾਂ ਪਰਮੇਸ਼ੁਰ ਦੇ ਨਿਆਂ ਅਤੇ ਤਾੜਨਾ ਦੇ ਧਰਮੀ ਸੁਭਾਅ ਦੇ ਜ਼ਰੀਏ ਸਮੁੱਚੇ ਯੁਗ ਦਾ ਅੰਤ ਕੀਤਾ ਜਾਂਦਾ ਹੈ।

ਪਰਮੇਸ਼ੁਰ ਦਾ ਕੰਮ ਆਪਣੇ ਸਮੁੱਚੇ ਪ੍ਰਬੰਧਨ ਵਿੱਚ ਪੂਰੀ ਤਰ੍ਹਾਂ ਸਪਸ਼ਟ ਹੈ: ਕਿਰਪਾ ਦਾ ਯੁਗ ਕਿਰਪਾ ਦਾ ਯੁਗ ਹੈ, ਅਤੇ ਅੰਤ ਦੇ ਦਿਨ ਅੰਤ ਦੇ ਦਿਨ ਹਨ। ਹਰੇਕ ਯੁਗ ਦਰਮਿਆਨ ਸਪਸ਼ਟ ਅੰਤਰ ਹਨ, ਕਿਉਂਕਿ ਹਰੇਕ ਯੁਗ ਵਿੱਚ ਪਰਮੇਸ਼ੁਰ ਉਸ ਕੰਮ ਨੂੰ ਕਰਦਾ ਹੈ ਜੋ ਉਸ ਯੁਗ ਦਾ ਨੁਮਾਇੰਦਾ ਹੁੰਦਾ ਹੈ। ਅੰਤ ਦੇ ਦਿਨਾਂ ਦਾ ਕੰਮ ਕੀਤੇ ਜਾਣ ਲਈ, ਯੁਗ ਦਾ ਅੰਤ ਕਰਨ ਲਈ, ਸਾੜਨਾ, ਨਿਆਂ, ਤਾੜਨਾ, ਕ੍ਰੋਧ, ਅਤੇ ਨਾਸ ਹੋਣੇ ਜ਼ਰੂਰੀ ਹਨ। ਅੰਤ ਦੇ ਦਿਨ ਅੰਤਮ ਯੁਗ ਦਾ ਹਵਾਲਾ ਦਿੰਦੇ ਹਨ। ਅੰਤਮ ਯੁਗ ਦੌਰਾਨ, ਕੀ ਪਰਮੇਸ਼ੁਰ ਯੁਗ ਦਾ ਅੰਤ ਨਹੀਂ ਕਰੇਗਾ? ਯੁਗ ਦਾ ਅੰਤ ਕਰਨ ਲਈ, ਪਰਮੇਸ਼ੁਰ ਲਈ ਆਪਣੇ ਨਾਲ ਤਾੜਨਾ ਅਤੇ ਨਿਆਂ ਨੂੰ ਲਿਆਉਣਾ ਜ਼ਰੂਰੀ ਹੈ। ਸਿਰਫ਼ ਇਸੇ ਤਰ੍ਹਾਂ ਨਾਲ ਉਹ ਯੁਗ ਨੂੰ ਖਤਮ ਕਰ ਸਕਦਾ ਹੈ। ਯਿਸੂ ਦਾ ਮੰਤਵ ਇਹ ਸੀ ਕਿ ਮਨੁੱਖ ਬਚਿਆ ਰਹਿ ਸਕੇ, ਉਹ ਜੀਉਂਦਾ ਰਹਿ ਸਕੇ ਅਤੇ ਬਿਹਤਰ ਤਰੀਕੇ ਨਾਲ ਹੋਂਦ ਵਿੱਚ ਰਹਿ ਸਕੇ। ਉਸ ਨੇ ਮਨੁੱਖ ਨੂੰ ਪਾਪ ਤੋਂ ਬਚਾਇਆ ਤਾਂ ਕਿ ਉਸ ਦਾ ਦੁਰਾਚਾਰ ਵਿੱਚ ਡੁੱਬਣਾ ਰੁਕ ਸਕੇ ਅਤੇ ਉਹ ਹੁਣ ਹੋਰ ਪਤਾਲ ਅਤੇ ਨਰਕ ਵਿੱਚ ਨਾ ਰਹੇ, ਅਤੇ ਮਨੁੱਖ ਨੂੰ ਪਤਾਲ ਅਤੇ ਨਰਕ ਤੋਂ ਬਚਾ ਕੇ, ਯਿਸੂ ਨੇ ਜੀਉਂਦੇ ਰਹਿਣ ਦਿੱਤਾ। ਹੁਣ, ਅੰਤ ਦੇ ਦਿਨ ਆ ਗਏ ਹਨ। ਪਰਮੇਸ਼ੁਰ ਮਨੁੱਖ ਦਾ ਨਾਸ ਕਰ ਦਏਗਾ ਅਤੇ ਮਨੁੱਖਜਾਤੀ ਨੂੰ ਪੂਰੀ ਤਰ੍ਹਾਂ ਖਤਮ ਕਰ ਦਏਗਾ, ਅਰਥਾਤ ਮਨੁੱਖਜਾਤੀ ਦੇ ਆਕੀਪੁਣੇ ਨੂੰ ਰੂਪਾਂਤਰਿਤ ਕਰ ਦਏਗਾ। ਇਸ ਕਾਰਣ ਲਈ, ਅਤੀਤ ਦੇ ਤਰਸਵਾਨ ਅਤੇ ਪ੍ਰੇਮਮਈ ਸੁਭਾਅ ਨਾਲ, ਪਰਮੇਸ਼ੁਰ ਲਈ ਯੁਗ ਨੂੰ ਖਤਮ ਕਰਨਾ ਜਾਂ ਆਪਣੀ ਪ੍ਰਬੰਧਨ ਦੀ ਛੇ-ਹਜ਼ਾਰ-ਸਾਲ ਦੀ ਯੋਜਨਾ ਨੂੰ ਸਫਲ ਬਣਾਉਣਾ ਅਸੰਭਵ ਹੋਏਗਾ। ਹਰ ਯੁਗ ਵਿੱਚ ਪਰਮੇਸ਼ੁਰ ਦੇ ਸੁਭਾਅ ਦੀ ਇੱਕ ਖਾਸ ਨੁਮਾਇੰਦਗੀ ਹੁੰਦੀ ਹੈ, ਅਤੇ ਹਰ ਯੁਗ ਵਿੱਚ ਅਜਿਹਾ ਕੰਮ ਹੁੰਦਾ ਹੈ ਜੋ ਪਰਮੇਸ਼ੁਰ ਦੁਆਰਾ ਕੀਤਾ ਜਾਣਾ ਚਾਹੀਦਾ ਹੈ। ਇਸ ਲਈ, ਹਰ ਯੁਗ ਵਿੱਚ ਖੁਦ ਪਰਮੇਸ਼ੁਰ ਦੁਆਰਾ ਕੀਤੇ ਗਏ ਕੰਮ ਵਿੱਚ ਉਸ ਦੇ ਸੱਚੇ ਸੁਭਾਅ ਦਾ ਪ੍ਰਗਟਾਵਾ ਸ਼ਾਮਲ ਹੁੰਦਾ ਹੈ, ਅਤੇ ਉਸ ਦਾ ਨਾਂ ਅਤੇ ਉਹ ਜੋ ਕੰਮ ਕਰਦਾ ਹੈ ਦੋਵੇਂ ਯੁਗ ਦੇ ਨਾਲ ਬਦਲ ਜਾਂਦੇ ਹਨ—ਉਹ ਸਭ ਨਵੇਂ ਹੁੰਦੇ ਹਨ। ਸ਼ਰਾ ਦੇ ਯੁਗ ਦੌਰਾਨ, ਮਨੁੱਖਜਾਤੀ ਦੀ ਰਹਿਨੁਮਾਈ ਦਾ ਕੰਮ ਯਹੋਵਾਹ ਦੇ ਨਾਂ ਤਹਿਤ ਕੀਤਾ ਗਿਆ ਸੀ, ਅਤੇ ਧਰਤੀ ’ਤੇ ਕੰਮ ਦਾ ਪਹਿਲਾ ਪੜਾਅ ਸ਼ੁਰੂ ਕੀਤਾ ਗਿਆ ਸੀ। ਇਸ ਪੜਾਅ ’ਤੇ, ਕੰਮ ਵਿੱਚ ਹੈਕਲ ਅਤੇ ਜਗਵੇਦੀ ਦਾ ਨਿਰਮਾਣ ਕਰਨਾ, ਅਤੇ ਇਸਰਾਏਲ ਦੇ ਲੋਕਾਂ ਦੀ ਰਹਿਨੁਮਾਈ ਕਰਨ ਲਈ ਸ਼ਰਾ ਦਾ ਇਸਤੇਮਾਲ ਕਰਨਾ ਅਤੇ ਉਨ੍ਹਾਂ ਦਰਮਿਆਨ ਕੰਮ ਕਰਨਾ ਸ਼ਾਮਲ ਸੀ। ਇਸਰਾਏਲ ਦੇ ਲੋਕਾਂ ਦੀ ਰਹਿਨੁਮਾਈ ਕਰਕੇ ਉਸ ਨੇ ਧਰਤੀ ’ਤੇ ਆਪਣੇ ਕੰਮ ਲਈ ਇੱਕ ਆਧਾਰ ਤਿਆਰ ਕੀਤਾ। ਇਸ ਆਧਾਰ ਤੋਂ, ਉਸ ਨੇ ਆਪਣੇ ਕੰਮ ਦਾ ਵਿਸਤਾਰ ਇਸਰਾਏਲ ਤੋਂ ਬਾਹਰ ਕੀਤਾ, ਜਿਸ ਦਾ ਅਰਥ ਹੈ ਕਿ ਇਸਰਾਏਲ ਤੋਂ ਸ਼ੁਰੂ ਕਰਕੇ, ਉਸ ਨੇ ਆਪਣੇ ਕੰਮ ਦਾ ਬਾਹਰ ਵਿਸਤਾਰ ਕੀਤਾ, ਜਿਸ ਨਾਲ ਬਾਅਦ ਦੀਆਂ ਪੀੜ੍ਹੀਆਂ ਨੂੰ ਹੌਲੀ-ਹੌਲੀ ਪਤਾ ਲੱਗਿਆ ਕਿ ਯਹੋਵਾਹ ਪਰਮੇਸ਼ੁਰ ਸੀ, ਅਤੇ ਕਿ ਉਹ ਯਹੋਵਾਹ ਹੀ ਸੀ, ਜਿਸ ਨੇ ਧਰਤੀ, ਅਕਾਸ਼ ਅਤੇ ਸਭ ਵਸਤਾਂ ਦਾ ਨਿਰਮਾਣ ਕੀਤਾ, ਅਤੇ ਅਤੇ ਇਹ ਕਿ ਉਹ ਯਹੋਵਾਹ ਸੀ ਜਿਸ ਨੇ ਸਾਰੇ ਪ੍ਰਾਣੀਆਂ ਦੀ ਸਿਰਜਣਾ ਕੀਤੀ ਸੀ। ਉਸ ਨੇ ਇਸਰਾਏਲ ਦੇ ਲੋਕਾਂ ਜ਼ਰੀਏ ਉਨ੍ਹਾਂ ਤੋਂ ਪਰੇ ਆਪਣੇ ਕੰਮ ਨੂੰ ਫੈਲਾਇਆ। ਧਰਤੀ ’ਤੇ ਇਸਰਾਏਲ ਦੀ ਜ਼ਮੀਨ ਯਹੋਵਾਹ ਦੇ ਕੰਮ ਦਾ ਪਹਿਲਾ ਪਵਿੱਤਰ ਸਥਾਨ ਸੀ, ਅਤੇ ਇਹ ਇਸਰਾਏਲ ਦੀ ਜ਼ਮੀਨ ਸੀ ਜਿੱਥੇ ਪਰਮੇਸ਼ੁਰ ਧਰਤੀ ’ਤੇ ਪਹਿਲੀ ਵਾਰ ਕੰਮ ਕਰਨ ਗਿਆ। ਉਹ ਸ਼ਰਾ ਦੇ ਯੁਗ ਦਾ ਕੰਮ ਸੀ। ਕਿਰਪਾ ਦੇ ਯੁਗ ਦੌਰਾਨ, ਯਿਸੂ ਪਰਮੇਸ਼ੁਰ ਸੀ ਜਿਸ ਨੇ ਮਨੁੱਖ ਨੂੰ ਬਚਾਇਆ ਸੀ। ਉਹ ਜੋ ਸੀ ਉਹ ਕਿਰਪਾ, ਪਿਆਰ, ਤਰਸ, ਸੰਜਮ, ਧੀਰਜ, ਨਿਮਰਤਾ, ਦੇਖਭਾਲ, ਅਤੇ ਸਹਿਣਸ਼ੀਲਤਾ ਸੀ, ਅਤੇ ਉਸ ਨੇ ਜੋ ਇੰਨਾ ਜ਼ਿਆਦਾ ਕੰਮ ਕੀਤਾ ਉਹ ਮਨੁੱਖ ਦੇ ਛੁਟਕਾਰੇ ਲਈ ਸੀ। ਉਸ ਦਾ ਸੁਭਾਅ ਤਰਸ ਅਤੇ ਪਿਆਰ ਦਾ ਸੀ, ਅਤੇ ਕਿਉਂਕਿ ਉਹ ਤਰਸਵਾਨ ਅਤੇ ਪ੍ਰੇਮਮਈ ਸੀ, ਇਸੇ ਲਈ ਉਸ ਨੂੰ ਮਨੁੱਖ ਲਈ ਸਲੀਬ ’ਤੇ ਚੜ੍ਹਨਾ ਪਿਆ, ਇਹ ਦਿਖਾਉਣ ਲਈ ਕਿ ਪਰਮੇਸ਼ੁਰ ਮਨੁੱਖ ਨੂੰ ਉੰਨਾ ਹੀ ਪਿਆਰ ਕਰਦਾ ਹੈ ਜਿੰਨਾ ਉਹ ਖੁਦ ਨੂੰ ਕਰਦਾ ਹੈ, ਇੰਨਾ ਜ਼ਿਆਦਾ ਕਿ ਉਸ ਨੇ ਖੁਦ ਨੂੰ ਆਪਣੀ ਸੰਪੂਰਣਤਾ ਵਿੱਚ ਬਲੀਦਾਨ ਕਰ ਦਿੱਤਾ। ਕਿਰਪਾ ਦੇ ਯੁਗ ਦੌਰਾਨ, ਪਰਮੇਸ਼ੁਰ ਦਾ ਨਾਂ ਯਿਸੂ ਸੀ, ਅਰਥਾਤ, ਪਰਮੇਸ਼ੁਰ ਅਜਿਹਾ ਪਰਮੇਸ਼ੁਰ ਸੀ ਜਿਸ ਨੇ ਮਨੁੱਖ ਨੂੰ ਬਚਾਇਆ, ਅਤੇ ਉਹ ਤਰਸਵਾਨ ਅਤੇ ਪ੍ਰੇਮਮਈ ਪਰਮੇਸ਼ੁਰ ਸੀ। ਪਰਮੇਸ਼ੁਰ ਮਨੁੱਖ ਦੇ ਨਾਲ ਸੀ। ਉਸ ਦਾ ਪਿਆਰ, ਉਸ ਦਾ ਤਰਸ, ਅਤੇ ਉਸ ਦੀ ਮੁਕਤੀ ਹਰੇਕ ਵਿਅਕਤੀ ਦੇ ਨਾਲ ਸੀ। ਸਿਰਫ਼ ਯਿਸੂ ਦੇ ਨਾਂ ਅਤੇ ਉਸ ਦੀ ਮੌਜੂਦਗੀ ਨੂੰ ਸਵੀਕਾਰ ਕਰਕੇ ਹੀ ਮਨੁੱਖ ਸ਼ਾਂਤੀ ਅਤੇ ਅਨੰਦ ਪ੍ਰਾਪਤ ਕਰਨ, ਉਸ ਦੀ ਅਸੀਸ ਪ੍ਰਾਪਤ ਕਰਨ, ਉਸ ਦੀ ਵਿਆਪਕ ਅਤੇ ਬਹੁਤ ਸਾਰੀ ਕਿਰਪਾ, ਅਤੇ ਉਸ ਦੀ ਮੁਕਤੀ ਪ੍ਰਾਪਤ ਕਰਨ ਵਿੱਚ ਸਮਰੱਥ ਸੀ। ਯਿਸੂ ਨੂੰ ਸਲੀਬ ’ਤੇ ਚੜ੍ਹਾਏ ਜਾਣ ਰਾਹੀਂ, ਉਸ ਦੇ ਪਿੱਛੇ ਚੱਲਣ ਵਾਲੇ ਸਾਰਿਆਂ ਨੂੰ ਮੁਕਤੀ ਮਿਲ ਗਈ ਅਤੇ ਉਨ੍ਹਾਂ ਦੇ ਪਾਪ ਮਾਫ਼ ਕਰ ਦਿੱਤੇ ਗਏ। ਕਿਰਪਾ ਦੇ ਯੁਗ ਦੌਰਾਨ ਪਰਮੇਸ਼ੁਰ ਦਾ ਨਾਂ ਯਿਸੂ ਸੀ। ਦੂਜੇ ਸ਼ਬਦਾਂ ਵਿੱਚ, ਕਿਰਪਾ ਦੇ ਯੁਗ ਦਾ ਕੰਮ ਮੁੱਖ ਤੌਰ ਤੇ ਯਿਸੂ ਦੇ ਨਾਂ ਨਾਲ ਕੀਤਾ ਗਿਆ ਸੀ। ਕਿਰਪਾ ਦੇ ਯੁਗ ਦੌਰਾਨ ਪਰਮੇਸ਼ੁਰ ਨੂੰ ਯਿਸੂ ਕਿਹਾ ਗਿਆ। ਉਸ ਨੇ ਪੁਰਾਣੇ ਨੇਮ ਤੋਂ ਪਰੇ ਨਵੇਂ ਕੰਮ ਦਾ ਇੱਕ ਪੜਾਅ ਸ਼ੁਰੂ ਕੀਤਾ, ਅਤੇ ਉਸ ਦਾ ਕੰਮ ਸਲੀਬ ’ਤੇ ਚੜ੍ਹਾਏ ਜਾਣ ਨਾਲ ਖਤਮ ਹੋ ਗਿਆ। ਇਹ ਉਸ ਦੇ ਕੰਮ ਦੀ ਸੰਪੂਰਣਤਾ ਸੀ, ਇਸ ਲਈ, ਸ਼ਰਾ ਦੇ ਯੁਗ ਦੌਰਾਨ ਪਰਮੇਸ਼ੁਰ ਦਾ ਨਾਂ ਯਹੋਵਾਹ ਸੀ, ਅਤੇ ਕਿਰਪਾ ਦੇ ਯੁਗ ਵਿੱਚ ਯਿਸੂ ਦੇ ਨਾਂ ਨੇ ਪਰਮੇਸ਼ੁਰ ਦੀ ਨੁਮਾਇੰਦਗੀ ਕੀਤੀ। ਅੰਤ ਦੇ ਦਿਨਾਂ ਦੌਰਾਨ, ਉਸ ਦਾ ਨਾਂ ਸਰਬਸ਼ਕਤੀਮਾਨ ਪਰਮੇਸ਼ੁਰ—ਸਰਬਸ਼ਕਤੀਮਾਨ ਹੈ, ਜੋ ਆਪਣੀ ਸਮਰੱਥਾ ਦਾ ਇਸਟੇਮਲ ਮਨੁੱਖ ਦੀ ਰਹਿਨੁਮਾਈ ਕਰਨ, ਮਨੁੱਖ ਜਿੱਤਣ। ਮਨੁੱਖ ਨੂੰ ਪ੍ਰਾਪਤ ਕਰਨ, ਅਤੇ ਅੰਤ ਵਿੱਚ, ਯੁਗ ਨੂੰ ਖਤਮ ਕਰਨ ਲਈ ਕਰਦਾ ਹੈ। ਹਰ ਯੁਗ ਵਿੱਚ, ਉਸ ਦੇ ਕੰਮ ਦੇ ਹਰੇਕ ਪੜਾਅ ਵਿੱਚ, ਪਰਮੇਸ਼ੁਰ ਦਾ ਸੁਭਾਅ ਪਰਗਟ ਹੁੰਦਾ ਹੈ।

ਅਰੰਭ ਵਿੱਚ, ਸ਼ਰਾ ਦੇ ਪੁਰਾਣੇ ਨੇਮ ਦੇ ਯੁਗ ਦੌਰਾਨ ਮਨੁੱਖ ਦੀ ਰਹਿਨੁਮਾਈ ਕਰਨਾ ਇੱਕ ਬੱਚੇ ਦੇ ਜੀਵਨ ਦੀ ਰਹਿਨੁਮਾਈ ਕਰਨ ਵਾਂਗ ਸੀ। ਅਰੰਭਕ ਮਨੁੱਖਜਾਤੀ ਯਹੋਵਾਹ ਦੀ ਨਵਜੰਮੀ ਸੀ; ਉਹ ਇਸਰਾਏਲੀ ਸਨ। ਉਨ੍ਹਾਂ ਨੂੰ ਇਸ ਗੱਲ ਦੀ ਕੋਈ ਸਮਝ ਨਹੀਂ ਸੀ ਕਿ ਪਰਮੇਸ਼ੁਰ ਦਾ ਆਦਰ ਕਿਵੇਂ ਕਰਨਾ ਹੈ ਜਾਂ ਧਰਤੀ ’ਤੇ ਕਿਵੇਂ ਰਹਿਣਾ ਹੈ। ਦੂਜੇ ਸ਼ਬਦਾਂ ਵਿੱਚ, ਯਹੋਵਾਹ ਨੇ ਮਨੁੱਖਜਾਤੀ ਦੀ ਸਿਰਜਣਾ ਕੀਤੀ, ਅਰਥਾਤ, ਉਸ ਨੇ ਆਦਮ ਅਤੇ ਹੱਵਾਹ ਦੀ ਸਿਰਜਣਾ ਕੀਤੀ, ਪਰ ਉਸ ਨੇ ਉਨ੍ਹਾਂ ਨੂੰ ਇਹ ਸਮਝਣ ਦੀਆਂ ਸਮਰੱਥਾਵਾਂ ਨਹੀਂ ਦਿੱਤੀਆਂ ਕਿ ਯਹੋਵਾਹ ਦਾ ਆਦਰ ਕਿਵੇਂ ਕਰਨਾ ਹੈ ਜਾਂ ਧਰਤੀ ’ਤੇ ਯਹੋਵਾਹ ਦੇ ਸ਼ਰਾ ਦੀ ਪਾਲਣਾ ਕਿਵੇਂ ਕਰਨੀ ਹੈ। ਯਹੋਵਾਹ ਦੀ ਸਿੱਧੀ ਰਹਿਨੁਮਾਈ ਬਿਨਾਂ, ਕੋਈ ਵੀ ਸਿੱਧਿਆਂ ਇਸ ਨੂੰ ਨਹੀਂ ਜਾਣ ਸਕਦਾ ਸੀ, ਕਿਉਂਕਿ ਅਰੰਭ ਵਿੱਚ ਮਨੁੱਖ ਕੋਲ ਅਜਿਹੀਆਂ ਸਮਰੱਥਾਵਾਂ ਨਹੀਂ ਸਨ। ਮਨੁੱਖ ਸਿਰਫ਼ ਇੰਨਾ ਹੀ ਜਾਣਦਾ ਸੀ ਕਿ ਯਹੋਵਾਹ ਪਰਮੇਸ਼ੁਰ ਹੈ, ਪਰ ਜਿੱਥੇ ਤਕ ਇਸ ਗੱਲ ਦਾ ਸੰਬੰਧ ਹੈ ਕਿ ਉਸ ਦਾ ਆਦਰ ਕਿਵੇਂ ਕਰਨਾ ਹੈ, ਕਿਸ ਕਿਸਮ ਦੇ ਆਚਰਣ ਨੂੰ ਉਸ ਦਾ ਆਦਰ ਕਰਨਾ ਕਿਹਾ ਜਾ ਸਕਦਾ ਹੈ, ਕਿਸ ਕਿਸਮ ਦੇ ਮਨ ਨਾਲ ਵਿਅਕਤੀ ਨੇ ਉਸ ਦਾ ਆਦਰ ਕਰਨਾ ਹੈ, ਜਾਂ ਉਸ ਦੇ ਆਦਰ ਵਿੱਚ ਕੀ ਭੇਟ ਕਰਨਾ ਹੈ, ਮਨੁੱਖ ਨੂੰ ਇਸ ਦਾ ਬਿਲਕੁਲ ਪਤਾ ਨਹੀਂ ਸੀ। ਮਨੁੱਖ ਸਿਰਫ਼ ਇੰਨਾ ਜਾਣਦਾ ਸੀ ਕਿ ਉਸ ਚੀਜ਼ ਦਾ ਅਨੰਦ ਕਿਵੇਂ ਲਿਆ ਜਾਏ ਜਿਸਦਾ ਕਿ ਯਹੋਵਾਹ ਦੁਆਰਾ ਸਿਰਜੀਆਂ ਸਾਰੀਆਂ ਚੀਜ਼ਾਂ ਦਰਮਿਆਨ ਅਨੰਦ ਲਿਆ ਜਾ ਸਕਦਾ ਹੈ, ਪਰ ਧਰਤੀ ’ਤੇ ਕਿਸ ਤਰ੍ਹਾਂ ਦਾ ਜੀਵਨ ਪਰਮੇਸ਼ੁਰ ਦੇ ਪ੍ਰਾਣੀ ਦੇ ਯੋਗ ਹੈ, ਮਨੁੱਖ ਨੂੰ ਇਸ ਦਾ ਕੋਈ ਆਭਾਸ ਨਹੀਂ ਸੀ। ਕਿਸੇ ਦੁਆਰਾ ਨਿਰੇਦੇਸ਼ਿਤ ਕਿਤੇ ਬਿਨਾਂ, ਕਿਸੇ ਦੁਆਰਾ ਵਿਅਕਤੀਗਤ ਰੂਪ ਵਿੱਚ ਰਹਿਨੁਮਾਈ ਪ੍ਰਾਪਤ ਕੀਤੇ ਬਿਨਾਂ, ਇਹ ਮਨੁੱਖਜਾਤੀ ਉਹ ਜੀਵਨ ਜੋ ਇਸ ਦੇ ਲਈ ਢੁਕਵਾਂ ਹੈ ਸਹੀ ਢੰਗ ਨਾਲ ਕਦੇ ਨਾ ਜੀਅ ਪਾਉਂਦੀ, ਸਗੋਂ ਸਿਰਫ਼ ਸ਼ਤਾਨ ਦੁਆਰਾ ਗੁਪਤ ਰੂਪ ਵਿੱਚ ਬੰਦੀ ਬਣਾ ਲਈ ਗਈ ਹੁੰਦੀ। ਯਹੋਵਾਹ ਨੇ ਮਨੁੱਖਜਾਤੀ ਦੀ ਸਿਰਜਣਾ ਕੀਤੀ, ਕਹਿਣ ਦਾ ਭਾਵ ਹੈ, ਉਸ ਨੇ ਮਨੁੱਖਜਾਤੀ ਦੇ ਪੁਰਖਿਆਂ, ਆਦਮ ਅਤੇ ਹੱਵਾਹ ਦੀ ਸਿਰਜਣਾ ਕੀਤੀ, ਪਰ ਉਸ ਨੇ ਉਨ੍ਹਾਂ ਨੂੰ ਹੋਰ ਕੋਈ ਗਿਆਨ ਜਾਂ ਅਕਲ ਨਹੀਂ ਬਖਸ਼ੀ। ਹਾਲਾਂਕਿ ਉਹ ਪਹਿਲਾਂ ਤੋਂ ਹੀ ਧਰਤੀ ’ਤੇ ਰਹਿ ਰਹੇ ਸਨ, ਪਰ ਸਮਝਦੇ ਤਕਰੀਬਨ ਕੁਝ ਵੀ ਨਹੀਂ ਸਨ। ਅਤੇ ਇਸ ਲਈ, ਮਨੁੱਖਜਾਤੀ ਦੀ ਸਿਰਜਣਾ ਦਾ ਯਹੋਵਾਹ ਦਾ ਕੰਮ ਸਿਰਫ਼ ਅੱਧਾ ਹੀ ਖਤਮ ਹੋਇਆ ਸੀ, ਅਤੇ ਪੂਰਾ ਹੋਣ ਤੋਂ ਕਿਤੇ ਦੂਰ ਸੀ। ਉਸ ਨੇ ਸਿਰਫ਼ ਮਿੱਟੀ ਨਾਲ ਮਨੁੱਖ ਦਾ ਨਮੂਨਾ ਬਣਾਇਆ ਸੀ ਅਤੇ ਇਸ ਨੂੰ ਆਪਣੀ ਸਾਹ ਦਿੱਤੀ ਸੀ, ਪਰ ਮਨੁੱਖ ਨੂੰ ਪਰਮੇਸ਼ੁਰ ਦਾ ਆਦਰ ਕਰਨ ਦੀ ਲੋੜੀਂਦੀ ਇੱਛਾ ਬਖਸ਼ੇ ਬਿਨਾਂ। ਅਰੰਭ ਵਿੱਚ, ਮਨੁੱਖ ਦਾ ਮਨ ਪਰਮੇਸ਼ੁਰ ਦਾ ਆਦਰ ਕਰਨ, ਜਾਂ ਉਸ ਤੋਂ ਡਰਨ ਵਾਲਾ ਨਹੀਂ ਸੀ। ਮਨੁੱਖ ਸਿਰਫ਼ ਇੰਨਾ ਹੀ ਜਾਣਦਾ ਸੀ ਕਿ ਉਸ ਦੇ ਵਚਨਾਂ ਨੂੰ ਕਿਵੇਂ ਸੁਣਨਾ ਹੈ ਪਰ ਉਹ ਧਰਤੀ ’ਤੇ ਜੀਉਣ ਦੇ ਬੁਨਿਆਦੀ ਗਿਆਨ ਅਤੇ ਮਨੁੱਖੀ ਜੀਵਨ ਦੇ ਸਧਾਰਣ ਨਿਯਮਾਂ ਤੋਂ ਅਣਜਾਣ ਸੀ। ਅਤੇ ਇਸ ਲਈ, ਹਾਲਾਂਕਿ ਯਹੋਵਾਹ ਨੇ ਮਰਦ ਅਤੇ ਇਸਤ੍ਰੀ ਦੀ ਸਿਰਜਣਾ ਕੀਤੀ ਅਤੇ ਸੱਤ ਦਿਨ ਦੀ ਪਰਿਯੋਜਨਾ ਪੂਰੀ ਕਰ ਦਿੱਤੀ, ਪਰ ਉਸ ਨੇ ਕਿਸੇ ਵੀ ਤਰ੍ਹਾਂ ਨਾਲ ਮਨੁੱਖ ਦੀ ਸਿਰਜਣਾ ਨੂੰ ਪੂਰਾ ਨਹੀਂ ਕੀਤਾ, ਕਿਉਂਕਿ ਮਨੁੱਖ ਸਿਰਫ਼ ਤੋਹ/ਫੱਕ ਸੀ, ਅਤੇ ਉਸ ਵਿੱਚ ਮਨੁੱਖ ਹੋਣ ਦੀ ਅਸਲੀਅਤ ਦੀ ਕਮੀ ਸੀ। ਮਨੁੱਖ ਸਿਰਫ਼ ਇਹ ਜਾਣਦਾ ਸੀ ਕਿ ਇਹ ਯਹੋਵਾਹ ਹੈ ਜਿਸ ਨੇ ਮਨੁੱਖਜਾਤੀ ਦੀ ਸਿਰਜਣਾ ਕੀਤੀ ਹੈ, ਪਰ ਉਸ ਨੂੰ ਇਸ ਗੱਲ ਦਾ ਕੋਈ ਆਭਾਸ ਨਹੀਂ ਸੀ ਕਿ ਯਹੋਵਾਹ ਦੇ ਵਚਨਾਂ ਅਤੇ ਕਨੂੰਨਾਂ ਦਾ ਕਿਵੇਂ ਪਾਲਣ ਕਰਨਾ ਹੈ। ਅਤੇ ਇਸ ਲਈ, ਮਨੁੱਖਜਾਤੀ ਦੇ ਹੋਂਦ ਵਿੱਚ ਆਉਣ ਤੋਂ ਬਾਅਦ, ਯਹੋਵਾਹ ਦਾ ਕੰਮ ਅਜੇ ਪੂਰਾ ਨਹੀਂ ਹੋਇਆ ਸੀ। ਉਸ ਨੇ ਅਜੇ ਵੀ ਮਨੁੱਖਾਂ ਨੂੰ ਆਪਣੇ ਸਾਹਮਣੇ ਲਿਆਉਣ ਲਈ ਉਨ੍ਹਾਂ ਦੀ ਪੂਰੀ ਤਰ੍ਹਾਂ ਰਹਿਨੁਮਾਈ ਕਰਨੀ ਸੀ, ਤਾਂ ਕਿ ਉਹ ਧਰਤੀ ’ਤੇ ਇਕੱਠੇ ਰਹਿਣ ਅਤੇ ਉਸ ਦਾ ਆਦਰ ਕਰਨ ਦੇ ਯੋਗ ਹੋ ਸਕਣ, ਅਤੇ ਤਾਂ ਕਿ ਉਹ, ਉਸ ਦੀ ਰਹਿਨੁਮਾਈ ਦੇ ਨਾਲ, ਧਰਤੀ ’ਤੇ ਸੁਭਾਵਕ ਮਨੁੱਖੀ ਜੀਵਨ ਦੇ ਸਹੀ ਰਸਤੇ ’ਤੇ ਪ੍ਰਵੇਸ਼ ਕਰਨ ਦੇ ਯੋਗ ਹੋ ਸਕਣ। ਸਿਰਫ਼ ਇਸੇ ਤਰੀਕੇ ਨਾਲ ਮੁੱਖ ਤੌਰ ਤੇ ਯਹੋਵਾਹ ਦੇ ਨਾਂ ਤਹਿਤ ਸੰਚਾਲਿਤ ਕੰਮ ਪੂਰੀ ਤਰ੍ਹਾਂ ਨਾਲ ਮੁਕੰਮਲ ਹੋਇਆ ਸੀ; ਅਰਥਾਤ, ਸਿਰਫ਼ ਇਸ ਤਰ੍ਹਾਂ ਨਾਲ ਦੁਨੀਆ ਦੀ ਸਿਰਜਣਾ ਕਰਨ ਦਾ ਯਹੋਵਾਹ ਦਾ ਕੰਮ ਪੂਰੀ ਤਰ੍ਹਾਂ ਖਤਮ ਹੋਇਆ ਸੀ। ਅਤੇ ਇਸ ਲਈ, ਮਨੁੱਖਜਾਤੀ ਦੀ ਸਿਰਜਣਾ ਤੋਂ ਬਾਅਦ, ਉਸ ਨੂੰ ਧਰਤੀ ’ਤੇ ਹਜ਼ਾਰਾਂ ਸਾਲਾਂ ਤਕ ਮਨੁੱਖਜਾਤੀ ਦੀ ਰਹਿਨੁਮਾਈ ਕਰਨੀ ਪਈ, ਤਾਂ ਕਿ ਮਨੁੱਖਜਾਤੀ ਉਸ ਦੇ ਹੁਕਮਾਂ ਅਤੇ ਕੰਨੂਨਾਂ ਦਾ ਪਾਲਣ ਕਰਨ ਦੇ ਯੋਗ ਹੋ ਜਾਏ, ਅਤੇ ਧਰਤੀ ’ਤੇ ਸਧਾਰਣ ਮਨੁੱਖੀ ਜੀਵਨ ਦੀਆਂ ਸਾਰੀਆਂ ਗਤੀਵਿਧੀਆਂ ਵਿੱਚ ਭਾਗ ਲੈਣ ਦੇ ਸਮਰੱਥ ਹੋ ਜਾਏ। ਸਿਰਫ਼ ਉਦੋਂ ਹੀ ਯਹੋਵਾਹ ਦਾ ਕੰਮ ਪੂਰੀ ਤਰ੍ਹਾਂ ਮੁਕੰਮਲ ਹੋਇਆ ਸੀ। ਉਸ ਨੇ ਇਹ ਕੰਮ ਮਨੁੱਖਜਾਤੀ ਦੀ ਸਿਰਜਣਾ ਤੋਂ ਬਾਅਦ ਸ਼ੁਰੂ ਕੀਤਾ ਅਤੇ ਯਾਕੂਬ ਦੇ ਸਮੇਂ ਤਕ ਜਾਰੀ ਰੱਖਿਆ, ਜਿਸ ਸਮੇਂ ਉਸ ਨੇ ਯਾਕੂਬ ਦੇ ਬਾਰ੍ਹਾਂ ਪੁੱਤਰਾਂ ਨੂੰ ਇਸਰਾਏਲ ਦੇ ਬਾਰ੍ਹਾਂ ਕਬੀਲੇ ਬਣਾ ਦਿੱਤਾ। ਉਸ ਸਮੇਂ ਤੋਂ, ਇਸਰਾਏਲ ਦੇ ਸਾਰੇ ਲੋਕ ਅਜਿਹੀ ਮਨੁੱਖਜਾਤੀ ਬਣ ਗਏ ਜਿਸ ਦੀ ਉਸ ਦੇ ਦੁਆਰਾ ਧਰਤੀ ’ਤੇ ਅਧਿਕਾਰਤ ਤੌਰ ਤੇ ਅਗਵਾਈ ਕੀਤੀ ਗਈ ਸੀ, ਅਤੇ ਇਸਰਾਏਲ ਧਰਤੀ ’ਤੇ ਉਹ ਖਾਸ ਸਥਾਨ ਬਣ ਗਿਆ, ਜਿੱਥੇ ਉਸ ਨੇ ਆਪਣਾ ਕੰਮ ਕੀਤਾ। ਯਹੋਵਾਹ ਨੇ ਇਨ੍ਹਾਂ ਲੋਕਾਂ ਨੂੰ ਅਜਿਹੇ ਲੋਕਾਂ ਦਾ ਪਹਿਲਾ ਸਮੂਹ ਬਣਾਇਆ ਜਿਨ੍ਹਾਂ ਉੱਪਰ ਉਸ ਨੇ ਧਰਤੀ ’ਤੇ ਅਧਿਕਾਰਤ ਤੌਰ ਤੇ ਆਪਣਾ ਕੰਮ ਕੀਤਾ, ਅਤੇ ਜਿਨ੍ਹਾਂ ਦਾ ਉਸ ਨੇ ਹੋਰ ਵੀ ਵੱਡੇ ਕੰਮ ਦੀ ਸ਼ਰੂਆਤ ਦੇ ਰੂਪ ਵਿੱਚ ਇਸਤੇਮਾਲ ਕਰਦੇ ਹੋਏ ਇਸਰਾਏਲ ਦੀ ਸਮੁੱਚੀ ਜ਼ਮੀਨ ਨੂੰ ਆਪਣੇ ਕੰਮ ਦਾ ਉਦਗਮ-ਸਥਾਨ ਬਣਾਇਆ, ਤਾਂ ਕਿ ਧਰਤੀ ’ਤੇ ਉਸ ਤੋਂ ਪੈਦਾ ਹੋਣ ਵਾਲੇ ਸਾਰੇ ਲੋਕਾਂ ਨੂੰ ਇਹ ਪਤਾ ਲੱਗ ਜਾਏ ਕਿ ਉਸ ਦਾ ਆਦਰ ਕਿਵੇਂ ਕਰਨਾ ਹੈ ਅਤੇ ਧਰਤੀ ’ਤੇ ਕਿਵੇਂ ਰਹਿਣਾ ਹੈ। ਅਤੇ ਇਸ ਲਈ, ਇਸਰਾਏਲੀਆਂ ਦੇ ਕੰਮ ਪਰਾਈਆਂ-ਕੌਮਾਂ ਦੇ ਦੇਸ਼ਾਂ ਦੇ ਲੋਕਾਂ ਦੁਆਰਾ ਪਾਲਣਾ ਕੀਤੇ ਜਾਣ ਲਈ ਉਦਾਹਰਣ ਬਣ ਗਏ, ਅਤੇ ਇਸਰਾਏਲ ਦੇ ਲੋਕਾਂ ਦਰਮਿਆਨ ਜੋ ਕਿਹਾ ਗਿਆ ਸੀ ਉਹ ਪਰਾਈਆਂ-ਕੌਮਾਂ ਦੇ ਦੇਸ਼ਾਂ ਦੇ ਲੋਕਾਂ ਦੁਆਰਾ ਸੁਣੇ ਜਾਣ ਵਾਲੇ ਵਚਨ ਬਣ ਗਏ। ਕਿਉਂਕਿ ਇਹ ਹੀ ਯਹੋਵਾਹ ਦੇ ਕਨੂੰਨਾਂ ਅਤੇ ਹੁਕਮਾਂ ਨੂੰ ਪ੍ਰਾਪਤ ਕਰਨ ਵਾਲੇ ਪਹਿਲੇ ਲੋਕ ਸਨ, ਅਤੇ ਇਸ ਲਈ ਵੀ ਉਹ ਇਸ ਗੱਲ ਨੂੰ ਜਾਣਨ ਵਾਲੇ ਪਹਿਲੇ ਲੋਕ ਸਨ ਕਿ ਕਿਵੇਂ ਯਹੋਵਾਹ ਦੇ ਰਾਹਾਂ ਦਾ ਆਦਰ ਕਰਨਾ ਹੈ। ਉਹ ਮਨੁੱਖਜਾਤੀ ਦੇ ਅਜਿਹੇ ਪੁਰਖੇ ਸਨ, ਜੋ ਯਹੋਵਾਹ ਦੇ ਰਾਹਾਂ ਨੂੰ ਜਾਣਦੇ ਸਨ, ਅਤੇ ਨਾਲ ਹੀ ਯਹੋਵਾਹ ਦੁਆਰਾ ਚੁਣੇ ਗਏ ਮਨੁੱਖਜਾਤੀ ਦੇ ਨੁਮਾਇੰਦੇ ਸਨ। ਜਦੋਂ ਕਿਰਪਾ ਦਾ ਯੁਗ ਆਇਆ, ਤਾਂ ਯਹੋਵਾਹ ਨੇ ਅੱਗੇ ਇਸ ਤਰ੍ਹਾਂ ਨਾਲ ਮਨੁੱਖ ਦੀ ਰਹਿਨੁਮਾਈ ਨਹੀਂ ਕੀਤੀ। ਮਨੁੱਖ ਨੇ ਪਾਪ ਕੀਤਾ ਅਤੇ ਪਾਪ ਕਰਨ ਲਈ ਖੁਦ ਨੂੰ ਬੇਕਾਬੂ ਕਰ ਦਿੱਤਾ ਸੀ, ਅਤੇ ਇਸ ਲਈ, ਉਸ ਨੇ ਮਨੁੱਖ ਨੂੰ ਪਾਪ ਤੋਂ ਬਚਾਉਣਾ ਸ਼ੁਰੂ ਕੀਤਾ। ਇਸ ਤਰ੍ਹਾਂ, ਉਸ ਨੇ ਮਨੁੱਖ ਨੂੰ ਉਦੋਂ ਤਕ ਫਿਟਕਾਰਿਆ ਜਦੋਂ ਤਕ ਮਨੁੱਖ ਨੂੰ ਪੂਰੀ ਤਰ੍ਹਾਂ ਨਾਲ ਪਾਪ ਤੋਂ ਮੁਕਤ ਨਹੀਂ ਕਰ ਦਿੱਤਾ ਗਿਆ। ਅੰਤ ਦੇ ਦਿਨਾਂ ਵਿੱਚ, ਮਨੁੱਖ ਇਸ ਹੱਦ ਤਕ ਦੁਰਾਚਾਰ ਵਿੱਚ ਡੁੱਬ ਗਿਆ ਹੈ ਕਿ ਇਸ ਪੜਾਅ ਦਾ ਕੰਮ ਸਿਰਫ਼ ਨਿਆਂ ਅਤੇ ਤਾੜਨਾ ਰਾਹੀਂ ਕੀਤਾ ਜਾ ਸਕਦਾ ਹੈ। ਸਿਰਫ਼ ਇਸ ਤਰ੍ਹਾਂ ਨਾਲ ਕੰਮ ਪੂਰਾ ਕੀਤਾ ਜਾ ਸਕਦਾ ਹੈ। ਇਹ ਕਈ ਯੁਗਾਂ ਦਾ ਕੰਮ ਰਿਹਾ ਹੈ। ਦੂਜੇ ਸ਼ਬਦਾਂ ਵਿੱਚ, ਯੁਗ ਨੂੰ ਯੁਗ ਤੋਂ ਅਲੱਗ ਕਰਨ ਅਤੇ ਉਨ੍ਹਾਂ ਦਰਮਿਆਨ ਤਬਦੀਲੀ ਕਰਨ ਲਈ ਪਰਮੇਸ਼ੁਰ ਨੇ ਆਪਣੇ ਨਾਂ, ਆਪਣੇ ਕੰਮ, ਅਤੇ ਪਰਮੇਸ਼ੁਰ ਦੇ ਵੱਖ-ਵੱਖ ਸਰੂਪਾਂ ਦਾ ਇਸਤੇਮਾਲ ਕੀਤਾ; ਪਰਮੇਸ਼ੁਰ ਦਾ ਨਾਂ ਅਤੇ ਉਸ ਦਾ ਕੰਮ ਉਸ ਦੇ ਯੁਗ ਦੀ ਨੁਮਾਇੰਦਗੀ ਕਰਦੇ ਹਨ ਅਤੇ ਹਰ ਯੁਗ ਵਿੱਚ ਉਸ ਦੇ ਕੰਮ ਦੀ ਨੁਮਾਇੰਦਗੀ ਕਰਦੇ ਹਨ। ਫਰਜ਼ ਕਰੋ ਕਿ ਹਰ ਯੁਗ ਵਿੱਚ ਪਰਮੇਸ਼ੁਰ ਦਾ ਕੰਮ ਇੱਕੋ ਜਿਹਾ ਹੁੰਦਾ ਹੈ, ਅਤੇ ਹਮੇਸ਼ਾ ਉਸੇ ਨਾਂ ਨਾਲ ਸੱਦਿਆ ਜਾਂਦਾ ਹੈ, ਤਾਂ ਮਨੁੱਖ ਉਸ ਨੂੰ ਕਿਵੇਂ ਜਾਣ ਪਾਉਂਦਾ? ਪਰਮੇਸ਼ੁਰ ਨੂੰ ਯਹੋਵਾਹ ਕਿਹਾ ਜਾਣਾ ਚਾਹੀਦਾ ਹੈ, ਅਤੇ ਯਹੋਵਾਹ ਕਹੇ ਜਾਣ ਵਾਲੇ ਪਰਮੇਸ਼ੁਰ ਤੋਂ ਇਲਾਵਾ, ਕਿਸੇ ਦੂਜੇ ਨਾਂ ਨਾਲ ਸੱਦਿਆ ਜਾਣ ਵਾਲਾ ਕੋਈ ਹੋਰ ਵਿਅਕਤੀ ਪਰਮੇਸ਼ੁਰ ਨਹੀਂ। ਜਾਂ ਫਿਰ ਪਰਮੇਸ਼ੁਰ ਸਿਰਫ਼ ਯਿਸੂ ਹੋ ਸਕਦਾ ਹੈ, ਅਤੇ ਯਿਸੂ ਦੇ ਨਾਂ ਤੋਂ ਇਲਾਵਾ ਉਸ ਨੂੰ ਕਿਸੇ ਦੂਜੇ ਨਾਂ ਨਾਲ ਨਹੀਂ ਸੱਦਿਆ ਜਾ ਸਕਦਾ; ਯਿਸੂ ਤੋਂ ਇਲਾਵਾ ਯਹੋਵਾਹ ਪਰਮੇਸ਼ੁਰ ਨਹੀਂ ਹੈ, ਅਤੇ ਸਰਬਸ਼ਕਤੀਮਾਨ ਪਰਮੇਸ਼ੁਰ ਵੀ ਪਰਮੇਸ਼ੁਰ ਨਹੀਂ ਹੈ। ਮਨੁੱਖ ਮੰਨਦਾ ਹੈ ਕਿ ਇਹ ਸੱਚ ਹੈ ਕਿ ਪਰਮੇਸ਼ੁਰ ਸਰਬਸ਼ਕਤੀਮਾਨ ਹੈ, ਪਰ ਪਰਮੇਸ਼ੁਰ ਤਾਂ ਪਰਮੇਸ਼ੁਰ ਹੈ ਜੋ ਮਨੁੱਖ ਦੇ ਨਾਲ ਹੈ, ਅਤੇ ਉਸ ਨੂੰ ਯਿਸੂ ਕਿਹਾ ਜਾਣਾ ਜ਼ਰੂਰੀ ਹੈ, ਕਿਉਂਕਿ ਪਰਮੇਸ਼ੁਰ ਮਨੁੱਖ ਦੇ ਨਾਲ ਹੈ। ਅਜਿਹਾ ਕਰਨਾ ਅਸੂਲ ਦੇ ਅਨੁਰੂਪ ਹੋਣਾ ਹੈ, ਅਤੇ ਪਰਮੇਸ਼ੁਰ ਨੂੰ ਇੱਕ ਦਾਇਰੇ ਵਿੱਚ ਸੀਮਿਤ ਕਰਨਾ ਹੈ। ਇਸ ਲਈ, ਹਰ ਯੁਗ ਵਿੱਚ ਪਰਮੇਸ਼ੁਰ ਜੋ ਕੰਮ ਕਰਦਾ ਹੈ, ਉਸ ਨੂੰ ਜਿਸ ਨਾਂ ਨਾਲ ਸੱਦਿਆ ਜਾਂਦਾ ਹੈ, ਅਤੇ ਜਿਸ ਸਰੂਪ ਨੂੰ ਉਹ ਅਪਣਾਉਂਦਾ ਹੈ—ਅਤੇ ਹਰ ਪੜਾਅ ਵਿੱਚ ਅੱਜ ਤਕ ਜੋ ਵੀ ਕੰਮ ਉਹ ਕਰਦਾ ਹੈ—ਇਹ ਕਿਸੇ ਇੱਕ ਕਾਇਦੇ ਦਾ ਪਾਲਣ ਨਹੀਂ ਕਰਦੇ, ਅਤੇ ਕਿਸੇ ਵੀ ਤਰ੍ਹਾਂ ਦੀ ਬੰਦਸ਼ ਦੇ ਅਧੀਨ ਨਹੀਂ ਹਨ। ਉਹ ਯਹੋਵਾਹ ਹੈ, ਪਰ ਉਹ ਯਿਸੂ ਵੀ ਹੈ, ਅਤੇ ਨਾਲ ਹੀ ਉਹ ਮਸੀਹਾ ਵੀ ਹੈ, ਅਤੇ ਸਰਬਸ਼ਕਤੀਮਾਨ ਪਰਮੇਸ਼ੁਰ ਵੀ। ਉਸ ਦੇ ਨਾਂ ਵਿੱਚ ਅਨੁਰੂਪੀ ਤਬਦੀਲੀਆਂ ਦੇ ਨਾਲ, ਉਸ ਦਾ ਕੰਮ ਸਿਲਸਿਲੇਵਾਰ ਰੂਪਾਂਤਰਣ ਵਿੱਚੋਂ ਲੰਘ ਸਕਦਾ ਹੈ। ਕੋਈ ਇਕੱਲਾ ਨਾਂ ਪੂਰੀ ਤਰ੍ਹਾਂ ਨਾਲ ਉਸ ਦੀ ਨੁਮਾਇੰਦਗੀ ਨਹੀਂ ਕਰ ਸਕਦਾ, ਪਰ ਉਹ ਸਾਰੇ ਨਾਂ ਜਿਨ੍ਹਾਂ ਨਾਲ ਉਸ ਨੂੰ ਸੱਦਿਆ ਜਾਂਦਾ ਹੈ ਉਸ ਦੀ ਨੁਮਾਇੰਦਗੀ ਕਰਨ ਦੇ ਯੋਗ ਹਨ, ਅਤੇ ਜੋ ਕੰਮ ਉਹ ਹਰ ਯੁਗ ਵਿੱਚ ਕਰਦਾ ਹੈ, ਉਹ ਉਸ ਦੇ ਸੁਭਾਅ ਦੀ ਨੁਮਾਇੰਦਗੀ ਕਰਦਾ ਹੈ। ਫਰਜ਼ ਕਰ, ਅੰਤ ਦੇ ਦਿਨ ਆਉਣ ’ਤੇ ਜਿਸ ਪਰਮੇਸ਼ੁਰ ਨੂੰ ਤੂੰ ਦੇਖੇਂ, ਅਤੇ ਇੰਨਾ ਹੀ ਨਹੀਂ, ਉਹ ਚਿੱਟੇ ਬੱਦਲ ’ਤੇ ਸੁਆਰੀ ਵੀ ਕਰ ਰਿਹਾ ਹੋਏ, ਅਤੇ ਅਜੇ ਵੀ ਉਸ ਦਾ ਪ੍ਰਗਟਾਵਾ ਯਿਸੂ ਦਾ ਹੋਏ, ਅਤੇ ਜੋ ਵਚਨ ਉਹ ਬੋਲੇ, ਉਹ ਅਜੇ ਵੀ ਯਿਸੂ ਦੇ ਵਚਨ ਹੋਣ: “ਤੁਹਾਨੂੰ ਆਪਣੇ ਗੁਆਂਢੀ ਨਾਲ ਉਸੇ ਤਰ੍ਹਾਂ ਪਿਆਰ ਕਰਨਾ ਚਾਹੀਦਾ ਹੈ ਜਿਵੇਂ ਤੁਸੀਂ ਖੁਦ ਨੂੰ ਕਰਦੇ ਹੋ, ਤੁਹਾਨੂੰ ਵਰਤ ਅਤੇ ਪ੍ਰਾਰਥਨਾ ਕਰਨੀ ਚਾਹੀਦੀ ਹੈ, ਆਪਣੇ ਦੁਸ਼ਮਣਾਂ ਨਾਲ ਉਸੇ ਤਰ੍ਹਾਂ ਪਿਆਰ ਕਰੋ ਜਿਵੇਂ ਤੁਸੀਂ ਆਪਣੇ ਖੁਦ ਦੇ ਜੀਵਨ ਨੂੰ ਕਰਦੇ ਹੋ, ਦੂਜਿਆਂ ਨਾਲ ਸਹਿਣਸ਼ੀਲਤਾ ਵਰਤੋ, ਅਤੇ ਧੀਰਜਵਾਨ ਅਤੇ ਨਿਮਰ ਬਣੋ। ਮੇਰੇ ਚੇਲੇ ਬਣ ਸਕਣ ਤੋਂ ਪਹਿਲਾਂ ਤੁਹਾਡੇ ਲਈ ਇਹ ਸਭ ਕਰਨਾ ਜ਼ਰੂਰੀ ਹੈ। ਅਤੇ ਇਹ ਸਭ ਚੀਜ਼ਾਂ ਕਰਕੇ, ਤੁਸੀਂ ਮੇਰੇ ਰਾਜ ਵਿੱਚ ਪ੍ਰਵੇਸ਼ ਕਰ ਸਜਦੇ ਹੋ।” ਕੀ ਇਹ ਕਿਰਪਾ ਦੇ ਯੁਗ ਦੇ ਕੰਮ ਨਾਲ ਸੰਬੰਧਤ ਨਹੀਂ ਹੋਏਗਾ। ਕੀ ਜੋ ਉਹ ਕਹਿੰਦਾ ਹੈ ਕਿਰਪਾ ਦੇ ਯੁਗ ਦਾ ਰਾਹ ਨਹੀਂ ਹੋਏਗਾ? ਜੇ ਤੁਸੀਂ ਇਹ ਵਚਨ ਸੁਣਦੇ, ਤਾਂ ਤੁਸੀਂ ਕੀ ਮਹਿਸੂਸ ਕਰਦੇ? ਕੀ ਤੁਸੀਂ ਇਹ ਮਹਿਸੂਸ ਨਾ ਕਰਦੇ ਕਿ ਇਹ ਅਜੇ ਵੀ ਯਿਸੂ ਦਾ ਕੰਮ ਹੈ? ਕੀ ਇਹ ਇਸ ਦਾ ਦੁਹਰਾਓ ਨਾ ਹੁੰਦਾ? ਕੀ ਮਨੁੱਖ ਨੂੰ ਇਸ ਵਿੱਚ ਅਨੰਦ ਮਿਲ ਸਕਦਾ ਹੈ? ਤੁਹਾਨੂੰ ਲੱਗੇਗਾ ਕਿ ਪਰਮੇਸ਼ੁਰ ਦਾ ਕੰਮ ਸਿਰਫ਼ ਉਂਝ ਦਾ ਹੀ ਰਹਿ ਸਕਦਾ ਹੈ ਜਿਵੇਂ ਦਾ ਇਹ ਅੱਜ ਹੈ ਅਤੇ ਇਸ ਤੋਂ ਅੱਗੇ ਨਹੀਂ ਵੱਧ ਸਕਦਾ। ਉਸ ਕੋਲ ਬਸ ਇੰਨੀ ਹੀ ਸਮਰੱਥਾ ਹੈ, ਅਤੇ ਹੁਣ ਕਰਨ ਲਈ ਕੋਈ ਨਵਾਂ ਕੰਮ ਨਹੀਂ ਹੈ, ਅਤੇ ਉਹ ਆਪਣੀ ਸਮਰੱਥਾ ਨੂੰ ਇਸ ਦੀ ਹੱਦ ਤਕ ਲੈ ਗਿਆ ਹੈ। ਅੱਜ ਤੋਂ ਦੋ ਹਜ਼ਾਰ ਸਾਲ ਪਹਿਲਾਂ ਕਿਰਪਾ ਦਾ ਯੁਗ ਸੀ, ਅਤੇ ਦੋ ਹਜ਼ਾਰ ਸਾਲ ਬਾਅਦ ਉਹ ਅਜੇ ਵੀ ਕਿਰਪਾ ਦੇ ਯੁਗ ਦੇ ਰਾਹ ਦਾ ਪਰਚਾਰ ਕਰ ਰਿਹਾ ਹੈ, ਅਤੇ ਅਜੇ ਵੀ ਲੋਕਾਂ ਤੋਂ ਪਛਤਾਵਾ ਕਰਵਾ ਰਿਹਾ ਹੈ। ਲੋਕ ਕਹਿਣਗੇ, “ਪਰਮੇਸ਼ੁਰ, ਤੇਰੇ ਕੋਲ ਬਸ ਇੰਨੀ ਸਮਰੱਥਾ ਹੈ। ਮੈਂ ਤੈਨੂੰ ਬਹੁਤ ਸਮਝਦਾਰ ਮੰਨਦਾ ਸੀ, ਪਰ ਤੂੰ ਸਿਰਫ਼ ਸਹਿਣਸ਼ੀਲਤਾ ਜਾਣਦਾ ਹੈਂ ਅਤੇ ਸਿਰਫ਼ ਧੀਰਜ ਨਾਲ ਹੀ ਸੰਬੰਧ ਰੱਖਦਾ ਹੈਂ। ਤੂੰ ਸਿਰਫ਼ ਇਹ ਜਾਣਦਾ ਹੈਂ ਕਿ ਆਪਣੇ ਦੁਸ਼ਮਣ ਨੂੰ ਕਿਵੇਂ ਪਿਆਰ ਕਰਨਾ ਹੈ, ਅਤੇ ਇਸ ਤੋਂ ਵੱਧ ਕੁਝ ਨਹੀਂ।” ਮਨੁੱਖ ਦੇ ਮਨ ਵਿੱਚ, ਪਰਮੇਸ਼ੁਰ ਸਦਾ ਉਂਝ ਦਾ ਹੀ ਰਹੇਗਾ ਜਿਵੇਂ ਦਾ ਉਹ ਕਿਰਪਾ ਦੇ ਯੁਗ ਵਿੱਚ ਸੀ, ਅਤੇ ਮਨੁੱਖ ਹਮੇਸ਼ਾ ਵਿਸ਼ਵਾਸ ਕਰੇਗਾ ਕਿ ਪਰਮੇਸ਼ੁਰ ਪ੍ਰੇਮਮਈ ਹੈ ਅਤੇ ਤਰਸਵਾਨ ਹੈ। ਤੂੰ ਕੀ ਸੋਚਦਾ ਹੈਂ ਕਿ ਪਰਮੇਸ਼ੁਰ ਦਾ ਕੰਮ ਹਮੇਸ਼ਾ ਉਸੇ ਪੁਰਾਣੇ ਆਧਾਰ ਤੇ ਚੱਲੇਗਾ? ਅਤੇ ਇਸ ਲਈ, ਕੰਮ ਦੇ ਇਸ ਪੜਾਅ ਵਿੱਚ ਉਸ ਨੂੰ ਸਲੀਬ ’ਤੇ ਨਹੀਂ ਚੜ੍ਹਾਇਆ ਜਾਏਗਾ, ਅਤੇ ਹਰ ਉਹ ਚੀਜ਼ ਜਿਸ ਨੂੰ ਤੁਸੀਂ ਦੇਖਦੇ ਅਤੇ ਛੋਹੰਦੇ ਹੋ, ਉਸ ਕਿਸੇ ਚੀਜ਼ ਵਰਗੀ ਨਹੀਂ ਹੋਏਗੀ, ਜਿਸ ਦੇ ਬਾਰੇ ਤੁਸੀਂ ਕਲਪਨਾ ਕੀਤੀ ਹੈ ਜਾਂ ਜਿਸ ਦੇ ਬਾਰੇ ਤੁਸੀਂ ਸੁਣਿਆ ਹੈ। ਅੱਜ ਪਰਮੇਸ਼ੁਰ ਫਰੀਸੀਆਂ ਨਾਲ ਨਹੀਂ ਜੁੜਦਾ, ਨਾ ਹੀ ਉਹ ਦੁਨੀਆ ਨੂੰ ਜਾਣਨ ਦਿੰਦਾ ਹੈ, ਅਤੇ ਜੋ ਉਸ ਨੂੰ ਜਾਣਦੇ ਹਨ ਉਹ ਸਿਰਫ਼ ਤੁਸੀਂ ਹੋ ਜੋ ਉਸ ਦੇ ਪਿੱਛੇ ਚੱਲਦੇ ਹੋ, ਕਿਉਂਕਿ ਉਸ ਨੂੰ ਮੁੜ ਤੋਂ ਸਲੀਬ ’ਤੇ ਨਹੀਂ ਚੜ੍ਹਾਇਆ ਜਾਏਗਾ। ਕਿਰਪਾ ਦੇ ਯੁਗ ਦੌਰਾਨ, ਯਿਸੂ ਨੇ ਆਪਣੀ ਖੁਸ਼ਖ਼ਬਰੀ ਦੇ ਕੰਮ ਵਾਸਤੇ ਪੂਰੇ ਦੇਸ਼ ਵਿੱਚ ਖੁੱਲੇ ਤੌਰ ਤੇ ਪਰਚਾਰ ਕੀਤਾ। ਉਹ ਸਲੀਬ ’ਤੇ ਚੜ੍ਹਨ ਲਈ ਫਰੀਸੀਆਂ ਨਾਲ ਜੁੜਿਆ; ਜੇ ਉਹ ਫਰੀਸੀਆਂ ਨਾਲ ਨਾ ਜੁੜਦਾ ਅਤੇ ਸੱਤਾਧਾਰੀਆਂ ਨੇ ਉਸ ਨੂੰ ਕਦੇ ਨਾ ਜਾਣਿਆ ਹੁੰਦਾ, ਤਾਂ ਉਸ ਨੂੰ ਕਿਵੇਂ ਦੋਸ਼ੀ ਠਹਿਆਰਿਆ ਜਾ ਸਕਦਾ ਸੀ, ਫਿਰ ਕਿਵੇਂ ਉਸ ਦੇ ਨਾਲ ਵਿਸ਼ਵਾਸਘਾਤ ਕੀਤਾ ਜਾ ਸਕਦਾ ਸੀ ਅਤੇ ਉਸ ਨੂੰ ਸਲੀਬ ’ਤੇ ਚੜ੍ਹਾਇਆ ਜਾਂ ਸਕਦਾ ਸੀ? ਅਤੇ ਇਸ ਲਈ, ਉਹ ਸਲੀਬ ’ਤੇ ਚੜ੍ਹਨ ਲਈ ਫਰੀਸੀਆਂ ਨਾਲ ਜੁੜਿਆ। ਅੱਜ, ਪ੍ਰਲੋਭਨ ਤੋਂ ਬਚਣ ਲਈ ਉਹ ਗੁਪਤ ਰੂਪ ਵਿੱਚ ਆਪਣਾ ਕੰਮ ਕਰਦਾ ਹੈ। ਪਰਮੇਸ਼ੁਰ ਦੇ ਦੋ ਦੇਹਧਾਰਣਾਂ ਵਿੱਚ, ਕੰਮ ਅਤੇ ਮਹੱਤਵ ਭਿੰਨ ਹੈ, ਅਤੇ ਪਰਿਵੇਸ਼ ਵੀ ਵੱਖਰਾ ਹੈ, ਤਾਂ ਉਸ ਦੁਆਰਾ ਕੀਤਾ ਜਾਣ ਵਾਲਾ ਕੰਮ ਪੂਰੀ ਤਰ੍ਹਾਂ ਨਾਲ ਇੱਕੋ ਜਿਹਾ ਕਿਵੇਂ ਹੋ ਸਕਦਾ ਹੈ?

ਕੀ ਯਿਸੂ ਦਾ ਨਾਂ—“ਪਰਮੇਸ਼ੁਰ ਸਾਡੇ ਨਾਲ”—ਪਰਮੇਸ਼ੁਰ ਦੇ ਸੁਭਾਅ ਨੂੰ ਉਸ ਦੀ ਸੰਪੂਰਣਤਾ ਨਾਲ ਦਰਸਾ ਸਕਦਾ ਹੈ? ਕੀ ਇਹ ਪੂਰੀ ਤਰ੍ਹਾਂ ਨਾਲ ਪਰਮੇਸ਼ੁਰ ਨੂੰ ਸਪਸ਼ਟ ਕਰ ਸਕਦਾ ਹੈ? ਜੇ ਮਨੁੱਖ ਕਹਿੰਦਾ ਹੈ ਕਿ ਪਰਮੇਸ਼ੁਰ ਨੂੰ ਸਿਰਫ਼ ਯਿਸੂ ਕਿਹਾ ਜਾ ਸਕਦਾ ਹੈ ਅਤੇ ਉਸ ਦਾ ਕੋਈ ਦੂਜਾ ਨਾਂ ਨਹੀਂ ਹੋ ਸਕਦਾ ਕਿਉਂਕਿ ਪਰਮੇਸ਼ੁਰ ਆਪਣਾ ਸੁਭਾਅ ਨਹੀਂ ਬਦਲ ਸਕਦਾ, ਤਾਂ ਅਜਿਹੇ ਵਚਨ ਅਸਲ ਵਿੱਚ ਈਸ਼-ਨਿੰਦਾ ਹਨ! ਕੀ ਤੂੰ ਮੰਨਦਾ ਹੈਂ ਕਿ, ਯਿਸੂ, ਪਰਮੇਸ਼ੁਰ ਸਾਡੇ ਨਾਲ, ਨਾਂ ਇਕੱਲਾ ਪਰਮੇਸ਼ੁਰ ਦੀ ਉਸ ਦੀ ਸੰਪੂਰਣਤਾ ਵਿੱਚ ਨੁਮਾਇੰਦਗੀ ਕਰ ਸਕਦਾ ਹੈ? ਪਰਮੇਸ਼ੁਰ ਨੂੰ ਕਈ ਨਾਂਵਾਂ ਨਾਲ ਸੱਦਿਆ ਜਾ ਸਕਦਾ ਹੈ, ਪਰ ਇਨ੍ਹਾਂ ਕਈ ਨਾਂਵਾਂ ਦਰਮਿਆਨ, ਇੱਕ ਵੀ ਅਜਿਹਾ ਨਹੀਂ ਹੈ, ਜੋ ਪਰਮੇਸ਼ੁਰ ਦਾ ਸਭ ਕੁਝ ਸਮਾਹਿਤ ਕਰਨ ਦੇ ਯੋਗ ਹੋਏ, ਇੱਕ ਵੀ ਅਜਿਹਾ ਨਹੀਂ ਹੈ ਜੋ ਪਰਮੇਸ਼ੁਰ ਦੀ ਪੂਰੀ ਤਰ੍ਹਾਂ ਨਾਲ ਨੁਮਾਇੰਦਗੀ ਕਰ ਸਕੇ। ਅਤੇ ਇਸ ਲਈ, ਪਰਮੇਸ਼ੁਰ ਦੇ ਕਈ ਨਾਂ ਹਨ, ਪਰ ਇਹ ਕਈ ਨਾਂ ਪਰਮੇਸ਼ੁਰ ਦੇ ਸੁਭਾਅ ਨੂੰ ਪੂਰੀ ਤਰ੍ਹਾਂ ਸਪਸ਼ਟ ਨਹੀਂ ਕਰ ਸਕਦੇ, ਕਿਉਂਕਿ ਪਰਮੇਸ਼ੁਰ ਦਾ ਸੁਭਾਅ ਇੰਨਾ ਭਰਪੂਰ ਹੈ ਕਿ ਇਹ ਬਸ ਮਨੁੱਖ ਦੀ ਉਸ ਨੂੰ ਜਾਣਨ ਦੀ ਸੀਮਾ ਤੋਂ ਵੱਧ ਕੇ ਹੈ। ਮਨੁੱਖ ਕੋਲ, ਮਨੁੱਖਜਾਤੀ ਦੀ ਭਾਸ਼ਾ ਦਾ ਇਸਤੇਮਾਲ ਕਰਕੇ, ਪਰਮੇਸ਼ੁਰ ਨੂੰ ਪੂਰੀ ਤਰ੍ਹਾਂ ਸਮਾਹਿਤ ਕਰਨ ਦਾ ਕੋਈ ਤਰੀਕਾ ਨਹੀਂ ਹੈ। ਮਨੁੱਖਜਾਤੀ ਕੋਲ ਪਰਮੇਸ਼ੁਰ ਦੇ ਸੁਭਾਅ ਬਾਰੇ ਉਹ ਜੋ ਕੁਝ ਵੀ ਜਾਣਦੇ ਹਨ ਉਸ ਨੂੰ ਸਮਾਹਿਤ ਕਰਨ ਲਈ ਸੀਮਿਤ ਸ਼ਬਦਾਵਲੀ ਹੈ: ਮਹਾਨ, ਆਦਰਯੋਗ, ਅਦਭੁੱਤ, ਕਲਪਨਾ ਤੋਂ ਪਰੇ, ਸਰਬ ਉੱਚ, ਪਵਿੱਤਰ, ਧਰਮੀ, ਬੁੱਧੀਮਾਨ ਆਦਿ। ਇੰਨੇ ਜਿਹੇ ਸ਼ਬਦ! ਇੰਨੀ ਸੀਮਿਤ ਸ਼ਬਦਾਵਲੀ ਉਸ ਥੋੜ੍ਹੇ ਜਿਹੇ ਦਾ ਵੀ ਵਰਣਨ ਕਰਨ ਵਿੱਚ ਅਸਮਰਥ ਹੈ ਜੋ ਕਿ ਮਨੁੱਖ ਨੇ ਪਰਮੇਸ਼ੁਰ ਦੇ ਸੁਭਾਅ ਬਾਰੇ ਦੇਖਿਆ ਹੈ। ਸਮੇਂ ਦੇ ਨਾਲ, ਕਈ ਹੋਰ ਲੋਕਾਂ ਨੇ ਅਜਿਹੇ ਸ਼ਬਦ ਜੋੜੇ, ਜਿਨ੍ਹਾਂ ਬਾਰੇ ਉਹ ਸੋਚਦੇ ਸਨ ਕਿ ਉਹ ਉਨ੍ਹਾਂ ਦੇ ਦਿਲ ਦੇ ਜੋਸ਼ ਦਾ ਬਿਹਤਰ ਢੰਗ ਨਾਲ ਵਰਣਨ ਕਰਨ ਦੇ ਸਮਰੱਥ ਹਨ: ਪਰਮੇਸ਼ੁਰ ਇੰਨਾ ਮਹਾਨ ਹੈ! ਪਰਮੇਸ਼ੁਰ ਇੰਨਾ ਪਵਿੱਤਰ ਹੈ! ਪਰਮੇਸ਼ੁਰ ਇੰਨਾ ਪਿਆਰਾ ਹੈ! ਅੱਜ, ਮਨੁੱਖ ਦੇ ਅਜਿਹੇ ਕਥਨ ਆਪਣੇ ਸਿਖਰ ’ਤੇ ਪਹੁੰਚ ਗਏ ਹਨ, ਫਿਰ ਵੀ ਮਨੁੱਖ ਅਜੇ ਵੀ ਖੁਦ ਨੂੰ ਸਪਸ਼ਟਤਾ ਨਾਲ ਵਿਅਕਤ ਕਰਨ ਦੇ ਅਸਮਰਥ ਹੈ। ਅਤੇ ਇਸ ਲਈ, ਪਰਮੇਸ਼ੁਰ ਦੇ ਕਈ ਨਾਂ ਹਨ, ਪਰ ਉਸ ਦਾ ਕੋਈ ਇੱਕ ਨਾਂ ਨਹੀਂ ਹੈ, ਅਤੇ ਅਜਿਹਾ ਇਸ ਲਈ ਕਿਉਂਕਿ ਪਰਮੇਸ਼ੁਰ ਦੀ ਹੋਂਦ ਇੰਨੀ ਭਰਪੂਰ ਹੈ, ਅਤੇ ਮਨੁੱਖ ਦੀ ਭਾਸ਼ਾ ਇੰਨੀ ਕੰਗਾਲ ਹੈ। ਕਿਸੇ ਇੱਕ ਵਿਸ਼ੇਸ਼ ਸ਼ਬਦ ਜਾਂ ਨਾਂ ਵਿੱਚ ਪਰਮੇਸ਼ੁਰ ਦੀ ਉਸ ਦੀ ਸੰਪੂਰਣਤਾ ਵਿੱਚ ਨੁਮਾਇੰਦਗੀ ਕਰਨ ਦੀ ਸਮਰੱਥਾ ਨਹੀਂ ਹੈ। ਤਾਂ ਕੀ ਤੈਨੂੰ ਲੱਗਦਾ ਹੈ ਕਿ ਉਸ ਦਾ ਨਾਂ ਤੈਅ ਕੀਤਾ ਜਾ ਸਕਦਾ ਹੈ। ਪਰਮੇਸ਼ੁਰ ਇੰਨ ਮਹਾਨ ਅਤੇ ਇੰਨਾ ਪਵਿੱਤਰ ਹੈ, ਫਿਰ ਵੀ ਕੀ ਤੂੰ ਉਸ ਨੂੰ ਹਰ ਨਵੇਂ ਯੁਗ ਵਿੱਚ ਆਪਣਾ ਨਾਂ ਨਹੀਂ ਬਦਲਣ ਦੇਵੇਂਗਾ? ਇਸ ਲਈ, ਹਰ ਯੁਗ ਵਿੱਚ ਜਿਸ ਵਿੱਚ ਪਰਮੇਸ਼ੁਰ ਵਿਅਕਤੀਗਤ ਤੌਰ ਤੇ ਆਪਣਾ ਕੰਮ ਕਰਦਾ ਹੈ, ਉਹ ਉਸ ਕੰਮ ਨੂੰ ਸਮਾਹਿਤ ਕਰਨ ਲਈ, ਜਿਸ ਨੂੰ ਉਹ ਕਰਨ ਦਾ ਇਰਾਦਾ ਰੱਖਦਾ ਹੈ, ਇੱਕ ਅਜਿਹੇ ਨਾਂ ਦਾ ਇਸਤੇਮਾਲ ਕਰਦਾ ਹੈ ਜੋ ਉਸ ਯੁਗ ਲਈ ਢੁਕਵਾਂ ਹੁੰਦਾ ਹੈ। ਉਹ ਇਹ ਵਿਸ਼ੇਸ਼ ਨਾਂ ਇਸਤੇਮਾਲ ਕਰਦਾ ਹੈ, ਅਜਿਹਾ ਨਾਂ ਜਿਸ ਦਾ ਉਸ ਯੁਗ ਵਿੱਚ ਉਸ ਦੇ ਸੁਭਾਅ ਦੀ ਨੁਮਾਇੰਦਗੀ ਕਰਨ ਲਈ ਵਿਹਾਰਕ ਮਹੱਤਵ ਹੁੰਦਾ ਹੈ। ਇਹ ਪਰਮੇਸ਼ੁਰ ਆਪਣੇ ਖੁਦ ਦੇ ਸੁਭਾਅ ਨੂੰ ਵਿਅਕਤ ਕਰਨ ਲਈ ਮਨੁੱਖਜਾਤੀ ਦੀ ਭਾਸ਼ਾ ਦਾ ਇਸਤੇਮਾਲ ਕਰਦਾ ਹੈ। ਫਿਰ ਵੀ, ਬਹੁਤ ਸਾਰੇ ਲੋਕ ਜਿਨ੍ਹਾਂ ਨੂੰ ਆਤਮਿਕ ਅਨੁਭਵ ਹੋਏ ਹਨ ਅਤੇ ਜਿਨ੍ਹਾਂ ਨੇ ਪਰਮੇਸ਼ੁਰ ਨੂੰ ਵਿਅਕਤੀਗਤ ਤੌਰ ਤੇ ਦੇਖਿਆ ਹੈ ਅਜੇ ਵੀ ਮਹਿਸੂਸ ਕਰਦੇ ਹਨ ਕਿ ਇਹ ਵਿਸ਼ੇਸ਼ ਨਾਂ ਪਰਮੇਸ਼ੁਰ ਦੀ ਉਸ ਦੀ ਸੰਪੂਰਣਤਾ ਨੁਮਾਇੰਦਗੀ ਕਰਨ ਵਿੱਚ ਅਸਮਰਥ ਹਨ—ਅਫਸੋਸ, ਇਸ ਦਾ ਕੁਝ ਨਹੀਂ ਕੀਤਾ ਜਾ ਸਕਦਾ—ਇਸ ਲਈ ਮਨੁੱਖ ਹੁਣ ਪਰਮੇਸ਼ੁਰ ਨੂੰ ਕਿਸੇ ਨਾਂ ਨਾਲ ਸੰਬੋਧਤ ਨਹੀਂ ਕਰਦਾ, ਸਗੋਂ ਉਸ ਨੂੰ ਬਸ “ਪਰਮੇਸ਼ੁਰ” ਕਹਿੰਦਾ ਹੈ। ਇਹ ਇੰਝ ਹੈ, ਜਿਵੇਂ ਮਨੁੱਖ ਦਾ ਮਨ ਪਿਆਰ ਨਾਲ ਭਰਿਆ ਹੋਏ, ਪਰ ਉਹ ਪਰਸਪਰ ਵਿਰੋਧ ਨਾਲ ਵੀ ਘਿਰਿਆ ਹੋਵੇ, ਕਿਉਂਕਿ ਮਨੁੱਖ ਨਹੀਂ ਜਾਣਦਾ ਪਰਮੇਸ਼ੁਰ ਦੀ ਵਿਆਖਿਆ ਕਿਵੇਂ ਕਰਨੀ ਹੈ। ਪਰਮੇਸ਼ੁਰ ਜੋ ਹੈ ਉਹ ਇੰਨਾ ਭਰਪੂਰ ਹੈ ਕਿ ਉਸ ਦੇ ਵਰਣਨ ਦਾ ਕੋਈ ਤਰੀਕਾ ਬਸ ਹੈ ਹੀ ਨਹੀਂ। ਕੋਈ ਇਕੱਲਾ ਨਾਂ ਨਹੀਂ ਹੈ ਜੋ ਪਰਮੇਸ਼ੁਰ ਦੇ ਸੁਭਾਅ ਦਾ ਖੁਲਾਸਾ ਕਰ ਸਕੇ, ਅਤੇ ਅਜਿਹਾ ਕੋਈ ਇਕੱਲਾ ਨਾਂ ਨਹੀਂ ਹੈ ਜੋ ਪਰਮੇਸ਼ੁਰ ਜੋ ਹੈ ਉਸ ਦਾ ਵਰਣਨ ਕਰ ਸਕੇ। ਜੇ ਕੋਈ ਮੈਨੂੰ ਪੁੱਛੇ, “ਤੂੰ ਠੀਕ ਠੀਕ ਕਿਸ ਨਾਂ ਦਾ ਇਸਤੇਮਾਲ ਕਰਦਾ ਹੈਂ?” ਮੈਂ ਉਨ੍ਹਾਂ ਨੂੰ ਦੱਸਾਂਗਾ, “ਪਰਮੇਸ਼ੁਰ ਪਰਮੇਸ਼ੁਰ ਹੈ!” ਕੀ ਇਹ ਪਰਮੇਸ਼ੁਰ ਲਈ ਬਿਹਤਰੀਨ ਨਾਂ ਨਹੀਂ ਹੈ? ਕੀ ਇਹ ਪਰਮੇਸ਼ੁਰ ਦੇ ਸੁਭਾਅ ਨੂੰ ਬਿਹਤਰੀਨ ਢੰਗ ਨਾਲ ਸਮਾਹਿਤ ਕਰਨਾ ਨਹੀਂ ਹੈ? ਅਜਿਹਾ ਹੋਣ ਦੇ ਨਾਤੇ, ਤੁਸੀਂ ਪਰਮੇਸ਼ੁਰ ਦੇ ਨਾਂ ਦੀ ਤਲਾਸ਼ ਲਈ ਇੰਨੀ ਕੋਸ਼ਿਸ਼ ਕਿਉਂ ਕਰਦੇ ਹੋ? ਤੁਹਾਨੂੰ ਸਿਰਫ਼ ਇੱਕ ਨਾਂ ਵਾਸਤੇ, ਬਿਨਾਂ ਖਾਦੇ ਅਤੇ ਬਿਨਾਂ ਸੁੱਤੇ, ਆਪਣਾ ਦਿਮਾਗ ਚਲਾਉਣ ਦੀ ਕੀ ਲੋੜ ਹੈ? ਇੱਕ ਦਿਨ ਆਏਗਾ ਜਦੋਂ ਪਰਮੇਸ਼ੁਰ ਨੂੰ ਯਹੋਵਾਹ, ਯਿਸੂ ਜਾਂ ਮਸੀਹਾ ਨਹੀਂ ਆਖਿਆ ਜਾਏਗਾ—ਉਹ ਬਸ ਸਿਰਜਣਹਾਰ ਹੋਏਗਾ। ਉਸ ਸਮੇਂ, ਸਾਰੇ ਨਾਂ ਜੋ ਉਸ ਨੇ ਧਰਤੀ ’ਤੇ ਧਾਰਣ ਕੀਤੇ ਹਨ, ਖਤਮ ਹੋ ਜਾਣਗੇ, ਜਿਸ ਮਗਰੋਂ ਉਸ ਦੇ ਕੋਈ ਨਾਂ ਨਹੀਂ ਹੋਣਗੇ। ਜਦੋਂ ਸਾਰੀਆਂ ਚੀਜ਼ਾਂ ਸਿਰਜਣਹਾਰ ਦੀ ਪ੍ਰਧਾਨਤਾ ਤਹਿਤ ਆਉਂਦੀਆਂ ਹਨ, ਤਾਂ ਉਸ ਨੂੰ ਇੱਕ ਬੇਹੱਦ ਢੁਕਵੇਂ ਪਰ ਅਧੂਰੇ ਨਾਂ ਦੀ ਕੀ ਲੋੜ ਹੈ? ਕੀ ਤੂੰ ਅਜੇ ਵੀ ਪਰਮੇਸ਼ੁਰ ਦੇ ਨਾਂ ਦੀ ਖੋਜ ਕਰ ਰਿਹਾ ਹੈਂ? ਕੀ ਤੂੰ ਅਜੇ ਵੀ ਇਹ ਕਹਿਣ ਦੀ ਹਿੰਮਤ ਕਰਦਾ ਹੈਂ ਕਿ ਪਰਮੇਸ਼ੁਰ ਨੂੰ ਸਿਰਫ਼ ਯਹੋਵਾਹ ਕਿਹਾ ਜਾ ਸਕਦਾ ਹੈ? ਕੀ ਤੂੰ ਅਜੇ ਵੀ ਇਹ ਕਹਿਣ ਦੀ ਹਿੰਮਤ ਕਰਦਾਹੈਂ ਕਿ ਪਰਮੇਸ਼ੁਰ ਨੂੰ ਸਿਰਫ਼ ਯਿਸੂ ਕਿਹਾ ਜਾ ਸਕਦਾ ਹੈ? ਕੀ ਤੂੰ ਪਰਮੇਸ਼ੁਰ ਵਿਰੁੱਧ ਈਸ਼-ਨਿੰਦਾ ਦਾ ਪਾਪ ਸਹਿਣ ਕਰਨ ਦੇ ਯੋਗ ਹੈਂ? ਤੈਨੂੰ ਪਤਾ ਹੋਣਾ ਚਾਹੀਦਾ ਹੈ ਕਿ ਪਰਮੇਸ਼ੁਰ ਦਾ ਮੂਲ ਰੂਪ ਵਿੱਚ ਕੋਈ ਨਾਂ ਨਹੀਂ ਸੀ। ਉਸ ਨੇ ਸਿਰਫ਼ ਇੱਕ ਜਾਂ ਦੋ ਜਾਂ ਕਈ ਨਾਂ ਰੱਖੇ ਕਿਉਂਕਿ ਉਸ ਕੋਲ ਕਰਨ ਲਈ ਕੰਮ ਸੀ ਅਤੇ ਉਸ ਨੇ ਮਨੁੱਖਜਾਤੀ ਦਾ ਪ੍ਰਬੰਧ ਕਰਨਾ ਸੀ। ਭਾਵੇਂ ਉਸ ਨੂੰ ਕਿਸੇ ਵੀ ਨਾਂ ਨਾਲ ਸੱਦਿਆ ਜਾਏ—ਕੀ ਉਸ ਨੇ ਖੁਦ ਸੁਤੰਤਰ ਤੌਰ ਤੇ ਇਸ ਨੂੰ ਨਹੀਂ ਚੁਣਿਆ? ਕੀ ਇਸ ਨੂੰ ਤੈਅ ਕਰਨ ਲਈ ਉਸ ਨੂੰ ਤੇਰੀ—ਉਸ ਦੇ ਸਿਰਜੇ ਹੋਏ ਇੱਕ ਪ੍ਰਾਣੀ ਦੀ—ਲੋੜ ਹੋਏਗੀ? ਜਿਸ ਨਾਂ ਨਾਲ ਪਰਮੇਸ਼ੁਰ ਨੂੰ ਸੱਦਿਆ ਜਾਂਦਾ ਹੈ ਉਹ ਨਾਂ ਹੁੰਦਾ ਹੈ ਜਿਸ ਦੇ ਅਨੁਸਾਰ ਮਨੁੱਖ, ਮਨੁੱਖਜਾਤੀ ਦੀ ਭਾਸ਼ਾ ਨਾਲ, ਉਸ ਨੂੰ ਸਮਝਣ ਸਮਰੱਥ ਹੁੰਦਾ ਹੈ, ਪਰ ਇਹ ਨਾਂ ਕੁਝ ਅਜਿਹਾ ਨਹੀਂ ਹੈ ਜਿਸ ਦਾ ਮਨੁੱਖ ਸਾਰਾਂਸ਼ ਬਣਾ ਸਕੇ। ਤੂੰ ਸਿਰਫ਼ ਇਹ ਕਹਿ ਸਕਦਾ ਹੈਂ ਕਿ ਸਵਰਗ ਵਿੱਚ ਇੱਕ ਪਰਮੇਸ਼ੁਰ ਹੈ, ਕਿ ਉਹ ਮਹਾਨ ਸਮਰੱਥਾ ਵਾਲਾ ਖੁਦ ਪਰਮੇਸ਼ੁਰ ਹੈ, ਜੋ ਕਿ ਇੰਨਾ ਬੁੱਧੀਮਾਨ ਹੈ, ਜੋ ਇੰਨਾ ਉੱਚਾ, ਇੰਨਾ ਅਦਭੁੱਤ, ਇੰਨਾ ਰਹੱਸਮਈ, ਇੰਨਾ ਸਰਬਸ਼ਕਤੀਮਾਨ ਹੈ, ਅਤੇ ਫਿਰ ਤੋਂ ਇਸ ਤੋਂ ਵੱਧ ਕੁਝ ਨਹੀਂ ਕਹਿ ਸਕਦਾ; ਤੂੰ ਬਸ ਇੰਨਾ ਜਿਹਾ ਹੀ ਜਾਣ ਸਕਦਾ ਹੈਂ। ਅਜਿਹਾ ਹੋਣ ’ਤੇ, ਕੀ ਸਿਰਫ਼ ਯਿਸੂ ਦਾ ਨਾਂ ਖੁਦ ਪਰਮੇਸ਼ੁਰ ਦੀ ਨੁਮਾਇੰਦਗੀ ਕਰ ਸਕਦਾ ਹੈ? ਜਦੋਂ ਅੰਤ ਦੇ ਦਿਨ ਆਉਂਦੇ ਹਨ, ਭਾਵੇਂ ਇਹ ਅਜੇ ਵੀ ਪਰਮੇਸ਼ੁਰ ਹੀ ਹੈ ਜੋ ਆਪਣਾ ਕੰਮ ਕਰਦਾ ਹੈ, ਫਿਰ ਵੀ ਉਸ ਦੇ ਨਾਂ ਨੂੰ ਬਦਲਣਾ ਹੀ ਹੋਏਗਾ, ਕਿਉਂਕਿ ਇਹ ਇੱਕ ਅਲੱਗ ਯੁਗ ਹੈ।

ਪਰਮੇਸ਼ੁਰ ਪੂਰੇ ਬ੍ਰਹਿਮੰਡ ਅਤੇ ਉੱਪਰ ਦੇ ਖੇਤਰ ਵਿੱਚ ਸਭ ਤੋਂ ਮਹਾਨ ਹੈ, ਤਾਂ ਕੀ ਉਹ ਦੇਹ ਦੇ ਸਰੂਪ ਦਾ ਇਸਤੇਮਾਲ ਕਰਦੇ ਹੋਏ ਖੁਦ ਦੀ ਪੂਰੀ ਤਰ੍ਹਾਂ ਵਿਆਖਿਆ ਕਰ ਸਕਦਾ ਹੈ? ਪਰਮੇਸ਼ੁਰ ਆਪਣੇ ਕੰਮ ਦੇ ਇੱਕ ਪੜਾਅ ਨੂੰ ਕਰਨ ਲਈ ਆਪਣੇ ਆਪ ਨੂੰ ਇਸ ਦੇਹ ਦੇ ਕਪੜੇ ਪਹਿਨਾਉਂਦਾ ਹੈ। ਦੇਹ ਦੇ ਇਸ ਸਰੂਪ ਦਾ ਕੋਈ ਵਿਸ਼ੇਸ਼ ਅਰਥ ਨਹੀਂ ਹੈ, ਇਹ ਯੁਗਾਂ ਦੇ ਗੁਜ਼ਰਨ ਨਾਲ ਕੋਈ ਸੰਬੰਧ ਨਹੀਂ ਰੱਖਦਾ, ਅਤੇ ਨਾ ਹੀ ਇਸ ਦਾ ਪਰਮੇਸ਼ੁਰ ਦੇ ਸੁਭਾਅ ਨਾਲ ਕੋਈ ਸੰਬੰਧ ਹੈ।। ਯਿਸੂ ਨੇ ਆਪਣੇ ਸਰੂਪ ਨੂੰ ਬਣਿਆ ਕਿਉਂ ਨਹੀਂ ਰਹਿਣ ਦਿੱਤਾ? ਉਸ ਨੇ ਮਨੁੱਖ ਨੂੰ ਆਪਣੇ ਸਰੂਪ ਦਾ ਚਿੱਤਰ ਕਿਉਂ ਨਹੀਂ ਬਣਾਉਣ ਦਿੱਤਾ, ਤਾਂ ਕਿ ਉਸ ਨੂੰ ਬਾਅਦ ਵਾਲੀਆਂ ਪੀੜ੍ਹੀਆਂ ਨੂੰ ਸੌਂਪਿਆ ਜਾ ਸਕਦਾ? ਉਸ ਨੇ ਲੋਕਾਂ ਨੂੰ ਇਹ ਕਿਉਂ ਸਵੀਕਾਰ ਨਹੀਂ ਕਰਨ ਦਿੱਤਾ ਕਿ ਉਸ ਦਾ ਸਰੂਪ ਪਰਮੇਸ਼ੁਰ ਦਾ ਸਰੂਪ ਹੈ? ਹਾਲਾਂਕਿ ਮਨੁੱਖ ਦਾ ਸਰੂਪ ਪਰਮੇਸ਼ੁਰ ਦੇ ਸਰੂਪ ਵਿੱਚ ਹੀ ਸਿਰਜਿਆ ਗਿਆ ਸੀ, ਪਰ ਫਿਰ ਵੀ ਕੀ ਮਨੁੱਖ ਦੀ ਦੱਖ ਲਈ ਪਰਮੇਸ਼ੁਰ ਦੇ ਉੱਚ ਸਰੂਪ ਦੀ ਨੁਮਾਇੰਦਗੀ ਕਰਨਾ ਸੰਭਵ ਰਿਹਾ ਹੁੰਦਾ? ਜਦੋਂ ਪਰਮੇਸ਼ੁਰ ਦੇਹਧਾਰੀ ਹੁੰਦਾ ਹੈ, ਤਾਂ ਉਹ ਸਵਰਗ ਤੋਂ ਸਿਰਫ਼ ਇੱਕ ਵਿਸ਼ੇਸ਼ ਦੇਹ ਵਿੱਚ ਉੱਤਰਦਾ ਹੈ। ਇਹ ਉਸ ਦਾ ਆਤਮਾ ਹੈ ਜੋ ਦੇਹ ਵਿੱਚ ਉੱਤਰਦਾ ਹੈ, ਜਿਸ ਰਾਹੀਂ ਉਹ ਆਤਮਾ ਦਾ ਕੰਮ ਕਰਦਾ ਹੈ। ਇਹ ਆਤਮਾ ਹੀ ਹੈ ਜੋ ਦੇਹ ਵਿੱਚ ਵਿਅਕਤ ਹੁੰਦਾ ਹੈ, ਅਤੇ ਇਹ ਆਤਮਾ ਹੈ ਜੋ ਦੇਹ ਵਿੱਚ ਆਪਣਾ ਕੰਮ ਕਰਦਾ ਹੈ। ਦੇਹ ਵਿੱਚ ਕੀਤਾ ਗਿਆ ਕੰਮ ਪੂਰੀ ਤਰ੍ਹਾਂ ਨਾਲ ਆਤਮਾ ਦੀ ਨੁਮਾਇੰਦਗੀ ਕਰਦਾ ਹੈ, ਅਤੇ ਦੇਹ ਕੰਮ ਵਾਸਤੇ ਹੁੰਦਾ ਹੈ, ਪਰ ਉਸ ਦਾ ਇਹ ਅਰਥ ਨਹੀਂ ਹੈ ਕਿ ਦੇਹ ਦਾ ਸਰੂਪ ਖੁਦ ਪਰਮੇਸ਼ੁਰ ਦੇ ਸੱਚੇ ਸਰੂਪ ਦਾ ਬਦਲ ਹੈ; ਇਹ ਪਰਮੇਸ਼ੁਰ ਦੇ ਦੇਹ ਬਣਨ ਦਾ ਉਦੇਸ਼ ਜਾਂ ਮਹੱਤਵ ਨਹੀਂ ਹੈ। ਉਹ ਸਿਰਫ਼ ਇਸ ਲਈ ਦੇਹਧਾਰਣ ਕਰਦਾ ਹੈ, ਤਾਂ ਕਿ ਆਤਮਾ ਨੂੰ ਰਹਿਣ ਲਈ ਅਜਿਹੀ ਜਗ੍ਹਾ ਮਿਲ ਸਕੇ ਜੋ ਕਿ ਉਸ ਦੇ ਕੰਮ ਕਰਨ ਦੇ ਤਰੀਕੇ ਲਈ ਢੁਕਵੀਂ ਹੋਏ, ਜਿਸ ਨਾਲ ਦੇਹ ਵਿੱਚ ਉਸ ਦਾ ਕੰਮ ਬਿਹਤਰ ਢੰਗ ਨਾਲ ਹੋ ਸਕੇ, ਤਾਂ ਕਿ ਲੋਕ ਉਸ ਦੇ ਕੰਮ ਦੇਖ ਸਕਣ, ਉਸ ਦੇ ਸੁਭਾਅ ਨੂੰ ਸਮਝ ਸਕਣ, ਉਸ ਦੇ ਵਚਨ ਸੁਣ ਸਕਣ, ਅਤੇ ਉਸ ਦੇ ਕੰਮ ਦੇ ਅਚਰਜ ਬਾਰੇ ਜਾਣ ਸਕਣ। ਉਸ ਦਾ ਨਾਂ ਉਸ ਦੇ ਸੁਭਾਅ ਦੀ ਨੁਮਾਇੰਦਗੀ ਕਰਦਾ ਹੈ, ਉਸ ਦਾ ਕੰਮ ਉਸ ਦੀ ਪਛਾਣ ਦੀ ਨੁਮਾਇੰਦਗੀ ਕਰਦਾ ਹੈ, ਪਰ ਉਸ ਨੇ ਕਦੇ ਨਹੀਂ ਕਿਹਾ ਕਿ ਦੇਹ ਵਿੱਚ ਉਸ ਦਾ ਪ੍ਰਗਟਾਵਾ ਉਸ ਦੇ ਸਰੂਪ ਦੀ ਨੁਮਾਇੰਦਗੀ ਕਰਦਾ ਹੈ; ਇਹ ਸਿਰਫ਼ ਮਨੁੱਖ ਦੀ ਧਾਰਣਾ ਹੈ। ਅਤੇ ਇਸ ਲਈ, ਪਰਮੇਸ਼ੁਰ ਦੇ ਦੇਹਧਾਰਣ ਦੇ ਮੁੱਖ ਪਹਿਲੂ ਉਸ ਦਾ ਨਾਂ, ਉਸ ਦਾ ਕੰਮ, ਉਸ ਦਾ ਸੁਭਾਅ, ਅਤੇ ਉਸ ਦਾ ਲਿੰਗ ਹਨ। ਇਹ ਇਸ ਯੁਗ ਵਿੱਚ ਉਸ ਦੇ ਪ੍ਰਬੰਧਨ ਦੀ ਨੁਮਾਇੰਦਗੀ ਕਰਨ ਲਈ ਇਸਤੇਮਾਲ ਕੀਤੇ ਜਾਂਦੇ ਹਨ। ਸਿਰਫ਼ ਉਸ ਸਮੇਂ ਦੇ ਕੰਮ ਲਈ ਹੋਣ ਕਰਕੇ, ਦੇਹ ਵਿੱਚ ਉਸ ਦੇ ਪ੍ਰਗਟਾਵੇ ਦਾ ਪ੍ਰਬੰਧਨ ਨਾਲ ਕੋਈ ਸੰਬੰਧ ਨਹੀਂ ਹੈ। ਫਿਰ ਵੀ ਦੇਹਧਾਰੀ ਪਰਮੇਸ਼ੁਰ ਲਈ ਕੋਈ ਖਾਸ ਪ੍ਰਗਟਾਵਾ ਨਾ ਰੱਖਣਾ ਅਸੰਭਵ ਹੈ, ਇਸ ਲਈ ਉਹ ਆਪਣੇ ਪ੍ਰਗਟਾਵੇ ਨੂੰ ਨਿਸ਼ਚਿਤ ਕਰਨ ਲਈ ਕਿਸੇ ਢੁਕਵੇਂ ਪਰਿਵਾਰ ਨੂੰ ਚੁਣਦਾ ਹੈ। ਜੇ ਪਰਮੇਸ਼ੁਰ ਦੇ ਪ੍ਰਗਟਾਵੇ ਦਾ ਕੋਈ ਪ੍ਰਤਿਨਿਧਤਾ ਵਾਲਾ ਮਹੱਤਵ ਹੁੰਦਾ, ਤਾਂ ਉਹ ਸਾਰੇ ਲੋਕ ਜਿਨ੍ਹਾਂ ਦੇ ਚਿਹਰੇ ਦੀਆਂ ਵਿਸ਼ੇਸ਼ਤਾਵਾਂ ਉਸ ਵਰਗੀਆਂ ਹੁੰਦੀਆਂ, ਵੀ ਪਰਮੇਸ਼ੁਰ ਦੀ ਨੁਮਾਇੰਦਗੀ ਕਰਦੇ। ਕੀ ਇਹ ਇੱਕ ਗੰਭੀਰ ਗਲਤੀ ਨਾ ਹੁੰਦੀ? ਯਿਸੂ ਦਾ ਚਿੱਤਰ ਮਨੁੱਖ ਦੁਆਰਾ ਬਣਾਇਆ ਗਿਆ ਸੀ ਤਾਂ ਕਿ ਮਨੁੱਖ ਉਸ ਦੀ ਉਪਾਸਨਾ ਕਰ ਸਕੇ। ਉਸ ਸਮੇਂ, ਪਵਿੱਤਰ ਆਤਮਾ ਨੇ ਕੋਈ ਖਾਸ ਨਿਰਦੇਸ਼ ਨਹੀਂ ਦਿੱਤੇ ਸਨ, ਅਤੇ ਇਸ ਲਈ ਮਨੁੱਖ ਨੇ ਅੱਜ ਤਕ ਉਸ ਕਲਪਿਤ ਚਿੱਤਰ ਨੂੰ ਅੱਗੇ ਤੋਰਿਆ ਹੈ। ਦਰਅਸਲ, ਪਰਮੇਸ਼ੁਰ ਦੇ ਮੂਲ ਇਰਾਦੇ ਅਨੁਸਾਰ, ਮਨੁੱਖ ਨੂੰ ਅਜਿਗਾ ਨਹੀਂ ਕਰਨਾ ਚਾਹੀਦਾ ਸੀ।। ਇਹ ਸਿਰਫ਼ ਮਨੁੱਖ ਦਾ ਉਤਸ਼ਾਹ ਹੈ, ਜਿਸ ਦੇ ਕਾਰਣ ਉਸ ਨੇ ਅੱਜ ਤਕ ਯਿਸੂ ਦਾ ਚਿੱਤਰ ਦਾ ਬਚਾਇਆ ਹੋਇਆ ਹੈ। ਪਰਮੇਸ਼ੁਰ ਆਤਮਾ ਹੈ, ਅਤੇ ਮਨੁੱਖ ਕਦੇ ਵੀ ਇਸ ਗੱਲ ਦਾ ਸਾਰਾਂਸ਼ ਬਣਾਉਣ ਦੇ ਸਮਰੱਥ ਨਹੀਂ ਹੋਏਗਾ ਕਿ ਅੰਤਮ ਵਿਸ਼ਲੇਸ਼ਣ ਵਿੱਚ ਉਸ ਦਾ ਸਰੂਪ ਕੀ ਹੈ। ਉਸ ਦੇ ਸਰੂਪ ਦੀ ਨੁਮਾਇੰਦਗੀ ਸਿਰਫ਼ ਉਸ ਦੇ ਸੁਭਾਅ ਰਾਹੀਂ ਹੋ ਸਕਦੀ ਹੈ। ਜਿੱਥੇ ਤਕ ਉਸ ਦੇ ਨੱਕ, ਉਸ ਦੀਆਂ ਅੱਖਾਂ, ਅਤੇ ਉਸ ਦੇ ਵਾਲਾਂ ਦੇ ਰੂਪ-ਰੰਗ ਦੀ ਗੱਲ ਹੈ, ਉਸ ਦਾ ਖਾਕਾ ਬਣਾਉਣਾ ਤੇਰੀ ਸਮਰੱਥਾ ਤੋਂ ਬਾਹਰ ਹੈ। ਜਦੋਂ ਯੂਹੰਨਾ ’ਤੇ ਪ੍ਰਕਾਸ਼ਨ ਆਇਆ, ਤਾਂ ਉਸ ਨੇ ਮਨੁੱਖ ਦੇ ਪੁੱਤਰ ਦਾ ਸਰੂਪ ਦੇਖਿਆ: ਉਸ ਦੇ ਮੂੰਹ ਤੋਂ ਇੱਕ ਤਿੱਖੀ ਦੁਧਾਰੀ ਤਲਵਾਰ ਨਿਕਲ ਰਹੀ ਸੀ, ਉਸ ਦੀਆਂ ਅੱਖਾਂ ਅਗਨੀ ਦੀ ਲਾਟ ਵਾਂਗ ਸਨ, ਉਸ ਦਾ ਸਿਰ ਅਤੇ ਵਾਲ ਚਿੱਟੀ ਉੰਨ ਵਾਂਗ ਚਿੱਟੇ ਸਨ, ਉਸ ਦੇ ਪੈਰ ਖਾਲਸ ਪਿੱਤਲ ਵਾਂਗ ਸਨ, ਅਤੇ ਛਾਤੀ ਦੁਆਲੇ ਸੋਨੇ ਦੀ ਪੇਟੀ ਬੰਨ੍ਹੇ ਹੋਏ ਸੀ। ਹਾਲਾਂਕਿ ਉਸ ਦੇ ਵਚਨ ਬਹੁਤ ਜੀਵੰਤ ਸਨ, ਪਰ ਉਸ ਨੇ ਪਰਮੇਸ਼ੁਰ ਦੇ ਜਿਸ ਸਰੂਪ ਦਾ ਵਰਣਨ ਕੀਤਾ, ਉਹ ਕਿਸੇ ਸਿਰਜੇ ਹੋਏ ਪ੍ਰਾਣੀ ਦਾ ਸਰੂਪ ਨਹੀਂ ਸੀ। ਉਸ ਨੇ ਜੋ ਦੇਖਿਆ ਉਹ ਸਿਰਫ਼ ਇੱਕ ਦਰਸ਼ਣ ਸੀ, ਅਤੇ ਭੌਤਿਕ ਸੰਸਾਰ ਦੇ ਕਿਸੇ ਵਿਅਕਤੀ ਦੀ ਛਵੀ ਨਹੀਂ ਸੀ। ਯੂਹੰਨਾ ਨੇ ਸਿਰਫ਼ ਇੱਕ ਸੁਪਨਾ ਦੇਖਿਆ ਸੀ, ਪਰ ਉਸ ਨੇ ਪਰਮੇਸ਼ੁਰ ਦਾ ਅਸਲ ਸਰੂਪ ਨਹੀਂ ਦੇਖਿਆ ਸੀ। ਦੇਹਧਾਰੀ ਪਰਮੇਸ਼ੁਰ ਦੇ ਦੇਹ ਦਾ ਸਰੂਪ, ਇੱਕ ਸਿਰਜੇ ਹੋਏ ਪ੍ਰਾਣੀ ਦਾ ਸਰੂਪ ਹੋਣ ਨਾਲ, ਪਰਮੇਸ਼ੁਰ ਦੇ ਸੁਭਾਅ ਦੀ ਸੰਪੂਰਣਤਾ ਨਾਲ ਨੁਮਾਇੰਦਗੀ ਕਰਨ ਦੇ ਅਸਮਰਥ ਹੈ। ਜਦੋਂ ਯਹੋਵਾਹ ਨੇ ਮਨੁੱਖਜਾਤੀ ਦੀ ਸਿਰਜਣਾ ਕੀਤੀ, ਉਸ ਨੇ ਕਿਹਾ ਕਿ ਉਸ ਨੇ ਅਜਿਹਾ ਉਸ ਦੇ ਆਪਣੇ ਸਰੂਪ ਵਿੱਚ ਕੀਤਾ ਹੈ ਅਤੇ ਮਰਦ ਅਤੇ ਇਸਤ੍ਰੀ (ਨਰ ਅਤੇ ਮਾਦਾ) ਦੀ ਸਿਰਜਣਾ ਕੀਤੀ। ਉਸ ਸਮੇਂ, ਉਸ ਨੇ ਕਿਹਾ ਕਿ ਉਸ ਨੇ ਮਰਦ ਅਤੇ ਇਸਤ੍ਰੀ (ਨਰ ਅਤੇ ਮਾਦਾ) ਨੂੰ ਪਰਮੇਸ਼ੁਰ ਦੇ ਸਰੂਪ ਵਿੱਚ ਬਣਾਇਆ ਹੈ। ਹਾਲਾਂਕਿ ਮਨੁੱਖ ਦਾ ਸਰੂਪ ਪਰਮੇਸ਼ੁਰ ਦੇ ਸਰੂਪ ਨਾਲ ਰਲਦਾ-ਮਿਲਦਾ ਹੈ, ਪਰ ਇਸ ਦਾ ਇਹ ਅਰਥ ਨਹੀਂ ਲਗਾਇਆ ਜਾ ਸਕਦਾ ਕਿ ਮਨੁੱਖ ਦੀ ਦੱਖ ਪਰਮੇਸ਼ੁਰ ਦਾ ਸਰੂਪ ਹੈ। ਨਾ ਹੀ ਤੂੰ ਪਰਮੇਸ਼ੁਰ ਦੇ ਸਰੂਪ ਨੂੰ ਪੂਰੀ ਤਰ੍ਹਾਂ ਸਾਕਾਰ ਕਰਨ ਲਈ ਮਨੁੱਖਜਾਤੀ ਦੀ ਭਾਸ਼ਾ ਦਾ ਇਸਤੇਮਾਲ ਕਰ ਸਕਦਾ ਹੈਂ, ਕਿਉਂਕਿ ਪਰਮੇਸ਼ੁਰ ਇੰਨਾ ਉੱਚਾ, ਇੰਨਾ ਮਹਾਨ, ਇੰਨਾ ਅਦਭੁੱਤ ਅਤੇ ਕਲਪਨਾ ਤੋਂ ਪਰੇ ਹੈ!

ਜਦੋਂ ਯਿਸੂ ਆਪਣਾ ਕੰਮ ਕਰਨ ਲਈ ਆਇਆ, ਤਾਂ ਇਹ ਪਵਿੱਤਰ ਆਤਮਾ ਦੇ ਨਿਰਦੇਸ਼ ਤਹਿਤ ਸੀ; ਉਸ ਨੇ ਉਸੇ ਤਰ੍ਹਾਂ ਕੀਤਾ ਜਿਵੇਂ ਪਵਿੱਤਰ ਆਤਮਾ ਚਾਹੁੰਦਾ ਸੀ, ਨਾ ਹੀ ਪੁਰਾਣੇ ਨੇਮ ਦੇ ਕਨੂੰਨ ਅਨੁਸਾਰ ਜਾਂ ਯਹੋਵਾਹ ਦੇ ਕੰਮ ਅਨੁਸਾਰ। ਹਾਲਾਂਕਿ ਯਿਸੂ ਜੋ ਕੰਮ ਕਰਨ ਲਈ ਆਇਆ ਸੀ, ਉਹ ਯਹੋਵਾਹ ਦੇ ਕਨੂੰਨਾਂ ਜਾਂ ਹੁਕਮਾਂ ਦਾ ਪਾਲਣ ਕਰਨਾ ਨਹੀਂ ਸੀ, ਫਿਰ ਵੀ ਉਨ੍ਹਾਂ ਦਾ ਸ੍ਰੋਤ ਇੱਕ ਹੀ ਸੀ। ਜੋ ਕੰਮ ਯਿਸੂ ਨੇ ਕੀਤਾ, ਉਸ ਨੇ ਯਿਸੂ ਦੇ ਨਾਂ ਦੀ ਨੁਮਾਇੰਦਗੀ ਕੀਤੀ, ਅਤੇ ਇਸ ਨੇ ਕਿਰਪਾ ਦੇ ਯੁਗ ਦੀ ਨੁਮਾਇੰਦਗੀ ਕੀਤੀ; ਜਿੱਥੇ ਤਕ ਯਹੋਵਾਹ ਦੁਆਰਾ ਕੀਤੇ ਗਏ ਕੰਮ ਦੀ ਗੱਲ ਹੈ, ਇਸ ਨੇ ਯਹੋਵਾਹ ਦੀ ਨੁਮਾਇੰਦਗੀ ਕੀਤੀ, ਅਤੇ ਇਸ ਨੇ ਸ਼ਰਾ ਦੇ ਯੁਗ ਦੀ ਨੁਮਾਇੰਦਗੀ ਕੀਤੀ। ਉਨ੍ਹਾਂ ਦਾ ਕੰਮ ਦੋ ਵੱਖ-ਵੱਖ ਯੁਗਾਂ ਵਿੱਚ ਇੱਕ ਆਤਮਾ ਦਾ ਕੰਮ ਸੀ। ਯਿਸੂ ਨੇ ਜੋ ਕੰਮ ਕੀਤਾ ਉਹ ਸਿਰਫ਼ ਕਿਰਪਾ ਦੇ ਯੁਗ ਦੀ ਨੁਮਾਇੰਦਗੀ ਕਰ ਸਕਦਾ ਸੀ, ਅਤੇ ਉਹ ਕੰਮ ਜੋ ਯਹੋਵਾਹ ਨੇ ਕੀਤਾ, ਉਹ ਸਿਰਫ਼ ਪੁਰਾਣੇ ਨੇਮ ਦੇ ਸ਼ਰਾ ਦੇ ਯੁਗ ਦੀ ਨੁਮਾਇੰਦਗੀ ਕਰ ਸਕਦਾ ਸੀ। ਯਹੋਵਾਹ ਨੇ ਸਿਰਫ਼ ਇਸਰਾਏਲ ਅਤੇ ਮਿਸਰ ਦੇ ਲੋਕਾਂ ਦੀ, ਅਤੇ ਇਸਰਾਏਲ ਤੋਂ ਪਰੇ ਸਾਰੇ ਮੁਲਕਾਂ ਦੀ ਰਹਿਨੁਮਾਈ ਕੀਤੀ ਸੀ। ਨਵੇਂ ਨੇਮ ਦੇ ਕਿਰਪਾ ਦੇ ਯੁਗ ਵਿੱਚ ਯਿਸੂ ਦਾ ਕੰਮ ਯਿਸੂ ਦੇ ਨਾਂ ਤਹਿਤ ਪਰਮੇਸ਼ੁਰ ਦਾ ਕੰਮ ਸੀ, ਕਿਉਂਕਿ ਉਸ ਨੇ ਯੁਗ ਦੀ ਰਹਿਨੁਮਾਈ ਕੀਤੀ ਸੀ। ਜੇ ਤੂੰ ਕਹਿੰਦਾ ਹੈਂ ਕਿ ਯਿਸੂ ਦਾ ਕੰਮ ਯਹੋਵਾਹ ਦੇ ਕੰਮ ’ਤੇ ਅਧਾਰਤ ਸੀ, ਕਿ ਉਸ ਨੇ ਕੋਈ ਨਵਾਂ ਕੰਮ ਸ਼ੁਰੂ ਨਹੀਂ ਕੀਤਾ, ਅਤੇ ਇਹ ਵੀ ਕਿ ਉਸ ਨੇ ਜੋ ਕੁਝ ਕੀਤਾ, ਉਹ ਯਹੋਵਾਹ ਦੇ ਵਚਨਾਂ ਅਨੁਸਾਰ, ਯਹੋਵਾਹ ਦੇ ਕੰਮ ਅਤੇ ਯਸਾਯਾਹ ਦੀਆਂ ਭਵਿੱਖਬਾਣੀਆਂ ਦੇ ਅਨੁਸਾਰ ਸੀ, ਤਾਂ ਯਿਸੂ ਦੇਹਧਾਰੀ ਬਣਿਆ ਪਰਮੇਸ਼ੁਰ ਨਾ ਹੁੰਦਾ। ਜੇ ਉਸ ਨੇ ਆਪਣਾ ਕੰਮ ਇਸ ਤਰ੍ਹਾਂ ਸੰਚਾਲਿਤ ਕੀਤਾ ਹੁੰਦਾ, ਤਾਂ ਉਹ ਇੱਕ ਰਸੂਲ ਜਾਂ ਸ਼ਰਾ ਦੇ ਯੁਗ ਦਾ ਇੱਕ ਕਾਰਜਕਰਤਾ ਰਿਹਾ ਹੁੰਦਾ। ਜੇ ਅਜਿਹਾ ਹੀ ਹੁੰਦਾ, ਜਿਵੇਂ ਤੂੰ ਕਹਿੰਦਾ ਹੈਂ, ਤਾਂ ਯਿਸੂ ਇੱਕ ਯੁਗ ਦੀ ਸ਼ੁਰੂਆਤ ਨਹੀਂ ਕਰ ਸਕਦਾ ਸੀ, ਨਾ ਹੀ ਉਹ ਕੋਈ ਹੋਰ ਕੰਮ ਕਰ ਸਕਦਾ ਸੀ। ਇਸੇ ਤਰ੍ਹਾਂ, ਪਵਿੱਤਰ ਆਤਮਾ ਲਈ ਮੁੱਖ ਤੌਰ ਤੇ ਯਹੋਵਾਹ ਰਾਹੀਂ ਆਪਣਾ ਕੰਮ ਕਰਨਾ ਜ਼ਰੂਰੀ ਸੀ, ਅਤੇ ਯਹੋਵਾਹ ਦੇ ਜ਼ਰੀਏ ਤੋਂ ਇਲਾਵਾ, ਪਵਿੱਤਰ ਆਤਮਾ ਕੋਈ ਨਵਾਂ ਕੰਮ ਨਹੀਂ ਕਰ ਸਕਦਾ ਸੀ। ਮਨੁੱਖ ਦਾ ਯਿਸੂ ਦੇ ਕੰਮ ਨੂੰ ਇਸ ਤਰ੍ਹਾਂ ਨਾਲ ਸਮਝਣਾ ਗ਼ਲਤ ਹੈ। ਜੇ ਮਨੁੱਖ ਮੰਨਦਾ ਹੈ ਕਿ ਯਿਸੂ ਦੁਆਰਾ ਕੀਤਾ ਕੰਮ ਯਹੋਵਾਹ ਦੇ ਵਚਨਾਂ ਅਤੇ ਯਸਾਯਾਹ ਦੀਆਂ ਭਵਿੱਖਬਾਣੀਆਂ ਅਨੁਸਾਰ ਸੀ, ਤਾਂ ਕੀ ਯਿਸੂ ਦੇਹਧਾਰੀ ਪਰਮੇਸ਼ੁਰ ਸੀ, ਜਾਂ ਉਹ ਨਬੀਆਂ ਵਿੱਚੋਂ ਕੋਈ ਇੱਕ ਸੀ? ਇਸ ਨਜ਼ਰੀਏ ਅਨੁਸਾਰ, ਕੋਈ ਕਿਰਪਾ ਦਾ ਯੁਗ ਨਾ ਹੁੰਦਾ, ਅਤੇ ਯਿਸੂ ਦੇਹਧਾਰੀ ਪਰਮੇਸ਼ੁਰ ਨਾ ਹੁੰਦਾ, ਕਿਉਂਕਿ ਉਸ ਨੇ ਜੋ ਕੰਮ ਕੀਤਾ, ਉਹ ਕਿਰਪਾ ਦੇ ਯੁਗ ਦੀ ਨੁਮਾਇੰਦਗੀ ਨਹੀਂ ਕਰ ਸਕਦਾ ਸੀ ਅਤੇ ਸਿਰਫ਼ ਪੁਰਾਣੇ ਨੇਮ ਦੇ ਸ਼ਰਾ ਦੇ ਯੁਗ ਦੀ ਨੁਮਾਇੰਦਗੀ ਕਰ ਸਕਦਾ ਸੀ। ਸਿਰਫ਼ ਇੱਕ ਨਵਾਂ ਯੁਗ ਹੀ ਹੋ ਸਕਦਾ ਸੀ ਜਦੋਂ ਯਿਸੂ ਨਵਾਂ ਕੰਮ ਕਰਨ, ਨਵੇਂ ਯੁਗ ਦੀ ਸ਼ੁਰੂਆਤ ਕਰਨ, ਇਸਰਾਏਲ ਵਿੱਚ ਪਹਿਲਾਂ ਕੀਤੇ ਗਏ ਕੰਮ ਤੋਂ ਰਾਹ ਕੱਢਣ, ਅਤੇ ਆਪਣਾ ਕੰਮ ਯਹੋਵਾਹ ਦੁਆਰਾ ਇਸਰਾਏਲ ਵਿੱਚ ਕੀਤੇ ਗਏ ਕੰਮ ਅਨੁਸਾਰ ਜਾਂ ਉਸ ਦੇ ਪੁਰਾਣੇ ਨਿਯਮਾਂ ਅਨੁਸਾਰ ਜਾਂ ਕਿਨ੍ਹਾਂ ਵੀ ਕਾਇਦਿਆਂ ਅਨੁਸਾਰ ਸੰਚਾਲਿਤ ਕਰਨ ਲਈ ਨਹੀਂ, ਸਗੋਂ ਉਸ ਨਵੇਂ ਕੰਮ ਨੂੰ ਕਰਨ ਲਈ ਆਇਆ ਸੀ, ਜੋ ਉਸ ਨੂੰ ਕਰਨਾ ਚਾਹੀਦਾ ਸੀ। ਖੁਦ ਪਰਮੇਸ਼ੁਰ ਯੁਗ ਦੀ ਸ਼ੁਰੂਆਤ ਕਰਨ ਲਈ ਆਉਂਦਾ ਹੈ, ਅਤੇ ਖੁਦ ਪਰਮੇਸ਼ੁਰ ਯੁਗ ਦਾ ਅੰਤ ਕਰਨ ਲਈ ਆਉਂਦਾ ਹੈ। ਮਨੁੱਖ ਯੁਗ ਦੀ ਸ਼ੁਰੂਆਤ ਕਰਨ ਅਤੇ ਯੁਗ ਦਾ ਅੰਤ ਕਰਨ ਦਾ ਕੰਮ ਕਰਨ ਵਿੱਚ ਅਸਮਰਥ ਹੈ। ਜੇ ਯਿਸੂ ਆਉਣ ਤੋਂ ਬਾਅਦ ਯਹੋਵਾਹ ਦੇ ਕੰਮ ਨੂੰ ਖਤਮ ਨਾ ਕਰਦਾ, ਤਾਂ ਇਹ ਇਸ ਗੱਲ ਦਾ ਸਬੂਤ ਹੁੰਦਾ ਕਿ ਉਹ ਮਾਤਰ ਮਨੁੱਖ ਹੈ ਅਤੇ ਪਰਮੇਸ਼ੁਰ ਦੀ ਨੁਮਾਇੰਦਗੀ ਕਰਨ ਦੇ ਅਸਮਰਥ ਹੈ। ਠੀਕ ਇਸ ਲਈ, ਕਿਉਂਕਿ ਯਿਸੂ ਆਇਆ ਅਤੇ ਉਸ ਨੇ ਯਹੋਵਾਹ ਦੇ ਕੰਮ ਨੂੰ ਖਤਮ ਕੀਤਾ, ਯਹੋਵਾਹ ਦੇ ਕੰਮ ਨੂੰ ਜਾਰੀ ਰੱਖਿਆ ਅਤੇ, ਇਸ ਤੋਂ ਇਲਾਵਾ, ਉਸ ਨੇ ਆਪਣਾ ਖੁਦ ਦਾ ਕੰਮ, ਇੱਕ ਨਵਾਂ ਕੰਮ ਕੀਤਾ, ਇਸ ਤੋਂ ਸਾਬਿਤ ਹੁੰਦਾ ਹੈ ਕਿ ਇਹ ਇੱਕ ਨਵਾਂ ਯੁਗ ਸੀ, ਅਤੇ ਯਿਸੂ ਖੁਦ ਪਰਮੇਸ਼ੁਰ ਸੀ। ਉਨ੍ਹਾਂ ਨੇ ਸਪਸ਼ਟ ਤੌਰ ਤੇ ਦੋ ਵੱਖ-ਵੱਖ ਪੜਾਅ ਪੂਰੇ ਕੀਤੇ। ਇੱਕ ਪੜਾਅ ਹੈਕਲ ਵਿੱਚ ਕੀਤਾ ਗਿਆ, ਅਤੇ ਦੂਜਾ ਹੈਕਲ ਦੇ ਬਾਹਰ ਸੰਚਾਲਿਤ ਕੀਤਾ ਗਿਆ। ਇੱਕ ਪੜਾਅ ਸ਼ਰਾ ਦੇ ਅਨੁਸਾਰ ਮਨੁੱਖ ਦੇ ਜੀਵਨ ਦੀ ਅਗਵਾਈ ਕਰਨਾ ਸੀ, ਅਤੇ ਦੂਜਾ ਪਾਪਬਲੀ ਚੜ੍ਹਨਾ ਸੀ। ਕੰਮ ਦੇ ਇਹ ਦੋ ਪੜਾਅ ਸਪਸ਼ਟ ਤੌਰ ਤੇ ਵੱਖਰੇ ਹਨ; ਇਹ ਨਵੇਂ ਯੁਗ ਨੂੰ ਪੁਰਾਣੇ ਤੋਂ ਅਲੱਗ ਕਰਦਾ ਹੈ, ਅਤੇ ਇਹ ਕਹਿਣਾ ਬਿਲਕੁਲ ਸਹੀ ਹੈ ਉਹ ਦੋ ਅਲੱਗ ਯੁਗ ਹਨ। ਉਨ੍ਹਾਂ ਦੇ ਕੰਮ ਦਾ ਸਥਾਨ ਵੱਖਰਾ ਸੀ, ਉਨ੍ਹਾਂ ਦੇ ਕੰਮ ਦਾ ਵਿਸ਼ਾ-ਵਸਤੂ ਵੱਖਰਾ ਸੀ,ਅਤੇ ਉਨ੍ਹਾਂ ਦੇ ਕੰਮ ਦਾ ਉਦੇਸ਼ ਵੱਖਰਾ ਸੀ। ਇਸ ਤਰ੍ਹਾਂ ਉਣਹਣ ਨੂੰ ਦੋ ਯੁਗਾਂ ਵਿੱਚ ਵੰਡਿਆ ਜਾ ਸਕਦਾ ਹੈ: ਪੁਰਾਣਾ ਅਤੇ ਨਵਾਂ ਨੇਮ, ਅਰਥਾਤ ਨਵੇਂ ਅਤੇ ਪੁਰਾਣੇ ਯੁਗ। ਜਦੋਂ ਯਿਸੂ ਆਇਆ ਤਾਂ ਉਹ ਹੈਕਲ ਵਿੱਚ ਨਹੀਂ ਗਿਆ, ਜਿਸ ਤੋਂ ਇਹ ਸਾਬਿਤ ਹੁੰਦਾ ਹੈ ਕਿ ਯਹੋਵਾਹ ਦਾ ਯੁਗ ਖਤਮ ਹੋ ਗਿਆ ਸੀ। ਉਸ ਨੇ ਹੈਕਲ ਵਿੱਚ ਪ੍ਰਵੇਸ਼ ਨਹੀਂ ਕੀਤਾ, ਕਿਉਂਕਿ ਹੈਕਲ ਵਿੱਚ ਯਹੋਵਾਹ ਦਾ ਕੰਮ ਪੂਰਾ ਹੋ ਗਿਆ ਸੀ, ਅਤੇ ਇਸ ਨੂੰ ਮੁੜ ਤੋਂ ਕਰਨ ਦੀ ਲੋੜ ਨਹੀਂ ਸੀ, ਅਤੇ ਇਸ ਨੂੰ ਮੁੜ ਤੋਂ ਕਰਨਾ ਇਸ ਨੂੰ ਦੁਹਰਾਉਣਾ ਹੁੰਦਾ। ਸਿਰਫ਼ ਹੈਕਲ ਨੂੰ ਛੱਡਣ, ਇੱਕ ਨਵਾਂ ਕੰਮ ਸ਼ੁਰੂ ਕਰਨ ਅਤੇ ਹੈਕਲ ਤੋਂ ਬਾਹਰ ਇੱਕ ਨਵੇਂ ਮਾਰਗ ਦੀ ਸ਼ੁਰੂਆਤ ਕਰਕੇ ਉਹ ਪਰਮੇਸ਼ੁਰ ਦੇ ਕੰਮ ਨੂੰ ਇਸ ਦੇ ਸਿਖਰ ’ਤੇ ਪਹੁੰਚਾ ਸਕਦਾ ਸੀ। ਜੇ ਉਹ ਆਪਣਾ ਕੰਮ ਕਰਨ ਲਈ ਹੈਕਲ ਤੋਂ ਬਾਹਰ ਨਾ ਗਿਆ ਹੁੰਦਾ, ਤਾਂ ਪਰਮੇਸ਼ੁਰ ਦਾ ਕੰਮ ਹੈਕਲ ਦੀ ਬੁਨਿਆਦ ’ਤੇ ਹੀ ਰੁੱਕ ਗਿਆ ਹੁੰਦਾ, ਅਤੇ ਫਿਰ ਕੋਈ ਨਵੀਆਂ ਤਬਦੀਲੀਆਂ ਨਾ ਹੁੰਦੀਆਂ। ਇਸ ਲਈ ਜਦੋਂ ਯਿਸੂ ਆਇਆ, ਤਾਂ ਉਸ ਨੇ ਹੈਕਲ ਵਿੱਚ ਪ੍ਰਵੇਸ਼ ਨਹੀਂ ਕੀਤਾ, ਉਸ ਨੇ ਆਪਣਾ ਕਮ ਹੈਕਲ ਵਿੱਚ ਨਹੀਂ ਕੀਤਾ। ਉਸ ਨੇ ਆਪਣਾ ਕੰਮ ਹੈਕਲ ਦੇ ਬਾਹਰ ਕੀਤਾ, ਅਤੇ ਚੇਲਿਆਂ ਦੀ ਅਗਵਾਈ ਕਰਦੇ ਹੋਏ, ਸੁਤੰਤਰ ਤੌਰ ਤੇ ਆਪਣਾ ਕੰਮ ਕੀਤਾ। ਆਪਣਾ ਕੰਮ ਕਰਨ ਲਈ ਹੈਕਲ ਤੋਂ ਪਰਮੇਸ਼ੁਰ ਦੀ ਰਵਾਨਗੀ ਦਾ ਅਰਥ ਸੀ ਕਿ ਪਰਮੇਸ਼ੁਰ ਦੀ ਇੱਕ ਨਵੀਂ ਯੋਜਨਾ ਹੈ। ਉਸ ਦਾ ਕੰਮ ਹੈਕਲ ਦੇ ਬਾਹਰ ਸੰਚਾਲਿਤ ਕੀਤਾ ਜਾਣਾ ਸੀ, ਅਤੇ ਇਹ ਨਵਾਂ ਕੰਮ ਹੋਣਾ ਸੀ ਜੋ ਕਿ ਆਪਣੇ ਅਮਲ ਦੇ ਤਰੀਕੇ ਵਿੱਚ ਬੇਰੋਕ ਸੀ। ਜਿਵੇਂ ਹੀ ਯਿਸੂ ਆਇਆ, ਉਸ ਨੇ ਪੁਰਾਣੇ ਯੁਗ ਦੇ ਨੇਮ ਦੌਰਾਨ ਯਹੋਆਹ ਦੇ ਕੰਮ ਨੂੰ ਖਤਮ ਕੀਤਾ। ਹਾਲਾਂਕਿ ਉਨ੍ਹਾਂ ਨੂੰ ਦੋ ਵੱਖ-ਵੱਖ ਨਾਂਵਾਂ ਨਾਲ ਸੱਦਿਆ ਗਿਆ, ਪਰ ਇਹ ਇੱਕ ਹੀ ਪਵਿੱਤਰ ਆਤਮਾ ਸੀ ਜਿਸ ਨੇ ਕੰਮ ਦੇ ਦੋਵੇਂ ਪੜਾਅ ਪੂਰੇ ਕੀਤੇ, ਅਤੇ ਕੀਤਾ ਗਿਆ ਕੰਮ ਨਿਰੰਤਰ ਸੀ। ਕਿਉਂਕਿ ਨਾਂ ਅਲੱਗ ਸੀ, ਅਤੇ ਕੰਮ ਦਾ ਵਿਸ਼ਾ-ਵਸਤੂ ਅਲੱਗ ਸੀ, ਯੁਗ ਅਲੱਗ ਸੀ। ਜਦੋਂ ਯਹੋਵਾਹ ਆਇਆ, ਤਾਂ ਉਹ ਯਹੋਵਾਹ ਦਾ ਯੁਗ ਸੀ, ਅਤੇ ਜਦੋਂ ਯਿਸੂ ਆਇਆ, ਤਾਂ ਇਹ ਯਿਸੂ ਦਾ ਯੁਗ ਸੀ। ਅਤੇ ਇਸ ਲਈ, ਹਰ ਆਮਦ ਨਾਲ, ਪਰਮੇਸ਼ੁਰ ਨੂੰ ਇੱਕ ਨਾਂ ਨਾਲ ਸੱਦਿਆ ਜਾਂਦਾ ਹੈ, ਉਹ ਇੱਕ ਯੁਗ ਦੀ ਨੁਮਾਇੰਦਗੀ ਕਰਦਾ ਹੈ, ਅਤੇ ਉਹ ਨਵਾਂ ਮਾਰਗ ਸ਼ੁਰੂ ਕਰਦਾ ਹੈ; ਅਤੇ ਹਰੇਕ ਨਵੇਂ ਮਾਰਗ ’ਤੇ ਉਹ ਇੱਕ ਨਵਾਂ ਨਾਂ ਅਪਣਾਉਂਦਾ ਹੈ, ਜੋ ਇਹ ਦਰਸਾਉਂਦਾ ਹੈ ਕਿ ਪਰਮੇਸ਼ੁਰ ਹਮੇਸ਼ਾ ਨਵਾਂ ਰਹਿੰਦਾ ਹੈ ਅਤੇ ਕਦੇ ਪੁਰਾਣਾ ਨਹੀਂ ਪੈਂਦਾ, ਅਤੇ ਉਸ ਦਾ ਕੰਮ ਕਦੇ ਅੱਗੇ ਵੱਲ ਪ੍ਰਗਤੀ ਕਰਨ ਤੋਂ ਨਹੀਂ ਰੁੱਕਦਾ। ਇਤਿਹਾਸ ਹਮੇਸ਼ਾ ਅੱਗੇ ਵੱਲ ਵੱਧ ਰਿਹਾ ਹੈ, ਅਤੇ ਪਰਮੇਸ਼ੁਰ ਦਾ ਕੰਮ ਹਮੇਸ਼ਾ ਅੱਗੇ ਵੱਲ ਵੱਧ ਰਿਹਾ ਹੈ। ਉਸ ਦੀ ਛੇ-ਹਜ਼ਾਰ-ਸਾਲ ਦੀ ਪ੍ਰਬੰਧਨ ਯੋਜਨਾ ਨੂੰ ਅੰਤ ਤਕ ਪਹੁੰਚਣ ਲਈ, ਇਸ ਦਾ ਅੱਗੇ ਦੀ ਦਿਸ਼ਾ ਵੱਲ ਪ੍ਰਗਤੀ ਕਰਦੇ ਰਹਿਣਾ ਜ਼ਰੂਰੀ ਹੈ। ਉਸ ਦਾ ਹਰ ਦਿਨ ਨਵਾਂ ਕੰਮ ਕਰਨਾ ਜ਼ਰੂਰੀ ਹੈ, ਉਸ ਦਾ ਹਰ ਨਵਾਂ ਕੰਮ ਕਰਨਾ ਜ਼ਰੂਰੀ ਹੈ; ਉਸ ਵੱਲੋਂ ਨਵੇਂ ਮਾਰਗਾਂ ਦੀ ਸ਼ੁਰੂਆਤ ਕਰਨੀ, ਨਵੇਂ ਯੁਗਾਂ ਦੀ ਸ਼ੁਰੂਆਤ ਕਰਨੀ, ਨਵਾਂ ਅਤੇ ਵੱਡਾ ਕੰਮ ਸ਼ੁਰੂ ਕਰਨਾ, ਅਤੇ ਇਸ ਸਭ ਦੇ ਨਾਲ, ਨਵੇਂ ਨਾਂ ਅਤੇ ਨਵੇਂ ਕੰਮ ਲਿਆਉਣਾ ਜ਼ਰੂਰੀ ਹੈ। ਪਲ ਪ੍ਰਤੀ ਪਲ, ਪਰਮੇਸ਼ੁਰ ਦਾ ਆਤਮਾ ਨਵਾਂ ਕੰਮ ਕਰ ਰਿਹਾ ਹੈ,ਕਦੇ ਵੀ ਪੁਰਾਣੇ ਤਰੀਕਿਆਂ ਜਾਂ ਨਿਯਮਾਂ ਨਾਲ ਬੱਝਿਆ ਨਹੀਂ ਰਹਿੰਦਾ। ਨਾ ਹੀ ਕਦੇ ਉਸ ਦਾ ਕੰਮ ਰੁੱਕਿਆ ਹੈ, ਸਗੋਂ ਹਰ ਗੁਜ਼ਰਦੇ ਪਲ ਨਾਲ ਹੁੰਦਾ ਰਹਿੰਦਾ ਹੈ। ਜੇ ਤੂੰ ਕਹਿੰਦਾ ਹੈਂ ਕਿ ਪਵਿੱਤਰ ਆਤਮਾ ਦਾ ਕੰਮ ਅਪਰਿਵਰਤਨਸ਼ੀਲ ਹੈ, ਤਾਂ ਕਿਉਂ ਯਹੋਵਾਹ ਨੇ ਤਾਂ ਜਾਜਕਾਂ ਨੂੰ ਹੈਕਲ ਵਿੱਚ ਉਸ ਦੀ ਸੇਵਾ ਕਰਨ ਲਈ ਕਿਹਾ, ਜਦ ਕਿ ਯਿਸੂ ਨੇ ਹੈਕਲ ਵਿੱਚ ਪ੍ਰਵੇਸ਼ ਨਹੀਂ ਕੀਤਾ, ਇਸ ਤੱਥ ਦੇ ਬਾਵਜੂਦ ਕਿ, ਜਦੋਂ ਉਹ ਆਇਆ ਸੀ, ਤਾਂ ਲੋਕਾਂ ਨੇ ਇਹ ਵੀ ਕਿਹਾ ਕਿ ਉਹ ਪ੍ਰਧਾਨ ਜਾਜਕ ਹੈ, ਅਤੇ ਇਹ ਕਿ ਉਹ ਦਾਊਦ ਦੇ ਘਰ ਦਾ ਹੈ ਅਤੇ ਪ੍ਰਧਾਨ ਜਾਜਕ ਅਤੇ ਮਹਾਨ ਰਾਜਾ ਵੀ ਹੈ? ਅਤੇ ਉਸ ਨੇ ਬਲੀਆਂ ਕਿਉਂ ਨਹੀਂ ਚੜ੍ਹਾਈਆਂ? ਹੈਕਲ ਵਿੱਚ ਪ੍ਰਵੇਸ਼ ਕਰਨਾ ਅਤੇ ਹੈਕਲ ਵਿੱਚ ਪ੍ਰਵੇਸ਼ ਨਾ ਕਰਨਾ—ਕੀ ਇਹ ਸਭ ਪਰਮੇਸ਼ੁਰ ਦਾ ਕੰਮ ਨਹੀਂ ਹੈ? ਜੇ, ਜਿਵੇਂ ਕਿ ਮਨੁੱਖ ਕਲਪਨਾ ਕਰਦਾ ਹੈ, ਯਿਸੂ ਓਬਾਰ ਆਏਗਾ ਅਤੇ, ਅੰਤ ਦੇ ਦਿਨਾਂ ਵਿੱਚ, ਤਾਂ ਵੀ ਉਹ ਯਿਸੂ ਅਖਵਾਏਗਾ, ਅਤੇ ਤਾਂ ਵੀ ਚਿੱਟੇ ਬੱਦਲ ’ਤੇ, ਯਿਸੂ ਦੇ ਸਰੂਪ ਵਿੱਚ ਮਨੁੱਖਾਂ ਦਰਮਿਆਨ ਉਤਰੇਗਾ: ਤਾਂ ਕੀ ਇਹ ਉਸ ਦੇ ਕੰਮ ਦਾ ਦੁਹਰਾਓ ਨਹੀਂ ਹੋਏਗਾ? ਕੀ ਪਵਿੱਤਰ ਆਤਮਾ ਪੁਰਾਣੇ ਨਾਲ ਬੱਝੇ ਰਹਿਣ ਵਿੱਚ ਸਮਰੱਥ ਹੈ? ਮਨੁੱਖ ਜੋ ਕੁਝ ਮੰਨਦਾ ਹੈ, ਉਹ ਧਾਰਣਾਵਾਂ ਹਨ, ਅਤੇ ਜੋ ਕੁਝ ਵੀ ਮਨੁੱਖ ਸਮਝਦਾ ਹੈ, ਉਹ ਸ਼ਾਬਦਿਕ ਅਰਥ ਦੇ ਅਨੁਸਾਰ ਹੈ, ਅਤੇ ਉਸ ਦੀ ਕਲਪਨਾ ਦੇ ਅਨੁਸਾਰ ਹੈ; ਉਹ ਪਵਿੱਤਰ ਆਤਮਾ ਦੇ ਕੰਮ ਦੇ ਅਸੂਲਾਂ ਦੇ ਪ੍ਰਤੀਕੂਲ ਹਨ, ਅਤੇ ਪਰਮੇਸ਼ੁਰ ਦੇ ਇਰਾਦਿਆਂ ਦੇ ਅਨੁਰੂਪ ਨਹੀਂ ਹਨ। ਪਰਮੇਸ਼ੁਰ ਉਸ ਤਰ੍ਹਾਂ ਨਾਲ ਕੰਮ ਨਹੀਂ ਕਰਦਾ; ਪਰਮੇਸ਼ੁਰ ਨਾਸਮਝ ਅਤੇ ਮੂਰਖ ਨਹੀਂ ਹੈ, ਅਤੇ ਉਸ ਦਾ ਕੰਮ ਉੰਨਾ ਆਸਾਨ ਨਹੀਂ ਜਿੰਨੀ ਕਿ ਤੂੰ ਕਲਪਨਾ ਕਰਦਾ ਹੈਂ। ਮਨੁੱਖ ਜੋ ਵੀ ਕਲਪਨਾ ਕਰਦਾ ਹੈ, ਉਸ ਦੇ ਆਧਾਰ ਤੇ, ਯਿਸੂ ਚਿੱਟੇ ਬੱਦਲ ’ਤੇ ਸੁਆਰ ਹੋ ਕੇ ਆਏਗਾ ਅਤੇ ਤੁਹਾਡੇ ਦਰਮਿਆਨ ਉਤਰੇਗਾ। ਤੁਸੀਂ ਉਸ ਨੂੰ ਦੇਖੋਗੇ ਜੋ, ਬੱਦਲ ਦੀ ਸੁਆਰੀ ਕਰਦੇ ਹੋਏ, ਤੁਹਾਨੂੰ ਦੱਸੇਗਾ ਕਿ ਉਹ ਯਿਸੂ ਹੈ। ਤੁਸੀਂ ਉਸ ਦੇ ਹੱਥਾਂ ਵਿੱਚ ਕਿੱਲਾਂ ਦੇ ਨਿਸ਼ਾਨ ਵੀ ਦੇਖੋਗੇ, ਅਤੇ ਉਸ ਨੂੰ ਯਿਸੂ ਦੇ ਰੂਪ ਵਿੱਚ ਜਾਣੋਗੇ। ਅਤੇ ਉਹ ਫਿਰ ਤੋਂ ਤੁਹਾਨੂੰ ਬਚਾਏਗਾ ਅਤੇ ਤੁਹਾਡਾ ਸ਼ਕਤੀਸ਼ਾਲੀ ਪਰਮੇਸ਼ੁਰ ਹੋਏਗਾ। ਉਹ ਤੁਹਾਨੂੰ ਬਚਾਏਗਾ, ਤੁਹਾਨੂੰ ਇੱਕ ਨਵਾਂ ਨਾਂ ਬਖਸ਼ੇਗਾ, ਅਤੇ ਤੁਹਾਡੇ ਵਿੱਚੋਂ ਹਰੇਕ ਨੂੰ ਇੱਕ-ਇੱਕ ਚਿੱਟਾ ਪੱਥਰ ਦਏਗਾ, ਜਿਸ ਮਗਰੋਂ, ਤੁਹਾਨੂੰ ਸਵਰਗ ਦੇ ਰਾਜ ਵਿੱਚ ਪ੍ਰਵੇਸ਼ ਕਰਨ ਦਿੱਤਾ ਜਾਏਗਾ ਅਤੇ ਸਵਰਗ(ਫ਼ਿਰਦੌਸ) ਵਿੱਚ ਤੁਹਾਡਾ ਸੁਆਗਤ ਕੀਤਾ ਜਾਏਗਾ। ਕੀ ਇਸ ਤਰ੍ਹਾਂ ਦੇ ਵਿਸ਼ਵਾਸ ਮਨੁੱਖ ਦੀਆਂ ਧਾਰਣਾਵਾਂ ਨਹੀਂ ਹਨ? ਕੀ ਪਰਮੇਸ਼ੁਰ ਮਨੁੱਖ ਦੀਆਂ ਧਾਰਣਾਵਾਂ ਅਨੁਸਾਰ ਕੰਮ ਕਰਦਾ ਹੈ, ਜਾਂ ਉਸ ਦਾ ਕੰਮ ਮਨੁੱਖ ਦੀਆਂ ਧਾਰਣਾਵਾਂ ਦੇ ਉਲਟ ਹੁੰਦਾ ਹੈ? ਕੀ ਮਨੁੱਖ ਦੀਆਂ ਸਾਰਰੀਆਂ ਧਾਰਣਾਵਾਂ ਸ਼ਤਾਨ ਤੋਂ ਨਹੀਂ ਆਉਂਦੀਆਂ? ਕੀ ਮਨੁੱਖ ਦਾ ਸਭ ਕੁਝ ਸ਼ਤਾਨ ਦੁਆਰਾ ਭ੍ਰਿਸ਼ਟ ਨਹੀਂ ਕੀਤਾ ਗਿਆ ਹੈ? ਜੇ ਪਰਮੇਸ਼ੁਰ ਮਨੁੱਖ ਦੀਆਂ ਧਾਰਣਾਵਾਂ ਅਨੁਸਾਰ ਕੰਮ ਕਰਦਾ, ਤਾਂ ਕੀ ਉਹ ਸ਼ਤਾਨ ਨਾ ਬਣ ਗਿਆ ਹੁੰਦਾ? ਕੀ ਉਹ ਉਸੇ ਕਿਸਮ ਦਾ ਨਾ ਬਣ ਗਿਆ ਹੁੰਦਾ, ਜਿਵੇਂ ਦੇ ਉਸ ਦੇ ਸਿਰਜੇ ਹੋਏ ਪ੍ਰਾਣੀ ਹਨ? ਕਿਉਂਕਿ ਉਸ ਦੇ ਸਿਰਜੇ ਹੋਏ ਪ੍ਰਾਣੀ ਹੁਣ ਸ਼ਤਾਨ ਦੁਆਰਾ ਇੰਨੇ ਭ੍ਰਿਸ਼ਟ ਕਰ ਦਿੱਤੇ ਗਏ ਹਨ ਕਿ ਮਨੁੱਖ ਸ਼ਤਾਨ ਦਾ ਮੂਰਤ ਰੂਪ ਬਣ ਗਿਆ ਹੈ, ਇਸ ਲਈ ਜੇ ਪਰਮੇਸ਼ੁਰ ਸ਼ਤਾਨ ਦੀਆਂ ਚੀਜ਼ਾਂ ਅਨੁਸਾਰ ਕੰਮ ਕਰਦਾ, ਤਾਂ ਕੀ ਉਹ ਸ਼ਤਾਨ ਨਾਲ ਮਿਲਿਆ ਹੋਇਆ ਨਾ ਹੁੰਦਾ? ਮਨੁੱਖ ਪਰਮੇਸ਼ੁਰ ਦੇ ਕੰਮ ਦੀ ਥਾਹ ਕਿਵੇਂ ਪਾ ਸਕਦਾ ਹੈ? ਇਸ ਲਈ ਪਰਮੇਸ਼ੁਰ ਕਦੇ ਮਨੁੱਖ ਦੀਆਂ ਧਾਰਣਾਵਾਂ ਅਨੁਸਾਰ ਕੰਮ ਨਹੀਂ ਕਰੇਗਾ, ਅਤੇ ਕਦੇ ਉਸ ਤਰ੍ਹਾਂ ਨਾਲ ਕੰਮ ਨਹੀਂ ਕਰੇਗਾ, ਜਿਵੇਂ ਕਿ ਤੂੰ ਕਲਪਨਾ ਕਰਦਾ ਹੈਂ। ਅਜਿਹੇ ਵੀ ਲੋਕ ਹਨ ਜੋ ਕਹਿੰਦੇ ਹਨ ਕਿ ਖੁਦ ਪਰਮੇਸ਼ੁਰ ਨੇ ਕਿਹਾ ਸੀ ਕਿ ਉਹ ਇੱਕ ਬੱਦਲ ’ਤੇ ਆਏਗਾ। ਇਹ ਸੱਚ ਹੈ ਕਿ ਪਰਮੇਸ਼ੁਰ ਨੇ ਖੁਦ ਅਜਿਹਾ ਕਿਹਾ ਸੀ, ਪਰ ਕੀ ਤੂੰ ਨਹੀਂ ਜਾਣਦਾ ਕਿ ਕੋਈ ਵੀ ਮਨੁੱਖ ਪਰਮੇਸ਼ੁਰ ਦੇ ਰਹੱਸਾਂ ਦੀ ਥਾਹ ਨਹੀਂ ਪਾ ਸਕਦਾ? ਕੀ ਤੂੰ ਨਹੀਂ ਜਾਣਦਾ ਕਿ ਕੋਈ ਮਨੁੱਖ ਪਰਮੇਸ਼ੁਰ ਦੇ ਵਚਨਾਂ ਦੀ ਵਿਆਖਿਆ ਨਹੀਂ ਕਰ ਸਕਦਾ? ਕੀ ਤੂੰ, ਜ਼ਰਾ ਜਿੰਨੇ ਵੀ ਸ਼ੱਕ ਤੋਂ ਬਿਨਾਂ, ਨਿਸ਼ਚਿਤ ਹੈਂ, ਕਿ ਤੈਨੂੰ ਪਵਿੱਤਰ ਆਤਮਾ ਦੁਆਰਾ ਪ੍ਰਕਾਸ਼ਮਾਨ ਅਤੇ ਰੋਸ਼ਨ ਕਰ ਦਿੱਤਾ ਗਿਆ ਸੀ? ਨਿਸ਼ਚਿਤ ਤੌਰ ਤੇ ਅਜਿਹਾ ਨਹੀਂ ਸੀ ਕਿ ਪਵਿੱਤਰ ਆਤਮਾ ਨੇ ਤੈਨੂੰ ਇੰਨੇ ਪ੍ਰਤੱਖ ਤਰੀਕੇ ਨਾਲ ਦਿਖਾਇਆ ਸੀ? ਕੀ ਉਹ ਪਵਿੱਤਰ ਆਤਮਾ ਸੀ, ਜਿਸ ਨੇ ਤੈਨੂੰ ਨਿਰਦੇਸ਼ ਦਿੱਤੇ ਸੀ, ਜਾਂ ਤੇਰੀਆਂ ਆਪਣੀਆਂ ਧਾਰਣਾਵਾਂ ਨੇ ਤੈਨੂੰ ਅਜਿਹਾ ਸੋਚਣ ਲਈ ਪ੍ਰੇਰਿਤ ਕੀਤਾ? ਤੂੰ ਕਿਹਾ, “ਇਹ ਖੁਦ ਪਰਮੇਸ਼ੁਰ ਦੁਆਰਾ ਕਿਹਾ ਗਿਆ ਸੀ।” ਪਰ ਅਸੀਂ ਪਰਮੇਸ਼ੁਰ ਦੇ ਵਚਨਾਂ ਨੂੰ ਮਾਪਣ ਲਈ ਆਪਣੀਆਂ ਖੁਦ ਦੀਆਂ ਧਾਰਣਾਵਾਂ ਅਤੇ ਮਨਾਂ ਦਾ ਇਸਤੇਮਾਲ ਨਹੀਂ ਕਰ ਸਕਦੇ। ਜਿੱਥੇ ਤਕ ਯਸਾਯਾਹ ਦੁਆਰਾ ਕਹੇ ਗਏ ਵਚਨਾਂ ਦੀ ਗੱਲ ਹੈ, ਕੀ ਤੂੰ ਪੂਰੀ ਨਿਸ਼ਚਿਤਤਾ ਦੇ ਨਾਲ ਉਸ ਦੇ ਵਚਨਾਂ ਦੀ ਵਿਆਖਿਆ ਕਰ ਸਕਦਾ ਹੈਂ? ਕੀ ਤੂੰ ਉਸ ਦੇ ਵਚਨਾਂ ਦੀ ਵਿਆਖਿਆ ਕਰਨ ਦੀ ਹਿੰਮਤ ਕਰਦਾ ਹੈਂ? ਕਿਉਂਕਿ ਤੂੰ ਯਸਾਯਾਹ ਦੇ ਵਚਨਾਂ ਦੀ ਵਿਆਖਿਆ ਕਰਨ ਦੀ ਹਿੰਮਤ ਨਹੀਂ ਕਰਦਾ, ਤਾਂ ਤੂੰ ਯਿਸੂ ਦੇ ਵਚਨਾਂ ਦੀ ਵਿਆਖਿਆ ਕਰਨ ਦੀ ਹਿੰਮਤ ਕਿਉਂ ਕਰਦਾ ਹੈਂ? ਕੌਣ ਜ਼ਿਆਦਾ ਉੱਚਾ ਹੈ, ਯਿਸੂ ਜਾਂ ਯਸਾਯਾਹ? ਕਿਉਂਕਿ ਜਵਾਬ ਯਿਸੂ ਹੈ, ਤਾਂ ਤੂੰ ਯਿਸੂ ਦੁਆਰਾ ਕਹੇ ਗਏ ਵਚਨਾਂ ਦੀ ਵਿਆਖਿਆ ਕਿਉਂ ਕਰਦਾ ਹੈਂ? ਕੀ ਪਰਮੇਸ਼ੁਰ ਆਪਣੇ ਕੰਮ ਬਾਰੇ ਅਗਾਊਂ ਤੌਰ ਤੇ ਦੱਸੇਗਾ? ਕੋਈ ਇੱਕ ਪ੍ਰਾਣੀ ਵੀ ਨਹੀਂ ਜਾਣ ਸਕਦਾ, ਇੱਥੋਂ ਤਕ ਕਿ ਸਵਰਗ ਦੇ ਦੂਤ ਵੀ ਨਹੀਂ, ਨਾ ਹੀ ਮਨੁੱਖ ਦਾ ਪੁੱਤਰ ਜਾਣ ਸਕਦਾ ਹੈ, ਤਾਂ ਤੂੰ ਕਿਵੇਂ ਜਾਣ ਸਕਦਾ ਹੈਂ? ਮਨੁੱਖ ਵਿੱਚ ਬਹੁਤ ਕਮੀ ਹੈ। ਤੁਹਾਡੇ ਲਈ ਹੁਣ ਜੋ ਮਹੱਤਵਪੂਰਣ ਹੈ, ਉਹ ਹੈ ਕੰਮ ਦੇ ਤਿੰਨ ਪੜਾਵਾਂ ਬਾਰੇ ਜਾਣਨਾ। ਯਹੋਵਾਹ ਦੇ ਕੰਮ ਤੋਂ ਲੈ ਕੇ ਯਿਸੂ ਦੇ ਕੰਮ ਤਕ, ਅਤੇ ਯਿਸੂ ਦੇ ਕੰਮ ਤੋਂ ਇਸ ਵਰਤਮਾਨ ਪੜਾਅ ਦੇ ਕੰਮ ਤਕ, ਇਹ ਤਿੰਨ ਪੜਾਅ ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ ਸਮੁੱਚੇ ਵਿਸਤਾਰ ਨੂੰ ਇੱਕ ਨਿਰੰਤਰ ਧਾਗੇ ਵਿੱਚ ਪਰੋਂਦੇ ਹਨ, ਅਤੇ ਇਹ ਸਭ ਇੱਕ ਆਤਮਾ ਦਾ ਕੰਮ ਹੈ। ਦੁਨੀਆ ਦੀ ਸਿਰਜਣਾ ਤੋਂ ਲੈ ਕੇ ਪਰਮੇਸ਼ੁਰ ਹਮੇਸ਼ਾ ਮਨੁੱਖਜਾਤੀ ਦੇ ਪ੍ਰਬੰਧਨ ਦਾ ਕੰਮ ਕਰਦਾ ਆ ਰਿਹਾ ਹੈ। ਉਹ ਆਦ ਹੈ ਅਤੇ ਅੰਤ ਹੈ । ਉਹ ਪਹਿਲਾਂ ਅਤੇ ਆਖਰੀ ਹੈ, ਅਤੇ ਉਹੀ ਇੱਕ ਹੀ ਜੋ ਯੁਗ ਦਾ ਅਰੰਭ ਕਰਦਾ ਹੈ ਅਤੇ ਉਹੀ ਇੱਕ ਹੈ ਜੋ ਯੁਗ ਦਾ ਅੰਤ ਕਰਦਾ ਹੈ। ਵੱਖ-ਵੱਖ ਯੁਗਾਂ ਅਤੇ ਵੱਖ-ਵੱਖ ਸਥਾਨਾਂ ਵਿੱਚ, ਕੰਮ ਦੇ ਤਿੰਨ ਪੜਾਅ ਪ੍ਰਤੱਖ ਰੂਪ ਇੱਕ ਪਵਿੱਤਰ ਆਤਮਾ ਦਾ ਕੰਮ ਹਨ। ਉਹ ਸਾਰੇ ਜੋ ਇਨ੍ਹਾਂ ਤਿੰਨ ਪੜਾਵਾਂ ਨੂੰ ਅਲੱਗ ਕਰਦੇ ਹਨ ਪਰਮੇਸ਼ੁਰ ਦੇ ਵਿਰੋਧ ਵਿੱਚ ਖੜ੍ਹੇ ਹਨ। ਹੁਣ ਤੇਰੇ ਲਈ ਇਹ ਸਮਝਣਾ ਉਚਿਤ ਹੈ ਕਿ ਪਹਿਲੇ ਪੜਾਅ ਤੋਂ ਲੈ ਕੇ ਅੱਜ ਤਕ ਦਾ ਸਾਰਾ ਕੰਮ ਇੱਕ ਪਰਮੇਸ਼ੁਰ ਦਾ ਕੰਮ ਹੈ, ਇੱਕ ਹੀ ਆਤਮਾ ਦਾ ਕੰਮ ਹੈ। ਇਸ ਬਾਰੇ ਕੋਈ ਸ਼ੱਕ ਨਹੀਂ ਹੋ ਸਕਦਾ।

ਕਿਰਪਾ ਦੇ ਯੁਗ ਵਿੱਚ, ਯੂਹੰਨਾ ਨੇ ਯਿਸੂ ਦੇ ਲਈ ਰਾਹ ਪੱਧਰਾ ਕੀਤਾ। ਯੂਹੰਨਾ ਖੁਦ ਪਰਮੇਸ਼ੁਰ ਦਾ ਕਾਰਜ ਨਹੀਂ ਕਰ ਸਕਦਾ ਸੀ ਸਗੋਂ ਉਸ ਨੇ ਸਿਰਫ਼ ਮਨੁੱਖ ਦਾ ਫਰਜ਼ ਨਿਭਾਇਆ। ਹਾਲਾਂਕਿ ਯੂਹੰਨਾ ਪ੍ਰਭੂ ਦਾ ਮੋਹਰੀ ਸੀ, ਪਰ ਉਹ ਪਰਮੇਸ਼ੁਰ ਦੀ ਨੁਮਾਇੰਦਗੀ ਕਰਨ ਦੇ ਯੋਗ ਨਹੀਂ ਸੀ; ਉਹ ਸਿਰਫ਼ ਪਵਿੱਤਰ ਆਤਮਾ ਦੁਆਰਾ ਵਰਤਿਆ ਜਾਣ ਵਾਲਾ ਇੱਕ ਮਨੁੱਖ ਸੀ। ਯਿਸੂ ਦੇ ਬਪਤਿਸਮਾ ਲੈਣ ਤੋਂ ਬਾਅਦ, ਪਵਿੱਤਰ ਆਤਮਾ ਕਬੂਤਰ ਵਾਂਗ ਉਸ ਉੱਤੇ ਉਤਰਿਆ। ਫਿਰ ਉਸ ਨੇ ਆਪਣਾ ਕੰਮ ਸ਼ੁਰੂ ਕੀਤਾ, ਭਾਵ, ਉਸ ਨੇ ਮਸੀਹ ਦੀ ਸੇਵਕਾਈ ਕਰਨੀ ਸ਼ੁਰੂ ਕੀਤੀ। ਇਸੇ ਕਰਕੇ ਹੀ ਉਸ ਨੇ ਪਰਮੇਸ਼ੁਰ ਦੀ ਪਛਾਣ ਧਾਰਨ ਕੀਤੀ, ਕਿਉਂਕਿ ਉਹ ਪਰਮੇਸ਼ੁਰ ਵੱਲੋਂ ਹੀ ਆਇਆ ਸੀ। ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਇਸ ਤੋਂ ਪਹਿਲਾਂ ਉਸ ਦੀ ਨਿਹਚਾ ਕਿਹੋ ਜਿਹੀ ਸੀ—ਹੋ ਸਕਦਾ ਹੈ ਕਿ ਕਦੇ-ਕਦਾਈਂ ਇਹ ਕਮਜ਼ੋਰ ਰਹੀ ਹੋਵੇ, ਜਾਂ ਕਦੇ-ਕਦਾਈਂ ਮਜ਼ਬੂਤ—ਉਹ ਸਭ ਕੁਝ ਉਸ ਦੁਆਰਾ ਆਪਣੀ ਸੇਵਕਾਈ ਕਰਨ ਤੋਂ ਪਹਿਲਾਂ ਬਿਤਾਏ ਗਏ ਉਸ ਦੇ ਆਮ ਮਨੁੱਖੀ ਜੀਵਨ ਨਾਲ ਸੰਬੰਧਤ ਸੀ। ਉਸ ਦੇ ਬਪਤਿਸਮਾ ਲੈਣ (ਭਾਵ ਮਸਹ ਕੀਤੇ ਜਾਣ) ਤੋਂ ਬਾਅਦ, ਪਰਮੇਸ਼ੁਰ ਦੀ ਸਮਰੱਥਾ ਅਤੇ ਮਹਿਮਾ ਤੁਰੰਤ ਉਸ ਦੇ ਨਾਲ ਸਨ, ਅਤੇ ਇਸ ਤਰ੍ਹਾਂ ਉਸ ਨੇ ਆਪਣੀ ਸੇਵਕਾਈ ਕਰਨੀ ਸ਼ੁਰੂ ਕੀਤੀ। ਉਹ ਨਿਸ਼ਾਨ ਅਤੇ ਅਚੰਭੇ ਕਰ ਸਕਦਾ ਸੀ, ਚਮਤਕਾਰ ਕਰ ਸਕਦਾ ਸੀ, ਅਤੇ ਉਸ ਕੋਲ ਸਮਰੱਥਾ ਅਤੇ ਅਧਿਕਾਰ ਸੀ, ਕਿਉਂਕਿ ਉਹ ਖੁਦ ਪਰਮੇਸ਼ੁਰ ਦੇ ਵੱਲੋਂ ਸਿੱਧਿਆਂ ਕੰਮ ਕਰ ਰਿਹਾ ਸੀ; ਉਹ ਆਤਮਾ ਦੀ ਜਗ੍ਹਾ ਉਸ ਦਾ ਕੰਮ ਕਰ ਰਿਹਾ ਸੀ ਅਤੇ ਆਤਮਾ ਦੀ ਆਵਾਜ਼ ਪਰਗਟ ਕਰ ਰਿਹਾ ਸੀ। ਇਸ ਲਈ, ਉਹ ਖੁਦ ਪਰਮੇਸ਼ੁਰ ਸੀ; ਇਹ ਨਿਰਵਿਵਾਦ ਹੈ। ਯੂਹੰਨਾ ਇੱਕ ਅਜਿਹਾ ਵਿਅਕਤੀ ਸੀ ਜਿਸ ਨੂੰ ਪਵਿੱਤਰ ਆਤਮਾ ਨੇ ਵਰਤਿਆ ਸੀ। ਉਹ ਪਰਮੇਸ਼ੁਰ ਦੀ ਨੁਮਾਇੰਦਗੀ ਨਹੀਂ ਕਰ ਸਕਦਾ ਸੀ, ਅਤੇ ਨਾ ਹੀ ਉਸ ਦੇ ਲਈ ਪਰਮੇਸ਼ੁਰ ਦੀ ਨੁਮਾਇੰਦਗੀ ਕਰਨੀ ਸੰਭਵ ਸੀ। ਜੇ ਉਸ ਨੇ ਅਜਿਹਾ ਕਰਨਾ ਚਾਹਿਆ ਹੁੰਦਾ, ਤਾਂ ਪਵਿੱਤਰ ਆਤਮਾ ਇਸ ਦੀ ਆਗਿਆ ਨਾ ਦਿੰਦਾ, ਕਿਉਂਕਿ ਉਹ ਉਸ ਕੰਮ ਨੂੰ ਕਰਨ ਦੇ ਸਮਰੱਥ ਨਹੀਂ ਸੀ ਜਿਸ ਨੂੰ ਖੁਦ ਪਰਮੇਸ਼ੁਰ ਪੂਰਾ ਕਰਨਾ ਚਾਹੁੰਦਾ ਸੀ। ਸ਼ਾਇਦ ਉਸ ਵਿੱਚ ਬਹੁਤ ਕੁਝ ਅਜਿਹਾ ਸੀ ਜੋ ਮਨੁੱਖ ਦੀ ਇੱਛਾ ਨਾਲ ਸੰਬੰਧਤ ਸੀ, ਜਾਂ ਕੁਝ ਅਜਿਹਾ ਸੀ ਜੋ ਭਟਕਿਆ ਹੋਇਆ ਸੀ; ਉਹ ਕਿਸੇ ਵੀ ਹਾਲਾਤ ਵਿੱਚ ਸਿੱਧਿਆਂ ਪਰਮੇਸ਼ੁਰ ਦੀ ਨੁਮਾਇੰਦਗੀ ਨਹੀਂ ਕਰ ਸਕਦਾ ਸੀ। ਉਸ ਦੀਆਂ ਗਲਤੀਆਂ ਅਤੇ ਅਸ਼ੁੱਧਤਾ ਸਿਰਫ਼ ਉਸ ਦੀ ਹੀ ਨੁਮਾਇੰਦਗੀ ਕਰਦੇ ਸਨ, ਪਰ ਉਸ ਦਾ ਕੰਮ ਪਵਿੱਤਰ ਆਤਮਾ ਦੀ ਨੁਮਾਇੰਦਗੀ ਕਰਦਾ ਸੀ। ਫਿਰ ਵੀ, ਤੂੰ ਇਹ ਨਹੀਂ ਕਹਿ ਸਕਦਾ ਕਿ ਉਹ ਸਾਰਾ ਦਾ ਸਾਰਾ ਪਰਮੇਸ਼ੁਰ ਦੀ ਨੁਮਾਇੰਦਗੀ ਕਰਦਾ ਸੀ। ਕੀ ਉਸ ਦੀ ਭਟਕਣਾ ਅਤੇ ਅਸ਼ੁੱਧਤਾ ਵੀ ਪਰਮੇਸ਼ੁਰ ਦੀ ਨੁਮਾਇੰਦਗੀ ਕਰ ਸਕਦੇ ਸਨ? ਮਨੁੱਖ ਦੀ ਨੁਮਾਇੰਦਗੀ ਕਰਨ ਵਿੱਚ ਅਸ਼ੁੱਧਤਾ ਹੋਣਾ ਆਮ ਗੱਲ ਹੈ, ਪਰ ਜੇ ਕੋਈ ਪਰਮੇਸ਼ੁਰ ਦੀ ਨੁਮਾਇੰਦਗੀ ਕਰਨ ਵਿੱਚ ਭਟਕਿਆ ਹੋਇਆ ਹੈ, ਤਾਂ ਕੀ ਇਸ ਨਾਲ ਪਰਮੇਸ਼ੁਰ ਦੀ ਬੇਅਦਬੀ ਨਹੀਂ ਹੋਵੇਗੀ? ਕੀ ਉਹ ਪਵਿੱਤਰ ਆਤਮਾ ਦੇ ਵਿਰੁੱਧ ਕੁਫ਼ਰ ਨਹੀਂ ਹੋਵੇਗਾ? ਪਵਿੱਤਰ ਆਤਮਾ ਮਨੁੱਖ ਨੂੰ ਪਰਮੇਸ਼ੁਰ ਦੇ ਸਥਾਨ ’ਤੇ ਖੜ੍ਹੇ ਹੋਣ ਦੀ ਆਗਿਆ ਸਰਸਰੀ ਤੌਰ ਤੇ ਨਹੀਂ ਦਿੰਦਾ, ਭਾਵੇਂ ਦੂਜਿਆਂ ਨੇ ਉਸ ਵਿਅਕਤੀ ਨੂੰ ਉਚਿਆਇਆ ਕਿਉਂ ਨਾ ਹੋਵੇ। ਜੇ ਉਹ ਪਰਮੇਸ਼ੁਰ ਨਹੀਂ ਹੈ, ਤਾਂ ਉਹ ਅੰਤ ਵਿੱਚ ਡਟੇ ਰਹਿਣ ਦੇ ਯੋਗ ਨਹੀਂ ਹੋਵੇਗਾ। ਪਵਿੱਤਰ ਆਤਮਾ ਮਨੁੱਖ ਨੂੰ ਉਸ ਦੀ ਮਨਮਰਜ਼ੀ ਨਾਲ ਹੀ ਪਰਮੇਸ਼ੁਰ ਦੀ ਨੁਮਾਇੰਦਗੀ ਕਰਨ ਦੀ ਆਗਿਆ ਨਹੀਂ ਦਿੰਦਾ! ਉਦਾਹਰਣ ਵਜੋਂ, ਇਹ ਪਵਿੱਤਰ ਆਤਮਾ ਸੀ ਜਿਸ ਨੇ ਯੂਹੰਨਾ ਦੀ ਗਵਾਹੀ ਦਿੱਤੀ ਸੀ ਅਤੇ ਉਹ ਵੀ ਪਵਿੱਤਰ ਆਤਮਾ ਹੀ ਸੀ ਜਿਸ ਨੇ ਉਸ ਨੂੰ ਅਜਿਹੇ ਵਿਅਕਤੀ ਵਜੋਂ ਉਜਾਗਰ ਕੀਤਾ ਜੋ ਯਿਸੂ ਦੇ ਲਈ ਰਾਹ ਪੱਧਰਾ ਕਰੇਗਾ, ਪਰ ਪਵਿੱਤਰ ਆਤਮਾ ਦੁਆਰਾ ਉਸ ਉੱਤੇ ਕੀਤਾ ਗਿਆ ਕੰਮ ਚੰਗੀ ਤਰ੍ਹਾਂ ਮਾਪ-ਤੋਲ ਕੇ ਕੀਤਾ ਗਿਆ ਸੀ। ਯੂਹੰਨਾ ਨੂੰ ਜੋ ਕੁਝ ਕਰਨ ਲਈ ਕਿਹਾ ਗਿਆ ਸੀ ਉਹ ਸਿਰਫ਼ ਯਿਸੂ ਲਈ ਰਾਹ ਤਿਆਰ ਕਰਨ ਦੇ ਲਈ, ਉਸ ਵਾਸਤੇ ਰਾਹ ਪੱਧਰਾ ਕਰਨ ਵਾਲਾ ਬਣਨਾ ਸੀ। ਕਹਿਣ ਦਾ ਭਾਵ ਇਹ ਕਿ, ਪਵਿੱਤਰ ਆਤਮਾ ਨੇ ਸਿਰਫ਼ ਰਾਹ ਪੱਧਰਾ ਕਰਨ ਵਿੱਚ ਉਸ ਦੇ ਕੰਮ ਨੂੰ ਕਾਇਮ ਰੱਖਿਆ ਅਤੇ ਉਸ ਨੂੰ ਸਿਰਫ਼ ਅਜਿਹਾ ਕੰਮ ਕਰਨ ਦੀ ਆਗਿਆ ਹੀ ਦਿੱਤੀ—ਉਸ ਨੂੰ ਹੋਰ ਕੋਈ ਕੰਮ ਕਰਨ ਦੀ ਆਗਿਆ ਨਹੀਂ ਸੀ। ਯੂਹੰਨਾ ਨੇ ਏਲੀਯਾਹ ਦੀ ਨੁਮਾਇੰਦਗੀ ਕੀਤੀ, ਅਤੇ ਉਸ ਨੇ ਇੱਕ ਅਜਿਹੇ ਨਬੀ ਦੀ ਨੁਮਾਇੰਦਗੀ ਕੀਤੀ ਜਿਸ ਨੇ ਰਾਹ ਪੱਧਰਾ ਕੀਤਾ। ਪਵਿੱਤਰ ਆਤਮਾ ਨੇ ਉਸ ਨੂੰ ਇਸ ’ਚ ਕਾਇਮ ਰੱਖਿਆ; ਜਿੰਨਾ ਚਿਰ ਉਸ ਦਾ ਕੰਮ ਰਾਹ ਪੱਧਰਾ ਕਰਨਾ ਸੀ, ਪਵਿੱਤਰ ਆਤਮਾ ਨੇ ਉਸ ਨੂੰ ਕਾਇਮ ਰੱਖਿਆ। ਹਾਲਾਂਕਿ, ਜੇ ਉਸ ਨੇ ਖੁਦ ਪਰਮੇਸ਼ੁਰ ਹੋਣ ਦਾ ਦਾਅਵਾ ਕੀਤਾ ਹੁੰਦਾ ਅਤੇ ਇਹ ਕਿਹਾ ਹੁੰਦਾ ਕਿ ਉਹ ਛੁਟਕਾਰੇ ਦੇ ਕੰਮ ਨੂੰ ਪੂਰਾ ਕਰਨ ਲਈ ਆਇਆ ਹੈ, ਤਾਂ ਪਵਿੱਤਰ ਆਤਮਾ ਨੂੰ ਉਸ ਨੂੰ ਤਾੜਨਾ ਦੇਣੀ ਪੈ ਜਾਂਦੀ। ਭਾਵੇਂ ਯੂਹੰਨਾ ਦਾ ਕੰਮ ਜਿੰਨਾ ਵੀ ਮਹਾਨ ਸੀ, ਅਤੇ ਭਾਵੇਂ ਕਿ ਪਵਿੱਤਰ ਆਤਮਾ ਨੇ ਇਸ ਕੰਮ ਨੂੰ ਕਾਇਮ ਰੱਖਿਆ ਸੀ, ਪਰ ਉਸ ਦਾ ਕੰਮ ਸੀਮਾਵਾਂ ਤੋਂ ਬਗੈਰ ਨਹੀਂ ਸੀ। ਮੰਨ ਵੀ ਲਿਆ ਕਿ ਪਵਿੱਤਰ ਆਤਮਾ ਨੇ ਸੱਚਮੁੱਚ ਉਸ ਦੇ ਕੰਮ ਨੂੰ ਕਾਇਮ ਰੱਖਿਆ, ਪਰ ਉਸ ਸਮੇਂ ਉਸ ਨੂੰ ਦਿੱਤੀ ਗਈ ਸਮਰੱਥਾ ਉਸ ਦੁਆਰਾ ਰਾਹ ਪੱਧਰਾ ਕੀਤੇ ਜਾਣ ਤਕ ਹੀ ਸੀਮਤ ਸੀ। ਉਹ ਬਿਲਕੁਲ ਵੀ, ਕੋਈ ਹੋਰ ਕੰਮ ਨਹੀਂ ਕਰ ਸਕਦਾ ਸੀ, ਕਿਉਂਕਿ ਉਹ ਸਿਰਫ਼ ਯੂਹੰਨਾ ਸੀ ਜਿਸ ਨੇ ਰਾਹ ਪੱਧਰਾ ਕੀਤਾ ਸੀ, ਨਾ ਕਿ ਯਿਸੂ। ਇਸ ਲਈ, ਪਵਿੱਤਰ ਆਤਮਾ ਦੀ ਗਵਾਹੀ ਮਹੱਤਵਪੂਰਣ ਹੈ, ਪਰ ਪਵਿੱਤਰ ਆਤਮਾ ਮਨੁੱਖ ਨੂੰ ਜੋ ਕੰਮ ਕਰਨ ਦੀ ਆਗਿਆ ਦਿੰਦਾ ਹੈ, ਉਹ ਹੋਰ ਵੀ ਵਧੇਰੇ ਨਿਰਣਾਇਕ ਹੈ। ਕੀ ਉਸ ਸਮੇਂ ਯੂਹੰਨਾ ਨੂੰ ਜ਼ੋਰਦਾਰ ਗਵਾਹੀ ਨਹੀਂ ਮਿਲੀ ਸੀ? ਕੀ ਉਸ ਦਾ ਕੰਮ ਵੀ ਮਹਾਨ ਨਹੀਂ ਸੀ? ਪਰ ਉਸ ਨੇ ਜੋ ਕੰਮ ਕੀਤਾ ਉਹ ਯਿਸੂ ਦੇ ਕੰਮ ਨੂੰ ਪਛਾੜ ਨਹੀਂ ਸਕਦਾ ਸੀ, ਕਿਉਂਕਿ ਉਹ ਪਵਿੱਤਰ ਆਤਮਾ ਦੁਆਰਾ ਵਰਤੇ ਗਏ ਇੱਕ ਮਨੁੱਖ ਤੋਂ ਵੱਧ ਹੋਰ ਕੁਝ ਨਹੀਂ ਸੀ ਅਤੇ ਸਿੱਧਿਆਂ ਪਰਮੇਸ਼ੁਰ ਦੀ ਨੁਮਾਇੰਦਗੀ ਨਹੀਂ ਕਰ ਸਕਦਾ ਸੀ, ਅਤੇ ਇਸ ਲਈ ਉਸ ਨੇ ਜੋ ਕੰਮ ਕੀਤਾ ਉਹ ਸੀਮਤ ਸੀ। ਉਸ ਦੁਆਰਾ ਰਾਹ ਪੱਧਰਾ ਕਰਨ ਦਾ ਕੰਮ ਪੂਰਾ ਕਰਨ ਤੋਂ ਬਾਅਦ, ਪਵਿੱਤਰ ਆਤਮਾ ਨੇ ਉਸ ਦੀ ਗਵਾਹੀ ਨੂੰ ਹੋਰ ਅੱਗੇ ਕਾਇਮ ਨਹੀਂ ਰੱਖਿਆ, ਉਸ ਤੋਂ ਬਾਅਦ ਕੋਈ ਹੋਰ ਨਵਾਂ ਕੰਮ ਨਹੀਂ ਹੋਇਆ, ਅਤੇ ਜਦੋਂ ਖੁਦ ਪਰਮੇਸ਼ੁਰ ਦਾ ਕੰਮ ਸ਼ੁਰੂ ਹੋਇਆ, ਤਾਂ ਉਹ ਚਲਾ ਗਿਆ।

ਕੁਝ ਅਜਿਹੇ ਲੋਕ ਹਨ ਜੋ ਦੁਸ਼ਟ ਆਤਮਾਵਾਂ ਦੇ ਕਬਜ਼ੇ ਵਿੱਚ ਹਨ ਅਤੇ ਗਲਾ ਫਾੜ-ਫਾੜ ਰੌਲਾ ਪਾਉਂਦੇ ਹਨ, “ਮੈਂ ਪਰਮੇਸ਼ੁਰ ਹਾਂ!” ਪਰ, ਅੰਤ ਵਿੱਚ, ਉਨ੍ਹਾਂ ਨੂੰ ਉਜਾਗਰ ਕੀਤਾ ਜਾਂਦਾ ਹੈ, ਕਿਉਂਕਿ ਉਨ੍ਹਾਂ ਦੀ ਗਲਤੀ ਉੱਥੇ ਹੁੰਦੀ ਹੈ ਜਿਸ ਦੀ ਨੁਮਾਇੰਦਗੀ ਕਰਦੇ ਹਨ। ਉਹ ਸ਼ਤਾਨ ਦੀ ਨੁਮਾਇੰਦਗੀ ਕਰਦੇ ਹਨ, ਅਤੇ ਪਵਿੱਤਰ ਆਤਮਾ ਉਨ੍ਹਾਂ ਵੱਲ ਕੋਈ ਧਿਆਨ ਨਹੀਂ ਦਿੰਦਾ। ਤੂੰ ਆਪਣੇ ਆਪ ਨੂੰ ਭਾਵੇਂ ਜਿੰਨਾ ਮਰਜ਼ੀ ਉਚਿਆ ਲਵੇਂ ਜਾਂ ਜਿੰਨੀ ਮਰਜ਼ੀ ਜ਼ੋਰ ਦੀ ਰੌਲਾ ਪਾਵੇਂ, ਤੂੰ ਫਿਰ ਵੀ ਇੱਕ ਸਿਰਜਿਆ ਹੋਇਆ ਪ੍ਰਾਣੀ ਹੀ ਹੈਂ ਅਤੇ ਉਹ ਹੈਂ ਜਿਸ ਦਾ ਸੰਬੰਧ ਸ਼ਤਾਨ ਨਾਲ ਹੈ। ਮੈਂ ਕਦੇ ਨਹੀਂ ਰੌਲਾ ਨਹੀਂ ਪਾਉਂਦਾ, “ਮੈਂ ਪਰਮੇਸ਼ੁਰ ਹਾਂ, ਮੈਂ ਪਰਮੇਸ਼ੁਰ ਦਾ ਪਿਆਰਾ ਪੁੱਤਰ ਹਾਂ!” ਪਰ ਮੈਂ ਜੋ ਕੰਮ ਕਰਦਾ ਹਾਂ ਉਹ ਪਰਮੇਸ਼ੁਰ ਦਾ ਕੰਮ ਹੈ। ਕੀ ਮੈਨੂੰ ਚੀਕਾਂ ਮਾਰਨ ਦੀ ਲੋੜ ਹੈ? ਉਚਿਆਉਣ ਦੀ ਕੋਈ ਲੋੜ ਨਹੀਂ ਹੈ। ਪਰਮੇਸ਼ੁਰ ਆਪਣਾ ਕੰਮ ਆਪ ਹੀ ਕਰਦਾ ਹੈ ਅਤੇ ਉਸ ਨੂੰ ਕੋਈ ਲੋੜ ਨਹੀਂ ਕਿ ਮਨੁੱਖ ਉਸ ਨੂੰ ਕੋਈ ਰੁਤਬਾ ਪ੍ਰਦਾਨ ਕਰੇ ਜਾਂ ਉਸ ਨੂੰ ਕੋਈ ਸਨਮਾਨਯੋਗ ਉਪਾਧੀ ਦੇਵੇ: ਉਸ ਦਾ ਕੰਮ ਉਸ ਦੀ ਪਛਾਣ ਅਤੇ ਰੁਤਬੇ ਨੂੰ ਦਰਸਾਉਂਦਾ ਹੈ। ਆਪਣੇ ਬਪਤਿਸਮੇ ਤੋਂ ਪਹਿਲਾਂ, ਕੀ ਯਿਸੂ ਖੁਦ ਪਰਮੇਸ਼ੁਰ ਨਹੀਂ ਸੀ? ਕੀ ਉਹ ਪਰਮੇਸ਼ੁਰ ਦਾ ਦੇਹਧਾਰੀ ਰੂਪ ਨਹੀਂ ਸੀ? ਯਕੀਨਨ ਇਹ ਨਹੀਂ ਕਿਹਾ ਜਾ ਸਕਦਾ ਕਿ ਸਿਰਫ਼ ਗਵਾਹੀ ਪ੍ਰਾਪਤ ਕਰਨ ਤੋਂ ਬਾਅਦ ਹੀ ਉਹ ਪਰਮੇਸ਼ੁਰ ਦਾ ਇੱਕਲੌਤਾ ਪੁੱਤਰ ਬਣਿਆ? ਜਦੋਂ ਉਸ ਨੇ ਆਪਣਾ ਕੰਮ ਸ਼ੁਰੂ ਕੀਤਾ ਉਸ ਤੋਂ ਲੰਬਾ ਅਰਸਾ ਪਹਿਲਾਂ, ਕੀ ਯਿਸੂ ਦੇ ਨਾਮ ਨਾਲ ਪਹਿਲਾਂ ਤੋਂ ਹੀ ਕੋਈ ਵਿਅਕਤੀ ਨਹੀਂ ਸੀ? ਤੂੰ ਨਵੇਂ ਰਾਹ ਸਾਹਮਣੇ ਲਿਆਉਣ ਜਾਂ ਆਤਮਾ ਦੀ ਨੁਮਾਇੰਦਗੀ ਕਰਨ ਦੇ ਅਯੋਗ ਹੈਂ। ਤੂੰ ਆਤਮਾ ਦੇ ਕੰਮ ਜਾਂ ਉਨ੍ਹਾਂ ਵਚਨਾਂ ਦਾ ਪ੍ਰਗਟਾਵਾ ਨਹੀਂ ਕਰ ਸਕਦਾ ਜੋ ਉਹ ਬੋਲਦਾ ਹੈ। ਤੂੰ ਖੁਦ ਪਰਮੇਸ਼ੁਰ ਦਾ ਕੰਮ ਕਰਨ ਦੇ ਅਯੋਗ ਹੈਂ, ਤੇ ਤੂੰ ਆਤਮਾ ਦਾ ਕੰਮ ਕਰਨ ਦੇ ਅਯੋਗ ਹੈਂ। ਪਰਮੇਸ਼ੁਰ ਦਾ ਬੁੱਧ, ਅਚੰਭੇ, ਅਤੇ ਕਲਪਨਾ ਤੋਂ ਪਰੇ ਹੋਣ ਦਾ ਗੁਣ, ਜਿਸ ਸਮੁੱਚੇ ਸੁਭਾਅ ਨਾਲ ਪਰਮੇਸ਼ੁਰ ਮਨੁੱਖ ਨੂੰ ਤਾੜਦਾ ਹੈ—ਇਨ੍ਹਾਂ ਸਾਰਿਆਂ ਨੂੰ ਪਰਗਟ ਕਰਨਾ ਤੇਰੀ ਸਮਰੱਥਾ ਤੋਂ ਬਾਹਰ ਹੈ। ਇਸ ਲਈ ਪਰਮੇਸ਼ੁਰ ਹੋਣ ਦਾ ਦਾਅਵਾ ਕਰਨ ਦਾ ਜਤਨ ਕਰਨਾ ਬੇਕਾਰ ਹੋਵੇਗਾ; ਤੇਰੇ ਕੋਲ ਸਿਰਫ਼ ਨਾਮ ਹੋਵੇਗਾ ਅਤੇ ਤੱਤ ਕੁਝ ਵੀ ਨਹੀਂ ਹੋਵੇਗਾ। ਪਰਮੇਸ਼ੁਰ ਖੁਦ ਆਇਆ ਹੈ, ਪਰ ਕੋਈ ਵੀ ਉਸ ਨੂੰ ਪਛਾਣਦਾ ਨਹੀਂ ਹੈ, ਤਾਂ ਵੀ ਉਹ ਆਪਣਾ ਕੰਮ ਕਰੀ ਜਾਂਦਾ ਹੈ ਅਤੇ ਆਤਮਾ ਦੀ ਨੁਮਾਇੰਦਗੀ ਵਿੱਚ ਅਜਿਹਾ ਕਰਦਾ ਹੈ। ਭਾਵੇਂ ਤੂੰ ਉਸ ਨੂੰ ਮਨੁੱਖ ਬੁਲਾਏਂ ਜਾਂ ਪਰਮੇਸ਼ੁਰ, ਪ੍ਰਭੂ ਬੁਲਾਏਂ ਜਾਂ ਮਸੀਹ ਜਾਂ ਫੇਰ ਉਸ ਨੂੰ ਭੈਣ ਬੁਲਾਏਂ, ਇਸ ਨਾਲ ਕੋਈ ਫ਼ਰਕ ਨਹੀਂ ਪੈਂਦਾ। ਪਰ ਉਹ ਜਿਹੜਾ ਕੰਮ ਕਰਦਾ ਹੈ ਉਹ ਆਤਮਾ ਦਾ ਕੰਮ ਹੈ ਅਤੇ ਇਹ ਖੁਦ ਪਰਮੇਸ਼ੁਰ ਦੇ ਕੰਮ ਦੀ ਨੁਮਾਇੰਦਗੀ ਕਰਦਾ ਹੈ। ਉਹ ਇਸ ਗੱਲ ਦੀ ਪਰਵਾਹ ਨਹੀਂ ਕਰਦਾ ਕਿ ਮਨੁੱਖ ਉਸ ਨੂੰ ਕਿਸ ਨਾਮ ਨਾਲ ਬੁਲਾਉਂਦਾ ਹੈ। ਕੀ ਉਹ ਨਾਮ ਉਸ ਦੇ ਕੰਮ ਨੂੰ ਨਿਰਧਾਰਤ ਕਰ ਸਕਦਾ ਹੈ? ਤੁਸੀਂ ਭਾਵੇਂ ਉਸ ਨੂੰ ਜਿਵੇਂ ਮਰਜ਼ੀ ਬੁਲਾਉਂਦੇ ਹੋਵੋ, ਜਿੱਥੋਂ ਤਕ ਪਰਮੇਸ਼ੁਰ ਦਾ ਸੰਬੰਧ ਹੈ, ਉਹ ਪਰਮੇਸ਼ੁਰ ਦੇ ਆਤਮਾ ਦਾ ਦੇਹਧਾਰੀ ਰੂਪ ਹੈ; ਉਹ ਆਤਮਾ ਦੀ ਨੁਮਾਇੰਦਗੀ ਕਰਦਾ ਹੈ ਅਤੇ ਆਤਮਾ ਦੁਆਰਾ ਪ੍ਰਵਾਨ ਕੀਤਾ ਜਾਂਦਾ ਹੈ। ਜੇ ਤੂੰ ਨਵੇਂ ਯੁਗ ਲਈ ਰਾਹ ਬਣਾਉਣ, ਜਾਂ ਪੁਰਾਣੇ ਨੂੰ ਖਤਮ ਕਰਨ, ਜਾਂ ਨਵੇਂ ਯੁਗ ਦਾ ਅਰੰਭ ਕਰਨ, ਜਾਂ ਕੋਈ ਨਵਾਂ ਕੰਮ ਕਰਨ ਦੇ ਅਯੋਗ ਹੈਂ, ਤਾਂ ਤੈਨੂੰ ਪਰਮੇਸ਼ੁਰ ਨਹੀਂ ਬੁਲਾਇਆ ਜਾ ਸਕਦਾ!

ਇੱਥੋਂ ਤਕ ਕਿ ਜਿਸ ਮਨੁੱਖ ਨੂੰ ਪਵਿੱਤਰ ਆਤਮਾ ਦੁਆਰਾ ਵਰਤਿਆ ਜਾਂਦਾ ਹੈ ਉਹ ਵੀ ਖੁਦ ਪਰਮੇਸ਼ੁਰ ਦੀ ਨੁਮਾਇੰਦਗੀ ਨਹੀਂ ਕਰ ਸਕਦਾ। ਇਹ ਕਹਿਣ ਦਾ ਮਤਲਬ ਸਿਰਫ਼ ਇਹ ਨਹੀਂ ਹੈ ਕਿ ਇਹੋ ਜਿਹਾ ਮਨੁੱਖ ਪਰਮੇਸ਼ੁਰ ਦੀ ਨੁਮਾਇੰਦਗੀ ਨਹੀਂ ਕਰ ਸਕਦਾ, ਸਗੋਂ ਇਹ ਵੀ ਹੈ ਕਿ ਉਹ ਜੋ ਕੰਮ ਕਰਦਾ ਹੈ ਉਹ ਸਿੱਧਿਆਂ ਪਰਮੇਸ਼ੁਰ ਦੀ ਨੁਮਾਇੰਦਗੀ ਨਹੀਂ ਕਰ ਸਕਦਾ। ਦੂਜੇ ਸ਼ਬਦਾਂ ਵਿੱਚ, ਮਨੁੱਖੀ ਅਨੁਭਵ ਨੂੰ ਸਿੱਧਿਆਂ ਪਰਮੇਸ਼ੁਰ ਦੇ ਪ੍ਰਬੰਧਨ ਵਿੱਚ ਨਹੀਂ ਰੱਖਿਆ ਜਾ ਸਕਦਾ, ਅਤੇ ਇਹ ਪਰਮੇਸ਼ੁਰ ਦੇ ਪ੍ਰਬੰਧਨ ਦੀ ਨੁਮਾਇੰਦਗੀ ਨਹੀਂ ਕਰ ਸਕਦਾ। ਜੋ ਕੰਮ ਖੁਦ ਪਰਮੇਸ਼ੁਰ ਕਰਦਾ ਹੈ ਉਹ ਪੂਰੀ ਤਰ੍ਹਾਂ ਨਾਲ ਉਹ ਕੰਮ ਹੁੰਦਾ ਹੈ ਜੋ ਉਹ ਆਪਣੀ ਖੁਦ ਦੀ ਪ੍ਰਬੰਧਨ ਯੋਜਨਾ ਵਿੱਚ ਕਰਨ ਦਾ ਇਰਾਦਾ ਰੱਖਦਾ ਹੈ ਅਤੇ ਇਸ ਦਾ ਸੰਬੰਧ ਮਹਾਨ ਪ੍ਰਬੰਧਨ ਨਾਲ ਹੈ। ਮਨੁੱਖ ਦੁਆਰਾ ਕੀਤੇ ਕੰਮ ਵਿੱਚ ਆਪਣੇ ਵਿਅਕਤੀਗਤ ਅਨੁਭਵਾਂ ਦੀ ਪੂਰਤੀ ਕਰਨਾ ਸ਼ਾਮਲ ਹੁੰਦਾ ਹੈ। ਇਸ ਵਿੱਚ ਅਨੁਭਵ ਦੇ ਉਸ ਰਾਹ ਜਿਸ ਉੱਪਰ ਪਹਿਲਾਂ ਜੋ ਲੋਕ ਤੁਰ ਚੁੱਕੇ ਹਨ, ਤੋਂ ਪਰੇ ਕੋਈ ਨਵਾਂ ਰਾਹ ਲੱਭਣਾ, ਅਤੇ ਪਵਿੱਤਰ ਆਤਮਾ ਦੇ ਮਾਰਗਦਰਸ਼ਨ ਹੇਠ ਰਹਿੰਦਿਆਂ ਆਪਣੇ ਭੈਣਾਂ-ਭਰਾਵਾਂ ਦਾ ਮਾਰਗਦਰਸ਼ਨ ਕਰਨ ਸ਼ਾਮਲ ਹੁੰਦਾ ਹੈ। ਇਹ ਲੋਕ ਜਿਸ ਦੀ ਪੂਰਤੀ ਕਰਦੇ ਹਨ ਉਹ ਹੈ ਉਨ੍ਹਾਂ ਦਾ ਨਿੱਜੀ ਅਨੁਭਵ ਜਾਂ ਆਤਮਿਕ ਲੋਕਾਂ ਦੀਆਂ ਆਤਮਿਕ ਲਿਖਤਾਂ। ਹਾਲਾਂਕਿ ਇਨ੍ਹਾਂ ਲੋਕਾਂ ਨੂੰ ਪਵਿੱਤਰ ਆਤਮਾ ਦੁਆਰਾ ਵਰਤਿਆ ਜਾਂਦਾ ਹੈ, ਪਰ ਉਹ ਜੋ ਕੰਮ ਕਰਦੇ ਹਨ ਉਸ ਦਾ ਸੰਬੰਧ ਛੇ-ਹਜ਼ਾਰ-ਸਾਲਾ ਯੋਜਨਾ ਵਿਚਲੇ ਪ੍ਰਬੰਧਨ ਦੇ ਮਹਾਨ ਕੰਮ ਨਾਲ ਨਹੀਂ ਹੁੰਦਾ। ਉਹ ਮਹਿਜ਼ ਅਜਿਹੇ ਮਨੁੱਖ ਹੁੰਦੇ ਹਨ ਜਿਨ੍ਹਾਂ ਨੂੰ ਪਵਿੱਤਰ ਆਤਮਾ ਦੁਆਰਾ ਪਵਿੱਤਰ ਆਤਮਾ ਦੇ ਵਰਗ ਵਿੱਚ ਉਦੋਂ ਤਕ ਲੋਕਾਂ ਦੀ ਅਗਵਾਈ ਕਰਨ ਲਈ ਵੱਖੋ-ਵੱਖਰੇ ਦੌਰਾਂ ਵਿੱਚ ਉਠਾਇਆ ਗਿਆ ਹੈ, ਜਦ ਤਕ ਕਿ ਉਹ ਜੋ ਕਾਰਜ ਕਰ ਸਕਦੇ ਹਨ ਉਹ ਖਤਮ ਨਾ ਹੋ ਜਾਣ ਜਾਂ ਉਨ੍ਹਾਂ ਦਾ ਜੀਵਨ ਮੁੱਕ ਨਾ ਜਾਵੇ। ਉਹ ਜੋ ਕੰਮ ਕਰਦੇ ਹਨ ਉਹ ਸਿਰਫ਼ ਖੁਦ ਪਰਮੇਸ਼ੁਰ ਵਾਸਤੇ ਇੱਕ ਢੁਕਵਾਂ ਰਾਹ ਤਿਆਰ ਕਰਨ ਲਈ ਜਾਂ ਧਰਤੀ ਉੱਤੇ ਖੁਦ ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ ਕਿਸੇ ਖਾਸ ਪਹਿਲੂ ਨੂੰ ਜਾਰੀ ਰੱਖਣ ਲਈ ਹੁੰਦਾ ਹੈ। ਆਪਣੇ ਆਪ ਵਿੱਚ, ਇਹ ਲੋਕ ਉਸ ਦੇ ਪ੍ਰਬੰਧਨ ਦੇ ਹੋਰ ਵੱਡੇ ਕੰਮ ਨੂੰ ਕਰਨ ਵਿੱਚ ਯੋਗ ਨਹੀਂ ਹੁੰਦੇ ਹਨ, ਅਤੇ ਨਾ ਹੀ ਉਹ ਨਵੇਂ ਰਾਹ ਖੋਲ੍ਹ ਸਕਦੇ ਹਨ, ਇਨ੍ਹਾਂ ਵਿੱਚੋਂ ਕੋਈ ਵੀ ਪਰਮੇਸ਼ੁਰ ਦੇ ਪਿਛਲੇ ਯੁਗ ਦੇ ਕੰਮ ਨੂੰ ਸਮਾਪਤ ਤਾਂ ਬਿਲਕੁਲ ਵੀ ਨਹੀਂ ਕਰ ਸਕਦਾ। ਇਸ ਲਈ, ਉਹ ਜੋ ਕੰਮ ਕਰਦੇ ਹਨ ਉਹ ਸਿਰਫ਼ ਆਪਣਾ ਕਾਰਜ ਨਿਭਾ ਰਹੇ ਸਿਰਜੇ ਹੋਏ ਪ੍ਰਾਣੀ ਦੀ ਨੁਮਾਇੰਦਗੀ ਕਰਦਾ ਹੈ ਅਤੇ ਆਪਣੀ ਸੇਵਕਾਈ ਨਿਭਾ ਰਹੇ ਖੁਦ ਪਰਮੇਸ਼ੁਰ ਦੀ ਨੁਮਾਇੰਦਗੀ ਨਹੀਂ ਕਰ ਸਕਦਾ। ਅਜਿਹਾ ਇਸ ਲਈ ਹੈ ਕਿਉਂਕਿ ਉਹ ਜੋ ਕੰਮ ਕਰਦੇ ਹਨ ਉਹ ਖੁਦ ਪਰਮੇਸ਼ੁਰ ਦੁਆਰਾ ਕੀਤੇ ਜਾਂਦੇ ਕੰਮ ਤੋਂ ਅਲੱਗ ਹੁੰਦਾ ਹੈ। ਨਵੇਂ ਯੁਗ ਨੂੰ ਅਰੰਭ ਕਰਨ ਦਾ ਕੰਮ ਅਜਿਹਾ ਨਹੀਂ ਹੈ ਜੋ ਪਰਮੇਸ਼ੁਰ ਦੀ ਜਗ੍ਹਾ ਮਨੁੱਖ ਦੁਆਰਾ ਕੀਤਾ ਜਾ ਸਕਦਾ ਹੋਵੇ। ਇਹ ਖੁਦ ਪਰਮੇਸ਼ੁਰ ਤੋਂ ਇਲਾਵਾ ਹੋਰ ਕੋਈ ਨਹੀਂ ਕਰ ਸਕਦਾ। ਮਨੁੱਖ ਦੁਆਰਾ ਕੀਤੇ ਗਏ ਸਾਰੇ ਕੰਮ ਵਿੱਚ ਇੱਕ ਸਿਰਜੇ ਹੋਏ ਪ੍ਰਾਣੀ ਵਜੋਂ ਉਸ ਦਾ ਫਰਜ਼ ਨਿਭਾਉਣਾ ਸ਼ਾਮਲ ਹੁੰਦਾ ਹੈ ਅਤੇ ਇਹ ਉਦੋਂ ਕੀਤਾ ਜਾਂਦਾ ਹੈ ਜਦੋਂ ਉਸ ਨੂੰ ਪਵਿੱਤਰ ਆਤਮਾ ਦੁਆਰਾ ਪ੍ਰੇਰਿਤ ਜਾਂ ਪ੍ਰਕਾਸ਼ਮਾਨ ਕੀਤਾ ਜਾਂਦਾ ਹੈ। ਇਹ ਲੋਕ ਜੋ ਮਾਰਗਦਰਸ਼ਨ ਪ੍ਰਦਾਨ ਕਰਦੇ ਹਨ ਉਸ ਵਿੱਚ ਸਮੁੱਚੇ ਤੌਰ ਤੇ ਮਨੁੱਖ ਨੂੰ ਰੋਜ਼ਮਰ੍ਹਾ ਦੇ ਜੀਵਨ ਵਿੱਚ ਅਮਲ ਦਾ ਰਾਹ ਦਿਖਾਉਣਾ ਸ਼ਾਮਲ ਹੁੰਦਾ ਹੈ ਅਤੇ ਇਹ ਵੀ ਕਿ ਉਸ ਨੂੰ ਪਰਮੇਸ਼ੁਰ ਦੀ ਇੱਛਾ ਮੁਤਾਬਕ ਕਿਵੇਂ ਕੰਮ ਕਰਨਾ ਚਾਹੀਦਾ ਹੈ। ਮਨੁੱਖ ਦੇ ਕੰਮ ਵਿੱਚ ਨਾ ਤਾਂ ਪਰਮੇਸ਼ੁਰ ਦਾ ਪ੍ਰਬੰਧਨ ਸ਼ਾਮਲ ਹੁੰਦਾ ਹੈ ਅਤੇ ਨਾ ਹੀ ਇਹ ਆਤਮਾ ਦੇ ਕੰਮ ਦੀ ਨੁਮਾਇੰਦਗੀ ਕਰਦਾ ਹੈ। ਇੱਕ ਉਦਾਹਰਣ ਵਜੋਂ, ਵਿਟਨੈਸ ਲੀ ਅਤੇ ਵਾੱਚਮੈਨ ਨੀ ਦਾ ਕੰਮ ਰਾਹ ਦੀ ਅਗਵਾਈ ਕਰਨਾ ਸੀ। ਰਾਹ ਭਾਵੇਂ ਨਵਾਂ ਹੋਵੇ ਜਾਂ ਪੁਰਾਣਾ, ਕੰਮ ਬਾਈਬਲ ਦੇ ਦਾਇਰੇ ਦੇ ਅੰਦਰ ਰਹਿਣ ਦੇ ਸਿਧਾਂਤ ’ਤੇ ਅਧਾਰਤ ਸੀ। ਭਾਵੇਂ ਇਹ ਸਥਾਨਕ ਕਲੀਸਿਯਾ ਨੂੰ ਬਹਾਲ ਕਰਨਾ ਸੀ ਜਾਂ ਸਥਾਨਕ ਕਲੀਸਿਯਾ ਦੀ ਉਸਾਰੀ ਕਰਨਾ, ਉਨ੍ਹਾਂ ਦਾ ਕੰਮ ਕਲੀਸਿਯਾਵਾਂ ਸਥਾਪਤ ਕਰਨ ਨਾਲ ਸੰਬੰਧਤ ਸੀ। ਉਨ੍ਹਾਂ ਵੱਲੋਂ ਕੀਤੇ ਕੰਮ ਨੇ ਉਸ ਕੰਮ ਨੂੰ ਜਾਰੀ ਰੱਖਿਆ ਜੋ ਕਿਰਪਾ ਦੇ ਯੁਗ ਵਿੱਚ ਯਿਸੂ ਤੇ ਉਸ ਦੇ ਰਸੂਲਾਂ ਨੇ ਅਧੂਰਾ ਛੱਡ ਦਿੱਤਾ ਸੀ ਜਾਂ ਜੋ ਅੱਗੇ ਹੋਰ ਵਿਕਸਤ ਨਹੀਂ ਹੋਇਆ ਸੀ। ਉਨ੍ਹਾਂ ਨੇ ਆਪਣੇ ਕੰਮ ਵਿੱਚ ਜੋ ਕੀਤਾ ਉਹ ਉਸ ਨੂੰ ਬਹਾਲ ਕਰਨਾ ਸੀ ਜੋ ਯਿਸੂ ਨੇ ਆਪਣੇ ਮੁਢਲੇ ਕੰਮ ਵਿੱਚ ਉਸ ਤੋਂ ਬਾਅਦ ਆਉਣ ਵਾਲੀਆਂ ਪੀੜ੍ਹੀਆਂ ਨੂੰ ਕਰਨ ਲਈ ਕਿਹਾ ਸੀ, ਜਿਵੇਂ ਕਿ ਆਪਣੇ ਸਿਰਾਂ ਨੂੰ ਢੱਕ ਕੇ ਰੱਖਣਾ, ਬਪਤਿਸਮਾ ਲੈਣਾ, ਰੋਟੀ ਤੋੜਨਾ, ਜਾਂ ਮੈ ਪੀਣੀ। ਇਹ ਕਿਹਾ ਜਾ ਸਕਦਾ ਹੈ ਕਿ ਉਨ੍ਹਾਂ ਦਾ ਕੰਮ ਬਾਈਬਲ ਅਨੁਸਾਰ ਚੱਲਣਾ ਅਤੇ ਬਾਈਬਲ ਵਿੱਚ ਮੌਜੂਦ ਰਾਹਾਂ ਦੀ ਭਾਲ ਕਰਨਾ ਸੀ। ਉਨ੍ਹਾਂ ਨੇ ਕਿਸੇ ਕਿਸਮ ਦੀ ਕੋਈ ਨਵੀਂ ਤਰੱਕੀ ਨਹੀਂ ਕੀਤੀ। ਇਸ ਲਈ, ਉਨ੍ਹਾਂ ਦੇ ਕੰਮ ਵਿੱਚ ਸਿਰਫ਼ ਬਾਈਬਲ ਦੇ ਅੰਦਰ ਮੌਜੂਦ ਨਵੇਂ ਰਾਹਾਂ ਦੀ ਖੋਜ, ਅਤੇ ਇਸ ਦੇ ਨਾਲ ਹੀ ਬਿਹਤਰ ਅਤੇ ਵਧੇਰੇ ਯਥਾਰਥਵਾਦੀ ਅਮਲ ਹੀ ਦਿਖਾਈ ਦੇ ਸਕਦੇ ਹਨ। ਪਰ ਉਨ੍ਹਾਂ ਦੇ ਕੰਮ ਵਿੱਚ ਪਰਮੇਸ਼ੁਰ ਦੀ ਵਰਤਮਾਨ ਇੱਛਾ ਨਹੀਂ ਲੱਭ ਸਕਦੀ, ਕੋਈ ਨਵਾਂ ਕੰਮ ਤਾਂ ਬਿਲਕੁਲ ਹੀ ਨਹੀਂ ਲੱਭੇਗਾ ਜਿਸ ਨੂੰ ਪਰਮੇਸ਼ੁਰ ਨੇ ਅੰਤ ਦੇ ਦਿਨਾਂ ਵਿੱਚ ਕਰਨ ਦੀ ਯੋਜਨਾ ਬਣਾਈ ਹੈ। ਅਜਿਹਾ ਇਸ ਕਰਕੇ ਹੈ ਕਿਉਂਕਿ ਉਹ ਜਿਸ ਰਾਹ ਤੁਰੇ ਉਹ ਅਜੇ ਵੀ ਇੱਕ ਪੁਰਾਣਾ ਰਾਹ ਸੀ—ਉਸ ਵਿੱਚ ਕੋਈ ਨਵਾਂਪਣ ਅਤੇ ਕੋਈ ਤਰੱਕੀ ਨਹੀਂ ਸੀ। ਉਨ੍ਹਾਂ ਨੇ ਯਿਸੂ ਦੇ ਸਲੀਬ ’ਤੇ ਲਟਕਾਏ ਜਾਣ ਦੇ ਤੱਥ ਨੂੰ ਫੜੀ ਰੱਖਿਆ ਤਾਂ ਕਿ ਉਹ ਲੋਕਾਂ ਨੂੰ ਤੌਬਾ ਕਰਨ ਅਤੇ ਆਪਣੇ ਪਾਪਾਂ ਦਾ ਇਕਰਾਰ ਕਰਨ ਲਈ ਕਹਿਣ ਦੇ ਅਮਲ ਦਾ ਪਾਲਣ ਕਰ ਸਕਣ, ਤੇ ਇਨ੍ਹਾਂ ਕਥਨਾਂ ਦਾ ਪਾਲਣ ਕਰ ਸਕਣ ਕਿ ਜੋ ਅੰਤ ਤਕ ਸਹਿਣ ਕਰੇਗਾ ਉਹ ਬਚਾਇਆ ਜਾਵੇਗਾ ਅਤੇ ਇਹ ਕਿ ਆਦਮੀ ਔਰਤ ਦਾ ਸਿਰ ਹੁੰਦਾ ਹੈ, ਅਤੇ ਔਰਤ ਨੂੰ ਆਪਣੇ ਪਤੀ ਦਾ ਕਹਿਣਾ ਜ਼ਰੂਰ ਮੰਨਣਾ ਚਾਹੀਦਾ ਹੈ, ਅਤੇ ਹੋਰ ਵੀ ਵੱਧ ਰਵਾਇਤੀ ਧਾਰਣਾ ਕਿ ਭੈਣਾਂ ਪ੍ਰਚਾਰ ਨਹੀਂ, ਸਿਰਫ਼ ਆਗਿਆਕਾਰੀ ਕਰ ਸਕਦੀਆਂ ਹਨ। ਜੇ ਇਸ ਤਰ੍ਹਾਂ ਦੀ ਅਗਵਾਈ ਦਾ ਪਾਲਣ ਕਰਨਾ ਜਾਰੀ ਰੱਖਿਆ ਜਾਂਦਾ, ਤਾਂ ਪਵਿੱਤਰ ਆਤਮਾ ਲੋਕਾਂ ਨੂੰ ਸਿਧਾਂਤ ਤੋਂ ਮੁਕਤ ਕਰਨ ਲਈ, ਜਾਂ ਉਨ੍ਹਾਂ ਨੂੰ ਆਜ਼ਾਦੀ ਅਤੇ ਸੁੰਦਰਤਾ ਦੇ ਖੇਤਰ ਵਿੱਚ ਲੈ ਜਾਣ ਲਈ ਕਦੇ ਵੀ ਨਵਾਂ ਕੰਮ ਨਾ ਕਰ ਸਕਿਆ ਹੁੰਦਾ। ਇਸ ਲਈ, ਕੰਮ ਦਾ ਇਹ ਪੜਾਅ, ਜੋ ਕਿ ਯੁਗ ਨੂੰ ਬਦਲ ਦਿੰਦਾ ਹੈ, ਖੁਦ ਪਰਮੇਸ਼ੁਰ ਦੁਆਰਾ ਹੀ ਕੀਤਾ ਜਾਣਾ ਅਤੇ ਦੱਸਣਾ ਲਾਜ਼ਮੀ ਹੈ; ਵਰਨਾ ਕੋਈ ਵੀ ਵਿਅਕਤੀ ਉਸ ਦੀ ਥਾਂ ਅਜਿਹਾ ਨਹੀਂ ਕਰ ਸਕਦਾ। ਹੁਣ ਤਕ, ਇਸ ਵਰਗ ਤੋਂ ਬਾਹਰ ਪਵਿੱਤਰ ਆਤਮਾ ਦਾ ਸਾਰਾ ਕੰਮ ਠੱਪ ਹੋ ਚੁੱਕਾ ਹੈ, ਅਤੇ ਜਿਨ੍ਹਾਂ ਨੂੰ ਪਵਿੱਤਰ ਆਤਮਾ ਦੁਆਰਾ ਇਸਤੇਮਾਲ ਕੀਤਾ ਗਿਆ ਸੀ, ਆਪਣੀ ਸੁੱਧ-ਬੁੱਧ ਗੁਆ ਬੈਠੇ ਹਨ। ਇਸ ਲਈ, ਕਿਉਂਕਿ ਪਵਿੱਤਰ ਆਤਮਾ ਦੁਆਰਾ ਇਸਤੇਮਾਲ ਕੀਤੇ ਜਾਣ ਵਾਲੇ ਲੋਕਾਂ ਦਾ ਕੰਮ ਖੁਦ ਪਰਮੇਸ਼ੁਰ ਦੁਆਰਾ ਕੀਤੇ ਜਾਂਦੇ ਕੰਮ ਵਰਗਾ ਨਹੀਂ ਹੈ, ਇਸ ਲਈ ਉਨ੍ਹਾਂ ਦੀ ਪਛਾਣ ਅਤੇ ਜਿਨ੍ਹਾਂ ਪਾਤਰਾਂ ਦੇ ਵੱਲੋਂ ਉਹ ਕੰਮ ਕਰਦੇ ਹਨ, ਉਹ ਵੀ ਉਸੇ ਤਰ੍ਹਾਂ ਵੱਖੋ-ਵੱਖਰੇ ਹਨ। ਅਜਿਹਾ ਇਸ ਕਰਕੇ ਹੈ ਕਿਉਂਕਿ ਪਵਿੱਤਰ ਆਤਮਾ ਜੋ ਕੰਮ ਕਰਨ ਦਾ ਇਰਾਦਾ ਰੱਖਦਾ ਹੈ ਉਹ ਵੱਖਰਾ ਹੈ, ਅਤੇ ਇਸ ਕਾਰਨ ਜੋ ਲੋਕ ਉਹੋ ਜਿਹਾ ਕੰਮ ਹੀ ਕਰਦੇ ਹਨ ਉਨ੍ਹਾਂ ਨੂੰ ਵੱਖੋ-ਵੱਖਰੀ ਪਛਾਣ ਅਤੇ ਰੁਤਬੇ ਪ੍ਰਦਾਨ ਕੀਤੇ ਜਾਂਦੇ ਹਨ। ਪਵਿੱਤਰ ਆਤਮਾ ਦੁਆਰਾ ਇਸਤੇਮਾਲ ਕੀਤੇ ਜਾਂਦੇ ਲੋਕ ਸ਼ਾਇਦ ਕੁਝ ਅਜਿਹਾ ਕੰਮ ਵੀ ਕਰ ਸਕਦੇ ਹਨ ਜੋ ਨਵਾਂ ਹੈ ਅਤੇ ਹੋ ਸਕਦਾ ਹੈ ਕਿ ਉਹ ਪੁਰਾਣੇ ਯੁਗ ਵਿੱਚ ਕੀਤੇ ਗਏ ਕੁਝ ਕੰਮ ਨੂੰ ਖਤਮ ਵੀ ਕਰ ਦੇਣ, ਪਰ ਜੋ ਉਹ ਕਰਦੇ ਹਨ ਉਹ ਨਵੇਂ ਯੁਗ ਵਿੱਚ ਪਰਮੇਸ਼ੁਰ ਦੇ ਸੁਭਾਅ ਅਤੇ ਇੱਛਾ ਨੂੰ ਪਰਗਟ ਨਹੀਂ ਕਰ ਸਕਦਾ। ਉਹ ਸਿਰਫ਼ ਪੁਰਾਣੇ ਯੁਗ ਦੇ ਕੰਮ ਤੋਂ ਛੁਟਕਾਰਾ ਪਾਉਣ ਲਈ ਕੰਮ ਕਰਦੇ ਹਨ, ਨਾ ਕਿ ਖੁਦ ਪਰਮੇਸ਼ੁਰ ਦੇ ਸੁਭਾਅ ਦੀ ਸਿੱਧਿਆਂ ਨੁਮਾਇੰਦਗੀ ਕਰਨ ਦੇ ਉਦੇਸ਼ ਲਈ ਨਵਾਂ ਕੰਮ ਕਰਨ ਵਾਸਤੇ। ਇਸ ਤਰ੍ਹਾਂ, ਕੋਈ ਫਰਕ ਨਹੀਂ ਪੈਂਦਾ ਕਿ ਉਹ ਕਿੰਨੇ ਪੁਰਾਣੇ ਅਮਲਾਂ ਨੂੰ ਖਤਮ ਕਰਦੇ ਹਨ ਜਾਂ ਉਹ ਕਿੰਨੇ ਨਵੇਂ ਅਮਲ ਲਾਗੂ ਕਰਦੇ ਹਨ, ਉਹ ਫਿਰ ਵੀ ਮਨੁੱਖ ਅਤੇ ਸਿਰਜੇ ਹੋਏ ਪ੍ਰਾਣੀਆਂ ਦੀ ਹੀ ਨੁਮਾਇੰਦਗੀ ਕਰਦੇ ਹਨ। ਪਰ, ਜਦੋਂ ਖੁਦ ਪਰਮੇਸ਼ੁਰ ਕੰਮ ਕਰਦਾ ਹੈ, ਤਾਂ ਉਹ ਖੁੱਲ੍ਹ ਕੇ ਪੁਰਾਣੇ ਯੁਗ ਦੇ ਅਮਲਾਂ ਦੇ ਖਾਤਮੇ ਜਾਂ ਨਵੇਂ ਯੁਗ ਦੀ ਸ਼ੁਰੂਆਤ ਦਾ ਸਿੱਧਿਆਂ ਐਲਾਨ ਨਹੀਂ ਕਰਦਾ ਹੈ। ਉਹ ਆਪਣੇ ਕੰਮ ਵਿੱਚ ਸਪਸ਼ਟ ਅਤੇ ਬੇਬਾਕ ਹੈ। ਉਹ ਜਿਸ ਕੰਮ ਨੂੰ ਕਰਨ ਦਾ ਇਰਾਦਾ ਰੱਖਦਾ ਹੈ ਉਸ ਨੂੰ ਬੇਬਾਕੀ ਨਾਲ ਕਰਦਾ ਹੈ; ਭਾਵ, ਉਹ ਸਿੱਧਿਆਂ ਉਸ ਕੰਮ ਦਾ ਪ੍ਰਗਟਾਵਾ ਕਰਦਾ ਹੈ ਜੋ ਉਹ ਲੈ ਕੇ ਆਇਆ ਹੈ, ਆਪਣੀ ਹੋਂਦ ਅਤੇ ਸੁਭਾਅ ਨੂੰ ਪਰਗਟ ਕਰਦਿਆਂ, ਆਪਣਾ ਕੰਮ ਸਿੱਧਿਆਂ ਅਸਲ ਮਨੋਰਥ ਅਨੁਸਾਰ ਕਰਦਾ ਹੈ। ਮਨੁੱਖ ਇਸ ਬਾਰੇ ਜਿਸ ਢੰਗ ਨਾਲ ਸੋਚਦਾ ਹੈ, ਉਹ ਇਹ ਕਿ ਪਰਮੇਸ਼ੁਰ ਦਾ ਸੁਭਾਅ ਅਤੇ ਇਸੇ ਤਰ੍ਹਾਂ ਉਸ ਦਾ ਕੰਮ ਵੀ ਬੀਤੇ ਯੁਗਾਂ ਦੇ ਮੁਕਾਬਲੇ ਵੱਖਰੇ ਹਨ। ਹਾਲਾਂਕਿ, ਖੁਦ ਪਰਮੇਸ਼ੁਰ ਦੇ ਨਜ਼ਰੀਏ ਤੋਂ, ਇਹ ਸਿਰਫ਼ ਉਸ ਦੇ ਕੰਮ ਦੀ ਨਿਰੰਤਰਤਾ ਅਤੇ ਹੋਰ ਅੱਗੇ ਦਾ ਵਿਕਾਸ ਹੈ। ਜਦੋਂ ਖੁਦ ਪਰਮੇਸ਼ੁਰ ਕੰਮ ਕਰਦਾ ਹੈ, ਉਹ ਆਪਣੇ ਵਚਨ ਦਾ ਪ੍ਰਗਟਾਵਾ ਕਰਦਾ ਹੈ ਅਤੇ ਸਿੱਧਿਆਂ ਨਵਾਂ ਕੰਮ ਲਿਆਉਂਦਾ ਹੈ। ਇਸ ਦੇ ਉਲਟ, ਜਦੋਂ ਮਨੁੱਖ ਕੰਮ ਕਰਦਾ ਹੈ, ਤਾਂ ਇਹ ਸਲਾਹ-ਮਸ਼ਵਰੇ ਅਤੇ ਅਧਿਐਨ ਦੁਆਰਾ ਹੁੰਦਾ ਹੈ, ਜਾਂ ਇਹ ਗਿਆਨ ਦਾ ਵਿਸਤਾਰ ਅਤੇ ਦੂਜਿਆਂ ਦੇ ਕੰਮ ’ਤੇ ਅਧਾਰਤ ਅਮਲ ਨੂੰ ਪ੍ਰਣਾਲੀਬੱਧ ਕਰਨਾ ਹੁੰਦਾ ਹੈ। ਕਹਿਣ ਦਾ ਭਾਵ ਇਹ ਹੈ ਕਿ, ਮਨੁੱਖ ਦੁਆਰਾ ਕੀਤੇ ਗਏ ਕੰਮ ਦਾ ਸਾਰ ਇੱਕ ਸਥਾਪਤ ਕ੍ਰਮ ਦਾ ਪਾਲਣ ਕਰਨਾ ਅਤੇ “ਨਵੇਂ ਜੁੱਤਿਆਂ ਨਾਲ ਪੁਰਾਣੇ ਰਾਹਾਂ ’ਤੇ ਤੁਰਨਾ” ਹੈ। ਇਸ ਦਾ ਅਰਥ ਇਹ ਹੈ ਕਿ ਪਵਿੱਤਰ ਆਤਮਾ ਦੁਆਰਾ ਵਰਤੇ ਜਾਂਦੇ ਲੋਕ ਜਿਸ ਰਾਹ ਤੁਰੇ ਸਨ ਉਹ ਵੀ ਖੁਦ ਪਰਮੇਸ਼ੁਰ ਦੁਆਰਾ ਅਰੰਭੇ ਗਏ ਰਾਹ ਉੱਪਰ ਉਸਰਿਆ ਹੈ। ਇਸ ਲਈ, ਹਰ ਚੀਜ਼ ’ਤੇ ਸੋਚ-ਵਿਚਾਰ ਕਰਨ ਤੋਂ ਬਾਅਦ, ਮਨੁੱਖ ਅਜੇ ਵੀ ਮਨੁੱਖ ਹੈ, ਅਤੇ ਪਰਮੇਸ਼ੁਰ ਅਜੇ ਵੀ ਪਰਮੇਸ਼ੁਰ ਹੈ।

ਯੂਹੰਨਾ ਵਾਅਦੇ ਰਾਹੀਂ ਪੈਦਾ ਹੋਇਆ ਸੀ, ਬਿਲਕੁਲ ਉਸੇ ਤਰ੍ਹਾਂ ਜਿਵੇਂ ਇਸਹਾਕ ਅਬਰਾਹਾਮ ਤੋਂ ਪੈਦਾ ਹੋਇਆ ਸੀ। ਉਸ ਨੇ ਯਿਸੂ ਲਈ ਰਾਹ ਪੱਧਰਾ ਕੀਤਾ ਤੇ ਬਹੁਤ ਸਾਰਾ ਕੰਮ ਕੀਤਾ, ਪਰ ਉਹ ਪਰਮੇਸ਼ੁਰ ਨਹੀਂ ਸੀ। ਇਸ ਦੀ ਬਜਾਏ, ਉਹ ਨਬੀਆਂ ਵਿੱਚੋਂ ਇੱਕ ਸੀ, ਕਿਉਂਕਿ ਉਸ ਨੇ ਸਿਰਫ਼ ਯਿਸੂ ਲਈ ਰਾਹ ਪੱਧਰਾ ਕੀਤਾ ਸੀ। ਉਸ ਦਾ ਕੰਮ ਵੀ ਬਹੁਤ ਮਹਾਨ ਸੀ, ਅਤੇ ਯੂਹੰਨਾ ਦੁਆਰਾ ਰਾਹ ਪੱਧਰਾ ਕਰਨ ਤੋਂ ਬਾਅਦ ਹੀ ਯਿਸੂ ਨੇ ਅਧਿਕਾਰਤ ਤੌਰ ਤੇ ਆਪਣਾ ਕੰਮ ਸ਼ੁਰੂ ਕੀਤਾ ਸੀ। ਬੁਨਿਆਦੀ ਤੌਰ ਤੇ, ਉਸ ਨੇ ਸਿਰਫ਼ ਯਿਸੂ ਲਈ ਮਿਹਨਤ ਕੀਤੀ, ਅਤੇ ਉਸ ਨੇ ਜੋ ਕੰਮ ਕੀਤਾ ਉਹ ਯਿਸੂ ਦੇ ਕੰਮ ਦੀ ਸੇਵਾ ਵਿੱਚ ਸੀ। ਉਸ ਦੁਆਰਾ ਰਾਹ ਪੱਧਰਾ ਕਰ ਦਿੱਤੇ ਜਾਣ ਤੋਂ ਬਾਅਦ, ਯਿਸੂ ਨੇ ਆਪਣਾ ਕੰਮ ਸ਼ੁਰੂ ਕੀਤਾ, ਉਹ ਕੰਮ ਜੋ ਵਧੇਰੇ ਨਵਾਂ, ਵਧੇਰੇ ਨਿੱਗਰ ਅਤੇ ਵਧੇਰੇ ਵਿਸਤਾਰਪੂਰਵਕ ਸੀ। ਯੂਹੰਨਾ ਨੇ ਕੰਮ ਦਾ ਸਿਰਫ਼ ਸ਼ੁਰੂਆਤੀ ਹਿੱਸਾ ਕੀਤਾ; ਨਵੇਂ ਕੰਮ ਦਾ ਜ਼ਿਆਦਾ ਵੱਡਾ ਹਿੱਸਾ ਯਿਸੂ ਦੁਆਰਾ ਕੀਤਾ ਗਿਆ ਸੀ। ਯੂਹੰਨਾ ਨੇ ਨਵਾਂ ਕੰਮ ਵੀ ਕੀਤਾ, ਪਰ ਇਹ ਉਹ ਨਹੀਂ ਸੀ ਜਿਸ ਨੇ ਨਵੇਂ ਯੁਗ ਦੀ ਸ਼ੁਰੂਆਤ ਕੀਤੀ ਸੀ। ਯੂਹੰਨਾ ਵਾਅਦੇ ਰਾਹੀਂ ਪੈਦਾ ਹੋਇਆ ਸੀ, ਅਤੇ ਉਸ ਦਾ ਨਾਮ ਦੂਤ ਦੁਆਰਾ ਦਿੱਤਾ ਗਿਆ ਸੀ। ਉਸ ਵੇਲੇ, ਕੁਝ ਲੋਕ ਉਸ ਦਾ ਨਾਮ ਉਸ ਦੇ ਪਿਤਾ ਜ਼ਕਰਯਾਹ ਦੇ ਨਾਮ ’ਤੇ ਰੱਖਣਾ ਚਾਹੁੰਦੇ ਸਨ, ਪਰ ਉਸ ਦੀ ਮਾਤਾ ਇਹ ਕਹਿੰਦੇ ਹੋਏ ਜ਼ੋਰ ਨਾਲ ਬੋਲੀ, “ਇਸ ਬੱਚੇ ਨੂੰ ਉਸ ਨਾਮ ਨਾਲ ਨਹੀਂ ਬੁਲਾਇਆ ਜਾ ਸਕਦਾ। ਇਸ ਨੂੰ ਯੂਹੰਨਾ ਬੁਲਾਇਆ ਜਾਣਾ ਚਾਹੀਦਾ ਹੈ।” ਇਹ ਸਭ ਪਵਿੱਤਰ ਆਤਮਾ ਦੇ ਆਦੇਸ਼ ਨਾਲ ਸੀ। ਯਿਸੂ ਦਾ ਨਾਮ ਵੀ ਪਵਿੱਤਰ ਆਤਮਾ ਦੇ ਆਦੇਸ਼ ਨਾਲ ਰੱਖਿਆ ਗਿਆ ਸੀ, ਉਹ ਪਵਿੱਤਰ ਆਤਮਾ ਤੋਂ ਪੈਦਾ ਹੋਇਆ ਸੀ, ਅਤੇ ਉਸ ਦਾ ਵਾਅਦਾ ਪਵਿੱਤਰ ਆਤਮਾ ਨੇ ਕੀਤਾ ਸੀ। ਯਿਸੂ ਪਰਮੇਸ਼ੁਰ, ਮਸੀਹ ਅਤੇ ਮਨੁੱਖ ਦਾ ਪੁੱਤਰ ਸੀ। ਪਰ, ਯੂਹੰਨਾ ਦਾ ਕੰਮ ਵੀ ਮਹਾਨ ਹੁੰਦੇ ਹੋਏ, ਉਸ ਨੂੰ ਪਰਮੇਸ਼ੁਰ ਕਿਉਂ ਨਹੀਂ ਕਿਹਾ ਗਿਆ ਸੀ? ਅਸਲ ਵਿੱਚ ਯਿਸੂ ਦੁਆਰਾ ਕੀਤੇ ਕੰਮ ਅਤੇ ਯੂਹੰਨਾ ਦੁਆਰਾ ਕੀਤੇ ਗਏ ਕੰਮ ਵਿੱਚ ਕੀ ਅੰਤਰ ਸੀ? ਕੀ ਇੱਕੋ-ਇੱਕ ਕਾਰਨ ਇਹੀ ਸੀ ਕਿ ਯੂਹੰਨਾ ਹੀ ਉਹ ਸੀ ਜਿਸ ਨੇ ਯਿਸੂ ਲਈ ਰਾਹ ਪੱਧਰਾ ਕੀਤਾ ਸੀ? ਜਾਂ ਕਿਉਂਕਿ ਇਹ ਪਰਮੇਸ਼ੁਰ ਦੁਆਰਾ ਪਹਿਲਾਂ ਤੋਂ ਮਿੱਥਿਆ ਗਿਆ ਸੀ? ਹਾਲਾਂਕਿ ਯੂਹੰਨਾ ਨੇ ਇਹ ਵੀ ਕਿਹਾ ਸੀ, “ਤੋਬਾ ਕਰੋ ਕਿਉਂ ਜੋ ਸੁਰਗ ਦਾ ਰਾਜ ਨੇੜੇ ਆਇਆ ਹੈ,” ਅਤੇ ਉਸ ਨੇ ਵੀ ਸਵਰਗ ਦੇ ਰਾਜ ਦੀ ਇੰਜੀਲ ਦਾ ਪ੍ਰਚਾਰ ਕੀਤਾ, ਪਰ ਉਸ ਦਾ ਕੰਮ ਅੱਗੇ ਹੋਰ ਵਿਕਸਤ ਨਹੀਂ ਹੋਇਆ ਸੀ ਅਤੇ ਇਸ ਨੇ ਸਿਰਫ਼ ਇੱਕ ਸ਼ੁਰੂਆਤ ਸਥਾਪਤ ਕੀਤੀ। ਇਸ ਦੇ ਉਲਟ, ਯਿਸੂ ਨੇ ਇੱਕ ਨਵੇਂ ਯੁਗ ਦੀ ਸ਼ੁਰੂਆਤ ਕੀਤੀ ਅਤੇ ਨਾਲ-ਨਾਲ ਪੁਰਾਣੇ ਯੁਗ ਨੂੰ ਖਤਮ ਕੀਤਾ, ਪਰ ਉਸ ਨੇ ਪੁਰਾਣੇ ਨੇਮ ਦੀ ਸ਼ਰਾ ਨੂੰ ਵੀ ਪੂਰਾ ਕੀਤਾ। ਉਸ ਨੇ ਜੋ ਕੰਮ ਕੀਤਾ ਉਹ ਯੂਹੰਨਾ ਦੇ ਕੰਮ ਨਾਲੋਂ ਜ਼ਿਆਦਾ ਵੱਡਾ ਸੀ, ਅਤੇ ਇਸ ਤੋਂ ਵੀ ਵੱਧ ਉਹ ਸਾਰੀ ਮਨੁੱਖਜਾਤੀ ਨੂੰ ਛੁਟਕਾਰਾ ਦਿਵਾਉਣ ਲਈ ਆਇਆ ਸੀ—ਉਸ ਨੇ ਕੰਮ ਦੇ ਉਸ ਪੜਾਅ ਨੂੰ ਪੂਰਾ ਕੀਤਾ। ਜਿੱਥੋਂ ਤਕ ਯੂਹੰਨਾ ਦਾ ਸੰਬੰਧ ਹੈ, ਉਸ ਨੇ ਸਿਰਫ਼ ਰਾਹ ਤਿਆਰ ਕੀਤਾ। ਹਾਲਾਂਕਿ ਉਸ ਦਾ ਕੰਮ ਮਹਾਨ ਸੀ, ਉਸ ਦੇ ਵਚਨ ਅਨੇਕਾਂ ਸਨ, ਉਸ ਦੇ ਪਿੱਛੇ ਚੱਲਣ ਵਾਲੇ ਚੇਲੇ ਅਣਗਿਣਤ ਸਨ, ਪਰ ਉਸ ਦੇ ਕੰਮ ਨੇ ਮਨੁੱਖ ਲਈ ਇੱਕ ਨਵੀਂ ਸ਼ੁਰੂਆਤ ਲਿਆਉਣ ਤੋਂ ਇਲਾਵਾ ਹੋਰ ਕੁਝ ਨਹੀਂ ਕੀਤਾ। ਮਨੁੱਖ ਨੂੰ ਉਸ ਕੋਲੋਂ ਕਦੇ ਵੀ ਜੀਵਨ, ਰਾਹ, ਜਾਂ ਵਧੇਰੇ ਡੂੰਘੀਆਂ ਸੱਚਾਈਆਂ ਪ੍ਰਾਪਤ ਨਹੀਂ ਹੋਈਆਂ, ਅਤੇ ਨਾ ਹੀ ਮਨੁੱਖ ਨੂੰ ਉਸ ਰਾਹੀਂ ਪਰਮੇਸ਼ੁਰ ਦੀ ਇੱਛਾ ਬਾਰੇ ਕੋਈ ਸਮਝ ਪ੍ਰਾਪਤ ਹੋਈ। ਯੂਹੰਨਾ ਇੱਕ ਮਹਾਨ ਨਬੀ (ਏਲੀਯਾਹ) ਸੀ ਜਿਸ ਨੇ ਯਿਸੂ ਦੇ ਕੰਮ ਲਈ ਨਵਾਂ ਅਧਾਰ ਖੋਲ੍ਹਿਆ ਅਤੇ ਚੁਣਿਆਂ ਹੋਇਆਂ ਨੂੰ ਤਿਆਰ ਕੀਤਾ; ਉਹ ਕਿਰਪਾ ਦੇ ਯੁਗ ਦਾ ਮੋਹਰੀ ਸੀ। ਇਹੋ ਜਿਹੇ ਮਾਮਲਿਆਂ ਨੂੰ ਸਿਰਫ਼ ਉਨ੍ਹਾਂ ਦੇ ਸਧਾਰਣ ਮਨੁੱਖੀ ਪ੍ਰਗਟਾਵਿਆਂ ਵੱਲ ਵੇਖ ਕੇ ਨਹੀਂ ਸਮਝਿਆ ਜਾ ਸਕਦਾ। ਇਹ ਸਭ ਹੋਰ ਵੀ ਜ਼ਿਆਦਾ ਉਚਿਤ ਹੈ ਕਿਉਂਕਿ ਯੂਹੰਨਾ ਨੇ ਵੀ ਉਹ ਕੰਮ ਕੀਤਾ ਜੋ ਕਾਫ਼ੀ ਮਹੱਤਵਪੂਰਣ ਸੀ ਅਤੇ, ਇਸ ਤੋਂ ਇਲਾਵਾ, ਉਸ ਦਾ ਪਵਿੱਤਰ ਆਤਮਾ ਦੁਆਰਾ ਵਾਅਦਾ ਕੀਤਾ ਗਿਆ ਸੀ, ਅਤੇ ਉਸ ਦੇ ਕੰਮ ਨੂੰ ਪਵਿੱਤਰ ਆਤਮਾ ਨੇ ਕਾਇਮ ਰੱਖਿਆ ਸੀ। ਅਜਿਹਾ ਹੁੰਦੇ ਹੋਏ, ਇਹ ਸਿਰਫ਼ ਉਨ੍ਹਾਂ ਦੁਆਰਾ ਕੀਤੇ ਜਾਂਦੇ ਕੰਮ ਰਾਹੀਂ ਹੀ ਹੈ ਕਿ ਕੋਈ ਵਿਅਕਤੀ ਉਨ੍ਹਾਂ ਦੀ ਆਪੋ-ਆਪਣੀ ਪਛਾਣ ਵਿਚਾਲੇ ਫ਼ਰਕ ਦੇਖ ਸਕਦਾ ਹੈ, ਕਿਉਂਕਿ ਮਨੁੱਖ ਦੀ ਬਾਹਰੀ ਦਿੱਖ ਤੋਂ ਉਸ ਦੇ ਤੱਤ ਬਾਰੇ ਦੱਸਣ ਦਾ ਕੋਈ ਤਰੀਕਾ ਨਹੀਂ ਹੈ, ਅਤੇ ਨਾ ਹੀ ਮਨੁੱਖ ਲਈ ਇਹ ਪਤਾ ਲਾਉਣ ਦਾ ਕੋਈ ਤਰੀਕਾ ਹੈ ਕਿ ਪਵਿੱਤਰ ਆਤਮਾ ਦੀ ਗਵਾਹੀ ਕੀ ਹੈ। ਯੂਹੰਨਾ ਦੁਆਰਾ ਅਤੇ ਯਿਸੂ ਦੁਆਰਾ ਕੀਤਾ ਗਿਆ ਕੰਮ ਇੱਕੋ ਜਿਹੇ ਨਹੀਂ ਸਨ, ਵੱਖੋ-ਵੱਖਰੀ ਕਿਸਮ ਦੇ ਸਨ। ਇਸੇ ਗੱਲ ਤੋਂ ਹੀ ਕੋਈ ਨਿਰਧਾਰਤ ਕਰ ਸਕਦਾ ਹੈ ਕਿ ਕੀ ਯੂਹੰਨਾ ਪਰਮੇਸ਼ੁਰ ਸੀ ਜਾਂ ਨਹੀਂ। ਯਿਸੂ ਦਾ ਕੰਮ ਅਰੰਭ ਕਰਨਾ, ਜਾਰੀ ਰੱਖਣਾ, ਸਮਾਪਤ ਕਰਨਾ, ਅਤੇ ਫਲਵੰਤ ਬਣਾਉਣਾ ਸੀ। ਉਸ ਨੇ ਇਨ੍ਹਾਂ ਵਿੱਚੋਂ ਹਰ ਕਦਮ ਨੂੰ ਪੂਰਾ ਕੀਤਾ, ਜਦਕਿ ਯੂਹੰਨਾ ਦਾ ਕੰਮ ਇੱਕ ਸ਼ੁਰੂਆਤ ਕਰਨ ਤੋਂ ਵੱਧ ਹੋਰ ਕੁਝ ਵੀ ਨਹੀਂ ਸੀ। ਸ਼ੁਰੂਆਤ ਵਿੱਚ, ਯਿਸੂ ਨੇ ਇੰਜੀਲ ਨੂੰ ਫ਼ੈਲਾਇਆ ਅਤੇ ਤੌਬਾ ਦੇ ਰਾਹ ਦਾ ਪ੍ਰਚਾਰ ਕੀਤਾ, ਅਤੇ ਫਿਰ ਮਨੁੱਖ ਨੂੰ ਬਪਤਿਸਮਾ ਦਿੱਤਾ, ਬਿਮਾਰਾਂ ਨੂੰ ਨਰੋਏ ਕੀਤਾ, ਅਤੇ ਦੁਸ਼ਟ ਆਤਮਾਵਾਂ ਨੂੰ ਕੱਢਿਆ। ਅੰਤ ਵਿੱਚ, ਉਸ ਨੇ ਮਨੁੱਖਜਾਤੀ ਨੂੰ ਪਾਪ ਤੋਂ ਛੁਟਕਾਰਾ ਦਿਵਾਇਆ ਅਤੇ ਸਮੁੱਚੇ ਯੁਗ ਲਈ ਆਪਣੇ ਕੰਮ ਨੂੰ ਪੂਰਾ ਕੀਤਾ। ਉਹ, ਮਨੁੱਖਾਂ ਵਿੱਚ ਪ੍ਰਚਾਰ ਕਰਦੇ ਹੋਏ ਅਤੇ ਸਵਰਗ ਦੇ ਰਾਜ ਦੀ ਇੰਜੀਲ ਨੂੰ ਫ਼ੈਲਾਉਂਦੇ ਹੋਏ ਜਗ੍ਹਾ-ਜਗ੍ਹਾ ਵੀ ਘੁੰਮਿਆ। ਇਸ ਮਾਮਲੇ ਵਿੱਚ ਉਹ ਅਤੇ ਯੂਹੰਨਾ ਇੱਕੋ ਜਿਹੇ ਸਨ, ਫ਼ਰਕ ਇਹ ਸੀ ਕਿ ਯਿਸੂ ਨੇ ਇੱਕ ਨਵੇਂ ਯੁਗ ਦੀ ਸ਼ੁਰੂਆਤ ਕੀਤੀ ਅਤੇ ਮਨੁੱਖ ਲਈ ਕਿਰਪਾ ਦਾ ਯੁਗ ਲਿਆਇਆ। ਉਸ ਦੇ ਮੁੱਖ ਤੋਂ ਉਹ ਵਚਨ ਨਿਕਲਿਆ ਜਿਸ ਉੱਪਰ ਮਨੁੱਖ ਨੂੰ ਅਮਲ ਕਰਨਾ ਚਾਹੀਦਾ ਹੈ ਅਤੇ ਉਹ ਰਾਹ ਜਿਸ ਉੱਪਰ ਮਨੁੱਖ ਨੂੰ ਕਿਰਪਾ ਦੇ ਯੁਗ ਵਿੱਚ ਚੱਲਣਾ ਚਾਹੀਦਾ ਹੈ, ਅਤੇ ਅੰਤ ਵਿੱਚ, ਉਸ ਨੇ ਛੁਟਕਾਰੇ ਦੇ ਕੰਮ ਨੂੰ ਖਤਮ ਕਰ ਦਿੱਤਾ। ਯੂਹੰਨਾ ਕਦੇ ਵੀ ਇਹ ਕੰਮ ਪੂਰਾ ਨਹੀਂ ਕਰ ਸਕਦਾ ਸੀ। ਅਤੇ ਇਸ ਤਰ੍ਹਾਂ ਇਹ ਯਿਸੂ ਹੀ ਸੀ ਜਿਸ ਨੇ ਖੁਦ ਪਰਮੇਸ਼ੁਰ ਦਾ ਕੰਮ ਕੀਤਾ, ਅਤੇ ਇਹ ਉਹ ਹੈ ਜੋ ਖੁਦ ਪਰਮੇਸ਼ੁਰ ਹੈ, ਅਤੇ ਜੋ ਸਿੱਧਿਆਂ ਪਰਮੇਸ਼ੁਰ ਦੀ ਨੁਮਾਇੰਦਗੀ ਕਰਦਾ ਹੈ। ਮਨੁੱਖ ਦੀਆਂ ਧਾਰਣਾਵਾਂ ਕਹਿੰਦੀਆਂ ਹਨ ਕਿ ਜੋ ਵਾਅਦੇ ਰਾਹੀਂ ਪੈਦਾ ਹੁੰਦੇ ਹਨ, ਆਤਮਾ ਤੋਂ ਪੈਦਾ ਹੁੰਦੇ ਹਨ, ਪਵਿੱਤਰ ਆਤਮਾ ਦੁਆਰਾ ਕਾਇਮ ਰੱਖੇ ਜਾਂਦੇ ਹਨ, ਅਤੇ ਜਿਹੜੇ ਨਵੇਂ ਰਾਹ ਖੋਲ੍ਹਦੇ ਹਨ ਉਹ ਸਭ ਪਰਮੇਸ਼ੁਰ ਹਨ। ਇਸ ਦਲੀਲ ਦੇ ਅਨੁਸਾਰ, ਯੂਹੰਨਾ ਵੀ ਪਰਮੇਸ਼ੁਰ ਹੋਵੇਗਾ, ਅਤੇ ਮੂਸਾ, ਅਬਰਾਹਾਮ ਅਤੇ ਦਾਊਦ…, ਉਹ ਵੀ ਸਾਰੇ ਪਰਮੇਸ਼ੁਰ ਹੋਣਗੇ। ਕੀ ਇਹ ਨਿਰਾ-ਪੁਰਾ ਮਜ਼ਾਕ ਨਹੀਂ ਹੈ?

ਆਪਣੀ ਸੇਵਕਾਈ ਨਿਭਾਉਣ ਤੋਂ ਪਹਿਲਾਂ, ਯਿਸੂ ਵੀ ਇੱਕ ਸਧਾਰਣ ਮਨੁੱਖ ਸੀ ਜਿਸ ਨੇ, ਪਵਿੱਤਰ ਆਤਮਾ ਨੇ ਜੋ ਕੁਝ ਵੀ ਕੀਤਾ, ਉਸੇ ਅਨੁਸਾਰ ਕੰਮ ਕੀਤਾ। ਭਾਵੇਂ ਉਸ ਨੂੰ ਉਸ ਸਮੇਂ ਆਪਣੀ ਖੁਦ ਦੀ ਪਛਾਣ ਬਾਰੇ ਪਤਾ ਸੀ ਜਾਂ ਨਹੀਂ, ਪਰ ਉਸ ਨੇ ਉਸ ਸਭ ਦੀ ਪਾਲਣਾ ਕੀਤੀ ਜੋ ਪਰਮੇਸ਼ੁਰ ਵੱਲੋਂ ਆਇਆ। ਪਵਿੱਤਰ ਆਤਮਾ ਨੇ ਉਸ ਦੀ ਸੇਵਕਾਈ ਸ਼ੁਰੂ ਹੋਣ ਤੋਂ ਪਹਿਲਾਂ ਉਸ ਦੀ ਪਛਾਣ ਕਦੇ ਉਜਾਗਰ ਨਹੀਂ ਕੀਤੀ। ਇਹ ਸਿਰਫ਼ ਉਸ ਦੁਆਰਾ ਆਪਣੀ ਸੇਵਕਾਈ ਸ਼ੁਰੂ ਕਰਨ ਤੋਂ ਬਾਅਦ ਹੀ ਸੀ ਕਿ ਉਸ ਨੇ ਉਨ੍ਹਾਂ ਨਿਯਮਾਂ ਅਤੇ ਉਨ੍ਹਾਂ ਕਨੂੰਨਾਂ ਨੂੰ ਖਤਮ ਕੀਤਾ, ਅਤੇ ਜਦੋਂ ਉਸ ਨੇ ਅਧਿਕਾਰਤ ਤੌਰ ਤੇ ਆਪਣੀ ਸੇਵਕਾਈ ਨਿਭਾਉਣੀ ਸ਼ੁਰੂ ਕਰ ਦਿੱਤੀ ਸੀ ਉਸ ਤੋਂ ਬਾਅਦ ਜਾ ਕੇ ਹੀ ਉਸ ਦੇ ਵਚਨ ਅਧਿਕਾਰ ਅਤੇ ਸਮਰੱਥਾ ਨਾਲ ਲਬਰੇਜ਼ ਹੋ ਗਏ ਸਨ। ਜਦੋਂ ਉਸ ਨੇ ਆਪਣੀ ਸੇਵਕਾਈ ਅਰੰਭ ਕੀਤੀ ਸਿਰਫ਼ ਉਸ ਤੋਂ ਬਾਅਦ ਹੀ ਉਸ ਨੇ ਇੱਕ ਨਵਾਂ ਯੁਗ ਸ਼ੁਰੂ ਕਰਨ ਲਈ ਆਪਣਾ ਕੰਮ ਅਰੰਭ ਕੀਤਾ ਸੀ। ਇਸ ਤੋਂ ਪਹਿਲਾਂ, ਪਵਿੱਤਰ ਆਤਮਾ ਉਸ ਦੇ ਅੰਦਰ 29 ਸਾਲਾਂ ਤਕ ਲੁਕਿਆ ਰਿਹਾ, ਉਸ ਸਮੇਂ ਦੌਰਾਨ ਉਸ ਨੇ ਸਿਰਫ਼ ਇੱਕ ਮਨੁੱਖ ਦੀ ਨੁਮਾਇੰਦਗੀ ਹੀ ਕੀਤੀ ਅਤੇ ਉਹ ਪਰਮੇਸ਼ੁਰ ਦੀ ਪਛਾਣ ਤੋਂ ਬਿਨਾਂ ਸੀ। ਪਰਮੇਸ਼ੁਰ ਦਾ ਕੰਮ ਉਸ ਦੁਆਰਾ ਆਪਣੀ ਸੇਵਕਾਈ ਦਾ ਕੰਮ ਕਰਨ ਅਤੇ ਨਿਭਾਉਣ ਨਾਲ ਸ਼ੁਰੂ ਹੋਇਆ, ਉਸ ਨੇ ਆਪਣੀ ਅੰਦਰੂਨੀ ਯੋਜਨਾ ਦੇ ਅਨੁਸਾਰ, ਇਸ ਗੱਲ ਦੀ ਪਰਵਾਹ ਕੀਤੇ ਬਗੈਰ ਆਪਣਾ ਕੰਮ ਕੀਤਾ ਕਿ ਮਨੁੱਖ ਉਸ ਬਾਰੇ ਕਿੰਨਾ ਜਾਣਦਾ ਹੈ, ਅਤੇ ਜੋ ਕੰਮ ਉਸ ਨੇ ਕੀਤਾ ਉਹ ਪਰਮੇਸ਼ੁਰ ਦੀ ਸਿੱਧੀ ਨੁਮਾਇੰਦਗੀ ਸੀ। ਉਸ ਵੇਲੇ, ਯਿਸੂ ਨੇ ਆਪਣੇ ਆਲੇ-ਦੁਆਲੇ ਦੇ ਲੋਕਾਂ ਨੂੰ ਪੁੱਛਿਆ, “ਤੁਸੀਂ ਕੀ ਕਹਿੰਦੇ ਹੋ ਕਿ ਮੈਂ ਕੌਣ ਹਾਂ?” ਉਨ੍ਹਾਂ ਨੇ ਉੱਤਰ ਦਿੱਤਾ, “ਤੂੰ ਨਬੀਆਂ ਵਿੱਚੋਂ ਮਹਾਨ ਨਬੀ ਅਤੇ ਸਾਡਾ ਸ੍ਰੇਸ਼ਠ ਵੈਦ ਹੈਂ।” ਤੇ ਕੁਝ ਨੇ ਜਵਾਬ ਦਿੱਤਾ, “ਤੂੰ ਸਾਡਾ ਪਰਧਾਨ ਜਾਜਕ ਹੈਂ,” ਤੇ ਵਗੈਰਾ-ਵਗੈਰਾ। ਹਰ ਤਰ੍ਹਾਂ ਦੇ ਜਵਾਬ ਦਿੱਤੇ ਗਏ ਸਨ, ਕਈਆਂ ਨੇ ਇੱਥੋਂ ਤਕ ਵੀ ਕਿਹਾ ਕਿ ਉਹ ਯੂਹੰਨਾ ਹੈ, ਕਿ ਉਹ ਏਲੀਯਾਹ ਹੈ। ਫਿਰ ਯਿਸੂ ਸ਼ਮਊਨ ਪਤਰਸ ਵੱਲ ਮੁੜਿਆ ਤੇ ਪੁੱਛਿਆ, “ਤੂੰ ਕੀ ਕਹਿੰਦਾ ਹੈਂ ਕਿ ਮੈਂ ਕੌਣ ਹਾਂ?” ਪਤਰਸ ਨੇ ਜਵਾਬ ਦਿੱਤਾ, “ਤੂੰ ਮਸੀਹ ਜੀਉਂਦੇ ਪਰਮੇਸ਼ੁਰ ਦਾ ਪੁੱਤ੍ਰ ਹੈਂ।” ਉਸ ਮਗਰੋਂ, ਲੋਕਾਂ ਨੂੰ ਪਤਾ ਲੱਗ ਗਿਆ ਕਿ ਉਹ ਪਰਮੇਸ਼ੁਰ ਸੀ। ਜਦੋਂ ਉਸ ਦੀ ਪਛਾਣ ਜ਼ਾਹਰ ਕੀਤੀ ਗਈ ਸੀ, ਤਾਂ ਇਹ ਪਤਰਸ ਹੀ ਸੀ ਜਿਸ ਨੂੰ ਇਸ ਬਾਰੇ ਸਭ ਤੋਂ ਪਹਿਲਾਂ ਪਤਾ ਲੱਗਿਆ ਅਤੇ ਉਸੇ ਦੇ ਮੂੰਹੋਂ ਹੀ ਇਹ ਬੋਲਿਆ ਗਿਆ ਸੀ। ਤਦ ਯਿਸੂ ਨੇ ਕਿਹਾ, “ਜੋ ਤੂੰ ਕਿਹਾ ਉਹ ਸਰੀਰ ਅਤੇ ਲਹੂ ਨੇ ਨਹੀਂ, ਸਗੋਂ ਮੇਰੇ ਪਿਤਾ ਦੁਆਰਾ ਪਰਗਟ ਕੀਤਾ ਗਿਆ ਸੀ।” ਉਸ ਦੇ ਬਪਤਿਸਮੇ ਤੋਂ ਉਪਰੰਤ, ਭਾਵੇਂ ਦੂਜਿਆਂ ਨੂੰ ਇਸ ਬਾਰੇ ਪਤਾ ਸੀ ਜਾਂ ਨਹੀਂ, ਪਰ ਉਸ ਨੇ ਜੋ ਕੰਮ ਕੀਤਾ ਉਹ ਪਰਮੇਸ਼ੁਰ ਦੇ ਵੱਲੋਂ ਕੀਤਾ ਸੀ। ਉਹ ਆਪਣੀ ਪਛਾਣ ਨੂੰ ਪਰਗਟ ਕਰਨ ਲਈ ਨਹੀਂ, ਸਗੋਂ ਆਪਣਾ ਕੰਮ ਪੂਰਾ ਕਰਨ ਲਈ ਆਇਆ ਸੀ। ਸਿਰਫ਼ ਪਤਰਸ ਦੁਆਰਾ ਇਸ ਬਾਰੇ ਦੱਸਣ ਤੋਂ ਬਾਅਦ ਹੀ ਉਸ ਦੀ ਪਛਾਣ ਖੁੱਲ੍ਹ ਕੇ ਜਾਣੀ ਜਾਣ ਲੱਗੀ। ਭਾਵੇਂ ਤੂੰ ਇਸ ਬਾਰੇ ਜਾਣਦਾ ਸੀ ਜਾਂ ਨਹੀਂ ਕਿ ਉਹ ਖੁਦ ਪਰਮੇਸ਼ੁਰ ਸੀ, ਪਰ ਜਦੋਂ ਸਮਾਂ ਆਇਆ, ਤਾਂ ਉਸ ਨੇ ਆਪਣਾ ਕੰਮ ਸ਼ੁਰੂ ਕਰ ਦਿੱਤਾ। ਅਤੇ ਭਾਵੇਂ ਤੈਨੂੰ ਉਸ ਬਾਰੇ ਪਤਾ ਸੀ ਜਾਂ ਨਹੀਂ, ਪਰ ਉਹ ਪਹਿਲਾਂ ਵਾਂਗ ਹੀ ਆਪਣਾ ਕੰਮ ਕਰਦਾ ਰਿਹਾ। ਭਾਵੇਂ ਤੂੰ ਇਸ ਤੋਂ ਇਨਕਾਰ ਵੀ ਕਰ ਦਿੰਦਾ, ਤਾਂ ਵੀ ਉਹ ਆਪਣਾ ਕੰਮ ਕਰਦਾ ਅਤੇ ਜਦੋਂ ਅਜਿਹਾ ਕਰਨ ਦਾ ਸਮਾਂ ਹੁੰਦਾ ਤਾਂ ਉਹ ਇਸ ਨੂੰ ਪੂਰਾ ਕਰਦਾ। ਉਹ ਆਪਣਾ ਕੰਮ ਕਰਨ ਅਤੇ ਆਪਣੀ ਸੇਵਕਾਈ ਕਰਨ ਲਈ ਆਇਆ ਸੀ, ਇਸ ਲਈ ਨਹੀਂ ਕਿ ਮਨੁੱਖ ਉਸ ਦੇ ਸਰੀਰ ਨੂੰ ਜਾਣ ਸਕੇ, ਬਲਕਿ ਇਸ ਲਈ ਕਿ ਮਨੁੱਖ ਉਸ ਦਾ ਕੰਮ ਪ੍ਰਾਪਤ ਕਰ ਸਕੇ। ਜੇ ਤੂੰ ਇਹ ਪਛਾਣਨ ਵਿੱਚ ਅਸਫ਼ਲ ਹੋ ਗਿਆ ਹੈਂ ਕਿ ਅਜੋਕੇ ਕੰਮ ਦਾ ਪੜਾਅ ਖੁਦ ਪਰਮੇਸ਼ੁਰ ਦਾ ਹੀ ਕੰਮ ਹੈ, ਤਾਂ ਇਹ ਇਸ ਲਈ ਹੈ ਕਿਉਂਕਿ ਤੇਰੇ ਵਿੱਚ ਦਰਸ਼ਣ ਦੀ ਘਾਟ ਹੈ। ਤਾਂ ਵੀ, ਤੂੰ ਕੰਮ ਦੇ ਇਸ ਪੜਾਅ ਤੋਂ ਇਨਕਾਰ ਨਹੀਂ ਕਰ ਸਕਦਾ; ਇਸ ਨੂੰ ਪਛਾਣਨ ਵਿੱਚ ਤੇਰੀ ਅਸਫ਼ਲਤਾ ਇਹ ਸਾਬਤ ਨਹੀਂ ਕਰਦੀ ਕਿ ਪਵਿੱਤਰ ਆਤਮਾ ਕੰਮ ਨਹੀਂ ਕਰ ਰਿਹਾ ਹੈ ਜਾਂ ਇਹ ਕਿ ਉਸ ਦਾ ਕੰਮ ਗਲਤ ਹੈ। ਅਜਿਹੇ ਲੋਕ ਵੀ ਹਨ ਜੋ ਬਾਈਬਲ ਵਿੱਚ ਯਿਸੂ ਦੇ ਕੰਮ ਨਾਲ ਵਰਤਮਾਨ ਸਮੇਂ ਦੇ ਕੰਮ ਨੂੰ ਜਾਂਚ ਕੇ ਵੇਖਦੇ ਹਨ ਅਤੇ ਕੰਮ ਦੇ ਇਸ ਪੜਾਅ ਦਾ ਇਨਕਾਰ ਕਰਨ ਲਈ ਇਨ੍ਹਾਂ ਵਿਚਲੇ ਕਿਸੇ ਵੀ ਫ਼ਰਕ ਦੀ ਵਰਤੋਂ ਕਰਦੇ ਹਨ। ਕੀ ਇਹ ਅੰਨ੍ਹਿਆਂ ਵਰਗੀ ਹਰਕਤ ਨਹੀਂ ਹੈ? ਬਾਈਬਲ ਵਿੱਚ ਜੋ ਗੱਲਾਂ ਦਰਜ ਹਨ ਉਹ ਸੀਮਤ ਹਨ; ਉਹ ਸਮੁੱਚੇ ਰੂਪ ਵਿੱਚ ਪਰਮੇਸ਼ੁਰ ਦੇ ਕੰਮ ਨੂੰ ਨਹੀਂ ਦਰਸਾ ਸਕਦੀਆਂ। ਚਾਰਾਂ ਇੰਜੀਲਾਂ ਵਿੱਚ ਕੁੱਲ ਮਿਲਾ ਕੇ ਇੱਕ ਸੌ ਤੋਂ ਵੀ ਘੱਟ ਅਧਿਆਏ ਹਨ, ਜਿਨ੍ਹਾਂ ਵਿੱਚ ਨਿਸ਼ਚਿਤ ਗਿਣਤੀ ਵਿੱਚ ਘਟਨਾਵਾਂ ਲਿਖੀਆਂ ਹੋਈਆਂ ਹਨ, ਜਿਵੇਂ ਕਿ ਯਿਸੂ ਦਾ ਅੰਜੀਰ ਦੇ ਰੁੱਖ ਨੂੰ ਸਰਾਪਣਾ, ਪਤਰਸ ਦੁਆਰਾ ਤਿੰਨ ਵਾਰ ਪ੍ਰਭੂ ਦਾ ਇਨਕਾਰ ਕਰਨਾ, ਯਿਸੂ ਨੂੰ ਸਲੀਬ ’ਤੇ ਲਟਕਾਏ ਜਾਣ ਅਤੇ ਉਸ ਦੇ ਮੁੜ ਜੀ ਉੱਠਣ ਉਪਰੰਤ ਉਸ ਦਾ ਚੇਲਿਆਂ ਉੱਤੇ ਪਰਗਟ ਹੋਣਾ, ਵਰਤ ਰੱਖਣ ਬਾਰੇ ਸਿੱਖਿਆ, ਪ੍ਰਾਰਥਨਾ ਬਾਰੇ ਸਿੱਖਿਆ, ਤਲਾਕ ਬਾਰੇ ਸਿੱਖਿਆ, ਯਿਸੂ ਦਾ ਜਨਮ ਅਤੇ ਕੁਲਪੱਤਰੀ, ਯਿਸੂ ਦੁਆਰਾ ਚੇਲਿਆਂ ਦੀ ਨਿਯੁਕਤੀ, ਅਤੇ ਵਗੈਰਾ-ਵਗੈਰਾ। ਤਾਂ ਵੀ, ਮਨੁੱਖ ਅੱਜ ਦੇ ਕੰਮ ਨਾਲ ਇਨ੍ਹਾਂ ਗੱਲਾਂ ਦੀ ਤੁਲਨਾ ਕਰਦਾ ਹੋਇਆ ਖਜ਼ਾਨੇ ਵਾਂਗ ਉਨ੍ਹਾਂ ਦੀ ਕਦਰ ਕਰਦਾ ਹੈ। ਇੱਥੋਂ ਤਕ ਕਿ ਉਹ ਇਹ ਵੀ ਸਮਝਦੇ ਹਨ ਕਿ ਯਿਸੂ ਨੇ ਆਪਣੇ ਜੀਵਨ ਵਿੱਚ ਜੋ ਵੀ ਕੰਮ ਕੀਤਾ ਉਹ ਇੰਨਾ ਕੁ ਹੀ ਸੀ, ਜਿਵੇਂ ਕਿ ਪਰਮੇਸ਼ੁਰ ਸਿਰਫ਼ ਇੰਨਾ ਕੁ ਕੰਮ ਕਰਨ ਦੇ ਹੀ ਸਮਰੱਥ ਹੋਵੇ, ਇਸ ਤੋਂ ਵੱਧ ਨਹੀਂ। ਕੀ ਇਹ ਬੇਤੁਕੀ ਗੱਲ ਨਹੀਂ ਹੈ?

ਯਿਸੂ ਧਰਤੀ ਉੱਤੇ ਜਿੰਨਾ ਸਮਾਂ ਰਿਹਾ ਉਹ ਸੀ ਸਾਢੇ ਤੇਤੀ ਸਾਲ, ਭਾਵ ਇਹ ਕਿ, ਉਹ ਧਰਤੀ ’ਤੇ ਸਾਢੇ ਤੇਤੀ ਸਾਲ ਜੀਉਂਦਾ ਰਿਹਾ। ਇਸ ਸਮੇਂ ਦੇ ਸਿਰਫ਼ ਸਾਢੇ ਤਿੰਨ ਸਾਲ ਹੀ ਉਸ ਦੀ ਸੇਵਕਾਈ ਵਿੱਚ ਬਤੀਤ ਹੋਏ ਸਨ; ਬਾਕੀ ਦਾ ਸਮਾਂ ਉਹ ਬਸ ਸਧਾਰਣ ਮਨੁੱਖੀ ਜੀਵਨ ਜੀਉਂਦਾ ਰਿਹਾ। ਸ਼ੁਰੂਆਤ ਵਿੱਚ, ਉਹ ਸਮਾਜ ਵਿੱਚ ਸਭਾਵਾਂ ਵਿੱਚ ਸ਼ਾਮਲ ਹੋਇਆ ਤੇ ਉੱਥੇ ਉਸ ਨੇ ਜਾਜਕਾਂ ਦੀਆਂ ਧਰਮ-ਗ੍ਰੰਥਾਂ ਦੀਆਂ ਵਿਆਖਿਆਵਾਂ ਅਤੇ ਹੋਰਨਾਂ ਲੋਕਾਂ ਦੇ ਉਪਦੇਸ਼ਾਂ ਨੂੰ ਸੁਣਿਆ। ਉਸ ਨੇ ਬਾਈਬਲ ਬਾਰੇ ਬਹੁਤ ਸਾਰਾ ਗਿਆਨ ਪ੍ਰਾਪਤ ਕੀਤਾ: ਉਹ ਅਜਿਹੇ ਗਿਆਨ ਨਾਲ ਪੈਦਾ ਨਹੀਂ ਹੋਇਆ ਸੀ, ਅਤੇ ਇਸ ਨੂੰ ਸਿਰਫ਼ ਪੜ੍ਹ-ਸੁਣ ਕੇ ਹੀ ਪ੍ਰਾਪਤ ਕੀਤਾ। ਬਾਈਬਲ ਵਿੱਚ ਇਹ ਸਪਸ਼ਟ ਰੂਪ ਵਿੱਚ ਦਰਜ ਹੈ ਕਿ ਉਸ ਨੇ ਬਾਰ੍ਹਾਂ ਸਾਲਾਂ ਦੀ ਉਮਰ ਵਿੱਚ ਸਮਾਜ ਦੇ ਗੁਰੂਆਂ ਤੋਂ ਸੁਆਲ ਪੁੱਛੇ: ਪ੍ਰਾਚੀਨ ਨਬੀਆਂ ਦੇ ਅਗੰਮ ਵਾਕ ਕੀ ਸਨ? ਮੂਸਾ ਦੀ ਸ਼ਰਾ ਬਾਰੇ ਕੀ ਕਹੋਗੇ? ਪੁਰਾਣੇ ਨੇਮ ਬਾਰੇ ਕੀ ਕਹੋਗੇ? ਤੇ ਹੈਕਲ ਵਿੱਚ ਜਾਜਕ ਦੇ ਚੋਗਿਆਂ ਵਿੱਚ ਪਰਮੇਸ਼ੁਰ ਦੀ ਸੇਵਾ ਕਰਨ ਵਾਲੇ ਮਨੁੱਖ ਬਾਰੇ ਕੀ ਕਹੋਗੇ? … ਉਸ ਨੇ ਬਹੁਤ ਸਾਰੇ ਸੁਆਲ ਪੁੱਛੇ, ਕਿਉਂਕਿ ਉਸ ਨੂੰ ਨਾ ਤਾਂ ਗਿਆਨ ਸੀ ਅਤੇ ਨਾ ਹੀ ਸਮਝ। ਹਾਲਾਂਕਿ ਉਹ ਪਵਿੱਤਰ ਆਤਮਾ ਤੋਂ ਕੁੱਖ ਵਿੱਚ ਆਇਆ ਸੀ, ਪਰ ਉਹ ਪੂਰੀ ਤਰ੍ਹਾਂ ਨਾਲ ਇੱਕ ਸਧਾਰਣ ਮਨੁੱਖ ਵਾਂਗ ਪੈਦਾ ਹੋਇਆ ਸੀ; ਉਸ ਵਿੱਚ ਕੁਝ ਖਾਸ ਵਿਸ਼ੇਸ਼ਤਾਵਾਂ ਹੋਣ ਦੇ ਬਾਵਜੂਦ, ਉਹ ਫਿਰ ਵੀ ਇੱਕ ਸਧਾਰਣ ਮਨੁੱਖ ਸੀ। ਉਸ ਦੀ ਬੁੱਧ, ਉਸ ਦੇ ਰੁਤਬੇ ਤੇ ਉਸ ਦੀ ਉਮਰ ਦੇ ਨਾਲ-ਨਾਲ ਨਿਰੰਤਰ ਵਿਕਸਿਤ ਹੁੰਦੀ ਗਈ, ਅਤੇ ਉਹ ਇੱਕ ਸਧਾਰਣ ਮਨੁੱਖ ਦੇ ਜੀਵਨ ਦੇ ਪੜਾਵਾਂ ਵਿੱਚੋਂ ਦੀ ਲੰਘਿਆ। ਲੋਕਾਂ ਦੀ ਕਲਪਨਾ ਵਿੱਚ, ਯਿਸੂ ਨੇ ਬਚਪਨ ਦਾ ਕੋਈ ਅਨੁਭਵ ਨਹੀਂ ਕੀਤਾ ਤੇ ਨਾ ਹੀ ਕਿਸ਼ੋਰ ਅਵਸਥਾ ਦਾ; ਉਸ ਨੇ ਆਪਣੇ ਪੈਦਾ ਹੁੰਦਿਆਂ ਹੀ ਤੀਹ ਸਾਲ ਦੇ ਮਨੁੱਖ ਦਾ ਜੀਵਨ ਜੀਉਣਾ ਅਰੰਭ ਕਰ ਦਿੱਤਾ, ਅਤੇ ਉਸ ਦੇ ਕੰਮ ਦੇ ਪੂਰਾ ਹੋਣ ’ਤੇ ਉਸ ਨੂੰ ਸਲੀਬ ’ਤੇ ਲਟਕਾ ਦਿੱਤਾ ਗਿਆ ਸੀ। ਉਹ ਸ਼ਾਇਦ ਸਧਾਰਣ ਮਨੁੱਖ ਵਾਲੇ ਜੀਵਨ ਦੇ ਪੜਾਵਾਂ ਵਿੱਚੋਂ ਦੀ ਨਹੀਂ ਲੰਘਿਆ ਸੀ; ਉਸ ਨੇ ਹੋਰਨਾਂ ਲੋਕਾਂ ਨਾਲ ਨਾ ਤਾਂ ਖਾਧਾ ਅਤੇ ਨਾ ਉਨ੍ਹਾਂ ਨਾਲ ਜੁੜਿਆ, ਅਤੇ ਲੋਕਾਂ ਲਈ ਉਸ ਦੀ ਝਲਕ ਭਰ ਵੀ ਵੇਖਣੀ ਸੌਖੀ ਨਹੀਂ ਸੀ। ਉਹ ਸ਼ਾਇਦ ਕੋਈ ਭੁੱਲਿਆ-ਭਟਕਿਆ ਸੀ, ਜੋ ਲੋਕ ਉਸ ਨੂੰ ਵੇਖਦੇ ਸਨ ਉਸ ਤੋਂ ਡਰ ਜਾਂਦੇ ਸੀ, ਕਿਉਂਕਿ ਉਹ ਪਰਮੇਸ਼ੁਰ ਸੀ। ਲੋਕ ਮੰਨਦੇ ਹਨ ਕਿ ਜੋ ਪਰਮੇਸ਼ੁਰ ਸਰੀਰ ਧਾਰਨ ਕਰਦਾ ਹੈ ਉਹ ਨਿਸ਼ਚਤ ਤੌਰ ਤੇ ਇੱਕ ਆਮ ਵਿਅਕਤੀ ਵਾਂਗ ਨਹੀਂ ਜੀਉਂਦਾ; ਉਹ ਮੰਨਦੇ ਹਨ ਕਿ ਉਹ ਸਾਫ਼-ਸੁਥਰਾ ਹੁੰਦਾ ਹੈ ਜਿਸ ਨੂੰ ਆਪਣੇ ਦੰਦ ਸਾਫ਼ ਕਰਨ ਜਾਂ ਆਪਣਾ ਮੂੰਹ ਧੋਣ ਦੀ ਲੋੜ ਨਹੀਂ ਪੈਂਦੀ, ਕਿਉਂਕਿ ਉਹ ਇੱਕ ਪਵਿੱਤਰ ਵਿਅਕਤੀ ਹੈ। ਕੀ ਇਹ ਪੂਰੀ ਤਰ੍ਹਾਂ ਨਾਲ ਮਨੁੱਖ ਦੀਆਂ ਧਾਰਣਾਵਾਂ ਨਹੀਂ ਹਨ? ਬਾਈਬਲ ਵਿੱਚ ਇੱਕ ਮਨੁੱਖ ਵਜੋਂ ਯਿਸੂ ਦੇ ਜੀਵਨ ਬਾਰੇ ਕੋਈ ਰਿਕਾਰਡ ਨਹੀਂ ਹੈ, ਸਿਰਫ਼ ਉਸ ਦੇ ਕੰਮ ਬਾਰੇ ਹੈ, ਪਰ ਇਸ ਨਾਲ ਇਹ ਸਾਬਤ ਨਹੀਂ ਹੁੰਦਾ ਕਿ ਉਸ ਕੋਲ ਸਧਾਰਣ ਮਨੁੱਖੀ ਸੁਭਾਅ ਨਹੀਂ ਸੀ ਜਾਂ ਇਹ ਕਿ ਉਹ ਤੀਹ ਸਾਲ ਦੀ ਉਮਰ ਤੋਂ ਪਹਿਲਾਂ ਸਧਾਰਣ ਮਨੁੱਖੀ ਜੀਵਨ ਨਹੀਂ ਜੀਉਂਦਾ ਸੀ। ਉਸ ਨੇ ਅਧਿਕਾਰਤ ਤੌਰ ਤੇ 29 ਸਾਲ ਦੀ ਉਮਰ ਵਿੱਚ ਆਪਣੇ ਕੰਮ ਦੀ ਸ਼ੁਰੂਆਤ ਕੀਤੀ, ਪਰ ਤੂੰ ਉਸ ਉਮਰ ਤੋਂ ਪਹਿਲਾਂ ਇੱਕ ਮਨੁੱਖ ਵਜੋਂ ਉਸ ਦੇ ਸਮੁੱਚੇ ਜੀਵਨ ਨੂੰ ਖੂਹ ਖਾਤੇ ਨਹੀਂ ਪਾ ਸਕਦਾ। ਬਾਈਬਲ ਨੇ ਉਸ ਅਰਸੇ ਨੂੰ ਮਹਿਜ਼ ਆਪਣੇ ਰਿਕਾਰਡਾਂ ਵਿੱਚ ਦਰਜ ਨਹੀਂ ਕੀਤਾ; ਕਿਉਂਕਿ ਇਹ ਉਸ ਦਾ ਇੱਕ ਸਧਾਰਣ ਮਨੁੱਖ ਵਾਲਾ ਜੀਵਨ ਸੀ ਅਤੇ ਉਸ ਦੇ ਈਸ਼ਵਰੀ ਕੰਮ ਦਾ ਸਮਾਂ ਨਹੀਂ ਸੀ, ਇਸ ਨੂੰ ਲਿਖੇ ਜਾਣ ਦੀ ਕੋਈ ਲੋੜ ਨਹੀਂ ਸੀ। ਕਿਉਂਕਿ ਯਿਸੂ ਦੇ ਬਪਤਿਸਮੇ ਤੋਂ ਪਹਿਲਾਂ, ਪਵਿੱਤਰ ਆਤਮਾ ਨੇ ਸਿੱਧੇ ਤੌਰ ਤੇ ਕੰਮ ਨਹੀਂ ਕੀਤਾ, ਸਗੋਂ ਉਸ ਨੇ ਯਿਸੂ ਨੂੰ ਉਸ ਦੇ ਜੀਵਨ ਵਿੱਚ ਇੱਕ ਸਧਾਰਣ ਮਨੁੱਖ ਬਣਾਈ ਰੱਖਿਆ ਜਦ ਤਕ ਉਹ ਦਿਨ ਨਾ ਆ ਗਿਆ ਜਦੋਂ ਯਿਸੂ ਆਪਣੀ ਸੇਵਕਾਈ ਕਰਨ ਵਾਲਾ ਸੀ। ਹਾਲਾਂਕਿ ਉਹ ਦੇਹਧਾਰੀ ਪਰਮੇਸ਼ੁਰ ਸੀ, ਪਰ ਉਹ ਪਰਿਪੱਕ ਹੋਣ ਦੀ ਪ੍ਰਕਿਰਿਆ ਵਿੱਚੋਂ ਦੀ ਲੰਘਿਆ ਜਿਵੇਂ ਕੋਈ ਆਮ ਮਨੁੱਖ ਲੰਘਦਾ ਹੈ। ਪਰਿਪੱਕਤਾ ਦੀ ਇਸ ਪ੍ਰਕਿਰਿਆ ਨੂੰ ਬਾਈਬਲ ਵਿੱਚ ਸ਼ਾਮਲ ਨਹੀਂ ਕੀਤਾ ਗਿਆ ਸੀ। ਇਸ ਨੂੰ ਸ਼ਾਮਲ ਤਾਂ ਨਹੀਂ ਕੀਤਾ ਗਿਆ ਸੀ ਕਿਉਂਕਿ ਇਹ ਜੀਵਨ ਵਿੱਚ ਮਨੁੱਖ ਦੇ ਵਿਕਾਸ ਵਿੱਚ ਕੋਈ ਵੱਡੀ ਸਹਾਇਤਾ ਮੁਹੱਈਆ ਨਹੀਂ ਕਰ ਸਕਦਾ ਸੀ। ਉਸ ਦੇ ਬਪਤਿਸਮੇ ਤੋਂ ਪਹਿਲਾਂ ਦਾ ਦੌਰ ਇੱਕ ਲੁਕਿਆ ਹੋਇਆ ਦੌਰ ਸੀ, ਅਜਿਹਾ ਕਿ ਜਿਸ ਵਿੱਚ ਉਸ ਨੇ ਕੋਈ ਨਿਸ਼ਾਨ ਅਤੇ ਅਚੰਭੇ ਨਹੀਂ ਕੀਤੇ। ਸਿਰਫ਼ ਯਿਸੂ ਦੇ ਬਪਤਿਸਮੇ ਉਪਰੰਤ ਹੀ ਉਸ ਨੇ ਮਨੁੱਖਜਾਤੀ ਦੇ ਛੁਟਕਾਰੇ ਦਾ ਸਾਰਾ ਕੰਮ ਸ਼ੁਰੂ ਕੀਤਾ, ਅਜਿਹਾ ਕੰਮ ਜੋ ਭਰਪੂਰ ਹੈ ਅਤੇ ਕਿਰਪਾ, ਸੱਚਾਈ, ਤੇ ਪਿਆਰ ਅਤੇ ਦਇਆ ਨਾਲ ਭਰਿਆ ਹੈ। ਇਸ ਕੰਮ ਦੀ ਸ਼ੁਰੂਆਤ ਅਸਲ ਵਿੱਚ ਕਿਰਪਾ ਦੇ ਯੁਗ ਦਾ ਅਰੰਭ ਵੀ ਸੀ; ਇਸੇ ਕਾਰਨ ਹੀ, ਇਸ ਨੂੰ ਲਿਖਿਆ ਗਿਆ ਸੀ ਅਤੇ ਵਰਤਮਾਨ ਸਮੇਂ ਤਕ ਅੱਗੇ ਵਧਾਇਆ ਗਿਆ ਸੀ। ਇਸ ਦਾ ਉਦੇਸ਼ ਕਿਰਪਾ ਦੇ ਯੁਗ ਵਿੱਚ ਰਹਿ ਰਹੇ ਲੋਕਾਂ ਲਈ ਬਾਹਰ ਨਿਕਲਣ ਦੇ ਰਾਹ ਨੂੰ ਖੋਲ੍ਹਣਾ ਅਤੇ ਸਭ ਕੁਝ ਸਫ਼ਲ ਬਣਾਉਣਾ ਸੀ ਤਾਂ ਜੋ ਉਹ ਕਿਰਪਾ ਦੇ ਯੁਗ ਦੇ ਰਾਹ ਅਤੇ ਸਲੀਬ ਦੇ ਰਾਹ ਉੱਪਰ ਤੁਰ ਸਕਣ। ਹਾਲਾਂਕਿ ਇਸ ਦਾ ਪਤਾ ਮਨੁੱਖ ਦੁਆਰਾ ਲਿਖੇ ਗਏ ਰਿਕਾਰਡਾਂ ਵਿੱਚੋਂ ਹੀ ਲੱਗਦਾ ਹੈ, ਹਰ ਚੀਜ਼ ਤੱਥ ਹੈ, ਸਿਵਾਏ ਇਸ ਦੇ ਕਿ ਕਿਤੇ ਨਾ ਕਿਤੇ ਛੋਟੀਆਂ-ਮੋਟੀਆਂ ਗਲਤੀਆਂ ਮਿਲ ਜਾਂਦੀਆਂ ਹਨ। ਤਾਂ ਵੀ, ਇਨ੍ਹਾਂ ਰਿਕਾਰਡਾਂ ਨੂੰ ਝੂਠਾ ਨਹੀਂ ਕਿਹਾ ਜਾ ਸਕਦਾ। ਦਰਜ ਕੀਤੀਆਂ ਗਈਆਂ ਗੱਲਾਂ ਪੂਰੀ ਤਰ੍ਹਾਂ ਵਾਸਤਵਿਕ ਹਨ, ਸਿਰਫ਼ ਉਨ੍ਹਾਂ ਨੂੰ ਲਿਖਣ ਵਿੱਚ ਹੀ ਲੋਕਾਂ ਨੇ ਗਲਤੀਆਂ ਕੀਤੀਆਂ। ਕੁਝ ਲੋਕ ਇਹ ਕਹਿਣਗੇ ਕਿ, ਜੇ ਯਿਸੂ ਆਮ ਅਤੇ ਸਧਾਰਣ ਮਨੁੱਖੀ ਸੁਭਾਅ ਵਾਲਾ ਵਿਅਕਤੀ ਸੀ, ਤਾਂ ਇਹ ਕਿਵੇਂ ਹੋ ਸਕਦਾ ਹੈ ਕਿ ਉਹ ਨਿਸ਼ਾਨ ਅਤੇ ਅਚੰਭੇ ਕਰਨ ਦੇ ਸਮਰੱਥ ਸੀ। ਚਾਲੀ ਦਿਨਾਂ ਦੇ ਜਿਸ ਪਰਤਾਵੇ ਵਿੱਚੋਂ ਯਿਸੂ ਲੰਘਿਆ ਸੀ ਉਹ ਇੱਕ ਚਮਤਕਾਰੀ ਨਿਸ਼ਾਨ ਸੀ, ਅਜਿਹਾ ਜਿਸ ਨੂੰ ਕੋਈ ਸਧਾਰਣ ਮਨੁੱਖ ਪ੍ਰਾਪਤ ਕਰਨ ਦੇ ਸਮਰੱਥ ਨਾ ਹੁੰਦਾ। ਉਸ ਦਾ ਚਾਲੀ ਦਿਨਾਂ ਦਾ ਪਰਤਾਵਾ ਪਵਿੱਤਰ ਆਤਮਾ ਦੇ ਕੰਮਕਾਜ ਦੇ ਤਰੀਕੇ ਜਿਹਾ ਹੀ ਸੀ; ਤਾਂ ਫਿਰ ਕੋਈ ਇਹ ਕਿਵੇਂ ਕਹਿ ਸਕਦਾ ਹੈ ਕਿ ਉਸ ਵਿੱਚ ਜ਼ਰਾ ਜਿੰਨੀ ਵੀ ਅਲੌਕਿਕਤਾ ਨਹੀਂ ਸੀ? ਨਿਸ਼ਾਨਾਂ ਅਤੇ ਅਚੰਭਿਆਂ ਨੂੰ ਦਿਖਾਉਣ ਦੀ ਉਸ ਦੀ ਯੋਗਤਾ ਇਹ ਸਾਬਤ ਨਹੀਂ ਕਰਦੀ ਕਿ ਉਹ ਕੋਈ ਸਧਾਰਣ ਮਨੁੱਖ ਨਹੀਂ ਬਲਕਿ ਬੇਅੰਤ ਮਨੁੱਖ ਸੀ; ਸਿਰਫ਼ ਇੰਨਾ ਹੈ ਕਿ ਪਵਿੱਤਰ ਆਤਮਾ ਨੇ ਉਸ ਵਰਗੇ ਇੱਕ ਸਧਾਰਣ ਮਨੁੱਖ ਵਿੱਚ ਕੰਮ ਕੀਤਾ, ਇਸ ਤਰ੍ਹਾਂ ਉਸ ਦੇ ਲਈ ਚਮਤਕਾਰ ਕਰਨਾ ਅਤੇ ਹੋਰ ਵੀ ਵੱਡਾ ਕੰਮ ਕਰਨਾ ਸੰਭਵ ਬਣਾਇਆ। ਯਿਸੂ ਦੁਆਰਾ ਆਪਣੀ ਸੇਵਕਾਈ ਨਿਭਾਉਣ ਤੋਂ ਪਹਿਲਾਂ, ਜਾਂ ਜਿਵੇਂ ਬਾਈਬਲ ਕਹਿੰਦੀ ਹੈ, ਪਵਿੱਤਰ ਆਤਮਾ ਦੇ ਉਸ ਉੱਤੇ ਉਤਰਨ ਤੋਂ ਪਹਿਲਾਂ, ਯਿਸੂ ਇੱਕ ਸਧਾਰਣ ਮਨੁੱਖ ਸੀ ਅਤੇ ਕਿਸੇ ਵੀ ਤਰ੍ਹਾਂ ਅਲੌਕਿਕ ਨਹੀਂ ਸੀ। ਜਦੋਂ ਪਵਿੱਤਰ ਆਤਮਾ ਉਸ ਉੱਤੇ ਉਤਰਿਆ, ਭਾਵ ਇਹ ਕਿ, ਜਦੋਂ ਯਿਸੂ ਨੇ ਆਪਣੀ ਸੇਵਕਾਈ ਕਰਨਾ ਸ਼ੁਰੂ ਕੀਤਾ, ਤਾਂ ਉਹ ਅਲੌਕਿਕਤਾ ਨਾਲ ਲਬਰੇਜ਼ ਹੋ ਗਿਆ। ਇਸ ਤਰ੍ਹਾਂ, ਮਨੁੱਖ ਨੂੰ ਇਹ ਵਿਸ਼ਵਾਸ ਆਉਂਦਾ ਹੈ ਕਿ ਪਰਮੇਸ਼ੁਰ ਦੇ ਦੇਹਧਾਰੀ ਰੂਪ ਵਿੱਚ ਸਧਾਰਣ ਮਨੁੱਖੀ ਸੁਭਾਅ ਨਹੀਂ ਹੈ; ਇਸ ਤੋਂ ਇਲਾਵਾ, ਉਹ ਗਲਤੀ ਨਾਲ ਇਹ ਸੋਚਦਾ ਹੈ ਕਿ ਦੇਹਧਾਰੀ ਪਰਮੇਸ਼ੁਰ ਦੇ ਕੋਲ ਸਿਰਫ਼ ਪਰਮੇਸ਼ੁਰਤਾਈ ਹੈ, ਮਨੁੱਖੀ ਸੁਭਾਅ ਨਹੀਂ। ਯਕੀਨਨ, ਜਦੋਂ ਪਰਮੇਸ਼ੁਰ ਆਪਣਾ ਕੰਮ ਕਰਨ ਲਈ ਧਰਤੀ ’ਤੇ ਆਉਂਦਾ ਹੈ, ਤਾਂ ਮਨੁੱਖ ਨੂੰ ਜੋ ਕੁਝ ਦਿਖਾਈ ਦਿੰਦਾ ਹੈ ਉਹ ਹੈ ਸਿਰਫ਼ ਅਲੌਕਿਕ ਘਟਨਾਵਾਂ। ਉਹ ਜੋ ਆਪਣੀਆਂ ਅੱਖਾਂ ਨਾਲ ਵੇਖਦੇ ਹਨ ਅਤੇ ਜੋ ਉਹ ਆਪਣੇ ਕੰਨਾਂ ਨਾਲ ਸੁਣਦੇ ਹਨ ਉਹ ਸਭ ਅਲੌਕਿਕ ਹਨ, ਕਿਉਂਕਿ ਪਰਮੇਸ਼ੁਰ ਦਾ ਕੰਮ ਅਤੇ ਉਸ ਦੇ ਵਚਨ ਉਨ੍ਹਾਂ ਦੀ ਸਮਝ ਤੋਂ ਬਾਹਰ ਹਨ ਤੇ ਪ੍ਰਾਪਤੀਯੋਗ ਨਹੀਂ ਹਨ। ਜੇ ਸਵਰਗ ਦੀ ਕੋਈ ਚੀਜ਼ ਧਰਤੀ ਉੱਤੇ ਲਿਆਈ ਜਾਂਦੀ ਹੈ, ਤਾਂ ਇਹ ਅਲੌਕਿਕ ਤੋਂ ਇਲਾਵਾ ਕੁਝ ਹੋਰ ਕਿਵੇਂ ਹੋ ਸਕਦੀ ਹੈ? ਜਦੋਂ ਸਵਰਗ ਦੇ ਰਾਜ ਦੇ ਰਹੱਸਾਂ ਨੂੰ ਧਰਤੀ ਉੱਤੇ ਲਿਆਇਆ ਜਾਂਦਾ ਹੈ, ਤਾਂ ਉਹ ਰਹੱਸ ਜੋ ਮਨੁੱਖ ਦੀ ਸਮਝ ਤੋਂ ਬਾਹਰ ਹਨ ਅਤੇ ਕਲਪਨਾ ਤੋਂ ਪਰੇ ਹਨ, ਜੋ ਕਿ ਬਹੁਤ ਹੀ ਹੈਰਾਨੀਜਨਕ ਅਤੇ ਬੁੱਧੀਮਾਨ ਹਨ—ਕੀ ਉਹ ਸਾਰੇ ਅਲੌਕਿਕ ਨਹੀਂ ਹਨ? ਹਾਲਾਂਕਿ, ਤੈਨੂੰ ਪਤਾ ਹੋਣਾ ਚਾਹੀਦਾ ਹੈ, ਕਿ ਭਾਵੇਂ ਇਹ ਕਿੰਨਾ ਵੀ ਅਲੌਕਿਕ ਹੋਵੇ, ਫਿਰ ਵੀ ਸਭ ਕੁਝ ਉਸ ਦੇ ਸਧਾਰਣ ਮਨੁੱਖੀ ਸੁਭਾਅ ਦੇ ਅੰਦਰ ਕੀਤਾ ਜਾਂਦਾ ਹੈ। ਪਰਮੇਸ਼ੁਰ ਦਾ ਦੇਹਧਾਰੀ ਰੂਪ ਮਨੁੱਖੀ ਸੁਭਾਅ ਨਾਲ ਲਬਰੇਜ਼ ਹੈ; ਜੇ ਉਹ ਨਾ ਹੁੰਦਾ ਤਾਂ ਉਹ ਪਰਮੇਸ਼ੁਰ ਦਾ ਦੇਹਧਾਰੀ ਰੂਪ ਨਾ ਹੁੰਦਾ। ਯਿਸੂ ਨੇ ਆਪਣੇ ਸਮੇਂ ਵਿੱਚ ਬਹੁਤ ਸਾਰੇ ਚਮਤਕਾਰ ਕੀਤੇ। ਜੋ ਉਸ ਸਮੇਂ ਦੇ ਇਸਰਾਏਲੀਆਂ ਨੇ ਵੇਖਿਆ ਸੀ ਉਹ ਅਲੌਕਿਕ ਚੀਜ਼ਾਂ ਨਾਲ ਭਰਪੂਰ ਸੀ; ਉਨ੍ਹਾਂ ਨੇ ਦੂਤਾਂ ਅਤੇ ਹਲਕਾਰਿਆਂ ਨੂੰ ਵੇਖਿਆ ਅਤੇ ਉਨ੍ਹਾਂ ਨੇ ਯਹੋਵਾਹ ਦੀ ਅਵਾਜ਼ ਸੁਣੀ। ਕੀ ਇਹ ਸਾਰੇ ਅਲੌਕਿਕ ਨਹੀਂ ਸਨ? ਯਕੀਨਨ, ਅੱਜ ਕੁਝ ਦੁਸ਼ਟ ਆਤਮਾਵਾਂ ਹਨ ਜੋ ਮਨੁੱਖ ਨੂੰ ਅਲੌਕਿਕ ਚੀਜ਼ਾਂ ਨਾਲ ਧੋਖਾ ਦਿੰਦੀਆਂ ਹਨ; ਜਿੱਥੋਂ ਤਕ ਉਨ੍ਹਾਂ ਦਾ ਸੰਬੰਧ ਹੈ ਇਹ ਹੋਰ ਕੁਝ ਨਹੀਂ ਬਲਕਿ ਉਨ੍ਹਾਂ ਦੁਆਰਾ ਮਨੁੱਖ ਨੂੰ ਉਸ ਕੰਮ ਰਾਹੀਂ ਧੋਖਾ ਦੇਣ ਦੀ ਨਕਲ ਹੈ ਜੋ ਇਸ ਸਮੇਂ ਪਵਿੱਤਰ ਆਤਮਾ ਦੁਆਰਾ ਨਹੀਂ ਕੀਤਾ ਜਾਂਦਾ ਹੈ। ਬਹੁਤ ਸਾਰੇ ਲੋਕ ਚਮਤਕਾਰ ਕਰਦੇ ਹਨ ਅਤੇ ਬਿਮਾਰਾਂ ਨੂੰ ਨਰੋਇਆ ਕਰਦੇ ਹਨ ਤੇ ਦੁਸ਼ਟ ਆਤਮਾਵਾਂ ਨੂੰ ਬਾਹਰ ਕਢਦੇ ਹਨ; ਇਹ ਦੁਸ਼ਟ ਆਤਮਾਵਾਂ ਦੇ ਕੰਮ ਤੋਂ ਇਲਾਵਾ ਹੋਰ ਕੁਝ ਵੀ ਨਹੀਂ ਹਨ, ਕਿਉਂਕਿ ਪਵਿੱਤਰ ਆਤਮਾ ਇਸ ਸਮੇਂ ਇਹੋ ਜਿਹਾ ਕੰਮ ਹੁਣ ਹੋਰ ਨਹੀਂ ਕਰਦਾ ਹੈ, ਅਤੇ ਉਹ ਸਾਰੇ ਜਿਨ੍ਹਾਂ ਨੇ ਉਸ ਸਮੇਂ ਤੋਂ ਬਾਅਦ ਪਵਿੱਤਰ ਆਤਮਾ ਦੇ ਕੰਮ ਦੀ ਨਕਲ ਕੀਤੀ ਹੈ ਅਸਲ ਵਿੱਚ ਦੁਸ਼ਟ ਆਤਮਾਵਾਂ ਹਨ। ਉਸ ਸਮੇਂ ਇਸਰਾਏਲ ਵਿੱਚ ਕੀਤਾ ਗਿਆ ਸਾਰਾ ਕੰਮ ਅਲੌਕਿਕ ਕਿਸਮ ਦਾ ਕੰਮ ਸੀ, ਹਾਲਾਂਕਿ ਪਵਿੱਤਰ ਆਤਮਾ ਹੁਣ ਇਸ ਤਰੀਕੇ ਨਾਲ ਕੰਮ ਨਹੀਂ ਕਰਦਾ, ਅਤੇ ਅਜਿਹਾ ਕੋਈ ਵੀ ਕੰਮ ਹੁਣ ਸ਼ਤਾਨ ਦੀ ਨਕਲ ਤੇ ਭੇਸ ਅਤੇ ਸ਼ਤਾਨ ਦਾ ਵਿਘਨ ਹੈ। ਪਰ ਤੂੰ ਇਹ ਨਹੀਂ ਕਹਿ ਸਕਦਾ ਕਿ ਜੋ ਵੀ ਅਲੌਕਿਕ ਹੈ ਉਹ ਦੁਸ਼ਟ ਆਤਮਾਵਾਂ ਤੋਂ ਹੀ ਆਉਂਦਾ ਹੈ—ਇਹ ਪਰਮੇਸ਼ੁਰ ਦੇ ਕੰਮ ਦੇ ਯੁਗ ’ਤੇ ਨਿਰਭਰ ਕਰੇਗਾ। ਵਰਤਮਾਨ ਸਮੇਂ ਵਿੱਚ ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਕੀਤੇ ਜਾਂਦੇ ਕੰਮ ’ਤੇ ਵਿਚਾਰ ਕਰ: ਇਸ ਦਾ ਕਿਹੜਾ ਪਹਿਲੂ ਅਲੌਕਿਕ ਨਹੀਂ ਹੈ? ਉਸ ਦੇ ਵਚਨ ਤੇਰੇ ਲਈ ਸਮਝ ਤੋਂ ਬਾਹਰ ਹਨ ਅਤੇ ਪ੍ਰਾਪਤੀਯੋਗ ਨਹੀਂ ਹਨ, ਅਤੇ ਉਹ ਜੋ ਕੰਮ ਕਰਦਾ ਹੈ ਕਿਸੇ ਹੋਰ ਮਨੁੱਖ ਦੁਆਰਾ ਨਹੀਂ ਕੀਤਾ ਜਾ ਸਕਦਾ। ਉਹ ਜੋ ਸਮਝਦਾ ਹੈ ਮਨੁੱਖ ਕੋਲ ਉਹ ਸਮਝਣ ਦਾ ਕੋਈ ਤਰੀਕਾ ਨਹੀਂ ਹੈ, ਅਤੇ ਜਿੱਥੋਂ ਤਕ ਪਰਮੇਸ਼ੁਰ ਦੇ ਗਿਆਨ ਦਾ ਸੰਬੰਧ ਹੈ, ਮਨੁੱਖ ਨੂੰ ਨਹੀਂ ਪਤਾ ਇਹ ਕਿੱਥੋਂ ਆਉਂਦਾ ਹੈ। ਕੁਝ ਲੋਕ ਕਹਿੰਦੇ ਹਨ, “ਮੈਂ ਵੀ ਉਸੇ ਤਰ੍ਹਾਂ ਹੀ ਸਧਾਰਣ ਹਾਂ ਜਿਵੇਂ ਕਿ ਤੂੰ ਹੈਂ, ਪਰ ਇਹ ਕਿਵੇਂ ਹੈ ਕਿ ਜੋ ਤੂੰ ਜਾਣਦਾ ਹੈਂ ਉਹ ਮੈਨੂੰ ਨਹੀਂ ਪਤਾ? ਮੈਂ ਅਨੁਭਵ ਵਿੱਚ ਜ਼ਿਆਦਾ ਵੱਡਾ ਅਤੇ ਭਰਪੂਰ ਹਾਂ, ਫਿਰ ਵੀ ਤੈਨੂੰ ਉਸ ਬਾਰੇ ਕਿਵੇਂ ਪਤਾ ਹੋ ਸਕਦਾ ਹੈ ਜਿਸ ਬਾਰੇ ਮੈਨੂੰ ਨਹੀਂ ਪਤਾ?” ਜਿੱਥੋਂ ਤਕ ਮਨੁੱਖ ਦਾ ਸੰਬੰਧ ਹੈ, ਇਹ ਸਭ ਕੁਝ ਅਜਿਹਾ ਹੈ ਕਿ ਮਨੁੱਖ ਕੋਲ ਇਸ ਨੂੰ ਪ੍ਰਾਪਤ ਕਰਨ ਦਾ ਕੋਈ ਤਰੀਕਾ ਨਹੀਂ। ਫਿਰ ਕੁਝ ਲੋਕ ਇੰਝ ਕਹਿੰਦੇ ਹਨ, “ਕਿਸੇ ਨੂੰ ਵੀ ਉਸ ਕੰਮ ਬਾਰੇ ਨਹੀਂ ਪਤਾ ਜੋ ਇਸਰਾਏਲ ਵਿੱਚ ਕੀਤਾ ਗਿਆ ਸੀ, ਤੇ ਇੱਥੋਂ ਤਕ ਕਿ ਬਾਈਬਲ ਦੇ ਵਿਆਖਿਆਕਾਰ ਵੀ ਕੋਈ ਸਪਸ਼ਟੀਕਰਣ ਨਹੀਂ ਦੇ ਸਕਦੇ; ਪਰ ਤੈਨੂੰ ਕਿਵੇਂ ਪਤਾ ਹੈ?” ਕੀ ਇਹ ਸਭ ਅਲੌਕਿਕ ਮਾਮਲੇ ਨਹੀਂ ਹਨ? ਉਸ ਕੋਲ ਅਚੰਭਿਆਂ ਦਾ ਅਨੁਭਵ ਨਹੀਂ ਹੈ, ਫਿਰ ਵੀ ਉਹ ਸਭ ਕੁਝ ਜਾਣਦਾ ਹੈ; ਉਹ ਅਤਿਅੰਤ ਅਸਾਨੀ ਨਾਲ ਸੱਚਾਈ ਬੋਲਦਾ ਅਤੇ ਇਸ ਨੂੰ ਪ੍ਰਗਟਾਉਂਦਾ ਹੈ। ਕੀ ਇਹ ਅਲੌਕਿਕ ਨਹੀਂ ਹੈ? ਸਰੀਰ ਜੋ ਕੁਝ ਪ੍ਰਾਪਤ ਕਰ ਸਕਦਾ ਹੈ ਉਸ ਦਾ ਕੰਮ ਉਸ ਤੋਂ ਪਰੇ ਹੈ। ਇਹ ਕਿਸੇ ਵੀ ਸਰੀਰਕ ਮਨੁੱਖ ਦੀ ਸੋਚ ਵਿੱਚ ਵੀ ਪ੍ਰਾਪਤੀਯੋਗ ਨਹੀਂ ਅਤੇ ਮਨੁੱਖੀ ਮਨ ਦੇ ਤਰਕ ਲਈ ਉੱਕਾ ਹੀ ਕਲਪਨਾ ਤੋਂ ਪਰੇ ਹੈ। ਹਾਲਾਂਕਿ ਯਿਸੂ ਨੇ ਕਦੇ ਬਾਈਬਲ ਨਹੀਂ ਪੜ੍ਹੀ, ਪਰ ਉਹ ਇਸਰਾਏਲ ਵਿੱਚ ਪਰਮੇਸ਼ੁਰ ਦੇ ਕੰਮ ਨੂੰ ਸਮਝਦਾ ਹੈ। ਅਤੇ ਭਾਵੇਂ ਉਹ ਬੋਲਦੇ ਸਮੇਂ ਧਰਤੀ ਉੱਤੇ ਖਲੋਂਦਾ ਹੈ, ਪਰ ਉਹ ਤੀਸਰੇ ਅਕਾਸ਼ ਦੇ ਰਹੱਸਾਂ ਬਾਰੇ ਬੋਲਦਾ ਹੈ। ਜਦੋਂ ਮਨੁੱਖ ਇਨ੍ਹਾਂ ਸ਼ਬਦਾਂ ਨੂੰ ਪੜ੍ਹੇਗਾ, ਤਾਂ ਇਹ ਭਾਵਨਾ ਉਸ ’ਤੇ ਕਾਬੂ ਪਾ ਲਵੇਗੀ: “ਕੀ ਇਹ ਤੀਜੇ ਆਕਾਸ਼ ਦੀ ਭਾਸ਼ਾ ਨਹੀਂ ਹੈ?” ਕੀ ਇਹ ਉਹ ਸਾਰੇ ਮਾਮਲੇ ਨਹੀਂ ਹਨ ਜੋ ਉਸ ਤੋਂ ਕਿਤੇ ਜ਼ਿਆਦਾ ਵੱਧ ਹਨ ਜੋ ਇੱਕ ਆਮ ਮਨੁੱਖ ਪ੍ਰਾਪਤ ਕਰਨ ਦੇ ਸਮਰੱਥ ਹੁੰਦਾ ਹੈ? ਉਸ ਸਮੇਂ, ਜਦੋਂ ਯਿਸੂ ਨੇ ਚਾਲੀ ਦਿਨਾਂ ਦਾ ਵਰਤ ਰੱਖਿਆ, ਕੀ ਇਹ ਅਲੌਕਿਕ ਨਹੀਂ ਸੀ? ਜੇ ਤੂੰ ਕਹਿੰਦਾ ਹੈਂ ਕਿ ਚਾਲੀ ਦਿਨਾਂ ਦਾ ਵਰਤ ਰੱਖਣਾ ਹਰ ਹਾਲ ਵਿੱਚ ਅਲੌਕਿਕ ਹੈ, ਦੁਸ਼ਟ ਆਤਮਾਵਾਂ ਦਾ ਕੰਮ ਹੈ, ਤਾਂ ਕੀ ਤੂੰ ਯਿਸੂ ਦੀ ਨਿੰਦਾ ਨਹੀਂ ਕੀਤੀ ਹੈ? ਆਪਣੀ ਸੇਵਕਾਈ ਨਿਭਾਉਣ ਤੋਂ ਪਹਿਲਾਂ, ਯਿਸੂ ਇੱਕ ਸਧਾਰਣ ਮਨੁੱਖ ਵਰਗਾ ਸੀ। ਉਹ ਵੀ ਸਕੂਲ ਗਿਆ ਸੀ; ਉਹ ਪੜ੍ਹਨਾ ਤੇ ਲਿਖਣਾ ਹੋਰ ਕਿਵੇਂ ਸਿੱਖ ਸਕਦਾ ਸੀ? ਜਦੋਂ ਪਰਮੇਸ਼ੁਰ ਦੇਹਧਾਰੀ ਬਣਿਆ, ਤਾਂ ਆਤਮਾ ਸਰੀਰ ਵਿੱਚ ਲੁਕਿਆ ਰਿਹਾ। ਇਸ ਦੇ ਬਾਵਜੂਦ, ਇੱਕ ਸਧਾਰਣ ਮਨੁੱਖ ਹੋਣ ਕਰਕੇ, ਉਸ ਦੇ ਲਈ ਵਿਕਾਸ ਅਤੇ ਪਰਿਪੱਕਤਾ ਦੀ ਪ੍ਰਕਿਰਿਆ ਵਿਚੋਂ ਲੰਘਣਾ ਜ਼ਰੂਰੀ ਸੀ, ਅਤੇ ਉਸ ਦੀ ਬੋਧਿਕ ਯੋਗਤਾ ਦੇ ਪਰਿਪੱਕ ਹੋ ਜਾਣ, ਅਤੇ ਉਸ ਦੇ ਗੱਲਾਂ ਨੂੰ ਸਮਝਣ ਯੋਗ ਹੋ ਜਾਣ ਤੋਂ ਬਾਅਦ ਹੀ, ਉਸ ਨੂੰ ਇੱਕ ਆਮ ਮਨੁੱਖ ਮੰਨਿਆ ਜਾ ਸਕਦਾ ਸੀ। ਉਸ ਦੇ ਮਨੁੱਖੀ ਸੁਭਾਅ ਦੇ ਪਰਿਪੱਕ ਹੋਣ ਤੋਂ ਬਾਅਦ ਹੀ ਉਹ ਆਪਣੀ ਸੇਵਕਾਈ ਨਿਭਾ ਸਕਦਾ ਸੀ। ਉਹ ਆਪਣੀ ਸੇਵਕਾਈ ਕਿਵੇਂ ਨਿਭਾ ਸਕਦਾ ਸੀ ਜਦੋਂ ਕਿ ਉਸ ਦਾ ਸਧਾਰਣ ਮਨੁੱਖੀ ਸੁਭਾਅ ਅਜੇ ਤਕ ਵੀ ਪਰਿਪੱਕ ਨਹੀਂ ਸੀ ਅਤੇ ਉਸ ਦਾ ਤਰਕ ਮਜ਼ਬੂਤ ਨਹੀਂ ਸੀ? ਯਕੀਨਨ ਛੇ ਜਾਂ ਸੱਤ ਸਾਲ ਦੀ ਉਮਰ ਵਿੱਚ ਉਸ ਤੋਂ ਉਸ ਦੀ ਸੇਵਕਾਈ ਕਰਨ ਦੀ ਉਮੀਦ ਨਹੀਂ ਕੀਤੀ ਜਾ ਸਕਦੀ ਸੀ! ਜਦੋਂ ਪਰਮੇਸ਼ੁਰ ਨੇ ਪਹਿਲਾਂ ਸਰੀਰ ਧਾਰਨ ਕੀਤਾ ਤਾਂ ਉਸ ਸਮੇਂ ਉਸ ਨੇ ਖੁੱਲ੍ਹ ਕੇ ਆਪਣੇ ਆਪ ਨੂੰ ਕਿਉਂ ਨਹੀਂ ਪਰਗਟ ਕੀਤਾ? ਅਜਿਹਾ ਇਸ ਕਰਕੇ ਸੀ ਕਿਉਂਕਿ ਉਸ ਦੇ ਸਰੀਰ ਦਾ ਮਨੁੱਖੀ ਸੁਭਾਅ ਅਜੇ ਤਕ ਪਰਿਪੱਕ ਨਹੀਂ ਸੀ; ਉਸ ਦੇ ਸਰੀਰ ਦੀਆਂ ਬੌਧਿਕ ਪ੍ਰਕਿਰਿਆਵਾਂ, ਅਤੇ ਨਾਲ ਹੀ ਇਸ ਸਰੀਰ ਦਾ ਸਧਾਰਣ ਮਨੁੱਖੀ ਸੁਭਾਅ, ਪੂਰੀ ਤਰ੍ਹਾਂ ਨਾਲ ਉਸ ਦੇ ਅਧਿਕਾਰ ਵਿੱਚ ਨਹੀਂ ਸਨ। ਇਸ ਕਾਰਨ, ਉਸ ਦੇ ਇੱਕ ਸਧਾਰਣ ਮਨੁੱਖ ਵਾਲਾ ਸਧਾਰਣ ਮਨੁੱਖੀ ਸੁਭਾਅ ਤੇ ਆਮ ਸਮਝ ਦੇ ਮਾਲਕ ਬਣਨ ਦੀ ਸਪਸ਼ਟ ਲੋੜ ਸੀ ਉਸ ਹੱਦ ਤਕ ਜਿੱਥੇ—ਉਹ ਆਪਣਾ ਕੰਮ ਸ਼ੁਰੂ ਕਰ ਸਕਣ ਤੋਂ ਪਹਿਲਾਂ—ਸਰੀਰ ਵਿੱਚ ਆਪਣਾ ਕੰਮ ਕਰਨ ਲਈ ਲੋੜੀਂਦੇ ਰੂਪ ਵਿੱਚ ਤਿਆਰ ਹੋਵੇ। ਜੇ ਉਸ ਵਿੱਚ ਕੰਮ ਕਰਨ ਲਈ ਲੋੜੀਂਦੀਆਂ ਯੋਗਤਾਵਾਂ ਨਾ ਹੁੰਦੀਆਂ, ਤਾਂ ਉਸ ਦੇ ਲਈ ਨਿਰੰਤਰ ਵਧਦੇ ਰਹਿਣਾ ਅਤੇ ਪਰਿਪੱਕ ਹੁੰਦੇ ਰਹਿਣਾ ਜ਼ਰੂਰੀ ਹੁੰਦਾ। ਜੇ ਯਿਸੂ ਨੇ ਸੱਤ ਜਾਂ ਅੱਠ ਸਾਲ ਦੀ ਉਮਰ ਵਿੱਚ ਆਪਣਾ ਕੰਮ ਅਰੰਭ ਕੀਤਾ ਹੁੰਦਾ, ਤਾਂ ਕੀ ਮਨੁੱਖ ਨੇ ਉਸ ਨੂੰ ਅਜੂਬਾ ਨਾ ਸਮਝਿਆ ਹੁੰਦਾ? ਕੀ ਸਾਰੇ ਲੋਕਾਂ ਨੇ ਉਸ ਨੂੰ ਬੱਚਾ ਨਾ ਸਮਝਿਆ ਹੁੰਦਾ? ਕਿਸ ਨੂੰ ਉਹ ਯਕੀਨ ਕਰਨ ਯੋਗ ਲੱਗਦਾ? ਸੱਤ ਜਾਂ ਅੱਠ ਸਾਲ ਦਾ ਇੱਕ ਬੱਚਾ ਜੋ ਉਸ ਮੰਚ ਜਿੰਨਾ ਵੀ ਲੰਮਾ ਨਹੀਂ ਜਿਸ ਦੇ ਪਿੱਛੇ ਉਹ ਖੜ੍ਹਦਾ ਸੀ—ਕੀ ਉਹ ਪ੍ਰਚਾਰ ਕਰਨ ਦੇ ਯੋਗ ਰਿਹਾ ਹੁੰਦਾ? ਉਸ ਦੇ ਸਧਾਰਣ ਮਨੁੱਖੀ ਸੁਭਾਅ ਦੇ ਪਰਿਪੱਕ ਹੋਣ ਤੋਂ ਪਹਿਲਾਂ, ਉਹ ਕੰਮ ਦੇ ਅਨੁਕੂਲ ਨਹੀਂ ਸੀ। ਜਿੱਥੋਂ ਤਕ ਉਸ ਦੇ ਮਨੁੱਖੀ ਸੁਭਾਅ ਦਾ ਸੰਬੰਧ ਹੈ, ਜੋ ਅਜੇ ਵੀ ਪਰਿਪੱਕ ਨਹੀਂ ਸੀ, ਕੰਮ ਦਾ ਇੱਕ ਮੋਟਾ ਹਿੱਸਾ ਉੱਕਾ ਹੀ ਪ੍ਰਾਪਤੀਯੋਗ ਨਹੀਂ ਸੀ। ਸਰੀਰ ਵਿੱਚ ਪਰਮੇਸ਼ੁਰ ਦੇ ਆਤਮਾ ਦਾ ਕੰਮ ਵੀ ਇਸ ਦੇ ਆਪਣੇ ਸਿਧਾਂਤਾਂ ਦੁਆਰਾ ਨਿਯੰਤਰਿਤ ਕੀਤਾ ਜਾਂਦਾ ਹੈ। ਜਦੋਂ ਉਹ ਸਧਾਰਣ ਮਨੁੱਖੀ ਸੁਭਾਅ ਨਾਲ ਲੈਸ ਹੋਵੇ ਸਿਰਫ਼ ਉਸ ਉਪਰੰਤ ਹੀ ਉਹ ਪਿਤਾ ਦੇ ਕੰਮ ਦਾ ਜ਼ਿੰਮਾ ਅਤੇ ਕਾਰਜਭਾਰ ਸੰਭਾਲ ਸਕਦਾ ਹੈ। ਸਿਰਫ਼ ਤਦ ਹੀ ਉਹ ਆਪਣਾ ਕੰਮ ਅਰੰਭ ਕਰ ਸਕਦਾ ਹੈ। ਯਿਸੂ ਆਪਣੇ ਬਚਪਨ ਵਿੱਚ, ਪ੍ਰਾਚੀਨ ਸਮੇਂ ਵਿੱਚ ਜੋ ਕੁਝ ਵਾਪਰਿਆ ਸੀ ਉਸ ਵਿੱਚੋਂ ਬਹੁਤੀਆਂ ਗੱਲਾਂ ਬਾਰੇ ਉੱਕਾ ਹੀ ਕੁਝ ਵੀ ਨਹੀਂ ਸਮਝ ਸਕਦਾ ਸੀ, ਅਤੇ ਉਸ ਨੂੰ ਸਿਰਫ਼ ਸਮਾਜ ਵਿਚਲੇ ਗੁਰੂਆਂ ਨੂੰ ਪੁੱਛ ਕੇ ਹੀ ਸਮਝ ਆਉਂਦੀ ਸੀ। ਜੇ ਉਸ ਨੇ ਬੋਲਣਾ ਸਿੱਖਦਿਆਂ ਹੀ ਆਪਣਾ ਕੰਮ ਸ਼ੁਰੂ ਕਰ ਦਿੱਤਾ ਹੁੰਦਾ, ਤਾਂ ਉਸ ਲਈ ਗਲਤੀਆਂ ਨਾ ਕਰਨਾ ਕਿਵੇਂ ਸੰਭਵ ਰਿਹਾ ਹੁੰਦਾ? ਪਰਮੇਸ਼ੁਰ ਸੰਭਵ ਤੌਰ ਤੇ ਐਡੀ ਵੱਡੀ ਗਲਤੀ ਕਿਵੇਂ ਕਰ ਸਕਦਾ ਸੀ? ਇਸ ਲਈ, ਉਸ ਨੇ ਆਪਣਾ ਕੰਮ ਉਦੋਂ ਹੀ ਸ਼ੁਰੂ ਕੀਤਾ ਜਦੋਂ ਉਹ ਕੰਮ ਕਰਨ ਦੇ ਯੋਗ ਹੋ ਗਿਆ ਸੀ; ਉਸ ਨੇ ਉਦੋਂ ਤਕ ਕੋਈ ਕੰਮ ਨਹੀਂ ਕੀਤਾ ਜਦ ਤਕ ਉਹ ਇਸ ਦਾ ਜ਼ਿੰਮਾ ਲੈਣ ਦੇ ਪੂਰੀ ਤਰ੍ਹਾਂ ਸਮਰੱਥ ਨਹੀਂ ਸੀ। 29 ਸਾਲ ਦੀ ਉਮਰ ਵਿੱਚ, ਯਿਸੂ ਪਹਿਲਾਂ ਹੀ ਕਾਫ਼ੀ ਪਰਿਪੱਕ ਸੀ ਅਤੇ ਉਸ ਦਾ ਮਨੁੱਖੀ ਸੁਭਾਅ ਉਸ ਕੰਮ ਦਾ ਜ਼ਿੰਮਾ ਲੈਣ ਲਈ ਕਾਫ਼ੀ ਸੀ ਜੋ ਉਸ ਨੇ ਕਰਨਾ ਸੀ। ਪਰਮੇਸ਼ੁਰ ਦੇ ਆਤਮਾ ਨੇ ਅਧਿਕਾਰਤ ਤੌਰ ਤੇ ਉਸ ਵਿੱਚ ਕੰਮ ਕਰਨਾ ਸਿਰਫ਼ ਉਦੋਂ ਹੀ ਅਰੰਭ ਕੀਤਾ ਸੀ। ਉਸ ਵੇਲੇ, ਯੂਹੰਨਾ ਨੇ ਉਸ ਦੇ ਲਈ ਰਾਹ ਖੋਲ੍ਹਣ ਵਾਸਤੇ ਸੱਤ ਸਾਲ ਤਕ ਤਿਆਰੀ ਕੀਤੀ ਸੀ, ਅਤੇ ਆਪਣਾ ਕੰਮ ਪੂਰਾ ਕਰਨ ਤੋਂ ਬਾਅਦ, ਉਸ ਨੂੰ ਜੇਲ੍ਹ ਵਿੱਚ ਸੁੱਟ ਦਿੱਤਾ ਗਿਆ ਸੀ। ਫਿਰ ਪੂਰੀ ਤਰ੍ਹਾਂ ਨਾਲ ਬੋਝ ਯਿਸੂ ਉੱਤੇ ਪੈ ਗਿਆ। ਜੇ ਉਸ ਨੇ ਇਸ ਕੰਮ ਦਾ ਜ਼ਿੰਮਾ 21 ਜਾਂ 22 ਸਾਲ ਦੀ ਉਮਰ ਵਿੱਚ ਸੰਭਾਲਿਆ ਹੁੰਦਾ, ਭਾਵ ਉਸ ਸਮੇਂ, ਜਦੋਂ ਉਸ ਦੇ ਮਨੁੱਖੀ ਸੁਭਾਅ ਵਿੱਚ ਅਜੇ ਵੀ ਕਮੀ ਸੀ, ਜਦੋਂ ਉਹ ਅਜੇ ਬਾਲਗ ਅਵਸਥਾ ਵਿੱਚ ਦਾਖਲ ਹੋਇਆ ਹੀ ਸੀ, ਅਤੇ ਬਹੁਤ ਸਾਰੀਆਂ ਚੀਜ਼ਾਂ ਸਨ ਜਿਨ੍ਹਾਂ ਦੀ ਅਜੇ ਵੀ ਉਸ ਨੂੰ ਸਮਝ ਨਹੀਂ ਸੀ, ਤਾਂ ਉਹ ਨਿਯੰਤਰਣ ਲੈਣ ਦੇ ਸਮਰੱਥ ਨਾ ਰਿਹਾ ਹੁੰਦਾ। ਉਸ ਵੇਲੇ, ਯਿਸੂ ਦੁਆਰਾ ਆਪਣਾ ਕੰਮ ਸ਼ੁਰੂ ਕਰਨ ਤੋਂ ਪਹਿਲਾਂ, ਯੂਹੰਨਾ ਨੇ ਪਹਿਲਾਂ ਤੋਂ ਹੀ ਕੁਝ ਸਮੇਂ ਤਕ ਆਪਣਾ ਕੰਮ ਪੂਰਾ ਕਰ ਲਿਆ ਸੀ, ਉਦੋਂ ਤਕ ਯਿਸੂ ਪਹਿਲਾਂ ਹੀ ਆਪਣੀ ਅਧੇੜ ਉਮਰ ਵਿੱਚ ਸੀ। ਉਸ ਉਮਰ ਵਿੱਚ, ਉਸ ਦਾ ਸਧਾਰਣ ਮਨੁੱਖੀ ਸੁਭਾਅ ਉਸ ਕੰਮ ਦਾ ਜ਼ਿੰਮਾ ਲੈਣ ਲਈ ਕਾਫ਼ੀ ਸੀ ਜੋ ਉਸ ਨੂੰ ਕਰਨਾ ਚਾਹੀਦਾ ਸੀ। ਹੁਣ, ਦੇਹਧਾਰੀ ਪਰਮੇਸ਼ੁਰ ਕੋਲ ਵੀ ਸਧਾਰਣ ਮਨੁੱਖੀ ਸੁਭਾਅ ਹੈ ਅਤੇ, ਹਾਲਾਂਕਿ ਇਹ ਮਨੁੱਖੀ ਸੁਭਾਅ ਤੁਹਾਡੇ ਵਿੱਚ ਵਡੇਰੀ ਉਮਰ ਵਾਲਿਆਂ ਦੇ ਮੁਕਾਬਲੇ ਬਿਲਕੁਲ ਵੀ ਪਰਿਪੱਕ ਨਹੀ ਹੈ, ਪਰ ਇਹ ਇਸੇ ਤਰ੍ਹਾਂ ਹੀ ਪਰਮੇਸ਼ੁਰ ਦਾ ਕੰਮ ਕਰਨ ਦੇ ਲਈ ਪਹਿਲਾਂ ਹੀ ਬਥੇਰਾ ਹੈ। ਅਜੋਕੇ ਕੰਮ ਦੇ ਆਸ-ਪਾਸ ਦੇ ਹਾਲਾਤ ਪੂਰੀ ਤਰ੍ਹਾਂ ਨਾਲ ਯਿਸੂ ਦੇ ਸਮੇਂ ਦੇ ਹਾਲਾਤ ਵਰਗੇ ਨਹੀਂ ਹਨ। ਯਿਸੂ ਨੇ ਬਾਰਾਂ ਰਸੂਲਾਂ ਨੁੰ ਕਿਉਂ ਚੁਣਿਆ? ਇਹ ਸਭ ਉਸ ਦੇ ਕੰਮ ਦੇ ਸਮਰਥਨ ਵਿੱਚ ਅਤੇ ਇਸ ਦੇ ਸਹਿਯੋਗ ਲਈ ਸੀ। ਇੱਕ ਪਾਸੇ, ਇਹ ਉਸ ਸਮੇਂ ਉਸ ਦੇ ਕੰਮ ਦੀ ਬੁਨਿਆਦ ਰੱਖਣ ਲਈ ਸੀ, ਜਦਕਿ ਦੂਜੇ ਪਾਸੇ ਇਹ ਆਉਣ ਵਾਲੇ ਦਿਨਾਂ ਵਿੱਚ ਉਸ ਦੇ ਕੰਮ ਦੀ ਬੁਨਿਆਦ ਰੱਖਣ ਲਈ ਸੀ। ਉਸ ਸਮੇਂ ਦੇ ਕੰਮ ਦੇ ਅਨੁਸਾਰ, ਬਾਰਾਂ ਰਸੂਲਾਂ ਨੂੰ ਚੁਣਨ ਦੀ ਇੱਛਾ ਯਿਸੂ ਦੀ ਸੀ, ਕਿਉਂਕਿ ਇਹ ਖੁਦ ਪਰਮੇਸ਼ੁਰ ਦੀ ਇੱਛਾ ਸੀ। ਉਸ ਦਾ ਵਿਸ਼ਵਾਸ ਸੀ ਕਿ ਉਸ ਨੂੰ ਬਾਰਾਂ ਰਸੂਲ ਚੁਣਨੇ ਚਾਹੀਦੇ ਹਨ ਅਤੇ ਫਿਰ ਹਰ ਜਗ੍ਹਾ ਪ੍ਰਚਾਰ ਕਰਨ ਲਈ ਉਨ੍ਹਾਂ ਦੀ ਅਗਵਾਈ ਕਰਨੀ ਚਾਹੀਦੀ ਹੈ। ਪਰ ਅੱਜ ਤੁਹਾਡੇ ਦਰਮਿਆਨ ਇਸ ਦੀ ਕੋਈ ਲੋੜ ਨਹੀਂ ਹੈ! ਜਦੋਂ ਦੇਹਧਾਰੀ ਪਰਮੇਸ਼ੁਰ ਸਰੀਰ ਵਿੱਚ ਕੰਮ ਕਰਦਾ ਹੈ, ਤਾਂ ਬਹੁਤ ਸਾਰੇ ਸਿਧਾਂਤ ਹੁੰਦੇ ਹਨ, ਅਤੇ ਬਹੁਤ ਸਾਰੇ ਅਜਿਹੇ ਮਾਮਲੇ ਹੁੰਦੇ ਹਨ ਜਿਨ੍ਹਾਂ ਨੂੰ ਮਨੁੱਖ ਉੱਕਾ ਹੀ ਨਹੀਂ ਸਮਝਦਾ; ਮਨੁੱਖ ਪਰਮੇਸ਼ੁਰ ਦਾ ਮੁਲਾਂਕਣ ਕਰਨ ਲਈ, ਜਾਂ ਉਸ ਤੋਂ ਵਾਧੂ ਦੀਆਂ ਮੰਗਾਂ ਕਰਨ ਲਈ ਨਿਰੰਤਰ ਆਪਣੀਆਂ ਖੁਦ ਦੀਆਂ ਧਾਰਣਾਵਾਂ ਦੀ ਵਰਤੋਂ ਕਰਦਾ ਹੈ। ਫਿਰ ਵੀ ਅੱਜ ਤਕ, ਬਹੁਤ ਸਾਰੇ ਲੋਕ ਇਸ ਗੱਲ ਤੋਂ ਪੂਰੀ ਤਰ੍ਹਾਂ ਅਣਜਾਣ ਹਨ ਕਿ ਉਨ੍ਹਾਂ ਦਾ ਗਿਆਨ ਸਿਰਫ਼ ਉਨ੍ਹਾਂ ਦੀਆਂ ਆਪਣੀਆਂ ਹੀ ਧਾਰਣਾਵਾਂ ਤੋਂ ਬਣਿਆ ਹੋਇਆ ਹੈ। ਪਰਮੇਸ਼ੁਰ ਨੇ ਭਾਵੇਂ ਜਿਸ ਵੀ ਯੁਗ ਵਿੱਚ ਜਾਂ ਜਗ੍ਹਾ ’ਤੇ ਸਰੀਰ ਧਾਰਣ ਕੀਤਾ ਹੈ, ਸਰੀਰ ਵਿੱਚ ਕੰਮ ਦੇ ਉਸ ਦੇ ਸਿਧਾਂਤਾਂ ਵਿੱਚ ਕੋਈ ਤਬਦੀਲੀ ਨਹੀਂ ਹੈ। ਉਹ ਸਰੀਰ ਧਾਰਨ ਕਰਕੇ, ਆਪਣੇ ਕੰਮ ਵਿੱਚ ਸਰੀਰ ਤੋਂ ਪਾਰ ਨਹੀਂ ਜਾ ਸਕਦਾ; ਅਜਿਹਾ ਤਾਂ ਬਿਲਕੁਲ ਵੀ ਨਹੀਂ ਹੋ ਸਕਦਾ ਕਿ ਉਹ ਸਰੀਰ ਧਾਰਨ ਕਰੇ ਅਤੇ ਫਿਰ ਵੀ ਸਰੀਰ ਦੇ ਸਧਾਰਣ ਮਨੁੱਖੀ ਸੁਭਾਅ ਦੇ ਅੰਦਰ ਕੰਮ ਨਾ ਕਰੇ। ਨਹੀਂ ਤਾਂ, ਪਰਮੇਸ਼ੁਰ ਦੇ ਦੇਹਧਾਰਣ ਦੀ ਅਹਿਮੀਅਤ ਨਾਂਮਾਤਰ ਰਹਿ ਜਾਵੇਗੀ, ਅਤੇ ਵਚਨ ਦਾ ਦੇਹਧਾਰੀ ਹੋਣਾ ਪੂਰੀ ਤਰ੍ਹਾਂ ਨਾਲ ਅਰਥਹੀਣ ਹੋ ਜਾਵੇਗਾ। ਇਸ ਤੋਂ ਇਲਾਵਾ, ਸਿਰਫ਼ ਸਵਰਗ ਵਿੱਚ ਪਿਤਾ (ਆਤਮਾ) ਨੂੰ ਹੀ ਪਰਮੇਸ਼ੁਰ ਦੇ ਦੇਹਧਾਰਣ ਬਾਰੇ ਪਤਾ ਹੈ, ਹੋਰ ਕਿਸੇ ਨੂੰ ਨਹੀਂ, ਖੁਦ ਉਸ ਸਰੀਰ ਨੂੰ ਵੀ ਨਹੀਂ ਜਾਂ ਸਵਰਗ ਦੇ ਦੂਤਾਂ ਨੂੰ ਵੀ ਨਹੀਂ। ਅਜਿਹਾ ਹੁੰਦੇ ਹੋਏ, ਸਰੀਰ ਵਿੱਚ ਪਰਮੇਸ਼ੁਰ ਦਾ ਕੰਮ ਹੋਰ ਵੀ ਵਧੇਰੇ ਸਧਾਰਣ ਅਤੇ ਹੋਰ ਵੀ ਬਿਹਤਰ ਢੰਗ ਨਾਲ ਇਹ ਦਰਸਾ ਸਕਦਾ ਹੈ ਕਿ ਵਚਨ ਸੱਚਮੁੱਚ ਦੇਹਧਾਰੀ ਬਣ ਗਿਆ ਹੈ, ਅਤੇ ਦੇਹ ਤੋਂ ਮਤਲਬ ਹੈ ਇੱਕ ਸਧਾਰਣ ਅਤੇ ਆਮ ਮਨੁੱਖ।

ਕਈਆਂ ਨੂੰ ਸ਼ਾਇਦ ਹੈਰਾਨੀ ਹੋਵੇ, “ਯੁਗ ਨੂੰ ਖੁਦ ਪਰਮੇਸ਼ੁਰ ਦੁਆਰਾ ਕਿਉਂ ਸ਼ੁਰੂ ਕਰਨਾ ਜ਼ਰੂਰੀ ਹੈ? ਕੀ ਕੋਈ ਸਿਰਜਿਆ ਹੋਇਆ ਪ੍ਰਾਣੀ ਉਸ ਦੀ ਥਾਂ ਨਹੀਂ ਖੜ੍ਹਾ ਹੋ ਸਕਦਾ?” ਤੁਸੀਂ ਸਾਰੇ ਜਾਣਦੇ ਹੋ ਕਿ ਪਰਮੇਸ਼ੁਰ ਇੱਕ ਨਵੇਂ ਯੁਗ ਦਾ ਅਰੰਭ ਕਰਨ ਦੇ ਸਪਸ਼ਟ ਉਦੇਸ਼ ਲਈ ਸਰੀਰ ਧਾਰਨ ਕਰਦਾ ਹੈ, ਅਤੇ, ਬੇਸ਼ੱਕ, ਜਦੋਂ ਉਹ ਇੱਕ ਨਵੇਂ ਯੁਗ ਦਾ ਅਰੰਭ ਕਰੇਗਾ, ਤਾਂ ਉਸੇ ਸਮੇਂ ਉਹ ਪੁਰਾਣੇ ਯੁਗ ਨੂੰ ਸਮਾਪਤ ਕਰ ਚੁੱਕਿਆ ਹੋਵੇਗਾ। ਪਰਮੇਸ਼ੁਰ ਅਰੰਭ ਅਤੇ ਅੰਤ ਹੈ; ਉਹ ਖੁਦ ਹੀ ਹੈ ਜੋ ਆਪਣੇ ਕੰਮ ਨੂੰ ਸ਼ੁਰੂ ਕਰਦਾ ਹੈ ਅਤੇ ਇਸ ਲਈ ਇਹ ਜ਼ਰੂਰੀ ਹੈ ਕਿ ਉਹ ਖੁਦ ਹੀ ਪੁਰਾਣੇ ਯੁਗ ਨੂੰ ਸਮਾਪਤ ਵੀ ਕਰੇ। ਇਹ ਉਸ ਦੁਆਰਾ ਸ਼ਤਾਨ ਦੀ ਹਾਰ ਅਤੇ ਉਸ ਦੁਆਰਾ ਸੰਸਾਰ ਦੀ ਜਿੱਤ ਦਾ ਸਬੂਤ ਹੈ। ਹਰ ਵਾਰ ਜਦੋਂ ਉਹ ਖੁਦ ਮਨੁੱਖਾਂ ਦਰਮਿਆਨ ਕੰਮ ਕਰਦਾ ਹੈ, ਤਾਂ ਇਹ ਇੱਕ ਨਵੀਂ ਲੜਾਈ ਦੀ ਸ਼ੁਰੂਆਤ ਹੁੰਦੀ ਹੈ। ਨਵੇਂ ਕੰਮ ਦੀ ਸ਼ੁਰੂਆਤ ਤੋਂ ਬਿਨਾ, ਕੁਦਰਤੀ ਤੌਰ ਤੇ ਪੁਰਾਣੇ ਦੀ ਕੋਈ ਸਮਾਪਤੀ ਨਹੀਂ ਹੋਵੇਗੀ। ਅਤੇ ਜਦੋਂ ਪੁਰਾਣੇ ਦੀ ਕੋਈ ਸਮਾਪਤੀ ਨਹੀਂ ਹੋਵੇਗੀ, ਤਾਂ ਇਹ ਇਸ ਗੱਲ ਦਾ ਸਬੂਤ ਹੈ ਕਿ ਸ਼ਤਾਨ ਨਾਲ ਲੜਾਈ ਅਜੇ ਖਤਮ ਹੋਣੀ ਬਾਕੀ ਹੈ। ਜੇ ਸਿਰਫ਼ ਖੁਦ ਪਰਮੇਸ਼ੁਰ ਆਉਂਦਾ ਹੈ, ਅਤੇ ਮਨੁੱਖਾਂ ਦਰਮਿਆਨ ਨਵਾਂ ਕੰਮ ਕਰਦਾ ਹੈ, ਸਿਰਫ਼ ਤਾਂ ਹੀ ਮਨੁੱਖ ਸ਼ਤਾਨ ਦੇ ਵੱਸ ਤੋਂ ਪੂਰੀ ਤਰ੍ਹਾਂ ਨਾਲ ਅਜ਼ਾਦ ਹੋ ਸਕਦਾ ਹੈ ਅਤੇ ਇੱਕ ਨਵਾਂ ਜੀਵਨ ਤੇ ਇੱਕ ਨਵੀਂ ਸ਼ੁਰੂਆਤ ਪ੍ਰਾਪਤ ਕਰ ਸਕਦਾ ਹੈ। ਨਹੀਂ ਤਾਂ, ਮਨੁੱਖ ਹਮੇਸ਼ਾ ਲਈ ਪੁਰਾਣੇ ਯੁਗ ਵਿੱਚ ਹੀ ਜੀਵੇਗਾ ਅਤੇ ਹਮੇਸ਼ਾ ਲਈ ਸ਼ਤਾਨ ਦੇ ਪੁਰਾਣੇ ਪ੍ਰਭਾਵ ਅਧੀਨ ਹੀ ਜੀਵੇਗਾ। ਪਰਮੇਸ਼ੁਰ ਦੀ ਅਗਵਾਈ ਵਾਲੇ ਹਰ ਯੁਗ ਵਿੱਚ, ਮਨੁੱਖ ਦਾ ਇੱਕ ਹਿੱਸਾ ਆਜ਼ਾਦ ਹੋ ਜਾਂਦਾ ਹੈ, ਅਤੇ ਇਸ ਤਰ੍ਹਾਂ ਮਨੁੱਖ ਨਵੇਂ ਯੁਗ ਵੱਲ ਪਰਮੇਸ਼ੁਰ ਦੇ ਕੰਮ ਦੇ ਨਾਲ-ਨਾਲ ਅੱਗੇ ਵਧਦਾ ਹੈ। ਪਰਮੇਸ਼ੁਰ ਦੀ ਜਿੱਤ ਦਾ ਅਰਥ ਹੈ ਉਨ੍ਹਾਂ ਸਾਰੇ ਲੋਕਾਂ ਦੀ ਜਿੱਤ ਜੋ ਉਸ ਦੇ ਪਿੱਛੇ ਚੱਲਦੇ ਹਨ। ਜੇ ਸਿਰਜੇ ਹੋਏ ਮਨੁੱਖਾਂ ਦੀ ਨਸਲ ਨੂੰ ਯੁਗ ਨੂੰ ਸਮਾਪਤ ਕਰਨ ਦਾ ਜ਼ਿੰਮਾ ਸੌਂਪਿਆ ਜਾਂਦਾ, ਤਾਂ ਭਾਵੇਂ ਇਹ ਮਨੁੱਖ ਦੇ ਨਜ਼ਰੀਏ ਤੋਂ ਹੋਵੇ ਜਾਂ ਸ਼ਤਾਨ ਦੇ, ਇਹ ਪਰਮੇਸ਼ੁਰ ਦਾ ਵਿਰੋਧ ਕਰਨ ਜਾਂ ਵਿਦ੍ਰੋਹ ਕਰਨ ਦੇ ਕੰਮ ਤੋਂ ਵੱਧ ਹੋਰ ਕੁਝ ਨਾ ਹੁੰਦਾ, ਪਰਮੇਸ਼ੁਰ ਦੀ ਆਗਿਆਕਾਰਤਾ ਦਾ ਕੰਮ ਨਾ ਹੁੰਦਾ, ਅਤੇ ਮਨੁੱਖ ਦਾ ਕੰਮ ਸ਼ਤਾਨ ਲਈ ਇੱਕ ਔਜ਼ਾਰ ਬਣ ਜਾਂਦਾ। ਜੇ ਮਨੁੱਖ ਸਿਰਫ਼ ਖੁਦ ਪਰਮੇਸ਼ੁਰ ਦੁਆਰਾ ਅਰੰਭੇ ਗਏ ਯੁਗ ਵਿੱਚ ਪਰਮੇਸ਼ੁਰ ਦਾ ਆਗਿਆ ਪਾਲਣ ਕਰਦਾ ਹੈ ਅਤੇ ਉਸ ਦੇ ਪਿੱਛੇ ਚੱਲਦਾ ਹੈ, ਸਿਰਫ਼ ਤਾਂ ਹੀ ਸ਼ਤਾਨ ਨੂੰ ਪੂਰਾ ਯਕੀਨ ਦਿਵਾਇਆ ਜਾ ਸਕਦਾ ਹੈ, ਕਿਉਂਕਿ ਇਹ ਇੱਕ ਸਿਰਜੇ ਹੋਏ ਪ੍ਰਾਣੀ ਦਾ ਫਰਜ਼ ਹੈ। ਇਸੇ ਲਈ, ਮੈਂ ਕਹਿੰਦਾ ਹਾਂ ਕਿ ਤੁਹਾਨੂੰ ਸਿਰਫ਼ ਪਿੱਛੇ ਚੱਲਣ ਅਤੇ ਆਗਿਆ ਪਾਲਣ ਕਰਨ ਦੀ ਲੋੜ ਹੈ, ਤੇ ਤੁਹਾਡੇ ਤੋਂ ਹੋਰ ਕੋਈ ਲੋੜ ਨਹੀਂ ਹੈ। ਹਰੇਕ ਵਿਅਕਤੀ ਦੁਆਰਾ ਆਪਣੇ ਫ਼ਰਜ਼ ਨੂੰ ਨਿਭਾਉਣ ਅਤੇ ਆਪੋ-ਆਪਣੇ ਕੰਮ ਨੂੰ ਕਰਨ ਦਾ ਮਤਲਬ ਇਹੀ ਹੁੰਦਾ ਹੈ। ਪਰਮੇਸ਼ੁਰ ਆਪਣਾ ਖੁਦ ਦਾ ਕੰਮ ਕਰਦਾ ਹੈ ਅਤੇ ਉਸ ਨੂੰ ਕੋਈ ਲੋੜ ਨਹੀਂ ਕਿ ਉਸ ਦੀ ਥਾਂ ਮਨੁੱਖ ਇਸ ਨੂੰ ਕਰੇ, ਨਾ ਹੀ ਉਹ ਸਿਰਜੇ ਹੋਏ ਪ੍ਰਾਣੀਆਂ ਦੇ ਕੰਮ ਵਿੱਚ ਸ਼ਾਮਲ ਹੁੰਦਾ ਹੈ। ਮਨੁੱਖ ਆਪਣਾ ਫਰਜ਼ ਨਿਭਾਉਂਦਾ ਹੈ ਅਤੇ ਪਰਮੇਸ਼ੁਰ ਦੇ ਕੰਮ ਵਿੱਚ ਸ਼ਾਮਲ ਨਹੀਂ ਹੁੰਦਾ। ਸਿਰਫ਼ ਇਹੀ ਆਗਿਆਕਾਰਤਾ ਹੈ, ਅਤੇ ਸ਼ਤਾਨ ਦੀ ਹਾਰ ਦਾ ਸਬੂਤ ਹੈ। ਜਦੋਂ ਖੁਦ ਪਰਮੇਸ਼ੁਰ ਨਵੇਂ ਯੁਗ ਨੂੰ ਅਰੰਭ ਕਰਨ ਦਾ ਕੰਮ ਖਤਮ ਕਰ ਲੈਂਦਾ ਹੈ, ਤਾਂ ਉਹ ਮਨੁੱਖਜਾਤੀ ਦਰਮਿਆਨ ਖੁਦ ਕੰਮ ਕਰਨ ਲਈ ਧਰਤੀ ’ਤੇ ਹੁਣ ਹੋਰ ਨਹੀਂ ਆਉਂਦਾ। ਮਨੁੱਖ ਸਿਰਫ਼ ਉਦੋਂ ਹੀ ਇੱਕ ਸਿਰਜੇ ਹੋਏ ਪ੍ਰਾਣੀ ਵਜੋਂ ਆਪਣਾ ਫਰਜ਼ ਨਿਭਾਉਣ ਲਈ ਅਤੇ ਆਪਣੇ ਉਦੇਸ਼ ਨੂੰ ਪੂਰਾ ਕਰਨ ਲਈ ਨਵੇਂ ਯੁਗ ਵਿੱਚ ਅਧਿਕਾਰਤ ਤੌਰ ਤੇ ਕਦਮ ਰੱਖਦਾ ਹੈ। ਇਹ ਉਹ ਸਿਧਾਂਤ ਹਨ ਜਿਨ੍ਹਾਂ ਨਾਲ ਪਰਮੇਸ਼ੁਰ ਕੰਮ ਕਰਦਾ ਹੈ, ਜਿਨ੍ਹਾਂ ਦੀ ਕੋਈ ਉਲੰਘਣਾ ਨਹੀਂ ਕਰ ਸਕਦਾ। ਸਿਰਫ਼ ਇਸ ਤਰੀਕੇ ਨਾਲ ਕੰਮ ਕਰਨਾ ਹੀ ਤਰਕਸੰਗਤ ਅਤੇ ਮੁਨਾਸਬ ਹੈ। ਪਰਮੇਸ਼ੁਰ ਦਾ ਕੰਮ ਖੁਦ ਪਰਮੇਸ਼ੁਰ ਦੁਆਰਾ ਹੀ ਕੀਤਾ ਜਾਣਾ ਹੈ। ਉਹੀ ਹੈ ਜੋ ਆਪਣੇ ਕੰਮ ਦੀ ਸ਼ੁਰੂਆਤ ਕਰਦਾ ਹੈ, ਅਤੇ ਉਹੀ ਹੈ ਜੋ ਆਪਣੇ ਕੰਮ ਨੂੰ ਸਮਾਪਤ ਕਰਦਾ ਹੈ। ਉਹੀ ਹੈ ਜੋ ਕੰਮ ਦੀ ਯੋਜਨਾ ਬਣਾਉਂਦਾ ਹੈ, ਤੇ ਉਹੀ ਹੈ ਜੋ ਇਸ ਦਾ ਪ੍ਰਬੰਧਨ ਕਰਦਾ ਹੈ, ਅਤੇ ਇਸ ਤੋਂ ਵੀ ਵੱਧ, ਉਹੀ ਹੈ ਜੋ ਕੰਮ ਨੂੰ ਸਫ਼ਲ ਬਣਾਉਂਦਾ ਹੈ। ਜਿਵੇਂ ਕਿ ਬਾਈਬਲ ਵਿੱਚ ਕਿਹਾ ਗਿਆ ਹੈ, “ਮੈਂ ਅਰੰਭ ਅਤੇ ਅੰਤ ਹਾਂ; ਮੈਂ ਬੀਜਣ ਵਾਲਾ ਤੇ ਮੈਂ ਹੀ ਵੱਢਣ ਵਾਲਾ ਹਾਂ।” ਉਸ ਦੇ ਪ੍ਰਬੰਧਨ ਦੇ ਕੰਮ ਨਾਲ ਜੋ ਕੁਝ ਵੀ ਸੰਬੰਧਤ ਹੈ ਉਹ ਖੁਦ ਪਰਮੇਸ਼ੁਰ ਦੁਆਰਾ ਹੀ ਕੀਤਾ ਜਾਂਦਾ ਹੈ। ਉਹ ਛੇ-ਹਜ਼ਾਰ-ਸਾਲਾ ਪ੍ਰਬੰਧਨ ਯੋਜਨਾ ਦਾ ਸ਼ਾਸਕ ਹੈ; ਕੋਈ ਵੀ ਉਸ ਦੀ ਜਗ੍ਹਾ ਉਸ ਦਾ ਕੰਮ ਨਹੀਂ ਕਰ ਸਕਦਾ ਅਤੇ ਕੋਈ ਵੀ ਉਸ ਦੇ ਕੰਮ ਨੂੰ ਸਮਾਪਤ ਨਹੀਂ ਕਰ ਸਕਦਾ, ਕਿਉਂਕਿ ਉਹੀ ਹੈ ਜੋ ਸਭ ਕੁਝ ਆਪਣੇ ਹੱਥ ਵਿੱਚ ਰੱਖਦਾ ਹੈ। ਸੰਸਾਰ ਦੀ ਸਿਰਜਣਾ ਕਰਨ ਤੋਂ ਬਾਅਦ, ਉਹ ਆਪਣੇ ਚਾਨਣ ਵਿੱਚ ਜੀਉਣ ਲਈ ਸਮੁੱਚੇ ਸੰਸਾਰ ਦੀ ਅਗਵਾਈ ਕਰੇਗਾ, ਅਤੇ ਉਹ ਸਮੁੱਚੇ ਯੁਗ ਦੀ ਸਮਾਪਤੀ ਵੀ ਕਰੇਗਾ, ਅਤੇ ਇੰਝ ਆਪਣੀ ਸਮੁੱਚੀ ਯੋਜਨਾ ਨੂੰ ਫਲਵੰਤ ਬਣਾਏਗਾ!

ਉਸ ਸਮੇਂ ਜਦੋਂ ਯਿਸੂ ਨੇ ਯਹੂਦਿਯਾ ਵਿੱਚ ਕੰਮ ਕੀਤਾ, ਤਾਂ ਉਸ ਨੇ ਇਹ ਖੁੱਲ੍ਹੇ ਤੌਰ ਤੇ ਕੀਤਾ ਸੀ, ਪਰ ਹੁਣ, ਮੈਂ ਤੁਹਾਡੇ ਦਰਮਿਆਨ ਲੁਕ-ਛਿਪ ਕੇ ਕੰਮ ਕਰਦਾ ਤੇ ਬੋਲਦਾ ਹਾਂ। ਗੈਰ-ਵਿਸ਼ਵਾਸੀ ਇਸ ਤੋਂ ਪੂਰੀ ਤਰ੍ਹਾਂ ਅਣਜਾਣ ਹਨ। ਤੁਹਾਡੇ ਦਰਮਿਆਨ ਮੇਰਾ ਕੰਮ ਬਾਹਰ ਵਾਲਿਆਂ ਲਈ ਬੰਦ ਹੈ। ਇਹ ਵਚਨ, ਇਹ ਤਾੜਨਾਵਾਂ ਤੇ ਨਿਆਂ, ਸਿਰਫ਼ ਤੁਹਾਨੂੰ ਪਤਾ ਹਨ, ਹੋਰਨਾਂ ਨੂੰ ਨਹੀਂ। ਇਹ ਸਾਰਾ ਕੰਮ ਤੁਹਾਡੇ ਦਰਮਿਆਨ ਕੀਤਾ ਜਾਂਦਾ ਹੈ ਅਤੇ ਸਿਰਫ਼ ਤੁਹਾਨੂੰ ਪਰਗਟ ਕੀਤਾ ਜਾਂਦਾ ਹੈ; ਗੈਰ-ਵਿਸ਼ਵਾਸੀਆਂ ਵਿੱਚੋਂ ਕਿਸੇ ਨੂੰ ਵੀ ਇਸ ਬਾਰੇ ਨਹੀਂ ਪਤਾ, ਕਿਉਂਕਿ ਅਜੇ ਤੱਕ ਸਮਾਂ ਨਹੀਂ ਆਇਆ ਹੈ। ਇੱਥੇ ਮੌਜੂਦ ਇਹ ਲੋਕ ਤਾੜਨਾਵਾਂ ਸਹਿਣ ਕਰਨ ਤੋਂ ਬਾਅਦ ਸੰਪੂਰਣ ਬਣਾਏ ਜਾਣ ਦੇ ਨੇੜੇ ਹਨ, ਪਰ ਬਾਹਰਲੇ ਲੋਕ ਇਸ ਬਾਰੇ ਕੁਝ ਨਹੀਂ ਜਾਣਦੇ। ਇਹ ਕੰਮ ਹੱਦੋਂ ਵੱਧ ਲੁਕਿਆ ਹੋਇਆ ਹੈ! ਉਨ੍ਹਾਂ ਲਈ, ਦੇਹਧਾਰੀ ਹੋਇਆ ਪਰਮੇਸ਼ੁਰ ਲੁਕਿਆ ਹੋਇਆ ਹੈ, ਪਰ ਇਸ ਵਰਗ ਵਿਚਲੇ ਲੋਕਾਂ ਲਈ, ਕਿਹਾ ਜਾ ਸਕਦਾ ਹੈ ਕਿ ਉਹ ਪਰਗਟ ਹੈ। ਹਾਲਾਂਕਿ ਪਰਮੇਸ਼ੁਰ ਵਿੱਚ ਸਭ ਕੁਝ ਪਰਗਟ ਹੁੰਦਾ ਹੈ, ਸਭ ਕੁਝ ਉਜਾਗਰ ਹੁੰਦਾ ਹੈ, ਅਤੇ ਸਭ ਕੁਝ ਅਜ਼ਾਦ ਕੀਤਾ ਜਾਂਦਾ ਹੈ, ਪਰ ਇਹ ਸਿਰਫ਼ ਉਨ੍ਹਾਂ ਲਈ ਸੱਚ ਹੈ ਜੋ ਉਸ ਵਿੱਚ ਵਿਸ਼ਵਾਸ ਕਰਦੇ ਹਨ; ਜਿੱਥੋਂ ਤੱਕ ਬਾਕੀਆਂ, ਭਾਵ ਗੈਰ-ਵਿਸ਼ਵਾਸੀਆਂ ਦਾ ਸੰਬੰਧ ਹੈ, ਉਨ੍ਹਾਂ ਨੂੰ ਕੁਝ ਵੀ ਸਪਸ਼ਟ ਨਹੀਂ ਦੱਸਿਆ ਜਾਂਦਾ ਹੈ। ਇਸ ਸਮੇਂ ਤੁਹਾਡੇ ਦਰਮਿਆਨ ਅਤੇ ਚੀਨ ਵਿੱਚ ਜੋ ਕੰਮ ਕੀਤਾ ਜਾ ਰਿਹਾ ਹੈ, ਉਸ ਵਿੱਚ ਪ੍ਰਵੇਸ਼ ਸਖਤੀ ਨਾਲ ਬੰਦ ਦਿੱਤਾ ਗਿਆ ਹੈ ਤਾਂ ਜੋ ਉਹਨਾਂ ਨੂੰ ਪਤਾ ਨਾ ਲੱਗ ਸਕੇ। ਜੇ ਉਨ੍ਹਾਂ ਨੂੰ ਇਸ ਕੰਮ ਬਾਰੇ ਪਤਾ ਲੱਗ ਜਾਂਦਾ ਹੈ, ਤਾਂ ਉਹ ਸਿਰਫ਼ ਇਸ ਦੀ ਨਿੰਦਾ ਹੀ ਕਰਨਗੇ ਅਤੇ ਇਸ ਦੇ ਪਿੱਛੇ ਪੈ ਜਾਣਗੇ। ਉਹ ਇਸ ਵਿੱਚ ਵਿਸ਼ਵਾਸ ਨਹੀਂ ਕਰਨਗੇ। ਸਭ ਤੋਂ ਪਿਛੜੀਆਂ ਥਾਵਾਂ ਵਿੱਚੋਂ ਇਸ, ਵੱਡੇ ਲਾਲ ਅਜਗਰ ਦੀ ਕੌਮ ਵਿੱਚ ਕੰਮ ਕਰਨਾ, ਕੋਈ ਸੌਖਾ ਕੰਮ ਨਹੀਂ। ਜੇ ਇਸ ਕੰਮ ਨੂੰ ਖੁੱਲੇ ਤੌਰ ਤੇ ਪਰਗਟ ਕਰਨਾ ਹੁੰਦਾ, ਤਾਂ ਇਸ ਨੂੰ ਜਾਰੀ ਰੱਖਣਾ ਅਸੰਭਵ ਹੁੰਦਾ। ਕੰਮ ਦੇ ਇਸ ਪੜਾਅ ਨੂੰ ਇਸ ਜਗ੍ਹਾ ਤੇ ਉੱਕਾ ਹੀ ਪੂਰਾ ਨਹੀਂ ਕੀਤਾ ਜਾ ਸਕਦਾ। ਜੇ ਇਸ ਕੰਮ ਨੂੰ ਖੁੱਲ੍ਹੇ ਤੌਰ ਤੇ ਪੂਰਾ ਕੀਤਾ ਜਾਣਾ ਹੁੰਦਾ, ਤਾਂ ਉਹ ਇਸ ਨੂੰ ਅੱਗੇ ਕਿਵੇਂ ਵਧਣ ਦੇ ਸਕਦੇ ਸਨ? ਕੀ ਇਹ ਕੰਮ ਨੂੰ ਹੋਰ ਵੀ ਵੱਡੇ ਜੋਖਮ ਵਿੱਚ ਨਾ ਪਾ ਦਿੰਦਾ? ਜੇ ਇਹ ਕੰਮ ਲੁਕਿਆ ਨਾ ਹੁੰਦਾ, ਬਲਕਿ ਯਿਸੂ ਦੇ ਸਮੇਂ ਵਾਂਗ ਹੀ ਪੂਰਾ ਕੀਤਾ ਜਾਂਦਾ, ਜਦੋਂ ਉਸ ਨੇ ਸ਼ਾਨਦਾਰ ਢੰਗ ਦੇ ਨਾਲ ਬਿਮਾਰਾਂ ਨੂੰ ਨਰੋਏ ਕੀਤਾ ਸੀ ਅਤੇ ਦੁਸ਼ਟ ਆਤਮਾਵਾਂ ਨੂੰ ਬਾਹਰ ਕੱਢਿਆ ਸੀ, ਤਾਂ ਕੀ ਇਸ ਨੂੰ ਲੰਮਾ ਅਰਸਾ ਪਹਿਲਾਂ ਸ਼ਤਾਨਾਂ ਦੁਆਰਾ “ਗ੍ਰਿਫ਼ਤ ਵਿੱਚ” ਨਾ ਲੈ ਲਿਆ ਗਿਆ ਹੁੰਦਾ? ਕੀ ਉਹ ਪਰਮੇਸ਼ੁਰ ਦੀ ਹੋਂਦ ਨੂੰ ਸਹਿਣ ਕਰਨ ਦੇ ਯੋਗ ਹੁੰਦੇ? ਜੇ ਮੈਂ ਇਸ ਸਮੇਂ ਮਨੁੱਖ ਨੂੰ ਸਿੱਖਿਆ ਅਤੇ ਭਾਸ਼ਣ ਦੇਣ ਲਈ ਸਮਾਜਾਂ ਵਿੱਚ ਦਾਖਲ ਹੋਣਾ ਹੁੰਦਾ, ਤਾਂ ਕੀ ਲੰਮਾ ਅਰਸਾ ਪਹਿਲਾਂ ਹੀ ਮੇਰੇ ਟੁਕੜੇ-ਟੁਕੜੇ ਨਾ ਕਰ ਦਿੱਤੇ ਗਏ ਹੁੰਦੇ? ਅਤੇ ਜੇ ਇਹ ਵਾਪਰਿਆ ਹੁੰਦਾ, ਤਾਂ ਮੇਰਾ ਕੰਮ ਕਿਵੇਂ ਜਾਰੀ ਰੱਖਿਆ ਜਾ ਸਕਦਾ ਸੀ? ਕੋਈ ਵੀ ਨਿਸ਼ਾਨਾਂ ਅਤੇ ਅਚੰਭਿਆਂ ਨੂੰ ਬਿਲਕੁਲ ਵੀ ਖੁੱਲ੍ਹੇ ਤੌਰ ਤੇ ਪਰਗਟ ਨਹੀਂ ਕੀਤਾ ਜਾਂਦਾ ਹੈ ਉਸ ਦਾ ਕਾਰਨ ਹੈ ਲੁਕਾਅ। ਇਸ ਤਰ੍ਹਾਂ, ਗੈਰ-ਵਿਸ਼ਵਾਸੀਆਂ ਦੁਆਰਾ, ਮੇਰਾ ਕੰਮ ਦੇਖਿਆ, ਜਾਣਿਆ, ਜਾਂ ਲੱਭਿਆ ਨਹੀਂ ਜਾ ਸਕਦਾ। ਜੇ ਕੰਮ ਦਾ ਇਹ ਪੜਾਅ ਉਸੇ ਤਰ੍ਹਾਂ ਕੀਤਾ ਜਾਣਾ ਸੀ ਜਿਵੇਂ ਯਿਸੂ ਨੇ ਕਿਰਪਾ ਦੇ ਯੁਗ ਵਿੱਚ ਕੀਤਾ ਸੀ, ਤਾਂ ਇਹ ਉੰਨਾ ਸਥਿਰ ਨਹੀਂ ਹੋ ਸਕਦਾ ਸੀ ਜਿੰਨਾ ਹੁਣ ਹੈ। ਇਸ ਲਈ, ਇਸ ਤਰੀਕੇ ਨਾਲ ਲੁਕ-ਛਿਪ ਕੇ ਕੰਮ ਕਰਨਾ ਤੁਹਾਡੇ ਲਈ ਅਤੇ ਸਮੁੱਚੇ ਤੌਰ ਤੇ ਕੰਮ ਦੇ ਭਲੇ ਲਈ ਹੈ। ਜਦੋਂ ਧਰਤੀ ਉੱਤੇ ਪਰਮੇਸ਼ੁਰ ਦਾ ਕੰਮ ਖਤਮ ਹੋ ਜਾਵੇਗਾ, ਭਾਵ, ਜਦੋਂ ਇਹ ਭੇਦ ਭਰਿਆ ਕੰਮ ਸਮਾਪਤ ਹੋ ਜਾਵੇਗਾ, ਤਾਂ ਕੰਮ ਦਾ ਇਹ ਪੜਾਅ ਖੁੱਲ੍ਹ ਕੇ ਸਾਹਮਣੇ ਆ ਜਾਵੇਗਾ। ਸਭ ਨੂੰ ਪਤਾ ਲੱਗ ਜਾਵੇਗਾ ਕਿ ਚੀਨ ਵਿੱਚ ਫਤਹਮੰਦਾਂ ਦਾ ਇੱਕ ਸਮੂਹ ਹੈ; ਸਭ ਨੂੰ ਪਤਾ ਲੱਗ ਜਾਵੇਗਾ ਕਿ ਦੇਹਧਾਰੀ ਹੋਇਆ ਪਰਮੇਸ਼ੁਰ ਚੀਨ ਵਿੱਚ ਹੈ ਅਤੇ ਉਸ ਦਾ ਕੰਮ ਖਤਮ ਹੋ ਗਿਆ ਹੈ। ਸਿਰਫ਼ ਉਦੋਂ ਹੀ ਮਨੁੱਖ ਨੂੰ ਇਹ ਸਮਝ ਆਵੇਗਾ ਕਿ; ਅਜਿਹਾ ਕਿਉਂ ਹੈ ਕਿ ਚੀਨ ਨੇ ਅਜੇ ਤਕ ਗਿਰਾਵਟ ਜਾਂ ਪਤਨ ਦਾ ਦਿਖਾਵਾ ਨਹੀਂ ਕੀਤਾ? ਇਹ ਪਤਾ ਲੱਗਦਾ ਹੈ ਕਿ ਪਰਮੇਸ਼ੁਰ ਵਿਅਕਤੀਗਤ ਤੌਰ ਤੇ ਚੀਨ ਵਿੱਚ ਆਪਣਾ ਕੰਮ ਪੂਰਾ ਕਰ ਰਿਹਾ ਹੈ ਅਤੇ ਲੋਕਾਂ ਦੇ ਇੱਕ ਸਮੂਹ ਨੂੰ ਫਤਹਮੰਦ ਬਣਾਉਣ ਲਈ ਸੰਪੂਰਣ ਬਣਾਇਆ ਹੈ।

ਦੇਹਧਾਰੀ ਹੋਇਆ ਪਰਮੇਸ਼ੁਰ ਖੁਦ ਨੂੰ ਸਾਰੇ ਪ੍ਰਾਣੀਆਂ ਅੱਗੇ ਨਹੀਂ, ਸਗੋਂ ਸਿਰਫ਼ ਕੁਝ ਕੁ ਲੋਕਾਂ ਅੱਗੇ ਹੀ ਪਰਗਟ ਕਰਦਾ ਹੈ ਜੋ ਇਸ ਦੌਰ ਵਿੱਚ ਉਸ ਦੇ ਪਿੱਛੇ ਚੱਲਦੇ ਹਨ ਜਦੋਂ ਉਹ ਵਿਅਕਤੀਗਤ ਤੌਰ ਤੇ ਆਪਣਾ ਕੰਮ ਕਰਦਾ ਹੈ। ਉਹ ਸਿਰਫ਼ ਆਪਣੇ ਕੰਮ ਦੇ ਇੱਕ ਪੜਾਅ ਨੂੰ ਪੂਰਾ ਕਰਨ ਲਈ ਦੇਹਧਾਰੀ ਹੋਇਆ, ਨਾ ਕਿ ਮਨੁੱਖ ਨੂੰ ਆਪਣਾ ਸਰੂਪ ਦਿਖਾਉਣ ਦੀ ਖਾਤਰ। ਜਿਵੇਂ ਵੀ ਹੋਵੇ, ਉਸ ਦਾ ਕੰਮ ਉਸੇ ਦੁਆਰਾ ਹੀ ਕੀਤਾ ਜਾਣਾ ਲਾਜ਼ਮੀ ਹੈ, ਸੋ ਉਸ ਦੇ ਲਈ ਜ਼ਰੂਰੀ ਹੈ ਕਿ ਉਹ ਅਜਿਹਾ ਸਰੀਰ ਵਿੱਚ ਕਰੇ। ਜਦੋਂ ਇਹ ਕੰਮ ਸਮਾਪਤ ਹੋ ਜਾਵੇਗਾ, ਤਾਂ ਉਹ ਮਨੁੱਖੀ ਸੰਸਾਰ ਤੋਂ ਵਿਦਾ ਹੋ ਜਾਵੇਗਾ; ਉਹ ਆਉਣ ਵਾਲੇ ਕੰਮ ਦੇ ਰਾਹ ਵਿੱਚ ਰੁਕਾਵਟ ਦੇ ਡਰੋਂ ਮਨੁੱਖਜਾਤੀ ਦਰਮਿਆਨ ਲੰਬੇ ਅਰਸੇ ਤਕ ਨਹੀਂ ਰਹਿ ਸਕਦਾ। ਉਹ ਲੋਕਾਂ ਦੀ ਭੀੜ ਨੂੰ ਜੋ ਪਰਗਟ ਕਰਦਾ ਹੈ ਉਹ ਸਿਰਫ਼ ਉਸ ਦਾ ਧਰਮੀ ਸੁਭਾਅ ਅਤੇ ਉਸ ਦੇ ਸਾਰੇ ਕੰਮ ਹਨ, ਨਾ ਕਿ ਉਸ ਦਾ ਉਹ ਸਰੂਪ ਜਦੋਂ ਉਹ ਦੋ ਵਾਰ ਦੇਹਧਾਰੀ ਹੋਇਆ ਸੀ, ਕਿਉਂਕਿ ਪਰਮੇਸ਼ੁਰ ਦਾ ਸਰੂਪ ਸਿਰਫ਼ ਉਸ ਦੇ ਸੁਭਾਅ ਦੁਆਰਾ ਹੀ ਦਿਖਾਇਆ ਜਾ ਸਕਦਾ ਹੈ, ਅਤੇ ਉਸ ਦੀ ਥਾਂ ਉਸ ਦਾ ਦੇਹਧਾਰੀ ਹੋਇਆ ਸਰੂਪ ਨਹੀਂ ਲੈ ਸਕਦਾ। ਉਸ ਦੇ ਸਰੀਰ ਦਾ ਸਰੂਪ ਸਿਰਫ਼ ਸੀਮਤ ਗਿਣਤੀ ਦੇ ਲੋਕਾਂ ਨੂੰ ਦਿਖਾਇਆ ਜਾਂਦਾ ਹੈ, ਸਿਰਫ਼ ਉਨ੍ਹਾਂ ਨੂੰ ਜੋ ਉਸ ਦੇ ਪਿੱਛੇ ਉਦੋਂ ਚੱਲਦੇ ਹਨ ਜਦੋਂ ਉਹ ਸਰੀਰ ਵਿੱਚ ਕੰਮ ਕਰਦਾ ਹੈ। ਇਹੀ ਕਾਰਨ ਹੈ ਕਿ ਇਸ ਸਮੇਂ ਜੋ ਕੰਮ ਕੀਤਾ ਜਾ ਰਿਹਾ ਹੈ ਉਹ ਐਨੇ ਭੇਦ ਭਰੇ ਰੂਪ ਵਿੱਚ ਕੀਤਾ ਜਾਂਦਾ ਹੈ। ਇਸੇ ਤਰ੍ਹਾਂ ਹੀ, ਜਦੋਂ ਯਿਸੂ ਨੇ ਆਪਣਾ ਕੰਮ ਕੀਤਾ, ਤਾਂ ਉਸ ਨੇ ਆਪਣੇ ਆਪ ਨੂੰ ਸਿਰਫ਼ ਯਹੂਦੀਆਂ ਨੂੰ ਦਿਖਾਇਆ ਸੀ, ਅਤੇ ਆਪਣੇ ਆਪ ਨੂੰ ਕਦੇ ਕਿਸੇ ਵੀ ਹੋਰ ਕੌਮ ਨੂੰ ਜਨਤਕ ਤੌਰ ਤੇ ਨਹੀਂ ਦਿਖਾਇਆ ਸੀ। ਸੋ, ਜਦੋਂ ਉਸ ਨੇ ਆਪਣਾ ਕੰਮ ਪੂਰਾ ਕਰ ਲਿਆ, ਤਾਂ ਉਹ ਤੁਰੰਤ ਹੀ ਮਨੁੱਖੀ ਸੰਸਾਰ ਤੋਂ ਵਿਦਾ ਹੋ ਗਿਆ ਅਤੇ ਠਹਿਰਿਆ ਨਹੀਂ; ਬਾਅਦ ਵਿੱਚ, ਇਹ ਉਹ ਨਹੀਂ ਸੀ, ਮਨੁੱਖ ਦਾ ਇਹ ਸਰੂਪ, ਜਿਸ ਨੇ ਆਪਣੇ ਆਪ ਨੂੰ ਮਨੁੱਖ ਨੂੰ ਦਿਖਾਇਆ, ਸਗੋਂ ਪਵਿੱਤਰ ਆਤਮਾ ਸੀ ਜਿਸ ਨੇ ਸਿੱਧਿਆਂ ਕੰਮ ਨੂੰ ਪੂਰਾ ਕੀਤਾ। ਜਦੋਂ ਦੇਹਧਾਰੀ ਹੋਏ ਪਰਮੇਸ਼ੁਰ ਦਾ ਕੰਮ ਪੂਰੀ ਤਰ੍ਹਾਂ ਨਾਲ ਖਤਮ ਹੋ ਜਾਵੇਗਾ, ਤਾਂ ਉਹ ਨਾਸਵਾਨ ਸੰਸਾਰ ਤੋਂ ਚਲਾ ਜਾਵੇਗਾ, ਅਤੇ ਉਹ ਕਦੇ ਵੀ ਉਹੋ ਜਿਹਾ ਕੋਈ ਕੰਮ ਦੁਬਾਰਾ ਨਹੀਂ ਕਰੇਗਾ ਜੋ ਉਸ ਨੇ ਦੇਹਧਾਰੀ ਹੁੰਦਿਆਂ ਕੀਤਾ ਸੀ। ਇਸ ਤੋਂ ਬਾਅਦ, ਸਾਰਾ ਕੰਮ ਸਿੱਧਿਆਂ ਪਵਿੱਤਰ ਆਤਮਾ ਦੁਆਰਾ ਕੀਤਾ ਜਾਂਦਾ ਹੈ। ਇਸ ਅਰਸੇ ਦੌਰਾਨ, ਮਨੁੱਖ ਉਸ ਦੇ ਦੇਹਧਾਰੀ ਸਰੂਪ ਨੂੰ ਮਸਾਂ ਹੀ ਦੇਖਣ ਯੋਗ ਹੁੰਦਾ ਹੈ; ਉਹ ਆਪਣੇ ਆਪ ਨੂੰ ਮਨੁੱਖ ਨੂੰ ਬਿਲਕੁਲ ਵੀ ਨਹੀਂ ਦਿਖਾਉਂਦਾ, ਸਗੋਂ ਹਮੇਸ਼ਾ ਲੁਕਿਆ ਰਹਿੰਦਾ ਹੈ। ਦੇਹਧਾਰੀ ਹੋਏ ਪਰਮੇਸ਼ੁਰ ਦੇ ਕੰਮ ਦਾ ਸਮਾਂ ਸੀਮਤ ਹੁੰਦਾ ਹੈ। ਇਹ ਇੱਕ ਖਾਸ ਯੁਗ, ਅਰਸੇ, ਕੌਮ ਅਤੇ ਖਾਸ ਲੋਕਾਂ ਦਰਮਿਆਨ ਕੀਤਾ ਜਾਂਦਾ ਹੈ। ਇਹ ਕੰਮ ਸਿਰਫ਼ ਪਰਮੇਸ਼ੁਰ ਦੇ ਦੇਹਧਾਰਣ ਦੇ ਅਰਸੇ ਦੌਰਾਨ ਕੰਮ ਦੀ ਨੁਮਾਇੰਦਗੀ ਕਰਦਾ ਹੈ, ਅਤੇ ਉਚੇਚੇ ਤੌਰ ਤੇ ਯੁਗ ਮੁਤਾਬਕ ਹੁੰਦਾ ਹੈ; ਇਹ ਇੱਕ ਖਾਸ ਯੁਗ ਵਿੱਚ, ਪਰਮੇਸ਼ੁਰ ਦੇ ਆਤਮਾ ਦੇ ਕੰਮ ਦੀ ਨੁਮਾਇੰਦਗੀ ਕਰਦਾ ਹੈ, ਨਾ ਕਿ ਉਸ ਦੇ ਸਮੁੱਚੇ ਕੰਮ ਦੀ। ਇਸ ਲਈ, ਦੇਹਧਾਰੀ ਹੋਏ ਪਰਮੇਸ਼ੁਰ ਦਾ ਸਰੂਪ ਸਾਰੇ ਲੋਕਾਂ ਨੂੰ ਨਹੀਂ ਦਿਖਾਇਆ ਜਾਵੇਗਾ। ਜਦੋਂ ਪਰਮੇਸ਼ੁਰ ਦੋ ਵਾਰੀ ਦੇਹਧਾਰੀ ਹੋਇਆ ਤਾਂ ਭੀੜ ਨੂੰ ਉਸ ਦੇ ਸਰੂਪ ਦੀ ਬਜਾਏ, ਜੋ ਦਿਖਾਇਆ ਗਿਆ ਉਹ ਹੈ ਪਰਮੇਸ਼ੁਰ ਦੀ ਧਾਰਮਿਕਤਾ ਅਤੇ ਸਮੁੱਚੇ ਰੂਪ ਵਿੱਚ ਉਸ ਦਾ ਸੁਭਾਅ। ਇਹ ਨਾ ਤਾਂ ਇੱਕੋ-ਇੱਕ ਸਰੂਪ ਹੈ ਜੋ ਮਨੁੱਖ ਨੂੰ ਦਿਖਾਇਆ ਜਾਂਦਾ ਹੈ, ਅਤੇ ਨਾ ਹੀ ਦੋ ਸਰੂਪਾਂ ਦੇ ਮੇਲ। ਇਸ ਲਈ, ਇਹ ਜ਼ਰੂਰੀ ਹੈ ਕਿ ਪਰਮੇਸ਼ੁਰ ਦਾ ਦੇਹਧਾਰੀ ਰੂਪ ਉਸ ਕੰਮ ਦੀ ਸਮਾਪਤੀ ਤੋਂ ਬਾਅਦ ਧਰਤੀ ਤੋਂ ਚਲਾ ਜਾਵੇ ਜਿਸ ਨੂੰ ਕਰਨਾ ਉਸ ਲਈ ਜ਼ਰੂਰੀ ਹੈ, ਕਿਉਂਕਿ ਉਹ ਸਿਰਫ਼ ਉਹੀ ਕੰਮ ਕਰਨ ਲਈ ਆਉਂਦਾ ਹੈ ਜਿਸ ਨੂੰ ਕਰਨਾ ਉਸ ਦਾ ਫ਼ਰਜ਼ ਹੈ, ਨਾ ਕਿ ਲੋਕਾਂ ਨੂੰ ਆਪਣਾ ਸਰੂਪ ਦਿਖਾਉਣ ਲਈ। ਭਾਵੇਂ ਕਿ ਪਰਮੇਸ਼ੁਰ ਦੁਆਰਾ ਦੋ ਵਾਰੀ ਸਰੀਰ ਧਾਰਨ ਕਰਨ ਦੁਆਰਾ ਦੇਹਧਾਰਣ ਦੀ ਅਹਿਮੀਅਤ ਪਹਿਲਾਂ ਹੀ ਪੂਰੀ ਹੋ ਚੁੱਕੀ ਹੈ, ਤਾਂ ਵੀ ਉਹ ਕਿਸੇ ਵੀ ਅਜਿਹੀ ਕੌਮ ਅੱਗੇ ਖੁੱਲ੍ਹ ਕੇ ਆਪਣੇ ਆਪ ਨੂੰ ਪਰਗਟ ਨਹੀਂ ਕਰੇਗਾ ਜਿਸ ਨੇ ਪਹਿਲਾਂ ਉਸ ਨੂੰ ਕਦੇ ਨਹੀਂ ਵੇਖਿਆ ਹੈ। ਯਿਸੂ ਮੁੜ ਕਦੇ ਵੀ ਆਪਣੇ ਆਪ ਨੂੰ ਧਰਮ ਦੇ ਸੂਰਜ ਵਜੋਂ ਯਹੂਦੀਆਂ ਨੂੰ ਨਹੀਂ ਵਿਖਾਏਗਾ, ਨਾ ਹੀ ਉਹ ਜ਼ੈਤੂਨ ਦੇ ਪਹਾੜ ਉੱਤੇ ਚੜ੍ਹੇਗਾ ਅਤੇ ਸਾਰੇ ਲੋਕਾਂ ਉੱਤੇ ਪਰਗਟ ਹੋਵੇਗਾ; ਯਹੂਦੀਆਂ ਨੇ ਜੋ ਵੇਖਿਆ ਹੈ, ਉਹ ਬਸ ਯਹੂਦਿਯਾ ਵਿੱਚ ਯਿਸੂ ਦੇ ਸਮੇਂ ਦੌਰਾਨ ਉਸ ਦਾ ਚਿੱਤਰ। ਅਜਿਹਾ ਇਸ ਕਰਕੇ ਹੈ ਕਿਉਂਕਿ ਯਿਸੂ ਦੇ ਦੇਹਧਾਰਣ ਵਿੱਚ ਉਸ ਦਾ ਕੰਮ ਦੋ ਹਜ਼ਾਰ ਸਾਲ ਪਹਿਲਾਂ ਖਤਮ ਹੋਇਆ ਸੀ; ਉਹ ਯਹੂਦੀ ਦੇ ਰੂਪ ਵਿੱਚ ਯਹੂਦਿਯਾ ਵਾਪਸ ਨਹੀਂ ਜਾਵੇਗਾ, ਕਿਸੇ ਵੀ ਪਰਾਈ-ਕੌਮ ਨੂੰ ਯਹੂਦੀ ਦੇ ਸਰੂਪ ਵਿੱਚ ਆਪਣੇ ਆਪ ਨੂੰ ਦਿਖਾਉਣਾ ਤਾਂ ਦੂਰ ਦੀ ਗੱਲ ਰਹੀ, ਕਿਉਂਕਿ ਦੇਹਧਾਰੀ ਹੋਏ ਯਿਸੂ ਦਾ ਸਰੂਪ ਸਿਰਫ਼ ਇੱਕ ਯਹੂਦੀ ਦਾ ਸਰੂਪ ਹੈ, ਨਾ ਕਿ ਮਨੁੱਖ ਦੇ ਪੁੱਤਰ ਦਾ ਉਹ ਸਰੂਪ ਜਿਸ ਨੂੰ ਯੂਹੰਨਾ ਨੇ ਵੇਖਿਆ। ਭਾਵੇਂ ਕਿ ਯਿਸੂ ਨੇ ਆਪਣੇ ਪਿੱਛੇ ਚੱਲਣ ਵਾਲਿਆਂ ਨੂੰ ਵਾਅਦਾ ਕੀਤਾ ਸੀ ਕਿ ਉਹ ਦੁਬਾਰਾ ਆਵੇਗਾ, ਪਰ ਉਹ ਪਰਾਈਆਂ-ਕੌਮਾਂ ਵਿਚਲੇ ਸਾਰਿਆਂ ਨੂੰ ਯਹੂਦੀ ਦੇ ਸਰੂਪ ਵਿੱਚ ਆਪਣੇ ਆਪ ਨੂੰ ਬਿਲਕੁਲ ਹੀ ਨਹੀਂ ਦਿਖਾਏਗਾ। ਤੇਰੇ ਲਈ ਇਹ ਜਾਣਨਾ ਜ਼ਰੂਰੀ ਹੈ ਕਿ ਦੇਹਧਾਰੀ ਹੋਏ ਪਰਮੇਸ਼ੁਰ ਦਾ ਕੰਮ ਇੱਕ ਯੁਗ ਨੂੰ ਖੋਲ੍ਹਣਾ ਹੈ। ਇਹ ਕੰਮ ਕੁਝ ਕੁ ਸਾਲਾਂ ਤਕ ਹੀ ਸੀਮਤ ਹੈ, ਅਤੇ ਉਹ ਪਰਮੇਸ਼ੁਰ ਦੇ ਆਤਮਾ ਦੇ ਸਾਰੇ ਕੰਮ ਨੂੰ ਸੰਪੂਰਨ ਨਹੀਂ ਕਰ ਸਕਦਾ। ਉਸੇ ਤਰ੍ਹਾਂ, ਇੱਕ ਯਹੂਦੀ ਵਜੋਂ ਯਿਸੂ ਦਾ ਸਰੂਪ ਵੀ ਸਿਰਫ਼ ਪਰਮੇਸ਼ੁਰ ਦੇ ਉਸ ਸਰੂਪ ਦੀ ਨੁਮਾਇੰਦਗੀ ਕਰ ਸਕਦਾ ਹੈ ਜਿਵੇਂ ਉਸ ਨੇ ਯਹੂਦਿਯਾ ਵਿੱਚ ਕੰਮ ਕੀਤਾ ਸੀ, ਅਤੇ ਉਹ ਸਿਰਫ਼ ਸਲੀਬ ’ਤੇ ਲਟਕਾਏ ਜਾਣ ਦਾ ਕੰਮ ਹੀ ਕਰ ਸਕਦਾ ਸੀ। ਜਦੋਂ ਯਿਸੂ ਸਰੀਰ ਵਿੱਚ ਸੀ ਉਸ ਅਰਸੇ ਦੌਰਾਨ, ਉਹ ਯੁਗ ਦਾ ਅੰਤ ਕਰਨ ਜਾਂ ਮਨੁੱਖਜਾਤੀ ਦਾ ਨਾਸ ਕਰਨ ਦਾ ਕੰਮ ਨਹੀਂ ਕਰ ਸਕਦਾ ਸੀ। ਇਸ ਲਈ, ਜਦੋਂ ਉਸ ਨੂੰ ਸਲੀਬ ’ਤੇ ਲਟਕਾ ਦਿੱਤਾ ਗਿਆ ਸੀ ਅਤੇ ਉਸ ਨੇ ਆਪਣਾ ਕੰਮ ਪੂਰਾ ਕਰ ਲਿਆ ਸੀ, ਉਸ ਉਪਰੰਤ ਹੀ ਉਹ ਉਤਾਂਹ ਨੂੰ ਚੜ੍ਹ ਗਿਆ ਸੀ ਅਤੇ ਹਮੇਸ਼ਾ ਲਈ ਆਪਣੇ ਆਪ ਨੂੰ ਮਨੁੱਖ ਤੋਂ ਲੁਕਾ ਲਿਆ। ਉਸ ਸਮੇਂ ਤੋਂ ਬਾਅਦ, ਪਰਾਈਆਂ-ਕੌਮਾਂ ਦੇ ਉਹ ਵਫ਼ਾਦਾਰ ਵਿਸ਼ਵਾਸੀ ਪ੍ਰਭੂ ਯਿਸੂ ਦੇ ਪਰਗਟ ਹੋਣ ਨੂੰ ਦੇਖਣ ਦੇ ਯੋਗ ਨਹੀਂ ਸਨ, ਸਗੋਂ ਸਿਰਫ਼ ਉਸ ਦੇ ਚਿੱਤਰ ਨੂੰ ਦੇਖ ਸਕਦੇ ਸਨ ਜੋ ਉਨ੍ਹਾਂ ਨੇ ਦੀਵਾਰ ਉੱਤੇ ਚਿਪਕਾਇਆ ਸੀ। ਪਰ ਇਹ ਚਿੱਤਰ ਵੀ ਇੱਕ ਮਨੁੱਖ ਦੁਆਰਾ ਬਣਾਇਆ ਗਿਆ ਹੈ, ਅਤੇ ਇਹ ਉਹ ਸਰੂਪ ਨਹੀਂ ਹੈ ਜੋ ਖੁਦ ਪਰਮੇਸ਼ੁਰ ਨੇ ਮਨੁੱਖ ਨੂੰ ਦਿਖਾਇਆ ਸੀ। ਪਰਮੇਸ਼ੁਰ ਖੁੱਲ੍ਹੇ ਤੌਰ ਤੇ ਆਪਣੇ ਆਪ ਨੂੰ ਉਸ ਸਰੂਪ ਵਿੱਚ ਭੀੜ ਨੂੰ ਨਹੀਂ ਦਿਖਾਏਗਾ ਜਦੋਂ ਉਸ ਨੇ ਦੋ ਵਾਰੀ ਸਰੀਰ ਧਾਰਨ ਕੀਤਾ। ਉਹ ਮਨੁੱਖਜਾਤੀ ਦੇ ਦਰਮਿਆਨ ਜੋ ਕੰਮ ਕਰਦਾ ਹੈ ਉਸ ਦਾ ਉਦੇਸ਼ ਉਨ੍ਹਾਂ ਨੂੰ ਉਸ ਦੇ ਸੁਭਾਅ ਨੂੰ ਸਮਝਣ ਦੀ ਆਗਿਆ ਦੇਣਾ ਹੈ। ਮਨੁੱਖ ਨੂੰ ਇਹ ਸਭ ਕੁਝ ਵੱਖ-ਵੱਖ ਯੁਗਾਂ ਦੇ ਕੰਮ ਦੇ ਜ਼ਰੀਏ ਦਿਖਾਇਆ ਜਾਂਦਾ ਹੈ; ਇਹ ਉਸ ਸੁਭਾਅ ਰਾਹੀਂ ਨੇਪਰੇ ਚਾੜ੍ਹਿਆ ਜਾਂਦਾ ਹੈ ਜਿਸ ਬਾਰੇ ਉਸ ਨੇ ਜਾਣੂ ਕਰਾਇਆ ਹੈ ਅਤੇ ਉਸ ਕੰਮ ਰਾਹੀਂ ਜੋ ਉਸ ਨੇ ਕੀਤਾ ਹੈ, ਨਾ ਕਿ ਯਿਸੂ ਦੇ ਪ੍ਰਗਟ ਹੋਣ ਰਾਹੀਂ। ਕਹਿਣ ਦਾ ਭਾਵ ਇਹ ਹੈ ਕਿ, ਪਰਮੇਸ਼ੁਰ ਦਾ ਸਰੂਪ ਮਨੁੱਖ ਨੂੰ ਦੇਹਧਾਰੀ ਸਰੂਪ ਰਾਹੀਂ ਨਹੀਂ, ਬਲਕਿ ਦੇਹਧਾਰੀ ਪਰਮੇਸ਼ੁਰ ਜਿਸ ਕੋਲ ਸਰੂਪ ਅਤੇ ਅਕਾਰ ਦੋਵੇਂ ਹਨ, ਦੁਆਰਾ ਕੀਤੇ ਗਏ ਕੰਮ; ਅਤੇ ਉਸ ਦੇ ਕੰਮ ਰਾਹੀਂ ਰਾਹੀਂ ਜਾਣੂ ਕਰਾਇਆ ਜਾਂਦਾ ਹੈ, ਉਸ ਦਾ ਸਰੂਪ ਵਿਖਾਇਆ ਜਾਂਦਾ ਹੈ ਅਤੇ ਉਸ ਦੇ ਸੁਭਾਅ ਤੋਂ ਜਾਣੂ ਕਰਾਇਆ ਜਾਂਦਾ ਹੈ। ਇਹ ਉਸ ਕੰਮ ਦੀ ਅਹਿਮੀਅਤ ਹੈ ਜੋ ਉਹ ਸਰੀਰ ਵਿੱਚ ਕਰਨਾ ਚਾਹੁੰਦਾ ਹੈ।

ਜਦ ਪਰਮੇਸ਼ੁਰ ਦੇ ਦੋ ਦੇਹਧਾਰਣਾਂ ਦਾ ਕੰਮ ਖਤਮ ਹੋ ਜਾਵੇਗਾ, ਤਾਂ ਉਹ ਪਰਾਈਆਂ-ਕੌਮਾਂ ਰਾਹੀਂ ਆਪਣੇ ਧਰਮੀ ਸੁਭਾਅ ਨੂੰ ਦਿਖਾਉਣਾ ਸ਼ੁਰੂ ਕਰੇਗਾ, ਅਤੇ ਭੀੜ ਨੂੰ ਆਪਣਾ ਸਰੂਪ ਦੇਖਣ ਦੇਵੇਗਾ। ਉਹ ਆਪਣਾ ਸੁਭਾਅ ਪਰਗਟ ਕਰੇਗਾ ਅਤੇ ਇਸ ਦੇ ਜ਼ਰੀਏ ਉਹ ਮਨੁੱਖ ਦੀਆਂ ਵੱਖ-ਵੱਖ ਸ਼੍ਰੇਣੀਆਂ ਦੇ ਅੰਤ ਨੂੰ ਸਪਸ਼ਟ ਕਰੇਗਾ, ਜਿਸ ਨਾਲ ਪੁਰਾਣੇ ਯੁਗ ਦਾ ਸਮੁੱਚੇ ਤੌਰ ਤੇ ਅੰਤ ਕਰ ਦਿੱਤਾ ਜਾਵੇਗਾ। ਸਰੀਰ ਵਿੱਚ ਉਸ ਦਾ ਕੰਮ ਦਾ ਫ਼ੈਲਾਅ ਵਿਸ਼ਾਲ ਪੱਧਰ ਤਕ ਨਹੀਂ ਹੁੰਦਾ (ਬਿਲਕੁਲ ਉਸੇ ਤਰ੍ਹਾਂ ਜਿਵੇਂ ਯਿਸੂ ਨੇ ਸਿਰਫ਼ ਯਹੂਦਿਯਾ ਵਿੱਚ ਕੰਮ ਕੀਤਾ ਸੀ, ਅਤੇ ਅੱਜ ਤੁਹਾਡੇ ਦਰਮਿਆਨ ਸਿਰਫ਼ ਮੈਂ ਕਰਦਾ ਹਾਂ) ਇਸ ਦਾ ਕਾਰਨ ਇਹ ਹੈ ਕਿਉਂਕਿ ਸਰੀਰ ਵਿੱਚ ਉਸ ਦੇ ਕੰਮ ਦੀਆਂ ਸੀਮਾਵਾਂ ਅਤੇ ਹੱਦਾਂ ਹਨ। ਉਹ ਮਹਿਜ਼ ਇੱਕ ਆਮ ਅਤੇ ਸਧਾਰਣ ਸਰੀਰ ਦੇ ਸਰੂਪ ਵਿੱਚ ਥੋੜ੍ਹੇ ਜਿਹੇ ਅਰਸੇ ਲਈ ਕੰਮ ਕਰ ਰਿਹਾ ਹੈ; ਉਹ ਇਸ ਦੇਹਧਾਰੀ ਸਰੀਰ ਦਾ ਇਸਤੇਮਾਲ ਸਦੀਪਕ ਕੰਮ ਜਾਂ ਪਰਾਈਆਂ-ਕੌਮਾਂ ਦੇ ਲੋਕਾਂ ਅੱਗੇ ਪਰਗਟ ਹੋਣ ਦਾ ਕੰਮ ਕਰਨ ਲਈ ਨਹੀਂ ਕਰ ਰਿਹਾ ਹੈ। ਸਰੀਰ ਵਿੱਚ ਕੰਮ ਸਿਰਫ਼ ਸੀਮਤ ਦਾਇਰੇ ਵਿੱਚ ਹੀ ਕੀਤਾ ਜਾ ਸਕਦਾ ਹੈ (ਜਿਵੇਂ ਕਿ ਸਿਰਫ਼ ਯਹੂਦਿਯਾ ਵਿੱਚ ਕੰਮ ਕਰਨਾ ਜਾਂ ਸਿਰਫ਼ ਤੁਹਾਡੇ ਦਰਮਿਆਨ ਕੰਮ ਕਰਨਾ), ਅਤੇ ਫਿਰ, ਇਨ੍ਹਾਂ ਸੀਮਾਵਾਂ ਦੇ ਅੰਦਰ ਕੀਤੇ ਗਏ ਕੰਮ ਦੇ ਜ਼ਰੀਏ, ਇਸ ਦੇ ਦਾਇਰੇ ਦਾ ਵਿਸਤਾਰ ਕੀਤਾ ਜਾ ਸਕਦਾ ਹੈ। ਬੇਸ਼ੱਕ, ਵਿਸਤਾਰ ਦਾ ਕੰਮ ਸਿੱਧਿਆਂ ਉਸ ਦੇ ਆਤਮਾ ਦੁਆਰਾ ਹੀ ਕੀਤਾ ਜਾਣਾ ਹੈ ਅਤੇ ਅੱਗੇ ਤੋਂ ਇਹ ਉਸ ਦੇ ਦੇਹਧਾਰੀ ਰੂਪ ਦਾ ਕੰਮ ਨਹੀਂ ਰਹੇਗਾ। ਕਿਉਂਕਿ ਸਰੀਰ ਵਿੱਚ ਕੰਮ ਦੀਆਂ ਸੀਮਾਵਾਂ ਹੁੰਦੀਆਂ ਹਨ ਅਤੇ ਇਹ ਬ੍ਰਹਿਮੰਡ ਦੇ ਸਾਰੇ ਕੋਨਿਆਂ ਤਕ ਨਹੀਂ ਫੈਲਦਾ—ਇਹ ਇਸ ਨੂੰ ਨੇਪਰੇ ਨਹੀਂ ਚੜ੍ਹਾ ਸਕਦਾ। ਸਰੀਰ ਵਿੱਚ ਕੰਮ ਦੁਆਰਾ, ਉਸ ਦਾ ਆਤਮਾ ਆਉਣ ਵਾਲੇ ਕੰਮ ਨੂੰ ਪੂਰਾ ਕਰਦਾ ਹੈ। ਇਸ ਲਈ, ਸਰੀਰ ਵਿੱਚ ਕੀਤਾ ਜਾਂਦਾ ਕੰਮ ਇੱਕ ਅਰੰਭਕ ਕਿਸਮ ਦਾ ਹੈ ਜੋ ਕੁਝ ਖਾਸ ਸੀਮਾਵਾਂ ਦੇ ਅੰਦਰ ਕੀਤਾ ਜਾਂਦਾ ਹੈ; ਇਸ ਉਪਰੰਤ, ਉਸ ਦਾ ਆਤਮਾ ਹੈ ਜੋ ਇਸ ਕੰਮ ਨੂੰ ਅੱਗੇ ਵਧਾਉਂਦਾ ਹੈ, ਅਤੇ ਇਹੀ ਨਹੀਂ ਉਹ ਅਜਿਹਾ ਇੱਕ ਫ਼ੈਲੇ ਹੋਏ ਦਾਇਰੇ ਵਿੱਚ ਕਰਦਾ ਹੈ।

ਪਰਮੇਸ਼ੁਰ ਇਸ ਧਰਤੀ ’ਤੇ ਜੋ ਕੰਮ ਕਰਨ ਲਈ ਆਉਂਦਾ ਹੈ ਉਹ ਸਿਰਫ਼ ਯੁਗ ਦਾ ਮਾਰਗ ਦਰਸ਼ਨ ਕਰਨਾ, ਇੱਕ ਨਵਾਂ ਯੁਗ ਖੋਲ੍ਹਣਾ ਅਤੇ ਪੁਰਾਣੇ ਨੂੰ ਖਤਮ ਕਰਨਾ ਹੈ। ਉਹ ਧਰਤੀ ਉੱਤੇ ਮਨੁੱਖ ਦੇ ਜੀਵਨ ਮਾਰਗ ਨੂੰ ਜੀਉਣ, ਮਨੁੱਖੀ ਸੰਸਾਰ ਦੇ ਜੀਵਨ ਵਿਚਲੇ ਉਤਰਾਅ-ਚੜ੍ਹਾਅ (ਦੁੱਖ-ਸੁੱਖ) ਦਾ ਖੁਦ ਅਨੁਭਵ ਕਰਨ, ਜਾਂ ਆਪਣੇ ਹੱਥੋਂ ਕਿਸੇ ਖਾਸ ਵਿਅਕਤੀ ਨੂੰ ਸੰਪੂਰਣ ਬਣਾਉਣ ਜਾਂ ਵਿਅਕਤੀਗਤ ਤੌਰ ਤੇ ਕਿਸੇ ਖਾਸ ਵਿਅਕਤੀ ਨੂੰ ਵੱਡੇ ਹੁੰਦਿਆਂ ਵੇਖਣ ਲਈ ਨਹੀਂ ਆਇਆ ਹੈ। ਇਹ ਉਸ ਦਾ ਕੰਮ ਨਹੀਂ; ਉਸ ਦਾ ਕੰਮ ਸਿਰਫ਼ ਨਵੇਂ ਯੁਗ ਦੀ ਸ਼ੁਰੂਆਤ ਕਰਨਾ ਅਤੇ ਪੁਰਾਣੇ ਦਾ ਅੰਤ ਕਰਨਾ ਹੈ। ਭਾਵ ਇਹ ਕਿ, ਉਹ ਖੁਦ ਇੱਕ ਯੁਗ ਦੀ ਸ਼ੁਰੂਆਤ ਕਰੇਗਾ, ਖੁਦ ਹੀ ਦੂਜੇ ਦਾ ਅੰਤ ਕਰੇਗਾ, ਅਤੇ ਖੁਦ ਹੀ ਆਪਣਾ ਕੰਮ ਕਰਦੇ ਹੋਏ ਸ਼ਤਾਨ ਨੂੰ ਹਰਾਵੇਗਾ। ਹਰ ਵਾਰ ਜਦੋਂ ਵੀ ਉਹ ਆਪਣਾ ਕੰਮ ਖੁਦ ਕਰਦਾ ਹੈ, ਤਾਂ ਇਹ ਇੰਝ ਹੁੰਦਾ ਹੈ ਜਿਵੇਂ ਉਹ ਯੁੱਧ ਦੇ ਮੈਦਾਨ ਵਿੱਚ ਪੈਰ ਧਰ ਰਿਹਾ ਹੋਵੇ। ਸਭ ਤੋਂ ਪਹਿਲਾਂ, ਸਰੀਰ ਵਿੱਚ ਹੋਣ ਦੌਰਾਨ ਉਹ ਸੰਸਾਰ ਨੂੰ ਫਤਿਹ ਕਰਦਾ ਹੈ ਅਤੇ ਸ਼ਤਾਨ ਉੱਤੇ ਜਿੱਤ ਪਾਉਂਦਾ ਹੈ; ਉਹ ਸਾਰੀ ਮਹਿਮਾ ਨੂੰ ਆਪਣੇ ਅਧਿਕਾਰ ਵਿੱਚ ਲੈਂਦਾ ਹੈ ਅਤੇ ਦੋ ਹਜ਼ਾਰ ਸਾਲਾਂ ਦੇ ਸਮੁੱਚੇ ਕੰਮ ਤੋਂ ਪਰਦਾ ਉਠਾਉਂਦਾ ਹੈ, ਤਾਂ ਜੋ ਇਸੇ ਤਰ੍ਹਾਂ ਹੋਵੇ ਕਿ ਧਰਤੀ ਉੱਤੇ ਸਭ ਲੋਕਾਂ ਕੋਲ ਤੁਰਨ ਲਈ ਸਹੀ ਰਾਹ ਹੋਵੇ ਤੇ ਜੀਉਣ ਲਈ ਸ਼ਾਂਤੀ ਤੇ ਖੁਸ਼ੀ ਭਰਿਆ ਜੀਵਨ ਹੋਵੇ। ਪਰ, ਪਰਮੇਸ਼ੁਰ ਧਰਤੀ ਉੱਤੇ ਮਨੁੱਖ ਨਾਲ ਲੰਮੇ ਸਮੇਂ ਤਕ ਨਹੀਂ ਰਹਿ ਸਕਦਾ, ਕਿਉਂਕਿ ਪਰਮੇਸ਼ੁਰ ਪਰਮੇਸ਼ੁਰ ਹੈ, ਅਤੇ ਆਖਰਕਾਰ ਮਨੁੱਖ ਨਾਲੋਂ ਵੱਖਰਾ ਹੈ। ਉਹ ਸਧਾਰਣ ਵਿਅਕਤੀ ਵਾਲਾ ਜੀਵਨ ਨਹੀਂ ਜੀ ਸਕਦਾ, ਭਾਵ, ਉਹ ਧਰਤੀ ਉੱਤੇ ਅਜਿਹੇ ਵਿਅਕਤੀ ਵਾਂਗ ਵਾਸ ਨਹੀਂ ਕਰ ਸਕਦਾ ਜੋ ਬਿਲਕੁਲ ਹੀ ਆਮ ਹੈ, ਕਿਉਂਕਿ ਉਸ ਕੋਲ ਸਿਰਫ਼ ਆਪਣੇ ਮਨੁੱਖੀ ਜੀਵਨ ਨੂੰ ਕਾਇਮ ਰੱਖਣ ਲਈ ਕਿਸੇ ਸਧਾਰਣ ਮਨੁੱਖ ਦੇ ਸਧਾਰਣ ਮਨੁੱਖੀ ਸੁਭਾਅ ਦਾ ਬਹੁਤ ਹੀ ਮਾਮੂਲੀ ਜਿਹਾ ਹਿੱਸਾ ਹੈ। ਦੂਜੇ ਸ਼ਬਦਾਂ ਵਿੱਚ, ਪਰਮੇਸ਼ੁਰ ਧਰਤੀ ਉੱਤੇ ਇੱਕ ਪਰਿਵਾਰ ਕਿਵੇਂ ਸ਼ੁਰੂ ਕਰ ਸਕਦਾ ਹੈ, ਉਸ ਦਾ ਕੋਈ ਕੈਰੀਅਰ ਕਿਵੇਂ ਹੋ ਸਕਦਾ ਹੈ ਤੇ ਬੱਚਿਆਂ ਨੂੰ ਕਿਵੇਂ ਪਾਲ ਸਕਦਾ ਹੈ? ਕੀ ਇਹ ਉਸ ਪ੍ਰਤੀ ਨਿਰਾਦਰ ਨਹੀਂ ਹੋਵੇਗਾ? ਉਹ ਸਧਾਰਣ ਮਨੁੱਖੀ ਸੁਭਾਅ ਨਾਲ ਸੰਪੰਨ ਸਿਰਫ਼ ਇਸ ਉਦੇਸ਼ ਕਰਕੇ ਹੈ ਕਿ ਉਹ ਆਮ ਤਰੀਕੇ ਨਾਲ ਕੰਮ ਕਰ ਸਕੇ, ਨਾ ਕਿ ਉਹ ਕਿਸੇ ਸਧਾਰਣ ਵਿਅਕਤੀ ਵਾਂਗ ਪਰਿਵਾਰ ਅਤੇ ਕੈਰੀਅਰ ਬਣਾਉਣ ਦੇ ਯੋਗ ਹੋ ਸਕੇ। ਉਸ ਦਾ ਸਧਾਰਣ ਅਹਿਸਾਸ, ਸਧਾਰਣ ਮਨ, ਅਤੇ ਉਸ ਦੇ ਸਰੀਰ ਦਾ ਸਧਾਰਣ ਵਾਂਗ ਖਾਣਾ ਤੇ ਪਹਿਨਣਾ ਇਹ ਸਾਬਤ ਕਰਨ ਲਈ ਕਾਫ਼ੀ ਹਨ ਕਿ ਉਸ ਕੋਲ ਸਧਾਰਣ ਮਨੁੱਖੀ ਸੁਭਾਅ ਹੈ; ਇਹ ਸਾਬਤ ਕਰਨ ਲਈ ਉਸ ਨੂੰ ਪਰਿਵਾਰ ਜਾਂ ਕੈਰੀਅਰ ਬਣਾਉਣ ਦੀ ਲੋੜ ਨਹੀਂ ਹੈ ਕਿ ਉਸ ਨੂੰ ਸਧਾਰਣ ਮਨੁੱਖੀ ਸੁਭਾਅ ਪ੍ਰਦਾਨ ਕੀਤਾ ਗਿਆ ਹੈ। ਇਹ ਬਿਲਕੁਲ ਹੀ ਬੇਲੋੜਾ ਹੋਵੇਗਾ! ਪਰਮੇਸ਼ੁਰ ਦਾ ਧਰਤੀ ’ਤੇ ਆਉਣਾ ਵਚਨ ਦਾ ਦੇਹਧਾਰੀ ਹੋਣਾ ਹੈ; ਉਹ ਬਸ ਮਨੁੱਖ ਨੂੰ ਉਸ ਦੇ ਵਚਨ ਨੂੰ ਸਮਝਣ ਅਤੇ ਉਸ ਦੇ ਵਚਨ ਨੂੰ ਵੇਖਣ ਦੀ ਆਗਿਆ ਦੇ ਰਿਹਾ ਹੈ, ਭਾਵ ਇਹ ਕਿ, ਮਨੁੱਖ ਨੂੰ ਸਰੀਰ ਦੁਆਰਾ ਕੀਤੇ ਕੰਮ ਨੂੰ ਵੇਖਣ ਦੀ ਆਗਿਆ ਦੇ ਰਿਹਾ ਹੈ। ਉਸ ਦਾ ਇਰਾਦਾ ਇਹ ਨਹੀਂ ਹੈ ਕਿ ਲੋਕ ਉਸ ਦੇ ਸਰੀਰ ਨਾਲ ਕਿਸੇ ਖਾਸ ਤਰੀਕੇ ਨਾਲ ਪੇਸ਼ ਆਉਣ, ਬਲਕਿ ਸਿਰਫ਼ ਇਹ ਹੈ ਕਿ ਮਨੁੱਖ ਅੰਤ ਤਕ ਆਗਿਆਕਾਰੀ ਰਹੇ, ਭਾਵ, ਉਸ ਦੇ ਮੁਖੋਂ ਨਿਕਲਣ ਵਾਲੇ ਸਾਰੇ ਵਚਨਾਂ ਦਾ ਆਗਿਆ ਪਾਲਣ ਕਰੇ, ਅਤੇ ਉਹ ਜੋ ਵੀ ਕੰਮ ਕਰਦਾ ਹੈ ਉਸ ਦੇ ਅਧੀਨ ਹੋਵੇ। ਉਹ ਸਿਰਫ਼ ਸਰੀਰ ਵਿੱਚ ਕੰਮ ਕਰ ਰਿਹਾ ਹੈ; ਉਹ ਜਾਣ-ਬੁੱਝ ਕੇ ਮਨੁੱਖ ਨੂੰ ਉਸ ਦੇ ਸਰੀਰ ਦੀ ਮਹਾਨਤਾ ਅਤੇ ਪਵਿੱਤਰਤਾ ਨੂੰ ਉਚਿਆਉਣ ਲਈ ਨਹੀਂ ਕਹਿ ਰਿਹਾ, ਬਲਕਿ ਇਸ ਦੀ ਬਜਾਏ ਮਨੁੱਖ ਨੂੰ ਆਪਣੇ ਕੰਮ ਦੀ ਬੁੱਧ ਅਤੇ ਉਹ ਸਾਰਾ ਅਧਿਕਾਰ ਦਿਖਾ ਰਿਹਾ ਹੈ ਜੋ ਉਸ ਕੋਲ ਹੈ। ਇਸ ਲਈ, ਭਾਵੇਂ ਕਿ ਉਸ ਦਾ ਮਨੁੱਖੀ ਸੁਭਾਅ ਉੱਤਮ ਹੈ, ਪਰ ਉਹ ਕੋਈ ਘੋਸ਼ਣਾਵਾਂ ਨਹੀਂ ਕਰਦਾ, ਅਤੇ ਸਿਰਫ਼ ਉਸ ਕੰਮ ’ਤੇ ਧਿਆਨ ਲਗਾਉਂਦਾ ਹੈ ਜੋ ਉਸ ਨੂੰ ਕਰਨਾ ਚਾਹੀਦਾ ਹੈ। ਤੁਹਾਨੂੰ ਇਹ ਪਤਾ ਹੋਣਾ ਚਾਹੀਦਾ ਹੈ ਕਿ ਪਰਮੇਸ਼ੁਰ ਨੇ ਸਰੀਰ ਕਿਉਂ ਧਾਰਨ ਕੀਤਾ ਅਤੇ ਫਿਰ ਉਹ ਆਪਣੇ ਸਧਾਰਣ ਮਨੁੱਖੀ ਸੁਭਾਅ ਦਾ ਪ੍ਰਚਾਰ ਨਹੀਂ ਕਰਦਾ ਜਾਂ ਉਸ ਦੀ ਗਵਾਹੀ ਨਹੀਂ ਦਿੰਦਾ ਹੈ, ਸਗੋਂ ਇਸ ਦੀ ਬਜਾਏ ਉਹ ਬਸ, ਉਹ ਕੰਮ ਕਰਦਾ ਹੈ ਜੋ ਉਹ ਕਰਨਾ ਚਾਹੁੰਦਾ ਹੈ। ਇਸ ਲਈ, ਤੁਸੀਂ ਦੇਹਧਾਰੀ ਪਰਮੇਸ਼ੁਰ ਤੋਂ ਜੋ ਵੀ ਵੇਖ ਸਕਦੇ ਹੋ ਉਹ ਸਿਰਫ਼ ਇਹ ਕਿ ਉਹ ਈਸ਼ਵਰੀ ਰੂਪ ਵਿੱਚ ਕਿਵੇਂ ਹੈ; ਅਜਿਹਾ ਇਸ ਕਰਕੇ ਹੈ ਕਿਉਂਕਿ ਉਹ ਕਦੇ ਵੀ ਇਹ ਡੌਂਡੀ ਨਹੀਂ ਪਿਟਦਾ ਕਿ ਉਹ ਮਨੁੱਖੀ ਰੂਪ ਵਿੱਚ ਕਿਹੋ ਜਿਹਾ ਹੈ ਤਾਂ ਜੋ ਮਨੁੱਖ ਉਸ ਦੀ ਰੀਸ ਕਰ ਸਕੇ। ਸਿਰਫ਼ ਜਦੋਂ ਮਨੁੱਖ ਲੋਕਾਂ ਦੀ ਅਗਵਾਈ ਕਰਦਾ ਹੈ ਤਾਂ ਉਹ ਹੀ ਇਸ ਬਾਰੇ ਗੱਲ ਕਰਦਾ ਹੈ ਕਿ ਉਹ ਮਨੁੱਖੀ ਰੂਪ ਵਿੱਚ ਕਿਹੋ ਜਿਹਾ ਹੈ, ਤਾਂ ਜੋ ਉਹ ਉਨ੍ਹਾਂ ਦੀ ਪ੍ਰਸ਼ੰਸਾ ਅਤੇ ਅਧੀਨਗੀ ਬਿਹਤਰ ਢੰਗ ਨਾਲ ਪ੍ਰਾਪਤ ਕਰ ਸਕੇ ਅਤੇ ਇਸ ਤਰ੍ਹਾਂ ਹੋਰਨਾਂ ਦੀ ਅਗਵਾਈ ਪ੍ਰਾਪਤ ਕਰ ਸਕੇ। ਇਸ ਦੇ ਉਲਟ, ਪਰਮੇਸ਼ੁਰ ਮਨੁੱਖ ਨੂੰ ਸਿਰਫ਼ ਆਪਣੇ ਕੰਮ (ਭਾਵ, ਮਨੁੱਖ ਲਈ ਪ੍ਰਾਪਤੀ ਦੇ ਅਯੋਗ ਕੰਮ) ਦੁਆਰਾ ਹੀ ਜਿੱਤਦਾ ਹੈ; ਇਸ ਦਾ ਕੋਈ ਪ੍ਰਸ਼ਨ ਹੀ ਨਹੀਂ ਉੱਠਦਾ ਕਿ ਮਨੁੱਖ ਪਰਮੇਸ਼ੁਰ ਦੀ ਹੋਂਦ ਦੀ ਪ੍ਰਸ਼ੰਸਾ ਕਰੇ ਜਾਂ ਮਨੁੱਖ ਤੋਂ ਪਰਮੇਸ਼ੁਰ ਦਾ ਸਤਿਕਾਰ ਕਰਾਇਆ ਜਾਵੇ। ਪਰਮੇਸ਼ੁਰ ਜੋ ਕੁਝ ਵੀ ਕਰਦਾ ਹੈ ਬਸ ਮਨੁੱਖ ਵਿੱਚ ਉਸ ਦੇ ਪ੍ਰਤੀ ਸਤਿਕਾਰ ਦੀ ਭਾਵਨਾ ਜਾਂ ਉਸ ਦੇ ਕਲਪਨਾ ਤੋਂ ਪਰੇ ਹੋਣ ਦਾ ਅਹਿਸਾਸ ਪੈਦਾ ਕਰਨ ਲਈ ਕਰਦਾ ਹੈ। ਪਰਮੇਸ਼ੁਰ ਨੂੰ ਕੋਈ ਲੋੜ ਨਹੀਂ ਕਿ ਉਹ ਮਨੁੱਖ ’ਤੇ ਪ੍ਰਭਾਵ ਪਾਏ; ਉਹ ਸਿਰਫ਼ ਇਹ ਚਾਹੁੰਦਾ ਹੈ ਕਿ ਇੱਕ ਵਾਰ ਜਦੋਂ ਤੂੰ ਉਸ ਦੇ ਸੁਭਾਅ ਦਾ ਗਵਾਹ ਬਣ ਗਿਆ ਹੋਵੇਂ ਤਾਂ ਉਸ ਦਾ ਆਦਰ ਕਰੇਂ। ਪਰਮੇਸ਼ੁਰ ਜੋ ਕੰਮ ਕਰਦਾ ਹੈ ਉਹ ਉਸ ਦਾ ਆਪਣਾ ਕੰਮ ਹੈ; ਇਹ ਉਸ ਦੀ ਥਾਂ ਮਨੁੱਖ ਦੁਆਰਾ ਨਹੀਂ ਕੀਤਾ ਜਾ ਸਕਦਾ, ਨਾ ਹੀ ਮਨੁੱਖ ਦੁਆਰਾ ਇਸ ਨੂੰ ਪ੍ਰਾਪਤ ਕੀਤਾ ਜਾ ਸਕਦਾ ਹੈ। ਸਿਰਫ਼ ਖੁਦ ਪਰਮੇਸ਼ੁਰ ਹੀ ਆਪਣਾ ਖੁਦ ਦਾ ਕੰਮ ਕਰ ਸਕਦਾ ਹੈ ਅਤੇ ਮਨੁੱਖ ਦੀ ਨਵੀਂ ਜੀਵਨ ਜਾਚ ਵੱਲ ਅਗਵਾਈ ਕਰਨ ਲਈ ਨਵੇਂ ਯੁਗ ਦਾ ਅਰੰਭ ਕਰ ਸਕਦਾ ਹੈ। ਬਾਕੀ ਬਚਿਆ ਕੰਮ ਉਨ੍ਹਾਂ ਸਧਾਰਨ ਮਨੁੱਖੀ ਸੁਭਾਅ ਵਾਲਿਆਂ ਨੂੰ ਸੌਂਪ ਦਿੱਤਾ ਜਾਂਦਾ ਹੈ ਜਿਸ ਦੀ ਦੂਜੇ ਲੋਕ ਪ੍ਰਸ਼ੰਸਾ ਕਰਦੇ ਹਨ। ਇਸ ਲਈ, ਕਿਰਪਾ ਦੇ ਯੁਗ ਵਿੱਚ, ਉਸ ਨੇ ਆਪਣੇ ਸਰੀਰ ਵਿੱਚ ਤੇਤੀ ਸਾਲਾਂ ਵਿੱਚੋਂ ਸਿਰਫ਼ ਸਾਢੇ ਤਿੰਨ ਸਾਲਾਂ ਵਿੱਚ ਦੋ ਹਜ਼ਾਰ ਸਾਲਾਂ ਦਾ ਕੰਮ ਪੂਰਾ ਕੀਤਾ। ਜਦੋਂ ਪਰਮੇਸ਼ੁਰ ਆਪਣੇ ਕੰਮ ਨੂੰ ਪੂਰਾ ਕਰਨ ਲਈ ਧਰਤੀ ’ਤੇ ਆਉਂਦਾ ਹੈ, ਤਾਂ ਉਹ ਹਮੇਸ਼ਾ ਕੁਝ ਕੁ ਸਾਲਾਂ ਦੇ ਥੋੜ੍ਹੇ ਜਿਹੇ ਅਰਸੇ ਵਿੱਚ ਹੀ ਦੋ ਹਜ਼ਾਰ ਸਾਲਾਂ ਜਾਂ ਸਮੁੱਚੇ ਯੁਗ ਦੇ ਕੰਮ ਨੂੰ ਪੂਰਾ ਕਰਦਾ ਹੈ। ਉਹ ਦੇਰ ਨਹੀਂ ਕਰਦਾ, ਤੇ ਉਹ ਰੁਕਾਵਟ ਨਹੀਂ ਪਾਉਂਦਾ; ਉਹ ਮਹਿਜ਼ ਅਨੇਕਾਂ ਸਾਲਾਂ ਦੇ ਕੰਮ ਨੂੰ ਸੰਘਣਾ ਕਰ ਦਿੰਦਾ ਹੈ ਤਾਂ ਜੋ ਇਹ ਕੁਝ ਹੀ ਸਾਲਾਂ ਦੇ ਅੰਦਰ ਪੂਰਾ ਹੋ ਜਾਵੇ। ਅਜਿਹਾ ਇਸ ਲਈ ਹੈ ਕਿਉਂਕਿ ਉਹ ਜੋ ਕੰਮ ਵਿਅਕਤੀਗਤ ਰੂਪ ਵਿੱਚ ਕਰਦਾ ਹੈ ਉਹ ਸਮੁੱਚੇ ਤੌਰ ਤੇ ਇੱਕ ਨਵਾਂ ਰਾਹ ਖੋਲ੍ਹਣ ਅਤੇ ਇੱਕ ਨਵੇਂ ਯੁਗ ਦੀ ਅਗਵਾਈ ਕਰਨ ਲਈ ਹੁੰਦਾ ਹੈ।

ਜਦੋਂ ਪਰਮੇਸ਼ੁਰ ਆਪਣਾ ਕੰਮ ਪੂਰਾ ਕਰਦਾ ਹੈ, ਉਹ ਕਿਸੇ ਨਿਰਮਾਣ ਜਾਂ ਅੰਦੋਲਨ ਵਿੱਚ ਸ਼ਾਮਲ ਹੋਣ ਲਈ ਨਹੀਂ ਆਉਂਦਾ, ਸਗੋਂ ਆਪਣੀ ਸੇਵਕਾਈ ਨੂੰ ਪੂਰਾ ਕਰਨ ਲਈ ਆਉਂਦਾ ਹੈ। ਹਰ ਵਾਰ ਜਦੋਂ ਵੀ ਉਹ ਸਰੀਰ ਧਾਰਨ ਕਰਦਾ ਹੈ, ਤਾਂ ਇਸ ਦਾ ਉਦੇਸ਼ ਸਿਰਫ਼ ਕੰਮ ਦੇ ਕਿਸੇ ਪੜਾਅ ਨੂੰ ਸਿਰੇ ਚੜ੍ਹਾਉਣਾ ਅਤੇ ਇੱਕ ਨਵੇਂ ਯੁਗ ਦਾ ਅਰੰਭ ਕਰਨਾ ਹੁੰਦਾ ਹੈ। ਹੁਣ ਰਾਜ ਦਾ ਯੁਗ ਆ ਚੁੱਕਿਆ ਹੈ, ਅਤੇ ਰਾਜ ਲਈ ਸਿੱਖਿਆ ਵੀ। ਕੰਮ ਦਾ ਇਹ ਪੜਾਅ ਮਨੁੱਖ ਦਾ ਕੰਮ ਨਹੀਂ ਹੈ, ਅਤੇ ਇਹ ਮਨੁੱਖ ਉੱਤੇ ਕਿਸੇ ਖਾਸ ਹੱਦ ਤਕ ਮਿਹਨਤ ਕਰਨ ਲਈ ਨਹੀਂ, ਸਗੋਂ ਸਿਰਫ਼ ਪਰਮੇਸ਼ੁਰ ਦੇ ਕੰਮ ਦੇ ਇੱਕ ਹਿੱਸੇ ਨੂੰ ਸੰਪੂਰਨ ਕਰਨ ਲਈ ਹੈ। ਪਰਮੇਸ਼ੁਰ ਜੋ ਕਰਦਾ ਹੈ ਉਹ ਮਨੁੱਖ ਦਾ ਕੰਮ ਨਹੀਂ ਹੈ, ਇਹ ਧਰਤੀ ਨੂੰ ਛੱਡ ਕੇ ਜਾਣ ਤੋਂ ਪਹਿਲਾਂ ਮਨੁੱਖ ਉੱਤੇ ਮਿਹਨਤ ਕਰਨ ਵਿੱਚ ਕੋਈ ਖਾਸ ਨਤੀਜਾ ਪ੍ਰਾਪਤ ਕਰਨ ਲਈ ਨਹੀਂ ਹੈ; ਇਹ ਉਸ ਦੀ ਸੇਵਕਾਈ ਨੂੰ ਪੂਰਾ ਕਰਨ ਅਤੇ ਉਸ ਕੰਮ ਨੂੰ ਪੂਰਾ ਕਰਨ ਲਈ ਹੈ ਜੋ ਉਸ ਲਈ ਕਰਨਾ ਜ਼ਰੂਰੀ ਹੈ, ਜੋ ਕਿ ਧਰਤੀ ਉੱਤੇ ਆਪਣੇ ਕੰਮ ਦੇ ਲਈ ਉਚਿਤ ਪ੍ਰਬੰਧ ਕਰਨਾ, ਅਤੇ ਇੰਝ ਵਡਿਆਈ ਪ੍ਰਾਪਤ ਕਰਨਾ ਹੈ। ਦੇਹਧਾਰੀ ਪਰਮੇਸ਼ੁਰ ਦਾ ਕੰਮ ਪਵਿੱਤਰ ਆਤਮਾ ਦੁਆਰਾ ਇਸਤੇਮਾਲ ਕੀਤੇ ਜਾਂਦੇ ਲੋਕਾਂ ਦੇ ਕੰਮ ਤੋਂ ਅਲੱਗ ਹੈ। ਜਦੋਂ ਪਰਮੇਸ਼ੁਰ ਆਪਣਾ ਕੰਮ ਕਰਨ ਲਈ ਧਰਤੀ ਉੱਤੇ ਆਉਂਦਾ ਹੈ, ਤਾਂ ਉਸ ਨੂੰ ਸਿਰਫ਼ ਆਪਣੀ ਸੇਵਕਾਈ ਨੂੰ ਪੂਰਾ ਕਰਨ ਦੀ ਪਰਵਾਹ ਹੁੰਦੀ ਹੈ। ਜਿੱਥੋਂ ਤਕ ਹੋਰਨਾਂ ਸਾਰੇ ਮਾਮਲਿਆਂ ਦਾ ਸੰਬੰਧ ਹੈ ਜੋ ਉਸ ਦੀ ਸੇਵਕਾਈ ਨਾਲ ਨਹੀਂ ਜੁੜੇ ਹੋਏ, ਤਾਂ ਉਹ ਉਨ੍ਹਾਂ ਵਿੱਚ ਤਕਰੀਬਨ ਕੋਈ ਹਿੱਸਾ ਨਹੀਂ ਲੈਂਦਾ, ਇਸ ਹੱਦ ਤਕ ਕਿ ਨਜ਼ਰਅੰਦਾਜ਼ ਹੀ ਕਰ ਦਿੰਦਾ ਹੈ। ਉਹ ਬਸ ਉਹੀ ਕੰਮ ਕਰਦਾ ਹੈ ਜੋ ਉਸ ਲਈ ਕਰਨਾ ਜ਼ਰੂਰੀ ਹੈ, ਅਤੇ ਉਸ ਕੰਮ ਬਾਰੇ ਤਾਂ ਰੱਤੀ ਭਰ ਵੀ ਪਰਵਾਹ ਨਹੀਂ ਕਰਦਾ ਜੋ ਮਨੁੱਖ ਨੂੰ ਕਰਨਾ ਚਾਹੀਦਾ ਹੈ। ਉਹ ਜੋ ਕੰਮ ਕਰਦਾ ਹੈ ਉਹ ਮਹਿਜ਼ ਉਸ ਯੁਗ ਨਾਲ ਸੰਬੰਧਤ ਹੁੰਦਾ ਹੈ ਜਿਸ ਵਿੱਚ ਉਹ ਹੈ ਅਤੇ ਉਸ ਸੇਵਕਾਈ ਨਾਲ ਸੰਬੰਧਤ ਹੁੰਦਾ ਹੈ ਜੋ ਉਸ ਨੂੰ ਜ਼ਰੂਰ ਪੂਰੀ ਕਰਨੀ ਚਾਹੀਦੀ ਹੈ, ਜਿਵੇਂ ਕਿ ਹੋਰ ਸਭ ਮਾਮਲੇ ਉਸ ਦੇ ਕਾਰਜ-ਖੇਤਰ ਵਿੱਚ ਆਉਂਦੇ ਹੀ ਨਾ ਹੋਣ। ਉਹ ਆਪਣੇ ਆਪ ਲਈ ਮਨੁੱਖਜਾਤੀ ਦਰਮਿਆਨ ਇੱਕ ਮਨੁੱਖ ਵਜੋਂ ਰਹਿਣ ਬਾਰੇ ਵਧੇਰੇ ਮੁਢਲਾ ਗਿਆਨ ਨਹੀਂ ਜੁਟਾਉਂਦਾ, ਨਾ ਹੀ ਉਹ ਵਧੇਰੇ ਸਮਾਜਕ ਹੁਨਰ ਸਿਖਦਾ ਹੈ, ਜਾਂ ਆਪਣੇ ਆਪ ਨੂੰ ਕਿਸੇ ਵੀ ਅਜਿਹੀ ਚੀਜ਼ ਨਾਲ ਤਿਆਰ ਕਰਦਾ ਹੈ ਜਿਸ ਨੂੰ ਮਨੁੱਖ ਸਮਝਦਾ ਹੋਵੇ। ਇਸ ਸਭ ਦੀ ਪਰਮੇਸ਼ੁਰ ਨੂੰ ਬਿਲਕੁਲ ਕੋਈ ਪਰਵਾਹ ਨਹੀਂ ਕਿ ਮਨੁੱਖ ਕੋਲ ਕੀ ਕੁਝ ਹੋਣਾ ਜ਼ਰੂਰੀ ਹੈ, ਅਤੇ ਉਹ ਸਿਰਫ਼ ਉਹੀ ਕੰਮ ਕਰਦਾ ਹੈ ਜੋ ਉਸ ਦਾ ਫਰਜ਼ ਹੈ। ਅਤੇ ਇਸ ਤਰ੍ਹਾਂ, ਜਿਵੇਂ ਕਿ ਮਨੁੱਖ ਇਸ ਨੂੰ ਵੇਖਦਾ ਹੈ, ਦੇਹਧਾਰੀ ਪਰਮੇਸ਼ੁਰ ਵਿੱਚ ਇੰਨੀ ਕਮੀ ਹੈ ਕਿ ਉਹ ਬਹੁਤ ਸਾਰੀਆਂ ਅਜਿਹੀਆਂ ਚੀਜ਼ਾਂ ਵੱਲ ਧਿਆਨ ਹੀ ਨਹੀਂ ਦਿੰਦਾ ਜਿਹੜੀਆਂ ਮਨੁੱਖ ਕੋਲ ਹੋਣੀਆਂ ਚਾਹੀਦੀਆਂ ਹਨ, ਅਤੇ ਪਰਮੇਸ਼ੁਰ ਨੂੰ ਅਜਿਹੇ ਮਾਮਲਿਆਂ ਦੀ ਕੋਈ ਸਮਝ ਨਹੀਂ ਹੈ। ਜੀਵਨ ਬਾਰੇ ਆਮ ਗਿਆਨ, ਦੇ ਨਾਲ ਹੀ ਵਿਅਕਤੀਗਤ ਵਿਹਾਰ ਅਤੇ ਦੂਜਿਆਂ ਨਾਲ ਗੱਲਬਾਤ ਨੂੰ ਨਿਯਮਿਤ ਕਰਨ ਵਾਲੇ ਸਿਧਾਂਤਾਂ ਵਰਗੀਆਂ ਗੱਲਾਂ ਦਾ ਪਰਮੇਸ਼ੁਰ ਨਾਲ ਕੋਈ ਸੰਬੰਧ ਨਹੀਂ ਪ੍ਰਤੀਤ ਹੁੰਦਾ। ਪਰ ਤੂੰ ਦੇਹਧਾਰੀ ਪਰਮੇਸ਼ੁਰ ਤੋਂ ਮਾੜੀ ਜਿਹੀ ਵੀ ਅਸਧਾਰਣਤਾ ਦਾ ਉੱਕਾ ਹੀ ਅਹਿਸਾਸ ਨਹੀਂ ਕਰ ਸਕਦਾ। ਕਹਿਣ ਦਾ ਭਾਵ ਇਹ ਹੈ ਕਿ, ਉਸ ਦਾ ਮਨੁੱਖੀ ਸੁਭਾਅ ਸਿਰਫ਼ ਇੱਕ ਸਧਾਰਣ ਵਿਅਕਤੀ ਵਜੋਂ ਉਸ ਦੇ ਜੀਵਨ ਅਤੇ ਉਸ ਦੇ ਦਿਮਾਗ ਦੀ ਸਧਾਰਣ ਤਰਕ ਸ਼ਕਤੀ ਨੂੰ ਬਣਾਈ ਰੱਖਦਾ ਹੈ, ਉਸ ਨੂੰ ਸਹੀ ਅਤੇ ਗਲਤ ਵਿਚਾਲੇ ਫ਼ਰਕ ਸਮਝਣ ਦੀ ਯੋਗਤਾ ਦਿੰਦਾ ਹੈ। ਹਾਲਾਂਕਿ, ਉਸ ਨੂੰ ਹੋਰ ਕੁਝ ਵੀ ਪ੍ਰਦਾਨ ਨਹੀਂ ਕੀਤਾ ਜਾਂਦਾ, ਉਹ ਸਭ ਕੁਝ ਜੋ ਸਿਰਫ਼ ਕਿਸੇ ਮਨੁੱਖ (ਸਿਰਜੇ ਹੋਏ ਪ੍ਰਾਣੀਆਂ) ਕੋਲ ਹੋਣਾ ਚਾਹੀਦਾ ਹੈ। ਪਰਮੇਸ਼ੁਰ ਸਿਰਫ਼ ਆਪਣੀ ਖੁਦ ਦੀ ਸੇਵਕਾਈ ਨੂੰ ਪੂਰਾ ਕਰਨ ਲਈ ਸਰੀਰ ਧਾਰਨ ਕਰਦਾ ਹੈ। ਉਸ ਦੇ ਕੰਮ ਦਾ ਉਦੇਸ਼ ਇੱਕ ਸਮੁੱਚਾ ਯੁਗ ਹੁੰਦਾ ਹੈ, ਕੋਈ ਇੱਕ ਵਿਅਕਤੀ ਜਾਂ ਸਥਾਨ ਨਹੀਂ, ਬਲਕਿ ਸਮੁੱਚਾ ਬ੍ਰਹਿਮੰਡ। ਇਹ ਉਸ ਦੇ ਕੰਮ ਦੀ ਦਿਸ਼ਾ ਹੈ ਅਤੇ ਉਹ ਸਿਧਾਂਤ ਜਿਸ ਨਾਲ ਉਹ ਕੰਮ ਕਰਦਾ ਹੈ। ਕੋਈ ਵੀ ਇਸ ਨੂੰ ਬਦਲ ਨਹੀਂ ਸਕਦਾ, ਅਤੇ ਮਨੁੱਖ ਕੋਲ ਇਸ ਵਿੱਚ ਸ਼ਾਮਲ ਹੋਣ ਦਾ ਕੋਈ ਤਰੀਕਾ ਨਹੀਂ ਹੈ। ਹਰ ਵਾਰ ਜਦੋਂ ਵੀ ਪਰਮੇਸ਼ੁਰ ਸਰੀਰ ਧਾਰਨ ਕਰਦਾ ਹੈ, ਉਹ ਆਪਣੇ ਨਾਲ ਉਸ ਯੁਗ ਦਾ ਕੰਮ ਲਿਆਉਂਦਾ ਹੈ, ਅਤੇ ਉਸ ਦਾ ਵੀਹ, ਤੀਹ, ਚਾਲੀ, ਜਾਂ ਸੱਤਰ ਜਾਂ ਅੱਸੀ ਸਾਲਾਂ ਤਕ ਮਨੁੱਖ ਦੇ ਨਾਲ ਰਹਿਣ ਦਾ ਕੋਈ ਇਰਾਦਾ ਨਹੀਂ ਹੁੰਦਾ ਤਾਂ ਕਿ ਮਨੁੱਖ ਬਿਹਤਰ ਤਰੀਕੇ ਨਾਲ ਉਸ ਨੂੰ ਸਮਝ ਸਕੇ ਅਤੇ ਉਸ ਬਾਰੇ ਅੰਤਰਦ੍ਰਿਸ਼ਟੀ ਹਾਸਲ ਕਰ ਸਕੇ। ਇਸ ਦੀ ਕੋਈ ਲੋੜ ਨਹੀਂ ਹੈ! ਅਜਿਹਾ ਕਰਨ ਨਾਲ ਪਰਮੇਸ਼ੁਰ ਦੇ ਮੂਲ ਸੁਭਾਅ ਬਾਰੇ ਮਨੁੱਖ ਦਾ ਗਿਆਨ ਹੋਰ ਡੂੰਘਾ ਨਹੀਂ ਹੋਵੇਗਾ; ਇਸ ਦੀ ਬਜਾਏ, ਇਸ ਨਾਲ ਸਿਰਫ਼ ਉਸ ਦੀਆਂ ਧਾਰਣਾਵਾਂ ਵਿੱਚ ਵਾਧਾ ਹੀ ਹੋਵੇਗਾ ਅਤੇ ਉਸ ਦੀਆਂ ਧਾਰਣਾਵਾਂ ਤੇ ਵਿਚਾਰ ਰੂੜ੍ਹੀਵਾਦੀ ਬਣ ਜਾਣਗੇ। ਇਸ ਲਈ ਤੁਹਾਡੇ ਲਈ ਇਹੀ ਉਚਿਤ ਹੈ ਕਿ ਤੁਸੀਂ ਇਹ ਸਮਝੋ ਕਿ ਅਸਲ ਵਿੱਚ ਦੇਹਧਾਰੀ ਪਰਮੇਸ਼ੁਰ ਦਾ ਕੰਮ ਕੀ ਹੈ। ਯਕੀਨਨ ਤੁਸੀਂ ਉਨ੍ਹਾਂ ਸ਼ਬਦਾਂ ਨੂੰ ਸਮਝਣ ਵਿੱਚ ਅਸਫ਼ਲ ਨਹੀਂ ਹੋ ਸਕਦੇ ਜੋ ਮੈਂ ਤੁਹਾਨੂੰ ਬੋਲੇ ਸੀ: “ਮੈਂ ਇੱਕ ਸਧਾਰਣ ਮਨੁੱਖ ਦੇ ਜੀਵਨ ਦਾ ਅਨੁਭਵ ਕਰਨ ਲਈ ਨਹੀਂ ਆਇਆ ਹਾਂ?” ਕੀ ਤੁਸੀਂ ਉਹ ਸ਼ਬਦ ਭੁੱਲ ਗਏ ਹੋ: “ਪਰਮੇਸ਼ੁਰ ਧਰਤੀ ਉੱਤੇ ਕਿਸੇ ਸਧਾਰਣ ਮਨੁੱਖ ਦਾ ਜੀਵਨ ਜੀਉਣ ਲਈ ਨਹੀਂ ਆਉਂਦਾ ਹੈ”? ਤੁਸੀਂ ਸਰੀਰ ਧਾਰਨ ਕਰਨ ਦੇ ਪਰਮੇਸ਼ੁਰ ਦੇ ਉਦੇਸ਼ ਨੂੰ ਨਹੀਂ ਸਮਝਦੇ ਹੋ, ਅਤੇ ਨਾ ਹੀ ਤੁਹਾਨੂੰ ਇਸ ਦਾ ਅਰਥ ਪਤਾ ਹੈ “ਪਰਮੇਸ਼ੁਰ ਇੱਕ ਸਿਰਜੇ ਹੋਈ ਪ੍ਰਾਣੀ ਦੇ ਜੀਵਨ ਦਾ ਅਨੁਭਵ ਕਰਨ ਦੇ ਮਨੋਰਥ ਨਾਲ ਧਰਤੀ ਉੱਤੇ ਕਿਵੇਂ ਆ ਸਕਦਾ ਹੈ?” ਪਰਮੇਸ਼ੁਰ ਮਹਿਜ਼ ਆਪਣੇ ਕੰਮ ਨੂੰ ਪੂਰਾ ਕਰਨ ਲਈ ਧਰਤੀ ਉੱਤੇ ਆਉਂਦਾ ਹੈ, ਅਤੇ ਇਸ ਲਈ ਧਰਤੀ ਉੱਤੇ ਉਸ ਦਾ ਕੰਮ ਥੋੜ੍ਹੇ ਚਿਰ ਦਾ ਹੁੰਦਾ ਹੈ। ਉਹ ਧਰਤੀ ਉੱਤੇ ਇਸ ਕਰਕੇ ਨਹੀਂ ਆਉਂਦਾ ਕਿ ਪਰਮੇਸ਼ੁਰ ਦਾ ਆਤਮਾ ਉਸ ਦੇ ਮਾਸ ਤੋਂ ਬਣੇ ਸਰੀਰ ਨੂੰ ਸੁਆਰ ਕੇ ਇੱਕ ਅਜਿਹਾ ਉੱਤਮ ਮਨੁੱਖ ਬਣਾ ਦੇਵੇ ਜੋ ਕਲੀਸਿਯਾ ਦੀ ਅਗਵਾਈ ਕਰੇਗਾ। ਜਦੋਂ ਪਰਮੇਸ਼ੁਰ ਧਰਤੀ ’ਤੇ ਆਉਂਦਾ ਹੈ, ਤਾਂ ਇਹ ਵਚਨ ਹੈ ਜੋ ਸਰੀਰ ਧਾਰਨ ਕਰਦਾ ਹੈ; ਹਾਲਾਂਕਿ, ਮਨੁੱਖ ਨੂੰ ਉਸ ਦੇ ਕੰਮ ਬਾਰੇ ਨਹੀਂ ਪਤਾ ਹੁੰਦਾ ਅਤੇ ਜ਼ਬਰਦਸਤੀ ਚੀਜ਼ਾਂ ਉਸ ਦੇ ਮੱਥੇ ਮੜ੍ਹਦਾ ਹੈ। ਪਰ ਤੁਹਾਨੂੰ ਸਾਰਿਆਂ ਨੂੰ ਇਸ ਦਾ ਅਹਿਸਾਸ ਹੋਣਾ ਚਾਹੀਦਾ ਹੈ ਕਿ ਪਰਮੇਸ਼ੁਰ “ਦੇਹਧਾਰੀ ਹੋਇਆ ਵਚਨ” ਹੈ, ਨਾ ਕਿ ਮਾਸ ਤੋਂ ਬਣਿਆ ਕੋਈ ਸਰੀਰ ਜਿਸ ਨੂੰ ਪਰਮੇਸ਼ੁਰ ਦੇ ਆਤਮਾ ਦੁਆਰਾ ਸੁਆਰਿਆ ਗਿਆ ਹੈ ਤਾਂ ਜੋ ਉਹ ਕੁਝ ਚਿਰ ਲਈ ਪਰਮੇਸ਼ੁਰ ਦੀ ਭੂਮਿਕਾ ਨਿਭਾ ਸਕੇ। ਖੁਦ ਪਰਮੇਸ਼ੁਰ ਸੁਆਰੇ ਹੋਏ ਰੂਪ ਦੀ ਉਪਜ ਨਹੀਂ ਹੈ, ਸਗੋਂ ਦੇਹਧਾਰੀ ਹੋਇਆ ਵਚਨ ਹੈ, ਅਤੇ ਅੱਜ ਉਹ ਅਧਿਕਾਰਤ ਤੌਰ ਤੇ ਤੁਹਾਡੇ ਦਰਮਿਆਨ ਕੰਮ ਕਰਦਾ ਹੈ। ਤੁਸੀਂ ਸਾਰੇ ਜਾਣਦੇ ਹੋ, ਅਤੇ ਮੰਨਦੇ ਹੋ ਕਿ, ਪਰਮੇਸ਼ੁਰ ਦਾ ਦੇਹਧਾਰਣ ਤੱਥਾਂ ’ਤੇ ਅਧਾਰਤ ਇੱਕ ਸੱਚ ਹੈ, ਤਾਂ ਵੀ ਤੁਸੀਂ ਇਸ ਤਰ੍ਹਾਂ ਪੇਸ਼ ਆਉਂਦੇ ਹੋ ਜਿਵੇਂ ਤੁਸੀਂ ਇਸ ਨੂੰ ਸਮਝਦੇ ਹੋ। ਦੇਹਧਾਰੀ ਪਰਮੇਸ਼ੁਰ ਦੇ ਕੰਮ ਤੋਂ ਲੈ ਕੇ ਉਸ ਦੇ ਦੇਹਧਾਰਣ ਦੀ ਅਹਿਮੀਅਤ ਅਤੇ ਤੱਤ ਤਕ, ਤੁਸੀਂ ਇਨ੍ਹਾਂ ਨੂੰ ਰੱਤੀ ਭਰ ਵੀ ਸਮਝਣ ਵਿੱਚ ਸਮਰੱਥ ਨਹੀਂ ਹੋ ਅਤੇ ਵਚਨਾਂ ਨੂੰ ਯਾਦਦਾਸ਼ਤ ਤੋਂ ਫ਼ਰਾਟੇਦਾਰ ਤਰੀਕੇ ਨਾਲ ਗਾਉਣ ਵਿੱਚ ਸਿਰਫ਼ ਹੋਰਨਾਂ ਦੇ ਪਿੱਛੇ ਚੱਲਦੇ ਹੋ। ਕੀ ਤੁਹਾਨੂੰ ਲੱਗਦਾ ਹੈ ਕਿ ਦੇਹਧਾਰੀ ਪਰਮੇਸ਼ੁਰ ਤੁਹਾਡੀ ਕਲਪਨਾ ਵਰਗਾ ਹੀ ਹੈ?

ਪਰਮੇਸ਼ੁਰ ਮਹਿਜ਼ ਯੁਗ ਦੀ ਅਗਵਾਈ ਕਰਨ ਅਤੇ ਨਵੇਂ ਕੰਮ ਨੂੰ ਚਾਲੂ ਕਰਨ ਲਈ ਸਰੀਰ ਧਾਰਨ ਕਰਦਾ ਹੈ। ਤੁਹਾਡੇ ਲਈ ਇਸ ਗੱਲ ਨੂੰ ਸਮਝਣਾ ਜਰੂਰੀ ਹੈ। ਇਹ ਮਨੁੱਖ ਦੇ ਕੰਮ ਨਾਲੋਂ ਬਹੁਤ ਵੱਖਰਾ ਹੈ, ਅਤੇ ਦੋਹਾਂ ਦਾ ਜ਼ਿਕਰ ਇੱਕੋ ਤਰੀਕੇ ਨਾਲ ਨਹੀਂ ਕੀਤਾ ਜਾ ਸਕਦਾ। ਇਸ ਤੋਂ ਪਹਿਲਾਂ ਕਿ ਮਨੁੱਖ ਨੂੰ ਕੰਮ ਕਰਨ ਲਈ ਇਸਤੇਮਾਲ ਕੀਤਾ ਜਾ ਸਕੇ, ਉਸ ਨੂੰ ਲੰਬੇ ਅਰਸੇ ਤਕ ਸੁਆਰੇ ਜਾਣ ਅਤੇ ਸੰਪੂਰਣ ਬਣਾਏ ਜਾਣ ਦੀ ਲੋੜ ਹੁੰਦੀ ਹੈ, ਅਤੇ ਜਿਸ ਕਿਸਮ ਦੇ ਮਨੁੱਖੀ ਸੁਭਾਅ ਦੀ ਲੋੜ ਹੁੰਦੀ ਹੈ ਉਹ ਖਾਸ ਤੌਰ ਤੇ ਉੱਚੇ ਪੱਧਰ ਦਾ ਹੁੰਦਾ ਹੈ। ਮਨੁੱਖ ਨੂੰ ਨਾ ਸਿਰਫ਼ ਸਧਾਰਣ ਮਨੁੱਖੀ ਸੁਭਾਅ ਦੇ ਅਹਿਸਾਸ ਨੂੰ ਕਾਇਮ ਰੱਖਣ ਦੇ ਯੋਗ ਹੋਣਾ ਪਵੇਗਾ, ਸਗੋਂ ਉਸ ਨੂੰ ਦੂਜਿਆਂ ਦੇ ਸੰਬੰਧ ਵਿੱਚ ਆਪਣੇ ਵਿਹਾਰ ਨੂੰ ਨਿਯੰਤਰਿਤ ਕਰਨ ਵਾਲੇ ਬਹੁਤ ਸਾਰੇ ਸਿਧਾਂਤਾਂ ਅਤੇ ਨਿਯਮਾਂ ਨੂੰ ਹੋਰ ਜ਼ਿਆਦਾ ਸਮਝਣਾ ਪਵੇਗਾ, ਅਤੇ ਇਸ ਤੋਂ ਇਲਾਵਾ ਉਸ ਨੂੰ ਮਨੁੱਖ ਦੀ ਬੁੱਧੀ ਅਤੇ ਨੈਤਿਕ ਗਿਆਨ ਬਾਰੇ ਹੋਰ ਵੀ ਵੱਧ ਅਧਿਐਨ ਕਰਨ ਲਈ ਵਚਨਬੱਧ ਹੋਣਾ ਪਵੇਗਾ। ਇਹ ਉਹ ਹੈ ਜੋ ਮਨੁੱਖ ਨੂੰ ਪ੍ਰਦਾਨ ਕੀਤਾ ਜਾਣਾ ਚਾਹੀਦਾ ਹੈ। ਹਾਲਾਂਕਿ, ਦੇਹਧਾਰੀ ਹੋਏ ਪਰਮੇਸ਼ੁਰ ਲਈ ਅਜਿਹਾ ਨਹੀਂ ਹੈ, ਕਿਉਂਕਿ ਉਸ ਦਾ ਕੰਮ ਨਾ ਤਾਂ ਮਨੁੱਖ ਦੀ ਨੁਮਾਇੰਦਗੀ ਕਰਦਾ ਹੈ ਅਤੇ ਨਾ ਹੀ ਇਹ ਮਨੁੱਖ ਦਾ ਕੰਮ ਹੈ; ਇਸ ਦੀ ਬਜਾਏ, ਇਹ ਪਰਮੇਸ਼ੁਰ ਦੀ ਹੋਂਦ ਦਾ ਸਿੱਧਾ ਪ੍ਰਗਟਾਵਾ ਹੈ ਅਤੇ ਉਸ ਕੰਮ ਦਾ ਸਿੱਧਾ ਪਾਲਣ ਹੈ ਜੋ ਉਸ ਲਈ ਕਰਨਾ ਜ਼ਰੂਰੀ ਹੈ। (ਕੁਦਰਤੀ ਤੌਰ ਤੇ, ਉਸ ਦਾ ਕੰਮ ਢੁਕਵੇਂ ਸਮੇਂ ’ਤੇ ਪੂਰਾ ਕੀਤਾ ਜਾਂਦਾ ਹੈ, ਨਾ ਕਿ ਕਦੇ-ਕਦਾਈਂ ਜਾਂ ਐਵੇਂ ਬੇਤਰਤੀਬੇ ਢੰਗ ਨਾਲ, ਅਤੇ ਇਹ ਉਦੋਂ ਸ਼ੁਰੂ ਹੁੰਦਾ ਹੈ ਜਦੋਂ ਉਸ ਦੀ ਸੇਵਕਾਈ ਨੂੰ ਪੂਰਾ ਕਰਨ ਦਾ ਸਮਾਂ ਹੁੰਦਾ ਹੈ।) ਉਹ ਮਨੁੱਖ ਦੇ ਜੀਵਨ ਜਾਂ ਮਨੁੱਖ ਦੇ ਕੰਮ ਵਿੱਚ ਹਿੱਸਾ ਨਹੀਂ ਲੈਂਦਾ, ਭਾਵ, ਉਸ ਦੇ ਮਨੁੱਖੀ ਸੁਭਾਅ ਨੂੰ ਇਨ੍ਹਾਂ ਵਿੱਚੋਂ ਕੁਝ ਵੀ ਪ੍ਰਦਾਨ ਨਹੀਂ ਕੀਤਾ ਜਾਂਦਾ (ਭਾਵੇਂ ਇਹ ਉਸ ਦੇ ਕੰਮ ਨੂੰ ਪ੍ਰਭਾਵਤ ਨਹੀਂ ਕਰਦਾ ਹੈ)। ਉਹ ਸਿਰਫ਼ ਆਪਣੀ ਸੇਵਕਾਈ ਨੂੰ ਉਦੋਂ ਪੂਰਾ ਕਰਦਾ ਹੈ ਜਦੋਂ ਉਸ ਲਈ ਅਜਿਹਾ ਕਰਨ ਦਾ ਸਮਾਂ ਹੁੰਦਾ ਹੈ; ਉਸ ਦਾ ਰੁਤਬਾ ਭਾਵੇਂ ਜੋ ਵੀ ਹੋਵੇ, ਉਹ ਬਸ ਉਸ ਕੰਮ ਨੂੰ ਤੇਜ਼ੀ ਨਾਲ ਅੱਗੇ ਵਧਾਉਂਦਾ ਹੈ ਜੋ ਉਸ ਲਈ ਕਰਨਾ ਜ਼ਰੂਰੀ ਹੈ। ਮਨੁੱਖ ਨੂੰ ਉਸ ਬਾਰੇ ਜੋ ਵੀ ਪਤਾ ਹੋਵੇ ਅਤੇ ਮਨੁੱਖ ਦੀ ਉਸ ਦੇ ਬਾਰੇ ਜੋ ਵੀ ਰਾਏ ਹੋਵੇ, ਪਰਮੇਸ਼ੁਰ ਦਾ ਕੰਮ ਸਮੁੱਚੇ ਰੂਪ ਵਿੱਚ ਅਡੋਲ ਰਹਿੰਦਾ ਹੈ। ਉਦਾਹਰਣ ਵਜੋਂ, ਜਦੋਂ ਯਿਸੂ ਨੇ ਆਪਣਾ ਕੰਮ ਪੂਰਾ ਕੀਤਾ, ਕਿਸੇ ਨੂੰ ਵੀ ਅਸਲ ਵਿੱਚ ਇਹ ਨਹੀਂ ਪਤਾ ਸੀ ਕਿ ਉਹ ਕੌਣ ਹੈ, ਪਰ ਉਹ ਬਸ ਆਪਣੇ ਕੰਮ ਵਿੱਚ ਤੇਜ਼ੀ ਨਾਲ ਅੱਗੇ ਵਧਿਆ। ਇਸ ਵਿੱਚੋਂ ਕਿਸੇ ਨੇ ਵੀ ਉਸ ਨੂੰ ਉਹ ਕੰਮ ਕਰਨ ਵਿੱਚ ਰੁਕਾਵਟ ਨਹੀਂ ਪਾਈ ਜੋ ਉਸ ਲਈ ਕਰਨਾ ਜ਼ਰੂਰੀ ਸੀ। ਇਸ ਲਈ, ਪਹਿਲਾਂ-ਪਹਿਲ ਉਸ ਨੇ ਆਪਣੀ ਖੁਦ ਦੀ ਪਛਾਣ ਦਾ ਇਕਰਾਰ ਜਾਂ ਐਲਾਨ ਨਹੀਂ ਕੀਤਾ, ਅਤੇ ਮਹਿਜ਼ ਮਨੁੱਖ ਨੂੰ ਆਪਣੇ ਪਿੱਛੇ ਚੱਲਣ ਲਈ ਕਿਹਾ। ਕੁਦਰਤੀ ਤੌਰ ਤੇ ਇਹ ਨਾ ਸਿਰਫ਼ ਪਰਮੇਸ਼ੁਰ ਦੀ ਨਿਮਰਤਾ ਸੀ, ਬਲਕਿ ਉਹ ਢੰਗ ਵੀ ਸੀ ਜਿਸ ਨਾਲ ਪਰਮੇਸ਼ੁਰ ਸਰੀਰ ਵਿੱਚ ਕੰਮ ਕਰਦਾ ਸੀ। ਉਹ ਸਿਰਫ਼ ਇਸੇ ਤਰ੍ਹਾਂ ਹੀ ਕੰਮ ਕਰ ਸਕਦਾ ਸੀ ਕਿਉਂਕਿ ਮਨੁੱਖ ਲਈ ਉਸ ਨੂੰ ਸਧਾਰਣ ਨਜ਼ਰ ਨਾਲ ਪਛਾਣਨ ਦਾ ਕੋਈ ਰਾਹ ਨਹੀਂ ਸੀ। ਅਤੇ ਭਾਵੇਂ ਮਨੁੱਖ ਨੇ ਉਸ ਨੂੰ ਜੇ ਪਛਾਣ ਵੀ ਲਿਆ ਹੁੰਦਾ, ਤਾਂ ਵੀ ਉਹ ਉਸ ਦੇ ਕੰਮ ਵਿੱਚ ਸਹਾਇਤਾ ਕਰਨ ਦੇ ਯੋਗ ਨਾ ਹੁੰਦਾ। ਇਸ ਤੋਂ ਇਲਾਵਾ, ਉਸ ਨੇ ਇਸ ਕਰਕੇ ਸਰੀਰ ਧਾਰਨ ਨਹੀਂ ਕੀਤਾ ਸੀ ਕਿ ਮਨੁੱਖ ਨੂੰ ਉਸ ਦੇ ਸਰੀਰ ਬਾਰੇ ਪਤਾ ਲੱਗ ਸਕੇ, ਸਗੋਂ ਇਹ ਕੰਮ ਨੂੰ ਅਤੇ ਆਪਣੀ ਸੇਵਕਾਈ ਨੂੰ ਪੂਰਾ ਕਰਨ ਲਈ ਸੀ। ਇਸ ਕਰਕੇ, ਉਸ ਨੇ ਆਪਣੀ ਪਛਾਣ ਨੂੰ ਜਗ ਜ਼ਾਹਰ ਕਰਨ ਨੂੰ ਕੋਈ ਮਹੱਤਵ ਨਹੀਂ ਦਿੱਤਾ। ਜਦੋਂ ਉਸ ਨੇ ਉਹ ਸਾਰਾ ਕੰਮ ਪੂਰਾ ਕਰ ਲਿਆ ਸੀ ਜੋ ਉਸ ਲਈ ਕਰਨਾ ਜ਼ਰੂਰੀ ਸੀ, ਤਾਂ ਉਸ ਦੀ ਸਾਰੀ ਪਛਾਣ ਅਤੇ ਰੁਤਬਾ ਕੁਦਰਤੀ ਤੌਰ ਤੇ ਮਨੁੱਖ ਅੱਗੇ ਸਪਸ਼ਟ ਹੋ ਗਏ। ਦੇਹਧਾਰੀ ਹੋਇਆ ਪਰਮੇਸ਼ੁਰ ਸ਼ਾਂਤ ਰਹਿੰਦਾ ਹੈ ਅਤੇ ਕਦੇ ਕੋਈ ਐਲਾਨ ਨਹੀਂ ਕਰਦਾ। ਉਹ ਨਾ ਤਾਂ ਮਨੁੱਖ ਵੱਲ ਧਿਆਨ ਦਿੰਦਾ ਹੈ ਅਤੇ ਨਾ ਹੀ ਇਸ ਵੱਲ ਕਿ ਮਨੁੱਖ ਉਸ ਦੇ ਪਿੱਛੇ ਚੱਲਣ ਵਿੱਚ ਕਿਵੇਂ ਅੱਗੇ ਵੱਧ ਰਿਹਾ ਹੈ, ਉਹ ਬਸ ਆਪਣੀ ਸੇਵਕਾਈ ਨੂੰ ਪੂਰਾ ਕਰਨ ਅਤੇ ਜੋ ਕੰਮ ਉਸ ਲਈ ਕਰਨਾ ਜ਼ਰੂਰੀ ਹੈ, ਉਸ ਨੂੰ ਪੂਰਾ ਕਰਨ ਵਿੱਚ ਤੇਜ਼ੀ ਨਾਲ ਅੱਗੇ ਵਧਦਾ ਹੈ। ਕੋਈ ਵੀ ਉਸ ਦੇ ਕੰਮ ਦੇ ਰਾਹ ਵਿੱਚ ਖੜ੍ਹਾ ਨਹੀਂ ਹੋ ਸਕਦਾ। ਜਦੋਂ ਉਸ ਦੇ ਕੰਮ ਨੂੰ ਸਮਾਪਤ ਕਰਨ ਦਾ ਸਮਾਂ ਆਵੇਗਾ, ਇਹ ਬੇਸ਼ੱਕ ਸਮਾਪਤ ਹੋ ਜਾਵੇਗਾ ਅਤੇ ਇਸ ਦਾ ਅੰਤ ਕੀਤਾ ਜਾਵੇਗਾ, ਅਤੇ ਕੋਈ ਵੀ ਇਸ ਦੇ ਉਲਟ ਹੁਕਮ ਨਹੀਂ ਦੇ ਸਕੇਗਾ। ਜਦੋਂ ਉਹ ਆਪਣੇ ਕੰਮ ਨੂੰ ਪੂਰਾ ਕਰਨ ਤੋਂ ਬਾਅਦ ਮਨੁੱਖ ਤੋਂ ਵਿਦਾ ਹੋ ਜਾਵੇਗਾ ਸਿਰਫ਼ ਉਸ ਤੋਂ ਬਾਅਦ ਹੀ ਮਨੁੱਖ ਉਸ ਕੰਮ ਨੂੰ ਸਮਝੇਗਾ ਜੋ ਉਹ ਕਰਦਾ ਹੈ, ਹਾਲਾਂਕਿ ਅਜੇ ਵੀ ਪੂਰੀ ਤਰ੍ਹਾਂ ਸਪਸ਼ਟ ਰੂਪ ਵਿੱਚ ਨਹੀਂ। ਅਤੇ ਮਨੁੱਖ ਨੂੰ ਉਸ ਮਨੋਰਥ ਨੂੰ ਪੂਰੀ ਤਰ੍ਹਾਂ ਸਮਝਣ ਵਿੱਚ ਲੰਮਾ ਸਮਾਂ ਲੱਗੇਗਾ ਜਿਸ ਨਾਲ ਪਰਮੇਸ਼ੁਰ ਨੇ ਪਹਿਲਾਂ ਆਪਣਾ ਕੰਮ ਕੀਤਾ ਸੀ। ਦੂਜੇ ਸ਼ਬਦਾਂ ਵਿੱਚ, ਦੇਹਧਾਰੀ ਪਰਮੇਸ਼ੁਰ ਦੇ ਯੁਗ ਦਾ ਕੰਮ ਦੋ ਹਿੱਸਿਆਂ ਵਿੱਚ ਵੰਡਿਆ ਹੋਇਆ ਹੈ। ਇੱਕ ਭਾਗ ਵਿੱਚ ਉਹ ਕੰਮ ਸ਼ਾਮਲ ਹੁੰਦਾ ਹੈ ਜੋ ਖੁਦ ਪਰਮੇਸ਼ੁਰ ਦਾ ਦੇਹਧਾਰੀ ਰੂਪ ਕਰਦਾ ਹੈ ਅਤੇ ਉਹ ਵਚਨ ਜੋ ਖੁਦ ਪਰਮੇਸ਼ੁਰ ਦਾ ਦੇਹਧਾਰੀ ਰੂਪ ਬੋਲਦਾ ਹੈ। ਇੱਕ ਵਾਰ ਜਦ ਉਸ ਦੇ ਸਰੀਰ ਦੀ ਸੇਵਕਾਈ ਭਲੀ-ਭਾਂਤ ਮੁਕੰਮਲ ਹੋ ਜਾਂਦੀ ਹੈ, ਤਾਂ ਕੰਮ ਦਾ ਦੂਜਾ ਹਿੱਸਾ ਉਨ੍ਹਾਂ ਦੁਆਰਾ ਪੂਰਾ ਕੀਤਾ ਜਾਣਾ ਰਹਿ ਜਾਂਦਾ ਹੈ ਜੋ ਪਵਿੱਤਰ ਆਤਮਾ ਦੁਆਰਾ ਇਸਤੇਮਾਲ ਕੀਤੇ ਜਾਂਦੇ ਹਨ। ਇਹੀ ਉਹ ਸਮਾਂ ਹੈ ਜਦੋਂ ਮਨੁੱਖ ਨੂੰ ਆਪਣਾ ਕਾਰਜ ਪੂਰਾ ਕਰਨਾ ਚਾਹੀਦਾ ਹੈ, ਕਿਉਂਕਿ ਪਰਮੇਸ਼ੁਰ ਨੇ ਪਹਿਲਾਂ ਤੋਂ ਹੀ ਰਾਹ ਖੋਲ੍ਹ ਦਿੱਤਾ ਹੈ, ਅਤੇ ਇਸ ਉੱਪਰ ਮਨੁੱਖ ਦੁਆਰਾ ਖੁਦ ਚੱਲਣ ਦੀ ਲੋੜ ਹੈ। ਕਹਿਣ ਦਾ ਭਾਵ ਇਹ ਹੈ ਕਿ, ਦੇਹਧਾਰੀ ਹੋਇਆ ਪਰਮੇਸ਼ੁਰ ਕੰਮ ਦੇ ਇੱਕ ਹਿੱਸੇ ਨੂੰ ਪੂਰਾ ਕਰਦਾ ਹੈ, ਅਤੇ ਫਿਰ ਪਵਿੱਤਰ ਆਤਮਾ ਅਤੇ ਜੋ ਪਵਿੱਤਰ ਆਤਮਾ ਦੁਆਰਾ ਇਸਤੇਮਾਲ ਕੀਤੇ ਜਾਂਦੇ ਹਨ ਉਹ ਇਸ ਕੰਮ ਦਾ ਜ਼ਿੰਮਾ ਸੰਭਾਲਣਗੇ। ਇਸ ਲਈ, ਮਨੁੱਖ ਨੂੰ ਪਤਾ ਹੋਣਾ ਚਾਹੀਦਾ ਹੈ ਕਿ ਦੇਹਧਾਰੀ ਹੋਏ ਪਰਮੇਸ਼ੁਰ ਦੁਆਰਾ ਮੁੱਖ ਤੌਰ ਤੇ ਕੀਤੇ ਜਾਣ ਵਾਲੇ ਕੰਮ ਦੇ ਇਸ ਪੜਾਅ ਵਿੱਚ ਕੀ ਕੁਝ ਜ਼ਰੂਰੀ ਹੈ, ਅਤੇ ਉਸ ਨੂੰ ਇਹ ਵੀ ਜ਼ਰੂਰ ਸਮਝਣਾ ਚਾਹੀਦਾ ਹੈ ਕਿ ਦੇਹਧਾਰੀ ਹੋਏ ਪਰਮੇਸ਼ੁਰ ਦੀ ਅਹਿਮੀਅਤ ਕੀ ਹੈ ਅਤੇ ਉਹ ਕਿਹੜਾ ਕੰਮ ਹੈ ਜੋ ਉਸ ਲਈ ਕਰਨਾ ਜ਼ਰੂਰੀ ਹੈ, ਅਤੇ ਉਸ ਨੂੰ ਮਨੁੱਖ ਤੋਂ ਕੀਤੀਆਂ ਮੰਗਾਂ ਦੇ ਬਦਲੇ ਵਿੱਚ ਪਰਮੇਸ਼ੁਰ ਤੋਂ ਮੰਗਾਂ ਨਹੀਂ ਕਰਨੀਆਂ ਚਾਹੀਦੀਆਂ। ਇਸ ਵਿੱਚ ਹੀ ਮਨੁੱਖ ਦੀ ਗਲਤੀ, ਉਸ ਦੀ ਧਾਰਣਾ, ਅਤੇ ਇਸ ਤੋਂ ਵੀ ਵੱਧ ਕੇ, ਉਸ ਦੀ ਅਣਆਗਿਆਕਾਰੀ ਹੈ।

ਪਰਮੇਸ਼ੁਰ ਦੇ ਸਰੀਰ ਧਾਰਨ ਦਾ ਮਨੋਰਥ ਇਹ ਨਹੀਂ ਹੁੰਦਾ ਕਿ ਉਹ ਮਨੁੱਖ ਨੂੰ ਉਸ ਦੇ ਸਰੀਰ ਨੂੰ ਜਾਣਨ ਦੀ ਆਗਿਆ ਦੇ ਸਕੇ, ਜਾਂ ਮਨੁੱਖ ਨੂੰ ਪਰਮੇਸ਼ੁਰ ਦੇ ਸਰੀਰ ਅਤੇ ਮਨੁੱਖ ਦੇ ਸਰੀਰ ਵਿਚਾਲੇ ਫ਼ਰਕ ਸਮਝਣ ਦੀ ਆਗਿਆ ਦੇ ਸਕੇ; ਨਾ ਹੀ ਪਰਮੇਸ਼ੁਰ ਮਨੁੱਖ ਦੀ ਸਮਝ ਸ਼ਕਤੀ ਨੂੰ ਸਿਖਾਉਣ ਲਈ ਸਰੀਰ ਧਾਰਨ ਕਰਦਾ ਹੈ, ਅਤੇ ਇਸ ਮਨੋਰਥ ਨਾਲ ਤਾਂ ਬਿਲਕੁਲ ਵੀ ਅਜਿਹਾ ਨਹੀਂ ਕਰਦਾ ਕਿ ਉਹ ਮਨੁੱਖ ਨੂੰ ਪਰਮੇਸ਼ੁਰ ਦੇ ਦੇਹਧਾਰੀ ਰੂਪ ਦੀ ਉਪਾਸਨਾ ਕਰਨ ਦੀ ਆਗਿਆ ਦੇ ਸਕੇ, ਅਤੇ ਇੰਝ ਸ਼ਾਨਦਾਰ ਮਹਿਮਾ ਹਾਸਲ ਕਰੇ। ਇਨ੍ਹਾਂ ਵਿੱਚੋਂ ਕੋਈ ਵੀ ਚੀਜ਼ ਪਰਮੇਸ਼ੁਰ ਦੇ ਸਰੀਰ ਧਾਰਨ ਕਰਨ ਦਾ ਅਸਲ ਮਨੋਰਥ ਨਹੀਂ ਹੈ। ਨਾ ਹੀ ਪਰਮੇਸ਼ੁਰ ਮਨੁੱਖ ਦੀ ਨਿੰਦਾ ਕਰਨ, ਜਾਂ ਜਾਣ-ਬੁੱਝ ਕੇ ਮਨੁੱਖ ਨੂੰ ਉਜਾਗਰ ਕਰਨ, ਜਾਂ ਉਸ ਦੇ ਲਈ ਚੀਜ਼ਾਂ ਨੂੰ ਔਖਾ ਬਣਾਉਣ ਲਈ ਸਰੀਰ ਧਾਰਨ ਕਰਦਾ ਹੈ। ਇਨ੍ਹਾਂ ਵਿੱਚੋਂ ਕੋਈ ਵੀ ਚੀਜ਼ ਪਰਮੇਸ਼ੁਰ ਦਾ ਅਸਲ ਮਨੋਰਥ ਨਹੀਂ ਹੈ। ਪਰਮੇਸ਼ੁਰ ਹਰ ਵਾਰ ਜਦੋਂ ਵੀ ਸਰੀਰ ਧਾਰਨ ਕਰਦਾ ਹੈ ਤਾਂ, ਇਹ ਕੰਮ ਦਾ ਅਜਿਹਾ ਰੂਪ ਹੁੰਦਾ ਹੈ ਜੋ ਅਟੱਲ ਹੈ। ਇਹ ਉਸ ਦੇ ਹੋਰ ਵੀ ਵੱਡੇ ਕੰਮ ਅਤੇ ਉਸ ਦੇ ਹੋਰ ਵੀ ਵੱਡੇ ਪ੍ਰਬੰਧਨ ਦੀ ਖਾਤਰ ਹੀ ਹੈ ਕਿ ਉਹ ਉਸੇ ਤਰ੍ਹਾਂ ਵਿਹਾਰ ਕਰਦਾ ਹੈ ਜਿਵੇਂ ਉਹ ਕਰਦਾ ਹੈ, ਨਾ ਕਿ ਉਨ੍ਹਾਂ ਕਾਰਨਾਂ ਕਰਕੇ ਜਿਨ੍ਹਾਂ ਦੀ ਮਨੁੱਖ ਕਲਪਨਾ ਕਰਦਾ ਹੈ। ਪਰਮੇਸ਼ੁਰ ਧਰਤੀ ’ਤੇ ਸਿਰਫ਼ ਉਦੋਂ ਆਉਂਦਾ ਹੈ ਜਦੋਂ ਉਸ ਦੇ ਕੰਮ ਦੀ ਲੋੜ ਹੁੰਦੀ ਹੈ, ਅਤੇ ਸਿਰਫ਼ ਜਦੋਂ ਇਹ ਜ਼ਰੂਰੀ ਹੁੰਦਾ ਹੈ। ਉਹ ਧਰਤੀ ਉੱਪਰ ਸਿਰਫ਼ ਘੁੰਮਣ-ਫਿਰਨ ਦੇ ਮਨੋਰਥ ਨਾਲ ਨਹੀਂ ਆਉਂਦਾ, ਬਲਕਿ ਉਹ ਕੰਮ ਪੂਰਾ ਕਰਨ ਲਈ ਆਉਂਦਾ ਹੈ ਜੋ ਉਸ ਲਈ ਕਰਨਾ ਜ਼ਰੂਰੀ ਹੈ। ਨਹੀਂ ਤਾਂ ਉਹ ਇਸ ਕੰਮ ਨੂੰ ਪੂਰਾ ਕਰਨ ਲਈ ਇੰਨਾ ਭਾਰੀ ਬੋਝ ਅਤੇ ਅਜਿਹੇ ਵੱਡੇ ਜੋਖਮ ਕਿਉਂ ਲਵੇਗਾ? ਪਰਮੇਸ਼ੁਰ ਸਿਰਫ਼ ਉਦੋਂ ਹੀ ਸਰੀਰ ਧਾਰਨ ਕਰਦਾ ਹੈ ਜਦੋਂ ਉਸ ਨੂੰ ਕਰਨਾ ਪੈਂਦਾ ਹੈ, ਅਤੇ ਇਸ ਦੀ ਹਮੇਸ਼ਾ ਅਨੋਖੀ ਅਹਿਮੀਅਤ ਹੁੰਦੀ ਹੈ। ਜੇ ਇਹ ਸਿਰਫ਼ ਲੋਕਾਂ ਨੂੰ ਉਸ ਵੱਲ ਵੇਖਣ ਦੀ ਆਗਿਆ ਦੇਣ ਅਤੇ ਉਨ੍ਹਾਂ ਦੇ ਮਾਨਸਿਕ ਗਿਆਨ ਦਾ ਵਿਸਤਾਰ ਕਰਨ ਦੀ ਖਾਤਰ ਹੁੰਦਾ, ਤਾਂ ਉਹ ਪੂਰੇ ਨਿਸ਼ਚੇ ਨਾਲ, ਲੋਕਾਂ ਦਰਮਿਆਨ ਕਦੇ ਵੀ ਇੰਨੇ ਸਰਸਰੀ ਢੰਗ ਨਾਲ ਨਾ ਆਉਂਦਾ। ਉਹ ਧਰਤੀ ਉੱਪਰ ਆਪਣੇ ਪ੍ਰਬੰਧਨ ਅਤੇ ਆਪਣੇ ਹੋਰ ਵੱਡੇ ਕੰਮ ਦੀ ਖਾਤਰ ਆਉਂਦਾ ਹੈ, ਅਤੇ ਇਸ ਲਈ ਤਾਂ ਕਿ ਉਹ ਵਧੇਰੇ ਮਨੁੱਖਜਾਤੀ ਨੂੰ ਪ੍ਰਾਪਤ ਕਰ ਸਕੇ। ਉਹ ਯੁਗ ਦੀ ਨੁਮਾਇੰਦਗੀ ਕਰਨ ਲਈ ਆਉਂਦਾ ਹੈ, ਉਹ ਸ਼ਤਾਨ ਨੂੰ ਹਰਾਉਣ ਲਈ ਆਉਂਦਾ ਹੈ, ਅਤੇ ਸ਼ਤਾਨ ਨੂੰ ਹਰਾਉਣ ਲਈ ਉਹ ਖੁਦ ਨੂੰ ਸਰੀਰ ਦੇ ਕਪੜੇ ਪਹਿਨਾਉਂਦਾ ਹੈ। ਇਸ ਤੋਂ ਵੀ ਵੱਧ ਕੇ, ਉਹ ਸਮੁੱਚੀ ਮਨੁੱਖਜਾਤੀ ਨੂੰ ਉਨ੍ਹਾਂ ਦੇ ਜੀਵਨ ਜੀਉਣ ਵਿੱਚ ਉਨ੍ਹਾਂ ਦਾ ਮਾਰਗ ਦਰਸ਼ਨ ਕਰਨ ਲਈ ਆਉਂਦਾ ਹੈ। ਇਹ ਸਭ ਕੁਝ ਉਸ ਦੇ ਪ੍ਰਬੰਧਨ ਨਾਲ ਸੰਬੰਧਤ ਹੈ, ਅਤੇ ਇਸ ਦਾ ਸੰਬੰਧ ਸਮੁੱਚੇ ਬ੍ਰਹਿਮੰਡ ਦੇ ਕੰਮ ਨਾਲ ਹੈ। ਜੇ ਪਰਮੇਸ਼ੁਰ ਨੇ ਮਹਿਜ਼ ਇਸ ਲਈ ਸਰੀਰ ਧਾਰਨ ਕੀਤਾ ਹੁੰਦਾ ਕਿ ਉਹ ਮਨੁੱਖ ਨੂੰ ਉਸ ਦੇ ਸਰੀਰ ਬਾਰੇ ਜਾਣਨ ਦੀ ਆਗਿਆ ਦੇ ਸਕੇ ਅਤੇ ਲੋਕਾਂ ਦੀਆਂ ਅੱਖਾਂ ਖੋਲ੍ਹ ਸਕੇ, ਤਾਂ ਫਿਰ ਉਸ ਨੇ ਹਰ ਕੌਮ ਦੀ ਯਾਤਰਾ ਕਿਉਂ ਨਹੀਂ ਕੀਤੀ? ਕੀ ਇਹ ਬੇਹੱਦ ਹੀ ਸੌਖੀ ਗੱਲ ਨਹੀਂ ਹੋਣੀ ਸੀ? ਪਰ ਉਸ ਨੇ ਅਜਿਹਾ ਨਹੀਂ ਕੀਤਾ, ਇਸ ਦੀ ਬਜਾਏ ਉਸ ਨੇ ਸਥਾਪਤ ਹੋਣ ਲਈ ਇੱਕ ਢੁਕਵਾਂ ਸਥਾਨ ਚੁਣਿਆ ਤਾਂ ਜੋ ਉਹ ਉਸ ਕੰਮ ਨੂੰ ਸ਼ੁਰੂ ਕਰ ਸਕੇ ਜੋ ਉਸ ਲਈ ਕਰਨਾ ਜ਼ਰੂਰੀ ਹੈ। ਸਿਰਫ਼ ਇਸ ਇਕੱਲੇ ਸਰੀਰ ਦੀ ਅਹਿਮੀਅਤ ਹੀ ਬਥੇਰੀ ਹੈ। ਉਹ ਇੱਕ ਸਮੁੱਚੇ ਯੁਗ ਦੀ ਨੁਮਾਇੰਦਗੀ ਕਰਦਾ ਹੈ, ਅਤੇ ਇੱਕ ਸਮੁੱਚੇ ਯੁਗ ਦਾ ਕੰਮ ਵੀ ਪੂਰਾ ਕਰਦਾ ਹੈ; ਉਹ ਪੁਰਾਣੇ ਯੁਗ ਦਾ ਅੰਤ ਵੀ ਕਰਦਾ ਹੈ ਅਤੇ ਨਵੇਂ ਯੁਗ ਦਾ ਅਰੰਭ ਵੀ ਕਰਦਾ ਹੈ। ਇਹ ਸਭ ਕੁਝ ਇੱਕ ਮਹੱਤਵਪੂਰਣ ਚੀਜ਼ ਹੈ ਜਿਸ ਦਾ ਸੰਬੰਧ ਪਰਮੇਸ਼ੁਰ ਦੇ ਪ੍ਰਬੰਧਨ ਨਾਲ ਹੈ, ਅਤੇ ਇਹ ਸਭ ਕੰਮ ਦੇ ਉਸ ਇੱਕ ਪੜਾਅ ਦੀ ਅਹਿਮੀਅਤ ਹੈ ਜਿਸ ਨੂੰ ਪੂਰਾ ਕਰਨ ਲਈ ਪਰਮੇਸ਼ੁਰ ਧਰਤੀ ਉੱਤੇ ਆਉਂਦਾ ਹੈ। ਜਦੋਂ ਯਿਸੂ ਧਰਤੀ ’ਤੇ ਆਇਆ, ਤਾਂ ਉਸ ਨੇ ਸਿਰਫ਼ ਕੁਝ ਵਚਨ ਬੋਲੇ ਅਤੇ ਕੁਝ ਕੰਮ ਪੂਰਾ ਕੀਤਾ; ਉਸ ਨੇ ਮਨੁੱਖ ਦੇ ਜੀਵਨ ਨਾਲ ਆਪਣਾ ਕੋਈ ਵਾਸਤਾ ਨਹੀਂ ਰੱਖਿਆ, ਅਤੇ ਜਿਉਂ ਹੀ ਉਸ ਦਾ ਕੰਮ ਸੰਪੂਰਨ ਹੋਇਆ ਉਹ ਚਲਾ ਗਿਆ। ਅੱਜ, ਜਦੋਂ ਮੈਂ ਬੋਲਣਾ ਬੰਦ ਕਰ ਦਿਆਂਗਾ ਤੇ ਤੁਹਾਨੂੰ ਆਪਣੇ ਵਚਨ ਪਹੁੰਚਾ ਚੁੱਕਾ ਹੋਵਾਂਗਾ, ਅਤੇ ਜਦੋਂ ਤੁਸੀਂ ਸਭ ਕੁਝ ਸਮਝ ਚੁੱਕੇ ਹੋਵੋਗੇ, ਮੇਰੇ ਕੰਮ ਦਾ ਇਹ ਕਦਮ ਸਮਾਪਤ ਹੋ ਚੁੱਕਾ ਹੋਵੇਗਾ, ਭਾਵੇਂ ਤੁਹਾਡਾ ਜੀਵਨ ਜਿਹੋ ਜਿਹਾ ਵੀ ਹੋਵੇ। ਭਵਿੱਖ ਵਿੱਚ ਕੁਝ ਅਜਿਹੇ ਲੋਕਾਂ ਦਾ ਹੋਣਾ ਜ਼ਰੂਰੀ ਹੈ ਜੋ ਮੇਰੇ ਕੰਮ ਦੇ ਇਸ ਕਦਮ ਨੂੰ ਜਾਰੀ ਰੱਖ ਸਕਣ ਅਤੇ ਇਨ੍ਹਾਂ ਵਚਨਾਂ ਦੇ ਅਨੁਸਾਰ ਧਰਤੀ ਉੱਪਰ ਕੰਮ ਨੂੰ ਜਾਰੀ ਰੱਖਣ; ਉਸ ਸਮੇਂ, ਮਨੁੱਖ ਦਾ ਕੰਮ ਅਤੇ ਮਨੁੱਖ ਦਾ ਨਿਰਮਾਣ ਸ਼ੁਰੂ ਹੋਵੇਗਾ। ਪਰ, ਇਸ ਸਮੇਂ, ਪਰਮੇਸ਼ੁਰ ਸਿਰਫ਼ ਆਪਣੀ ਸੇਵਕਾਈ ਨੂੰ ਪੂਰਾ ਕਰਨ ਅਤੇ ਆਪਣੇ ਕੰਮ ਦੇ ਇੱਕ ਕਦਮ ਨੂੰ ਪੂਰਾ ਕਰਨ ਲਈ ਆਪਣਾ ਕੰਮ ਕਰਦਾ ਹੈ। ਪਰਮੇਸ਼ੁਰ ਉਸ ਤਰ੍ਹਾਂ ਕੰਮ ਨਹੀਂ ਕਰਦਾ ਜਿਵੇਂ ਮਨੁੱਖ ਕਰਦਾ ਹੈ। ਮਨੁੱਖ ਸਭਾਵਾਂ ਅਤੇ ਚਰਚਾ-ਮੰਚਾਂ ਨੂੰ ਪਸੰਦ ਕਰਦਾ ਹੈ, ਅਤੇ ਰੀਤਾਂ ਨੂੰ ਮਹੱਤਵ ਦਿੰਦਾ ਹੈ, ਜਦਕਿ ਪਰਮੇਸ਼ੁਰ ਅਸਲ ਵਿੱਚ ਸਭ ਤੋਂ ਵੱਧ ਜਿਸ ਤੋਂ ਨਫ਼ਰਤ ਕਰਦਾ ਹੈ ਉਹ ਹਨ ਮਨੁੱਖ ਦੀਆਂ ਸਭਾਵਾਂ ਅਤੇ ਮਿਲਣੀਆਂ (ਮੀਟਿੰਗਾਂ)। ਪਰਮੇਸ਼ੁਰ ਮਨੁੱਖ ਨਾਲ ਗੱਲਬਾਤ ਕਰਦਾ ਹੈ ਅਤੇ ਮਨੁੱਖ ਨਾਲ ਬਗੈਰ ਕਿਸੇ ਉਚੇਚ ਦੇ ਬੋਲਦਾ ਹੈ; ਇਹ ਪਰਮੇਸ਼ੁਰ ਦਾ ਕੰਮ ਹੈ, ਜੋ ਬੇਹੱਦ ਹੀ ਅਜ਼ਾਦ ਹੈ ਅਤੇ ਤੁਹਾਨੂੰ ਵੀ ਮੁਕਤ ਕਰਦਾ ਹੈ। ਹਾਲਾਂਕਿ, ਮੈਂ ਤੁਹਾਡੇ ਨਾਲ ਸਭਾਵਾਂ ਕਰਨ ਤੋਂ ਨਿਹਾਇਤ ਨਫ਼ਰਤ ਕਰਦਾ ਹਾਂ, ਅਤੇ ਮੈਂ ਤੁਹਾਡੇ ਵਾਂਗ ਸਖਤ ਨਿਯੰਤ੍ਰਣ ਵਾਲੇ ਜੀਵਨ ਦਾ ਆਦੀ ਹੋਣ ਦੇ ਅਯੋਗ ਹਾਂ। ਮੈਂ ਸਭ ਤੋਂ ਵੱਧ ਨਿਯਮਾਂ ਨਾਲ ਨਫ਼ਰਤ ਕਰਦਾ ਹਾਂ; ਉਹ ਮਨੁੱਖ ’ਤੇ ਇਸ ਹੱਦ ਤਕ ਦਬਾਅ ਪਾਉਂਦੇ ਹਨ ਕਿ ਉਹ ਕੋਈ ਹਰਕਤ ਕਰਨ ਤੋਂ ਵੀ ਡਰਦਾ ਹੈ, ਬੋਲਣ ਤੋਂ ਡਰਦਾ ਹੈ, ਤੇ ਗਾਉਣ ਤੋਂ ਡਰਦਾ ਹੈ, ਉਸ ਦੀਆਂ ਅੱਖਾਂ ਸਿੱਧਾ ਤੁਹਾਨੂੰ ਘੂਰ ਰਹੀਆਂ ਹੁੰਦੀਆਂ ਹਨ। ਮੈਨੂੰ ਤੁਹਾਡੇ ਸਭਾਵਾਂ ਕਰਨ ਦੇ ਤਰੀਕੇ ਤੋਂ ਨਿਹਾਇਤ ਨਫ਼ਰਤ ਹੈ ਅਤੇ ਮੈਂ ਵੱਡੀਆਂ ਸਭਾਵਾਂ ਨੂੰ ਨਿਹਾਇਤ ਨਫ਼ਰਤ ਕਰਦਾ ਹਾਂ। ਮੈਂ ਤੁਹਾਡੇ ਨਾਲ ਇਸ ਤਰ੍ਹਾਂ ਸਭਾਵਾਂ ਕਰਨ ਤੋਂ ਉੱਕਾ ਹੀ ਇਨਕਾਰ ਕਰ ਦਿੰਦਾ ਹਾਂ, ਕਿਉਂਕਿ ਜੀਉਣ ਦਾ ਇਹ ਤਰੀਕਾ ਕਿਸੇ ਵਿਅਕਤੀ ਨੂੰ ਜ਼ੰਜੀਰਾਂ ਵਿੱਚ ਜਕੜਿਆ ਹੋਇਆ ਮਹਿਸੂਸ ਕਰਾਉਂਦਾ ਹੈ ਅਤੇ ਤੁਸੀਂ ਬਹੁਤ ਜ਼ਿਆਦਾ ਰੀਤਾਂ ਤੇ ਬਹੁਤ ਸਾਰੇ ਨਿਯਮਾਂ ਦਾ ਪਾਲਣਾ ਕਰਦੇ ਹੋ। ਜੇ ਤੁਹਾਨੂੰ ਅਗਵਾਈ ਕਰਨ ਦੀ ਆਗਿਆ ਦਿੱਤੀ ਜਾਂਦੀ ਤਾਂ ਤੁਸੀਂ ਸਭ ਲੋਕਾਂ ਦੀ ਅਗਵਾਈ ਪੂਰੇ ਨਿਯਮਾਂ ਦੇ ਦਾਇਰੇ ਵਿੱਚ ਕਰਦੇ, ਅਤੇ ਉਨ੍ਹਾਂ ਕੋਲ ਤੁਹਾਡੀ ਅਗਵਾਈ ਹੇਠ ਨਿਯਮਾਂ ਤੋਂ ਛੁਟਕਾਰਾ ਪਾਉਣ ਦਾ ਕੋਈ ਰਾਹ ਨਾ ਹੁੰਦਾ; ਇਸ ਦੀ ਬਜਾਏ ਧਰਮ ਦਾ ਮਾਹੌਲ ਮਹਿਜ਼ ਹੋਰ ਵੀ ਵੱਧ ਗੰਭੀਰ ਬਣ ਜਾਂਦਾ, ਅਤੇ ਮਨੁੱਖ ਦੇ ਦਸਤੂਰ ਸਿਰਫ਼ ਵਧਦੇ ਹੀ ਰਹਿੰਦੇ। ਕੁਝ ਲੋਕ ਜਦੋਂ ਸਭਾ ਕਰਦੇ ਹਨ ਤਾਂ ਪ੍ਰਚਾਰ ਕਰਦੇ ਅਤੇ ਬੋਲਦੇ ਰਹਿੰਦੇ ਹਨ ਤੇ ਉਹ ਕਦੇ ਵੀ ਥੱਕੇ ਹੋਏ ਮਹਿਸੂਸ ਨਹੀਂ ਕਰਦੇ, ਅਤੇ ਕੁਝ ਬਿਨਾ ਰੁਕੇ ਦਰਜਨਾਂ ਦਿਨਾਂ ਤਕ ਪ੍ਰਚਾਰ ਕਰਦੇ ਰਹਿ ਸਕਦੇ ਹਨ। ਇਨ੍ਹਾਂ ਸਾਰਿਆਂ ਨੂੰ ਮਨੁੱਖ ਦੀਆਂ ਵੱਡੀਆਂ ਸਭਾਵਾਂ ਅਤੇ ਮੀਟਿੰਗਾਂ ਮੰਨਿਆ ਜਾਂਦਾ ਹੈ; ਉਨ੍ਹਾਂ ਦਾ ਖਾਣ-ਪੀਣ, ਅਨੰਦ ਲੈਣ ਜਾਂ ਆਤਮਾ ਨੂੰ ਅਜ਼ਾਦ ਕੀਤੇ ਜਾਣ ਵਾਲੇ ਜੀਵਨ ਨਾਲ ਕੋਈ ਲੈਣ-ਦੇਣ ਨਹੀਂ ਹੁੰਦਾ। ਇਹ ਸਭ ਮੀਟਿੰਗਾਂ ਹੁੰਦੀਆਂ ਹਨ! ਤੁਹਾਡੀਆਂ ਸਹਿਕਰਮੀ ਮੀਟਿੰਗਾਂ, ਇਸ ਦੇ ਨਾਲ ਹੀ ਵੱਡੀਆਂ ਤੇ ਛੋਟੀਆਂ ਸਭਾਵਾਂ, ਇਹ ਸਭ ਮੇਰੇ ਲਈ ਘਿਣਾਉਣੀਆਂ ਹਨ, ਅਤੇ ਮੈਨੂੰ ਉਨ੍ਹਾਂ ਵਿੱਚ ਕਦੇ ਕੋਈ ਦਿਲਚਸਪੀ ਨਹੀਂ ਮਹਿਸੂਸ ਹੋਈ। ਇਹ ਉਹ ਸਿਧਾਂਤ ਹੈ ਜਿਸ ਨਾਲ ਮੈਂ ਕੰਮ ਕਰਦਾ ਹਾਂ: ਮੈਂ ਸਭਾਵਾਂ ਦੇ ਦੌਰਾਨ ਪ੍ਰਚਾਰ ਕਰਨ ਦਾ ਇੱਛੁਕ ਨਹੀਂ ਹਾਂ, ਅਤੇ ਨਾ ਹੀ ਮੈਂ ਕਿਸੇ ਵੱਡੇ ਜਨਤਕ ਇਕੱਠ (ਅਸੈਂਬਲੀ) ਵਿੱਚ ਕੋਈ ਐਲਾਨ ਕਰਨਾ ਚਾਹੁੰਦਾ ਹਾਂ, ਅਤੇ ਅਜਿਹਾ ਤਾਂ ਬਿਲਕੁਲ ਵੀ ਨਹੀਂ ਕਿ ਮੈਂ ਕਿਸੇ ਵਿਸ਼ੇਸ਼ ਕਾਨਫਰੰਸ ਵਿੱਚ ਕੁਝ ਦਿਨਾਂ ਲਈ ਤੁਹਾਨੂੰ ਸਾਰਿਆਂ ਨੂੰ ਸੱਦਾ ਦੇਵਾਂ। ਮੈਂ ਇਸ ਗੱਲ ਨਾਲ ਸਹਿਮਤ ਨਹੀਂ ਹਾਂ ਕਿ ਤੁਹਾਨੂੰ ਸਭ ਨੂੰ ਤਮੀਜ਼ ਅਤੇ ਸਲੀਕੇ ਨਾਲ, ਕਿਸੇ ਇਕੱਠ ਵਿੱਚ, ਬੈਠਣਾ ਚਾਹੀਦਾ ਹੈ; ਮੈਨੂੰ ਤੁਹਾਨੂੰ ਕਿਸੇ ਵੀ ਨਿਰਧਾਰਤ ਰੀਤ ਦੀਆਂ ਹੱਦਾਂ ਦੇ ਅੰਦਰ ਜੀਉਂਦੇ ਦੇਖਣ ਤੋਂ ਨਫ਼ਰਤ ਹੁੰਦੀ ਹੈ, ਅਤੇ ਇਸ ਤੋਂ ਵੀ ਵੱਧ ਕੇ, ਮੈਂ ਤੁਹਾਡੀ ਅਜਿਹੀ ਕਿਸੇ ਵੀ ਰੀਤ ਵਿੱਚ ਹਿੱਸਾ ਲੈਣ ਤੋਂ ਇਨਕਾਰ ਕਰ ਦਿੰਦਾ ਹਾਂ। ਤੁਸੀਂ ਜਿੰਨਾ ਜ਼ਿਆਦਾ ਇਹ ਕਰਦੇ ਹੋ, ਮੈਨੂੰ ਇਹ ਉੰਨਾ ਹੀ ਨਫ਼ਰਤਯੋਗ ਲੱਗਦਾ ਹੈ। ਮੈਨੂੰ ਤੁਹਾਡੀਆਂ ਇਨ੍ਹਾਂ ਰੀਤਾਂ ਅਤੇ ਤੁਹਾਡੇ ਨਿਯਮਾਂ ਵਿੱਚ ਥੋੜ੍ਹੀ ਜਿਹੀ ਵੀ ਦਿਲਚਸਪੀ ਨਹੀਂ ਹੈ, ਭਾਵੇਂ ਤੁਸੀਂ ਉਨ੍ਹਾਂ ਨੂੰ ਕਿੰਨੇ ਚੰਗੇ ਢੰਗ ਨਾਲ ਕਿਉਂ ਨਾ ਕਰਦੇ ਹੋਵੋ, ਮੈਨੂੰ ਇਹ ਸਭ ਘਿਰਣਾਯੋਗ ਲੱਗਦੇ ਹਨ। ਅਜਿਹਾ ਨਹੀਂ ਹੈ ਕਿ ਤੁਹਾਡੇ ਪ੍ਰਬੰਧ ਢੁਕਵੇਂ ਨਹੀਂ ਹਨ ਜਾਂ ਤੁਸੀਂ ਅਤਿਅੰਤ ਨੀਚ ਹੋ, ਇੰਨਾ ਹੈ ਕਿ ਮੈਂ ਤੁਹਾਡੇ ਜੀਉਣ ਦੇ ਤਰੀਕੇ ਤੋਂ ਨਫ਼ਰਤ ਕਰਦਾ ਹਾਂ, ਅਤੇ ਇਸ ਤੋਂ ਵੀ ਵੱਧ ਕੇ, ਮੈਂ ਇਸ ਦੇ ਆਦੀ ਬਣਨ ਦੇ ਯੋਗ ਨਹੀਂ ਹਾਂ। ਮੈਂ ਜੋ ਕੰਮ ਕਰਨਾ ਚਾਹੁੰਦਾ ਹਾਂ ਤੁਸੀਂ ਉਸ ਬਾਰੇ ਰੱਤੀ ਭਰ ਵੀ ਨਹੀਂ ਸਮਝਦੇ ਹੋ। ਉਸ ਸਮੇਂ ਜਦੋਂ ਯਿਸੂ ਨੇ ਆਪਣਾ ਕੰਮ ਕੀਤਾ ਸੀ ਤਾਂ, ਕਿਸੇ ਜਗ੍ਹਾ ’ਤੇ ਉਪਦੇਸ਼ ਦੇਣ ਤੋਂ ਬਾਅਦ, ਉਹ ਆਪਣੇ ਚੇਲਿਆਂ ਨੂੰ ਸ਼ਹਿਰ ਤੋਂ ਬਾਹਰ ਲੈ ਜਾਂਦਾ ਅਤੇ ਉਨ੍ਹਾਂ ਨਾਲ ਉਨ੍ਹਾਂ ਸੱਚੇ ਰਾਹਾਂ ਬਾਰੇ ਗੱਲ ਕਰਿਆ ਕਰਦਾ ਜਿਨ੍ਹਾਂ ਨੂੰ ਸਮਝਣਾ ਉਨ੍ਹਾਂ ਦਾ ਫ਼ਰਜ਼ ਸੀ। ਉਹ ਅਕਸਰ ਇਸੇ ਤਰ੍ਹਾਂ ਹੀ ਕੰਮ ਕਰਦਾ ਸੀ। ਭੀੜ ਵਿੱਚ ਉਸ ਦਾ ਕੰਮ ਵਿਰਲਾ ਹੀ ਹੁੰਦਾ ਸੀ। ਤੁਸੀਂ ਉਸ ਤੋਂ ਜੋ ਚਾਹੁੰਦੇ ਹੋ, ਉਸ ਮੁਤਾਬਕ ਦੇਹਧਾਰੀ ਹੋਏ ਪਰਮੇਸ਼ੁਰ ਦਾ ਜੀਵਨ ਕਿਸੇ ਸਧਾਰਣ ਮਨੁੱਖ ਦੇ ਜੀਵਨ ਵਾਂਗ ਨਹੀਂ ਹੋਣਾ ਚਾਹੀਦਾ; ਉਸ ਨੂੰ ਆਪਣਾ ਕੰਮ ਜ਼ਰੂਰ ਪੂਰਾ ਕਰਨਾ ਚਾਹੀਦਾ ਹੈ, ਅਤੇ, ਭਾਵੇਂ ਉਹ ਬੈਠਾ ਹੋਵੇ, ਖੜ੍ਹਾ ਹੋਵੇ ਜਾਂ ਤੁਰ ਰਿਹਾ ਹੋਵੇ, ਉਸ ਨੂੰ ਬੋਲਣਾ ਹੀ ਚਾਹੀਦਾ ਹੈ। ਉਸ ਨੂੰ ਹਰ ਸਮੇਂ ਕੰਮ ਹੀ ਕਰਨਾ ਚਾਹੀਦਾ ਹੈ ਅਤੇ ਉਹ ਆਪਣੇ ਕੰਮ ਦੇ ਨਿਰੰਤਰ “ਗੇੜ” ਵਿੱਚ ਕਦੇ ਰੁਕ ਨਹੀਂ ਸਕਦਾ, ਨਹੀਂ ਤਾਂ ਉਹ ਆਪਣੇ ਫ਼ਰਜ਼ਾਂ ਵਿੱਚ ਲਾਪਰਵਾਹੀ ਕਰ ਰਿਹਾ ਹੋਵੇਗਾ। ਕੀ ਮਨੁੱਖ ਦੀਆਂ ਇਹ ਮੰਗਾਂ ਮਨੁੱਖੀ ਅਹਿਸਾਸ ਲਈ ਉਚਿਤ ਹਨ? ਤੁਹਾਡੀ ਨੇਕ ਨੀਅਤ ਕਿੱਥੇ ਹੈ? ਕੀ ਤੁਸੀਂ ਬਹੁਤਾ ਜ਼ਿਆਦਾ ਹੀ ਨਹੀਂ ਮੰਗਦੇ ਹੋ? ਕੀ ਮੈਨੂੰ ਕੰਮ ਕਰਦੇ ਸਮੇਂ ਤੁਹਾਡੇ ਦੁਆਰਾ ਪੜਤਾਲ ਕੀਤੇ ਜਾਣ ਦੀ ਲੋੜ ਹੈ? ਕੀ ਮੈਨੂੰ ਆਪਣੀ ਸੇਵਕਾਈ ਪੂਰੀ ਕਰਦੇ ਸਮੇਂ ਤੁਹਾਡੇ ਦੁਆਰਾ ਨਿਗਰਾਨੀ ਦੀ ਲੋੜ ਹੈ? ਮੈਨੂੰ ਚੰਗੀ ਤਰ੍ਹਾਂ ਪਤਾ ਹੈ ਕਿ ਮੈਨੂੰ ਕਿਹੜਾ ਕੰਮ ਕਰਨਾ ਚਾਹੀਦਾ ਹੈ ਅਤੇ ਮੈਨੂੰ ਇਹ ਕਦੋਂ ਕਰਨਾ ਚਾਹੀਦਾ ਹੈ; ਹੋਰਨਾਂ ਨੂੰ ਦਖਲ ਦੇਣ ਦੀ ਲੋੜ ਨਹੀਂ ਹੈ। ਤੈਨੂੰ ਸ਼ਾਇਦ ਇਹ ਜਾਪਦਾ ਹੋਵੇ ਕਿ ਜਿਵੇਂ ਮੈਂ ਬਹੁਤਾ ਕੰਮ ਨਹੀਂ ਕੀਤਾ ਹੈ, ਪਰ ਉਦੋਂ ਤਕ ਮੇਰਾ ਕੰਮ ਅੰਤ ਦੇ ਨੇੜੇ ਹੁੰਦਾ ਹੈ। ਉਦਾਹਰਣ ਲਈ ਚਾਰ ਇੰਜੀਲਾਂ ਵਿੱਚ ਯਿਸੂ ਦੇ ਵਚਨਾਂ ਨੂੰ ਵੇਖ: ਕੀ ਉਹ ਵੀ ਸੀਮਤ ਨਹੀਂ ਸਨ? ਉਸ ਸਮੇਂ, ਜਦੋਂ ਯਿਸੂ ਨੇ ਸਮਾਜ ਵਿੱਚ ਪ੍ਰਵੇਸ਼ ਕੀਤਾ ਸੀ ਅਤੇ ਉਪਦੇਸ਼ ਦਾ ਪ੍ਰਚਾਰ ਕੀਤਾ ਸੀ, ਤਾਂ ਉਸ ਨੇ ਖਤਮ ਕਰਨ ਵਿੱਚ ਕੁਝ ਕੁ ਮਿੰਟਾਂ ਤੋਂ ਵੱਧ ਦਾ ਸਮਾਂ ਨਹੀਂ ਲਿਆ ਸੀ, ਅਤੇ ਜਦੋਂ ਉਹ ਬੋਲ ਚੁੱਕਾ ਸੀ, ਉਹ ਆਪਣੇ ਚੇਲਿਆਂ ਨੂੰ ਕਿਸ਼ਤੀ ਤੇ ਲੈ ਗਿਆ ਅਤੇ ਬਿਨਾ ਕੁਝ ਸਪਸ਼ਟੀਕਰਨ ਦੇ ਉੱਥੋਂ ਚਲਿਆ ਗਿਆ। ਸਮਾਜ ਵਿਚਲੇ ਲੋਕਾਂ ਨੇ ਵੱਧ ਤੋਂ ਵੱਧ, ਇਸ ਬਾਰੇ ਆਪਸ ਵਿੱਚ ਚਰਚਾ ਕੀਤੀ, ਪਰ ਯਿਸੂ ਨੂੰ ਇਸ ਨਾਲ ਕੋਈ ਲੈਣ-ਦੇਣ ਨਹੀਂ ਸੀ। ਪਰਮੇਸ਼ੁਰ ਸਿਰਫ਼ ਉਹੀ ਕੰਮ ਕਰਦਾ ਹੈ ਜੋ ਉਸ ਲਈ ਕਰਨਾ ਜ਼ਰੂਰੀ ਹੈ, ਅਤੇ ਇਸ ਤੋਂ ਵੱਧ ਅਤੇ ਇਸ ਤੋਂ ਉੱਪਰ ਹੋਰ ਕੁਝ ਵੀ ਨਹੀਂ। ਹੁਣ, ਬਹੁਤ ਸਾਰੇ ਲੋਕ ਚਾਹੁੰਦੇ ਹਨ ਕਿ ਮੈਂ ਦਿਨ ਵਿੱਚ ਘੱਟੋ-ਘੱਟ ਘੰਟਿਆਂ ਬੱਧੀਂ, ਬਹੁਤ ਕੁਝ ਬੋਲਾਂ ਅਤੇ ਬਹੁਤ ਸਾਰੀਆਂ ਗੱਲਾਂ ਕਰਾਂ। ਜਿਵੇਂ ਕਿ ਤੁਸੀਂ ਦੇਖਦੇ ਹੋ, ਪਰਮੇਸ਼ੁਰ ਜਦੋਂ ਤਕ ਬੋਲਦਾ ਨਹੀਂ, ਉਹ ਪਰਮੇਸ਼ੁਰ ਹੋਣੋਂ ਹੱਟ ਜਾਂਦਾ ਹੈ, ਅਤੇ ਸਿਰਫ਼ ਉਹ ਪੁਰਖ ਜੋ ਬੋਲਦਾ ਹੈ ਪਰਮੇਸ਼ੁਰ ਹੈ। ਤੁਸੀਂ ਸਾਰੇ ਅੰਨ੍ਹੇ ਹੋ! ਸਾਰੇ ਉਜੱਡ ਹੋ! ਤੁਸੀਂ ਸਾਰੇ ਅਗਿਆਨੀ ਜਿਨਸਾਂ ਹੋ ਜਿਨ੍ਹਾਂ ਕੋਲ ਕੋਈ ਅਹਿਸਾਸ ਨਹੀਂ ਹੈ! ਤੁਹਾਡੀਆਂ ਬਹੁਤ ਸਾਰੀਆਂ ਧਾਰਣਾਵਾਂ ਹਨ। ਤੁਹਾਡੀਆਂ ਮੰਗਾਂ ਹੱਦੋਂ ਕਿਤੇ ਵੱਧ ਹਨ! ਤੁਸੀਂ ਜ਼ਾਲਮ ਹੋ! ਤੁਸੀਂ ਰੱਤੀ ਭਰ ਵੀ ਨਹੀਂ ਸਮਝਦੇ ਕਿ ਪਰਮੇਸ਼ੁਰ ਕੀ ਹੈ! ਤੁਸੀਂ ਵਿਸ਼ਵਾਸ ਕਰਦੇ ਹੋ ਕਿ ਸਾਰੇ ਬੁਲਾਰੇ ਅਤੇ ਭਾਸ਼ਣਕਾਰ ਪਰਮੇਸ਼ੁਰ ਹਨ, ਅਤੇ ਜੋ ਕੋਈ ਵੀ ਤੁਹਾਨੂੰ ਵਚਨਾਂ ਦੀ ਪੂਰਤੀ ਕਰਨ ਦਾ ਇੱਛੁਕ ਹੈ ਉਹ ਤੁਹਾਡਾ ਪਿਤਾ ਹੈ। ਮੈਨੂੰ ਦੱਸੋ, ਕੀ ਆਪਣੇ “ਸੁਘੜ” ਗੁਣਾਂ ਅਤੇ “ਅਸਧਾਰਣ” ਦਿੱਖ ਦੇ ਨਾਲ, ਤੁਹਾਡੇ ਸਾਰਿਆਂ ਵਿੱਚ, ਕੀ ਅਜੇ ਤਕ ਮਾੜਾ ਜਿੰਨਾ ਵੀ ਅਹਿਸਾਸ ਹੈ? ਕੀ ਤੁਸੀਂ ਅਜੇ ਸਵਰਗਸੂਰਜ ਬਾਰੇ ਜਾਣਦੇ ਹੋ! ਤੁਹਾਡੇ ਵਿਚੋਂ ਹਰ ਕੋਈ ਲਾਲਚੀ ਅਤੇ ਭ੍ਰਿਸ਼ਟ ਅਧਿਕਾਰੀ ਵਰਗਾ ਹੈ, ਤਾਂ ਤੁਹਾਨੂੰ ਅਹਿਸਾਸ ਕਿਵੇਂ ਦਿਖਾਈ ਦੇ ਸਕਦਾ ਹੈ? ਤੁਸੀਂ ਸਹੀ ਅਤੇ ਗਲਤ ਵਿਚਾਲੇ ਫ਼ਰਕ ਕਿਵੇਂ ਪਛਾਣ ਸਕਦੇ ਹੋ? ਮੈਂ ਤੁਹਾਨੂੰ ਬਹੁਤ ਕੁਝ ਬਖਸ਼ਿਆ ਹੈ, ਪਰ ਤੁਹਾਡੇ ਵਿੱਚੋਂ ਕਿੰਨਿਆਂ ਨੇ ਇਸ ਦਾ ਮੁੱਲ ਪਾਇਆ ਹੈ? ਕੌਣ ਇਸ ਦੇ ਨਾਲ ਪੂਰੀ ਤਰ੍ਹਾਂ ਸੰਪੰਨ ਹੈ? ਤੁਹਾਨੂੰ ਇਹ ਨਹੀਂ ਪਤਾ ਕਿ ਜਿਸ ਰਾਹ ਤੁਸੀਂ ਅੱਜ ਚੱਲਦੇ ਹੋ, ਉਹ ਰਾਹ ਕਿਸ ਨੇ ਖੋਲ੍ਹਿਆ ਸੀ, ਇਸ ਲਈ ਤੁਸੀਂ ਮੈਥੋਂ ਇਹ ਊਟ-ਪਟਾਂਗ ਤੇ ਬੇਤੁਕੀਆਂ ਮੰਗਾਂ ਕਰਦਿਆਂ, ਮੈਥੋਂ ਮੰਗਣਾ ਜਾਰੀ ਰੱਖਦੇ ਹੋ। ਕੀ ਤੁਸੀਂ ਸ਼ਰਮ ਨਾਲ ਪਾਣੀ-ਪਾਣੀ (ਲਾਲ) ਨਹੀਂ ਹੋ ਰਹੇ? ਕੀ ਮੈਂ ਕਾਫ਼ੀ ਕੁਝ ਨਹੀਂ ਬੋਲਿਆ ਹੈ? ਕੀ ਮੈਂ ਬਥੇਰਾ ਕੁਝ ਨਹੀਂ ਕੀਤਾ ਹੈ? ਤੁਹਾਡੇ ਵਿੱਚੋਂ ਕੌਣ ਮੇਰੇ ਵਚਨਾਂ ਨੂੰ ਸੱਚਮੁੱਚ ਇੱਕ ਖਜ਼ਾਨੇ ਵਾਂਗ ਸੰਜੋਅ ਕੇ ਰੱਖਦਾ ਹੈ? ਜਦੋਂ ਤੁਸੀਂ ਮੇਰੀ ਹਜ਼ੂਰੀ ਵਿੱਚ ਹੁੰਦੇ ਹੋ ਤਾਂ ਮੇਰੀ ਚਾਪਲੂਸੀ ਕਰਦੇ ਹੋ, ਪਰ ਜਦੋਂ ਨਹੀਂ ਹੁੰਦੇ ਤਾਂ ਤੁਸੀਂ ਝੂਠ ਬੋਲਦੇ ਤੇ ਧੋਖਾ ਦਿੰਦੇ ਹੋ! ਤੁਹਾਡੀਆਂ ਹਰਕਤਾਂ ਬੜੀਆਂ ਹੀ ਨੀਚ ਹਨ, ਅਤੇ ਉਹ ਮੇਰੀ ਬਗਾਵਤ ਕਰਦੀਆਂ ਹਨ! ਮੈਨੂੰ ਪਤਾ ਹੈ ਕਿ ਤੁਹਾਡਾ ਮੈਨੂੰ ਬੋਲਣ ਲਈ ਕਹਿਣ ਪਿੱਛੇ ਇਸ ਤੋਂ ਇਲਾਵਾ ਕੋਈ ਹੋਰ ਕਾਰਨ ਨਹੀਂ ਹੁੰਦਾ ਕਿ ਤੁਸੀਂ ਆਪਣੀਆਂ ਅੱਖਾਂ ਨੂੰ ਤ੍ਰਿਪਤ ਕਰ ਸਕੋ ਅਤੇ ਆਪਣੇ ਮਾਨਸਿਕ ਗਿਆਨ ਦਾ ਹੋਰ ਵਿਸਤਾਰ ਕਰ ਸਕੋ, ਆਪਣੇ ਜੀਵਨ ਦੀ ਕਾਇਆ-ਕਲਪ ਕਰਨ ਖਾਤਰ ਨਹੀਂ। ਮੈਂ ਤੁਹਾਨੂੰ ਬਹੁਤ ਕੁਝ ਬੋਲ ਚੁੱਕਾ ਹਾਂ। ਤੁਹਾਡੇ ਜੀਵਨ ਲੰਮਾ ਅਰਸਾ ਪਹਿਲਾਂ ਬਦਲ ਜਾਣੇ ਚਾਹੀਦੇ ਸੀ, ਤਾਂ ਫਿਰ ਤੁਸੀਂ ਅਜੇ ਤਕ ਵੀ ਗਿਰਾਵਟ ਨਾਲ ਮੁੜ ਆਪਣੀਆਂ ਪੁਰਾਣੀਆਂ ਅਵਸਥਾਵਾਂ ਵਿੱਚ ਕਿਉਂ ਪਹੁੰਚਦੇ ਰਹਿੰਦੇ ਹੋ? ਕੀ ਇਹ ਹੋ ਸਕਦਾ ਹੈ ਕਿ ਮੇਰੇ ਵਚਨ ਤੁਹਾਡੇ ਤੋਂ ਖੋਹ ਲਏ ਗਏ ਹਨ ਅਤੇ ਤੁਸੀਂ ਉਨ੍ਹਾਂ ਨੂੰ ਪ੍ਰਾਪਤ ਨਹੀਂ ਕੀਤਾ? ਸੱਚ ਤਾਂ ਇਹ ਹੈ ਕਿ, ਮੈਂ ਤੁਹਾਡੇ ਵਰਗੇ ਭ੍ਰਿਸ਼ਟਿਆਂ ਹੋਇਆਂ ਨੂੰ ਹੁਣ ਹੋਰ ਕੁਝ ਨਹੀਂ ਕਹਿਣਾ ਚਾਹੁੰਦਾ—ਇਹ ਵਿਅਰਥ ਹੋਵੇਗਾ! ਮੇਰੀ ਇੰਨਾ ਜ਼ਿਆਦਾ ਵਿਅਰਥ ਕੰਮ ਕਰਨ ਦੀ ਕੋਈ ਇੱਛਾ ਨਹੀਂ ਹੈ! ਤੁਸੀਂ ਸਿਰਫ਼ ਆਪਣੇ ਮਾਨਸਿਕ ਗਿਆਨ ਨੂੰ ਵਧਾਉਣਾ ਜਾਂ ਆਪਣੀਆਂ ਅੱਖਾਂ ਨੂੰ ਤ੍ਰਿਪਤ ਕਰਨਾ ਚਾਹੁੰਦੇ ਹੋ, ਨਾ ਕਿ ਜੀਵਨ ਨੂੰ ਪ੍ਰਾਪਤ ਕਰਨਾ! ਤੁਸੀਂ ਸਭ ਆਪਣੇ ਆਪ ਨੂੰ ਧੋਖਾ ਦੇ ਰਹੇ ਹੋ! ਮੈਂ ਤੁਹਾਨੂੰ ਪੁੱਛਦਾ ਹਾਂ, ਕਿ ਮੈਂ ਤੁਹਾਡੇ ਨਾਲ ਜੋ ਆਹਮੋ-ਸਾਹਮਣੇ ਗੱਲਾਂ ਕੀਤੀਆਂ ਹਨ ਉਨ੍ਹਾਂ ਵਿੱਚੋਂ ਤੁਸੀਂ ਕਿੰਨਾ ਕੁ ਅਮਲ ਵਿੱਚ ਲਿਆਂਦਾ ਹੈ? ਤੁਸੀਂ ਸਿਰਫ਼ ਦੂਜਿਆਂ ਨੂੰ ਭਰਮਾਉਣ ਦੀਆਂ ਚਾਲਾਂ ਖੇਡਦੇ ਹੋ! ਮੈਂ ਤੁਹਾਡੇ ਵਿੱਚੋਂ ਉਨ੍ਹਾਂ ਲੋਕਾਂ ਨੂੰ ਨਫ਼ਰਤ ਕਰਦਾ ਹਾਂ ਜਿਹੜੇ ਦਰਸ਼ਕਾਂ ਵਜੋਂ ਵੇਖਣਾ ਪਸੰਦ ਕਰਦੇ ਹਨ, ਅਤੇ ਮੈਨੂੰ ਤੁਹਾਡੀ ਉਤਸੁਕਤਾ ਅਤਿਅੰਤ ਘਿਣਾਉਣੀ ਲੱਗਦੀ ਹੈ। ਜੇ ਤੁਸੀਂ ਇੱਥੇ ਸੱਚੇ ਰਾਹ ਦੀ ਭਾਲ ਕਰਨ ਜਾਂ ਸੱਚਾਈ ਲਈ ਤ੍ਰੇਹ ਵਾਸਤੇ ਨਹੀਂ ਹੋ, ਤਾਂ ਤੁਸੀਂ ਮੇਰੀ ਨਫ਼ਰਤ ਦੇ ਪਾਤਰ ਹੋ! ਮੈਨੂੰ ਪਤਾ ਹੈ ਕਿ ਤੁਸੀਂ ਸਿਰਫ਼ ਆਪਣੀ ਉਤਸੁਕਤਾ ਨੂੰ ਪੂਰਾ ਕਰਨ ਲਈ ਜਾਂ ਆਪਣੀ ਕਿਸੇ ਹੋਰ ਲਾਲਚੀ ਇੱਛਾ ਨੂੰ ਪੂਰਾ ਕਰਨ ਲਈ ਮੈਨੂੰ ਬੋਲਦਿਆਂ ਸੁਣਦੇ ਹੋ। ਤੁਹਾਡਾ ਸੱਚਾਈ ਦੀ ਹੋਂਦ ਨੂੰ ਲੱਭਣ, ਜਾਂ ਜੀਵਨ ਵਿੱਚ ਪ੍ਰਵੇਸ਼ ਕਰਨ ਦੇ ਸਹੀ ਮਾਰਗ ਦੀ ਖੋਜ ਕਰਨ ਬਾਰੇ ਕੋਈ ਵਿਚਾਰ ਨਹੀਂ ਹੈ, ਇਹ ਮੰਗਾਂ ਤੁਹਾਡੇ ਵਿੱਚ ਉੱਕਾ ਹੀ ਮੌਜੂਦ ਨਹੀਂ ਹਨ। ਤੁਸੀਂ ਸਿਰਫ਼ ਪਰਮੇਸ਼ੁਰ ਨਾਲ ਇੱਕ ਖਿਡੌਣੇ ਵਾਂਗ ਵਤੀਰਾ ਕਰਦੇ ਹੋ ਜਿਸ ਦਾ ਤੁਸੀਂ ਅਧਿਐਨ ਤੇ ਪ੍ਰਸ਼ੰਸਾ ਕਰਦੇ ਹੋ। ਤੁਹਾਡੇ ਕੋਲ ਜੀਵਨ ਦੀ ਭਾਲ ਕਰਨ ਦਾ ਜਨੂੰਨ ਬਹੁਤ ਹੀ ਘੱਟ ਹੈ, ਪਰ ਉਤਸੁਕ ਹੋਣ ਦੀ ਇੱਛਾ ਵਾਧੂ ਹੈ! ਅਜਿਹੇ ਲੋਕਾਂ ਨੂੰ ਜੀਵਨ ਦੇ ਸੱਚੇ ਰਾਹ ਦੀ ਵਿਆਖਿਆ ਕਰਨਾ ਹਵਾ ਨਾਲ ’ਚ ਗੱਲਾਂ ਕਰਨ ਵਾਂਗ ਹੁੰਦਾ ਹੈ; ਮੈਂ ਵੀ ਸ਼ਾਇਦ ਬਿਲਕੁਲ ਬੋਲਾਂ ਹੀ ਨਾ! ਮੈਂ ਤੁਹਾਨੂੰ ਦੱਸਾਂ: ਜੇ ਤੁਸੀਂ ਸਿਰਫ਼ ਆਪਣੇ ਦਿਲ ਵਿਚਲੇ ਖਾਲੀਪਣ ਨੂੰ ਭਰਨ ਦੀ ਉਮੀਦ ਕਰ ਰਹੇ ਹੋ, ਤਾਂ ਬਹੁਤ ਚੰਗਾ ਹੋਵੇਗਾ ਕਿ ਤੁਸੀਂ ਮੇਰੇ ਕੋਲ ਨਾ ਹੀ ਆਓ! ਤੁਹਾਨੂੰ ਚਾਹੀਦਾ ਹੈ ਕਿ ਤੁਸੀਂ ਜੀਵਨ ਨੂੰ ਪ੍ਰਾਪਤ ਕਰਨ ਨੂੰ ਅਹਿਮੀਅਤ ਦਿਓ। ਆਪਣੇ ਆਪ ਨੂੰ ਧੋਖਾ ਨਾ ਦਿਓ! ਚੰਗਾ ਹੋਵੇਗਾ ਕਿ ਆਪਣੀ ਉਤਸੁਕਤਾ ਨੂੰ ਜੀਵਨ ਦੀ ਆਪਣੀ ਖੋਜ ਦੇ ਅਧਾਰ ਵਜੋਂ ਨਾ ਮੰਨੋ ਅਤੇ ਨਾ ਹੀ ਇਸ ਨੂੰ ਤੁਹਾਡੇ ਨਾਲ ਬੋਲਣ ਲਈ ਮੈਨੂੰ ਕਹਿਣ ਦੇ ਬਹਾਨੇ ਵਜੋਂ ਵਰਤੋ। ਇਹ ਸਭ ਉਹ ਚਾਲਾਂ ਹਨ ਜਿਨ੍ਹਾਂ ਵਿੱਚ ਤੁਸੀਂ ਬਹੁਤ ਹੀ ਮਾਹਰ ਹੋ! ਮੈਂ ਤੈਨੂੰ ਫਿਰ ਪੁੱਛਦਾ ਹਾਂ: ਮੈਂ ਤੈਨੂੰ ਜਿਸ ਵਿੱਚ ਪ੍ਰਵੇਸ਼ ਕਰਨ ਲਈ ਕਹਿੰਦਾ ਹਾਂ, ਤੂੰ ਉਸ ਵਿੱਚੋਂ ਅਸਲ ਵਿੱਚ ਕਿੰਨੇ ਕੁ ਵਿੱਚ ਪ੍ਰਵੇਸ਼ ਕੀਤਾ ਹੈ? ਕੀ ਤੂੰ ਉਹ ਸਭ ਕੁਝ ਸਮਝ ਲਿਆ ਹੈ ਜੋ ਮੈਂ ਤੈਨੂੰ ਬੋਲਿਆ ਹੈ? ਕੀ ਤੂੰ ਉਸ ਸਭ ਨੂੰ ਅਮਲ ਵਿੱਚ ਲਿਆਉਣ ਵਿੱਚ ਕਾਮਯਾਬ ਹੋਇਆ ਹੈਂ ਜੋ ਮੈਂ ਤੈਨੂੰ ਬੋਲਿਆ ਹੈ?

ਹਰ ਯੁਗ ਦਾ ਕੰਮ ਖੁਦ ਪਰਮੇਸ਼ੁਰ ਦੁਆਰਾ ਅਰੰਭ ਕੀਤਾ ਜਾਂਦਾ ਹੈ, ਪਰ ਤੈਨੂੰ ਇਹ ਪਤਾ ਹੋਣਾ ਚਾਹੀਦਾ ਹੈ ਕਿ, ਪਰਮੇਸ਼ੁਰ ਭਾਵੇਂ ਜਿਸ ਵੀ ਢੰਗ ਨਾਲ ਕੰਮ ਕਰਦਾ ਹੋਵੇ, ਪਰ ਉਹ ਕੋਈ ਅੰਦੋਲਨ ਦੀ ਸ਼ੁਰੂਆਤ ਕਰਨ, ਜਾਂ ਵਿਸ਼ੇਸ਼ ਕਾਨਫ਼ਰੰਸਾਂ ਕਰਨ, ਜਾਂ ਤੁਹਾਡੇ ਵੱਲੋਂ ਕਿਸੇ ਕਿਸਮ ਦੀ ਸੰਸਥਾ ਸਥਾਪਤ ਕਰਨ ਲਈ ਨਹੀਂ ਆਉਂਦਾ। ਉਹ ਮਹਿਜ਼ ਉਸ ਕੰਮ ਨੂੰ ਪੂਰਾ ਕਰਨ ਲਈ ਆਉਂਦਾ ਹੈ ਜੋ ਉਸ ਦੇ ਲਈ ਕਰਨਾ ਜ਼ਰੂਰੀ ਹੈ। ਉਸ ਦਾ ਕੰਮ ਕਿਸੇ ਵੀ ਮਨੁੱਖ ਦੀਆਂ ਪਾਬੰਦੀਆਂ ਨਹੀਂ ਝੱਲਦਾ। ਉਹ ਆਪਣਾ ਕੰਮ ਜਿਵੇਂ ਚਾਹੇ ਉਵੇਂ ਕਰਦਾ ਹੈ; ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਮਨੁੱਖ ਇਸ ਦੇ ਬਾਰੇ ਕੀ ਸੋਚਦਾ ਜਾਂ ਜਾਣਦਾ ਹੈ, ਉਸ ਦਾ ਵਾਸਤਾ ਸਿਰਫ਼ ਆਪਣੇ ਕੰਮ ਨੂੰ ਪੂਰਾ ਕਰਨ ਨਾਲ ਹੁੰਦਾ ਹੈ। ਸੰਸਾਰ ਦੀ ਸਿਰਜਣਾ ਤੋਂ ਲੈ ਕੇ ਹੁਣ ਤਕ, ਕੰਮ ਦੇ ਤਿੰਨ ਪੜਾਅ ਪਹਿਲਾਂ ਹੀ ਹੋ ਚੁੱਕੇ ਹਨ: ਯਹੋਵਾਹ ਤੋਂ ਲੈ ਕੇ ਯਿਸੂ ਤਕ, ਅਤੇ ਸ਼ਰਾ ਦੇ ਯੁਗ ਤੋਂ ਲੈ ਕੇ ਕਿਰਪਾ ਦੇ ਯੁਗ ਤਕ, ਪਰਮੇਸ਼ੁਰ ਨੇ ਕਦੇ ਵੀ ਮਨੁੱਖ ਲਈ ਕਿਸੇ ਖਾਸ ਕਾਨਫ਼ਰੰਸ ਦਾ ਆਯੋਜਨ ਨਹੀਂ ਕੀਤਾ, ਅਤੇ ਨਾ ਹੀ ਉਸ ਨੇ ਕਦੇ ਸਾਰੀ ਮਨੁੱਖਜਾਤੀ ਨੂੰ ਇਕੱਠਿਆਂ ਇਕੱਤਰ ਕੀਤਾ ਹੈ ਤਾਂ ਜੋ ਉਹ ਕੋਈ ਵਿਸ਼ੇਸ਼ ਵਿਸ਼ਵ ਵਿਆਪੀ ਕੰਮਕਾਜੀ ਕਾਨਫ਼ਰੰਸ ਬੁਲਾ ਸਕੇ ਅਤੇ ਇੰਝ ਆਪਣੇ ਕੰਮ ਦੇ ਖੇਤਰ ਨੂੰ ਵਧਾ ਸਕੇ। ਉਹ ਜੋ ਕੁਝ ਵੀ ਕਰਦਾ ਹੈ, ਸਭ ਇੱਕ ਢੁਕਵੇ ਸਮੇਂ ਅਤੇ ਇੱਕ ਢੁਕਵੇਂ ਸਥਾਨ ’ਤੇ ਸਮੁੱਚੇ ਯੁਗ ਦੇ ਅਰੰਭਕ ਕੰਮ ਨੂੰ ਪੂਰਾ ਕਰਨ ਲਈ ਕਰਦਾ ਹੈ, ਅਤੇ ਇੰਝ ਯੁਗ ਦੀ ਸ਼ੁਰੂਆਤ ਕਰਦਾ ਹੈ ਅਤੇ ਮਨੁੱਖੀ ਨਸਲ ਦੀ ਇਸ ਵਿੱਚ ਅਗਵਾਈ ਕਰਦਾ ਹੈ ਕਿ ਆਪਣਾ ਜੀਵਨ ਕਿਵੇਂ ਜੀਉਣਾ ਹੈ। ਵਿਸ਼ੇਸ਼ ਕਾਨਫ਼ਰੰਸਾਂ ਮਨੁੱਖ ਦੀਆਂ ਸਭਾਵਾਂ ਹੁੰਦੀਆਂ ਹਨ; ਛੁੱਟੀਆਂ ਮਨਾਉਣ ਲਈ ਲੋਕਾਂ ਨੂੰ ਇਕੱਠਿਆਂ ਕਰਨਾ ਮਨੁੱਖ ਦਾ ਕੰਮ ਹੈ। ਪਰਮੇਸ਼ੁਰ ਛੁੱਟੀਆਂ ਨਹੀਂ ਮਨਾਉਂਦਾ ਅਤੇ, ਇਸ ਤੋਂ ਇਲਾਵਾ, ਉਹ ਇਸ ਨੂੰ ਘਿਰਣਾਯੋਗ ਮੰਨਦਾ ਹੈ; ਉਹ ਵਿਸ਼ੇਸ਼ ਕਾਨਫ਼ਰੰਸਾਂ ਦਾ ਆਯੋਜਨ ਨਹੀਂ ਕਰਦਾ ਅਤੇ, ਇਸ ਤੋਂ ਇਲਾਵਾ, ਉਹ ਇਨ੍ਹਾਂ ਨੂੰ ਘਿਰਣਾਯੋਗ ਸਮਝਦਾ ਹੈ। ਹੁਣ ਤੈਨੂੰ ਇਹ ਸਮਝ ਲੈਣਾ ਚਾਹੀਦਾ ਹੈ ਕਿ ਅਸਲ ਵਿੱਚ ਉਹ ਕਿਹੜਾ ਕੰਮ ਹੈ ਜਿਹੜਾ ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਕੀਤਾ ਜਾਂਦਾ ਹੈ!

ਤੁਹਾਨੂੰ ਬਾਈਬਲ ਦੇ ਪਿੱਛੇ ਦੀ ਕਹਾਣੀ ਅਤੇ ਇਸ ਦੀ ਰਚਨਾ ਬਾਰੇ ਪਤਾ ਹੋਣਾ ਚਾਹੀਦਾ ਹੈ। ਇਹ ਗਿਆਨ ਦਾ ਉਨ੍ਹਾਂ ਨਾਲ ਕੋਈ ਸੰਬੰਧ ਨਹੀਂ ਜਿਨ੍ਹਾਂ ਨੇ ਪਰਮੇਸ਼ੁਰ ਦੇ ਨਵੇਂ ਕੰਮ ਨੂੰ ਸਵੀਕਾਰਿਆ ਨਹੀਂ ਹੈ। ਉਹ ਨਹੀਂ ਜਾਣਦੇ ਹਨ। ਜੇ ਤੂੰ ਉਨ੍ਹਾਂ ਨਾਲ ਸਾਰ ਦੀਆਂ ਇਨ੍ਹਾਂ ਗੱਲਾਂ ਬਾਰੇ ਸਪਸ਼ਟ ਰੂਪ ਵਿੱਚ ਬੋਲਣਾ ਹੋਵੇ, ਤਾਂ ਉਹ ਤੇਰੇ ਨਾਲ ਬਾਈਬਲ ਦੇ ਨੇਮੀ ਹੁਣ ਹੋਰ ਨਹੀਂ ਬਣੇ ਰਹਿਣਗੇ। ਉਹ ਨਿਰੰਤਰ ਇਹੀ ਫੋਲਾ-ਫਾਲੀ ਕਰਦੇ ਰਹਿੰਦੇ ਹਨ ਕਿ ਕੀ ਭਵਿੱਖਬਾਣੀ ਕੀਤੀ ਗਈ ਹੈ: ਕੀ ਇਹ ਬਿਰਤਾਂਤ (ਗੱਲ ਵਾਪਰੀ) ਵਾਪਰਿਆ ਹੈ? ਕੀ ਉਹ ਬਿਰਤਾਂਤ (ਗੱਲ ਵਾਪਰੀ) ਵਾਪਰਿਆ ਹੈ? ਉਨ੍ਹਾਂ ਦਾ ਇੰਜੀਲ ਨੂੰ ਸਵੀਕਾਰ ਕਰਨਾ ਬਾਈਬਲ ਦੇ ਅਨੁਸਾਰ ਹੁੰਦਾ ਹੈ, ਅਤੇ ਉਹ ਬਾਈਬਲ ਦੇ ਅਨੁਸਾਰ ਹੀ ਇੰਜੀਲ ਦਾ ਪ੍ਰਚਾਰ ਕਰਦੇ ਹਨ। ਪਰਮੇਸ਼ੁਰ ਵਿੱਚ ਉਨ੍ਹਾਂ ਦਾ ਵਿਸ਼ਵਾਸ ਬਾਈਬਲ ਦੇ ਵਚਨਾਂ ’ਤੇ ਟਿਕਿਆ ਹੋਇਆ ਹੈ; ਬਾਈਬਲ ਤੋਂ ਬਿਨਾ, ਉਹ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨਹੀਂ ਕਰਨਗੇ। ਇਹ ਉਹ ਤਰੀਕਾ ਹੈ ਜਿਸ ਤਰ੍ਹਾਂ ਉਹ, ਬਾਈਬਲ ਨੂੰ ਮਾਮੂਲੀ ਜਿਹੀ ਜਾਂਚ-ਪੜਤਾਲ ਦੇ ਅਧੀਨ ਰੱਖਦੇ ਹੋਏ ਜੀਉਂਦੇ ਹਨ। ਜਦੋਂ ਉਹ ਇੱਕ ਵਾਰ ਫਿਰ ਬਾਈਬਲ ਦੀ ਫੋਲਾ-ਫਾਲੀ ਕਰਦੇ ਹਨ ਤੇ ਤੈਨੂੰ ਸਮਝਾਉਣ ਲਈ ਕਹਿੰਦੇ ਹਨ, ਤਾਂ ਤੂੰ ਕਹਿੰਦਾ ਹੈਂ, “ਪਹਿਲਾਂ, ਆਓ ਆਪਾਂ ਹਰ ਬਿਰਤਾਂਤ ਦੀ ਪੁਸ਼ਟੀ ਨਾ ਕਰੀਏ। ਇਸ ਦੀ ਬਜਾਏ, ਇਹ ਦੇਖੀਏ ਕਿ ਪਵਿੱਤਰ ਆਤਮਾ ਕਿਵੇਂ ਕੰਮ ਕਰਦਾ ਹੈ। ਆਓ ਅਸੀਂ ਉਸ ਮਾਰਗ ਨੂੰ ਦੇਖੀਏ ਜਿਸ ’ਤੇ ਅਸੀਂ ਚੱਲਦੇ ਹਾਂ ਅਤੇ ਫਿਰ ਇਹ ਦੇਖਣ ਲਈ ਸੱਚਾਈ ਨਾਲ ਇਸ ਦੀ ਤੁਲਨਾ ਕਰੀਏ ਕਿ ਕੀ ਇਹ ਮਾਰਗ ਸੱਚਮੁੱਚ ਪਵਿੱਤਰ ਆਤਮਾ ਦਾ ਕੰਮ ਹੈ, ਅਤੇ ਆਓ ਆਪਾਂ ਇਹ ਜਾਂਚਣ ਲਈ ਪਵਿੱਤਰ ਆਤਮਾ ਦੇ ਕੰਮ ਦਾ ਇਸਤੇਮਾਲ ਕਰੀਏ ਕਿ ਕੀ ਇਹ ਮਾਰਗ ਸਹੀ ਹੈ ਜਾਂ ਨਹੀਂ। ਜਿੱਥੋਂ ਤਕ ਇਸ ਦਾ ਸੰਬੰਧ ਹੈ ਕਿ ਕੀ ਇਹ ਬਿਰਤਾਂਤ ਜਾਂ ਉਹ ਬਿਰਤਾਂਤ ਭਵਿੱਖਬਾਣੀ ਅਨੁਸਾਰ ਵਾਪਰਿਆ ਹੈ ਜਾਂ ਨਹੀਂ, ਸਾਨੂੰ ਮਨੁੱਖਾਂ ਨੂੰ ਇਸ ਵਿੱਚ ਆਪਣੀ ਟੰਗ ਨਹੀਂ ਅੜਾਉਣੀ ਚਾਹੀਦੀ। ਸਾਡੇ ਲਈ ਇਹੀ ਬਿਹਤਰ ਹੈ ਕਿ ਇਸ ਦੀ ਬਜਾਏ ਅਸੀਂ ਪਵਿੱਤਰ ਆਤਮਾ ਦੇ ਕੰਮ ਬਾਰੇ ਅਤੇ ਉਸ ਤਾਜ਼ਾ ਕੰਮ ਬਾਰੇ ਬੋਲੀਏ ਜੋ ਪਰਮੇਸ਼ੁਰ ਕਰਦਾ ਆ ਰਿਹਾ ਹੈ।” ਬਾਈਬਲ ਵਿਚਲੇ ਅਗੰਮ ਵਾਕ ਉਨ੍ਹਾਂ ਨਬੀਆਂ ਦੁਆਰਾ ਉਸ ਸਮੇਂ ਪ੍ਰਸਾਰਤ ਕੀਤੇ ਗਏ ਪਰਮੇਸ਼ੁਰ ਦੇ ਵਚਨ ਅਤੇ ਉਨ੍ਹਾਂ ਮਨੁੱਖਾਂ ਦੁਆਰਾ ਲਿਖੇ ਵਚਨ ਹਨ ਜਿਨ੍ਹਾਂ ਨੂੰ ਪਰਮੇਸ਼ੁਰ ਨੇ ਪ੍ਰੇਰਣਾ ਪ੍ਰਾਪਤ ਕਰਨ ਤੋਂ ਬਾਅਦ ਵਰਤਿਆ ਸੀ; ਸਿਰਫ਼ ਖੁਦ ਪਰਮੇਸ਼ੁਰ ਹੀ ਉਨ੍ਹਾਂ ਵਚਨਾਂ ਦੀ ਵਿਆਖਿਆ ਕਰ ਸਕਦਾ ਹੈ, ਸਿਰਫ਼ ਪਵਿੱਤਰ ਆਤਮਾ ਹੀ ਉਨ੍ਹਾਂ ਵਚਨਾਂ ਦੇ ਅਰਥਾਂ ਬਾਰੇ ਦੱਸ ਸਕਦਾ ਹੈ, ਅਤੇ ਸਿਰਫ਼ ਖੁਦ ਪਰਮੇਸ਼ੁਰ ਹੀ ਸੱਤ ਮੋਹਰਾਂ ਨੂੰ ਤੋੜ ਸਕਦਾ ਹੈ ਤੇ ਪੋਥੀ ਨੂੰ ਖੋਲ੍ਹ ਸਕਦਾ ਹੈ। ਤੂੰ ਕਹਿੰਦਾ ਹੈਂ: “ਤੂੰ ਪਰਮੇਸ਼ੁਰ ਨਹੀਂ ਹੈਂ, ਤੇ ਨਾ ਹੀ ਮੈਂ ਹਾਂ, ਤਾਂ ਫਿਰ ਪਰਮੇਸ਼ੁਰ ਦੇ ਵਚਨਾਂ ਦੀ ਸਰਸਰੀ ਜਿਹੇ ਢੰਗ ਨਾਲ ਵਿਆਖਿਆ ਕਰਨ ਦੀ ਹਿੰਮਤ ਕਿਸ ਵਿੱਚ ਹੈ? ਕੀ ਤੇਰੇ ਵਿੱਚ ਉਨ੍ਹਾਂ ਵਚਨਾਂ ਦੀ ਵਿਆਖਿਆ ਕਰਨ ਦੀ ਹਿੰਮਤ ਹੈ? ਭਾਵੇਂ ਨਬੀ ਯਿਰਮਿਯਾਹ, ਯੂਹੰਨਾ ਅਤੇ ਏਲੀਯਾਹ ਨੇ ਆਉਣਾ ਵੀ ਹੁੰਦਾ, ਉਹ ਉਨ੍ਹਾਂ ਵਚਨਾਂ ਦੀ ਵਿਆਖਿਆ ਅਤੇ ਕੋਸ਼ਿਸ਼ ਕਰਨ ਦੀ ਹਿੰਮਤ ਨਾ ਕਰਦੇ, ਕਿਉਂਕਿ ਉਹ ਲੇਲਾ ਨਹੀਂ ਹਨ। ਸਿਰਫ਼ ਲੇਲਾ ਹੀ ਸੱਤ ਮੋਹਰਾਂ ਨੂੰ ਤੋੜ ਸਕਦਾ ਹੈ ਤੇ ਪੋਥੀ ਨੂੰ ਖੋਲ੍ਹ ਸਕਦਾ ਹੈ, ਅਤੇ ਕੋਈ ਹੋਰ ਉਸ ਦੇ ਵਚਨਾਂ ਦੀ ਵਿਆਖਿਆ ਨਹੀਂ ਕਰ ਸਕਦਾ। ਮੈਂ ਪਰਮੇਸ਼ੁਰ ਦੇ ਨਾਮ ਨੂੰ ਖੋਹਣ ਦੀ ਹਿੰਮਤ ਨਹੀਂ ਕਰਦਾ, ਪਰਮੇਸ਼ੁਰ ਦੇ ਵਚਨਾਂ ਦੀ ਵਿਆਖਿਆ ਕਰਨ ਦਾ ਯਤਨ ਤਾਂ ਬਿਲਕੁਲ ਵੀ ਨਹੀਂ। ਮੈਂ ਸਿਰਫ਼ ਉਹੀ ਹੋ ਸਕਦਾ ਹਾਂ ਜੋ ਪਰਮੇਸ਼ੁਰ ਦਾ ਆਗਿਆ ਪਾਲਣ ਕਰਦਾ ਹੈ। ਕੀ ਤੂੰ ਪਰਮੇਸ਼ੁਰ ਹੈਂ? ਪਰਮੇਸ਼ੁਰ ਦੇ ਪ੍ਰਾਣੀਆਂ ਵਿੱਚੋਂ ਕੋਈ ਵੀ ਪੋਥੀ ਨੂੰ ਖੋਲ੍ਹਣ ਜਾਂ ਉਨ੍ਹਾਂ ਵਚਨਾਂ ਦੀ ਵਿਆਖਿਆ ਕਰਨ ਦੀ ਹਿੰਮਤ ਨਹੀਂ ਕਰਦਾ, ਅਤੇ ਇਸੇ ਲਈ ਮੈਂ ਵੀ ਉਨ੍ਹਾਂ ਦੀ ਵਿਆਖਿਆ ਕਰਨ ਦੀ ਹਿੰਮਤ ਨਹੀਂ ਕਰਦਾ। ਬਿਹਤਰ ਹੋਵੇਗਾ ਕਿ ਤੂੰ ਉਨ੍ਹਾਂ ਦੀ ਵਿਆਖਿਆ ਕਰਨ ਦਾ ਯਤਨ ਨਾ ਕਰੇਂ। ਕਿਸੇ ਨੂੰ ਉਨ੍ਹਾਂ ਦੀ ਵਿਆਖਿਆ ਕਰਨ ਦੀ ਕੋਸ਼ਿਸ਼ ਨਹੀਂ ਕਰਨੀ ਚਾਹੀਦੀ। ਆਓ ਅਸੀਂ ਪਵਿੱਤਰ ਆਤਮਾ ਦੇ ਕੰਮ ਬਾਰੇ ਗੱਲ ਕਰੀਏ; ਮਨੁੱਖ ਇੰਨਾ ਤਾਂ ਕਰ ਹੀ ਸਕਦਾ ਹੈ। ਮੈਂ ਯਹੋਵਾਹ ਅਤੇ ਯਿਸੂ ਦੇ ਕੰਮ ਬਾਰੇ ਥੋੜ੍ਹਾ ਜਿਹਾ ਜਾਣਦਾ ਹਾਂ, ਪਰ ਕਿਉਂਕਿ ਮੇਰੇ ਕੋਲ ਅਜਿਹੇ ਕੰਮ ਦਾ ਕੋਈ ਵਿਅਕਤੀਗਤ ਅਨੁਭਵ ਨਹੀਂ ਹੈ, ਤਾਂ ਮੈਂ ਇਸ ਬਾਰੇ ਕੁਝ ਹੱਦ ਤਕ ਹੀ ਬੋਲ ਸਕਦਾ ਹਾਂ। ਜਿੱਥੋਂ ਤਕ ਯਸਾਯਾਹ ਜਾਂ ਯਿਸੂ ਦੁਆਰਾ ਉਨ੍ਹਾਂ ਦੇ ਸਮੇਂ ਵਿੱਚ ਬੋਲੇ ਗਏ ਵਚਨਾਂ ਦੇ ਅਰਥ ਦਾ ਸੁਆਲ ਹੈ, ਮੈਂ ਕੋਈ ਵਿਆਖਿਆ ਨਹੀਂ ਕਰਾਂਗਾ। ਮੈਂ ਬਾਈਬਲ ਦਾ ਅਧਿਐਨ ਨਹੀਂ ਕਰਦਾ, ਪਰ ਇਸ ਦੀ ਬਜਾਏ ਮੈਂ ਪਰਮੇਸ਼ੁਰ ਦੇ ਵਰਤਮਾਨ ਕੰਮ ਦੇ ਪਿੱਛੇ ਚੱਲਦਾ ਹਾਂ। ਤੂੰ ਅਸਲ ਵਿੱਚ ਬਾਈਬਲ ਨੂੰ ਛੋਟੀ ਜਿਹੀ ਪੋਥੀ ਵਾਂਗ ਸਮਝਦਾ ਹੈਂ, ਪਰ ਕੀ ਇਹ ਅਜਿਹੀ ਚੀਜ਼ ਨਹੀਂ ਜੋ ਸਿਰਫ਼ ਲੇਲਾ ਹੀ ਖੋਲ੍ਹ ਸਕਦਾ ਹੈ? ਲੇਲੇ ਤੋਂ ਇਲਾਵਾ, ਹੋਰ ਕੌਣ ਇਸ ਨੂੰ ਖੋਲ੍ਹ ਸਕਦਾ ਹੈ? ਤੂੰ ਲੇਲਾ ਨਹੀਂ ਹੈਂ, ਅਤੇ ਮੇਰੇ ਵਿੱਚ ਖੁਦ ਪਰਮੇਸ਼ੁਰ ਹੋਣ ਦਾ ਦਾਅਵਾ ਕਰਨ ਦੀ ਹਿੰਮਤ ਤਾਂ ਬਿਲਕੁਲ ਵੀ ਨਹੀਂ ਹੈ, ਇਸ ਲਈ ਆਓ ਆਪਾਂ ਬਾਈਬਲ ਦਾ ਵਿਸ਼ਲੇਸ਼ਣ ਨਾ ਕਰੀਏ ਅਤੇ ਨਾ ਹੀ ਇਸ ਦੀ ਛੋਟੀ-ਮੋਟੀ ਛਾਣਬੀਣ ਕਰੀਏ। ਇਸ ਤੋਂ ਕਿਤੇ ਬਿਹਤਰ ਹੋਵੇਗਾ ਕਿ ਪਵਿੱਤਰ ਆਤਮਾ ਦੁਆਰਾ ਕੀਤੇ ਕੰਮ, ਭਾਵ ਇਹ ਕਿ, ਖੁਦ ਪਰਮੇਸ਼ੁਰ ਦੁਆਰਾ ਇਸ ਸਮੇਂ ਕੀਤੇ ਜਾਂਦੇ ਕੰਮ ਦੀ ਚਰਚਾ ਕੀਤੀ ਜਾਵੇ। ਆਓ ਦੇਖੀਏ ਕਿ ਪਰਮੇਸ਼ੁਰ ਕਿਹੜੇ ਸਿਧਾਂਤਾਂ ਨਾਲ ਕੰਮ ਕਰਦਾ ਹੈ ਅਤੇ ਉਸ ਦੇ ਕੰਮ ਦਾ ਤੱਤ ਕੀ ਹੈ, ਇਨ੍ਹਾਂ ਦੀ ਵਰਤੋਂ ਕਰਕੇ ਇਹ ਪੜਤਾਲ ਕਰੀਏ ਕਿ ਕੀ ਅੱਜ ਅਸੀਂ ਜਿਸ ਮਾਰਗ ’ਤੇ ਚੱਲਦੇ ਹਾਂ ਉਹ ਸਹੀ ਹੈ, ਅਤੇ ਇਸ ਤਰੀਕੇ ਨਾਲ ਇਸ ਨੂੰ ਨਿਸ਼ਚਤ ਕਰੀਏ।” ਜੇ ਤੂੰ ਇੰਜੀਲ ਦਾ ਪ੍ਰਚਾਰ ਕਰਨਾ ਚਾਹੁੰਦਾ ਹੈਂ, ਖਾਸ ਕਰਕੇ ਧਾਰਮਿਕ ਸੰਸਾਰ ਵਿਚਲੇ ਲੋਕਾਂ ਲਈ, ਤਾਂ ਇਹ ਜ਼ਰੂਰੀ ਹੈ ਕਿ ਤੈਨੂੰ ਬਾਈਬਲ ਦੀ ਸਮਝ ਹੋਵੇ ਅਤੇ ਇਸ ਦੇ ਅੰਦਰ ਦੀ ਕਹਾਣੀ ’ਤੇ ਤੇਰੀ ਮੁਹਾਰਤ ਹੋਵੇ; ਨਹੀਂ ਤਾਂ, ਤੇਰੇ ਲਈ ਇੰਜੀਲ ਦਾ ਪ੍ਰਚਾਰ ਕਰਨ ਦਾ ਕੋਈ ਤਰੀਕਾ ਨਹੀਂ ਹੈ। ਇੱਕ ਵਾਰ ਜਦੋਂ ਤੂੰ ਵਿਸਤ੍ਰਿਤ ਨਜ਼ਰੀਏ ’ਤੇ ਮੁਹਾਰਤ ਹਾਸਲ ਕਰ ਲਵੇਂਗਾ, ਅਤੇ ਮਾਮੂਲੀ ਢੰਗ ਨਾਲ ਬਾਈਬਲ ਦੇ ਬੇਜਾਨ ਵਚਨਾਂ ਦੀ ਛਾਣਬੀਣ ਕਰਨੀ ਬੰਦ ਕਰ ਦੇਵੇਂਗਾ, ਸਗੋਂ ਸਿਰਫ਼ ਪਰਮੇਸ਼ੁਰ ਦੇ ਕੰਮ ਅਤੇ ਜੀਵਨ ਦੀ ਸੱਚਾਈ ਬਾਰੇ ਹੀ ਗੱਲ ਕਰੇਂਗਾ, ਤਾਂ ਫਿਰ ਤੂੰ ਉਨ੍ਹਾਂ ਨੂੰ ਪ੍ਰਾਪਤ ਕਰਨ ਦੇ ਯੋਗ ਹੋ ਸਕੇਂਗਾ ਜੋ ਸੱਚੇ ਹਿਰਦੇ ਨਾਲ ਭਾਲ ਕਰਦੇ ਹਨ।

ਯਹੋਵਾਹ ਦਾ ਕੰਮ, ਉਸ ਨੇ ਜੋ ਕਾਨੂੰਨ ਲਾਗੂ ਕੀਤੇ, ਅਤੇ ਜਿਨ੍ਹਾਂ ਸਿਧਾਂਤਾਂ ਦੁਆਰਾ ਉਸ ਨੇ ਮਨੁੱਖਾਂ ਨੂੰ ਉਨ੍ਹਾਂ ਦੇ ਜੀਵਨ ਜੀਉਣ ਵਿੱਚ ਮਾਰਗ ਦਰਸ਼ਨ ਦਿੱਤਾ, ਸ਼ਰਾ ਦੇ ਯੁਗ ਵਿੱਚ ਉਸ ਨੇ ਜੋ ਕੰਮ ਕੀਤਾ ਉਸ ਵਿਚਲੇ ਵਿਸ਼ੇ, ਉਸ ਦੁਆਰਾ ਆਪਣੇ ਕਾਨੂੰਨਾਂ ਨੂੰ ਲਾਗੂ ਕਰਨ ਦੀ ਅਹਿਮੀਅਤ, ਕਿਰਪਾ ਦੇ ਯੁਗ ਲਈ ਉਸ ਦੇ ਕੰਮ ਦੀ ਅਹਿਮੀਅਤ, ਅਤੇ ਪਰਮੇਸ਼ੁਰ ਇਸ ਅੰਤਮ ਪੜਾਅ ਵਿੱਚ ਕੀ ਕੰਮ ਕਰਦਾ ਹੈ: ਇਹ ਉਹ ਗੱਲਾਂ ਹਨ ਜਿਹੜੀਆਂ ਤੁਹਾਨੂੰ ਸਮਝਣੀਆਂ ਚਾਹੀਦੀਆਂ ਹਨ। ਪਹਿਲਾ ਪੜਾਅ ਸ਼ਰਾ ਦੇ ਯੁਗ ਦਾ ਕੰਮ ਹੈ, ਦੂਜਾ ਕਿਰਪਾ ਦੇ ਯੁਗ ਦਾ ਕੰਮ, ਅਤੇ ਤੀਜਾ ਅੰਤ ਦੇ ਦਿਨਾਂ ਦਾ ਕੰਮ ਹੈ। ਪਰਮੇਸ਼ੁਰ ਦੇ ਕੰਮ ਦੇ ਇਨ੍ਹਾਂ ਪੜਾਵਾਂ ਬਾਰੇ ਤੁਹਾਡਾ ਸਪਸ਼ਟ ਹੋਣਾ ਜ਼ਰੂਰੀ ਹੈ। ਅਰੰਭ ਤੋਂ ਲੈ ਕੇ ਅੰਤ ਤਕ, ਕੁੱਲ ਮਿਲਾ ਕੇ ਤਿੰਨ ਪੜਾਅ ਹਨ। ਕੰਮ ਦੇ ਹਰ ਪੜਾਅ ਦਾ ਤੱਤ ਕੀ ਹੈ? ਛੇ-ਹਜ਼ਾਰ-ਸਾਲਾ ਪ੍ਰਬੰਧਨ ਯੋਜਨਾ ਦੇ ਕੰਮ ਵਿੱਚ ਕਿੰਨੇ ਪੜਾਅ ਪੂਰੇ ਕੀਤੇ ਜਾਂਦੇ ਹਨ? ਇਹ ਪੜਾਅ ਕਿਵੇਂ ਪੂਰੇ ਕੀਤੇ ਜਾਂਦੇ ਹਨ, ਅਤੇ ਹਰ ਇੱਕ ਨੂੰ ਆਪਣੇ ਖਾਸ ਹੀ ਤਰੀਕੇ ਨਾਲ ਕਿਉਂ ਪੂਰਾ ਕੀਤਾ ਜਾਂਦਾ ਹੈ? ਇਹ ਸਭ ਨਿਰਣਾਇਕ ਸੁਆਲ ਹਨ। ਹਰ ਯੁਗ ਦੇ ਕੰਮ ਦਾ ਨੁਮਾਇੰਦਗੀ ਪੱਖੋਂ ਮਹੱਤਵ ਹੁੰਦਾ ਹੈ। ਯਹੋਵਾਹ ਨੇ ਕਿਹੜਾ ਕੰਮ ਪੂਰਾ ਕੀਤਾ? ਉਸ ਨੇ ਉਸ ਖਾਸ ਤਰੀਕੇ ਨਾਲ ਇਹ ਕਿਉਂ ਕੀਤਾ? ਉਸ ਨੂੰ ਯਹੋਵਾਹ ਕਿਉਂ ਕਿਹਾ ਜਾਂਦਾ ਸੀ? ਫਿਰ ਤੋਂ, ਕਿਰਪਾ ਦੇ ਯੁਗ ਵਿੱਚ ਯਿਸੂ ਨੇ ਕਿਹੜਾ ਕੰਮ ਪੂਰਾ ਕੀਤਾ ਅਤੇ ਉਸ ਨੇ ਇਹ ਕਿਸ ਤਰੀਕੇ ਨਾਲ ਕੀਤਾ? ਪਰਮੇਸ਼ੁਰ ਦੇ ਸੁਭਾਅ ਦੇ ਕਿਹੜੇ ਪਹਿਲੂ ਕੰਮ ਦੇ ਹਰੇਕ ਪੜਾਅ ਤੇ ਹਰੇਕ ਯੁਗ ਦੁਆਰਾ ਦਰਸਾਏ ਜਾਂਦੇ ਹਨ? ਸ਼ਰਾ ਦੇ ਯੁਗ ਵਿੱਚ ਉਸ ਦੇ ਸੁਭਾਅ ਦੇ ਕਿਹੜੇ ਪਹਿਲੂ ਪਰਗਟ ਕੀਤੇ ਗਏ ਸਨ? ਤੇ ਕਿਹੜੇ ਕਿਰਪਾ ਦੇ ਯੁਗ ਵਿੱਚ? ਤੇ ਅੰਤਮ ਯੁਗ ਵਿੱਚ ਕਿਹੜੇ? ਇਹ ਉਹ ਅਸਲ ਸੁਆਲ ਹਨ ਜਿਨ੍ਹਾਂ ਬਾਰੇ ਤੈਨੂੰ ਸਪਸ਼ਟ ਹੋਣਾ ਪਵੇਗਾ। ਪਰਮੇਸ਼ੁਰ ਦਾ ਸਮੁੱਚਾ ਸੁਭਾਅ ਛੇ-ਹਜ਼ਾਰ-ਸਾਲਾ ਪ੍ਰਬੰਧਨ ਯੋਜਨਾ ਦੇ ਦੌਰਾਨ ਪਰਗਟ ਕੀਤਾ ਗਿਆ ਹੈ। ਇਹ ਸਿਰਫ਼ ਕਿਰਪਾ ਦੇ ਯੁਗ ਵਿੱਚ ਹੀ ਨਹੀਂ ਪਰਗਟ ਕੀਤਾ ਜਾਂਦਾ, ਨਾ ਸਿਰਫ਼ ਸ਼ਰਾ ਦੇ ਯੁਗ ਵਿੱਚ, ਸਿਰਫ਼ ਅੰਤ ਦੇ ਦਿਨਾਂ ਦੇ ਇਸ ਅਰਸੇ ਵਿੱਚ ਤਾਂ ਬਿਲਕੁਲ ਵੀ ਨਹੀਂ। ਅੰਤ ਦੇ ਦਿਨਾਂ ਵਿੱਚ ਕੀਤਾ ਜਾਂਦਾ ਕੰਮ ਨਿਆਂ, ਕ੍ਰੋਧ ਅਤੇ ਤਾੜਨਾ ਦੀ ਨੁਮਾਇੰਦਗੀ ਕਰਦਾ ਹੈ। ਅੰਤ ਦੇ ਦਿਨਾਂ ਵਿੱਚ ਕੀਤਾ ਜਾਂਦਾ ਕੰਮ ਸ਼ਰਾ ਦੇ ਯੁਗ ਦੇ ਕੰਮ ਜਾਂ ਕਿਰਪਾ ਦੇ ਯੁਗ ਦੇ ਕੰਮ ਦੀ ਥਾਂ ਨਹੀਂ ਲੈ ਸਕਦਾ। ਹਾਲਾਂਕਿ, ਤਿੰਨੋ ਪੜਾਅ, ਆਪਸ ਵਿੱਚ ਜੁੜ ਕੇ, ਇੱਕ ਹੋਂਦ ਬਣਾਉਂਦੇ ਹਨ, ਅਤੇ ਸਭ ਇੱਕ ਹੀ ਪਰਮੇਸ਼ੁਰ ਦਾ ਕੰਮ ਹਨ। ਕੁਦਰਤੀ ਤੌਰ ਤੇ, ਇਸ ਕੰਮ ਦਾ ਪਾਲਣ ਵੱਖੋ-ਵੱਖਰੇ ਯੁੱਗਾਂ ਵਿੱਚ ਵੰਡਿਆ ਗਿਆ ਹੈ। ਅੰਤ ਦੇ ਦਿਨਾਂ ਵਿੱਚ ਕੀਤਾ ਕੰਮ ਹਰ ਚੀਜ਼ ਨੂੰ ਅੰਤ ਤਕ ਲਿਆਉਂਦਾ ਹੈ; ਸ਼ਰਾ ਦੇ ਯੁਗ ਵਿੱਚ ਕੀਤਾ ਗਿਆ ਕੰਮ ਅਰੰਭ ਕਰਨ ਦਾ ਕੰਮ ਸੀ; ਅਤੇ ਕਿਰਪਾ ਦੇ ਯੁਗ ਵਿੱਚ ਕੀਤਾ ਗਿਆ ਕੰਮ ਛੁਟਕਾਰੇ ਦਾ ਕੰਮ ਸੀ। ਜਿੱਥੋਂ ਤਕ ਇਸ ਸਮੁੱਚੀ ਛੇ-ਹਜ਼ਾਰ ਸਾਲਾ ਪ੍ਰਬੰਧਨ ਯੋਜਨਾ ਵਿਚਲੇ ਕੰਮ ਦੇ ਦਰਸ਼ਣਾਂ ਦਾ ਸੰਬੰਧ ਹੈ, ਕੋਈ ਵੀ ਇਸ ਬਾਰੇ ਅੰਤਰਦ੍ਰਿਸ਼ਟੀ ਜਾਂ ਸਮਝ ਪ੍ਰਾਪਤ ਕਰਨ ਦੇ ਯੋਗ ਨਹੀਂ ਹੈ, ਅਤੇ ਇਹ ਦਰਸ਼ਣ ਬੁਝਾਰਤ ਬਣੇ ਹੋਏ ਹਨ। ਅੰਤ ਦੇ ਦਿਨਾਂ ਵਿੱਚ, ਰਾਜ ਦੇ ਯੁਗ ਨੂੰ ਅਰੰਭ ਕਰਨ ਲਈ ਸਿਰਫ਼ ਵਚਨ ਦਾ ਕੰਮ ਪੂਰਾ ਕੀਤਾ ਜਾਂਦਾ ਹੈ, ਪਰ ਇਹ ਸਾਰੇ ਯੁਗਾਂ ਦੀ ਨੁਮਾਇੰਦਗੀ ਨਹੀਂ ਕਰਦਾ। ਅੰਤ ਦੇ ਦਿਨ, ਅੰਤ ਦੇ ਦਿਨਾਂ ਨਾਲੋਂ ਵੱਧ ਨਹੀਂ ਹੁੰਦੇ ਅਤੇ ਨਾ ਹੀ ਰਾਜ ਦੇ ਯੁਗ ਤੋਂ ਵੱਧ ਹੁੰਦੇ ਹਨ, ਅਤੇ ਉਹ ਕਿਰਪਾ ਦੇ ਯੁਗ ਜਾਂ ਸ਼ਰਾ ਦੇ ਯੁਗ ਦੀ ਨੁਮਾਇੰਦਗੀ ਨਹੀਂ ਕਰਦੇ ਹਨ। ਸਿਰਫ਼ ਇੰਨਾ ਹੈ ਕਿ, ਅੰਤ ਦੇ ਦਿਨਾਂ ਦੇ ਦੌਰਾਨ, ਛੇ-ਹਜ਼ਾਰ-ਸਾਲਾ ਪ੍ਰਬੰਧਨ ਯੋਜਨਾ ਦਾ ਸਾਰਾ ਕੰਮ ਤੁਹਾਨੂੰ ਪਰਗਟ ਕੀਤਾ ਜਾਂਦਾ ਹੈ। ਇਸ ਨੂੰ ਰਹੱਸ ਤੋਂ ਪਰਦਾ ਹਟਾਉਣਾ ਕਹਿੰਦੇ ਹਨ। ਇਸ ਕਿਸਮ ਦਾ ਰਹੱਸ ਅਜਿਹਾ ਹੈ ਜਿਸ ਤੋਂ ਕਿਸੇ ਵੀ ਮਨੁੱਖ ਦੁਆਰਾ ਪਰਦਾ ਨਹੀਂ ਹਟਾਇਆ ਜਾ ਸਕਦਾ। ਮਨੁੱਖ ਨੂੰ ਭਾਵੇਂ ਬਾਈਬਲ ਦੀ ਕਿੰਨੀ ਵੀ ਸ਼ਾਨਦਾਰ ਸਮਝ ਕਿਉਂ ਨਾ ਹੋਵੇ, ਇਹ ਸ਼ਬਦਾਂ ਤੋਂ ਵੱਧ ਕੁਝ ਵੀ ਨਹੀਂ ਰਹੀ, ਕਿਉਂਕਿ ਮਨੁੱਖ ਬਾਈਬਲ ਦੇ ਸਾਰ ਨੂੰ ਨਹੀਂ ਸਮਝਦਾ। ਬਾਈਬਲ ਨੂੰ ਪੜ੍ਹਦਿਆਂ, ਮਨੁੱਖ ਸ਼ਾਇਦ ਕੁਝ ਸੱਚਾਈਆਂ ਨੂੰ ਸਮਝ ਸਕਦਾ ਹੋਵੇ, ਕੁਝ ਵਚਨਾਂ ਦੀ ਵਿਆਖਿਆ ਕਰ ਸਕਦਾ ਹੋਵੇ, ਜਾਂ ਕੁਝ ਮਸ਼ਹੂਰ ਪੈਰ੍ਹਿਆਂ ਅਤੇ ਅਧਿਆਇਆਂ ਦੀ ਆਪਣੀ ਛੋਟੀ-ਮੋਟੀ ਛਾਣਬੀਣ ਕਰਦਾ ਹੋਵੇ, ਪਰ ਉਹ ਉਨ੍ਹਾਂ ਵਚਨਾਂ ਵਿੱਚ ਮੌਜੂਦ ਅਰਥਾਂ ਨੂੰ ਕਦੇ ਵੀ ਸੁਲਝਾਉਣ ਯੋਗ ਨਹੀਂ ਹੋ ਸਕੇਗਾ, ਕਿਉਂਕਿ ਮਨੁੱਖ ਨੂੰ ਜੋ ਦਿਖਾਈ ਦਿੰਦਾ ਹੈ ਉਹ ਸਭ ਬੇਜਾਨ ਵਚਨ ਹਨ, ਨਾ ਕਿ ਯਹੋਵਾਹ ਅਤੇ ਯਿਸੂ ਦੇ ਕੰਮ ਦੇ ਦ੍ਰਿਸ਼, ਅਤੇ ਨਾ ਹੀ ਮਨੁੱਖ ਕੋਲ ਇਸ ਕੰਮ ਦੇ ਰਹੱਸ ਨੂੰ ਖੋਲ੍ਹਣ ਦਾ ਹੀ ਕੋਈ ਤਰੀਕਾ ਹੈ। ਇਸ ਲਈ, ਛੇ-ਹਜ਼ਾਰ-ਸਾਲਾ ਪ੍ਰਬੰਧਨ ਯੋਜਨਾ ਦਾ ਰਹੱਸ ਸਭ ਤੋਂ ਵੱਡਾ ਰਹੱਸ, ਸਭ ਤੋਂ ਵੱਧ ਡੂੰਘਾਈ ਵਿੱਚ ਛੁਪਿਆ ਹੋਇਆ, ਅਤੇ ਮਨੁੱਖ ਲਈ ਪੂਰੀ ਤਰ੍ਹਾਂ ਕਲਪਨਾ ਤੋਂ ਪਰੇ ਹੈ। ਕੋਈ ਵੀ ਪਰਮੇਸ਼ੁਰ ਦੀ ਇੱਛਾ ਨੂੰ ਸਿੱਧੇ ਤੌਰ ਤੇ ਨਹੀਂ ਸਮਝ ਸਕਦਾ, ਜਦ ਤਕ ਕਿ ਖੁਦ ਪਰਮੇਸ਼ੁਰ ਹੀ ਮਨੁੱਖ ਨੂੰ ਨਹੀਂ ਸਮਝਾਉਂਦਾ ਅਤੇ ਇਸ ਨੂੰ ਮਨੁੱਖ ਅੱਗੇ ਪਰਗਟ ਨਹੀਂ ਕਰਦਾ; ਨਹੀਂ ਤਾਂ, ਇਹ ਗੱਲਾਂ ਹਮੇਸ਼ਾ ਹੀ ਮਨੁੱਖ ਲਈ ਬੁਝਾਰਤਾਂ ਬਣੀਆਂ ਰਹਿਣਗੀਆਂ, ਹਮੇਸ਼ਾ ਲਈ ਮੋਹਰਬੰਦ ਰਹੱਸ ਬਣੀਆਂ ਰਹਿਣਗੀਆਂ। ਧਾਰਮਿਕ ਸੰਸਾਰ ਵਿਚਲੇ ਲੋਕਾਂ ਦੀ ਤਾਂ ਗੱਲ ਹੀ ਛੱਡੋ; ਜੇ ਤੁਹਾਨੂੰ ਅੱਜ ਨਾ ਦੱਸਿਆ ਗਿਆ ਹੁੰਦਾ, ਤਾਂ ਤੁਸੀਂ ਵੀ ਇਸ ਨੂੰ ਨਾ ਸਮਝੇ ਹੁੰਦੇ। ਛੇ ਹਜ਼ਾਰ ਸਾਲਾਂ ਦਾ ਇਹ ਕੰਮ ਨਬੀਆਂ ਦੇ ਸਾਰੇ ਅਗੰਮਵਾਕਾਂ ਨਾਲੋਂ ਵਧੇਰੇ ਰਹੱਸਮਈ ਹੈ। ਇਹ ਸਿਰਜਣਾ ਤੋਂ ਲੈ ਕੇ ਅੱਜ ਤਕ ਦਾ ਸਭ ਤੋਂ ਵੱਡਾ ਰਹੱਸ ਹੈ, ਅਤੇ ਸਾਰੇ ਯੁਗਾਂ ਦੇ ਨਬੀਆਂ ਵਿੱਚੋਂ ਕੋਈ ਵੀ ਕਦੇ ਇਸ ਦੀ ਕਲਪਨਾ ਨਹੀਂ ਕਰ ਸਕਿਆ ਹੈ, ਕਿਉਂਕਿ ਇਸ ਰਹੱਸ ਤੋਂ ਸਿਰਫ਼ ਅੰਤਮ ਯੁਗ ਵਿੱਚ ਹੀ ਪਰਦਾ ਹਟਾਇਆ ਜਾਂਦਾ ਹੈ ਅਤੇ ਇਸ ਤੋਂ ਪਹਿਲਾਂ ਕਦੇ ਵੀ ਪਰਗਟ ਨਹੀਂ ਕੀਤਾ ਗਿਆ ਹੈ। ਜੇ ਤੁਸੀਂ ਇਸ ਰਹੱਸ ਨੂੰ ਸਮਝ ਸਕਦੇ ਹੋ, ਅਤੇ ਜੇ ਤੁਸੀਂ ਇਸ ਨੂੰ ਸਮੁੱਚੇ ਰੂਪ ਵਿੱਚ ਪ੍ਰਾਪਤ ਕਰਨ ਦੇ ਯੋਗ ਹੋ, ਤਾਂ ਸਾਰੇ ਧਾਰਮਿਕ ਵਿਅਕਤੀਆਂ ਨੂੰ ਇਸ ਰਹੱਸ ਦੁਆਰਾ ਜਿੱਤ ਲਿਆ ਜਾਵੇਗਾ। ਸਿਰਫ਼ ਇਹੀ ਸਭ ਤੋਂ ਵੱਡਾ ਦਰਸ਼ਣ ਹੈ; ਇਹ ਉਹ ਹੈ ਜਿਸ ਨੂੰ ਸਮਝਣ ਦੀ ਮਨੁੱਖ ਸਭ ਤੋਂ ਵੱਧ ਤੀਬਰ ਤਾਂਘ ਰੱਖਦਾ ਹੈ ਪਰ ਇਹ ਉਹ ਵੀ ਹੈ ਜੋ ਉਸ ਲਈ ਸਭ ਤੋਂ ਵੱਧ ਅਸਪਸ਼ਟ ਹੈ। ਜਦੋਂ ਤੁਸੀਂ ਕਿਰਪਾ ਦੇ ਯੁਗ ਵਿੱਚ ਸੀ, ਤਾਂ ਤੁਹਾਨੂੰ ਨਹੀਂ ਪਤਾ ਸੀ ਕਿ ਯਿਸੂ ਦੁਆਰਾ ਕੀਤਾ ਗਿਆ ਕੰਮ ਜਾਂ ਯਹੋਵਾਹ ਦੁਆਰਾ ਕੀਤਾ ਗਿਆ ਕੰਮ ਕਿਸ ਬਾਰੇ ਸੀ। ਲੋਕ ਨਹੀਂ ਸਮਝਦੇ ਸਨ ਕਿ ਯਹੋਵਾਹ ਨੇ ਕਾਨੂੰਨ ਕਿਉਂ ਕਾਇਮ ਕੀਤੇ, ਉਸ ਨੇ ਭੀੜ ਨੂੰ ਕਾਨੂੰਨਾਂ ਦੀ ਪਾਲਣਾ ਕਰਨ ਲਈ ਕਿਉਂ ਕਿਹਾ ਜਾਂ ਹੈਕਲ ਕਿਉਂ ਬਣਾਇਆ ਜਾਣਾ ਪਿਆ, ਅਤੇ ਲੋਕ ਇਹ ਤਾਂ ਬਿਲਕੁਲ ਵੀ ਨਹੀਂ ਸਮਝਦੇ ਸਨ ਕਿ ਇਸਰਾਏਲੀਆਂ ਨੂੰ ਮਿਸਰ ਤੋਂ ਉਜਾੜ ਵਿੱਚ ਅਤੇ ਫਿਰ ਕਨਾਨ ਵੱਲ ਕਿਉਂ ਲਿਜਾਇਆ ਗਿਆ ਸੀ। ਅੱਜ ਤਕ ਇਨ੍ਹਾਂ ਗੱਲਾਂ ਨੂੰ ਪਰਗਟ ਨਹੀਂ ਕੀਤਾ ਗਿਆ ਸੀ।

ਅੰਤ ਦੇ ਦਿਨਾਂ ਦਾ ਕੰਮ ਤਿੰਨਾਂ ਯੁਗਾਂ ਦਾ ਅੰਤਮ ਪੜਾਅ ਹੈ। ਇਹ ਇੱਕ ਹੋਰ ਨਵੇਂ ਯੁਗ ਦਾ ਕੰਮ ਹੈ ਅਤੇ ਪ੍ਰਬੰਧਨ ਦੇ ਸਮੁੱਚੇ ਕੰਮ ਦੀ ਨੁਮਾਇੰਦਗੀ ਨਹੀਂ ਕਰਦਾ। ਛੇ-ਹਜ਼ਾਰ-ਸਾਲਾ ਪ੍ਰਬੰਧਨ ਯੋਜਨਾ ਨੂੰ ਕੰਮ ਦੇ ਤਿੰਨ ਪੜਾਵਾਂ ਵਿੱਚ ਵੰਡਿਆ ਗਿਆ ਹੈ। ਕੋਈ ਵੀ ਇਕੱਲਾ ਪੜਾਅ ਤਿੰਨਾਂ ਯੁੱਗਾਂ ਦੇ ਕੰਮ ਦੀ ਨੁਮਾਇੰਦਗੀ ਨਹੀਂ ਕਰ ਸਕਦਾ, ਸਗੋਂ ਸਮੁੱਚੇ ਰੂਪ ਦਾ ਸਿਰਫ਼ ਇੱਕ ਹਿੱਸਾ ਹੈ। ਯਹੋਵਾਹ ਨਾਮ ਪਰਮੇਸ਼ੁਰ ਦੇ ਸਮੁੱਚੇ ਸੁਭਾਅ ਦੀ ਨੁਮਾਇੰਦਗੀ ਨਹੀਂ ਕਰ ਸਕਦਾ। ਇਹ ਤੱਥ ਕਿ ਉਸ ਨੇ ਸ਼ਰਾ ਦੇ ਯੁਗ ਵਿੱਚ ਆਪਣਾ ਕੰਮ ਪੂਰਾ ਕੀਤਾ, ਇਹ ਸਾਬਤ ਨਹੀਂ ਕਰਦਾ ਕਿ ਪਰਮੇਸ਼ੁਰ ਸਿਰਫ਼ ਸ਼ਰਾ ਅਧੀਨ ਹੀ ਪਰਮੇਸ਼ੁਰ ਹੋ ਸਕਦਾ ਹੈ। ਯਹੋਵਾਹ ਨੇ ਮਨੁੱਖ ਲਈ ਕਾਨੂੰਨ ਕਾਇਮ ਕੀਤੇ ਅਤੇ ਉਸ ਨੂੰ ਹੁਕਮ ਸੌਂਪੇ, ਮਨੁੱਖ ਨੂੰ ਹੈਕਲ ਅਤੇ ਜਗਵੇਦੀਆਂ ਬਣਾਉਣ ਲਈ ਕਿਹਾ; ਉਸ ਨੇ ਜੋ ਕੰਮ ਕੀਤਾ ਉਹ ਸਿਰਫ਼ ਸ਼ਰਾ ਦੇ ਯੁਗ ਦੀ ਨੂਮਾਇੰਦਗੀ ਕਰਦਾ ਹੈ। ਇਹ ਕੰਮ ਜੋ ਉਸ ਨੇ ਕੀਤਾ, ਇਹ ਸਾਬਤ ਨਹੀਂ ਕਰਦਾ ਕਿ ਪਰਮੇਸ਼ੁਰ ਸਿਰਫ਼ ਇੱਕ ਪਰਮੇਸ਼ੁਰ ਹੈ ਜੋ ਮਨੁੱਖ ਨੂੰ ਸ਼ਰਾ ਦਾ ਪਾਲਣ ਕਰਨ ਲਈ ਕਹਿੰਦਾ ਹੈ, ਜਾਂ ਉਹ ਹੈਕਲ ਵਿਚਲਾ ਪਰਮੇਸ਼ੁਰ ਹੈ, ਜਾਂ ਉਹ ਜਗਵੇਦੀ ਦੇ ਸਾਮ੍ਹਣੇ ਵਾਲਾ ਪਰਮੇਸ਼ੁਰ ਹੈ। ਅਜਿਹਾ ਕਹਿਣਾ ਗਲਤ ਹੋਵੇਗਾ। ਸ਼ਰਾ ਦੇ ਤਹਿਤ ਕੀਤਾ ਕੰਮ ਸਿਰਫ਼ ਇੱਕ ਯੁਗ ਦੀ ਨੁਮਾਇੰਦਗੀ ਕਰ ਸਕਦਾ ਹੈ। ਇਸ ਲਈ, ਜੇ ਪਰਮੇਸ਼ੁਰ ਸਿਰਫ਼ ਸ਼ਰਾ ਦੇ ਯੁਗ ਵਿੱਚ ਹੀ ਕੰਮ ਕਰਦਾ, ਤਾਂ ਮਨੁੱਖ ਇਹ ਕਹਿੰਦਿਆਂ, ਪਰਮੇਸ਼ੁਰ ਨੂੰ ਅੱਗੇ ਦਿੱਤੀ ਪਰਿਭਾਸ਼ਾ ਵਿੱਚ ਹੀ ਸੀਮਤ ਕਰ ਦਿੰਦਾ, “ਪਰਮੇਸ਼ੁਰ ਹੈਕਲ ਵਿਚਲਾ ਪਰਮੇਸ਼ੁਰ ਹੀ ਹੈ, ਅਤੇ, ਪਰਮੇਸ਼ੁਰ ਦੀ ਸੇਵਾ ਕਰਨ ਲਈ ਸਾਨੂੰ ਜਾਜਕ ਵਾਲੇ ਚੋਗੇ ਪਾ ਕੇ ਹੈਕਲ ਵਿੱਚ ਦਾਖਲ ਹੋਣਾ ਪਵੇਗਾ।” ਜੇ ਕਿਰਪਾ ਦੇ ਯੁਗ ਦਾ ਕੰਮ ਕਦੇ ਵੀ ਨਾ ਕੀਤਾ ਜਾਂਦਾ ਅਤੇ ਸ਼ਰਾ ਦਾ ਯੁਗ ਅੱਜ ਤਕ ਜਾਰੀ ਰਿਹਾ ਹੁੰਦਾ, ਤਾਂ ਮਨੁੱਖ ਨੂੰ ਇਹ ਪਤਾ ਨਹੀਂ ਲਗਣਾ ਸੀ ਕਿ ਪਰਮੇਸ਼ੁਰ ਦਯਾਵਾਨ ਅਤੇ ਪਿਆਰਾ ਹੈ। ਜੇ ਸ਼ਰਾ ਦੇ ਯੁਗ ਦਾ ਕੰਮ ਨਾ ਕੀਤਾ ਜਾਂਦਾ, ਅਤੇ ਇਸ ਦੀ ਬਜਾਏ ਸਿਰਫ਼ ਕਿਰਪਾ ਦੇ ਯੁਗ ਦਾ ਕੰਮ ਹੁੰਦਾ, ਤਾਂ ਮਨੁੱਖ ਨੂੰ ਜੋ ਕੁਝ ਪਤਾ ਹੁੰਦਾ ਉਹ ਸਿਰਫ਼ ਇਹੀ ਕਿ ਪਰਮੇਸ਼ੁਰ ਸਿਰਫ਼ ਮਨੁੱਖ ਨੂੰ ਛੁਟਕਾਰਾ ਦਿਵਾ ਸਕਦਾ ਹੈ ਅਤੇ ਮਨੁੱਖ ਦੇ ਪਾਪਾਂ ਨੂੰ ਮਾਫ਼ ਕਰ ਸਕਦਾ ਹੈ। ਮਨੁੱਖ ਨੂੰ ਸਿਰਫ਼ ਇਹੀ ਪਤਾ ਹੁੰਦਾ ਕਿ ਪਰਮੇਸ਼ੁਰ ਪਵਿੱਤਰ ਅਤੇ ਨਿਰਦੋਸ਼ ਹੈ, ਅਤੇ ਇਹ ਕਿ ਮਨੁੱਖ ਦੀ ਖਾਤਰ ਉਹ ਆਪਣੇ ਆਪ ਨੂੰ ਕੁਰਬਾਨ ਕਰਨ ਅਤੇ ਸਲੀਬ ’ਤੇ ਚੜ੍ਹਾਏ ਜਾਣ ਦੇ ਯੋਗ ਹੈ। ਮਨੁੱਖ ਨੂੰ ਸਿਰਫ਼ ਇਨ੍ਹਾਂ ਗੱਲਾਂ ਬਾਰੇ ਪਤਾ ਹੁੰਦਾ ਪਰ ਉਸ ਨੂੰ ਕਿਸੇ ਹੋਰ ਗੱਲ ਦੀ ਸਮਝ ਨਾ ਹੁੰਦੀ। ਇਸ ਲਈ ਹਰ ਯੁਗ ਪਰਮੇਸ਼ੁਰ ਦੇ ਸੁਭਾਅ ਦੇ ਇੱਕ ਹਿੱਸੇ ਦੀ ਨੁਮਾਇੰਦਗੀ ਕਰਦਾ ਹੈ। ਜਿੱਥੋਂ ਤਕ ਇਹ ਸੁਆਲ ਹੈ ਕਿ ਸ਼ਰਾ ਦੇ ਯੁਗ ਵਿੱਚ ਪਰਮੇਸ਼ੁਰ ਦੇ ਸੁਭਾਅ ਦੇ ਕਿਹੜੇ ਪਹਿਲੂਆਂ ਦੀ ਨੁਮਾਇੰਦਗੀ ਕੀਤੀ ਜਾਂਦੀ ਹੈ, ਕਿਹੜਿਆਂ ਦੀ ਕਿਰਪਾ ਦੇ ਯੁਗ ਵਿੱਚ, ਅਤੇ ਕਿਹੜਿਆਂ ਦੀ ਵਰਤਮਾਨ ਪੜਾਅ ਵਿੱਚ, ਤਾਂ: ਜਦੋਂ ਤਿੰਨੋ ਪੜਾਵਾਂ ਨੂੰ ਰਲਾ ਕੇ ਇੱਕੋ ਬਣਾ ਦਿੱਤਾ ਜਾਂਦਾ ਹੈ ਸਿਰਫ਼ ਉਦੋਂ ਹੀ ਉਹ ਪਰਮੇਸ਼ੁਰ ਦੇ ਸਮੁੱਚੇ ਸੁਭਾਅ ਨੂੰ ਪਰਗਟ ਕਰ ਸਕਦੇ ਹਨ। ਜਦੋਂ ਮਨੁੱਖ ਨੂੰ ਤਿੰਨੋਂ ਪੜਾਵਾਂ ਦਾ ਗਿਆਨ ਹੋ ਜਾਂਦਾ ਹੈ, ਸਿਰਫ਼ ਉਦੋਂ ਹੀ ਉਹ ਇਸ ਨੂੰ ਪੂਰੀ ਤਰ੍ਹਾਂ ਨਾਲ ਸਮਝ ਸਕਦਾ ਹੈ। ਤਿੰਨ ਪੜਾਵਾਂ ਵਿੱਚੋਂ ਕਿਸੇ ਨੂੰ ਵੀ ਛੱਡਿਆ ਨਹੀਂ ਜਾ ਸਕਦਾ। ਕੰਮ ਦੇ ਇਨ੍ਹਾਂ ਤਿੰਨੋ ਪੜਾਵਾਂ ਬਾਰੇ ਜਾਣ ਲੈਣ ਤੋਂ ਬਾਅਦ ਹੀ ਤੂੰ ਪਰਮੇਸ਼ੁਰ ਦੇ ਸੁਭਾਅ ਨੂੰ ਸਮੁੱਚੇ ਰੂਪ ਵਿੱਚ ਵੇਖ ਸਕੇਂਗਾ। ਇਹ ਤੱਥ ਕਿ ਪਰਮੇਸ਼ੁਰ ਨੇ ਆਪਣਾ ਕੰਮ ਸ਼ਰਾ ਦੇ ਯੁਗ ਵਿੱਚ ਸੰਪੂਰਣ ਕੀਤਾ, ਇਹ ਸਾਬਤ ਨਹੀਂ ਕਰਦਾ ਕਿ ਉਹ ਸਿਰਫ਼ ਸ਼ਰਾ ਦੇ ਅਧੀਨ ਹੀ ਪਰਮੇਸ਼ੁਰ ਹੈ, ਅਤੇ ਇਸ ਤੱਥ ਕਿ ਉਸ ਨੇ ਛੁਟਕਾਰੇ ਦੇ ਆਪਣੇ ਕੰਮ ਨੂੰ ਪੂਰਾ ਕੀਤਾ, ਦਾ ਮਤਲਬ ਇਹ ਨਹੀਂ ਕਿ ਪਰਮੇਸ਼ੁਰ ਮਨੁੱਖਜਾਤੀ ਨੂੰ ਹਮੇਸ਼ਾ ਛੁਟਕਾਰਾ ਦਿਵਾਏਗਾ। ਇਹ ਸਾਰੇ ਮਨੁੱਖ ਦੁਆਰਾ ਕੱਢੇ ਗਏ ਨਤੀਜੇ ਹਨ। ਕਿਰਪਾ ਦੇ ਯੁਗ ਦੇ ਅੰਤ ’ਤੇ ਢੁਕੇ ਹੋਣ ਤੋਂ ਬਾਅਦ, ਤੂੰ ਫਿਰ ਇਹ ਨਹੀਂ ਕਹਿ ਸਕਦਾ ਕਿ ਪਰਮੇਸ਼ੁਰ ਦਾ ਵਾਸਤਾ ਸਿਰਫ਼ ਸਲੀਬ ਨਾਲ ਹੈ ਅਤੇ ਇਹ ਕਿ ਸਿਰਫ਼ ਸਲੀਬ ਹੀ ਪਰਮੇਸ਼ੁਰ ਦੀ ਮੁਕਤੀ ਦੀ ਨੂਮਾਇੰਦਗੀ ਕਰਦਾ ਹੈ। ਅਜਿਹਾ ਕਰਨਾ ਪਰਮੇਸ਼ੁਰ ਦੀ ਪਰਿਭਾਸ਼ਾ ਦੇਣਾ ਹੋਵੇਗਾ। ਵਰਤਮਾਨ ਪੜਾਅ ਵਿੱਚ, ਪਰਮੇਸ਼ੁਰ ਮੁੱਖ ਤੌਰ ਤੇ ਵਚਨ ਦਾ ਕੰਮ ਕਰ ਰਿਹਾ ਹੈ, ਪਰ ਤੂੰ ਫਿਰ ਇਹ ਨਹੀਂ ਕਹਿ ਸਕਦਾ ਕਿ ਪਰਮੇਸ਼ੁਰ ਕਦੇ ਵੀ ਮਨੁੱਖ ਲਈ ਦਯਾਵਾਨ ਨਹੀਂ ਰਿਹਾ ਹੈ ਅਤੇ ਇਹ ਕਿ ਉਹ ਸਿਰਫ਼ ਤਾੜਨਾ ਅਤੇ ਨਿਆਂ ਹੀ ਲਿਆਇਆ ਹੈ। ਅੰਤ ਦੇ ਦਿਨਾਂ ਦਾ ਕੰਮ ਯਹੋਵਾਹ ਤੇ ਯਿਸੂ ਦੇ ਕੰਮ ਅਤੇ ਮਨੁੱਖ ਦੀ ਸਮਝ ਵਿੱਚ ਨਾ ਆਏ ਸਾਰੇ ਰਹੱਸਾਂ ਨੂੰ ਸਾਹਮਣੇ ਲਿਆਉਂਦਾ ਹੈ, ਤਾਂ ਕਿ ਮਨੁੱਖਜਾਤੀ ਦੇ ਅਸਲ ਸਥਾਨ ਅਤੇ ਅੰਤ ਨੂੰ ਉਜਾਗਰ ਕੀਤਾ ਜਾ ਸਕੇ ਅਤੇ ਮਨੁੱਖਜਾਤੀ ਦਰਮਿਆਨ ਮੁਕਤੀ ਦੇ ਸਾਰੇ ਕੰਮ ਨੂੰ ਖਤਮ ਕੀਤਾ ਜਾ ਸਕੇ। ਅੰਤ ਦੇ ਦਿਨਾਂ ਵਿੱਚ ਕੰਮ ਦਾ ਇਹ ਪੜਾਅ ਹਰ ਚੀਜ਼ ਦਾ ਅੰਤ ਕਰਦਾ ਹੈ। ਮਨੁੱਖ ਨੂੰ ਸਮਝ ਨਾ ਆਏ ਸਾਰੇ ਰਹੱਸਾਂ ਨੂੰ ਖੋਲ੍ਹਣਾ ਜ਼ਰੂਰੀ ਹੁੰਦਾ ਹੈ ਤਾਂ ਜੋ ਮਨੁੱਖ ਨੂੰ ਭਲੀ-ਭਾਂਤ ਉਨ੍ਹਾਂ ਦੀ ਛਾਣਬੀਣ ਕਰ ਸਕੇ ਅਤੇ ਉਸ ਨੂੰ ਆਪਣੇ ਹਿਰਦੇ ਵਿੱਚ ਪੂਰੀ ਤਰ੍ਹਾਂ ਇੱਕ ਸਪਸ਼ਟ ਸਮਝ ਲਿਆਉਣ ਦਾ ਮੌਕਾ ਮਿਲ ਸਕੇ। ਸਿਰਫ਼ ਤਾਂ ਹੀ ਮਨੁੱਖਜਾਤੀ ਨੂੰ ਕਿਸਮ ਦੇ ਅਨੁਸਾਰ ਵੰਡਿਆ ਜਾ ਸਕਦਾ ਹੈ। ਛੇ-ਹਜ਼ਾਰ-ਸਾਲਾ ਪ੍ਰਬੰਧਨ ਯੋਜਨਾ ਦੇ ਸੰਪੂਰਣ ਹੋਣ ਤੋਂ ਬਾਅਦ ਹੀ ਮਨੁੱਖ ਨੂੰ ਪਰਮੇਸ਼ੁਰ ਦੇ ਸਮੁੱਚੇ ਸੁਭਾਅ ਦੀ ਸਮਝ ਆਵੇਗੀ, ਕਿਉਂਕਿ ਉਸ ਦਾ ਪ੍ਰਬੰਧਨ ਉਦੋਂ ਅੰਤ ’ਤੇ ਢੁੱਕ ਚੁੱਕਾ ਹੋਵੇਗਾ। ਹੁਣ ਜਦੋਂ ਤੁਸੀਂ ਅੰਤਮ ਯੁਗ ਵਿੱਚ ਪਰਮੇਸ਼ੁਰ ਦੇ ਕੰਮ ਦਾ ਅਨੁਭਵ ਕਰ ਚੁੱਕੇ ਹੋ, ਤਾਂ ਪਰਮੇਸ਼ੁਰ ਦਾ ਸੁਭਾਅ ਕੀ ਹੈ? ਕੀ ਤੂੰ ਇਹ ਕਹਿਣ ਦੀ ਹਿੰਮਤ ਕਰਦਾ ਹੈਂ ਕਿ ਪਰਮੇਸ਼ੁਰ ਉਹ ਪਰਮੇਸ਼ੁਰ ਹੈ ਜੋ ਮਹਿਜ਼ ਵਚਨ ਹੀ ਬੋਲਦਾ ਹੈ ਤੇ ਹੋਰ ਕੁਝ ਵੀ ਨਹੀਂ ਕਰਦਾ? ਤੂੰ ਅਜਿਹਾ ਕੋਈ ਨਤੀਜਾ ਕੱਢਣ ਦੀ ਹਿੰਮਤ ਨਹੀਂ ਕਰੇਂਗਾ। ਕੁਝ ਲੋਕ ਕਹਿਣਗੇ ਕਿ ਪਰਮੇਸ਼ੁਰ ਉਹ ਪਰਮੇਸ਼ੁਰ ਹੈ ਜੋ ਰਹੱਸਾਂ ਤੋਂ ਪਰਦਾ ਹਟਾਉਂਦਾ ਹੈ, ਕਿ ਪਰਮੇਸ਼ੁਰ ਲੇਲਾ ਹੈ ਅਤੇ ਉਹ ਹੈ ਜੋ ਸੱਤ ਮੋਹਰਾਂ ਨੂੰ ਤੋੜਦਾ ਹੈ। ਪਰ ਕੋਈ ਵੀ ਅਜਿਹਾ ਨਤੀਜਾ ਕੱਢਣ ਦੀ ਹਿੰਮਤ ਨਹੀਂ ਕਰਦਾ। ਦੂਜੇ ਲੋਕ ਕਹਿ ਸਕਦੇ ਹਨ ਕਿ ਪਰਮੇਸ਼ੁਰ ਦੇਹਧਾਰੀ ਰੂਪ ਹੈ, ਪਰ ਤਾਂ ਵੀ ਇਹ ਸਹੀ ਨਹੀਂ ਹੋਵੇਗਾ। ਹੋਰ ਵੀ ਦੂਜੇ ਲੋਕ ਸ਼ਾਇਦ ਇਹ ਕਹਿਣ ਕਿ ਦੇਹਧਾਰੀ ਪਰਮੇਸ਼ੁਰ ਸਿਰਫ਼ ਵਚਨ ਬੋਲਦਾ ਹੈ ਅਤੇ ਨਿਸ਼ਾਨ ਤੇ ਅਚਰਜ ਨਹੀਂ ਵਿਖਾਉਂਦਾ, ਪਰ ਤੂੰ ਇਸ ਤਰੀਕੇ ਨਾਲ ਬੋਲਣ ਦੀ ਹਿੰਮਤ ਤਾਂ ਬਿਲਕੁਲ ਵੀ ਨਹੀਂ ਕਰੇਂਗਾ, ਕਿਉਂਕਿ ਯਿਸੂ ਨੇ ਸਰੀਰ ਧਾਰਨ ਕੀਤਾ ਅਤੇ ਨਿਸ਼ਾਨ ਅਤੇ ਅਚਰਜ ਵਿਖਾਏ ਸਨ, ਇਸ ਲਈ ਤੂੰ ਪਰਮੇਸ਼ੁਰ ਨੂੰ ਇੰਨੇ ਸਰਸਰੀ ਢੰਗ ਨਾਲ ਪਰਿਭਾਸ਼ਾ ਦੇਣ ਦੀ ਹਿੰਮਤ ਨਹੀਂ ਕਰੇਂਗਾ। ਪੂਰੀ ਛੇ-ਹਜ਼ਾਰ-ਸਾਲਾ ਪ੍ਰਬੰਧਨ ਯੋਜਨਾ ਦੇ ਦੌਰਾਨ ਕੀਤਾ ਗਿਆ ਸਾਰਾ ਕੰਮ ਸਿਰਫ਼ ਹੁਣ ਅੰਤ ਤਕ ਪਹੁੰਚਿਆ ਹੈ। ਸਿਰਫ਼ ਇਸ ਸਾਰੇ ਕੰਮ ਨੂੰ ਮਨੁੱਖ ਅੱਗੇ ਉਜਾਗਰ ਕਰ ਦਿੱਤੇ ਜਾਣ ਅਤੇ ਮਨੁੱਖਜਾਤੀ ਦੇ ਦਰਮਿਆਨ ਪੂਰਾ ਕੀਤੇ ਜਾਣ ਤੋਂ ਬਾਅਦ ਹੀ ਮਨੁੱਖਤਾ ਨੂੰ ਪਰਮੇਸ਼ੁਰ ਦੇ ਸਾਰੇ ਸੁਭਾਅ, ਅਤੇ ਪਰਮੇਸ਼ੁਰ ਦੇ ਕੋਲ ਜੋ ਹੈ ਅਤੇ ਜੋ ਉਹ ਹੈ, ਬਾਰੇ ਪਤਾ ਲੱਗੇਗਾ। ਜਦੋਂ ਇਸ ਪੜਾਅ ਦਾ ਕੰਮ ਭਲੀ-ਭਾਂਤ ਪੂਰਾ ਹੋ ਚੁੱਕਾ ਹੋਵੇਗਾ, ਤਾਂ ਮਨੁੱਖ ਨੂੰ ਸਮਝ ਨਾ ਆਏ ਸਾਰੇ ਰਹੱਸਾਂ ਨੂੰ ਉਜਾਗਰ ਕੀਤਾ ਜਾ ਚੁੱਕਾ ਹੋਵੇਗਾ, ਪਹਿਲਾਂ ਸਮਝ ਨਾ ਆਈਆਂ ਸਾਰੀਆਂ ਸੱਚਾਈਆਂ ਸਪਸ਼ਟ ਕੀਤੀਆਂ ਜਾ ਚੁੱਕੀਆਂ ਹੋਣਗੀਆਂ, ਅਤੇ ਮਨੁੱਖੀ ਨਸਲ ਨੂੰ ਉਨ੍ਹਾਂ ਦੇ ਭਵਿੱਖ ਦੇ ਮਾਰਗ ਅਤੇ ਅਸਲ ਸਥਾਨ ਬਾਰੇ ਦੱਸਿਆ ਜਾ ਚੁੱਕਾ ਹੋਵੇਗਾ। ਇਹ ਉਹ ਸਾਰਾ ਦਾ ਸਾਰਾ ਕੰਮ ਹੈ ਜੋ ਮੌਜੂਦਾ ਪੜਾਅ ਵਿੱਚ ਕੀਤਾ ਜਾਣਾ ਹੈ। ਭਾਵੇਂ ਕਿ ਅੱਜ ਮਨੁੱਖ ਜਿਸ ਮਾਰਗ ’ਤੇ ਤੁਰਦਾ ਹੈ ਉਹ ਵੀ ਸਲੀਬ ਦਾ ਮਾਰਗ ਤੇ ਦੁੱਖਾਂ ਦਾ ਮਾਰਗ ਹੈ, ਮਨੁੱਖ ਜੋ ਅਮਲ ਵਿੱਚ ਲਿਆਉਂਦਾ ਹੈ, ਅਤੇ ਜੋ ਉਹ ਅੱਜ ਖਾਂਦਾ, ਪੀਂਦਾ ਤੇ ਅਨੰਦ ਮਾਣਦਾ ਹੈ ਇਹ ਉਨ੍ਹਾਂ ਤੋਂ ਬਹੁਤ ਹੀ ਵੱਖਰੇ ਹਨ ਜੋ ਸ਼ਰਾ ਦੇ ਅਧੀਨ ਅਤੇ ਕਿਰਪਾ ਦੇ ਯੁਗ ਵਿੱਚ ਮਨੁੱਖ ’ਤੇ ਜ਼ਿੰਮੇਦਾਰੀਆਂ ਵਜੋਂ ਆਣ ਪਏ। ਅਜੋਕੇ ਸਮੇਂ ਵਿੱਚ ਮਨੁੱਖ ਤੋਂ ਜੋ ਮੰਗ ਕੀਤੀ ਜਾਂਦੀ ਹੈ ਉਹ ਬੀਤੇ ਸਮੇਂ ਨਾਲੋਂ ਅਲੱਗ ਹੈ ਅਤੇ ਸ਼ਰਾ ਦੇ ਯੁਗ ਵਿੱਚ ਮਨੁੱਖ ਤੋਂ ਕੀਤੀ ਗਈ ਮੰਗ ਤੋਂ ਤਾਂ ਹੋਰ ਵੀ ਜ਼ਿਆਦਾ ਅਲੱਗ ਹੈ। ਤਾਂ, ਜਦੋਂ ਪਰਮੇਸ਼ੁਰ ਇਸਰਾਏਲ ਵਿੱਚ ਆਪਣਾ ਕੰਮ ਕਰ ਰਿਹਾ ਸੀ, ਉਦੋਂ ਸ਼ਰਾ ਦੇ ਅਧੀਨ ਮਨੁੱਖ ਤੋਂ ਕੀ ਮੰਗ ਕੀਤੀ ਗਈ ਸੀ? ਇਸ ਤੋਂ ਵੱਧ ਨਹੀਂ ਕਿ ਮਨੁੱਖ ਨੂੰ ਸਬਤ ਰੱਖਣਾ ਚਾਹੀਦਾ ਹੈ ਅਤੇ ਯਹੋਵਾਹ ਦੇ ਕਾਨੂੰਨਾਂ ਦੀ ਪਾਲਣਾ ਕਰਨੀ ਚਾਹੀਦੀ ਹੈ। ਕਿਸੇ ਨੇ ਵੀ ਸਬਤ ਦੇ ਦਿਨ ਕੰਮ ਨਹੀਂ ਕਰਨਾ ਸੀ ਅਤੇ ਨਾ ਹੀ ਯਹੋਵਾਹ ਦੇ ਨਿਯਮਾਂ ਦਾ ਉਲੰਘਣ ਕਰਨਾ ਸੀ। ਪਰ ਹੁਣ ਅਜਿਹਾ ਨਹੀਂ ਹੈ। ਸਬਤ ਦੇ ਦਿਨ, ਮਨੁੱਖ ਕੰਮ ਕਰਦਾ ਹੈ, ਇਕੱਠ ਕਰਦਾ ਹੈ, ਤੇ ਆਮ ਵਾਂਗ ਪ੍ਰਾਰਥਨਾ ਕਰਦਾ ਹੈ, ਅਤੇ ਉਸ ਉੱਪਰ ਕੋਈ ਪਾਬੰਦੀਆਂ ਨਹੀਂ ਲਗਾਈਆਂ ਜਾਂਦੀਆਂ। ਕਿਰਪਾ ਦੇ ਯੁਗ ਵਿਚਲੇ ਲੋਕਾਂ ਨੂੰ ਬਪਤਿਸਮਾ ਲੈਣਾ ਪੈਂਦਾ ਸੀ, ਅਤੇ ਇਸ ਤੋਂ ਇਲਾਵਾ ਉਨ੍ਹਾਂ ਨੂੰ ਵਰਤ ਰੱਖਣ, ਰੋਟੀ ਤੋੜਨ, ਮੈ ਪੀਣ, ਆਪਣੇ ਸਿਰ ਕੱਜਣ ਅਤੇ ਦੂਜਿਆਂ ਦੇ ਪੈਰ ਧੋਣ ਲਈ ਕਿਹਾ ਜਾਂਦਾ ਸੀ। ਹੁਣ, ਇਹ ਨਿਯਮ ਖਤਮ ਕੀਤੇ ਜਾ ਚੁੱਕੇ ਹਨ, ਪਰ ਮਨੁੱਖ ਤੋਂ ਹੋਰ ਵੱਡੀਆਂ ਮੰਗਾਂ ਕੀਤੀਆਂ ਜਾਂਦੀਆਂ ਹਨ, ਕਿਉਂਕਿ ਪਰਮੇਸ਼ੁਰ ਦਾ ਕੰਮ ਹਮੇਸ਼ਾ ਹੋਰ ਡੂੰਘਾ ਹੁੰਦਾ ਜਾਂਦਾ ਹੈ ਅਤੇ ਮਨੁੱਖ ਦਾ ਪ੍ਰਵੇਸ਼ ਹਮੇਸ਼ਾ ਹੋਰ ਉੱਚਾ ਹੁੰਦਾ ਜਾਂਦਾ ਹੈ। ਬੀਤੇ ਵੇਲਿਆਂ ਵਿੱਚ, ਯਿਸੂ ਨੇ ਮਨੁੱਖ ਉੱਤੇ ਆਪਣੇ ਹੱਥ ਰੱਖੇ ਅਤੇ ਪ੍ਰਾਰਥਨਾ ਕੀਤੀ, ਪਰ ਹੁਣ ਜਦੋਂ ਸਭ ਕੁਝ ਕਿਹਾ ਜਾ ਚੁੱਕਾ ਹੈ, ਤਾਂ ਸਿਰਾਂ ’ਤੇ ਹੱਥਾਂ ਤੇ ਰੱਖਣ ਦਾ ਕੀ ਲਾਭ ਹੈ? ਇਕੱਲੇ ਵਚਨ ਹੀ ਨਤੀਜੇ ਪ੍ਰਾਪਤ ਕਰ ਸਕਦੇ ਹਨ। ਜਦੋਂ ਉਸ ਨੇ ਬੀਤੇ ਵੇਲਿਆਂ ਵਿੱਚ ਮਨੁੱਖ ਉੱਤੇ ਆਪਣੇ ਹੱਥ ਰੱਖੇ, ਤਾਂ ਇਹ ਮਨੁੱਖ ਨੂੰ ਅਸੀਸ ਦੇਣ ਅਤੇ ਉਸ ਨੂੰ ਉਸ ਦੀਆਂ ਬਿਮਾਰੀਆਂ ਤੋਂ ਨਰੋਏ ਕਰਨ ਲਈ ਵੀ ਸੀ। ਪਵਿੱਤਰ ਆਤਮਾ ਨੇ ਉਸ ਵੇਲੇ ਇੰਝ ਕੰਮ ਕੀਤਾ ਸੀ, ਪਰ ਹੁਣ ਇੰਝ ਨਹੀਂ ਹੈ। ਹੁਣ ਪਵਿੱਤਰ ਆਤਮਾ ਕੰਮ ਕਰਨ ਅਤੇ ਨਤੀਜੇ ਪ੍ਰਾਪਤ ਕਰਨ ਲਈ ਵਚਨਾਂ ਦਾ ਇਸਤੇਮਾਲ ਕਰਦਾ ਹੈ। ਉਸ ਦੇ ਵਚਨ ਤੁਹਾਨੂੰ ਸਪਸ਼ਟ ਕੀਤੇ ਜਾ ਚੁੱਕੇ ਹਨ, ਤੇ ਤੁਹਾਨੂੰ ਉਨ੍ਹਾਂ ਨੂੰ ਉਸੇ ਤਰ੍ਹਾਂ ਅਮਲ ਵਿੱਚ ਲਿਆਉਣਾ ਚਾਹੀਦਾ ਹੈ ਜਿਵੇਂ ਕਿ ਤੁਹਾਨੂੰ ਦੱਸਿਆ ਗਿਆ ਹੈ। ਉਸ ਦੇ ਵਚਨ ਉਸ ਦੀ ਇੱਛਾ ਹਨ; ਇਹ ਉਹ ਕੰਮ ਹਨ ਜੋ ਉਹ ਕਰਨਾ ਚਾਹੁੰਦਾ ਹੈ। ਉਸ ਦੇ ਵਚਨਾਂ ਰਾਹੀਂ, ਤੁਸੀਂ ਉਸ ਦੀ ਇੱਛਾ ਨੂੰ ਸਮਝੋਗੇ ਅਤੇ ਉਹ ਸਮਝੋਗੇ ਜੋ ਉਹ ਤੁਹਾਨੂੰ ਪ੍ਰਾਪਤ ਕਰਨ ਲਈ ਕਹਿੰਦਾ ਹੈ, ਅਤੇ ਤੁਸੀਂ ਉਸ ਦੇ ਵਚਨਾਂ ਨੂੰ ਹੱਥ ਰੱਖਣ ਦੀ ਲੋੜ ਪਏ ਬਗੈਰ ਹੀ ਸਿੱਧੇ ਅਮਲ ਵਿੱਚ ਲਿਆ ਸਕਦੇ ਹੋ। ਕੁਝ ਲੋਕ ਸ਼ਾਇਦ ਕਹਿਣ, “ਆਪਣੇ ਹੱਥ ਮੇਰੇ ਉੱਤੇ ਰੱਖ! ਆਪਣੇ ਹੱਥ ਮੇਰੇ ਉੱਤੇ ਰੱਖ ਤਾਂ ਜੋ ਮੈਨੂੰ ਤੇਰੀ ਅਸੀਸ ਮਿਲ ਸਕੇ ਤੇ ਮੈਂ ਤੈਨੂੰ ਗ੍ਰਹਿਣ ਕਰ ਸਕਾਂ।” ਇਹ ਸਭ ਬੀਤੇ ਵੇਲਿਆਂ ਦੇ ਪੁਰਾਣੇ ਦਸਤੂਰ ਹਨ, ਜੋ ਹੁਣ ਪ੍ਰਚਲਿਤ ਨਹੀਂ ਹਨ, ਕਿਉਂਕਿ ਯੁਗ ਬਦਲ ਗਿਆ ਹੈ। ਪਵਿੱਤਰ ਆਤਮਾ ਯੁਗ ਦੇ ਅਨੁਸਾਰ ਕੰਮ ਕਰਦਾ ਹੈ, ਨਾ ਤਾਂ ਬੇਤਰਤੀਬੇ ਢੰਗ ਨਾਲ ਅਤੇ ਨਾ ਹੀ ਨਿਰਧਾਰਤ ਨਿਯਮਾਂ ਦੇ ਅਨੁਸਾਰ। ਯੁਗ ਬਦਲ ਗਿਆ ਹੈ, ਅਤੇ ਇੱਕ ਨਵਾਂ ਯੁਗ ਆਪਣੇ ਨਾਲ ਨਵਾਂ ਕੰਮ ਜ਼ਰੂਰ ਲਿਆਉਂਦਾ ਹੈ। ਇਹ ਕੰਮ ਦੇ ਹਰ ਪੜਾਅ ਲਈ ਸੱਚ ਹੈ, ਅਤੇ ਇਸ ਲਈ ਉਸ ਦਾ ਕੰਮ ਕਦੇ ਦੁਹਰਾਇਆ ਨਹੀਂ ਜਾਂਦਾ। ਕਿਰਪਾ ਦੇ ਯੁਗ ਵਿੱਚ, ਯਿਸੂ ਨੇ ਇਸ ਕਿਸਮ ਦਾ ਬਹੁਤ ਸਾਰਾ ਕੰਮ ਕੀਤਾ, ਜਿਵੇਂ ਕਿ ਰੋਗ ਦੂਰ ਕਰਨਾ, ਦੁਸ਼ਟ ਆਤਮਾਵਾਂ ਨੂੰ ਬਾਹਰ ਕੱਢਣਾ, ਮਨੁੱਖ ਲਈ ਪ੍ਰਾਰਥਨਾ ਕਰਨ ਵਾਸਤੇ ਉਸ ਦੇ ਉੱਤੇ ਆਪਣੇ ਹੱਥ ਰੱਖਣੇ, ਅਤੇ ਮਨੁੱਖ ਨੂੰ ਅਸੀਸ ਦੇਣਾ। ਪਰ, ਅਜੋਕੇ ਸਮੇਂ ਵਿੱਚ ਦੁਬਾਰਾ ਅਜਿਹਾ ਕਰਨਾ ਅਰਥਹੀਣ ਹੋਵੇਗਾ। ਪਵਿੱਤਰ ਆਤਮਾ ਨੇ ਉਸ ਸਮੇਂ ਇਸ ਤਰ੍ਹਾਂ ਕੰਮ ਕੀਤਾ ਸੀ, ਕਿਉਂਕਿ ਇਹ ਕਿਰਪਾ ਦਾ ਯੁਗ ਸੀ, ਅਤੇ ਮਨੁੱਖ ਲਈ ਅਨੰਦ ਮਾਣਨ ਵਾਸਤੇ ਬਥੇਰੀ ਕਿਰਪਾ ਸੀ। ਉਸ ਕੋਲੋਂ ਕਿਸੇ ਵੀ ਕਿਸਮ ਦੀ ਭਰਪਾਈ ਨਹੀਂ ਮੰਗੀ ਜਾਂਦੀ ਸੀ, ਅਤੇ ਜਿੰਨਾ ਚਿਰ ਉਸ ਵਿੱਚ ਨਿਹਚਾ ਸੀ, ਉਸ ਨੂੰ ਕਿਰਪਾ ਮਿਲਦੀ ਸੀ। ਸਾਰਿਆਂ ਨਾਲ ਬੜੇ ਕਿਰਪਾ ਭਰੇ ਢੰਗ ਨਾਲ ਵਿਹਾਰ ਕੀਤਾ ਜਾਂਦਾ ਸੀ। ਹੁਣ ਯੁਗ ਬਦਲ ਗਿਆ ਹੈ, ਅਤੇ ਪਰਮੇਸ਼ੁਰ ਦਾ ਕੰਮ ਹੋਰ ਅੱਗੇ ਵੱਧ ਚੁੱਕਾ ਹੈ; ਤਾੜਨਾ ਤੇ ਨਿਆਂ ਨਾਲ ਹੀ ਮਨੁੱਖ ਦੇ ਵਿਦ੍ਰੋਹ ਤੇ ਮਨੁੱਖ ਦੇ ਅੰਦਰਲੀਆਂ ਅਸ਼ੁੱਧ ਚੀਜ਼ਾਂ ਨੂੰ ਸ਼ੁੱਧ ਕੀਤਾ ਜਾਵੇਗਾ। ਉਹ ਪੜਾਅ ਛੁਟਕਾਰੇ ਦਾ ਪੜਾਅ ਹੋਣ ਕਰਕੇ, ਮਨੁੱਖ ਦੇ ਮਾਣਨ ਲਈ ਬਥੇਰੀ ਕਿਰਪਾ ਦਿਖਾਉਂਦੇ ਹੋਏ, ਪਰਮੇਸ਼ੁਰ ਦਾ ਉਸ ਤਰੀਕੇ ਨਾਲ ਕੰਮ ਕਰਨਾ ਉਚਿਤ ਸੀ, ਤਾਂ ਜੋ ਮਨੁੱਖ ਨੂੰ ਪਾਪ ਤੋਂ ਛੁਟਕਾਰਾ ਦਿਵਾਇਆ ਜਾ ਸਕੇ, ਅਤੇ ਕਿਰਪਾ ਦੇ ਜ਼ਰੀਏ, ਉਸ ਦੇ ਪਾਪ ਮਾਫ਼ ਕੀਤੇ ਜਾ ਸਕਣ। ਇਹ ਵਰਤਮਾਨ ਪੜਾਅ ਤਾੜਨਾ, ਨਿਆਂ, ਤੇ ਵਚਨਾਂ ਨਾਲ ਸੱਟ ਮਾਰ ਕੇ, ਅਤੇ ਇਸ ਦੇ ਨਾਲ ਹੀ ਵਚਨਾਂ ਦੀ ਤਾੜਨਾ ਤੇ ਪ੍ਰਕਾਸ਼ਨ ਰਾਹੀਂ ਮਨੁੱਖ ਅੰਦਰਲੇ ਕੁਧਰਮ ਨੂੰ ਉਜਾਗਰ ਕਰਨ ਲਈ ਹੈ, ਤਾਂ ਜੋ ਬਾਅਦ ਵਿੱਚ ਮਨੁੱਖਤਾ ਨੂੰ ਬਚਾਇਆ ਜਾ ਸਕੇ। ਇਹ ਛੁਟਕਾਰੇ ਨਾਲੋਂ ਵਧੇਰੇ ਡੂੰਘਾਈ ਵਾਲਾ ਕੰਮ ਹੈ। ਕਿਰਪਾ ਦੇ ਯੁਗ ਵਿੱਚ ਮਨੁੱਖ ਦੇ ਅਨੰਦ ਮਾਣਨ ਲਈ ਬਥੇਰੀ ਕਿਰਪਾ ਸੀ; ਹੁਣ ਜਦੋਂ ਮਨੁੱਖ ਪਹਿਲਾਂ ਹੀ ਇਸ ਕਿਰਪਾ ਦਾ ਅਨੁਭਵ ਕਰ ਚੁੱਕਾ ਹੈ, ਹੁਣ ਉਹ ਇਸ ਦਾ ਹੋਰ ਅਨੰਦ ਨਹੀਂ ਮਾਣੇਗਾ। ਇਹ ਕੰਮ ਹੁਣ ਆਪਣਾ ਵੇਲੇ ਵਿਹਾ ਚੁੱਕਾ ਹੈ ਅਤੇ ਹੁਣ ਹੋਰ ਨਹੀਂ ਕੀਤਾ ਜਾਵੇਗਾ। ਹੁਣ ਮਨੁੱਖ ਨੂੰ ਵਚਨ ਦੇ ਨਿਆਂ ਦੁਆਰਾ ਬਚਾਇਆ ਜਾਣਾ ਹੈ। ਮਨੁੱਖ ਦਾ ਨਿਆਂ ਕਰਨ, ਤਾੜਨਾ ਦੇਣ, ਅਤੇ ਉਸ ਨੂੰ ਤਾਏ ਜਾਣ ਤੋਂ ਬਾਅਦ, ਨਤੀਜੇ ਵਜੋਂ ਉਸ ਦਾ ਸੁਭਾਅ ਬਦਲ ਜਾਂਦਾ ਹੈ। ਕੀ ਇਹ ਸਭ ਉਨ੍ਹਾਂ ਵਚਨਾਂ ਕਰਕੇ ਨਹੀਂ ਜੋ ਮੈਂ ਬੋਲੇ ਹਨ? ਹਰ ਪੜਾਅ ਦਾ ਕੰਮ ਸਮੁੱਚੀ ਮਨੁੱਖੀ ਨਸਲ ਦੀ ਤਰੱਕੀ ਅਨੁਸਾਰ ਤੇ ਯੁਗ ਅਨੁਸਾਰ ਕੀਤਾ ਜਾਂਦਾ ਹੈ। ਸਾਰਾ ਕੰਮ ਮਹੱਤਵਪੂਰਣ ਹੈ, ਅਤੇ ਇਹ ਸਭ ਅੰਤਮ ਮੁਕਤੀ ਦੀ ਖਾਤਰ ਕੀਤਾ ਜਾਂਦਾ ਹੈ, ਤਾਂ ਕਿ ਭਵਿੱਖ ਵਿੱਚ ਮਨੁੱਖਜਾਤੀ ਦਾ ਚੰਗਾ ਅਸਲ ਸਥਾਨ ਹੋ ਸਕੇ, ਅਤੇ ਅੰਤ ਵਿੱਚ ਮਨੁੱਖਤਾ ਨੂੰ ਕਿਸਮ ਦੇ ਅਨੁਸਾਰ ਵੰਡਿਆ ਜਾ ਸਕੇ।

ਅੰਤ ਦੇ ਦਿਨਾਂ ਦਾ ਕੰਮ ਵਚਨ ਬੋਲਣਾ ਹੈ। ਵਚਨਾਂ ਦੇ ਜ਼ਰੀਏ ਮਨੁੱਖ ਵਿੱਚ ਵੱਡੀਆਂ ਤਬਦੀਲੀਆਂ ਨੇਪਰੇ ਚੜ੍ਹਾਈਆਂ ਜਾ ਸਕਦੀਆਂ ਹਨ। ਇਨ੍ਹਾਂ ਵਚਨਾਂ ਨੂੰ ਸਵੀਕਾਰ ਕਰਨ ’ਤੇ ਇਨ੍ਹਾਂ ਲੋਕਾਂ ਵਿੱਚ ਹੁਣ ਜੋ ਤਬਦੀਲੀਆਂ ਲਿਆਂਦੀਆਂ ਗਈਆਂ ਹਨ ਉਹ ਉਨ੍ਹਾਂ ਤਬਦੀਲੀਆਂ ਨਾਲੋਂ ਕਿਤੇ ਜ਼ਿਆਦਾ ਹਨ ਜੋ ਕਿਰਪਾ ਦੇ ਯੁਗ ਦੇ ਨਿਸ਼ਾਨਾਂ ਅਤੇ ਅਚਰਜਾਂ ਨੂੰ ਲੋਕਾਂ ਦੁਆਰਾ ਸਵੀਕਾਰ ਕਰਨ ’ਤੇ ਉਨ੍ਹਾਂ ਵਿੱਚ ਲਿਆਂਦੀਆਂ ਗਈਆਂ ਸਨ। ਕਿਉਂਕਿ, ਕਿਰਪਾ ਦੇ ਯੁਗ ਵਿੱਚ, ਦੁਸ਼ਟ ਆਤਮਾਵਾਂ ਨੂੰ ਹੱਥ ਰੱਖ ਕੇ ਅਤੇ ਪ੍ਰਾਰਥਨਾ ਕਰਕੇ ਮਨੁੱਖ ਤੋਂ ਬਾਹਰ ਕੱਢਿਆ ਜਾਂਦਾ ਸੀ, ਪਰ ਮਨੁੱਖ ਦੇ ਅੰਦਰਲੇ ਭ੍ਰਿਸ਼ਟ ਸੁਭਾਅ ਫਿਰ ਵੀ ਕਾਇਮ ਰਹੇ। ਮਨੁੱਖ ਆਪਣੇ ਰੋਗ ਤੋਂ ਤਾਂ ਨਰੋਇਆ ਹੋ ਗਿਆ ਸੀ ਅਤੇ ਉਸ ਦੇ ਪਾਪਾਂ ਨੂੰ ਮਾਫ਼ ਕਰ ਦਿੱਤਾ ਗਿਆ ਸੀ, ਪਰ ਜਿੱਥੋਂ ਤਕ ਇਹ ਸੁਆਲ ਹੈ ਕਿ ਮਨੁੱਖ ਦੇ ਅੰਦਰਲੇ ਭ੍ਰਿਸ਼ਟ ਸ਼ਤਾਨੀ ਸੁਭਾਵਾਂ ਤੋਂ ਕਿਵੇਂ ਸ਼ੁੱਧ ਕੀਤਾ ਜਾਣਾ ਸੀ, ਤਾਂ ਇਹ ਕੰਮ ਅਜੇ ਕਰਨਾ ਬਾਕੀ ਸੀ। ਮਨੁੱਖ ਨੂੰ ਸਿਰਫ਼ ਉਸ ਦੀ ਨਿਹਚਾ ਲਈ ਬਚਾਇਆ ਗਿਆ ਸੀ ਅਤੇ ਉਸ ਦੇ ਪਾਪਾਂ ਨੂੰ ਮਾਫ਼ ਕੀਤਾ ਗਿਆ ਸੀ, ਪਰ ਮਨੁੱਖ ਦਾ ਪਾਪੀ ਸੁਭਾਅ ਜੜ੍ਹੋਂ ਨਹੀਂ ਮਿਟਾਇਆ ਗਿਆ ਸੀ ਅਤੇ ਇਹ ਫਿਰ ਵੀ ਉਸ ਦੇ ਅੰਦਰ ਹੀ ਰਿਹਾ। ਮਨੁੱਖ ਦੇ ਪਾਪਾਂ ਨੂੰ ਦੇਹਧਾਰੀ ਪਰਮੇਸ਼ੁਰ ਦੇ ਜ਼ਰੀਏ ਮਾਫ਼ ਕੀਤਾ ਗਿਆ ਸੀ, ਪਰ ਇਸ ਦਾ ਇਹ ਮਤਲਬ ਨਹੀਂ ਸੀ ਕਿ ਮਨੁੱਖ ਦੇ ਅੰਦਰ ਹੁਣ ਪਾਪ ਨਹੀਂ ਰਿਹਾ ਸੀ। ਮਨੁੱਖ ਦੇ ਪਾਪਾਂ ਨੂੰ ਪਾਪ ਬਲੀ ਰਾਹੀਂ ਮਾਫ਼ ਕੀਤਾ ਜਾ ਸਕਦਾ ਸੀ, ਪਰ ਜਿੱਥੋਂ ਤਕ ਇਹ ਸੁਆਲ ਹੈ ਕਿ ਮਨੁੱਖ ਨੂੰ ਹੁਣ ਹੋਰ ਪਾਪ ਕਰਨ ਤੋਂ ਕਿਵੇਂ ਰੋਕਿਆ ਜਾ ਸਕਦਾ ਹੈ, ਅਤੇ ਉਸ ਦੇ ਪਾਪੀ ਸੁਭਾਅ ਨੂੰ ਪੂਰੀ ਤਰ੍ਹਾਂ ਜੜ੍ਹੋਂ ਮਿਟਾ ਕੇ ਕਿਵੇਂ ਇਸ ਦਾ ਕਾਇਆ-ਕਲਪ ਕੀਤਾ ਸਕਦਾ ਹੈ, ਤਾਂ ਉਸ ਕੋਲ ਇਸ ਸਮੱਸਿਆ ਦਾ ਹੱਲ ਕਰਨ ਦਾ ਕੋਈ ਤਰੀਕਾ ਨਹੀਂ ਹੈ। ਮਨੁੱਖ ਦੇ ਪਾਪ ਮਾਫ਼ ਕਰ ਦਿੱਤੇ ਗਏ ਸਨ, ਅਤੇ ਇਹ ਪਰਮੇਸ਼ੁਰ ਦੇ ਸਲੀਬ ’ਤੇ ਚੜ੍ਹਾਏ ਜਾਣ ਦੇ ਕੰਮ ਦੇ ਕਾਰਨ ਹੈ, ਪਰ ਮਨੁੱਖ ਆਪਣੇ ਪੁਰਾਣੇ ਭ੍ਰਿਸ਼ਟ ਸ਼ਤਾਨੀ ਸੁਭਾਅ ਦੇ ਅੰਦਰ ਜੀਉਂਦਾ ਰਿਹਾ। ਫਲਸਰੂਪ, ਜ਼ਰੂਰੀ ਹੈ ਕਿ ਮਨੁੱਖ ਨੂੰ ਉਸ ਦੇ ਭ੍ਰਿਸ਼ਟ ਸ਼ਤਾਨੀ ਸੁਭਾਅ ਤੋਂ ਪੂਰੀ ਤਰ੍ਹਾਂ ਨਾਲ ਬਚਾਇਆ ਜਾਵੇ, ਤਾਂ ਜੋ ਉਸ ਦਾ ਪਾਪੀ ਸੁਭਾਅ ਪੂਰੀ ਤਰ੍ਹਾਂ ਜੜ੍ਹੋਂ ਮਿਟਾਇਆ ਜਾ ਸਕੇ, ਜੋ ਮੁੜ ਕਦੇ ਵਿਕਸਿਤ ਨਾ ਹੋ ਸਕੇ, ਅਤੇ ਇੰਝ ਮਨੁੱਖ ਦਾ ਸੁਭਾਅ ਕਾਇਆ-ਕਲਪ ਕੀਤੇ ਜਾਣ ਦੇ ਯੋਗ ਬਣਾਇਆ ਜਾ ਸਕੇ। ਇਸ ਦੇ ਲਈ ਮਨੁੱਖ ਨੂੰ ਜੀਵਨ ਵਿੱਚ ਵਾਧੇ ਦੇ ਮਾਰਗ ਨੂੰ ਸਮਝਣ, ਜੀਵਨ ਦੇ ਸੱਚੇ ਰਾਹ ਨੂੰ ਸਮਝਣ, ਅਤੇ ਆਪਣੇ ਸੁਭਾਅ ਨੂੰ ਬਦਲਣ ਦੇ ਮਾਰਗ ਨੂੰ ਸਮਝਣ ਦੀ ਲੋੜ ਪਵੇਗੀ। ਇਸ ਤੋਂ ਇਲਾਵਾ, ਮਨੁੱਖ ਨੂੰ ਇਸ ਮਾਰਗ ਦੇ ਅਨੁਸਾਰ ਕੰਮ ਕਰਨ ਦੀ ਲੋੜ ਪਵੇਗੀ, ਤਾਂ ਕਿ ਉਸ ਦਾ ਸੁਭਾਅ ਸਹਿਜੇ-ਸਹਿਜੇ ਬਦਲਿਆ ਜਾ ਸਕੇ ਅਤੇ ਉਹ ਚਾਨਣ ਦੀ ਲੋਅ ਹੇਠ ਜੀਅ ਸਕੇ, ਤਾਂ ਕਿ ਉਹ ਜੋ ਕੁਝ ਵੀ ਕਰੇ ਪਰਮੇਸ਼ੁਰ ਦੀ ਇੱਛਾ ਅਨੁਸਾਰ ਹੋਵੇ, ਤਾਂ ਕਿ ਉਹ ਆਪਣੇ ਭ੍ਰਿਸ਼ਟ ਸ਼ਤਾਨੀ ਸੁਭਾਅ ਨੂੰ ਤਿਆਗ ਸਕੇ, ਅਤੇ ਤਾਂ ਕਿ ਉਹ ਸ਼ਤਾਨ ਦੇ ਹਨੇਰੇ ਦੇ ਪ੍ਰਭਾਵ ਤੋਂ ਛੁਟਕਾਰਾ ਪਾ ਸਕੇ, ਤੇ ਇੰਝ ਪਾਪ ਤੋਂ ਪੂਰੀ ਤਰ੍ਹਾਂ ਨਾਲ ਉਭਰ ਸਕੇ। ਸਿਰਫ਼ ਉਦੋਂ ਹੀ ਮਨੁੱਖ ਨੂੰ ਸੰਪੂਰਣ ਮੁਕਤੀ ਮਿਲੇਗੀ। ਜਿਸ ਸਮੇਂ ਯਿਸੂ ਆਪਣਾ ਕੰਮ ਕਰ ਰਿਹਾ ਸੀ, ਉਸ ਬਾਰੇ ਮਨੁੱਖ ਦਾ ਗਿਆਨ ਅਜੇ ਵੀ ਅਸਪਸ਼ਟ ਅਤੇ ਅਨਿਸ਼ਚਿਤ ਸੀ। ਮਨੁੱਖ ਹਮੇਸ਼ਾ ਉਸ ਨੂੰ ਦਾਊਦ ਦਾ ਪੁੱਤਰ ਸਮਝਦਾ ਸੀ, ਅਤੇ ਉਸ ਨੂੰ ਇੱਕ ਮਹਾਨ ਨਬੀ, ਅਜਿਹੇ ਕਿਰਪਾਲੂ ਪ੍ਰਭੂ ਵਜੋਂ ਐਲਾਨਿਆ ਜਿਸ ਨੇ ਮਨੁੱਖ ਨੂੰ ਪਾਪਾਂ ਤੋਂ ਛੁਟਕਾਰਾ ਦਿੱਤਾ। ਕੁਝ, ਆਪਣੀ ਨਿਹਚਾ ਦੀ ਤਾਕਤ ਨਾਲ, ਉਸ ਦੇ ਬਸਤਰ ਦੇ ਕਿਨਾਰੇ ਦੀ ਛੋਹ ਮਾਤਰ ਨਾਲ ਹੀ ਨਰੋਏ ਹੋ ਗਏ ਸਨ; ਅੰਨ੍ਹੇ ਵੇਖ ਸਕਦੇ ਸਨ ਅਤੇ ਇੱਥੋਂ ਤਕ ਕਿ ਮਰੇ ਹੋਏ ਲੋਕਾਂ ਨੂੰ ਵੀ ਜੀਉਂਦੇ ਕੀਤਾ ਜਾ ਸਕਦਾ ਸੀ। ਹਾਲਾਂਕਿ, ਮਨੁੱਖ ਆਪਣੇ ਅੰਦਰ ਡੂੰਘੀਆਂ ਜੜ੍ਹਾਂ ਫੜ ਚੁਕੇ ਭ੍ਰਿਸ਼ਟ ਸ਼ਤਾਨੀ ਸੁਭਾਅ ਨੂੰ ਲੱਭਣ ਦੇ ਯੋਗ ਨਹੀਂ ਸੀ, ਅਤੇ ਨਾ ਹੀ ਉਸ ਨੂੰ ਪਤਾ ਸੀ ਕਿ ਇਸ ਨੂੰ ਕਿਵੇਂ ਤਿਆਗਿਆ ਜਾਵੇ। ਮਨੁੱਖ ਨੂੰ ਬਹੁਤ ਕਿਰਪਾ ਪ੍ਰਾਪਤ ਹੋਈ, ਜਿਵੇਂ ਕਿ ਸਰੀਰ ਦੀ ਸ਼ਾਂਤੀ ਅਤੇ ਖੁਸ਼ੀ, ਇੱਕੋ ਮੈਂਬਰ ਦੀ ਨਿਹਚਾ ਨਾਲ ਪੂਰੇ ਪਰਿਵਾਰ ਨੂੰ ਅਸੀਸਾਂ ਮਿਲਣੀਆਂ, ਰੋਗ ਦੂਰ ਹੋਣੇ, ਤੇ ਵਗੈਰਾ-ਵਗੈਰਾ। ਬਾਕੀ ਮਨੁੱਖ ਦੇ ਚੰਗੇ ਕੰਮ ਅਤੇ ਉਸ ਦਾ ਧਰਮੀ ਪ੍ਰਗਟਾਵਾ ਸਨ; ਜੇ ਕੋਈ ਇਨ੍ਹਾਂ ਦੇ ਅਧਾਰ ’ਤੇ ਜੀਉਂਦਾ ਰਹਿ ਸਕਦਾ ਸੀ, ਤਾਂ ਉਨ੍ਹਾਂ ਨੂੰ ਇੱਕ ਸਵੀਕਾਰਨ ਯੋਗ ਵਿਸ਼ਵਾਸੀ ਮੰਨਿਆ ਜਾਂਦਾ ਸੀ। ਸਿਰਫ਼ ਇਸ ਕਿਸਮ ਦੇ ਵਿਸ਼ਵਾਸੀ ਮੌਤ ਤੋਂ ਬਾਅਦ ਸਵਰਗ ਵਿੱਚ ਪ੍ਰਵੇਸ਼ ਕਰ ਸਕਦੇ ਸਨ, ਜਿਸ ਦਾ ਅਰਥ ਸੀ ਕਿ ਉਹ ਬਚਾਏ ਗਏ ਸਨ। ਪਰ, ਆਪਣੇ ਜੀਵਨਕਾਲ ਵਿੱਚ, ਇਹ ਲੋਕ ਜੀਵਨ ਦੇ ਸੱਚੇ ਰਾਹ ਨੂੰ ਬਿਲਕੁਲ ਵੀ ਨਹੀਂ ਸਮਝੇ ਸਨ। ਉਨ੍ਹਾਂ ਨੇ ਆਪਣੇ ਸੁਭਾਅ ਨੂੰ ਬਦਲਣ ਦੇ ਕਿਸੇ ਵੀ ਮਾਰਗ ਤੋਂ ਬਗੈਰ ਬਸ ਇਹੀ ਕੀਤਾ ਕਿ ਨਿਰੰਤਰ ਸਿਲਸਿਲੇ ਵਿੱਚ ਪਾਪ ਕਰਦੇ ਰਹੇ ਅਤੇ ਫਿਰ ਆਪਣੇ ਪਾਪਾਂ ਦਾ ਇਕਰਾਰ ਕਰਦੇ ਰਹੇ: ਕਿਰਪਾ ਦੇ ਯੁਗ ਵਿੱਚ ਮਨੁੱਖ ਦੀ ਸਥਿਤੀ ਇਹੋ ਜਿਹੀ ਸੀ। ਕੀ ਮਨੁੱਖ ਨੂੰ ਸੰਪੂਰਣ ਮੁਕਤੀ ਮਿਲੀ ਹੈ? ਨਹੀਂ! ਇਸ ਲਈ, ਕੰਮ ਦੇ ਉਸ ਪੜਾਅ ਦੇ ਖਤਮ ਹੋਣ ਤੋਂ ਬਾਅਦ, ਨਿਆਂ ਅਤੇ ਤਾੜਨਾ ਦਾ ਕੰਮ ਅਜੇ ਵੀ ਬਾਕੀ ਸੀ। ਇਹ ਪੜਾਅ ਮਨੁੱਖ ਨੂੰ ਵਚਨ ਦੇ ਰਾਹੀਂ ਸ਼ੁੱਧ ਬਣਾਉਣ ਲਈ ਹੈ, ਅਤੇ ਨਤੀਜੇ ਵਜੋਂ ਉਸ ਨੂੰ ਪਿੱਛੇ ਚੱਲਣ ਦਾ ਮਾਰਗ ਦੇਣ ਲਈ ਹੈ। ਜੇ ਇਸ ਪੜਾਅ ਵਿੱਚ ਦੁਸ਼ਟ ਆਤਮਾਵਾਂ ਨੂੰ ਬਾਹਰ ਕੱਢਣਾ ਜਾਰੀ ਰਹਿੰਦਾ, ਤਾਂ ਇਹ ਫਲਦਾਇਕ ਜਾਂ ਸਾਰਥਕ ਨਾ ਹੁੰਦਾ, ਕਿਉਂਕਿ ਇਹ ਮਨੁੱਖ ਦੇ ਪਾਪੀ ਸੁਭਾਅ ਨੂੰ ਜੜ੍ਹੋਂ ਮਿਟਾਉਣ ਵਿੱਚ ਅਸਫ਼ਲ ਹੁੰਦਾ, ਅਤੇ ਉਸ ਦੇ ਪਾਪਾਂ ਦੀ ਮਾਫ਼ੀ ’ਤੇ ਪਹੁੰਚ ਕੇ ਮਨੁੱਖ ਵਿੱਚ ਖੜੋਤ ਆ ਜਾਂਦੀ। ਪਾਪ ਬਲੀ ਦੁਆਰਾ, ਮਨੁੱਖ ਨੂੰ ਉਸ ਦੇ ਪਾਪ ਮਾਫ਼ ਕਰ ਦਿੱਤੇ ਗਏ ਹਨ, ਕਿਉਂਕਿ ਸਲੀਬ ’ਤੇ ਚੜ੍ਹਾਏ ਜਾਣ ਦਾ ਕੰਮ ਪਹਿਲਾਂ ਹੀ ਖਤਮ ਹੋ ਚੁੱਕਾ ਹੈ ਅਤੇ ਪਰਮੇਸ਼ੁਰ ਨੇ ਸ਼ਤਾਨ ਉੱਤੇ ਜਿੱਤ ਪ੍ਰਾਪਤ ਕਰ ਲਈ ਹੈ। ਪਰ ਮਨੁੱਖ ਦਾ ਭ੍ਰਿਸ਼ਟ ਸੁਭਾਅ ਅਜੇ ਵੀ ਉਸ ਦੇ ਅੰਦਰ ਹੋਣ ਕਰਕੇ, ਮਨੁੱਖ ਅਜੇ ਵੀ ਪਾਪ ਕਰ ਸਕਦਾ ਹੈ ਤੇ ਪਰਮੇਸ਼ੁਰ ਦਾ ਵਿਰੋਧ ਕਰ ਸਕਦਾ ਹੈ, ਅਤੇ ਪਰਮੇਸ਼ੁਰ ਨੇ ਮਨੁੱਖਜਾਤੀ ਨੂੰ ਪ੍ਰਾਪਤ ਨਹੀਂ ਕੀਤਾ ਹੈ। ਇਹੀ ਕਾਰਨ ਹੈ ਕਿ ਕੰਮ ਦੇ ਇਸ ਪੜਾਅ ਵਿੱਚ ਪਰਮੇਸ਼ੁਰ ਮਨੁੱਖ ਦੇ ਭ੍ਰਿਸ਼ਟ ਸੁਭਾਅ ਨੂੰ ਉਜਾਗਰ ਕਰਨ ਲਈ ਵਚਨ ਦਾ ਇਸਤੇਮਾਲ ਕਰਦਾ ਹੈ, ਜਿਸ ਕਰਕੇ ਉਹ ਸਹੀ ਮਾਰਗ ਅਨੁਸਾਰ ਅਮਲ ਕਰ ਸਕੇ। ਇਹ ਪੜਾਅ ਪਿਛਲੇ ਨਾਲੋਂ ਵਧੇਰੇ ਸਾਰਥਕ ਹੈ, ਅਤੇ ਇਸ ਦੇ ਨਾਲ ਹੀ ਵਧੇਰੇ ਫਲਦਾਇਕ ਵੀ ਹੈ, ਕਿਉਂਕਿ ਹੁਣ ਇਹ ਵਚਨ ਹੈ ਜੋ ਮਨੁੱਖ ਦੇ ਜੀਵਨ ਦੀ ਸਿੱਧਿਆਂ ਪੂਰਤੀ ਕਰਦਾ ਹੈ ਅਤੇ ਮਨੁੱਖ ਦੇ ਸੁਭਾਅ ਨੂੰ ਪੂਰੀ ਤਰ੍ਹਾਂ ਨਾਲ ਮੁੜ ਨਵਿਆਉਣ ਯੋਗ ਬਣਾਉਂਦਾ ਹੈ; ਇਹ ਕੰਮ ਦਾ ਕਿਤੇ ਜ਼ਿਆਦਾ ਮੁਕੰਮਲ ਪੜਾਅ ਹੈ। ਇਸ ਲਈ, ਅੰਤ ਦੇ ਦਿਨਾਂ ਵਿੱਚ ਦੇਹਧਾਰਣ ਨੇ ਪਰਮੇਸ਼ੁਰ ਦੇ ਦੇਹਧਾਰਣ ਦੀ ਅਹਿਮੀਅਤ ਨੂੰ ਸੰਪੂਰਣ ਕਰ ਲਿਆ ਹੈ ਅਤੇ ਮਨੁੱਖ ਦੀ ਮੁਕਤੀ ਲਈ ਪਰਮੇਸ਼ੁਰ ਦੀ ਪ੍ਰਬੰਧਨ ਯੋਜਨਾ ਨੂੰ ਭਲੀ-ਭਾਂਤ ਖਤਮ ਕਰ ਦਿੱਤਾ ਹੈ।

ਪਰਮੇਸ਼ੁਰ ਦੁਆਰਾ ਮਨੁੱਖ ਨੂੰ ਸਿੱਧਾ ਆਤਮਾ ਦੇ ਤਰੀਕੇ ਅਤੇ ਆਤਮਾ ਦੀ ਪਛਾਣ ਦੀ ਵਰਤੋਂ ਕਰਕੇ ਨਹੀਂ ਬਚਾਇਆ ਜਾਂਦਾ, ਕਿਉਂਕਿ ਉਸ ਦੇ ਆਤਮਾ ਨੂੰ ਨਾ ਤਾਂ ਮਨੁੱਖ ਛੋਹ ਸਕਦਾ ਹੈ ਅਤੇ ਨਾ ਹੀ ਵੇਖ ਸਕਦਾ ਹੈ, ਅਤੇ ਨਾ ਹੀ ਮਨੁੱਖ ਉਸ ਦੇ ਨੇੜੇ ਆ ਸਕਦਾ ਹੈ। ਜੇ ਉਸ ਨੇ ਆਤਮਾ ਦੇ ਨਜ਼ਰੀਏ ਨੂੰ ਵਰਤਦਿਆਂ ਮਨੁੱਖ ਨੂੰ ਸਿੱਧਾ ਬਚਾਉਣ ਦੀ ਕੋਸ਼ਿਸ਼ ਕੀਤੀ ਹੁੰਦੀ, ਤਾਂ ਮਨੁੱਖ ਆਪਣੀ ਮੁਕਤੀ ਪ੍ਰਾਪਤ ਕਰਨ ਦੇ ਯੋਗ ਨਾ ਹੁੰਦਾ। ਜੇ ਪਰਮੇਸ਼ੁਰ ਨੇ ਕਿਸੇ ਸਿਰਜੇ ਹੋਏ ਮਨੁੱਖ ਦਾ ਬਾਹਰੀ ਰੂਪ ਨਾ ਧਾਰਿਆ ਹੁੰਦਾ, ਮਨੁੱਖ ਲਈ ਇਸ ਮੁਕਤੀ ਨੂੰ ਪ੍ਰਾਪਤ ਕਰਨ ਦਾ ਕੋਈ ਤਰੀਕਾ ਨਾ ਹੁੰਦਾ। ਕਿਉਂਕਿ ਮਨੁੱਖ ਕੋਲ ਉਸ ਕੋਲ ਪਹੁੰਚਣ ਦਾ ਕੋਈ ਤਰੀਕਾ ਨਹੀਂ ਹੈ ਬਿਲਕੁਲ ਉਸੇ ਤਰ੍ਹਾਂ ਜਿਵੇਂ ਕੋਈ ਵੀ ਵਿਅਕਤੀ ਯਹੋਵਾਹ ਦੇ ਬੱਦਲ ਦੇ ਨੇੜੇ ਨਹੀਂ ਜਾ ਸਕਦਾ ਸੀ। ਸਿਰਫ਼ ਇੱਕ ਸਿਰਜਿਆ ਹੋਇਆ ਇਨਸਾਨ ਬਣ ਕੇ ਹੀ, ਭਾਵ ਸਿਰਫ਼ ਮਾਸ ਤੋਂ ਬਣੇ ਸਰੀਰ ਜੋ ਉਹ ਧਾਰਨ ਕਰਨ ਵਾਲਾ ਹੈ, ਵਿੱਚ ਆਪਣੇ ਵਚਨ ਨੂੰ ਪਾ ਕੇ ਹੀ ਉਹ ਵਿਅਕਤੀਗਤ ਰੂਪ ਵਿੱਚ ਉਨ੍ਹਾਂ ਸਾਰੇ ਲੋਕਾਂ ਵਿੱਚ ਵਚਨ ਦਾ ਕੰਮ ਕਰ ਸਕਦਾ ਹੈ ਜੋ ਉਸ ਦੇ ਪਿੱਛੇ ਚੱਲਦੇ ਹਨ। ਸਿਰਫ਼ ਤਾਂ ਹੀ ਮਨੁੱਖ ਵਿਅਕਤੀਗਤ ਤੌਰ ਤੇ ਉਸ ਦੇ ਵਚਨ ਨੂੰ ਵੇਖ ਅਤੇ ਸੁਣ ਸਕਦਾ ਹੈ, ਅਤੇ ਇਹੀ ਨਹੀਂ ਉਸ ਦੇ ਵਚਨ ਦੇ ਅਧਿਕਾਰ ਵਿੱਚ ਵੀ ਪ੍ਰਵੇਸ਼ ਕਰ ਸਕਦਾ ਹੈ, ਅਤੇ ਇਸ ਦੇ ਜ਼ਰੀਏ ਪੂਰੀ ਤਰ੍ਹਾਂ ਨਾਲ ਬਚਾਇਆ ਜਾ ਸਕਦਾ ਹੈ। ਜੇ ਪਰਮੇਸ਼ੁਰ ਸਰੀਰ ਧਾਰਨ ਨਾ ਕਰਦਾ, ਤਾਂ ਲਹੂ ਅਤੇ ਮਾਸ ਤੋਂ ਬਣਿਆ ਕੋਈ ਵੀ ਵਿਅਕਤੀ ਅਜਿਹੀ ਵੱਡੀ ਮੁਕਤੀ ਪ੍ਰਾਪਤ ਕਰਨ ਦੇ ਯੋਗ ਨਾ ਹੁੰਦਾ, ਅਤੇ ਨਾ ਹੀ ਇੱਕ ਵੀ ਵਿਅਕਤੀ ਬਚਾਇਆ ਜਾਂਦਾ। ਜੇ ਪਰਮੇਸ਼ੁਰ ਦਾ ਆਤਮਾ ਮਨੁੱਖਤਾ ਦੇ ਦਰਮਿਆਨ ਸਿੱਧੇ ਤੌਰ ਤੇ ਕੰਮ ਕਰਦਾ, ਤਾਂ ਸਾਰੀ ਮਨੁੱਖਤਾ ਬੇਵੱਸ ਹੁੰਦੀ, ਜਾਂ ਫਿਰ, ਪਰਮੇਸ਼ੁਰ ਦੇ ਸੰਪਰਕ ਵਿੱਚ ਆਉਣ ਦਾ ਕੋਈ ਤਰੀਕਾ ਨਾ ਹੋਣ ਕਾਰਨ, ਉਨ੍ਹਾਂ ਨੂੰ ਪੂਰੀ ਤਰ੍ਹਾਂ ਨਾਲ ਸ਼ਤਾਨ ਦੁਆਰਾ ਗੁਲਾਮ ਬਣਾ ਲਿਆ ਜਾਂਦਾ। ਪਹਿਲਾ ਦੇਹਧਾਰਣ ਮਨੁੱਖ ਨੂੰ ਪਾਪ ਤੋਂ ਛੁਟਕਾਰਾ ਦਿਵਾਉਣ ਲਈ ਸੀ, ਯਿਸੂ ਦੇ ਮਾਸ ਤੋਂ ਬਣੇ ਸਰੀਰ ਜ਼ਰੀਏ ਮਨੁੱਖ ਨੂੰ ਛੁਟਕਾਰਾ ਦਿਵਾਉਣ ਲਈ ਸੀ, ਭਾਵ, ਉਸ ਨੇ ਮਨੁੱਖ ਨੂੰ ਸਲੀਬ ਤੋਂ ਬਚਾਇਆ, ਪਰ ਭ੍ਰਿਸ਼ਟ ਸ਼ਤਾਨੀ ਸੁਭਾਅ ਤਾਂ ਵੀ ਮਨੁੱਖ ਦੇ ਅੰਦਰ ਹੀ ਰਿਹਾ। ਦੂਜਾ ਦੇਹਧਾਰਣ ਹੁਣ ਪਾਪ ਬਲੀ ਵਜੋਂ ਸੇਵਾ ਕਰਨ ਲਈ ਨਹੀਂ ਰਿਹਾ ਬਲਕਿ ਉਨ੍ਹਾਂ ਲੋਕਾਂ ਨੂੰ ਪੂਰੀ ਤਰ੍ਹਾਂ ਬਚਾਉਣ ਲਈ ਹੈ ਜਿਨ੍ਹਾਂ ਨੂੰ ਪਾਪ ਤੋਂ ਛੁਟਕਾਰੇ ਦਿਵਾਇਆ ਗਿਆ ਸੀ। ਇਹ ਇਸ ਲਈ ਕੀਤਾ ਜਾਂਦਾ ਹੈ ਤਾਂ ਜੋ ਜਿਨ੍ਹਾਂ ਨੂੰ ਮਾਫ਼ ਕੀਤਾ ਜਾ ਚੁੱਕਾ ਹੈ, ਉਨ੍ਹਾਂ ਨੂੰ ਉਨ੍ਹਾਂ ਦੇ ਪਾਪਾਂ ਤੋਂ ਬਚਾਇਆ ਜਾ ਸਕੇ ਤੇ ਪੂਰੀ ਤਰ੍ਹਾਂ ਨਾਲ ਸ਼ੁੱਧ ਕੀਤਾ ਜਾ ਸਕੇ, ਅਤੇ ਇੱਕ ਬਦਲਿਆ ਹੋਇਆ ਸੁਭਾਅ ਹਾਸਲ ਕਰਕੇ, ਉਹ ਸ਼ਤਾਨ ਦੇ ਹਨੇਰੇ ਦੇ ਪ੍ਰਭਾਵ ਤੋਂ ਛੁਟਕਾਰਾ ਪਾ ਸਕਣ ਅਤੇ ਪਰਮੇਸ਼ੁਰ ਦੇ ਤਖਤ ਦੇ ਅੱਗੇ ਵਾਪਸ ਪਹੁੰਚ ਸਕਣ। ਸਿਰਫ਼ ਇਸ ਤਰੀਕੇ ਨਾਲ ਹੀ ਮਨੁੱਖ ਪੂਰੀ ਤਰ੍ਹਾਂ ਪਵਿੱਤਰ ਹੋ ਸਕਦਾ ਹੈ। ਸ਼ਰਾ ਦੇ ਯੁਗ ਦੇ ਸਮਾਪਤ ਹੋ ਜਾਣ ਤੋਂ ਬਾਅਦ, ਅਤੇ ਕਿਰਪਾ ਦੇ ਯੁਗ ਦੇ ਸ਼ੁਰੂ ਹੋਣ ’ਤੇ, ਪਰਮੇਸ਼ੁਰ ਨੇ ਮੁਕਤੀ ਦਾ ਕੰਮ ਅਰੰਭ ਕੀਤਾ, ਜੋ ਅੰਤ ਦੇ ਦਿਨਾਂ ਤਕ ਜਾਰੀ ਹੈ ਜਦੋਂ, ਮਨੁੱਖ ਜਾਤੀ ਦੇ ਵਿਦ੍ਰੋਹ ਲਈ ਉਸ ਦਾ ਨਿਆਂ ਕਰਨ ਅਤੇ ਤਾੜਨਾ ਦੇਣ ਵਿੱਚ, ਉਹ ਮਨੁੱਖਜਾਤੀ ਨੂੰ ਪੂਰੀ ਤਰ੍ਹਾਂ ਨਾਲ ਸ਼ੁੱਧ ਕਰੇਗਾ। ਸਿਰਫ਼ ਤਦ ਹੀ ਪਰਮੇਸ਼ੁਰ ਮੁਕਤੀ ਦੇ ਆਪਣੇ ਕੰਮ ਨੂੰ ਸਮਾਪਤ ਕਰੇਗਾ ਅਤੇ ਅਰਾਮ ਵਿੱਚ ਪ੍ਰਵੇਸ਼ ਕਰੇਗਾ। ਇਸ ਲਈ, ਕੰਮ ਦੇ ਤਿੰਨੋ ਪੜਾਵਾਂ ਵਿੱਚ, ਪਰਮੇਸ਼ੁਰ ਨੇ ਸਿਰਫ਼ ਦੋ ਵਾਰ ਸਰੀਰ ਧਾਰਨ ਕੀਤਾ ਹੈ ਤਾਂ ਜੋ ਉਹ ਮਨੁੱਖਾਂ ਦਰਮਿਆਨ ਖੁਦ ਆਪਣਾ ਕੰਮ ਪੂਰਾ ਕਰ ਸਕੇ। ਇਹ ਇਸ ਲਈ ਹੈ ਕਿਉਂਕਿ ਕੰਮ ਦੇ ਤਿੰਨੋ ਪੜਾਵਾਂ ਵਿੱਚੋਂ ਸਿਰਫ਼ ਇੱਕ ਹੀ ਮਨੁੱਖ ਦੇ ਜੀਵਨ ਨੂੰ ਬਿਤਾਉਣ ਵਿੱਚ ਉਸ ਦੀ ਅਗਵਾਈ ਕਰਨ ਲਈ ਹੈ, ਜਦਕਿ ਦੂਜੇ ਦੋ ਪੜਾਵਾਂ ਵਿੱਚ ਮੁਕਤੀ ਦਾ ਕੰਮ ਸ਼ਾਮਲ ਹੈ। ਪਰਮੇਸ਼ੁਰ ਸਿਰਫ਼ ਸਰੀਰ ਧਾਰਨ ਕਰਕੇ ਹੀ ਮਨੁੱਖ ਦੇ ਨਾਲ ਜੀਅ ਸਕਦਾ ਹੈ, ਸੰਸਾਰ ਦੇ ਦੁੱਖਾਂ ਦਾ ਅਨੁਭਵ ਕਰ ਸਕਦਾ ਹੈ, ਅਤੇ ਮਾਸ ਤੋਂ ਬਣੇ ਸਧਾਰਣ ਸਰੀਰ ਵਿੱਚ ਜੀਅ ਸਕਦਾ ਹੈ। ਸਿਰਫ਼ ਇਸ ਤਰੀਕੇ ਨਾਲ ਹੀ ਉਹ ਮਨੁੱਖਾਂ ਨੂੰ ਉਹ ਸੱਚਾ ਵਿਹਾਰਕ ਰਾਹ ਪ੍ਰਦਾਨ ਕਰ ਸਕਦਾ ਹੈ ਜਿਸ ਦੀ ਉਨ੍ਹਾਂ ਨੂੰ ਸਿਰਜੇ ਹੋਏ ਪ੍ਰਾਣੀਆਂ ਵਜੋਂ ਲੋੜ ਹੈ। ਇਹ ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਹੀ ਹੁੰਦਾ ਹੈ ਕਿ ਮਨੁੱਖ ਨੂੰ ਪਰਮੇਸ਼ੁਰ ਤੋਂ ਸੰਪੂਰਣ ਮੁਕਤੀ ਪ੍ਰਾਪਤ ਹੁੰਦੀ ਹੈ, ਨਾ ਕਿ ਉਸ ਦੀਆਂ ਪ੍ਰਾਰਥਨਾਵਾਂ ਦੇ ਜਵਾਬ ਵਿੱਚ ਸਿੱਧਿਆਂ ਸਵਰਗ ਤੋਂ। ਕਿਉਂਕਿ, ਸਰੀਰ ਤੋਂ ਬਣੇ ਹੋਣ ਕਰਕੇ, ਮਨੁੱਖ ਕੋਲ ਪਰਮੇਸ਼ੁਰ ਦੇ ਆਤਮਾ ਨੂੰ ਵੇਖਣ ਦਾ ਕੋਈ ਰਾਹ ਨਹੀਂ ਹੈ, ਪਰਮੇਸ਼ੁਰ ਦੇ ਆਤਮਾ ਕੋਲ ਪਹੁੰਚਣਾ ਤਾਂ ਦੂਰ ਦੀ ਗੱਲ ਰਹੀ। ਮਨੁੱਖ ਜਿਸ ਦੇ ਸੰਪਰਕ ਵਿੱਚ ਆ ਸਕਦਾ ਹੈ ਉਹ ਸਿਰਫ਼ ਪਰਮੇਸ਼ੁਰ ਦਾ ਦੇਹਧਾਰੀ ਰੂਪ ਹੈ, ਅਤੇ ਸਿਰਫ਼ ਇਸ ਦੇ ਦੁਆਰਾ ਹੀ ਮਨੁੱਖ ਸਾਰੇ ਸੱਚੇ ਰਾਹਾਂ ਤੇ ਸਾਰੀਆਂ ਸੱਚਾਈਆਂ ਨੂੰ ਸਮਝਣ ਦੇ ਯੋਗ ਹੁੰਦਾ ਹੈ ਅਤੇ ਸੰਪੂਰਣ ਮੁਕਤੀ ਪ੍ਰਾਪਤ ਕਰਦਾ ਹੈ। ਦੂਜਾ ਦੇਹਧਾਰਣ ਮਨੁੱਖ ਦੇ ਪਾਪਾਂ ਨੂੰ ਖਤਮ ਕਰਨ ਅਤੇ ਉਸ ਨੂੰ ਪੂਰੀ ਤਰ੍ਹਾਂ ਸ਼ੁੱਧ ਬਣਾਉਣ ਲਈ ਬਥੇਰਾ ਹੋਵੇਗਾ। ਇਸ ਲਈ, ਦੂਜੇ ਦੇਹਧਾਰਣ ਦੇ ਨਾਲ, ਸਰੀਰ ਵਿੱਚ ਪਰਮੇਸ਼ੁਰ ਦੇ ਸਮੁੱਚੇ ਕੰਮ ਦਾ ਅੰਤ ਕੀਤਾ ਜਾਵੇਗਾ ਅਤੇ ਦੇਹਧਾਰੀ ਪਰਮੇਸ਼ੁਰ ਦੀ ਅਹਿਮੀਅਤ ਨੂੰ ਸੰਪੂਰਣ ਬਣਾਇਆ ਜਾਵੇਗਾ। ਉਸ ਉਪਰੰਤ, ਸਰੀਰ ਵਿੱਚ ਪਰਮੇਸ਼ੁਰ ਦਾ ਕੰਮ ਪੂਰੀ ਤਰ੍ਹਾਂ ਸਮਾਪਤ ਹੋ ਜਾਵੇਗਾ। ਦੂਜੇ ਦੇਹਧਾਰਣ ਤੋਂ ਬਾਅਦ, ਉਹ ਆਪਣੇ ਕੰਮ ਲਈ ਤੀਜੀ ਵਾਰ ਸਰੀਰ ਧਾਰਨ ਨਹੀਂ ਕਰੇਗਾ। ਕਿਉਂਕਿ ਉਸ ਦਾ ਸਮੁੱਚਾ ਪ੍ਰਬੰਧਨ ਸਮਾਪਤ ਹੋ ਚੁੱਕਾ ਹੋਵੇਗਾ। ਅੰਤ ਦੇ ਦਿਨਾਂ ਵਾਲੇ ਦੇਹਧਾਰਣ ਨੇ ਆਪਣੇ ਚੁਣੇ ਹੋਏ ਲੋਕਾਂ ਨੂੰ ਪੂਰੀ ਤਰ੍ਹਾਂ ਪ੍ਰਾਪਤ ਕਰ ਲਿਆ ਹੋਵੇਗਾ, ਅਤੇ ਅੰਤ ਦੇ ਦਿਨਾਂ ਵਿੱਚ ਸਾਰੀ ਮਨੁੱਖਤਾ ਨੂੰ ਕਿਸਮ ਦੇ ਅਨੁਸਾਰ ਵੰਡਿਆ ਜਾ ਚੁੱਕਾ ਹੋਵੇਗਾ। ਉਹ ਮੁਕਤੀ ਦਾ ਕੰਮ ਹੁਣ ਹੋਰ ਨਹੀਂ ਕਰੇਗਾ, ਅਤੇ ਨਾ ਹੀ ਉਹ ਕਿਸੇ ਕੰਮ ਨੂੰ ਪੂਰਾ ਕਰਨ ਲਈ ਸਰੀਰ ਵਿੱਚ ਵਾਪਸ ਆਵੇਗਾ। ਅੰਤ ਦੇ ਦਿਨਾਂ ਦੇ ਕੰਮ ਵਿੱਚ, ਵਚਨ ਨਿਸ਼ਾਨਾਂ ਅਤੇ ਅਚਰਜਾਂ ਦੇ ਪ੍ਰਗਟਾਵੇ ਨਾਲੋਂ ਵਧੇਰੇ ਸ਼ਕਤੀਸ਼ਾਲੀ ਹੁੰਦਾ ਹੈ, ਅਤੇ ਵਚਨ ਦਾ ਅਧਿਕਾਰ ਨਿਸ਼ਾਨਾਂ ਅਤੇ ਅਚਰਜਾਂ ਦੇ ਅਧਿਕਾਰ ਨੂੰ ਪਛਾੜ ਦਿੰਦਾ ਹੈ। ਵਚਨ ਮਨੁੱਖ ਦੇ ਹਿਰਦੇ ਦੀ ਡੂੰਘਾਈ ਵਿੱਚ ਦੱਬੇ ਸਾਰੇ ਭ੍ਰਿਸ਼ਟ ਸੁਭਾਵਾਂ ਨੂੰ ਉਜਾਗਰ ਕਰ ਦਿੰਦਾ ਹੈ। ਤੇਰੇ ਕੋਲ ਉਨ੍ਹਾਂ ਨੂੰ ਆਪਣੇ ਆਪ ਪਛਾਣਨ ਦਾ ਕੋਈ ਤਰੀਕਾ ਨਹੀਂ ਹੈ। ਜਦੋਂ ਵਚਨ ਦੁਆਰਾ ਉਨ੍ਹਾਂ ਨੂੰ ਤੇਰੇ ਸਾਹਮਣੇ ਉਜਾਗਰ ਕੀਤਾ ਜਾਵੇਗਾ, ਤਾਂ ਤੈਨੂੰ ਉਹ ਕੁਦਰਤੀ ਤੌਰ ਤੇ ਲੱਭ ਜਾਣਗੇ; ਤੂੰ ਉਨ੍ਹਾਂ ਤੋਂ ਇਨਕਾਰ ਨਹੀਂ ਕਰ ਸਕੇਂਗਾ, ਅਤੇ ਤੈਨੂੰ ਪੂਰਾ ਯਕੀਨ ਹੋਵੇਗਾ। ਕੀ ਇਹ ਵਚਨ ਦਾ ਅਧਿਕਾਰ ਨਹੀਂ ਹੈ? ਇਹ ਵਚਨ ਦੇ ਕੰਮ ਦੁਆਰਾ ਵਰਤਮਾਨ ਸਮੇਂ ਵਿੱਚ ਪ੍ਰਾਪਤ ਕੀਤਾ ਨਤੀਜਾ ਹੈ। ਇਸ ਲਈ, ਰੋਗ ਨੂੰ ਦੂਰ ਕਰਨ ਅਤੇ ਦੁਸ਼ਟ ਆਤਮਾਵਾਂ ਨੂੰ ਬਾਹਰ ਕੱਢਣ ਦੁਆਰਾ ਮਨੁੱਖ ਨੂੰ ਉਸ ਦੇ ਪਾਪਾਂ ਤੋਂ ਪੂਰੀ ਤਰ੍ਹਾਂ ਨਹੀਂ ਬਚਾਇਆ ਜਾ ਸਕਦਾ, ਅਤੇ ਨਾ ਹੀ ਉਸ ਨੂੰ ਨਿਸ਼ਾਨਾਂ ਅਤੇ ਅਚਰਜਾਂ ਦੇ ਪ੍ਰਗਟਾਵੇ ਦੁਆਰਾ ਹੀ ਪੂਰੀ ਤਰ੍ਹਾਂ ਸੰਪੂਰਣ ਬਣਾਇਆ ਜਾ ਸਕਦਾ ਹੈ। ਰੋਗ ਨੂੰ ਦੂਰ ਕਰਨ ਅਤੇ ਦੁਸ਼ਟ ਆਤਮਾਵਾਂ ਨੂੰ ਬਾਹਰ ਕੱਢਣ ਦਾ ਅਧਿਕਾਰ ਮਨੁੱਖ ਨੂੰ ਸਿਰਫ਼ ਕਿਰਪਾ ਦਿੰਦਾ ਹੈ, ਪਰ ਮਨੁੱਖ ਦਾ ਸਰੀਰ ਅਜੇ ਵੀ ਸ਼ਤਾਨ ਨਾਲ ਸੰਬੰਧਤ ਹੈ ਅਤੇ ਭ੍ਰਿਸ਼ਟ ਸ਼ਤਾਨੀ ਸੁਭਾਅ ਅਜੇ ਵੀ ਮਨੁੱਖ ਦੇ ਅੰਦਰ ਮੌਜੂਦ ਹੈ। ਦੂਜੇ ਸ਼ਬਦਾਂ ਵਿੱਚ, ਜੋ ਸ਼ੁੱਧ ਨਹੀਂ ਕੀਤਾ ਗਿਆ ਹੈ ਉਸ ਦਾ ਸੰਬੰਧ ਅਜੇ ਵੀ ਪਾਪ ਅਤੇ ਮਲੀਨਤਾ ਨਾਲ ਹੈ। ਸਿਰਫ਼ ਵਚਨ ਦੇ ਦੁਆਰਾ ਸ਼ੁੱਧ ਕੀਤੇ ਜਾਣ ਤੋਂ ਬਾਅਦ ਹੀ ਮਨੁੱਖ ਪਰਮੇਸ਼ੁਰ ਦੁਆਰਾ ਪ੍ਰਾਪਤ ਕੀਤਾ ਜਾ ਸਕਦਾ ਹੈ ਅਤੇ ਪਵਿੱਤਰ ਬਣ ਸਕਦਾ ਹੈ। ਜਦੋਂ ਦੁਸ਼ਟ ਆਤਮਾਵਾਂ ਨੂੰ ਮਨੁੱਖ ਵਿੱਚੋਂ ਬਾਹਰ ਕੱਢਿਆ ਗਿਆ ਸੀ ਅਤੇ ਉਸ ਨੂੰ ਛੁਟਕਾਰਾ ਦਿਵਾਇਆ ਗਿਆ ਸੀ, ਤਾਂ ਇਸ ਦਾ ਮਤਲਬ ਸਿਰਫ਼ ਇਹ ਸੀ ਕਿ ਉਸ ਨੂੰ ਸ਼ਤਾਨ ਦੇ ਹੱਥੋਂ ਜ਼ਬਰਦਸਤੀ ਖੋਹਿਆ ਗਿਆ ਸੀ ਅਤੇ ਉਹ ਪਰਮੇਸ਼ੁਰ ਕੋਲ ਪਰਤਿਆ ਸੀ। ਪਰ, ਪਰਮੇਸ਼ੁਰ ਦੁਆਰਾ ਸ਼ੁੱਧ ਕੀਤੇ ਜਾਣ ਜਾਂ ਬਦਲੇ ਜਾਣ ਤੋਂ ਬਿਨਾ, ਉਹ ਭ੍ਰਿਸ਼ਟ ਮਨੁੱਖ ਹੀ ਰਹਿੰਦਾ ਹੈ। ਮਨੁੱਖ ਦੇ ਅੰਦਰ ਅਜੇ ਵੀ ਮੈਲ, ਵਿਰੋਧ ਅਤੇ ਵਿਦ੍ਰੋਹ ਮੌਜੂਦ ਹੈ; ਮਨੁੱਖ ਸਿਰਫ਼ ਆਪਣੇ ਛੁਟਕਾਰੇ ਰਾਹੀਂ ਪਰਮੇਸ਼ੁਰ ਕੋਲ ਵਾਪਸ ਆਇਆ ਹੈ, ਪਰ ਉਸ ਕੋਲ ਪਰਮੇਸ਼ੁਰ ਬਾਰੇ ਥੋੜ੍ਹਾ ਜਿਹਾ ਗਿਆਨ ਵੀ ਨਹੀਂ ਹੈ ਅਤੇ ਅਜੇ ਵੀ ਉਸ ਦਾ ਵਿਰੋਧ ਕਰਨ ਤੇ ਉਸ ਨੂੰ ਧੋਖਾ ਦੇਣ ਦੇ ਸਮਰੱਥ ਹੈ। ਮਨੁੱਖ ਨੂੰ ਛੁਟਕਾਰਾ ਦਿਵਾਏ ਜਾਣ ਤੋਂ ਪਹਿਲਾਂ, ਸ਼ਤਾਨ ਦੇ ਅਨੇਕਾਂ ਜ਼ਹਿਰ ਉਸ ਦੇ ਅੰਦਰ ਪਹਿਲਾਂ ਤੋਂ ਹੀ ਬੀਜੇ ਜਾ ਚੁੱਕੇ ਸਨ ਅਤੇ, ਹਜ਼ਾਰਾਂ ਸਾਲਾਂ ਤੋਂ ਸ਼ਤਾਨ ਦੁਆਰਾ ਭ੍ਰਿਸ਼ਟ ਹੋਣ ਤੋਂ ਬਾਅਦ, ਉਸ ਦੇ ਅੰਦਰ ਪੱਕਾ ਹੋ ਚੁੱਕਾ ਇੱਕ ਸੁਭਾਅ ਹੈ ਜੋ ਪਰਮੇਸ਼ੁਰ ਦਾ ਵਿਰੋਧ ਕਰਦਾ ਹੈ। ਇਸ ਲਈ, ਜਦੋਂ ਮਨੁੱਖ ਨੂੰ ਛੁਟਕਾਰਾ ਦਿੱਤਾ ਜਾ ਚੁੱਕਾ ਹੈ, ਤਾਂ ਇਹ ਛੁਟਕਾਰੇ ਦੇ ਅਜਿਹੇ ਮਾਮਲੇ ਤੋਂ ਇਲਾਵਾ ਹੋਰ ਕੁਝ ਨਹੀਂ ਜਿਸ ਵਿੱਚ ਮਨੁੱਖ ਨੂੰ ਉੱਚੀ ਕੀਮਤ ’ਤੇ ਖਰੀਦਿਆ ਜਾਂਦਾ ਹੈ, ਪਰ ਉਸ ਦੇ ਅੰਦਰਲੇ ਜ਼ਹਿਰੀਲੇ ਸੁਭਾਅ ਨੂੰ ਖਤਮ ਨਹੀਂ ਕੀਤਾ ਜਾਂਦਾ। ਪਰਮੇਸ਼ੁਰ ਦੀ ਸੇਵਾ ਕਰਨ ਦੇ ਯੋਗ ਬਣਨ ਤੋਂ ਪਹਿਲਾਂ ਮਨੁੱਖ ਨੂੰ ਜੋ ਕਿ ਇੰਨਾ ਭਿੱਟਿਆ ਹੋਇਆ ਹੈ, ਤਬਦੀਲੀ ਵਿੱਚੋਂ ਲੰਘਣਾ ਪਵੇਗਾ। ਨਿਆਂ ਅਤੇ ਤਾੜਨਾ ਦੇ ਇਸ ਕੰਮ ਦੇ ਜ਼ਰੀਏ, ਮਨੁੱਖ ਆਪਣੇ ਅੰਦਰ ਦੇ ਪਲੀਤ ਅਤੇ ਭ੍ਰਿਸ਼ਟ ਤੱਤ ਨੂੰ ਪੂਰੀ ਤਰ੍ਹਾਂ ਜਾਣ ਜਾਵੇਗਾ, ਅਤੇ ਉਹ ਪੂਰੀ ਤਰਾਂ ਨਾਲ ਬਦਲਣ ਯੋਗ ਹੋ ਸਕੇਗਾ ਅਤੇ ਸ਼ੁੱਧ ਹੋ ਸਕੇਗਾ। ਸਿਰਫ਼ ਇਸ ਤਰੀਕੇ ਨਾਲ ਹੀ ਮਨੁੱਖ ਪਰਮੇਸ਼ੁਰ ਦੇ ਸਿੰਘਾਸਣ ਦੇ ਅੱਗੇ ਵਾਪਸ ਆਉਣ ਯੋਗ ਬਣ ਸਕਦਾ ਹੈ। ਵਰਤਮਾਨ ਸਮੇਂ ਵਿੱਚ ਕੀਤਾ ਜਾਂਦਾ ਸਾਰਾ ਕੰਮ ਅਜਿਹਾ ਹੈ ਤਾਂ ਜੋ ਮਨੁੱਖ ਨੂੰ ਸ਼ੁੱਧ ਕੀਤਾ ਜਾ ਸਕੇ ਤੇ ਬਦਲਿਆ ਜਾ ਸਕੇ; ਮਨੁੱਖ ਵਚਨ ਦੁਆਰਾ ਨਿਆਂ ਅਤੇ ਤਾੜਨਾ ਰਾਹੀਂ, ਅਤੇ ਇਸ ਦੇ ਨਾਲ ਹੀ ਤਾਏ ਜਾਣ ਦੁਆਰਾ, ਆਪਣੀ ਭ੍ਰਿਸ਼ਟਤਾ ਨੂੰ ਖਤਮ ਕਰ ਸਕਦਾ ਹੈ ਅਤੇ ਉਸ ਨੂੰ ਸ਼ੁੱਧ ਬਣਾਇਆ ਜਾ ਸਕਦਾ ਹੈ। ਕੰਮ ਦੇ ਇਸ ਪੜਾਅ ਨੂੰ ਮੁਕਤੀ ਦਾ ਪੜਾਅ ਸਮਝਣ ਦੀ ਬਜਾਏ, ਇਹ ਕਹਿਣਾ ਵਧੇਰੇ ਮੁਨਾਸਬ ਹੋਵੇਗਾ ਕਿ ਇਹ ਸੁਧਾਈ ਦਾ ਕੰਮ ਹੈ। ਅਸਲ ਵਿੱਚ, ਇਹ ਪੜਾਅ ਅਤੇ ਇਸ ਦੇ ਨਾਲ ਹੀ ਮੁਕਤੀ ਦੇ ਕੰਮ ਵਿੱਚ ਦੂਜਾ ਪੜਾਅ ਜਿੱਤ ਦਾ ਪੜਾਅ ਹੈ। ਵਚਨ ਦੁਆਰਾ ਨਿਆਂ ਅਤੇ ਤਾੜਨਾ ਰਾਹੀਂ ਹੀ ਮਨੁੱਖ ਪਰਮੇਸ਼ੁਰ ਦੁਆਰਾ ਪ੍ਰਾਪਤ ਕੀਤੇ ਜਾਣ ਤਕ ਪਹੁੰਚਦਾ ਹੈ, ਅਤੇ ਤਾਏ ਜਾਣ, ਨਿਆਂ ਕਰਨ, ਅਤੇ ਉਜਾਗਰ ਕਰਨ ਲਈ ਵਚਨ ਦੇ ਇਸਤੇਮਾਲ ਦੁਆਰਾ ਹੀ ਮਨੁੱਖ ਦੇ ਹਿਰਦੇ ਵਿਚਲੀਆਂ ਸਾਰੀਆਂ ਅਸ਼ੁੱਧੀਆਂ, ਧਾਰਣਾਵਾਂ, ਮਨੋਰਥਾਂ, ਅਤੇ ਵਿਅਕਤੀਗਤ ਤਾਂਘਾਂ ਪੂਰੀ ਤਰਾਂ ਉਜਾਗਰ ਹੁੰਦੀਆਂ ਹਨ। ਸ਼ਾਇਦ ਉਹ ਸਭ ਜਿਸ ਦੇ ਲਈ ਮਨੁੱਖ ਨੂੰ ਛੁਟਕਾਰਾ ਦਿਵਾਇਆ ਗਿਆ ਹੈ ਤੇ ਉਸ ਦੇ ਪਾਪ ਮਾਫ਼ ਕੀਤੇ ਗਏ ਹਨ, ਸਿਰਫ਼ ਇਹੀ ਮੰਨਿਆ ਜਾ ਸਕਦਾ ਹੈ ਕਿ ਪਰਮੇਸ਼ੁਰ ਮਨੁੱਖ ਦੀਆਂ ਉਲੰਘਣਾਵਾਂ ਨੂੰ ਯਾਦ ਨਹੀਂ ਰੱਖਦਾ ਅਤੇ ਮਨੁੱਖ ਨਾਲ ਉਸ ਦੁਆਰਾ ਕੀਤੀਆਂ ਉਲੰਘਣਾਵਾਂ ਦੇ ਅਨੁਸਾਰ ਵਿਹਾਰ ਨਹੀਂ ਕਰਦਾ। ਪਰ, ਜਦੋਂ ਮਨੁੱਖ, ਜੋ ਕਿ ਮਾਸ ਤੋਂ ਬਣੇ ਸਰੀਰ ਵਿੱਚ ਰਹਿੰਦਾ ਹੈ, ਨੂੰ ਪਾਪ ਤੋਂ ਮੁਕਤ ਨਾ ਕੀਤਾ ਗਿਆ ਹੋਵੇ, ਤਾਂ ਨਿਰੰਤਰ ਆਪਣੇ ਭ੍ਰਿਸ਼ਟ ਸ਼ਤਾਨੀ ਸੁਭਾਅ ਨੂੰ ਪ੍ਰਗਟ ਕਰਦਿਆਂ, ਉਹ ਸਿਰਫ਼ ਪਾਪ ਕਰਨਾ ਜਾਰੀ ਰੱਖ ਸਕਦਾ ਹੈ। ਇਹ ਉਹ ਜੀਵਨ ਹੈ ਜੋ ਮਨੁੱਖ ਬਿਤਾਉਂਦਾ ਹੈ, ਪਾਪ ਕਰਨ ਅਤੇ ਮਾਫ਼ ਕੀਤੇ ਜਾਣ ਦਾ ਕਦੇ ਨਾ ਮੁੱਕਣ ਵਾਲੇ ਸਿਲਸਿਲਾ। ਮਨੁੱਖਜਾਤੀ ਦਾ ਵੱਡਾ ਹਿੱਸਾ ਦਿਨੇ ਪਾਪ ਸਿਰਫ਼ ਇਸ ਲਈ ਕਰਦਾ ਹੈ ਤਾਂ ਜੋ ਸ਼ਾਮ ਨੂੰ ਤੌਬਾ ਕੀਤੀ ਜਾ ਸਕੇ। ਇਸ ਢੰਗ ਨਾਲ, ਹਾਲਾਂਕਿ ਪਾਪ ਬਲੀ ਮਨੁੱਖ ਦੇ ਲਈ ਹਮੇਸ਼ਾ ਅਸਰਦਾਰ ਹੁੰਦੀ ਹੈ, ਪਰ ਇਹ ਮਨੁੱਖ ਨੂੰ ਪਾਪ ਤੋਂ ਬਚਾ ਨਹੀਂ ਸਕੇਗੀ। ਮੁਕਤੀ ਦਾ ਸਿਰਫ਼ ਅੱਧਾ ਕੰਮ ਹੀ ਪੂਰਾ ਹੋਇਆ ਹੈ, ਕਿਉਂਕਿ ਮਨੁੱਖ ਕੋਲ ਅਜੇ ਵੀ ਭ੍ਰਿਸ਼ਟ ਸੁਭਾਅ ਹੈ। ਉਦਾਹਰਣ ਲਈ, ਜਦੋਂ ਲੋਕਾਂ ਨੂੰ ਅਹਿਸਾਸ ਹੋਇਆ ਕਿ ਉਹ ਮੋਆਬ ਤੋਂ ਆਏ ਹਨ, ਤਾਂ ਉਨ੍ਹਾਂ ਨੇ ਸ਼ਿਕਾਇਤਾਂ ਕੀਤੀਆਂ, ਜੀਵਨ ਦਾ ਪਿੱਛਾ ਕਰਨਾ ਬੰਦ ਕਰ ਦਿੱਤਾ, ਅਤੇ ਉੱਕਾ ਹੀ ਨਾਂਹਪੱਖੀ ਹੋ ਗਏ। ਕੀ ਇਹ, ਇਹ ਨਹੀਂ ਦਿਖਾਉਂਦਾ ਕਿ ਮਨੁੱਖਤਾ ਅਜੇ ਵੀ ਪਰਮੇਸ਼ੁਰ ਦੇ ਇਖਤਿਆਰ ਦੇ ਪੂਰੀ ਤਰ੍ਹਾਂ ਅਧੀਨ ਹੋਣ ਵਿੱਚ ਸਮਰਥ ਨਹੀਂ ਹੈ? ਕੀ ਇਹ ਹੂਬਹੂ ਉਨ੍ਹਾਂ ਦਾ ਭ੍ਰਿਸ਼ਟ ਸ਼ਤਾਨੀ ਸੁਭਾਅ ਨਹੀਂ ਹੈ? ਜਦੋਂ ਤੈਨੂੰ ਤਾੜਿਆ ਨਹੀਂ ਜਾ ਰਿਹਾ ਸੀ, ਤਾਂ ਤੇਰੇ ਹੱਥ ਹੋਰ ਸਭਨਾਂ ਨਾਲੋਂ ਉੱਚੇ ਸਨ, ਇੱਥੋਂ ਤਕ ਕਿ ਯਿਸੂ ਦੇ ਹੱਥਾਂ ਤੋਂ ਵੀ। ਤੇ ਤੂੰ ਉੱਚੀ ਅਵਾਜ਼ ਵਿੱਚ ਦੁਹਾਈ ਦਿੱਤੀ: “ਪਰਮੇਸ਼ੁਰ ਦਾ ਪਿਆਰਾ ਪੁੱਤਰ ਬਣ! ਪਰਮੇਸ਼ੁਰ ਦਾ ਨੇੜਲਾ ਬਣ! ਅਸੀਂ ਸ਼ਤਾਨ ਅੱਗੇ ਝੁਕਣ ਦੀ ਬਜਾਏ ਮਰ ਜਾਵਾਂਗੇ! ਪੁਰਾਣੇ ਸ਼ਤਾਨ ਦਾ ਵਿਦ੍ਰੋਹ ਕਰ! ਵੱਡੇ ਲਾਲ ਅਜਗਰ ਦਾ ਵਿਦ੍ਰੋਹ ਕਰ! ਵੱਡਾ ਲਾਲ ਅਜਗਰ ਸ਼ਕਤੀ ਤੋਂ ਮੂਧੇ ਮੂੰਹ ਡਿੱਗੇ! ਪਰਮੇਸ਼ੁਰ ਸਾਨੂੰ ਸੰਪੂਰਣ ਬਣਾਏ!” ਤੇਰੀਆਂ ਚੀਕਾਂ ਹੋਰਨਾਂ ਸਭਨਾਂ ਨਾਲੋਂ ਉੱਚੀਆਂ ਸਨ। ਪਰ ਫਿਰ ਤਾੜਨਾ ਦਾ ਸਮਾਂ ਆਇਆ ਤੇ, ਇੱਕ ਵਾਰ ਫਿਰ, ਮਨੁੱਖਤਾ ਦਾ ਭ੍ਰਿਸ਼ਟ ਸੁਭਾਅ ਪ੍ਰਗਟ ਹੋਇਆ। ਤਦ, ਉਨ੍ਹਾਂ ਦੀਆਂ ਚੀਕਾਂ ਬੰਦ ਹੋ ਗਈਆਂ, ਅਤੇ ਉਨ੍ਹਾਂ ਦਾ ਦ੍ਰਿੜ੍ਹ ਨਿਸ਼ਚਾ ਅਸਫ਼ਲ ਹੋ ਗਿਆ। ਇਹ ਮਨੁੱਖ ਦੀ ਭ੍ਰਿਸ਼ਟਤਾ ਹੈ; ਜੋ ਪਾਪ ਨਾਲੋਂ ਵੀ ਵਧੇਰੇ ਡੂੰਘੀ ਹੈ, ਇਹ ਉਹ ਚੀਜ਼ ਹੈ ਜੋ ਸ਼ਤਾਨ ਦੁਆਰਾ ਬੀਜੀ ਗਈ ਹੈ ਅਤੇ ਮਨੁੱਖ ਦੇ ਅੰਦਰ ਡੂੰਘੀਆਂ ਜੜ੍ਹਾਂ ਫੜ ਚੁੱਕੀ ਹੈ। ਮਨੁੱਖ ਲਈ ਆਪਣੇ ਪਾਪਾਂ ਬਾਰੇ ਜਾਣੂ ਹੋਣਾ ਸੌਖਾ ਕੰਮ ਨਹੀਂ ਹੈ; ਉਸ ਕੋਲ ਆਪਣੇ ਡੂੰਘੀਆਂ ਜੜ੍ਹਾਂ ਫੜ ਚੁੱਕੇ ਸੁਭਾਅ ਨੂੰ ਪਛਾਣਨ ਦਾ ਕੋਈ ਤਰੀਕਾ ਨਹੀਂ ਹੈ, ਅਤੇ ਇਸ ਨਤੀਜੇ ਨੂੰ ਹਾਸਲ ਕਰਨ ਲਈ ਉਸ ਲਈ ਵਚਨ ਦੁਆਰਾ ਨਿਆਂ ’ਤੇ ਨਿਰਭਰ ਕਰਨਾ ਜ਼ਰੂਰੀ ਹੈ। ਸਿਰਫ਼ ਇਸ ਤਰ੍ਹਾਂ ਹੀ ਮਨੁੱਖ ਨੂੰ ਸਹਿਜੇ-ਸਹਿਜੇ ਇਸ ਮੁਕਾਮ ਤੋਂ ਅੱਗੇ ਬਦਲਿਆ ਜਾ ਸਕਦਾ ਹੈ। ਮਨੁੱਖ ਬੀਤੇ ਸਮਿਆਂ ਵਿੱਚ ਇਸ ਤਰ੍ਹਾਂ ਚੀਕਿਆ ਕਿਉਂਕਿ ਉਸ ਨੂੰ ਆਪਣੇ ਮੂਲ ਭ੍ਰਿਸ਼ਟ ਸੁਭਾਅ ਦੀ ਕੋਈ ਸਮਝ ਨਹੀਂ ਸੀ। ਇਹ ਉਹ ਅਸ਼ੁੱਧੀਆਂ ਹਨ ਜੋ ਮਨੁੱਖ ਦੇ ਅੰਦਰ ਮੌਜੂਦ ਹਨ। ਨਿਆਂ ਅਤੇ ਤਾੜਨਾ ਦੇ ਇੰਨੇ ਲੰਬੇ ਅਰਸੇ ਦੌਰਾਨ, ਮਨੁੱਖ ਤਣਾਅ ਦੇ ਮਾਹੌਲ ਵਿੱਚ ਜੀਉਂਦਾ ਰਿਹਾ। ਕੀ ਇਹ ਸਭ ਕੁਝ ਵਚਨ ਦੁਆਰਾ ਪ੍ਰਾਪਤ ਨਹੀਂ ਹੋਇਆ ਸੀ? ਕੀ ਤੂੰ ਵੀ ਸੇਵਕਾਂ ਦੇ ਪਰਤਾਵੇ ਤੋਂ ਪਹਿਲਾਂ ਬਹੁਤ ਉੱਚੀ ਆਵਾਜ਼ ਵਿੱਚ ਨਹੀਂ ਚੀਕਿਆ ਸੀ? “ਰਾਜ ਵਿੱਚ ਦਾਖਲ ਹੋਵੋ! ਜਿਹੜੇ ਇਸ ਨਾਮ ਨੂੰ ਸਵੀਕਾਰਦੇ ਹਨ ਉਹ ਸਭ ਰਾਜ ਵਿੱਚ ਪ੍ਰਵੇਸ਼ ਕਰਨਗੇ! ਸਭ ਪਰਮੇਸ਼ੁਰ ਨਾਲ ਸਾਂਝ ਪਾਉਣਗੇ!” ਜਦੋਂ ਸੇਵਕਾਂ ਦਾ ਪਰਤਾਵਾ ਆਇਆ, ਤਾਂ ਫਿਰ ਤੂੰ ਬਿਲਕੁਲ ਵੀ ਦੁਹਾਈ ਨਹੀਂ ਦਿੱਤੀ। ਐਨ ਸ਼ੁਰੂਆਤ ਵਿੱਚ, ਸਭ ਨੇ ਦੁਹਾਈ ਦਿੱਤੀ, “ਹੇ ਪਰਮੇਸ਼ੁਰ! ਤੂੰ ਜਿੱਥੇ ਵੀ ਮੈਨੂੰ ਰੱਖੇਂਗਾ, ਮੈਂ ਤੇਰੇ ਮਾਰਗ ਦਰਸ਼ਨ ਦੇ ਅਧੀਨ ਹੋ ਜਾਵਾਂਗਾ।” ਪਰਮੇਸ਼ੁਰ ਦੇ ਵਚਨ ਪੜ੍ਹਨ ’ਤੇ, “ਮੇਰਾ ਪੌਲੁਸ ਕੌਣ ਬਣੇਗਾ?” ਲੋਕਾਂ ਨੇ ਕਿਹਾ, “ਮੈਂ ਤਿਆਰ ਹਾਂ!” ਫਿਰ ਉਨ੍ਹਾਂ ਨੇ ਵਚਨ ਵੇਖੇ, “ਤੇ ਅੱਯੂਬ ਦੀ ਨਿਹਚਾ ਬਾਰੇ ਕੀ ਕਹੋਗੇ?” ਅਤੇ ਕਿਹਾ, “ਮੈਂ ਅੱਯੂਬ ਦੀ ਨਿਹਚਾ ਆਪਣੇ ਉੱਪਰ ਲੈਣੀ ਚਾਹੁੰਦਾ ਹਾਂ। ਹੇ ਪਰਮੇਸ਼ੁਰ, ਕਿਰਪਾ ਕਰਕੇ ਮੈਨੂੰ ਪਰਖ!” ਜਦੋਂ ਸੇਵਕਾਂ ਦਾ ਪਰਤਾਵਾ ਆਇਆ, ਤਾਂ ਉਹ ਇਕਦਮ ਹੀ ਢਹਿਢੇਰੀ ਹੋ ਗਏ ਅਤੇ ਦੁਬਾਰਾ ਮਸਾਂ ਹੀ ਖੜ੍ਹੇ ਹੋ ਸਕੇ। ਇਸ ਤੋਂ ਬਾਅਦ, ਥੋੜ੍ਹਾ-ਥੋੜ੍ਹਾ ਕਰਕੇ, ਉਨ੍ਹਾਂ ਦੇ ਹਿਰਦੇ ਦੀਆਂ ਅਸ਼ੁੱਧੀਆਂ ਘਟਦੀਆਂ ਗਈਆਂ। ਕੀ ਇਹ ਵਚਨ ਦੇ ਜ਼ਰੀਏ ਪ੍ਰਾਪਤ ਨਹੀਂ ਹੋਇਆ ਸੀ? ਤਾਂ, ਅੱਜ ਤੁਸੀਂ ਜੋ ਅਨੁਭਵ ਕੀਤਾ ਹੈ ਹੈ ਉਹ ਵਚਨ ਰਾਹੀਂ ਪ੍ਰਾਪਤ ਕੀਤੇ ਗਏ ਨਤੀਜੇ ਹਨ, ਯਿਸੂ ਦੇ ਨਿਸ਼ਾਨ ਅਤੇ ਅਚਰਜ ਦਿਖਾਉਣ ਰਾਹੀਂ ਪ੍ਰਾਪਤ ਕੀਤੇ ਨਤੀਜਿਆਂ ਤੋਂ ਵੀ ਕਿਤੇ ਵੱਡੇ। ਪਰਮੇਸ਼ੁਰ ਦਾ ਪ੍ਰਤਾਪ ਜੋ ਤੈਨੂੰ ਦਿਖਾਈ ਦਿੰਦਾ ਹੈ ਅਤੇ ਖੁਦ ਪਰਮੇਸ਼ੁਰ ਦਾ ਅਧਿਕਾਰ ਜੋ ਤੈਨੂੰ ਦਿਖਾਈ ਦਿੰਦਾ ਹੈ, ਮਹਿਜ਼ ਸਲੀਬ ’ਤੇ ਲਟਕਾਏ ਜਾਣ ਦੇ ਜ਼ਰੀਏ, ਰੋਗ ਨੂੰ ਦੂਰ ਕਰਨ ਤੇ ਦੁਸ਼ਟ ਆਤਮਾਵਾਂ ਨੂੰ ਬਾਹਰ ਕੱਢਣ ਦੇ ਜ਼ਰੀਏ ਹੀ ਦਿਖਾਈ ਨਹੀਂ ਦਿੰਦੇ ਹਨ, ਸਗੋਂ ਵਧੇਰੇ ਮਹੱਤਵਪੂਰਣ ਰੂਪ ਵਿੱਚ ਉਸ ਦੇ ਵਚਨ ਦੇ ਨਿਆਂ ਦੇ ਜ਼ਰੀਏ ਦਿਖਾਈ ਦਿੰਦੇ ਹਨ। ਇਹ ਤੈਨੂੰ ਦਿਖਾਉਂਦਾ ਹੈ ਕਿ ਪਰਮੇਸ਼ੁਰ ਦਾ ਅਧਿਕਾਰ ਅਤੇ ਸਮਰੱਥਾ ਸਿਰਫ਼ ਨਿਸ਼ਾਨ ਦਿਖਾਉਣ, ਰੋਗ ਨੂੰ ਦੂਰ ਕਰਨ, ਅਤੇ ਦੁਸ਼ਟ ਆਤਮਾਵਾਂ ਨੂੰ ਬਾਹਰ ਕੱਢਣ ਤੋਂ ਨਹੀਂ ਬਣੇ ਹੋਏ, ਸਗੋਂ ਇਹ ਕਿ ਪਰਮੇਸ਼ੁਰ ਦੇ ਵਚਨ ਦਾ ਨਿਆਂ ਪਰਮੇਸ਼ੁਰ ਦੇ ਅਧਿਕਾਰ ਦੀ ਨੁਮਾਇੰਦਗੀ ਕਰਨ ਅਤੇ ਉਸ ਦੀ ਸਰਬ ਸ਼ਕਤੀਮਾਨਤਾ ਨੂੰ ਪਰਗਟ ਕਰਨ ਦੇ ਬਿਹਤਰ ਢੰਗ ਨਾਲ ਯੋਗ ਹੈ।

ਮਨੁੱਖ ਨੇ ਹੁਣ ਜੋ ਪ੍ਰਾਪਤ ਕੀਤਾ ਹੈ—ਉਸ ਦਾ ਮੌਜੂਦਾ ਰੁਤਬਾ, ਗਿਆਨ, ਪ੍ਰੇਮ, ਵਫ਼ਾਦਾਰੀ, ਆਗਿਆਕਾਰਤਾ ਅਤੇ ਅੰਤਰਦ੍ਰਿਸ਼ਟੀ—ਇਹ ਵਚਨ ਦੇ ਨਿਆਂ ਰਾਹੀਂ ਪ੍ਰਾਪਤ ਕੀਤੇ ਗਏ ਨਤੀਜੇ ਹਨ। ਕਿ ਤੂੰ ਅੱਜ ਤਕ ਵਫ਼ਾਦਾਰ ਹੋਣ ਦੇ ਯੋਗ ਹੈਂ ਅਤੇ ਅਟੱਲ ਰਹਿਣ ਦੇ ਯੋਗ ਹੈਂ ਤਾਂ ਇਹ ਵਚਨ ਦੇ ਜ਼ਰੀਏ ਪ੍ਰਾਪਤ ਕੀਤਾ ਗਿਆ ਹੈ। ਹੁਣ ਮਨੁੱਖ ਵੇਖਦਾ ਹੈ ਕਿ ਦੇਹਧਾਰੀ ਪਰਮੇਸ਼ੁਰ ਦਾ ਕੰਮ ਅਸਲ ਵਿੱਚ ਅਸਧਾਰਣ ਹੈ, ਅਤੇ ਇਸ ਵਿੱਚ ਬਹੁਤ ਕੁਝ ਅਜਿਹਾ ਹੈ ਜੋ ਮਨੁੱਖ ਪ੍ਰਾਪਤ ਨਹੀਂ ਕਰ ਸਕਦਾ, ਅਤੇ ਉਹ ਰਹੱਸ ਅਤੇ ਅਚਰਜ ਹਨ। ਇਸ ਲਈ, ਬਹੁਤ ਸਾਰਿਆਂ ਨੇ ਅਧੀਨਗੀ ਮੰਨ ਲਈ ਹੈ। ਕੁਝ ਆਪਣੇ ਜਨਮ ਤੋਂ ਲੈ ਕੇ ਹੁਣ ਤਕ ਕਦੇ ਕਿਸੇ ਮਨੁੱਖ ਦੇ ਅਧੀਨ ਨਹੀਂ ਹੋਏ, ਫਿਰ ਵੀ ਜਦੋਂ ਉਹ ਇਸ ਸਮੇਂ ਪਰਮੇਸ਼ੁਰ ਦੇ ਵਚਨਾਂ ਨੂੰ ਵੇਖਦੇ ਹਨ, ਤਾਂ ਉਹ ਬਗੈਰ ਇਸ ਵੱਲ ਕੋਈ ਧਿਆਨ ਦਿੱਤਿਆਂ ਕਿ ਉਨ੍ਹਾਂ ਨੇ ਅਜਿਹਾ ਕੀਤਾ ਹੈ, ਪੂਰੀ ਤਰ੍ਹਾਂ ਅਧੀਨ ਹੋ ਜਾਂਦੇ ਹਨ, ਅਤੇ ਉਹ ਕੋਈ ਪੜਤਾਲ ਕਰਨ ਜਾਂ ਕੁਝ ਹੋਰ ਕਹਿਣ ਦਾ ਹੌਸਲਾ ਨਹੀਂ ਕਰਦੇ। ਮਨੁੱਖਤਾ ਵਚਨ ਦੇ ਅਧੀਨ ਆ ਗਈ ਹੈ ਅਤੇ ਵਚਨ ਦੇ ਨਿਆਂ ਦੇ ਅਧੀਨ ਨਿਸੱਤ ਪਈ ਹੈ। ਜੇ ਪਰਮੇਸ਼ੁਰ ਦਾ ਆਤਮਾ ਮਨੁੱਖ ਨਾਲ ਸਿੱਧਿਆਂ ਗੱਲ ਕਰਦਾ, ਤਾਂ ਮਨੁੱਖਜਾਤੀ ਪੂਰੀ ਤਰ੍ਹਾਂ ਅਵਾਜ਼ ਦੇ ਅਧੀਨ ਹੋ ਜਾਂਦੀ, ਪ੍ਰਕਾਸ਼ਨ ਦੇ ਵਚਨਾਂ ਤੋਂ ਬਗੈਰ ਹੇਠਾਂ ਡਿਗ ਪੈਂਦੀ, ਕਾਫ਼ੀ ਹੱਦ ਤਕ ਉਸੇ ਤਰ੍ਹਾਂ ਜਿਵੇਂ ਪੌਲੁਸ ਦੰਮਿਸਕ ਦੇ ਰਾਹ ’ਤੇ ਚਾਨਣ ਵਿੱਚ ਧਰਤੀ ਉੱਤੇ ਡਿੱਗ ਪਿਆ ਸੀ। ਜੇ ਪਰਮੇਸ਼ੁਰ ਇਸ ਢੰਗ ਨਾਲ ਕੰਮ ਕਰਨਾ ਜਾਰੀ ਰੱਖਦਾ ਤਾਂ ਮਨੁੱਖ ਕਦੇ ਵੀ ਵਚਨ ਦੇ ਨਿਆਂ ਰਾਹੀਂ ਆਪਣੇ ਖੁਦ ਦੇ ਭ੍ਰਿਸ਼ਟਾਚਾਰ ਨੂੰ ਜਾਣਨ ਦੇ ਯੋਗ ਨਾ ਹੁੰਦਾ ਅਤੇ ਇੰਝ ਮੁਕਤੀ ਪ੍ਰਾਪਤ ਨਾ ਹੁੰਦੀ। ਪਰਮੇਸ਼ੁਰ ਸਿਰਫ਼ ਸਰੀਰ ਧਾਰਨ ਕਰਕੇ ਹੀ ਹਰ ਇੱਕ ਮਨੁੱਖ ਦੇ ਕੰਨਾਂ ਤਕ ਆਪਣੇ ਵਚਨਾਂ ਨੂੰ ਵਿਅਕਤੀਗਤ ਤੌਰ ਤੇ ਪਹੁੰਚਾ ਸਕਦਾ ਹੈ, ਤਾਂ ਜੋ ਹਰ ਕੋਈ ਜਿਸ ਕੋਲ ਕੰਨ ਹਨ ਉਸ ਦੇ ਵਚਨਾਂ ਨੂੰ ਸੁਣ ਸਕੇ ਅਤੇ ਵਚਨ ਦੁਆਰਾ ਉਸ ਦੇ ਨਿਆਂ ਦਾ ਕੰਮ ਪ੍ਰਾਪਤ ਕਰ ਸਕੇ। ਇਹ ਨਤੀਜਾ ਸਿਰਫ਼ ਉਸ ਦੇ ਵਚਨ ਦੁਆਰਾ ਪ੍ਰਾਪਤ ਹੁੰਦਾ ਹੈ, ਨਾ ਕਿ ਅਧੀਨ ਹੋਏ ਮਨੁੱਖ ਨੂੰ ਡਰਾਉਣ ਲਈ ਆਤਮਾ ਦੇ ਪਰਗਟ ਹੋਣ ਦੁਆਰਾ। ਸਿਰਫ਼ ਇਸੇ ਵਿਹਾਰਕ ਅਤੇ ਫਿਰ ਵੀ ਅਸਾਧਾਰਣ ਕੰਮ ਦੁਆਰਾ ਹੀ ਅਨੇਕਾਂ ਸਾਲਾਂ ਤੋਂ ਡੂੰਘਾਈਆਂ ਵਿੱਚ ਲੁਕਿਆ, ਮਨੁੱਖ ਦਾ ਪੁਰਾਣਾ ਸੁਭਾਅ, ਪੂਰੀ ਤਰ੍ਹਾਂ ਨਾਲ ਉਜਾਗਰ ਕੀਤਾ ਜਾ ਸਕਦਾ ਹੈ, ਤਾਂ ਜੋ ਮਨੁੱਖ ਇਸ ਨੂੰ ਪਛਾਣ ਸਕੇ ਅਤੇ ਇਸ ਨੂੰ ਬਦਲਵਾ ਸਕੇ। ਇਹ ਗੱਲਾਂ ਦੇਹਧਾਰੀ ਪਰਮੇਸ਼ੁਰ ਦਾ ਸਾਰਾ ਵਿਹਾਰਕ ਕੰਮ ਹਨ, ਜਿਸ ਵਿੱਚ, ਬੋਲ ਕੇ ਅਤੇ ਵਿਹਾਰਕ ਰੂਪ ਵਿੱਚ ਨਿਆਂ ਨੂੰ ਲਾਗੂ ਕਰਕੇ, ਉਹ ਵਚਨ ਦੁਆਰਾ ਮਨੁੱਖ ਉੱਤੇ ਨਿਆਂ ਦੇ ਨਤੀਜੇ ਪ੍ਰਾਪਤ ਕਰਦਾ ਹੈ। ਇਹ ਦੇਹਧਾਰੀ ਪਰਮੇਸ਼ੁਰ ਦਾ ਅਧਿਕਾਰ ਹੈ ਅਤੇ ਪਰਮੇਸ਼ੁਰ ਦੇ ਦੇਹਧਾਰਣ ਦੀ ਅਹਿਮੀਅਤ ਹੈ। ਇਹ ਦੇਹਧਾਰੀ ਪਰਮੇਸ਼ੁਰ ਦੇ ਅਧਿਕਾਰ ਨੂੰ ਜਾਣੂ ਕਰਾਉਣ ਲਈ, ਵਚਨ ਦੇ ਕੰਮ ਦੁਆਰਾ ਪ੍ਰਾਪਤ ਕੀਤੇ ਨਤੀਜਿਆਂ ਨੂੰ ਜਾਣੂ ਕਰਾਉਣ ਲਈ, ਅਤੇ ਇਹ ਜਾਣੂ ਕਰਾਉਣ ਵਾਸਤੇ ਕੀਤਾ ਜਾਂਦਾ ਹੈ ਕਿ ਆਤਮਾ ਸਰੀਰ ਵਿੱਚ ਆਇਆ ਹੈ ਅਤੇ ਵਚਨ ਦੁਆਰਾ ਮਨੁੱਖ ਦਾ ਨਿਆਂ ਕਰਨ ਦੁਆਰਾ ਆਪਣੇ ਅਧਿਕਾਰ ਦਾ ਵਿਖਾਵਾ ਕਰਦਾ ਹੈ। ਹਾਲਾਂਕਿ ਉਸ ਦਾ ਸਰੀਰ ਇੱਕ ਆਮ ਅਤੇ ਸਧਾਰਣ ਮਨੁੱਖੀ ਸੁਭਾਅ ਦਾ ਬਾਹਰੀ ਰੂਪ ਹੈ, ਪਰ ਇਹ ਉਸ ਦੇ ਵਚਨਾਂ ਦੁਆਰਾ ਪ੍ਰਾਪਤ ਹੋਣ ਵਾਲੇ ਨਤੀਜੇ ਹਨ ਜੋ ਮਨੁੱਖ ਨੂੰ ਦਿਖਾਉਂਦੇ ਹਨ ਕਿ ਪਰਮੇਸ਼ੁਰ ਅਧਿਕਾਰ ਨਾਲ ਭਰਪੂਰ ਹੈ, ਕਿ ਉਹ ਖੁਦ ਪਰਮੇਸ਼ੁਰ ਹੈ, ਅਤੇ ਇਹ ਕਿ ਉਸ ਦੇ ਵਚਨ ਖੁਦ ਪਰਮੇਸ਼ੁਰ ਦਾ ਪ੍ਰਗਟਾਵਾ ਹਨ। ਇਸ ਤੋਂ ਭਾਵ ਹੈ ਕਿ ਸਾਰੀ ਮਨੁੱਖਤਾ ਨੂੰ ਦਿਖਾਇਆ ਜਾਂਦਾ ਹੈ ਕਿ ਉਹ ਖੁਦ ਪਰਮੇਸ਼ੁਰ ਹੈ, ਕਿ ਉਹ ਖੁਦ ਪਰਮੇਸ਼ੁਰ ਹੀ ਹੈ ਜਿਸ ਨੇ ਸਰੀਰ ਧਾਰਨ ਕੀਤਾ, ਕਿ ਕੋਈ ਉਸ ਨੂੰ ਠੇਸ ਨਹੀਂ ਪਹੁੰਚਾਏਗਾ, ਅਤੇ ਇਹ ਕਿ ਕੋਈ ਵੀ ਵਚਨ ਦੁਆਰਾ ਉਸ ਦੇ ਨਿਆਂ ਨੂੰ ਪਛਾੜ ਨਹੀਂ ਸਕਦਾ, ਅਤੇ ਹਨੇਰੇ ਦੀ ਕੋਈ ਸ਼ਕਤੀ ਉਸ ਦੇ ਅਧਿਕਾਰ ਉੱਪਰ ਜਿੱਤ ਨਹੀਂ ਪਾ ਸਕਦੀ। ਮਨੁੱਖ ਸਮੁੱਚੇ ਰੂਪ ਵਿੱਚ ਉਸ ਦੇ ਅਧੀਨ ਹੁੰਦਾ ਹੈ ਕਿਉਂਕਿ ਉਹ ਦੇਹਧਾਰੀ ਹੋਇਆ ਵਚਨ ਹੈ, ਉਸ ਦੇ ਅਧਿਕਾਰ ਦੇ ਕਾਰਨ, ਅਤੇ ਵਚਨ ਦੁਆਰਾ ਉਸ ਦੇ ਨਿਆਂ ਦੇ ਕਾਰਨ ਉਸ ਦੇ ਅਧੀਨ ਹੁੰਦਾ ਹੈ। ਉਸ ਦੇ ਦੇਹਧਾਰੀ ਰੂਪ ਦੁਆਰਾ ਲਿਆਂਦਾ ਕੰਮ ਹੀ ਉਹ ਅਧਿਕਾਰ ਹੈ ਜੋ ਉਸ ਦੇ ਕੋਲ ਹੈ। ਉਹ ਸਰੀਰ ਇਸ ਲਈ ਧਾਰਨ ਕਰਦਾ ਹੈ ਕਿਉਂਕਿ ਸਰੀਰ ਵੀ ਅਧਿਕਾਰ ਧਾਰਨ ਕਰ ਸਕਦਾ ਹੈ, ਅਤੇ ਉਹ ਮਨੁੱਖਜਾਤੀ ਦਰਮਿਆਨ ਵਿਹਾਰਕ ਢੰਗ ਨਾਲ ਕੰਮ ਪੂਰਾ ਕਰਨ ਦੇ ਸਮਰੱਥ ਹੈ, ਅਜਿਹੇ ਢੰਗ ਨਾਲ ਜੋ ਮਨੁੱਖ ਲਈ ਦਿੱਸਣਯੋਗ ਅਤੇ ਛੋਹਣਯੋਗ ਹੈ। ਇਹ ਕੰਮ ਪਰਮੇਸ਼ੁਰ ਦੇ ਆਤਮਾ ਦੁਆਰਾ ਸਿੱਧੇ ਤੌਰ ਤੇ ਕੀਤੇ ਕੰਮ ਨਾਲੋਂ ਕਿਤੇ ਜ਼ਿਆਦਾ ਯਥਾਰਥਵਾਦੀ ਹੈ, ਜਿਸ ਕੋਲ ਸਾਰਾ ਅਧਿਕਾਰ ਹੈ, ਅਤੇ ਇਸ ਦੇ ਨਤੀਜੇ ਵੀ ਪ੍ਰਤੱਖ ਹਨ। ਅਜਿਹਾ ਇਸ ਕਰਕੇ ਹੈ ਕਿਉਂਕਿ ਪਰਮੇਸ਼ੁਰ ਦਾ ਦੇਹਧਾਰੀ ਰੂਪ ਵਿਹਾਰਕ ਢੰਗ ਨਾਲ ਬੋਲ ਅਤੇ ਕੰਮ ਕਰ ਸਕਦਾ ਹੈ। ਉਸ ਦੇ ਸਰੀਰ ਦੇ ਬਾਹਰੀ ਰੂਪ ਕੋਲ ਕੋਈ ਅਧਿਕਾਰ ਨਹੀਂ ਹੁੰਦਾ, ਅਤੇ ਮਨੁੱਖ ਦੁਆਰਾ ਇਸ ਤਕ ਪਹੁੰਚਿਆ ਜਾ ਸਕਦਾ ਹੈ, ਜਦਕਿ ਉਸ ਦੇ ਤੱਤ ਕੋਲ ਅਧਿਕਾਰ ਜ਼ਰੂਰ ਹੁੰਦਾ ਹੈ, ਪਰ ਉਸ ਦਾ ਅਧਿਕਾਰ ਕਿਸੇ ਨੂੰ ਵੀ ਦਿਸਦਾ ਨਹੀਂ ਹੈ। ਜਦੋਂ ਉਹ ਬੋਲਦਾ ਅਤੇ ਕੰਮ ਕਰਦਾ ਹੈ, ਤਾਂ ਮਨੁੱਖ ਉਸ ਦੇ ਅਧਿਕਾਰ ਦੀ ਹੋਂਦ ਦਾ ਪਤਾ ਲਗਾਉਣ ਦੇ ਯੋਗ ਨਹੀਂ ਹੁੰਦਾ ਹੈ; ਇਹ ਉਸ ਲਈ ਵਿਹਾਰਕ ਕਿਸਮ ਦਾ ਕੰਮ ਕਰਨਾ ਸੁਖਾਲਾ ਬਣਾਉਂਦਾ ਹੈ। ਇਹ ਸਾਰਾ ਵਿਹਾਰਕ ਕੰਮ ਨਤੀਜੇ ਪ੍ਰਾਪਤ ਕਰ ਸਕਦਾ ਹੈ। ਭਾਵੇਂ ਕਿ ਕਿਸੇ ਮਨੁੱਖ ਨੂੰ ਇਹ ਅਹਿਸਾਸ ਨਹੀਂ ਹੁੰਦਾ ਕਿ ਉਸ ਦੇ ਕੋਲ ਅਧਿਕਾਰ ਹੈ, ਜਾਂ ਇਹ ਦਿਖਾਈ ਨਹੀਂ ਦਿੰਦਾ ਕਿ ਉਸ ਨੂੰ ਠੇਸ ਨਹੀਂ ਪਹੁੰਚਦੀ, ਜਾਂ ਉਸ ਦਾ ਕ੍ਰੋਧ ਦਿਖਾਈ ਨਹੀਂ ਦਿੰਦਾ, ਪਰ ਆਪਣੇ ਕੱਜੇ ਹੋਏ ਅਧਿਕਾਰ, ਆਪਣੇ ਲੁਕੇ ਹੋਏ ਕ੍ਰੋਧ, ਅਤੇ ਖੁੱਲ੍ਹ ਕੇ ਬੋਲੇ ਜਾਣ ਵਾਲੇ ਵਚਨਾਂ ਰਾਹੀਂ ਉਹ ਆਪਣੇ ਵਚਨਾਂ ਦੇ ਨਿਰਧਾਰਤ ਨਤੀਜੇ ਪ੍ਰਾਪਤ ਕਰਦਾ ਹੈ। ਦੂਜੇ ਸ਼ਬਦਾਂ ਵਿੱਚ, ਉਸ ਦੀ ਅਵਾਜ਼ ਦੀ ਤਰਜ਼, ਉਸ ਦੇ ਬੋਲਾਂ ਵਿੱਚ ਸਖਤਾਈ, ਅਤੇ ਉਸ ਦੇ ਵਚਨਾਂ ਵਿਚਲੀ ਸਾਰੀ ਬੁੱਧ ਦੁਆਰਾ, ਮਨੁੱਖ ਨੂੰ ਬਿਲਕੁਲ ਭਰੋਸਾ ਹੋ ਜਾਂਦਾ ਹੈ। ਇਸ ਤਰ੍ਹਾਂ, ਮਨੁੱਖ ਦੇਹਧਾਰੀ ਪਰਮੇਸ਼ੁਰ ਦੇ ਵਚਨ ਦੇ ਅਧੀਨ ਹੋ ਜਾਂਦਾ ਹੈ, ਜਿਸ ਕੋਲ ਦੇਖਣ ਵਿੱਚ ਕੋਈ ਵੀ ਅਧਿਕਾਰ ਨਹੀਂ ਹੈ, ਨਤੀਜੇ ਵਜੋਂ ਮਨੁੱਖ ਨੂੰ ਬਚਾਉਣ ਦਾ ਪਰਮੇਸ਼ੁਰ ਦਾ ਉਦੇਸ਼ ਪੂਰਾ ਹੋ ਜਾਂਦਾ ਹੈ। ਉਸ ਦੇ ਦੇਹਧਾਰਣ ਦੀ ਅਹਿਮੀਅਤ ਦਾ ਇੱਕ ਹੋਰ ਪਹਿਲੂ ਵੀ ਹੈ: ਵਧੇਰੇ ਯਥਾਰਥਵਾਦੀ ਢੰਗ ਨਾਲ ਬੋਲਣਾ ਅਤੇ ਉਸ ਦੇ ਵਚਨਾਂ ਦੀ ਅਸਲੀਅਤ ਦਾ ਮਨੁੱਖ ਉੱਤੇ ਪ੍ਰਭਾਵ ਪੈਣ ਦੀ ਆਗਿਆ ਦੇਣਾ, ਤਾਂ ਜੋ ਮਨੁੱਖ ਪਰਮੇਸ਼ੁਰ ਦੇ ਵਚਨ ਦੀ ਸਮਰੱਥਾ ਦੀ ਗਵਾਹੀ ਦੇ ਸਕੇ। ਇਸ ਲਈ, ਜੇ ਇਹ ਕੰਮ ਦੇਹਧਾਰਣ ਦੇ ਜ਼ਰੀਏ ਨਾ ਕੀਤਾ ਜਾਂਦਾ, ਤਾਂ ਇਹ ਥੋੜ੍ਹੇ ਜਿਹੇ ਨਤੀਜੇ ਵੀ ਪ੍ਰਾਪਤ ਨਾ ਕਰ ਸਕਦਾ ਅਤੇ ਪਾਪੀਆਂ ਨੂੰ ਪੂਰੀ ਤਰ੍ਹਾਂ ਬਚਾਉਣ ਯੋਗ ਨਾ ਹੁੰਦਾ। ਜੇ ਪਰਮੇਸ਼ੁਰ ਸਰੀਰ ਧਾਰਨ ਨਾ ਕਰਦਾ, ਤਾਂ ਉਹ ਆਤਮਾ ਹੀ ਰਹਿੰਦਾ ਜੋ ਕਿ ਮਨੁੱਖ ਲਈ ਅਦਿੱਖ ਵੀ ਹੈ ਅਤੇ ਅਛੋਹ ਵੀ। ਮਨੁੱਖ ਸਰੀਰ ਤੋਂ ਬਣਿਆ ਪ੍ਰਾਣੀ ਹੋਣ ਕਰਕੇ, ਉਹ ਅਤੇ ਪਰਮੇਸ਼ੁਰ ਦੋ ਵੱਖੋ-ਵੱਖ ਸੰਸਾਰਾਂ ਨਾਲ ਸੰਬੰਧ ਰੱਖਦੇ ਹਨ ਅਤੇ ਵੱਖੋ-ਵੱਖਰੇ ਸੁਭਾਅ ਦੇ ਮਾਲਕ ਹਨ। ਪਰਮੇਸ਼ੁਰ ਦਾ ਆਤਮਾ ਸਰੀਰ ਤੋਂ ਬਣੇ ਹੋਏ ਮਨੁੱਖ ਨਾਲ ਅਨੁਕੂਲ ਨਹੀਂ ਹੈ, ਅਤੇ ਉਨ੍ਹਾਂ ਵਿਚਾਲੇ ਸੰਬੰਧ ਸਥਾਪਤ ਕਰਨ ਦਾ ਬਿਲਕੁਲ ਕੋਈ ਰਾਹ ਨਹੀਂ ਹੈ, ਇਹ ਜ਼ਿਕਰ ਕਰਨ ਦੀ ਲੋੜ ਨਹੀਂ ਕਿ ਮਨੁੱਖ ਆਤਮਾ ਵਿੱਚ ਬਦਲਣ ਦੇ ਅਸਮਰੱਥ ਹੈ। ਅਜਿਹਾ ਹੈ ਤਾਂ, ਪਰਮੇਸ਼ੁਰ ਦੇ ਆਤਮਾ ਲਈ ਆਪਣਾ ਅਸਲ ਕੰਮ ਕਰਨ ਵਾਸਤੇ ਇੱਕ ਸਿਰਜਿਆ ਹੋਇਆ ਪ੍ਰਾਣੀ ਬਣਨਾ ਜ਼ਰੂਰੀ ਹੈ। ਪਰਮੇਸ਼ੁਰ ਸਭ ਤੋਂ ਉੱਚੇ ਸਥਾਨ ’ਤੇ ਵੀ ਚੜ੍ਹ ਸਕਦਾ ਹੈ ਅਤੇ ਆਪਣੇ ਆਪ ਨੂੰ ਮਨੁੱਖੀ ਜੀਵ ਬਣਨ ਲਈ, ਮਨੁੱਖਜਾਤੀ ਦਰਮਿਆਨ ਕੰਮ ਕਰਨ ਅਤੇ ਉਨ੍ਹਾਂ ਵਿੱਚ ਰਹਿਣ ਦੇ ਲਈ ਨਿਮਰ ਵੀ ਬਣਾ ਸਕਦਾ ਹੈ, ਪਰ ਮਨੁੱਖ ਸਭ ਤੋਂ ਉੱਚੇ ਸਥਾਨ ’ਤੇ ਨਹੀਂ ਚੜ੍ਹ ਸਕਦਾ ਅਤੇ ਆਤਮਾ ਨਹੀਂ ਬਣ ਸਕਦਾ ਹੈ, ਅਤੇ ਸਭ ਤੋਂ ਨੀਵੇਂ ਸਥਾਨ ’ਤੇ ਉਤਰਨਾ ਤਾਂ ਦੂਰ ਦੀ ਗੱਲ ਰਹੀ। ਇਹੀ ਕਾਰਨ ਹੈ ਕਿ ਪਰਮੇਸ਼ੁਰ ਲਈ ਆਪਣਾ ਕੰਮ ਪੂਰਾ ਕਰਨ ਵਾਸਤੇ ਸਰੀਰ ਧਾਰਨ ਕਰਨਾ ਜ਼ਰੂਰੀ ਹੈ। ਇਸੇ ਕਾਰਨ ਹੀ, ਪਹਿਲੇ ਦੇਹਧਾਰਣ ਦੇ ਦੌਰਾਨ, ਦੇਹਧਾਰੀ ਪਰਮੇਸ਼ੁਰ ਦਾ ਸਿਰਫ਼ ਸਰੀਰ ਹੀ ਆਪਣੇ ਸਲੀਬ ’ਤੇ ਚੜ੍ਹਾਏ ਜਾਣ ਰਾਹੀਂ ਮਨੁੱਖ ਨੂੰ ਛੁਟਕਾਰਾ ਦੁਆ ਸਕਦਾ ਸੀ, ਜਦਕਿ ਪਵਿੱਤਰ ਆਤਮਾ ਲਈ ਮਨੁੱਖ ਵਾਸਤੇ ਪਾਪ ਬਲੀ ਵਜੋਂ ਸਲੀਬ ਉੱਤੇ ਚੜ੍ਹਾਏ ਜਾਣ ਦਾ ਕੋਈ ਰਾਹ ਨਹੀਂ ਹੋਣਾ ਸੀ। ਪਰਮੇਸ਼ੁਰ ਮਨੁੱਖ ਲਈ ਪਾਪ ਬਲੀ ਵਜੋਂ ਸੇਵਾ ਕਰਨ ਲਈ ਸਿੱਧੇ ਤੌਰ ਤੇ ਸਰੀਰ ਧਾਰਨ ਕਰ ਸਕਦਾ ਸੀ, ਪਰ ਮਨੁੱਖ ਉਸ ਪਾਪ ਬਲੀ ਨੂੰ ਲੈਣ ਲਈ ਸਿੱਧੇ ਤੌਰ ਤੇ ਸਵਰਗ ਨੂੰ ਨਹੀਂ ਚੜ੍ਹ ਸਕਦਾ ਸੀ ਜਿਹੜੀ ਪਰਮੇਸ਼ੁਰ ਨੇ ਉਸ ਦੇ ਲਈ ਤਿਆਰ ਕੀਤੀ ਸੀ। ਅਜਿਹਾ ਹੁੰਦੇ ਹੋਏ, ਸੰਭਵ ਸਿਰਫ਼ ਇਹੀ ਹੁੰਦਾ ਕਿ ਪਰਮੇਸ਼ੁਰ ਨੂੰ ਕੁਝ ਕੁ ਵਾਰੀ ਸਵਰਗ ਅਤੇ ਧਰਤੀ ਦੇ ਵਿਚਕਾਰ ਦੌੜ ਲਾਉਣ ਲਈ ਕਹਿਣਾ ਪੈਂਦਾ, ਤਾਂ ਕਿ ਮਨੁੱਖ ਨੂੰ ਇਸ ਮੁਕਤੀ ਨੂੰ ਪ੍ਰਾਪਤ ਕਰਨ ਲਈ ਸਵਰਗ ਨੂੰ ਨਾ ਚੜ੍ਹਨਾ ਪਵੇ, ਕਿਉਂਕਿ ਮਨੁੱਖ ਭ੍ਰਿਸ਼ਟ ਹੋ ਚੁੱਕਾ ਸੀ ਅਤੇ, ਇਸ ਤੋਂ ਇਲਾਵਾ, ਮਨੁੱਖ ਸਵਰਗ ਨੂੰ ਉੱਕਾ ਹੀ ਨਹੀਂ ਚੜ੍ਹ ਸਕਦਾ ਸੀ, ਪਾਪ ਬਲੀ ਪ੍ਰਾਪਤ ਕਰਨਾ ਤਾਂ ਦੂਰ ਦੀ ਗੱਲ ਰਹੀ। ਇਸ ਕਰਕੇ, ਯਿਸੂ ਲਈ ਮਨੁੱਖਜਾਤੀ ਦਰਮਿਆਨ ਆਉਣਾ ਅਤੇ ਵਿਅਕਤੀਗਤ ਤੌਰ ਤੇ ਉਹ ਕੰਮ ਕਰਨਾ ਜ਼ਰੂਰੀ ਸੀ ਜੋ ਮਨੁੱਖ ਦੁਆਰਾ ਬਿਲਕੁਲ ਹੀ ਨੇਪਰੇ ਨਹੀਂ ਚਾੜ੍ਹਿਆ ਜਾ ਸਕਦਾ ਸੀ। ਹਰ ਵਾਰ ਜਦੋਂ ਵੀ ਪਰਮੇਸ਼ੁਰ ਸਰੀਰ ਧਾਰਨ ਕਰਦਾ ਹੈ, ਇਹ ਬਿਲਕੁਲ ਲੋੜ ਅਨੁਸਾਰ ਹੁੰਦਾ ਹੈ। ਜੇ ਕੋਈ ਵੀ ਪੜਾਅ ਪਰਮੇਸ਼ੁਰ ਦੇ ਆਤਮਾ ਦੁਆਰਾ ਸਿੱਧਿਆਂ ਪੂਰਾ ਕੀਤਾ ਜਾ ਸਕਦਾ ਹੁੰਦਾ, ਤਾਂ ਉਹ ਦੇਹਧਾਰੀ ਹੋਣ ਦੇ ਅਪਮਾਨ ਅੱਗੇ ਝੁਕਿਆ ਨਾ ਹੁੰਦਾ।

ਕੰਮ ਦੇ ਇਸ ਅੰਤਮ ਪੜਾਅ ਵਿੱਚ, ਵਚਨ ਦੇ ਜ਼ਰੀਏ ਨਤੀਜੇ ਪ੍ਰਾਪਤ ਕੀਤੇ ਜਾਂਦੇ ਹਨ। ਵਚਨ ਦੇ ਰਾਹੀਂ, ਮਨੁੱਖ ਨੂੰ ਬਹੁਤ ਸਾਰੇ ਰਹੱਸਾਂ ਅਤੇ ਉਸ ਕੰਮ ਦੀ ਸਮਝ ਆਉਂਦੀ ਹੈ ਜੋ ਪਰਮੇਸ਼ੁਰ ਨੇ ਪਿਛਲੀਆਂ ਪੀੜ੍ਹੀਆਂ ਦੌਰਾਨ ਕੀਤਾ ਹੈ; ਵਚਨ ਦੇ ਰਾਹੀਂ, ਮਨੁੱਖ ਪਵਿੱਤਰ ਆਤਮਾ ਦੁਆਰਾ ਪ੍ਰਕਾਸ਼ਮਾਨ ਹੁੰਦਾ ਹੈ; ਵਚਨ ਦੇ ਰਾਹੀਂ, ਮਨੁੱਖ ਨੂੰ ਉਨ੍ਹਾਂ ਰਹੱਸਾਂ ਦੀ ਸਮਝ ਆਉਂਦੀ ਹੈ ਜੋ ਪਿਛਲੀਆਂ ਪੀੜ੍ਹੀਆਂ ਦੁਆਰਾ ਪਹਿਲਾਂ ਕਦੇ ਨਹੀਂ ਖੋਲ੍ਹੇ ਗਏ, ਨਾਲ ਹੀ ਬੀਤੇ ਵੇਲਿਆਂ ਦੇ ਨਬੀਆਂ ਤੇ ਰਸੂਲਾਂ ਦੇ ਕੰਮ, ਅਤੇ ਉਨ੍ਹਾਂ ਸਿਧਾਂਤਾਂ ਦੀ ਸਮਝ ਆਉਂਦੀ ਹੈ ਜਿਨ੍ਹਾਂ ਨਾਲ ਉਹ ਕੰਮ ਕਰਦੇ ਸੀ; ਵਚਨ ਦੇ ਰਾਹੀਂ, ਮਨੁੱਖ ਖੁਦ ਪਰਮੇਸ਼ੁਰ ਦੇ ਸੁਭਾਅ ਨੂੰ, ਅਤੇ ਇਸ ਦੇ ਨਾਲ ਹੀ ਮਨੁੱਖ ਦੇ ਵਿਦ੍ਰੋਹ ਤੇ ਵਿਰੋਧ ਨੂੰ ਵੀ ਸਮਝਦਾ ਹੈ ਅਤੇ ਉਸ ਨੂੰ ਆਪਣੇ ਖੁਦ ਦੇ ਤੱਤ ਦੀ ਸਮਝ ਆਉਂਦੀ ਹੈ। ਕੰਮ ਦੇ ਇਨ੍ਹਾਂ ਕਦਮਾਂ ਅਤੇ ਬੋਲੇ ਗਏ ਸਾਰੇ ਵਚਨਾਂ ਰਾਹੀਂ, ਮਨੁੱਖ ਨੂੰ ਆਤਮਾ ਦੇ ਕੰਮ, ਉਹ ਕੰਮ ਜੋ ਪਰਮੇਸ਼ੁਰ ਦਾ ਦੇਹਧਾਰੀ ਰੂਪ ਕਰਦਾ ਹੈ, ਅਤੇ ਇਸ ਤੋਂ ਵੀ ਵੱਧ ਕੇ, ਉਸ ਦੇ ਸਮੁੱਚੇ ਸੁਭਾਅ ਬਾਰੇ ਦੀ ਸਮਝ ਆਉਂਦੀ ਹੈ। ਪਰਮੇਸ਼ੁਰ ਦੇ ਛੇ ਹਜ਼ਾਰ ਸਾਲਾਂ ਤੋਂ ਵੱਧ ਦੇ ਪ੍ਰਬੰਧਨ ਦੇ ਕੰਮ ਬਾਰੇ ਤੇਰਾ ਗਿਆਨ ਵੀ ਵਚਨ ਦੁਆਰਾ ਹੀ ਪ੍ਰਾਪਤ ਕੀਤਾ ਗਿਆ ਸੀ। ਕੀ ਤੇਰੀਆਂ ਪੁਰਾਣੀਆਂ ਧਾਰਣਾਵਾਂ ਬਾਰੇ ਗਿਆਨ ਅਤੇ ਉਨ੍ਹਾਂ ਨੂੰ ਇੱਕ ਪਾਸੇ ਰੱਖਣ ਵਿੱਚ ਤੇਰੀ ਸਫ਼ਲਤਾ ਵੀ ਵਚਨ ਰਾਹੀਂ ਹੀ ਪ੍ਰਾਪਤ ਨਹੀਂ ਕੀਤੀ ਗਈ ਸੀ? ਪਿਛਲੇ ਪੜਾਅ ਵਿੱਚ, ਯਿਸੂ ਨੇ ਨਿਸ਼ਾਨ ਅਤੇ ਅਚਰਜ ਦਿਖਾਏ, ਪਰ ਇਸ ਪੜਾਅ ਵਿੱਚ ਕੋਈ ਨਿਸ਼ਾਨ ਅਤੇ ਅਚਰਜ ਨਹੀਂ ਹਨ। ਕੀ ਤੇਰੀ ਇਹ ਸਮਝ ਵੀ ਵਚਨ ਰਾਹੀਂ ਹੀ ਪ੍ਰਾਪਤ ਨਹੀਂ ਕੀਤੀ ਗਈ ਸੀ ਕਿ ਪਰਮੇਸ਼ੁਰ ਨਿਸ਼ਾਨਾਂ ਤੇ ਅਚਰਜਾਂ ਦਾ ਪ੍ਰਗਟਾਵਾ ਕਿਉਂ ਨਹੀਂ ਕਰਦਾ? ਇਸ ਲਈ, ਇਸ ਪੜਾਅ ਵਿੱਚ ਕਹੇ ਗਏ ਵਚਨ ਪਿਛਲੀਆਂ ਪੀੜ੍ਹੀਆਂ ਦੇ ਰਸੂਲਾਂ ਤੇ ਨਬੀਆਂ ਦੁਆਰਾ ਕੀਤੇ ਕੰਮ ਨੂੰ ਪਛਾੜ ਦਿੰਦੇ ਹਨ। ਇੱਥੋਂ ਤਕ ਕਿ ਨਬੀਆਂ ਦੁਆਰਾ ਦੱਸੇ ਗਏ ਅਗੰਮਵਾਕ ਵੀ ਇਸ ਨਤੀਜੇ ਨੂੰ ਪ੍ਰਾਪਤ ਨਹੀਂ ਕਰ ਸਕਦੇ ਸਨ। ਨਬੀਆਂ ਨੇ ਸਿਰਫ਼ ਅਗੰਮ ਵਾਕ ਬੋਲੇ ਸਨ, ਉਨ੍ਹਾਂ ਨੇ ਭਵਿੱਖ ਵਿੱਚ ਜੋ ਵਾਪਰਨਾ ਸੀ ਉਸ ਦੇ ਬਾਰੇ ਗੱਲ ਕੀਤੀ, ਪਰ ਇਸ ਬਾਰੇ ਨਹੀਂ ਕਿ ਪਰਮੇਸ਼ੁਰ ਉਸ ਸਮੇਂ ਕੀ ਕੰਮ ਕਰਨਾ ਚਾਹੁੰਦਾ ਸੀ। ਨਾ ਹੀ ਉਹ ਮਨੁੱਖਤਾ ਨੂੰ ਉਨ੍ਹਾਂ ਦੇ ਜੀਵਨ ਵਿੱਚ ਸੇਧ ਦੇਣ ਲਈ, ਜਾਂ ਮਨੁੱਖਜਾਤੀ ਨੂੰ ਸੱਚਾਈਆਂ ਦੀ ਬਖਸ਼ਿਸ਼ ਕਰਨ, ਜਾਂ ਉਨ੍ਹਾਂ ਅੱਗੇ ਰਹੱਸਾਂ ਨੂੰ ਖੋਲ੍ਹਣ ਲਈ ਬੋਲੇ, ਜੀਵਨ ਬਖਸ਼ਣਾ ਤਾਂ ਦੂਰ ਦੀ ਗੱਲ ਰਹੀ। ਇਸ ਪੜਾਅ ਵਿੱਚ ਬੋਲੇ ਗਏ ਵਚਨਾਂ ਵਿੱਚੋਂ, ਅਗੰਮ ਵਾਕ ਅਤੇ ਸੱਚਾਈ ਹਨ, ਪਰ ਮੁੱਖ ਤੌਰ ਤੇ ਇਹ ਵਚਨ ਮਨੁੱਖ ਨੂੰ ਜੀਵਨ ਦੀ ਬਖਸ਼ਿਸ਼ ਕਰਨ ਦਾ ਕੰਮ ਕਰਦੇ ਹਨ। ਇਸ ਸਮੇਂ ਦੇ ਵਚਨ ਨਬੀਆਂ ਦੇ ਅਗੰਮ ਵਾਕਾਂ ਵਰਗੇ ਨਹੀਂ ਹਨ। ਇਹ ਮਨੁੱਖ ਦੀ ਜੀਵਨ ਅਵਸਥਾ ਨੂੰ ਬਦਲਣ ਵਾਸਤੇ, ਮਨੁੱਖ ਦੇ ਜੀਵਨ ਲਈ ਕੰਮ ਦਾ ਇੱਕ ਪੜਾਅ ਹੈ, ਨਾ ਕਿ ਅਗੰਮਵਾਕ ਬੋਲਣ ਲਈ। ਪਹਿਲਾ ਪੜਾਅ ਯਹੋਵਾਹ ਦਾ ਕੰਮ ਸੀ: ਉਸ ਦਾ ਕੰਮ ਮਨੁੱਖ ਲਈ ਧਰਤੀ ਉੱਤੇ ਪਰਮੇਸ਼ੁਰ ਦੀ ਉਪਾਸਨਾ ਕਰਨ ਲਈ ਇੱਕ ਮਾਰਗ ਤਿਆਰ ਕਰਨਾ ਸੀ। ਇਹ ਧਰਤੀ ਉੱਤੇ ਕੰਮ ਲਈ ਸ਼ੁਰੂਆਤੀ ਸਥਾਨ ਲੱਭਣ ਵਾਸਤੇ ਅਰੰਭ ਦਾ ਕੰਮ ਸੀ। ਉਸ ਸਮੇਂ, ਯਹੋਵਾਹ ਨੇ ਇਸਰਾਏਲੀਆਂ ਨੂੰ ਸਬਤ ਮਨਾਉਣ, ਆਪਣੇ ਮਾਪਿਆਂ ਦਾ ਆਦਰ ਕਰਨ, ਅਤੇ ਇੱਕ-ਦੂਜੇ ਨਾਲ ਸ਼ਾਂਤੀ ਨਾਲ ਰਹਿਣ ਦੀ ਸਿੱਖਿਆ ਦਿੱਤੀ ਸੀ। ਅਜਿਹਾ ਇਸ ਲਈ ਸੀ ਕਿਉਂਕਿ ਉਸ ਸਮੇਂ ਦੇ ਲੋਕ ਇਹ ਨਹੀਂ ਸਮਝਦੇ ਸਨ ਕਿ ਮਨੁੱਖ ਕਿਸ ਤੋਂ ਬਣਿਆ ਹੈ ਅਤੇ ਨਾ ਹੀ ਉਹ ਇਹ ਸਮਝਦੇ ਸੀ ਕਿ ਧਰਤੀ ਉੱਤੇ ਕਿਵੇਂ ਜੀਉਣਾ ਹੈ। ਕੰਮ ਦੇ ਪਹਿਲੇ ਪੜਾਅ ਵਿੱਚ ਉਸ ਲਈ ਜ਼ਰੂਰੀ ਸੀ ਕਿ ਉਹ ਮਨੁੱਖਜਾਤੀ ਦੀ ਉਨ੍ਹਾਂ ਦੇ ਜੀਵਨ ਜੀਉਣ ਵਿੱਚ ਅਗਵਾਈ ਕਰੇ। ਯਹੋਵਾਹ ਨੇ ਉਨ੍ਹਾਂ ਨੂੰ ਜੋ ਕੁਝ ਵੀ ਕਿਹਾ, ਉਹ ਮਨੁੱਖਜਾਤੀ ਨੂੰ ਪਹਿਲਾਂ ਨਹੀਂ ਪਤਾ ਸੀ ਜਾਂ ਉਨ੍ਹਾਂ ਕੋਲ ਨਹੀਂ ਸੀ। ਉਸ ਸਮੇਂ, ਪਰਮੇਸ਼ੁਰ ਨੇ ਅਗੰਮ ਵਾਕ ਬੋਲਣ ਲਈ ਬਹੁਤ ਸਾਰੇ ਨਬੀਆਂ ਨੂੰ ਖੜ੍ਹੇ ਕੀਤਾ, ਅਤੇ ਉਨ੍ਹਾਂ ਸਾਰਿਆਂ ਨੇ ਯਹੋਵਾਹ ਦੇ ਮਾਰਗ ਦਰਸ਼ਨ ਹੇਠ ਇਹ ਸਭ ਕੀਤਾ। ਪਰਮੇਸ਼ੁਰ ਦੇ ਕੰਮ ਵਿੱਚ ਇਹ ਸਿਰਫ਼ ਇੱਕ ਚੀਜ਼ ਸੀ। ਪਹਿਲੇ ਪੜਾਅ ਵਿੱਚ, ਪਰਮੇਸ਼ੁਰ ਨੇ ਸਰੀਰ ਧਾਰਨ ਨਹੀਂ ਕੀਤਾ ਸੀ, ਅਤੇ ਇਸ ਲਈ ਉਸ ਨੇ ਨਬੀਆਂ ਦੁਆਰਾ ਸਾਰੇ ਗੋਤਾਂ ਅਤੇ ਕੌਮਾਂ ਨੂੰ ਹੁਕਮ ਦਿੱਤਾ। ਜਦੋਂ ਯਿਸੂ ਨੇ ਆਪਣੇ ਸਮੇਂ ਵਿੱਚ ਕੰਮ ਕੀਤਾ, ਉਹ ਅੱਜ ਦੇ ਸਮੇਂ ਜਿੰਨਾ ਨਹੀਂ ਬੋਲਿਆ ਸੀ। ਅੰਤ ਦੇ ਦਿਨਾਂ ਵਿੱਚ ਵਚਨ ਦੇ ਕੰਮ ਦਾ ਇਹ ਪੜਾਅ ਬੀਤੇ ਯੁੱਗਾਂ ਅਤੇ ਪੀੜ੍ਹੀਆਂ ਵਿੱਚ ਪਹਿਲਾਂ ਕਦੇ ਨਹੀਂ ਕੀਤਾ ਗਿਆ ਹੈ। ਹਾਲਾਂਕਿ ਯਸਾਯਾਹ, ਦਾਨੀਏਲ ਅਤੇ ਯੂਹੰਨਾ ਨੇ ਬਹੁਤ ਸਾਰੇ ਅਗੰਮਵਾਕ ਬੋਲੇ, ਪਰ ਉਨ੍ਹਾਂ ਦੇ ਅਗੰਮਵਾਕ ਵਰਤਮਾਨ ਸਮੇਂ ਵਿੱਚ ਬੋਲੇ ਵਚਨਾਂ ਤੋਂ ਬਿਲਕੁਲ ਹੀ ਵੱਖਰੇ ਸਨ। ਉਹ ਜੋ ਬੋਲੇ ਉਹ ਸਿਰਫ਼ ਅਗੰਮਵਾਕ ਸਨ, ਪਰ ਹੁਣ ਬੋਲੇ ਜਾਂਦੇ ਵਚਨ ਅਗੰਮਵਾਕ ਨਹੀਂ ਹਨ। ਹੁਣ ਮੈਂ ਜੋ ਕੁਝ ਬੋਲਦਾ ਹੈ, ਜੇ ਮੈਂ ਉਨ੍ਹਾਂ ਸਾਰੀਆਂ ਗੱਲਾਂ ਨੂੰ ਅਗੰਮਵਾਕਾਂ ਵਿੱਚ ਬਦਲ ਦਿੰਦਾ, ਤਾਂ ਕੀ ਤੁਸੀਂ ਸਮਝ ਪਾਉਂਦੇ? ਇਹ ਮੰਨਦੇ ਹੋਏ ਕਿ ਮੈਂ ਜੋ ਬੋਲਦਾ ਉਹ ਮੇਰੇ ਜਾਣ ਤੋਂ ਬਾਅਦ ਦੀਆਂ ਗੱਲਾਂ ਬਾਰੇ ਹੁੰਦਾ, ਤਾਂ ਫਿਰ ਤੂੰ ਸਮਝ ਕਿਵੇਂ ਪ੍ਰਾਪਤ ਕਰ ਸਕਦਾ ਸੀ? ਵਚਨ ਦਾ ਕੰਮ ਯਿਸੂ ਦੇ ਸਮੇਂ ਵਿੱਚ ਜਾਂ ਸ਼ਰਾ ਦੇ ਯੁਗ ਵਿੱਚ ਕਦੇ ਨਹੀਂ ਕੀਤਾ ਗਿਆ ਸੀ। ਸ਼ਾਇਦ ਕੁਝ ਲੋਕ ਕਹਿਣਗੇ, “ਕੀ ਯਹੋਵਾਹ ਨੇ ਵੀ ਆਪਣੇ ਕੰਮ ਦੇ ਸਮੇਂ ਵਚਨ ਨਹੀਂ ਬੋਲੇ ਸਨ? ਕੀ ਜਦੋਂ ਯਿਸੂ ਕੰਮ ਕਰ ਰਿਹਾ ਸੀ ਤਾਂ ਉਸ ਨੇ ਰੋਗ ਨੂੰ ਦੂਰ ਕਰਨ, ਦੁਸ਼ਟ ਆਤਮਾਵਾਂ ਨੂੰ ਬਾਹਰ ਕੱਢਣ, ਅਤੇ ਨਿਸ਼ਾਨ ਅਤੇ ਅਚਰਜ ਦਿਖਾਉਣ ਤੋਂ ਇਲਾਵਾ, ਉਸ ਸਮੇਂ ਵਚਨ ਵੀ ਨਹੀਂ ਬੋਲੇ ਸਨ?” ਅੰਤਰ ਇਸ ਗੱਲ ਵਿੱਚ ਹੈ ਕਿ ਵਚਨ ਬੋਲੇ ਕਿਵੇਂ ਜਾਂਦੇ ਹਨ। ਯਹੋਵਾਹ ਦੁਆਰਾ ਬੋਲੇ ਗਏ ਵਚਨਾਂ ਦਾ ਤੱਤ ਕੀ ਸੀ? ਉਹ ਮਨੁੱਖਜਾਤੀ ਨੂੰ ਧਰਤੀ ਉੱਤੇ ਆਪਣੇ ਜੀਵਨ ਜੀਉਣ ਲਈ ਸੇਧ ਦੇ ਰਿਹਾ ਸੀ, ਜਿਸ ਨੇ ਜੀਵਨ ਵਿਚਲੇ ਆਤਮਿਕ ਮਾਮਲਿਆਂ ਨੂੰ ਨਹੀਂ ਛੋਹਿਆ। ਅਜਿਹਾ ਕਿਉਂ ਕਿਹਾ ਜਾਂਦਾ ਹੈ ਕਿ, ਜਦੋਂ ਯਹੋਵਾਹ ਬੋਲਦਾ ਸੀ, ਤਾਂ ਇਹ ਹਰ ਜਗ੍ਹਾ ਦੇ ਲੋਕਾਂ ਨੂੰ ਹੁਕਮ ਦੇਣ ਲਈ ਹੁੰਦਾ ਸੀ? ਸ਼ਬਦ “ਹੁਕਮ” ਦਾ ਅਰਥ ਹੈ ਸਪਸ਼ਟ ਤੌਰ ਤੇ ਦੱਸਣਾ ਅਤੇ ਸਿੱਧੇ ਤੌਰ ਤੇ ਆਗਿਆ ਦੇਣਾ। ਉਸ ਨੇ ਮਨੁੱਖ ਨੂੰ ਜੀਵਨ ਪ੍ਰਦਾਨ ਨਹੀਂ ਕੀਤਾ; ਇਸ ਦੀ ਬਜਾਏ, ਉਸ ਨੇ ਸਿੱਧਾ ਮਨੁੱਖ ਦਾ ਹੱਥ ਫੜਿਆ ਅਤੇ ਉਸ ਨੂੰ ਸਿਖਾਇਆ ਕਿ ਉਸ ਦਾ ਸਤਿਕਾਰ ਕਿਵੇਂ ਕਰਨਾ ਹੈ, ਬਹੁਤਾ ਕੁਝ ਦ੍ਰਿਸ਼ਟਾਂਤਾਂ ਦੇ ਤਰੀਕੇ ਤੋਂ ਬਗੈਰ ਹੀ। ਇਸਰਾਏਲ ਵਿੱਚ ਯਹੋਵਾਹ ਨੇ ਜੋ ਕੰਮ ਕੀਤਾ ਸੀ ਉਹ ਮਨੁੱਖ ਨਾਲ ਨਜਿੱਠਣ ਜਾਂ ਉਸ ਨੂੰ ਤਾੜਨਾ ਦੇਣ ਜਾਂ ਉਸ ਦਾ ਨਿਆਂ ਕਰਨ ਤੇ ਤਾੜਨਾ ਲਈ ਨਹੀਂ ਸੀ, ਇਹ ਉਸ ਦਾ ਮਾਰਗ ਦਰਸ਼ਨ ਕਰਨ ਲਈ ਸੀ। ਯਹੋਵਾਹ ਨੇ ਮੂਸਾ ਨੂੰ ਆਦੇਸ਼ ਦਿੱਤਾ ਕਿ ਉਹ ਉਸ ਦੇ ਲੋਕਾਂ ਨੂੰ ਉਜਾੜ ਵਿੱਚ ਮੰਨ ਇਕੱਠੇ ਕਰਨ ਲਈ ਕਹੇ। ਹਰ ਸਵੇਰ ਸੂਰਜ ਚੜ੍ਹਨ ਤੋਂ ਪਹਿਲਾਂ, ਉਨ੍ਹਾਂ ਨੇ ਮੰਨ ਇਕੱਠੇ ਕਰਨੇ ਹੁੰਦੇ ਸਨ, ਜੋ ਉਸ ਦਿਨ ਉਨ੍ਹਾਂ ਦੇ ਖਾਣ ਲਈ ਬਥੇਰੇ ਹੋਣ। ਮੰਨ ਨੂੰ ਅਗਲੇ ਦਿਨ ਤਕ ਨਹੀਂ ਰੱਖਿਆ ਜਾ ਸਕਦਾ ਸੀ, ਕਿਉਂਕਿ ਫਿਰ ਇਸ ਨੂੰ ਉੱਲੀ ਲੱਗ ਜਾਂਦੀ ਸੀ। ਉਸ ਨੇ ਲੋਕਾਂ ਨੂੰ ਭਾਸ਼ਣ ਨਹੀਂ ਦਿੱਤਾ ਅਤੇ ਨਾ ਹੀ ਉਨ੍ਹਾਂ ਦੇ ਸੁਭਾਅ ਨੂੰ ਉਜਾਗਰ ਕੀਤਾ, ਜਾਂ ਉਨ੍ਹਾਂ ਦੇ ਖਿਆਲਾਂ ਤੇ ਵਿਚਾਰਾਂ ਨੂੰ ਹੀ ਉਜਾਗਰ ਕੀਤਾ। ਉਸ ਨੇ ਲੋਕਾਂ ਨੂੰ ਬਦਲਿਆ ਨਹੀਂ, ਬਲਕਿ ਉਨ੍ਹਾਂ ਦੇ ਜੀਵਨ ਜੀਉਣ ਵਿੱਚ ਉਨ੍ਹਾਂ ਦੀ ਅਗਵਾਈ ਕੀਤੀ। ਉਸ ਸਮੇਂ ਦੇ ਲੋਕ ਬੱਚਿਆਂ ਵਰਗੇ ਸਨ, ਜੋ ਕੁਝ ਵੀ ਨਹੀਂ ਸਮਝਦੇ ਸਨ ਅਤੇ ਸਿਰਫ਼ ਕੁਝ ਮੁੱਢਲੀਆਂ ਮਸ਼ੀਨੀ (ਕਠਪੁਤਲੀਆਂ ਵਰਗੀਆਂ) ਹਰਕਤਾਂ ਦੇ ਹੀ ਸਮਰੱਥ ਸਨ, ਅਤੇ ਇਸ ਲਈ ਯਹੋਵਾਹ ਨੇ ਭੀੜਾਂ ਦਾ ਮਾਰਗ ਦਰਸ਼ਨ ਕਰਨ ਲਈ ਸਿਰਫ਼ ਕਾਨੂੰਨ ਲਾਗੂ ਕੀਤੇ।

ਇੰਜੀਲ ਨੂੰ ਫ਼ੈਲਾਉਣ ਲਈ, ਤਾਂ ਜੋ ਉਹ ਸਾਰੇ ਜੋ ਸੱਚੇ ਹਿਰਦੇ ਨਾਲ ਭਾਲ ਕਰਦੇ ਹਨ, ਵਰਤਮਾਨ ਸਮੇਂ ਵਿੱਚ ਕੀਤੇ ਜਾਂਦੇ ਕੰਮ ਦਾ ਗਿਆਨ ਪ੍ਰਾਪਤ ਕਰ ਸਕਣ ਅਤੇ ਉਨ੍ਹਾਂ ਨੂੰ ਪੂਰੀ ਤਰ੍ਹਾਂ ਨਾਲ ਯਕੀਨ ਹੋ ਸਕੇ, ਤੈਨੂੰ ਹਰ ਪੜਾਅ ਦੇ ਅੰਦਰ ਦੀ ਕਹਾਣੀ, ਤੱਤ, ਅਤੇ ਉਸ ਵਿੱਚ ਕੀਤੇ ਕੰਮ ਦੀ ਅਹਿਮੀਅਤ ਬਾਰੇ ਸਪਸ਼ਟ ਸਮਝ ਪ੍ਰਾਪਤ ਕਰਨੀ ਪਵੇਗੀ। ਇਸ ਨੂੰ ਇੰਝ ਕਰ, ਕਿ ਤੇਰੀ ਸੰਗਤੀ ਨੂੰ ਸੁਣ ਕੇ, ਦੂਜੇ ਲੋਕ ਯਹੋਵਾਹ ਦੇ ਕੰਮ, ਯਿਸੂ ਦੇ ਕੰਮ, ਅਤੇ ਇਸ ਤੋਂ ਵੀ ਵੱਧ ਕੇ ਅੱਜ ਦੇ ਪਰਮੇਸ਼ੁਰ ਦੇ ਕੰਮ ਨੂੰ, ਅਤੇ ਇਸ ਦੇ ਨਾਲ ਹੀ ਕੰਮ ਦੇ ਤਿੰਨੋ ਪੜਾਵਾਂ ਵਿਚਾਲੇ ਸੰਬੰਧਾਂ ਅਤੇ ਅੰਤਰ ਨੂੰ ਸਮਝ ਸਕਣ। ਇਸ ਨੂੰ ਇੰਝ ਕਰ, ਕਿ ਜਦੋਂ ਉਹ ਸੁਣ ਚੁੱਕੇ ਹੋਣ, ਤਾਂ ਦੂਜੇ ਦੇਖ ਸਕਣ ਕਿ ਤਿੰਨੋ ਪੜਾਅ ਇੱਕ ਦੂਜੇ ਵਿੱਚ ਵਿਘਨ ਨਹੀਂ ਪਾਉਂਦੇ, ਸਗੋਂ ਇਹ ਕਿ ਸਾਰੇ ਹੀ ਇੱਕੋ ਆਤਮਾ ਦਾ ਕੰਮ ਹਨ। ਹਾਲਾਂਕਿ ਉਹ ਵੱਖੋ-ਵੱਖਰੇ ਯੁਗਾਂ ਵਿੱਚ ਕੰਮ ਕਰਦੇ ਹਨ, ਉਨ੍ਹਾਂ ਦੁਆਰਾ ਕੀਤੇ ਕੰਮ ਦੇ ਵਿਸ਼ੇ ਵੱਖਰੇ ਹਨ, ਅਤੇ ਉਹ ਜੋ ਵਚਨ ਬੋਲਦੇ ਹਨ ਉਹ ਵੀ ਵੱਖਰੇ ਹਨ, ਤਾਂ ਵੀ ਜਿਨ੍ਹਾਂ ਸਿਧਾਂਤਾਂ ਨਾਲ ਉਹ ਕੰਮ ਕਰਦੇ ਹਨ ਉਹ ਇੱਕੋ ਹੀ ਹਨ। ਇਹ ਗੱਲਾਂ ਸਭ ਤੋਂ ਮਹਾਨ ਦਰਸ਼ਣ ਹਨ ਜਿਨ੍ਹਾਂ ਦੀ ਉਨ੍ਹਾਂ ਸਾਰੇ ਲੋਕਾਂ ਨੂੰ ਸਮਝ ਹੋਣੀ ਚਾਹੀਦੀ ਹੈ ਜੋ ਪਰਮੇਸ਼ੁਰ ਦੇ ਪਿੱਛੇ ਚੱਲਦੇ ਹਨ।


ਦੋ ਦੇਹਧਾਰਣ ਪੂਰਾ ਕਰਦੇ ਹਨ ਦੇਹਧਾਰਣ ਦਾ ਮਹੱਤਵ

ਪਰਮੇਸ਼ੁਰ ਦੁਆਰਾ ਕੀਤੇ ਗਏ ਕੰਮ ਦੇ ਹਰੇਕ ਪੜਾਅ ਦਾ ਆਪਣਾ ਹੀ ਵਿਹਾਰਕ ਮਹੱਤਵ ਹੈ। ਉਦੋਂ, ਜਦੋਂ ਯਿਸੂ ਆਇਆ, ਉਹ ਮਰਦ ਸੀ, ਅਤੇ ਪਰਮੇਸ਼ੁਰ ਜਦੋਂ ਇਸ ਵਾਰ ਆਇਆ ਹੈ, ਤਾਂ ਉਹ ਇਸਤ੍ਰੀ ਹੈ। ਇਸ ਤੋਂ, ਤੂੰ ਦੇਖ ਸਕਦਾ ਹੈਂ ਕਿ ਪਰਮੇਸ਼ੁਰ ਨੇ ਆਪਣੇ ਕੰਮ ਲਈ ਮਰਦ ਅਤੇ ਇਸਤ੍ਰੀ ਦੋਹਾਂ ਨੂੰ ਸਿਰਜਿਆ, ਅਤੇ ਉਸ ਦੇ ਲਈ ਲਿੰਗ ਦਾ ਕੋਈ ਭੇਦਭਾਵ ਨਹੀਂ ਹੈ। ਜਦੋਂ ਉਸ ਦਾ ਆਤਮਾ ਆਉਂਦਾ ਹੈ, ਉਹ ਆਪਣੀ ਇੱਛਾ ਅਨੁਸਾਰ ਕਿਸੇ ਵੀ ਦੇਹ ਨੂੰ ਧਾਰਣ ਕਰ ਸਕਦਾ ਹੈ, ਅਤੇ ਉਹ ਦੇਹ ਉਸ ਦੀ ਨੁਮਾਇੰਦਗੀ ਕਰ ਸਕਦੀ ਹੈ; ਭਾਵੇਂ ਉਹ ਮਰਦ ਹੋਏ ਜਾਂ ਇਸਤ੍ਰੀ, ਇਹ ਉਦੋਂ ਤਕ ਪਰਮੇਸ਼ੁਰ ਦੀ ਨੁਮਾਇੰਦਗੀ ਕਰ ਸਕਦੇ ਹਨ ਜਦੋਂ ਤਕ ਇਹ ਉਸ ਦਾ ਦੇਹਧਾਰੀ ਰੂਪ ਹੈ। ਜੇ ਯਿਸੂ ਜਦੋਂ ਆਇਆ ਸੀ, ਤਾਂ ਇਸਤ੍ਰੀ ਦੇ ਰੂਪ ਵਿੱਚ ਪਰਗਟ ਹੋਇਆ ਹੁੰਦਾ, ਦੂਜੇ ਸ਼ਬਦਾਂ ਵਿੱਚ, ਜੇ ਪਵਿੱਤਰ ਆਤਮਾ ਦੁਆਰਾ ਇੱਕ ਬਾਲੜੀ ਨੂੰ, ਨਾ ਕਿ ਬਾਲਕ ਨੂੰ, ਧਾਰਣ ਕੀਤਾ ਗਿਆ ਹੁੰਦਾ, ਤਾਂ ਵੀ ਕੰਮ ਦਾ ਉਹ ਪੜਾਅ ਉਸੇ ਤਰ੍ਹਾਂ ਹੀ ਮੁਕੰਮਲ ਕੀਤਾ ਗਿਆ ਹੁੰਦਾ। ਜੇ ਅਜਿਹੀ ਗੱਲ ਰਹੀ ਹੁੰਦੀ, ਤਾਂ ਵਰਤਮਾਨ ਪੜਾਅ ਦਾ ਕੰਮ ਇਸ ਦੀ ਬਜਾਏ ਇੱਕ ਮਰਦ ਦੁਆਰਾ ਮੁਕੰਮਲ ਕਰਨਾ ਪੈਂਦਾ, ਪਰ ਕੰਮ ਇੱਕੋ ਜਿਹਾ ਹੀ ਪੂਰਾ ਕੀਤਾ ਜਾਂਦਾ। ਹਰੇਕ ਪੜਾਅ ਵਿੱਚ ਕੀਤਾ ਗਿਆ ਕੰਮ ਬਰਾਬਰ ਰੂਪ ਵਿੱਚ ਮਹੱਤਵਪੂਰਣ ਹੈ; ਕੰਮ ਦੇ ਕਿਸੇ ਵੀ ਪੜਾਅ ਨੂੰ ਦੁਹਰਾਇਆ ਨਹੀਂ ਗਿਆ ਹੈ, ਨਾ ਹੀ ਇਸ ਦਾ ਦੂਜੇ ਨਾਲ ਕੋਈ ਵਿਰੋਧ ਹੈ। ਜਿਸ ਸਮੇਂ, ਯਿਸੂ ਆਪਣਾ ਕੰਮ ਕਰ ਰਿਹਾ ਸੀ, ਉਸ ਨੂੰ ਇਕਲੌਤਾ ਪੁੱਤਰ ਕਿਹਾ ਗਿਆ, ਅਤੇ “ਪੁੱਤਰ” ਤੋਂ ਭਾਵ ਮਰਦ ਲਿੰਗ ਹੈ। ਤਾਂ ਇਸ ਮੌਜੂਦਾ ਪੜਾਅ ਵਿੱਚ ਇਕਲੌਤੇ ਪੁੱਤਰ ਦਾ ਜ਼ਿਕਰ ਕਿਉਂ ਨਹੀਂ ਹੈ? ਕਿਉਂਕਿ ਕੰਮ ਦੀਆਂ ਜ਼ਰੂਰਤਾਂ ਨੇ ਲਿੰਗ ਬਦਲਣ ਨੂੰ ਜ਼ਰੂਰੀ ਬਣਾ ਦਿੱਤਾ ਜੋ ਕਿ ਯਿਸੂ ਦੇ ਲਿੰਗ ਤੋਂ ਵੱਖਰਾ ਹੋਏ। ਪਰਮੇਸ਼ੁਰ ਦੇ ਲਈ ਲਿੰਗ ਦਾ ਕੋਈ ਭੇਦ ਨਹੀਂ ਹੈ। ਉਹ ਆਪਣੀ ਇੱਛਾ ਅਨੁਸਾਰ ਆਪਣਾ ਕੰਮ ਕਰਦਾ ਹੈ, ਅਤੇ ਆਪਣਾ ਕੰਮ ਕਰਨ ਵਿੱਚ ਉਸ ਉੱਪਰ ਕੋਈ ਪਾਬੰਦੀਆਂ ਨਹੀਂ ਹਨ, ਸਗੋਂ ਉਹ ਖਾਸ ਤੌਰ ’ਤੇ ਆਜ਼ਾਦ ਹੈ। ਫਿਰ ਵੀ ਕੰਮ ਦੇ ਹਰੇਕ ਪੜਾਅ ਦਾ ਆਪਣਾ ਵਿਹਾਰਕ ਮਹੱਤਵ ਹੈ। ਪਰਮੇਸ਼ੁਰ ਨੇ ਦੋ ਵਾਰ ਸਰੀਰ ਧਾਰਨ ਕੀਤਾ, ਅਤੇ ਇਹ ਸਪਸ਼ਟ ਹੈ ਕਿ ਅੰਤ ਦੇ ਦਿਨਾਂ ਦੌਰਾਨ ਉਸ ਦਾ ਦੇਹਧਾਰਣ ਆਖਰੀ ਵਾਰ ਹੈ। ਉਹ ਆਪਣੇ ਸਾਰੇ ਕੰਮਾਂ ਬਾਰੇ ਦੱਸਣ ਲਈ ਆਇਆ ਹੈ। ਜੇ ਉਹ ਇਸ ਪੜਾਅ ’ਤੇ ਖੁਦ ਕੰਮ ਕਰਨ ਲਈ ਦੇਹ ਧਾਰਣ ਨਾ ਕਰਦਾ ਜਿਸ ਨੂੰ ਮਨੁੱਖ ਦੇਖੇ, ਤਾਂ ਮਨੁੱਖ ਹਮੇਸ਼ਾ ਲਈ ਇਹ ਧਾਰਣਾ ਬਣਾਈ ਰੱਖਦਾ ਕਿ ਪਰਮੇਸ਼ੁਰ ਸਿਰਫ਼ ਇੱਕ ਮਰਦ ਹੈ, ਇਸਤ੍ਰੀ ਨਹੀਂ। ਇਸ ਤੋਂ ਪਹਿਲਾਂ, ਸਾਰੀ ਮਨੁੱਖਜਾਤੀ ਵਿਸ਼ਵਾਸ ਕਰਦੀ ਸੀ ਕਿ ਪਰਮੇਸ਼ੁਰ ਸਿਰਫ਼ ਮਰਦ ਹੋ ਸਕਦਾ ਹੈ ਅਤੇ ਇੱਕ ਇਸਤ੍ਰੀ ਨੂੰ ਪਰਮੇਸ਼ੁਰ ਨਹੀਂ ਕਿਹਾ ਜਾ ਸਕਦਾ, ਕਿਉਂਕਿ ਸਾਰੀ ਮਨੁੱਖਜਾਤੀ ਮਰਦਾਂ ਨੂੰ ਇਸਤ੍ਰੀਆਂ ਉੱਪਰ ਅਧਿਕਾਰ ਰੱਖਣ ਵਾਲੇ ਵਜੋਂ ਮੰਨਦੀ ਸੀ। ਉਹਨਾਂ ਦਾ ਮੰਨਣਾ ਸੀ ਕਿ ਕੋਈ ਵੀ ਇਸਤ੍ਰੀ ਅਧਿਕਾਰ ਧਾਰਣ ਨਹੀਂ ਕਰ ਸਕਦੀ, ਸਿਰਫ਼ ਮਰਦ ਅਜਿਹਾ ਕਰ ਸਕਦੇ ਹਨ। ਇਸ ਤੋਂ ਇਲਾਵਾ, ਉਨ੍ਹਾਂ ਨੇ ਇੱਥੋਂ ਤਕ ਵੀ ਕਿਹਾ ਕਿ ਮਰਦ ਇਸਤ੍ਰੀ ਦਾ ਮਾਲਕ ਸੀ ਅਤੇ ਇਹ ਵੀ ਕਿ ਇਸਤ੍ਰੀ ਨੂੰ ਮਰਦ ਦੀ ਆਗਿਆਕਾਰੀ ਕਰਨੀ ਹੋਏਗੀ ਅਤੇ ਉਹ ਉਸ ਤੋਂ ਬਿਹਤਰ ਨਹੀਂ ਹੋ ਸਕਦੀ। ਬੀਤੇ ਸਮਿਆਂ ਵਿੱਚ, ਜਦੋਂ ਇਹ ਕਿਹਾ ਗਿਆ ਸੀ ਕਿ ਮਰਦ ਇਸਤ੍ਰੀ ਦਾ ਮਾਲਕ ਹੈ, ਇਸ ਦਾ ਸੰਕੇਤ ਆਦਮ ਅਤੇ ਹੱਵਾਹ ਵੱਲ ਸੀ, ਜੋ ਕਿ ਸੱਪ ਦੁਆਰਾ ਭਰਮਾਏ ਗਏ ਸਨ—ਮਰਦ ਅਤੇ ਇਸਤ੍ਰੀ ਵੱਲ ਨਹੀਂ ਜੋ ਕਿ ਸ਼ੁਰੂ ਵਿੱਚ ਯਹੋਵਾਹ ਦੁਆਰਾ ਸਿਰਜੇ ਗਏ ਸਨ। ਬੇਸ਼ੱਕ, ਇੱਕ ਇਸਤ੍ਰੀ ਨੂੰ ਆਪਣੇ ਪਤੀ ਦੀ ਆਗਿਆਕਾਰੀ ਜ਼ਰੂਰ ਕਰਨੀ ਚਾਹੀਦੀ ਹੈ ਅਤੇ ਉਸ ਨੂੰ ਪਿਆਰ ਕਰਨਾ ਚਾਹੀਦਾ ਹੈ, ਅਤੇ ਇੱਕ ਪਤੀ ਨੂੰ ਆਪਣੇ ਪਰਿਵਾਰ ਦਾ ਭਰਨ-ਪੋਸ਼ਣ ਕਰਨਾ ਅਤੇ ਸਹਾਰਾ ਦੇਣਾ ਜ਼ਰੂਰ ਸਿੱਖਣਾ ਚਾਹੀਦਾ ਹੈ। ਇਹ ਯਹੋਵਾਹ ਦੁਆਰਾ ਨਿਰਧਾਰਤ ਕੀਤੇ ਗਏ ਕਾਨੂੰਨ ਅਤੇ ਹੁਕਮ ਹਨ ਜਿਹਨਾਂ ਦੀ ਮਨੁੱਖਜਾਤੀ ਵੱਲੋਂ ਧਰਤੀ ’ਤੇ ਉਹਨਾਂ ਦੇ ਜੀਵਨ ਦੌਰਾਨ ਪਾਲਣਾ ਕਰਨੀ ਜ਼ਰੂਰੀ ਹੈ। ਯਹੋਵਾਹ ਨੇ ਇਸਤ੍ਰੀ ਨੂੰ ਕਿਹਾ, “ਪੀੜ ਨਾਲ ਤੂੰ ਬੱਚੇ ਜਣੇਗੀ ਅਤੇ ਤੇਰੇ ਪਤੀ ਵੱਲ ਤੇਰੀ ਚਾਹ ਹੋਏਗੀ ਅਤੇ ਉਹ ਤੇਰੇ ਉੱਤੇ ਹੁਕਮ ਚਲਾਵੇਗਾ।” ਉਸ ਨੇ ਇਸ ਤਰ੍ਹਾਂ ਸਿਰਫ਼ ਇਸ ਲਈ ਕਿਹਾ ਤਾਂ ਕਿ ਮਨੁੱਖਜਾਤੀ (ਭਾਵ, ਮਰਦ ਅਤੇ ਇਸਤ੍ਰੀ ਦੋਵੇਂ) ਯਹੋਵਾਹ ਦੇ ਇਖਤਿਆਰ ਦੇ ਅਧੀਨ ਸਧਾਰਣ ਜੀਵਨ ਜੀ ਸਕੇ, ਅਤੇ ਤਾਂ ਕਿ ਮਨੁੱਖਜਾਤੀ ਦੇ ਜੀਵਨ ਦਾ ਢਾਂਚਾ ਹੋ ਸਕੇ ਅਤੇ ਉਸ ਦਾ ਜੀਵਨ ਕ੍ਰਮ ਨਿਯਮਿਤ ਰਹੇ। ਇਸ ਲਈ, ਯਹੋਵਾਹ ਨੇ ਮਰਦ ਅਤੇ ਇਸਤ੍ਰੀ ਨੂੰ ਕਿਵੇਂ ਵਿਹਾਰ ਕਰਨਾ ਚਾਹੀਦਾ ਹੈ, ਇਸ ਬਾਰੇ ਢੁਕਵੇਂ ਨਿਯਮ ਬਣਾਏ, ਪਰ ਇਹ ਸਿਰਫ਼ ਧਰਤੀ ’ਤੇ ਰਹਿੰਦੇ ਸਾਰੇ ਸਿਰਜੇ ਹੋਏ ਪ੍ਰਾਣੀਆਂ ਦੇ ਸੰਦਰਭ ਵਿੱਚ ਸੀ, ਅਤੇ ਇਸ ਦਾ ਪਰਮੇਸ਼ੁਰ ਦੇ ਦੇਹਧਾਰੀ ਰੂਪ ਨਾਲ ਕੋਈ ਸੰਬੰਧ ਨਹੀਂ ਸੀ। ਪਰਮੇਸ਼ੁਰ ਉਸ ਦੇ ਆਪਣੇ ਸਿਰਜੇ ਹੋਏ ਪ੍ਰਾਣੀਆਂ ਵਰਗਾ ਕਿਵੇਂ ਹੋ ਸਕਦਾ ਸੀ? ਉਸ ਦੇ ਵਚਨ ਸਿਰਫ਼ ਉਸ ਦੁਆਰਾ ਸਿਰਜਣਾ ਕੀਤੀ ਗਈ ਮਨੁੱਖਜਾਤੀ ਲਈ ਹੀ ਸਨ; ਉਸ ਨੇ ਮਰਦ ਅਤੇ ਇਸਤ੍ਰੀ ਲਈ ਨਿਯਮ ਕਾਇਮ ਕੀਤੇ ਗਏ ਸਨ ਤਾਂ ਕਿ ਮਨੁੱਖਜਾਤੀ ਸਧਾਰਣ ਜੀਵਨ ਜੀ ਸਕੇ। ਅਰੰਭ ਵਿੱਚ, ਜਦੋਂ ਯਹੋਵਾਹ ਨੇ ਮਨੁੱਖਜਾਤੀ ਦੀ ਸਿਰਜਣਾ ਕੀਤੀ, ਉਸ ਨੇ ਦੋ ਕਿਸਮ ਦੇ ਮਨੁੱਖ ਬਣਾਏ, ਮਰਦ ਅਤੇ ਇਸਤ੍ਰੀ ਦੋਵੇਂ; ਅਤੇ ਇਸ ਲਈ ਉਸ ਦੇ ਦੇਹਧਾਰੀ ਰੂਪਾਂ ਦਾ ਮਰਦ ਅਤੇ ਇਸਤ੍ਰੀ ਦੋਹਾਂ ਲਈ ਭੇਦ ਕੀਤਾ ਗਿਆ। ਉਸ ਨੇ ਉਨ੍ਹਾਂ ਵਚਨਾਂ ਦੇ ਆਧਾਰ ’ਤੇ ਆਪਣਾ ਕੰਮ ਨਿਰਧਾਰਤ ਨਹੀਂ ਕੀਤਾ ਜੋ ਉਸ ਨੇ ਆਦਮ ਅਤੇ ਹੱਵਾਹ ਨੂੰ ਕਹੇ ਸਨ। ਉਹ ਦੋ ਵਾਰ ਜਦੋਂ ਉਸ ਨੇ ਸਰੀਰ ਧਾਰਨ ਕੀਤਾ ਇਸ ਦਾ ਸਮਾਂ ਸਮੁੱਚੇ ਤੌਰ ’ਤੇ ਉਸ ਦੀ ਉਸ ਸਮੇਂ ਦੀ ਸੋਚ ਅਨੁਸਾਰ ਤੈਅ ਕੀਤਾ ਗਿਆ ਸੀ, ਜਦੋਂ ਉਸ ਨੇ ਪਹਿਲੀ ਵਾਰ ਮਨੁੱਖਜਾਤੀ ਦੀ ਸਿਰਜਣਾ ਕੀਤੀ ਸੀ; ਅਰਥਾਤ, ਉਸ ਨੇ ਆਪਣੇ ਦੋ ਦੇਹਧਾਰੀ ਰੂਪਾਂ ਦਾ ਕੰਮ ਮਰਦ ਅਤੇ ਇਸਤ੍ਰੀ ਦੇ ਆਧਾਰ ’ਤੇ ਉਨ੍ਹਾਂ ਦੇ ਭ੍ਰਿਸ਼ਟ ਹੋਣ ਤੋਂ ਪਹਿਲਾਂ ਪੂਰਾ ਕੀਤਾ ਹੈ। ਜੇ ਮਨੁੱਖਜਾਤੀ ਉਨ੍ਹਾਂ ਵਚਨਾਂ ਨੂੰ ਜੋ ਯਹੋਵਾਹ ਦੁਆਰਾ ਆਦਮ ਅਤੇ ਹੱਵਾਹ ਨੂੰ ਕਹੇ ਗਏ ਸਨ ਜਿਨ੍ਹਾਂ ਨੂੰ ਸੱਪ ਵੱਲੋਂ ਭਰਮਾਇਆ ਗਿਆ ਸੀ, ਪਰਮੇਸ਼ੁਰ ਦੇ ਦੇਹਧਾਰਣ ਦੇ ਕੰਮ ’ਤੇ ਲਾਗੂ ਕਰਦੀ ਹੈ, ਤਾਂ ਕੀ ਯਿਸੂ ਨੂੰ ਆਪਣੀ ਪਤਨੀ ਨੂੰ ਉਂਝ ਦਾ ਪਿਆਰ ਨਾ ਕਰਨਾ ਪੈਂਦਾ ਜਿਵੇਂ ਕਿ ਉਸ ਨੂੰ ਕਰਨਾ ਚਾਹੀਦਾ ਸੀ? ਇਸ ਤਰ੍ਹਾਂ, ਕੀ ਪਰਮੇਸ਼ੁਰ ਤਾਂ ਵੀ ਪਰਮੇਸ਼ੁਰ ਰਹਿੰਦਾ? ਜੇ ਅਜਿਹਾ ਹੁੰਦਾ, ਤਾਂ ਕੀ ਉਹ ਅਜੇ ਵੀ ਆਪਣਾ ਕੰਮ ਪੂਰਾ ਕਰਨ ਦੇ ਯੋਗ ਹੁੰਦਾ? ਜੇ ਦੇਹਧਾਰੀ ਪਰਮੇਸ਼ੁਰ ਦਾ ਇਸਤ੍ਰੀ ਬਣਨਾ ਗ਼ਲਤ ਹੁੰਦਾ, ਤਾਂ ਕੀ ਪਰਮੇਸ਼ੁਰ ਦੁਆਰਾ ਇਸਤ੍ਰੀ ਦੀ ਸਿਰਜਣਾ ਕਰਨਾ ਵੀ ਬਹੁਤ ਵੱਡੀ ਗਲਤੀ ਨਾ ਰਹੀ ਹੁੰਦੀ? ਜੇ ਲੋਕ ਅਜੇ ਵੀ ਮੰਨਦੇ ਹਨ ਕਿ ਪਰਮੇਸ਼ੁਰ ਦਾ ਇਸਤ੍ਰੀ ਵਜੋਂ ਦੇਹਧਾਰਣ ਕਰਨਾ ਗ਼ਲਤ ਹੋਏਗਾ, ਤਾਂ ਕੀ ਯਿਸੂ, ਜਿਸ ਨੇ ਵਿਆਹ ਨਹੀਂ ਕੀਤਾ ਅਤੇ ਇਸ ਲਈ ਆਪਣੀ ਪਤਨੀ ਨੂੰ ਪਿਆਰ ਨਹੀਂ ਕਰ ਸਕਿਆ, ਦੀ ਵੀ ਉੰਨੀ ਤਰੁੱਟੀ ਨਾ ਹੁੰਦੀ ਜਿੰਨੀ ਕਿ ਵਰਤਮਾਨ ਦੇਹਧਾਰਣ ਦੀ ਹੈ? ਕਿਉਂਕਿ ਤੂੰ ਯਹੋਵਾਹ ਦੁਆਰਾ ਹੱਵਾਹ ਨੂੰ ਕਹੇ ਗਏ ਵਚਨਾਂ ਦੀ ਵਰਤੋਂ ਪਰਮੇਸ਼ੁਰ ਦੇ ਵਰਤਮਾਨ ਦੇਹਧਾਰਣ ਦੀ ਸੱਚਾਈ ਨੂੰ ਮਾਪਣ ਲਈ ਕਰਦਾ ਹੈਂ, ਤਾਂ ਤੈਨੂੰ ਕਿਰਪਾ ਦੇ ਯੁਗ ਵਿੱਚ ਸਰੀਰ ਧਾਰਨ ਕਰਨ ਵਾਲੇ ਯਿਸੂ ਦੇ ਸੰਬੰਧ ਵਿੱਚ ਰਾਏ ਬਣਾਉਣ ਲਈ ਯਹੋਵਾਹ ਦੇ ਆਦਮ ਨੂੰ ਕਹੇ ਵਚਨਾਂ ਦੀ ਵਰਤੋਂ ਜ਼ਰੂਰ ਕਰਨੀ ਚਾਹੀਦੀ ਹੈ। ਕੀ ਇਹ ਇੱਕੋ ਨਹੀਂ ਹਨ? ਕਿਉਂਕਿ ਤੂੰ ਪ੍ਰਭੂ ਯਿਸੂ ਬਾਰੇ ਉਸ ਮਰਦ ਦੇ ਹਿਸਾਬ ਨਾਲ ਰਾਏ ਬਣਾਉਂਦਾ ਹੈਂ ਜਿਸ ਨੂੰ ਸੱਪ ਦੁਆਰਾ ਭਰਮਾਇਆ ਨਹੀਂ ਗਿਆ ਸੀ, ਤਾਂ ਤੂੰ ਅੱਜ ਦੇ ਦੇਹਧਾਰਣ ਦੀ ਸੱਚਾਈ ਬਾਰੇ ਉਸ ਇਸਤ੍ਰੀ ਦੇ ਹਿਸਾਬ ਨਾਲ ਰਾਏ ਨਹੀਂ ਬਣਾ ਸਕਦਾ ਜਿਸ ਨੂੰ ਸੱਪ ਦੁਆਰਾ ਭਰਮਾਇਆ ਗਿਆ ਸੀ। ਇਹ ਅਣਉਚਿਤ ਹੋਏਗਾ! ਪਰਮੇਸ਼ੁਰ ਬਾਰੇ ਇਸ ਤਰ੍ਹਾਂ ਦੀ ਰਾਏ ਬਣਾਉਣਾ ਤੇਰੇ ਅੰਦਰ ਤਰਕ ਸ਼ਕਤੀ ਦੀ ਕਮੀ ਨੂੰ ਸਾਬਿਤ ਕਰਦਾ ਹੈ। ਜਦੋਂ ਯਹੋਵਾਹ ਨੇ ਦੋ ਵਾਰ ਸਰੀਰ ਧਾਰਨ ਕੀਤਾ, ਤਾਂ ਉਸ ਦੇ ਦੇਹਧਾਰਣ ਦਾ ਲਿੰਗ ਮਰਦ ਅਤੇ ਇਸਤ੍ਰੀ ਨਾਲ ਸੰਬੰਧਤ ਸੀ ਜਿਨ੍ਹਾਂ ਨੂੰ ਸੱਪ ਦੁਆਰਾ ਨਹੀਂ ਭਰਮਾਇਆ ਗਿਆ ਸੀ; ਉਸ ਨੇ ਦੋ ਵਾਰ ਅਜਿਹੇ ਮਰਦ ਅਤੇ ਇਸਤ੍ਰੀ ਦੇ ਅਨੁਸਾਰ ਸਰੀਰ ਧਾਰਨ ਕੀਤਾ ਜਿਨ੍ਹਾਂ ਨੂੰ ਸੱਪ ਦੁਆਰਾ ਭਰਮਾਇਆ ਨਹੀਂ ਗਿਆ ਸੀ। ਅਜਿਹਾ ਨਾ ਸੋਚੋ ਕਿ ਯਿਸੂ ਦਾ ਪੁਰਸ਼ਾਰਥ ਆਦਮ ਵਰਗਾ ਹੀ ਸੀ ਜਿਸ ਨੂੰ ਸੱਪ ਦੁਆਰਾ ਭਰਮਾਇਆ ਗਿਆ ਸੀ। ਦੋਵੇਂ ਪੂਰੀ ਤਰ੍ਹਾਂ ਨਾਲ ਅਸੰਬੰਧਤ ਹਨ, ਅਤੇ ਵੱਖ-ਵੱਖ ਫ਼ਿਤਰਤ ਵਾਲੇ ਮਰਦ ਹਨ। ਯਕੀਨਨ ਅਜਿਹਾ ਨਹੀਂ ਹੋ ਸਕਦਾ ਕਿ ਯਿਸੂ ਦਾ ਪੁਰਸ਼ਾਰਥ ਇਹ ਸਾਬਿਤ ਕਰੇ ਕਿ ਉਹ ਸਿਰਫ਼ ਸਾਰੀਆਂ ਇਸਤ੍ਰੀਆਂ ਦਾ ਮਾਲਕ ਹੈ ਸਾਰੇ ਮਰਦਾਂ ਦਾ ਨਹੀਂ? ਕੀ ਉਹ ਸਾਰੇ ਯਹੂਦੀਆਂ (ਮਰਦਾਂ ਅਤੇ ਇਸਤ੍ਰੀਆਂ ਸਮੇਤ) ਦਾ ਰਾਜਾ ਨਹੀਂ ਹੈ? ਉਹ ਪਰਮੇਸ਼ੁਰ ਖੁਦ ਹੈ, ਉਹ ਨਾ ਸਿਰਫ਼ ਇਸਤ੍ਰੀ ਦਾ ਮਾਲਕ ਹੈ ਸਗੋਂ ਮਰਦ ਦਾ ਵੀ ਮਾਲਕ ਹੈ। ਉਹ ਸਾਰੇ ਪ੍ਰਾਣੀਆਂ ਦਾ ਪ੍ਰਭੂ ਅਤੇ ਸਾਰੇ ਪ੍ਰਾਣੀਆਂ ਦਾ ਮਾਲਕ ਹੈ। ਤੂੰ ਯਿਸੂ ਦੇ ਪੁਰਸ਼ਾਰਥ ਨੂੰ ਇਸਤ੍ਰੀ ਦੇ ਮਾਲਕ ਦਾ ਪ੍ਰਤੀਕ ਹੋਣਾ ਕਿਵੇਂ ਤੈਅ ਕਰ ਸਕਦਾ ਹੈਂ? ਕੀ ਇਹ ਈਸ਼ਨਿੰਦਾ ਨਹੀਂ ਹੋਏਗੀ? ਯਿਸੂ ਇੱਕ ਮਰਦ ਹੈ ਜਿਸ ਨੂੰ ਭ੍ਰਿਸ਼ਟ ਨਹੀਂ ਕੀਤਾ ਗਿਆ ਹੈ। ਉਹ ਪਰਮੇਸ਼ੁਰ ਹੈ; ਉਹ ਮਸੀਹ ਹੈ; ਉਹ ਪ੍ਰਭੂ ਹੈ। ਉਹ ਆਦਮ ਵਰਗਾ ਮਰਦ ਕਿਵੇਂ ਹੋ ਸਕਦਾ ਹੈ ਜੋ ਭ੍ਰਿਸ਼ਟ ਹੋ ਗਿਆ ਸੀ? ਯਿਸੂ ਪਰਮੇਸ਼ੁਰ ਦੇ ਅਤਿ ਪਵਿੱਤਰ ਆਤਮਾ ਦੁਆਰਾ ਧਾਰਣ ਕੀਤੀ ਗਈ ਦੇਹ ਹੈ। ਤੂੰ ਕਿਵੇਂ ਕਹਿ ਸਕਦਾ ਹੈਂ ਕਿ ਉਹ ਅਜਿਹਾ ਪਰਮੇਸ਼ੁਰ ਹੈ ਜਿਸ ਨੇ ਆਦਮ ਦਾ ਪੁਰਸ਼ਾਰਥ ਧਾਰਣ ਕੀਤਾ ਹੋਇਆ ਹੈ? ਉਸ ਸਥਿਤੀ ਵਿੱਚ, ਕੀ ਪਰਮੇਸ਼ੁਰ ਦਾ ਸਾਰਾ ਕੰਮ ਗ਼ਲਤ ਨਾ ਹੋ ਗਿਆ ਹੁੰਦਾ? ਕੀ ਯਹੋਵਾਹ ਯਿਸੂ ਦੇ ਅੰਦਰ ਆਦਮ ਦੇ ਪੁਰਸ਼ਾਰਥ ਨੂੰ ਸ਼ਾਮਲ ਕਰ ਸਕਦਾ ਸੀ ਜਿਸ ਨੂੰ ਸੱਪ ਦੁਆਰਾ ਭਰਮਾਇਆ ਗਿਆ ਸੀ? ਕੀ ਵਰਤਮਾਨ ਸਮੇਂ ਦਾ ਦੇਹਧਾਰਣ ਦੇਹਧਾਰੀ ਪਰਮੇਸ਼ੁਰ ਦੇ ਕੰਮ ਦਾ ਦੂਜਾ ਉਦਾਹਰਣ ਨਹੀਂ ਹੈ, ਜੋ ਕਿ ਲਿੰਗ ਵਿੱਚ ਯਿਸੂ ਤੋਂ ਭਿੰਨ ਪਰ ਫ਼ਿਤਰਤ ਵਿੱਚ ਯਿਸੂ ਦੇ ਹੀ ਸਮਾਨ ਹੈ? ਕੀ ਤੂੰ ਅਜੇ ਵੀ ਇਹ ਕਹਿਣ ਦੀ ਹਿੰਮਤ ਕਰਦਾ ਹੈਂ ਕਿ ਦੇਹਧਾਰੀ ਪਰਮੇਸ਼ੁਰ ਇਸਤ੍ਰੀ ਨਹੀਂ ਹੋ ਸਕਦਾ, ਕਿਉਂਕਿ ਇਸਤ੍ਰੀ ਹੀ ਸੀ ਜੋ ਸਭ ਤੋਂ ਪਹਿਲਾਂ ਸੱਪ ਦੁਆਰਾ ਭਰਮਾਈ ਗਈ ਸੀ? ਕੀ ਤੂੰ ਅਜੇ ਵੀ ਇਹ ਕਹਿਣ ਦੀ ਹਿੰਮਤ ਕਰਦਾ ਹੈਂ ਕਿ ਇਸਤ੍ਰੀ ਸਭ ਤੋਂ ਜ਼ਿਆਦਾ ਮਲੀਨ ਹੈ ਅਤੇ ਮਨੁੱਖਜਾਤੀ ਦੀ ਭ੍ਰਿਸ਼ਟਤਾ ਦਾ ਮੂਲ ਹੈ, ਇਸ ਲਈ ਪਰਮੇਸ਼ੁਰ ਸੰਭਵ ਤੌਰ ਤੇ ਇੱਕ ਇਸਤ੍ਰੀ ਦੇ ਰੂਪ ਵਿੱਚ ਦੇਹ ਧਾਰਣ ਨਹੀਂ ਕਰ ਸਕਦਾ? ਕੀ ਤੂੰ ਅਜੇ ਵੀ ਇਹ ਕਹਿਣਾ ਜਾਰੀ ਰੱਖਣ ਦੀ ਹਿੰਮਤ ਕਰਦਾ ਹੈਂ ਕਿ “ਇਸਤ੍ਰੀ ਹਮੇਸ਼ਾਂ ਮਰਦ ਦੀ ਆਗਿਆਕਾਰੀ ਕਰੇਗੀ ਅਤੇ ਕਦੇ ਵੀ ਪਰਮੇਸ਼ੁਰ ਨੂੰ ਪਰਗਟ ਨਹੀਂ ਕਰ ਸਕਦੀ ਜਾਂ ਪ੍ਰਤੱਖ ਰੂਪ ਵਿੱਚ ਪਰਮੇਸ਼ੁਰ ਦੀ ਨੁਮਾਇੰਦਗੀ ਨਹੀਂ ਕਰ ਸਕਦੀ?” ਅਤੀਤ ਵਿੱਚ ਤੂੰ ਨਹੀਂ ਸਮਝਿਆ, ਪਰ ਕੀ ਤੂੰ ਹੁਣ ਵੀ ਪਰਮੇਸ਼ੁਰ ਦੇ ਕੰਮ ਦੀ, ਖਾਸ ਕਰਕੇ ਪਰਮੇਸ਼ੁਰ ਦੇ ਦੇਹਧਾਰੀ ਦੀ ਈਸ਼ਨਿੰਦਾ ਕਰਨੀ ਜਾਰੀ ਰੱਖ ਸਕਦਾ ਹੈਂ? ਜੇ ਅਜੇ ਵੀ ਤੈਨੂੰ ਇਹ ਸਪਸ਼ਟ ਨਹੀਂ ਹੋਇਆ, ਤਾਂ ਆਪਣੀ ਜ਼ਬਾਨ ਤੇ ਲਗਾਮ ਲਗਾ ਕੇ ਰੱਖਣਾ ਸਭ ਤੋਂ ਵਧੀਆ ਰਹੇਗਾ, ਅਜਿਹਾ ਨਾ ਹੋਵੇ ਕਿ ਤੇਰੀ ਮੂਰਖਤਾ ਅਤੇ ਅਗਿਆਨਤਾ ਪਰਗਟ ਹੋ ਜਾਵੇ ਅਤੇ ਤੇਰੀ ਕਰੂਪਤਾ ਉਜਾਗਰ ਹੋ ਜਾਵੇ। ਇਹ ਨਾ ਸੋਚ ਕਿ ਤੂੰ ਸਭ ਕੁਝ ਸਮਝਦਾ ਹੈਂ। ਮੈਂ ਤੈਨੂੰ ਦੱਸ ਦਿਆਂ ਕਿ ਤੂੰ ਜੋ ਕੁਝ ਵੀ ਦੇਖਿਆ ਅਤੇ ਅਨੁਭਵ ਕੀਤਾ ਹੈ ਉਹ ਮੇਰੀ ਪ੍ਰਬੰਧਨ ਯੋਜਨਾ ਦੇ ਇੱਕ ਹਜ਼ਾਰਵੇਂ ਹਿੱਸੇ ਨੂੰ ਵੀ ਸਮਝਣ ਲਈ ਕਾਫ਼ੀ ਨਹੀਂ ਹੈ। ਤਾਂ ਤੂੰ ਇੰਨਾ ਹੰਕਾਰ ਨਾਲ ਕਿਉਂ ਪੇਸ਼ ਆਉਂਦਾ ਹੈਂ? ਤੇਰੀ ਇਹ ਮਾਮੂਲੀ ਜਿਹੀ ਪ੍ਰਤਿਭਾ ਅਤੇ ਬਹੁਤ ਘੱਟ ਗਿਆਨ ਯਿਸੂ ਦੇ ਕੰਮ ਦੇ ਇੱਕ ਪਲ ਲਈ ਵੀ ਵਰਤੇ ਜਾਣ ਲਈ ਨਾਕਾਫ਼ੀ ਹੈ! ਅਸਲ ਵਿੱਚ ਤੇਰੇ ਕੋਲ ਕਿੰਨਾ ਅਨੁਭਵ ਹੈ? ਤੂੰ ਆਪਣੇ ਜੀਵਨ ਵਿੱਚ ਜੋ ਕੁਝ ਵੀ ਦੇਖਿਆ ਅਤੇ ਜੋ ਕੁਝ ਵੀ ਸੁਣਿਆ ਹੈ ਅਤੇ ਜਿਸ ਦੀ ਤੂੰ ਕਲਪਨਾ ਕੀਤੀ ਹੈ, ਉਹ ਮੇਰੇ ਇੱਕ ਪਲ ਦੇ ਕੰਮ ਤੋਂ ਵੀ ਘੱਟ ਹੈ! ਤੇਰੇ ਲਈ ਇਹੀ ਠੀਕ ਰਹੇਗਾ ਕਿ ਤੂੰ ਨੁਕਤਾਚੀਨੀ ਨਾ ਕਰ ਅਤੇ ਗਲਤੀਆਂ ਨਾ ਲੱਭ! ਤੂੰ ਜਿੰਨਾ ਚਾਹੇਂ ਘਮੰਡੀ ਹੋ ਸਕਦਾ ਹੈਂ, ਪਰ ਫਿਰ ਵੀ ਤੂੰ ਇੱਕ ਕੀੜੀ ਦੇ ਬਰਾਬਰ ਦਾ ਪ੍ਰਾਣੀ ਵੀ ਨਹੀਂ ਹੈਂ! ਤੇਰੇ ਪੇਟ ਵਿੱਚ ਜੋ ਕੁਝ ਵੀ ਹੈ ਉਹ ਕੀੜੀ ਦੇ ਪੇਟ ਵਿੱਚ ਜੋ ਕੁਝ ਹੈ ਉਸ ਤੋਂ ਵੀ ਬਹੁਤ ਘੱਟ ਹੈ! ਇਹ ਨਾ ਸੋਚ ਕਿ, ਕਿਉਂਕਿ ਤੂੰ ਕੁਝ ਅਨੁਭਵ ਅਤੇ ਵਰਿਸ਼ਠਤਾ ਪ੍ਰਾਪਤ ਕਰ ਲਈ ਹੈ, ਇਸ ਲਈ ਤੂੰ ਬੇਮੁਹਾਰੇ ਢੰਗ ਨਾਲ ਇਸ਼ਾਰੇ ਕਰਦੇ ਹੋਏ ਵੱਡੀਆਂ-ਵੱਡੀਆਂ ਗੱਲਾਂ ਕਰ ਸਕਦਾ ਹੈਂ? ਕੀ ਤੇਰਾ ਅਨੁਭਵ ਅਤੇ ਵਰਿਸ਼ਠਤਾ ਮੇਰੇ ਕਹੇ ਗਏ ਵਚਨਾਂ ਦੇ ਫਲਸਰੂਪ ਨਹੀਂ ਹੈ? ਕੀ ਤੂੰ ਮੰਨਦਾ ਹੈਂ ਕਿ ਉਹ ਤੇਰੀ ਆਪਣੀ ਮਿਹਨਤ ਅਤੇ ਸਖ਼ਤ ਘਾਲਣਾ ਦਾ ਨਤੀਜਾ ਹੈ? ਅੱਜ, ਤੂੰ ਮੇਰੇ ਦੇਹਧਾਰਣ ਨੂੰ ਦੇਖਦਾ ਹੈਂ ਅਤੇ ਸਿਰਫ਼ ਇਸ ਦੇ ਨਤੀਜੇ ਵਜੋਂ ਤੇਰੇ ਅੰਦਰ ਧਾਰਣਾਵਾਂ ਦੀ ਇੰਨੀ ਭਰਮਾਰ ਹੈ, ਅਤੇ ਜਿਸ ਨਾਲ ਵਿਚਾਰਾਂ ਦਾ ਕੋਈ ਅੰਤ ਹੀ ਨਹੀਂ ਹੈ। ਜੇ ਮੇਰਾ ਦੇਹਧਾਰਣ ਨਾ ਹੁੰਦਾ, ਤਾਂ ਤੇਰੇ ਅੰਦਰ ਭਾਵੇਂ ਕਿੰਨੀਆਂ ਵੀ ਅਸਧਾਰਣ ਪ੍ਰਤਿਭਾਵਾਂ ਹੁੰਦੀਆਂ, ਤੇਰੇ ਅੰਦਰ ਇੰਨੀਆਂ ਧਾਰਣਾਵਾਂ ਨਾ ਹੁੰਦੀਆਂ; ਕੀ ਤੇਰੇ ਵਿਚਾਰ ਇਨ੍ਹਾਂ ਤੋਂ ਨਹੀਂ ਉਭਰੇ ਹਨ? ਜੇ ਯਿਸੂ ਨੇ ਪਹਿਲੀ ਵਾਰ ਦੇਹ ਧਾਰਣ ਨਾ ਕੀਤੀ ਹੁੰਦੀ, ਤਾਂ ਕੀ ਤੈਨੂੰ ਦੇਹਧਾਰਣ ਬਾਰੇ ਕੁਝ ਪਤਾ ਵੀ ਹੁੰਦਾ? ਕੀ ਇਹ ਪਹਿਲੇ ਦੇਹਧਾਰਣ ਕਰਕੇ ਨਹੀਂ ਹੈ ਜਿਸ ਨੇ ਤੈਨੂੰ ਗਿਆਨ ਦਿੱਤਾ ਕਿ ਤੂੰ ਢੀਠਤਾ ਨਾਲ ਦੂਜੇ ਦੇਹਧਾਰਣ ਬਾਰੇ ਰਾਇ ਬਣਾਉਣ ਦੀ ਕੋਸ਼ਿਸ਼ ਕਰਦਾ ਹੈਂ? ਤੂੰ ਇੱਕ ਆਗਿਆਕਾਰੀ ਪੈਰੋਕਾਰ ਬਣਨ ਦੀ ਬਜਾਏ, ਇਸ ਦਾ ਅਧਿਐਨ ਕਿਉਂ ਕਰ ਰਿਹਾ ਹੈਂ? ਜਦੋਂ ਤੂੰ ਇਸ ਵਰਗ ਵਿੱਚ ਪ੍ਰਵੇਸ਼ ਕਰ ਲਿਆ ਹੈ ਅਤੇ ਦੇਹਧਾਰੀ ਪਰਮੇਸ਼ੁਰ ਸਾਹਮਣੇ ਆ ਗਿਆ ਹੈਂ, ਤਾਂ ਕੀ ਉਹ ਤੈਨੂੰ ਉਸ ਦੀ ਘੋਖ ਕਰਨ ਦੀ ਆਗਿਆ ਦੇਵੇਗਾ? ਤੂੰ ਆਪਣੇ ਪਰਿਵਾਰ ਦੇ ਇਤਿਹਾਸ ਦੀ ਖੋਜ ਕਰ ਸਕਦਾ ਹੈਂ, ਪਰ ਜੇ ਤੂੰ ਪਰਮੇਸ਼ੁਰ ਦੇ “ਪਰਿਵਾਰ ਦੇ ਇਤਿਹਾਸ” ਦੀ ਖੋਜ ਕਰਦਾ ਹੈਂ, ਤਾਂ ਕੀ ਅੱਜ ਦਾ ਪਰਮੇਸ਼ੁਰ ਤੈਨੂੰ ਅਜਿਹਾ ਕਰਨ ਦੀ ਇਜਾਜ਼ਤ ਦਏਗਾ? ਕੀ ਤੂੰ ਅੰਨ੍ਹਾ ਨਹੀਂ ਹੈਂ? ਕੀ ਤੂੰ ਆਪਣੇ ਆਪ ’ਤੇ ਅਪਮਾਨ ਨਹੀਂ ਲਿਆਉਂਦਾ ਹੈਂ?

ਜੇ ਸਿਰਫ਼ ਯਿਸੂ ਦਾ ਹੀ ਕੰਮ ਕੀਤਾ ਗਿਆ ਹੁੰਦਾ, ਅਤੇ ਅੰਤ ਦੇ ਦਿਨਾਂ ਦੇ ਇਸ ਪੜਾਅ ਵਿੱਚ ਕੰਮ ਦੁਆਰਾ ਪੂਰਕ ਨਾ ਹੁੰਦਾ, ਤਾਂ ਮਨੁੱਖ ਹਮੇਸ਼ਾਂ ਇਸੇ ਧਾਰਣਾ ਨਾਲ ਚਿੰਬੜਿਆ ਰਹਿੰਦਾ ਕਿ ਸਿਰਫ਼ ਯਿਸੂ ਹੀ ਪਰਮੇਸ਼ੁਰ ਦਾ ਇਕਲੌਤਾ ਪੁੱਤਰ ਹੈ, ਅਰਥਾਤ ਪਰਮੇਸ਼ੁਰ ਦਾ ਸਿਰਫ਼ ਇੱਕ ਹੀ ਪੁੱਤਰ ਹੈ, ਅਤੇ ਉਸ ਮਗਰੋਂ ਕੋਈ ਵੀ ਜੋ ਕਿਸੇ ਦੂਜੇ ਨਾਂਅ ਨਾਲ ਆਉਂਦਾ ਹੈ ਪਰਮੇਸ਼ੁਰ ਦਾ ਇੱਕਮਾਤਰ ਪੁੱਤਰ ਨਹੀਂ ਹੋਏਗਾ, ਪਰਮੇਸ਼ੁਰ ਖੁਦ ਤਾਂ ਬਿਲਕੁਲ ਨਹੀਂ ਹੋਏਗਾ। ਮਨੁੱਖ ਦੀ ਧਾਰਣਾ ਇਹ ਹੈ ਕਿ ਉਹ ਜੋ ਪਾਪ ਬਲੀ ਦੇ ਰੂਪ ਵਿੱਚ ਸੇਵਾ ਕਰਦਾ ਹੈ ਜਾਂ ਜੋ ਪਰਮੇਸ਼ੁਰ ਵੱਲੋਂ ਅਧਿਕਾਰ ਗ੍ਰਹਿਣ ਕਰਦਾ ਹੈ ਅਤੇ ਸਮੁੱਚੀ ਮਨੁੱਖਜਾਤੀ ਨੂੰ ਛੁਟਕਾਰਾ ਦੁਆਉਂਦਾ ਹੈ, ਉਹੀ ਪਰਮੇਸ਼ੁਰ ਦਾ ਇਕਮਾਤਰ ਪੁੱਤਰ ਹੈ। ਕੁਝ ਅਜਿਹੇ ਹਨ ਜੋ ਮੰਨਦੇ ਹਨ ਕਿ ਜਦੋਂ ਤਕ ਉਹ ਆਉਣ ਵਾਲਾ ਇੱਕ ਮਰਦ ਹੈ, ਉਸ ਨੂੰ ਪਰਮੇਸ਼ੁਰ ਦਾ ਇੱਕਮਾਤਰ ਪੁੱਤਰ ਅਤੇ ਪਰਮੇਸ਼ੁਰ ਦਾ ਨੁਮਾਇੰਦਾ ਸਮਝਿਆ ਜਾ ਸਕਦਾ ਹੈ। ਇੱਥੋਂ ਤਕ ਕਿ ਕੁਝ ਅਜਿਹੇ ਵੀ ਹਨ ਜੋ ਕਹਿੰਦੇ ਹਨ ਕਿ ਯਿਸੂ ਯਹੋਵਾਹ ਦਾ ਪੁੱਤਰ ਹੈ, ਉਸ ਦਾ ਇੱਕਮਾਤਰ ਪੁੱਤਰ। ਕੀ ਅਜਿਹੀਆਂ ਧਾਰਣਾਵਾਂ ਹੱਦ ਤੋਂ ਵੱਧ ਨਹੀਂ ਹਨ? ਜੇ ਕੰਮ ਦਾ ਇਹ ਪੜਾਅ ਅੰਤ ਦੇ ਯੁਗ ਵਿੱਚ ਨਾ ਕੀਤਾ ਗਿਆ ਹੁੰਦਾ, ਤਾਂ ਜਦੋਂ ਪਰਮੇਸ਼ੁਰ ਦੀ ਗੱਲ ਆਉਂਦੀ ਤਾਂ ਸਮੁੱਚੀ ਮਨੁੱਖਜਾਤੀ ਇੱਕ ਗੂੜ੍ਹੇ ਪਰਛਾਵੇਂ ਹੇਠਾਂ ਢੱਕੀ ਗਈ ਹੁੰਦੀ। ਜੇ ਅਜਿਹਾ ਹੋਇਆ ਹੁੰਦਾ, ਤਾਂ ਮਰਦ ਆਪਣੇ ਆਪ ਨੂੰ ਇਸਤ੍ਰੀ ਦੇ ਮੁਕਾਬਲੇ ਜ਼ਿਆਦਾ ਉੱਚਾ ਸੋਚਦਾ, ਅਤੇ ਇਸਤ੍ਰੀਆਂ ਕਦੇ ਵੀ ਆਪਣਾ ਸਿਰ ਚੁੱਕਣ ਦੇ ਸਮਰੱਥ ਨਾ ਹੁੰਦੀਆਂ, ਅਜਿਹੀ ਸਥਿਤੀ ਵਿੱਚ ਕੋਈ ਇੱਕ ਵੀ ਇਸਤ੍ਰੀ ਬਚਾਈ ਨਾ ਜਾ ਸਕੀ ਹੁੰਦੀ। ਲੋਕ ਹਮੇਸ਼ਾਂ ਇਹ ਮੰਨਦੇ ਹਨ ਕਿ ਪਰਮੇਸ਼ੁਰ ਮਰਦ ਹੈ, ਅਤੇ ਇਸ ਤੋਂ ਇਲਾਵਾ ਉਸ ਨੇ ਹਮੇਸ਼ਾਂ ਇਸਤ੍ਰੀ ਨਾਲ ਘਿਰਣਾ ਕੀਤੀ ਹੈ ਅਤੇ ਉਸ ਨੂੰ ਮੁਕਤੀ ਨਹੀਂ ਪ੍ਰਦਾਨ ਕਰੇਗਾ। ਜੇ ਅਜਿਹਾ ਹੁੰਦਾ, ਤਾਂ ਕੀ ਇਹ ਸੱਚ ਨਾ ਹੁੰਦਾ ਕਿ ਸਾਰੀਆਂ ਇਸਤ੍ਰੀਆਂ ਨੂੰ, ਜੋ ਯਹੋਵਾਹ ਦੁਆਰਾ ਸਿਰਜੀਆਂ ਗਈਆਂ ਸਨ ਅਤੇ ਜੋ ਭ੍ਰਿਸ਼ਟ ਵੀ ਸਨ, ਕਦੇ ਵੀ ਬਚਾਏ ਜਾਣ ਦਾ ਮੌਕਾ ਨਾ ਮਿਲਿਆ ਹੁੰਦਾ? ਤਾਂ ਫਿਰ ਕੀ ਯਹੋਵਾਹ ਲਈ ਇਸਤ੍ਰੀ ਦੀ ਸਿਰਜਣਾ ਕਰਨਾ, ਅਰਥਾਤ, ਹੱਵਾਹ ਦੀ ਸਿਰਜਣਾ ਕਰਨਾ, ਵਿਅਰਥ ਨਾ ਹੁੰਦਾ? ਤਾਂ ਕਿ ਇਸਤ੍ਰੀ ਦਾ ਸਦਾ ਲਈ ਨਾਸ ਨਾ ਹੋ ਜਾਂਦਾ? ਇਸ ਲਈ, ਅੰਤ ਦੇ ਦਿਨਾਂ ਵਿੱਚ ਕੰਮ ਦਾ ਇਹ ਪੜਾਅ ਸਮੁੱਚੀ ਮਨੁੱਖਜਾਤੀ ਨੂੰ ਬਚਾਉਣ ਲਈ ਕੀਤਾ ਜਾਣਾ ਹੈ, ਨਾ ਕਿ ਸਿਰਫ਼ ਇਸਤ੍ਰੀ ਨੂੰ। ਜੇ ਕੋਈ ਇਹ ਸੋਚਦਾ ਹੈ ਕਿ ਜੇ ਪਰਮੇਸ਼ੁਰ ਨੇ ਇਸਤ੍ਰੀ ਦੇ ਰੂਪ ਵਿੱਚ ਦੇਹਧਾਰਣ ਕੀਤਾ, ਤਾਂ ਉਹ ਸਿਰਫ਼ ਇਸਤ੍ਰੀਆਂ ਨੂੰ ਬਚਾਉਣ ਖਾਤਰ ਹੋਏਗਾ, ਤਾਂ ਉਹ ਵਿਅਕਤੀ ਸੱਚਮੁੱਚ ਮੂਰਖ ਹੋਏਗਾ!

ਅੱਜ ਦੇ ਕੰਮ ਨੇ ਕਿਰਪਾ ਦੇ ਯੁਗ ਦੇ ਕੰਮ ਨੂੰ ਅੱਗੇ ਵਧਾਇਆ ਹੈ; ਅਰਥਾਤ, ਸਮੁੱਚੀ ਛੇ-ਹਜ਼ਾਰ-ਸਾਲ ਦੀ ਪ੍ਰਬੰਧਨ ਯੋਜਨਾ ਦਾ ਕੰਮ ਅੱਗੇ ਵਧਿਆ ਹੈ। ਹਾਲਾਂਕਿ ਕਿਰਪਾ ਦਾ ਯੁਗ ਖਤਮ ਹੋ ਗਿਆ ਹੈ, ਪਰ ਪਰਮੇਸ਼ੁਰ ਦੇ ਕੰਮ ਵਿੱਚ ਪ੍ਰਗਤੀ ਹੋਈ ਹੈ। ਮੈਂ ਵਾਰ-ਵਾਰ ਕਿਉਂ ਕਹਿੰਦਾ ਹਾਂ ਕਿ ਕੰਮ ਦਾ ਇਹ ਪੜਾਅ ਕਿਰਪਾ ਦੇ ਯੁਗ ਅਤੇ ਸ਼ਰਾ ਦੇ ਯੁਗ ’ਤੇ ਅਧਾਰਤ ਹੈ? ਕਿਉਂਕਿ ਅੱਜ ਦੇ ਦਿਨ ਦਾ ਕੰਮ ਕਿਰਪਾ ਦੇ ਯੁਗ ਵਿੱਚ ਕੀਤੇ ਗਏ ਕੰਮ ਦੀ ਨਿਰੰਤਰਤਾ, ਅਤੇ ਸ਼ਰਾ ਦੇ ਯੁਗ ਵਿੱਚ ਕੀਤੇ ਗਏ ਕੰਮ ਦੀ ਪ੍ਰਗਤੀ ਹੈ। ਤਿੰਨ ਪੜਾਅ ਆਪਸ ਵਿੱਚ ਮਜ਼ਬੂਤੀ ਨਾਲ ਜੁੜੇ ਹੋਏ ਹਨ ਅਤੇ ਲੜੀ ਦੀ ਹਰ ਕੜੀ ਅਗਲੀ ਕੜੀ ਨਾਲ ਨੇੜਿਓਂ ਜੁੜੀ ਹੋਈ ਹੈ। ਮੈਂ ਇਹ ਵੀ ਕਿਉਂ ਕਹਿੰਦਾ ਹਾਂ ਕਿ ਕੰਮ ਦਾ ਇਹ ਪੜਾਅ ਯਿਸੂ ਦੁਆਰਾ ਕੀਤੇ ਗਏ ਕੰਮ ’ਤੇ ਅਧਾਰਤ ਹੈ? ਮੰਨ ਲਓ ਕਿ ਜੇ ਇਹ ਪੜਾਅ ਯਿਸੂ ਦੁਆਰਾ ਕੀਤੇ ਗਏ ਕੰਮ ’ਤੇ ਅਧਾਰਤ ਨਾ ਹੁੰਦਾ, ਤਾਂ ਇਸ ਪੜਾਅ ਵਿੱਚ ਇੱਕ ਹੋਰ ਸਲੀਬ ’ਤੇ ਚੜ੍ਹਨਾ ਪਏਗਾ, ਅਤੇ ਪਿਛਲੇ ਪੜਾਅ ਦਾ ਛੁਟਕਾਰੇ ਦਾ ਕੰਮ ਫਿਰ ਤੋਂ ਕਰਨਾ ਪਏਗਾ। ਇਹ ਅਰਥਹੀਣ ਹੁੰਦਾ। ਇਸ ਲਈ, ਅਜਿਹਾ ਨਹੀਂ ਹੈ ਕਿ ਕੰਮ ਪੂਰੀ ਤਰ੍ਹਾਂ ਖਤਮ ਹੋ ਚੁੱਕਾ ਹੈ, ਸਗੋਂ ਇਹ ਕਿ ਯੁਗ ਅੱਗੇ ਵੱਧ ਗਿਆ ਹੈ ਅਤੇ ਕੰਮ ਦਾ ਪੱਧਰ ਪਹਿਲਾਂ ਦੇ ਮੁਕਾਬਲੇ ਜ਼ਿਆਦਾ ਉੱਚਾ ਕਰ ਦਿੱਤਾ ਗਿਆ ਹੈ। ਇਹ ਕਿਹਾ ਜਾ ਸਕਦਾ ਹੈ ਕਿ ਕੰਮ ਦਾ ਇਹ ਪੜਾਅ ਸ਼ਰਾ ਦੇ ਯੁਗ ਦੀ ਬੁਨਿਆਦ ਅਤੇ ਯਿਸੂ ਦੇ ਕੰਮ ਦੀ ਚਟਾਨ ’ਤੇ ਉਸਾਰਿਆ ਗਿਆ ਹੈ। ਪਰਮੇਸ਼ੁਰ ਦਾ ਕੰਮ ਪੜਾਅ-ਦਰ-ਪੜਾਅ ਬਣਾਇਆ ਜਾਂਦਾ ਹੈ ਅਤੇ ਇਹ ਪੜਾਅ ਕੋਈ ਨਵੀਂ ਸ਼ੁਰੂਆਤ ਨਹੀਂ ਹੈ। ਸਿਰਫ਼ ਤਿੰਨਾਂ ਪੜਾਵਾਂ ਦੇ ਕੰਮ ਦੇ ਸੁਮੇਲ ਨੂੰ ਹੀ ਛੇ-ਹਜ਼ਾਰ-ਸਾਲ ਦੀ ਪ੍ਰਬੰਧਨ ਯੋਜਨਾ ਸਮਝਿਆ ਜਾ ਸਕਦਾ ਹੈ। ਇਸ ਪੜਾਅ ਦਾ ਕੰਮ ਕਿਰਪਾ ਦੇ ਯੁਗ ਦੀ ਨੀਂਹ ’ਤੇ ਕੀਤਾ ਜਾਂਦਾ ਹੈ। ਜੇ ਕੰਮ ਦੇ ਇਹ ਦੋ ਪੜਾਅ ਜੁੜੇ ਹੋਏ ਨਹੀਂ ਸਨ, ਤਾਂ ਇਸ ਪੜਾਅ ਵਿੱਚ ਸਲੀਬ ’ਤੇ ਚੜ੍ਹਨ ਨੂੰ ਦੁਹਰਾਇਆ ਕਿਉਂ ਨਹੀਂ ਜਾਂਦਾ ਹੈ? ਮੈਂ ਮਨੁੱਖ ਦੇ ਪਾਪਾਂ ਨੂੰ ਸਹਿਣ ਕਿਉਂ ਨਹੀਂ ਕਰਦਾ, ਇਸ ਦੀ ਬਜਾਏ ਸਿੱਧੇ ਉਹਨਾਂ ਦਾ ਨਿਆਂ ਕਰਨ ਅਤੇ ਤਾੜਨਾ ਦੇਣ ਕਿਉਂ ਆਉਂਦਾ ਹਾਂ? ਜੇ ਮਨੁੱਖ ਦਾ ਨਿਆਂ ਕਰਨ ਅਤੇ ਉਸ ਨੂੰ ਤਾੜਨਾ ਦੇਣ ਦਾ ਮੇਰਾ ਕੰਮ ਅਤੇ ਪਵਿੱਤਰ ਆਤਮਾ ਦੁਆਰਾ ਧਾਰਣ ਕੀਤੇ ਬਗੈਰ ਹੁਣ ਮੇਰੇ ਆਗਮਨ ਤੋਂ ਬਾਅਦ ਸਲੀਬ ’ਤੇ ਚੜ੍ਹਨ ਦਾ ਕੰਮ ਨਾ ਹੁੰਦਾ, ਤਾਂ ਮੈਂ ਮਨੁੱਖ ਦਾ ਨਿਆਂ ਕਰਨ ਅਤੇ ਉਸ ਨੂੰ ਤਾੜਨਾ ਦੇਣ ਦੇ ਯੋਗ ਨਾ ਹੁੰਦਾ। ਇਹ ਅਸਲ ਵਿੱਚ ਇਸ ਲਈ ਹੈ ਕਿਉਂਕਿ ਮੈਂ ਯਿਸੂ ਨਾਲ ਇੱਕ ਹਾਂ ਜੋ ਕਿ ਪ੍ਰਤੱਖ ਰੂਪ ਵਿੱਚ ਮਨੁੱਖ ਨੂੰ ਤਾੜਨਾ ਦੇਣ ਅਤੇ ਨਿਆਂ ਕਰਨ ਲਈ ਆਉਂਦਾ ਹੈ। ਕੰਮ ਦਾ ਇਹ ਪੜਾਅ ਪੂਰੀ ਤਰ੍ਹਾਂ ਨਾਲ ਪਿਛਲੇ ਪੜਾਅ ਦੇ ਕੰਮ ’ਤੇ ਆਧਾਰਤ ਹੈ। ਇਸੇ ਲਈ ਸਿਰਫ਼ ਅਜਿਹਾ ਕੰਮ ਹੀ ਕਦਮ-ਦਰ-ਕਦਮ, ਮਨੁੱਖ ਨੂੰ ਮੁਕਤੀ ਤਕ ਲਿਜਾ ਸਕਦਾ ਹੈ। ਯਿਸੂ ਅਤੇ ਮੈਂ ਇੱਕ ਹੀ ਆਤਮਾ ਤੋਂ ਆਉਂਦੇ ਹਾਂ। ਹਾਲਾਂਕਿ ਸਾਡੀਆਂ ਦੇਹਾਂ ਦਾ ਕੋਈ ਸੰਬੰਧ ਨਹੀਂ ਹੈ, ਪਰ ਸਾਡੇ ਆਤਮਾ ਇੱਕ ਹੀ ਹਨ; ਇੱਥੋਂ ਤਕ ਕਿ ਅਸੀਂ ਜੋ ਕਰਦੇ ਹਾਂ ਉਸ ਦੀ ਸਮੱਗਰੀ ਅਤੇ ਕੰਮ ਜੋ ਅਸੀਂ ਲੈਂਦੇ ਹਾਂ, ਵੀ ਇੱਕੋ ਜਿਹੇ ਨਹੀਂ ਹਨ, ਪਰ ਸਾਰ ਦੇ ਰੂਪ ਵਿੱਚ ਅਸੀਂ ਸਮਾਨ ਹਾਂ; ਸਾਡੀਆਂ ਦੇਹਾਂ ਵੱਖ-ਵੱਖ ਰੂਪ ਧਾਰਣ ਕਰਦੀਆਂ ਹਨ, ਅਜਿਹਾ ਯੁਗ ਵਿੱਚ ਤਬਦੀਲੀ ਅਤੇ ਸਾਡੇ ਕੰਮ ਦੀਆਂ ਵੱਖਰੀਆਂ ਜ਼ਰੂਰਤਾਂ ਕਾਰਣ ਹੈ; ਸਾਡੇ ਕਾਰਜ ਇੱਕੋ ਜਿਹੇ ਨਹੀਂ ਹਨ, ਇਸ ਲਈ ਜੋ ਕੰਮ ਅਸੀਂ ਸਾਹਮਣੇ ਲਿਆਉਂਦੇ ਹਾਂ ਅਤੇ ਜਿਸ ਸੁਭਾਅ ਨੂੰ ਅਸੀਂ ਮਨੁੱਖ ’ਤੇ ਪਰਗਟ ਕਰਦੇ ਹਾਂ ਉਹ ਵੀ ਵੱਖਰੇ ਹਨ। ਇਹੀ ਕਾਰਣ ਹੈ ਅੱਜ ਮਨੁੱਖ ਜੋ ਦੇਖਦਾ ਅਤੇ ਸਮਝਦਾ ਹੈ ਉਹ ਅਤੀਤ ਵਰਗਾ ਨਹੀਂ ਹੈ, ਜੋ ਕਿ ਯੁਗ ਵਿੱਚ ਤਬਦੀਲੀ ਦੇ ਕਾਰਣ ਹੈ। ਹਾਲਾਂਕਿ ਉਹਨਾਂ ਦੀਆਂ ਦੇਹਾਂ ਦੇ ਲਿੰਗ ਅਤੇ ਰੂਪ ਵੱਖ-ਵੱਖ ਹਨ, ਅਤੇ ਇਹ ਵੀ ਕਿ ਉਹ ਇੱਕ ਹੀ ਪਰਿਵਾਰ ਵਿੱਚ ਨਹੀਂ ਜੰਮੇ ਸਨ, ਇੱਕੋ ਸਮੇਂ ਦੌਰਾਨ ਤਾਂ ਬਿਲਕੁਲ ਨਹੀਂ, ਫਿਰ ਵੀ ਉਹਨਾਂ ਦੇ ਆਤਮਾ ਇੱਕ ਹਨ। ਭਾਵੇਂ ਉਹਨਾਂ ਦੀਆਂ ਦੇਹਾਂ ਨਾ ਤਾਂ ਖੂਨ ਦਾ ਅਤੇ ਨਾ ਹੀ ਦੇਹ ਦਾ ਕੋਈ ਸੰਬੰਧ ਸਾਂਝਾ ਕਰਦੀਆਂ ਹਨ, ਇਸ ਗੱਲੋਂ ਇਨਕਾਰ ਨਹੀਂ ਕੀਤਾ ਜਾ ਸਕਦਾ ਕਿ ਉਹ ਵੱਖ-ਵੱਖ ਸਮਿਆਂ ਵਿੱਚ ਆਏ ਪਰਮੇਸ਼ੁਰ ਦੇ ਦੇਹਧਾਰਣ ਹਨ। ਉਹ ਪਰਮੇਸ਼ੁਰ ਦੇ ਦੇਹਧਾਰੀ ਰੂਪ ਹਨ ਇਹ ਇੱਕ ਅਖੰਡ ਸੱਚਾਈ ਹੈ, ਭਾਵੇਂ ਉਹ ਇੱਕੋ ਵੰਸ਼ ਵਿੱਚੋਂ ਨਹੀਂ ਹਨ ਅਤੇ ਸਧਾਰਣ ਮਨੁੱਖੀ ਭਾਸ਼ਾ (ਇੱਕ ਮਰਦ ਸੀ ਜਿਸ ਨੇ ਯਹੂਦੀਆਂ ਦੀ ਭਾਸ਼ਾ ਬੋਲੀ ਅਤੇ ਦੂਜੀ ਇਸਤ੍ਰੀ ਹੈ ਜੋ ਸਿਰਫ਼ ਚੀਨੀ ਭਾਸ਼ਾ ਬੋਲਦੀ ਹੈ) ਸਾਂਝੀ ਨਹੀਂ ਕਰਦੇ ਹਨ। ਇਹਨਾਂ ਕਾਰਣਾਂ ਕਰਕੇ ਜੋ ਕੰਮ ਕਰਨਾ ਉਨ੍ਹਾਂ ਦਾ ਫ਼ਰਜ਼ ਹੁੰਦਾ ਹੈ ਉਸ ਨੂੰ ਉਹ ਵੱਖ-ਵੱਖ ਕੌਮਾਂਵਿੱਚ, ਅਤੇ ਸਮੇਂ ਦੀ ਵੀ ਵੱਖ-ਵੱਖ ਅਵਧੀ ਵਿੱਚ ਕਰਦੇ ਹਨ। ਇਸ ਤੱਥ ਦੇ ਬਾਵਜੂਦ ਵੀ ਕਿ ਉਹ ਇੱਕ ਹੀ ਆਤਮਾ ਹਨ, ਉਹਨਾਂ ਦਾ ਸਾਰ ਇੱਕ ਹੀ ਹੈ, ਉਹਨਾਂ ਦੀਆਂ ਦੇਹਾਂ ਦੀ ਬਾਹਰੀ ਪਰਤ ਵਿੱਚ ਬਿਲਕੁਲ ਵੀ ਸਮਾਨਤਾਵਾਂ ਨਹੀਂ ਹਨ। ਉਹ ਸਿਰਫ਼ ਸਮਾਨ ਮਨੁੱਖਜਾਤੀ ਨੂੰ ਸਾਂਝਾ ਕਰਦੇ ਹਨ, ਪਰ ਜਿੱਥੇ ਤਕ ਉਹਨਾਂ ਦੀਆਂ ਦੇਹਾਂ ਦੀ ਬਾਹਰੀ ਦਿੱਖ ਅਤੇ ਉਹਨਾਂ ਦੇ ਜਨਮ ਦੇ ਹਾਲਾਤ ਦਾ ਸੰਬੰਧ ਹੈ, ਉਹ ਇੱਕੋ ਜਿਹੇ ਨਹੀਂ ਹਨ। ਇਨ੍ਹਾਂ ਦਾ ਉਨ੍ਹਾਂ ਦੇ ਆਪੋ-ਆਪਣੇ ਕੰਮ ਜਾਂ ਮਨੁੱਖ ਕੋਲ ਉਨ੍ਹਾਂ ਬਾਰੇ ਜੋ ਗਿਆਨ ਹੈ ਉਸ ਉੱਤੇ ਕੋਈ ਪ੍ਰਭਾਵ ਨਹੀਂ ਪੈਂਦਾ ਹੈ, ਕਿਉਂਕਿ, ਆਖਰਕਾਰ, ਉਹ ਇੱਕ ਹੀ ਆਤਮਾ ਹਨ ਅਤੇ ਕੋਈ ਵੀ ਉਨ੍ਹਾਂ ਨੂੰ ਅਲੱਗ ਨਹੀਂ ਕਰ ਸਕਦਾ। ਹਾਲਾਂਕਿ ਉਨ੍ਹਾਂ ਦਾ ਕੋਈ ਰੱਤ-ਸੰਬੰਧ ਨਹੀਂ ਹੈ, ਪਰ ਉਨ੍ਹਾਂ ਦੀ ਸੰਪੂਰਨ ਹੋਂਦ ਉਨ੍ਹਾਂ ਦੇ ਆਤਮਾਵਾਂ ਦੁਆਰਾ ਨਿਰਦੇਸ਼ਿਤ ਹੁੰਦੀ ਹੈ, ਜੋ ਉਨ੍ਹਾਂ ਨੂੰ ਵੱਖ-ਵੱਖ ਸਮੇਂ ਵਿੱਚ ਵੱਖ-ਵੱਖ ਕੰਮ ਦਿੰਦੇ ਹਨ ਅਤੇ ਉਨ੍ਹਾਂ ਦੀ ਦੇਹ ਨੂੰ ਵੱਖ-ਵੱਖ ਰੱਤ-ਸੰਬੰਧਾਂ ਨਾਲ ਜੋੜਦੇ ਹਨ। ਯਹੋਵਾਹ ਦਾ ਆਤਮਾ ਯਿਸੂ ਦੇ ਆਤਮਾ ਦਾ ਪਿਤਾ ਨਹੀਂ ਹੈ, ਅਤੇ ਯਿਸੂ ਦਾ ਆਤਮਾ ਯਹੋਵਾਹ ਦੇ ਆਤਮਾ ਦਾ ਪੁੱਤਰ ਨਹੀਂ ਹੈ: ਉਹ ਇੱਕ ਅਤੇ ਸਮਾਨ ਆਤਮਾ ਹਨ। ਇਸੇ ਤਰ੍ਹਾਂ, ਅੱਜ ਦਾ ਦੇਹਧਾਰੀ ਪਰਮੇਸ਼ੁਰ ਅਤੇ ਯਿਸੂ ਰੱਤ-ਸੰਬੰਧਾਂ ਨਾਲ ਨਹੀਂ ਜੁੜੇ ਹੋਏ, ਪਰ ਉਹ ਇੱਕ ਹੀ ਹਨ, ਕਿਉਂਕਿ ਉਨ੍ਹਾਂ ਦਾ ਆਤਮਾ ਇੱਕ ਹੈ। ਪਰਮੇਸ਼ੁਰ ਦਯਾ ਅਤੇ ਕਿਰਪਾ ਦਾ, ਅਤੇ ਨਾਲ ਹੀ ਧਰਮੀ ਨਿਆਂ ਦਾ ਅਤੇ ਮਨੁੱਖ ਨੂੰ ਤਾੜਨਾ ਦੇਣ ਦਾ, ਅਤੇ ਮਨੁੱਖ ’ਤੇ ਸਰਾਪ ਲਿਆਉਣ ਦਾ ਕੰਮ ਕਰ ਸਕਦਾ ਹੈ, ਅਤੇ ਅੰਤ ਵਿੱਚ ਉਹ ਸੰਸਾਰ ਦਾ ਨਾਸ ਕਰਨ ਅਤੇ ਦੁਸ਼ਟਾਂ ਨੂੰ ਸਜ਼ਾ ਦੇਣ ਦਾ ਕੰਮ ਕਰ ਸਕਦਾ ਹੈ। ਕੀ ਉਹ ਇਹ ਸਭ ਆਪਣੇ ਆਪ ਨਹੀਂ ਕਰਦਾ ਹੈ? ਕੀ ਇਹ ਪਰਮੇਸ਼ੁਰ ਦਾ ਸਰਬ ਸ਼ਕਤੀਸ਼ਾਲੀ ਹੋਣਾ ਨਹੀਂ ਹੈ? ਉਹ ਮਨੁੱਖ ਲਈ ਕਾਨੂੰਨ ਲਾਗੂ ਕਰਨ ਅਤੇ ਆਪਣੇ ਆਦੇਸ਼ ਜਾਰੀ ਕਰਨ ਦੇ ਸਮਰੱਥ ਹੈ, ਅਤੇ ਉਹ ਅਰੰਭਕ ਇਸਰਾਏਲੀਆਂ ਦੀ ਧਰਤੀ ’ਤੇ ਉਨ੍ਹਾਂ ਦੇ ਜੀਵਨ ਜੀਉਣ ਵਿੱਚ ਅਗਵਾਈ ਵੀ ਕਰ ਸਕਿਆ ਸੀ, ਅਤੇ ਮੰਦਰ ਅਤੇ ਵੇਦੀਆਂ ਬਣਾਉਣ, ਸਾਰੇ ਇਸਰਾਏਲੀਆਂ ਨੂੰ ਆਪਣੇ ਇਖਤਿਆਰ ਦੇ ਅਧੀਨ ਰੱਖਣ ਵਿੱਚ ਉਨ੍ਹਾਂ ਦੀ ਰਹਿਨੁਮਾਈ ਵੀ ਕਰ ਸਕਿਆ ਸੀ। ਆਪਣੇ ਅਧਿਕਾਰ ਕਾਰਣ, ਉਹ ਇਸਰਾਏਲ ਦੇ ਲੋਕਾਂ ਨਾਲ ਦੋ ਹਜ਼ਾਰ ਸਾਲ ਤਕ ਧਰਤੀ ’ਤੇ ਰਿਹਾ। ਇਸਰਾਏਲੀਆਂ ਨੇ ਉਸ ਖ਼ਿਲਾਫ਼ ਬਗਾਵਤ ਦੀ ਹਿੰਮਤ ਨਹੀਂ ਕੀਤੀ; ਸਾਰੇ ਯਹੋਵਾਹ ਦਾ ਸਤਿਕਾਰ ਕਰਦੇ ਸਨ ਅਤੇ ਉਸ ਦੀਆਂ ਆਗਿਆਵਾਂ ਦੀ ਪਾਲਣਾ ਕਰਦੇ ਸਨ। ਇਹ ਸਾਰਾ ਕੰਮ ਉਸ ਦੇ ਅਧਿਕਾਰ ਅਤੇ ਸਰਬ ਸ਼ਕਤੀਸ਼ਾਲੀ ਹੋਣ ਦੀ ਵਜ੍ਹਾ ਨਾਲ ਹੀ ਕੀਤਾ ਜਾਂਦਾ ਸੀ। ਫਿਰ, ਕਿਰਪਾ ਦੇ ਯੁਗ ਵਿੱਚ, ਯਿਸੂ ਸਮੁੱਚੀ ਪਤਿਤ ਮਨੁੱਖਜਾਤੀ (ਸਿਰਫ਼ ਇਸਰਾਏਲੀਆਂ ਨੂੰ ਨਹੀਂ) ਨੂੰ ਛੁਟਕਾਰਾ ਦੁਆਉਣ ਲਈ ਆਇਆ। ਉਸ ਨੇ ਮਨੁੱਖ ਪ੍ਰਤੀ ਦਯਾ ਅਤੇ ਕਿਰਪਾ ਦਿਖਾਈ। ਮਨੁੱਖ ਨੇ ਕਿਰਪਾ ਦੇ ਯੁਗ ਵਿੱਚ ਜਿਸ ਯਿਸੂ ਨੂੰ ਦੇਖਿਆ ਉਹ ਕਿਰਪਾ ਨਾਲ ਭਰਪੂਰ ਅਤੇ ਮਨੁੱਖ ਪ੍ਰਤੀ ਹਮੇਸ਼ਾਂ ਹੀ ਪਿਆਰ ਭਰਿਆ ਸੀ, ਕਿਉਂਕਿ ਉਹ ਮਨੁੱਖਤਾ ਨੂੰ ਪਾਪ ਤੋਂ ਬਚਾਉਣ ਲਈ ਆਇਆ ਸੀ। ਜਦੋਂ ਤਕ ਉਸ ਦੇ ਸੂਲੀ ’ਤੇ ਚੜ੍ਹਾਏ ਜਾਣ ਨੇ ਮਨੁੱਖਜਾਤੀ ਨੂੰ ਪੂਰੀ ਤਰ੍ਹਾਂ ਨਾਲ ਪਾਪ ਤੋਂ ਛੁਟਕਾਰਾ ਨਹੀਂ ਦੁਆ ਦਿੱਤਾ ਉਦੋਂ ਤਕ ਉਹ ਮਨੁੱਖਾਂ ਦੇ ਪਾਪ ਮਾਫ਼ ਕਰਨ ਦੇ ਯੋਗ ਸੀ । ਇਸ ਸਮੇਂ ਦੌਰਾਨ, ਪਰਮੇਸ਼ੁਰ ਮਨੁੱਖ ਸਾਹਮਣੇ ਦਯਾ ਅਤੇ ਕਿਰਪਾ ਦੇ ਨਾਲ ਪਰਗਟ ਹੋਇਆ; ਅਰਥਾਤ ਉਹ ਮਨੁੱਖ ਲਈ ਇੱਕ ਪਾਪ ਬਲੀ ਬਣਿਆ ਅਤੇ ਮਨੁੱਖ ਦੇ ਪਾਪਾਂ ਲਈ ਸਲੀਬ ਤੇ ਚੜ੍ਹਾਇਆ ਗਿਆ, ਤਾਂ ਕਿ ਉਨ੍ਹਾਂ ਨੂੰ ਹਮੇਸ਼ਾਂ ਲਈ ਮਾਫ਼ ਕੀਤਾ ਜਾ ਸਕੇ। ਉਹ ਦਿਆਲੂ, ਦਇਆਵਾਨ, ਧੀਰਜ ਵਾਲਾ ਅਤੇ ਪ੍ਰੇਮਪੂਰਣ ਸੀ। ਅਤੇ ਉਹ ਸਾਰੇ ਜੋ ਕਿਰਪਾ ਦੇ ਯੁਗ ਵਿੱਚ ਯਿਸੂ ਦੇ ਪਿੱਛੇ ਚਲੇ ਸਨ ਉਨ੍ਹਾਂ ਨੇ ਵੀ ਸਾਰੀਆਂ ਚੀਜ਼ਾਂ ਵਿੱਚ ਧੀਰਜਵਾਨ ਅਤੇ ਪ੍ਰੇਮਪੂਰਣ ਬਣਨ ਦੀ ਇੱਛਾ ਕੀਤੀ। ਉਨ੍ਹਾਂ ਨੇ ਲੰਮੇ ਸਮੇਂ ਤਕ ਤਕਲੀਫ਼ਾਂ ਝੱਲੀਆਂ, ਇੱਥੋਂ ਤਕ ਕਿ ਉਨ੍ਹਾਂ ਨਾਲ ਕੁੱਟਮਾਰ ਕੀਤੀ ਗਈ, ਫਿਟਕਾਰਿਆ ਗਿਆ ਜਾਂ ਉਨ੍ਹਾਂ ਨੂੰ ਪੱਥਰ ਮਾਰੇ ਗਏ, ਤਾਂ ਵੀ ਉਹ ਕਦੇ ਵਾਪਸ ਨਹੀਂ ਲੜੇ। ਪਰ ਇਸ ਅੰਤਮ ਪੜਾਅ ਵਿੱਚ ਅਜਿਹਾ ਨਹੀਂ ਹੋ ਸਕਦਾ। ਯਿਸੂ ਅਤੇ ਯਹੋਵਾਹ ਦਾ ਕੰਮ ਪੂਰੀ ਤਰ੍ਹਾਂ ਨਾਲ ਇੱਕੋ ਜਿਹਾ ਨਹੀਂ ਸੀ ਹਾਲਾਂਕਿ ਦੋਹਾਂ ਦਾ ਆਤਮਾ ਇੱਕ ਸੀ। ਯਹੋਵਾਹ ਦੇ ਕੰਮ ਨੇ ਯੁਗ ਦਾ ਅੰਤ ਨਹੀਂ ਕੀਤਾ, ਸਗੋਂ ਯੁਗ ਦੀ ਰਹਿਨੁਮਾਈ ਕੀਤੀ ਅਤੇ ਧਰਤੀ ’ਤੇ ਮਨੁੱਖਜਾਤੀ ਦੇ ਜੀਵਨ ਦੀ ਸ਼ੁਰੂਆਤ ਕੀਤੀ, ਅਤੇ ਅੱਜ ਦਾ ਕੰਮ ਪਰਾਈਆਂ-ਕੌਮਾਂ ਵਿੱਚ ਬੇਹੱਦ ਭ੍ਰਿਸ਼ਟ ਹੋ ਚੁੱਕੇ ਮਨੁੱਖਾਂ ਨੂੰ ਜਿੱਤਣਾ, ਅਤੇ ਨਾ ਸਿਰਫ਼ ਚੀਨ ਵਿੱਚ ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕਾਂ ਸਗੋਂ ਸਾਰੇ ਸੰਸਾਰ ਅਤੇ ਸਾਰੀ ਮਨੁੱਖਜਾਤੀ ਦੀ ਅਗਵਾਈ ਕਰਨਾ ਹੈ। ਤੈਨੂੰ ਸ਼ਾਇਦ ਲਗਦਾ ਹੈ ਕਿ ਇਹ ਕੰਮ ਸਿਰਫ਼ ਚੀਨ ਵਿੱਚ ਹੋ ਰਿਹਾ ਹੈ, ਪਰ ਅਸਲ ਵਿੱਚ ਇਹ ਪਹਿਲਾਂ ਹੀ ਵਿਦੇਸ਼ ਵਿੱਚ ਫੈਲਣਾ ਸ਼ੁਰੂ ਹੋ ਗਿਆ ਹੈ। ਅਜਿਹਾ ਕਿਉਂ ਹੈ ਕਿ ਚੀਨ ਤੋਂ ਬਾਹਰ ਦੇ ਲੋਕ ਵਾਰ-ਵਾਰ ਸੱਚੇ ਰਾਹ ਦੀ ਖੋਜ ਕਰਦੇ ਹਨ? ਅਜਿਹਾ ਇਸ ਲਈ ਹੈ ਕਿਉਂਕਿ ਆਤਮਾ ਨੇ ਆਪਣਾ ਕੰਮ ਪਹਿਲਾਂ ਹੀ ਸ਼ੁਰੂ ਕਰ ਦਿੱਤਾ ਹੈ, ਅਤੇ ਅੱਜ ਕਹੇ ਗਏ ਵਚਨ ਪੂਰੇ ਸੰਸਾਰ ਦੇ ਲੋਕਾਂ ਵੱਲ ਨਿਰਦੇਸ਼ਿਤ ਹਨ। ਇਸ ਦੇ ਨਾਲ, ਅੱਧਾ ਕੰਮ ਤਾਂ ਪਹਿਲਾਂ ਹੀ ਹੋ ਚੁੱਕਿਆ ਹੈ। ਸੰਸਾਰ ਦੀ ਸਿਰਜਣਾ ਤੋਂ ਲੈ ਕੇ ਹੁਣ ਤਕ, ਪਰਮੇਸ਼ੁਰ ਦੇ ਆਤਮਾ ਨੇ ਇੰਨਾ ਮਹਾਨ ਕੰਮ ਸ਼ੁਰੂ ਕੀਤਾ ਹੈ, ਅਤੇ ਇਸ ਤੋਂ ਇਲਾਵਾ ਵੱਖ-ਵੱਖ ਯੁਗਾਂ ਦੌਰਾਨ, ਅਤੇ ਵੱਖ-ਵੱਖ ਕੌਮਾਂ ਦਰਮਿਆਨ ਵੱਖ-ਵੱਖ ਕੰਮ ਕੀਤੇ ਹਨ। ਹਰੇਕ ਯੁਗ ਦੇ ਲੋਕ ਉਸ ਦੇ ਵੱਖਰੇ ਸੁਭਾਅ ਨੂੰ ਦੇਖਦੇ ਹਨ, ਜੋ ਉਸ ਦੁਆਰਾ ਕੀਤੇ ਜਾਂਦੇ ਵੱਖਰੇ ਕੰਮ ਰਾਹੀਂ ਕੁਦਰਤੀ ਤੌਰ ’ਤੇ ਪਰਗਟ ਹੁੰਦਾ ਹੈ। ਉਹ ਦਯਾ ਅਤੇ ਕਿਰਪਾ ਨਾਲ ਭਰਪੂਰ ਪਰਮੇਸ਼ੁਰ ਹੈ; ਉਹ ਮਨੁੱਖ ਲਈ ਪਾਪ ਬਲੀ ਹੈ ਅਤੇ ਉਸ ਦੀ ਚਰਵਾਹੀ ਕਰਨ ਵਾਲਾ ਹੈ; ਪਰ ਉਹ ਮਨੁੱਖ ਦਾ ਨਿਆਂ, ਤਾੜਨਾ ਅਤੇ ਸਰਾਪ ਵੀ ਹੈ। ਉਹ ਧਰਤੀ ’ਤੇ ਦੋ ਹਜ਼ਾਰ ਸਾਲ ਤਕ ਜੀਵਨ ਜੀਉਣ ਲਈ ਮਨੁੱਖ ਦੀ ਅਗਵਾਈ ਕਰ ਸਕਿਆ ਅਤੇ ਭ੍ਰਿਸ਼ਟ ਮਨੁੱਖਜਾਤੀ ਨੂੰ ਪਾਪ ਤੋਂ ਛੁਟਕਾਰਾ ਵੀ ਦੁਆ ਸਕਿਆ ਸੀ। ਅੱਜ, ਉਹ ਮਨੁੱਖਜਾਤੀ ਨੂੰ ਜਿੱਤਣ ਦੇ ਵੀ ਸਮਰੱਥ ਹੈ, ਜੋ ਉਸ ਨੂੰ ਨਹੀਂ ਜਾਣਦੀ ਹੈ, ਅਤੇ ਉਸ ਨੂੰ ਆਪਣੇ ਇਖਤਿਆਰ ਦੇ ਅਧੀਨ ਝੁਕਾਉਣਦੇ ਸਮਰੱਥ ਹੈ, ਤਾਂ ਕਿ ਸਾਰੇ ਪੂਰੀ ਤਰ੍ਹਾਂ ਨਾਲ ਉਸ ਅੱਗੇ ਅਧੀਨ ਹੋ ਜਾਣ। ਅੰਤ ਵਿੱਚ, ਉਹ ਸੰਸਾਰ ਭਰ ਵਿੱਚ ਮਨੁੱਖਾਂ ਅੰਦਰ ਜੋ ਕੁਝ ਵੀ ਮਲੀਨ ਅਤੇ ਅਧਰਮੀ ਹੈ ਉਸ ਨੂੰ ਸਾੜ ਕੇ ਦੂਰ ਕਰ ਦਏਗਾ, ਤਾਂ ਕਿ ਉਨ੍ਹਾਂ ਨੂੰ ਦਿਖਾਏ ਕਿ ਨਾ ਸਿਰਫ਼ ਉਹ ਦਇਆਵਾਨ ਅਤੇ ਪ੍ਰੇਮਪੂਰਣ ਪਰਮੇਸ਼ੁਰ ਹੈ, ਨਾ ਸਿਰਫ਼ ਬੁੱਧ ਅਤੇ ਅਚਰਜਾਂ ਦਾ ਪਰਮੇਸ਼ੁਰ ਹੈ, ਨਾ ਸਿਰਫ਼ ਪਵਿੱਤਰ ਪਰਮੇਸ਼ੁਰ ਹੈ, ਸਗੋਂ ਇਸ ਤੋਂ ਜ਼ਿਆਦਾ, ਉਹ ਇੱਕ ਅਜਿਹਾ ਪਰਮੇਸ਼ੁਰ ਹੈ ਜੋ ਮਨੁੱਖ ਦਾ ਨਿਆਂ ਕਰਦਾ ਹੈ। ਮਨੁੱਖਜਾਤੀ ਦਰਮਿਆਨ ਬੁਰਿਆਂ ਲਈ, ਉਹ ਸੜਨ, ਨਿਆਂ, ਅਤੇ ਸਜ਼ਾ ਹੈ; ਜਿਨ੍ਹਾਂ ਨੂੰ ਸੰਪੂਰਣ ਕੀਤਾ ਜਾਣਾ ਹੈ ਉਨ੍ਹਾਂ ਲਈ, ਉਹ ਸੰਤਾਪ, ਤਾਉਣਾ, ਅਤੇ ਪਰਤਾਵੇ, ਅਤੇ ਨਾਲ ਹੀ ਆਰਾਮ, ਪਰਵਰਿਸ਼, ਵਚਨਾਂ ਦਾ ਪ੍ਰਬੰਧ, ਨਜਿੱਠਣਾ, ਅਤੇ ਛੰਗਾਈ ਹੈ। ਅਤੇ ਉਹ ਜਿਨ੍ਹਾਂ ਨੂੰ ਮਿਟਾ ਦਿੱਤਾ ਜਾਂਦਾ ਹੈ, ਉਨ੍ਹਾਂ ਲਈ, ਉਹ ਸਜ਼ਾ ਅਤੇ ਬਦਲਾ ਵੀ ਹੈ। ਮੈਨੂੰ ਦੱਸ, ਕੀ ਪਰਮੇਸ਼ੁਰ ਸਰਬਸ਼ਕਤੀਮਾਨ ਨਹੀਂ ਹੈ? ਉਹ ਸਾਰੇ ਕੰਮ ਕਰਨ ਦੇ ਸਮਰੱਥ ਹੈ, ਨਾ ਸਿਰਫ਼ ਸਲੀਬ ’ਤੇ ਚੜ੍ਹਾਏ ਜਾਣ ਦੇ, ਜਿਵੇਂ ਕਿ ਤੂੰ ਕਲਪਨਾ ਕੀਤੀ ਹੈ। ਤੂੰ ਪਰਮੇਸ਼ੁਰ ਨੂੰ ਬਹੁਤ ਤੁੱਛ ਸਮਝਦਾ ਹੈਂ! ਕੀ ਤੈਨੂੰ ਲੱਗਦਾ ਹੈ ਕਿ ਉਹ ਬਸ ਸਲੀਬ ਤੇ ਚੜ੍ਹ ਕੇ ਸਮੁੱਚੀ ਮਨੁੱਖਜਾਤੀ ਨੂੰ ਛੁਟਕਾਰਾ ਦੁਆ ਸਕਦਾ ਹੈ, ਅਤੇ ਬਸ ਇੰਨਾ ਹੀ? ਅਤੇ ਉਸ ਮਗਰੋਂ, ਤੂੰ ਜੀਵਨ ਦੇ ਰੁੱਖ ਦਾ ਫਲ ਖਾਣ ਅਤੇ ਜੀਵਨ ਦੀ ਨਦੀ ਤੋਂ ਪਾਣੀ ਪੀਣ ਲਈ ਸਵਰਗ ਤਕ ਉਸ ਦਾ ਪਿੱਛਾ ਕਰੇਂਗਾ?... ਕੀ ਇਹ ਇੰਨਾ ਆਸਾਨ ਹੋ ਸਕਦਾ ਹੈ? ਮੈਨੂੰ ਦੱਸ ਤੂੰ ਕੀ ਹਾਸਲ ਕੀਤਾ ਹੈ? ਕੀ ਤੇਰੇ ਵਿੱਚ ਯਿਸੂ ਦਾ ਜੀਵਨ ਹੈ? ਅਸਲ ਵਿੱਚ, ਉਸ ਨੇ ਤੈਨੂੰ ਛੁਟਕਾਰਾ ਦੁਆਇਆ ਸੀ, ਪਰ ਸਲੀਬ ਤੇ ਚੜ੍ਹਨਾ ਖੁਦ ਯਿਸੂ ਦਾ ਕੰਮ ਸੀ। ਇੱਕ ਮਨੁੱਖ ਦੇ ਰੂਪ ਵਿੱਚ ਤੂੰ ਕੀ ਫ਼ਰਜ਼ ਨਿਭਾਇਆ ਹੈ? ਤੇਰੇ ਅੰਦਰ ਸਿਰਫ਼ ਦਿਖਾਵੇ ਦੀ ਧਾਰਮਿਕਤਾ ਹੈ, ਪਰ ਤੂੰ ਉਸ ਦਾ ਰਾਹ ਨਹੀਂ ਸਮਝਦਾ। ਕੀ ਇਹ ਤਰ੍ਹਾਂ ਤੂੰ ਉਸ ਨੂੰ ਜ਼ਾਹਿਰ ਕਰਦਾ ਹੈਂ? ਜੇ ਤੂੰ ਪਰਮੇਸ਼ੁਰ ਦਾ ਜੀਵਨ ਪ੍ਰਾਪਤ ਨਹੀਂ ਕੀਤਾ ਹੈ ਜਾਂ ਉਸ ਦੇ ਧਰਮੀ ਸੁਭਾਅ ਦੀ ਸੰਪੂਰਣਤਾ ਨੂੰ ਨਹੀਂ ਦੇਖਿਆ ਹੈ, ਤਾਂ ਤੂੰ ਅਜਿਹਾ ਵਿਅਕਤੀ ਹੋਣ ਦਾ ਦਾਅਵਾ ਨਹੀਂ ਕਰ ਸਕਦਾ ਜਿਸ ਵਿੱਚ ਜੀਵਨ ਹੈ, ਅਤੇ ਤੂੰ ਸਵਰਗ ਦੇ ਰਾਜ ਦੇ ਦਰਵਾਜ਼ੇ ਰਾਹੀਂ ਲੰਘਣ ਦੇ ਯੋਗ ਨਹੀਂ ਹੈਂ।

ਪਰਮੇਸ਼ੁਰ ਨਾ ਸਿਰਫ਼ ਇੱਕ ਆਤਮਾ ਹੈ, ਸਗੋਂ ਦੇਹਧਾਰਣ ਵੀ ਕਰ ਸਕਦਾ ਹੈ। ਇਸ ਤੋਂ ਇਲਾਵਾ, ਉਹ ਮਹਿਮਾ ਦਾ ਇੱਕ ਦੇਹ ਹੈ। ਯਿਸੂ ਨੂੰ, ਹਾਲਾਂਕਿ ਤੁਸੀਂ ਨਹੀਂ ਦੇਖਿਆ ਹੈ, ਉਸ ਦੀ ਗਵਾਹੀ ਇਸਰਾਏਲੀਆਂ—ਉਸ ਸਮੇਂ ਦੇ ਯਹੂਦੀਆਂ ਦੁਆਰਾ ਦਿੱਤੀ ਗਈ ਸੀ। ਪਹਿਲਾਂ ਉਹ ਇੱਕ ਦੇਹ ਸੀ, ਪਰ ਸਲੀਬ ਤੇ ਚੜ੍ਹਾਏ ਜਾਣ ਤੋਂ ਬਾਅਦ ਉਹ ਮਹਿਮਾਵਾਨ ਦੇਹ ਬਣ ਗਿਆ। ਉਹ ਵਿਆਪਕ ਆਤਮਾ ਹੈ ਅਤੇ ਹਰ ਥਾਂ ’ਤੇ ਕੰਮ ਕਰ ਸਕਦਾ ਹੈ। ਉਹ ਯਹੋਵਾਹ, ਜਾਂ ਯਿਸੂ, ਜਾਂ ਮਸੀਹਾ ਹੋ ਸਕਦਾ ਹੈ; ਅੰਤ ਵਿੱਚ ਉਹ ਸਰਬਸ਼ਕਤੀਮਾਨ ਪਰਮੇਸ਼ੁਰ ਵੀ ਬਣ ਸਕਦਾ ਹੈ। ਉਹ ਧਾਰਮਿਕਤਾ, ਨਿਆਂ, ਅਤੇ ਤਾੜਨਾ ਹੈ; ਉਹ ਸਰਾਪ ਅਤੇ ਕ੍ਰੋਧ ਹੈ; ਪਰ ਉਹ ਦਯਾ ਅਤੇ ਕਿਰਪਾ ਵੀ ਹੈ। ਉਸ ਦੁਆਰਾ ਕੀਤਾ ਗਿਆ ਸਾਰਾ ਕੰਮ ਉਸ ਦੀ ਨੁਮਾਇੰਦਗੀ ਕਰ ਸਕਦਾ ਹੈ। ਤੂੰ ਕੀ ਕਹਿੰਦਾ ਹੈਂ ਉਹ ਕਿਸ ਕਿਸਮ ਦਾ ਪਰਮੇਸ਼ੁਰ ਹੈ? ਤੂੰ ਵਿਆਖਿਆ ਨਹੀਂ ਕਰ ਸਕਦਾ। ਜੇ ਤੂੰ ਸੱਚਮੁੱਚ ਵਿਆਖਿਆ ਨਹੀਂ ਕਰ ਸਕਦਾ, ਤਾਂ ਤੈਨੂੰ ਪਰਮੇਸ਼ੁਰ ਬਾਰੇ ਸਿੱਟੇ ਨਹੀਂ ਕੱਢਣੇ ਚਾਹੀਦੇ। ਇਹ ਸਿੱਟਾ ਨਾ ਕੱਢ ਕਿ ਪਰਮੇਸ਼ੁਰ ਸਦਾ ਲਈ ਦਯਾ ਅਤੇ ਕਿਰਪਾ ਦਾ ਪਰਮੇਸ਼ੁਰ ਹੈ, ਸਿਰਫ਼ ਇਸ ਲਈ ਕਿ ਉਸ ਨੇ ਇੱਕ ਪੜਾਅ ਵਿੱਚ ਛੁਟਕਾਰੇ ਦਾ ਕੰਮ ਕੀਤਾ ਸੀ। ਕੀ ਤੂੰ ਨਿਸ਼ਚਿਤ ਹੋ ਸਕਦਾ ਹੈਂ ਕਿ ਉਹ ਸਿਰਫ਼ ਦਯਾ ਅਤੇ ਪ੍ਰੇਮਪੂਰਣ ਪਰਮੇਸ਼ੁਰ ਹੈ? ਜੇ ਉਹ ਸਿਰਫ਼ ਦਯਾਵਾਨ ਅਤੇ ਪ੍ਰੇਮਪੂਰਣ ਪਰਮੇਸ਼ੁਰ ਹੈ, ਤਾਂ ਉਹ ਅੰਤ ਦੇ ਦਿਨਾਂ ਵਿੱਚ ਯੁਗ ਦਾ ਅੰਤ ਕਿਉਂ ਕਰੇਗਾ? ਉਹ ਬਹੁਤ ਸਾਰੀਆਂ ਆਫ਼ਤਾਂ ਕਿਉਂ ਹੇਠਾਂ ਭੇਜੇਗਾ? ਲੋਕਾਂ ਦੀਆਂ ਧਾਰਣਾਵਾਂ ਅਤੇ ਵਿਚਾਰਾਂ ਅਨੁਸਾਰ, ਪਰਮੇਸ਼ੁਰ ਨੂੰ ਬਿਲਕੁਲ ਅੰਤ ਤਕ ਦਿਆਲੂ ਅਤੇ ਪ੍ਰੇਮਪੂਰਣ ਰਹਿਣਾ ਚਾਹੀਦਾ ਹੈ, ਤਾਂ ਕਿ ਮਨੁੱਖਜਾਤੀ ਦੇ ਆਖਰੀ ਜੀਅ ਤਕ ਨੂੰ ਬਚਾਇਆ ਜਾ ਸਕੇ। ਪਰ ਅੰਤ ਦੇ ਦਿਨਾਂ ਵਿੱਚ, ਇਸ ਦੁਸ਼ਟ ਮਨੁੱਖਜਾਤੀ, ਜੋ ਪਰਮੇਸ਼ੁਰ ਨੂੰ ਆਪਣਾ ਦੁਸ਼ਮਣ ਸਮਝਦੀ ਹੈ, ਦਾ ਨਾਸ ਕਰਨ ਲਈ, ਉਹ ਭੂਚਾਲ, ਮਹਾਂਮਾਰੀ, ਅਤੇ ਸੋਕੇ ਵਰਗੀਆਂ ਵੱਡੀਆਂ ਆਫ਼ਤਾਂ ਕਿਉਂ ਭੇਜਦਾ ਹੈ? ਉਹ ਮਨੁੱਖ ਨੂੰ ਇਨ੍ਹਾਂ ਆਫ਼ਤਾਂ ਨੂੰ ਝੱਲਣ ਕਿਉਂ ਦਿੰਦਾ ਹੈ। ਤੁਹਾਡੇ ਵਿੱਚੋਂ ਕੋਈ ਵੀ ਇਹ ਕਹਿਣ ਦੀ ਹਿੰਮਤ ਨਹੀਂ ਰੱਖਦਾ ਕਿ ਉਹ ਕਿਸ ਕਿਸਮ ਦਾ ਪਰਮੇਸ਼ੁਰ ਹੈ, ਅਤੇ ਨਾ ਹੀ ਕੋਈ ਇਸ ਗੱਲ ਦੀ ਵਿਆਖਿਆ ਕਰ ਸਕਦਾ ਹੈ। ਕੀ ਤੂੰ ਯਕੀਨ ਨਾਲ ਕਹਿ ਸਕਦਾ ਹੈਂ ਕਿ ਉਹ ਆਤਮਾ ਹੈ। ਕੀ ਤੂੰ ਇਹ ਕਹਿਣ ਦੀ ਹਿੰਮਤ ਰੱਖਦਾ ਹੈਂ ਕਿ ਉਹ ਕੋਈ ਹੋਰ ਨਹੀਂ, ਸਗੋਂ ਯਿਸੂ ਦੀ ਦੇਹ ਹੈ? ਅਤੇ ਕੀ ਤੂੰ ਇਹ ਕਹਿਣ ਦੀ ਹਿੰਮਤ ਰੱਖਦਾ ਹੈਂ ਕਿ ਉਹ ਇੱਕ ਅਜਿਹਾ ਪਰਮੇਸ਼ੁਰ ਹੈ ਜਿਸ ਨੂੰ ਮਨੁੱਖ ਲਈ ਹਮੇਸ਼ਾਂ ਸਲੀਬ ਤੇ ਚੜ੍ਹਾਇਆ ਜਾਏਗਾ?


ਕੀ ਤ੍ਰਿਏਕ ਦੀ ਹੋਂਦ ਹੈ?

ਜਦੋਂ ਯਿਸੂ ਦੇ ਸਰੀਰ ਧਾਰਨ ਕਰਨ ਦਾ ਸੱਚ ਹੋਂਦ ਵਿੱਚ ਆਇਆ, ਤਾਂ ਮਨੁੱਖ ਨੇ ਇਸ ’ਤੇ ਵਿਸ਼ਵਾਸ ਕੀਤਾ: ਸਿਰਫ਼ ਪਿਤਾ ਹੀ ਸਵਰਗ ਵਿੱਚ ਨਹੀਂ, ਬਲਕਿ ਪੁੱਤਰ, ਅਤੇ ਆਤਮਾ ਵੀ ਸਵਰਗ ਵਿੱਚ ਹੈ। ਇਹ ਮਨੁੱਖ ਦੀ ਰਵਾਇਤੀ ਧਾਰਣਾ ਹੈ ਕਿ ਸਵਰਗ ਵਿੱਚ ਇਸ ਤਰ੍ਹਾਂ ਦਾ ਇੱਕ ਪਰਮੇਸ਼ੁਰ ਹੈ: ਇੱਕ ਤ੍ਰੈਪੱਖੀ ਪਰਮੇਸ਼ੁਰ ਜਿਹੜਾ ਪਿਤਾ, ਪੁੱਤਰ ਅਤੇ ਪਵਿੱਤਰ ਆਤਮਾ ਹੈ। ਸਾਰੀ ਮਨੁੱਖਜਾਤੀ ਕੋਲ ਇਹ ਧਾਰਣਾਵਾਂ ਹਨ: ਪਰਮੇਸ਼ੁਰ ਇੱਕ ਪਰਮੇਸ਼ੁਰ ਹੈ, ਪਰ ਤਿੰਨ ਹਿੱਸਿਆਂ ਤੋਂ ਬਣਿਆ ਹੈ, ਜਿਨ੍ਹਾਂ ਨੂੰ ਰਵਾਇਤੀ ਧਾਰਣਾਵਾਂ ਵਿੱਚ ਬੁਰੀ ਤਰ੍ਹਾਂ ਨਾਲ ਜਕੜੇ ਸਭ ਲੋਕ ਪਿਤਾ, ਪੁੱਤਰ ਅਤੇ ਪਵਿੱਤਰ ਆਤਮਾ ਸਮਝਦੇ ਹਨ। ਸਿਰਫ਼ ਉਨ੍ਹਾਂ ਤਿੰਨਾਂ ਹਿੱਸਿਆਂ ਨੂੰ ਮਿਲਾ ਕੇ ਇੱਕ ਬਣਾਇਆ ਗਿਆ ਹੀ ਸੰਪੂਰਨ ਪਰਮੇਸ਼ੁਰ ਹੈ। ਪਵਿੱਤਰ ਪਿਤਾ ਤੋਂ ਬਗੈਰ, ਪਰਮੇਸ਼ੁਰ ਸੰਪੂਰਨ ਨਹੀਂ ਹੁੰਦਾ। ਇਸੇ ਤਰ੍ਹਾਂ, ਪੁੱਤਰ ਜਾਂ ਪਵਿੱਤਰ ਆਤਮਾ ਤੋਂ ਬਗੈਰ ਵੀ ਪਰਮੇਸ਼ੁਰ ਸੰਪੂਰਨ ਨਹੀਂ ਹੁੰਦਾ। ਉਨ੍ਹਾਂ ਦੀਆਂ ਧਾਰਣਾਵਾਂ ਵਿੱਚ, ਉਹ ਵਿਸ਼ਵਾਸ ਕਰਦੇ ਹਨ ਕਿ ਇਕੱਲੇ ਪਿਤਾ ਜਾਂ ਇੱਕਲੇ ਪੁੱਤਰ ਨੂੰ ਹੀ ਪਰਮੇਸ਼ੁਰ ਨਹੀਂ ਮੰਨਿਆ ਜਾ ਸਕਦਾ। ਸਿਰਫ਼ ਪਿਤਾ, ਪੁੱਤਰ ਅਤੇ ਪਵਿੱਤਰ ਆਤਮਾ ਇਕੱਠਿਆਂ ਨੂੰ ਹੀ ਖੁਦ ਪਰਮੇਸ਼ੁਰ ਮੰਨਿਆ ਜਾ ਸਕਦਾ ਹੈ। ਹੁਣ, ਸਾਰੇ ਧਾਰਮਿਕ ਵਿਸ਼ਵਾਸੀਆਂ, ਅਤੇ ਇੱਥੋਂ ਤਕ ਕਿ ਤੁਹਾਡੇ ਵਿੱਚੋਂ ਵੀ ਹਰੇਕ ਅਨੁਯਾਈ, ਦਾ ਇਹੀ ਵਿਸ਼ਵਾਸ ਹੈ। ਫਿਰ ਵੀ, ਜਿੱਥੋਂ ਤਕ ਇਸ ਦਾ ਸੰਬੰਧ ਹੈ ਕਿ ਕੀ ਇਹ ਵਿਸ਼ਵਾਸ ਸਹੀ ਹੈ, ਤਾਂ ਇਸ ਦੀ ਵਿਆਖਿਆ ਕੋਈ ਨਹੀਂ ਕਰ ਸਕਦਾ, ਕਿਉਂਕਿ ਤੁਸੀਂ ਹਮੇਸ਼ਾ ਖੁਦ ਪਰਮੇਸ਼ੁਰ ਦੇ ਮਾਮਲਿਆਂ ਬਾਰੇ ਭੰਬਲਭੂਸੇ ਦੀ ਧੁੰਦ ਵਿੱਚ ਗੁਆਚੇ ਰਹਿੰਦੇ ਹੋ। ਹਾਲਾਂਕਿ ਇਹ ਧਾਰਣਾਵਾਂ ਹਨ, ਪਰ ਤੁਸੀਂ ਇਹ ਨਹੀਂ ਜਾਣਦੇ ਕਿ ਇਹ ਸਹੀ ਹਨ ਜਾਂ ਗਲਤ, ਕਿਉਂਕਿ ਤੁਸੀਂ ਧਾਰਮਿਕ ਧਾਰਣਾਵਾਂ ਨਾਲ ਅਤਿਅੰਤ ਬੁਰੀ ਤਰ੍ਹਾਂ ਨਾਲ ਦੂਸ਼ਿਤ ਹੋ ਚੁੱਕੇ ਹੋ। ਤੁਸੀਂ ਧਰਮ ਦੀਆਂ ਇਨ੍ਹਾਂ ਰਵਾਇਤੀ ਧਾਰਣਾਵਾਂ ਨੂੰ ਬਹੁਤ ਹੀ ਡੂੰਘਾਈ ਨਾਲ ਸਵੀਕਾਰ ਕਰ ਲਿਆ ਹੈ, ਅਤੇ ਇਹ ਜ਼ਹਿਰ ਤੁਹਾਡੇ ਅੰਦਰ ਬਹੁਤ ਹੀ ਡੂੰਘਾਈ ਤਕ ਰਿਸ ਚੁੱਕਿਆ ਹੈ। ਇਸ ਲਈ, ਇਸ ਮਾਮਲੇ ਵਿੱਚ, ਕੀ ਤੁਸੀਂ ਵੀ ਇਸ ਘਾਤਕ ਪ੍ਰਭਾਵ ਦੇ ਸ਼ਿਕਾਰ ਹੋਏ ਹੋ, ਕਿਉਂਕਿ ਤ੍ਰੈਪੱਖੀ ਪਰਮੇਸ਼ੁਰ ਬਿਲਕੁਲ ਹੋਂਦ ਵਿੱਚ ਹੀ ਨਹੀਂ ਹੈ। ਅਰਥਾਤ, ਪਿਤਾ, ਪੁੱਤਰ ਅਤੇ ਪਵਿੱਤਰ ਆਤਮਾ ਦਾ ਤ੍ਰਿਏਕ ਬਿਲਕੁਲ ਹੋਂਦ ਵਿੱਚ ਨਹੀਂ ਹੈ। ਇਹ ਸਭ ਮਨੁੱਖ ਦੀਆਂ ਰਵਾਇਤੀ ਧਾਰਣਾਵਾਂ, ਅਤੇ ਮਨੁੱਖ ਦੀਆਂ ਝੂਠੀਆਂ ਮਾਨਤਾਵਾਂ ਹਨ। ਕਈ ਸਦੀਆਂ ਤੋਂ, ਮਨੁੱਖ ਨੇ ਆਪਣੇ ਮਨ ਵਿਚਲੀਆਂ ਧਾਰਣਾਵਾਂ ਨਾਲ ਰਚੇ, ਅਤੇ ਮਨੁੱਖ ਦੁਆਰਾ ਮਨਘੜਤ, ਇਸ ਤ੍ਰਿਏਕ ਵਿੱਚ ਵਿਸ਼ਵਾਸ ਕੀਤਾ ਹੈ ਜਿਸ ਨੂੰ ਮਨੁੱਖ ਨੇ ਪਹਿਲਾਂ ਕਦੇ ਨਹੀਂ ਵੇਖਿਆ ਹੈ। ਇਨ੍ਹਾਂ ਸਾਰੇ ਸਾਲਾਂ ਦੌਰਾਨ, ਬਾਈਬਲ ਦੇ ਬਹੁਤ ਸਾਰੇ ਵਿਆਖਿਆਕਾਰ ਹੋਏ ਹਨ ਜਿਨ੍ਹਾਂ ਨੇ ਤ੍ਰਿਏਕ ਦੇ “ਸੱਚੇ ਅਰਥ” ਦੀ ਵਿਆਖਿਆ ਕੀਤੀ ਹੈ, ਪਰ ਤਿੰਨ ਵੱਖਰੇ ਇੱਕ-ਤੱਤ ਵਿਅਕਤੀਆਂ ਵਜੋਂ ਤ੍ਰੈਪੱਖੀ ਪਰਮੇਸ਼ੁਰ ਦੀਆਂ ਅਜਿਹੀਆਂ ਵਿਆਖਿਆਵਾਂ ਅਸਪਸ਼ਟ ਅਤੇ ਅਨਿਸ਼ਚਿਤ ਰਹੀਆਂ ਹਨ, ਅਤੇ ਲੋਕ ਪਰਮੇਸ਼ੁਰ ਦੇ ਇਸ “ਨਿਰਮਾਣ” ਦੁਆਰਾ ਪੂਰੀ ਤਰ੍ਹਾਂ ਨਾਲ ਡੌਰ-ਭੌਰ ਹਨ। ਕੋਈ ਵੀ ਮਹਾਨ ਵਿਅਕਤੀ ਕਦੇ ਮੁਕੰਮਲ ਵਿਆਖਿਆ ਪੇਸ਼ ਨਹੀਂ ਕਰ ਸਕਿਆ ਹੈ; ਜ਼ਿਆਦਾਤਰ ਵਿਆਖਿਆਵਾਂ ਤਰਕ ਦੇ ਸੰਬੰਧ ਵਿੱਚ ਅਤੇ ਕਾਗਜ਼ਾਂ ਵਿੱਚ ਸਵੀਕਾਰ ਕੀਤੇ ਜਾਣ ਦੀ ਯੋਗਤਾ ਹੀ ਪੂਰੀ ਕਰਦੀਆਂ ਹਨ, ਪਰ ਇੱਕ ਵੀ ਮਨੁੱਖ ਨੂੰ ਇਸ ਦੇ ਅਰਥ ਦੀ ਪੂਰੀ ਸਪਸ਼ਟ ਸਮਝ ਨਹੀਂ ਹੈ। ਇਹ ਇਸ ਲਈ ਹੈ ਕਿਉਂਕਿ ਇਹ ਮਹਾਨ ਤ੍ਰਿਏਕ ਜੋ ਮਨੁੱਖ ਦੇ ਹਿਰਦੇ ਵਿੱਚ ਹੈ, ਅਸਲ ਵਿੱਚ ਮੌਜੂਦ ਹੀ ਨਹੀਂ ਹੈ। ਕਿਉਂਕਿ ਕਿਸੇ ਨੇ ਵੀ ਕਦੇ ਵੀ ਪਰਮੇਸ਼ੁਰ ਦੇ ਸੱਚੇ ਰੂਪ ਨੂੰ ਨਹੀਂ ਵੇਖਿਆ ਹੈ ਅਤੇ ਨਾ ਹੀ ਕੋਈ ਇੰਨਾ ਭਾਗਾਂ ਵਾਲਾ ਰਿਹਾ ਹੈ ਜੋ ਪਰਮੇਸ਼ੁਰ ਦੇ ਨਿਵਾਸ ਅਸਥਾਨ ’ਤੇ ਇਹ ਜਾਂਚ ਕਰਨ ਲਈ ਫੇਰੀ ਲਾਉਣ ਜਾ ਸਕਿਆ ਹੋਵੇ ਕਿ ਜਿੱਥੇ ਪਰਮੇਸ਼ੁਰ ਵੱਸਦਾ ਹੈ ਉਸ ਜਗ੍ਹਾ ’ਤੇ ਕਿਹੜੀਆਂ ਵਸਤਾਂ ਮੌਜੂਦ ਹਨ, ਇਹ ਨਿਰਧਾਰਤ ਕਰਨ ਲਈ ਕਿ ਅਸਲ ਵਿੱਚ ਕਿੰਨੀਆਂ ਹਜ਼ਾਰਾਂ ਜਾਂ ਕਿੰਨੀਆਂ ਸੈਂਕੜੇ ਕਰੋੜਾਂ ਪੀੜ੍ਹੀਆਂ “ਬੈਤ-ਏਲ” ਵਿੱਚ ਮੌਜੂਦ ਹਨ ਜਾਂ ਇਹ ਪੜਤਾਲ ਕਰਨ ਲਈ ਕਿ ਪਰਮੇਸ਼ੁਰ ਦੀ ਮੂਲ ਰਚਨਾ ਕਿੰਨੇ ਹਿੱਸਿਆਂ ਤੋਂ ਬਣੀ ਹੋਈ ਹੈ। ਮੁੱਖ ਤੌਰ ਤੇ ਜਿਸ ਦੀ ਜਾਂਚ ਕਰਨ ਦੀ ਲੋੜ ਹੈ ਉਹ ਹੈ: ਪਿਤਾ ਅਤੇ ਪੁੱਤਰ ਦੀ ਉਮਰ, ਇਸ ਦੇ ਨਾਲ ਹੀ ਪਵਿੱਤਰ ਆਤਮਾ ਦੀ ਉਮਰ; ਹਰੇਕ ਸ਼ਖਸੀਅਤ ਦੇ ਆਪੋ-ਆਪਣੇ ਪ੍ਰਗਟਾਵੇ; ਅਸਲ ਵਿੱਚ ਇਹ ਤਿੰਨੋ ਕਿਵੇਂ ਅੱਡੋ-ਅੱਡ ਵੰਡੇ ਜਾਂਦੇ ਹਨ, ਇਹ ਤਿੰਨੋ ਇੱਕ ਕਿਵੇਂ ਬਣਦੇ ਹਨ। ਬਦਕਿਸਮਤੀ ਨਾਲ, ਇਨ੍ਹਾਂ ਬਹੁਤ ਸਾਰੇ ਸਾਲਾਂ ਵਿੱਚ, ਇੱਕ ਵੀ ਮਨੁੱਖ ਇਨ੍ਹਾਂ ਮਾਮਲਿਆਂ ਦੇ ਸੱਚ ਨੂੰ ਨਿਰਧਾਰਤ ਨਹੀਂ ਕਰ ਸਕਿਆ ਹੈ। ਉਹ ਸਭ ਸਿਰਫ਼ ਅਨੁਮਾਨ ਲਗਾਉਂਦੇ ਹਨ, ਕਿਉਂਕਿ ਇੱਕ ਵੀ ਮਨੁੱਖ ਕਦੇ ਵੀ ਸਵਰਗਾਂ ਦੀ ਫੇਰੀ ਲਾਉਣ ਤੋਂ ਬਾਅਦ ਸਾਰੀ ਮਨੁੱਖਜਾਤੀ ਵਾਸਤੇ ਕੋਈ “ਜਾਂਚ ਰਿਪੋਰਟ” ਲੈ ਕੇ ਵਾਪਸ ਨਹੀਂ ਆਇਆ ਹੈ ਤਾਂ ਜੋ ਉਹ ਤ੍ਰਿਏਕ ਬਾਰੇ ਚਿੰਤਤ ਉਨ੍ਹਾਂ ਸਾਰੇ ਜੋਸ਼ੀਲੇ ਅਤੇ ਸ਼ਰਧਾਲੂ ਧਾਰਮਿਕ ਵਿਸ਼ਵਾਸੀਆਂ ਨੂੰ ਇਸ ਦੇ ਬੁਨਿਆਦੀ ਸੱਚ ਬਾਰੇ ਵੇਰਵਾ ਦੇ ਸਕੇ। ਇਸ ਤਰ੍ਹਾਂ ਦੀਆਂ ਧਾਰਣਾਵਾਂ ਬਣਾਉਣ ਲਈ ਬੇਸ਼ੱਕ, ਮਨੁੱਖ ਉੱਤੇ ਦੋਸ਼ ਨਹੀਂ ਲਾਇਆ ਜਾ ਸਕਦਾ, ਕਿਉਂ ਜੋ ਜਦੋਂ ਪਿਤਾ ਯਹੋਵਾਹ ਨੇ ਮਨੁੱਖਜਾਤੀ ਦੀ ਸਿਰਜਣਾ ਕੀਤੀ, ਤਾਂ ਆਪਣੇ ਨਾਲ ਪੁੱਤਰ ਯਿਸੂ ਨੂੰ ਕਿਉਂ ਨਹੀਂ ਲਿਆ? ਜੇ, ਅਰੰਭ ਵਿੱਚ, ਸਭ ਕੁਝ ਯਹੋਵਾਹ ਦੇ ਨਾਂ ਨਾਲ ਚੱਲਦਾ, ਤਾਂ ਇਹ ਬਿਹਤਰ ਹੁੰਦਾ। ਜੇ ਦੋਸ਼ ਲਾਉਣਾ ਹੀ ਹੈ, ਤਾਂ ਇਹ ਯਹੋਵਾਹ ਪਰਮੇਸ਼ੁਰ ਦੀ ਛਿਣ ਭੰਗਰ ਦੀ ਅਣਗਹਿਲੀ ’ਤੇ ਲਾਇਆ ਜਾਵੇ, ਜਿਸ ਨੇ ਸਿਰਜਣਾ ਦੇ ਸਮੇਂ ਪੁੱਤਰ ਅਤੇ ਪਵਿੱਤਰ ਆਤਮਾ ਨੂੰ ਆਪਣੇ ਸਾਹਮਣੇ ਨਹੀਂ ਬੁਲਾਇਆ, ਬਲਕਿ ਇਕੱਲਿਆਂ ਆਪਣੇ ਕੰਮ ਨੂੰ ਪੂਰਾ ਕੀਤਾ। ਜੇ ਉਨ੍ਹਾਂ ਸਾਰਿਆਂ ਨੇ ਇੱਕੋ ਸਮੇਂ ਕੰਮ ਕੀਤਾ ਹੁੰਦਾ, ਤਾਂ ਕੀ ਉਹ ਇੱਕ ਨਾ ਬਣ ਗਏ ਹੁੰਦੇ? ਜੇ, ਐਨ ਅਰੰਭ ਤੋਂ ਲੈ ਕੇ ਅੰਤ ਤਕ, ਕਿਰਪਾ ਦੇ ਯੁਗ ਤੋਂ ਸਿਰਫ਼ ਯਹੋਵਾਹ ਦਾ ਹੀ ਨਾਂ ਸੀ ਅਤੇ ਯਿਸੂ ਦਾ ਨਾਂ ਨਹੀਂ ਸੀ, ਜਾਂ ਜੇ ਉਹ ਅਜੇ ਵੀ ਯਹੋਵਾਹ ਹੀ ਕਹਾਉਂਦਾ ਹੁੰਦਾ, ਤਾਂ ਕੀ ਪਰਮੇਸ਼ੁਰ ਮਨੁੱਖਜਾਤੀ ਦੁਆਰਾ ਇਸ ਵੰਡ ਦੇ ਦੁੱਖ ਤੋਂ ਬਚ ਨਹੀਂ ਗਿਆ ਹੁੰਦਾ? ਯਕੀਨੀ ਬਣਾਉਣ ਲਈ, ਇਸ ਸਭ ਲਈ ਯਹੋਵਾਹ ਨੂੰ ਦੋਸ਼ੀ ਨਹੀਂ ਠਹਿਰਾਇਆ ਜਾ ਸਕਦਾ; ਜੇ ਦੋਸ਼ ਲਾਉਣਾ ਹੀ ਹੈ, ਤਾਂ ਪਵਿੱਤਰ ਆਤਮਾ ’ਤੇ ਲਾਇਆ ਜਾਵੇ, ਜਿਸ ਨੇ ਹਜ਼ਾਰਾਂ ਸਾਲਾਂ ਤਕ ਯਹੋਵਾਹ, ਯਿਸੂ ਅਤੇ ਇੱਥੋਂ ਤਕ ਕਿ ਪਵਿੱਤਰ ਆਤਮਾ ਦੇ ਨਾਂ ਨਾਲ ਆਪਣਾ ਕੰਮ ਜਾਰੀ ਰੱਖਿਆ, ਜਿਸ ਨਾਲ ਮਨੁੱਖ ਅਜਿਹਾ ਬੌਂਦਲਿਆ ਅਤੇ ਉਲਝਿਆ ਕਿ ਉਹ ਇਹ ਨਹੀਂ ਜਾਣ ਸਕਿਆ ਕਿ ਅਸਲ ਵਿੱਚ ਪਰਮੇਸ਼ੁਰ ਕੌਣ ਹੈ। ਜੇ ਖੁਦ ਪਵਿੱਤਰ ਆਤਮਾ ਨੇ ਕਿਸੇ ਅਕਾਰ ਜਾਂ ਸਰੂਪ ਤੋਂ ਬਿਨਾ ਕੰਮ ਕੀਤਾ ਹੁੰਦਾ, ਅਤੇ ਇਸ ਤੋਂ ਇਲਾਵਾ, ਯਿਸੂ ਜਿਹੇ ਨਾਮ ਤੋਂ ਬਿਨਾ ਕੀਤਾ ਹੁੰਦਾ, ਅਤੇ ਮਨੁੱਖ ਉਸ ਨੂੰ ਛੂਹ ਜਾਂ ਵੇਖ ਨਾ ਸਕਦਾ ਹੁੰਦਾ, ਸਿਰਫ਼ ਗਰਜ ਦੀਆਂ ਆਵਾਜ਼ਾਂ ਸੁਣਦਾ, ਤਾਂ ਇਸ ਕਿਸਮ ਦੇ ਕੰਮ ਦਾ ਮਨੁੱਖਜਾਤੀ ਨੂੰ ਵਧੇਰੇ ਲਾਭ ਨਾ ਹੁੰਦਾ? ਤਾਂ ਹੁਣ ਕੀ ਕੀਤਾ ਜਾ ਸਕਦਾ ਹੈ? ਮਨੁੱਖ ਦੀਆਂ ਧਾਰਣਾਵਾਂ ਪਹਾੜ ਵਾਂਗ ਉੱਚੀਆਂ ਅਤੇ ਸਮੁੰਦਰ ਵਾਂਗ ਵਿਸ਼ਾਲ ਹੋ ਚੁੱਕੀਆਂ ਹਨ, ਇਸ ਹੱਦ ਤਕ ਕਿ ਅਜੋਕੇ ਸਮੇਂ ਦਾ ਪਰਮੇਸ਼ੁਰ ਉਨ੍ਹਾਂ ਨੂੰ ਸਹਾਰ ਨਹੀਂ ਸਕਦਾ ਅਤੇ ਬੜੀ ਉਲਝਣ ਵਿੱਚ ਹੈ। ਬੀਤੇ ਸਮੇਂ ਵਿੱਚ, ਜਦੋਂ ਸਿਰਫ਼ ਯਹੋਵਾਹ, ਯਿਸੂ ਅਤੇ ਉਨ੍ਹਾਂ ਦੇ ਵਿਚਕਾਰ, ਪਵਿੱਤਰ ਆਤਮਾ ਸੀ, ਮਨੁੱਖ ਇਸ ਬਾਰੇ ਬੜੀ ਉਲਝਣ ਵਿੱਚ ਸੀ ਕਿ ਕਿਵੇਂ ਮੁਕਾਬਲਾ ਕੀਤਾ ਜਾਵੇ, ਅਤੇ ਹੁਣ ਸਰਬਸ਼ਕਤੀਮਾਨ ਵੀ ਆ ਜੁੜਿਆ ਹੈ, ਉਸ ਨੂੰ ਵੀ ਪਰਮੇਸ਼ੁਰ ਦਾ ਹਿੱਸਾ ਕਿਹਾ ਜਾਂਦਾ ਹੈ। ਕੌਣ ਜਾਣਦਾ ਹੈ ਕਿ ਉਹ ਕੌਣ ਹੈ ਅਤੇ ਉਹ ਪਤਾ ਨਹੀਂ ਕਿੰਨੇ ਸਾਲਾਂ ਤੋਂ ਤ੍ਰਿਏਕ ਦੇ ਕਿਸ ਵਿਅਕਤੀ ਵਿੱਚ ਰਲਿਆ ਹੋਇਆ ਹੈ ਜਾਂ ਲੁਕਿਆ ਹੋਇਆ ਹੈ? ਮਨੁੱਖ ਇਹ ਕਿਵੇਂ ਸਹਿ ਸਕਦਾ ਹੈ? ਤ੍ਰੈਪੱਖੀ ਪਰਮੇਸ਼ੁਰ ਇਕੱਲਾ ਹੀ ਕਾਫ਼ੀ ਸੀ ਜਿਸ ਦੀ ਮਨੁੱਖ ਜੀਵਨ ਭਰ ਵਿਆਖਿਆ ਕਰਦਾ ਰਹਿੰਦਾ, ਪਰ ਹੁਣ “ਚਾਰ ਵਿਅਕਤੀਆਂ ਵਿੱਚ ਇੱਕ ਪਰਮੇਸ਼ੁਰ ਹੈ।” ਇਸ ਦੀ ਵਿਆਖਿਆ ਕਿਵੇਂ ਕੀਤੀ ਜਾ ਸਕਦੀ ਹੈ? ਕੀ ਤੂੰ ਇਸ ਦੀ ਵਿਆਖਿਆ ਕਰ ਸਕਦਾ ਹੈਂ? ਭਾਈਓ ਅਤੇ ਭੈਣੋ! ਤੁਸੀਂ ਅੱਜ ਤੱਕ ਅਜਿਹੇ ਕਿਸੇ ਪਰਮੇਸ਼ੁਰ ਵਿੱਚ ਕਿਵੇਂ ਵਿਸ਼ਵਾਸ ਕੀਤਾ ਹੈ? ਮੈਂ ਤੁਹਾਨੂੰ ਮੁਬਾਰਕਬਾਦ ਦਿੰਦਾ ਹਾਂ। ਤ੍ਰੈਪੱਖੀ ਪਰਮੇਸ਼ੁਰ ਨੂੰ ਸਹਿਣਾ ਪਹਿਲਾਂ ਹੀ ਕਾਫ਼ੀ ਸੀ; ਤੁਸੀਂ ਚਾਰ ਵਿਅਕਤੀਆਂ ਵਿਚਲੇ ਇਸ ਇੱਕ ਪਰਮੇਸ਼ੁਰ ਵਿੱਚ ਅਜਿਹਾ ਅਟੁੱਟ ਵਿਸ਼ਵਾਸ ਕਿਵੇਂ ਜਾਰੀ ਰੱਖ ਸਕਦੇ ਹੋ? ਤੁਹਾਨੂੰ ਬਾਹਰ ਨਿੱਕਲ ਜਾਣ ਦੀ ਤਾਕੀਦ ਕੀਤੀ ਗਈ ਹੈ, ਫਿਰ ਵੀ ਤੁਸੀਂ ਇਨਕਾਰ ਕਰਦੇ ਹੋ। ਇਹ ਕਲਪਨਾ ਤੋਂ ਕਿੰਨਾ ਪਰੇ ਹੈ! ਤੁਹਾਡੇ ਵਿੱਚ ਕੁਝ ਤਾਂ ਖਾਸ ਹੈ! ਕੋਈ ਵਿਅਕਤੀ ਅਸਲ ਵਿੱਚ ਚਾਰ ਪਰਮੇਸ਼ੁਰਾਂ ਵਿੱਚ ਵਿਸ਼ਵਾਸ ਕਰਨ ਦੀ ਹੱਦ ਤਕ ਜਾ ਸਕਦਾ ਹੈ ਅਤੇ ਫਿਰ ਵੀ ਇਸ ਨੂੰ ਕੋਈ ਖਾਸ ਗੱਲ ਨਹੀਂ ਸਮਝਦਾ; ਕੀ ਤੁਹਾਨੂੰ ਨਹੀਂ ਲਗਦਾ ਕਿ ਇਹ ਕੋਈ ਚਮਤਕਾਰ ਹੈ? ਮੈਨੂੰ ਇਹ ਨਹੀਂ ਪਤਾ ਸੀ ਕਿ ਤੁਸੀਂ ਅਜਿਹਾ ਸ਼ਾਨਦਾਰ ਚਮਤਕਾਰ ਕਰਨ ਦੇ ਯੋਗ ਹੋ! ਮੈਂ ਤੁਹਾਨੂੰ ਦੱਸ ਦਿਆਂ ਕਿ ਅਸਲ ਵਿੱਚ, ਤ੍ਰੈਪੱਖੀ ਪਰਮੇਸ਼ੁਰ ਇਸ ਬ੍ਰਹਿਮੰਡ ਵਿੱਚ ਕਿਤੇ ਵੀ ਮੌਜੂਦ ਨਹੀਂ ਹੈ। ਪਰਮੇਸ਼ੁਰ ਦਾ ਕੋਈ ਪਿਤਾ ਅਤੇ ਕੋਈ ਪੁੱਤਰ ਨਹੀਂ ਹੈ ਅਤੇ ਅਜਿਹੀ ਕੋਈ ਧਾਰਣਾ ਤਾਂ ਬਿਲਕੁਲ ਵੀ ਨਹੀਂ ਹੈ ਕਿ ਪਿਤਾ ਅਤੇ ਪੁੱਤਰ ਇਕੱਠੇ ਪਵਿੱਤਰ ਆਤਮਾ ਨੂੰ ਇੱਕ ਸਾਧਨ ਵਜੋਂ ਵਰਤਦੇ ਹਨ। ਇਹ ਸਭ ਕੁਝ ਸਭ ਤੋਂ ਵੱਡਾ ਭੁਲੇਖਾ ਹੈ ਅਤੇ ਇਸ ਸੰਸਾਰ ਵਿੱਚ ਬਿਲਕੁਲ ਵੀ ਮੌਜੂਦ ਨਹੀਂ ਹੈ! ਫਿਰ ਵੀ ਇਹੋ ਜਿਹੇ ਭੁਲੇਖੇ ਦਾ ਕੋਈ ਮੁੱਢ ਹੁੰਦਾ ਹੈ ਅਤੇ ਇਹ ਪੂਰੀ ਤਰ੍ਹਾਂ ਨਾਲ ਨਿਰਾਧਾਰ ਨਹੀਂ ਹੈ, ਕਿਉਂਕਿ ਤੁਹਾਡੇ ਮਨ ਇੰਨੇ ਸਰਲ ਨਹੀਂ ਹਨ, ਅਤੇ ਤੁਹਾਡੇ ਵਿਚਾਰਾਂ ਦਾ ਕੋਈ ਤਾਂ ਕਾਰਨ ਹੈ। ਇਸ ਦੀ ਬਜਾਏ, ਉਹ ਕਾਫ਼ੀ ਢੁੱਕਵੇਂ ਅਤੇ ਹੁਸ਼ਿਆਰ ਹਨ, ਇੰਨੇ ਜ਼ਿਆਦਾ ਕਿ ਕੋਈ ਸ਼ਤਾਨ ਵੀ ਉਨ੍ਹਾਂ ਤੋਂ ਜਿੱਤ ਨਹੀਂ ਸਕਦਾ। ਦੁੱਖ ਦੀ ਗੱਲ ਇਹ ਹੈ ਕਿ ਇਹ ਵਿਚਾਰ ਸਭ ਭੁਲੇਖੇ ਹਨ ਅਤੇ ਬਿਲਕੁਲ ਵੀ ਮੌਜੂਦ ਨਹੀਂ ਹਨ! ਤੁਸੀਂ ਅਸਲ ਸੱਚ ਨੂੰ ਬਿਲਕੁਲ ਨਹੀਂ ਵੇਖਿਆ ਹੈ; ਤੁਸੀਂ ਸਿਰਫ਼ ਅੰਦਾਜ਼ੇ ਲਗਾ ਰਹੇ ਹੋ ਅਤੇ ਕਲਪਨਾਵਾਂ ਕਰ ਰਹੇ ਹੋ, ਫਿਰ ਇਸ ਸਭ ਨੂੰ ਇੱਕ ਕਹਾਣੀ ਦਾ ਰੂਪ ਦੇ ਰਹੇ ਹੋ ਤਾਂ ਜੋ ਤੁਸੀਂ ਧੋਖੇਬਾਜ਼ੀ ਨਾਲ ਦੂਜਿਆਂ ਦਾ ਭਰੋਸਾ ਜਿੱਤ ਸਕੋ ਅਤੇ ਸੂਝ-ਬੂਝ ਅਤੇ ਦਲੀਲ ਤੋਂ ਸੱਖਣੇ ਸਭ ਤੋਂ ਮੂਰਖ ਲੋਕਾਂ ਉੱਪਰ ਦਬਦਬਾ ਕਾਇਮ ਕਰ ਸਕੋ, ਤਾਂ ਜੋ ਉਹ ਤੁਹਾਡੀਆਂ ਮਹਾਨ ਅਤੇ ਮਸ਼ਹੂਰ “ਮਾਹਰ ਸਿੱਖਿਆਵਾਂ” ਵਿੱਚ ਵਿਸ਼ਵਾਸ ਕਰ ਸਕਣ। ਕੀ ਇਹ ਸੱਚਾਈ ਹੈ? ਕੀ ਇਹੀ ਜੀਵਨ ਦਾ ਉਹ ਸੱਚਾ ਮਾਰਗ ਹੈ ਜੋ ਮਨੁੱਖ ਨੂੰ ਪ੍ਰਾਪਤ ਕਰਨਾ ਚਾਹੀਦਾ ਹੈ? ਇਹ ਸਭ ਬਕਵਾਸ ਹੈ! ਇੱਕ ਵੀ ਸ਼ਬਦ ਉਚਿਤ ਨਹੀਂ ਹੈ! ਇਨ੍ਹਾਂ ਸਾਰੇ ਸਾਲਾਂ ਦੌਰਾਨ, ਪਰਮੇਸ਼ੁਰ ਤੁਹਾਡੇ ਦੁਆਰਾ ਇਸ ਢੰਗ ਨਾਲ ਵੰਡਿਆ ਗਿਆ ਹੈ ਕਿ ਨਿਰੰਤਰ ਪੀੜ੍ਹੀ-ਦਰ-ਪੀੜ੍ਹੀ ਹੋਰ ਵੀ ਬਰੀਕੀ ਨਾਲ ਵੰਡਿਆ ਗਿਆ ਹੈ, ਇਸ ਹੱਦ ਤਕ ਕਿ ਇੱਕ ਪਰਮੇਸ਼ੁਰ ਖੁੱਲ੍ਹੇ ਤੌਰ ਤੇ ਤਿੰਨ ਪਰਮੇਸ਼ੁਰਾਂ ਵਿੱਚ ਵੰਡਿਆ ਗਿਆ ਹੈ। ਅਤੇ ਹੁਣ ਇਹ ਬਿਲਕੁਲ ਅਸੰਭਵ ਹੈ ਕਿ ਮਨੁੱਖ ਪਰਮੇਸ਼ੁਰ ਨੂੰ ਰਲਾ ਕੇ ਇੱਕ ਬਣਾ ਸਕੇ, ਕਿਉਂਕਿ ਤੁਸੀਂ ਉਸ ਨੂੰ ਬਹੁਤ ਬਰੀਕੀ ਨਾਲ ਵੰਡ ਦਿੱਤਾ ਹੈ! ਜੇ ਸਮਾਂ ਰਹਿੰਦੇ ਮੈਂ ਫੌਰੀ ਕਾਰਵਾਈ ਨਾ ਕੀਤੀ ਹੁੰਦੀ, ਤਾਂ ਇਹ ਕਹਿਣਾ ਮੁਸ਼ਕਲ ਹੈ ਕਿ ਤੁਸੀਂ ਕਿੰਨਾ ਚਿਰ ਢੀਠਪੁਣੇ ਨਾਲ ਇਸ ਤਰ੍ਹਾਂ ਜਾਰੀ ਰੱਖਿਆ ਹੁੰਦਾ! ਇਸ ਤਰੀਕੇ ਨਾਲ ਪਰਮੇਸ਼ੁਰ ਨੂੰ ਲਗਾਤਾਰ ਵੰਡਦੇ ਹੋਏ, ਉਹ ਅਜੇ ਵੀ ਤੁਹਾਡਾ ਪਰਮੇਸ਼ੁਰ ਕਿਵੇਂ ਹੋ ਸਕਦਾ ਹੈ? ਕੀ ਤੁਸੀਂ ਅਜੇ ਵੀ ਪਰਮੇਸ਼ੁਰ ਨੂੰ ਸਵੀਕਾਰ ਕਰੋਗੇ? ਕੀ ਤੁਸੀਂ ਅਜੇ ਵੀ ਉਸ ਨੂੰ ਆਪਣੇ ਪੁਰਖੇ ਵਜੋਂ ਮੰਨੋਗੇ ਅਤੇ ਉਸ ਕੋਲ ਵਾਪਸ ਚਲੇ ਜਾਓਗੇ? ਜੇ ਮੈਂ ਕਿਤੇ ਬਾਅਦ ਵਿੱਚ ਆਇਆ ਹੁੰਦਾ, ਤਾਂ ਸੰਭਾਵਨਾ ਹੈ ਕਿ ਤੁਸੀਂ “ਪਿਤਾ ਅਤੇ ਪੁੱਤਰ”, ਯਹੋਵਾਹ ਅਤੇ ਯਿਸੂ ਨੂੰ ਵਾਪਸ ਇਸਰਾਏਲ ਭੇਜ ਦਿੱਤਾ ਹੁੰਦਾ ਅਤੇ ਇਹ ਦਾਅਵਾ ਕੀਤਾ ਹੁੰਦਾ ਕਿ ਤੁਸੀਂ ਖੁਦ ਪਰਮੇਸ਼ੁਰ ਦਾ ਇਕ ਹਿੱਸਾ ਹੋ। ਖੁਸ਼ਕਿਸਮਤੀ ਨਾਲ, ਹੁਣ ਅੰਤ ਦੇ ਦਿਨ ਹਨ। ਆਖ਼ਰਕਾਰ, ਇਹ ਦਿਨ ਆ ਗਿਆ ਹੈ ਜਿਸ ਦੀ ਮੈਂ ਲੰਬੇ ਸਮੇਂ ਤੋਂ ਉਡੀਕ ਕੀਤੀ ਹੈ, ਅਤੇ ਮੇਰੇ ਆਪਣੇ ਹੱਥ ਦੁਆਰਾ ਇਸ ਪੜਾਅ ਦਾ ਕੰਮ ਪੂਰਾ ਕਰਨ ਤੋਂ ਬਾਅਦ ਹੀ ਤੁਹਾਡਾ ਖੁਦ ਪਰਮੇਸ਼ੁਰ ਨੂੰ ਹਿੱਸਿਆਂ ਵਿੱਚ ਵੰਡਣਾ ਰੁਕਿਆ ਹੈ। ਜੇ ਅਜਿਹਾ ਨਹੀਂ ਹੁੰਦਾ, ਤਾਂ ਤੁਸੀਂ ਇਸ ਨੂੰ ਇਸ ਹੱਦ ਤਕ ਵਧਾ ਦਿੱਤਾ ਹੁੰਦਾ, ਕਿ ਤੁਹਾਡੇ ਦਰਮਿਆਨ ਸਾਰੇ ਸ਼ਤਾਨਾਂ ਨੂੰ ਵੀ ਉਪਾਸਨਾ ਲਈ ਤੁਸੀਂ ਆਪਣੇ ਮੇਜ਼ਾਂ ਉੱਪਰ ਰੱਖਿਆ ਹੁੰਦਾ। ਇਹ ਤੁਹਾਡਾ ਹਥਕੰਡਾ ਹੈ! ਇਹ ਪਰਮੇਸ਼ੁਰ ਨੂੰ ਵੰਡਣ ਦਾ ਤੁਹਾਡਾ ਸਾਧਨ ਹੈ! ਕੀ ਤੁਸੀਂ ਹੁਣ ਅਜਿਹਾ ਕਰਨਾ ਜਾਰੀ ਰੱਖੋਗੇ? ਮੈਨੂੰ ਤੁਹਾਨੂੰ ਪੁੱਛਾਂ: ਪਰਮੇਸ਼ੁਰ ਕਿੰਨੇ ਹਨ? ਕਿਹੜਾ ਪਰਮੇਸ਼ੁਰ ਤੁਹਾਨੂੰ ਮੁਕਤੀ ਦੁਆਏਗਾ? ਕੀ ਇਹ ਪਹਿਲਾ ਪਰਮੇਸ਼ੁਰ ਹੈ, ਦੂਜਾ, ਜਾਂ ਤੀਜਾ ਜਿਸ ਅੱਗੇ ਤੁਸੀਂ ਹਮੇਸ਼ਾ ਪ੍ਰਾਰਥਨਾ ਕਰਦੇ ਹੋ? ਤੁਸੀਂ ਉਨ੍ਹਾਂ ਵਿੱਚੋਂ ਕਿਸ ਉੱਤੇ ਹਮੇਸ਼ਾ ਵਿਸ਼ਵਾਸ ਕਰਦੇ ਹੋ? ਕੀ ਇਹ ਪਿਤਾ ਹੈ? ਜਾਂ ਪੁੱਤਰ? ਜਾਂ ਇਹ ਆਤਮਾ ਹੈ? ਮੈਨੂੰ ਦੱਸੋ ਕਿ ਇਹ ਕੌਣ ਹੈ ਜਿਸ ਵਿੱਚ ਤੁਸੀਂ ਵਿਸ਼ਵਾਸ ਕਰਦੇ ਹੋ। ਹਾਲਾਂਕਿ ਤੁਹਾਡੇ ਵੱਲੋਂ ਕਹੇ ਹਰੇਕ ਸ਼ਬਦ ਨਾਲ ਤੁਸੀਂ ਕਹਿੰਦੇ ਹੋ ਕਿ ਤੁਸੀਂ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦੇ ਹੋ, ਪਰ ਜਿਸ ਵਿੱਚ ਤੁਸੀਂ ਅਸਲ ਵਿੱਚ ਵਿਸ਼ਵਾਸ ਕਰਦੇ ਹੋ ਉਹ ਤੁਹਾਡਾ ਆਪਣਾ ਦਿਮਾਗ ਹੈ! ਤੁਹਾਡੇ ਹਿਰਦਿਆਂ ਵਿੱਚ ਬਿਲਕੁਲ ਕੋਈ ਪਰਮੇਸ਼ੁਰ ਨਹੀਂ ਹੈ! ਅਤੇ ਫਿਰ ਵੀ ਤੁਹਾਡੇ ਮਨਾਂ ਵਿੱਚ ਅਜਿਹੇ ਕਿੰਨੇ ਸਾਰੇ “ਤ੍ਰਿਏਕ” ਹਨ! ਕੀ ਤੁਸੀਂ ਇਸ ਨਾਲ ਸਹਿਮਤ ਨਹੀਂ ਹੋ?

ਜੇ ਕੰਮ ਦੇ ਤਿੰਨ ਪੜਾਵਾਂ ਦਾ ਮੁਲਾਂਕਣ ਤ੍ਰਿਏਕ ਦੀ ਇਸ ਧਾਰਣਾ ਦੇ ਅਨੁਸਾਰ ਕੀਤਾ ਜਾਂਦਾ ਹੈ, ਤਾਂ ਤਿੰਨ ਪਰਮੇਸ਼ੁਰ ਹੋਣੇ ਜ਼ਰੂਰੀ ਹਨ ਕਿਉਂਕਿ ਹਰ ਇੱਕ ਦੁਆਰਾ ਕੀਤਾ ਗਿਆ ਕੰਮ ਇੱਕੋ ਜਿਹਾ ਨਹੀਂ ਹੈ। ਜੇ ਤੁਹਾਡੇ ਵਿੱਚੋਂ ਕੋਈ ਇਹ ਕਹਿੰਦਾ ਹੈ ਕਿ ਤ੍ਰਿਏਕ ਅਸਲ ਵਿੱਚ ਹੋਂਦ ਵਿੱਚ ਹੈ, ਤਾਂ ਇਹ ਸਮਝਾਓ ਕਿ ਤਿੰਨ ਵਿਅਕਤੀਆਂ ਵਿੱਚ ਇਹ ਇੱਕ ਪਰਮੇਸ਼ੁਰ ਅਸਲ ਵਿੱਚ ਕੀ ਹੈ। ਪਵਿੱਤਰ ਪਿਤਾ ਕੀ ਹੈ? ਪੁੱਤਰ ਕੀ ਹੈ? ਪਵਿੱਤਰ ਆਤਮਾ ਕੀ ਹੈ? ਕੀ ਯਹੋਵਾਹ ਪਵਿੱਤਰ ਪਿਤਾ ਹੈ? ਕੀ ਯਿਸੂ ਪੁੱਤਰ ਹੈ? ਫਿਰ ਪਵਿੱਤਰ ਆਤਮਾ ਬਾਰੇ ਕੀ ਕਹੋਗੇ? ਕੀ ਪਿਤਾ ਆਤਮਾ ਨਹੀਂ ਹੈ? ਕੀ ਪੁੱਤਰ ਦੀ ਸਾਰ ਵੀ ਆਤਮਾ ਨਹੀਂ ਹੈ? ਕੀ ਯਿਸੂ ਦਾ ਕੰਮ ਪਵਿੱਤਰ ਆਤਮਾ ਦਾ ਕੰਮ ਨਹੀਂ ਸੀ? ਕੀ ਉਸ ਸਮੇਂ ਯਹੋਵਾਹ ਦਾ ਕੰਮ ਯਿਸੂ ਦੇ ਕੰਮ ਵਾਂਗ ਹੀ ਕਿਸੇ ਆਤਮਾ ਦੁਆਰਾ ਨਹੀਂ ਕੀਤਾ ਗਿਆ ਸੀ? ਪਰਮੇਸ਼ੁਰ ਦੇ ਕਿੰਨੇ ਆਤਮਾ ਹੋ ਸਕਦੇ ਹਨ? ਤੁਹਾਡੀ ਵਿਆਖਿਆ ਦੇ ਅਨੁਸਾਰ ਪਿਤਾ, ਪੁੱਤਰ ਅਤੇ ਪਵਿੱਤਰ ਆਤਮਾ ਦੀਆਂ ਤਿੰਨ ਸ਼ਖਸੀਅਤਾਂ ਇੱਕ ਹਨ; ਜੇ ਅਜਿਹਾ ਹੈ, ਤਾਂ ਤਿੰਨ ਆਤਮਾਵਾਂ ਹਨ, ਪਰੰਤੂ ਤਿੰਨ ਆਤਮਾਵਾਂ ਹੋਣ ਦਾ ਅਰਥ ਹੈ ਕਿ ਤਿੰਨ ਪਰਮੇਸ਼ੁਰ ਹਨ। ਇਸ ਦਾ ਭਾਵ ਹੈ ਕਿ ਕੋਈ ਵੀ ਸੱਚਾ ਪਰਮੇਸ਼ੁਰ ਨਹੀਂ ਹੈ; ਇਸ ਕਿਸਮ ਦੇ ਪਰਮੇਸ਼ੁਰ ਕੋਲ ਅਜੇ ਵੀ ਪਰਮੇਸ਼ੁਰ ਦਾ ਮੂਲ ਸਾਰ ਕਿਵੇਂ ਹੋ ਸਕਦਾ ਹੈ? ਜੇ ਤੂੰ ਇਹ ਸਵੀਕਾਰ ਕਰਦਾ ਹੈਂ ਕਿ ਪਰਮੇਸ਼ੁਰ ਸਿਰਫ਼ ਇੱਕ ਹੀ ਹੈ, ਤਾਂ ਫਿਰ ਉਸ ਦਾ ਇੱਕ ਪੁੱਤਰ ਅਤੇ ਇੱਕ ਪਿਤਾ ਕਿਵੇਂ ਹੋ ਸਕਦਾ ਹੈ? ਕੀ ਇਹ ਸਭ ਸਿਰਫ਼ ਤੇਰੀਆਂ ਧਾਰਣਾਵਾਂ ਨਹੀਂ ਹਨ? ਪਰਮੇਸ਼ੁਰ ਸਿਰਫ਼ ਇੱਕ ਹੈ, ਇਸ ਪਰਮੇਸ਼ੁਰ ਵਿੱਚ ਸਿਰਫ਼ ਇੱਕ ਸ਼ਖਸੀਅਤ ਹੈ, ਪਰਮੇਸ਼ੁਰ ਦਾ ਸਿਰਫ਼ ਇੱਕ ਆਤਮਾ ਹੈ, ਭਾਵੇਂ ਬਾਈਬਲ ਵਿੱਚ ਇਹ ਲਿਖਿਆ ਹੈ ਕਿ “ਇੱਕੋ ਪਵਿੱਤਰ ਆਤਮਾ ਅਤੇ ਇੱਕੋ ਪਰਮੇਸ਼ੁਰ ਹੈ।” ਭਾਵੇਂ ਤੂੰ ਪਿਤਾ ਅਤੇ ਪੁੱਤਰ ਵਿੱਚੋਂ ਜਿਸ ਬਾਰੇ ਵੀ ਗੱਲ ਕਰਦਾ ਹੋਵੇਂ, ਉਹ ਮੌਜੂਦ ਹੈ, ਆਖ਼ਰਕਾਰ ਪਰਮੇਸ਼ੁਰ ਇੱਕੋ ਹੈ, ਅਤੇ ਜਿਸ ਪਿਤਾ, ਪੁੱਤਰ, ਅਤੇ ਪਵਿੱਤਰ ਆਤਮਾ ਵਿੱਚ ਤੂੰ ਵਿਸ਼ਵਾਸ ਕਰਦਾ ਹੈਂ, ਉਸ ਪਵਿੱਤਰ ਆਤਮਾ ਦਾ ਸਾਰ ਹੈ। ਦੂਜੇ ਸ਼ਬਦਾਂ ਵਿੱਚ, ਪਰਮੇਸ਼ੁਰ ਇੱਕ ਆਤਮਾ ਹੈ, ਪਰ ਉਹ ਸਰੀਰ ਧਾਰਨ ਕਰ ਸਕਦਾ ਹੈ ਅਤੇ ਮਨੁੱਖਾਂ ਦਰਮਿਆਨ ਰਹਿ ਸਕਦਾ ਹੈ, ਨਾਲ ਹੀ ਸਾਰੀਆਂ ਵਸਤਾਂ ਤੋਂ ਉੱਪਰ ਹੈ। ਉਸ ਦਾ ਆਤਮਾ ਸਰਬ ਵਿਆਪਕ ਅਤੇ ਸਰਬ ਸ਼ਕਤੀਸ਼ਾਲੀ ਹੈ। ਉਹ ਇੱਕੋ ਸਮੇਂ ਸਰੀਰ ਵਿੱਚ ਅਤੇ ਬ੍ਰਹਿਮੰਡ ਵਿੱਚ ਹਰ ਜਗ੍ਹਾ ਹੋ ਸਕਦਾ ਹੈ। ਕਿਉਂਕਿ ਸਾਰੇ ਲੋਕ ਕਹਿੰਦੇ ਹਨ ਕਿ ਪਰਮੇਸ਼ੁਰ ਸਿਰਫ਼ ਇੱਕੋ ਸੱਚਾ ਪਰਮੇਸ਼ੁਰ ਹੈ, ਤਾਂ ਇੱਕੋ ਹੀ ਪਰਮੇਸ਼ੁਰ ਹੈ ਜੋ ਕਿਸੇ ਦੀ ਮਰਜ਼ੀ ਨਾਲ ਨਹੀਂ ਵੰਡਿਆ ਜਾ ਸਕਦਾ! ਪਰਮੇਸ਼ੁਰ ਸਿਰਫ਼ ਇੱਕ ਆਤਮਾ ਹੈ, ਅਤੇ ਸਿਰਫ਼ ਇੱਕ ਸ਼ਖਸੀਅਤ ਹੈ; ਅਤੇ ਉਹ ਹੈ ਪਰਮੇਸ਼ੁਰ ਦਾ ਆਤਮਾ। ਜੇ ਇਹ ਤੇਰੇ ਕਹਿਣ ਮੁਤਾਬਕ, ਪਿਤਾ, ਪੁੱਤਰ ਅਤੇ ਪਵਿੱਤਰ ਆਤਮਾ ਹੈ, ਤਾਂ ਕੀ ਉਹ ਤਿੰਨ ਪਰਮੇਸ਼ੁਰ ਨਹੀਂ ਹਨ? ਪਵਿੱਤਰ ਆਤਮਾ ਇੱਕ ਵਿਸ਼ਾ ਹੈ, ਪੁੱਤਰ ਦੂਜਾ, ਅਤੇ ਪਿਤਾ ਇੱਕ ਹੋਰ ਵਿਸ਼ਾ ਹੈ। ਉਨ੍ਹਾਂ ਦੀ ਸ਼ਖਸੀਅਤ ਵੱਖਰੀ ਹੈ ਅਤੇ ਉਨ੍ਹਾਂ ਦੇ ਸਾਰ ਵੱਖਰੇ ਹਨ, ਤਾਂ ਫਿਰ ਉਹ ਇੱਕੋ ਪਰਮੇਸ਼ੁਰ ਦਾ ਹਿੱਸਾ ਕਿਵੇਂ ਹੋ ਸਕਦੇ ਹਨ? ਪਵਿੱਤਰ ਆਤਮਾ ਇੱਕ ਆਤਮਾ ਹੈ; ਇਸ ਨੂੰ ਸਮਝਣਾ ਮਨੁੱਖ ਲਈ ਸੌਖਾ ਹੈ। ਜੇ ਅਜਿਹਾ ਹੈ, ਤਾਂ ਪਿਤਾ ਤਾਂ ਖਾਸ ਕਰਕੇ ਇੱਕ ਆਤਮਾ ਹੈ। ਉਹ ਕਦੇ ਵੀ ਧਰਤੀ ਉੱਤੇ ਨਹੀਂ ਉਤਰਿਆ ਅਤੇ ਨਾ ਹੀ ਉਸ ਨੇ ਕਦੇ ਸਰੀਰ ਧਾਰਨ ਕੀਤਾ ਹੈ; ਉਹ ਮਨੁੱਖ ਦੇ ਹਿਰਦੇ ਵਿਚਲਾ ਯਹੋਵਾਹ ਪਰਮੇਸ਼ੁਰ ਹੈ, ਅਤੇ ਨਾਲ ਹੀ ਉਹ ਯਕੀਨਨ ਇੱਕ ਆਤਮਾ ਵੀ ਹੈ। ਤਾਂ ਫਿਰ ਉਸ ਦਾ ਅਤੇ ਪਵਿੱਤਰ ਆਤਮਾ ਦਾ ਆਪਸ ਵਿੱਚ ਕੀ ਸੰਬੰਧ ਹੈ? ਕੀ ਇਹ ਪਿਤਾ ਅਤੇ ਪੁੱਤਰ ਦਾ ਸੰਬੰਧ ਹੈ? ਜਾਂ ਕੀ ਇਹ ਪਵਿੱਤਰ ਆਤਮਾ ਅਤੇ ਪਿਤਾ ਦੇ ਆਤਮਾ ਦੇ ਵਿਚਕਾਰ ਸੰਬੰਧ ਹੈ? ਕੀ ਹਰ ਆਤਮਾ ਦਾ ਸਾਰ ਇੱਕੋ ਜਿਹਾ ਹੈ? ਜਾਂ ਕੀ ਪਵਿੱਤਰ ਆਤਮਾ ਪਿਤਾ ਲਈ ਇੱਕ ਸਾਧਨ ਹੈ? ਇਸ ਦੀ ਵਿਆਖਿਆ ਕਿਵੇਂ ਕੀਤੀ ਜਾ ਸਕਦੀ ਹੈ? ਅਤੇ ਫਿਰ ਪੁੱਤਰ ਅਤੇ ਪਵਿੱਤਰ ਆਤਮਾ ਵਿਚਾਲੇ ਕੀ ਸੰਬੰਧ ਹੈ? ਕੀ ਇਹ ਦੋ ਆਤਮਿਆਂ ਦਾ ਸੰਬੰਧ ਹੈ ਜਾਂ ਇੱਕ ਮਨੁੱਖ ਅਤੇ ਆਤਮਾ ਵਿਚਾਲੇ ਸੰਬੰਧ ਹੈ? ਇਹ ਉਹ ਸਾਰੀਆਂ ਗੱਲਾਂ ਹਨ ਜਿਨ੍ਹਾਂ ਦੀ ਕੋਈ ਵਿਆਖਿਆ ਨਹੀਂ ਹੋ ਸਕਦੀ! ਜੇ ਉਹ ਸਾਰੇ ਇੱਕ ਆਤਮਾ ਹਨ, ਤਾਂ ਤਿੰਨ ਸ਼ਖਸੀਅਤਾਂ ਦੀ ਕੋਈ ਗੱਲ ਨਹੀਂ ਹੋ ਸਕਦੀ, ਕਿਉਂਕਿ ਉਹਨਾਂ ਵਿੱਚ ਇੱਕ ਹੀ ਆਤਮਾ ਹੈ। ਜੇ ਉਹ ਵੱਖੋ-ਵੱਖਰੀਆਂ ਸ਼ਖਸੀਅਤਾਂ ਹੁੰਦੇ, ਤਾਂ ਉਨ੍ਹਾਂ ਦੇ ਆਤਮਾ ਦੀ ਸ਼ਕਤੀ ਵੱਖੋ-ਵੱਖਰੀ ਹੁੰਦੀ, ਅਤੇ ਉਹ ਬਸ ਇੱਕੋ ਆਤਮਾ ਨਹੀਂ ਸੀ ਹੋ ਸਕਦੇ। ਪਿਤਾ, ਪੁੱਤਰ ਅਤੇ ਪਵਿੱਤਰ ਆਤਮਾ ਦੀ ਇਹ ਧਾਰਣਾ ਸਭ ਤੋਂ ਬੇਤੁਕੀ ਹੈ! ਇਹ ਪਰਮੇਸ਼ੁਰ ਦੇ ਹਿੱਸੇ ਕਰਕੇ ਉਸ ਨੂੰ ਤਿੰਨ ਸ਼ਖਸੀਅਤਾਂ ਵਿੱਚ ਵੰਡ ਦਿੰਦੀ ਹੈ, ਹਰ ਇੱਕ ਦਾ ਆਪਣਾ ਰੁਤਬਾ ਅਤੇ ਆਤਮਾ ਹੈ; ਤਾਂ ਫਿਰ ਉਹ ਅਜੇ ਵੀ ਇੱਕ ਆਤਮਾ ਅਤੇ ਇੱਕ ਪਰਮੇਸ਼ੁਰ ਕਿਵੇਂ ਹੋ ਸਕਦਾ ਹੈ? ਮੈਨੂੰ ਦੱਸੋ, ਕੀ ਅਕਾਸ਼ ਅਤੇ ਧਰਤੀ, ਅਤੇ ਇਸ ਵਿਚਲੀਆਂ ਸਭ ਵਸਤਾਂ ਪਿਤਾ ਦੁਆਰਾ ਸਿਰਜੀਆਂ ਗਈਆਂ ਸਨ, ਪੁੱਤਰ ਦੁਆਰਾ, ਜਾਂ ਫਿਰ ਪਵਿੱਤਰ ਆਤਮਾ ਦੁਆਰਾ? ਕੁਝ ਲੋਕ ਕਹਿੰਦੇ ਹਨ ਕਿ ਉਨ੍ਹਾਂ ਨੇ ਇਹ ਸਭ ਮਿਲ ਕੇ ਸਿਰਜਿਆ ਹੈ। ਤਾਂ ਫਿਰ ਮਨੁੱਖਤਾ ਨੂੰ ਛੁਟਕਾਰਾ ਕਿਸ ਨੇ ਦੁਆਇਆ? ਕੀ ਇਹ ਪਵਿੱਤਰ ਆਤਮਾ ਸੀ, ਪੁੱਤਰ ਸੀ, ਜਾਂ ਪਿਤਾ? ਕੁਝ ਲੋਕ ਕਹਿੰਦੇ ਹਨ ਕਿ ਇਹ ਪੁੱਤਰ ਸੀ ਜਿਸ ਨੇ ਮਨੁੱਖਜਾਤੀ ਨੂੰ ਛੁਟਕਾਰਾ ਦੁਆਇਆ। ਤਾਂ ਫਿਰ ਵਾਸਤਵਿਕਤਾ ਵਿੱਚ ਪੁੱਤਰ ਕੌਣ ਹੈ? ਕੀ ਉਹ ਪਰਮੇਸ਼ੁਰ ਦੇ ਆਤਮਾ ਦਾ ਦੇਹਧਾਰਣ ਨਹੀਂ ਹੈ? ਦੇਹਧਾਰੀ ਰੂਪ ਸਵਰਗ ਵਿਚਲੇ ਪਰਮੇਸ਼ੁਰ ਨੂੰ ਇੱਕ ਸਿਰਜੇ ਹੋਏ ਮਨੁੱਖ ਦੇ ਨਜ਼ਰੀਏ ਤੋਂ ਪਿਤਾ ਦੇ ਨਾਂ ਨਾਲ ਬੁਲਾਉਂਦਾ ਹੈ। ਕੀ ਤੂੰ ਇਹ ਨਹੀਂ ਜਾਣਦਾ ਹੈਂ ਕਿ ਯਿਸੂ ਪਵਿੱਤਰ ਆਤਮਾ ਦੀ ਸ਼ਕਤੀ ਨਾਲ ਗਰਭ ਵਿੱਚ ਆਇਆ ਸੀ? ਉਸ ਦੇ ਅੰਦਰ ਪਵਿੱਤਰ ਆਤਮਾ ਹੈ; ਤੂੰ ਜੋ ਵੀ ਕਹਿੰਦਾ ਹੋਵੇਂ, ਉਹ ਸਵਰਗ ਵਿਚਲੇ ਪਰਮੇਸ਼ੁਰ ਨਾਲ ਅਜੇ ਵੀ ਇੱਕ ਰੂਪ ਹੈ, ਕਿਉਂਕਿ ਉਹ ਪਰਮੇਸ਼ੁਰ ਦੇ ਆਤਮਾ ਦਾ ਦੇਹਧਾਰਣ ਹੈ। ਪੁੱਤਰ ਬਾਰੇ ਇਹ ਵਿਚਾਰ ਬਿਲਕੁਲ ਹੀ ਝੂਠ ਹੈ। ਇੱਕੋ ਹੀ ਆਤਮਾ ਹੈ ਜੋ ਸਾਰਾ ਕੰਮ ਪੂਰਾ ਕਰਦਾ ਹੈ; ਸਿਰਫ਼ ਖੁਦ ਪਰਮੇਸ਼ੁਰ, ਭਾਵ, ਪਰਮੇਸ਼ੁਰ ਦਾ ਆਤਮਾ ਆਪਣਾ ਕੰਮ ਪੂਰਾ ਕਰਦਾ ਹੈ। ਪਰਮੇਸ਼ੁਰ ਦਾ ਆਤਮਾ ਕੌਣ ਹੈ? ਕੀ ਇਹ ਪਵਿੱਤਰ ਆਤਮਾ ਨਹੀਂ ਹੈ? ਕੀ ਇਹ ਉਹ ਪਵਿੱਤਰ ਆਤਮਾ ਨਹੀਂ ਜੋ ਯਿਸੂ ਵਿੱਚ ਕੰਮ ਕਰਦਾ ਹੈ? ਜੇ ਪਵਿੱਤਰ ਆਤਮਾ (ਭਾਵ, ਪਰਮੇਸ਼ੁਰ ਦੇ ਆਤਮਾ) ਦੁਆਰਾ ਕੰਮ ਪੂਰਾ ਨਹੀਂ ਕੀਤਾ ਗਿਆ ਸੀ, ਤਾਂ ਕੀ ਉਸ ਦਾ ਕੰਮ ਖੁਦ ਪਰਮੇਸ਼ੁਰ ਦੀ ਨੁਮਾਇੰਦਗੀ ਕਰ ਸਕਦਾ ਸੀ? ਜਦੋਂ ਯਿਸੂ ਨੇ ਪ੍ਰਾਰਥਨਾ ਕਰਨ ਵੇਲੇ ਸਵਰਗ ਵਿਚਲੇ ਪਰਮੇਸ਼ੁਰ ਨੂੰ ਪਿਤਾ ਦੇ ਨਾਂ ਨਾਲ ਬੁਲਾਇਆ, ਤਾਂ ਇਹ ਸਿਰਫ਼ ਇੱਕ ਸਿਰਜੇ ਹੋਏ ਮਨੁੱਖ ਦੇ ਨਜ਼ਰੀਏ ਤੋਂ ਕੀਤਾ ਗਿਆ ਸੀ, ਸਿਰਫ਼ ਇਸ ਲਈ ਕਿ ਪਰਮੇਸ਼ੁਰ ਦੇ ਆਤਮਾ ਨੇ ਇੱਕ ਆਮ ਅਤੇ ਸਧਾਰਣ ਸਰੀਰ ਧਾਰਨ ਕਰ ਲਿਆ ਸੀ ਅਤੇ ਉਸ ਦਾ ਬਾਹਰੀ ਰੂਪ ਇੱਕ ਸਿਰਜੇ ਹੋਏ ਪ੍ਰਾਣੀ ਵਰਗਾ ਸੀ। ਭਾਵੇਂ ਉਸ ਦੇ ਅੰਦਰ ਪਰਮੇਸ਼ੁਰ ਦਾ ਆਤਮਾ ਸੀ, ਉਸ ਦਾ ਬਾਹਰੀ ਪ੍ਰਗਟਾਵਾ ਅਜੇ ਵੀ ਆਮ ਮਨੁੱਖ ਵਾਲਾ ਹੀ ਸੀ; ਦੂਜੇ ਸ਼ਬਦਾਂ ਵਿੱਚ, ਉਹ “ਮਨੁੱਖ ਦਾ ਪੁੱਤਰ” ਬਣ ਗਿਆ ਸੀ ਜਿਸ ਬਾਰੇ ਯਿਸੂ ਸਮੇਤ ਸਾਰੇ ਮਨੁੱਖ ਗੱਲ ਕਰਦੇ ਸਨ। ਇਹ ਮੰਨਦੇ ਹੋਏ ਕਿ ਉਸ ਨੂੰ ਮਨੁੱਖ ਦਾ ਪੁੱਤਰ ਕਿਹਾ ਜਾਂਦਾ ਹੈ, ਉਹ ਇੱਕ ਵਿਅਕਤੀ ਹੈ (ਭਾਵੇਂ ਉਹ ਆਦਮੀ ਹੋਵੇ ਜਾਂ ਇਸਤ੍ਰੀ, ਕਿਸੇ ਵੀ ਸਥਿਤੀ ਵਿੱਚ ਮਨੁੱਖ ਦੇ ਬਾਹਰੀ ਰੂਪ ਵਾਲਾ) ਜੋ ਸਧਾਰਣ ਲੋਕਾਂ ਦੇ ਇੱਕ ਆਮ ਜਿਹੇ ਪਰਿਵਾਰ ਵਿੱਚ ਜੰਮਿਆ ਹੈ। ਇਸ ਲਈ, ਯਿਸੂ ਦਾ ਸਵਰਗ ਵਿਚਲੇ ਪਰਮੇਸ਼ੁਰ ਨੂੰ ਪਿਤਾ ਦੇ ਨਾਂ ਨਾਲ ਬੁਲਾਉਣਾ ਉਵੇਂ ਹੀ ਸੀ ਜਿਵੇਂ ਤੁਸੀਂ ਪਹਿਲੀ ਵਾਰ ਉਸ ਨੂੰ ਪਿਤਾ ਕਿਹਾ ਸੀ; ਉਸ ਨੇ ਅਜਿਹਾ ਇੱਕ ਸਿਰਜੇ ਹੋਏ ਮਨੁੱਖ ਦੇ ਨਜ਼ਰੀਏ ਤੋਂ ਕੀਤਾ। ਕੀ ਤੁਹਾਨੂੰ ਅਜੇ ਵੀ ਪ੍ਰਭੂ ਦੀ ਪ੍ਰਾਰਥਨਾ ਯਾਦ ਹੈ ਜੋ ਯਿਸੂ ਨੇ ਤੁਹਾਨੂੰ ਯਾਦ ਕਰਨ ਲਈ ਸਿਖਾਈ ਸੀ? “ਹੇ ਸਾਡੇ ਪਿਤਾ ਤੂੰ ਜੋ ਸੁਰਗ ਵਿੱਚ ਹੈਂ...।” ਉਸ ਨੇ ਸਾਰੇ ਮਨੁੱਖਾਂ ਨੂੰ ਸਵਰਗ ਵਿਚਲੇ ਪਰਮੇਸ਼ੁਰ ਨੂੰ ਪਿਤਾ ਦੇ ਨਾਂ ਨਾਲ ਬੁਲਾਉਣ ਲਈ ਕਿਹਾ। ਅਤੇ ਕਿਉਂਕਿ ਉਸ ਨੇ ਆਪ ਵੀ ਉਸ ਨੂੰ ਪਿਤਾ ਕਿਹਾ ਸੀ, ਉਸ ਨੇ ਇੱਕ ਅਜਿਹੇ ਵਿਅਕਤੀ ਦੇ ਨਜ਼ਰੀਏ ਤੋਂ ਅਜਿਹਾ ਕੀਤਾ ਜੋ ਤੁਹਾਡੇ ਸਾਰਿਆਂ ਦੇ ਨਾਲ ਬਰਾਬਰੀ ਦੇ ਪੱਧਰ ’ਤੇ ਖੜ੍ਹਾ ਹੈ। ਕਿਉਂਕਿ ਤੁਸੀਂ ਸਵਰਗ ਵਿਚਲੇ ਪਰਮੇਸ਼ੁਰ ਨੂੰ ਪਿਤਾ ਦੇ ਨਾਂ ਨਾਲ ਬੁਲਾਇਆ, ਇਹ ਦਰਸਾਉਂਦਾ ਹੈ ਕਿ ਯਿਸੂ ਆਪਣੇ ਆਪ ਨੂੰ ਤੁਹਾਡੇ ਨਾਲ ਬਰਾਬਰੀ ਦੇ ਪੱਧਰ ’ਤੇ ਅਤੇ ਧਰਤੀ ਉੱਤੇ ਪਰਮੇਸ਼ੁਰ ਦੁਆਰਾ ਚੁਣੇ ਹੋਏ ਇੱਕ ਮਨੁੱਖ ਵਜੋਂ ਦੇਖਦਾ ਸੀ (ਭਾਵ, ਪਰਮੇਸ਼ੁਰ ਦਾ ਪੁੱਤਰ)। ਜੇ ਤੁਸੀਂ ਪਰਮੇਸ਼ੁਰ ਨੂੰ ਪਿਤਾ ਬੁਲਾਉਂਦੇ ਹੋ, ਤਾਂ ਕੀ ਇਹ ਇਸ ਲਈ ਨਹੀਂ ਕਿ ਤੁਸੀਂ ਇੱਕ ਸਿਰਜੇ ਹੋਏ ਪ੍ਰਾਣੀ ਹੋ? ਧਰਤੀ ਉੱਤੇ ਯਿਸੂ ਦਾ ਅਧਿਕਾਰ ਕਿੰਨਾ ਵੀ ਮਹਾਨ ਕਿਉਂ ਨਾ ਹੋਵੇ, ਸਲੀਬ ’ਤੇ ਚੜ੍ਹਾਏ ਜਾਣ ਤੋਂ ਪਹਿਲਾਂ ਉਹ ਸਿਰਫ਼ ਮਨੁੱਖ ਦਾ ਪੁੱਤਰ ਸੀ, ਜਿਸ ਦਾ ਸੰਚਾਲਨ ਪਵਿੱਤਰ ਆਤਮਾ (ਭਾਵ, ਪਰਮੇਸ਼ੁਰ) ਕਰਦਾ ਸੀ, ਅਤੇ ਜੋ ਧਰਤੀ ਦੇ ਸਿਰਜੇ ਹੋਏ ਪ੍ਰਾਣੀਆਂ ਵਿੱਚੋਂ ਇੱਕ ਸੀ, ਕਿਉਂਕਿ ਉਸ ਨੇ ਅਜੇ ਆਪਣਾ ਕੰਮ ਪੂਰਾ ਕਰਨਾ ਸੀ। ਇਸ ਲਈ, ਸਵਰਗ ਵਿਚਲੇ ਪਰਮੇਸ਼ੁਰ ਨੂੰ ਉਸ ਦੁਆਰਾ ਪਿਤਾ ਬੁਲਾਉਣਾ ਸਿਰਫ਼ ਉਸ ਦੀ ਦੀਨਤਾ ਅਤੇ ਆਗਿਆਕਾਰੀ ਸੀ। ਪਰ, ਪਰਮੇਸ਼ੁਰ (ਭਾਵ, ਸਵਰਗ ਵਿੱਚ ਆਤਮਾ) ਨੂੰ ਇਸ ਢੰਗ ਨਾਲ ਸੰਬੋਧਨ ਕਰਨਾ ਇਹ ਸਾਬਤ ਨਹੀਂ ਕਰਦਾ ਕਿ ਉਹ ਸਵਰਗ ਵਿਚਲੇ ਪਰਮੇਸ਼ੁਰ ਦੇ ਆਤਮਾ ਦਾ ਪੁੱਤਰ ਸੀ। ਇਸ ਦੀ ਬਜਾਏ, ਸਿਰਫ਼ ਇੰਨਾ ਸੀ ਕਿ ਉਸ ਦਾ ਨਜ਼ਰੀਆ ਅਲੱਗ ਸੀ, ਨਾ ਕਿ ਉਹ ਇੱਕ ਵੱਖਰਾ ਹੀ ਵਿਅਕਤੀ ਸੀ। ਵੱਖਰੇ ਵਿਅਕਤੀਆਂ ਦੀ ਹੋਂਦ ਇੱਕ ਭੁਲੇਖਾ ਹੈ! ਉਸ ਨੂੰ ਸਲੀਬ ’ਤੇ ਚੜ੍ਹਾਏ ਜਾਣ ਤੋਂ ਪਹਿਲਾਂ, ਯਿਸੂ ਮਨੁੱਖ ਦਾ ਪੁੱਤਰ ਸੀ ਜੋ ਸਰੀਰ ਦੀਆਂ ਕਮੀਆਂ ਨਾਲ ਸੀਮਤ ਸੀ ਅਤੇ ਉਸ ਕੋਲ ਪੂਰੀ ਤਰ੍ਹਾਂ ਆਤਮਾ ਦਾ ਅਧਿਕਾਰ ਨਹੀਂ ਸੀ। ਇਸੇ ਕਰਕੇ ਉਹ ਸਿਰਫ਼ ਇੱਕ ਸਿਰਜੇ ਹੋਏ ਪ੍ਰਾਣੀ ਦੇ ਨਜ਼ਰੀਏ ਤੋਂ ਹੀ ਪਰਮੇਸ਼ੁਰ ਪਿਤਾ ਦੀ ਇੱਛਾ ਨੂੰ ਪੂਰਾ ਕਰਨਾ ਚਾਹ ਸਕਦਾ ਸੀ। ਇਹ ਉਸੇ ਤਰ੍ਹਾਂ ਹੈ ਜਿਵੇਂ ਉਸ ਨੇ ਗਥਸਮਨੀ ਵਿੱਚ ਤਿੰਨ ਵਾਰ ਪ੍ਰਾਰਥਨਾ ਕੀਤੀ: “ਉਹ ਨਾ ਹੋਵੇ ਜੋ ਮੈਂ ਚਾਹੁੰਦਾ ਹਾਂ ਪਰ ਉਹੋ ਜੋ ਤੂੰ ਚਾਹੁੰਦਾ ਹੈਂ।” ਉਸ ਨੂੰ ਸਲੀਬ ਉੱਤੇ ਚੜ੍ਹਾਏ ਜਾਣ ਤੋਂ ਪਹਿਲਾਂ, ਉਹ ਸਿਰਫ਼ ਯਹੂਦੀਆਂ ਦਾ ਰਾਜਾ ਸੀ; ਉਹ ਮਸੀਹ ਸੀ, ਮਨੁੱਖ ਦਾ ਪੁੱਤਰ ਸੀ, ਅਤੇ ਮਹਿਮਾਮਈ ਸਰੀਰ ਨਹੀਂ। ਇਸੇ ਕਰਕੇ, ਇੱਕ ਸਿਰਜੇ ਹੋਏ ਪ੍ਰਾਣੀ ਦੇ ਨਜ਼ਰੀਏ ਤੋਂ, ਉਸ ਨੇ ਪਰਮੇਸ਼ੁਰ ਨੂੰ ਪਿਤਾ ਕਿਹਾ। ਹੁਣ, ਤੂੰ ਇਹ ਨਹੀਂ ਕਹਿ ਸਕਦਾ ਕਿ ਪਰਮੇਸ਼ੁਰ ਨੂੰ ਪਿਤਾ ਕਹਿਣ ਵਾਲੇ ਸਾਰੇ ਪੁੱਤਰ ਹਨ। ਜੇ ਅਜਿਹਾ ਹੁੰਦਾ, ਤਾਂ ਜਦੋਂ ਯਿਸੂ ਨੇ ਤੁਹਾਨੂੰ ਪ੍ਰਭੂ ਦੀ ਪ੍ਰਾਰਥਨਾ ਸਿਖਾਈ ਸੀ, ਉਦੋਂ ਕੀ ਤੁਸੀਂ ਸਾਰੇ ਪੁੱਤਰ ਨਹੀਂ ਬਣ ਗਏ ਹੁੰਦੇ? ਜੇ ਤੁਹਾਨੂੰ ਅਜੇ ਵੀ ਯਕੀਨ ਨਹੀਂ ਹੈ ਤਾਂ ਮੈਨੂੰ ਦੱਸੋ, ਕਿ ਉਹ ਕੌਣ ਹੈ ਜਿਸ ਨੂੰ ਤੁਸੀਂ ਪਿਤਾ ਕਹਿੰਦੇ ਹੋ? ਜੇ ਤੁਹਾਡਾ ਇਸ਼ਾਰਾ ਯਿਸੂ ਵੱਲ ਹੈ, ਤਾਂ ਤੁਹਾਡੇ ਲਈ ਯਿਸੂ ਦਾ ਪਿਤਾ ਕੌਣ ਹੈ? ਯਿਸੂ ਦੇ ਚਲੇ ਜਾਣ ਤੋਂ ਬਾਅਦ, ਪਿਤਾ ਅਤੇ ਪੁੱਤਰ ਵਾਲਾ ਇਹ ਵਿਚਾਰ ਨਹੀਂ ਰਿਹਾ। ਇਹ ਵਿਚਾਰ ਸਿਰਫ਼ ਉਨ੍ਹਾਂ ਸਾਲਾਂ ਲਈ ਉਚਿਤ ਸੀ ਜਦੋਂ ਯਿਸੂ ਨੇ ਸਰੀਰ ਧਾਰਨ ਕੀਤਾ; ਦੂਜੇ ਸਾਰੇ ਹਾਲਾਤ ਵਿੱਚ, ਜਦੋਂ ਤੁਸੀਂ ਪਰਮੇਸ਼ੁਰ ਨੂੰ ਪਿਤਾ ਕਹਿੰਦੇ ਹੋ ਤਾਂ ਇਹ ਕੇਵਲ ਸ੍ਰਿਸ਼ਟੀ ਦੇ ਪ੍ਰਭੂ ਅਤੇ ਸਿਰਜੇ ਹੋਏ ਪ੍ਰਾਣੀ ਵਿਚਲਾ ਇੱਕ ਸੰਬੰਧ ਹੁੰਦਾ ਹੈ। ਅਜਿਹਾ ਕੋਈ ਸਮਾਂ ਨਹੀਂ ਹੈ ਜਦੋਂ ਪਿਤਾ, ਪੁੱਤਰ ਅਤੇ ਪਵਿੱਤਰ ਆਤਮਾ ਦੇ ਤ੍ਰਿਏਕ ਦਾ ਇਹ ਵਿਚਾਰ ਸਹਿਣ ਕੀਤਾ ਜਾ ਸਕਦਾ ਹੋਵੇ; ਇਹ ਇੱਕ ਭੁਲੇਖਾ ਹੈ ਜੋ ਯੁਗਾਂ ਵਿੱਚ ਘੱਟ ਹੀ ਦਿਖਾਈ ਦਿੰਦਾ ਹੈ ਅਤੇ ਇਹ ਮੌਜੂਦ ਨਹੀਂ ਹੈ।

ਸ਼ਾਇਦ ਬਹੁਤ ਸਾਰੇ ਲੋਕਾਂ ਨੂੰ ਉਤਪਤ ਤੋਂ ਪਰਮੇਸ਼ੁਰ ਦੇ ਇਹ ਵਚਨ ਯਾਦ ਆਉਂਦੇ ਹੋਣ: “ਅਸੀਂ ਆਦਮੀ ਨੂੰ ਆਪਣੇ ਸਰੂਪ ਉੱਤੇ ਅਰ ਆਪਣੇ ਵਰਗਾ ਬਣਾਈਏ।” ਮੰਨ ਲਿਆ ਕਿ ਪਰਮੇਸ਼ੁਰ ਕਹਿੰਦਾ ਹੈ ਕਿ “ਅਸੀਂ” ਮਨੁੱਖ ਨੂੰ “ਆਪਣੇ” ਸਰੂਪ ਵਰਗਾ ਬਣਾਈਏ, ਤਾਂ “ਅਸੀਂ” ਦੋ ਜਾਂ ਵੱਧ ਵਿਅਕਤੀਆਂ ਵੱਲ ਸੰਕੇਤ ਕਰਦਾ ਹੈ; ਕਿਉਂਕਿ ਉਸ ਨੇ “ਅਸੀਂ” ਕਿਹਾ, ਤਾਂ ਸਿਰਫ਼ ਇੱਕੋ ਹੀ ਪਰਮੇਸ਼ੁਰ ਨਹੀਂ ਹੈ। ਇਸ ਤਰ੍ਹਾਂ, ਮਨੁੱਖ ਨੇ ਵੱਖੋ-ਵੱਖਰੇ ਵਿਅਕਤੀਆਂ ਦੇ ਖਿਆਲ ਅਨੁਸਾਰ ਸੋਚਣਾ ਸ਼ੁਰੂ ਕਰ ਦਿੱਤਾ ਅਤੇ ਇਨ੍ਹਾਂ ਵਚਨਾਂ ਤੋਂ ਪਿਤਾ, ਪੁੱਤਰ ਅਤੇ ਪਵਿੱਤਰ ਆਤਮਾ ਦਾ ਵਿਚਾਰ ਉੱਭਰਿਆ। ਫਿਰ ਪਿਤਾ ਕਿਹੋ ਜਿਹਾ ਹੈ? ਪੁੱਤਰ ਕਿਹੋ ਜਿਹਾ ਹੈ? ਅਤੇ ਪਵਿੱਤਰ ਆਤਮਾ ਕਿਹੋ ਜਿਹਾ ਹੈ? ਕੀ ਸ਼ਾਇਦ ਅਜਿਹਾ ਹੋ ਸਕਦਾ ਹੈ ਕਿ ਅਜੋਕੀ ਮਨੁੱਖਜਾਤੀ ਤਿੰਨਾਂ ਨੂੰ ਮਿਲਾ ਕੇ ਬਣੇ ਇੱਕ ਸਰੂਪ ਅਨੁਸਾਰ ਬਣਾਈ ਗਈ ਸੀ? ਤਾਂ ਫਿਰ ਮਨੁੱਖ ਦਾ ਰੂਪ ਪਿਤਾ ਵਰਗਾ ਹੈ, ਪੁੱਤਰ ਵਰਗਾ, ਜਾਂ ਫਿਰ ਪਵਿੱਤਰ ਆਤਮਾ ਵਰਗਾ? ਮਨੁੱਖ ਦਾ ਰੂਪ ਪਰਮੇਸ਼ੁਰ ਦੀਆਂ ਤਿੰਨੋ ਸ਼ਖਸੀਅਤਾਂ ਵਿੱਚੋਂ ਕਿਸ ਦੇ ਵਰਗਾ ਹੈ? ਮਨੁੱਖ ਦਾ ਇਹ ਵਿਚਾਰ ਬਿਲਕੁਲ ਗਲਤ ਅਤੇ ਬੇਤੁਕਾ ਹੈ! ਇਹ ਸਿਰਫ਼ ਇੱਕ ਪਰਮੇਸ਼ੁਰ ਨੂੰ ਕਈ ਪਰਮੇਸ਼ੁਰਾਂ ਵਿੱਚ ਵੰਡ ਸਕਦਾ ਹੈ। ਜਿਸ ਸਮੇਂ ਮੂਸਾ ਨੇ ਉਤਪਤ ਨੂੰ ਲਿਖਿਆ ਸੀ, ਇਹ ਸੰਸਾਰ ਦੀ ਸਿਰਜਣਾ ਪਿੱਛੋਂ ਮਨੁੱਖਜਾਤੀ ਦੀ ਸਿਰਜਣਾ ਤੋਂ ਬਾਅਦ ਸੀ। ਬਿਲਕੁਲ ਅਰੰਭ ਵਿੱਚ, ਜਦੋਂ ਇਹ ਸੰਸਾਰ ਸ਼ੁਰੂ ਹੋਇਆ ਸੀ, ਮੂਸਾ ਦੀ ਹੋਂਦ ਨਹੀਂ ਸੀ। ਅਤੇ ਮੂਸਾ ਨੇ ਬਾਈਬਲ ਨੂੰ ਬਹੁਤ ਸਮੇਂ ਬਾਅਦ ਲਿਖਿਆ, ਤਾਂ ਉਸ ਨੂੰ ਇਹ ਕਿਵੇਂ ਪਤਾ ਹੋ ਸਕਦਾ ਸੀ ਕਿ ਸਵਰਗ ਵਿਚਲੇ ਪਰਮੇਸ਼ੁਰ ਨੇ ਕੀ ਕਿਹਾ ਸੀ? ਉਸ ਨੂੰ ਇਸ ਬਾਰੇ ਕੋਈ ਸੂਹ ਨਹੀਂ ਸੀ ਕਿ ਪਰਮੇਸ਼ੁਰ ਨੇ ਦੁਨੀਆ ਨੂੰ ਕਿਵੇਂ ਸਿਰਜਿਆ। ਬਾਈਬਲ ਦੇ ਪੁਰਾਣੇ ਨੇਮ ਵਿੱਚ, ਪਿਤਾ, ਪੁੱਤਰ ਅਤੇ ਪਵਿੱਤਰ ਆਤਮਾ ਦਾ ਕੋਈ ਜ਼ਿਕਰ ਨਹੀਂ ਹੈ, ਸਿਰਫ਼ ਇਸਰਾਏਲ ਵਿੱਚ ਆਪਣੇ ਕੰਮ ਨੂੰ ਪੂਰਾ ਕਰ ਚੁੱਕੇ, ਸੱਚੇ ਪਰਮੇਸ਼ੁਰ, ਯਹੋਵਾਹ ਦਾ ਜ਼ਿਕਰ ਹੈ। ਯੁਗ ਬਦਲਣ ਦੇ ਨਾਲ ਉਸ ਨੂੰ ਵੱਖੋ-ਵੱਖਰੇ ਨਾਵਾਂ ਨਾਲ ਬੁਲਾਇਆ ਜਾਂਦਾ ਹੈ, ਪਰ ਇਹ ਇਸ ਗੱਲ ਨੂੰ ਸਾਬਤ ਨਹੀਂ ਕਰ ਸਕਦਾ ਕਿ ਹਰੇਕ ਨਾਮ ਕਿਸੇ ਵੱਖਰੇ ਵਿਅਕਤੀ ਦਾ ਹੈ। ਜੇ ਅਜਿਹਾ ਹੁੰਦਾ, ਤਾਂ ਕੀ ਪਰਮੇਸ਼ੁਰ ਵਿੱਚ ਅਣਗਿਣਤ ਵਿਅਕਤੀ ਨਾ ਹੁੰਦੇ? ਪੁਰਾਣੇ ਨੇਮ ਵਿੱਚ ਜੋ ਲਿਖਿਆ ਗਿਆ ਹੈ ਉਹ ਹੈ ਯਹੋਵਾਹ ਦਾ ਕੰਮ, ਜੋ ਕਿ ਸ਼ਰਾ ਦੇ ਯੁਗ ਵਿੱਚ ਅਰੰਭ ਲਈ ਖੁਦ ਪਰਮੇਸ਼ੁਰ ਦੇ ਕੰਮ ਦਾ ਇੱਕ ਪੜਾਅ ਹੈ। ਇਹ ਪਰਮੇਸ਼ੁਰ ਦਾ ਕੰਮ ਸੀ, ਅਤੇ ਜਿਵੇਂ ਉਸ ਨੇ ਕਿਹਾ, ਉਹ ਹੋ ਗਿਆ, ਅਤੇ ਜਿਵੇਂ ਉਸ ਨੇ ਹੁਕਮ ਦਿੱਤਾ, ਉਹ ਬਣ ਗਿਆ। ਯਹੋਵਾਹ ਨੇ ਕਿਸੇ ਵੀ ਵੇਲੇ ਇਹ ਨਹੀਂ ਕਿਹਾ ਕਿ ਉਹ ਪਿਤਾ ਹੈ ਜੋ ਕੰਮ ਪੂਰਾ ਕਰਨ ਲਈ ਆਇਆ ਹੈ, ਅਤੇ ਨਾ ਹੀ ਉਸ ਨੇ ਮਨੁੱਖਜਾਤੀ ਨੂੰ ਛੁਟਕਾਰਾ ਦੁਆਉਣ ਲਈ ਪੁੱਤਰ ਦੇ ਆਉਣ ਦੀ ਭਵਿੱਖਬਾਣੀ ਕੀਤੀ ਸੀ। ਜਦੋਂ ਯਿਸੂ ਦਾ ਸਮਾਂ ਆਇਆ, ਤਾਂ ਸਿਰਫ਼ ਇਹ ਕਿਹਾ ਗਿਆ ਸੀ ਕਿ ਪਰਮੇਸ਼ੁਰ ਨੇ ਸਾਰੀ ਮਨੁੱਖਜਾਤੀ ਨੂੰ ਛੁਟਕਾਰਾ ਦੁਆਉਣ ਲਈ ਸਰੀਰ ਧਾਰਨ ਕੀਤਾ ਸੀ, ਇਹ ਨਹੀਂ ਕਿਹਾ ਗਿਆ ਸੀ ਕਿ ਪੁੱਤਰ ਆਇਆ ਸੀ। ਕਿਉਂਕਿ ਯੁਗ ਇਕੋ ਜਿਹੇ ਨਹੀਂ ਹਨ ਅਤੇ ਜੋ ਕੰਮ ਪਰਮੇਸ਼ੁਰ ਖੁਦ ਕਰਦਾ ਹੈ ਉਹ ਵੀ ਵੱਖੋ-ਵੱਖਰਾ ਹੁੰਦਾ ਹੈ, ਉਸ ਨੂੰ ਆਪਣੇ ਕੰਮ ਨੂੰ ਵੱਖੋ-ਵੱਖਰੇ ਖੇਤਰਾਂ ਵਿੱਚ ਕਰਨਾ ਪੈਂਦਾ ਹੈ। ਇਸ ਤਰੀਕੇ ਨਾਲ, ਉਹ ਜਿਸ ਪਛਾਣ ਨੂੰ ਦਰਸਾਉਂਦਾ ਹੈ ਉਹ ਵੀ ਵੱਖਰੀ ਹੁੰਦੀ ਹੈ। ਮਨੁੱਖ ਇਹ ਸਮਝਦਾ ਹੈ ਕਿ ਯਹੋਵਾਹ ਯਿਸੂ ਦਾ ਪਿਤਾ ਹੈ, ਪਰ ਅਸਲ ਵਿੱਚ ਇਸ ਗੱਲ ਨੂੰ ਯਿਸੂ ਨੇ ਕਦੇ ਸਵੀਕਾਰ ਨਹੀਂ ਕੀਤਾ ਸੀ, ਜਿਸ ਨੇ ਕਿਹਾ: “ਅਸੀ ਪਿਤਾ ਅਤੇ ਪੁੱਤਰ ਵਾਂਗ ਕਦੇ ਵੀ ਅੱਡ ਨਹੀਂ ਹਾਂ; ਮੈਂ ਅਤੇ ਸਵਰਗ ਵਿਚਲਾ ਪਿਤਾ ਇੱਕ ਹਾਂ। ਪਿਤਾ ਮੇਰੇ ਵਿੱਚ ਹੈ ਅਤੇ ਮੈਂ ਪਿਤਾ ਵਿੱਚ ਹਾਂ; ਜਦੋਂ ਮਨੁੱਖ ਪੁੱਤਰ ਨੂੰ ਵੇਖਦਾ ਹੈ, ਤਾਂ ਉਹ ਸਵਰਗ ਵਿਚਲੇ ਪਿਤਾ ਨੂੰ ਵੇਖ ਰਿਹਾ ਹੁੰਦਾ ਹੈ।” ਸਭ ਕੁਝ ’ਤੇ ਵਿਚਾਰ ਕਰਨ ਤੋਂ ਬਾਅਦ, ਭਾਵੇ ਪਿਤਾ ਹੋਵੇ ਜਾਂ ਪੁੱਤਰ, ਉਹ ਇੱਕ ਆਤਮਾ ਹਨ, ਵੱਖੋ-ਵੱਖਰੇ ਵਿਅਕਤੀਆਂ ਵਿੱਚ ਵੰਡੇ ਨਹੀਂ ਹੋਏ ਹਨ। ਜਦੋਂ ਮਨੁੱਖ ਸਮਝਾਉਣ ਦੀ ਕੋਸ਼ਿਸ਼ ਕਰਦਾ ਹੈ, ਤਾਂ ਵੱਖੋ-ਵੱਖਰੇ ਵਿਅਕਤੀਆਂ ਅਤੇ ਇਸ ਦੇ ਨਾਲ ਹੀ ਪਿਤਾ, ਪੁੱਤਰ, ਅਤੇ ਆਤਮਾ ਵਿਚਾਲੇ ਸੰਬੰਧ ਦੇ ਵਿਚਾਰ ਨਾਲ ਮਾਮਲਾ ਉਲਝ ਜਾਂਦਾ ਹੈ। ਜਦੋਂ ਮਨੁੱਖ ਵੱਖਰੇ ਵਿਅਕਤੀਆਂ ਦੀ ਗੱਲ ਕਰਦਾ ਹੈ, ਤਾਂ ਕੀ ਇਹ ਪਰਮੇਸ਼ੁਰ ਨੂੰ ਸਾਕਾਰ ਰੂਪ ਨਹੀਂ ਦੇ ਦਿੰਦਾ? ਇੱਥੋਂ ਤਕ ਕਿ ਮਨੁੱਖ ਵਿਅਕਤੀਆਂ ਨੂੰ ਵੀ ਪਹਿਲੇ, ਦੂਜੇ ਅਤੇ ਤੀਜੇ ਦਰਜੇ ’ਤੇ ਰੱਖਦਾ ਹੈ; ਇਹ ਸਭ ਇਨਸਾਨ ਦੀਆਂ ਕਲਪਨਾਵਾਂ ਤੋਂ ਇਲਾਵਾ ਕੁਝ ਨਹੀਂ ਹਨ, ਜ਼ਿਕਰ ਕਰਨ ਦੇ ਯੋਗ ਨਹੀਂ ਹਨ, ਬਿਲਕੁਲ ਖਿਆਲੀ ਹਨ! ਜੇ ਤੂੰ ਉਸ ਨੂੰ ਪੁੱਛਿਆ: “ਪਰਮੇਸ਼ੁਰ ਕਿੰਨੇ ਹਨ?” ਉਹ ਕਹੇਗਾ ਕਿ ਪਰਮੇਸ਼ੁਰ ਪਿਤਾ, ਪੁੱਤਰ ਅਤੇ ਪਵਿੱਤਰ ਆਤਮਾ ਦਾ ਤ੍ਰਿਏਕ ਹੈ: ਇੱਕ ਸੱਚਾ ਪਰਮੇਸ਼ੁਰ। ਜੇ ਤੂੰ ਦੁਬਾਰਾ ਪੁੱਛਿਆ: “ਪਿਤਾ ਕੌਣ ਹੈ?” ਉਹ ਕਹੇਗਾ: “ਪਿਤਾ ਸਵਰਗ ਵਿਚਲੇ ਪਰਮੇਸ਼ੁਰ ਦਾ ਆਤਮਾ ਹੈ; ਉਹ ਸਭ ਦਾ ਮੁਖੀ ਹੈ, ਅਤੇ ਸਵਰਗ ਦਾ ਮਾਲਕ ਹੈ। “ “ਤਾਂ ਕੀ ਯਹੋਵਾਹ ਆਤਮਾ ਹੈ?” ਉਹ ਕਹੇਗਾ: “ਹਾਂ!” ਜੇ ਤੂੰ ਫਿਰ ਉਸ ਨੂੰ ਪੁੱਛਿਆ, “ਪੁੱਤਰ ਕੌਣ ਹੈ?” ਉਹ ਕਹੇਗਾ ਕਿ ਬੇਸ਼ੱਕ, ਪੁੱਤਰ ਯਿਸੂ ਹੈ। “ਤਾਂ ਯਿਸੂ ਦੀ ਕਹਾਣੀ ਕੀ ਹੈ? ਉਹ ਕਿਥੋਂ ਆਇਆ?” ਉਹ ਕਹੇਗਾ: “ਯਿਸੂ ਮਰਿਯਮ ਤੋਂ ਪਵਿੱਤਰ ਆਤਮਾ ਦੇ ਦੁਆਰਾ ਗਰਭਧਾਰਣ ਰਾਹੀਂ ਜੰਮਿਆ ਸੀ।” ਤਾਂ ਫਿਰ ਕੀ ਉਸ ਦਾ ਸਾਰ ਆਤਮਾ ਵੀ ਨਹੀਂ ਹੈ? ਕੀ ਉਸ ਦਾ ਕੰਮ ਵੀ ਪਵਿੱਤਰ ਆਤਮਾ ਨੂੰ ਨਹੀਂ ਦਰਸਾਉਂਦਾ? ਯਹੋਵਾਹ ਆਤਮਾ ਹੈ ਅਤੇ ਯਿਸੂ ਦਾ ਸਾਰ ਵੀ ਇਹੀ ਹੈ। ਹੁਣ ਅੰਤ ਦੇ ਦਿਨਾਂ ਵਿੱਚ, ਇਹ ਕਹਿਣ ਦੀ ਲੋੜ ਨਹੀਂ ਕਿ ਅਜੇ ਵੀ ਆਤਮਾ ਕੰਮ ਕਰ ਰਿਹਾ ਹੈ; ਉਹ ਵੱਖਰੇ ਵਿਅਕਤੀ ਕਿਵੇਂ ਹੋ ਸਕਦੇ ਹਨ? ਕੀ ਇਹ ਸਿਰਫ਼ ਪਰਮੇਸ਼ੁਰ ਦਾ ਆਤਮਾ ਨਹੀਂ ਹੈ ਜੋ ਵੱਖੋ-ਵੱਖਰੇ ਦ੍ਰਿਸ਼ਟੀਕੋਣਾਂ ਤੋਂ ਆਤਮਾ ਦੇ ਕੰਮ ਨੂੰ ਪੂਰਾ ਕਰਦਾ ਹੈ? ਆਪਣੇ ਆਪ ਵਿੱਚ, ਵਿਅਕਤੀਆਂ ਵਿਚਾਲੇ ਕੋਈ ਵਖਰੇਵਾਂ ਨਹੀਂ ਹੈ। ਯਿਸੂ ਪਵਿੱਤਰ ਆਤਮਾ ਦੁਆਰਾ ਗਰਭ ਵਿੱਚ ਭੇਜਿਆ ਗਿਆ ਸੀ, ਅਤੇ ਨਿਸ਼ਚਿਤ ਰੂਪ ਵਿੱਚ, ਉਸ ਦਾ ਕੰਮ ਅਸਲ ’ਚ ਪਵਿੱਤਰ ਆਤਮਾ ਦਾ ਹੀ ਕੰਮ ਸੀ। ਯਹੋਵਾਹ ਦੁਆਰਾ ਪੂਰੇ ਕੀਤੇ ਗਏ ਕੰਮ ਦੇ ਪਹਿਲੇ ਪੜਾਅ ਵਿੱਚ, ਉਸ ਨੇ ਨਾ ਤਾਂ ਸਰੀਰ ਧਾਰਣ ਕੀਤਾ ਸੀ ਅਤੇ ਨਾ ਹੀ ਮਨੁੱਖ ਨੂੰ ਦਰਸ਼ਨ ਦਿੱਤੇ। ਇਸ ਲਈ ਮਨੁੱਖ ਨੇ ਕਦੇ ਵੀ ਉਸ ਦੇ ਪ੍ਰਗਟਾਵੇ ਨੂੰ ਨਹੀਂ ਦੇਖਿਆ। ਭਾਵੇਂ ਉਹ ਕਿੰਨਾ ਵੀ ਮਹਾਨ ਅਤੇ ਕਿੰਨਾ ਹੀ ਉੱਚਾ ਸੀ, ਫਿਰ ਵੀ ਉਹ ਆਤਮਾ ਸੀ, ਖੁਦ ਪਰਮੇਸ਼ੁਰ ਸੀ ਜਿਸ ਨੇ ਪਹਿਲਾਂ ਮਨੁੱਖ ਨੂੰ ਸਿਰਜਿਆ। ਅਰਥਾਤ, ਉਹ ਪਰਮੇਸ਼ੁਰ ਦਾ ਆਤਮਾ ਸੀ। ਜਦੋਂ ਉਸ ਨੇ ਬੱਦਲਾਂ ਵਿੱਚੋਂ ਮਨੁੱਖ ਨਾਲ ਗੱਲ ਕੀਤੀ ਸੀ, ਤਾਂ ਉਹ ਸਿਰਫ਼ ਇੱਕ ਆਤਮਾ ਸੀ। ਕਿਸੇ ਨੇ ਵੀ ਉਸ ਦੇ ਪ੍ਰਗਟਾਵੇ ਨੂੰ ਨਹੀਂ ਵੇਖਿਆ; ਕਿਰਪਾ ਦੇ ਯੁੱਗ ਵਿੱਚ ਜਦੋਂ ਪਰਮੇਸ਼ੁਰ ਦਾ ਆਤਮਾ ਸਰੀਰ ਵਿੱਚ ਆਇਆ ਅਤੇ ਯਹੂਦਿਯਾ ਵਿੱਚ ਦੇਹਧਾਰਣ ਕੀਤਾ, ਮਨੁੱਖ ਨੇ ਸਿਰਫ਼ ਉਦੋਂ ਪਹਿਲੀ ਵਾਰ ਦੇਹਧਾਰਣ ਦੇ ਸਰੂਪ ਨੂੰ ਇੱਕ ਯਹੂਦੀ ਦੇ ਰੂਪ ਵਿੱਚ ਵੇਖਿਆ। ਯਹੋਵਾਹ ਦੀ ਭਾਵਨਾ ਮਹਿਸੂਸ ਨਹੀਂ ਕੀਤੀ ਜਾ ਸਕਦੀ ਸੀ। ਹਾਲਾਂਕਿ, ਉਹ ਪਵਿੱਤਰ ਆਤਮਾ ਦੁਆਰਾ ਗਰਭ ਵਿੱਚ ਭੇਜਿਆ ਗਿਆ ਸੀ, ਭਾਵ, ਖੁਦ ਯਹੋਵਾਹ ਦੇ ਆਤਮਾ ਦੁਆਰਾ ਗਰਭ ਵਿੱਚ ਭੇਜਿਆ ਗਿਆ ਸੀ, ਅਤੇ ਯਿਸੂ ਅਜੇ ਵੀ ਪਰਮੇਸ਼ੁਰ ਦੇ ਆਤਮਾ ਦੇ ਸਾਕਾਰ ਰੂਪ ਵਜੋਂ ਜੰਮਿਆ ਸੀ। ਸਭ ਤੋਂ ਪਹਿਲਾਂ ਮਨੁੱਖ ਨੇ ਜੋ ਵੇਖਿਆ ਉਹ ਪਵਿੱਤਰ ਆਤਮਾ ਸੀ ਜੋ ਯਿਸੂ ਉੱਤੇ ਕਬੂਤਰ ਵਾਂਗ ਉਤਰ ਰਿਹਾ ਸੀ; ਇਹ ਸਿਰਫ਼ ਇਕੱਲੇ ਯਿਸੂ ਦਾ ਆਤਮਾ ਨਹੀਂ ਸੀ, ਬਲਕਿ ਪਵਿੱਤਰ ਆਤਮਾ ਸੀ। ਤਾਂ ਕੀ ਯਿਸੂ ਦੇ ਆਤਮਾ ਨੂੰ ਪਵਿੱਤਰ ਆਤਮਾ ਤੋਂ ਵੱਖ ਕੀਤਾ ਜਾ ਸਕਦਾ ਹੈ? ਜੇ ਯਿਸੂ, ਯਿਸੂ ਪੁੱਤਰ ਹੈ, ਅਤੇ ਪਵਿੱਤਰ ਆਤਮਾ ਪਵਿੱਤਰ ਆਤਮਾ ਹੈ, ਤਾਂ ਫਿਰ ਉਹ ਇੱਕ ਕਿਵੇਂ ਹੋ ਸਕਦੇ ਹਨ? ਜੇ ਅਜਿਹਾ ਹੁੰਦਾ ਤਾਂ ਕੰਮ ਪੂਰਾ ਨਹੀਂ ਕੀਤਾ ਜਾ ਸਕਦਾ ਸੀ। ਯਿਸੂ ਦੇ ਅੰਦਰ ਦਾ ਆਤਮਾ, ਸਵਰਗ ਵਿਚਲਾ ਆਤਮਾ ਅਤੇ ਯਹੋਵਾਹ ਦਾ ਆਤਮਾ ਸਭ ਇੱਕੋ ਹਨ। ਇਸ ਨੂੰ ਪਵਿੱਤਰ ਆਤਮਾ, ਪਰਮੇਸ਼ੁਰ ਦਾ ਆਤਮਾ, ਸੱਤ ਗੁਣਾ ਸ਼ਕਤੀਸ਼ਾਲੀ ਆਤਮਾ ਅਤੇ ਸਰਬ-ਵਿਆਪਕ ਆਤਮਾ ਕਿਹਾ ਜਾ ਸਕਦਾ ਹੈ। ਪਰਮੇਸ਼ੁਰ ਦਾ ਆਤਮਾ ਬਹੁਤ ਸਾਰਾ ਕੰਮ ਕਰ ਸਕਦਾ ਹੈ। ਉਹ ਸੰਸਾਰ ਦੀ ਸਿਰਜਣਾ ਕਰਨ ਅਤੇ ਧਰਤੀ ’ਤੇ ਪਰਲੋ ਲਿਆ ਕੇ ਇਸ ਦਾ ਨਾਸ ਕਰਨ ਦੇ ਸਮਰੱਥ ਹੈ; ਉਹ ਸਾਰੀ ਮਨੁੱਖਜਾਤੀ ਨੂੰ ਛੁਟਕਾਰਾ ਦੁਆ ਸਕਦਾ ਹੈ, ਅਤੇ ਇਸ ਤੋਂ ਇਲਾਵਾ, ਉਹ ਸਾਰੀ ਮਨੁੱਖਜਾਤੀ ਨੂੰ ਜਿੱਤ ਸਕਦਾ ਹੈ ਅਤੇ ਇਸ ਦਾ ਨਾਸ ਕਰ ਸਕਦਾ ਹੈ। ਇਹ ਸਾਰਾ ਕੰਮ ਪਰਮੇਸ਼ੁਰ ਆਪ ਪੂਰਾ ਕਰਦਾ ਹੈ ਅਤੇ ਉਸ ਦੀ ਥਾਂ ਪਰਮੇਸ਼ੁਰ ਦੇ ਵਿਅਕਤੀਆਂ ਵਿੱਚੋਂ ਕਿਸੇ ਹੋਰ ਦੁਆਰਾ ਨਹੀਂ ਕੀਤਾ ਜਾ ਸਕਦਾ ਹੈ। ਉਸ ਦੇ ਆਤਮਾ ਨੂੰ ਯਹੋਵਾਹ ਅਤੇ ਯਿਸੂ, ਅਤੇ ਇਸ ਦੇ ਨਾਲ ਹੀ ਸਰਬਸ਼ਕਤੀਮਾਨ ਦੇ ਨਾਂ ਨਾਲ ਸੱਦਿਆ ਜਾ ਸਕਦਾ ਹੈ। ਉਹ ਪ੍ਰਭੂ, ਅਤੇ ਮਸੀਹ ਹੈ। ਉਹ ਮਨੁੱਖ ਦਾ ਪੁੱਤਰ ਵੀ ਬਣ ਸਕਦਾ ਹੈ। ਉਹ ਸਵਰਗਾਂ ਵਿੱਚ ਹੈ ਅਤੇ ਧਰਤੀ ਉੱਤੇ ਵੀ ਹੈ; ਉਹ ਬ੍ਰਹਿਮੰਡਾਂ ਤੋਂ ਉੱਪਰ ਹੈ ਅਤੇ ਲੋਕਾਂ ਦੀਆਂ ਭੀੜਾਂ ਦੇ ਦਰਮਿਆਨ ਵੀ ਹੈ। ਉਹ ਅਕਾਸ਼ ਅਤੇ ਧਰਤੀ ਦਾ ਇੱਕੋ-ਇੱਕ ਮਾਲਕ ਹੈ! ਸ੍ਰਿਸ਼ਟੀ ਦੀ ਸਿਰਜਣਾ ਦੇ ਸਮੇਂ ਤੋਂ ਲੈ ਕੇ ਹੁਣ ਤੱਕ, ਇਹ ਕੰਮ ਖੁਦ ਪਰਮੇਸ਼ੁਰ ਦੇ ਆਤਮਾ ਦੁਆਰਾ ਕੀਤਾ ਗਿਆ ਹੈ। ਭਾਵੇਂ ਇਹ ਸਵਰਗ ਵਿਚਲਾ ਕੰਮ ਹੋਵੇ ਜਾਂ ਸਰੀਰ ਵਿਚਲਾ, ਸਾਰਾ ਕੰਮ ਉਸ ਦੇ ਆਪਣੇ ਆਤਮਾ ਦੁਆਰਾ ਪੂਰਾ ਕੀਤਾ ਜਾਦਾ ਹੈ। ਸਾਰੇ ਜੀਵ-ਜੰਤੂ, ਭਾਵੇਂ ਉਹ ਸਵਰਗ ਵਿੱਚ ਹੋਣ ਜਾਂ ਧਰਤੀ ’ਤੇ, ਉਸ ਸਰਬਸ਼ਕਤੀਮਾਨ ਦੀ ਹਥੇਲੀ ਵਿੱਚ ਹਨ; ਇਹ ਸਭ ਕੁਝ ਖੁਦ ਪਰਮੇਸ਼ੁਰ ਦਾ ਕੰਮ ਹੈ ਅਤੇ ਉਸ ਦੀ ਥਾਂ ਕੋਈ ਹੋਰ ਨਹੀਂ ਕਰ ਸਕਦਾ ਹੈ। ਸਵਰਗਾਂ ਵਿੱਚ, ਉਹ ਆਤਮਾ ਹੈ, ਪਰ ਖੁਦ ਪਰਮੇਸ਼ੁਰ ਵੀ ਹੈ; ਮਨੁੱਖਾਂ ਵਿੱਚ, ਉਹ ਸਰੀਰ ਹੈ, ਪਰ ਖੁਦ ਪਰਮੇਸ਼ੁਰ ਹੀ ਰਹਿੰਦਾ ਹੈ। ਹਾਲਾਂਕਿ ਉਸ ਨੂੰ ਲੱਖਾਂ ਹੀ ਨਾਂਵਾਂ ਨਾਲ ਬੁਲਾਇਆ ਜਾ ਸਕਦਾ ਹੈ, ਫਿਰ ਵੀ ਉਹ ਖੁਦ ਹੀ ਹੈ ਅਤੇ ਸਾਰਾ ਕੰਮ ਉਸ ਦੇ ਆਤਮਾ ਦਾ ਪ੍ਰਤੱਖ ਪ੍ਰਗਟਾਵਾ ਹੈ। ਉਸ ਨੂੰ ਸਲੀਬ ਉੱਪਰ ਚੜ੍ਹਾਏ ਜਾਣ ਦੁਆਰਾ ਸਾਰੀ ਮਨੁੱਖਜਾਤੀ ਦਾ ਛੁਟਕਾਰਾ ਉਸ ਦੇ ਆਤਮਾ ਦਾ ਪ੍ਰਤੱਖ ਕੰਮ ਸੀ, ਅਤੇ ਇਸੇ ਤਰ੍ਹਾਂ ਅੰਤ ਦੇ ਦਿਨਾਂ ਦੌਰਾਨ ਸਾਰੀਆਂ ਕੌਮਾਂ ਅਤੇ ਸਾਰੇ ਦੇਸ਼ਾਂ ਲਈ ਇਹ ਹੋਕਾ ਹੈ। ਹਰ ਸਮੇਂ, ਪਰਮੇਸ਼ੁਰ ਨੂੰ ਸਿਰਫ਼ ਸਰਬਸ਼ਕਤੀਮਾਨ ਅਤੇ ਇੱਕ ਸੱਚਾ ਪਰਮੇਸ਼ੁਰ, ਸਰਬ-ਵਿਆਪੀ ਖੁਦ ਪਰਮੇਸ਼ੁਰ ਹੀ ਕਿਹਾ ਜਾ ਸਕਦਾ ਹੈ। ਵੱਖੋ-ਵੱਖਰੇ ਵਿਅਕਤੀ ਮੌਜੂਦ ਨਹੀਂ ਹਨ, ਪਿਤਾ, ਪੁੱਤਰ ਅਤੇ ਪਵਿੱਤਰ ਆਤਮਾ ਦਾ ਇਹ ਖਿਆਲ ਤਾਂ ਬਿਲਕੁਲ ਵੀ ਨਹੀਂ। ਸਵਰਗ ਵਿੱਚ ਅਤੇ ਧਰਤੀ ਉੱਤੇ ਇੱਕੋ ਹੀ ਪਰਮੇਸ਼ੁਰ ਹੈ!

ਪਰਮੇਸ਼ੁਰ ਦੀ ਪ੍ਰਬੰਧਨ ਦੀ ਯੋਜਨਾ ਛੇ ਹਜ਼ਾਰ ਸਾਲਾਂ ਤੱਕ ਫ਼ੈਲੀ ਹੋਈ ਹੈ ਅਤੇ ਉਸ ਦੇ ਕੰਮ ਵਿੱਚ ਅੰਤਰ ਦੇ ਅਧਾਰ ਤੇ ਤਿੰਨ ਯੁੱਗਾਂ ਵਿੱਚ ਵੰਡੀ ਹੋਈ ਹੈ: ਪਹਿਲਾ ਯੁੱਗ ਪੁਰਾਣੇ ਨੇਮ ਦਾ ਸ਼ਰਾ ਦਾ ਯੁਗ ਹੈ; ਦੂਜਾ ਕਿਰਪਾ ਦਾ ਯੁਗ ਹੈ; ਅਤੇ ਤੀਜਾ ਦਿਨ ਅੰਤ ਦੇ ਦਿਨਾਂ ਦਾ—ਰਾਜ ਦਾ ਯੁਗ ਹੈ। ਹਰ ਯੁਗ ਵਿੱਚ ਇੱਕ ਵੱਖਰੀ ਪਛਾਣ ਦਰਸਾਈ ਜਾਂਦੀ ਹੈ। ਅਜਿਹਾ ਸਿਰਫ਼ ਕੰਮ ਵਿੱਚ ਅੰਤਰ, ਭਾਵ, ਕੰਮ ਦੀਆਂ ਲੋੜਾਂ ਵਿੱਚ ਫ਼ਰਕ ਕਾਰਨ ਹੈ। ਸ਼ਰਾ ਦੇ ਯੁਗ ਦੇ ਦੌਰਾਨ ਕੰਮ ਦਾ ਪਹਿਲਾ ਪੜਾਅ ਇਸਰਾਏਲ ਵਿੱਚ ਕੀਤਾ ਗਿਆ ਸੀ, ਅਤੇ ਛੁਟਕਾਰੇ ਦਾ ਕੰਮ ਪੂਰਾ ਕਰਨ ਦਾ ਦੂਜਾ ਪੜਾਅ ਯਹੂਦਿਯਾ ਵਿੱਚ ਕੀਤਾ ਗਿਆ ਸੀ। ਛੁਟਕਾਰੇ ਦੇ ਕੰਮ ਲਈ, ਯਿਸੂ ਦਾ ਜਨਮ ਪਵਿੱਤਰ ਆਤਮਾ ਦੁਆਰਾ ਗਰਭ ਵਿੱਚ ਭੇਜੇ ਜਾਣ ਰਾਹੀਂ ਅਤੇ ਇੱਕਲੌਤੇ ਪੁੱਤਰ ਵਜੋਂ ਹੋਇਆ ਸੀ। ਇਹ ਸਭ ਕੁਝ ਕੰਮ ਦੀਆਂ ਲੋੜਾਂ ਦੇ ਕਾਰਨ ਸੀ। ਅੰਤ ਦੇ ਦਿਨਾਂ ਵਿੱਚ, ਪਰਮੇਸ਼ੁਰ ਚਾਹੁੰਦਾ ਹੈ ਕਿ ਉਹ ਆਪਣੇ ਕੰਮ ਨੂੰ ਗੈਰ-ਕੌਮਾਂ ਵਿੱਚ ਫ਼ੈਲਾਵੇ ਅਤੇ ਉੱਥੋਂ ਦੇ ਲੋਕਾਂ ਨੂੰ ਜਿੱਤੇ, ਤਾਂ ਜੋ ਉਸ ਦਾ ਨਾਂ ਉਨ੍ਹਾਂ ਵਿੱਚ ਮਹਾਨ ਹੋ ਸਕੇ। ਉਹ ਮਨੁੱਖ ਨੂੰ ਸਾਰੀ ਸੱਚਾਈ ਨੂੰ ਸਮਝਣ ਅਤੇ ਇਸ ਵਿੱਚ ਪ੍ਰਵੇਸ਼ ਕਰਨ ਲਈ ਉਸ ਦੀ ਅਗਵਾਈ ਕਰਨੀ ਚਾਹੁੰਦਾ ਹੈ। ਇਹ ਸਾਰਾ ਕੰਮ ਇੱਕ ਆਤਮਾ ਦੁਆਰਾ ਕੀਤਾ ਜਾਂਦਾ ਹੈ। ਹਾਲਾਂਕਿ ਉਹ ਵੱਖੋ-ਵੱਖਰੇ ਦ੍ਰਿਸ਼ਟੀਕੋਣਾਂ ਤੋਂ ਅਜਿਹਾ ਕਰ ਸਕਦਾ ਹੈ, ਪਰ ਕੰਮ ਦੀ ਪ੍ਰਕਿਰਤੀ ਅਤੇ ਸਿਧਾਂਤ ਇੱਕੋ ਜਿਹੇ ਹੀ ਰਹਿੰਦੇ ਹਨ। ਜਦੋਂ ਤੂੰ ਉਨ੍ਹਾਂ ਦੁਆਰਾ ਕੀਤੇ ਗਏ ਕੰਮ ਦੇ ਸਿਧਾਂਤਾਂ ਅਤੇ ਪ੍ਰਕਰਿਤੀ ਨੂੰ ਵੇਖੇਂਗਾ, ਤਾਂ ਤੈਨੂੰ ਪਤਾ ਲੱਗ ਜਾਵੇਗਾ ਕਿ ਇਹ ਸਭ ਕੁਝ ਇੱਕ ਆਤਮਾ ਦੁਆਰਾ ਹੀ ਕੀਤਾ ਜਾਂਦਾ ਹੈ। ਫਿਰ ਵੀ ਕੁਝ ਲੋਕ ਸ਼ਾਇਦ ਇਹ ਕਹਿਣ: “ਪਿਤਾ ਪਿਤਾ ਹੈ; ਪੁੱਤਰ ਪੁੱਤਰ ਹੈ; ਪਵਿੱਤਰ ਆਤਮਾ ਪਵਿੱਤਰ ਆਤਮਾ ਹੈ, ਅਤੇ ਅੰਤ ਵਿੱਚ, ਉਹ ਇੱਕ ਬਣਾਏ ਜਾਣਗੇ।” ਤਾਂ ਤੈਨੂੰ ਉਨ੍ਹਾਂ ਨੂੰ ਇੱਕ ਕਿਵੇਂ ਬਣਾਉਣਾ ਚਾਹੀਦਾ ਹੈ? ਪਿਤਾ ਅਤੇ ਪਵਿੱਤਰ ਆਤਮਾ ਨੂੰ ਇੱਕ ਕਿਵੇਂ ਬਣਾਇਆ ਜਾ ਸਕਦਾ ਹੈ? ਜੇ ਉਹ ਮੂਲ ਰੂਪ ਵਿੱਚ ਦੋ ਸਨ, ਤਾਂ ਭਾਵੇਂ ਉਨ੍ਹਾਂ ਨੂੰ ਜਿਵੇਂ ਮਰਜ਼ੀ ਇੱਕ ਬਣਾਇਆ ਜਾਵੇ, ਕੀ ਉਹ ਦੋ ਹਿੱਸੇ ਨਹੀਂ ਰਹਿਣਗੇ? ਜਦੋਂ ਤੁਸੀਂ ਉਨ੍ਹਾਂ ਨੂੰ ਇੱਕ ਬਣਾਉਣ ਦੀ ਗੱਲ ਕਰਦੇ ਹੋ, ਤਾਂ ਕੀ ਇਸ ਦਾ ਮਤਲਬ ਸਿਰਫ਼ ਦੋ ਵੱਖੋ-ਵੱਖਰੇ ਹਿੱਸਿਆਂ ਨੂੰ ਜੋੜ ਕੇ ਇੱਕ ਸੰਪੂਰਨ ਬਣਾਉਣਾ ਨਹੀਂ ਹੈ? ਪਰ ਕੀ ਉਹ ਸੰਪੂਰਨ ਬਣਾਏ ਜਾਣ ਤੋਂ ਪਹਿਲਾਂ ਦੋ ਹਿੱਸੇ ਨਹੀਂ ਸਨ? ਹਰ ਆਤਮਾ ਦਾ ਇੱਕ ਵੱਖਰਾ ਸਾਰ ਹੁੰਦਾ ਹੈ, ਅਤੇ ਦੋ ਆਤਮਿਆਂ ਨੂੰ ਇੱਕ ਨਹੀਂ ਬਣਾਇਆ ਜਾ ਸਕਦਾ। ਆਤਮਾ ਕੋਈ ਭੌਤਿਕ ਵਸਤੂ ਨਹੀਂ ਹੈ ਅਤੇ ਭੌਤਿਕ ਸੰਸਾਰ ਵਿੱਚ ਕਿਸੇ ਵੀ ਹੋਰ ਵਸਤੂ ਤੋਂ ਭਿੰਨ ਹੈ। ਜਿਵੇਂ ਮਨੁੱਖ ਇਸ ਨੂੰ ਵੇਖਦਾ ਹੈ, ਪਿਤਾ ਇੱਕ ਆਤਮਾ ਹੈ, ਪੁੱਤਰ ਦੂਜਾ ਆਤਮਾ, ਅਤੇ ਪਵਿੱਤਰ ਆਤਮਾ ਇੱਕ ਹੋਰ ਆਤਮਾ ਹੈ, ਤਾਂ ਉਹ ਤਿੰਨ ਆਤਮੇ ਪਾਣੀ ਦੇ ਤਿੰਨ ਗਲਾਸਾਂ ਵਾਂਗ ਰਲਾ ਕੇ ਸੰਪੂਰਨ ਇੱਕ ਬਣਾਏ ਜਾਂਦੇ ਹਨ। ਤਾਂ ਕੀ ਫੇਰ ਤਿੰਨਾਂ ਨੂੰ ਮਿਲਾ ਕੇ ਇੱਦਾਂ ਇੱਕ ਨਹੀਂ ਬਣਦਾ? ਇਹ ਪੂਰੀ ਤਰ੍ਹਾਂ ਨਾਲ ਇੱਕ ਗਲਤ ਵਿਆਖਿਆ ਹੈ! ਕੀ ਇਹ ਪਰਮੇਸ਼ੁਰ ਦੇ ਟੋਟੇ ਕਰਨਾ ਨਹੀਂ ਹੈ? ਪਿਤਾ, ਪੁੱਤਰ ਅਤੇ ਪਵਿੱਤਰ ਆਤਮਾ ਸਭ ਨੂੰ ਇੱਕ ਕਿਵੇਂ ਬਣਾਇਆ ਜਾ ਸਕਦਾ ਹੈ? ਕੀ ਉਹ ਵੱਖੋ-ਵੱਖਰੇ ਸੁਭਾਅ ਵਾਲੇ ਤਿੰਨ ਹਿੱਸੇ ਨਹੀਂ ਹਨ? ਅਜੇ ਵੀ ਅਜਿਹੇ ਲੋਕ ਹਨ ਜੋ ਕਹਿੰਦੇ ਹਨ, “ਕੀ ਪਰਮੇਸ਼ੁਰ ਨੇ ਸਪਸ਼ਟ ਤੌਰ ਤੇ ਇਹ ਨਹੀਂ ਕਿਹਾ ਕਿ ਯਿਸੂ ਉਸ ਦਾ ਪਿਆਰਾ ਪੁੱਤਰ ਸੀ?” ਯਿਸੂ ਪਰਮੇਸ਼ੁਰ ਦਾ ਪਿਆਰਾ ਪੁੱਤਰ ਹੈ, ਜਿਸ ਵਿੱਚ ਉਸ ਨੂੰ ਬਹੁਤ ਖੁਸ਼ੀ ਮਿਲਦੀ ਹੈ—ਯਕੀਨਨ ਇਹ ਗੱਲ ਖੁਦ ਪਰਮੇਸ਼ੁਰ ਵੱਲੋਂ ਕਹੀ ਗਈ ਸੀ। ਇਹ ਪਰਮੇਸ਼ੁਰ ਖੁਦ ਆਪਣੇ ਆਪ ਨੂੰ ਗਵਾਹੀ ਦੇ ਰਿਹਾ ਸੀ, ਪਰ ਸਿਰਫ਼ ਇੱਕ ਵੱਖਰੇ ਨਜ਼ਰੀਏ ਤੋਂ, ਸਵਰਗ ਵਿਚਲੇ ਆਤਮਾ ਦੁਆਰਾ ਆਪਣੇ ਖੁਦ ਦੇ ਦੇਹਧਾਰਣ ਨੂੰ ਗਵਾਹੀ ਦੇਣ ਦੇ ਨਜ਼ਰੀਏ ਤੋਂ। ਯਿਸੂ ਸਵਰਗ ਵਿੱਚ ਉਸ ਦਾ ਪੁੱਤਰ ਨਹੀਂ ਬਲਕਿ ਉਸ ਦਾ ਦੇਹਧਾਰਣ ਹੈ। ਕੀ ਤੂੰ ਸਮਝਦਾ ਹੈਂ? ਕੀ ਯਿਸੂ ਦੇ ਵਚਨ, “ਮੈਂ ਪਿਤਾ ਵਿੱਚ ਅਰ ਪਿਤਾ ਮੇਰੇ ਵਿੱਚ ਹੈ,” ਇਹ ਸੰਕੇਤ ਨਹੀਂ ਕਰਦੇ ਕਿ ਉਹ ਇੱਕ ਆਤਮਾ ਹਨ? ਅਤੇ ਕੀ ਦੇਹਧਾਰਣ ਕਰਕੇ ਅਜਿਹਾ ਨਹੀਂ ਹੈ ਕਿ ਉਹ ਸਵਰਗ ਅਤੇ ਧਰਤੀ ਵਿਚਕਾਰ ਵੱਖ ਹੋਏ ਸਨ? ਅਸਲ ਵਿੱਚ, ਉਹ ਅਜੇ ਵੀ ਇੱਕ ਹਨ; ਕੋਈ ਫ਼ਰਕ ਨਹੀਂ ਪੈਂਦਾ, ਸਿਰਫ਼ ਪਰਮੇਸ਼ੁਰ ਆਪਣੇ ਆਪ ਨੂੰ ਗਵਾਹੀ ਦੇ ਰਿਹਾ ਹੈ। ਯੁਗਾਂ ਵਿੱਚ ਤਬਦੀਲੀਆਂ, ਕੰਮ ਦੀਆਂ ਲੋੜਾਂ ਅਤੇ ਉਸ ਦੀ ਪ੍ਰਬੰਧਨ ਯੋਜਨਾ ਦੇ ਵੱਖੋ-ਵੱਖਰੇ ਪੜਾਵਾਂ ਦੇ ਕਾਰਨ, ਮਨੁੱਖ ਜਿਸ ਨਾਂ ਨਾਲ ਉਸ ਨੂੰ ਬੁਲਾਉਂਦਾ ਹੈ ਉਹ ਵੀ ਵੱਖ ਹੈ। ਜਦੋਂ ਉਹ ਕੰਮ ਦੇ ਪਹਿਲੇ ਪੜਾਅ ਨੂੰ ਪੂਰਾ ਕਰਨ ਲਈ ਆਇਆ, ਤਾਂ ਉਸ ਨੂੰ ਸਿਰਫ਼ ਇਸਰਾਏਲੀਆਂ ਦਾ ਚਰਵਾਹਾ, ਯਹੋਵਾਹ ਕਿਹਾ ਜਾ ਸਕਦਾ ਸੀ। ਦੂਜੇ ਪੜਾਅ ਵਿੱਚ, ਦੇਹਧਾਰੀ ਪਰਮੇਸ਼ੁਰ ਨੂੰ ਸਿਰਫ਼ ਪ੍ਰਭੂ, ਅਤੇ ਮਸੀਹ ਕਿਹਾ ਜਾ ਸਕਦਾ ਸੀ। ਪਰ ਉਸ ਸਮੇਂ, ਸਵਰਗ ਵਿਚਲੇ ਆਤਮਾ ਨੇ ਸਿਰਫ਼ ਇਹ ਕਿਹਾ ਕਿ ਉਹ ਪਰਮੇਸ਼ੁਰ ਦਾ ਪਿਆਰਾ ਪੁੱਤਰ ਸੀ ਅਤੇ ਉਸ ਨੇ ਯਿਸੂ ਦੇ ਪਰਮੇਸ਼ੁਰ ਦਾ ਇੱਕਲੌਤਾ ਪੁੱਤਰ ਹੋਣ ਬਾਰੇ ਕੋਈ ਜ਼ਿਕਰ ਨਹੀਂ ਕੀਤਾ। ਅਜਿਹਾ ਬਿਲਕੁਲ ਨਹੀਂ ਹੋਇਆ। ਪਰਮੇਸ਼ੁਰ ਦੀ ਕੋਈ ਇਕਲੌਤੀ ਸੰਤਾਨ ਕਿਵੇਂ ਹੋ ਸਕਦੀ ਹੈ? ਤਾਂ ਕੀ ਪਰਮੇਸ਼ੁਰ ਮਨੁੱਖ ਨਹੀਂ ਬਣ ਗਿਆ ਹੁੰਦਾ? ਕਿਉਂਕਿ ਉਹ ਦੇਹਧਾਰਣ ਸੀ, ਇਸ ਲਈ ਉਸ ਨੂੰ ਪਰਮੇਸ਼ੁਰ ਦਾ ਪਿਆਰਾ ਪੁੱਤਰ ਕਿਹਾ ਜਾਂਦਾ ਸੀ, ਅਤੇ ਇਸ ਤੋਂ ਪਿਤਾ ਅਤੇ ਪੁੱਤਰ ਦਾ ਆਪਸ ਵਿੱਚ ਸੰਬੰਧ ਸਾਹਮਣੇ ਆਇਆ। ਇਹ ਸਿਰਫ਼ ਸਵਰਗ ਅਤੇ ਧਰਤੀ ਦੇ ਵਿਚਕਾਰ ਅਲਹਿਦਗੀ ਕਰਕੇ ਸੀ। ਯਿਸੂ ਨੇ ਸਰੀਰ ਦੇ ਨਜ਼ਰੀਏ ਤੋਂ ਪ੍ਰਾਰਥਨਾ ਕੀਤੀ। ਕਿਉਂਕਿ ਉਸ ਨੇ ਅਜਿਹੀ ਸਧਾਰਣ ਮਨੁੱਖਤਾ ਦਾ ਸਰੀਰ ਧਾਰਿਆ ਸੀ, ਇਸ ਕਰਕੇ ਉਸ ਨੇ ਸਰੀਰ ਦੇ ਨਜ਼ਰੀਏ ਤੋਂ ਹੀ ਕਿਹਾ: “ਮੇਰਾ ਬਾਹਰੀ ਰੂਪ ਇੱਕ ਸਿਰਜੇ ਹੋਏ ਪ੍ਰਾਣੀ ਦਾ ਹੈ। ਕਿਉਂਕਿ ਮੈਂ ਇਸ ਧਰਤੀ ’ਤੇ ਆਉਣ ਲਈ ਸਰੀਰ ਧਾਰਦਾ ਹਾਂ, ਹੁਣ ਮੈਂ ਸਵਰਗ ਤੋਂ ਬਹੁਤ ਬਹੁਤ ਦੂਰ ਹਾਂ।” ਇਸ ਕਾਰਨ, ਉਹ ਸਿਰਫ਼ ਸਰੀਰ ਦੇ ਨਜ਼ਰੀਏ ਤੋਂ ਹੀ ਪਰਮੇਸ਼ੁਰ ਪਿਤਾ ਨੂੰ ਪ੍ਰਾਰਥਨਾ ਕਰ ਸਕਦਾ ਸੀ। ਇਹ ਉਸ ਦਾ ਫ਼ਰਜ਼ ਸੀ, ਅਤੇ ਇਹ ਉਹ ਸੀ ਜੋ ਪਰਮੇਸ਼ੁਰ ਦੇ ਦੇਹਧਾਰੀ ਆਤਮਾ ਕੋਲ ਹੋਣਾ ਚਾਹੀਦਾ ਸੀ। ਇਹ ਨਹੀਂ ਕਿਹਾ ਜਾ ਸਕਦਾ ਕਿ ਉਹ ਸਿਰਫ਼ ਇਸ ਕਰਕੇ ਪਰਮੇਸ਼ੁਰ ਨਹੀਂ ਸੀ ਕਿਉਂਕਿ ਉਸ ਨੇ ਪਿਤਾ ਨੂੰ ਸਰੀਰ ਦੇ ਨਜ਼ਰੀਏ ਤੋਂ ਪ੍ਰਾਰਥਨਾ ਕੀਤੀ। ਹਾਲਾਂਕਿ ਉਸ ਨੂੰ ਪਰਮੇਸ਼ੁਰ ਦਾ ਪਿਆਰਾ ਪੁੱਤਰ ਕਿਹਾ ਜਾਂਦਾ ਸੀ, ਪਰ ਉਹ ਅਜੇ ਵੀ ਖੁਦ ਪਰਮੇਸ਼ੁਰ ਸੀ, ਕਿਉਂਕਿ ਉਹ ਸਿਰਫ਼ ਆਤਮਾ ਦਾ ਦੇਹਧਾਰਣ ਸੀ, ਅਤੇ ਉਸ ਦਾ ਸਾਰ ਅਜੇ ਵੀ ਆਤਮਾ ਸੀ। ਲੋਕ ਹੈਰਾਨ ਹੁੰਦੇ ਹਨ ਕਿ ਜੇ ਉਹ ਖੁਦ ਪਰਮੇਸ਼ੁਰ ਸੀ ਤਾਂ ਉਸ ਨੇ ਪ੍ਰਾਰਥਨਾ ਕਿਉਂ ਕੀਤੀ। ਅਜਿਹਾ ਇਸ ਲਈ ਹੈ ਕਿਉਂਕਿ ਉਹ ਦੇਹਧਾਰੀ ਪਰਮੇਸ਼ੁਰ ਸੀ, ਸਰੀਰ ਵਿੱਚ ਰਹਿ ਰਿਹਾ ਪਰਮੇਸ਼ੁਰ ਸੀ, ਨਾ ਕਿ ਸਵਰਗ ਵਿਚਲਾ ਆਤਮਾ। ਜਿਵੇਂ ਕਿ ਮਨੁੱਖ ਇਸ ਨੂੰ ਵੇਖਦਾ ਹੈ, ਪਿਤਾ, ਪੁੱਤਰ ਅਤੇ ਪਵਿੱਤਰ ਆਤਮਾ ਸਾਰੇ ਪਰਮੇਸ਼ੁਰ ਹਨ। ਸਿਰਫ਼ ਤਿੰਨਾਂ ਨੂੰ ਮਿਲਾ ਕੇ ਬਣਾਏ ਗਏ ਇੱਕ ਨੂੰ ਹੀ ਸੱਚਾ ਪਰਮੇਸ਼ੁਰ ਮੰਨਿਆ ਜਾ ਸਕਦਾ ਹੈ, ਅਤੇ ਇਸ ਤਰੀਕੇ ਨਾਲ, ਉਸ ਦੀ ਸ਼ਕਤੀ ਅਤਿਅੰਤ ਮਹਾਨ ਹੈ। ਅਜੇ ਵੀ ਅਜਿਹੇ ਲੋਕ ਹਨ ਜੋ ਕਹਿੰਦੇ ਹਨ ਕਿ ਸਿਰਫ਼ ਇਸ ਤਰੀਕੇ ਨਾਲ ਉਹ ਹੀ ਸੱਤ ਗੁਣਾ ਸ਼ਕਤੀਸ਼ਾਲੀ ਆਤਮਾ ਹੈ। ਜਦੋਂ ਪੁੱਤਰ ਨੇ ਆਪਣੇ ਆਉਣ ਤੋਂ ਬਾਅਦ ਪ੍ਰਾਰਥਨਾ ਕੀਤੀ, ਤਾਂ ਉਸ ਨੇ ਆਤਮਾ ਅੱਗੇ ਪ੍ਰਾਰਥਨਾ ਕੀਤੀ। ਅਸਲੀਅਤ ਵਿੱਚ, ਉਹ ਇੱਕ ਸਿਰਜੇ ਹੋਏ ਦੇ ਨਜ਼ਰੀਏ ਤੋਂ ਪ੍ਰਾਰਥਨਾ ਕਰ ਰਿਹਾ ਸੀ। ਕਿਉਂਕਿ ਸਰੀਰ ਸੰਪੂਰਨ ਨਹੀਂ ਹੁੰਦਾ, ਉਹ ਸੰਪੂਰਨ ਨਹੀਂ ਸੀ ਅਤੇ ਜਦੋਂ ਉਹ ਸਰੀਰ ਵਿੱਚ ਆਇਆ ਤਾਂ ਉਸ ਵਿੱਚ ਬਹੁਤ ਸਾਰੀਆਂ ਕਮਜ਼ੋਰੀਆਂ ਸਨ, ਅਤੇ ਜਦੋਂ ਉਸ ਨੇ ਸਰੀਰ ਵਿੱਚ ਆਪਣਾ ਕੰਮ ਪੂਰਾ ਕੀਤਾ ਤਾਂ ਉਸ ਨੂੰ ਬਹੁਤ ਪਰੇਸ਼ਾਨੀ ਹੋਈ। ਇਸੇ ਕਰਕੇ ਉਸ ਨੇ ਸਲੀਬ ’ਤੇ ਉਸ ਨੂੰ ਚੜ੍ਹਾਏ ਜਾਣ ਤੋਂ ਪਹਿਲਾਂ ਪਰਮੇਸ਼ੁਰ ਪਿਤਾ ਅੱਗੇ ਤਿੰਨ ਵਾਰ, ਅਤੇ ਇਸ ਤੋਂ ਪਹਿਲਾਂ ਵੀ ਬਹੁਤ ਵਾਰ ਪ੍ਰਾਰਥਨਾ ਕੀਤੀ। ਉਸ ਨੇ ਆਪਣੇ ਚੇਲਿਆਂ ਦਰਮਿਆਨ ਪ੍ਰਾਰਥਨਾ ਕੀਤੀ; ਉਸ ਨੇ ਇਕੱਲਿਆਂ ਪਹਾੜ ਉੱਤੇ ਪ੍ਰਾਰਥਨਾ ਕੀਤੀ; ਉਸ ਨੇ ਮੱਛੀਆਂ ਫੜਨ ਵਾਲੀ ਕਿਸ਼ਤੀ ਵਿੱਚ ਸਵਾਰ ਹੋ ਕੇ ਪ੍ਰਾਰਥਨਾ ਕੀਤੀ; ਉਸ ਨੇ ਬਹੁਤ ਸਾਰੇ ਲੋਕਾਂ ਦਰਮਿਆਨ ਪ੍ਰਾਰਥਨਾ ਕੀਤੀ; ਉਸ ਨੇ ਰੋਟੀ ਤੋੜਦਿਆਂ ਪ੍ਰਾਰਥਨਾ ਕੀਤੀ; ਅਤੇ ਉਸ ਨੇ ਦੂਜਿਆਂ ਨੂੰ ਅਸੀਸ ਦਿੰਦਿਆਂ ਹੋਇਆਂ ਵੀ ਪ੍ਰਾਰਥਨਾ ਕੀਤੀ। ਉਸ ਨੇ ਅਜਿਹਾ ਕਿਉਂ ਕੀਤਾ? ਉਹ ਆਤਮਾ ਸੀ ਜਿਸ ਨੂੰ ਉਸ ਨੇ ਪ੍ਰਾਰਥਨਾ ਕੀਤੀ; ਉਹ ਸਰੀਰ ਦੇ ਨਜ਼ਰੀਏ ਤੋਂ, ਸਵਰਗ ਵਿੱਚ ਪਰਮੇਸ਼ੁਰ ਅੱਗੇ, ਆਤਮਾ ਅੱਗੇ ਪ੍ਰਾਰਥਨਾ ਕਰ ਰਿਹਾ ਸੀ। ਇਸ ਲਈ, ਮਨੁੱਖ ਦੇ ਨਜ਼ਰੀਏ ਤੋਂ, ਯਿਸੂ ਕੰਮ ਦੇ ਉਸ ਪੜਾਅ ਵਿੱਚ ਪੁੱਤਰ ਬਣਿਆ। ਹਾਲਾਂਕਿ, ਇਸ ਪੜਾਅ ਵਿੱਚ, ਉਹ ਪ੍ਰਾਰਥਨਾ ਨਹੀਂ ਕਰਦਾ। ਅਜਿਹਾ ਕਿਉਂ ਹੈ? ਅਜਿਹਾ ਇਸ ਕਰਕੇ ਹੈ ਕਿਉਂਕਿ ਜੋ ਉਹ ਸਾਹਮਣੇ ਲਿਆਉਂਦਾ ਹੈ ਉਹ ਹੈ ਵਚਨ ਦਾ ਕੰਮ, ਅਤੇ ਵਚਨ ਦਾ ਨਿਆਂ ਅਤੇ ਤਾੜਨਾ। ਉਸ ਨੂੰ ਪ੍ਰਾਰਥਨਾਵਾਂ ਦੀ ਕੋਈ ਲੋੜ ਨਹੀਂ ਹੈ, ਅਤੇ ਉਸ ਦਾ ਕਾਰਜ ਬੋਲਣਾ ਹੈ। ਉਸ ਨੂੰ ਸਲੀਬ ਉੱਤੇ ਨਹੀਂ ਚੜ੍ਹਾਇਆ ਜਾਂਦਾ, ਅਤੇ ਉਸ ਨੂੰ ਮਨੁੱਖ ਦੁਆਰਾ ਸ਼ਕਤੀਸ਼ਾਲੀ ਲੋਕਾਂ ਦੇ ਹਵਾਲੇ ਨਹੀਂ ਕੀਤਾ ਜਾਂਦਾ। ਉਹ ਸਿਰਫ਼ ਆਪਣਾ ਕੰਮ ਪੂਰਾ ਕਰਦਾ ਹੈ। ਜਿਸ ਸਮੇਂ ਯਿਸੂ ਨੇ ਪ੍ਰਾਰਥਨਾ ਕੀਤੀ, ਉਹ ਸਵਰਗ ਦੇ ਰਾਜ ਦੇ ਉਤਰਨ ਲਈ, ਪਰਮੇਸ਼ੁਰ ਪਿਤਾ ਦੀ ਇੱਛਾ ਪੂਰੀ ਹੋਣ ਲਈ, ਅਤੇ ਆਉਣ ਵਾਲੇ ਕੰਮ ਲਈ ਪਰਮੇਸ਼ੁਰ ਪਿਤਾ ਅੱਗੇ ਪ੍ਰਾਰਥਨਾ ਕਰ ਰਿਹਾ ਸੀ। ਇਸ ਪੜਾਅ ਵਿੱਚ, ਸਵਰਗ ਦਾ ਰਾਜ ਪਹਿਲਾਂ ਹੀ ਉਤਰ ਚੁੱਕਾ ਹੈ, ਤਾਂ ਕੀ ਉਸ ਨੂੰ ਅਜੇ ਵੀ ਪ੍ਰਾਰਥਨਾ ਕਰਨ ਦੀ ਜ਼ਰੂਰਤ ਹੈ? ਉਸ ਦਾ ਕੰਮ ਯੁਗ ਦਾ ਅੰਤ ਕਰਨਾ ਹੈ, ਅਤੇ ਕੋਈ ਹੋਰ ਨਵੇਂ ਯੁੱਗ ਨਹੀਂ ਹਨ, ਤਾਂ ਕੀ ਅਗਲੇ ਪੜਾਅ ਲਈ ਪ੍ਰਾਰਥਨਾ ਕਰਨ ਦੀ ਲੋੜ ਹੈ? ਮੈਨੂੰ ਡਰ ਹੈ ਕਿ ਨਹੀਂ ਹੈ!

ਮਨੁੱਖ ਦੀਆਂ ਵਿਆਖਿਆਵਾਂ ਵਿੱਚ ਬਹੁਤ ਸਾਰੇ ਵਿਰੋਧ ਹਨ। ਦਰਅਸਲ, ਇਹ ਸਭ ਮਨੁੱਖ ਦੀਆਂ ਧਾਰਣਾਵਾਂ ਹਨ; ਬਿਨਾ ਕਿਸੇ ਹੋਰ ਪੜਤਾਲ ਦੇ, ਤੁਸੀਂ ਸਾਰੇ ਵਿਸ਼ਵਾਸ ਕਰ ਲਓਗੇ ਕਿ ਉਹ ਸਹੀ ਹਨ। ਕੀ ਤੁਸੀਂ ਨਹੀਂ ਜਾਣਦੇ ਹੋ ਕਿ ਤ੍ਰਿਏਕ ਦੇ ਰੂਪ ਵਿੱਚ ਪਰਮੇਸ਼ੁਰ ਦਾ ਇਹ ਵਿਚਾਰ ਸਿਰਫ਼ ਮਨੁੱਖ ਦੀ ਧਾਰਣਾ ਹੈ? ਮਨੁੱਖ ਦਾ ਕੋਈ ਗਿਆਨ ਪੂਰਨ ਅਤੇ ਮੁਕੰਮਲ ਨਹੀਂ ਹੈ। ਇਸ ਵਿੱਚ ਹਮੇਸ਼ਾ ਤਰੁੱਟੀਆਂ ਹੁੰਦੀਆਂ ਹਨ, ਅਤੇ ਮਨੁੱਖ ਕੋਲ ਬਹੁਤ ਸਾਰੇ ਵਿਚਾਰ ਹਨ; ਇਹ ਦਰਸਾਉਂਦਾ ਹੈ ਕਿ ਇੱਕ ਸਿਰਜਿਆ ਗਿਆ ਪ੍ਰਾਣੀ ਪਰਮੇਸ਼ੁਰ ਦੇ ਕੰਮ ਦੀ ਵਿਆਖਿਆ ਬਿਲਕੁਲ ਨਹੀਂ ਕਰ ਸਕਦਾ। ਮਨੁੱਖ ਦੇ ਮਨ ਵਿੱਚ ਬਹੁਤ ਕੁਝ ਹੈ, ਇਹ ਸਭ ਦਲੀਲ ਅਤੇ ਵਿਚਾਰਾਂ ਤੋਂ ਆਉਂਦਾ ਹੈ, ਜੋ ਕਿ ਸੱਚਾਈ ਨਾਲ ਟਕਰਾਉਂਦੇ ਹਨ। ਕੀ ਤੇਰੀ ਦਲੀਲ ਪਰਮੇਸ਼ੁਰ ਦੇ ਕੰਮ ਦਾ ਚੰਗੀ ਤਰ੍ਹਾਂ ਵਿਸ਼ਲੇਸ਼ਣ ਕਰ ਸਕਦੀ ਹੈ? ਕੀ ਤੂੰ ਯਹੋਵਾਹ ਦੇ ਸਾਰੇ ਕੰਮ ਬਾਰੇ ਸੋਝੀ ਪ੍ਰਾਪਤ ਕਰ ਸਕਦਾ ਹੈਂ? ਕੀ ਇਹ ਤੂੰ ਇੱਕ ਮਨੁੱਖ ਦੇ ਰੂਪ ਵਿੱਚ ਹੈਂ ਜੋ ਇਸ ਸਭ ਦੇ ਵਿੱਚੋਂ ਵੇਖ ਸਕਦਾ ਹੈਂ, ਜਾਂ ਕੀ ਇਹ ਖੁਦ ਪਰਮੇਸ਼ੁਰ ਹੈ ਜੋ ਆਦ ਤੋਂ ਅੰਤ ਤਕ ਵੇਖ ਸਕਦਾ ਹੈ? ਕੀ ਇਹ ਤੂੰ ਹੈ ਜੋ ਬਹੁਤ ਪਹਿਲਾਂ ਆਦ ਤੋਂ ਲੈ ਕੇ ਆਉਣ ਵਾਲੇ ਅੰਤ ਤਕ ਵੇਖ ਸਕਦਾ ਹੈਂ, ਜਾਂ ਕੀ ਇਹ ਪਰਮੇਸ਼ੁਰ ਹੈ ਜੋ ਅਜਿਹਾ ਕਰ ਸਕਦਾ ਹੈ? ਤੇਰਾ ਕੀ ਕਹਿਣਾ ਹੈ? ਤੂੰ ਪਰਮੇਸ਼ੁਰ ਬਾਰੇ ਵਿਆਖਿਆ ਕਰਨ ਦੇ ਯੋਗ ਕਿਵੇਂ ਹੈਂ? ਤੇਰੀ ਵਿਆਖਿਆ ਕਿਸ ਅਧਾਰ ’ਤੇ ਹੈ? ਕੀ ਤੂੰ ਪਰਮੇਸ਼ੁਰ ਹੈਂ? ਅਕਾਸ਼ ਅਤੇ ਧਰਤੀ, ਅਤੇ ਇਸ ਵਿਚਲੀਆਂ ਸਭ ਵਸਤਾਂ ਨੂੰ ਖੁਦ ਪਰਮੇਸ਼ੁਰ ਨੇ ਸਿਰਜਿਆ ਸੀ। ਇਹ ਤੂੰ ਨਹੀਂ ਸੀ ਜਿਸ ਨੇ ਇਹ ਸਭ ਕੀਤਾ, ਤਾਂ ਤੂੰ ਗਲਤ ਵਿਆਖਿਆਵਾਂ ਕਿਉਂ ਦੇ ਰਿਹਾ ਹੈਂ? ਹੁਣ, ਕੀ ਤੂੰ ਤ੍ਰੈਪੱਖੀ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨਾ ਜਾਰੀ ਰੱਖਦਾ ਹੈਂ? ਕੀ ਤੂੰ ਇਹ ਨਹੀਂ ਸੋਚਦਾ ਕਿ ਇਸ ਢੰਗ ਨਾਲ ਇਹ ਬਹੁਤ ਬੋਝਲ ਹੈ? ਤੇਰੇ ਲਈ ਸਭ ਤੋਂ ਵਧੀਆ ਇਹ ਰਹੇਗਾ ਕਿ ਤੂੰ ਤਿੰਨ ਨਹੀਂ, ਸਗੋਂ ਇੱਕ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰ। ਹਲਕੇ ਰਹਿਣਾ ਸਭ ਤੋਂ ਉੱਤਮ ਹੈ ਕਿਉਂਕਿ ਪ੍ਰਭੂ ਦਾ ਭਾਰ ਹਲਕਾ ਹੈ।

ਮਨੁੱਖਜਾਤੀ, ਜੋ ਕਿ ਸ਼ਤਾਨ ਦੁਆਰਾ ਇੰਨੀ ਡੂੰਘਾਈ ਨਾਲ ਭ੍ਰਿਸ਼ਟ ਕੀਤੀ ਜਾ ਚੁੱਕੀ ਹੈ, ਇਹ ਨਹੀਂ ਜਾਣਦੀ ਕਿ ਇੱਕ ਪਰਮੇਸ਼ੁਰ ਮੌਜੂਦ ਹੈ ਅਤੇ ਉਸ ਨੇ ਪਰਮੇਸ਼ੁਰ ਦੀ ਉਪਾਸਨਾ ਕਰਨੀ ਬੰਦ ਕਰ ਦਿੱਤੀ ਹੈ। ਅਰੰਭ ਵਿੱਚ, ਜਦੋਂ ਆਦਮ ਅਤੇ ਹੱਵਾਹ ਦੀ ਸਿਰਜਣਾ ਕੀਤੀ ਗਈ ਸੀ, ਉਸ ਵੇਲੇ ਯਹੋਵਾਹ ਦੀ ਵਡਿਆਈ ਅਤੇ ਗਵਾਹੀ ਸਦੀਵੀ ਕਾਲ ਤੋਂ ਮੌਜੂਦ ਸੀ। ਪਰ ਭ੍ਰਿਸ਼ਟ ਹੋਣ ਤੋਂ ਬਾਅਦ, ਮਨੁੱਖ ਨੇ ਉਸ ਵਡਿਆਈ ਅਤੇ ਗਵਾਹੀ ਨੂੰ ਗੁਆ ਲਿਆ, ਕਿਉਂਕਿ ਹਰ ਇੱਕ ਨੇ ਪਰਮੇਸ਼ੁਰ ਦੇ ਵਿਰੁੱਧ ਵਿਦ੍ਰੋਹ ਕਰ ਦਿੱਤਾ ਅਤੇ ਉਸ ਦਾ ਆਦਰ ਕਰਨਾ ਬਿਲਕੁਲ ਹੀ ਬੰਦ ਕਰ ਦਿੱਤਾ। ਅੱਜ ਦਾ ਜਿੱਤਣ ਦਾ ਕੰਮ ਸਾਰੀ ਗਵਾਹੀ ਅਤੇ ਸਾਰੀ ਵਡਿਆਈ ਨੂੰ ਵਾਪਸ ਹਾਸਲ ਕਰਨ ਅਤੇ ਸਾਰੇ ਮਨੁੱਖਾਂ ਨੂੰ ਪਰਮੇਸ਼ੁਰ ਦੀ ਉਪਾਸਨਾ ਵਿੱਚ ਲਗਾਉਣ ਬਾਰੇ ਹੈ ਤਾਂ ਕਿ ਸਿਰਜਿਆਂ ਹੋਇਆਂ ਦੇ ਵਿਚਕਾਰ ਗਵਾਹੀ ਮੌਜੂਦ ਰਹੇ; ਇਹ ਇਸ ਪੜਾਅ ਵਿੱਚ ਕੀਤਾ ਜਾਣ ਵਾਲਾ ਕੰਮ ਹੈ। ਨਿਸ਼ਚਿਤ ਰੂਪ ਵਿੱਚ, ਮਨੁੱਖਜਾਤੀ ਨੂੰ ਕਿਵੇਂ ਜਿੱਤਿਆ ਜਾਵੇਗਾ? ਮਨੁੱਖ ਨੂੰ ਪੂਰੀ ਤਰ੍ਹਾਂ ਯਕੀਨ ਦਿਵਾਉਣ ਲਈ ਇਸ ਪੜਾਅ ਦੇ ਵਚਨਾਂ ਦੇ ਕੰਮ ਨੂੰ ਇਸਤੇਮਾਲ ਕਰਕੇ; ਖੁਲਾਸਾ, ਨਿਆਂ, ਤਾੜਨਾ, ਅਤੇ ਬੇਰਹਿਮ ਸਰਾਪ ਦੇ ਦੁਆਰਾ ਉਸ ਨੂੰ ਸੰਪੂਰਣ ਅਧੀਨਤਾ ਵਿੱਚ ਲਿਆ ਕੇ; ਮਨੁੱਖ ਦੇ ਵਿਦ੍ਰੋਹ ਦਾ ਖੁਲਾਸਾ ਕਰਕੇ ਅਤੇ ਉਸ ਦੇ ਵਿਰੋਧ ਦਾ ਨਿਆਂ ਕਰਕੇ ਤਾਂ ਜੋ ਉਹ ਮਨੁੱਖਜਾਤੀ ਦੇ ਕੁਧਰਮ ਅਤੇ ਮਲੀਨਤਾ ਨੂੰ ਜਾਣ ਸਕੇ, ਅਤੇ ਇਸ ਪ੍ਰਕਾਰ ਇਨ੍ਹਾਂ ਚੀਜ਼ਾਂ ਦਾ ਇਸਤੇਮਾਲ ਪਰਮੇਸ਼ੁਰ ਦੇ ਧਰਮੀ ਸੁਭਾਅ ਨੂੰ ਸਾਹਮਣੇ ਲਿਆਉਣ ਵਾਸਤੇ ਕੀਤਾ ਜਾਂਦਾ ਹੈ। ਮੁੱਖ ਰੂਪ ਵਿੱਚ ਇਨ੍ਹਾਂ ਵਚਨਾਂ ਦੇ ਦੁਆਰਾ ਮਨੁੱਖ ਨੂੰ ਜਿੱਤਿਆ ਜਾਂਦਾ ਹੈ ਅਤੇ ਉਸ ਨੂੰ ਪੂਰੀ ਤਰ੍ਹਾਂ ਯਕੀਨ ਦਿਵਾਇਆ ਜਾਂਦਾ ਹੈ। ਵਚਨ ਮਨੁੱਖਜਾਤੀ ਉੱਪਰ ਅੰਤਲੀ ਜਿੱਤ ਦੇ ਸਾਧਨ ਹਨ, ਅਤੇ ਉਹ ਸਾਰੇ ਜੋ ਪਰਮੇਸ਼ੁਰ ਦੀ ਜਿੱਤ ਨੂੰ ਸਵੀਕਾਰ ਕਰਦੇ ਹਨ ਉਨ੍ਹਾਂ ਲਈ ਉਸ ਦੇ ਵਚਨਾਂ ਦੀ ਮਾਰ ਅਤੇ ਨਿਆਂ ਨੂੰ ਸਵੀਕਾਰ ਕਰਨਾ ਲਾਜ਼ਮੀ ਹੈ। ਅੱਜ ਦੀ ਬੋਲਣ ਦੀ ਪ੍ਰਕਿਰਿਆ ਨਿਸ਼ਚਿਤ ਰੂਪ ਵਿੱਚ ਜਿੱਤਣ ਦੀ ਪ੍ਰਕਿਰਿਆ ਹੈ। ਅਤੇ ਲੋਕਾਂ ਨੂੰ ਕਿਸ ਪ੍ਰਕਾਰ ਸਹਿਯੋਗ ਦੇਣਾ ਚਾਹੀਦਾ ਹੈ? ਇਹ ਜਾਣ ਕੇ ਕਿ ਇਨ੍ਹਾਂ ਵਚਨਾਂ ਨੂੰ ਕਿਸ ਪ੍ਰਕਾਰ ਖਾਣਾ ਅਤੇ ਪੀਣਾ ਹੈ, ਅਤੇ ਇਨ੍ਹਾਂ ਬਾਰੇ ਸਮਝ ਦੀ ਪ੍ਰਾਪਤੀ ਦੇ ਦੁਆਰਾ। ਇਸ ਬਾਰੇ, ਕਿ ਲੋਕਾਂ ਨੂੰ ਕਿਵੇਂ ਜਿੱਤਿਆ ਜਾਂਦਾ ਹੈ, ਇਹ ਕੁਝ ਅਜਿਹਾ ਨਹੀਂ ਹੈ ਜੋ ਉਹ ਆਪਣੇ ਆਪ ਕਰ ਸਕਦੇ ਹਨ। ਤੂੰ ਇੰਨਾ ਹੀ ਕਰ ਸਕਦਾ ਹੈਂ, ਕਿ ਇਨ੍ਹਾਂ ਵਚਨਾਂ ਨੂੰ ਖਾਣ ਅਤੇ ਪੀਣ ਦੇ ਦੁਆਰਾ, ਆਪਣੀ ਭ੍ਰਿਸ਼ਟਤਾ ਅਤੇ ਮਲੀਨਤਾ, ਆਪਣੇ ਵਿਦ੍ਰੋਹ ਅਤੇ ਆਪਣੇ ਕੁਧਰਮ ਤੋਂ ਜਾਣੂ ਹੋ ਕੇ ਪਰਮੇਸ਼ੁਰ ਦੇ ਪੈਰਾਂ ਵਿੱਚ ਡਿੱਗ। ਜੇ, ਪਰਮੇਸ਼ੁਰ ਦੀ ਇੱਛਾ ਨੂੰ ਸਮਝਣ ਤੋਂ ਬਾਅਦ, ਤੂੰ ਇਸ ਨੂੰ ਅਮਲ ਵਿੱਚ ਲਿਆ ਸਕੇਂ, ਅਤੇ ਜੇ ਤੇਰੇ ਕੋਲ ਦਰਸ਼ਣ ਹੋਣ ਅਤੇ ਤੂੰ ਇਨ੍ਹਾਂ ਵਚਨਾਂ ਦੇ ਪੂਰੀ ਤਰ੍ਹਾਂ ਅਧੀ ਹੋਣ ਦੇ ਯੋਗ ਹੋਵੇਂ ਅਤੇ ਆਪਣੇ ਲਈ ਕੋਈ ਚੋਣਾਂ ਨਾ ਕਰੇਂ ਤਾਂ ਤੂੰ ਜਿੱਤਿਆ ਜਾ ਚੁੱਕਾ ਹੋਵੇਂਗਾ—ਅਤੇ ਇਹ ਸਭ ਕੁਝ ਇਨ੍ਹਾਂ ਵਚਨਾਂ ਦੇ ਸਿੱਟੇ ਵਜੋਂ ਹੋਇਆ ਹੋਵੇਗਾ। ਮਨੁੱਖਜਾਤੀ ਨੇ ਗਵਾਹੀ ਕਿਉਂ ਗੁਆਈ? ਇਸ ਦੀ ਵਜ੍ਹਾ ਇਹ ਹੈ ਕਿ ਕਿਸੇ ਨੂੰ ਵੀ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨਹੀਂ ਹੈ, ਅਤੇ ਕਿਉਂਕਿ ਲੋਕਾਂ ਦੇ ਦਿਲਾਂ ਵਿੱਚ ਪਰਮੇਸ਼ੁਰ ਲਈ ਕੋਈ ਸਥਾਨ ਨਹੀਂ ਹੈ। ਮਨੁੱਖਜਾਤੀ ਉੱਪਰ ਜਿੱਤ ਮਨੁੱਖਜਾਤੀ ਵਿੱਚ ਵਿਸ਼ਵਾਸ ਦਾ ਪੁਨਰ ਸਥਾਪਨ ਕਰਨਾ ਹੈ। ਲੋਕ ਸਦਾ ਤੋਂ ਹੀ ਦੁਨਿਆਵੀ ਸੰਸਾਰ ਵਿੱਚ ਅੰਨ੍ਹੇਵਾਹ ਭੱਜਣ ਦੀ ਇੱਛਾ ਰੱਖਦੇ ਹਨ, ਉਹ ਬਹੁਤ ਸਾਰੀਆਂ ਉਮੀਦਾਂ ਪਾਲਦੇ ਹਨ, ਆਪਣੇ ਭਵਿੱਖਾਂ ਤੋਂ ਬਹੁਤ ਕੁਝ ਪ੍ਰਾਪਤ ਕਰਨ ਦੀ ਇੱਛਾ ਕਰਦੇ ਹਨ ਅਤੇ ਬਹੁਤ ਸਾਰੀਆਂ ਬੇਮੁਹਾਰੀਆਂ ਮੰਗਾਂ ਕਰਦੇ ਹਨ। ਉਹ ਹਮੇਸ਼ਾ ਸਰੀਰ ਬਾਰੇ ਸੋਚ ਰਹੇ ਹਨ, ਸਰੀਰ ਲਈ ਯੋਜਨਾਬੰਦੀ ਕਰ ਰਹੇ ਹਨ, ਅਤੇ ਉਨ੍ਹਾਂ ਵਿੱਚ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਦਾ ਰਾਹ ਖੋਜਣ ਦੀ ਕੋਈ ਰੁਚੀ ਨਹੀਂ ਹੁੰਦੀ। ਉਨ੍ਹਾਂ ਦੇ ਦਿਲ ਸ਼ਤਾਨ ਦੁਆਰਾ ਖੋਹ ਲਏ ਗਏ ਹਨ, ਉਨ੍ਹਾਂ ਨੇ ਪਰਮੇਸ਼ੁਰ ਪ੍ਰਤੀ ਆਦਰ ਨੂੰ ਗੁਆ ਲਿਆ ਹੈ, ਅਤੇ ਉਹ ਸ਼ਤਾਨ ਵੱਲ ਟਿਕਟਿਕੀ ਲਗਾਈ ਰੱਖਦੇ ਹਨ। ਪਰ ਮਨੁੱਖ ਨੂੰ ਪਰਮੇਸ਼ੁਰ ਨੇ ਸਿਰਜਿਆ ਸੀ। ਇਸ ਲਈ, ਮਨੁੱਖ ਨੇ ਗਵਾਹੀ ਗੁਆ ਲਈ ਹੈ, ਭਾਵ ਉਸ ਨੇ ਪਰਮੇਸ਼ੁਰ ਦੀ ਵਡਿਆਈ ਨੂੰ ਗੁਆ ਲਿਆ ਹੈ। ਮਨੁੱਖਜਾਤੀ ਦੀ ਜਿੱਤ ਦਾ ਉਦੇਸ਼ ਮਨੁੱਖ ਦੇ ਪਰਮੇਸ਼ੁਰ ਪ੍ਰਤੀ ਆਦਰ ਦੀ ਵਡਿਆਈ ਨੂੰ ਮੁੜ ਪ੍ਰਾਪਤ ਕਰਨਾ ਹੈ। ਇਹ ਇਸ ਪ੍ਰਕਾਰ ਕਿਹਾ ਜਾ ਸਕਦਾ ਹੈ ਕਿ ਬਹੁਤ ਸਾਰੇ ਲੋਕ ਜੀਵਨ ਦੀ ਖੋਜ ਨਹੀਂ ਕਰਦੇ; ਭਾਵੇਂ ਕੁਝ ਅਜਿਹੇ ਵੀ ਹਨ ਜੋ ਜੀਵਨ ਦੀ ਖੋਜ ਕਰਦੇ ਹਨ ਪਰ ਇਹ ਕੇਵਲ ਮੁੱਠੀ ਭਰ ਲੋਕ ਹੀ ਹਨ। ਲੋਕ ਆਪਣੇ ਭਵਿੱਖਾਂ ਦੀਆਂ ਸੋਚਾਂ ਵਿੱਚ ਡੁੱਬੇ ਰਹਿੰਦੇ ਹਨ ਅਤੇ ਜੀਵਨ ਵੱਲ ਕੋਈ ਧਿਆਨ ਨਹੀਂ ਦਿੰਦੇ। ਕੁਝ ਪਰਮੇਸ਼ੁਰ ਦਾ ਵਿਰੋਧ ਕਰਦੇ ਹਨ ਅਤੇ ਉਸ ਦੇ ਪ੍ਰਤੀ ਵਿਦ੍ਰੋਹ ਕਰਦੇ ਹਨ, ਉਸ ਦੀ ਪਿੱਠ ਪਿੱਛੇ ਉਸ ਦਾ ਨਿਰਣਾ ਕਰਦੇ ਹਨ, ਅਤੇ ਸੱਚਾਈ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦੇ। ਅਜੇ ਇਹ ਲੋਕ ਨਜ਼ਰਅੰਦਾਜ਼ ਕੀਤੇ ਗਏ ਹਨ, ਹਾਲੇ ਵਿਦ੍ਰੋਹ ਦੇ ਇਨ੍ਹਾਂ ਪੁੱਤਰਾਂ ਨੂੰ ਕੁਝ ਨਹੀਂ ਕੀਤਾ ਜਾ ਰਿਹਾ, ਪਰ ਭਵਿੱਖ ਵਿੱਚ ਤੂੰ ਰੋਂਦਿਆਂ ਅਤੇ ਆਪਣੇ ਦੰਦ ਕਰੀਚਦਿਆਂ ਹਨੇਰੇ ਵਿੱਚ ਜੀਵੇਂਗਾ। ਜਦੋਂ ਤੂੰ ਚਾਨਣ ਵਿੱਚ ਰਹਿ ਰਿਹਾ ਹੈਂ ਤਾਂ ਤੂੰ ਇਸ ਦੇ ਵਡਮੁੱਲੇਪਣ ਨੂੰ ਮਹਿਸੂਸ ਨਹੀਂ ਕਰਦਾ, ਪਰ ਤੂੰ ਇਸ ਵਡਮੁੱਲੇਪਣ ਦਾ ਅਹਿਸਾਸ ਉਸ ਵੇਲੇ ਕਰੇਂਗਾ ਜਦੋਂ ਤੂੰ ਹਨੇਰੀ ਰਾਤ ਵਿੱਚ ਜੀ ਰਿਹਾ ਹੋਵੇਂਗਾ ਅਤੇ ਤੈਨੂੰ ਉਸ ਵੇਲੇ ਅਫ਼ਸੋਸ ਹੋਵੇਗਾ। ਤੂੰ ਹੁਣ ਵਧੀਆ ਮਹਿਸੂਸ ਕਰ ਰਿਹਾ ਹੈਂ, ਪਰ ਉਹ ਦਿਨ ਆਵੇਗਾ ਜਦੋਂ ਤੈਨੂੰ ਅਫ਼ਸੋਸ ਹੋਵੇਗਾ। ਜਦੋਂ ਉਹ ਦਿਨ ਆਉਂਦਾ ਹੈ, ਅਤੇ ਹਨੇਰਾ ਉੱਤਰਦਾ ਹੈ ਅਤੇ ਚਾਣਨ ਮੁੜ ਕਦੇ ਨਹੀਂ ਆਉਂਦਾ ਤਾਂ ਤੇਰੇ ਅਫ਼ਸੋਸ ਕਰਨ ਲਈ ਬਹੁਤ ਦੇਰ ਹੋ ਚੁੱਕੀ ਹੋਵੇਗੀ। ਇਸ ਦਾ ਕਾਰਨ ਇਹ ਹੈ ਕਿ ਤੂੰ ਅਜੇ ਵੀ ਅੱਜ ਦੇ ਕੰਮ ਨੂੰ ਨਹੀਂ ਸਮਝਦਾ ਹੈਂ, ਕਿ ਤੂੰ ਆਪਣੇ ਹੁਣ ਦੇ ਸਮੇਂ ਦੀ ਕਦਰ ਕਰਨ ਵਿੱਚ ਅਸਫਲ ਹੈਂ। ਇੱਕ ਵਾਰ ਜਦੋਂ ਸਮੁੱਚੇ ਜਹਾਨ ਦਾ ਕੰਮ ਸ਼ੁਰੂ ਹੁੰਦਾ ਹੈ, ਭਾਵ ਜਦੋਂ ਜੋ ਮੈਂ ਅੱਜ ਬੋਲ ਰਿਹਾ ਹਾਂ ਉਹ ਸੱਚ ਹੋ ਜਾਂਦਾ ਹੈ, ਕਈ ਲੋਕ ਆਪਣੇ ਸਿਰ ਫੜ ਕੇ ਸੰਤਾਪ ਵਿੱਚ ਹੰਝੂ ਕੇਰਨਗੇ। ਅਤੇ ਅਜਿਹਾ ਕਰਕੇ, ਕੀ ਉਹ ਰੋਂਦਿਆਂ ਅਤੇ ਦੰਦ ਪੀਸਦਿਆਂ ਹਨੇਰੇ ਵਿੱਚ ਉੱਤਰ ਨਹੀਂ ਗਏ ਹੋਣਗੇ? ਉਹ ਸਾਰੇ ਜੋ ਸੱਚਮੁੱਚ ਹੀ ਜੀਵਨ ਦੀ ਖੋਜ ਕਰਦੇ ਹਨ ਅਤੇ ਸੰਪੂਰਣ ਬਣਾਏ ਜਾਂਦੇ ਹਨ ਉਨ੍ਹਾਂ ਨੂੰ ਇਸਤੇਮਾਲ ਕੀਤਾ ਜਾ ਸਕਦਾ ਹੈ, ਜਦਕਿ ਵਿਦ੍ਰੋਹ ਦੇ ਸਾਰੇ ਪੁੱਤਰ, ਜੋ ਇਸਤੇਮਾਲ ਦੇ ਅਯੋਗ ਹਨ, ਹਨੇਰੇ ਵਿੱਚ ਡਿੱਗਣਗੇ। ਉਹ ਪਵਿੱਤਰ ਆਤਮਾ ਦੇ ਕੰਮ ਤੋਂ ਵਾਂਝੇ ਹੋਣਗੇ, ਅਤੇ ਉਹ ਕਿਸੇ ਵੀ ਚੀਜ਼ ਨੂੰ ਸਮਝਣ ਵਿੱਚ ਅਸਮਰੱਥ ਹੋਣਗੇ। ਇਸ ਤਰ੍ਹਾਂ, ਉਹ ਸਜ਼ਾ ਪ੍ਰਾਪਤ ਕਰਨ ਤੋਂ ਬਾਅਦ ਸਿਸਕੀਆਂ ਭਰਦੇ ਹੋਏ ਦੁਖੀ ਹੋਣਗੇ। ਜੇ ਤੂੰ ਇਸ ਪੜਾਅ ਦੇ ਕੰਮ ਲਈ ਚੰਗੀ ਤਰ੍ਹਾਂ ਤਿਆਰ ਹੈਂ, ਅਤੇ ਤੂੰ ਆਪਣੇ ਜੀਵਨ ਵਿੱਚ ਵਿਕਾਸ ਕੀਤਾ ਹੈ ਤਾਂ ਤੂੰ ਇਸਤੇਮਾਲ ਦੇ ਯੋਗ ਹੈਂ। ਪਰ ਜੇ ਤੇਰੀ ਤਿਆਰੀ ਅਧੂਰੀ ਹੈ, ਤਾਂ ਭਾਵੇਂ ਤੈਨੂੰ ਕੰਮ ਦੇ ਅਗਲੇ ਪੜਾਅ ਲਈ ਤਲਬ ਕੀਤਾ ਜਾਂਦਾ ਹੈ, ਤੂੰ ਇਸਤੇਮਾਲ ਦੇ ਅਯੋਗ ਹੋਵੇਂਗਾ—ਇਸ ਬਿੰਦੂ ’ਤੇ ਭਾਵੇਂ ਤੂੰ ਆਪਣੇ ਆਪ ਨੂੰ ਤਿਆਰ ਕਰਨ ਦੀ ਇੱਛਾ ਕਰੇਂ, ਤੈਨੂੰ ਦੂਜਾ ਮੌਕਾ ਨਹੀਂ ਦਿੱਤਾ ਜਾਵੇਗਾ। ਪਰਮੇਸ਼ੁਰ ਜਾ ਚੁੱਕਾ ਹੋਵੇਗਾ; ਤੂੰ ਅਜਿਹਾ ਮੌਕਾ ਕਿੱਥੇ ਲੱਭ ਸਕੇਂਗਾ ਜੋ ਹੁਣ ਤੇਰੇ ਸਾਹਮਣੇ ਹੈ? ਤੂੰ ਖੁਦ ਪਰਮੇਸ਼ੁਰ ਦੁਆਰਾ ਵਿਅਕਤੀਗਤ ਤੌਰ ’ਤੇ ਪ੍ਰਦਾਨ ਕੀਤੇ ਜਾ ਰਹੇ ਅਭਿਆਸ ਨੂੰ ਪ੍ਰਾਪਤ ਕਰਨ ਲਈ ਕਿੱਥੇ ਜਾ ਸਕੇਂਗਾ? ਤਦ ਤੱਕ, ਪਰਮੇਸ਼ੁਰ ਵਿਅਕਤੀਗਤ ਤੌਰ ’ਤੇ ਬੋਲਣਾ ਜਾਂ ਆਪਣੀ ਅਵਾਜ਼ ਸੁਣਾਉਣਾ ਬੰਦ ਕਰ ਚੁੱਕਾ ਹੋਵੇਗਾ; ਉਸ ਵੇਲੇ ਤੂੰ ਅੱਜ ਕਹੀਆਂ ਜਾ ਰਹੀਆਂ ਗੱਲਾਂ ਨੂੰ ਕੇਵਲ ਪੜ੍ਹ ਸਕੇਂਗਾ—ਉਸ ਵੇਲੇ ਅਸਾਨੀ ਨਾਲ ਸਮਝ ਕਿਸ ਤਰ੍ਹਾਂ ਆਵੇਗੀ? ਭਵਿੱਖ ਦਾ ਜੀਵਨ ਅੱਜ ਨਾਲੋਂ ਬਿਹਤਰ ਕਿਵੇਂ ਹੋ ਸਕੇਗਾ? ਉਸ ਬਿੰਦੂ ’ਤੇ ਕੀ ਤੂੰ ਰੋਂਦਿਆਂ ਅਤੇ ਦੰਦ ਪੀਸਦਿਆਂ ਜੀਉਂਦੇ-ਜੀਅ ਮੌਤ ਨਹੀਂ ਸਹਾਰ ਰਿਹਾ ਹੋਵੇਂਗਾ? ਹੁਣ ਤੈਨੂੰ ਅਸੀਸਾਂ ਪ੍ਰਦਾਨ ਕੀਤੀਆਂ ਜਾ ਰਹੀਆਂ ਹਨ, ਪਰ ਤੈਨੂੰ ਇਹ ਨਹੀਂ ਪਤਾ ਕਿ ਉਨ੍ਹਾਂ ਦਾ ਅਨੰਦ ਕਿਵੇਂ ਲੈਣਾ ਹੈ; ਤੂੰ ਧੰਨ ਜੀਵਨ ਜੀਉਂਦਾ ਹੈਂ ਪਰ ਤੂੰ ਅਣਜਾਣ ਬਣਿਆ ਰਹਿੰਦਾ ਹੈਂ। ਇਹ ਸਾਬਤ ਕਰਦਾ ਹੈ ਕਿ ਤੇਰਾ ਕਸ਼ਟ ਸਹਿਣਾ ਤੈਅ ਹੈ! ਅੱਜ ਕੁਝ ਲੋਕ ਵਿਰੋਧ ਕਰਦੇ ਹਨ, ਕੁਝ ਵਿਦ੍ਰੋਹ ਕਰਦੇ ਹਨ, ਕੁਝ ਇਹ ਕਰਦੇ ਹਨ ਜਾਂ ਉਹ ਕਰਦੇ ਹਨ। ਮੈਂ ਤੁਹਾਨੂੰ ਬਸ ਨਜ਼ਰਅੰਦਾਜ਼ ਕਰ ਦਿੰਦਾ ਹਾਂ, ਪਰ ਇਹ ਨਾ ਸੋਚਣਾ ਕਿ ਮੈਨੂੰ ਨਹੀਂ ਪਤਾ ਕਿ ਤੁਸੀਂ ਕੀ ਕਰਨ ਵਾਲੇ ਹੋ। ਕੀ ਮੈਂ ਤੁਹਾਡੇ ਤੱਤ ਨੂੰ ਨਹੀਂ ਸਮਝਦਾ? ਕਿਉਂ ਮੇਰੇ ਵਿਰੁੱਧ ਟਕਰਾਅ ਜਾਰੀ ਰੱਖਦੇ ਹੋ? ਕੀ ਤੂੰ ਜੀਵਨ ਦੀ ਖੋਜ ਅਤੇ ਆਪਣੀ ਖਾਤਰ ਅਸੀਸਾਂ ਪ੍ਰਾਪਤ ਕਰਨ ਲਈ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨਹੀਂ ਰੱਖਦਾ? ਕੀ ਤੂੰ ਆਪਣੀ ਖਾਤਰ ਵਿਸ਼ਵਾਸ ਨਹੀਂ ਰੱਖਦਾ? ਵਰਤਮਾਨ ਪਲ ਵਿੱਚ ਮੈਂ ਜਿੱਤਣ ਦਾ ਕੰਮ ਕੇਵਲ ਬੋਲ ਕੇ ਪੂਰਾ ਕਰ ਰਿਹਾ ਹਾਂ, ਅਤੇ ਇੱਕ ਵਾਰ ਜਦ ਇਸ ਜਿੱਤਣ ਦੇ ਕੰਮ ਦਾ ਅੰਤ ਹੁੰਦਾ ਹੈ ਤਾਂ ਤੇਰਾ ਅੰਤ ਸਪਸ਼ਟ ਹੋ ਜਾਵੇਗਾ। ਕੀ ਮੈਨੂੰ ਤੁਹਾਨੂੰ ਸਾਫ-ਸਾਫ ਦੱਸਣ ਦੀ ਜ਼ਰੂਰਤ ਹੈ?

ਅੱਜ ਦੇ ਜਿੱਤਣ ਦੇ ਕੰਮ ਦਾ ਉਦੇਸ਼ ਇਹ ਸਪਸ਼ਟ ਕਰਨਾ ਹੈ ਕਿ ਮਨੁੱਖ ਦਾ ਅੰਤ ਕੀ ਹੋਵੇਗਾ। ਮੈਂ ਇਹ ਕਿਉਂ ਕਹਿੰਦਾ ਹਾਂ ਕਿ ਅੱਜ ਦੀ ਤਾੜਨਾ ਅਤੇ ਨਿਆਂ ਅੰਤ ਦੇ ਦਿਨਾਂ ਦੇ ਵੱਡੇ ਚਿੱਟੇ ਸਿੰਘਾਸਣ ਦੇ ਅੱਗੇ ਹੋਣ ਵਾਲਾ ਨਿਆਂ ਹੈ? ਕੀ ਤੈਨੂੰ ਇਹ ਦਿਖਾਈ ਨਹੀਂ ਦਿੰਦਾ? ਜਿੱਤਣ ਦਾ ਕੰਮ ਆਖਰੀ ਪੜਾਅ ਕਿਉਂ ਹੈ? ਕੀ ਇਹ ਬਿਲਕੁਲ ਸਟੀਕ ਰੂਪ ਵਿੱਚ ਇਹ ਪਰਗਟ ਕਰਨ ਲਈ ਨਹੀਂ ਹੈ ਕਿ ਮਨੁੱਖ ਦੇ ਹਰ ਵਰਗ ਦਾ ਅੰਤ ਕਿਸ ਤਰ੍ਹਾਂ ਦਾ ਹੋਵੇਗਾ? ਕੀ ਇਹ ਤਾੜਨਾ ਅਤੇ ਨਿਆਂ ਦੇ ਜਿੱਤਣ ਦੇ ਕੰਮ ਦੇ ਦੌਰਾਨ ਹਰੇਕ ਨੂੰ ਉਨ੍ਹਾਂ ਦੇ ਅਸਲੀ ਰੰਗ ਦਿਖਾਉਣ, ਅਤੇ ਬਾਅਦ ਵਿੱਚ ਉਨ੍ਹਾਂ ਦੀ ਕਿਸਮ ਦੇ ਅਨੁਸਾਰ ਵਰਗੀਕਰਣ ਕੀਤੇ ਜਾਣ ਦੀ ਅਨੁਮਤੀ ਦੇਣ ਲਈ ਨਹੀਂ ਹੈ? ਇਹ ਕਹਿਣ ਦੇ ਬਜਾਏ ਕਿ ਇਹ ਮਨੁੱਖਜਾਤੀ ਨੂੰ ਜਿੱਤਣਾ ਦਰਸਾਉਂਦਾ ਹੈ, ਇਹ ਕਹਿਣਾ ਬਿਹਤਰ ਹੋਵੇਗਾ ਕਿ ਇਹ, ਇਹ ਦਰਸਾਉਂਦਾ ਹੈ ਕਿ ਹਰ ਵਰਗ ਦੇ ਵਿਅਕਤੀ ਦਾ ਅੰਤ ਕਿਸ ਪ੍ਰਕਾਰ ਹੋਵੇਗਾ। ਇਹ ਲੋਕਾਂ ਦੇ ਪਾਪਾਂ ਦਾ ਨਿਆਂ ਕਰਕੇ ਮਨੁੱਖ ਦੇ ਵੱਖੋ-ਵੱਖ ਵਰਗਾਂ ਨੂੰ ਉਜਾਗਰ ਕਰਨ ਬਾਰੇ ਹੈ ਤਾਂ ਕਿ ਇਹ ਨਿਸ਼ਚਾ ਕੀਤਾ ਜਾ ਸਕੇ ਕਿ ਉਹ ਬੁਰੇ ਹਨ ਜਾਂ ਧਰਮੀ। ਜਿੱਤਣ ਦੇ ਕੰਮ ਦੇ ਬਾਅਦ ਭਲਾਈ ਨੂੰ ਇਨਾਮ ਦੇਣ ਅਤੇ ਬੁਰਾਈ ਨੂੰ ਸਜ਼ਾ ਦੇਣ ਦਾ ਕੰਮ ਆਉਂਦਾ ਹੈ। ਲੋਕ ਜੋ ਪੂਰੀ ਤਰ੍ਹਾਂ ਆਗਿਆਕਾਰੀ ਕਰਦੇ ਹਨ—ਭਾਵ ਪੂਰੀ ਤਰ੍ਹਾਂ ਜਿੱਤੇ ਜਾ ਚੁੱਕੇ ਹਨ—ਉਨ੍ਹਾਂ ਨੂੰ ਪਰਮੇਸ਼ੁਰ ਦੇ ਕੰਮ ਨੂੰ ਪੂਰੇ ਜਹਾਨ ਵਿੱਚ ਫੈਲਾਉਣ ਦੇ ਅਗਲੇ ਪੜਾਅ ਵਿੱਚ ਰੱਖਿਆ ਜਾਵੇਗਾ; ਜਿਨ੍ਹਾਂ ਨੂੰ ਜਿੱਤਿਆ ਨਹੀਂ ਗਿਆ ਹੈ ਉਨ੍ਹਾਂ ਨੂੰ ਹਨੇਰੇ ਵਿੱਚ ਰੱਖਿਆ ਜਾਵੇਗਾ ਅਤੇ ਉਹ ਬਿਪਤਾ ਦਾ ਸਾਹਮਣਾ ਕਰਨਗੇ। ਇਸ ਲਈ, ਮਨੁੱਖ ਦਾ ਉਸ ਦੀ ਕਿਸਮ ਦੇ ਅਨੁਸਾਰ ਵਰਗੀਕਰਣ ਕੀਤਾ ਜਾਵੇਗਾ, ਬੁਰਾ ਕੰਮ ਕਰਨ ਵਾਲਿਆਂ ਨੂੰ ਸਦਾ ਸੂਰਜ ਦੇ ਚਾਨਣ ਦੇ ਬਗੈਰ ਰਹਿਣ ਲਈ ਬੁਰਾਈ ਨਾਲ ਰੱਖਿਆ ਜਾਵੇਗਾ, ਅਤੇ ਧਰਮੀਆਂ ਨੂੰ, ਚਾਨਣ ਪ੍ਰਾਪਤ ਕਰਨ ਲਈ ਅਤੇ ਸਦਾ ਚਾਨਣ ਵਿੱਚ ਜੀਉਣ ਲਈ, ਚੰਗਿਆਂ ਨਾਲ ਰੱਖਿਆ ਜਾਵੇਗਾ। ਸਾਰੀਆਂ ਚੀਜ਼ਾਂ ਦਾ ਅੰਤ ਨਜ਼ਦੀਕ ਹੈ; ਮਨੁੱਖ ਦੇ ਅੰਤ ਨੂੰ ਸਪਸ਼ਟ ਰੂਪ ਵਿੱਚ ਉਸ ਦੀਆਂ ਅੱਖਾਂ ਅੱਗੇ ਦਰਸਾਇਆ ਗਿਆ ਹੈ, ਅਤੇ ਸਾਰੀਆਂ ਚੀਜ਼ਾਂ ਦਾ ਉਨ੍ਹਾਂ ਦੀ ਕਿਸਮ ਦੇ ਅਨੁਸਾਰ ਵਰਗੀਕਰਣ ਕੀਤਾ ਜਾਵੇਗਾ। ਫਿਰ, ਲੋਕ ਹਰੇਕ ਦੇ ਆਪਣੀ ਕਿਸਮ ਦੇ ਅਨੁਸਾਰ ਵਰਗੀਕਰਣ ਕੀਤੇ ਜਾਣ ਦੇ ਕਸ਼ਟ ਤੋਂ ਕਿਵੇਂ ਬਚ ਸਕਦੇ ਹਨ? ਸਾਰੀਆਂ ਚੀਜ਼ਾਂ ਦੇ ਅੰਤ ਦੇ ਨਜ਼ਦੀਕ ਆਉਣ ’ਤੇ ਮਨੁੱਖ ਦੇ ਹਰ ਵਰਗ ਦੇ ਵੱਖੋ-ਵੱਖ ਅੰਤ ਪਰਗਟ ਕੀਤੇ ਜਾਂਦੇ ਹਨ, ਅਤੇ ਇਹ ਸਮੁੱਚੇ ਜਹਾਨ ਨੂੰ ਜਿੱਤਣ ਦੇ ਕੰਮ (ਮੌਜੂਦਾ ਕੰਮ ਤੋਂ ਸ਼ੁਰੂ ਕਰਕੇ ਜਿੱਤਣ ਦੇ ਸਮੁੱਚੇ ਕੰਮ ਦੇ ਸਮੇਤ) ਦੇ ਦੌਰਾਨ ਕੀਤਾ ਜਾਵੇਗਾ। ਸਮੁੱਚੀ ਮਨੁੱਖਜਾਤੀ ਦੇ ਅੰਤ ਦਾ ਪ੍ਰਗਟਾਵਾ, ਤਾੜਨਾ ਦੇ ਦੌਰਾਨ ਅਤੇ ਅੰਤ ਦੇ ਦਿਨਾਂ ਦੇ ਜਿੱਤਣ ਦੇ ਕੰਮ ਦੇ ਦੌਰਾਨ, ਨਿਆਂ ਦੀ ਗੱਦੀ ਦੇ ਸਾਹਮਣੇ ਕੀਤਾ ਜਾਂਦਾ ਹੈ। ਲੋਕਾਂ ਦਾ ਕਿਸਮ ਦੇ ਅਨੁਸਾਰ ਵਰਗੀਕਰਣ ਲੋਕਾਂ ਨੂੰ ਉਨ੍ਹਾਂ ਦੇ ਮੂਲ ਵਰਗ ਵਿੱਚ ਵਾਪਸ ਭੇਜਣਾ ਨਹੀਂ ਹੈ, ਕਿਉਂਕਿ ਜਦੋਂ ਸਿਰਜਣਾ ਦੇ ਸਮੇਂ ਮਨੁੱਖ ਨੂੰ ਬਣਾਇਆ ਗਿਆ ਸੀ ਤਾਂ ਉਸ ਵੇਲੇ ਕੇਵਲ ਇੱਕ ਕਿਸਮ ਦਾ ਇਨਸਾਨ ਹੀ ਮੌਜੂਦ ਸੀ, ਆਦਮੀ ਅਤੇ ਔਰਤ ਵਿਚਲੀ ਇੱਕੋ ਇੱਕ ਵੰਡ। ਲੋਕਾਂ ਦੀਆਂ ਕਈ ਵੱਖਰੀਆਂ-ਵੱਖਰੀਆਂ ਕਿਸਮਾਂ ਨਹੀਂ ਸਨ। ਇਹ ਕੇਵਲ ਕਈ ਹਜ਼ਾਰ ਸਾਲਾਂ ਦੀ ਭ੍ਰਿਸ਼ਟਤਾ ਦੇ ਬਾਅਦ ਹੋਇਆ ਕਿ ਮਨੁੱਖਾਂ ਦੀਆਂ ਵੱਖੋ-ਵੱਖ ਕਿਸਮਾਂ ਉੱਭਰੀਆਂ ਹਨ, ਜਿਨ੍ਹਾਂ ਵਿੱਚੋਂ ਕੁਝ ਮਲੀਨ ਭ੍ਰਿਸ਼ਟ ਆਤਮਾਵਾਂ ਦੇ ਵੱਸ ਵਿੱਚ ਹਨ, ਕੁਝ ਬੁਰੀਆਂ ਭ੍ਰਿਸ਼ਟ ਆਤਮਾਵਾਂ ਦੇ ਵੱਸ ਵਿੱਚ ਹਨ, ਅਤੇ ਕੁਝ, ਜੋ ਜੀਵਨ ਦੇ ਰਾਹ ਦੀ ਖੋਜ ਕਰਦੇ ਹਨ, ਸਰਬਸ਼ਕਤੀਮਾਨ ਦੇ ਇਖਤਿਆਰ ਦੇ ਅਧੀਨ ਹਨ। ਕੇਵਲ ਇਸੇ ਪ੍ਰਕਾਰ ਲੋਕਾਂ ਵਿਚਕਾਰ ਵਰਗ ਹੌਲੀ-ਹੌਲੀ ਹੋਂਦ ਵਿੱਚ ਆਉਂਦੇ ਹਨ, ਅਤੇ ਕੇਵਲ ਇਸ ਤਰ੍ਹਾਂ ਲੋਕ ਮਨੁੱਖ ਦੇ ਬਹੁਤ ਵੱਡੇ ਪਰਿਵਾਰ ਵਿਚਲੇ ਵੱਖ-ਵੱਖ ਵਰਗਾਂ ਵਿੱਚ ਵੰਡੇ ਜਾਂਦੇ ਹਨ। ਸਾਰੇ ਲੋਕਾਂ ਦੇ ਵੱਖੋ-ਵੱਖ “ਪਿਤਾ” ਹੁੰਦੇ ਹਨ; ਇਸ ਤਰ੍ਹਾਂ ਨਹੀਂ ਹੈ ਕਿ ਹਰ ਇੱਕ ਪੂਰੀ ਤਰ੍ਹਾਂ ਸਰਬਸ਼ਕਤੀਮਾਨ ਦੇ ਇਖਤਿਆਰ ਦੇ ਅਧੀਨ ਹੈ, ਕਿਉਂਕਿ ਮਨੁੱਖ ਬਹੁਤ ਵਿਦ੍ਰੋਹੀ ਹੈ। ਧਰਮੀ ਨਿਆਂ ਹਰ ਕਿਸਮ ਦੇ ਮਨੁੱਖ ਦੀ ਅਸਲੀ ਫ਼ਿਤਰਤ ਦਾ ਖੁਲਾਸਾ ਕਰਦਾ ਹੈ, ਕੁਝ ਵੀ ਲੁਕਾਅ ਵਿੱਚ ਨਹੀਂ ਰੱਖਦਾ। ਚਾਨਣ ਵਿੱਚ ਹਰ ਕੋਈ ਆਪਣਾ ਉਚਿਤ ਚਿਹਰਾ ਦਿਖਾਉਂਦਾ ਹੈ। ਅੱਜ-ਕੱਲ੍ਹ ਮਨੁੱਖ ਉਸ ਪ੍ਰਕਾਰ ਦਾ ਨਹੀਂ ਰਿਹਾ ਜਿਵੇਂ ਉਹ ਮੂਲ ਰੂਪ ਵਿੱਚ ਸੀ, ਉਸ ਦੇ ਪੂਰਵਜਾਂ ਦੀ ਮੂਲ ਸਮਾਨਤਾ ਬਹੁਤ ਦੇਰ ਪਹਿਲਾਂ ਹੀ ਗਾਇਬ ਹੋ ਗਈ ਹੈ ਕਿਉਂਕਿ ਆਦਮ ਅਤੇ ਹੱਵਾਹ ਦੇ ਅਣਗਿਣਤ ਵੰਸ਼ਜਾਂ ਨੂੰ ਬਹੁਤ ਸਮਾਂ ਪਹਿਲਾਂ ਤੋਂ ਹੀ ਸ਼ਤਾਨ ਦੁਆਰਾ ਵੱਸ ਵਿੱਚ ਕੀਤਾ ਗਿਆ ਹੈ, ਉਹ ਕਦੇ ਵੀ ਦੁਬਾਰਾ ਸਵਰਗਸੂਰਜ ਨੂੰ ਜਾਣ ਨਹੀਂ ਪਾਉਂਦੇ, ਅਤੇ ਕਿਉਂਕਿ ਲੋਕਾਂ ਦੇ ਦਿਲ ਸ਼ਤਾਨ ਦੇ ਹਰ ਢੰਗ ਦੇ ਜ਼ਹਿਰ ਨਾਲ ਭਰੇ ਹੋਏ ਹਨ। ਇਸ ਲਈ, ਲੋਕਾਂ ਦੇ ਆਪਣੇ ਉਚਿਤ ਟਿਕਾਣੇ ਹੁੰਦੇ ਹਨ। ਇਸ ਦੇ ਇਲਾਵਾ, ਉਨ੍ਹਾਂ ਦੇ ਵੱਖੋ-ਵੱਖਰੇ ਜ਼ਹਿਰਾਂ ਦੇ ਅਧਾਰ ’ਤੇ ਉਨ੍ਹਾਂ ਦਾ ਕਿਸਮ ਦੇ ਅਨੁਸਾਰ ਵਰਗੀਕਰਣ ਕੀਤਾ ਜਾਂਦਾ ਹੈ, ਭਾਵ ਉਨ੍ਹਾਂ ਨੂੰ ਅੱਜ ਉਹ ਜਿੰਨੇ ਜਿੱਤੇ ਜਾ ਚੁੱਕੇ ਹਨ ਉਸ ਹੱਦ ਦੇ ਅਨੁਸਾਰ ਛਾਂਟਿਆ ਜਾਂਦਾ ਹੈ। ਮਨੁੱਖ ਦਾ ਅੰਤ ਅਜਿਹਾ ਨਹੀਂ ਹੈ ਜਿਸ ਨੂੰ ਸੰਸਾਰ ਦੀ ਸਿਰਜਣਾ ਦੇ ਸਮੇਂ ਤੋਂ ਪਹਿਲਾਂ ਨਿਰਧਾਰਤ ਕੀਤਾ ਗਿਆ ਹੋਵੇ। ਇਸ ਦਾ ਕਾਰਨ ਇਹ ਹੈ ਕਿ ਅਰੰਭ ਵਿੱਚ ਕੇਵਲ ਇੱਕ ਵਰਗ ਮੌਜੂਦ ਸੀ ਜਿਸ ਨੂੰ ਸਮੂਹਕ ਰੂਪ ਵਿੱਚ “ਮਨੁੱਖਜਾਤੀ” ਕਿਹਾ ਗਿਆ, ਅਤੇ ਅਰੰਭ ਵਿੱਚ ਮਨੁੱਖ ਸ਼ਤਾਨ ਦੁਆਰਾ ਭ੍ਰਿਸ਼ਟ ਨਹੀਂ ਕੀਤਾ ਗਿਆ ਸੀ, ਅਤੇ ਸਭ ਲੋਕ ਪਰਮੇਸ਼ੁਰ ਦੇ ਚਾਨਣ ਵਿੱਚ ਰਹਿੰਦੇ ਸਨ ਅਤੇ ਉਨ੍ਹਾਂ ਉੱਤੇ ਕੋਈ ਹਨੇਰਾ ਨਹੀਂ ਸੀ। ਪਰ ਸ਼ਤਾਨ ਦੁਆਰਾ ਮਨੁੱਖ ਨੂੰ ਭ੍ਰਿਸ਼ਟ ਕੀਤੇ ਜਾਣ ਤੋਂ ਬਾਅਦ ਸਭ ਕਿਸਮਾਂ ਅਤੇ ਪ੍ਰਕਾਰ ਦੇ ਲੋਕ—ਅਰਥਾਤ ਹਰ ਪ੍ਰਕਾਰ ਅਤੇ ਕਿਸਮਾਂ ਦੇ ਲੋਕ ਜੋ ਉਸ ਪਰਿਵਾਰ ਤੋਂ ਆਏ ਅਤੇ ਜਿਨ੍ਹਾਂ ਨੂੰ ਸਮੂਹਕ ਰੂਪ ਵਿੱਚ “ਮਨੁੱਖਜਾਤੀ” ਕਿਹਾ ਗਿਆ ਜੋ ਆਦਮੀ ਅਤੇ ਔਰਤਾਂ ਤੋਂ ਮਿਲ ਕੇ ਬਣੀ ਸੀ—ਸਮੁੱਚੀ ਧਰਤੀ ਉੱਪਰ ਫੈਲ ਗਏ। ਉਨ੍ਹਾਂ ਨੂੰ ਉਨ੍ਹਾਂ ਦੇ ਪੂਰਵਜ ਉਨ੍ਹਾਂ ਦੇ ਸਭ ਤੋਂ ਪੁਰਾਣੇ ਪੂਰਵਜਾਂ ਤੋਂ ਭਟਕਾ ਕੇ ਦੂਰ ਲੈ ਗਏ—ਅਰਥਾਤ ਉਸ ਮਨੁੱਖਜਾਤੀ ਤੋਂ ਜਿਸ ਵਿੱਚ ਆਦਮੀ ਅਤੇ ਔਰਤ ਸਨ (ਭਾਵ ਮੂਲ ਆਦਮ ਅਤੇ ਹੱਵਾਹ, ਉਨ੍ਹਾਂ ਦੇ ਸਭ ਤੋਂ ਪੁਰਾਣੇ ਪੂਰਵਜ)। ਉਸ ਵੇਲੇ ਕੇਵਲ ਇਸਰਾਏਲੀ ਉਹ ਲੋਕ ਸਨ ਜਿਨ੍ਹਾਂ ਦੀ ਧਰਤੀ ਉੱਪਰ ਯਹੋਵਾਹ ਅਗਵਾਈ ਕਰਦਾ ਸੀ। ਸਮੁੱਚੇ ਇਸਰਾਏਲ ਵਿੱਚੋਂ ਜੋ ਵੱਖੋ-ਵੱਖ ਕਿਸਮਾਂ ਦੇ ਲੋਕ (ਭਾਵ, ਮੂਲ ਘਰਾਣੇ ਦੇ ਟੱਬਰ ਵਿੱਚੋਂ) ਉੱਭਰ ਕੇ ਆਏ ਤਾਂ, ਉਨ੍ਹਾਂ ਨੇ ਯਹੋਵਾਹ ਦਾ ਮਾਰਗਦਰਸ਼ਨ ਗੁਆ ਲਿਆ। ਇਹ ਪਹਿਲੇ ਲੋਕ, ਜੋ ਮਨੁੱਖੀ ਸੰਸਾਰ ਦੇ ਮਾਮਲਿਆਂ ਤੋਂ ਪੂਰੀ ਤਰ੍ਹਾਂ ਅਣਜਾਣ ਸਨ, ਬਾਅਦ ਵਿੱਚ ਆਪਣੇ ਪੂਰਵਜਾਂ ਨਾਲ ਉਨ੍ਹਾਂ ਇਲਾਕਿਆਂ ਵਿੱਚ ਰਹਿਣ ਲਈ ਚਲੇ ਗਏ ਜੋ ਉਨ੍ਹਾਂ ਨੇ ਮੱਲੇ ਹੋਏ ਸਨ, ਜੋ ਕਿ ਅੱਜ ਤੱਕ ਜਾਰੀ ਹੈ। ਇਸ ਤਰ੍ਹਾਂ, ਕੀ ਉਹ ਇਸ ਗੱਲ ਤੋਂ ਅਣਜਾਣ ਹਨ ਕਿ ਉਹ ਯਹੋਵਾਹ ਤੋਂ ਭਟਕ ਕੇ ਦੂਰ ਕਿਵੇਂ ਗਏ ਅਤੇ ਅੱਜ ਤੱਕ ਹਰ ਪ੍ਰਕਾਰ ਦੀਆਂ ਮਲੀਨ ਭ੍ਰਿਸ਼ਟ ਆਤਮਾਵਾਂ, ਅਤੇ ਦੁਸ਼ਟ ਆਤਮਾਵਾਂ ਦੁਆਰਾ ਕਿਵੇਂ ਭ੍ਰਿਸ਼ਟ ਕੀਤੇ ਗਏ ਹਨ। ਜੋ ਹੁਣ ਤੱਕ ਡੂੰਘਾਈ ਨਾਲ ਭ੍ਰਿਸ਼ਟ ਕੀਤੇ ਗਏ ਹਨ ਅਤੇ ਜਿਨ੍ਹਾਂ ਵਿੱਚ ਜ਼ਹਿਰ ਘੋਲਿਆ ਗਿਆ ਹੈ—ਜਿਨ੍ਹਾਂ ਨੂੰ ਅੰਤ ਵਿੱਚ ਬਚਾਇਆ ਨਹੀਂ ਜਾ ਸਕਦਾ—ਉਨ੍ਹਾਂ ਕੋਲ ਆਪਣੇ ਪੂਰਵਜਾਂ ਅਰਥਾਤ ਮਲੀਨ ਭ੍ਰਿਸ਼ਟ ਆਤਮਾਵਾਂ ਜਿਨ੍ਹਾਂ ਨੇ ਉਨ੍ਹਾਂ ਨੂੰ ਭ੍ਰਿਸ਼ਟ ਕੀਤਾ ਹੈ, ਦੇ ਨਾਲ ਜਾਣ ਦੇ ਇਲਾਵਾ ਕੋਈ ਹੋਰ ਚਾਰਾ ਨਹੀਂ ਹੋਵੇਗਾ। ਜਿਹੜੇ ਅੰਤ ਵਿੱਚ ਬਚਾਏ ਜਾ ਸਕਣਗੇ ਉਹ ਮਨੁੱਖਜਾਤੀ ਦੇ ਅਸਲ ਟਿਕਾਣੇ ’ਤੇ ਚਲੇ ਜਾਣਗੇ, ਭਾਵ ਉਸ ਅੰਤ ’ਤੇ ਜਿਹੜਾ ਬਚਾਏ ਅਤੇ ਜਿੱਤੇ ਹੋਇਆਂ ਲਈ ਰਾਖਵਾਂ ਰੱਖਿਆ ਹੋਇਆ ਹੈ। ਜੋ ਬਚਾਏ ਜਾ ਸਕਦੇ ਹਨ ਉਨ੍ਹਾਂ ਨੂੰ ਬਚਾਉਣ ਲਈ ਸਭ ਕੁਝ ਕੀਤਾ ਜਾਵੇਗਾ—ਪਰ ਜੋ ਲੋਕ ਸੰਵੇਦਨਹੀਣ ਅਤੇ ਲਾਇਲਾਜ ਹਨ ਉਨ੍ਹਾਂ ਕੋਲ ਤਾੜਨਾ ਦੇ ਅਥਾਹ-ਕੁੰਡ ਵਿੱਚ ਆਪਣੇ ਪੂਰਵਜਾਂ ਦੇ ਪਿੱਛੇ ਜਾਣ ਦੇ ਸਿਵਾ ਕੋਈ ਹੋਰ ਚਾਰਾ ਨਹੀਂ ਹੋਵੇਗਾ। ਇਹ ਨਾ ਸੋਚ ਕਿ ਤੇਰਾ ਅੰਤ ਪਹਿਲਾਂ ਤੋਂ ਹੀ ਨਿਰਧਾਰਤ ਕੀਤਾ ਗਿਆ ਸੀ ਅਤੇ ਕੇਵਲ ਹੁਣੇ ਉਜਾਗਰ ਕੀਤਾ ਗਿਆ ਹੈ। ਜੇ ਤੂੰ ਇਸ ਪ੍ਰਕਾਰ ਸੋਚਦਾ ਹੈਂ ਤਾਂ ਕੀ ਤੂੰ ਭੁੱਲ ਗਿਆ ਹੈਂ ਕਿ ਮਨੁੱਖਜਾਤੀ ਦੀ ਸ਼ੁਰੂਆਤੀ ਸਿਰਜਣਾ ਦੇ ਦੌਰਾਨ ਕੋਈ ਵੱਖਰਾ ਸ਼ਤਾਨੀ ਵਰਗ ਨਹੀਂ ਸਿਰਜਿਆ ਗਿਆ ਸੀ? ਕੀ ਤੂੰ ਭੁੱਲ ਗਿਆ ਹੈਂ ਕਿ ਆਦਮ ਅਤੇ ਹੱਵਾਹ ਤੋਂ ਬਣੀ ਕੇਵਲ ਇੱਕ ਮਨੁੱਖਜਾਤੀ ਸਿਰਜੀ ਗਈ ਸੀ (ਭਾਵ ਕੇਵਲ ਆਦਮੀ ਅਤੇ ਔਰਤ ਸਿਰਜੇ ਗਏ ਸਨ)? ਜੇ ਤੂੰ ਸ਼ੁਰੂ ਵਿੱਚ ਸ਼ਤਾਨ ਦਾ ਵੰਸ਼ਜ ਹੁੰਦਾ ਤਾਂ ਕੀ ਇਸ ਦਾ ਮਤਲਬ ਇਹ ਨਹੀਂ ਹੋਣਾ ਸੀ ਕਿ ਜਦੋਂ ਯਹੋਵਾਹ ਨੇ ਮਨੁੱਖ ਨੂੰ ਸਿਰਜਿਆ ਤਾਂ ਉਸ ਨੇ ਇੱਕ ਸ਼ਤਾਨੀ ਸਮੂਹ ਨੂੰ ਆਪਣੀ ਸ੍ਰਿਸ਼ਟੀ ਵਿੱਚ ਸ਼ਾਮਲ ਕੀਤਾ ਸੀ? ਕੀ ਉਹ ਕੁਝ ਇਸ ਪ੍ਰਕਾਰ ਦਾ ਕਰ ਸਕਦਾ ਸੀ? ਉਸ ਨੇ ਮਨੁੱਖ ਨੂੰ ਆਪਣੀ ਗਵਾਹੀ ਦੇ ਵਾਸਤੇ ਸਿਰਜਿਆ; ਉਸ ਨੇ ਮਨੁੱਖ ਨੂੰ ਆਪਣੀ ਵਡਿਆਈ ਦੇ ਵਾਸਤੇ ਸਿਰਜਿਆ। ਉਹ ਜਾਣ-ਬੁੱਝ ਕੇ ਸ਼ਤਾਨ ਦੀ ਸੰਤਾਨ ਦੇ ਇੱਕ ਵਰਗ ਨੂੰ ਆਪਣਾ ਵਿਰੋਧ ਕਰਨ ਲਈ ਕਿਉਂ ਸਿਰਜਦਾ? ਯਹੋਵਾਹ ਇਸ ਤਰ੍ਹਾਂ ਦਾ ਕੰਮ ਕਿਵੇਂ ਕਰ ਸਕਦਾ ਸੀ? ਜੇ ਉਸ ਨੇ ਇੰਝ ਕੀਤਾ ਹੁੰਦਾ ਤਾਂ ਉਸ ਨੂੰ ਧਰਮੀ ਪਰਮੇਸ਼ੁਰ ਕਿਸ ਨੇ ਕਹਿਣਾ ਸੀ? ਹੁਣ ਜਦ ਮੈਂ ਇਹ ਕਹਿੰਦਾ ਹਾਂ ਕਿ ਤੁਹਾਡੇ ਵਿੱਚੋਂ ਕੁਝ ਲੋਕ ਅੰਤ ਵਿੱਚ ਸ਼ਤਾਨ ਦੇ ਨਾਲ ਜਾਣਗੇ ਤਾਂ ਇਸ ਦਾ ਅਰਥ ਇਹ ਨਹੀਂ ਹੈ ਕਿ ਤੂੰ ਸ਼ੁਰੂ ਤੋਂ ਹੀ ਸ਼ਤਾਨ ਦੇ ਨਾਲ ਸੀ; ਬਲਕਿ ਇਸ ਦਾ ਅਰਥ ਇਹ ਹੈ ਕਿ ਤੇਰੇ ਵਿੱਚ ਇੰਨਾ ਨਿਘਾਰ ਆ ਚੁੱਕਾ ਹੈ ਕਿ ਜੇ ਪਰਮੇਸ਼ੁਰ ਨੇ ਤੈਨੂੰ ਬਚਾਉਣ ਦੀ ਕੋਸ਼ਿਸ਼ ਕੀਤੀ ਵੀ ਹੈ, ਤਾਂ ਵੀ ਤੂੰ ਅਜੇ ਤੱਕ ਉਸ ਮੁਕਤੀ ਨੂੰ ਪ੍ਰਾਪਤ ਕਰਨ ਵਿੱਚ ਅਸਫਲ ਹੋਇਆ ਹੈਂ। ਇਸ ਲਈ ਤੇਰਾ ਸ਼ਤਾਨ ਦੇ ਨਾਲ ਵਰਗੀਕਰਣ ਕਰਨ ਦੇ ਇਲਾਵਾ ਹੋਰ ਕੋਈ ਚਾਰਾ ਨਹੀਂ ਬਚਿਆ ਹੈ। ਇਸ ਦਾ ਕਾਰਨ ਕੇਵਲ ਇਹ ਹੈ ਕਿ ਤੂੰ ਮੁਕਤੀ ਪ੍ਰਦਾਨ ਕੀਤੇ ਜਾਣ ਤੋਂ ਪਰੇ ਹੈਂ, ਇਸ ਲਈ ਨਹੀਂ ਕਿ ਪਰਮੇਸ਼ੁਰ ਤੇਰੇ ਪ੍ਰਤੀ ਅਧਰਮੀ ਹੈ ਅਤੇ ਉਸ ਨੇ ਜਾਣ-ਬੁੱਝ ਕੇ ਤੇਰੇ ਨਸੀਬ ਨੂੰ ਸ਼ਤਾਨ ਦੇ ਪ੍ਰਤੱਖ ਰੂਪ ਵਜੋਂ ਨਿਯਤ ਕੀਤਾ ਹੈ ਅਤੇ ਫਿਰ ਤੈਨੂੰ ਸ਼ਤਾਨ ਦੇ ਵਰਗ ਵਿੱਚ ਰੱਖਦਾ ਹੈ ਅਤੇ ਉਦੇਸ਼ਪੂਰਵਕ ਤੈਨੂੰ ਦੁਖ ਸਹਾਰਦਿਆਂ ਦੇਖਣਾ ਚਾਹੁੰਦਾ ਹੈ। ਇਹ ਜਿੱਤਣ ਦੇ ਕੰਮ ਦਾ ਅੰਦਰੂਨੀ ਸੱਚ ਨਹੀਂ ਹੈ। ਜੇ ਤੇਰਾ ਇਹੋ ਮੰਨਣਾ ਹੈ, ਫਿਰ ਤੇਰੀ ਸਮਝ ਬਹੁਤ ਇੱਕ-ਤਰਫ਼ੀ ਹੈ! ਜਿੱਤ ਦੇ ਆਖਰੀ ਪੜਾਅ ਦਾ ਮਕਸਦ ਲੋਕਾਂ ਨੂੰ ਬਚਾਉਣਾ ਅਤੇ ਉਨ੍ਹਾਂ ਦੇ ਅੰਤਾਂ ਨੂੰ ਉਜਾਗਰ ਕਰਨਾ ਹੈ। ਇਹ ਨਿਆਂ ਦੇ ਦੁਆਰਾ ਲੋਕਾਂ ਦੇ ਪਤਨ ਦਾ ਖੁਲਾਸਾ ਕਰਨ ਲਈ ਹੈ ਤਾਂ ਜੋ ਉਨ੍ਹਾਂ ਤੋਂ ਪਛਤਾਵਾ ਕਰਵਾਇਆ ਜਾਵੇ, ਉਨ੍ਹਾਂ ਨੂੰ ਉਠਾ ਕੇ ਜੀਵਨ ਅਤੇ ਮਨੁੱਖੀ ਜੀਵਨ ਦੇ ਸਹੀ ਰਾਹ ਦੀ ਖੋਜ ਕਰਵਾਈ ਜਾਵੇ। ਇਹ ਇਸ ਲਈ ਹੈ ਕਿ ਇਨ੍ਹਾਂ ਸੁੰਨ ਅਤੇ ਮੂੜ੍ਹ ਲੋਕਾਂ ਦੇ ਦਿਲਾਂ ਨੂੰ ਜਗਾਇਆ ਜਾਵੇ, ਅਤੇ ਉਨ੍ਹਾਂ ਨੂੰ ਨਿਆਂ ਦੇ ਦੁਆਰਾ ਉਨ੍ਹਾਂ ਦਾ ਅੰਦਰੂਨੀ ਵਿਦ੍ਰੋਹ ਦਿਖਾਇਆ ਜਾਵੇ। ਹਾਲਾਂਕਿ ਜੇ ਲੋਕ ਅਜੇ ਵੀ ਪਛਤਾਵਾ ਕਰਨ ਦੇ ਅਯੋਗ ਹਨ, ਅਜੇ ਵੀ ਮਨੁੱਖੀ ਜੀਵਨ ਦੇ ਸਹੀ ਰਾਹ ਨੂੰ ਖੋਜਣ ਦੇ ਅਯੋਗ ਹਨ, ਅਤੇ ਇਨ੍ਹਾਂ ਭ੍ਰਿਸ਼ਟਤਾਵਾਂ ਨੂੰ ਛੱਡਣ ਦੇ ਅਯੋਗ ਹਨ ਤਾਂ ਉਨ੍ਹਾਂ ਨੂੰ ਮੁਕਤੀ ਪ੍ਰਦਾਨ ਨਹੀਂ ਕੀਤੀ ਜਾ ਸਕਦੀ, ਅਤੇ ਉਨ੍ਹਾਂ ਨੂੰ ਸ਼ਤਾਨ ਦੁਆਰਾ ਨਿਗਲਿਆ ਜਾਵੇਗਾ। ਪਰਮੇਸ਼ੁਰ ਦੀ ਜਿੱਤ ਦੀ ਅਜਿਹੀ ਮਹੱਤਤਾ ਹੈ: ਲੋਕਾਂ ਨੂੰ ਬਚਾਉਣਾ ਅਤੇ ਉਨ੍ਹਾਂ ਨੂੰ ਉਨ੍ਹਾਂ ਦੇ ਅੰਤ ਵੀ ਦਿਖਾਉਣਾ। ਚੰਗੇ ਅੰਤ, ਬੁਰੇ ਅੰਤ—ਇਹ ਸਭ ਜਿੱਤਣ ਦੇ ਕੰਮ ਦੁਆਰਾ ਉਜਾਗਰ ਕੀਤੇ ਜਾਂਦੇ ਹਨ। ਲੋਕਾਂ ਨੂੰ ਬਚਾਇਆ ਜਾਵੇਗਾ ਜਾਂ ਸਰਾਪਿਆ ਜਾਵੇਗਾ, ਇਹ ਸਭ ਜਿੱਤਣ ਦੇ ਕੰਮ ਦੇ ਦੌਰਾਨ ਉਜਾਗਰ ਕੀਤਾ ਜਾਂਦਾ ਹੈ।

ਅੰਤ ਦੇ ਦਿਨ ਉਹ ਹਨ ਜਦੋਂ ਸਾਰੀਆਂ ਚੀਜ਼ਾਂ ਦਾ, ਜਿੱਤ ਦੇ ਦੁਆਰਾ, ਉਨ੍ਹਾਂ ਦੀਆਂ ਕਿਸਮ ਦੇ ਅਨੁਸਾਰ ਵਰਗੀਕਰਣ ਕੀਤਾ ਜਾਵੇਗਾ। ਜਿੱਤਣਾ ਅੰਤ ਦੇ ਦਿਨਾਂ ਦਾ ਕੰਮ ਹੈ; ਦੂਜੇ ਸ਼ਬਦਾਂ ਵਿੱਚ, ਹਰ ਮਨੁੱਖ ਦੇ ਪਾਪਾਂ ਦਾ ਨਿਆਂ ਅੰਤਲੇ ਦਿਨਾਂ ਦਾ ਕੰਮ ਹੈ। ਨਹੀਂ ਤਾਂ ਲੋਕਾਂ ਦਾ ਵਰਗੀਕਰਣ ਕਿਵੇਂ ਕੀਤਾ ਜਾ ਸਕੇਗਾ? ਵਰਗੀਕਰਣ ਦਾ ਕੰਮ ਜੋ ਤੁਹਾਡੇ ਵਿਚਕਾਰ ਕੀਤਾ ਜਾਂਦਾ ਹੈ ਉਹ ਸਮੁੱਚੇ ਜਹਾਨ ਵਿੱਚ ਅਜਿਹੇ ਕੰਮ ਦਾ ਅਰੰਭ ਹੈ। ਇਸ ਤੋਂ ਬਾਅਦ, ਸਾਰੇ ਦੇਸ਼ਾਂ ਅਤੇ ਸਾਰੀਆਂ ਕੌਮਾਂ ਵਿੱਚੋਂ ਲੋਕ ਵੀ ਜਿੱਤਣ ਦੇ ਕੰਮ ਦੇ ਅਧੀਨ ਲਿਆਂਦੇ ਜਾਣਗੇ। ਭਾਵ, ਸ੍ਰਿਸ਼ਟੀ ਦੇ ਹਰ ਇੱਕ ਮਨੁੱਖ ਦਾ, ਨਿਆਂ ਵਾਸਤੇ ਨਿਆਂ ਦੀ ਗੱਦੀ ਦੇ ਅੱਗੇ ਆਉਣ ’ਤੇ, ਉਸ ਦੀ ਕਿਸਮ ਦੇ ਅਨੁਸਾਰ ਵਰਗੀਕਰਣ ਕੀਤਾ ਜਾਵੇਗਾ। ਕੋਈ ਵੀ ਮਨੁੱਖ ਜਾਂ ਕੋਈ ਵੀ ਚੀਜ਼ ਇਸ ਤਾੜਨਾ ਅਤੇ ਨਿਆਂ ਨੂੰ ਸਹਿਣ ਤੋਂ ਬਚ ਨਹੀਂ ਸਕਦੀ, ਨਾ ਹੀ ਕੋਈ ਮਨੁੱਖ ਜਾਂ ਚੀਜ਼ ਅਜਿਹੀ ਹੈ ਜਿਸ ਦਾ ਕਿਸਮ ਅਨੁਸਾਰ ਵਰਗੀਕਰਣ ਨਹੀਂ ਕੀਤਾ ਜਾਵੇਗਾ; ਹਰ ਇੱਕ ਮਨੁੱਖ ਨੂੰ ਵਰਗ ਵਿੱਚ ਰੱਖਿਆ ਜਾਵੇਗਾ, ਕਿਉਂਕਿ ਸਭ ਚੀਜ਼ਾਂ ਦਾ ਅੰਤ ਨਜ਼ਦੀਕ ਆਉਂਦਾ ਹੈ ਅਤੇ ਜੋ ਕੁਝ ਵੀ ਅਕਾਸ਼ਾਂ ਵਿੱਚ ਅਤੇ ਧਰਤੀ ਉੱਪਰ ਮੌਜੂਦ ਹੈ ਆਪਣੇ ਸਿੱਟੇ ’ਤੇ ਪਹੁੰਚ ਗਿਆ ਹੈ। ਮਨੁੱਖ ਮਨੁੱਖੀ ਹੋਂਦ ਦੇ ਅੰਤਲੇ ਦਿਨਾਂ ਤੋਂ ਕਿਵੇਂ ਬਚ ਸਕੇਗਾ? ਅਤੇ ਇਸ ਲਈ, ਕਿੰਨੀ ਦੇਰ ਤੱਕ ਤੇਰੇ ਅਣਆਗਿਆਕਾਰੀ ਦੇ ਕੰਮ ਜਾਰੀ ਰਹਿ ਸਕਦੇ ਹਨ? ਕੀ ਤੁਸੀਂ ਨਹੀਂ ਦੇਖ ਸਕਦੇ ਕਿ ਤੁਹਾਡੇ ਅੰਤਲੇ ਦਿਨ ਨਿਕਟ ਹਨ? ਜੋ ਪਰਮੇਸ਼ੁਰ ਦਾ ਆਦਰ ਕਰਦੇ ਹਨ ਅਤੇ ਉਸ ਦੇ ਪ੍ਰਗਟਾਵੇ ਦੀ ਤਾਂਘ ਰੱਖਦੇ ਹਨ ਉਹ ਪਰਮੇਸ਼ੁਰ ਦੀ ਧਾਰਮਿਕਤਾ ਦੇ ਪ੍ਰਗਟਾਵੇ ਦੇ ਦਿਨ ਨੂੰ ਕਿਉਂ ਨਹੀਂ ਦੇਖ ਸਕਦੇ? ਉਹ ਭਲਾਈ ਦਾ ਅੰਤਲਾ ਇਨਾਮ ਕਿਉਂ ਨਹੀਂ ਪ੍ਰਾਪਤ ਕਰਨਗੇ? ਕੀ ਤੂੰ ਉਹ ਹੈਂ ਜੋ ਭਲਾਈ ਕਰਦਾ ਹੈ, ਜਾਂ ਉਹ ਜੋ ਬੁਰਾਈ ਕਰਦਾ ਹੈ? ਕੀ ਤੂੰ ਉਹ ਹੈਂ ਜੋ ਧਰਮੀ ਨਿਆਂ ਨੂੰ ਸਵੀਕਾਰ ਕਰਦਾ ਹੈ ਅਤੇ ਫਿਰ ਆਗਿਆਕਾਰੀ ਕਰਦਾ ਹੈ, ਜਾਂ ਤੂੰ ਉਹ ਹੈਂ ਜੋ ਧਰਮੀ ਨਿਆਂ ਨੂੰ ਸਵੀਕਾਰ ਕਰਦਾ ਹੈ ਅਤੇ ਫਿਰ ਸਰਾਪਿਆ ਜਾਂਦਾ ਹੈ? ਕੀ ਤੂੰ ਚਾਣਨ ਵਿੱਚ ਨਿਆਂ ਦੀ ਗੱਦੀ ਦੇ ਅੱਗੇ ਜੀਉਂਦਾ ਹੈਂ ਜਾਂ ਕੀ ਤੂੰ ਪਤਾਲ ਦੇ ਹਨੇਰੇ ਦੇ ਦਰਮਿਆਨ ਰਹਿੰਦਾ ਹੈਂ? ਕੀ ਤੂੰ ਉਹ ਨਹੀਂ ਹੈਂ ਜੋ ਖੁਦ ਸਪਸ਼ਟਤਾ ਨਾਲ ਜਾਣਦਾ ਹੈਂ ਕਿ ਉਸ ਦਾ ਅੰਤ ਇਨਾਮ ਵਾਲਾ ਹੋਵੇਗਾ ਜਾਂ ਸਜ਼ਾ ਵਾਲਾ ਹੋਵੇਗਾ? ਕੀ ਤੂੰ ਉਹ ਨਹੀਂ ਹੈਂ ਜੋ ਸਭ ਤੋਂ ਜ਼ਿਆਦਾ ਸਪਸ਼ਟਤਾ ਅਤੇ ਡੂੰਘਾਈ ਨਾਲ ਜਾਣਦਾ ਅਤੇ ਸਮਝਦਾ ਹੈਂ ਕਿ ਪਰਮੇਸ਼ੁਰ ਧਰਮੀ ਹੈ? ਤਾਂ ਫਿਰ ਤੇਰਾ ਵਤੀਰਾ ਅਤੇ ਦਿਲ ਕਿਸ ਤਰ੍ਹਾਂ ਦੇ ਹਨ? ਜਦੋਂ ਮੈਂ ਅੱਜ ਤੈਨੂੰ ਜਿੱਤਦਾ ਹਾਂ, ਕੀ ਤੂੰ ਸੱਚਮੁੱਚ ਹੀ ਚਾਹੁੰਦਾ ਹੈਂ ਕਿ ਮੈਂ ਤੈਨੂੰ ਵਿਆਖਿਆ ਕਰ ਕੇ ਦੱਸਾਂ ਕਿ ਤੇਰਾ ਵਤੀਰਾ ਚੰਗਾ ਹੈ ਜਾਂ ਬੁਰਾ? ਤੂੰ ਮੇਰੇ ਲਈ ਕਿੰਨਾ ਕੁਝ ਤਿਆਗਿਆ ਹੈ? ਤੂੰ ਕਿੰਨੀ ਸ਼ਰਧਾ ਨਾਲ ਮੇਰੀ ਉਪਾਸਨਾ ਕਰਦਾ ਹੈਂ? ਕੀ ਤੂੰ ਖੁਦ ਸਭ ਤੋਂ ਜ਼ਿਆਦਾ ਸਪਸ਼ਟਤਾ ਨਾਲ ਨਹੀਂ ਜਾਣਦਾ ਹੈਂ ਕਿ ਤੂੰ ਮੇਰੇ ਪ੍ਰਤੀ ਕਿਵੇਂ ਵਿਹਾਰ ਕਰਦਾ ਹੈਂ? ਤੈਨੂੰ ਹਰ ਕਿਸੇ ਨਾਲੋਂ ਜ਼ਿਆਦਾ ਚੰਗੀ ਤਰ੍ਹਾਂ ਪਤਾ ਹੋਣਾ ਚਾਹੀਦਾ ਹੈ ਕਿ ਆਖਰ ਵਿੱਚ ਤੇਰਾ ਅੰਤ ਕਿਸ ਪ੍ਰਕਾਰ ਦਾ ਹੋਵੇਗਾ! ਮੈਂ ਤੈਨੂੰ ਸੱਚਾਈ ਨਾਲ ਦੱਸਦਾ ਹਾਂ: ਮੈਂ ਕੇਵਲ ਮਨੁੱਖਜਾਤੀ ਨੂੰ ਸਿਰਜਿਆ, ਅਤੇ ਮੈਂ ਤੈਨੂੰ ਸਿਰਜਿਆ, ਪਰ ਮੈਂ ਤੈਨੂੰ ਸ਼ਤਾਨ ਦੇ ਹੱਥ ਨਹੀਂ ਫੜਾਇਆ; ਨਾ ਹੀ ਮੈਂ ਜਾਣ-ਬੁੱਝ ਕੇ ਤੈਨੂੰ ਮੇਰੇ ਪ੍ਰਤੀ ਵਿਦ੍ਰੋਹ ਕਰਨ ਜਾਂ ਮੇਰਾ ਵਿਰੋਧ ਕਰਨ ਲਈ ਮਜਬੂਰ ਕੀਤਾ ਤਾਂ ਕਿ ਤੂੰ ਮੇਰੇ ਤੋਂ ਸਜ਼ਾ ਪ੍ਰਾਪਤ ਕਰੇਂ। ਕੀ ਇਹ ਸਭ ਬਿਪਤਾਵਾਂ ਅਤੇ ਕਸ਼ਟ ਇਸ ਕਰਕੇ ਨਹੀਂ ਕਿਉਂਕਿ ਤੁਹਾਡੇ ਦਿਲ ਬਹੁਤ ਜ਼ਿਆਦਾ ਸਖ਼ਤ ਹਨ ਅਤੇ ਤੁਹਾਡੇ ਵਤੀਰੇ ਬਹੁਤ ਜ਼ਿਆਦਾ ਘ੍ਰਿਣਾਯੋਗ ਹਨ? ਸੋ ਇਸ ਲਈ ਜੋ ਅੰਤ ਤੁਹਾਡਾ ਹੋਵੇਗਾ ਕੀ ਉਹ ਤੁਹਾਡੇ ਦੁਆਰਾ ਹੀ ਨਿਰਧਾਰਤ ਨਹੀਂ ਕੀਤਾ ਗਿਆ ਹੈ? ਕੀ ਤੁਸੀਂ ਹਰ ਕਿਸੇ ਨਾਲੋਂ ਬਿਹਤਰ ਆਪਣੇ ਦਿਲਾਂ ਵਿੱਚ ਨਹੀਂ ਜਾਣਦੇ ਹੋ ਕਿ ਤੁਹਾਡਾ ਅੰਤ ਕਿਵੇਂ ਹੋਵੇਗਾ? ਮੇਰਾ ਲੋਕਾਂ ਨੂੰ ਜਿੱਤਣ ਦਾ ਕਾਰਨ ਉਨ੍ਹਾਂ ਨੂੰ ਉਜਾਗਰ ਕਰਨਾ ਹੈ ਅਤੇ ਇਸ ਤੋਂ ਵੀ ਵੱਧ ਤੇਰੇ ਲਈ ਮੁਕਤੀ ਨੂੰ ਲਿਆਉਣਾ ਹੈ। ਇਹ ਤੈਨੂੰ ਬੁਰਾਈ ਕਰਨ ਲਈ ਮਜਬੂਰ ਕਰਨਾ ਨਹੀਂ ਹੈ, ਨਾ ਹੀ ਇਹ ਤੈਨੂੰ ਜਾਣ-ਬੁੱਝ ਕੇ ਨਰਕ ਦੀ ਬਰਬਾਦੀ ਵਿੱਚ ਜਾਣ ਲਈ ਮਜਬੂਰ ਕਰਨਾ ਹੈ। ਜਦੋਂ ਸਮਾਂ ਆਉਂਦਾ ਹੈ, ਤੇਰੀ ਸਾਰੀ ਵੱਡੀ ਪੀੜਾ, ਤੇਰਾ ਰੋਣਾ ਅਤੇ ਦੰਦਾਂ ਨੂੰ ਪੀਸਣਾ—ਕੀ ਇਹ ਸਭ ਕੁਝ ਤੇਰੇ ਆਪਣੇ ਪਾਪਾਂ ਦੀ ਵਜ੍ਹਾ ਤੋਂ ਨਹੀਂ ਹੋਵੇਗਾ? ਇਸ ਤਰ੍ਹਾਂ, ਕੀ ਤੇਰੀ ਆਪਣੀ ਭਲਾਈ ਜਾਂ ਤੇਰੀ ਆਪਣੀ ਬੁਰਾਈ ਹੀ ਤੇਰਾ ਸਭ ਤੋਂ ਵਧੀਆ ਨਿਆਂ ਨਹੀਂ ਹੈ? ਕੀ ਇਹ ਇਸ ਗੱਲ ਦਾ ਸਭ ਤੋਂ ਵਧੀਆ ਸਬੂਤ ਨਹੀਂ ਹੈ ਕਿ ਤੇਰਾ ਅੰਤ ਕੀ ਹੋਵੇਗਾ?

ਅੱਜ ਮੈਂ ਚੀਨ ਵਿੱਚ ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕਾਂ ਦੇ ਵਿਚਕਾਰ ਉਨ੍ਹਾਂ ਦੇ ਸਾਰੇ ਵਿਦ੍ਰੋਹੀ ਸੁਭਾਵਾਂ ਨੂੰ ਉਜਾਗਰ ਕਰਨ ਅਤੇ ਉਨ੍ਹਾਂ ਦੀ ਸਾਰੀ ਕਰੂਪਤਾ ਤੋਂ ਮਖੌਟਾ ਉਤਾਰਨ ਦਾ ਕੰਮ ਕਰਦਾ ਹਾਂ, ਅਤੇ ਇਹ ਮੈਨੂੰ ਉਹ ਸਭ ਬੋਲਣ ਲਈ ਸੰਦਰਭ ਪ੍ਰਦਾਨ ਕਰਦਾ ਹੈ ਜੋ ਮੈਨੂੰ ਬੋਲਣ ਦੀ ਜ਼ਰੂਰਤ ਹੈ। ਇਸ ਦੇ ਬਾਅਦ, ਜਦੋਂ ਮੈਂ ਸਮੁੱਚੇ ਜਹਾਨ ਨੂੰ ਜਿੱਤਣ ਦੇ ਕੰਮ ਦਾ ਅਗਲਾ ਪੜਾਅ ਪੂਰਾ ਕਰਦਾ ਹਾਂ, ਤਾਂ ਮੈਂ ਤੁਹਾਡੇ ਉੱਪਰ ਆਪਣੇ ਨਿਆਂ ਨੂੰ ਸਾਰੇ ਜਹਾਨ ਦੇ ਹਰ ਵਿਅਕਤੀ ਦੇ ਕੁਧਰਮ ਦਾ ਨਿਆਂ ਕਰਨ ਲਈ ਇਸਤੇਮਾਲ ਕਰਾਂਗਾ, ਕਿਉਂਕਿ ਤੁਸੀਂ ਲੋਕ ਮਨੁੱਖਜਾਤੀ ਵਿਚਲੇ ਵਿਦ੍ਰੋਹ ਦੇ ਪ੍ਰਤੀਨਿਧੀ ਹੋ। ਤੁਹਾਡੇ ਵਿੱਚੋਂ ਜੋ ਸਾਹਮਣੇ ਨਹੀਂ ਆ ਸਕਦੇ ਉਹ ਕੇਵਲ ਖੁੰਢੀਆਂ ਤਲਵਾਰਾਂ ਅਤੇ ਇਸਤੇਮਾਲ ਦੀਆਂ ਵਸਤਾਂ ਬਣ ਜਾਣਗੇ, ਜਦਕਿ ਜੋ ਸਾਹਮਣੇ ਆ ਸਕਦੇ ਹਨ ਉਨ੍ਹਾਂ ਦਾ ਇਸਤੇਮਾਲ ਕੀਤਾ ਜਾਵੇਗਾ। ਮੈਂ ਇਹ ਕਿਉਂ ਕਹਿੰਦਾ ਹਾਂ ਕਿ ਜੋ ਸਾਹਮਣੇ ਨਹੀਂ ਆ ਸਕਦੇ ਉਹ ਖੁੰਢੀਆਂ ਤਲਵਾਰਾਂ ਵਜੋਂ ਕੰਮ ਆਉਣਗੇ? ਇਸ ਦੀ ਵਜ੍ਹਾ ਇਹ ਹੈ ਕਿ ਮੇਰੇ ਵਰਤਮਾਨ ਵਚਨ ਅਤੇ ਕੰਮ ਇਹ ਸਾਰੇ ਤੁਹਾਡੇ ਪਿਛੋਕੜ ਉੱਪਰ ਨਿਸ਼ਾਨਾ ਸਾਧਦੇ ਹਨ, ਅਤੇ ਕਿਉਂਕਿ ਤੁਸੀਂ ਮਨੁੱਖਜਾਤੀ ਵਿਚਲੇ ਵਿਦ੍ਰੋਹ ਦੇ ਪ੍ਰਤੀਨਿਧੀ ਅਤੇ ਪ੍ਰਤੀਕ ਬਣ ਗਏ ਹੋ। ਬਾਅਦ ਵਿੱਚ, ਮੈਂ ਇਨ੍ਹਾਂ ਵਚਨਾਂ ਨੂੰ ਜੋ ਤੁਹਾਨੂੰ ਜਿੱਤਦੇ ਹਨ ਵਿਦੇਸ਼ਾਂ ਵਿੱਚ ਲੈ ਜਾਵਾਂਗਾ ਅਤੇ ਇਨ੍ਹਾਂ ਦਾ ਇਸਤੇਮਾਲ ਉੱਥੇ ਲੋਕਾਂ ਨੂੰ ਜਿੱਤਣ ਲਈ ਕਰਾਂਗਾ, ਫਿਰ ਵੀ ਤੂੰ ਉਨ੍ਹਾਂ ਨੂੰ ਪ੍ਰਾਪਤ ਨਹੀਂ ਕੀਤਾ ਹੋਵੇਗਾ। ਕੀ ਇਹ ਤੈਨੂੰ ਖੁੰਢੀ ਤਲਵਾਰ ਨਹੀਂ ਬਣਾਵੇਗਾ? ਸਮੁੱਚੀ ਮਨੁੱਖਤਾ ਦੇ ਭ੍ਰਿਸ਼ਟ ਸੁਭਾਵਾਂ, ਮਨੁੱਖ ਦੇ ਵਿਦ੍ਰੋਹੀ ਕਾਰਜਾਂ, ਅਤੇ ਮਨੁੱਖ ਦੇ ਕਰੂਪ ਚਿਹਰੇ ਅਤੇ ਸਰੂਪ—ਇਹ ਸਭ ਅੱਜ ਤੁਹਾਨੂੰ ਜਿੱਤਣ ਲਈ ਇਸਤੇਮਾਲ ਕੀਤੇ ਗਏ ਵਚਨਾਂ ਵਿੱਚ ਦਰਜ ਕੀਤੇ ਜਾਂਦੇ ਹਨ। ਫਿਰ ਮੈਂ ਇਨ੍ਹਾਂ ਵਚਨਾਂ ਦਾ ਇਸਤੇਮਾਲ ਕਰਕੇ ਹਰ ਦੇਸ਼ ਅਤੇ ਹਰ ਸੰਸਥਾ ਦੇ ਲੋਕਾਂ ਨੂੰ ਜਿੱਤਾਂਗਾ, ਕਿਉਂਕਿ ਤੁਸੀਂ ਮੂਲ ਨਮੂਨਾ ਹੋ। ਹਾਲਾਂਕਿ ਮੈਂ ਜਾਣ-ਬੁੱਝ ਕੇ ਤੁਹਾਨੂੰ ਤਿਆਗਣ ਬਾਰੇ ਨਹੀਂ ਧਾਰਿਆ ਹੈ; ਜੇ ਤੂੰ ਆਪਣੀ ਖੋਜ ਵਧੀਆ ਢੰਗ ਨਾਲ ਕਰਨ ਵਿੱਚ ਅਸਫਲ ਰਹਿ ਕੇ, ਇਸ ਪ੍ਰਕਾਰ ਲਾਇਲਾਜ ਸਾਬਤ ਹੁੰਦਾ ਹੈਂ ਤਾਂ ਕੀ ਤੂੰ ਕੇਵਲ ਸੇਵਾ ਕਰਨ ਵਾਲੀ ਵਸਤ ਅਤੇ ਇੱਕ ਖੁੰਢੀ ਤਲਵਾਰ ਨਹੀਂ ਹੋਵੇਂਗਾ? ਮੈਂ ਇੱਕ ਵਾਰ ਕਿਹਾ ਸੀ ਕਿ ਮੇਰੀ ਬੁੱਧ ਸ਼ਤਾਨ ਦੀਆਂ ਤਰਕੀਬਾਂ ਦੇ ਅਧਾਰ ਤੇ ਇਸਤੇਮਾਲ ਕੀਤੀ ਜਾਂਦੀ ਹੈ। ਮੈਂ ਅਜਿਹਾ ਕਿਉਂ ਬੋਲਿਆ? ਕੀ ਇਹ ਜੋ ਮੈਂ ਹੁਣ ਬੋਲ ਅਤੇ ਕਰ ਰਿਹਾ ਹਾਂ, ਦੇ ਪਿਛਲੀ ਸੱਚਾਈ ਨਹੀਂ ਹੈ? ਜੇ ਤੂੰ ਸਾਹਮਣੇ ਨਹੀਂ ਆ ਸਕਦਾ ਹੈਂ, ਜੇ ਤੂੰ ਸੰਪੂਰਣ ਬਣਾਏ ਜਾਣ ਦੇ ਬਜਾਏ ਸਜ਼ਾ ਪ੍ਰਾਪਤ ਕਰਦਾ ਹੈਂ ਤਾਂ ਕੀ ਤੂੰ ਇੱਕ ਖੁੰਢੀ ਤਲਵਾਰ ਨਹੀਂ ਬਣ ਜਾਵੇਂਗਾ? ਸ਼ਾਇਦ ਤੂੰ ਆਪਣੇ ਸਮੇਂ ਵਿੱਚ ਬਹੁਤ ਵੱਡੀ ਕੀਮਤ ਚੁਕਾਈ ਹੈ, ਪਰ ਤੂੰ ਅਜੇ ਵੀ ਕੁਝ ਨਹੀਂ ਸਮਝਦਾ ਹੈਂ; ਤੂੰ ਜੀਵਨ ਦੀ ਹਰ ਚੀਜ਼ ਦੇ ਬਾਰੇ ਬੇਖ਼ਬਰ ਹੈਂ। ਭਾਵੇਂ ਤੇਰੀ ਤਾੜਨਾ ਅਤੇ ਨਿਆਂ ਕੀਤੇ ਗਏ ਹਨ, ਤੂੰ ਬਿਲਕੁਲ ਵੀ ਬਦਲਿਆ ਨਹੀਂ ਹੈਂ, ਅਤੇ ਤੂੰ ਆਪਣੇ ਅੰਦਰ ਗਹਿਰਾਈ ਵਿੱਚ ਜੀਵਨ ਨੂੰ ਪ੍ਰਾਪਤ ਨਹੀਂ ਕੀਤਾ ਹੈ। ਜਦੋਂ ਤੇਰੇ ਕੰਮ ਦੇ ਪਰਖੇ ਜਾਣ ਦਾ ਸਮਾਂ ਆਉਂਦਾ ਹੈ ਤਾਂ ਤੂੰ ਅੱਗ ਵਰਗੇ ਭਿਆਨਕ ਪਰਤਾਵੇ ਅਤੇ ਇਸ ਤੋਂ ਵੀ ਵੱਡੇ ਕਸ਼ਟ ਦਾ ਅਨੁਭਵ ਕਰੇਂਗਾ। ਇਹ ਅੱਗ ਤੇਰੇ ਪੂਰੇ ਵਜੂਦ ਨੂੰ ਭਸਮ ਕਰ ਦੇਵੇਗੀ। ਇੱਕ ਅਜਿਹਾ ਵਿਅਕਤੀ ਹੋਣ ਦੇ ਨਾਤੇ ਜੋ ਜੀਵਨ ਦਾ ਮਾਲਕ ਨਹੀਂ ਹੈ, ਜਿਸ ਦੇ ਅੰਦਰ ਰੱਤੀ ਭਰ ਵੀ ਖ਼ਰਾ ਸੋਨਾ ਨਹੀਂ ਹੈ, ਜੋ ਅਜੇ ਵੀ ਆਪਣੇ ਪੁਰਾਣੇ ਭ੍ਰਿਸ਼ਟ ਸੁਭਾਅ ਵਿੱਚ ਲਿਪਤ ਹੈ, ਅਤੇ ਜੋ ਖੁੰਢੀ ਤਲਵਾਰ ਦੇ ਕੰਮ ਤੱਕ ਨੂੰ ਚੰਗੀ ਤਰ੍ਹਾਂ ਨਹੀਂ ਕਰ ਸਕਦਾ, ਤੈਨੂੰ ਕਿਉਂ ਮਿਟਾਇਆ ਨਹੀਂ ਜਾਵੇਗਾ? ਜਿੱਤਣ ਦੇ ਕੰਮ ਲਈ ਅਜਿਹਾ ਵਿਅਕਤੀ ਕਿਸ ਕੰਮ ਦਾ ਹੈ ਜਿਸ ਦਾ ਮੁੱਲ ਇੱਕ ਧੇਲੇ ਨਾਲੋਂ ਵੀ ਘੱਟ ਹੈ, ਜਿਸ ਕੋਲ ਜੀਵਨ ਹੀ ਨਹੀਂ ਹੈ? ਜਦੋਂ ਸਮਾਂ ਆਉਂਦਾ ਹੈ ਤਾਂ ਤੁਹਾਡੇ ਦਿਨ ਨੂਹ ਅਤੇ ਸਦੂਮ ਨਾਲੋਂ ਵੀ ਔਖੇ ਹੋਣਗੇ! ਤੇਰੀਆਂ ਪ੍ਰਾਰਥਨਾਵਾਂ ਦਾ ਕੋਈ ਲਾਭ ਨਹੀਂ ਹੋਵੇਗਾ। ਜਦੋਂ ਮੁਕਤੀ ਦਾ ਕੰਮ ਪਹਿਲਾਂ ਹੀ ਖਤਮ ਹੋ ਚੁੱਕਾ ਹੈ ਤਾਂ ਤੂੰ ਬਾਅਦ ਵਿੱਚ ਵਾਪਸ ਆ ਕੇ ਨਵੇਂ ਸਿਰਿਓਂ ਪਛਤਾਵਾ ਕਿਵੇਂ ਕਰ ਸਕਦਾ ਹੈਂ? ਇੱਕ ਵਾਰ ਜਦ ਮੁਕਤੀ ਦਾ ਸਾਰਾ ਕੰਮ ਪੂਰਾ ਕਰ ਲਿਆ ਗਿਆ ਹੈ, ਤਾਂ ਹੋਰ ਕੁਝ ਨਹੀਂ ਰਹੇਗਾ; ਉਸ ਤੋਂ ਬਾਅਦ ਜੋ ਹੋਵੇਗਾ ਉਹ ਬੁਰਿਆਂ ਨੂੰ ਸਜ਼ਾ ਦੇਣ ਦੇ ਕੰਮ ਦਾ ਅਰੰਭ ਹੋਵੇਗਾ। ਤੂੰ ਵਿਰੋਧ ਕਰਦਾ ਹੈਂ, ਤੂੰ ਵਿਦ੍ਰੋਹ ਕਰਦਾ ਹੈਂ, ਅਤੇ ਤੂੰ ਉਹ ਕੰਮ ਕਰਦਾ ਹੈਂ ਜੋ ਤੂੰ ਜਾਣਦਾ ਹੈਂ ਕਿ ਬੁਰੇ ਹਨ। ਕੀ ਤੂੰ ਸਖ਼ਤ ਸਜ਼ਾ ਦਾ ਨਿਸ਼ਾਨਾ ਨਹੀਂ ਹੈਂ? ਮੈਂ ਅੱਜ ਤੇਰੇ ਅੱਗੇ ਇਸ ਨੂੰ ਬੋਲ ਕੇ ਦੱਸ ਰਿਹਾ ਹਾਂ। ਜੇ ਤੂੰ ਨਾ ਸੁਣਨ ਦੀ ਚੋਣ ਕਰਦਾ ਹੈਂ ਤਾਂ ਬਾਅਦ ਵਿੱਚ ਜਦੋਂ ਤੇਰੇ ਉੱਤੇ ਬਿਪਤਾ ਆਉਂਦੀ ਹੈ, ਜੇ ਤੂੰ ਕੇਵਲ ਉਸੇ ਸਮੇਂ ਅਫ਼ਸੋਸ ਮਹਿਸੂਸ ਕਰਨਾ ਅਤੇ ਵਿਸ਼ਵਾਸ ਕਰਨਾ ਸ਼ੁਰੂ ਕਰਦਾ ਹੈਂ ਤਾਂ ਕੀ ਬਹੁਤ ਦੇਰ ਨਹੀਂ ਹੋ ਚੁੱਕੀ ਹੋਵੇਗੀ? ਮੈਂ ਅੱਜ ਤੈਨੂੰ ਪਛਤਾਵਾ ਕਰਨ ਦਾ ਮੌਕਾ ਦੇ ਰਿਹਾ ਹਾਂ, ਪਰ ਤੂੰ ਅਜਿਹਾ ਕਰਨ ਦੀ ਇੱਛਾ ਨਹੀਂ ਰੱਖਦਾ। ਤੂੰ ਕਿੰਨੀ ਦੇਰ ਤੱਕ ਉਡੀਕ ਕਰਨਾ ਚਾਹੁੰਦਾ ਹੈਂ? ਤਾੜਨਾ ਦੇ ਦਿਨ ਤੱਕ? ਅੱਜ ਮੈਨੂੰ ਤੇਰੇ ਪਿਛਲੇ ਅਪਰਾਧ ਯਾਦ ਨਹੀਂ ਹਨ; ਮੈਂ ਤੈਨੂੰ ਵਾਰ-ਵਾਰ ਮਾਫ਼ ਕਰਦਾ ਹਾਂ, ਤੇਰੇ ਨਕਾਰਾਤਮਕ ਪੱਖ ਤੋਂ ਮੂੰਹ ਮੋੜ ਕੇ ਕੇਵਲ ਤੇਰੇ ਸਕਾਰਾਤਮਕ ਪੱਖ ਨੂੰ ਦੇਖਦਾ ਹਾਂ, ਕਿਉਂਕਿ ਮੇਰੇ ਸਭ ਮੌਜੂਦਾ ਵਚਨ ਅਤੇ ਕੰਮ ਤੈਨੂੰ ਬਚਾਉਣ ਦੇ ਵਾਸਤੇ ਹਨ ਅਤੇ ਮੇਰੇ ਮਨ ਵਿੱਚ ਤੇਰੇ ਪ੍ਰਤੀ ਕੋਈ ਬੁਰਾ ਇਰਾਦਾ ਨਹੀਂ ਹੈ। ਫਿਰ ਵੀ ਤੂੰ ਪ੍ਰਵੇਸ਼ ਕਰਨ ਤੋਂ ਇਨਕਾਰ ਕਰਦਾ ਹੈਂ; ਤੈਨੂੰ ਬੁਰੇ ਅਤੇ ਭਲੇ ਦਾ ਫ਼ਰਕ ਨਹੀਂ ਪਤਾ ਹੈ, ਅਤੇ ਤੂੰ ਨਹੀਂ ਜਾਣਦਾ ਕਿ ਦਯਾ ਦੀ ਕਦਰ ਕਿਵੇਂ ਕੀਤੀ ਜਾਂਦੀ ਹੈ। ਕੀ ਅਜਿਹੇ ਲੋਕ ਕੇਵਲ ਸਜ਼ਾ ਅਤੇ ਧਰਮੀ ਬਦਲੇ ਦੇ ਆਉਣ ਦੀ ਉਡੀਕ ਹੀ ਨਹੀਂ ਕਰਦੇ ਰਹਿੰਦੇ?

ਜਦੋਂ ਮੂਸਾ ਨੇ ਚੱਟਾਨ ਨੂੰ ਮਾਰਿਆ ਤਾਂ ਉਸ ਵਿੱਚੋਂ ਯਹੋਵਾਹ ਦੁਆਰਾ ਦਿੱਤਾ ਗਿਆ ਪਾਣੀ ਉੱਛਲ ਪਿਆ, ਇਹ ਮੂਸਾ ਦੇ ਵਿਸ਼ਵਾਸ ਦੇ ਕਾਰਨ ਹੋਇਆ। ਜਦੋਂ ਦਾਊਦ ਨੇ ਵੀਣਾ ਵਜਾ ਕੇ ਮੇਰੀ, ਯਹੋਵਾਹ ਦੀ ਉਸਤਤ ਕੀਤੀ—ਅਨੰਦ ਭਰੇ ਦਿਲ ਦੇ ਨਾਲ—ਇਹ ਉਸ ਦੇ ਵਿਸ਼ਵਾਸ ਦੇ ਕਾਰਨ ਸੀ। ਜਦੋਂ ਅੱਯੂਬ ਨੇ ਆਪਣੇ ਪਸ਼ੂਆਂ ਨੂੰ ਜੋ ਪਹਾੜਾਂ ਨੂੰ ਭਰ ਦਿੰਦੇ ਸਨ ਅਤੇ ਆਪਣੀ ਬੇਸ਼ੁਮਾਰ ਦੌਲਤ ਨੂੰ ਗੁਆ ਲਿਆ ਅਤੇ ਉਸ ਦਾ ਸਰੀਰ ਫੋੜਿਆਂ ਦੇ ਨਾਲ ਭਰ ਗਿਆ, ਤਾਂ ਇਹ ਉਸ ਦੇ ਵਿਸ਼ਵਾਸ ਦੇ ਕਾਰਨ ਹੋਇਆ। ਜਦੋਂ ਉਹ ਮੇਰੀ, ਯਹੋਵਾਹ ਦੀ, ਅਵਾਜ਼ ਨੂੰ ਸੁਣ ਸਕਿਆ ਅਤੇ ਮੇਰੀ ਯਹੋਵਾਹ ਦੀ ਵਡਿਆਈ ਨੂੰ ਵੇਖ ਸਕਿਆ, ਤਾਂ ਇਹ ਉਸ ਦੇ ਵਿਸ਼ਵਾਸ ਦੇ ਕਾਰਨ ਹੋਇਆ। ਜੇ ਪਤਰਸ ਆਪਣੇ ਵਿਸ਼ਵਾਸ ਦੇ ਕਾਰਨ ਯਿਸੂ ਮਸੀਹ ਦੇ ਪਿੱਛੇ ਚੱਲ ਸਕਿਆ, ਤਾਂ ਇਹ ਉਸ ਦੇ ਵਿਸ਼ਵਾਸ ਦੇ ਕਾਰਨ ਹੋਇਆ। ਜੇ ਉਹ ਮੇਰੀ ਖਾਤਿਰ ਸਲੀਬ ’ਤੇ ਕਿੱਲਾਂ ਦੇ ਨਾਲ ਠੋਕਿਆ ਜਾ ਸਕਿਆ ਅਤੇ ਇੱਕ ਸ਼ਾਨਦਾਰ ਗਵਾਹੀ ਦੇ ਸਕਿਆ, ਤਾਂ ਇਹ ਵੀ ਉਸ ਦੇ ਵਿਸ਼ਵਾਸ ਦੇ ਕਾਰਨ ਸੀ। ਜਦੋਂ ਯੂਹੰਨਾ ਨੇ ਮਨੁੱਖ ਦੇ ਪੁੱਤਰ ਦੇ ਸ਼ਾਨਦਾਰ ਰੂਪ ਨੂੰ ਵੇਖਿਆ, ਇਹ ਉਸ ਦੇ ਵਿਸ਼ਵਾਸ ਦੇ ਕਾਰਨ ਹੋਇਆ। ਜਦੋਂ ਉਸ ਨੇ ਅੰਤ ਦੇ ਦਿਨਾਂ ਦਾ ਦਰਸ਼ਨ ਵੇਖਿਆ, ਇਹ ਹੋਰ ਵੀ ਵਧੀਕ ਉਸ ਦੇ ਵਿਸ਼ਵਾਸ ਦੇ ਕਾਰਨ ਸੀ। ਅਖੌਤੀ ਗੈਰ-ਕੌਮਾਂ ਦੀਆਂ ਭੀੜਾਂ ਨੇ ਮੇਰੇ ਪਰਕਾਸ਼ ਨੂੰ ਪ੍ਰਾਪਤ ਕੀਤਾ ਹੈ ਅਤੇ ਇਸ ਗੱਲ ਨੂੰ ਜਾਣਿਆ ਹੈ ਕਿ ਮੈਂ ਮਨੁੱਖਾਂ ਵਿਚਕਾਰ ਆਪਣਾ ਕੰਮ ਕਰਨ ਦੇ ਲਈ ਦੇਹਧਾਰੀ ਹੋ ਕੇ ਮੁੜ ਆਇਆ ਹਾਂ, ਇਹ ਵੀ ਉਨ੍ਹਾਂ ਦੇ ਵਿਸ਼ਵਾਸ ਦੇ ਕਾਰਨ ਹੈ। ਉਹ ਸਾਰੇ ਜੋ ਮੇਰੇ ਕਠੋਰ ਵਚਨਾਂ ਦੇ ਕਾਰਨ ਦੁਖੀ ਹੁੰਦੇ ਹਨ ਪਰ ਫਿਰ ਵੀ ਉਨ੍ਹਾਂ ਦੇ ਰਾਹੀਂ ਤਸੱਲੀ ਪਾਉਂਦੇ ਅਤੇ ਬਚਾਏ ਜਾਂਦੇ ਹਨ—ਕੀ ਇਹ ਉਨ੍ਹਾਂ ਦੇ ਵਿਸ਼ਵਾਸ ਦੇ ਕਾਰਨ ਨਹੀਂ ਹੋਇਆ ਹੈ? ਲੋਕਾਂ ਨੇ ਆਪਣੇ ਵਿਸ਼ਵਾਸ ਦੇ ਸਦਕੇ ਬਹੁਤ ਕੁਝ ਪ੍ਰਾਪਤ ਕੀਤਾ ਹੈ, ਅਤੇ ਇਹ ਹਮੇਸ਼ਾਂ ਅਸੀਸ ਹੀ ਨਹੀਂ ਹੁੰਦੀ। ਉਹ ਅਜਿਹਾ ਅਨੰਦ ਅਤੇ ਖ਼ੁਸ਼ੀ ਪ੍ਰਾਪਤ ਨਹੀਂ ਕਰ ਸਕਦੇ ਜੋ ਦਾਊਦ ਨੇ ਮਹਿਸੂਸ ਕੀਤਾ, ਜਾਂ ਯਹੋਵਾਹ ਦੁਆਰਾ ਬਖਸ਼ਿਆ ਜਲ ਪ੍ਰਾਪਤ ਨਹੀਂ ਕਰ ਸਕਦੇ ਜਿਵੇਂ ਮੂਸਾ ਨੇ ਕੀਤਾ। ਉਦਾਹਰਣ ਵਜੋਂ, ਅਯੂਬ ਨੇ ਆਪਣੇ ਵਿਸ਼ਵਾਸ ਦੀ ਵਜ੍ਹਾ ਤੋਂ ਯਹੋਵਾਹ ਦੀ ਅਸੀਸ ਪ੍ਰਾਪਤ ਕੀਤੀ, ਪਰ ਇਸ ਦੇ ਨਾਲ ਹੀ ਉਸ ਨੇ ਬਿਪਤਾ ਵੀ ਸਹਾਰੀ। ਭਾਵੇਂ ਤੂੰ ਅਸੀਸ ਪ੍ਰਾਪਤ ਕਰੇਂ ਜਾਂ ਬਿਪਤਾ ਸਹਾਰੇਂ, ਦੋਵੇਂ ਬਰਕਤ ਵਾਲੀਆਂ ਘਟਨਾਵਾਂ ਹਨ। ਵਿਸ਼ਵਾਸ ਦੇ ਬਗੈਰ ਤੂੰ ਜਿੱਤਣ ਦੇ ਇਸ ਕੰਮ ਨੂੰ ਪ੍ਰਾਪਤ ਨਹੀਂ ਕਰ ਸਕੇਂਗਾ, ਅੱਜ ਆਪਣੀਆਂ ਅੱਖਾਂ ਅੱਗੇ ਯਹੋਵਾਹ ਦੇ ਕੰਮਾਂ ਦੇ ਪ੍ਰਦਰਸ਼ਨ ਨੂੰ ਦੇਖਣਾ ਤਾਂ ਦੂਰ ਦੀ ਗੱਲ ਹੈ। ਤੂੰ ਇਨ੍ਹਾਂ ਨੂੰ ਦੇਖ ਵੀ ਨਹੀਂ ਪਾਵੇਂਗਾ, ਇਨ੍ਹਾਂ ਨੂੰ ਪ੍ਰਾਪਤ ਕਰ ਸਕਣਾ ਤਾਂ ਦੂਰ ਦੀ ਗੱਲ ਹੈ। ਇਹ ਕੋਰੜੇ, ਇਹ ਬਿਪਤਾਵਾਂ, ਅਤੇ ਇਹ ਸਾਰੇ ਨਿਆਂ—ਜੇ ਇਹ ਤੇਰੇ ਉੱਪਰ ਨਾ ਵਾਪਰਨ ਤਾਂ ਕੀ ਤੂੰ ਅੱਜ ਯਹੋਵਾਹ ਦੇ ਕੰਮਾਂ ਨੂੰ ਦੇਖਣ ਦੇ ਸਮਰੱਥ ਹੋਵੇਂਗਾ? ਅੱਜ, ਤੇਰਾ ਵਿਸ਼ਵਾਸ ਹੀ ਤੈਨੂੰ ਜਿੱਤੇ ਜਾਣ ਦੇ ਸਮਰੱਥ ਬਣਾਉਂਦਾ ਹੈ ਅਤੇ ਇਹ ਤੇਰਾ ਜਿੱਤਿਆ ਜਾਣਾ ਹੀ ਹੈ ਜੋ ਤੈਨੂੰ ਯਹੋਵਾਹ ਦੇ ਹਰੇਕ ਕੰਮ ਵਿੱਚ ਵਿਸ਼ਵਾਸ ਕਰਨ ਦੇ ਸਮਰੱਥ ਬਣਾਉਂਦਾ ਹੈ। ਇਹ ਕੇਵਲ ਇਸੇ ਵਿਸ਼ਵਾਸ ਦੀ ਵਜ੍ਹਾ ਤੋਂ ਹੈ ਕਿ ਤੂੰ ਅਜਿਹੀ ਤਾੜਨਾ ਅਤੇ ਨਿਆਂ ਨੂੰ ਪ੍ਰਾਪਤ ਕਰਦਾ ਹੈਂ। ਇਸ ਤਾੜਨਾ ਅਤੇ ਨਿਆਂ ਦੇ ਦੁਆਰਾ ਹੀ ਤੈਨੂੰ ਜਿੱਤਿਆ ਅਤੇ ਸੰਪੂਰਣ ਬਣਾਇਆ ਜਾਂਦਾ ਹੈ। ਇਸ ਕਿਸਮ ਦੀ ਤਾੜਨਾ ਅਤੇ ਨਿਆਂ, ਜੋ ਤੂੰ ਅੱਜ ਪ੍ਰਾਪਤ ਕਰ ਰਿਹਾ ਹੈਂ, ਦੇ ਬਗੈਰ ਤੇਰਾ ਵਿਸ਼ਵਾਸ ਬੇਕਾਰ ਹੋ ਜਾਵੇਗਾ, ਕਿਉਂਕਿ ਤੂੰ ਪਰਮੇਸ਼ੁਰ ਨੂੰ ਜਾਣ ਨਹੀਂ ਪਾਵੇਂਗਾ; ਭਾਵੇਂ ਤੂੰ ਉਸ ਵਿੱਚ ਜਿੰਨਾ ਮਰਜ਼ੀ ਵਿਸ਼ਵਾਸ ਕਰੇਂ, ਤੇਰਾ ਵਿਸ਼ਵਾਸ ਕੇਵਲ ਇੱਕ ਖਾਲੀ ਪ੍ਰਗਟਾਵਾ ਹੋਵੇਗਾ ਜਿਸ ਦਾ ਹਕੀਕਤ ਨਾਲ ਕੋਈ ਸੰਬੰਧ ਨਹੀਂ ਹੋਵੇਗਾ। ਇਹ ਕੇਵਲ ਤੇਰੇ ਇਸ ਜਿੱਤਣ ਦੇ ਕੰਮ ਨੂੰ ਪ੍ਰਾਪਤ ਕਰਨ ਤੋਂ ਬਾਅਦ ਹੀ ਹੁੰਦਾ ਹੈ ਜੋ ਤੈਨੂੰ ਪੂਰੀ ਤਰ੍ਹਾਂ ਆਗਿਆਕਾਰ ਬਣਾਉਂਦਾ ਹੈ, ਕਿ ਤੇਰਾ ਵਿਸ਼ਵਾਸ ਸੱਚਾ ਅਤੇ ਭਰੋਸੇਯੋਗ ਬਣ ਜਾਂਦਾ ਹੈ ਅਤੇ ਤੇਰਾ ਦਿਲ ਪਰਮੇਸ਼ੁਰ ਵੱਲ ਮੁੜ ਜਾਂਦਾ ਹੈ। ਭਾਵੇਂ ਤੂੰ ਇਸ ਸ਼ਬਦ “ਵਿਸ਼ਵਾਸ” ਦੇ ਕਾਰਨ ਬਹੁਤ ਵੱਡੇ ਨਿਆਂ ਅਤੇ ਸਰਾਪ ਨੂੰ ਸਹਾਰੇਂ, ਫਿਰ ਵੀ ਤੇਰੇ ਕੋਲ ਸੱਚਾ ਵਿਸ਼ਵਾਸ ਹੁੰਦਾ ਹੈ ਅਤੇ ਤੂੰ ਸਭ ਤੋਂ ਸੱਚੀ, ਸਭ ਤੋਂ ਅਸਲ, ਅਤੇ ਸਭ ਤੋਂ ਅਨਮੋਲ ਚੀਜ਼ ਨੂੰ ਪ੍ਰਾਪਤ ਕਰਦਾ ਹੈਂ। ਇਸ ਦਾ ਕਾਰਨ ਇਹ ਹੈ ਕਿ ਕੇਵਲ ਨਿਆਂ ਵੱਲ ਵਧਦੇ ਹੋਏ ਹੀ ਤੂੰ ਪਰਮੇਸ਼ੁਰ ਦੀਆਂ ਸਿਰਜੀਆਂ ਹੋਈਆਂ ਚੀਜ਼ਾਂ ਦੇ ਆਖਰੀ ਟਿਕਾਣੇ ਨੂੰ ਵੇਖ ਪਾਉਂਦਾ ਹੈਂ; ਇਸੇ ਨਿਆਂ ਵਿੱਚ ਹੀ ਤੂੰ ਇਹ ਦੇਖਦਾ ਹੈਂ ਕਿ ਸਿਰਜਣਹਾਰ ਨੂੰ ਪਿਆਰ ਕੀਤਾ ਜਾਣਾ ਚਾਹੀਦਾ ਹੈ; ਅਜਿਹੇ ਜਿੱਤਣ ਦੇ ਕੰਮ ਵਿੱਚ ਹੀ ਤੂੰ ਪਰਮੇਸ਼ੁਰ ਦੀ ਸਮਰੱਥਾ ਨੂੰ ਦੇਖ ਪਾਉਂਦਾ ਹੈ; ਅਜਿਹੀ ਜਿੱਤ ਵਿੱਚ ਹੀ ਤੂੰ ਪੂਰੀ ਤਰ੍ਹਾਂ ਮਨੁੱਖੀ ਜੀਵਨ ਨੂੰ ਸਮਝ ਪਾਉਂਦਾ ਹੈਂ; ਇਸੇ ਜਿੱਤ ਵਿੱਚ ਤੂੰ ਮਨੁੱਖੀ ਜੀਵਨ ਦੇ ਸਹੀ ਰਾਹ ਨੂੰ ਪ੍ਰਾਪਤ ਕਰਦਾ ਹੈਂ ਅਤੇ “ਮਨੁੱਖ” ਦੇ ਸੱਚੇ ਅਰਥ ਨੂੰ ਸਮਝ ਪਾਉਂਦਾ ਹੈਂ; ਕੇਵਲ ਇਸੇ ਜਿੱਤ ਦੇ ਕੰਮ ਦੇ ਦੌਰਾਨ ਹੀ ਤੂੰ ਸਰਬਸ਼ਕਤੀਮਾਨ ਦੇ ਧਰਮੀ ਸੁਭਾਅ ਅਤੇ ਉਸ ਦੇ ਸੁੰਦਰ, ਸ਼ਾਨਦਾਰ ਅਕਸ ਨੂੰ ਦੇਖਦਾ ਹੈਂ; ਇਸੇ ਜਿੱਤਣ ਦੇ ਕੰਮ ਦੇ ਦੁਆਰਾ ਹੀ ਤੂੰ ਮਨੁੱਖ ਦੇ ਮੁੱਢ ਬਾਰੇ ਜਾਣ ਪਾਉਂਦਾ ਹੈਂ ਅਤੇ ਸਮੁੱਚੀ ਮਨੁੱਖਜਾਤੀ ਦੇ “ਅਮਰ ਇਤਿਹਾਸ” ਨੂੰ ਸਮਝ ਪਾਉਂਦਾ ਹੈਂ; ਇਸੇ ਜਿੱਤ ਦੇ ਦੁਆਰਾ ਹੀ ਤੂੰ ਮਨੁੱਖਜਾਤੀ ਦੇ ਪੂਰਵਜਾਂ ਅਤੇ ਮਨੁੱਖਜਾਤੀ ਦੀ ਭ੍ਰਿਸ਼ਟਤਾ ਦੇ ਮੁੱਢ ਨੂੰ ਸਮਝ ਪਾਉਂਦਾ ਹੈਂ; ਇਸੇ ਜਿੱਤ ਦੇ ਦੁਆਰਾ ਤੂੰ ਅਨੰਦ ਅਤੇ ਅਰਾਮ ਦੇ ਨਾਲ-ਨਾਲ ਅੰਤਹੀਣ ਸੁਧਾਰ, ਤਾੜਨਾ, ਅਤੇ ਮਨੁੱਖਜਾਤੀ ਦੇ ਸਿਰਜਣਹਾਰ ਜਿਸ ਨੇ ਇਸ ਨੂੰ ਸਿਰਜਿਆ ਹੈ ਤੋਂ ਝਿੜਕ ਦੇ ਵਚਨ ਪ੍ਰਾਪਤ ਕਰਦਾ ਹੈ; ਇਸੇ ਜਿੱਤਣ ਦੇ ਕੰਮ ਵਿੱਚ ਹੀ ਤੂੰ ਅਸੀਸਾਂ ਦੇ ਨਾਲ ਬਿਪਤਾਵਾਂ ਜੋ ਮਨੁੱਖ ਦਾ ਹਿੱਸਾ ਹਨ, ਪ੍ਰਾਪਤ ਕਰਦਾ ਹੈਂ…। ਕੀ ਇਹ ਸਭ ਕੁਝ ਤੇਰੇ ਥੋੜ੍ਹੇ ਜਿਹੇ ਵਿਸ਼ਵਾਸ ਦੀ ਵਜ੍ਹਾ ਤੋਂ ਨਹੀਂ ਹੈ? ਅਤੇ ਕੀ ਇਨ੍ਹਾਂ ਚੀਜ਼ਾਂ ਨੂੰ ਪ੍ਰਾਪਤ ਕਰਨ ਤੋਂ ਬਾਅਦ ਤੇਰਾ ਵਿਸ਼ਵਾਸ ਵਧਿਆ ਨਹੀਂ? ਕੀ ਤੂੰ ਬਹੁਤ ਵੱਡੀ ਮਾਤਰਾ ਪ੍ਰਾਪਤ ਨਹੀਂ ਕੀਤੀ ਹੈ? ਨਾ ਕੇਵਲ ਤੂੰ ਪਰਮੇਸ਼ੁਰ ਦੇ ਵਚਨ ਨੂੰ ਸੁਣਿਆ ਅਤੇ ਉਸ ਦੀ ਬੁੱਧ ਨੂੰ ਦੇਖਿਆ ਹੈ, ਬਲਕਿ ਤੂੰ ਉਸ ਦੇ ਕੰਮ ਦੇ ਹਰੇਕ ਪੜਾਅ ਨੂੰ ਨਿੱਜੀ ਤੌਰ ਤੇ ਅਨੁਭਵ ਕੀਤਾ ਹੈ। ਸ਼ਾਇਦ ਤੂੰ ਕਹੇਂਗਾ ਕਿ ਜੇ ਤੇਰੇ ਕੋਲ ਵਿਸ਼ਵਾਸ ਨਾ ਹੁੰਦਾ ਤਾਂ ਤੈਨੂੰ ਇਸ ਕਿਸਮ ਦੀ ਤਾੜਨਾ ਜਾਂ ਇਸ ਕਿਸਮ ਦੇ ਨਿਆਂ ਨੂੰ ਸਹਾਰਨਾ ਨਾ ਪੈਂਦਾ। ਪਰ ਤੈਨੂੰ ਇਹ ਜਾਣਨਾ ਚਾਹੀਦਾ ਹੈ ਕਿ ਵਿਸ਼ਵਾਸ ਦੇ ਬਗੈਰ, ਤੂੰ ਨਾ ਕੇਵਲ ਸਰਬਸ਼ਕਤੀਮਾਨ ਤੋਂ ਇਸ ਕਿਸਮ ਦੀ ਤਾੜਨਾ ਜਾਂ ਇਸ ਕਿਸਮ ਦੀ ਦੇਖਭਾਲ ਪ੍ਰਾਪਤ ਕਰਨ ਵਿੱਚ ਅਸਮਰੱਥ ਹੋਣਾ ਸੀ, ਬਲਕਿ ਤੂੰ ਸਿਰਜਣਹਾਰ ਨੂੰ ਮਿਲਣ ਦੇ ਮੌਕੇ ਨੂੰ ਸਦਾ ਲਈ ਗੁਆ ਲੈਣਾ ਸੀ। ਤੂੰ ਕਦੇ ਵੀ ਮਨੁੱਖਜਾਤੀ ਦੇ ਮੂਲ ਨੂੰ ਨਹੀਂ ਜਾਣਨਾ ਸੀ ਅਤੇ ਕਦੇ ਵੀ ਮਨੁੱਖੀ ਜੀਵਨ ਦੀ ਮਹੱਤਤਾ ਨੂੰ ਨਹੀਂ ਸਮਝਣਾ ਸੀ। ਭਾਵੇਂ ਤੇਰਾ ਸਰੀਰ ਮਰ ਜਾਵੇ ਅਤੇ ਤੇਰੀ ਆਤਮਾ ਚਲੀ ਜਾਵੇ, ਤੂੰ ਅਜੇ ਵੀ ਪਰਮੇਸ਼ੁਰ ਦੇ ਸਾਰੇ ਕੰਮਾਂ ਨੂੰ ਨਹੀਂ ਸਮਝ ਸਕਣਾ ਸੀ, ਇਹ ਜਾਣਨਾ ਤਾਂ ਬਹੁਤ ਦੂਰ ਦੀ ਗੱਲ ਹੈ ਕਿ ਸਿਰਜਣਹਾਰ ਨੇ ਮਨੁੱਖਜਾਤੀ ਦੀ ਸਿਰਜਣਾ ਕਰਨ ਤੋਂ ਬਾਅਦ ਧਰਤੀ ਉੱਪਰ ਅਜਿਹਾ ਮਹਾਨ ਕੰਮ ਕੀਤਾ। ਇਸ ਮਨੁੱਖਜਾਤੀ, ਜਿਸ ਨੂੰ ਉਸ ਨੇ ਸਿਰਜਿਆ ਹੈ, ਦਾ ਇੱਕ ਮੈਂਬਰ ਹੋਣ ਕਰਕੇ, ਕੀ ਤੂੰ ਇਸ ਪ੍ਰਕਾਰ ਬੇਸਮਝੀ ਨਾਲ ਹਨੇਰੇ ਵਿੱਚ ਡਿੱਗਣ ਅਤੇ ਸਦੀਵੀ ਸਜ਼ਾ ਸਹਾਰਣ ਦਾ ਇੱਛੁਕ ਹੈਂ? ਜੇ ਤੂੰ ਆਪਣੇ ਆਪ ਨੂੰ ਅੱਜ ਦੀ ਤਾੜਨਾ ਅਤੇ ਨਿਆਂ ਤੋਂ ਵੱਖ ਕਰਦਾ ਹੈਂ ਤਾਂ ਤੇਰਾ ਕੀ ਹਾਲ ਹੋਵੇਗਾ? ਕੀ ਤੂੰ ਸੋਚਦਾ ਹੈਂ ਕਿ ਇੱਕ ਵਾਰ ਵਰਤਮਾਨ ਦੇ ਨਿਆਂ ਤੋਂ ਵੱਖ ਹੋ ਕੇ ਤੂੰ ਇਸ ਸਖ਼ਤ ਜੀਵਨ ਤੋਂ ਬਚ ਸਕੇਂਗਾ? ਕੀ ਇਹ ਸੱਚ ਨਹੀਂ ਹੈ ਕਿ ਜੇ ਤੂੰ “ਇਸ ਸਥਾਨ” ਨੂੰ ਛੱਡਦਾ ਹੈਂ, ਤਾਂ ਜਿਸ ਦਾ ਤੂੰ ਸਾਹਮਣਾ ਕਰੇਂਗਾ ਉਹ ਸ਼ਤਾਨ ਦੁਆਰਾ ਦਿੱਤੇ ਜਾਣ ਵਾਲੇ ਦੁਖਦਾਈ ਤਸੀਹੇ ਜਾਂ ਨਿਰਦਈ ਅਪਸ਼ਬਦ ਹੋਣਗੇ। ਕੀ ਤੂੰ ਅਸਹਿ ਦਿਨਾਂ ਅਤੇ ਰਾਤਾਂ ਦਾ ਸਾਹਮਣਾ ਕਰ ਸਕਦਾ ਹੈਂ? ਕੀ ਤੂੰ ਇਹ ਸੋਚਦਾ ਹੈਂ ਕਿ ਕਿਉਂਕਿ ਤੂੰ ਕੇਵਲ ਅੱਜ ਦੇ ਇਸ ਨਿਆਂ ਤੋਂ ਬਚ ਗਿਆ ਹੈਂ, ਤੂੰ ਸਦਾ ਲਈ ਭਵਿੱਖ ਦੇ ਉਸ ਕਸ਼ਟ ਤੋਂ ਬਚ ਸਕਦਾ ਹੈਂ? ਤੇਰੇ ਰਾਹ ਵਿੱਚ ਕੀ ਆਵੇਗਾ? ਕੀ ਇਹ ਸੱਚਮੁੱਚ ਉਹ ਸੁੰਦਰ ਜਗ੍ਹਾ ਹੋ ਸਕਦੀ ਹੈ ਜਿਸ ਦੀ ਤੂੰ ਆਸ ਕਰਦਾ ਹੈਂ? ਕੀ ਤੂੰ ਸੋਚਦਾ ਹੈਂ ਕਿ ਤੂੰ ਕੇਵਲ ਹਕੀਕਤ ਤੋਂ ਬਚ ਕੇ, ਜਿਵੇਂ ਤੂੰ ਹੁਣ ਕਰਦਾ ਹੈਂ, ਭਵਿੱਖ ਵਿੱਚ ਸਦੀਵੀ ਤਾੜਨਾ ਤੋਂ ਬਚ ਸਕਦਾ ਹੈਂ? ਅੱਜ ਤੋਂ ਬਾਅਦ, ਕੀ ਤੂੰ ਕਦੇ ਵੀ ਇਸ ਪ੍ਰਕਾਰ ਦਾ ਮੌਕਾ ਅਤੇ ਇਸ ਕਿਸਮ ਦੀ ਅਸੀਸ ਨੂੰ ਲੱਭਣ ਦੇ ਸਮਰੱਥ ਹੋਵੇਂਗਾ? ਕੀ ਤੂੰ ਇਨ੍ਹਾਂ ਨੂੰ ਉਸ ਵੇਲੇ ਲੱਭਣ ਦੇ ਸਮਰੱਥ ਹੋਵੇਂਗਾ ਜਦੋਂ ਤਬਾਹੀ ਤੇਰੇ ਉੱਪਰ ਆਉਂਦੀ ਹੈ? ਕੀ ਤੂੰ ਇਨ੍ਹਾਂ ਨੂੰ ਉਸ ਵੇਲੇ ਲੱਭਣ ਦੇ ਸਮਰੱਥ ਹੋਵੇਂਗਾ ਜਦੋਂ ਸਮੁੱਚੀ ਮਨੁੱਖਜਾਤੀ ਅਰਾਮ ਵਿੱਚ ਪ੍ਰਵੇਸ਼ ਕਰਦੀ ਹੈ? ਤੇਰਾ ਮੌਜੂਦਾ ਖ਼ੁਸ਼ਹਾਲ ਜੀਵਨ ਅਤੇ ਇਹ ਤੇਰਾ ਸਦਭਾਵਨਾ ਭਰਿਆ ਨਿੱਕਾ ਜਿਹਾ ਪਰਿਵਾਰ—ਕੀ ਉਹ ਤੇਰੇ ਭਵਿੱਖ ਦੇ ਸਦੀਵੀ ਟਿਕਾਣੇ ਦੀ ਥਾਂ ਲੈ ਸਕਦੇ ਹਨ? ਜੇ ਤੇਰੇ ਕੋਲ ਸੱਚਾ ਵਿਸ਼ਵਾਸ ਹੈ ਅਤੇ ਜੇ ਤੂੰ ਆਪਣੇ ਵਿਸ਼ਵਾਸ ਦੀ ਵਜ੍ਹਾ ਤੋਂ ਵੱਡਾ ਲਾਭ ਪ੍ਰਾਪਤ ਕਰਦਾ ਹੈਂ ਤਾਂ ਇਹੀ ਉਹ ਸਭ ਹੈ ਜੋ ਤੈਨੂੰ—ਇੱਕ ਸਿਰਜੇ ਹੋਏ ਪ੍ਰਾਣੀ ਨੂੰ—ਪ੍ਰਾਪਤ ਕਰਨਾ ਚਾਹੀਦਾ ਹੈ ਅਤੇ ਉਹੀ ਸਭ ਹੈ ਜੋ ਤੈਨੂੰ ਸਭ ਤੋਂ ਪਹਿਲਾਂ ਪ੍ਰਾਪਤ ਕਰਨਾ ਚਾਹੀਦਾ ਸੀ। ਅਜਿਹੀ ਜਿੱਤ ਤੋਂ ਜ਼ਿਆਦਾ ਹੋਰ ਕੁਝ ਵੀ ਤੇਰੇ ਵਿਸ਼ਵਾਸ ਅਤੇ ਤੇਰੇ ਜੀਵਨ ਲਈ ਲਾਭਕਾਰੀ ਨਹੀਂ ਹੈ।

ਅੱਜ, ਤੈਨੂੰ ਸਮਝਣ ਦੀ ਜ਼ਰੂਰਤ ਹੈ ਕਿ ਜੋ ਜਿੱਤੇ ਜਾਂਦੇ ਹਨ ਪਰਮੇਸ਼ੁਰ ਉਨ੍ਹਾਂ ਤੋਂ ਕੀ ਮੰਗ ਕਰਦਾ ਹੈ, ਉਸ ਦਾ ਰਵੱਈਆ ਉਨ੍ਹਾਂ ਵੱਲ ਕੀ ਹੈ ਜਿਹੜੇ ਸੰਪੂਰਣ ਕੀਤੇ ਜਾਂਦੇ ਹੈ, ਅਤੇ ਤੈਨੂੰ ਵਰਤਮਾਨ ਵਿੱਚ ਕਿਸ ਵਿੱਚ ਪ੍ਰਵੇਸ਼ ਕਰਨਾ ਚਾਹੀਦਾ ਹੈ। ਕੁਝ ਅਜਿਹੀਆਂ ਗੱਲਾਂ ਹਨ ਜਿਨ੍ਹਾਂ ਨੂੰ ਤੈਨੂੰ ਕੇਵਲ ਕੁਝ ਸਮਝਣ ਦੀ ਜ਼ਰੂਰਤ ਹੈ। ਤੈਨੂੰ ਪਰਮੇਸ਼ੁਰ ਦੇ ਭੇਤਾਂ ਦੀਆਂ ਖ਼ਾਸ ਚਰਚਾਵਾਂ ਦੀ ਪੜਤਾਲ ਕਰਨ ਦੀ ਲੋੜ ਨਹੀਂ ਹੈ; ਇਨ੍ਹਾਂ ਦਾ ਜੀਵਨ ਲਈ ਕੋਈ ਖ਼ਾਸ ਅਰਥ ਨਹੀਂ ਹੈ, ਅਤੇ ਇਨ੍ਹਾਂ ਉੱਪਰ ਕੇਵਲ ਇੱਕ ਝਾਤੀ ਮਾਰਨ ਦੀ ਲੋੜ ਹੁੰਦੀ ਹੈ। ਤੂੰ ਆਦਮ ਅਤੇ ਹੱਵਾਹ ਦੇ ਭੇਤਾਂ ਵਰਗੇ ਭੇਤਾਂ ਨੂੰ ਪੜ੍ਹ ਸਕਦਾ ਹੈਂ: ਅਰਥਾਤ ਉਸ ਸਮੇਂ ਆਦਮ ਅਤੇ ਹੱਵਾਹ ਬਾਰੇ ਜੋ ਕੁਝ ਸੀ, ਅਤੇ ਅੱਜ ਪਰਮੇਸ਼ੁਰ ਕਿਹੜਾ ਕੰਮ ਕਰਨਾ ਚਾਹੁੰਦਾ ਹੈ। ਤੈਨੂੰ ਇਹ ਜਾਣਨ ਦੀ ਜ਼ਰੂਰਤ ਹੈ ਕਿ ਮਨੁੱਖ ਨੂੰ ਜਿੱਤਣ ਅਤੇ ਸੰਪੂਰਣ ਬਣਾਉਣ ਦੇ ਕੰਮ ਦੁਆਰਾ ਪਰਮੇਸ਼ੁਰ ਮਨੁੱਖ ਨੂੰ ਆਦਮ ਅਤੇ ਹੱਵਾਹ ਦੇ ਰਾਹ ਉੱਪਰ ਵਾਪਸ ਲਿਆਉਣਾ ਚਾਹੁੰਦਾ ਹੈ। ਆਪਣੇ ਦਿਲ ਵਿੱਚ ਤੈਨੂੰ ਸੰਪੂਰਣਤਾ ਦੇ ਉਸ ਪੱਧਰ ਦਾ ਇੱਕ ਵਧੀਆ ਅੰਦਾਜ਼ਾ ਹੋਣਾ ਚਾਹੀਦਾ ਹੈ ਜਿਸ ਨੂੰ ਪਰਮੇਸ਼ੁਰ ਦੇ ਮਾਪਦੰਡਾਂ ’ਤੇ ਖਰੇ ਉਤਰਨ ਲਈ ਹਾਸਲ ਕਰਨਾ ਲਾਜ਼ਮੀ ਹੈ, ਅਤੇ ਫਿਰ ਤੇਰੇ ਲਈ ਇਸ ਨੂੰ ਪ੍ਰਾਪਤ ਕਰਨ ਦੀ ਕੋਸ਼ਿਸ਼ ਕਰਨਾ ਲਾਜ਼ਮੀ ਹੈ। ਇਹ ਤੇਰੇ ਅਭਿਆਸ ਨਾਲ ਸੰਬੰਧਤ ਹੈ ਅਤੇ ਕੁਝ ਅਜਿਹਾ ਹੈ ਜਿਸ ਨੂੰ ਤੈਨੂੰ ਸਮਝਣਾ ਚਾਹੀਦਾ ਹੈ। ਇਹ ਤੇਰੇ ਲਈ ਅਜਿਹੇ ਮਾਮਲਿਆਂ ਵਿੱਚ ਪਰਮੇਸ਼ੁਰ ਦੇ ਵਚਨਾਂ ਦੇ ਅਨੁਸਾਰ ਪ੍ਰਵੇਸ਼ ਕਰਨ ਦਾ ਯਤਨ ਕਰਨ ਲਈ ਕਾਫੀ ਹੈ। ਜਦੋਂ ਤੂੰ ਪੜ੍ਹਦਾ ਹੈਂ ਕਿ “ਮਨੁੱਖਜਾਤੀ ਦੇ ਵਿਕਾਸ ਦਾ ਇਤਿਹਾਸ ਦਸਾਂ ਹਜ਼ਾਰਾਂ ਸਾਲਾਂ ਪਿੱਛੇ ਤੱਕ ਪਸਰਿਆ ਹੋਇਆ ਹੈ,” ਤਾਂ ਤੂੰ ਉਤਸੁਕ ਹੋ ਜਾਂਦਾ ਹੈਂ ਅਤੇ ਤੂੰ ਆਪਣੇ ਭੈਣਾਂ ਅਤੇ ਭਰਾਵਾਂ ਨਾਲ ਰਲ ਕੇ ਇੱਕ ਜਵਾਬ ਲੱਭਣ ਦੀ ਕੋਸ਼ਿਸ਼ ਕਰਦਾ ਹੈਂ। “ਪਰਮੇਸ਼ੁਰ ਕਹਿੰਦਾ ਹੈ ਕਿ ਮਨੁੱਖਜਾਤੀ ਦਾ ਵਿਕਾਸ ਛੇ ਹਜ਼ਾਰ ਸਾਲ ਪਿੱਛੇ ਤੱਕ ਜਾਂਦਾ ਹੈ, ਹੈ ਨਾ? ਇਹ ਦਸਾਂ ਹਜ਼ਾਰਾਂ ਸਾਲਾਂ ਦਾ ਕੀ ਮਾਮਲਾ ਹੈ?” ਇਸ ਸਵਾਲ ਦੇ ਜਵਾਬ ਨੂੰ ਲੱਭਣ ਦੀ ਕੋਸ਼ਿਸ਼ ਕਰਨ ਦਾ ਕੀ ਫਾਇਦਾ ਹੈ? ਭਾਵੇਂ ਪਰਮੇਸ਼ੁਰ ਪਿਛਲੇ ਦਸਾਂ ਹਜ਼ਾਰਾਂ ਸਾਲਾਂ ਤੋਂ ਕੰਮ ਕਰਦਾ ਆ ਰਿਹਾ ਹੈ ਜਾਂ ਲੱਖਾਂ-ਕਰੋੜਾਂ ਸਾਲਾਂ ਤੋਂ—ਕੀ ਉਸ ਨੂੰ ਸੱਚਮੁੱਚ ਜ਼ਰੂਰਤ ਹੈ ਕਿ ਤੂੰ ਇਸ ਬਾਰੇ ਜਾਣੇਂ? ਇਹ ਕੁਝ ਅਜਿਹਾ ਨਹੀਂ ਹੈ ਜੋ ਤੈਨੂੰ, ਇੱਕ ਸਿਰਜੇ ਹੋਏ ਪ੍ਰਾਣੀ ਵਜੋਂ, ਜਾਣਨ ਦੀ ਜ਼ਰੂਰਤ ਹੈ। ਆਪਣੇ ਆਪ ਨੂੰ ਇਸ ਕਿਸਮ ਦੀ ਗੱਲਬਾਤ ਨੂੰ ਕੇਵਲ ਸੰਖੇਪ ਰੂਪ ਵਿੱਚ ਵਿਚਾਰਨ ਦੀ ਇਜਾਜ਼ਤ ਦੇ, ਅਤੇ ਇਸ ਨੂੰ ਇੱਕ ਦਰਸ਼ਣ ਦੀ ਤਰ੍ਹਾਂ ਸਮਝਣ ਦੀ ਕੋਸ਼ਿਸ਼ ਨਾ ਕਰ। ਤੈਨੂੰ ਇਸ ਬਾਰੇ ਅੱਜ ਜਾਗਰੂਕ ਹੋਣ ਅਤੇ ਇਸ ਨੂੰ ਸਮਝਣ ਦੀ ਜ਼ਰੂਰਤ ਹੈ ਕਿ ਤੈਨੂੰ ਕਿਸ ਚੀਜ਼ ਵਿੱਚ ਪ੍ਰਵੇਸ਼ ਕਰਨਾ ਚਾਹੀਦਾ ਹੈ ਅਤੇ ਫਿਰ ਤੈਨੂੰ ਇਸ ਉੱਪਰ ਆਪਣੀ ਪਕੜ ਮਜ਼ਬੂਤ ਕਰਨ ਦੀ ਜ਼ਰੂਰਤ ਹੈ। ਕੇਵਲ ਤਦ ਹੀ ਤੈਨੂੰ ਜਿੱਤਿਆ ਜਾ ਸਕੇਗਾ। ਉਪਰੋਕਤ ਨੂੰ ਪੜ੍ਹਨ ਤੋਂ ਬਾਅਦ, ਤੇਰੇ ਵਿੱਚ ਇੱਕ ਆਮ ਪ੍ਰਤੀਕਿਰਿਆ ਹੋਣੀ ਚਾਹੀਦੀ ਹੈ: ਪਰਮੇਸ਼ੁਰ ਚਿੰਤਾ ਵਿੱਚ ਜਲ ਰਿਹਾ ਹੈ, ਉਹ ਸਾਨੂੰ ਜਿੱਤਣਾ ਚਾਹੁੰਦਾ ਹੈ, ਅਤੇ ਵਡਿਆਈ ਅਤੇ ਗਵਾਹੀ ਪ੍ਰਾਪਤ ਕਰਨਾ ਚਾਹੁੰਦਾ ਹੈ, ਤਾਂ ਅਸੀਂ ਉਸ ਨਾਲ ਸਹਿਯੋਗ ਕਿਵੇਂ ਕਰ ਸਕਦੇ ਹਾਂ? ਸਾਡੇ ਲਈ ਅਜਿਹਾ ਕੀ ਕਰਨਾ ਲਾਜ਼ਮੀ ਹੈ ਤਾਂ ਕਿ ਅਸੀਂ ਉਸ ਦੁਆਰਾ ਪੂਰੀ ਤਰ੍ਹਾਂ ਜਿੱਤੇ ਜਾਈਏ ਅਤੇ ਉਸ ਦੀ ਗਵਾਹੀ ਬਣ ਜਾਈਏ? ਸਾਡੇ ਲਈ ਕੀ ਅਜਿਹਾ ਕਰਨਾ ਲਾਜ਼ਮੀ ਹੈ ਜਿਸ ਨਾਲ ਪਰਮੇਸ਼ੁਰ ਨੂੰ ਵਡਿਆਈ ਮਿਲੇ? ਸਾਡੇ ਲਈ ਅਜਿਹਾ ਕੀ ਕਰਨਾ ਲਾਜ਼ਮੀ ਹੈ ਜਿਸ ਨਾਲ ਅਸੀਂ ਆਪਣੇ ਆਪ ਨੂੰ ਸ਼ਤਾਨ ਦੇ ਵੱਸ ਨਹੀਂ, ਬਲਕਿ ਪਰਮੇਸ਼ੁਰ ਦੇ ਅਧਿਕਾਰ ਦੇ ਅਧੀਨ ਜੀਉਣ ਦੇ ਯੋਗ ਬਣਾਈਏ? ਲੋਕਾਂ ਨੂੰ ਇਨ੍ਹਾਂ ਹੀ ਗੱਲਾਂ ਬਾਰੇ ਸੋਚਣਾ ਚਾਹੀਦਾ ਹੈ। ਤੁਹਾਡੇ ਵਿੱਚੋਂ ਹਰ ਇੱਕ ਨੂੰ ਪਰਮੇਸ਼ੁਰ ਦੀ ਜਿੱਤ ਦੀ ਮਹੱਤਤਾ ਬਾਰੇ ਸਪਸ਼ਟ ਹੋਣਾ ਚਾਹੀਦਾ ਹੈ। ਇਹ ਤੁਹਾਡੀ ਜ਼ਿੰਮੇਵਾਰੀ ਹੈ। ਕੇਵਲ ਅਜਿਹੀ ਸਪਸ਼ਟਤਾ ਦੀ ਪ੍ਰਾਪਤੀ ਤੋਂ ਬਾਅਦ ਹੀ ਤੁਹਾਨੂੰ ਪ੍ਰਵੇਸ਼ ਮਿਲੇਗਾ, ਤੁਸੀਂ ਕੰਮ ਦੇ ਇਸ ਪੜਾਅ ਨੂੰ ਜਾਣੋਗੇ, ਅਤੇ ਤੁਸੀਂ ਪੂਰੀ ਤਰ੍ਹਾਂ ਆਗਿਆਕਾਰੀ ਬਣ ਜਾਵੋਗੇ। ਨਹੀਂ ਤਾਂ, ਤੁਸੀਂ ਸੱਚੀ ਆਗਿਆਕਾਰੀ ਪ੍ਰਾਪਤ ਨਹੀਂ ਕਰ ਸਕੋਗੇ।


ਜਿੱਤਣ ਦੇ ਕੰਮ ਦਾ ਅੰਦਰੂਨੀ ਸੱਚ (3)

ਜਿੱਤਣ ਦੇ ਕੰਮ ਦਾ ਚਿਤਵਿਆ ਗਿਆ ਅਸਰ, ਸਭ ਤੋਂ ਜ਼ਿਆਦਾ, ਇਸ ਲਈ ਹੈ ਕਿ ਮਨੁੱਖ ਦਾ ਸਰੀਰ ਹੋਰ ਜ਼ਿਆਦਾ ਵਿਦ੍ਰੋਹ ਨਾ ਕਰੇ; ਭਾਵ, ਇਹ ਮਨੁੱਖ ਦੇ ਮਨ ਦੁਆਰਾ ਪਰਮੇਸ਼ੁਰ ਪ੍ਰਤੀ ਨਵਾਂ ਗਿਆਨ ਪ੍ਰਾਪਤ ਕਰਨ ਲਈ, ਮਨੁੱਖ ਦੇ ਦਿਲ ਦੁਆਰਾ ਪਰਮੇਸ਼ੁਰ ਦੀ ਪੂਰੀ ਤਰ੍ਹਾਂ ਆਗਿਆਕਾਰੀ ਕਰਨ ਲਈ, ਅਤੇ ਮਨੁੱਖ ਵਿੱਚ ਪਰਮੇਸ਼ੁਰ ਲਈ ਮੌਜੂਦ ਰਹਿਣ ਦੀ ਤਾਂਘ ਰੱਖਣ ਲਈ ਹੈ। ਜਦੋਂ ਲੋਕਾਂ ਦੀ ਪ੍ਰਕਿਰਤੀ ਜਾਂ ਸਰੀਰ ਬਦਲਦੇ ਹਨ ਤਾਂ ਉਨ੍ਹਾਂ ਨੂੰ ਜਿੱਤੇ ਹੋਇਆਂ ਵਜੋਂ ਗਿਣਿਆ ਨਹੀਂ ਜਾਂਦਾ; ਜਦੋਂ ਮਨੁੱਖ ਦੀ ਸੋਚ, ਮਨੁੱਖ ਦੀ ਚੇਤਨਾ, ਅਤੇ ਮਨੁੱਖ ਦਾ ਅਹਿਸਾਸ ਬਦਲਦੇ ਹਨ, ਕਹਿਣ ਦਾ ਭਾਵ ਹੈ ਕਿ ਜਦੋਂ ਤੇਰਾ ਸਮੁੱਚਾ ਮਾਨਸਿਕ ਰਵੱਈਆ ਬਦਲਦਾ ਹੈ—ਇਹ ਉਦੋਂ ਹੋਵੇਗਾ ਜਦੋਂ ਤੈਨੂੰ ਪਰਮੇਸ਼ੁਰ ਦੁਆਰਾ ਜਿੱਤਿਆ ਜਾ ਚੁੱਕਾ ਹੈ। ਜਦੋਂ ਤੂੰ ਆਗਿਆਕਾਰੀ ਕਰਨ ਦਾ ਦ੍ਰਿੜ ਨਿਸ਼ਚਾ ਕਰ ਲਿਆ ਹੈ ਅਤੇ ਇੱਕ ਨਵੀਂ ਮਾਨਸਿਕਤਾ ਨੂੰ ਧਾਰ ਲਿਆ ਹੈ, ਜਦੋਂ ਤੂੰ ਪਰਮੇਸ਼ੁਰ ਦੇ ਵਚਨਾਂ ਪ੍ਰਤੀ ਆਪਣੀਆਂ ਕੋਈ ਵੀ ਧਾਰਣਾਵਾਂ ਜਾਂ ਕੋਈ ਇਰਾਦੇ ਲੈ ਕੇ ਨਹੀਂ ਆਉਂਦਾ, ਅਤੇ ਜਦੋਂ ਤੇਰਾ ਦਿਮਾਗ ਸਧਾਰਣ ਤੌਰ ਤੇ ਸੋਚ ਸਕਦਾ ਹੈ—ਕਹਿਣ ਦਾ ਭਾਵ ਹੈ ਕਿ ਤੂੰ ਪੂਰੇ ਦਿਲ ਨਾਲ ਪਰਮੇਸ਼ੁਰ ਵਾਸਤੇ ਆਪਣੇ ਆਪ ਉੱਪਰ ਜ਼ੋਰ ਲਗਾ ਸਕਦਾ ਹੈਂ—ਤਦ ਤੂੰ ਉਸ ਕਿਸਮ ਦਾ ਮਨੁੱਖ ਹੈਂ ਜਿਸ ਨੂੰ ਪੂਰੀ ਤਰ੍ਹਾਂ ਜਿੱਤਿਆ ਗਿਆ ਹੈ। ਧਰਮ ਵਿੱਚ, ਕਈ ਲੋਕ ਆਪਣੇ ਸਾਰੇ ਜੀਵਨ ਵਿੱਚ ਬਹੁਤ ਜ਼ਿਆਦਾ ਦੁੱਖ ਸਹਿੰਦੇ ਹਨ: ਉਹ ਆਪਣੇ ਸਰੀਰਾਂ ਨੂੰ ਵੱਸ ਵਿੱਚ ਕਰਦੇ ਹਨ ਅਤੇ ਸਲੀਬ ਧਾਰਨ ਕਰਦੇ ਹਨ, ਅਤੇ ਉਹ ਮੌਤ ਦੇ ਕਿਨਾਰੇ ਉੱਪਰ ਵੀ ਦੁੱਖ ਸਹਿਣਾ ਅਤੇ ਬਰਦਾਸ਼ਤ ਕਰਨਾ ਜਾਰੀ ਰੱਖਦੇ ਹਨ! ਕਈ ਅਜੇ ਵੀ ਆਪਣੀ ਮੌਤ ਦੀ ਸਵੇਰ ਵੀ ਵਰਤ ਰੱਖ ਰਹੇ ਹਨ। ਆਪਣਾ ਸਾਰਾ ਜੀਵਨ ਉਹ ਕੇਵਲ ਦੁੱਖ ਸਹਿਣ ਉੱਪਰ ਧਿਆਨ ਕੇਂਦਰਤ ਕਰਦਿਆਂ ਆਪਣੇ ਆਪ ਨੂੰ ਚੰਗੇ ਭੋਜਨ ਅਤੇ ਵਸਤਰਾਂ ਤੋਂ ਵਾਂਝਿਆਂ ਰੱਖਦੇ ਹਨ। ਉਹ ਆਪਣੇ ਸਰੀਰ ਨੂੰ ਆਪਣੇ ਵੱਸ ਵਿੱਚ ਕਰ ਸਕਦੇ ਹਨ ਅਤੇ ਆਪਣੇ ਸਰੀਰ ਨੂੰ ਤਿਆਗ ਸਕਦੇ ਹਨ। ਉਨ੍ਹਾਂ ਦਾ ਦੁੱਖ ਬਰਦਾਸ਼ਤ ਕਰਨ ਦਾ ਹੌਂਸਲਾ ਸ਼ਲਾਘਾਯੋਗ ਹੈ। ਪਰ ਉਨ੍ਹਾਂ ਦੀ ਸੋਚ, ਉਨ੍ਹਾਂ ਦੀਆਂ ਧਾਰਣਾਵਾਂ, ਉਨ੍ਹਾਂ ਦੇ ਮਾਨਸਿਕ ਰਵੱਈਏ, ਅਤੇ ਦਰਅਸਲ ਉਨ੍ਹਾਂ ਦੇ ਪੁਰਾਣਾ ਸੁਭਾਅ ਨਾਲ ਬਿਲਕੁਲ ਵੀ ਨਜਿੱਠਿਆ ਨਹੀਂ ਗਿਆ ਹੈ। ਉਨ੍ਹਾਂ ਵਿੱਚ ਆਪਣੇ ਆਪ ਪ੍ਰਤੀ ਕਿਸੇ ਵੀ ਸੱਚੇ ਗਿਆਨ ਦੀ ਕਮੀ ਹੈ। ਉਨ੍ਹਾਂ ਦੇ ਮਨ ਵਿੱਚ ਪਰਮੇਸ਼ੁਰ ਦਾ ਸਰੂਪ ਇੱਕ ਪਰੰਪਰਾਗਤ ਅਮੂਰਤ, ਖ਼ਿਆਲੀ ਪਰਮੇਸ਼ੁਰ ਦਾ ਹੈ। ਉਨ੍ਹਾਂ ਦਾ ਪਰਮੇਸ਼ੁਰ ਵਾਸਤੇ ਦੁੱਖ ਸਹਿਣ ਦਾ ਸੰਕਲਪ ਉਨ੍ਹਾਂ ਦੇ ਜੋਸ਼ ਅਤੇ ਸਕਾਰਾਤਮਕ ਸੁਭਾਵਾਂ ਤੋਂ ਆਉਂਦਾ ਹੈ। ਭਾਵੇਂ ਉਹ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਰੱਖਦੇ ਹਨ, ਉਹ ਨਾ ਤਾਂ ਉਸਨੂੰ ਸਮਝਦੇ ਹਨ ਅਤੇ ਨਾ ਹੀ ਉਸਦੀ ਇੱਛਾ ਨੂੰ ਜਾਣਦੇ ਹਨ। ਉਹ ਕੇਵਲ ਪਰਮੇਸ਼ੁਰ ਵਾਸਤੇ ਅੰਨ੍ਹੇਵਾਹ ਕੰਮ ਕਰਦੇ ਅਤੇ ਦੁੱਖ ਸਹਿੰਦੇ ਹਨ। ਉਹ ਸੂਝ ਨਾਲ ਕੰਮ ਕਰਨ ਨੂੰ ਕੋਈ ਮਹੱਤਵ ਨਹੀਂ ਦਿੰਦੇ, ਉਹ ਇਹ ਸੁਨਿਸ਼ਚਿਤ ਕਰਨ ਦੀ ਬਹੁਤ ਥੋੜ੍ਹੀ ਪਰਵਾਹ ਕਰਦੇ ਹਨ ਕਿ ਕਿਵੇਂ ਉਨ੍ਹਾਂ ਦੀ ਸੇਵਾ ਅਸਲ ਵਿੱਚ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਕਰਦੀ ਹੈ, ਅਤੇ ਪਰਮੇਸ਼ੁਰ ਪ੍ਰਤੀ ਗਿਆਨ ਪ੍ਰਾਪਤ ਕਰਨ ਬਾਰੇ ਉਨ੍ਹਾਂ ਦਾ ਜਾਗਰੂਕ ਹੋਣਾ ਤਾਂ ਦੂਰ ਦੀ ਗੱਲ ਹੈ। ਜਿਸ ਪਰਮੇਸ਼ੁਰ ਦੀ ਉਹ ਸੇਵਾ ਕਰਦੇ ਹਨ ਉਹ ਪਰਮੇਸ਼ੁਰ ਦਾ ਅਸਲੀ ਸਰੂਪ ਨਹੀਂ ਹੈ, ਪਰ ਅਜਿਹਾ ਪਰਮੇਸ਼ੁਰ ਹੈ ਜੋ ਲੋਕ ਕਥਾ ਵਿੱਚ ਕੱਜਿਆ ਉਨ੍ਹਾਂ ਦੀ ਆਪਣੀ ਕਲਪਨਾ ਦਾ ਉਤਪਾਦ ਹੈ, ਇੱਕ ਅਜਿਹਾ ਪਰਮੇਸ਼ੁਰ ਜਿਸ ਬਾਰੇ ਉਨ੍ਹਾਂ ਨੇ ਕੇਵਲ ਸੁਣਿਆ ਹੈ ਜਾਂ ਉਸਨੂੰ ਲਿਖਤਾਂ ਵਿੱਚ ਪਾਇਆ ਹੈ। ਉਹ ਫਿਰ ਆਪਣੀਆਂ ਉਪਜਾਊ ਕਲਪਨਾਵਾਂ ਅਤੇ ਪਵਿੱਤਰਤਾਵਾਂ ਦੀ ਵਰਤੋਂ ਕਰਕੇ ਪਰਮੇਸ਼ੁਰ ਲਈ ਦੁੱਖ ਸਹਿੰਦੇ ਹਨ ਅਤੇ ਪਰਮੇਸ਼ੁਰ ਦੇ ਉਸ ਕੰਮ ਦਾ ਬੀੜਾ ਚੁੱਕਦੇ ਹਨ ਜੋ ਪਰਮੇਸ਼ੁਰ ਕਰਨਾ ਚਾਹੁੰਦਾ ਹੈ। ਉਨ੍ਹਾਂ ਦੀ ਸੇਵਾ ਬਹੁਤ ਜ਼ਿਆਦਾ ਅਯਥਾਰਥਕ ਹੈ, ਅਜਿਹੀ ਕਿ ਵਿਹਾਰਕ ਰੂਪ ਵਿੱਚ ਉਨ੍ਹਾਂ ਵਿੱਚੋਂ ਕੋਈ ਵੀ ਵਾਸਤਵ ਵਿੱਚ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਸਾਰ ਸੇਵਾ ਨਹੀਂ ਕਰ ਸਕਦਾ। ਭਾਵੇਂ ਉਹ ਕਿੰਨੀ ਖ਼ੁਸ਼ੀ ਨਾਲ ਦੁੱਖ ਸਹਿੰਦੇ ਹੋਣ, ਉਨ੍ਹਾਂ ਦਾ ਸੇਵਾ ਪ੍ਰਤੀ ਮੂਲ ਦ੍ਰਿਸ਼ਟੀਕੋਣ ਅਤੇ ਉਨ੍ਹਾਂ ਦੇ ਮਨ ਵਿਚਲਾ ਪਰਮੇਸ਼ੁਰ ਦਾ ਸਰੂਪ ਨਹੀਂ ਬਦਲਦੇ, ਕਿਉਂਕਿ ਉਨ੍ਹਾਂ ਨੇ ਪਰਮੇਸ਼ੁਰ ਦੇ ਨਿਆਂ, ਤਾੜਨਾ, ਤਾਉਣਾ ਅਤੇ ਸੰਪੂਰਣਤਾ ਨੂੰ ਨਹੀਂ ਝੱਲਿਆ ਹੈ ਅਤੇ ਨਾ ਹੀ ਕਿਸੇ ਨੇ ਸੱਚ ਦਾ ਇਸਤੇਮਾਲ ਕਰਕੇ ਉਨ੍ਹਾਂ ਦਾ ਮਾਰਗਦਰਸ਼ਨ ਕੀਤਾ ਹੈ। ਭਾਵੇਂ ਉਹ ਮੁਕਤੀ ਦਾਤਾ ਯਿਸੂ ਵਿੱਚ ਵਿਸ਼ਵਾਸ ਰੱਖਦੇ ਹਨ, ਉਨ੍ਹਾਂ ਵਿੱਚੋਂ ਕਦੇ ਵੀ ਕਿਸੇ ਨੇ ਮੁਕਤੀਦਾਤਾ ਨੂੰ ਦੇਖਿਆ ਨਹੀਂ ਹੈ। ਉਹ ਉਸ ਬਾਰੇ ਕੇਵਲ ਲੋਕ ਕਥਾ ਅਤੇ ਸੁਣੀਆਂ-ਸੁਣਾਈਆਂ ਗੱਲਾਂ ਦੁਆਰਾ ਜਾਣਦੇ ਹਨ। ਜਿਸਦੇ ਨਤੀਜੇ ਵਜੋਂ, ਉਨ੍ਹਾਂ ਦੀ ਸੇਵਾ, ਇੱਕ ਅੰਨ੍ਹੇ ਮਨੁੱਖ ਦੁਆਰਾ ਆਪਣੇ ਪਿਤਾ ਦੀ ਕੀਤੀ ਸੇਵਾ ਵਾਂਗ, ਅੱਖਾਂ ਬੰਦ ਕਰਕੇ ਬੇਤਰਤੀਬੇ ਢੰਗ ਨਾਲ ਕੀਤੀ ਸੇਵਾ ਤੋਂ ਜ਼ਿਆਦਾ ਕੁਝ ਵੀ ਨਹੀਂ ਹੈ। ਅੰਤ ਵਿੱਚ, ਅਜਿਹੀ ਸੇਵਾ ਤੋਂ ਕੀ ਪ੍ਰਾਪਤ ਕੀਤਾ ਜਾ ਸਕਦਾ ਹੈ? ਅਤੇ ਇਸਨੂੰ ਕੌਣ ਪ੍ਰਵਾਨ ਕਰੇਗਾ? ਅਰੰਭ ਤੋਂ ਲੈ ਕੇ ਅੰਤ ਤੱਕ ਪੂਰਾ ਸਮਾਂ ਉਨ੍ਹਾਂ ਦੀ ਸੇਵਾ ਇੱਕ ਸਮਾਨ ਰਹਿੰਦੀ ਹੈ; ਉਹ ਕੇਵਲ ਮਨੁੱਖ ਦੁਆਰਾ ਬਣਾਏ ਸਬਕ ਪ੍ਰਾਪਤ ਕਰਦੇ ਹਨ ਅਤੇ ਆਪਣੀ ਸੇਵਾ ਨੂੰ ਕੇਵਲ ਆਪਣੀ ਸੁਭਾਵਿਕਤਾ ਅਤੇ ਆਪਣੀਆਂ ਖੁਦ ਦੀਆਂ ਤਰਜੀਹਾਂ ਉੱਪਰ ਅਧਾਰਤ ਕਰਦੇ ਹਨ। ਇਹ ਕਿਹੜਾ ਇਨਾਮ ਲਿਆ ਸਕੇਗੀ? ਪਤਰਸ, ਜਿਸਨੇ ਯਿਸੂ ਨੂੰ ਦੇਖਿਆ ਸੀ, ਉਹ ਵੀ ਨਹੀਂ ਜਾਣਦਾ ਸੀ ਕਿ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਸਾਰ ਸੇਵਾ ਕਿਵੇਂ ਕਰਨੀ ਹੈ; ਉਹ ਇਸ ਬਾਰੇ ਕੇਵਲ ਅੰਤ ਵਿੱਚ, ਆਪਣੇ ਬੁਢਾਪੇ ਵਿੱਚ ਹੀ ਜਾਣ ਪਾਇਆ। ਇਹ ਅਜਿਹੇ ਅੰਨ੍ਹੇ ਲੋਕਾਂ ਬਾਰੇ ਕੀ ਦੱਸਦਾ ਹੈ ਜਿੰਨਾ ਨੇ ਨਜਿੱਠੇ ਜਾਣ ਜਾਂ ਛਾਂਗੇ ਜਾਣ ਦਾ ਬਿਲਕੁਲ ਵੀ ਅਨੁਭਵ ਪ੍ਰਾਪਤ ਨਹੀਂ ਕੀਤਾ ਹੈ, ਅਤੇ ਜਿਨ੍ਹਾਂ ਕੋਲ ਮਾਰਗਦਰਸ਼ਨ ਕਰਨ ਲਈ ਕੋਈ ਵੀ ਨਹੀਂ ਹੈ? ਕੀ ਅੱਜ ਤੁਹਾਡੇ ਵਿੱਚੋਂ ਬਹੁਤ ਸਾਰਿਆਂ ਦੀ ਸੇਵਾ ਇਨ੍ਹਾਂ ਅੰਨ੍ਹੇ ਲੋਕਾਂ ਦੀ ਸੇਵਾਂ ਵਰਗੀ ਨਹੀਂ ਹੈ? ਉਹ ਸਾਰੇ ਲੋਕ ਜਿਨ੍ਹਾਂ ਨੇ ਨਿਆਂ ਪ੍ਰਾਪਤ ਨਹੀਂ ਕੀਤਾ ਹੈ, ਛਾਂਗੇ ਜਾਣਾ ਅਤੇ ਨਜਿੱਠੇ ਜਾਣਾ ਪ੍ਰਾਪਤ ਨਹੀਂ ਕੀਤਾ ਹੈ ਅਤੇ ਜੋ ਬਦਲੇ ਨਹੀਂ ਹਨ—ਕੀ ਉਹ ਸਾਰੇ ਅਧੂਰੇ ਰੂਪ ਵਿੱਚ ਜਿੱਤੇ ਨਹੀਂ ਗਏ ਹਨ? ਅਜਿਹੇ ਲੋਕਾਂ ਦਾ ਕੀ ਇਸਤੇਮਾਲ ਹੈ? ਜੇ ਤੇਰੀ ਸੋਚ, ਤੇਰਾ ਜੀਵਨ ਦਾ ਗਿਆਨ, ਅਤੇ ਤੇਰਾ ਪਰਮੇਸ਼ੁਰ ਪ੍ਰਤੀ ਗਿਆਨ ਕੋਈ ਨਵੀਂ ਤਬਦੀਲੀ ਨਹੀਂ ਦਿਖਾਉਂਦੇ ਅਤੇ ਤੂੰ ਵਾਸਤਵ ਵਿੱਚ ਕੁਝ ਵੀ ਪ੍ਰਾਪਤ ਨਹੀਂ ਕਰਦਾ, ਤਾਂ ਤੂੰ ਕਦੇ ਵੀ ਆਪਣੀ ਸੇਵਾ ਵਿੱਚ ਕੁਝ ਵੀ ਅਲੌਕਿਕ ਪ੍ਰਾਪਤੀ ਨਹੀਂ ਕਰੇਂਗਾ! ਇੱਕ ਦਰਸ਼ਣ ਅਤੇ ਪਰਮੇਸ਼ੁਰ ਦੇ ਕੰਮ ਪ੍ਰਤੀ ਇੱਕ ਨਵੇਂ ਗਿਆਨ ਦੇ ਬਗੈਰ ਤੈਨੂੰ ਜਿੱਤਿਆ ਨਹੀਂ ਜਾ ਸਕਦਾ। ਤੇਰਾ ਪਰਮੇਸ਼ੁਰ ਦਾ ਅਨੁਸਰਨ ਕਰਨ ਦਾ ਤਰੀਕਾ ਫਿਰ ਉਨ੍ਹਾਂ ਵਰਗਾ ਹੋਵੇਗਾ ਜੇ ਦੁੱਖ ਸਹਿੰਦੇ ਅਤੇ ਵਰਤ ਰੱਖਦੇ ਹਨ: ਇਸਦਾ ਬਹੁਤ ਘੱਟ ਮੁੱਲ ਹੋਵੇਗਾ! ਨਿਸ਼ਚਿਤ ਰੂਪ ਵਿੱਚ ਇਸਦਾ ਕਾਰਨ ਇਹ ਹੈ ਕਿ ਜੋ ਕੁਝ ਉਹ ਕਰਦੇ ਹਨ ਉਸ ਵਿੱਚ ਬਹੁਤ ਘੱਟ ਗਵਾਹੀ ਹੁੰਦੀ ਹੈ, ਜਿਸ ਕਰਕੇ ਮੈਂ ਬੋਲਦਾ ਹਾਂ ਕਿ ਉਨ੍ਹਾਂ ਦੀ ਸੇਵਾ ਵਿਅਰਥ ਹੈ! ਉਹ ਆਪਣੇ ਜੀਵਨ ਜੇਲ੍ਹ ਵਿੱਚ ਬੈਠ ਕੇ ਦੁੱਖ ਸਹਿੰਦਿਆਂ ਗੁਜ਼ਾਰਦੇ ਹਨ; ਉਹ ਸਦਾ ਸਹਾਰ ਰਹੇ ਹਨ, ਪਿਆਰ ਕਰ ਰਹੇ ਹਨ, ਅਤੇ ਸਦਾ ਸਲੀਬ ਧਾਰਦੇ ਹਨ, ਉਨ੍ਹਾਂ ਦਾ ਸੰਸਾਰ ਦੁਆਰਾ ਮਜ਼ਾਕ ਉਡਾਇਆ ਜਾਂਦਾ ਹੈ ਅਤੇ ਉਨ੍ਹਾਂ ਨੂੰ ਨਕਾਰਿਆ ਜਾਂਦਾ ਹੈ, ਉਹ ਹਰ ਔਖਿਆਈ ਦਾ ਅਨੁਭਵ ਕਰਦੇ ਹਨ, ਅਤੇ ਭਾਵੇਂ ਉਹ ਅੰਤ ਤੱਕ ਆਗਿਆਕਾਰ ਰਹਿੰਦੇ ਹਨ, ਉਨ੍ਹਾਂ ਨੂੰ ਅਜੇ ਵੀ ਜਿੱਤਿਆ ਨਹੀਂ ਜਾਂਦਾ, ਅਤੇ ਉਹ ਜਿੱਤੇ ਜਾਣ ਦੀ ਕੋਈ ਗਵਾਹੀ ਨਹੀਂ ਪੇਸ਼ ਕਰ ਸਕਦੇ। ਉਨ੍ਹਾਂ ਨੇ ਬਹੁਤ ਜ਼ਿਆਦਾ ਦੁੱਖ ਸਹੇ ਹਨ, ਪਰ ਆਪਣੇ ਮਨ ਵਿੱਚ ਉਹ ਪਰਮੇਸ਼ੁਰ ਨੂੰ ਬਿਲਕੁਲ ਵੀ ਨਹੀਂ ਜਾਣਦੇ। ਉਨ੍ਹਾਂ ਦੀ ਪੁਰਾਣੀ ਸੋਚ, ਪੁਰਾਣੀਆਂ ਧਾਰਣਾਵਾਂ, ਧਾਰਮਿਕ ਅਭਿਆਸ, ਮਨੁੱਖ ਦੁਆਰਾ ਬਣਾਇਆ ਗਿਆਨ, ਅਤੇ ਮਨੁੱਖੀ ਵਿਚਾਰਾਂ ਵਿੱਚੋਂ ਕਿਸੇ ਦੇ ਵੀ ਨਾਲ ਨਜਿੱਠਿਆ ਨਹੀਂ ਗਿਆ ਹੈ। ਉਨ੍ਹਾਂ ਵਿੱਚ ਨਵੇਂ ਗਿਆਨ ਦਾ ਮਾਮੂਲੀ ਜਿਹਾ ਸੰਕੇਤ ਵੀ ਨਹੀਂ ਹੁੰਦਾ। ਉਨ੍ਹਾਂ ਦੇ ਪਰਮੇਸ਼ੁਰ ਪ੍ਰਤੀ ਗਿਆਨ ਵਿੱਚ ਰੱਤੀ ਭਰ ਵੀ ਸੱਚਾਈ ਜਾਂ ਸ਼ੁੱਧਤਾ ਨਹੀਂ ਹੈ। ਉਨ੍ਹਾਂ ਨੇ ਪਰਮੇਸ਼ੁਰ ਦੀ ਇੱਛਾ ਦਾ ਗ਼ਲਤ ਅਰਥ ਸਮਝਿਆ ਹੈ। ਕੀ ਇਹ ਪਰਮੇਸ਼ੁਰ ਦੀ ਸੇਵਾ ਕਰਦਾ ਹੈ? ਜੋ ਵੀ ਅਤੀਤ ਵਿੱਚ ਤੇਰਾ ਪਰਮੇਸ਼ੁਰ ਪ੍ਰਤੀ ਗਿਆਨ ਸੀ ਜੇ ਇਹ ਅੱਜ ਵੀ ਉਹੀ ਰਹਿੰਦਾ ਹੈ ਅਤੇ ਭਾਵੇਂ ਪਰਮੇਸ਼ੁਰ ਜੋ ਮਰਜ਼ੀ ਕਰਦਾ ਹੈ, ਤੂੰ ਆਪਣੇ ਪਰਮੇਸ਼ੁਰ ਪ੍ਰਤੀ ਗਿਆਨ ਨੂੰ ਆਪਣੀਆਂ ਖੁਦ ਦੀਆਂ ਧਾਰਣਾਵਾਂ ਅਤੇ ਵਿਚਾਰਾਂ ਉੱਪਰ ਅਧਾਰਤ ਕਰਨਾ ਜਾਰੀ ਰੱਖਦਾ ਹੈਂ, ਕਹਿਣ ਦਾ ਭਾਵ ਹੈ ਕਿ ਜੇ ਤੇਰੇ ਕੋਲ ਪਰਮੇਸ਼ੁਰ ਪ੍ਰਤੀ ਕੋਈ ਵੀ ਨਵਾਂ ਜਾਂ ਸੱਚਾ ਗਿਆਨ ਨਹੀਂ ਹੈ ਅਤੇ ਜੇ ਤੂੰ ਪਰਮੇਸ਼ੁਰ ਦੇ ਸੱਚੇ ਸਰੂਪ ਅਤੇ ਸੁਭਾਅ ਨੂੰ ਜਾਣਨ ਵਿੱਚ ਅਸਫਲ ਹੁੰਦਾ ਹੈਂ, ਜੇ ਅਜੇ ਵੀ ਤੇਰੀ ਸਾਮੰਤਵਾਦੀ ਅੰਧਵਿਸ਼ਵਾਸੀ ਸੋਚ ਤੇਰੇ ਪਰਮੇਸ਼ੁਰ ਪ੍ਰਤੀ ਗਿਆਨ ਦਾ ਮਾਰਗਦਰਸ਼ਨ ਕਰਦੀ ਹੈ, ਅਤੇ ਇਹ ਅਜੇ ਵੀ ਮਨੁੱਖੀ ਕਲਪਨਾ ਅਤੇ ਧਾਰਣਾਵਾਂ ਤੋਂ ਉਪਜਦੀ ਹੈ ਤਾਂ ਤੈਨੂੰ ਜਿੱਤਿਆ ਨਹੀਂ ਗਿਆ ਹੈ। ਮੈਂ ਅੱਜ ਤੈਨੂੰ ਇਹ ਵਚਨ ਬੋਲਦਾ ਹਾਂ ਤਾਂ ਕਿ ਤੂੰ ਜਾਣ ਸਕੇਂ, ਤਾਂ ਕਿ ਇਹ ਗਿਆਨ ਤੈਨੂੰ ਇੱਕ ਨਵੇਂ, ਸ਼ੁੱਧ ਗਿਆਨ ਵੱਲ ਲਿਜਾ ਸਕੇ; ਮੈਂ ਇਨ੍ਹਾਂ ਵਚਨਾਂ ਨੂੰ ਪੁਰਾਣੀਆਂ ਧਾਰਣਾਵਾਂ ਅਤੇ ਤੇਰੇ ਵਿੱਚ ਜਾਨਣ ਦੇ ਪੁਰਾਣੇ ਢੰਗ ਨੂੰ ਮਿਟਾਉਣ ਲਈ ਵੀ ਬੋਲਦਾ ਹਾਂ, ਤਾਂ ਕਿ ਤੇਰੇ ਕੋਲ ਨਵਾਂ ਗਿਆਨ ਆ ਸਕੇ। ਜੇ ਤੂੰ ਵਾਸਤਵ ਵਿੱਚ ਮੇਰੇ ਵਚਨਾਂ ਨੂੰ ਖਾਂਦਾ ਅਤੇ ਪੀਂਦਾ ਹੈਂ ਤਾਂ ਤੇਰਾ ਗਿਆਨ ਕਾਫੀ ਹੱਦ ਤੱਕ ਬਦਲ ਜਾਵੇਗਾ। ਜਿੰਨੀ ਦੇਰ ਤੱਕ ਤੂੰ ਆਗਿਆਕਾਰੀ ਦਿਲ ਨਾਲ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਂਦਾ ਅਤੇ ਪੀਂਦਾ ਹੈਂ ਤਾਂ ਤੇਰਾ ਦ੍ਰਿਸ਼ਟੀਕੋਣ ਉਲਟ ਜਾਵੇਗਾ। ਜਿੰਨੀ ਦੇਰ ਤੱਕ ਤੂੰ ਦੁਹਰਾਈ ਜਾਂਦੀ ਤਾੜਨਾ ਨੂੰ ਸਵੀਕਾਰ ਕਰ ਸਕਦਾ ਹੈਂ, ਤੇਰੀ ਪੁਰਾਣੀ ਮਾਨਸਿਕਤਾ ਹੌਲੀ-ਹੌਲੀ ਬਦਲ ਜਾਵੇਗੀ। ਜਿੰਨੀ ਦੇਰ ਤੱਕ ਤੇਰੀ ਪੁਰਾਣੀ ਮਾਨਸਿਕਤਾ ਨੂੰ ਪੂਰੀ ਤਰਾਂ ਨਵੀਂ ਮਾਨਸਿਕਤਾ ਦੁਆਰਾ ਬਦਲਿਆ ਜਾਂਦਾ ਹੈ, ਤੇਰਾ ਅਭਿਆਸ ਵੀ ਇਸਦੇ ਅਨੁਸਾਰ ਬਦਲੇਗਾ। ਇਸ ਪ੍ਰਕਾਰ, ਤੇਰੀ ਸੇਵਾ ਤੇਜ਼ੀ ਨਾਲ ਨਿਸ਼ਾਨੇ ਉੱਤੇ ਆਵੇਗੀ, ਤੇਜ਼ੀ ਨਾਲ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਕਰਨ ਦੇ ਯੋਗ ਹੋਵੇਗੀ। ਜੇ ਤੂੰ ਆਪਣੇ ਜੀਵਨ, ਮਨੁੱਖੀ ਜੀਵਨ ਪ੍ਰਤੀ ਗਿਆਨ, ਅਤੇ ਪਰਮੇਸ਼ੁਰ ਪ੍ਰਤੀ ਆਪਣੀਆਂ ਕਈ ਧਾਰਣਾਵਾਂ ਨੂੰ ਬਦਲ ਸਕਦਾ ਹੈ ਤਾਂ ਤੇਰੀ ਸੁਭਾਵਿਕਤਾ ਹੌਲੀ-ਹੌਲੀ ਖ਼ਤਮ ਹੋ ਜਾਵੇਗੀ। ਇਹੀ ਉਹ ਅਸਰ ਹੈ, ਅਤੇ ਇਸਦੇ ਸਿਵਾ ਹੋਰ ਕੁਝ ਵੀ ਨਹੀਂ, ਜਦੋਂ ਪਰਮੇਸ਼ੁਰ ਲੋਕਾਂ ਨੂੰ ਜਿੱਤਦਾ ਹੈ, ਇਹੀ ਉਹ ਤਬਦੀਲੀ ਹੈ ਜੋ ਲੋਕਾਂ ਵਿੱਚ ਵਾਪਰਦੀ ਹੈ। ਜੇ ਤੇਰੇ ਪਰਮੇਸ਼ੁਰ ਵਿਚਲੇ ਵਿਸ਼ਵਾਸ ਵਿੱਚ, ਤੂੰ ਕੇਵਲ ਤੇਰੇ ਸਰੀਰ ਨੂੰ ਵੱਸ ਵਿੱਚ ਕਰਨਾ, ਬਰਦਾਸ਼ਤ ਕਰਨਾ ਅਤੇ ਦੁੱਖ ਸਹਿਣਾ ਹੀ ਜਾਂਦਾ ਹੈਂ, ਅਤੇ ਤੈਨੂੰ ਨਹੀਂ ਪਤਾ ਕਿ ਇਹ ਸਹੀ ਹੈ ਜਾਂ ਗਲਤ, ਇਹ ਜਾਣਨਾ ਕਿ ਇਹ ਕਿਸ ਦੀ ਖ਼ਾਤਰ ਕੀਤਾ ਜਾਂਦਾ ਹੈ ਤਾਂ ਦੂਰ ਦੀ ਗੱਲ ਹੈ, ਤਾਂ ਅਜਿਹਾ ਅਭਿਆਸ ਤਬਦੀਲੀ ਵੱਲ ਕਿਵੇਂ ਵੱਧ ਸਕਦਾ ਹੈ?

ਇਹ ਸਮਝ ਲਓ ਕਿ ਜੋ ਮੈਂ ਤੁਹਾਡੇ ਤੋਂ ਮੰਗ ਕਰਦਾ ਹਾਂ ਉਹ ਤੁਹਾਡੇ ਲਈ ਆਪਣੇ ਸਰੀਰ ਨੂੰ ਬੰਦਸ਼ ਵਿੱਚ ਰੱਖਣਾ ਨਹੀਂ ਹੈ ਜਾਂ ਤੁਹਾਡੇ ਦਿਮਾਗ ਨੂੰ ਆਪਹੁਦਰੀਆਂ ਵਿਚਾਰਾਂ ਨੂੰ ਸੋਚਣ ਤੋਂ ਰੋਕਣਾ ਨਹੀਂ ਹੈ। ਇਹ ਨਾ ਤਾਂ ਇਸ ਕੰਮ ਦਾ ਉਦੇਸ਼ ਹੈ, ਨਾ ਹੀ ਉਹ ਕੰਮ ਹੈ ਜਿਸਦੀ ਇਸ ਸਮੇਂ ਕੀਤੇ ਜਾਣ ਦੀ ਜ਼ਰੂਰਤ ਹੈ। ਇਸ ਸਮੇਂ ਤੁਹਾਡੇ ਕੋਲ ਸਕਾਰਾਤਮਕ ਪਹਿਲੂ ਤੋਂ ਗਿਆਨ ਹੋਣਾ ਲਾਜ਼ਮੀ ਹੈ ਤਾਂ ਕਿ ਤੁਸੀਂ ਆਪਣੇ ਆਪ ਨੂੰ ਬਦਲ ਸਕੋ। ਸਭ ਤੋਂ ਜ਼ਰੂਰੀ ਕਾਰਵਾਈ ਇਹ ਹੈ ਕਿ ਤੁਸੀਂ ਆਪਣੇ ਆਪ ਨੂੰ ਪਰਮੇਸ਼ੁਰ ਦੇ ਵਚਨਾਂ ਨਾਲ ਲੈਸ ਕਰਦੇ ਹੋ, ਭਾਵ ਆਪਣੇ ਆਪ ਨੂੰ ਪੂਰੀ ਤਰ੍ਹਾਂ ਉਸ ਸੱਚਾਈ ਅਤੇ ਦਰਸ਼ਣ ਨਾਲ ਲੈਸ ਕਰਦੇ ਹੋ, ਜੋ ਹੁਣ ਤੁਹਾਡੇ ਸਾਹਮਣੇ ਹਨ ਅਤੇ ਫਿਰ ਅੱਗੇ ਵੱਧ ਕੇ ਇਨ੍ਹਾਂ ਦਾ ਅਭਿਆਸ ਕਰਦੇ ਹੋ। ਇਹ ਤੁਹਾਡੀ ਜ਼ਿੰਮੇਵਾਰੀ ਹੈ। ਮੈਂ ਤੁਹਾਡੇ ਤੋਂ ਹੋਰ ਵੀ ਵੱਡਾ ਪ੍ਰਕਾਸ਼ ਖੋਜਣ ਅਤੇ ਪ੍ਰਾਪਤ ਕਰਨ ਦੀ ਮੰਗ ਨਹੀ ਕਰ ਰਿਹਾ ਹਾਂ। ਇਸ ਵੇਲੇ ਤੁਹਾਡੀ ਅਜਿਹਾ ਕਰਨ ਦੀ ਔਕਾਤ ਨਹੀਂ ਹੈ। ਤੁਹਾਡੇ ਤੋਂ ਜੋ ਮੰਗ ਕੀਤੀ ਗਈ ਹੈ ਉਹ ਪਰਮੇਸ਼ੁਰ ਦੇ ਵਚਨਾਂ ਨੂੰ ਖਾਣ ਅਤੇ ਪੀਣ ਲਈ ਜੋ ਕੁਝ ਵੀ ਤੁਸੀਂ ਕਰ ਸਕਦੇ ਹੋ, ਉਹ ਕਰਨਾ ਹੈ। ਤੁਹਾਡੇ ਲਈ ਪਰਮੇਸ਼ੁਰ ਦੇ ਕੰਮ ਨੂੰ ਸਮਝਣਾ ਅਤੇ ਆਪਣੇ ਸੁਭਾਅ, ਆਪਣੇ ਤੱਤ ਅਤੇ ਆਪਣੇ ਪੁਰਾਣੇ ਜੀਵਨ ਨੂੰ ਜਾਣਨਾ ਲਾਜ਼ਮੀ ਹੈ। ਖਾਸ ਕਰਕੇ, ਤੁਹਾਨੂੰ ਉਨ੍ਹਾਂ ਪੁਰਾਣੇ ਅਸ਼ੁੱਧ ਅਭਿਆਸਾਂ ਅਤੇ ਉਨ੍ਹਾਂ ਮਨੁੱਖੀ ਕੰਮਾਂ ਨੂੰ ਜਾਣਨ ਦੀ ਜ਼ਰੂਰਤ ਹੈ, ਜਿੰਨਾਂ ਵਿੱਚ ਤੁਸੀਂ ਲੱਗੇ ਰਹੇ ਹੋ। ਤਬਦੀਲੀ ਕਰਨ ਲਈ ਤੁਹਾਡੇ ਲਈ ਆਪਣੀ ਸੋਚ ਨੂੰ ਬਦਲਣ ਤੋਂ ਸ਼ੁਰੂ ਕਰਨਾ ਲਾਜ਼ਮੀ ਹੈ। ਪਹਿਲਾਂ ਆਪਣੀ ਪੁਰਾਣੀ ਸੋਚ ਨੂੰ ਨਵੀਂ ਸੋਚ ਨਾਲ ਬਦਲਾਓ, ਅਤੇ ਆਪਣੀ ਨਵੀਂ ਸੋਚ ਨੂੰ ਆਪਣੇ ਸ਼ਬਦਾਂ, ਕਾਰਵਾਈਆਂ, ਅਤੇ ਆਪਣੇ ਜੀਵਨ ਦਾ ਸੰਚਾਲਨ ਕਰਨ ਦਿਓ। ਅੱਜ ਤੁਹਾਡੇ ਸਾਰਿਆਂ ਤੋਂ ਅਜਿਹਾ ਕਰਨ ਦੀ ਮੰਗ ਕੀਤੀ ਜਾਂਦੀ ਹੈ। ਅੰਨ੍ਹੇਵਾਹ ਅਭਿਆਸ ਅਤੇ ਅੰਨ੍ਹੇਵਾਹ ਅਨੁਸਰਨ ਨਾ ਕਰੋ। ਤੁਹਾਡੇ ਕੋਲ ਇੱਕ ਅਧਾਰ ਅਤੇ ਇੱਕ ਨਿਸ਼ਾਨਾ ਹੋਣਾ ਚਾਹੀਦਾ ਹੈ। ਆਪਣੇ ਆਪ ਨੂੰ ਮੂਰਖ ਨਾ ਬਣਾਓ। ਤੁਹਾਨੂੰ ਇਹ ਪਤਾ ਹੋਣਾ ਚਾਹੀਦਾ ਹੈ ਕਿ ਤੁਹਾਡਾ ਨਿਸ਼ਚਿਤ ਰੂਪ ਵਿੱਚ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਿਸ ਵਾਸਤੇ ਹੈ, ਇਸ ਵਿੱਚੋਂ ਕੀ ਪ੍ਰਾਪਤ ਕੀਤਾ ਜਾਣਾ ਚਾਹੀਦਾ ਹੈ, ਅਤੇ ਤੁਹਾਨੂੰ ਇਸ ਵੇਲੇ ਕਿਸ ਵਿੱਚ ਪ੍ਰਵੇਸ਼ ਕਰਨਾ ਚਾਹੀਦਾ ਹੈ। ਤੇਰੇ ਕੋਲ ਇਸ ਸਭ ਬਾਰੇ ਜਾਣਕਾਰੀ ਹੋਣਾ ਲਾਜ਼ਮੀ ਹੈ।

ਤੁਹਾਨੂੰ ਇਸ ਵੇਲੇ ਜਿਸ ਵਿੱਚ ਪ੍ਰਵੇਸ਼ ਕਰਨਾ ਚਾਹੀਦਾ ਹੈ ਉਹ ਤੁਹਾਡੇ ਜੀਵਨ ਨੂੰ ਉੱਚਾ ਚੁੱਕ ਰਿਹਾ ਅਤੇ ਤੁਹਾਡੀ ਸਮਰੱਥਾ ਵਧਾ ਰਿਹਾ ਹੈ। ਇਸਦੇ ਇਲਾਵਾ, ਤੁਹਾਨੂੰ ਆਪਣੇ ਅਤੀਤ ਦੇ ਉਨ੍ਹਾਂ ਪੁਰਾਣੇ ਦ੍ਰਿਸ਼ਟੀਕੋਣਾਂ ਨੂੰ ਬਦਲਣ, ਆਪਣੀ ਸੋਚ, ਅਤੇ ਆਪਣੀਆਂ ਧਾਰਣਾਵਾਂ ਨੂੰ ਬਦਲਣ ਦੀ ਜ਼ਰੂਰਤ ਹੈ। ਤੁਹਾਡੇ ਸਮੁੱਚੇ ਜੀਵਨ ਨੂੰ ਨਵੀਨੀਕਰਣ ਦੀ ਲੋੜ ਹੈ। ਜਦੋਂ ਤੇਰਾ ਪਰਮੇਸ਼ੁਰ ਦੇ ਕੰਮਾਂ ਪ੍ਰਤੀ ਗਿਆਨ ਬਦਲਦਾ ਹੈ, ਜਦੋਂ ਤੇਰੇ ਕੋਲ ਪਰਮੇਸ਼ੁਰ ਦੀ ਬੋਲੀ ਹਰ ਚੀਜ਼ ਦੀ ਸੱਚਾਈ ਦਾ ਨਵਾਂ ਗਿਆਨ ਹੁੰਦਾ ਹੈ, ਅਤੇ ਜਦੋਂ ਤੇਰੇ ਅੰਦਰ ਦਾ ਗਿਆਨ ਉੱਚਾ ਚੁੱਕਿਆ ਜਾਂਦਾ ਹੈ ਤਾਂ ਤੇਰਾ ਜੀਵਨ ਬਿਹਤਰੀ ਲਈ ਇੱਕ ਮੋੜ ਲਵੇਗਾ। ਹਰ ਚੀਜ਼ ਜੋ ਲੋਕ ਹੁਣ ਕਰਦੇ ਅਤੇ ਬੋਲਦੇ ਹਨ, ਵਿਹਾਰਕ ਹੈ। ਇਹ ਸਿਧਾਂਤ ਨਹੀਂ ਹਨ, ਬਲਕਿ ਇਹ ਉਹ ਚੀਜ਼ਾਂ ਹਨ ਜਿਨ੍ਹਾਂ ਦੀ ਲੋਕਾਂ ਨੂੰ ਆਪਣੇ ਜੀਵਨ ਲਈ ਜ਼ਰੂਰਤ ਹੈ, ਅਤੇ ਇਹ ਉਹ ਹਨ ਜੋ ਉਨ੍ਹਾਂ ਦੇ ਕੋਲ ਹੋਣੀਆਂ ਚਾਹੀਦੀਆਂ ਹਨ। ਇਹ ਅਜਿਹੀ ਤਬਦੀਲੀ ਹੈ ਜੋ ਜਿੱਤਣ ਦੇ ਕੰਮ ਦੇ ਦੌਰਾਨ ਲੋਕਾਂ ਵਿੱਚ ਆਉਂਦੀ ਹੈ, ਅਜਿਹੀ ਤਬਦੀਲੀ ਜਿਸਦਾ ਲੋਕਾਂ ਨੂੰ ਅਨੁਭਵ ਕਰਨਾ ਚਾਹੀਦਾ ਹੈ, ਅਤੇ ਇਹ ਉਨ੍ਹਾਂ ਦੇ ਜਿੱਤੇ ਜਾਣ ਤੋਂ ਬਾਅਦ ਦਾ ਅਸਰ ਹੈ। ਜਦੋਂ ਤੂੰ ਆਪਣੀ ਸੋਚ ਨੂੰ ਬਦਲਿਆ ਹੈ, ਇੱਕ ਨਵਾਂ ਮਾਨਸਿਕ ਰਵੱਈਆ ਅਪਣਾਇਆ ਹੈ, ਆਪਣੀਆਂ ਧਾਰਣਾਵਾਂ ਅਤੇ ਇਰਾਦਿਆਂ ਅਤੇ ਆਪਣੀਆਂ ਪਿਛਲੀਆਂ ਤਰਕਸ਼ੀਲ ਦਲੀਲਾਂ ਨੂੰ ਉਲਟਾ ਦਿੱਤਾ ਹੈ, ਆਪਣੀਆਂ ਅੰਦਰਲੀਆਂ ਡੂੰਘੀਆਂ ਜੜ੍ਹਾਂ ਵਾਲੀਆਂ ਚੀਜ਼ਾਂ ਨੂੰ ਕੱਢ ਕੇ ਸੁੱਟ ਦਿੱਤਾ ਹੈ, ਅਤੇ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਦਾ ਨਵਾਂ ਗਿਆਨ ਪ੍ਰਾਪਤ ਕਰ ਲਿਆ ਹੈ ਤਾਂ ਜੋ ਗਵਾਹੀਆਂ ਤੂੰ ਭਰਦਾ ਹੈਂ ਉਹ ਉੱਚੀਆਂ ਉੱਠ ਜਾਣਗੀਆਂ, ਅਤੇ ਤੇਰਾ ਸਮੁੱਚਾ ਆਪਾ ਵਾਸਤਵ ਵਿੱਚ ਬਦਲ ਜਾਵੇਗਾ। ਇਹ ਸਾਰੀਆਂ ਸਭ ਤੋਂ ਜ਼ਿਆਦਾ ਵਿਹਾਰਕ, ਸਭ ਤੋਂ ਜ਼ਿਆਦਾ ਅਸਲ, ਅਤੇ ਸਭ ਤੋਂ ਬੁਨਿਆਦੀ ਚੀਜ਼ਾਂ ਹਨ—ਚੀਜ਼ਾਂ ਜੋ ਅਤੀਤ ਵਿੱਚ ਲੋਕਾਂ ਲਈ ਸਮਝਣੀਆਂ ਔਖੀਆਂ ਸਨ, ਅਤੇ ਚੀਜ਼ਾਂ ਜਿਨ੍ਹਾਂ ਨਾਲ ਉਹ ਜੁੜਨ ਵਿੱਚ ਅਯੋਗ ਸਨ। ਉਹ ਆਤਮਾ ਦਾ ਸੱਚਾ ਕੰਮ ਹਨ। ਤੂੰ ਅਤੀਤ ਵਿੱਚ ਬਾਈਬਲ ਨੂੰ ਨਿਸ਼ਚਿਤ ਰੂਪ ਵਿੱਚ ਕਿਵੇਂ ਸਮਝਿਆ ਸੀ? ਅੱਜ ਇੱਕ ਛੋਟੀ ਜਿਹੀ ਤੁਲਨਾ ਤੈਨੂੰ ਦੱਸੇਗੀ। ਅਤੀਤ ਵਿੱਚ ਤੂੰ ਆਪਣੇ ਮਨ ਵਿੱਚ ਮੂਸਾ, ਪਤਰਸ, ਪੌਲੁਸ, ਜਾਂ ਬਾਈਬਲ ਦੇ ਉਨ੍ਹਾਂ ਸਾਰੇ ਕਥਨਾਂ ਅਤੇ ਦ੍ਰਿਸ਼ਟੀਕੋਣਾਂ ਨੂੰ ਉੱਪਰ ਉਠਾਇਆ ਅਤੇ ਉਨ੍ਹਾਂ ਨੂੰ ਇੱਕ ਚਬੂਤਰੇ ਉੱਤੇ ਬਿਠਾ ਦਿੱਤਾ। ਹੁਣ ਜੇ ਤੈਨੂੰ ਬਾਈਬਲ ਨੂੰ ਚਬੂਤਰੇ ਉੱਪਰ ਰੱਖਣ ਨੂੰ ਕਿਹਾ ਜਾਂਦਾ ਤਾਂ ਕੀ ਤੂੰ ਅਜਿਹਾ ਕਰੇਂਗਾ? ਤੂੰ ਦੇਖੇਂਗਾ ਕਿ ਬਾਈਬਲ ਵਿੱਚ ਮਨੁੱਖ ਦੁਆਰਾ ਲਿੱਖੇ ਗਏ ਬਹੁਤ ਸਾਰੇ ਦਸਤਾਵੇਜ਼ ਸ਼ਾਮਲ ਹਨ, ਅਤੇ ਕਿ ਬਾਈਬਲ ਕੇਵਲ ਮਨੁੱਖ ਦਾ ਲਿੱਖਆ ਪਰਮੇਸ਼ੁਰ ਦੇ ਕੰਮ ਦੇ ਦੋ ਪੜਾਵਾਂ ਦਾ ਲੇਖਾ-ਜੋਖਾ ਹੈ। ਇਹ ਇੱਕ ਇਤਿਹਾਸ ਦੀ ਕਿਤਾਬ ਹੈ। ਕੀ ਇਸਦਾ ਅਰਥ ਇਹ ਨਹੀਂ ਹੈ ਕਿ ਤੇਰਾ ਇਸ ਬਾਰੇ ਗਿਆਨ ਬਦਲ ਗਿਆ ਹੈ? ਜੇ ਤੂੰ ਅੱਜ ਮੱਤੀ ਦੀ ਇੰਜੀਲ ਵਿੱਚ ਦਿੱਤੀ ਯਿਸੂ ਦੀ ਬੰਸਾਵਲੀ ਨੂੰ ਦੇਖੇਂ ਤਾਂ ਤੂੰ ਕਹੇਂਗਾ, “ਯਿਸੂ ਦੀ ਬੰਸਾਵਲੀ? ਬਕਵਾਸ! ਇਹ ਯੂਸੁਫ਼ ਦੀ ਬੰਸਾਵਲੀ ਹੈ, ਯਿਸੂ ਦੀ ਨਹੀਂ। ਯਿਸੂ ਅਤੇ ਯੂਸੁਫ਼ ਵਿੱਚ ਕੋਈ ਰਿਸ਼ਤਾ ਨਹੀਂ ਹੈ।” ਜਦੋਂ ਹੁਣ ਤੂੰ ਬਾਈਬਲ ਨੂੰ ਦੇਖਦਾ ਹੈਂ ਤਾਂ ਤੇਰਾ ਇਸ ਬਾਰੇ ਗਿਆਨ ਵੱਖਰਾ ਹੈ, ਭਾਵ ਤੇਰਾ ਦ੍ਰਿਸ਼ਟੀਕੋਣ ਬਦਲ ਗਿਆ ਹੈ, ਤੂੰ ਇਸ ਪ੍ਰਤੀ ਪੁਰਾਣੇ ਧਾਰਮਿਕ ਵਿਦਵਾਨਾਂ ਨਾਲੋਂ ਉੱਚੇ ਪੱਧਰ ਦਾ ਗਿਆਨ ਲਿਆਉਂਦਾ ਹੈਂ। ਜੇ ਕੋਈ ਇਹ ਕਹੇ ਕਿ ਇਸ ਬੰਸਾਵਲੀ ਵਿੱਚ ਕੁਝ ਹੈ ਤਾਂ ਤੇਰਾ ਜਵਾਬ ਹੋਵੇਗਾ, “ਇਸ ਵਿੱਚ ਕੀ ਹੈ? ਅੱਗੇ ਵੱਧੋ, ਅਤੇ ਸਮਝਾਓ। ਯਿਸੂ ਅਤੇ ਯੂਸੁਫ਼ ਵਿੱਚ ਕੋਈ ਰਿਸ਼ਤਾ ਨਹੀਂ ਹੈ। ਕੀ ਤੈਨੂੰ ਇਹ ਨਹੀਂ ਪਤਾ? ਕੀ ਯਿਸੂ ਦੀ ਬੰਸਾਵਲੀ ਹੋ ਸਕਦੀ ਹੈ? ਯਿਸੂ ਦੇ ਪੂਰਵਜ ਕਿਵੇਂ ਹੋ ਸਕਦੇ ਹਨ? ਉਹ ਇੱਕ ਮਨੁੱਖ ਦਾ ਵੰਸ਼ਜ ਕਿਵੇਂ ਹੋ ਸਕਦਾ ਹੈ? ਉਸਦੀ ਦੇਹ ਮਰਿਯਮ ਤੋਂ ਪੈਦਾ ਹੋਈ ਸੀ; ਉਸਦਾ ਆਤਮਾ ਪਰਮੇਸ਼ੁਰ ਦਾ ਆਤਮਾ ਹੈ ਨਾ ਕਿ ਇੱਕ ਮਨੁੱਖ ਦੀ ਆਤਮਾ। ਯਿਸੂ ਪਰਮੇਸੁਰ ਦਾ ਲਾਡਲਾ ਪੁੱਤਰ ਹੈ, ਤਾਂ ਉਸਦੀ ਬੰਸਾਵਲੀ ਕਿਵੇਂ ਹੋ ਸਕਦੀ ਹੈ? ਧਰਤੀ ਉੱਪਰ ਰਹਿੰਦਿਆਂ ਉਹ ਮਨੁੱਖਜਾਤੀ ਦਾ ਮੈਂਬਰ ਨਹੀਂ ਸੀ ਤਾਂ ਉਸਦੀ ਬੰਸਾਵਲੀ ਕਿਵੇਂ ਹੋ ਸਕਦੀ ਹੈ?” ਜਦੋਂ ਤੂੰ ਬੰਸਾਵਲੀ ਦਾ ਅਧਿਐਨ ਕਰਦਾ ਹੈਂ ਅਤੇ ਸੱਚਾਈ ਦੀ ਸਪੱਸ਼ਟ ਰੂਪ ਵਿੱਚ ਵਿਆਖਿਆ ਕਰਦਾ ਹੈਂ, ਜੋ ਤੂੰ ਸਮਝਦਾ ਹੈਂ, ਉਸਨੂੰ ਸਾਂਝਾ ਕਰਦਾ ਹੈਂ, ਜਿਸ ਵਿਅਕਤੀ ਨੂੰ ਤੂੰ ਇਹ ਸਮਝਾ ਰਿਹਾ ਹੈ, ਉਸਦੀ ਬੋਲਤੀ ਬੰਦ ਹੋ ਜਾਵੇਗੀ। ਕੁਝ ਲੋਕ ਬਾਈਬਲ ਦਾ ਹਵਾਲਾ ਦੇ ਕੇ ਤੇਰੇ ਤੋਂ ਇਹ ਪੱਛਣਗੇ, “ਯਿਸੂ ਦੀ ਬੰਸਾਵਲੀ ਸੀ। ਕੀ ਤੇਰੇ ਅੱਜ ਦੇ ਪਰਮੇਸ਼ੁਰ ਦੀ ਬੰਸਾਵਲੀ ਹੈ?” ਫਿਰ ਤੂੰ ਉਨ੍ਹਾਂ ਨੂੰ ਆਪਣੇ ਗਿਆਨ, ਜੋ ਸਾਰਿਆਂ ਨਾਲੋਂ ਜ਼ਿਆਦਾ ਅਸਲ ਹੈ, ਬਾਰੇ ਦੱਸੇਂਗਾ ਅਤੇ ਇਸ ਪ੍ਰਕਾਰ ਤੇਰਾ ਗਿਆਨ ਇੱਕ ਅਸਰ ਪ੍ਰਾਪਤ ਕਰ ਲਿਆ ਹੋਵੇਗਾ। ਦਰਅਸਲ ਯਿਸੂ ਯੂਸੁਫ਼ ਦਾ ਕੋਈ ਰਿਸ਼ਤੇਦਾਰ ਨਹੀਂ ਸੀ, ਅਬਰਾਹਾਮ ਦਾ ਰਿਸ਼ਤੇਦਾਰ ਹੋਣਾ ਤਾਂ ਦੂਰ ਦੀ ਗੱਲ ਹੈ; ਉਹ ਕੇਵਲ ਇਸਰਾਏਲ ਵਿੱਚ ਜੰਮਿਆ ਸੀ। ਹਾਲਾਂਕਿ ਪਰਮੇਸ਼ੁਰ ਇਸਰਾਏਲੀ ਜਾਂ ਇਸਰਾਏਲੀਆਂ ਦਾ ਇੱਕ ਵੰਸ਼ਜ ਨਹੀਂ ਹੈ। ਕੇਵਲ ਇਸ ਲਈ ਕਿ ਯਿਸੂ ਇਸਰਾਏਲ ਵਿੱਚ ਜੰਮਿਆ ਸੀ ਇਸਦਾ ਅਰਥ ਇਹ ਨਹੀਂ ਕਿ ਪਰਮੇਸ਼ੁਰ ਕੇਵਲ ਇਸਰਾਏਲੀਆਂ ਦਾ ਪਰਮੇਸ਼ੁਰ ਹੈ। ਇਹ ਕੇਵਲ ਉਸਦੇ ਕੰਮ ਦੀ ਖਾਤਰ ਸੀ ਕਿ ਉਸਨੇ ਆਪਣੇ ਦੇਹਧਾਰਣ ਦੇ ਕੰਮ ਨੂੰ ਪੂਰਾ ਕੀਤਾ। ਪਰਮੇਸ਼ੁਰ ਸਾਰੇ ਜਹਾਨ ਵਿਚਲੀ ਸਾਰੀ ਸ੍ਰਿਸ਼ਟੀ ਦਾ ਪਰਮੇਸ਼ੁਰ ਹੈ। ਉਸਨੇ ਪਹਿਲਾਂ ਇਸਰਾਏਲ ਵਿੱਚ ਕੇਵਲ ਕੰਮ ਦੇ ਇੱਕ ਪੜਾਅ ਨੂੰ ਪੂਰਾ ਕੀਤਾ, ਜਿਸਦੇ ਬਾਅਦ ਉਸਨੇ ਗੈਰ-ਯਹੂਦੀ ਮੁਲਕਾਂ ਵਿਚਕਾਰ ਕੰਮ ਕਰਨਾ ਸ਼ੁਰੂ ਕੀਤਾ। ਹਾਲਾਂਕਿ ਲੋਕਾਂ ਨੇ ਯਿਸੂ ਨੂੰ ਇਸਰਾਏਲੀਆਂ ਦਾ ਪਰਮੇਸ਼ੁਰ ਮੰਨਿਆ ਅਤੇ ਇਸਦੇ ਇਲਾਵਾ ਉਸਨੂੰ ਇਸਰਾਏਲੀਆਂ ਦੇ ਵਿਚਕਾਰ ਅਤੇ ਦਾਊਦ ਦੇ ਵੰਸ਼ਜਾਂ ਵਿਚਕਾਰ ਰੱਖਿਆ। ਬਾਈਬਲ ਕਹਿੰਦੀ ਹੈ ਕਿ ਦਿਨਾਂ ਦੇ ਅੰਤ ਵਿੱਚ ਯਹੋਵਾਹ ਦਾ ਗੈਰ-ਯਹੂਦੀ ਮੁਲਕਾਂ ਵਿੱਚ ਬਹੁਤ ਵੱਡਾ ਨਾਂ ਹੋਵੇਗਾ, ਅਰਥਾਤ ਪਰਮੇਸ਼ੁਰ ਅੰਤ ਦੇ ਦਿਨਾਂ ਵਿੱਚ ਗੈਰ-ਯਹੂਦੀ ਮੁਲਕਾਂ ਵਿਚਕਾਰ ਕੰਮ ਕਰੇਗਾ। ਇਹ ਕਿ ਪਰਮੇਸ਼ੁਰ ਦਾ ਦੇਹਧਾਰਣ ਯਹੂਦਿਯਾ ਵਿੱਚ ਹੋਇਆ ਇਹ ਇਸ ਗੱਲ ਦਾ ਸੰਕੇਤ ਨਹੀਂ ਕਰਦਾ ਕਿ ਪਰਮੇਸ਼ੁਰ ਕੇਵਲ ਯਹੂਦੀਆਂ ਨੂੰ ਪਿਆਰ ਕਰਦਾ ਹੈ। ਉਹ ਉੱਥੇ ਕੇਵਲ ਇਸ ਲਈ ਜੰਮਿਆ ਕਿਉਂਕਿ ਇਹ ਕੰਮ ਦੀ ਜ਼ਰੂਰਤ ਸੀ; ਇਹ ਮਾਮਲਾ ਨਹੀਂ ਹੈ ਕਿ ਪਰਮੇਸ਼ੁਰ ਕੇਵਲ ਇਸਰਾਏਲ ਵਿੱਚ ਹੀ ਦੇਹਧਾਰਣ ਕਰ ਸਕਦਾ ਸੀ (ਕਿਉਂਕਿ ਇਸਰਾਏਲੀ ਉਸਦੇ ਚੁਣੇ ਹੋਏ ਲੋਕ ਸਨ)। ਕੀ ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕ ਗੈਰ-ਯਹੂਦੀ ਮੁਲਕਾਂ ਵਿੱਚ ਵੀ ਪਾਏ ਨਹੀਂ ਜਾਂਦੇ? ਯਿਸੂ ਦੇ ਯਹੂਦਿਯਾ ਵਿੱਚ ਕੰਮ ਖਤਮ ਕਰਨ ਤੋਂ ਬਾਅਦ ਹੀ ਸੀ ਕਿ ਕੰਮ ਗੈਰ-ਯਹੂਦੀ ਮੁਲਕਾਂ ਵਿੱਚ ਫੈਲ ਗਿਆ। (ਇਸਰਾਏਲੀ ਇਸਰਾਏਲ ਨੂੰ ਛੱਡ ਕੇ ਬਾਕੀ ਸਾਰੇ ਮੁਲਕਾਂ ਨੂੰ “ਗੈਰ-ਯਹੂਦੀ ਮੁਲਕ” ਕਹਿੰਦੇ ਸਨ।) ਦਰਅਸਲ ਇਹ ਗੈਰ-ਯਹੂਦੀ ਮੁਲਕ ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕਾਂ ਦੁਆਰਾ ਵੀ ਅਬਾਦ ਕੀਤੇ ਗਏ ਸਨ; ਫਰਕ ਕੇਵਲ ਇਹ ਸੀ ਕਿ ਉੱਥੇ ਉਸ ਵੇਲੇ ਤੱਕ ਕੋਈ ਕੰਮ ਨਹੀਂ ਕੀਤਾ ਜਾ ਰਿਹਾ ਸੀ। ਲੋਕ ਇਸਰਾਏਲ ਉੱਪਰ ਅਜਿਹਾ ਜ਼ੋਰ ਇਸੇ ਕਰਕੇ ਪਾਉਂਦੇ ਹਨ ਕਿਉਂਕਿ ਕੰਮ ਦੇ ਪਹਿਲੇ ਦੋ ਪੜਾਵਾਂ ਦਾ ਕੰਮ ਇਸਰਾਏਲ ਵਿੱਚ ਹੋਇਆ ਜਦਕਿ ਗੈਰ-ਯਹੂਦੀ ਮੁਲਕਾਂ ਵਿੱਚ ਕੋਈ ਕੰਮ ਨਹੀਂ ਕੀਤਾ ਜਾ ਰਿਹਾ ਸੀ। ਗੈਰ-ਯਹੂਦੀ ਮੁਲਕਾਂ ਵਿਚਲਾ ਕੰਮ ਕੇਵਲ ਅੱਜ ਸ਼ੁਰੂ ਹੋ ਰਿਹਾ ਹੈ, ਇਸੇ ਕਰਕੇ ਲੋਕਾਂ ਨੂੰ ਇਹ ਸਵੀਕਾਰ ਕਰਨਾ ਔਖਾ ਲੱਗਦਾ ਹੈ। ਜੇ ਤੂੰ ਇਸਨੂੰ ਸਪਸ਼ਟਤਾ ਨਾਲ ਸਮਝ ਸਕਦਾ ਹੈਂ, ਜੇ ਤੂੰ ਇਸਨੂੰ ਇਕਮਿਕ ਕਰਕੇ ਸਹੀ ਢੰਗ ਨਾਲ ਸਮਝ ਸਕਦਾ ਹੈਂ ਤਾਂ ਤੇਰੇ ਕੋਲ ਪਰਮੇਸ਼ੁਰ ਪ੍ਰਤੀ ਅੱਜ ਦਾ ਅਤੇ ਅਤੀਤ ਦਾ ਸ਼ੁੱਧ ਗਿਆਨ ਹੋਵੇਗਾ ਅਤੇ ਇਹ ਨਵਾਂ ਗਿਆਨ ਸਮੁੱਚੇ ਇਤਿਹਾਸ ਵਿੱਚ ਸਾਰੇ ਸੰਤਾਂ ਦੁਆਰਾ ਪ੍ਰਾਪਤ ਕੀਤੇ ਪਰਮੇਸ਼ੁਰ ਪ੍ਰਤੀ ਗਿਆਨ ਨਾਲੋਂ ਬਹੁਤ ਉੱਚਾ ਹੋਵੇਗਾ। ਜੇ ਤੂੰ ਅੱਜ ਦੇ ਕੰਮ ਦਾ ਅਨੁਭਵ ਪ੍ਰਾਪਤ ਕਰਦਾ ਹੈਂ ਅਤੇ ਅੱਜ ਪਰਮੇਸ਼ੁਰ ਦੇ ਵਿਅਕਤੀਗਤ ਵਾਕਾਂ ਨੂੰ ਸੁਣਦਾ ਹੈਂ, ਫਿਰ ਵੀ ਤੇਰੇ ਕੋਲ ਪਰਮੇਸ਼ੁਰ ਦੀ ਸਮੁੱਚਤਾ ਦਾ ਗਿਆਨ ਨਹੀਂ ਹੈ; ਜੇ ਤੇਰੀ ਖੋਜ ਉਸੇ ਪ੍ਰਕਾਰ ਦੀ ਰਹਿੰਦੀ ਜਿਵੇਂ ਕਿ ਇਹ ਸਦਾ ਤੋਂ ਸੀ ਅਤੇ ਇਸਨੂੰ ਕਿਸੇ ਵੀ ਨਵੀ ਚੀਜ਼ ਦੁਆਰਾ ਬਦਲਿਆ ਨਹੀਂ ਗਿਆ ਹੈ; ਅਤੇ ਖਾਸ ਤੌਰ ਤੇ ਜੇ ਤੂੰ ਜਿੱਤਣ ਦੇ ਸਾਰੇ ਕੰਮ ਦਾ ਅਨੁਭਵ ਕਰਦਾ ਹੈਂ, ਫਿਰ ਵੀ ਅੰਤ ਵਿੱਚ ਤੇਰੇ ਵਿੱਚ ਕੋਈ ਵੀ ਤਬਦੀਲੀ ਦੇਖੀ ਨਹੀਂ ਜਾ ਸਕਦੀ ਤਾਂ ਕੀ ਤੇਰਾ ਵਿਸ਼ਵਾਸ ਉਨ੍ਹਾਂ ਲੋਕਾਂ ਵਰਗਾ ਨਹੀਂ ਹੈ ਜੋ ਕੇਵਲ ਭੁੱਖ ਦੀ ਸੰਤੁਸ਼ਟੀ ਲਈ ਰੋਟੀ ਦੀ ਖੋਜ ਕਰਦੇ ਹਨ? ਇਸ ਮਾਮਲੇ ਵਿੱਚ, ਜਿੱਤਣ ਦੇ ਕੰਮ ਨੇ ਤੇਰੇ ਉੱਪਰ ਕੋਈ ਅਸਰ ਪ੍ਰਾਪਤ ਨਹੀਂ ਕੀਤਾ ਹੋਵੇਗਾ। ਤਦ, ਕੀ ਤੂੰ ਉਨ੍ਹਾਂ ਵਿੱਚੋਂ ਇੱਕ ਨਹੀਂ ਬਣ ਜਾਵੇਂਗਾ ਜਿਨ੍ਹਾਂ ਦਾ ਖਾਤਮਾ ਕੀਤਾ ਜਾਣਾ ਹੈ?

ਜਦੋਂ ਜਿੱਤਣ ਦੇ ਸਾਰੇ ਕੰਮ ਦਾ ਅੰਤ ਹੋ ਜਾਂਦਾ ਹੈ ਤਾਂ ਇਹ ਲਾਜ਼ਮੀ ਹੈ ਕਿ ਤੁਸੀਂ ਸਾਰੇ ਇਹ ਸਮਝਦੇ ਹੋ ਕਿ ਪਰਮੇਸ਼ੁਰ ਕੇਵਲ ਇਸਰਾਏਲੀਆਂ ਦਾ ਹੀ ਨਹੀਂ ਬਲਕਿ ਸਾਰੀ ਸ੍ਰਿਸ਼ਟੀ ਦਾ ਪਰਮੇਸ਼ੁਰ ਹੈ। ਉਸਨੇ ਕੇਵਲ ਇਸਰਾਏਲੀਆਂ ਨੂੰ ਹੀ ਨਹੀਂ ਬਲਕਿ ਸਮੁੱਚੀ ਮਨੁੱਖਜਾਤੀ ਨੂੰ ਸਿਰਜਿਆ ਹੈ। ਜੇ ਤੂੰ ਕਹਿੰਦਾ ਹੈਂ ਕਿ ਪਰਮੇਸ਼ੁਰ ਕੇਵਲ ਇਸਰਾਏਲੀਆਂ ਦਾ ਪਰਮੇਸ਼ੁਰ ਹੈ, ਜਾਂ ਇਹ ਕਿ ਪਰਮੇਸ਼ੁਰ ਲਈ ਇਸਰਾਏਲ ਦੇ ਬਾਹਰ ਕਿਸੇ ਵੀ ਦੇਸ਼ ਵਿੱਚ ਦੇਹਧਾਰਣ ਕਰਨਾ ਅਸੰਭਵ ਹੈ, ਤਾਂ ਤੇਰੇ ਲਈ ਅਜੇ ਜਿੱਤਣ ਦੇ ਕੰਮ ਦੇ ਦੌਰਾਨ ਕਿਸੇ ਵੀ ਪ੍ਰਕਾਰ ਦਾ ਗਿਆਨ ਪ੍ਰਾਪਤ ਕਰਨਾ ਬਾਕੀ ਹੈ, ਅਤੇ ਤੂੰ ਛੋਟੇ ਤੋਂ ਛੋਟੇ ਢੰਗ ਨਾਲ ਇਹ ਸਵੀਕਾਰ ਨਹੀਂ ਕਰਦਾ ਹੈਂ ਕਿ ਪਰਮੇਸ਼ੁਰ ਤੇਰਾ ਪਰਮੇਸ਼ੁਰ ਹੈ; ਤੂੰ ਕੇਵਲ ਇਹ ਪਛਾਣਦਾ ਹੈਂ ਕਿ ਪਰਮੇਸ਼ੁਰ ਇਸਰਾਏਲ ਤੋਂ ਚੀਨ ਚਲਿਆ ਗਿਆ, ਅਤੇ ਉਸਨੂੰ ਤੇਰਾ ਪਰਮੇਸ਼ੁਰ ਬਣਨ ਲਈ ਮਜਬੂਰ ਕੀਤਾ ਜਾ ਰਿਹਾ ਹੈ। ਜੇ ਤੂੰ ਅਜੇ ਵੀ ਚੀਜ਼ਾਂ ਨੂੰ ਇਸੇ ਤਰ੍ਹਾਂ ਦੇਖਦਾ ਹੈਂ ਤਾਂ ਮੇਰਾ ਕੰਮ ਤੇਰੇ ਵਿੱਚ ਵਿਅਰਥ ਹੋਇਆ ਹੈ, ਅਤੇ ਤੈਨੂੰ ਮੇਰੀ ਬੋਲੀ ਇੱਕ ਵੀ ਚੀਜ਼ ਸਮਝ ਨਹੀਂ ਆਈ ਹੈ। ਜੇ ਅੰਤ ਵਿੱਚ, ਤੂੰ ਮੇਰੇ ਲਈ ਉਚਿਤ ਪੂਰਵਜ ਦਾ ਪਤਾ ਲਗਾ ਕੇ, ਮੇਰਾ “ਸਹੀ” ਪਿਤਾ ਲੱਭ ਕੇ ਇੱਕ ਹੋਰ ਬੰਸਾਵਲੀ ਲਿਖਦਾ ਹੈਂ, ਜਿਵੇਂ ਮੱਤੀ ਨੇ ਕੀਤਾ—ਜਿਵੇਂ ਕਿ ਪਰਮੇਸ਼ੁਰ ਦੀਆਂ ਆਪਣੇ ਦੋ ਦੇਹਧਾਰਣਾਂ ਲਈ ਦੋ ਬੰਸਾਵਲੀਆਂ ਹਨ—ਕੀ ਇਹ ਫਿਰ ਸੰਸਾਰ ਦਾ ਸਭ ਤੋਂ ਵੱਡਾ ਚੁਟਕਲਾ ਨਹੀਂ ਹੋਵੇਗਾ? ਕੀ ਤੂੰ, “ਨੇਕ ਇਰਾਦੇ ਵਾਲਾ ਵਿਅਕਤੀ” ਜਿਸਨੇ ਮੇਰੀ ਲਈ ਇੱਕ ਬੰਸਾਵਲੀ ਲੱਭੀ ਹੈ, ਅਜਿਹਾ ਵਿਅਕਤੀ ਨਹੀਂ ਬਣ ਜਾਣਾ ਸੀ ਜਿਸਨੇ ਪਰਮੇਸ਼ੁਰ ਨੂੰ ਵੰਡਿਆ? ਕੀ ਤੂੰ ਇਸ ਪਾਪ ਦਾ ਬੋਝ ਉਠਾ ਸਕਦਾ ਹੈਂ? ਜਿੱਤਣ ਦੇ ਇਸ ਸਾਰੇ ਕੰਮ ਦੇ ਬਾਅਦ, ਜੇ ਤੂੰ ਅਜੇ ਵੀ ਨਹੀਂ ਮੰਨਦਾ ਕਿ ਪਰਮੇਸ਼ਪਰ ਸਾਰੀ ਸ੍ਰਿਸ਼ਟੀ ਦਾ ਪਰਮੇਸ਼ੁਰ ਹੈ, ਜੇ ਤੂੰ ਅਜੇ ਵੀ ਸੋਚਦਾ ਹੈਂ ਕਿ ਪਰਮੇਸ਼ੁਰ ਕੇਵਲ ਇਸਰਾਏਲੀਆਂ ਦਾ ਹੀ ਪਰਮੇਸ਼ੁਰ ਹੈ ਤਾਂ ਕੀ ਤੂੰ ਅਜਿਹਾ ਵਿਅਕਤੀ ਨਹੀਂ ਹੈਂ ਜੋ ਖੁੱਲ੍ਹੇਆਮ ਪਰਮੇਸ਼ੁਰ ਦਾ ਵਿਰੋਧ ਕਰਦਾ ਹੈ? ਅਜੇ ਤੈਨੂੰ ਜਿੱਤਣ ਦਾ ਉਦੇਸ਼ ਤੇਰੇ ਤੋਂ ਇਹ ਸਵੀਕਾਰ ਕਰਵਾਉਣਾ ਹੈ ਕਿ ਪਰਮੇਸ਼ੁਰ ਤੇਰਾ ਪਰਮੇਸ਼ੁਰ ਹੈ, ਅਤੇ ਦੂਜਿਆਂ ਦਾ ਪਰਮੇਸ਼ੁਰ ਵੀ ਹੈ, ਅਤੇ ਸਭ ਤੋਂ ਵੱਧ ਮਹੱਤਵਪੂਰਣ ਤੌਰ ਤੇ ਉਹ ਉਨ੍ਹਾਂ ਸਭਨਾਂ ਦਾ ਪਰਮੇਸ਼ੁਰ ਹੈ ਜੋ ਉਸਨੂੰ ਪਿਆਰ ਕਰਦੇ ਹਨ ਅਤੇ ਉਹ ਸਾਰੀ ਸ੍ਰਿਸ਼ਟੀ ਦਾ ਪਰਮੇਸ਼ੁਰ ਹੈ। ਉਹ ਇਸਰਾਏਲੀਆਂ ਦਾ ਪਰਮੇਸ਼ੁਰ ਹੈ ਅਤੇ ਉਹ ਮਿਸਰ ਦੇ ਲੋਕਾਂ ਦਾ ਪਰਮੇਸ਼ੁਰ ਹੈ। ਉਹ ਬਰਤਾਨਵੀਆਂ ਦਾ ਪਰਮੇਸ਼ੁਰ ਹੈ ਅਤੇ ਅਮਰੀਕੀਆਂ ਦਾ ਪਰਮੇਸ਼ੁਰ ਹੈ। ਉਹ ਕੇਵਲ ਆਦਮ ਅਤੇ ਹੱਵਾਹ ਦਾ ਪਰਮੇਸ਼ੁਰ ਹੀ ਨਹੀਂ ਬਲਕਿ ਉਨ੍ਹਾਂ ਦੇ ਸਾਰੇ ਵੰਸ਼ਜਾਂ ਦਾ ਪਰਮੇਸ਼ੁਰ ਵੀ ਹੈ। ਉਹ ਅਕਾਸ਼ਾਂ ਵਿੱਚ ਹਰ ਚੀਜ਼ ਅਤੇ ਧਰਤੀ ਉੱਪਰ ਹਰ ਚੀਜ਼ ਦਾ ਪਰਮੇਸ਼ੁਰ ਹੈ। ਸਾਰੇ ਪਰਿਵਾਰ, ਭਾਵੇਂ ਉਹ ਇਸਰਾਏਲੀ ਹੋਣ ਜਾਂ ਗੈਰ ਯਹੂਦੀ ਹੋਣ ਉਹ ਸਾਰੇ ਇੱਕੋ ਪਰਮੇਸ਼ੁਰ ਦੇ ਹੱਥਾਂ ਵਿੱਚ ਹਨ। ਉਸਨੇ ਕਈ ਹਜ਼ਾਰਾਂ ਸਾਲਾਂ ਲਈ ਆਪਣਾ ਕੰਮ ਨਾ ਕੇਵਲ ਇਸਰਾਏਲ ਵਿੱਚ ਕੀਤਾ ਅਤੇ ਇੱਕ ਵਾਰ ਯਹੂਦਿਯਾ ਵਿੱਚ ਪੈਦਾ ਹੋਇਆ ਸੀ, ਪਰ ਅੱਜ ਉਹ ਚੀਨ ਵਿੱਚ ਉੱਤਰਦਾ ਹੈ, ਇਹ ਸਥਾਨ ਜਿੱਥੇ ਵੱਡਾ ਲਾਲ ਅਜਗਰ ਕੁੰਡਲ ਮਾਰ ਕੇ ਰਹਿੰਦਾ ਹੈ। ਜੇ ਯਹੂਦਿਯਾ ਵਿੱਚ ਪੈਦਾ ਹੋਣਾ ਉਸਨੂੰ ਯਹੂਦੀਆਂ ਦਾ ਰਾਜਾ ਬਣਾਉਂਦਾ ਹੈ ਤਾਂ ਅੱਜ ਤੁਹਾਡੇ ਸਾਰੇ ਲੋਕਾਂ ਦੇ ਵਿਚਕਾਰ ਉੱਤਰਣਾ ਉਸਨੂੰ ਤਹਾਡਾ ਸਾਰਿਆਂ ਦਾ ਪਰਮੇਸ਼ੁਰ ਨਹੀਂ ਬਣਾਉਂਦਾ ਹੈ? ਉਸਨੇ ਇਸਰਾਏਲੀਆਂ ਦੀ ਅਗਵਾਈ ਕੀਤੀ ਅਤੇ ਯਹੂਦਿਯਾ ਵਿੱਚ ਪੈਦਾ ਹੋਇਆ, ਅਤੇ ਉਹ ਇੱਕ ਗੈਰ-ਯਹੂਦੀ ਦੇਸ਼ ਵਿੱਚ ਵੀ ਪੈਦਾ ਹੋਇਆ ਹੈ। ਕੀ ਉਸਦਾ ਸਾਰਾ ਕੰਮ ਸਮੁੱਚੀ ਮਨੁੱਖਜਾਤੀ ਲਈ ਨਹੀਂ ਕੀਤਾ ਜਾਂਦਾ ਜਿਸਨੂੰ ਉਸਨੇ ਸਿਰਜਿਆ? ਕੀ ਉਹ ਇਸਰਾਏਲੀਆਂ ਨੂੰ ਇੱਕ ਸੌ-ਗੁਣਾ ਪਿਆਰ ਕਰਦਾ ਹੈ ਅਤੇ ਗੈਰ-ਯਹੂਦੀਆਂ ਨੂੰ ਇੱਕ ਹਜ਼ਾਰ-ਗੁਣਾ ਨਫ਼ਰਤ ਕਰਦਾ ਹੈ? ਕੀ ਇਹ ਤੁਹਾਡੀ ਧਾਰਨਾ ਨਹੀਂ ਹੈ? ਮਾਮਲਾ ਇਹ ਨਹੀਂ ਹੈ ਕਿ ਪਰਮੇਸ਼ੁਰ ਕਦੇ ਵੀ ਤੁਹਾਡਾ ਪਰਮੇਸ਼ੁਰ ਨਹੀਂ ਸੀ ਬਲਕਿ ਗੱਲ ਕੇਵਲ ਇੰਨੀ ਹੈ ਕਿ ਤੁਸੀਂ ਉਸਨੂੰ ਸਵੀਕਾਰ ਨਹੀਂ ਕਰਦੇ; ਮਾਮਲਾ ਇਹ ਨਹੀਂ ਹੈ ਕਿ ਪਰਮੇਸ਼ੁਰ ਤੁਹਾਡਾ ਪਰਮੇਸ਼ੁਰ ਬਣਨ ਲਈ ਅਣਇੱਛੁਕ ਹੈ ਬਲਕਿ ਗੱਲ ਕੇਵਲ ਇੰਨੀ ਹੈ ਕਿ ਤੁਸੀਂ ਉਸਨੂੰ ਠੁਕਰਾਉਂਦੇ ਹੋ। ਸਿਰਜਿਆਂ ਹੋਇਆਂ ਵਿੱਚੋਂ ਅਜਿਹਾ ਕੌਣ ਹੈ ਜੋ ਸਰਬਸ਼ਕਤੀਮਾਨ ਦੇ ਹੱਥਾਂ ਵਿੱਚ ਨਹੀਂ ਹੈ? ਕੀ ਅੱਜ ਤੁਹਾਨੂੰ ਜਿੱਤਣ ਦਾ ਉਦੇਸ਼ ਤੁਹਾਡੇ ਤੋਂ ਇਹ ਸਵੀਕਾਰ ਕਰਵਾਉਣਾ ਨਹੀਂ ਹੈ ਕਿ ਪਰਮੇਸ਼ੁਰ ਤੁਹਾਡਾ ਪਰਮੇਸ਼ੁਰ ਹੋਣ ਦੇ ਸਿਵਾ ਕੋਈ ਹੋਰ ਨਹੀਂ ਹੈ? ਜੇ ਤੁਸੀਂ ਅਜੇ ਵੀ ਮੰਨਦੇ ਰਹਿੰਦੇ ਹੋ ਕਿ ਪਰਮੇਸ਼ੁਰ ਕੇਵਲ ਇਸਰਾਏਲੀਆਂ ਦਾ ਪਰਮੇਸ਼ੁਰ ਹੈ, ਅਤੇ ਅਜੇ ਵੀ ਇਹ ਮੰਨਦੇ ਰਹਿੰਦੇ ਹੋ ਕਿ ਦਾਊਦ ਦਾ ਇਸਰਾਏਲ ਵਿਚਲਾ ਘਰ ਪਰਮੇਸ਼ੁਰ ਦੇ ਜਨਮ ਦਾ ਮੂਲ ਹੈ, ਅਤੇ ਇਸਰਾਏਲ ਦੇ ਸਿਵਾ ਕੋਈ ਹੋਰ ਦੇਸ਼ ਪਰਮੇਸ਼ੁਰ ਦਾ “ਨਿਰਮਾਣ ਕਰਨ” ਦੇ ਯੋਗ ਨਹੀਂ ਹੈ, ਕਿਸੇ ਗੈਰ-ਯਹੂਦੀ ਪਰਿਵਾਰ ਦੁਆਰਾ ਵਿਅਕਤੀਗਤ ਤੌਰ ਤੇ ਯਹੋਵਾਹ ਦੇ ਕੰਮ ਨੂੰ ਪ੍ਰਾਪਤ ਕਰ ਸਕਣਾ ਤਾਂ ਦੂਰ ਦੀ ਗੱਲ ਹੈ—ਜੇ ਤੂੰ ਅਜੇ ਵੀ ਇਸੇ ਪ੍ਰਕਾਰ ਸੋਚਦਾ ਹੈਂ ਤਾਂ ਕੀ ਇਹ ਤੈਨੂੰ ਇੱਕ ਜ਼ਿੱਦੀ ਰੁਕਾਵਟ ਨਹੀਂ ਬਣਾਉਂਦਾ? ਸਦਾ ਇਸਰਾਏਲ ਵੱਲ ਟਿਕਟਿਕੀ ਲਗਾ ਕੇ ਨਾ ਬੈਠਾ ਰਹਿ। ਅੱਜ ਪਰਮੇਸ਼ੁਰ ਤੁਹਾਡੇ ਵਿਚਕਾਰ ਬਿਲਕੁਲ ਇਸ ਜਗ੍ਹਾ ਉੱਤੇ ਮੌਜੂਦ ਹੈ। ਨਾ ਹੀ ਤੈਨੂੰ ਸਵਰਗ ਵੱਲ ਦੇਖਦੇ ਰਹਿਣਾ ਚਾਹੀਦਾ ਹੈ। ਸਵਰਗ ਵਿਚਲੇ ਆਪਣੇ ਪਰਮੇਸ਼ੁਰ ਦੀ ਤਾਂਘ ਰੱਖਣਾ ਬੰਦ ਕਰ! ਪਰਮੇਸ਼ੁਰ ਤੁਹਾਡੇ ਦਰਮਿਆਨ ਆਇਆ ਹੋਇਆ ਹੈ, ਤਾਂ ਉਹ ਸਵਰਗ ਵਿੱਚ ਕਿਵੇਂ ਮੌਜੂਦ ਹੋ ਸਕਦਾ ਹੈ? ਤੂੰ ਬਹੁਤ ਲੰਮੇ ਸਮੇਂ ਤੋਂ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨਹੀਂ ਕੀਤਾ ਹੈ ਫਿਰ ਵੀ ਤੇਰੇ ਕੋਲ ਉਸ ਬਾਰੇ ਬਹੁਤ ਸਾਰੀਆਂ ਧਾਰਨਾਵਾਂ ਹਨ, ਇੱਥੋਂ ਤੱਕ ਕਿ ਤੂੰ ਇੱਕ ਸੈਕਿੰਡ ਲਈ ਵੀ ਇਹ ਸੋਚਣ ਦੀ ਹਿੰਮਤ ਨਹੀਂ ਕਰਦਾ ਹੈਂ ਕਿ ਇਸਰਾਏਲੀਆਂ ਦਾ ਪਰਮੇਸ਼ੁਰ ਤੁਹਾਨੂੰ ਆਪਣੀ ਮੌਜੂਦਗੀ ਦੀ ਕਿਰਪਾ ਦੇ ਯੋਗ ਸਮਝੇਗਾ। ਇਸ ਤੋਂ ਵੀ ਘੱਟ ਤੁਸੀਂ ਇਹ ਸੋਚਣ ਦੀ ਹਿੰਮਤ ਕਰਦੇ ਹੋ ਕਿ ਤੁਸੀਂ ਪਰਮੇਸ਼ੁਰ ਨੂੰ ਇੱਕ ਵਿਅਕਤੀਗਤ ਪ੍ਰਗਟਾਵਾ ਕਰਦਿਆਂ ਕਿਵੇਂ ਦੇਖ ਸਕੋਗੇ, ਜਦਕਿ ਤੁਸੀਂ ਅਸਿਹ ਢੰਗ ਨਾਲ ਮਲੀਨ ਹੋ। ਨਾ ਹੀ ਤੁਸੀਂ ਕਦੇ ਇਹ ਸੋਚਿਆ ਹੈ ਕਿ ਪਰਮੇਸ਼ੁਰ ਕਿਵੇਂ ਇੱਕ ਗੈਰ-ਯਹੂਦੀ ਦੇਸ਼ ਵਿੱਚ ਵਿਅਕਤੀਗਤ ਤੌਰ ਤੇ ਉੱਤਰ ਸਕੇਗਾ? ਉਸਨੂੰ ਸੀਨਈ ਪਰਬਤ ਜਾਂ ਜ਼ੈਤੂਨ ਦੇ ਪਹਾੜ ਉੱਪਰ ਉਤਰਣਾ ਚਾਹੀਦਾ ਹੈ ਅਤੇ ਇਸਰਾਏਲੀਆਂ ਲਈ ਪਰਗਟ ਹੋਣਾ ਚਾਹੀਦਾ ਹੈ। ਕੀ ਗੈਰ-ਯਹੂਦੀ (ਭਾਵ, ਇਸਰਾਏਲ ਦੇ ਬਾਹਰ ਲੋਕ) ਸਾਰੇ ਉਸਦੀ ਨਫਰਤ ਦੀਆਂ ਵਸਤਾਂ ਨਹੀਂ ਹਨ? ਉਹ ਵਿਅਕਤੀਗਤ ਤੌਰ ਤੇ ਉਨ੍ਹਾਂ ਦੇ ਵਿਚਕਾਰ ਕੰਮ ਕਿਵੇਂ ਕਰ ਸਕੇਗਾ? ਇਹ ਉਹ ਸਭ ਡੂੰਘੀਆਂ ਜੜ੍ਹਾਂ ਵਾਲੀਆਂ ਧਾਰਣਾਵਾਂ ਹਨ ਜਿਨ੍ਹਾਂ ਨੂੰ ਤੁਸੀਂ ਕਈ ਸਾਲਾਂ ਵਿੱਚ ਵਿਕਸਿਤ ਕੀਤਾ ਹੈ। ਅੱਜ ਤੁਹਾਨੂੰ ਜਿੱਤਣ ਦਾ ਉਦੇਸ਼ ਤੁਹਾਡੀਆਂ ਇਨ੍ਹਾਂ ਧਾਰਣਾਵਾਂ ਨੂੰ ਖੇਰੂੰ-ਖੇਰੂੰ ਕਰਨਾ ਹੈ। ਇਸ ਤਰ੍ਹਾਂ, ਕੀ ਤੁਸੀਂ ਪਰਮੇਸ਼ੁਰ ਦਾ ਆਪਣੇ ਦਰਮਿਆਨ ਵਿਅਕਤੀਗਤ ਪ੍ਰਗਟਾਅ ਦੇਖਦੇ ਹੋ—ਸੀਨਈ ਪਰਬਤ ਦਾਂ ਜੈਤੂਨ ਦੇ ਪਹਾੜ ਉੱਪਰ ਨਹੀਂ ਬਲਕਿ ਉਨ੍ਹਾਂ ਲੋਕਾਂ ਦੇ ਵਿਚਕਾਰ ਜਿਨ੍ਹਾਂ ਦੀ ਉਸਨੇ ਪਹਿਲਾਂ ਕਦੇ ਅਗਵਾਈ ਨਹੀਂ ਕੀਤੀ ਹੈ। ਪਰਮੇਸ਼ੁਰ ਦੁਆਰਾ ਇਸਰਾਏਲ ਵਿੱਚ ਕੰਮ ਦੇ ਆਪਣੇ ਦੋ ਪੜਾਵਾਂ ਨੂੰ ਪੂਰਾ ਕਰਨ ਦੇ ਬਾਅਦ ਇਸਰਾਏਲੀ ਅਤੇ ਸਾਰੇ ਗੈਰ-ਯਹੂਦੀ ਇੱਕ ਸਮਾਨ ਇਹ ਧਾਰਣਾ ਪਾਲਣ ਲੱਗ ਪਏ ਕਿ ਜਦਕਿ ਇਹ ਸੱਚ ਹੈ ਕਿ ਪਰਮੇਸ਼ੁਰ ਨੇ ਸਾਰੀਆਂ ਚੀਜ਼ਾਂ ਨੂੰ ਸਿਰਜਿਆ ਹੈ, ਉਹ ਸਾਰੇ ਗੈਰ-ਯਹੂਦੀਆਂ ਦਾ ਪਰਮੇਸ਼ੁਰ ਨਹੀਂ, ਬਲਕਿ ਕੇਵਲ ਇਸਰਾਏਲੀਆਂ ਦਾ ਪਰਮੇਸ਼ੁਰ ਬਣਨ ਦਾ ਇੱਛੁਕ ਹੈ। ਇਸਰਾਏਲੀ ਨਿਮਨਲਿਖਤ ਵਿੱਚ ਵਿਸ਼ਵਾਸ ਕਰਦੇ ਹਨ: ਪਰਮੇਸ਼ੁਰ ਕੇਵਲ ਸਾਡਾ ਹੀ ਪਰਮੇਸ਼ੁਰ ਹੋ ਸਕਦਾ ਹੈ, ਤੁਹਾਡੇ ਗੈਰ-ਯਹੂਦੀਆਂ ਦਾ ਪਰਮੇਸ਼ੁਰ ਨਹੀਂ, ਅਤੇ ਕਿਉਂਕਿ ਤੁਸੀਂ ਯਹੋਵਾਹ ਦਾ ਆਦਰ ਨਹੀਂ ਕਰਦੇ, ਇਸ ਲਈ ਯਹੋਵਾਹ—ਸਾਡਾ ਪਰਮੇਸ਼ੁਰ—ਤੁਹਾਨੂੰ ਨਫ਼ਰਤ ਕਰਦਾ ਹੈ। ਉਹ ਯਹੂਦੀ ਲੋਕ ਨਿਮਨਲਿਖਤ ਵਿੱਚ ਵੀ ਵਿਸ਼ਵਾਸ ਕਰਦੇ ਹਨ: ਪ੍ਰਭੂ ਯਿਸੂ ਨੇ ਸਾਡਾ ਯਹੂਦੀ ਲੋਕਾਂ ਦਾ ਸਰੂਪ ਧਾਰਿਆ ਅਤੇ ਇੱਕ ਅਜਿਹਾ ਪਰਮੇਸ਼ੁਰ ਹੈ ਜੋ ਯਹੂਦੀ ਲੋਕਾਂ ਦਾ ਨਿਸ਼ਾਨ ਧਾਰਦਾ ਹੈ। ਪਰਮੇਸ਼ੁਰ ਸਾਡੇ ਵਿਚਕਾਰ ਹੀ ਕੰਮ ਕਰਦਾ ਹੈ। ਪਰਮੇਸ਼ੁਰ ਦਾ ਸਰੂਪ ਅਤੇ ਸਾਡਾ ਸਰੂਪ ਇੱਕੋ ਜਿਹੇ ਹਨ; ਸਾਡਾ ਸਰੂਪ ਪਰਮੇਸ਼ੁਰ ਦੇ ਸਰੂਪ ਦੇ ਨਾਲ ਮਿਲਦਾ ਹੈ। ਪ੍ਰਭੂ ਯਿਸੂ ਸਾਡਾ ਯਹੂਦੀਆਂ ਦਾ ਰਾਜਾ ਹੈ; ਗੈਰ-ਯਹੂਦੀ ਅਜਿਹੀ ਮਹਾਨ ਮੁਕਤੀ ਨੂੰ ਪ੍ਰਾਪਤ ਕਰਨ ਦੇ ਯੋਗ ਨਹੀਂ ਹਨ। ਪ੍ਰਭੂ ਯਿਸੂ ਸਾਡੇ ਯਹੂਦੀਆਂ ਲਈ ਪਾਪ ਦੀ ਬਲੀ ਹੈ। ਕੇਵਲ ਕੰਮ ਦੇ ਉਨ੍ਹਾਂ ਦੋ ਪੜਾਵਾਂ ਦੇ ਅਧਾਰ ਤੇ ਇਸਰਾਏਲੀਆਂ ਅਤੇ ਯਹੂਦੀ ਲੋਕਾਂ ਨੇ ਇਹ ਸਾਰੀਆਂ ਧਾਰਣਾਵਾਂ ਬਣਾ ਲਈਆਂ। ਉਹ ਪਰਮੇਸ਼ੁਰ ਉੱਪਰ ਆਪਣੇ ਦਾਅਵੇ ਦੀ ਧੌਂਸ ਜਮਾਉਂਦੇ ਹਨ, ਇਹ ਇਜਾਜ਼ਤ ਨਹੀਂ ਦਿੰਦੇ ਕਿ ਪਰਮੇਸ਼ੁਰ ਗੈਰ-ਯਹੂਦੀਆਂ ਦਾ ਪਰਮੇਸ਼ੁਰ ਵੀ ਹੈ। ਇਸ ਪ੍ਰਕਾਰ, ਗੈਰ-ਯਹੂਦੀਆਂ ਦੇ ਦਿਲਾਂ ਵਿੱਚ ਪਰਮੇਸ਼ੁਰ ਇੱਕ ਖਾਲੀ ਸਥਾਨ ਬਣ ਗਿਆ। ਇਸਦਾ ਕਾਰਨ ਇਹ ਹੈ ਕਿ ਹਰ ਕੋਈ ਇਹ ਵਿਸ਼ਵਾਸ ਕਰਨ ਲੱਗ ਪਿਆ ਕਿ ਪਰਮੇਸ਼ੁਰ ਗੈਰ-ਯਹੂਦੀਆਂ ਦਾ ਪਰਮੇਸ਼ੁਰ ਬਣਨ ਦਾ ਇੱਛੁਕ ਨਹੀਂ ਹੈ, ਅਤੇ ਕਿ ਉਹ ਕੇਵਲ ਇਸਰਾਏਲੀਆਂ—ਆਪਣੇ ਚੁਣੇ ਹੋਏ ਲੋਕਾਂ—ਅਤੇ ਯਹੂਦੀ ਲੋਕਾਂ ਨੂੰ ਪਸੰਦ ਕਰਦਾ ਹੈ, ਖਾਸ ਤੌਰ ਤੇ ਚੇਲੇ ਜਿਨ੍ਹਾਂ ਨੇ ਉਸਦਾ ਅਨੁਸਰਨ ਕੀਤਾ। ਕੀ ਤੁਸੀਂ ਨਹੀਂ ਜਾਣਦੇ ਕਿ ਯਹੋਵਾਹ ਅਤੇ ਯਿਸੂ ਨੇ ਜੋ ਕੰਮ ਕੀਤਾ ਸੀ ਉਹ ਸਮੁੱਚੀ ਮਨੁੱਖਜਾਤੀ ਦੇ ਬਚਾਅ ਲਈ ਹੈ? ਕੀ ਤੂੰ ਹੁਣ ਇਹ ਸਵੀਕਾਰ ਕਰਦਾ ਹੈਂ ਕਿ ਪਰਮੇਸ਼ੁਰ ਤੁਹਾਡੇ ਸਾਰਿਆਂ, ਜੋ ਇਸਰਾਏਲ ਤੋਂ ਬਾਹਰ ਜੰਮੇ ਹਨ, ਦਾ ਪਰਮੇਸ਼ੁਰ ਹੈ? ਕੀ ਅੱਜ ਪਰਮੇਸ਼ੁਰ ਇੱਥੇ ਤੁਹਾਡੇ ਸਾਰਿਆਂ ਦੇ ਵਿਚਕਾਰ ਮੌਜੂਦ ਨਹੀਂ ਹੈ? ਇਹ ਸੁਪਨਾ ਨਹੀਂ ਹੋ ਸਕਦਾ, ਕੀ ਹੋ ਸਕਦਾ ਹੈ? ਕੀ ਤੁਸੀਂ ਇਸ ਅਸਲੀਅਤ ਨੂੰ ਸਵੀਕਾਰ ਨਹੀਂ ਕਰਦੇ? ਤੁਸੀਂ ਇਸ ਬਾਰੇ ਵਿਸ਼ਵਾਸ ਕਰਨ ਜਾਂ ਸੋਚਣ ਦੀ ਹਿੰਮਤ ਨਹੀਂ ਕਰਦੇ। ਭਾਵੇਂ ਇਸਨੂੰ ਤੁਸੀਂ ਜਿਵੇਂ ਮਰਜ਼ੀ ਦੇਖਦੇ ਹੋ, ਕੀ ਪਰਮੇਸ਼ੁਰ ਇੱਥੇ ਤੁਹਾਡੇ ਵਿਚਕਾਰ ਮੌਜੂਦ ਨਹੀਂ ਹੈ? ਕੀ ਤੁਸੀਂ ਅਜੇ ਵੀ ਇਨ੍ਹਾਂ ਸ਼ਬਦਾਂ ਉੱਤੇ ਵਿਸ਼ਵਾਸ ਕਰਨ ਤੋਂ ਡਰਦੇ ਹੋ? ਇਸ ਦਿਨ ਦੇ ਬਾਅਦ, ਜਿੱਤੇ ਗਏ ਲੋਕ, ਅਤੇ ਜੋ ਪਰਮੇਸ਼ੁਰ ਦੇ ਅਨੁਯਾਈ ਬਣਨ ਦੇ ਇੱਛੁਕ ਹਨ, ਕੀ ਉਹ ਸਾਰੇ ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕ ਨਹੀਂ ਹਨ? ਕੀ ਤੁਸੀਂ ਸਾਰੇ ਅੱਜ ਦੇ ਅਨੁਯਾਈ ਇਸਰਾਏਲ ਦੇ ਬਾਹਰ ਚੁਣੇ ਹੋਏ ਲੋਕ ਨਹੀਂ ਹੋ? ਕੀ ਤੁਹਾਡਾ ਰੁਤਬਾ ਇਸਰਾਏਲੀਆਂ ਦੇ ਸਮਾਨ ਨਹੀਂ ਹੈ? ਕੀ ਇਹ ਉਹ ਸਭ ਨਹੀਂ ਹੈ ਜਿਸਦੀ ਤੁਹਾਨੂੰ ਪਛਾਣ ਕਰਨੀ ਚਾਹੀਦੀ ਹੈ? ਕੀ ਇਹ ਤੁਹਾਨੂੰ ਜਿੱਤਣ ਦੇ ਕੰਮ ਦਾ ਉਦੇਸ਼ ਨਹੀਂ ਹੈ? ਕਿਉਂਕਿ ਤੁਸੀਂ ਪਰਮੇਸ਼ੁਰ ਨੂੰ ਦੇਖ ਸਕਦੇ ਹੋ, ਉਹ ਅਰੰਭ ਤੋਂ ਲੈ ਕੇ ਭਵਿੱਖ ਵਿੱਚ ਸਦਾ ਲਈ ਤੁਹਾਡਾ ਪਰਮੇਸ਼ੁਰ ਰਹੇਗਾ। ਜਿੰਨੀ ਦੇਰ ਤੱਕ ਤੁਸੀਂ ਸਾਰੇ ਉਸਦਾ ਅਨੁਸਰਨ ਕਰਨ ਅਤੇ ਉਸਦੇ ਆਗਿਆਕਾਰੀ ਸਿਰਜੇ ਹੋਏ ਜੀਵ ਬਣਨ ਦੀ ਇੱਛਾ ਕਰ ਰਹੇ ਹੋ, ਉਹ ਤੁਹਾਨੂੰ ਨਹੀਂ ਤਿਆਗੇਗਾ।

ਭਾਵੇਂ ਲੋਕ ਪਰਮੇਸ਼ੁਰ ਨਾਲ ਪਿਆਰ ਕਰਨ ਦੀ ਜਿੰਨੀ ਮਰਜ਼ੀ ਤਾਂਘ ਰੱਖਣ, ਉਹ ਅੱਜ ਤੱਕ ਆਮ ਤੌਰ ਤੇ ਉਸਦੇ ਅਨੁਸਰਨ ਵਿੱਚ ਆਗਿਆਕਾਰ ਰਹੇ ਹਨ। ਅੰਤ ਤੱਕ ਨਹੀਂ, ਜਦੋਂ ਕੰਮ ਦਾ ਇਹ ਪੜਾਅ ਖਤਮ ਹੋ ਜਾਂਦਾ ਹੈ, ਉਹ ਪੂਰੀ ਤਰ੍ਹਾਂ ਤੋਬਾ ਕਰਨਗੇ। ਉਹ ਉਦੋਂ ਹੁੰਦਾ ਹੈ ਜਦੋਂ ਲੋਕ ਵਾਸਤਵ ਵਿੱਚ ਜਿੱਤ ਲਏ ਜਾਣਗੇ। ਇਸ ਸਮੇਂ ਉਹ ਕੇਵਲ ਜਿੱਤੇ ਜਾਣ ਦੀ ਪ੍ਰਕਿਰਿਆ ਵਿੱਚ ਹਨ। ਜਿਸ ਪਲ ਇਹ ਕੰਮ ਖਤਮ ਹੁੰਦਾ ਹੈ, ਉਨ੍ਹਾਂ ਨੂੰ ਪੂਰੀ ਤਰ੍ਹਾਂ ਜਿੱਤ ਲਿਆ ਜਾਵੇਗਾ, ਪਰ ਇਸ ਵੇਲੇ ਉਹ ਮਾਮਲਾ ਨਹੀਂ ਹੈ! ਭਾਵੇਂ ਹਰ ਕਿਸੇ ਨੂੰ ਯਕੀਨ ਹੈ, ਇਸਦਾ ਅਰਥ ਇਹ ਨਹੀਂ ਹੈ ਕਿ ਉਨ੍ਹਾਂ ਨੂੰ ਪੂਰੀ ਤਰ੍ਹਾਂ ਜਿੱਤਿਆ ਜਾ ਚੁੱਕਾ ਹੈ। ਇਸਦਾ ਕਾਰਨ ਇਹ ਹੈ ਕਿ ਇਸ ਸਮੇਂ ਲੋਕਾਂ ਨੇ ਕੇਵਲ ਵਚਨ ਦੇਖੇ ਹਨ ਅਤੇ ਵਾਸਤਵਿਕ ਘਟਨਾਵਾਂ ਨਹੀਂ ਦੇਖੀਆਂ ਹਨ, ਅਤੇ ਭਾਵੇਂ ਉਹ ਜਿੰਨੀ ਮਰਜ਼ੀ ਡੂੰਘਾਈ ਨਾਲ ਵਿਸ਼ਵਾਸ ਕਰਦੇ ਹਨ ਉਹ ਦੁਚਿੱਤੀ ਵਿੱਚ ਫਸੇ ਰਹਿੰਦੇ ਹਨ। ਇਸ ਕਰਕੇ ਕੇਵਲ ਵਚਨਾਂ ਦੇ ਅਸਲੀਅਤ ਬਣਨ ਦੀ ਇਸ ਅੰਤਿਮ ਵਾਸਤਵਿਕ ਘਟਨਾ ਦੇ ਦੁਆਰਾ ਹੀ ਲੋਕ ਪੂਰੀ ਤਰ੍ਹਾਂ ਜਿੱਤੇ ਜਾਣਗੇ। ਇਸ ਵੇਲੇ ਇਹ ਲੋਕ ਜਿੱਤੇ ਜਾਂਦੇ ਹਨ ਕਿਉਂਕਿ ਉਹ ਬਹੁਤ ਸਾਰੇ ਭੇਤਾਂ ਨੂੰ ਸੁਣਦੇ ਹਨ ਜਿਨ੍ਹਾਂ ਨੂੰ ਉਨ੍ਹਾਂ ਨੇ ਪਹਿਲਾਂ ਕਦੇ ਵੀ ਨਹੀਂ ਸੁਣਿਆ ਸੀ। ਪਰ ਇਨ੍ਹਾਂ ਵਿੱਚੋਂ ਹਰ ਇੱਕ ਅਜੇ ਵੀ ਆਪਣੇ ਅੰਦਰ ਕੁਝ ਵਾਸਤਵਿਕ ਘਟਨਾਵਾਂ ਦੀ ਖੋਜ ਅਤੇ ਉਡੀਕ ਕਰ ਰਿਹਾ ਹੈ ਜੋ ਉਸਨੂੰ ਪਰਮੇਸ਼ੁਰ ਦੇ ਹਰ ਵਚਨ ਨੂੰ ਅਸਲੀਅਤ ਵਿੱਚ ਬਦਲਦੇ ਦੇਖਣ ਦੇ ਸਮਰੱਥ ਬਣਾਉਂਦੀਆਂ ਹਨ। ਕੇਵਲ ਉਦੋਂ ਹੀ ਉਨ੍ਹਾਂ ਨੂੰ ਪੂਰੀ ਤਰ੍ਹਾਂ ਯਕੀਨ ਹੋਵੇਗਾ। ਕੇਵਲ, ਅੰਤ ਵਿੱਚ ਹੀ, ਜਦੋਂ ਸਾਰਿਆਂ ਨੇ ਵਾਸਤਵਿਕ ਅਸਲੀਅਤਾਂ ਨੂੰ ਸੱਚ ਹੁੰਦਿਆਂ ਦੇਖ ਲਿਆ ਹੈ ਅਤੇ ਇਨ੍ਹਾਂ ਅਸਲੀਅਤਾਂ ਨੇ ਉਨ੍ਹਾਂ ਨੂੰ ਦ੍ਰਿੜ ਮਹਿਸੂਸ ਕਰਨ ਲਗਾਇਆ ਹੈ, ਉਹ ਆਪਣੇ ਦਿਲਾਂ, ਆਪਣੀ ਬੋਲੀ, ਅਤੇ ਆਪਣੀਆਂ ਅੱਖਾਂ ਵਿੱਚ ਪੂਰਨ ਨਿਸ਼ਚਾ ਦਰਸਾਉਣਗੇ, ਅਤੇ ਆਪਣੇ ਦਿਲਾਂ ਦੀ ਡੂੰਘਾਈ ਤੋਂ ਪੂਰੀ ਤਰ੍ਹਾਂ ਯਕੀਨ ਕਰਨਗੇ। ਮਨੁੱਖ ਦਾ ਅਜਿਹਾ ਹੀ ਸੁਭਾਅ ਹੈ: ਤੁਹਾਡੇ ਲਈ ਸਾਰੇ ਵਚਨਾਂ ਨੂੰ ਸੱਚ ਹੁੰਦਿਆਂ ਦੇਖਣਾ ਜ਼ਰੂਰੀ ਹੈ, ਤੁਹਾਡੇ ਲਈ ਵਾਸਵਿਕ ਘਟਨਾਵਾਂ ਨੂੰ ਵਾਪਰਦੇ ਅਤੇ ਕੁਝ ਲੋਕਾਂ ਉੱਪਰ ਬਿਪਤਾ ਆਉਂਦੀ ਦੇਖਣਾ ਜ਼ਰੂਰੀ ਹੈ, ਅਤੇ ਤਦ ਤੁਸੀਂ ਅੰਦਰ ਗਹਿਰਾਈ ਤੱਕ ਪੂਰੀ ਤਰ੍ਹਾਂ ਯਕੀਨ ਕਰੋਗੇ। ਯਹੂਦੀਆਂ ਦੀ ਤਰ੍ਹਾਂ, ਤੁਸੀਂ ਨਿਸ਼ਾਨ ਅਤੇ ਅਸਚਰਜ ਦੇਖਣ ਵਿੱਚ ਰੁੱਝ ਗਏ ਹੋ। ਫਿਰ ਵੀ ਤੁਸੀਂ ਲਗਾਤਾਰ ਇਹ ਦੇਖਣ ਵਿੱਚ ਅਸਫਲ ਹੁੰਦੇ ਹੋ ਕਿ ਨਿਸ਼ਾਨ ਅਤੇ ਅਸਚਰਜ ਮੌਜੂਦ ਹਨ, ਅਤੇ ਕਿ ਅਸਲੀਅਤਾਂ ਵਾਪਰ ਰਹੀਆਂ ਹਨ ਜਿਨ੍ਹਾਂ ਦਾ ਮਕਸਦ ਤੁਹਾਡੀਆਂ ਅੱਖਾਂ ਨੂੰ ਪੂਰੀ ਤਰ੍ਹਾਂ ਖੋਲ੍ਹਣਾ ਹੈ। ਭਾਵੇਂ ਇਹ ਕੋਈ ਅਕਾਸ਼ ਤੋਂ ਹੇਠਾਂ ਉੱਤਰ ਰਿਹਾ ਹੈ, ਜਾਂ ਬੱਦਲਾਂ ਦਾ ਇੱਕ ਥੰਮ੍ਹ ਤੁਹਾਡੇ ਨਾਲ ਗੱਲ ਕਰ ਰਿਹਾ ਹੈ, ਜਾਂ ਮੇਰਾ ਤੁਹਾਡੇ ਵਿੱਚੋਂ ਕਿਸੇ ਇੱਕ ਉੱਤੇ ਝਾੜ-ਫੂਕ ਕਰਨਾ, ਜਾਂ ਮੇਰੀ ਅਵਾਜ਼ ਦਾ ਤੁਹਾਡੇ ਵਿਚਕਾਰ ਗਰਜ ਦੀ ਤਰ੍ਹਾਂ ਗੂੰਜਣਾ, ਤੁਸੀਂ ਇਸ ਕਿਸਮ ਦੀ ਘਟਨਾ ਨੂੰ ਵਾਪਰਦੇ ਸਦਾ ਤੋਂ ਹੀ ਦੇਖਣ ਦੀ ਇੱਛਾ ਰੱਖੀ ਹੈ ਅਤੇ ਸਦਾ ਦੇਖਣ ਦੀ ਇੱਛਾ ਕਰਦੇ ਰਹੋਗੇ। ਕੋਈ ਇਹ ਕਹਿ ਸਕਦਾ ਹੈ ਕਿ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਰੱਖਣ ਵਿੱਚ ਤੁਹਾਡੀ ਸਭ ਤੋਂ ਵੱਡੀ ਮਨੋਕਾਮਨਾ ਪਰਮੇਸ਼ੁਰ ਨੂੰ ਆਉਂਦੇ ਦੇਖਣਾ ਅਤੇ ਉਸ ਦੁਆਰਾ ਵਿਅਕਤੀਗਤ ਤੌਰ ਤੇ ਤੁਹਾਨੂੰ ਇੱਕ ਨਿਸ਼ਾਨ ਦਿਖਾਉਣਾ ਹੈ। ਫਿਰ ਤੁਸੀਂ ਸੰਤੁਸ਼ਟ ਹੋ ਜਾਓਗੇ। ਤੁਹਾਨੂੰ ਲੋਕਾਂ ਨੂੰ ਜਿੱਤਣ ਦੇ ਵਾਸਤੇ ਮੈਨੂੰ ਸੰਸਾਰ ਦੀ ਸਿਰਜਣਾ ਵਰਗਾ ਕੰਮ ਕਰਨਾ ਪਿਆ ਹੈ, ਅਤੇ ਫਿਰ ਇਸਦੇ ਇਲਾਵਾ, ਤੁਹਾਨੂੰ ਕਿਸੇ ਕਿਸਮ ਦਾ ਨਿਸ਼ਾਨ ਦਿਖਾਓ। ਤਦ ਤੁਹਾਡੇ ਦਿਲ ਪੂਰੀ ਤਰ੍ਹਾਂ ਜਿੱਤੇ ਜਾਣਗੇ।

ਸੰਪੂਰਣ ਕੀਤੇ ਜਾਣ ਦਾ ਕੀ ਅਰਥ ਹੈ? ਜਿੱਤੇ ਜਾਣ ਦਾ ਕੀ ਅਰਥ ਹੈ? ਲੋਕਾਂ ਦਾ ਜਿੱਤੇ ਜਾਣ ਦੇ ਵਾਸਤੇ ਕਿਹੜੇ ਮਾਪਦੰਡਾਂ ਉੱਤੇ ਖ਼ਰੇ ਉੱਤਰਨਾ ਲਾਜ਼ਮੀ ਹੈ? ਉਨ੍ਹਾਂ ਦਾ ਸੰਪੂਰਣ ਕੀਤੇ ਜਾਣ ਦੇ ਵਾਸਤੇ ਕਿਹੜੇ ਮਾਪਦੰਡਾਂ ਉੱਤੇ ਖ਼ਰੇ ਉੱਤਰਨਾ ਲਾਜ਼ਮੀ ਹੈ? ਜਿੱਤਣਾ ਅਤੇ ਸੰਪੂਰਣ ਕਰਨਾ ਦੋਵੇਂ ਹੀ ਮਨੁੱਖ ਨੂੰ ਪੂਰਾ ਬਣਾਉਣ ਦੇ ਉਦੇਸ਼ ਲਈ ਹਨ ਤਾਂ ਕਿ ਉਸ ਦੀ ਮੂਲ ਸਮਾਨਤਾ ਨੂੰ ਪੁਨਰ ਸਥਾਪਿਤ ਕੀਤਾ ਜਾ ਸਕੇ, ਅਤੇ ਉਸ ਨੂੰ ਆਪਣੇ ਭ੍ਰਿਸ਼ਟ ਸ਼ਤਾਨੀ ਸੁਭਾਅ ਅਤੇ ਸ਼ਤਾਨ ਦੇ ਵੱਸ ਤੋਂ ਮੁਕਤ ਕਰਵਾਇਆ ਜਾ ਸਕੇ। ਇਹ ਜਿੱਤਣਾ ਮਨੁੱਖ ਉੱਪਰ ਕੰਮ ਕਰਨ ਦੀ ਪ੍ਰਕਿਰਿਆ ਵਿੱਚ ਜਲਦੀ ਆਉਂਦਾ ਹੈ; ਦਰਅਸਲ, ਇਹ ਕੰਮ ਦਾ ਪਹਿਲਾ ਪੜਾਅ ਹੈ। ਸੰਪੂਰਣ ਕਰਨਾ ਦੂਜਾ ਪੜਾਅ ਹੈ, ਅਤੇ ਇਹ ਅੰਤਿਮ ਕੰਮ ਹੈ। ਹਰ ਮਨੁੱਖ ਲਈ ਜਿੱਤੇ ਜਾਣ ਦੀ ਪ੍ਰਕਿਰਿਆ ਵਿੱਚੋਂ ਲੰਘਣਾ ਲਾਜ਼ਮੀ ਹੈ। ਜੇ ਨਹੀਂ, ਤਾਂ ਉਨ੍ਹਾਂ ਕੋਲ ਪਰਮੇਸ਼ੁਰ ਨੂੰ ਜਾਣਨ ਦਾ ਕੋਈ ਤਰੀਕਾ ਨਹੀਂ ਹੋਵੇਗਾ, ਨਾ ਹੀ ਉਹ ਜਾਣਨਗੇ ਕਿ ਇੱਕ ਪਰਮੇਸ਼ੁਰ ਮੌਜੂਦ ਹੈ, ਕਹਿਣ ਦਾ ਭਾਵ ਹੈ ਕਿ ਉਨ੍ਹਾਂ ਲਈ ਪਰਮੇਸ਼ੁਰ ਨੂੰ ਸਵੀਕਾਰ ਕਰਨਾ ਅਸੰਭਵ ਹੋਵੇਗਾ। ਅਤੇ ਜੇ ਇੱਕ ਮਨੁੱਖ ਪਰਮੇਸ਼ੁਰ ਨੂੰ ਸਵੀਕਾਰ ਨਹੀਂ ਕਰਦਾ ਹੈ ਤਾਂ ਉਸ ਨੂੰ ਪਰਮੇਸ਼ੁਰ ਦੁਆਰਾ ਪੂਰਾ ਬਣਾਏ ਜਾਣਾ ਵੀ ਅਸੰਭਵ ਹੋਵੇਗਾ ਕਿਉਂਕਿ ਉਹ ਇਸ ਪੂਰੇ ਕੀਤੇ ਜਾਣ ਦੇ ਮਾਪਦੰਡ ਉਪਰ ਖ਼ਰੇ ਨਹੀਂ ਉਤਰਦੇ। ਜੇ ਤੂੰ ਪਰਮੇਸ਼ੁਰ ਨੂੰ ਸਵੀਕਾਰ ਹੀ ਨਹੀਂ ਕਰਦਾ ਤਾਂ ਤੂੰ ਉਸ ਨੂੰ ਕਿਵੇਂ ਜਾਣ ਸਕਦਾ ਹੈਂ? ਤੂੰ ਉਸ ਦੀ ਖੋਜ ਕਿਵੇਂ ਕਰ ਸਕਦਾ ਹੈਂ? ਤੂੰ ਉਸ ਦੀ ਗਵਾਹੀ ਵੀ ਭਰ ਨਹੀਂ ਸਕੇਂਗਾ, ਅਤੇ ਉਸ ਨੂੰ ਸੰਤੁਸ਼ਟ ਕਰਨ ਲਾਇਕ ਤੇਰੇ ਕੋਲ ਵਿਸ਼ਵਾਸ ਹੋਣਾ ਤਾਂ ਦੂਰ ਦੀ ਗੱਲ ਹੈ। ਸੋ, ਜੋ ਕੋਈ ਵੀ ਪੂਰਾ ਬਣਾਏ ਜਾਣ ਦੀ ਇੱਛਾ ਰੱਖਦਾ ਹੈ, ਉਨ੍ਹਾਂ ਦਾ ਪਹਿਲਾ ਕਦਮ ਜਿੱਤਣ ਦੇ ਕੰਮ ਵਿੱਚੋਂ ਲੰਘਣਾ ਹੋਣਾ ਲਾਜ਼ਮੀ ਹੈ। ਇਹ ਪਹਿਲੀ ਸ਼ਰਤ ਹੈ। ਪਰ ਜਿੱਤਣਾ ਅਤੇ ਸੰਪੂਰਣ ਬਣਾਉਣਾ ਦੋਵੇਂ ਲੋਕਾਂ ਉੱਤੇ ਕੰਮ ਕਰਨ ਅਤੇ ਉਨ੍ਹਾਂ ਨੂੰ ਬਦਲਣ ਲਈ ਹਨ ਅਤੇ ਇਨ੍ਹਾਂ ਵਿੱਚੋਂ ਹਰ ਇੱਕ ਮਨੁੱਖ ਦੇ ਪ੍ਰਬੰਧਨ ਦੇ ਕੰਮ ਦਾ ਇੱਕ ਹਿੱਸਾ ਹੈ। ਕਿਸੇ ਨੂੰ ਪੂਰਾ ਬਣਾਉਣ ਲਈ ਦੋਵੇਂ ਕਦਮ ਲਾਜ਼ਮੀ ਹਨ ਅਤੇ ਇਨ੍ਹਾਂ ਵਿੱਚੋਂ ਕਿਸੇ ਇੱਕ ਨੂੰ ਵੀ ਨਜ਼ਰਅੰਦਾਜ਼ ਨਹੀਂ ਕੀਤਾ ਜਾ ਸਕਦਾ। ਇਹ ਸੱਚ ਹੈ ਕਿ ਸੁਣਨ ਵਿੱਚ “ਜਿੱਤੇ ਜਾਣਾ” ਚੰਗਾ ਨਹੀਂ ਲੱਗਦਾ, ਪਰ ਦਰਅਸਲ, ਜਿੱਤਣ ਦੀ ਪ੍ਰਕਿਰਿਆ ਕਿਸੇ ਮਨੁੱਖ ਨੂੰ ਬਦਲਣ ਦੀ ਪ੍ਰਕਿਰਿਆ ਹੈ। ਇੱਕ ਵਾਰ ਜਦੋਂ ਤੈਨੂੰ ਜਿੱਤ ਲਿਆ ਜਾਂਦਾ ਹੈ ਤਾਂ ਹੋ ਸਕਦਾ ਹੈ ਕਿ ਤੇਰਾ ਭ੍ਰਿਸ਼ਟ ਸੁਭਾਅ ਪੂਰੀ ਤਰ੍ਹਾਂ ਮਿਟਾਇਆ ਨਾ ਗਿਆ ਹੋਵੇ, ਪਰ ਤੂੰ ਇਸ ਤੋਂ ਜਾਣੂ ਹੋ ਜਾਵੇਂਗਾ। ਜਿੱਤ ਦੇ ਕੰਮ ਦੇ ਦੁਆਰਾ, ਤੂੰ ਆਪਣੀ ਨਿਮਨ ਮਨੁੱਖਤਾ ਦੇ ਨਾਲ-ਨਾਲ ਆਪਣੀ ਖੁਦ ਦੀ ਬਹੁਤ ਸਾਰੀ ਅਣਆਗਿਆਕਾਰੀ ਤੋਂ ਜਾਣੂ ਹੋ ਗਿਆ ਹੋਵੇਂਗਾ। ਭਾਵੇਂ ਤੂੰ ਜਿੱਤਣ ਦੇ ਕੰਮ ਵਿੱਚ ਥੋੜ੍ਹੇ ਸਮੇਂ ਦੇ ਦੌਰਾਨ ਇਨ੍ਹਾਂ ਦੋਵਾਂ ਚੀਜ਼ਾਂ ਨੂੰ ਛੱਡਣ ਜਾਂ ਬਦਲਣ ਦੇ ਅਯੋਗ ਹੋਵੇਂਗਾ, ਪਰ ਤੂੰ ਉਨ੍ਹਾਂ ਤੋਂ ਜਾਣੂ ਹੋ ਜਾਵੇਂਗਾ ਅਤੇ ਇਹ ਤੇਰੀ ਸੰਪੂਰਣਤਾ ਦੀ ਨੀਂਹ ਰੱਖਣਗੀਆਂ। ਦਰਅਸਲ, ਜਿੱਤਣਾ ਅਤੇ ਸੰਪੂਰਣ ਬਣਾਉਣਾ ਦੋਵੇਂ ਲੋਕਾਂ ਨੂੰ ਬਦਲਣ, ਉਨ੍ਹਾਂ ਦਾ ਆਪਣੇ ਸ਼ਤਾਨੀ ਸੁਭਾਅ ਤੋਂ ਖਹਿੜਾ ਛੁਡਾਉਣ ਵਾਸਤੇ ਕੀਤੇ ਜਾਂਦੇ ਹਨ ਤਾਂ ਕਿ ਉਹ ਆਪਣੇ ਆਪ ਨੂੰ ਪੂਰੀ ਤਰਾਂ ਪਰਮੇਸ਼ੁਰ ਨੂੰ ਸੌਂਪ ਸਕਣ। ਜਿੱਤੇ ਜਾਣਾ ਲੋਕਾਂ ਦੇ ਸੁਭਾਵਾਂ ਨੂੰ ਬਦਲਣ ਦਾ ਕੇਵਲ ਪਹਿਲਾ ਕਦਮ ਹੈ, ਨਾਲ ਹੀ ਇਹ ਉਨ੍ਹਾਂ ਦਾ ਆਪਣੇ ਆਪ ਨੂੰ ਪਰਮੇਸ਼ੁਰ ਨੂੰ ਪੂਰੀ ਤਰ੍ਹਾਂ ਸੌਂਪਣ ਦਾ ਵੀ ਪਹਿਲਾ ਕਦਮ ਹੈ, ਅਤੇ ਸੰਪੂਰਣ ਕੀਤੇ ਜਾਣ ਦੇ ਕਦਮ ਤੋਂ ਇੱਕ ਕਦਮ ਹੇਠਾਂ ਹੈ। ਇੱਕ ਜਿੱਤੇ ਗਏ ਮਨੁੱਖ ਦੇ ਜੀਵਨ ਦਾ ਸੁਭਾਅ ਇੱਕ ਸੰਪੂਰਣ ਕੀਤੇ ਗਏ ਮਨੁੱਖ ਨਾਲੋਂ ਕਾਫੀ ਘੱਟ ਬਦਲਦਾ ਹੈ। ਜਿੱਤੇ ਜਾਣਾ ਅਤੇ ਸੰਪੂਰਣ ਬਣਾਏ ਜਾਣਾ ਵਿਚਾਰਧਾਰਕ ਤੌਰ ਤੇ ਇੱਕ ਦੂਜੇ ਤੋਂ ਵੱਖਰੇ ਹਨ ਕਿਉਂਕਿ ਇਹ ਕੰਮ ਦੇ ਵੱਖੋ-ਵੱਖ ਪੜਾਅ ਹਨ ਅਤੇ ਕਿਉਂਕਿ ਉਹ ਲੋਕਾਂ ਨੂੰ ਵੱਖੋ-ਵੱਖ ਦਰਜਿਆਂ ਉੱਤੇ ਰੱਖਦੇ ਹਨ; ਜਿੱਤ ਲੋਕਾਂ ਨੂੰ ਹੇਠਲੇ ਪੱਧਰਾਂ ਉੱਤੇ ਰੱਖਦੀ ਹੈ ਜਦਕਿ ਸੰਪੂਰਣਤਾ ਉਨ੍ਹਾਂ ਨੂੰ ਉੱਪਰਲੇ ਪੱਧਰਾਂ ਉੱਪਰ ਰੱਖਦੀ ਹੈ। ਸੰਪੂਰਣ ਕੀਤੇ ਗਏ ਲੋਕ ਧਰਮੀ ਹਨ, ਲੋਕ ਜੋ ਪਵਿੱਤਰ ਅਤੇ ਨਿਰਮਲ ਬਣਾਏ ਗਏ ਹਨ; ਉਹ ਮਨੁੱਖਤਾ ਦੇ ਪ੍ਰਬੰਧਨ ਦੇ ਕੰਮ ਦੇ ਠੋਸ ਰੂਪ ਜਾਂ ਅੰਤਿਮ ਉਤਪਾਦ ਹਨ। ਭਾਵੇਂ ਉਹ ਸੰਪੂਰਣ ਮਨੁੱਖ ਨਹੀਂ ਹਨ, ਉਹ ਅਜਿਹੇ ਲੋਕ ਹਨ ਜੋ ਅਰਥਭਰਪੂਰ ਜੀਵਨ ਜੀਉਣ ਦੀ ਖੋਜ ਕਰਦੇ ਹਨ। ਇਸ ਦੌਰਾਨ, ਜਿੱਤੇ ਗਏ ਲੋਕ ਕੇਵਲ ਵਚਨ ਵਿੱਚ ਪਰਮੇਸ਼ੁਰ ਦੀ ਹੋਂਦ ਨੂੰ ਸਵੀਕਾਰ ਕਰਦੇ ਹਨ; ਉਹ ਸਵੀਕਾਰ ਕਰਦੇ ਹਨ ਕਿ ਪਰਮੇਸ਼ੁਰ ਨੇ ਦੇਹਧਾਰਣ ਕੀਤਾ ਹੈ, ਕਿ ਵਚਨ ਦੇਹਧਾਰੀ ਹੋਇਆ ਹੈ, ਅਤੇ ਕਿ ਪਰਮੇਸ਼ੁਰ ਧਰਤੀ ਉੱਤੇ ਨਿਆਂ ਅਤੇ ਤਾੜਨਾ ਦਾ ਕੰਮ ਕਰਨ ਲਈ ਆਇਆ ਹੈ। ਉਹ ਇਹ ਵੀ ਸਵੀਕਾਰ ਕਰਦੇ ਹਨ ਕਿ ਪਰਮੇਸ਼ੁਰ ਦਾ ਨਿਆਂ ਅਤੇ ਤਾੜਨਾ, ਅਤੇ ਉਸ ਦੀ ਮਾਰ ਅਤੇ ਤਾਉਣਾ ਸਾਰੇ ਮਨੁੱਖ ਲਈ ਲਾਭਦਾਇਕ ਹਨ। ਉਨ੍ਹਾਂ ਨੇ ਹਾਲ ਵਿੱਚ ਹੀ ਮਨੁੱਖ ਦੀ ਕੁਝ ’ਕੁ ਨੁਹਾਰ ਪ੍ਰਾਪਤ ਕਰਨੀ ਸ਼ੁਰੂ ਕੀਤੀ ਹੈ। ਉਨ੍ਹਾਂ ਕੋਲ ਜੀਵਨ ਦੀਆਂ ਕੁਝ ਅੰਤਰਦ੍ਰਿਸ਼ਟੀਆਂ ਹਨ, ਪਰ ਇਹ ਅਜੇ ਵੀ ਉਨ੍ਹਾਂ ਲਈ ਧੁੰਦਲਾ ਰਹਿੰਦਾ ਹੈ। ਦੂਜੇ ਸ਼ਬਦਾਂ ਵਿੱਚ, ਉਹ ਹੁਣੇ ਹੀ ਮਨੁੱਖਤਾ ਨੂੰ ਧਾਰਣ ਕਰਨਾ ਸ਼ੁਰੂ ਕਰ ਰਹੇ ਹਨ। ਜਿੱਤੇ ਜਾਣ ਦੇ ਅਜਿਹੇ ਅਸਰ ਹੁੰਦੇ ਹਨ। ਜਦੋਂ ਲੋਕ ਸੰਪੂਰਣਤਾ ਦੇ ਰਾਹ ਉੱਤੇ ਕਦਮ ਰੱਖਦੇ ਹਨ, ਉਨ੍ਹਾਂ ਲਈ ਆਪਣੇ ਪੁਰਾਣੇ ਸੁਭਾਵਾਂ ਨੂੰ ਬਦਲਣਾ ਸੰਭਵ ਹੋ ਜਾਂਦਾ ਹੈ। ਇਸ ਦੇ ਇਲਾਵਾ, ਉਨ੍ਹਾਂ ਦੇ ਜੀਵਨ ਵਧਣਾ ਜਾਰੀ ਰੱਖਦੇ ਹਨ, ਅਤੇ ਉਹ ਹੌਲੀ-ਹੌਲੀ ਸੱਚ ਦੀ ਡੂੰਘਾਈ ਵਿੱਚ ਹੋਰ ਜ਼ਿਆਦਾ ਉਤਰਦੇ ਹਨ। ਉਹ ਸੰਸਾਰ ਅਤੇ ਉਨ੍ਹਾਂ ਸਾਰੇ ਲੋਕਾਂ ਨੂੰ ਨਫ਼ਰਤ ਕਰ ਸਕਦੇ ਹਨ ਜੋ ਸੱਚਾਈ ਦੀ ਖੋਜ ਨਹੀਂ ਕਰਦੇ। ਉਹ ਖਾਸ ਕਰਕੇ ਆਪਣੇ ਆਪ ਨਾਲ ਨਫ਼ਰਤ ਕਰਦੇ ਹਨ, ਪਰ ਉਸ ਤੋਂ ਵੀ ਜ਼ਿਆਦਾ ਉਹ ਆਪਣੇ ਆਪ ਨੂੰ ਸਪਸ਼ਟਤਾ ਨਾਲ ਜਾਣਦੇ ਹਨ। ਉਹ ਸੱਚਾਈ ਨਾਲ ਜੀਵਨ ਬਿਤਾਉਣ ਦੇ ਇੱਛੁਕ ਹਨ ਅਤੇ ਸੱਚਾਈ ਦੀ ਖੋਜ ਨੂੰ ਆਪਣਾ ਉਦੇਸ਼ ਬਣਾਉਂਦੇ ਹਨ। ਉਹ ਆਪਣੇ ਦਿਮਾਗਾਂ ਦੁਆਰਾ ਉਪਜਾਏ ਵਿਚਾਰਾਂ ਵਿੱਚ ਜੀਉਣ ਦੇ ਇੱਛੁਕ ਨਹੀਂ ਹਨ, ਅਤੇ ਉਹ ਮਨੁੱਖ ਦੀ ਸਵੈ-ਧਾਰਮਿਕਤਾ, ਘਮੰਡ, ਅਤੇ ਹੰਕਾਰ ਤੋਂ ਨਫ਼ਰਤ ਮਹਿਸੂਸ ਕਰਦੇ ਹਨ। ਉਹ ਉਚਿਤਤਾ ਦੇ ਮਜ਼ਬੂਤ ਅਹਿਸਾਸ ਨਾਲ ਬੋਲਦੇ ਹਨ, ਸਮਝਦਾਰੀ ਅਤੇ ਬੁੱਧੀ ਨਾਲ ਚੀਜ਼ਾਂ ਨੂੰ ਸੰਭਾਲਦੇ ਹਨ, ਅਤੇ ਪਰਮੇਸ਼ੁਰ ਪ੍ਰਤੀ ਵਫ਼ਾਦਾਰ ਅਤੇ ਆਗਿਆਕਾਰ ਹੁੰਦੇ ਹਨ। ਜੇ ਉਹ ਤਾੜਨਾ ਅਤੇ ਨਿਆਂ ਦੀ ਕਿਸੇ ਘਟਨਾ ਦਾ ਅਨੁਭਵ ਕਰਦੇ ਹਨ, ਤਾਂ ਉਹ ਨਾ ਕੇਵਲ ਉਦਾਸੀਨ ਅਤੇ ਕਮਜ਼ੋਰ ਨਹੀਂ ਹੋ ਜਾਂਦੇ ਹਨ, ਬਲਕਿ ਪਰਮੇਸ਼ੁਰ ਦੀ ਇਸ ਤਾੜਨਾ ਅਤੇ ਨਿਆਂ ਦੇ ਸ਼ੁਕਰਗੁਜ਼ਾਰ ਵੀ ਹੁੰਦੇ ਹਨ। ਉਹ ਵਿਸ਼ਵਾਸ ਕਰਦੇ ਹਨ ਕਿ ਉਹ ਪਰਮੇਸ਼ੁਰ ਦੀ ਤਾੜਨਾ ਅਤੇ ਨਿਆਂ ਦੇ ਬਗੈਰ ਨਹੀਂ ਰਹਿ ਸਕਦੇ, ਕਿ ਇਹ ਉਨ੍ਹਾਂ ਦੀ ਸੁਰੱਖਿਆ ਕਰਦੇ ਹਨ। ਉਹ ਸ਼ਾਂਤੀ ਅਤੇ ਅਨੰਦ ਅਤੇ ਭੁੱਖ ਮਿਟਾਉਣ ਲਈ ਰੋਟੀ ਪ੍ਰਦਾਨ ਕਰਨ ਵਾਲੇ ਵਿਸ਼ਵਾਸ ਦੀ ਖੋਜ ਨਹੀਂ ਕਰਦੇ। ਨਾ ਹੀ ਉਹ ਥੋੜ੍ਹੇ ਚਿਰ ਦੇ ਭੌਤਿਕ ਸੁੱਖਾਂ ਦੀ ਖੋਜ ਕਰਦੇ ਹਨ। ਅਜਿਹਾ ਉਨ੍ਹਾਂ ਨਾਲ ਵਾਪਰਦਾ ਹੈ ਜਿਨ੍ਹਾਂ ਨੂੰ ਸੰਪੂਰਣ ਕੀਤਾ ਗਿਆ ਹੈ। ਲੋਕਾਂ ਦੇ ਜਿੱਤ ਲਏ ਜਾਣ ਦੇ ਬਾਅਦ, ਉਹ ਸਵੀਕਾਰ ਕਰਦੇ ਹਨ ਕਿ ਇੱਕ ਪਰਮੇਸ਼ੁਰ ਮੌਜੂਦ ਹੈ, ਪਰ ਉਨ੍ਹਾਂ ਦੇ ਪਰਮੇਸ਼ੁਰ ਦੀ ਹੋਂਦ ਨੂੰ ਸਵੀਕਾਰ ਕਰਨ ਤੋਂ ਬਾਅਦ ਉਨ੍ਹਾਂ ਵਿੱਚ ਜੋ ਪ੍ਰਗਟਾਵੇ ਹੁੰਦੇ ਹਨ ਉਨ੍ਹਾਂ ਦੀਆਂ ਕੁਝ ਸੀਮਾਵਾਂ ਹਨ। ਵਚਨ ਦੇ ਦੇਹਧਾਰੀ ਹੋਣ ਦਾ ਵਾਸਤਵ ਵਿੱਚ ਕੀ ਅਰਥ ਹੈ? ਦੇਹਧਾਰਣ ਦਾ ਕੀ ਅਰਥ ਹੈ? ਦੇਹਧਾਰੀ ਪਰਮੇਸ਼ੁਰ ਨੇ ਕੀ ਕੀਤਾ ਹੈ? ਉਸ ਦੇ ਕੰਮ ਦਾ ਉਦੇਸ਼ ਅਤੇ ਮਹੱਤਤਾ ਕੀ ਹੈ? ਉਸ ਦੇ ਕੰਮ ਦੇ ਬਹੁਤ ਸਾਰੇ ਹਿੱਸੇ ਦਾ ਅਨੁਭਵ ਕਰਨ ਤੋਂ ਬਾਅਦ, ਉਸ ਦੇ ਦੇਹ ਵਿਚਲੇ ਕੰਮਾਂ ਦਾ ਅਨੁਭਵ ਕਰਨ ਤੋਂ ਬਾਅਦ, ਤੂੰ ਕੀ ਪ੍ਰਾਪਤ ਕੀਤਾ ਹੈ? ਕੇਵਲ ਇਨ੍ਹਾਂ ਚੀਜ਼ਾਂ ਨੂੰ ਸਮਝਣ ਦੇ ਬਾਅਦ ਹੀ ਤੈਨੂੰ ਜਿੱਤਿਆ ਜਾਵੇਗਾ। ਜੇ ਤੂੰ ਕੇਵਲ ਇਹੀ ਕਹਿੰਦਾ ਹੈਂ ਕਿ ਤੂੰ ਸਵੀਕਾਰ ਕਰਦਾ ਹੈਂ ਕਿ ਇੱਕ ਪਰਮੇਸ਼ੁਰ ਮੌਜੂਦ ਹੈ, ਪਰ ਤੂੰ ਉਸ ਦਾ ਤਿਆਗ ਨਹੀਂ ਕਰਦਾ ਜੋ ਤੈਨੂੰ ਤਿਆਗਣਾ ਚਾਹੀਦਾ ਹੈ ਅਤੇ ਉਨ੍ਹਾਂ ਭੌਤਿਕ ਸੁੱਖਾਂ ਨੂੰ ਨਹੀਂ ਤਿਆਗਦਾ ਜੋ ਤੈਨੂੰ ਤਿਆਗਣੇ ਚਾਹੀਦੇ ਹਨ, ਬਲਕਿ ਇਸਦੇ ਬਜਾਏ ਸਦਾ ਦੀ ਤਰ੍ਹਾਂ ਭੌਤਿਕ ਸੁੱਖਾਂ ਦਾ ਲਾਲਚ ਕਰਨਾ ਜਾਰੀ ਰੱਖਦਾ ਹੈਂ, ਅਤੇ ਜੇ ਤੂੰ ਆਪਣੇ ਭਰਾਵਾਂ ਅਤੇ ਭੈਣਾਂ ਪ੍ਰਤੀ ਕਿਸੇ ਵੀ ਪੱਖਪਾਤ ਨੂੰ ਛੱਡਣ ਦੇ ਅਸਮਰੱਥ ਹੈਂ, ਅਤੇ ਕਈ ਆਮ ਵਿਹਾਰਾਂ ਦਾ ਕੋਈ ਮੁੱਲ ਨਹੀਂ ਚੁਕਾਉਂਦਾ ਹੈਂ ਤਾਂ ਇਹ ਸਾਬਤ ਕਰਦਾ ਹੈ ਕਿ ਤੈਨੂੰ ਅਜੇ ਜਿੱਤਿਆ ਨਹੀਂ ਗਿਆ ਹੈ। ਇਸ ਸਥਿਤੀ ਵਿੱਚ, ਭਾਵੇਂ ਤੈਨੂੰ ਕਾਫੀ ਕੁਝ ਸਮਝ ਆਉਂਦਾ ਹੈ, ਫਿਰ ਵੀ ਇਹ ਸਭ ਕਿਸੇ ਕੰਮ ਨਹੀਂ ਆਵੇਗਾ। ਜਿੱਤੇ ਗਏ ਉਹ ਲੋਕ ਹਨ ਜਿਨ੍ਹਾਂ ਨੇ ਕੁਝ ਆਰੰਭਕ ਤਬਦੀਲੀਆਂ ਅਤੇ ਆਰੰਭਕ ਪ੍ਰਵੇਸ਼ ਪ੍ਰਾਪਤ ਕਰ ਲਏ ਹਨ। ਪਰਮੇਸ਼ੁਰ ਦੇ ਨਿਆਂ ਅਤੇ ਤਾੜਨਾ ਦਾ ਅਨੁਭਵ ਲੋਕਾਂ ਨੂੰ ਪਰਮੇਸ਼ੁਰ ਬਾਰੇ ਆਰੰਭਕ ਗਿਆਨ ਅਤੇ ਸੱਚਾਈ ਦੀ ਇੱਕ ਆਰੰਭਕ ਸਮਝ ਪ੍ਰਦਾਨ ਕਰਦਾ ਹੈ। ਤੂੰ ਜ਼ਿਆਦਾ ਡੂੰਘੀਆਂ ਅਤੇ ਜ਼ਿਆਦਾ ਵਿਸਤਰਿਤ ਸੱਚਾਈਆਂ ਦੀ ਅਸਲੀਅਤ ਵਿੱਚ ਪੂਰੀ ਤਰ੍ਹਾਂ ਉੱਤਰਣ ਦੇ ਅਸਮਰੱਥ ਹੋ ਸਕਦਾ ਹੈਂ, ਪਰ ਤੇਰੇ ਅਸਲ ਜੀਵਨ ਵਿੱਚ ਤੂੰ ਬਹੁਤ ਸਾਰੀਆਂ ਬੁਨਿਆਦੀ ਸੱਚਾਈਆਂ ਨੂੰ ਅਮਲ ਵਿੱਚ ਲਿਆ ਸਕਦਾ ਹੈਂ, ਜਿਵੇਂ ਕਿ, ਉਹ ਸੱਚਾਈਆਂ ਜਿਨ੍ਹਾਂ ਵਿੱਚ ਤੇਰੇ ਭੌਤਿਕ ਸੁੱਖ ਅਤੇ ਤੇਰਾ ਵਿਅਕਤੀਗਤ ਰੁਤਬਾ ਸ਼ਾਮਲ ਹਨ। ਇਹ ਸਭ ਉਹ ਅਸਰ ਹੈ ਜੋ ਲੋਕਾਂ ਵਿੱਚ ਜਿੱਤੇ ਜਾਣ ਦੀ ਪ੍ਰਕਿਰਿਆ ਦੇ ਦੌਰਾਨ ਪ੍ਰਾਪਤ ਕੀਤਾ ਜਾਂਦਾ ਹੈ। ਜਿੱਤੇ ਗਏ ਲੋਕਾਂ ਦੇ ਸੁਭਾਅ ਵਿੱਚ ਵੀ ਤਬਦੀਲੀਆਂ ਦੇਖੀਆਂ ਜਾ ਸਕਦੀਆਂ ਹਨ; ਉਦਾਹਰਣ ਵਜੋਂ, ਉਨ੍ਹਾਂ ਦਾ ਪਹਿਰਾਵਾ ਅਤੇ ਪੇਸ਼ ਆਉਣ ਅਤੇ ਜੀਵਨ ਬਿਤਾਉਣ ਦਾ ਢੰਗ—ਇਹ ਸਭ ਬਦਲ ਸਕਦੇ ਹਨ। ਉਨ੍ਹਾਂ ਦਾ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਬਾਰੇ ਦ੍ਰਿਸ਼ਟੀਕੋਣ ਬਦਲਦਾ ਹੈ, ਉਨ੍ਹਾਂ ਵਿੱਚ ਆਪਣੀ ਖੋਜ ਦੇ ਉਦੇਸ਼ਾਂ ਦੀ ਸਪਸ਼ਟਤਾ ਹੁੰਦੀ ਹੈ, ਅਤੇ ਉਨ੍ਹਾਂ ਦੀਆਂ ਤਾਂਘਾਂ ਉੱਚੀਆਂ ਹੁੰਦੀਆਂ ਹਨ। ਜਿੱਤਣ ਦੇ ਕੰਮ ਦੇ ਦੌਰਾਨ, ਉਨ੍ਹਾਂ ਦੇ ਜੀਵਨ ਦੀ ਸਥਿਤੀ ਵਿੱਚ ਵੀ ਸੰਬੰਧਤ ਤਬਦੀਲੀਆਂ ਆਉਂਦੀਆਂ ਹਨ। ਤਬਦੀਲੀਆਂ ਤਾਂ ਹੁੰਦੀਆਂ ਹਨ ਪਰ ਇਹ ਸੰਪੂਰਣ ਬਣਾਏ ਗਏ ਲੋਕਾਂ ਦੇ ਸੁਭਾਅ ਅਤੇ ਖੋਜ ਦੇ ਉਦੇਸ਼ਾਂ ਦੀਆਂ ਤਬਦੀਲੀਆਂ ਨਾਲੋਂ ਸਤਹੀ, ਪ੍ਰਾਰੰਭਿਕ, ਅਤੇ ਕਾਫੀ ਨੀਵੇਂ ਪੱਧਰ ਦੀਆਂ ਹੁੰਦੀਆਂ ਹਨ। ਜੇ ਜਿੱਤੇ ਜਾਣ ਦੇ ਦੌਰਾਨ ਮਨੁੱਖ ਦੇ ਸੁਭਾਅ ਵਿੱਚ ਬਿਲਕੁਲ ਵੀ ਤਬਦੀਲੀ ਨਹੀਂ ਆਉਂਦੀ ਅਤੇ ਜੇ ਉਹ ਕੋਈ ਸੱਚਾਈ ਪ੍ਰਾਪਤ ਨਹੀਂ ਕਰਦੇ ਤਾਂ ਇਹ ਮਨੁੱਖ ਫਜ਼ੂਲ ਅਤੇ ਪੂਰੀ ਤਰ੍ਹਾਂ ਬੇਕਾਰ ਹੈ! ਜਿਨ੍ਹਾਂ ਲੋਕਾਂ ਨੂੰ ਜਿੱਤਿਆ ਨਹੀਂ ਗਿਆ ਹੈ ਉਨ੍ਹਾਂ ਨੂੰ ਸੰਪੂਰਣ ਨਹੀਂ ਕੀਤਾ ਜਾ ਸਕਦਾ! ਜੇ ਇੱਕ ਮਨੁੱਖ ਕੇਵਲ ਜਿੱਤੇ ਜਾਣ ਦੀ ਖੋਜ ਕਰਦਾ ਹੈ ਤਾਂ ਉਸ ਨੂੰ ਪੂਰੀ ਤਰ੍ਹਾਂ ਪੂਰਾ ਨਹੀਂ ਬਣਾਇਆ ਜਾ ਸਕਦਾ, ਭਾਵੇਂ ਉਨ੍ਹਾਂ ਦੇ ਸੁਭਾਅ ਜਿੱਤਣ ਦੇ ਕੰਮ ਦੇ ਦੌਰਾਨ ਖਾਸ ਸੰਬੰਧਤ ਤਬਦੀਲੀਆਂ ਪ੍ਰਦਰਸ਼ਤ ਕਰਦੇ ਹਨ। ਉਹ ਆਪਣੀਆਂ ਪ੍ਰਾਪਤ ਕੀਤੀਆਂ ਆਰੰਭਕ ਸੱਚਾਈਆਂ ਨੂੰ ਵੀ ਗੁਆ ਲੈਣਗੇ। ਜਿੱਤੇ ਜਾ ਚੁੱਕੇ ਲੋਕਾਂ ਅਤੇ ਸੰਪੂਰਣ ਬਣਾਏ ਗਏ ਲੋਕਾਂ ਦੇ ਸੁਭਾਵਾਂ ਵਿਚਲੀ ਤਬਦੀਲੀ ਦੀ ਮਾਤਰਾ ਵਿੱਚ ਬਹੁਤ ਵੱਡਾ ਅੰਤਰ ਹੈ। ਪਰ ਜਿੱਤੇ ਜਾਣਾ ਤਬਦੀਲੀ ਦਾ ਪਹਿਲਾ ਕਦਮ ਹੈ; ਇਹ ਨੀਂਹ ਹੈ। ਇਸ ਆਰੰਭਕ ਤਬਦੀਲੀ ਦੀ ਕਮੀ ਇਹ ਸਬੂਤ ਹੈ ਕਿ ਮਨੁੱਖ ਅਸਲੀਅਤ ਵਿੱਚ ਪਰਮੇਸ਼ੁਰ ਨੂੰ ਬਿਲਕੁਲ ਵੀ ਨਹੀਂ ਜਾਣਦਾ, ਕਿਉਂਕਿ ਇਹ ਗਿਆਨ ਨਿਆਂ ਤੋਂ ਆਉਂਦਾ ਹੈ, ਅਤੇ ਅਜਿਹਾ ਨਿਆਂ ਜਿੱਤਣ ਦੇ ਕੰਮ ਦਾ ਬਹੁਤ ਵੱਡਾ ਹਿੱਸਾ ਹੈ। ਦਰਅਸਲ, ਸਾਰੇ ਜਿਨ੍ਹਾਂ ਨੂੰ ਸੰਪੂਰਣ ਬਣਾਇਆ ਜਾਂਦਾ ਹੈ ਉਨ੍ਹਾਂ ਦਾ ਪਹਿਲਾਂ ਜਿੱਤੇ ਜਾਣਾ ਲਾਜ਼ਮੀ ਹੈ; ਜੇ ਅਜਿਹਾ ਨਹੀਂ ਹੁੰਦਾ, ਤਾਂ ਉਨ੍ਹਾਂ ਦੇ ਸੰਪੂਰਣ ਕੀਤੇ ਜਾਣ ਦਾ ਕੋਈ ਤਰੀਕਾ ਨਹੀਂ ਹੈ।

ਤੂੰ ਕਹਿੰਦਾ ਹੈਂ ਕਿ ਤੂੰ ਦੇਹਧਾਰੀ ਪਰਮੇਸ਼ੁਰ ਨੂੰ ਸਵੀਕਾਰ ਕਰਦਾ ਹੈਂ, ਅਤੇ ਕਿ ਤੂੰ ਵਚਨ ਦੇ ਦੇਹਧਾਰੀ ਹੋਣ ਨੂੰ ਸਵੀਕਾਰ ਕਰਦਾ ਹੈਂ, ਫਿਰ ਵੀ ਤੂੰ ਉਸ ਦੀ ਪਿੱਠ ਪਿੱਛੇ ਕੁਝ ਖਾਸ ਚੀਜ਼ਾਂ ਕਰਦਾ ਹੈਂ, ਚੀਜ਼ਾਂ ਜੋ ਉਸ ਦੀਆਂ ਮੰਗਾਂ ਦੇ ਵਿਰੁੱਧ ਜਾਂਦੀਆਂ ਹਨ, ਅਤੇ ਆਪਣੇ ਦਿਲ ਵਿੱਚ ਤੈਨੂੰ ਉਸ ਦਾ ਕੋਈ ਡਰ ਨਹੀਂ ਹੈ। ਕੀ ਇਹ ਪਰਮੇਸ਼ੁਰ ਨੂੰ ਸਵੀਕਾਰ ਕਰਨਾ ਹੈ? ਜੋ ਕੁਝ ਉਹ ਕਹਿੰਦਾ ਹੈ ਤੂੰ ਉਸ ਨੂੰ ਸਵੀਕਾਰ ਕਰਦਾ ਹੈਂ, ਪਰ ਤੂੰ ਉਸ ਸਭ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦਾ ਜੋ ਤੂੰ ਕਰ ਸਕਦਾ ਹੈਂ, ਨਾ ਹੀ ਤੂੰ ਉਸ ਦੇ ਰਾਹ ਉੱਤੇ ਟਿਕਦਾ ਹੈਂ। ਕੀ ਇਹ ਪਰਮੇਸ਼ੁਰ ਨੂੰ ਸਵੀਕਾਰ ਕਰਨਾ ਹੈ? ਅਤੇ ਭਾਵੇਂ ਤੂੰ ਉਸ ਨੂੰ ਸਵੀਕਾਰ ਕਰਦਾ ਹੈਂ, ਤੇਰੀ ਉਸ ਪ੍ਰਤੀ ਮਨੋਦਸ਼ਾ ਕਦੇ ਵੀ ਆਦਰ ਵਾਲੀ ਨਹੀਂ, ਕੇਵਲ ਸਾਵਧਾਨੀ ਵਾਲੀ ਹੁੰਦੀ ਹੈ। ਜੇ ਤੂੰ ਉਸ ਦੇ ਕੰਮ ਨੂੰ ਦੇਖਿਆ ਅਤੇ ਸਵੀਕਾਰ ਕੀਤਾ ਹੈ ਅਤੇ ਜਾਣਦਾ ਹੈਂ ਕਿ ਉਹ ਪਰਮੇਸ਼ੁਰ ਹੈ, ਫਿਰ ਵੀ ਤੂੰ ਉਤਸ਼ਾਹਹੀਣ ਰਹਿੰਦਾ ਹੈਂ ਅਤੇ ਤੇਰੇ ਵਿੱਚ ਬਿਲਕੁਲ ਕੋਈ ਤਬਦੀਲੀ ਨਹੀਂ ਆਉਂਦੀ ਹੈਂ, ਤਾਂ ਤੂੰ ਉਸ ਕਿਸਮ ਦਾ ਮਨੁੱਖ ਹੈਂ ਜੋ ਅਜੇ ਵੀ ਜਿੱਤਿਆ ਨਹੀਂ ਗਿਆ ਹੈ। ਜਿਨ੍ਹਾਂ ਨੂੰ ਜਿੱਤਿਆ ਜਾ ਚੁੱਕਾ ਹੈ ਉਨ੍ਹਾਂ ਲਈ ਆਪਣੀ ਪੂਰੀ ਵਾਹ ਲਗਾਉਣਾ ਲਾਜ਼ਮੀ ਹੈ ਅਤੇ ਭਾਵੇਂ ਉਹ ਉੱਚ ਪੱਧਰ ਦੀਆਂ ਸੱਚਾਈਆਂ ਵਿੱਚ ਪ੍ਰਵੇਸ਼ ਨਹੀਂ ਕਰ ਸਕਦੇ, ਅਤੇ ਇਹ ਸੱਚਾਈਆਂ ਉਨ੍ਹਾਂ ਤੋਂ ਦੂਰ ਹੁੰਦੀਆਂ ਹਨ, ਅਜਿਹੇ ਲੋਕ ਆਪਣੇ ਦਿਲਾਂ ਵਿੱਚ ਇਨ੍ਹਾਂ ਨੂੰ ਪ੍ਰਾਪਤ ਕਰਨ ਦੇ ਇੱਛੁਕ ਹੁੰਦੇ ਹਨ। ਇਸ ਦਾ ਕਾਰਨ ਇਹ ਹੈ ਕਿ ਉਹ ਜੋ ਸਵੀਕਾਰ ਕਰ ਸਕਦੇ ਹਨ ਉਸ ਦੀਆਂ ਸੀਮਾਵਾਂ ਹੁੰਦੀਆਂ ਹਨ, ਕਿ ਜੋ ਉਹ ਅਮਲ ਵਿੱਚ ਲਿਆ ਸਕਦੇ ਹਨ ਉਨ੍ਹਾਂ ਦੀਆਂ ਹੱਦਾਂ ਅਤੇ ਸੀਮਾਵਾਂ ਹੁੰਦੀਆਂ ਹਨ। ਹਾਲਾਂਕਿ ਉਨ੍ਹਾਂ ਲਈ ਘੱਟੋ-ਘੱਟ ਉਹ ਕਰਨਾ ਲਾਜ਼ਮੀ ਹੁੰਦਾ ਹੈ ਜੋ ਉਹ ਕਰ ਸਕਦੇ ਹਨ, ਅਤੇ ਜੇ ਤੂੰ ਉਸ ਨੂੰ ਪ੍ਰਾਪਤ ਕਰ ਸਕਦਾ ਹੈਂ, ਤਾਂ ਇਹ ਇੱਕ ਅਜਿਹਾ ਅਸਰ ਹੈ ਜੋ ਜਿੱਤਣ ਦੇ ਕੰਮ ਦੀ ਵਜ੍ਹਾ ਤੋਂ ਪ੍ਰਾਪਤ ਕੀਤਾ ਗਿਆ ਹੈ। ਮੰਨ ਲੈ ਕਿ ਤੂੰ ਕਹਿੰਦਾ ਹੈ, “ਮੰਨਿਆ ਕਿ ਉਹ ਬਹੁਤ ਸਾਰੇ ਵਚਨ ਅੱਗੇ ਰੱਖ ਸਕਦਾ ਹੈ ਜੋ ਮਨੁੱਖ ਨਹੀਂ ਰੱਖ ਸਕਦਾ, ਜੇ ਉਹ ਪਰਮੇਸ਼ੁਰ ਨਹੀਂ ਹੈ ਤਾਂ ਉਹ ਕੋਣ ਹੈ?” ਅਜਿਹੀ ਸੋਚ ਦਾ ਅਰਥ ਇਹ ਨਹੀਂ ਹੈ ਕਿ ਤੂੰ ਪਰਮੇਸ਼ੁਰ ਨੂੰ ਸਵੀਕਾਰ ਕਰਦਾ ਹੈਂ। ਜੇ ਤੂੰ ਪਰਮੇਸ਼ੁਰ ਨੂੰ ਸਵੀਕਾਰ ਕਰਦਾ ਹੈਂ ਤਾਂ ਤੇਰੇ ਲਈ ਆਪਣੇ ਅਸਲ ਵਿਹਾਰਾਂ ਦੁਆਰਾ ਇਸ ਨੂੰ ਦਰਸਾਉਣਾ ਲਾਜ਼ਮੀ ਹੈ। ਜੇ ਤੂੰ ਇੱਕ ਕਲੀਸਿਯਾ ਦੀ ਅਗਵਾਈ ਕਰਦਾ ਹੈਂ, ਫਿਰ ਵੀ ਤੂੰ ਧਾਰਮਿਕਤਾ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦਾ, ਜੇ ਤੂੰ ਧਨ ਦੌਲਤ ਦੀ ਚਾਹ ਰੱਖਦਾ ਹੈਂ ਅਤੇ ਕਲੀਸਿਯਾ ਦੇ ਪੈਸੇ ਸਦਾ ਆਪਣੀ ਜੇਬ ਵਿੱਚ ਪਾ ਲੈਂਦਾ ਹੈਂ ਤਾਂ ਕੀ ਇਹ ਸਵੀਕਾਰ ਕਰਨਾ ਹੈ ਕਿ ਇੱਕ ਪਰਮੇਸ਼ੁਰ ਮੌਜੂਦ ਹੈ? ਪਰਮੇਸ਼ੁਰ ਸਰਬਸ਼ਕਤੀਮਾਨ ਹੈ, ਅਤੇ ਉਹ ਆਦਰ ਯੋਗ ਹੈ। ਜੇ ਤੂੰ ਵਾਸਤਵ ਵਿੱਚ ਸਵੀਕਾਰ ਕਰਦਾ ਹੈਂ ਕਿ ਇੱਕ ਪਰਮੇਸ਼ੁਰ ਮੌਜੂਦ ਹੈ ਤਾਂ ਤੈਨੂੰ ਡਰ ਕਿਵੇਂ ਨਹੀਂ ਲੱਗ ਸਕਦਾ? ਜੇ ਤੂੰ ਅਜਿਹੇ ਘ੍ਰਿਣਾਯੋਗ ਕੰਮ ਕਰਨ ਦੇ ਸਮਰੱਥ ਹੈਂ ਤਾਂ ਕੀ ਤੂੰ ਸੱਚਮੁੱਚ ਹੀ ਉਸ ਨੂੰ ਸਵੀਕਾਰ ਕਰਦਾ ਹੈਂ? ਕੀ ਇਹ ਪਰਮੇਸ਼ੁਰ ਹੈ ਜਿਸ ਵਿੱਚ ਤੂੰ ਵਿਸ਼ਵਾਸ ਰੱਖਦਾ ਹੈਂ? ਜਿਸ ਵਿੱਚ ਤੂੰ ਵਿਸ਼ਵਾਸ ਰੱਖਦਾ ਹੈਂ ਉਹ ਇੱਕ ਖ਼ਿਆਲੀ ਪਰਮੇਸ਼ੁਰ ਹੈ; ਇਸੇ ਕਰਕੇ ਤੈਨੂੰ ਡਰ ਨਹੀਂ ਲੱਗਦਾ! ਜੋ ਪਰਮੇਸ਼ੁਰ ਨੂੰ ਜਾਣਦੇ ਹਨ ਅਤੇ ਉਸ ਨੂੰ ਸੱਚਮੁੱਚ ਹੀ ਸਵੀਕਾਰ ਕਰਦੇ ਹਨ ਉਹ ਸਾਰੇ ਉਸ ਤੋਂ ਡਰਦੇ ਹਨ ਅਤੇ ਕੁਝ ਵੀ ਅਜਿਹਾ ਕਰਨ ਤੋਂ ਡਰਦੇ ਹਨ ਜੋ ਉਸ ਦਾ ਵਿਰੋਧ ਕਰਦਾ ਹੈ, ਜਾਂ ਉਨ੍ਹਾਂ ਦੇ ਵਿਵੇਕਾਂ ਦੀ ਉਲੰਘਣਾ ਕਰਦਾ ਹੈ; ਉਹ ਖ਼ਾਸ ਕਰਕੇ ਕੁਝ ਵੀ ਅਜਿਹਾ ਕਰਨ ਤੋਂ ਡਰਦੇ ਹਨ ਜੋ ਉਹ ਜਾਣਦੇ ਹਨ ਕਿ ਪਰਮੇਸ਼ੁਰ ਦੀ ਇੱਛਾ ਦੇ ਵਿਰੁੱਧ ਹੈ। ਕੇਵਲ ਇਸੇ ਨੂੰ ਪਰਮੇਸ਼ੁਰ ਦੀ ਹੋਂਦ ਨੂੰ ਸਵੀਕਾਰ ਕਰਨਾ ਸਮਝਿਆ ਜਾ ਸਕਦਾ ਹੈ। ਜਦੋਂ ਤੇਰੇ ਮਾਪੇ ਤੈਨੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਰੱਖਣ ਤੋਂ ਰੋਕਣ ਦੀ ਕੋਸ਼ਿਸ਼ ਕਰਨ ਤਾਂ ਤੈਨੂੰ ਕੀ ਕਰਨਾ ਚਾਹੀਦਾ ਹੈ? ਤੈਨੂੰ ਪਰਮੇਸ਼ੁਰ ਨੂੰ ਉਦੋਂ ਪਿਆਰ ਕਿਵੇਂ ਕਰਨਾ ਚਾਹੀਦਾ ਹੈ ਜਦੋਂ ਤੇਰਾ ਗੈਰ-ਵਿਸ਼ਵਾਸੀ ਪਤੀ ਤੇਰੇ ਨਾਲ ਭਲਾ ਹੈ? ਅਤੇ ਤੈਨੂੰ ਪਰਮੇਸ਼ੁਰ ਨੂੰ ਉਦੋਂ ਪਿਆਰ ਕਿਵੇਂ ਕਰਨਾ ਚਾਹੀਦਾ ਹੈ ਜਦੋਂ ਤੇਰੇ ਭਰਾ ਅਤੇ ਭੈਣਾਂ ਤੈਨੂੰ ਨਫ਼ਰਤ ਕਰਦੇ ਹਨ? ਜੇ ਤੂੰ ਉਸ ਨੂੰ ਸਵੀਕਾਰ ਕਰਦਾ ਹੈਂ ਤਾਂ ਇਨ੍ਹਾਂ ਮਾਮਲਿਆਂ ਵਿੱਚ ਤੂੰ ਉਚਿਤ ਢੰਗ ਨਾਲ ਕੰਮ ਕਰੇਂਗਾ ਅਤੇ ਅਸਲੀਅਤ ਨੂੰ ਵਿਹਾਰ ਰਾਹੀਂ ਪਰਗਟ ਕਰੇਂਗਾ। ਜੇ ਤੂੰ ਠੋਸ ਕਦਮ ਚੁੱਕਣ ਵਿੱਚ ਅਸਫਲ ਹੁੰਦਾ ਹੈ ਪਰ ਕੇਵਲ ਇਹੀ ਕਹਿੰਦਾ ਹੈਂ ਕਿ ਤੂੰ ਪਰਮੇਸ਼ੁਰ ਦੀ ਹੋਂਦ ਨੂੰ ਸਵੀਕਾਰ ਕਰਦਾ ਹੈਂ, ਤਾਂ ਤੂੰ ਕੇਵਲ ਬੋਲਣ ਵਾਲਾ ਹੈਂ! ਤੂੰ ਕਹਿੰਦਾ ਹੈਂ ਕਿ ਤੂੰ ਉਸ ਵਿੱਚ ਵਿਸ਼ਵਾਸ ਕਰਦਾ ਹੈਂ ਅਤੇ ਉਸ ਨੂੰ ਸਵੀਕਾਰ ਕਰਦਾ ਹੈ ਪਰ ਤੂੰ ਉਸ ਨੂੰ ਕਿਸ ਢੰਗ ਨਾਲ ਸਵੀਕਾਰ ਕਰਦਾ ਹੈਂ? ਤੂੰ ਉਸ ਵਿੱਚ ਕਿਸ ਤਰ੍ਹਾਂ ਵਿਸ਼ਵਾਸ ਰੱਖਦਾ ਹੈਂ? ਕੀ ਤੂੰ ਉਸ ਤੋਂ ਡਰਦਾ ਹੈਂ? ਕੀ ਤੂੰ ਉਸ ਦਾ ਆਦਰ ਕਰਦਾ ਹੈਂ? ਕੀ ਤੂੰ ਉਸ ਨੂੰ ਅੰਦਰ ਦੀ ਡੂੰਘਾਈ ਤੋਂ ਪਿਆਰ ਕਰਦਾ ਹੈਂ? ਜਦੋਂ ਤੂੰ ਦੁਖੀ ਹੁੰਦਾ ਹੈਂ ਅਤੇ ਤੇਰੇ ਕੋਲ ਕੋਈ ਸਹਾਰਾ ਦੇਣ ਵਾਲਾ ਨਹੀਂ ਹੁੰਦਾ ਤਾਂ ਤੈਨੂੰ ਪਰਮੇਸ਼ੁਰ ਦੀ ਸੁੰਦਰਤਾ ਦਾ ਅਹਿਸਾਸ ਹੁੰਦਾ ਹੈ, ਪਰ ਬਾਅਦ ਵਿੱਚ ਤੂੰ ਇਸ ਬਾਰੇ ਸਭ ਕੁਝ ਭੁੱਲ ਜਾਂਦਾ ਹੈਂ। ਇਹ ਪਰਮੇਸ਼ੁਰ ਨੂੰ ਪਿਆਰ ਕਰਨਾ ਨਹੀਂ ਹੈ ਅਤੇ ਨਾ ਹੀ ਇਹ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਰੱਖਣਾ ਹੈ! ਅੰਤ ਵਿੱਚ, ਪਰਮੇਸ਼ੁਰ ਕੀ ਇੱਛਾ ਕਰਦਾ ਹੈ ਕਿ ਮਨੁੱਖ ਪ੍ਰਾਪਤ ਕਰੇ? ਸਾਰੀਆਂ ਸਥਿਤੀਆਂ ਜਿਨ੍ਹਾਂ ਦਾ ਮੈਂ ਜ਼ਿਕਰ ਕੀਤਾ ਹੈ, ਜਿਵੇਂ ਕਿ ਤੇਰਾ ਆਪਣੀ ਮਹੱਤਤਾ ਤੋਂ ਬਹੁਤ ਜ਼ਿਆਦਾ ਪ੍ਰਭਾਵਤ ਹੋਣਾ, ਇਹ ਸੋਚਣਾ ਕਿ ਤੂੰ ਨਵੀਆਂ ਚੀਜ਼ਾਂ ਨੂੰ ਜਾਣਨ ਅਤੇ ਸਮਝਣ, ਦੂਜਿਆਂ ਨੂੰ ਆਪਣੇ ਕਾਬੂ ਵਿੱਚ ਰੱਖਣ, ਦੂਜਿਆਂ ਨੂੰ ਹਿਕਾਰਤ ਨਾਲ ਦੇਖਣ, ਲੋਕਾਂ ਬਾਰੇ ਉਨ੍ਹਾਂ ਦੀ ਦਿੱਖ ਦੇ ਅਧਾਰ ਤੇ ਰਾਏ ਕਾਇਮ ਕਰਨ, ਭੋਲੇ-ਭਾਲੇ ਲੋਕਾਂ ਨਾਲ ਧੱਕੇਸ਼ਾਹੀ ਕਰਨ, ਕਲੀਸਿਯਾ ਦੇ ਪੈਸੇ ਦਾ ਲਾਲਚ ਕਰਨ, ਅਤੇ ਹੋਰ ਵੀ ਬਹੁਤ ਕੁਝ ਕਰਨ ਵਿੱਚ ਬਹੁਤ ਤੇਜ਼ ਹੈਂ—ਕੇਵਲ ਜਦੋਂ ਤੇਰੇ ਵਿੱਚੋਂ ਇਨ੍ਹਾਂ ਸਭ ਭ੍ਰਿਸ਼ਟ ਸੁਭਾਵਾਂ ਨੂੰ ਕੁਝ ਹੱਦ ਤੱਕ ਮਿਟਾਇਆ ਜਾਂਦਾ ਹੈ, ਤਾਂ ਤੇਰੀ ਜਿੱਤ ਨੂੰ ਪਰਗਟ ਕੀਤਾ ਜਾਵੇਗਾ।

ਤੁਹਾਡੇ ਲੋਕਾਂ ਉੱਤੇ ਕੀਤੇ ਗਏ ਜਿੱਤ ਦੇ ਕੰਮ ਦੀ ਸਭ ਤੋਂ ਡੂੰਘੀ ਮਹੱਤਤਾ ਹੈ: ਇੱਕ ਸੰਬੰਧ ਵਿੱਚ, ਇਸ ਕੰਮ ਦਾ ਉਦੇਸ਼ ਲੋਕਾਂ ਦੇ ਇੱਕ ਸਮੂਹ ਨੂੰ ਸੰਪੂਰਣ ਕਰਨਾ ਹੈ, ਕਹਿਣ ਦਾ ਭਾਵ, ਉਨ੍ਹਾਂ ਨੂੰ ਸੰਪੂਰਣ ਕਰਨਾ ਹੈ ਤਾਂ ਕਿ ਉਹ ਜੇਤੂਆਂ ਦਾ ਸਮੂਹ ਬਣ ਸਕਣ—ਪੂਰੇ ਕੀਤੇ ਗਏ ਲੋਕਾਂ ਅਰਥਾਤ ਪਹਿਲੇ-ਫਲਾਂ ਦਾ ਇੱਕ ਸਮੂਹ ਬਣ ਸਕਣ। ਦੂਜੇ ਸੰਬੰਧ ਵਿੱਚ, ਇਹ ਸਿਰਜੇ ਹੋਏ ਪ੍ਰਾਣੀਆਂ ਨੂੰ ਪਰਮੇਸ਼ੁਰ ਦੇ ਪਿਆਰ ਦਾ ਅਨੰਦ ਮਾਣਨ ਦੇਣਾ, ਪਰਮੇਸ਼ੁਰ ਦੀ ਪੂਰੀ ਅਤੇ ਮਹਾਨ ਮੁਕਤੀ ਨੂੰ ਪ੍ਰਾਪਤ ਕਰਨ ਦੇਣਾ ਹੈ, ਅਤੇ ਮਨੁੱਖ ਨੂੰ ਕੇਵਲ ਦਯਾ ਅਤੇ ਪਿਆਰ ਭਰੀ ਉਦਾਰਤਾ ਦਾ ਅਨੰਦ ਲੈਣ ਦੇਣਾ ਹੀ ਨਹੀਂ, ਬਲਕਿ ਇਸ ਤੋਂ ਜ਼ਿਆਦਾ ਮਹੱਤਵਪੂਰਣ ਤਾੜਨਾ ਅਤੇ ਨਿਆਂ ਦਾ ਵੀ ਅਨੰਦ ਲੈਣ ਦੇਣਾ ਹੈ। ਸੰਸਾਰ ਦੀ ਸਿਰਜਣਾ ਤੋਂ ਲੈ ਕੇ ਹੁਣ ਤੱਕ ਜੋ ਪਰਮੇਸ਼ੁਰ ਨੇ ਆਪਣੇ ਕੰਮ ਵਿੱਚ ਕੀਤਾ ਹੈ ਉਹ, ਕਿਸੇ ਮਨੁੱਖ ਪ੍ਰਤੀ ਨਫ਼ਰਤ ਦੇ ਬਗੈਰ, ਪਿਆਰ ਹੈ। ਇੱਥੋਂ ਤੱਕ ਕਿ ਤਾੜਨਾ ਅਤੇ ਨਿਆਂ ਜਿਨ੍ਹਾਂ ਨੂੰ ਤੂੰ ਦੇਖਿਆ ਹੈ ਉਹ ਵੀ ਪਿਆਰ ਹੈ, ਇੱਕ ਹੋਰ ਵੀ ਜ਼ਿਆਦਾ ਸੱਚਾ ਅਤੇ ਹੋਰ ਵੀ ਜ਼ਿਆਦਾ ਅਸਲ ਪਿਆਰ, ਜੋ ਲੋਕਾਂ ਦੀ ਮਨੁੱਖੀ ਜੀਵਨ ਦੇ ਸਹੀ ਰਾਹ ਉੱਪਰ ਅਗਵਾਈ ਕਰਦਾ ਹੈ। ਇੱਕ ਹੋਰ ਸੰਬੰਧ ਵਿੱਚ, ਇਹ ਸ਼ਤਾਨ ਅੱਗੇ ਗਵਾਹੀ ਭਰਨ ਲਈ ਹੈ। ਅਤੇ ਅਜੇ ਵੀ ਇੱਕ ਹੋਰ ਸੰਬੰਧ ਵਿੱਚ ਇਹ ਭਵਿੱਖ ਦੇ ਇੰਜੀਲ ਦੇ ਕੰਮ ਨੂੰ ਫੈਲਾਉਣ ਦੀ ਨੀਂਹ ਰੱਖਣਾ ਹੈ। ਸਾਰਾ ਕੰਮ ਜੋ ਉਸ ਨੇ ਕੀਤਾ ਹੈ ਉਹ ਲੋਕਾਂ ਦੀ ਮਨੁੱਖੀ ਜੀਵਨ ਦੇ ਸਹੀ ਰਾਹ ਉੱਤੇ ਅਗਵਾਈ ਕਰਨ ਦੇ ਉਦੇਸ਼ ਲਈ ਹੈ, ਤਾਂ ਕਿ ਉਹ ਸਧਾਰਣ ਲੋਕਾਂ ਦੀ ਤਰ੍ਹਾਂ ਜੀ ਸਕਣ, ਕਿਉਂਕਿ ਲੋਕ ਨਹੀਂ ਜਾਣਦੇ ਕਿ ਜੀਵਨ ਕਿਵੇਂ ਜੀਉਣਾ ਹੈ, ਅਤੇ ਇਸ ਮਾਰਗਦਰਸ਼ਨ ਦੇ ਬਗੈਰ ਤੂੰ ਕੇਵਲ ਖਾਲੀ ਜੀਵਨ ਜੀਵੇਂਗਾ; ਤੇਰੇ ਜੀਵਨ ਦਾ ਕੋਈ ਮਹੱਤਵ ਅਤੇ ਅਰਥ ਨਹੀਂ ਹੋਵੇਗਾ ਅਤੇ ਤੂੰ ਇੱਕ ਸਧਾਰਣ ਮਨੁੱਖ ਬਣਨ ਤੋਂ ਪੂਰੀ ਤਰ੍ਹਾਂ ਅਸਮਰੱਥ ਹੋਵੇਂਗਾ। ਇਹ ਮਨੁੱਖ ਨੂੰ ਜਿੱਤਣ ਦਾ ਸਭ ਤੋਂ ਡੂੰਘਾ ਮਹੱਤਵ ਹੈ। ਤੁਸੀਂ ਸਾਰੇ ਮੋਆਬ ਦੇ ਵੰਸ਼ਜ ਹੋ; ਜਦੋਂ ਜਿੱਤਣ ਦਾ ਕੰਮ ਤੁਹਾਡੇ ਵਿਚਕਾਰ ਪੂਰਾ ਕੀਤਾ ਜਾਂਦਾ ਹੈ ਤਾਂ ਇਹ ਬਹੁਤ ਵੱਡੀ ਮੁਕਤੀ ਹੈ। ਤੁਸੀਂ ਸਾਰੇ ਪਾਪ ਅਤੇ ਦੁਰਾਚਾਰ ਦੀ ਧਰਤੀ ਉੱਤੇ ਜੀਉਂਦੇ ਹੋ, ਅਤੇ ਤੁਸੀਂ ਸਾਰੇ ਦੁਰਾਚਾਰੀ ਅਤੇ ਪਾਪੀ ਹੋ। ਅੱਜ ਤੁਸੀਂ ਨਾ ਕੇਵਲ ਪਰਮੇਸ਼ੁਰ ਵੱਲ ਦੇਖ ਸਕਦੇ ਹੋ, ਬਲਕਿ ਇਸ ਤੋਂ ਜ਼ਿਆਦਾ ਮਹੱਤਵਪੂਰਣ, ਤੁਸੀਂ ਤਾੜਨਾ ਅਤੇ ਨਿਆਂ ਪ੍ਰਾਪਤ ਕੀਤੇ ਹਨ, ਤੁਸੀਂ ਸੱਚਮੁੱਚ ਡੂੰਘੀ ਮੁਕਤੀ ਪ੍ਰਾਪਤ ਕੀਤੀ ਹੈ, ਕਹਿਣ ਦਾ ਭਾਵ ਹੈ ਤੁਸੀਂ ਪਰਮੇਸ਼ੁਰ ਦੇ ਸਭ ਤੋਂ ਮਹਾਨ ਪਿਆਰ ਨੂੰ ਪ੍ਰਾਪਤ ਕੀਤਾ ਹੈ। ਆਪਣੇ ਸਾਰੇ ਕੰਮਾਂ ਵਿੱਚ, ਪਰਮੇਸ਼ੁਰ ਸੱਚਮੁੱਚ ਹੀ ਤੁਹਾਡੇ ਨਾਲ ਪਿਆਰ ਕਰਦਾ ਹੈ। ਉਸ ਦਾ ਕੋਈ ਬੁਰਾ ਇਰਾਦਾ ਨਹੀਂ ਹੈ। ਇਹ ਤੁਹਾਡੇ ਪਾਪਾਂ ਦੀ ਵਜ੍ਹਾ ਤੋਂ ਹੈ ਕਿ ਉਹ ਤੁਹਾਡਾ ਨਿਆਂ ਕਰਦਾ ਹੈ, ਤਾਂ ਕਿ ਤੁਸੀਂ ਆਪਣੇ ਆਪ ਦਾ ਨਿਰੀਖਣ ਕਰੋਗੇ ਅਤੇ ਇਸ ਅਦਭੁਤ ਮੁਕਤੀ ਨੂੰ ਪ੍ਰਾਪਤ ਕਰੋਗੇ। ਇਹ ਸਭ ਮਨੁੱਖ ਨੂੰ ਪੂਰਾ ਬਣਾਉਣ ਦੇ ਉਦੇਸ਼ ਲਈ ਕੀਤਾ ਜਾਂਦਾ ਹੈ। ਅਰੰਭ ਤੋਂ ਲੈ ਕੇ ਅੰਤ ਤੱਕ, ਪਰਮੇਸ਼ੁਰ ਮਨੁੱਖ ਨੂੰ ਬਚਾਉਣ ਲਈ ਆਪਣੀ ਪੂਰੀ ਵਾਹ ਲਗਾਉਂਦਾ ਆ ਰਿਹਾ ਹੈ, ਅਤੇ ਉਸ ਦੀ ਮਨੁੱਖਾਂ ਨੂੰ ਪੂਰੀ ਤਰ੍ਹਾਂ ਬਰਬਾਦ ਕਰਨ ਦੀ ਇੱਛਾ ਨਹੀਂ ਹੈ, ਜਿਨ੍ਹਾਂ ਨੂੰ ਉਸ ਨੇ ਖੁਦ ਆਪਣੇ ਹੱਥੀਂ ਸਿਰਜਿਆ ਹੈ। ਅੱਜ, ਉਹ ਤੁਹਾਡੇ ਵਿਚਕਾਰ ਕੰਮ ਕਰਨ ਲਈ ਆਇਆ ਹੈ, ਅਤੇ ਕੀ ਅਜਿਹੀ ਮੁਕਤੀ ਹੋਰ ਵੀ ਮਹਾਨ ਨਹੀਂ ਹੈ? ਜੇ ਉਹ ਤੁਹਾਨੂੰ ਨਫ਼ਰਤ ਕਰਦਾ ਹੁੰਦਾ ਤਾਂ ਕੀ ਉਹ ਅਜੇ ਵੀ ਵਿਅਕਤੀਗਤ ਤੌਰ ਤੇ ਤੁਹਾਡੀ ਅਗਵਾਈ ਕਰਨ ਦਾ ਇੰਨੇ ਵੱਡੇ ਪੱਧਰ ਦਾ ਕੰਮ ਕਰਦਾ? ਉਸ ਨੂੰ ਇੰਨਾ ਕਿਉਂ ਸਹਾਰਨਾ ਚਾਹੀਦਾ ਹੈ? ਪਰਮੇਸ਼ੁਰ ਤੁਹਾਨੂੰ ਨਫ਼ਰਤ ਨਹੀਂ ਕਰਦਾ ਜਾਂ ਤੁਹਾਡੇ ਪ੍ਰਤੀ ਕੋਈ ਬੁਰੇ ਇਰਾਦੇ ਨਹੀਂ ਰੱਖਦਾ। ਤੁਹਾਨੂੰ ਇਹ ਜਾਣਨਾ ਚਾਹੀਦਾ ਹੈ ਕਿ ਪਰਮੇਸ਼ੁਰ ਦਾ ਪਿਆਰ ਸਭ ਤੋਂ ਸੱਚਾ ਪਿਆਰ ਹੈ। ਇਹ ਕੇਵਲ ਇਸੇ ਵਜ੍ਹਾ ਤੋਂ ਹੈ ਕਿ ਲੋਕ ਅਣਆਗਿਆਕਾਰ ਹਨ, ਕਿ ਉਸ ਨੂੰ ਉਨ੍ਹਾਂ ਨੂੰ ਨਿਆਂ ਦੁਆਰਾ ਬਚਾਉਣਾ ਪੈਂਦਾ ਹੈ; ਜੇ ਇਸ ਤਰ੍ਹਾਂ ਨਹੀਂ ਕੀਤਾ, ਤਾਂ ਉਨ੍ਹਾਂ ਨੂੰ ਬਚਾਉਣਾ ਅਸੰਭਵ ਹੋਵੇਗਾ। ਕਿਉਂਕਿ ਤੁਸੀਂ ਨਹੀਂ ਜਾਣਦੇ ਕਿ ਕਿਵੇਂ ਜੀਉਣਾ ਹੈ ਅਤੇ ਇੱਥੋਂ ਤੱਕ ਵੀ ਜਾਗਰੂਕ ਨਹੀਂ ਹੋ ਕਿ ਜੀਉਣਾ ਕਿਵੇਂ ਹੈ ਅਤੇ ਕਿਉਂਕਿ ਤੁਸੀਂ ਇਸ ਦੁਰਾਚਾਰੀ ਅਤੇ ਪਾਪੀ ਧਰਤੀ ਉੱਤੇ ਰਹਿੰਦੇ ਹੋ ਅਤੇ ਤੁਸੀਂ ਖੁਦ ਦੁਰਾਚਾਰੀ ਅਤੇ ਮਲੀਨ ਭਰਿਸ਼ਟ ਆਤਮਾਵਾਂ ਹੋ, ਉਹ ਤੁਹਾਡਾ ਇਸ ਤੋਂ ਹੋਰ ਵੀ ਜ਼ਿਆਦਾ ਭ੍ਰਿਸ਼ਟ ਹੋਣ ਦੇਣਾ ਬਰਦਾਸ਼ਤ ਨਹੀਂ ਕਰ ਸਕਦਾ। ਉਹ ਤੁਹਾਨੂੰ ਇਸ ਮਲੀਨ ਧਰਤੀ, ਜਿੱਥੇ ਤੁਸੀਂ ਹੁਣ ਰਹਿੰਦੇ ਹੋ, ਉੱਤੇ ਜੀਉਂਦੇ ਦੇਖਣਾ, ਤੁਹਾਡਾ ਸ਼ਤਾਨ ਦੁਆਰਾ ਮਨ-ਮਰਜ਼ੀ ਨਾਲ ਲਿਤਾੜੇ ਜਾਣਾ ਬਰਦਾਸ਼ਤ ਨਹੀਂ ਕਰ ਸਕਦਾ, ਅਤੇ ਉਹ ਤੁਹਾਨੂੰ ਪਤਾਲ ਵਿੱਚ ਡਿੱਗਣ ਦੇਣਾ ਬਰਦਾਸ਼ਤ ਨਹੀਂ ਕਰ ਸਕਦਾ। ਉਹ ਕੇਵਲ ਇਸ ਸਮੂਹ ਦੇ ਲੋਕਾਂ ਨੂੰ ਪ੍ਰਾਪਤ ਕਰਨ ਅਤੇ ਤੁਹਾਨੂੰ ਪੂਰੀ ਤਰ੍ਹਾਂ ਬਚਾਉਣ ਦੀ ਇੱਛਾ ਕਰਦਾ ਹੈ। ਇਹ ਜਿੱਤਣ ਦੇ ਕੰਮ ਨੂੰ ਤੁਹਾਡੇ ਉੱਤੇ ਕਰਨ ਦਾ ਮੁੱਖ ਉਦੇਸ਼ ਹੈ—ਇਹ ਕੇਵਲ ਮੁਕਤੀ ਲਈ ਹੈ। ਜੇ ਤੂੰ ਨਹੀਂ ਦੇਖ ਸਕਦਾ ਕਿ ਤੇਰੇ ਉੱਤੇ ਜੋ ਕੁਝ ਵੀ ਕੀਤਾ ਜਾਂਦਾ ਹੈ ਉਹ ਪਿਆਰ ਅਤੇ ਮੁਕਤੀ ਹੈ, ਜੋ ਤੂੰ ਸੋਚਦਾ ਹੈਂ ਕਿ ਇਹ ਕੇਵਲ ਮਨੁੱਖ ਨੂੰ ਤਸੀਹੇ ਦੇਣ ਦੀ ਇੱਕ ਵਿਧੀ, ਇੱਕ ਤਰੀਕਾ ਹੈ ਜਾਂ ਕੋਈ ਭਰੋਸੇਯੋਗ ਚੀਜ਼ ਨਹੀਂ ਹੈ, ਤਾਂ ਤੂੰ ਆਪਣੇ ਸੰਸਾਰ ਵਿੱਚ ਦੁੱਖ ਅਤੇ ਔਖਿਆਈ ਸਹਿਣ ਲਈ ਵਾਪਸ ਜਾ ਸਕਦਾ ਹੈਂ! ਜੇ ਤੂੰ ਇਸ ਵਰਗ ਵਿੱਚ ਰਹਿਣ ਅਤੇ ਇਸ ਨਿਆਂ ਅਤੇ ਇਸ ਬਹੁਤ ਵੱਡੀ ਮੁਕਤੀ ਦਾ ਅਨੰਦ ਲੈਣ ਦਾ ਇੱਛੁਕ ਹੈਂ, ਇਨ੍ਹਾਂ ਸਭ ਅਸੀਸਾਂ ਦਾ ਅਨੰਦ ਲੈਣ ਦਾ ਇੱਛੁਕ ਹੈ, ਅਸੀਸਾਂ ਜੋ ਮਨੁੱਖੀ ਸੰਸਾਰ ਵਿੱਚ ਹੋਰ ਕਿਤੇ ਵੀ ਨਹੀਂ ਪਾਈਆਂ ਜਾ ਸਕਦੀਆਂ ਹਨ, ਅਤੇ ਇਸ ਪਿਆਰ ਦਾ ਅਨੰਦ ਮਾਣਨ ਦਾ ਇੱਛੁਕ ਹੈਂ, ਤਾਂ ਨੇਕ ਬਣ: ਜਿੱਤਣ ਦੇ ਕੰਮ ਨੂੰ ਸਵੀਕਾਰ ਕਰਨ ਲਈ ਇਸ ਵਰਗ ਵਿੱਚ ਬਣਿਆ ਰਹਿ ਤਾਂ ਕਿ ਤੈਨੂੰ ਸੰਪੂਰਣ ਬਣਾਇਆ ਜਾ ਸਕੇ। ਅੱਜ ਤੈਨੂੰ ਪਰਮੇਸ਼ੁਰ ਦੇ ਨਿਆਂ ਦੀ ਵਜ੍ਹਾ ਤੋਂ ਥੋੜ੍ਹੀ ਜਿਹੀ ਪੀੜ ਅਤੇ ਤਾਏ ਜਾਣਾ ਸਹਿਣਾ ਪੈ ਸਕਦਾ ਹੈ, ਪਰ ਅਜਿਹੀ ਪੀੜ ਨੂੰ ਸਹਿਣ ਦਾ ਮਹੱਤਵ ਅਤੇ ਅਰਥ ਹੈ। ਭਾਵੇਂ ਪਰਮੇਸ਼ੁਰ ਦੀ ਤਾੜਨਾ ਅਤੇ ਨਿਆਂ ਦੁਆਰਾ ਲੋਕ ਤਾਏ ਜਾਂਦੇ ਅਤੇ ਬੇਰਹਿਮੀ ਨਾਲ ਉਜਾਗਰ ਕੀਤੇ ਜਾਂਦੇ ਹਨ—ਇਸ ਦਾ ਉਦੇਸ਼ ਉਨ੍ਹਾਂ ਨੂੰ ਉਨ੍ਹਾਂ ਦੇ ਪਾਪਾਂ ਦੀ ਸਜ਼ਾ ਦੇਣਾ ਅਤੇ ਉਨ੍ਹਾਂ ਦੇ ਸਰੀਰ ਨੂੰ ਸਜ਼ਾ ਦੇਣਾ ਹੈ—ਕੰਮ ਦੇ ਕਿਸੇ ਵੀ ਹਿੱਸੇ ਦਾ ਮਕਸਦ ਉਨ੍ਹਾਂ ਦੇ ਸਰੀਰ ਨੂੰ ਦੋਸ਼ੀ ਠਹਿਰਾ ਕੇ ਬਰਬਾਦ ਕਰਨਾ ਨਹੀਂ ਹੈ। ਵਚਨ ਦੁਆਰਾ ਗੰਭੀਰ ਖੁਲਾਸੇ ਕੇਵਲ ਤੇਰੀ ਸਹੀ ਰਾਹ ਉੱਤੇ ਅਗਵਾਈ ਕਰਨ ਦੇ ਉਦੇਸ਼ ਲਈ ਹਨ। ਤੁਸੀਂ ਵਿਅਕਤੀਗਤ ਰੂਪ ਵਿੱਚ ਇਸ ਕੰਮ ਦਾ ਕਾਫੀ ਅਨੁਭਵ ਪ੍ਰਾਪਤ ਕਰ ਲਿਆ ਹੈ, ਅਤੇ ਸਪਸ਼ਟ ਤੌਰ ਤੇ ਇਸ ਨੇ ਤੁਹਾਡੀ ਅਗਵਾਈ ਇੱਕ ਬੁਰੇ ਰਾਹ ਵੱਲ ਨਹੀਂ ਕੀਤੀ ਹੈ! ਇਹ ਸਭ ਕੁਝ ਤੇਰੇ ਤੋਂ ਸਧਾਰਣ ਮਨੁੱਖਤਾ ਵਿਹਾਰ ਰਾਹੀਂ ਪਰਗਟ ਕਰਵਾਉਣ ਲਈ ਹੈ ਅਤੇ ਇਹ ਸਭ ਤੇਰੀ ਸਧਾਰਣ ਮਨੁੱਖਤਾ ਦੁਆਰਾ ਪ੍ਰਾਪਤੀਯੋਗ ਹੈ। ਪਰਮੇਸ਼ੁਰ ਦੇ ਕੰਮ ਦਾ ਹਰ ਪੜਾਅ ਤੇਰੀਆਂ ਕਮਜ਼ੋਰੀਆਂ ਦੇ ਅਨੁਸਾਰ, ਤੇਰੇ ਅਸਲ ਰੁਤਬੇ ਦੇ ਅਨੁਸਾਰ ਤੇਰੀਆਂ ਲੋੜਾਂ ਉੱਤੇ ਅਧਾਰਤ ਹੈ, ਅਤੇ ਤੁਹਾਡੇ ਉੱਤੇ ਕੋਈ ਵੀ ਅਸਹਿ ਬੋਝ ਨਹੀਂ ਪਾਇਆ ਜਾਂਦਾ। ਅੱਜ ਇਹ ਤੈਨੂੰ ਸਪਸ਼ਟ ਨਹੀਂ ਹੈ ਅਤੇ ਤੈਨੂੰ ਲੱਗਦਾ ਹੈ ਕਿ ਮੈਂ ਤੇਰੇ ਨਾਲ ਸਖਤੀ ਕਰ ਰਿਹਾ ਹਾਂ, ਅਤੇ ਦਰਅਸਲ ਤੂੰ ਸਦਾ ਵਿਸ਼ਵਾਸ ਕਰਦਾ ਹੈਂ ਕਿ ਮੈਂ ਤੈਨੂੰ ਨਫ਼ਰਤ ਕਰਦਾ ਹਾਂ ਇਸੇ ਕਰਕੇ ਮੈਂ ਤੇਰੀ ਹਰ ਰੋਜ਼ ਤਾੜਨਾ, ਨਿਆਂ ਅਤੇ ਨਿੰਦਾ ਕਰਦਾ ਹਾਂ। ਪਰ ਭਾਵੇਂ ਜੋ ਤੂੰ ਸਹਿੰਦਾ ਹੈਂ ਉਹ ਤਾੜਨਾ ਅਤੇ ਨਿਆਂ ਹੈ, ਇਹ ਦਰਅਸਲ ਤੇਰੇ ਲਈ ਪਿਆਰ ਹੈ ਅਤੇ ਇਹ ਸਭ ਤੋਂ ਵੱਡੀ ਸੁਰੱਖਿਆ ਹੈ। ਜੇ ਤੂੰ ਇਸ ਕੰਮ ਦੇ ਡੂੰਘੇ ਅਰਥ ਨੂੰ ਨਹੀਂ ਸਮਝ ਸਕਦਾ ਤਾਂ ਤੇਰੇ ਲਈ ਇਸ ਨੂੰ ਅਨੁਭਵ ਕਰਨਾ ਜਾਰੀ ਰੱਖਣਾ ਅਸੰਭਵ ਹੋਵੇਗਾ। ਇਸ ਮੁਕਤੀ ਦੁਆਰਾ ਤੈਨੂੰ ਅਰਾਮ ਮਿਲਣਾ ਚਾਹੀਦਾ ਹੈ। ਆਪਣੇ ਅਹਿਸਾਸ ਨੂੰ ਪ੍ਰਾਪਤ ਕਰਨ ਤੋਂ ਇਨਕਾਰ ਨਾ ਕਰ। ਇੰਨੀ ਦੂਰ ਆਉਣ ਤੋਂ ਬਾਅਦ, ਜਿੱਤਣ ਦੇ ਕੰਮ ਦਾ ਮਹੱਤਵ ਤੇਰੇ ਲਈ ਸਪਸ਼ਟ ਹੋਣਾ ਚਾਹੀਦਾ ਹੈ, ਅਤੇ ਤੈਨੂੰ ਇਸ ਬਾਰੇ ਕਿਸੇ ਵੀ ਤਰ੍ਹਾਂ ਹੋਰ ਜ਼ਿਆਦਾ ਮਤ ਨਹੀਂ ਰੱਖਣੇ ਚਾਹੀਦੇ!


ਤੈਨੂੰ ਆਪਣੇ ਭਵਿੱਖ ਦੇ ਮਿਸ਼ਨ ਨੂੰ ਕਿਸ ਦ੍ਰਿਸ਼ਟੀ ਨਾਲ ਵੇਖਣਾ ਚਾਹੀਦਾ ਹੈ?

ਕੀ ਤੂੰ ਪਰਮੇਸ਼ੁਰ ਵੱਲੋਂ ਹਰੇਕ ਯੁਗ ਵਿੱਚ ਪਰਗਟ ਕੀਤੇ ਗਏ ਉਸ ਦੇ ਸੁਭਾਅ ਨੂੰ ਠੋਸ ਢੰਗ ਨਾਲ ਅਜਿਹੀ ਭਾਸ਼ਾ ਵਿੱਚ ਦੱਸਣ ਦੇ ਸਮਰੱਥ ਹੈਂ ਜਿਹੜੀ ਉਸ ਯੁਗ ਦੇ ਮਹੱਤਵ ਨੂੰ ਸਹੀ ਢੰਗ ਨਾਲ ਪਰਗਟ ਕਰਦੀ ਹੋਵੇ? ਕੀ ਤੂੰ, ਜੋ ਅੰਤ ਦੇ ਦਿਨਾਂ ਵਿਚ ਪਰਮੇਸ਼ੁਰ ਦੇ ਕੰਮ ਦਾ ਅਨੁਭਵ ਕਰਦਾ ਹੈਂ, ਪਰਮੇਸ਼ੁਰ ਦੀ ਧਾਰਮਿਕਤਾ ਦੇ ਸੁਭਾਅ ਨੂੰ ਵਿਸਤਾਰ ਵਿਚ ਵਰਣਨ ਕਰਨ ਵਿਚ ਸਮਰੱਥ ਹੈਂ? ਕੀ ਤੂੰ ਪਰਮੇਸ਼ੁਰ ਦੇ ਸੁਭਾਅ ਬਾਰੇ ਸਾਫ਼-ਸਾਫ਼ ਅਤੇ ਸਟੀਕ ਗਵਾਹੀ ਦੇ ਸਕਦਾ ਹੈਂ? ਜੋ ਕੁਝ ਤੂੰ ਵੇਖਿਆ ਅਤੇ ਅਨੁਭਵ ਕੀਤਾ ਹੈ ਤੂੰ ਇਸ ਨੂੰ ਉਨ੍ਹਾਂ ਤਰਸਯੋਗ, ਗਰੀਬ, ਅਤੇ ਭਗਤ ਧਰਮੀ ਵਿਸ਼ਵਾਸੀਆਂ ਤੱਕ ਕਿਵੇਂ ਪਹੁੰਚਾਏਂਗਾ ਜਿਹੜੇ ਧਾਰਮਿਕਤਾ ਲਈ ਭੁੱਖੇ ਅਤੇ ਪਿਆਸੇ ਹਨ ਅਤੇ ਜਿਹੜੇ ਤੇਰੇ ਵੱਲੋਂ ਉਨ੍ਹਾਂ ਦੀ ਚਰਵਾਹੀ ਕਰਨ ਦੀ ਉਡੀਕ ਰਹੇ ਹਨ? ਕਿਸ ਪ੍ਰਕਾਰ ਦੇ ਲੋਕ ਤੈਨੂੰ ਉਨ੍ਹਾਂ ਦੀ ਚਰਵਾਹੀ ਕਰਨ ਲਈ ਉਡੀਕ ਰਹੇ ਹਨ? ਕੀ ਤੂੰ ਇਸ ਦੀ ਕਲਪਨਾ ਕਰ ਸਕਦਾ ਹੈਂ? ਕੀ ਤੂੰ ਆਪਣੇ ਮੋਢਿਆਂ ਉੱਤਲੇ ਬੋਝ, ਆਪਣੇ ਆਦੇਸ਼, ਅਤੇ ਆਪਣੀ ਜਿੰਮੇਵਾਰੀ ਤੋਂ ਜਾਣੂ ਹੈਂ? ਤੇਰੀ ਇਤਿਹਾਸਕ ਮਿਸ਼ਨ ਦੀ ਸਮਝ ਕਿੱਥੇ ਹੈ? ਤੂੰ ਆਉਣ ਵਾਲੇ ਯੁਗ ਵਿਚ ਇੱਕ ਗੁਰੂ ਵਾਂਗ ਲੋੜੀਂਦੀ ਸੇਵਾ ਕਿਵੇਂ ਕਰੇਂਗਾ? ਕੀ ਤੇਰੇ ਕੋਲ ਗੁਰੂ ਵਾਲਾ ਮਜ਼ਬੂਤ ਅਹਿਸਾਸ ਹੈ? ਤੂੰ ਸਭ ਚੀਜ਼ਾਂ ਦੇ ਸੁਆਮੀ ਬਾਰੇ ਕਿਵੇਂ ਵਰਣਨ ਕਰੇਂਗਾ? ਕੀ ਇਹ ਸੱਚਮੁੱਚ ਸਾਰੇ ਜੀਵਿਤ ਪ੍ਰਾਣੀਆਂ ਦੇ ਅਤੇ ਸੰਸਾਰ ਦੀਆਂ ਸਭ ਭੌਤਿਕ ਵਸਤਾਂ ਦੇ ਸੁਆਮੀ ਦੀ ਗੱਲ ਹੈ? ਕੰਮ ਦੇ ਅਗਲੇ ਪੜਾਅ ਦੀ ਪ੍ਰਗਤੀ ਲਈ ਤੇਰੇ ਕੋਲ ਕਿਹੜੀਆਂ ਯੋਜਨਾਵਾਂ ਹਨ? ਕਿੰਨੇ ਲੋਕ ਤੇਰੀ ਉਨ੍ਹਾਂ ਦਾ ਚਰਵਾਹਾ ਹੋਣ ਲਈ ਉਡੀਕ ਰਹੇ ਹਨ? ਕੀ ਤੇਰਾ ਕੰਮ ਬੋਝ ਵਾਲਾ ਹੈ? ਉਹ ਗਰੀਬ, ਤਰਸਯੋਗ, ਅੰਨ੍ਹੇ, ਅਤੇ ਨੁਕਸਾਨੇ ਹੋਏ ਹਨ, ਅਤੇ ਹਨੇਰੇ ਵਿਚ ਕੁਰਲਾਉਂਦੇ ਹਨ ਕਿ ਰਾਹ ਕਿੱਥੇ ਹੈ? ਉਹ ਕਿਵੇਂ ਇੱਕ ਟੁੱਟਦੇ ਹੋਏ ਤਾਰੇ ਵਾਂਗ ਰੌਸ਼ਨੀ ਦੀ ਤਾਂਘ ਰੱਖਦੇ ਹਨ ਕਿ ਇਕਦਮ ਹੇਠਾਂ ਡਿੱਗ ਕੇ ਹਨੇਰੇ ਦੀਆਂ ਉਨ੍ਹਾਂ ਸ਼ਕਤੀਆਂ ਨੂੰ ਦੂਰ ਕਰ ਦੇਣ ਜਿਨ੍ਹਾਂ ਨੇ ਬਹੁਤ ਸਾਲਾਂ ਤੋਂ ਮਨੁੱਖ ਨੂੰ ਸਤਾਇਆ ਹੋਇਆ ਹੈl ਕੌਣ ਇਸ ਗੱਲ ਦੀ ਗਹਿਰਾਈ ਨੂੰ ਪੂਰੀ ਤਰ੍ਹਾਂ ਜਾਣ ਸਕਦਾ ਹੈ ਕਿ ਉਹ ਕਿੰਨੀ ਬੇਤਾਬੀ ਨਾਲ ਆਸ ਰੱਖਦੇ ਹਨ ਅਤੇ ਕਿਵੇਂ ਦਿਨ-ਰਾਤ ਇਸ ਦੇ ਲਈ ਤੜਫਦੇ ਹਨ? ਇਥੋਂ ਤਕ ਕਿ ਜਿਸ ਦਿਨ ਰੌਸ਼ਨੀ ਚਮਕਦੀ ਹੈ ਉਸ ਦਿਨ ਵੀ ਇਹ ਬੇਹੱਦ ਦੁਖੀ ਲੋਕ ਇੱਕ ਹਨੇਰੀ ਕਾਲਕੋਠੜੀ ਵਿੱਚ ਕੈਦ ਹੋ ਕੇ ਪਏ ਰਹਿੰਦੇ ਹਨ ਅਤੇ ਉਨ੍ਹਾਂ ਨੂੰ ਛੁਟਕਾਰੇ ਦੀ ਕੋਈ ਆਸ ਨਹੀਂ ਹੁੰਦੀ; ਇਹ ਰੋਣ ਤੋਂ ਕਦੋਂ ਰੁਕਣਗੇ? ਇਨ੍ਹਾਂ ਨਾਜ਼ੁਕ ਆਤਮਾਵਾਂ ਦੀ ਬਦਕਿਸਮਤੀ ਭਿਆਨਕ ਹੈ ਜਿਨ੍ਹਾਂ ਨੂੰ ਕਦੇ ਆਰਾਮ ਪ੍ਰਦਾਨ ਨਹੀਂ ਕੀਤਾ ਗਿਆ, ਅਤੇ ਬੇਰਹਿਮ ਬੰਦਸ਼ਾਂ ਅਤੇ ਥੰਮ੍ਹ ਚੁੱਕੇ ਇਤਿਹਾਸ ਨੇ ਉਨ੍ਹਾਂ ਨੂੰ ਲੰਮੇ ਸਮੇਂ ਤੋਂ ਇਸੇ ਦਸ਼ਾ ਵਿੱਚ ਬੰਨ੍ਹ ਕੇ ਰੱਖਿਆ ਹੋਇਆ ਹੈ। ਉਨ੍ਹਾਂ ਦੇ ਕੁਰਲਾਉਣ ਦੀ ਆਵਾਜ਼ ਕਿਸ ਨੇ ਸੁਣੀ ਹੈ? ਉਨ੍ਹਾਂ ਦੀ ਦੁਖੀ ਅਵਸਥਾ ਵੱਲ ਕਿਸ ਨੇ ਵੇਖਿਆ ਹੈ? ਕੀ ਕਦੇ ਤੈਨੂੰ ਇਹ ਖਿਆਲ ਆਇਆ ਹੈ ਕਿ ਪਰਮੇਸ਼ੁਰ ਦਾ ਦਿਲ ਕਿੰਨਾ ਦੁਖੀ ਅਤੇ ਬੇਚੈਨ ਹੈ? ਨਿਰਦੋਸ਼ ਮਨੁੱਖਜਾਤੀ ਨੂੰ ਜਿਸ ਨੂੰ ਉਸ ਨੇ ਆਪਣੇ ਹੱਥੀਂ ਰਚਿਆ, ਅਜਿਹਾ ਕਸ਼ਟ ਝੱਲਦਾ ਦੇਖ ਕੇ ਉਹ ਕਿਵੇਂ ਸਹਿਣ ਕਰ ਸਕਦਾ ਹੈ? ਆਖ਼ਰਕਾਰ, ਮਨੁੱਖ ਉਹ ਪੀੜਿਤ ਹਨ ਜਿਨ੍ਹਾਂ ਨੂੰ ਜ਼ਹਿਰ ਦਿੱਤਾ ਗਿਆ ਹੈ। ਭਾਵੇਂ ਮਨੁੱਖ ਇਸ ਦਿਨ ਤਕ ਬਚਿਆ ਰਿਹਾ ਹੈ, ਕਿਸ ਨੂੰ ਇਹ ਪਤਾ ਹੋ ਸਕਦਾ ਸੀ ਕਿ ਮਨੁੱਖਜਾਤੀ ਨੂੰ ਦੁਸ਼ਟ ਵੱਲੋਂ ਬਹੁਤ ਪਹਿਲਾਂ ਹੀ ਜ਼ਹਿਰ ਦੇ ਦਿੱਤਾ ਗਿਆ ਹੈ? ਕੀ ਤੂੰ ਭੁੱਲ ਚੁੱਕਿਆ ਹੈਂ ਕਿ ਤੂੰ ਵੀ ਪੀੜਿਤਾਂ ਵਿਚੋਂ ਇਕ ਹੈਂ? ਕੀ ਤੂੰ ਪਰਮੇਸ਼ੁਰ ਪ੍ਰਤੀ ਆਪਣੇ ਪ੍ਰੇਮ ਦੇ ਕਾਰਨ ਇਨ੍ਹਾਂ ਬਚੇ ਹੋਇਆਂ ਨੂੰ ਬਚਾਉਣ ਦੀ ਸਖ਼ਤ ਕੋਸ਼ਿਸ਼ ਕਰਨ ਦਾ ਇੱਛੁਕ ਨਹੀਂ ਹੈਂ? ਕੀ ਤੂੰ ਪਰਮੇਸ਼ੁਰ ਦਾ, ਜਿਹੜਾ ਮਨੁੱਖਜਾਤੀ ਨੂੰ ਆਪਣੇ ਮਾਸ ਅਤੇ ਲਹੂ ਵਾਂਗ ਪ੍ਰੇਮ ਕਰਦਾ ਹੈ, ਬਦਲਾ ਚੁਕਾਉਣ ਲਈ ਆਪਣੀ ਸਾਰੀ ਤਾਕਤ ਲਗਾਉਣ ਦਾ ਇੱਛੁਕ ਨਹੀਂ ਹੈਂ? ਜਦੋਂ ਸਭ ਕੁਝ ਕਹਿ ਦਿੱਤਾ ਅਤੇ ਕਰ ਦਿੱਤਾ ਗਿਆ ਹੈ, ਤਾਂ ਆਪਣਾ ਅਸਾਧਾਰਣ ਜੀਵਨ ਜੀਉਣ ਲਈ ਤੂੰ ਪਰਮੇਸ਼ਰ ਦੁਆਰਾ ਇਸਤੇਮਾਲ ਕੀਤੇ ਜਾਣ ਦੀ ਵਿਆਖਿਆ ਕਿਵੇਂ ਕਰੇਂਗਾ? ਕੀ ਸੱਚਮੁੱਚ ਤੇਰੇ ਕੋਲ ਇਕ ਧਰਮੀ, ਪਰਮੇਸ਼ੁਰ ਦੀ ਸੇਵਾ ਕਰਨ ਵਾਲੇ ਵਿਅਕਤੀ ਵਾਲਾ ਅਰਥਪੂਰਣ ਜੀਵਨ ਜੀਉਣ ਦੀ ਦ੍ਰਿੜਤਾ ਅਤੇ ਹੌਸਲਾ ਹੈ?


ਬਰਕਤਾਂ ਬਾਰੇ ਤੁਹਾਡੀ ਕੀ ਸਮਝ ਹੈ?

ਭਾਵੇਂ ਕਿ ਇਸ ਯੁਗ ਵਿੱਚ ਜਨਮੇ ਲੋਕਾਂ ਨੂੰ ਸ਼ਤਾਨ ਅਤੇ ਭੈੜੇ ਦੁਸ਼ਟਾਂ ਦੁਆਰਾ ਭ੍ਰਿਸ਼ਟ ਕਰ ਦਿੱਤਾ ਗਿਆ ਹੈ, ਅਜਿਹੀ ਭ੍ਰਿਸ਼ਟਤਾ ਨੇ ਉਨ੍ਹਾਂ ਨੂੰ ਬੇਹੱਦ ਮੁਕਤੀ ਵੀ ਦਿੱਤੀ ਹੈ, ਪਸ਼ੂਧਨ ਦੇ ਪਹਾੜਾਂ ਤੇ ਮੈਦਾਨਾਂ ਅਤੇ ਅੱਯੂਬ ਦੀ ਅਪਾਰ ਧਨ-ਦੌਲਤ ਨਾਲੋਂ ਵੀ ਵੱਡੀ ਮੁਕਤੀ, ਅਤੇ ਯਹੋਵਾਹ ਨੂੰ ਵੇਖਣ ਦੀ ਬਰਕਤ ਜਿਹੜੀ ਅੱਯੂਬ ਨੇ ਆਪਣੇ ਪਰਤਾਵਿਆਂ ਮਗਰੋਂ ਪ੍ਰਾਪਤ ਕੀਤੀ ਸੀ, ਨਾਲੋਂ ਵੀ ਵੱਡੀ। ਅੱਯੂਬ ਦੁਆਰਾ ਮੌਤ ਦੇ ਪਰਤਾਵੇ ਨੂੰ ਭੁਗਤੇ ਜਾਣ ਮਗਰੋਂ ਹੀ ਇਹ ਹੋਇਆ ਸੀ ਕਿ ਉਸ ਨੇ ਯਹੋਵਾਹ ਨੂੰ ਬੋਲਦਿਆਂ ਸੁਣਿਆ ਅਤੇ ਵਾਵਰੋਲੇ ਵਿੱਚ ਯਹੋਵਾਹ ਦੀ ਆਵਾਜ਼ ਸੁਣੀ। ਫਿਰ ਵੀ ਉਸ ਨੇ ਯਹੋਵਾਹ ਦਾ ਚਿਹਰਾ ਨਹੀਂ ਵੇਖਿਆ, ਅਤੇ ਉਹ ਉਸ ਦੇ ਸੁਭਾਅ ਨੂੰ ਨਹੀਂ ਜਾਣਦਾ ਸੀ। ਅੱਯੂਬ ਨੂੰ ਜੋ ਹਾਸਲ ਹੋਇਆ, ਉਹ ਮਹਿਜ਼ ਪਦਾਰਥਕ ਧਨ-ਦੌਲਤ ਸੀ ਜਿਸ ਨੇ ਸਰੀਰਕ ਸੁੱਖ ਅਤੇ ਆਲੇ-ਦੁਆਲੇ ਦੇ ਸਾਰੇ ਸ਼ਹਿਰਾਂ ਦੇ ਸਭ ਤੋਂ ਸੁੰਦਰ ਬੱਚੇ ਤੇ ਨਾਲ ਹੀ ਸਵਰਗ ਦੇ ਫ਼ਰਿਸ਼ਤਿਆਂ ਦੀ ਸੁਰੱਖਿਆ ਪ੍ਰਦਾਨ ਕੀਤੇ। ਉਸ ਨੇ ਯਹੋਵਾਹ ਨੂੰ ਕਦੇ ਨਹੀਂ ਵੇਖਿਆ ਸੀ, ਅਤੇ ਭਾਵੇਂ ਕਿ ਉਸ ਨੂੰ ਧਰਮੀ ਕਿਹਾ ਜਾਂਦਾ ਸੀ, ਪਰ ਉਸ ਨੇ ਯਹੋਵਾਹ ਦੇ ਸੁਭਾਅ ਨੂੰ ਕਦੇ ਨਹੀਂ ਜਾਣਿਆ। ਕਿਹਾ ਜਾ ਸਕਦਾ ਹੈ ਕਿ ਭਾਵੇਂ ਕਿ ਅੱਜ ਦੇ ਲੋਕਾਂ ਦੇ ਪਦਾਰਥਕ ਸੁੱਖ ਆਰਜ਼ੀ ਤੌਰ ਤੇ ਥੋੜ੍ਹੇ ਹਨ, ਜਾਂ ਬਾਹਰੀ ਸੰਸਾਰ ਦਾ ਵਾਤਾਵਰਣ ਵਿਰੋਧੀ ਹੈ, ਪਰ ਮੈਂ ਆਪਣਾ ਸੁਭਾਅ ਵਿਖਾਉਂਦਾ ਹਾਂ, ਜੋ ਮੈਂ ਪ੍ਰਾਚੀਨ ਯੁਗ ਤੋਂ ਕਦੇ ਵੀ ਮਨੁੱਖ ਅੱਗੇ ਪਰਗਟ ਨਹੀਂ ਕੀਤਾ ਅਤੇ ਜਿਹੜਾ ਹਮੇਸ਼ਾ ਹੀ ਗੁਪਤ ਅਤੇ ਉਨ੍ਹਾਂ ਲੋਕਾਂ ਲਈ ਬੀਤੇ ਯੁਗਾਂ ਦੇ ਭੇਤ ਰਿਹਾ ਹੈ, ਜਿਹੜੇ ਸਾਰਿਆਂ ’ਚੋਂ ਸਭ ਤੋਂ ਨੀਵੇਂ ਹਨ ਪਰ ਜਿਨ੍ਹਾਂ ਨੂੰ ਮੈਂ ਆਪਣੀ ਸਭ ਤੋਂ ਵੱਡੀ ਮੁਕਤੀ ਦਿੱਤੀ ਹੈ। ਇਸ ਤੋਂ ਇਲਾਵਾ, ਇਹ ਪਹਿਲੀ ਵਾਰ ਹੈ ਕਿ ਮੈਂ ਇਹ ਚੀਜ਼ਾਂ ਪਰਗਟ ਕੀਤੀਆਂ ਹਨ; ਮੈਂ ਪਹਿਲਾਂ ਕਦੇ ਵੀ ਅਜਿਹਾ ਕੰਮ ਨਹੀਂ ਕੀਤਾ। ਭਾਵੇਂ ਕਿ ਤੁਸੀਂ ਅੱਯੂਬ ਨਾਲੋਂ ਕਿਤੇ ਨੀਵੇਂ ਹੋ, ਪਰ ਤੁਸੀਂ ਜੋ ਪ੍ਰਾਪਤ ਕੀਤਾ ਹੈ ਅਤੇ ਜੋ ਤੁਸੀਂ ਹੁਣ ਤਕ ਵੇਖਿਆ ਹੈ, ਉਹ ਉਸ ਨੂੰ ਕਿਤੇ ਪਿੱਛੇ ਛੱਡ ਗਿਆ ਹੈ। ਭਾਵੇਂ ਕਿ ਤੁਸੀਂ ਹਰ ਕਿਸਮ ਦਾ ਦੁੱਖ ਭੋਗ ਚੁੱਕੇ ਹੋ ਅਤੇ ਹਰ ਤਰ੍ਹਾਂ ਦੇ ਕਸ਼ਟ ਦਾ ਅਨੁਭਵ ਕਰ ਚੁੱਕੇ ਹੋ, ਪਰ ਉਹ ਦੁੱਖ ਅੱਯੂਬ ਦੇ ਪਰਤਾਵਿਆਂ ਜਿਹਾ ਬਿਲਕੁਲ ਵੀ ਨਹੀਂ ਹੈ; ਇਸ ਦੀ ਬਜਾਏ ਇਹ ਨਿਆਂ ਅਤੇ ਤਾੜਨਾ ਹੈ ਜੋ ਲੋਕਾਂ ਨੂੰ ਆਪਣੇ ਵਿਦ੍ਰੋਹ ਕਾਰਨ, ਆਪਣੇ ਵਿਰੋਧ ਕਾਰਨ, ਅਤੇ ਮੇਰੇ ਧਰਮੀ ਸੁਭਾਅ ਕਾਰਨ ਮਿਲਿਆ ਹੈ; ਇਹ ਧਰਮੀ ਨਿਆਂ, ਤਾੜਨਾ, ਅਤੇ ਸਰਾਪ ਹੈ। ਦੂਜੇ ਪਾਸੇ, ਅੱਯੂਬ ਇਜ਼ਰਾਇਲੀਆਂ ਵਿੱਚੋਂ ਇੱਕ ਧਰਮੀ ਮਨੁੱਖ ਸੀ ਜਿਸ ਨੂੰ ਯਹੋਵਾਹ ਦਾ ਅਤਿਅੰਤ ਪ੍ਰੇਮ ਅਤੇ ਸਨੇਹ ਪ੍ਰਾਪਤ ਹੋਇਆ। ਉਸ ਨੇ ਕੋਈ ਵੀ ਬੁਰਾ ਕੰਮ ਨਹੀਂ ਕੀਤਾ ਸੀ, ਅਤੇ ਉਸ ਨੇ ਯਹੋਵਾਹ ਦੀ ਵਿਰੋਧਤਾ ਨਹੀਂ ਕੀਤੀ; ਸਗੋਂ, ਉਹ ਯਹੋਵਾਹ ਪ੍ਰਤੀ ਵਫ਼ਾਦਾਰੀ ਨਾਲ ਸਮਰਪਿਤ ਸੀ। ਉਸ ਦੇ ਧਰਮੀ ਸੁਭਾਅ ਕਾਰਨ, ਉਸ ਨੂੰ ਪਰਤਾਵਿਆਂ ਵਿੱਚੋਂ ਲੰਘਣਾ ਪਿਆ, ਅਤੇ ਉਸ ਨੇ ਅਗਨੀ ਪਰਤਾਵੇ ਭੁਗਤੇ ਕਿਉਂਕਿ ਉਹ ਯਹੋਵਾਹ ਦਾ ਇੱਕ ਵਫ਼ਾਦਾਰ ਸੇਵਕ ਸੀ। ਅੱਜ ਦੇ ਲੋਕ ਆਪਣੀ ਮਲੀਨਤਾ ਅਤੇ ਅਧਰਮ ਕਾਰਨ ਮੇਰਾ ਨਿਆਂ ਅਤੇ ਸਰਾਪ ਝੱਲਦੇ ਹਨ। ਭਾਵੇਂ ਕਿ ਉਨ੍ਹਾਂ ਦਾ ਦੁੱਖ ਉਸ ਜਿਹਾ ਬਿਲਕੁਲ ਨਹੀਂ ਜਿਸ ਵਿੱਚੋਂ ਅੱਯੂਬ ਲੰਘਿਆ ਸੀ ਜਦੋਂ ਉਸ ਨੇ ਆਪਣਾ ਪਸ਼ੂਧਨ, ਆਪਣੀ ਸੰਪਤੀ, ਆਪਣੇ ਸੇਵਕ, ਆਪਣੇ ਬੱਚੇ, ਅਤੇ ਆਪਣੀਆਂ ਸਾਰੀਆਂ ਪਿਆਰੀਆਂ ਚੀਜ਼ਾਂ ਗਵਾ ਲਏ, ਜੋ ਉਹ ਭੁਗਤਦੇ ਹਨ, ਉਹ ਹੈ ਅਗਨੀ ਸੁਧਾਰ ਅਤੇ ਬਲਣ। ਅਤੇ ਜਿਹੜੀ ਗੱਲ ਇਸ ਨੂੰ ਅੱਯੂਬ ਦੇ ਅਨੁਭਵ ਨਾਲੋਂ ਵੀ ਗੰਭੀਰ ਬਣਾਉਂਦੀ ਹੈ, ਉਹ ਇਹ ਹੈ ਕਿ ਅਜਿਹੇ ਪਰਤਾਵੇ ਘਟਾਏ ਜਾਂ ਹਟਾਏ ਨਹੀਂ ਜਾਂਦੇ ਕਿਉਂਕਿ ਲੋਕ ਕਮਜ਼ੋਰ ਹਨ; ਇਸ ਦੀ ਬਜਾਏ, ਉਹ ਲੰਮੇ ਸਮੇਂ ਤਕ ਚੱਲਣ ਵਾਲੇ ਹਨ, ਅਤੇ ਲੋਕਾਂ ਦੇ ਜੀਵਨ ਦੇ ਆਖ਼ਰੀ ਦਿਨ ਤਕ ਜਾਰੀ ਰਹਿੰਦੇ ਹਨ। ਇਹ ਸਜ਼ਾ, ਨਿਆਂ, ਅਤੇ ਸਰਾਪ ਹੈ; ਇਹ ਦਯਾਹੀਣ ਬਲਣ, ਅਤੇ ਇਸ ਤੋਂ ਵੀ ਵੱਧ ਹੈ, ਇਹ ਮਨੁੱਖਜਾਤੀ ਦੀ ਉਚਿਤ “ਮਿਰਾਸ” ਹੈ। ਇਹ ਹੈ ਜਿਸ ਦੇ ਲੋਕ ਹੱਕਦਾਰ ਹੈ, ਅਤੇ ਇਹ ਹੈ ਜਿੱਥੇ ਮੇਰਾ ਧਰਮੀ ਸੁਭਾਅ ਪਰਗਟ ਹੁੰਦਾ ਹੈ। ਇਹ ਜਾਣਿਆ-ਪਛਾਣਿਆ ਤੱਥ ਹੈ। ਫਿਰ ਵੀ, ਲੋਕਾਂ ਨੇ ਜੋ ਪ੍ਰਾਪਤ ਕੀਤਾ ਹੈ, ਉਹ ਉਸ ਦੁੱਖ ਨੂੰ ਕਾਫ਼ੀ ਪਿੱਛੇ ਛੱਡਦਾ ਹੈ ਜਿਹੜਾ ਉਹ ਅੱਜ ਸਹਿਣ ਕਰਦੇ ਹਨ। ਜੋ ਦੁੱਖ ਤੁਸੀਂ ਸਹਿਣ ਕਰਦੇ ਹੋ, ਮਹਿਜ਼ ਇੱਕ ਝਟਕਾ ਹੈ ਜਿਹੜਾ ਤੁਹਾਡੀ ਮੂਰਖਤਾ ਵਿੱਚੋਂ ਨਿਕਲਿਆ ਹੈ, ਜਦ ਕਿ ਜੋ ਤੁਸੀਂ ਪ੍ਰਾਪਤ ਕੀਤਾ ਹੈ, ਉਹ ਤੁਹਾਡੇ ਦੁੱਖ ਨਾਲੋਂ ਸੈਂਕੜੇ ਗੁਣਾਂ ਜ਼ਿਆਦਾ ਹੈ। ਪੁਰਾਣੇ ਨੇਮ ਵਿੱਚ ਇਜ਼ਰਾਇਲ ਦੇ ਨਿਯਮਾਂ ਅਨੁਸਾਰ, ਉਹ ਸਾਰੇ ਜਿਹੜੇ ਮੇਰੀ ਵਿਰੋਧਤਾ ਕਰਦੇ ਹਨ, ਉਹ ਸਾਰੇ ਜਿਹੜੇ ਮੇਰੇ ਬਾਰੇ ਖੁੱਲ੍ਹੇਆਮ ਨਿਰਣਾ ਕਰਦੇ ਹਨ, ਅਤੇ ਉਹ ਸਾਰੇ ਜਿਹੜੇ ਮੇਰੇ ਤਰੀਕੇ ਅਨੁਸਾਰ ਨਹੀਂ ਚੱਲਦੇ, ਅਤੇ ਇਸ ਦੀ ਬਜਾਏ ਮੇਰੇ ਅੱਗੇ ਦਲੇਰੀ ਨਾਲ ਸ਼ਰਧਾਹੀਣ ਬਲੀਆਂ ਚੜ੍ਹਾਉਂਦੇ ਹਨ, ਉਹ ਭਵਨ ਵਿੱਚ ਯਕੀਨਨ ਹੀ ਅੱਗ ਨਾਲ ਭਸਮ ਕਰ ਦਿੱਤੇ ਜਾਣਗੇ ਜਾਂ ਚੁਣੇ ਹੋਏ ਲੋਕਾਂ ਵਿੱਚੋਂ ਕੁਝ ਦੁਆਰਾ ਪੱਥਰ ਮਾਰ-ਮਾਰ ਕੇ ਮਾਰ ਦਿੱਤੇ ਜਾਣਗੇ, ਅਤੇ ਇੱਥੋਂ ਤਕ ਕਿ ਉਨ੍ਹਾਂ ਦੇ ਆਪਣੇ ਕਬੀਲਿਆਂ ਦੇ ਵੰਸ਼ ਅਤੇ ਹੋਰ ਸਿੱਧੇ ਰਿਸ਼ੇਤਦਾਰ ਵੀ ਮੇਰੀ ਸਰਾਪ ਭੁਗਤਣਗੇ। ਅਗਲੇ ਜਨਮਾਂ ਵਿੱਚ, ਉਹ ਮੁਕਤ ਨਹੀਂ ਹੋਣਗੇ, ਸਗੋਂ ਮੇਰੇ ਗ਼ੁਲਾਮਾਂ ਦੇ ਗ਼ੁਲਾਮ ਬਣ ਜਾਣਗੇ, ਅਤੇ ਮੈਂ ਉਨ੍ਹਾਂ ਨੂੰ ਪਰਾਈਆਂ-ਕੌਮਾਂ ਵਿੱਚ ਜਲਾਵਤਨ ਕਰ ਦੇਵਾਂਗਾ, ਅਤੇ ਉਹ ਆਪਣੀ ਮਾਤਭੂਮੀ ’ਤੇ ਵਾਪਸ ਨਹੀਂ ਆ ਸਕਣਗੇ। ਉਨ੍ਹਾਂ ਦੇ ਕੰਮਾਂ ਅਤੇ ਸੁਭਾਅ ਦੇ ਆਧਾਰ ’ਤੇ, ਅੱਜ ਦੇ ਲੋਕਾਂ ਦੁਆਰਾ ਝੱਲਿਆ ਗਿਆ ਦੁੱਖ ਇਸ਼ਰਾਇਲੀਆਂ ਦੁਆਰਾ ਭੁਗਤੀ ਗਈ ਸਜ਼ਾ ਜਿੰਨਾ ਲਗਭਗ ਗੰਭੀਰ ਨਹੀਂ ਹੈ। ਇਹ ਕਹਿਣਾ ਕਿ ਤੁਹਾਡੇ ਦੁਆਰਾ ਇਸ ਵੇਲੇ ਭੋਗਿਆ ਜਾ ਰਿਹਾ ਦੁੱਖ ਬਦਲਾ ਹੈ, ਬਿਨਾਂ ਪੁਸ਼ਟੀ ਦੇ ਨਹੀਂ ਹੈ ਕਿਉਂਕਿ ਤੁਸੀਂ ਸੱਚਮੁੱਚ ਹੱਦ ਟੱਪ ਚੁੱਕੇ ਹੋ। ਜੇ ਤੁਸੀਂ ਇਜ਼ਰਾਇਲ ਵਿੱਚ ਹੁੰਦੇ, ਤੁਸੀਂ ਸਦੀਵੀ ਪਾਪੀ ਬਣ ਚੁੱਕੇ ਹੁੰਦੇ, ਅਤੇ ਤੁਹਾਨੂੰ ਇਜ਼ਰਾਇਲੀਆਂ ਦੁਆਰਾ ਬਹੁਤ ਪਹਿਲਾਂ ਟੁਕੜੇ-ਟੁਕੜੇ ਕਰ ਦਿੱਤਾ ਗਿਆ ਹੁੰਦਾ ਅਤੇ ਯਹੋਵਾਹ ਦੇ ਭਵਨ ਵਿੱਚ ਸਵਰਗ ਤੋਂ ਆਈ ਅੱਗ ਨਾਲ ਭਸਮ ਕਰ ਦਿੱਤਾ ਗਿਆ ਹੁੰਦਾ। ਇਹ ਕੀ ਹੈ ਜੋ ਤੁਸੀਂ ਹੁਣ ਪ੍ਰਾਪਤ ਕੀਤਾ ਹੈ? ਤੁਸੀਂ ਕੀ ਪ੍ਰਾਪਤ ਕੀਤਾ ਹੈ, ਅਤੇ ਤੁਸੀਂ ਕੀ ਅਨੰਦ ਮਾਣਿਆ ਹੈ? ਮੈਂ ਆਪਣਾ ਧਰਮੀ ਸੁਭਾਅ ਤੁਹਾਡੇ ਅੰਦਰ ਵਿਅਕਤ ਕਰ ਚੁੱਕਾ ਹਾਂ, ਪਰ ਸਭ ਤੋਂ ਅਹਿਮ ਗੱਲ ਹੈ ਕਿ ਮਨੁੱਖਜਾਤੀ ਦਾ ਛੁਟਕਾਰਾ ਕਰਨ ਲਈ ਮੈਂ ਆਪਣਾ ਸਬਰ ਵਿਅਕਤ ਕੀਤਾ ਹੈ। ਕੋਈ ਕਹਿ ਸਕਦਾ ਹੈ ਕਿ ਜੋ ਕਾਰਜ ਮੈਂ ਤੁਹਾਡੇ ਅੰਦਰ ਕੀਤਾ ਹੈ, ਉਹ ਮਹਿਜ਼ ਸਬਰ ਦਾ ਕਾਰਜ ਹੈ; ਇਹ ਮੇਰੇ ਪ੍ਰਬੰਧਨ ਖ਼ਾਤਰ ਕੀਤਾ ਗਿਆ ਹੈ ਅਤੇ, ਇਸ ਤੋਂ ਇਲਾਵਾ, ਮਨੁੱਖਜਾਤੀ ਦੇ ਅਨੰਦ ਖ਼ਾਤਰ ਕੀਤਾ ਗਿਆ ਹੈ।

ਭਾਵੇਂ ਕਿ ਅੱਯੂਬ ਨੇ ਯਹੋਵਾਹ ਦੇ ਪਰਤਾਵੇ ਭੁਗਤੇ, ਪਰ ਉਹ ਮਹਿਜ਼ ਇੱਕ ਧਰਮੀ ਮਨੁੱਖ ਸੀ ਜਿਹੜਾ ਯਹੋਵਾਹ ਦੀ ਅਰਾਧਨਾ ਕਰਦਾ ਸੀ। ਉਨ੍ਹਾਂ ਪਰਤਾਵਿਆਂ ਨੂੰ ਭੁਗਤਣ ਦੇ ਬਾਵਜੂਦ, ਉਸ ਨੇ ਯਹੋਵਾਹ ਬਾਰੇ ਸ਼ਿਕਾਇਤ ਨਹੀਂ ਕੀਤੀ, ਅਤੇ ਉਸ ਨੇ ਉਸ ਨਾਲ ਆਪਣੇ ਅਨੁਭਵ ਨੂੰ ਸੰਭਾਲ ਕੇ ਰੱਖਿਆ। ਅੱਜ ਦੇ ਲੋਕ ਨਾ ਸਿਰਫ਼ ਯਹੋਵਾਹ ਦੀ ਮੌਜੂਦਗੀ ਦੀ ਕਦਰ ਨਹੀਂ ਕਰਦੇ ਹਨ, ਸਗੋਂ ਉਹ ਉਸ ਦੇ ਪ੍ਰਗਟਾਵੇ ਨੂੰ ਠੁਕਰਾਉਂਦੇ, ਨਫ਼ਰਤ ਕਰਦੇ, ਉਸ ਬਾਰੇ ਸ਼ਿਕਾਇਤ ਕਰਦੇ, ਅਤੇ ਉਸ ਦਾ ਮਜ਼ਾਕ ਉਡਾਉਂਦੇ ਹਨ। ਕੀ ਤੁਸੀਂ ਬਹੁਤ ਕੁਝ ਪ੍ਰਾਪਤ ਨਹੀਂ ਕੀਤਾ ਹੈ? ਕੀ ਤੁਹਾਡਾ ਦੁੱਖ ਸੱਚਮੁੱਚ ਇੰਨਾ ਵੱਡਾ ਰਿਹਾ ਹੈ? ਕੀ ਤੁਸੀਂ ਮਰਿਯਮ ਅਤੇ ਯਾਕੂਬ ਨਾਲੋਂ ਵਧੇਰੇ ਖ਼ੁਸ਼ਕਿਸਮਤ ਨਹੀਂ ਰਹੇ ਹੋ? ਅਤੇ ਕੀ ਤੁਹਾਡੀ ਵਿਰੋਧਤਾ ਸੱਚਮੁੱਚ ਇੰਨੀ ਮਾਮੂਲੀ ਰਹੀ ਹੈ? ਕੀ ਇਹ ਹੋ ਸਕਦਾ ਹੈ ਕਿ ਜੋ ਮੰਗਾਂ ਮੈਂ ਤੁਹਾਡੇ ਕੋਲੋਂ ਕੀਤੀਆਂ ਹਨ, ਉਹ ਬਹੁਤ ਵੱਡੀਆਂ ਰਹੀਆਂ ਹਨ ਅਤੇ ਜੋ ਮੈਂ ਤੁਹਾਡੇ ਕੋਲੋਂ ਪੁੱਛਿਆ ਹੈ, ਉਹ ਬਹੁਤ ਜ਼ਿਆਦਾ ਰਿਹਾ ਹੈ? ਮੇਰਾ ਗੁੱਸਾ, ਸਿੱਧਾ ਤੁਹਾਡੇ ਉੱਤੇ ਨਹੀਂ, ਸਿਰਫ਼ ਉਨ੍ਹਾਂ ਇਜ਼ਰਾਇਲੀਆਂ ਉੱਤੇ ਫੁੱਟਿਆ ਸੀ ਜਿਨ੍ਹਾਂ ਨੇ ਮੇਰਾ ਵਿਰੋਧ ਕੀਤਾ; ਜੋ ਤੁਸੀਂ ਹਾਸਲ ਕੀਤਾ ਹੈ, ਉਹ ਮਹਿਜ਼ ਮੇਰਾ ਦਯਾਹੀਣ ਨਿਆਂ ਅਤੇ ਪ੍ਰਗਟਾਵੇ, ਨਾਲ ਹੀ ਨਿਰਦਈ ਅਗਨੀ ਸੁਧਾਰ ਰਿਹਾ ਹੈ। ਇਸ ਦੇ ਬਾਵਜੂਦ, ਲੋਕ ਮੇਰਾ ਵਿਰੋਧ ਅਤੇ ਖੰਡਨ ਕਰਨਾ ਜਾਰੀ ਰੱਖਦੇ ਹਨ, ਅਤੇ ਉਹ ਅਜਿਹਾ ਥੋੜ੍ਹੀ ਜਿਹੀ ਵੀ ਅਧੀਨਤਾਈ ਤੋਂ ਬਿਨਾਂ ਕਰਦੇ ਹਨ। ਅਜਿਹੇ ਵੀ ਕੁਝ ਹਨ ਜਿਹੜੇ ਖ਼ੁਦ ਨੂੰ ਮੇਰੇ ਕੋਲੋਂ ਦੂਰ ਕਰਦੇ ਹਨ ਅਤੇ ਮੇਰੇ ਤੋਂ ਮੁਨਕਰ ਹਨ; ਅਜਿਹੇ ਲੋਕ ਕੋਰਹ ਅਤੇ ਦਾਥਾਨ ਦੀ ਟੋਲੀ ਨਾਲੋਂ ਜ਼ਰਾ ਵੀ ਬਿਹਤਰ ਨਹੀਂ ਜਿਨ੍ਹਾਂ ਨੇ ਮੂਸਾ ਦਾ ਵਿਰੋਧ ਕੀਤਾ ਸੀ। ਲੋਕਾਂ ਦੇ ਹਿਰਦੇ ਬੇਹੱਦ ਕਠੋਰ ਹਨ, ਅਤੇ ਉਨ੍ਹਾਂ ਦੇ ਸੁਭਾਅ ਬੇਹੱਦ ਜ਼ਿੱਦੀ ਹਨ। ਉਹ ਆਪਣੇ ਪੁਰਾਣੇ ਤੌਰ-ਤਰੀਕਿਆਂ ਨੂੰ ਕਦੇ ਨਹੀਂ ਬਦਲਦੇ। ਮੈਂ ਤਾਂ ਕਹਿੰਦਾ ਹਾਂ ਕਿ ਉਹ ਵੇਸਵਾ ਵਾਂਗ ਦਿਨ-ਦਿਹਾੜੇ ਨੰਗੇ ਪਏ ਹਨ, ਅਤੇ ਮੇਰੇ ਵਚਨ ਇਸ ਹੱਦ ਤਕ ਸਖ਼ਤ ਹਨ ਕਿ ਉਹ ਲੋਕਾਂ ਦੇ ਸੁਭਾਅ ਨੂੰ ਦਿਨ ਦੀ ਰੌਸ਼ਨੀ ਵਿੱਚ ਉਜਾਗਰ ਕਰਦੇ ਹੋਏ, “ਕੰਨਾਂ ਲਈ ਅਪਮਾਨਜਨਕ” ਹੋ ਸਕਦੇ ਹਨ—ਫਿਰ ਵੀ ਉਹ ਸਹਿਮਤੀ ’ਚ ਮਹਿਜ਼ ਆਪਣੇ ਸਿਰ ਹਿਲਾਉਂਦੇ ਹਨ, ਕੁਝ ਕੁ ਹੰਝੂ ਵਹਾਉਂਦੇ ਹਨ, ਅਤੇ ਥੋੜ੍ਹਾ ਜਿਹਾ ਉਦਾਸ ਮਹਿਸੂਸ ਕਰਨ ਲਈ ਆਪਣੇ ਆਪ ਨੂੰ ਮਜਬੂਰ ਕਰਦੇ ਹਨ। ਇੱਕ ਵਾਰ ਜਦੋਂ ਇਹ ਬੀਤ ਗਿਆ ਹੈ, ਉਹ ਪਹਾੜਾਂ ਵਿਚਲੇ ਜੰਗਲੀ ਜਾਨਵਰਾਂ ਦੇ ਰਾਜੇ ਵਾਂਗ ਭਿਆਨਕ ਬਣ ਜਾਂਦੇ ਹਨ, ਅਤੇ ਉਨ੍ਹਾਂ ਕੋਲ ਥੋੜ੍ਹੀ ਜਿਹੀ ਵੀ ਜਾਗਰੂਕਤਾ ਨਹੀਂ ਹੁੰਦੀ। ਅਜਿਹੇ ਸੁਭਾਅ ਵਾਲੇ ਲੋਕ ਕਿਵੇਂ ਜਾਣ ਸਕਦੇ ਹਨ ਕਿ ਉਹ ਅੱਯੂਬ ਨਾਲੋਂ ਸੌ ਗੁਣਾਂ ਵਧੇਰੇ ਖ਼ੁਸ਼ਕਿਸਮਤ ਰਹੇ ਹਨ? ਉਹ ਕਿਵੇਂ ਸਮਝ ਸਕਦੇ ਹਨ ਕਿ ਜਿਸ ਦਾ ਉਹ ਅਨੰਦ ਮਾਣਦੇ ਹਨ, ਉਹ ਬਰਕਤਾਂ ਹਨ ਜੋ ਯਕੀਨਨ ਹੀ ਯੁਗਾਂ-ਯੁਗਾਂ ਤਕ ਵੇਖੀਆਂ ਨਾ ਗਈਆਂ ਹੋਣ, ਅਤੇ ਇਹ ਕਿ ਪਹਿਲਾਂ ਕਿਸੇ ਨੇ ਵੀ ਉਨ੍ਹਾਂ ਦਾ ਅਨੰਦ ਨਹੀਂ ਮਾਣਿਆ ਹੈ? ਲੋਕਾਂ ਦੇ ਜ਼ਮੀਰ ਅਜਿਹੀਆਂ ਬਰਕਤਾਂ ਨੂੰ ਕਿਵੇਂ ਸਮਝ ਸਕਦੇ ਹਨ, ਉਹ ਬਰਕਤਾਂ ਜਿਨ੍ਹਾਂ ’ਚ ਸਜ਼ਾ ਸ਼ਾਮਲ ਹੈ? ਸਾਫ਼ ਤੌਰ ਤੇ ਕਹਾਂ ਕਿ ਜੋ ਕੁਝ ਮੈਂ ਤੁਹਾਡੇ ਕੋਲੋਂ ਮੰਗਦਾ ਹਾਂ, ਉਹ ਇਸ ਲਈ ਹੈ ਤਾਂ ਕਿ ਤੁਸੀਂ ਮੇਰੇ ਕਾਰਜ ਲਈ ਨਮੂਨੇ, ਮੇਰੇ ਸਮੁੱਚੇ ਸੁਭਾਅ ਲਈ ਅਤੇ ਮੇਰੇ ਸਾਰੇ ਕਾਰਜਾਂ ਦੇ ਗਵਾਹ ਬਣ ਸਕਦੇ ਹੋ, ਅਤੇ ਇਸ ਲਈ ਹੈ ਤਾਂ ਜੋ ਤੁਹਾਨੂੰ ਸ਼ਤਾਨ ਦੀ ਮਾਰ ਤੋਂ ਮੁਕਤ ਕੀਤਾ ਜਾ ਸਕੇ। ਫਿਰ ਵੀ ਲੋਕ ਮੇਰੇ ਕਾਰਜ ਦੁਆਰਾ ਹਮੇਸ਼ਾ ਹੀ ਪਿੱਛੇ ਧੱਕ ਦਿੱਤੇ ਜਾਂਦੇ ਹਨ ਅਤੇ ਉਹ ਜਾਣ-ਬੁਝ ਕੇ ਇਸ ਦੇ ਵਿਰੋਧੀ ਹਨ। ਅਜਿਹੇ ਲੋਕ ਇਜ਼ਰਾਇਲ ਦੇ ਨਿਯਮ ਵਾਪਸ ਲਿਆਉਣ, ਅਤੇ ਉਨ੍ਹਾਂ ਉੱਤੇ ਗੁੱਸਾ ਕੱਢਣ ਜਿਹੜਾ ਮੈਂ ਇਜ਼ਰਾਇਲ ’ਤੇ ਕੱਢਿਆ ਸੀ, ਲਈ ਮੈਨੂੰ ਕਿਵੇਂ ਨਹੀਂ ਉਕਸਾ ਸਕਦੇ? ਭਾਵੇਂ ਕਿ ਤੁਹਾਡੇ ਵਿੱਚ ਕਈ ਹਨ ਜਿਹੜੇ ਮੇਰੇ ਪ੍ਰਤੀ “ਆਗਿਆਕਾਰ ਅਤੇ ਨਿਮਰ” ਹਨ, ਹੋਰ ਵੀ ਹਨ ਜਿਹੜੇ ਕੋਰਹ ਦੀ ਟੋਲੀ ਦੀ ਕਿਸਮ ਦੇ ਹਨ। ਇੱਕ ਵਾਰ ਜਦੋਂ ਮੈਂ ਆਪਣਾ ਪੂਰਾ ਪ੍ਰਤਾਪ ਹਾਸਲ ਕਰ ਚੁੱਕਾ ਹੋਵਾਂਗਾ, ਤਾਂ ਮੈਂ ਉਨ੍ਹਾਂ ਨੂੰ ਸਾੜ ਕੇ ਸੁਆਹ ਕਰਨ ਲਈ ਸਵਰਗ ਦੀ ਅੱਗ ਵਰਤਾਂਗਾ। ਤੁਸੀਂ ਜਾਣ ਲਓ ਕਿ ਮੈਂ ਆਪਣੇ ਵਚਨਾਂ ਨਾਲ ਲੋਕਾਂ ਦੀ ਹੋਰ ਤਾੜਨਾ ਨਹੀਂ ਕਰਾਂਗਾ; ਇਸ ਦੀ ਬਜਾਏ, ਇਜ਼ਰਾਇਲ ਵਾਲਾ ਕੰਮ ਕਰਨ ਤੋਂ ਪਹਿਲਾਂ, ਮੈਂ “ਕੋਰਹ ਦੀ ਟੋਲੀ” ਨੂੰ ਪੂਰੀ ਤਰ੍ਹਾਂ ਭਸਮ ਕਰ ਦੇਵਾਂਗਾ ਜਿਹੜੇ ਮੇਰਾ ਵਿਰੋਧ ਕਰਦੇ ਹਨ ਅਤੇ ਜਿਨ੍ਹਾਂ ਦਾ ਮੈਂ ਬਹੁਤ ਪਹਿਲਾਂ ਖ਼ਾਤਮਾ ਕਰ ਦਿੱਤਾ ਸੀ। ਮਨੁੱਖਜਾਤੀ ਕੋਲ ਮੇਰਾ ਅਨੰਦ ਮਾਣਨ ਦਾ ਮੌਕਾ ਨਹੀਂ ਰਹੇਗਾ; ਇਸ ਦੀ ਬਜਾਏ, ਉਹ ਜੋ ਕੁਝ ਵੇਖਣਗੇ, ਉਹ ਮੇਰਾ ਕ੍ਰੋਧ ਅਤੇ ਸਵਰਗ ਤੋਂ ਆਈਆਂ ਲਪਟਾਂ ਹੋਣਗੀਆਂ। ਮੈਂ ਹਰ ਕਿਸਮ ਦੇ ਲੋਕਾਂ ਦੇ ਵੱਖ-ਵੱਖ ਨਤੀਜੇ ਪਰਗਟ ਕਰਾਂਗਾ, ਅਤੇ ਮੈਂ ਉਨ੍ਹਾਂ ਸਾਰਿਆਂ ਨੂੰ ਸ਼੍ਰੇਣੀਆਂ ਵਿੱਚ ਵੰਡ ਦੇਵਾਂਗਾ। ਮੈਂ ਉਨ੍ਹਾਂ ਦੇ ਹਰ ਵਿਦ੍ਰੋਹੀ ਕੰਮ ’ਤੇ ਗ਼ੌਰ ਕਰਾਂਗਾ ਅਤੇ ਫਿਰ ਆਪਣਾ ਕਾਰਜ ਖ਼ਤਮ ਕਰਾਂਗਾ, ਤਾਂ ਕਿ ਲੋਕਾਂ ਦੇ ਨਤੀਜੇ ਧਰਤੀ ’ਤੇ ਰਹਿੰਦਿਆਂ ਮੇਰੇ ਫ਼ੈਸਲੇ ਅਤੇ ਉਨ੍ਹਾਂ ਦੇ ਮੇਰੇ ਪ੍ਰਤੀ ਰਵੱਈਏ ਦੇ ਆਧਾਰ ’ਤੇ ਤੈਅ ਕੀਤੇ ਜਾਣਗੇ। ਜਦੋਂ ਉਹ ਸਮਾਂ ਆਵੇਗਾ, ਅਜਿਹਾ ਕੁਝ ਨਹੀਂ ਹੋਵੇਗਾ ਜਿਹੜਾ ਉਨ੍ਹਾਂ ਦੇ ਨਤੀਜਿਆਂ ਨੂੰ ਬਦਲ ਸਕੇ। ਲੋਕਾਂ ਨੂੰ ਆਪਣੇ ਸਵੈ-ਨਤੀਜੇ ਪਰਗਟ ਕਰ ਲੈਣ ਦਿਓ! ਫਿਰ ਮੈਂ ਲੋਕਾਂ ਦੇ ਨਤੀਜੇ ਸਵਰਗੀ ਪਿਤਾ ਦੇ ਸਪੁਰਦ ਕਰ ਦੇਵਾਂਗਾ।


ਤੇਰੀ ਸਮਝ ਵਿੱਚ ਪਰਮੇਸ਼ੁਰ ਕੀ ਹੈ?

ਲੋਕ ਲੰਮੇ ਸਮੇਂ ਤੋਂ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਰਦੇ ਆਏ ਹਨ, ਪਰ ਫਿਰ ਵੀ ਉਹਨਾਂ ਵਿੱਚੋਂ ਬਹੁਤਿਆਂ ਨੂੰ ਇਸ ਗੱਲ ਦੀ ਸਮਝ ਨਹੀਂ ਹੈ ਕਿ ਸ਼ਬਦ “ਪਰਮੇਸ਼ੁਰ” ਦਾ ਕੀ ਅਰਥ ਹੈ, ਅਤੇ ਉਹ ਸਿਰਫ਼ ਹੈਰਾਨੀ ਵਿੱਚ ਹੀ ਪਿੱਛੇ ਤੁਰਦੇ ਹਨ। ਉਹਨਾਂ ਨੂੰ ਕੋਈ ਪਤਾ ਨਹੀਂ ਹੁੰਦਾ ਕਿ ਮਨੁੱਖ ਨੂੰ ਅਸਲ ਵਿੱਚ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਿਉਂ ਕਰਨਾ ਚਾਹੀਦਾ ਹੈ, ਜਾਂ ਪਰਮੇਸ਼ੁਰ ਦੀ ਅਸਲ ਸ਼ਖਸੀਅਤ ਕੀ ਹੈ। ਜੇ ਲੋਕ ਸਿਰਫ਼ ਪਰਮੇਸ਼ੁਰ ਵਿੱਚ ਵਿਸਵਾਸ ਕਰਨਾ ਅਤੇ ਉਸਦੇ ਪਿੱਛੇ ਚਲਣਾ ਜਾਣਦੇ ਹਨ, ਪਰ ਇਹ ਨਹੀਂ ਕਿ ਪਰਮੇਸ਼ੁਰ ਦੀ ਅਸਲ ਸ਼ਖਸੀਅਤ ਕੀ ਹੈ, ਅਤੇ ਜੇ ਉਹ ਪਰਮੇਸ਼ੁਰ ਨੂੰ ਜਾਣਦੇ ਵੀ ਨਹੀਂ ਹਨ, ਤਾਂ ਕੀ ਇਹ ਬੱਸ ਬਹੁਤ ਵੱਡਾ ਮਜ਼ਾਕ ਨਹੀਂ ਹੈ? ਹਾਲਾਂਕਿ, ਇੰਨੀ ਦੂਰ ਤਕ ਆਉਣ ਤੋਂ ਬਾਅਦ, ਲੋਕਾਂ ਨੇ ਕਈ ਸਵਰਗੀ ਭੇਤ ਦੇਖੇ ਹਨ, ਅਤੇ ਬਹੁਤ ਗੂੜ੍ਹ ਗਿਆਨ ਬਾਰੇ ਸੁਣਿਆ ਹੈ ਜਿਸ ਦੀ ਇਨਸਾਨ ਨੂੰ ਪਹਿਲਾਂ ਕਦੇ ਸਮਝ ਨਹੀਂ ਸੀ, ਪਰ ਉਹ ਕਈ ਸਭ ਤੋਂ ਮੁੱਢਲੀਆਂ ਸੱਚਾਈਆਂ ਤੋਂ ਅਣਜਾਣ ਹਨ ਜਿਨ੍ਹਾਂ ਉੱਪਰ ਇਨਸਾਨ ਵੱਲੋਂ ਪਹਿਲਾਂ ਕਦੇ ਵਿਚਾਰ ਨਹੀਂ ਕੀਤਾ ਗਿਆ। ਕੁਝ ਲੋਕ ਕਹਿ ਸਕਦੇ ਹਨ, “ਅਸੀਂ ਕਈ ਸਾਲਾਂ ਤੋਂ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕੀਤਾ ਹੈ। ਸਾਨੂੰ ਇਹ ਕਿਵੇਂ ਨਹੀਂ ਪਤਾ ਹੋ ਸਕਦਾ ਕਿ ਪਰਮੇਸ਼ੁਰ ਦੀ ਅਸਲ ਸ਼ਖਸੀਅਤ ਕੀ ਹੈ? ਕੀ ਇਹ ਸੁਆਲ ਸਾਨੂੰ ਅਪਮਾਨਿਤ ਨਹੀਂ ਕਰਦਾ?” ਪਰ, ਅਸਲੀਅਤ ਵਿੱਚ, ਭਾਵੇਂ ਲੋਕ ਅੱਜ ਮੇਰੇ ਪਿੱਛੇ ਚੱਲਦੇ ਹਨ, ਉਹ ਮੇਰੇ ਅੱਜ ਦੇ ਕਿਸੇ ਕੰਮ ਬਾਰੇ ਨਹੀਂ ਜਾਣਦੇ, ਅਤੇ ਸਭ ਤੋਂ ਸਪਸ਼ਟ ਅਤੇ ਆਸਾਨ ਸੁਆਲਾਂ ਨੂੰ ਸਮਝਣ ਵਿੱਚ ਵੀ ਨਾਕਾਮ ਰਹਿੰਦੇ ਹਨ, ਅਜਿਹੇ ਬੇਹੱਦ ਪੇਚੀਦਾ ਸੁਆਲਾਂ ਜਿਵੇਂ ਕਿ ਪਰਮੇਸ਼ੁਰ ਸੰਬੰਧੀ ਸੁਆਲਾਂ ਬਾਰੇ ਸਮਝਣਾ ਤਾਂ ਦੂਰ ਦੀ ਗੱਲ ਰਹੀ। ਇਹ ਜਾਣ ਲੈ ਕਿ ਉਹ ਸੁਆਲ ਜਿਹਨਾਂ ਦੀ ਤੈਨੂੰ ਕੋਈ ਚਿੰਤਾ ਨਹੀਂ ਹੈ, ਅਤੇ ਜਿਹਨਾਂ ਦੀ ਤੂੰ ਪਛਾਣ ਨਹੀਂ ਕੀਤੀ ਹੈ, ਉਹ ਹਨ ਜੋ ਤੇਰੇ ਲਈ ਸਮਝਣੇ ਸਭ ਤੋਂ ਮਹੱਤਵਪੂਰਣ ਹਨ, ਕਿਉਂਕਿ ਤੂੰ ਕੋਈ ਧਿਆਨ ਦਿੱਤੇ ਬਿਨਾਂ ਅਤੇ ਇਸ ਗੱਲ ਦੀ ਪਰਵਾਹ ਕੀਤੇ ਬਿਨਾਂ ਕਿ ਤੈਨੂੰ ਆਪਣੇ ਆਪ ਨੂੰ ਕਿਸ ਚੀਜ਼ ਨਾਲ ਲੈਸ ਕਰਨਾ ਚਾਹੀਦਾ ਹੈ, ਸਿਰਫ਼ ਭੀੜ ਦੇ ਪਿੱਛੇ ਚਲਣਾ ਜਾਣਦਾ ਹੈਂ। ਕੀ ਤੂੰ ਸੱਚਮੁੱਚ ਜਾਣਦਾ ਹੈਂ ਕਿ ਤੈਨੂੰ ਪਰਮੇਸ਼ੁਰ ਵਿੱਚ ਨਿਹਚਾ ਕਿਉਂ ਹੋਣਾ ਚਾਹੀਦਾ ਹੈ? ਕੀ ਤੈਨੂੰ ਅਸਲ ਵਿੱਚ ਪਤਾ ਹੈ ਕਿ ਪਰਮੇਸ਼ੁਰ ਦੀ ਅਸਲ ਸ਼ਖਸੀਅਤ ਕੀ ਹੈ? ਕੀ ਤੂੰ ਸੱਚਮੁੱਚ ਜਾਣਦਾ ਹੈਂ ਕਿ ਮਨੁੱਖ ਕੀ ਹੈ? ਇੱਕ ਅਜਿਹੇ ਵਿਅਕਤੀ ਵਜੋਂ ਜਿਸ ਦਾ ਪਰਮੇਸ਼ੁਰ ਵਿੱਚ ਨਿਹਚਾ ਹੈ, ਜੇ ਤੂੰ ਇਹਨਾਂ ਗੱਲਾਂ ਨੂੰ ਸਮਝਣ ਵਿੱਚ ਨਾਕਾਮ ਰਹਿੰਦਾ ਹੈਂ, ਤਾਂ ਕੀ ਤੂੰ ਪਰਮੇਸ਼ੁਰ ਦੇ ਵਿਸ਼ਵਾਸੀ ਹੋਣ ਦੇ ਮਾਣ ਨੂੰ ਗੁਆ ਨਹੀਂ ਬੈਠਦਾ? ਅੱਜ ਮੇਰਾ ਕੰਮ ਇਹ ਹੈ: ਲੋਕਾਂ ਨੂੰ ਉਹਨਾਂ ਦਾ ਸਾਰ ਸਮਝਾਉਣਾ, ਉਹ ਸਭ ਸਮਝਾਉਣਾ ਜੋ ਮੈਂ ਕਰਦਾ ਹਾਂ, ਅਤੇ ਪਰਮੇਸ਼ੁਰ ਦੇ ਅਸਲ ਰੂਪ ਬਾਰੇ ਜਾਣਨਾ। ਇਹ ਮੇਰੇ ਪ੍ਰਬੰਧਨ ਦੀ ਯੋਜਨਾ ਦਾ ਸਮਾਪਤੀ ਕਾਰਜ ਹੈ, ਮੇਰੇ ਕੰਮ ਦਾ ਅੰਤਮ ਪੜਾਅ। ਇਸੇ ਲਈ ਮੈਂ ਤੁਹਾਨੂੰ ਪਹਿਲਾਂ ਤੋਂ ਹੀ ਜੀਵਨ ਦੇ ਭੇਤ ਦੱਸ ਰਿਹਾ ਹਾਂ, ਤਾਂ ਕਿ ਤੁਸੀਂ ਉਹਨਾਂ ਨੂੰ ਮੇਰੇ ਕੋਲੋਂ ਸਵੀਕਾਰ ਕਰ ਸਕੋ। ਕਿਉਂਕਿ ਇਹ ਅੰਤਮ ਯੁੱਗ ਦਾ ਕੰਮ ਹੈ, ਮੈਨੂੰ ਜੀਵਨ ਦੀਆਂ ਸਾਰੀਆਂ ਸੱਚਾਈਆਂ ਬਾਰੇ ਤੁਹਾਨੂੰ ਜ਼ਰੂਰ ਦੱਸਣਾ ਚਾਹੀਦਾ ਹੈ ਜਿਹਨਾਂ ਬਾਰੇ ਪਹਿਲਾਂ ਕਦੇ ਤੁਸੀਂ ਖੁੱਲ੍ਹ-ਦਿਲੇ ਨਹੀਂ ਰਹੇ ਹਾਲਾਂਕਿ ਤੁਸੀਂ ਬਹੁਤ ਜ਼ਿਆਦਾ ਕਮੀਆਂ ਹੋਣ ਅਤੇ ਅਢੁਕਵੇਂ ਹੋਣ ਕਰਕੇ ਉਹਨਾਂ ਨੂੰ ਸਮਝਣ ਜਾਂ ਧਾਰਣ ਕਰਨ ਦੇ ਵਿੱਚ ਅਸਮਰੱਥ ਹੋ। ਮੈਂ ਆਪਣਾ ਕੰਮ ਖਤਮ ਕਰਾਂਗਾ; ਮੈਂ ਉਸ ਕੰਮ ਨੂੰ ਮੁਕੰਮਲ ਕਰਾਂਗਾ ਜੋ ਮੈਨੂੰ ਕਰਨਾ ਚਾਹੀਦਾ ਹੈ, ਅਤੇ ਤੁਹਾਨੂੰ ਉਹ ਸਭ ਦੱਸਾਂਗਾ ਜਿਸ ਦਾ ਮੈਨੂੰ ਤੁਹਾਡੇ ਲਈ ਅਧਿਕਾਰ ਦਿੱਤਾ ਗਿਆ ਹੈ, ਇੰਝ ਨਾ ਹੋਏ ਕਿ ਤੁਸੀਂ ਫਿਰ ਭਟਕ ਜਾਓ ਅਤੇ ਹਨੇਰਾ ਹੋਣ ’ਤੇ ਸ਼ਤਾਨ ਦੀਆਂ ਸਾਜ਼ਿਸ਼ਾਂ ਦਾ ਸ਼ਿਕਾਰ ਬਣ ਜਾਓ। ਕਈ ਰਾਹ ਹਨ ਜਿਹਨਾਂ ਬਾਰੇ ਤੁਸੀਂ ਨਹੀਂ ਸਮਝਦੇ, ਕਈ ਮੁੱਦੇ ਹਨ ਜਿਹਨਾਂ ਦਾ ਤੁਹਾਨੂੰ ਕੋਈ ਗਿਆਨ ਨਹੀਂ ਹੈ। ਤੁਸੀਂ ਬਹੁਤ ਜ਼ਿਆਦਾ ਅਗਿਆਨੀ ਹੋ; ਮੈਂ ਤੁਹਾਡੇ ਰੁਤਬੇ ਅਤੇ ਤੁਹਾਡੀਆਂ ਕਮੀਆਂ ਨੂੰ ਚੰਗੀ ਤਰ੍ਹਾਂ ਸਮਝਦਾ ਹਾਂ। ਇਸ ਲਈ, ਭਾਵੇਂ ਕਈ ਵਚਨ ਹਨ ਜਿਹਨਾਂ ਨੂੰ ਤੁਸੀਂ ਸਮਝਣ ਦੇ ਅਸਮਰੱਥ ਹੋ, ਮੈਂ ਫਿਰ ਵੀ ਤੁਹਾਨੂੰ ਇਹ ਸਾਰੀਆਂ ਸੱਚਾਈਆਂ ਦੱਸਣ ਦਾ ਚਾਹਵਾਨ ਹਾਂ ਜਿਹਨਾਂ ਲਈ ਤੁਸੀਂ ਪਹਿਲਾਂ ਕਦੇ ਖੁੱਲ੍ਹ-ਦਿਲੇ ਨਹੀਂ ਰਹੇ, ਕਿਉਂਕਿ ਮੈਨੂੰ ਇਹ ਚਿੰਤਾ ਰਹਿੰਦੀ ਹੈ ਕਿ ਕੀ, ਆਪਣੇ ਮੌਜੂਦਾ ਰੁਤਬੇ ਵਿੱਚ, ਤੁਸੀਂ ਮੇਰੇ ਲਈ ਆਪਣੀ ਗਵਾਹੀ ਵਿੱਚ ਮਜ਼ਬੂਤੀ ਨਾਲ ਕਾਇਮ ਰਹਿਣ ਦੇ ਯੋਗ ਹੋ। ਅਜਿਹਾ ਨਹੀਂ ਹੈ ਕਿ ਮੈਂ ਤੁਹਾਨੂੰ ਘੱਟ ਸਮਝਦਾ ਹਾਂ; ਤੁਸੀਂ ਸਾਰੇ ਜੰਗਲੀ ਜਾਨਵਰ ਹੋ ਜਿਹਨਾਂ ਨੂੰ ਅਜੇ ਮੇਰੇ ਦੁਆਰਾ ਬਾਕਾਇਦਾ ਸਿਖਲਾਈ ਦਿੱਤੀ ਜਾਣੀ ਬਾਕੀ ਹੈ, ਅਤੇ ਮੈਂ ਇਹ ਬਿਲਕੁਲ ਨਹੀਂ ਦੇਖ ਸਕਦਾ ਕਿ ਤੁਹਾਡੇ ਅੰਦਰ ਕਿੰਨੀ ਵਡਿਆਈ ਹੈ। ਭਾਵੇਂ ਮੈਂ ਤੁਹਾਡੇ ’ਤੇ ਕੰਮ ਕਰਦੇ ਹੋਏ ਬਹੁਤ ਜ਼ਿਆਦਾ ਊਰਜਾ ਖਰਚ ਕੀਤੀ ਹੈ, ਪਰ ਤੁਹਾਡੇ ਅੰਦਰ ਸਕਾਰਾਤਮਕ ਤੱਤ, ਵਿਹਾਰਕ ਤੌਰ ’ਤੇ ਗੈਰਹਾਜ਼ਰ ਜਾਪਦੇ ਹਨ, ਅਤੇ ਨਕਾਰਾਤਮਕ ਤੱਤ ਕਿਸੇ ਦੀਆਂ ਉਂਗਲਾਂ ’ਤੇ ਗਿਣੇ ਜਾ ਸਕਦੇ ਹਨ ਅਤੇ ਸਿਰਫ਼ ਅਜਿਹੀਆਂ ਗਵਾਹੀਆਂ ਵਜੋਂ ਕੰਮ ਕਰਦੇ ਹਨ ਜੋ ਸ਼ਤਾਨ ਲਈ ਸ਼ਰਮਿੰਦਗੀ ਲਿਆਉਂਦੇ ਹਨ। ਤੁਹਾਡੇ ਅੰਦਰ ਲੱਗਭੱਗ ਹੋਰ ਜੋ ਕੁਝ ਵੀ ਹੈ ਸ਼ਤਾਨ ਦਾ ਜ਼ਹਿਰ ਹੈ। ਤੁਸੀਂ ਮੇਰੇ ਵੱਲ ਇੰਝ ਦੇਖਦੇ ਹੋ ਜਿਵੇਂ ਤੁਸੀਂ ਮੁਕਤੀ ਤੋਂ ਪਰ੍ਹੇ ਹੋ। ਜਿਵੇਂ ਦੀ ਸਥਿਤੀ ਹੈ, ਮੈਂ ਤੁਹਾਡੇ ਵੱਖ-ਵੱਖ ਪ੍ਰਗਟਾਵਿਆਂ ਅਤੇ ਵਤੀਰੇ ਨੂੰ ਦੇਖਦਾ ਹਾਂ, ਅਤੇ ਆਖਰਕਾਰ, ਮੈਂ ਤੁਹਾਡੇ ਅਸਲ ਰੁਤਬੇ ਨੂੰ ਜਾਣਦਾ ਹਾਂ। ਇਸੇ ਲਈ ਮੈਂ ਹਮੇਸ਼ਾਂ ਤੁਹਾਡੇ ’ਤੇ ਕ੍ਰੋਧਵਾਨ ਰਹਿੰਦਾ ਹਾਂ: ਆਪਣੀ ਮਰਜ਼ੀ ਨਾਲ ਜੀਵਨ ਜੀਉਣ ਲਈ ਛੱਡ ਦਿੱਤਾ ਜਾਵੇ ਤਾਂ, ਕੀ ਮਨੁੱਖ ਅੱਜ ਦੇ ਮੁਕਾਬਲੇ ਸੱਚਮੁੱਚ ਬਿਹਤਰ ਹੁੰਦਾ ਜਾਂ ਅੱਜ ਨਾਲ ਤੁਲਨਾ ਕਰਨ ਯੋਗ ਹੁੰਦਾ? ਕੀ ਤੁਹਾਡਾ ਬਚਕਾਨਾ ਰੁਤਬਾ ਤੁਹਾਨੂੰ ਚਿੰਤਿਤ ਨਹੀਂ ਕਰਦਾ? ਕੀ ਤੁਸੀਂ ਅਸਲ ਵਿੱਚ ਇਸਰਾਏਲ ਦੇ ਚੁਣੇ ਹੋਏ ਲੋਕਾਂ ਵਾਂਗ—ਹਮੇਸ਼ਾ, ਮੇਰੇ ਪ੍ਰਤੀ, ਅਤੇ ਸਿਰਫ਼ ਮੇਰੇ ਪ੍ਰਤੀ ਵਫ਼ਾਦਾਰ ਬਣ ਸਕਦੇ ਹੋ? ਤੁਹਾਡੇ ਅੰਦਰ ਜੋ ਪਰਗਟ ਹੋਇਆ ਹੈ ਉਹ ਬੱਚਿਆਂ ਦਾ ਸ਼ਰਾਰਤੀਪੁਣਾ ਨਹੀਂ ਹੈ ਜੋ ਆਪਣੇ ਮਾਪਿਆਂ ਤੋਂ ਭਟਕ ਗਏ ਹੋਣ, ਸਗੋਂ ਆਪਣੇ ਮਾਲਕਾਂ ਦੇ ਕੋਰੜਿਆਂ ਦੀ ਪਹੁੰਚ ਤੋਂ ਦੂਰ ਜਾਨਵਰਾਂ ਦਾ ਵਹਿਸ਼ੀਪੁਣਾ ਹੈ। ਤੁਹਾਨੂੰ ਆਪਣੀ ਫ਼ਿਤਰਤ ਨੂੰ ਸਮਝਣਾ ਚਾਹੀਦਾ ਹੈ, ਜੋ ਕਿ ਉਹ ਕਮਜ਼ੋਰੀ ਵੀ ਹੈ ਜੋ ਤੁਹਾਡੇ ਸਾਰਿਆਂ ਵਿੱਚ ਸਾਂਝੀ ਹੈ; ਇਹ ਤੁਹਾਡਾ ਸਾਰਿਆਂ ਦਾ ਸਾਂਝਾ ਰੋਗ ਹੈ। ਇਸ ਤਰ੍ਹਾਂ, ਅੱਜ ਤੁਹਾਡੇ ਲਈ ਮੇਰਾ ਉਪਦੇਸ਼ ਸਿਰਫ਼ ਮੇਰੇ ਲਈ ਆਪਣੀ ਗਵਾਹੀ ਵਿੱਚ ਮਜ਼ਬੂਤੀ ਨਾਲ ਕਾਇਮ ਰਹਿਣ ਲਈ ਹੈ। ਕਿਸੇ ਵੀ ਹਾਲਾਤ ਵਿੱਚ, ਪੁਰਾਣੇ ਰੋਗ ਨੂੰ ਮੁੜ ਉਭਰਨ ਨਾ ਦਿਓ। ਗਵਾਹੀ ਦੇਣਾ ਸਭ ਤੋਂ ਮਹੱਤਵਪੂਰਣ ਹੈ—ਇਹ ਮੇਰੇ ਕੰਮ ਦਾ ਕੇਂਦਰ ਹੈ। ਤੁਹਾਨੂੰ ਮੇਰੇ ਵਚਨਾਂ ਨੂੰ ਬਿਲਕੁਲ ਉਸੇ ਤਰ੍ਹਾਂ ਪ੍ਰਵਾਨ ਕਰਨਾ ਚਾਹੀਦਾ ਹੈ ਜਿਵੇਂ ਕਿ ਮੇਰੀ ਨੇ ਯਹੋਵਾਹ ਦੇ ਪ੍ਰਕਾਸ਼ਨ ਨੂੰ ਪ੍ਰਵਾਨ ਕੀਤਾ ਸੀ ਜੋ ਕਿ ਉਸ ਦੇ ਸੁਪਨੇ ਵਿੱਚ ਆਇਆ ਸੀ: ਵਿਸ਼ਵਾਸ ਕਰਕੇ, ਅਤੇ ਫਿਰ ਆਗਿਆਕਾਰੀ ਕਰਕੇ। ਸਿਰਫ਼ ਇਹੀ ਪਵਿੱਤਰ ਹੋਣ ਦੇ ਯੋਗ ਹੈ। ਕਿਉਂਕਿ ਤੁਸੀਂ ਉਹ ਹੋ ਜੋ ਮੇਰੇ ਵਚਨਾਂ ਨੂੰ ਸਭ ਤੋਂ ਵੱਧ ਸੁਣਦੇ ਹੋ, ਉਹ ਜਿਹਨਾਂ ਨੂੰ ਮੇਰੀਆਂ ਸਭ ਤੋਂ ਜ਼ਿਆਦਾ ਅਸੀਸਾਂ ਪ੍ਰਾਪਤ ਹਨ। ਮੈਂ ਤੁਹਾਨੂੰ ਆਪਣੀਆਂ ਸਾਰੀਆਂ ਵਡਮੁੱਲੀਆਂ ਵਸਤਾਂ ਦਿੱਤੀਆਂ ਹਨ, ਮੈਂ ਤੁਹਾਨੂੰ ਸਭ ਕੁਝ ਬਖਸ਼ਿਆ ਹੈ, ਤਾਂ ਵੀ ਤੁਹਾਡਾ ਰੁਤਬਾ ਇਸਰਾਏਲ ਦੇ ਲੋਕਾਂ ਤੋਂ ਇੰਨਾ ਜ਼ਿਆਦਾ ਵੱਖਰਾ ਹੈ: ਤੁਸੀਂ ਇੱਕ ਦੂਜੇ ਤੋਂ ਬਿਲਕੁਲ ਅਲੱਗ ਹੋ। ਪਰ ਉਹਨਾਂ ਦੇ ਮੁਕਾਬਲੇ, ਤੁਹਾਨੂੰ ਹੋਰ ਬਹੁਤ ਜ਼ਿਆਦਾ ਮਿਲਿਆ ਹੈ; ਜਦਕਿ ਉਹ ਬੇਸਬਰੀ ਨਾਲ ਮੇਰੇ ਪਰਗਟ ਹੋਣ ਦੀ ਉਡੀਕ ਕਰਦੇ ਹਨ, ਤੁਸੀਂ ਮੇਰੀ ਰਹਿਮਤ ਨੂੰ ਸਾਂਝੀ ਕਰਦੇ ਹੋਏ, ਮੇਰੇ ਨਾਲ ਖੁਸ਼ੀਆਂ ਭਰੇ ਦਿਨ ਬਿਤਾਉਂਦੇ ਹੋ। ਇਸ ਅੰਤਰ ਨੂੰ ਦੇਖਦਿਆਂ, ਤੁਹਾਨੂੰ ਮੇਰੇ ਨਾਲ ਸ਼ਿਕਾਇਤ ਅਤੇ ਝਗੜਾ ਕਰਨ ਅਤੇ ਮੇਰੀਆਂ ਵਸਤਾਂ ਵਿੱਚੋਂ ਆਪਣਾ ਹਿੱਸਾ ਮੰਗਣ ਦਾ ਕੀ ਅਧਿਕਾਰ ਹੈ? ਕੀ ਤੁਸੀਂ ਬਹੁਤ ਜ਼ਿਆਦਾ ਹਾਸਿਲ ਨਹੀਂ ਕਰ ਲਿਆ? ਮੈਂ ਤੁਹਾਨੂੰ ਇੰਨਾ ਕੁਝ ਦਿੱਤਾ ਹੈ, ਪਰ ਤੁਸੀਂ ਬਦਲੇ ਵਿੱਚ ਮੈਨੂੰ ਜੋ ਦਿੱਤਾ ਹੈ ਬੱਸ ਦੁਖਦਾਈ ਉਦਾਸੀ ਅਤੇ ਚਿੰਤਾ, ਅਟੱਲ ਨਾਰਾਜ਼ਗੀ ਅਤੇ ਅਸੰਤੁਸ਼ਟੀ। ਤੁਸੀਂ ਇੰਨੇ ਅੰਤਰ-ਵਿਰੋਧੀ ਹੋ—ਫਿਰ ਵੀ ਤੁਸੀਂ ਤਰਸਯੋਗ ਹੋ, ਇਸ ਲਈ ਮੇਰੇ ਕੋਲ ਆਪਣੀ ਸਾਰੀ ਨਾਰਾਜ਼ਗੀ ਨੂੰ ਵਾਪਸ ਲੈਣ ਅਤੇ ਵਾਰ-ਵਾਰ ਆਪਣੇ ਇਤਰਾਜ਼ ਤੁਹਾਨੂੰ ਦੱਸਣ ਦੇ ਸਿਵਾਏ ਕੋਈ ਚਾਰਾ ਨਹੀਂ ਹੈ। ਹਜ਼ਾਰਾਂ ਸਾਲਾਂ ਤੋਂ ਵੱਧ ਦੇ ਕੰਮ ਤੋਂ ਬਾਅਦ, ਮੈਂ ਕਦੇ ਮਨੁੱਖਜਾਤੀ ਨਾਲ ਵਿਰੋਧ ਨਹੀਂ ਕੀਤਾ ਹੈ ਕਿਉਂਕਿ ਮੈਨੂੰ ਇਸ ਗੱਲ ਦਾ ਪਤਾ ਲੱਗ ਗਿਆ ਹੈ ਕਿ, ਮਨੁੱਖਜਾਤੀ ਦੇ ਵਿਕਾਸ ਦੌਰਾਨ, ਇਹ ਸਿਰਫ਼ ਤੁਹਾਡੇ ਦਰਮਿਆਨ “ਫ਼ਰੇਬ” ਹਨ ਜੋ ਸਭ ਤੋਂ ਜ਼ਿਆਦਾ ਮਸ਼ਹੂਰ ਹੋਏ ਹਨ, ਜਿਵੇਂ ਕਿ ਪ੍ਰਾਚੀਨ ਕਾਲ ਦੇ ਪ੍ਰਸਿੱਧ ਪੁਰਖਿਆਂ ਵੱਲੋਂ ਤੁਹਾਡੇ ਲਈ ਛੱਡੇ ਗਏ ਕੀਮਤੀ ਵਿਰਸੇ। ਮੈਂ ਉਹਨਾਂ ਅਣਮਨੁੱਖੀ ਸੂਰਾਂ ਅਤੇ ਕੁੱਤਿਆਂ ਨਾਲ ਕਿੰਨੀ ਨਫ਼ਰਤ ਕਰਦਾ ਹਾਂ। ਤੁਹਾਡੇ ਵਿੱਚ ਜ਼ਮੀਰ ਦੀ ਵੀ ਬਹੁਤ ਕਮੀ ਹੈ! ਤੁਸੀਂ ਬਹੁਤ ਘਟੀਆ ਚਰਿੱਤਰ ਵਾਲੇ ਹੋ! ਤੁਹਾਡੇ ਦਿਲ ਵੀ ਬਹੁਤ ਸਖ਼ਤ ਹਨ! ਜੇ ਮੈਂ ਅਜਿਹੇ ਵਚਨ ਅਤੇ ਕੰਮ ਇਸਰਾਏਲੀਆਂ ਕੋਲ ਲੈ ਕੇ ਗਿਆ ਹੁੰਦਾ, ਤਾਂ ਮੈਂ ਬਹੁਤ ਸਮਾਂ ਪਹਿਲਾਂ ਮਹਿਮਾ ਪ੍ਰਾਪਤ ਕਰ ਲਈ ਹੁੰਦੀ। ਪਰ ਤੁਹਾਡੇ ਦਰਮਿਆਨ ਇਹ ਹਾਸਲ ਕਰਨ ਯੋਗ ਨਹੀਂ ਹੈ; ਤੁਹਾਡੇ ਦਰਮਿਆਨ, ਇਹ ਸਿਰਫ਼ ਬੇਰਹਿਮ ਅਣਗਹਿਲੀ, ਤੁਹਾਡਾ ਰੁੱਖਾ ਵਤੀਰਾ, ਅਤੇ ਤੁਹਾਡੇ ਬਹਾਨੇ ਹਨ। ਤੁਸੀਂ ਬਹੁਤ ਹੀ ਅਸੰਵੇਦਨਸ਼ੀਲ ਹੋ, ਅਤੇ ਬਿਲਕੁਲ ਹੀ ਨਿਕੰਮੇ ਹੋ!

ਤੁਹਾਨੂੰ ਆਪਣਾ ਸਭ ਕੁਝ ਮੇਰੇ ਕੰਮ ਲਈ ਸਮਰਪਤ ਕਰਨਾ ਚਾਹੀਦਾ ਹੈ। ਤੁਹਾਨੂੰ ਉਹ ਕੰਮ ਕਰਨਾ ਚਾਹੀਦਾ ਹੈ ਜਿਸ ਨਾਲ ਮੈਨੂੰ ਫ਼ਾਇਦਾ ਹੋਵੇ। ਮੈਂ ਤੁਹਾਨੂੰ ਹਰ ਗੱਲ ਦੀ ਵਿਆਖਿਆ ਕਰਨ ਦਾ ਇੱਛੁਕ ਹਾਂ ਜੋ ਤੁਸੀਂ ਨਹੀਂ ਸਮਝਦੇ ਹੋ ਤਾਂ ਕਿ ਤੁਸੀਂ ਮੇਰੇ ਤੋਂ ਉਹ ਸਭ ਕੁਝ ਪ੍ਰਾਪਤ ਕਰ ਸਕੋ ਜਿਸਦੀ ਤੁਹਾਡੇ ਅੰਦਰ ਘਾਟ ਹੈ। ਹਾਲਾਂਕਿ ਤੁਹਾਡੇ ਅੰਦਰ ਬਹੁਤ ਅਣਗਿਣਤ ਔਗੁਣ ਹਨ, ਪਰ ਮੈਨੂੰ ਤੁਹਾਡੇ ’ਤੇ ਜੋ ਕੰਮ ਕਰਨਾ ਚਾਹੀਦਾ ਹੈ ਉਸ ਨੂੰ ਮੈਂ ਤੁਹਾਨੂੰ ਆਪਣੀ ਅੰਤਮ ਦਯਾ ਦਿੰਦੇ ਹੋਏ, ਕਰਦੇ ਰਹਿਣ ਦਾ ਚਾਹਵਾਨ ਹਾਂ, ਤਾਂ ਕਿ ਤੁਹਾਨੂੰ ਮੇਰੇ ਕੋਲੋਂ ਫ਼ਾਇਦਾ ਮਿਲ ਸਕੇ ਅਤੇ ਤੁਸੀਂ ਉਹ ਵਡਿਆਈ ਪ੍ਰਾਪਤ ਕਰ ਸਕੋ ਜੋ ਤੁਹਾਡੇ ਅੰਦਰ ਮੌਜੂਦ ਨਹੀਂ ਹੈ ਅਤੇ ਜੋ ਸੰਸਾਰ ਨੇ ਕਦੇ ਨਹੀਂ ਦੇਖੀ ਹੈ। ਮੈਂ ਬਹੁਤ ਸਾਲਾਂ ਤਕ ਕੰਮ ਕੀਤਾ ਹੈ, ਫਿਰ ਵੀ ਕਦੇ ਕਿਸੇ ਮਨੁੱਖ ਨੇ ਮੈਨੂੰ ਜਾਣਿਆ ਨਹੀਂ ਹੈ। ਮੈਂ ਤੁਹਾਨੂੰ ਉਹ ਭੇਤ ਦੱਸਣਾ ਚਾਹੁੰਦਾ ਹਾਂ ਜੋ ਮੈਂ ਕਦੇ ਕਿਸੇ ਨੂੰ ਨਹੀਂ ਦੱਸੇ ਹਨ।

ਮਨੁੱਖਾਂ ਦਰਮਿਆਨ, ਮੈਂ ਉਹ ਆਤਮਾ ਸੀ ਜਿਸ ਨੂੰ ਉਹ ਦੇਖ ਨਹੀਂ ਸਕੇ, ਉਹ ਆਤਮਾ ਜਿਸ ਨਾਲ ਉਹ ਕਦੇ ਜੁੜ ਨਹੀਂ ਸਕੇ। ਧਰਤੀ ’ਤੇ ਮੇਰੇ ਕੰਮ ਦੇ ਤਿੰਨ ਪੜਾਵਾਂ (ਸੰਸਾਰ ਦੀ ਸਿਰਜਣਾ, ਛੁਟਕਾਰਾ, ਅਤੇ ਨਾਸ) ਕਾਰਣ, ਮੈਂ ਆਪਣਾ ਕੰਮ ਕਰਨ ਲਈ ਵੱਖ-ਵੱਖ ਸਮਿਆਂ ’ਤੇ ਉਹਨਾਂ ਦਰਮਿਆਨ ਪਰਗਟ ਹੁੰਦਾ ਹਾਂ (ਕਦੇ ਸਰਬਜਨਕ ਤੌਰ ’ਤੇ ਨਹੀਂ)। ਪਹਿਲੀ ਵਾਰ ਮੈਂ ਛੁਟਕਾਰੇ ਦੇ ਯੁੱਗ ਦੌਰਾਨ ਮਨੁੱਖਾਂ ਦਰਮਿਆਨ ਆਇਆ ਸੀ। ਬੇਸ਼ੱਕ, ਮੈਂ ਇੱਕ ਯਹੂਦੀ ਪਰਿਵਾਰ ਵਿੱਚ ਆਇਆ ਸੀ; ਵੈਸੇ ਤਾਂ, ਧਰਤੀ ’ਤੇ ਪਰਮੇਸ਼ੁਰ ਦਾ ਆਗਮਨ ਸਭ ਤੋਂ ਪਹਿਲਾਂ ਯਹੂਦੀਆਂ ਨੇ ਦੇਖਿਆ ਸੀ। ਮੈਂ ਆਪ ਇਹ ਕੰਮ ਇਸ ਲਈ ਕੀਤਾ ਕਿਉਂਕਿ ਮੈਂ ਆਪਣੇ ਦੇਹਧਾਰੀ ਰੂਪ ਨੂੰ ਮੇਰੇ ਛੁਟਕਾਰੇ ਦੇ ਇਸ ਕੰਮ ਵਿੱਚ ਪਾਪ ਬਲੀ ਵਜੋਂ ਵਰਤਣਾ ਚਾਹੁੰਦਾ ਸੀ। ਇਸ ਤਰ੍ਹਾਂ, ਮੈਨੂੰ ਕਿਰਪਾ ਦੇ ਯੁੱਗ ਵਿੱਚ ਪਹਿਲੀ ਵਾਰ ਦੇਖਣ ਵਾਲੇ ਯਹੂਦੀ ਸਨ। ਉਹ ਪਹਿਲੀ ਵਾਰ ਸੀ ਕਿ ਮੈਂ ਦੇਹਧਾਰੀ ਰੂਪ ਵਿੱਚ ਕੰਮ ਕੀਤਾ। ਰਾਜ ਦੇ ਯੁੱਗ ਵਿੱਚ, ਮੇਰਾ ਕੰਮ ਜਿੱਤਣਾ ਅਤੇ ਸਿੱਧ ਬਣਾਉਣਾ ਹੈ, ਇਸ ਲਈ ਮੈਂ ਫਿਰ ਦੇਹਧਾਰੀ ਰੂਪ ਵਿੱਚ ਆਪਣਾ ਚਰਵਾਹੀ ਦਾ ਕੰਮ ਕਰਦਾ ਹਾਂ। ਇਹ ਦੂਜੀ ਵਾਰ ਹੈ ਕਿ ਮੈਂ ਦੇਹਧਾਰੀ ਰੂਪ ਵਿੱਚ ਕੰਮ ਕਰ ਰਿਹਾ ਹਾਂ। ਕੰਮ ਦੇ ਦੋ ਅੰਤਮ ਪੜਾਵਾਂ ਵਿੱਚ, ਲੋਕ ਜਿਸ ਨਾਲ ਜੁੜਨਗੇ ਹੁਣ ਅਦਿੱਖ, ਅਮੂਰਤ ਆਤਮਾ ਨਹੀਂ ਹੈ, ਸਗੋਂ ਇੱਕ ਵਿਅਕਤੀ ਹੈ ਜੋ ਦੇਹਧਾਰੀ ਹੋਇਆ ਆਤਮਾ ਹੈ। ਇਸ ਤਰ੍ਹਾਂ, ਇਨਸਾਨ ਦੀਆਂ ਨਜ਼ਰਾਂ ਵਿੱਚ, ਮੈਂ ਫਿਰ ਮਨੁੱਖ ਬਣ ਜਾਂਦਾ ਹਾਂ, ਪਰਮੇਸ਼ੁਰ ਦੀ ਕਿਸੇ ਦਿੱਖ ਅਤੇ ਅਹਿਸਾਸ ਤੋਂ ਬਿਨਾਂ। ਇਸ ਤੋਂ ਇਲਾਵਾ, ਲੋਕ ਜਿਸ ਪਰਮੇਸ਼ੁਰ ਨੂੰ ਦੇਖਦੇ ਹਨ, ਨਾ ਸਿਰਫ਼ ਮਰਦ ਹੈ, ਸਗੋਂ ਇਸਤ੍ਰੀ ਵੀ ਹੈ, ਜੋ ਕਿ ਉਹਨਾਂ ਲਈ ਸਭ ਤੋਂ ਹੈਰਾਨੀਜਨਕ ਅਤੇ ਗੁੰਝਲਦਾਰ ਹੈ। ਵਾਰ-ਵਾਰ, ਮੇਰੇ ਅਸਾਧਾਰਣ ਕੰਮ ਨੇ ਕਈ, ਕਈ ਸਾਲਾਂ ਤੋਂ ਬਣੇ ਪੁਰਾਣੇ ਵਿਸ਼ਵਾਸਾਂ ਨੂੰ ਤੋੜਿਆ ਹੈ। ਲੋਕ ਹੈਰਾਨ ਹਨ! ਪਰਮੇਸ਼ੁਰ ਸਿਰਫ਼ ਪਵਿੱਤਰ ਆਤਮਾ, ਆਤਮਾ, ਸੱਤ ਗੁਣਾ ਸ਼ਕਤੀਸ਼ਾਲੀ ਆਤਮਾ, ਜਾਂ ਸਰਬ-ਵਿਆਪੀ ਆਤਮਾ ਹੀ ਨਹੀਂ ਹੈ, ਸਗੋਂ ਇੱਕ ਮਨੁੱਖ ਵੀ ਹੈ—ਇੱਕ ਸਾਧਾਰਣ ਮਨੁੱਖ, ਇੱਕ ਅਸਾਧਾਰਣ ਤੌਰ ’ਤੇ ਆਮ ਮਨੁੱਖ। ਉਹ ਸਿਰਫ਼ ਮਰਦ ਨਹੀਂ, ਸਗੋਂ ਇਸਤ੍ਰੀ ਵੀ ਹੈ। ਉਹ ਇੱਕੋ ਜਿਹੇ ਇਸ ਤਰ੍ਹਾਂ ਹਨ ਕਿ ਉਹ ਦੋਵੇਂ ਮਨੁੱਖਾਂ ਤੋਂ ਜੰਮੇ ਹਨ, ਅਤੇ ਭਿੰਨ ਇਸ ਤਰ੍ਹਾਂ ਹਨ ਕਿ ਇੱਕ ਪਵਿੱਤਰ ਆਤਮਾ ਦੁਆਰਾ ਧਾਰਿਆ ਗਿਆ ਸੀ, ਅਤੇ ਦੂਜੇ ਦਾ ਜਨਮ ਮਨੁੱਖ ਰਾਹੀਂ ਹੋਇਆ ਸੀ, ਹਾਲਾਂਕਿ ਸਿੱਧਿਆਂ ਆਤਮਾ ਤੋਂ ਬਣਾਇਆ ਗਿਆ ਸੀ। ਉਹ ਇੱਕੋ ਜਿਹੇ ਹਨ ਕਿਉਂਕਿ ਪਰਮੇਸ਼ੁਰ ਪਿਤਾ ਦਾ ਕੰਮ ਪੂਰਾ ਕਰਨ ਲਈ ਪਰਮੇਸ਼ੁਰ ਦੇ ਦੇਹਧਾਰੀ ਹੋਏ ਰੂਪ ਹਨ, ਭਿੰਨ ਇਸ ਤਰ੍ਹਾਂ ਹਨ ਕਿ ਇੱਕ ਨੇ ਛੁਟਕਾਰੇ ਦਾ ਕੰਮ ਕੀਤਾ ਜਦਕਿ ਦੂਜਾ ਜਿੱਤਣ ਦਾ ਕੰਮ ਕਰਦਾ ਹੈ। ਦੋਵੇਂ ਪਰਮੇਸ਼ੁਰ ਪਿਤਾ ਨੂੰ ਦਰਸਾਉਂਦੇ ਕਰਦੇ ਹਨ, ਪਰ ਇੱਕ ਛੁਟਕਾਰਾ ਦੇਣ ਵਾਲਾ ਹੈ, ਪ੍ਰੇਮਪੂਰਣ ਦਿਆਲਤਾ ਅਤੇ ਦਯਾ ਨਾਲ ਭਰਪੂਰ ਹੈ, ਅਤੇ ਦੂਜਾ ਕ੍ਰੋਧ ਅਤੇ ਨਿਆਂ ਨਾਲ ਭਰਪੂਰ, ਧਾਰਮਿਕਤਾ ਦਾ ਪਰਮੇਸ਼ੁਰ ਹੈ। ਇੱਕ ਸਰਬਉੱਚ ਨਾਇਕ ਹੈ ਜਿਸਨੇ ਛੁਟਕਾਰੇ ਦਾ ਕੰਮ ਸ਼ੁਰੂ ਕੀਤਾ, ਜਦਕਿ ਦੂਜਾ ਧਰਮੀ ਪਰਮੇਸ਼ੁਰ ਹੈ ਜੋ ਜਿੱਤਣ ਦਾ ਕੰਮ ਪੂਰਾ ਕਰਦਾ ਹੈ। ਇੱਕ ਸ਼ੁਰੂਆਤ ਹੈ, ਦੂਜਾ ਅੰਤ ਹੈ। ਇੱਕ ਪਾਪਰਹਿਤ ਦੇਹਧਾਰੀ ਹੈ, ਜਦਕਿ ਦੂਜਾ ਦੇਹਧਾਰੀ ਹੈ ਜੋ ਛੁਟਕਾਰੇ ਦਾ ਕੰਮ ਪੂਰਾ ਕਰਦਾ ਹੈ, ਕੰਮ ਜਾਰੀ ਰੱਖਦਾ ਹੈ, ਅਤੇ ਕਦੇ ਪਾਪੀ ਨਹੀਂ ਹੁੰਦਾ ਹੈ। ਦੋਵੇਂ ਇੱਕੋ ਆਤਮਾ ਹਨ, ਪਰ ਉਹ ਵੱਖ-ਵੱਖ ਦੇਹਾਂ ਵਿੱਚ ਵਾਸ ਕਰਦੇ ਹਨ ਅਤੇ ਉਹਨਾਂ ਦਾ ਜਨਮ ਵੱਖ-ਵੱਖ ਥਾਂਵਾਂ ’ਤੇ ਹੋਇਆ ਹੈ, ਅਤੇ ਉਹ ਕਈ ਹਜ਼ਾਰ ਸਾਲਾਂ ਤੋਂ ਵਿਛੜੇ ਹੋਏ ਹਨ। ਪਰ, ਉਹਨਾਂ ਦਾ ਸਾਰਾ ਕੰਮ ਇੱਕ ਦੂਜੇ ਦਾ ਪੂਰਕ ਹੈ, ਕਦੇ ਆਪਸ ਵਿੱਚ ਵਿਰੋਧੀ ਨਹੀਂ ਹੁੰਦਾ, ਅਤੇ ਉਹ ਇੱਕੋ ਜਿਹੇ ਹਨ। ਦੋਵੇਂ ਵਿਅਕਤੀ ਹਨ, ਪਰ ਇੱਕ ਬਾਲਕ ਸੀ ਅਤੇ ਦੂਜੀ ਬਾਲੜੀ। ਇਹਨਾਂ ਕਈ ਸਾਲਾਂ ਵਿੱਚ, ਲੋਕਾਂ ਨੇ ਜੋ ਦੇਖਿਆ ਹੈ ਉਹ ਨਾ ਸਿਰਫ਼ ਆਤਮਾ ਹੈ ਅਤੇ ਨਾ ਹੀ ਸਿਰਫ਼ ਕੋਈ ਮਨੁੱਖ, ਕੋਈ ਮਰਦ, ਸਗੋਂ ਹੋਰ ਵੀ ਕਈ ਚੀਜ਼ਾਂ ਹਨ ਜੋ ਕਿ ਮਨੁੱਖੀ ਧਾਰਣਾਵਾਂ ਨਾਲ ਮੇਲ ਨਹੀਂ ਖਾਂਦੀਆਂ; ਜਿਵੇਂ ਕਿ ਮਨੁੱਖ ਕਦੇ ਵੀ ਪੂਰੀ ਤਰ੍ਹਾਂ ਮੇਰੀ ਥਾਹ ਨਹੀਂ ਪਾ ਸਕਦੇ। ਉਹ ਮੇਰੇ ’ਤੇ ਅੱਧਾ ਵਿਸ਼ਵਾਸ ਕਰਦੇ ਹਨ ਅਤੇ ਅੱਧੀ ਸ਼ੰਕਾ—ਜਿਵੇਂ ਕਿ ਮੇਰੀ ਹੋਂਦ ਤਾਂ ਹੈ, ਫਿਰ ਵੀ ਮੈਂ ਇੱਕ ਭਰਮਾਊ ਸੁਪਨਾ ਵੀ ਹਾਂ—ਇਸੇ ਲਈ, ਅੱਜ ਤਕ, ਲੋਕ ਅਜੇ ਵੀ ਨਹੀਂ ਜਾਣਦੇ ਕਿ ਪਰਮੇਸ਼ੁਰ ਦੀ ਅਸਲ ਸ਼ਖਸੀਅਤ ਕੀ ਹੈ। ਕੀ ਤੂੰ ਸੱਚਮੁੱਚ ਇੱਕ ਸਾਧਾਰਣ ਵਾਕ ਵਿੱਚ ਮੈਨੂੰ ਬਿਆਨ ਕਰ ਸਕਦਾ ਹੈਂ? ਕੀ ਤੇਰੇ ਵਿੱਚ ਅਸਲ ਵਿੱਚ ਇਹ ਕਹਿਣ ਦੀ ਹਿੰਮਤ ਹੈ, “ਯਿਸੂ ਹੀ ਪਰਮੇਸ਼ੁਰ ਹੈ, ਅਤੇ ਪਰਮੇਸ਼ੁਰ ਹੀ ਯਿਸੂ ਹੈ”? ਕੀ ਤੂੰ ਸੱਚਮੁੱਚ ਇਹ ਕਹਿਣ ਵਿੱਚ ਇੰਨਾ ਦਲੇਰ ਹੈਂ, “ਪਰਮੇਸ਼ੁਰ ਹੀ ਆਤਮਾ ਹੈ, ਅਤੇ ਆਤਮਾ ਹੀ ਪਰਮੇਸ਼ੁਰ ਹੈ”? ਕੀ ਤੂੰ ਆਸਾਨੀ ਨਾਲ ਇਹ ਗੱਲ ਕਹਿ ਸਕਦਾ ਹੈਂ, “ ਪਰਮੇਸ਼ੁਰ ਦੇਹਧਾਰੀ ਦੇ ਰੂਪ ਵਿੱਚ ਸਿਰਫ਼ ਇੱਕ ਮਨੁੱਖ ਹੈ”? ਕੀ ਤੇਰੇ ਅੰਦਰ ਸੱਚਮੁੱਚ ਦ੍ਰਿੜ੍ਹਤਾ ਨਾਲ ਇਹ ਕਹਿਣ ਦਾ ਹੌਸਲਾ ਹੈ, “ਯਿਸੂ ਦਾ ਸਰੂਪ ਹੀ ਪਰਮੇਸ਼ੁਰ ਦਾ ਮਹਾਨ ਸਰੂਪ ਹੈ”? ਕੀ ਤੂੰ ਆਪਣੀ ਭਾਸ਼ਣ-ਕਲਾ ਦੀ ਵਰਤੋਂ ਕਰਦੇ ਹੋਏ ਪਰਮੇਸ਼ੁਰ ਦੇ ਸੁਭਾਅ ਅਤੇ ਸਰੂਪ ਦੀ ਵਿਸਥਾਰ ਨਾਲ ਵਿਆਖਿਆ ਕਰਨ ਦੇ ਯੋਗ ਹੈਂ? ਕੀ ਤੇਰੇ ਵਿੱਚ ਸੱਚਮੁੱਚ ਇਹ ਕਹਿਣ ਦੀ ਹਿੰਮਤ ਹੈ, “ਪਰਮੇਸ਼ੁਰ ਨੇ, ਆਪਣੇ ਖੁਦ ਦੇ ਸਰੂਪ ਤੋਂ, ਮਰਦਾਂ ਨੂੰ ਸਿਰਜਿਆ ਹੈ, ਇਸਤ੍ਰੀਆਂ ਨੂੰ ਨਹੀਂ”? ਜੇ ਤੂੰ ਇਹ ਕਹਿੰਦਾ ਹੈਂ, ਤਾਂ ਫਿਰ ਕੋਈ ਵੀ ਇਸਤ੍ਰੀ ਮੇਰੇ ਚੁਣੇ ਹੋਏ ਲੋਕਾਂ ਵਿੱਚ ਨਹੀਂ ਹੋਏਗੀ, ਇਸਤ੍ਰੀਆਂ ਦਾ ਮਨੁੱਖਜਾਤੀ ਦਾ ਇੱਕ ਵਰਗ ਹੋਣਾ ਤਾਂ ਦੂਰ ਦੀ ਗੱਲ ਰਹੀ। ਕੀ ਤੈਨੂੰ ਹੁਣ ਅਸਲ ਵਿੱਚ ਪਤਾ ਹੈ ਕਿ ਪਰਮੇਸ਼ੁਰ ਦੀ ਅਸਲ ਸ਼ਖਸੀਅਤ ਕੀ ਹੈ? ਕੀ ਪਰਮੇਸ਼ੁਰ ਕੋਈ ਇਨਸਾਨ ਹੈ? ਕੀ ਪਰਮੇਸ਼ੁਰ ਕੋਈ ਆਤਮਾ ਹੈ? ਕੀ ਪਰਮੇਸ਼ੁਰ ਸੱਚਮੁੱਚ ਕੋਈ ਮਰਦ ਹੈ? ਜੋ ਕੰਮ ਮੈਂ ਕਰਨਾ ਹੈ ਕੀ ਉਸ ਨੂੰ ਸਿਰਫ਼ ਯਿਸੂ ਕਰ ਸਕਦਾ ਹੈ? ਜੇ ਤੂੰ ਮੇਰੇ ਸਾਰ ਦੀ ਵਿਆਖਿਆ ਲਈ ਉੱਪਰ ਵਾਲਿਆਂ ਵਿੱਚੋਂ ਸਿਰਫ਼ ਕਿਸੇ ਇੱਕ ਨੂੰ ਚੁਣਦਾ ਹੈ, ਤਾਂ ਤੂੰ ਨਿਹਾਇਤ ਅਗਿਆਨੀ ਵਫ਼ਾਦਾਰ ਵਿਸ਼ਵਾਸੀ ਹੈਂ। ਜੇ ਮੈਂ ਇੱਕ ਵਾਰ, ਅਤੇ ਸਿਰਫ਼ ਇੱਕ ਵਾਰ ਦੇਹਧਾਰੀ ਪਰਮੇਸ਼ੁਰ ਵਜੋਂ ਕੰਮ ਕੀਤਾ ਹੈ, ਤਾਂ ਕੀ ਤੁਸੀਂ ਮੈਨੂੰ ਸੀਮਾਬੱਧ ਕਰ ਦਿਓਗੇ? ਕੀ ਤੂੰ ਇੱਕੋ ਨਜ਼ਰ ਵਿੱਚ ਸੱਚਮੁੱਚ ਮੈਨੂੰ ਪੂਰੀ ਤਰ੍ਹਾਂ ਸਮਝ ਸਕਦਾ ਹੈਂ? ਕੀ ਤੂੰ ਆਪਣੇ ਜੀਵਨ ਦੌਰਾਨ ਤੇਰੇ ਸਾਹਮਣੇ ਆਈਆਂ ਗੱਲਾਂ ਦੇ ਆਧਾਰ ’ਤੇ ਸੱਚਮੁੱਚ ਪੂਰੀ ਤਰ੍ਹਾਂ ਨਾਲ ਮੇਰੀ ਵਿਆਖਿਆ ਕਰ ਸਕਦਾ ਹੈਂ? ਜੇ ਮੈਂ ਆਪਣੇ ਦੇਹਧਾਰਣ ਦੇ ਦੋਹਾਂ ਰੂਪਾਂ ਵਿੱਚ ਇੱਕੋ ਜਿਹਾ ਕੰਮ ਕੀਤਾ ਸੀ, ਤਾਂ ਤੁਸੀਂ ਮੈਨੂੰ ਕਿਵੇਂ ਸਮਝੋਗੇ? ਕੀ ਤੁਸੀਂ ਮੈਨੂੰ ਹਮੇਸ਼ਾ ਲਈ ਸਲੀਬ ’ਤੇ ਟੰਗਿਆ ਹੋਇਆ ਛੱਡ ਦਿਓਗੇ? ਕੀ ਪਰਮੇਸ਼ੁਰ ਉੱਨਾ ਸਾਧਾਰਣ ਹੋ ਸਕਦਾ ਹੈ ਜਿੰਨਾ ਤੂੰ ਦਾਅਵਾ ਕਰਦਾ ਹੈਂ?

ਹਾਲਾਂਕਿ ਤੁਹਾਡਾ ਨਿਹਚਾ ਬਹੁਤ ਸੱਚਾ ਹੈ, ਤੁਹਾਡੇ ਵਿੱਚੋਂ ਕੋਈ ਵੀ ਮੇਰਾ ਪੂਰਾ ਲੇਖਾ-ਜੋਖਾ ਦੇਣ ਦੇ ਯੋਗ ਨਹੀਂ ਹੈ, ਕੋਈ ਵੀ ਤੁਹਾਡੇ ਦੁਆਰਾ ਦੇਖੇ ਜਾਂਦੇ ਸਾਰੇ ਤੱਥਾਂ ਦੀ ਪੂਰੀ ਗਵਾਹੀ ਨਹੀਂ ਦੇ ਸਕਦਾ। ਇਸ ਬਾਰੇ ਸੋਚੋ: ਅੱਜ, ਤੁਹਾਡੇ ਵਿੱਚੋਂ ਬਹੁਤੇ ਆਪਣੇ ਫ਼ਰਜ਼ਾਂ ਤੋਂ ਅਵੇਸਲੇ ਹਨ, ਇਸ ਦੀ ਬਜਾਏ ਸਰੀਰ ਦੇ ਪਿੱਛੇ ਚੱਲ ਰਹੇ ਹਨ, ਸਰੀਰ ਨੂੰ ਤ੍ਰਿਪਤ ਕਰ ਰਹੇ ਹਨ, ਅਤੇ ਲੋਭ ਨਾਲ ਸਰੀਰ ਦਾ ਆਨੰਦ ਮਾਣ ਰਹੇ ਹਨ। ਤੁਹਾਡੇ ਕੋਲ ਬਹੁਤ ਘੱਟ ਸੱਚਾਈ ਹੈ? ਤਾਂ ਫਿਰ, ਤੁਸੀਂ ਜੋ ਸਭ ਕੁਝ ਦੇਖਿਆ ਹੈ, ਉਸ ਦੀ ਗਵਾਹੀ ਕਿਵੇਂ ਭਰ ਸਕਦੇ ਹੋ? ਕੀ ਤੁਹਾਨੂੰ ਸੱਚਮੁੱਚ ਯਕੀਨ ਹੈ ਕਿ ਤੁਸੀਂ ਮੇਰੇ ਗਵਾਹ ਬਣ ਸਕਦੇ ਹੋ? ਜੇ ਅਜਿਹਾ ਦਿਨ ਆਉਂਦਾ ਹੈ ਜਦੋਂ ਤੂੰ ਅੱਜ ਜੋ ਕੁਝ ਵੀ ਦੇਖਿਆ ਹੈ ਉਸਦੀ ਗਵਾਹੀ ਨਹੀਂ ਦੇ ਸਕਦਾ ਹੈਂ, ਤਾਂ ਤੂੰ ਸਿਰਜੇ ਹੋਏ ਪ੍ਰਾਣੀਆਂ ਦਾ ਕੰਮ ਗੁਆ ਬੈਠੇਂਗਾ, ਅਤੇ ਤੇਰੀ ਜੋ ਵੀ ਹੋਂਦ ਹੈ ਉਸ ਦਾ ਕੋਈ ਅਰਥ ਨਹੀਂ ਹੋਏਗਾ। ਤੂੰ ਮਨੁੱਖ ਬਣਨ ਦੇ ਲਾਇਕ ਨਹੀਂ ਹੋਂਏਂਗਾ। ਇਹ ਵੀ ਕਿਹਾ ਜਾ ਸਕਦਾ ਹੈ ਕਿ ਤੂੰ ਮਨੁੱਖ ਨਹੀਂ ਹੋਂਏਂਗਾ! ਮੈਂ ਤੁਹਾਡੇ ’ਤੇ ਅਥਾਹ ਕੰਮ ਕੀਤਾ ਹੈ, ਪਰ ਕਿਉਂਕਿ ਤੂੰ ਇਸ ਸਮੇਂ ਕੁਝ ਨਹੀਂ ਸਿੱਖ ਰਿਹਾ, ਤੈਨੂੰ ਕਿਸੇ ਗੱਲ ਦਾ ਪਤਾ ਨਹੀਂ ਹੈ, ਅਤੇ ਤੇਰੀ ਮਿਹਨਤ ਵੀ ਬੇਕਾਰ ਹੈ, ਜਦੋਂ ਵੀ ਮੇਰਾ ਆਪਣੇ ਕੰਮ ਦਾ ਪਸਾਰ ਕਰਨ ਦਾ ਸਮਾਂ ਆਏਗਾ, ਤੂੰ ਬੱਸ ਖਾਲੀ ਨਜ਼ਰਾਂ ਨਾਲ ਤੱਕੇਂਗਾ, ਚੁੱਪ ਰਹੇਂਗਾ, ਅਤੇ ਬਿਲਕੁਲ ਬੇਕਾਰ ਹੋਏਂਗਾ। ਕੀ ਇਹ ਤੈਨੂੰ ਸਦਾ ਲਈ ਪਾਪੀ ਨਹੀਂ ਬਣਾ ਦਏਗਾ? ਜਦੋਂ ਉਹ ਸਮਾਂ ਆਏਗਾ, ਕੀ ਤੈਨੂੰ ਬਹੁਤ ਡੂੰਘਾ ਅਫ਼ਸੋਸ ਨਹੀਂ ਹੋਏਗਾ? ਕੀ ਤੂੰ ਨਿਰਾਸ਼ਾ ਵਿੱਚ ਨਹੀਂ ਡੁੱਬ ਜਾਏਂਗਾ? ਅੱਜ ਮੇਰਾ ਸਾਰਾ ਕੰਮ ਆਲਸ ਅਤੇ ਅਕੇਵੇਂ ਕਰਕੇ ਨਹੀਂ ਕੀਤਾ ਜਾਂਦਾ ਹੈ, ਸਗੋਂ ਮੇਰੇ ਭਵਿੱਖ ਦੇ ਕੰਮ ਦੀ ਨੀਂਹ ਰੱਖਣ ਲਈ ਕੀਤਾ ਜਾਂਦਾ ਹੈ। ਅਜਿਹਾ ਨਹੀਂ ਹੈ ਕਿ ਮੈਂ ਕਿਸੇ ਉਲਝਣ ਵਿੱਚ ਹਾਂ ਅਤੇ ਮੈਨੂੰ ਕੁਝ ਨਵਾਂ ਲੈ ਕੇ ਆਉਣ ਦੀ ਲੋੜ ਹੈ। ਤੈਨੂੰ ਮੇਰੇ ਦੁਆਰਾ ਕੀਤੇ ਜਾਂਦੇ ਕੰਮ ਨੂੰ ਸਮਝਣਾ ਚਾਹੀਦਾ ਹੈ; ਇਹ ਗਲੀ ਵਿੱਚ ਖੇਡਦੇ ਕਿਸੇ ਬੱਚੇ ਦੁਆਰਾ ਕੀਤਾ ਗਿਆ ਕੁਝ ਨਹੀਂ ਹੈ, ਸਗੋਂ ਇਹ ਮੇਰੇ ਪਿਤਾ ਦੀ ਨੁਮਾਇੰਦਗੀ ਵਿੱਚ ਕੀਤਾ ਗਿਆ ਕੰਮ ਹੈ। ਤੁਹਾਨੂੰ ਇਹ ਜਾਣਨਾ ਚਾਹੀਦਾ ਹੈ ਕਿ ਇਹ ਮੈਂ ਨਹੀਂ ਜੋ ਆਪਣੇ ਆਪ ਸਭ ਕੁਝ ਕਰ ਰਿਹਾ ਹਾਂ; ਬਲਕਿ, ਮੈਂ ਆਪਣੇ ਪਿਤਾ ਦੀ ਨੁਮਾਇੰਦਗੀ ਕਰਦਾ ਹਾਂ। ਇਸ ਦੌਰਾਨ, ਤੁਹਾਡੀ ਭੂਮਿਕਾ ਸਖ਼ਤੀ ਨਾਲ ਪਾਲਣਾ ਕਰਨ, ਆਗਿਆਕਾਰੀ ਕਰਨ, ਬਦਲਣ, ਅਤੇ ਗਵਾਹੀ ਦੇਣ ਦੀ ਹੈ। ਤੁਹਾਨੂੰ ਜੋ ਸਮਝਣਾ ਚਾਹੀਦਾ ਹੈ ਉਹ ਇਹ ਹੈ ਕਿ ਤੁਹਾਨੂੰ ਮੇਰੇ ਵਿੱਚ ਵਿਸ਼ਵਾਸ ਕਿਉਂ ਕਰਨਾ ਚਾਹੀਦਾ ਹੈ; ਇਹ ਤੁਹਾਡੇ ਸਾਰਿਆਂ ਲਈ ਸਮਝਣ ਵਾਸਤੇ ਸਭ ਤੋਂ ਮਹੱਤਵਪੂਰਣ ਸੁਆਲ ਹੈ। ਮੇਰੇ ਪਿਤਾ ਨੇ, ਆਪਣੀ ਮਹਿਮਾ ਲਈ, ਤੁਹਾਨੂੰ ਸਾਰਿਆਂ ਨੂੰ ਉਸੇ ਪਲ ਮੇਰੇ ਲਈ ਪਹਿਲਾਂ ਤੋਂ ਮਿੱਥ ਦਿੱਤਾ ਸੀ ਜਦੋਂ ਉਸ ਨੇ ਸੰਸਾਰ ਦੀ ਸਿਰਜਣਾ ਕੀਤੀ ਸੀ। ਇਹ ਮੇਰੇ ਕੰਮ ਲਈ, ਅਤੇ ਉਸ ਦੀ ਮਹਿਮਾ ਲਈ ਸੀ, ਕਿ ਉਸ ਨੇ ਤੁਹਾਡਾ ਭਾਗ ਪਹਿਲਾਂ ਤੋਂ ਮਿੱਥਿਆ। ਇਹ ਮੇਰੇ ਪਿਤਾ ਦੇ ਕਾਰਣ ਹੈ ਕਿ ਤੁਸੀਂ ਮੇਰੇ ਵਿੱਚ ਵਿਸ਼ਵਾਸ ਕਰਦੇ ਹੋ; ਇਹ ਮੇਰੇ ਪਿਤਾ ਦੁਆਰਾ ਪਹਿਲਾਂ ਤੋਂ ਮਿੱਥਣ ਕਾਰਣ ਹੈ ਕਿ ਤੁਸੀਂ ਮੇਰੇ ਪਿੱਛੇ ਚੱਲਦੇ ਹੋ। ਇਹਨਾਂ ਵਿੱਚੋਂ ਕੁਝ ਵੀ ਤੁਹਾਡੀ ਆਪਣੀ ਚੋਣ ਕਰਕੇ ਨਹੀਂ ਹੈ। ਹੋਰ ਵੀ ਜ਼ਿਆਦਾ ਮਹੱਤਵਪੂਰਣ ਗੱਲ ਇਹ ਹੈ ਤੁਸੀਂ ਸਮਝਦੇ ਹੋ ਕਿ ਤੁਸੀਂ ਉਹ ਹੋ ਜਿਹਨਾਂ ਨੂੰ ਮੇਰੇ ਪਿਤਾ ਨੇ ਮੇਰੇ ਲਈ ਗਵਾਹੀ ਦੇਣ ਦੇ ਉਦੇਸ਼ ਲਈ ਮੈਨੂੰ ਬਖਸ਼ਿਆ ਹੈ। ਕਿਉਂਕਿ ਉਸ ਨੇ ਤੁਹਾਨੂੰ ਮੇਰੇ ਲਈ ਪ੍ਰਵਾਨ ਕੀਤਾ ਹੈ, ਤੁਹਾਨੂੰ ਮੇਰੇ ਦੁਆਰਾ ਬਖਸ਼ੇ ਗਏ ਰਾਹਾਂ ’ਤੇ ਚਲਣਾ ਚਾਹੀਦਾ ਹੈ, ਨਾਲ ਹੀ ਮੇਰੇ ਦੁਆਰਾ ਸਿਖਾਏ ਗਏ ਤਰੀਕਿਆਂ ਅਤੇ ਵਚਨਾਂ ਦੀ ਪਾਲਣਾ ਕਰਨੀ ਚਾਹੀਦੀ ਹੈ, ਕਿਉਂਕਿ ਮੇਰੇ ਰਾਹਾਂ ਦੀ ਪਾਲਣਾ ਕਰਨਾ ਤੁਹਾਡਾ ਫ਼ਰਜ਼ ਹੈ। ਇਹ ਮੇਰੇ ਵਿੱਚ ਤੁਹਾਡੇ ਨਿਹਚੇ ਦਾ ਅਸਲ ਉਦੇਸ਼ ਹੈ। ਇਸ ਲਈ, ਮੈਂ ਤੁਹਾਨੂੰ ਇਹ ਕਹਿੰਦਾ ਹਾਂ: ਤੁਸੀਂ ਸਿਰਫ਼ ਉਹ ਲੋਕ ਹੋ ਜਿਹਨਾਂ ਨੂੰ ਮੇਰੇ ਪਿਤਾ ਨੇ ਮੇਰੇ ਰਾਹਾਂ ਦੀ ਪਾਲਣਾ ਕਰਨ ਲਈ ਮੈਨੂੰ ਬਖਸ਼ਿਆ ਹੈ। ਪਰ, ਤੁਸੀਂ ਸਿਰਫ਼ ਮੇਰੇ ਵਿੱਚ ਵਿਸ਼ਵਾਸ ਕਰਦੇ ਹੋ; ਤੁਸੀਂ ਮੇਰੇ ਨਹੀਂ ਹੋ ਕਿਉਂਕਿ ਤੁਸੀਂ ਇਸਰਾਏਲੀ ਪਰਿਵਾਰ ਤੋਂ ਨਹੀਂ ਹੋ, ਅਤੇ ਇਸ ਦੀ ਬਜਾਏ ਪ੍ਰਾਚੀਨ ਸੱਪ ਦੀ ਕਿਸਮ ਹੋ। ਮੈਂ ਤੁਹਾਨੂੰ ਜੋ ਕਰਨ ਲਈ ਕਹਿ ਰਿਹਾ ਹਾਂ ਉਹ ਸਿਰਫ਼ ਇਹ ਹੈ ਕਿ ਮੇਰੀ ਗਵਾਹੀ ਦਿਓ, ਪਰ ਅੱਜ ਤੁਹਾਨੂੰ ਮੇਰੇ ਰਾਹਾਂ ’ਤੇ ਜ਼ਰੂਰ ਚਲਣਾ ਚਾਹੀਦਾ ਹੈ। ਇਹ ਸਭ ਕੁਝ ਭਵਿੱਖ ਦੀ ਗਵਾਹੀ ਲਈ ਹੈ। ਜੇ ਤੁਸੀਂ ਸਿਰਫ਼ ਉਹਨਾਂ ਲੋਕਾਂ ਵਾਂਗ ਕੰਮ ਕਰਦੇ ਹੋ ਜੋ ਮੇਰੇ ਤਰੀਕਿਆਂ ਨੂੰ ਸੁਣਦੇ ਹਨ, ਤਾਂ ਤੁਹਾਡੀ ਕੋਈ ਕੀਮਤ ਨਹੀਂ ਹੋਏਗੀ, ਅਤੇ ਮੇਰੇ ਪਿਤਾ ਦਾ ਤੁਹਾਨੂੰ ਮੈਨੂੰ ਬਖਸ਼ੇ ਜਾਣ ਦਾ ਮਹੱਤਵ ਖਤਮ ਹੋ ਜਾਏਗਾ। ਮੈਂ ਤੁਹਾਨੂੰ ਜੋ ਦੱਸਣ ’ਤੇ ਜ਼ੋਰ ਦੇ ਰਿਹਾ ਹਾਂ ਉਹ ਇਹ ਹੈ: ਤੁਹਾਨੂੰ ਮੇਰੇ ਰਾਹਾਂ ’ਤੇ ਚੱਲਣਾ ਚਾਹੀਦਾ ਹੈ।


ਅਸਲ ਇਨਸਾਨ ਹੋਣ ਦਾ ਕੀ ਅਰਥ ਹੈ

ਮਨੁੱਖ ਦਾ ਪ੍ਰਬੰਧ ਕਰਨਾ ਹਮੇਸ਼ਾ ਮੇਰਾ ਫਰਜ਼ ਰਿਹਾ ਹੈ। ਇਸ ਤੋਂ ਇਲਾਵਾ, ਮਨੁੱਖ ਦੀ ਜਿੱਤ ਉਹ ਹੈ ਜੋ ਮੈਂ ਦੁਨੀਆਂ ਬਣਾਉਣ ਦੇ ਸਮੇਂ ਠਹਿਰਾਈ ਸੀ। ਹੋ ਸਕਦਾ ਹੈ ਕਿ ਲੋਕ ਨਾ ਜਾਣਦੇ ਹੋਣ ਕਿ ਅੰਤ ਦੇ ਦਿਨਾਂ ਵਿੱਚ ਮੈਂ ਮਨੁੱਖਜਾਤੀ ’ਤੇ ਪੂਰੀ ਤਰ੍ਹਾਂ ਦੇ ਨਾਲ ਜਿੱਤ ਹਾਸਲ ਕਰਾਂਗਾ, ਜਾਂ ਇਹ ਕਿ ਮਨੁੱਖਾਂ ਦੇ ਵਿਚਕਾਰ ਵਿਦਰੋਹੀ ਲੋਕਾਂ ’ਤੇ ਮੇਰੀ ਜਿੱਤ ਮੇਰੇ ਦੁਆਰਾ ਸ਼ਤਾਨ ਦੀ ਹਾਰ ਦਾ ਸਬੂਤ ਹੈ। ਪਰ, ਜਦੋਂ ਮੇਰਾ ਦੁਸ਼ਮਣ ਮੇਰੇ ਨਾਲ ਯੁੱਧ ਵਿੱਚ ਸ਼ਾਮਲ ਹੋ ਗਿਆ, ਤਾਂ ਮੈਂ ਪਹਿਲਾਂ ਹੀ ਦੱਸ ਦਿੱਤਾ ਸੀ ਕਿ ਮੈਂ ਉਨ੍ਹਾਂ ਲੋਕਾਂ ਨੂੰ ਜਿੱਤ ਲਵਾਂਗਾ ਜਿਨ੍ਹਾਂ ਨੂੰ ਸ਼ਤਾਨ ਨੇ ਬੰਦੀ ਬਣਾ ਲਿਆ ਸੀ ਅਤੇ ਆਪਣੇ ਬੱਚਿਆਂ ਵਿੱਚ ਰਲਾ ਲਿਆ ਸੀ, ਜੋ ਉਸ ਦੇ ਵਫ਼ਾਦਾਰ ਸੇਵਕ ਸਨ ਜੋ ਉਸ ਦੇ ਘਰ ਦੀ ਨਿਗਰਾਨੀ ਰੱਖਦੇ ਸਨ। ਜਿੱਤ ਦਾ ਅਸਲੀ ਅਰਥ ਹਰਾਉਣਾ, ਅਪਮਾਨ ਕਰਨਾ ਹੈ; ਇਸਰਾਏਲੀਆਂ ਦੀ ਭਾਸ਼ਾ ਵਿੱਚ, ਇਸ ਦਾ ਅਰਥ ਪੂਰੀ ਤਰ੍ਹਾਂ ਹਰਾਉਣਾ, ਨਸ਼ਟ ਕਰਨਾ ਅਤੇ ਮੇਰੇ ਵਿਰੁੱਧ ਹੋਰ ਵਿਦਰੋਹ ਕਰਨ ਵਿੱਚ ਅਸਮਰੱਥ ਬਣਾਉਣਾ ਹੈ। ਪਰ ਅੱਜ, ਜਦੋਂ ਇਹ ਤੁਹਾਡੇ ਵਿਚਕਾਰ ਇਸਤੇਮਾਲ ਕੀਤਾ ਜਾਂਦਾ ਹੈ, ਤਾਂ ਇਸ ਦਾ ਅਰਥ ਜਿੱਤਣਾ ਹੁੰਦਾ ਹੈ। ਤੁਹਾਨੂੰ ਇਸ ਗੱਲ ਦਾ ਪਤਾ ਹੋਣਾ ਚਾਹੀਦਾ ਹੈ ਕਿ ਮਨੁੱਖ ਦੇ ਪ੍ਰਤੀ ਮੇਰਾ ਇਰਾਦਾ ਹਮੇਸ਼ਾ ਮਨੁੱਖਜਾਤੀ ਵਿਚਲੇ ਉਸ ਦੁਸ਼ਟ ਨੂੰ ਮਿਟਾ ਦੇਣਾ ਅਤੇ ਤਹਿਸ-ਨਹਿਸ ਕਰ ਦੇਣਾ ਹੈ, ਤਾਂ ਕਿ ਇਹ ਹੁਣ ਮੇਰੇ ਖਿਲਾਫ਼ ਬਗਾਵਤ ਨਾ ਕਰ ਸਕੇ, ਮੇਰੇ ਕੰਮ ਨੂੰ ਰੋਕਣ ਜਾਂ ਉਸ ਵਿੱਚ ਰੁਕਾਵਟ ਪਾਉਣ ਦੇ ਲਈ ਇਸ ਵਿੱਚ ਬਹੁਤ ਹੀ ਘੱਟ ਦਮ ਹੋਵੇ। ਇਸ ਤਰ੍ਹਾਂ, ਜਿੱਥੋਂ ਤੱਕ ਮਨੁੱਖਜਾਤੀ ਦਾ ਸੰਬੰਧ ਹੈ, ਇਸ ਸ਼ਬਦ ਦਾ ਅਰਥ ਜਿੱਤ ਪ੍ਰਾਪਤ ਕਰਨਾ ਹੈ। ਸ਼ਬਦ ਦਾ ਅਰਥ ਭਾਵੇਂ ਕੁਝ ਵੀ ਹੋਵੇ, ਮੇਰਾ ਕੰਮ ਮਨੁੱਖਜਾਤੀ ਨੂੰ ਹਰਾਉਣਾ ਹੈ। ਕਿਉਂਕਿ ਇਹ ਸੱਚ ਹੈ ਕਿ ਮਨੁੱਖਜਾਤੀ ਮੇਰੇ ਪ੍ਰਬੰਧਨ ਦਾ ਇੱਕ ਹਿੱਸਾ ਹੈ, ਇਸ ਨੂੰ ਹੋਰ ਸਪੱਸ਼ਟ ਤੌਰ ਤੇ ਦੱਸਣ ਦੇ ਲਈ, ਮਨੁੱਖਜਾਤੀ ਸਿਰਫ ਮੇਰੀ ਦੁਸ਼ਮਣ ਹੈ ਹੋਰ ਕੁਝ ਵੀ ਨਹੀਂ। ਮਨੁੱਖਜਾਤੀ ਇੱਕ ਬੁਰਾਈ ਹੈ ਜੋ ਮੇਰਾ ਵਿਰੋਧ ਕਰਦੀ ਅਤੇ ਮੇਰੀ ਅਣਆਗਿਆਕਾਰੀ ਕਰਦੀ ਹੈ। ਮਨੁੱਖਜਾਤੀ ਕੋਈ ਹੋਰ ਨਹੀਂ ਸਗੋਂ ਮੇਰੇ ਦੁਆਰਾ ਸਰਾਪੀ ਗਈ ਬੁਰਾਈ ਦੀ ਸੰਤਾਨ ਹੈ। ਮਨੁੱਖਜਾਤੀ ਕੁਝ ਹੋਰ ਨਹੀਂ ਸਗੋਂ ਮੈਨੂੰ ਧੋਖਾ ਦੇਣ ਵਾਲੇ ਪ੍ਰਧਾਨ ਸਵਰਗਦੂਤ ਦੀ ਸੰਤਾਨ ਹੈ। ਮਨੁੱਖਜਾਤੀ ਕੋਈ ਹੋਰ ਨਹੀਂ ਬਲਕਿ ਉਸ ਸ਼ਤਾਨ ਦੀ ਵਿਰਾਸਤ ਹੈ, ਜਿਸ ਨੂੰ ਮੈਂ ਬਹੁਤ ਚਿਰ ਪਹਿਲਾਂ ਠੁਕਰਾ ਦਿੱਤਾ ਸੀ, ਉਹ ਹੁਣ ਤੱਕ ਮੇਰਾ ਕੱਟੜ ਵਿਰੋਧੀ ਹੈ। ਕਿਉਂਕਿ ਮਨੁੱਖਜਾਤੀ ਦੇ ਉੱਪਰ ਦਾ ਅਕਾਸ਼ ਧੁੰਦਲਾ ਅਤੇ ਹਨੇਰਾ ਹੈ, ਸਪੱਸ਼ਟਤਾ ਦੀ ਥੋੜੀ ਜਿਹੀ ਵੀ ਛਾਪ ਨਹੀਂ ਹੈ, ਅਤੇ ਮਨੁੱਖੀ ਸੰਸਾਰ ਭਿਆਨਕ ਹਨੇਰੇ ਵਿੱਚ ਡੁੱਬ ਗਿਆ ਹੈ, ਤਾਂ ਕਿ ਉਸ ਵਿੱਚ ਰਹਿਣ ਵਾਲਾ ਜਦੋਂ ਆਪਣਾ ਸਿਰ ਉੱਪਰ ਚੁੱਕੇ, ਤਾਂ ਉਹ ਆਪਣਾ ਮੂੰਹ ਜਾਂ ਸੂਰਜ ਦੇ ਸਾਹਮਣੇ ਆਪਣਾ ਫੈਲਾਇਆ ਹੋਇਆ ਹੱਥ ਤੱਕ ਵੀ ਨਾ ਦੇਖ ਸਕੇ। ਉਨ੍ਹਾਂ ਦੇ ਪੈਰਾਂ ਦੇ ਹੇਠਲਾ ਰਾਹ ਚਿੱਕੜ ਅਤੇ ਖੱਡਿਆਂ, ਦੁੱਖਾਂ ਨਾਲ ਪੀੜਿਤ ਲੋਕਾਂ ਅਤੇ ਲਾਸ਼ਾਂ ਦੇ ਨਾਲ ਭਰਿਆ ਹੋਇਆ ਹੈ। ਹਨੇਰੇ ਕੋਨੇ ਮੁਰਦਿਆਂ ਦੇ ਅਵਸ਼ੇਸ਼ਾਂ ਦੇ ਨਾਲ ਭਰੇ ਹੋਏ ਹਨ ਅਤੇ ਠੰਡੇ ਅਤੇ ਛਾਂ ਵਾਲਿਆਂ ਕੋਨਿਆਂ ਵਿੱਚ ਭੂਤਾਂ ਦੀ ਭੀੜ ਨੇ ਵਾਸ ਕੀਤਾ ਹੋਇਆ ਹੈ। ਅਤੇ ਮਨੁੱਖਾਂ ਦੀ ਦੁਨੀਆਂ ਵਿੱਚ ਹਰ ਜਗਾ ਭੂਤਾਂ ਦੀਆਂ ਭੀੜਾਂ ਆਉਣਾ-ਜਾਣਾ ਲੱਗਾ ਰਹਿੰਦਾ ਹੈ। ਹਰ ਪ੍ਰਕਾਰ ਦੇ ਜਾਨਵਰਾਂ ਦੀ ਸੰਤਾਨ, ਗੰਦਗੀ ਨਾਲ ਢੱਕੀ ਅਤੇ ਲੜਾਈ ਵਿੱਚ ਫਸੀ ਹੋਈ ਹੈ, ਜਿਸ ਦੀ ਅਵਾਜ਼ ਦਿਲ ਨੂੰ ਡਰਾਉਂਦੀ ਹੈ। ਅਜਿਹੇ ਸਮਿਆਂ ’ਤੇ, ਇਸ ਤਰ੍ਹਾਂ ਦੀ ਦੁਨੀਆਂ ਵਿੱਚ, ਇਸ ਤਰ੍ਹਾਂ ਦੇ ਇੱਕ “ਦੁਨਿਆਵੀ ਸਵਰਗ,” ਵਿੱਚ ਇੱਕ ਮਨੁੱਖ ਜੀਵਨ ਦੇ ਪਰਮ ਸੁੱਖਾਂ ਦੀ ਖੋਜ ਵਿੱਚ ਕਿੱਥੇ ਜਾਵੇ? ਕੋਈ ਮਨੁੱਖ ਆਪਣੇ ਜੀਵਨ ਦੀ ਮੰਜ਼ਿਲ ਖੋਜਣ ਦੇ ਲਈ ਕਿੱਥੇ ਜਾਵੇ? ਮਨੁੱਖਜਾਤੀ, ਲੰਬੇ ਸਮੇਂ ਤੋਂ ਜਦੋਂ ਤੋਂ ਸ਼ਤਾਨ ਦੇ ਪੈਰਾਂ ਹੇਠਾਂ ਲਤਾੜੀ ਗਈ ਹੈ, ਪਹਿਲਾਂ ਤੋਂ ਹੀ ਸ਼ਤਾਨ ਦਾ ਰੂਪ ਧਾਰਣ ਵਾਲੀ ਕਲਾਕਾਰ ਰਹੀ ਹੈ-ਇਸ ਤੋਂ ਵੀ ਵੱਧ ਕੇ, ਮਨੁੱਖਜਾਤੀ ਸ਼ਤਾਨ ਦੀ ਪ੍ਰਤੱਖ ਮੂਰਤ ਹੈ ਅਤੇ ਇੱਕ ਸਬੂਤ ਦੇ ਵਾਂਗ ਕੰਮ ਕਰਦੀ ਹੈ ਜੋ ਉੱਚੀ ਅਤੇ ਸਪੱਸ਼ਟ ਤੌਰ ਤੇ, ਸ਼ਤਾਨ ਦੀ ਗਵਾਹੀ ਦਿੰਦੀ ਹੈ। ਕਿਵੇਂ ਅਜਿਹੀ ਮਨੁੱਖਜਾਤੀ, ਬੁਰੇ ਲੋਕਾਂ ਦਾ ਅਜਿਹਾ ਸਮੂਹ, ਇੱਕ ਭ੍ਰਿਸ਼ਟ ਮਨੁੱਖੀ ਪਰਿਵਾਰ ਦੀ ਸੰਤਾਨ, ਪਰਮੇਸ਼ੁਰ ਦੀ ਗਵਾਹੀ ਦੇ ਸਕਦੀ ਹੈ? ਮੇਰੀ ਮਹਿਮਾ ਕਿੱਥੋਂ ਆਉਂਦੀ ਹੈ? ਕੋਈ ਮਨੁੱਖ ਮੇਰੀ ਗਵਾਹੀ ਦੇ ਬਾਰੇ ਗੱਲ ਕਰਨਾ ਕਿੱਥੋਂ ਸ਼ੁਰੂ ਕਰ ਸਕਦਾ ਹੈ? ਕਿਉਂਕਿ ਉਹ ਦੁਸ਼ਮਣ ਜਿਸ ਨੇ, ਮਨੁੱਖਜਾਤੀ ਨੂੰ ਭ੍ਰਿਸ਼ਟ ਕੀਤਾ ਹੈ, ਮੇਰੇ ਵਿਰੁੱਧ ਖੜ੍ਹਾ ਹੈ, ਉਸ ਨੇ ਪਹਿਲਾਂ ਤੋਂ ਹੀ ਮਨੁੱਖਜਾਤੀ ਨੂੰ ਲੈ ਲਿਆ ਹੈ-ਉਹ ਮਨੁੱਖਜਾਤੀ ਜਿਸ ਨੂੰ ਮੈਂ ਬਹੁਤ ਹੀ ਪਹਿਲਾਂ ਰਚਿਆ ਅਤੇ ਆਪਣੀ ਮਹਿਮਾ ਅਤੇ ਜੀਵਨ ਨਾਲ ਭਰਪੂਰ ਕੀਤਾ ਸੀ-ਅਤੇ ਮੈਲਾ ਕਰ ਦਿੱਤਾ ਹੈ। ਇਸ ਨੇ ਮੇਰੀ ਮਹਿਮਾ ਨੂੰ ਖੋਹ ਲਿਆ ਹੈ ਅਤੇ ਉਹ ਸਭ ਜਿਸ ਦੇ ਨਾਲ ਉਸ ਨੇ ਮਨੁੱਖ ਨੂੰ ਰੰਗਿਆ ਹੈ ਉਹ ਸ਼ਤਾਨ ਦੀ ਕਰੂਪਤਾ ਦੇ ਨਾਲ ਭਰਿਆ ਹੋਇਆ ਜ਼ਹਿਰ ਹੈ ਅਤੇ ਭਲੇ ਬੁਰੇ ਦੀ ਪਛਾਣ ਦੇ ਰੁੱਖ ਦੇ ਫਲ ਦਾ ਰਸ ਹੈ। ਸ਼ੁਰੂਆਤ ਵਿੱਚ, ਮੈਂ ਮਨੁੱਖਜਾਤੀ ਨੂੰ ਰਚਿਆ; ਅਰਥਾਤ, ਮੈਂ ਮਨੁੱਖਜਾਤੀ ਦੇ ਪੁਰਖੇ ਆਦਮ ਨੂੰ ਰਚਿਆ। ਉਹ ਰੂਪ ਅਤੇ ਸਰੂਪ ਨਾਲ ਭਰਪੂਰ, ਜੋਸ਼ ਨਾਲ ਭਰਿਆ ਹੋਇਆ, ਜੀਵਨ ਦੀ ਸ਼ਕਤੀ ਨਾਲ ਲੱਦਿਆ ਹੋਇਆ ਅਤੇ ਇਸ ਤੋਂ ਇਲਾਵਾ, ਅਤੇ ਮੇਰੀ ਮਹਿਮਾ ਦੀ ਸੰਗਤੀ ਵਿੱਚ ਰਹਿੰਦਾ ਸੀ। ਜਿਸ ਦਿਨ ਮੈਂ ਮਨੁੱਖ ਨੂੰ ਰਚਿਆ ਸੀ ਉਹ ਇੱਕ ਸ਼ਾਨਦਾਰ ਦਿਨ ਸੀ। ਉਸ ਤੋਂ ਬਾਅਦ, ਆਦਮ ਦੇ ਸਰੀਰ ਤੋਂ ਹੱਵਾਹ ਨੂੰ ਪੈਦਾ ਕੀਤਾ ਗਿਆ ਸੀ ਅਤੇ ਉਹ ਵੀ ਮਨੁੱਖ ਦੀ ਪੂਰਵਜ ਸੀ ਅਤੇ ਇਸ ਲਈ ਉਹ ਲੋਕ ਜਿਨ੍ਹਾਂ ਨੂੰ ਮੈਂ ਬਣਾਇਆ ਸੀ ਉਹ ਮੇਰੇ ਸਾਹ ਨਾਲ ਭਰਪੂਰ ਸਨ ਅਤੇ ਮੇਰੀ ਮਹਿਮਾ ਨਾਲ ਭਰੇ ਹੋਏ ਸਨ। ਆਦਮ ਅਸਲ ਵਿੱਚ ਮੇਰੇ ਹੱਥ ਨਾਲ ਬਣਾਇਆ ਗਿਆ ਸੀ ਅਤੇ ਮੇਰੇ ਸਰੂਪ ਨੂੰ ਦਰਸਾਉਂਦਾ ਸੀ। ਇਸ ਪ੍ਰਕਾਰ “ਆਦਮ” ਦਾ ਅਸਲੀ ਅਰਥ ਸੀ ਮੇਰੇ ਦੁਆਰਾ ਰਚਿਆ ਗਿਆ ਇੱਕ ਪ੍ਰਾਣੀ, ਜੋ ਮੇਰੀ ਜੀਵਨ ਸ਼ਕਤੀ ਨਾਲ ਭਰਿਆ ਹੋਇਆ, ਮੇਰੀ ਮਹਿਮਾ ਨਾਲ ਭਰਪੂਰ, ਸਰੂਪ ਅਤੇ ਰੂਪ ਰੱਖਣ ਵਾਲਾ ਅਤੇ ਆਤਮਾ ਅਤੇ ਸਾਹ ਰੱਖਣ ਵਾਲਾ। ਸਿਰਫ ਇਹੀ ਸਿਰਜਿਆ ਹੋਇਆ ਪ੍ਰਾਣੀ ਸੀ, ਜਿਸ ਵਿੱਚ ਇੱਕ ਆਤਮਾ ਸੀ, ਜੋ ਮੈਨੂੰ ਦਰਸਾਉਣ ਦੇ, ਮੇਰੇ ਸਰੂਪ ਨੂੰ ਧਾਰਨ ਕਰਨ, ਅਤੇ ਮੇਰੇ ਸਾਹ ਨੂੰ ਪ੍ਰਾਪਤ ਕਰਨ ਦੇ ਯੋਗ ਸੀ। ਅਰੰਭ ਵਿੱਚ, ਹੱਵਾਹ ਦੂਸਰਾ ਮਨੁੱਖ ਸੀ ਜਿਸ ਵਿੱਚ ਸਾਹ ਸੀ, ਜਿਸ ਦੀ ਰਚਨਾ ਮੈਂ ਕੀਤੀ ਸੀ, ਇਸ ਲਈ “ਹੱਵਾਹ” ਦਾ ਅਰਥ ਇੱਕ ਅਜਿਹਾ ਪ੍ਰਾਣੀ ਸੀ, ਜੋ ਮੇਰੀ ਮਹਿਮਾ ਨੂੰ ਜਾਰੀ ਰੱਖੇਗਾ, ਜੋ ਮੇਰੀ ਜੀਵਨ-ਸ਼ਕਤੀ ਦੇ ਨਾਲ ਭਰਪੂਰ ਹੋਵੇਗਾ ਅਤੇ ਇਸ ਤੋਂ ਬਾਅਦ ਮੇਰੀ ਮਹਿਮਾ ਦੇ ਨਾਲ ਭਰਪੂਰ ਹੋਵੇਗਾ। ਹੱਵਾਹ ਆਦਮ ਤੋਂ ਆਈ ਸੀ, ਇਸ ਲਈ ਉਸ ਨੇ ਵੀ ਮੇਰੇ ਸਰੂਪ ਨੂੰ ਧਾਰਨ ਕੀਤਾ, ਕਿਉਂਕਿ ਉਹ ਦੂਜਾ ਮਨੁੱਖ ਸੀ ਜਿਸ ਨੂੰ ਮੇਰੇ ਸਰੂਪ ’ਤੇ ਰਚਿਆ ਗਿਆ ਸੀ। “ਹੱਵਾਹ” ਦਾ ਅਸਲੀ ਅਰਥ ਆਤਮਾ, ਮਾਸ, ਅਤੇ ਹੱਡੀਆਂ ਵਾਲਾ ਇੱਕ ਜੀਉਂਦਾ ਮਨੁੱਖ ਸੀ, ਮੇਰੀ ਦੂਜੀ ਗਵਾਹੀ ਅਤੇ ਨਾਲ ਹੀ ਮਨੁੱਖਾਂ ਦੇ ਵਿਚਕਾਰ ਮੇਰਾ ਦੂਜਾ ਸਰੂਪ। ਉਹ ਮਨੁੱਖਜਾਤੀ ਦੇ ਪੁਰਖੇ ਸਨ, ਉਹ ਮਨੁੱਖ ਦਾ ਸ਼ੁੱਧ ਅਤੇ ਅਨਮੋਲ ਖਜ਼ਾਨਾ, ਅਤੇ, ਪਹਿਲਾਂ ਤੋਂ, ਆਤਮਾ ਧਾਰਨ ਕੀਤੇ ਹੋਏ ਜੀਉਂਦੇ ਪ੍ਰਾਣੀ ਸਨ। ਹਾਲਾਂਕਿ, ਦੁਸ਼ਟ ਨੇ ਮਨੁੱਖਜਾਤੀ ਦੇ ਪੂਰਵਜਾਂ ਦੀ ਸੰਤਾਨ ਨੂੰ ਕੁਚਲਿਆ ਅਤੇ ਗੁਲਾਮ ਬਣਾ ਕੇ ਮਨੁੱਖੀ ਸੰਸਾਰ ਨੂੰ ਪੂਰੀ ਤਰ੍ਹਾਂ ਹਨੇਰੇ ਵਿੱਚ ਡੋਬ ਦਿੱਤਾ ਅਤੇ ਇਸ ਨੂੰ ਅਜਿਹਾ ਬਣਾ ਦਿੱਤਾ ਕਿ ਹੁਣ ਸੰਤਾਨ ਮੇਰੀ ਹੋਂਦ ਵਿੱਚ ਵਿਸ਼ਵਾਸ ਨਹੀਂ ਕਰਦੀ। ਇਸ ਤੋਂ ਵੀ ਵੱਧ ਘਿਣਾਉਣੀ ਗੱਲ ਇਹ ਹੈ ਕਿ, ਇੱਥੋਂ ਤੱਕ ਕਿ ਜਦੋਂ ਉਹ ਦੁਸ਼ਟ, ਲੋਕਾਂ ਨੂੰ ਭ੍ਰਿਸ਼ਟ ਕਰਦਾ ਹੈ ਅਤੇ ਉਨ੍ਹਾਂ ਨੂੰ ਪੈਰਾਂ ਹੇਠਾਂ ਲਤਾੜਦਾ ਹੈ, ਇਸ ਨਾਲ ਉਹ ਮੇਰੀ ਮਹਿਮਾ, ਮੇਰੀ ਗਵਾਹੀ, ਉਹ ਜੀਵਨ ਸ਼ਕਤੀ ਜੋ ਮੈਂ ਉਨ੍ਹਾਂ ਦਿੱਤੀ, ਜੀਵਨ ਅਤੇ ਸਾਹ ਜੋ ਮੈਂ ਉਨ੍ਹਾਂ ਦੇ ਵਿੱਚ ਫੂਕਿਆ, ਮਨੁੱਖੀ ਸੰਸਾਰ ਵਿੱਚ ਮੇਰੀ ਸਾਰੀ ਸ਼ਾਨ ਅਤੇ ਦਿਲ ਦੇ ਸਾਰੇ ਲਹੂ ਨੂੰ ਜੋ ਮੈਂ ਸਾਰੀ ਮਨੁੱਖਜਾਤੀ ਦੇ ਲਈ ਖਰਚ ਕੀਤਾ ਹੈ, ਬੜੀ ਬੇਰਹਿਮੀ ਦੇ ਨਾਲ ਖੋਂਹਦਾ ਜਾ ਰਿਹਾ ਹੈ। ਮਨੁੱਖਜਾਤੀ ਹੁਣ ਰੌਸ਼ਨੀ ਵਿੱਚ ਨਹੀਂ ਹੈ, ਲੋਕਾਂ ਨੇ ਉਹ ਸਭ ਕੁਝ ਗੁਆ ਲਿਆ ਹੈ ਜੋ ਮੈਂ ਉਨ੍ਹਾਂ ਨੂੰ ਦਿੱਤਾ ਸੀ ਅਤੇ ਉਨ੍ਹਾਂ ਨੇ ਮੇਰੇ ਦੁਆਰਾ ਦਿੱਤੀ ਗਈ ਮਹਿਮਾ ਨੂੰ ਛੱਡ ਦਿੱਤਾ ਹੈ। ਉਹ ਕਿਵੇਂ ਸਵੀਕਾਰ ਕਰ ਸਕਦੇ ਹਨ ਕਿ ਮੈਂ ਸਾਰੇ ਰਚੇ ਹੋਏ ਪ੍ਰਾਣੀਆਂ ਦਾ ਮਾਲਕ ਹਾਂ? ਉਹ ਸਵਰਗ ਵਿਚਲੀ ਮੇਰੀ ਹੋਂਦ ਵਿੱਚ ਵਿਸ਼ਵਾਸ ਰੱਖਣਾ ਕਿਵੇਂ ਜਾਰੀ ਰੱਖ ਸਕਦੇ ਹਨ? ਉਹ ਇਸ ਧਰਤੀ ਉੱਤੇ ਮੇਰੀ ਮਹਿਮਾ ਦੇ ਪ੍ਰਗਟਾਵਿਆਂ ਦੀ ਖੋਜ ਕਿਵੇਂ ਕਰ ਸਕਦੇ ਹਨ? ਇਹ ਪੋਤਰੇ ਅਤੇ ਪੋਤਰੀਆਂ ਪਰਮੇਸ਼ੁਰ ਨੂੰ ਆਪਣੇ ਉਸ ਸਿਰਜਣਹਾਰ ਪ੍ਰਭੂ ਦੇ ਰੂਪ ਵਿੱਚ ਕਿਵੇਂ ਸਵੀਕਾਰ ਕਰ ਸਕਦੇ ਹਨ ਜਿਸ ਦੀ ਭਗਤੀ ਉਨ੍ਹਾਂ ਦੇ ਪੂਰਵਜ ਕਰਦੇ ਸਨ? ਇਨ੍ਹਾਂ ਤਰਸਯੋਗ ਪੋਤਰੇ ਪੋਤਰੀਆਂ ਨੇ ਦੁਸ਼ਟ ਨੂੰ ਉਦਾਰਤਾ ਦੇ ਨਾਲ ਮਹਿਮਾ, ਸਰੂਪ, ਅਤੇ ਗਵਾਹੀ “ਪੇਸ਼ ਕੀਤੀ” ਹੈ ਜੋ ਮੈਂ ਆਦਮ ਅਤੇ ਹੱਵਾਹ ਨੂੰ ਪ੍ਰਦਾਨ ਕੀਤੀ ਸੀ, ਇਸ ਦੇ ਨਾਲ ਨਾਲ ਉਹ ਜੀਵਨ ਵੀ ਜੋ ਮੈਂ ਮਨੁੱਖਜਾਤੀ ਨੂੰ ਪ੍ਰਦਾਨ ਕੀਤਾ ਸੀ ਜਿਸ ਦੇ ਉੱਤੇ ਉਹ ਆਪਣੀ ਹੋਂਦ ਦੇ ਲਈ ਨਿਰਭਰ ਕਰਦੇ ਹਨ; ਅਤੇ ਉਹ ਦੁਸ਼ਟ ਦੀ ਮੌਜੂਦਗੀ ਤੋਂ ਬਿਲਕੁਲ ਅਣਜਾਣ ਹਨ ਅਤੇ ਮੇਰੀ ਸਾਰੀ ਮਹਿਮਾ ਉਸ ਨੂੰ ਦਿੰਦੇ ਹਨ। ਕੀ ਇਹ ਸ਼ਬਦ “ਗੰਦਗੀ” ਦਾ ਮੂਲ ਸ੍ਰੋਤ ਨਹੀਂ ਹੈ? ਅਜਿਹੀ ਮਨੁੱਖਜਾਤੀ, ਅਜਿਹੀਆਂ ਦੁਸ਼ਟ ਆਤਮਾਵਾਂ, ਅਜਿਹੀਆਂ ਚਲਦਿਆਂ ਫਿਰਦੀਆਂ ਲਾਸ਼ਾਂ, ਸ਼ਤਾਨ ਦੀਆਂ ਅਜਿਹੀਆਂ ਮੂਰਤੀਆਂ, ਮੇਰੇ ਅਜਿਹੇ ਦੁਸ਼ਮਣਾਂ ਕੋਲ ਮੇਰੀ ਮਹਿਮਾ ਕਿਵੇਂ ਹੋ ਸਕਦੀ ਹੈ? ਮੈਂ ਆਪਣੀ ਉਸ ਗਵਾਹੀ ਨੂੰ, ਆਪਣੀ ਉਸ ਮਹਿਮਾ ਨੂੰ ਜੋ ਮਨੁੱਖਾਂ ਦੇ ਵਿਚਕਾਰ ਮੌਜੂਦ ਹੈ, ਦੁਬਾਰਾ ਹਾਸਲ ਕਰਾਂਗਾ ਅਤੇ ਉਸ ਸਭ ਨੂੰ ਵੀ ਜੋ ਇੱਕ ਸਮੇਂ ਮੇਰਾ ਸੀ ਅਤੇ ਬਹੁਤ ਸਮਾਂ ਪਹਿਲਾਂ ਮੈਂ ਮਨੁੱਖਜਾਤੀ ਨੂੰ ਦਿੱਤਾ ਸੀ-ਮੈਂ ਮਨੁੱਖਜਾਤੀ ਨੂੰ ਪੂਰੀ ਤਰ੍ਹਾਂ ਨਾਲ ਜਿੱਤ ਲਵਾਂਗਾ। ਪਰ, ਤੈਨੂੰ ਇਸ ਗੱਲ ਦਾ ਪਤਾ ਹੋਣਾ ਚਾਹੀਦਾ ਹੈ ਕਿ ਜਿਨ੍ਹਾਂ ਮਨੁੱਖਾਂ ਨੂੰ ਮੈਂ ਰਚਿਆ ਹੈ ਉਹ, ਉਹ ਪਵਿੱਤਰ ਪੁਰਖ ਸਨ ਜੋ ਮੇਰੀ ਮਹਿਮਾ ਅਤੇ ਸਰੂਪ ਨੂੰ ਧਾਰਨ ਕੀਤੇ ਹੋਏ ਸਨ। ਉਹ ਸ਼ਤਾਨ ਨਾਲ ਸੰਬੰਧ ਨਹੀਂ ਰੱਖਦੇ ਸਨ, ਨਾ ਹੀ ਉਹ ਉਸ ਦੇ ਦੁਆਰਾ ਕੁਚਲੇ ਜਾਣ ਦੇ ਲਈ ਸਨ, ਪਰ ਉਹ ਸ਼ੁੱਧ ਰੂਪ ਵਿੱਚ ਮੇਰਾ ਪ੍ਰਗਟਾਵਾ ਸਨ, ਜੋ ਸ਼ਤਾਨ ਦੇ ਮਾਮੂਲੀ ਜਿਹੇ ਜ਼ਹਿਰ ਦੇ ਨਿਸ਼ਾਨ ਤੋਂ ਵੀ ਮੁਕਤ ਸਨ। ਅਤੇ ਇਸ ਲਈ, ਮੈਂ ਮਨੁੱਖਜਾਤੀ ਨੂੰ ਸੂਚਿਤ ਕਰਦਾ ਹਾਂ ਕਿ ਮੈਂ ਸਿਰਫ ਉਸ ਨੂੰ ਚਾਹੁੰਦਾ ਹਾਂ ਜੋ ਮੇਰੇ ਹੱਥ ਨੇ ਬਣਾਇਆ ਹੈ, ਉਹ ਪਵਿੱਤਰ ਲੋਕ ਜਿਨ੍ਹਾਂ ਨੂੰ ਮੈਂ ਪਿਆਰ ਕਰਦਾ ਹਾਂ ਅਤੇ ਜੋ ਕਿਸੇ ਹੋਰ ਹਸਤੀ ਨਾਲ ਸੰਬੰਧਤ ਨਹੀਂ ਹਨ। ਇਸ ਤੋਂ ਇਲਾਵਾ, ਮੈਂ ਉਨ੍ਹਾਂ ਵਿੱਚ ਅਨੰਦ ਹੋਵਾਂਗਾ ਅਤੇ ਉਨ੍ਹਾਂ ਨੂੰ ਆਪਣੀ ਮਹਿਮਾ ਸਮਝਾਂਗਾ। ਪਰ, ਮੈਂ ਜੋ ਚਾਹੁੰਦਾ ਹਾਂ ਉਹ, ਉਹ ਮਨੁੱਖਜਾਤੀ ਨਹੀਂ ਹੈ ਜੋ ਸ਼ਤਾਨ ਦੇ ਦੁਆਰਾ ਵਿਗਾੜੀ ਗਈ ਹੈ, ਜੋ ਅੱਜ ਸ਼ਤਾਨ ਦੀ ਹੈ ਅਤੇ ਹੁਣ ਉਹ ਮੇਰੀ ਅਸਲੀ ਰਚਨਾ ਨਹੀਂ ਹੈ। ਮੈਂ ਮਨੁੱਖੀ ਸੰਸਾਰ ਵਿੱਚ ਮੌਜੂਦ ਆਪਣੀ ਮਹਿਮਾ ਨੂੰ ਦੁਬਾਰਾ ਹਾਸਲ ਕਰਨਾ ਚਾਹੁੰਦਾ ਹਾਂ, ਇਸ ਲਈ ਮੈਂ ਸ਼ਤਾਨ ਨੂੰ ਹਰਾਉਣ ਵਿੱਚ ਆਪਣੀ ਮਹਿਮਾ ਦੇ ਸਬੂਤ ਦੇ ਤੌਰ ਤੇ, ਮਨੁੱਖਜਾਤੀ ਦੇ ਵਿੱਚ ਬਚੇ ਹੋਏ ਲੋਕਾਂ ਨੂੰ ਪੂਰੀ ਤਰ੍ਹਾਂ ਦੇ ਨਾਲ ਜਿੱਤ ਲਵਾਂਗਾ। ਮੈਂ ਕੇਵਲ ਆਪਣੀ ਗਵਾਹੀ ਨੂੰ ਹੀ ਆਪਣਾ ਠੋਸ ਰੂਪ, ਆਪਣੇ ਅਨੰਦ ਦੀ ਵਸਤੂ ਮੰਨਦਾ ਹਾਂ। ਇਹ ਮੇਰੀ ਇੱਛਾ ਹੈ।

ਮਨੁੱਖਜਾਤੀ ਨੂੰ ਉਸ ਸਥਾਨ ’ਤੇ ਪਹੁੰਚਣ ਦੇ ਲਈ ਜਿੱਥੇ ਅੱਜ ਇਹ ਹੈ ਇਤਿਹਾਸ ਦੇ ਹਜ਼ਾਰਾਂ ਸਾਲ ਲੱਗੇ ਹਨ, ਫਿਰ ਵੀ ਉਹ ਮਨੁੱਖਜਾਤੀ ਜਿਸ ਨੂੰ ਮੈਂ ਅਰੰਭ ਵਿੱਚ ਬਣਾਇਆ ਸੀ ਉਹ ਲੰਬੇ ਸਮੇਂ ਤੋਂ ਪਤਨ ਵਿੱਚ ਡੁੱਬੀ ਹੋਈ ਹੈ। ਮਨੁੱਖਜਾਤੀ ਹੁਣ ਉਹ ਮਨੁੱਖਜਾਤੀ ਨਹੀਂ ਰਹੀ ਜਿਸ ਮਨੁੱਖਜਾਤੀ ਦੀ ਮੈਂ ਇੱਛਾ ਕਰਦਾ ਹਾਂ ਅਤੇ ਇਸ ਤਰ੍ਹਾਂ, ਮੇਰੀਆਂ ਨਜ਼ਰਾਂ ਵਿੱਚ ਲੋਕ ਹੁਣ ਮਨੁੱਖਜਾਤੀ ਦੇ ਨਾਮ ਦੇ ਯੋਗ ਨਹੀਂ ਹਨ। ਇਸ ਦੀ ਬਜਾਇ, ਉਹ, ਮਨੁੱਖਜਾਤੀ ਦੀ ਮੈਲ ਹਨ ਜਿਸ ਨੂੰ ਸ਼ਤਾਨ ਨੇ ਗੁਲਾਮ ਬਣਾ ਲਿਆ ਹੈ, ਸੜੀਆਂ ਹੋਈਆਂ ਤੁਰਦੀਆਂ ਫਿਰਦੀਆਂ ਲਾਸ਼ਾਂ ਹਨ ਜਿਨ੍ਹਾਂ ਨੂੰ ਸ਼ਤਾਨ ਨੇ ਆਪਣਾ ਵਾਸ ਬਣਾ ਲਿਆ ਹੈ ਅਤੇ ਜਿਨ੍ਹਾਂ ਦੇ ਦੁਆਰਾ ਸ਼ਤਾਨ ਆਪਣੇ ਆਪ ਨੂੰ ਢੱਕਦਾ ਹੈ। ਲੋਕਾਂ ਨੂੰ ਮੇਰੀ ਹੋਂਦ ’ਤੇ ਕੋਈ ਭਰੋਸਾ ਨਹੀਂ ਹੈ ਅਤੇ ਨਾ ਹੀ ਉਹ ਮੇਰੇ ਆਉਣ ਦਾ ਸਵਾਗਤ ਕਰਦੇ ਹਨ। ਮਨੁੱਖਜਾਤੀ ਸਿਰਫ ਨਰਾਜ਼ਗੀ ਦੇ ਨਾਲ ਮੇਰੀਆਂ ਬੇਨਤੀਆਂ ਦਾ ਉੱਤਰ ਦਿੰਦੀ ਹੈ, ਉਨ੍ਹਾਂ ਨੂੰ ਅਸਥਾਈ ਤੌਰ ਤੇ ਮੰਨਦੀ ਹੈ ਅਤੇ ਮੇਰੇ ਨਾਲ ਜੀਵਨ ਦੀਆਂ ਖੁਸ਼ੀਆਂ ਅਤੇ ਦੁੱਖਾਂ ਵਿੱਚ ਦਿਲ ਤੋਂ ਹਿੱਸਾ ਨਹੀਂ ਲੈਂਦੀ ਹੈ। ਕਿਉਂਕਿ ਲੋਕ ਮੈਨੂੰ ਰਹੱਸਮਈ ਦੇ ਰੂਪ ਵਿੱਚ ਵੇਖਦੇ ਹਨ, ਉਹ ਮੇਰੇ ਵੱਲ ਨਰਾਜ਼ਗੀ ਨਾਲ ਮੁਸਕੁਰਾਉਂਦੇ ਹਨ, ਉਨ੍ਹਾਂ ਦਾ ਰਵੱਈਆ ਉਸ ਵਰਗਾ ਹੈ ਜੋ ਹਾਕਮ ਦਾ ਨਜ਼ਦੀਕੀ ਬਣਨ ਦੇ ਯਤਨ ਵਿੱਚ ਹੈ, ਕਿਉਂਕਿ ਲੋਕਾਂ ਨੂੰ ਮੇਰੇ ਕੰਮ ਦਾ ਕੋਈ ਗਿਆਨ ਨਹੀਂ ਹੈ, ਨਾ ਹੀ ਵਰਤਮਾਨ ਸਮੇਂ ਵਿੱਚ ਮੇਰੀ ਇੱਛਾ ਦਾ ਕੋਈ ਗਿਆਨ ਹੈ। ਮੈਂ ਤੁਹਾਨੂੰ ਈਮਾਨਦਾਰੀ ਨਾਲ ਕਹਿੰਦਾ ਹਾਂ: ਜਦੋਂ ਦਿਨ ਆਉਂਦਾ ਹੈ, ਤਾਂ ਮੇਰੀ ਉਪਾਸਨਾ ਕਰਨ ਵਾਲੇ ਕਿਸੇ ਵੀ ਮਨੁੱਖ ਦਾ ਦੁੱਖ ਤੁਹਾਡੇ ਦੁੱਖ ਨਾਲੋਂ ਸਹਾਰਨ ਦੇ ਯੋਗ ਹੋਵੇਗਾ। ਮੇਰੇ ’ਤੇ ਤੁਹਾਡੇ ਵਿਸ਼ਵਾਸ ਦੀ ਮਾਤਰਾ ਅਸਲ ਵਿੱਚ ਅੱਯੂਬ ਦੇ ਵਿਸ਼ਵਾਸ ਤੋਂ ਵੱਧ ਨਹੀਂ ਹੈ-ਇੱਥੋਂ ਤੱਕ ਕਿ ਯਹੂਦੀ ਫ਼ਰੀਸੀਆਂ ਦਾ ਵਿਸ਼ਵਾਸ ਵੀ ਤੁਹਾਡੇ ਵਿਸ਼ਵਾਸ ਤੋਂ ਅੱਗੇ ਨਿਕਲ ਜਾਂਦਾ ਹੈ-ਅਤੇ ਇਸੇ ਤਰ੍ਹਾਂ, ਜੇਕਰ ਅੱਗ ਦਾ ਦਿਨ ਉੱਤਰਦਾ ਹੈ, ਤਾਂ ਤੁਹਾਡਾ ਦੁੱਖ ਉਨ੍ਹਾਂ ਫ਼ਰੀਸੀਆਂ ਤੋਂ ਵੀ ਗੰਭੀਰ ਹੋਵੇਗਾ ਜਦੋਂ ਯਿਸੂ ਨੇ ਉਨ੍ਹਾਂ ਨੂੰ ਝਿੜਕਿਆ ਸੀ, ਉਨ੍ਹਾਂ 250 ਆਗੂਆਂ ਤੋਂ ਵੀ ਵਧੀਕ ਜਿਨ੍ਹਾਂ ਨੇ ਮੂਸਾ ਦਾ ਵਿਰੋਧ ਕੀਤਾ ਸੀ, ਸਦੂਮ ਤੋਂ ਵੀ ਵੱਧ ਕੇ ਜੋ ਆਪਣੇ ਵਿਨਾਸ਼ ਦੀਆਂ ਲਾਟਾਂ ਵਿੱਚ ਸੜ ਗਿਆ ਸੀ। ਜਦੋਂ ਮੂਸਾ ਨੇ ਚੱਟਾਨ ਨੂੰ ਮਾਰਿਆ ਤਾਂ ਉਸ ਵਿੱਚੋਂ ਯਹੋਵਾਹ ਦੁਆਰਾ ਦਿੱਤਾ ਗਿਆ ਪਾਣੀ ਉੱਛਲ ਪਿਆ, ਇਹ ਉਸ ਦੇ ਵਿਸ਼ਵਾਸ ਦੇ ਕਾਰਨ ਹੋਇਆ। ਜਦੋਂ ਅੱਯੂਬ ਨੇ ਆਪਣੇ ਪਸ਼ੂਆਂ ਨੂੰ ਜੋ ਪਹਾੜਾਂ ਨੂੰ ਭਰ ਦਿੰਦੇ ਸਨ ਅਤੇ ਆਪਣੀ ਬੇਸ਼ੁਮਾਰ ਦੌਲਤ ਨੂੰ ਗੁਆ ਲਿਆ ਅਤੇ ਉਸ ਦਾ ਸਰੀਰ ਫੋੜਿਆਂ ਦੇ ਨਾਲ ਭਰ ਗਿਆ, ਤਾਂ ਇਹ ਉਸ ਦੇ ਵਿਸ਼ਵਾਸ ਦੇ ਕਾਰਨ ਹੋਇਆ। ਜਦੋਂ ਉਹ ਮੇਰੀ, ਯਹੋਵਾਹ ਦੀ, ਅਵਾਜ਼ ਨੂੰ ਸੁਣ ਸਕਿਆ ਅਤੇ ਮੇਰੀ ਯਹੋਵਾਹ ਦੀ ਮਹਿਮਾ ਨੂੰ ਵੇਖ ਸਕਿਆ, ਤਾਂ ਇਹ ਉਸ ਦੇ ਵਿਸ਼ਵਾਸ ਦੇ ਕਾਰਨ ਹੋਇਆ। ਜੇ ਪਤਰਸ ਆਪਣੇ ਵਿਸ਼ਵਾਸ ਦੇ ਕਾਰਨ ਯਿਸੂ ਮਸੀਹ ਦੇ ਪਿੱਛੇ ਚੱਲ ਸਕਿਆ, ਤਾਂ ਇਹ ਉਸ ਦੇ ਵਿਸ਼ਵਾਸ ਦੇ ਕਾਰਨ ਹੋਇਆ। ਜੇ ਉਹ ਮੇਰੀ ਖਾਤਿਰ ਸਲੀਬ ਤੇ ਕਿੱਲਾਂ ਦੇ ਨਾਲ ਠੋਕਿਆ ਜਾ ਸਕਿਆ ਅਤੇ ਇੱਕ ਸ਼ਾਨਦਾਰ ਗਵਾਹੀ ਦੇ ਸਕਿਆ, ਤਾਂ ਇਹ ਵੀ ਉਸ ਦੇ ਵਿਸ਼ਵਾਸ ਦੇ ਕਾਰਨ ਸੀ। ਜਦੋਂ ਯੂਹੰਨਾ ਨੇ ਮਨੁੱਖ ਦੇ ਪੁੱਤਰ ਦੇ ਸ਼ਾਨਦਾਰ ਰੂਪ ਨੂੰ ਵੇਖਿਆ, ਇਹ ਉਸ ਦੇ ਵਿਸ਼ਵਾਸ ਦੇ ਕਾਰਨ ਹੋਇਆ। ਜਦੋਂ ਉਸ ਨੇ ਅੰਤ ਦੇ ਦਿਨਾਂ ਦਾ ਦਰਸ਼ਨ ਵੇਖਿਆ, ਇਹ ਸਭ ਕੁਝ ਹੋਰ ਵੀ ਵਧੀਕ ਉਸ ਦੇ ਵਿਸ਼ਵਾਸ ਦੇ ਕਾਰਨ ਸੀ। ਅਖੌਤੀ ਗੈਰ ਕੌਮਾਂ ਦੀਆਂ ਭੀੜਾਂ ਨੇ ਮੇਰੇ ਪਰਕਾਸ਼ ਨੂੰ ਪ੍ਰਾਪਤ ਕੀਤਾ ਹੈ ਅਤੇ ਇਸ ਗੱਲ ਨੂੰ ਜਾਣਿਆ ਹੈ ਕਿ ਮੈਂ ਮਨੁੱਖਾਂ ਵਿਚਕਾਰ ਆਪਣਾ ਕੰਮ ਕਰਨ ਦੇ ਲਈ ਦੇਹਧਾਰੀ ਹੋ ਕੇ ਮੁੜ ਆਇਆ ਹਾਂ, ਇਹ ਵੀ ਉਨ੍ਹਾਂ ਦੇ ਵਿਸ਼ਵਾਸ ਦੇ ਕਾਰਨ ਹੈ। ਉਹ ਸਾਰੇ ਜੋ ਮੇਰੇ ਕਠੋਰ ਸ਼ਬਦਾਂ ਦੇ ਕਾਰਨ ਦੁਖੀ ਹੁੰਦੇ ਹਨ ਪਰ ਫਿਰ ਵੀ ਉਨ੍ਹਾਂ ਦੇ ਰਾਹੀਂ ਤਸੱਲੀ ਪਾਉਂਦੇ ਅਤੇ ਬਚਾਏ ਜਾਂਦੇ ਹਨ-ਕੀ ਇਹ ਉਨ੍ਹਾਂ ਦੇ ਵਿਸ਼ਵਾਸ ਦੇ ਕਾਰਨ ਨਹੀਂ ਹੁੰਦਾ ਹੈ? ਉਹ ਲੋਕ ਜੋ ਮੇਰੇ ’ਤੇ ਵਿਸ਼ਵਾਸ ਕਰਦੇ ਹਨ ਪਰ ਅਜੇ ਤੱਕ ਮੁਸ਼ਕਲਾਂ ਦਾ ਸਾਹਮਣਾ ਕਰ ਰਹੇ ਹਨ, ਕੀ ਉਨ੍ਹਾਂ ਨੂੰ ਵੀ ਦੁਨੀਆਂ ਨੇ ਖਾਰਿਜ ਨਹੀਂ ਕੀਤਾ ਹੈ? ਜੋ ਲੋਕ ਮੇਰੇ ਵਚਨ ਤੋਂ ਬਾਹਰ ਜੀਉਂਦੇ ਹਨ ਅਤੇ ਅਜ਼ਮਾਇਸ਼ਾਂ ਦੇ ਦੁੱਖਾਂ ਤੋਂ ਭੱਜਦੇ ਹਨ, ਕੀ ਉਹ ਸਾਰੇ ਸੰਸਾਰ ਦੇ ਰਾਹੀਂ ਵਹਿੰਦੇ ਨਹੀਂ ਜਾ ਰਹੇ ਹਨ? ਉਹ ਸਰਦੀ ਦੇ ਰੁੱਤ ਦੇ ਪੱਤਿਆਂ ਦੇ ਵਾਂਗ ਫੜਫੜਾ ਰਹੇ ਹਨ, ਜਿਨ੍ਹਾਂ ਦੇ ਲਈ ਅਰਾਮ ਕਰਨ ਦਾ ਕੋਈ ਸਥਾਨ ਨਹੀਂ ਹੈ, ਉਨ੍ਹਾਂ ਕੋਲ ਮੇਰੇ ਤਸੱਲੀ ਦੇ ਸ਼ਬਦ ਹੋਣਾ ਤਾਂ ਬੜੀ ਦੂਰ ਦੀ ਗੱਲ ਹਨ। ਹਾਲਾਂਕਿ ਮੇਰੀ ਤਾੜਨਾ ਅਤੇ ਤਾਇਆ ਜਾਣਾ ਉਨ੍ਹਾਂ ਦੇ ਅਨੁਸਾਰ ਨਹੀਂ ਹੈ, ਕੀ ਉਹ ਸਵਰਗ ਦੇ ਰਾਜ ਦੇ ਬਾਹਰ ਸੜਕਾਂ ਉੱਤੇ ਇੱਕ ਸਥਾਨ ਤੋਂ ਦੂਜੇ ਸਥਾਨ ’ਤੇ ਦਰ-ਦਰ ਭਟਕਦੇ ਭਿਖਾਰੀ ਨਹੀਂ ਹਨ? ਕੀ ਦੁਨੀਆਂ ਸੱਚਮੁੱਚ ਤੇਰੇ ਅਰਾਮ ਦਾ ਸਥਾਨ ਹੈ? ਕੀ ਤੂੰ ਸੱਚਮੁੱਚ, ਮੇਰੀ ਤਾੜਨਾ ਤੋਂ ਬਚ ਕੇ ਸੰਸਾਰ ਵਿੱਚ ਸੰਤੁਸ਼ਟੀ ਦੀ ਮਮੂਲੀ ਜਿਹੀ ਮੁਸਕੁਰਾਹਟ ਪ੍ਰਾਪਤ ਕਰ ਸਕਦਾ ਹੈਂ? ਕੀ ਤੂੰ ਆਪਣੇ ਦਿਲ ਦੇ ਖਾਲੀਪਣ ਨੂੰ ਲੁਕਾਉਣ ਦੇ ਲਈ ਆਪਣੇ ਪਲ ਭਰ ਦੇ ਅਨੰਦ ਦਾ ਇਸਤੇਮਾਲ ਕਰ ਕੇ ਆਪਣੇ ਦਿਲ ਦੇ ਖਾਲੀਪਣ ਨੂੰ ਭਰ ਸਕਦਾ ਹੈਂ, ਉਹ ਖਾਲੀਪਣ ਜਿਸ ਨੂੰ ਲੁਕਾਇਆ ਨਹੀਂ ਜਾ ਸਕਦਾ ਹੈ? ਹੋ ਸਕਦਾ ਹੈ ਕਿ ਤੂੰ ਆਪਣੇ ਪਰਿਵਾਰ ਦੇ ਹਰ ਜੀਅ ਨੂੰ ਮੂਰਖ ਬਣਾ ਸਕਦਾ ਹੋਵੇਂ, ਪਰ ਤੂੰ ਕਦੀ ਵੀ ਮੈਨੂੰ ਮੂਰਖ ਨਹੀਂ ਬਣਾ ਸਕਦਾ। ਕਿਉਂਕਿ ਤੇਰਾ ਵਿਸ਼ਵਾਸ ਬਹੁਤ ਹੀ ਘੱਟ ਹੈ, ਤੂੰ ਹੁਣ ਵੀ, ਇਸ ਦਿਨ ਤੱਕ, ਜੀਵਨ ਦੇ ਦੁਆਰਾ ਪ੍ਰਦਾਨ ਕੀਤੇ ਜਾਣ ਵਾਲੇ ਕਿਸੇ ਵੀ ਅਨੰਦ ਨੂੰ ਪ੍ਰਾਪਤ ਕਰਨ ਤੋਂ ਅਸਮਰਥ ਹੈਂ। ਮੈਂ ਤੈਨੂੰ ਬੇਨਤੀ ਕਰਦਾ ਹਾਂ: ਕਿ ਬਿਹਤਰ ਹੈ ਕਿ ਤੂੰ ਈਮਾਨਦਾਰੀ ਨਾਲ ਆਪਣਾ ਅੱਧਾ ਜੀਵਨ ਮੇਰੇ ਲਈ ਇਸਤੇਮਾਲ ਕਰੇਂ, ਬਜਾਇ ਇਸ ਦੇ ਕਿ ਤੂੰ ਆਪਣਾ ਪੂਰਾ ਜੀਵਨ ਔਸਤ ਦਰਜੇ ਅਤੇ ਸਰੀਰਕ ਰੁਝੇਵਿਆਂ ਵਿੱਚ ਬਿਤਾਉਂਦਾ ਹੋਇਆ ਉਨ੍ਹਾਂ ਦੁੱਖਾਂ ਨੂੰ ਸਹਿੰਦਾ ਰਹੇਂ ਜਿਨ੍ਹਾਂ ਦਾ ਸਹਿਣਾ ਇੱਕ ਮਨੁੱਖ ਦੇ ਲਈ ਬਹੁਤ ਮੁਸ਼ਕਲ ਹੈ। ਇਸ ਨਾਲ ਕੀ ਫਾਇਦਾ ਹੋਵੇਗਾ ਕਿ ਤੂੰ ਆਪਣੇ ਆਪ ਨੂੰ ਇੰਨਾ ਸੁਰੱਖਿਅਤ ਰੱਖੇਂ ਕਿ ਮੇਰੇ ਤਾੜਨਾ ਤੋਂ ਭੱਜ ਸਕੇਂ? ਇਸ ਨਾਲ ਕੀ ਫਾਇਦਾ ਹੋਵੇਗਾ ਕਿ ਤੂੰ ਮੇਰੀ ਪਲ ਭਰ ਦੀ ਤਾੜਨਾ ਤੋਂ ਲੁਕ ਕੇ ਸਦੀਪ ਕਾਲ ਦੀ ਸ਼ਰਮਿੰਦਗੀ ਅਤੇ ਸਦੀਪ ਕਾਲ ਦੀ ਤਾੜਨਾ ਦੀ ਫਸਲ ਵੱਢੇਂ? ਅਸਲ ਵਿੱਚ, ਮੈਂ ਕਿਸੇ ਨੂੰ ਵੀ ਆਪਣੀ ਮਰਜ਼ੀ ਦੇ ਸਾਹਮਣੇ ਨਹੀਂ ਝੁਕਾਉਂਦਾ ਹਾਂ। ਜੇਕਰ ਕੋਈ ਸੱਚਮੁੱਚ ਮੇਰੀਆਂ ਸਾਰੀਆਂ ਯੋਜਨਾਵਾਂ ਦੇ ਅਨੁਸਾਰ ਚੱਲਣ ਦੇ ਲਈ ਤਿਆਰ ਹੈ, ਤਾਂ ਮੈਂ ਉਸ ਦੇ ਨਾਲ ਬੁਰਾ ਵਿਹਾਰ ਨਹੀਂ ਕਰਾਂਗਾ। ਪਰ ਮੈਂ ਚਾਹੁੰਦਾ ਹਾਂ ਕਿ ਸਾਰੇ ਲੋਕ ਮੇਰੇ ਵਿੱਚ ਵਿਸ਼ਵਾਸ ਕਰਨ, ਜਿਵੇਂ ਅੱਯੂਬ ਨੇ, ਮੇਰੇ ਵਿੱਚ, ਯਹੋਵਾਹ ਵਿੱਚ ਵਿਸ਼ਵਾਸ ਕੀਤਾ ਸੀ। ਜੇਕਰ ਤੁਹਾਡਾ ਵਿਸ਼ਵਾਸ ਥੋਮਾ ਤੋਂ ਵੱਧ ਕੇ ਹੈ, ਤਾਂ ਮੈਂ ਤੁਹਾਡੇ ਵਿਸ਼ਵਾਸ ਦੀ ਪ੍ਰਸ਼ੰਸਾ ਕਰਾਂਗਾ, ਆਪਣੀ ਭਗਤੀ ਵਿੱਚ ਤੁਸੀਂ ਮੇਰੇ ਅਨੰਦ ਨੂੰ ਹਾਸਲ ਕਰੋਗੇ ਅਤੇ ਤੁਸੀਂ ਆਪਣੇ ਜੀਵਨ ਵਿੱਚ ਜ਼ਰੂਰ ਮੇਰੀ ਮਹਿਮਾ ਨੂੰ ਪ੍ਰਾਪਤ ਕਰੋਗੇ। ਪਰ, ਜੋ ਲੋਕ ਸੰਸਾਰ ਵਿੱਚ ਅਤੇ ਸ਼ਤਾਨ ਵਿੱਚ ਵਿਸ਼ਵਾਸ ਕਰਦੇ ਹਨ ਉਨ੍ਹਾਂ ਨੇ ਆਪਣੇ ਦਿਲਾਂ ਨੂੰ ਕਠੋਰ ਕਰ ਲਿਆ ਹੈ, ਠੀਕ ਜਿਵੇਂ ਸਦੂਮ ਸ਼ਹਿਰ ਦੇ ਬਹੁਤੇ ਲੋਕਾਂ ਨੇ ਕੀਤਾ ਜਿਨ੍ਹਾਂ ਦੀਆਂ ਅੱਖਾਂ ਵਿੱਚ ਹਵਾ ਨਾਲ ਉਡਾਏ ਹੋਏ ਰੇਤ ਦੇ ਕਿਣਕੇ ਅਤੇ ਮੂੰਹਾਂ ਵਿੱਚ ਸ਼ਤਾਨ ਦੇ ਚੜ੍ਹਾਵੇ ਹਨ, ਜਿਨ੍ਹਾਂ ਦੇ ਧੁੰਧਲੇ ਮਨਾਂ ਉੱਤੇ ਬਹੁਤ ਪਹਿਲਾਂ ਤੋਂ ਹੀ ਉਸ ਦੁਸ਼ਟ ਦਾ ਵੱਸ ਹੈ ਜਿਸ ਨੇ ਦੁਨੀਆਂ ਨੂੰ ਹੜਪ ਲਿਆ ਹੈ। ਉਨ੍ਹਾਂ ਦੇ ਵਿਚਾਰ ਤਕਰੀਬਨ ਪੂਰੀ ਤਰ੍ਹਾਂ ਪੁਰਾਤਨ ਸਮੇਂ ਦੇ ਸ਼ਤਾਨ ਦੇ ਗੁਲਾਮ ਹੋ ਗਏ ਹਨ। ਅਤੇ ਇਸ ਤਰ੍ਹਾਂ, ਮਨੁੱਖਜਾਤੀ ਦਾ ਵਿਸ਼ਵਾਸ ਹਵਾ ਦੇ ਨਾਲ ਉੱਡ ਗਿਆ ਹੈ ਅਤੇ ਉਹ ਮੇਰੇ ਕੰਮ ਵੱਲ ਧਿਆਨ ਦੇਣ ਤੋਂ ਵੀ ਅਸਮਰਥ ਹੋ ਗਏ ਹਨ। ਉਹ ਕੇਵਲ ਮੇਰੇ ਕੰਮ ਪ੍ਰਤੀ ਲਾਪਰਵਾਹੀ ਵਾਲਾ ਵਿਹਾਰ ਕਰਨ ਦੀ ਜਾਂ ਇਸ ਦਾ ਮੋਟੇ ਤੌਰ ਤੇ ਵਿਸ਼ਲੇਸ਼ਣ ਕਰਨ ਦੀ ਨਿਗੂਣੀ ਜਿਹੀ ਕੋਸ਼ਿਸ਼ ਕਰ ਸਕਦੇ ਹਨ, ਕਿਉਂਕਿ ਉਹ ਬਹੁਤ ਲੰਮੇ ਸਮੇਂ ਤੋਂ ਸ਼ਤਾਨ ਦੇ ਜ਼ਹਿਰ ਦੇ ਅਸਰ ਹੇਠ ਹਨl

ਮੈਂ ਮਨੁੱਖਜਾਤੀ ਨੂੰ ਜਿੱਤ ਲਵਾਂਗਾ ਕਿਉਂਕਿ ਲੋਕ ਮੇਰੇ ਦੁਆਰਾ ਰਚੇ ਗਏ ਸਨ ਅਤੇ ਉਸ ਤੋਂ ਵੀ ਵੱਧ ਕੇ, ਉਹ ਮੇਰੀ ਰਚਨਾ ਦੀਆਂ ਸਾਰੀਆਂ ਚੀਜ਼ਾਂ ਦਾ ਭਰਪੂਰ ਅਨੰਦ ਮਾਣਦੇ ਆਏ ਹਨ। ਪਰ ਲੋਕਾਂ ਨੇ ਮੈਨੂੰ ਰੱਦ ਵੀ ਦਿੱਤਾ ਹੈ; ਮੈਂ ਉਨ੍ਹਾਂ ਦੇ ਦਿਲਾਂ ਵਿੱਚ ਮੌਜੂਦ ਨਹੀਂ ਹਾਂ ਅਤੇ ਉਹ ਆਪਣੀ ਹੋਂਦ ਉੱਤੇ ਮੈਨੂੰ ਇੱਕ ਬੋਝ ਦੇ ਰੂਪ ਵਿੱਚ ਵੇਖਦੇ ਹਨ, ਇੱਥੋਂ ਤੱਕ ਕਿ ਮੈਨੂੰ ਸੱਚਮੁੱਚ ਵੇਖਣ ਦੇ ਬਾਵਜੂਦ ਵੀ, ਉਹ ਮੈਨੂੰ ਰੱਦ ਦਿੰਦੇ ਹਨ ਅਤੇ ਆਪਣੇ ਦਿਮਾਗ ਵਿੱਚ ਮੈਨੂੰ ਹਰਾਉਣ ਦੇ ਹਰੇਕ ਸੰਭਵ ਤਰੀਕੇ ਦੇ ਬਾਰੇ ਸੋਚਦੇ ਹਨ। ਲੋਕ ਮੈਨੂੰ ਇਜਾਜ਼ਤ ਨਹੀਂ ਦਿੰਦੇ ਕਿ ਮੈਂ ਉਨ੍ਹਾਂ ਦੇ ਨਾਲ ਗੰਭੀਰ ਤੌਰ ਤੇ ਵਿਹਾਰ ਕਰਾਂ ਜਾਂ ਉਨ੍ਹਾਂ ਕੋਲੋਂ ਕਠੋਰ ਮੰਗਾਂ ਕਰਾਂ, ਨਾ ਹੀ ਉਹ ਮੈਨੂੰ ਉਨ੍ਹਾਂ ਦੇ ਕੁਧਰਮ ਦਾ ਨਿਆਂ ਜਾਂ ਤਾੜਨਾ ਕਰਨ ਦੀ ਇਜਾਜ਼ਤ ਦਿੰਦੇ ਹਨ। ਇਸ ਵਿੱਚ ਸ਼ਾਮਲ ਹੋਣ ਤੋਂ ਕਿਤੇ ਦੂਰ, ਉਹ ਇਸ ਨੂੰ ਅਕਾਉਣ ਵਾਲਾ ਸਮਝਦੇ ਹਨ। ਅਤੇ ਇਸ ਲਈ ਮੇਰਾ ਕੰਮ ਅਜਿਹੀ ਮਨੁੱਖਜਾਤੀ ਨੂੰ ਲੈਣਾ ਅਤੇ ਹਰਾਉਣਾ ਹੈ ਜੋ ਮੇਰੇ ਵਿੱਚ ਖਾਂਦੀ, ਪੀਂਦੀ, ਅਤੇ ਮੇਰੇ ਵਿੱਚ ਅਨੰਦ ਭੋਗਦੀ ਹੈ ਪਰ ਮੈਨੂੰ ਨਹੀਂ ਜਾਣਦੀ। ਮੈਂ ਮਨੁੱਖਜਾਤੀ ਨੂੰ ਸੱਖਣਾ ਕਰ ਦਿਆਂਗਾ ਅਤੇ ਫਿਰ, ਆਪਣੇ ਸਵਰਗਦੂਤਾਂ ਨੂੰ, ਆਪਣੀ ਮਹਿਮਾ ਨੂੰ ਲੈ ਕੇ ਮੈਂ ਆਪਣੇ ਨਿਵਾਸ ਸਥਾਨ ਨੂੰ ਮੁੜ ਆਵਾਂਗਾ। ਕਿਉਂਕਿ ਲੋਕਾਂ ਦੇ ਕੰਮਾਂ ਨੇ ਲੰਮੇ ਸਮੇਂ ਤੋਂ ਮੇਰੇ ਦਿਲ ਨੂੰ ਤੋੜਿਆ ਹੈ ਅਤੇ ਮੇਰੇ ਕੰਮਾਂ ਨੂੰ ਟੁਕੜੇ-ਟੁਕੜੇ ਕਰ ਦਿੱਤਾ ਹੈ। ਮੈਂ ਉਸ ਮਹਿਮਾ ਨੂੰ ਦੁਬਾਰਾ ਹਾਸਲ ਕਰਨਾ ਚਾਹੁੰਦਾ ਹਾਂ ਜੋ ਦੁਸ਼ਟ ਨੇ ਮੇਰੇ ਖੁਸ਼ੀ-ਖੁਸ਼ੀ ਜਾਣ ਤੋਂ ਪਹਿਲਾਂ ਖੋਹ ਲਈ ਹੈ, ਤਾਂਕਿ ਮੈਂ ਮਨੁੱਖਜਾਤੀ ਨੂੰ ਉਨ੍ਹਾਂ ਦੀ ਜ਼ਿੰਦਗੀ ਜੀਉਣ ਦਿਆਂ, “ਸ਼ਾਂਤੀ ਅਤੇ ਸੰਤੋਸ਼ ਵਿੱਚ ਜੀਉਂਦੇ ਅਤੇ ਕੰਮ ਕਰਨਾ ਜਾਰੀ ਰੱਖਣ ਦਿਆਂ,” “ਉਨ੍ਹਾਂ ਦੇ ਖੁਦ ਦੇ ਖੇਤਾਂ ਵਿੱਚ ਖੇਤੀ ਕਰਨਾ ਜਾਰੀ ਰੱਖਣ ਦਿਆਂ” ਅਤੇ ਹੁਣ ਅਗਾਹਾਂ ਤੋਂ ਮੈਂ ਉਨ੍ਹਾਂ ਦੇ ਜੀਵਨਾਂ ਵਿੱਚ ਦਖਲਅੰਦਾਜ਼ੀ ਨਹੀਂ ਕਰਾਂਗਾ। ਪਰ ਹੁਣ ਮੇਰਾ ਇਰਾਦਾ ਹੈ ਕਿ ਮੈਂ ਪੂਰੀ ਤਰ੍ਹਾਂ ਦੇ ਨਾਲ ਦੁਸ਼ਟ ਦੇ ਹੱਥੋਂ ਆਪਣੀ ਵਡਿਆਈ ਵਾਪਸ ਲੈ ਲਵਾਂ, ਮੈਂ ਉਸ ਮਹਿਮਾ ਦੀ ਸੰਪੂਰਣਤਾ ਨੂੰ ਵਾਪਸ ਲੈ ਲਵਾਂ ਜੋ ਮੈਂ ਦੁਨੀਆਂ ਦੀ ਰਚਨਾ ਦੇ ਸਮੇਂ ਮਨੁੱਖ ਦੇ ਅੰਦਰ ਪਾਈ ਸੀ। ਅੱਗੇ ਤੋਂ ਮੈਂ ਕਦੀ ਵੀ ਇਸ ਨੂੰ ਇਸ ਧਰਤੀ ਉੱਤਲੀ ਮਨੁੱਖਜਾਤੀ ਨੂੰ ਨਹੀਂ ਦੇਵਾਂਗਾ। ਕਿਉਂਕਿ ਲੋਕ ਨਾ ਸਿਰਫ ਮੇਰੀ ਮਹਿਮਾ ਨੂੰ ਕਾਇਮ ਰੱਖਣ ਵਿੱਚ ਨਾਕਾਮ ਰਹੇ ਹਨ, ਪਰ ਉਨ੍ਹਾਂ ਨੇ ਇਸ ਨੂੰ ਸ਼ਤਾਨ ਦੇ ਸਰੂਪ ਦੇ ਨਾਲ ਵਟਾ ਦਿੱਤਾ ਹੈ। ਲੋਕ ਮੇਰੀ ਆਮਦ ਦੀ ਕਦਰ ਨਹੀਂ ਕਰਦੇ, ਨਾ ਹੀ ਮੇਰੀ ਮਹਿਮਾ ਦੇ ਦਿਨ ਦੀ ਕੀਮਤ ਨੂੰ ਸਮਝਦੇ ਹਨ। ਉਹ ਮੇਰੀ ਤਾੜਨਾ ਨੂੰ ਹਾਸਲ ਕਰਕੇ ਖੁਸ਼ ਨਹੀਂ ਹਨ, ਉਹ ਮੇਰੀ ਮਹਿਮਾ ਮੈਨੂੰ ਵਾਪਸ ਕਰਨ ਲਈ ਤਾਂ ਬਿਲਕੁਲ ਵੀ ਤਿਆਰ ਨਹੀਂ ਹਨ, ਨਾ ਹੀ ਉਹ ਦੁਸ਼ਟ ਦੇ ਜ਼ਹਿਰ ਨੂੰ ਦੂਰ ਕਰਨ ਦੇ ਲਈ ਤਿਆਰ ਹਨ। ਮਨੁੱਖਜਾਤੀ ਉਸੇ ਪੁਰਾਣੇ ਤਰੀਕੇ ਨਾਲ ਮੈਨੂੰ ਲਗਾਤਾਰ ਧੋਖਾ ਦੇ ਰਹੀ ਹੈ, ਲੋਕ ਹੁਣ ਵੀ ਉਸੇ ਪੁਰਾਣੇ ਤਰੀਕੇ ਨਾਲ ਚਮਕਦਾਰ ਮੁਸਕਰਾਹਟ ਅਤੇ ਖੁਸ਼ ਚਿਹਰੇ ਲਈ ਫਿਰਦੇ ਹਨ। ਉਹ ਨਿਰਾਸ਼ਾ ਦੀ ਉਸ ਗਹਿਰਾਈ ਤੋਂ ਅਣਜਾਣ ਹਨ ਜੋ ਮੇਰੀ ਮਹਿਮਾ ਦੇ ਚਲੇ ਜਾਣ ਤੋਂ ਬਾਅਦ ਮਨੁੱਖਜਾਤੀ ਦੇ ਉੱਤੇ ਆ ਪਵੇਗੀ। ਖਾਸ ਤੌਰ ਤੇ, ਉਹ ਇਸ ਗੱਲ ਤੋਂ ਅਣਜਾਣ ਹਨ ਕਿ ਜਦੋਂ ਮੇਰਾ ਦਿਨ ਸੰਪੂਰਣ ਮਨੁੱਖਜਾਤੀ ਉੱਤੇ ਆਵੇਗਾ, ਤਾਂ ਇਹ ਉਨ੍ਹਾਂ ਦੇ ਲਈ ਨੂਹ ਦੇ ਸਮੇਂ ਦੇ ਲੋਕਾਂ ਦੀ ਤੁਲਨਾ ਵਿੱਚ ਹੋਰ ਵੀ ਮੁਸ਼ਕਲ ਹੋਵੇਗਾ, ਕਿਉਂਕਿ ਉਹ ਨਹੀਂ ਜਾਣਦੇ ਕਿ ਉਸ ਸਮੇਂ ਇਸਰਾਏਲ ਕਿੰਨਾ ਹਨੇਰਾ ਹੋ ਗਿਆ ਸੀ ਜਦੋਂ ਮੇਰੀ ਮਹਿਮਾ ਉਸ ਤੋਂ ਦੂਰ ਚਲੀ ਗਈ ਸੀ, ਕਿਉਂਕਿ ਸਵੇਰ ਦੇ ਸਮੇਂ ਮਨੁੱਖ ਭੁੱਲ ਜਾਂਦਾ ਹੈ ਕਿ ਘੋਰ ਹਨੇਰੇ ਨਾਲ ਭਰੀ ਹੋਈ ਰਾਤ ਵਿੱਚੋਂ ਲੰਘਣਾ ਕਿੰਨਾ ਮੁਸ਼ਕਲ ਸੀ। ਜਦੋਂ ਸੂਰਜ ਦੁਬਾਰਾ ਆਪਣੇ ਲੁਕਣ ਦੇ ਸਥਾਨ ਨੂੰ ਮੁੜ ਜਾਂਦਾ ਹੈ ਅਤੇ ਮਨੁੱਖ ਦੇ ਉੱਤੇ ਹਨੇਰਾ ਉੱਤਰਦਾ ਹੈ, ਤਾਂ ਉਹ ਫਿਰ ਤੋਂ ਵਿਰਲਾਪ ਕਰੇਗਾ ਅਤੇ ਹਨੇਰੇ ਵਿੱਚ ਆਪਣੇ ਦੰਦਾਂ ਨੂੰ ਪੀਸੇਗਾ। ਕੀ ਤੁਹਾਨੂੰ ਭੁੱਲ ਗਿਆ ਹੈ, ਕਿ ਜਦੋਂ ਮੇਰੀ ਮਹਿਮਾ ਇਸਰਾਏਲ ਦੇ ਉੱਤੋਂ ਉੱਠ ਗਈ ਸੀ, ਤਾਂ ਇਸਰਾਏਲੀਆਂ ਦੇ ਲਈ ਕਸ਼ਟ ਦੇ ਉਨ੍ਹਾਂ ਦਿਨਾਂ ਨੂੰ ਸਹਿ ਸਕਣਾ ਕਿੰਨਾ ਮੁਸ਼ਕਲ ਸੀ? ਹੁਣ ਉਹ ਸਮਾਂ ਹੈ ਜਦੋਂ ਤੁਸੀਂ ਮੇਰੀ ਮਹਿਮਾ ਨੂੰ ਵੇਖਦੇ ਹੋ ਅਤੇ ਇਹ ਉਹ ਸਮਾਂ ਵੀ ਹੈ ਜਦੋਂ ਤੁਸੀਂ ਮੇਰੀ ਮਹਿਮਾ ਦੇ ਦਿਨ ਵਿੱਚ ਸਾਂਝੀ ਹੋ। ਜਦੋਂ ਮੇਰੀ ਮਹਿਮਾ ਇਸ ਗੰਦੀ ਧਰਤੀ ਨੂੰ ਛੱਡ ਦੇਵੇਗੀ ਤਾਂ ਮਨੁੱਖ ਹਨੇਰੇ ਵਿੱਚ ਵਿਰਲਾਪ ਕਰੇਗਾ। ਹੁਣ ਉਹ ਮਹਿਮਾ ਦਾ ਦਿਨ ਹੈ ਜਦੋਂ ਮੈਂ ਆਪਣਾ ਕੰਮ ਕਰਦਾ ਹਾਂ ਅਤੇ ਇਹ ਉਹ ਦਿਨ ਹੈ ਜਦੋਂ ਮੈਂ ਮਨੁੱਖਜਾਤੀ ਨੂੰ ਦੁੱਖਾਂ ਤੋਂ ਮੁਕਤ ਕਰਦਾ ਹਾਂ, ਕਿਉਂਕਿ ਮੈਂ ਉਨ੍ਹਾਂ ਦੇ ਨਾਲ ਕਸ਼ਟ ਅਤੇ ਬਿਪਤਾ ਦੇ ਸਮਿਆਂ ਨੂੰ ਸਾਂਝਾ ਨਹੀਂ ਕਰਾਂਗਾ। ਮੈਂ ਕੇਵਲ ਮਨੁੱਖਜਾਤੀ ਨੂੰ ਪੂਰੀ ਤਰ੍ਹਾਂ ਨਾਲ ਜਿੱਤਣਾ ਚਾਹੁੰਦਾ ਹਾਂ ਅਤੇ ਮੈਂ ਮਨੁੱਖਜਾਤੀ ਦੇ ਉਸ ਦੁਸ਼ਟ ਨੂੰ ਪੂਰੀ ਤਰ੍ਹਾਂ ਨਾਲ ਹਰਾਉਣਾ ਚਾਹੁੰਦਾ ਹਾਂ।


ਤੂੰ ਵਿਸ਼ਵਾਸ ਬਾਰੇ ਕੀ ਜਾਣਦਾ ਹੈਂ?

ਮਨੁੱਖ ਵਿੱਚ ਵਿਸ਼ਵਾਸ ਕੇਵਲ ਇੱਕ ਅਨਿਸ਼ਚਿਤ ਸ਼ਬਦ ਵਜੋਂ ਮੌਜੂਦ ਹੈ, ਫਿਰ ਵੀ ਮਨੁੱਖ ਇਹ ਨਹੀਂ ਜਾਣਦਾ ਕਿ ਵਿਸ਼ਵਾਸ ਕੀ ਹੈ, ਇਹ ਤਾਂ ਬਿਲਕੁਲ ਹੀ ਨਹੀਂ ਪਤਾ ਕਿ ਉਸ ਨੂੰ ਵਿਸ਼ਵਾਸ ਕਿਉਂ ਹੈ। ਮਨੁੱਖ ਬਹੁਤ ਘੱਟ ਸਮਝਦਾ ਹੈ, ਅਤੇ ਉਸ ਵਿੱਚ ਖੁਦ ਵਿੱਚ ਵੀ ਬਹੁਤ ਕਮੀ ਹੈ; ਉਸਦਾ ਮੇਰੇ ਵਿੱਚ ਵਿਸ਼ਵਾਸ ਕੇਵਲ ਬੁੱਧੀਹੀਣ ਅਤੇ ਗਿਆਨਹੀਣ ਹੈ। ਭਾਵੇਂ ਉਹ ਨਹੀਂ ਜਾਣਦਾ ਹੈ ਕਿ ਵਿਸ਼ਵਾਸ ਕੀ ਹੈ, ਅਤੇ ਨਾ ਹੀ ਇਹ ਜਾਣਦਾ ਹੈ ਕਿ ਉਹ ਮੇਰੇ ਵਿੱਚ ਵਿਸ਼ਵਾਸ ਕਿਉਂ ਰੱਖਦਾ ਹੈ, ਪਰ ਫਿਰ ਵੀ ਉਹ ਇੱਕ ਸਨਕੀ ਵਾਂਗ ਮੇਰੇ ਵਿੱਚ ਨਿਰੰਤਰ ਵਿਸ਼ਵਾਸ ਕਰਦਾ ਹੈ। ਮਨੁੱਖ ਤੋਂ ਜੋ ਮੈਂ ਮੰਗ ਕਰਦਾ ਹਾਂ, ਉਹ ਇਸ ਤਰ੍ਹਾਂ ਨਹੀਂ ਕਿ ਉਹ ਇੱਕ ਸਨਕੀ ਵਾਂਗ ਮੈਨੂੰ ਪੁਕਾਰੇ ਜਾਂ ਮੇਰੇ ਵਿੱਚ ਕਿਸੇ ਬੇਤਰਤੀਬੇ ਢੰਗ ਨਾਲ ਵਿਸ਼ਵਾਸ ਕਰੇ, ਕਿਉਂਕਿ ਜੋ ਕੰਮ ਮੈਂ ਕਰਦਾ ਹਾਂ ਉਹ ਅਜਿਹਾ ਹੈ ਕਿ ਮਨੁੱਖ ਮੈਨੂੰ ਦੇਖ ਸਕੇ, ਮੈਨੂੰ ਜਾਣ ਸਕੇ, ਇਸ ਤਰ੍ਹਾਂ ਨਹੀਂ ਕਿ ਮਨੁੱਖ ਮੇਰੇ ਤੋਂ ਪ੍ਰਭਾਵਿਤ ਹੋਵੇ ਅਤੇ ਮੈਨੂੰ ਇਕ ਨਵੇਂ ਚਾਨਣ ਵਿੱਚ ਦੇਖੇ। ਮੈਂ ਇਕ ਵਾਰ ਬਹੁਤ ਸਾਰੇ ਨਿਸ਼ਾਨਾਂ ਅਤੇ ਅਚਰਜਾਂ ਨੂੰ ਪਰਗਟ ਕੀਤਾ ਅਤੇ ਬਹੁਤ ਸਾਰੇ ਚਮਤਕਾਰ ਕੀਤੇ, ਅਤੇ ਉਸ ਸਮੇਂ ਦੇ ਇਸਰਾਏਲੀਆਂ ਨੇ ਮੇਰੀ ਬਹੁਤ ਪ੍ਰਸ਼ੰਸਾ ਕੀਤੀ ਅਤੇ ਬਿਮਾਰਾਂ ਨੂੰ ਨਰੋਏ ਕਰਨ ਅਤੇ ਭੂਤਾਂ ਦਾ ਝਾੜਾ ਕਰਨ ਦੀ ਮੇਰੀ ਬੇਮਿਸਾਲ ਯੋਗਤਾ ਦਾ ਬਹੁਤ ਸਤਿਕਾਰ ਕੀਤਾ। ਉਸ ਸਮੇਂ, ਯਹੂਦੀ ਮੇਰੀਆਂ ਇਲਾਜ ਕਰਨ ਵਾਲੀਆਂ ਸ਼ਕਤੀਆਂ ਨੂੰ ਮੁਹਾਰਤ ਭਰਪੂਰ ਅਤੇ ਅਸਧਾਰਣ ਸਮਝਦੇ ਸਨ—ਅਤੇ ਮੇਰੇ ਬਹੁਤ ਸਾਰੇ ਕੰਮਾਂ ਕਰਕੇ, ਉਹ ਸਾਰੇ ਮੇਰਾ ਆਦਰ ਕਰਦੇ ਸਨ, ਅਤੇ ਮੇਰੀਆਂ ਸਾਰੀਆਂ ਸ਼ਕਤੀਆਂ ਲਈ ਬਹੁਤ ਪ੍ਰਸ਼ੰਸਾ ਮਹਿਸੂਸ ਕਰਦੇ ਸਨ। ਇਸ ਲਈ, ਉਹਨਾਂ ਸਾਰੇ ਲੋਕਾਂ ਜਿਨ੍ਹਾਂ ਨੇ ਮੈਨੂੰ ਚਮਤਕਾਰ ਕਰਦੇ ਦੇਖਿਆ, ਮੇਰੇ ਪੂਰੀ ਤਰ੍ਹਾਂ ਪਿੱਛੇ ਲੱਗ ਗਏ, ਇਸ ਤਰ੍ਹਾਂ ਕਿ ਮੈਨੂੰ ਬਿਮਾਰਾਂ ਨੂੰ ਨਰੋਇਆ ਕਰਦਾ ਦੇਖਣ ਲਈ ਹਜ਼ਾਰਾਂ ਨੇ ਘੇਰ ਲਿਆ। ਮੈਂ ਬਹੁਤ ਸਾਰੇ ਨਿਸ਼ਾਨਾਂ ਅਤੇ ਅਚਰਜਾਂ ਦਾ ਪ੍ਰਗਟਾਵਾ ਕੀਤਾ, ਫਿਰ ਵੀ ਲੋਕਾਂ ਨੇ ਮੈਨੂੰ ਕੇਵਲ ਇੱਕ ਮਾਹਰ ਹਕੀਮ ਵਜੋਂ ਹੀ ਦੇਖਿਆ; ਇਸ ਲਈ, ਮੈਂ ਵੀ ਉਸ ਸਮੇਂ ਲੋਕਾਂ ਨੂੰ ਬਹੁਤ ਸਾਰੀਆਂ ਸਿੱਖਿਆਵਾਂ ਦਿੱਤੀਆਂ, ਫਿਰ ਵੀ ਉਨ੍ਹਾਂ ਨੇ ਮੈਨੂੰ ਕੇਵਲ ਆਪਣੇ ਚੇਲਿਆਂ ਨਾਲੋਂ ਉੱਤਮ ਗੁਰੂ ਸਮਝਿਆ। ਅੱਜ ਵੀ, ਮਨੁੱਖਾਂ ਦੁਆਰਾ ਮੇਰੇ ਕੰਮ ਦੇ ਇਤਿਹਾਸਕ ਸਬੂਤ ਦੇਖਣ ਤੋਂ ਬਾਅਦ, ਉਹ ਲਗਾਤਾਰ ਇਹੀ ਵਿਆਖਿਆ ਕਰ ਰਹੇ ਹਨ ਕਿ ਮੈਂ ਇਕ ਮਹਾਨ ਹਕੀਮ ਹਾਂ ਜੋ ਬਿਮਾਰਾਂ ਨੂੰ ਨਰੋਇਆ ਕਰਦਾ ਹੈ ਅਤੇ ਅਗਿਆਨੀਆਂ ਲਈ ਇਕ ਗੁਰੂ ਹਾਂ, ਅਤੇ ਉਨ੍ਹਾਂ ਨੇ ਮੈਨੂੰ ਦਇਆਵਾਨ ਪ੍ਰਭੂ ਯਿਸੂ ਮਸੀਹ ਵਜੋਂ ਪਰਿਭਾਸ਼ਤ ਕੀਤਾ ਹੈ। ਹੋ ਸਕਦਾ ਹੈ ਜੋ ਲੋਕ ਧਰਮ ਗਰੰਥਾਂ ਦੀ ਵਿਆਖਿਆ ਕਰਦੇ ਹਨ ਉਨ੍ਹਾਂ ਨੇ ਮੇਰੇ ਨਰੋਇਆ ਕਰਨ ਦੇ ਹੁਨਰਾਂ ਨੂੰ ਪਛਾੜ ਦਿੱਤਾ ਹੋਵੇ, ਜਾਂ ਹੋ ਸਕਦਾ ਹੈ ਕਿ ਉਹ ਚੇਲੇ ਵੀ ਹੋਣ ਜੋ ਹੁਣ ਆਪਣੇ ਗੁਰੂ ਨੂੰ ਪਛਾੜ ਚੁੱਕੇ ਹੋਣ, ਫਿਰ ਵੀ ਮਹਾਨ ਪ੍ਰਸਿੱਧੀ ਵਾਲੇ ਅਜਿਹੇ ਮਨੁੱਖ, ਜਿਨ੍ਹਾਂ ਦੇ ਨਾਮ ਦੁਨੀਆ ਭਰ ਵਿੱਚ ਜਾਣੇ ਜਾਂਦੇ ਹਨ, ਮੈਨੂੰ ਸਿਰਫ਼ ਇਕ ਨਿਮਾਣਾ ਜਿਹਾ ਹਕੀਮ ਹੀ ਮੰਨਦੇ ਹਨ। ਮੇਰੇ ਕੰਮ ਸਮੁੰਦਰੀ ਕੰਢਿਆਂ ’ਤੇ ਪਏ ਰੇਤ ਦੇ ਕਣਾਂ ਨਾਲੋਂ ਵੀ ਵਧੇਰੇ ਹਨ, ਅਤੇ ਮੇਰੀ ਸੂਝ ਸੁਲੇਮਾਨ ਦੇ ਸਾਰੇ ਪੁੱਤਰਾਂ ਨੂੰ ਪਛਾੜਦੀ ਹੈ, ਫਿਰ ਵੀ ਲੋਕ ਮੈਨੂੰ ਕੇਵਲ ਇੱਕ ਮਾਮੂਲੀ ਹਕੀਮ ਅਤੇ ਮਨੁੱਖ ਦਾ ਇੱਕ ਅਗਿਆਤ ਗੁਰੂ ਹੀ ਸਮਝਦੇ ਹਨ। ਬਹੁਤ ਸਾਰੇ ਮੇਰੇ ਵਿੱਚ ਕੇਵਲ ਇਸ ਲਈ ਵਿਸ਼ਵਾਸ ਕਰਦੇ ਹਨ ਕਿ ਮੈਂ ਉਨ੍ਹਾਂ ਨੂੰ ਨਰੋਇਆ ਬਣਾ ਸਕਦਾ ਹਾਂ। ਬਹੁਤ ਸਾਰੇ ਮੇਰੇ ਵਿੱਚ ਕੇਵਲ ਇਸ ਲਈ ਵਿਸ਼ਵਾਸ ਕਰਦੇ ਹਨ ਕਿ ਮੈਂ ਉਨ੍ਹਾਂ ਦੇ ਸਰੀਰਾਂ ਵਿੱਚੋਂ ਭ੍ਰਿਸ਼ਟ ਆਤਮਾਵਾਂ ਕੱਢ ਸਕਦਾ ਹਾਂ, ਅਤੇ ਬਹੁਤ ਸਾਰੇ ਮੇਰੇ ਵਿੱਚ ਕੇਵਲ ਇਸ ਲਈ ਵਿਸ਼ਵਾਸ ਕਰਦੇ ਹਨ ਕਿ ਉਹ ਮੇਰੇ ਪਾਸੋਂ ਸ਼ਾਂਤੀ ਅਤੇ ਖੁਸ਼ੀ ਪ੍ਰਾਪਤ ਕਰ ਸਕਦੇ ਹਨ। ਬਹੁਤ ਸਾਰੇ ਕੇਵਲ ਹੋਰ ਜ਼ਿਆਦਾ ਪਦਾਰਥਕ ਦੌਲਤ ਦੀ ਮੰਗ ਕਰਨ ਲਈ ਮੇਰੇ ਵਿੱਚ ਵਿਸ਼ਵਾਸ ਕਰਦੇ ਹਨ। ਬਹੁਤ ਸਾਰੇ ਲੋਕ ਮੇਰੇ ਵਿੱਚ ਕੇਵਲ ਇਸ ਜੀਵਨ ਨੂੰ ਸ਼ਾਂਤੀ ਨਾਲ ਬਿਤਾਉਣ ਅਤੇ ਆਉਣ ਵਾਲੀ ਦੁਨੀਆ ਵਿੱਚ ਸੁਰੱਖਿਅਤ ਅਤੇ ਤੰਦਰੁਸਤ ਰਹਿਣ ਲਈ ਵਿਸ਼ਵਾਸ ਕਰਦੇ ਹਨ। ਬਹੁਤ ਸਾਰੇ ਨਰਕ ਦੇ ਦੁੱਖ ਤੋਂ ਬਚਣ ਅਤੇ ਸਵਰਗ ਦੀਆਂ ਅਸੀਸਾਂ ਪ੍ਰਾਪਤ ਕਰਨ ਲਈ ਮੇਰੇ ਵਿੱਚ ਵਿਸ਼ਵਾਸ ਕਰਦੇ ਹਨ। ਬਹੁਤ ਸਾਰੇ ਸਿਰਫ਼ ਆਰਜ਼ੀ ਸੁੱਖ-ਸੁਵਿਧਾਵਾਂ ਲਈ ਮੇਰੇ ਵਿੱਚ ਵਿਸ਼ਵਾਸ ਕਰਦੇ ਹਨ, ਪਰ ਆਉਣ ਵਾਲੇ ਸੰਸਾਰ ਲਈ ਕੁਝ ਵੀ ਪ੍ਰਾਪਤ ਕਰਨ ਦੀ ਤਾਂਘ ਨਹੀਂ ਰੱਖਦੇ। ਜਦ ਮੈਂ ਮਨੁੱਖ ਨੂੰ ਆਪਣਾ ਕ੍ਰੋਧ ਦਿਖਾਇਆ ਅਤੇ ਉਹ ਸਾਰੀ ਖੁਸ਼ੀ ਅਤੇ ਸ਼ਾਂਤੀ ਜੋ ਇੱਕ ਸਮੇਂ ਉਸ ਕੋਲ ਸੀ ਖੋਹ ਲਈ, ਤਾਂ ਮਨੁੱਖ ਸ਼ੱਕੀ ਹੋ ਗਿਆ। ਜਦ ਮੈਂ ਮਨੁੱਖ ਨੂੰ ਨਰਕ ਦਾ ਦੁੱਖ ਦਿੱਤਾ ਅਤੇ ਸਵਰਗ ਦੀਆਂ ਅਸੀਸਾਂ ਵਾਪਸ ਲੈ ਲਈਆਂ, ਤਾਂ ਮਨੁੱਖ ਦੀ ਸ਼ਰਮ ਗੁੱਸੇ ਵਿੱਚ ਬਦਲ ਗਈ। ਜਦ ਮਨੁੱਖ ਨੇ ਮੈਨੂੰ ਉਸ ਨੂੰ ਨਰੋਇਆ ਬਣਾਉਣ ਲਈ ਕਿਹਾ, ਤਾਂ ਮੈਂ ਉਸ ਵੱਲ ਕੋਈ ਧਿਆਨ ਨਹੀਂ ਦਿੱਤਾ ਅਤੇ ਉਸ ਲਈ ਨਫ਼ਰਤ ਮਹਿਸੂਸ ਕੀਤੀ; ਬਲਕਿ ਮਨੁੱਖ ਦੁਸ਼ਟ ਦਵਾਈਆਂ ਅਤੇ ਜਾਦੂ-ਟੂਣੇ ਦਾ ਰਾਹ ਭਾਲਦਾ ਹੋਇਆ ਮੇਰੇ ਤੋਂ ਦੂਰ ਚਲਾ ਗਿਆ। ਜਦ ਮੈਂ ਉਹ ਸਭ ਕੁਝ ਵਾਪਸ ਲੈ ਲਿਆ ਜੋ ਮਨੁੱਖ ਨੇ ਮੇਰੇ ਕੋਲੋਂ ਮੰਗਿਆ ਸੀ, ਤਾਂ ਹਰ ਕੋਈ ਬਿਨਾਂ ਕੋਈ ਨਿਸ਼ਾਨ ਛੱਡੇ ਅਲੋਪ ਹੋ ਗਿਆ। ਸੋ, ਮੈਂ ਕਹਿੰਦਾ ਹਾਂ ਕਿ ਮਨੁੱਖ ਮੇਰੇ ਵਿੱਚ ਵਿਸ਼ਵਾਸ ਇਸ ਲਈ ਰੱਖਦਾ ਹੈ ਕਿਉਂਕਿ ਮੈਂ ਬਹੁਤ ਜ਼ਿਆਦਾ ਕਿਰਪਾ ਕਰਦਾ ਹਾਂ, ਅਤੇ ਮੇਰੇ ਕੋਲੋਂ ਬਹੁਤ ਕੁਝ ਪ੍ਰਾਪਤ ਕਰਨ ਵਾਲਾ ਹੈ। ਯਹੂਦੀ ਮੇਰੇ ਵਿੱਚ ਮੇਰੀ ਕਿਰਪਾ ਲਈ ਵਿਸ਼ਵਾਸ ਕਰਦੇ ਸਨ ਅਤੇ ਮੈਂ ਜਿੱਥੇ ਵੀ ਜਾਂਦਾ ਸੀ ਉਹ ਮੇਰੇ ਪਿੱਛੇ ਆਉਂਦੇ ਸਨ। ਇਹ ਸੀਮਤ ਗਿਆਨ ਅਤੇ ਅਨੁਭਵ ਵਾਲੇ ਅਗਿਆਨੀ ਮਨੁੱਖ ਕੇਵਲ ਉਨ੍ਹਾਂ ਨਿਸ਼ਾਨਾਂ ਅਤੇ ਅਚਰਜਾਂ ਨੂੰ ਦੇਖਣਾ ਚਾਹੁੰਦੇ ਸਨ ਜੋ ਮੈਂ ਪਰਗਟ ਕਰਦਾ ਸੀ। ਉਹ ਮੈਨੂੰ ਯਹੂਦੀਆਂ ਦੇ ਘਰ ਦਾ ਮੁਖੀ ਸਮਝਦੇ ਸਨ ਜੋ ਵੱਡੇ ਤੋਂ ਵੱਡੇ ਚਮਤਕਾਰ ਕਰ ਸਕਦਾ ਸੀ। ਅਤੇ ਇਸ ਲਈ ਜਦ ਮੈਂ ਮਨੁੱਖਾਂ ਵਿੱਚੋਂ ਭੂਤਾਂ ਨੂੰ ਕੱਢਿਆ, ਇਹ ਉਨ੍ਹਾਂ ਵਿਚਕਾਰ ਬਹੁਤ ਜ਼ਿਆਦਾ ਵਿਚਾਰ-ਵਟਾਂਦਰੇ ਦਾ ਕਾਰਨ ਬਣਿਆ: ਉਨ੍ਹਾਂ ਨੇ ਕਿਹਾ ਕਿ ਮੈਂ ਏਲੀਯਾਹ ਸੀ, ਕਿ ਮੈਂ ਮੂਸਾ ਸੀ, ਕਿ ਮੈਂ ਸਾਰੇ ਨਬੀਆਂ ਵਿੱਚੋਂ ਸਭ ਤੋਂ ਪੁਰਾਣਾ ਸੀ, ਕਿ ਮੈਂ ਸਾਰੇ ਹਕੀਮਾਂ ਵਿੱਚੋਂ ਸਭ ਤੋਂ ਵੱਡਾ ਸੀ। ਮੇਰੇ ਇਹ ਕਹਿਣ ਦੇ ਬਾਵਜੂਦ ਕਿ ਮੈਂ ਜੀਵਨ ਹਾਂ, ਮਾਰਗ ਅਤੇ ਸੱਚ ਹਾਂ, ਕੋਈ ਵੀ ਮੇਰੀ ਹੋਂਦ ਜਾਂ ਮੇਰੀ ਪਹਿਚਾਣ ਨੂੰ ਨਹੀਂ ਜਾਣ ਸਕਿਆ। ਮੇਰੇ ਇਹ ਕਹਿਣ ਦੇ ਬਾਵਜੂਦ ਕਿ ਸਵਰਗ ਉਹ ਜਗ੍ਹਾ ਹੈ ਜਿਥੇ ਮੇਰਾ ਪਿਤਾ ਰਹਿੰਦਾ ਹੈ, ਕਿਸੇ ਨੇ ਵੀ ਇਹ ਨਹੀਂ ਜਾਣਿਆ ਕਿ ਮੈਂ ਪਰਮੇਸ਼ੁਰ ਦਾ ਪੁੱਤਰ ਹਾਂ, ਅਤੇ ਖੁਦ ਪਰਮੇਸ਼ੁਰ ਵੀ ਹਾਂ। ਮੇਰੇ ਇਹ ਕਹਿਣ ਦੇ ਬਾਵਜੂਦ ਕਿ ਮੈਂ ਸਾਰੀ ਮਨੁੱਖਜਾਤੀ ਦੀ ਮੁਕਤੀ ਕਰਾਂਗਾ ਅਤੇ ਮਨੁੱਖਜਾਤੀ ਲਈ ਫਿਰੌਤੀ ਦੇਵਾਂਗਾ, ਕਿਸੇ ਨੇ ਵੀ ਇਹ ਨਹੀਂ ਜਾਣਿਆ ਕਿ ਮੈਂ ਮਨੁੱਖਜਾਤੀ ਦਾ ਮੁਕਤੀਦਾਤਾ ਹਾਂ, ਅਤੇ ਮਨੁੱਖ ਕੇਵਲ ਮੈਨੂੰ ਇੱਕ ਦਿਆਲੂ ਅਤੇ ਦਇਆਵਾਨ ਵਿਅਕਤੀ ਵਜੋਂ ਜਾਣਦੇ ਹਨ। ਅਤੇ ਮੇਰੇ ਦੁਆਰਾ ਆਪਣੇ ਬਾਰੇ ਇਹ ਸਭ ਸਮਝਾਉਣ ਦੇ ਬਾਵਜੂਦ ਵੀ ਕਿ ਮੈਂ ਕੀ ਹਾਂ, ਕਿਸੇ ਨੇ ਵੀ ਮੈਨੂੰ ਨਹੀਂ ਜਾਣਿਆ, ਅਤੇ ਕਿਸੇ ਨੇ ਵੀ ਵਿਸ਼ਵਾਸ ਨਹੀਂ ਕੀਤਾ ਕਿ ਮੈਂ ਜੀਉਂਦੇ-ਜਾਗਦੇ ਪਰਮੇਸ਼ੁਰ ਦਾ ਪੁੱਤਰ ਹਾਂ। ਅਜਿਹਾ ਵਿਸ਼ਵਾਸ ਹੈ ਮੇਰੇ ਵਿੱਚ ਲੋਕਾਂ ਦਾ, ਅਤੇ ਇਸ ਤਰ੍ਹਾਂ ਨਾਲ ਉਹ ਮੈਨੂੰ ਮੂਰਖ ਬਣਾਉਣ ਦੀ ਕੋਸ਼ਿਸ਼ ਕਰਦੇ ਹਨ। ਜਦੋਂ ਉਹ ਮੇਰੇ ਬਾਰੇ ਅਜਿਹੇ ਵਿਚਾਰ ਰੱਖਦੇ ਹਨ ਤਾਂ ਉਹ ਮੇਰੇ ਬਾਰੇ ਗਵਾਹੀ ਕਿਵੇਂ ਦੇ ਸਕਦੇ ਸਨ?

ਲੋਕ ਮੇਰੇ ਵਿੱਚ ਵਿਸ਼ਵਾਸ ਕਰਦੇ ਹਨ, ਪਰ ਉਹ ਮੇਰੇ ਬਾਰੇ ਗਵਾਹੀ ਦੇਣ ਦੇ ਯੋਗ ਨਹੀਂ ਹਨ, ਅਤੇ ਨਾ ਹੀ ਉਹ ਮੇਰੇ ਬਾਰੇ ਦੱਸਣ ਤੋਂ ਪਹਿਲਾਂ ਉਹ ਮੇਰੇ ਲਈ ਗਵਾਹੀ ਦੇ ਸਕਦੇ ਹਨ। ਲੋਕ ਕੇਵਲ ਇਹੀ ਦੇਖਦੇ ਹਨ ਕਿ ਮੈਂ ਸਾਰੇ ਪ੍ਰਾਣੀਆਂ ਅਤੇ ਪਵਿੱਤਰ ਮਨੁੱਖਾਂ ਤੋਂ ਅੱਗੇ ਹਾਂ, ਅਤੇ ਦੇਖਦੇ ਹਨ ਕਿ ਜੋ ਕੰਮ ਮੈਂ ਕਰ ਸਕਦਾ ਹਾਂ ਉਹ ਮਨੁੱਖਾਂ ਦੁਆਰਾ ਨਹੀਂ ਕੀਤਾ ਜਾ ਸਕਦਾ। ਇਸ ਤਰ੍ਹਾਂ, ਯਹੂਦੀਆਂ ਤੋਂ ਲੈ ਕੇ ਵਰਤਮਾਨ ਸਮੇਂ ਤੱਕ ਦੇ ਲੋਕ, ਸਾਰੇ ਜੋ ਮੇਰੇ ਸ਼ਾਨਦਾਰ ਕੰਮਾਂ ਨੂੰ ਦੇਖਦੇ ਹਨ ਮੇਰੇ ਪ੍ਰਤੀ ਉਤਸੁਕਤਾ ਤੋਂ ਵੱਧ ਕੁਝ ਨਹੀਂ ਰੱਖਦੇ, ਅਤੇ ਇਕ ਵੀ ਪ੍ਰਾਣੀ ਦਾ ਮੂੰਹ ਮੇਰੀ ਗਵਾਹੀ ਨਹੀਂ ਦੇ ਸਕਿਆ; ਕੇਵਲ ਮੇਰੇ ਪਿਤਾ ਨੇ ਮੇਰੀ ਗਵਾਹੀ ਦਿੱਤੀ, ਅਤੇ ਸਾਰੇ ਪ੍ਰਾਣੀਆਂ ਵਿਚਕਾਰ ਮੇਰੇ ਲਈ ਰਸਤਾ ਬਣਾਇਆ; ਜੇਕਰ ਉਸ ਨੇ ਇਹ ਨਾ ਕੀਤਾ ਹੁੰਦਾ, ਫਿਰ ਭਾਵੇਂ ਮੈਂ ਜਿਵੇਂ ਦਾ ਵੀ ਕੰਮ ਕੀਤਾ ਹੁੰਦਾ, ਮਨੁੱਖ ਕਦੇ ਵੀ ਇਹ ਨਹੀਂ ਜਾਣ ਸਕਦਾ ਸੀ ਕਿ ਮੈਂ ਸ੍ਰਿਸ਼ਟੀ ਦਾ ਮਾਲਕ ਹਾਂ, ਕਿਉਂਕਿ ਮਨੁੱਖ ਸਿਰਫ਼ ਮੇਰੇ ਤੋਂ ਲੈਣਾ ਜਾਣਦਾ ਹੈ ਅਤੇ ਮੇਰੇ ਕੰਮ ਦੇ ਨਤੀਜੇ ਵਜੋਂ ਮੇਰੇ ’ਤੇ ਵਿਸ਼ਵਾਸ ਨਹੀਂ ਕਰਦਾ। ਮਨੁੱਖ ਮੈਨੂੰ ਕੇਵਲ ਇਸ ਲਈ ਜਾਣਦਾ ਹੈ ਕਿਉਂਕਿ ਮੈਂ ਨਿਰਦੋਸ਼ ਹਾਂ ਅਤੇ ਕਿਸੇ ਵੀ ਪੱਖੋਂ ਇੱਕ ਪਾਪੀ ਨਹੀਂ ਹਾਂ, ਕਿਉਂਕਿ ਮੈਂ ਬਹੁਤ ਸਾਰੇ ਰਹੱਸਾਂ ਦੀ ਵਿਆਖਿਆ ਕਰ ਸਕਦਾ ਹਾਂ, ਕਿਉਂਕਿ ਮੈਂ ਭੀੜ ਤੋਂ ਉੱਪਰ ਹਾਂ, ਜਾਂ ਕਿਉਂਕਿ ਮਨੁੱਖ ਨੇ ਮੇਰੇ ਤੋਂ ਬਹੁਤ ਲਾਭ ਪ੍ਰਾਪਤ ਕੀਤਾ ਹੈ, ਫਿਰ ਵੀ ਬਹੁਤ ਘੱਟ ਵਿਸ਼ਵਾਸ ਕਰਦੇ ਹਨ ਕਿ ਮੈਂ ਸ੍ਰਿਸ਼ਟੀ ਦਾ ਮਾਲਕ ਹਾਂ। ਇਸੇ ਲਈ ਮੈਂ ਕਹਿੰਦਾ ਹਾਂ ਕਿ ਮਨੁੱਖ ਨਹੀਂ ਜਾਣਦਾ ਕਿ ਉਹ ਮੇਰੇ ਵਿੱਚ ਵਿਸ਼ਵਾਸ ਕਿਉਂ ਕਰਦਾ ਹੈ; ਉਹ ਮੇਰੇ ’ਤੇ ਵਿਸ਼ਵਾਸ ਰੱਖਣ ਦੇ ਉਦੇਸ਼ ਜਾਂ ਮਹੱਤਵ ਨੂੰ ਨਹੀਂ ਜਾਣਦਾ। ਮਨੁੱਖ ਵਿੱਚ ਅਸਲੀਅਤ ਦੀ ਘਾਟ ਹੈ, ਜਿਸ ਕਰਕੇ ਉਹ ਮੁਸ਼ਕਲ ਨਾਲ ਹੀ ਮੇਰੀ ਗਵਾਹੀ ਦੇਣ ਦੇ ਯੋਗ ਹੈ। ਤੁਹਾਡੇ ਵਿੱਚ ਬਹੁਤ ਘੱਟ ਸੱਚਾ ਵਿਸ਼ਵਾਸ ਹੈ, ਅਤੇ ਤੁਸੀਂ ਬਹੁਤ ਘੱਟ ਪ੍ਰਾਪਤ ਕੀਤਾ ਹੈ, ਇਸ ਲਈ ਤੁਹਾਡੀ ਗਵਾਹੀ ਬਹੁਤ ਘੱਟ ਹੈ। ਇਸ ਤੋਂ ਇਲਾਵਾ, ਤੁਸੀਂ ਬਹੁਤ ਘੱਟ ਸਮਝਦੇ ਹੋ ਅਤੇ ਤੁਹਾਡੇ ਵਿੱਚ ਬਹੁਤ ਜ਼ਿਆਦਾ ਘਾਟ ਹੈ, ਏਨੀ ਕਿ ਤੁਸੀਂ ਮੇਰੇ ਕੰਮਾਂ ਦੀ ਗਵਾਹੀ ਦੇਣ ਲਈ ਲਗਭਗ ਅਯੋਗ ਹੋ। ਤੁਹਾਡਾ ਸੰਕਲਪ ਸੱਚਮੁੱਚ ਵਿਚਾਰਨ ਯੋਗ ਹੈ, ਪਰ ਕੀ ਤੁਹਾਨੂੰ ਯਕੀਨ ਹੈ ਕਿ ਤੁਸੀਂ ਪਰਮੇਸ਼ੁਰ ਦੇ ਮੂਲ-ਤੱਤ ਦੀ ਸਫ਼ਲਤਾਪੂਰਵਕ ਗਵਾਹੀ ਦੇ ਸਕੋਗੇ? ਜੋ ਤੁਸੀਂ ਅਨੁਭਵ ਕੀਤਾ ਹੈ ਅਤੇ ਦੇਖਿਆ ਹੈ, ਉਹ ਸਾਰੇ ਯੁਗਾਂ ਦੇ ਸੰਤਾਂ ਅਤੇ ਨਬੀਆਂ ਤੋਂ ਕਿਤੇ ਵੱਧ ਹੈ, ਪਰ ਕੀ ਤੁਸੀਂ ਪਿਛਲੇ ਸਮੇਂ ਦੇ ਇਨ੍ਹਾਂ ਸੰਤਾਂ ਅਤੇ ਨਬੀਆਂ ਦੇ ਸ਼ਬਦਾਂ ਨਾਲੋਂ ਵੱਡੀ ਗਵਾਹੀ ਦੇ ਸਕਦੇ ਹੋ? ਜੋ ਮੈਂ ਹੁਣ ਤੁਹਾਨੂੰ ਬਖਸ਼ਦਾ ਹਾਂ ਉਹ ਮੂਸਾ ਤੋਂ ਕਿਤੇ ਵੱਧ ਹੈ ਅਤੇ ਦਾਊਦ ਨੂੰ ਧੁੰਦਲਾਉਂਦਾ ਹੈ, ਇਸੇ ਤਰ੍ਹਾਂ ਮੈਂ ਚਾਹੁੰਦਾ ਹਾਂ ਕਿ ਤੁਹਾਡੀ ਗਵਾਹੀ ਮੂਸਾ ਤੋਂ ਕਿਤੇ ਵੱਧ ਹੋਵੇ ਅਤੇ ਤੁਹਾਡੇ ਸ਼ਬਦ ਦਾਊਦ ਨਾਲੋਂ ਬਿਹਤਰ ਹੋਣ। ਮੈਂ ਤੁਹਾਨੂੰ ਸੌ ਗੁਣਾ ਦਿੰਦਾ ਹਾਂ—ਇਸ ਲਈ ਮੈਂ ਤੁਹਾਨੂੰ ਇਸੇ ਰੂਪ ਵਿੱਚ ਮੁੱਲ ਤਾਰਨ ਲਈ ਕਹਿੰਦਾ ਹਾਂ। ਤੁਹਾਨੂੰ ਜ਼ਰੂਰ ਪਤਾ ਹੋਣਾ ਚਾਹੀਦਾ ਹੈ ਕਿ ਮੈਂ ਉਹ ਹਾਂ ਜੋ ਮਨੁੱਖਜਾਤੀ ਨੂੰ ਜੀਵਨ ਦਿੰਦਾ ਹੈ, ਅਤੇ ਇਹ ਤੁਸੀਂ ਹੋ ਜੋ ਮੇਰੇ ਕੋਲੋਂ ਜੀਵਨ ਪ੍ਰਾਪਤ ਕਰਦੇ ਹੋ ਅਤੇ ਤੁਹਾਨੂੰ ਮੇਰੇ ਲਈ ਗਵਾਹੀ ਦੇਣੀ ਪਵੇਗੀ। ਇਹ ਤੁਹਾਡਾ ਫਰਜ਼ ਹੈ ਜੋ ਮੈਂ ਤੁਹਾਡੇ ’ਤੇ ਲਗਾਇਆ ਹੈ ਅਤੇ ਜੋ ਤੁਹਾਨੂੰ ਮੇਰੇ ਲਈ ਕਰਨਾ ਚਾਹੀਦਾ ਹੈ। ਮੈਂ ਆਪਣੀ ਸਾਰੀ ਵਡਿਆਈ ਤੁਹਾਨੂੰ ਬਖਸ਼ੀ ਹੈ, ਮੈਂ ਤੁਹਾਨੂੰ ਉਹ ਜੀਵਨ ਬਖਸ਼ਿਆ ਹੈ ਜੋ ਚੁਣੇ ਹੋਏ ਲੋਕਾਂ, ਇਸਰਾਏਲੀਆਂ ਨੂੰ ਕਦੇ ਨਹੀਂ ਮਿਲਿਆ। ਵਾਜਬ ਤੌਰ ’ਤੇ, ਤੁਹਾਨੂੰ ਮੇਰੀ ਗਵਾਹੀ ਦੇਣੀ ਚਾਹੀਦੀ ਹੈ ਅਤੇ ਆਪਣੀ ਜਵਾਨੀ ਮੈਨੂੰ ਸਮਰਪਿਤ ਕਰਨੀ ਚਾਹੀਦੀ ਹੈ ਅਤੇ ਆਪਣਾ ਜੀਵਨ ਕੁਰਬਾਨ ਕਰਨਾ ਚਾਹੀਦਾ ਹੈ। ਮੈਂ ਜਿਸਨੂੰ ਵੀ ਆਪਣੀ ਵਡਿਆਈ ਦਿੱਤੀ ਹੈ ਉਹ ਮੇਰੀ ਗਵਾਹੀ ਦੇਣਗੇ ਅਤੇ ਮੇਰੇ ਲਈ ਆਪਣਾ ਜੀਵਨ ਦੇਣਗੇ। ਇਹ ਮੇਰੇ ਦੁਆਰਾ ਬਹੁਤ ਪਹਿਲਾਂ ਤੋਂ ਹੀ ਨਿਰਧਾਰਤ ਕੀਤਾ ਗਿਆ ਹੈ। ਇਹ ਤੁਹਾਡੀ ਖੁਸ਼ਕਿਸਮਤੀ ਹੈ ਕਿ ਮੈਂ ਤੁਹਾਨੂੰ ਆਪਣੀ ਵਡਿਆਈ ਦਿੰਦਾ ਹਾਂ, ਅਤੇ ਇਹ ਤੁਹਾਡਾ ਫਰਜ਼ ਹੈ ਕਿ ਤੁਸੀਂ ਮੇਰੀ ਵਡਿਆਈ ਦੀ ਗਵਾਹੀ ਦੇਵੋ। ਜੇ ਤੁਸੀਂ ਕੇਵਲ ਅਸੀਸਾਂ ਪ੍ਰਾਪਤ ਕਰਨ ਲਈ ਮੇਰੇ ’ਤੇ ਵਿਸ਼ਵਾਸ ਕਰਦੇ ਹੋ, ਤਾਂ ਮੇਰੇ ਕੰਮ ਦੀ ਕੋਈ ਮਹੱਤਤਾ ਨਹੀਂ ਹੋਵੇਗੀ, ਅਤੇ ਤੁਸੀਂ ਆਪਣੇ ਫਰਜ਼ ਨੂੰ ਪੂਰਾ ਨਹੀਂ ਕਰ ਰਹੇ ਹੋਵੋਗੇ। ਇਸਰਾਏਲੀਆਂ ਨੇ ਕੇਵਲ ਮੇਰੇ ਰਹਿਮ, ਪਿਆਰ ਅਤੇ ਮਹਾਨਤਾ ਨੂੰ ਦੇਖਿਆ, ਅਤੇ ਯਹੂਦੀਆਂ ਨੇ ਕੇਵਲ ਮੇਰੇ ਸਬਰ ਅਤੇ ਮੁਕਤੀ ਨੂੰ ਦੇਖਿਆ। ਉਹਨਾਂ ਨੇ ਮੇਰੇ ਆਤਮਾ ਦੇ ਕੰਮ ਨੂੰ ਬਹੁਤ ਹੀ ਘੱਟ ਦੇਖਿਆ, ਇੰਨਾ ਘੱਟ ਕਿ ਜੋ ਤੁਸੀਂ ਸੁਣਿਆ ਅਤੇ ਦੇਖਿਆ ਹੈ ਉਸਦਾ ਕੇਵਲ ਦਸ ਹਜ਼ਾਰਵਾਂ ਹਿੱਸਾ ਹੀ ਸਮਝ ਸਕੇ। ਜੋ ਤੁਸੀਂ ਦੇਖਿਆ ਹੈ ਉਹ ਉਨ੍ਹਾਂ ਦੇ ਪਰਧਾਨ ਜਾਜਕਾਂ ਤੋਂ ਵੀ ਵੱਧ ਹੈ। ਜੋ ਸੱਚ ਤੁਸੀਂ ਅੱਜ ਸਮਝਦੇ ਹੋ ਉਹ ਉਨ੍ਹਾਂ ਦੇ ਸੱਚ ਤੋਂ ਵੱਧ ਕੇ ਹੈ; ਜੋ ਤੁਸੀਂ ਅੱਜ ਦੇਖਿਆ ਹੈ ਉਹ ਸ਼ਰਾ ਦੇ ਯੁਗ ਅਤੇ ਕਿਰਪਾ ਦੇ ਯੁਗ ਵਿੱਚ ਦੇਖੇ ਗਏ ਸੱਚ ਨਾਲੋਂ ਕਿਤੇ ਵੱਧ ਹੈ, ਅਤੇ ਜੋ ਤੁਸੀਂ ਅਨੁਭਵ ਕੀਤਾ ਹੈ ਉਹ ਮੂਸਾ ਅਤੇ ਏਲੀਯਾਹ ਤੋਂ ਵੀ ਪਰ੍ਹੇ ਹੈ। ਕਿਉਂਕਿ ਜੋ ਇਸਰਾਏਲੀਆਂ ਨੇ ਸਮਝਿਆ ਉਹ ਕੇਵਲ ਯਹੋਵਾਹ ਦੀ ਸ਼ਰਾ ਸੀ, ਅਤੇ ਜੋ ਉਨ੍ਹਾਂ ਨੇ ਦੇਖਿਆ ਉਹ ਕੇਵਲ ਯਹੋਵਾਹ ਦੀ ਪਿੱਠ ਦੀ ਇੱਕ ਝਲਕ ਸੀ; ਜੋ ਯਹੂਦੀਆਂ ਨੇ ਸਮਝਿਆ ਉਹ ਕੇਵਲ ਯਿਸੂ ਦੀ ਮੁਕਤੀ ਸੀ, ਜੋ ਉਨ੍ਹਾਂ ਨੂੰ ਪ੍ਰਾਪਤ ਹੋਇਆ ਉਹ ਕੇਵਲ ਯਿਸੂ ਦੁਆਰਾ ਬਖਸ਼ੀ ਗਈ ਕਿਰਪਾ ਸੀ, ਅਤੇ ਜੋ ਉਨ੍ਹਾਂ ਨੇ ਦੇਖਿਆ ਉਹ ਕੇਵਲ ਯਹੂਦੀਆਂ ਦੇ ਘਰ ਵਿੱਚ ਹੀ ਯਿਸੂ ਦੀ ਮੂਰਤ ਸੀ। ਜੋ ਤੁਸੀਂ ਅੱਜ ਦੇਖ ਰਹੇ ਹੋ ਉਹ ਯਹੋਵਾਹ ਦੀ ਮਹਿਮਾ, ਯਿਸੂ ਦੀ ਮੁਕਤੀ, ਅਤੇ ਅੱਜ ਦੇ ਮੇਰੇ ਸਾਰੇ ਕੰਮ ਹਨ। ਤਾਂ ਫਿਰ, ਕੀ ਤੁਸੀਂ ਮੇਰੇ ਆਤਮਾ ਦੇ ਸ਼ਬਦ ਸੁਣੇ ਹਨ, ਮੇਰੀ ਬੁੱਧੀ ਦੀ ਕਦਰ ਕੀਤੀ ਹੈ, ਮੇਰੀ ਅਚਰਜ ਨੂੰ ਜਾਣਿਆ ਹੈ ਅਤੇ ਮੇਰੇ ਸੁਭਾਅ ਬਾਰੇ ਸਿੱਖਿਆ ਹੈ। ਮੈਂ ਤੁਹਾਨੂੰ ਆਪਣੀ ਸਾਰੀ ਪ੍ਰਬੰਧਨ ਦੀ ਯੋਜਨਾ ਬਾਰੇ ਵੀ ਦੱਸਿਆ ਹੈ। ਜੋ ਤੁਸੀਂ ਦੇਖਿਆ ਹੈ ਉਹ ਕੇਵਲ ਇੱਕ ਪਿਆਰ ਕਰਨ ਵਾਲਾ ਅਤੇ ਦਿਆਲੂ ਪਰਮੇਸ਼ੁਰ ਨਹੀਂ ਹੈ, ਪਰ ਇੱਕ ਧਾਰਮਿਕਤਾ ਭਰਪੂਰ ਪਰਮੇਸ਼ੁਰ ਹੈ। ਤੁਸੀਂ ਮੇਰਾ ਅਦਭੁੱਤ ਕੰਮ ਦੇਖਿਆ ਹੈ ਅਤੇ ਜਾਣਿਆ ਹੈ ਕਿ ਮੈਂ ਗੌਰਵ ਅਤੇ ਗੁੱਸੇ ਨਾਲ ਨੱਕੋ-ਨੱਕ ਭਰਿਆ ਹੋਇਆ ਹਾਂ। ਇਸ ਤੋਂ ਇਲਾਵਾ, ਤੁਸੀਂ ਜਾਣਦੇ ਹੋ ਕਿ ਮੈਂ ਇੱਕ ਵਾਰ ਆਪਣੇ ਗੁੱਸੇ ਦੇ ਪ੍ਰਕੋਪ ਨੂੰ ਇਸਰਾਏਲ ਦੇ ਘਰਾਣੇ ’ਤੇ ਲਿਆਇਆ ਸੀ, ਅਤੇ ਇਹ ਅੱਜ, ਤੁਹਾਡੇ ਉੱਪਰ ਆ ਗਿਆ ਹੈ। ਤੁਸੀਂ ਮੇਰੇ ਸਵਰਗ ਵਿਚਲੇ ਰਹੱਸਾਂ ਬਾਰੇ ਯਸਾਯਾਹ ਅਤੇ ਯੂਹੰਨਾ ਨਾਲੋਂ ਵਧੇਰੇ ਸਮਝਦੇ ਹੋ; ਤੁਸੀਂ ਮੇਰੀ ਖੂਬਸੂਰਤੀ ਅਤੇ ਸਤਿਕਾਰਯੋਗਤਾ ਬਾਰੇ ਪੁਰਾਣੇ ਯੁਗ ਦੇ ਸਾਰੇ ਸੰਤਾਂ ਨਾਲੋਂ ਵਧੇਰੇ ਜਾਣਦੇ ਹੋ। ਤੁਸੀਂ ਕੇਵਲ ਮੇਰਾ ਸੱਚ, ਮੇਰਾ ਢੰਗ, ਅਤੇ ਮੇਰਾ ਜੀਵਨ ਹੀ ਨਹੀਂ ਪ੍ਰਾਪਤ ਕੀਤਾ, ਬਲਕਿ ਦ੍ਰਿਸ਼ਟੀ ਅਤੇ ਪ੍ਰਗਟਾਵਾ ਵੀ ਪ੍ਰਾਪਤ ਕੀਤਾ ਹੈ ਜੋ ਯੂਹੰਨਾ ਨਾਲੋਂ ਵੱਡਾ ਹੈ। ਤੁਸੀਂ ਹੋਰ ਬਹੁਤ ਸਾਰੇ ਰਹੱਸਾਂ ਨੂੰ ਸਮਝਦੇ ਹੋ, ਅਤੇ ਮੇਰੇ ਅਸਲੀ ਚਿਹਰੇ ਨੂੰ ਵੀ ਦੇਖ ਲਿਆ ਹੈ; ਤੁਸੀਂ ਮੇਰੇ ਨਿਆਂ ਨੂੰ ਹੋਰ ਵੀ ਵਧੇਰੇ ਸਵੀਕਾਰ ਕਰ ਲਿਆ ਹੈ ਅਤੇ ਮੇਰੇ ਧਰਮੀ ਸੁਭਾਅ ਬਾਰੇ ਹੋਰ ਵੀ ਵਧੇਰੇ ਜਾਣਦੇ ਹੋ। ਅਤੇ ਇਸ ਲਈ, ਭਾਵੇਂ ਤੁਸੀਂ ਪਿਛਲੇ ਦਿਨਾਂ ਵਿੱਚ ਪੈਦਾ ਹੋਏ ਸੀ, ਤੁਹਾਡੀ ਸਮਝ ਪਹਿਲਿਆਂ ਅਤੇ ਅਤੀਤ ਵਾਲਿਆਂ ਵਾਲੀ ਹੈ, ਅਤੇ ਤੁਸੀਂ ਅੱਜ ਦੀਆਂ ਗੱਲਾਂ ਦਾ ਵੀ ਅਨੁਭਵ ਕੀਤਾ ਹੈ, ਅਤੇ ਇਹ ਸਭ ਮੇਰੇ ਦੁਆਰਾ ਨਿੱਜੀ ਤੌਰ ’ਤੇ ਕੀਤਾ ਗਿਆ ਸੀ। ਜੋ ਮੈਂ ਤੁਹਾਡੇ ਤੋਂ ਮੰਗਦਾ ਹਾਂ ਉਹ ਬਹੁਤ ਜ਼ਿਆਦਾ ਨਹੀਂ, ਕਿਉਂਕਿ ਮੈਂ ਤੁਹਾਨੂੰ ਬਹੁਤ ਕੁਝ ਦਿੱਤਾ ਹੈ, ਅਤੇ ਤੁਸੀਂ ਮੇਰੇ ਵਿੱਚ ਬਹੁਤ ਕੁਝ ਦੇਖਿਆ ਹੈ। ਇਸ ਲਈ, ਮੈਂ ਤੁਹਾਨੂੰ ਪਿਛਲੇ ਯੁਗਾਂ ਦੇ ਸੰਤਾਂ ਅੱਗੇ ਮੇਰੇ ਲਈ ਗਵਾਹੀ ਦੇਣ ਲਈ ਕਹਿੰਦਾ ਹਾਂ, ਅਤੇ ਮੇਰੇ ਦਿਲ ਦੀ ਕੇਵਲ ਇਹੀ ਇੱਛਾ ਹੈ।

ਮੇਰੇ ਲਈ ਸਭ ਤੋਂ ਪਹਿਲਾਂ ਗਵਾਹੀ ਮੇਰੇ ਪਿਤਾ ਨੇ ਦਿੱਤੀ ਸੀ, ਪਰ ਮੈਂ ਵਡੇਰੀ ਵਡਿਆਈ ਪ੍ਰਾਪਤ ਕਰਨੀ ਚਾਹੁੰਦਾ ਹਾਂ, ਅਤੇ ਸ੍ਰਿਸ਼ਟੀ ਦੇ ਪ੍ਰਾਣੀਆਂ ਦੇ ਮੂੰਹੋਂ ਗਵਾਹੀ ਦੇ ਸ਼ਬਦ ਸੁਣਨ ਦੀ ਇੱਛਾ ਰੱਖਦਾ ਹਾਂ—ਇਸ ਲਈ ਮੈਂ ਆਪਣਾ ਸਭ ਕੁਝ ਤੁਹਾਨੂੰ ਦੇ ਰਿਹਾ ਹਾਂ, ਤਾਂ ਜੋ ਤੁਸੀਂ ਮੇਰੇ ਕੰਮ ਨੂੰ ਮਨੁੱਖਾਂ ਦਰਮਿਆਨ ਅੰਤਿਮ ਪੜਾਅ ਤੱਕ ਲੈ ਕੇ ਜਾਣ ਦਾ ਆਪਣਾ ਫਰਜ਼ ਪੂਰਾ ਕਰ ਸਕੋ। ਤੁਹਾਨੂੰ ਸਮਝਣਾ ਚਾਹੀਦਾ ਹੈ ਕਿ ਤੁਸੀਂ ਮੇਰੇ ਵਿੱਚ ਵਿਸ਼ਵਾਸ ਕਿਉਂ ਕਰਦੇ ਹੋ; ਜੇ ਤੁਸੀਂ ਕੇਵਲ ਮੇਰਾ ਸਿਖਾਂਦਰੂ ਜਾਂ ਮੇਰਾ ਰੋਗੀ ਬਣਨਾ ਚਾਹੁੰਦੇ ਹੋ, ਜਾਂ ਸਵਰਗ ਵਿੱਚ ਮੇਰੇ ਸੰਤਾਂ ਵਿੱਚੋਂ ਇੱਕ ਬਣਨਾ ਚਾਹੁੰਦੇ ਹੋ, ਤਾਂ ਤੁਹਾਡਾ ਮੇਰੇ ਪਿੱਛੇ ਲੱਗਣਾ ਵਿਅਰਥ ਹੋਵੇਗਾ। ਇਸ ਤਰਾਂ ਮੇਰੇ ਪਿੱਛੇ ਲੱਗਣਾ ਕੇਵਲ ਊਰਜਾ ਦੀ ਬਰਬਾਦੀ ਹੋਵੇਗੀ; ਮੇਰੇ ਵਿੱਚ ਇਸ ਤਰਾਂ ਦਾ ਵਿਸ਼ਵਾਸ ਕਰਨਾ ਕੇਵਲ ਆਪਣੇ ਸਮੇਂ ਅਤੇ ਜਵਾਨੀ ਦੀ ਬਰਬਾਦੀ ਹੋਵੇਗੀ। ਅਤੇ ਅੰਤ ਵਿੱਚ, ਤੁਹਾਨੂੰ ਕੁਝ ਵੀ ਪ੍ਰਾਪਤ ਨਹੀਂ ਹੋਵੇਗਾ। ਕੀ ਇਹ ਵਿਅਰਥ ਦੀ ਮਿਹਨਤ ਨਹੀਂ ਹੋਵੇਗੀ? ਮੈਂ ਬਹੁਤ ਸਮਾਂ ਪਹਿਲਾਂ ਯਹੂਦੀਆਂ ਤੋਂ ਵੱਖ ਹੋ ਗਿਆ ਹਾਂ ਅਤੇ ਹੁਣ ਮੈਂ ਮਨੁੱਖ ਦਾ ਹਕੀਮ ਨਹੀਂ ਹਾਂ ਅਤੇ ਨਾ ਹੀ ਮਨੁੱਖ ਲਈ ਕੋਈ ਦਵਾਈ। ਮੈਂ ਹੁਣ ਮਨੁੱਖ ਲਈ ਭਾਰ ਢੋਣ ਵਾਲਾ ਜਾਨਵਰ ਨਹੀਂ ਹਾਂ ਜਿਸ ਨੂੰ ਉਹ ਆਪਣੀ ਮਰਜ਼ੀ ਨਾਲ ਚਲਾਈ ਫਿਰੇ ਜਾਂ ਵੱਢ ਦੇਵੇ; ਸਗੋਂ, ਮੈਂ ਮਨੁੱਖਾਂ ਵਿਚਕਾਰ ਨਿਆਉਂ ਅਤੇ ਤਾੜਣਾ ਕਰਨ ਲਈ ਆਇਆ ਹਾਂ ਤਾਂ ਜੋ ਮਨੁੱਖ ਮੈਨੂੰ ਜਾਣ ਸਕੇ। ਤੈਨੂੰ ਪਤਾ ਹੋਣਾ ਚਾਹੀਦਾ ਹੈ ਕਿ ਮੈਂ ਇਕ ਵਾਰ ਮੁਕਤੀ ਦਾ ਕੰਮ ਕੀਤਾ ਸੀ; ਮੈਂ ਇਕ ਵਾਰ ਯਿਸੂ ਸੀ, ਪਰ ਮੈਂ ਯਿਸੂ ਸਦਾ ਲਈ ਨਹੀਂ ਰਹਿ ਸਕਿਆ, ਜਿਵੇਂ ਕਿ ਮੈਂ ਇਕ ਵਾਰ ਯਹੋਵਾਹ ਸੀ ਪਰ ਬਾਅਦ ਵਿਚ ਯਿਸੂ ਬਣ ਗਿਆ। ਮੈਂ ਮਨੁੱਖਜਾਤੀ ਦਾ ਪਰਮੇਸ਼ੁਰ, ਸ੍ਰਿਸ਼ਟੀ ਦਾ ਮਾਲਕ ਹਾਂ, ਪਰ ਮੈਂ ਸਦਾ ਯਿਸੂ ਜਾਂ ਯਹੋਵਾਹ ਨਹੀਂ ਰਹਿ ਸਕਦਾ। ਮੈਂ ਉਹ ਹੋਇਆ ਹਾਂ ਜਿਸਨੂੰ ਮਨੁੱਖ ਇੱਕ ਹਕੀਮ ਸਮਝਦਾ ਹੈ, ਪਰ ਇਹ ਨਹੀਂ ਕਿਹਾ ਜਾ ਸਕਦਾ ਕਿ ਪਰਮੇਸ਼ੁਰ ਮਨੁੱਖਜਾਤੀ ਲਈ ਕੇਵਲ ਇੱਕ ਹਕੀਮ ਹੈ। ਇਸ ਲਈ, ਜੇਕਰ ਤੂੰ ਮੇਰੇ ਵਿੱਚ ਵਿਸ਼ਵਾਸ ਬਾਰੇ ਆਪਣੇ ਪੁਰਾਣੇ ਵਿਚਾਰ ਹੀ ਰੱਖੇਂਗਾ, ਤਾਂ ਤੈਨੂੰ ਕੁਝ ਵੀ ਪ੍ਰਾਪਤ ਨਹੀਂ ਹੋਵੇਗਾ। ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਤੂੰ ਅੱਜ ਮੇਰੀ ਕਿਵੇਂ ਪ੍ਰਸ਼ੰਸਾ ਕਰਦਾ ਹੈਂ: “ਪਰਮੇਸ਼ੁਰ ਮਨੁੱਖ ਨਾਲ ਕਿੰਨਾ ਪਿਆਰ ਕਰਦਾ ਹੈ; ਉਹ ਮੈਨੂੰ ਨਰੋਇਆ ਕਰਦਾ ਹੈ ਅਤੇ ਮੈਨੂੰ ਅਸੀਸ, ਸ਼ਾਂਤੀ ਅਤੇ ਖੁਸ਼ੀ ਦਿੰਦਾ ਹੈ। ਪਰਮੇਸ਼ੁਰ ਮਨੁੱਖ ਲਈ ਕਿੰਨਾ ਚੰਗਾ ਹੈ; ਜੇ ਅਸੀਂ ਉਸ ਵਿੱਚ ਕੇਵਲ ਵਿਸ਼ਵਾਸ ਕਰਦੇ ਹਾਂ, ਤਦ ਸਾਨੂੰ ਧਨ-ਦੌਲਤ ਬਾਰੇ ਚਿੰਤਾ ਕਰਨ ਦੀ ਕੋਈ ਜ਼ਰੂਰਤ ਨਹੀਂ...,” ਮੈਂ ਅਜੇ ਵੀ ਆਪਣੇ ਮੂਲ ਕੰਮ ਵਿੱਚ ਵਿਘਨ ਨਹੀਂ ਪਾ ਸਕਦਾ। ਜੇ ਤੂੰ ਅੱਜ ਮੇਰੇ ਵਿੱਚ ਵਿਸ਼ਵਾਸ ਕਰਦਾ ਹੈਂ, ਤਾਂ ਤੂੰ ਕੇਵਲ ਮੇਰੀ ਵਡਿਆਈ ਪ੍ਰਾਪਤ ਕਰੇਂਗਾ ਅਤੇ ਮੇਰੀ ਗਵਾਹੀ ਦੇਣ ਦੇ ਯੋਗ ਹੋਵੇਂਗਾ, ਅਤੇ ਹੋਰ ਸਭ ਕੁਝ ਦੂਜੇ ਨੰਬਰ ’ਤੇ ਹੋਵੇਗਾ। ਇਹ ਤੈਨੂੰ ਸਪਸ਼ਟ ਤੌਰ ’ਤੇ ਪਤਾ ਹੋਣਾ ਚਾਹੀਦਾ ਹੈ।

ਹੁਣ ਕੀ ਤੂੰ ਸੱਚਮੁੱਚ ਜਾਣਦਾ ਹੈਂ ਕਿ ਤੂੰ ਮੇਰੇ ਵਿੱਚ ਵਿਸ਼ਵਾਸ ਕਿਉਂ ਕਰਦਾ ਹੈਂ? ਕੀ ਤੂੰ ਮੇਰੇ ਕੰਮ ਦੇ ਉਦੇਸ਼ ਅਤੇ ਮਹੱਤਵ ਨੂੰ ਸੱਚਮੁੱਚ ਜਾਣਦਾ ਹੈਂ? ਕੀ ਤੂੰ ਸੱਚਮੁੱਚ ਆਪਣੇ ਫਰਜ਼ ਬਾਰੇ ਜਾਣਦਾ ਹੈਂ? ਕੀ ਤੂੰ ਸੱਚਮੁੱਚ ਮੇਰੀ ਗਵਾਹੀ ਨੂੰ ਜਾਣਦਾ ਹੈਂ? ਜੇ ਤੂੰ ਮੇਰੇ ਵਿੱਚ ਕੇਵਲ ਵਿਸ਼ਵਾਸ ਕਰਦਾ ਹੈਂ, ਪਰ ਫਿਰ ਵੀ ਤੇਰੇ ਅੰਦਰ ਮੇਰੀ ਮਹਿਮਾ ਜਾਂ ਗਵਾਹੀ ਦੀ ਕੋਈ ਨਿਸ਼ਾਨੀ ਨਹੀਂ ਹੈ, ਤਾਂ ਮੈਂ ਤੈਨੂੰ ਬਹੁਤ ਸਮਾਂ ਪਹਿਲਾਂ ਕੱਢ ਦਿੱਤਾ ਹੈ। ਜਿੱਥੋਂ ਤੱਕ ਇਹ ਸਭ ਕੁਝ ਜਾਣਨ ਵਾਲਿਆਂ ਦੀ ਗੱਲ ਹੈ, ਉਹ ਮੇਰੀ ਅੱਖ ਅਤੇ ਮੇਰੇ ਘਰ ਵਿੱਚ ਹੋਰ ਵੀ ਕੰਡੇ ਹਨ, ਉਹ ਮੇਰੇ ਰਾਹ ਵਿਚ ਰੁਕਾਵਟਾਂ ਤੋਂ ਇਲਾਵਾ ਕੁਝ ਵੀ ਨਹੀਂ ਹਨ, ਉਹ ਮੇਰੇ ਕੰਮ ਵਿਚ ਕੇਵਲ ਫੂਸੜ ਹਨ ਜਿਸਨੂੰ ਪੂਰੀ ਤਰ੍ਹਾਂ ਛੰਡਿਆ ਜਾਣਾ ਹੈ, ਉਨ੍ਹਾਂ ਦਾ ਕੋਈ ਲਾਭ ਨਹੀਂ ਹੈ, ਉਹ ਵਿਅਰਥ ਹਨ, ਅਤੇ ਮੈਂ ਲੰਮੇ ਸਮੇਂ ਤੋਂ ਉਨ੍ਹਾਂ ਨੂੰ ਨਫ਼ਰਤ ਕਰਦਾ ਹਾਂ। ਮੇਰਾ ਗੁੱਸਾ ਅਕਸਰ ਉਨ੍ਹਾਂ ਸਾਰਿਆਂ ਉੱਤੇ ਡਿਗਦਾ ਹੈ ਜੋ ਗਵਾਹੀ ਤੋਂ ਵਾਂਝੇ ਹੁੰਦੇ ਹਨ, ਅਤੇ ਮੇਰਾ ਡੰਡਾ ਉਨ੍ਹਾਂ ਤੋਂ ਕਦੇ ਵੀ ਦੂਰ ਨਹੀਂ ਹੁੰਦਾ। ਮੈਂ ਬਹੁਤ ਸਮਾਂ ਪਹਿਲਾਂ ਉਨ੍ਹਾਂ ਨੂੰ ਦੁਸ਼ਟ ਦੇ ਹੱਥਾਂ ਵਿੱਚ ਸੌਂਪ ਚੁੱਕਾ ਹਾਂ; ਉਹ ਮੇਰੀਆਂ ਅਸੀਸਾਂ ਤੋਂ ਸੱਖਣੇ ਹਨ। ਜਦੋਂ ਦਿਨ ਆਵੇਗਾ, ਉਨ੍ਹਾਂ ਦੀ ਤਾੜਨਾ ਮੂਰਖ ਔਰਤਾਂ ਨਾਲੋਂ ਵੀ ਵਧੇਰੇ ਦੁਖਦਾਈ ਹੋਵੇਗੀ। ਅੱਜ ਮੈਂ ਸਿਰਫ਼ ਉਹੀ ਕੰਮ ਕਰਦਾ ਹਾਂ ਜਿਸਨੂੰ ਕਰਨਾ ਮੇਰਾ ਫਰਜ਼ ਹੈ; ਮੈਂ ਸਾਰੀ ਕਣਕ ਨੂੰ ਫੂਸੜ ਸਮੇਤ ਪੰਡਾਂ ਵਿੱਚ ਬੰਨ੍ਹ ਲਵਾਂਗਾ। ਇਹ ਅੱਜ ਮੇਰਾ ਕੰਮ ਹੈ। ਮੇਰੇ ਛੰਡਣ ਦੇ ਸਮੇਂ ਉਸ ਫੂਸੜ ਨੂੰ ਛੰਡ ਦਿੱਤਾ ਜਾਵੇਗਾ, ਫਿਰ ਕਣਕ ਦੇ ਦਾਣੇ ਭੰਡਾਰ ਵਿੱਚ ਇਕੱਠੇ ਕੀਤੇ ਜਾਣਗੇ, ਅਤੇ ਛੰਡੇ ਹੋਏ ਫੂਸੜ ਨੂੰ ਅੱਗ ਵਿੱਚ ਸਾੜ ਕੇ ਸੁਆਹ ਕਰ ਦਿੱਤਾ ਜਾਵੇਗਾ। ਇਸ ਸਮੇਂ ਮੇਰਾ ਕੰਮ ਸਾਰੇ ਮਨੁੱਖਾਂ ਨੂੰ ਕੇਵਲ ਪੰਡਾਂ ਵਿੱਚ ਬੰਨ੍ਹਣਾ ਹੈ; ਭਾਵ, ਉਨ੍ਹਾਂ ਨੂੰ ਪੂਰੀ ਤਰ੍ਹਾਂ ਜਿੱਤਣਾ ਹੈ। ਫਿਰ ਮੈਂ ਸਾਰੇ ਮਨੁੱਖਾਂ ਦਾ ਅੰਤ ਪਰਗਟ ਕਰਨ ਲਈ ਛੰਡਾਈ ਸ਼ੁਰੂ ਕਰ ਦੇਵਾਂਗਾ। ਅਤੇ ਇਸ ਲਈ ਤੈਨੂੰ ਇਹ ਜਾਣਕਾਰੀ ਹੋਣੀ ਚਾਹੀਦੀ ਹੈ ਕਿ ਹੁਣ ਤੂੰ ਮੈਨੂੰ ਕਿਵੇਂ ਸੰਤੁਸ਼ਟ ਕਰਨਾ ਹੈ, ਅਤੇ ਤੂੰ ਮੇਰੇ ਵਿੱਚ ਵਿਸ਼ਵਾਸ ਦੇ ਸਹੀ ਰਸਤੇ ’ਤੇ ਕਿਵੇਂ ਚੱਲਣਾ ਹੈ। ਹੁਣ ਜੋ ਮੈਂ ਚਾਹੁੰਦਾ ਹਾਂ ਉਹ ਤੁਹਾਡੀ ਵਫ਼ਾਦਾਰੀ ਅਤੇ ਆਗਿਆਕਾਰਤਾ ਹੈ, ਤੁਹਾਡਾ ਪਿਆਰ ਅਤੇ ਗਵਾਹੀ। ਭਾਵੇਂ ਤੂੰ ਇਸ ਸਮੇਂ ਇਹ ਨਹੀਂ ਵੀ ਜਾਣਦਾ ਕਿ ਗਵਾਹੀ ਕੀ ਹੁੰਦੀ ਹੈ ਜਾਂ ਪਿਆਰ ਕੀ ਹੈ, ਤੈਨੂੰ ਆਪਣਾ ਸਭ ਕੁਝ ਮੇਰੇ ਕੋਲ ਲਿਆਉਣਾ ਚਾਹੀਦਾ ਹੈ, ਅਤੇ ਜੋ ਵੀ ਤੇਰੇ ਖ਼ਜ਼ਾਨੇ ਹਨ ਉਹ ਸਭ ਮੈਨੂੰ ਅਰਪਣ ਕਰ ਦੇਣੇ ਚਾਹੀਦੇ ਹਨ: ਤੇਰੀ ਵਫ਼ਾਦਾਰੀ ਅਤੇ ਆਗਿਆਕਾਰਤਾ। ਤੈਨੂੰ ਪਤਾ ਹੋਣਾ ਚਾਹੀਦਾ ਹੈ ਕਿ ਮੇਰੇ ਦੁਆਰਾ ਸ਼ਤਾਨ ਨੂੰ ਹਰਾਏ ਜਾਣ ਦੀ ਗਵਾਹੀ ਮਨੁੱਖ ਦੀ ਵਫ਼ਾਦਾਰੀ ਅਤੇ ਆਗਿਆਕਾਰਤਾ ਵਿੱਚ ਹੈ, ਜਿਵੇਂ ਕਿ ਮਨੁੱਖ ਉੱਪਰ ਮੇਰੀ ਮੁਕੰਮਲ ਜਿੱਤ ਦੀ ਗਵਾਹੀ। ਮੇਰੇ ਵਿੱਚ ਤੇਰੇ ਵਿਸ਼ਵਾਸ ਦਾ ਫਰਜ਼ ਮੇਰੀ ਗਵਾਹੀ ਦੇਣਾ ਹੈ, ਮੇਰੇ ਪ੍ਰਤੀ ਵਫ਼ਾਦਾਰ ਹੋਣਾ ਹੈ ਅਤੇ ਹੋਰ ਕੁਝ ਨਹੀਂ, ਅਤੇ ਅਖੀਰ ਤੱਕ ਆਗਿਆਕਾਰੀ ਬਣ ਕੇ ਰਹਿਣਾ ਹੈ। ਇਸ ਤੋਂ ਪਹਿਲਾਂ ਕਿ ਮੈਂ ਆਪਣੇ ਕੰਮ ਦਾ ਅਗਲਾ ਕਦਮ ਸ਼ੁਰੂ ਕਰਾਂ, ਤੂੰ ਮੇਰੇ ਬਾਰੇ ਗਵਾਹੀ ਕਿਵੇਂ ਦੇਵੇਂਗਾ? ਤੂੰ ਮੇਰਾ ਵਫ਼ਾਦਾਰ ਅਤੇ ਆਗਿਆਕਾਰੀ ਕਿਵੇਂ ਹੋਵੇਂਗਾ? ਕੀ ਤੂੰ ਆਪਣੀ ਸਾਰੀ ਵਫ਼ਾਦਾਰੀ ਆਪਣੇ ਕਾਰਜ ਪ੍ਰਤੀ ਸਮਰਪਿਤ ਕਰਦਾ ਹੈਂ, ਜਾਂ ਕੀ ਤੂੰ ਕੇਵਲ ਹਾਰ ਮੰਨ ਲਵੇਂਗਾ? ਕੀ ਤੂੰ ਮੇਰੇ ਹਰ ਪ੍ਰਬੰਧ ਦੇ ਅਧੀਨ ਹੋ ਜਾਵੇਂਗਾ (ਭਾਵੇਂ ਇਹ ਮੌਤ ਜਾਂ ਤਬਾਹੀ ਹੀ ਕਿਉਂ ਨਾ ਹੋਵੇ), ਜਾਂ ਮੇਰੀ ਤਾੜਨਾ ਤੋਂ ਬਚਣ ਲਈ ਅੱਧ-ਵਿਚਕਾਰ ਹੀ ਭੱਜ ਜਾਵੇਂਗਾ? ਮੈਂ ਤੇਰੀ ਇਸ ਲਈ ਤਾੜਨਾ ਕਰਦਾ ਹਾਂ ਤਾਂ ਜੋ ਤੂੰ ਮੇਰੇ ਬਾਰੇ ਗਵਾਹੀ ਦੇ ਸਕੇਂ, ਅਤੇ ਮੇਰੇ ਪ੍ਰਤੀ ਵਫ਼ਾਦਾਰ ਅਤੇ ਆਗਿਆਕਾਰ ਬਣ ਸਕੇਂ। ਇਸ ਤੋਂ ਵੀ ਵੱਧ, ਵਰਤਮਾਨ ਤਾੜਨਾ ਮੇਰੇ ਕੰਮ ਦੇ ਅਗਲੇ ਪੜਾਅ ਨੂੰ ਖੋਲ੍ਹਣਾ ਹੈ ਅਤੇ ਕੰਮ ਨੂੰ ਨਿਰਵਿਘਨ ਜਾਰੀ ਰੱਖਣ ਦੇਣਾ ਹੈ। ਇਸ ਲਈ, ਮੈਂ ਤੈਨੂੰ ਸਲਾਹ ਦਿੰਦਾ ਹਾਂ ਕਿ ਤੂੰ ਬੁੱਧੀਮਾਨ ਬਣ ਅਤੇ ਨਾ ਤਾਂ ਆਪਣੇ ਜੀਵਨ ਨੂੰ ਅਤੇ ਨਾ ਹੀ ਆਪਣੀ ਹੋਂਦ ਦੀ ਮਹੱਤਤਾ ਨੂੰ ਬੇਕਾਰ ਰੇਤ ਸਮਝ। ਕੀ ਤੂੰ ਜਾਣ ਸਕਦਾ ਹੈਂ ਕਿ ਮੇਰਾ ਆਉਣ ਵਾਲਾ ਕੰਮ ਦਰਅਸਲ ਕਿਹੋ ਜਿਹਾ ਹੋਵੇਗਾ? ਕੀ ਤੂੰ ਜਾਣਦਾ ਹੈਂ ਕਿ ਮੈਂ ਆਉਣ ਵਾਲੇ ਸਮੇਂ ਵਿੱਚ ਕਿਵੇਂ ਕੰਮ ਕਰਾਂਗਾ, ਅਤੇ ਮੇਰਾ ਕੰਮ ਕਿਵੇਂ ਪਰਗਟ ਹੋਵੇਗਾ? ਤੈਨੂੰ ਮੇਰੇ ਕੰਮ ਦੇ ਤੇਰੇ ਅਨੁਭਵ ਅਤੇ ਇਸ ਤੋਂ ਵੀ ਵੱਧ, ਮੇਰੇ ਵਿੱਚ ਤੇਰੇ ਵਿਸ਼ਵਾਸ ਦੀ ਮਹੱਤਤਾ ਬਾਰੇ ਪਤਾ ਹੋਣਾ ਚਾਹੀਦਾ ਹੈ। ਮੈਂ ਏਨਾ ਕੁਝ ਕੀਤਾ ਹੈ; ਜਿਵੇਂ ਤੂੰ ਕਲਪਨਾ ਕਰਦਾ ਹੈਂ, ਮੈਂ ਅੱਧ ਵਿਚਕਾਰ ਕਿਵੇਂ ਛੱਡ ਸਕਦਾ ਹਾਂ? ਮੈਂ ਇੰਨਾ ਵਿਸ਼ਾਲ ਕੰਮ ਕੀਤਾ ਹੈ; ਮੈਂ ਇਸ ਨੂੰ ਕਿਵੇਂ ਨਸ਼ਟ ਕਰ ਸਕਦਾ ਹਾਂ? ਦਰਅਸਲ, ਮੈਂ ਇਸ ਯੁਗ ਦਾ ਅੰਤ ਕਰਨ ਲਈ ਆਇਆ ਹਾਂ। ਇਹ ਸੱਚ ਹੈ, ਪਰ ਇਸ ਤੋਂ ਵੀ ਵੱਧ ਤੈਨੂੰ ਇਹ ਜ਼ਰੂਰ ਪਤਾ ਹੋਣਾ ਚਾਹੀਦਾ ਹੈ ਕਿ ਮੈਂ ਇੱਕ ਨਵਾਂ ਯੁਗ ਸ਼ੁਰੂ ਕਰਨਾ ਹੈ, ਨਵਾਂ ਕੰਮ ਸ਼ੁਰੂ ਕਰਨਾ ਹੈ, ਅਤੇ ਸਭ ਤੋਂ ਵੱਧ, ਰਾਜ ਦੀ ਖੁਸ਼ਖਬਰੀ ਦਾ ਪ੍ਰਚਾਰ ਕਰਨਾ ਹੈ। ਇਸ ਲਈ ਤੈਨੂੰ ਪਤਾ ਹੋਣਾ ਚਾਹੀਦਾ ਹੈ ਕਿ ਵਰਤਮਾਨ ਕੰਮ ਕੇਵਲ ਇੱਕ ਨਵੇਂ ਯੁਗ ਦੀ ਸ਼ੁਰੂਆਤ ਕਰਨ ਲਈ ਹੈ ਅਤੇ ਆਉਣ ਵਾਲੇ ਸਮੇਂ ਵਿੱਚ ਖੁਸ਼ਖਬਰੀ ਦੇ ਪ੍ਰਚਾਰ ਦੀ ਨੀਂਹ ਰੱਖਣ ਅਤੇ ਭਵਿੱਖ ਵਿੱਚ ਯੁੱਗ ਦਾ ਅੰਤ ਕਰਨ ਲਈ ਹੈ। ਮੇਰਾ ਕੰਮ ਇੰਨਾ ਸੌਖਾ ਨਹੀਂ ਹੈ ਜਿੰਨਾ ਤੂੰ ਸੋਚਦਾ ਹੈਂ, ਨਾ ਹੀ ਇਹ ਏਨਾ ਬੇਕਾਰ ਜਾਂ ਅਰਥਹੀਣ ਹੈ ਜਿੰਨਾ ਤੂੰ ਸ਼ਾਇਦ ਵਿਸ਼ਵਾਸ ਕਰਦਾ ਹੈਂ। ਇਸ ਲਈ, ਮੈਂ ਅਜੇ ਵੀ ਤੈਨੂੰ ਇਹ ਜ਼ਰੂਰ ਕਹਿਣਾ ਹੈ: ਤੈਨੂੰ ਮੇਰੇ ਕੰਮ ਲਈ ਆਪਣਾ ਜੀਵਨ ਦੇਣਾ ਚਾਹੀਦਾ ਹੈ, ਅਤੇ ਇਸ ਤੋਂ ਵੱਧ, ਤੈਨੂੰ ਮੇਰੀ ਮਹਿਮਾ ਲਈ ਆਪਣੇ ਆਪ ਨੂੰ ਸਮਰਪਿਤ ਕਰਨਾ ਚਾਹੀਦਾ ਹੈ। ਮੈਂ ਬਹੁਤ ਲੰਮੇ ਸਮੇਂ ਤੋਂ ਤੇਰੀ ਮੇਰੇ ਬਾਰੇ ਗਵਾਹੀ ਦੇਣ ਲਈ ਤਰਸ ਰਿਹਾ ਹਾਂ, ਅਤੇ ਉਸ ਤੋਂ ਵੀ ਲੰਮੇ ਸਮੇਂ ਤੋਂ ਮੈਂ ਤੇਰੇ ਦੁਆਰਾ ਮੇਰੀ ਖੁਸ਼ਖਬਰੀ ਦਾ ਪ੍ਰਚਾਰ ਕਰਨ ਲਈ ਤਰਸ ਰਿਹਾ ਹਾਂ। ਤੈਨੂੰ ਇਹ ਸਮਝਣਾ ਚਾਹੀਦਾ ਹੈ ਕਿ ਮੇਰੇ ਦਿਲ ਵਿੱਚ ਕੀ ਹੈ।


ਜਦੋਂ ਡਿੱਗਦੇ ਪੱਤੇ ਆਪਣੀਆਂ ਜੜ੍ਹਾਂ ’ਤੇ ਵਾਪਸ ਪਰਤਦੇ ਹਨ, ਤੂੰ ਆਪਣੀਆਂ ਕੀਤੀਆਂ ਸਾਰੀਆਂ ਬੁਰਾਈਆਂ ਦਾ ਪਛਾਤਾਵਾ ਕਰੇਂਗਾ 

ਮੈਂ ਤੁਹਾਡੇ ਵਿਚਕਾਰ ਜੋ ਕੰਮ ਕੀਤਾ ਹੈ ਤੁਸੀਂ ਸਾਰਿਆਂ ਨੇ ਉਸ ਨੂੰ ਆਪਣੀਆਂ ਅੱਖਾਂ ਨਾਲ ਵੇਖਿਆ ਹੈ, ਜੋ ਵਚਨ ਮੈਂ ਬੋਲੇ ਹਨ ਤੁਸੀਂ ਸਾਰਿਆਂ ਨੇ ਉਨ੍ਹਾਂ ਨੂੰ ਸੁਣਿਆ ਹੈ, ਅਤੇ ਤੁਸੀਂ ਸਾਰੇ ਆਪਣੇ ਬਾਰੇ ਮੇਰੇ ਰਵੱਈਏ ਨੂੰ ਜਾਣਦੇ ਹੋ, ਇਸ ਲਈ ਤੁਹਾਨੂੰ ਪਤਾ ਹੋਣਾ ਚਾਹੀਦਾ ਹੈ ਕਿ ਮੈਂ ਤੁਹਾਡੇ ਵਿਚਕਾਰ ਇਹ ਕੰਮ ਕਿਉਂ ਕਰ ਰਿਹਾ ਹਾਂ। ਮੈਂ ਤੁਹਾਨੂੰ ਪੂਰੀ ਇਮਾਨਦਾਰੀ ਨਾਲ ਦੱਸਦਾ ਹਾਂ, ਤੁਸੀਂ ਅੰਤਲੇ ਦਿਨਾਂ ਵਿੱਚ ਮੇਰੇ ਜਿੱਤਣ ਦੇ ਕੰਮ ਦੇ ਸਾਧਨ, ਗੈਰ-ਯਹੂਦੀ ਦੇਸ਼ਾਂ ਵਿੱਚ ਮੇਰੇ ਕੰਮ ਨੂੰ ਫੈਲਾਉਣ ਵਾਲੇ ਔਜ਼ਾਰਾਂ ਤੋਂ ਜ਼ਿਆਦਾ ਕੁਝ ਨਹੀਂ ਹੋ। ਮੈਂ ਆਪਣੇ ਕੰਮ ਦਾ ਹੋਰ ਬਿਹਤਰ ਢੰਗ ਨਾਲ ਵਿਸਤਾਰ ਕਰਨ ਲਈ ਅਤੇ ਆਪਣਾ ਨਾਮ ਇਸਰਾਏਲ ਤੋਂ ਬਾਹਰ ਭਾਵ ਗੈਰ-ਯਹੂਦੀ ਕੌਮਾਂ ਵਿੱਚੋਂ ਕਿਸੇ ਵਿੱਚ ਵੀ ਫੈਲਾਉਣ ਲਈ ਤੁਹਾਡੇ ਕੁਧਰਮ, ਗੰਦਗੀ, ਵਿਰੋਧ ਅਤੇ ਵਿਦ੍ਰੋਹ ਦੇ ਜ਼ਰੀਏ ਬੋਲਦਾ ਹਾਂ। ਇਹ ਇਸ ਲਈ ਹੈ ਤਾਂ ਕਿ ਮੇਰਾ ਨਾਮ, ਮੇਰੇ ਕੰਮ, ਅਤੇ ਮੇਰੀ ਅਵਾਜ਼ ਗੈਰ-ਯਹੂਦੀ ਕੌਮਾਂ ਵਿੱਚ ਫੈਲ ਸਕੇ, ਅਤੇ ਇਸ ਤਰ੍ਹਾਂ ਉਹ ਸਾਰੀਆਂ ਕੌਮਾਂ ਜਿਹੜੀਆਂ ਇਸਰਾਏਲ ਵਿੱਚੋਂ ਨਹੀਂ ਹਨ, ਮੇਰੇ ਦੁਆਰਾ ਜਿੱਤੀਆਂ ਜਾ ਸਕਣ ਅਤੇ ਮੇਰੀ ਉਪਾਸਨਾ ਕਰ ਸਕਣ, ਅਤੇ ਇਸਰਾਏਲ ਅਤੇ ਮਿਸਰ ਦੀ ਧਰਤੀ ਤੋਂ ਬਾਹਰ ਮੇਰੀਆਂ ਪਵਿੱਤਰ ਧਰਤੀਆਂ ਬਣ ਸਕਣ। ਮੇਰੇ ਕੰਮ ਦਾ ਵਿਸਤਾਰ ਕਰਨਾ ਅਸਲ ਵਿੱਚ ਮੇਰੇ ਜਿੱਤਣ ਦੇ ਕਾਰਜ ਨੂੰ ਵਧਾਉਣਾ ਅਤੇ ਮੇਰੀ ਪਵਿੱਤਰ ਧਰਤੀ ਦਾ ਵਿਸਥਾਰ ਕਰਨਾ ਹੈ; ਇਹ ਧਰਤੀ ’ਤੇ ਮੇਰੇ ਪੈਰ ਰੱਖਣ ਦੀ ਜਗ੍ਹਾ ਦਾ ਵਿਸਥਾਰ ਹੈ। ਤੁਹਾਨੂੰ ਸਪੱਸ਼ਟ ਹੋਣਾ ਚਾਹੀਦਾ ਹੈ ਕਿ ਤੁਸੀਂ ਕੇਵਲ ਗੈਰ-ਯਹੂਦੀ ਕੌਮਾਂ ਦੇ ਵਿੱਚ ਸਿਰਜੇ ਹੋਏ ਪ੍ਰਾਣੀ ਹੀ ਹੋ ਜਿਨ੍ਹਾਂ ਨੂੰ ਮੈਂ ਜਿੱਤਦਾ ਹਾਂ। ਅਸਲ ਵਿੱਚ, ਤੁਹਾਡਾ ਨਾ ਤਾਂ ਕੋਈ ਰੁਤਬਾ ਸੀ ਅਤੇ ਨਾ ਹੀ ਉਪਯੋਗ ਲਈ ਕੋਈ ਮੁੱਲ ਸੀ, ਅਤੇ ਨਾ ਹੀ ਤੁਹਾਡੀ ਕੋਈ ਵਰਤੋਂ ਸੀ। ਇਹ ਕੇਵਲ ਇਸ ਲਈ ਹੈ ਕਿਉਂਕਿ ਮੈਂ ਗੋਬਰ ਦੇ ਢੇਰ ਵਿੱਚੋਂ ਕੀੜਿਆਂ ਨੂੰ ਚੁੱਕਿਆ ਤਾਂ ਕਿ ਉਹ ਸਾਰੀ ਧਰਤੀ ਉੱਤੇ ਮੇਰੇ ਜਿੱਤਣ ਦੇ ਕੰਮ ਦੇ ਨਮੂਨੇ ਬਣਨ, ਮੇਰੇ ਲਈ ਸਾਰੀ ਧਰਤੀ ਨੂੰ ਜਿੱਤਣ ਦੀ ਇੱਕੋ-ਇੱਕ “ਹਵਾਲਾ ਸਮੱਗਰੀ” ਬਣਨ, ਤੁਸੀਂ ਬਹੁਤ ਖੁਸ਼ਕਿਸਮਤ ਹੋ ਜੋ ਮੇਰੇ ਨਾਲ ਸੰਪਰਕ ਵਿੱਚ ਆਏ ਹੋ ਅਤੇ ਹੁਣ ਮੇਰੇ ਨਾਲ ਇਕੱਠੇ ਹੋਏ ਹੋ। ਤੁਹਾਡੇ ਨਿਮਨ ਦਰਜੇ ਦੇ ਕਾਰਨ ਹੀ ਮੈਂ ਤੁਹਾਨੂੰ ਮੇਰੇ ਜਿੱਤਣ ਦੇ ਕੰਮ ਦੇ ਆਦਰਸ਼ ਅਤੇ ਨਮੂਨੇ ਵਜੋਂ ਚੁਣਿਆ ਹੈ। ਕੇਵਲ ਇਸੇ ਕਰਕੇ ਮੈਂ ਤੁਹਾਡੇ ਵਿਚਕਾਰ ਕੰਮ ਕਰਦਾ ਹਾਂ ਅਤੇ ਬੋਲਦਾ ਹਾਂ ਅਤੇ ਮੈਂ ਤੁਹਾਡੇ ਨਾਲ ਰਹਿੰਦਾ ਅਤੇ ਯਾਤਰਾ ਕਰਦਾ ਹਾਂ। ਤੁਹਾਨੂੰ ਪਤਾ ਹੋਣਾ ਚਾਹੀਦਾ ਹੈ ਕਿ ਇਹ ਕੇਵਲ ਮੇਰੇ ਪ੍ਰਬੰਧਨ ਕਰਕੇ ਅਤੇ ਗੋਬਰ ਦੇ ਢੇਰ ਵਿਚਲੇ ਕੀੜਿਆਂ ਪ੍ਰਤੀ ਮੇਰੀ ਅਤਿਅੰਤ ਘਿਰਣਾ ਦੇ ਕਾਰਨ ਹੈ ਕਿ ਮੈਂ ਤੁਹਾਡੇ ਵਿਚਕਾਰ ਬੋਲ ਰਿਹਾ ਹਾਂ—ਗੱਲ ਇੱਥੇ ਤੱਕ ਪਹੁੰਚ ਗਈ ਹੈ ਕਿ ਮੈਂ ਬਹੁਤ ਗੁੱਸੇ ਵਿੱਚ ਹਾਂ। ਮੇਰਾ ਤੁਹਾਡੇ ਵਿਚਕਾਰ ਕੰਮ ਕਰਨਾ ਬਿਲਕੁਲ ਉਸ ਸਮਾਨ ਨਹੀਂ ਹੈ ਜੋ ਯਹੋਵਾਹ ਇਸਰਾਏਲ ਵਿੱਚ ਕਰ ਰਿਹਾ ਸੀ, ਅਤੇ, ਖ਼ਾਸਕਰ, ਇਹ ਉਸ ਕੰਮ ਦੇ ਸਮਾਨ ਨਹੀਂ ਹੈ ਜੋ ਯਿਸੂ ਨੇ ਯਹੂਦਿਯਾ ਵਿੱਚ ਕੀਤਾ ਸੀ। ਇਹ ਮੇਰੀ ਬੜੀ ਸਹਿਣਸ਼ੀਲਤਾ ਹੈ ਕਿ ਮੈਂ ਬੋਲਦਾ ਹਾਂ ਅਤੇ ਕੰਮ ਕਰਦਾ ਹਾਂ, ਅਤੇ ਇਹ ਮੇਰਾ ਕ੍ਰੋਧ ਅਤੇ ਨਾਲ ਹੀ ਨਿਆਂ ਹੈ ਕਿ ਮੈਂ ਇਨ੍ਹਾਂ ਪਤਿਤਾਂ ਨੂੰ ਜਿੱਤਦਾ ਹਾਂ। ਇਹ ਯਹੋਵਾਹ ਦੁਆਰਾ ਇਸਰਾਏਲ ਵਿਚਲੇ ਆਪਣੇ ਲੋਕਾਂ ਦੀ ਅਗਵਾਈ ਕਰਨ ਵਰਗੀ ਕੋਈ ਚੀਜ਼ ਨਹੀਂ ਹੈ। ਇਸਰਾਏਲ ਵਿੱਚ ਉਸ ਦਾ ਕੰਮ ਭੋਜਨ ਅਤੇ ਜੀਵਤ ਜਲ ਪ੍ਰਦਾਨ ਕਰਨਾ ਸੀ, ਅਤੇ ਉਹ ਆਪਣੇ ਲੋਕਾਂ ਦੀਆਂ ਜ਼ਰੂਰਤਾਂ ਨੂੰ ਪੂਰਾ ਕਰਦੇ ਸਮੇਂ ਤਰਸ ਅਤੇ ਪਿਆਰ ਨਾਲ ਭਰਪੂਰ ਸੀ। ਅੱਜ ਦਾ ਕੰਮ ਸਰਾਪੇ ਗਏ ਦੇਸ਼ ਦੇ ਲੋਕਾਂ ਦੇ ਵਿਚਕਾਰ ਕੀਤਾ ਜਾਂਦਾ ਹੈ ਜੋ ਚੁਣੇ ਗਏ ਲੋਕ ਨਹੀਂ ਹਨ। ਇੱਥੇ ਬੇਅੰਤ ਭੋਜਨ ਨਹੀਂ ਹੈ ਅਤੇ ਨਾ ਹੀ ਇੱਥੇ ਪਿਆਸ ਬੁਝਾਉਣ ਵਾਲੇ ਜੀਵਤ ਜਲ ਦਾ ਪੋਸ਼ਣ ਮੌਜੂਦ ਹੈ, ਕਾਫੀ ਮਾਤਰਾ ਵਿੱਚ ਪਦਾਰਥਕ ਵਸਤਾਂ ਦੀ ਪੂਰਤੀ ਹੋਣਾ ਤਾਂ ਦੂਰ ਦੀ ਗੱਲ ਹੈ; ਇੱਥੇ ਕੇਵਲ ਕਾਫੀ ਮਾਤਰਾ ਵਿੱਚ ਨਿਆਂ, ਸਰਾਪ ਅਤੇ ਤਾੜਨਾ ਦੀ ਪੂਰਤੀ ਮੌਜੂਦ ਹੈ। ਗੋਬਰ ਵਿੱਚ ਰਹਿਣ ਵਾਲੇ ਕੀੜੇ ਪਸ਼ੂਆਂ ਅਤੇ ਭੇਡਾਂ ਨਾਲ ਭਰਪੂਰ ਪਰਬਤ, ਵੱਡੀ ਦੌਲਤ, ਧਰਤੀ ਦੇ ਸਭ ਤੋਂ ਸੁੰਦਰ ਬੱਚਿਆਂ, ਜਿਸ ਤਰ੍ਹਾਂ ਦੇ ਬੱਚੇ ਮੈ ਇਸਰਾਏਲ ਨੂੰ ਪ੍ਰਦਾਨ ਕੀਤੇ ਸਨ, ਨੂੰ ਪ੍ਰਾਪਤ ਕਰਨ ਦੇ ਬਿਲਕੁਲ ਵੀ ਲਾਇਕ ਨਹੀਂ ਹਨ। ਸਮਕਾਲੀ ਇਸਰਾਏਲ ਜਗਵੇਦੀ ਉੱਤੇ ਪਸ਼ੂਆਂ, ਭੇਡਾਂ ਅਤੇ ਸੋਨੇ ਅਤੇ ਚਾਂਦੀ ਦੀਆਂ ਚੀਜ਼ਾਂ ਭੇਂਟ ਚੜ੍ਹਾਉਂਦਾ ਹੈ ਜਿਸ ਨਾਲ ਮੈਂ ਇਸ ਦੇ ਲੋਕਾਂ ਦਾ ਪਾਲਣ-ਪੋਸ਼ਣ ਕਰਦਾ ਹਾਂ, ਜੋ ਸ਼ਰਾ ਦੇ ਤਹਿਤ ਯਹੋਵਾਹ ਦੀ ਦਸਵੇਂ ਹਿੱਸੇ ਦੀ ਮੰਗ ਤੋਂ ਜ਼ਿਆਦਾ ਹੈ, ਅਤੇ ਇਸ ਲਈ ਮੈਂ ਉਨ੍ਹਾਂ ਨੂੰ ਹੋਰ ਜ਼ਿਆਦਾ ਦਿੱਤਾ ਹੈ—ਉਸ ਤੋਂ ਵੀ ਸੌ-ਗੁਣਾ ਵੀ ਜ਼ਿਆਦਾ ਜੋ ਸ਼ਰਾ ਦੇ ਤਹਿਤ ਮੈਂ ਇਸਰਾਏਲ ਤੋਂ ਪ੍ਰਾਪਤ ਕਰਨਾ ਸੀ। ਉਹ ਸਭ ਕੁਝ ਜਿਸ ਨਾਲ ਮੈਂ ਇਸਰਾਏਲ ਦਾ ਪਾਲਣ ਪੋਸ਼ਣ ਕਰਦਾ ਹਾਂ ਉਹ ਅਬਰਾਹਾਮ ਅਤੇ ਇਸਹਾਕ ਨੇ ਜੋ ਕੁਝ ਪ੍ਰਾਪਤ ਕੀਤਾ, ਤੋਂ ਵੀ ਵੱਧ ਹੈ। ਮੈਂ ਇਸਰਾਏਲ ਦੇ ਪਰਿਵਾਰ ਨੂੰ ਫਲਵੰਤ ਬਣਾਵਾਂਗਾ ਅਤੇ ਫੈਲਾਵਾਂਗਾ, ਅਤੇ ਮੈਂ ਇਸਰਾਏਲ ਦੇ ਆਪਣੇ ਲੋਕਾਂ ਨੂੰ ਪੂਰੀ ਧਰਤੀ ਵਿੱਚ ਫੈਲਾਵਾਂਗਾ। ਜਿਨ੍ਹਾਂ ਨੂੰ ਮੈਂ ਅਸੀਸ ਦਿੰਦਾ ਹਾਂ ਅਤੇ ਦੇਖਭਾਲ ਕਰਦਾ ਹਾਂ ਉਹ ਅਜੇ ਵੀ ਇਸਰਾਏਲ ਦੇ ਚੁਣੇ ਹੋਏ ਲੋਕ ਹਨ—ਭਾਵ, ਉਹ ਲੋਕ ਜੋ ਮੈਨੂੰ ਸਭ ਕੁਝ ਸਮਰਪਿਤ ਕਰਦੇ ਹਨ ਅਤੇ ਜਿਨ੍ਹਾਂ ਨੇ ਮੇਰੇ ਕੋਲੋਂ ਸਭ ਕੁਝ ਪ੍ਰਾਪਤ ਕੀਤਾ ਹੈ। ਇਹ ਇਸ ਲਈ ਹੈ ਕਿਉਂਕਿ ਉਹ ਮੈਨੂੰ ਯਾਦ ਰੱਖਦੇ ਹਨ ਕਿ ਉਹ ਮੇਰੀ ਪਵਿੱਤਰ ਜਗਵੇਦੀ ਉੱਤੇ ਆਪਣੇ ਨਵਜੰਮੇ ਵੱਛਿਆਂ ਅਤੇ ਲੇਲਿਆਂ ਦੀ ਬਲੀ ਚੜਾਉਂਦੇ ਹਨ ਅਤੇ ਮੇਰੇ ਅੱਗੇ ਆਪਣਾ ਸਭ ਕੁਝ ਭੇਟ ਕਰਦੇ ਹਨ, ਇੱਥੋ ਤੱਕ ਕਿ ਮੇਰੀ ਵਾਪਸੀ ਦੀ ਉਮੀਦ ਵਿੱਚ ਆਪਣੇ ਨਵਜੰਮੇ ਪਹਿਲੌਠੇ ਪੁੱਤਰਾਂ ਨੂੰ ਭੇਟ ਚੜ੍ਹਾਉਣ ਦੀ ਹੱਦ ਤੱਕ ਜਾਂਦੇ ਹਨ। ਅਤੇ ਤੁਹਾਡੇ ਬਾਰੇ ਕੀ ਹੈ? ਤੁਸੀਂ ਮੇਰਾ ਗੁੱਸਾ ਜਗਾਉਂਦੇ ਹੋ, ਮੇਰੇ ਤੋਂ ਮੰਗਾਂ ਕਰਦੇ ਹੋ, ਅਤੇ ਉਨ੍ਹਾਂ ਦੀਆਂ ਬਲੀਆਂ ਚੋਰੀ ਕਰਦੇ ਹੋ ਜੋ ਮੇਰੇ ਲਈ ਚੀਜ਼ਾਂ ਭੇਟ ਕਰਦੇ ਹਨ, ਅਤੇ ਤੁਹਾਨੂੰ ਨਹੀਂ ਪਤਾ ਕਿ ਤੁਸੀਂ ਮੈਨੂੰ ਨਾਰਾਜ਼ ਕਰ ਰਹੇ ਹੋ; ਇਸ ਤਰ੍ਹਾਂ, ਜੋ ਤੁਸੀਂ ਪ੍ਰਾਪਤ ਕਰਦੇ ਹੋ ਉਹ ਕੇਵਲ ਹਨੇਰੇ ਵਿੱਚ ਰੋਣਾ ਅਤੇ ਸਜ਼ਾ ਕੱਟਣਾ ਹੈ। ਤੁਸੀਂ ਬਹੁਤ ਵਾਰ ਮੇਰੇ ਗੁੱਸੇ ਨੂੰ ਭੜਕਾਇਆ ਹੈ, ਅਤੇ ਮੈਂ ਆਪਣੀਆਂ ਬਲਦੀਆਂ ਹੋਈਆਂ ਅੱਗਾਂ ਦਾ ਮੀਂਹ ਇਸ ਹੱਦ ਤਕ ਵਰ੍ਹਾਇਆ ਕਿ ਬਹੁਤ ਸਾਰੇ ਲੋਕਾਂ ਦਾ ਇੱਕ ਦੁਖਦਾਈ ਅੰਤ ਹੋਇਆ ਅਤੇ ਖੁਸ਼ਹਾਲ ਘਰ ਉੱਜੜੀਆਂ ਹੋਈਆਂ ਕਬਰਾਂ ਬਣ ਗਏ ਹਨ। ਮੇਰੇ ਕੋਲ ਇਨ੍ਹਾਂ ਕੀੜਿਆਂ ਲਈ ਜੋ ਕੁਝ ਹੈ ਉਹ ਨਿਰੰਤਰ ਗੁੱਸਾ ਹੈ, ਅਤੇ ਮੇਰਾ ਉਨ੍ਹਾਂ ਨੂੰ ਅਸੀਸ ਦੇਣ ਦਾ ਕੋਈ ਇਰਾਦਾ ਨਹੀਂ ਹੈ। ਇਹ ਕੇਵਲ ਮੇਰੇ ਕੰਮ ਦੀ ਖਾਤਰ ਹੈ ਕਿ ਮੈਂ ਇੱਕ ਅਪਵਾਦ ਬਣਾਇਆ ਹੈ ਅਤੇ ਤੁਹਾਡਾ ਉੱਥਾਨ ਕੀਤਾ ਹੈ, ਅਤੇ ਬਹੁਤ ਅਪਮਾਨ ਸਹਿਣ ਕੀਤਾ ਹੈ ਅਤੇ ਤੁਹਾਡੇ ਵਿਚਕਾਰ ਕੰਮ ਕੀਤਾ ਹੈ। ਜੇ ਇਹ ਮੇਰੇ ਪਿਤਾ ਦੀ ਇੱਛਾ ਲਈ ਨਾ ਹੁੰਦਾ, ਤਾਂ ਮੈਂ ਉਸੇ ਘਰ ਵਿਚ ਕਿਵੇਂ ਰਹਿ ਸਕਦਾ ਸੀ ਜਿਸ ਵਿੱਚ ਗੋਬਰ ਦੇ ਢੇਰ ਵਿੱਚ ਕੁਰਬਲ-ਕੁਰਬਲ ਕਰਦੇ ਕੀੜੇ ਹਨ। ਮੈਂ ਤੁਹਾਡੇ ਸਾਰੇ ਕਾਰਜਾਂ ਅਤੇ ਸ਼ਬਦਾਂ ਪ੍ਰਤੀ ਬਹੁਤ ਘਿਰਣਾ ਮਹਿਸੂਸ ਕਰਦਾ ਹਾਂ, ਅਤੇ ਫਿਰ ਵੀ, ਕਿਉਂਕਿ ਮੈਨੂੰ ਤੁਹਾਡੀ ਗੰਦਗੀ ਅਤੇ ਵਿਦ੍ਰੋਹ ਵਿੱਚ ਥੋੜ੍ਹੀ ਬਹੁਤ “ਦਿਲਚਸਪੀ” ਹੈ, ਇਹ ਮੇਰੇ ਵਚਨਾਂ ਦਾ ਇੱਕ ਵਿਸ਼ਾਲ ਭੰਡਾਰ ਬਣ ਗਿਆ ਹੈ। ਨਹੀਂ ਤਾਂ ਮੈਂ ਤੁਹਾਡੇ ਵਿਚਕਾਰ ਇੰਨੇ ਲੰਬੇ ਸਮੇਂ ਲਈ ਨਹੀਂ ਰਹਿਣਾ ਸੀ। ਇਸ ਲਈ, ਤੁਹਾਨੂੰ ਪਤਾ ਹੋਣਾ ਚਾਹੀਦਾ ਹੈ ਕਿ ਤੁਹਾਡੇ ਪ੍ਰਤੀ ਮੇਰਾ ਰਵੱਈਆ ਕੇਵਲ ਹਮਦਰਦੀ ਅਤੇ ਤਰਸ ਵਾਲਾ ਹੈ; ਮੇਰੇ ਕੋਲ ਤੁਹਾਡੇ ਲਈ ਪਿਆਰ ਦੀ ਇੱਕ ਬੂੰਦ ਵੀ ਨਹੀਂ ਹੈ। ਮੇਰੇ ਕੋਲ ਤੁਹਾਡੇ ਲਈ ਕੇਵਲ ਸਹਿਣਸ਼ੀਲਤਾ ਹੈ, ਕਿਉਂਕਿ ਮੈਂ ਇਹ ਕੇਵਲ ਆਪਣੇ ਕੰਮ ਦੀ ਖਾਤਰ ਕਰਦਾ ਹਾਂ। ਅਤੇ ਤੁਸੀਂ ਕੇਵਲ ਮੇਰੇ ਕੰਮ ਵੇਖੇ ਹਨ ਕਿਉਂਕਿ ਮੈਂ ਗੰਦਗੀ ਅਤੇ ਵਿਦ੍ਰੋਹ ਨੂੰ “ਕੱਚੇ ਮਾਲ” ਵਜੋਂ ਚੁਣਿਆ ਹੈ; ਨਹੀਂ ਤਾਂ, ਮੈਂ ਬਿਲਕੁਲ ਆਪਣੇ ਕੰਮਾਂ ਨੂੰ ਇਨ੍ਹਾਂ ਕੀੜਿਆਂ ’ਤੇ ਪਰਗਟ ਨਾ ਕਰਦਾ। ਮੈਂ ਤੁਹਾਡੇ ਵਿਚਕਾਰ ਕੇਵਲ ਝਿਜਕ ਨਾਲ ਕੰਮ ਕਰਦਾ ਹਾਂ, ਬਿਲਕੁਲ ਵੀ ਉਸ ਤਿਆਰੀ ਅਤੇ ਸਵੈਛਾ ਨਾਲ ਨਹੀਂ ਜਿਵੇਂ ਮੈਂ ਇਸਰਾਏਲ ਵਿਚ ਆਪਣਾ ਕੰਮ ਕੀਤਾ ਸੀ। ਮੈਂ ਆਪਣੇ ਗੁੱਸੇ ਨੂੰ ਦਬਾਉਂਦੇ ਹੋਏ ਆਪਣੇ ਆਪ ਨੂੰ ਤੁਹਾਡੇ ਵਿਚਕਾਰ ਬੋਲਣ ਲਈ ਮਜਬੂਰ ਕਰ ਰਿਹਾ ਹਾਂ। ਜੇ ਮੇਰਾ ਵੱਡਾ ਕੰਮ ਨਾ ਹੁੰਦਾ, ਤਾਂ ਹਨੇਰੇ ਵਿੱਚ ਮੈਂ ਅਜਿਹੇ ਕੀੜਿਆਂ ਦੇ ਨਿਰੰਤਰ ਦ੍ਰਿਸ਼ ਨੂੰ ਕਿਵੇਂ ਸਹਿਣ ਕਰ ਸਕਦਾ ਸੀ? ਜੇ ਮੇਰੇ ਨਾਮ ਦੀ ਖ਼ਾਤਰ ਨਹੀਂ, ਤਾਂ ਮੈਂ ਬਹੁਤ ਪਹਿਲਾਂ ਹੀ ਸਭ ਤੋਂ ਉੱਚੀਆਂ ਉਚਾਈਆਂ ’ਤੇ ਚੜ੍ਹ ਗਿਆ ਹੁੰਦਾ ਅਤੇ ਇਨ੍ਹਾਂ ਕੀੜਿਆਂ ਨੂੰ ਉਨ੍ਹਾਂ ਦੇ ਗੋਬਰ ਦੇ ਢੇਰ ਸਮੇਤ ਪੂਰੀ ਤਰ੍ਹਾਂ ਭਸਮ ਕਰ ਦਿੱਤਾ ਹੁੰਦਾ! ਜੇ ਮੇਰੀ ਮਹਿਮਾ ਦੀ ਖਾਤਰ ਨਹੀਂ, ਤਾਂ ਮੈਂ ਇਨ੍ਹਾਂ ਦੁਸ਼ਟ ਭਰਿਸ਼ਟ ਆਤਮਾਵਾਂ ਨੂੰ ਮੇਰੀਆਂ ਅੱਖਾਂ ਸਾਹਮਣੇ ਆਪਣੇ ਸਿਰ ਹਿਲਾਉਂਦੇ ਹੋਏ ਖੁੱਲ੍ਹ ਕੇ ਮੇਰਾ ਵਿਰੋਧ ਕਰਨ ਦੀ ਆਗਿਆ ਕਿਵੇਂ ਦੇ ਸਕਦਾ ਸੀ? ਜੇ ਮੈਂ ਆਪਣੇ ਕੰਮ ਨੂੰ ਬਿਨਾਂ ਕਿਸੇ ਰੁਕਾਵਟ ਦੇ ਸੁਚਾਰੂ ਢੰਗ ਨਾਲ ਨੇਪਰੇ ਨਾ ਚਾੜਨਾ ਹੁੰਦਾ, ਤਾਂ ਮੈਂ ਇਨ੍ਹਾਂ ਕੀੜਿਆਂ ਵਰਗੇ ਲੋਕਾਂ ਨੂੰ ਬੇਰਹਿਮੀ ਨਾਲ ਮੇਰੇ ਨਾਲ ਬਦਸਲੂਕੀ ਕਰਨ ਦੀ ਆਗਿਆ ਕਿਵੇਂ ਦੇ ਸਕਦਾ ਸੀ? ਜੇ ਇਸਰਾਏਲ ਦੇ ਇੱਕ ਪਿੰਡ ਵਿੱਚ ਸੌ ਲੋਕ ਇਸ ਤਰ੍ਹਾਂ ਮੇਰਾ ਵਿਰੋਧ ਕਰਨ ਲਈ ਉੱਠਦੇ, ਭਾਵੇਂ ਉਹ ਮੇਰੇ ਅੱਗੇ ਬਲੀਆਂ ਵੀ ਚੜ੍ਹਾਉਂਦੇ, ਮੈਂ ਫਿਰ ਵੀ ਉਨ੍ਹਾਂ ਨੂੰ ਖਤਮ ਕਰ ਦਿੰਦਾ ਅਤੇ ਉਨ੍ਹਾਂ ਨੂੰ ਜ਼ਮੀਨ ਦੀਆਂ ਤਰੇੜਾਂ ਵਿੱਚ ਸੁੱਟ ਦੇਵਾਂਗਾ ਤਾਂ ਜੋ ਦੂਜੇ ਸ਼ਹਿਰਾਂ ਵਿੱਚ ਲੋਕਾਂ ਨੂੰ ਫਿਰ ਤੋਂ ਵਿਦਰੋਹੀ ਹੋਣ ਤੋਂ ਰੋਕਿਆ ਜਾ ਸਕੇ। ਮੈਂ ਇੱਕ ਨਾਸ ਕਰਨ ਵਾਲੀ ਅੱਗ ਹਾਂ ਅਤੇ ਮੈਂ ਅਪਰਾਧ ਬਰਦਾਸ਼ਤ ਨਹੀਂ ਕਰਦਾ। ਕਿਉਂਕਿ ਸਾਰੇ ਮਨੁੱਖ ਮੇਰੇ ਦੁਆਰਾ ਬਣਾਏ ਗਏ ਹਨ, ਜੋ ਵੀ ਮੈਂ ਕਹਿੰਦਾ ਹਾਂ ਅਤੇ ਕਰਦਾ ਹਾਂ, ਉਨ੍ਹਾਂ ਨੂੰ ਮੇਰੀ ਆਗਿਆਕਾਰੀ ਕਰਨੀ ਪਵੇਗੀ, ਅਤੇ ਉਹ ਵਿਦ੍ਰੋਹ ਨਹੀਂ ਕਰ ਸਕਦੇ। ਲੋਕਾਂ ਨੂੰ ਮੇਰੇ ਕੰਮ ਵਿਚ ਦਖਲਅੰਦਾਜ਼ੀ ਕਰਨ ਦਾ ਅਧਿਕਾਰ ਨਹੀਂ ਹੈ, ਅਤੇ ਉਨ੍ਹਾਂ ਦਾ ਮੇਰੇ ਕੰਮ ਵਿੱਚ ਅਤੇ ਮੇਰੇ ਵਚਨਾਂ ਵਿਚ ਕੀ ਸਹੀ ਜਾਂ ਗ਼ਲਤ ਹੈ ਦਾ ਵਿਸ਼ਲੇਸ਼ਣ ਕਰਨ ਦੇ ਸਮਰੱਥ ਹੋਣਾ ਤਾਂ ਦੂਰ ਦੀ ਗੱਲ ਹੈ। ਮੈਂ ਸ੍ਰਿਸ਼ਟੀ ਦਾ ਪ੍ਰਭੂ ਹਾਂ, ਅਤੇ ਸਿਰਜੇ ਹੋਏ ਪ੍ਰਾਣੀਆਂ ਨੂੰ ਮੇਰੇ ਪ੍ਰਤੀ ਸ਼ਰਧਾ ਭਰੇ ਮਨ ਨਾਲ ਉਹ ਸਭ ਕੁਝ ਪ੍ਰਾਪਤ ਕਰਨਾ ਚਾਹੀਦਾ ਹੈ ਜੋ ਮੈਂ ਚਾਹੁੰਦਾ ਹਾਂ; ਉਨ੍ਹਾਂ ਨੂੰ ਮੇਰੇ ਨਾਲ ਬਹਿਸ ਕਰਨ ਦੀ ਕੋਸ਼ਿਸ਼ ਨਹੀਂ ਕਰਨੀ ਚਾਹੀਦੀ, ਅਤੇ ਉਨ੍ਹਾਂ ਨੂੰ ਖ਼ਾਸਕਰ ਵਿਰੋਧ ਨਹੀਂ ਕਰਨਾ ਚਾਹੀਦਾ। ਮੇਰੇ ਅਧਿਕਾਰ ਨਾਲ ਮੈਂ ਆਪਣੇ ਲੋਕਾਂ ’ਤੇ ਸ਼ਾਸਨ ਕਰਦਾ ਹਾਂ, ਅਤੇ ਉਨ੍ਹਾਂ ਸਭਨਾਂ ਨੂੰ ਜੋ ਮੇਰੀ ਸ੍ਰਿਸ਼ਟੀ ਦਾ ਹਿੱਸਾ ਹਨ ਮੇਰੇ ਅਧਿਕਾਰ ਦੇ ਅਧੀਨ ਹੋਣਾ ਚਾਹੀਦਾ ਹੈ। ਹਾਲਾਂਕਿ ਅੱਜ ਤੁਸੀਂ ਮੇਰੇ ਸਾਹਮਣੇ ਦਲੇਰ ਅਤੇ ਹੰਕਾਰੀ ਬਣਦੇ ਹੋ, ਹਾਲਾਂਕਿ ਤੁਸੀਂ ਉਨ੍ਹਾਂ ਵਚਨਾਂ ਦੀ ਉਲੰਘਣਾ ਕਰਦੇ ਹੋ ਜਿਨ੍ਹਾਂ ਨਾਲ ਮੈਂ ਤੁਹਾਨੂੰ ਸਿਖਾਉਂਦਾ ਹਾਂ ਅਤੇ ਡਰਦੇ ਨਹੀਂ ਹੋ, ਮੈਂ ਕੇਵਲ ਤੁਹਾਡੇ ਵਿਦ੍ਰੋਹ ਪ੍ਰਤੀ ਸਹਿਣਸ਼ੀਲ ਰਵੱਈਆ ਰੱਖਦਾ ਹਾਂ; ਮੈਂ ਇਸ ਦੇ ਲਈ ਗੁੱਸਾ ਨਹੀਂ ਕਰਾਂਗਾ ਅਤੇ ਆਪਣੇ ਕੰਮ ਨੂੰ ਪ੍ਰਭਾਵਤ ਨਹੀਂ ਕਰਾਂਗਾ ਕਿਉਂਕਿ ਛੋਟੇ, ਮਾਮੂਲੀ ਜਿਹੇ ਕੀੜਿਆਂ ਨੇ ਗੋਬਰ ਦੇ ਢੇਰ ਵਿਚਲੀ ਮੈਲ ਨੂੰ ਖਿਲਾਰਿਆ ਹੈ। ਮੈਂ ਆਪਣੇ ਪਿਤਾ ਦੀ ਇੱਛਾ ਦੇ ਕਾਰਣ ਹੀ ਉਸ ਹਰ ਚੀਜ਼ ਦੀ ਚਲ ਰਹੀ ਹੋਂਦ ਨੂੰ ਜਿਸ ਨਾਲ ਮੈਨੂੰ ਘਿਰਣਾ ਹੈ ਅਤੇ ਉਹ ਸਾਰੀਆਂ ਚੀਜ਼ਾਂ ਜਿਨ੍ਹਾਂ ਨਾਲ ਮੈਨੂੰ ਨਫ਼ਰਤ ਹੈ, ਸਹਿਣ ਕਰਦਾ ਹਾਂ, ਅਤੇ ਮੈਂ ਇਹ ਉਦੋਂ ਤੱਕ ਕਰਾਂਗਾ ਜਦੋਂ ਤੱਕ ਮੇਰੀਆਂ ਬਾਣੀਆਂ ਪੂਰੀਆਂ ਨਹੀਂ ਹੁੰਦੀਆਂ, ਮੇਰੇ ਆਖਰੀ ਪਲ ਤੱਕ। ਚਿੰਤਾ ਨਾ ਕਰੋ! ਮੈਂ ਇੱਕ ਨਾਮ ਰਹਿਤ ਕੀੜਿਆਂ ਦੇ ਪੱਧਰ ’ਤੇ ਨਹੀਂ ਉੱਤਰ ਸਕਦਾ, ਅਤੇ ਮੈਂ ਆਪਣੇ ਹੁਨਰ ਦੇ ਦਰਜੇ ਦੀ ਤੁਲਨਾ ਤੇਰੇ ਨਾਲ ਨਹੀਂ ਕਰਾਂਗਾ। ਮੈਂ ਤੈਨੂੰ ਨਫ਼ਰਤ ਕਰਦਾ ਹਾਂ, ਪਰ ਮੈਂ ਸਹਿਣ ਕਰਨ ਦੇ ਸਮਰੱਥ ਹਾਂ। ਤੂੰ ਮੇਰੀ ਅਣਆਗਿਆਕਾਰੀ ਕਰਦਾ ਹੈਂ, ਪਰ ਤੂੰ ਉਸ ਦਿਨ ਤੋਂ ਬਚ ਨਹੀਂ ਸਕਦਾ ਜਦੋਂ ਮੈਂ ਤੇਰੀ ਤਾੜਨਾ ਕਰਾਂਗਾ, ਜਿਸ ਦਾ ਮੇਰੇ ਪਿਤਾ ਦੁਆਰਾ ਮੇਰੇ ਨਾਲ ਵਾਅਦਾ ਕੀਤਾ ਗਿਆ ਸੀ। ਕੀ ਕੋਈ ਸਿਰਜਿਆ ਹੋਇਆ ਕੀੜਾ ਸ੍ਰਿਸ਼ਟੀ ਦੇ ਪ੍ਰਭੂ ਦਾ ਮੁਕਾਬਲਾ ਕਰ ਸਕਦਾ ਹੈ? ਪਤਝੜ ਵਿੱਚ, ਡਿੱਗਦੇ ਪੱਤੇ ਆਪਣੀਆਂ ਜੜ੍ਹਾਂ ’ਤੇ ਵਾਪਸ ਆ ਜਾਂਦੇ ਹਨ; ਤੂੰ ਆਪਣੇ “ਪਿਤਾ” ਦੇ ਘਰ ਵਾਪਸ ਪਰਤੇਂਗਾ ਅਤੇ ਮੈਂ ਆਪਣੇ ਪਿਤਾ ਦੇ ਕੋਲ ਵਾਪਸ ਜਾਵਾਂਗਾ। ਉਸ ਦਾ ਨਿਰਮਲ ਪ੍ਰੇਮ ਮੇਰੇ ਨਾਲ ਰਹੇਗਾ ਅਤੇ ਤੂੰ ਆਪਣੇ ਪਿਤਾ ਦੁਆਰਾ ਲਤਾੜਿਆ ਜਾਵੇਂਗਾ। ਮੈਨੂੰ ਮੇਰੇ ਪਿਤਾ ਦੀ ਮਹਿਮਾ ਮਿਲੇਗੀ, ਅਤੇ ਤੈਨੂੰ ਤੇਰੇ ਪਿਤਾ ਦੀ ਸ਼ਰਮਿੰਦਗੀ ਮਿਲੇਗੀ। ਮੈਂ ਉਸ ਤਾੜਨਾ ਦੀ ਵਰਤੋਂ ਕਰਾਂਗਾ ਜੋ ਮੈਂ ਤੇਰੇ ਸਾਥ ਦੇਣ ਲਈ ਲਈ ਲੰਬੇ ਸਮੇਂ ਤੋਂ ਰੋਕ ਕੇ ਰੱਖੀ ਹੈ, ਅਤੇ ਤੂੰ ਮੇਰੀ ਤਾੜਨਾ ਦਾ ਸਾਹਮਣਾ ਆਪਣੇ ਗਲੇ-ਸੜੇ ਸਰੀਰ ਦੇ ਨਾਲ ਕਰੇਂਗਾ ਜੋ ਕਿ ਹਜ਼ਾਰਾਂ ਸਾਲਾਂ ਤੋਂ ਭ੍ਰਿਸ਼ਟ ਹੈ। ਮੈਂ ਆਪਣੇ ਵਚਨਾਂ ਦੇ ਕੰਮ ਦਾ ਅੰਤ ਸਹਿਣਸ਼ੀਲਤਾ ਦੇ ਨਾਲ ਤੇਰੇ ਅੰਦਰ ਪੂਰਾ ਕਰ ਚੁੱਕਾ ਹੋਵਾਂਗਾ, ਅਤੇ ਤੂੰ ਮੇਰੇ ਵਚਨਾਂ ਵੱਲੋਂ ਤਬਾਹੀ ਝੱਲਣ ਦੀ ਭੂਮਿਕਾ ਨੂੰ ਨਿਭਾਉਣਾ ਸ਼ੁਰੂ ਕਰੇਂਗਾ। ਮੈਂ ਇਸਰਾਏਲ ਵਿੱਚ ਬਹੁਤ ਖੁਸ਼ ਰਹਾਂਗਾ ਅਤੇ ਕੰਮ ਕਰਾਂਗਾ; ਤੂੰ ਰੋਵੇਂਗਾ ਅਤੇ ਆਪਣੇ ਦੰਦ ਕਰੀਚੇਂਗਾ, ਚਿੱਕੜ ਦੇ ਵਿੱਚ ਜੀ ਅਤੇ ਮਰ ਰਿਹਾ ਹੋਵੇਂਗਾ। ਮੈਂ ਆਪਣਾ ਅਸਲ ਸਰੂਪ ਦੁਬਾਰਾ ਹਾਸਲ ਕਰਾਂਗਾ ਅਤੇ ਹੁਣ ਤੇਰੇ ਨਾਲ ਗੰਦਗੀ ਵਿਚ ਨਹੀਂ ਰਹਾਂਗਾ, ਜਦੋਂ ਕਿ ਤੂੰ ਆਪਣੀ ਅਸਲ ਬਦਸੂਰਤੀ ਦੁਬਾਰਾ ਪ੍ਰਾਪਤ ਕਰੇਂਗਾ ਅਤੇ ਗੋਬਰ ਦੇ ਢੇਰ ਦੇ ਦੁਆਲੇ ਘੁੰਮਦਾ ਰਹੇਂਗਾ। ਜਦੋਂ ਮੇਰਾ ਕੰਮ ਅਤੇ ਵਚਨ ਪੂਰੇ ਹੋ ਜਾਣਗੇ, ਇਹ ਮੇਰੇ ਲਈ ਖੁਸ਼ੀ ਦਾ ਦਿਨ ਹੋਵੇਗਾ। ਜਦੋਂ ਤੇਰਾ ਵਿਰੋਧ ਅਤੇ ਵਿਦਰੋਹ ਖਤਮ ਹੋ ਜਾਣਗੇ, ਤਾਂ ਇਹ ਤੇਰੇ ਲਈ ਰੋਣ ਦਾ ਦਿਨ ਹੋਵੇਗਾ। ਮੈਂ ਤੇਰੇ ਨਾਲ ਹਮਦਰਦੀ ਨਹੀਂ ਕਰਾਂਗਾ, ਅਤੇ ਤੂੰ ਮੈਨੂੰ ਦੁਬਾਰਾ ਕਦੇ ਨਹੀਂ ਵੇਖੇਂਗਾ। ਮੈਂ ਹੁਣ ਤੋਂ ਤੇਰੇ ਨਾਲ ਗੱਲਬਾਤ ਕਰਨ ਵਿੱਚ ਨਹੀਂ ਰੁੱਝਾਂਗਾ, ਅਤੇ ਤੂੰ ਮੇਰੇ ਨਾਲ ਕਦੇ ਨਹੀਂ ਮਿਲੇਂਗਾ। ਮੈਂ ਤੇਰੇ ਵਿਦਰੋਹ ਨੂੰ ਨਫ਼ਰਤ ਕਰਾਂਗਾ, ਅਤੇ ਤੂੰ ਮੇਰੀ ਮਨਮੋਹਕਤਾ ਨੂੰ ਯਾਦ ਕਰੇਂਗਾ। ਮੈਂ ਤੈਂਨੂੰ ਮਾਰਾਂਗਾ, ਅਤੇ ਤੂੰ ਮੇਰੇ ਲਈ ਤਰਸੇਂਗਾ। ਮੈਂ ਖੁਸ਼ੀ ਨਾਲ ਤੇਰੇ ਤੋਂ ਵਿਦਾ ਹੋ ਜਾਵਾਂਗਾ, ਅਤੇ ਤੂੰ ਮੇਰੇ ਪ੍ਰਤੀ ਆਪਣੇ ਕਰਜ਼ੇ ਤੋਂ ਜਾਣੂ ਹੋਵੇਂਗਾ। ਮੈਂ ਤੈਨੂੰ ਫਿਰ ਕਦੇ ਨਹੀਂ ਵੇਖਾਂਗਾ, ਪਰ ਤੂੰ ਹਮੇਸ਼ਾਂ ਮੇਰੇ ਲਈ ਤਾਂਘ ਰੱਖੇਂਗਾ। ਮੈਂ ਤੇਰੇ ਨਾਲ ਨਫ਼ਰਤ ਕਰਾਂਗਾ ਕਿਉਂਕਿ ਤੂੰ ਇਸ ਸਮੇਂ ਮੇਰਾ ਵਿਰੋਧ ਕਰਦਾ ਹੈਂ, ਅਤੇ ਤੂੰ ਮੈਨੂੰ ਯਾਦ ਕਰੇਂਗਾ ਕਿਉਂਕਿ ਮੈਂ ਇਸ ਸਮੇਂ ਤੈਨੂੰ ਤਾੜਨਾ ਕਰ ਰਿਹਾ ਹਾਂ। ਮੈਂ ਤੇਰੇ ਨਾਲ ਰਹਿਣ ਦੀ ਇੱਛਾ ਨਹੀਂ ਕਰਾਂਗਾ, ਪਰ ਤੂੰ ਇਸ ਲਈ ਬਹੁਤ ਬੁਰੀ ਤਰ੍ਹਾਂ ਤਰਸੇਂਗਾ ਅਤੇ ਸਦੀਵੀ ਕਾਲ ਲਈ ਰੋਵੇਂਗਾ, ਕਿਉਂਕਿ ਤੂੰ ਉਨ੍ਹਾਂ ਸਭ ਗੱਲਾਂ ਦਾ ਪਛਤਾਵਾ ਕਰੇਂਗਾ ਜੋ ਤੂੰ ਮੇਰੇ ਨਾਲ ਕੀਤੀਆਂ ਹਨ। ਤੂੰ ਆਪਣੇ ਵਿਦਰੋਹ ਅਤੇ ਵਿਰੋਧ ਲਈ ਪਛਤਾਵਾ ਮਹਿਸੂਸ ਕਰੇਂਗਾ, ਤੂੰ ਪਛਤਾਉਂਦੇ ਹੋਏ ਧਰਤੀ ’ਤੇ ਮੂਧਾ ਪਵੇਂਗਾ ਅਤੇ ਮੇਰੇ ਸਾਹਮਣੇ ਹੇਠਾਂ ਡਿੱਗਿਆ ਹੋਵੇਂਗਾ ਅਤੇ ਦੁਬਾਰਾ ਕਦੇ ਮੇਰੀ ਅਣਆਗਿਆਕਾਰੀ ਨਾ ਕਰਨ ਦੀ ਸਹੁੰ ਖਾਏਂਗਾ। ਤੇਰੇ ਦਿਲ ਵਿੱਚ, ਹਾਲਾਂਕਿ, ਤੂੰ ਕੇਵਲ ਮੈਨੂੰ ਪਿਆਰ ਕਰੇਂਗਾ, ਫਿਰ ਵੀ ਤੂੰ ਕਦੇ ਮੇਰੀ ਆਵਾਜ਼ ਨਹੀਂ ਸੁਣ ਸਕੇਂਗਾ. ਮੈਂ ਤੈਨੂੰ ਤੇਰੇ ਲਈ ਸ਼ਰਮਿੰਦਾ ਕਰਾਂਗਾ।

ਹੁਣ ਮੈਂ ਤੇਰੇ ਭੋਗ-ਵਿਲਾਸੀ ਸਰੀਰ ਵੱਲ ਦੇਖ ਰਿਹਾ ਹਾਂ ਜੋ ਮੇਰੀ ਚਾਪਲੂਸੀ ਕਰੇਗਾ, ਅਤੇ ਮੇਰੇ ਕੋਲ ਤੇਰੇ ਲਈ ਕੇਵਲ ਇਕ ਛੋਟੀ ਜਿਹੀ ਚੇਤਾਵਨੀ ਹੈ, ਹਾਲਾਂਕਿ ਮੈਂ ਤਾੜਨਾ ਦੁਆਰਾ ਤੇਰੀ “ਸੇਵਾ” ਨਹੀਂ ਕਰਾਂਗਾ। ਤੈਨੂੰ ਪਤਾ ਹੋਣਾ ਚਾਹੀਦਾ ਹੈ ਕਿ ਤੂੰ ਮੇਰੇ ਕੰਮ ਵਿੱਚ ਕੀ ਭੂਮਿਕਾ ਅਦਾ ਕਰਦਾ ਹੈਂ, ਅਤੇ ਫਿਰ ਮੈਂ ਸੰਤੁਸ਼ਟ ਹੋ ਜਾਵਾਂਗਾ। ਇਸ ਤੋਂ ਅੱਗੇ ਦੇ ਮਾਮਲਿਆਂ ਵਿੱਚ, ਜੇ ਤੂੰ ਮੇਰਾ ਵਿਰੋਧ ਕਰਦਾ ਹੈਂ ਜਾਂ ਮੇਰਾ ਪੈਸਾ ਖਰਚ ਕਰਦਾ ਹੈਂ, ਜਾਂ ਮੇਰੇ, ਯਹੋਵਾਹ ਦੀ ਖਾਤਰ ਬਲੀਆਂ ਖਾਂਦਾ ਹੈਂ, ਜਾਂ ਜੇ ਤੁਸੀਂ ਕੀੜੇ ਇਕ ਦੂਜੇ ਨੂੰ ਡੰਗ ਮਾਰਦੇ ਹੋ, ਜਾਂ ਜੇ ਤੁਸੀਂ ਕੁੱਤੇ ਵਰਗੇ ਜੀਵ ਆਪਸ ਵਿੱਚ ਮਤਭੇਦ ਕਰਦੇ ਹਨ ਜਾਂ ਇੱਕ ਦੂਜੇ ਦੀ ਉਲੰਘਣਾ ਕਰਦੇ ਹਨ—ਮੇਰਾ ਉਸ ਵਿਚੋਂ ਕਿਸੇ ਨਾਲ ਕੋਈ ਸਰੋਕਾਰ ਨਹੀਂ ਹੈ। ਤੁਹਾਨੂੰ ਕੇਵਲ ਇਹ ਜਾਣਨ ਦੀ ਜ਼ਰੂਰਤ ਹੈ ਕਿ ਤੁਸੀਂ ਕਿਸ ਕਿਸਮ ਦੀਆਂ ਚੀਜ਼ਾਂ ਹੋ, ਅਤੇ ਮੈਂ ਸੰਤੁਸ਼ਟ ਹੋ ਜਾਵਾਂਗਾ। ਇਸ ਸਭ ਦੇ ਬਾਵਜੂਦ, ਜੇ ਤੁਸੀਂ ਇਕ ਦੂਜੇ ’ਤੇ ਹਥਿਆਰ ਚਲਾਉਣਾ ਚਾਹੁੰਦੇ ਹੋ ਜਾਂ ਇਕ ਦੂਜੇ ਨਾਲ ਸ਼ਬਦਾਂ ਦੁਆਰਾ ਲੜਾਈ ਲੜਦੇ ਹੋ, ਤਾਂ ਕੋਈ ਗੱਲ ਨਹੀਂ; ਮੈਨੂੰ ਅਜਿਹੀਆਂ ਚੀਜ਼ਾਂ ਵਿੱਚ ਦਖਲਅੰਦਾਜ਼ੀ ਕਰਨ ਦੀ ਕੋਈ ਇੱਛਾ ਨਹੀਂ ਹੈ, ਅਤੇ ਮੈਂ ਮਨੁੱਖੀ ਮਾਮਲਿਆਂ ਵਿੱਚ ਬਿਲਕੁਲ ਵੀ ਦਖਲ ਨਹੀਂ ਦਿੰਦਾ ਹਾਂ। ਇਹ ਨਹੀਂ ਹੈ ਕਿ ਮੈਂ ਤੁਹਾਡੇ ਵਿਚਕਾਰ ਟਕਰਾਵਾਂ ਦੀ ਪਰਵਾਹ ਨਹੀਂ ਕਰਦਾ; ਇਸਦਾ ਭਾਵ ਇਹ ਹੈ ਕਿ ਮੈਂ ਤੁਹਾਡੇ ਵਿਚੋਂ ਇਕ ਨਹੀਂ ਹਾਂ, ਅਤੇ ਇਸ ਲਈ ਉਨ੍ਹਾਂ ਮਾਮਲਿਆਂ ਵਿਚ ਹਿੱਸਾ ਨਹੀਂ ਲੈਂਦਾ ਜੋ ਤੁਹਾਡੇ ਵਿਚਕਾਰ ਹੁੰਦੇ ਹਨ। ਮੈਂ ਖੁਦ ਇਕ ਸਿਰਜਿਆ ਹੋਇਆ ਜੀਵ ਨਹੀਂ ਹਾਂ ਅਤੇ ਇਸ ਸੰਸਾਰ ਦਾ ਨਹੀਂ ਹਾਂ, ਇਸ ਲਈ ਮੈਂ ਲੋਕਾਂ ਕੁਲਬੁਲਾਉਂਦੇ ਜੀਵਨ ਅਤੇ ਉਨ੍ਹਾਂ ਦੇ ਵਿਚਕਾਰ ਗੜਬੜ ਵਾਲੇ, ਗਲਤ ਸੰਬੰਧਾਂ ਤੋਂ ਘਿਰਣਾ ਕਰਦਾ ਹਾਂ। ਮੈਂ ਖ਼ਾਸਕਰ ਸ਼ੋਰ-ਸ਼ਰਾਬੇ ਵਾਲੀ ਭੀੜ ਤੋਂ ਘਿਰਣਾ ਕਰਦਾ ਹਾਂ। ਹਾਲਾਂਕਿ, ਮੈਨੂੰ ਸਾਰੇ ਸਿਰਜੇ ਹੋਏ ਪ੍ਰਾਣੀਆਂ ਦੇ ਦਿਲਾਂ ਵਿਚਲੀਆਂ ਅਸ਼ੁੱਧੀਆਂ ਦਾ ਡੂੰਘਾ ਗਿਆਨ ਹੈ, ਅਤੇ ਤੁਹਾਨੂੰ ਸਿਰਜਣ ਤੋਂ ਪਹਿਲਾਂ ਹੀ ਮੈਂ ਉਸ ਕੁਧਰਮ ਬਾਰੇ ਜਾਣਦਾ ਸੀ ਜੋ ਮਨੁੱਖੀ ਦਿਲ ਦੇ ਅੰਦਰ ਡੂੰਘਾਈ ਵਿਚ ਮੌਜੂਦ ਸੀ, ਅਤੇ ਮੈਂ ਮਨੁੱਖੀ ਦਿਲ ਦੇ ਸਾਰੇ ਧੋਖੇ ਅਤੇ ਟੇਢੇਪਣ ਨੂੰ ਜਾਣਦਾ ਸੀ। ਇਸ ਲਈ, ਹਾਲਾਂਕਿ ਇੱਥੇ ਕੋਈ ਨਿਸ਼ਾਨੀਆਂ ਨਹੀਂ ਹਨ ਜਦੋਂ ਲੋਕ ਕੁਧਰਮੀ ਕੰਮ ਕਰਦੇ ਹਨ, ਮੈਂ ਅਜੇ ਵੀ ਜਾਣਦਾ ਹਾਂ ਕਿ ਤੁਹਾਡੇ ਦਿਲਾਂ ਅੰਦਰ ਭਰਿਆ ਕੁਧਰਮ ਉਨ੍ਹਾਂ ਸਭ ਚੀਜ਼ਾਂ ਦੀ ਭਰਪੂਰੀ ਤੋਂ ਪਰੇ ਹੈ ਜੋ ਮੈਂ ਸਿਰਜੀਆਂ ਹਨ। ਤੁਹਾਡੇ ਵਿੱਚੋਂ ਹਰ ਇੱਕ ਭੀੜਾਂ ਦੇ ਸਿਖਰ ’ਤੇ ਪਹੁੰਚ ਗਿਆ ਹੈ; ਤੁਸੀਂ ਉੱਚੇ ਉੱਠ ਕੇ ਭੀੜਾਂ ਦੇ ਪੂਰਵਜ ਬਣ ਗਏ ਹੋ। ਤੁਸੀਂ ਅਤਿਅੰਤ ਆਪਹੁਦਰੇ ਸੁਭਾਅ ਵਾਲੇ ਹੋ, ਅਤੇ ਤੁਸੀਂ ਸਾਰੇ ਕੀੜਿਆਂ ਵਿੱਚ ਬੇਮੁਹਾਰੇ ਦੌੜਦੇ ਹੋ, ਆਸਾਨ ਜਗ੍ਹਾ ਦੀ ਮੰਗ ਕਰਦੇ ਹੋ ਅਤੇ ਉਨ੍ਹਾਂ ਕੀੜਿਆਂ ਨੂੰ ਖਾਣ ਦੀ ਕੋਸ਼ਿਸ਼ ਕਰਦੇ ਹੋ ਜੋ ਤੁਹਾਡੇ ਤੋਂ ਛੋਟੇ ਹਨ। ਤੁਸੀਂ ਆਪਣੇ ਦਿਲਾਂ ਵਿੱਚ ਦੁਸ਼ਟ ਅਤੇ ਭੈਭੀਤ ਹੋ, ਉਨ੍ਹਾਂ ਭੂਤਾਂ ਨੂੰ ਵੀ ਪਛਾੜਦੇ ਹੋ ਜੋ ਸਮੁੰਦਰ ਦੇ ਤਲ ਤੱਕ ਡੁੱਬ ਚੁੱਕੇ ਹਨ। ਤੁਸੀਂ ਗੋਬਰ ਦੇ ਤਲ ਵਿਚ ਰਹਿੰਦੇ ਹੋ, ਉੱਪਰ ਤੋਂ ਹੇਠਾਂ ਤਕ ਕੀੜਿਆਂ ਨੂੰ ਉਦੋਂ ਤਕ ਪਰੇਸ਼ਾਨ ਕਰਦੇ ਹੋ ਜਦ ਤੱਕ ਉਨ੍ਹਾਂ ਕੋਲ ਕੋਈ ਸ਼ਾਂਤੀ ਨਹੀਂ ਰਹਿੰਦੀ, ਇੱਕ ਦੂਜੇ ਨਾਲ ਕੁਝ ਸਮੇਂ ਲਈ ਲੜਦੇ ਰਹਿੰਦੇ ਹੋ ਅਤੇ ਫਿਰ ਸ਼ਾਂਤ ਹੋ ਜਾਂਦੇ ਹੋ। ਤੁਸੀਂ ਆਪਣੀ ਜਗ੍ਹਾ ਨਹੀਂ ਜਾਣਦੇ, ਫਿਰ ਵੀ ਤੁਸੀਂ ਗੋਬਰ ਵਿਚ ਇੱਕ ਦੂਜੇ ਨਾਲ ਲੜਦੇ ਹੋ। ਅਜਿਹੇ ਸੰਘਰਸ਼ ਤੋਂ ਤੁਸੀਂ ਕੀ ਹਾਸਲ ਕਰ ਸਕਦੇ ਹੋ? ਜੇ ਤੁਸੀਂ ਸੱਚਮੁੱਚ ਆਪਣੇ ਦਿਲਾਂ ਵਿੱਚ ਮੇਰਾ ਆਦਰ ਕਰਦੇ, ਤਾਂ ਤੂੰ ਮੇਰੀ ਪਿੱਠ ਪਿੱਛੇ ਇੱਕ ਦੂਜੇ ਨਾਲ ਕਿਵੇਂ ਲੜ ਸਕਦਾ ਹੈਂ? ਇਸ ਨਾਲ ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਤੇਰਾ ਰੁਤਬਾ ਕਿੰਨਾ ਉੱਚਾ ਹੈ, ਕੀ ਤੂੰ ਅਜੇ ਵੀ ਗੋਬਰ ਵਿਚਲਾ ਬਦਬੂਦਾਰ ਛੋਟਾ ਕੀੜਾ ਨਹੀਂ ਹੈਂ? ਕੀ ਤੂੰ ਖੰਭ ਫੁੱਟਣ ਅਤੇ ਅਕਾਸ਼ ਦੀ ਇੱਕ ਘੁੱਗੀ ਬਣਨ ਦੇ ਯੋਗ ਹੋਵੇਂਗਾ? ਤੁਸੀਂ ਬਦਬੂਦਾਰ ਛੋਟੇ ਕੀੜੇ ਮੇਰੀ, ਯਹੋਵਾਹ ਦੀ, ਜਗਵੇਦੀ ਤੋਂ ਚੜ੍ਹਾਵਾ ਚੋਰੀ ਕਰਦੇ ਹੋ; ਅਜਿਹਾ ਕਰਦਿਆਂ, ਕੀ ਤੂੰ ਆਪਣੀ ਬਰਬਾਦ, ਅਸਫਲ ਸਾਖ ਨੂੰ ਬਚਾ ਸਕਦਾ ਹੈਂ ਅਤੇ ਇਸਰਾਏਲ ਦੇ ਚੁਣੇ ਹੋਏ ਲੋਕ ਬਣ ਸਕਦੇ ਹੋ? ਤੁਸੀਂ ਬੇਸ਼ਰਮ ਨੀਚ ਹੋ! ਜਗਵੇਦੀ ਉੱਤੇ ਉਹ ਬਲੀਆਂ ਮੇਰੇ ਲਈ ਮੇਰਾ ਸਤਿਕਾਰ ਕਰਨ ਵਾਲੇ ਲੋਕਾਂ ਦੁਆਰਾ ਸੁਹਿਰਦ ਭਾਵਨਾਵਾਂ ਦੇ ਪ੍ਰਗਟਾਵੇ ਵਜੋਂ ਭੇਟ ਕੀਤੀਆਂ ਗਈਆਂ ਸਨ। ਇਹ ਮੇਰੇ ਨਿਯੰਤਰਣ ਅਤੇ ਮੇਰੇ ਵਰਤਣ ਲਈ ਹਨ, ਇਸ ਲਈ ਤੂੰ ਲੋਕਾਂ ਦੁਆਰਾ ਮੈਨੂੰ ਭੇਟਾ ਕੀਤੀਆਂ ਘੁੱਗੀਆਂ ਨੂੰ ਮੇਰੇ ਤੋਂ ਕਿਵੇਂ ਲੁੱਟ ਸਕਦਾ ਹੈਂ? ਕੀ ਤੈਨੂੰ ਯਹੂਦਾ ਬਣਨ ਦਾ ਡਰ ਨਹੀਂ ਹੈ? ਕੀ ਤੈਨੂੰ ਡਰ ਨਹੀਂ ਹੈ ਕਿ ਤੇਰੀ ਜ਼ਮੀਨ ਖੂਨੀ ਇਲਾਕਾ ਬਣ ਸਕਦੀ ਹੈ? ਤੂੰ ਬੇਸ਼ਰਮ ਚੀਜ਼! ਕੀ ਤੂੰ ਸੋਚਦਾ ਹੈਂ ਕਿ ਲੋਕਾਂ ਦੁਆਰਾ ਚੜ੍ਹਾਈਆਂ ਗਈਆਂ ਘੁੱਗੀਆਂ ਤੇਰੇ ਕੀੜੇ ਵਾਲੇ ਢਿੱਡ ਨੂੰ ਪੋਸ਼ਣ ਦੇਣ ਲਈ ਹਨ? ਜੋ ਮੈਂ ਤੈਨੂੰ ਦਿੱਤਾ ਹੈ ਉਹ ਤੈਨੂੰ ਦੇਣ ਲਈ ਮੈਂ ਸੰਤੁਸ਼ਟ ਅਤੇ ਇੱਛੁਕ ਹਾਂ; ਜੋ ਮੈਂ ਤੈਨੂੰ ਨਹੀਂ ਦਿੱਤਾ ਉਹ ਮੇਰੇ ਅਧਿਕਾਰ ਵਿੱਚ ਹੈ। ਤੂੰ ਮੇਰੇ ਚੜ੍ਹਾਵਿਆਂ ਨੂੰ ਚੋਰੀ ਨਹੀਂ ਕਰ ਸਕਦਾ। ਜੋ ਕੰਮ ਕਰਦਾ ਹੈ ਉਹ ਮੈਂ ਹਾਂ—ਸ੍ਰਿਸ਼ਟੀ ਦਾ ਮਾਲਕ—ਯਹੋਵਾਹ, ਅਤੇ ਲੋਕ ਮੇਰੇ ਕਾਰਣ ਬਲੀਆਂ ਚੜ੍ਹਾਉਂਦੇ ਹਨ। ਕੀ ਤੂੰ ਸੋਚਦਾ ਹੈਂ ਕਿ ਇਹ ਜੋ ਦੌੜ-ਭੱਜ ਤੂੰ ਕਰ ਰਿਹਾ ਹੈਂ ਉਸ ਦੀ ਭਰਪਾਈ ਹੈ? ਤੂੰ ਸਚਮੁੱਚ ਬੇਸ਼ਰਮ ਹੈਂ! ਤੂੰ ਕਿਸ ਦੇ ਲਈ ਭੱਜਿਆ ਫਿਰਦਾ ਹੈਂ? ਕੀ ਇਹ ਆਪਣੇ ਲਈ ਨਹੀਂ ਹੈ? ਤੂੰ ਮੇਰੀਆਂ ਬਲੀਆਂ ਕਿਉਂ ਚੋਰੀ ਕਰਦਾ ਹੈਂ? ਤੂੰ ਮੇਰੇ ਧਨ ਦੇ ਝੋਲੇ ਵਿੱਚੋਂ ਪੈਸੇ ਕਿਉਂ ਚੋਰੀ ਕਰਦਾ ਹੈਂ? ਕੀ ਤੂੰ ਯਹੂਦਾ ਇਸਕਰਿਯੋਤੀ ਦਾ ਪੁੱਤਰ ਨਹੀਂ ਹੈਂ? ਮੇਰੀਆਂ, ਯਹੋਵਾਹ, ਦੀਆਂ ਬਲੀਆਂ ਦਾ ਜਾਜਕਾਂ ਦੁਆਰਾ ਅਨੰਦ ਲਿਆ ਜਾਣਾ ਚਾਹੀਦਾ ਹੈ। ਕੀ ਤੂੰ ਜਾਜਕ ਹੈਂ? ਤੂੰ ਬੜੀ ਖੁਦਪ੍ਰਸਤੀ ਨਾਲ ਮੇਰੀਆਂ ਬਲੀਆਂ ਖਾਣ ਦੀ ਹਿੰਮਤ ਕਰਦਾ ਹੈਂ, ਅਤੇ ਉਨ੍ਹਾਂ ਨੂੰ ਮੇਜ਼ ’ਤੇ ਵੀ ਰੱਖ ਦਿੰਦਾ ਹੈਂ; ਤੇਰੀ ਕੋਈ ਔਕਾਤ ਨਹੀਂ ਹੈ! ਤੂੰ ਨਿਕੰਮੇ ਨੀਚ! ਮੇਰੀ ਅੱਗ, ਯਹੋਵਾਹ ਦੀ ਅੱਗ, ਤੈਨੂੰ ਭਸਮ ਕਰ ਦੇਵੇਗੀ!


ਜਿਹੜਾ ਸਰੀਰ ਤੋਂ ਹੈ ਉਹ ਕ੍ਰੋਧ ਦੇ ਦਿਹਾੜੇ ਤੋਂ ਬਚ ਨਹੀਂ ਸਕੇਗਾ

ਅੱਜ ਮੈਂ ਤੁਹਾਨੂੰ ਸਾਰਿਆਂ ਨੂੰ ਤੁਹਾਡੇ ਆਪਣੇ ਬਚਾਅ ਦੀ ਖਾਤਰ ਤਾੜਨਾ ਕਰਦਾ ਹਾਂ ਤਾਂ ਕਿ ਮੇਰਾ ਕੰਮ ਨਿਰਵਿਘਨ ਚਲਦਾ ਰਹੇ, ਅਤੇ ਤਾਂ ਕਿ ਮੇਰਾ ਉਦਘਾਟਨੀ ਕੰਮ ਸਾਰੇ ਜਹਾਨ ਵਿੱਚ, ਸਾਰੇ ਦੇਸ਼ਾਂ ਅਤੇ ਮੁਲਕਾਂ ਦੇ ਲੋਕਾਂ ਦੇ ਅੱਗੇ ਮੇਰੇ ਵਚਨਾਂ, ਇਖਤਿਆਰ, ਪ੍ਰਤਾਪ, ਅਤੇ ਨਿਆਂ ਨੂੰ ਉਜਾਗਰ ਕਰਦਿਆਂ ਜ਼ਿਆਦਾ ਢੁੱਕਵੇਂ ਅਤੇ ਮੁਕੰਮਲ ਤੌਰ ਤੇ ਸਿਰੇ ਚਾੜ੍ਹਿਆ ਜਾ ਸਕੇ। ਜੋ ਕੰਮ ਮੈਂ ਤੁਹਾਡੇ ਦਰਮਿਆਨ ਕਰਦਾ ਹਾਂ ਉਹ ਮੇਰੇ ਪੂਰੇ ਜਹਾਨ ਵਿਚਲੇ ਕੰਮ ਦਾ ਅਰੰਭ ਹੈ। ਹਾਲਾਂਕਿ ਹੁਣ ਪਹਿਲਾਂ ਤੋਂ ਹੀ ਆਖਰੀ ਦਿਨਾਂ ਦਾ ਸਮਾਂ ਹੈ, ਇਹ ਜਾਣ ਲਓ ਕਿ “ਆਖਰੀ ਦਿਨ” ਕੁਝ ਹੋਰ ਨਹੀਂ ਬਲਕਿ ਇੱਕ ਨਵੇਂ ਯੁਗ ਦਾ ਨਾਂ ਹੈ; ਬਿਲਕੁਲ ਸ਼ਰਾ ਦੇ ਯੁਗ ਅਤੇ ਕਿਰਪਾ ਦੇ ਯੁਗ ਵਾਂਗ, ਇਹ ਇੱਕ ਯੁਗ ਨੂੰ ਦਰਸਾਉਂਦਾ ਹੈ ਅਤੇ ਆਖਰੀ ਦੇ ਕੁਝ ਸਾਲਾਂ ਜਾਂ ਮਹੀਨਿਆਂ ਦੇ ਬਜਾਏ ਇੱਕ ਪੂਰੇ ਯੁਗ ਦਾ ਸੰਕੇਤ ਦਿੰਦਾ ਹੈ। ਫਿਰ ਵੀ ਆਖਰੀ ਦਿਨ ਕਿਰਪਾ ਦੇ ਯੁਗ ਜਾਂ ਸ਼ਰਾ ਦੇ ਯੁਗ ਵਾਂਗ ਨਹੀਂ ਹੁੰਦੇ। ਆਖਰੀ ਦਿਨਾਂ ਦਾ ਕੰਮ ਇਸਰਾਏਲ ਵਿੱਚ ਨਹੀਂ ਬਲਕਿ ਗੈਰ-ਯਹੂਦੀ ਕੌਮਾਂ ਵਿੱਚ ਕੀਤਾ ਜਾਂਦਾ ਹੈ; ਇਹ ਇਸਰਾਏਲ ਤੋਂ ਬਾਹਰਲੇ ਮੁਲਕਾਂ ਅਤੇ ਜਾਤੀਆਂ ਦੀ ਮੇਰੇ ਤਖ਼ਤ ਅੱਗੇ ਜਿੱਤ ਹੈ ਤਾਂ ਕਿ ਮੇਰੀ ਮਹਿਮਾ ਪੂਰੇ ਜਹਾਨ ਦੀ ਕਾਇਨਾਤ ਅਤੇ ਅਸਮਾਨ ਵਿੱਚ ਸਮਾ ਜਾਵੇ। ਇਹ ਇਸ ਕਰਕੇ ਹੈ ਤਾਂ ਕਿ ਮੈਂ ਜ਼ਿਆਦਾ ਮਹਾਨ ਮਹਿਮਾ ਪਾ ਸਕਾਂ, ਤਾਂ ਕਿ ਧਰਤੀ ਦੇ ਸਾਰੇ ਜੀਵ ਮੇਰੀ ਮਹਿਮਾ ਨੂੰ ਹਮੇਸ਼ਾਂ ਲਈ ਹਰ ਮੁਲਕ ਵਿੱਚ ਅਤੇ ਆਉਣ ਵਾਲਿਆਂ ਪੀੜ੍ਹੀਆਂ ਤਕ ਪਹੁੰਚਾ ਸਕਣ, ਅਤੇ ਧਰਤੀ ਅਤੇ ਅਕਾਸ਼ ਦੇ ਸਾਰੇ ਜੀਵ ਮੇਰੀ ਧਰਤੀ ਤੋਂ ਪ੍ਰਾਪਤ ਕੀਤੀ ਮਹਿਮਾ ਨੂੰ ਦੇਖ ਸਕਣ। ਆਖਰੀ ਦਿਨਾਂ ਵਿੱਚ ਨਜਿੱਠਿਆ ਗਿਆ ਕੰਮ ਜਿੱਤ ਦਾ ਕੰਮ ਹੈ। ਇਹ ਧਰਤੀ ਉੱਪਰ ਸਾਰੇ ਲੋਕਾਂ ਦੇ ਜੀਉਣ ਦੇ ਢੰਗਾਂ ਦਾ ਮਾਰਗਦਰਸ਼ਨ ਨਹੀਂ ਹੈ, ਬਲਕਿ ਮਨੁੱਖਜਾਤੀ ਦੀ ਧਰਤੀ ਉੱਪਰ ਦੁੱਖਾਂ ਭਰੀ ਅਬਿਨਾਸੀ ਅਤੇ ਸਦ-ਲੰਮੇਰੀ ਜ਼ਿੰਦਗੀ ਦਾ ਅੰਤ ਹੈ। ਜਿਸ ਦੇ ਸਿੱਟੇ ਵਜੋਂ, ਆਖਰੀ ਦਿਨਾਂ ਦਾ ਕੰਮ ਇਸਰਾਏਲ ਵਿਚਲੇ ਕਈ ਹਜ਼ਾਰ ਸਾਲਾਂ ਦੇ ਕੰਮ ਵਾਂਗ ਨਹੀਂ ਹੈ, ਨਾ ਹੀ ਇਹ ਯਹੂਦਿਯਾ ਵਿਚਲੇ ਸਿਰਫ਼ ਕੁਝ ਸਾਲਾਂ ਦਾ ਕੰਮ ਹੈ ਜੋ ਕਿ ਪਰਮੇਸ਼ੁਰ ਦੇ ਦੂਜੇ ਦੇਹਧਾਰਣ ਤੱਕ ਦੋ ਸਦੀਆਂ ਲਈ ਜਾਰੀ ਰਿਹਾ। ਆਖਰੀ ਦਿਨਾਂ ਦੇ ਲੋਕਾਂ ਦਾ ਸਾਹਮਣਾ ਸਿਰਫ਼ ਮੁਕਤੀਦਾਤਾ ਦੀ ਦੇਹ ਵਿੱਚ ਵਾਪਸੀ ਨਾਲ ਹੋਵੇਗਾ, ਅਤੇ ਉਹ ਪਰਮੇਸ਼ੁਰ ਦੇ ਵਿਅਕਤੀਗਤ ਕੰਮ ਅਤੇ ਵਚਨ ਪ੍ਰਾਪਤ ਕਰਨਗੇ। ਇਹ ਆਖਰੀ ਦਿਨਾਂ ਦੇ ਖ਼ਤਮ ਹੋਣ ਤੋਂ ਦੋ ਹਜ਼ਾਰ ਸਾਲ ਪਹਿਲਾਂ ਤੱਕ ਨਹੀਂ ਹੋਣਗੇ; ਇਹ ਯਿਸੂ ਦੁਆਰਾ ਮਹਿਮਾ ਦੇ ਯੁਗ ਵਿੱਚ ਯਹੂਦਿਆ ਵਿੱਚ ਕੀਤੇ ਕੰਮਾਂ ਦੇ ਸਮਾਨ ਸੰਖੇਪ ਹਨ। ਇਸਦਾ ਕਾਰਨ ਇਹ ਹੈ ਕਿ ਆਖਰੀ ਦਿਨ ਪੂਰੇ ਦੌਰ ਦਾ ਅੰਤ ਹਨ। ਇਹ ਪਰਮੇਸ਼ੁਰ ਦੀ ਛੇ-ਹਜ਼ਾਰ ਸਾਲਾ ਪ੍ਰਬੰਧਨ ਯੋਜਨਾ ਦੀ ਸੰਪੂਰਨਤਾ ਅਤੇ ਅੰਤ ਹੈ, ਅਤੇ ਇਹ ਮਨੁੱਖਜਾਤੀ ਦੀ ਜ਼ਿੰਦਗੀ ਦੇ ਦੁੱਖਾਂ ਦੇ ਸਫ਼ਰ ਦਾ ਅੰਤ ਕਰਦੇ ਹਨ। ਇਹ ਸਮੁੱਚੀ ਮਨੁੱਖਜਾਤੀ ਨੂੰ ਇੱਕ ਨਵੇਂ ਯੁਗ ਵਿੱਚ ਨਹੀਂ ਲੈ ਕੇ ਜਾਂਦੇ ਜਾਂ ਮਨੁੱਖਜਾਤੀ ਦੀ ਜ਼ਿੰਦਗੀ ਨੂੰ ਜਾਰੀ ਰਹਿਣ ਦੀ ਇਜਾਜ਼ਤ ਨਹੀਂ ਦਿੰਦੇ; ਜਿਸ ਦਾ ਮੇਰੀ ਪ੍ਰਬੰਧਨ ਯੋਜਨਾ ਜਾਂ ਮਨੁੱਖ ਦੀ ਹੋਂਦ ਲਈ ਕੋਈ ਮਹੱਤਵ ਨਹੀਂ ਹੈ। ਜੇ ਮਨੁੱਖਜਾਤੀ ਇਸੇ ਤਰ੍ਹਾਂ ਕਰਦੀ ਰਹੀ ਤਾਂ, ਕਦੇ ਨਾ ਕਦੇ ਸ਼ਤਾਨ ਇਨ੍ਹਾਂ ਨੂੰ ਪੂਰੀ ਤਰ੍ਹਾਂ ਨਿਗਲ ਜਾਵੇਗਾ, ਅਤੇ ਮੇਰੇ ਨਾਲ ਸੰਬੰਧਿਤ ਇਹ ਰੂਹਾਂ ਆਖਰ ਨੂੰ ਆਪਣੇ ਹੱਥੀਂ ਆਪਣੇ ਆਪ ਨੂੰ ਬਰਬਾਦ ਕਰ ਲੈਣਗੀਆਂ। ਮੇਰਾ ਕੰਮ ਛੇ ਹਜ਼ਾਰ ਸਾਲਾਂ ਤੱਕ ਚੱਲਦਾ ਹੈ ਅਤੇ ਮੈਂ ਵਾਅਦਾ ਕੀਤਾ ਹੈ ਕਿ ਸ਼ਤਾਨ ਦਾ ਸਮੁੱਚੀ ਮਨੁੱਖਜਾਤੀ ਉੱਤੇ ਕਬਜ਼ਾ ਵੀ ਛੇ ਹਜ਼ਾਰ ਸਾਲਾਂ ਤੋਂ ਵੱਧ ਨਹੀਂ ਰਹੇਗਾ। ਇਸ ਕਰਕੇ ਹੁਣ ਸਮਾਂ ਆ ਗਿਆ ਹੈ। ਮੈਂ ਨਾ ਤਾਂ ਜਾਰੀ ਰੱਖਾਂਗਾ ਅਤੇ ਨਾ ਹੀ ਹੋਰ ਦੇਰੀ ਕਰਾਂਗਾ: ਆਖਰੀ ਦਿਨਾਂ ਦੇ ਦੌਰਾਨ ਮੈਂ ਸ਼ਤਾਨ ਦੇ ਦੰਦ ਖੱਟੇ ਕਰਾਂਗਾ ਅਤੇ ਆਪਣੀ ਮਹਿਮਾ ਵਾਪਸ ਲੈ ਲਵਾਂਗਾ, ਅਤੇ ਧਰਤੀ ਉੱਪਰ ਮੇਰੇ ਨਾਲ ਸੰਬੰਧਿਤ ਰੂਹਾਂ ਨੂੰ ਮੁੜ-ਪ੍ਰਾਪਤ ਕਰ ਲਵਾਂਗਾ, ਤਾਂ ਕਿ ਇਹ ਬਦਹਾਲ ਰੂਹਾਂ ਦੁੱਖਾਂ ਦੇ ਸਮੁੰਦਰ ਤੋਂ ਬਚ ਨਿਕਲਣ, ਅਤੇ ਇਸ ਪ੍ਰਕਾਰ ਧਰਤੀ ਉੱਪਰ ਮੇਰੇ ਸਮੁੱਚੇ ਕੰਮ ਦਾ ਅੰਤ ਹੋਵੇਗਾ। ਇਸ ਦਿਨ ਤੋਂ ਬਾਅਦ, ਧਰਤੀ ਉੱਪਰ ਮੈਂ ਦੁਬਾਰਾ ਕਦੇ ਵੀ ਦੇਹ ਨਹੀਂ ਧਾਰਾਂਗਾ, ਅਤੇ ਸਭ ਕੁਝ ਕਾਬੂ ਵਿੱਚ ਰੱਖਣ ਵਾਲੀ ਮੇਰੀ ਆਤਮਾ ਧਰਤੀ ਉੱਪਰ ਦੁਬਾਰਾ ਕਦੇ ਵੀ ਕੰਮ ਨਹੀਂ ਕਰੇਗੀ। ਮੈਂ ਧਰਤੀ ਉੱਪਰ ਸਿਰਫ਼ ਇੱਕ ਕੰਮ ਕਰਾਂਗਾ: ਮੈਂ ਮੁੜ ਤੋਂ ਮਨੁੱਖਜਾਤੀ ਬਣਾਵਾਂਗਾ, ਉਹ ਮਨੁੱਖਜਾਤੀ ਜੋ ਪਵਿੱਤਰ ਹੈ ਅਤੇ ਜੋ ਧਰਤੀ ਉੱਪਰ ਮੇਰਾ ਵਫ਼ਾਦਾਰ ਸ਼ਹਿਰ ਹੈ। ਪਰ ਇਹ ਜਾਣ ਲਓ ਕਿ ਮੈਂ ਸਮੁੱਚੇ ਜਹਾਨ ਦਾ ਨਾਸ ਨਹੀਂ ਕਰਾਂਗਾ ਅਤੇ ਨਾ ਹੀ ਮੈਂ ਸਮੁੱਚੀ ਮਨੁੱਖਜਾਤੀ ਦਾ ਨਾਸ ਕਰਾਂਗਾ। ਮੈਂ ਉਸ ਤਿਹਾਈ ਨੂੰ ਕਾਇਮ ਰੱਖਾਂਗਾ-ਤਿਹਾਈ ਜੋ ਮੈਨੂੰ ਪਿਆਰ ਕਰਦੀ ਹੈ ਅਤੇ ਮੇਰੇ ਦੁਆਰਾ ਪੂਰੀ ਤਰ੍ਹਾਂ ਜਿੱਤੀ ਜਾ ਚੁੱਕੀ ਹੈ ਅਤੇ ਮੈਂ ਇਸ ਤਿਹਾਈ ਨੂੰ ਧਰਤੀ ਦੇ ਫਲਦਾਰ ਹੋਣ ਅਤੇ ਵੱਧਣ-ਫੁੱਲਣ ਦਾ ਕਾਰਨ ਬਣਾਵਾਂਗਾ, ਜਿਵੇਂ ਇਸਰਾਏਲੀਆਂ ਨੇ ਸ਼ਰਾ ਦੇ ਤਹਿਤ ਕੀਤਾ ਸੀ, ਉਨ੍ਹਾਂ ਦਾ ਪਾਲਣ-ਪੋਸ਼ਣ ਬਹੁਤ ਸਾਰੀਆਂ ਭੇਡਾਂ ਅਤੇ ਡੰਗਰਾਂ, ਅਤੇ ਸਮੁੱਚੀ ਧਰਤੀ ਦੀ ਦੌਲਤ ਨਾਲ ਕਰਾਂਗਾ। ਇਹ ਮਨੁੱਖਜਾਤੀ ਹਮੇਸ਼ਾਂ ਲਈ ਮੇਰੇ ਨਾਲ ਰਹੇਗੀ, ਅਤੇ ਇਹ ਅਜੋਕੀ ਖਸਤਾ ਹਾਲ ਗੰਦੀ ਮਨੁੱਖਜਾਤੀ ਵਰਗੀ ਨਹੀਂ ਹੋਵੇਗੀ ਬਲਕਿ ਇਹ ਉਹ ਸਾਰੇ ਲੋਕਾਂ ਦੀ ਸਭਾ ਹੋਵੇਗੀ ਜਿਨ੍ਹਾਂ ਨੂੰ ਮੇਰੇ ਦੁਆਰਾ ਪਾਇਆ ਗਿਆ ਹੋਵੇਗਾ। ਅਜਿਹੀ ਮਨੁੱਖਤਾ ਨੂੰ ਸ਼ਤਾਨ ਦੁਆਰਾ ਬਰਬਾਦ, ਪਰੇਸ਼ਾਨ ਜਾਂ ਅਧੀਨ ਨਹੀਂ ਕੀਤਾ ਜਾਵੇਗਾ, ਅਤੇ ਮੇਰੀ ਸ਼ਤਾਨ ਉੱਤੇ ਜਿੱਤ ਤੋਂ ਬਾਅਦ ਇਹ ਧਰਤੀ ਉੱਤੇ ਮੌਜੂਦ ਰਹਿਣ ਵਾਲੀ ਇੱਕੋ-ਇੱਕ ਮਨੁੱਖਜਾਤੀ ਹੋਵੇਗੀ। ਇਹ ਉਹ ਮਨੁੱਖਜਾਤੀ ਹੈ ਜਿਸ ਉੱਤੇ ਅੱਜ ਮੈਂ ਜਿੱਤ ਪਾ ਲਈ ਹੈ, ਅਤੇ ਜਿਸ ਨੇ ਮੇਰਾ ਵਾਅਦਾ ਪ੍ਰਾਪਤ ਕਰ ਲਿਆ ਹੈ। ਅਤੇ ਇਸ ਤਰ੍ਹਾਂ, ਮਨੁੱਖਜਾਤੀ ਜਿਸ ਉੱਤੇ ਆਖਰੀ ਦਿਨਾਂ ਵਿੱਚ ਜਿੱਤ ਪਾ ਲਈ ਜਾਵੇਗੀ ਇਹ ਉਹ ਮਨੁੱਖਜਾਤੀ ਵੀ ਹੈ ਜਿਸਨੂੰ ਬਖਸ਼ ਦਿੱਤਾ ਜਾਵੇਗਾ ਅਤੇ ਜੋ ਮੇਰੀਆਂ ਸਦੀਵੀ ਅਸੀਸਾਂ ਨੂੰ ਪ੍ਰਾਪਤ ਕਰੇਗੀ। ਸਿਰਫ਼ ਇਹੀ ਮੇਰੀ ਸ਼ਤਾਨ ਉੱਤੇ ਜਿੱਤ ਦਾ ਸਬੂਤ ਹੋਵੇਗੀ, ਅਤੇ ਮੇਰੀ ਸ਼ਤਾਨ ਨਾਲ ਲੜਾਈ ਦੀ ਇੱਕੋ-ਇੱਕ ਲੁੱਟ ਹੋਵੇਗੀ। ਯੁੱਧ ਦੀਆਂ ਇਨ੍ਹਾਂ ਲੁੱਟਾਂ ਨੂੰ ਮੇਰੇ ਦੁਆਰਾ ਸ਼ਤਾਨ ਦੇ ਵੱਸ ਵਿੱਚੋਂ ਕੱਢ ਲਿਆ ਜਾਵੇਗਾ, ਅਤੇ ਸਿਰਫ਼ ਇਹੀ ਮੇਰੀ ਛੇ-ਹਜ਼ਾਰ ਸਾਲਾ ਪ੍ਰਬੰਧਨ ਯੋਜਨਾ ਦੀ ਸਪੱਸ਼ਟਤਾ ਅਤੇ ਫਲ ਹੋਵੇਗੀ। ਇਹ ਸਮੁੱਚੇ ਜਹਾਨ ਦੇ ਹਰ ਮੁਲਕ ਅਤੇ ਫ਼ਿਰਕੇ, ਹਰ ਜਗ੍ਹਾ ਅਤੇ ਦੇਸ਼ ਤੋਂ ਆਉਂਦੇ ਹਨ। ਉਹ ਵੱਖੋ-ਵੱਖ ਨਸਲਾਂ ਦੇ ਹਨ, ਉਨ੍ਹਾਂ ਦੀਆਂ ਵੱਖੋ-ਵੱਖ ਬੋਲੀਆਂ, ਰਿਵਾਜ, ਅਤੇ ਚਮੜੀ ਦੇ ਰੰਗ ਹਨ, ਅਤੇ ਉਹ ਪੂਰੇ ਸੰਸਾਰ ਦੇ ਹਰ ਮੁਲਕ ਅਤੇ ਫ਼ਿਰਕੇ, ਅਤੇ ਸੰਸਾਰ ਦੀ ਹਰ ਨੁੱਕਰ ਵਿੱਚ ਫੈਲੇ ਹੋਏ ਹਨ। ਆਖਰਕਾਰ, ਇਹ ਸਭ ਇਕੱਠੇ ਹੋ ਕੇ ਇੱਕ ਸਮੁੱਚੀ ਮਨੁੱਖਜਾਤੀ ਬਣਾਉਣਗੇ, ਮਨੁੱਖ ਦੀ ਉਹ ਸਭਾ ਜਿਸ ਤੱਕ ਸ਼ਤਾਨ ਦੀਆਂ ਤਾਕਤਾਂ ਪਹੁੰਚ ਨਹੀਂ ਸਕਦੀਆਂ। ਉਹ ਮਨੁੱਖ ਜੋ ਮੇਰੇ ਦੁਆਰਾ ਜਿੱਤੇ ਅਤੇ ਬਚਾਏ ਨਹੀਂ ਜਾਣਗੇ ਉਹ ਸਮੁੰਦਰ ਦੀਆਂ ਡੂੰਘਿਆਈਆਂ ਵਿੱਚ ਚੁੱਪਚਾਪ ਡੁੱਬ ਜਾਣਗੇ, ਅਤੇ ਅਨੰਤ ਕਾਲ ਤੱਕ ਮੇਰੀਆਂ ਭਸਮ ਕਰ ਦੇਣ ਵਾਲੀਆਂ ਲਾਟਾਂ ਵਿੱਚ ਸਾੜੇ ਜਾਣਗੇ। ਮੈਂ ਇਸ ਪੁਰਾਣੀ ਅਤੇ ਪਰਮ ਗੰਦੀ ਮਨੁੱਖਜਾਤੀ ਦਾ ਉਸੇ ਤਰ੍ਹਾਂ ਨਾਸ ਕਰਾਂਗਾ ਜਿਵੇਂ ਮੈਂ, ਸਿਰਫ਼ ਇਸਰਾਏਲੀਆਂ, ਜਿਨ੍ਹਾਂ ਨੇ ਲੇਲੇ ਦਾ ਮਾਸ ਖਾਧਾ, ਲੇਲੇ ਦਾ ਖ਼ੂਨ ਪੀਤਾ, ਅਤੇ ਆਪਣੇ ਬੂਹੇ ਦੀ ਚੁਗਾਠ ਉੱਤੇ ਲੇਲੇ ਦੇ ਖ਼ੂਨ ਨਾਲ ਨਿਸ਼ਾਨ ਬਣਾਇਆ, ਨੂੰ ਛੱਡ ਕੇ ਮਿਸਰ ਦੇ ਪਲੇਠੇ ਪੁੱਤਰਾਂ ਅਤੇ ਡੰਗਰਾਂ ਦਾ ਨਾਸ ਕੀਤਾ ਸੀ। ਕੀ ਉਹ ਲੋਕ ਜਿਨ੍ਹਾਂ ਨੂੰ ਮੈਂ ਜਿੱਤ ਲਿਆ ਹੈ, ਅਤੇ ਮੇਰੇ ਪਰਿਵਾਰ ਦੇ ਹਨ, ਉਹੀ ਲੋਕ ਨਹੀਂ ਹਨ ਜੋ ਲੇਲੇ, ਜੋ ਕਿ ਮੈਂ ਹਾਂ, ਦਾ ਮਾਸ ਖਾਂਦੇ ਹਨ ਅਤੇ ਲੇਲੇ, ਜੋ ਕਿ ਮੈਂ ਹਾਂ, ਦਾ ਖ਼ੂਨ ਪੀਂਦੇ ਹਨ, ਜਿਨ੍ਹਾਂ ਨੂੰ ਮੇਰੇ ਦੁਆਰਾ ਮੁਕਤੀ ਦਿੱਤੀ ਗਈ ਹੈ, ਅਤੇ ਮੇਰੀ ਭਗਤੀ ਕਰਦੇ ਹਨ? ਕੀ ਅਜਿਹੇ ਲੋਕ ਹਮੇਸ਼ਾਂ ਮੇਰੀ ਮਹਿਮਾ ਵਿੱਚ ਨਹੀਂ ਰਹਿੰਦੇ? ਕੀ ਉਹ ਜੋ ਲੇਲੇ, ਜੋ ਕਿ ਮੈਂ ਹਾਂ, ਦੇ ਮਾਸ ਦੇ ਬਗੈਰ ਰਹਿੰਦੇ ਹਨ, ਪਹਿਲਾਂ ਹੀ ਸਮੁੰਦਰ ਦੀਆਂ ਡੂੰਘਿਆਈਆਂ ਵਿੱਚ ਚੁੱਪਚਾਪ ਡੁੱਬ ਨਹੀਂ ਚੁੱਕੇ ਹਨ? ਅੱਜ ਤੁਸੀਂ ਮੇਰਾ ਵਿਰੋਧ ਕਰਦੇ ਹੋ, ਅਤੇ ਅੱਜ ਮੇਰੇ ਵਚਨ ਉਸੇ ਤਰ੍ਹਾਂ ਦੇ ਹਨ ਜੋ ਯਹੋਵਾਹ ਦੁਆਰਾ ਇਸਰਾਏਲ ਦੇ ਪੁੱਤਾਂ ਅਤੇ ਪੋਤਿਆਂ ਨੂੰ ਬੋਲੇ ਗਏ ਸਨ। ਫਿਰ ਵੀ ਤੁਹਾਡੇ ਦਿਲਾਂ ਦੀ ਡੂੰਘਿਆਈ ਵਿਚਲੀ ਸਖਤੀ ਮੇਰੇ ਕ੍ਰੋਧ ਨੂੰ ਵਧਾ ਰਹੀ ਹੈ, ਤੁਹਾਡੇ ਸਰੀਰ ਉੱਪਰ ਜ਼ਿਆਦਾ ਦੁੱਖ ਲਿਆ ਰਹੀ ਹੈ, ਤੁਹਾਡੇ ਪਾਪਾਂ ਉੱਪਰ ਜ਼ਿਆਦਾ ਨਿਆਂ ਅਤੇ ਤੁਹਾਡੇ ਕੁਧਰਮ ਉੱਤੇ ਹੋਰ ਕ੍ਰੋਧ ਵਧਾ ਰਹੀ ਹੈ। ਜਦੋਂ ਅੱਜ ਤੁਸੀਂ ਮੇਰੇ ਨਾਲ ਇਸ ਤਰ੍ਹਾਂ ਦਾ ਸਲੂਕ ਕਰ ਰਹੇ ਹੋ ਤਾਂ ਮੇਰੇ ਕ੍ਰੋਧ ਦੇ ਦਿਹਾੜੇ ਤੋਂ ਕੋਣ ਬਚ ਸਕਦਾ ਹੈ? ਕਿਸ ਦਾ ਕੁਧਰਮ ਮੇਰੀਆਂ ਤਾੜਨਾ ਭਰੀਆਂ ਨਜ਼ਰਾਂ ਤੋਂ ਬਚ ਸਕਦਾ ਹੈ? ਕਿਸਦੇ ਪਾਪ ਮੇਰੇ, ਸਰਬਸ਼ਕਤੀਮਾਨ ਦੇ, ਹੱਥਾਂ ਨੂੰ ਧੋਖਾ ਦੇ ਸਕਦੇ ਹਨ? ਕਿਸਦੀ ਹੁਕਮ ਅਦੂਲੀ ਮੇਰੇ, ਸਰਬਸ਼ਕਤੀਮਾਨ ਦੇ, ਨਿਆਂ ਤੋਂ ਬਚ ਸਕਦੀ ਹੈ? ਇਸ ਕਰਕੇ ਮੈਂ, ਯਹੋਵਾਹ, ਗੈਰ-ਯਹੂਦੀ ਪਰਿਵਾਰਾਂ ਦੇ ਵੰਸ਼ਜੋ, ਤੁਹਾਨੂੰ ਕਹਿੰਦਾ ਹਾਂ, ਅਤੇ ਜੋ ਵਚਨ ਮੈਂ ਤੁਹਾਨੂੰ ਬੋਲਦਾ ਹਾਂ ਇਹ ਸ਼ਰਾ ਦੇ ਯੁਗ ਅਤੇ ਕਿਰਪਾ ਦੇ ਯੁਗ ਦੇ ਸਾਰੇ ਵਾਕਾਂ ਤੋਂ ਉੱਪਰ ਹਨ, ਫਿਰ ਵੀ ਤੁਸੀ ਮਿਸਰ ਦੇ ਲੋਕਾਂ ਤੋਂ ਵੀ ਕਰੜੇ ਹੋ। ਕੀ ਤੁਸੀਂ ਮੇਰੇ, ਸ਼ਾਂਤਮਈ ਮਨ ਨਾਲ ਕੰਮ ਕਰਨ ਦੇ ਦੌਰਾਨ, ਮੇਰੇ ਕ੍ਰੋਧ ਨੂੰ, ਜਮ੍ਹਾ ਨਹੀਂ ਕਰ ਲਿਆ ਹੈ? ਤੁਸੀਂ ਮੇਰੇ, ਸਰਬਸ਼ਕਤੀਮਾਨ ਦੇ ਦਿਹਾੜੇ ਤੋਂ ਸਹੀ ਸਲਾਮਤ ਕਿਵੇਂ ਬਚ ਸਕਦੇ ਹੋ?

ਮੈਂ ਤੁਹਾਡੇ ਦਰਮਿਆਨ ਇਸ ਪ੍ਰਕਾਰ ਕੰਮ ਕੀਤਾ ਹੈ ਅਤੇ ਬੋਲਿਆ ਹਾਂ, ਮੈਂ ਬਹੁਤ ਜ਼ਿਆਦਾ ਊਰਜਾ ਅਤੇ ਮਿਹਨਤ ਖਰਚ ਕੀਤੀ ਹੈ, ਫਿਰ ਵੀ ਕਦੋਂ ਤੁਸੀਂ ਉਹ ਸੁਣਿਆ ਹੈ ਜੋ ਮੈਂ ਸਪੱਸ਼ਟ ਤੌਰ ਤੇ ਤੁਹਾਨੂੰ ਬੋਲਿਆ ਹਾਂ? ਕਿੱਥੇ ਤੁਸੀਂ ਮੇਰੇ, ਸਰਬਸ਼ਕਤੀਮਾਨ, ਦੇ ਅੱਗੇ ਸਿਰ ਨਿਵਾਇਆ ਹੈ? ਤੁਸੀਂ ਮੇਰੇ ਨਾਲ ਇੰਝ ਕਿਉਂ ਪੇਸ਼ ਆਉਂਦੇ ਹੋ? ਕਿਉਂ ਤੁਸੀਂ ਜੋ ਵੀ ਕਹਿੰਦੇ ਜਾਂ ਕਰਦੇ ਹੋ ਮੇਰਾ ਕ੍ਰੋਧ ਭੜਕਾਉਂਦਾ ਹੈ? ਕਿਉਂ ਤੁਹਾਡੇ ਦਿਲ ਇੰਨੇ ਕਰੜੇ ਹਨ? ਕੀ ਮੈਂ ਕਦੇ ਤੁਹਾਡੇ ਉੱਤੇ ਵਾਰ ਕੀਤਾ ਹੈ? ਕਿਉਂ ਤੁਸੀਂ ਮੈਨੂੰ ਦੁਖੀ ਅਤੇ ਚਿੰਤਤ ਕਰਨ ਦੇ ਸਿਵਾਏ ਕੁਝ ਹੋਰ ਨਹੀਂ ਕਰਦੇ? ਕੀ ਤੁਸੀਂ ਆਪਣੇ ਉੱਪਰ ਮੇਰੇ, ਯਹੋਵਾਹ, ਦੇ ਕ੍ਰੋਧ ਦੇ ਦਿਨ ਦੇ ਆਉਣ ਦੀ ਉਡੀਕ ਕਰ ਰਹੇ ਹੋ? ਕੀ ਤੁਸੀਂ ਮੇਰੇ ਵੱਲੋਂ ਤੁਹਾਡੀ ਅਵੱਗਿਆ ਦੇ ਕਾਰਨ ਭੜਕੇ ਹੋਏ ਆਪਣੇ ਕ੍ਰੋਧ ਦੇ ਭੇਜਣ ਦੀ ਉਡੀਕ ਕਰ ਰਹੇ ਹੋ? ਕੀ ਮੈਂ ਸਭ ਕੁਝ ਤੁਹਾਡੇ ਲਈ ਨਹੀਂ ਕਰਦਾ? ਫਿਰ ਵੀ ਤੁਸੀਂ ਮੇਰੇ, ਯਹੋਵਾਹ, ਨਾਲ ਇਸ ਤਰ੍ਹਾਂ ਸਲੂਕ ਕਰਦੇ ਹੋ, ਮੇਰੀਆਂ ਬਲੀਆਂ ਨੂੰ ਚੋਰੀ ਕਰਦੇ ਹੋ, ਮੇਰੀ ਜਗਵੇਦੀ ਤੋਂ ਭੇਟਾ ਚੋਰੀ ਕਰਕੇ ਘਰ, ਬਘਿਆੜ ਦੇ ਘੁਰਨੇ ਵਿੱਚ ਲਿਜਾ ਕੇ ਬੱਚਿਆਂ, ਅਤੇ ਬੱਚਿਆਂ ਦੇ ਬੱਚਿਆਂ ਨੂੰ ਖਿਲਾਉਂਦੇ ਹੋ; ਲੋਕ ਇੱਕ ਦੂਜੇ ਨਾਲ ਲੜਦੇ ਹਨ, ਇੱਕ ਦੂਜੇ ਦਾ ਸਾਹਮਣਾ ਗੁੱਸੇ ਵਿੱਚ ਅੱਖਾਂ ਕੱਢ ਕੇ ਅਤੇ ਤਲਵਾਰਾਂ, ਬਰਛੀਆਂ ਨਾਲ ਕਰਦੇ ਹਨ, ਮੇਰੇ, ਸਰਬਸ਼ਕਤੀਮਾਨ ਦੇ ਵਚਨਾਂ ਨੂੰ ਮਲ ਵਰਗੇ ਗੰਦ ਵਾਂਗ ਲੈਟਰੀਨ ਵਿੱਚ ਸੁੱਟ ਦਿੰਦੇ ਹਨ। ਤੁਹਾਡੀ ਦਿਆਨਤਦਾਰੀ ਕਿੱਥੇ ਹੈ? ਤੁਹਾਡੀ ਮਨੁੱਖਤਾ ਹੈਵਾਨੀਅਤ ਬਣ ਗਈ ਹੈ! ਬਹੁਤ ਪਹਿਲਾਂ ਤੋਂ ਹੀ ਤੁਹਾਡੇ ਦਿਲ ਪੱਥਰ ਬਣ ਗਏ ਹਨ। ਕੀ ਤੁਸੀਂ ਨਹੀਂ ਜਾਣਦੇ ਕਿ ਜਦੋਂ ਮੇਰੇ ਕ੍ਰੋਧ ਦੇ ਦਿਹਾੜੇ ਦਾ ਸਮਾਂ ਆਵੇਗਾ ਇਹ ਉਹ ਸਮਾਂ ਹੋਵੇਗਾ ਜਦੋਂ ਮੈਂ ਤੁਹਾਡੇ ਦੁਆਰਾ ਮੇਰੇ, ਸਰਬਸ਼ਕਤੀਮਾਨ, ਦੇ ਖਿਲ਼ਾਫ਼ ਅੱਜ ਕੀਤੇ ਗਏ ਬੁਰੇ ਕੰਮਾਂ ਦਾ ਨਿਆਂ ਕਰਾਂਗਾ? ਕੀ ਤੁਹਾਨੂੰ ਲੱਗਦਾ ਹੈ ਕਿ ਇਸ ਤਰ੍ਹਾਂ ਤੁਸੀਂ ਮੈਨੂੰ ਬੇਵਕੂਫ਼ ਬਣਾ ਕੇ ਮੇਰੇ ਵਚਨਾਂ ਨੂੰ ਅਣਸੁਣਿਆ ਕਰਦੇ ਹੋ ਅਤੇ ਉਨ੍ਹਾਂ ਨੂੰ ਦਲਦਲ ਵਿੱਚ ਸੁੱਟਦੇ ਹੋ—ਕੀ ਤੁਹਾਨੂੰ ਲੱਗਦਾ ਹੈ ਕਿ ਮੇਰੀ ਪਿੱਠ ਪਿੱਛੇ ਇਸ ਤਰ੍ਹਾਂ ਦਾ ਵਿਹਾਰ ਕਰਕੇ ਤੁਸੀਂ ਮੇਰੀ ਕ੍ਰੋਧਮਈ ਨਜ਼ਰ ਤੋਂ ਬਚ ਜਾਵੋਗੇ? ਕੀ ਤੁਸੀਂ ਨਹੀਂ ਜਾਣਦੇ ਕਿ ਮੇਰੀਆਂ, ਯਹੋਵਾਹ ਦੀਆਂ, ਨਜ਼ਰਾਂ ਨੇ ਪਹਿਲਾਂ ਹੀ ਤੁਹਾਨੂੰ ਦੇਖ ਲਿਆ ਹੈ, ਜਦੋਂ ਤੁਸੀਂ ਮੇਰੀਆਂ ਬਲੀਆਂ ਨੂੰ ਚੋਰੀ ਕੀਤਾ ਅਤੇ ਮੇਰੀ ਨਿਜ ਸੰਪਤੀ ਦਾ ਲਾਲਚ ਕੀਤਾ। ਕੀ ਤੁਹਾਨੂੰ ਨਹੀਂ ਪਤਾ ਕਿ ਜਦੋਂ ਤੁਸੀਂ ਮੇਰੀਆਂ ਬਲੀਆਂ ਨੂੰ ਚੋਰੀ ਕੀਤਾ ਤਾਂ ਤੁਸੀਂ ਇਹ ਉਸ ਜਗਵੇਦੀ ਦੇ ਅੱਗੇ ਕੀਤਾ ਜਿੱਥੇ ਇਹ ਬਲੀਆਂ ਚੜ੍ਹਾਈਆਂ ਗਈਆਂ ਸਨ? ਤੁਸੀਂ ਇਹ ਕਿਵੇਂ ਸੋਚ ਸਕਦੇ ਹੋ ਕਿ ਤੁਸੀਂ ਇੰਨੇ ਚਲਾਕ ਹੋ ਕਿ ਮੈਨੂੰ ਇਸ ਤਰ੍ਹਾਂ ਧੋਖਾ ਦੇ ਸਕਦੇ ਹੋ? ਮੇਰਾ ਕ੍ਰੋਧ ਤੁਹਾਡੇ ਸੰਗੀਨ ਪਾਪਾਂ ਤੋਂ ਕਿਵੇਂ ਹਟੇਗਾ? ਮੇਰਾ ਬਲਦਾ ਹੋਇਆ ਕ੍ਰੋਧ ਤੁਹਾਡੇ ਬੁਰੇ ਕੰਮਾਂ ਦੇ ਉੱਤੋਂ ਦੀ ਕਿਵੇਂ ਲੰਘ ਜਾਵੇਗਾ? ਅੱਜ ਜਿਸ ਬੁਰਾਈ ਨੂੰ ਤੁਸੀਂ ਅੰਜਾਮ ਦਿੰਦੇ ਹੋ ਉਹ ਕੱਲ ਨੂੰ ਰਾਹ ਨਹੀਂ ਖੋਲ੍ਹੇਗੀ ਬਲਕਿ ਤੁਹਾਡੇ ਖ਼ਿਲਾਫ਼ ਮੇਰੀ ਤਾੜਨਾ ਨੂੰ ਜਮ੍ਹਾ ਕਰੇਗੀ; ਇਹ ਮੇਰੇ, ਸਰਬਸ਼ਕਤੀਮਾਨ, ਵੱਲੋਂ ਤੁਹਾਡੇ ਪ੍ਰਤੀ ਤਾੜਨਾ ਨੂੰ ਭੜਕਾਉਂਦੀ ਹੈ। ਤੁਹਾਡੇ ਬੁਰੇ ਕੰਮ ਅਤੇ ਬੁਰੀਆਂ ਗੱਲਾਂ ਮੇਰੀ ਤਾੜਨਾ ਤੋਂ ਕਿਵੇਂ ਬਚ ਸਕਦੇ ਹਨ? ਤੁਹਾਡੀਆਂ ਪ੍ਰਾਰਥਨਾਵਾਂ ਮੇਰੇ ਕੰਨਾਂ ਤੱਕ ਕਿਵੇਂ ਪਹੁੰਚ ਸਕਦੀਆਂ ਹਨ? ਮੈਂ ਤੁਹਾਡੇ ਕੁਧਰਮ ਦੇ ਬਾਹਰ ਨਿਕਲਣ ਦਾ ਰਾਹ ਕਿਵੇਂ ਖੋਲ੍ਹ ਸਕਦਾ ਹਾਂ? ਮੈਂ ਤੁਹਾਡੇ ਮੇਰੀ ਹੁਕਮ ਅਦੂਲੀ ਵਿੱਚ ਕੀਤੇ ਬੁਰੇ ਕੰਮਾਂ ਨੂੰ ਕਿਵੇਂ ਬਖਸ਼ ਸਕਦਾ ਹਾਂ? ਮੈਂ ਸੱਪ ਵਾਂਗ ਜ਼ਹਿਰ ਉੱਗਲਦੀਆਂ ਤੁਹਾਡੀਆਂ ਜ਼ੁਬਾਨਾਂ ਨੂੰ ਕਿਉਂ ਨਾ ਵੱਢ ਸੁੱਟਾਂ? ਤੁਸੀਂ ਮੈਨੂੰ ਆਪਣੀ ਧਾਰਮਿਕਤਾ ਦੀ ਖ਼ਾਤਰ ਨਹੀਂ ਬਲਕਿ ਆਪਣੇ ਕੁਧਰਮ ਦੇ ਸਿੱਟੇ ਵੱਜੋਂ ਮੇਰੇ ਕ੍ਰੋਧ ਨੂੰ ਜਮ੍ਹਾ ਕਰਨ ਦਾ ਬੁਲਾਵਾ ਭੇਜਦੇ ਹੋ। ਮੈਂ ਤੁਹਾਨੂੰ ਮਾਫ਼ ਕਿਵੇਂ ਕਰ ਸਕਦਾ ਹਾਂ? ਮੇਰੀਆਂ, ਸਰਬਸ਼ਕਤੀਮਾਨ ਦੀਆਂ, ਨਜ਼ਰਾਂ ਵਿੱਚ ਤੁਹਾਡੇ ਵਚਨ ਅਤੇ ਕੰਮ ਗੰਦੇ ਹਨ। ਮੇਰੀਆਂ, ਸਰਬਸ਼ਕਤੀਮਾਨ ਦੀਆਂ, ਅੱਖਾਂ ਤੁਹਾਡੇ ਕੁਧਰਮ ਨੂੰ ਬੇਰੋਕ ਤਾੜਨਾ ਵਜੋਂ ਦੇਖਦੀਆਂ ਹਨ। ਮੇਰੀ ਧਰਮੀ ਤਾੜਨਾ ਅਤੇ ਨਿਆਂ ਤੁਹਾਨੂੰ ਕਿਵੇਂ ਛੱਡ ਸਕਦੇ ਹਨ? ਕਿਉਂਕਿ ਤੁਸੀਂ ਮੇਰੇ ਨਾਲ ਇੰਝ ਕਰਦੇ ਹੋ, ਮੈਨੂੰ ਸੋਗਮਈ ਅਤੇ ਕ੍ਰੋਧੀ ਬਣਾਉਂਦੇ ਹੋ, ਤੁਸੀਂ ਮੇਰੇ ਹੱਥਾਂ ਅਤੇ ਉਸ ਦਿਹਾੜੇ ਤੋਂ ਕਿਵੇਂ ਬਚ ਸਕਦੇ ਹੋ ਜਦੋਂ ਮੈਂ, ਯਹੋਵਾਹ, ਤੁਹਾਨੂੰ ਤਾੜਨਾ ਅਤੇ ਸਰਾਪ ਦਿੰਦਾ ਹਾਂ? ਕੀ ਤੁਸੀਂ ਨਹੀਂ ਜਾਣਦੇ ਹੋ ਕਿ ਤੁਹਾਡੇ ਸਾਰੇ ਬੁਰੇ ਸ਼ਬਦ ਅਤੇ ਵਾਕ ਪਹਿਲਾਂ ਤੋਂ ਹੀ ਮੇਰੇ ਕੰਨਾਂ ਤੱਕ ਪਹੁੰਚ ਚੁੱਕੇ ਹਨ? ਕੀ ਤੁਸੀਂ ਨਹੀਂ ਜਾਣਦੇ ਹੋ ਕਿ ਤੁਹਾਡੇ ਕੁਧਰਮ ਨੇ ਪਹਿਲਾਂ ਤੋਂ ਹੀ ਮੇਰੇ ਧਾਰਮਿਕਤਾ ਦੇ ਪਵਿੱਤਰ ਜਾਮੇ ਨੂੰ ਦਾਗ਼ਦਾਰ ਕਰ ਦਿੱਤਾ ਹੈ? ਕੀ ਤੁਸੀਂ ਨਹੀਂ ਜਾਣਦੇ ਹੋ ਕਿ ਤੁਹਾਡੀ ਅਵੱਗਿਆ ਨੇ ਪਹਿਲਾਂ ਤੋਂ ਹੀ ਮੇਰੇ ਤੀਬਰ ਕ੍ਰੋਧ ਨੂੰ ਭੜਕਾ ਦਿੱਤਾ ਹੈ? ਕੀ ਤੁਸੀਂ ਨਹੀਂ ਜਾਣਦੇ ਹੋ ਕਿ ਤੁਸੀਂ ਕਾਫੀ ਦੇਰ ਪਹਿਲਾਂ ਤੋਂ ਹੀ ਮੈਨੂੰ ਕ੍ਰੋਧਿਤ ਕਰ ਦਿੱਤਾ ਹੈ, ਅਤੇ ਕਾਫ਼ੀ ਦੇਰ ਤੋਂ ਮੇਰੇ ਸਬਰ ਨੂੰ ਅਜ਼ਮਾਇਆ ਹੈ? ਕੀ ਤੁਸੀਂ ਨਹੀਂ ਜਾਣਦੇ ਹੋ ਕਿ ਪਹਿਲਾਂ ਤੋਂ ਹੀ ਤੁਸੀਂ ਮੇਰੀ ਦੇਹ ਨੂੰ ਬਰਬਾਦ ਕਰਕੇ ਇਸਦੇ ਚੀਥੜੇ ਕਰ ਦਿੱਤੇ ਹਨ। ਮੈਂ ਹੁਣ ਤੱਕ ਬਰਦਾਸ਼ਤ ਕੀਤਾ ਹੈ, ਇੱਥੋਂ ਤੱਕ ਕਿ ਮੈਂ ਆਪਣਾ ਕ੍ਰੋਧ ਹੋਰ ਨਹੀਂ ਵਹਾਉਂਦਾ, ਅਤੇ ਤੁਹਾਡੇ ਪ੍ਰਤੀ ਹੋਰ ਸਹਿਣਸ਼ੀਲਤਾ ਨਹੀਂ ਰੱਖਦਾ। ਕੀ ਤੁਸੀਂ ਨਹੀਂ ਜਾਣਦੇ ਹੋ ਕਿ ਤੁਹਾਡੇ ਬੁਰੇ ਕੰਮ ਪਹਿਲਾਂ ਹੀ ਮੇਰੀਆਂ ਅੱਖਾਂ ਅੱਗੇ ਆ ਚੁੱਕੇ ਹਨ ਅਤੇ ਮੇਰੀਆਂ ਚੀਕਾਂ ਪਹਿਲਾਂ ਹੀ ਮੇਰੇ ਪਿਤਾ ਦੇ ਕੰਨਾਂ ਤੱਕ ਪਹੁੰਚ ਚੁੱਕੀਆਂ ਹਨ? ਉਹ ਤੁਹਾਨੂੰ ਮੇਰੇ ਨਾਲ ਇਸ ਤਰ੍ਹਾਂ ਦਾ ਸਲੂਕ ਕਰਨ ਦੀ ਇਜਾਜ਼ਤ ਕਿਵੇਂ ਦੇ ਸਕਦਾ ਹੈ? ਜੋ ਵੀ ਕੰਮ ਮੈਂ ਕਰਦਾ ਹਾਂ, ਕੀ ਉਹ ਤੁਹਾਡੀ ਖ਼ਾਤਰ ਨਹੀਂ ਹੈ? ਫਿਰ ਤੁਹਾਡੇ ਵਿੱਚੋਂ ਉਹ ਕਿਹੜਾ ਹੈ ਜੋ ਮੇਰੇ, ਯਹੋਵਾਹ, ਦੇ ਕੰਮ ਨਾਲ ਪਿਆਰ ਜਤਾਉਂਦਾ ਹੈ? ਕੀ ਮੈਂ ਆਪਣੀ ਕਮਜ਼ੋਰੀ ਅਤੇ ਆਪਣੇ ਦੁੱਖਾਂ ਦੇ ਸੰਤਾਪ ਦੇ ਕਰਕੇ, ਆਪਣੇ ਪਿਤਾ ਦੀ ਇੱਛਾ ਪ੍ਰਤੀ ਬੇਵਫ਼ਾ ਹੋ ਸਕਦਾ ਹਾਂ? ਕੀ ਤੁਸੀਂ ਮੇਰੇ ਦਿਲ ਨੂੰ ਨਹੀਂ ਸਮਝ ਸਕਦੇ? ਮੈਂ ਤੁਹਾਡੇ ਨਾਲ ਉਵੇਂ ਗੱਲ ਕਰ ਰਿਹਾ ਹਾਂ ਜਿਵੇਂ ਯਹੋਵਾਹ ਨੇ ਕੀਤੀ ਸੀ; ਕੀ ਮੈਂ ਤੁਹਾਡੀ ਖ਼ਾਤਰ ਬਹੁਤ ਕੁਝ ਨਿਛਾਵਰ ਨਹੀਂ ਕੀਤਾ ਹੈ? ਹਾਲਾਂਕਿ ਮੈਂ ਆਪਣੇ ਪਿਤਾ ਦੇ ਕੰਮ ਦੀ ਖ਼ਾਤਰ ਇਨ੍ਹਾਂ ਸਾਰੇ ਦੁੱਖਾਂ ਨੂੰ ਝੱਲਣ ਲਈ ਤਿਆਰ ਹਾਂ, ਤੁਸੀਂ ਮੇਰੀ ਉਸ ਤਾੜਨਾ ਤੋਂ ਕਿਵੇਂ ਅਜ਼ਾਦ ਹੋ ਸਕਦੇ ਹੋ ਜੋ ਮੈਂ ਤੁਹਾਡੇ ਉੱਤੇ, ਮੇਰੇ ਦੁੱਖਾਂ ਦੇ ਸਿੱਟੇ ਵਜੋਂ ਲਿਆਉਂਦਾ ਹਾਂ? ਕੀ ਤੁਸੀਂ ਮੇਰੀਆ ਕਾਫ਼ੀ ਚੀਜ਼ਾਂ ਦਾ ਅਨੰਦ ਨਹੀਂ ਮਾਣਿਆ ਹੈ? ਅੱਜ ਮੇਰੇ ਪਿਤਾ ਨੇ ਮੈਨੂੰ ਤੁਹਾਨੂੰ ਪ੍ਰਦਾਨ ਕੀਤਾ ਹੈ; ਕੀ ਤੁਸੀਂ ਨਹੀਂ ਜਾਣਦੇ ਕਿ ਤੁਸੀਂ ਮੇਰੇ ਬੇਅੰਤ ਵਚਨਾਂ ਨਾਲੋਂ ਬਹੁਤ ਜ਼ਿਆਦਾ ਚੀਜ਼ਾਂ ਦਾ ਅਨੰਦ ਮਾਣਦੇ ਹੋ? ਕੀ ਤੁਸੀਂ ਨਹੀਂ ਜਾਣਦੇ ਕਿ ਤੁਹਾਨੂੰ ਆਪਣੀ ਜ਼ਿੰਦਗੀ ਅਤੇ ਚੀਜ਼ਾਂ ਜਿਨ੍ਹਾਂ ਦਾ ਤੁਸੀਂ ਅਨੰਦ ਮਾਣਦੇ ਹੋ ਉਹ ਮੇਰੀ ਜ਼ਿੰਦਗੀ ਦੇ ਬਦਲੇ ਵਿੱਚ ਮਿਲੀਆਂ ਹਨ? ਕੀ ਤੁਸੀਂ ਨਹੀਂ ਜਾਣਦੇ ਕਿ ਮੇਰੇ ਪਿਤਾ ਨੇ ਮੇਰੀ ਜ਼ਿੰਦਗੀ ਨੂੰ ਸ਼ਤਾਨ ਨਾਲ ਲੜਾਈ ਕਰਨ ਲਈ ਵਰਤਿਆ ਹੈ, ਅਤੇ ਇਹ ਕਿ ਉਸ ਨੇ ਤੁਹਾਨੂੰ ਮੇਰੀ ਜ਼ਿੰਦਗੀ ਪ੍ਰਦਾਨ ਕੀਤੀ ਹੈ, ਜਿਸ ਨਾਲ ਤੁਹਾਨੂੰ ਸੌ ਗੁਣਾ ਪ੍ਰਾਪਤ ਹੋਇਆ ਹੈ, ਅਤੇ ਇੰਨੇ ਸਾਰੇ ਪ੍ਰਲੋਭਨਾਂ ਤੋਂ ਦੂਰ ਰਹਿਣ ਦੀ ਆਗਿਆ ਮਿਲੀ ਹੈ? ਕੀ ਤੁਸੀਂ ਨਹੀਂ ਜਾਣਦੇ ਕਿ ਮੇਰੇ ਕੰਮ ਦੇ ਜ਼ਰੀਏ ਤੁਹਾਨੂੰ ਇੰਨੇ ਪ੍ਰਲੋਭਨਾਂ ਤੋਂ, ਅਤੇ ਬਹੁਤ ਸਾਰੀਆਂ ਕ੍ਰੋਧੀ ਤਾੜਨਾਵਾਂ ਤੋਂ ਛੁਟਕਾਰਾ ਮਿਲਿਆ ਹੈ? ਕੀ ਤੁਸੀਂ ਨਹੀਂ ਜਾਣਦੇ ਕਿ ਸਿਰਫ਼ ਮੇਰੀ ਵਜ੍ਹਾ ਤੋਂ ਮੇਰੇ ਪਿਤਾ ਨੇ ਤੁਹਾਨੂੰ ਹੁਣ ਤੱਕ ਮੌਜਾਂ ਲੈਣ ਦਿੱਤੀਆਂ ਹਨ? ਅੱਜ ਤੁਸੀਂ ਆਪਣੇ ਦਿਲਾਂ ਵਿੱਚ ਉੱਗੇ ਅੱਟਣਾਂ ਵਾਂਗ ਇੰਨੇ ਕਰੜੇ ਅਤੇ ਅੜੀਅਲ ਕਿਵੇਂ ਹੋ ਸਕਦੇ ਹੋ? ਇਹ ਕਿਵੇਂ ਹੋ ਸਕਦਾ ਹੈ ਕਿ ਅੱਜ ਜੋ ਬੁਰਾਈ ਤੁਸੀਂ ਕੀਤੀ ਹੈ ਉਹ ਕ੍ਰੋਧ ਦੇ ਦਿਹਾੜੇ, ਜੋ ਮੇਰੀ ਧਰਤੀ ਤੋਂ ਰਵਾਨਗੀ ਤੋਂ ਬਾਅਦ ਆਵੇਗਾ, ਤੋਂ ਬਚ ਸਕੇਗੀ? ਮੈਂ ਅਜਿਹੇ ਇੰਨੇ ਕਰੜੇ ਅਤੇ ਅੜੀਅਲ ਲੋਕਾਂ ਨੂੰ ਯਹੋਵਾਹ ਦੇ ਕ੍ਰੋਧ ਤੋਂ ਕਿਵੇਂ ਬਚਣ ਦੇ ਸਕਦਾ ਹਾਂ?

ਅਤੀਤ ਵੱਲ ਝਾਤੀ ਮਾਰੋ: ਕਦੋਂ ਤੁਹਾਡੇ ਵੱਲ ਮੇਰੀ ਨਜ਼ਰ ਕ੍ਰੋਧੀ ਅਤੇ ਅਵਾਜ਼ ਸਖ਼ਤ ਹੁੰਦੀ ਰਹੀ ਹੈ? ਮੈਂ ਤੁਹਾਡੇ ਨਾਲ ਕਦੋਂ ਵਿਤਕਰਾ ਕੀਤਾ ਹੈ? ਮੈਂ ਕਦੋਂ ਤੁਹਾਨੂੰ ਬਗੈਰ ਮਤਲਬ ਤੋਂ ਝਿੜਕਿਆ ਹੈ? ਕੀ ਤੁਹਾਡੀ ਖ਼ਾਤਰ ਮੈਂ ਆਪਣੇ ਪਿਤਾ ਨੂੰ ਤੁਹਾਨੂੰ ਪ੍ਰਲੋਭਨਾਂ ਤੋਂ ਦੂਰ ਰੱਖਣ ਲਈ ਨਹੀਂ ਆਖਿਆ? ਤੁਸੀਂ ਮੇਰੇ ਨਾਲ ਇਸ ਤਰ੍ਹਾਂ ਦਾ ਸਲੂਕ ਕਿਉਂ ਕਰਦੇ ਹੋ? ਕੀ ਮੈਂ ਕਦੇ ਆਪਣੇ ਇਖਤਿਆਰ ਨੂੰ ਤੁਹਾਡੇ ਸਰੀਰ ਨੂੰ ਮਾਰ ਸੁਟਣ ਲਈ ਵਰਤਿਆ ਹੈ? ਤੁਸੀਂ ਮੈਨੂੰ ਇਸ ਤਰ੍ਹਾਂ ਦਾ ਬਦਲਾ ਕਿਉਂ ਦਿੰਦੇ ਹੋ? ਮੇਰੇ ਪ੍ਰਤੀ ਠੰਡੇ ਅਤੇ ਗਰਮ ਵਿਹਾਰ ਤੋਂ ਬਾਅਦ, ਤੁਸੀਂ ਨਾ ਗਰਮ ਹੋ, ਨਾ ਠੰਡੇ ਹੋ, ਅਤੇ ਫਿਰ ਵੀ ਤੁਸੀਂ ਮੈਨੂੰ ਠੱਗਣ ਦੀ ਕੋਸ਼ਿਸ਼ ਕਰਦੇ ਹੋ ਅਤੇ ਮੇਰੇ ਤੋਂ ਚੀਜ਼ਾਂ ਲੁਕਾਉਂਦੇ ਹੋ, ਅਤੇ ਤੁਹਾਡੇ ਮੂੰਹ ਬੇਧਰਮੀ ਦੀ ਥੁੱਕ ਨਾਲ ਭਰੇ ਹੋਏ ਹਨ। ਕੀ ਤੁਹਾਨੂੰ ਲੱਗਦਾ ਹੈ ਕਿ ਤੁਹਾਡੀਆਂ ਜ਼ੁਬਾਨਾਂ ਮੇਰੀ ਆਤਮਾ ਨੂੰ ਧੋਖਾ ਦੇ ਸਕਦੀਆਂ ਹਨ? ਕੀ ਤੁਹਾਨੂੰ ਲੱਗਦਾ ਹੈ ਕਿ ਤੁਹਾਡੀਆਂ ਜ਼ੁਬਾਨਾਂ ਮੇਰੇ ਕ੍ਰੋਧ ਤੋਂ ਬਚ ਸਕਦੀਆਂ ਹਨ? ਕੀ ਤੁਹਾਨੂੰ ਲੱਗਦਾ ਹੈ ਕਿ ਤੁਹਾਡੀਆਂ ਜ਼ੁਬਾਨਾਂ ਜਿਵੇਂ ਚਾਹੁਣ, ਮੇਰੇ, ਯਹੋਵਾਹ ਦੇ, ਕੰਮਾਂ ਦਾ ਨਿਆਂ ਕਰ ਸਕਦੀਆਂ ਹਨ? ਕੀ ਮੈਂ ਉਹ ਪਰਮੇਸ਼ੁਰ ਹਾਂ ਜਿਸ ਉੱਤੇ ਮਨੁੱਖ ਆਪਣਾ ਨਿਰਣਾ ਦੇ ਸਕਦਾ ਹੈ? ਕੀ ਮੈਂ ਨਿੱਕੇ ਜਿਹੇ ਕੀੜੇ ਨੂੰ ਇਸ ਤਰ੍ਹਾਂ ਆਪਣੇ ਖ਼ਿਲਾਫ਼ ਕੁਫ਼ਰ ਤੋਲਣ ਦੇਵਾਂਗਾ? ਮੈਂ ਅਜਿਹੇ ਅਵੱਗਿਆ ਦੇ ਪੁੱਤਰਾਂ ਨੂੰ ਮੇਰੀਆਂ ਅਨੰਤ ਕਾਲ ਤੱਕ ਦੀਆਂ ਅਸੀਸਾਂ ਵਿੱਚ ਕਿਵੇਂ ਰੱਖ ਸਕਦਾ ਹਾਂ? ਤੁਹਾਡੇ ਵਚਨ ਅਤੇ ਕੰਮ ਬਹੁਤ ਸਮਾਂ ਪਹਿਲਾਂ ਤੋਂ ਹੀ ਤੁਹਾਨੂੰ ਨਿੰਦਦਿਆਂ ਜ਼ਾਹਰ ਹੋ ਚੁੱਕੇ ਹਨ। ਜਦੋਂ ਮੈਂ ਅਕਾਸ਼ਾਂ ਨੂੰ ਫੈਲਾਇਆ ਅਤੇ ਸਾਰੀਆਂ ਚੀਜ਼ਾਂ ਦੀ ਸਿਰਜਣਾ ਕੀਤੀ, ਮੈਂ ਕਿਸੇ ਵੀ ਜੀਵ ਨੂੰ ਆਪਣੀ ਮਨਮਰਜ਼ੀ ਨਾਲ ਇਸ ਦਾ ਹਿੱਸਾ ਨਹੀਂ ਬਣਨ ਦਿੱਤਾ, ਨਾ ਹੀ ਮੈਂ ਕਿਸੇ ਵੀ ਚੀਜ਼ ਨੂੰ ਆਪਣੀ ਮਨਮਰਜ਼ੀ ਨਾਲ ਮੇਰੇ ਕੰਮ ਅਤੇ ਮੇਰੇ ਪ੍ਰਬੰਧਨ ਵਿੱਚ ਵਿਘਨ ਪਾਉਣ ਦਿੱਤਾ। ਮੈਂ ਕਿਸੇ ਵੀ ਮਨੁੱਖ ਜਾਂ ਵਸਤ ਨੂੰ ਬਰਦਾਸ਼ਤ ਨਹੀਂ ਕੀਤਾ; ਮੈਂ ਉਨ੍ਹਾਂ ਨੂੰ ਕਿਵੇਂ ਬਖਸ਼ ਸਕਦਾ ਹਾਂ ਜੋ ਮੇਰੇ ਪ੍ਰਤੀ ਬੇਰਹਿਮ ਅਤੇ ਅਣਮਨੁੱਖੀ ਹਨ? ਮੈਂ ਉਨ੍ਹਾਂ ਨੂੰ ਕਿਵੇਂ ਮਾਫ਼ ਕਰ ਸਕਦਾ ਹਾਂ ਜੋ ਮੇਰੇ ਵਚਨਾਂ ਦਾ ਵਿਦਰੋਹ ਕਰਦੇ ਹਨ? ਮੈਂ ਉਨ੍ਹਾਂ ਨੂੰ ਕਿਵੇਂ ਛੱਡ ਸਕਦਾ ਹਾਂ ਜੋ ਮੇਰੀ ਅਵੱਗਿਆ ਕਰਦੇ ਹਨ? ਕੀ ਮਨੁੱਖ ਦੀ ਕਿਸਮਤ ਮੇਰੇ, ਸਰਬਸ਼ਕਤੀਮਾਨ ਦੇ, ਹੱਥਾਂ ਵਿੱਚ ਨਹੀਂ ਹੈ? ਮੈਂ ਤੇਰੇ ਕੁਧਰਮ ਅਤੇ ਅਵੱਗਿਆ ਨੂੰ ਪਵਿੱਤਰ ਕਿਵੇਂ ਮੰਨ ਸਕਦਾ ਹਾਂ? ਤੇਰੇ ਪਾਪ ਮੇਰੀ ਪਵਿੱਤਰਤਾ ਨੂੰ ਕਿਵੇਂ ਦਾਗ਼ਦਾਰ ਕਰ ਸਕਦੇ ਹਨ? ਮੈਂ ਬੇਧਰਮੀ ਦੀ ਅਪਵਿੱਤਰਤਾ ਨਾਲ ਦਾਗ਼ਦਾਰ ਨਹੀਂ ਹੁੰਦਾ, ਨਾ ਹੀ ਮੈਂ ਬੇਧਰਮੀ ਦੀ ਭੇਟਾ ਦਾ ਅਨੰਦ ਮਾਣਦਾ ਹਾਂ। ਜੇ ਤੂੰ ਮੇਰੇ, ਯਹੋਵਾਹ, ਦੇ ਪ੍ਰਤੀ ਵਫ਼ਾਦਾਰ ਹੈਂ ਤਾਂ ਕੀ ਆਪਣੇ ਆਪ ਨੂੰ ਮੇਰੀ ਜਗਵੇਦੀ ਉੱਤੇ ਕੁਰਬਾਨ ਕਰ ਸਕਦਾ ਹੈਂ? ਕੀ ਤੂੰ ਆਪਣੀ ਜ਼ਹਿਰੀਲੀ ਜ਼ੁਬਾਨ ਨੂੰ ਮੇਰੇ ਪਵਿੱਤਰ ਨਾਮ ਦੇ ਖ਼ਿਲਾਫ਼ ਕੁਫ਼ਰ ਤੋਲਣ ਲਈ ਵਰਤ ਸਕਦਾ ਹੈਂ? ਕੀ ਤੂੰ ਇਸ ਤਰ੍ਹਾਂ ਮੇਰੇ ਵਚਨਾਂ ਦੇ ਖ਼ਿਲਾਫ਼ ਵਿਦਰੋਹ ਕਰ ਸਕਦਾ ਹੈਂ? ਕੀ ਤੂੰ ਮੇਰੀ ਮਹਿਮਾ ਅਤੇ ਪਵਿੱਤਰ ਨਾਮ ਨੂੰ ਸ਼ਤਾਨ, ਬੁਰਾਈ, ਦੀ ਸੇਵਾ ਦੇ ਸਾਧਨ ਵਜੋਂ ਵਰਤ ਸਕਦਾ ਹੈਂ? ਮੇਰੀ ਜ਼ਿੰਦਗੀ ਪਵਿੱਤਰ ਲੋਕਾਂ ਦੇ ਅਨੰਦ ਲਈ ਪ੍ਰਦਾਨ ਕੀਤੀ ਗਈ ਹੈ। ਮੈਂ ਤੈਨੂੰ ਮੇਰੀ ਜ਼ਿੰਦਗੀ ਨਾਲ ਆਪਣੀ ਮਨਮਰਜ਼ੀ ਨਾਲ ਖੇਡਣ ਦੀ ਇਜਾਜ਼ਤ ਕਿਵੇਂ ਦੇ ਸਕਦਾ ਹਾਂ, ਅਤੇ ਇਸ ਨੂੰ ਤੁਹਾਡੇ ਵਿਚਕਾਰ ਟਕਰਾਅ ਦੇ ਸਾਧਨ ਦੇ ਤੌਰ ਤੇ ਕਿਵੇਂ ਵਰਤਣ ਦੀ ਇਜਾਜ਼ਤ ਦੇ ਸਕਦਾ ਹਾਂ? ਤੁਸੀਂ ਇੰਨੇ ਪੱਥਰ-ਦਿਲ ਕਿਵੇਂ ਹੋ ਸਕਦੇ ਹੋ, ਅਤੇ ਮੇਰੇ ਪ੍ਰਤੀ ਆਪਣੇ ਵਿਹਾਰ ਵਿੱਚ ਭਲਾਈ ਤੋਂ ਇੰਨੇ ਸੱਖਣੇ ਕਿਵੇਂ ਹੋ ਸਕਦੇ ਹੋ? ਕੀ ਤੁਸੀਂ ਜਾਣਦੇ ਹੋ ਕਿ ਮੈਂ ਪਹਿਲਾਂ ਤੋਂ ਹੀ ਜ਼ਿੰਦਗੀ ਦੇ ਇਨ੍ਹਾਂ ਵਚਨਾਂ ਵਿੱਚ ਤੁਹਾਡੇ ਬੁਰੇ ਕੰਮਾਂ ਨੂੰ ਲਿੱਖ ਦਿੱਤਾ ਹੈ? ਤੁਸੀਂ ਕ੍ਰੋਧ ਦੇ ਦਿਹਾੜੇ, ਜਦੋਂ ਮੈਂ ਮਿਸਰ ਨੂੰ ਤਾੜਿਆ ਸੀ, ਤੋਂ ਕਿਵੇਂ ਬਚ ਸਕਦੇ ਸੀ? ਮੈਂ ਤੁਹਾਨੂੰ ਇਸ ਤਰ੍ਹਾਂ, ਵਾਰ-ਵਾਰ ਮੇਰਾ ਵਿਰੋਧ ਅਤੇ ਹੁਕਮ ਅਦੂਲੀ ਦੀ ਇਜਾਜ਼ਤ ਕਿਵੇਂ ਦੇ ਸਕਦਾ ਹਾਂ? ਮੈਂ ਤੁਹਾਨੂੰ ਸਪੱਸ਼ਟ ਤੌਰ ਤੇ ਦੱਸਦਾ ਹਾਂ ਕਿ ਜਦੋਂ ਉਹ ਦਿਹਾੜਾ ਆਵੇਗਾ, ਤੁਹਾਡੀ ਤਾੜਨਾ ਮਿਸਰ ਦੇ ਮੁਕਾਬਲੇ ਜ਼ਿਆਦਾ ਅਸਹਿ ਹੋਵੇਗੀ! ਤੁਸੀਂ ਮੇਰੇ ਕ੍ਰੋਧ ਦੇ ਦਿਹਾੜੇ ਤੋਂ ਕਿਵੇਂ ਬਚ ਸਕਦੇ ਹੋ? ਮੈਂ ਤੁਹਾਨੂੰ ਸੱਚ ਦੱਸਦਾ ਹਾਂ: ਮੇਰੀ ਸਹਿਣਸ਼ੀਲਤਾ ਤੁਹਾਡੇ ਬੁਰੇ ਕੰਮਾਂ ਲਈ ਤਿਆਰ ਕੀਤੀ ਗਈ ਸੀ, ਅਤੇ ਉਸ ਦਿਹਾੜੇ ਤੁਹਾਡੀ ਤਾੜਨਾ ਲਈ ਮੌਜੂਦ ਰਹਿੰਦੀ ਹੈ। ਕੀ ਤੁਸੀਂ ਉਹ ਲੋਕ ਨਹੀਂ ਹੋ ਜੋ ਮੇਰੀ ਸਹਿਣਸ਼ੀਲਤਾ ਦੇ ਅੰਤ ਤੱਕ ਪਹੁੰਚਣ ਤੋਂ ਬਾਅਦ ਕ੍ਰੋਧੀ ਨਿਆਂ ਝੱਲਣਗੇ? ਕੀ ਸਭ ਕੁਝ ਮੇਰੇ, ਸਰਬਸ਼ਕਤੀਮਾਨ ਦੇ, ਹੱਥਾਂ ਵਿੱਚ ਨਹੀਂ ਹੈ? ਮੈਂ ਤੁਹਾਨੂੰ ਅਕਾਸ਼ਾਂ ਦੇ ਹੇਠਾਂ ਕਿਵੇਂ ਇਸ ਤਰ੍ਹਾਂ ਅਵੱਗਿਆ ਦੀ ਇਜ਼ਾਜਤ ਦੇ ਸਕਦਾ ਹਾਂ? ਤੁਹਾਡੀਆਂ ਜ਼ਿੰਦਗੀਆਂ ਬਹੁਤ ਔਖੀਆਂ ਹੋਣਗੀਆਂ ਕਿਉਂਕਿ ਤੁਸੀਂ ਮਸੀਹ, ਜਿਸ ਦੇ ਆਉਣ ਬਾਰੇ ਕਿਹਾ ਗਿਆ ਸੀ, ਨੂੰ ਮਿਲ ਚੁੱਕੇ ਹੋ, ਭਾਵੇਂ ਉਹ ਕਦੇ ਵੀ ਨਹੀਂ ਆਇਆ। ਕੀ ਤੁਸੀਂ ਉਸਦੇ ਦੁਸ਼ਮਣ ਨਹੀਂ ਹੋ? ਯਿਸੂ ਨੇ ਤੁਹਾਡੇ ਨਾਲ ਦੋਸਤੀ ਕੀਤੀ, ਫਿਰ ਵੀ ਤੁਸੀਂ ਮਸੀਹ ਦੇ ਦੁਸ਼ਮਣ ਹੋ। ਕੀ ਤੁਸੀਂ ਨਹੀਂ ਜਾਣਦੇ ਕਿ, ਹਾਲਾਂਕਿ ਤੁਸੀਂ ਯਿਸੂ ਦੇ ਦੋਸਤ ਹੋ, ਤੁਹਾਡੇ ਬੁਰੇ ਕੰਮਾਂ ਨੇ ਉਨ੍ਹਾਂ ਦੇ ਭਾਂਡੇ ਭਰ ਦਿੱਤੇ ਹਨ ਜੋ ਘ੍ਰਿਣਾਯੋਗ ਹਨ? ਹਾਲਾਂਕਿ ਤੁਸੀਂ ਯਹੋਵਾਹ ਦੇ ਇੰਨੇ ਨਜ਼ਦੀਕ ਹੋ, ਕੀ ਤੁਸੀਂ ਨਹੀਂ ਜਾਣਦੇ ਕਿ ਤੁਹਾਡੇ ਬੁਰੇ ਸ਼ਬਦ ਯਹੋਵਾਹ ਦੇ ਕੰਨਾਂ ਤੱਕ ਪਹੁੰਚੇ ਹਨ ਅਤੇ ਉਨ੍ਹਾਂ ਨੇ ਉਸਦਾ ਕ੍ਰੋਧ ਭੜਕਾ ਦਿੱਤਾ ਹੈ? ਉਹ ਤੇਰੇ ਨਜ਼ਦੀਕ ਕਿਵੇਂ ਹੋ ਸਕਦਾ ਹੈ, ਅਤੇ ਉਹ ਕਿਉਂ ਨਾ ਤੇਰੇ ਉਨ੍ਹਾਂ ਭਾਂਡਿਆਂ ਨੂੰ ਅੱਗ ਲਗਾ ਦੇਵੇ ਜਿਹੜੇ ਤੂੰ ਬੁਰੇ ਕੰਮਾਂ ਨਾਲ ਭਰੇ ਹਨ? ਉਹ ਤੇਰਾ ਦੁਸ਼ਮਣ ਕਿਉਂ ਨਹੀਂ ਹੋ ਸਕਦਾ?


ਮੁਕਤੀਦਾਤਾ ਪਹਿਲਾਂ ਹੀ “ਚਿੱਟੇ ਬੱਦਲ” ਉੱਤੇ ਸਵਾਰ ਹੋ ਕੇ ਵਾਪਸ ਆ ਚੁੱਕਿਆ ਹੈ

ਕਈ ਹਜ਼ਾਰਾਂ ਸਾਲਾਂ ਤੋਂ, ਮਨੁੱਖ ਇਸ ਗੱਲ ਦੀ ਤਾਂਘ ਕਰਦਾ ਆਇਆ ਹੈ ਕਿ ਉਹ ਮੁਕਤੀਦਾਤੇ ਦੀ ਆਮਦ ਦਾ ਗਵਾਹ ਬਣ ਸਕੇ। ਮਨੁੱਖ ਮੁਕਤੀਦਾਤੇ ਯਿਸੂ ਨੂੰ ਪ੍ਰਤੱਖ ਚਿੱਟੇ ਬੱਦਲ ਉੱਤੇ ਸਵਾਰ ਹੋ ਕੇ ਉਨ੍ਹਾਂ ਲੋਕਾਂ ਦੇ ਵਿਚਕਾਰ ਉੱਤਰਦਿਆਂ ਵੇਖਣ ਦੀ ਤਾਂਘ ਵਿੱਚ ਰਿਹਾ ਹੈ ਜਿਹੜੇ ਹਜ਼ਾਰਾਂ ਸਾਲਾਂ ਤੋਂ ਉਸ ਦੇ ਲਈ ਲਾਲਸਾ ਅਤੇ ਤਾਂਘ ਲਾਈ ਬੈਠੇ ਹਨ। ਮਨੁੱਖ ਨੂੰ ਮੁਕਤੀਦਾਤੇ ਦੇ ਵਾਪਸ ਆਉਣ ਦੀ ਅਤੇ ਉਸ ਦੇ ਨਾਲ ਫਿਰ ਮਿਲਣ ਦੀ ਵੀ ਤਾਂਘ ਰਹੀ ਹੈ; ਅਰਥਾਤ, ਉਹ ਉਸ ਮੁਕਤੀਦਾਤੇ ਯਿਸੂ ਦੀ ਤਾਂਘ ਵਿੱਚ ਹੈ ਜਿਸ ਨੂੰ ਲੋਕਾਂ ਤੋਂ ਜੁਦਾ ਹੋਏ ਨੂੰ ਹਜ਼ਾਰਾਂ ਸਾਲ ਹੋ ਚੁੱਕੇ ਹਨ, ਕਿ ਉਹ ਵਾਪਸ ਮੁੜੇ ਅਤੇ ਛੁਟਕਾਰੇ ਦੇ ਉਸੇ ਕੰਮ ਨੂੰ ਦੁਬਾਰਾ ਪੂਰਾ ਕਰੇ ਜਿਹੜਾ ਉਸ ਨੇ ਯਹੂਦੀਆਂ ਦੇ ਵਿਚਕਾਰ ਕੀਤਾ ਸੀ, ਉਹ ਮਨੁੱਖ ਦੇ ਪ੍ਰਤੀ ਤਰਸ ਅਤੇ ਪ੍ਰੇਮ ਵਿਖਾਵੇ, ਅਤੇ ਮਨੁੱਖ ਦੇ ਪਾਪਾਂ ਨੂੰ ਮਾਫ਼ ਕਰੇ ਅਤੇ ਮਨੁੱਖ ਦੇ ਪਾਪਾਂ ਨੂੰ ਚੁੱਕ ਲਵੇ, ਬਲਕਿ ਮਨੁੱਖ ਦੇ ਸਭ ਅਪਰਾਧਾਂ ਨੂੰ ਵੀ ਚੁੱਕ ਲਵੇ ਅਤੇ ਮਨੁੱਖ ਨੂੰ ਪਾਪ ਤੋਂ ਛੁਡਾਵੇ। ਮਨੁੱਖ ਦੇ ਮਨ ਵਿੱਚ ਜਿਹੜੀ ਤਾਂਘ ਹੈ ਉਹ ਇਹ ਹੈ ਕਿ ਉਹ ਪਹਿਲਾਂ ਵਾਲਾ ਮੁਕਤੀਦਾਤਾ ਯਿਸੂ ਹੀ ਹੋਵੇ—ਉਹ ਮੁਕਤੀਦਾਤਾ ਜਿਹੜਾ ਪਿਆਰਾ, ਦਿਆਲੂ ਅਤੇ ਸਤਿਕਾਰਯੋਗ ਹੈ, ਜਿਹੜਾ ਮਨੁੱਖ ਉੱਤੇ ਕਦੇ ਕ੍ਰੋਧਵਾਨ ਨਹੀਂ ਹੁੰਦਾ, ਅਤੇ ਜਿਹੜਾ ਮਨੁੱਖ ਨੂੰ ਕਦੇ ਉਲਾਹਮਾ ਨਹੀਂ ਦਿੰਦਾ, ਸਗੋਂ ਮਨੁੱਖ ਨੂੰ ਮਾਫ਼ ਕਰਦਾ ਹੈ ਅਤੇ ਮਨੁੱਖ ਦੇ ਸਭ ਪਾਪਾਂ ਨੂੰ ਆਪਣੇ ਉੱਤੇ ਲੈ ਲੈਂਦਾ ਹੈ, ਅਤੇ ਜਿਹੜਾ ਪਹਿਲਾਂ ਵਾਂਗ ਹੀ, ਮਨੁੱਖ ਦੇ ਲਈ ਸਲੀਬ ਉੱਤੇ ਜਾਨ ਵੀ ਦੇਵੇ। ਜਦੋਂ ਦਾ ਯਿਸੂ ਗਿਆ, ਉਹ ਚੇਲੇ ਜਿਹੜੇ ਉਸ ਦੇ ਪਿੱਛੇ ਚੱਲਦੇ ਸਨ, ਅਤੇ ਨਾਲ ਹੀ ਉਹ ਸਭ ਸੰਤ ਜਿਹੜੇ ਉਸ ਦੇ ਨਾਮ ਵਿੱਚ ਬਚਾਏ ਗਏ ਸਨ, ਬੜੀ ਵਿਆਕੁਲਤਾ ਨਾਲ ਉਸ ਦੇ ਆਉਣ ਦੀ ਲਾਲਸਾ ਅਤੇ ਉਡੀਕ ਕਰਦੇ ਆ ਰਹੇ ਹਨ। ਉਹ ਸਭ ਜਿਹੜੇ ਕਿਰਪਾ ਦੇ ਯੁਗ ਦੇ ਦੌਰਾਨ ਯਿਸੂ ਮਸੀਹ ਦੀ ਕਿਰਪਾ ਦੇ ਦੁਆਰਾ ਬਚਾਏ ਗਏ ਸਨ, ਅੰਤ ਸਮੇਂ ਦੇ ਉਸ ਵੱਡੇ ਅਨੰਦ ਵਾਲੇ ਦਿਨ ਦੀ ਤਾਂਘ ਵਿੱਚ ਹਨ ਜਦੋਂ ਮੁਕਤੀਦਾਤਾ ਯਿਸੂ ਸਭਨਾਂ ਲੋਕਾਂ ਦੇ ਸਾਹਮਣੇ ਪਰਗਟ ਹੋਣ ਲਈ ਚਿੱਟੇ ਬੱਦਲ ਉੱਤੇ ਸਵਾਰ ਹੋ ਕੇ ਉੱਤਰੇਗਾ। ਨਿਸ਼ਚਿਤ ਤੌਰ ’ਤੇ ਇਹ ਉਨ੍ਹਾਂ ਸਭਨਾਂ ਦੀ ਵੀ ਸਾਂਝੀ ਇੱਛਾ ਹੈ ਜਿਹੜੇ ਅੱਜ ਮੁਕਤੀਦਾਤਾ ਯਿਸੂ ਦੇ ਨਾਮ ਨੂੰ ਸਵੀਕਾਰ ਕਰਦੇ ਹਨ। ਜਗਤ ਦਾ ਹਰੇਕ ਉਹ ਮਨੁੱਖ ਜਿਹੜਾ ਮੁਕਤੀਦਾਤਾ ਯਿਸੂ ਦੀ ਮੁਕਤੀ ਬਾਰੇ ਜਾਣਦਾ ਹੈ, ਬੜੀ ਬੇਸਬਰੀ ਨਾਲ ਯਿਸੂ ਮਸੀਹ ਦੀ ਤਾਂਘ ਕਰ ਰਿਹਾ ਹੈ ਕਿ ਯਿਸੂ ਅਚਾਨਕ ਆ ਜਾਵੇ ਅਤੇ ਜੋ ਉਸ ਨੇ ਧਰਤੀ ’ਤੇ ਰਹਿੰਦਿਆਂ ਕਿਹਾ ਸੀ ਉਸ ਨੂੰ ਪੂਰਾ ਕਰੇ: “ਮੈਂ ਜਿਵੇਂ ਜਾ ਰਿਹਾ ਹਾਂ, ਉਸੇ ਤਰ੍ਹਾਂ ਵਾਪਸ ਆਵਾਂਗਾ।” ਮਨੁੱਖ ਦਾ ਵਿਸ਼ਵਾਸ ਹੈ ਕਿ, ਯਿਸੂ ਆਪਣੇ ਸਲੀਬ ਚੜ੍ਹਾਏ ਜਾਣ ਅਤੇ ਜੀਅ ਉੱਠਣ ਤੋਂ ਬਾਅਦ, ਅੱਤ ਮਹਾਨ ਦੇ ਸੱਜੇ ਹੱਥ ਆਪਣਾ ਸਥਾਨ ਗ੍ਰਹਿਣ ਕਰਨ ਲਈ ਚਿੱਟੇ ਬੱਦਲ ਉੱਤੇ ਸਵਾਰ ਹੋ ਕੇ ਸਵਰਗ ਨੂੰ ਵਾਪਸ ਗਿਆ ਸੀ। ਯਿਸੂ ਫਿਰ ਉਸੇ ਤਰ੍ਹਾਂ, ਚਿੱਟੇ ਬੱਦਲ ਉੱਤੇ ਸਵਾਰ ਹੋ ਕੇ (ਇਹ ਬੱਦਲ ਉਹੀ ਬੱਦਲ ਹੈ ਜਿਸ ਉੱਤੇ ਸਵਾਰ ਹੋ ਕੇ ਯਿਸੂ ਸਵਰਗ ਨੂੰ ਵਾਪਸ ਗਿਆ ਸੀ), ਉਨ੍ਹਾਂ ਲੋਕਾਂ ਦਰਮਿਆਨ ਉੱਤਰੇਗਾ ਜਿਹੜੇ ਹਜ਼ਾਰਾਂ ਸਾਲਾਂ ਤੋਂ ਬੇਸਬਰੀ ਨਾਲ ਉਸ ਦੀ ਤਾਂਘ ਵਿੱਚ ਹਨ, ਅਤੇ ਉਹ ਯਹੂਦੀਆਂ ਦਾ ਸਰੂਪ ਧਾਰੇਗਾ ਅਤੇ ਯਹੂਦੀਆਂ ਦਾ ਪਹਿਰਾਵਾ ਪਹਿਨੇਗਾ। ਮਨੁੱਖ ਉੱਤੇ ਪਰਗਟ ਹੋਣ ਤੋਂ ਬਾਅਦ, ਉਹ ਉਨ੍ਹਾਂ ਨੂੰ ਭੋਜਨ ਬਖਸ਼ੇਗਾ, ਅਤੇ ਉਨ੍ਹਾਂ ਦੇ ਲਈ ਜੀਉਂਦੇ ਪਾਣੀ ਦੇ ਸੋਮੇ ਵਹਾਏਗਾ, ਅਤੇ ਕਿਰਪਾ ਅਤੇ ਪ੍ਰੇਮ ਨਾਲ ਭਰਪੂਰ ਹੋ ਕੇ, ਪ੍ਰਤੱਖ ਅਤੇ ਸਜੀਵ ਰੂਪ ਵਿੱਚ ਮਨੁੱਖਾਂ ਦੇ ਦਰਮਿਆਨ ਰਹੇਗਾ। ਇਹੀ ਉਹ ਸਭ ਧਾਰਣਾਵਾਂ ਹਨ ਜਿਨ੍ਹਾਂ ਉੱਤੇ ਲੋਕ ਵਿਸ਼ਵਾਸ ਕਰਦੇ ਹਨ। ਪਰ ਮੁਕਤੀਦਾਤਾ ਯਿਸੂ ਨੇ ਇੰਝ ਨਹੀਂ ਕੀਤਾ; ਬਲਕਿ ਉਸ ਨੇ ਮਨੁੱਖ ਦੀ ਸੋਚ ਦੇ ਬਿਲਕੁਲ ਉਲਟ ਕੀਤਾ। ਉਹ ਉਨ੍ਹਾਂ ਵਿਚਕਾਰ ਨਹੀਂ ਆਇਆ ਜਿਹੜੇ ਉਸ ਦੇ ਵਾਪਸ ਆਉਣ ਦੀ ਤਾਂਘ ਰੱਖੀ ਬੈਠੇ ਸਨ, ਅਤੇ ਉਹ ਚਿੱਟੇ ਬੱਦਲ ਉੱਤੇ ਸਵਾਰ ਹੋ ਕੇ ਸਭਨਾਂ ਲੋਕਾਂ ਉੱਤੇ ਪਰਗਟ ਨਹੀਂ ਹੋਇਆ। ਉਹ ਪਹਿਲਾਂ ਹੀ ਆ ਚੁੱਕਿਆ ਹੈ, ਪਰ ਮਨੁੱਖ ਉਸ ਨੂੰ ਨਹੀਂ ਜਾਣਦਾ ਅਤੇ ਉਸ ਤੋਂ ਅਣਜਾਣ ਹੀ ਰਹਿੰਦਾ ਹੈ। ਮਨੁੱਖ ਬਸ ਬਿਨਾਂ ਕਿਸੇ ਮਕਸਦ ਦੇ ਉਸ ਦੀ ਉਡੀਕ ਕਰ ਰਿਹਾ ਹੈ, ਅਤੇ ਇਸ ਗੱਲ ਤੋਂ ਅਣਜਾਣ ਹੈ ਕਿ ਉਹ ਪਹਿਲਾਂ ਹੀ “ਚਿੱਟੇ ਬੱਦਲ” ਉੱਤੇ ਸਵਾਰ ਹੋ ਕੇ ਆ ਚੁੱਕਿਆ ਹੈ (ਉਹ ਬੱਦਲ ਜਿਹੜਾ ਉਸ ਦਾ ਆਤਮਾ, ਉਸ ਦੇ ਵਚਨ, ਉਸ ਦਾ ਸਮੁੱਚਾ ਸੁਭਾਅ ਅਤੇ ਉਸ ਦੀ ਸਮੁੱਚਤਾਈ ਹੈ), ਅਤੇ ਇਸ ਸਮੇਂ ਉਹ ਉਨ੍ਹਾਂ ਭਾਵੀ ਫ਼ਤਹਮੰਦਾਂ ਦੇ ਸਮੂਹ ਵਿੱਚ ਹੈ ਜਿਨ੍ਹਾਂ ਨੂੰ ਉਹ ਅੰਤ ਦੇ ਦਿਨਾਂ ਵਿੱਚ ਫ਼ਤਹਮੰਦ ਬਣਾਵੇਗਾ। ਮਨੁੱਖ ਨੂੰ ਇਸ ਗੱਲ ਦਾ ਪਤਾ ਨਹੀਂ ਹੈ: ਉਸ ਸਾਰੇ ਸਨੇਹ ਅਤੇ ਪ੍ਰੇਮ ਦੇ ਬਾਵਜੂਦ ਜੋ ਪਵਿੱਤਰ ਮੁਕਤੀਦਾਤਾ ਯਿਸੂ ਮਨੁੱਖ ਦੇ ਪ੍ਰਤੀ ਰੱਖਦਾ ਹੈ, ਉਹ ਅਜਿਹੀਆਂ “ਹੈਕਲਾਂ” ਵਿੱਚ ਕਿਵੇਂ ਕੰਮ ਕਰ ਸਕਦਾ ਹੈ ਜਿਨ੍ਹਾਂ ਵਿੱਚ ਗੰਦਗੀ ਅਤੇ ਅਸ਼ੁੱਧ ਆਤਮਾਵਾਂ ਦਾ ਵਾਸ ਹੈ? ਭਾਵੇਂ ਕਿ ਮਨੁੱਖ ਉਸ ਦੀ ਆਮਦ ਦੀ ਉਡੀਕ ਕਰਦਾ ਆ ਰਿਹਾ ਹੈ, ਤਾਂ ਵੀ ਉਹ ਅਜਿਹੇ ਲੋਕਾਂ ਨੂੰ ਕਿਵੇਂ ਦਰਸ਼ਣ ਦੇ ਸਕਦਾ ਹੈ ਜਿਹੜੇ ਕੁਧਰਮੀਆਂ ਦਾ ਮਾਸ ਖਾਂਦੇ ਹਨ, ਕੁਧਰਮੀਆਂ ਦਾ ਲਹੂ ਪੀਂਦੇ ਹਨ, ਅਤੇ ਕੁਧਰਮੀਆਂ ਦੇ ਵਸਤਰ ਪਹਿਨਦੇ ਹਨ, ਜਿਹੜੇ ਉਸ ਉੱਤੇ ਵਿਸ਼ਵਾਸ ਤਾਂ ਕਰਦੇ ਹਨ ਪਰ ਉਸ ਨੂੰ ਜਾਣਦੇ ਨਹੀਂ ਹਨ, ਅਤੇ ਜਿਹੜੇ ਨਿਰੰਤਰ ਉਸ ਨੂੰ ਲੁੱਟਦੇ ਹਨ? ਮਨੁੱਖ ਕੇਵਲ ਇੰਨਾ ਹੀ ਜਾਣਦਾ ਹੈ ਕਿ ਮੁਕਤੀਦਾਤਾ ਯਿਸੂ ਪ੍ਰੇਮ ਨਾਲ ਭਰਪੂਰ ਅਤੇ ਤਰਸ ਨਾਲ ਪੂਰੀ ਤਰ੍ਹਾਂ ਭਰਿਆ ਹੋਇਆ ਹੈ, ਅਤੇ ਅਜਿਹੀ ਪਾਪ ਬਲੀ ਹੈ ਜਿਸ ਵਿੱਚ ਭਰਪੂਰ ਛੁਟਕਾਰਾ ਹੈ। ਪਰ ਤਾਂ ਵੀ, ਮਨੁੱਖ ਨੂੰ ਜ਼ਰਾ ਵੀ ਅੰਦਾਜ਼ਾ ਨਹੀਂ ਹੈ ਕਿ ਉਹ ਤਾਂ ਖੁਦ ਪਰਮੇਸ਼ੁਰ ਹੈ ਜਿਹੜਾ ਧਾਰਮਿਕਤਾ, ਪ੍ਰਤਾਪ, ਕ੍ਰੋਧ ਅਤੇ ਨਿਆਂ ਨਾਲ ਭਰਪੂਰ ਹੈ, ਜਿਸ ਕੋਲ ਇਖਤਿਆਰ ਹੈ, ਅਤੇ ਜਿਹੜਾ ਸ਼ਾਨ ਨਾਲ ਭਰਪੂਰ ਹੈ। ਇਸ ਲਈ, ਭਾਵੇਂ ਕਿ ਮਨੁੱਖ ਉਤਸੁਕਤਾ ਨਾਲ ਛੁਟਕਾਰਾ ਦੇਣ ਵਾਲੇ ਦੀ ਵਾਪਸੀ ਦੀ ਲਾਲਸਾ ਅਤੇ ਤਾਂਘ ਰੱਖੀ ਬੈਠਾ ਹੈ, ਅਤੇ ਇੱਥੋਂ ਤੱਕ ਕਿ ਉਨ੍ਹਾਂ ਦੀਆਂ ਪ੍ਰਾਰਥਨਾਵਾਂ ਸਵਰਗ ਨੂੰ ਵੀ ਹਿਲਾ ਦਿੰਦੀਆਂ ਹਨ, ਪਰ ਮੁਕਤੀਦਾਤਾ ਯਿਸੂ ਅਜਿਹੇ ਲੋਕਾਂ ਨੂੰ ਦਰਸ਼ਣ ਨਹੀਂ ਦਿੰਦਾ ਜਿਹੜੇ ਉਸ ਉੱਤੇ ਵਿਸ਼ਵਾਸ ਤਾਂ ਕਰਦੇ ਹਨ, ਪਰ ਉਸ ਨੂੰ ਜਾਣਦੇ ਨਹੀਂ ਹਨ।      

“ਯਹੋਵਾਹ” ਉਹ ਨਾਮ ਹੈ ਜਿਹੜਾ ਮੈਂ ਇਸਰਾਏਲ ਵਿੱਚ ਆਪਣਾ ਕੰਮ ਕਰਦਿਆਂ ਧਾਰਣ ਕੀਤਾ, ਅਤੇ ਇਸ ਦਾ ਅਰਥ ਹੈ ਇਸਰਾਏਲੀਆਂ (ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕ) ਦਾ ਪਰਮੇਸ਼ੁਰ ਜਿਹੜਾ ਮਨੁੱਖ ਉੱਤੇ ਤਰਸ ਖਾ ਸਕਦਾ ਹੈ, ਮਨੁੱਖ ਨੂੰ ਸਰਾਪ ਦੇ ਸਕਦਾ ਹੈ ਅਤੇ ਮਨੁੱਖ ਦੇ ਜੀਵਨ ਦਾ ਮਾਰਗਦਰਸ਼ਨ ਕਰ ਸਕਦਾ ਹੈ; ਇੱਕ ਅਜਿਹਾ ਪਰਮੇਸ਼ੁਰ ਜਿਹੜਾ ਮਹਾਨ ਸ਼ਕਤੀ ਅਤੇ ਭਰਪੂਰ ਬੁੱਧ ਦਾ ਮਾਲਕ ਹੈ। “ਯਿਸੂ” ਇੰਮਾਨੂਏਲ ਹੈ, ਜਿਸ ਦਾ ਅਰਥ ਹੈ ਉਹ ਪਾਪ ਬਲੀ, ਜਿਹੜੀ ਪ੍ਰੇਮ ਨਾਲ ਅਤੇ ਤਰਸ ਨਾਲ ਭਰਪੂਰ ਹੈ, ਅਤੇ ਜਿਹੜੀ ਮਨੁੱਖ ਨੂੰ ਛੁਟਕਾਰਾ ਦਿੰਦੀ ਹੈ। ਉਸ ਨੇ ਕਿਰਪਾ ਦੇ ਯੁਗ ਵਿੱਚ ਕੰਮ ਕੀਤਾ, ਅਤੇ ਉਹ ਕਿਰਪਾ ਦੇ ਯੁਗ ਦਾ ਪ੍ਰਤੀਕ ਹੈ, ਅਤੇ ਉਹ ਪ੍ਰਬੰਧਨ ਦੀ ਯੋਜਨਾ ਦੇ ਕੰਮ ਦੇ ਕੇਵਲ ਇੱਕ ਹਿੱਸੇ ਨੂੰ ਦਰਸਾ ਸਕਦਾ ਹੈ। ਅਰਥਾਤ, ਕੇਵਲ ਯਹੋਵਾਹ ਹੀ ਇਸਰਾਏਲ ਦੇ ਚੁਣੇ ਹੋਏ ਲੋਕਾਂ ਦਾ ਪਰਮੇਸ਼ੁਰ ਹੈ, ਅਬਰਾਹਾਮ ਦਾ ਪਰਮੇਸ਼ੁਰ ਹੈ, ਇਸਹਾਕ ਦਾ ਪਰਮੇਸ਼ੁਰ ਹੈ, ਯਾਕੂਬ ਦਾ ਪਰਮੇਸ਼ੁਰ ਹੈ, ਮੂਸਾ ਦਾ ਪਰਮੇਸ਼ੁਰ ਹੈ, ਅਤੇ ਇਸਰਾਏਲ ਦੇ ਸਭ ਲੋਕਾਂ ਦਾ ਪਰਮੇਸ਼ੁਰ ਹੈ। ਅਤੇ ਇਸ ਕਰਕੇ, ਇਸ ਵਰਤਮਾਨ ਸਮੇਂ ਵਿੱਚ, ਯਹੂਦੀਆਂ ਤੋਂ ਇਲਾਵਾ ਸਭ ਇਸਰਾਏਲੀ ਵੀ ਯਹੋਵਾਹ ਦੀ ਉਪਾਸਨਾ ਕਰਦੇ ਹਨ। ਉਹ ਉਸ ਦੇ ਲਈ ਜਗਵੇਦੀ ਉੱਤੇ ਬਲੀਆਂ ਚੜ੍ਹਾਉਂਦੇ ਹਨ ਅਤੇ ਜਾਜਕਾਂ ਦੇ ਚੋਗਿਆਂ ਵਿੱਚ ਹੈਕਲ ਵਿੱਚ ਉਸ ਦੀ ਸੇਵਾ ਕਰਦੇ ਹਨ। ਉਨ੍ਹਾਂ ਦੀ ਆਸ ਇਹ ਹੈ ਕਿ ਯਹੋਵਾਹ ਦੁਬਾਰਾ ਦਰਸ਼ਣ ਦੇਵੇਗਾ। ਕੇਵਲ ਯਿਸੂ ਹੀ ਮਨੁੱਖਜਾਤੀ ਦਾ ਛੁਟਕਾਰਾ ਦਿਵਾਉਣ ਵਾਲਾ ਹੈ, ਅਤੇ ਉਹੀ ਉਹ ਪਾਪ ਬਲੀ ਹੈ ਜਿਸ ਨੇ ਮਨੁੱਖਜਾਤੀ ਨੂੰ ਪਾਪ ਤੋਂ ਛੁਟਕਾਰਾ ਦਵਾਇਆ। ਜਿਸ ਦਾ ਮਤਲਬ ਇਹ ਹੈ ਕਿ ਯਿਸੂ ਦਾ ਨਾਮ ਕਿਰਪਾ ਦੇ ਯੁਗ ਤੋਂ ਆਇਆ ਅਤੇ ਕਿਰਪਾ ਦੇ ਯੁਗ ਵਿੱਚ ਕੀਤੇ ਗਏ ਛੁਟਕਾਰੇ ਦੇ ਕੰਮ ਦੇ ਕਾਰਣ ਹੋਂਦ ਵਿੱਚ ਆਇਆ। ਯਿਸੂ ਦਾ ਨਾਮ ਇਸ ਲਈ ਹੋਂਦ ਵਿੱਚ ਆਇਆ ਤਾਂਕਿ ਕਿਰਪਾ ਦੇ ਯੁਗ ਦੇ ਲੋਕ ਨਵਾਂ ਜਨਮ ਪ੍ਰਾਪਤ ਕਰਨ ਅਤੇ ਬਚਾਏ ਜਾਣ, ਅਤੇ ਇਹ ਨਾਮ ਸਮੁੱਚੀ ਮਨੁੱਖਜਾਤੀ ਦੇ ਛੁਟਕਾਰੇ ਲਈ ਇੱਕ ਵਿਸ਼ੇਸ਼ ਨਾਮ ਹੈ। ਇਸ ਤਰ੍ਹਾਂ, ਯਿਸੂ ਦਾ ਨਾਮ ਛੁਟਕਾਰੇ ਦੇ ਕੰਮ ਦਾ ਪ੍ਰਤੀਕ ਹੈ, ਅਤੇ ਕਿਰਪਾ ਦੇ ਯੁਗ ਦਾ ਸੂਚਕ ਹੈ। ਯਹੋਵਾਹ ਨਾਮ ਇਸਰਾਏਲ ਦੇ ਲੋਕਾਂ ਲਈ ਇੱਕ ਖਾਸ ਨਾਮ ਹੈ ਜਿਹੜੇ ਸ਼ਰਾ ਦੇ ਅਧੀਨ ਜੀਉਂਦੇ ਸਨ। ਹਰੇਕ ਯੁਗ ਵਿੱਚ ਅਤੇ ਕੰਮ ਦੇ ਹਰੇਕ ਪੜਾਅ ’ਤੇ ਮੇਰਾ ਨਾਮ ਬੇਬੁਨਿਆਦ ਨਹੀਂ ਹੈ, ਬਲਕਿ ਇਸ ਦਾ ਇੱਕ ਸੰਕੇਤਕ ਮਹੱਤਵ ਹੈ: ਹਰੇਕ ਨਾਮ ਇੱਕ-ਇੱਕ ਯੁਗ ਨੂੰ ਦਰਸਾਉਂਦਾ ਹੈ। “ਯਹੋਵਾਹ” ਨਾਮ ਸ਼ਰਾ ਦੇ ਯੁਗ ਨੂੰ ਦਰਸਾਉਂਦਾ ਹੈ, ਅਤੇ ਉਸ ਪਰਮੇਸ਼ੁਰ ਦੇ ਲਈ ਆਦਰਸੂਚਕ ਸੰਬੋਧਨ ਹੈ ਜਿਸ ਦੀ ਉਪਾਸਨਾ ਇਸਰਾਏਲ ਦੇ ਲੋਕ ਕਰਦੇ ਸਨ। “ਯਿਸੂ” ਨਾਮ ਕਿਰਪਾ ਦੇ ਯੁਗ ਨੂੰ ਦਰਸਾਉਂਦਾ ਹੈ, ਅਤੇ ਇਹ ਉਨ੍ਹਾਂ ਸਭਨਾਂ ਲੋਕਾਂ ਦੇ ਪਰਮੇਸ਼ੁਰ ਦਾ ਨਾਮ ਹੈ ਜਿਨ੍ਹਾਂ ਨੇ ਕਿਰਪਾ ਦੇ ਯੁਗ ਦੇ ਦੌਰਾਨ ਛੁਟਕਾਰਾ ਪ੍ਰਾਪਤ ਕੀਤਾ। ਜੇ ਮਨੁੱਖ ਅਜੇ ਵੀ ਅੰਤ ਦੇ ਦਿਨਾਂ ਵਿੱਚ ਮੁਕਤੀਦਾਤਾ ਯਿਸੂ ਦੀ ਆਮਦ ਦੀ ਤਾਂਘ ਰੱਖਦਾ ਹੈ, ਅਤੇ ਅਜੇ ਵੀ ਇਹੋ ਉਮੀਦ ਕਰਦਾ ਹੈ ਕਿ ਉਹ ਉਸੇ ਸਰੂਪ ਵਿੱਚ ਵਾਪਸ ਆਵੇਗਾ ਜਿਸ ਸਰੂਪ ਵਿੱਚ ਉਹ ਯਹੂਦਿਯਾ ਵਿੱਚ ਆਇਆ ਸੀ, ਤਾਂ ਛੇ ਹਜ਼ਾਰ ਸਾਲ ਦੀ ਸਮੁੱਚੀ ਪ੍ਰਬੰਧਨ ਯੋਜਨਾ ਛੁਟਕਾਰੇ ਦੇ ਯੁਗ ਵਿੱਚ ਹੀ ਰੁਕ ਗਈ ਹੁੰਦੀ, ਅਤੇ ਇਸ ਤੋਂ ਅੱਗੇ ਬਿਲਕੁਲ ਨਹੀਂ ਵੱਧ ਸਕਦੀ ਸੀ। ਇਸ ਤੋਂ ਇਲਾਵਾ, ਅੰਤ ਦੇ ਦਿਨ ਕਦੇ ਨਾ ਆਉਂਦੇ, ਅਤੇ ਯੁਗ ਦਾ ਅੰਤ ਕਦੇ ਨਾ ਕੀਤਾ ਜਾਂਦਾ। ਇਸ ਦਾ ਕਾਰਣ ਇਹ ਹੈ ਕਿ ਮੁਕਤੀਦਾਤਾ ਯਿਸੂ ਕੇਵਲ ਮਨੁੱਖਜਾਤੀ ਦੇ ਛੁਟਕਾਰੇ ਅਤੇ ਮੁਕਤੀ ਲਈ ਹੈ। ਮੈਂ ਯਿਸੂ ਨਾਮ ਕੇਵਲ ਕਿਰਪਾ ਦੇ ਯੁਗ ਦੇ ਸਾਰੇ ਪਾਪੀਆਂ ਦੀ ਖ਼ਾਤਰ ਧਾਰਣ ਕੀਤਾ, ਪਰ ਇਹ ਉਹ ਨਾਮ ਨਹੀਂ ਹੈ ਜਿਸ ਦੇ ਦੁਆਰਾ ਮੈਂ ਸਾਰੀ ਮਨੁੱਖਜਾਤੀ ਦਾ ਅੰਤ ਕਰਾਂਗਾ। ਭਾਵੇਂ ਕਿ ਯਹੋਵਾਹ, ਯਿਸੂ, ਅਤੇ ਮਸੀਹਾ ਇਹ ਸਾਰੇ ਨਾਮ ਮੇਰੇ ਆਤਮਾ ਦੇ ਹੀ ਪ੍ਰਤੀਕ ਹਨ, ਫਿਰ ਵੀ ਇਹ ਨਾਮ ਕੇਵਲ ਮੇਰੀ ਪ੍ਰਬੰਧਨ ਦੀ ਯੋਜਨਾ ਦੇ ਵੱਖ-ਵੱਖ ਯੁਗਾਂ ਦੇ ਸੂਚਕ ਹਨ, ਅਤੇ ਮੇਰੀ ਸਮੁੱਚੀ ਸ਼ਖਸੀਅਤ ਨੂੰ ਨਹੀਂ ਦਰਸਾਉਂਦੇ। ਉਹ ਨਾਮ ਜਿਨ੍ਹਾਂ ਨਾਲ ਧਰਤੀ ਦੇ ਲੋਕ ਮੈਨੂੰ ਪੁਕਾਰਦੇ ਹਨ ਉਹ ਮੇਰੇ ਸਮੁੱਚੇ ਸੁਭਾਅ ਅਤੇ ਮੇਰੀ ਅਸਲ ਸ਼ਖਸੀਅਤ ਦਾ ਸਾਫ਼-ਸਾਫ਼ ਵਰਣਨ ਨਹੀਂ ਕਰ ਸਕਦੇ। ਉਹ ਕੇਵਲ ਅਜਿਹੇ ਭਿੰਨ-ਭਿੰਨ ਨਾਮ ਹਨ ਜਿਨ੍ਹਾਂ ਨਾਲ ਵੱਖ-ਵੱਖ ਯੁਗਾਂ ਵਿੱਚ ਮੈਨੂੰ ਪੁਕਾਰਿਆ ਜਾਂਦਾ ਹੈ। ਅਤੇ ਇਸ ਲਈ, ਜਦੋਂ ਆਖਰੀ ਯੁਗ—ਅੰਤ ਦੇ ਦਿਨਾਂ ਦਾ ਯੁਗ—ਆਵੇਗਾ, ਤਾਂ ਮੇਰਾ ਨਾਮ ਫਿਰ ਬਦਲ ਜਾਵੇਗਾ। ਮੈਨੂੰ ਯਹੋਵਾਹ, ਜਾਂ ਯਿਸੂ ਨਹੀਂ ਪੁਕਾਰਿਆ ਜਾਵੇਗਾ, ਮਸੀਹਾ ਤਾਂ ਬਿਲਕੁਲ ਨਹੀਂ—ਮੈਨੂੰ ਸ਼ਕਤੀਸ਼ਾਲੀ ਸਰਬਸ਼ਕਤੀਮਾਨ ਖੁਦ ਪਰਮੇਸ਼ੁਰ ਹੀ ਪੁਕਾਰਿਆ ਜਾਵੇਗਾ, ਅਤੇ ਇਸੇ ਨਾਮ ਦੇ ਅਧੀਨ ਮੈਂ ਸਮੁੱਚੇ ਯੁਗ ਦਾ ਅੰਤ ਕਰਾਂਗਾ। ਇੱਕ ਸਮੇਂ ਮੈਨੂੰ ਯਹੋਵਾਹ ਨਾਮ ਤੋਂ ਜਾਣਿਆ ਜਾਂਦਾ ਸੀ। ਮੈਨੂੰ ਮਸੀਹਾ ਵੀ ਜਾਣਿਆ ਜਾਂਦਾ ਸੀ ਅਤੇ ਇੱਕ ਸਮੇਂ ਲੋਕਾਂ ਨੇ ਪ੍ਰੇਮ ਅਤੇ ਆਦਰ ਨਾਲ ਮੈਨੂੰ ਮੁਕਤੀਦਾਤਾ ਯਿਸੂ ਪੁਕਾਰਿਆ। ਪਰ ਅੱਜ, ਮੈਂ ਹੁਣ ਉਹ ਯਹੋਵਾਹ ਜਾਂ ਯਿਸੂ ਨਹੀਂ ਹਾਂ ਜਿਸ ਨੂੰ ਬੀਤੇ ਸਮੇਂ ਦੇ ਲੋਕ ਜਾਣਦੇ ਸਨ; ਮੈਂ ਉਹ ਪਰਮੇਸ਼ੁਰ ਹਾਂ ਜਿਹੜਾ ਅੰਤ ਦੇ ਦਿਨਾਂ ਵਿੱਚ ਵਾਪਸ ਆਇਆ ਹੈ, ਉਹ ਪਰਮੇਸ਼ੁਰ ਜਿਹੜਾ ਯੁਗ ਦਾ ਅੰਤ ਕਰੇਗਾ। ਮੈਂ ਖੁਦ ਉਹ ਪਰਮੇਸ਼ੁਰ ਹਾਂ ਜਿਹੜਾ ਆਪਣੇ ਸਮੁੱਚੇ ਸੁਭਾਅ ਨਾਲ ਭਰਿਆ, ਅਤੇ ਪੂਰੇ ਇਖਤਿਆਰ, ਆਦਰ ਅਤੇ ਮਹਿਮਾ ਨਾਲ ਭਰਪੂਰ ਹੋ ਕੇ ਧਰਤੀ ਦੇ ਸਿਰੇ ਤੋਂ ਉੱਠੇਗਾ। ਲੋਕਾਂ ਕਦੇ ਮੇਰੇ ਨਾਲ ਕੋਈ ਸਰੋਕਾਰ ਨਹੀਂ ਰੱਖਿਆ, ਕਦੇ ਮੈਨੂੰ ਨਹੀਂ ਜਾਣਿਆ, ਅਤੇ ਹਮੇਸ਼ਾ ਮੇਰੇ ਸੁਭਾਅ ਤੋਂ ਅਣਜਾਣ ਰਹੇ ਹਨ। ਜਗਤ ਦੀ ਸਿਰਜਣਾ ਤੋਂ ਲੈ ਕੇ ਅੱਜ ਤੱਕ, ਕਿਸੇ ਇੱਕ ਵਿਅਕਤੀ ਨੇ ਵੀ ਮੈਨੂੰ ਨਹੀਂ ਵੇਖਿਆ ਹੈ। ਇਹੀ ਉਹ ਪਰਮੇਸ਼ੁਰ ਹੈ ਜਿਹੜਾ ਅੰਤ ਦੇ ਦਿਨਾਂ ਵਿੱਚ ਮਨੁੱਖ ਨੂੰ ਦਰਸ਼ਣ ਦਿੰਦਾ ਹੈ, ਪਰ ਮਨੁੱਖਾਂ ਵਿਚਕਾਰ ਛਿਪਿਆ ਹੋਇਆ ਹੈ। ਉਹ ਤਪਦੇ ਹੋਏ ਸੂਰਜ ਅਤੇ ਬਲਦੀ ਹੋਈ ਲਾਟ ਵਾਂਗ, ਸਮਰੱਥਾ ਨਾਲ ਭਰਪੂਰ ਅਤੇ ਇਖਤਿਆਰ ਨਾਲ ਭਰਪੂਰ ਹੋ ਕੇ, ਅਸਲੀ ਅਤੇ ਪ੍ਰਤੱਖ ਰੂਪ ਵਿੱਚ ਮਨੁੱਖਾਂ ਦੇ ਦਰਮਿਆਨ ਵੱਸਦਾ ਹੈ। ਇੱਕ ਵੀ ਅਜਿਹਾ ਮਨੁੱਖ ਜਾਂ ਵਸਤੂ ਨਹੀਂ ਹੈ ਜਿਸ ਦਾ ਨਿਆਂ ਮੇਰੇ ਵਚਨਾਂ ਦੁਆਰਾ ਨਹੀਂ ਕੀਤਾ ਜਾਵੇਗਾ, ਅਤੇ ਇੱਕ ਵੀ ਅਜਿਹਾ ਮਨੁੱਖ ਜਾਂ ਵਸਤੂ ਨਹੀਂ ਹੈ ਜਿਸ ਨੂੰ ਬਲਦੀ ਹੋਈ ਅੱਗ ਵਿੱਚ ਤਾਅ ਕੇ ਸ਼ੁੱਧ ਨਹੀਂ ਕੀਤਾ ਜਾਵੇਗਾ। ਅੰਤ ਵਿੱਚ, ਮੇਰੇ ਵਚਨਾਂ ਦੇ ਕਾਰਣ ਸਾਰੀਆਂ ਕੌਮਾਂ ਬਰਕਤ ਪਾਉਣਗੀਆਂ, ਅਤੇ ਮੇਰੇ ਵਚਨਾਂ ਦੇ ਕਾਰਣ ਹੀ ਚੂਰ-ਚੂਰ ਵੀ ਕੀਤੀਆਂ ਜਾਣਗੀਆਂ। ਇਸ ਪ੍ਰਕਾਰ, ਅੰਤ ਦੇ ਦਿਨਾਂ ਵਿੱਚ ਸਭ ਲੋਕ ਵੇਖਣਗੇ ਕਿ ਮੈਂ ਉਹੀ ਮੁਕਤੀਦਾਤਾ ਹਾਂ ਜਿਹੜਾ ਵਾਪਸ ਆਇਆ ਹਾਂ, ਅਤੇ ਮੈਂ ਹੀ ਉਹ ਸਰਬਸ਼ਕਤੀਮਾਨ ਪਰਮੇਸ਼ੁਰ ਹਾਂ ਜਿਹੜਾ ਸਮੁੱਚੀ ਮਨੁੱਖਜਾਤੀ ਉੱਤੇ ਜਿੱਤ ਪਾਉਂਦਾ ਹੈ। ਅਤੇ ਸਭ ਲੋਕ ਵੇਖਣਗੇ ਕਿ ਇੱਕ ਸਮੇਂ ਮੈਂ ਮਨੁੱਖ ਦੀ ਖ਼ਾਤਰ ਪਾਪ ਬਲੀ ਬਣਿਆ ਸੀ, ਪਰ ਅੰਤ ਦੇ ਦਿਨਾਂ ਵਿੱਚ ਮੈਂ ਹੀ ਸੂਰਜ ਦੀਆਂ ਉਹ ਲਾਟਾਂ ਬਣਦਾ ਹਾਂ ਜੋ ਸਭ ਵਸਤਾਂ ਨੂੰ ਭਸਮ ਕਰ ਸੁੱਟਦੀਆਂ ਹਨ, ਤੇ ਨਾਲ ਹੀ ਮੈਂ ਧਾਰਮਿਕਤਾ ਦਾ ਉਹ ਸੂਰਜ ਵੀ ਬਣਦਾ ਹਾਂ ਜਿਹੜਾ ਸਭ ਗੱਲਾਂ ਨੂੰ ਪਰਗਟ ਕਰਦਾ ਹੈ। ਅੰਤ ਦੇ ਦਿਨਾਂ ਵਿੱਚ ਇਹੀ ਮੇਰਾ ਕੰਮ ਹੈ। ਮੈਂ ਇਸ ਨਾਮ ਨੂੰ ਧਾਰਣ ਕੀਤਾ ਅਤੇ ਇਸ ਸੁਭਾਅ ਦਾ ਮਾਲਕ ਹਾਂ, ਤਾਂਕਿ ਸਭ ਲੋਕ ਵੇਖ ਸਕਣ ਕਿ ਮੈਂ ਇੱਕ ਧਰਮੀ ਪਰਮੇਸ਼ੁਰ, ਤਪਦਾ ਹੋਇਆ ਸੂਰਜ, ਅਤੇ ਬਲਦੀ ਹੋਈ ਲਾਟ ਹਾਂ, ਅਤੇ ਇਸੇ ਕਾਰਨ ਸਭ ਮੇਰੀ, ਅਰਥਾਤ ਇਕਲੌਤੇ ਸੱਚੇ ਪਰਮੇਸ਼ੁਰ ਦੀ ਉਪਾਸਨਾ ਕਰਨ, ਅਤੇ ਤਾਂਕਿ ਉਹ ਮੇਰੇ ਅਸਲ ਚਿਹਰੇ ਨੂੰ ਵੇਖਣ: ਮੈਂ ਕੇਵਲ ਇਸਰਾਏਲੀਆਂ ਦਾ ਪਰਮੇਸ਼ੁਰ ਨਹੀਂ ਹਾਂ, ਅਤੇ ਮੈਂ ਕੇਵਲ ਛੁਟਕਾਰਾ ਦੇਣ ਵਾਲਾ ਨਹੀਂ ਹਾਂ; ਮੈਂ ਅਕਾਸ਼ਾਂ ਵਿਚਲੇ ਅਤੇ ਧਰਤੀ ਉਤਲੇ ਅਤੇ ਸਮੁੰਦਰਾਂ ਵਿਚਲੇ ਸਭ ਪ੍ਰਾਣੀਆਂ ਦਾ ਪਰਮੇਸ਼ੁਰ ਹਾਂ।     

ਜੇ ਮੁਕਤੀਦਾਤਾ ਅੰਤ ਦੇ ਦਿਨਾਂ ਵਿੱਚ ਆਇਆ ਹੁੰਦਾ ਅਤੇ ਫਿਰ ਵੀ ਯਿਸੂ ਹੀ ਸਦਾਉਂਦਾ, ਤੇ ਇਸ ਵਾਰ ਵੀ ਯਹੂਦਿਯਾ ਵਿੱਚ ਹੀ ਪੈਦਾ ਹੋ ਕੇ ਉੱਥੇ ਆਪਣਾ ਕੰਮ ਕਰਦਾ, ਤਾਂ ਇਸ ਤੋਂ ਇਹ ਸਾਬਤ ਹੋ ਜਾਂਦਾ ਕਿ ਮੈਂ ਕੇਵਲ ਇਸਰਾਏਲ ਦੇ ਲੋਕਾਂ ਨੂੰ ਹੀ ਸਿਰਜਿਆ ਅਤੇ ਕੇਵਲ ਇਸਰਾਏਲ ਦੇ ਲੋਕਾਂ ਨੂੰ ਹੀ ਛੁਟਕਾਰਾ ਦਿੱਤਾ, ਤੇ ਮੇਰਾ ਗੈਰ-ਕੌਮਾਂ ਨਾਲ ਕੋਈ ਸੰਬੰਧ ਨਹੀਂ ਹੈ। ਕੀ ਇਹ ਮੇਰੇ ਆਪਣੇ ਹੀ ਇਨ੍ਹਾਂ ਸ਼ਬਦਾਂ ਦਾ ਖੰਡਨ ਨਾ ਹੁੰਦਾ ਕਿ “ਮੈਂ ਹੀ ਉਹ ਪ੍ਰਭੂ ਹਾਂ ਜਿਸ ਨੇ ਅਕਾਸ਼ਾਂ ਨੂੰ ਅਤੇ ਧਰਤੀ ਅਤੇ ਸਭਨਾਂ ਵਸਤਾਂ ਨੂੰ ਸਿਰਜਿਆ?” ਮੈਂ ਯਹੂਦਿਯਾ ਨੂੰ ਛੱਡ ਕੇ ਗੈਰ-ਕੌਮਾਂ ਵਿੱਚ ਆਪਣਾ ਕੰਮ ਇਸ ਲਈ ਕੀਤਾ ਕਿਉਂਕਿ ਮੈਂ ਕੇਵਲ ਇਸਰਾਏਲ ਦੇ ਲੋਕਾਂ ਦਾ ਹੀ ਪਰਮੇਸ਼ੁਰ ਨਹੀਂ ਹਾਂ, ਸਗੋਂ ਮੈਂ ਸਭ ਪ੍ਰਾਣੀਆਂ ਦਾ ਪਰਮੇਸ਼ੁਰ ਹਾਂ। ਅੰਤ ਦੇ ਦਿਨਾਂ ਵਿੱਚ ਮੇਰਾ ਗੈਰ-ਕੌਮਾਂ ਨੂੰ ਦਰਸ਼ਣ ਦੇਣ ਦਾ ਕਾਰਣ ਇਹ ਹੈ ਕਿ ਮੈਂ ਕੇਵਲ ਇਸਰਾਏਲੀਆਂ ਦਾ ਪਰਮੇਸ਼ੁਰ ਯਹੋਵਾਹ ਨਹੀਂ ਹਾਂ, ਬਲਕਿ, ਇਸ ਤੋਂ ਇਲਾਵਾ, ਇਸ ਦਾ ਕਾਰਣ ਇਹ ਹੈ ਕਿ ਮੈਂ ਗੈਰ-ਕੌਮਾਂ ਵਿੱਚ ਆਪਣੇ ਸਭ ਚੁਣੇ ਹੋਇਆਂ ਦਾ ਸਿਰਜਣਹਾਰ ਹਾਂ। ਮੈਂ ਕੇਵਲ ਇਸਰਾਏਲ, ਮਿਸਰ ਅਤੇ ਲਬਾਨੋਨ ਨੂੰ ਹੀ ਨਹੀਂ ਸਿਰਜਿਆ, ਸਗੋਂ ਇਸਰਾਏਲ ਤੋਂ ਇਲਾਵਾ ਸਭ ਗੈਰ-ਕੌਮਾਂ ਨੂੰ ਵੀ ਸਿਰਜਿਆ। ਇਸੇ ਕਾਰਣ, ਮੈਂ ਸਭ ਪ੍ਰਾਣੀਆਂ ਦਾ ਪ੍ਰਭੂ ਹਾਂ। ਮੈਂ ਇਸਰਾਏਲ ਨੂੰ ਕੇਵਲ ਆਪਣੇ ਕੰਮ ਦੇ ਸ਼ੁਰੂਆਤੀ ਸਥਾਨ ਵਜੋਂ ਚੁਣਿਆ, ਯਹੂਦਿਯਾ ਅਤੇ ਗਲੀਲ ਨੂੰ ਆਪਣੇ ਛੁਟਕਾਰੇ ਦੇ ਕੰਮ ਲਈ ਗੜ੍ਹਾਂ ਵਜੋਂ ਇਸਤੇਮਾਲ ਕੀਤਾ, ਅਤੇ ਹੁਣ ਮੈਂ ਗੈਰ-ਕੌਮਾਂ ਨੂੰ ਉਸ ਬੁਨਿਆਦ ਦੇ ਤੌਰ ’ਤੇ ਇਸਤੇਮਾਲ ਕਰਦਾ ਹਾਂ ਜਿੱਥੋਂ ਮੈਂ ਸਮੁੱਚੇ ਯੁਗ ਦਾ ਅੰਤ ਕਰਾਂਗਾ। ਇਸਰਾਏਲ ਵਿੱਚ ਮੈਂ ਕੰਮ ਦੇ ਦੋ ਪੜਾਅ ਪੂਰੇ ਕੀਤੇ (ਕੰਮ ਦੇ ਇਹ ਦੋ ਪੜਾਅ ਹਨ ਸ਼ਰਾ ਦਾ ਯੁਗ ਅਤੇ ਕਿਰਪਾ ਦਾ ਯੁਗ), ਅਤੇ ਇਸ ਤੋਂ ਬਾਅਦ ਮੈਂ ਕੰਮ ਦੇ ਅਗਲੇ ਦੋ ਪੜਾਵਾਂ (ਕਿਰਪਾ ਦਾ ਯੁਗ ਅਤੇ ਰਾਜ ਦਾ ਯੁਗ) ਨੂੰ ਇਸਰਾਏਲ ਤੋਂ ਇਲਾਵਾ ਦੂਜੀਆਂ ਕੌਮਾਂ ਵਿੱਚ ਪੂਰਾ ਕਰਦਾ ਆ ਰਿਹਾ ਹਾਂ। ਗੈਰ-ਕੌਮਾਂ ਵਿਚਕਾਰ ਮੈਂ ਜਿੱਤਣ ਦੇ ਕੰਮ ਨੂੰ ਕਰਾਂਗਾ, ਅਤੇ ਇਸ ਤਰ੍ਹਾਂ ਯੁਗ ਦੀ ਸਮਾਪਤੀ ਕਰਾਂਗਾ। ਜੇ ਮਨੁੱਖ ਹਮੇਸ਼ਾ ਮੈਨੂੰ ਯਿਸੂ ਮਸੀਹ ਪੁਕਾਰਦਾ ਹੈ, ਪਰ ਇਹ ਨਹੀਂ ਜਾਣਦਾ ਕਿ ਅੰਤ ਦੇ ਦਿਨਾਂ ਵਿੱਚ ਮੈਂ ਇੱਕ ਨਵੇਂ ਯੁਗ ਦਾ ਅਰੰਭ ਕੀਤਾ ਹੈ ਅਤੇ ਇੱਕ ਨਵਾਂ ਕੰਮ ਕਰਨ ਲਈ ਨਿੱਕਲ ਪਿਆ ਹਾਂ, ਅਤੇ ਜੇ ਮਨੁੱਖ ਸ਼ੁਦਾਈਆਂ ਵਾਂਗ ਮੁਕਤੀਦਾਤਾ ਯਿਸੂ ਦੀ ਆਮਦ ਦੀ ਉਡੀਕ ਕਰਨ ਵਿੱਚ ਲੱਗਾ ਰਹਿੰਦਾ ਹੈ, ਤਾਂ ਮੈਂ ਇਸ ਤਰ੍ਹਾਂ ਦੇ ਲੋਕਾਂ ਨੂੰ ਉਨ੍ਹਾਂ ਲੋਕਾਂ ਵਰਗੇ ਕਹਾਂਗਾ ਜਿਹੜੇ ਮੇਰੇ ਉੱਤੇ ਵਿਸ਼ਵਾਸ ਨਹੀਂ ਕਰਦੇ; ਇਹ ਉਹ ਲੋਕ ਹਨ ਜਿਹੜੇ ਮੈਨੂੰ ਨਹੀਂ ਜਾਣਦੇ, ਅਤੇ ਮੇਰੇ ਉੱਤੇ ਉਨ੍ਹਾਂ ਦਾ ਵਿਸ਼ਵਾਸ ਝੂਠਾ ਹੈ। ਕੀ ਇਹੋ ਜਿਹੇ ਲੋਕ ਮੁਕਤੀਦਾਤਾ ਯਿਸੂ ਦੀ ਸਵਰਗ ਤੋਂ ਆਮਦ ਦੇ ਗਵਾਹ ਬਣ ਸਕਦੇ ਹਨ? ਉਹ ਮੇਰੀ ਆਮਦ ਦੀ ਉਡੀਕ ਵਿੱਚ ਨਹੀਂ, ਸਗੋਂ ਯਹੂਦੀਆਂ ਦੇ ਰਾਜੇ ਦੀ ਆਮਦ ਦੀ ਉਡੀਕ ਵਿੱਚ ਹਨ। ਉਹ ਮੇਰੀ ਤਾਂਘ ਵਿੱਚ ਇਸ ਕਰਕੇ ਨਹੀਂ ਹਨ ਕਿ ਮੈਂ ਇਸ ਅਸ਼ੁੱਧ ਪੁਰਾਣੇ ਸੰਸਾਰ ਦਾ ਮੂਲੋਂ ਅੰਤ ਕਰਾਂ, ਸਗੋਂ ਇਸ ਦੀ ਬਜਾਏ ਉਹ ਯਿਸੂ ਦੀ ਦੂਸਰੀ ਆਮਦ ਦੀ ਤਾਂਘ ਵਿੱਚ ਹਨ, ਜਦੋਂ ਉਹਨਾਂ ਨੂੰ ਛੁਟਕਾਰਾ ਦਵਾਇਆ ਜਾਵੇਗਾ। ਉਹ ਇਸ ਗੱਲ ਦੀ ਉਡੀਕ ਵਿੱਚ ਹਨ ਕਿ ਯਿਸੂ ਇੱਕ ਵਾਰ ਫਿਰ ਮਨੁੱਖਜਾਤੀ ਨੂੰ ਇਸ ਭ੍ਰਿਸ਼ਟੀ ਹੋਈ ਅਤੇ ਕੁਧਰਮੀ ਧਰਤੀ ਤੋਂ ਛੁਟਕਾਰਾ ਦੇਵੇਗਾ। ਇਸ ਤਰ੍ਹਾਂ ਦੇ ਲੋਕ ਅਜਿਹੇ ਲੋਕ ਕਿਵੇਂ ਬਣ ਸਕਦੇ ਹਨ ਜਿਹੜੇ ਅੰਤ ਦੇ ਦਿਨਾਂ ਵਿੱਚ ਮੇਰੇ ਕੰਮ ਨੂੰ ਪੂਰਾ ਕਰਨਗੇ? ਮਨੁੱਖ ਦੀਆਂ ਇੱਛਾਵਾਂ ਮੇਰੀਆਂ ਇੱਛਾਵਾਂ ਨੂੰ ਪੂਰਾ ਕਰਨ ਵਿੱਚ ਜਾਂ ਮੇਰੇ ਕੰਮ ਨੂੰ ਸੰਪੂਰਣ ਕਰਨ ਦੇ ਕਾਬਲ ਨਹੀਂ ਹਨ, ਕਿਉਂਕਿ ਮਨੁੱਖ ਕੇਵਲ ਉਸ ਕੰਮ ਨੂੰ ਸਲਾਹੁੰਦਾ ਹੈ ਜਾਂ ਉਸ ਕੰਮ ਦਾ ਅਨੰਦ ਮਾਣਦਾ ਹੈ ਜਿਹੜਾ ਮੈਂ ਪਹਿਲਾਂ ਕੀਤਾ ਹੈ, ਅਤੇ ਉਸ ਨੂੰ ਜ਼ਰਾ ਵੀ ਅੰਦਾਜ਼ਾ ਨਹੀਂ ਹੈ ਕਿ ਮੈਂ ਖੁਦ ਪਰਮੇਸ਼ੁਰ ਹਾਂ ਜਿਹੜਾ ਹਮੇਸ਼ਾ ਨਵਾਂ ਹੈ ਅਤੇ ਕਦੇ ਪੁਰਾਣਾ ਨਹੀਂ ਹੁੰਦਾ ਹੈ। ਮਨੁੱਖ ਕੇਵਲ ਇੰਨਾ ਹੀ ਜਾਣਦਾ ਹੈ ਕਿ ਮੈਂ ਯਹੋਵਾਹ ਹਾਂ, ਅਤੇ ਮੈਂ ਯਿਸੂ ਹਾਂ, ਅਤੇ ਉਸ ਨੂੰ ਜ਼ਰਾ ਵੀ ਖਿਆਲ ਨਹੀਂ ਹੈ ਕਿ ਮੈਂ ਉਹ ਅਖੀਰਲਾ ਪ੍ਰਭੂ ਹਾਂ ਜਿਹੜਾ ਮਨੁੱਖਜਾਤੀ ਦਾ ਅੰਤ ਕਰੇਗਾ। ਮਨੁੱਖ ਦੀ ਜੋ ਵੀ ਤਾਂਘ ਹੈ ਅਤੇ ਜੋ ਵੀ ਉਹ ਜਾਣਦਾ ਹੈ ਉਹ ਸਭ ਉਸ ਦੀਆਂ ਆਪਣੀਆਂ ਧਾਰਣਾਵਾਂ ਦੀ ਉਪਜ ਹੈ, ਅਤੇ ਇਹ ਕੇਵਲ ਉੱਨਾ ਹੀ ਹੈ ਜੋ ਉਹ ਆਪਣੀਆਂ ਅੱਖਾਂ ਨਾਲ ਵੇਖ ਸਕਦੇ ਹਨ। ਇਹ ਉਸ ਕੰਮ ਨਾਲ ਮੇਲ ਨਹੀਂ ਖਾਂਦਾ ਜਿਹੜਾ ਮੈਂ ਕਰਦਾ ਹਾਂ, ਸਗੋਂ ਉਸ ਤੋਂ ਵੱਖਰਾ ਹੈ। ਜੇ ਮੇਰੇ ਕੰਮ ਮਨੁੱਖ ਦੇ ਵਿਚਾਰਾਂ ਦੇ ਹਿਸਾਬ ਨਾਲ ਕੀਤੇ ਜਾਂਦੇ ਤਾਂ ਇਹਨਾਂ ਦਾ ਅੰਤ ਕਦੋਂ ਹੁੰਦਾ? ਮਨੁੱਖਜਾਤੀ ਅਰਾਮ ਵਿੱਚ ਪ੍ਰਵੇਸ਼ ਕਦੋਂ ਕਰਦੀ? ਅਤੇ ਮੈਂ ਸੱਤਵੇਂ ਦਿਨ, ਅਰਥਾਤ ਸਬਤ ਵਿੱਚ ਪ੍ਰਵੇਸ਼ ਕਿਵੇਂ ਕਰ ਪਾਉਂਦਾ? ਮੈਂ ਆਪਣੀ ਯੋਜਨਾ ਅਤੇ ਆਪਣੇ ਉਦੇਸ਼ ਦੇ ਅਨੁਸਾਰ ਕੰਮ ਕਰਦਾ ਹਾਂ—ਮਨੁੱਖ ਦੇ ਇਰਾਦਿਆਂ ਦੇ ਅਨੁਸਾਰ ਨਹੀਂ।


ਖੁਸ਼ਖ਼ਬਰੀ ਦੇ ਪ੍ਰਸਾਰ ਦਾ ਕੰਮ ਮਨੁੱਖ ਨੂੰ ਬਚਾਉਣ ਦਾ ਕੰਮ ਵੀ ਹੈ

ਸਾਰੇ ਲੋਕਾਂ ਨੂੰ ਇਹ ਸਮਝਣ ਦੀ ਜ਼ਰੂਰਤ ਹੈ ਕਿ ਧਰਤੀ ਉੱਤੇ ਮੇਰੇ ਕੰਮ ਦੇ ਉਦੇਸ਼ ਕੀ ਹਨ, ਅਰਥਾਤ, ਮੈਂ ਆਖ਼ਰਕਾਰ ਕੀ ਪ੍ਰਾਪਤ ਕਰਨਾ ਚਾਹੁੰਦਾ ਹਾਂ ਅਤੇ ਇਸ ਤੋਂ ਪਹਿਲਾਂ ਕਿ ਮੈਂ ਉਸ ਕੰਮ ਨੂੰ ਪੂਰਾ ਕਰ ਸਕਾਂ ਮੈਨੂੰ ਕਿਹੜੇ ਪੱਧਰ ਨੂੰ ਪ੍ਰਾਪਤ ਕਰਨਾ ਚਾਹੀਦਾ ਹੈ। ਜੇਕਰ, ਅੱਜ ਤੱਕ ਮੇਰੇ ਨਾਲ ਚੱਲਣ ਤੋਂ ਬਾਅਦ ਵੀ, ਲੋਕਾਂ ਨੂੰ ਇਹ ਗੱਲ ਸਮਝ ਨਹੀਂ ਆਉਂਦੀ ਕਿ ਮੇਰਾ ਕੰਮ ਕਿਸ ਵਿਸ਼ੇ ਵਿੱਚ ਹੈ, ਤਾਂ ਕੀ ਉਨ੍ਹਾਂ ਦਾ ਮੇਰੇ ਨਾਲ ਚੱਲਣਾ ਵਿਅਰਥ ਨਹੀਂ ਗਿਆ? ਜੇਕਰ ਲੋਕ ਮੇਰੇ ਪਿੱਛੇ ਚੱਲਦੇ ਹਨ, ਤਾਂ ਉਨ੍ਹਾਂ ਨੂੰ ਮੇਰੀ ਇੱਛਾ ਦਾ ਪਤਾ ਹੋਣਾ ਚਾਹੀਦਾ ਹੈ। ਮੈਂ ਹਜ਼ਾਰਾਂ ਸਾਲਾਂ ਤੋਂ ਧਰਤੀ ਤੇ ਕੰਮ ਕਰ ਰਿਹਾ ਹਾਂ ਅਤੇ ਅੱਜ ਤੱਕ ਇਸ ਤਰ੍ਹਾਂ ਮੈਂ ਲਗਾਤਾਰ ਆਪਣੇ ਕੰਮ ਨੂੰ ਜਾਰੀ ਰੱਖਿਆ ਹੋਇਆ ਹੈ। ਹਾਲਾਂਕਿ ਮੇਰੇ ਕੰਮ ਵਿੱਚ ਬਹੁਤ ਸਾਰੀਆਂ ਯੋਜਨਾਵਾਂ ਸ਼ਾਮਲ ਹਨ, ਪਰ ਇਸ ਦਾ ਉਦੇਸ਼ ਉਹੀ ਰਹਿੰਦਾ ਹੈ; ਹਾਲਾਂਕਿ, ਮੈਂ ਮਨੁੱਖ ਦੇ ਪ੍ਰਤੀ ਨਿਆਂ ਅਤੇ ਤਾੜਨਾ ਦੇ ਨਾਲ ਭਰਿਆ ਹੋਇਆ ਹਾਂ, ਉਦਾਹਰਣ ਦੇ ਲਈ, ਜੋ ਮੈਂ ਕਰਦਾ ਹਾਂ ਉਹ ਹਾਲੇ ਵੀ ਉਸ ਨੂੰ ਬਚਾਉਣ, ਆਪਣੀ ਖੁਸ਼ਖਬਰੀ ਨੂੰ ਹੋਰ ਬਿਹਤਰ ਢੰਗ ਨਾਲ ਫੈਲਾਉਣ ਅਤੇ ਇੱਕ ਵਾਰ ਮਨੁੱਖ ਦੇ ਸੰਪੂਰਨ ਹੋ ਜਾਣ ਤੋਂ ਬਾਅਦ ਆਪਣੇ ਕੰਮ ਨੂੰ ਸਾਰੀਆਂ ਗੈਰ ਕੌਮਾਂ ਵਿੱਚ ਹੋਰ ਜ਼ਿਆਦਾ ਵਧਾਉਣ ਦੇ ਲਈ ਕਰਦਾ ਹਾਂ। ਇਸ ਲਈ ਅੱਜ, ਇੱਕ ਅਜਿਹੇ ਸਮੇਂ ਵਿੱਚ ਜਦੋਂ ਬਹੁਤ ਸਾਰੇ ਲੋਕ ਲੰਬੇ ਸਮੇਂ ਤੋਂ ਨਿਰਾਸ਼ਾ ਵਿੱਚ ਡੁੱਬੇ ਹੋਏ ਹਨ, ਮੈਂ ਹੁਣ ਵੀ ਨਿਰੰਤਰ ਆਪਣੇ ਕੰਮ ਨੂੰ ਜਾਰੀ ਰੱਖਦਾ ਹਾਂ, ਮੈਂ ਉਸ ਕੰਮ ਨੂੰ ਕਰਦਾ ਰਹਿੰਦਾ ਹਾਂ ਜੋ ਮਨੁੱਖ ਦਾ ਨਿਆਂ ਕਰਨ ਅਤੇ ਉਸ ਨੂੰ ਤਾੜਨਾ ਦੇਣ ਦੇ ਲਈ ਮੈਨੂੰ ਕਰਨਾ ਜ਼ਰੂਰੀ ਹੈ। ਇਸ ਤੱਥ ਦੇ ਬਾਵਜੂਦ ਕਿ ਮਨੁੱਖ ਉਸ ਤੋਂ ਅੱਕ ਚੁੱਕਾ ਹੈ ਜੋ ਮੈਂ ਕਹਿੰਦਾ ਹਾਂ ਅਤੇ ਉਸ ਨੂੰ ਮੇਰੇ ਕੰਮ ਨਾਲ ਵਾਸਤਾ ਰੱਖਣ ਦੀ ਬਿਲਕੁਲ ਇੱਛਾ ਨਹੀਂ ਹੈ, ਤਾਂ ਵੀ ਮੈਂ ਆਪਣੇ ਫਰਜ਼ ਨੂੰ ਨਿਭਾ ਰਿਹਾ ਹਾਂ, ਕਿਉਂਕਿ ਮੇਰੇ ਕੰਮ ਦਾ ਉਦੇਸ਼ ਨਹੀਂ ਬਦਲਦਾ ਹੈ ਅਤੇ ਮੇਰੀ ਮੂਲ ਯੋਜਨਾ ਅਟੱਲ ਰਹੇਗੀ। ਮੇਰੇ ਨਿਆਂ ਦਾ ਉਦੇਸ਼ ਮਨੁੱਖ ਨੂੰ ਬਿਹਤਰ ਤਰੀਕੇ ਦੇ ਨਾਲ ਮੇਰੀ ਗੱਲ ਮੰਨਣ ਦੇ ਯੋਗ ਬਣਾਉਣਾ ਹੈ ਅਤੇ ਮੇਰੀ ਤਾੜਨਾ ਦੇਣ ਦਾ ਕੰਮ ਮਨੁੱਖ ਨੂੰ ਵਧੇਰੇ ਪ੍ਰਭਾਵਸ਼ਾਲੀ ਤਰੀਕੇ ਦੇ ਨਾਲ ਬਦਲਣਾ ਹੈ। ਹਾਲਾਂਕਿ ਮੈਂ ਜੋ ਕੁਝ ਕਰਦਾ ਹਾਂ ਉਹ ਮੇਰੇ ਪ੍ਰਬੰਧਨ ਦੇ ਲਈ ਹੈ, ਮੈਂ ਕਦੀ ਵੀ ਕੋਈ ਅਜਿਹਾ ਕੰਮ ਨਹੀਂ ਕੀਤਾ ਜੋ ਮਨੁੱਖ ਦੇ ਲਾਭ ਲਈ ਨਾ ਹੋਵੇ, ਕਿਉਂਕਿ ਮੈਂ ਚਾਹੁੰਦਾ ਹਾਂ ਕਿ ਇਸਰਾਏਲ ਤੋਂ ਇਲਾਵਾ ਸਾਰੀਆਂ ਕੌਮਾਂ ਨੂੰ ਵੀ ਇਸਰਾਏਲੀਆਂ ਦੇ ਵਾਂਗ ਹੀ ਆਗਿਆਕਾਰੀ ਬਣਾਵਾਂ, ਤਾਂ ਕਿ ਉਹ ਅਸਲ ਮਨੁੱਖ ਬਣ ਸਕਣ, ਤਾਂ ਜੋ ਮੈਂ ਇਸਰਾਏਲ ਤੋਂ ਬਾਹਰ ਦੀ ਧਰਤੀ ਵਿੱਚ ਪੈਰ ਰੱਖ ਸਕਾਂ। ਇਹ ਮੇਰਾ ਪ੍ਰਬੰਧਨ ਹੈ; ਇਹ ਉਹ ਕੰਮ ਹੈ ਜਿਸ ਨੂੰ ਮੈਂ ਗੈਰ ਯਹੂਦੀ ਕੌਮਾਂ ਵਿੱਚ ਪੂਰਾ ਕਰ ਰਿਹਾ ਹਾਂ। ਹੁਣ ਵੀ, ਬਹੁਤ ਸਾਰੇ ਲੋਕ ਮੇਰੇ ਪ੍ਰਬੰਧਨ ਨੂੰ ਨਹੀਂ ਸਮਝਦੇ ਹਨ, ਕਿਉਂਕਿ ਉਨ੍ਹਾਂ ਨੂੰ ਅਜਿਹੀਆਂ ਗੱਲਾਂ ਵਿੱਚ ਕੋਈ ਦਿਲਚਸਪੀ ਨਹੀਂ ਹੈ ਅਤੇ ਉਨ੍ਹਾਂ ਨੂੰ ਸਿਰਫ ਆਪਣੇ ਭਵਿੱਖ ਅਤੇ ਆਪਣੀਆਂ ਮੰਜ਼ਿਲਾਂ ਦੀ ਪਰਵਾਹ ਹੈ। ਉਨ੍ਹਾਂ ਨੂੰ ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਮੈਂ ਕੀ ਕਹਿੰਦਾ ਹਾਂ, ਉਹ ਉਸ ਕੰਮ ਦੇ ਪ੍ਰਤੀ ਲਾਪਰਵਾਹ ਰਹਿੰਦੇ ਹਨ ਜੋ ਮੈਂ ਕਰਦਾ ਹਾਂ, ਇਸ ਦੀ ਬਜਾਇ ਉਹ ਸਿਰਫ ਆਪਣੇ ਕੱਲ੍ਹ ਦੀਆਂ ਮੰਜ਼ਿਲਾਂ ’ਤੇ ਵਿਸ਼ੇਸ਼ ਤੌਰ ਤੇ ਧਿਆਨ ਕੇਂਦਰਿਤ ਕਰਦੇ ਹਨ। ਜੇਕਰ ਇਸੇ ਤਰ੍ਹਾਂ ਹੁੰਦਾ ਰਿਹਾ, ਤਾਂ ਮੇਰਾ ਕੰਮ ਕਿਵੇਂ ਫੈਲ ਸਕਦਾ ਹੈ? ਮੇਰੀ ਖੁਸ਼ਖ਼ਬਰੀ ਕਿਵੇਂ ਸਾਰੇ ਸੰਸਾਰ ਵਿੱਚ ਫੈਲ ਸਕਦੀ ਹੈ? ਇਸ ਗੱਲ ਨੂੰ ਜਾਣ ਲਵੋ ਕਿ ਜਦੋਂ ਮੇਰਾ ਕੰਮ ਫੈਲਦਾ ਹੈ, ਤਾਂ ਮੈਂ ਤੁਹਾਨੂੰ ਖਿੰਡਾ ਦਿਆਂਗਾ ਅਤੇ ਤੁਹਾਨੂੰ ਤਿੱਤਰ-ਬਿੱਤਰ ਕਰ ਦਿਆਂਗਾ ਜਿਵੇਂ ਯਹੋਵਾਹ ਨੇ ਇਸਰਾਏਲ ਦੇ ਹਰ ਇੱਕ ਗੋਤ ਨੂੰ ਖਿੰਡਾਇਆ ਸੀ। ਇਹ ਸਭ ਇਸ ਲਈ ਕੀਤਾ ਜਾਵੇਗਾ ਤਾਂ ਕਿ ਮੇਰੀ ਖੁਸ਼ਖ਼ਬਰੀ ਸਾਰੀ ਦੁਨੀਆਂ ਵਿੱਚ ਫੈਲ ਜਾਵੇ, ਤਾਂ ਕਿ ਮੇਰਾ ਕੰਮ ਗੈਰ ਯਹੂਦੀ ਕੌਮਾਂ ਤੱਕ ਫੈਲ ਸਕੇ, ਤਾਂ ਕਿ ਮੇਰਾ ਨਾਮ ਬਾਲਗਾਂ ਅਤੇ ਬੱਚਿਆਂ ਦੋਵਾਂ ਦੁਆਰਾ ਸਮਾਨ ਰੂਪ ਵਿੱਚ ਮਹਿਮਾ ਪਾਏ ਅਤੇ ਮੇਰਾ ਪਵਿੱਤਰ ਨਾਮ ਸਾਰੇ ਗੋਤਾਂ ਅਤੇ ਕੌਮਾਂ ਦੇ ਲੋਕਾਂ ਦੇ ਮੂੰਹੋਂ ਉੱਚਾ ਕੀਤਾ ਜਾਵੇ। ਇਹ ਇਸ ਲਈ ਹੈ ਕਿ ਇਸ ਆਖਰੀ ਯੁੱਗ ਵਿੱਚ, ਮੇਰਾ ਨਾਮ ਗੈਰ ਕੌਮਾਂ ਵਿੱਚ ਉੱਚਾ ਕੀਤਾ ਜਾ ਸਕੇ, ਤਾਂ ਕਿ ਮੇਰੇ ਕੰਮ ਗੈਰ ਯਹੂਦੀਆਂ ਦੇ ਦੁਆਰਾ ਵੇਖੇ ਜਾ ਸਕਣ ਅਤੇ ਉਹ ਮੇਰੇ ਕੰਮਾਂ ਦੇ ਕਾਰਣ ਮੈਨੂੰ ਸਰਬ ਸ਼ਕਤੀਮਾਨ ਕਹਿਣ ਅਤੇ ਇਸ ਤਰ੍ਹਾਂ ਮੇਰੇ ਵਚਨ ਛੇਤੀ ਪੂਰੇ ਹੋ ਸਕਣ। ਮੈਂ ਸਾਰੇ ਲੋਕਾਂ ਨੂੰ ਇਹ ਦੱਸ ਦਿਆਂਗਾ ਕਿ ਮੈਂ ਸਿਰਫ ਇਸਰਾਏਲੀਆਂ ਦਾ ਹੀ ਨਹੀਂ, ਸਗੋਂ ਗੈਰ ਜਾਤੀਆਂ ਦਾ ਵੀ ਪਰਮੇਸ਼ੁਰ ਹਾਂ, ਇੱਥੋਂ ਤੱਕ ਕਿ ਉਨ੍ਹਾਂ ਦਾ ਵੀ ਜਿਨ੍ਹਾਂ ਨੂੰ ਮੈਂ ਸਰਾਪ ਦਿੱਤਾ ਹੈ। ਮੈਂ ਸਾਰੇ ਲੋਕਾਂ ਨੂੰ ਵਿਖਾਵਾਂਗਾ ਕਿ ਮੈਂ ਸਾਰੀ ਸ੍ਰਿਸ਼ਟੀ ਦਾ ਪਰਮੇਸ਼ੁਰ ਹਾਂ। ਇਹ ਮੇਰਾ ਸਭ ਤੋਂ ਵੱਡਾ ਕੰਮ ਹੈ, ਅੰਤ ਦੇ ਦਿਨਾਂ ਲਈ ਮੇਰੇ ਕੰਮ ਦੀ ਯੋਜਨਾ ਦਾ ਉਦੇਸ਼ ਅਤੇ ਇਕਮਾਤਰ ਕੰਮ ਜੋ ਅੰਤ ਦੇ ਦਿਨਾਂ ਵਿੱਚ ਪੂਰਾ ਹੋਣਾ ਹੈ।

ਸਿਰਫ ਅੰਤ ਦੇ ਦਿਨਾਂ ਦੇ ਦੌਰਾਨ ਅਜਿਹਾ ਹੋ ਰਿਹਾ ਹੈ ਕਿ ਜਿਸ ਕੰਮ ਦਾ ਪ੍ਰਬੰਧ ਮੈਂ ਹਜ਼ਾਰਾਂ ਸਾਲਾਂ ਤੋਂ ਕਰ ਰਿਹਾ ਹਾਂ ਉਹ ਪੂਰੀ ਤਰ੍ਹਾਂ ਦੇ ਨਾਲ ਮਨੁੱਖ ਦੇ ਸਾਹਮਣੇ ਪਰਗਟ ਕੀਤਾ ਗਿਆ ਹੈ। ਇਹ ਸਿਰਫ ਹੁਣ ਹੈ ਕਿ ਮੈਂ ਮਨੁੱਖ ਦੇ ਉੱਤੇ ਆਪਣੇ ਪੂਰੇ ਪ੍ਰਬੰਧਨ ਦਾ ਪੂਰਾ ਭੇਤ ਪਰਗਟ ਕੀਤਾ ਹੈ ਅਤੇ ਮਨੁੱਖ ਨੇ ਮੇਰੇ ਕੰਮ ਦਾ ਉਦੇਸ਼ ਸਿੱਖ ਲਿਆ ਹੈ ਅਤੇ, ਇਸ ਤੋਂ ਵੀ ਵੱਧ ਕੇ, ਉਹ ਮੇਰੇ ਸਾਰੇ ਭੇਤਾਂ ਨੂੰ ਸਮਝ ਗਿਆ ਹੈ। ਮੈਂ ਮਨੁੱਖ ਨੂੰ ਪਹਿਲਾਂ ਤੋਂ ਹੀ ਉਸ ਮੰਜ਼ਿਲ ਦੇ ਵਿਸ਼ੇ ਵਿੱਚ ਸਭ ਕੁਝ ਦੱਸ ਦਿੱਤਾ ਹੈ ਜਿਸ ਦੇ ਨਾਲ ਉਸ ਦਾ ਸੰਬੰਧ ਹੈ। ਮੈਂ ਪਹਿਲਾਂ ਤੋਂ ਹੀ ਆਪਣੇ ਸਾਰੇ ਭੇਤਾਂ ਨੂੰ ਮਨੁੱਖ ਦੇ ਉੱਤੇ ਖੋਲ੍ਹ ਦਿੱਤਾ ਹੈ, ਉਨ੍ਹਾਂ ਭੇਤਾਂ ਨੂੰ ਜੋ 5,900 ਸਾਲਾਂ ਤੋਂ ਗੁਪਤ ਸਨ। ਯਹੋਵਾਹ ਕੌਣ ਹੈ? ਮਸੀਹਾ ਕੌਣ ਹੈ? ਯਿਸੂ ਕੌਣ ਹੈ? ਤੁਹਾਨੂੰ ਇਹ ਸਭ ਪਤਾ ਹੋਣਾ ਚਾਹੀਦਾ ਹੈ। ਇਨ੍ਹਾਂ ਨਾਵਾਂ ਅਨੁਸਾਰ ਮੇਰੇ ਕੰਮ ਵਿੱਚ ਤਬਦੀਲੀ ਹੁੰਦੀ ਹੈ। ਕੀ ਤੁਸੀਂ ਇਸ ਗੱਲ ਨੂੰ ਸਮਝ ਗਏ ਹੋ? ਮੇਰੇ ਪਵਿੱਤਰ ਨਾਮ ਦਾ ਪ੍ਰਚਾਰ ਕਿਵੇਂ ਕੀਤਾ ਜਾਣਾ ਚਾਹੀਦਾ ਹੈ? ਮੇਰਾ ਨਾਮ ਉਨ੍ਹਾਂ ਕੌਮਾਂ ਵਿੱਚੋਂ ਹਰ ਉਸ ਕੌਮ ਵਿੱਚ ਕਿਵੇਂ ਫੈਲਣਾ ਚਾਹੀਦਾ ਹੈ ਜਿਸ ਨੇ ਮੈਨੂੰ ਮੇਰੇ ਕਿਸੇ ਵੀ ਨਾਮ ਤੋਂ ਪੁਕਾਰਿਆ ਹੈ? ਮੇਰਾ ਕੰਮ ਫੈਲ ਰਿਹਾ ਹੈ ਅਤੇ ਮੈਂ ਇਸ ਨੂੰ ਪੂਰੇ ਦਾ ਪੂਰਾ ਹਰ ਇੱਕ ਦੇਸ਼ ਵਿੱਚ ਫੈਲਾਵਾਂਗਾ। ਕਿਉਂਕਿ ਮੇਰਾ ਕੰਮ ਤੁਹਾਡੇ ਵਿੱਚ ਕੀਤਾ ਗਿਆ ਹੈ, ਇਸ ਲਈ ਮੈਂ ਤੁਹਾਨੂੰ ਖਿੰਡਾ ਦਿਆਂਗਾ ਜਿਵੇਂ ਯਹੋਵਾਹ ਨੇ ਇਸਰਾਏਲ ਵਿੱਚ ਦਾਊਦ ਦੇ ਘਰਾਣੇ ਦੇ ਅਯਾਲੀਆਂ ਨੂੰ ਖਿੰਡਾ ਦਿੱਤਾ ਸੀ, ਤਾਂ ਕਿ ਤੁਸੀਂ ਹਰ ਕੌਮ ਵਿੱਚ ਫੈਲ ਜਾਓ। ਕਿਉਂਕਿ ਅੰਤ ਦੇ ਦਿਨਾਂ ਵਿੱਚ, ਮੈਂ ਸਾਰੀਆਂ ਕੌਮਾਂ ਨੂੰ ਛੋਟੇ-ਛੋਟੇ ਟੁਕੜਿਆਂ ਵਿੱਚ ਵੰਡ ਦਿਆਂਗਾ ਅਤੇ ਉਨ੍ਹਾਂ ਦੇ ਲੋਕਾਂ ਨੂੰ ਨਵੇਂ ਸਿਰਿਓਂ ਤਿਤਰ-ਬਿਤਰ ਕਰਾਂਗਾ। ਜਦੋਂ ਮੈਂ ਦੁਬਾਰਾ ਵਾਪਸ ਆਵਾਂਗਾ, ਤਾਂ ਕੌਮਾਂ ਪਹਿਲਾਂ ਤੋਂ ਹੀ ਮੇਰੀਆਂ ਬਲਦੀਆਂ ਹੋਈਆਂ ਅੱਗ ਦੀਆਂ ਲਾਟਾਂ ਦੁਆਰਾ ਠਹਿਰਾਈਆਂ ਗਈਆਂ ਹੱਦਾਂ ਵਿੱਚ ਵੰਡੀਆਂ ਗਈਆਂ ਹੋਣਗੀਆਂ। ਉਸ ਸਮੇਂ, ਮੈਂ ਆਪਣੇ ਆਪ ਨੂੰ ਮਨੁੱਖ ਦੇ ਉੱਤੇ ਤਪਦੀ ਧੁੱਪ ਦੇ ਵਾਂਗ ਨਵੇਂ ਸਿਰੇ ਤੋਂ ਪਰਗਟ ਕਰਾਂਗਾ, ਉਨ੍ਹਾਂ ਉੱਤੇ ਆਪਣੇ ਆਪ ਨੂੰ ਸਪਸ਼ਟ ਤੌਰ ਤੇ ਉਸ ਪਵਿੱਤਰ ਪੁਰਖ ਦੇ ਰੂਪ ਵਿੱਚ ਵਿਖਾਉਂਦੇ ਹੋਏ ਜਿਸ ਨੂੰ ਉਨ੍ਹਾਂ ਨੇ ਕਦੀ ਵੀ ਨਹੀਂ ਵੇਖਿਆ ਹੈ, ਬਹੁ-ਜਾਤੀ ਕੌਮਾਂ ਵਿੱਚ ਚੱਲਦੇ ਹੋਏ, ਜਿਵੇਂ ਮੈਂ, ਯਹੋਵਾਹ, ਇੱਕ ਸਮੇਂ ਯਹੂਦੀ ਗੋਤਾਂ ਦੇ ਵਿਚਕਾਰ ਚੱਲਿਆ ਸੀ। ਉਸ ਸਮੇਂ ਤੋਂ, ਮੈਂ ਧਰਤੀ ਉੱਤੇ ਮਨੁੱਖ ਦੇ ਜੀਵਨ ਵਿੱਚ ਉਸ ਦੀ ਅਗਵਾਈ ਕਰਾਂਗਾ। ਉੱਥੇ ਉਹ ਨਿਸ਼ਚਤ ਤੌਰ ਤੇ ਮੇਰੀ ਮਹਿਮਾ ਨੂੰ ਅਤੇ ਹਵਾ ਵਿੱਚ ਇੱਕ ਬੱਦਲ ਦੇ ਥੰਮ੍ਹ ਨੂੰ ਵੀ ਵੇਖਣਗੇ ਜਿਹੜਾ ਉਨ੍ਹਾਂ ਦੇ ਜੀਵਨਾਂ ਵਿੱਚ ਉਨ੍ਹਾਂ ਦੀ ਅਗਵਾਈ ਕਰੇਗਾ, ਕਿਉਂਕਿ ਮੈਂ ਆਪਣੇ ਆਪ ਨੂੰ ਪਵਿੱਤਰ ਸਥਾਨਾਂ ਵਿੱਚ ਵਿਖਾਵਾਂਗਾ। ਮਨੁੱਖ ਮੇਰੀ ਧਾਰਮਿਕਤਾ ਦੇ ਦਿਨ ਨੂੰ ਅਤੇ ਮੇਰੇ ਤੇਜਮਈ ਪ੍ਰਗਟਾਵੇ ਨੂੰ ਵੀ ਵੇਖਣਗੇ। ਇਹ ਉਸ ਸਮੇਂ ਹੋਵੇਗਾ ਜਦੋਂ ਮੈਂ ਸਾਰੀ ਧਰਤੀ ਉੱਤੇ ਰਾਜ ਕਰਾਂਗਾ ਅਤੇ ਆਪਣੇ ਬਹੁਤ ਸਾਰੇ ਪੁੱਤਰਾਂ ਨੂੰ ਮਹਿਮਾ ਵਿੱਚ ਲਿਆਵਾਂਗਾ। ਧਰਤੀ ’ਤੇ ਹਰ ਜਗ੍ਹਾ ਲੋਕ ਸਿਰ ਝੁਕਾਉਣਗੇ ਅਤੇ ਮੇਰਾ ਤੰਬੂ ਮਨੁੱਖਾਂ ਦੇ ਵਿਚਕਾਰ, ਉਸ ਕਾਰਜ ਦੀ ਚੱਟਾਨ ’ਤੇ ਜੋ ਮੈਂ ਅੱਜ ਕਰ ਰਿਹਾ ਹਾਂ, ਦ੍ਰਿੜ੍ਹਤਾ ਨਾਲ ਖੜ੍ਹਾ ਕੀਤਾ ਜਾਵੇਗਾ। ਹੈਕਲ ਵਿੱਚ ਵੀ, ਲੋਕ ਮੇਰੀ ਸੇਵਾ ਕਰਨਗੇ। ਜਗਵੇਦੀ, ਜੋ ਗੰਦੀਆਂ ਅਤੇ ਘਿਣਾਉਣੀਆਂ ਚੀਜ਼ਾਂ ਨਾਲ ਭਰੀ ਹੋਈ ਹੈ, ਮੈਂ ਉਸ ਦੇ ਟੁਕੜੇ ਟੁਕੜੇ ਕਰ ਦਿਆਂਗਾ ਅਤੇ ਇੱਕ ਨਵੀਂ ਜਗਵੇਦੀ ਤਿਆਰ ਕਰਾਂਗਾ। ਪਵਿੱਤਰ ਜਗਵੇਦੀ ਉੱਤੇ ਨਵਜੰਮੇ ਲੇਲਿਆਂ ਅਤੇ ਵੱਛਿਆਂ ਦਾ ਢੇਰ ਲਗਾਇਆ ਜਾਵੇਗਾ। ਮੈਂ ਅੱਜ ਦੀ ਹੈਕਲ ਨੂੰ ਭੰਨ ਸੁੱਟਾਂਗਾ ਅਤੇ ਇੱਕ ਨਵੀਂ ਹੈਕਲ ਬਣਾਵਾਂਗਾ। ਉਹ ਹੈਕਲ ਜੋ ਹੁਣ ਖੜ੍ਹੀ ਹੈ, ਉਹ ਘਿਣਾਉਣੇ ਲੋਕਾਂ ਦੇ ਨਾਲ ਭਰੀ ਹੋਈ ਹੈ, ਉਹ ਢਹਿ ਜਾਵੇਗੀ ਅਤੇ ਜੋ ਮੈਂ ਬਣਾਵਾਂਗਾ ਉਹ ਮੇਰੇ ਵਫ਼ਾਦਾਰ ਦਾਸਾਂ ਦੇ ਨਾਲ ਭਰੀ ਹੋਵੇਗੀ। ਉਹ ਇੱਕ ਵਾਰ ਫਿਰ ਤੋਂ ਖੜ੍ਹੇ ਹੋਣਗੇ ਅਤੇ ਮੇਰੀ ਹੈਕਲ ਦੀ ਮਹਿਮਾ ਦੇ ਲਈ ਮੇਰੀ ਸੇਵਾ ਕਰਨਗੇ। ਤੁਸੀਂ ਨਿਸ਼ਚਤ ਤੌਰ ਤੇ ਉਸ ਦਿਨ ਨੂੰ ਵੇਖੋਗੇ ਜਿਸ ਵਿੱਚ ਮੈਨੂੰ ਵੱਡੀ ਮਹਿਮਾ ਪ੍ਰਾਪਤ ਹੋਵੇਗੀ ਅਤੇ ਤੁਸੀਂ ਨਿਸ਼ਚਤ ਤੌਰ ਤੇ ਉਸ ਦਿਨ ਨੂੰ ਵੀ ਵੇਖੋਗੇ ਜਦੋਂ ਮੈਂ ਹੈਕਲ ਨੂੰ ਢਾਹ ਕੇ ਇੱਕ ਨਵੀਂ ਹੈਕਲ ਬਣਾਵਾਂਗਾ। ਇਸ ਤੋਂ ਇਲਾਵਾ, ਨਿਸ਼ਚਤ ਤੌਰ ਤੇ ਤੁਸੀਂ ਮਨੁੱਖਾਂ ਦੀ ਦੁਨੀਆਂ ਵਿੱਚ ਮੇਰੇ ਤੰਬੂ ਦੇ ਆਉਣ ਦੇ ਦਿਨ ਨੂੰ ਵੀ ਵੇਖੋਗੇ। ਜਿਵੇਂ ਜਿਵੇਂ ਮੈਂ ਹੈਕਲ ਨੂੰ ਤੋੜਦਾ ਜਾਵਾਂਗਾ, ਤਿਵੇਂ ਤਿਵੇਂ ਮਨੁੱਖਾਂ ਦੀ ਦੁਨੀਆਂ ਵਿੱਚ ਆਪਣੇ ਤੰਬੂ ਨੂੰ ਲਿਆਉਂਦਾ ਜਾਵਾਂਗਾ, ਜਿਵੇਂ ਉਹ ਮੈਨੂੰ ਆਉਂਦਾ ਹੋਇਆ ਵੇਖਣਗੇ। ਸਾਰੀਆਂ ਕੌਮਾਂ ਨੂੰ ਕੁਚਲਣ ਤੋਂ ਬਾਅਦ, ਮੈਂ ਉਨ੍ਹਾਂ ਨੂੰ ਨਵੇਂ ਸਿਰੇ ਤੋਂ ਇਕੱਠਾ ਕਰਾਂਗਾ, ਆਪਣੇ ਤੰਬੂ ਨੂੰ ਬਣਾਵਾਂਗਾ ਅਤੇ ਆਪਣੀ ਜਗਵੇਦੀ ਨੂੰ ਸਥਾਪਤ ਕਰਾਂਗਾ, ਤਾਂ ਕਿ ਸਾਰੇ ਮੇਰੇ ਲਈ ਭੇਟ ਚੜ੍ਹਾ ਸਕਣ, ਮੇਰੀ ਹੈਕਲ ਦੇ ਅੰਦਰ ਮੇਰੀ ਸੇਵਾ ਕਰ ਸਕਣ ਅਤੇ ਗੈਰ ਕੌਮਾਂ ਵਿੱਚ ਮੇਰੇ ਕੰਮ ਲਈ ਆਪਣੇ ਆਪ ਨੂੰ ਵਫਾਦਾਰੀ ਨਾਲ ਸਮਰਪਿਤ ਕਰ ਸਕਣ। ਉਹ ਵਰਤਮਾਨ ਸਮੇਂ ਦੇ ਇਸਰਾਏਲੀਆਂ ਦੇ ਸਮਾਨ ਹੋਣਗੇ, ਜਾਜਕਾਈ ਪੁਸ਼ਾਕ ਅਤੇ ਤਾਜ ਪਹਿਨੇ ਹੋਏ ਹੋਣਗੇ, ਮੇਰੀ, ਯਹੋਵਾਹ ਦੀ ਮਹਿਮਾ, ਉਨ੍ਹਾਂ ਦੇ ਵਿਚਕਾਰ ਹੋਵੇਗੀ ਅਤੇ ਮੇਰੀ ਮਹਿਮਾ ਉਨ੍ਹਾਂ ਦੇ ਉੱਤੇ ਛਾਈ ਰਹੇਗੀ ਅਤੇ ਉਨ੍ਹਾਂ ਦੇ ਨਾਲ ਬਣੀ ਰਹੇਗੀ। ਗੈਰ ਕੌਮਾਂ ਦੇ ਵਿਚਕਾਰ ਵੀ ਮੇਰੇ ਕੰਮ ਨੂੰ ਇਸੇ ਤਰ੍ਹਾਂ ਕੀਤਾ ਜਾਵੇਗਾ। ਜਿਵੇਂ ਇਸਰਾਏਲ ਦੇ ਵਿੱਚ ਮੇਰਾ ਕੰਮ ਸੀ, ਉਸੇ ਤਰ੍ਹਾਂ ਗੈਰ ਕੌਮਾਂ ਦੇ ਵਿਚਕਾਰ ਹੋਵੇਗਾ, ਕਿਉਂਕਿ ਮੈਂ ਇਸਰਾਏਲ ਵਿੱਚ ਆਪਣੇ ਕੰਮ ਨੂੰ ਵਧਾਵਾਂਗਾ ਅਤੇ ਇਸ ਨੂੰ ਗੈਰ ਕੌਮਾਂ ਤੱਕ ਫੈਲਾਵਾਂਗਾ।

ਹੁਣ ਉਹ ਸਮਾਂ ਹੈ ਜਦੋਂ ਮੇਰਾ ਆਤਮਾ ਮਹਾਨ ਕੰਮ ਕਰਦਾ ਹੈ ਅਤੇ ਉਹ ਸਮਾਂ ਹੈ ਜਦੋਂ ਮੈਂ ਗੈਰ ਕੌਮਾਂ ਦੇ ਵਿਚਕਾਰ ਆਪਣਾ ਕੰਮ ਸ਼ੁਰੂ ਕਰਦਾ ਹਾਂ। ਇਸ ਤੋਂ ਵੀ ਵਧ ਕੇ, ਇਹ ਉਹ ਸਮਾਂ ਹੈ ਜਦੋਂ ਮੈਂ ਸਾਰੇ ਰਚੇ ਹੋਏ ਪ੍ਰਾਣੀਆਂ ਨੂੰ ਸ਼੍ਰੇਣੀਆਂ ਵਿੱਚ ਵੰਡਦਾ ਹਾਂ ਅਤੇ ਹਰੇਕ ਨੂੰ ਉਸ ਦੀ ਢੁਕਵੀਂ ਸ਼੍ਰੇਣੀ ਵਿੱਚ ਰੱਖਦਾ ਹਾਂ, ਤਾਂ ਕਿ ਮੇਰਾ ਕੰਮ ਹੋਰ ਤੇਜ਼ੀ ਨਾਲ ਅਤੇ ਪ੍ਰਭਾਵਸ਼ਾਲੀ ਢੰਗ ਦੇ ਨਾਲ ਅੱਗੇ ਵਧ ਸਕੇ। ਅਤੇ ਇਸ ਲਈ, ਮੈਂ ਤੁਹਾਡੇ ਕੋਲੋਂ ਜੋ ਮੰਗ ਕਰਦਾ ਹਾਂ ਉਹ ਇਹ ਹੈ ਕਿ ਤੂੰ ਪੂਰਨ ਤੌਰ ਤੇ ਆਪਣੇ ਆਪ ਨੂੰ ਮੇਰੇ ਸਾਰੇ ਕੰਮ ਦੇ ਲਈ ਸਮਰਪਿਤ ਕਰ ਦੇ ਅਤੇ ਇਸ ਤੋਂ ਵੀ ਵੱਧ ਇਹ ਕਿ ਤੂੰ ਸਪਸ਼ਟ ਤੌਰ ਤੇ ਵਿਚਾਰ ਕਰ ਅਤੇ ਮੇਰੇ ਦੁਆਰਾ ਤੇਰੇ ਵਿੱਚ ਕੀਤੇ ਗਏ ਸਾਰੇ ਕੰਮਾਂ ਨੂੰ ਪੱਕਾ ਕਰ ਅਤੇ ਆਪਣੀ ਪੂਰੀ ਸ਼ਕਤੀ ਮੇਰੇ ਕੰਮ ਵਿੱਚ ਲਗਾ ਤਾਂ ਕਿ ਇਹ ਹੋਰ ਪ੍ਰਭਾਵਸ਼ਾਲੀ ਹੋ ਸਕੇ। ਇਹੀ ਉਹ ਗੱਲ ਹੈ ਜੋ ਤੈਨੂੰ ਸਮਝਣੀ ਚਾਹੀਦੀ ਹੈ। ਆਪਸ ਵਿੱਚ ਲੜਨ ਅਤੇ ਪਿੱਛੇ ਮੁੜਣ ਦਾ ਰਾਹ ਖੋਜਣ ਤੋਂ ਜਾਂ ਸਰੀਰਕ ਸੁੱਖ ਦੀ ਭਾਲ ਕਰਨਾ ਛੱਡ ਦੇ, ਜੋ ਮੇਰੇ ਕੰਮ ਅਤੇ ਤੇਰੇ ਸ਼ਾਨਦਾਰ ਭਵਿੱਖ ਵਿੱਚ ਦੇਰੀ ਕਰਨਗੇ। ਤੇਰੀ ਸੁਰੱਖਿਆ ਤਾਂ ਕੀ ਕਰਨੀ ਹੈ, ਸਗੋਂ ਇਸ ਤਰ੍ਹਾਂ ਕਰਨ ਨਾਲ ਤੇਰੇ ਉੱਤੇ ਵਿਨਾਸ਼ ਆ ਪਵੇਗਾ। ਕੀ ਇਹ ਤੇਰੇ ਲਈ ਮੂਰਖਤਾ ਨਹੀਂ ਹੋਵੇਗੀ? ਅੱਜ ਜਿਹੜੀ ਚੀਜ਼ ਦਾ ਤੂੰ ਬੜਾ ਲੋਭੀ ਬਣ ਕੇ ਅਨੰਦ ਲੈਂਦਾ ਹੈਂ ਉਹੀ ਤੇਰੇ ਭਵਿੱਖ ਨੂੰ ਵਿਗਾੜ ਰਹੀ ਹੈ, ਜਦ ਕਿ ਅੱਜ ਜਿਹੜਾ ਦਰਦ ਤੂੰ ਝੱਲ ਰਿਹਾ ਹੈਂ ਉਹੀ ਉਹ ਚੀਜ਼ ਹੈ ਜੋ ਤੇਰੀ ਸੁਰੱਖਿਆ ਕਰ ਰਹੀ ਹੈ। ਤੈਨੂੰ ਸਪਸ਼ਟ ਤੌਰ ਤੇ ਇਨ੍ਹਾਂ ਗੱਲਾਂ ਦਾ ਪਤਾ ਹੋਣਾ ਚਾਹੀਦਾ ਹੈ, ਤਾਂ ਕਿ ਤੂੰ ਪ੍ਰ੍ਲੋਭਨਾਂ ਦਾ ਸ਼ਿਕਾਰ ਹੋਣ ਤੋਂ ਬਚ ਸਕੇਂ, ਜਿਸ ਵਿੱਚੋਂ ਆਪਣੇ ਆਪ ਨੂੰ ਬਾਹਰ ਕੱਢਣਾ ਅਤੇ ਸੰਘਣੀ ਧੁੰਦ ਵਿੱਚ ਫਸ ਕੇ ਸੂਰਜ ਦੀ ਰੌਸ਼ਨੀ ਨੂੰ ਖੋਜਣਾ ਤੇਰੇ ਲਈ ਮੁਸ਼ਕਲ ਹੋਵੇਗਾ। ਜਦੋਂ ਧੁੰਦ ਮਿਟ ਜਾਵੇਗੀ ਤਾਂ ਤੂੰ ਆਪਣੇ ਆਪ ਨੂੰ ਮਹਾਨ ਦਿਨ ਦੇ ਨਿਆਂ ਦੇ ਵਿਚਕਾਰ ਪਾਵੇਂਗਾ। ਉਸ ਸਮੇਂ, ਮੇਰਾ ਦਿਨ ਮਨੁੱਖਜਾਤੀ ਦੇ ਨੇੜੇ ਆਉਂਦਾ ਜਾ ਰਿਹਾ ਹੋਵੇਗਾ। ਤੂੰ ਮੇਰੇ ਨਿਆਂ ਤੋਂ ਕਿਵੇਂ ਬਚੇਂਗਾ? ਤੂੰ ਸੂਰਜ ਦੀ ਤਪਦੀ ਗਰਮੀ ਨੂੰ ਕਿਵੇਂ ਸਹਿ ਸਕੇਂਗਾ? ਜਦੋਂ ਮੈਂ ਇਨਸਾਨ ਨੂੰ ਆਪਣੀ ਭਰਪੂਰੀ ਦਿੰਦਾ ਹਾਂ, ਤਾਂ ਉਹ ਇਸ ਨੂੰ ਆਪਣੀਆਂ ਬਾਹਾਂ ਵਿੱਚ ਸਮੇਟ ਕੇ ਇਸ ਦਾ ਅਨੰਦ ਨਹੀਂ ਮਾਣਦਾ, ਬਲਕਿ ਇਸ ਨੂੰ ਇੱਕ ਅਜਿਹੇ ਸਥਾਨ ’ਤੇ ਰੱਖ ਦਿੰਦਾ ਹੈ ਜਿੱਥੇ ਕਿਸੇ ਦਾ ਵੀ ਧਿਆਨ ਇਸ ਦੇ ਵੱਲ ਨਹੀਂ ਜਾਂਦਾ। ਜਦੋਂ ਮਨੁੱਖ ਦੇ ਉੱਤੇ ਮੇਰਾ ਦਿਨ ਉੱਤਰੇਗਾ, ਤਾਂ ਉਹ ਮੇਰੀ ਭਰਪੂਰੀ ਨੂੰ, ਜਾਂ ਸੱਚਾਈ ਦੇ ਉਨ੍ਹਾਂ ਕਠੋਰ ਸ਼ਬਦਾਂ ਨੂੰ ਜੋ ਮੈਂ ਬਹੁਤ ਪਹਿਲਾਂ ਉਸ ਨੂੰ ਕਹੇ ਸਨ ਖੋਜ ਨਹੀਂ ਸਕੇਗਾ। ਉਹ ਰੋਂਦਾ ਅਤੇ ਚੀਕਾਂ ਮਾਰਦਾ ਰਹੇਗਾ, ਕਿਉਂਕਿ ਉਸ ਨੇ ਚਾਨਣ ਦੀ ਚਮਕ ਨੂੰ ਗੁਆ ਲਿਆ ਹੈ ਅਤੇ ਹਨੇਰੇ ਵਿੱਚ ਜਾ ਪਿਆ ਹੈ। ਅੱਜ ਤੁਸੀਂ ਜੋ ਵੇਖ ਰਹੇ ਹੋ ਉਹ ਮੇਰੇ ਮੂੰਹ ਦੀ ਤਿੱਖੀ ਤਲਵਾਰ ਹੈ। ਤੁਸੀਂ ਮੇਰੇ ਹੱਥ ਵਿੱਚ ਡੰਡਾ ਜਾਂ ਉਹ ਅੱਗ ਨਹੀਂ ਵੇਖੀ ਜਿਸ ਦੇ ਨਾਲ ਮੈਂ ਮਨੁੱਖ ਨੂੰ ਭਸਮ ਕਰ ਸੁੱਟਦਾ ਹਾਂ ਅਤੇ ਇਸੇ ਲਈ ਤੁਸੀਂ ਹੁਣ ਵੀ ਮੇਰੀ ਹਜ਼ੂਰੀ ਵਿੱਚ ਹੰਕਾਰੀ ਅਤੇ ਬੇਲਗਾਮ ਹੋ। ਇਸੇ ਕਾਰਣ ਤੁਸੀਂ ਹੁਣ ਵੀ ਮੇਰੇ ਘਰ ਵਿੱਚ ਮੇਰੇ ਨਾਲ ਲੜਦੇ, ਆਪਣੀ ਮਨੁੱਖੀ ਜੀਭ ਦੇ ਨਾਲ ਉਸ ਬਾਰੇ ਵਿਵਾਦ ਕਰਦੇ ਹੋ ਜੋ ਮੈਂ ਆਪਣੇ ਮੂੰਹ ਤੋਂ ਬੋਲਿਆ ਹੈ। ਮਨੁੱਖ ਮੇਰੇ ਤੋਂ ਡਰਦਾ ਨਹੀਂ ਹੈ ਅਤੇ ਭਾਵੇਂ ਉਹ ਅੱਜ ਵੀ ਮੇਰੇ ਨਾਲ ਦੁਸ਼ਮਣੀ ਵਿੱਚ ਕਾਇਮ ਰਹਿੰਦਾ ਹੈ, ਪਰ ਉਹ ਬਿਲਕੁਲ ਡਰਦਾ ਨਹੀਂ ਹੈ। ਤੁਹਾਡੇ ਮੂੰਹਾਂ ਦੇ ਅੰਦਰ ਅਧਰਮੀ ਜੀਭ ਅਤੇ ਦੰਦ ਹਨ। ਤੁਹਾਡੇ ਸ਼ਬਦ ਅਤੇ ਕੰਮ ਉਸ ਸੱਪ ਦੇ ਵਾਂਗ ਹਨ ਜਿਸ ਨੇ ਹੱਵਾਹ ਨੂੰ ਪਾਪ ਕਰਨ ਦੇ ਲਈ ਭਰਮਾਇਆ ਸੀ। ਤੁਸੀਂ ਇੱਕ ਦੂਜੇ ਤੋਂ ਅੱਖ ਦੇ ਬਦਲੇ ਅੱਖ ਅਤੇ ਦੰਦ ਦੇ ਬਦਲੇ ਦੰਦ ਦੀ ਮੰਗ ਕਰਦੇ ਹੋ ਅਤੇ ਤੁਸੀਂ ਮੇਰੀ ਹਜ਼ੂਰੀ ਵਿੱਚ ਅਹੁਦੇ, ਪ੍ਰਸਿੱਧੀ ਅਤੇ ਆਪਣੇ ਲਾਭ ਦੇ ਲਈ ਜੱਦੋ-ਜਹਿਦ ਕਰਦੇ ਹੋ, ਪਰ ਤੁਸੀਂ ਨਹੀਂ ਜਾਣਦੇ ਕਿ ਮੈਂ ਗੁਪਤ ਵਿੱਚ ਤੁਹਾਡੀ ਕਥਨੀ ਅਤੇ ਕਰਨੀ ਨੂੰ ਵੇਖ ਰਿਹਾ ਹਾਂ। ਇੱਥੋਂ ਤੱਕ ਕਿ ਮੇਰੀ ਹਜ਼ੂਰੀ ਵਿੱਚ ਆਉਣ ਤੋਂ ਪਹਿਲਾਂ ਹੀ, ਮੈਂ ਤੁਹਾਡੇ ਦਿਲਾਂ ਦੀ ਗਹਿਰਾਈ ਨੂੰ ਆਵਾਜ਼ ਦਿੱਤੀ ਹੈ। ਮਨੁੱਖ ਹਮੇਸ਼ਾ ਮੇਰੇ ਹੱਥ ਦੀ ਪਕੜ ਤੋਂ ਅਤੇ ਮੇਰੀਆਂ ਅੱਖਾਂ ਦੀ ਨਿਗਰਾਨੀ ਤੋਂ ਬਚਣਾ ਚਾਹੁੰਦਾ ਹੈ, ਪਰ ਮੈਂ ਕਦੀ ਵੀ ਉਸ ਦੀ ਕਥਨੀ ਅਤੇ ਕਰਨੀ ਤੋਂ ਅੱਖਾਂ ਨਹੀਂ ਹਟਾਈਆਂ। ਇਸ ਦੀ ਬਜਾਇ, ਮੈਂ ਜਾਣਬੁੱਝ ਕੇ ਉਸ ਦੀ ਕਥਨੀ ਅਤੇ ਕਰਨੀ ਆਪਣੀ ਨਜ਼ਰ ਵਿੱਚ ਆਉਣ ਦਿੰਦਾ ਹਾਂ, ਤਾਂ ਕਿ ਮੈਂ ਮਨੁੱਖ ਦੇ ਅਧਰਮ ਨੂੰ ਝਿੜਕ ਸਕਾਂ ਅਤੇ ਉਸ ਦੇ ਆਕੀਪੁਣੇ ਨੂੰ ਦੰਡ ਦੇ ਸਕਾਂ। ਇਸ ਪ੍ਰਕਾਰ ਮਨੁੱਖ ਦੀਆਂ ਗੁਪਤ ਗੱਲਾਂ ਅਤੇ ਕੰਮ ਹਮੇਸ਼ਾ ਮੇਰੇ ਨਿਆਂ ਦੇ ਸਿੰਘਾਸਣ ਦੇ ਸਾਹਮਣੇ ਰਹਿੰਦੇ ਹਨ ਅਤੇ ਮੇਰਾ ਨਿਆਂ ਕਦੇ ਵੀ ਉਸ ਤੋਂ ਦੂਰ ਨਹੀਂ ਹੋਇਆ ਹੈ, ਕਿਉਂਕਿ ਉਸ ਦਾ ਆਕੀਪੁਣਾ ਬਹੁਤ ਹੀ ਜ਼ਿਆਦਾ ਹੈ। ਮੇਰਾ ਕੰਮ ਮਨੁੱਖ ਦੇ ਸਾਰੇ ਕੰਮਾਂ ਅਤੇ ਸ਼ਬਦਾਂ ਨੂੰ ਸਾੜਨਾ ਅਤੇ ਸ਼ੁੱਧ ਕਰਨਾ ਹੈ ਜੋ ਮੇਰੇ ਆਤਮਾ ਦੀ ਮੌਜੂਦਗੀ ਵਿੱਚ ਕੀਤੇ ਗਏ ਸਨ। ਇਸ ਤਰੀਕੇ ਨਾਲ,[ੳ] ਜਦੋਂ ਮੈਂ ਇਸ ਧਰਤੀ ਨੂੰ ਛੱਡ ਕੇ ਜਾਵਾਂਗਾ, ਤਾਂ ਵੀ ਲੋਕ ਮੇਰੇ ਪ੍ਰਤੀ ਆਪਣੀ ਵਫ਼ਾਦਾਰੀ ਕਾਇਮ ਰੱਖਣਗੇ ਅਤੇ ਮੇਰੇ ਪਵਿੱਤਰ ਸੇਵਕਾਂ ਦੇ ਵਾਂਗ ਮੇਰੇ ਕੰਮ ਨੂੰ ਕਰਦਿਆਂ ਮੇਰੀ ਸੇਵਾ ਵਿੱਚ ਲੱਗੇ ਰਹਿਣਗੇ, ਜਿਸ ਨਾਲ ਧਰਤੀ ਉੱਤੇ ਮੇਰਾ ਕੰਮ ਲਗਾਤਾਰ ਜਾਰੀ ਰਹੇਗਾ ਜਦੋਂ ਤੱਕ ਇਹ ਪੂਰਾ ਨਾ ਹੋ ਜਾਵੇ।

ਪਗ ਟਿੱਪਣੀਆਂ:

ੳ. ਮੂਲ ਲਿਖਤ ਵਿੱਚ “ਇਸ ਤਰੀਕੇ ਨਾਲ” ਵਾਕ ਨਹੀਂ ਹੈ।


ਸ਼ਰਾ ਦੇ ਯੁਗ ਵਿਚਲਾ ਕੰਮ

ਜੋ ਕੰਮ ਯਹੋਵਾਹ ਨੇ ਇਸਰਾਏਲੀਆਂ ਉੱਤੇ ਕੀਤਾ ਉਸ ਨੇ ਮਨੁੱਖਤਾ ਦੇ ਦਰਮਿਆਨ ਪਰਮੇਸ਼ੁਰ ਦੇ ਧਰਤੀ ਉੱਪਰ ਮੁੱਢ ਦੇ ਅਸਥਾਨ ਨੂੰ ਸਥਾਪਤ ਕੀਤਾ, ਜੋ ਕਿ ਉਹ ਪਵਿੱਤਰ ਅਸਥਾਨ ਵੀ ਸੀ ਜਿੱਥੇ ਉਹ ਮੌਜੂਦ ਸੀ। ਉਸ ਨੇ ਆਪਣਾ ਕੰਮ ਇਸਰਾਏਲ ਦੇ ਲੋਕਾਂ ਤੱਕ ਸੀਮਤ ਰੱਖਿਆ। ਸਭ ਤੋਂ ਪਹਿਲਾਂ, ਉਸ ਨੇ ਇਸਰਾਏਲ ਤੋਂ ਬਾਹਰ ਕੰਮ ਨਹੀਂ ਕੀਤਾ, ਬਲਕਿ ਇਸ ਦੀ ਬਜਾਏ, ਉਸ ਨੇ ਉਨ੍ਹਾਂ ਲੋਕਾਂ ਨੂੰ ਚੁਣਿਆ ਜਿਹੜੇ ਉਸ ਨੂੰ ਆਪਣੇ ਕੰਮ ਦੇ ਕਾਰਜ ਖੇਤਰ ਨੂੰ ਸੀਮਤ ਕਰਨ ਲਈ ਢੁੱਕਵੇਂ ਲੱਗੇ। ਇਸਰਾਏਲ ਉਹ ਅਸਥਾਨ ਹੈ ਜਿਥੇ ਪਰਮੇਸ਼ੁਰ ਨੇ ਆਦਮ ਅਤੇ ਹੱਵਾਹ ਨੂੰ ਸਿਰਜਿਆ, ਅਤੇ ਉਸ ਅਸਥਾਨ ਦੀ ਮਿੱਟੀ ਵਿੱਚੋਂ ਯਹੋਵਾਹ ਨੇ ਆਦਮੀ ਨੂੰ ਬਣਾਇਆ; ਇਹ ਅਸਥਾਨ ਧਰਤੀ ਉੱਤੇ ਉਸ ਦੇ ਕੰਮ ਦਾ ਅਧਾਰ ਬਣ ਗਿਆ। ਇਸਰਾਏਲੀ, ਜੋ ਨੂਹ ਦੇ ਵੰਸ਼ਜ ਸਨ ਅਤੇ ਆਦਮ ਦੇ ਵੰਸ਼ਜ ਵੀ ਸਨ, ਧਰਤੀ ਉੱਤੇ ਯਹੋਵਾਹ ਦੇ ਕੰਮ ਦੀ ਮਨੁੱਖੀ ਨੀਂਹ ਸਨ।

ਇਸ ਸਮੇਂ, ਇਸਰਾਏਲ ਵਿੱਚ ਯਹੋਵਾਹ ਦੇ ਕੰਮ ਦੀ ਮਹੱਤਤਾ, ਮਨੋਰਥ, ਅਤੇ ਕੰਮ ਦੇ ਕਦਮ ਸਮੁੱਚੀ ਧਰਤੀ ਉੱਤੇ ਉਸ ਦੇ ਉਸ ਕੰਮ ਦੀ ਸ਼ੁਰੂਆਤ ਕਰਨ ਲਈ ਸਨ, ਜੋ ਇਸਰਾਏਲ ਨੂੰ ਕੰਮ ਦਾ ਕੇਂਦਰ ਬਣਾ ਕੇ, ਹੌਲੀ-ਹੌਲੀ ਗ਼ੈਰ-ਕੌਮਾਂ ਵਿੱਚ ਫੈਲ ਗਏ। ਇਹ ਉਹ ਸਿਧਾਂਤ ਹੈ ਜਿਸ ਦੇ ਅਨੁਸਾਰ ਉਹ ਪੂਰੇ ਬ੍ਰਹਿਮੰਡ ਵਿੱਚ ਕੰਮ ਕਰਦਾ ਹੈ—ਇੱਕ ਨਮੂਨਾ ਬਣਾਉਣਾ ਅਤੇ ਫਿਰ ਇਸ ਦਾ ਉਦੋਂ ਤਕ ਵਿਸਤਾਰ ਕਰਨਾ ਜਦੋਂ ਤਕ ਬ੍ਰਹਿਮੰਡ ਦੇ ਸਾਰੇ ਲੋਕਾਂ ਨੂੰ ਉਸ ਦੀ ਖੁਸ਼ਖਬਰੀ ਪ੍ਰਾਪਤ ਨਾ ਹੋ ਜਾਵੇ। ਪਹਿਲੇ ਇਸਰਾਏਲੀ ਨੂਹ ਦੇ ਵੰਸ਼ਜ ਸਨ। ਇਨ੍ਹਾਂ ਲੋਕਾਂ ਨੂੰ ਸਿਰਫ਼ ਯਹੋਵਾਹ ਦੇ ਸਾਹ ਹੀ ਬਖ਼ਸ਼ੇ ਗਏ ਸਨ, ਅਤੇ ਇਨ੍ਹਾਂ ਨੂੰ ਜੀਵਨ ਦੀਆਂ ਮੁੱਢਲੀਆਂ ਲੋੜਾਂ ਦੀ ਸੰਭਾਲ ਕਰਨ ਦੀ ਲੋੜੀਂਦੀ ਸਮਝ ਸੀ, ਪਰ ਉਹ ਇਹ ਨਹੀਂ ਜਾਣਦੇ ਸੀ ਕਿ ਯਹੋਵਾਹ ਕਿਸ ਤਰ੍ਹਾਂ ਦਾ ਪਰਮੇਸ਼ੁਰ ਹੈ, ਜਾਂ ਮਨੁੱਖ ਦੇ ਲਈ ਉਸ ਦੀ ਕੀ ਇੱਛਾ ਹੈ, ਇਹ ਤਾਂ ਬਿਲਕੁਲ ਨਹੀਂ ਜਾਣਦੇ ਸੀ ਕਿ ਉਨ੍ਹਾਂ ਨੂੰ ਸਾਰੀ ਸਿਰਜਣਾ ਦੇ ਪ੍ਰਭੂ ਦਾ ਸਤਿਕਾਰ ਕਿਵੇਂ ਕਰਨਾ ਚਾਹੀਦਾ ਹੈ। ਜਿੱਥੋਂ ਤਕ ਇਸ ਦਾ ਸੰਬੰਧ ਹੈ ਕਿ ਕੀ ਕੋਈ ਅਜਿਹੇ ਨਿਯਮ ਅਤੇ ਕਾਨੂੰਨ ਸਨ ਜਿਨ੍ਹਾਂ ਦਾ ਆਗਿਆ ਪਾਲਣ ਕੀਤਾ ਜਾਣਾ ਸੀ,[ੳ] ਜਾਂ ਕੀ ਕੋਈ ਫ਼ਰਜ਼ ਸੀ ਜੋ ਸਿਰਜੇ ਹੋਏ ਪ੍ਰਾਣੀਆਂ ਨੂੰ ਸਿਰਜਣਹਾਰ ਵਾਸਤੇ ਨਿਭਾਉਣਾ ਚਾਹੀਦਾ ਹੈ, ਤਾਂ ਆਦਮ ਦੇ ਵੰਸ਼ਜਾਂ ਨੂੰ ਇਨ੍ਹਾਂ ਗੱਲਾਂ ਬਾਰੇ ਕੁਝ ਵੀ ਨਹੀਂ ਪਤਾ ਸੀ। ਉਹ ਸਿਰਫ਼ ਇੰਨਾ ਜਾਣਦੇ ਸਨ ਕਿ ਪਤੀ ਨੂੰ ਆਪਣੇ ਪਰਿਵਾਰ ਦਾ ਗੁਜ਼ਾਰਾ ਚਲਾਉਣ ਲਈ ਜੀਅ-ਤੋੜ ਮਿਹਨਤ ਕਰਨੀ ਚਾਹੀਦੀ ਹੈ, ਅਤੇ ਇਹ ਕਿ ਪਤਨੀ ਨੂੰ ਆਪਣੇ ਪਤੀ ਦੇ ਅਧੀਨ ਹੋਣਾ ਚਾਹੀਦਾ ਹੈ ਅਤੇ ਯਹੋਵਾਹ ਦੁਆਰਾ ਸਿਰਜੀ ਗਈ ਮਨੁੱਖਾਂ ਦੀ ਨਸਲ ਨੂੰ ਸਦਾ ਕਾਇਮ ਰੱਖਣਾ ਹੈ। ਦੂਜੇ ਸ਼ਬਦਾਂ ਵਿੱਚ, ਅਜਿਹੇ ਲੋਕ, ਜਿਨ੍ਹਾਂ ਕੋਲ ਸਿਰਫ਼ ਯਹੋਵਾਹ ਦਾ ਸਾਹ ਅਤੇ ਉਸ ਦਾ ਜੀਵਨ ਸੀ, ਇਹ ਬਿਲਕੁਲ ਨਹੀਂ ਜਾਣਦੇ ਸੀ ਕਿ ਪਰਮੇਸ਼ੁਰ ਦੇ ਨਿਯਮਾਂ ਦਾ ਪਾਲਣ ਕਿਵੇਂ ਕਰਨਾ ਹੈ ਜਾਂ ਸਾਰੀ ਸ੍ਰਿਸ਼ਟੀ ਦੇ ਪ੍ਰਭੂ ਨੂੰ ਸੰਤੁਸ਼ਟ ਕਿਵੇਂ ਕਰਨਾ ਹੈ। ਉਹ ਨਾਮਮਾਤਰ ਹੀ ਸਮਝਦੇ ਸਨ। ਇਸ ਲਈ ਭਾਵੇਂ ਉਨ੍ਹਾਂ ਦੇ ਹਿਰਦਿਆਂ ਵਿੱਚ ਕੋਈ ਖੋਟ ਜਾਂ ਧੋਖਾ ਨਹੀਂ ਸੀ ਅਤੇ ਉਨ੍ਹਾਂ ਵਿੱਚ ਈਰਖਾ ਅਤੇ ਮਤਭੇਦ ਘੱਟ ਹੀ ਪੈਦਾ ਹੁੰਦਾ ਸੀ, ਇਸ ਦੇ ਬਾਵਜੂਦ ਉਨ੍ਹਾਂ ਨੂੰ ਸਾਰੀ ਸ੍ਰਿਸ਼ਟੀ ਦੇ ਪ੍ਰਭੂ, ਯਹੋਵਾਹ ਬਾਰੇ ਕੋਈ ਗਿਆਨ ਜਾਂ ਸਮਝ ਨਹੀਂ ਸੀ। ਮਨੁੱਖ ਦੇ ਇਹ ਪੁਰਖੇ ਸਿਰਫ਼ ਯਹੋਵਾਹ ਦੀਆਂ ਵਸਤਾਂ ਨੂੰ ਖਾਣਾ, ਅਤੇ ਯਹੋਵਾਹ ਦੀਆਂ ਵਸਤਾਂ ਦਾ ਅਨੰਦ ਮਾਣਨਾ ਹੀ ਜਾਣਦੇ ਸਨ, ਪਰ ਉਹ ਯਹੋਵਾਹ ਦਾ ਸਤਿਕਾਰ ਕਰਨਾ ਨਹੀਂ ਜਾਣਦੇ ਸਨ; ਉਨ੍ਹਾਂ ਨੂੰ ਇਹ ਨਹੀਂ ਪਤਾ ਸੀ ਕਿ ਯਹੋਵਾਹ ਹੀ ਉਹ ਹੈ ਜਿਸ ਦੀ ਉਨ੍ਹਾਂ ਨੂੰ ਗੋਡੇ ਟੇਕ ਕੇ ਉਪਾਸਨਾ ਕਰਨੀ ਚਾਹੀਦੀ ਹੈ। ਤਾਂ ਫਿਰ ਉਨ੍ਹਾਂ ਨੂੰ ਉਸ ਦੇ ਪ੍ਰਾਣੀ ਕਿਵੇਂ ਸੱਦਿਆ ਜਾ ਸਕਦਾ ਹੈ? ਜੇ ਇਹ ਗੱਲ ਹੁੰਦੀ, ਤਾਂ ਕੀ ਇਹ ਸ਼ਬਦ, “ਯਹੋਵਾਹ ਸਾਰੀ ਸ੍ਰਿਸ਼ਟੀ ਦਾ ਪ੍ਰਭੂ ਹੈ” ਅਤੇ “ਉਸ ਨੇ ਮਨੁੱਖ ਨੂੰ ਇਸ ਕਰਕੇ ਸਿਰਜਿਆ ਤਾਂ ਜੋ ਮਨੁੱਖ ਉਸ ਨੂੰ ਪਰਗਟ ਕਰੇ, ਉਸ ਦੀ ਵਡਿਆਈ ਕਰੇ, ਅਤੇ ਉਸ ਨੂੰ ਦਰਸਾਵੇ” ਵਿਅਰਥ ਨਾ ਬੋਲੇ ਗਏ ਹੁੰਦੇ? ਉਹ ਲੋਕ ਜਿਨ੍ਹਾਂ ਵਿੱਚ ਯਹੋਵਾਹ ਲਈ ਕੋਈ ਸਤਿਕਾਰ ਨਹੀਂ ਸੀ ਉਸ ਦੀ ਮਹਿਮਾ ਦੇ ਗਵਾਹ ਕਿਵੇਂ ਬਣ ਸਕਦੇ ਸਨ? ਉਹ ਉਸ ਦੀ ਮਹਿਮਾ ਦੇ ਪ੍ਰਗਟਾਵੇ ਕਿਵੇਂ ਬਣ ਸਕਦੇ ਸਨ? ਕੀ ਫਿਰ ਯਹੋਵਾਹ ਦੇ ਸ਼ਬਦ “ਮੈਂ ਆਦਮੀ ਨੂੰ ਆਪਣੇ ਸਰੂਪ ਅਨੁਸਾਰ ਸਿਰਜਿਆ” ਦੁਸ਼ਟ, ਸ਼ਤਾਨ ਦੇ ਹੱਥਾਂ ਵਿੱਚ ਇੱਕ ਹਥਿਆਰ ਨਾ ਬਣ ਜਾਂਦੇ? ਕੀ ਫਿਰ ਇਹ ਸ਼ਬਦ ਯਹੋਵਾਹ ਦੁਆਰਾ ਮਨੁੱਖ ਦੀ ਸਿਰਜਣਾ ਦੇ ਅਪਮਾਨ ਦਾ ਚਿੰਨ੍ਹ ਨਾ ਬਣ ਜਾਂਦੇ? ਕੰਮ ਦੇ ਉਸ ਪੜਾਅ ਨੂੰ ਪੂਰਾ ਕਰਨ ਲਈ, ਮਨੁੱਖਜਾਤੀ ਦੀ ਸਿਰਜਣਾ ਕਰਨ ਤੋਂ ਬਾਅਦ, ਯਹੋਵਾਹ ਨੇ ਉਨ੍ਹਾਂ ਨੂੰ ਆਦਮ ਤੋਂ ਨੂਹ ਤੱਕ ਹਿਦਾਇਤ ਜਾਂ ਸੇਧ ਨਹੀਂ ਦਿੱਤੀ। ਇਸ ਦੀ ਬਜਾਏ, ਜਦੋਂ ਜਲ ਪਰਲੋ ਨੇ ਸੰਸਾਰ ਦਾ ਨਾਸ ਕਰ ਦਿੱਤਾ ਉਸ ਤੋਂ ਬਾਅਦ ਹੀ ਉਸ ਨੇ ਇਸਰਾਏਲੀਆਂ ਦੀ ਰਸਮੀ ਤੌਰ ਤੇ ਅਗਵਾਈ ਕਰਨੀ ਸ਼ੁਰੂ ਕੀਤੀ, ਜੋ ਨੂਹ ਦੇ ਅਤੇ ਆਦਮ ਦੇ ਵੰਸ਼ਜ ਸਨ। ਇਸਰਾਏਲ ਵਿੱਚ ਉਸ ਦੇ ਕੰਮ ਅਤੇ ਬਾਣੀ ਨੇ ਇਸਰਾਏਲ ਦੇ ਸਾਰੇ ਲੋਕਾਂ ਦੀ ਅਗਵਾਈ ਕੀਤੀ ਜਦੋਂ ਉਹ ਜੀਵਨ ਭਰ ਇਸਰਾਏਲ ਦੀ ਧਰਤੀ ’ਤੇ ਜੀਉਂਦੇ ਰਹੇ, ਇੰਝ ਮਨੁੱਖਤਾ ਨੂੰ ਇਹ ਦਿਖਾਇਆ ਗਿਆ ਕਿ ਯਹੋਵਾਹ ਨਾ ਸਿਰਫ਼ ਮਨੁੱਖ ਵਿੱਚ ਸਾਹ ਫ਼ੂਕ ਸਕਦਾ ਸੀ, ਤਾਂ ਜੋ ਮਨੁੱਖ ਉਸ ਤੋਂ ਜੀਵਨ ਪ੍ਰਾਪਤ ਕਰ ਸਕੇ ਅਤੇ ਮਿੱਟੀ ਤੋਂ ਉੱਠ ਕੇ ਇੱਕ ਸਿਰਜਿਆ ਹੋਇਆ ਮਨੁੱਖ ਬਣ ਸਕੇ, ਬਲਕਿ ਇਹ ਕਿ ਉਹ ਮਨੁੱਖਜਾਤੀ ਨੂੰ ਸਾੜ ਕੇ ਸੁਆਹ ਵੀ ਕਰ ਸਕਦਾ ਸੀ, ਅਤੇ ਮਨੁੱਖਜਾਤੀ ਨੂੰ ਫ਼ਿਟਕਾਰ ਸਕਦਾ ਸੀ, ਅਤੇ ਮਨੁੱਖਜਾਤੀ ਦਾ ਪ੍ਰਬੰਧ ਕਰਨ ਲਈ ਆਪਣੇ ਢਾਂਗੇ ਦੀ ਵਰਤੋਂ ਕਰ ਸਕਦਾ ਸੀ। ਇਸ ਲਈ, ਉਨ੍ਹਾਂ ਨੇ ਇਹ ਵੀ ਵੇਖਿਆ ਕਿ ਯਹੋਵਾਹ ਧਰਤੀ ਉੱਤੇ ਮਨੁੱਖ ਦੇ ਜੀਵਨ ਦੀ ਅਗਵਾਈ ਕਰ ਸਕਦਾ ਸੀ, ਅਤੇ ਦਿਨ ਅਤੇ ਰਾਤ ਦੇ ਸਮੇਂ ਅਨੁਸਾਰ ਮਨੁੱਖਤਾ ਦਰਮਿਆਨ ਬੋਲ ਸਕਦਾ ਸੀ ਅਤੇ ਕੰਮ ਕਰ ਸਕਦਾ ਸੀ। ਜੋ ਕੰਮ ਉਸ ਨੇ ਕੀਤਾ, ਉਹ ਸਿਰਫ਼ ਇਸ ਲਈ ਤਾਂ ਕਿ ਉਸ ਦੇ ਪ੍ਰਾਣੀ ਇਹ ਜਾਣ ਸਕਣ ਕਿ ਆਦਮੀ ਉਸ ਦੁਆਰਾ ਚੁੱਕੀ ਮਿੱਟੀ ਤੋਂ ਆਇਆ ਹੈ, ਅਤੇ ਇਸ ਤੋਂ ਇਲਾਵਾ ਇਹ ਵੀ ਕਿ ਆਦਮੀ ਉਸ ਦੁਆਰਾ ਬਣਾਇਆ ਗਿਆ ਸੀ। ਸਿਰਫ਼ ਇਹੀ ਨਹੀਂ, ਸਗੋਂ ਉਸ ਨੇ ਸਭ ਤੋਂ ਪਹਿਲਾਂ ਇਸਰਾਏਲ ਵਿੱਚ ਆਪਣਾ ਕੰਮ ਕੀਤਾ ਤਾਂ ਜੋ ਹੋਰ ਲੋਕ ਅਤੇ ਕੌਮਾਂ (ਜੋ ਅਸਲ ਵਿੱਚ ਇਸਰਾਏਲ ਤੋਂ ਅਲੱਗ ਨਹੀਂ ਸਨ, ਬਲਕਿ ਇਸ ਦੇ ਬਜਾਏ ਇਸਰਾਏਲੀਆਂ ਤੋਂ ਅੱਡ ਹੋ ਗਏ ਸਨ, ਪਰ ਅਜੇ ਵੀ ਆਦਮ ਅਤੇ ਹੱਵਾਹ ਦੇ ਵੰਸ਼ਜ ਸਨ) ਇਸਰਾਏਲ ਤੋਂ ਯਹੋਵਾਹ ਦੀ ਖੁਸ਼ਖ਼ਬਰੀ ਪ੍ਰਾਪਤ ਕਰ ਸਕਣ, ਤਾਂ ਜੋ ਬ੍ਰਹਿਮੰਡ ਵਿੱਚ ਸਾਰੇ ਸਿਰਜੇ ਹੋਏ ਪ੍ਰਾਣੀ ਯਹੋਵਾਹ ਦਾ ਸਤਿਕਾਰ ਕਰਨ ਦੇ ਯੋਗ ਹੋ ਸਕਣ ਅਤੇ ਉਸ ਨੂੰ ਮਹਾਨ ਸਮਝ ਸਕਣ। ਜੇ ਯਹੋਵਾਹ ਨੇ ਇਸਰਾਏਲ ਵਿੱਚ ਆਪਣਾ ਕੰਮ ਸ਼ੁਰੂ ਨਾ ਕੀਤਾ ਹੁੰਦਾ, ਪਰ ਇਸ ਦੀ ਬਜਾਏ, ਮਨੁੱਖਜਾਤੀ ਦੀ ਸਿਰਜਣਾ ਕਰਨ ਤੋਂ ਬਾਅਦ, ਉਨ੍ਹਾਂ ਨੂੰ ਧਰਤੀ ’ਤੇ ਬੇਪਰਵਾਹ ਜੀਵਨ ਜੀਉਣ ਦਿੱਤਾ ਹੁੰਦਾ, ਤਾਂ ਫਿਰ ਉਸ ਸਥਿਤੀ ਵਿੱਚ, ਮਨੁੱਖ ਦੀ ਸਰੀਰਕ ਫ਼ਿਤਰਤ ਦੇ ਕਾਰਨ (ਫ਼ਿਤਰਤ ਦਾ ਅਰਥ ਹੈ ਕਿ ਮਨੁੱਖ ਉਹ ਚੀਜ਼ਾਂ ਕਦੇ ਨਹੀਂ ਜਾਣ ਸਕਦਾ ਜੋ ਉਹ ਦੇਖ ਨਹੀਂ ਸਕਦਾ, ਕਹਿਣ ਦਾ ਭਾਵ ਇਹ ਹੈ ਕਿ ਉਸ ਨੂੰ ਇਹ ਨਾ ਪਤਾ ਹੁੰਦਾ ਕਿ ਯਹੋਵਾਹ ਹੀ ਸੀ ਜਿਸ ਨੇ ਮਨੁੱਖਜਾਤੀ ਨੂੰ ਸਿਰਜਿਆ ਸੀ, ਇਸ ਬਾਰੇ ਤਾਂ ਬਿਲਕੁਲ ਹੀ ਨਹੀਂ ਕਿ ਉਸ ਨੇ ਅਜਿਹਾ ਕਿਉਂ ਕੀਤਾ), ਉਸ ਨੂੰ ਕਦੇ ਪਤਾ ਨਾ ਹੁੰਦਾ ਕਿ ਇਹ ਯਹੋਵਾਹ ਹੀ ਸੀ ਜਿਸ ਨੇ ਮਨੁੱਖਜਾਤੀ ਨੂੰ ਸਿਰਜਿਆ ਜਾਂ ਉਹ ਸਾਰੀ ਸਿਰਜਣਾ ਦਾ ਪ੍ਰਭੂ ਹੈ। ਜੇ ਯਹੋਵਾਹ ਮਨੁੱਖ ਨੂੰ ਸਿਰਜਣ ਤੋਂ ਬਾਅਦ ਕੁਝ ਅਰਸੇ ਤਕ ਉਸ ਦੀ ਅਗਵਾਈ ਕਰਨ ਲਈ ਮਨੁੱਖਜਾਤੀ ਦਰਮਿਆਨ ਰਹਿਣ ਦੀ ਬਜਾਏ, ਉਸ ਨੂੰ ਧਰਤੀ ’ਤੇ ਛੱਡਦਾ, ਅਤੇ ਆਪਣੇ ਹੱਥ ਝਾੜ ਕੇ ਬਸ ਤੁਰਦਾ ਬਣਦਾ, ਤਾਂ ਸਾਰੀ ਮਨੁੱਖਤਾ ਜ਼ੀਰੋ ਹੋ ਚੁੱਕੀ ਹੁੰਦੀ; ਇਥੋਂ ਤਕ ਕਿ ਧਰਤੀ ਅਤੇ ਅਕਾਸ਼ ਅਤੇ ਉਸ ਦੀ ਰਚਨਾ ਦੀਆਂ ਸਾਰੀਆਂ ਅਣਗਿਣਤ ਵਸਤਾਂ, ਅਤੇ ਸਾਰੀ ਮਨੁੱਖਤਾ, ਜ਼ੀਰੋ ਹੋ ਚੁੱਕੀ ਹੁੰਦੀ ਅਤੇ ਇਸ ਤੋਂ ਇਲਾਵਾ ਸ਼ਤਾਨ ਦੁਆਰਾ ਕੁਚਲੀ ਜਾ ਚੁੱਕੀ ਹੁੰਦੀ। ਇਸ ਤਰੀਕੇ ਨਾਲ ਯਹੋਵਾਹ ਦੀ ਇੱਛਾ ਕਿ “ਧਰਤੀ ਉੱਤੇ, ਅਰਥਾਤ, ਉਸ ਦੀ ਸਿਰਜਣਾ ਦੇ ਦਰਮਿਆਨ, ਉਸ ਕੋਲ ਖੜ੍ਹੇ ਹੋਣ ਦਾ ਕੋਈ ਅਸਥਾਨ ਹੋਣਾ ਚਾਹੀਦਾ ਹੈ, ਇੱਕ ਪਵਿੱਤਰ ਅਸਥਾਨ” ਚਕਨਾਚੂਰ ਹੋ ਚੁੱਕੀ ਹੁੰਦੀ। ਅਤੇ ਇਸ ਲਈ, ਮਨੁੱਖਜਾਤੀ ਦੀ ਸਿਰਜਣਾ ਕਰਨ ਤੋਂ ਬਾਅਦ, ਜੇ ਉਹ ਉਨ੍ਹਾਂ ਦੇ ਜੀਵਨ ਵਿੱਚ ਉਨ੍ਹਾਂ ਦੀ ਅਗਵਾਈ ਕਰਨ ਲਈ ਉਨ੍ਹਾਂ ਦੇ ਦਰਮਿਆਨ ਰਹਿਣ ਦੇ ਯੋਗ ਸੀ, ਅਤੇ ਉਨ੍ਹਾਂ ਦੇ ਅੰਦਰੋਂ ਹੀ ਉਨ੍ਹਾਂ ਦੇ ਨਾਲ ਗੱਲ ਕਰਨ ਦੇ ਯੋਗ ਸੀ—ਇਹ ਸਭ ਕੁਝ ਉਸ ਦੀ ਇੱਛਾ ਨੂੰ ਸਾਕਾਰ ਰੂਪ ਦੇਣ ਲਈ, ਅਤੇ ਉਸ ਦੀ ਯੋਜਨਾ ਨੂੰ ਪ੍ਰਾਪਤ ਕਰਨ ਲਈ ਸੀ। ਇਸਰਾਏਲ ਵਿੱਚ ਉਸ ਨੇ ਜੋ ਕੰਮ ਕੀਤਾ ਉਸ ਦਾ ਮਨੋਰਥ ਸਿਰਫ਼ ਉਸ ਯੋਜਨਾ ਨੂੰ ਅਮਲ ਵਿੱਚ ਲਿਆਉਣਾ ਸੀ ਜੋ ਉਸ ਨੇ ਆਪਣੀਆਂ ਸਭ ਵਸਤਾਂ ਦੀ ਸਿਰਜਣਾ ਤੋਂ ਪਹਿਲਾਂ ਬਣਾਈ ਸੀ, ਅਤੇ ਇਸ ਲਈ ਇਸਰਾਏਲੀਆਂ ਵਿੱਚ ਸਭ ਤੋਂ ਪਹਿਲਾਂ ਉਸ ਦਾ ਕੰਮ ਕਰਨਾ ਅਤੇ ਉਸ ਦੁਆਰਾ ਸਭ ਵਸਤਾਂ ਦੀ ਸਿਰਜਣਾ ਇੱਕ ਦੂਜੇ ਨਾਲ ਵਿਰੋਧ ਵਿੱਚ ਨਹੀਂ ਸਨ, ਸਗੋਂ ਦੋਵੇਂ ਹੀ ਉਸ ਦੇ ਪ੍ਰਬੰਧਨ, ਉਸ ਦੇ ਕੰਮ, ਅਤੇ ਉਸ ਦੀ ਮਹਿਮਾ ਦੀ ਖਾਤਰ ਕੀਤੇ ਗਏ ਸਨ, ਅਤੇ ਮਨੁੱਖਜਾਤੀ ਦੀ ਉਸ ਦੁਆਰਾ ਸਿਰਜਣਾ ਦੇ ਅਰਥ ਨੂੰ ਹੋਰ ਡੂੰਘਾ ਬਣਾਉਣ ਲਈ ਕੀਤੇ ਗਏ ਸਨ। ਉਸ ਨੇ ਨੂਹ ਤੋਂ ਬਾਅਦ ਦੋ ਹਜ਼ਾਰ ਸਾਲ ਤਕ ਧਰਤੀ ਉੱਤੇ ਮਨੁੱਖਜਾਤੀ ਦੇ ਜੀਵਨ ਦੀ ਅਗਵਾਈ ਕੀਤੀ, ਜਿਸ ਦੌਰਾਨ ਉਸ ਨੇ ਮਨੁੱਖਤਾ ਨੂੰ ਇਹ ਸਮਝਣਾ ਸਿਖਾਇਆ ਕਿ ਸਾਰੀ ਸ੍ਰਿਸ਼ਟੀ ਦੇ ਪ੍ਰਭੂ, ਯਹੋਵਾਹ ਦਾ ਸਤਿਕਾਰ ਕਿਵੇਂ ਕਰਨਾ ਹੈ, ਆਪਣੇ ਜੀਵਨ ਨੂੰ ਕਿਵੇਂ ਚਲਾਉਣਾ ਹੈ, ਅਤੇ ਜੀਉਂਦੇ ਕਿਵੇਂ ਰਹਿਣਾ ਹੈ ਅਤੇ ਸਭ ਤੋਂ ਵੱਧ, ਯਹੋਵਾਹ ਲਈ ਇੱਕ ਗਵਾਹ ਵਜੋਂ ਕਿਵੇਂ ਕੰਮ ਕਰਨਾ ਹੈ, ਉਸ ਨੂੰ ਆਗਿਆਕਾਰਤਾ ਕਿਵੇਂ ਦਿਖਾਉਣੀ ਹੈ, ਉਸ ਨੂੰ ਸ਼ਰਧਾ ਕਿਵੇਂ ਦੇਣੀ ਹੈ, ਇੱਥੋਂ ਤਕ ਕਿ ਸੰਗੀਤ ਨਾਲ ਉਸ ਦੀ ਉਸਤਤ ਕਿਵੇਂ ਕਰਨੀ ਹੈ ਜਿਵੇਂ ਦਾਊਦ ਅਤੇ ਉਸ ਦੇ ਜਾਜਕਾਂ ਨੇ ਕੀਤੀ।

ਦੋ ਹਜ਼ਾਰ ਸਾਲ ਤੋਂ ਪਹਿਲਾਂ ਜਿਸ ਦੌਰਾਨ ਯਹੋਵਾਹ ਨੇ ਆਪਣਾ ਕੰਮ ਕੀਤਾ, ਮਨੁੱਖ ਕੁਝ ਵੀ ਨਹੀਂ ਜਾਣਦਾ ਸੀ, ਅਤੇ ਤਕਰੀਬਨ ਸਾਰੀ ਮਨੁੱਖਤਾ ਪਤਿਤ ਹੋ ਚੁੱਕੀ ਸੀ, ਇਸ ਹੱਦ ਤਕ ਕਿ ਜਲ ਪਰਲੋ ਨਾਲ ਸੰਸਾਰ ਦੇ ਨਾਸ ਤੋਂ ਪਹਿਲਾਂ, ਉਹ ਲੁੱਚਪੁਣੇ ਅਤੇ ਭ੍ਰਿਸ਼ਟਤਾ ਦੀ ਡੂੰਘਾਈ ਤੱਕ ਪਹੁੰਚ ਚੁੱਕੇ ਸਨ ਜਿਸ ਵਿੱਚ ਉਨ੍ਹਾਂ ਦੇ ਹਿਰਦੇ ਪੂਰੀ ਤਰ੍ਹਾਂ ਯਹੋਵਾਹ ਤੋਂ ਵਾਂਝੇ ਸਨ, ਅਤੇ ਇਸ ਤੋਂ ਇਲਾਵਾ ਉਸ ਦੇ ਸੱਚੇ ਮਾਰਗ ਨੂੰ ਲੋਚਦੇ ਸਨ। ਉਹ ਕਦੇ ਵੀ ਉਸ ਕੰਮ ਨੂੰ ਨਹੀਂ ਸਮਝੇ ਜੋ ਯਹੋਵਾਹ ਕਰਨ ਜਾ ਰਿਹਾ ਸੀ; ਉਨ੍ਹਾਂ ਕੋਲ ਤਰਕ ਦੀ ਘਾਟ ਸੀ, ਗਿਆਨ ਹੋਰ ਵੀ ਘੱਟ ਸੀ, ਅਤੇ ਸਾਹ ਲੈਣ ਵਾਲੀਆਂ ਮਸ਼ੀਨਾਂ ਵਾਂਗ ਮਨੁੱਖ, ਪਰਮੇਸ਼ੁਰ, ਸੰਸਾਰ, ਜੀਵਨ ਅਤੇ ਵਗੈਰਾ-ਵਗੈਰਾ ਤੋਂ ਪੂਰੀ ਤਰ੍ਹਾਂ ਨਾਲ ਅਣਜਾਣ ਸਨ। ਉਹ ਧਰਤੀ ਉੱਤੇ, ਸੱਪ ਵਾਂਗ, ਬਹੁਤ ਸਾਰੇ ਝਾਂਸਿਆਂ ਵਿੱਚ ਉਲਝੇ ਹੋਏ ਸਨ ਅਤੇ ਉਨ੍ਹਾਂ ਨੇ ਬਹੁਤ ਸਾਰੀਆਂ ਗੱਲਾਂ ਕਹੀਆਂ ਜੋ ਯਹੋਵਾਹ ਲਈ ਅਪਮਾਨਜਨਕ ਸਨ, ਪਰ ਕਿਉਂਕਿ ਉਹ ਅਗਿਆਨੀ ਸਨ, ਇਸ ਲਈ ਯਹੋਵਾਹ ਨੇ ਉਨ੍ਹਾਂ ਨੂੰ ਤਾੜਨਾ ਨਹੀਂ ਦਿੱਤੀ ਜਾਂ ਦੰਡ ਨਹੀਂ ਦਿੱਤਾ। ਸਿਰਫ਼ ਜਲ ਪਰਲੋ ਤੋਂ ਬਾਅਦ, ਜਦੋਂ ਨੂਹ 601 ਸਾਲਾਂ ਦਾ ਸੀ, ਤਾਂ ਯਹੋਵਾਹ ਨੇ ਨੂਹ ਨੂੰ ਰਸਮੀ ਤੌਰ ਤੇ ਦਰਸ਼ਨ ਦਿੱਤਾ ਅਤੇ ਸ਼ਰਾ ਦੇ ਯੁਗ ਦੇ ਅੰਤ ਤਕ, ਜੋ ਕੁੱਲ 2,500 ਵਰ੍ਹਿਆਂ ਤਕ ਚੱਲਿਆ, ਨੂਹ ਅਤੇ ਉਸ ਦੇ ਪਰਿਵਾਰ ਦੀ ਅਗਵਾਈ ਕੀਤੀ, ਅਤੇ ਨਾਲ ਹੀ ਉਨ੍ਹਾਂ ਪੰਛੀਆਂ ਅਤੇ ਜਾਨਵਰਾਂ ਦੀ ਅਗਵਾਈ ਵੀ ਕੀਤੀ ਜੋ ਨੂਹ ਅਤੇ ਉਸ ਦੇ ਪੁੱਤਰਾਂ ਦੇ ਨਾਲ ਜਲ ਪਰਲੋ ਤੋਂ ਬਚ ਗਏ ਸਨ। ਉਹ ਇਸਰਾਏਲ ਵਿੱਚ ਕੰਮ ਕਰ ਰਿਹਾ ਸੀ, ਭਾਵ, ਰਸਮੀ ਤੌਰ ਤੇ ਕੁਲ 2,000 ਵਰ੍ਹਿਆਂ ਤੋਂ ਕੰਮ ਵਿੱਚ ਜੁਟਿਆ ਸੀ, ਅਤੇ ਨਾਲੋ-ਨਾਲ ਹੀ ਇਸਰਾਏਲ ਵਿੱਚ ਅਤੇ ਇਸ ਤੋਂ ਬਾਹਰ 500 ਵਰ੍ਹਿਆਂ ਤੋਂ ਕੰਮ ਕਰ ਰਿਹਾ ਸੀ, ਜਿਨ੍ਹਾਂ ਨੂੰ ਮਿਲਾ ਕੇ 2,500 ਸਾਲ ਬਣਦੇ ਹਨ। ਇਸ ਅਰਸੇ ਦੌਰਾਨ, ਉਸ ਨੇ ਇਸਰਾਏਲੀਆਂ ਨੂੰ ਹੁਕਮ ਦਿੱਤਾ, ਕਿ ਉਨ੍ਹਾਂ ਨੂੰ ਯਹੋਵਾਹ ਦੀ ਸੇਵਾ ਕਰਨ ਲਈ, ਇੱਕ ਹੈਕਲ ਬਣਾਉਣੀ ਚਾਹੀਦੀ ਹੈ, ਜਾਜਕਾਂ ਵਾਲੇ ਚੋਗੇ ਪਹਿਨਣੇ ਚਾਹੀਦੇ ਹਨ, ਅਤੇ ਪਹੁਫੁਟਾਲੇ ਸਮੇਂ ਨੰਗੇ ਪੈਰੀਂ ਤੁਰ ਕੇ ਹੈਕਲ ਜਾਣਾ ਚਾਹੀਦਾ ਹੈ, ਇਹ ਨਾ ਹੋਵੇ ਕਿ ਉਨ੍ਹਾਂ ਦੀਆਂ ਜੁੱਤੀਆਂ ਹੈਕਲ ਨੂੰ ਭ੍ਰਿਸ਼ਟ ਕਰ ਦੇਣ ਅਤੇ ਹੈਕਲ ਦੇ ਸਿਖਰ ਤੋਂ ਉਨ੍ਹਾਂ ਉੱਪਰ ਅੱਗ ਭੇਜੀ ਜਾਵੇ ਅਤੇ ਉਨ੍ਹਾਂ ਨੂੰ ਸਾੜ ਕੇ ਭਸਮ ਕਰ ਦੇਵੇ। ਉਨ੍ਹਾਂ ਨੇ ਆਪਣੇ ਫਰਜ਼ ਪੂਰੇ ਕੀਤੇ ਅਤੇ ਯਹੋਵਾਹ ਦੀਆਂ ਯੋਜਨਾਵਾਂ ਦੇ ਅਧੀਨ ਹੋਏ। ਉਨ੍ਹਾਂ ਨੇ ਹੈਕਲ ਵਿੱਚ ਯਹੋਵਾਹ ਅੱਗੇ ਪ੍ਰਾਰਥਨਾ ਕੀਤੀ, ਅਤੇ ਯਹੋਵਾਹ ਦਾ ਪਰਕਾਸ਼ ਪ੍ਰਾਪਤ ਕਰਨ ਤੋਂ ਬਾਅਦ, ਭਾਵ, ਯਹੋਵਾਹ ਦੇ ਬੋਲ ਹਟਣ ਤੋਂ ਬਾਅਦ, ਉਨ੍ਹਾਂ ਨੇ ਬਹੁਤ ਲੋਕਾਂ ਦੀ ਅਗਵਾਈ ਕੀਤੀ ਅਤੇ ਉਨ੍ਹਾਂ ਨੂੰ ਸਿਖਾਇਆ ਕਿ ਉਨ੍ਹਾਂ ਨੂੰ ਯਹੋਵਾਹ—ਆਪਣੇ ਪਰਮੇਸ਼ੁਰ ਦਾ ਸਤਿਕਾਰ ਕਰਨਾ ਚਾਹੀਦਾ ਹੈ। ਅਤੇ ਯਹੋਵਾਹ ਨੇ ਉਨ੍ਹਾਂ ਨੂੰ ਕਿਹਾ ਕਿ ਉਨ੍ਹਾਂ ਨੂੰ ਇੱਕ ਹੈਕਲ ਅਤੇ ਇੱਕ ਜਗਵੇਦੀ ਬਣਾਉਣੀ ਚਾਹੀਦੀ ਹੈ, ਅਤੇ ਉਨ੍ਹਾਂ ਨੂੰ ਯਹੋਵਾਹ ਦੁਆਰਾ ਤੈਅ ਕੀਤੇ ਸਮੇਂ, ਅਰਥਾਤ, ਪਸਾਹ ’ਤੇ, ਯਹੋਵਾਹ ਅੱਗੇ ਪੇਸ਼ ਕਰਨ ਲਈ ਨਵਜੰਮੇ ਵਛੇਰਿਆਂ ਅਤੇ ਲੇਲਿਆਂ ਨੂੰ ਜਗਵੇਦੀ ਉੱਤੇ ਬਲੀਆਂ ਵਜੋਂ ਰੱਖਣ ਲਈ ਤਿਆਰ ਕਰਨਾ ਚਾਹੀਦਾ ਸੀ, ਤਾਂ ਜੋ ਉਨ੍ਹਾਂ ਨੂੰ ਕਾਬੂ ਵਿੱਚ ਕਰਕੇ ਉਨ੍ਹਾਂ ਦੇ ਹਿਰਦਿਆਂ ਵਿੱਚ ਯਹੋਵਾਹ ਲਈ ਸ਼ਰਧਾ ਭਰੀ ਜਾ ਸਕੇ। ਉਹ ਇਸ ਨਿਯਮ ਦਾ ਪਾਲਣ ਕਰਦੇ ਸਨ ਜਾਂ ਨਹੀਂ, ਇਹ ਯਹੋਵਾਹ ਪ੍ਰਤੀ ਉਨ੍ਹਾਂ ਦੀ ਵਫ਼ਾਦਾਰੀ ਦਾ ਮਾਪਦੰਡ ਬਣ ਗਿਆ। ਯਹੋਵਾਹ ਨੇ ਉਨ੍ਹਾਂ ਲਈ ਸਬਤ ਦਾ ਦਿਨ, ਭਾਵ ਉਸ ਦੀ ਸਿਰਜਣਾ ਦਾ ਸੱਤਵਾਂ ਦਿਨ ਵੀ ਨਿਰਧਾਰਤ ਕੀਤਾ। ਸਬਤ ਤੋਂ ਅਗਲੇ ਦਿਨ, ਉਸ ਨੇ ਪਹਿਲੇ ਦਿਨ ਨੂੰ, ਉਨ੍ਹਾਂ ਲਈ ਯਹੋਵਾਹ ਦੀ ਉਸਤਤ ਕਰਨ ਦਾ ਦਿਨ ਬਣਾਇਆ, ਤਾਂ ਜੋ ਉਹ ਉਸ ਨੂੰ ਬਲੀਆਂ ਚੜ੍ਹਾਉਣ, ਅਤੇ ਉਸ ਦੇ ਲਈ ਸੰਗੀਤ ਵਜਾਉਣ। ਇਸ ਦਿਨ, ਯਹੋਵਾਹ ਨੇ ਸਾਰੇ ਜਾਜਕਾਂ ਨੂੰ ਜਗਵੇਦੀ ਉੱਤੇ ਪਈਆਂ ਬਲੀਆਂ ਨੂੰ ਲੋਕਾਂ ਦੇ ਖਾਣ ਲਈ ਵੰਡਣ ਵਾਸਤੇ ਸੱਦਿਆ ਤਾਂ ਜੋ ਉਹ ਯਹੋਵਾਹ ਦੀ ਜਗਵੇਦੀ ਦੀਆਂ ਬਲੀਆਂ ਦਾ ਆਨੰਦ ਮਾਣ ਸਕਣ। ਅਤੇ ਯਹੋਵਾਹ ਨੇ ਕਿਹਾ ਕਿ ਉਨ੍ਹਾਂ ਨੂੰ ਅਸੀਸ ਮਿਲੀ ਸੀ, ਕਿ ਉਨ੍ਹਾਂ ਨੇ ਉਸ ਨਾਲ ਕੁਝ ਹਿੱਸਾ ਸਾਂਝਾ ਕੀਤਾ, ਅਤੇ ਇਹ ਕਿ ਉਹ ਉਸ ਦੇ ਚੁਣੇ ਹੋਏ ਲੋਕ ਸਨ (ਜੋ ਇਸਰਾਏਲੀਆਂ ਨਾਲ ਯਹੋਵਾਹ ਦਾ ਨੇਮ ਸੀ)। ਇਸੇ ਲਈ, ਅੱਜ ਤਕ, ਇਸਰਾਏਲ ਦੇ ਲੋਕ ਅਜੇ ਵੀ ਕਹਿੰਦੇ ਹਨ ਕਿ ਯਹੋਵਾਹ ਸਿਰਫ਼ ਉਨ੍ਹਾਂ ਦਾ ਪਰਮੇਸ਼ੁਰ ਹੈ, ਨਾ ਕਿ ਪਰਾਈਆਂ-ਕੌਮਾਂ ਦਾ।

ਸ਼ਰਾ ਦੇ ਯੁਗ ਦੌਰਾਨ, ਯਹੋਵਾਹ ਨੇ ਮੂਸਾ ਲਈ ਉਨ੍ਹਾਂ ਇਸਰਾਏਲੀਆਂ ਨੂੰ ਸੌਂਪਣ ਵਾਸਤੇ ਬਹੁਤ ਸਾਰੇ ਹੁਕਮ ਸਥਾਪਤ ਕੀਤੇ ਜੋ ਮਿਸਰ ਤੋਂ ਉਸ ਦੀ ਅਗਵਾਈ ਵਿੱਚ ਬਾਹਰ ਨਿੱਕਲੇ ਸਨ। ਇਹ ਹੁਕਮ ਯਹੋਵਾਹ ਦੁਆਰਾ ਇਸਰਾਏਲੀਆਂ ਨੂੰ ਦਿੱਤੇ ਗਏ ਸਨ ਅਤੇ ਮਿਸਰੀਆਂ ਨਾਲ ਇਨ੍ਹਾਂ ਦਾ ਕੋਈ ਸੰਬੰਧ ਨਹੀਂ ਸੀ; ਇਹ ਇਸਰਾਏਲੀਆਂ ਉੱਤੇ ਨਿਯੰਤ੍ਰਣ ਕਰਨ ਲਈ ਸਨ, ਅਤੇ ਉਸ ਨੇ ਹੁਕਮਾਂ ਦੀ ਵਰਤੋਂ ਉਨ੍ਹਾਂ ਤੋਂ ਮੰਗਾਂ ਕਰਨ ਲਈ ਕੀਤੀ। ਕੀ ਉਹ ਸਬਤ ਦਾ ਦਿਨ ਮਨਾਉਂਦੇ ਸਨ, ਕੀ ਉਹ ਆਪਣੇ ਮਾਪਿਆਂ ਦਾ ਆਦਰ ਕਰਦੇ ਸਨ, ਕੀ ਉਹ ਮੂਰਤੀਆਂ ਦੀ ਪੂਜਾ ਕਰਦੇ ਸਨ, ਅਤੇ ਵਗੈਰਾ-ਵਗੈਰਾ, ਇਹ ਉਹ ਸਿਧਾਂਤ ਸਨ ਜਿਨ੍ਹਾਂ ਦੁਆਰਾ ਪਾਪੀ ਜਾਂ ਧਰਮੀ ਵਜੋਂ ਉਨ੍ਹਾਂ ਦਾ ਨਿਆਂ ਕੀਤਾ ਜਾਂਦਾ ਸੀ। ਉਨ੍ਹਾਂ ਵਿੱਚੋਂ ਕੁਝ ਅਜਿਹੇ ਸਨ, ਜਿਨ੍ਹਾਂ ਨੂੰ ਯਹੋਵਾਹ ਦੀ ਅੱਗ ਦੀ ਮਾਰ ਪਈ ਸੀ, ਕੁਝ ਨੂੰ ਪੱਥਰਾਂ ਨਾਲ ਮਾਰ ਦਿੱਤਾ ਗਿਆ ਸੀ, ਅਤੇ ਕੁਝ ਨੂੰ ਯਹੋਵਾਹ ਦੀ ਅਸੀਸ ਪ੍ਰਾਪਤ ਹੋਈ ਸੀ, ਅਤੇ ਇਹ ਇਸ ਅਧਾਰ ’ਤੇ ਨਿਰਧਾਰਤ ਕੀਤਾ ਜਾਂਦਾ ਸੀ ਕਿ ਕੀ ਉਨ੍ਹਾਂ ਨੇ ਇਨ੍ਹਾਂ ਹੁਕਮਾਂ ਦੀ ਪਾਲਣਾ ਕੀਤੀ ਜਾਂ ਨਹੀਂ। ਸਬਤ ਦੇ ਦਿਨ ਦੀ ਪਾਲਣਾ ਨਾ ਕਰਨ ਵਾਲਿਆਂ ਨੂੰ ਪੱਥਰਾਂ ਨਾਲ ਮਾਰ ਦਿੱਤਾ ਜਾਂਦਾ ਸੀ। ਸਬਤ ਦਾ ਦਿਨ ਨਾ ਮਨਾਉਣ ਵਾਲੇ ਜਾਜਕਾਂ ਉੱਪਰ ਯਹੋਵਾਹ ਦੀ ਅੱਗ ਦੀ ਮਾਰ ਪੈਂਦੀ ਸੀ। ਜਿਨ੍ਹਾਂ ਨੇ ਆਪਣੇ ਮਾਪਿਆਂ ਦਾ ਸਤਿਕਾਰ ਨਹੀਂ ਕੀਤਾ ਉਨ੍ਹਾਂ ਨੂੰ ਵੀ ਪੱਥਰਾਂ ਨਾਲ ਮਾਰ ਦਿੱਤਾ ਜਾਂਦਾ ਸੀ। ਇਸ ਸਭ ਨੂੰ ਯਹੋਵਾਹ ਦੁਆਰਾ ਸਲਾਹਿਆ ਜਾਂਦਾ ਸੀ। ਯਹੋਵਾਹ ਨੇ ਆਪਣੇ ਇਹ ਹੁਕਮ ਅਤੇ ਨਿਯਮ ਇਸ ਲਈ ਸਥਾਪਤ ਕੀਤੇ ਤਾਂ ਜੋ, ਜਦੋਂ ਉਹ ਉਨ੍ਹਾਂ ਦੇ ਜੀਵਨ ਵਿੱਚ ਉਨ੍ਹਾਂ ਦੀ ਅਗਵਾਈ ਕਰੇ, ਤਾਂ ਲੋਕ ਉਸ ਦੇ ਵਚਨਾਂ ਨੂੰ ਸੁਣਨ ਅਤੇ ਮੰਨਣ ਅਤੇ ਉਸ ਤੋਂ ਆਕੀ ਨਾ ਹੋਣ। ਉਸ ਨੇ ਇਨ੍ਹਾਂ ਨਿਯਮਾਂ ਨੂੰ ਆਪਣੇ ਭਵਿੱਖ ਦੇ ਕੰਮ ਦੀ ਬਿਹਤਰ ਢੰਗ ਨਾਲ ਨੀਂਹ ਰੱਖਣ ਵਾਸਤੇ, ਨਵਜੰਮੀ ਮਨੁੱਖਜਾਤੀ ਨੂੰ ਨਿਯੰਤ੍ਰਣ ਵਿੱਚ ਰੱਖਣ ਲਈ ਵਰਤਿਆ। ਅਤੇ ਇੰਝ, ਯਹੋਵਾਹ ਨੇ ਜੋ ਕੰਮ ਕੀਤਾ ਉਸ ਦੇ ਅਧਾਰ ’ਤੇ, ਪਹਿਲੇ ਯੁਗ ਨੂੰ ਸ਼ਰਾ ਦਾ ਯੁਗ ਕਿਹਾ ਗਿਆ ਸੀ। ਹਾਲਾਂਕਿ ਯਹੋਵਾਹ ਨੇ ਬਹੁਤ ਸਾਰੀ ਬਾਣੀ ਦਾ ਉਚਾਰਣ ਕੀਤਾ ਅਤੇ ਬਹੁਤ ਸਾਰਾ ਕੰਮ ਕੀਤਾ, ਉਸ ਨੇ ਸਿਰਫ਼ ਲੋਕਾਂ ਦੀ ਸਕਾਰਾਤਮਕ ਤੌਰ ਤੇ ਅਗਵਾਈ ਕੀਤੀ, ਇਨ੍ਹਾਂ ਅਗਿਆਨੀ ਲੋਕਾਂ ਨੂੰ ਸਿਖਾਇਆ ਕਿ ਮਨੁੱਖ ਕਿਵੇਂ ਬਣਨਾ ਹੈ, ਕਿਵੇਂ ਜੀਉਣਾ ਹੈ, ਯਹੋਵਾਹ ਦੇ ਸੱਚੇ ਮਾਰਗ ਨੂੰ ਕਿਵੇਂ ਸਮਝਣਾ ਹੈ। ਉਸ ਨੇ ਜੋ ਕੰਮ ਕੀਤਾ ਉਸ ਦਾ ਜ਼ਿਆਦਾਤਰ ਹਿੱਸਾ ਲੋਕਾਂ ਨੂੰ ਉਸ ਦੇ ਸੱਚੇ ਮਾਰਗ ’ਤੇ ਚਲਾਉਣ ਅਤੇ ਉਸ ਦੇ ਨਿਯਮਾਂ ਦੀ ਪਾਲਣਾ ਕਰਾਉਣ ਲਈ ਸੀ। ਉਨ੍ਹਾਂ ਲੋਕਾਂ ਉੱਤੇ ਕੰਮ ਕੀਤਾ ਗਿਆ ਸੀ ਜਿਹੜੇ ਉੱਪਰੋਂ-ਉੱਪਰੋਂ ਹੀ ਭ੍ਰਿਸ਼ਟ ਸਨ; ਇਸ ਕੰਮ ਦਾ ਪਸਾਰ ਉਨ੍ਹਾਂ ਦੇ ਸੁਭਾਅ ਜਾਂ ਜੀਵਨ ਵਿੱਚ ਤਰੱਕੀ ਦਾ ਕਾਇਆ-ਕਲਪ ਕਰ ਦੇਣ ਦੀ ਹੱਦ ਤਕ ਨਹੀਂ ਹੋਇਆ। ਉਸ ਦਾ ਵਾਸਤਾ ਸਿਰਫ਼ ਲੋਕਾਂ ਨੂੰ ਸੀਮਤ ਅਤੇ ਨਿਯੰਤਰਣ ਕਰਨ ਲਈ ਨਿਯਮਾਂ ਦੀ ਵਰਤੋਂ ਕਰਨ ਨਾਲ ਸੀ। ਉਸ ਸਮੇਂ ਦੇ ਇਸਰਾਏਲੀਆਂ ਲਈ, ਯਹੋਵਾਹ ਸਿਰਫ਼ ਹੈਕਲ ਵਿਚਲਾ ਪਰਮੇਸ਼ੁਰ ਹੀ ਸੀ, ਅਕਾਸ਼ਾਂ ਵਿਚਲਾ ਇੱਕ ਪਰਮੇਸ਼ੁਰ ਸੀ। ਉਹ ਬੱਦਲ ਦਾ ਇੱਕ ਥੰਮ੍ਹ, ਅੱਗ ਦਾ ਇੱਕ ਥੰਮ੍ਹ ਸੀ। ਯਹੋਵਾਹ ਲੋਕਾਂ ਤੋਂ ਸਿਰਫ਼ ਇੰਨਾ ਚਾਹੁੰਦਾ ਸੀ ਕਿ ਉਹ ਉਸ ਦੀ ਪਾਲਣਾ ਕਰਨ ਜਿਸ ਨੂੰ ਅੱਜ ਲੋਕ ਉਸ ਦੇ ਕਾਨੂੰਨਾਂ ਅਤੇ ਹੁਕਮਾਂ ਵਜੋਂ ਜਾਣਦੇ ਹਨ—ਕੋਈ ਇਨ੍ਹਾਂ ਨੂੰ ਨਿਯਮ ਵੀ ਕਹਿ ਸਕਦਾ ਹੈ—ਕਿਉਂਕਿ ਜੋ ਕੁਝ ਯਹੋਵਾਹ ਨੇ ਕੀਤਾ ਸੀ ਉਸ ਦਾ ਮਨੋਰਥ ਉਨ੍ਹਾਂ ਨੂੰ ਪੂਰੀ ਤਰ੍ਹਾਂ ਨਾਲ ਬਦਲਣਾ ਨਹੀਂ ਸੀ, ਬਲਕਿ ਉਨ੍ਹਾਂ ਨੂੰ ਹੋਰ ਚੀਜ਼ਾਂ ਦੇਣਾ ਸੀ ਜੋ ਮਨੁੱਖ ਕੋਲ ਹੋਣੀਆਂ ਚਾਹੀਦੀਆਂ ਹਨ ਅਤੇ ਉਨ੍ਹਾਂ ਨੂੰ ਆਪਣੇ ਮੁੱਖ ਤੋਂ ਹਿਦਾਇਤ ਦੇਣਾ ਸੀ ਕਿਉਂਕਿ, ਸਿਰਜੇ ਜਾਣ ਤੋਂ ਬਾਅਦ, ਮਨੁੱਖ ਕੋਲ ਅਜਿਹਾ ਕੁਝ ਵੀ ਨਹੀਂ ਸੀ ਜੋ ਉਸ ਦੇ ਕੋਲ ਹੋਣਾ ਚਾਹੀਦਾ ਹੈ। ਅਤੇ ਇਸ ਲਈ, ਯਹੋਵਾਹ ਨੇ ਲੋਕਾਂ ਨੂੰ ਉਹ ਚੀਜ਼ਾਂ ਦਿੱਤੀਆਂ ਜੋ ਉਨ੍ਹਾਂ ਕੋਲ ਧਰਤੀ ’ਤੇ ਆਪਣਾ ਜੀਵਨ ਜੀਉਣ ਦੇ ਲਈ ਹੋਣੀਆਂ ਚਾਹੀਦੀਆਂ ਹਨ, ਜਿਨ੍ਹਾਂ ਲੋਕਾਂ ਦੀ ਉਸ ਨੇ ਅਗਵਾਈ ਕੀਤੀ, ਉਨ੍ਹਾਂ ਨੂੰ ਉਨ੍ਹਾਂ ਦੇ ਪੁਰਖਿਆਂ, ਆਦਮ ਅਤੇ ਹੱਵਾਹ ਤੋਂ ਅੱਗੇ ਲੰਘਣ ਯੋਗ ਬਣਾਇਆ ਕਿਉਂਕਿ ਯਹੋਵਾਹ ਨੇ ਉਨ੍ਹਾਂ ਨੂੰ ਜੋ ਦਿੱਤਾ ਸੀ, ਉਹ ਉਸ ਨਾਲੋਂ ਕਿਤੇ ਜ਼ਿਆਦਾ ਸੀ ਜੋ ਉਸ ਨੇ ਅਰੰਭ ਵਿੱਚ ਆਦਮ ਅਤੇ ਹੱਵਾਹ ਨੂੰ ਦਿੱਤਾ ਸੀ। ਬਾਵਜੂਦ ਇਸ ਦੇ, ਯਹੋਵਾਹ ਨੇ ਇਸਰਾਏਲ ਵਿੱਚ ਜੋ ਕੰਮ ਕੀਤਾ ਉਹ ਸਿਰਫ਼ ਮਨੁੱਖਤਾ ਦੀ ਅਗਵਾਈ ਕਰਨ ਅਤੇ ਮਨੁੱਖਤਾ ਨੂੰ ਆਪਣੇ ਸਿਰਜਣਹਾਰ ਦੀ ਪਛਾਣ ਕਰਾਉਣ ਲਈ ਸੀ। ਉਸ ਨੇ ਉਨ੍ਹਾਂ ਨੂੰ ਜਿੱਤਿਆ ਨਹੀਂ, ਨਾ ਹੀ ਉਨ੍ਹਾਂ ਨੂੰ ਪੂਰੀ ਤਰ੍ਹਾਂ ਨਾਲ ਬਦਲਿਆ, ਬਲਕਿ ਸਿਰਫ਼ ਉਨ੍ਹਾਂ ਦੀ ਅਗਵਾਈ ਕੀਤੀ। ਸ਼ਰਾ ਦੇ ਯੁੱਗ ਵਿੱਚ ਯਹੋਵਾਹ ਦੇ ਕੰਮ ਦਾ ਇਹ ਨਿਚੋੜ ਹੈ। ਇਹ ਸਮੁੱਚੇ ਇਸਰਾਏਲ ਦੀ ਧਰਤੀ ’ਤੇ ਉਸ ਦੇ ਕੰਮ ਦਾ ਪਿਛੋਕੜ, ਸੱਚੀ ਕਹਾਣੀ, ਵਾਸਤਵਿਕਤਾ ਅਤੇ ਮਨੁੱਖਜਾਤੀ ਨੂੰ ਯਹੋਵਾਹ ਦੇ ਹੱਥ ਦੇ ਨਿਯੰਤ੍ਰਣ ਵਿੱਚ ਰੱਖਣ ਲਈ—ਉਸ ਦੇ ਛੇ ਹਜ਼ਾਰ ਸਾਲਾਂ ਦੇ ਕੰਮ ਦਾ ਅਰੰਭ ਹੈ। ਇਸੇ ਵਿੱਚੋਂ ਉਸ ਦੀ ਛੇ-ਹਜ਼ਾਰ-ਸਾਲਾ ਪ੍ਰਬੰਧਨ ਯੋਜਨਾ ਵਿੱਚ ਵਧੇਰੇ ਕੰਮ ਪੈਦਾ ਹੋਇਆ ਸੀ।

 ਟਿੱਪਣੀ:

ੳ. ਅਸਲ ਲਿਖਤ ਵਿੱਚ “ਆਗਿਆ ਪਾਲਣ ਕੀਤਾ ਜਾਣਾ” ਵਾਕ ਨਹੀਂ ਹੈ।


ਛੁਟਕਾਰੇ ਦੇ ਯੁਗ ਦੇ ਕਾਰਜ ਪਿਛਲੀ ਸੱਚੀ ਕਹਾਣੀ

ਮੇਰੀ ਸਮੁੱਚੀ ਇੰਤਜ਼ਾਮੀ ਯੋਜਨਾ, ਛੇ-ਹਜ਼ਾਰ-ਸਾਲਾ ਇੰਤਜ਼ਾਮੀ ਯੋਜਨਾ ਵਿੱਚ ਤਿੰਨ ਪੜਾਅ ਜਾਂ ਤਿੰਨ ਯੁਗ ਸ਼ਾਮਲ ਹਨ: ਸ਼ੁਰੂਆਤ ਦੀ ਸ਼ਰਾ ਦਾ ਯੁਗ; ਕਿਰਪਾ ਦਾ ਯੁਗ (ਜੋ ਛੁਟਕਾਰੇ ਦਾ ਯੁਗ ਵੀ ਹੈ); ਅਤੇ ਅੰਤ ਦੇ ਦਿਨਾਂ ਦਾ ਰਾਜ ਦਾ ਯੁਗ। ਇਨ੍ਹਾਂ ਤਿੰਨ ਯੁਗਾਂ ਵਿੱਚ ਉਸ ਯੁਗ ਦੀ ਕਿਸਮ ਦੇ ਅਨੁਸਾਰ ਮੇਰੇ ਕਾਰਜ ਦੀ ਰੂਪ-ਰੇਖਾ ਵੱਖ-ਵੱਖ ਹੁੰਦੀ ਹੈ ਪਰ ਹਰ ਪੜਾਅ ਵਿੱਚ ਇਹ ਕਾਰਜ ਮਨੁੱਖ ਦੀਆਂ ਲੋੜਾਂ ਲਈ ਢੁਕਵਾਂ ਹੁੰਦਾ ਹੈ ਜਾਂ ਹੋਰ ਸਪਸ਼ਟ ਕੀਤਾ ਜਾਵੇ ਤਾਂ ਇਹ ਉਨ੍ਹਾਂ ਚਾਲਾਂ ਅਨੁਸਾਰ ਕੀਤਾ ਜਾਂਦਾ ਹੈ ਜਿਨ੍ਹਾਂ ਨੂੰ ਸ਼ਤਾਨ ਮੇਰੇ ਦੁਆਰਾ ਉਸ ਦੇ ਵਿਰੁੱਧ ਲੜੀ ਜਾਣ ਵਾਲੀ ਜੰਗ ਵਿਚ ਵਰਤਦਾ ਹੈ। ਮੇਰੇ ਕਾਰਜ ਦਾ ਉਦੇਸ਼ ਸ਼ਤਾਨ ਨੂੰ ਹਰਾਉਣਾ, ਆਪਣੀ ਬੁੱਧ ਅਤੇ ਸਰਬਸ਼ਕਤੀਮਾਨਤਾ ਦਾ ਪ੍ਰਗਟਾਵਾ ਕਰਨਾ, ਸ਼ਤਾਨ ਦੀਆਂ ਸਾਰੀਆਂ ਚਾਲਾਂ ਨੂੰ ਉਜਾਗਰ ਕਰਨਾ ਅਤੇ ਇੰਝ ਸਮੁੱਚੀ ਮਨੁੱਖਜਾਤੀ ਨੂੰ ਬਚਾਉਣਾ ਹੈ ਜਿਹੜੀ ਸ਼ਤਾਨ ਦੇ ਵੱਸ ਹੇਠ ਜਿਉਂਦੀ ਹੈ। ਇਹ ਮੇਰੀ ਆਪਣੀ ਬੁੱਧ ਅਤੇ ਸ਼ਰਬ ਸ਼ਕਤੀਮਾਨਤਾ ਦਾ ਪ੍ਰਗਟਾਵਾ ਕਰਨ ਲਈ ਅਤੇ ਸ਼ਤਾਨ ਦੇ ਅਸਹਿ ਘਿਣਾਉਣੇਪਣ ਨੂੰ ਉਜਾਗਰ ਕਰਨ ਲਈ ਹੈ; ਉਸ ਤੋਂ ਵੀ ਵੱਧ, ਇਹ ਰਚੇ ਹੋਏ ਪ੍ਰਾਣੀਆਂ ਨੂੰ ਚੰਗੇ ਅਤੇ ਬੁਰੇ ਵਿਚਲਾ ਫ਼ਰਕ ਕਰਨ ਦੀ ਆਗਿਆ ਦੇਣ ਲਈ, ਅਤੇ ਇਹ ਜਾਣਨ ਲਈ ਹੈ ਕਿ ਮੈਂ ਸਾਰੀਆਂ ਚੀਜ਼ਾਂ ਦਾ ਸ਼ਾਸਕ ਹਾਂ, ਸਪਸ਼ਟ ਰੂਪ ਵਿੱਚ ਇਹ ਵੇਖਣ ਲਈ ਹੈ ਕਿ ਸ਼ਤਾਨ ਮਨੁੱਖਤਾ ਦਾ ਦੁਸ਼ਮਣ, ਇੱਕ ਨਿਘਰਿਆ ਹੋਇਆ, ਇਕ ਪਾਪੀ ਹੈ ਅਤੇ ਉਨ੍ਹਾਂ ਨੂੰ ਪੂਰੀ ਨਿਸ਼ਚਿਤਤਾ ਨਾਲ ਚੰਗੇ ਤੇ ਬੁਰੇ, ਸੱਚ ਤੇ ਝੂਠ, ਪਵਿੱਤਰਤਾ ਤੇ ਭ੍ਰਿਸ਼ਟਤਾ, ਅਤੇ ਮਹਾਨ ਤੇ ਨੀਚ ਵਿਚਲਾ ਫ਼ਰਕ ਦੱਸਣ ਦੀ ਆਗਿਆ ਦੇਣ ਲਈ ਹੈ। ਇਸ ਤਰ੍ਹਾਂ ਅਣਜਾਣ ਮਨੁੱਖਤਾ ਮੇਰੀ ਗਵਾਹੀ ਦੇਣ ਦੇ ਯੋਗ ਬਣੇਗੀ ਕਿ ਇਹ ਮੈਂ ਨਹੀਂ ਜਿਹੜਾ ਮਨੁੱਖਤਾ ਨੂੰ ਭ੍ਰਿਸ਼ਟ ਕਰਦਾ ਹਾਂ ਅਤੇ ਸਿਰਫ਼ ਮੈਂ—ਸਿਰਜਣਹਾਰ—ਮਨੁੱਖਤਾ ਨੂੰ ਬਚਾ ਸਕਦਾ ਹਾਂ, ਲੋਕਾਂ ਨੂੰ ਉਹ ਦਾਤਾਂ ਦੇ ਸਕਦਾ ਹਾਂ ਜਿਨ੍ਹਾਂ ਦਾ ਉਹ ਅਨੰਦ ਲੈ ਸਕਦੇ ਹਨ ਅਤੇ ਉਹ ਜਾਣ ਜਾਣਗੇ ਕਿ ਮੈਂ ਸਭਨਾਂ ਚੀਜ਼ਾਂ ਦਾ ਸ਼ਾਸਕ ਹਾਂ ਅਤੇ ਸ਼ਤਾਨ ਤਾਂ ਮਹਿਜ਼ ਉਨ੍ਹਾਂ ਪ੍ਰਾਣੀਆਂ ਵਿੱਚੋਂ ਇੱਕ ਹੈ ਜਿਹੜੇ ਮੈਂ ਰਚੇ ਅਤੇ ਜੋ ਬਾਅਦ ਵਿੱਚ ਮੇਰੇ ਵਿਰੁੱਧ ਹੋ ਗਿਆ। ਮੇਰੀ ਛੇ-ਹਜ਼ਾਰ-ਸਾਲਾ ਇੰਤਜ਼ਾਮੀ ਯੋਜਨਾ ਤਿੰਨ ਪੜਾਵਾਂ ਵਿੱਚ ਵੰਡੀ ਹੋਈ ਹੈ, ਅਤੇ ਇਸ ਤਰ੍ਹਾਂ ਮੈਂ ਰਚੇ ਹੋਏ ਪ੍ਰਾਣੀਆਂ ਨੂੰ ਮੇਰੀ ਗਵਾਹੀ ਦੇਣ ਅਤੇ ਮੇਰੀ ਇੱਛਾ ਨੂੰ ਸਮਝਣ ਅਤੇ ਇਹ ਜਾਣਨ ਦੇ ਯੋਗ ਬਣਾਉਣ ਦਾ ਪ੍ਰਭਾਵ ਹਾਸਲ ਕਰਨ ਲਈ ਕਾਰਜ ਕਰਦਾ ਹਾਂ ਕਿ ਮੈਂ ਸੱਚਾਈ ਹਾਂ। ਇਸ ਤਰ੍ਹਾਂ, ਆਪਣੀ ਛੇ-ਹਜ਼ਾਰ-ਸਾਲਾ ਇੰਤਜ਼ਾਮੀ ਯੋਜਨਾ ਦੇ ਸ਼ੁਰੂਆਤੀ ਕਾਰਜ ਦੌਰਾਨ, ਮੈਂ ਸ਼ਰਾ ਦਾ ਕੰਮ ਕੀਤਾ ਜਿਹੜਾ ਉਹ ਕੰਮ ਸੀ ਜਿਸ ਵਿੱਚ ਯਹੋਵਾਹ ਨੇ ਲੋਕਾਂ ਦੀ ਅਗਵਾਈ ਕੀਤੀ। ਦੂਜੇ ਪੜਾਅ ਵਿੱਚ ਮੈਂ ਯਹੂਦਿਯਾ ਦੇ ਪਿੰਡਾਂ ਵਿੱਚ ਕਿਰਪਾ ਦੇ ਯੁਗ ਦੇ ਕਾਰਜ ਨੂੰ ਸ਼ੁਰੂ ਕੀਤਾ। ਯਿਸੂ ਕਿਰਪਾ ਦੇ ਯੁਗ ਦੇ ਸਮੁੱਚੇ ਕਾਰਜ ਦੀ ਨੁਮਾਇੰਦਗੀ ਕਰਦਾ ਹੈ; ਉਸ ਨੇ ਸਰੀਰ ਧਾਰਨ ਕੀਤਾ ਅਤੇ ਉਸ ਨੂੰ ਸਲੀਬ ’ਤੇ ਟੰਗਿਆ ਗਿਆ ਅਤੇ ਉਸ ਨੇ ਕਿਰਪਾ ਦੇ ਯੁਗ ਦੀ ਸ਼ੁਰੂਆਤ ਵੀ ਕੀਤੀ। ਉਸ ਨੂੰ ਛੁਟਕਾਰੇ ਦਾ ਕੰਮ ਪੂਰਾ ਕਰਨ ਲਈ, ਸ਼ਰਾ ਦੇ ਯੁਗ ਦਾ ਅੰਤ ਕਰਨ ਲਈ ਅਤੇ ਕਿਰਪਾ ਦੇ ਯੁਗ ਦੀ ਸ਼ੁਰੂਆਤ ਕਰਨ ਲਈ ਸਲੀਬ ਉੱਤੇ ਟੰਗਿਆ ਗਿਆ ਸੀ ਅਤੇ ਇਸ ਲਈ ਉਸ ਨੂੰ “ਸਰਬਉੱਚ ਸੈਨਾਪਤੀ”, “ਪਾਪ ਬਲੀ” ਅਤੇ “ਮੁਕਤੀਦਾਤਾ” ਕਿਹਾ ਗਿਆ। ਨਤੀਜੇ ਵਜੋਂ, ਯਿਸੂ ਦਾ ਕਾਰਜ ਰੂਪ-ਰੇਖਾ ਪੱਖੋਂ ਯਹੋਵਾਹ ਦੇ ਕਾਰਜ ਤੋਂ ਭਿੰਨ ਸੀ ਭਾਵੇਂ ਕਿ ਸਿਧਾਂਤ ਪੱਖੋਂ ਉਹ ਇੱਕੋ ਜਿਹੇ ਸਨ। ਯਹੋਵਾਹ ਨੇ ਪਰਮੇਸ਼ੁਰ ਦੇ ਕਾਰਜ ਲਈ ਧਰਤੀ ਉੱਤੇ ਆਧਾਰ—ਮੁੱਢ ਦਾ ਬਿੰਦੂ—ਸਥਾਪਤ ਕਰਦਿਆਂ ਅਤੇ ਨੇਮ ਤੇ ਹੁਕਮ ਜਾਰੀ ਕਰਦਿਆਂ, ਸ਼ਰਾ ਦੇ ਯੁਗ ਦਾ ਅਰੰਭ ਕੀਤਾ। ਇਹ ਕਾਰਜ ਦੇ ਦੋ ਭਾਗ ਹਨ ਜਿਹੜੇ ਉਸ ਨੇ ਕੀਤੇ ਅਤੇ ਉਹ ਸ਼ਰਾ ਦੇ ਯੁਗ ਦੀ ਨੁਮਾਇੰਦਗੀ ਕਰਦੇ ਹਨ। ਜਿਹੜਾ ਕਾਰਜ ਯਿਸੂ ਨੇ ਕਿਰਪਾ ਦੇ ਯੁਗ ਵਿੱਚ ਕੀਤਾ, ਉਹ ਨਿਯਮ ਜਾਰੀ ਕਰਨਾ ਨਹੀਂ ਸਗੋਂ ਉਨ੍ਹਾਂ ਨੂੰ ਪੂਰਾ ਕਰਨਾ ਸੀ, ਇੰਝ ਉਸ ਨੇ ਕਿਰਪਾ ਦੇ ਯੁਗ ਦਾ ਅਰੰਭ ਕੀਤਾ ਅਤੇ ਸ਼ਰਾ ਦਾ ਯੁਗ ਸਮਾਪਤ ਕੀਤਾ ਜਿਹੜਾ ਦੋ ਹਜ਼ਾਰ ਵਰ੍ਹਿਆਂ ਤਕ ਰਿਹਾ ਸੀ। ਉਹ ਪੱਥ-ਪ੍ਰਦਰਸ਼ਕ ਸੀ ਜਿਹੜਾ ਕਿਰਪਾ ਦਾ ਯੁਗ ਸ਼ੁਰੂ ਕਰਨ ਲਈ ਆਇਆ, ਫਿਰ ਵੀ ਉਸ ਦੇ ਕਾਰਜ ਦੇ ਮੁੱਖ ਹਿੱਸੇ ਦਾ ਸੰਬੰਧ ਛੁਟਕਾਰੇ ਨਾਲ ਸੀ। ਅਤੇ ਇੰਝ ਉਸ ਦਾ ਕਾਰਜ ਵੀ ਦੋਹਰਾ ਸੀ: ਇੱਕ ਨਵੇਂ ਯੁਗ ਦਾ ਅਰੰਭ ਕਰਨਾ ਅਤੇ ਆਪਣੇ ਸਲੀਬ ਚੜ੍ਹਾਏ ਜਾਣ ਰਾਹੀਂ ਛੁਟਕਾਰੇ ਦੇ ਕਾਰਜ ਨੂੰ ਮੁਕੰਮਲ ਕਰਨਾ, ਜਿਸ ਤੋਂ ਬਾਅਦ ਉਹ ਚਲਾ ਗਿਆ। ਅਤੇ ਤਦ ਤੋਂ ਸ਼ਰਾ ਦਾ ਯੁਗ ਖ਼ਤਮ ਹੋ ਗਿਆ ਅਤੇ ਕਿਰਪਾ ਦਾ ਯੁਗ ਸ਼ੁਰੂ ਹੋਇਆ।

ਜਿਹੜਾ ਕਾਰਜ ਯਿਸੂ ਨੇ ਕੀਤਾ, ਉਹ ਉਸ ਯੁਗ ਵਿੱਚ ਮਨੁੱਖ ਦੀਆਂ ਲੋੜਾਂ ਅਨੁਸਾਰ ਸੀ। ਉਸ ਦਾ ਕਾਰਜ ਮਨੁੱਖਤਾ ਨੂੰ ਛੁਟਕਾਰਾ ਦਿਵਾਉਣਾ, ਉਸ ਦੇ ਪਾਪਾਂ ਨੂੰ ਮਾਫ਼ ਕਰਨਾ ਸੀ ਅਤੇ ਇੰਝ ਉਸ ਦਾ ਸੁਭਾਅ ਪੂਰੀ ਤਰ੍ਹਾਂ ਨਿਮਰਤਾ, ਧੀਰਜ, ਪਿਆਰ, ਪਵਿੱਤਰਤਾ, ਸਹਿਣਸ਼ੀਲਤਾ, ਦਯਾ ਅਤੇ ਕਿਰਪਾ ਵਾਲਾ ਸੀ। ਉਸ ਨੇ ਮਨੁੱਖ ਲਈ ਭਰਪੂਰ ਕਿਰਪਾ ਅਤੇ ਦਾਤਾਂ ਅਤੇ ਉਹ ਸਾਰੀਆਂ ਚੀਜ਼ਾਂ ਲਿਆਂਦੀਆਂ ਜਿਨ੍ਹਾਂ ਦਾ ਲੋਕ ਸੰਭਵ ਤੌਰ ਤੇ ਅਸਾਨੀ ਨਾਲ ਅਨੰਦ ਲੈ ਸਕਦੇ ਸਨ, ਉਸ ਨੇ ਉਨ੍ਹਾਂ ਨੂੰ ਉਨ੍ਹਾਂ ਦੇ ਅਨੰਦ ਲਈ ਇਹ ਚੀਜ਼ਾਂ ਦਿੱਤੀਆਂ: ਸ਼ਾਂਤੀ ਅਤੇ ਖ਼ੁਸ਼ੀ, ਉਸ ਦੀ ਸਹਿਣਸ਼ੀਲਤਾ ਅਤੇ ਪਿਆਰ, ਉਸ ਦੀ ਦਯਾ ਅਤੇ ਕਿਰਪਾ। ਉਸ ਵਕਤ, ਅਨੰਦ ਦੇ ਯੋਗ ਚੀਜ਼ਾਂ ਦੀ ਬਹੁਲਤਾ ਜੋ ਲੋਕਾਂ ਦੇ ਸਨਮੁਖ ਸਨ—ਉਨ੍ਹਾਂ ਦੇ ਹਿਰਦਿਆਂ ਅੰਦਰ ਸ਼ਾਂਤੀ ਅਤੇ ਸੁਰੱਖਿਆ ਦੀ ਭਾਵਨਾ, ਉਨ੍ਹਾਂ ਦੀਆਂ ਆਤਮਾਵਾਂ ਅੰਦਰ ਤਸੱਲੀ ਦਾ ਅਹਿਸਾਸ ਅਤੇ ਮੁਕਤੀਦਾਤਾ ਯਿਸੂ ’ਤੇ ਉਨ੍ਹਾਂ ਦੀ ਨਿਰਭਰਤਾ—ਇਹ ਸਭ ਉਸ ਯੁਗ ਉੱਤੇ ਨਿਰਭਰ ਸੀ ਜਿਸ ਵਿਚ ਉਹ ਰਹੇ। ਕਿਰਪਾ ਦੇ ਯੁਗ ਵਿੱਚ, ਮਨੁੱਖ ਨੂੰ ਪਹਿਲਾਂ ਹੀ ਸ਼ਤਾਨ ਦੁਆਰਾ ਭ੍ਰਿਸ਼ਟ ਕਰ ਦਿਤਾ ਗਿਆ ਸੀ ਅਤੇ ਇੰਝ ਸਮੁੱਚੀ ਮਨੁੱਖਤਾ ਨੂੰ ਛੁਟਕਾਰਾ ਦਿਵਾਉਣ ਦਾ ਕਾਰਜ ਪੂਰਾ ਕਰਨ ਲਈ ਕਿਰਪਾ, ਅਸੀਮਤ ਸਹਿਣਸ਼ੀਲਤਾ ਅਤੇ ਧੀਰਜ ਦੀ ਲੋੜ ਸੀ ਅਤੇ ਇਸ ਤੋਂ ਵੀ ਵੱਧ, ਮਨੁੱਖਤਾ ਦੇ ਪਾਪਾਂ ਲਈ ਪਸ਼ਚਾਤਾਪ ਕਰਨ ਵਾਸਤੇ ਲੋੜੀਂਦੀ ਬਲੀ ਦੀ ਲੋੜ ਸੀ ਤਾਂ ਜੋ ਉਸ ਦਾ ਪ੍ਰਭਾਵ ਹੁੰਦਾ। ਮਨੁੱਖਤਾ ਨੇ ਕਿਰਪਾ ਦੇ ਯੁਗ ਵਿੱਚ ਜੋ ਵੇਖਿਆ, ਉਹ ਬਸ ਮਨੁੱਖਤਾ ਦੇ ਪਾਪਾਂ ਦੇ ਪ੍ਰਾਸ਼ਚਿਤ ਲਈ ਮੇਰਾ ਅਰਥਾਤ ਯਿਸੂ ਦਾ ਬਲੀਦਾਨ ਸੀl ਜਿੰਨਾ ਉਹ ਜਾਣਦੇ ਸੀ, ਉਹ ਇਹ ਸੀ ਕਿ ਪਰਮੇਸ਼ੁਰ ਦਯਾਵਾਨ ਅਤੇ ਸਹਿਣਸ਼ੀਲ ਹੋ ਸਕਦਾ ਹੈ ਅਤੇ ਜਿੰਨਾ ਉਨ੍ਹਾਂ ਵੇਖਿਆ, ਉਹ ਸੀ ਯਿਸੂ ਦੀ ਦਯਾ ਅਤੇ ਕਿਰਪਾ। ਇਹ ਸਾਰਾ ਹੀ ਇਸ ਕਰਕੇ ਸੀ ਕਿਉਂਕਿ ਉਹ ਕਿਰਪਾ ਦੇ ਯੁਗ ਵਿੱਚ ਪੈਦਾ ਹੋਏ ਸਨ। ਅਤੇ ਇਸ ਤਰ੍ਹਾਂ, ਇਸ ਤੋਂ ਪਹਿਲਾਂ ਕਿ ਉਨ੍ਹਾਂ ਨੂੰ ਛੁਟਕਾਰਾ ਦਿਵਾਇਆ ਜਾ ਸਕਦਾ, ਉਨ੍ਹਾਂ ਨੇ ਕਈ ਕਿਸਮਾਂ ਦੀ ਕਿਰਪਾ ਦਾ ਅਨੰਦ ਲੈਣਾ ਸੀ ਜਿਹੜੀ ਯਿਸੂ ਨੇ ਉਨ੍ਹਾਂ ਨੂੰ ਬਖ਼ਸ਼ੀ ਸੀ ਤਾਂ ਜੋ ਉਹ ਇਸ ਤੋਂ ਫ਼ਾਇਦਾ ਲੈ ਸਕਣ। ਇਸ ਤਰ੍ਹਾਂ, ਉਹ ਕਿਰਪਾ ਦੇ ਅਨੰਦ ਰਾਹੀਂ ਆਪਣੇ ਪਾਪਾਂ ਲਈ ਮਾਫ਼ ਕੀਤੇ ਜਾ ਸਕਦੇ ਸੀ ਅਤੇ ਉਨ੍ਹਾਂ ਕੋਲ ਯਿਸੂ ਦੀ ਸਹਿਣਸ਼ੀਲਤਾ ਅਤੇ ਧੀਰਜ ਦਾ ਅਨੰਦ ਲੈਣ ਦੁਆਰਾ ਵੀ ਛੁਟਕਾਰਾ ਪਾਉਣ ਦਾ ਮੌਕਾ ਹੋ ਸਕਦਾ ਸੀ। ਉਨ੍ਹਾਂ ਨੇ ਮਾਫ਼ੀ ਲੈਣ ਅਤੇ ਯਿਸੂ ਦੁਆਰਾ ਕੀਤੀ ਗਈ ਕਿਰਪਾ ਦੀ ਬਹੁਲਤਾ ਦਾ ਅਨੰਦ ਲੈਣ ਦਾ ਅਧਿਕਾਰ ਸਿਰਫ਼ ਯਿਸੂ ਦੀ ਸਹਿਣਸ਼ੀਲਤਾ ਅਤੇ ਧੀਰਜ ਰਾਹੀਂ ਹੀ ਜਿੱਤਿਆ। ਜਿਵੇਂ ਯਿਸੂ ਨੇ ਕਿਹਾ ਸੀ: ਮੈਂ ਧਰਮੀਆਂ ਨੂੰ ਨਹੀਂ ਸਗੋਂ ਪਾਪੀਆਂ ਨੂੰ ਬਚਾਉਣ, ਪਾਪੀਆਂ ਨੂੰ ਉਨ੍ਹਾਂ ਦੇ ਪਾਪਾਂ ਤੋਂ ਮਾਫ਼ੀ ਦਿਵਾਉਣ ਲਈ ਆਇਆ ਹਾਂ। ਜਦ ਯਿਸੂ ਦੇਹਧਾਰੀ ਬਣਿਆ, ਜੇ ਉਦੋਂ ਉਹ ਨਿਆਂ, ਸਰਾਪ ਅਤੇ ਮਨੁੱਖਤਾ ਦੇ ਅਪਰਾਧਾਂ ਦੇ ਪ੍ਰਤੀ ਅਸਹਿਣਸ਼ੀਲਤਾ ਦਾ ਪ੍ਰਬੰਧ ਲਿਆਉਂਦਾ, ਤਾਂ ਮਨੁੱਖ ਨੂੰ ਕਦੇ ਵੀ ਛੁਟਕਾਰਾ ਪਾਉਣ ਦਾ ਮੌਕਾ ਨਾ ਮਿਲਦਾ ਅਤੇ ਮਨੁੱਖ ਹਮੇਸ਼ਾ ਲਈ ਪਾਪੀ ਬਣਿਆ ਰਹਿੰਦਾ। ਜੇ ਇੰਝ ਹੁੰਦਾ ਤਾਂ ਛੇ-ਹਜ਼ਾਰ-ਸਾਲਾ ਇੰਤਜ਼ਾਮੀ ਯੋਜਨਾ ਸ਼ਰਾ ਦੇ ਯੁਗ ਵਿੱਚ ਰੁਕ ਜਾਂਦੀ ਅਤੇ ਸ਼ਰਾ ਦਾ ਯੁਗ ਛੇ ਹਜ਼ਾਰ ਸਾਲਾਂ ਲਈ ਵਧ ਜਾਂਦਾ। ਮਨੁੱਖ ਦੇ ਪਾਪ ਮਹਿਜ਼ ਬਹੁਤ ਜ਼ਿਆਦਾ ਵਧ ਜਾਂਦੇ ਅਤੇ ਹੋਰ ਗੰਭੀਰ ਹੋ ਜਾਂਦੇ ਅਤੇ ਮਨੁੱਖਤਾ ਦੀ ਰਚਨਾ ਬੇਕਾਰ ਹੋ ਜਾਣੀ ਸੀ। ਮਨੁੱਖ ਸਿਰਫ਼ ਸ਼ਰਾ ਦੇ ਅਧੀਨ ਯਹੋਵਾਹ ਦੀ ਸੇਵਾ ਕਰਨ ਦੇ ਯੋਗ ਹੋਣਾ ਸੀ, ਪਰ ਉਸ ਦੇ ਪਾਪ ਪਹਿਲਾਂ ਰਚੇ ਗਏ ਮਨੁੱਖਾਂ ਦੇ ਪਾਪਾਂ ਨਾਲੋਂ ਵਧੀਕ ਹੋਣੇ ਸਨ। ਜਿੰਨਾ ਜ਼ਿਆਦਾ ਯਿਸੂ ਨੇ ਮਨੁੱਖਤਾ ਨੂੰ ਪਿਆਰ ਕੀਤਾ, ਉਨ੍ਹਾਂ ਦੇ ਪਾਪ ਮਾਫ਼ ਕੀਤੇ ਅਤੇ ਉਨ੍ਹਾਂ ਲਈ ਦਯਾ ਅਤੇ ਕਿਰਪਾ ਲਿਆਂਦੀ, ਮਨੁੱਖਤਾ ਓਨਾ ਜ਼ਿਆਦਾ ਯਿਸੂ ਦੁਆਰਾ ਬਚਾਏ ਜਾਣ ਦੀ ਹੱਕਦਾਰ ਬਣੀ, ਗਵਾਚੇ ਲੇਲੇ ਕਹਾਉਣ ਦੀ ਹੱਕਦਾਰ ਬਣੀ ਜਿਹੜੇ ਯਿਸੂ ਨੇ ਭਾਰੀ ਕੀਮਤ ਦੇ ਕੇ ਵਾਪਸ ਲਿਆਂਦੇ। ਸ਼ਤਾਨ ਇਸ ਕਾਰਜ ਵਿੱਚ ਦਖ਼ਲ ਨਹੀਂ ਦੇ ਸਕਦਾ ਸੀ ਕਿਉਂਕਿ ਯਿਸੂ ਆਪਣੇ ਅਨੁਯਾਈਆਂ ਨਾਲ ਉਸੇ ਤਰ੍ਹਾਂ ਵਿਹਾਰ ਕਰਦਾ ਸੀ ਜਿਵੇਂ ਕਿ ਪਿਆਰੀ ਮਾਂ ਆਪਣੇ ਬਾਲ ਨੂੰ ਛਾਤੀ ਨਾਲ ਲਾ ਕੇ ਕਰਦੀ ਹੈ। ਉਹ ਉਨ੍ਹਾਂ ਨਾਲ ਗੁੱਸਾ ਜਾਂ ਘਿਰਣਾ ਨਹੀਂ ਕਰਦਾ ਸੀ ਸਗੋਂ ਦਿਲਾਸੇ ਨਾਲ ਭਰਿਆ ਰਹਿੰਦਾ ਸੀ; ਉਹ ਉਨ੍ਹਾਂ ਵਿਚਾਲੇ ਕਦੇ ਵੀ ਤੈਸ਼ ਵਿੱਚ ਨਹੀਂ ਆਇਆ ਸਗੋਂ ਉਨ੍ਹਾਂ ਦੇ ਪਾਪ ਮਾਫ਼ ਕੀਤੇ ਅਤੇ ਉਨ੍ਹਾਂ ਦੀ ਮੂਰਖਤਾ ਅਤੇ ਅਗਿਆਨਤਾ ਨੂੰ ਇੱਥੋਂ ਤਕ ਨਜ਼ਰਅੰਦਾਜ਼ ਕੀਤਾ ਕਿ ਉਸ ਨੇ ਕਿਹਾ, “ਦੂਜਿਆਂ ਨੂੰ ਸੱਤਰ ਦੇ ਸੱਤ ਗੁਣਾ ਤੀਕਰ ਮਾਫ਼ ਕਰੋ।” ਇਸ ਤਰ੍ਹਾਂ ਉਸ ਦੇ ਹਿਰਦੇ ਦੁਆਰਾ ਦੂਜਿਆਂ ਦੇ ਹਿਰਦੇ ਬਦਲੇ ਗਏ ਅਤੇ ਸਿਰਫ਼ ਇਸ ਤਰ੍ਹਾਂ ਉਸ ਦੀ ਸਹਿਣਸ਼ੀਲਤਾ ਰਾਹੀਂ ਲੋਕਾਂ ਨੂੰ ਆਪਣੇ ਪਾਪਾਂ ਦੀ ਮਾਫ਼ੀ ਮਿਲੀ।

ਭਾਵੇਂ ਕਿ ਯਿਸੂ ਆਪਣੇ ਦੇਹਧਾਰਣ ਵਿੱਚ ਜਜ਼ਬਾਤ ਤੋਂ ਬਿਲਕੁਲ ਵਾਂਝਾ ਸੀ, ਪਰ ਉਸ ਨੇ ਆਪਣੇ ਅਨੁਯਾਈਆਂ ਨੂੰ ਹਮੇਸ਼ਾ ਦਿਲਾਸਾ ਦਿੱਤਾ, ਉਨ੍ਹਾਂ ਲਈ ਚੀਜ਼ਾਂ ਮੁਹੱਈਆ ਕਰਵਾਈਆਂ, ਉਨ੍ਹਾਂ ਦੀ ਮਦਦ ਕੀਤੀ ਅਤੇ ਉਨ੍ਹਾਂ ਦਾ ਸਮਰਥਨ ਕੀਤਾ। ਚਾਹੇ ਕਿੰਨਾ ਹੀ ਕੰਮ ਉਸ ਨੇ ਕੀਤਾ ਜਾਂ ਕਿੰਨੀ ਹੀ ਪੀੜ ਉਸ ਨੇ ਝੱਲੀ, ਉਸ ਨੇ ਲੋਕਾਂ ਕੋਲੋਂ ਕਦੇ ਵੀ ਬਹੁਤ ਜ਼ਿਆਦਾ ਮੰਗਾਂ ਨਹੀਂ ਕੀਤੀਆਂ ਸਗੋਂ ਹਮੇਸ਼ਾ ਹੀ ਉਨ੍ਹਾਂ ਦੇ ਪਾਪਾਂ ਪ੍ਰਤੀ ਧੀਰਜਵਾਨ ਅਤੇ ਸਹਿਣਸ਼ੀਲ ਰਿਹਾ, ਇੰਨਾ ਜ਼ਿਆਦਾ ਕਿ ਕਿਰਪਾ ਦੇ ਯੁਗ ਦੇ ਲੋਕ ਉਸ ਨੂੰ ਪਿਆਰ ਨਾਲ “ਪਿਆਰਾ ਮੁਕਤੀਦਾਤਾ ਯਿਸੂ” ਕਹਿੰਦੇ ਸਨ। ਉਸ ਵੇਲੇ ਦੇ ਲੋਕਾਂ ਲਈ—ਸਭਨਾਂ ਲੋਕਾਂ ਲਈ—ਯਿਸੂ ਦੇ ਕੋਲ ਜੋ ਸੀ ਅਤੇ ਜੋ ਉਹ ਸੀ ਦਯਾ ਅਤੇ ਕਿਰਪਾ। ਉਸ ਨੇ ਲੋਕਾਂ ਦੇ ਗੁਨਾਹਾਂ ਨੂੰ ਕਦੇ ਵੀ ਚੇਤੇ ਨਹੀਂ ਰਖਿਆ ਅਤੇ ਉਨ੍ਹਾਂ ਪ੍ਰਤੀ ਉਸ ਦਾ ਵਿਹਾਰ ਕਦੇ ਵੀ ਉਨ੍ਹਾਂ ਦੇ ਗੁਨਾਹਾਂ ਉੱਤੇ ਆਧਾਰਤ ਨਹੀਂ ਸੀ। ਕਿਉਂਕਿ ਉਹ ਇੱਕ ਵੱਖਰਾ ਯੁਗ ਸੀ, ਉਸ ਨੇ ਲੋਕਾਂ ਨੂੰ ਅਕਸਰ ਭਰਪੂਰ ਭੋਜਨ ਪ੍ਰਦਾਨ ਕੀਤਾ ਤਾਂ ਜੋ ਉਹ ਰੱਜ ਕੇ ਖਾ ਸਕਣ। ਉਸ ਨੇ ਆਪਣੇ ਸਾਰੇ ਅਨੁਯਾਈਆਂ ਸ਼ਿਸ਼ਟਤਾ ਵਾਲਾ ਵਿਹਾਰ ਕੀਤਾ, ਬੀਮਾਰਾਂ ਨੂੰ ਠੀਕ ਕੀਤਾ, ਦੁਸ਼ਟ ਆਤਮਾਵਾਂ ਨੂੰ ਕੱਢਿਆ, ਮੁਰਦਿਆਂ ਨੂੰ ਜੀਉਂਦਾ ਕੀਤਾ। ਲੋਕ ਉਸ ਵਿੱਚ ਵਿਸ਼ਵਾਸ ਕਰ ਸਕਣ ਅਤੇ ਵੇਖ ਸਕਣ ਕਿ ਉਸ ਨੇ ਸਭ ਕੁਝ ਗੰਭੀਰਤਾ ਅਤੇ ਈਮਾਨਦਾਰੀ ਨਾਲ ਕੀਤਾ, ਇਸ ਦੇ ਲਈ ਉਸ ਨੇ ਸੜਦੀ ਹੋਈ ਲਾਸ਼ ਨੂੰ ਮੁੜ ਜੀਉਂਦਾ ਤਕ ਕਰ ਦਿੱਤਾ, ਤਾਂ ਜੋ ਲੋਕਾਂ ਨੂੰ ਵਿਖਾ ਸਕੇ ਕਿ ਮ੍ਰਿਤਕ ਵੀ ਉਸ ਦੇ ਹੱਥਾਂ ਵਿੱਚ ਮੁੜ ਜੀਉਂਦੇ ਹੋ ਸਕਦੇ ਹਨ। ਇਸ ਤਰ੍ਹਾਂ ਉਸ ਨੇ ਚੁੱਪਚਾਪ ਦੁੱਖ ਸਹਾਰਿਆ ਅਤੇ ਉਨ੍ਹਾਂ ਵਿਚਾਲੇ ਛੁਟਕਾਰੇ ਦਾ ਆਪਣਾ ਕਾਰਜ ਕੀਤਾ। ਸਲੀਬ ਉੱਤੇ ਟੰਗੇ ਜਾਣ ਤੋਂ ਵੀ ਪਹਿਲਾਂ, ਯਿਸੂ ਨੇ ਮਨੁੱਖਤਾ ਦੇ ਪਾਪ ਪਹਿਲਾਂ ਹੀ ਆਪਣੇ ਉੱਤੇ ਲੈ ਲਏ ਸਨ ਅਤੇ ਮਨੁੱਖਤਾ ਲਈ ਇੱਕ ਪਾਪ ਬਲੀ ਬਣ ਗਿਆ ਸੀ। ਸਲੀਬ ਉੱਤੇ ਚੜ੍ਹਾਏ ਜਾਣ ਤੋਂ ਪਹਿਲਾਂ ਹੀ ਉਸ ਨੇ ਮਨੁੱਖਤਾ ਨੂੰ ਛੁਟਕਾਰਾ ਦਿਵਾਉਣ ਲਈ ਸਲੀਬ ਤਕ ਰਾਹ ਖੋਲ੍ਹ ਦਿੱਤਾ ਸੀ। ਆਖ਼ਰਕਾਰ, ਉਸ ਨੂੰ ਸਲੀਬ ਉੱਤੇ ਟੰਗਿਆ ਗਿਆ, ਸਲੀਬ ਖ਼ਾਤਰ ਉਸ ਨੇ ਆਪਣੇ ਆਪ ਦਾ ਬਲੀਦਾਨ ਦਿੱਤਾ ਅਤੇ ਉਸ ਨੇ ਆਪਣੀ ਸਾਰੀ ਦਯਾ, ਕਿਰਪਾ ਅਤੇ ਪਵਿੱਤਰਤਾ ਮਨੁੱਖਤਾ ਨੂੰ ਪ੍ਰਦਾਨ ਕੀਤੀ। ਮਨੁੱਖਤਾ ਪ੍ਰਤੀ, ਉਹ ਹਮੇਸ਼ਾ ਹੀ ਸਹਿਣਸ਼ੀਲ ਸੀ, ਕਦੇ ਵੀ ਬਦਲਾਖੋਰ ਨਹੀਂ ਸੀ, ਉਨ੍ਹਾਂ ਦੇ ਪਾਪ ਉਨ੍ਹਾਂ ਨੂੰ ਮਾਫ਼ ਕਰਦਾ ਸੀ, ਉਨ੍ਹਾਂ ਨੂੰ ਪਸ਼ਚਾਤਾਪ ਕਰਨ ਲਈ ਪ੍ਰੇਰਦਾ ਸੀ ਅਤੇ ਉਨ੍ਹਾਂ ਨੂੰ ਸਬਰ, ਸੰਤੋਖ ਅਤੇ ਪਿਆਰ ਰੱਖਣ ਲਈ, ਉਸ ਦੀਆਂ ਪੈੜਾਂ ਉੱਤੇ ਚੱਲਣ ਲਈ, ਸਲੀਬ ਖ਼ਾਤਰ ਖ਼ੁਦ ਨੂੰ ਕੁਰਬਾਨ ਕਰਨ ਦੀ ਸਿੱਖਿਆ ਦਿੰਦਾ ਸੀ। ਭੈਣਾਂ ਅਤੇ ਭਰਾਵਾਂ ਲਈ ਉਸ ਦਾ ਪਿਆਰ ਮਰਿਯਮ ਲਈ ਉਸ ਦੇ ਪਿਆਰ ਨਾਲੋਂ ਵੱਧ ਸੀ। ਉਹ ਕੰਮ ਜੋ ਉਸ ਨੇ ਮੁੱਖ ਤੌਰ ਤੇ ਕੀਤਾ ਉਹ ਸੀ ਬੀਮਾਰਾਂ ਨੂੰ ਠੀਕ ਕਰਨਾ ਅਤੇ ਦੁਸ਼ਟ ਆਤਮਾਵਾਂ ਨੂੰ ਬਾਹਰ ਕੱਢਣਾ, ਸਭ ਕੁਝ ਦੂਜਿਆਂ ਲਈ ਉਸ ਦੇ ਛੁਟਕਾਰੇ ਦੀ ਖ਼ਾਤਰ। ਭਾਵੇਂ ਉਹ ਜਿੱਥੇ ਵੀ ਗਿਆ, ਉਸ ਨੇ ਉਨ੍ਹਾਂ ਸਾਰਿਆਂ ਨਾਲ ਸ਼ਿਸ਼ਟਤਾ ਵਾਲਾ ਵਿਹਾਰ ਕੀਤਾ ਜੋ ਉਸ ਦੇ ਪਿੱਛੇ ਚੱਲਦੇ ਸਨ। ਉਸ ਨੇ ਗ਼ਰੀਬਾਂ ਨੂੰ ਅਮੀਰ, ਲੰਗੜਿਆਂ ਨੂੰ ਤੁਰਨ, ਅੰਨ੍ਹਿਆਂ ਨੂੰ ਵੇਖਣ ਅਤੇ ਬੋਲਿਆਂ ਨੂੰ ਸੁਣਨ ਲਾ ਦਿੱਤਾ। ਉਸ ਨੇ ਸਭ ਤੋਂ ਨੀਵੇਂ, ਅਨਾਥ ਲੋਕਾਂ, ਪਾਪੀਆਂ ਨੂੰ ਵੀ ਆਪਣੇ ਨਾਲ ਉਸੇ ਮੇਜ਼ ਉੱਤੇ ਬੈਠਣ ਲਈ ਬੁਲਾਇਆ, ਕਦੇ ਵੀ ਉਨ੍ਹਾਂ ਨੂੰ ਦੂਰ ਨਹੀਂ ਰੱਖਿਆ ਸਗੋਂ ਹਮੇਸ਼ਾ ਧੀਰਜਵਾਨ ਹੁੰਦਿਆਂ ਇੱਥੋਂ ਤਕ ਕਿਹਾ: ਜਦੋਂ ਕਿਸੇ ਚਰਵਾਹੇ ਦੀਆਂ ਸੌ ਭੇਡਾਂ ਵਿੱਚੋਂ ਕੋਈ ਇੱਕ ਗੁਆਚ ਜਾਂਦੀ ਹੈ ਤਾਂ ਉਹ ਨੜਿੰਨਵਿਆਂ ਨੂੰ ਪਿੱਛੇ ਛੱਡ ਕੇ ਉਸ ਇੱਕ ਗੁਆਚੀ ਹੋਈ ਭੇਡ ਨੂੰ ਲੱਭਣ ਜਾਂਦਾ ਹੈ, ਅਤੇ ਜਦੋਂ ਉਹ ਉਸ ਨੂੰ ਲੱਭ ਜਾਂਦੀ ਹੈ ਤਾਂ ਉਹ ਬਹੁਤ ਖੁਸ਼ੀ ਮਨਾਉਂਦਾ ਹੈ। ਉਹ ਆਪਣੇ ਅਨੁਯਾਈਆਂ ਨੂੰ ਉਸ ਤਰ੍ਹਾਂ ਪਿਆਰ ਕਰਦਾ ਸੀ ਜਿਵੇਂ ਭੇਡ ਆਪਣੇ ਲੇਲਿਆਂ ਨੂੰ ਪਿਆਰ ਕਰਦੀ ਹੈ। ਭਾਵੇਂ ਕਿ ਉਹ ਮੂਰਖ ਅਤੇ ਅਣਜਾਣ ਸਨ ਅਤੇ ਉਸ ਦੀਆਂ ਨਜ਼ਰਾਂ ਵਿੱਚ ਪਾਪੀ ਸਨ ਅਤੇ ਇਸ ਤੋਂ ਇਲਾਵਾ ਸਮਾਜ ਦੇ ਸਭ ਤੋਂ ਨੀਵੇਂ ਲੋਕ ਸਨ ਪਰ ਉਹ ਇਨ੍ਹਾਂ ਪਾਪੀਆਂ—ਉਹ ਇਨਸਾਨ ਜਿਨ੍ਹਾਂ ਨੂੰ ਦੂਸਰੇ ਨਫ਼ਰਤ ਕਰਦੇ ਸਨ—ਨੂੰ ਆਪਣੀ ਅੱਖ ਦਾ ਤਾਰਾ ਸਮਝਦਾ ਸੀ। ਕਿਉਂਕਿ ਉਹ ਉਨ੍ਹਾਂ ਦਾ ਸਮਰਥਨ ਕਰਦਾ ਸੀ, ਇਸ ਲਈ ਉਸ ਨੇ ਉਨ੍ਹਾਂ ਵਾਸਤੇ ਆਪਣਾ ਜੀਵਨ ਤਿਆਗ ਦਿੱਤਾ ਜਿਵੇਂ ਇਕ ਮੇਮਣਾ ਵੇਦੀ ਉੱਤੇ ਬਲੀ ਚੜ੍ਹਾਇਆ ਜਾਂਦਾ ਸੀ। ਉਹ ਉਨ੍ਹਾਂ ਦੇ ਵਿਚਾਲੇ ਇਵੇਂ ਗਿਆ ਜਿਵੇਂ ਉਹ ਉਨ੍ਹਾਂ ਦਾ ਸੇਵਕ ਹੋਵੇ, ਉਨ੍ਹਾਂ ਨੂੰ ਉਸ ਨੂੰ ਵਰਤਣ ਅਤੇ ਘਾਤ ਕਰਨ ਦਿੱਤਾ ਅਤੇ ਬਿਨਾਂ ਸ਼ਰਤ ਉਨ੍ਹਾਂ ਦੇ ਅਧੀਨ ਹੋਇਆ। ਆਪਣੇ ਅਨੁਯਾਈਆਂ ਲਈ ਉਹ ਪਿਆਰਾ ਮੁਕਤੀਦਾਤਾ ਯਿਸੂ ਸੀ ਪਰ ਫ਼ਰੀਸੀਆਂ ਲਈ ਜਿਹੜੇ ਉੱਚੇ-ਉੱਚੇ ਥੜ੍ਹਿਆਂ ਤੋਂ ਭਾਸ਼ਣ ਦਿੰਦੇ ਸਨ, ਉਸ ਨੇ ਦਯਾ ਅਤੇ ਕਿਰਪਾ ਨਹੀਂ, ਸਗੋਂ ਨਫ਼ਰਤ ਅਤੇ ਨਰਾਜ਼ਗੀ ਵਿਖਾਈ। ਸਿਰਫ਼ ਕਦੇ-ਕਦਾਈਂ ਉਨ੍ਹਾਂ ਨੂੰ ਭਾਸ਼ਣ ਦੇਣ ਅਤੇ ਝਿੜਕਣ ਤੋਂ ਇਲਾਵਾ ਉਸ ਨੇ ਫ਼ਰੀਸੀਆਂ ਵਿਚਾਲੇ ਬਹੁਤ ਜ਼ਿਆਦਾ ਕਾਰਜ ਨਹੀਂ ਕੀਤਾ; ਉਹ ਛੁਟਕਾਰੇ ਦਾ ਕਾਰਜ ਕਰਦਿਆਂ ਉਨ੍ਹਾਂ ਦੇ ਵਿਚਕਾਰ ਨਹੀਂ ਘੁੰਮਿਆ, ਨਾ ਹੀ ਉਸ ਨੇ ਚਿੰਨ੍ਹ ਅਤੇ ਅਚੰਭੇ ਕੀਤੇ। ਉਸ ਨੇ ਅੰਤ ਤਕ ਇਨ੍ਹਾਂ ਪਾਪੀਆਂ ਖ਼ਾਤਰ ਦੁੱਖ ਸਹਿੰਦਿਆਂ ਜਦ ਉਸ ਨੂੰ ਸਲੀਬ ਉੱਤੇ ਟੰਗਿਆ ਗਿਆ,ਅਤੇ ਸਮੁੱਚੀ ਮਨੁੱਖਤਾ ਨੂੰ ਪੂਰੀ ਤਰ੍ਹਾਂ ਛੁਟਕਾਰਾ ਦੇਣ ਤਕ ਹਰ ਅਪਮਾਨ ਝੱਲਦਿਆਂ, ਆਪਣੀ ਸਾਰੀ ਦਯਾ ਅਤੇ ਕਿਰਪਾ ਆਪਣੇ ਅਨੁਯਾਈਆਂ ਨੂੰ ਬਖਸ਼ੀ। ਇਹ ਉਸ ਦੇ ਕਾਰਜ ਦਾ ਕੁਲ ਜੋੜ ਸੀ।

ਯਿਸੂ ਦੇ ਛੁਟਕਾਰੇ ਤੋਂ ਬਿਨਾਂ, ਮਨੁੱਖਜਾਤੀ ਹਮੇਸ਼ਾ ਲਈ ਪਾਪ ਵਿੱਚ ਜੀਉਂਦੀ ਅਤੇ ਪਾਪ ਦੀ ਸੰਤਾਨ, ਦੁਸ਼ਟ ਆਤਮਾਵਾਂ ਦੀ ਔਲਾਦ ਬਣ ਜਾਂਦੀ। ਇਸ ਤਰ੍ਹਾਂ ਹੀ, ਸਾਰਾ ਸੰਸਾਰ ਉਹ ਧਰਤੀ ਬਣ ਜਾਂਦਾ ਜਿੱਥੇ ਸ਼ਤਾਨ ਵਸਦਾ ਹੈ, ਇਸ ਦੇ ਰਹਿਣ ਦੀ ਥਾਂ। ਹਾਲਾਂਕਿ ਛੁਟਕਾਰੇ ਦੇ ਕਾਰਜ ਵਾਸਤੇ ਮਨੁੱਖਤਾ ਪ੍ਰਤੀ ਦਯਾ ਅਤੇ ਕਿਰਪਾ ਵਿਖਾਉਣ ਦੀ ਲੋੜ ਸੀ; ਸਿਰਫ਼ ਅਜਿਹੇ ਤਰੀਕਿਆਂ ਨਾਲ ਮਨੁੱਖਤਾ ਮਾਫ਼ੀ ਪ੍ਰਾਪਤ ਕਰ ਸਕਦੀ ਸੀ ਅਤੇ ਆਖ਼ਰਕਾਰ ਸੰਪੂਰਣ ਬਣਾਏ ਜਾਣ ਤੇ ਪਰਮੇਸ਼ੁਰ ਦੁਆਰਾ ਪੂਰੀ ਤਰ੍ਹਾਂ ਪ੍ਰਾਪਤ ਕਰ ਲਏ ਜਾਣ ਦਾ ਅਧਿਕਾਰ ਜਿੱਤ ਸਕਦੀ ਸੀ। ਕਾਰਜ ਦੇ ਇਸ ਪੜਾਅ ਤੋਂ ਬਿਨਾਂ, ਛੇ-ਹਜ਼ਾਰ-ਸਾਲਾ ਇੰਤਜ਼ਾਮੀ ਯੋਜਨਾ ਅੱਗੇ ਵਧਣ ਦੇ ਯੋਗ ਨਾ ਹੁੰਦੀ। ਜੇ ਯਿਸੂ ਨੂੰ ਸਲੀਬ ਉੱਤੇ ਟੰਗਿਆ ਨਾ ਜਾਂਦਾ, ਜੇ ਉਸ ਨੇ ਸਿਰਫ਼ ਬੀਮਾਰਾਂ ਨੂੰ ਚੰਗਾ ਕੀਤਾ ਹੁੰਦਾ ਅਤੇ ਦੁਸ਼ਟ ਆਤਮਾਵਾਂ ਨੂੰ ਨਾ ਕੱਢਿਆ ਹੁੰਦਾ ਤਾਂ ਲੋਕ ਉਨ੍ਹਾਂ ਦੇ ਪਾਪਾਂ ਤੋਂ ਪੂਰੀ ਤਰ੍ਹਾਂ ਮਾਫ਼ ਨਹੀਂ ਕੀਤੇ ਜਾ ਸਕਦੇ ਸੀ। ਉਹ ਸਾਢੇ ਤਿੰਨ ਵਰ੍ਹੇ ਜਿਹੜੇ ਯਿਸੂ ਨੇ ਧਰਤੀ ਉੱਤੇ ਆਪਣਾ ਕਾਰਜ ਕਰਦਿਆਂ ਬਿਤਾਏ, ਉਨ੍ਹਾਂ ਵਿੱਚ ਉਸ ਨੇ ਛੁਟਕਾਰੇ ਦੇ ਆਪਣੇ ਕਾਰਜ ਦਾ ਸਿਰਫ਼ ਅੱਧਾ ਹਿੱਸਾ ਪੂਰਾ ਕੀਤਾ, ਤਦ, ਸਲੀਬ ਉੱਤੇ ਟੰਗੇ ਜਾ ਕੇ ਅਤੇ ਪਾਪੀ ਸਰੀਰ ਜਿਹਾ ਬਣ ਕੇ, ਦੁਸ਼ਟ ਦੇ ਸਪੁਰਦ ਹੋ ਕੇ, ਉਸ ਨੇ ਸਲੀਬ ਉੱਤੇ ਚੜ੍ਹਨ ਦਾ ਕਾਰਜ ਪੂਰਾ ਕੀਤਾ ਅਤੇ ਮਨੁੱਖਤਾ ਦੇ ਨਸੀਬ ਉੱਤੇ ਕਾਬੂ ਪਾਇਆ। ਜਦ ਉਸ ਨੂੰ ਸ਼ਤਾਨ ਦੇ ਹੱਥਾਂ ਵਿੱਚ ਦੇ ਦਿੱਤਾ ਗਿਆ ਸੀ, ਉਸ ਤੋਂ ਬਾਅਦ ਹੀ ਉਸ ਨੇ ਮਨੁੱਖਤਾ ਨੂੰ ਛੁਟਕਾਰਾ ਦਿਵਾਇਆ। ਸਾਢੇ ਤੇਤੀ ਵਰ੍ਹਿਆਂ ਤਕ, ਮਜ਼ਾਕ ਉਡਾਏ ਜਾਣ, ਨਿੰਦਾ ਕੀਤੇ ਜਾਣ ਅਤੇ ਤਿਆਗੇ ਜਾਣ ਤਕ ਉਸ ਨੇ ਧਰਤੀ ਉੱਤੇ ਦੁੱਖ ਝੱਲਿਆ, ਇਸ ਹਾਲਤ ਤਕ ਜਿੱਥੇ ਉਸ ਕੋਲ ਆਪਣਾ ਸਿਰ ਰੱਖਣ ਲਈ ਕੋਈ ਥਾਂ, ਅਰਾਮ ਲਈ ਕੋਈ ਥਾਂ ਨਹੀਂ ਸੀ ਅਤੇ ਬਾਅਦ ਵਿੱਚ ਉਸ ਨੂੰ ਸਲੀਬ ਉੱਤੇ ਟੰਗਿਆ ਗਿਆ ਤੇ ਨਾਲ ਹੀ ਉਸ ਦੀ ਸਮੁੱਚਤਾਈ—ਇਕ ਪਵਿੱਤਰ ਅਤੇ ਬੇਗੁਨਾਹ ਸਰੀਰ—ਸਲੀਬ ਉੱਤੇ ਕਿੱਲਾਂ ਨਾਲ ਜੜ ਦਿੱਤੀ ਗਈ। ਉਸ ਨੇ ਹਰ ਕਿਸਮ ਦਾ ਦੁੱਖ ਝੱਲਿਆ। ਸੱਤਾਧਾਰੀਆਂ ਨੇ ਉਸ ਦਾ ਮਜ਼ਾਕ ਉਡਾਇਆ ਅਤੇ ਉਸ ਨੂੰ ਕੋਰੜੇ ਮਾਰੇ ਅਤੇ ਸਿਪਾਹੀਆਂ ਨੇ ਉਸ ਦੇ ਚਿਹਰੇ ’ਤੇ ਥੁੱਕਿਆ ਵੀ; ਫਿਰ ਵੀ ਉਹ ਚੁੱਪ ਰਿਹਾ ਅਤੇ ਅੰਤ ਤਕ ਬਰਦਾਸ਼ਤ ਕੀਤਾ, ਮੌਤ ਤਕ ਬਿਨਾਂ ਸ਼ਰਤ ਅਧੀਨਗੀ ਸਵੀਕਾਰ ਕੀਤੀ, ਜਿਸ ਤੋਂ ਬਾਅਦ ਉਸ ਨੇ ਸਾਰੀ ਮਨੁੱਖਤਾ ਦਾ ਛੁਟਕਾਰਾ ਕੀਤਾ। ਸਿਰਫ਼ ਤਦ ਹੀ ਉਸ ਨੂੰ ਅਰਾਮ ਕਰਨ ਦੀ ਆਗਿਆ ਦਿੱਤੀ ਗਈ। ਜਿਹੜਾ ਕਾਰਜ ਯਿਸੂ ਨੇ ਕੀਤਾ, ਉਹ ਸਿਰਫ਼ ਕਿਰਪਾ ਦੇ ਯੁਗ ਦੀ ਨੁਮਾਇੰਦਗੀ ਕਰਦਾ ਹੈ; ਇਹ ਸ਼ਰਾ ਦੇ ਯੁਗ ਦੀ ਨੁਮਾਇੰਦਗੀ ਨਹੀਂ ਕਰਦਾ, ਨਾ ਹੀ ਇਹ ਅੰਤ ਦੇ ਦਿਨਾਂ ਦੇ ਕਾਰਜ ਦਾ ਬਦਲ ਹੈ। ਇਹ ਕਿਰਪਾ ਦੇ ਯੁਗ ਅਰਥਾਤ ਦੂਸਰੇ ਯੁਗ ਵਿੱਚ ਯਿਸੂ ਦੇ ਕਾਰਜ ਦਾ ਤੱਤ ਹੈ ਜਿਸ ਵਿੱਚੋਂ ਮਨੁੱਖਤਾ ਲੰਘੀ ਹੈ—ਛੁਟਕਾਰੇ ਦਾ ਯੁਗl


ਤੈਨੂੰ ਪਤਾ ਹੋਣਾ ਚਾਹੀਦਾ ਹੈ ਕਿ ਸਮੁੱਚੀ ਮਨੁੱਖਤਾ ਅੱਜ ਦੇ ਦਿਨ ਤੱਕ ਕਿਵੇਂ ਵਿਕਸਿਤ ਹੋਈ ਹੈ

ਪਿਛਲੇ ਛੇ ਹਜ਼ਾਰ ਸਾਲਾਂ ਦੇ ਦੌਰਾਨ ਨੇਪਰੇ ਚਾੜ੍ਹੇ ਗਏ ਕੰਮ ਦੀ ਸਮੁੱਚਤਾ ਵਿੱਚ ਆਉਂਦੇ-ਜਾਂਦੇ ਵੱਖੋ-ਵੱਖੋ ਦੌਰਾਂ ਵਿੱਚ ਹੌਲੀ-ਹੌਲੀ ਬਦਲਾਵ ਆਇਆ ਹੈ। ਇਸ ਕੰਮ ਵਿਚਲੀਆਂ ਤਬਦੀਲੀਆਂ ਸੰਸਾਰ ਦੀ ਸਮੁੱਚੀ ਸਥਿਤੀ ਅਤੇ ਸੰਪੂਰਨ ਮਨੁੱਖਤਾ ਦੇ ਵਿਕਾਸ ਦੇ ਰੁਝਾਨਾਂ ਉੱਤੇ ਅਧਾਰਿਤ ਹਨ; ਕੇਵਲ ਪ੍ਰਬੰਧਨ ਦਾ ਕੰਮ ਇਨ੍ਹਾਂ ਦੇ ਅਨੁਸਾਰ ਹੌਲੀ-ਹੌਲੀ ਤਬਦੀਲ ਹੋਇਆ ਹੈ। ਇਹ ਸਭ ਕੁਝ ਸ੍ਰਿਸ਼ਟੀ ਦੇ ਅਰੰਭ ਤੋਂ ਹੀ ਯੋਜਨਾਬੱਧ ਨਹੀਂ ਸੀ। ਇਸ ਸੰਸਾਰ ਦੀ ਸਿਰਜਣਾ ਤੋਂ ਪਹਿਲਾਂ ਜਾਂ ਉਸ ਦੇ ਤੁਰੰਤ ਬਾਅਦ, ਯਹੋਵਾਹ ਨੇ ਅਜੇ ਕੰਮ ਦੇ ਪਹਿਲੇ ਪੜਾਅ, ਜੋ ਕਿ ਸ਼ਰਾ ਹੈ; ਕੰਮ ਦੇ ਦੂਜੇ ਪੜਾਅ, ਜੋ ਕਿ ਕਿਰਪਾ ਹੈ; ਜਾਂ ਕੰਮ ਦੇ ਤੀਜੇ ਪੜਾਅ ਜੋ ਕਿ ਜਿੱਤਣ ਦਾ ਹੈ, ਜਿਸ ਵਿੱਚ ਉਹ ਸਭ ਤੋਂ ਪਹਿਲਾਂ ਮੋਆਬ ਦੇ ਕੁਝ ਵੰਸ਼ਜਾਂ ਨਾਲ ਸ਼ੁਰੂਆਤ ਕਰੇਗਾ ਅਤੇ ਇਸ ਦੇ ਦੁਆਰਾ ਸਮੁੱਚੇ ਜਹਾਨ ਨੂੰ ਜਿੱਤੇਗਾ, ਦੀ ਯੋਜਨਾ ਨਹੀਂ ਬਣਾਈ ਸੀ। ਸੰਸਾਰ ਦੀ ਸਿਰਜਣਾ ਕਰਨ ਤੋਂ ਪਹਿਲਾਂ, ਉਸ ਨੇ ਕਦੇ ਵੀ ਇਹ ਵਚਨ ਨਹੀਂ ਬੋਲੇ ਸਨ, ਨਾ ਹੀ ਉਸ ਨੇ ਇਨ੍ਹਾਂ ਨੂੰ ਮੋਆਬ ਤੋਂ ਬਾਅਦ ਕਦੇ ਬੋਲਿਆ; ਨਿਸ਼ਚਿਤ ਤੌਰ ਤੇ, ਲੂਤ ਤੋਂ ਪਹਿਲਾਂ, ਉਹ ਉਨ੍ਹਾਂ ਨੂੰ ਕਦੇ ਵੀ ਨਹੀਂ ਬੋਲਿਆ। ਪਰਮੇਸ਼ੁਰ ਦਾ ਸਮੁੱਚਾ ਕੰਮ ਸਹਿਜ ਸੁਭਾਵਕ ਢੰਗ ਨਾਲ ਹੋ ਜਾਂਦਾ ਹੈ। ਉਸ ਦੇ ਛੇ ਹਜ਼ਾਰ-ਸਾਲਾ ਪ੍ਰਬੰਧਨ ਦਾ ਕੰਮ ਬਿਲਕੁਲ ਇਸੇ ਤਰ੍ਹਾਂ ਹੀ ਵਿਕਸਿਤ ਹੋਇਆ ਹੈ; ਉਸ ਨੇ, ਕਿਸੇ ਵੀ ਤਰ੍ਹਾਂ, ਸੰਸਾਰ ਦੀ ਸਿਰਜਣਾ ਕਰਨ ਤੋਂ ਪਹਿਲਾਂ, “ਮਨੁੱਖਤਾ ਦੇ ਵਿਕਾਸ ਦੇ ਸੰਖੇਪ ਰੇਖਾ-ਚਿੱਤਰ” ਵਾਂਗ ਅਜਿਹੀ ਕਿਸੇ ਯੋਜਨਾ ਨੂੰ ਲਿਖ ਕੇ ਨਹੀਂ ਰੱਖਿਆ ਸੀ। ਪਰਮੇਸ਼ੁਰ ਦੇ ਕੰਮ ਵਿੱਚ ਉਸ ਨੇ ਉਹ ਪਰਗਟ ਕੀਤਾ ਹੈ ਜੋ ਉਹ ਸਿੱਧੇ ਰੂਪ ਵਿੱਚ ਹੈ; ਉਹ ਇੱਕ ਯੋਜਨਾ ਤਿਆਰ ਕਰਨ ਲਈ ਆਪਣੇ ਦਿਮਾਗ਼ ਉੱਪਰ ਜ਼ਿਆਦਾ ਜ਼ੋਰ ਨਹੀਂ ਪਾਉਂਦਾ। ਬੇਸ਼ੱਕ, ਕੁਝ ਨਬੀਆਂ ਨੇ ਬਹੁਤ ਸਾਰੇ ਅਗੰਮ ਵਾਕ ਬੋਲੇ ਹਨ, ਪਰ ਫਿਰ ਵੀ ਇਹ ਨਹੀਂ ਕਿਹਾ ਜਾ ਸਕਦਾ ਕਿ ਪਰਮੇਸ਼ੁਰ ਦਾ ਕੰਮ ਹਮੇਸ਼ਾਂ ਸਟੀਕ ਯੋਜਨਾਬੰਦੀ ਵਾਲਾ ਰਿਹਾ ਹੈ; ਉਹ ਅਗੰਮ ਵਾਕ ਉਸ ਸਮੇਂ ਦੇ ਪਰਮੇਸ਼ੁਰ ਦੇ ਕੰਮ ਅਨੁਸਾਰ ਬੋਲੇ ਗਏ ਸਨ। ਸਾਰਾ ਕੰਮ ਜੋ ਉਹ ਕਰਦਾ ਹੈ ਉਹੀ ਸਭ ਤੋਂ ਅਸਲ ਕੰਮ ਹੈ। ਉਹ ਇਸ ਨੂੰ ਹਰੇਕ ਯੁਗ ਦੇ ਵਿਕਾਸ ਦੇ ਅਨੁਸਾਰ ਪੂਰਾ ਕਰਦਾ ਹੈ ਅਤੇ ਇਸ ਨੂੰ ਚੀਜ਼ਾਂ ਦੀ ਤਬਦੀਲੀ ਉੱਤੇ ਅਧਾਰਿਤ ਰੱਖਦਾ ਹੈ। ਉਸ ਲਈ, ਕੰਮ ਨੂੰ ਪੂਰਾ ਕਰਨਾ ਬਿਮਾਰੀ ਦੇ ਇਲਾਜ ਲਈ ਦਵਾਈ ਦੇ ਮੁਆਫ਼ਕ ਆਉਣ ਦੇ ਸਮਾਨ ਹੈ; ਜਦਕਿ ਆਪਣੇ ਕੰਮ ਨੂੰ ਕਰਦਿਆਂ ਉਹ ਗਹੁ ਨਾਲ ਵੇਖਦਾ ਹੈ ਅਤੇ ਆਪਣੇ ਨਿਰੀਖਣਾਂ ਦੇ ਅਨੁਸਾਰ ਆਪਣੇ ਕੰਮ ਨੂੰ ਕਰਨਾ ਜਾਰੀ ਰੱਖਦਾ ਹੈ। ਆਪਣੇ ਕੰਮ ਦੇ ਹਰੇਕ ਪੜਾਅ ਉੱਤੇ, ਪਰਮੇਸ਼ੁਰ ਆਪਣੀ ਵਿਸ਼ਾਲ ਬੁੱਧ ਅਤੇ ਸਮਰੱਥਾ ਨੂੰ ਪਰਗਟ ਕਰਨ ਦੇ ਯੋਗ ਹੈ; ਉਹ ਕਿਸੇ ਵੀ ਖ਼ਾਸ ਯੁਗ ਦੇ ਕੰਮ ਦੇ ਅਨੁਸਾਰ ਆਪਣੀ ਭਰਪੂਰ ਬੁੱਧ ਅਤੇ ਅਧਿਕਾਰ ਨੂੰ ਉਜਾਗਰ ਕਰਦਾ ਹੈ, ਅਤੇ ਉਸ ਯੁਗ ਵਿੱਚ ਆਪਣੇ ਦੁਆਰਾ ਵਾਪਿਸ ਲਿਆਂਦੇ ਸਾਰੇ ਲੋਕਾਂ ਨੂੰ ਆਪਣੇ ਸਮੁੱਚੇ ਸੁਭਾਅ ਨੂੰ ਦੇਖਣ ਦੇ ਯੋਗ ਬਣਾਉਂਦਾ ਹੈ। ਉਹ ਹਰੇਕ ਯੁਗ ਵਿੱਚ, ਜੋ ਕੰਮ ਕੀਤਾ ਜਾਣਾ ਚਾਹੀਦਾ ਹੈ, ਉਸ ਨੂੰ ਕਰਦਿਆਂ ਹੋਇਆਂ, ਜੋ ਉਸ ਨੂੰ ਕਰਨਾ ਚਾਹੀਦਾ ਹੈ, ਦੇ ਅਨੁਸਾਰ ਲੋਕਾਂ ਦੀਆਂ ਲੋੜਾਂ ਦੀ ਪੂਰਤੀ ਕਰਦਾ ਹੈ। ਸ਼ਤਾਨ ਨੇ ਲੋਕਾਂ ਨੂੰ ਜਿੰਨਾ ਭ੍ਰਿਸ਼ਟ ਕੀਤਾ ਹੈ, ਉਸ ਦਰਜੇ ਦੇ ਅਧਾਰ ’ਤੇ ਉਹ ਲੋਕਾਂ ਦੀਆਂ ਲੋੜਾਂ ਦੀ ਪੂਰਤੀ ਕਰਦਾ ਹੈ। ਇਹ ਉਸੇ ਤਰ੍ਹਾਂ ਹੈ, ਜਿਵੇਂ ਜਦੋਂ ਯਹੋਵਾਹ ਨੇ ਸ਼ੁਰੂ ਵਿੱਚ ਆਦਮ ਅਤੇ ਹੱਵਾਹ ਨੂੰ ਬਣਾਇਆ, ਉਸ ਨੇ ਅਜਿਹਾ ਉਨ੍ਹਾਂ ਨੂੰ ਪਰਮੇਸ਼ੁਰ ਦਾ ਧਰਤੀ ਉੱਪਰ ਪ੍ਰਗਟਾਵਾ ਕਰਨ ਦੇ ਯੋਗ ਬਣਾਉਣ ਲਈ ਕੀਤਾ ਅਤੇ ਤਾਂ ਕਿ ਉਹ ਸ੍ਰਿਸ਼ਟੀ ਵਿੱਚ ਪਰਮੇਸ਼ੁਰ ਦੀ ਗਵਾਹੀ ਦੇ ਸਕਣ। ਹਾਲਾਂਕਿ, ਹੱਵਾਹ ਨੇ ਸੱਪ ਦੇ ਪ੍ਰਲੋਭਨ ਤੋਂ ਬਾਅਦ ਪਾਪ ਕੀਤਾ, ਅਤੇ ਆਦਮ ਨੇ ਵੀ ਇਹੀ ਕੀਤਾ; ਬਾਗ ਵਿੱਚ ਉਨ੍ਹਾਂ ਦੋਵਾਂ ਨੇ ਭਲੇ ਅਤੇ ਬੁਰੇ ਦੀ ਸਿਆਣ ਵਾਲੇ ਰੁੱਖ ਦਾ ਫਲ ਖਾਧਾ। ਇਸ ਕਰਕੇ, ਯਹੋਵਾਹ ਨੂੰ ਉਨ੍ਹਾਂ ਉੱਪਰ ਵਾਧੂ ਕੰਮ ਪੂਰਾ ਕਰਨਾ ਪਿਆ। ਉਨ੍ਹਾਂ ਦੇ ਨੰਗੇਜ਼ ਨੂੰ ਦੇਖ ਕੇ, ਉਸ ਨੇ ਉਨ੍ਹਾਂ ਦੇ ਸਰੀਰਾਂ ਨੂੰ ਜਾਨਵਰਾਂ ਦੇ ਚਮੜੇ ਤੋਂ ਬਣੇ ਕੱਪੜਿਆਂ ਨਾਲ ਢੱਕਿਆ। ਇਸਤੋਂ ਬਾਅਦ ਉਸ ਨੇ ਆਦਮ ਨੂੰ ਕਿਹਾ, “ਏਸ ਲਈ ਕਿ ਤੂੰ ਆਪਣੀ ਤੀਵੀਂ ਦੀ ਗੱਲ ਸੁਣੀ ਅਤੇ ਉਸ ਬਿਰਛ ਤੋਂ ਖਾਧਾ ਜਿਸ ਦੇ ਵਿਖੇ ਮੈਂ ਤੈਨੂੰ ਹੁਕਮ ਦਿੱਤਾ ਸੀ ਭਈ ਉਸ ਤੋਂ ਨਾ ਖਾਈਂ ਸੋ ਜ਼ਮੀਨ ਤੇਰੇ ਕਾਰਨ ਸਰਾਪਤ ਹੋਈ ... ਜਦ ਤੀਕ ਤੂੰ ਮਿੱਟੀ ਵਿੱਚ ਫੇਰ ਨਾ ਮੁੜੇਂ ਕਿਉਂਜੋ ਤੂੰ ਉਸ ਤੋਂ ਕੱਢਿਆ ਗਿਆ ਸੀ। ਤੂੰ ਮਿੱਟੀ ਹੈਂ ਅਤੇ ਮਿੱਟੀ ਵਿੱਚ ਤੂੰ ਮੁੜ ਜਾਵੇਂਗਾ।” ਉਸ ਨੇ ਔਰਤ ਨੂੰ ਕਿਹਾ, “ਮੈਂ ਤੇਰੇ ਗਰਭ ਦੀ ਪੀੜ ਬਹੁਤ ਵਧਾਵਾਂਗਾ। ਪੀੜ ਨਾਲ ਤੂੰ ਬੱਚੇ ਜਣੇਗੀ ਅਤੇ ਤੇਰੇ ਪਤੀ ਵੱਲ ਤੇਰੀ ਚਾਹ ਹੋਵੇਗੀ ਅਤੇ ਉਹ ਤੇਰੇ ਉੱਤੇ ਹੁਕਮ ਚਲਾਵੇਗਾ।” ਇਸਤੋਂ ਬਾਅਦ ਉਸ ਨੇ ਉਨ੍ਹਾਂ ਨੂੰ ਅਦਨ ਦੇ ਬਾਗ ਵਿੱਚੋਂ ਬਾਹਰ ਕੱਢ ਦਿੱਤਾ ਅਤੇ ਉਨ੍ਹਾਂ ਨੂੰ ਇਸ ਦੇ ਬਾਹਰ ਜੀਉਣ ਲਈ ਮਜਬੂਰ ਕੀਤਾ, ਉਸੇ ਤਰ੍ਹਾਂ ਜਿਵੇਂ ਆਧੁਨਿਕ ਮਨੁੱਖ ਅੱਜ ਧਰਤੀ ਉੱਤੇ ਰਹਿੰਦਾ ਹੈ। ਬਿਲਕੁਲ ਸ਼ੁਰੂ ਵਿੱਚ ਜਦੋਂ ਪਰਮੇਸ਼ੁਰ ਨੇ ਮਨੁੱਖ ਨੂੰ ਬਣਾਇਆ ਤਾਂ ਸਿਰਜੇ ਜਾਣ ਤੋਂ ਬਾਅਦ ਮਨੁੱਖ ਨੂੰ ਸੱਪ ਦੁਆਰਾ ਪ੍ਰਲੋਭਿਤ ਹੋਣ ਦੇਣਾ ਅਤੇ ਬਾਅਦ ਵਿੱਚ ਮਨੁੱਖ ਅਤੇ ਸੱਪ ਨੂੰ ਸਰਾਪ ਦੇਣਾ, ਉਸ ਦੀ ਯੋਜਨਾ ਵਿੱਚ ਨਹੀਂ ਸੀ। ਦਰਅਸਲ ਉਸ ਦੀ ਅਜਿਹੀ ਕੋਈ ਯੋਜਨਾ ਨਹੀਂ ਸੀ; ਬਸ ਚੀਜ਼ਾਂ ਇਸ ਤਰੀਕੇ ਨਾਲ ਵਿਕਸਿਤ ਹੁੰਦੀਆਂ ਗਈਆਂ, ਜਿਨ੍ਹਾਂ ਨੇ ਉਸ ਨੂੰ ਆਪਣੀ ਸ੍ਰਿਸ਼ਟੀ ਦੇ ਦਰਮਿਆਨ ਕਰਨ ਲਈ ਨਵਾਂ ਕੰਮ ਦਿੱਤਾ। ਯਹੋਵਾਹ ਦੇ ਧਰਤੀ ਉੱਪਰ ਆਦਮ ਅਤੇ ਹੱਵਾਹ ਦੇ ਦਰਮਿਆਨ ਕੰਮ ਪੂਰਾ ਕਰਨ ਤੋਂ ਬਾਅਦ, ਕਈ ਹਜ਼ਾਰ ਸਾਲਾਂ ਤੱਕ ਮਨੁੱਖਤਾ ਨੇ ਵਿਕਸਿਤ ਹੋਣਾ ਜਾਰੀ ਰੱਖਿਆ, ਜਦ ਤੱਕ “ਫਿਰ ਯਹੋਵਾਹ ਨੇ ਵੇਖਿਆ ਕਿ ਆਦਮੀ ਦੀ ਬੁਰਿਆਈ ਧਰਤੀ ਉੱਤੇ ਵਧ ਗਈ ਅਰ ਉਸ ਦੇ ਮਨ ਦੇ ਵਿਚਾਰਾਂ ਦੀ ਹਰ ਇੱਕ ਭਾਵਨਾ ਸਾਰਾ ਦਿਨ ਬੁਰੀ ਹੀ ਰਹਿੰਦੀ ਹੈ ਤਾਂ ਯਹੋਵਾਹ ਨੂੰ ਆਦਮੀ ਦੇ ਧਰਤੀ ਉੱਤੇ ਬਣਾਉਣ ਤੋਂ ਰੰਜ ਹੋਇਆ ਅਤੇ ਉਹ ਮਨ ਵਿੱਚ ਦੁਖੀ ਹੋਇਆ। ... ਪਰ ਨੂਹ ਉੱਤੇ ਯਹੋਵਾਹ ਦੀ ਕਿਰਪਾ ਦੀ ਨਿਗਾਹ ਹੋਈ।” ਇਸ ਸਮੇਂ ਯਹੋਵਾਹ ਕੋਲ ਕਰਨ ਲਈ ਹੋਰ ਨਵਾਂ ਕੰਮ ਸੀ, ਕਿਉਂਕਿ ਉਸ ਨੇ ਜਿਹੜੀ ਮਨੁੱਖਤਾ ਸਿਰਜੀ ਸੀ ਉਹ ਸੱਪ ਦੇ ਪ੍ਰਲੋਭਨ ਤੋਂ ਬਾਅਦ ਬਹੁਤ ਜ਼ਿਆਦਾ ਪਾਪੀ ਹੋ ਚੁੱਕੀ ਸੀ। ਇਨ੍ਹਾਂ ਸਥਿਤੀਆਂ ਦੇ ਕਾਰਨ ਵਜੋਂ, ਸਮੁੱਚੀ ਮਨੁੱਖਤਾ ਵਿੱਚੋਂ ਯਹੋਵਾਹ ਨੇ ਬਚਾਉਣ ਲਈ ਨੂਹ ਦੇ ਪਰਿਵਾਰ ਨੂੰ ਚੁਣਿਆ, ਅਤੇ ਫਿਰ ਉਸ ਨੇ ਹੜ੍ਹ ਦੁਆਰਾ ਸੰਸਾਰ ਦਾ ਨਾਸ ਕਰਨ ਦੇ ਆਪਣੇ ਕੰਮ ਨੂੰ ਪੂਰਾ ਕੀਤਾ। ਅੱਜ ਤੱਕ ਮਨੁੱਖਤਾ ਨੇ ਇਸੇ ਤਰੀਕੇ ਨਾਲ ਵਿਕਾਸ ਕਰਨਾ ਜਾਰੀ ਰੱਖਿਆ ਹੈ, ਤੇਜ਼ੀ ਨਾਲ ਭ੍ਰਿਸ਼ਟ ਹੋਈ, ਅਤੇ ਜਦੋਂ ਸਮਾਂ ਆਉਂਦਾ ਹੈ ਕਿ ਮਨੁੱਖੀ ਵਿਕਾਸ ਆਪਣੇ ਸਿਖਰ ਉੱਤੇ ਪਹੁੰਚ ਜਾਵੇਗਾ, ਇਹ ਮਨੁੱਖਤਾ ਦੇ ਅੰਤ ਦਾ ਜ਼ਰੀਆ ਬਣੇਗਾ। ਬਿਲਕੁਲ ਸ਼ੁਰੂਆਤ ਤੋਂ ਲੈ ਕੇ ਸੰਸਾਰ ਦੇ ਅੰਤ ਤੱਕ, ਉਸ ਦੇ ਕੰਮ ਦੀ ਅੰਦਰੂਨੀ ਸੱਚਾਈ ਹਮੇਸ਼ਾਂ ਤੋਂ ਐਸੀ ਹੀ ਰਹੀ ਹੈ ਅਤੇ ਹਮੇਸ਼ਾਂ ਐਸੀ ਹੀ ਰਹੇਗੀ। ਇਹ ਬਿਲਕੁਲ ਉਵੇਂ ਹੈ ਜਿਵੇਂ ਲੋਕਾਂ ਦਾ ਆਪਣੀ ਕਿਸਮ ਦੇ ਅਨਸਾਰ ਵਰਗੀਕਰਨ ਕੀਤਾ ਜਾਵੇਗਾ; ਇਹ ਉਸ ਮਾਮਲੇ ਤੋਂ ਬਹੁਤ ਅਲੱਗ ਹੈ ਕਿ ਹਰ ਇੱਕ ਮਨੁੱਖ ਬਿਲਕੁਲ ਸ਼ੁਰੂਆਤ ਤੋਂ ਹੀ ਇੱਕ ਖ਼ਾਸ ਸ਼੍ਰੇਣੀ ਨਾਲ ਸੰਬੰਧਿਤ ਹੋਣ ਲਈ ਪੂਰਵ ਨਿਰਧਾਰਿਤ ਹੈ; ਇਸ ਦੇ ਬਜਾਏ, ਹਰ ਕੋਈ ਵਿਕਾਸ ਦੀ ਪ੍ਰਕਿਰਿਆ ਤੋਂ ਗੁਜ਼ਰਨ ਤੋਂ ਬਾਅਦ ਹੌਲੀ-ਹੌਲੀ ਸ਼੍ਰੇਣੀਬੱਧ ਕੀਤਾ ਜਾਂਦਾ ਹੈ। ਅੰਤ ਵਿੱਚ, ਜਿਸ ਕਿਸੇ ਨੂੰ ਵੀ ਪੂਰਨ ਮੁਕਤੀ ਨਹੀਂ ਦਿਵਾਈ ਜਾ ਸਕਦੀ ਉਸ ਨੂੰ ਆਪਣੇ “ਪੂਰਵਜਾਂ” ਕੋਲ ਵਾਪਿਸ ਭੇਜ ਦਿੱਤਾ ਜਾਵੇਗਾ। ਪਰਮੇਸ਼ੁਰ ਦਾ ਮਨੁੱਖਤਾ ਵਿਚਕਾਰਲਾ ਕੋਈ ਵੀ ਕੰਮ ਸੰਸਾਰ ਦੀ ਸਿਰਜਣਾ ਦੇ ਸਮੇਂ ਪਹਿਲਾਂ ਤੋਂ ਹੀ ਤਿਆਰ ਨਹੀਂ ਕੀਤਾ ਗਿਆ ਸੀ; ਬਲਕਿ, ਇਹ ਚੀਜ਼ਾਂ ਦਾ ਵਿਕਾਸ ਹੈ ਜਿਸਨੇ ਪਰਮੇਸ਼ੁਰ ਨੂੰ ਮਨੁੱਖ ਵਿਚਕਾਰਲਾ ਆਪਣਾ ਕੰਮ ਕਦਮ ਦਰ ਕਦਮ ਅਤੇ ਇੱਕ ਜ਼ਿਆਦਾ ਵਾਸਤਵਿਕ ਅਤੇ ਵਿਹਾਰਿਕ ਢੰਗ ਨਾਲ ਕਰਨ ਦਿੱਤਾ ਹੈ। ਉਦਾਹਰਣ ਵਜੋਂ, ਯਹੋਵਾਹ ਪਰਮੇਸ਼ੁਰ ਨੇ ਸੱਪ ਦੀ ਸਿਰਜਣਾ ਔਰਤ ਦੇ ਪ੍ਰਲੋਭਨ ਲਈ ਨਹੀਂ ਕੀਤੀ ਸੀ; ਇਹ ਉਸ ਦੀ ਵਿਸ਼ੇਸ਼ ਯੋਜਨਾ ਨਹੀਂ ਸੀ, ਨਾ ਹੀ ਇਹ ਕੁਝ ਅਜਿਹਾ ਸੀ ਜਿਸ ਨੂੰ ਉਸ ਨੇ ਜਾਣ-ਬੁਝ ਕੇ ਪੂਰਵ ਨਿਰਧਾਰਿਤ ਕੀਤਾ ਸੀ। ਇਹ ਕਿਹਾ ਜਾ ਸਕਦਾ ਹੈ ਇਹ ਇੱਕ ਅਕਲਪਿਤ ਘਟਨਾ ਸੀ। ਇਸ ਕਰਕੇ, ਇਹੀ ਵਜ੍ਹਾ ਸੀ ਕਿ ਯਹੋਵਾਹ ਨੇ ਆਦਮ ਅਤੇ ਹੱਵਾਹ ਨੂੰ ਅਦਨ ਦੇ ਬਾਗ ਤੋਂ ਬਾਹਹ ਕੱਢਿਆ ਅਤੇ ਦੁਬਾਰਾ ਕਦੇ ਵੀ ਮਨੁੱਖ ਨਾ ਸਿਰਜਣ ਦਾ ਸੰਕਲਪ ਲਿਆ। ਹਾਲਾਂਕਿ, ਲੋਕ ਕੇਵਲ ਇਸੇ ਬੁਨਿਆਦ ’ਤੇ ਪਰਮੇਸ਼ੁਰ ਦੀ ਬੁੱਧ ਨੂੰ ਖੋਜਦੇ ਹਨ। ਇਹ ਉਵੇਂ ਹੀ ਹੈ ਜਿਵੇਂ ਕਿ ਮੈਂ ਪਹਿਲਾਂ ਕਿਹਾ: “ਮੈਂ ਆਪਣੀ ਬੁੱਧ ਦਾ ਇਸਤੇਮਾਲ ਸ਼ਤਾਨ ਦੀਆਂ ਸਾਜਿਸ਼ਾਂ ਦੇ ਅਧਾਰ ’ਤੇ ਕਰਦਾ ਹਾਂ।” ਇਹ ਫ਼ਰਕ ਨਹੀਂ ਪੈਂਦਾ ਕਿ ਮਨੁੱਖਤਾ ਕਿੰਨੀ ਭ੍ਰਿਸ਼ਟ ਹੁੰਦੀ ਹੈ, ਜਾਂ ਸੱਪ ਉਨ੍ਹਾਂ ਨੂੰ ਕਿਵੇਂ ਪ੍ਰਲੋਭਨ ਦਿੰਦਾ ਹੈ, ਯਹੋਵਾਹ ਕੋਲ ਅਜੇ ਵੀ ਆਪਣੀ ਬੁੱਧ ਹੈ; ਇਸੇ ਤਰ੍ਹਾਂ, ਜਦੋਂ ਤੋਂ ਉਸ ਨੇ ਸੰਸਾਰ ਦੀ ਸਿਰਜਣਾ ਕੀਤੀ ਹੈ, ਉਹ ਨਵੇਂ ਕੰਮ ਵਿੱਚ ਜੁਟਿਆ ਹੋਇਆ ਹੈ, ਅਤੇ ਉਸ ਦੇ ਕੰਮ ਦਾ ਕੋਈ ਵੀ ਕਦਮ ਕਦੇ ਵੀ ਦੁਹਰਾਇਆ ਨਹੀਂ ਗਿਆ ਹੈ। ਸ਼ਤਾਨ ਲਗਾਤਾਰ ਸਾਜਿਸ਼ਾਂ ਕਰਦਾ ਰਿਹਾ ਹੈ, ਮਨੁੱਖਤਾ ਲਗਾਤਾਰ ਸ਼ਤਾਨ ਦੁਆਰਾ ਭ੍ਰਿਸ਼ਟ ਕੀਤੀ ਗਈ ਹੈ, ਅਤੇ ਯਹੋਵਾਹ ਪਰਮੇਸ਼ੁਰ ਨੇ ਬਿਨਾ ਰੁਕੇ ਆਪਣੇ ਬੁੱਧੀਮਾਨ ਕੰਮ ਨੂੰ ਨੇਪਰੇ ਚਾੜ੍ਹਿਆ ਹੈ। ਜਦੋਂ ਦਾ ਸੰਸਾਰ ਸਿਰਜਿਆ ਗਿਆ ਹੈ, ਉਹ ਕਦੇ ਵੀ ਅਸਫਲ ਨਹੀਂ ਹੋਇਆ ਹੈ, ਨਾ ਹੀ ਉਸ ਨੇ ਕਦੇ ਕੰਮ ਕਰਨਾ ਬੰਦ ਕੀਤਾ ਹੈ। ਸ਼ਤਾਨ ਦੁਆਰਾ ਮਨੁੱਖਾਂ ਨੂੰ ਭ੍ਰਿਸ਼ਟ ਕਰਨ ਤੋਂ ਬਾਅਦ, ਉਸ ਨੇ, ਇਸ ਨੂੰ, ਇਸ ਦੁਸ਼ਮਣ ਨੂੰ ਜੋ ਕਿ ਸਾਰੀ ਭ੍ਰਿਸ਼ਟਤਾ ਦੀ ਜੜ੍ਹ ਹੈ, ਹਰਾਉਣ ਲਈ ਮਨੁੱਖਾਂ ਵਿਚਕਾਰ ਆਪਣਾ ਕੰਮ ਜਾਰੀ ਰੱਖਿਆ ਹੈ। ਇਹ ਲੜਾਈ ਸ਼ੁਰੂ ਤੋਂ ਹੀ ਭਖੀ ਹੋਈ ਹੈ ਅਤੇ ਇਸ ਸੰਸਾਰ ਦੇ ਅੰਤ ਤੱਕ ਜਾਰੀ ਰਹੇਗੀ। ਇਸ ਸਾਰੇ ਕੰਮ ਨੂੰ ਕਰਦਿਆਂ, ਯਹੋਵਾਹ ਪਰਮੇਸ਼ੁਰ ਨੇ ਨਾ ਕੇਵਲ ਸ਼ਤਾਨ ਦੁਆਰਾ ਭ੍ਰਿਸ਼ਟੇ ਗਏ ਮਨੁੱਖਾਂ ਨੂੰ ਆਪਣੀ ਮਹਾਨ ਮੁਕਤੀ ਨੂੰ ਪ੍ਰਾਪਤ ਕਰਨ ਦੀ ਇਜਾਜ਼ਤ ਦਿੱਤੀ ਹੈ, ਬਲਕਿ ਉਨ੍ਹਾਂ ਨੂੰ ਉਸ ਦੀ ਬੁੱਧ, ਸਰਬਸ਼ਕਤੀਮਾਨਤਾ, ਅਤੇ ਅਧਿਕਾਰ ਨੂੰ ਵੇਖਣ ਯੋਗ ਵੀ ਬਣਾਇਆ ਹੈ। ਇਸ ਦੇ ਇਲਾਵਾ, ਅੰਤ ਵਿੱਚ, ਉਹ ਉਨ੍ਹਾਂ ਨੂੰ—ਬੁਰਿਆਂ ਨੂੰ ਸਜ਼ਾ ਦਿੰਦਿਆਂ ਅਤੇ ਭਲਿਆਂ ਨੂੰ ਇਨਾਮ ਦਿੰਦਿਆਂ—ਆਪਣਾ ਧਰਮੀ ਸੁਭਾਅ ਦੇਖਣ ਦੇਵੇਗਾ। ਉਹ ਅੱਜ ਦੇ ਦਿਨ ਤੱਕ ਸ਼ਤਾਨ ਨਾਲ ਲੜਿਆ ਹੈ ਅਤੇ ਕਦੇ ਵੀ ਹਰਾਇਆ ਨਹੀਂ ਗਿਆ ਹੈ। ਇਸ ਦਾ ਕਾਰਨ ਇਹ ਹੈ ਕਿ ਉਹ ਇੱਕ ਬੁੱਧੀਮਾਨ ਪਰਮੇਸ਼ੁਰ ਹੈ ਅਤੇ ਉਹ ਆਪਣੀ ਬੁੱਧ ਦੀ ਵਰਤੋਂ ਸ਼ਤਾਨ ਦੀਆਂ ਸਾਜਿਸ਼ਾਂ ਦੇ ਅਧਾਰ ’ਤੇ ਕਰਦਾ ਹੈ। ਇਸ ਕਰਕੇ, ਪਰਮੇਸ਼ੁਰ ਨਾ ਕੇਵਲ ਸਵਰਗ ਦੀ ਹਰੇਕ ਚੀਜ਼ ਨੂੰ ਆਪਣੇ ਅਧੀਨ ਕਰਦਾ ਹੈ, ਬਲਕਿ ਧਰਤੀ ਉੱਪਰ ਹਰੇਕ ਚੀਜ਼ ਵੀ ਉਸ ਦੇ ਪੈਰ ਦੀ ਚੌਕੀ ਦੇ ਹੇਠਾਂ ਰਹਿੰਦੀ ਹੈ, ਅਤੇ ਉਹ ਉਸ ਦੁਸ਼ਟ, ਜਿਹੜਾ ਮਨੁੱਖਜਾਤੀ ਉੱਤੇ ਧਾਵਾ ਬੋਲਦਾ ਅਤੇ ਸਤਾਉਂਦਾ ਹੈ, ਨੂੰ ਆਪਣੀ ਤਾੜਨਾ ਦੇ ਅਧੀਨ ਕਰਦਾ ਹੈ। ਉਸ ਦੀ ਬੁੱਧ ਦੀ ਵਜ੍ਹਾ ਤੋਂ ਇਸ ਸਾਰੇ ਕੰਮ ਦੇ ਨਤੀਜੇ ਕੱਢੇ ਜਾਂਦੇ ਹਨ। ਉਸ ਨੇ ਮਨੁੱਖਤਾ ਦੇ ਵਜੂਦ ਤੋਂ ਪਹਿਲਾਂ ਕਦੇ ਵੀ ਆਪਣੀ ਬੁੱਧ ਨੂੰ ਉਜਾਗਰ ਨਹੀਂ ਕੀਤਾ ਸੀ, ਕਿਉਂਕਿ ਉਸ ਦੇ ਸਵਰਗ ਵਿੱਚ, ਧਰਤੀ ਉੱਪਰ, ਜਾਂ ਸਮੁੱਚੇ ਜਹਾਨ ਵਿੱਚ ਕਿਤੇ ਵੀ ਕੋਈ ਦੁਸ਼ਮਣ ਨਹੀਂ ਸਨ, ਅਤੇ ਕੁਦਰਤ ਦੇ ਵਿੱਚ ਕਿਸੇ ਚੀਜ਼ ਉੱਤੇ ਧਾਵਾ ਬੋਲਣ ਵਾਲੀਆਂ ਕੋਈ ਵੀ ਹਨੇਰੇ ਦੀਆਂ ਸ਼ਕਤੀਆਂ ਮੌਜੂਦ ਨਹੀਂ ਸਨ। ਪ੍ਰਧਾਨ ਸਵਰਗਦੂਤ ਦੇ ਉਸ ਨਾਲ ਧੋਖਾ ਕਰਨ ਤੋਂ ਬਾਅਦ, ਉਸ ਨੇ ਧਰਤੀ ਉੱਤੇ ਮਨੁੱਖਤਾ ਦੀ ਸਿਰਜਣਾ ਕੀਤੀ, ਅਤੇ ਇਸੇ ਮਨੁੱਖਤਾ ਦੇ ਕਰਕੇ ਉਸ ਨੇ, ਸ਼ਤਾਨ, ਪ੍ਰਧਾਨ ਸਵਰਗਦੂਤ ਨਾਲ ਆਪਣੀ ਹਜ਼ਾਰ-ਸਾਲਾ ਲੜਾਈ ਰਸਮੀ ਤੌਰ ਤੇ ਸ਼ੁਰੂ ਕੀਤੀ—ਇੱਕ ਲੜਾਈ ਜੋ ਹਰ ਅਗਲੇ ਪੜਾਅ ’ਤੇ ਹੋਰ ਵੀ ਤੇਜ਼ ਹੁੰਦੀ ਜਾਂਦੀ ਹੈ। ਸਭ ਪੜਾਵਾਂ ਤੇ ਉਸ ਦੀ ਸਰਬਸ਼ਕਤੀਮਾਨਤਾ ਅਤੇ ਬੁੱਧ ਮੌਜੂਦ ਰਹਿੰਦੇ ਹਨ। ਕੇਵਲ ਤਦ ਹੀ ਸਵਰਗ ਵਿੱਚ ਅਤੇ ਧਰਤੀ ਉੱਪਰ ਹਰੇਕ ਚੀਜ਼ ਨੇ ਪਰਮੇਸ਼ੁਰ ਦੀ ਬੁੱਧ, ਸਰਬਸ਼ਕਤੀਮਾਨਤਾ, ਅਤੇ ਖ਼ਾਸ ਤੌਰ ਤੇ, ਪਰਮੇਸ਼ੁਰ ਦੀ ਅਸਲੀਅਤ ਨੂੰ ਦੇਖਿਆ। ਉਹ, ਅੱਜ ਦੇ ਦਿਨ ਤੱਕ, ਅਜੇ ਵੀ ਇਸੇ ਵਾਸਤਵਿਕ ਰੂਪ ਵਿੱਚ ਆਪਣੇ ਕੰਮ ਨੂੰ ਪੂਰਾ ਕਰਦਾ ਹੈ; ਇਸ ਦੇ ਇਲਾਵਾ, ਜਿਵੇਂ-ਜਿਵੇਂ ਉਹ ਆਪਣੇ ਕੰਮ ਨੂੰ ਪੂਰਾ ਕਰਦਾ ਹੈ, ਉਹ ਆਪਣੀ ਬੁੱਧ ਅਤੇ ਸਰਬਸ਼ਕਤੀਮਾਨਤਾ ਨੂੰ ਵੀ ਉਜਾਗਰ ਕਰਦਾ ਹੈ। ਉਹ ਤੁਹਾਨੂੰ ਕੰਮ ਦੇ ਹਰੇਕ ਪੜਾਅ ਦੀ ਅੰਦਰੂਨੀ ਸਚਿਆਈ ਨੂੰ ਦੇਖਣ, ਇਹ ਦੇਖਣ ਕਿ ਪਰਮੇਸ਼ੁਰ ਦੀ ਸਰਬਸ਼ਕਤੀਮਾਨਤਾ ਦੀ ਕਿਵੇਂ ਵਿਆਖਿਆ ਕਰਨੀ ਹੈ, ਅਤੇ ਇਸ ਦੇ ਇਲਾਵਾ ਪਰਮੇਸ਼ੁਰ ਦੀ ਅਸਲੀਅਤ ਦੀ ਇੱਕ ਸਪੱਸ਼ਟ ਵਿਆਖਿਆ ਨੂੰ ਦੇਖਣ ਦੇ ਯੋਗ ਬਣਾਉਂਦਾ ਹੈ।

ਯਹੂਦਾ ਦੇ ਯਿਸੂ ਨਾਲ ਛਲ ਦੇ ਬਾਰੇ ਵਿੱਚ ਕੁਝ ਲੋਕ ਸੋਚੀਂ ਪੈ ਜਾਂਦੇ ਹਨ: ਕੀ ਇਹ ਸੰਸਾਰ ਦੀ ਸਿਰਜਣਾ ਤੋਂ ਪਹਿਲਾਂ ਹੀ ਪੂਰਵ ਨਿਰਧਾਰਿਤ ਨਹੀਂ ਕੀਤਾ ਗਿਆ ਸੀ? ਦਰਅਸਲ, ਪਵਿੱਤਰ ਆਤਮਾ ਨੇ ਇਸਦੀ ਯੋਜਨਾ ਸਮੇਂ ਦੀ ਅਸਲੀਅਤ ਦੇ ਅਧਾਰ ’ਤੇ ਬਣਾਈ ਸੀ। ਇਹ ਬਸ ਇੰਝ ਵਾਪਰਿਆ ਕਿ ਯਹੂਦਾ ਨਾਂ ਦਾ ਕੋਈ ਅਜਿਹਾ ਵਿਅਕਤੀ ਸੀ ਜੋ ਹਮੇਸ਼ਾਂ ਪੈਸਿਆਂ ਦਾ ਗ਼ਬਨ ਕਰਦਾ ਰਹਿੰਦਾ ਸੀ, ਇਸ ਕਰਕੇ ਇਸ ਵਿਅਕਤੀ ਨੂੰ ਇਹ ਭੂਮਿਕਾ ਨਿਭਾਉਣ ਲਈ ਅਤੇ ਇਸ ਪ੍ਰਕਾਰ ਦੀ ਸੇਵਾ ਲਈ ਚੁਣਿਆ ਗਿਆ। ਇਹ ਸਥਾਨਿਕ ਸਰੋਤਾਂ ਦੇ ਉਪਯੋਗ ਦੀ ਇੱਕ ਵਧੀਆ ਉਦਾਹਰਣ ਸੀ। ਯਿਸੂ ਪਹਿਲਾਂ ਇਸ ਬਾਰੇ ਅਣਜਾਣ ਸੀ; ਉਸ ਨੂੰ ਇਸ ਬਾਰੇ ਕੇਵਲ ਯਹੂਦਾ ਦੇ ਪਰਦਾਫ਼ਾਸ਼ ਹੋਣ ਤੋਂ ਬਾਅਦ ਵਿੱਚ ਹੀ ਪਤਾ ਲੱਗਿਆ। ਜੇ ਕੋਈ ਹੋਰ ਇਸ ਭੂਮਿਕਾ ਨੂੰ ਨਿਭਾਉਣ ਦੇ ਲਾਇਕ ਹੁੰਦਾ ਤਾਂ ਯਹੂਦਾ ਦੇ ਬਜਾਏ ਉਸ ਵਿਅਕਤੀ ਨੇ ਇਸ ਨੂੰ ਕਰਨਾ ਸੀ। ਜੋ ਪੂਰਵ ਨਿਰਧਾਰਿਤ ਸੀ ਉਹ, ਦਰਅਸਲ, ਉਹੀ ਸੀ ਜੋ ਪਵਿੱਤਰ ਆਤਮਾ ਨੇ ਉਸ ਮੌਕੇ ’ਤੇ ਕੀਤਾ। ਪਵਿੱਤਰ ਆਤਮਾ ਦਾ ਕੰਮ ਹਮੇਸ਼ਾਂ ਹੀ ਸਹਿਜ ਸੁਭਾਵਿਕ ਤੌਰ ਤੇ ਕੀਤਾ ਜਾਂਦਾ ਹੈ; ਉਹ ਆਪਣੇ ਕੰਮ ਦੀ ਕਿਸੇ ਵੀ ਸਮੇਂ ਯੋਜਨਾ ਬਣਾ ਸਕਦਾ ਹੈ, ਅਤੇ ਇਸ ਨੂੰ ਕਿਸੇ ਵੀ ਸਮੇਂ ਪੂਰਾ ਕਰ ਸਕਦਾ ਹੈ। ਮੈਂ ਹਮੇਸ਼ਾਂ ਇਹ ਕਿਉਂ ਕਹਿੰਦਾ ਹਾਂ ਕਿ ਪਵਿੱਤਰ ਆਤਮਾ ਦਾ ਕੰਮ ਵਾਸਤਵਿਕ ਹੈ, ਅਤੇ ਇਹ ਹਮੇਸ਼ਾਂ ਨਵਾਂ ਰਹਿੰਦਾ ਹੈ, ਕਦੇ ਵੀ ਪੁਰਾਣਾ ਨਹੀਂ ਹੁੰਦਾ, ਅਤੇ ਕਿ ਇਹ ਹਮੇਸ਼ਾਂ ਸਭ ਤੋਂ ਸ੍ਰੇਸ਼ਠ ਦਰਜੇ ਦੀ ਤਾਜ਼ਗੀ ਰੱਖਦਾ ਹੈ? ਜਦੋਂ ਸੰਸਾਰ ਦੀ ਸਿਰਜਣਾ ਕੀਤੀ ਗਈ ਉਸ ਸਮੇਂ ਉਸ ਦੇ ਕੰਮ ਦੀ ਪਹਿਲਾਂ ਤੋਂ ਹੀ ਯੋਜਨਾ ਨਹੀਂ ਬਣਾਈ ਗਈ ਸੀ; ਇਸ ਤਰ੍ਹਾਂ ਬਿਲਕੁਲ ਵੀ ਨਹੀਂ ਵਾਪਰਿਆ! ਉਸ ਦੇ ਕੰਮ ਦਾ ਹਰੇਕ ਕਦਮ ਆਪਣੇ ਢੁਕਵੇਂ ਸਮੇਂ ਦੇ ਅਨੁਸਾਰ ਆਪਣਾ ਉਚਿਤ ਪ੍ਰਭਾਵ ਪ੍ਰਾਪਤ ਕਰਦਾ ਹੈ, ਅਤੇ ਉਸ ਦੇ ਕਦਮ ਇੱਕ-ਦੂਜੇ ਵਿੱਚ ਦਖਲਅੰਦਾਜ਼ੀ ਨਹੀਂ ਕਰਦੇ। ਕਈ ਵਾਰ ਤੇਰੇ ਮਨ ਵਿੱਚ ਜੋ ਯੋਜਨਾਵਾਂ ਹੁੰਦੀਆਂ ਹਨ ਉਹ ਪਵਿੱਤਰ ਆਤਮਾ ਦੇ ਨਵੀਨਤਮ ਕੰਮ ਦੇ ਨਾਲ ਕੋਈ ਮੇਲ ਨਹੀਂ ਖਾਂਦੀਆ। ਉਸ ਦਾ ਕੰਮ ਐਨਾ ਸਰਲ ਨਹੀਂ ਹੈ ਜਿੰਨਾ ਮਨੁੱਖ ਇਸਦੇ ਸਰਲ ਹੋਣ ਦੀ ਦਲੀਲ ਦਿੰਦਾ ਹੈ, ਨਾ ਹੀ ਇਹ ਮਨੁੱਖੀ ਕਲਪਨਾ ਵਾਂਗ ਗੁੰਝਲਦਾਰ ਹੈ—ਇਸ ਵਿੱਚ ਲੋਕਾਂ ਨੂੰ ਉਸ ਸਮੇਂ ਉਨ੍ਹਾਂ ਦੀਆਂ ਲੋੜਾਂ ਦੇ ਅਨੁਸਾਰ ਮੁਹੱਈਆ ਕਰਨਾ ਸ਼ਾਮਲ ਹੁੰਦਾ ਹੈ। ਕਿਸੇ ਨੂੰ ਵੀ ਮਨੁੱਖੀ ਸਾਰ-ਤੱਤ ਦੇ ਬਾਰੇ ਉਸ ਨਾਲੋਂ ਜ਼ਿਆਦਾ ਸਪੱਸ਼ਟਤਾ ਨਹੀਂ ਹੁੰਦੀ, ਅਤੇ ਨਿਸ਼ਚਿਤ ਰੂਪ ਵਿੱਚ ਇਸੇ ਵਜ੍ਹਾ ਕਰਕੇ, ਉਸ ਦੇ ਕੰਮ ਤੋਂ ਬਿਨਾ, ਕੁਝ ਵੀ ਲੋਕਾਂ ਦੀਆਂ ਵਾਸਤਵਿਕ ਲੋੜਾਂ ਦੇ ਅਨੁਕੂਲ ਨਹੀਂ ਹੋ ਸਕਦਾ। ਇਸ ਕਰਕੇ, ਇੱਕ ਮਨੁੱਖ ਦੇ ਨਜ਼ਰੀਏ ਦੇ ਹਿਸਾਬ ਨਾਲ ਉਸ ਦਾ ਕੰਮ ਕਈ ਹਜ਼ਾਰਾਂ ਸਾਲ ਪਹਿਲਾਂ ਹੀ ਯੋਜਨਾਬੱਧ ਕੀਤਾ ਗਿਆ ਜਾਪਦਾ ਹੈ। ਜਿਵੇਂ ਹੁਣ ਉਹ ਤੁਹਾਡੇ ਦਰਮਿਆਨ ਕੰਮ ਕਰਦਾ ਹੈ, ਸਾਰੇ ਕੰਮ ਕਰਦੇ ਸਮੇਂ ਅਤੇ ਬੋਲਦੇ ਸਮੇਂ ਉਹ ਉਨ੍ਹਾਂ ਸਥਿਤੀਆਂ ਉੱਪਰ ਨਜ਼ਰ ਰੱਖਦਾ ਹੈ ਜਿਨ੍ਹਾਂ ਵਿੱਚ ਤੁਸੀਂ ਰਹਿੰਦੇ ਹੋ, ਉਸ ਕੋਲ, ਹਰ ਕਿਸਮ ਦੀ ਸਥਿਤੀ ਦਾ ਸਾਹਮਣਾ ਕਰਦਿਆਂ ਹੋਇਆਂ ਕਹਿਣ ਲਈ ਬਿਲਕੁਲ ਸਹੀ ਵਚਨ ਹੁੰਦੇ ਹਨ, ਉਹੀ ਵਚਨ ਬੋਲਦਾ ਹੈ ਜਿਨ੍ਹਾਂ ਦੀ ਹੂ-ਬਹੂ ਲੋਕਾਂ ਨੂੰ ਜ਼ਰੂਰਤ ਹੁੰਦੀ ਹੈ। ਉਸ ਦੇ ਕੰਮ ਦਾ ਪਹਿਲਾ ਕਦਮ ਦੇਖੋ: ਤਾੜਨਾ ਦਾ ਸਮਾਂ। ਉਸਤੋਂ ਬਾਅਦ, ਪਰਮੇਸ਼ੁਰ ਨੇ ਆਪਣਾ ਕੰਮ ਲੋਕਾਂ ਦੇ ਪ੍ਰਗਟਾਵੇ, ਉਨ੍ਹਾਂ ਦੀ ਬਗਾਵਤ, ਉਨ੍ਹਾਂ ਤੋਂ ਉਭਰੀਆਂ ਸਕਾਰਾਤਮਕ ਸਥਿਤੀਆਂ ਅਤੇ ਨਕਾਰਾਤਮਕ ਸਥਿਤੀਆਂ ਦੇ ਨਾਲ-ਨਾਲ, ਉਨ੍ਹਾਂ ਨਕਾਰਾਤਮਕ ਸਥਿਤੀਆਂ ਦੇ ਇੱਕ ਨਿਸ਼ਚਤ ਬਿੰਦੂ 'ਤੇ ਪਹੁੰਚਣ 'ਤੇ ਸਭ ਤੋਂ ਨੀਵੀਂ ਸੀਮਾ ਜਿਸ ਤੱਕ ਲੋਕ ਡਿੱਗ ਸਕਦੇ ਹਨ, ਦੇ ਅਧਾਰ ’ਤੇ ਕੀਤਾ; ਅਤੇ ਉਸਨੇ ਆਪਣੇ ਕੰਮ ਤੋਂ ਬਹੁਤ ਬਿਹਤਰ ਨਤੀਜਾ ਪ੍ਰਾਪਤ ਕਰਨ ਲਈ ਇਹਨਾਂ ਚੀਜ਼ਾਂ 'ਤੇ ਕਬਜ਼ਾ ਕੀਤਾ। ਭਾਵ, ਉਹ ਲੋਕਾਂ ਦੇ ਦਰਮਿਆਨ ਕੰਮ ਲਗਾਤਾਰ ਕਿਸੇ ਵੀ ਸਮੇਂ ਦੀ, ਕਿਸੇ ਵੀ ਮੌਜੂਦਾ ਦਸ਼ਾ ਦੇ ਅਧਾਰ ’ਤੇ ਕਰਦਾ ਹੈ; ਉਹ ਆਪਣੇ ਕੰਮ ਦਾ ਹਰ ਕਦਮ ਲੋਕਾਂ ਦੀਆਂ ਅਸਲ ਸਥਿਤੀਆਂ ਦੇ ਅਨੁਸਾਰ ਚੁੱਕਦਾ ਹੈ। ਸਾਰੀ ਸ੍ਰਿਸ਼ਟੀ ਉਸ ਦੇ ਹੱਥ ਵਿੱਚ ਹੈ; ਇਹ ਕਿਵੇਂ ਹੋ ਸਕਦਾ ਹੈ ਕਿ ਉਹ ਉਨ੍ਹਾਂ ਨੂੰ ਨਾ ਜਾਣਦਾ ਹੋਵੇ? ਪਰਮੇਸ਼ੁਰ ਆਪਣੇ ਕੰਮ ਦਾ ਅਗਲਾ ਕਦਮ, ਜੋ ਕਿ ਕਿਸੇ ਵੀ ਸਮੇਂ ਅਤੇ ਕਿਸੇ ਵੀ ਸਥਾਨ ਉੱਤੇ ਚੁੱਕਿਆ ਜਾਣਾ ਚਾਹੀਦਾ ਹੈ, ਲੋਕਾਂ ਦੀਆਂ ਸਥਿਤੀਆਂ ਦੇ ਅਧਾਰ ’ਤੇ ਪੂਰਾ ਕਰਦਾ ਹੈ। ਉਸ ਦਾ ਕੰਮ, ਕਿਸੇ ਵੀ ਸੂਰਤ ਵਿੱਚ, ਹਜ਼ਾਰਾਂ ਸਾਲ ਪਹਿਲਾਂ ਤੋਂ ਯੋਜਨਾਬੱਧ ਨਹੀਂ ਕੀਤਾ ਗਿਆ ਸੀ; ਇਹ ਮਨੁੱਖੀ ਧਾਰਨਾ ਹੈ! ਉਹ ਆਪਣੇ ਕੰਮ ਦੇ ਪ੍ਰਭਾਵਾਂ ਨੂੰ ਦੇਖਦਿਆਂ ਕੰਮ ਕਰਦਾ ਹੈ, ਉਸ ਦਾ ਕੰਮ ਲਗਾਤਾਰ ਡੂੰਘਾ ਅਤੇ ਵਿਕਸਿਤ ਹੁੰਦਾ ਜਾਂਦਾ ਹੈ; ਹਰ ਵਾਰ, ਆਪਣੇ ਕੰਮ ਦਾ ਨਤੀਜਾ ਦੇਖਣ ਤੋਂ ਬਾਅਦ, ਉਹ ਕੰਮ ਦੇ ਅਗਲੇ ਕਦਮ ਨੂੰ ਲਾਗੂ ਕਰਦਾ ਹੈ। ਉਹ ਹੌਲੀ-ਹੋਲੀ ਪਰਿਵਰਤਨ ਲਈ ਸਮੇਂ ਦੇ ਨਾਲ ਆਪਣੇ ਨਵੇਂ ਕੰਮ ਨੂੰ ਲੋਕਾਂ ਅੱਗੇ ਪ੍ਰਤੱਖ ਕਰਨ ਲਈ ਬਹੁਤ ਸਾਰੀਆਂ ਚੀਜ਼ਾਂ ਦਾ ਉਪਯੋਗ ਕਰਦਾ ਹੈ। ਕੰਮ ਕਰਨ ਦਾ ਇਹ ਢੰਗ, ਲੋਕਾਂ ਦੀਆਂ ਲੋੜਾਂ ਦੀ ਪੂਰਤੀ ਕਰ ਸਕਦਾ ਹੈ, ਕਿਉਂਕਿ ਪਰਮੇਸ਼ੁਰ ਲੋਕਾਂ ਨੂੰ ਬਹੁਤ ਚੰਗੀ ਤਰ੍ਹਾਂ ਜਾਣਦਾ ਹੈ। ਇਸ ਪ੍ਰਕਾਰ ਉਹ ਆਪਣਾ ਕੰਮ ਸਵਰਗ ਤੋਂ ਪੂਰਾ ਕਰਦਾ ਹੈ। ਇਸੇ ਤਰ੍ਹਾਂ, ਦੇਹਧਾਰੀ ਪਰਮੇਸ਼ੁਰ ਆਪਣਾ ਕੰਮ ਵੀ ਉਸੇ ਪ੍ਰਕਾਰ ਕਰਦਾ ਹੈ, ਵਾਸਤਵਿਕ ਪਰਿਸਥਿਤੀਆਂ ਦੇ ਅਨੁਸਾਰ ਇੰਤਜ਼ਾਮ ਕਰਨਾ ਅਤੇ ਲੋਕਾਂ ਦਰਮਿਆਨ ਕੰਮ ਕਰਨਾ। ਉਸ ਦੇ ਕਿਸੇ ਵੀ ਕੰਮ ਦਾ ਸੰਸਾਰ ਦੀ ਸਿਰਜਣਾ ਤੋਂ ਪਹਿਲਾਂ ਇੰਤਜ਼ਾਮ ਨਹੀਂ ਕੀਤਾ ਗਿਆ ਸੀ, ਨਾ ਹੀ ਇਸ ਦੀ ਪਹਿਲਾਂ ਤੋਂ ਅਤਿ-ਸਾਵਧਾਨੀ ਨਾਲ ਯੋਜਨਾ ਬਣਾਈ ਗਈ ਸੀ। ਸੰਸਾਰ ਦੀ ਸਿਰਜਣਾ ਤੋਂ ਦੋ ਹਜ਼ਾਰ ਸਾਲਾਂ ਬਾਅਦ, ਯਹੋਵਾਹ ਨੇ ਦੇਖਿਆ ਕਿ ਮਨੁੱਖਤਾ ਇੰਨੀ ਜ਼ਿਆਦਾ ਭ੍ਰਿਸ਼ਟ ਹੋ ਚੁੱਕੀ ਸੀ ਕਿ ਉਸ ਨੇ ਨਬੀ ਯਸਾਯਾਹ ਦੇ ਮੂੰਹ ਨੂੰ ਪੇਸ਼ੀਨਗੋਈ ਕਰਨ ਲਈ ਵਰਤਿਆ ਕਿ, ਸ਼ਰਾ ਦੇ ਯੁਗ ਤੋਂ ਬਾਅਦ, ਯਹੋਵਾਹ ਆਪਣੇ ਮਨੁੱਖਤਾ ਦੇ ਛੁਟਕਾਰੇ ਦੇ ਕੰਮ ਨੂੰ ਕਿਰਪਾ ਦੇ ਯੁਗ ਵਿੱਚ ਪੂਰਾ ਕਰੇਗਾ। ਇਹ, ਬੇਸ਼ਕ, ਯਹੋਵਾਹ ਦੀ ਯੋਜਨਾ ਸੀ, ਪਰ ਇਹ ਯੋਜਨਾ ਵੀ ਪਰਿਸਥਿਤੀਆਂ, ਜੋ ਉਹ ਉਸ ਸਮੇਂ ਦੇਖ ਰਿਹਾ ਸੀ, ਦੇ ਅਨੁਸਾਰ ਬਣਾਈ ਗਈ ਸੀ; ਉਸ ਨੇ ਇਸ ਬਾਰੇ, ਨਿਸ਼ਚਿਤ ਰੂਪ ਵਿੱਚ ਆਦਮ ਦੀ ਸਿਰਜਣਾ ਦੇ ਇਕਦਮ ਬਾਅਦ ਨਹੀਂ ਸੋਚਿਆ। ਯਸਾਯਾਹ ਕੇਵਲ ਅਗੰਮ ਵਾਕ ਬੋਲਿਆ, ਪਰ ਯਹੋਵਾਹ ਨੇ ਸ਼ਰਾ ਦੇ ਯੁਗ ਦੇ ਦੌਰਾਨ ਇਸ ਕੰਮ ਦੀਆਂ ਪਹਿਲਾਂ ਤੋਂ ਤਿਆਰੀਆਂ ਨਹੀਂ ਕੀਤੀਆਂ ਸਨ; ਬਲਕਿ ਉਸ ਨੇ ਇਸ ਦੀ ਸ਼ੁਰੂਆਤ ਕਿਰਪਾ ਦੇ ਯੁਗ ਵਿੱਚ ਕੀਤੀ ਜਦੋਂ ਦੂਤ ਯੂਸੁਫ਼ ਦੇ ਸੁਪਨੇ ਵਿੱਚ ਇਸ ਸੰਦੇਸ਼ ਦੇ ਦੁਆਰਾ ਉਸ ਨੂੰ ਪ੍ਰਕਾਸ਼ਮਾਨ ਕਰਨ ਲਈ ਆਇਆ ਕਿ ਪਰਮੇਸ਼ੁਰ ਸਰੀਰ ਧਾਰਨ ਕਰੇਗਾ, ਅਤੇ ਕੇਵਲ ਉਦੋਂ ਹੀ ਇਸ ਦੇ ਦੇਹਧਾਰਣ ਦਾ ਕੰਮ ਅਰੰਭ ਹੋਇਆ। ਪਰਮੇਸ਼ੁਰ ਨੇ, ਜਿਵੇਂ ਕਿ ਲੋਕ ਕਲਪਨਾ ਕਰਦੇ ਹਨ, ਆਪਣੇ ਦੇਹਧਾਰਣ ਦੇ ਕੰਮ ਦੀ ਤਿਆਰੀ ਸੰਸਾਰ ਦੀ ਸਿਰਜਣਾ ਦੇ ਇਕਦਮ ਬਾਅਦ ਨਹੀਂ ਕੀਤੀ ਸੀ; ਇਸ ਦਾ ਫ਼ੈਸਲਾ ਉਸ ਦਰਜੇ, ਜਿੱਥੇ ਤੱਕ ਮਨੁੱਖਤਾ ਵਿਕਸਿਤ ਹੋ ਚੁੱਕੀ ਸੀ ਅਤੇ ਜੋ ਉਸ ਦੀ ਸ਼ਤਾਨ ਦੇ ਵਿਰੱਧ ਲੜਾਈ ਦੀ ਅਵਸਥਾ ਸੀ, ਦੇ ਅਧਾਰ ’ਤੇ ਕੀਤਾ ਗਿਆ।

ਜਦੋਂ ਪਰਮੇਸ਼ੁਰ ਸਰੀਰ ਧਾਰਨ ਕਰਦਾ ਹੈ, ਉਸ ਦਾ ਆਤਮਾ ਮਨੁੱਖ ਦੇ ਅੰਦਰ ਉੱਤਰ ਜਾਂਦਾ ਹੈ; ਦੂਜੇ ਸ਼ਬਦਾਂ ਵਿੱਚ, ਪਰਮੇਸ਼ੁਰ ਦਾ ਆਤਮਾ ਆਪਣੇ ਆਪ ਨੂੰ ਇੱਕ ਭੌਤਿਕ ਸਰੀਰ ਨਾਲ ਢੱਕ ਲੈਂਦਾ ਹੈ। ਉਹ ਧਰਤੀ ਉੱਪਰ ਆਪਣਾ ਕੰਮ ਕਰਨ ਲਈ ਆਉਂਦਾ ਹੈ, ਨਾ ਕਿ ਆਪਣੇ ਨਾਲ ਖ਼ਾਸ ਸੀਮਿਤ ਕਦਮਾਂ ਨੂੰ ਲਿਆਉਣ ਲਈ; ਉਸ ਦਾ ਕੰਮ ਪੂਰੀ ਤਰ੍ਹਾਂ ਅਸੀਮਿਤ ਹੈ। ਕੰਮ ਜੋ ਪਵਿੱਤਰ ਆਤਮਾ ਦੇਹ ਦੇ ਅੰਦਰ ਕਰਦਾ ਹੈ ਉਹ ਫਿਰ ਵੀ ਉਸ ਦੇ ਕੰਮ ਦੇ ਨਤੀਜਿਆਂ ਦੇ ਦੁਆਰਾ ਨਿਰਧਾਰਿਤ ਕੀਤਾ ਜਾਂਦਾ ਹੈ, ਅਤੇ ਉਹ ਅਜਿਹੀਆਂ ਚੀਜ਼ਾਂ ਨੂੰ ਸਮੇਂ ਦੀ ਮਿਆਦ ਨਿਰਧਾਰਿਤ ਕਰਨ ਲਈ ਵਰਤਦਾ ਹੈ ਜਿਸ ਦੌਰਾਨ ਉਹ ਦੇਹ ਵਿੱਚ ਆਪਣਾ ਕੰਮ ਕਰੇਗਾ। ਪਵਿੱਤਰ ਆਤਮਾ ਆਪਣੇ ਕੰਮ ਦੇ ਹਰੇਕ ਕਦਮ ਨੂੰ, ਕੰਮ ਕਰਨ ਦੇ ਨਾਲ-ਨਾਲ ਆਪਣੇ ਕੰਮ ਦਾ ਨਿਰੀਖਣ ਕਰਦਿਆਂ, ਸਿੱਧੇ ਰੂਪ ਵਿੱਚ ਉਜਾਗਰ ਕਰਦਾ ਹੈ; ਇਸ ਕੰਮ ਵਿੱਚ ਕੁਝ ਵੀ ਅਲੌਕਿਕ ਨਹੀਂ ਹੈ ਜੋ ਕਿ ਮਨੁੱਖੀ ਕਲਪਨਾ ਦੀਆਂ ਸੀਮਾਵਾਂ ਨੂੰ ਖਿੱਚੇ। ਇਹ ਯਹੋਵਾਹ ਦੇ ਅਕਾਸ਼ਾਂ, ਧਰਤੀ, ਅਤੇ ਸਾਰੀਆਂ ਚੀਜ਼ਾਂ ਦੀ ਸਿਰਜਣਾ ਦੇ ਕੰਮ ਦੀ ਤਰ੍ਹਾਂ ਹੈ; ਉਸ ਨੇ ਇੱਕੋ ਸਮੇਂ ਯੋਜਨਾ ਬਣਾਈ ਅਤੇ ਕੰਮ ਕੀਤਾ। ਉਸ ਨੇ ਚਾਨਣ ਨੂੰ ਹਨੇਰੇ ਤੋਂ ਵੱਖ ਕੀਤਾ, ਅਤੇ ਸਵੇਰ ਅਤੇ ਸ਼ਾਮ ਦੀ ਸਿਰਜਣਾ ਹੋ ਗਈ—ਇਸ ਵਿੱਚ ਇੱਕ ਦਿਨ ਲੱਗਿਆ। ਦੂਸਰੇ ਦਿਨ, ਉਸ ਨੇ ਅਕਾਸ਼ ਸਿਰਜਿਆ, ਅਤੇ ਇਸ ਵਿੱਚ ਵੀ ਇੱਕ ਦਿਨ ਲੱਗਿਆ; ਫਿਰ ਉਸ ਨੇ ਧਰਤੀ, ਸਮੁੰਦਰਾਂ, ਅਤੇ ਉਨ੍ਹਾਂ ਸਾਰੇ ਜੀਵਾਂ ਨੂੰ ਸਿਰਜਿਆ ਜੋ ਇਨ੍ਹਾਂ ਵਿੱਚ ਵੱਸਦੇ ਹਨ, ਜਿਸ ਵਿੱਚ ਇੱਕ ਹੋਰ ਦਿਨ ਲੱਗਿਆ। ਇਹ ਛੇਵੇਂ ਦਿਨ ਤੱਕ ਜਾਰੀ ਰਿਹਾ, ਜਦੋਂ ਪਰਮੇਸ਼ੁਰ ਨੇ ਮਨੁੱਖ ਨੂੰ ਸਿਰਜਿਆ ਅਤੇ ਉਸ ਨੂੰ ਧਰਤੀ ਉੱਪਰ ਸਾਰੀਆਂ ਚੀਜ਼ਾਂ ਦਾ ਪ੍ਰਬੰਧਨ ਕਰਨ ਦਿੱਤਾ। ਫਿਰ, ਸੱਤਵੇਂ ਦਿਨ, ਜਦੋਂ ਉਸ ਨੇ ਸਾਰੀਆਂ ਚੀਜ਼ਾਂ ਦੀ ਸਿਰਜਣਾ ਨੂੰ ਖ਼ਤਮ ਕਰ ਲਿਆ ਸੀ, ਉਸ ਨੇ ਅਰਾਮ ਕੀਤਾ। ਪਰਮੇਸ਼ੁਰ ਨੇ ਸੱਤਵੇਂ ਦਿਨ ਨੂੰ ਅਸੀਸ ਦਿੱਤੀ ਅਤੇ ਇਸ ਨੂੰ ਇੱਕ ਪਵਿੱਤਰ ਦਿਨ ਨਿਯਤ ਕੀਤਾ। ਉਸ ਨੇ ਉਸ ਪਵਿੱਤਰ ਦਿਨ ਨੂੰ ਸਥਾਪਿਤ ਕਰਨ ਦਾ ਫ਼ੈਸਲਾ ਕੇਵਲ ਸਾਰੀਆਂ ਚੀਜ਼ਾਂ ਦੀ ਸਿਰਜਣਾ ਤੋਂ ਬਾਅਦ ਹੀ ਕੀਤਾ, ਉਨ੍ਹਾਂ ਦੀ ਸਿਰਜਣਾ ਤੋਂ ਪਹਿਲਾਂ ਨਹੀਂ। ਇਹ ਕੰਮ ਵੀ, ਸਹਿਜ ਸੁਭਾਵਿਕ ਤੌਰ ਤੇ ਪੂਰਾ ਕੀਤਾ ਗਿਆ; ਸਾਰੀਆਂ ਚੀਜ਼ਾਂ ਦੀ ਸਿਰਜਣਾ ਤੋਂ ਪਹਿਲਾਂ, ਉਸ ਨੇ ਸੰਸਾਰ ਦੀ ਸਿਰਜਣਾ ਛੇ ਦਿਨਾਂ ਵਿੱਚ ਕਰਨ ਅਤੇ ਸੱਤਵੇਂ ਦਿਨ ਅਰਾਮ ਕਰਨ ਦਾ ਫ਼ੈਸਲਾ ਨਹੀਂ ਕੀਤਾ ਸੀ; ਇਹ ਤੱਥਾਂ ਦੀ ਲੀਹ ਉੱਤੇ ਬਿਲਕੁਲ ਵੀ ਨਹੀਂ ਹੈ। ਉਸ ਨੇ ਅਜਿਹੀ ਕੋਈ ਗੱਲ ਨਹੀਂ ਕਹੀ ਸੀ, ਨਾ ਹੀ ਇਸ ਦੀ ਯੋਜਨਾ ਬਣਾਈ ਸੀ। ਕਿਸੇ ਵੀ ਤਰੀਕੇ ਉਸ ਨੇ ਇਹ ਨਹੀਂ ਕਿਹਾ ਕਿ ਸਾਰੀਆਂ ਚੀਜ਼ਾਂ ਦੀ ਸਿਰਜਣਾ ਛੇਵੇਂ ਦਿਨ ਪੂਰੀ ਕੀਤੀ ਜਾਵੇਗੀ, ਅਤੇ ਉਹ ਸੱਤਵੇਂ ਦਿਨ ਅਰਾਮ ਕਰੇਗਾ; ਬਲਕਿ ਉਸ ਨੇ ਸਿਰਜਣਾ, ਉਸ ਸਮੇਂ ਉਸ ਨੂੰ ਕੀ ਸਹੀ ਲੱਗਿਆ, ਉਸ ਦੇ ਅਧਾਰ ’ਤੇ ਕੀਤੀ। ਜਦੋਂ ਉਸ ਨੇ ਸਭ ਕੁਝ ਸਿਰਜਣਾ ਖ਼ਤਮ ਕਰ ਲਿਆ, ਛੇਵਾਂ ਦਿਨ ਆ ਚੁੱਕਾ ਸੀ। ਜੇ ਉਸ ਨੇ ਸਭ ਕੁਝ ਦੀ ਸਿਰਜਣਾ ਪੰਜਵੇਂ ਦਿਨ ਖ਼ਤਮ ਕਰ ਲਈ ਹੁੰਦੀ ਤਾਂ, ਇਸ ਦੇ ਕਾਰਣ ਉਸ ਨੇ ਛੇਵੇਂ ਦਿਨ ਨੂੰ ਪਵਿੱਤਰ ਦਿਨ ਦੇ ਤੌਰ ਤੇ ਨਿਯਤ ਕਰ ਦੇਣਾ ਸੀ। ਪਰ, ਉਸ ਨੇ ਅਸਲ ਵਿੱਚ ਸਾਰੀਆਂ ਚੀਜ਼ਾਂ ਦੀ ਸਿਰਜਣਾ ਛੇਵੇਂ ਦਿਨ ਖ਼ਤਮ ਕੀਤੀ, ਅਤੇ ਇਸ ਕਰਕੇ ਸੱਤਵਾਂ ਦਿਨ ਪਵਿੱਤਰ ਦਿਨ ਬਣ ਗਿਆ, ਜੋ ਕਿ ਹੁਣ ਤੱਕ ਚਲਦਾ ਆ ਰਿਹਾ ਹੈ। ਇਸ ਲਈ, ਉਸ ਦਾ ਮੌਜੂਦਾ ਕੰਮ ਵੀ ਇਸੇ ਪ੍ਰਕਾਰ ਪੂਰਾ ਕੀਤਾ ਜਾ ਰਿਹਾ ਹੈ। ਉਹ ਤੁਹਾਡੀਆਂ ਲੋੜਾਂ ਲਈ ਤੁਹਾਡੇ ਹਾਲਾਤਾਂ ਦੇ ਅਨੁਸਾਰ ਬੋਲਦਾ ਹੈ ਅਤੇ ਪ੍ਰਦਾਨ ਕਰਦਾ ਹੈ। ਭਾਵ, ਆਤਮਾ ਲੋਕਾਂ ਦੀਆਂ ਪਰਿਸਥਿਤੀਆਂ ਦੇ ਅਨੁਸਾਰ ਬੋਲਦਾ ਅਤੇ ਕੰਮ ਕਰਦਾ ਹੈ; ਉਹ ਸਾਰਿਆਂ ਦੀ ਨਿਗਰਾਨੀ ਕਰਦਾ ਹੈ ਅਤੇ ਹਰ ਸਮੇਂ ਅਤੇ ਹਰ ਸਥਾਨ ਉੱਤੇ ਕੰਮ ਕਰਦਾ ਹੈ। ਜੋ ਮੈਂ ਕਰਦਾ ਹਾਂ, ਕਹਿੰਦਾ ਹਾਂ, ਤੁਹਾਡੇ ਉੱਪਰ ਰੱਖਦਾ ਹਾਂ ਅਤੇ ਤੁਹਾਨੂੰ ਪ੍ਰਦਾਨ ਕਰਦਾ ਹਾਂ, ਉਹ ਬਿਨਾ ਕਿਸੇ ਅਪਵਾਦ ਦੇ, ਉਹ ਹੈ ਜਿਸਦੀ ਤੁਹਾਨੂੰ ਜ਼ਰੂਰਤ ਹੈ। ਇਸ ਕਰਕੇ, ਮੇਰਾ ਕੋਈ ਵੀ ਕੰਮ ਯਥਾਰਥ ਤੋਂ ਵੱਖ ਨਹੀਂ ਹੈ; ਇਹ ਸਾਰਾ ਅਸਲੀ ਹੈ, ਕਿਉਂਕਿ ਤੁਸੀਂ ਸਾਰੇ ਜਾਣਦੇ ਹੋ ਕਿ “ਪਰਮੇਸ਼ੁਰ ਦਾ ਆਤਮਾ ਸਭ ਦੀ ਨਿਗਰਾਨੀ ਕਰਦਾ ਹੈ।” ਜੇ ਇਸ ਸਭ ਦਾ ਫ਼ੈਸਲਾ ਸਮੇਂ ਤੋਂ ਪਹਿਲਾਂ ਕੀਤਾ ਗਿਆ ਹੰਦਾ, ਤਾਂ ਕੀ ਇਹ ਬਹੁਤ ਜ਼ਿਆਦਾ ਰੁੱਖਾ-ਸੁੱਕਾ ਨਹੀਂ ਸੀ ਹੋਣਾ? ਤੂੰ ਸੋਚਦਾ ਹੈਂ ਕਿ ਪਰਮੇਸ਼ੁਰ ਨੇ ਸਮੁੱਚੇ ਛੇ ਹਜ਼ਾਰ ਸਾਲਾਂ ਦੀ ਯੋਜਨਾ ਨੂੰ ਬਣਾਇਆ ਹੋਇਆ ਸੀ ਅਤੇ ਫਿਰ ਉਸ ਨੇ ਮਨੁੱਖਤਾ ਦੇ ਵਿਦਰੋਹੀ ਹੋਣ, ਵਿਰੋਧ ਕਰਨ, ਚਾਲਬਾਜ਼ ਅਤੇ ਧੋਖੇਬਾਜ਼ ਹੋਣ, ਅਤੇ ਇਸ ਵਿੱਚ ਸਰੀਰ ਦੀ ਭ੍ਰਿਸ਼ਟਤਾ ਦੇ ਹੋਣ, ਇੱਕ ਸ਼ਤਾਨੀ ਸੁਭਾਅ ਹੋਣ, ਅੱਖਾਂ ਦੀ ਵਾਸਨਾ, ਅਤੇ ਨਿੱਜੀ ਭੋਗ-ਬਿਲਾਸਾਂ ਨੂੰ ਪੂਰਵ ਨਿਰਧਾਰਿਤ ਕੀਤਾ। ਪਰਮੇਸ਼ੁਰ ਨੇ ਅਜਿਹਾ ਕੁਝ ਵੀ ਪੂਰਵ ਨਿਰਧਾਰਿਤ ਨਹੀਂ ਕੀਤਾ, ਬਲਕਿ ਇਹ ਸਭ ਕੁਝ ਸ਼ਤਾਨ ਦੀ ਭ੍ਰਿਸ਼ਟਤਾ ਦੇ ਨਤੀਜੇ ਵਜੋਂ ਹੋਇਆ। ਕੁਝ ਕਹਿ ਸਕਦੇ ਹਨ, “ਕੀ ਸ਼ਤਾਨ ਪਰਮੇਸ਼ੁਰ ਦੀ ਪਕੜ ਵਿੱਚ ਨਹੀਂ ਸੀ? ਪਰਮੇਸ਼ੁਰ ਨੇ ਪੂਰਵ ਨਿਰਧਾਰਿਤ ਕੀਤਾ ਸੀ ਕਿ ਸ਼ਤਾਨ ਮਨੁੱਖ ਨੂੰ ਇਸ ਢੰਗ ਨਾਲ ਭ੍ਰਿਸ਼ਟ ਕਰੇਗਾ, ਅਤੇ ਉਸਤੋਂ ਬਾਅਦ ਪਰਮੇਸ਼ੁਰ ਨੇ ਮਨੁੱਖ ਵਿਚਕਾਰ ਆਪਣਾ ਕੰਮ ਪੂਰਾ ਕੀਤਾ।” ਕੀ ਪਰਮੇਸ਼ੁਰ ਸੱਚਮੁੱਚ ਹੀ ਸ਼ਤਾਨ ਦੁਆਰਾ ਮਨੁੱਖਤਾ ਦੀ ਭ੍ਰਿਸ਼ਟਤਾ ਨੂੰ ਪੂਰਵ ਨਿਰਧਾਰਿਤ ਕਰੇਗਾ? ਪਰਮੇਸ਼ੁਰ ਮਨੁੱਖਤਾ ਤੋਂ ਕੇਵਲ ਸਧਾਰਣ ਢੰਗ ਨਾਲ ਜੀਵਨ ਜੀਉਣ ਦੀ ਤਾਂਘ ਰੱਖਦਾ ਹੈ, ਤਾਂ ਫਿਰ ਕੀ ਉਹ ਸੱਚਮੁੱਚ ਉਨ੍ਹਾਂ ਦੇ ਜੀਵਨਾਂ ਵਿੱਚ ਦਖਲਅੰਦਾਜ਼ੀ ਕਰੇਗਾ? ਜੇ ਅਜਿਹਾ ਹੁੰਦਾ ਤਾਂ ਕੀ ਸ਼ਤਾਨ ਨੂੰ ਹਰਾਉਣਾ ਅਤੇ ਮਨੁੱਖਤਾ ਨੂੰ ਬਚਾਉਣਾ ਬੇਕਾਰ ਦੀ ਕੋਸ਼ਿਸ਼ ਨਹੀਂ ਹੋਵੇਗੀ? ਮਨੁੱਖਤਾ ਦਾ ਵਿਦਰੋਹ ਪੂਰਵ ਨਿਰਧਾਰਿਤ ਕਿਵੇਂ ਹੋ ਸਕਦਾ ਹੈ? ਇਹ ਕੁਝ ਅਜਿਹਾ ਹੈ ਜੋ ਸ਼ਤਾਨ ਦੀ ਦਖਲਅੰਦਾਜ਼ੀ ਦੀ ਵਜ੍ਹਾ ਤੋਂ ਹੋਇਆ ਹੈ, ਇਸ ਲਈ ਪਰਮੇਸ਼ੁਰ ਦੁਆਰਾ ਇਸ ਨੂੰ ਪੂਰਵ ਨਿਰਧਾਰਿਤ ਕਿਵੇਂ ਕੀਤਾ ਜਾ ਸਕਦਾ ਸੀ? ਪਰਮੇਸ਼ੁਰ ਦੀ ਪਕੜ ਵਿੱਚ ਸ਼ਤਾਨ ਜਿਸਦੀ ਤੁਸੀਂ ਕਲਪਨਾ ਕਰਦੇ ਹੋ ਪਰਮੇਸ਼ੁਰ ਦੀ ਪਕੜ ਵਿਚਲੇ ਉਸ ਸ਼ਤਾਨ, ਤੋਂ ਬਿਲਕੁਲ ਵੱਖਰਾ ਹੈ ਜਿਸਦੀ ਮੈਂ ਗੱਲ ਕਰਦਾ ਹਾਂ। ਤੁਹਾਡੇ ਕਥਨਾਂ ਦੇ ਅਨੁਸਾਰ, ਕਿ “ਪਰਮੇਸ਼ੁਰ ਸਰਬਸ਼ਕਤੀਮਾਨ ਹੈ ਅਤੇ ਸ਼ਤਾਨ ਉਸ ਦੇ ਹੱਥਾਂ ਵਿੱਚ ਹੈ,” ਸ਼ਤਾਨ ਉਸ ਨੂੰ ਕਦੇ ਵੀ ਧੋਖਾ ਨਹੀਂ ਦੇ ਸਕਦਾ। ਕੀ ਤੂੰ ਨਹੀਂ ਕਿਹਾ ਕਿ ਪਰਮੇਸ਼ੁਰ ਸਰਬਸ਼ਕਤੀਮਾਨ ਹੈ? ਤੇਰਾ ਗਿਆਨ ਬਹੁਤ ਹੀ ਭਾਵਮਈ ਹੈ ਅਤੇ ਉਸ ਦਾ ਯਥਾਰਥ ਨਾਲ ਕੋਈ ਲੈਣਾ-ਦੇਣਾ ਨਹੀਂ ਹੈ; ਮਨੁੱਖ ਕਦੇ ਵੀ ਪਰਮੇਸ਼ੁਰ ਦੇ ਵਿਚਾਰਾਂ ਦੀ ਕਲਪਨਾ ਨਹੀਂ ਕਰ ਸਕਦਾ, ਨਾ ਹੀ ਮਨੁੱਖ ਕਦੇ ਉਸ ਦੀ ਬੁੱਧ ਨੂੰ ਸਮਝ ਸਕਦਾ ਹੈ! ਪਰਮੇਸ਼ੁਰ ਸਰਬਸ਼ਕਤੀਮਾਨ ਹੈ; ਇਸ ਵਿੱਚ ਕੁਝ ਝੂਠ ਨਹੀਂ ਹੈ। ਪ੍ਰਧਾਨ ਸਵਰਗਦੂਤ ਨੇ ਪਰਮੇਸ਼ੁਰ ਨਾਲ ਛਲ ਕੀਤਾ ਕਿਉਂਕਿ ਪਰਮੇਸ਼ੁਰ ਨੇ ਸ਼ੁਰੂ ਵਿੱਚ ਉਸ ਨੂੰ ਅਧਿਕਾਰ ਦਾ ਇੱਕ ਹਿੱਸਾ ਦਿੱਤਾ ਸੀ। ਦਰਅਸਲ ਇਹ ਇੱਕ ਅਕਲਪਿਤ ਘਟਨਾ ਸੀ, ਜਿਵੇਂ, ਜਦੋਂ ਹੱਵਾਹ ਸੱਪ ਦੇ ਪ੍ਰਲੋਭਨ ਵਿੱਚ ਆ ਗਈ ਸੀ ਹਾਲਾਂਕਿ, ਇਹ ਫ਼ਰਕ ਨਹੀਂ ਪੈਂਦਾ ਕਿ ਸ਼ਤਾਨ ਆਪਣਾ ਛਲ ਕਿਵੇਂ ਪੂਰਾ ਕਰਦਾ ਹੈ, ਇਹ ਅਜੇ ਵੀ ਪਰਮੇਸ਼ੁਰ ਜਿੰਨਾ ਸਰਬਸ਼ਕਤੀਮਾਨ ਨਹੀਂ ਹੈ। ਜਿਵੇਂ ਤੁਸੀਂ ਕਿਹਾ ਹੈ, ਸ਼ਤਾਨ ਕੇਵਲ ਸ਼ਕਤੀਸ਼ਾਲੀ ਹੈ; ਭਾਵੇਂ ਉਹ ਕੁਝ ਵੀ ਕਰੇ, ਪਰਮੇਸ਼ੁਰ ਦਾ ਅਧਿਕਾਰ ਇਸ ਨੂੰ ਹਮੇਸ਼ਾਂ ਹਰਾਏਗਾ। ਇਸ ਕਥਨ ਦਾ, “ਪਰਮੇਸ਼ੁਰ ਸਰਬਸ਼ਕਤੀਮਾਨ ਹੈ ਅਤੇ ਸ਼ਤਾਨ ਉਸ ਦੇ ਹੱਥਾਂ ਵਿੱਚ ਹੈ,” ਸੱਚਾ ਅਰਥ ਇਹੀ ਹੈ। ਇਸ ਲਈ, ਸ਼ਤਾਨ ਨਾਲ ਲੜਾਈ, ਕਦਮ-ਦਰ-ਕਦਮ, ਲੜੀ ਜਾਵੇਗੀ। ਇਸ ਦੇ ਇਲਾਵਾ, ਪਰਮੇਸ਼ੁਰ ਆਪਣੇ ਕੰਮ ਦੀ ਯੋਜਨਾ ਸ਼ਤਾਨ ਦੇ ਛਲਾਂ ਦੇ ਉੱਤਰ ਵਜੋਂ ਬਣਾਉਂਦਾ ਹੈ—ਭਾਵ, ਉਹ ਮਨੁੱਖਤਾ ਨੂੰ ਮੁਕਤੀ ਦਿੰਦਾ ਹੈ, ਅਤੇ ਆਪਣੀ ਸਰਬਸ਼ਕਤੀਮਾਨਤਾ ਅਤੇ ਬੁੱਧ ਨੂੰ ਯੁਗ ਦੇ ਅਨੁਕੂਲ ਢੰਗ ਨਾਲ ਉਜਾਗਰ ਕਰਦਾ ਹੈ। ਇਸੇ ਪ੍ਰਕਾਰ, ਅੰਤ ਦੇ ਦਿਨਾਂ ਦਾ ਕੰਮ ਸ਼ੁਰੂ ਵਿੱਚ ਹੀ ਹੀ, ਕਿਰਪਾ ਦੇ ਯੁਗ ਤੋਂ ਪਹਿਲਾਂ, ਪੂਰਵ ਨਿਰਧਾਰਿਤ ਨਹੀਂ ਕੀਤਾ ਗਿਆ; ਪੂਰਵ ਨਿਰਧਾਰਨ ਅਜਿਹੇ ਕ੍ਰਮਬੱਧ ਢੰਗ ਨਾਲ ਨਹੀਂ ਕੀਤੇ ਜਾਂਦੇ: ਪਹਿਲਾਂ, ਮਨੁੱਖ ਦੇ ਬਾਹਰੀ ਸੁਭਾਅ ਵਿੱਚ ਤਬਦੀਲੀ ਕਰਨਾ; ਦੂਜਾ, ਮਨੁੱਖ ਨੂੰ ਪਰਮੇਸ਼ੁਰ ਦੀ ਤਾੜਨਾ ਅਤੇ ਪਰਤਾਵਿਆਂ ਦਾ ਪਾਤਰ ਬਣਾਉਣਾ; ਤੀਜਾ, ਮਨੁੱਖ ਨੂੰ ਮੌਤ ਦੇ ਪਰਤਾਵੇ ਵਿੱਚੋਂ ਗੁਜ਼ਾਰਨਾ; ਚੌਥਾ, ਮਨੁੱਖ ਨੂੰ ਪਰਮੇਸ਼ੁਰ ਦੇ ਪਿਆਰ ਦੇ ਸਮੇਂ ਦਾ ਅਨੁਭਵ ਕਰਵਾਉਣਾ ਅਤੇ ਇੱਕ ਸਿਰਜੇ ਗਏ ਜੀਵ ਦੇ ਸੰਕਲਪ ਨੂੰ ਪਰਗਟ ਕਰਨਾ; ਪੰਜਵਾਂ, ਮਨੁੱਖ ਨੂੰ ਪੂਰੀ ਤਰ੍ਹਾਂ ਨਾਲ ਪਰਮੇਸ਼ੁਰ ਦੀ ਇੱਛਾ ਦੇਖਣ ਦੇਣਾ ਅਤੇ ਉਸ ਨੂੰ ਜਾਣਨ ਦੇ ਯੋਗ ਬਣਾਉਣਾ, ਅਤੇ ਅੰਤ ਵਿੱਚ ਮਨੁੱਖ ਨੂੰ ਪੂਰਨ ਕਰਨਾ। ਉਸ ਨੇ ਇਨ੍ਹਾਂ ਸਾਰੀਆਂ ਚੀਜ਼ਾਂ ਦੀ ਯੋਜਨਾ ਕਿਰਪਾ ਦੇ ਯੁਗ ਵਿੱਚ ਨਹੀਂ ਬਣਾਈ; ਬਲਕਿ, ਉਸ ਨੇ ਇਨ੍ਹਾਂ ਦੀ ਯੋਜਨਾ ਮੌਜੂਦਾ ਯੁਗ ਵਿੱਚ ਬਣਾਉਣੀ ਸ਼ੁਰੂ ਕੀਤੀ। ਸ਼ਤਾਨ ਪਰਮੇਸ਼ੁਰ ਦੀ ਤਰ੍ਹਾਂ ਹੀ ਕੰਮ ਉੱਤੇ ਲੱਗਾ ਹੈ। ਸ਼ਤਾਨ ਆਪਣੇ ਭ੍ਰਿਸ਼ਟ ਸੁਭਾਅ ਨੂੰ ਪਰਗਟ ਕਰਦਾ ਹੈ ਜਦਕਿ ਪਰਮੇਸ਼ੁਰ ਸਿੱਧੇ ਤੌਰ ਤੇ ਬੋਲਦਾ ਹੈ ਅਤੇ ਕੁਝ ਮੌਲਿਕ ਚੀਜ਼ਾਂ ਨੂੰ ਉਜਾਗਰ ਕਰਦਾ ਹੈ। ਅੱਜ ਇਹ ਕੰਮ ਕੀਤਾ ਜਾ ਰਿਹਾ ਹੈ, ਅਤੇ ਇਹ ਉਹੀ ਕਾਰਜਸ਼ੀਲ ਸਿਧਾਂਤ ਹੈ ਜੋ ਬਹੁਤ ਦੇਰ ਪਹਿਲਾਂ, ਸੰਸਾਰ ਦੀ ਸਿਰਜਣਾ ਤੋਂ ਬਾਅਦ ਵਰਤਿਆ ਗਿਆ ਸੀ।

ਪਹਿਲਾਂ ਪਰਮੇਸ਼ੁਰ ਨੇ ਆਦਮ ਅਤੇ ਹੱਵਾਹ ਦੀ ਸਿਰਜਣਾ ਕੀਤੀ, ਅਤੇ ਉਸ ਨੇ ਸੱਪ ਨੂੰ ਵੀ ਸਿਰਜਿਆ। ਸਾਰੀਆਂ ਚੀਜ਼ਾਂ ਵਿੱਚੋਂ ਇਹ ਸੱਪ ਸਭ ਤੋਂ ਜ਼ਹਿਰੀਲਾ ਸੀ; ਇਸ ਦੇ ਸਰੀਰ ਅੰਦਰ ਜ਼ਹਿਰ ਸੀ, ਜਿਸਨੂੰ ਸ਼ਤਾਨ ਨੇ ਇਸ ਦਾ ਫ਼ਾਇਦਾ ਲੈਣ ਲਈ ਵਰਤਿਆ। ਉਹ ਸੱਪ ਸੀ ਜਿਸਨੇ ਹੱਵਾਹ ਨੂੰ ਪਾਪ ਕਰਨ ਲਈ ਪ੍ਰਲੋਭਨ ਦਿੱਤਾ। ਆਦਮ ਨੇ ਹੱਵਾਹ ਤੋਂ ਬਾਅਦ ਪਾਪ ਕੀਤਾ, ਅਤੇ ਫਿਰ ਉਹ ਦੋਵੇਂ ਭਲੇ ਅਤੇ ਬੁਰੇ ਵਿੱਚ ਫ਼ਰਕ ਕਰਨ ਦੇ ਯੋਗ ਹੋ ਗਏ। ਜੇ ਯਹੋਵਾਹ ਨੂੰ ਪਤਾ ਹੁੰਦਾ ਕਿ ਸੱਪ ਹੱਵਾਹ ਨੂੰ ਪ੍ਰਲੋਭਨ ਦੇਵੇਗਾ ਅਤੇ ਕਿ ਹੱਵਾਹ ਆਦਮ ਨੂੰ ਪ੍ਰਲੋਭਨ ਦੇਵੇਗੀ, ਤਾਂ ਉਹ ਉਨ੍ਹਾਂ ਨੂੰ ਬਾਗ ਦੇ ਅੰਦਰ ਕਿਉਂ ਰੱਖਦਾ? ਜੇ ਉਹ ਇਨ੍ਹਾਂ ਚੀਜ਼ਾਂ ਬਾਰੇ ਅਗਾਊਂ ਦੱਸ ਸਕਦਾ ਤਾਂ ਉਸ ਨੇ ਸੱਪ ਦੀ ਸਿਰਜਣਾ ਕਰਕੇ ਇਸ ਨੂੰ ਅਦਨ ਬਾਗ ਦੇ ਅੰਦਰ ਕਿਉਂ ਰੱਖਿਆ? ਭਲੇ ਤੇ ਬੁਰੇ ਦੀ ਸਿਆਣ ਦੇ ਰੁੱਖ ਦਾ ਫਲ ਅਦਨ ਦੇ ਬਾਗ ਵਿੱਚ ਕਿਉਂ ਸ਼ਾਮਲ ਸੀ? ਕੀ ਉਸ ਨੇ ਉਨ੍ਹਾਂ ਤੋਂ ਫ਼ਲ ਖਾਣ ਦੀ ਉਮੀਦ ਕੀਤੀ ਸੀ? ਜਦੋਂ ਯਹੋਵਾਹ ਆਇਆ ਤਾਂ ਨਾ ਆਦਮ ਅਤੇ ਨਾ ਹੀ ਹੱਵਾਹ ਉਸ ਦਾ ਸਾਹਮਣਾ ਕਰ ਸਕੇ, ਅਤੇ ਕੇਵਲ ਉਸ ਸਮੇਂ ਹੀ ਯਹੋਵਾਹ ਨੂੰ ਪਤਾ ਲੱਗਿਆ ਕਿ ਉਨ੍ਹਾਂ ਨੇ ਭਲੇ ਅਤੇ ਬੁਰੇ ਦੀ ਸਿਆਣ ਵਾਲੇ ਰੁੱਖ ਦਾ ਫਲ ਖਾਧਾ ਸੀ, ਅਤੇ ਸੱਪ ਦੇ ਛਲ ਦਾ ਸ਼ਿਕਾਰ ਬਣ ਗਏ। ਅੰਤ ਵਿੱਚ ਉਸ ਨੇ ਸੱਪ ਨੂੰ ਸਰਾਪ ਦਿੱਤਾ ਅਤੇ ਉਸ ਨੇ ਆਦਮ ਅਤੇ ਹੱਵਾਹ ਨੂੰ ਵੀ ਸਰਾਪ ਦਿੱਤਾ। ਜਦੋਂ ਉਨ੍ਹਾਂ ਦੋਵਾਂ ਨੇ ਰੁੱਖ ਦਾ ਫਲ ਖਾਧਾ, ਯਹੋਵਾਹ ਨੂੰ ਬਿਲਕੁਲ ਵੀ ਪਤਾ ਨਹੀਂ ਸੀ ਕਿ ਉਹ ਅਜਿਹਾ ਕਰ ਰਹੇ ਸਨ। ਮਨੁੱਖਤਾ ਬੁਰਾਈ ਬਣਨ ਅਤੇ ਖੁੱਲੇ ਜਿਨਸੀ ਸੰਬੰਧ ਰੱਖਣ ਦੇ ਬਿੰਦੂ ਤੱਕ ਭ੍ਰਿਸ਼ਟ ਹੋ ਗਈ, ਇੱਥੋਂ ਤੱਕ ਕਿ ਜੋ ਕੁਝ ਵੀ ਉਨ੍ਹਾਂ ਦੇ ਦਿਲ ਵਿੱਚ ਸੀ ਉਹ ਬੁਰਾ ਅਤੇ ਕੁਧਰਮ ਸੀ; ਇਹ ਸਭ ਗੰਦਗੀ ਸੀ। ਇਸ ਲਈ ਯਹੋਵਾਹ ਨੂੰ ਮਨੁੱਖਤਾ ਦੀ ਸਿਰਜਣਾ ਕਰਕੇ ਅਫ਼ਸੋਸ ਹੋਇਆ। ਇਸਤੋਂ ਬਾਅਦ ਉਸ ਨੇ ਇਸ ਸੰਸਾਰ ਦਾ ਇੱਕ ਹੜ੍ਹ ਦੁਆਰਾ ਨਾਸ ਕਰਨ ਦਾ ਕੰਮ ਪੂਰਾ ਕੀਤਾ, ਜਿਸ ਵਿੱਚ ਨੂਹ ਅਤੇ ਉਸ ਦੇ ਪੁੱਤਰ ਹੀ ਬਚੇ। ਦਰਅਸਲ, ਕੁਝ ਚੀਜ਼ਾਂ ਇੰਨੀਆਂ ਵਿਕਸਿਤ ਅਤੇ ਅਲੌਕਿਕ ਨਹੀਂ ਸਨ, ਜਿਵੇਂ ਲੋਕ ਕਲਪਨਾ ਕਰਦੇ ਹਨ। ਕੁਝ ਪੁੱਛਦੇ ਹਨ, “ਜਦ ਪਰਮੇਸ਼ੁਰ ਨੂੰ ਪਤਾ ਸੀ ਕਿ ਪ੍ਰਧਾਨ ਸਵਰਗਦੂਤ ਉਸ ਨਾਲ ਛਲ ਕਰੇਗਾ, ਤਾਂ ਉਸ ਨੇ ਉਸ ਦੀ ਸਿਰਜਣਾ ਕਿਉਂ ਕੀਤੀ?” ਇਹ ਤੱਥ ਹਨ: ਧਰਤੀ ਦੇ ਵਜੂਦ ਤੋਂ ਪਹਿਲਾਂ, ਪ੍ਰਧਾਨ ਸਵਰਗਦੂਤ ਸਵਰਗ ਦੇ ਸਾਰੇ ਦੂਤਾਂ ਵਿੱਚੋਂ ਸਭ ਤੋਂ ਮਹਾਨ ਸੀ। ਸਵਰਗ ਦੇ ਸਾਰੇ ਦੂਤ ਉਸ ਦੇ ਅਧਿਕਾਰ-ਖੇਤਰ ਵਿੱਚ ਆਉਂਦੇ ਸਨ; ਇਹ ਪਰਮੇਸ਼ੁਰ ਦੁਆਰਾ ਪ੍ਰਦਾਨ ਕੀਤਾ ਗਿਆ ਅਧਿਕਾਰ ਸੀ। ਪਰਮੇਸ਼ੁਰ ਨੂੰ ਛੱਡ ਕੇ, ਇਹ ਸਵਰਗ ਦੇ ਸਾਰੇ ਦੂਤਾਂ ਵਿੱਚੋਂ ਸਭ ਤੋਂ ਮਹਾਨ ਸੀ। ਬਾਅਦ ਵਿੱਚ, ਜਦੋਂ ਪਰਮੇਸ਼ੁਰ ਨੇ ਮਨੁੱਖਤਾ ਦੀ ਸਿਰਜਣਾ ਕੀਤੀ, ਤਾਂ ਹੇਠਾਂ ਧਰਤੀ ਉੱਪਰ ਪ੍ਰਧਾਨ ਸਵਰਗਦੂਤ ਨੇ ਪਰਮੇਸ਼ੁਰ ਦੇ ਖ਼ਿਲਾਫ਼ ਇੱਕ ਹੋਰ ਵੀ ਵੱਡਾ ਛਲ ਪੂਰਾ ਕੀਤਾ। ਮੈਂ ਕਹਿੰਦਾ ਹਾਂ ਕਿ ਇਸਨੇ ਪਰਮੇਸ਼ੁਰ ਨਾਲ ਛਲ ਕੀਤਾ ਕਿਉਂਕਿ ਇਹ ਮਨੁੱਖਤਾ ਦਾ ਪ੍ਰਬੰਧਨ ਕਰਨਾ ਅਤੇ ਪਰਮੇਸ਼ੁਰ ਦੇ ਅਧਿਕਾਰ ਨੂੰ ਪਿੱਛੇ ਛੱਡਣਾ ਚਾਹੁੰਦਾ ਸੀ। ਉਹ ਪ੍ਰਧਾਨ ਸਵਰਗਦੂਤ ਸੀ ਜਿਸਨੇ ਹੱਵਾਹ ਨੂੰ ਪਾਪ ਕਰਨ ਲਈ ਪ੍ਰਲੋਭਨ ਦਿੱਤਾ, ਅਤੇ ਇਸਨੇ ਅਜਿਹਾ ਇਸ ਕਰਕੇ ਕੀਤਾ ਕਿਉਂਕਿ ਇਹ ਧਰਤੀ ਉੱਪਰ ਆਪਣਾ ਰਾਜ ਸਥਾਪਿਤ ਕਰਨਾ ਚਾਹੁੰਦਾ ਸੀ, ਅਤੇ ਮਨੁੱਖਾਂ ਦੀ ਪਰਮੇਸ਼ੁਰ ਵੱਲ ਪਿੱਠ ਕਰਵਾ ਕੇ, ਉਸ ਦੇ ਬਜਾਏ ਪ੍ਰਧਾਨ ਸਵਰਗਦੂਤ ਦੀ ਆਗਿਆਕਾਰੀ ਕਰਵਾਉਣਾ ਚਾਹੁੰਦਾ ਸੀ। ਪ੍ਰਧਾਨ ਸਵਰਗਦੂਤ ਨੇ ਦੇਖਿਆ ਕਿ ਬਹੁਤ ਸਾਰੀਆਂ ਚੀਜ਼ਾਂ ਉਸ ਦੀ ਆਗਿਆਕਾਰੀ ਕਰ ਸਕਦੀਆਂ ਸਨ—ਦੂਤ ਕਰ ਸਕਦੇ ਸਨ, ਉਸੇ ਤਰ੍ਹਾਂ ਧਰਤੀ ਉੱਪਰ ਲੋਕ ਕਰ ਸਕਦੇ ਸਨ। ਪੰਛੀ ਅਤੇ ਜਾਨਵਰ, ਰੁੱਖ, ਜੰਗਲ, ਪਹਾੜ, ਦਰਿਆ, ਅਤੇ ਧਰਤੀ ਉੱਪਰ ਸਾਰੀਆਂ ਚੀਜ਼ਾਂ ਮਨੁੱਖਾਂ—ਭਾਵ ਆਦਮ ਅਤੇ ਹੱਵਾਹ—ਦੀ ਦੇਖਰੇਖ ਹੇਠ ਸਨ, ਜਦਕਿ ਆਦਮ ਅਤੇ ਹੱਵਾਹ ਪ੍ਰਧਾਨ ਸਵਰਗਦੂਤ ਦੀ ਆਗਿਆ ਦਾ ਪਾਲਣ ਕਰਦੇ ਸਨ। ਇਸ ਕਰਕੇ ਪ੍ਰਧਾਨ ਸਵਰਗਦੂਤ ਨੇ ਪਰਮੇਸ਼ੁਰ ਦੇ ਅਧਿਕਾਰ ਨੂੰ ਪਿੱਛੇ ਛੱਡਣ ਅਚੇ ਛਲ ਕਰਨ ਬਾਰੇ ਸੋਚਿਆ। ਉਸਤੋਂ ਬਾਅਦ, ਇਸਨੇ ਬਹੁਤ ਸਾਰੇ ਦੂਤਾਂ ਦੀ ਪਰਮੇਸ਼ੁਰ ਦੇ ਖ਼ਿਲਾਫ਼ ਵਿਦਰੋਹ ਵਿੱਚ ਅਗਵਾਈ ਕੀਤੀ, ਜੋ ਬਾਅਦ ਵਿੱਚ ਕਈ ਪ੍ਰਕਾਰ ਦੀਆਂ ਭ੍ਰਿਸ਼ਟ ਆਤਮਾਵਾਂ ਬਣ ਗਏ। ਕੀ ਇਸ ਦਿਨ ਤੱਕ ਦੀ ਮਨੁੱਖਤਾ ਦਾ ਵਿਕਾਸ ਪ੍ਰਧਾਨ ਸਵਰਗਦੂਤ ਦੀ ਭ੍ਰਿਸ਼ਟਤਾ ਦੇ ਕਾਰਨ ਨਹੀਂ ਹੋਇਆ ਸੀ? ਮਨੁੱਖ ਅੱਜ ਇਸ ਤਰ੍ਹਾਂ ਦੇ ਕੇਵਲ ਇਸੇ ਕਰਕੇ ਹਨ ਕਿਉਂਕਿ ਪ੍ਰਧਾਨ ਸਵਰਗਦੂਤ ਨੇ ਪਰਮੇਸ਼ੁਰ ਨਾਲ ਛਲ ਕੀਤਾ ਅਤੇ ਮਨੁੱਖਤਾ ਨੂੰ ਭ੍ਰਿਸ਼ਟ ਕੀਤਾ। ਇਹ ਕਦਮ-ਦਰ-ਕਦਮ ਕੰਮ ਓਨਾ ਵੀ ਅਸਪਸ਼ਟ ਅਤੇ ਸਰਲ ਨਹੀਂ ਹੈ, ਜਿਵੇਂ ਕਿ ਲੋਕ ਕਲਪਨਾ ਕਰ ਸਕਦੇ ਹਨ। ਸ਼ਤਾਨ ਨੇ ਇਹ ਛਲ ਇੱਕ ਕਾਰਨ ਵਜੋਂ ਕੀਤਾ, ਫਿਰ ਵੀ ਲੋਕ ਇਸ ਇੰਨੇ ਅਸਾਨ ਤੱਥ ਨੂੰ ਸਮਝਣ ਦੇ ਅਯੋਗ ਹਨ। ਪਰਮੇਸ਼ੁਰ, ਜੋ ਅਕਾਸ਼ਾਂ ਅਤੇ ਧਰਤੀ ਅਤੇ ਸਭ ਚੀਜ਼ਾਂ ਦੀ ਸਿਰਜਣਾ ਕਰਦਾ ਹੈ, ਉਸ ਨੇ ਸ਼ਤਾਨ ਦੀ ਸਿਰਜਣਾ ਕਿਉਂ ਕੀਤੀ? ਜਦਕਿ ਪਰਮੇਸ਼ੁਰ ਸ਼ਤਾਨ ਤੋਂ ਇੰਨੀ ਜ਼ਿਆਦਾ ਘਿਰਣਾ ਕਰਦਾ ਹੈ, ਅਤੇ ਸ਼ਤਾਨ ਉਸ ਦਾ ਦੁਸ਼ਮਣ ਹੈ, ਤਾਂ ਉਸ ਨੇ ਸ਼ਤਾਨ ਦੀ ਸਿਰਜਣਾ ਕਿਉਂ ਕੀਤੀ? ਸ਼ਤਾਨ ਦੀ ਸਿਰਜਣਾ ਕਰਦਿਆਂ ਕੀ ਉਹ ਇੱਕ ਦੁਸ਼ਮਣ ਦੀ ਸਿਰਜਣਾ ਨਹੀਂ ਕਰ ਰਿਹਾ ਸੀ? ਦਰਅਸਲ, ਪਰਮੇਸ਼ੁਰ ਨੇ ਇੱਕ ਦੁਸ਼ਮਣ ਦੀ ਸਿਰਜਣਾ ਨਹੀਂ ਕੀਤੀ ਸੀ; ਬਲਕਿ, ਉਸ ਨੇ ਦੂਤ ਦੀ ਸਿਰਜਣਾ ਕੀਤੀ ਸੀ, ਅਤੇ ਬਾਅਦ ਵਿੱਚ ਉਸ ਦੂਤ ਨੇ ਉਸ ਨਾਲ ਛਲ ਕੀਤਾ। ਇਸ ਦਾ ਦਰਜਾ ਇੰਨਾ ਵੱਡਾ ਹੋ ਗਿਆ ਕਿ ਇਸਨੇ ਪਰਮੇਸ਼ੁਰ ਨਾਲ ਛਲ ਕਰਨ ਦੀ ਇੱਛਾ ਕੀਤੀ। ਕੋਈ ਕਹਿ ਸਕਦਾ ਹੈ ਕਿ ਇਹ ਇੱਕ ਸੰਜੋਗ ਸੀ, ਪਰ ਇਹ ਇੱਕ ਅੱਟਲਤਾ ਵੀ ਸੀ। ਇਹ ਉਸੇ ਪ੍ਰਕਾਰ ਹੈ ਜਿਵੇਂ ਕਿ ਇੱਕ ਵਿਅਕਤੀ ਨੂੰ ਇੱਕ ਖ਼ਾਸ ਬਿੰਦੂ ਤੱਕ ਪਰਿਪੱਕ ਹੋ ਕੇ ਆਖਰ ਮਰਨਾ ਹੀ ਹੁੰਦਾ ਹੈ; ਚੀਜ਼ਾਂ ਉਸ ਪੜਾਅ ਤੱਕ ਹਾਲ ਵਿੱਚ ਹੀ ਵਿਕਸਿਤ ਹੋਈਆਂ ਹਨ। ਕੁਝ ਬੇਤੁਕੇ ਮੂਰਖ ਕਹਿੰਦੇ ਹਨ, “ਕਿਉਂਕਿ ਸ਼ਤਾਨ ਤੇਰਾ ਦੁਸ਼ਮਣ ਹੈ ਤਾਂ ਤੂੰ ਉਸ ਦੀ ਸਿਰਜਣਾ ਕਿਉਂ ਕੀਤੀ? ਕੀ ਤੈਨੂੰ ਪਤਾ ਸੀ ਕਿ ਪ੍ਰਧਾਨ ਸਵਰਗਦੂਤ ਤੇਰੇ ਨਾਲ ਛਲ ਕਰੇਗਾ? ਕੀ ਤੂੰ ਸਦੀਪਕ ਕਾਲ ਤੋਂ ਸਦੀਪਕ ਕਾਲ ਤੱਕ ਨਹੀਂ ਦੇਖ ਸਕਦਾ? ਕੀ ਤੈਨੂੰ ਪ੍ਰਧਾਨ ਸਵਰਗਦੂਤ ਦੇ ਸੁਭਾਅ ਦਾ ਪਤਾ ਨਹੀਂ ਸੀ? ਕਿਉਂਕਿ ਤੈਨੂੰ ਸਪੱਸ਼ਟਤਾ ਨਾਲ ਪਤਾ ਸੀ ਕਿ ਇਹ ਤੇਰੇ ਨਾਲ ਛਲ ਕਰੇਗਾ ਤਾਂ ਤੂੰ ਉਸ ਨੂੰ ਪ੍ਰਧਾਨ ਸਵਰਗਦੂਤ ਕਿਉਂ ਬਣਾਇਆ? ਨਾ ਕੇਵਲ ਇਸਨੇ ਤੇਰੇ ਨਾਲ ਛਲ ਕੀਤਾ ਬਲਕਿ ਇਸਨੇ ਹੋਰ ਵੀ ਕਈ ਦੂਤਾਂ ਦੀ ਅਗਵਾਈ ਕੀਤੀ ਅਤੇ ਮਨੁੱਖਤਾ ਨੂੰ ਭ੍ਰਿਸ਼ਟ ਕਰਨ ਲਈ ਮਰਨਹਾਰ ਜੀਵਾਂ ਦੇ ਸੰਸਾਰ ਵਿਚਕਾਰ ਉਤਰਿਆ, ਅਤੇ ਇਸ ਦਿਨ ਤੱਕ, ਤੂੰ ਅਜੇ ਵੀ ਆਪਣੀ ਛੇ-ਹਜ਼ਾਰ-ਸਾਲਾ ਯੋਜਨਾ ਨੂੰ ਪੂਰਾ ਕਰਨ ਦੇ ਅਯੋਗ ਰਿਹਾ ਹੈਂ।” ਕੀ ਇਹ ਸ਼ਬਦ ਸਹੀ ਹਨ? ਜਦੋਂ ਤੂੰ ਇਸੇ ਪ੍ਰਕਾਰ ਸੋਚਦਾ ਹੈਂ, ਤਾਂ ਕੀ ਤੂੰ ਆਪਣੇ ਆਪ ਨੂੰ ਲੋੜ ਨਾਲੋਂ ਜ਼ਿਆਦਾ ਬਿਪਤਾ ਵਿੱਚ ਨਹੀਂ ਪਾ ਰਿਹਾ ਹੈਂ? ਕਈ ਅਜਿਹੇ ਵੀ ਹਨ ਜੋ ਕਹਿੰਦੇ ਹਨ, “ਜੇ ਸ਼ਤਾਨ ਨੇ ਅੱਜ ਦੇ ਦਿਨ ਤੱਕ ਮਨੁੱਖਤਾ ਨੂੰ ਭ੍ਰਿਸ਼ਟ ਨਾ ਕੀਤਾ ਹੁੰਦਾ ਤਾਂ, ਪਰਮੇਸ਼ੁਰ ਨੇ ਮਨੁੱਖ ਨੂੰ ਇਸ ਤਰ੍ਹਾਂ ਮੁਕਤੀ ਨਹੀਂ ਦੇਣੀ ਸੀ। ਉਸੇ ਪ੍ਰਕਾਰ, ਪਰਮੇਸ਼ੁਰ ਦੀ ਬੁੱਧ ਅਤੇ ਸਰਬਸ਼ਕਤੀਮਾਨਤਾ ਅਦਿੱਖ ਰਹਿਣੇ ਸਨ; ਤਾਂ ਉਸ ਦੀ ਬੁੱਧ ਕਿੱਥੇ ਉਜਾਗਰ ਕੀਤੀ ਜਾਂਦੀ? ਇਸ ਲਈ ਪਰਮੇਸ਼ੁਰ ਨੇ ਸ਼ਤਾਨ ਲਈ ਇੱਕ ਮਨੁੱਖ ਜਾਤੀ ਦੀ ਸਿਰਜਣਾ ਕੀਤੀ ਤਾਂ ਕਿ ਬਾਅਦ ਵਿੱਚ ਉਹ ਆਪਣੇ ਸਰਬਸ਼ਕਤੀਮਾਨ ਹੋਣ ਨੂੰ ਉਜਾਗਰ ਕਰ ਸਕੇ—ਨਹੀਂ ਤਾਂ ਮਨੁੱਖ ਨੇ ਪਰਮੇਸ਼ੁਰ ਦੀ ਬੁੱਧ ਦੀ ਖੋਜ ਕਿਵੇਂ ਕਰਨੀ ਸੀ? ਜੇ ਮਨੁੱਖ ਪਰਮੇਸ਼ੁਰ ਦਾ ਵਿਰੋਧ ਨਾ ਕਰਦਾ ਜਾਂ ਇਸ ਦੇ ਖ਼ਿਲਾਫ਼ ਵਿਦਰੋਹ ਨਾ ਕਰਦਾ, ਤਾਂ ਉਸ ਦੇ ਕੰਮਾਂ ਨੂੰ ਉਜਾਗਰ ਕਰਨਾ ਬੇਲੋੜਾ ਹੋਣਾ ਸੀ। ਜੇ ਸਮੁੱਚੀ ਸ੍ਰਿਸ਼ਟੀ ਉਸ ਦੀ ਭਗਤੀ ਕਰਦੀ ਅਤੇ ਉਸ ਦੇ ਅਧੀਨ ਹੁੰਦੀ, ਤਾਂ ਪਰਮੇਸ਼ੁਰ ਕੋਲ ਕਰਨ ਲਈ ਕੋਈ ਕੰਮ ਨਾ ਹੁੰਦਾ।” ਇਹ ਯਥਾਰਥ ਤੋਂ ਹੋਰ ਵੀ ਦੂਰ ਹੈ, ਕਿਉਂਕਿ ਪਰਮੇਸ਼ੁਰ ਬਾਰੇ ਕੁਝ ਵੀ ਗੰਦਾ ਨਹੀਂ ਹੈ, ਇਸ ਕਰਕੇ ਉਹ ਗੰਦੇ ਦੀ ਸਿਰਜਣਾ ਨਹੀਂ ਕਰ ਸਕਦਾ। ਉਹ ਆਪਣੇ ਕੰਮਾਂ ਨੂੰ ਹੁਣ ਕੇਵਲ ਆਪਣੇ ਦੁਸ਼ਮਣ ਨੂੰ ਹਰਾਉਣ ਲਈ, ਆਪਣੇ ਸਿਰਜੇ ਮਨੁੱਖਾਂ ਨੂੰ ਬਚਾਉਣ ਲਈ, ਅਤੇ ਭਰਿਸ਼ਟ ਆਤਮਾਵਾਂ ਅਤੇ ਸ਼ਤਾਨ, ਜੋ ਪਰਮੇਸ਼ੁਰ ਨੂੰ ਨਫ਼ਰਤ ਕਰਦਾ ਹੈ, ਛਲਦਾ ਹੈ, ਅਤੇ ਪਰਮੇਸ਼ੁਰ ਦਾ ਵਿਰੋਧ ਕਰਦਾ ਹੈ, ਅਤੇ ਜੋ ਬਿਲਕੁਲ ਸ਼ੁਰੂਆਤ ਤੋਂ ਉਸ ਦੇ ਇਖਤਿਆਰ ਦੇ ਅਧੀਨ ਸਨ ਅਤੇ ਉਸ ਨਾਲ ਸੰਬੰਧਿਤ ਸੀ, ਨੂੰ ਹਰਾਉਣ ਲਈ ਉਜਾਗਰ ਕਰਦਾ ਹੈ। ਪਰਮੇਸ਼ੁਰ ਇਨ੍ਹਾਂ ਭਰਿਸ਼ਟ ਆਤਮਾਵਾਂ ਨੂੰ ਹਰਾਉਣਾ ਚਾਹੁੰਦਾ ਹੈ, ਅਤੇ ਅਜਿਹਾ ਕਰਨ ਲਈ ਉਸ ਨੂੰ ਸਾਰੀਆਂ ਚੀਜ਼ਾਂ ਅੱਗੇ ਆਪਣੀ ਸਰਬਸ਼ਕਤੀਮਾਨਤਾ ਨੂੰ ਉਜਾਗਰ ਕਰਨਾ ਪੈਂਦਾ ਹੈ। ਧਰਤੀ ਉੱਪਰ ਮਨੁੱਖਤਾ ਅਤੇ ਸਭ ਕੁਝ ਹੁਣ ਸ਼ਤਾਨ ਦੇ ਵੱਸ ਵਿੱਚ ਹਨ ਅਤੇ ਦੁਸ਼ਟ ਦੇ ਅਧਿਕਾਰ ਹੇਠ ਹਨ। ਪਰਮੇਸ਼ੁਰ ਆਪਣੇ ਕੰਮਾਂ ਨੂੰ ਉਜਾਗਰ ਕਰਨਾ ਚਾਹੁੰਦਾ ਹੈ ਤਾਂ ਕਿ ਲੋਕ ਉਸ ਨੂੰ ਜਾਣ ਸਕਣ, ਅਤੇ ਇਸ ਪ੍ਰਕਾਰ ਸ਼ਤਾਨ ਨੂੰ ਹਰਾ ਸਕਣ ਅਤੇ ਉਸ ਦੇ ਦੁਸ਼ਮਣਾ ਦਾ ਪੂਰੀ ਤਰ੍ਹਾਂ ਖਾਤਮਾ ਕਰ ਸਕਣ। ਉਸ ਦੇ ਇਸ ਸਮੁੱਚੇ ਕੰਮ ਨੂੰ ਉਸ ਦੇ ਕੰਮਾਂ ਨੂੰ ਉਜਾਗਰ ਕਰਕੇ ਸਿਰੇ ਚਾੜ੍ਹਿਆ ਜਾਂਦਾ ਹੈ। ਉਸ ਦੀ ਸਮੁੱਚੀ ਸ੍ਰਿਸ਼ਟੀ ਸ਼ਤਾਨ ਦੇ ਵੱਸ ਵਿੱਚ ਹੈ, ਇਸ ਕਰਕੇ ਪਰਮੇਸ਼ੁਰ ਆਪਣੀ ਸਰਬਸ਼ਕਤੀਮਾਨਤਾ ਉਨ੍ਹਾਂ ਅੱਗੇ ਉਜਾਗਰ ਕਰਕੇ ਸ਼ਤਾਨ ਨੂੰ ਹਰਾਉਣਾ ਚਾਹੁੰਦਾ ਹੈ। ਜੇਕਰ ਸ਼ਤਾਨ ਨਾ ਹੁੰਦਾ ਤਾਂ ਉਸ ਨੂੰ ਆਪਣੇ ਕਰਮਾਂ ਨੂੰ ਉਜਾਗਰ ਕਰਨ ਦੀ ਲੋੜ ਨਾ ਪੈਂਦੀ। ਜੇ ਸ਼ਤਾਨ ਵੱਲੋਂ ਪਰੇਸ਼ਾਨੀ ਨਾ ਹੁੰਦੀ ਤਾਂ ਪਰਮੇਸ਼ੁਰ ਨੇ ਮਨੁੱਖਤਾ ਦੀ ਸਿਰਜਣਾ ਕਰਕੇ ਉਨ੍ਹਾਂ ਦੀ ਅਦਨ ਦੇ ਬਾਗ ਵਿੱਚ ਰਹਿਣ ਵਿੱਚ ਅਗਵਾਈ ਕਰਨੀ ਸੀ। ਸ਼ਤਾਨ ਦੇ ਛਲ ਤੋਂ ਪਹਿਲਾਂ ਪਰਮੇਸ਼ੁਰ ਨੇ ਕਦੇ ਵੀ ਆਪਣੇ ਸਾਰੇ ਕੰਮਾਂ ਨੂੰ ਦੂਤਾਂ ਜਾਂ ਪ੍ਰਧਾਨ ਸਵਰਗਦੂਤ ਦੇ ਅੱਗੇ ਉਜਾਗਰ ਕਿਉ ਨਹੀਂ ਕੀਤਾ? ਜੇ, ਸ਼ੁਰੂ ਵਿੱਚ ਸਾਰੇ ਦੂਤ ਅਤੇ ਪ੍ਰਧਾਨ ਸਵਰਗਦੂਤ ਪਰਮੇਸ਼ੁਰ ਨੂੰ ਜਾਣਦੇ ਹੁੰਦੇ, ਅਤੇ ਉਸ ਦੇ ਅਧੀਨ ਹੁੰਦੇ, ਤਾਂ ਪਰਮੇਸ਼ੁਰ ਨੇ ਉਹ ਬੇਅਰਥ ਕੰਮਾਂ ਨੂੰ ਪੂਰਾ ਨਹੀਂ ਕਰਨਾ ਸੀ। ਸ਼ਤਾਨ ਅਤੇ ਭਰਿਸ਼ਟ ਆਤਮਾਵਾਂ ਦੇ ਵਜੂਦ ਦੀ ਵਜ੍ਹਾ ਤੋਂ ਮਨੁੱਖ ਨੇ ਵੀ ਪਰਮੇਸ਼ੁਰ ਦਾ ਵਿਰੋਧ ਕੀਤਾ ਹੈ, ਅਤੇ ਉਹ ਵਿਦਰੋਹੀ ਸੁਭਾਅ ਨਾਲ ਨੱਕੋ-ਨੱਕ ਭਰੇ ਹੋਏ ਹਨ। ਇਸ ਕਰਕੇ ਪਰਮੇਸ਼ੁਰ ਆਪਣੇ ਕੰਮਾਂ ਨੂੰ ਉਜਾਗਰ ਕਰਨ ਦੀ ਇੱਛਾ ਕਰਦਾ ਹੈ। ਕਿਉਂਕਿ ਉਹ ਸ਼ਤਾਨ ਨਾਲ ਲੜਾਈ ਕਰਨਾ ਚਾਹੁੰਦਾ ਹੈ, ਇਸ ਨੂੰ ਹਰਾਉਣ ਵਾਸਤੇ ਉਸ ਲਈ ਆਪਣੇ ਖੁਦ ਦੇ ਅਧਿਕਾਰ ਅਤੇ ਆਪਣੇ ਸਾਰੇ ਕੰਮਾਂ ਦੀ ਵਰਤੋਂ ਕਰਨਾ ਲਾਜ਼ਮੀ ਹੈ; ਇਸ ਪ੍ਰਕਾਰ, ਮੁਕਤੀ ਦਾ ਕੰਮ, ਜੋ ਉਹ ਮਨੁੱਖਾਂ ਦੇ ਵਿਚਕਾਰ ਕਰਦਾ ਹੈ, ਉਸ ਦੇ ਦੁਆਰਾ ਉਹ ਉਨ੍ਹਾਂ ਨੂੰ ਉਸ ਦੀ ਬੁੱਧ ਅਤੇ ਉਸ ਦੀ ਸਰਬਸ਼ਕਤੀਮਾਨਤਾ ਨੂੰ ਦੇਖਣ ਦੇਵੇਗਾ। ਜੋ ਕੰਮ ਪਰਮੇਸ਼ੁਰ ਅੱਜ ਕਰਦਾ ਹੈ ਉਹ ਅਰਥਪੂਰਨ ਹੈ, ਕਿਸੇ ਵੀ ਤਰੀਕੇ ਨਾਲ ਉਸ ਨਾਲ ਮਿਲਦਾ-ਜੁਲਦਾ ਨਹੀਂ ਹੈ ਜਿਸ ਵੱਲ ਕੁਝ ਲੋਕ ਸੰਕੇਤ ਕਰਦੇ ਹਨ ਜਦੋਂ ਉਹ ਕਹਿੰਦੇ ਹਨ ਕਿ, “ਤੂੰ ਜਿਹੜਾ ਕੰਮ ਕਰਦਾ ਹੈਂ, ਕੀ ਉਹ ਅੰਤਰਵਿਰੋਧੀ ਨਹੀਂ ਹੈ? ਕੀ ਕੰਮ ਦਾ ਇਹ ਸਿਲਸਿਲਾ ਕੇਵਲ ਤੇਰੇ ਆਪਣੇ ਲਈ ਮੁਸੀਬਤ ਖੜ੍ਹੀ ਕਰਨ ਦੀ ਕਵਾਇਦ ਨਹੀਂ ਹੈ? ਤੂੰ ਸ਼ਤਾਨ ਨੂੰ ਸਿਰਜਿਆ, ਅਤੇ ਫਿਰ ਉਸ ਨੂੰ ਤੂੰ ਆਪਣੇ ਨਾਲ ਛਲ ਅਤੇ ਵਿਰੋਧ ਕਰਨ ਦੀ ਆਗਿਆ ਦਿੱਤੀ। ਤੂੰ ਮਨੁੱਖਾਂ ਦੀ ਸਿਰਜਣਾ ਕੀਤੀ ਅਤੇ ਫਿਰ ਉਨ੍ਹਾਂ ਨੂੰ ਸ਼ਤਾਨ ਦੇ ਹੱਥ ਫੜਾ ਦਿੱਤਾ ਜਿਸ ਨਾਲ ਆਦਮ ਅਤੇ ਹੱਵਾਹ ਦਾ ਪ੍ਰਲੋਭਨ ਹੋਣ ਦਿੱਤਾ ਗਿਆ। ਕਿਉਂਕਿ ਤੂੰ ਇਹ ਸਭ ਚੀਜ਼ਾਂ ਸੋਚ ਸਮਝ ਕੇ ਕੀਤੀਆਂ ਹਨ ਤਾਂ ਤੂੰ ਅਜੇ ਵੀ ਮਨੁੱਖਤਾ ਨਾਲ ਨਫ਼ਰਤ ਕਿਉਂ ਕਰਦਾ ਹੈਂ? ਤੂੰ ਸ਼ਤਾਨ ਨਾਲ ਘਿਰਣਾ ਕਿਉਂ ਕਰਦਾ ਹੈਂ? ਕੀ ਇਹ ਸਭ ਕੁਝ ਤੇਰਾ ਕੀਤਾ ਕਰਾਇਆ ਨਹੀਂ ਹੈ? ਤੇਰੇ ਕੋਲ ਨਫ਼ਰਤ ਕਰਨ ਲਈ ਕੀ ਹੈ?” ਕਈ ਬੇਤੁਕੇ ਲੋਕ ਅਜਿਹੀਆਂ ਗੱਲਾਂ ਕਹਿੰਦੇ ਹਨ। ਉਹ ਪਰਮੇਸ਼ੁਰ ਨੂੰ ਪ੍ਰੇਮ ਕਰਨਾ ਚਾਹੁੰਦੇ ਹਨ, ਪਰ ਅੰਦਰ ਹੀ ਅੰਦਰ ਉਹ ਪਰਮੇਸ਼ੁਰ ਦੇ ਬਾਰੇ ਸ਼ਿਕਾਇਤ ਕਰਦੇ ਹਨ। ਕਿੰਨਾ ਅੰਤਰ-ਵਿਰੋਧ ਹੈ! ਤੂੰ ਸਚਿਆਈ ਨੂੰ ਨਹੀਂ ਸਮਝਦਾ, ਤੇਰੇ ਕੋਲ ਬਹੁਤ ਸਾਰੇ ਅਲੌਕਿਕ ਵਿਚਾਰ ਹਨ, ਅਤੇ ਤੂੰ ਇੱਥੋਂ ਤੱਕ ਸ਼ਿਕਾਇਤ ਕਰਦਾ ਹੈਂ ਕਿ ਪਰਮੇਸ਼ੁਰ ਨੇ ਗ਼ਲਤੀ ਕੀਤੀ ਹੈ—ਤੂੰ ਕਿੰਨਾ ਬੇਤੁਕਾ ਹੈਂ! ਮਾਮਲਾ ਇਹ ਨਹੀਂ ਹੈ ਕਿ ਪਰਮੇਸ਼ੁਰ ਨੇ ਗ਼ਲਤੀ ਕੀਤੀ ਹੈ; ਇਹ ਤੂੰ ਹੈਂ ਜੋ ਸਚਿਆਈ ਨਾਲ ਛੇੜਖਾਨੀ ਕਰ ਰਿਹਾ ਹੈਂ! ਕੁਝ ਲੋਕ ਵਾਰ-ਵਾਰ ਸ਼ਿਕਾਇਤ ਵੀ ਕਰਦੇ ਹਨ “ਇਹ ਤੂੰ ਸੀ ਜਿਸਨੇ ਸ਼ਤਾਨ ਨੂੰ ਸਿਰਜਿਆ, ਅਤੇ ਤੂੰ ਹੈਂ ਜਿਸਨੇ ਸ਼ਤਾਨ ਨੂੰ ਮਨੁੱਖਾਂ ਦੇ ਵਿਚਕਾਰ ਛੱਡਿਆ ਅਤੇ ਉਨ੍ਹਾਂ ਨੂੰ ਇਸ ਦੇ ਹਵਾਲੇ ਕਰ ਦਿੱਤਾ। ਇੱਕ ਵਾਰ ਜਦੋਂ ਮਨੁੱਖਾਂ ਨੇ ਸ਼ਤਾਨੀ ਸੁਭਾਅ ਧਾਰਨ ਕਰ ਲਿਆ ਤਾਂ ਤੂੰ ਉਨ੍ਹਾਂ ਨੂੰ ਮਾਫ ਨਹੀਂ ਕੀਤਾ; ਇਸ ਦੇ ਉਲਟ, ਤੂੰ ਉਨ੍ਹਾਂ ਨਾਲ ਇੱਕ ਖ਼ਾਸ ਦਰਜੇ ਤੱਕ ਨਫ਼ਰਤ ਕੀਤੀ। ਸ਼ੁਰੂ ਵਿੱਚ, ਤੂੰ ਉਨ੍ਹਾਂ ਨੂੰ ਇੱਕ ਦਰਜੇ ਤੱਕ ਪ੍ਰੇਮ ਕਰਦਾ ਸੀ ਪਰ ਹੁਣ ਤੂੰ ਉਨ੍ਹਾਂ ਨਾਲ ਘਿਰਣਾ ਕਰਦਾ ਹੈਂ। ਉਹ ਤੂੰ ਹੈਂ ਜਿਸਨੇ ਮਨੁੱਖਤਾ ਨੂੰ ਨਫ਼ਰਤ ਕੀਤੀ, ਇਸ ਦੇ ਬਾਵਜੂਦ, ਤੂੰ ਉਹ ਵੀ ਹੈਂ ਜਿਸਨੇ ਮਨੁੱਖਤਾ ਨੂੰ ਪ੍ਰੇਮ ਕੀਤਾ ਹੈ। ਇੱਥੇ ਅਸਲ ਵਿੱਚ ਕੀ ਹੋ ਰਿਹਾ ਹੈ? ਕੀ ਇਹ ਅੰਤਰ-ਵਿਰੋਧ ਨਹੀਂ ਹੈ?” ਭਾਵੇਂ ਤੂੰ ਇਸ ਵੱਲ ਕਿਵੇਂ ਵੀ ਦੇਖੇਂ, ਇਹ ਉਹੀ ਹੈ ਜੋ ਸਵਰਗ ਵਿੱਚ ਵਾਪਰਿਆ; ਇਹ ਉਹ ਢੰਗ ਸੀ ਜਿਸ ਨਾਲ ਪ੍ਰਧਾਨ ਸਵਰਗਦੂਤ ਨੇ ਪਰਮੇਸ਼ੁਰ ਨਾਲ ਛਲ ਕੀਤਾ ਅਤੇ ਮਨੁੱਖਤਾ ਭ੍ਰਿਸ਼ਟ ਹੋਈ, ਅਤੇ ਇਸੇ ਪ੍ਰਕਾਰ ਮਨੁੱਖਾਂ ਨੇ ਅੱਜ ਤੱਕ ਕਰਨਾ ਜਾਰੀ ਰੱਖਿਆ ਹੈ। ਭਾਵੇਂ ਤੂੰ ਇਸ ਨੂੰ ਕਿਵੇਂ ਵੀ ਬਿਆਨ ਕਰੇਂ, ਇਹੀ ਸਮੁੱਚੀ ਕਹਾਣੀ ਹੈ। ਹਾਲਾਂਕਿ, ਤੁਹਾਡੇ ਲਈ ਇਹ ਸਮਝਣਾ ਲਾਜ਼ਮੀ ਹੈ ਕਿ ਪਰਮੇਸ਼ੁਰ ਅੱਜ ਜੋ ਕੰਮ ਕਰ ਰਿਹਾ ਹੈ ਉਸ ਦੇ ਪਿੱਛੇ ਪੂਰਨ ਉਦੇਸ਼ ਤੁਹਾਨੂੰ ਬਚਾਉਣਾ ਅਤੇ ਸ਼ਤਾਨ ਨੂੰ ਹਰਾਉਣਾ ਹੈ।

ਕਿਉਂਕਿ ਦੂਤ ਖ਼ਾਸਕਰ ਕਮਜ਼ੋਰ ਸਨ ਅਤੇ ਬੋਲਣ ਦੀ ਕੋਈ ਕਾਬਲੀਅਤ ਨਹੀਂ ਰੱਖਦੇ ਸਨ, ਅਧਿਕਾਰ ਦਿੱਤੇ ਜਾਣ ਤੋਂ ਇੱਕਦਮ ਬਾਅਦ ਉਹ ਘਮੰਡੀ ਹੋ ਗਏ। ਇਹ ਵਿਸ਼ੇਸ਼ ਤੌਰ ਤੇ ਪ੍ਰਧਾਨ ਸਵਰਗਦੂਤ ਦੇ ਬਾਰੇ ਸੱਚ ਸੀ, ਜਿਸਦੀ ਸਥਿਤੀ ਹੋਰ ਕਿਸੇ ਵੀ ਦੂਤ ਨਾਲੋਂ ਉੱਚੀ ਸੀ। ਦੂਤਾਂ ਵਿਚਕਾਰ ਇਕ ਰਾਜਾ, ਜਿਸ ਨੇ ਉਨ੍ਹਾਂ ਲੱਖਾਂ ਦੀ ਅਗਵਾਈ ਕੀਤੀ, ਅਤੇ ਯਹੋਵਾਹ ਦੇ ਅਧੀਨ, ਇਸ ਦਾ ਅਧਿਕਾਰ ਦੂਸਰੇ ਦੂਤਾਂ ਨਾਲੋਂ ਕਿਤੇ ਵੱਧ ਗਿਆ। ਇਹ ਬਹੁਤ ਕੁਝ ਕਰਨਾ ਚਾਹੁੰਦਾ ਸੀ ਅਤੇ ਇਹ, ਦੂਤਾਂ ਨੂੰ ਹੇਠਾਂ ਮਨੁੱਖਾਂ ਦਰਮਿਆਨ ਲਿਆ ਕੇ ਸੰਸਾਰ ਨੂੰ ਨਿਯੰਤਰਿਤ ਕਰਨ ਲਈ ਉਨ੍ਹਾਂ ਦੀ ਅਗਵਾਈ ਕਰਨਾ ਚਾਹੁੰਦਾ ਸੀ। ਪਰਮੇਸ਼ੁਰ ਨੇ ਕਿਹਾ ਕਿ ਉਹ ਆਪ ਹੈ ਜੋ ਜਹਾਨ ਦਾ ਪ੍ਰਤੀਨਿਧੀ ਹੈ; ਪਰ ਪ੍ਰਧਾਨ ਸਵਰਗਦੂਤ ਨੇ ਦਾਅਵਾ ਕੀਤਾ ਕਿ ਇਹ ਜਹਾਨ ਦਾ ਪ੍ਰਤੀਨਿਧੀ ਸੀ—ਇਸਤੋਂ ਬਾਅਦ ਪ੍ਰਧਾਨ ਸਵਰਗਦੂਤ ਨੇ ਪਰਮੇਸ਼ੁਰ ਨਾਲ ਛਲ ਕੀਤਾ। ਪਰਮੇਸ਼ੁਰ ਨੇ ਸਵਰਗ ਵਿਚ ਇਕ ਹੋਰ ਸੰਸਾਰ ਦੀ ਸਿਰਜਣਾ ਕੀਤੀ ਸੀ, ਅਤੇ ਪ੍ਰਧਾਨ ਸਵਰਗਦੂਤ ਨੇ ਇਸ ਸੰਸਾਰ ਨੂੰ ਨਿਯੰਤਰਿਤ ਕਰਨ ਅਤੇ ਮਰਨਹਾਰ ਖੇਤਰ ਵਿਚ ਉਤਰਨ ਦੀ ਇੱਛਾ ਕੀਤੀ। ਕੀ ਪਰਮੇਸ਼ੁਰ ਅਜਿਹਾ ਕਰਨ ਦੀ ਪ੍ਰਵਾਨਗੀ ਦੇ ਸਕਦਾ ਸੀ? ਇਸ ਤਰ੍ਹਾਂ, ਉਸ ਨੇ ਪ੍ਰਧਾਨ ਸਵਰਗਦੂਤ ’ਤੇ ਵਾਰ ਕੀਤਾ ਅਤੇ ਇਸ ਨੂੰ ਹੇਠਾਂ ਅਕਾਸ਼ ਅਤੇ ਧਰਤੀ ਵਿੱਚ ਲਮਕਾ ਦਿੱਤਾ। ਜਦੋਂ ਤੋਂ ਇਸ ਨੇ ਮਨੁੱਖਾਂ ਨੂੰ ਭ੍ਰਿਸ਼ਟ ਕੀਤਾ, ਪਰਮੇਸ਼ੁਰ ਨੇ ਉਨ੍ਹਾਂ ਨੂੰ ਬਚਾਉਣ ਲਈ ਪ੍ਰਧਾਨ ਸਵਰਗਦੂਤ ਨਾਲ ਲੜਾਈ ਲੜੀ ਹੈ; ਉਸ ਨੇ ਇਸ ਦੀ ਹਾਰ ਦੇ ਲਈ ਇਨ੍ਹਾਂ ਛੇ ਹਜ਼ਾਰ ਸਾਲਾਂ ਦੀ ਵਰਤੋਂ ਕੀਤੀ ਹੈ। ਸਰਬਸ਼ਕਤੀਮਾਨ ਪਰਮੇਸ਼ੁਰ ਬਾਰੇ ਤੁਹਾਡੀ ਧਾਰਨਾ ਉਸ ਕੰਮ ਦੇ ਅਨੁਕੂਲ ਨਹੀਂ ਹੈ ਜੋ ਇਸ ਸਮੇਂ ਪਰਮੇਸ਼ੁਰ ਕਰ ਰਿਹਾ ਹੈ; ਇਹ ਬਿਲਕੁਲ ਅਵਿਹਾਰਕ ਹੈ, ਅਤੇ ਇਹ ਬਹੁਤ ਵੱਡਾ ਭੁਲੇਖਾ ਹੈ! ਦਰਅਸਲ, ਪ੍ਰਧਾਨ ਸਵਰਗਦੂਤ ਦੇ ਛਲ ਤੋਂ ਬਾਅਦ ਹੀ ਪਰਮੇਸ਼ੁਰ ਨੇ ਉਸ ਨੂੰ ਆਪਣਾ ਦੁਸ਼ਮਣ ਕਰਾਰ ਦਿੱਤਾ। ਇਹ ਕੇਵਲ ਉਸ ਦੇ ਛਲ ਦੇ ਕਾਰਨ ਸੀ ਕਿ ਪ੍ਰਧਾਨ ਸਵਰਗਦੂਤ ਨੇ ਮਰਨਹਾਰ ਖੇਤਰ ਵਿੱਚ ਆਉਣ ਤੋਂ ਬਾਅਦ ਮਨੁੱਖਤਾ ਨੂੰ ਕੁਚਲਿਆ, ਅਤੇ ਇਹੀ ਕਾਰਨ ਹੈ ਕਿ ਮਨੁੱਖਤਾ ਇਸ ਅਵਸਥਾ ਤਕ ਵਿਕਸਤ ਹੋਈ ਹੈ। ਇਹ ਵਾਪਰਣ ਤੋਂ ਬਾਅਦ, ਪਰਮੇਸ਼ੁਰ ਨੇ ਸ਼ਤਾਨ ਨੂੰ ਸਹੁੰ ਖਾ ਕੇ ਕਿਹਾ, “ਮੈਂ ਤੈਨੂੰ ਹਰਾ ਦੇਵਾਂਗਾ ਅਤੇ ਆਪਣੇ ਸਿਰਜੇ ਹੋਏ ਸਾਰੇ ਮਨੁੱਖਾਂ ਨੂੰ ਬਚਾ ਲਵਾਂਗਾ।” ਸ਼ੁਰੂ ਵਿੱਚ ਯਕੀਨ ਨਾ ਕਰਦੇ ਹੋਏ, ਸ਼ਤਾਨ ਨੇ ਉੱਤਰ ਦਿੱਤਾ, “ਤੂੰ ਅਸਲ ਵਿੱਚ ਮੇਰਾ ਕੀ ਵਿਗਾੜ ਸਕਦਾ ਹੈਂ? ਕੀ ਤੂੰ ਸੱਚਮੁੱਚ ਮੈਨੂੰ ਮਾਰ ਕੇ ਧਰਤੀ ਅਤੇ ਅਕਾਸ਼ ਦੇ ਵਿਚਕਾਰ ਸੁੱਟ ਸਕਦਾ ਹੈਂ? ਕੀ ਤੂੰ ਸੱਚਮੁੱਚ ਮੈਨੂੰ ਹਰਾ ਸਕਦਾ ਹੈਂ?” ਪਰਮੇਸ਼ੁਰ ਨੇ ਉਸ ਨੂੰ ਅਕਾਸ਼ ਅਤੇ ਧਰਤੀ ਦੇ ਵਿਚਕਾਰ ਸੁੱਟਣ ਤੋਂ ਬਾਅਦ ਪ੍ਰਧਾਨ ਸਵਰਗਦੂਤ ਵੱਲ ਹੋਰ ਧਿਆਨ ਨਹੀਂ ਦਿੱਤਾ, ਅਤੇ ਬਾਅਦ ਵਿਚ ਸ਼ਤਾਨ ਦੀਆਂ ਨਿਰੰਤਰ ਚੱਲ ਰਹੀਆਂ ਗੜਬੜੀਆਂ ਦੇ ਬਾਵਜੂਦ ਮਨੁੱਖਤਾ ਨੂੰ ਬਚਾਉਣ ਅਤੇ ਆਪਣਾ ਕੰਮ ਕਰਨ ਵਿੱਚ ਲੱਗ ਗਿਆ। ਸ਼ਤਾਨ ਬਹੁਤ ਕੁਝ ਕਰਨ ਦੇ ਯੋਗ ਸੀ, ਪਰ ਇਹ ਸਭ ਉਹਨਾਂ ਸ਼ਕਤੀਆਂ ਕਰਕੇ ਹੀ ਸੀ ਜੋ ਪਰਮੇਸ਼ੁਰ ਨੇ ਪਹਿਲਾਂ ਇਸ ਨੂੰ ਦਿੱਤੀਆਂ ਸਨ; ਇਹ ਉਨ੍ਹਾਂ ਨੂੰ ਆਪਣੇ ਨਾਲ ਅਕਾਸ਼ ਅਤੇ ਧਰਤੀ ਦੇ ਵਿਚਕਾਰ ਲੈ ਗਿਆ ਅਤੇ ਇਸਨੇ ਉਨ੍ਹਾਂ ਨੂੰ ਅੱਜ ਤੱਕ ਰੱਖਿਆ ਹੋਇਆ ਹੈ। ਪ੍ਰਧਾਨ ਸਵਰਗਦੂਤ ਨੂੰ ਅਕਾਸ਼ ਅਤੇ ਧਰਤੀ ਦੇ ਵਿਚਕਾਰ ਸੁੱਟਣ ਵੇਲੇ, ਪਰਮੇਸ਼ੁਰ ਨੇ ਆਪਣਾ ਅਧਿਕਾਰ ਵਾਪਸ ਨਹੀਂ ਲਿਆ ਅਤੇ ਇਸ ਤਰ੍ਹਾਂ ਸ਼ਤਾਨ ਮਨੁੱਖਤਾ ਨੂੰ ਭ੍ਰਿਸ਼ਟ ਕਰਦਾ ਰਿਹਾ। ਦੂਜੇ ਪਾਸੇ, ਪਰਮੇਸ਼ੁਰ ਨੇ ਮਨੁੱਖਤਾ ਨੂੰ ਬਚਾਉਣਾ ਸ਼ੁਰੂ ਕੀਤਾ, ਜਿਸ ਨੂੰ ਸ਼ਤਾਨ ਨੇ ਉਨ੍ਹਾਂ ਦੀ ਸਿਰਜਣਾ ਤੋਂ ਤੁਰੰਤ ਬਾਅਦ ਭ੍ਰਿਸ਼ਟ ਕਰ ਦਿੱਤਾ ਸੀ। ਪਰਮੇਸ਼ੁਰ ਨੇ ਸਵਰਗ ਵਿੱਚ ਹੁੰਦਿਆਂ ਆਪਣੇ ਕੰਮਾਂ ਨੂੰ ਉਜਾਗਰ ਨਹੀਂ ਕੀਤਾ; ਹਾਲਾਂਕਿ, ਧਰਤੀ ਨੂੰ ਸਿਰਜਣ ਤੋਂ ਪਹਿਲਾਂ, ਉਸ ਨੇ ਸਵਰਗ ਵਿੱਚ ਸਿਰਜੇ ਸੰਸਾਰ ਦੇ ਲੋਕਾਂ ਨੂੰ ਆਪਣਾ ਕੰਮ ਵੇਖਣ ਦੀ ਆਗਿਆ ਦਿੱਤੀ, ਇਸ ਤਰ੍ਹਾਂ ਉਨ੍ਹਾਂ ਲੋਕਾਂ ਦੀ ਉੱਪਰ ਸਵਰਗ ਵਿੱਚ ਅਗਵਾਈ ਕੀਤੀ। ਉਸ ਨੇ ਉਨ੍ਹਾਂ ਨੂੰ ਬੁੱਧ ਅਤੇ ਸਿਆਣਪ ਦਿੱਤੀ, ਅਤੇ ਉਨ੍ਹਾਂ ਲੋਕਾਂ ਦੀ ਉਸ ਸੰਸਾਰ ਵਿੱਚ ਰਹਿਣ ਲਈ ਅਗਵਾਈ ਦਿੱਤੀ। ਕੁਦਰਤੀ ਤੌਰ ’ਤੇ, ਤੁਹਾਡੇ ਵਿੱਚੋਂ ਕਿਸੇ ਨੇ ਪਹਿਲਾਂ ਕਦੇ ਇਸ ਬਾਰੇ ਨਹੀਂ ਸੁਣਿਆ ਹੈ। ਬਾਅਦ ਵਿੱਚ, ਜਦੋਂ ਪਰਮੇਸ਼ੁਰ ਨੇ ਮਨੁੱਖਾਂ ਨੂੰ ਸਿਰਜਿਆ, ਪ੍ਰਧਾਨ ਸਵਰਗਦੂਤ ਨੇ ਉਨ੍ਹਾਂ ਨੂੰ ਭ੍ਰਿਸ਼ਟ ਕਰਨਾ ਸ਼ੁਰੂ ਕਰ ਦਿੱਤਾ; ਧਰਤੀ ਉੱਤੇ, ਸਾਰੀ ਮਨੁੱਖਤਾ ਹਫੜਾ-ਦਫੜੀ ਵਿਚ ਪੈ ਗਈ। ਕੇਵਲ ਉਦੋਂ ਹੀ ਪਰਮੇਸ਼ੁਰ ਨੇ ਸ਼ਤਾਨ ਵਿਰੁੱਧ ਆਪਣੀ ਲੜਾਈ ਸ਼ੁਰੂ ਕੀਤੀ ਸੀ, ਅਤੇ ਕੇਵਲ ਉਦੋਂ ਹੀ ਮਨੁੱਖਾਂ ਨੇ ਉਸ ਦੇ ਕੰਮ ਵੇਖਣੇ ਸ਼ੁਰੂ ਕੀਤੇ। ਸ਼ੁਰੂ ਵਿਚ, ਅਜਿਹੇ ਕੰਮ ਮਨੁੱਖਤਾ ਤੋਂ ਲੁਕਾਏ ਗਏ ਸਨ। ਸ਼ਤਾਨ ਨੂੰ ਅਕਾਸ਼ ਅਤੇ ਧਰਤੀ ਦੇ ਵਿਚਕਾਰ ਸੁੱਟਣ ਤੋਂ ਬਾਅਦ, ਇਸ ਨੇ ਆਪਣੀਆਂ ਚੀਜ਼ਾਂ ਕੀਤੀਆਂ ਅਤੇ ਪਰਮੇਸ਼ੁਰ ਆਪਣਾ ਕੰਮ ਕਰਦਾ ਰਿਹਾ, ਸ਼ਤਾਨ ਦੇ ਵਿਰੁੱਧ ਲਗਾਤਾਰ ਲੜਾਈ ਕਰਦਾ ਰਿਹਾ, ਬਿਲਕੁਲ ਅੰਤ ਦੇ ਦਿਨਾਂ ਤੱਕ। ਹੁਣ ਉਹ ਸਮਾਂ ਹੈ ਜਿਸ ਵਿਚ ਸ਼ਤਾਨ ਦਾ ਨਾਸ ਕੀਤਾ ਜਾਣਾ ਜ਼ਰੂਰੀ ਹੈ। ਸ਼ੁਰੂ ਵਿਚ, ਪਰਮੇਸ਼ੁਰ ਨੇ ਇਸ ਨੂੰ ਅਧਿਕਾਰ ਦਿੱਤਾ, ਅਤੇ ਬਾਅਦ ਵਿਚ ਉਸ ਨੇ ਇਸ ਨੂੰ ਅਕਾਸ਼ ਦੇ ਧਰਤੀ ਵਿਚਕਾਰ ਸੁੱਟ ਦਿੱਤਾ, ਫਿਰ ਵੀ ਇਹ ਅਵੱਗਿਆਕਾਰੀ ਰਿਹਾ। ਉਸ ਤੋਂ ਬਾਅਦ, ਇਸਨੇ ਧਰਤੀ ਉੱਤੇ ਮਨੁੱਖਤਾ ਨੂੰ ਭ੍ਰਿਸ਼ਟ ਕਰ ਦਿੱਤਾ, ਪਰ ਪਰਮੇਸ਼ੁਰ ਉੱਥੇ ਮਨੁੱਖਤਾ ਦਾ ਪ੍ਰਬੰਧ ਕਰ ਰਿਹਾ ਸੀ। ਪਰਮੇਸ਼ੁਰ ਸ਼ਤਾਨ ਨੂੰ ਹਰਾਉਣ ਲਈ ਆਪਣੇ ਮਨੁੱਖਾਂ ਦੇ ਪ੍ਰਬੰਧਨ ਦੀ ਵਰਤੋਂ ਕਰਦਾ ਹੈ। ਲੋਕਾਂ ਨੂੰ ਭ੍ਰਿਸ਼ਟ ਕਰਕੇ, ਸ਼ਤਾਨ ਉਨ੍ਹਾਂ ਦੀ ਅੱਗੇ ਦੀ ਅਵਸਥਾ ਦਾ ਅੰਤ ਲਿਆਉਂਦਾ ਹੈ ਅਤੇ ਪਰਮੇਸ਼ੁਰ ਦੇ ਕੰਮ ਵਿਚ ਵਿਘਨ ਪਾਉਂਦਾ ਹੈ। ਦੂਜੇ ਪਾਸੇ, ਪਰਮੇਸ਼ੁਰ ਦਾ ਕੰਮ ਮਨੁੱਖਤਾ ਦੀ ਮੁਕਤੀ ਹੈ। ਪਰਮੇਸ਼ੁਰ ਦਾ ਅਜਿਹਾ ਕਿਹੜਾ ਕਦਮ ਹੈ ਜੋ ਮਨੁੱਖਤਾ ਨੂੰ ਬਚਾਉਣ ਲਈ ਨਹੀਂ ਹੈ? ਕਿਹੜਾ ਕਦਮ ਲੋਕਾਂ ਨੂੰ ਸਾਫ਼ ਕਰਨ ਲਈ, ਅਤੇ ਉਨ੍ਹਾਂ ਅੰਦਰ ਧਾਰਮਿਕਤਾ ਦਾ ਰਵੱਈਆ ਪੈਦਾ ਕਰਨ ਲਈ ਅਤੇ ਅਜਿਹੇ ਸਰੂਪ ਬਣ ਕੇ ਜੀਉਣ ਲਈ ਨਹੀਂ ਹੈ ਜਿਨ੍ਹਾਂ ਨਾਲ ਪ੍ਰੇਮ ਕੀਤਾ ਜਾ ਸਕਦਾ ਹੈ? ਸ਼ਤਾਨ, ਹਾਲਾਂਕਿ, ਅਜਿਹਾ ਨਹੀਂ ਕਰਦਾ। ਇਹ ਮਨੁੱਖਤਾ ਨੂੰ ਭ੍ਰਿਸ਼ਟ ਕਰਦਾ ਹੈ; ਇਹ ਨਿਰੰਤਰ ਸਾਰੇ ਜਹਾਨ ਵਿੱਚ ਮਨੁੱਖਤਾ ਨੂੰ ਭ੍ਰਿਸ਼ਟ ਕਰਨ ਦੇ ਆਪਣੇ ਕੰਮ ਨੂੰ ਜਾਰੀ ਰੱਖਦਾ ਹੈ। ਬੇਸ਼ੱਕ, ਪਰਮੇਸ਼ੁਰ ਵੀ ਆਪਣਾ ਕੰਮ ਕਰਦੇ ਸਮੇਂ, ਸ਼ਤਾਨ ਵੱਲ ਕੋਈ ਧਿਆਨ ਨਹੀਂ ਦਿੰਦਾ। ਭਾਵੇਂ ਸ਼ਤਾਨ ਕੋਲ ਕਿੰਨਾ ਹੀ ਅਧਿਕਾਰ ਕਿਉਂ ਨਾ ਹੋਵੇ, ਪਰ ਇਹ ਅਧਿਕਾਰ ਅਜੇ ਵੀ ਉਸ ਨੂੰ ਪਰਮੇਸ਼ੁਰ ਦੁਆਰਾ ਦਿੱਤਾ ਗਿਆ ਸੀ; ਪਰਮੇਸ਼ੁਰ ਨੇ ਅਸਲ ਵਿੱਚ ਇਸ ਨੂੰ ਆਪਣਾ ਸਾਰਾ ਅਧਿਕਾਰ ਨਹੀਂ ਦਿੱਤਾ, ਅਤੇ ਇਸ ਲਈ ਭਾਵੇਂ ਸ਼ਤਾਨ ਜੋ ਮਰਜ਼ੀ ਕਰੇ, ਇਹ ਕਦੇ ਵੀ ਪਰਮੇਸ਼ੁਰ ਨੂੰ ਪਿੱਛੇ ਨਹੀਂ ਛੱਡ ਸਕਦਾ ਅਤੇ ਹਮੇਸ਼ਾਂ ਪਰਮੇਸ਼ੁਰ ਦੀ ਪਕੜ ਵਿੱਚ ਰਹੇਗਾ। ਸਵਰਗ ਵਿਚ ਰਹਿੰਦਿਆਂ ਪਰਮੇਸ਼ੁਰ ਨੇ ਕਦੇ ਆਪਣੇ ਕੰਮਾਂ ਨੂੰ ਉਜਾਗਰ ਨਹੀਂ ਕੀਤਾ। ਉਸ ਨੇ ਸ਼ਤਾਨ ਨੂੰ ਆਪਣੇ ਅਧਿਕਾਰ ਦਾ ਕੇਵਲ ਇਕ ਛੋਟਾ ਜਿਹਾ ਹਿੱਸਾ ਹੀ ਦਿੱਤਾ ਅਤੇ ਇਸ ਨੂੰ ਦੂਸਰੇ ਦੂਤਾਂ ਉੱਤੇ ਨਿਯੰਤਰਣ ਕਰਨ ਦਿੱਤਾ। ਇਸ ਲਈ, ਭਾਵੇਂ ਸ਼ਤਾਨ ਜੋ ਵੀ ਕਰਦਾ ਹੈ, ਇਹ ਪਰਮੇਸ਼ੁਰ ਦੇ ਅਧਿਕਾਰ ਨੂੰ ਪਿੱਛੇ ਨਹੀਂ ਛੱਡ ਸਕਦਾ, ਕਿਉਂਕਿ, ਅਧਿਕਾਰ ਜੋ ਪਰਮੇਸ਼ੁਰ ਨੇ ਇਸ ਨੂੰ ਅਸਲ ਵਿੱਚ ਦਿੱਤਾ ਸੀ ਇਹ ਸੀਮਤ ਹੈ। ਜਿਵੇਂ-ਜਿਵੇਂ ਪਰਮੇਸ਼ੁਰ ਕੰਮ ਕਰਦਾ ਹੈ, ਸ਼ਤਾਨ ਉਸ ਨੂੰ ਵਿਗਾੜਦਾ ਜਾਂਦਾ ਹੈ। ਅੰਤ ਦੇ ਦਿਨਾਂ ਵਿੱਚ, ਇਸ ਦੀਆਂ ਰੁਕਾਵਟਾਂ ਖਤਮ ਹੋ ਜਾਣਗੀਆਂ; ਇਸੇ ਤਰ੍ਹਾਂ, ਪਰਮੇਸ਼ੁਰ ਦਾ ਕੰਮ ਵੀ ਪੂਰਾ ਹੋ ਜਾਵੇਗਾ, ਅਤੇ ਪਰਮੇਸ਼ੁਰ ਜਿਸ ਕਿਸਮ ਦੇ ਮਨੁੱਖਾਂ ਨੂੰ ਸੰਪੂਰਣ ਬਣਾਉਣਾ ਚਾਹੁੰਦਾ ਹੈ, ਸੰਪੂਰਣ ਬਣਾਏ ਜਾਣਗੇ। ਪਰਮੇਸ਼ੁਰ ਲੋਕਾਂ ਨੂੰ ਸਕਾਰਾਤਮਕਤਾ ਨਾਲ ਨਿਰਦੇਸ਼ ਦਿੰਦਾ ਹੈ; ਉਸ ਦਾ ਜੀਵਨ ਜੀਉਂਦਾ ਜਲ, ਅਥਾਹ, ਅਤੇ ਬੇਅੰਤ ਹੈ। ਸ਼ਤਾਨ ਨੇ ਮਨੁੱਖ ਨੂੰ ਕੁਝ ਹੱਦ ਤਕ ਭ੍ਰਿਸ਼ਟ ਕਰ ਦਿੱਤਾ ਹੈ; ਅੰਤ ਵਿੱਚ, ਜੀਵਨ ਦਾ ਜੀਉਂਦਾ ਜਲ ਮਨੁੱਖ ਨੂੰ ਸੰਪੂਰਣ ਬਣਾ ਦੇਵੇਗਾ, ਅਤੇ ਸ਼ਤਾਨ ਲਈ ਦਖਲਅੰਦਾਜ਼ੀ ਕਰਨਾ ਅਤੇ ਇਸ ਦੇ ਕੰਮ ਨੂੰ ਪੂਰਾ ਕਰਨਾ ਅਸੰਭਵ ਹੋਵੇਗਾ। ਇਸ ਤਰ੍ਹਾਂ, ਪਰਮੇਸ਼ੁਰ ਇਨ੍ਹਾਂ ਲੋਕਾਂ ਨੂੰ ਪੂਰੀ ਤਰ੍ਹਾਂ ਪ੍ਰਾਪਤ ਕਰਨ ਦੇ ਯੋਗ ਹੋਵੇਗਾ। ਹੁਣ ਵੀ, ਸ਼ਤਾਨ ਅਜੇ ਵੀ ਇਸ ਨੂੰ ਸਵੀਕਾਰ ਕਰਨ ਤੋਂ ਇਨਕਾਰ ਕਰਦਾ ਹੈ; ਇਹ ਨਿਰੰਤਰ ਆਪਣੇ ਆਪ ਨੂੰ ਪਰਮੇਸ਼ੁਰ ਦੇ ਵਿਰੁੱਧ ਖੜ੍ਹਾ ਕਰਦਾ ਹੈ, ਪਰ ਉਹ ਇਸ ਵੱਲ ਕੋਈ ਧਿਆਨ ਨਹੀਂ ਦਿੰਦਾ। ਪਰਮੇਸ਼ੁਰ ਨੇ ਕਹਿ ਦਿੱਤਾ ਹੈ, “ਮੈਂ ਸ਼ਤਾਨ ਦੀਆਂ ਸਾਰੀਆਂ ਹਨੇਰੇ ਦੀਆਂ ਤਾਕਤਾਂ ਅਤੇ ਸਾਰੇ ਹਨੇਰੇ ਦੇ ਪ੍ਰਭਾਵਾਂ ਉੱਤੇ ਜਿੱਤ ਪ੍ਰਾਪਤ ਕਰਾਂਗਾ।” ਇਹ ਉਹ ਕੰਮ ਹੈ ਜੋ ਸਰੀਰ ਵਿੱਚ ਕੀਤਾ ਜਾਣਾ ਹੈ, ਅਤੇ ਇਹ ਉਹ ਕੰਮ ਹੈ ਜੋ ਸਰੀਰ ਧਾਰਨ ਨੂੰ ਮਹੱਤਵਪੂਰਨ ਬਣਾਉਂਦਾ ਹੈ: ਭਾਵ, ਅੰਤ ਦੇ ਦਿਨਾਂ ਵਿੱਚ ਸ਼ਤਾਨ ਨੂੰ ਹਰਾਉਣ ਦੇ ਕੰਮ ਦੇ ਪੜਾਅ ਨੂੰ ਪੂਰਾ ਕਰਨਾ, ਅਤੇ ਉਨ੍ਹਾਂ ਸਾਰੀਆਂ ਚੀਜ਼ਾਂ ਨੂੰ ਮਿਟਾਉਣਾ ਜੋ ਸ਼ਤਾਨ ਦੀਆਂ ਹਨ। ਸ਼ਤਾਨ ਉੱਤੇ ਪਰਮੇਸ਼ੁਰ ਦੀ ਜਿੱਤ ਅਟੱਲ ਹੈ! ਦਰਅਸਲ, ਸ਼ਤਾਨ ਬਹੁਤ ਪਹਿਲਾਂ ਹੀ ਅਸਫਲ ਹੋ ਗਿਆ ਸੀ। ਜਦੋਂ ਵੱਡੇ ਲਾਲ ਅਜਗਰ ਦੀ ਖੁਸ਼ਖਬਰੀ ਸਾਰੀ ਧਰਤੀ ਉੱਪਰ ਫੈਲਣੀ ਸ਼ੁਰੂ ਹੋਈ-ਭਾਵ ਜਦੋਂ ਦੇਹਧਾਰੀ ਪਰਮੇਸ਼ੁਰ ਨੇ ਆਪਣਾ ਕੰਮ ਸ਼ੁਰੂ ਕੀਤਾ ਅਤੇ ਇਸ ਕੰਮ ਦੀ ਸ਼ੁਰੁਆਤ ਹੋਈ—ਤਾਂ ਸ਼ਤਾਨ ਨੂੰ ਪੂਰੀ ਤਰ੍ਹਾਂ ਹਰਾ ਦਿੱਤਾ ਗਿਆ ਸੀ, ਕਿਉਂਕਿ ਦੇਹਧਾਰਨ ਦਾ ਉਦੇਸ਼ ਸ਼ੈਤਾਨ ਨੂੰ ਹਰਾਉਣਾ ਸੀ। ਜਿਵੇਂ ਹੀ ਸ਼ਤਾਨ ਨੇ ਵੇਖਿਆ ਕਿ ਪਰਮੇਸ਼ੁਰ ਨੇ ਇਕ ਵਾਰ ਫਿਰ ਦੇਹਧਾਰਨ ਕਰ ਲਿਆ ਹੈ ਅਤੇ ਆਪਣਾ ਕੰਮ ਕਰਨਾ ਸ਼ੁਰੂ ਕਰ ਦਿੱਤਾ ਹੈ ਜਿਸ ਨੂੰ ਕੋਈ ਵੀ ਸ਼ਕਤੀ ਨਹੀਂ ਰੋਕ ਸਕਦੀ ਸੀ, ਤਾਂ ਉਹ ਇਸ ਕੰਮ ਨੂੰ ਦੇਖ ਕੇ ਹੱਕਾ-ਬੱਕਾ ਰਹਿ ਗਿਆ, ਅਤੇ ਉਸ ਨੇ ਹੋਰ ਕੋਈ ਸ਼ਰਾਰਤ ਕਰਨ ਦੀ ਹਿੰਮਤ ਨਹੀਂ ਕੀਤੀ। ਪਹਿਲਾਂ ਸ਼ਤਾਨ ਨੇ ਸੋਚਿਆ ਕਿ ਇਸ ਨੂੰ ਵੀ ਬਹੁਤ ਸਾਰੀ ਬੁੱਧ ਬਖ਼ਸ਼ੀ ਗਈ ਹੈ, ਅਤੇ ਇਸਨੇ ਪਰਮੇਸ਼ੁਰ ਦੇ ਕੰਮ ਵਿਚ ਵਿਘਨ ਪਾਇਆ ਅਤੇ ਤੰਗ ਕੀਤਾ; ਹਾਲਾਂਕਿ, ਇਸਨੇ ਇਹ ਉਮੀਦ ਨਹੀਂ ਕੀਤੀ ਕਿ ਪਰਮੇਸ਼ੁਰ ਇੱਕ ਵਾਰ ਫਿਰ ਦੇਹਧਾਰਨ ਕਰ ਲਵੇਗਾ, ਜਾਂ ਇਹ ਕਿ ਪਰਮੇਸ਼ੁਰ ਆਪਣੇ ਕੰਮ ਵਿੱਚ ਸ਼ਤਾਨ ਦੇ ਵਿਦਰੋਹ ਨੂੰ ਮਨੁੱਖਤਾ ਲਈ ਇੱਕ ਪ੍ਰਗਟਾਵੇ ਅਤੇ ਨਿਆਂ ਵਜੋਂ ਵਰਤੇਗਾ, ਉਹ ਇਸ ਤਰ੍ਹਾਂ ਮਨੁੱਖਾਂ ਨੂੰ ਜਿੱਤ ਕੇ ਸ਼ਤਾਨ ਨੂੰ ਹਰਾ ਦੇਵੇਗਾ। ਪਰਮੇਸ਼ੁਰ ਸ਼ਤਾਨ ਨਾਲੋਂ ਜ਼ਿਆਦਾ ਬੁੱਧੀਮਾਨ ਹੈ, ਅਤੇ ਉਸ ਦਾ ਕੰਮ ਇਸ ਤੋਂ ਕਿਤੇ ਵੱਧ ਹੈ। ਇਸ ਲਈ, ਜਿਵੇਂ ਕਿ ਮੈਂ ਪਹਿਲਾਂ ਕਿਹਾ ਹੈ, “ਮੈਂ ਜੋ ਕੰਮ ਕਰਦਾ ਹਾਂ ਉਹ ਸ਼ਤਾਨ ਦੇ ਛਲਾਂ ਦੇ ਜਵਾਬ ਵਿਚ ਕੀਤਾ ਜਾਂਦਾ ਹੈ; ਅੰਤ ਵਿੱਚ, ਮੈਂ ਆਪਣੀ ਸ਼ਕਤੀ ਅਤੇ ਸ਼ਤਾਨ ਦੀ ਕਮਜ਼ੋਰੀ ਨੂੰ ਉਜਾਗਰ ਕਰਾਂਗਾ।” ਪਰਮੇਸ਼ੁਰ ਆਪਣਾ ਕੰਮ ਸਭ ਤੋਂ ਪਹਿਲਾਂ ਕਰੇਗਾ, ਜਦੋਂ ਕਿ ਸ਼ਤਾਨ ਪਿੱਛੇ ਰਹਿ ਜਾਵੇਗਾ, ਜਦ ਤਕ, ਅੰਤ ਵਿਚ ਇਸ ਦਾ ਨਾਸ ਨਹੀਂ ਹੋ ਜਾਂਦਾ—ਉਸ ਨੂੰ ਇਹ ਵੀ ਪਤਾ ਨਹੀਂ ਲੱਗੇਗਾ ਕਿ ਇਸ ਨੂੰ ਕਿਸਨੇ ਮਾਰਿਆ! ਇਸ ਨੂੰ ਸੱਚਾਈ ਪ੍ਰਤੱਖ ਉਦੋਂ ਹੀ ਹੋਵੇਗੀ ਜਦੋਂ ਇਸ ਨੂੰ ਪਹਿਲਾਂ ਹੀ ਭੰਨ-ਤੋੜ ਅਤੇ ਕੁਚਲਿਆ ਜਾ ਚੁੱਕਿਆ ਹੋਵੇਗਾ, ਅਤੇ ਉਦੋਂ ਤੱਕ, ਇਸ ਨੂੰ ਅੱਗ ਦੀ ਝੀਲ ਵਿੱਚ ਪਹਿਲਾਂ ਹੀ ਸਾੜਿਆ ਜਾ ਚੁੱਕਿਆ ਹੋਵੇਗਾ। ਕੀ ਉਦੋਂ ਇਸ ਨੂੰ ਪੂਰਾ ਯਕੀਨ ਨਹੀਂ ਹੋ ਜਾਵੇਗਾ? ਕਿਉਂਕਿ ਸ਼ਤਾਨ ਕੋਲ ਫਿਰ ਵਰਤਣ ਲਈ ਕੋਈ ਵਿਉਂਤਾਂ ਨਹੀਂ ਹੋਣਗੀਆਂ!

ਇਹ ਕਦਮ-ਦਰ-ਕਦਮ, ਯਥਾਰਥਵਾਦੀ ਕੰਮ ਹੈ ਜੋ ਅਕਸਰ ਪਰਮੇਸ਼ੁਰ ਦੇ ਦਿਲ ਨੂੰ ਮਨੁੱਖਤਾ ਲਈ ਸੋਗ ਹੇਠਾਂ ਦੱਬ ਦਿੰਦਾ ਹੈ, ਇਸ ਲਈ ਸ਼ਤਾਨ ਨਾਲ ਉਸ ਦੀ ਲੜਾਈ ਛੇ ਹਜ਼ਾਰ ਸਾਲਾਂ ਤੱਕ ਚੱਲੀ ਹੈ, ਅਤੇ ਪਰਮੇਸ਼ੁਰ ਨੇ ਕਿਹਾ ਹੈ, “ਮੈਂ ਫਿਰ ਕਦੇ ਮਨੁੱਖਤਾ ਨਹੀਂ ਸਿਰਜਾਂਗਾ, ਅਤੇ ਨਾ ਹੀ ਕਦੇ ਦੂਤਾਂ ਨੂੰ ਅਧਿਕਾਰ ਪ੍ਰਦਾਨ ਕਰਾਂਗਾ।” ਉਸ ਸਮੇਂ ਤੋਂ, ਜਦੋਂ ਦੂਤ ਧਰਤੀ ਉੱਤੇ ਕੰਮ ਕਰਨ ਲਈ ਆਏ, ਤਾਂ ਉਨ੍ਹਾਂ ਕੁਝ ਕੰਮ ਕਰਨ ਲਈ ਕੇਵਲ ਪਰਮੇਸ਼ੁਰ ਦੇ ਕਹੇ ਅਨੁਸਾਰ ਕੀਤਾ; ਉਸ ਨੇ ਦੁਬਾਰਾ ਕਦੇ ਵੀ ਉਨ੍ਹਾਂ ਨੂੰ ਕੋਈ ਅਧਿਕਾਰ ਨਹੀਂ ਦਿੱਤਾ। ਇਸਰਾਏਲੀਆਂ ਨੇ ਜੋ ਦੂਤ ਵੇਖੇ ਸਨ ਉਨ੍ਹਾਂ ਨੇ ਆਪਣਾ ਕੰਮ ਕਿਵੇਂ ਪੂਰਾ ਕੀਤਾ? ਉਨ੍ਹਾਂ ਨੇ ਆਪਣੇ ਆਪ ਨੂੰ ਸੁਪਨਿਆਂ ਵਿਚ ਪ੍ਰਗਟ ਕੀਤਾ ਅਤੇ ਯਹੋਵਾਹ ਦੇ ਵਚਨ ਉਨ੍ਹਾਂ ਤਕ ਪਹੁੰਚਾਏ। ਜਦੋਂ ਸਲੀਬ ਉੱਤੇ ਚੜ੍ਹਾਏ ਜਾਣ ਤੋਂ ਤਿੰਨ ਦਿਨ ਬਾਅਦ ਯਿਸੂ ਨੂੰ ਦੁਬਾਰਾ ਜਿਵਾਲਿਆ ਗਿਆ, ਤਾਂ ਦੂਤ ਉਹ ਸਨ ਜਿਨ੍ਹਾਂ ਨੇ ਪੱਥਰ ਨੂੰ ਇੱਕ ਪਾਸੇ ਧੱਕ ਦਿੱਤਾ; ਪਰਮੇਸ਼ੁਰ ਦੇ ਆਤਮਾ ਨੇ ਇਹ ਕੰਮ ਨਿੱਜੀ ਤੌਰ ਤੇ ਨਹੀਂ ਕੀਤਾ। ਦੂਤਾਂ ਨੇ ਕੇਵਲ ਅਜਿਹਾ ਕੰਮ ਹੀ ਕੀਤਾ; ਉਨ੍ਹਾਂ ਨੇ ਸਹਿਯੋਗੀ ਭੂਮਿਕਾਵਾਂ ਨਿਭਾਈਆਂ, ਪਰ ਉਨ੍ਹਾਂ ਕੋਲ ਕੋਈ ਅਧਿਕਾਰ ਨਹੀਂ ਸੀ, ਕਿਉਂਕਿ ਪਰਮੇਸ਼ੁਰ ਨੇ ਉਨ੍ਹਾਂ ਨੂੰ ਫਿਰ ਕਦੇ ਕੋਈ ਅਧਿਕਾਰ ਪ੍ਰਦਾਨ ਨਹੀਂ ਕੀਤਾ। ਕੁਝ ਸਮੇਂ ਲਈ ਕੰਮ ਕਰਨ ਤੋਂ ਬਾਅਦ, ਜਿਨ੍ਹਾਂ ਲੋਕਾਂ ਨੂੰ ਪਰਮੇਸ਼ੁਰ ਨੇ ਧਰਤੀ ਉੱਤੇ ਵਰਤਿਆ ਸੀ ਉਨ੍ਹਾਂ ਨੇ ਪਰਮੇਸ਼ੁਰ ਦੀ ਜਗ੍ਹਾ ਮੱਲ ਲਈ ਅਤੇ ਕਿਹਾ, “ਮੈਂ ਸ੍ਰਿਸ਼ਟੀ ਤੋਂ ਵੀ ਵੱਡਾ ਬਣਨਾ ਚਾਹੁੰਦਾ ਹਾਂ! ਮੈਂ ਤੀਜੇ ਅਕਾਸ਼ ਵਿਚ ਖੜ੍ਹਨਾ ਚਾਹੁੰਦਾ ਹਾਂ! ਅਸੀਂ ਪ੍ਰਭੁਤਾ ਦੀ ਸ਼ਕਤੀ ਦੀ ਲਗਾਮ ਆਪਣੇ ਹੱਥਾਂ ਵਿੱਚ ਲੈਣਾ ਚਾਹੁੰਦੇ ਹਾਂ!” ਉਹ ਕਈ ਦਿਨਾਂ ਦੇ ਕੰਮ ਤੋਂ ਬਾਅਦ ਹੰਕਾਰੀ ਬਣ ਜਾਂਦੇ; ਉਹ ਧਰਤੀ 'ਤੇ ਪ੍ਰਭੁਤਾ ਦਾ ਅਧਿਕਾਰ ਪ੍ਰਾਪਤ ਕਰਨ, ਇਕ ਹੋਰ ਕੌਮ ਸਥਾਪਤ ਕਰਨ, ਸਭ ਕੁਝ ਆਪਣੇ ਪੈਰਾਂ ਹੇਠ ਰੱਖਣ ਅਤੇ ਤੀਜੇ ਅਕਾਸ਼ ਵਿਚ ਖੜ੍ਹੇ ਹੋਣ ਦੀ ਇੱਛਾ ਰੱਖਦੇ ਸਨ। ਕੀ ਤੂੰ ਨਹੀਂ ਜਾਣਦਾ ਕਿ ਤੂੰ ਪਰਮੇਸ਼ੁਰ ਦੁਆਰਾ ਵਰਤਿਆ ਗਿਆ ਕੇਵਲ ਇੱਕ ਮਨੁੱਖ ਹੀ ਹੈਂ? ਤੂੰ ਤੀਜੇ ਅਕਾਸ਼ ਉੱਪਰ ਕਿਵੇਂ ਚੜ੍ਹ ਸਕਦਾ ਹੈਂ? ਪਰਮੇਸ਼ੁਰ ਧਰਤੀ ਉੱਤੇ ਚੁੱਪਚਾਪ ਅਤੇ ਬਿਨਾਂ ਰੌਲਾ-ਰੱਪਾ ਪਾਏ ਕੰਮ ਕਰਨ ਲਈ ਆਉਂਦਾ ਹੈ, ਅਤੇ ਫਿਰ ਆਪਣੇ ਕੰਮ ਨੂੰ ਚੁੱਪ-ਚੁਪੀਤੇ ਪੂਰਾ ਕਰਨ ਤੋਂ ਬਾਅਦ ਚਲਾ ਜਾਂਦਾ ਹੈ। ਉਹ ਕਦੀ ਵੀ ਮਨੁੱਖਾਂ ਦੀ ਤਰ੍ਹਾਂ ਰੋਂਦਾ-ਕੁਰਲਾਉਂਦਾ ਨਹੀਂ, ਬਲਕਿ ਕੰਮ ਨੂੰ ਪੂਰਾ ਕਰਨ ਵਿੱਚ ਵਿਹਾਰਕ ਹੈ। ਨਾ ਹੀ ਉਹ ਕਦੇ ਕਿਸੇ ਕਲੀਸਿਯਾ ਵਿੱਚ ਦਾਖਲ ਹੁੰਦਾ ਅਤੇ ਚੀਕ ਕੇ ਕਹਿੰਦਾ ਹੈ, “ਮੈਂ ਤੁਹਾਨੂੰ ਸਾਰਿਆਂ ਨੂੰ ਮਿਟਾ ਦੇਵਾਂਗਾ! ਮੈਂ ਤੁਹਾਨੂੰ ਸਰਾਪ ਦੇਵਾਂਗਾ ਅਤੇ ਤੁਹਾਡੀ ਤਾੜਨਾ ਕਰਾਂਗਾ!” ਉਹ ਕੇਵਲ ਆਪਣਾ ਕੰਮ ਕਰਨਾ ਜਾਰੀ ਰੱਖਦਾ ਹੈ, ਅਤੇ ਉਹ ਇਸ ਨੂੰ ਇੱਕ ਵਾਰ ਖਤਮ ਕਰਕੇ ਚਲਾ ਜਾਂਦਾ ਹੈ। ਉਹ ਧਾਰਮਿਕ ਪਾਸਬਾਨ ਜਿਹੜੇ ਬਿਮਾਰਾਂ ਨੂੰ ਚੰਗਾ ਕਰਦੇ ਹਨ ਅਤੇ ਭਰਿਸ਼ਟ ਆਤਮਾਵਾਂ ਨੂੰ ਕੱਢਦੇ ਹਨ, ਹੋਰਾਂ ਨੂੰ ਮੰਚ ਤੋਂ ਉਪਦੇਸ਼ ਦਿੰਦੇ ਹਨ, ਲੰਬੇ ਅਤੇ ਲੱਛੇਦਾਰ ਭਾਸ਼ਣ ਦਿੰਦੇ, ਅਤੇ ਅਯਥਾਰਥਵਾਦੀ ਮਾਮਲਿਆਂ ਦੀ ਚਰਚਾ ਕਰਦੇ ਹਨ, ਇਹ ਸਾਰੇ ਪੂਰੀ ਤਰ੍ਹਾਂ ਨਾਲ ਹੰਕਾਰੇ ਹੋਏ ਹਨ! ਉਹ ਕੋਈ ਹੋਰ ਨਹੀਂ, ਮਹਾਂਦੂਤ ਦੇ ਵੰਸ਼ਜ ਹਨ!

ਆਪਣੇ ਕੰਮ ਦੀ ਛੇ ਹਜ਼ਾਰ ਸਾਲਾ ਯੋਜਨਾ ਨੂੰ ਅੱਜ ਤੱਕ ਪੂਰਾ ਕਰਕੇ, ਪਰਮੇਸ਼ੁਰ ਪਹਿਲਾਂ ਹੀ ਆਪਣੇ ਬਹੁਤ ਸਾਰੇ ਕੰਮ ਪਰਗਟ ਕਰ ਚੁੱਕਾ ਹੈ, ਜਿਨ੍ਹਾਂ ਦਾ ਪ੍ਰਮੁਖ ਉਦੇਸ਼ ਸ਼ਤਾਨ ਨੂੰ ਹਰਾਉਣਾ ਅਤੇ ਸਮੁੱਚੀ ਮਨੁੱਖਤਾ ਨੂੰ ਮੁਕਤੀ ਪ੍ਰਦਾਨ ਕਰਨਾ ਹੈ। ਉਹ ਇਸ ਅਵਸਰ ਦੀ ਵਰਤੋਂ ਕਰਕੇ ਸਵਰਗ ਵਿਚਲੀ ਹਰ ਚੀਜ਼ ਨੂੰ, ਧਰਤੀ ਉੱਪਰ ਹਰ ਚੀਜ਼ ਨੂੰ, ਸਮੁੰਦਰਾਂ ਵਿੱਚ ਹਰ ਚੀਜ਼, ਅਤੇ ਪਰਮੇਸ਼ੁਰ ਦੀ ਸ੍ਰਿਸ਼ਟੀ ਦੀ ਹਰ ਆਖਰੀ ਚੀਜ਼ ਨੂੰ ਆਪਣੇ ਸਰਬਸ਼ਕਤੀਮਾਨ ਹੋਣ ਨੂੰ ਦੇਖਣ ਦਿੰਦਾ ਹੈ ਅਤੇ ਸਾਰਿਆਂ ਨੂੰ ਉਸ ਦੇ ਕੰਮਾਂ ਦੀ ਗਵਾਹੀ ਦੇਣ ਦਿੰਦਾ ਹੈ। ਉਹ ਸ਼ਤਾਨ ਨੂੰ ਹਰਾ ਕੇ ਮਿਲੇ ਇਸ ਅਵਸਰ ਦਾ ਫਾਇਦਾ ਮਨੁੱਖਾਂ ਉੱਤੇ ਆਪਣੇ ਸਾਰੇ ਕੰਮ ਪਰਗਟ ਕਰਨ ਵਿੱਚ ਕਰਦਾ ਹੈ, ਅਤੇ ਉਨ੍ਹਾਂ ਨੂੰ ਆਪਣੀ ਪ੍ਰਸ਼ੰਸਾ ਕਰਨ, ਅਤੇ ਸ਼ਤਾਨ ਦੀ ਹਾਰ ਵਿੱਚ ਆਪਣੀ ਬੁੱਧ ਦੀ ਵਡਿਆਈ ਕਰਨ ਦਿੰਦਾ ਹੈ। ਧਰਤੀ, ਸਵਰਗ ਅਤੇ ਸਮੁੰਦਰਾਂ ਦੀ ਹਰੇਕ ਚੀਜ਼ ਪਰਮੇਸ਼ੁਰ ਦੀ ਉਸਤਤ ਕਰਦੀ ਹੈ, ਉਸ ਦੇ ਸਰਬਸ਼ਕਤੀਮਾਨ ਹੋਣ ਦੀ ਪ੍ਰਸ਼ੰਸਾ ਕਰਦੀ ਹੈ, ਅਤੇ ਉਸ ਦੇ ਪਵਿੱਤਰ ਨਾਂ ਦਾ ਗੁਣਗਾਣ ਕਰਦੀ ਹੈ। ਇਹ ਉਸ ਦੁਆਰਾ ਸ਼ਤਾਨ ਦੀ ਹਾਰ ਦਾ ਪ੍ਰਮਾਣ ਹੈ; ਉਸ ਦੁਆਰਾ ਸ਼ਤਾਨ ਦੇ ਖਾਤਮੇ ਦਾ ਪ੍ਰਮਾਣ ਹੈ। ਸਭ ਤੋਂ ਮਹੱਤਵਪੂਰਣ, ਇਹ ਉਸ ਦੁਆਰਾ ਮਨੁੱਖਤਾ ਦੀ ਮੁਕਤੀ ਦਾ ਪ੍ਰਮਾਣ ਹੈ। ਪਰਮੇਸ਼ੁਰ ਦੀ ਸਮੁੱਚੀ ਸ੍ਰਿਸ਼ਟੀ ਉਸ ਦੀ ਉਸਤਤ ਕਰਦੀ ਹੈ, ਉਸ ਨੂੰ ਆਪਣੇ ਦੁਸ਼ਮਣ ਨੂੰ ਹਰਾ ਕੇ ਜੇਤੂ ਦੇ ਰੂਪ ਵਿੱਚ ਵਾਪਸ ਆਉਣ ਲਈ ਉਸ ਦੀ ਪ੍ਰਸ਼ੰਸਾ ਕਰਦੀ ਹੈ, ਅਤੇ ਉਸ ਦਾ ਇੱਕ ਮਹਾਨ ਜੇਤੂ ਰਾਜੇ ਦੇ ਰੂਪ ਵਿੱਚ ਜਸ ਕਰਦੀ ਹੈ। ਉਸ ਦਾ ਉਦੇਸ਼ ਕੇਵਲ ਸ਼ਤਾਨ ਨੂੰ ਹਰਾਉਣਾ ਨਹੀਂ ਹੈ, ਇਸੇ ਕਰਕੇ ਉਸ ਦਾ ਕੰਮ ਛੇ ਹਜ਼ਾਰ ਸਾਲਾਂ ਤੱਕ ਜਾਰੀ ਰਿਹਾ ਹੈ। ਉਹ ਸ਼ਤਾਨ ਦੀ ਹਾਰ ਨੂੰ ਮਨੁੱਖਤਾ ਨੂੰ ਬਚਾਉਣ ਲਈ ਵਰਤਦਾ ਹੈ; ਉਹ ਸ਼ਤਾਨ ਦੀ ਹਾਰ ਨੂੰ ਆਪਣੇ ਸਾਰੇ ਕੰਮਾਂ ਅਤੇ ਆਪਣੀ ਸਾਰੇ ਪ੍ਰਤਾਪ ਨੂੰ ਪਰਗਟ ਕਰਨ ਲਈ ਵਰਤਦਾ ਹੈ। ਉਹ ਉਸਤਤ ਪ੍ਰਾਪਤ ਕਰੇਗਾ, ਅਤੇ ਬਹੁਤ ਸਾਰੇ ਦੂਤ ਉਸ ਦੇ ਸਾਰੇ ਪ੍ਰਤਾਪ ਨੂੰ ਦੇਖਣਗੇ। ਸਵਰਗ ਵਿੱਚ ਦੂਤ, ਧਰਤੀ ਉੱਪਰ ਮਨੁੱਖ ਅਤੇ ਸ੍ਰਿਸ਼ਟੀ ਦੇ ਸਾਰੇ ਜੀਵ ਸਿਰਜਣਹਾਰ ਦੇ ਪ੍ਰਤਾਪ ਨੂੰ ਦੇਖਣਗੇ। ਇਹ ਅਜਿਹਾ ਕੰਮ ਹੈ ਜੋ ਉਹ ਕਰਦਾ ਹੈ। ਉਸ ਦੀ ਸਵਰਗ ਵਿੱਚ ਅਤੇ ਧਰਤੀ ਉੱਪਰ ਸਾਰੀ ਸਿਰਜਣਾ ਉਸ ਦੇ ਪ੍ਰਤਾਪ ਦੀ ਗਵਾਹੀ ਦੇਵੇਗੀ, ਅਤੇ ਉਹ ਸ਼ਤਾਨ ਨੂੰ ਬੁਰੀ ਤਰ੍ਹਾਂ ਨਾਲ ਹਰਾ ਕੇ ਜੇਤੂ ਦੇ ਰੂਪ ਵਿੱਚ ਪਰਤੇਗਾ, ਅਤੇ ਮਨੁੱਖਤਾ ਨੂੰ ਆਪਣੀ ਪ੍ਰਸ਼ੰਸਾ ਕਰਨ ਦੇਵੇਗਾ, ਇਸ ਪ੍ਰਕਾਰ ਉਹ ਆਪਣੇ ਕੰਮ ਵਿੱਚ ਦੋਹਰੀ ਜਿੱਤ ਪ੍ਰਾਪਤ ਕਰ ਲਵੇਗਾ। ਅੰਤ ਵਿੱਚ, ਸਮੁੱਚੀ ਮਨੁੱਖਤਾ ਉਸ ਦੁਆਰਾ ਜਿੱਤ ਲਈ ਜਾਵੇਗੀ, ਅਤੇ ਉਹ ਹਰ ਇੱਕ ਨੂੰ ਜੋ ਵਿਰੋਧ ਜਾਂ ਵਿਦਰੋਹ ਕਰਦਾ ਹੈ, ਮਿਟਾ ਦੇਵੇਗਾ; ਦੂਜੇ ਸ਼ਬਦਾਂ ਵਿੱਚ, ਉਹ ਉਨ੍ਹਾਂ ਸਾਰਿਆਂ ਨੂੰ ਮਿਟਾ ਦੇਵੇਗਾ ਜੋ ਸ਼ਤਾਨ ਨਾਲ ਸੰਬੰਧਤ ਹਨ। ਤੂੰ ਮੌਜੂਦਾ ਸਮੇਂ ਵਿੱਚ ਪਰਮੇਸ਼ੁਰ ਦੇ ਬਹੁਤ ਸਾਰੇ ਕੰਮਾਂ ਦਾ ਗਵਾਹ ਬਣ ਰਿਹਾ ਹੈਂ, ਫਿਰ ਵੀ, ਤੂੰ ਅਜੇ ਵੀ ਵਿਰੋਧ ਕਰਦਾ ਹੈਂ, ਵਿਦਰੋਹੀ ਹੈਂ, ਅਤੇ ਅਧੀਨ ਨਹੀਂ ਹੁੰਦਾ; ਤੂੰ ਆਪਣੇ ਅੰਦਰ ਬਹੁਤ ਸਾਰੀਆਂ ਚੀਜ਼ਾਂ ਨੂੰ ਰੱਖਦਾ ਹੈਂ ਅਤੇ ਆਪਣੀ ਮਰਜ਼ੀ ਕਰਦਾ ਹੈਂ। ਤੂੰ ਆਪਣੀਆਂ ਵਾਸਨਾਵਾਂ ਅਤੇ ਪਸੰਦ ਦੀਆਂ ਚੀਜ਼ਾਂ ਦੇ ਪਿੱਛੇ ਭੱਜਿਆ ਫਿਰਦਾ ਹੈਂ; ਇਹ ਸਭ ਕੁਝ ਵਿਦਰੋਹ ਅਤੇ ਵਿਰੋਧ ਹੈ। ਪਰਮੇਸ਼ੁਰ ਵਿੱਚ ਕੋਈ ਵੀ ਐਸਾ ਵਿਸ਼ਵਾਸ ਮਲੀਨ ਹੈ, ਜਿਹੜਾ ਸਰੀਰ ਜਾਂ ਆਪਣੀਆਂ ਵਾਸਨਾਵਾਂ ਦੀ ਖਾਤਰ ਹੋਵੇ, ਅਤੇ ਵਿਅਕਤੀ ਦੀਆਂ ਆਪਣੀਆਂ ਪਸੰਦਾਂ, ਸੰਸਾਰ, ਅਤੇ ਸ਼ਤਾਨ ਦੀ ਖਾਤਰ ਹੋਵੇ; ਇਹ ਸੁਭਾਵਿਕ ਤੌਰ ਤੇ ਵਿਰੋਧੀ ਅਤੇ ਵਿਦਰੋਹੀ ਹੈ। ਅੱਜ ਕਲ, ਕਈ ਸਾਰੇ ਵੱਖ-ਵੱਖ ਕਿਸਮਾਂ ਦੇ ਵਿਸ਼ਵਾਸ ਹਨ: ਕੁਝ ਲੋਕ ਤਬਾਹੀ ਤੋਂ ਬਚਣ ਲਈ ਆਸਰਾ ਮੰਗਦੇ ਹਨ, ਅਤੇ ਦੂਜੇ ਅਸੀਸਾਂ ਪ੍ਰਾਪਤ ਕਰਨਾ ਚਾਹੰਦੇ ਹਨ; ਕੁਝ ਭੇਤਾਂ ਨੂੰ ਸਮਝਣ ਦੀ ਇੱਛਾ ਰੱਖਦੇ ਹਨ, ਜਦਕਿ ਕੁਝ ਧਨ ਲੱਭਦੇ ਹਨ। ਇਹ ਸਭ ਵਿਰੋਧ ਦੀਆਂ ਕਿਸਮਾਂ ਹਨ ਅਤੇ ਇਹ ਸਭ ਈਸ਼-ਨਿੰਦਾ ਹਨ! ਇਹ ਕਹਿਣਾ ਕਿ ਕੋਈ ਵਿਰੋਧ ਜਾਂ ਵਿਦਰੋਹ ਕਰਦਾ ਹੈ– ਕੀ ਇਹ ਇਨ੍ਹਾਂ ਵਤੀਰਿਆਂ ਵੱਲ ਹੀ ਇਸ਼ਾਰਾ ਨਹੀਂ ਕਰਦਾ? ਅਜਕੱਲ ਕਈ ਲੋਕ ਬੁੜ-ਬੁੜ ਕਰਦੇ ਹਨ, ਸ਼ਿਕਾਇਤ ਕਰਦੇ ਹਨ, ਜਾਂ ਰਾਏ ਕਾਇਮ ਕਰਦੇ ਹਨ। ਇਹ ਸਭ ਚੀਜ਼ਾਂ ਦੁਸ਼ਟਾਂ ਦੁਆਰਾ ਕੀਤੀਆਂ ਜਾਂਦੀਆਂ ਹਨ; ਇਹ ਮਨੁੱਖ ਦੇ ਵਿਰੋਧ ਕਰਨ ਅਤੇ ਵਿਦਰੋਹੀ ਹੋਣ ਦੀਆਂ ਉਦਾਹਰਣਾਂ ਹਨ। ਅਜਿਹੇ ਲੋਕ ਸ਼ਤਾਨ ਦੇ ਵੱਸ ਵਿੱਚ ਅਤੇ ਕਬਜ਼ੇ ਵਿੱਚ ਹੁੰਦੇ ਹਨ। ਜਿਨ੍ਹਾਂ ਨੂੰ ਪਰਮੇਸ਼ੁਰ ਦੁਆਰਾ ਪ੍ਰਾਪਤ ਕੀਤਾ ਜਾਂਦਾ ਹੈ, ਉਹ ਪੂਰੀ ਤਰ੍ਹਾਂ ਉਸ ਦੀ ਆਗਿਆ ਮੰਨਦੇ ਹਨ; ਇਹ ਉਹ ਲੋਕ ਹਨ, ਜਿਨ੍ਹਾਂ ਨੂੰ ਸ਼ਤਾਨ ਨੇ ਭ੍ਰਿਸ਼ਟ ਕੀਤਾ ਸੀ, ਪਰ ਉਨ੍ਹਾਂ ਨੂੰ ਪਰਮੇਸ਼ੁਰ ਦੇ ਮੌਜੂਦਾ ਕੰਮ ਦੇ ਦੁਆਰਾ ਬਚਾ ਅਤੇ ਜਿੱਤ ਲਿਆ ਗਿਆ ਹੈ, ਜਿਨ੍ਹਾਂ ਕਸ਼ਟ ਝੱਲੇ ਹਨ, ਅਤੇ, ਅੰਤ ਵਿੱਚ, ਜਿਨ੍ਹਾਂ ਨੂੰ ਪਰਮੇਸ਼ੁਰ ਦੁਆਰਾ ਪੂਰੀ ਤਰ੍ਹਾਂ ਪ੍ਰਾਪਤ ਕਰ ਲਿਆ ਗਿਆ ਹੈ, ਜੋ ਹੁਣ ਸ਼ਤਾਨ ਦੇ ਵੱਸ ਵਿੱਚ ਨਹੀਂ ਰਹਿੰਦੇ, ਅਤੇ ਜਿਹੜੇ ਅਧਾਰਮਿਕਤਾ ਤੋਂ ਅਜ਼ਾਦ ਹੋ ਚੁੱਕੇ ਹਨ, ਅਤੇ ਜੋ ਪਵਿਤਰਤਾ ਨੂੰ ਵਿਹਾਰ ਰਾਹੀਂ ਪਰਗਟ ਕਰਨ ਦੇ ਇੱਛੁਕ ਹਨ—ਇਹ ਸਭ ਤੋਂ ਪਵਿੱਤਰ ਲੋਕ ਹੁੰਦੇ ਹਨ; ਇਹ ਸੱਚਮੁੱਚ ਹੀ ਪਵਿੱਤਰ ਲੋਕ ਹਨ। ਜੇ ਤੇਰੇ ਮੌਜੂਦਾ ਕੰਮ ਪਰਮੇਸ਼ੁਰ ਦੀਆਂ ਮੰਗਾਂ ਦੇ ਇੱਕ ਹਿੱਸੇ ਦੇ ਮੁਤਾਬਿਕ ਵੀ ਨਹੀਂ ਹਨ ਤਾਂ ਤੇਰਾ ਖਾਤਮਾ ਕਰ ਦਿੱਤਾ ਜਾਵੇਗਾ। ਇਹ ਨਿਰਵਿਵਾਦ ਹੈ। ਸਭ ਕੁਝ ਅੱਜ ਦੀਆਂ ਘਟਨਾਵਾਂ ਉੱਪਰ ਨਿਰਭਰ ਕਰਦਾ ਹੈ; ਹਾਲਾਂਕਿ ਤੂੰ ਪਹਿਲਾਂ ਤੋਂ ਹੀ ਨਿਯਤ ਕੀਤਾ ਅਤੇ ਚੁਣਿਆ ਜਾ ਚੁੱਕਾ ਹੈਂ, ਤੇਰੇ ਅੱਜ ਦੇ ਕੰਮ ਅਜੇ ਵੀ ਤੇਰੇ ਨਤੀਜੇ ਨੂੰ ਨਿਰਧਾਰਿਤ ਕਰਨਗੇ। ਜੇ ਤੂੰ ਹੁਣ ਨਹੀਂ ਕਰ ਸਕਦਾ ਤਾਂ ਤੇਰਾ ਖਾਤਮਾ ਕਰ ਦਿੱਤਾ ਜਾਵੇਗਾ। ਜੇ ਤੂੰ ਹੁਣ ਨਹੀਂ ਕਰ ਸਕਦਾ ਤਾਂ ਤੂੰ ਬਾਅਦ ਵਿੱਚ ਕਿਵੇਂ ਕਰ ਸਕਦਾ ਹੈਂ? ਤੇਰੇ ਅੱਗੇ ਇੰਨੀ ਵੱਡੀ ਕਰਾਮਾਤ ਦਾ ਪ੍ਰਗਟਾਵਾ ਹੋਇਆ ਹੈ, ਫਿਰ ਵੀ, ਤੂੰ ਅਜੇ ਵੀ ਵਿਸ਼ਵਾਸ ਨਹੀਂ ਕਰਦਾ। ਫਿਰ, ਤੂੰ ਬਾਅਦ ਵਿੱਚ ਪਰਮੇਸ਼ੁਰ ਵਿੱਚ ਕਿਵੇਂ ਵਿਸ਼ਵਾਸ ਕਰੇਂਗਾ, ਜਿਸ ਵੇਲੇ ਉਸ ਨੇ ਆਪਣਾ ਕੰਮ ਖਤਮ ਕਰ ਲਿਆ ਹੋਵੇਗਾ ਅਤੇ ਅੱਗੇ ਤੋਂ ਅਜਿਹਾ ਕੰਮ ਨਹੀਂ ਕਰੇਗਾ? ਉਸ ਵੇਲੇ ਤੱਕ, ਉਸ ਦਾ ਅਨੁਸਰਣ ਕਰਨਾ ਤੇਰੇ ਲਈ ਹੋਰ ਵੀ ਅਸੰਭਵ ਹੋਵੇਗਾ! ਬਾਅਦ ਵਿੱਚ, ਪਰਮੇਸ਼ੁਰ ਤੇਰੇ ਰਵੱਈਏ, ਤੇਰੇ ਦੇਹਧਾਰੀ ਪਰਮੇਸ਼ੁਰ ਦੇ ਕੰਮ ਦੇ ਪ੍ਰਤੀ ਗਿਆਨ, ਅਤੇ ਤੇਰੇ ਅਨੁਭਵ ਦੇ ਅਧਾਰ ਤੇ ਇਹ ਨਿਰਧਾਰਿਤ ਕਰੇਗਾ ਕਿ ਤੂੰ ਪਾਪੀ ਹੈਂ ਜਾਂ ਧਰਮੀ ਹੈਂ, ਜਾਂ ਇਹ ਨਿਰਧਾਰਿਤ ਕਰੇਗਾ ਕਿ ਤੈਨੂੰ ਸੰਪੂਰਨ ਕੀਤਾ ਜਾਵੇ ਜਾਂ ਤੇਰਾ ਖਾਤਮਾ ਕੀਤਾ ਜਾਵੇ। ਤੇਰੇ ਲਈ ਹੁਣ ਸਪੱਸ਼ਟਤਾ ਨਾਲ ਦੇਖਣਾ ਲਾਜ਼ਮੀ ਹੈ। ਪਵਿੱਤਰ ਆਤਮਾ ਇਸੇ ਪ੍ਰਕਾਰ ਕੰਮ ਕਰਦਾ ਹੈ: ਉਹ ਤੇਰੇ ਅੱਜ ਦੇ ਵਤੀਰੇ ਦੇ ਅਨੁਸਾਰ ਤੇਰੇ ਨਤੀਜੇ ਨੂੰ ਨਿਰਧਾਰਿਤ ਕਰਦਾ ਹੈ। ਅੱਜ ਦੇ ਵਚਨ ਕੌਣ ਬੋਲਦਾ ਹੈ? ਅੱਜ ਦਾ ਕੰਮ ਕੌਣ ਕਰਦਾ ਹੈ? ਕੌਣ ਫੈਸਲਾ ਕਰਦਾ ਹੈ ਕਿ ਅੱਜ ਤੇਰਾ ਖਾਤਮਾ ਕੀਤਾ ਜਾਵੇਗਾ? ਤੈਨੂੰ ਸੰਪੂਰਨ ਬਣਾਉਣ ਦਾ ਫੈਸਲਾ ਕੌਣ ਕਰਦਾ ਹੈ? ਕੀ ਇਹ ਸਭ ਮੈਂ ਆਪ ਨਹੀਂ ਕਰਦਾ? ਮੈਂ ਉਹ ਹਾਂ ਜੋ ਇਹ ਵਚਨ ਬੋਲਦਾ ਹੈ; ਮੈਂ ਉਹ ਹਾਂ ਜੋ ਅਜਿਹੇ ਕੰਮ ਨੂੰ ਪੂਰਾ ਕਰਦਾ ਹੈ। ਲੋਕਾਂ ਨੂੰ ਸਰਾਪ ਦੇਣਾ, ਉਨ੍ਹਾਂ ਦੀ ਤਾੜਨਾ ਕਰਨਾ ਅਤੇ ਨਿਆਂ ਕਰਨਾ, ਸਭ ਮੇਰੇ ਕੰਮ ਦੇ ਹਿੱਸੇ ਹਨ। ਅੰਤ ਵਿੱਚ, ਤੇਰਾ ਖਾਤਮਾ ਕਰਨਾ ਵੀ ਮੇਰੇ ਉੱਤੇ ਨਿਰਭਰ ਕਰੇਗਾ। ਇਹ ਸਭ ਚੀਜ਼ਾਂ ਮੇਰਾ ਕੰਮ ਹੈ! ਤੈਨੂੰ ਸੰਪੂਰਨ ਬਣਾਉਣਾ ਮੇਰਾ ਕੰਮ ਹੈ ਅਤੇ ਤੈਨੂੰ ਅਸੀਸਾਂ ਦਾ ਅਨੰਦ ਲੈਣ ਦੇਣਾ ਵੀ ਮੇਰਾ ਕੰਮ ਹੈ। ਇਹ ਉਹ ਸਾਰਾ ਕੰਮ ਹੈ ਜੋ ਮੈਂ ਕਰਦਾ ਹਾਂ। ਤੇਰਾ ਨਤੀਜਾ ਯਹੋਵਾਹ ਵੱਲੋਂ ਪਹਿਲਾਂ ਤੋਂ ਨਿਰਧਾਰਿਤ ਨਹੀਂ ਕੀਤਾ ਗਿਆ ਹੈ; ਇਹ ਅੱਜ ਦੇ ਪਰਮੇਸ਼ੁਰ ਦੁਆਰਾ ਨਿਰਧਾਰਿਤ ਕੀਤਾ ਜਾ ਰਿਹਾ ਹੈ। ਇਹ ਇਸ ਵੇਲੇ ਨਿਰਧਾਰਿਤ ਕੀਤਾ ਜਾ ਰਿਹਾ ਹੈ; ਇਹ ਸੰਸਾਰ ਦੀ ਸਿਰਜਣਾ ਤੋਂ ਬਹੁਤ ਪਹਿਲਾਂ ਨਿਰਧਾਰਿਤ ਨਹੀਂ ਕੀਤਾ ਗਿਆ। ਕੁਝ ਬੇਤੁਕੇ ਲੋਕ ਕਹਿੰਦੇ ਹਨ, “ਸ਼ਾਇਦ ਤੇਰੀਆਂ ਅੱਖਾਂ ਖ਼ਰਾਬ ਹਨ, ਅਤੇ ਤੂੰ ਮੈਨੂੰ ਉਸ ਪ੍ਰਕਾਰ ਨਹੀਂ ਦੇਖਦਾ ਜਿਵੇਂ ਤੈਨੂੰ ਦੇਖਣਾ ਚਾਹੀਦਾ ਹੈ। ਅੰਤ ਵਿੱਚ ਤੂੰ ਕੇਵਲ ਉਹ ਦੇਖੇਂਗਾ ਜੋ ਆਤਮਾ ਪ੍ਰਗਟਾਉਂਦਾ ਹੈ!” ਯਿਸੂ ਨੇ ਮੂਲ ਰੂਪ ਵਿੱਚ ਯਹੂਦਾ ਨੂੰ ਆਪਣੇ ਚੇਲੇ ਵਜੋਂ ਚੁਣਿਆ। ਲੋਕ ਪੁੱਛਦੇ ਹਨ: “ਉਹ ਅਜਿਹਾ ਚੇਲਾ ਕਿਵੇਂ ਚੁਣ ਸਕਦਾ ਸੀ ਜੋ ਉਸ ਨਾਲ ਛਲ ਕਰੇਗਾ?” ਸ਼ੁਰੂ ਵਿੱਚ, ਯਹੂਦਾ ਦਾ ਯਿਸੂ ਨਾਲ ਛਲ ਕਰਨ ਦਾ ਕੋਈ ਇਰਾਦਾ ਨਹੀਂ ਸੀ; ਇਹ ਕੇਵਲ ਬਾਅਦ ਵਿੱਚ ਵਾਪਰਿਆ। ਉਸ ਸਮੇਂ, ਯਿਸੂ ਨੇ ਯਹੂਦਾ ਉਪਰ ਕਾਫੀ ਕਿਰਪਾ ਦੀ ਨਜ਼ਰ ਰੱਖੀ; ਉਸ ਨੇ ਯਹੂਦਾ ਨੂੰ ਉਸ ਦਾ ਅਨੁਸਰਣ ਕਰਨ ਲਗਾਇਆ ਸੀ, ਅਤੇ ਉਸ ਨੂੰ ਉਨ੍ਹਾਂ ਦੇ ਵਿੱਤੀ ਮਾਮਲਿਆਂ ਦੀ ਜ਼ਿੰਮੇਵਾਰੀ ਦਿੱਤੀ ਸੀ। ਜੇ ਯਿਸੂ ਨੂੰ ਪਤਾ ਹੁੰਦਾ ਕਿ ਯਹੂਦਾ ਪੈਸਿਆਂ ਦਾ ਗ਼ਬਨ ਕਰੇਗਾ, ਤਾਂ ਉਸ ਨੂੰ ਅਜਿਹੇ ਮਾਮਲਿਆਂ ਦਾ ਮੁਖੀ ਨਾ ਬਣਾਉਂਦਾ। ਇਹ ਕਿਹਾ ਜਾ ਸਕਦਾ ਹੈ ਕਿ ਯਿਸੂ ਨੂੰ ਮੂਲ ਰੂਪ ਵਿੱਚ ਇਹ ਪਤਾ ਨਹੀਂ ਸੀ ਕਿ ਇਹ ਮਨੁੱਖ ਚਾਲਬਾਜ਼ ਅਤੇ ਧੋਖੇਬਾਜ਼ ਹੈ, ਜਾਂ ਕਿ ਉਹ ਆਪਣੇ ਭੈਣਾਂ ਅਤੇ ਭਰਾਵਾਂ ਨਾਲ ਧੋਖਾ ਕਰੇਗਾ। ਬਾਅਦ ਵਿੱਚ, ਜਦੋਂ ਯਹੂਦਾ ਨੂੰ ਯਿਸੂ ਦੇ ਅਧੀਨ ਹੋਇਆਂ ਕੁਝ ਸਮਾਂ ਹੋ ਚੁੱਕਾ ਸੀ, ਯਿਸੂ ਨੇ ਉਸ ਨੂੰ ਆਪਣੇ ਭੈਣਾਂ ਅਤੇ ਭਰਾਵਾਂ ਨੂੰ ਠੱਗਦਿਆਂ ਅਤੇ ਪਰਮੇਸ਼ੁਰ ਨੂੰ ਠੱਗਦਿਆਂ ਦੇਖਿਆ। ਲੋਕਾਂ ਨੂੰ ਇਹ ਵੀ ਪਤਾ ਲੱਗਿਆ ਕਿ ਯਹੂਦਾ ਨੂੰ ਪੈਸਿਆਂ ਦੇ ਥੈਲੇ ਵਿੱਚੋਂ ਪੈਸੇ ਲੈਣ ਦੀ ਆਦਤ ਸੀ, ਅਤੇ ਤਦ ਉਨ੍ਹਾਂ ਨੇ ਯਿਸੂ ਨੂੰ ਇਸ ਬਾਰੇ ਦੱਸਿਆ। ਕੇਵਲ ਇਸੇ ਸਮੇਂ ਯਿਸੂ ਨੂੰ ਪਤਾ ਲੱਗਿਆ ਕਿ ਕੀ ਕੁਝ ਹੋ ਰਿਹਾ ਹੈ। ਕਿਉਂਕਿ ਯਿਸੂ ਨੇ ਸਲੀਬੀ ਮੌਤ ਦਾ ਕੰਮ ਪੂਰਾ ਕਰਨਾ ਸੀ ਅਤੇ ਉਸ ਨੂੰ ਕਿਸੇ ਐਸੇ ਵਿਅਕਤੀ ਦੀ ਜ਼ਰੂਰਤ ਸੀ ਜੋ ਉਸ ਨੂੰ ਛਲੇ, ਅਤੇ ਘਟਨਾਕ੍ਰਮ ਐਸਾ ਵਾਪਰਿਆ ਕਿ ਯਹੂਦਾ ਇਸ ਭੂਮਿਕਾ ਨੂੰ ਨਿਭਾਉਣ ਦੇ ਲਾਇਕ ਸਹੀ ਮਨੁੱਖ ਬਣ ਗਿਆ, ਯਿਸੂ ਨੇ ਕਿਹਾ, “ਸਾਡੇ ਵਿੱਚੋਂ ਕੋਈ ਇੱਕ ਹੋਵੇਗਾ, ਜੋ ਮੇਰੇ ਨਾਲ ਛਲ ਕਰੇਗਾ। ਮਨੁੱਖ ਦਾ ਪੁੱਤਰ ਇਸ ਛਲ ਨੂੰ ਸਲੀਬੀ ਮੌਤ ਲਈ ਵਰਤੇਗਾ, ਅਤੇ ਤਿੰਨ ਦਿਨਾਂ ਬਾਅਦ ਉਸ ਨੂੰ ਦੁਬਾਰਾ ਜਿਵਾਲਿਆ ਜਾਵੇਗਾ।” ਉਸ ਸਮੇਂ, ਯਿਸੂ ਨੇ ਅਸਲ ਵਿੱਚ ਯਹੂਦਾ ਨੂੰ ਇਸ ਲਈ ਨਹੀਂ ਚੁਣਿਆ ਸੀ ਤਾਂ ਕਿ ਉਹ ਉਸ ਨਾਲ ਛਲ ਕਰ ਸਕੇ; ਇਸ ਦੇ ਉਲਟ, ਉਸ ਨੇ ਇਹ ਉਮੀਦ ਕੀਤੀ ਸੀ ਕਿ ਯਹੂਦਾ ਇੱਕ ਵਫਾਦਾਰ ਚੇਲਾ ਹੋਵੇਗਾ। ਅਚਾਨਕ, ਯਹੂਦਾ ਇੱਕ ਗਿਰਿਆ ਹੋਇਆ ਲਾਲਚੀ ਨਿਕਲਿਆ ਜਿਸਨੇ ਪ੍ਰਭੂ ਨਾਲ ਛਲ ਕੀਤਾ, ਇਸ ਕਰਕੇ ਯਿਸੂ ਨੇ ਇਸ ਸਥਿਤੀ ਨੂੰ ਯਹੂਦਾ ਨੂੰ ਇਸ ਕੰਮ ਲਈ ਚੁਣਨ ਵਾਸਤੇ ਵਰਤਿਆ। ਜੇ ਯਿਸੂ ਦੇ ਸਾਰੇ ਬਾਰ੍ਹਾਂ ਚੇਲੇ ਵਫ਼ਾਦਾਰ ਹੁੰਦੇ ਅਤੇ ਉਨ੍ਹਾਂ ਵਿੱਚ ਯਹੂਦਾ ਵਰਗਾ ਕੋਈ ਵੀ ਨਾ ਹੁੰਦਾ ਤਾਂ ਅੰਤ ਵਿੱਚ, ਯਿਸੂ ਨਾਲ ਛਲ ਕਰਨ ਵਾਲਾ ਕੋਈ ਅਜਿਹਾ ਹੋਣਾ ਸੀ ਜੋ ਉਸ ਦੇ ਚੇਲਿਆਂ ਵਿੱਚੋਂ ਇੱਕ ਨਾ ਹੁੰਦਾ। ਹਾਲਾਂਕਿ, ਉਸ ਸਮੇਂ ਇਹ ਸੁਭਾਵਕ ਹੀ ਵਾਪਰਿਆ ਕਿ ਉਸ ਦੇ ਚੇਲਿਆਂ ਵਿੱਚੋਂ ਇੱਕ ਰਿਸ਼ਵਤ ਲੈਣ ਦਾ ਅਨੰਦ ਮਾਣਦਾ ਸੀ: ਉਹ ਸੀ ਯਹੂਦਾ। ਇਸ ਕਰਕੇ ਯਿਸੂ ਨੇ ਇਸ ਮਨੁੱਖ ਨੂੰ ਆਪਣੇ ਕੰਮ ਲਈ ਚੁਣਿਆ। ਇਹ ਕਿੰਨਾ ਸਰਲ ਸੀ! ਯਿਸੂ ਨੇ ਆਪਣਾ ਕੰਮ ਸ਼ੁਰੂ ਕਰਨ ਤੋਂ ਪਹਿਲਾਂ ਤੋਂ ਇਸ ਨੂੰ ਨਿਰਧਾਰਿਤ ਨਹੀਂ ਕੀਤਾ ਸੀ; ਉਸ ਨੇ ਇਹ ਫੈਸਲਾ ਕੇਵਲ ਉਸ ਸਮੇਂ ਕੀਤਾ ਜਦੋਂ ਚੀਜ਼ਾਂ ਇੱਕ ਖਾਸ ਹੱਦ ਤੱਕ ਵਿਕਸਿਤ ਹੋ ਚੁੱਕੀਆਂ ਸਨ। ਇਹ ਯਿਸੂ ਦਾ ਫੈਸਲਾ ਸੀ, ਕਹਿਣ ਦਾ ਭਾਵ ਹੈ ਕਿ ਇਹ ਖੁਦ ਪਰਮੇਸ਼ੁਰ ਦੇ ਆਤਮਾ ਦਾ ਫੈਸਲਾ ਸੀ। ਮੂਲ ਰੂਪ ਵਿੱਚ, ਇਹ ਯਿਸੂ ਸੀ ਜਿਸਨੇ ਯਹੂਦਾ ਨੂੰ ਚੁਣਿਆ ਸੀ; ਬਾਅਦ ਵਿੱਚ ਜਦ ਯਹੂਦਾ ਨੇ ਯਿਸੂ ਨਾਲ ਛਲ ਕੀਤਾ, ਤਾਂ ਇਹ ਕੁਝ ਅਜਿਹਾ ਸੀ ਜੋ ਪਵਿੱਤਰ ਆਤਮਾ ਨੇ ਖੁਦ ਆਪਣੇ ਮੰਤਵ ਨੂੰ ਪ੍ਰਾਪਤ ਕਰਨ ਲਈ ਕੀਤਾ। ਇਹ, ਉਸ ਸਮੇਂ ਪਵਿੱਤਰ ਆਤਮਾ ਦਾ ਪੂਰਾ ਕੀਤਾ ਜਾ ਚੁੱਕਾ ਕੰਮ ਸੀ। ਜਦੋਂ ਯਿਸੂ ਨੇ ਯਹੂਦਾ ਨੂੰ ਚੁਣਿਆ ਸੀ ਤਾਂ ਉਸ ਨੂੰ ਕੋਈ ਖ਼ਬਰ ਨਹੀਂ ਸੀ ਕਿ ਯਹੂਦਾ ਉਸ ਨਾਲ ਛਲ ਕਰੇਗਾ। ਉਸ ਨੂੰ ਕੇਵਲ ਇਹ ਪਤਾ ਸੀ ਇਹ ਮਨੁੱਖ ਯਹੂਦਾ ਇਸਕਰਿਯੋਤੀ ਸੀ। ਤੁਹਾਡੇ ਨਤੀਜੇ ਵੀ, ਤੁਹਾਡੀ ਅੱਜ ਦੀ ਅਧੀਨਤਾ ਦੇ ਪੱਧਰ ਅਤੇ ਤੁਹਾਡੇ ਜੀਵਨ ਦੇ ਵਿਕਾਸ ਦੇ ਪੱਧਰ ਦੇ ਅਨੁਸਾਰ ਨਿਰਧਾਰਿਤ ਕੀਤੇ ਜਾਂਦੇ ਹਨ, ਨਾ ਕਿ ਕਿਸੇ ਮਨੁੱਖੀ ਧਾਰਨਾ ਦੇ ਅਨੁਸਾਰ ਕਿ ਤੁਹਾਡੇ ਨਤੀਜੇ ਸੰਸਾਰ ਦੀ ਸਿਰਜਣਾ ਤੋਂ ਪਹਿਲਾਂ ਹੀ ਨਿਰਧਾਰਿਤ ਕੀਤੇ ਗਏ ਸਨ। ਤੈਨੂੰ ਇਨ੍ਹਾਂ ਚੀਜ਼ਾਂ ਨੂੰ ਸਪੱਸ਼ਟਤਾ ਨਾਲ ਸਮਝਣਾ ਚਾਹੀਦਾ ਹੈ। ਇਸ ਕੰਮ ਵਿੱਚੋਂ ਕੁਝ ਵੀ ਤੇਰੀ ਕਲਪਨਾ ਦੇ ਅਨੁਸਾਰ ਨਹੀਂ ਕੀਤਾ ਜਾਂਦਾ ਹੈ।


ਅਹੁਦਿਆਂ ਅਤੇ ਪਛਾਣ ਦੇ ਸੰਬੰਧ ਵਿੱਚ

ਜੇ ਤੁਸੀਂ ਪਰਮੇਸ਼ੁਰ ਦੇ ਇਸਤੇਮਾਲ ਦੇ ਯੋਗ ਬਣਨਾ ਚਾਹੁੰਦੇ ਹੋ, ਤਾਂ ਤੁਹਾਡੇ ਲਈ ਪਰਮੇਸ਼ੁਰ ਦੇ ਉਸ ਕੰਮ ਬਾਰੇ ਜਾਣਨਾ ਜ਼ਰੂਰੀ ਹੈ ਜੋ ਉਸ ਨੇ ਪਹਿਲਾਂ ਕੀਤਾ ਸੀ (ਨਵੇਂ ਅਤੇ ਪੁਰਾਣੇ ਨੇਮਾਂ ਵਿੱਚ), ਅਤੇ, ਇਸ ਤੋਂ ਇਲਾਵਾ, ਤੁਹਾਡੇ ਲਈ ਉਸ ਦੇ ਅੱਜ ਦੇ ਕੰਮ ਬਾਰੇ ਜਾਣਨਾ ਜ਼ਰੂਰੀ ਹੈ; ਕਹਿਣ ਦਾ ਭਾਵ ਹੈ, ਤੁਹਾਡੇ ਲਈ 6,000 ਸਾਲਾਂ ਵਿੱਚ ਕੀਤੇ ਗਏ ਪਰਮੇਸ਼ੁਰ ਦੇ ਕੰਮ ਦੇ ਤਿੰਨ ਪੜਾਵਾਂ ਬਾਰੇ ਜਾਣਨਾ ਜ਼ਰੂਰੀ ਹੈ। ਜੇ ਤੈਨੂੰ ਖੁਸ਼ਖ਼ਬਰੀ ਫੈਲਾਉਣ ਲਈ ਕਿਹਾ ਜਾਂਦਾ ਹੈ, ਤਾਂ ਤੂੰ ਪਰਮੇਸ਼ੁਰ ਦੇ ਕੰਮ ਨੂੰ ਜਾਣੇ ਬਿਨਾਂ ਅਜਿਹਾ ਕਰਨ ਦੇ ਸਮਰੱਥ ਨਹੀਂ ਹੋਏਂਗਾ। ਕੋਈ ਤੈਨੂੰ ਇਸ ਬਾਰੇ ਪੁੱਛ ਸਕਦਾ ਹੈ ਕਿ ਤੁਹਾਡੇ ਪਰਮੇਸ਼ੁਰ ਨੇ ਬਾਈਬਲ, ਪੁਰਾਣੇ ਨੇਮ, ਅਤੇ ਯਿਸੂ ਦੇ ਉਸ ਸਮੇਂ ਦੇ ਕੰਮ ਅਤੇ ਵਚਨਾਂ ਬਾਰੇ ਕੀ ਕਿਹਾ ਹੈ। ਜੇ ਤੂੰ ਬਾਈਬਲ ਦੀ ਅੰਦਰੂਨੀ ਕਹਾਣੀ ਨਹੀਂ ਦੱਸ ਸਕਦਾ, ਤਾਂ ਉਹ ਯਕੀਨ ਨਹੀਂ ਕਰਨਗੇ। ਉਸ ਸਮੇਂ, ਯਿਸੂ ਨੇ ਆਪਣੇ ਚੇਲਿਆਂ ਨਾਲ ਪੁਰਾਣੇ ਨੇਮ ਬਾਰੇ ਬਹੁਤ ਚਰਚਾ ਕੀਤੀ। ਹਰ ਚੀਜ਼ ਜੋ ਉਨ੍ਹਾਂ ਨੇ ਪੜ੍ਹੀ ਉਹ ਪੁਰਾਣੇ ਨੇਮ ਤੋਂ ਹੀ ਸੀ; ਨਵਾਂ ਨੇਮ ਤਾਂ ਯਿਸੂ ਨੂੰ ਸਲੀਬ ’ਤੇ ਚੜ੍ਹਾਏ ਜਾਣ ਦੇ ਕਈ ਦਹਾਕੇ ਬਾਅਦ ਲਿਖਿਆ ਗਿਆ ਸੀ। ਖੁਸ਼ਖ਼ਬਰੀ ਫੈਲਾਉਣ ਲਈ, ਤੁਹਾਨੂੰ ਮੁੱਖ ਤੌਰ ’ਤੇ ਬਾਈਬਲ ਦੀ ਅੰਦਰੂਨੀ ਸੱਚਾਈ, ਅਤੇ ਇਸਰਾਏਲ ਵਿੱਚ ਪਰਮੇਸ਼ੁਰ ਦੇ ਕੰਮ ਨੂੰ ਸਮਝਣਾ ਚਾਹੀਦਾ ਹੈ, ਜੋ ਕਿ ਯਹੋਵਾਹ ਦੁਆਰਾ ਕੀਤਾ ਗਿਆ ਕੰਮ ਹੈ, ਅਤੇ ਤੁਹਾਨੂੰ ਯਿਸੂ ਦੁਆਰਾ ਕੀਤੇ ਹੋਏ ਕੰਮ ਨੂੰ ਵੀ ਸਮਝਣਾ ਹੋਏਗਾ। ਇਹ ਉਹ ਮੁੱਦੇ ਹਨ ਜਿਨ੍ਹਾਂ ਬਾਰੇ ਸਾਰੇ ਲੋਕ ਸਭ ਤੋਂ ਜ਼ਿਆਦਾ ਚਿੰਤਿਤ ਹੁੰਦੇ ਹਨ, ਅਤੇ ਕੰਮ ਦੇ ਉਨ੍ਹਾਂ ਦੋਹਾਂ ਪੜਾਵਾਂ ਦੀ ਅੰਦਰੂਨੀ ਕਹਾਣੀ ਹੀ ਹੈ ਜੋ ਉਨ੍ਹਾਂ ਨੇ ਨਹੀਂ ਸੁਣੀ ਹੈ। ਖੁਸ਼ਖ਼ਬਰੀ ਫੈਲਾਉਣ ਸਮੇਂ, ਸਭ ਤੋਂ ਪਹਿਲਾਂ ਪਵਿੱਤਰ ਆਤਮਾ ਦੇ ਅੱਜ ਦੇ ਕੰਮ ਬਾਰੇ ਗੱਲ ਨੂੰ ਇੱਕ ਪਾਸੇ ਰੱਖ ਦਿਓ। ਕੰਮ ਦਾ ਇਹ ਪੜਾਅ ਉਨ੍ਹਾਂ ਦੀ ਪਹੁੰਚ ਤੋਂ ਪਰੇ ਹੈ, ਕਿਉਂਕਿ ਜਿਸ ਦੀ ਤੁਸੀਂ ਖੋਜ ਕਰਦੇ ਹੋ ਉਹ ਅਜਿਹਾ ਹੈ ਜੋ ਸਾਰਿਆਂ ਤੋਂ ਜ਼ਿਆਦਾ ਉੱਚਾ ਹੈ—ਪਰਮੇਸ਼ੁਰ ਦਾ ਗਿਆਨ, ਅਤੇ ਪਵਿੱਤਰ ਆਤਮਾ ਦੇ ਕੰਮ ਦਾ ਗਿਆਨ—ਕੁਝ ਵੀ ਇਨ੍ਹਾਂ ਦੋ ਚੀਜ਼ਾਂ ਤੋਂ ਵੱਧ ਉੱਤਮ ਨਹੀਂ ਹੈ। ਜੇ ਤੁਸੀਂ ਪਹਿਲੀ ਵਾਰ ਵਿੱਚ ਉਸ ਬਾਰੇ ਗੱਲ ਕਰਦੇ ਹੋ ਜੋ ਸਭ ਤੋਂ ਜ਼ਿਆਦਾ ਉੱਚਾ ਹੈ, ਤਾਂ ਇਹ ਉਨ੍ਹਾਂ ਲਈ ਬਹੁਤ ਜ਼ਿਆਦਾ ਹੋਏਗਾ, ਕਿਉਂਕਿ ਕਿਸੇ ਨੇ ਪਵਿੱਤਰ ਆਤਮਾ ਦੇ ਅਜਿਹੇ ਕੰਮ ਦਾ ਅਨੁਭਵ ਨਹੀਂ ਕੀਤਾ ਹੈ; ਇਸ ਦੀ ਕੋਈ ਮਿਸਾਲ ਨਹੀਂ ਹੈ, ਅਤੇ ਇਸ ਨੂੰ ਸਵੀਕਾਰ ਕਰਨਾ ਮਨੁੱਖ ਲਈ ਆਸਾਨ ਨਹੀਂ ਹੈ। ਉਨ੍ਹਾਂ ਦੇ ਅਨੁਭਵ ਅਤੀਤ ਦੀਆਂ ਪੁਰਾਣੀਆਂ ਗੱਲਾਂ ਹਨ, ਪਵਿੱਤਰ ਆਤਮਾ ਦੁਆਰਾ ਕੁਝ ਕਦੇ-ਕਦਾਈਂ ਕੀਤੇ ਕੰਮ ਦੇ ਨਾਲ। ਅੱਜ ਉਹ ਜੋ ਅਨੁਭਵ ਕਰਦੇ ਹਨ ਉਹ ਪਵਿੱਤਰ ਆਤਮਾ ਦਾ ਅੱਜ ਦਾ ਕੰਮ ਨਹੀਂ ਹੈ, ਜਾਂ ਅੱਜ ਪਰਮੇਸ਼ੁਰ ਦੀ ਇੱਛਾ ਨਹੀਂ ਹੈ। ਉਹ ਅਜੇ ਵੀ, ਕਿਸੇ ਨਵੇਂ ਚਾਨਣ, ਜਾਂ ਨਵੀਆਂ ਚੀਜ਼ਾਂ ਤੋਂ ਬਿਨਾਂ, ਪੁਰਾਣੇ ਅਮਲਾਂ ਅਨੁਸਾਰ ਕੰਮ ਕਰਦੇ ਹਨ।

ਯਿਸੂ ਦੇ ਯੁਗ ਵਿੱਚ, ਪਵਿੱਤਰ ਆਤਮਾ ਨੇ ਮੁੱਖ ਤੌਰ ’ਤੇ ਆਪਣਾ ਕੰਮ ਯਿਸੂ ਵਿੱਚ ਕੀਤਾ, ਜਦ ਕਿ ਅਜਿਹੇ ਲੋਕ ਜੋ ਹੈਕਲ ਵਿੱਚ ਜਾਜਕ ਦੇ ਬਸਤਰ ਪਹਿਨ ਕੇ ਯਹੋਵਾਹ ਦੀ ਸੇਵਾ ਕਰਦੇ ਸਨ ਉਹ ਅਟੱਲ ਵਫ਼ਾਦਾਰੀ ਨਾਲ ਅਜਿਹਾ ਕਰਦੇ ਸਨ। ਉਨ੍ਹਾਂ ਵਿੱਚ ਵੀ ਪਵਿੱਤਰ ਆਤਮਾ ਦਾ ਕੰਮ ਸੀ, ਪਰ ਉਹ ਪਰਮੇਸ਼ੁਰ ਦੀ ਵਰਤਮਾਨ ਇੱਛਾ ਨੂੰ ਸਮਝਣ ਵਿੱਚ ਅਸਮਰਥ ਸਨ, ਅਤੇ ਸਿਰਫ਼ ਪੁਰਾਣੇ ਅਮਲਾਂ ਦੇ ਅਨੁਸਾਰ ਯਹੋਵਾਹ ਪ੍ਰਤੀ ਵਫ਼ਾਦਾਰ ਰਹਿੰਦੇ ਸਨ, ਅਤੇ ਕਿਸੇ ਨਵੀਂ ਰਹਿਨੁਮਾਈ ਤੋਂ ਬਿਨਾਂ ਸਨ। ਯਿਸੂ ਆਇਆ ਅਤੇ ਨਵਾਂ ਕੰਮ ਲਿਆਇਆ, ਫਿਰ ਵੀ ਹੈਕਲ ਵਿੱਚ ਸੇਵਾ ਕਰਨ ਵਾਲਿਆਂ ਕੋਲ ਨਾ ਤਾਂ ਨਵਾਂ ਮਾਰਗਦਰਸ਼ਨ ਸੀ, ਨਾ ਹੀ ਉਨ੍ਹਾਂ ਕੋਲ ਨਵਾਂ ਕੰਮ ਸੀ। ਹੈਕਲ ਵਿੱਚ ਸੇਵਾ ਕਰਦੇ ਹੋਏ, ਉਹ ਕੇਵਲ ਪੁਰਾਣੇ ਅਮਲਾਂ ਨੂੰ ਹੀ ਬਰਕਰਾਰ ਰੱਖ ਸਕਦੇ ਸਨ, ਅਤੇ ਹੈਕਲ ਨੂੰ ਛੱਡੇ ਬਿਨਾਂ, ਉਹ ਬਸ ਕਿਸੇ ਵੀ ਨਵੇਂ ਪ੍ਰਵੇਸ਼ ਦੇ ਅਸਮਰਥ ਸਨ। ਨਵਾਂ ਕੰਮ ਯਿਸੂ ਦੁਆਰਾ ਲਿਆਂਦਾ ਗਿਆ ਸੀ, ਅਤੇ ਯਿਸੂ ਆਪਣਾ ਕੰਮ ਕਰਨ ਲਈ ਹੈਕਲ ਵਿੱਚ ਨਹੀਂ ਗਿਆ ਸੀ। ਉਸ ਨੇ ਸਿਰਫ਼ ਹੈਕਲ ਦੇ ਬਾਹਰ ਆਪਣਾ ਕੰਮ ਕੀਤਾ, ਕਿਉਂਕਿ ਪਰਮੇਸ਼ੁਰ ਦੇ ਕੰਮ ਦਾ ਦਾਇਰਾ ਬਹੁਤ ਪਹਿਲਾਂ ਬਦਲ ਚੁੱਕਿਆ ਸੀ। ਉਸ ਨੇ ਹੈਕਲ ਦੇ ਅੰਦਰ ਕੰਮ ਨਹੀਂ ਕੀਤਾ, ਅਤੇ ਜਦੋਂ ਮਨੁੱਖ ਉੱਥੇ ਪਰਮੇਸ਼ੁਰ ਦੀ ਸੇਵਾ ਕਰਦਾ ਸੀ ਤਾਂ ਉਹ ਸਿਰਫ਼ ਚੀਜ਼ਾਂ ਨੂੰ ਜਿਉਂ ਦਾ ਤਿਉਂ ਬਣਾਈ ਰੱਖਣ ਦਾ ਕੰਮ ਸਾਰਦਾ ਸੀ, ਅਤੇ ਕੋਈ ਨਵਾਂ ਕੰਮ ਨਹੀਂ ਲਿਆ ਸਕਦਾ ਸੀ। ਇਸੇ ਤਰ੍ਹਾਂ, ਧਾਰਮਿਕ ਲੋਕ ਅੱਜ ਵੀ ਬਾਈਬਲ ਦੀ ਉਪਾਸਨਾ ਕਰਦੇ ਹਨ। ਜੇ ਤੂੰ ਉਨ੍ਹਾਂ ਦਰਮਿਆਨ ਖੁਸ਼ਖ਼ਬਰੀ ਫੈਲਾਉਂਦਾ ਹੈਂ, ਤਾਂ ਉਹ ਬਾਈਬਲ ਦੇ ਵਚਨਾਂ ਦੇ ਛੋਟੇ-ਮੋਟੇ ਵੇਰਵੇ ਤੇਰੇ ’ਤੇ ਸੁੱਟਣਗੇ, ਅਤੇ ਉਹ ਬਹੁਤ ਸਾਰੇ ਸਬੂਤ ਲੱਭ ਲਿਆਉਣਗੇ, ਅਤੇ ਤੈਨੂੰ ਹੱਕਾ-ਬੱਕਾ ਅਤੇ ਖਾਮੋਸ਼ ਕਰ ਦੇਣਗੇ; ਫਿਰ ਉਹ ਤੇਰੇ ’ਤੇ ਇੱਕ ਚੇਪੀ ਲਗਾ ਦੇਣਗੇ ਅਤੇ ਸੋਚਣਗੇ ਕਿ ਤੂੰ ਆਪਣੀ ਨਿਹਚਾ ਵਿੱਚ ਮੂਰਖ ਹੈਂ। ਉਹ ਕਹਿਣਗੇ, “ਤੂੰ ਤਾਂ ਬਾਈਬਲ ਨੂੰ, ਪਰਮੇਸ਼ੁਰ ਦੇ ਵਚਨ ਤਕ ਨੂੰ ਨਹੀਂ ਜਾਣਦਾ, ਤਾਂ ਤੂੰ ਇਹ ਕਿਵੇਂ ਕਹਿ ਸਕਦਾ ਹੈਂ ਕਿ ਤੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦਾ ਹੈਂ?” ਫਿਰ ਉਹ ਤੈਨੂੰ ਨੀਵਾਂ ਸਮਝਣਗੇ ਅਤੇ ਇਹ ਵੀ ਕਹਿਣਗੇ, “ਕਿਉਂਕਿ ਉਹ ਇੱਕ ਜਿਸ ਉੱਤੇ ਤੂੰ ਵਿਸ਼ਵਾਸ ਕਰਦਾ ਹੈਂ, ਪਰਮੇਸ਼ੁਰ ਹੈ, ਤਾਂ ਉਹ ਤੈਨੂੰ ਪੁਰਾਣੇ ਅਤੇ ਨਵੇਂ ਨੇਮ ਬਾਰੇ ਕਿਉਂ ਨਹੀਂ ਦੱਸਦਾ ਹੈ? ਕਿਉਂਕਿ ਉਸ ਨੇ ਆਪਣੀ ਮਹਿਮਾ ਨੂੰ ਇਸਰਾਏਲ ਤੋਂ ਪੂਰਬ ਵੱਲ ਲਿਆਂਦਾ ਹੈ, ਤਾਂ ਉਹ ਇਸਰਾਏਲ ਵਿੱਚ ਕੀਤੇ ਗਏ ਕੰਮ ਨੂੰ ਕਿਉਂ ਨਹੀਂ ਜਾਣਦਾ? ਉਹ ਯਿਸੂ ਦੇ ਕੰਮ ਨੂੰ ਕਿਉਂ ਨਹੀਂ ਜਾਣਦਾ ਹੈ? ਜੇ ਤੂੰ ਨਹੀਂ ਜਾਣਦਾ ਹੈਂ, ਤਾਂ ਇਸ ਨਾਲ ਇਹ ਸਾਬਿਤ ਹੁੰਦਾ ਹੈ ਕਿ ਤੈਨੂੰ ਦੱਸਿਆ ਨਹੀਂ ਗਿਆ ਹੈ; ਕਿਉਂਕਿ ਉਹ ਯਿਸੂ ਦਾ ਦੂਜਾ ਦੇਹਧਾਰਣ ਹੈ, ਤਾਂ ਉਹ ਕਿਵੇਂ ਇਨ੍ਹਾਂ ਚੀਜ਼ਾਂ ਨੂੰ ਨਹੀਂ ਜਾਣ ਸਕਦਾ ਹੈ? ਯਿਸੂ ਯਹੋਵਾਹ ਦੁਆਰਾ ਕੀਤੇ ਕੰਮ ਨੂੰ ਜਾਣਦਾ ਸੀ; ਉਹ ਕਿਵੇਂ ਨਹੀਂ ਜਾਣ ਸਕਦਾ ਸੀ?” ਜਦੋਂ ਸਮਾਂ ਆਏਗਾ, ਤਾਂ ਉਹ ਸਾਰੇ ਤੇਰੇ ਤੋਂ ਅਜਿਹੇ ਸੁਆਲ ਪੁੱਛਣਗੇ। ਉਨ੍ਹਾਂ ਦੇ ਦਿਮਾਗ ਅਜਿਹੀਆਂ ਚੀਜ਼ਾਂ ਨਾਲ ਭਰੇ ਹੋਏ ਹਨ; ਉਹ ਕਿਵੇਂ ਨਹੀਂ ਪੁੱਛ ਸਕਦੇ ਹਨ? ਤੁਹਾਡੇ ਵਿੱਚੋਂ ਜਿਹੜੇ ਇਸ ਵਰਗ ਦੇ ਅੰਦਰ ਹਨ ਉਹ ਬਾਈਬਲ ’ਤੇ ਧਿਆਨ ਕੇਂਦਰਤ ਨਹੀਂ ਕਰਦੇ ਹਨ, ਕਿਉਂਕਿ ਤੁਸੀਂ ਅੱਜ ਪਰਮੇਸ਼ੁਰ ਦੁਆਰਾ ਕਦਮ-ਦਰ-ਕਦਮ ਕੀਤੇ ਗਏ ਕੰਮ ਤੋਂ ਜਾਣੂ ਰਹੇ ਹੋ, ਤੁਸੀਂ ਆਪਣੀਆਂ ਅੱਖਾਂ ਨਾਲ ਇਸ ਕਦਮ-ਦਰ-ਕਦਮ ਕੰਮ ਨੂੰ ਦੇਖਿਆ ਹੈ, ਤੁਸੀਂ ਕੰਮ ਦੇ ਤਿੰਨ ਪੜਾਵਾਂ ਨੂੰ ਸਪਸ਼ਟ ਰੂਪ ਵਿੱਚ ਦੇਖਿਆ ਹੈ, ਅਤੇ ਇਸ ਲਈ ਤੁਹਾਨੂੰ ਬਾਈਬਲ ਨੂੰ ਪੜ੍ਹਨਾ ਅਤੇ ਇਸ ਦਾ ਅਧਿਐਨ ਕਰਨਾ ਬੰਦ ਕਰਨਾ ਪਿਆ ਹੈ। ਪਰ ਉਹ ਇਸ ਦਾ ਅਧਿਐਨ ਨਹੀਂ ਕਰ ਸਕਦੇ ਹਨ, ਕਿਉਂਕਿ ਉਨ੍ਹਾਂ ਨੂੰ ਇਸ ਕਦਮ-ਦਰ-ਕਦਮ ਕੰਮ ਦਾ ਕੋਈ ਗਿਆਨ ਨਹੀਂ ਹੈ। ਕੁਝ ਲੋਕ ਪੁੱਛਣਗੇ, “ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਕੀਤੇ ਗਏ ਕੰਮ ਅਤੇ ਅਤੀਤ ਦੇ ਨਬੀਆਂ ਅਤੇ ਰਸੂਲਾਂ ਦੁਆਰਾ ਕੀਤੇ ਗਏ ਕੰਮ ਵਿੱਚ ਕੀ ਅੰਤਰ ਹੈ? ਦਾਊਦ ਨੂੰ ਵੀ ਪ੍ਰਭੂ ਕਿਹਾ ਗਿਆ ਸੀ, ਅਤੇ ਉਸੇ ਤਰ੍ਹਾਂ ਯਿਸੂ ਨੂੰ ਵੀ; ਹਾਲਾਂਕਿ ਉਨ੍ਹਾਂ ਨੇ ਜੋ ਕੰਮ ਕੀਤਾ ਉਹ ਭਿੰਨ ਸੀ, ਫਿਰ ਵੀ ਉਨ੍ਹਾਂ ਨੂੰ ਇੱਕੋ ਜਿਹੇ ਨਾਂਅ ਨਾਲ ਸੱਦਿਆ ਗਿਆ ਸੀ। ਮੈਨੂੰ ਦੱਸੋ, ਉਨ੍ਹਾਂ ਦੀ ਪਛਾਣ ਇੱਕੋ ਜਿਹੀ ਕਿਉਂ ਨਹੀਂ ਸੀ? ਜਿਸ ਦੀ ਯੂਹੰਨਾ ਨੇ ਗਵਾਹੀ ਦਿੱਤੀ ਸੀ ਉਹ ਇੱਕ ਦਰਸ਼ਣ ਸੀ, ਅਜਿਹਾ ਦਰਸ਼ਣ ਜੋ ਪਵਿੱਤਰ ਆਤਮਾ ਤੋਂ ਵੀ ਆਇਆ ਸੀ, ਅਤੇ ਉਹ ਉਨ੍ਹਾਂ ਵਚਨਾਂ ਨੂੰ ਕਹਿਣ ਵਿੱਚ ਸਮਰੱਥ ਸੀ ਜੋ ਪਵਿੱਤਰ ਆਤਮਾ ਕਹਿਣਾ ਚਾਹੁੰਦਾ ਸੀ; ਤਾਂ ਯੂਹੰਨਾ ਦੀ ਪਛਾਣ ਯਿਸੂ ਤੋਂ ਵੱਖਰੀ ਕਿਉਂ ਸੀ?” ਯਿਸੂ ਦੁਆਰਾ ਕਹੇ ਗਏ ਵਚਨ ਪਰਮੇਸ਼ੁਰ ਦੇ ਕੰਮ ਦੀ ਪੂਰੀ ਤਰ੍ਹਾਂ ਨਾਲ ਨੁਮਾਇੰਦਗੀ ਕਰਨ ਵਿੱਚ ਸਮਰੱਥ ਸਨ, ਅਤੇ ਉਨ੍ਹਾਂ ਨੇ ਪਰਮੇਸ਼ੁਰ ਦੇ ਕੰਮ ਦੀ ਪੂਰੀ ਤਰ੍ਹਾਂ ਨਾਲ ਨੁਮਾਇੰਦਗੀ ਕੀਤੀ। ਯੂਹੰਨਾ ਨੇ ਜੋ ਦੇਖਿਆ ਉਹ ਇੱਕ ਦਰਸ਼ਣ ਸੀ, ਅਤੇ ਉਹ ਪਰਮੇਸ਼ੁਰ ਦੇ ਕੰਮ ਦੀ ਪੂਰੀ ਤਰ੍ਹਾਂ ਨਾਲ ਨੁਮਾਇੰਦਗੀ ਕਰਨ ਵਿੱਚ ਅਸਮਰਥ ਸੀ। ਅਜਿਹਾ ਕਿਉਂ ਹੈ ਕਿ ਯੂਹੰਨਾ, ਪਤਰਸ ਅਤੇ ਪੌਲੁਸ ਨੇ ਕਈ ਵਚਨ ਕਹੇ, ਜਿਵੇਂ ਯਿਸੂ ਨੇ ਕਹੇ, ਅਤੇ ਫਿਰ ਵੀ ਉਨ੍ਹਾਂ ਕੋਲ ਯਿਸੂ ਵਰਗੀ ਪਛਾਣ ਨਹੀਂ ਸੀ। ਮੁੱਖ ਤੌਰ ’ਤੇ ਅਜਿਹਾ ਇਸ ਲਈ ਹੈ ਕਿਉਂਕਿ ਉਨ੍ਹਾਂ ਨੇ ਜੋ ਕੰਮ ਕੀਤਾ ਉਹ ਵੱਖਰਾ ਸੀ। ਯਿਸੂ ਨੇ ਪਰਮੇਸ਼ੁਰ ਦੇ ਆਤਮਾ ਦੀ ਨੁਮਾਇੰਦਗੀ ਕੀਤੀ, ਅਤੇ ਉਹ ਪਰਮੇਸ਼ੁਰ ਦਾ ਆਤਮਾ ਸੀ ਜੋ ਸਿੱਧੇ ਤੌਰ ’ਤੇ ਕੰਮ ਕਰ ਰਿਹਾ ਸੀ। ਉਸ ਨੇ ਨਵੇਂ ਯੁਗ ਦਾ ਕੰਮ ਕੀਤਾ, ਅਜਿਹਾ ਕੰਮ ਜੋ ਪਹਿਲਾਂ ਕਦੇ ਕਿਸੇ ਨੇ ਨਹੀਂ ਕੀਤਾ ਸੀ। ਉਸ ਨੇ ਇੱਕ ਨਵਾਂ ਰਾਹ ਖੋਲ੍ਹਿਆ, ਉਸ ਨੇ ਯਹੋਵਾਹ ਦੀ ਨੁਮਾਇੰਦਗੀ ਕੀਤੀ, ਉਸ ਨੇ ਖੁਦ ਪਰਮੇਸ਼ੁਰ ਦੀ ਨੁਮਾਇੰਦਗੀ ਕੀਤੀ, ਜਦ ਕਿ ਪਤਰਸ, ਦਾਊਦ ਅਤੇ ਪੌਲੁਸ ਨੇ, ਇਸ ਗੱਲ ਦੀ ਪਰਵਾਹ ਕੀਤੇ ਬਿਨਾਂ ਕਿ ਉਨ੍ਹਾਂ ਨੂੰ ਕੀ ਕਹਿ ਕੇ ਸੱਦਿਆ ਜਾਂਦਾ ਸੀ, ਸਿਰਫ਼ ਪਰਮੇਸ਼ੁਰ ਦੇ ਇੱਕ ਪ੍ਰਾਣੀ ਦੀ ਪਛਾਣ ਦੀ ਨੁਮਾਇੰਦਗੀ ਕੀਤੀ ਸੀ, ਅਤੇ ਉਨ੍ਹਾਂ ਨੂੰ ਸਿਰਫ਼ ਯਿਸੂ ਜਾਂ ਯਹੋਵਾਹ ਦੁਆਰਾ ਭੇਜਿਆ ਗਿਆ ਸੀ। ਇਸ ਲਈ ਭਾਵੇਂ ਉਨ੍ਹਾਂ ਨੇ ਕਿੰਨਾ ਹੀ ਕੰਮ ਕਿਉਂ ਨਾ ਕੀਤਾ ਹੋਵੇ, ਭਾਵੇਂ ਉਨ੍ਹਾਂ ਨੇ ਕਿੰਨੇ ਹੀ ਵੱਡੇ ਅਚਰਜ ਕਿਉਂ ਨਾ ਕੀਤੇ ਹੋਣ, ਉਹ ਤਾਂ ਵੀ ਬਸ ਪਰਮੇਸ਼ੁਰ ਦੇ ਪ੍ਰਾਣੀ ਸਨ, ਅਤੇ ਪਰਮੇਸ਼ੁਰ ਦੇ ਆਤਮਾ ਦੀ ਨੁਮਾਇੰਦਗੀ ਕਰਨ ਵਿੱਚ ਅਸਮਰਥ ਸਨ। ਉਨ੍ਹਾਂ ਨੇ ਸਿਰਫ਼ ਪਰਮੇਸ਼ੁਰ ਦੇ ਨਾਂਅ ’ਤੇ ਜਾਂ ਪਰਮੇਸ਼ੁਰ ਦੁਆਰਾ ਭੇਜੇ ਜਾਣ ਦੇ ਬਾਅਦ ਹੀ ਕੰਮ ਕੀਤਾ ਸੀ; ਇਸ ਤੋਂ ਵੀ ਵੱਧ ਕੇ, ਉਨ੍ਹਾਂ ਨੇ ਯਿਸੂ ਜਾਂ ਯਹੋਵਾਹ ਦੁਆਰਾ ਸ਼ੁਰੂ ਕੀਤੇ ਗਏ ਯੁਗਾਂ ਵਿੱਚ ਕੰਮ ਕੀਤਾ ਸੀ, ਅਤੇ ਉਨ੍ਹਾਂ ਨੇ ਹੋਰ ਕੋਈ ਕੰਮ ਨਹੀਂ ਕੀਤਾ ਸੀ। ਆਖਰਕਾਰ, ਉਹ ਬਸ ਪਰਮੇਸ਼ੁਰ ਦੇ ਸਿਰਜੇ ਹੋਏ ਪ੍ਰਾਣੀ ਸਨ। ਪੁਰਾਣੇ ਨੇਮ ਵਿੱਚ, ਬਹੁਤ ਸਾਰੇ ਨਬੀਆਂ ਨੇ ਭਵਿੱਖਬਾਣੀਆਂ ਕੀਤੀਆਂ ਸਨ, ਜਾਂ ਭਵਿੱਖਬਾਣੀ ਦੀਆਂ ਕਿਤਾਬਾਂ ਲਿਖੀਆਂ ਸਨ। ਕਿਸੇ ਨੇ ਵੀ ਨਹੀਂ ਕਿਹਾ ਸੀ ਕਿ ਉਹ ਪਰਮੇਸ਼ੁਰ ਹਨ, ਪਰ ਜਿਵੇਂ ਹੀ ਯਿਸੂ ਨੇ ਕੰਮ ਕਰਨਾ ਸ਼ੁਰੂ ਕੀਤਾ, ਪਰਮੇਸ਼ੁਰ ਦੇ ਆਤਮਾ ਨੇ ਉਸ ਦੀ ਗਵਾਹੀ ਦਿੱਤੀ ਕਿ ਉਹ ਪਰਮੇਸ਼ੁਰ ਹੈ। ਅਜਿਹਾ ਕਿਉਂ ਹੈ? ਇਸ ਵੇਲੇ ਤੈਨੂੰ ਪਹਿਲਾਂ ਹੀ ਜਾਣ ਲੈਣਾ ਚਾਹੀਦਾ ਹੈ! ਪਹਿਲਾਂ, ਰਸੂਲਾਂ ਅਤੇ ਨਬੀਆਂ ਨੇ ਵੱਖ-ਵੱਖ ਪੱਤ੍ਰੀਆਂ ਲਿਖੀਆਂ, ਅਤੇ ਕਈ ਭਵਿੱਖਬਾਣੀਆਂ ਕੀਤੀਆਂ। ਬਾਅਦ ਵਿੱਚ, ਲੋਕਾਂ ਨੇ ਉਨ੍ਹਾਂ ਵਿੱਚੋਂ ਕੁਝ ਨੂੰ ਬਾਈਬਲ ਵਿੱਚ ਰੱਖਣ ਲਈ ਚੁਣ ਲਿਆ, ਅਤੇ ਕੁਝ ਗੁੰਮ ਹੋ ਗਈਆਂ ਸਨ। ਕਿਉਂਕਿ ਅਜਿਹੇ ਲੋਕ ਹਨ ਜੋ ਕਹਿੰਦੇ ਹਨ ਕਿ ਉਨ੍ਹਾਂ ਦੁਆਰਾ ਕਹੀ ਗਈ ਹਰ ਗੱਲ ਪਵਿੱਤਰ ਆਤਮਾ ਵੱਲੋਂ ਆਈ ਸੀ, ਤਾਂ ਕਿਉਂ ਇਸ ਵਿੱਚੋਂ ਕੁਝ ਨੂੰ ਚੰਗਾ ਮੰਨਿਆ ਜਾਂਦਾ ਹੈ, ਅਤੇ ਇਸ ਵਿੱਚੋਂ ਕੁਝ ਨੂੰ ਖਰਾਬ ਮੰਨਿਆ ਜਾਂਦਾ ਹੈ? ਅਤੇ ਕਿਉਂ ਕੁਝ ਨੂੰ ਚੁਣਿਆ ਗਿਆ ਸੀ, ਅਤੇ ਬਾਕੀਆਂ ਨੂੰ ਨਹੀਂ? ਜੇ ਉਹ ਅਸਲ ਵਿੱਚ ਪਰਮੇਸ਼ੁਰ ਦੁਆਰਾ ਕਹੇ ਗਏ ਵਚਨ ਹੁੰਦੇ, ਤਾਂ ਕੀ ਲੋਕਾਂ ਨੂੰ ਉਨ੍ਹਾਂ ਦੀ ਚੋਣ ਕਰਨ ਦੀ ਲੋੜ ਹੁੰਦੀ? ਕਿਉਂ ਯਿਸੂ ਦੁਆਰਾ ਕਹੇ ਗਏ ਵਚਨਾਂ ਅਤੇ ਉਸ ਦੁਆਰਾ ਕੀਤੇ ਗਏ ਕੰਮ ਦਾ ਵਰਣਨ ਚਾਰਾਂ ਖੁਸ਼ਖ਼ਬਰੀਆਂ ਵਿੱਚੋਂ ਹਰੇਕ ਵਿੱਚ ਵੱਖੋ-ਵੱਖਰਾ ਹੈ? ਕੀ ਇਹ ਉਨ੍ਹਾਂ ਲੋਕਾਂ ਦਾ ਦੋਸ਼ ਨਹੀਂ ਹੈ ਜਿਨ੍ਹਾਂ ਨੇ ਇਨ੍ਹਾਂ ਨੂੰ ਦਰਜ ਕੀਤਾ? ਕੁਝ ਲੋਕ ਪੁੱਛਣਗੇ, “ਕਿਉਂਕਿ ਪੌਲੁਸ ਅਤੇ ਨਵੇਂ ਨੇਮ ਦੇ ਦੂਜੇ ਲੇਖਕਾਂ ਦੁਆਰਾ ਲਿਖੀਆਂ ਗਈਆਂ ਪੱਤ੍ਰੀਆਂ ਅਤੇ ਉਨ੍ਹਾਂ ਦੁਆਰਾ ਕੀਤਾ ਗਿਆ ਕੰਮ ਅੰਸ਼ਕ ਤੌਰ ’ਤੇ ਮਨੁੱਖ ਦੀ ਇੱਛਾ ਤੋਂ ਉਪਜੇ ਸਨ, ਅਤੇ ਇਨ੍ਹਾਂ ਵਿੱਚ ਮਨੁੱਖ ਦੀਆਂ ਧਾਰਣਾਵਾਂ ਦੀ ਮਿਲਾਵਟ ਹੋ ਗਈ ਸੀ, ਤਾਂ ਕੀ ਉਨ੍ਹਾਂ ਵਚਨਾਂ ਵਿੱਚ ਮਨੁੱਖੀ ਅਸ਼ੁੱਧਤਾ ਨਹੀਂ ਹੈ ਜੋ ਤੂੰ (ਪਰਮੇਸ਼ੁਰ) ਅੱਜ ਕਹਿੰਦਾ ਹੈਂ? ਕੀ ਉਨ੍ਹਾਂ ਵਿੱਚ ਅਸਲ ਵਿੱਚ ਮਨੁੱਖ ਦੀਆਂ ਕੋਈ ਧਾਰਣਾਵਾਂ ਸ਼ਾਮਲ ਨਹੀਂ ਹਨ?” ਪਰਮੇਸ਼ੁਰ ਦੁਆਰਾ ਕੀਤੇ ਗਏ ਕੰਮ ਦਾ ਇਹ ਪੜਾਅ ਪੌਲੁਸ ਅਤੇ ਕਈ ਰਸੂਲਾਂ ਅਤੇ ਨਬੀਆਂ ਦੁਆਰਾ ਕੀਤੇ ਗਏ ਕੰਮ ਤੋਂ ਪੂਰੀ ਤਰ੍ਹਾਂ ਭਿੰਨ ਹੈ। ਨਾ ਸਿਰਫ਼ ਉੱਥੇ ਪਛਾਣ ਵਿੱਚ ਅੰਤਰ ਹੈ, ਸਗੋਂ, ਮੁੱਖ ਰੂਪ ਵਿੱਚ, ਕੀਤੇ ਗਏ ਕੰਮ ਵਿੱਚ ਵੀ ਅੰਤਰ ਹੈ। ਜਦੋਂ ਪੌਲੁਸ ਨੂੰ ਹੇਠਾਂ ਸੁੱਟਿਆ ਗਿਆ ਅਤੇ ਉਹ ਪ੍ਰਭੂ ਸਾਹਮਣੇ ਡਿੱਗ ਗਿਆ ਉਸ ਮਗਰੋਂ, ਪਵਿੱਤਰ ਆਤਮਾ ਦੁਆਰਾ ਕੰਮ ਕਰਨ ਲਈ ਉਸ ਦੀ ਅਗਵਾਈ ਕੀਤੀ ਗਈ ਸੀ, ਅਤੇ ਉਹ ਇੱਕ ਅਜਿਹਾ ਬਣ ਗਿਆ ਜਿਸ ਨੂੰ ਭੇਜਿਆ ਗਿਆ ਸੀ। ਇਸ ਲਈ ਉਸ ਨੇ ਕਲਿਸਿਆਵਾਂ ਨੂੰ ਪੱਤ੍ਰੀਆਂ ਲਿਖੀਆਂ, ਅਤੇ ਇਨ੍ਹਾਂ ਸਾਰੇ ਧਰਮ-ਪੱਤਰਾਂ ਨੇ ਯਿਸੂ ਦੀਆਂ ਸਿੱਖਿਆਵਾਂ ਦੀ ਪਾਲਣਾ ਕੀਤੀ ਸੀ। ਪੌਲੁਸ ਨੂੰ ਪ੍ਰਭੂ ਯਿਸੂ ਦੇ ਨਾਂਅ ’ਤੇ ਕੰਮ ਕਰਨ ਲਈ ਪ੍ਰਭੂ ਦੁਆਰਾ ਭੇਜਿਆ ਗਿਆ ਸੀ, ਪਰ ਜਦੋਂ ਪਰਮੇਸ਼ੁਰ ਖੁਦ ਆਇਆ, ਤਾਂ ਉਸ ਨੇ ਕਿਸੇ ਨਾਂਅ ’ਤੇ ਕੰਮ ਨਹੀਂ ਕੀਤਾ, ਅਤੇ ਆਪਣੇ ਕੰਮ ਵਿੱਚ ਕਿਸੇ ਹੋਰ ਦੀ ਨਹੀਂ ਸਗੋਂ ਪਰਮੇਸ਼ੁਰ ਦੇ ਆਤਮਾ ਦੀ ਨੁਮਾਇੰਦਗੀ ਕੀਤੀ। ਪਰਮੇਸ਼ੁਰ ਆਪਣਾ ਕੰਮ ਸਿੱਧੇ ਤੌਰ ’ਤੇ ਕਰਨ ਲਈ ਆਇਆ ਸੀ: ਉਸ ਨੂੰ ਮਨੁੱਖ ਦੁਆਰਾ ਸੰਪੂਰਣ ਨਹੀਂ ਕੀਤਾ ਗਿਆ ਸੀ, ਅਤੇ ਉਸ ਦੇ ਕੰਮ ਨੂੰ ਕਿਸੇ ਮਨੁੱਖ ਦੀਆਂ ਸਿੱਖਿਆਵਾਂ ਦੇ ਅਧਾਰ ’ਤੇ ਨਹੀਂ ਕੀਤਾ ਗਿਆ ਸੀ। ਕੰਮ ਦੇ ਇਸ ਪੜਾਅ ਵਿੱਚ ਪਰਮੇਸ਼ੁਰ ਆਪਣੇ ਵਿਅਕਤੀਗਤ ਅਨੁਭਵਾਂ ਬਾਰੇ ਗੱਲ ਕਰਨ ਰਾਹੀਂ ਅਗਵਾਈ ਨਹੀਂ ਕਰਦਾ ਹੈ, ਸਗੋਂ ਇਸ ਦੀ ਬਜਾਏ ਜੋ ਕੁਝ ਉਸ ਦੇ ਕੋਲ ਹੈ ਉਸ ਦੇ ਅਨੁਸਾਰ, ਆਪਣੇ ਕੰਮ ਨੂੰ ਸਿੱਧੇ ਤੌਰ ’ਤੇ ਕਰਦਾ ਹੈ। ਉਦਾਹਰਣ ਵਜੋਂ, ਸੇਵਕਾਂ ਦਾ ਪਰਤਾਵਾ, ਤਾੜਨਾ ਦਾ ਸਮਾਂ, ਮੌਤ ਦਾ ਪਰਤਾਵਾ, ਪਰਮੇਸ਼ੁਰ ਨੂੰ ਪਿਆਰ ਕਰਨ ਦਾ ਸਮਾਂ...। ਇਹ ਸਾਰਾ ਉਹ ਕੰਮ ਹੈ ਜੋ ਪਹਿਲਾਂ ਕਦੇ ਨਹੀਂ ਕੀਤਾ ਗਿਆ, ਅਤੇ ਅਜਿਹਾ ਕੰਮ ਹੈ, ਜੋ ਮਨੁੱਖ ਦੇ ਅਨੁਭਵਾਂ ਦੀ ਬਜਾਏ, ਵਰਤਮਾਨ ਯੁਗ ਦਾ ਹੈ। ਉਨ੍ਹਾਂ ਵਚਨਾਂ ਵਿੱਚ ਜੋ ਮੈਂ ਕਹੇ ਹਨ, ਮਨੁੱਖ ਦੇ ਅਨੁਭਵ ਕਿਹੜੇ ਹਨ? ਕੀ ਉਹ ਸਾਰੇ ਸਿੱਧੇ ਤੌਰ ’ਤੇ ਆਤਮਾ ਤੋਂ ਨਹੀਂ ਆਉਂਦੇ ਹਨ, ਅਤੇ ਕੀ ਉਹ ਆਤਮਾ ਦੁਆਰਾ ਜਾਰੀ ਨਹੀਂ ਕੀਤੇ ਜਾਂਦੇ ਹਨ? ਬਸ ਇੰਨਾ ਹੀ ਹੈ ਕਿ ਤੇਰੀ ਯੋਗਤਾ ਇੰਨੀ ਘੱਟ ਹੈ ਕਿ ਤੁਸੀਂ ਸੱਚਾਈ ਨੂੰ ਸਮਝਣ ਦੇ ਸਮਰੱਥ ਨਹੀਂ ਹੋ! ਜੀਵਨ ਦਾ ਵਿਹਾਰਕ ਸੱਚਾ ਰਾਹ ਜਿਸ ਦੇ ਬਾਰੇ ਮੈਂ ਕਹਿੰਦਾ ਹਾਂ ਮਾਰਗ ਦੀ ਰਹਿਨੁਮਾਈ ਲਈ ਹੈ, ਅਤੇ ਇਸ ਨੂੰ ਪਹਿਲਾਂ ਕਿਸੇ ਦੁਆਰਾ ਨਹੀਂ ਕਿਹਾ ਗਿਆ ਹੈ, ਨਾ ਹੀ ਕਿਸੇ ਨੇ ਕਦੇ ਇਸ ਮਾਰਗ ਦਾ ਅਨੁਭਵ ਕੀਤਾ ਹੈ, ਜਾਂ ਇਸ ਦੀ ਅਸਲੀਅਤ ਬਾਰੇ ਜਾਣਿਆ ਹੈ। ਮੇਰੇ ਦੁਆਰਾ ਇਹ ਵਚਨ ਕਹੇ ਜਾਣ ਤੋਂ ਪਹਿਲਾਂ, ਕਿਸੇ ਨੇ ਵੀ ਕਦੇ ਉਨ੍ਹਾਂ ਨੂੰ ਨਹੀਂ ਕਿਹਾ ਸੀ। ਕਿਸੇ ਨੇ ਕਦੇ ਵੀ ਅਜਿਹੇ ਅਨੁਭਵਾਂ ਦੀ ਗੱਲ ਨਹੀਂ ਕਹੀ, ਨਾ ਹੀ ਉਨ੍ਹਾਂ ਨੇ ਕਦੇ ਅਜਿਹੇ ਵੇਰਵਿਆਂ ਬਾਰੇ ਬੋਲਿਆ, ਅਤੇ, ਇਸ ਤੋਂ ਇਲਾਵਾ, ਕਿਸੇ ਨੇ ਵੀ ਇਨ੍ਹਾਂ ਚੀਜ਼ਾਂ ਨੂੰ ਪਰਗਟ ਕਰਨ ਲਈ ਅਜਿਹੀਆਂ ਅਵਸਥਾਵਾਂ ਵੱਲ ਕਦੇ ਸੰਕੇਤ ਨਹੀਂ ਕੀਤਾ ਹੈ। ਕਿਸੇ ਨੇ ਕਦੇ ਵੀ ਉਸ ਮਾਰਗ ਦੀ ਅਗਵਾਈ ਨਹੀਂ ਕੀਤੀ ਜਿਸ ਦੀ ਅੱਜ ਮੈਂ ਕਰਦਾ ਹਾਂ, ਅਤੇ ਜੇ ਇਸ ਦੀ ਅਗਵਾਈ ਮਨੁੱਖ ਦੁਆਰਾ ਕੀਤੀ ਜਾਂਦੀ, ਤਾਂ ਇਹ ਇੱਕ ਨਵਾਂ ਰਾਹ ਨਾ ਹੁੰਦਾ। ਉਦਾਹਰਣ ਵਜੋਂ, ਪੌਲੁਸ ਅਤੇ ਪਤਰਸ ਨੂੰ ਲਓ। ਉਨ੍ਹਾਂ ਕੋਲ ਯਿਸੂ ਦੁਆਰਾ ਮਾਰਗ ਦੀ ਅਗਵਾਈ ਕੀਤੇ ਜਾਣ ਤੋਂ ਪਹਿਲਾਂ ਖੁਦ ਦੇ ਕੋਈ ਵਿਅਕਤੀਗਤ ਅਨੁਭਵ ਨਹੀਂ ਸਨ। ਇਹ ਸਿਰਫ਼ ਯਿਸੂ ਦੁਆਰਾ ਮਾਰਗ ਦੀ ਅਗਵਾਈ ਕਰਨ ਤੋਂ ਬਾਅਦ ਹੋਇਆ ਕਿ ਉਨ੍ਹਾਂ ਨੇ ਯਿਸੂ ਦੁਆਰਾ ਕਹੇ ਗਏ ਵਚਨਾਂ, ਅਤੇ ਉਸ ਦੁਆਰਾ ਅਗਵਾਈ ਕੀਤੇ ਗਏ ਮਾਰਗ ਦਾ ਅਨੁਭਵ ਕੀਤਾ; ਇਸ ਤੋਂ ਉਨ੍ਹਾਂ ਨੇ ਕਈ ਅਨੁਭਵ ਪ੍ਰਾਪਤ ਕੀਤੇ, ਅਤੇ ਉਨ੍ਹਾਂ ਨੇ ਪੱਤ੍ਰੀਆਂ ਲਿਖੀਆਂ। ਅਤੇ ਇਸ ਲਈ, ਮਨੁੱਖ ਦੇ ਅਨੁਭਵ ਪਰਮੇਸ਼ੁਰ ਦੇ ਕੰਮ ਦੇ ਸਮਾਨ ਨਹੀਂ ਹਨ, ਅਤੇ ਪਰਮੇਸ਼ੁਰ ਦਾ ਕੰਮ ਉਸ ਗਿਆਨ ਦੇ ਸਮਾਨ ਨਹੀਂ ਹੈ ਜਿਵੇਂ ਮਨੁੱਖ ਦੀਆਂ ਧਾਰਣਾਵਾਂ ਅਤੇ ਅਨੁਭਵਾਂ ਵਿੱਚ ਵਰਣਨ ਕੀਤਾ ਜਾਂਦਾ ਹੈ। ਮੈਂ ਵਾਰ-ਵਾਰ ਕਿਹਾ ਹੈ, ਕਿ ਅੱਜ ਮੈਂ ਇੱਕ ਨਵੇਂ ਮਾਰਗ ਦੀ ਅਗਵਾਈ ਕਰ ਰਿਹਾ ਹਾਂ, ਅਤੇ ਨਵਾਂ ਕੰਮ ਕਰ ਰਿਹਾ ਹਾਂ, ਅਤੇ ਮੇਰਾ ਕੰਮ ਅਤੇ ਮੇਰੀ ਬਾਣੀ ਯੂਹੰਨਾ ਅਤੇ ਦੂਜੇ ਸਾਰੇ ਨਬੀਆਂ ਤੋਂ ਭਿੰਨ ਹਨ। ਮੈਂ ਕਦੇ ਇਸ ਤਰ੍ਹਾਂ ਨਹੀਂ ਕਰਦਾ ਕਿ ਪਹਿਲਾਂ ਅਨੁਭਵ ਪ੍ਰਾਪਤ ਕਰਾਂ ਅਤੇ ਫਿਰ ਉਨ੍ਹਾਂ ਬਾਰੇ ਤੁਹਾਨੂੰ ਦੱਸਾਂ—ਅਜਿਹਾ ਮਾਮਲਾ ਤਾਂ ਬਿਲਕੁਲ ਨਹੀਂ ਹੈ। ਜੇ ਅਜਿਹਾ ਹੁੰਦਾ, ਤਾਂ ਕੀ ਇਸ ਨਾਲ ਤੁਹਾਨੂੰ ਬਹੁਤ ਪਹਿਲਾਂ ਹੀ ਦੇਰ ਨਾ ਹੋ ਗਈ ਹੁੰਦੀ? ਅਤੀਤ ਵਿੱਚ, ਜਿਸ ਗਿਆਨ ਬਾਰੇ ਕਈਆਂ ਨੇ ਗੱਲ ਕੀਤੀ ਸੀ ਉਹ ਵੀ ਬਹੁਤ ਉੱਤਮ ਸੀ, ਉਨ੍ਹਾਂ ਦੇ ਸਾਰੇ ਵਚਨਾਂ ਨੂੰ ਸਿਰਫ਼ ਉਨ੍ਹਾਂ ਕਥਿਤ ਆਤਮਿਕ ਸ਼ਖਸੀਅਤਾਂ ਦੇ ਆਧਾਰ ’ਤੇ ਬੋਲਿਆ ਗਿਆ ਸੀ। ਉਨ੍ਹਾਂ ਨੇ ਰਹਿਨੁਮਾਈ ਨਹੀਂ ਕੀਤੀ, ਪਰ ਉਹ ਉਨ੍ਹਾਂ ਦੇ ਅਨੁਭਵਾਂ ਤੋਂ ਆਏ ਸਨ, ਜੋ ਕੁਝ ਉਨ੍ਹਾਂ ਨੇ ਦੇਖਿਆ ਸੀ ਉਸ ਤੋਂ, ਅਤੇ ਉਨ੍ਹਾਂ ਦੇ ਗਿਆਨ ਤੋਂ ਆਏ ਸਨ। ਕੁਝ ਉਨ੍ਹਾਂ ਦੀਆਂ ਧਾਰਣਾਵਾਂ ਸਨ, ਅਤੇ ਕੁਝ ਵਿੱਚ ਉਨ੍ਹਾਂ ਦੇ ਅਨੁਭਵ ਸ਼ਾਮਲ ਸਨ ਜਿਨ੍ਹਾਂ ਦਾ ਸਾਰ ਉਨ੍ਹਾਂ ਨੇ ਪੇਸ਼ ਕੀਤਾ ਸੀ। ਅੱਜ, ਮੇਰੇ ਕੰਮ ਦੀ ਕਿਸਮ ਉਨ੍ਹਾਂ ਦੇ ਕੰਮ ਤੋਂ ਬਿਲਕੁਲ ਵੱਖਰੀ ਹੈ। ਮੈਂ ਦੂਜਿਆਂ ਦੁਆਰਾ ਅਗਵਾਈ ਕੀਤੇ ਜਾਣ ਦਾ ਅਨੁਭਵ ਨਹੀਂ ਕੀਤਾ ਹੈ, ਨਾ ਹੀ ਮੈਂ ਦੂਜਿਆਂ ਦੁਆਰਾ ਸੰਪੂਰਣ ਕੀਤੇ ਜਾਣ ਨੂੰ ਸਵੀਕਾਰ ਕੀਤਾ ਹੈ। ਇਸ ਤੋਂ ਇਲਾਵਾ, ਮੈਂ ਜੋ ਕੁਝ ਵੀ ਕਿਹਾ ਹੈ ਅਤੇ ਜਿਸ ਦੀ ਵੀ ਸੰਗਤ ਕੀਤੀ ਹੈ ਉਸ ਸਭ ਕਿਸੇ ਵੀ ਹੋਰ ਦੇ ਸਮਾਨ ਨਹੀਂ ਹੈ ਅਤੇ ਕਦੇ ਵੀ ਕਿਸੇ ਦੁਆਰਾ ਕਿਹਾ ਨਹੀਂ ਗਿਆ ਹੈ। ਅੱਜ, ਇਸ ਗੱਲ ਦੀ ਪਰਵਾਹ ਕੀਤੇ ਬਿਨਾਂ ਕਿ ਤੁਸੀਂ ਕੌਣ ਹੋ, ਤੁਹਾਡਾ ਕੰਮ ਮੇਰੇ ਦੁਆਰਾ ਕਹੇ ਜਾਂਦੇ ਵਚਨਾਂ ਦੇ ਆਧਾਰ ’ਤੇ ਕੀਤਾ ਜਾਂਦਾ ਹੈ। ਇਸ ਬਾਣੀ ਅਤੇ ਕੰਮ ਦੇ ਬਿਨਾਂ, ਕੌਣ ਇਨ੍ਹਾਂ ਚੀਜ਼ਾਂ ਦਾ ਅਨੁਭਵ ਕਰਨ ਦੇ ਸਮਰੱਥ ਹੁੰਦਾ (ਸੇਵਕਾਂ ਦਾ ਪਰਤਾਵਾ, ਤਾੜਨਾ ਦਾ ਸਮਾਂ...), ਅਤੇ ਕੌਣ ਅਜਿਹੇ ਗਿਆਨ ਬਾਰੇ ਬੋਲਣ ਦੇ ਸਮਰੱਥ ਹੁੰਦਾ? ਕੀ ਤੂੰ ਸੱਚਮੁੱਚ ਇਸ ਨੂੰ ਦੇਖਣ ਦੇ ਅਸਮਰਥ ਹੈਂ? ਭਾਵੇਂ ਕੰਮ ਦਾ ਕੋਈ ਵੀ ਕਦਮ ਹੋਏ, ਜਿਵੇਂ ਹੀ ਮੇਰੇ ਵਚਨ ਕਹੇ ਜਾਂਦੇ ਹਨ, ਤੁਸੀਂ ਮੇਰੇ ਵਚਨਾਂ ਅਨੁਸਾਰ ਸੰਗਤ ਕਰਨਾ ਸ਼ੁਰੂ ਕਰਦੇ ਹੋ, ਅਤੇ ਉਨ੍ਹਾਂ ਦੇ ਅਨੁਸਾਰ ਕੰਮ ਕਰਦੇ ਹੋ, ਅਤੇ ਇਹ ਅਜਿਹਾ ਰਾਹ ਨਹੀਂ ਹੈ ਜਿਸ ਬਾਰੇ ਤੁਹਾਡੇ ਵਿੱਚੋਂ ਕਿਸੇ ਨੇ ਵੀ ਸੋਚਿਆ ਹੋਏ। ਇੰਨੀ ਦੂਰ ਤਕ ਆਉਣ ਤੋਂ ਬਾਅਦ, ਕੀ ਤੂੰ ਅਜਿਹੇ ਸਪਸ਼ਟ ਅਤੇ ਆਸਾਨ ਸੁਆਲ ਨੂੰ ਦੇਖਣ ਦੇ ਅਸਮਰਥ ਹੈਂ? ਇਹ ਅਜਿਹਾ ਰਾਹ ਨਹੀਂ ਹੈ ਜਿਸ ਨੂੰ ਕਿਸੇ ਨੇ ਸੋਚਿਆ ਹੈ, ਨਾ ਹੀ ਇਹ ਕਿਸੇ ਆਤਮਕ ਵਿਅਕਤੀ ’ਤੇ ਅਧਾਰਤ ਹੈ। ਇਹ ਨਵਾਂ ਮਾਰਗ ਹੈ, ਅਤੇ ਇੱਥੋਂ ਤਕ ਕਿ ਬਹੁਤ ਸਾਰੇ ਵਚਨ ਜੋ ਕਦੇ ਯਿਸੂ ਦੁਆਰਾ ਕਹੇ ਗਏ ਸਨ ਹੁਣ ਲਾਗੂ ਨਹੀਂ ਹੁੰਦੇ ਹਨ। ਜੋ ਮੈਂ ਕਹਿੰਦਾ ਹਾਂ ਉਹ ਇੱਕ ਨਵੇਂ ਯੁਗ ਦੀ ਸ਼ੁਰੂਆਤ ਦਾ ਕੰਮ ਹੈ, ਅਤੇ ਉਹ ਕੰਮ ਹੈ ਜੋ ਬੇਮਿਸਾਲ ਹੈ; ਮੈਂ ਜੋ ਕੰਮ ਕਰਦਾ ਹਾਂ, ਅਤੇ ਮੈਂ ਜੋ ਵਚਨ ਕਹਿੰਦਾ ਹਾਂ, ਉਹ ਸਭ ਨਵੇਂ ਹਨ। ਕੀ ਇਹ ਅੱਜ ਦਾ ਨਵਾਂ ਕੰਮ ਨਹੀਂ ਹੈ? ਯਿਸੂ ਦਾ ਕੰਮ ਵੀ ਇਸ ਦੇ ਵਰਗਾ ਹੀ ਸੀ। ਉਸ ਦਾ ਕੰਮ ਹੈਕਲ ਵਿੱਚ ਲੋਕਾਂ ਦੇ ਕੰਮ ਤੋਂ ਵੀ ਵੱਖਰਾ ਸੀ, ਅਤੇ ਫ਼ਰੀਸੀਆਂ ਦੇ ਕੰਮ ਤੋਂ ਵੀ ਭਿੰਨ ਸੀ, ਨਾ ਹੀ ਇਹ ਉਸ ਕੰਮ ਦੇ ਸਮਾਨ ਸੀ ਜੋ ਇਸਰਾਏਲ ਦੇ ਸਾਰੇ ਲੋਕਾਂ ਦੁਆਰਾ ਕੀਤਾ ਜਾਂਦਾ ਸੀ। ਇਸ ਨੂੰ ਦੇਖਣ ਤੋਂ ਬਾਅਦ, ਲੋਕ ਆਪਣਾ ਮਨ ਨਹੀਂ ਬਣਾ ਸਕੇ: “ਕੀ ਇਹ ਸੱਚਮੁੱਚ ਪਰਮੇਸ਼ੁਰ ਦੁਆਰਾ ਕੀਤਾ ਗਿਆ ਸੀ?” ਯਿਸੂ ਨੇ ਯਹੋਵਾਹ ਦੇ ਸ਼ਰਾ ਨੂੰ ਨਹੀਂ ਮੰਨਿਆ; ਜਦੋਂ ਉਹ ਮਨੁੱਖ ਨੂੰ ਸਿਖਾਉਣ ਆਇਆ, ਤਾਂ ਜੋ ਕੁਝ ਵੀ ਉਸ ਨੇ ਕਿਹਾ ਉਹ ਉਸ ਤੋਂ ਨਵਾਂ ਅਤੇ ਵੱਖਰਾ ਸੀ ਜੋ ਪ੍ਰਾਚੀਨ ਸੰਤਾਂ ਅਤੇ ਪੁਰਾਣੇ ਨੇਮ ਦੇ ਨਬੀਆਂ ਦੁਆਰਾ ਕਿਹਾ ਗਿਆ ਸੀ, ਅਤੇ ਇਸ ਕਾਰਣ, ਲੋਕ ਅਨਿਸ਼ਚਿਤ ਬਣੇ ਰਹੇ। ਇਹ ਉਹ ਗੱਲ ਹੈ ਜਿਸ ਕਰਕੇ ਮਨੁੱਖ ਨਾਲ ਨਿਪਟਣਾ ਬਹੁਤ ਮੁਸ਼ਕਲ ਹੋ ਜਾਂਦਾ ਹੈ। ਕੰਮ ਦੇ ਇਸ ਨਵੇਂ ਪੜਾਅ ਨੂੰ ਸਵੀਕਾਰ ਕਰਨ ਤੋਂ ਪਹਿਲਾਂ, ਉਹ ਮਾਰਗ ਜਿਸ ਉੱਪਰ ਤੁਹਾਡੇ ਵਿੱਚੋਂ ਜ਼ਿਆਦਾਤਰ ਲੋਕ ਚੱਲਦੇ ਸਨ ਉਹ ਉਨ੍ਹਾਂ ਆਤਮਿਕ ਵਿਅਕਤੀਆਂ ਦੀ ਬੁਨਿਆਦ ਨੂੰ ਅਮਲ ਵਿੱਚ ਲਿਆਉਣਾ ਅਤੇ ਉਸ ਵਿੱਚ ਪ੍ਰਵੇਸ਼ ਕਰਨਾ ਸੀ। ਪਰ ਅੱਜ, ਉਹ ਕੰਮ ਜੋ ਮੈਂ ਕਰਦਾ ਹਾਂ ਬਹੁਤ ਹੀ ਅਲੱਗ ਹੈ, ਅਤੇ ਇਸ ਲਈ ਤੁਸੀਂ ਇਹ ਫ਼ੈਸਲਾ ਕਰਨ ਵਿੱਚ ਅਸਮਰਥ ਹੋ ਕਿ ਇਹ ਸਹੀ ਹੈ ਜਾਂ ਨਹੀਂ। ਮੈਨੂੰ ਇਸ ਗੱਲ ਦੀ ਪਰਵਾਹ ਨਹੀਂ ਹੈ ਕਿ ਪਹਿਲਾਂ ਤੂੰ ਕਿਸ ਮਾਰਗ ’ਤੇ ਚੱਲਿਆ ਸੀ, ਨਾ ਹੀ ਮੇਰੀ ਇਸ ਗੱਲ ਵਿੱਚ ਦਿਲਚਸਪੀ ਹੈ ਕਿ ਤੂੰ ਕਿਸ ਦਾ “ਖਾਣਾ” ਖਾਇਆ ਸੀ, ਜਾਂ ਤੂੰ ਕਿਸ ਨੂੰ ਆਪਣੇ “ਪਿਤਾ” ਦੇ ਰੂਪ ਅਪਣਾਇਆ ਸੀ। ਕਿਉਂਕਿ ਮੈਂ ਆ ਗਿਆ ਹਾਂ ਅਤੇ ਮਨੁੱਖ ਦੀ ਰਹਿਨੁਮਾਈ ਲਈ ਨਵਾਂ ਕੰਮ ਲਿਆਇਆ ਹਾਂ, ਇਸ ਲਈ ਉਹ ਸਾਰੇ ਜੋ ਮੇਰੇ ਪਿੱਛੇ ਚੱਲਦੇ ਹਨ ਉਨ੍ਹਾਂ ਸਾਰਿਆਂ ਨੂੰ ਮੇਰੇ ਕਹੇ ਅਨੁਸਾਰ ਕੰਮ ਕਰਨਾ ਪਵੇਗਾ। ਤੂੰ ਭਾਵੇਂ ਕਿੰਨੇ ਵੀ ਸਮਰੱਥ “ਪਰਿਵਾਰ” ਨਾਲ ਸੰਬੰਧਤ ਕਿਉਂ ਨਾ ਹੋਵੇਂ, ਤੈਨੂੰ ਪਹਿਲਾਂ ਮੇਰੇ ਪਿੱਛੇ ਚੱਲਣਾ ਹੋਏਗਾ, ਤੇਰੇ ਲਈ ਆਪਣੇ ਪਹਿਲਾਂ ਦੇ ਅਮਲਾਂ ਅਨੁਸਾਰ ਕੰਮ ਕਰਨਾ ਜ਼ਰੂਰੀ ਨਹੀਂ ਹੈ, ਤੇਰੇ “ਪਾਲਕ ਪਿਤਾ” ਨੂੰ ਆਪਣਾ ਅਹੁਦਾ ਛੱਡ ਦੇਣਾ ਚਾਹੀਦਾ ਹੈ, ਅਤੇ ਆਪਣਾ ਵਾਜਬ ਹਿੱਸਾ ਲੱਭਣ ਲਈ ਤੈਨੂੰ ਆਪਣੇ ਪਰਮੇਸ਼ੁਰ ਦੇ ਸਾਹਮਣੇ ਆਉਣਾ ਚਾਹੀਦਾ ਹੈ। ਤੇਰੀ ਸੰਪੂਰਣਤਾ ਮੇਰੇ ਹੱਥਾਂ ਵਿੱਚ ਹੈ, ਅਤੇ ਤੈਨੂੰ ਆਪਣੇ ਪਾਲਕ ਪਿਤਾ ਦੇ ਪ੍ਰਤੀ ਬਹੁਤ ਅੰਨ੍ਹਾ ਵਿਸ਼ਵਾਸ ਸਮਰਪਤ ਨਹੀਂ ਕਰਨਾ ਚਾਹੀਦਾ; ਉਹ ਤੈਨੂੰ ਪੂਰੀ ਤਰ੍ਹਾਂ ਨਾਲ ਕਾਬੂ ਨਹੀਂ ਕਰ ਸਕਦਾ। ਅੱਜ ਦਾ ਕੰਮ ਬੇਮਿਸਾਲ ਹੈ। ਜੋ ਕੁਝ ਮੈਂ ਅੱਜ ਕਹਿੰਦਾ ਹਾਂ ਉਹ ਸਪਸ਼ਟ ਰੂਪ ਵਿੱਚ ਅਤੀਤ ਦੀ ਕਿਸੇ ਬੁਨਿਆਦ ’ਤੇ ਅਧਾਰਤ ਨਹੀਂ ਹੈ; ਇਹ ਇੱਕ ਨਵੀਂ ਸ਼ੁਰੂਆਤ ਹੈ, ਅਤੇ ਜੇ ਤੂੰ ਕਹਿੰਦਾ ਹੈਂ ਕਿ ਇਸ ਦੀ ਸਿਰਜਣਾ ਮਨੁੱਖ ਦੇ ਹੱਥ ਨਾਲ ਹੋਈ ਹੈ, ਤਾਂ ਤੂੰ ਅਜਿਹਾ ਵਿਅਕਤੀ ਹੈਂ ਜੋ ਇੰਨਾ ਅੰਨ੍ਹਾ ਹੈ ਕਿ ਬਚਾਇਆ ਨਹੀਂ ਜਾ ਸਕਦਾ!

ਯਸਾਯਾਹ, ਹਿਜ਼ਕੀਏਲ, ਮੂਸਾ, ਦਾਊਦ, ਅਬਰਾਹਾਮ, ਅਤੇ ਦਾਨੀਏਲ ਇਸਰਾਏਲ ਦੇ ਚੁਣੇ ਹੋਏ ਲੋਕਾਂ ਦਰਮਿਆਨ ਆਗੂ ਜਾਂ ਨਬੀ ਸਨ। ਉਨ੍ਹਾਂ ਨੂੰ ਪਰਮੇਸ਼ੁਰ ਕਿਉਂ ਨਹੀਂ ਕਿਹਾ ਗਿਆ? ਪਵਿੱਤਰ ਆਤਮਾ ਨੇ ਉਨ੍ਹਾਂ ਦੀ ਗਵਾਹੀ ਕਿਉਂ ਨਹੀਂ ਦਿੱਤੀ? ਯਿਸੂ ਨੇ ਜਿਵੇਂ ਹੀ ਆਪਣਾ ਕੰਮ ਸ਼ੁਰੂ ਕੀਤਾ ਅਤੇ ਵਚਨਾਂ ਨੂੰ ਬੋਲਣਾ ਅਰੰਭ ਕੀਤਾ ਤਾਂ ਪਵਿੱਤਰ ਆਤਮਾ ਨੇ ਉਸ ਦੀ ਗਵਾਹੀ ਕਿਉਂ ਦਿੱਤੀ? ਅਤੇ ਪਵਿੱਤਰ ਆਤਮਾ ਨੇ ਦੂਜਿਆਂ ਲਈ ਗਵਾਹੀ ਕਿਉਂ ਨਹੀਂ ਦਿੱਤੀ? ਜੋ ਮਨੁੱਖ ਸਰੀਰ ਵਾਲੇ ਸਨ, ਉਨ੍ਹਾਂ ਸਾਰਿਆਂ ਨੂੰ “ਪ੍ਰਭੂ” ਕਹਿ ਕੇ ਸੱਦਿਆ ਜਾਂਦਾ ਸੀ। ਇਸ ਗੱਲ ਦੀ ਪਰਵਾਹ ਕੀਤੇ ਬਿਨਾਂ ਕਿ ਉਨ੍ਹਾਂ ਨੂੰ ਕੀ ਕਹਿ ਕੇ ਸੱਦਿਆ ਜਾਂਦਾ ਸੀ, ਉਨ੍ਹਾਂ ਦਾ ਕੰਮ ਉਨ੍ਹਾਂ ਦੀ ਹੋਂਦ ਅਤੇ ਸਾਰ ਨੂੰ ਦਰਸਾਉਂਦਾ ਹੈ, ਅਤੇ ਉਨ੍ਹਾਂ ਦੀ ਹੋਂਦ ਅਤੇ ਸਾਰ ਉਨ੍ਹਾਂ ਦੀ ਪਛਾਣ ਦਰਸਾਉਂਦੇ ਹਨ। ਉਨ੍ਹਾਂ ਦਾ ਸਾਰ ਉਨ੍ਹਾਂ ਦੇ ਅਹੁਦਿਆਂ ਨਾਲ ਸੰਬੰਧਤ ਨਹੀਂ ਹੈ; ਇਹ ਇਸ ਰਾਹੀਂ ਦਰਸਾਇਆ ਜਾਂਦਾ ਹੈ ਕਿ ਉਹ ਕੀ ਕੁਝ ਵਿਅਕਤ ਕਰਦੇ ਸਨ, ਅਤੇ ਉਨ੍ਹਾਂ ਨੇ ਵਿਹਾਰ ਵਿੱਚ ਕੀ ਪਰਗਟ ਕੀਤਾ। ਪੁਰਾਣੇ ਨੇਮ ਵਿੱਚ, ਪ੍ਰਭੂ ਕਹਿ ਕੇ ਸੱਦਿਆ ਜਾਣਾ ਆਮ ਨਾਲੋਂ ਵੱਧ ਕੇ ਕੁਝ ਨਹੀਂ ਸੀ, ਅਤੇ ਕਿਸੇ ਵਿਅਕਤੀ ਨੂੰ ਕਿਸੇ ਵੀ ਤਰ੍ਹਾਂ ਨਾਲ ਸੱਦਿਆ ਜਾ ਸਕਦਾ ਸੀ, ਪਰ ਉਸ ਦਾ ਸਾਰ ਅਤੇ ਸਹਿਜ ਪਛਾਣ ਅਟੱਲ ਸੀ। ਉਨ੍ਹਾਂ ਝੂਠੇ ਮਸੀਹਾਂ, ਝੂਠੇ ਨਬੀਆਂ, ਅਤੇ ਧੋਖੇਬਾਜ਼ਾਂ ਦਰਮਿਆਨ, ਕੀ ਉਹ ਲੋਕ ਵੀ ਨਹੀਂ ਹਨ ਜਿਨ੍ਹਾਂ ਨੂੰ “ਪਰਮੇਸ਼ੁਰ” ਕਿਹਾ ਜਾਂਦਾ ਹੈ? ਅਤੇ ਕਿਉਂ ਉਹ ਪਰਮੇਸ਼ੁਰ ਨਹੀਂ ਹਨ? ਕਿਉਂਕਿ ਉਹ ਪਰਮੇਸ਼ੁਰ ਦਾ ਕੰਮ ਕਰਨ ਵਿੱਚ ਅਸਮਰਥ ਹਨ। ਮੂਲ ਰੂਪ ਵਿੱਚ ਉਹ ਮਨੁੱਖ ਹਨ, ਲੋਕਾਂ ਨੂੰ ਧੋਖਾ ਦੇਣ ਵਾਲੇ ਹਨ, ਪਰਮੇਸ਼ੁਰ ਨਹੀਂ, ਅਤੇ ਇਸ ਲਈ ਉਨ੍ਹਾਂ ਕੋਲ ਪਰਮੇਸ਼ੁਰ ਦੀ ਪਛਾਣ ਨਹੀਂ ਹੈ। ਕੀ ਬਾਰ੍ਹਾਂ ਗੋਤਾਂ ਵਿੱਚ ਦਾਊਦ ਨੂੰ ਵੀ ਪ੍ਰਭੂ ਕਹਿ ਕੇ ਨਹੀਂ ਸੱਦਿਆ ਜਾਂਦਾ ਸੀ? ਯਿਸੂ ਨੂੰ ਵੀ ਪ੍ਰਭੂ ਕਹਿ ਕੇ ਸੱਦਿਆ ਗਿਆ ਸੀ; ਇਕੱਲੇ ਯਿਸੂ ਨੂੰ ਹੀ ਦੇਹਧਾਰੀ ਪਰਮੇਸ਼ੁਰ ਕਹਿ ਕੇ ਕਿਉਂ ਸੱਦਿਆ ਗਿਆ? ਕੀ ਯਿਰਮਿਯਾਹ ਨੂੰ ਵੀ ਮਨੁੱਖ ਦੇ ਪੁੱਤਰ ਦੇ ਰੂਪ ਵਿੱਚ ਨਹੀਂ ਜਾਣਿਆ ਜਾਂਦਾ ਸੀ? ਅਤੇ ਕੀ ਯਿਸੂ ਨੂੰ ਮਨੁੱਖ ਦੇ ਪੁੱਤਰ ਦੇ ਰੂਪ ਵਿੱਚ ਨਹੀਂ ਜਾਣਿਆ ਜਾਂਦਾ ਸੀ? ਕਿਉਂ ਯਿਸੂ ਨੂੰ ਪਰਮੇਸ਼ੁਰ ਤਰਫ਼ੋਂ ਸਲੀਬ ’ਤੇ ਚੜ੍ਹਾਇਆ ਗਿਆ ਸੀ? ਕੀ ਅਜਿਹਾ ਇਸ ਲਈ ਨਹੀਂ ਹੈ ਕਿਉਂਕਿ ਉਸ ਦਾ ਸਾਰ ਵੱਖਰਾ ਸੀ? ਕੀ ਅਜਿਹਾ ਇਸ ਲਈ ਨਹੀਂ ਹੈ ਕਿਉਂਕਿ ਉਸ ਨੇ ਜੋ ਕੰਮ ਕੀਤਾ ਉਹ ਵੱਖਰਾ ਸੀ? ਕੀ ਉਪਾਧੀ ਨਾਲ ਫ਼ਰਕ ਪੈਂਦਾ ਹੈ? ਹਾਲਾਂਕਿ ਯਿਸੂ ਨੂੰ ਵੀ ਮਨੁੱਖ ਦਾ ਪੁੱਤਰ ਕਿਹਾ ਗਿਆ, ਪਰ ਉਹ ਪਰਮੇਸ਼ੁਰ ਦਾ ਪਹਿਲਾਂ ਦੇਹਧਾਰਣ ਸੀ, ਉਹ ਸਮਰੱਥਾ ਗ੍ਰਹਿਣ ਕਰਨ ਅਤੇ ਛੁਟਕਾਰੇ ਦੇ ਕੰਮ ਨੂੰ ਪੂਰਾ ਕਰਨ ਲਈ ਆਇਆ ਸੀ। ਇਸ ਤੋਂ ਸਾਬਿਤ ਹੁੰਦਾ ਹੈ ਕਿ ਯਿਸੂ ਦੀ ਪਛਾਣ ਅਤੇ ਸਾਰ ਉਨ੍ਹਾਂ ਦੂਜਿਆਂ ਤੋਂ ਭਿੰਨ ਸਨ ਜਿਨ੍ਹਾਂ ਨੂੰ ਵੀ ਮਨੁੱਖ ਦਾ ਪੁੱਤਰ ਕਿਹਾ ਜਾਂਦਾ ਸੀ। ਅੱਜ, ਤੁਹਾਡੇ ਵਿੱਚੋਂ ਕੌਣ ਇਹ ਕਹਿਣ ਦੀ ਹਿੰਮਤ ਕਰਦਾ ਹੈ ਕਿ ਜਿਨ੍ਹਾਂ ਲੋਕਾਂ ਨੂੰ ਪਵਿੱਤਰ ਆਤਮਾ ਦੁਆਰਾ ਵਰਤਿਆ ਗਿਆ ਸੀ ਉਨ੍ਹਾਂ ਵੱਲੋਂ ਕਹੇ ਗਏ ਸਾਰੇ ਵਚਨ ਪਵਿੱਤਰ ਆਤਮਾ ਤੋਂ ਆਏ ਸਨ? ਕੀ ਕਿਸੇ ਵਿੱਚ ਵੀ ਅਜਿਹੀਆਂ ਗੱਲਾਂ ਕਹਿਣ ਦੀ ਹਿੰਮਤ ਹੈ? ਜੇ ਤੂੰ ਅਜਿਹੀਆਂ ਗੱਲਾਂ ਕਹਿੰਦਾ ਹੈਂ, ਤਾਂ ਅਜ਼ਰਾ ਦੀ ਭਵਿੱਖਬਾਣੀ ਦੀ ਪੋਥੀ ਨੂੰ ਰੱਦ ਕਿਉਂ ਕੀਤਾ ਗਿਆ ਸੀ, ਅਤੇ ਕਿਉਂ ਇਹੀ ਚੀਜ਼ ਉਨ੍ਹਾਂ ਪ੍ਰਾਚੀਨ ਸੰਤਾਂ ਅਤੇ ਨਬੀਆਂ ਦੀਆਂ ਪੋਥੀਆਂ ਨਾਲ ਕੀਤੀ ਗਈ ਸੀ? ਜੇ ਉਹ ਸਾਰੇ ਪਵਿੱਤਰ ਆਤਮਾ ਤੋਂ ਆਏ ਸਨ, ਤਾਂ ਤੁਸੀਂ ਅਜਿਹੀ ਆਪਮੁਹਾਰੀ ਚੋਣ ਕਰਨ ਦੀ ਹਿੰਮਤ ਕਿਉਂ ਕਰਦੇ ਹੋ? ਕੀ ਤੂੰ ਪਵਿੱਤਰ ਆਤਮਾ ਦੇ ਕੰਮ ਨੂੰ ਚੁਣਨ ਦੇ ਯੋਗ ਹੈਂ? ਇਸਰਾਏਲ ਤੋਂ ਵੀ ਕਈ ਕਹਾਣੀਆਂ ਨੂੰ ਰੱਦ ਕੀਤਾ ਗਿਆ ਸੀ। ਅਤੇ ਜੇ ਤੂੰ ਮੰਨਦਾ ਹੈਂ ਕਿ ਅਤੀਤ ਦੀਆਂ ਇਹ ਸਾਰੀਆਂ ਲਿਖਤਾਂ ਪਵਿੱਤਰ ਆਤਮਾ ਤੋਂ ਆਈਆਂ ਸਨ, ਤਾਂ ਫਿਰ ਕੁਝ ਪੋਥੀਆਂ ਨੂੰ ਰੱਦ ਕਿਉਂ ਕੀਤਾ ਗਿਆ ਸੀ? ਜੇ ਉਹ ਪਵਿੱਤਰ ਆਤਮਾ ਤੋਂ ਆਏ ਸਨ, ਤਾਂ ਉਨ੍ਹਾਂ ਸਾਰਿਆਂ ਨੂੰ ਰੱਖਿਆ ਜਾਣਾ ਚਾਹੀਦਾ ਹੈ, ਅਤੇ ਪੜ੍ਹਨ ਲਈ ਕਲੀਸਿਆਵਾਂ ਦੇ ਭਰਾਵਾਂ ਅਤੇ ਭੈਣਾਂ ਨੂੰ ਭੇਜਿਆ ਜਾਣਾ ਚਾਹੀਦਾ ਹੈ। ਉਨ੍ਹਾਂ ਨੂੰ ਮਨੁੱਖੀ ਇੱਛਾ ਅਨੁਸਾਰ ਚੁਣਿਆ ਜਾਂ ਰੱਦ ਨਹੀਂ ਕੀਤਾ ਜਾਣਾ ਚਾਹੀਦਾ; ਅਜਿਹਾ ਕਰਨਾ ਗ਼ਲਤ ਹੈ। ਇਹ ਕਹਿਣਾ ਕਿਪੌਲੁਸ ਅਤੇ ਯੂਹੰਨਾ ਦੇ ਅਨੁਭਵ ਉਨ੍ਹਾਂ ਦੀ ਨਿਜੀ ਸੂਝ-ਬੂਝ ਨਾਲ ਰਲ ਗਏ ਸਨ ਇਸ ਦਾ ਇਹ ਮਤਲਬ ਨਹੀਂ ਹੈ ਕਿ ਉਨ੍ਹਾਂ ਦੇ ਅਨੁਭਵ ਅਤੇ ਗਿਆਨ ਸ਼ਤਾਨ ਤੋਂ ਆਏ ਸਨ, ਸਗੋਂ ਗੱਲ ਸਿਰਫ਼ ਇੰਨੀ ਹੈ ਕਿ ਉਨ੍ਹਾਂ ਕੋਲ ਅਜਿਹੀਆਂ ਚੀਜ਼ਾਂ ਸੀ ਜੋ ਉਨ੍ਹਾਂ ਦੇ ਨਿਜੀ ਅਨੁਭਵਾਂ ਅਤੇ ਸੂਝ-ਬੂਝ ਤੋਂ ਆਈਆਂ ਸਨ। ਉਨ੍ਹਾਂ ਦਾ ਗਿਆਨ ਉਸ ਸਮੇਂ ਦੇ ਉਨ੍ਹਾਂ ਦੇ ਅਸਲ ਅਨੁਭਵਾਂ ਦੇ ਪਿਛੋਕੜ ਦੇ ਅਨੁਸਾਰ ਸੀ, ਅਤੇ ਕੌਣ ਨਿਸ਼ਚੇ ਨਾਲ ਇਹ ਕਹਿ ਸਕਦਾ ਸੀ ਕਿ ਇਹ ਸਭ ਪਵਿੱਤਰ ਆਤਮਾ ਤੋਂ ਆਇਆ ਸੀ? ਜੇ ਚਾਰੇ ਖੁਸ਼ਖ਼ਬਰੀਆਂ ਪਵਿੱਤਰ ਆਤਮਾ ਤੋਂ ਆਈਆਂ, ਤਾਂ ਮੱਤੀ, ਮਰਕੁਸ, ਲੂਕਾ ਅਤੇ ਯੂਹੰਨਾ ਹਰੇਕ ਨੇ ਯਿਸੂ ਦੇ ਕੰਮ ਬਾਰੇ ਕੁਝ ਭਿੰਨ ਕਿਉਂ ਕਿਹਾ? ਜੇ ਤੁਸੀਂ ਇਸ ਉੱਪਰ ਵਿਸ਼ਵਾਸ ਨਹੀਂ ਕਰਦੇ ਤਾਂ ਬਾਈਬਲ ਦੇ ਵਿਵਰਣਾਂ ਨੂੰ ਦੇਖੋ ਕਿ ਕਿਵੇਂ ਪਤਰਸ ਨੇ ਯਿਸੂ ਨੂੰ ਤਿੰਨ ਵਾਰ ਨਕਾਰਿਆ ਸੀ: ਉਹ ਸਭ ਵੱਖਰੇ ਹਨ, ਅਤੇ ਉਨ੍ਹਾਂ ਵਿੱਚੋਂ ਹਰੇਕ ਦੀਆਂ ਆਪਣੀਆਂ ਵਿਸ਼ੇਸ਼ਤਾਵਾਂ ਹਨ। ਬਹੁਤੇ ਲੋਕ ਜੋ ਅਗਿਆਨੀ ਹਨ ਉਹ ਕਹਿੰਦੇ ਹਨ, “ਦੇਹਧਾਰੀ ਪਰਮੇਸ਼ੁਰ ਵੀ ਇੱਕ ਮਨੁੱਖ ਹੈ, ਤਾਂ ਕੀ ਜੋ ਵਚਨ ਉਹ ਕਹਿੰਦਾ ਹੈ ਪੂਰੀ ਤਰ੍ਹਾਂ ਨਾਲ ਪਵਿੱਤਰ ਆਤਮਾ ਤੋਂ ਆ ਸਕਦੇ ਹਨ? ਜੇ ਪੌਲੁਸ ਅਤੇ ਯੂਹੰਨਾ ਦੇ ਵਚਨਾਂ ਵਿੱਚ ਮਨੁੱਖੀ ਇੱਛਾ ਮਿਲੀ ਹੋਈ ਸੀ, ਤਾਂ ਕੀ ਉਹ ਜੋ ਵਚਨ ਕਹਿੰਦਾ ਹੈ ਉਨ੍ਹਾਂ ਵਿੱਚ ਅਸਲ ਵਿੱਚ ਮਨੁੱਖੀ ਇੱਛਾ ਨਹੀਂ ਮਿਲੀ ਹੋਈ ਹੈ?” ਜੋ ਲੋਕ ਅਜਿਹੀਆਂ ਗੱਲਾਂ ਕਰਦੇ ਹਨ ਉਹ ਅੰਨ੍ਹੇ ਅਤੇ ਅਗਿਆਨੀ ਹਨ! ਚਾਰਾਂ ਖੁਸ਼ਖ਼ਬਰੀਆਂ ਨੂੰ ਧਿਆਨ ਨਾਲ ਪੜ੍ਹੋ; ਪੜ੍ਹੋ ਕਿ ਯਿਸੂ ਨੇ ਜੋ ਚੀਜ਼ਾਂ ਕੀਤੀਆਂ ਸਨ, ਅਤੇ ਉਸ ਨੇ ਜੋ ਵਚਨ ਕਹੇ ਸਨ, ਉਨ੍ਹਾਂ ਚੀਜ਼ਾਂ ਬਾਰੇ ਉਨ੍ਹਾਂ ਨੇ ਕੀ ਦਰਜ ਕੀਤਾ ਹੈ। ਹਰੇਕ ਵਿਵਰਣ, ਬਿਲਕੁਲ ਸਰਲ ਰੂਪ ਵਿੱਚ, ਵੱਖਰਾ ਹੈ, ਹਰੇਕ ਦਾ ਆਪਣਾ ਨਜ਼ਰੀਆ ਹੈ। ਜੇ ਇਨ੍ਹਾਂ ਪੁਸਤਕਾਂ ਦੇ ਲੇਖਕਾਂ ਦੁਆਰਾ ਜੋ ਕੁਝ ਲਿਖਿਆ ਗਿਆ ਸੀ ਉਹ ਸਭ ਪਵਿੱਤਰ ਆਤਮਾ ਤੋਂ ਆਇਆ ਸੀ, ਤਾਂ ਇਹ ਸਾਰਾ ਇੱਕੋ ਜਿਹਾ ਅਤੇ ਇਕਸਾਰ ਹੋਣਾ ਚਾਹੀਦਾ ਹੈ। ਤਾਂ ਫਿਰ ਉਨ੍ਹਾਂ ਵਿੱਚ ਅੰਤਰ ਕਿਉਂ ਹਨ? ਕੀ ਮਨੁੱਖ ਬੇਹੱਦ ਮੂਰਖ ਨਹੀਂ ਹੈ, ਜੋ ਇਸ ਨੂੰ ਦੇਖਣ ਵਿੱਚ ਅਸਮਰਥ ਹੈ? ਜੇ ਤੈਨੂੰ ਪਰਮੇਸ਼ੁਰ ਲਈ ਗਵਾਹੀ ਦੇਣ ਲਈ ਕਿਹਾ ਜਾਂਦਾ ਹੈ, ਤਾਂ ਤੂੰ ਕਿਸ ਤਰ੍ਹਾਂ ਦੀ ਗਵਾਹੀ ਮੁਹੱਈਆ ਕਰ ਸਕਦਾ ਹੈਂ? ਕੀ ਪਰਮੇਸ਼ੁਰ ਨੂੰ ਜਾਣਨ ਦਾ ਅਜਿਹਾ ਤਰੀਕਾ ਉਸ ਦੀ ਗਵਾਹੀ ਦੇ ਸਕਦਾ ਹੈ? ਜੇ ਦੂਜੇ ਲੋਕ ਤੈਨੂੰ ਪੁੱਛਣ, “ਜੇ ਯੂਹੰਨਾ ਅਤੇ ਲੂਕਾ ਦੇ ਲੇਖਾਂ ਵਿੱਚ ਮਨੁੱਖੀ ਇੱਛਾ ਰਲ ਗਈ ਸੀ, ਤਾਂ ਕੀ ਤੁਹਾਡੇ ਪਰਮੇਸ਼ੁਰ ਦੁਆਰਾ ਕਹੇ ਗਏ ਵਚਨਾਂ ਵਿੱਚ ਮਨੁੱਖੀ ਇੱਛਾ ਨਹੀਂ ਰਲ ਜਾਂਦੀ ਹੈ?” ਕੀ ਤੂੰ ਸਪਸ਼ਟ ਜਵਾਬ ਦੇ ਸਕੇਂਗਾ? ਲੂਕਾ ਅਤੇ ਮੱਤੀ ਦੁਆਰਾ ਯਿਸੂ ਦੇ ਵਚਨਾਂ ਨੂੰ ਸੁਣਨ, ਅਤੇ ਯਿਸੂ ਦਾ ਕੰਮ ਦੇਖਣ ਤੋਂ ਬਾਅਦ, ਉਨ੍ਹਾਂ ਨੇ, ਯਿਸੂ ਦੁਆਰਾ ਕੀਤੇ ਗਏ ਕੰਮ ਦੇ ਕੁਝ ਤੱਥਾਂ ਦੀਆਂ ਆਪ ਬੀਤੀਆਂ ਦੇ ਵੇਰਵੇ ਦੇਣ ਦੇ ਤਰੀਕੇ ਨਾਲ ਆਪਣੇ ਖੁਦ ਦੇ ਗਿਆਨ ਬਾਰੇ ਬੋਲਿਆ ਸੀ। ਕੀ ਤੂੰ ਕਹਿ ਸਕਦਾ ਹੈਂ ਕਿ ਉਨ੍ਹਾਂ ਦਾ ਗਿਆਨ ਪੂਰੀ ਤਰ੍ਹਾਂ ਨਾਲ ਪਵਿੱਤਰ ਆਤਮਾ ਦੁਆਰਾ ਪਰਗਟ ਕੀਤਾ ਗਿਆ ਸੀ? ਬਾਈਬਲ ਦੇ ਬਾਹਰ, ਕਈ ਆਤਮਕ ਵਿਅਕਤੀ ਸਨ ਜਿਨ੍ਹਾਂ ਕੋਲ ਉਨ੍ਹਾਂ ਤੋਂ ਵੀ ਵੱਧ ਗਿਆਨ ਸੀ, ਤਾਂ ਕਿਉਂ ਬਾਅਦ ਦੀਆਂ ਪੀੜ੍ਹੀਆਂ ਦੁਆਰਾ ਉਨ੍ਹਾਂ ਦੇ ਵਚਨਾਂ ਨੂੰ ਨਹੀਂ ਅਪਣਾਇਆ ਗਿਆ ਸੀ? ਕੀ ਉਨ੍ਹਾਂ ਦਾ ਵੀ ਪਵਿੱਤਰ ਆਤਮਾ ਦੁਆਰਾ ਉਪਯੋਗ ਨਹੀਂ ਕੀਤਾ ਗਿਆ ਸੀ? ਇਹ ਜਾਣ ਲਓ ਕਿ ਅੱਜ ਦੇ ਕੰਮ ਵਿੱਚ, ਮੈਂ ਯਿਸੂ ਦੇ ਕੰਮ ਦੀ ਬੁਨਿਆਦ ਦੇ ਆਧਾਰ ’ਤੇ ਆਪਣੀ ਖੁਦ ਦੀ ਸੋਝੀ ਬਾਰੇ ਨਹੀਂ ਬੋਲ ਰਿਹਾ, ਨਾ ਹੀ ਮੈਂ ਯਿਸੂ ਦੇ ਕੰਮ ਦੇ ਪਿਛੋਕੜ ਸਾਹਮਣੇ ਆਪਣੇ ਖੁਦ ਦੇ ਗਿਆਨ ਬਾਰੇ ਬੋਲ ਰਿਹਾ ਹਾਂ। ਉਸ ਸਮੇਂ ਯਿਸੂ ਨੇ ਕੀ ਕੰਮ ਕੀਤਾ ਸੀ? ਅਤੇ ਅੱਜ ਮੈਂ ਕਿਹੜਾ ਕੰਮ ਕਰ ਰਿਹਾ ਹਾਂ? ਮੈਂ ਜੋ ਕਹਿੰਦਾ ਅਤੇ ਕਰਦਾ ਹਾਂ ਉਸ ਦੀ ਕੋਈ ਮਿਸਾਲ ਨਹੀਂ ਹੈ। ਜਿਸ ਰਾਹ ’ਤੇ ਮੈਂ ਅੱਜ ਚੱਲਦਾ ਹਾਂ ਉਸ ਉੱਪਰ ਇਸ ਤੋਂ ਪਹਿਲਾਂ ਕਦੇ ਕੋਈ ਨਹੀਂ ਗਿਆ ਹੈ, ਇਸ ਉੱਪਰ ਯੁਗਾਂ-ਯੁਗਾਂ ਤੋਂ ਅਤੇ ਅਤੀਤ ਦੀਆਂ ਪੀੜ੍ਹੀਆਂ ਤੋਂ ਕੋਈ ਕਦੇ ਨਹੀਂ ਚੱਲਿਆ ਹੈ। ਅੱਜ, ਇਹ ਸ਼ੁਰੂ ਕੀਤਾ ਗਿਆ ਹੈ, ਅਤੇ ਕੀ ਇਹ ਆਤਮਾ ਦਾ ਕੰਮ ਨਹੀਂ ਹੈ? ਹਾਲਾਂਕਿ, ਇਹ ਪਵਿੱਤਰ ਆਤਮਾ ਦਾ ਕੰਮ ਸੀ, ਫਿਰ ਵੀ ਅਤੀਤ ਦੇ ਸਾਰੇ ਆਗੂਆਂ ਨੇ ਆਪਣਾ ਕੰਮ ਹੋਰਨਾਂ ਦੀ ਬੁਨਿਆਦ ’ਤੇ ਕੀਤਾ ਸੀ; ਪਰ, ਖੁਦ ਪਰਮੇਸ਼ੁਰ ਦਾ ਕੰਮ ਵੱਖਰਾ ਹੁੰਦਾ ਹੈ। ਯਿਸੂ ਦੇ ਕੰਮ ਦਾ ਪੜਾਅ ਇਹੀ ਸੀ: ਉਸ ਨੇ ਇੱਕ ਨਵਾਂ ਰਾਹ ਖੋਲ੍ਹਿਆ। ਜਦੋਂ ਉਹ ਆਇਆ, ਤਾਂ ਉਸ ਨੇ ਸਵਰਗ ਦੇ ਰਾਜ ਦੀ ਖੁਸ਼ਖ਼ਬਰੀ ਦਾ ਪ੍ਰਚਾਰ ਕੀਤਾ, ਅਤੇ ਕਿਹਾ ਕਿ ਮਨੁੱਖ ਨੂੰ ਪ੍ਰਾਸਚਿਤ ਕਰਨਾ ਚਾਹੀਦਾ ਹੈ, ਅਤੇ ਪਾਪ ਸਵੀਕਾਰ ਕਰਨਾ ਚਾਹੀਦਾ ਹੈ। ਯਿਸੂ ਦੁਆਰਾ ਆਪਣਾ ਕੰਮ ਪੂਰਾ ਕਰਨ ਤੋਂ ਬਾਅਦ, ਪਤਰਸ, ਪੌਲੁਸ ਅਤੇ ਹੋਰਨਾਂ ਨੇ ਯਿਸੂ ਦੇ ਕੰਮ ਨੂੰ ਕਰਨਾ ਸ਼ੁਰੂ ਕੀਤਾ ਸੀ। ਜਦੋਂ ਯਿਸੂ ਨੂੰ ਸਲੀਬ ’ਤੇ ਚੜ੍ਹਾ ਦਿੱਤਾ ਗਿਆ ਅਤੇ ਉਸ ਨੂੰ ਸਵਰਗ ਵਿੱਚ ਉਠਾ ਲਿਆ ਗਿਆ, ਉਸ ਮਗਰੋਂ ਉਨ੍ਹਾਂ ਨੂੰ ਸਲੀਬ ਦੇ ਸੱਚੇ ਰਾਹ ਨੂੰ ਫੈਲਾਉਣ ਲਈ ਆਤਮਾ ਦੁਆਰਾ ਭੇਜਿਆ ਗਿਆ ਸੀ। ਹਾਲਾਂਕਿ ਪੌਲੁਸ ਦੇ ਵਚਨ ਉੱਚੇ ਸਨ, ਪਰ ਉਹ ਵੀ ਯਿਸੂ ਨੇ ਜੋ ਕਿਹਾ ਸੀ ਉਸ ਰਾਹੀਂ ਰੱਖੀ ਗਈ ਬੁਨਿਆਦ ’ਤੇ ਅਧਾਰਤ ਸਨ, ਜਿਵੇਂ ਕਿ ਧੀਰਜ, ਪਿਆਰ, ਕਸ਼ਟ, ਸਿਰ ਢੱਕਣਾ, ਬਪਤਿਸਮਾ, ਜਾਂ ਪਾਲਣਾ ਕੀਤੇ ਜਾਣ ਲਈ ਹੋਰ ਸਿੱਖਿਆਵਾਂ। ਇਹ ਸਭ ਯਿਸੂ ਦੇ ਵਚਨਾਂ ਦੀ ਬੁਨਿਆਦ ’ਤੇ ਹੀ ਬੋਲਿਆ ਗਿਆ ਸੀ। ਉਹ ਇੱਕ ਨਵਾਂ ਰਾਹ ਖੋਲ੍ਹਣ ਵਿੱਚ ਅਸਮਰਥ ਸਨ, ਕਿਉਂਕਿ ਉਹ ਸਭ ਪਰਮੇਸ਼ੁਰ ਦੁਆਰਾ ਵਰਤੇ ਗਏ ਮਨੁੱਖ ਸਨ।

ਉਸ ਸਮੇਂ ਯਿਸੂ ਦੀ ਬਾਣੀ ਅਤੇ ਕੰਮ ਸਿੱਖਿਆ ਦੇ ਅਨੁਸਾਰ ਨਹੀਂ ਸਨ, ਅਤੇ ਉਸ ਨੇ ਪੁਰਾਣੇ ਨੇਮ ਦੇ ਸ਼ਰਾ ਦੇ ਕੰਮ ਅਨੁਸਾਰ ਆਪਣਾ ਕੰਮ ਨਹੀਂ ਕੀਤਾ। ਇਹ ਉਸ ਕੰਮ ਅਨੁਸਾਰ ਕੀਤਾ ਗਿਆ ਜੋ ਕਿ ਕਿਰਪਾ ਦੇ ਯੁਗ ਵਿੱਚ ਕੀਤਾ ਜਾਣਾ ਸੀ। ਉਸ ਨੇ ਉਸ ਦੁਆਰਾ ਲਿਆਂਦੇ ਗਏ ਕੰਮ ਅਨੁਸਾਰ, ਆਪਣੀ ਖੁਦ ਦੀ ਯੋਜਨਾ ਅਨੁਸਾਰ, ਅਤੇ ਆਪਣੀ ਸੇਵਕਾਈ ਅਨੁਸਾਰ ਮਿਹਨਤ ਕੀਤੀ; ਉਸ ਨੇ ਪੁਰਾਣੇ ਨੇਮ ਦੇ ਸ਼ਰਾ ਅਨੁਸਾਰ ਕੰਮ ਨਹੀਂ ਕੀਤਾ। ਉਸ ਨੇ ਜੋ ਵੀ ਕੀਤਾ ਉਸ ਵਿੱਚ ਕੁਝ ਵੀ ਪੁਰਾਣੇ ਨੇਮ ਦੇ ਨਿਯਮ ਅਨੁਸਾਰ ਨਹੀਂ ਸੀ, ਅਤੇ ਉਹ ਨਬੀਆਂ ਦੇ ਵਚਨਾਂ ਨੂੰ ਪੂਰਾ ਕਰਨ ਦਾ ਕੰਮ ਕਰਨ ਲਈ ਨਹੀਂ ਆਇਆ ਸੀ। ਪਰਮੇਸ਼ੁਰ ਦੇ ਕੰਮ ਦਾ ਹਰੇਕ ਪੜਾਅ ਸਪਸ਼ਟ ਰੂਪ ਵਿੱਚ ਪ੍ਰਾਚੀਨ ਨਬੀਆਂ ਦੀਆਂ ਭਵਿੱਖਬਾਣੀਆਂ ਨੂੰ ਪੂਰਾ ਕਰਨ ਲਈ ਨਹੀਂ ਸੀ, ਅਤੇ ਉਹ ਸਿੱਖਿਆ ਦਾ ਪਾਲਣ ਕਰਨ ਜਾਂ ਪ੍ਰਾਚੀਨ ਨਬੀਆਂ ਦੀਆਂ ਭਵਿੱਖਬਾਣੀਆਂ ਨੂੰ ਜਾਣਬੁੱਝ ਕੇ ਸਾਕਾਰ ਕਰਨ ਲਈ ਨਹੀਂ ਆਇਆ ਸੀ। ਫਿਰ ਵੀ ਉਸ ਦੇ ਕੰਮਾਂ ਨੇ ਪ੍ਰਾਚੀਨ ਨਬੀਆਂ ਦੀਆਂ ਭਵਿੱਖਬਾਣੀਆਂ ਵਿੱਚ ਵਿਘਨ ਨਹੀਂ ਪਾਇਆ, ਨਾ ਹੀ ਉਨ੍ਹਾਂ ਨੇ ਉਸ ਦੁਆਰਾ ਪਹਿਲਾਂ ਕੀਤੇ ਗਏ ਕੰਮ ਵਿੱਚ ਵਿਘਨ ਪਾਇਆ। ਉਸ ਦੇ ਕੰਮ ਦੀ ਮੁੱਖ ਗੱਲ ਕਿਸੇ ਸਿੱਖਿਆ ਦੀ ਪਾਲਣਾ ਨਾ ਕਰਨਾ, ਅਤੇ ਇਸ ਦੀ ਬਜਾਏ ਉਸ ਕੰਮ ਨੂੰ ਕਰਨਾ ਸੀ ਜੋ ਉਸ ਨੂੰ ਖੁਦ ਕਰਨਾ ਚਾਹੀਦਾ ਸੀ। ਉਹ ਕੋਈ ਨਬੀ ਜਾਂ ਪੈਗੰਬਰ ਨਹੀਂ ਸੀ, ਸਗੋਂ ਕੰਮ ਕਰਨ ਵਾਲਾ ਸੀ, ਜੋ ਅਸਲ ਵਿੱਚ ਉਸ ਕੰਮ ਨੂੰ ਕਰਨ ਲਈ ਆਇਆ ਸੀ ਜਿਸ ਨੂੰ ਕਰਨ ਦੀ ਉਮੀਦ ਉਸ ਕੋਲੋਂ ਕੀਤੀ ਗਈ ਸੀ, ਅਤੇ ਉਹ ਆਪਣਾ ਨਵਾਂ ਦੌਰ ਸ਼ੁਰੂ ਕਰਨ ਅਤੇ ਆਪਣਾ ਨਵਾਂ ਕੰਮ ਕਰਨ ਆਇਆ ਸੀ। ਬੇਸ਼ੱਕ, ਜਦੋਂ ਯਿਸੂ ਆਪਣਾ ਕੰਮ ਕਰਨ ਆਇਆ, ਤਾਂ ਉਸ ਨੇ ਪੁਰਾਣੇ ਨੇਮ ਵਿੱਚ ਪ੍ਰਾਚੀਨ ਨਬੀਆਂ ਦੁਆਰਾ ਕਹੇ ਗਏ ਕਈ ਵਚਨਾਂ ਨੂੰ ਪੂਰਾ ਵੀ ਕੀਤਾ। ਇਸ ਲਈ ਅੱਜ ਦੇ ਕੰਮ ਨੇ ਪੁਰਾਣੇ ਨੇਮ ਦੇ ਪ੍ਰਾਚੀਨ ਨਬੀਆਂ ਦੀਆਂ ਭਵਿੱਖਬਾਣੀਆਂ ਨੂੰ ਵੀ ਪੂਰਾ ਕੀਤਾ ਹੈ। ਬਸ ਇੰਝ ਹੈ ਕਿ ਮੈਂ ਉਸ “ਪੀਲੀ ਪੈ ਚੁੱਕੀ ਪੁਰਾਣੀ ਜੰਤਰੀ” ਨੂੰ ਫੜੀ ਨਹੀਂ ਰੱਖਦਾ ਹਾਂ, ਸਿਰਫ਼ ਇੰਨਾ ਹੀ। ਕਿਉਂਕਿ ਹੋਰ ਬਹੁਤ ਕੰਮ ਹੈ ਜੋ ਮੇਰੇ ਲਈ ਕਰਨਾ ਜ਼ਰੂਰੀ ਹੈ, ਬਹੁਤ ਸਾਰੇ ਵਚਨ ਹਨ ਜੋ ਮੈਂ ਤੁਹਾਨੂੰ ਜ਼ਰੂਰ ਕਹਿਣੇ ਹਨ, ਅਤੇ ਇਹ ਕੰਮ ਅਤੇ ਇਹ ਵਚਨ ਬਾਈਬਲ ਤੋਂ ਅੰਸ਼ਾਂ ਦੀ ਵਿਆਖਿਆ ਕਰਨ ਤੋਂ ਕਿਤੇ ਜ਼ਿਆਦਾ ਮਹੱਤਵਪੂਰਣ ਹਨ, ਕਿਉਂਕਿ ਅਜਿਹੇ ਕੰਮ ਦਾ ਤੁਹਾਡੇ ਲਈ ਕੋਈ ਵੱਡਾ ਮਹੱਤਵ ਜਾਂ ਮੁੱਲ ਨਹੀਂ ਹੈ, ਅਤੇ ਇਹ ਤੁਹਾਡੀ ਮਦਦ ਨਹੀਂ ਕਰ ਸਕਦਾ, ਜਾਂ ਤੁਹਾਨੂੰ ਬਦਲ ਨਹੀਂ ਸਕਦਾ। ਮੈਂ ਨਵਾਂ ਕੰਮ ਕਰਨ ਦਾ ਇਰਾਦਾ ਬਾਈਬਲ ਦੇ ਕਿਸੇ ਅੰਸ਼ ਨੂੰ ਪੂਰਾ ਕਰਨ ਲਈ ਨਹੀਂ ਕਰਦਾ ਹਾਂ। ਜੇ ਪਰਮੇਸ਼ੁਰ ਸਿਰਫ਼ ਬਾਈਬਲ ਦੇ ਪ੍ਰਾਚੀਨ ਨਬੀਆਂ ਦੇ ਵਚਨਾਂ ਨੂੰ ਪੂਰਾ ਕਰਨ ਲਈ ਧਰਤੀ ’ਤੇ ਆਇਆ, ਤਾਂ ਜ਼ਿਆਦਾ ਵੱਡਾ ਕੌਣ ਹੈ, ਦੇਹਧਾਰੀ ਪਰਮੇਸ਼ੁਰ ਜਾਂ ਉਹ ਪ੍ਰਾਚੀਨ ਨਬੀ? ਆਖਰਕਾਰ, ਕੀ ਪਰਮੇਸ਼ੁਰ ਦੀ ਜ਼ਿੰਮੇਦਾਰੀ ਨਬੀਆਂ ਕੋਲ ਹੈ, ਜਾਂ ਨਬੀਆਂ ਦੀ ਜ਼ਿੰਮੇਦਾਰੀ ਪਰਮੇਸ਼ੁਰ ਕੋਲ ਹੈ? ਤੂੰ ਇਨ੍ਹਾਂ ਵਚਨਾਂ ਦੀ ਵਿਆਖਿਆ ਕਿਵੇਂ ਕਰਦਾ ਹੈਂ?

ਅਰੰਭ ਵਿੱਚ, ਜਦੋਂ ਯਿਸੂ ਨੇ ਅਜੇ ਅਧਿਕਾਰਤ ਤੌਰ ’ਤੇ ਆਪਣੀ ਸੇਵਕਾਈ ਦਾ ਕੰਮ ਸ਼ੁਰੂ ਨਹੀਂ ਕੀਤਾ ਸੀ, ਤਾਂ ਉਨ੍ਹਾਂ ਚੇਲਿਆਂ ਵਾਂਗ ਜੋ ਉਸ ਦੇ ਪਿੱਛੇ ਚੱਲਦੇ ਸਨ, ਉਹ ਵੀ ਕਦੇ-ਕਦੇ ਸਭਾਵਾਂ ਵਿੱਚ ਸ਼ਿਰਕਤ ਕਰਦਾ ਸੀ, ਅਤੇ ਹੈਕਲ ਵਿੱਚ ਭਜਨ ਗਾਉਂਦਾ ਸੀ, ਉਸਤਤ ਕਰਦਾ ਸੀ, ਅਤੇ ਪੁਰਾਣਾ ਨੇਮ ਪੜ੍ਹਦਾ ਸੀ। ਜਦੋਂ ਉਸ ਨੇ ਬਪਤਿਸਮਾ ਲਿਆ ਅਤੇ ਅੱਗੇ ਵੱਧਿਆ ਉਸ ਤੋਂ ਬਾਅਦ, ਆਤਮਾ ਅਧਿਕਾਰਤ ਤੌਰ ’ਤੇ ਉਸ ਉੱਪਰ ਉਤਰਿਆ ਅਤੇ ਆਪਣੀ ਪਛਾਣ ਅਤੇ ਸੇਵਕਾਈ ਜੋ ਉਹ ਸ਼ੁਰੂ ਕਰਨ ਵਾਲਾ ਸੀ ਪਰਗਟ ਕਰਦੇ ਹੋਏ, ਕੰਮ ਸ਼ੁਰੂ ਕੀਤਾ। ਇਸ ਤੋਂ ਪਹਿਲਾਂ, ਮਰਿਯਮ ਤੋਂ ਛੁੱਟ, ਕਿਸੇ ਨੂੰ ਉਸ ਦੀ ਪਛਾਣ ਨਹੀਂ ਪਤਾ ਸੀ, ਅਤੇ ਇੱਥੋਂ ਤਕ ਕਿ ਯੂਹੰਨਾ ਵੀ ਨਹੀਂ ਜਾਣਦਾ ਸੀ। ਯਿਸੂ 29 ਵਰ੍ਹਿਆਂ ਦਾ ਸੀ, ਜਦੋਂ ਉਸ ਨੂੰ ਬਪਤਿਸਮਾ ਦਿੱਤਾ ਗਿਆ। ਉਸ ਦਾ ਬਪਤਿਸਮਾ ਪੂਰਾ ਹੋ ਜਾਣ ਮਗਰੋਂ, ਅਕਾਸ਼ ਖੁੱਲ੍ਹ ਗਿਆ, ਅਤੇ ਇੱਕ ਆਵਾਜ਼ ਆਈ: “ਇਹ ਮੇਰਾ ਪਿਆਰਾ ਪੁੱਤ੍ਰ ਹੈ ਜਿਸ ਤੋਂ ਮੈਂ ਪਰਸਿੰਨ ਹਾਂ।” ਜਦੋਂ ਇੱਕ ਵਾਰ ਯਿਸੂ ਦਾ ਬਪਤਿਸਮਾ ਹੋ ਗਿਆ, ਪਵਿੱਤਰ ਆਤਮਾ ਨੇ ਇਸ ਤਰ੍ਹਾਂ ਨਾਲ ਉਸ ਦੀ ਗਵਾਹੀ ਦੇਣੀ ਸ਼ੁਰੂ ਕਰ ਦਿੱਤੀ। ਬਪਤਿਸਮਾ ਦਿੱਤੇ ਜਾਣ ਤੋਂ ਪਹਿਲਾਂ 29 ਵਰ੍ਹਿਆਂ ਦੀ ਉਮਰ ਤਕ, ਉਸ ਨੇ ਇੱਕ ਸਧਾਰਣ ਮਨੁੱਖ ਦਾ ਜੀਵਨ ਬਿਤਾਇਆ ਸੀ, ਉਦੋਂ ਖਾਂਦਾ ਜਦੋਂ ਉਸ ਨੂੰ ਖਾਣਾ ਚਾਹੀਦਾ ਸੀ, ਆਮ ਵਾਂਗ ਸੌਂਦਾ ਅਤੇ ਕਪੜੇ ਪਹਿਨਦਾ ਸੀ, ਅਤੇ ਉਸ ਦੇ ਬਾਰੇ ਵਿੱਚ ਕੁਝ ਵੀ ਦੂਜਿਆਂ ਤੋਂ ਅਲੱਗ ਨਹੀਂ ਸੀ, ਭਾਵੇਂ ਬੇਸ਼ੱਕ, ਇਹ ਸਿਰਫ਼ ਮਨੁੱਖ ਦੀਆਂ ਸਰੀਰਕ ਅੱਖਾਂ ਲਈ ਸੀ। ਕਈ ਵਾਰ ਉਹ ਵੀ ਕਮਜ਼ੋਰ ਹੋ ਜਾਂਦਾ ਸੀ, ਅਤੇ ਕਦੇ-ਕਦੇ ਉਹ ਵੀ ਚੀਜ਼ਾਂ ਨੂੰ ਸਮਝ ਨਹੀਂ ਪਾਉਂਦਾ ਸੀ, ਠੀਕ ਜਿਵੇਂ ਕਿ ਬਾਈਬਲ ਵਿੱਚ ਲਿੱਖਿਆ ਗਿਆ ਹੈ: ਉਸ ਦੀ ਅਕਲ ਉਸ ਦੀ ਉਮਰ ਦੇ ਨਾਲ-ਨਾਲ ਵਧਣ ਲੱਗੀ। ਇਹ ਵਚਨ ਬਸ ਇੰਨਾ ਦਰਸਾਉਂਦੇ ਹਨ ਕਿ ਉਸ ਦੇ ਕੋਲ ਇੱਕ ਸਧਾਰਣ ਅਤੇ ਆਮ ਮਨੁੱਖਤਾ ਸੀ, ਅਤੇ ਉਹ ਦੂਜੇ ਆਮ ਲੋਕਾਂ ਤੋਂ ਵਿਸ਼ੇਸ਼ ਰੂਪ ਨਾਲ ਅਲੱਗ ਨਹੀਂ ਸੀ। ਉਹ ਵੀ ਇੱਕ ਆਮ ਮਨੁੱਖ ਵਾਂਗ ਵੱਡਾ ਹੋਇਆ ਸੀ, ਅਤੇ ਉਸ ਦੇ ਬਾਰੇ ਕੁਝ ਵੀ ਵਿਸ਼ੇਸ਼ ਨਹੀਂ ਸੀ। ਫਿਰ ਵੀ ਉਹ ਪਰਮੇਸ਼ੁਰ ਦੀ ਦੇਖਭਾਲ ਅਤੇ ਸੁਰੱਖਿਆ ਅਧੀਨ ਸੀ। ਬਪਤਿਸਮਾ ਹੋਣ ਤੋਂ ਬਾਅਦ, ਉਹ ਪ੍ਰਲੋਭਨ ਵਿੱਚ ਆਉਣ ਲੱਗਿਆ, ਜਿਸ ਮਗਰੋਂ ਉਸ ਨੇ ਆਪਣੀ ਸੇਵਕਾਈ ਅਤੇ ਕੰਮ ਕਰਨਾ ਸ਼ੁਰੂ ਕੀਤਾ, ਅਤੇ ਸ਼ਕਤੀ, ਬੁੱਧ ਅਤੇ ਇਖਤਿਆਰ ਪ੍ਰਾਪਤ ਕੀਤਾ। ਕਹਿਣ ਦਾ ਭਾਵ ਇਹ ਨਹੀਂ ਹੈ ਕਿ ਉਸ ਦੇ ਬਪਤਿਸਮਾ ਤੋਂ ਪਹਿਲਾਂ ਪਵਿੱਤਰ ਆਤਮਾ ਨੇ ਉਸ ਵਿੱਚ ਕੰਮ ਨਹੀਂ ਕੀਤਾ, ਜਾਂ ਉਸ ਦੇ ਅੰਦਰ ਨਹੀਂ ਸੀ। ਉਸ ਦੇ ਬਪਤਿਸਮਾ ਤੋਂ ਪਹਿਲਾਂ ਪਵਿੱਤਰ ਆਤਮਾ ਵੀ ਉਸ ਦੇ ਅੰਦਰ ਰਹਿੰਦਾ ਸੀ ਪਰ ਉਸ ਨੇ ਅਧਿਕਾਰਤ ਤੌਰ ’ਤੇ ਕੰਮ ਕਰਨਾ ਸ਼ੁਰੂ ਨਹੀਂ ਕੀਤਾ ਸੀ, ਕਿਉਂਕਿ ਇਸ ਗੱਲ ਦੀਆਂ ਸੀਮਾਵਾਂ ਹਨ ਕਿ ਪਰਮੇਸ਼ੁਰ ਕਦੋਂ ਆਪਣਾ ਕੰਮ ਕਰਦਾ ਹੈ ਅਤੇ, ਇਸ ਤੋਂ ਇਲਾਵਾ, ਆਮ ਲੋਕਾਂ ਦੇ ਵੱਡੇ ਹੋਣ ਦਾ ਇੱਕ ਆਮ ਤਰੀਕਾ ਹੁੰਦਾ ਹੈ। ਪਵਿੱਤਰ ਆਤਮਾ ਹਮੇਸ਼ਾਂ ਉਸ ਦੇ ਅੰਦਰ ਰਹਿੰਦਾ ਸੀ। ਜਦੋਂ ਯਿਸੂ ਦਾ ਜਨਮ ਹੋਇਆ, ਤਾਂ ਉਹ ਦੂਜਿਆਂ ਨਾਲੋਂ ਅਲੱਗ ਸੀ, ਅਤੇ ਸਵੇਰ ਦਾ ਇੱਕ ਤਾਰਾ ਪਰਗਟ ਹੋਇਆ ਸੀ; ਉਸ ਦੇ ਜਨਮ ਤੋਂ ਪਹਿਲਾਂ ਇੱਕ ਦੂਤ ਯੂਸੁਫ਼ ਦੇ ਸੁਪਨੇ ਵਿੱਚ ਪਰਗਟ ਹੋਇਆ ਅਤੇ ਉਸ ਨੂੰ ਦੱਸਿਆ ਕਿ ਮਰਿਯਮ ਇੱਕ ਬਾਲਕ ਨੂੰ ਜਨਮ ਦੇਣ ਵਾਲੀ ਹੈ, ਅਤੇ ਇਹ ਕਿ ਉਹ ਬਾਲਕ ਪਵਿੱਤਰ ਆਤਮਾ ਤੋਂ ਕੁੱਖ ਵਿੱਚ ਆਇਆ ਸੀ। ਯਿਸੂ ਦੇ ਬਪਤਿਸਮਾ ਦੇ ਬਾਅਦ, ਪਵਿੱਤਰ ਆਤਮਾ ਨੇ ਆਪਣਾ ਕੰਮ ਸ਼ੁਰੂ ਕੀਤਾ, ਪਰ ਇਸ ਦਾ ਇਹ ਅਰਥ ਨਹੀਂ ਸੀ ਕਿ ਪਵਿੱਤਰ ਆਤਮਾ ਸਿਰਫ਼ ਹੁਣੇ ਹੀ ਯਿਸੂ ’ਤੇ ਉਤਰਿਆ ਸੀ। ਇਹ ਕਹਿਣਾ ਕਿ ਪਵਿੱਤਰ ਆਤਮਾ ਇੱਕ ਕਬੂਤਰ ਦੇ ਰੂਪ ਵਿੱਚ ਉਸ ਉੱਪਰ ਉਤਰਿਆ ਇਹ ਉਸ ਦੀ ਸੇਵਕਾਈ ਦੀ ਅਧਿਕਾਰਤ ਸ਼ੁਰੂਆਤ ਦੇ ਸੰਦਰਭ ਵਿੱਚ ਹੈ। ਪਰਮੇਸ਼ੁਰ ਦਾ ਆਤਮਾ ਪਹਿਲਾਂ ਤੋਂ ਹੀ ਉਸ ਦੇ ਅੰਦਰ ਸੀ, ਪਰ ਉਸ ਨੇ ਅਜੇ ਕੰਮ ਕਰਨਾ ਸ਼ੁਰੂ ਨਹੀਂ ਕੀਤਾ ਸੀ, ਕਿਉਂਕਿ ਸਮਾਂ ਨਹੀਂ ਆਇਆ ਸੀ, ਅਤੇ ਆਤਮਾ ਨੇ ਕਾਹਲੀ ਵਿੱਚ ਆਪਣਾ ਕੰਮ ਸ਼ੁਰੂ ਨਹੀਂ ਕੀਤਾ। ਆਤਮਾ ਦੇ ਬਪਤਿਸਮਾ ਰਾਹੀਂ ਉਸ ਦੀ ਗਵਾਹੀ ਦਿੱਤੀ। ਜਦੋਂ ਉਹ ਪਾਣੀ ਤੋਂ ਬਾਹਰ ਪਰਗਟ ਹੋਇਆ, ਆਤਮਾ ਨੇ ਅਧਿਕਾਰਤ ਤੌਰ ’ਤੇ ਉਸ ਵਿੱਚ ਕੰਮ ਸ਼ੁਰੂ ਕਰ ਦਿੱਤਾ, ਜੋ ਇਸ ਗੱਲ ਦਾ ਸੂਚਕ ਸੀ ਕਿ ਦੇਹਧਾਰੀ ਪਰਮੇਸ਼ੁਰ ਦੀ ਦੇਹ ਨੇ ਆਪਣੀ ਸੇਵਕਾਈ ਨੂੰ ਪੂਰਾ ਕਰਨਾ ਸੁਰੂ ਕਰ ਦਿੱਤਾ ਸੀ, ਅਤੇ ਛੁਟਕਾਰੇ ਦਾ ਕੰਮ ਸ਼ੁਰੂ ਕਰ ਦਿੱਤਾ ਸੀ, ਅਰਥਾਤ ਕਿਰਪਾ ਦਾ ਯੁਗ ਅਧਿਕਾਰਤ ਤੌਰ ’ਤੇ ਸ਼ੁਰੂ ਹੋ ਗਿਆ ਸੀ। ਅਤੇ ਇਸ ਲਈ, ਪਰਮੇਸ਼ੁਰ ਦੇ ਕੰਮ ਦਾ ਇੱਕ ਸਮਾਂ ਹੁੰਦਾ ਹੈ, ਭਾਵੇਂ ਉਹ ਕੋਈ ਵੀ ਕੰਮ ਕਿਉਂ ਨਾ ਕਰਦਾ ਹੋਏ। ਉਸ ਦੇ ਬਪਤਿਸਮਾ ਤੋਂ ਬਾਅਦ, ਯਿਸੂ ਵਿੱਚ ਕੋਈ ਵਿਸ਼ੇਸ਼ ਤਬਦੀਲੀਆਂ ਨਹੀਂ ਆਈਆਂ ਸਨ; ਉਹ ਅਜੇ ਵੀ ਆਪਣੀ ਮੂਲ ਦੇਹ ਵਿੱਚ ਸੀ। ਬਸ ਇੰਨਾ ਹੀ ਸੀ ਕਿ ਉਸ ਨੇ ਆਪਣਾ ਕੰਮ ਸ਼ੁਰੂ ਕੀਤਾ ਸੀ ਅਤੇ ਆਪਣੀ ਪਛਾਣ ਪਰਗਟ ਕੀਤੀ ਸੀ, ਅਤੇ ਉਹ ਇਖਤਿਆਰ ਅਤੇ ਸ਼ਕਤੀ ਨਾਲ ਭਰਪੂਰ ਸੀ। ਇਸ ਸੰਬੰਧ ਵਿੱਚ ਉਹ ਪਹਿਲਾਂ ਤੋਂ ਅਲੱਗ ਸੀ। ਉਸ ਦੀ ਪਛਾਣ ਵੱਖਰੀ ਸੀ, ਕਹਿਣ ਦਾ ਭਾਵ ਹੈ ਕਿ ਉਸ ਦੇ ਰੁਤਬੇ ਵਿੱਚ ਮਹੱਤਵਪੂਰਣ ਤਬਦੀਲੀ ਆਈ ਸੀ; ਇਹ ਪਵਿੱਤਰ ਆਤਮਾ ਦੀ ਗਵਾਹੀ ਸੀ, ਅਤੇ ਮਨੁੱਖ ਦੁਆਰਾ ਕੀਤਾ ਗਿਆ ਕੰਮ ਨਹੀਂ ਸੀ। ਸ਼ੁਰੂਆਤ ਵਿੱਚ, ਲੋਕ ਨਹੀਂ ਜਾਣਦੇ ਸਨ, ਅਤੇ ਉਨ੍ਹਾਂ ਨੂੰ ਥੋੜ੍ਹਾ ਜਿਹਾ ਬਸ ਉਦੋਂ ਪਤਾ ਲੱਗਿਆ ਜਦੋਂ ਇੱਕ ਵਾਰ ਪਵਿੱਤਰ ਆਤਮਾ ਨੇ ਇਸ ਤਰ੍ਹਾਂ ਯਿਸੂ ਵਾਸਤੇ ਗਵਾਹੀ ਦਿੱਤੀ। ਜੇ ਯਿਸੂ ਨੇ ਪਵਿੱਤਰ ਆਤਮਾ ਦੁਆਰਾ ਉਸ ਦੀ ਗਵਾਹੀ ਦਿੱਤੇ ਜਾਣ ਤੋਂ ਪਹਿਲਾਂ, ਪਰ ਖੁਦ ਪਰਮੇਸ਼ੁਰ ਦੀ ਗਵਾਹੀ ਦੇ ਬਿਨਾਂ ਕੋਈ ਵੱਡਾ ਕੰਮ ਕੀਤਾ ਹੁੰਦਾ, ਤਾਂ ਭਾਵੇਂ ਉਸ ਦਾ ਕੰਮ ਕਿੰਨਾ ਵੀ ਵੱਡਾ ਹੁੰਦਾ, ਲੋਕ ਉਸ ਦੀ ਪਛਾਣ ਨੂੰ ਕਦੇ ਨਾ ਜਾਣ ਪਾਉਂਦੇ, ਕਿਉਂਕਿ ਮਨੁੱਖੀ ਅੱਖ ਇਸ ਨੂੰ ਦੇਖਣ ਵਿੱਚ ਅਸਮਰਥ ਹੁੰਦੀ। ਪਵਿੱਤਰ ਆਤਮਾ ਦੀ ਗਵਾਹੀ ਦੇ ਕਦਮ ਬਿਨਾਂ, ਕੋਈ ਵੀ ਉਸ ਨੂੰ ਦੇਹਧਾਰੀ ਪਰਮੇਸ਼ੁਰ ਦੇ ਰੂਪ ਵਿੱਚ ਨਹੀਂ ਪਛਾਣ ਸਕਦਾ ਸੀ। ਜੇ, ਪਵਿੱਤਰ ਆਤਮਾ ਦੁਆਰਾ ਉਸ ਦੀ ਗਵਾਹੀ ਦਿੱਤੇ ਜਾਣ ਤੋਂ ਬਾਅਦ, ਯਿਸੂ ਉਸੇ ਤਰ੍ਹਾਂ ਨਾਲ, ਬਿਨਾਂ ਕਿਸੇ ਫ਼ਰਕ ਦੇ, ਕੰਮ ਕਰਨਾ ਜਾਰੀ ਰੱਖਦਾ, ਤਾਂ ਇਸ ਦਾ ਉਸ ਤਰ੍ਹਾਂ ਦਾ ਪ੍ਰਭਾਵ ਨਾ ਹੋਇਆ ਹੁੰਦਾ, ਅਤੇ ਇਸ ਵਿੱਚ ਮੁੱਖ ਤੌਰ ’ਤੇ ਪਵਿੱਤਰ ਆਤਮਾ ਦੇ ਕੰਮ ਦਾ ਵਿਖਾਲਾ ਵੀ ਹੁੰਦਾ ਹੈ। ਪਵਿੱਤਰ ਆਤਮਾ ਦੇ ਗਵਾਹੀ ਦੇਣ ਤੋਂ ਬਾਅਦ, ਪਵਿੱਤਰ ਆਤਮਾ ਨੂੰ ਖੁਦ ਨੂੰ ਦਿਖਾਉਣਾ ਪਿਆ ਸੀ, ਤਾਂ ਕਿ ਤੂੰ ਸਪਸ਼ਟ ਰੂਪ ਵਿੱਚ ਦੇਖ ਸਕੇਂ ਕਿ ਉਹ ਪਰਮੇਸ਼ੁਰ ਹੈ, ਅਤੇ ਇਹ ਕਿ ਉਸ ਦੇ ਅੰਦਰ ਪਰਮੇਸ਼ੁਰ ਦਾ ਆਤਮਾ ਹੈ; ਪਰਮੇਸ਼ੁਰ ਦੀ ਗਵਾਹੀ ਗ਼ਲਤ ਨਹੀਂ ਸੀ, ਅਤੇ ਇਹ ਸਾਬਿਤ ਕਰ ਸਕਦਾ ਸੀ ਕਿ ਉਸ ਦੀ ਗਵਾਹੀ ਸਹੀ ਹੈ। ਜੇ ਪਵਿੱਤਰ ਆਤਮਾ ਦੀ ਗਵਾਹੀ ਤੋਂ ਪਹਿਲਾਂ ਅਤੇ ਬਾਅਦ ਉਸ ਦਾ ਕੰਮ ਇੱਕ ਸਮਾਨ ਰਹਿੰਦਾ, ਤਾਂ ਉਸ ਦੀ ਦੇਹਧਾਰੀ ਸੇਵਕਾਈ ਅਤੇ ਪਵਿੱਤਰ ਆਤਮਾ ਦਾ ਕੰਮ ਜ਼ਿਆਦਾ ਸਪਸ਼ਟ ਨਾ ਹੋਇਆ ਹੁੰਦਾ, ਅਤੇ ਇੰਝ ਮਨੁੱਖ ਪਵਿੱਤਰ ਆਤਮਾ ਦੇ ਕੰਮ ਨੂੰ ਪਛਾਣਨ ਵਿੱਚ ਅਸਮਰਥ ਰਿਹਾ ਹੁੰਦਾ, ਕਿਉਂਕਿ ਕੋਈ ਸਪਸ਼ਟ ਅੰਤਰ ਨਾ ਰਿਹਾ ਹੁੰਦਾ। ਗਵਾਹੀ ਦੇਣ ਤੋਂ ਬਾਅਦ, ਪਵਿੱਤਰ ਆਤਮਾ ਨੂੰ ਇਸ ਗਵਾਹੀ ਨੂੰ ਬਰਕਰਾਰ ਰੱਖਣਾ ਸੀ, ਅਤੇ ਇਸ ਲਈ ਉਸ ਨੂੰ ਯਿਸੂ ਵਿੱਚ ਆਪਣੀ ਬੁੱਧ ਅਤੇ ਇਖਤਿਆਰ ਨੂੰ ਪਰਗਟ ਕਰਨਾ ਪਿਆ ਸੀ, ਜੋ ਬੀਤੇ ਸਮਿਆਂ ਤੋਂ ਵੱਖਰਾ ਸੀ। ਬੇਸ਼ੱਕ, ਇਹ ਬਪਤਿਸਮਾ ਦਾ ਪ੍ਰਭਾਵ ਨਹੀਂ ਸੀ—ਬਪਤਿਸਮਾ ਬਸ ਇੱਕ ਰਸਮ ਸੀ—ਬਸ ਇੰਨਾ ਹੀ ਹੈ ਕਿ ਬਪਤਿਸਮਾ ਇਹ ਦਰਸਾਉਣ ਦਾ ਤਰੀਕਾ ਸੀ ਕਿ ਇਹ ਉਸ ਦੀ ਸੇਵਕਾਈ ਨੂੰ ਕਰਨ ਦਾ ਸਮਾਂ ਸੀ। ਅਜਿਹਾ ਕੰਮ ਪਰਮੇਸ਼ੁਰ ਦੀ ਮਹਾਨ ਸ਼ਕਤੀ ਨੂੰ ਸਪਸ਼ਟ ਕਰਨ, ਪਵਿੱਤਰ ਆਤਮਾ ਦੀ ਗਵਾਹੀ ਨੂੰ ਸਪਸ਼ਟ ਕਰਨ ਲਈ ਸੀ, ਅਤੇ ਪਵਿੱਤਰ ਆਤਮਾ ਬਿਲਕੁਲ ਅੰਤ ਤਕ ਇਸ ਗਵਾਹੀ ਦੀ ਜ਼ਿੰਮੇਵਾਰੀ ਲਏਗਾ। ਆਪਣੀ ਸੇਵਕਾਈ ਕਰਨ ਤੋਂ ਪਹਿਲਾਂ, ਯਿਸੂ ਨੇ ਸਿੱਖਿਆਵਾਂ ਨੂੰ ਵੀ ਸੁਣਿਆ, ਵੱਖ-ਵੱਖ ਥਾਂਵਾਂ ’ਤੇ ਖੁਸ਼ਖ਼ਬਰੀ ਦਾ ਪਰਚਾਰ ਕੀਤਾ ਅਤੇ ਫੈਲਾਇਆ। ਉਸ ਨੇ ਕੋਈ ਵੱਡਾ ਕੰਮ ਨਹੀਂ ਕੀਤਾ ਕਿਉਂਕਿ ਉਸ ਦੇ ਲਈ ਆਪਣੀ ਸੇਵਕਾਈ ਕਰਨ ਦਾ ਸਮਾਂ ਅਜੇ ਨਹੀਂ ਆਇਆ ਸੀ, ਅਤੇ ਇਸ ਲਈ ਵੀ ਕਿਉਂਕਿ ਖੁਦ ਪਰਮੇਸ਼ੁਰ ਨਿਮਰਤਾ ਨਾਲ ਦੇਹ ਵਿੱਚ ਛੁਪਿਆ ਹੋਇਆ ਸੀ, ਅਤੇ ਜਦੋਂ ਤਕ ਸਹੀ ਸਮਾਂ ਨਹੀਂ ਆਇਆ ਉਦੋਂ ਤਕ ਉਸ ਨੇ ਕੋਈ ਕੰਮ ਨਹੀਂ ਕੀਤਾ। ਉਸ ਨੇ ਬਪਤਿਸਮਾ ਤੋਂ ਪਹਿਲਾਂ ਦੋ ਕਾਰਣਾਂ ਕਰਕੇ ਕੰਮ ਨਹੀਂ ਕੀਤਾ: ਪਹਿਲਾ, ਕਿਉਂਕਿ ਪਵਿੱਤਰ ਆਤਮਾ ਕੰਮ ਕਰਨ ਲਈ ਅਧਿਕਾਰਤ ਰੂਪ ਵਿੱਚ ਉਸ ਉੱਪਰ ਨਹੀਂ ਉਤਰਿਆ ਸੀ (ਕਹਿਣ ਦਾ ਭਾਵ ਹੈ ਕਿ, ਅਜਿਹਾ ਕੰਮ ਕਰਨ ਲਈ ਪਵਿੱਤਰ ਆਤਮਾ ਨੇ ਯਿਸੂ ਨੂੰ ਸਮਰੱਥਾ ਅਤੇ ਇਖਤਿਆਰ ਨਹੀਂ ਬਖਸ਼ਿਆ ਸੀ), ਅਤੇ ਭਾਵੇਂ ਉਸ ਨੂੰ ਆਪਣੀ ਖੁਦ ਦੀ ਪਛਾਣ ਪਤਾ ਲੱਗ ਜਾਂਦੀ, ਤਾਂ ਵੀ ਯਿਸੂ ਉਸ ਕੰਮ ਨੂੰ ਕਰਨ ਵਿੱਚ ਅਸਮਰਥ ਹੁੰਦਾ ਜਿਸ ਨੂੰ ਉਸ ਨੇ ਬਾਅਦ ਵਿੱਚ ਕਰਨ ਦਾ ਇਰਾਦਾ ਕੀਤਾ ਸੀ, ਅਤੇ ਉਸ ਨੂੰ ਆਪਣੇ ਬਪਤਿਸਮਾ ਦੇ ਦਿਨ ਦੀ ਉਡੀਕ ਕਰਨੀ ਪੈਂਦੀ। ਇਹ ਪਰਮੇਸ਼ੁਰ ਦਾ ਸਮਾਂ ਸੀ, ਅਤੇ ਕੋਈ ਵੀ, ਇੱਥੋਂ ਤਕ ਕਿ ਯਿਸੂ ਵੀ ਇਸ ਦੀ ਉਲੰਘਣਾ ਕਰਨ ਦੇ ਸਮਰੱਥ ਨਹੀਂ ਸੀ; ਯਿਸੂ ਖੁਦ ਆਪਣੇ ਖੁਦ ਦੇ ਕੰਮ ਵਿੱਚ ਦਖ਼ਲ ਨਹੀਂ ਦੇ ਸਕਦਾ ਸੀ। ਬੇਸ਼ੱਕ, ਇਹ ਪਰਮੇਸ਼ੁਰ ਦੀ ਨਿਮਰਤਾ ਸੀ, ਅਤੇ ਪਰਮੇਸ਼ੁਰ ਦੇ ਕੰਮ ਦਾ ਨਿਯਮ ਵੀ ਸੀ; ਜੇ ਪਰਮੇਸ਼ੁਰ ਦਾ ਆਤਮਾ ਕੰਮ ਨਾ ਕਰਦਾ, ਤਾਂ ਕੋਈ ਵੀ ਉਸ ਦੇ ਕੰਮ ਨੂੰ ਨਹੀਂ ਕਰ ਸਕਦਾ ਸੀ। ਦੂਜਾ, ਉਸ ਦਾ ਬਪਤਿਸਮਾ ਹੋਣ ਤੋਂ ਪਹਿਲਾਂ, ਉਹ ਬਸ ਇੱਕ ਬਹੁਤ ਹੀ ਸਧਾਰਣ ਅਤੇ ਆਮ ਮਨੁੱਖ ਸੀ, ਅਤੇ ਦੂਜੇ ਸਧਾਰਣ ਅਤੇ ਆਮ ਲੋਕਾਂ ਤੋਂ ਅਲੱਗ ਨਹੀਂ ਸੀ; ਇਹ ਇਸ ਗੱਲ ਦਾ ਇੱਕ ਪਹਿਲੂ ਹੈ ਕਿ ਕਿਵੇਂ ਦੇਹਧਾਰੀ ਪਰਮੇਸ਼ੁਰ ਅਲੌਕਿਕ ਨਹੀਂ ਸੀ। ਦੇਹਧਾਰੀ ਪਰਮੇਸ਼ੁਰ ਨੇ ਪਰਮੇਸ਼ੁਰ ਦੇ ਆਤਮਾ ਦੇ ਪ੍ਰਬੰਧਾਂ ਦੀ ਉਲੰਘਣਾ ਨਹੀਂ ਕੀਤੀ; ਉਹ ਇੱਕ ਵਿਵਸਥਿਤ ਤਰੀਕੇ ਨਾਲ ਅਤੇ ਬਹੁਤ ਹੀ ਸਧਾਰਣ ਤਰੀਕੇ ਨਾਲ ਕੰਮ ਕਰਦਾ ਸੀ। ਇਹ ਸਿਰਫ਼ ਬਪਤਿਸਮਾ ਤੋਂ ਬਾਅਦ ਹੀ ਹੋਇਆ ਕਿ ਉਸ ਦੇ ਕੰਮ ਵਿੱਚ ਇਖਤਿਆਰ ਅਤੇ ਸਮਰੱਥਾ ਸੀ। ਕਹਿਣ ਦਾ ਭਾਵ ਹੈ ਕਿ, ਹਾਲਾਂਕਿ ਉਹ ਦੇਹਧਾਰੀ ਪਰਮੇਸ਼ੁਰ ਸੀ, ਉਸ ਨੇ ਕੋਈ ਅਲੌਕਿਕ ਕੰਮ ਨਹੀਂ ਕੀਤੇ, ਅਤੇ ਉਹ ਆਮ ਲੋਕਾਂ ਵਾਂਗ ਹੀ ਵੱਡਾ ਹੋਇਆ ਸੀ। ਜੇ ਯਿਸੂ ਨੇ ਪਹਿਲਾਂ ਹੀ ਆਪਣੀ ਪਛਾਣ ਬਾਰੇ ਜਾਣ ਲਿਆ ਹੁੰਦਾ, ਆਪਣੇ ਬਪਤਿਸਮਾ ਤੋਂ ਪਹਿਲਾਂ ਸਾਰੀ ਧਰਤੀ ’ਤੇ ਵੱਡਾ ਕੰਮ ਕੀਤਾ ਹੁੰਦਾ, ਅਤੇ ਆਮ ਲੋਕਾਂ ਤੋਂ ਵੱਖਰਾ ਹੁੰਦਾ, ਆਪਣੇ ਆਪ ਨੂੰ ਅਸਧਾਰਣ ਦਿਖਾਇਆ ਹੁੰਦਾ, ਤਾਂ ਨਾ ਸਿਰਫ਼ ਯੂਹੰਨਾ ਲਈ ਆਪਣੇ ਕੰਮ ਨੂੰ ਕਰਨਾ ਅਸੰਭਵ ਹੁੰਦਾ, ਸਗੋਂ ਪਰਮੇਸ਼ੁਰ ਲਈ ਵੀ ਆਪਣੇ ਕੰਮ ਦੇ ਅਗਲੇ ਪੜਾਅ ਨੂੰ ਸ਼ੁਰੂ ਕਰਨ ਦਾ ਕੋਈ ਤਰੀਕਾ ਨਾ ਹੁੰਦਾ। ਅਤੇ ਇਸ ਲਈ ਇਸ ਨਾਲ ਇਹ ਸਾਬਿਤ ਹੋਇਆ ਹੁੰਦਾ ਕਿ ਜੋ ਕੁਝ ਪਰਮੇਸ਼ੁਰ ਨੇ ਕੀਤਾ ਸੀ ਉਹ ਵਿਗੜ ਗਿਆ ਸੀ, ਅਤੇ ਮਨੁੱਖ ਨੂੰ ਇੰਝ ਮਹਿਸੂਸ ਹੋਇਆ ਹੁੰਦਾ ਕਿ ਪਰਮੇਸ਼ੁਰ ਦਾ ਆਤਮਾ ਅਤੇ ਦੇਹਧਾਰੀ ਪਰਮੇਸ਼ੁਰ ਦੀ ਦੇਹ ਇੱਕ ਹੀ ਸ੍ਰੋਤ ਤੋਂ ਨਹੀਂ ਆਏ ਸਨ। ਇਸ ਲਈ, ਬਾਈਬਲ ਵਿੱਚ ਦਰਜ ਯਿਸੂ ਦਾ ਕੰਮ ਉਹ ਕੰਮ ਹੈ ਜੋ ਉਸ ਦੇ ਬਪਤਿਸਮਾ ਤੋਂ ਬਾਅਦ ਕੀਤਾ ਗਿਆ ਸੀ, ਅਜਿਹਾ ਕੰਮ ਹੈ ਜੋ ਕਿ ਤਿੰਨ ਸਾਲਾਂ ਦੌਰਾਨ ਕੀਤਾ ਗਿਆ ਸੀ। ਬਾਈਬਲ ਇਸ ਗੱਲ ਨੂੰ ਦਰਜ ਨਹੀਂ ਕਰਦੀ ਹੈ ਕਿ ਉਸ ਨੇ ਬਪਤਿਸਮਾ ਤੋਂ ਪਹਿਲਾਂ ਕੀ ਕੀਤਾ ਸੀ ਕਿਉਂਕਿ ਉਸ ਨੇ ਇਸ ਕੰਮ ਨੂੰ ਬਪਤਿਸਮਾ ਕੀਤੇ ਜਾਣ ਤੋਂ ਪਹਿਲਾਂ ਨਹੀਂ ਕੀਤਾ ਸੀ। ਉਹ ਬਸ ਇੱਕ ਸਧਾਰਣ ਮਨੁੱਖ ਸੀ ਅਤੇ ਇੱਕ ਸਧਾਰਣ ਮਨੁੱਖ ਦੀ ਨੁਮਾਇੰਦਗੀ ਕਰਦਾ ਸੀ; ਯਿਸੂ ਦੁਆਰਾ ਆਪਣੀ ਸੇਵਕਾਈ ਸ਼ੁਰੂ ਕਰਨ ਤੋਂ ਪਹਿਲਾਂ, ਉਹ ਸਧਾਰਣ ਲੋਕਾਂ ਤੋਂ ਵੱਖਰਾ ਨਹੀਂ ਸੀ, ਅਤੇ ਦੂਜੇ ਉਸ ਵਿੱਚ ਕੋਈ ਭਿੰਨਤਾ ਨਹੀਂ ਦੇਖ ਸਕਦੇ ਸਨ। ਸਿਰਫ਼ ਉਸ ਦੇ 29 ਵਰ੍ਹਿਆਂ ਦਾ ਹੋ ਜਾਣ ਤੋਂ ਬਾਅਦ ਹੀ ਅਜਿਹਾ ਹੋਇਆ ਕਿ ਯਿਸੂ ਨੇ ਜਾਣਿਆ ਕਿ ਉਹ ਪਰਮੇਸ਼ੁਰ ਦੇ ਕੰਮ ਦਾ ਇੱਕ ਪੜਾਅ ਪੂਰਾ ਕਰਨ ਲਈ ਆਇਆ ਹੈ; ਇਸ ਤੋਂ ਪਹਿਲਾਂ, ਉਹ ਖੁਦ ਨਹੀਂ ਜਾਣਦਾ ਸੀ, ਕਿਉਂਕਿ ਪਰਮੇਸ਼ੁਰ ਦੁਆਰਾ ਕੀਤਾ ਗਿਆ ਕੰਮ ਅਲੌਕਿਕ ਨਹੀਂ ਸੀ। ਜਦੋਂ ਬਾਰ੍ਹਾਂ ਵਰ੍ਹਿਆਂ ਦੀ ਉਮਰ ਵਿੱਚ ਉਸ ਨੇ ਸਮਾਜ ਦੀ ਇੱਕ ਸਭਾ ਵਿੱਚ ਸ਼ਿਰਕਤ ਕੀਤੀ, ਮਰਿਯਮ ਉਸ ਦੀ ਤਲਾਸ਼ ਕਰ ਰਹੀ ਸੀ, ਅਤੇ ਉਸ ਨੇ ਕਿਸੇ ਵੀ ਦੂਜੇ ਬੱਚੇ ਵਾਂਗ ਸਿਰਫ਼ ਇੱਕ ਵਾਕ ਕਿਹਾ: “ਮਾਂ! ਕੀ ਤੂੰ ਨਹੀਂ ਜਾਣਦੀ ਕਿ ਮੇਰੇ ਲਈ ਆਪਣੇ ਪਿਤਾ ਦੀ ਇੱਛਾ ਨੂੰ ਸਭ ਚੀਜ਼ਾਂ ਤੋਂ ਉੱਪਰ ਰੱਖਣਾ ਜ਼ਰੂਰੀ ਹੈ?” ਬੇਸ਼ੱਕ, ਕਿਉਂਕਿ ਉਹ ਪਵਿੱਤਰ ਆਤਮਾ ਤੋਂ ਕੁੱਖ ਵਿੱਚ ਆਇਆ ਸੀ, ਇਸ ਲਈ ਕੀ ਯਿਸੂ ਕਿਸੇ ਤਰ੍ਹਾਂ ਨਾਲ ਵਿਸ਼ੇਸ਼ ਨਹੀਂ ਹੋ ਸਕਦਾ ਸੀ? ਪਰ ਉਸ ਦੀ ਵਿਸ਼ੇਸ਼ਤਾ ਦਾ ਅਰਥ ਇਹ ਨਹੀਂ ਸੀ ਕਿ ਉਹ ਅਲੌਕਿਕ ਸੀ, ਸਗੋਂ ਬਸ ਇੰਨਾ ਹੀ ਸੀ ਕਿ ਉਹ ਕਿਸੇ ਦੂਜੇ ਛੋਟੇ ਬੱਚੇ ਤੋਂ ਵੱਧ ਕੇ ਪਰਮੇਸ਼ੁਰ ਨੂੰ ਪਿਆਰ ਕਰਦਾ ਸੀ। ਹਾਲਾਂਕਿ ਉਹ ਰੰਗ-ਰੂਪ ਵਿੱਚ ਮਨੁੱਖ ਸੀ, ਉਸ ਦਾ ਮੂਲ ਤੱਤ ਦੂਜਿਆਂ ਤੋਂ ਵਿਸ਼ੇਸ਼ ਅਤੇ ਵੱਖਰਾ ਸੀ। ਸਗੋਂ, ਸਿਰਫ਼ ਬਪਤਿਸਮਾ ਤੋਂ ਬਾਅਦ ਹੀ ਸੀ ਕਿ ਪਵਿੱਤਰ ਆਤਮਾ ਦਾ ਉਸ ਵਿੱਚ ਕੰਮ ਕਰਨਾ ਅਸਲ ਵਿੱਚ ਉਸ ਦੀ ਸਮਝ ਵਿੱਚ ਆਇਆ, ਅਤੇ ਇਹ ਸਮਝ ਆਇਆ ਕਿ ਉਹ ਖੁਦ ਪਰਮੇਸ਼ੁਰ ਹੈ। ਜਦੋਂ ਉਹ 33 ਵਰ੍ਹਿਆਂ ਦੀ ਉਮਰ ਵਿੱਚ ਪਹੁੰਚਿਆ ਸਿਰਫ਼ ਉਦੋਂ ਉਸ ਨੂੰ ਸੱਚਮੁੱਚ ਇਹ ਅਹਿਸਾਸ ਹੋਇਆ ਕਿ ਪਵਿੱਤਰ ਆਤਮਾ ਨੇ ਉਸ ਦੇ ਜ਼ਰੀਏ ਸਲੀਬ ’ਤੇ ਚੜ੍ਹਨ ਦੇ ਕੰਮ ਨੂੰ ਕਰਨ ਦਾ ਇਰਾਦਾ ਕੀਤਾ ਸੀ। 32 ਵਰ੍ਹਿਆਂ ਦੀ ਉਮਰ ਵਿੱਚ, ਉਸ ਨੇ ਕੁਝ ਅੰਦਰੂਨੀ ਸੱਚਾਈਆਂ ਬਾਰੇ ਜਾਣ ਲਿਆ ਸੀ, ਜਿਵੇਂ ਕਿ ਮੱਤੀ ਦੀ ਅੰਜੀਲ ਵਿੱਚ ਲਿੱਖਿਆ ਹੋਇਆ ਹੈ: “ਸ਼ਮਊਨ ਪਤਰਸ ਨੇ ਉੱਤਰ ਦਿੱਤਾ, ਤੂੰ ਮਸੀਹ ਜੀਉਂਦੇ ਪਰਮੇਸ਼ੁਰ ਦਾ ਪੁੱਤ੍ਰ ਹੈਂ। ... ਉਸ ਸਮੇ ਤੋਂ ਯਿਸੂ ਆਪਣੇ ਚੇਲਿਆਂ ਨੂੰ ਦੱਸਣ ਲੱਗਾ ਭਈ ਮੈਨੂੰ ਜਰੂਰ ਹੈ ਜੋ ਯਰੂਸ਼ਲਮ ਨੂੰ ਜਾਵਾਂ ਅਤੇ ਬਜੁਰਗਾਂ ਅਤੇ ਪਰਧਾਨ ਜਾਜਕਾਂ ਅਤੇ ਗ੍ਰੰਥੀਆਂ ਦੇ ਹੱਥੋਂ ਬਹੁਤ ਦੁਖ ਝੱਲਾਂ ਅਤੇ ਮਾਰ ਦਿੱਤਾ ਜਾਵਾਂ ਅਤੇ ਤੀਏ ਦਿਨ ਜੀ ਉੱਠਾਂ।” ਉਸ ਨੂੰ ਪਹਿਲਾਂ ਤੋਂ ਨਹੀਂ ਪਤਾ ਸੀ ਕਿ ਉਸ ਨੇ ਕੀ ਕੰਮ ਕਰਨਾ ਹੈ, ਪਰ ਇੱਕ ਵਿਸ਼ੇਸ਼ ਸਮੇਂ ’ਤੇ ਪਤਾ ਲੱਗਿਆ। ਜਿਵੇਂ ਹੀ ਉਹ ਪੈਦਾ ਹੋਇਆ ਉਸ ਨੂੰ ਪੂਰੀ ਤਰ੍ਹਾਂ ਪਤਾ ਨਹੀਂ ਸੀ; ਪਵਿੱਤਰ ਆਤਮਾ ਨੇ ਹੌਲੀ-ਹੌਲੀ ਉਸ ਵਿੱਚ ਕੰਮ ਕੀਤਾ, ਅਤੇ ਉਸ ਕੰਮ ਨੂੰ ਕਰਨ ਦਾ ਇੱਕ ਅਮਲ ਸੀ। ਜੇ, ਬਿਲਕੁਲ ਸ਼ੁਰੂਆਤ ਵਿੱਚ, ਉਸ ਨੂੰ ਪਤਾ ਲੱਗ ਗਿਆ ਸੀ ਕਿ ਉਹ ਪਰਮੇਸ਼ੁਰ, ਅਤੇ ਮਸੀਹ, ਅਤੇ ਮਨੁੱਖ ਦਾ ਦੇਹਧਾਰੀ ਪੁੱਤਰ ਹੈ, ਅਤੇ ਇਹ ਕਿ ਉਸ ਨੇ ਸਲੀਬ ’ਤੇ ਚੜ੍ਹਾਏ ਜਾਣ ਦਾ ਕੰਮ ਪੂਰਾ ਕਰਨਾ ਹੈ, ਤਾਂ ਉਸ ਨੇ ਪਹਿਲਾਂ ਇਹ ਕੰਮ ਕਿਉਂ ਨਹੀਂ ਕੀਤਾ? ਆਪਣੇ ਚੇਲਿਆਂ ਨੂੰ ਸੇਵਕਾਈ ਬਾਰੇ ਦੱਸਣ ਤੋਂ ਬਾਅਦ ਹੀ ਅਜਿਹਾ ਕਿਉਂ ਹੋਇਆ ਕਿ ਯਿਸੂ ਨੇ ਦੁੱਖ ਮਹਿਸੂਸ ਕੀਤਾ, ਅਤੇ ਇਸ ਦੇ ਲਈ ਈਮਾਨਦਾਰੀ ਨਾਲ ਪ੍ਰਾਰਥਨਾ ਕੀਤੀ? ਇਸ ਤੋਂ ਪਹਿਲਾਂ ਕਿ ਉਹ ਬਹੁਤ ਸਾਰੀਆਂ ਚੀਜ਼ਾਂ ਨੂੰ ਸਮਝ ਸਕਦਾ ਜਿਨ੍ਹਾਂ ਨੂੰ ਉਹ ਨਹੀਂ ਸਮਝਿਆ ਸੀ ਯੂਹੰਨਾ ਨੇ ਉਸ ਦੇ ਲਈ ਰਾਹ ਕਿਉਂ ਖੋਲ੍ਹਿਆ ਅਤੇ ਉਸ ਨੂੰ ਬਪਤਿਸਮਾ ਦਿੱਤਾ? ਇਸ ਤੋਂ ਜੋ ਕੁਝ ਸਾਬਿਤ ਹੁੰਦਾ ਹੈ ਉਹ ਇਹ ਹੈ ਕਿ ਇਹ ਦੇਹ ਵਿੱਚ ਦੇਹਧਾਰੀ ਹੋਏ ਪਰਮੇਸ਼ੁਰ ਦਾ ਕੰਮ ਸੀ, ਅਤੇ ਇਸ ਲਈ ਉਸ ਦੁਆਰਾ ਸਮਝਣ, ਅਤੇ ਪ੍ਰਾਪਤ ਕਰਨ ਲਈ ਇੱਕ ਅਮਲ ਸੀ, ਕਿਉਂਕਿ ਉਹ ਪਰਮੇਸ਼ੁਰ ਦਾ ਦੇਹਧਾਰੀ ਸਰੀਰ ਸੀ, ਜਿਸ ਦਾ ਕੰਮ ਆਤਮਾ ਦੁਆਰਾ ਸਿੱਧੇ ਤੌਰ ’ਤੇ ਕੀਤੇ ਗਏ ਕੰਮ ਤੋਂ ਭਿੰਨ ਸੀ।

ਪਰਮੇਸ਼ੁਰ ਦੇ ਕੰਮ ਦਾ ਹਰੇਕ ਕਦਮ ਇੱਕੋ ਜਿਹੇ ਪੱਧਰ ਦੀ ਪਾਲਣਾ ਕਰਦਾ ਹੈ, ਅਤੇ ਇਸ ਲਈ ਪਰਮੇਸ਼ੁਰ ਦੀ ਛੇ-ਹਜ਼ਾਰ-ਸਾਲ ਦੀ ਪ੍ਰਬੰਧਨ ਯੋਜਨਾ ਵਿੱਚ, ਸੰਸਾਰ ਦੀ ਬੁਨਿਆਦ ਤੋਂ ਲੈ ਕੇ ਅੱਜ ਤਕ, ਹਰੇਕ ਕਦਮ ਤੋਂ ਬਾਅਦ ਅਗਲੇ ਕਦਮ ਦਾ ਬੜੇ ਧਿਆਨ ਨਾਲ ਪਿੱਛਾ ਕੀਤਾ ਗਿਆ ਹੈ। ਜੇ ਰਾਹ ਪੱਧਰਾ ਕਰਨ ਲਈ ਕੋਈ ਨਾ ਹੁੰਦਾ, ਤਾਂ ਪਿੱਛੇ ਆਉਣ ਲਈ ਕੋਈ ਨਾ ਹੁੰਦਾ; ਕਿਉਂਕਿ ਅਜਿਹੇ ਲੋਕ ਹਨ ਜੋ ਪਿੱਛੇ ਆਉਂਦੇ ਹਨ, ਇਸ ਲਈ ਉਹ ਲੋਕ ਹਨ ਜੋ ਰਾਹ ਪੱਧਰਾ ਕਰਦੇ ਹਨ। ਇਸ ਤਰ੍ਹਾਂ ਕਦਮ-ਦਰ-ਕਦਮ ਕੰਮ ਨੂੰ ਅੱਗੇ ਪਹੁੰਚਾਇਆ ਗਿਆ ਹੈ। ਇੱਕ ਕਦਮ ਦੂਜੇ ਕਦਮ ਦੇ ਪਿੱਛੇ ਚੱਲਦਾ ਹੈ, ਅਤੇ ਕਿਸੇ ਰਾਹ ਪੱਧਰਾ ਕਰਨ ਵਾਲੇ ਦੇ ਬਿਨਾਂ, ਕੰਮ ਨੂੰ ਅਰੰਭ ਕਰਨਾ ਅਸੰਭਵ ਹੁੰਦਾ, ਅਤੇ ਪਰਮੇਸ਼ੁਰ ਕੋਲ ਆਪਣੇ ਕੰਮ ਨੂੰ ਅੱਗੇ ਲਿਜਾਉਣ ਦਾ ਕੋਈ ਸਾਧਨ ਨਾ ਹੁੰਦਾ। ਕੋਈ ਵੀ ਕਦਮ ਦੂਜੇ ਕਦਮ ਦਾ ਖੰਡਨ ਨਹੀਂ ਕਰਦਾ, ਅਤੇ ਇੱਕ ਪੱਧਰ ਬਣਾਉਣ ਲਈ ਹਰੇਕ ਕਦਮ ਦੂਜੇ ਦਾ ਸਿਲਸਿਲੇਵਾਰ ਪਿੱਛਾ ਕਰਦਾ ਹੈ; ਇਹ ਸਭ ਇੱਕ ਹੀ ਆਤਮਾ ਦੁਆਰਾ ਕੀਤਾ ਜਾਂਦਾ ਹੈ। ਪਰ ਇਸ ਗੱਲ ਵੱਲ ਧਿਆਨ ਦਿੱਤੇ ਬਿਨਾਂ ਕਿ ਕੋਈ ਵਿਅਕਤੀ ਰਾਹ ਖੋਲ੍ਹਦਾ ਹੈ ਜਾਂ ਨਹੀਂ ਜਾਂ ਦੂਜੇ ਦੇ ਕੰਮ ਨੂੰ ਜਾਰੀ ਰੱਖਦਾ ਹੈ ਜਾਂ ਨਹੀਂ, ਇਹ ਉਨ੍ਹਾਂ ਦੀ ਪਛਾਣ ਨੂੰ ਨਿਰਧਾਰਤ ਨਹੀਂ ਕਰਦਾ ਹੈ। ਕੀ ਇਹ ਸਹੀ ਨਹੀਂ ਹੈ? ਯੂਹੰਨਾ ਨੇ ਰਾਹ ਖੋਲ੍ਹਿਆ, ਯਿਸੂ ਨੇ ਉਸ ਦੇ ਕੰਮ ਨੂੰ ਜਾਰੀ ਰੱਖਿਆ, ਤਾਂ ਕੀ ਇਸ ਤੋਂ ਸਾਬਿਤ ਹੁੰਦਾ ਹੈ ਕਿ ਯਿਸੂ ਦੀ ਪਛਾਣ ਯੂਹੰਨਾ ਦੇ ਮੁਕਾਬਲੇ ਨੀਵੀਂ ਸੀ? ਯਹੋਵਾਹ ਨੇ ਯਿਸੂ ਤੋਂ ਪਹਿਲਾਂ ਆਪਣਾ ਕੰਮ ਕੀਤਾ, ਤਾਂ ਕੀ ਤੂੰ ਕਹਿ ਸਕਦਾ ਹੈਂ ਕਿ ਯਹੋਵਾਹ ਯਿਸੂ ਤੋਂ ਜ਼ਿਆਦਾ ਮਹਾਨ ਹੈ? ਇਹ ਮਹੱਤਵਪੂਰਣ ਨਹੀਂ ਹੈ ਕਿ ਉਨ੍ਹਾਂ ਨੇ ਰਾਹ ਪੱਧਰਾ ਕੀਤਾ ਜਾਂ ਦੂਜੇ ਦੇ ਕੰਮ ਨੂੰ ਜਾਰੀ ਰੱਖਿਆ; ਸਭ ਤੋਂ ਵੱਧ ਮਹੱਤਵਪੂਰਣ ਹੈ ਉਨ੍ਹਾਂ ਦੇ ਕੰਮ ਦਾ ਸਾਰ, ਅਤੇ ਪਛਾਣ ਜਿਸ ਦੀ ਇਹ ਨੁਮਾਇੰਦਗੀ ਕਰਦਾ ਹੈ। ਕੀ ਇਹ ਸਹੀ ਨਹੀਂ ਹੈ? ਕਿਉਂਕਿ ਪਰਮੇਸ਼ੁਰ ਦਾ ਇਰਾਦਾ ਮਨੁੱਖ ਦਰਮਿਆਨ ਕੰਮ ਕਰਨ ਦਾ ਸੀ, ਇਸ ਲਈ ਉਸ ਨੇ ਉਨ੍ਹਾਂ ਲੋਕਾਂ ਨੂੰ ਨਿਯੁਕਤ ਕਰਨਾ ਸੀ ਜੋ ਰਾਹ ਪੱਧਰਾ ਕਰਨ ਲਈ ਕੰਮ ਕਰ ਸਕਣ। ਜਦੋਂ ਯੂਹੰਨਾ ਨੇ ਪ੍ਰਚਾਰ ਕਰਨਾ ਸ਼ੁਰੂ ਹੀ ਕੀਤਾ ਸੀ, ਤਾਂ ਉਸ ਨੇ ਕਿਹਾ, “ਭਈ ਪ੍ਰਭੁ ਦੇ ਰਸਤੇ ਨੂੰ ਤਿਆਰ ਕਰੋ, ਉਹ ਦੇ ਰਾਹਾਂ ਨੂੰ ਸਿੱਧੇ ਕਰੋ।” “ਤੋਬਾ ਕਰੋ ਕਿਉਂ ਜੋ ਸੁਰਗ ਦਾ ਰਾਜ ਨੇੜੇ ਆਇਆ ਹੈ।” ਉਸ ਨੇ ਸ਼ੁਰੂਆਤ ਤੋਂ ਹੀ ਅਜਿਹਾ ਕਿਹਾ, ਅਤੇ ਉਹ ਇਹ ਵਚਨ ਕਹਿਣ ਦੇ ਸਮਰੱਥ ਕਿਉਂ ਸੀ? ਜਿਸ ਕ੍ਰਮ ਵਿੱਚ ਇਨ੍ਹਾਂ ਵਚਨਾਂ ਨੂੰ ਕਿਹਾ ਗਿਆ ਸੀ ਉਸ ਦੇ ਸੰਬੰਧ ਵਿੱਚ, ਯੁਹੰਨਾ ਪਹਿਲਾਂ ਸੀ ਜਿਸ ਨੇ ਸਭ ਤੋਂ ਪਹਿਲਾਂ ਸਵਰਗ ਦੇ ਰਾਜ ਦੀ ਖੁਸ਼ਖ਼ਬਰੀ ਨੂੰ ਕਿਹਾ ਸੀ, ਅਤੇ ਉਹ ਯਿਸੂ ਸੀ ਜੋ ਉਸ ਦੇ ਬਾਅਦ ਬੋਲਿਆ। ਮਨੁੱਖ ਦੀਆਂ ਧਾਰਣਾਵਾਂ ਦੇ ਅਨੁਸਾਰ, ਇਹ ਯੂਹੰਨਾ ਸੀ ਜਿਸ ਨੇ ਨਵਾਂ ਰਾਹ ਖੋਲ੍ਹਿਆ ਸੀ, ਅਤੇ ਇਸ ਲਈ ਬੇਸ਼ੱਕ ਯੂਹੰਨਾ ਯਿਸੂ ਤੋਂ ਜ਼ਿਆਦਾ ਮਹਾਨ ਸੀ। ਪਰ ਯੂਹੰਨਾ ਨੇ ਨਹੀਂ ਕਿਹਾ ਸੀ ਕਿ ਉਹ ਮਸੀਹ ਹੈ, ਅਤੇ ਪਰਮੇਸ਼ੁਰ ਨੇ ਪਰਮੇਸ਼ੁਰ ਦੇ ਪਿਆਰੇ ਪੁੱਤਰ ਦੇ ਰੂਪ ਵਿੱਚ ਉਸ ਦੀ ਗਵਾਹੀ ਨਹੀਂ ਦਿੱਤੀ ਸੀ, ਸਗੋਂ ਰਾਹ ਖੋਲ੍ਹਣ ਅਤੇ ਪ੍ਰਭੂ ਲਈ ਰਾਹ ਤਿਆਰ ਕਰਨ ਲਈ ਸਿਰਫ਼ ਉਸ ਦੀ ਵਰਤੋਂ ਕੀਤੀ ਸੀ। ਉਸ ਨੇ ਯਿਸੂ ਲਈ ਰਾਹ ਪੱਧਰਾ ਕੀਤਾ ਸੀ, ਪਰ ਉਹ ਯਿਸੂ ਦੀ ਤਰਫ਼ੋਂ ਕੰਮ ਨਹੀਂ ਕਰ ਸਕਦਾ ਸੀ। ਮਨੁੱਖ ਦਾ ਸਮੁੱਚਾ ਕੰਮ ਵੀ ਪਵਿੱਤਰ ਆਤਮਾ ਦੁਆਰਾ ਬਣਾਈ ਰੱਖਿਆ ਜਾਂਦਾ ਸੀ।

ਪੁਰਾਣੇ ਨੇਮ ਦੇ ਯੁਗ ਵਿੱਚ, ਉਹ ਯਹੋਵਾਹ ਸੀ ਜੋ ਰਾਹ ਦੀ ਅਗਵਾਈ ਕਰਦਾ ਸੀ, ਅਤੇ ਯਹੋਵਾਹ ਦੇ ਕੰਮ ਨੇ ਪੁਰਾਣੇ ਨੇਮ ਦੇ ਸਮੁੱਚੇ ਯੁਗ ਅਤੇ ਇਸਰਾਏਲ ਵਿੱਚ ਕੀਤੇ ਗਏ ਸਾਰੇ ਕੰਮ ਦੀ ਨੁਮਾਇੰਦਗੀ ਕੀਤੀ। ਮੂਸਾ ਨੇ ਸਿਰਫ਼ ਧਰਤੀ ’ਤੇ ਇਸ ਕੰਮ ਨੂੰ ਕਾਇਮ ਰੱਖਿਆ, ਅਤੇ ਉਸ ਦੀ ਮਿਹਨਤ ਨੂੰ ਮਨੁੱਖ ਦੁਆਰਾ ਮੁਹੱਈਆ ਕੀਤਾ ਗਿਆ ਸਹਿਯੋਗ ਮੰਨਿਆ ਜਾਂਦਾ ਹੈ। ਉਸ ਸਮੇਂ, ਇਹ ਯਹੋਵਾਹ ਹੀ ਸੀ ਜੋ ਬੋਲਦਾ ਸੀ, ਮੂਸਾ ਨੂੰ ਬੁਲਾਉਂਦਾ ਸੀ, ਅਤੇ ਉਸ ਨੇ ਮੂਸਾ ਨੂੰ ਇਸਰਾਏਲ ਦੇ ਲੋਕਾਂ ਦਰਮਿਆਨ ਨਿਯੁਕਤ ਕੀਤਾ, ਅਤੇ ਉਸ ਕੋਲੋਂ ਉਜਾੜ ਵਿੱਚ ਅਤੇ ਕਨਾਨ ਵੱਲ ਉਨ੍ਹਾਂ ਦੀ ਅਗਵਾਈ ਕਰਾਈ ਸੀ। ਇਹ ਖੁਦ ਮੂਸਾ ਦਾ ਕੰਮ ਨਹੀਂ ਸੀ, ਪਰ ਅਜਿਹਾ ਕੰਮ ਸੀ ਜਿਸ ਨੂੰ ਯਹੋਵਾਹ ਦੁਆਰਾ ਵਿਅਕਤੀਗਤ ਰੂਪ ਵਿੱਚ ਨਿਰਦੇਸ਼ਿਤ ਕੀਤਾ ਗਿਆ ਸੀ, ਅਤੇ ਇਸ ਲਈ ਮੂਸਾ ਨੂੰ ਪਰਮੇਸ਼ੁਰ ਨਹੀਂ ਕਿਹਾ ਜਾ ਸਕਦਾ। ਮੂਸਾ ਨੇ ਸ਼ਰਾ ਵੀ ਕਾਇਮ ਕੀਤੀ, ਪਰ ਇਸ ਸ਼ਰਾ ਦਾ ਹੁਕਮ ਯਹੋਵਾਹ ਦੁਆਰਾ ਵਿਅਕਤੀਗਤ ਰੂਪ ਵਿੱਚ ਦਿੱਤਾ ਗਿਆ ਸੀ। ਬਸ ਇੰਨਾ ਹੀ ਸੀ ਕਿ ਉਸ ਨੇ ਮੂਸਾ ਦੁਆਰਾ ਇਸ ਨੂੰ ਪਰਗਟ ਕਰਾਇਆ ਸੀ। ਯਿਸੂ ਨੇ ਵੀ ਹੁਕਮ ਦਿੱਤੇ, ਅਤੇ ਉਸ ਨੇ ਪੁਰਾਣੇ ਨੇਮ ਦੇ ਸ਼ਰਾ ਨੂੰ ਖਤਮ ਕੀਤਾ ਅਤੇ ਨਵੇਂ ਯੁਗ ਦੇ ਹੁਕਮ ਤੈਅ ਕੀਤੇ। ਯਿਸੂ ਖੁਦ ਪਰਮੇਸ਼ੁਰ ਕਿਉਂ ਹੈ? ਕਿਉਂਕਿ ਇਸ ਵਿੱਚ ਅੰਤਰ ਹੈ। ਉਸ ਸਮੇਂ, ਮੂਸਾ ਦੁਆਰਾ ਕੀਤਾ ਗਿਆ ਕੰਮ ਯੁਗ ਦੀ ਨੁਮਾਇੰਦਗੀ ਨਹੀਂ ਕਰਦਾ ਸੀ, ਨਾ ਹੀ ਇਸ ਨੇ ਕੋਈ ਨਵਾਂ ਰਾਹ ਖੋਲ੍ਹਿਆ ਸੀ; ਉਸ ਨੂੰ ਯਹੋਵਾਹ ਦੁਆਰਾ ਅੱਗੇ ਸੇਧ ਦਿੱਤੀ ਗਈ ਸੀ ਅਤੇ ਮਾਤਰ ਅਜਿਹਾ ਵਿਅਕਤੀ ਸੀ ਜਿਸ ਦੀ ਪਰਮੇਸ਼ੁਰ ਦੁਆਰਾ ਵਰਤੋਂ ਕੀਤੀ ਗਈ ਸੀ। ਜਦੋਂ ਯਿਸੂ ਆਇਆ, ਤਾਂ ਯੂਹੰਨਾ ਨੇ ਰਾਹ ਪੱਧਰਾ ਕਰਨ ਦੇ ਕੰਮ ਦੇ ਇੱਕ ਕਦਮ ਨੂੰ ਕਰ ਲਿਆ ਸੀ ਅਤੇ ਸਵਰਗ ਦੇ ਰਾਜ ਦੀ ਖੁਸ਼ਖ਼ਬਰੀ ਨੂੰ ਫੈਲਾਉਣਾ ਸ਼ੁਰੂ ਕਰ ਦਿੱਤਾ ਸੀ (ਪਵਿੱਤਰ ਆਤਮਾ ਨੇ ਇਸ ਨੂੰ ਸ਼ੁਰੂ ਕੀਤਾ ਸੀ)। ਜਦੋਂ ਯਿਸੂ ਆਇਆ, ਤਾਂ ਉਸ ਨੇ ਸਿੱਧੇ ਤੌਰ ’ਤੇ ਆਪਣਾ ਖੁਦ ਦਾ ਕੰਮ ਕੀਤਾ, ਪਰ ਉਸ ਦੇ ਕੰਮ ਅਤੇ ਮੂਸਾ ਦੇ ਕੰਮ ਵਿੱਚ ਇੱਕ ਵੱਡਾ ਅੰਤਰ ਸੀ। ਯਸਾਯਾਹ ਨੇ ਵੀ ਕਈ ਭਵਿੱਖਬਾਣੀਆਂ ਕੀਤੀਆਂ, ਫਿਰ ਵੀ ਉਹ ਖੁਦ ਪਰਮੇਸ਼ੁਰ ਕਿਉਂ ਨਹੀਂ ਸੀ? ਯਿਸੂ ਨੇ ਬਹੁਤ ਸਾਰੀਆਂ ਭਵਿੱਖਬਾਣੀਆਂ ਨਹੀਂ ਕੀਤੀਆਂ, ਫਿਰ ਵੀ ਕਿਉਂ ਉਹ ਖੁਦ ਪਰਮੇਸ਼ੁਰ ਸੀ? ਕਿਸੇ ਨੇ ਵੀ ਇਹ ਕਹਿਣ ਦੀ ਹਿੰਮਤ ਨਹੀਂ ਕੀਤੀ ਕਿ ਉਸ ਸਮੇਂ ਯਿਸੂ ਦਾ ਸਾਰਾ ਕੰਮ ਪਵਿੱਤਰ ਆਤਮਾ ਤੋਂ ਆਇਆ ਸੀ, ਨਾ ਹੀ ਉਨ੍ਹਾਂ ਨੇ ਇਹ ਕਹਿਣ ਦੀ ਹਿੰਮਤ ਕੀਤੀ ਕਿ ਇਹ ਸਭ ਮਨੁੱਖ ਦੀ ਇੱਛਾ ਨਾਲ ਆਇਆ ਸੀ, ਜਾਂ ਇਹ ਪੂਰੀ ਤਰ੍ਹਾਂ ਨਾਲ ਖੁਦ ਪਰਮੇਸ਼ੁਰ ਦਾ ਕੰਮ ਸੀ। ਮਨੁੱਖ ਕੋਲ ਅਜਿਹੀਆਂ ਗੱਲਾਂ ਦਾ ਵਿਸ਼ਲੇਸ਼ਣ ਕਰਨ ਦਾ ਕੋਈ ਤਰੀਕਾ ਨਹੀਂ ਸੀ। ਇਹ ਕਿਹਾ ਜਾ ਸਕਦਾ ਹੈ ਕਿ ਯਸਾਯਾਹ ਨੇ ਅਜਿਹਾ ਕੰਮ ਕੀਤਾ ਸੀ, ਅਤੇ ਅਜਿਹੀਆਂ ਭਵਿੱਖਬਾਣੀਆਂ ਕੀਤੀਆਂ, ਅਤੇ ਉਹ ਸਾਰੀਆਂ ਪਵਿੱਤਰ ਆਤਮਾ ਤੋਂ ਆਈਆਂ; ਉਹ ਸਿੱਧਿਆਂ ਯਸਾਯਾਹ ਤੋਂ ਨਹੀਂ ਆਈਆਂ ਸਨ, ਸਗੋਂ ਯਹੋਵਾਹ ਵੱਲੋਂ ਪ੍ਰਕਾਸ਼ਨ ਸਨ। ਯਿਸੂ ਨੇ ਬਹੁਤ ਸਾਰਾ ਕੰਮ ਨਹੀਂ ਕੀਤਾ, ਅਤੇ ਬਹੁਤ ਸਾਰੇ ਵਚਨ ਨਹੀਂ ਕਹੇ, ਨਾ ਹੀ ਉਸ ਨੇ ਬਹੁਤ ਸਾਰੀਆਂ ਭਵਿੱਖਬਾਣੀਆਂ ਕੀਤੀਆਂ। ਮਨੁੱਖ ਨੂੰ, ਉਸ ਦਾ ਉਪਦੇਸ਼ ਵਿਸ਼ੇਸ਼ ਰੂਪ ਵਿੱਚ ਉੱਤਮ ਨਹੀਂ ਜਾਪਦਾ ਸੀ, ਫਿਰ ਵੀ ਉਹ ਖੁਦ ਪਰਮੇਸ਼ੁਰ ਸੀ, ਅਤੇ ਇਹ ਮਨੁੱਖ ਲਈ ਅਜਿਹਾ ਹੈ ਜਿਸ ਦੀ ਵਿਆਖਿਆ ਨਹੀਂ ਕੀਤੀ ਜਾ ਸਕਦੀ। ਕਿਸੇ ਨੇ ਕਦੇ ਵੀ ਯੂਹੰਨਾ, ਜਾਂ ਯਸਾਯਾਹ, ਜਾਂ ਦਾਊਦ ’ਤੇ ਵਿਸ਼ਵਾਸ ਨਹੀਂ ਕੀਤਾ, ਨਾ ਹੀ ਕਿਸੇ ਨੇ ਕਦੇ ਉਨ੍ਹਾਂ ਨੂੰ ਪਰਮੇਸ਼ੁਰ, ਜਾਂ ਦਾਊਦ ਪਰਮੇਸ਼ੁਰ, ਜਾਂ ਯੂਹੰਨਾ ਪਰਮੇਸ਼ੁਰ ਕਿਹਾ; ਕਿਸੇ ਨੇ ਕਦੇ ਵੀ ਇੰਝ ਨਹੀਂ ਕਿਹਾ, ਅਤੇ ਸਿਰਫ਼ ਯਿਸੂ ਨੂੰ ਹੀ ਹਮੇਸ਼ਾਂ ਮਸੀਹ ਸੱਦਿਆ ਗਿਆ ਹੈ। ਇਹ ਵਰਗੀਕਰਣ ਪਰਮੇਸ਼ੁਰ ਦੀ ਗਵਾਹੀ, ਉਸ ਦੁਆਰਾ ਕੀਤੇ ਕੰਮ, ਅਤੇ ਉਸ ਦੁਆਰਾ ਕੀਤੀ ਸੇਵਕਾਈ ਦੇ ਅਨੁਸਾਰ ਕੀਤਾ ਜਾਂਦਾ ਹੈ। ਬਾਈਬਲ ਦੇ ਮਹਾਂਪੁਰਖਾਂ—ਅਬਰਾਹਾਮ, ਦਾਊਦ, ਯਹੋਸ਼ੁਆ, ਦਾਨੀਏਲ, ਯਸਾਯਾਹ, ਯੂਹੰਨਾ ਅਤੇ ਯਿਸੂ—ਦੇ ਸੰਬੰਧ ਵਿੱਚ ਉਸ ਕੰਮ ਰਾਹੀਂ ਜੋ ਉਨ੍ਹਾਂ ਨੇ ਕੀਤਾ ਸੀ, ਤੂੰ ਦੱਸ ਸਕਦਾ ਹੈਂ ਕਿ ਖੁਦ ਪਰਮੇਸ਼ੁਰ ਕੌਣ ਹੈ, ਅਤੇ ਕਿਸ ਕਿਸਮ ਦੇ ਲੋਕ ਨਬੀ ਹਨ, ਅਤੇ ਕਿਹੜੇ ਰਸੂਲ ਹਨ। ਕਿਸ ਨੂੰ ਪਰਮੇਸ਼ੁਰ ਦੁਆਰਾ ਉਪਯੋਗ ਕੀਤਾ ਗਿਆ ਸੀ, ਅਤੇ ਕੌਣ ਖੁਦ ਪਰਮੇਸ਼ੁਰ ਸੀ, ਇਸ ਨੂੰ ਉਨ੍ਹਾਂ ਦੇ ਸਾਰ ਅਤੇ ਉਨ੍ਹਾਂ ਦੇ ਕੰਮ ਦੀ ਕਿਸਮ ਅਨੁਸਾਰ ਨਿਖੇੜਿਆ ਅਤੇ ਨਿਰਧਾਰਤ ਕੀਤਾ ਜਾਂਦਾ ਹੈ। ਜੇ ਤੂੰ ਅੰਤਰ ਦੱਸਣ ਦੇ ਅਸਮਰਥ ਹੈਂ, ਤਾਂ ਇਸ ਨਾਲ ਸਾਬਿਤ ਹੁੰਦਾ ਹੈ ਕਿ ਤੂੰ ਨਹੀਂ ਜਾਣਦਾ ਕਿ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਦਾ ਕੀ ਅਰਥ ਹੁੰਦਾ ਹੈ। ਯਿਸੂ ਪਰਮੇਸ਼ੁਰ ਹੈ ਕਿਉਂਕਿ ਉਸ ਨੇ ਬਹੁਤ ਸਾਰੇ ਵਚਨ ਕਹੇ, ਅਤੇ ਬਹੁਤ ਜ਼ਿਆਦਾ ਕੰਮ ਕੀਤਾ, ਵਿਸ਼ੇਸ਼ ਰੂਪ ਵਿੱਚ ਉਸ ਦੁਆਰਾ ਅਨੇਕ ਅਚਰਜਾਂ ਦਾ ਵਿਖਾਲਾ। ਉਸੇ ਤਰ੍ਹਾਂ, ਯੂਹੰਨਾ ਨੇ, ਵੀ, ਬਹੁਤ ਕੰਮ ਕੀਤਾ, ਅਤੇ ਬਹੁਤ ਸਾਰੇ ਵਚਨ ਬੋਲੇ, ਮੂਸਾ ਨੇ ਵੀ ਅਜਿਹਾ ਹੀ ਕੀਤਾ ਸੀ; ਕਿਉਂ ਉਨ੍ਹਾਂ ਨੂੰ ਪਰਮੇਸ਼ੁਰ ਨਹੀਂ ਕਿਹਾ ਗਿਆ ਸੀ? ਆਦਮ ਦੀ ਸਿਰਜਣਾ ਸਿੱਧਿਆਂ ਪਰਮੇਸ਼ੁਰ ਦੁਆਰਾ ਕੀਤੀ ਗਈ ਸੀ; ਉਸ ਨੂੰ ਸਿਰਫ਼ ਇੱਕ ਪ੍ਰਾਣੀ ਕਹੇ ਜਾਣ ਦੀ ਬਜਾਏ, ਪਰਮੇਸ਼ੁਰ ਕਿਉਂ ਨਹੀਂ ਕਿਹਾ ਗਿਆ? ਜੇ ਤੈਨੂੰ ਕੋਈ ਕਹੇ, “ਅੱਜ, ਪਰਮੇਸ਼ੁਰ ਨੇ ਬਹੁਤ ਜ਼ਿਆਦਾ ਕੰਮ ਕੀਤਾ ਹੈ, ਅਤੇ ਬਹੁਤ ਸਾਰੇ ਵਚਨ ਕਹੇ ਹਨ; ਉਹ ਖੁਦ ਪਰਮੇਸ਼ੁਰ ਹੈ। ਤਾਂ, ਕਿਉਂਕਿ ਮੂਸਾ ਨੇ ਬਹੁਤ ਸਾਰੇ ਵਚਨ ਕਹੇ ਹਨ, ਇਸ ਲਈ ਉਹ ਵੀ ਜ਼ਰੂਰ ਖੁਦ ਪਰਮੇਸ਼ੁਰ ਹੋਣਾ ਚਾਹੀਦਾ ਹੈ!” ਤੈਨੂੰ ਇਸ ਦੇ ਬਦਲੇ ਵਿੱਚ ਪੁੱਛਣਾ ਚਾਹੀਦਾ ਹੈ, “ਉਸ ਸਮੇਂ ਕਿਉਂ ਪਰਮੇਸ਼ੁਰ ਨੇ ਖੁਦ ਪਰਮੇਸ਼ੁਰ ਦੇ ਰੂਪ ਵਿੱਚ ਯਿਸੂ ਦੀ ਗਵਾਹੀ ਦਿੱਤੀ ਸੀ, ਅਤੇ ਯੂਹੰਨਾ ਦੀ ਨਹੀਂ? ਕੀ ਯੂਹੰਨਾ ਯਿਸੂ ਤੋਂ ਪਹਿਲਾਂ ਨਹੀਂ ਆਇਆ ਸੀ? ਕਿਹੜਾ ਜ਼ਿਆਦਾ ਮਹਾਨ ਸੀ, ਯੂਹੰਨਾ ਦਾ ਕੰਮ ਜਾਂ ਯਿਸੂ ਦਾ? ਮਨੁੱਖ ਨੂੰ, ਯੂਹੰਨਾ ਦਾ ਕੰਮ ਯਿਸੂ ਦੇ ਕੰਮ ਤੋਂ ਜ਼ਿਆਦਾ ਮਹਾਨ ਪ੍ਰਤੀਤ ਹੁੰਦਾ ਹੈ, ਪਰ ਕਿਉਂ ਪਵਿੱਤਰ ਆਤਮਾ ਨੇ ਯਿਸੂ ਦੀ ਗਵਾਹੀ ਦਿੱਤੀ, ਯੂਹੰਨਾ ਦੀ ਨਹੀਂ?” ਅੱਜ ਵੀ ਉਹੀ ਚੀਜ਼ ਹੋ ਰਹੀ ਹੈ! ਉਸ ਸਮੇਂ, ਮੂਸਾ ਨੇ ਇਸਰਾਏਲ ਦੇ ਲੋਕਾਂ ਦੀ ਅਗਵਾਈ ਕੀਤੀ, ਤਾਂ ਯਹੋਵਾਹ ਨੇ ਬੱਦਲਾਂ ਵਿੱਚੋਂ ਉਸ ਨਾਲ ਗੱਲ ਕੀਤੀ। ਮੂਸਾ ਨੇ ਸਿੱਧਿਆਂ ਗੱਲ ਨਹੀਂ ਕੀਤੀ, ਸਗੋਂ ਇਸ ਦੀ ਬਜਾਏ ਯਹੋਵਾਹ ਦੁਆਰਾ ਸਿੱਧੇ ਤੌਰ ’ਤੇ ਉਸ ਦੀ ਰਹਿਨੁਮਾਈ ਕੀਤੀ ਗਈ ਸੀ। ਇਹ ਪੁਰਾਣੇ ਨੇਮ ਦੇ ਇਸਰਾਏਲ ਦਾ ਕੰਮ ਸੀ। ਮੂਸਾ ਦੇ ਅੰਦਰ ਆਤਮਾ, ਜਾਂ ਪਰਮੇਸ਼ੁਰ ਦੀ ਸ਼ਖਸੀਅਤ ਨਹੀਂ ਸੀ। ਉਹ ਉਸ ਕੰਮ ਨੂੰ ਨਹੀਂ ਕਰ ਸਕਦਾ ਸੀ, ਅਤੇ ਇਸ ਲਈ ਉਸ ਦੁਆਰਾ ਅਤੇ ਯਿਸੂ ਦੁਆਰਾ ਕੀਤੇ ਗਏ ਕੰਮ ਵਿੱਚ ਇੱਕ ਵੱਡਾ ਅੰਤਰ ਸੀ। ਅਤੇ ਅਜਿਹਾ ਇਸ ਲਈ ਹੈ ਕਿਉਂਕਿ ਉਨ੍ਹਾਂ ਨੇ ਜੋ ਕੰਮ ਕੀਤਾ ਉਹ ਭਿੰਨ ਸੀ! ਭਾਵੇਂ ਕਿਸੇ ਦਾ ਪਰਮੇਸ਼ੁਰ ਦੁਆਰਾ ਉਪਯੋਗ ਕੀਤਾ ਜਾਂਦਾ ਹੈ ਜਾਂ ਨਹੀਂ, ਜਾਂ ਉਹ ਕੋਈ ਨਬੀ, ਜਾਂ ਕੋਈ ਰਸੂਲ, ਜਾਂ ਖੁਦ ਪਰਮੇਸ਼ੁਰ ਹੈ ਜਾਂ ਨਹੀਂ, ਇਸ ਨੂੰ ਉਸ ਦੇ ਕੰਮ ਦੀ ਕਿਸਮ ਤੋਂ ਅਲੱਗ ਕੀਤਾ ਜਾ ਸਕਦਾ ਹੈ, ਅਤੇ ਇਹ ਤੇਰੇ ਸ਼ੰਕਿਆਂ ਦਾ ਅੰਤ ਕਰ ਦਏਗਾ। ਬਾਈਬਲ ਵਿੱਚ ਇਹ ਲਿੱਖਿਆ ਹੈ ਕਿ ਸਿਰਫ਼ ਲੇਲਾ ਹੀ ਸੱਤ ਮੋਹਰਾਂ ਨੂੰ ਤੋੜ ਸਕਦਾ ਹੈ, ਯੁਗਾਂ ਦੌਰਾਨ, ਉਨ੍ਹਾਂ ਮਹਾਨ ਵਿਅਕਤੀਆਂ ਦਰਮਿਆਨ ਪਵਿੱਤਰ ਲਿਖਤਾਂ ਦੇ ਕਈ ਵਿਆਖਿਆਕਾਰ ਹੋਏ ਹਨ, ਅਤੇ ਇਸ ਲਈ ਕੀ ਤੂੰ ਕਹਿ ਸਕਦਾ ਹੈਂ ਕਿ ਉਹ ਸਭ ਲੇਲੇ ਹਨ? ਕੀ ਤੂੰ ਕਹਿ ਸਕਦਾ ਹੈਂ ਕਿ ਉਨ੍ਹਾਂ ਦੀਆਂ ਸਾਰੀਆਂ ਵਿਆਖਿਆਵਾਂ ਪਰਮੇਸ਼ੁਰ ਤੋਂ ਆਈਆਂ ਹਨ? ਉਹ ਤਾਂ ਸਿਰਫ਼ ਵਿਆਖਿਆਕਾਰ ਹਨ; ਉਨ੍ਹਾਂ ਕੋਲ ਲੇਲੇ ਦੀ ਪਛਾਣ ਨਹੀਂ ਹੈ। ਉਹ ਕਿਵੇਂ ਸੱਤ ਮੋਹਰਾਂ ਨੂੰ ਤੋੜਨ ਦੇ ਯੋਗ ਹੋ ਸਕਦੇ ਹਨ? ਇਹ ਸੱਚ ਹੈ ਕਿ “ਸਿਰਫ਼ ਲੇਲਾ ਹੀ ਸੱਤ ਮੋਹਰਾਂ ਨੂੰ ਤੋੜ ਸਕਦਾ ਹੈ,” ਪਰ ਉਹ ਸਿਰਫ਼ ਸੱਤ ਮੋਹਰਾਂ ਨੂੰ ਤੋੜਨ ਲਈ ਨਹੀਂ ਆਉਂਦਾ ਹੈ, ਇਸ ਕੰਮ ਦੀ ਕੋਈ ਜ਼ਰੂਰਤ ਨਹੀਂ ਹੈ, ਇਹ ਸਬੱਬੀਂ ਹੁੰਦਾ ਹੈ। ਉਹ ਆਪਣੇ ਖੁਦ ਦੇ ਕੰਮ ਬਾਰੇ ਬਿਲਕੁਲ ਸਪਸ਼ਟ ਹੈ; ਕੀ ਪਵਿੱਤਰ ਲਿਖਤਾਂ ਦੀ ਵਿਆਖਿਆ ਕਰਨ ਵਿੱਚ ਬਹੁਤਾ ਸਮਾਂ ਬਿਤਾਉਣਾ ਉਸ ਦੇ ਲਈ ਜ਼ਰੂਰੀ ਹੈ? ਕੀ “ਪਵਿੱਤਰ ਲਿਖਤਾਂ ਦੀ ਵਿਆਖਿਆ ਕਰਦੇ ਹੋਏ ਲੇਲੇ ਦੇ ਯੁਗ” ਨੂੰ ਛੇ ਹਜ਼ਾਰ ਸਾਲਾਂ ਦੇ ਕੰਮ ਵਿੱਚ ਜੋੜਨਾ ਪਵੇਗਾ? ਉਹ ਨਵਾਂ ਕੰਮ ਕਰਨ ਲਈ ਆਉਂਦਾ ਹੈ, ਪਰ ਉਹ, ਲੋਕਾਂ ਨੂੰ ਛੇ ਹਜ਼ਾਰ ਸਾਲ ਦੇ ਕੰਮ ਦੀ ਸੱਚਾਈ ਨੂੰ ਸਮਝਾਉਂਦੇ ਹੋਏ, ਬੀਤੇ ਸਮਿਆਂ ਦੇ ਕੰਮ ਬਾਰੇ ਵੀ ਕੁਝ ਪ੍ਰਕਾਸ਼ਨ ਮੁਹੱਈਆ ਕਰਦਾ ਹੈ। ਬਾਈਬਲ ਦੇ ਬਹੁਤ ਸਾਰੇ ਅੰਸ਼ਾਂ ਦੀ ਵਿਆਖਿਆ ਕਰਨ ਦੀ ਜ਼ਰੂਰਤ ਨਹੀਂ ਹੈ; ਇਹ ਅੱਜ ਦਾ ਕੰਮ ਹੈ ਜੋ ਮੁੱਖ ਹੈ, ਜੋ ਮਹੱਤਵਪੂਰਣ ਹੈ। ਤੈਨੂੰ ਪਤਾ ਹੋਣਾ ਚਾਹੀਦਾ ਹੈ ਕਿ ਪਰਮੇਸ਼ੁਰ ਵਿਸ਼ੇਸ਼ ਤੌਰ ’ਤੇ ਸੱਤ ਮੋਹਰਾਂ ਤੋੜਨ ਲਈ ਨਹੀਂ ਆਉਂਦਾ ਹੈ, ਸਗੋਂ ਮੁਕਤੀ ਦਾ ਕੰਮ ਕਰਨ ਲਈ ਆਉਂਦਾ ਹੈ।

ਤੂੰ ਸਿਰਫ਼ ਇਹ ਜਾਣਦਾ ਹੈਂ ਕਿ ਯਿਸੂ ਅੰਤ ਦੇ ਦਿਨਾਂ ਦੌਰਾਨ ਉਤਰੇਗਾ, ਪਰ ਅਸਲ ਵਿੱਚ ਉਹ ਕਿਵੇਂ ਉਤਰੇਗਾ? ਤੇਰੇ ਵਰਗਾ ਪਾਪੀ, ਜਿਸ ਨੂੰ ਪਰਮੇਸ਼ੁਰ ਦੁਆਰਾ ਹੁਣੇ ਹੀ ਛੁਡਾਇਆ ਗਿਆ ਹੈ, ਅਤੇ ਜੋ ਬਦਲਿਆ ਨਹੀਂ ਗਿਆ ਹੈ, ਜਾਂ ਪਰਮੇਸ਼ੁਰ ਦੁਆਰਾ ਸੰਪੂਰਣ ਨਹੀਂ ਕੀਤਾ ਗਿਆ ਹੈ, ਕੀ ਤੂੰ ਪਰਮੇਸ਼ੁਰ ਦੇ ਮਨ ਦੇ ਅਨੁਸਾਰ ਹੋ ਸਕਦਾ ਹੈਂ? ਤੇਰੇ ਲਈ, ਤੂੰ ਜੋ ਅਜੇ ਵੀ ਆਪਣੀ ਪੁਰਾਣੀ ਹਉਮੇ ਵਾਲਾ ਹੈਂ, ਇਹ ਸੱਚ ਹੈ ਕਿ ਤੈਨੂੰ ਯਿਸੂ ਦੁਆਰਾ ਬਚਾਇਆ ਗਿਆ ਸੀ, ਅਤੇ ਇਹ ਵੀ ਕਿ ਪਰਮੇਸ਼ੁਰ ਦੁਆਰਾ ਮੁਕਤੀ ਦੀ ਵਜ੍ਹਾ ਨਾਲ ਤੈਨੂੰ ਪਾਪੀ ਦੇ ਰੂਪ ਵਿੱਚ ਨਹੀਂ ਗਿਣਿਆ ਜਾਂਦਾ, ਪਰ ਇਸ ਤੋਂ ਇਹ ਸਾਬਿਤ ਨਹੀਂ ਹੁੰਦਾ ਕਿ ਤੂੰ ਪਾਪਪੂਰਣ ਨਹੀਂ ਹੈਂ, ਅਤੇ ਅਸ਼ੁੱਧ ਨਹੀਂ ਹੈਂ। ਜੇ ਤੈਨੂੰ ਬਦਲਿਆ ਨਹੀਂ ਗਿਆ ਹੈ ਤਾਂ ਤੂੰ ਸੰਤ ਵਰਗਾ ਕਿਵੇਂ ਹੋ ਸਕਦਾ ਹੈਂ? ਅੰਦਰੋਂ, ਤੂੰ ਅਸ਼ੁੱਧਤਾ ਨਾਲ ਘਿਰਿਆ ਹੋਇਆ ਹੈਂ, ਸਵਾਰਥੀ ਅਤੇ ਨੀਚ ਹੈਂ, ਪਰ ਤਾਂ ਵੀ ਤੂੰ ਯਿਸੂ ਨਾਲ ਉਤਰਨਾ ਚਾਹੁੰਦਾ ਹੈਂ—ਤੇਰੇ ਨਾਲ ਅਜਿਹਾ ਹੋਣ ਦੀ ਬਿਲਕੁਲ ਸੰਭਾਵਨਾ ਨਹੀਂ ਹੈ! ਤੂੰ ਪਰਮੇਸ਼ੁਰ ਵਿੱਚ ਆਪਣੀ ਨਿਹਚਾ ਵਿੱਚ ਇੱਕ ਕਦਮ ਖੁੰਝਾ ਲਿਆ ਹੈ: ਤੈਨੂੰ ਸਿਰਫ਼ ਛੁਟਕਾਰਾ ਦਿੱਤਾ ਗਿਆ ਹੈ, ਪਰ ਬਦਲਿਆ ਨਹੀਂ ਗਿਆ ਹੈ। ਤੈਨੂੰ ਪਰਮੇਸ਼ੁਰ ਦੇ ਮਨ ਦੇ ਅਨੁਸਾਰ ਹੋਣ ਲਈ, ਪਰਮੇਸ਼ੁਰ ਨੂੰ ਖੁਦ ਤੈਨੂੰ ਬਦਲਣ ਅਤੇ ਸ਼ੁੱਧ ਕਰਨ ਦਾ ਕੰਮ ਕਰਨਾ ਹੋਏਗਾ; ਜੇ ਤੈਨੂੰ ਸਿਰਫ਼ ਛੁਟਕਾਰਾ ਹੀ ਦਿੱਤਾ ਗਿਆ ਹੈ, ਤਾਂ ਤੂੰ ਪਵਿੱਤਰਤਾ ਪ੍ਰਾਪਤ ਕਰਨ ਦੇ ਅਸਮਰਥ ਹੋਏਂਗਾ। ਇਸ ਤਰ੍ਹਾਂ ਨਾਲ ਤੂੰ ਪਰਮੇਸ਼ੁਰ ਦੀਆਂ ਚੰਗੀਆਂ ਬਰਕਤਾਂ ਸਾਂਝੀਆਂ ਕਰਨ ਦੇ ਅਯੋਗ ਹੋਏਂਗਾ, ਕਿਉਂਕਿ ਤੂੰ ਮਨੁੱਖ ਦੇ ਪ੍ਰਬੰਧਨ ਦੇ ਪਰਮੇਸ਼ੁਰ ਦੇ ਕੰਮ ਦਾ ਇੱਕ ਕਦਮ ਖੁੰਝਾ ਲਿਆ ਹੈ, ਜੋ ਕਿ ਬਦਲਣ ਅਤੇ ਸੰਪੂਰਣ ਬਣਾਏ ਜਾਣ ਦਾ ਮੁੱਖ ਕਦਮ ਹੈ। ਇਸ ਲਈ ਤੂੰ, ਇੱਕ ਪਾਪੀ ਜਿਸ ਨੂੰ ਹੁਣੇ-ਹੁਣੇ ਛੁਟਕਾਰਾ ਦਿੱਤਾ ਗਿਆ ਹੈ, ਪਰਮੇਸ਼ੁਰ ਦੀ ਵਿਰਾਸਤ ਨੂੰਸਿੱਧੇ ਤੌਰ ’ਤੇ ਵਿਰਸੇ ਦੇ ਰੂਪ ਵਿੱਚ ਪਾਉਣ ਤੋਂ ਅਸਮਰਥ ਹੈਂ।

ਕੰਮ ਦੇ ਇਸ ਨਵੇਂ ਪੜਾਅ ਦੀ ਸ਼ੁਰੂਆਤ ਤੋਂ ਬਿਨਾਂ, ਕੌਣ ਜਾਣਦਾ ਹੈ ਕਿ ਤੁਸੀਂ ਜੋ ਕਿ ਪਰਚਾਰਕ, ਉਪਦੇਸ਼ਕ, ਵਿਆਖਿਆਕਾਰ ਅਤੇ ਕਥਿਤ ਮਹਾਨ ਅਧਿਆਤਮਕ ਮਨੁੱਖ ਹੋ ਕਿੰਨੀ ਦੂਰ ਤਕ ਜਾਂਦੇ! ਕੰਮ ਦੇ ਇਸ ਨਵੇਂ ਪੜਾਅ ਦੀ ਸ਼ੁਰੂਆਤ ਬਿਨਾਂ, ਤੁਸੀਂ ਜਿਸ ਬਾਰੇ ਗੱਲ ਕਰਦੇ ਹੋ ਪੁਰਾਣਾ ਹੋ ਜਾਂਦਾ! ਇਹ ਜਾਂ ਤਾਂ ਸਿੰਘਾਸਣ ’ਤੇ ਬੈਠਣਾ ਹੈ, ਜਾਂ ਇੱਕ ਰਾਜਾ ਬਣਨ ਦਾ ਰੁਤਬਾ ਤਿਆਰ ਕਰਨਾ ਹੈ; ਜਾਂ ਤਾਂ ਖੁਦ ਨੂੰ ਨਕਾਰਨਾ ਜਾਂ ਆਪਣੇ ਸਰੀਰ ਨੂੰ ਵੱਸ ਵਿੱਚ ਕਰਨਾ ਹੈ; ਜਾਂ ਤਾਂ ਧੀਰਜਵਾਨ ਹੋਣਾ ਜਾਂ ਸਾਰੀਆਂ ਚੀਜ਼ਾਂ ਤੋਂ ਸਬਕ ਲੈਣਾ ਹੈ; ਜਾਂ ਤਾਂ ਨਿਮਰਤਾ ਹੈ ਜਾਂ ਪਿਆਰ। ਕੀ ਇਹ ਉਹੀ ਪੁਰਾਣਾ ਰਾਗ ਅਲਾਪਣ ਵਾਂਗ ਨਹੀਂ ਹੈ? ਇਹ ਇੱਕੋ ਚੀਜ਼ ਨੂੰ ਵੱਖਰੇ ਨਾਂਅ ਨਾਲ ਸੱਦਣ ਦਾ ਮਾਮਲਾ ਹੈ! ਜਾਂ ਤਾਂ ਆਪਣੇ ਸਿਰ ਨੂੰ ਢੱਕਣਾ ਅਤੇ ਰੋਟੀ ਤੋੜਨਾ, ਜਾਂ ਹੱਥ ਰੱਖਣਾ ਅਤੇ ਪ੍ਰਾਰਥਨਾ ਕਰਨਾ, ਅਤੇ ਬੀਮਾਰਾਂ ਨੂੰ ਚੰਗਾ ਕਰਨਾ ਅਤੇ ਦੁਸ਼ਟ ਆਤਮਾਵਾਂ ਨੂੰ ਕੱਢਣਾ। ਕੀ ਕੋਈ ਨਵਾਂ ਕੰਮ ਹੋ ਸਕਦਾ ਹੈ? ਕੀ ਵਿਕਾਸ ਦੀ ਕੋਈ ਸੰਭਾਵਨਾ ਹੋ ਸਕਦੀ ਹੈ? ਜੇ ਤੂੰ ਇਸੇ ਤਰ੍ਹਾਂ ਅਗਵਾਈ ਕਰਨੀ ਜਾਰੀ ਰੱਖਦਾ ਹੈਂ, ਤਾਂ ਤੂੰ ਅੱਖਾਂ ਮੀਟ ਕੇ ਸਿੱਖਿਆ ਦੇ ਪਿੱਛੇ ਚੱਲੇਂਗਾ, ਜਾਂ ਰਵਾਇਤ ਦੀ ਪਾਲਣਾ ਕਰੇਂਗਾ। ਤੁਸੀਂ ਆਪਣੇ ਕੰਮ ਨੂੰ ਬਹੁਤ ਉੱਤਮ ਮੰਨਦੇ ਹੋ, ਪਰ ਕੀ ਤੁਸੀਂ ਲੋਕ ਨਹੀਂ ਜਾਣਦੇ ਹੋ ਕਿ ਇਹ ਪ੍ਰਾਚੀਨ ਸਮਿਆਂ ਦੇ ਉਨ੍ਹਾਂ “ਬਜ਼ੁਰਗਾਂ” ਦੁਆਰਾ ਅੱਗੇ ਵਧਾਇਆ ਅਤੇ ਸਿਖਾਇਆ ਗਿਆ ਸੀ? ਕੀ ਉਹ ਸਭ ਜੋ ਤੁਸੀਂ ਕਹਿੰਦੇ ਅਤੇ ਕਰਦੇ ਹੋ ਉਨ੍ਹਾਂ ਬਜ਼ੁਰਗਾਂ ਦੇ ਅੰਤਮ ਵਚਨ ਨਹੀਂ ਹਨ? ਕੀ ਇਹ ਉਨ੍ਹਾਂ ਬਜ਼ੁਰਗਾਂ ਦੇ ਗੁਜ਼ਰ ਜਾਣ ਤੋਂ ਪਹਿਲਾਂ ਉਨ੍ਹਾਂ ਦੀ ਜ਼ਿੰਮੇਵਾਰੀ ਨਹੀਂ ਸੀ? ਕੀ ਤੁਹਾਨੂੰ ਲੱਗਦਾ ਹੈ ਕਿ ਤੁਹਾਡੇ ਕੰਮ ਅਤੀਤ ਦੀਆਂ ਪੀੜ੍ਹੀਆਂ ਦੇ ਰਸੂਲਾਂ ਅਤੇ ਨਬੀਆਂ ਨੂੰ ਪਛਾੜਦੇ ਹਨ, ਅਤੇ ਇੱਥੋਂ ਤਕ ਕਿ ਸਾਰੀਆਂ ਚੀਜ਼ਾਂ ਨੂੰ ਪਛਾੜਦੇ ਹਨ? ਕੰਮ ਦੇ ਇਸ ਪੜਾਅ ਦੀ ਸ਼ੁਰੂਆਤ ਨੇ ਵਿਟਨੈਸ ਲੀ ਦੇ ਰਾਜਾ ਬਣਨ ਅਤੇ ਸਿੰਘਾਸਣ ’ਤੇ ਬਿਰਾਜਮਾਨ ਹੋਣ ਦੀ ਕੋਸ਼ਿਸ਼ ਦੇ ਕੰਮ ਲਈ ਤੁਹਾਡੀ ਸ਼ਲਾਘਾ ਨੂੰ ਖਤਮ ਕਰ ਦਿੱਤਾ ਹੈ, ਅਤੇ ਇਸ ਨੇ ਤੁਹਾਡੇ ਘਮੰਡ ਅਤੇ ਸ਼ੇਖੀ ਨੂੰ ਰੋਕ ਦਿੱਤਾ ਹੈ, ਤਾਂ ਕਿ ਤੁਸੀਂ ਕੰਮ ਦੇ ਇਸ ਪੜਾਅ ਵਿੱਚ ਦਖ਼ਲ ਨਾ ਦੇ ਸਕੋ। ਕੰਮ ਦੇ ਇਸ ਪੜਾਅ ਤੋਂ ਬਿਨਾਂ, ਤੁਸੀਂ ਹੋਰ ਜ਼ਿਆਦਾ ਗਹਿਰਾਈ ਵਿੱਚ ਧੱਸ ਜਾਂਦੇ ਕਿ ਛੁਟਕਾਰਾ ਮਿਲਣ ਯੋਗ ਹੀ ਨਾ ਰਹਿੰਦੇ। ਤੁਹਾਡੇ ਦਰਮਿਆਨ ਬਹੁਤ ਕੁਝ ਹੈ ਜੋ ਪੁਰਾਣਾ ਹੈ! ਖੁਸ਼ਨਸੀਬੀ ਨਾਲ, ਅੱਜ ਦਾ ਕੰਮ ਤੁਹਾਨੂੰ ਵਾਪਸ ਲਿਆਇਆ ਹੈ; ਨਹੀਂ ਤਾਂ, ਕਿਸ ਨੂੰ ਪਤਾ ਤੁਸੀਂ ਕਿਸ ਦਿਸ਼ਾ ਵਿੱਚ ਜਾਂਦੇ! ਕਿਉਂਕਿ ਪਰਮੇਸ਼ੁਰ ਅਜਿਹਾ ਪਰਮੇਸ਼ੁਰ ਹੈ ਜੋ ਹਮੇਸ਼ਾਂ ਤੋਂ ਨਵਾਂ ਹੈ ਅਤੇ ਕਦੇ ਪੁਰਾਣਾ ਨਹੀਂ ਹੁੰਦਾ ਹੈ, ਇਸ ਲਈ ਕਿਉਂ ਤੁਸੀਂ ਨਵੀਆਂ ਚੀਜ਼ਾਂ ਨੂੰ ਤਲਾਸ਼ ਨਹੀਂ ਕਰਦੇ? ਕਿਉਂ ਤੁਸੀਂ ਹਮੇਸ਼ਾਂ ਪੁਰਾਣੀਆਂ ਚੀਜ਼ਾਂ ਨਾਲ ਚਿਪਕੇ ਰਹਿੰਦੇ ਹੋ? ਅਤੇ ਇਸ ਲਈ, ਅੱਜ ਪਵਿੱਤਰ ਆਤਮਾ ਦੇ ਕੰਮ ਨੂੰ ਜਾਣਨਾ ਬੇਹੱਦ ਮਹੱਤਵਪੂਰਣ ਹੈ!


ਤੁਹਾਨੂੰ ਰੁਤਬੇ ਦੀਆਂ ਅਸੀਸਾਂ ਨੂੰ ਇੱਕ ਪਾਸੇ ਰੱਖ ਕੇ ਪਰਮੇਸ਼ੁਰ ਦੀ ਮੁਨੱਖ ਨੂੰ ਮੁਕਤੀ ਦਿਲਾਉਣ ਦੀ ਇੱਛਾ ਨੂੰ ਸਮਝਣਾ ਚਾਹੀਦਾ ਹੈ

ਇੱਕ ਮਨੁੱਖ ਦੇ ਦ੍ਰਿਸ਼ਟੀਕੋਣ ਤੋਂ, ਮੋਆਬ ਦੇ ਵੰਸ਼ਜਾਂ ਦਾ ਪੂਰਣ ਕੀਤੇ ਜਾਣਾ ਸੰਭਵ ਨਹੀਂ ਹੈ ਅਤੇ ਨਾ ਹੀ ਉਹ ਅਜਿਹਾ ਬਣਾਏ ਜਾਣ ਦੇ ਯੋਗ ਹਨ। ਦੂਜੇ ਪਾਸੇ ਦਾਊਦ ਦੇ ਬੱਚਿਆਂ ਕੋਲ ਯਕੀਨਨ ਉਮੀਦ ਹੈ, ਅਤੇ ਉਨ੍ਹਾਂ ਨੂੰ ਪੂਰਣ ਬਣਾਇਆ ਜਾ ਸਕਦਾ ਹੈ। ਜੇ ਕੋਈ ਮੋਆਬ ਦਾ ਵੰਸ਼ਜ ਹੈ ਤਾਂ ਉਸ ਨੂੰ ਪੂਰਣ ਨਹੀਂ ਬਣਾਇਆ ਜਾ ਸਕਦਾ। ਭਾਵੇਂ ਤੁਸੀਂ ਅਜੇ ਵੀ ਆਪਣੇ ਵਿਚਕਾਰ ਕੀਤੇ ਜਾਂਦੇ ਕੰਮ ਦੇ ਮਹੱਤਵ ਨੂੰ ਨਹੀਂ ਜਾਣਦੇ ਹੋ; ਇਸ ਪੜਾਅ ਉੱਤੇ ਤੁਸੀਂ ਅਜੇ ਵੀ ਆਪਣੇ ਭਵਿੱਖ ਦੀਆਂ ਸੰਭਾਵਨਾਵਾਂ ਨੂੰ ਆਪਣੇ ਦਿਲਾਂ ਵਿੱਚ ਰੱਖਦੇ ਹੋ, ਅਤੇ ਇਨ੍ਹਾਂ ਨੂੰ ਤਿਆਗਣ ਤੋਂ ਨਫਰਤ ਕਰਦੇ ਹੋ। ਕਿਸੇ ਨੂੰ ਵੀ ਪਰਵਾਹ ਨਹੀਂ ਹੈ ਕਿ ਅੱਜ ਪਰਮੇਸ਼ੁਰ ਨੇ ਕੇਵਲ ਤੁਹਾਡੇ ਵਰਗੇ ਸਭ ਤੋਂ ਅਯੋਗ ਲੋਕਾਂ ਦੇ ਸਮੂਹ ਉੱਪਰ ਕੰਮ ਕਰਨਾ ਚੁਣਿਆ ਹੈ। ਕੀ ਇੰਝ ਹੋ ਸਕਦਾ ਹੈ ਕਿ ਉਸ ਨੇ ਆਪਣੇ ਕੰਮ ਵਿੱਚ ਗਲਤੀ ਕੀਤੀ ਹੈ? ਕੀ ਇਹ ਕੰਮ ਇੱਕ ਪਲ ਦੀ ਅਣਗਹਿਲੀ ਹੈ? ਪਰਮੇਸ਼ੁਰ ਜੋ ਹਮੇਸ਼ਾਂ ਤੋਂ ਹੀ ਜਾਣਦਾ ਹੈ ਕਿ ਤੁਸੀਂ ਮੋਆਬ ਦੇ ਬੱਚੇ ਹੋ ਉਹ ਨਿਸ਼ਚਿਤ ਰੂਪ ਵਿੱਚ ਹੇਠਾਂ ਤੁਹਾਡੇ ਵਿਚਕਾਰ ਆ ਕੇ ਹੀ ਕਿਉਂ ਕੰਮ ਕਰਦਾ ਹੈ? ਕੀ ਤੁਹਾਨੂੰ ਇਹ ਖ਼ਿਆਲ ਕਦੇ ਨਹੀਂ ਆਇਆ? ਕੀ ਆਪਣਾ ਕੰਮ ਕਰਨ ਵੇਲੇ ਪਰਮੇਸ਼ੁਰ ਕਦੇ ਵੀ ਇਸ ਨੂੰ ਨਹੀਂ ਵਿਚਾਰਦਾ? ਕੀ ਉਹ ਜਲਦਬਾਜ਼ੀ ਵਿੱਚ ਵਰਤਾਉ ਕਰਦਾ ਹੈ? ਕੀ ਉਸ ਨੂੰ ਅਰੰਭ ਤੋਂ ਹੀ ਪਤਾ ਨਹੀਂ ਸੀ ਕਿ ਤੁਸੀਂ ਮੋਆਬ ਦੇ ਵੰਸ਼ਜ ਹੋ? ਕੀ ਤੁਸੀਂ ਇਨ੍ਹਾਂ ਚੀਜ਼ਾਂ ਨੂੰ ਵਿਚਾਰਨਾ ਨਹੀਂ ਜਾਣਦੇ ਹੋ? ਤੁਹਾਡੀਆਂ ਧਾਰਣਾਵਾਂ ਕਿੱਥੇ ਗਈਆਂ ਹਨ? ਕੀ ਤੁਹਾਡੀ ਉਹ ਤੰਦਰੁਸਤ ਸੋਚਣੀ ਬੇਤਰਤੀਬੀ ਹੋ ਗਈ ਹੈ? ਤੁਹਾਡੀ ਚਲਾਕੀ ਅਤੇ ਸਿਆਣਪ ਕਿੱਥੇ ਚਲੀਆਂ ਗਈਆਂ ਹਨ? ਕੀ ਤੁਹਾਡਾ ਇੰਨਾ ਉਦਾਰਤਾ ਵਾਲਾ ਰੰਗ-ਢੰਗ ਹੈ ਕਿ ਤੁਸੀਂ ਅਜਿਹੇ ਤੁੱਛ ਮਾਮਲਿਆਂ ਉੱਪਰ ਧਿਆਨ ਨਹੀਂ ਦਿੰਦੇ? ਤੁਹਾਡੇ ਮਨ ਤੁਹਾਡੀਆਂ ਭਵਿੱਖ ਦੀਆਂ ਆਸਾਂ ਅਤੇ ਆਪਣੀ ਅੱਗੇ ਦੀ ਅਵਸਥਾ ਦੇ ਪ੍ਰਤੀ ਸਭ ਤੋਂ ਜ਼ਿਆਦਾ ਸੰਵੇਦਨਸ਼ੀਲ ਹਨ, ਪਰ ਜਦੋਂ ਕਿਸੇ ਹੋਰ ਚੀਜ਼ ਦੀ ਗੱਲ ਹੁੰਦੀ ਹੈ ਤਾਂ ਇਹ ਸੁੰਨ, ਮੰਦ-ਬੁੱਧੀ, ਅਤੇ ਬੇਹੱਦ ਅਣਜਾਣ ਬਣ ਜਾਂਦੇ ਹਨ। ਧਰਤੀ ਉੱਪਰ ਅਜਿਹੀ ਕਿਹੜੀ ਚੀਜ਼ ਹੈ ਜਿਸ ਉੱਪਰ ਤੁਸੀਂ ਵਿਸ਼ਵਾਸ ਕਰਦੇ ਹੋ? ਤੁਹਾਡੀਆਂ ਭਵਿੱਖ ਦੀਆਂ ਆਸਾਂ? ਜਾਂ ਪਰਮੇਸ਼ੁਰ? ਜਿਸ ਸਭ ਵਿੱਚ ਤੂੰ ਵਿਸ਼ਵਾਸ ਕਰਦਾ ਹੈਂ ਕੀ ਉਹ ਤੇਰਾ ਸੁੰਦਰ ਅਸਲ ਟਿਕਾਣਾ ਨਹੀਂ ਹੈ? ਕੀ ਇਹ ਤੇਰੀਆਂ ਭਵਿੱਖ ਦੀਆਂ ਆਸਾਂ ਨਹੀਂ ਹਨ? ਤੂੰ ਜੀਵਨ ਦੇ ਰਾਹ ਨੂੰ ਕਿੰਨਾ ਸਮਝਦਾ ਹੈਂ? ਤੂੰ ਕਿੰਨਾ ਕੁਝ ਪ੍ਰਾਪਤ ਕੀਤਾ ਹੈ? ਕੀ ਤੂੰ ਸੋਚਦਾ ਹੈਂ ਕਿ ਮੋਆਬ ਦੇ ਵੰਸ਼ਜਾਂ ਉੱਪਰ ਹੁਣ ਜੋ ਕੰਮ ਕੀਤਾ ਜਾ ਰਿਹਾ ਹੈ ਉਹ ਤੁਹਾਡੀ ਬੇਇੱਜ਼ਤੀ ਕਰਨ ਲਈ ਕੀਤਾ ਜਾਂਦਾ ਹੈ? ਕੀ ਇਹ ਜਾਣਬੁੱਝ ਕੇ ਤੁਹਾਡੀ ਕਰੂਪਤਾ ਨੂੰ ਉਜਾਗਰ ਕਰਨ ਲਈ ਕੀਤਾ ਜਾਂਦਾ ਹੈ? ਕੀ ਇਹ ਤੁਹਾਨੂੰ ਤਾੜਨਾ ਸਵੀਕਾਰ ਕਰਨ ਲਈ ਮਜਬੂਰ ਕਰਕੇ ਅਤੇ ਫਿਰ ਤੁਹਾਨੂੰ ਅੱਗ ਦੀ ਝੀਲ ਵਿੱਚ ਸੁੱਟਣ ਦੇ ਇਰਾਦੇ ਨਾਲ ਕੀਤਾ ਜਾਂਦਾ ਹੈ? ਮੈਂ ਕਦੇ ਵੀ ਨਹੀਂ ਕਿਹਾ ਹੈ ਕਿ ਤੁਹਾਡੇ ਕੋਲ ਕੋਈ ਭਵਿੱਖ ਦੀਆਂ ਆਸਾਂ ਨਹੀਂ ਹਨ, ਇਹ ਕਹਿਣਾ ਕਿ ਤੁਹਾਡਾ ਖਾਤਮਾ ਕੀਤਾ ਜਾਣਾ ਹੈ ਜਾਂ ਤੁਹਾਨੂੰ ਨਰਕ ਭੋਗਣਾ ਪਵੇਗਾ ਤਾਂ ਦੂਰ ਦੀ ਗੱਲ ਹੈ। ਕੀ ਮੈਂ ਕਦੇ ਵੀ ਜਨਤਕ ਤੌਰ ਤੇ ਇਨ੍ਹਾਂ ਚੀਜ਼ਾਂ ਦਾ ਐਲਾਨ ਕੀਤਾ ਹੈ? ਤੂੰ ਕਹਿੰਦਾ ਹੈਂ ਕਿ ਤੇਰੇ ਕੋਲ ਉਮੀਦ ਨਹੀਂ ਹੈ, ਪਰ ਕੀ ਇਸ ਸਿੱਟੇ ਉੱਪਰ ਤੂੰ ਆਪਣੇ ਆਪ ਨਹੀਂ ਪਹੁੰਚਿਆ ਹੈਂ? ਕੀ ਇਹ ਤੇਰੇ ਆਪਣੇ ਮਨ ਦੀ ਧਾਰਨਾ ਦਾ ਅਸਰ ਨਹੀਂ ਹੈ? ਕੀ ਤੇਰੇ ਆਪਣੇ ਸਿੱਟਿਆਂ ਦਾ ਕੋਈ ਮਹੱਤਵ ਹੈ? ਜੇ ਮੈਂ ਕਹਿੰਦਾ ਹਾਂ ਕਿ ਤੈਨੂੰ ਅਸੀਸ ਨਹੀਂ ਦਿੱਤੀ ਗਈ ਹੈ ਤਾਂ ਤੂੰ ਨਿਸ਼ਚਿਤ ਰੂਪ ਵਿੱਚ ਬਰਬਾਦੀ ਦੀ ਵਸਤ ਹੈਂ, ਅਤੇ ਜੇ ਮੈਂ ਕਹਿੰਦਾ ਹਾਂ ਕਿ ਤੈਨੂੰ ਅਸੀਸ ਦਿੱਤੀ ਗਈ ਹੈ ਤਾਂ ਪੱਕੇ ਤੌਰ ਤੇ ਤੇਰਾ ਖਾਤਮਾ ਨਹੀਂ ਕੀਤਾ ਜਾਵੇਗਾ। ਮੈਂ ਕੇਵਲ ਇਹ ਕਹਿ ਰਿਹਾ ਹਾਂ ਕਿ ਤੂੰ ਮੋਆਬ ਦਾ ਵੰਸ਼ਜ ਹੈਂ; ਮੈਂ ਇਹ ਨਹੀਂ ਕਿਹਾ ਹੈ ਕਿ ਤੇਰਾ ਖਾਤਮਾ ਕੀਤਾ ਜਾਵੇਗਾ। ਸਧਾਰਣ ਤੌਰ ਤੇ ਗੱਲ ਇਹ ਹੈ ਕਿ ਮੋਆਬ ਦੇ ਵੰਸ਼ਜਾਂ ਨੂੰ ਸਰਾਪਿਆ ਗਿਆ ਹੈ, ਅਤੇ ਉਹ ਭ੍ਰਿਸ਼ਟ ਮਨੁੱਖਾਂ ਦੀ ਇੱਕ ਨਸਲ ਹਨ। ਪਾਪ ਦਾ ਪਹਿਲਾਂ ਜ਼ਿਕਰ ਕੀਤਾ ਗਿਆ ਸੀ; ਕੀ ਤੁਸੀਂ ਸਾਰੇ ਪਾਪੀ ਨਹੀਂ ਹੋ? ਕੀ ਸਾਰੇ ਪਾਪੀ ਸ਼ਤਾਨ ਦੁਆਰਾ ਭ੍ਰਿਸ਼ਟੇ ਨਹੀਂ ਗਏ ਹਨ? ਕੀ ਸਾਰੇ ਪਾਪੀ ਪਰਮੇਸ਼ੁਰ ਦਾ ਵਿਰੋਧ ਅਤੇ ਉਸ ਦੇ ਵਿਰੁੱਧ ਵਿਦ੍ਰੋਹ ਨਹੀਂ ਕਰਦੇ? ਜੋ ਪਰਮੇਸ਼ੁਰ ਦਾ ਵਿਰੋਧ ਕਰਦੇ ਹਨ ਕੀ ਉਨ੍ਹਾਂ ਨੂੰ ਸਰਾਪ ਨਹੀਂ ਮਿਲੇਗਾ? ਕੀ ਸਭ ਪਾਪੀਆਂ ਦਾ ਖਾਤਮਾ ਨਹੀਂ ਕੀਤਾ ਜਾਣਾ ਚਾਹੀਦਾ? ਇਸ ਮਾਮਲੇ ਵਿੱਚ ਲਹੂ ਅਤੇ ਮਾਸ ਦੇ ਮਨੁੱਖਾਂ ਦੇ ਵਿਚਕਾਰ ਕਿਸ ਨੂੰ ਬਚਾਇਆ ਜਾ ਸਕਦਾ ਹੈ? ਤੁਸੀਂ ਇਸ ਦਿਨ ਤੱਕ ਕਿਵੇਂ ਬਚੇ ਰਹੇ ਹੋ? ਮੋਆਬ ਦੇ ਵੰਸ਼ਜ ਹੋਣ ਕਰਕੇ ਤੁਸੀਂ ਨਕਾਰਾਤਮਕ ਬਣ ਗਏ ਹੋ; ਕੀ ਤੁਹਾਨੂੰ ਉਨ੍ਹਾਂ ਮਨੁੱਖਾਂ ਦੇ ਤੌਰ ਤੇ ਨਹੀਂ ਗਿਣਿਆ ਜਾਣਾ ਚਾਹੀਦਾ ਜੋ ਪਾਪੀ ਹਨ? ਤੁਸੀਂ ਇਸ ਦਿਨ ਤੱਕ ਕਿਵੇਂ ਬਚੇ ਹੋ? ਜਦੋਂ ਸੰਪੂਰਣਤਾ ਦਾ ਜ਼ਿਕਰ ਹੁੰਦਾ ਹੈ ਤਾਂ ਤੁਸੀਂ ਖ਼ੁਸ਼ ਹੋ ਜਾਂਦੇ ਹੋ। ਇਹ ਸੁਣ ਕੇ ਕਿ ਤੁਹਾਡੇ ਲਈ ਵੱਡੇ ਕਸ਼ਟ ਵਿੱਚੋਂ ਲੰਘਣਾ ਲਜ਼ਮੀ ਹੈ ਤੁਹਾਨੂੰ ਲੱਗਦਾ ਹੈ ਕਿ ਇਹ ਤੁਹਾਨੂੰ ਹੋਰ ਵੀ ਜ਼ਿਆਦਾ ਅਸੀਸ ਪ੍ਰਾਪਤ ਕਰਾਵੇਗਾ। ਤੁਸੀਂ ਸੋਚਦੇ ਹੋ ਕਿ ਕਸ਼ਟ ਵਿੱਚੋਂ ਨਿਕਲਣ ਤੋਂ ਬਾਅਦ ਤੁਸੀਂ ਜੇਤੂ ਬਣ ਸਕਦੇ ਹੋ, ਅਤੇ ਇਸਦੇ ਇਲਾਵਾ, ਇਹ ਤੁਹਾਡੇ ਉੱਪਰ ਪਰਮੇਸ਼ੁਰ ਦੀ ਮਹਾਨ ਅਸੀਸ ਅਤੇ ਮਹਾਨ ਪ੍ਰਸੰਨਤਾ ਹੈ। ਮੋਆਬ ਦਾ ਜ਼ਿਕਰ ਆਉਣ ’ਤੇ ਤੁਹਾਡੇ ਦਰਮਿਆਨ ਰੌਲਾ ਪੈ ਜਾਂਦਾ ਹੈ; ਬਾਲਗ ਅਤੇ ਬੱਚੇ ਦੋਵੇਂ ਇੱਕ ਅਕੱਥ ਉਦਾਸੀ ਮਹਿਸੂਸ ਕਰਦੇ ਹਨ ਅਤੇ ਤੁਹਾਡੇ ਦਿਲਾਂ ਵਿੱਚ ਬਿਲਕੁਲ ਵੀ ਕੋਈ ਖ਼ੁਸ਼ੀ ਨਹੀਂ ਹੁੰਦੀ, ਅਤੇ ਤੁਹਾਨੂੰ ਆਪਣੇ ਜਨਮ ਲੈਣ ’ਤੇ ਅਫ਼ਸੋਸ ਹੁੰਦਾ ਹੈ। ਤੁਸੀਂ ਮੋਆਬ ਦੇ ਵੰਸ਼ਜਾਂ ਦੇ ਵਿਚਕਾਰ ਕੀਤੇ ਜਾਂਦੇ ਕੰਮ ਦੇ ਇਸ ਪੜਾਅ ਦੀ ਮਹੱਤਤਾ ਨਹੀਂ ਸਮਝਦੇ; ਤੁਸੀਂ ਕੇਵਲ ਉੱਚੇ ਦਰਜਿਆਂ ਦੀ ਭਾਲ ਕਰਨਾ ਜਾਣਦੇ ਹੋ ਅਤੇ ਜਦੋਂ ਤੁਹਾਨੂੰ ਇਹ ਲੱਗਦਾ ਹੈ ਕਿ ਕੋਈ ਉਮੀਦ ਨਹੀਂ ਹੈ ਤਾਂ ਤੁਸੀਂ ਪਿਛਾਂਹ ਸਰਕ ਜਾਂਦੇ ਹੋ। ਸੰਪੂਰਣਤਾ ਅਤੇ ਭਵਿੱਖ ਦੇ ਅਸਲ ਟਿਕਾਣੇ ਦਾ ਜ਼ਿਕਰ ਹੋਣ ’ਤੇ ਤੁਸੀਂ ਖ਼ੁਸ਼ ਹੁੰਦੇ ਹੋ; ਤੁਸੀਂ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਅਸੀਸਾਂ ਪ੍ਰਾਪਤ ਕਰਨ ਲਈ ਰੱਖਦੇ ਹੋ, ਅਤੇ ਤਾਂਕਿ ਤੁਹਾਨੂੰ ਇੱਕ ਵਧੀਆ ਅਸਲ ਟਿਕਾਣਾ ਮਿਲ ਸਕੇ। ਹੁਣ ਕੁਝ ਲੋਕਾਂ ਨੂੰ ਆਪਣੇ ਰੁਤਬੇ ਦੀ ਵਜ੍ਹਾ ਤੋਂ ਡਰ ਲੱਗਦਾ ਹੈ। ਕਿਉਂਕਿ ਉਹ ਨਿਮਨ ਯੋਗਤਾ ਅਤੇ ਨਿਮਨ ਦਰਜੇ ਦੇ ਹਨ, ਉਹ ਸੰਪੂਰਣ ਬਣਾਏ ਜਾਣ ਦੀ ਇੱਛਾ ਨਹੀਂ ਰੱਖਦੇ। ਪਹਿਲਾਂ, ਸੰਪੂਰਣਤਾ ਦੇ ਬਾਰੇ ਗੱਲ ਕੀਤੀ ਗਈ ਸੀ ਅਤੇ ਤਦ ਮੋਆਬ ਦੇ ਵੰਸ਼ਜਾਂ ਦਾ ਜ਼ਿਕਰ ਕੀਤਾ ਗਿਆ, ਇਸ ਲਈ ਲੋਕਾਂ ਨੇ ਸੰਪੂਰਣਤਾ ਦੇ ਰਾਹ ਨੂੰ, ਜਿਸ ਦਾ ਪਹਿਲਾਂ ਜ਼ਿਕਰ ਕੀਤਾ ਗਿਆ ਸੀ, ਨਕਾਰ ਦਿੱਤਾ। ਇਹ ਇਸ ਕਰਕੇ ਹੈ ਕਿ ਅਰੰਭ ਤੋਂ ਲੈ ਕੇ ਅੰਤ ਤੱਕ, ਤੁਸੀਂ ਇਸ ਕੰਮ ਦੀ ਮਹੱਤਤਾ ਨੂੰ ਕਦੇ ਵੀ ਨਹੀਂ ਜਾਣਿਆ, ਨਾ ਹੀ ਤੁਸੀਂ ਇਸ ਦੀ ਮਹੱਤਤਾ ਦੀ ਪਰਵਾਹ ਕਰਦੇ ਹੋ। ਤੁਸੀਂ ਬਹੁਤ ਹੀ ਛੋਟੇ ਰੁਤਬੇ ਦੇ ਹੋ ਅਤੇ ਬਹੁਤ ਛੋਟੀ ਜਿਹੀ ਗੜਬੜੀ ਵੀ ਸਹਾਰ ਨਹੀਂ ਸਕਦੇ। ਜਦੋਂ ਤੁਸੀਂ ਦੇਖਦੇ ਹੋ ਕਿ ਤੁਹਾਡਾ ਆਪਣਾ ਰੁਤਬਾ ਬਹੁਤ ਹੀ ਛੋਟਾ ਹੈ, ਤੁਸੀਂ ਨਕਾਰਾਤਮਕ ਬਣ ਜਾਂਦੇ ਹੋ ਅਤੇ ਤਲਾਸ਼ ਕਰਦੇ ਰਹਿਣ ਵਿੱਚ ਭਰੋਸਾ ਗੁਆ ਦਿੰਦੇ ਹੋ। ਲੋਕ ਕੇਵਲ ਕਿਰਪਾ ਦੀ ਪ੍ਰਾਪਤੀ ਅਤੇ ਸ਼ਾਂਤੀ ਦੇ ਅਨੰਦ ਨੂੰ ਹੀ ਵਿਸ਼ਵਾਸ ਦੇ ਚਿੰਨ੍ਹ ਮੰਨਦੇ ਹਨ ਅਤੇ ਅਸੀਸਾਂ ਦੀ ਪ੍ਰਾਪਤੀ ਦੀ ਭਾਲ ਨੂੰ ਪਰਮੇਸ਼ੁਰ ਵਿੱਚ ਆਪਣੇ ਵਿਸ਼ਵਾਸ ਦੇ ਅਧਾਰ ਵਜੋਂ ਦੇਖਦੇ ਹਨ। ਬਹੁਤ ਥੋੜ੍ਹੇ ਲੋਕ ਪਰਮੇਸ਼ੁਰ ਨੂੰ ਜਾਣਨਾ ਜਾਂ ਆਪਣੇ ਸੁਭਾਅ ਨੂੰ ਬਦਲਣਾ ਲੋਚਦੇ ਹਨ। ਆਪਣੇ ਵਿਸ਼ਵਾਸ ਵਿੱਚ ਲੋਕ ਇਹ ਲੋਚਦੇ ਹਨ ਕਿ ਉਹ ਪਰਮੇਸ਼ੁਰ ਤੋਂ ਇੱਕ ਉਚਿਤ ਅਸਲ ਟਿਕਾਣਾ ਅਤੇ ਆਪਣੀ ਜ਼ਰੂਰਤ ਦੀ ਸਾਰੀ ਕਿਰਪਾ ਲੈਣ, ਉਸ ਨੂੰ ਆਪਣਾ ਸੇਵਕ ਬਣਾਉਣ, ਉਸ ਦੁਆਰਾ ਉਨ੍ਹਾਂ ਨਾਲ ਇੱਕ ਸ਼ਾਂਤਮਈ ਦੋਸਤਾਨਾ ਸੰਬੰਧ ਕਾਇਮ ਕਰਵਾਉਣ, ਤਾਂ ਕਿ, ਉਨ੍ਹਾਂ ਦੇ ਵਿਚਕਾਰ ਕਦੇ ਵੀ ਕੋਈ ਟਕਰਾਅ ਨਾ ਹੋਵੇ। ਇਹ ਉਨ੍ਹਾਂ ਦਾ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਹੈ ਜੋ ਮੰਗ ਕਰਦਾ ਹੈ ਕਿ ਬਾਈਬਲ ਵਿੱਚ ਲਿਖੇ ਵਚਨ, “ਮੈਂ ਤੁਹਾਡੀਆਂ ਸਾਰੀਆਂ ਪ੍ਰਾਰਥਨਾਵਾਂ ਨੂੰ ਸੁਣਾਂਗਾ,” ਨੂੰ ਸੁਣਨ ਦੇ ਅਨੁਸਾਰ, ਉਨ੍ਹਾਂ ਦੀਆਂ ਸਾਰੀਆਂ ਮੰਗਾਂ ਨੂੰ ਪੂਰਾ ਕਰਨ ਅਤੇ ਜੋ ਵੀ ਉਹ ਪ੍ਰਾਰਥਨਾ ਕਰਨ ਉਨ੍ਹਾਂ ਨੂੰ ਬਖਸ਼ਣ ਦਾ ਵਾਅਦਾ ਕਰਦਾ ਹੈ। ਉਹ ਉਮੀਦ ਕਰਦੇ ਹਨ ਕਿ ਪਰਮੇਸ਼ੁਰ ਕਿਸੇ ਦਾ ਨਿਆਂ ਨਹੀਂ ਕਰਦਾ ਜਾਂ ਕਿਸੇ ਨਾਲ ਨਜਿੱਠਦਾ ਨਹੀਂ ਹੈ ਕਿਉਂਕਿ ਉਹ ਹਮੇਸ਼ਾਂ ਤੋਂ ਹੀ ਦਯਾਵਾਨ ਮੁਕਤੀਦਾਤਾ ਯਿਸੂ ਹੈ ਜੋ ਸਾਰਾ ਸਮਾਂ ਅਤੇ ਸਾਰੇ ਸਥਾਨਾਂ ਉੱਪਰ ਲੋਕਾਂ ਨਾਲ ਵਧੀਆ ਸੰਬੰਧ ਰੱਖਦਾ ਹੈ: ਉਹ ਕੇਵਲ ਬੇਸ਼ਰਮੀ ਨਾਲ ਪਰਮੇਸ਼ੁਰ ਤੋਂ ਮੰਗਾਂ ਕਰਦੇ ਹਨ, ਇਹ ਮੰਨਦਿਆਂ ਹੋਇਆਂ ਕਿ ਭਾਵੇਂ ਉਹ ਵਿਦਰੋਹੀ ਹੋਣ ਜਾਂ ਆਗਿਆਕਾਰੀ ਹੋਣ, ਉਹ ਕੇਵਲ ਅੰਨ੍ਹੇਵਾਹ ਉਨ੍ਹਾਂ ਨੂੰ ਬਖਸ਼ਾਂ ਦਿੰਦਾ ਰਹਿੰਦਾ ਹੈ। ਉਹ ਕੇਵਲ ਲਗਾਤਾਰ ਪਰਮੇਸ਼ੁਰ ਤੋਂ “ਕਰਜ਼ ਵਸੂਲਦੇ” ਹਨ, ਇਹ ਮੰਨਦਿਆਂ ਕਿ ਉਸ ਲਈ ਬਿਨਾਂ ਕਿਸੇ ਵਿਰੋਧ ਦੇ “ਵਾਪਸ ਭੁਗਤਾਨ” ਕਰਨਾ ਅਤੇ ਇਸ ਦੇ ਇਲਾਵਾ ਦੁੱਗਣਾ ਭੁਗਤਾਨ ਕਰਨਾ ਲਾਜ਼ਮੀ ਹੈ; ਉਹ ਸੋਚਦੇ ਹਨ ਕਿ ਭਾਵੇਂ ਪਰਮੇਸ਼ੁਰ ਨੇ ਉਨ੍ਹਾਂ ਤੋਂ ਕੁਝ ਪ੍ਰਾਪਤ ਕੀਤਾ ਹੈ ਜਾਂ ਨਹੀਂ ਉਸ ਨਾਲ ਕੇਵਲ ਉਨ੍ਹਾਂ ਦੁਆਰਾ ਚਾਲਬਾਜ਼ੀ ਕੀਤੀ ਜਾ ਸਕਦੀ ਹੈ ਅਤੇ ਉਹ ਮਨਮਰਜ਼ੀ ਨਾਲ ਲੋਕਾਂ ਦਾ ਨਿਯੋਜਨ ਨਹੀਂ ਕਰ ਸਕਦਾ, ਲੋਕਾਂ ਅੱਗੇ ਆਪਣੀ ਬੁੱਧ ਅਤੇ ਧਰਮੀ ਸੁਭਾਅ, ਜੋ ਬਹੁਤ ਸਾਰੇ ਸਾਲਾਂ ਤੋਂ ਲੁਕਾਅ ਵਿੱਚ ਹਨ, ਨੂੰ ਆਪਣੀ ਇੱਛਾ ਅਨੁਸਾਰ ਜਾਂ ਬਿਨਾਂ ਉਨ੍ਹਾਂ ਦੀ ਆਗਿਆ ਦੇ ਉਜਾਗਰ ਕਰਨਾ ਤਾਂ ਦੂਰ ਦੀ ਗੱਲ ਹੈ। ਉਹ ਕੇਵਲ ਆਪਣੇ ਪਾਪਾਂ ਦਾ ਪਰਮੇਸ਼ੁਰ ਦੇ ਸਾਹਮਣੇ ਇਕਰਾਰ ਕਰਦੇ ਹਨ, ਇਹ ਸੋਚਦਿਆਂ ਕਿ ਪਰਮੇਸ਼ੁਰ ਕੇਵਲ ਉਨ੍ਹਾਂ ਨੂੰ ਮਾਫ਼ ਕਰ ਦੇਵੇਗਾ, ਕਿ ਉਹ ਅਜਿਹਾ ਕਰਨ ਤੋਂ ਕਦੇ ਵੀ ਨਹੀਂ ਅੱਕੇਗਾ, ਅਤੇ ਕਿ ਇਹ ਹਮੇਸ਼ਾਂ ਲਈ ਹੁੰਦਾ ਰਹੇਗਾ। ਉਹ ਕੇਵਲ ਪਰਮੇਸ਼ੁਰ ਨੂੰ ਹੁਕਮ ਦਿੰਦੇ ਹਨ ਇਹ ਸੋਚਦਿਆਂ ਕਿ ਉਹ ਕੇਵਲ ਉਨ੍ਹਾਂ ਦੀ ਆਗਿਆਕਾਰੀ ਕਰੇਗਾ ਕਿਉਂਕਿ ਬਾਈਬਲ ਵਿੱਚ ਇਹ ਦਰਜ ਕੀਤਾ ਗਿਆ ਹੈ ਕਿ ਪਰਮੇਸ਼ੁਰ ਮਨੁੱਖਾਂ ਤੋਂ ਸੇਵਾ ਕਰਵਾਉਣ ਲਈ ਨਹੀਂ ਬਲਕਿ ਉਨ੍ਹਾਂ ਦੀ ਸੇਵਾ ਕਰਨ ਲਈ ਆਉਂਦਾ ਹੈ, ਅਤੇ ਕਿ ਉਹ ਇੱਥੇ ਕੇਵਲ ਉਨ੍ਹਾਂ ਦਾ ਸੇਵਕ ਬਣਨ ਲਈ ਮੌਜੂਦ ਹੈ। ਕੀ ਤੁਸੀਂ ਹਮੇਸ਼ਾਂ ਇਸ ਤਰ੍ਹਾਂ ਵਿਸ਼ਵਾਸ ਨਹੀਂ ਕੀਤਾ ਹੈ? ਜਦੋਂ ਵੀ ਤੁਸੀਂ ਪਰਮੇਸ਼ੁਰ ਤੋਂ ਕੁਝ ਪ੍ਰਾਪਤ ਕਰਨ ਦੇ ਅਯੋਗ ਹੁੰਦੇ ਹੋ ਤਾਂ ਤੁਹਾਡੀ ਇੱਛਾ ਦੂਰ ਭੱਜ ਜਾਣ ਦੀ ਹੁੰਦੀ ਹੈ; ਜਦੋਂ ਤੁਹਾਨੂੰ ਕੁਝ ਸਮਝ ਨਹੀਂ ਆਉਂਦਾ ਤਾਂ ਤੁਹਾਨੂੰ ਇੰਨਾ ਜ਼ਿਆਦਾ ਗੁੱਸਾ ਚੜ੍ਹ ਜਾਂਦਾ ਹੈ ਕਿ ਤੁਸੀਂ ਉਸ ਨੂੰ ਹਰ ਕਿਸਮ ਦੇ ਅਪਸ਼ਬਦ ਬੋਲਦੇ ਹੋ। ਤੁਸੀਂ ਸਧਾਰਣ ਤੌਰ ਤੇ ਪਰਮੇਸ਼ੁਰ ਨੂੰ ਆਪਣੀ ਬੁੱਧ ਅਤੇ ਅਸਚਰਜ ਦਾ ਪੂਰਾ ਪ੍ਰਗਟਾਵਾ ਕਰਨ ਨਹੀਂ ਦੇਵੋਗੇ; ਬਲਕਿ, ਤੁਸੀਂ ਕੇਵਲ ਅਸਥਾਈ ਸੁੱਖ ਅਤੇ ਅਰਾਮ ਦਾ ਅੰਨਦ ਮਾਨਣਾ ਚਾਹੁੰਦੇ ਹੋ। ਹੁਣ ਤੱਕ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਪ੍ਰਤੀ ਤੁਹਾਡੇ ਰਵੱਈਏ ਵਿੱਚ ਕੇਵਲ ਪੁਰਾਣੇ ਵਿਚਾਰ ਹੀ ਸ਼ਾਮਲ ਸਨ। ਜੇ ਪਰਮੇਸ਼ੁਰ ਤੁਹਾਨੂੰ ਥੋੜ੍ਹਾ ਬਹੁਤ ਪ੍ਰਤਾਪ ਦਿਖਾਉਂਦਾ ਹੈ, ਤਾਂ ਤੁਸੀਂ ਉਦਾਸ ਹੋ ਜਾਂਦੇ ਹੋ। ਕੀ ਹੁਣ ਤੁਸੀਂ ਨਿਸ਼ਚਿਤ ਰੂਪ ਵਿੱਚ ਆਪਣੇ ਆਪਦੇਖ ਲਿਆ ਹੈ ਕਿ ਤੁਹਾਡਾ ਰੁਤਬਾ ਕਿੰਨਾ ਕੁ ਉੱਚਾ ਹੈ? ਇਹ ਮੰਨ ਕੇ ਨਾ ਚੱਲੋ ਕਿ ਤੁਸੀਂ ਸਭ ਪਰਮੇਸ਼ੁਰ ਦੇ ਪ੍ਰਤੀ ਵਫ਼ਾਦਾਰ ਹੋ ਜਦਕਿ ਅਸਲ ਵਿੱਚ ਤੁਹਾਡੇ ਪੁਰਾਣੇ ਵਿਚਾਰ ਬਦਲੇ ਨਹੀਂ ਹਨ। ਜਦੋਂ ਤੇਰੇ ਨਾਲ ਕੁਝ ਵੀ ਨਹੀਂ ਵਾਪਰਦਾ, ਤਾਂ ਤੂੰ ਮੰਨਦਾ ਹੈਂ ਕਿ ਸਭ ਕੁਝ ਨਿਰਵਿਘਨ ਚਲ ਰਿਹਾ ਹੈ, ਅਤੇ ਪਰਮੇਸ਼ੁਰ ਪ੍ਰਤੀ ਤੇਰਾ ਪਿਆਰ ਇੱਕ ਉੱਚ ਬਿੰਦੂ ਤੱਕ ਪਹੁੰਚ ਜਾਂਦਾ ਹੈ। ਜਦੋਂ ਕੁਝ ਛੋਟੀ ਜਿਹੀ ਘਟਨਾ ਵਾਪਰਦੀ ਹੈ ਤਾਂ ਤੂੰ ਪਤਾਲ ਵਿੱਚ ਡਿੱਗ ਜਾਂਦਾ ਹੈਂ। ਕੀ ਇਹ ਪਰਮੇਸ਼ੁਰ ਪ੍ਰਤੀ ਵਫ਼ਾਦਾਰ ਹੋਣਾ ਹੈ?

ਜੇ ਜਿੱਤਣ ਦੇ ਕੰਮ ਦਾ ਆਖਰੀ ਪੜਾਅ ਇਸਰਾਏਲ ਵਿੱਚ ਸ਼ੁਰੂ ਹੋਣਾ ਸੀ ਤਾਂ ਜਿੱਤ ਦੇ ਅਜਿਹੇ ਕੰਮ ਦਾ ਕੋਈ ਅਰਥ ਨਾ ਹੁੰਦਾ। ਕੰਮ ਸਭ ਤੋਂ ਜ਼ਿਆਦਾ ਮਹੱਤਵਪੂਰਣ ਉਸ ਵੇਲੇ ਹੁੰਦਾ ਹੈ ਜਦੋਂ ਇਹ ਚੀਨ ਵਿੱਚ ਕੀਤਾ ਜਾਂਦਾ ਹੈ ਅਤੇ ਤੁਹਾਡੇ ਲੋਕਾਂ ਵਿੱਚਕਾਰ ਕੀਤਾ ਜਾਂਦਾ ਹੈ। ਤੁਸੀਂ ਲੋਕਾਂ ਵਿੱਚੋਂ ਸਭ ਤੋਂ ਨਿਮਨ ਹੋ, ਬਹੁਤ ਨਿਮਨ ਰੁਤਬੇ ਦੇ ਲੋਕ; ਤੁਸੀਂ ਉਹ ਲੋਕ ਹੋ ਜੋ ਸਮਾਜ ਦੇ ਸਭ ਤੋਂ ਛੋਟੇ ਪੱਧਰ ’ਤੇ ਹੋ, ਅਤੇ ਤੁਸੀਂ ਉਹ ਲੋਕ ਹੋ ਜਿਨ੍ਹਾਂ ਅਰੰਭ ਵਿੱਚ ਪਰਮੇਸ਼ੁਰ ਨੂੰ ਸਭ ਤੋਂ ਘੱਟ ਸਵੀਕਾਰ ਕੀਤਾ। ਤੁਸੀਂ ਉਹ ਲੋਕ ਹੋ ਜੋ ਭਟਕ ਕੇ ਪਰਮੇਸ਼ੁਰ ਤੋਂ ਸਭ ਤੋਂ ਜ਼ਿਆਦਾ ਦੂਰ ਹੋ ਗਏ ਹੋ ਅਤੇ ਜਿਨ੍ਹਾਂ ਨੂੰ ਸਭ ਤੋਂ ਗੰਭੀਰ ਨੁਕਸਾਨ ਪਹੁੰਚਾਇਆ ਗਿਆ ਹੈ। ਕਿਉਂਕਿ ਕੰਮ ਦਾ ਇਹ ਪੜਾਅ ਕੇਵਲ ਜਿੱਤ ਦੇ ਕੰਮ ਦੀ ਖਾਤਰ ਹੈ, ਕੀ ਤੁਹਾਡਾ ਭਵਿੱਖ ਦੀ ਗਵਾਹੀ ਭਰਨ ਲਈ ਚੁਣੇ ਜਾਣਾ ਸਭ ਤੋਂ ਉਚਿਤ ਨਹੀਂ ਹੋਵੇਗਾ? ਜੇ ਜਿੱਤਣ ਦੇ ਕੰਮ ਦਾ ਪਹਿਲਾ ਕਦਮ ਤੁਹਾਡੇ ਲੋਕਾਂ ਉੱਪਰ ਨਾ ਕੀਤਾ ਜਾਂਦਾ ਤਾਂ ਜਿੱਤਣ ਦਾ ਕੰਮ, ਜੋ ਅਜੇ ਆਉਣਾ ਹੈ, ਨੂੰ ਅੱਗੇ ਵਧਾਉਣਾ ਬਹੁਤ ਔਖਾ ਹੋ ਜਾਂਦਾ, ਕਿਉਂਕਿ ਜਿੱਤਣ ਦਾ ਕੰਮ ਜੋ ਅੱਗੇ ਆਵੇਗਾ ਉਹ ਅੱਜ ਕੀਤੇ ਜਾਂਦੇ ਕੰਮ ਦੇ ਤੱਥ ’ਤੇ ਅਧਾਰਤ ਨਤੀਜੇ ਪ੍ਰਾਪਤ ਕਰੇਗਾ। ਮੌਜੂਦਾ ਜਿੱਤਣ ਦਾ ਕੰਮ, ਜਿੱਤਣ ਦੇ ਸਮੁੱਚੇ ਕੰਮ ਦਾ ਕੇਵਲ ਅਰੰਭ ਹੈ। ਤੁਸੀਂ ਉਹ ਪਹਿਲਾ ਟੋਲਾ ਹੋ ਜਿਸ ਨੂੰ ਜਿੱਤਿਆ ਜਾਵੇਗਾ; ਤੁਸੀਂ ਸਾਰੀ ਮਨੁੱਖਜਾਤੀ ਦੇ ਪ੍ਰਤੀਨਿਧੀ ਹੋ ਜਿਸ ਨੂੰ ਜਿੱਤਿਆ ਜਾਵੇਗਾ। ਲੋਕ ਜਿਨ੍ਹਾਂ ਕੋਲ ਸੱਚਾ ਗਿਆਨ ਹੋਵੇਗਾ ਉਹ ਦੇਖਣਗੇ ਕਿ ਅੱਜ ਪਰਮੇਸ਼ੁਰ ਜੋ ਕੰਮ ਕਰਦਾ ਹੈ ਉਹ ਸਾਰਾ ਮਹਾਨ ਹੈ ਅਤੇ ਕਿ ਉਹ ਕੇਵਲ ਲੋਕਾਂ ਨੂੰ ਉਨ੍ਹਾਂ ਦਾ ਖੁਦ ਦਾ ਵਿਦ੍ਰੋਹ ਹੀ ਦੇਖਣ ਨਹੀਂ ਦਿੰਦਾ ਬਲਕਿ ਉਨ੍ਹਾਂ ਦਾ ਰੁਤਬਾ ਵੀ ਉਜਾਗਰ ਕਰਦਾ ਹੈ। ਉਸ ਦੇ ਵਚਨਾਂ ਦਾ ਉਦੇਸ਼ ਅਤੇ ਅਰਥ ਲੋਕਾਂ ਦਾ ਮਨੋਬਲ ਤੋੜਨਾ ਨਹੀਂ, ਨਾ ਹੀ ਉਨ੍ਹਾਂ ਨੂੰ ਡਿਗਾਉਣਾ ਹੈ। ਇਹ ਉਨ੍ਹਾਂ ਦੀ ਉਸ ਦੇ ਵਚਨਾਂ ਦੁਆਰਾ ਸੋਝੀ ਅਤੇ ਮੁਕਤੀ ਪ੍ਰਾਪਤ ਕਰਨ ਦੇ ਵਾਸਤੇ ਹੈ; ਇਹ ਉਸ ਦੇ ਵਚਨਾਂ ਦੁਆਰਾ ਉਨ੍ਹਾਂ ਦੀਆਂ ਆਤਮਾਵਾਂ ਨੂੰ ਜਗਾਉਣ ਦੇ ਵਾਸਤੇ ਹੈ। ਸੰਸਾਰ ਦੀ ਸਿਰਜਣਾ ਤੋਂ ਲੈ ਕੇ, ਮਨੁੱਖ ਸ਼ਤਾਨ ਦੇ ਵੱਸ ਵਿੱਚ ਰਿਹਾ ਹੈ, ਇਹ ਜਾਣੇ ਅਤੇ ਵਿਸ਼ਵਾਸ ਕੀਤੇ ਬਗੈਰ ਕਿ ਇੱਕ ਪਰਮੇਸ਼ੁਰ ਮੌਜੂਦ ਹੈ। ਇਹ ਕਿ ਇਨ੍ਹਾਂ ਲੋਕਾਂ ਨੂੰ ਪਰਮੇਸ਼ੁਰ ਦੀ ਮਹਾਨ ਮੁਕਤੀ ਵਿੱਚ ਸ਼ਾਮਲ ਕੀਤਾ ਜਾ ਸਕਦਾ ਹੈ, ਅਤੇ ਪਰਮੇਸ਼ੁਰ ਦੁਆਰਾ ਬਹੁਤ ਉੱਚਾ ਕੀਤਾ ਜਾ ਸਕਦਾ ਹੈ, ਸੱਚਮੁੱਚ ਪਰਮੇਸ਼ੁਰ ਦੇ ਪਿਆਰ ਨੂੰ ਦਰਸਾਉਂਦਾ ਹੈ; ਉਹ ਸਾਰੇ ਜੋ ਸੱਚਮੁੱਚ ਹੀ ਸਮਝਦੇ ਹਨ ਉਹ ਇਸ ਉੱਪਰ ਵਿਸ਼ਵਾਸ ਕਰਨਗੇ। ਉਨ੍ਹਾਂ ਬਾਰੇ ਕੀ ਜਿਨ੍ਹਾਂ ਕੋਲ ਅਜਿਹਾ ਗਿਆਨ ਨਹੀਂ ਹੈ? ਉਹ ਕਹਿਣਗੇ, “ਆਹ, ਪਰਮੇਸ਼ੁਰ ਕਹਿੰਦਾ ਹੈ ਕਿ ਅਸੀਂ ਮੋਆਬ ਦੇ ਵੰਸ਼ਜ ਹਾਂ; ਉਹ ਅਜਿਹਾ ਆਪਣੇ ਖੁਦ ਦੇ ਵਚਨਾਂ ਵਿੱਚ ਇਹ ਕਿਹਾ। ਕੀ ਅਸੀਂ ਅਜੇ ਵੀ ਚੰਗਾ ਸਿੱਟਾ ਪ੍ਰਾਪਤ ਕਰ ਸਕਦੇ ਹਾਂ? ਸਾਨੂੰ ਮੋਆਬ ਦੇ ਵੰਸ਼ਜ ਕਿਸ ਨੇ ਬਣਾਇਆ? ਅਤੀਤ ਵਿੱਚ ਸਾਨੂੰ ਉਸ ਦਾ ਵਿਰੋਧ ਕਰਨ ਲਈ ਕਿਸ ਨੇ ਮਜਬੂਰ ਕੀਤਾ? ਪਰਮੇਸ਼ੁਰ ਸਾਡੀ ਨਿੰਦਾ ਕਰਨ ਲਈ ਆਉਂਦਾ ਹੈ; ਕੀ ਤੈਨੂੰ ਦਿਖਾਈ ਨਹੀਂ ਦਿੰਦਾ ਕਿ ਕਿਵੇਂ ਪਰਮੇਸ਼ੁਰ ਸ਼ੁਰੂ ਤੋਂ ਹੀ ਹਮੇਸ਼ਾਂ ਸਾਡਾ ਨਿਆਂ ਕਰਦਾ ਆਇਆ ਹੈ? ਕਿਉਂਕਿ ਅਸੀਂ ਪਰਮੇਸ਼ੁਰ ਦਾ ਵਿਰੋਧ ਕੀਤਾ ਹੈ ਸਾਡੀ ਇਸ ਪ੍ਰਕਾਰ ਹੀ ਤਾੜਨਾ ਕੀਤੀ ਜਾਣੀ ਚਾਹੀਦੀ ਹੈ।” ਕੀ ਇਹ ਸ਼ਬਦ ਸਹੀ ਹਨ? ਅੱਜ ਪਰਮੇਸ਼ੁਰ ਤੁਹਾਡਾ ਨਿਆਂ, ਤੁਹਾਡੀ ਤਾੜਨਾ ਕਰਦਾ ਹੈ ਅਤੇ ਤੁਹਾਨੂੰ ਦੋਸ਼ੀ ਠਹਿਰਾਉਂਦਾ ਹੈ, ਪਰ ਤੇਰੇ ਲਈ ਇਹ ਜਾਣਨਾ ਲਾਜ਼ਮੀ ਹੈ ਕਿ ਤੇਰੀ ਤਾੜਨਾ ਦਾ ਉਦੇਸ਼ ਤੈਨੂੰ ਆਪਣੇ ਬਾਰੇ ਜਾਣੂ ਕਰਵਾਉਣਾ ਹੈ। ਉਹ ਦੋਸ਼ੀ ਠਹਿਰਾਉਂਦਾ ਹੈ, ਸਰਾਪ ਦਿੰਦਾ ਹੈ, ਨਿਆਂ ਕਰਦਾ ਹੈ, ਅਤੇ ਤਾੜਨਾ ਕਰਦਾ ਹੈ ਤਾਂ ਕਿ ਤੂੰ ਆਪਣੇ ਆਪ ਨੂੰ ਜਾਣ ਸਕੇਂ ਅਤੇ ਇਸ ਦੇ ਇਲਾਵਾ ਕਿ ਤੂੰ ਆਪਣਾ ਮੁੱਲ ਜਾਣ ਸਕੇਂ ਤਾਂ ਕਿ ਤੇਰਾ ਸੁਭਾਅ ਬਦਲ ਸਕੇ ਅਤੇ ਤੂੰ ਦੇਖ ਸਕੇਂ ਕਿ ਪਰਮੇਸ਼ੁਰ ਦੇ ਸਾਰੇ ਕੰਮ ਧਰਮੀ ਹਨ ਅਤੇ ਉਸ ਦੇ ਸੁਭਾਅ ਅਤੇ ਉਸ ਦੇ ਕੰਮ ਦੀਆਂ ਮੰਗਾਂ ਦੇ ਅਨੁਸਾਰ ਹਨ, ਕਿ ਉਹ ਮਨੁੱਖ ਦੀ ਮੁਕਤੀ ਦੀ ਆਪਣੀ ਯੋਜਨਾ ਦੇ ਅਨੁਸਾਰ ਕੰਮ ਕਰਦਾ ਹੈ ਅਤੇ ਉਹ ਅਜਿਹਾ ਧਰਮੀ ਪਰਮੇਸ਼ੁਰ ਹੈ ਜੋ ਮਨੁੱਖ ਨੂੰ ਪਿਆਰ ਕਰਦਾ ਹੈ, ਉਸ ਨੂੰ ਬਚਾਉਂਦਾ ਹੈ, ਉਸ ਦਾ ਨਿਆਂ ਕਰਦਾ ਹੈ ਅਤੇ ਉਸ ਦੀ ਤਾੜਨਾ ਕਰਦਾ ਹੈ। ਜੇ ਤੂੰ ਕੇਵਲ ਇਹ ਜਾਣਦਾ ਹੈਂ ਕਿ ਤੇਰਾ ਨਿਮਨ ਦਰਜਾ ਹੈ, ਕਿ ਤੂੰ ਭ੍ਰਿਸ਼ਟ ਅਤੇ ਅਣਆਗਿਆਕਾਰ ਹੈਂ ਪਰ ਤੂੰ ਇਹ ਨਹੀਂ ਜਾਣਦਾ ਕਿ ਪਰਮੇਸ਼ੁਰ ਜੋ ਅੱਜ ਤੇਰਾ ਨਿਆਂ ਅਤੇ ਤਾੜਨਾ ਕਰਦਾ ਹੈ ਉਸ ਦੁਆਰਾ ਆਪਣੀ ਮੁਕਤੀ ਨੂੰ ਪ੍ਰਤੱਖ ਕਰਨ ਦੀ ਇੱਛਾ ਰੱਖਦਾ ਹੈ, ਤਾਂ ਤੇਰੇ ਕੋਲ ਅਨੁਭਵ ਪ੍ਰਾਪਤ ਕਰਨ ਦਾ ਕੋਈ ਰਾਹ ਨਹੀਂ ਹੈ, ਨਾ ਹੀ ਤੇਰੇ ਵਿੱਚ ਅੱਗੇ ਵਧਦੇ ਰਹਿਣ ਦੀ ਸਮਰੱਥਾ ਹੈ। ਪਰਮੇਸ਼ੁਰ ਮਾਰਨ ਜਾਂ ਖਾਤਮਾ ਕਰਨ ਲਈ ਨਹੀਂ ਆਉਂਦਾ, ਪਰ ਨਿਆਂ ਕਰਨ, ਸਰਾਪ ਦੇਣ, ਤਾੜਨਾ ਕਰਨ, ਅਤੇ ਬਚਾਉਣ ਲਈ ਆਉਂਦਾ ਹੈ। ਜਦ ਤੱਕ ਉਸ ਦੀ 6,000-ਸਾਲਾਂ ਦੀ ਯੋਜਨਾ ਦਾ ਅੰਤ ਨਹੀਂ ਹੁੰਦਾ—ਉਸ ਦੇ ਹਰ ਸ਼੍ਰੇਣੀ ਦੇ ਮਨੁੱਖ ਦਾ ਨਤੀਜਾ ਉਜਾਗਰ ਕਰਨ ਤੋਂ ਪਹਿਲਾਂ—ਪਰਮੇਸ਼ੁਰ ਦਾ ਧਰਤੀ ਉੱਪਰ ਕੰਮ ਮੁਕਤੀ ਦੀ ਖਾਤਰ ਹੋਵੇਗਾ; ਇਸ ਦਾ ਉਦੇਸ਼ ਉਸ ਨੂੰ ਪਿਆਰ ਕਰਨ ਵਾਲਿਆਂ ਨੂੰ ਸ਼ੁੱਧ ਰੂਪ ਵਿੱਚ ਸੰਪੂਰਣ ਕਰਨਾ ਹੈ—ਪੂਰੀ ਤਰ੍ਹਾਂ—ਅਤੇ ਉਨ੍ਹਾਂ ਨੂੰ ਆਪਣੇ ਇਖਤਿਆਰ ਦੇ ਅਧੀਨ ਲਿਆਉਣਾ ਹੈ। ਭਾਵੇਂ ਪਰਮੇਸ਼ੁਰ ਲੋਕਾਂ ਨੂੰ ਜਿਵੇਂ ਮਰਜ਼ੀ ਬਚਾਉਂਦਾ ਹੈ, ਇਹ ਸਭ ਕੁਝ ਉਨ੍ਹਾਂ ਨੂੰ ਆਪਣੇ ਪੁਰਾਣੇ ਸ਼ਤਾਨੀ ਸੁਭਾਅ ਤੋਂ ਖਹਿੜਾ ਛੁਡਾਉਣ ਲਈ ਮਜਬੂਰ ਕਰਕੇ ਕੀਤਾ ਜਾਂਦਾ ਹੈ; ਭਾਵ ਉਹ ਉਨ੍ਹਾਂ ਨੂੰ ਜੀਵਨ ਦੀ ਭਾਲ ਦੇ ਦੁਆਰਾ ਬਚਾਉਂਦਾ ਹੈ। ਜੇ ਉਹ ਅਜਿਹਾ ਨਹੀਂ ਕਰਦੇ ਤਾਂ ਉਨ੍ਹਾਂ ਕੋਲ ਪਰਮੇਸ਼ੁਰ ਦੀ ਮੁਕਤੀ ਨੂੰ ਸਵੀਕਾਰ ਕਰਨ ਦਾ ਕੋਈ ਵਸੀਲਾ ਨਹੀਂ ਹੋਵੇਗਾ। ਮੁਕਤੀ ਖ਼ੁਦ ਪਰਮੇਸ਼ੁਰ ਦਾ ਕੰਮ ਹੈ, ਜੀਵਨ ਦੀ ਭਾਲ ਇੱਕ ਅਜਿਹਾ ਕੰਮ ਹੈ ਜੋ ਹਰ ਮਨੁੱਖ ਵਾਸਤੇ ਮੁਕਤੀ ਪ੍ਰਾਪਤ ਕਰਨ ਲਈ ਕਰਨਾ ਲਾਜ਼ਮੀ ਹੈ। ਮਨੁੱਖ ਦੀਆਂ ਨਜ਼ਰਾਂ ਵਿੱਚ, ਮੁਕਤੀ ਪਰਮੇਸ਼ੁਰ ਦਾ ਪਿਆਰ ਹੈ, ਅਤੇ ਪਰਮੇਸ਼ੁਰ ਦਾ ਪਿਆਰ ਤਾੜਨਾ, ਨਿਆਂ, ਅਤੇ ਸਰਾਪ ਨਹੀਂ ਹੋ ਸਕਦਾ; ਮੁਕਤੀ ਵਿੱਚ ਪਿਆਰ, ਦਯਾ, ਅਤੇ ਇਸ ਦੇ ਇਲਾਵਾ ਦਿਲਾਸੇ ਦੇ ਵਚਨਾਂ ਦੇ ਨਾਲ ਪਰਮੇਸ਼ੁਰ ਦੁਆਰਾ ਬਖਸ਼ੀਆਂ ਬੇਅੰਤ ਅਸੀਸਾਂ ਸ਼ਾਮਲ ਹੋਣੀਆਂ ਲਾਜ਼ਮੀ ਹਨ। ਲੋਕ ਵਿਸ਼ਵਾਸ ਕਰਦੇ ਹਨ ਕਿ ਜਦੋਂ ਪਰਮੇਸ਼ੁਰ ਮਨੁੱਖ ਨੂੰ ਬਚਾਉਂਦਾ ਹੈ ਤਾਂ ਉਹ ਅਜਿਹਾ ਉਨ੍ਹਾਂ ਨੂੰ ਆਪਣੀਆਂ ਅਸੀਸਾਂ ਅਤੇ ਕਿਰਪਾ ਦੇ ਜ਼ਰੀਏ ਚਲਾਉਣ ਲਈ ਕਰਦਾ ਹੈ ਤਾਂ ਕਿ ਉਹ ਆਪਣੇ ਦਿਲ ਪਰਮੇਸ਼ੁਰ ਨੂੰ ਦੇ ਸਕਣ। ਕਹਿਣ ਦਾ ਭਾਵ ਹੈ ਕਿ ਉਸ ਦਾ ਮਨੁੱਖ ਨੂੰ ਛੂਹਣਾ ਉਸ ਦੁਆਰਾ ਉਨ੍ਹਾਂ ਨੂੰ ਬਚਾਉਣਾ ਹੈ। ਇਸ ਪ੍ਰਕਾਰ ਦੀ ਮੁਕਤੀ ਇੱਕ ਸੌਦੇ ਦੁਆਰਾ ਕੀਤੀ ਜਾਂਦੀ ਹੈ। ਕੇਵਲ ਜਦੋਂ ਪਰਮੇਸ਼ੁਰ ਉਨ੍ਹਾਂ ਨੂੰ ਸੌ ਗੁਣਾ ਪ੍ਰਦਾਨ ਕਰੇਗਾ, ਤਦ ਹੀ ਮਨੁੱਖ ਪਰਮੇਸ਼ੁਰ ਦੇ ਨਾਂ ਦੇ ਅਧੀਨ ਹੋਵੇਗਾ ਅਤੇ ਉਸ ਲਈ ਚੰਗਾ ਕੰਮ ਕਰਨ ਦੀ ਕੋਸ਼ਿਸ਼ ਕਰੇਗਾ ਅਤੇ ਉਸ ਨੂੰ ਮਹਿਮਾ ਦੇਵੇਗਾ। ਪਰਮੇਸ਼ੁਰ ਮਨੁੱਖਜਾਤੀ ਲਈ ਅਜਿਹਾ ਇਰਾਦਾ ਨਹੀਂ ਰੱਖਦਾ ਹੈ। ਪਰਮੇਸ਼ੁਰ ਭ੍ਰਿਸ਼ਟ ਮਨੁੱਖਜਾਤੀ ਨੂੰ ਬਚਾਉਣ ਲਈ ਧਰਤੀ ਉੱਪਰ ਕੰਮ ਕਰਨ ਲਈ ਆਇਆ ਹੈ; ਇਸ ਵਿੱਚ ਕੁਝ ਵੀ ਝੂਠ ਨਹੀਂ ਹੈ। ਜੇ ਹੁੰਦਾ ਤਾਂ ਉਸ ਨੇ ਨਿਸ਼ਚਿਤ ਰੂਪ ਵਿੱਚ ਆਪਣਾ ਕੰਮ ਕਰਨ ਲਈ ਖੁਦ ਨਹੀਂ ਆਉਣਾ ਸੀ। ਅਤੀਤ ਵਿੱਚ, ਉਸ ਦੇ ਮੁਕਤੀ ਦੇ ਸਾਧਨਾਂ ਵਿੱਚ ਬਹੁਤ ਜ਼ਿਆਦਾ ਪਿਆਰ ਅਤੇ ਦਯਾ ਦਿਖਾਉਣਾ ਸ਼ਾਮਲ ਸੀ, ਇੰਨਾ ਜ਼ਿਆਦਾ ਕਿ ਉਸ ਨੇ ਮਨੁੱਖਜਾਤੀ ਨੂੰ ਬਚਾਉਣ ਦੇ ਬਦਲੇ ਆਪਣਾ ਸਭ ਕੁਝ ਸ਼ਤਾਨ ਨੂੰ ਦੇ ਦਿੱਤਾ। ਵਰਤਮਾਨ ਬਿਲਕੁਲ ਵੀ ਅਤੀਤ ਵਰਗਾ ਨਹੀਂ ਹੈ: ਅੱਜ ਜੋ ਮੁਕਤੀ ਤੁਹਾਨੂੰ ਬਖਸ਼ੀ ਜਾਂਦੀ ਹੈ ਉਹ ਅੰਤ ਦੇ ਦਿਨਾਂ ਵਿੱਚ ਹਰੇਕ ਦੀ ਸ਼੍ਰੇਣੀਬੱਧਤਾ ਦੇ ਦੌਰਾਨ ਹਰੇਕ ਦੀ ਕਿਸਮ ਦੇ ਅਨੁਸਾਰ ਵਾਪਰਦੀ ਹੈ; ਤੁਹਾਡੀ ਮੁਕਤੀ ਦੇ ਸਾਧਨ ਪਿਆਰ ਜਾਂ ਦਯਾ ਨਹੀਂ, ਬਲਕਿ ਤਾੜਨਾ ਅਤੇ ਨਿਆਂ ਹਨ ਤਾਂ ਕਿ ਮਨੁੱਖ ਜ਼ਿਆਦਾ ਚੰਗੀ ਤਰ੍ਹਾਂ ਬਚਾਇਆ ਜਾ ਸਕੇ। ਇਸ ਕਰਕੇ, ਜੋ ਕੁਝ ਤੁਸੀਂ ਪ੍ਰਾਪਤ ਕਰਦੇ ਹੋ ਉਹ ਤਾੜਨਾ, ਨਿਆਂ ਅਤੇ ਬੇਰਹਿਮ ਮਾਰ ਹਨ, ਪਰ ਇਹ ਜਾਣ ਲਓ: ਉਸ ਦੀ ਪੱਥਰ-ਦਿਲ ਮਾਰ ਵਿੱਚ ਸਜ਼ਾ ਬਿਲਕੁਲ ਵੀ ਸ਼ਾਮਲ ਨਹੀਂ ਹੈ। ਭਾਵੇਂ ਮੇਰੇ ਵਚਨ ਜਿੰਨੇ ਮਰਜ਼ੀ ਰੁੱਖੇ ਹੋਣ, ਜੋ ਤੁਹਾਡੇ ਉੱਪਰ ਆਉਣ ਵਾਲਾ ਹੈ ਉਹ ਕੇਵਲ ਕੁਝ ਵਚਨ ਜੋ ਤੁਹਾਨੂੰ ਪੱਥਰ-ਦਿਲ ਲੱਗ ਸਕਦੇ ਹਨ, ਅਤੇ ਭਾਵੇਂ ਮੈਂ ਜਿੰਨਾ ਮਰਜ਼ੀ ਗੁੱਸੇ ਹੋਵਾਂ, ਜਿਹੜਾ ਮੀਂਹ ਤੁਹਾਡੇ ਉੱਪਰ ਵਰ੍ਹਣਾ ਹੈ ਉਹ ਅਜੇ ਵੀ ਸਿੱਖਿਆ ਦੇ ਵਚਨ ਹਨ, ਅਤੇ ਮੈਂ ਤੁਹਾਨੂੰ ਨੁਕਸਾਨ ਨਹੀਂ ਪਹੁੰਚਾਉਣਾ ਚਾਹੁੰਦਾ, ਜਾਂ ਤੁਹਾਨੂੰ ਮਾਰਨਾ ਨਹੀਂ ਚਾਹੁੰਦਾ। ਕੀ ਇਹ ਸਭ ਤੱਥ ਨਹੀਂ ਹਨ? ਇਹ ਜਾਣ ਲਓ ਕਿ ਅੱਜ ਕੱਲ੍ਹ, ਭਾਵੇਂ ਇਹ ਧਰਮੀ ਨਿਆਂ ਹੋਵੇ ਜਾਂ ਪੱਥਰ-ਦਿਲ ਹੋ ਕੇ ਤਾਉਣਾ ਅਤੇ ਤਾੜਨਾ ਹੋਵੇ, ਇਹ ਸਭ ਕੁਝ ਮੁਕਤੀ ਦੇ ਵਾਸਤੇ ਹੈ। ਭਾਵੇਂ ਅੱਜ ਹਰ ਇੱਕ ਨੂੰ ਕਿਸਮ ਦੇ ਅਨੁਸਾਰ ਸ਼੍ਰੇਣੀਬੱਧ ਕੀਤਾ ਜਾਂਦਾ ਹੈ ਜਾਂ ਮਨੁੱਖ ਦੀਆਂ ਸ਼੍ਰੇਣੀਆਂ ਨੂੰ ਪ੍ਰਤੱਖ ਕੀਤਾ ਹੈ, ਪਰਮੇਸ਼ੁਰ ਦੇ ਸਾਰੇ ਵਚਨਾਂ ਅਤੇ ਕੰਮ ਦਾ ਉਦੇਸ਼ ਉਨ੍ਹਾਂ ਨੂੰ ਬਚਾਉਣਾ ਹੈ ਜੋ ਪਰਮੇਸ਼ੁਰ ਨੂੰ ਸੱਚਾ ਪਿਆਰ ਕਰਦੇ ਹਨ। ਧਰਮੀ ਨਿਆਂ ਮਨੁੱਖ ਦੀ ਸ਼ੁੱਧਤਾ ਲਈ ਲਿਆਇਆ ਜਾਂਦਾ ਹੈ, ਅਤੇ ਪੱਥਰ-ਦਿਲ ਤਾਉਣਾ ਉਨ੍ਹਾਂ ਨੂੰ ਸ਼ੁੱਧ ਕਰਨ ਲਈ ਕੀਤਾ ਜਾਂਦਾ ਹੈ; ਰੁੱਖੇ ਵਚਨ ਜਾਂ ਸੁਧਾਰ ਦੋਵੇਂ ਸ਼ੁੱਧਤਾ ਲਈ ਕੀਤੇ ਜਾਂਦੇ ਹਨ, ਅਤੇ ਮੁਕਤੀ ਦੀ ਖਾਤਰ ਹਨ। ਇਸ ਲਈ ਅੱਜ ਦੀ ਮੁਕਤੀ ਦੀ ਵਿਧੀ ਅਤੀਤ ਵਾਂਗ ਨਹੀਂ ਹੈ। ਅੱਜ ਤੁਹਾਨੂੰ ਮੁਕਤੀ ਵੱਲ ਧਰਮੀ ਨਿਆਂ ਦੁਆਰਾ ਲਿਆਂਦਾ ਜਾਂਦਾ ਹੈ, ਅਤੇ ਇਹ ਤੁਹਾਨੂੰ ਸਾਰਿਆਂ ਨੂੰ ਤੁਹਾਡੀ ਕਿਸਮ ਦੇ ਅਨੁਸਾਰ ਸ਼੍ਰੇਣੀਬੱਧ ਕਰਨ ਦਾ ਵਧੀਆ ਸਾਧਨ ਹੈ। ਇਸ ਦੇ ਇਲਾਵਾ, ਬੇਤਰਸ ਤਾੜਨਾ ਤੁਹਾਡੀ ਸਭ ਤੋਂ ਵੱਡੀ ਮੁਕਤੀ ਵਜੋਂ ਕੰਮ ਕਰਦੀ—ਤੁਹਾਡੇ ਕੋਲ ਅਜਿਹੀ ਤਾੜਨਾ ਅਤੇ ਨਿਆਂ ਦੇ ਮੂੰਹ ਉੱਤੇ ਕਹਿਣ ਲਈ ਕੀ ਹੈ? ਕੀ ਤੁਸੀਂ ਅਰੰਭ ਤੋਂ ਲੈ ਕੇ ਅੰਤ ਤੱਕ ਹਮੇਸ਼ਾਂ ਮੁਕਤੀ ਦਾ ਅਨੰਦ ਨਹੀਂ ਲਿਆ ਹੈ? ਤੁਸੀਂ ਪਰਮੇਸ਼ੁਰ ਦੇ ਦੇਹਧਾਰਣ ਨੂੰ ਦੇਖਿਆ ਹੈ ਅਤੇ ਉਸ ਦੇ ਸਰਬਸ਼ਕਤੀਸ਼ਾਲੀ ਹੋਣ ਅਤੇ ਉਸ ਦੀ ਬੁੱਧ ਦਾ ਅਹਿਸਾਸ ਕੀਤਾ ਹੈ; ਇਸ ਦੇ ਇਲਾਵਾ ਤੁਸੀਂ ਵਾਰ-ਵਾਰ ਉਸ ਦੀ ਮਾਰ ਅਤੇ ਤਾੜਨਾ ਦਾ ਅਨੁਭਵ ਕੀਤਾ ਹੈ। ਹਾਲਾਂਕਿ, ਕੀ ਤੁਸੀਂ ਸਰਬ ਉੱਚ ਕਿਰਪਾ ਵੀ ਪ੍ਰਾਪਤ ਨਹੀਂ ਕੀਤੀ ਹੈ? ਕੀ ਤੁਹਾਡੀਆਂ ਬਰਕਤਾਂ ਕਿਸੇ ਹੋਰ ਦੀਆਂ ਬਰਕਤਾਂ ਤੋਂ ਜ਼ਿਆਦਾ ਵੱਡੀਆਂ ਨਹੀਂ ਹਨ? ਤੁਹਾਡੀਆਂ ਕਿਰਪਾਵਾਂ, ਸੁਲੇਮਾਨ ਵੱਲੋਂ ਮਾਣੀ ਗਈ ਮਹਿਮਾ ਅਤੇ ਸੰਪੰਨਤਾ ਤੋਂ ਵੀ ਕਿਤੇ ਵਧੇਰੇ ਹਨ! ਇਸ ਬਾਰੇ ਸੋਚੋ: ਜੇ ਮੇਰਾ ਇਰਾਦਾ ਤੁਹਾਨੂੰ ਬਚਾਉਣ ਦੇ ਬਜਾਏ ਤੁਹਾਨੂੰ ਦੋਸ਼ੀ ਠਹਿਰਾਉਣ ਅਤੇ ਤੁਹਾਨੂੰ ਸਜ਼ਾ ਦੇਣ ਲਈ ਆਉਣਾ ਹੁੰਦਾ ਤਾਂ ਕੀ ਤੁਹਾਡੇ ਦਿਨ ਇੰਨੀ ਦੇਰ ਤੱਕ ਚੱਲਣੇ ਸਨ? ਕੀ ਤੁਸੀਂ ਮਾਸ ਅਤੇ ਲਹੂ ਦੇ ਜੀਵਾਂ ਨੇ ਅੱਜ ਤੱਕ ਬਚ ਸਕਣਾ ਸੀ? ਜੇ ਮੇਰਾ ਟੀਚਾ ਕੇਵਲ ਤੁਹਾਨੂੰ ਸਜ਼ਾ ਦੇਣਾ ਹੁੰਦਾ ਤਾਂ ਮੈਂ ਦੇਹਧਾਰਣ ਕਰ ਕੇ ਅਜਿਹੇ ਮਹਾਨ ਕਾਰੋਬਾਰ ਵਿੱਚ ਕਿਉਂ ਪੈਂਦਾ? ਕੀ ਤੁਹਾਨੂੰ ਕੇਵਲ ਮਰਨਹਾਰਾਂ ਨੂੰ ਸਜ਼ਾ ਅਸਾਨੀ ਨਾਲ ਇੱਕ ਵਚਨ ਬੋਲ ਕੇ ਨਹੀਂ ਦਿੱਤੀ ਜਾ ਸਕਦੀ? ਤੁਹਾਡੀ ਉਦੇਸ਼ਪੂਰਣ ਨਿੰਦਾ ਕਰਨ ਤੋਂ ਬਾਅਦ ਕੀ ਮੈਨੂੰ ਅਜੇ ਵੀ ਤੁਹਾਡਾ ਖਾਤਮਾ ਕਰਨ ਦੀ ਜ਼ਰੂਰਤ ਹੁੰਦੀ? ਕੀ ਤੁਸੀਂ ਅਜੇ ਵੀ ਮੇਰੇ ਇਨ੍ਹਾਂ ਵਚਨਾਂ ਦਾ ਯਕੀਨ ਨਹੀਂ ਕਰਦੇ? ਕੀ ਮੈਂ ਮਨੁੱਖ ਨੂੰ ਕੇਵਲ ਪਿਆਰ ਅਤੇ ਤਰਸ ਨਾਲ ਬਚਾ ਸਕਦਾ ਸੀ? ਜਾਂ ਕੀ ਮਨੁੱਖ ਨੂੰ ਬਚਾਉਣ ਲਈ ਮੈਂ ਕੇਵਲ ਸਲੀਬੀ ਮੌਤ ਦੀ ਵਰਤੋਂ ਕਰ ਸਕਦਾ ਸੀ? ਕੀ ਮੇਰਾ ਧਰਮੀ ਸੁਭਾਅ ਮਨੁੱਖ ਨੂੰ ਪੂਰੀ ਤਰ੍ਹਾਂ ਆਗਿਆਕਾਰੀ ਬਣਾਉਣ ਲਈ ਜ਼ਿਆਦਾ ਅਨੁਕੂਲ ਨਹੀਂ ਹੈ? ਕੀ ਇਹ ਮਨੁੱਖ ਨੂੰ ਪੂਰੀ ਤਰ੍ਹਾਂ ਬਚਾਉਣ ਦੇ ਜ਼ਿਆਦਾ ਸਮਰੱਥ ਨਹੀਂ ਹੈ?

ਭਾਵੇਂ ਮੇਰੇ ਵਚਨ ਸਖ਼ਤ ਹਨ, ਇਹ ਸਭ ਮਨੁੱਖ ਦੀ ਮੁਕਤੀ ਲਈ ਬੋਲੇ ਗਏ ਹਨ, ਕਿਉਂਕਿ ਮੈਂ ਕੇਵਲ ਵਚਨ ਬੋਲ ਰਿਹਾ ਹਾਂ ਅਤੇ ਮਨੁੱਖ ਦੇ ਸਰੀਰ ਨੂੰ ਸਜ਼ਾ ਨਹੀਂ ਦੇ ਰਿਹਾ। ਇਹ ਵਚਨ ਮਨੁੱਖ ਨੂੰ ਚਾਨਣ ਵਿੱਚ ਜੀਉਣ, ਇਹ ਜਾਣਨ ਕਿ ਚਾਨਣ ਮੌਜੂਦ ਹੈ, ਇਹ ਜਾਣਨ ਕਿ ਚਾਨਣ ਅਨਮੋਲ ਹੈ, ਅਤੇ ਇੱਥੋਂ ਤੱਕ ਕਿ ਇਹ ਜਾਣਨ ਕਿ ਇਹ ਵਚਨ ਉਨਾਂ ਲਈ ਕਿੰਨੇ ਲਾਭਦਾਇਕ ਹਨ, ਦੇ ਨਾਲ ਹੀ ਇਹ ਜਾਣਨ ਕਿ ਪਰਮੇਸ਼ੁਰ ਮੁਕਤੀ ਹੈ ਦਾ ਕਾਰਨ ਬਣਦੇ ਹਨ। ਭਾਵੇਂ ਮੈਂ ਤਾੜਨਾ ਅਤੇ ਨਿਆਂ ਦੇ ਕਈ ਵਚਨ ਬੋਲੇ ਹਨ, ਪਰ ਜੋ ਇਹ ਪੇਸ਼ ਕਰਦੇ ਹਨ ਉਹ ਤੁਹਾਡੇ ਉੱਪਰ ਕੀਤਾ ਗਿਆ ਕੰਮ ਨਹੀਂ ਹੈ। ਮੈਂ ਆਪਣਾ ਕੰਮ ਕਰਨ ਅਤੇ ਆਪਣੇ ਵਚਨ ਬੋਲਣ ਲਈ ਆਇਆ ਹਾਂ, ਅਤੇ ਮੇਰੇ ਵਚਨ ਸਖ਼ਤ ਹੋ ਸਕਦੇ ਹਨ, ਉਹ ਤੁਹਾਡੀ ਭ੍ਰਿਸ਼ਟਤਾ ਅਤੇ ਤੁਹਾਡੇ ਵਿਦ੍ਰੋਹ ਦੇ ਨਿਆਂ ਵਿੱਚ ਬੋਲੇ ਗਏ ਹਨ। ਮੇਰਾ ਅਜਿਹਾ ਕਰਨ ਪਿੱਛੇ ਉਦੇਸ਼ ਮਨੁੱਖ ਨੂੰ ਸ਼ਤਾਨ ਦੇ ਵੱਸ ਤੋਂ ਬਚਾਉਣਾ ਹੀ ਰਹਿੰਦਾ ਹੈ; ਮੈਂ ਆਪਣੇ ਵਚਨਾਂ ਦੀ ਵਰਤੋਂ ਮਨੁੱਖ ਨੂੰ ਬਚਾਉਣ ਲਈ ਕਰ ਰਿਹਾ ਹਾਂ। ਮੇਰਾ ਉਦੇਸ਼ ਆਪਣੇ ਵਚਨਾਂ ਨਾਲ ਮਨੁੱਖ ਨੂੰ ਨੁਕਸਾਨ ਪਹੁੰਚਾਉਣਾ ਨਹੀਂ ਹੈ। ਮੇਰੇ ਵਚਨ ਮੇਰੇ ਕੰਮ ਦੇ ਨਤੀਜੇ ਪ੍ਰਾਪਤ ਕਰਨ ਦੀ ਖਾਤਰ ਰੁੱਖੇ ਹਨ। ਕੇਵਲ ਅਜਿਹੇ ਕੰਮ ਦੇ ਦੁਆਰਾ ਹੀ ਮਨੁੱਖ ਆਪਣੇ ਆਪ ਨੂੰ ਜਾਣ ਸਕਦਾ ਹੈ ਅਤੇ ਆਪਣੇ ਵਿਦਰੋਹੀ ਸੁਭਾਅ ਤੋਂ ਖਹਿੜਾ ਛੁਡਾ ਸਕਦਾ ਹੈ। ਵਚਨਾਂ ਦੇ ਕੰਮ ਦੀ ਸਭ ਤੋਂ ਵੱਡੀ ਮਹੱਤਤਾ ਲੋਕਾਂ ਨੂੰ ਸੱਚਾਈ ਨੂੰ ਸਮਝਣ ਤੋਂ ਬਾਅਦ ਅਮਲ ਵਿਚ ਲਿਆਉਣ, ਉਨ੍ਹਾਂ ਦੇ ਸੁਭਾਅ ਵਿੱਚ ਤਬਦੀਲੀਆਂ ਲਿਆਉਣ, ਅਤੇ ਆਪਣੇ ਆਪ ਅਤੇ ਪਰਮੇਸ਼ੁਰ ਦੇ ਕੰਮ ਬਾਰੇ ਗਿਆਨ ਪ੍ਰਾਪਤ ਕਰਨ ਦੀ ਆਗਿਆ ਦੇਣਾ ਹੈ। ਕੇਵਲ ਵਚਨ ਬੋਲਣ ਦੁਆਰਾ ਕੰਮ ਕਰਨ ਨਾਲ ਪਰਮੇਸ਼ੁਰ ਅਤੇ ਮਨੁੱਖ ਵਿਚਕਾਰ ਸੰਚਾਰ ਸੰਭਵ ਹੋ ਸਕਦਾ ਹੈ, ਅਤੇ ਕੇਵਲ ਵਚਨ ਸੱਚ ਨੂੰ ਸਮਝਾ ਸਕਦੇ ਹਨ। ਇਸ ਤਰੀਕੇ ਨਾਲ ਕੰਮ ਕਰਨਾ ਮਨੁੱਖ ਨੂੰ ਜਿੱਤਣ ਦਾ ਸਭ ਤੋਂ ਉੱਤਮ ਸਾਧਨ ਹੈ; ਵਚਨਾਂ ਨੂੰ ਬੋਲਣ ਤੋਂ ਇਲਾਵਾ, ਕੋਈ ਹੋਰ ਤਰੀਕਾ ਲੋਕਾਂ ਨੂੰ ਸੱਚਾਈ ਅਤੇ ਪਰਮੇਸ਼ੁਰ ਦੇ ਕੰਮ ਦੀ ਸਪਸ਼ਟ ਸਮਝ ਦੇਣ ਦੇ ਯੋਗ ਨਹੀਂ ਹੈ। ਇਸ ਤਰ੍ਹਾਂ, ਕੰਮ ਦੇ ਆਪਣੇ ਆਖਰੀ ਪੜਾਅ ਵਿੱਚ, ਪਰਮੇਸ਼ੁਰ ਮਨੁੱਖ ਨਾਲ ਗੱਲ ਕਰਦਾ ਹੈ ਤਾਂ ਜੋ ਉਹ ਉਨ੍ਹਾਂ ਸਾਰੀਆਂ ਸੱਚਾਈਆਂ ਅਤੇ ਰਹੱਸਾਂ ਨੂੰ ਖੋਲ੍ਹ ਸਕੇ ਜਿਨ੍ਹਾਂ ਨੂੰ ਉਹ ਅਜੇ ਤੱਕ ਨਹੀਂ ਸਮਝਦੇ, ਤਾਂ ਕਿ ਉਹ ਪਰਮੇਸ਼ੁਰ ਤੋਂ ਸੱਚੇ ਰਾਹ ਅਤੇ ਜੀਵਨ ਨੂੰ ਪ੍ਰਾਪਤ ਕਰ ਸਕਣ, ਅਤੇ ਇਸ ਤਰ੍ਹਾਂ ਉਸਦੀ ਇੱਛਾ ਨੂੰ ਪੂਰਾ ਕਰਨ। ਮਨੁੱਖ ਉੱਤੇ ਪਰਮੇਸ਼ੁਰ ਦੇ ਕੰਮ ਦਾ ਉਦੇਸ਼ ਉਨ੍ਹਾਂ ਨੂੰ ਪਰਮੇਸ਼ੁਰ ਦੀ ਇੱਛਾ ਪੂਰੀ ਕਰਨ ਦੇ ਯੋਗ ਬਣਾਉਣਾ ਹੈ, ਅਤੇ ਇਹ ਉਨ੍ਹਾਂ ਲਈ ਮੁਕਤੀ ਲਿਆਉਣ ਵਾਸਤੇ ਕੀਤਾ ਜਾਂਦਾ ਹੈ। ਇਸ ਲਈ, ਮਨੁੱਖ ਦੀ ਆਪਣੀ ਮੁਕਤੀ ਦੇ ਸਮੇਂ, ਉਹ ਉਨ੍ਹਾਂ ਨੂੰ ਸਜ਼ਾ ਦੇਣ ਦਾ ਕੰਮ ਨਹੀਂ ਕਰਦਾ। ਮਨੁੱਖ ਲਈ ਮੁਕਤੀ ਲਿਆਉਂਦੇ ਸਮੇਂ, ਪਰਮੇਸ਼ੁਰ ਬੁਰਾਈ ਨੂੰ ਸਜ਼ਾ ਜਾਂ ਭਲਾਈ ਨੂੰ ਇਨਾਮ ਨਹੀਂ ਦਿੰਦਾ ਅਤੇ ਨਾ ਹੀ ਉਹ ਲੋਕਾਂ ਦੇ ਵੱਖ-ਵੱਖ ਕਿਸਮਾਂ ਦੇ ਅਸਲ ਟਿਕਾਣਿਆਂ ਦਾ ਖੁਲਾਸਾ ਕਰਦਾ ਹੈ। ਇਸ ਦੇ ਬਜਾਏ, ਉਸ ਦੇ ਕੰਮ ਦਾ ਅੰਤਮ ਪੜਾਅ ਪੂਰਾ ਹੋਣ ਤੋਂ ਬਾਅਦ ਹੀ ਉਹ ਬੁਰਾਈ ਨੂੰ ਸਜ਼ਾ ਦੇਣ ਅਤੇ ਭਲਾਈ ਨੂੰ ਇਨਾਮ ਦੇਣ ਦਾ ਕੰਮ ਕਰੇਗਾ, ਅਤੇ ਕੇਵਲ ਤਦ ਹੀ ਉਹ ਸਾਰੇ ਵੱਖੋ-ਵੱਖਰੇ ਲੋਕਾਂ ਦੇ ਅੰਤ ਨੂੰ ਪਰਗਟ ਕਰੇਗਾ। ਉਹ ਜਿਨ੍ਹਾਂ ਨੂੰ ਸਜ਼ਾ ਦਿੱਤੀ ਜਾਂਦੀ ਹੈ ਉਹ ਅਸਲ ਵਿੱਚ ਬਚਾਏ ਜਾਣ ਦੇ ਅਯੋਗ ਹਨ, ਜਦੋਂ ਕਿ ਜੋ ਲੋਕ ਬਚਾਏ ਗਏ ਹੋਣਗੇ ਉਹ ਪਰਮੇਸ਼ੁਰ ਦੁਆਰਾ ਮਨੁੱਖ ਦੀ ਮੁਕਤੀ ਦੇ ਸਮੇਂ ਪਰਮੇਸ਼ੁਰ ਦੀ ਮੁਕਤੀ ਪ੍ਰਾਪਤ ਕਰਦੇ ਹਨ। ਜਦੋਂ ਪਰਮੇਸ਼ੁਰ ਦਾ ਮੁਕਤੀ ਦਾ ਕੰਮ ਪੂਰਾ ਹੋ ਰਿਹਾ ਹੋਵੇਗਾ, ਹਰ ਇੱਕ ਵਿਅਕਤੀ ਜਿਸ ਨੂੰ ਬਚਾਇਆ ਜਾ ਸਕਦਾ ਹੈ ਜਿੱਥੋਂ ਤੱਕ ਸੰਭਵ ਹੋ ਸਕੇ ਬਚਾਇਆ ਜਾਵੇਗਾ, ਅਤੇ ਉਨ੍ਹਾਂ ਵਿੱਚੋਂ ਕਿਸੇ ਨੂੰ ਵੀ ਤਿਆਗਿਆ ਨਹੀਂ ਜਾਵੇਗਾ, ਕਿਉਂਕਿ ਪਰਮੇਸ਼ੁਰ ਦੇ ਕੰਮ ਦਾ ਉਦੇਸ਼ ਮਨੁੱਖ ਨੂੰ ਬਚਾਉਣਾ ਹੈ। ਉਹ ਸਾਰੇ ਜੋ ਪਰਮੇਸ਼ੁਰ ਦੁਆਰਾ ਮਨੁੱਖ ਦੀ ਮੁਕਤੀ ਦੇ ਸਮੇਂ, ਆਪਣੇ ਸੁਭਾਅ ਵਿੱਚ ਤਬਦੀਲੀ ਲਿਆਉਣ ਦੇ ਅਯੋਗ ਹੁੰਦੇ ਹਨ—ਅਤੇ ਨਾਲ ਹੀ ਉਹ ਸਾਰੇ ਜੋ ਪੂਰੀ ਤਰ੍ਹਾਂ ਪਰਮੇਸ਼ੁਰ ਦੇ ਅਧੀਨ ਨਹੀਂ ਆ ਸਕਦੇ—ਉਹ ਸਜ਼ਾ ਦੇ ਪਾਤਰ ਬਣ ਜਾਣਗੇ। ਕੰਮ ਦਾ ਇਹ ਪੜਾਅ—ਵਚਨਾਂ ਦਾ ਕੰਮ—ਲੋਕਾਂ ਲਈ ਉਨ੍ਹਾਂ ਸਾਰੇ ਢੰਗਾਂ ਅਤੇ ਰਹੱਸਾਂ ਨੂੰ ਖੋਲ੍ਹ ਦੇਵੇਗਾ ਜੋ ਉਹ ਨਹੀਂ ਸਮਝਦੇ, ਤਾਂ ਜੋ ਉਹ ਪਰਮੇਸ਼ੁਰ ਦੀ ਇੱਛਾ ਅਤੇ ਉਨ੍ਹਾਂ ਤੋਂ ਪਰਮੇਸ਼ੁਰ ਦੀਆਂ ਮੰਗਾਂ ਨੂੰ ਸਮਝ ਸਕਣ, ਤਾਂ ਕਿ ਪਰਮੇਸ਼ੁਰ ਦੇ ਵਚਨਾਂ ਨੂੰ ਅਮਲ ਵਿੱਚ ਲਿਆਉਣ ਲਈ ਉਨ੍ਹਾਂ ਕੋਲ ਮੁਢਲੀਆਂ ਸ਼ਰਤਾਂ ਹੋਣ ਅਤੇ ਉਨ੍ਹਾਂ ਦੇ ਸੁਭਾਅ ਵਿਚ ਤਬਦੀਲੀਆਂ ਕੀਤੀਆਂ ਜਾ ਸਕਣ। ਪਰਮੇਸ਼ੁਰ ਆਪਣੇ ਕੰਮ ਨੂੰ ਕਰਨ ਲਈ ਕੇਵਲ ਵਚਨਾਂ ਦੀ ਵਰਤੋਂ ਕਰਦਾ ਹੈ ਅਤੇ ਲੋਕਾਂ ਨੂੰ ਥੋੜ੍ਹੇ ਜਿਹੇ ਵਿਦਰੋਹੀ ਹੋਣ ਲਈ ਸਜ਼ਾ ਨਹੀਂ ਦਿੰਦਾ; ਇਹ ਇਸ ਲਈ ਹੈ ਕਿਉਂਕਿ ਹੁਣ ਮੁਕਤੀ ਦੇ ਕੰਮ ਦਾ ਸਮਾਂ ਹੈ। ਜੇ ਹਰ ਇੱਕ ਵਿਦ੍ਰੋਹ ਕਰਨ ਵਾਲੇ ਨੂੰ ਸਜ਼ਾ ਦਿੱਤੀ ਜਾਂਦੀ, ਤਾਂ ਫਿਰ ਕਿਸੇ ਨੂੰ ਵੀ ਬਚਣ ਦਾ ਮੌਕਾ ਨਹੀਂ ਸੀ ਮਿਲਣਾ; ਹਰ ਕਿਸੇ ਨੂੰ ਸਜ਼ਾ ਦਿੱਤੀ ਜਾਂਦੀ ਅਤੇ ਪਤਾਲ ਵਿੱਚ ਸੁੱਟ ਦਿੱਤਾ ਜਾਂਦਾ। ਮਨੁੱਖ ਦਾ ਨਿਆਂ ਕਰਨ ਵਾਲੇ ਵਚਨਾਂ ਦਾ ਉਦੇਸ਼ ਮਨੁੱਖ ਨੂੰ ਆਪਣੇ ਆਪ ਨੂੰ ਜਾਨਣ ਅਤੇ ਪਰਮੇਸ਼ੁਰ ਦੇ ਅਧੀਨ ਹੋਣ ਦੀ ਆਗਿਆ ਦੇਣਾ ਹੈ; ਇਹ ਉਨ੍ਹਾਂ ਨੂੰ ਅਜਿਹੇ ਨਿਆਂ ਦੀ ਸਜ਼ਾ ਦੇਣਾ ਨਹੀਂ ਹੈ। ਵਚਨਾਂ ਦੇ ਕੰਮ ਦੇ ਸਮੇਂ, ਬਹੁਤ ਸਾਰੇ ਲੋਕ ਆਪਣੇ ਵਿਦ੍ਰੋਹ ਅਤੇ ਹਠ ਦੇ ਨਾਲ-ਨਾਲ ਦੇਹਧਾਰੀ ਪਰਮੇਸ਼ੁਰ ਪ੍ਰਤੀ ਆਪਣੀ ਅਣਆਗਿਆਕਾਰੀ ਦਾ ਪਰਦਾਫਾਸ਼ ਕਰਨਗੇ। ਫਿਰ ਵੀ, ਉਹ ਨਤੀਜੇ ਵਜੋਂ ਇਨ੍ਹਾਂ ਸਾਰੇ ਲੋਕਾਂ ਨੂੰ ਸਜ਼ਾ ਨਹੀਂ ਦੇਵੇਗਾ, ਪਰ ਇਸ ਦੀ ਬਜਾਏ ਕੇਵਲ ਉਨ੍ਹਾਂ ਲੋਕਾਂ ਨੂੰ ਪਾਸੇ ਕਰ ਦੇਵੇਗਾ ਜਿਹੜੇ ਭ੍ਰਿਸ਼ਟ ਹਨ ਅਤੇ ਜਿਨ੍ਹਾਂ ਨੂੰ ਬਚਾਇਆ ਨਹੀਂ ਜਾ ਸਕਦਾ। ਉਹ ਉਨ੍ਹਾਂ ਦਾ ਸਰੀਰ ਸ਼ਤਾਨ ਨੂੰ ਦੇ ਦੇਵੇਗਾ, ਅਤੇ ਕੁਝ ਮਾਮਲਿਆਂ ਵਿੱਚ, ਉਨ੍ਹਾਂ ਦਾ ਸਰੀਰ ਖਤਮ ਕਰ ਦੇਵੇਗਾ। ਜਿਹੜੇ ਬਾਕੀ ਰਹਿੰਦੇ ਹਨ ਉਹ ਪਿੱਛੇ ਚੱਲਣਾ ਅਤੇ ਨਜਿੱਠੇ ਅਤੇ ਛਾਂਗੇ ਜਾਣ ਦਾ ਅਨੁਭਵ ਕਰਨਾ ਜਾਰੀ ਰੱਖਣਗੇ। ਜੇ, ਪਿੱਛੇ ਚੱਲਦੇ ਹੋਏ, ਇਹ ਲੋਕ ਅਜੇ ਵੀ ਉਨ੍ਹਾਂ ਨਾਲ ਨਜਿੱਠੇ ਜਾਣ ਅਤੇ ਛਾਂਗੇ ਜਾਣ ਨੂੰ ਸਵੀਕਾਰ ਕਰਨ ਵਿੱਚ ਅਸਮਰੱਥ ਰਹਿੰਦੇ ਹਨ, ਅਤੇ ਹੋਰ ਪਤਿਤ ਬਣ ਜਾਂਦੇ ਹਨ, ਤਾਂ ਉਹ ਮੁਕਤੀ ਦਾ ਆਪਣਾ ਮੌਕਾ ਗੁਆ ਦੇਣਗੇ। ਹਰੇਕ ਮਨੁੱਖ ਜੋ ਪਰਮੇਸ਼ੁਰ ਦੇ ਵਚਨਾਂ ਦੁਆਰਾ ਜਿੱਤੇ ਜਾਣ ਦੇ ਅਧੀਨ ਹੋਇਆ ਹੈ ਉਸ ਕੋਲ ਮੁਕਤੀ ਦਾ ਪੂਰਾ ਮੌਕਾ ਹੋਵੇਗਾ; ਪਰਮੇਸ਼ੁਰ ਦੁਆਰਾ ਇਨ੍ਹਾਂ ਲੋਕਾਂ ਵਿੱਚੋਂ ਹਰੇਕ ਦੀ ਮੁਕਤੀ ਉਸ ਦੀ ਅਤਿ ਦਿਆਲਤਾ ਨੂੰ ਦਰਸਾਏਗੀ। ਦੂਜੇ ਸ਼ਬਦਾਂ ਵਿਚ, ਉਨ੍ਹਾਂ ਪ੍ਰਤੀ ਬਹੁਤ ਸਹਿਣਸ਼ੀਲਤਾ ਦਿਖਾਈ ਜਾਵੇਗੀ। ਜਿੰਨਾ ਚਿਰ ਲੋਕ ਗਲਤ ਰਾਹ ਤੋਂ ਮੁੜ ਸਕਦੇ ਹੋਣ, ਅਤੇ ਜਿੰਨਾ ਚਿਰ ਉਹ ਤੋਬਾ ਕਰ ਸਕਦੇ ਹੋਣ, ਪਰਮੇਸ਼ੁਰ ਉਨ੍ਹਾਂ ਨੂੰ ਆਪਣੀ ਮੁਕਤੀ ਪ੍ਰਾਪਤ ਕਰਨ ਦੇ ਮੌਕੇ ਦੇਵੇਗਾ। ਜਦੋਂ ਮਨੁੱਖ ਪਹਿਲਾਂ ਪਰਮੇਸ਼ੁਰ ਦੇ ਵਿਰੁੱਧ ਵਿਦ੍ਰੋਹ ਕਰਦੇ ਹਨ, ਤਾਂ ਉਹ ਉਨ੍ਹਾਂ ਨੂੰ ਮਾਰ ਦੇਣ ਦੀ ਕੋਈ ਇੱਛਾ ਨਹੀਂ ਰੱਖਦਾ; ਇਸ ਦੇ ਬਜਾਏ, ਉਹ ਉਨ੍ਹਾਂ ਨੂੰ ਬਚਾਉਣ ਦੀ ਹਰ ਸੰਭਵ ਕੋਸ਼ਿਸ਼ ਕਰਦਾ ਹੈ। ਜੇ ਕਿਸੇ ਕੋਲ ਮੁਕਤੀ ਲਈ ਕੋਈ ਜਗ੍ਹਾ ਨਹੀਂ, ਤਾਂ ਪਰਮੇਸ਼ੁਰ ਉਨ੍ਹਾਂ ਨੂੰ ਇੱਕ ਪਾਸੇ ਕਰ ਦੇਵੇਗਾ। ਪਰਮੇਸ਼ੁਰ ਦੇ ਕੁਝ ਲੋਕਾਂ ਨੂੰ ਸਜ਼ਾ ਦੇਣ ਵਿੱਚ ਧੀਮੇ ਹੋਣ ਦਾ ਕਾਰਨ ਇਹ ਹੈ ਕਿ ਉਹ ਉਸ ਹਰ ਇੱਕ ਨੂੰ ਬਚਾਉਣਾ ਚਾਹੁੰਦਾ ਹੈ ਜਿਸ ਨੂੰ ਬਚਾਇਆ ਜਾ ਸਕਦਾ ਹੈ। ਉਹ ਨਿਆਂ ਕਰਦਾ ਹੈ, ਗਿਆਨ ਦਿੰਦਾ ਹੈ, ਅਤੇ ਕੇਵਲ ਵਚਨਾਂ ਨਾਲ ਹੀ ਮਾਰਗਦਰਸ਼ਨ ਕਰਦਾ ਹੈ, ਅਤੇ ਉਨ੍ਹਾਂ ਨੂੰ ਜਾਨੋਂ ਮਾਰਨ ਲਈ ਡੰਡੇ ਦੀ ਵਰਤੋਂ ਨਹੀਂ ਕਰਦਾ। ਮਨੁੱਖਾਂ ਨੂੰ ਮੁਕਤੀ ਦਿਵਾਉਣ ਲਈ ਵਚਨਾਂ ਦੀ ਵਰਤੋਂ ਕਰਨਾ ਕੰਮ ਦੇ ਅੰਤਮ ਪੜਾਅ ਦਾ ਉਦੇਸ਼ ਅਤੇ ਮਹੱਤਤਾ ਹੈ।


ਜਿਸ ਮਨੁੱਖ ਨੇ ਪਰਮੇਸ਼ੁਰ ਨੂੰ ਆਪਣੀਆਂ ਧਾਰਣਾਵਾਂ ਵਿੱਚ ਸੀਮਤ ਕਰ ਦਿੱਤਾ ਹੋਵੇ ਉਸ ਨੂੰ ਪਰਮੇਸ਼ੁਰ ਦੇ ਪ੍ਰਕਾਸ਼ਨ ਕਿਵੇਂ ਪ੍ਰਾਪਤ ਹੋ ਸਕਦੇ ਹਨ?

ਪਰਮੇਸ਼ੁਰ ਦਾ ਕੰਮ ਹਮੇਸ਼ਾ ਅੱਗੇ ਵਧਦਾ ਰਹਿੰਦਾ ਹੈ, ਅਤੇ ਭਾਵੇਂ ਉਸ ਦੇ ਕੰਮ ਦਾ ਉਦੇਸ਼ ਨਹੀਂ ਬਦਲਦਾ, ਪਰ ਜਿਸ ਤਰੀਕੇ ਨਾਲ ਉਹ ਕੰਮ ਕਰਦਾ ਹੈ ਉਹ ਨਿਰੰਤਰ ਬਦਲਦਾ ਹੈ, ਜਿਸ ਦਾ ਮਤਲਬ ਹੈ ਕਿ ਜੋ ਲੋਕ ਪਰਮੇਸ਼ੁਰ ਦੇ ਰਾਹ ’ਤੇ ਚੱਲਦੇ ਹਨ ਉਹ ਵੀ ਨਿਰੰਤਰ ਬਦਲ ਰਹੇ ਹਨ। ਪਰਮੇਸ਼ੁਰ ਜਿੰਨਾ ਜ਼ਿਆਦਾ ਕੰਮ ਕਰਦਾ ਹੈ, ਮਨੁੱਖ ਦਾ ਪਰਮੇਸ਼ੁਰ ਬਾਰੇ ਗਿਆਨ ਵੀ ਓਨਾ ਹੀ ਡੂੰਘਾ ਹੁੰਦਾ ਹੈ। ਪਰਮੇਸ਼ੁਰ ਦੇ ਕੰਮ ਦੇ ਨਤੀਜੇ ਵਜੋਂ ਉਸਦੇ ਅਨੁਸਾਰ ਮਨੁੱਖ ਦੇ ਸੁਭਾਅ ਵਿੱਚ ਵੀ ਤਬਦੀਲੀਆਂ ਆਉਂਦੀਆਂ ਹਨ। ਹਾਲਾਂਕਿ, ਇਹ ਇਸ ਕਰਕੇ ਹੈ ਕਿਉਂਕਿ ਪਰਮੇਸ਼ੁਰ ਦਾ ਕੰਮ ਹਮੇਸ਼ਾ ਬਦਲਦਾ ਰਹਿੰਦਾ ਹੈ ਇਸ ਲਈ ਜੋ ਲੋਕ ਪਵਿੱਤਰ ਆਤਮਾ ਦੇ ਕੰਮ ਨੂੰ ਨਹੀਂ ਜਾਣਦੇ ਅਤੇ ਉਹ ਬੇਤੁਕੇ ਲੋਕ ਜੋ ਸੱਚਾਈ ਨੂੰ ਨਹੀਂ ਜਾਣਦੇ, ਉਹ ਪਰਮੇਸ਼ੁਰ ਦਾ ਵਿਰੋਧ ਕਰਨਾ ਸ਼ੁਰੂ ਕਰ ਦਿੰਦੇ ਹਨ। ਪਰਮੇਸ਼ੁਰ ਦਾ ਕੰਮ ਮਨੁੱਖ ਦੀਆਂ ਧਾਰਣਾਵਾਂ ਦੇ ਅਨੁਸਾਰ ਕਦੇ ਵੀ ਨਹੀਂ ਹੁੰਦਾ, ਕਿਉਂਕਿ ਉਸ ਦਾ ਕੰਮ ਹਮੇਸ਼ਾ ਨਵਾਂ ਹੁੰਦਾ ਹੈ ਅਤੇ ਕਦੇ ਵੀ ਪੁਰਾਣਾ ਨਹੀਂ ਹੁੰਦਾ, ਅਤੇ ਉਹ ਕਦੇ ਵੀ ਪੁਰਾਣੇ ਕੰਮ ਨੂੰ ਦੁਹਰਾਉਂਦਾ ਨਹੀਂ, ਪਰ ਸਗੋਂ ਪਹਿਲਾਂ ਕਦੇ ਵੀ ਨਾ ਕੀਤੇ ਹੋਏ ਕੰਮ ਦੇ ਨਾਲ ਤੇਜ਼ੀ ਨਾਲ ਅੱਗੇ ਵੱਧਦਾ ਹੈ। ਕਿਉਂਕਿ ਪਰਮੇਸ਼ੁਰ ਆਪਣੇ ਕੰਮ ਨੂੰ ਦੁਹਰਾਉਂਦਾ ਨਹੀਂ, ਅਤੇ ਮਨੁੱਖ ਪਰਮੇਸ਼ੁਰ ਦੇ ਵਰਤਮਾਨ ਕੰਮ ਦਾ ਉਸ ਦੁਆਰਾ ਪਿਛਲੇ ਸਮੇਂ ਵਿੱਚ ਕੀਤੇ ਕੰਮ ਦੁਆਰਾ ਇੱਕੋ ਹੀ ਢੰਗ ਨਾਲ ਨਿਆਂ ਕਰਦਾ ਹੈ, ਇਸ ਕਰਕੇ ਪਰਮੇਸ਼ੁਰ ਲਈ ਨਵੇਂ ਯੁਗ ਦੇ ਕੰਮ ਦੇ ਹਰ ਪੜਾਅ ਨੂੰ ਪੂਰਾ ਕਰਨਾ ਬੇਹੱਦ ਔਖਾ ਹੋ ਗਿਆ ਹੈ। ਆਦਮੀ ਕੋਲ ਕਿੰਨੀਆਂ ਸਾਰੀਆਂ ਮੁਸ਼ਕਲਾਂ ਹਨ! ਉਹ ਆਪਣੀ ਸੋਚ ਵਿੱਚ ਬਹੁਤ ਰੂੜ੍ਹੀਵਾਦੀ ਹੈ! ਪਰਮੇਸ਼ੁਰ ਦੇ ਕੰਮ ਬਾਰੇ ਕਿਸੇ ਨੂੰ ਨਹੀਂ ਪਤਾ, ਫੇਰ ਵੀ ਹਰ ਕੋਈ ਇਸ ਨੂੰ ਹੱਦਾਂ ਵਿੱਚ ਸੀਮਤ ਕਰਦਾ ਹੈ। ਜਦੋਂ ਮਨੁੱਖ ਪਰਮੇਸ਼ੁਰ ਨੂੰ ਛੱਡ ਜਾਂਦਾ ਹੈ, ਤਾਂ ਉਹ ਜੀਵਨ, ਸੱਚਾਈ ਅਤੇ ਪਰਮੇਸ਼ੁਰ ਦੀਆਂ ਅਸੀਸਾਂ ਨੂੰ ਗੁਆ ਬੈਠਦਾ ਹੈ, ਫੇਰ ਵੀ ਉਹ ਨਾ ਤਾਂ ਜੀਵਨ ਨੂੰ ਸਵੀਕਾਰ ਕਰਦਾ ਹੈ ਅਤੇ ਨਾ ਹੀ ਸੱਚਾਈ ਨੂੰ, ਉਹਨਾਂ ਵਡੇਰੀਆਂ ਅਸੀਸਾਂ ਨੂੰ ਤਾਂ ਬਿਲਕੁਲ ਵੀ ਨਹੀਂ ਜੋ ਪਰਮੇਸ਼ੁਰ ਮਨੁੱਖਜਾਤੀ ਨੂੰ ਬਖਸ਼ਦਾ ਹੈ। ਸਾਰੇ ਮਨੁੱਖ ਪਰਮੇਸ਼ੁਰ ਨੂੰ ਪ੍ਰਾਪਤ ਕਰਨ ਦੀ ਇੱਛਾ ਰੱਖਦੇ ਹਨ, ਫੇਰ ਵੀ ਪਰਮੇਸ਼ੁਰ ਦੇ ਕੰਮ ਵਿੱਚ ਕੋਈ ਤਬਦੀਲੀ ਸਹਿਣ ਕਰਨ ਦੇ ਯੋਗ ਨਹੀਂ ਹੁੰਦੇ। ਜੋ ਪਰਮੇਸ਼ੁਰ ਦੇ ਨਵੇਂ ਕੰਮ ਨੂੰ ਸਵੀਕਾਰ ਨਹੀਂ ਕਰਦੇ ਉਹ ਇਹ ਸਮਝਦੇ ਹਨ ਕਿ ਪਰਮੇਸ਼ੁਰ ਦਾ ਕੰਮ ਅਟੱਲ ਹੈ, ਅਤੇ ਇਹ ਕਿ ਇਹ ਹਮੇਸ਼ਾ ਸਥਿਰ ਰਹਿੰਦਾ ਹੈ। ਉਹਨਾਂ ਦੇ ਵਿਸ਼ਵਾਸ ਵਿੱਚ, ਪਰਮੇਸ਼ੁਰ ਤੋਂ ਸਦੀਪਕ ਮੁਕਤੀ ਪ੍ਰਾਪਤ ਕਰਨ ਲਈ ਸਿਰਫ਼ ਜਿਸ ਦੀ ਲੋੜ ਹੈ ਉਹ ਹੈ ਸ਼ਰਾ ਦਾ ਪਾਲਣ ਕਰਨਾ, ਅਤੇ ਜਿੰਨਾ ਚਿਰ ਉਹ ਆਪਣੇ ਪਾਪਾਂ ਦੇ ਲਈ ਪਛਤਾਵਾ ਕਰਦੇ ਅਤੇ ਉਹਨਾਂ ਨੂੰ ਸਵੀਕਾਰ ਕਰਦੇ ਹਨ, ਪਰਮੇਸ਼ੁਰ ਦੀ ਇੱਛਾ ਹਮੇਸ਼ਾ ਪੂਰੀ ਹੁੰਦੀ ਰਹੇਗੀ। ਉਨ੍ਹਾਂ ਦਾ ਵਿਚਾਰ ਇਹ ਹੈ ਕਿ ਪਰਮੇਸ਼ੁਰ ਸਿਰਫ਼ ਸ਼ਰਾ ਦੇ ਨਿਯਮ ਅਤੇ ਉਸ ਪਰਮੇਸ਼ੁਰ ਦੇ ਤਹਿਤ ਹੀ ਪਰਮੇਸ਼ੁਰ ਹੋ ਸਕਦਾ ਹੈ ਜਿਸ ਨੂੰ ਮਨੁੱਖ ਦੇ ਲਈ ਸਲੀਬ ਤੇ ਟੰਗਿਆ ਗਿਆ ਸੀ; ਇਹ ਵੀ ਉਨ੍ਹਾਂ ਦਾ ਵਿਚਾਰ ਹੈ ਕਿ ਪਰਮੇਸ਼ੁਰ ਨੂੰ ਬਾਈਬਲ ਤੋਂ ਸ੍ਰੇਸ਼ਠ ਨਹੀਂ ਹੋਣਾ ਚਾਹੀਦਾ ਅਤੇ ਨਹੀਂ ਹੋ ਸਕਦਾ। ਬਿਲਕੁਲ ਇਹੀ ਵਿਚਾਰ ਹਨ ਜਿਨ੍ਹਾਂ ਨੇ ਉਨ੍ਹਾਂ ਨੂੰ ਪੁਰਾਣੀ ਸ਼ਰਾ ਦੀਆਂ ਬੇੜੀਆਂ ਵਿੱਚ ਕੱਸ ਕੇ ਬੰਨ੍ਹਿਆ ਹੋਇਆ ਹੈ ਅਤੇ ਬੇਕਾਰ ਨਿਯਮਾਂ ਨਾਲ ਉਹਨਾਂ ਨੂੰ ਜਕੜਿਆ ਹੋਇਆ ਹੈ। ਹੋਰ ਵੀ ਬਹੁਤ ਲੋਕ ਹਨ ਜੋ ਇਹ ਵਿਸ਼ਵਾਸ ਕਰਦੇ ਹਨ ਕਿ ਪਰਮੇਸ਼ੁਰ ਦਾ ਨਵਾਂ ਕੰਮ ਭਾਵੇਂ ਜੋ ਵੀ ਹੋਵੇ, ਇਸ ਨੂੰ ਭਵਿੱਖਬਾਣੀਆਂ ਦੁਆਰਾ ਸਿੱਧ ਕੀਤਾ ਜਾਣਾ ਜ਼ਰੂਰੀ ਹੈ, ਅਤੇ ਇਹ ਕਿ ਅਜਿਹੇ ਕੰਮ ਦੇ ਹਰ ਪੜਾਅ ਵਿੱਚ, ਜਿਹੜੇ ਸੱਚੇ ਮਨ ਨਾਲ ਉਸ ਦੇ ਰਾਹ ’ਤੇ ਚਲਦੇ ਹਨ, ਉਹਨਾਂ ਸਾਰਿਆਂ ਨੂੰ ਵੀ ਪ੍ਰਕਾਸ਼ਨ ਜ਼ਰੂਰ ਦਿਖਾਏ ਜਾਣੇ ਚਾਹੀਦੇ ਹਨ; ਜੇ ਨਹੀਂ, ਤਾਂ ਅਜਿਹਾ ਕੰਮ ਪਰਮੇਸ਼ੁਰ ਦਾ ਕੰਮ ਨਹੀਂ ਹੋ ਸਕਦਾ। ਮਨੁੱਖ ਲਈ ਪਰਮੇਸ਼ੁਰ ਨੂੰ ਜਾਣਨਾ ਪਹਿਲਾਂ ਹੀ ਕੋਈ ਸੌਖਾ ਕੰਮ ਨਹੀਂ ਹੈ। ਮਨੁੱਖ ਦੇ ਬੇਤੁਕੇ ਮਨ ਤੋਂ ਇਲਾਵਾ ਉਸਦੀ ਸਵੈ-ਮਹੱਤਤਾ ਅਤੇ ਹੰਕਾਰ ਵਾਲੇ ਵਿਦ੍ਰੋਹੀ ਸੁਭਾਅ ਨੂੰ ਵੀ ਗਿਣਿਆ ਜਾਵੇ, ਤਾਂ ਪਰਮੇਸ਼ੁਰ ਦੇ ਨਵੇਂ ਕੰਮ ਨੂੰ ਸਵੀਕਾਰਨਾ ਉਸ ਲਈ ਹੋਰ ਵੀ ਜ਼ਿਆਦਾ ਔਖਾ ਹੋ ਜਾਂਦਾ ਹੈ। ਮਨੁੱਖ ਨਾ ਤਾਂ ਪਰਮੇਸ਼ੁਰ ਦੇ ਨਵੇਂ ਕੰਮ ਵੱਲ ਧਿਆਨ ਨਾਲ ਗੌਰ ਕਰਦਾ ਹੈ, ਅਤੇ ਨਾ ਹੀ ਇਸ ਨੂੰ ਨਮਰਤਾ ਨਾਲ ਸਵੀਕਾਰਦਾ ਹੈ; ਇਸ ਦੀ ਬਜਾਏ, ਉਹ ਪਰਮੇਸ਼ੁਰ ਤੋਂ ਪ੍ਰਕਾਸ਼ਨ ਅਤੇ ਅਗਵਾਈ ਦੀ ਉਡੀਕ ਕਰਦਿਆਂ ਤੁੱਛ ਰਵੱਈਆ ਅਪਣਾਉਂਦਾ ਹੈ। ਕੀ ਇਹ ਵਿਹਾਰ ਉਹਨਾਂ ਲੋਕਾਂ ਦਾ ਨਹੀਂ ਹੈ ਜੋ ਪਰਮੇਸ਼ੁਰ ਦਾ ਵਿਦ੍ਰੋਹ ਅਤੇ ਉਸ ਦਾ ਵਿਰੋਧ ਕਰਦੇ ਹਨ? ਅਜਿਹੇ ਲੋਕ ਪਰਮੇਸ਼ੁਰ ਦੀ ਪ੍ਰਵਾਨਗੀ ਕਿਵੇਂ ਪ੍ਰਾਪਤ ਕਰ ਸਕਦੇ ਹਨ?

ਯਿਸੂ ਨੇ ਕਿਹਾ ਕਿ ਯਹੋਵਾਹ ਦਾ ਕੰਮ ਕਿਰਪਾ ਦੇ ਯੁਗ ਵਿੱਚ ਪਿਛੜ ਗਿਆ ਸੀ, ਜਿਵੇਂ ਕਿ ਮੈਂ ਅੱਜ ਕਹਿੰਦਾ ਹਾਂ, ਕਿ ਯਿਸੂ ਦਾ ਕੰਮ ਵੀ ਪਿਛੜ ਗਿਆ ਹੈ। ਜੇ ਸਿਰਫ਼ ਸ਼ਰਾ ਦਾ ਯੁਗ ਹੀ ਹੁੰਦਾ ਅਤੇ ਕਿਰਪਾ ਦਾ ਯੁਗ ਨਾ ਹੁੰਦਾ, ਤਾਂ ਯਿਸੂ ਨੂੰ ਸਲੀਬ ਉੱਤੇ ਨਾ ਟੰਗਿਆ ਗਿਆ ਹੁੰਦਾ ਅਤੇ ਸਾਰੀ ਮਨੁੱਖਜਾਤੀ ਨੂੰ ਛੁਟਕਾਰਾ ਨਹੀਂ ਦੁਆ ਸਕਦਾ ਸੀ। ਜੇ ਸਿਰਫ਼ ਸ਼ਰਾ ਦਾ ਯੁਗ ਹੀ ਹੁੰਦਾ, ਤਾਂ ਕੀ ਮਨੁੱਖਜਾਤੀ ਉੱਥੇ ਤਕ ਪਹੁੰਚ ਸਕਦੀ ਸੀ ਜਿੱਥੇ ਅੱਜ ਹੈ? ਇਤਿਹਾਸ ਅੱਗੇ ਵਧਦਾ ਹੈ, ਅਤੇ ਕੀ ਇਤਿਹਾਸ ਪਰਮੇਸ਼ੁਰ ਦੇ ਕੰਮ ਦਾ ਕੁਦਰਤੀ ਨਿਯਮ ਨਹੀਂ ਹੈ? ਕੀ ਇਹ ਪੂਰੇ ਜਗਤ ਵਿੱਚ ਮਨੁੱਖ ਦੇ ਪ੍ਰਬੰਧਨ ਦਾ ਵਰਣਨ ਨਹੀਂ ਹੈ? ਇਤਿਹਾਸ ਅੱਗੇ ਵੱਧਦਾ ਹੈ, ਅਤੇ ਇਸੇ ਤਰ੍ਹਾਂ ਪਰਮੇਸ਼ੁਰ ਦਾ ਕੰਮ ਵੀ। ਪਰਮੇਸ਼ੁਰ ਦੀ ਇੱਛਾ ਨਿਰੰਤਰ ਰੂਪ ਵਿੱਚ ਬਦਲ ਰਹੀ ਹੈ। ਉਹ ਕੰਮ ਦੇ ਕਿਸੇ ਇੱਕ ਪੜਾਅ ’ਤੇ ਛੇ ਹਜ਼ਾਰ ਸਾਲਾਂ ਤੱਕ ਨਹੀਂ ਰਹਿ ਸਕਦਾ ਸੀ, ਕਿਉਂਕਿ ਜਿਵੇਂ ਕਿ ਹਰ ਕੋਈ ਜਾਣਦਾ ਹੈ, ਪਰਮੇਸ਼ੁਰ ਹਮੇਸ਼ਾ ਨਵਾਂ ਹੁੰਦਾ ਹੈ ਅਤੇ ਕਦੇ ਪੁਰਾਣਾ ਨਹੀਂ ਹੁੰਦਾ, ਅਤੇ ਉਹ ਸ਼ਾਇਦ ਸਲੀਬ ਉੱਤੇ ਟੰਗੇ ਜਾਣ, ਸੂਲੀ ’ਤੇ ਬੰਨ੍ਹੇ ਜਾਣ ਵਰਗੇ ਕੰਮ ਨੂੰ ਇੱਕ ਵਾਰ, ਦੋ ਵਾਰ, ਤਿੰਨ ਵਾਰ…. ਨਹੀਂ ਕਰਦਾ ਰਹਿ ਸਕਦਾ ਸੀ। ਇਸ ਤਰ੍ਹਾਂ ਸੋਚਣਾ ਹਾਸੋਹੀਣਾ ਹੋਵੇਗਾ। ਪਰਮੇਸ਼ੁਰ ਉਹੀ ਕੰਮ ਨਹੀਂ ਕਰਦਾ ਰਹਿੰਦਾ; ਉਸ ਦਾ ਕੰਮ ਨਿਰੰਤਰ ਬਦਲਦਾ ਰਹਿੰਦਾ ਹੈ ਅਤੇ ਹਮੇਸ਼ਾ ਨਵਾਂ ਹੁੰਦਾ ਹੈ, ਬਿਲਕੁਲ ਉਸੇ ਤਰ੍ਹਾਂ ਜਿਵੇਂ ਮੈਂ ਤੁਹਾਨੂੰ ਨਵੇਂ ਵਚਨ ਬੋਲਦਾ ਹਾਂ ਅਤੇ ਹਰ ਰੋਜ਼ ਨਵਾਂ ਕੰਮ ਕਰਦਾ ਹਾਂ। ਇਹ ਉਹ ਕੰਮ ਹੈ ਜੋ ਮੈਂ ਕਰਦਾ ਹਾਂ, ਅਤੇ ਜੋ ਮਹੱਤਵਪੂਰਨ ਹੈ ਉਹ ਹਨ ਸ਼ਬਦ “ਨਵਾਂ” ਅਤੇ “ਅਚਰਜ”। “ਪਰਮੇਸ਼ੁਰ ਅਟੱਲ ਹੈ ਅਤੇ ਪਰਮੇਸ਼ੁਰ ਹਮੇਸ਼ਾ ਪਰਮੇਸ਼ੁਰ ਹੀ ਰਹੇਗਾ”: ਇਹ ਕਥਨ ਬੇਸ਼ੱਕ ਸੱਚ ਹੈ; ਪਰਮੇਸ਼ੁਰ ਦੀ ਸੰਪੂਰਨਤਾ ਨਹੀਂ ਬਦਲਦੀ, ਪਰਮੇਸ਼ੁਰ ਹਮੇਸ਼ਾ ਪਰਮੇਸ਼ੁਰ ਹੈ, ਅਤੇ ਉਹ ਕਦੇ ਵੀ ਸ਼ਤਾਨ ਨਹੀਂ ਬਣ ਸਕਦਾ, ਪਰ ਇਸ ਨਾਲ ਇਹ ਸਿੱਧ ਨਹੀਂ ਹੁੰਦਾ ਕਿ ਉਸ ਦਾ ਕੰਮ ਉਸ ਦੀ ਸੰਪੂਰਨਤਾ ਜਿੰਨਾ ਹੀ ਨਿਰੰਤਰ ਅਤੇ ਅਟੱਲ ਹੈ। ਤੂੰ ਇਹ ਐਲਾਨ ਕਰਦਾ ਹੈਂ ਕਿ ਪਰਮੇਸ਼ੁਰ ਅਟੱਲ ਹੈ, ਪਰ ਫਿਰ, ਤੂੰ ਇਹ ਕਿਵੇਂ ਸਮਝਾ ਸਕਦਾ ਹੈਂ ਕਿ ਪਰਮੇਸ਼ੁਰ ਹਮੇਸ਼ਾ ਨਵਾਂ ਹੁੰਦਾ ਹੈ ਅਤੇ ਕਦੇ ਪੁਰਾਣਾ ਨਹੀਂ ਹੁੰਦਾ? ਪਰਮੇਸ਼ੁਰ ਦਾ ਕੰਮ ਲਗਾਤਾਰ ਫ਼ੈਲਦਾ ਹੈ ਅਤੇ ਨਿਰੰਤਰ ਬਦਲਦਾ ਰਹਿੰਦਾ ਹੈ, ਅਤੇ ਉਸਦੀ ਇੱਛਾ ਲਗਾਤਾਰ ਪ੍ਰਗਟ ਹੁੰਦੀ ਹੈ ਅਤੇ ਮਨੁੱਖ ਨੂੰ ਗਿਆਤ ਕਰਾਈ ਜਾਂਦੀ ਹੈ। ਜਦੋਂ ਮਨੁੱਖ ਪਰਮੇਸ਼ੁਰ ਦੇ ਕੰਮ ਦਾ ਅਨੁਭਵ ਕਰਦਾ ਹੈ, ਤਾਂ ਉਸ ਦਾ ਸੁਭਾਅ ਉਸ ਦੇ ਗਿਆਨ ਵਾਂਗ ਹੀ, ਬਿਨਾਂ ਰੁਕੇ ਬਦਲਦਾ ਰਹਿੰਦਾ ਹੈ। ਤਾਂ ਫੇਰ, ਇਹ ਤਬਦੀਲੀ ਕਿੱਥੋਂ ਆਉਂਦੀ ਹੈ? ਕੀ ਇਹ ਪਰਮੇਸ਼ੁਰ ਦੇ ਹਮੇਸ਼ਾ ਬਦਲਦੇ ਰਹਿਣ ਵਾਲੇ ਕੰਮ ਤੋਂ ਨਹੀਂ ਹੈ? ਜੇ ਮਨੁੱਖ ਦਾ ਸੁਭਾਅ ਬਦਲ ਸਕਦਾ ਹੈ, ਤਾਂ ਮਨੁੱਖ ਮੇਰੇ ਕੰਮ ਅਤੇ ਮੇਰੇ ਵਚਨਾਂ ਨੂੰ ਵੀ ਨਿਰੰਤਰ ਬਦਲਣ ਦੀ ਇਜਾਜ਼ਤ ਕਿਉਂ ਨਹੀਂ ਦੇ ਸਕਦਾ? ਕੀ ਮੇਰਾ ਆਦਮੀ ਦੀਆਂ ਪਾਬੰਦੀਆਂ ਦੇ ਅਧੀਨ ਹੋਣਾ ਜ਼ਰੂਰੀ ਹੈ? ਇਸ ਵਿੱਚ, ਕੀ ਤੂੰ ਜਬਰਨ ਦਲੀਲਾਂ ਅਤੇ ਵਿਗੜੇ ਹੋਏ ਤਰਕ ਦੀ ਵਰਤੋਂ ਨਹੀਂ ਕਰ ਰਿਹਾ ਹੈਂ?

ਜੀਅ ਉੱਠਣ ਤੋਂ ਬਾਅਦ ਯਿਸੂ ਚੇਲਿਆਂ ਦੇ ਸਾਹਮਣੇ ਪ੍ਰਗਟ ਹੋਇਆ ਅਤੇ ਕਿਹਾ, “ਅਤੇ ਵੇਖੋ ਮੈਂ ਆਪਣੇ ਪਿਤਾ ਦਾ ਕਰਾਰ ਤੁਹਾਡੇ ਉੱਤੇ ਘੱਲਦਾ ਹਾਂ ਪਰ ਜਦ ਤੀਕੁਰ ਤੁਸੀਂ ਉੱਪਰੋਂ ਸ਼ਕਤੀ ਨਾ ਪਾਓ ਸ਼ਹਿਰ ਵਿੱਚ ਰਹੋ।” ਕੀ ਤੂੰ ਜਾਣਦਾ ਹੈਂ ਕਿ ਇਨ੍ਹਾਂ ਵਚਨਾਂ ਦੀ ਵਿਆਖਿਆ ਕਿਵੇਂ ਕੀਤੀ ਜਾ ਸਕਦੀ ਹੈ? ਕੀ ਤੂੰ, ਹੁਣ, ਉਸਦੀ ਸ਼ਕਤੀ ਨਾਲ ਸੰਪਨ ਹੈਂ? ਕੀ ਤੂੰ ਸਮਝਦਾ ਹੈਂ ਕਿ “ਸ਼ਕਤੀ” ਤੋਂ ਕੀ ਭਾਵ ਹੈ? ਯਿਸੂ ਨੇ ਐਲਾਨ ਕੀਤਾ ਕਿ ਅੰਤ ਦੇ ਦਿਨਾਂ ਦੌਰਾਨ ਮਨੁੱਖ ਨੂੰ ਸੱਚਾਈ ਦਾ ਆਤਮਾ ਬਖਸ਼ਿਆ ਜਾਵੇਗਾ। ਅੰਤ ਦੇ ਦਿਨ ਹੁਣ ਆ ਗਏ ਹਨ; ਕੀ ਤੂੰ ਸਮਝਦਾ ਹੈਂ ਕਿ ਸੱਚਾਈ ਦਾ ਆਤਮਾ ਵਚਨਾਂ ਨੂੰ ਕਿਵੇਂ ਪਰਗਟ ਕਰਦਾ ਹੈ? ਸੱਚਾਈ ਦਾ ਆਤਮਾ ਕਿੱਥੇ ਪਰਗਟ ਹੁੰਦਾ ਅਤੇ ਕੰਮ ਕਰਦਾ ਹੈ? ਯਸਾਯਾਹ ਨਬੀ ਦੀ ਭਵਿੱਖਬਾਣੀ ਦੀ ਕਿਤਾਬ ਵਿੱਚ, ਕਦੇ ਵੀ ਅਜਿਹਾ ਕੋਈ ਜ਼ਿਕਰ ਨਹੀਂ ਸੀ ਕਿ ਯਿਸੂ ਨਾਮ ਦਾ ਇੱਕ ਬਾਲਕ ਨਵੇਂ ਨੇਮ ਦੇ ਯੁਗ ਵਿੱਚ ਪੈਦਾ ਹੋਵੇਗਾ; ਸਿਰਫ਼ ਇਹ ਲਿਖਿਆ ਸੀ ਕਿ ਇੰਮਾਨੂਏਲ ਨਾਮ ਦੇ ਇੱਕ ਬਾਲਕ ਦਾ ਜਨਮ ਹੋਵੇਗਾ। “ਯਿਸੂ” ਨਾਂ ਦਾ ਜ਼ਿਕਰ ਕਿਉਂ ਨਹੀਂ ਕੀਤਾ ਗਿਆ ਸੀ? ਪੁਰਾਣੇ ਨੇਮ ਵਿੱਚ ਕਿਧਰੇ ਵੀ ਇਹ ਨਾਮ ਵਿਖਾਈ ਨਹੀਂ ਦਿੰਦਾ, ਤਾਂ ਫੇਰ, ਤੂੰ ਅਜੇ ਵੀ ਯਿਸੂ ਵਿੱਚ ਕਿਉਂ ਵਿਸ਼ਵਾਸ ਕਰਦਾ ਹੈਂ? ਯਕੀਨਨ ਤੂੰ ਯਿਸੂ ਨੂੰ ਆਪਣੀਆਂ ਅੱਖਾਂ ਨਾਲ ਵੇਖਣ ਤੋਂ ਬਾਅਦ ਹੀ ਉਸ ਵਿੱਚ ਵਿਸ਼ਵਾਸ ਕਰਨਾ ਨਹੀਂ ਸ਼ੁਰੂ ਕੀਤਾ, ਕੀ ਤੂੰ ਅਜਿਹਾ ਕੀਤਾ? ਜਾਂ ਕੀ ਤੂੰ ਕਿਸੇ ਪ੍ਰਕਾਸ਼ਨ ਨੂੰ ਪ੍ਰਾਪਤ ਕਰਨ ’ਤੇ ਵਿਸ਼ਵਾਸ ਕਰਨਾ ਸ਼ੁਰੂ ਕੀਤਾ? ਕੀ ਪਰਮੇਸ਼ੁਰ ਤੈਨੂੰ ਸੱਚਮੁੱਚ ਅਜਿਹੀ ਕਿਰਪਾ ਵਿਖਾਏਗਾ? ਕੀ ਉਹ ਤੈਨੂੰ ਅਜਿਹੀਆਂ ਵੱਡੀਆਂ ਅਸੀਸਾਂ ਬਖਸ਼ੇਗਾ? ਯਿਸੂ ਵਿੱਚ ਤੇਰੇ ਵਿਸ਼ਵਾਸ ਦਾ ਅਧਾਰ ਕੀ ਹੈ? ਤੂੰ ਇਹ ਕਿਉਂ ਨਹੀਂ ਮੰਨਦਾ ਕਿ ਪਰਮੇਸ਼ੁਰ ਅੱਜ ਦੇਹਧਾਰੀ ਬਣ ਗਿਆ ਹੈ? ਤੂੰ ਅਜਿਹਾ ਕਿਉਂ ਕਹਿੰਦਾ ਹੈਂ ਕਿ ਪਰਮੇਸ਼ੁਰ ਦੁਆਰਾ ਤੈਨੂੰ ਕਿਸੇ ਪ੍ਰਕਾਸ਼ਨ ਦਾ ਨਾ ਹੋਣਾ ਇਹ ਸਿੱਧ ਕਰਦਾ ਹੈ ਕਿ ਉਸਨੇ ਦੇਹਧਾਰਣ ਨਹੀਂ ਕੀਤਾ ਹੈ? ਕੀ ਇਹ ਜ਼ਰੂਰੀ ਹੈ ਕਿ ਪਰਮੇਸ਼ੁਰ ਆਪਣਾ ਕੰਮ ਸ਼ੁਰੂ ਕਰਨ ਤੋਂ ਪਹਿਲਾਂ ਲੋਕਾਂ ਨੂੰ ਸੂਚਨਾ ਦੇਵੇ? ਕੀ ਉਸਨੂੰ ਪਹਿਲਾਂ ਉਨ੍ਹਾਂ ਦੀ ਪ੍ਰਵਾਨਗੀ ਮਿਲਣੀ ਜ਼ਰੂਰੀ ਹੈ? ਯਸਾਯਾਹ ਨੇ ਸਿਰਫ਼ ਇਹ ਐਲਾਨ ਕੀਤਾ ਕਿ ਇੱਕ ਬਾਲਕ ਇੱਕ ਖੁਰਲੀ ਵਿੱਚ ਪੈਦਾ ਹੋਵੇਗਾ; ਉਸਨੇ ਕਦੇ ਇਹ ਭਵਿੱਖਬਾਣੀ ਨਹੀਂ ਕੀਤੀ ਕਿ ਮਰਿਯਮ ਯਿਸੂ ਨੂੰ ਜਨਮ ਦੇਵੇਗੀ। ਮਰਿਯਮ ਤੋਂ ਪੈਦਾ ਹੋਏ ਯਿਸੂ ਵਿੱਚ ਤੇਰੇ ਵਿਸ਼ਵਾਸ ਦਾ ਅਸਲ ਅਧਾਰ ਕੀ ਹੈ? ਯਕੀਨਨ ਤੇਰਾ ਵਿਸ਼ਵਾਸ ਬੌਂਦਲਿਆ ਹੋਇਆ ਨਹੀਂ ਹੈ! ਕੁਝ ਕਹਿੰਦੇ ਹਨ ਕਿ ਪਰਮੇਸ਼ੁਰ ਦਾ ਨਾਮ ਬਦਲਦਾ ਨਹੀਂ ਹੈ। ਤਾਂ ਫੇਰ, ਯਹੋਵਾਹ ਦਾ ਨਾਂ ਯਿਸੂ ਕਿਉਂ ਬਣਿਆ? ਇਹ ਭਵਿੱਖਬਾਣੀ ਕੀਤੀ ਗਈ ਸੀ ਕਿ ਮਸੀਹ ਆਵੇਗਾ, ਤਾਂ ਫੇਰ ਯਿਸੂ ਦੇ ਨਾਮ ਨਾਲ ਇੱਕ ਮਨੁੱਖ ਕਿਉਂ ਆਇਆ? ਪਰਮੇਸ਼ੁਰ ਦਾ ਨਾਂ ਕਿਉਂ ਬਦਲਿਆ? ਕੀ ਅਜਿਹਾ ਕੰਮ ਬਹੁਤ ਚਿਰ ਪਹਿਲਾਂ ਨਹੀਂ ਪੂਰਾ ਕੀਤਾ ਗਿਆ ਸੀ? ਕੀ ਪਰਮੇਸ਼ੁਰ ਇਸ ਸਮੇਂ ਵਧੇਰੇ ਨਵਾਂ ਕੰਮ ਕਰਨ ਦੇ ਅਯੋਗ ਹੈ? ਕੱਲ੍ਹ ਦੇ ਕੰਮ ਨੂੰ ਬਦਲਿਆ ਜਾ ਸਕਦਾ ਹੈ, ਅਤੇ ਯਿਸੂ ਦਾ ਕੰਮ ਯਹੋਵਾਹ ਦੇ ਕੰਮ ਤੋਂ ਅੱਗੇ ਸ਼ੁਰੂ ਹੋ ਸਕਦਾ ਹੈ। ਤਾਂ ਕੀ, ਯਿਸੂ ਦੇ ਕੰਮ ਤੋਂ ਬਾਅਦ ਕੋਈ ਹੋਰ ਕੰਮ ਨਹੀਂ ਆ ਸਕਦਾ? ਜੇ ਯਹੋਵਾਹ ਦਾ ਨਾਮ ਬਦਲ ਕੇ ਯਿਸੂ ਕੀਤਾ ਜਾ ਸਕਦਾ ਹੈ, ਤਾਂ ਕੀ ਯਿਸੂ ਦਾ ਨਾਮ ਵੀ ਬਦਲਿਆ ਨਹੀਂ ਜਾ ਸਕਦਾ? ਇਸ ਵਿੱਚੋਂ ਕੁਝ ਵੀ ਅਜੀਬ ਨਹੀਂ ਹੈ; ਬੱਸ ਐਨੀ ਗੱਲ ਹੈ ਕਿ ਲੋਕ ਬਹੁਤ ਸਧਾਰਣ ਸੋਚ ਵਾਲੇ ਹਨ। ਪਰਮੇਸ਼ੁਰ ਹਮੇਸ਼ਾ ਪਰਮੇਸ਼ੁਰ ਹੀ ਰਹੇਗਾ। ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਉਸ ਦਾ ਕੰਮ ਕਿਵੇਂ ਬਦਲਦਾ ਹੈ, ਅਤੇ ਭਾਵੇਂ ਉਸ ਦਾ ਨਾਮ ਕਿਵੇਂ ਵੀ ਕਿਉਂ ਨਾ ਬਦਲ ਸਕਦਾ ਹੋਵੇ, ਉਸ ਦਾ ਸੁਭਾਅ ਅਤੇ ਬੁੱਧ ਕਦੇ ਨਹੀਂ ਬਦਲੇਗੀ। ਜੇ ਤੂੰ ਇਹ ਵਿਸ਼ਵਾਸ ਕਰਦਾ ਹੈਂ ਕਿ ਪਰਮੇਸ਼ੁਰ ਨੂੰ ਸਿਰਫ਼ ਯਿਸੂ ਦੇ ਨਾਂ ਨਾਲ ਹੀ ਬੁਲਾਇਆ ਜਾ ਸਕਦਾ ਹੈ, ਤਾਂ ਫੇਰ ਤੇਰਾ ਗਿਆਨ ਬਹੁਤ ਜ਼ਿਆਦਾ ਹੀ ਸੀਮਤ ਹੈ। ਕੀ ਤੂੰ ਇਹ ਦਾਅਵਾ ਕਰਨ ਦੀ ਹਿੰਮਤ ਰੱਖਦਾ ਹੈਂ ਕਿ ਪਰਮੇਸ਼ੁਰ ਦਾ ਨਾਮ ਹਮੇਸ਼ਾ ਯਿਸੂ ਹੀ ਰਹੇਗਾ, ਕਿ ਪਰਮੇਸ਼ੁਰ ਹਮੇਸ਼ਾ ਹਮੇਸ਼ਾ ਲਈ ਯਿਸੂ ਦੇ ਨਾਮ ਨਾਲ ਹੀ ਜਾਣਿਆ ਜਾਵੇਗਾ, ਅਤੇ ਇਹ ਕਦੇ ਨਹੀਂ ਬਦਲੇਗਾ? ਕੀ ਤੂੰ ਯਕੀਨ ਨਾਲ ਇਹ ਦਾਅਵਾ ਕਰਨ ਦੀ ਹਿੰਮਤ ਰੱਖਦਾ ਹੈਂ ਕਿ ਇਹ ਯਿਸੂ ਦਾ ਨਾਂ ਹੀ ਹੈ ਜਿਸ ਨੇ ਸ਼ਰਾ ਦੇ ਯੁਗ ਨੂੰ ਸਮਾਪਤ ਕੀਤਾ ਅਤੇ ਉਹੀ ਅੰਤਮ ਯੁਗ ਨੂੰ ਵੀ ਸਮਾਪਤ ਕਰੇਗਾ? ਕੌਣ ਕਹਿ ਸਕਦਾ ਹੈ ਕਿ ਯਿਸੂ ਦੀ ਕਿਰਪਾ ਕਿਸੇ ਯੁਗ ਨੂੰ ਉਸ ਦੇ ਅੰਤ ਤਕ ਲਿਆ ਸਕਦੀ ਹੈ? ਜੇ ਤੇਰੇ ਵਿੱਚ ਇਹਨਾਂ ਸੱਚਾਈਆਂ ਦੀ ਸਪਸ਼ਟ ਸਮਝ ਦੀ ਕਮੀ ਹੈ, ਤਾਂ ਨਾ ਸਿਰਫ਼ ਤੂੰ ਖੁਸ਼ਖਬਰੀ ਦਾ ਪਰਚਾਰ ਕਰਨ ਦੇ ਅਸਮਰੱਥ ਹੋਵੇਂਗਾ, ਪਰ ਤੂੰ ਆਪ ਵੀ ਦ੍ਰਿੜ ਰਹਿਣ ਦੇ ਯੋਗ ਨਹੀਂ ਹੋਵੇਂਗਾ। ਜਦੋਂ ਉਹ ਦਿਨ ਆਵੇਗਾ ਜਦੋਂ ਤੂੰ ਉਨ੍ਹਾਂ ਧਾਰਮਿਕ ਲੋਕਾਂ ਦੀਆਂ ਸਾਰੀਆਂ ਮੁਸ਼ਕਲਾਂ ਨੂੰ ਹੱਲ ਕਰ ਲਵੇਂਗਾ ਅਤੇ ਉਨ੍ਹਾਂ ਦੀਆਂ ਸਾਰੀਆਂ ਭਰਾਂਤੀਆਂ ਦਾ ਖੰਡਨ ਕਰ ਦੇਵੇਂਗਾ, ਤਾਂ ਉਹ ਇਸ ਗੱਲ ਦਾ ਸਬੂਤ ਹੋਵੇਗਾ ਕਿ ਤੈਨੂੰ ਕੰਮ ਦੇ ਇਸ ਪੜਾਅ ’ਤੇ ਪੂਰਾ ਯਕੀਨ ਹੈ ਇਸ ’ਤੇ ਥੋੜ੍ਹਾ ਜਿਹਾ ਵੀ ਸ਼ੱਕ ਨਹੀਂ ਹੈ। ਜੇ ਤੂੰ ਉਨ੍ਹਾਂ ਦੀਆਂ ਭਰਾਂਤੀਆਂ ਦਾ ਖੰਡਨ ਕਰਨ ਦੇ ਅਯੋਗ ਹੈ, ਤਾਂ ਉਹ ਤੇਰੇ ਉੱਪਰ ਝੂਠੇ ਦੋਸ਼ ਲਾਉਣਗੇ ਅਤੇ ਤੇਰੀ ਨਿੰਦਿਆ ਕਰਨਗੇ। ਕੀ ਇਹ ਅਪਮਾਨਜਨਕ ਨਹੀਂ ਹੋਵੇਗਾ?

ਸਾਰੇ ਹੀ ਯਹੂਦੀ ਪੁਰਾਣੇ ਨੇਮ ਨੂੰ ਪੜ੍ਹਦੇ ਸਨ ਅਤੇ ਯਸਾਯਾਹ ਦੀ ਭਵਿੱਖਬਾਣੀ ਬਾਰੇ ਇਹ ਜਾਣਦੇ ਸਨ ਕਿ ਕਿਸੇ ਖੁਰਲੀ ਵਿੱਚ ਇੱਕ ਬਾਲਕ ਦਾ ਜਨਮ ਹੋਵੇਗਾ। ਤਾਂ ਫੇਰ, ਇਸ ਭਵਿੱਖਬਾਣੀ ਬਾਰੇ ਪੂਰੀ ਤਰ੍ਹਾਂ ਜਾਣਦੇ ਹੋਣ ਦੇ ਬਾਵਜੂਦ ਵੀ, ਉਨ੍ਹਾਂ ਨੇ ਫੇਰ ਵੀ ਯਿਸੂ ਨੂੰ ਕਿਉਂ ਸਤਾਇਆ? ਕੀ ਇਹ ਉਨ੍ਹਾਂ ਦੇ ਵਿਦ੍ਰੋਹੀ ਸੁਭਾਅ ਅਤੇ ਪਵਿੱਤਰ ਆਤਮਾ ਦੇ ਕੰਮ ਬਾਰੇ ਅਗਿਆਨਤਾ ਦੇ ਕਾਰਨ ਨਹੀਂ ਸੀ? ਉਸ ਸਮੇਂ, ਫ਼ਰੀਸੀ ਇਹ ਮੰਨਦੇ ਸਨ ਕਿ ਜਿਸ ਭਵਿੱਖਬਾਣੀ ਵਾਲੇ ਬਾਲਕ ਬਾਰੇ ਉਹ ਜਾਣਦੇ ਸਨ, ਯਿਸੂ ਦਾ ਕੰਮ ਉਸ ਤੋਂ ਵੱਖਰਾ ਸੀ ਅਤੇ ਲੋਕ ਅੱਜ ਪਰਮੇਸ਼ੁਰ ਨੂੰ ਨਕਾਰਦੇ ਹਨ ਕਿਉਂਕਿ ਦੇਹਧਾਰੀ ਪਰਮੇਸ਼ੁਰ ਦਾ ਕੰਮ ਬਾਈਬਲ ਦੇ ਅਨੁਸਾਰ ਨਹੀਂ ਹੈ। ਕੀ ਪਰਮੇਸ਼ੁਰ ਪ੍ਰਤੀ ਉਨ੍ਹਾਂ ਦੇ ਵਿਦ੍ਰੋਹ ਦਾ ਨਿਚੋੜ ਉਹੀ ਚੀਜ਼ ਨਹੀਂ ਹੈ? ਕੀ ਤੂੰ, ਪਵਿੱਤਰ ਆਤਮਾ ਦੇ ਸਾਰੇ ਕੰਮ ਨੂੰ, ਬਿਨਾਂ ਕਿਸੇ ਸਵਾਲ ਦੇ ਸਵੀਕਾਰ ਕਰ ਸਕਦਾ ਹੈਂ? ਜੇ ਇਹ ਪਵਿੱਤਰ ਆਤਮਾ ਦਾ ਕੰਮ ਹੈ, ਤਾਂ ਇਹ ਸਹੀ ਪੱਧਰ ਹੈ, ਅਤੇ ਤੈਨੂੰ ਬਿਨਾਂ ਕਿਸੇ ਵੀ ਭਰਮ ਦੇ ਇਸ ਨੂੰ ਸਵੀਕਾਰ ਕਰਨਾ ਚਾਹੀਦਾ ਹੈ; ਤੈਨੂੰ ਇਸਦੇ ਲਈ ਗਿਣਤੀ-ਮਿਣਤੀ ਨਹੀਂ ਕਰਨੀ ਚਾਹੀਦੀ ਕਿ ਕੀ ਸਵੀਕਾਰ ਕਰਨਾ ਹੈ। ਜੇ ਤੈਨੂੰ ਪਰਮੇਸ਼ੁਰ ਤੋਂ ਵਧੇਰੇ ਸੋਝੀ ਪ੍ਰਾਪਤ ਹੁੰਦੀ ਹੈ ਅਤੇ ਤੂੰ ਉਸ ਦੇ ਪ੍ਰਤੀ ਵਧੇਰੇ ਸਾਵਧਾਨੀ ਵਰਤਦਾ ਹੈਂ, ਤਾਂ ਕੀ ਇਹ ਗੈਰ-ਜ਼ਰੂਰੀ ਨਹੀਂ ਹੈ? ਤੈਨੂੰ ਬਾਈਬਲ ਤੋਂ ਹੋਰ ਸਬੂਤ ਦੇਖਣ ਦੀ ਲੋੜ ਨਹੀਂ ਹੈ; ਜੇ ਇਹ ਪਵਿੱਤਰ ਆਤਮਾ ਦਾ ਕੰਮ ਹੈ, ਤਾਂ ਤੈਨੂੰ ਇਸ ਨੂੰ ਸਵੀਕਾਰ ਕਰਨਾ ਪਵੇਗਾ, ਕਿਉਂਕਿ ਤੂੰ ਪਰਮੇਸ਼ੁਰ ਦੇ ਰਾਹ ’ਤੇ ਚੱਲਣ ਲਈ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦਾ ਹੈਂ, ਅਤੇ ਤੈਨੂੰ ਉਸਦੀ ਜਾਂਚ-ਪੜਤਾਲ ਨਹੀਂ ਕਰਨੀ ਚਾਹੀਦੀ। ਤੈਨੂੰ ਇਹ ਸਿੱਧ ਕਰਨ ਲਈ ਮੇਰੇ ਬਾਰੇ ਹੋਰ ਸਬੂਤ ਨਹੀਂ ਭਾਲਣੇ ਚਾਹੀਦੇ ਕਿ ਮੈਂ ਤੇਰਾ ਪਰਮੇਸ਼ੁਰ ਹਾਂ, ਪਰ ਇਹ ਸਮਝਣ ਦੇ ਯੋਗ ਹੋਣਾ ਚਾਹੀਦਾ ਹੈ ਕਿ ਕੀ ਮੈਂ ਤੇਰੇ ਭਲੇ ਲਈ ਹਾਂ—ਇਹੀ ਹੈ ਜੋ ਸਭ ਤੋਂ ਵੱਧ ਨਿਰਣਾਕਾਰੀ ਹੈ। ਭਾਵੇਂ ਤੈਨੂੰ ਬਾਈਬਲ ਵਿੱਚ ਬਹੁਤਾ ਪੱਕਾ ਸਬੂਤ ਮਿਲ ਵੀ ਜਾਂਦਾ ਹੈ, ਇਹ ਤੈਨੂੰ ਪੂਰੀ ਤਰ੍ਹਾਂ ਨਾਲ ਮੇਰੇ ਸਨਮੁਖ ਨਹੀਂ ਲਿਆ ਸਕਦਾ। ਤੂੰ ਸਿਰਫ਼ ਬਾਈਬਲ ਦੀਆਂ ਹੱਦਾਂ ਵਿੱਚ ਰਹਿੰਦਾ ਹੈਂ, ਅਤੇ ਮੇਰੇ ਸਨਮੁਖ ਨਹੀਂ; ਬਾਈਬਲ ਮੈਨੂੰ ਜਾਣਨ ਵਿੱਚ ਤੇਰੀ ਸਹਾਇਤਾ ਨਹੀਂ ਕਰ ਸਕਦੀ, ਅਤੇ ਨਾ ਹੀ ਇਹ ਮੇਰੇ ਲਈ ਤੇਰੇ ਪ੍ਰੇਮ ਨੂੰ ਹੋਰ ਡੂੰਘਾ ਕਰ ਸਕਦੀ ਹੈ। ਹਾਲਾਂਕਿ ਬਾਈਬਲ ਨੇ ਭਵਿੱਖਬਾਣੀ ਕੀਤੀ ਕਿ ਇਕ ਬਾਲਕ ਦਾ ਜਨਮ ਹੋਵੇਗਾ, ਪਰ ਇਸ ਗੱਲ ਦੀ ਥਾਹ ਕੋਈ ਵੀ ਨਹੀਂ ਲਾ ਸਕਦਾ ਕਿ ਇਹ ਭਵਿੱਖਬਾਣੀ ਕਿਸ ਦੇ ਉੱਪਰ ਵਾਪਰੇਗੀ, ਕਿਉਂਕਿ ਮਨੁੱਖ ਪਰਮੇਸ਼ੁਰ ਦਾ ਕੰਮ ਨਹੀਂ ਜਾਣਦਾ ਸੀ, ਅਤੇ ਇਸੇ ਕਰਕੇ ਹੀ ਫ਼ਰੀਸੀ ਯਿਸੂ ਦੇ ਵਿਰੁੱਧ ਖੜ੍ਹੇ ਹੋ ਗਏ ਸਨ। ਕੁਝ ਲੋਕ ਜਾਣਦੇ ਹਨ ਕਿ ਮੇਰਾ ਕੰਮ ਮਨੁੱਖ ਦੇ ਹਿੱਤ ਵਿੱਚ ਹੈ, ਫੇਰ ਵੀ ਉਹ ਇਹੀ ਸਮਝਦੇ ਰਹਿੰਦੇ ਹਨ ਕਿ ਯਿਸੂ ਅਤੇ ਮੈਂ ਬਿਲਕੁਲ ਵੱਖਰੇ, ਆਪਸ ਵਿੱਚ ਬੇਮੇਲ ਹਸਤੀਆਂ ਹਾਂ। ਉਸ ਸਮੇਂ, ਯਿਸੂ ਨੇ ਆਪਣੇ ਚੇਲਿਆਂ ਨੂੰ ਕਿਰਪਾ ਦੇ ਯੁਗ ਵਿੱਚ ਅਜਿਹੇ ਵਿਸ਼ਿਆਂ ਬਾਰੇ ਲੜੀਵਾਰ ਸਿੱਖਿਆਵਾਂ ਦਿੱਤੀਆਂ ਜਿਵੇਂ ਕਿ ਅਮਲ ਵਿੱਚ ਕਿਵੇਂ ਲਿਆਉਣਾ ਹੈ, ਕਿਵੇਂ ਮਿਲ ਕੇ ਇਕੱਠੇ ਹੋਣਾ ਹੈ, ਕਿਵੇਂ ਪ੍ਰਾਰਥਨਾ ਵਿੱਚ ਬੇਨਤੀ ਕਰਨੀ ਹੈ, ਦੂਸਰਿਆਂ ਨਾਲ ਕਿਵੇਂ ਪੇਸ਼ ਆਉਣਾ ਹੈ, ਅਤੇ ਵਗੈਰਾ-ਵਗੈਰਾ। ਜਿਹੜਾ ਕੰਮ ਉਸਨੇ ਪੂਰਾ ਕੀਤਾ ਉਹ ਕਿਰਪਾ ਦੇ ਯੁਗ ਦਾ ਸੀ, ਅਤੇ ਉਸਨੇ ਕੇਵਲ ਇਸ ਗੱਲ ਦੀ ਵਿਆਖਿਆ ਕੀਤੀ ਕਿ ਚੇਲਿਆਂ ਅਤੇ ਉਹਨਾਂ ਲੋਕਾਂ ਨੂੰ ਕਿਵੇਂ ਅਮਲ ਵਿੱਚ ਲਿਆਉਣਾ ਚਾਹੀਦਾ ਹੈ ਜੋ ਉਸਦੇ ਰਾਹ ’ਤੇ ਚੱਲਦੇ ਹਨ। ਉਸਨੇ ਸਿਰਫ਼ ਕਿਰਪਾ ਦੇ ਯੁਗ ਦਾ ਕੰਮ ਕੀਤਾ, ਅਤੇ ਅੰਤ ਦੇ ਦਿਨਾਂ ਦਾ ਕੋਈ ਵੀ ਕੰਮ ਨਹੀਂ ਕੀਤਾ। ਜਦੋਂ ਯਹੋਵਾਹ ਨੇ ਸ਼ਰਾ ਦੇ ਯੁਗ ਵਿੱਚ ਪੁਰਾਣੇ ਨੇਮ ਦੀ ਸ਼ਰਾ ਨੂੰ ਤੈਅ ਕੀਤਾ, ਤਾਂ ਫੇਰ ਉਸ ਨੇ ਕਿਰਪਾ ਦੇ ਯੁਗ ਦਾ ਕੰਮ ਕਿਉਂ ਨਹੀਂ ਕੀਤਾ? ਉਸਨੇ ਕਿਰਪਾ ਦੇ ਯੁਗ ਦੇ ਕੰਮ ਬਾਰੇ ਪਹਿਲਾਂ ਤੋਂ ਹੀ ਕਿਉਂ ਸਪਸ਼ਟ ਨਹੀਂ ਕੀਤਾ? ਕੀ ਇਸ ਨਾਲ ਮਨੁੱਖ ਨੂੰ ਇਸ ਨੂੰ ਸਵੀਕਾਰ ਕਰਨ ਵਿੱਚ ਮਦਦ ਨਾ ਮਿਲੀ ਹੁੰਦੀ? ਉਸਨੇ ਸਿਰਫ਼ ਭਵਿੱਖਬਾਣੀ ਕੀਤੀ ਕਿ ਇੱਕ ਬਾਲਕ ਪੈਦਾ ਹੋਵੇਗਾ ਅਤੇ ਵਾਗਡੋਰ ਸੰਭਾਲੇਗਾ, ਪਰ ਉਸਨੇ ਕਿਰਪਾ ਦੇ ਯੁਗ ਦਾ ਕੰਮ ਪਹਿਲਾਂ ਤੋਂ ਹੀ ਪੂਰਾ ਨਹੀਂ ਕੀਤਾ। ਹਰ ਯੁਗ ਵਿੱਚ ਪਰਮੇਸ਼ੁਰ ਦੇ ਕੰਮ ਦੀਆਂ ਸਪਸ਼ਟ ਸੀਮਾਵਾਂ ਹੁੰਦੀਆਂ ਹਨ; ਉਹ ਸਿਰਫ਼ ਵਰਤਮਾਨ ਯੁਗ ਦਾ ਕੰਮ ਕਰਦਾ ਹੈ, ਅਤੇ ਕੰਮ ਦੇ ਅਗਲੇ ਪੜਾਅ ਨੂੰ ਪਹਿਲਾਂ ਕਦੇ ਵੀ ਪੂਰਾ ਨਹੀਂ ਕਰਦਾ। ਸਿਰਫ਼ ਇਸੇ ਤਰ੍ਹਾਂ ਹੀ ਹਰ ਯੁਗ ਦਾ ਉਸ ਨੂੰ ਦਰਸਾਉਂਦਾ ਕੰਮ ਸਾਹਮਣੇ ਲਿਆਇਆ ਜਾ ਸਕਦਾ ਹੈ। ਯਿਸੂ ਨੇ ਸਿਰਫ਼ ਅੰਤ ਦੇ ਦਿਨਾਂ ਦੇ ਨਿਸ਼ਾਨਾਂ ਬਾਰੇ ਹੀ ਗੱਲ ਕੀਤੀ, ਕਿ ਕਿਵੇਂ ਸਬਰ ਰੱਖਣਾ ਹੈ ਅਤੇ ਕਿਵੇਂ ਬਚਾਏ ਜਾਣਾ ਹੈ, ਕਿਵੇਂ ਪਛਤਾਵਾ ਕਰਨਾ ਹੈ ਅਤੇ ਕਿਵੇਂ ਪਾਪਾਂ ਨੂੰ ਸਵੀਕਾਰ ਕਰਨਾ ਹੈ, ਅਤੇ ਕਿਵੇਂ ਮੁਸ਼ਕਲਾਂ ਦਾ ਸਾਹਮਣਾ ਕਰਨਾ ਅਤੇ ਦੁੱਖ ਨੂੰ ਸਹਿਣਾ ਹੈ; ਉਸ ਨੇ ਕਦੇ ਵੀ ਇਸ ਬਾਰੇ ਗੱਲ ਨਹੀਂ ਕੀਤੀ ਕਿ ਅੰਤ ਦੇ ਦਿਨਾਂ ਵਿੱਚ ਮਨੁੱਖ ਨੂੰ ਕਿਵੇਂ ਪ੍ਰਵੇਸ਼ ਪ੍ਰਾਪਤ ਕਰਨਾ ਚਾਹੀਦਾ ਹੈ, ਅਤੇ ਨਾ ਹੀ ਇਸ ਬਾਰੇ ਕਿ ਉਸਨੂੰ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਕਰਨ ਦੀ ਤਾਂਘ ਕਿਵੇਂ ਕਰਨੀ ਚਾਹੀਦੀ ਹੈ। ਆਪਣੇ ਆਪ ਵਿੱਚ, ਕੀ ਅੰਤ ਦੇ ਦਿਨਾਂ ਦੇ ਪਰਮੇਸ਼ੁਰ ਦੇ ਕੰਮ ਲਈ ਬਾਈਬਲ ਵਿੱਚੋਂ ਖੋਜਬੀਨ ਕਰਨਾ ਹਾਸੋਹੀਣਾ ਨਹੀਂ ਹੈ? ਤੂੰ ਸਿਰਫ਼ ਬਾਈਬਲ ਨੂੰ ਘੁੱਟ ਕੇ ਫੜ ਕੇ ਕੀ ਵੇਖ ਸਕਦਾ ਹੈਂ? ਬਾਈਬਲ ਦਾ ਕੋਈ ਵਿਆਖਿਆਕਾਰ ਹੋਵੇ ਜਾਂ ਕੋਈ ਪ੍ਰਚਾਰਕ, ਵਰਤਮਾਨ ਦੇ ਕੰਮ ਨੂੰ ਪਹਿਲਾਂ ਤੋਂ ਹੀ ਕੌਣ ਦੇਖ ਸਕਿਆ ਹੈ?

“ਜਿਹ ਦੇ ਕੰਨ ਹਨ ਸੋ ਸੁਣੇ ਭਈ ਆਤਮਾ ਕਲੀਸਿਯਾਂ ਨੂੰ ਕੀ ਆਖਦਾ ਹੈ।” ਕੀ ਤੂੰ ਹੁਣ ਪਵਿੱਤਰ ਆਤਮਾ ਦੇ ਵਚਨ ਸੁਣੇ ਹਨ? ਪਰਮੇਸ਼ੁਰ ਦੇ ਵਚਨ ਸਬੱਬੀਂ ਤੈਨੂੰ ਮਿਲ ਚੁੱਕੇ ਹਨ। ਕੀ ਤੂੰ ਉਨ੍ਹਾਂ ਨੂੰ ਸੁਣਦਾ ਹੈਂ? ਪਰਮੇਸ਼ੁਰ ਅੰਤ ਦੇ ਦਿਨਾਂ ਵਿੱਚ ਵਚਨਾਂ ਦਾ ਕੰਮ ਕਰਦਾ ਹੈ, ਅਤੇ ਅਜਿਹੇ ਵਚਨ ਪਵਿੱਤਰ ਆਤਮਾ ਦੇ ਵਚਨ ਹਨ, ਕਿਉਂਕਿ ਪਰਮੇਸ਼ੁਰ ਹੀ ਪਵਿੱਤਰ ਆਤਮਾ ਹੈ ਅਤੇ ਉਹ ਦੇਹਧਾਰੀ ਵੀ ਬਣ ਸਕਦਾ ਹੈ; ਇਸ ਲਈ, ਪਵਿੱਤਰ ਆਤਮਾ ਦੇ ਵਚਨ, ਜਿਵੇਂ ਕਿ ਪਿਛਲੇ ਸਮੇਂ ਕਹੇ ਗਏ ਵਚਨ, ਵਰਤਮਾਨ ਦੇਹਧਾਰੀ ਪਰਮੇਸ਼ੁਰ ਦੇ ਵਚਨ ਹਨ। ਬਹੁਤ ਸਾਰੇ ਬੇਤੁਕੇ ਲੋਕ ਹਨ ਜੋ ਵਿਸ਼ਵਾਸ ਕਰਦੇ ਹਨ ਕਿ ਕਿਉਂਕਿ ਇਹ ਪਵਿੱਤਰ ਆਤਮਾ ਗੱਲ ਕਰ ਰਿਹਾ ਹੈ, ਤਾਂ ਉਸਦੀ ਅਵਾਜ਼ ਅਕਾਸ਼ ਤੋਂ ਆਉਣੀ ਚਾਹੀਦੀ ਹੈ ਤਾਂ ਜੋ ਲੋਕ ਉਸ ਨੂੰ ਸੁਣ ਸਕਣ। ਜਿਹੜਾ ਵੀ ਵਿਅਕਤੀ ਇਸ ਢੰਗ ਨਾਲ ਸੋਚਦਾ ਹੈ ਉਹ ਪਰਮੇਸ਼ੁਰ ਦੇ ਕੰਮ ਨੂੰ ਨਹੀਂ ਜਾਣਦਾ। ਅਸਲੀਅਤ ਵਿੱਚ, ਪਵਿੱਤਰ ਆਤਮਾ ਦੁਆਰਾ ਬੋਲੇ ਗਏ ਵਾਕ ਉਹ ਹਨ ਜੋ ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਬੋਲੇ ਜਾਂਦੇ ਹਨ। ਪਵਿੱਤਰ ਆਤਮਾ ਮਨੁੱਖ ਨਾਲ ਸਿੱਧੇ ਤੌਰ ’ਤੇ ਗੱਲ ਨਹੀਂ ਕਰ ਸਕਦਾ; ਇੱਥੋਂ ਤਕ ਕਿ ਸ਼ਰਾ ਦੇ ਯੁਗ ਵਿੱਚ ਵੀ, ਯਹੋਵਾਹ ਲੋਕਾਂ ਨਾਲ ਸਿੱਧੇ ਤੌਰ ’ਤੇ ਗੱਲ ਨਹੀਂ ਕਰਦਾ ਸੀ। ਕੀ ਇਸ ਦੀ ਸੰਭਾਵਨਾ ਹੋਰ ਵੀ ਘੱਟ ਨਹੀਂ ਹੋਵੇਗੀ ਕਿ ਉਹ ਅੱਜ ਇਸ ਯੁਗ ਵਿੱਚ ਅਜਿਹਾ ਕਰੇਗਾ? ਪਰਮੇਸ਼ੁਰ ਲਈ ਕੰਮ ਨੂੰ ਪੂਰਾ ਕਰਨ ਵਾਸਤੇ ਵਾਕਾਂ ਦਾ ਉਚਾਰਣ ਕਰਨ ਲਈ, ਉਸ ਦੇ ਲਈ ਦੇਹਧਾਰੀ ਬਣਨਾ ਜ਼ਰੂਰੀ ਹੈ; ਨਹੀਂ ਤਾਂ, ਉਸ ਦਾ ਕੰਮ ਆਪਣੇ ਟੀਚਿਆਂ ਨੂੰ ਪੂਰਾ ਨਹੀਂ ਕਰ ਸਕੇਗਾ। ਜੋ ਲੋਕ ਦੇਹਧਾਰੀ ਪਰਮੇਸ਼ੁਰ ਨੂੰ ਨਕਾਰਦੇ ਹਨ ਇਹ ਉਹ ਲੋਕ ਹਨ ਜੋ ਆਤਮਾ ਜਾਂ ਉਨ੍ਹਾਂ ਸਿਧਾਂਤਾਂ ਨੂੰ ਨਹੀਂ ਜਾਣਦੇ ਜਿਨ੍ਹਾਂ ਦੁਆਰਾ ਪਰਮੇਸ਼ੁਰ ਕੰਮ ਕਰਦਾ ਹੈ। ਜੋ ਲੋਕ ਵਿਸ਼ਵਾਸ ਕਰਦੇ ਹਨ ਕਿ ਹੁਣ ਪਵਿੱਤਰ ਆਤਮਾ ਦਾ ਯੁਗ ਹੈ, ਫੇਰ ਵੀ ਉਸਦੇ ਨਵੇਂ ਕੰਮ ਨੂੰ ਸਵੀਕਾਰ ਨਹੀਂ ਕਰਦੇ, ਇਹ ਉਹ ਲੋਕ ਹਨ ਜੋ ਇੱਕ ਅਸਪਸ਼ਟ ਅਤੇ ਖਿਆਲੀ ਵਿਸ਼ਵਾਸ ਵਿੱਚ ਜੀਉਂਦੇ ਹਨ। ਅਜਿਹੇ ਲੋਕ ਪਵਿੱਤਰ ਆਤਮਾ ਦਾ ਕੰਮ ਕਦੇ ਪ੍ਰਾਪਤ ਨਹੀਂ ਕਰਨਗੇ। ਜੋ ਲੋਕ ਸਿਰਫ਼ ਇਹ ਚਾਹੁੰਦੇ ਹਨ ਕਿ ਪਵਿੱਤਰ ਆਤਮਾ ਸਿੱਧੇ ਤੌਰ ’ਤੇ ਬੋਲੇ ਅਤੇ ਆਪਣੇ ਕੰਮ ਨੂੰ ਪੂਰਾ ਕਰੇ, ਅਤੇ ਦੇਹਧਾਰੀ ਪਰਮੇਸ਼ੁਰ ਦੇ ਵਚਨਾਂ ਜਾਂ ਕੰਮ ਨੂੰ ਸਵੀਕਾਰ ਨਹੀਂ ਕਰਦੇ, ਉਹ ਕਦੇ ਵੀ ਨਵੇਂ ਯੁਗ ਵਿੱਚ ਦਾਖਲ ਨਹੀਂ ਹੋ ਸਕਣਗੇ ਜਾਂ ਪਰਮੇਸ਼ੁਰ ਦੁਆਰਾ ਸੰਪੂਰਨ ਮੁਕਤੀ ਪ੍ਰਾਪਤ ਨਹੀਂ ਕਰ ਸਕਣਗੇ!


ਪਰਮੇਸ਼ੁਰ ਨੂੰ ਸਿਰਫ਼ ਉਹੀ ਸੰਤੁਸ਼ਟ ਕਰ ਸਕਦੇ ਹਨ ਜੋ ਉਸ ਨੂੰ ਅਤੇ ਉਸ ਦੇ ਕੰਮ ਨੂੰ ਜਾਣਦੇ ਹਨ

ਪਰਮੇਸ਼ੁਰ ਦੇ ਦੇਹਧਾਰੀ ਰੂਪ ਦੇ ਕੰਮ ਵਿੱਚ ਦੋ ਭਾਗ ਸ਼ਾਮਲ ਹਨ। ਜਦੋਂ ਉਸ ਨੇ ਪਹਿਲੀ ਵਾਰ ਦੇਹ ਧਾਰੀ, ਤਾਂ ਲੋਕਾਂ ਨੇ ਉਸ ਉੱਤੇ ਵਿਸ਼ਵਾਸ ਨਾ ਕੀਤਾ ਅਤੇ ਉਸ ਨੂੰ ਨਾ ਜਾਣਿਆ, ਅਤੇ ਉਨ੍ਹਾਂ ਨੇ ਯਿਸੂ ਨੂੰ ਸਲੀਬ ’ਤੇ ਟੰਗ ਦਿੱਤਾ। ਫਿਰ, ਜਦੋਂ, ਉਸ ਨੇ ਦੂਜੀ ਵਾਰ ਦੇਹ ਧਾਰਣ ਕੀਤੀ, ਲੋਕਾਂ ਨੇ ਫਿਰ ਵੀ ਉਸ ਵਿੱਚ ਵਿਸ਼ਵਾਸ ਨਹੀਂ ਕੀਤਾ, ਉਸ ਨੂੰ ਜਾਣਨਾ ਤਾਂ ਦੂਰ ਦੀ ਗੱਲ ਰਹੀ, ਅਤੇ ਉਨ੍ਹਾਂ ਨੇ ਇੱਕ ਵਾਰ ਫਿਰ ਮਸੀਹ ਨੂੰ ਸਲੀਬ ’ਤੇ ਟੰਗ ਦਿੱਤਾ। ਕੀ ਮਨੁੱਖ ਪਰਮੇਸ਼ੁਰ ਦਾ ਦੁਸ਼ਮਣ ਨਹੀਂ ਹੈ? ਜੇ ਮਨੁੱਖ ਉਸ ਨੂੰ ਨਹੀਂ ਜਾਣਦਾ, ਤਾਂ ਮਨੁੱਖ ਪਰਮੇਸ਼ੁਰ ਦੇ ਨਜ਼ਦੀਕ ਕਿਵੇਂ ਹੋ ਸਕਦਾ ਹੈ? ਉਹ ਪਰਮੇਸ਼ੁਰ ਲਈ ਗਵਾਹੀ ਦੇਣ ਦੇ ਕਿਵੇਂ ਯੋਗ ਹੋ ਸਕਦਾ ਹੈ? ਕੀ ਇਨਸਾਨ ਦੇ ਪਰਮੇਸ਼ੁਰ ਨੂੰ ਪਿਆਰ ਕਰਨ, ਪਰਮੇਸ਼ੁਰ ਦੀ ਸੇਵਾ ਕਰਨ, ਅਤੇ ਪਰਮੇਸ਼ੁਰ ਦੀ ਮਹਿਮਾ ਕਰਨ ਦੇ ਦਾਅਵੇ ਧੋਖੇਬਾਜ਼ੀ ਭਰੇ ਝੂਠ ਨਹੀਂ ਹਨ? ਜੇ ਤੂੰ ਆਪਣਾ ਜੀਵਨ ਇਨ੍ਹਾਂ ਖਿਆਲੀ, ਅਵਿਹਾਰਕ ਚੀਜ਼ਾਂ ਨੂੰ ਸਮਰਪਤ ਕਰਦਾ ਹੈਂ, ਤਾਂ ਤੂੰ ਬੇਕਾਰ ਹੀ ਮਿਹਨਤ ਨਹੀਂ ਕਰ ਰਿਹਾ? ਤੂੰ ਪਰਮੇਸ਼ੁਰ ਦੇ ਨਜ਼ਦੀਕ ਕਿਵੇਂ ਹੋ ਸਕਦਾ ਹੈ ਜੇ ਤੂੰ ਇੰਨਾ ਵੀ ਨਹੀਂ ਜਾਣਦਾ ਕਿ ਪਰਮੇਸ਼ੁਰ ਕੌਣ ਹੈ? ਕੀ ਅਜਿਹੀ ਖੋਜ ਅਸਪਸ਼ਟ ਅਤੇ ਖਿਆਲੀ ਨਹੀਂ ਹੈ? ਕੀ ਇਹ ਧੋਖੇਬਾਜ਼ੀ ਨਹੀਂ ਹੈ? ਕੋਈ ਪਰਮੇਸ਼ੁਰ ਦਾ ਨਜ਼ਦੀਕੀ ਕਿਵੇਂ ਹੋ ਸਕਦਾ ਹੈ? ਪਰਮੇਸ਼ੁਰ ਦਾ ਨਜ਼ਦੀਕੀ ਬਣਨ ਦਾ ਵਿਹਾਰਕ ਮਹੱਤਵ ਕੀ ਹੈ? ਕੀ ਤੂੰ ਪਰਮੇਸ਼ੁਰ ਦੇ ਆਤਮਾ ਦਾ ਨਜ਼ਦੀਕੀ ਹੋ ਸਕਦਾ ਹੈਂ? ਕੀ ਤੂੰ ਦੇਖ ਸਕਦਾ ਹੈਂ ਕਿ ਆਤਮਾ ਕਿੰਨਾ ਮਹਾਨ ਅਤੇ ਉੱਚਾ ਹੈ? ਇੱਕ ਅਦ੍ਰਿਸ਼, ਅਮੂਰਤ ਪਰਮੇਸ਼ੁਰ ਦੇ ਨਜ਼ਦੀਕ ਹੋਣਾ—ਕੀ ਉਹ ਅਸਪਸ਼ਟ ਅਤੇ ਖਿਆਲੀ ਨਹੀਂ ਹੈ? ਇਸ ਤਰ੍ਹਾਂ ਦੀ ਖੋਜ ਦਾ ਵਿਹਾਰਕ ਮਹੱਤਵ ਕੀ ਹੈ? ਕੀ ਇਹ ਸਭ ਧੋਖੇਬਾਜ਼ੀ ਭਰਿਆ ਝੂਠ ਨਹੀਂ ਹੈ? ਤੂੰ ਜੋ ਅਨੁਸਰਣ ਕਰ ਰਿਹਾ ਹੈਂ ਉਹ ਪਰਮੇਸ਼ੁਰ ਦਾ ਨਜ਼ਦੀਕੀ ਬਣਨ ਲਈ ਹੈ, ਪਰ ਅਸਲ ਵਿੱਚ ਤੂੰ ਸ਼ਤਾਨ ਦਾ ਪਾਲਤੂ ਕੁੱਤਾ ਹੈਂ, ਇਸ ਲਈ ਤੂੰ ਪਰਮੇਸ਼ੁਰ ਨੂੰ ਨਹੀਂ ਜਾਣਦਾ, ਅਤੇ ਤੂੰ “ਸਾਰੀਆਂ ਚੀਜ਼ਾਂ ਦੇ ਅਸਤਿਤਵਹੀਣ ਪਰਮੇਸ਼ੁਰ” ਦਾ ਪਿੱਛਾ ਕਰਦਾ ਹੈਂ, ਜੋ ਕਿ ਅਦ੍ਰਿਸ਼, ਅਸਪਸ਼ਟ, ਅਤੇ ਤੇਰੀਆਂ ਆਪਣੀਆਂ ਧਾਰਣਾਵਾਂ ਦਾ ਉਤਪਾਦ ਹੈ। ਅਸਪਸ਼ਟ ਰੂਪ ਵਿੱਚ ਕਹਾਂ ਤਾਂ, ਅਜਿਹਾ “ਪਰਮੇਸ਼ੁਰ” ਸ਼ਤਾਨ ਹੈ, ਅਤੇ ਵਿਹਾਰਕ ਰੂਪ ਵਿੱਚ ਕਹਾਂ ਤਾਂ, ਇਹ ਤੂੰ ਖੁਦ ਹੈਂ। ਤੂੰ ਆਪਣਾ ਖੁਦ ਦਾ ਨਜ਼ਦੀਕੀ ਬਣਨਾ ਚਾਹ ਰਿਹਾ ਹੈਂ, ਪਰ ਫਿਰ ਵੀ ਕਹਿੰਦਾ ਹੈਂ ਕਿ ਤੂੰ ਪਰਮੇਸ਼ੁਰ ਦਾ ਨਜ਼ਦੀਕੀ ਬਣਨ ਦਾ ਖੋਜੀ ਹੈਂ—ਕੀ ਉਹ (ਈਸ਼-ਨਿੰਦਾ ਨਹੀਂ ਹੈ? ਅਜਿਹੀ ਖੋਜ ਦਾ ਕੀ ਲਾਭ ਹੈ? ਜੇ ਪਰਮੇਸ਼ੁਰ ਦਾ ਆਤਮਾ ਦੇਹ ਨਹੀਂ ਧਾਰਦਾ, ਤਾਂ ਪਰਮੇਸ਼ੁਰ ਦਾ ਤੱਤ ਬਸ ਜੀਵਨ ਦਾ ਅਦ੍ਰਿਸ਼, ਖਿਆਲੀ ਆਤਮਾ ਮਾਤਰ ਹੈ, ਨਿਰਾਕਾਰ ਅਤੇ ਆਕਾਰਹੀਣ, ਅਭੌਤਿਕ ਕਿਸਮ ਦਾ, ਇਨਸਾਨ ਲਈ ਅਪਹੁੰਚ ਅਤੇ ਸਮਝ ਦੇ ਬਾਹਰ ਹੈ। ਮਨੁੱਖ ਇਸ ਵਰਗੇ ਅਮੂਰਤ, ਚਮਤਕਾਰੀ, ਕਲਪਨਾ ਤੋਂ ਪਰੇ ਆਤਮਾ ਦੇ ਕਿਵੇਂ ਨਜ਼ਦੀਕ ਹੋ ਸਕਦਾ ਹੈ? ਕੀ ਇਹ ਮਜ਼ਾਕ ਨਹੀਂ ਹੈ? ਅਜਿਹਾ ਬੇਤੁਕਾ ਤਰਕ ਅਵੈਧ ਅਤੇ ਅਵਿਹਾਰਕ ਹੈ। ਸਿਰਜਿਆ ਗਿਆ ਮਨੁੱਖ ਪਰਮੇਸ਼ੁਰ ਦੇ ਆਤਮਾ ਤੋਂ ਸੁਭਾਵਕ ਰੂਪ ਵਿੱਚ ਹੀ ਵੱਖਰੀ ਕਿਸਮ ਦਾ ਹੈ, ਤਾਂ ਦੋਵੇਂ ਨਜ਼ਦੀਕੀ ਕਿਵੇਂ ਹੋ ਸਕਦੇ ਹਨ? ਜੇ ਪਰਮੇਸ਼ੁਰ ਦੇ ਆਤਮਾ ਨੇ ਦੇਹ ਧਾਰਣ ਨਾ ਕੀਤੀ ਹੁੰਦੀ, ਅਤੇ ਜੇ ਪਰਮੇਸ਼ੁਰ ਦੇਹ ਵਿੱਚ ਨਾ ਆਇਆ ਹੁੰਦਾ ਅਤੇ ਸਿਰਜਿਆ ਹੋਇਆ ਪ੍ਰਾਣੀ ਬਣ ਕੇ ਆਪਣੇ ਆਪ ਨੂੰ ਨਿਮਰ ਨਾ ਕੀਤਾ ਹੁੰਦਾ, ਤਾਂ ਸਿਰਜਿਆ ਹੋਇਆ ਮਨੁੱਖ ਉਸ ਦਾ ਨਜ਼ਦੀਕੀ ਬਣਨ ਲਈ ਆਯੋਗ ਅਤੇ ਅਸਮਰੱਥ ਰਿਹਾ ਹੁੰਦਾ, ਸਿਰਫ਼ ਉਨ੍ਹਾਂ ਧਰਮੀ ਵਿਸ਼ਵਾਸੀਆਂ ਤੋਂ ਇਲਾਵਾ ਜਿਨ੍ਹਾਂ ਨੂੰ ਉਨ੍ਹਾਂ ਦੇ ਆਤਮਾਵਾਂ ਦੇ ਸਵਰਗ ਵਿੱਚ ਪ੍ਰਵੇਸ਼ ਕਰਨ ਤੋਂ ਬਾਅਦ ਪਰਮੇਸ਼ੁਰ ਦਾ ਨਜ਼ਦੀਕੀ ਬਣਨ ਦਾ ਮੌਕਾ ਮਿਲ ਸਕਦਾ ਹੈ, ਬਹੁਤੇ ਲੋਕ ਪਰਮੇਸ਼ੁਰ ਦੇ ਆਤਮਾ ਦੇ ਨਜ਼ਦੀਕੀ ਬਣਨ ਦੇ ਅਸਮਰੱਥ ਰਹਿਣਗੇ। ਅਤੇ ਜੇ ਲੋਕ ਪਰਮੇਸ਼ੁਰ ਦੇ ਦੇਹਧਾਰੀ ਰੂਪ ਦੀ ਰਹਿਨੁਮਾਈ ਹੇਠ ਸਵਰਗ ਵਿੱਚ ਪਰਮੇਸ਼ੁਰ ਦੇ ਨਜ਼ਦੀਕੀ ਬਣਨਾ ਚਾਹੁੰਦੇ ਹਨ, ਤਾਂ ਕੀ ਉਹ ਹੈਰਾਨੀਜਨਕ ਢੰਗ ਨਾਲ ਮੂਰਖ ਅਮਨੁੱਖ ਨਹੀਂ ਹਨ? ਲੋਕ ਬਸ ਇੱਕ ਅਦ੍ਰਿਸ਼ ਪਰਮੇਸ਼ੁਰ ਲਈ “ਵਫ਼ਾਦਾਰੀ” ਦਿਖਾਉਂਦੇ ਹਨ, ਅਤੇ ਉਸ ਪਰਮੇਸ਼ੁਰ ਵੱਲ ਮਾਮੂਲੀ ਜਿਹਾ ਵੀ ਧਿਆਨ ਨਹੀਂ ਦਿੰਦੇ ਜਿਸ ਨੂੰ ਕਿ ਦੇਖਿਆ ਜਾ ਸਕਦਾ ਹੈ, ਕਿਉਂਕਿ ਅਦ੍ਰਿਸ਼ ਪਰਮੇਸ਼ੁਰ ਦਾ ਅਨੁਸਰਣ ਕਰਨਾ ਆਸਾਨ ਹੁੰਦਾ ਹੈ। ਪਰ ਲੋਕ ਜਿਵੇਂ ਪਸੰਦ ਕਰਦੇ ਹਨ ਕਰ ਸਕਦੇ ਹਨ, ਪਰ ਪਰਗਟ ਪਰਮੇਸ਼ੁਰ ਦੇ ਖੋਜੀ ਹੋਣਾ ਆਸਾਨ ਨਹੀਂ ਹੈ। ਉਹ ਵਿਅਕਤੀ ਜੋ ਖਿਆਲੀ ਪਰਮੇਸ਼ੁਰ ਦੀ ਚਾਹ ਕਰਦਾ ਹੈ ਪਰਮੇਸ਼ੁਰ ਨੂੰ ਪ੍ਰਾਪਤ ਕਰਨ ਦੇ ਪੂਰੀ ਤਰ੍ਹਾਂ ਅਸਮਰੱਥ ਹੈ, ਕਿਉਂਕਿ ਉਨ੍ਹਾਂ ਸਾਰੀਆਂ ਚੀਜ਼ਾਂ ਜੋ ਅਸਪਸ਼ਟ ਅਤੇ ਖਿਆਲੀ ਹਨ, ਦੀ ਮਨੁੱਖ ਦੁਆਰਾ ਕਲਪਨਾ ਕੀਤੀ ਜਾਂਦੀ ਹੈ, ਅਤੇ ਮਨੁੱਖ ਦੁਆਰਾ ਪ੍ਰਾਪਤ ਕੀਤੇ ਜਾਣ ਦੇ ਅਸਮਰੱਥ ਹਨ। ਜੇ ਤੁਹਾਡੇ ਦਰਮਿਆਨ ਆਇਆ ਪਰਮੇਸ਼ੁਰ ਇੱਕ ਹੰਕਾਰੀ ਅਤੇ ਉੱਚਾ ਪਰਮੇਸ਼ੁਰ ਸੀ ਜੋ ਤੁਹਾਡੀ ਪਹੁੰਚ ਤੋਂ ਬਾਹਰ ਸੀ, ਤਾਂ ਤੁਸੀਂ ਉਸ ਦੀ ਇੱਛਾ ਨੂੰ ਕਿਵੇਂ ਸਮਝ ਸਕਦੇ ਹੋ? ਅਤੇ ਤੁਸੀਂ ਉਸ ਨੂੰ ਜਾਣ ਅਤੇ ਸਮਝ ਕਿਵੇਂ ਸਕਦੇ ਹੋ? ਜੇ ਉਸ ਨੇ ਸਿਰਫ਼ ਆਪਣਾ ਕੰਮ ਕੀਤਾ, ਅਤੇ ਉਸ ਦਾ ਮਨੁੱਖ ਨਾਲ ਕੋਈ ਆਮ ਸੰਪਰਕ ਨਹੀਂ ਸੀ, ਜਾਂ ਉਸ ਵਿੱਚ ਕੋਈ ਆਮ ਮਨੁੱਖਤਾ ਨਹੀਂ ਸੀ ਅਤੇ ਨਾਸਵਾਨ ਮਨੁੱਖਾਂ ਦੀ ਪਹੁੰਚ ਤੋਂ ਬਾਹਰ ਸੀ, ਭਾਵੇਂ ਉਸ ਨੇ ਤੁਹਾਡੇ ਲਈ ਬਹੁਤ ਜ਼ਿਆਦਾ ਕੰਮ ਕੀਤਾ ਪਰ ਉਸ ਦਾ ਤੁਹਾਡੇ ਨਾਲ ਕੋਈ ਸੰਪਰਕ ਨਹੀਂ ਰਿਹਾ, ਅਤੇ ਤੁਸੀਂ ਉਸ ਨੂੰ ਦੇਖਣ ਵਿੱਚ ਅਸਮਰੱਥ ਸੀ, ਤਾਂ ਤੁਸੀਂ ਉਸ ਨੂੰ ਕਿਵੇਂ ਜਾਣ ਸਕਦੇ ਸੀ? ਜੇ ਇਸ ਇਹ ਆਮ ਮਨੁੱਖਤਾ ਧਾਰਣ ਕੀਤਾ ਹੋਇਆ ਸਰੀਰ ਨਾ ਹੁੰਦਾ, ਤਾਂ ਮਨੁੱਖ ਕੋਲ ਪਰਮੇਸ਼ੁਰ ਨੂੰ ਜਾਣਨ ਦਾ ਕੋਈ ਤਰੀਕਾ ਨਾ ਹੁੰਦਾ; ਸਿਰਫ਼ ਪਰਮੇਸ਼ੁਰ ਦੇ ਦੇਹਧਾਰਣ ਕਰਕੇ ਹੀ ਮਨੁੱਖ ਦੇਹ ਵਿੱਚ ਪਰਮੇਸ਼ੁਰ ਦੇ ਨਜ਼ਦੀਕੀ ਬਣਨ ਦੇ ਯੋਗ ਹੋਇਆ। ਲੋਕ ਪਰਮੇਸ਼ੁਰ ਦੇ ਨਜ਼ਦੀਕੀ ਬਣਦੇ ਹਨ ਕਿਉਂਕਿ ਉਹ ਉਸ ਦੇ ਸੰਪਰਕ ਵਿੱਚ ਆਉਂਦੇ ਹਨ ਅਤੇ ਉਸ ਦੇ ਨਾਲ ਰਹਿੰਦੇ ਹਨ ਅਤੇ ਉਸ ਨਾਲ ਸੰਗਤ ਕਰਦੇ ਹਨ, ਅਤੇ ਇਸ ਤਰ੍ਹਾਂ ਹੌਲੀ ਹੌਲੀ ਉਸ ਨੂੰ ਜਾਣਨ ਲੱਗਦੇ ਹਨ। ਜੇ ਅਜਿਹਾ ਨਾ ਹੋਇਆ ਹੁੰਦਾ, ਤਾਂ ਕੀ ਮਨੁੱਖ ਦੀ ਖੋਜ ਬੇਕਾਰ ਹੋ ਗਈ ਹੁੰਦੀ? ਅਰਥਾਤ, ਇਹ ਸਿਰਫ਼ ਪਰਮੇਸ਼ੁਰ ਦਾ ਕੰਮ ਨਹੀਂ ਹੈ ਜਿਸ ਕਰਕੇ ਮਨੁੱਖ ਪਰਮੇਸ਼ੁਰ ਦਾ ਨਜ਼ਦੀਕੀ ਬਣਨ ਦੇ ਸਮਰੱਥ ਹੈ, ਸਗੋਂ ਪਰਮੇਸ਼ੁਰ ਦੇ ਦੇਹਧਾਰੀ ਰੂਪ ਦੀ ਅਸਲੀਅਤ ਅਤੇ ਸਧਾਰਣਤਾ ਦੇ ਕਾਰਣ ਹੈ। ਬਸ ਇਸੇ ਕਾਰਣ ਕਿ ਪਰਮੇਸ਼ੁਰ ਦੇਹ ਧਾਰਣ ਕਰਦਾ ਹੈ, ਲੋਕਾਂ ਨੂੰ ਆਪਣਾ ਫਰਜ਼ ਨਿਭਾਉਣ ਦਾ ਮੌਕਾ ਮਿਲਦਾ ਹੈ, ਅਤੇ ਸੱਚੇ ਪਰਮੇਸ਼ੁਰ ਦੀ ਉਪਾਸਨਾ ਕਰਨ ਦਾ ਮੌਕਾ ਮਿਲਦਾ ਹੈ। ਕੀ ਇਹ ਸਭ ਤੋਂ ਸੱਚੀ ਅਤੇ ਵਿਹਾਰਕ ਸੱਚਾਈ ਨਹੀਂ ਹੈ? ਤਾਂ, ਕੀ ਤੂੰ ਅਜੇ ਵੀ ਸਵਰਗ ਵਿੱਚ ਪਰਮੇਸ਼ੁਰ ਦਾ ਨਜ਼ਦੀਕੀ ਬਣਨ ਬਾਰੇ ਸੋਚਦਾ ਹੈਂ? ਸਿਰਫ਼ ਪਰਮੇਸ਼ੁਰ ਜਦੋਂ ਆਪਣੇ ਆਪ ਨੂੰ ਇੱਕ ਖਾਸ ਸਥਿਤੀ ਤਕ ਨਿਮਰ ਕਰਦਾ ਹੈ, ਜਿਸਦਾ ਭਾਵ ਹੈ, ਸਿਰਫ਼ ਜਦੋਂ ਪਰਮੇਸ਼ੁਰ ਦੇਹ ਧਾਰਣ ਕਰਦਾ ਹੈ, ਤਾਂ ਮਨੁੱਖ ਉਸ ਦਾ ਨਜ਼ਦੀਕੀ ਅਤੇ ਵਿਸ਼ਵਾਸਪਾਤਰ ਬਣ ਸਕਦਾ ਹੈ। ਪਰਮੇਸ਼ੁਰ ਆਤਮਾ ਹੈ: ਲੋਕ ਇਸ ਆਤਮਾ ਦੇ ਨਜ਼ਦੀਕੀ ਬਣਨ ਦੇ ਸਮਰੱਥ ਕਿਵੇਂ ਹਨ, ਜੋ ਕਿ ਇੰਨਾ ਅਸਾਧਾਰਣ ਅਤੇ ਕਲਪਨਾ ਤੋਂ ਪਰੇ ਹੈ? ਸਿਰਫ਼ ਜਦੋਂ ਪਰਮੇਸ਼ੁਰ ਦਾ ਆਤਮਾ ਦੇਹ ਧਾਰਣ ਕਰਦਾ ਹੈ, ਅਤੇ ਮਨੁੱਖ ਦੇ ਬਾਹਰੀ ਰੂਪ ਵਰਗਾ ਪ੍ਰਾਣੀ ਬਣਦਾ ਹੈ, ਲੋਕ ਉਸ ਦੀ ਇੱਛਾ ਨੂੰ ਸਮਝ ਸਕਦੇ ਹਨ ਅਤੇ ਅਸਲ ਵਿੱਚ ਉਸ ਦੇ ਦੁਆਰਾ ਪ੍ਰਾਪਤ ਕੀਤੇ ਜਾ ਸਕਦੇ ਹਨ। ਉਹ ਦੇਹ ਵਿੱਚ ਬੋਲਦਾ ਹੈ ਅਤੇ ਕੰਮ ਕਰਦਾ ਹੈ, ਮਨੁੱਖਜਾਤੀ ਦੀਆਂ ਖੁਸ਼ੀਆਂ, ਦੁਖ, ਅਤੇ ਬਿਪਤਾਵਾਂ ਨੂੰ ਸਾਂਝੀਆਂ ਕਰਦਾ ਹੈ, ਉਸੇ ਸੰਸਾਰ ਵਿੱਚ ਰਹਿੰਦਾ ਹੈ ਜਿੱਥੇ ਮਨੁੱਖਜਾਤੀ ਰਹਿੰਦੀ ਹੈ, ਮਨੁੱਖਜਾਤੀ ਦੀ ਰਾਖੀ ਕਰਦਾ ਹੈ, ਉਨ੍ਹਾਂ ਦੀ ਰਹਿਨੁਮਾਈ ਕਰਦਾ ਹੈ, ਅਤੇ ਇਸ ਰਾਹੀਂ ਉਨ੍ਹਾਂ ਨੂੰ ਨਿਰਮਲ ਬਣਾਉਂਦਾ ਹੈ ਅਤੇ ਉਨ੍ਹਾਂ ਨੂੰ ਉਸ ਦੀ ਮੁਕਤੀ ਅਤੇ ਉਸ ਦੀ ਬਰਕਤ ਪ੍ਰਾਪਤ ਕਰਨ ਦੀ ਆਗਿਆ ਦਿੰਦਾ ਹੈ। ਇਹ ਚੀਜ਼ਾਂ ਪ੍ਰਾਪਤ ਕਰਨ ਮਗਰੋਂ, ਲੋਕ ਅਸਲ ਵਿੱਚ ਪਰਮੇਸ਼ੁਰ ਦੀ ਇੱਛਾ ਨੂੰ ਸਮਝਦੇ ਹਨ, ਅਤੇ ਸਿਰਫ਼ ਤਾਂ ਹੀ ਉਹ ਪਰਮੇਸ਼ੁਰ ਦੇ ਨਜ਼ਦੀਕੀ ਬਣ ਸਕਦੇ ਹਨ। ਸਿਰਫ਼ ਇਹੀ ਵਿਹਾਰਕ ਹੈ। ਜੇ ਪਰਮੇਸ਼ੁਰ ਲੋਕਾਂ ਲਈ ਅਦ੍ਰਿਸ਼ ਅਤੇ ਅਸਪਸ਼ਟ ਹੁੰਦਾ, ਤਾਂ ਉਹ ਕਿਵੇਂ ਉਸ ਦੇ ਨਜ਼ਦੀਕੀ ਬਣ ਸਕਦੇ ਸਨ? ਕੀ ਇਹ ਖੋਖਲੀ ਸਿੱਖਿਆ ਨਹੀਂ ਹੈ?

ਹੁਣ ਤਕ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦੇ ਹੋਏ, ਕਈ ਲੋਕ ਅਜੇ ਵੀ ਉਸ ਦਾ ਪਿੱਛਾ ਕਰਦੇ ਹਨ ਜੋ ਅਸਪਸ਼ਟ ਅਤੇ ਖਿਆਲੀ ਹੈ। ਉਨ੍ਹਾਂ ਨੂੰ ਪਰਮੇਸ਼ੁਰ ਦੇ ਅੱਜ ਦੇ ਕੰਮ ਦੀ ਅਸਲੀਅਤ ਦੀ ਕੋਈ ਸਮਝ ਨਹੀਂ ਹੈ, ਅਤੇ ਉਹ ਅਜੇ ਵੀ ਸ਼ਾਬਦਿਕ ਅਰਥ ਅਤੇ ਸਿੱਖਿਆਵਾਂ ਵਿੱਚ ਜੀਉਂਦੇ ਹਨ। ਇਸ ਤੋਂ ਇਲਾਵਾ, ਬਹੁਤਿਆਂ ਨੇ ਅਜੇ ਨਵੇਂ ਵਾਕਾਂ ਜਿਵੇਂ ਕਿ “ਪਰਮੇਸ਼ੁਰ ਨੂੰ ਪਿਆਰ ਕਰਨ ਵਾਲਿਆਂ ਦੀ ਨਵੀਂ ਪੀੜ੍ਹੀ,” “ਪਰਮੇਸ਼ੁਰ ਦਾ ਨਜ਼ਦੀਕੀ,” ”ਪਿਆਰ ਕਰਨ ਵਾਲੇ ਪਰਮੇਸ਼ੁਰ ਦਾ ਨਮੂਨਾ ਅਤੇ ਕਾਪੀ,” ਅਤੇ “ਪਤਰਸ ਦੀ ਸ਼ੈਲੀ” ਦੀ ਸੱਚਾਈ ਵਿੱਚ ਪ੍ਰਵੇਸ਼ ਨਹੀਂ ਕੀਤਾ ਹੈ; ਇਸਦੀ ਬਜਾਏ ਉਨ੍ਹਾਂ ਦੀ ਖੋਜ ਅਜੇ ਵੀ ਅਸਪਸ਼ਟ ਅਤੇ ਖਿਆਲੀ ਹੈ, ਉਹ ਅਜੇ ਵੀ ਸਿੱਖਿਆ ਵਿੱਚ ਇੱਧਰ-ਉਧਰ ਭਾਲ ਰਹੇ ਹਨ, ਅਤੇ ਉਨ੍ਹਾਂ ਨੂੰ ਇਨ੍ਹਾਂ ਵਚਨਾਂ ਦੀ ਅਸਲੀਅਤ ਦੀ ਕੋਈ ਸਮਝ ਨਹੀਂ ਰੱਖਦੇ। ਜਦੋਂ ਪਰਮੇਸ਼ੁਰ ਦਾ ਆਤਮਾ ਦੇਹ ਧਾਰਣ ਕਰਦਾ ਹੈ, ਤਾਂ ਤੂੰ ਦੇਹ ਵਿੱਚ ਉਸ ਦਾ ਕੰਮ ਦੇਖ ਅਤੇ ਛੋਹ ਸਕਦਾ ਹੈਂ। ਪਰ ਫਿਰ ਵੀ ਜੇ ਤੂੰ ਅਜੇ ਵੀ ਉਸ ਦਾ ਨਜ਼ਦੀਕੀ ਬਣਨ ਵਿੱਚ ਅਸਮਰੱਥ ਹੈਂ, ਜੇ ਤੂੰ ਅਜੇ ਵੀ ਉਸ ਦਾ ਵਿਸ਼ਵਾਸਪਾਤਰ ਬਣਨ ਦੇ ਅਸਮਰੱਥ ਹੈਂ, ਤਾਂ ਤੂੰ ਪਰਮੇਸ਼ੁਰ ਦੇ ਆਤਮਾ ਦਾ ਵਿਸ਼ਵਾਸਪਾਤਰ ਕਿਵੇਂ ਬਣ ਸਕਦਾ ਹੈਂ? ਜੇ ਤੂੰ ਅੱਜ ਦੇ ਪਰਮੇਸ਼ੁਰ ਨੂੰ ਨਹੀਂ ਜਾਣਦਾ, ਤਾਂ ਤੂੰ ਉਨ੍ਹਾਂ ਲੋਕਾਂ ਦੀ ਨਵੀਂ ਪੀੜ੍ਹੀ ਵਿੱਚੋਂ ਇੱਕ ਕਿਵੇਂ ਬਣ ਸਕਦਾ ਹੈਂ ਜੋ ਪਰਮੇਸ਼ੁਰ ਨੂੰ ਪਿਆਰ ਕਰਦੀ ਹੈ? ਕੀ ਇਹ ਵਾਕ ਖੋਖਲੇ ਸ਼ਬਦ ਅਤੇ ਸਿੱਖਿਆਵਾਂ ਨਹੀਂ ਹਨ? ਕੀ ਤੂੰ ਆਤਮਾ ਨੂੰ ਦੇਖਣ ਅਤੇ ਉਸ ਦੀ ਇੱਛਾ ਨੂੰ ਸਮਝਣ ਦੇ ਸਮਰੱਥ ਹੈਂ? ਕੀ ਇਹ ਵਾਕ ਖੋਖਲੇ ਨਹੀਂ ਹਨ? ਤੇਰੇ ਲਈ ਇਨ੍ਹਾਂ ਵਾਕਾਂ ਅਤੇ ਸ਼ਬਦਾਂ ਨੂੰ ਸਿਰਫ਼ ਬੋਲਣਾ ਕਾਫ਼ੀ ਨਹੀਂ ਹੈ, ਅਤੇ ਨਾ ਹੀ ਤੂੰ ਸਿਰਫ਼ ਨਿਸ਼ਚੇ ਰਾਹੀਂ ਪਰਮੇਸ਼ੁਰ ਦੀ ਸੰਤੁਸ਼ਟੀ ਪ੍ਰਾਪਤ ਕਰ ਸਕਦਾ ਹੈਂ। ਤੂੰ ਸਿਰਫ਼ ਇਨ੍ਹਾਂ ਵਚਨਾਂ ਨੂੰ ਬੋਲ ਕੇ ਸੰਤੁਸ਼ਟ ਹੈਂ, ਅਤੇ ਤੂੰ ਇਹ ਆਪਣੀਆਂ ਖੁਦ ਦੀਆਂ ਇੱਛਾਵਾਂ ਨੂੰ ਸੰਤੁਸ਼ਟ ਕਰਨ ਲਈ ਕਰਦਾ ਹੈਂ, ਆਪਣੇ ਖੁਦ ਦੇ ਅਵਿਹਾਰਕ ਆਦਰਸ਼ਾਂ ਨੂੰ ਸੰਤੁਸ਼ਟ ਕਰਨ ਲਈ ਕਰਦਾ ਹੈਂ, ਅਤੇ ਆਪਣੀਆਂ ਖੁਦ ਦੀਆਂ ਧਾਰਣਾਵਾਂ ਅਤੇ ਸੋਚਣੀ ਨੂੰ ਸੰਤੁਸ਼ਟ ਕਰਨ ਲਈ ਕਰਦਾ ਹੈਂ। ਜੇ ਤੂੰ ਅੱਜ ਦੇ ਪਰਮੇਸ਼ੁਰ ਨੂੰ ਨਹੀਂ ਜਾਣਦਾ, ਤਾਂ ਭਾਵੇਂ ਤੂੰ ਜੋ ਕੁਝ ਵੀ ਕਰੇਂ, ਤੂੰ ਪਰਮੇਸ਼ੁਰ ਦੇ ਦਿਲ ਦੀ ਇੱਛਾ ਨੂੰ ਸੰਤੁਸ਼ਟ ਕਰਨ ਦੇ ਅਸਮਰੱਥ ਰਹੇਂਗਾ। ਪਰਮੇਸ਼ੁਰ ਦਾ ਵਿਸ਼ਵਾਸਪਾਤਰ ਬਣਨ ਦਾ ਕੀ ਅਰਥ ਹੈ? ਕੀ ਤੈਨੂੰ ਅਜੇ ਵੀ ਇਹ ਗੱਲ ਸਮਝ ਨਹੀਂ ਆਈ ਹੈ? ਕਿਉਂਕਿ ਪਰਮੇਸ਼ੁਰ ਦਾ ਨਜ਼ਦੀਕੀ ਇਨਸਾਨ ਹੈ, ਇਸ ਲਈ ਪਰਮੇਸ਼ੁਰ ਵੀ ਇਨਸਾਨ ਹੈ। ਅਰਥਾਤ, ਪਰਮੇਸ਼ੁਰ ਨੇ ਦੇਹ ਧਾਰਣ ਕੀਤੀ ਹੈ, ਅਤੇ ਇਨਸਾਨ ਬਣਿਆ ਹੈ। ਸਿਰਫ਼ ਉਹ ਲੋਕ ਜੋ ਇੱਕੋ ਕਿਸਮ ਦੇ ਹੁੰਦੇ ਹਨ ਇੱਕ ਦੂਜੇ ਨੂੰ ਵਿਸ਼ਵਾਸਪਾਤਰ ਕਹਿ ਸਕਦੇ ਹਨ, ਸਿਰਫ਼ ਉਨ੍ਹਾਂ ਨੂੰ ਨਜ਼ਦੀਕੀ ਮੰਨਿਆ ਜਾ ਸਕਦਾ ਹੈ। ਜੇ ਪਰਮੇਸ਼ੁਰ ਆਤਮਾ ਤੋਂ ਹੁੰਦਾ, ਤਾਂ ਸਿਰਜਿਆ ਗਿਆ ਮਨੁੱਖ ਉਸ ਦਾ ਨਜ਼ਦੀਕੀ ਕਿਵੇਂ ਬਣ ਸਕਦਾ ਸੀ?

ਪਰਮੇਸ਼ੁਰ ਵਿੱਚ ਤੇਰਾ ਵਿਸ਼ਵਾਸ, ਸੱਚਾਈ ਦੀ ਤੇਰੀ ਖੋਜ, ਅਤੇ ਇੱਥੋਂ ਤਕ ਕਿ ਜਿਸ ਢੰਗ ਨਾਲ ਤੂੰ ਖੁਦ ਨੂੰ ਸੰਚਾਲਿਤ ਕਰਦਾ ਹੈਂ ਸਾਰਾ ਅਸਲੀਅਤ ’ਤੇ ਅਧਾਰਤ ਹੋਣਾ ਚਾਹੀਦਾ ਹੈ: ਤੂੰ ਜੋ ਵੀ ਕਰੇਂ ਵਿਹਾਰਕ ਹੋਣਾ ਚਾਹੀਦਾ ਹੈ, ਅਤੇ ਤੈਨੂੰ ਭਰਮਪੂਰਣ ਅਤੇ ਕਾਲਪਨਿਕ ਚੀਜ਼ਾਂ ਦਾ ਪਿੱਛਾ ਨਹੀਂ ਕਰਨਾ ਚਾਹੀਦਾ। ਇਸ ਤਰੀਕੇ ਨਾਲ ਵਿਵਹਾਰ ਕਰਨ ਦਾ ਕੋਈ ਫਾਇਦਾ ਨਹੀਂ ਹੈ, ਅਤੇ, ਇਸ ਤੋਂ ਇਲਾਵਾ, ਅਜਿਹੇ ਜੀਵਨ ਦਾ ਕੋਈ ਅਰਥ ਨਹੀਂ। ਕਿਉਂਕਿ ਤੇਰੀ ਖੋਜ ਅਤੇ ਜੀਵਨ ਕੇਵਲ ਝੂਠ ਅਤੇ ਧੋਖੇ ਦਰਮਿਆਨ ਹੀ ਬੀਤੇ ਹਨ, ਅਤੇ ਕਿਉਂਕਿ ਤੂੰ ਉਨ੍ਹਾਂ ਚੀਜ਼ਾਂ ਦਾ ਪਿੱਛਾ ਨਹੀਂ ਕਰਦਾ ਜਿਨ੍ਹਾਂ ਦੀ ਅਹਿਮੀਅਤ ਅਤੇ ਮਹੱਤਵ ਹੈ, ਤੂੰ ਜੋ ਚੀਜ਼ਾਂ ਪ੍ਰਾਪਤ ਕਰਦਾ ਹੈਂ, ਉਹ ਸਿਰਫ਼ ਬੇਤੁਕੇ ਤਰਕ ਅਤੇ ਸਿੱਖਿਆਵਾਂ ਹਨ ਜੋ ਕਿ ਸੱਚਾਈ ਨਹੀਂ ਹੈ। ਅਜਿਹੀਆਂ ਗੱਲਾਂ ਦਾ ਤੇਰੀ ਹੋਂਦ ਦੇ ਮਹੱਤਵ ਅਤੇ ਅਹਿਮੀਅਤ ਨਾਲ ਕੋਈ ਸੰਬੰਧ ਨਹੀਂ ਹੈ, ਅਤੇ ਇਹ ਤੈਨੂੰ ਸਿਰਫ਼ ਇੱਕ ਖੋਖਲੇ ਖੇਤਰ ਵਿੱਚ ਲਿਆ ਸਕਦਾ ਹੈ। ਇਸ ਤਰ੍ਹਾਂ, ਤੇਰਾ ਪੂਰਾ ਜੀਵਨ ਬਿਨਾਂ ਕਿਸੇ ਅਹਿਮੀਅਤ ਜਾਂ ਅਰਥ ਦੇ ਹੋਏਗਾ—ਅਤੇ ਜੇ ਅਰਥਪੂਰਣ ਜੀਵਨ ਦਾ ਖੋਜੀ ਨਹੀਂ ਬਣਦਾ, ਤਾਂ ਤੂੰ ਸੌ ਸਾਲ ਤਕ ਜੀ ਸਕਦਾ ਹੈਂ ਅਤੇ ਇਸਦਾ ਕੋਈ ਫਾਇਦਾ ਨਹੀਂ ਹੋਏਗਾ। ਉਸ ਨੂੰ ਮਨੁੱਖੀ ਜੀਵਨ ਕਿਵੇਂ ਕਿਹਾ ਜਾ ਸਕਦਾ ਹੈ? ਕੀ ਇਹ ਅਸਲ ਵਿੱਚ ਇੱਕ ਜਾਨਵਰ ਦਾ ਜੀਵਨ ਨਹੀਂ ਹੈ? ਇਸੇ ਤਰ੍ਹਾਂ, ਜੇ ਤੁਸੀਂ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਦੇ ਰਾਹ ’ਤੇ ਚੱਲਣ ਦੀ ਕੋਸ਼ਿਸ਼ ਕਰਦੇ ਹੋ, ਫਿਰ ਵੀ ਪਰਮੇਸ਼ੁਰ ਦੀ ਖੋਜ ਕਰਨ ਦੀ ਕੋਸ਼ਿਸ਼ ਨਹੀਂ ਕਰਦੇ ਜੋ ਕਿ ਦਿਖਾਈ ਦੇ ਸਕਦਾ ਹੈ ਅਤੇ ਇਸ ਦੀ ਬਜਾਏ ਅਦ੍ਰਿਸ਼ ਅਤੇ ਖਿਆਲੀ ਪਰਮੇਸ਼ੁਰ ਦੀ ਉਪਾਸਨਾ ਕਰਦੇ ਹੋ, ਤਾਂ ਕੀ ਅਜਿਹੀ ਖੋਜ ਹੋਰ ਵੀ ਜ਼ਿਆਦਾ ਵਿਅਰਥ ਨਹੀਂ ਹੈ? ਅੰਤ ਵਿੱਚ, ਤੇਰੀ ਖੋਜ ਤਬਾਹੀ ਦਾ ਢੇਰ ਬਣ ਜਾਏਗੀ। ਤੇਰੇ ਲਈ ਅਜਿਹੀ ਖੋਜ ਦਾ ਕੀ ਲਾਭ ਹੈ? ਮਨੁੱਖ ਦੀ ਸਭ ਤੋਂ ਵੱਡੀ ਸਮੱਸਿਆ ਇਹ ਹੈ ਕਿ ਉਹ ਸਿਰਫ਼ ਉਨ੍ਹਾਂ ਚੀਜ਼ਾਂ ਨਾਲ ਪਿਆਰ ਕਰਦਾ ਹੈ ਜਿਨ੍ਹਾਂ ਨੂੰ ਦੇਖ ਜਾਂ ਛੋਹ ਨਹੀਂ ਸਕਦਾ, ਚੀਜ਼ਾਂ ਜੋ ਕਿ ਬੇਹੱਦ ਰਹੱਸਮਈ ਅਤੇ ਹੈਰਾਨੀਜਨਕ ਹਨ, ਅਤੇ ਜੋ ਮਨੁੱਖ ਦੀ ਕਲਪਨਾ ਤੋਂ ਪਰੇ ਅਤੇ ਨਾਸਵਾਨ ਮਨੁੱਖਾਂ ਦੀ ਪਹੁੰਚ ਤੋਂ ਬਾਹਰ ਹਨ। ਇਹ ਚੀਜ਼ਾਂ ਜਿੰਨੀਆਂ ਯਥਾਰਥਹੀਣ ਹੁੰਦੀਆਂ ਹਨ, ਉਨ੍ਹਾਂ ਦਾ ਲੋਕਾਂ ਦੁਆਰਾ ਉੰਨਾ ਹੀ ਜ਼ਿਆਦਾ ਵਿਸ਼ਲੇਸ਼ਣ ਕੀਤਾ ਜਾਂਦਾ ਹੈ, ਅਤੇ ਇੱਥੋਂ ਤਕ ਕਿ ਲੋਕ ਬਾਕੀ ਸਭ ਕੁਝ ਦੀ ਪਰਵਾਹ ਕੀਤੇ ਬਿਨਾਂ ਉਨ੍ਹਾਂ ਦਾ ਪਿੱਛਾ ਵੀ ਕਰਦੇ ਹਨ। ਉਹ ਜਿੰਨੀਆਂ ਯਥਾਰਥਹੀਣ ਹੁੰਦੀਆਂ ਹਨ, ਉੰਨਾ ਹੀ ਜ਼ਿਆਦਾ ਲੋਕ ਉਨ੍ਹਾਂ ਦੀ ਪੜਤਾਲ ਕਰਦੇ ਹਨ ਅਤੇ ਵਿਸ਼ਲੇਸ਼ਣ ਕਰਦੇ ਹਨ, ਇੱਥੋਂ ਤਕ ਕਿ ਉਨ੍ਹਾਂ ਬਾਰੇ ਆਪਣੇ ਖੁਦ ਦੇ ਵਿਆਪਕ ਵਿਚਾਰ ਬਣਾਉਣ ਦੀ ਹੱਦ ਤਕ ਪਹੁੰਚ ਜਾਂਦੇ ਹਨ। ਇਸਦੇ ਉਲਟ, ਚੀਜ਼ਾਂ ਜਿੰਨੀਆਂ ਅਸਲੀ ਹੁੰਦੀਆਂ ਹਨ, ਲੋਕ ਉਨ੍ਹਾਂ ਪ੍ਰਤੀ ਉੰਨਾ ਹੀ ਜ਼ਿਆਦਾ ਇਨਕਾਰੀ ਹੁੰਦੇ ਹਨ; ਉਹ ਬਸ ਉਹਨਾਂ ਨੂੰ ਹੀਣ ਸਮਝਦੇ ਹਨ, ਅਤੇ ਉਨ੍ਹਾਂ ਦਾ ਅਪਮਾਨ ਵੀ ਕਰਦੇ ਹਨ। ਕੀ ਇਹ ਸਪਸ਼ਟ ਰੂਪ ਵਿੱਚ ਉਸ ਅਸਲੀ ਕੰਮ ਜੋ ਮੈਂ ਅੱਜ ਕਰਦਾ ਹਾਂ ਪ੍ਰਤੀ ਤੁਹਾਡਾ ਰਵੱਈਆ ਨਹੀਂ ਹੈ? ਅਜਿਹੀਆਂ ਚੀਜ਼ਾਂ ਜਿੰਨੀਆਂ ਅਸਲੀ ਹੁੰਦੀਆਂ ਹਨ, ਉੰਨਾ ਹੀ ਤੁਸੀਂ ਉਨ੍ਹਾਂ ਖ਼ਿਲਾਫ਼ ਪੱਖਪਾਤੀ ਹੁੰਦੇ ਹੋ। ਤੁਸੀਂ ਉਨ੍ਹਾਂ ਦੀ ਘੋਖ ਕਰਨ ਲਈ ਸਮਾਂ ਨਹੀਂ ਕੱਢਦੇ, ਪਰ ਬਸ ਉਨ੍ਹਾਂ ਨੂੰ ਨਜ਼ਰਅੰਦਾਜ਼ ਕਰਦੇ ਹੋ; ਤੁਸੀਂ ਇਨ੍ਹਾਂ ਅਸਲੀ, ਘੱਟ-ਮਿਆਰੀ ਜ਼ਰੂਰਤਾਂ ਨੂੰ ਨੀਵਾਂ ਸਮਝਦੇ ਹੋ, ਅਤੇ ਇੱਥੋਂ ਤਕ ਕਿ ਇਸ ਪਰਮੇਸ਼ੁਰ, ਜੋ ਕਿ ਸਭ ਤੋਂ ਅਸਲੀ ਹੈ, ਬਾਰੇ ਅਣਗਿਣਤ ਧਾਰਣਾਵਾਂ ਪਾਲ ਲੈਂਦੇ ਹੋ, ਅਤੇ ਉਸ ਦੀ ਅਸਲੀਅਤ ਅਤੇ ਸਧਾਰਣਤਾ ਨੂੰ ਪ੍ਰਵਾਨ ਕਰਨ ਦੇ ਅਸਮਰੱਥ ਹੁੰਦੇ ਹਨ। ਇਸ ਤਰ੍ਹਾਂ, ਕੀ ਤੁਸੀਂ ਅਸਪਸ਼ਟ ਵਿਸ਼ਵਾਸ ਨਹੀਂ ਰੱਖਦੇ? ਤੁਹਾਡਾ ਅਤੀਤ ਦੇ ਸਮਿਆਂ ਦੇ ਖਿਆਲੀ ਪਰਮੇਸ਼ੁਰ ਵਿੱਚ ਅਟੁੱਟ ਵਿਸ਼ਵਾਸ ਹੈ, ਅਤੇ ਅੱਜ ਦੇ ਅਸਲੀ ਪਰਮੇਸ਼ੁਰ ਵਿੱਚ ਕੋਈ ਦਿਲਚਸਪੀ ਨਹੀਂ ਹੈ। ਕੀ ਇਹ ਇਸ ਲਈ ਨਹੀਂ ਹੈ ਕਿਉਂਕਿ ਕੱਲ੍ਹ ਦਾ ਪਰਮੇਸ਼ੁਰ ਅਤੇ ਅੱਜ ਦਾ ਪਰਮੇਸ਼ੁਰ ਦੋ ਵੱਖ-ਵੱਖ ਯੁਗਾਂ ਤੋਂ ਹਨ? ਕੀ ਇਹ ਇਸ ਲਈ ਵੀ ਨਹੀਂ ਹੈ ਕਿਉਂਕਿ ਕੱਲ੍ਹ ਦਾ ਪਰਮੇਸ਼ੁਰ ਸਵਰਗ ਦਾ ਉੱਚਾ ਪਰਮੇਸ਼ੁਰ ਹੈ, ਜਦਕਿ ਅੱਜ ਦਾ ਪਰਮੇਸ਼ੁਰ ਧਰਤੀ ’ਤੇ ਰਹਿਣ ਵਾਲਾ ਛੋਟਾ ਜਿਹਾ ਮਨੁੱਖ ਹੈ? ਇਸ ਤੋਂ ਇਲਾਵਾ, ਕੀ ਇਹ ਇਸ ਲਈ ਨਹੀਂ ਹੈ, ਕਿਉਂਕਿ ਮਨੁੱਖ ਦੁਆਰਾ ਉਪਾਸਨਾ ਕੀਤਾ ਜਾਣ ਵਾਲਾ ਪਰਮੇਸ਼ੁਰ ਉਸ ਦੀਆਂ ਆਪਣੀਆਂ ਧਾਰਣਾਵਾਂ ਰਾਹੀਂ ਉਤਪੰਨ ਕੀਤਾ ਗਿਆ ਹੈ, ਜਦਕਿ ਅੱਜ ਦਾ ਪਰਮੇਸ਼ੁਰ, ਧਰਤੀ ’ਤੇ ਪੈਦਾ ਹੋਇਆ, ਅਸਲੀ ਸਰੀਰ ਹੈ? ਜਦੋਂ ਸਭ ਕੁਝ ਕਹਿ ਅਤੇ ਕਰ ਲਿਆ ਗਿਆ ਹੈ, ਕੀ ਇਹ ਇਸ ਲਈ ਨਹੀਂ ਹੈ ਕਿਉਂਕਿ ਅੱਜ ਦਾ ਪਰਮੇਸ਼ੁਰ ਇੰਨਾ ਅਸਲੀ ਹੈ ਕਿ ਮਨੁੱਖ ਉਸ ਦੇ ਪਿੱਛੇ ਨਹੀਂ ਚਲਦਾ? ਇਸ ਲਈ ਅੱਜ ਦਾ ਪਰਮੇਸ਼ੁਰ ਲੋਕਾਂ ਨੂੰ ਜੋ ਕਰਨ ਲਈ ਕਹਿੰਦਾ ਹੈ ਉਹੀ ਸਪਸ਼ਟ ਰੂਪ ਵਿੱਚ ਉਹ ਹੈ ਜਿਸ ਨੂੰ ਕਰਨ ਵਿੱਚ ਲੋਕ ਸਭ ਤੋਂ ਜ਼ਿਆਦਾ ਅਣਇੱਛੁਕ ਹਨ, ਅਤੇ ਜਿਹੜਾ ਉਨ੍ਹਾਂ ਨੂੰ ਸ਼ਰਮਿੰਦਗੀ ਮਹਿਸੂਸ ਕਰਾਉਂਦਾ ਹੈ? ਕੀ ਇਹ ਲੋਕਾਂ ਲਈ ਚੀਜ਼ਾਂ ਨੂੰ ਮੁਸ਼ਕਿਲ ਨਹੀਂ ਬਣਾ ਰਿਹਾ ਹੈ? ਕੀ ਇਹ ਲੋਕਾਂ ਦੇ ਜ਼ਖਮ ਨਹੀਂ ਛੇੜਦਾ ਹੈ? ਇਸ ਤਰ੍ਹਾਂ, ਬਹੁਤ ਸਾਰੇ ਲੋਕ ਸੱਚੇ ਪਰਮੇਸ਼ੁਰ, ਵਿਹਾਰਕ ਪਰਮੇਸ਼ੁਰ ਦਾ ਪਿੱਛਾ ਨਹੀਂ ਕਰਦੇ, ਅਤੇ ਇਸ ਤਰ੍ਹਾਂ ਉਹ ਦੇਹਧਾਰੀ ਪਰਮੇਸ਼ੁਰ ਦੇ ਦੁਸ਼ਮਣ ਬਣ ਜਾਂਦੇ ਹਨ, ਕਹਿਣ ਦਾ ਭਾਵ ਇਹ ਕਿ ਉਹ ਮਸੀਹ-ਵਿਰੋਧੀ ਬਣ ਜਾਂਦੇ ਹਨ। ਕੀ ਇਹ ਸਪਸ਼ਟ ਤੱਥ ਨਹੀਂ ਹੈ?। ਅਤੀਤ ਵਿੱਚ, ਪਰਮੇਸ਼ੁਰ ਨੇ ਜਦੋਂ ਅਜੇ ਦੇਹ ਧਾਰਣ ਕਰਨੀ ਸੀ ਤਾਂ ਤੂੰ ਕੋਈ ਧਾਰਮਿਕ ਵਿਅਕਤੀ, ਜਾਂ ਇੱਕ ਭਗਤ ਵਿਸ਼ਵਾਸੀ ਹੋ ਸਕਦਾ ਸੀ। ਪਰਮੇਸ਼ੁਰ ਦੇ ਦੇਹ ਧਾਰਣ ਕਰਨ ਮਗਰੋਂ, ਅਜਿਹੇ ਕਈ ਧਾਰਮਿਕ ਵਿਸ਼ਵਾਸੀ ਅਣਜਾਣਪੁਣੇ ਵਿੱਚ ਮਸੀਹ-ਵਿਰੋਧੀ ਬਣ ਗਏ। ਕੀ ਤੈਨੂੰ ਪਤਾ ਹੈ ਕਿ ਇੱਥੇ ਕੀ ਹੋ ਰਿਹਾ ਹੈ? ਪਰਮੇਸ਼ੁਰ ਵਿੱਚ ਤੇਰੇ ਵਿਸ਼ਵਾਸ ਵਿੱਚ ਤੂੰ ਸੱਚਾਈ ’ਤੇ ਧਿਆਨ ਕੇਂਦਰਿਤ ਨਹੀਂ ਕਰਦਾ ਜਾਂ ਸੱਚਾਈ ਦੀ ਖੋਜ ਨਹੀਂ ਕਰਦਾ, ਪਰ ਇਸ ਦੀ ਬਜਾਏ ਝੂਠ ’ਤੇ ਯਕੀਨ ਕਰ ਲੈਂਦਾ ਹੈਂ—ਕੀ ਇਹ ਦੇਹਧਾਰੀ ਪਰਮੇਸ਼ੁਰ ਪ੍ਰਤੀ ਤੇਰੀ ਦੁਸ਼ਮਣੀ ਦਾ ਸਭ ਤੋਂ ਸਪਸ਼ਟ ਸ੍ਰੋਤ ਨਹੀਂ ਹੈ? ਦੇਹਧਾਰੀ ਪਰਮੇਸ਼ੁਰ ਨੂੰ ਮਸੀਹ ਕਿਹਾ ਜਾਂਦਾ ਹੈ, ਤਾਂ ਕੀ ਉਹ ਸਾਰੇ ਜੋ ਦੇਹਧਾਰੀ ਪਰਮੇਸ਼ੁਰ ਤੇ ਵਿਸ਼ਵਾਸ ਨਹੀਂ ਕਰਦੇ ਮਸੀਹ-ਵਿਰੋਧੀ ਨਹੀਂ ਹਨ? ਤਾਂ ਕੀ ਜਿਸ ਵਿੱਚ ਤੂੰ ਵਿਸ਼ਵਾਸ ਕਰਦਾ ਹੈਂ ਅਤੇ ਅਤੇ ਜਿਸ ਨੂੰ ਪਿਆਰ ਕਰਦਾ ਹੈਂ, ਉਹ ਸੱਚਮੁੱਚ ਇਹੀ ਦੇਹਧਾਰੀ ਪਰਮੇਸ਼ੁਰ ਹੈ? ਕੀ ਇਹ ਸੱਚਮੁੱਚ ਜੀਵਿਤ, ਸਾਹ ਲੈਂਦਾ ਪਰਮੇਸ਼ੁਰ ਹੈ ਜੋ ਕਿ ਸਭ ਤੋਂ ਅਸਲ ਅਤੇ ਅਸਾਧਾਰਣ ਰੂਪ ਵਿੱਚ ਆਮ ਹੈ? ਤੇਰੀ ਖੋਜ ਦਾ, ਅਸਲ ਉਦੇਸ਼, ਕੀ ਹੈ? ਕੀ ਇਹ ਸਵਰਗ ਵਿੱਚ ਹੈ ਜਾਂ ਧਰਤੀ ’ਤੇ? ਕੀ ਇਹ ਧਾਰਣਾ ਹੈ ਜਾਂ ਸੱਚਾਈ? ਕੀ ਇਹ ਪਰਮੇਸ਼ੁਰ ਹੈ ਜਾਂ ਇਹ ਕੋਈ ਅਲੌਕਿਕ ਸ਼ਕਤੀ? ਦਰਅਸਲ, ਸੱਚਾਈ ਜੀਵਨ ਦੀਆਂ ਕਹਾਵਤਾਂ ਵਿੱਚੋਂ ਸਭ ਤੋਂ ਸੱਚੀ ਹੈ, ਅਤੇ ਸਾਰੀ ਮਨੁੱਖਜਾਤੀ ਦਰਮਿਆਨ ਅਜਿਹੀਆਂ ਕਹਾਵਤਾਂ ਵਿੱਚੋਂ ਸਰਬਉੱਚ ਹੈ। ਕਿਉਂਕਿ ਇਹ ਜ਼ਰੂਰਤ ਹੈ ਕਿ ਪਰਮੇਸ਼ੁਰ ਮਨੁੱਖ ਨੂੰ ਬਣਾਉਂਦਾ ਹੈ, ਅਤੇ ਪਰਮੇਸ਼ੁਰ ਦੁਆਰਾ ਨਿੱਜੀ ਤੌਰ ’ਤੇ ਕੀਤਾ ਜਾਣ ਵਾਲਾ ਕੰਮ ਹੈ, ਇਸ ਲਈ ਇਸ ਨੂੰ “ਜੀਵਨ ਦੀ ਕਹਾਵਤ” ਕਿਹਾ ਜਾਂਦਾ ਹੈ। ਇਹ ਕਹਾਵਤ ਕਿਸੇ ਚੀਜ਼ ਦਾ ਸਾਰ ਨਹੀਂ ਹੈ, ਅਤੇ ਨਾ ਹੀ ਕਿਸੇ ਮਹਾਨ ਸ਼ਖਸੀਅਤ ਵੱਲੋਂ ਦਿੱਤਾ ਗਿਆ ਕੋਈ ਪ੍ਰਸਿੱਧ ਹਵਾਲਾ ਹੈ। ਇਸ ਦੀ ਬਜਾਏ, ਇਹ ਅਕਾਸ਼ ਅਤੇ ਧਰਤੀ ਅਤੇ ਸਾਰੀਆਂ ਚੀਜ਼ਾਂ ਦੇ ਮਾਲਕ ਤੋਂ ਮਨੁੱਖਜਾਤੀ ਲਈ ਬਾਣੀ ਹੈ; ਇਹ ਇਨਸਾਨ ਦੁਆਰਾ ਨਿਚੋੜ ਕੱਢੇ ਗਏ ਕੁਝ ਵਚਨ ਨਹੀਂ ਹਨ, ਸਗੋਂ ਪਰਮੇਸ਼ੁਰ ਦਾ ਸੁਭਾਵਕ ਜੀਵਨ ਹੈ। ਅਤੇ ਇਸ ਲਈ ਕਿਹਾ ਜਾਂਦਾ ਹੈ “ਜੀਵਨ ਦੀਆਂ ਸਾਰੀਆਂ ਕਹਾਵਤਾਂ ਵਿੱਚੋਂ ਸਰਬਉੱਚ”। ਲੋਕਾਂ ਦੀ ਸੱਚਾਈ ਨੂੰ ਅਮਲ ਵਿੱਚ ਲਿਆਉਣ ਦੀ ਖੋਜ ਉਨ੍ਹਾਂ ਦੇ ਫ਼ਰਜ਼ ਦੀ ਕਾਰਗੁਜ਼ਾਰੀ ਹੈ—ਅਰਥਾਤ, ਇਹ ਪਰਮੇਸ਼ੁਰ ਦੀ ਮੰਗ ਨੂੰ ਸੰਤੁਸ਼ਟ ਕਰਨ ਦੀ ਖੋਜ ਹੈ। ਇਸ ਮੰਗ ਦਾ ਸਾਰ ਮਨੁੱਖ ਦੁਆਰਾ ਪ੍ਰਾਪਤ ਕੀਤੀ ਜਾ ਸਕਣ ਵਾਲੀ ਖੋਖਲੀ ਸਿੱਖਿਆ ਦੇ ਬਜਾਏ ਸਾਰੀਆਂ ਸੱਚਾਈਆਂ ਵਿੱਚੋਂ ਸਭ ਤੋਂ ਸੱਚਾ ਹੈ। ਜੇ ਤੇਰੀ ਖੋਜ ਸਿਰਫ਼ ਸਿੱਖਿਆ ਹੈ, ਹੋਰ ਕੁਝ ਨਹੀਂ ਅਤੇ ਉਸ ਵਿੱਚ ਕੋਈ ਸੱਚਾਈ ਨਹੀਂ ਹੈ, ਤਾਂ ਕੀ ਤੂੰ ਸੱਚਾਈ ਦੇ ਖ਼ਿਲਾਫ਼ ਬਗਾਵਤ ਨਹੀਂ ਕਰਦਾ? ਕੀ ਤੂੰ ਕੋਈ ਉਹ ਨਹੀਂ ਹੈ ਜੋ ਸੱਚਾਈ ’ਤੇ ਹਮਲਾ ਕਰਦਾ ਹੈਂ? ਅਜਿਹਾ ਕੋਈ ਵੀ ਵਿਅਕਤੀ ਉਹ ਕਿਵੇਂ ਬਣ ਸਕਦਾ ਹੈ ਜੋ ਪਰਮੇਸ਼ੁਰ ਨਾਲ ਪਿਆਰ ਕਰਨਾ ਚਾਹੁੰਦਾ ਹੈ? ਲੋਕ ਜੋ ਅਸਲੀਅਤ ਤੋਂ ਬਿਨਾਂ ਹੁੰਦੇ ਹਨ ਉਹ ਹਨ ਜੋ ਸੱਚਾਈ ਨੂੰ ਧੋਖਾ ਦਿੰਦੇ ਹਨ, ਅਤੇ ਉਹ ਸਭ ਸੁਭਾਵਕ ਤੌਰ ’ਤੇ ਹੀ ਬਾਗੀ ਹੁੰਦੇ ਹਨ!

ਇਸ ਗੱਲ ਦੀ ਪਰਵਾਹ ਕੀਤੇ ਬਿਨਾਂ ਕਿ ਤੂੰ ਕਿਵੇਂ ਖੋਜਦਾ ਹੈਂ, ਤੈਨੂੰ ਸਾਰੀਆਂ ਗੱਲਾਂ ਦੇ ਇਲਾਵਾ, ਉਸ ਕੰਮ ਨੂੰ ਸਮਝਣਾ ਚਾਹੀਦਾ ਹੈ ਜੋ ਪਰਮੇਸ਼ੁਰ ਅੱਜ ਕਰਦਾ ਹੈ, ਅਤੇ ਤੈਨੂੰ ਉਸ ਦੇ ਕੰਮ ਦੇ ਮਹੱਤਵ ਬਾਰੇ ਜ਼ਰੂਰ ਜਾਣਨਾ ਚਾਹੀਦਾ ਹੈ। ਤੇਰੇ ਲਈ ਇਹ ਸਮਝਣਾ ਅਤੇ ਜਾਣਨਾ ਜ਼ਰੂਰੀ ਹੈ ਕਿ ਪਰਮੇਸ਼ੁਰ ਜਦੋਂ ਆਪਣੇ ਅੰਤ ਦੇ ਦਿਨਾਂ ਵਿੱਚ ਆਉਂਦਾ ਹੈ ਤਾਂ ਉਹ ਕੀ ਕੰਮ ਲਿਆਉਂਦਾ ਹੈ, ਉਹ ਕੀ ਸੁਭਾਅ ਲਿਆਉਂਦਾ ਹੈ, ਅਤੇ ਇਨਸਾਨ ਵਿੱਚ ਕੀ ਮੁਕੰਮਲ ਬਣਾਇਆ ਜਾਏਗਾ। ਜੇ ਤੂੰ ਉਸ ਕੰਮ ਬਾਰੇ ਜਾਣਦਾ ਜਾਂ ਸਮਝਦਾ ਨਹੀਂ ਹੈਂ ਜੋ ਉਹ ਦੇਹਧਾਰੀ ਹੋ ਕੇ ਕਰਨ ਲਈ ਆਇਆ ਹੈ, ਤਾਂ ਤੂੰ ਉਸ ਦੀ ਇੱਛਾ ਨੂੰ ਕਿਵੇਂ ਸਮਝ ਸਕਦਾ ਹੈ, ਅਤੇ ਤੂੰ ਉਸ ਦਾ ਨਜ਼ਦੀਕੀ ਕਿਵੇਂ ਬਣ ਸਕਦਾ ਹੈਂ? ਅਸਲ ਵਿੱਚ, ਪਰਮੇਸ਼ੁਰ ਦਾ ਨਜ਼ਦੀਕੀ ਬਣਨਾ ਮੁਸ਼ਕਲ ਨਹੀਂ ਹੈ, ਪਰ ਇਹ ਆਸਾਨ ਵੀ ਨਹੀਂ ਹੈ। ਜੇ ਲੋਕ ਇਸ ਨੂੰ ਪੂਰੀ ਤਰ੍ਹਾਂ ਸਮਝ ਸਕਦੇ ਹਨ ਅਤੇ ਵਿਹਾਰ ਵਿੱਚ ਲਿਆ ਸਕਦੇ ਹਨ, ਤਾਂ ਇਹ ਆਸਾਨ ਬਣ ਜਾਂਦਾ ਹੈ; ਜੇ ਲੋਕ ਇਸ ਨੂੰ ਚੰਗੀ ਤਰ੍ਹਾਂ ਨਹੀਂ ਸਮਝ ਸਕਦੇ ਤਾਂ ਇਹ ਬਹੁਤ ਮੁਸ਼ਕਲ ਬਣ ਜਾਂਦਾ ਹੈ, ਅਤੇ ਇਸ ਦੇ ਇਲਾਵਾ, ਉਨ੍ਹਾਂ ਦੀ ਖੋਜ ਦੇ ਉਨ੍ਹਾਂ ਨੂੰ ਅਸਪਸ਼ਟਤਾ ਵੱਲ ਲਿਜਾਣ ਦੀ ਸੰਭਾਵਨਾ ਹੋ ਜਾਂਦੀ ਹੈ। ਜੇ, ਪਰਮੇਸ਼ੁਰ ਦੀ ਖੋਜ ਵਿੱਚ, ਲੋਕਾਂ ਕੋਲ ਖੜ੍ਹੇ ਹੋਣ ਲਈ ਉਨ੍ਹਾਂ ਦੀ ਆਪਣੀ ਸਥਿਤੀ ਨਹੀਂ ਹੁੰਦੀ, ਅਤੇ ਉਹ ਨਹੀਂ ਜਾਣਦੇ ਕਿ ਉਨ੍ਹਾਂ ਨੂੰ ਕਿਸ ਸੱਚਾਈ ’ਤੇ ਪੱਕੇ ਰਹਿਣਾ ਚਾਹੀਦਾ ਹੈ, ਤਾਂ ਇਸ ਦਾ ਅਰਥ ਹੈ ਕਿ ਉਨ੍ਹਾਂ ਦਾ ਕੋਈ ਆਧਾਰ ਨਹੀਂ ਹੈ, ਅਤੇ ਇਸ ਲਈ ਉਨ੍ਹਾਂ ਲਈ ਮਜ਼ਬੂਤੀ ਨਾਲ ਖੜ੍ਹੇ ਰਹਿਣਾ ਮੁਸ਼ਕਲ ਹੋ ਜਾਂਦਾ ਹੈ। ਅੱਜ, ਬਹੁਤ ਲੋਕ ਅਜਿਹੇ ਹਨ ਜੋ ਸੱਚਾਈ ਨੂੰ ਨਹੀਂ ਸਮਝਦੇ, ਜੋ ਚੰਗੇ ਅਤੇ ਬੁਰੇ ਦਰਮਿਆਨ ਫ਼ਰਕ ਨਹੀਂ ਕਰ ਸਕਦੇ ਜਾਂ ਇਹ ਨਹੀਂ ਦੱਸ ਸਕਦੇ ਕਿ ਕਿਸ ਚੀਜ਼ ਨੂੰ ਪਿਆਰ ਕਰਨਾ ਹੈ ਜਾਂ ਨਫ਼ਰਤ ਕਰਨੀ ਹੈ। ਅਜਿਹੇ ਲੋਕ ਮੁਸ਼ਕਲ ਨਾਲ ਹੀ ਦ੍ਰਿੜ੍ਹ ਰਹਿ ਸਕਦੇ ਹਨ। ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਦੀ ਕੁੰਜੀ ਸੱਚਾਈ ਨੂੰ ਅਮਲ ਵਿੱਚ ਲਿਆਉਣ ਦੇ ਯੋਗ ਹੋਣ, ਪਰਮੇਸ਼ੁਰ ਦੀ ਇੱਛਾ ਦਾ ਧਿਆਨ ਕਰਨ, ਮਨੁੱਖ ਤੇ ਪਰਮੇਸ਼ੁਰ ਦੇ ਕੰਮ ਬਾਰੇ ਜਾਣਨ ਜਦੋਂ ਉਹ ਦੇਹ ਧਾਰਣ ਕਰਦਾ ਹੈ ਅਤੇ ਉਸ ਦੁਆਰਾ ਬੋਲੇ ਗਏ ਸਿਧਾਂਤਾਂ ਵਿੱਚ ਹੈ। ਭੀੜਾਂ ਦੇ ਪਿੱਛੇ ਨਾ ਤੁਰ। ਤੂੰ ਜਿਸ ਚੀਜ਼ ਵਿੱਚ ਵੀ ਪ੍ਰਵੇਸ਼ ਕਰਦਾ ਹੈਂ ਉਹਦੇ ਲਈ ਤੇਰੇ ਅਸੂਲ ਹੋਣੇ ਚਾਹੀਦੇ ਹਨ ਅਤੇ ਤੈਨੂੰ ਉਨ੍ਹਾਂ ’ਤੇ ਅਡਿੱਗ ਰਹਿਣਾ ਚਾਹੀਦਾ ਹੈ। ਤੇਰੇ ਅੰਦਰ ਦੀਆਂ ਉਨ੍ਹਾਂ ਚੀਜ਼ਾਂ, ਜੋ ਪਰਮੇਸ਼ੁਰ ਦੇ ਗਿਆਨ ਦੁਆਰਾ ਤੈਨੂੰ ਮਿਲੀਆਂ ਹਨ, ’ਤੇ ਪੱਕੇ ਰਹਿਣ ਨਾਲ ਤੈਨੂੰ ਮਦਦ ਮਿਲੇਗੀ। ਜੇ ਤੂੰ ਅਜਿਹਾ ਨਹੀਂ ਕਰਦਾ ਤਾਂ, ਤੂੰ ਅੱਜ ਇੱਕ ਰਾਹ ਵੱਲ ਮੁੜੇਂਗਾ, ਕੱਲ੍ਹ ਦੂਜੇ ਪਾਸੇ ਜਾਏਂਗਾ, ਅਤੇ ਤੂੰ ਕਦੇ ਵੀ ਕੁਝ ਸੱਚਾ ਪ੍ਰਾਪਤ ਨਹੀਂ ਕਰ ਸਕੇਂਗਾ। ਇਸ ਤਰ੍ਹਾਂ ਦੇ ਬਣਨ ਨਾਲ ਤੇਰੇ ਆਪਣੇ ਜੀਵਨ ਲਈ ਵੀ ਕੋਈ ਲਾਭ ਨਹੀਂ ਹੋਏਗਾ। ਉਹ ਜੋ ਸੱਚਾਈ ਨੂੰ ਨਹੀਂ ਸਮਝਦੇ ਹਨ ਹਮੇਸ਼ਾ ਦੂਜਿਆਂ ਦੇ ਪਿੱਛੇ ਚੱਲਦੇ ਹਨ: ਜੇ ਲੋਕ ਕਹਿੰਦੇ ਹਨ ਕਿ ਇਹ ਪਵਿੱਤਰ ਆਤਮਾ ਦਾ ਕੰਮ ਹੈ, ਤਾਂ ਤੂੰ ਵੀ ਕਹਿੰਦਾ ਹੈ ਇਹ ਪਵਿੱਤਰ ਆਤਮਾ ਦਾ ਕੰਮ ਹੈ; ਜੇ ਲੋਕ ਕਹਿੰਦੇ ਹਨ ਇਹ ਦੁਸ਼ਟ ਆਤਮਾ ਦਾ ਕੰਮ ਹੈ, ਤਾਂ ਤੂੰ ਵੀ ਸ਼ੱਕ ਵਿੱਚ ਪੈ ਜਾਂਦਾ ਹੈ, ਜਾਂ ਤੂੰ ਵੀ ਕਹਿੰਦਾ ਹੈ ਕਿ ਇਹ ਦੁਸ਼ਟ ਆਤਮਾ ਦਾ ਕੰਮ ਹੈ। ਤੂੰ ਹਮੇਸ਼ਾ ਦੂਜਿਆਂ ਦੇ ਕਹੇ ਵਚਨਾਂ ਨੂੰ ਤੋਤੇ ਵਾਂਗ ਰਟਦਾ ਹੈਂ, ਅਤੇ ਖੁਦ ਕਿਸੇ ਵੀ ਚੀਜ਼ ਵਿੱਚ ਫ਼ਰਕ ਕਰਨ ਦੇ ਅਸਮਰੱਥ ਹੈਂ, ਨਾ ਹੀ ਤੂੰ ਆਪਣੇ ਬਾਰੇ ਸੋਚਣ ਦੇ ਕਾਬਿਲ ਹੈਂ। ਇਹ ਉਹ ਹੈ ਜਿਸ ਦਾ ਕੋਈ ਆਪਣਾ ਦ੍ਰਿਸ਼ਟੀਕੋਣ ਨਹੀਂ ਹੈ, ਜੋ ਫ਼ਰਕ ਕਰਨ ਦੇ ਅਸਮਰੱਥ ਹੈ—ਅਜਿਹਾ ਵਿਅਕਤੀ ਇੱਕ ਬੇਕਾਰ ਅਭਾਗਾ ਹੈ! ਤੂੰ ਹਮੇਸ਼ਾ ਦੂਜਿਆਂ ਦੇ ਕਹੇ ਵਚਨਾਂ ਨੂੰ ਦੁਹਰਾਉਂਦਾ ਹੈਂ: ਅੱਜ ਇਹ ਕਿਹਾ ਜਾਂਦਾ ਹੈ ਕਿ ਇਹ ਪਵਿੱਤਰ ਆਤਮਾ ਦਾ ਕੰਮ ਹੈ, ਪਰ ਸੰਭਾਵਨਾ ਹੈ ਕਿ ਇੱਕ ਦਿਨ ਕੋਈ ਕਹੇਗਾ ਕਿ ਇਹ ਪਵਿੱਤਰ ਆਤਮਾ ਦਾ ਕੰਮ ਨਹੀਂ ਹੈ, ਅਤੇ ਇਹ ਵੀ ਕਿ ਦਰਅਸਲ ਇਹ ਮਨੁੱਖ ਦੇ ਕਰਮ ਹਨ ਕੁਝ ਹੋਰ ਨਹੀਂ—ਤੂੰ ਫਿਰ ਵੀ ਇਸ ਨੂੰ ਬੁੱਝ ਨਹੀਂ ਸਕਦਾ, ਅਤੇ ਜਦੋਂ ਤੂੰ ਇਸ ਨੂੰ ਦੂਜਿਆਂ ਦੁਆਰਾ ਕਿਹਾ ਜਾ ਰਿਹਾ ਦੇਖਦਾ ਹੈਂ, ਤੂੰ ਵੀ ਉਹੀ ਗੱਲ ਕਹਿੰਦਾ ਹੈਂ। ਇਹ ਅਸਲ ਵਿੱਚ ਪਵਿੱਤਰ ਆਤਮਾ ਦਾ ਕੰਮ ਹੈ, ਪਰ ਤੂੰ ਕਹਿੰਦਾ ਹੈਂ ਕਿ ਇਹ ਮਨੁੱਖ ਦਾ ਕੰਮ ਹੈ; ਕੀ ਤੂੰ ਉਨ੍ਹਾਂ ਵਿੱਚੋਂ ਇੱਕ ਨਹੀਂ ਬਣ ਗਿਆਂ ਹੈਂ ਜੋ ਪਵਿੱਤਰ ਆਤਮਾ ਦੇ ਕੰਮ ਦੇ ਖ਼ਿਲਾਫ਼ ਨਿੰਦਾ ਕਰਦੇ ਹਨ? ਇਸ ਵਿੱਚ, ਕੀ ਤੂੰ ਪਰਮੇਸ਼ੁਰ ਦਾ ਵਿਰੋਧ ਨਹੀਂ ਕੀਤਾ ਹੈ ਕਿਉਂਕਿ ਤੂੰ ਅੰਤਰ ਨਹੀਂ ਕਰ ਸਕਦਾ? ਸ਼ਾਇਦ ਕਿਸੇ ਦਿਨ ਕੋਈ ਮੂਰਖ ਪਰਗਟ ਹੋਏਗਾ ਜੋ ਕਹਿੰਦਾ ਹੈ, ”ਇਹ ਕਿਸੇ ਦੁਸ਼ਟ ਆਤਮਾ ਦਾ ਕੰਮ ਹੈ,” ਅਤੇ ਜਦੋਂ ਤੂੰ ਇਹ ਵਚਨ ਸੁਣੇਂਗਾ ਤਾਂ ਤੇਰਾ ਨੁਕਸਾਨ ਹੋਏਗਾ, ਅਤੇ ਇੱਕ ਵਾਰ ਫਿਰ ਤੂੰ ਦੂਜਿਆਂ ਦੇ ਵਚਨਾਂ ਵਿੱਚ ਬੱਝ ਜਾਏਂਗਾ। ਹਰ ਵਾਰ ਕੋਈ ਗੜਬੜ ਪੈਦਾ ਕਰ ਦਿੰਦਾ ਹੈ, ਤੂੰ ਆਪਣੇ ਨਜ਼ਰੀਏ ’ਤੇ ਸਥਿਰ ਰਹਿਣ ਦੇ ਅਸਮਰੱਥ ਹੋ ਜਾਂਦਾ ਹੈ, ਅਤੇ ਇਹ ਸਭ ਇਸ ਲਈ ਹੈ ਕਿਉਂਕਿ ਤੇਰੇ ਕੋਲ ਸੱਚਾਈ ਨਹੀਂ ਹੈ। ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਅਤੇ ਪਰਮੇਸ਼ੁਰ ਨੂੰ ਜਾਣਨ ਦੀ ਚਾਹ ਕਰਨਾ ਕੋਈ ਆਸਾਨ ਮਾਮਲਾ ਨਹੀਂ ਹੈ। ਇਹ ਚੀਜ਼ਾਂ ਬਸ ਇਕੱਠੇ ਹੋ ਕੇ ਅਤੇ ਪ੍ਰਚਾਰ ਸੁਣ ਕੇ ਪ੍ਰਾਪਤ ਨਹੀਂ ਹੋ ਸਕਦੀਆਂ, ਅਤੇ ਤੂੰ ਸਿਰਫ਼ ਉਤਸ਼ਾਹ ਦੁਆਰਾ ਸੰਪੂਰਨ ਨਹੀਂ ਹੋ ਸਕਦਾ। ਤੈਨੂੰ ਅਨੁਭਵ ਕਰਨਾ ਹੋਏਗਾ, ਅਤੇ ਜਾਣਨਾ ਹੋਏਗਾ, ਅਤੇ ਆਪਣੇ ਕਾਰਜਾਂ ਵਿੱਚ ਅਸੂਲਾਂ ’ਤੇ ਚੱਲਣਾ ਹੋਏਗਾ, ਅਤੇ ਪਵਿੱਤਰ ਆਤਮਾ ਦੇ ਕੰਮ ਦਾ ਲਾਭ ਪ੍ਰਾਪਤ ਕਰਨਾ ਹੋਏਗਾ। ਜਦੋਂ ਤੂੰ ਅਨੁਭਵਾਂ ਵਿੱਚੋਂ ਲੰਘ ਚੁੱਕੇਂਗਾ, ਤੂੰ ਕਈ ਚੀਜ਼ਾਂ ਵਿੱਚ ਅੰਤਰ ਕਰਨ ਦੇ ਯੋਗ ਹੋਏਂਗਾ—ਤੂੰ ਚੰਗੇ ਅਤੇ ਬੁਰੇ ਦਰਮਿਆਨ, ਧਾਰਮਿਕਤਾ ਅਤੇ ਦੁਸ਼ਟਤਾ ਦਰਮਿਆਨ, ਦੇਹ ਅਤੇ ਖੂਨ ਕੀ ਹੈ ਇਸ ਦਰਮਿਆਨ ਅਤੇ ਸੱਚਾਈ ਕੀ ਹੈ ਦਰਮਿਆਨ ਫ਼ਰਕ ਕਰਨ ਦੇ ਸਮਰੱਥ ਹੋਏਗਾ। ਤੈਨੂੰ ਇਨ੍ਹਾਂ ਸਾਰੀਆਂ ਚੀਜ਼ਾਂ ਦਰਮਿਆਨ ਫ਼ਰਕ ਕਰਨ ਦੇ ਕਾਬਿਲ ਹੋਣਾ ਚਾਹੀਦਾ ਹੈ, ਅਤੇ ਇਹ ਸਭ ਕਰਨ ਵਿੱਚ, ਭਾਵੇਂ ਜੋ ਵੀ ਹਾਲਾਤ ਹੋਣ, ਤੂੰ ਕਦੇ ਗੁੰਮ ਨਹੀਂ ਹੋਏਂਗਾ। ਸਿਰਫ਼ ਇਹੀ ਤੇਰਾ ਅਸਲ ਰੁਤਬਾ ਹੈ।

ਪਰਮੇਸ਼ੁਰ ਦਾ ਕੰਮ ਜਾਣਨਾ ਕੋਈ ਆਸਾਨ ਮਾਮਲਾ ਨਹੀਂ ਹੈ। ਤੇਰੇ ਮਿਆਰ ਹੋਣੇ ਚਾਹੀਦੇ ਹਨ ਅਤੇ ਤੇਰੀ ਤਲਾਸ਼ ਵਿੱਚ ਉਦੇਸ਼ ਹੋਣਾ ਚਾਹੀਦਾ ਹੈ, ਤੈਨੂੰ ਇਹ ਜਾਣਨਾ ਚਾਹੀਦਾ ਹੈ ਕਿ ਸੱਚੇ ਰਾਹ ’ਤੇ ਕਿਵੇਂ ਚਲਣਾ ਹੈ, ਇਹ ਕਿਵੇਂ ਪਤਾ ਲਗਾਉਣਾ ਹੈ ਕਿ ਇਹ ਸੱਚਾ ਰਾਹ ਹੈ ਜਾਂ ਨਹੀਂ, ਅਤੇ ਕੀ ਇਹ ਪਰਮੇਸ਼ੁਰ ਦਾ ਕੰਮ ਹੈ ਜਾਂ ਨਹੀਂ। ਸੱਚੇ ਰਾਹ ਦੀ ਚਾਹ ਲਈ ਸਭ ਤੋਂ ਮੂਲ ਸਿਧਾਂਤ ਕੀ ਹੈ? ਤੈਨੂੰ ਇਹ ਦੇਖਣਾ ਹੋਏਗਾ ਕਿ ਇਸ ਸੱਚੇ ਰਾਹ ਵਿੱਚ ਪਵਿੱਤਰ ਆਤਮਾ ਦਾ ਕੰਮ ਹੈ ਜਾਂ ਨਹੀਂ, ਇਹ ਵਚਨ ਸੱਚਾਈ ਦਾ ਪ੍ਰਗਟਾਵਾ ਹਨ ਜਾਂ ਨਹੀਂ, ਕਿਸ ਦੀ ਗਵਾਹੀ ਦਿੱਤੀ ਜਾਣੀ ਚਾਹੀਦੀ ਹੈ, ਅਤੇ ਇਹ ਤੇਰੇ ਲਈ ਕੀ ਲਿਆ ਸਕਦਾ ਹੈ। ਸੱਚੇ ਰਾਹ ਅਤੇ ਝੂਠੇ ਰਾਹ ਦਰਮਿਆਨ ਫ਼ਰਕ ਕਰਨ ਲਈ ਮੂਲ ਜਾਣਕਾਰੀ ਦੇ ਕਈ ਪਹਿਲੂਆਂ ਦੀ ਲੋੜ ਹੁੰਦੀ ਹੈ, ਜਿਸ ਦਾ ਸਭ ਤੋਂ ਬੁਨਿਆਦੀ ਤੱਤ ਇਹ ਦੱਸਣਾ ਹੈ ਕਿ ਇਹ ਇਸ ਵਿੱਚ ਮੌਜੂਦ ਪਵਿੱਤਰ ਆਤਮਾ ਦਾ ਕੰਮ ਹੈ ਜਾਂ ਨਹੀਂ। ਕਿਉਂਕਿ ਪਰਮੇਸ਼ੁਰ ਵਿੱਚ ਲੋਕਾਂ ਦੇ ਵਿਸ਼ਵਾਸ ਦਾ ਆਧਾਰ ਪਰਮੇਸ਼ੁਰ ਦੇ ਆਤਮਾ ਵਿੱਚ ਵਿਸ਼ਵਾਸ ਹੈ, ਅਤੇ ਇੱਥੋਂ ਤਕ ਕਿ ਦੇਹਧਾਰੀ ਪਰਮੇਸ਼ੁਰ ਵਿੱਚ ਉਨ੍ਹਾਂ ਦਾ ਵਿਸ਼ਵਾਸ ਵੀ ਇਸੇ ਕਾਰਣ ਹੈ ਕਿ ਇਹ ਸਰੀਰ ਪਰਮੇਸ਼ੁਰ ਦੇ ਆਤਮਾ ਦਾ ਪ੍ਰਤੱਖ ਰੂਪ ਹੈ, ਜਿਸ ਦਾ ਅਰਥ ਹੈ ਕਿ ਅਜਿਹਾ ਵਿਸ਼ਵਾਸ ਅਜੇ ਵੀ ਆਤਮਾ ਵਿੱਚ ਵਿਸ਼ਵਾਸ ਹੈ। ਆਤਮਾ ਅਤੇ ਦੇਹ ਵਿੱਚ ਅੰਤਰ ਹੁੰਦੇ ਹਨ, ਪਰ ਕਿਉਂਕਿ ਇਹ ਦੇਹ ਆਤਮਾ ਤੋਂ ਆਉਂਦੀ ਹੈ, ਅਤੇ ਵਚਨ ਦੇਹਧਾਰੀ ਬਣਦਾ ਹੈ, ਇਸ ਤਰ੍ਹਾਂ ਇਨਸਾਨ ਜਿਸ ਵਿੱਚ ਵਿਸ਼ਵਾਸ ਕਰਦਾ ਹੈ ਉਹ ਅਜੇ ਵੀ ਪਰਮੇਸ਼ੁਰ ਦਾ ਸੁਭਾਵਕ ਤੱਤ ਹੈ। ਤਾਂ, ਇਸ ਗੱਲ ਵਿੱਚ ਫ਼ਰਕ ਕਰਨ ਲਈ ਕਿ ਇਹ ਸੱਚਾ ਰਾਹ ਹੈ ਜਾਂ ਨਹੀਂ, ਸਭ ਤੋਂ ਪਹਿਲਾਂ ਤੁਹਾਨੂੰ ਇਹ ਦੇਖਣਾ ਹੋਏਗਾ ਕਿ ਇਹ ਪਵਿੱਤਰ ਆਤਮਾ ਦਾ ਕੰਮ ਹੈ ਜਾਂ ਨਹੀਂ, ਜਿਸ ਮਗਰੋਂ ਤੁਹਾਨੂੰ ਇਹ ਦੇਖਣਾ ਹੋਏਗਾ ਕਿ ਇਸ ਰਾਹ ਵਿੱਚ ਸੱਚਾਈ ਹੈ ਜਾਂ ਨਹੀਂ। ਸੱਚਾਈ ਸਧਾਰਣ ਮਨੁੱਖਤਾ ਦੀ ਜੀਵਨ ਅਵਸਥਾ ਹੈ, ਜਿਸ ਦਾ ਅਰਥ ਹੈ, ਕਿ ਸ਼ੁਰੂਆਤ ਵਿੱਚ ਮਨੁੱਖ ਨੂੰ ਸਿਰਜਣ ਸਮੇਂ ਜਿਸ ਚੀਜ਼ ਦੀ ਪਰਮੇਸ਼ੁਰ ਨੂੰ ਜ਼ਰੂਰਤ ਸੀ ਉਹ ਸੀ ਸਮੁੱਚੀ ਸਧਾਰਣ ਮਨੁੱਖਤਾ, ਯਾਨੀ (ਮਨੁੱਖੀ ਸੰਵੇਦਨਾ, ਸਮਝ, ਬੁੱਧ, ਅਤੇ ਮਨੁੱਖ ਹੋਣ ਦੇ ਮੂਲ ਗਿਆਨ ਸਮੇਤ)। ਇਸ ਤੋਂ ਭਾਵ ਇਹ ਹੈ ਕਿ ਤੁਹਾਨੂੰ ਇਹ ਦੇਖਣ ਦੀ ਲੋੜ ਹੈ ਕਿ ਇਹ ਰਾਹ ਲੋਕਾਂ ਨੂੰ ਸਾਧਾਰਣ ਮਨੁੱਖਤਾ ਦੇ ਜੀਵਨ ਵਾਲ ਲਿਜਾ ਸਕਦਾ ਹੈ ਜਾਂ ਨਹੀਂ, ਬੋਲਿਆ ਗਿਆ ਸੱਚ ਸਾਧਾਰਣ ਮਨੁੱਖਤਾ ਦੀ ਅਸਲੀਅਤ ਅਨੁਸਾਰ ਲੋੜੀਂਦਾ ਹੈ ਜਾਂ ਨਹੀਂ, ਇਹ ਸੱਚਾਈ ਵਿਹਾਰਕ ਅਤੇ ਅਸਲੀ ਹੈ ਜਾਂ ਨਹੀਂ, ਇਹ ਸਭ ਤੋਂ ਸਹੀ ਸਮੇਂ ’ਤੇ ਹੈ ਜਾਂ ਨਹੀਂ। ਜੇ ਸੱਚਾਈ ਹੈ, ਤਾਂ ਇਹ ਲੋਕਾਂ ਨੂੰ ਸਾਧਾਰਣ ਅਤੇ ਅਸਲ ਅਨੁਭਵਾਂ ਵੱਲ ਲਿਜਾਣ ਦੇ ਯੋਗ ਹੈ; ਲੋਕ, ਇਸ ਤੋਂ ਇਲਾਵਾ, ਹੋਰ ਜ਼ਿਆਦਾ ਸਾਧਾਰਣ ਬਣ ਜਾਂਦੇ ਹਨ, ਉਨ੍ਹਾਂ ਦੀ ਮਨੁੱਖੀ ਸੰਵੇਦਨਾ ਹੋਰ ਜ਼ਿਆਦਾ ਮੁਕੰਮਲ ਹੋ ਜਾਂਦੀ ਹੈ, ਦੇਹ ਵਿੱਚ ਉਨ੍ਹਾਂ ਦਾ ਜੀਵਨ ਅਤੇ ਆਤਮਿਕ ਜੀਵਨ ਹੋਰ ਜ਼ਿਆਦਾ ਅਨੁਸ਼ਾਸਿਤ ਬਣ ਜਾਂਦਾ ਹੈ, ਅਤੇ ਉਨ੍ਹਾਂ ਦੀਆਂ ਭਾਵਨਾਵਾਂ ਹੋਰ ਵੀ ਜ਼ਿਆਦਾ ਆਮ ਵਰਗੀਆਂ ਹੋ ਜਾਂਦੀਆਂ ਹਨ। ਇਹ ਦੂਜਾ ਅਸੂਲ ਹੈ। ਇੱਕ ਹੋਰ ਅਸੂਲ ਹੈ, ਜੋ ਇਹ ਹੈ ਕਿ ਲੋਕਾਂ ਦਾ ਪਰਮੇਸ਼ੁਰ ਬਾਰੇ ਗਿਆਨ ਵਧ ਰਿਹਾ ਹੈ ਜਾਂ ਨਹੀਂ, ਅਤੇ ਅਜਿਹੇ ਕੰਮ ਅਤੇ ਸੱਚਾਈ ਦਾ ਅਨੁਭਵ ਕਰਨ ਨਾਲ ਉਨ੍ਹਾਂ ਵਿੱਚ ਪਰਮੇਸ਼ੁਰ ਲਈ ਪਿਆਰ ਨੂੰ ਪ੍ਰੇਰਣਾ ਮਿਲ ਸਕਦੀ ਹੈ ਅਤੇ ਇਹ ਉਨ੍ਹਾਂ ਨੂੰ ਪਰਮੇਸ਼ੁਰ ਦੇ ਹੋਰ ਵੀ ਨਜ਼ਦੀਕ ਲਿਆ ਸਕਦਾ ਹੈ। ਇਸ ਵਿੱਚ ਇਹ ਮਾਪਿਆ ਜਾ ਸਕਦਾ ਹੈ ਕਿ ਇਹ ਰਾਹ ਸੱਚਾ ਰਾਹ ਹੈ ਜਾਂ ਨਹੀਂ। ਸਭ ਤੋਂ ਬੁਨਿਆਦੀ ਗੱਲ ਇਹ ਹੈ ਕਿ ਕੀ ਇਹ ਰਾਹ ਅਲੌਕਿਕ ਦੀ ਬਜਾਏ ਯਥਾਰਥਕ ਹੈ, ਅਤੇ ਇਹ ਮਨੁੱਖ ਦੇ ਜੀਵਨ ਲਈ ਮੁਹਈਆ ਕਰਨ ਦੇ ਯੋਗ ਹੈ ਜਾਂ ਨਹੀਂ। ਜੇ ਇਹ ਇਨ੍ਹਾਂ ਅਸੂਲਾਂ ਦੇ ਅਨੁਸਾਰ ਹੈ, ਤਾਂ ਸਿੱਟਾ ਕੱਢਿਆ ਜਾ ਸਕਦਾ ਹੈ ਕਿ ਇਹ ਰਾਹ ਸੱਚਾ ਰਾਹ ਹੈ। ਮੈਂ ਇਹ ਵਚਨ ਤੁਹਾਨੂੰ ਤੁਹਾਡੇ ਭਵਿੱਖ ਦੇ ਅਨੁਭਵਾਂ ਵਿੱਚ ਹੋਰਨਾਂ ਰਾਹਾਂ ਨੂੰ ਸਵੀਕਾਰ ਕਰਨ ਲਈ ਨਹੀਂ ਕਹਿੰਦਾ, ਨਾ ਹੀ ਭਵਿੱਖਵਾਣੀ ਵਜੋਂ ਕਹਿੰਦਾ ਹਾਂ ਕਿ ਭਵਿੱਖ ਵਿੱਚ ਇੱਕ ਹੋਰ ਨਵੇਂ ਯੁੱਗ ਦਾ ਕੰਮ ਹੋਏਗਾ। ਮੈਂ ਉਨ੍ਹਾਂ ਨੂੰ ਕਹਿੰਦਾ ਹਾਂ ਤਾਂ ਕਿ ਤੁਸੀਂ ਨਿਸ਼ਚਿਤ ਹੋ ਸਕੋ ਕਿ ਅੱਜ ਦਾ ਰਾਹ ਹੀ ਸੱਚਾ ਰਾਹ ਹੈ, ਤਾਂ ਕਿ ਤੁਸੀਂ ਅੱਜ ਦੇ ਕੰਮ ਵਿੱਚ ਆਪਣੇ ਵਿਸ਼ਵਾਸ ਵਿੱਚ ਅੰਸ਼ਕ ਤੌਰ ’ਤੇ ਨਿਸ਼ਚਿਤ ਨਾ ਰਹੋ ਅਤੇ ਇਸ ਵਿੱਚ ਅੰਤਰਦ੍ਰਿਸ਼ਟੀ ਪ੍ਰਾਪਤ ਨਾ ਕਰ ਸਕੋl ਹਾਲਾਂਕਿ ਕਈ ਲੋਕ ਅਜਿਹੇ ਹੁੰਦੇ ਹਨ ਜੋ ਨਿਸ਼ਚਿਤ ਹੋਣ ਦੇ ਬਾਵਜੂਦ, ਅਜੇ ਵੀ ਉਲਝਣ ਵਿੱਚ ਪਿੱਛੇ ਚੱਲਦੇ ਹਨ; ਅਜਿਹੀ ਨਿਸ਼ਚਿਤਤਾ ਦਾ ਕੋਈ ਸਿਧਾਂਤ ਨਹੀਂ ਹੈ, ਅਤੇ ਅਜਿਹੇ ਲੋਕਾਂ ਨੂੰ ਕਦੇ ਨਾ ਕਦੇ ਮਿਟਾ ਦਿੱਤਾ ਜਾਵੇਗਾ। ਇੱਥੋਂ ਤਕ ਕਿ ਜੋ ਆਪਣੀ ਪੈਰੋਕਾਰੀ ਵਿੱਚ ਖਾਸ ਤੌਰ ਤੇ ਪ੍ਰਬਲ) ਹਨ ਉਹ ਵੀ ਤਿੰਨ ਭਾਗ ਨਿਸ਼ਚਿਤ ਅਤੇ ਪੰਜ ਭਾਗ ਅਨਿਸ਼ਚਿਤ ਹਨ, ਜਿਸ ਤੋਂ ਪਤਾ ਲੱਗਦਾ ਹੈ ਕਿ ਉਨ੍ਹਾਂ ਦਾ ਕੋਈ ਆਧਾਰ ਨਹੀਂ ਹੈ। ਕਿਉਂਕਿ ਤੁਹਾਡੀ ਸਮਰੱਥਾ ਬਹੁਤ ਘੱਟ ਹੈ ਅਤੇ ਤੁਹਾਡਾ ਆਧਾਰ ਬਹੁਤ ਸਤਹੀ ਹੈ, ਤੁਹਾਨੂੰ ਅੰਤਰ ਦੀ ਕੋਈ ਸਮਝ ਨਹੀਂ ਹੈ। ਪਰਮੇਸ਼ੁਰ ਆਪਣੇ ਕੰਮ ਨੂੰ ਦੁਹਰਾਉਂਦਾ ਨਹੀਂ, ਉਹ ਅਜਿਹਾ ਕੰਮ ਨਹੀਂ ਕਰਦਾ ਜੋ ਅਸਲੀ ਨਹੀਂ ਹੈ, ਉਹ ਮਨੁੱਖ ਦੀਆਂ ਵਾਧੂ ਜ਼ਰੂਰਤਾਂ ਪੂਰੀਆਂ ਨਹੀਂ ਕਰਦਾ, ਅਤੇ ਅਜਿਹਾ ਕੰਮ ਨਹੀਂ ਕਰਦਾ ਜੋ ਕਿ ਮਨੁੱਖ ਦੀ ਸਮਝ ਤੋਂ ਬਾਹਰ ਹੋਏ। ਸਾਰਾ ਕੰਮ ਜੋ ਉਹ ਕਰਦਾ ਹੈ ਮਨੁੱਖ ਦੀ ਸਧਾਰਣ ਸਮਝ ਦੇ ਦਾਇਰੇ ਅੰਦਰ ਹੁੰਦਾ ਹੈ, ਅਤੇ ਸਾਧਾਰਣ ਮਨੁੱਖਤਾ ਦੀ ਸਮਝ ਤੋਂ ਪਾਰ ਨਹੀਂ ਜਾਂਦਾ, ਅਤੇ ਉਸ ਦਾ ਕੰਮ ਮਨੁੱਖ ਦੀਆਂ ਆਮ ਜ਼ਰੂਰਤਾਂ ਦੇ ਅਨੁਸਾਰ ਕੀਤਾ ਜਾਂਦਾ ਹੈ। ਜੇ ਇਹ ਪਵਿੱਤਰ ਆਤਮਾ ਦਾ ਕੰਮ ਹੈ, ਤਾਂ ਲੋਕ ਸਦਾ ਲਈ ਹੋਰ ਸਾਧਾਰਣ ਬਣ ਜਾਂਦੇ ਹਨ ਅਤੇ ਉਨ੍ਹਾਂ ਦੀ ਮਨੁੱਖਤਾ ਸਦਾ ਲਈ ਹੋਰ ਸਾਧਾਰਣ ਬਣ ਜਾਂਦੀ ਹੈ। ਲੋਕ ਆਪਣੇ ਭ੍ਰਿਸ਼ਟ ਸੁਭਾਅ, ਅਤੇ ਮਨੁੱਖ ਦੇ ਸਾਰ ਬਾਰੇ ਗਿਆਨ ਵਿੱਚ ਵਾਧਾ ਪ੍ਰਾਪਤ ਕਰਦੇ ਹਨ, ਅਤੇ ਉਹ ਸੱਚਾਈ ਲਈ ਹੋਰ ਵੀ ਜ਼ਿਆਦਾ ਤਾਂਘ ਰੱਖਣ ਲੱਗਦੇ ਹਨ। ਯਾਨੀ, ਮਨੁੱਖ ਦਾ ਜੀਵਨ ਵਧਦਾ ਹੀ ਚਲਾ ਜਾਂਦਾ ਹੈ, ਅਤੇ ਮਨੁੱਖ ਦਾ ਭ੍ਰਿਸ਼ਟ ਸੁਭਾਅ ਬਦਲਣ ਦੇ ਹੋਰ ਵੀ ਜ਼ਿਆਦਾ ਸਮਰੱਥ ਹੋ ਜਾਂਦਾ ਹੈ—ਜਿਸ ਸਭ ਦਾ ਅਰਥ ਹੈ ਕਿ ਪਰਮੇਸ਼ੁਰ ਮਨੁੱਖ ਦਾ ਜੀਵਨ ਬਣ ਰਿਹਾ ਹੈ। ਜੇ ਕੋਈ ਰਾਹ ਉਨ੍ਹਾਂ ਗੱਲਾਂ ਦਾ ਪ੍ਰਗਟਾਵਾ ਕਰਨ ਦੇ ਅਸਮਰੱਥ ਹੈ ਜੋ ਮਨੁੱਖ ਦਾ ਸਾਰ ਹੈ, ਮਨੁੱਖ ਦਾ ਸੁਭਾਅ ਬਦਲਣ ਦੇ ਅਸਮਰੱਥ ਹੈ, ਅਤੇ, ਇਸ ਤੋਂ ਇਲਾਵਾ, ਲੋਕਾਂ ਨੂੰ ਪਰਮੇਸ਼ੁਰ ਸਾਹਮਣੇ ਲਿਆਉਣ ਜਾਂ ਉਨ੍ਹਾਂ ਨੂੰ ਪਰਮੇਸ਼ੁਰ ਬਾਰੇ ਸੱਚੀ ਸਮਝ ਦੇਣ, ਅਤੇ ਇੱਥੋਂ ਤਕ ਕਿ ਉਨ੍ਹਾਂ ਦੀ ਮਨੁੱਖਤਾ ਨੂੰ ਹੋਰ ਵੀ ਜ਼ਿਆਦਾ ਨੀਵਾਂ ਬਣਾਉਣ ਅਤੇ ਉਨ੍ਹਾਂ ਦੀ ਸਮਝ ਨੂੰ ਹੋਰ ਵੀ ਜ਼ਿਆਦਾ ਅਸਾਧਾਰਣ ਬਣਾਉਣ ਵਿੱਚ ਅਸਮਰੱਥ ਹੈ, ਤਾਂ ਇਹ ਰਾਹ ਸੱਚਾ ਰਾਹ ਨਹੀਂ ਹੋਏਗਾ, ਅਤੇ ਇਹ ਕਿਸੇ ਦੁਸ਼ਟ ਆਤਮਾ ਦਾ ਕੰਮ ਹੋ ਸਕਦਾ ਹੈ, ਜਾਂ ਕੋਈ ਪੁਰਾਣਾ ਰਾਹ। ਸੰਖੇਪ ਵਿੱਚ, ਇਹ ਪਵਿੱਤਰ ਆਤਮਾ ਦਾ ਮੌਜੂਦਾ ਕੰਮ ਨਹੀਂ ਹੋ ਸਕਦਾ। ਤੂੰ ਇਨ੍ਹਾਂ ਸਾਰੇ ਸਾਲਾਂ ਵਿੱਚ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕੀਤਾ ਹੈ, ਫਿਰ ਵੀ ਤੈਨੂੰ ਸੱਚੇ ਰਾਹ ਅਤੇ ਝੂਠੇ ਰਾਹ ਦਰਮਿਆਨ ਭੇਦ ਕਰਨ ਦੇ ਅਸੂਲਾਂ, ਜਾਂ ਸੱਚੇ ਰਾਹ ਦੀ ਭਾਲ ਕਰਨ ਦਾ ਕੋਈ ਬੋਧ ਨਹੀਂ ਹੈ। ਬਹੁਤੇ ਲੋਕ ਇਨ੍ਹਾਂ ਮਾਮਲਿਆਂ ਵਿੱਚ ਦਿਲਚਸਪੀ ਵੀ ਨਹੀਂ ਰੱਖਦੇ; ਉਹ ਬਸ ਬਹੁਸੰਖਿਆ ਦੇ ਪਿੱਛੇ ਤੁਰ ਪੈਂਦੇ ਹਨ, ਅਤੇ ਜੋ ਬਹੁਸੰਖਿਆ ਕਹੇ ਉਹੀ ਦੁਹਰਾਉਂਦੇ ਹਨ। ਇਹ ਕੋਈ ਸੱਚਾ ਰਾਹ ਲੱਭਣ ਵਾਲਾ ਕਿਵੇਂ ਹੋ ਸਕਦਾ ਹੈ? ਅਤੇ ਅਜਿਹੇ ਲੋਕ ਸੱਚਾ ਰਾਹ ਕਿਵੇਂ ਪਾ ਸਕਦੇ ਹਨ? ਜੇ ਤੁਸੀਂ ਇਹ ਕਈ ਅਹਿਮ ਸਿਧਾਂਤ ਸਮਝ ਲੈਂਦੇ ਹੋ, ਤਾਂ ਜੋ ਵੀ ਹੋਏ, ਤੁਸੀਂ ਧੋਖਾ ਨਹੀਂ ਖਾਓਗੇ। ਅੱਜ, ਇਹ ਮਹੱਤਵਪੂਰਣ ਹੈ ਕਿ ਲੋਕ ਫ਼ਰਕ ਕਰ ਸਕਣ; ਸਧਾਰਣ ਮਨੁੱਖਤਾ ਕੋਲ ਇਹੀ ਹੋਣਾ ਚਾਹੀਦਾ ਹੈ, ਅਤੇ ਇਹੀ ਹੈ ਜੋ ਲੋਕਾਂ ਕੋਲ ਉਨ੍ਹਾਂ ਦੇ ਅਨੁਭਵ ਵਿੱਚ ਸ਼ਾਮਲ ਹੋਣਾ ਚਾਹੀਦਾ ਹੈ। ਜੇ, ਅੱਜ ਵੀ, ਲੋਕ ਪੈਰੋਕਾਰ ਬਣਨ ਦੇ ਅਮਲ ਵਿੱਚ ਕੁਝ ਅਲਗ ਨਹੀਂ ਦੇਖਦੇ, ਅਤੇ ਜੇ ਉਨ੍ਹਾਂ ਦੀ ਮਨੁੱਖੀ ਸਮਝ ਅਜੇ ਵੀ ਵਿਕਸਿਤ ਨਹੀਂ ਹੋਈ ਹੈ, ਤਾਂ ਲੋਕ ਬਹੁਤ ਮੂਰਖ ਹਨ, ਅਤੇ ਉਨ੍ਹਾਂ ਦੀ ਖੋਜ ਗ਼ਲਤ ਅਤੇ ਭਟਕੀ ਹੋਈ ਹੈ। ਅੱਜ ਤੇਰੀ ਖੋਜ ਵਿੱਚ ਮਾਮੂਲੀ ਜਿਹਾ ਫ਼ਰਕ ਵੀ ਨਹੀਂ ਹੈ, ਅਤੇ ਹਾਲਾਂਕਿ ਇਹ ਸੱਚ ਹੈ ਜਿਵੇਂ ਤੂੰ ਕਹਿੰਦਾ ਹੈ, ਕਿ ਤੈਨੂੰ ਸੱਚਾ ਰਾਹ ਮਿਲ ਗਿਆ ਹੈ, ਪਰ ਕੀ ਤੂੰ ਇਸ ਨੂੰ ਪ੍ਰਾਪਤ ਕਰ ਲਿਆ ਹੈ? ਕੀ ਤੂੰ ਕੋਈ ਭੇਦ ਕਰਨ ਦੇ ਸਮਰਥ ਹੋਇਆ ਹੈਂ? ਸੱਚੇ ਰਾਹ ਦਾ ਤੱਤ ਕੀ ਹੈ? ਸਹੀ ਮਾਇਨਿਆਂ ਵਿੱਚ, ਤੂੰ ਸੱਚਾ ਰਾਹ ਪ੍ਰਾਪਤ ਨਹੀਂ ਕੀਤਾ ਹੈ; ਤੂੰ ਸੱਚਾਈ ਵਾਲਾ ਕੁਝ ਵੀ ਪ੍ਰਾਪਤ ਨਹੀਂ ਕੀਤਾ ਹੈ। ਅਰਥਾਤ, ਤੂੰ ਉਹ ਪ੍ਰਾਪਤ ਨਹੀਂ ਕੀਤਾ, ਜਿਸ ਦੀ ਪਰਮੇਸ਼ੁਰ ਤੇਰੇ ਤੋਂ ਮੰਗ ਕਰਦਾ ਹੈ, ਅਤੇ ਇਸ ਕਰਕੇ ਤੇਰੀ ਭ੍ਰਿਸ਼ਟਤਾ ਵਿੱਚ ਕੋਈ ਤਬਦੀਲੀ ਨਹੀਂ ਆਈ ਹੈ। ਜੇ ਤੂੰ ਇਸ ਢੰਗ ਨਾਲ ਖੋਜ ਕਰਨਾ ਜਾਰੀ ਰੱਖਦਾ ਹੈਂ, ਤੂੰ ਆਖਰਕਾਰ ਖਤਮ ਹੋ ਜਾਏਂਗਾ। ਇਸ ਦਿਨ ਤਕ ਆਉਂਦੇ ਹੋਏ, ਤੈਨੂੰ ਇਹ ਭਰੋਸਾ ਹੋਣਾ ਚਾਹੀਦਾ ਹੈ ਕਿ ਤੂੰ ਜੋ ਰਾਹ ਲਿਆ ਹੈ ਉਹ ਸਹੀ ਰਾਹ ਹੈ, ਅਤੇ ਹੋਰ ਸ਼ੱਕ ਨਹੀਂ ਹੋਣੇ ਚਾਹੀਦੇ। ਕਈ ਲੋਕ ਹਮੇਸ਼ਾਂ ਅਨਿਸ਼ਚਿਤ ਰਹਿੰਦੇ ਹਨ ਅਤੇ ਛੋਟੇ-ਮੋਟੇ ਮਸਲਿਆਂ ਕਰਕੇ ਸੱਚਾਈ ਦੇ ਪਿੱਛੇ ਚਲਣਾ ਬੰਦ ਕਰ ਦਿੰਦੇ ਹਨ। ਅਜਿਹੇ ਲੋਕ ਉਹ ਹੁੰਦੇ ਹਨ ਜਿਨ੍ਹਾਂ ਨੂੰ ਪਰਮੇਸ਼ੁਰ ਦੇ ਕੰਮ ਦਾ ਕੋਈ ਗਿਆਨ ਨਹੀਂ ਹੁੰਦਾ; ਇਹ ਉਹ ਹੁੰਦੇ ਹਨ ਜੋ ਭਰਮ ਵਿੱਚ ਪਰਮੇਸ਼ੁਰ ਦੇ ਪਿੱਛੇ ਚੱਲਦੇ ਹਨ। ਜੋ ਲੋਕ ਪਰਮੇਸ਼ੁਰ ਦੇ ਕੰਮ ਬਾਰੇ ਨਹੀਂ ਜਾਣਦੇ ਉਸ ਦੇ ਨਜ਼ਦੀਕੀ ਬਣਨ ਜਾਂ ਉਸ ਦੀ ਗਵਾਹੀ ਦੇਣ ਦੇ ਸਮਰਥ ਨਹੀਂ ਹੁੰਦੇl ਮੈਂ ਉਨ੍ਹਾਂ ਸਾਰਿਆਂ ਨੂੰ ਜੋ ਸਿਰਫ਼ ਬਰਕਤਾਂ ਚਾਹੁੰਦੇ ਹਨ ਅਤੇ ਉਸ ਦਾ ਪਿੱਛਾ ਕਰਦੇ ਹਨ ਜੋ ਅਸਪਸ਼ਟ ਅਤੇ ਖਿਆਲੀ ਹੈ, ਸਲਾਹ ਦਿੰਦਾ ਹਾਂ ਕਿ ਉਹ ਜਿੰਨੀ ਛੇਤੀ ਹੋ ਸਕੇ ਸੱਚਾਈ ਦੀ ਭਾਲ ਕਰਨ, ਤਾਂ ਕਿ ਉਨ੍ਹਾਂ ਦੇ ਜੀਵਨ ਨੂੰ ਕੋਈ ਅਰਥ ਪ੍ਰਾਪਤ ਹੋ ਸਕੇ। ਆਪਣੇ ਆਪ ਨੂੰ ਹੋਰ ਮੂਰਖ ਨਾ ਬਣਾਓ!


ਦੇਹਧਾਰੀ ਪਰਮੇਸ਼ੁਰ ਦੀ ਸੇਵਕਾਈ ਅਤੇ ਮਨੁੱਖ ਦੇ ਫ਼ਰਜ਼ ਦਰਮਿਆਨ ਅੰਤਰ

ਤੁਹਾਨੂੰ ਪਰਮੇਸ਼ੁਰ ਦੇ ਕੰਮ ਦੇ ਦਰਸ਼ਣਾਂ ਬਾਰੇ ਜ਼ਰੂਰ ਜਾਣਨਾ ਚਾਹੀਦਾ ਹੈ ਅਤੇ ਉਸ ਦੇ ਕੰਮ ਦੀ ਆਮ ਦਿਸ਼ਾ ਨੂੰ ਸਮਝਣਾ ਚਾਹੀਦਾ ਹੈ। ਇਹ ਸਕਾਰਾਤਮਕ ਪ੍ਰਵੇਸ਼ ਹੈ। ਇੱਕ ਵਾਰ ਤੂੰ ਸਟੀਕਤਾ ਨਾਲ ਦਰਸ਼ਣਾਂ ਦੀਆਂ ਸੱਚਾਈਆਂ ’ਤੇ ਮਹਾਰਤ ਪ੍ਰਾਪਤ ਕਰ ਲਈ, ਤਾਂ ਤੇਰਾ ਪ੍ਰਵੇਸ਼ ਪੱਕਾ ਹੋ ਜਾਏਗਾ; ਇਸ ਨਾਲ ਕੋਈ ਫਰਕ ਨਹੀਂ ਪੈਂਦਾ ਕਿ ਪਰਮੇਸ਼ੁਰ ਦਾ ਕੰਮ ਕਿਵੇਂ ਬਦਲਦਾ ਹੈ, ਤੂੰ ਆਪਣੇ ਦਿਲ ਵਿੱਚ ਸਥਿਰ ਬਣਿਆ ਰਹੇਂਗਾ, ਆਪਣੇ ਦਰਸ਼ਣਾਂ ਬਾਰੇ ਸਪਸ਼ਟ ਰਹੇਂਗਾ, ਅਤੇ ਤੇਰੇ ਕੋਲ ਆਪਣੇ ਪ੍ਰਵੇਸ਼ ਅਤੇ ਤੇਰੀ ਖੋਜ ਲਈ ਟੀਚਾ ਹੋਏਗਾ। ਇਸ ਤਰ੍ਹਾਂ, ਤੇਰੇ ਅੰਦਰ ਦਾ ਸਾਰਾ ਅਨੁਭਵ ਅਤੇ ਗਿਆਨ ਹੋਰ ਗਹਿਰਾ ਹੋਏਗਾ ਅਤੇ ਹੋਰ ਵੀ ਵਿਸਤ੍ਰਿਤ ਬਣ ਜਾਏਗਾ। ਇੱਕ ਵਾਰ ਤੈਨੂੰ ਇਸ ਦੀ ਸਮੁੱਚੇ ਤੌਰ ’ਤੇ ਵਧੇਰੇ ਵੱਡੀ ਤਸਵੀਰ ਦੀ ਸਮਝ ਆ ਗਈ, ਤਾਂ ਤੂੰ ਜੀਵਨ ਵਿੱਚ ਕੋਈ ਨੁਕਸਾਨ ਨਹੀਂ ਉਠਾਏਂਗਾ, ਨਾ ਹੀ ਭਟਕੇਂਗਾ। ਜੇ ਤੂੰ ਕੰਮ ਦੇ ਇਨ੍ਹਾਂ ਕਦਮਾਂ ਬਾਰੇ ਨਹੀਂ ਜਾਣ ਲੈਂਦਾ ਹੈਂ, ਤਾਂ ਤੂੰ ਹਰੇਕ ਕਦਮ ’ਤੇ ਨੁਕਸਾਨ ਉਠਾਏਂਗਾ, ਅਤੇ ਤੇਰੇ ਅੰਦਰ ਸਿਰਫ਼ ਕੁਝ ਹੀ ਦਿਨਾਂ ਅੰਦਰ ਸੁਧਾਰ ਨਹੀਂ ਹੋ ਸਕੇਗਾ, ਇੱਥੋਂ ਤਕ ਕਿ ਤੂੰ ਕੁਝ ਹਫ਼ਤਿਆਂ ਵਿੱਚ ਵੀ ਸਹੀ ਰਾਹ ’ਤੇ ਚੱਲਣ ਦੇ ਯੋਗ ਨਹੀਂ ਹੋ ਸਕੇਂਗਾ। ਕੀ ਇਸ ਨਾਲ ਦੇਰੀ ਨਹੀਂ ਹੋਏਗੀ? ਸਕਾਰਾਤਮਕ ਪ੍ਰਵੇਸ਼ ਅਤੇ ਅਮਲ ਦੇ ਤਰੀਕੇ ਵਿੱਚ ਬਹੁਤ ਕੁਝ ਹੈ ਜਿਸ ਉੱਪਰ ਤੈਨੂੰ ਮਹਾਰਤ ਪ੍ਰਾਪਤ ਕਰਨੀ ਜ਼ਰੂਰੀ ਹੈ। ਪਰਮੇਸ਼ੁਰ ਦੇ ਕੰਮ ਦੇ ਦਰਸ਼ਣਾਂ ਦੇ ਸੰਬੰਧ ਵਿੱਚ, ਤੈਨੂੰ ਹੇਠਲੇ ਨੁਕਤਿਆਂ ਨੂੰ ਜ਼ਰੂਰ ਸਮਝਣਾ ਚਾਹੀਦਾ ਹੈ: ਉਸ ਦੇ ਜਿੱਤਣ ਦੇ ਕੰਮ ਦਾ ਮਹੱਤਵ, ਸੰਪੂਰਣ ਬਣਾਏ ਜਾਣ ਲਈ ਭਵਿੱਖ ਦਾ ਰਾਹ, ਪਰਤਾਵਿਆਂ ਅਤੇ ਕਸ਼ਟਾਂ ਦੇ ਅਨੁਭਵ ਰਾਹੀਂ ਕੀ ਹਾਸਲ ਕਰਨਾ ਜ਼ਰੂਰੀ ਹੈ, ਨਿਆਂ ਅਤੇ ਤਾੜਨਾ ਦਾ ਮਹੱਤਵ, ਪਵਿੱਤਰ ਆਤਮਾ ਦੇ ਕੰਮ ਦੇ ਸਿਧਾਂਤ ਅਤੇ ਸੰਪੂਰਣਤਾ ਅਤੇ ਜਿੱਤ ਦਾ ਸਿਧਾਂਤ। ਇਹ ਸਾਰੇ ਦਰਸ਼ਣਾਂ ਦੀ ਸੱਚਾਈ ਨਾਲ ਸੰਬੰਧਤ ਹਨ। ਬਾਕੀ ਸ਼ਰਾ ਦੇ ਯੁਗ, ਕਿਰਪਾ ਦੇ ਯੁਗ, ਅਤੇ ਰਾਜ ਦੇ ਯੁਗ ਦੇ ਕੰਮ ਦੇ ਤਿੰਨ ਪੜਾਅ, ਅਤੇ ਨਾਲ ਹੀ ਭਵਿੱਖ ਦੀ ਗਵਾਹੀ ਹੈ। ਇਹ ਵੀ, ਦਰਸ਼ਣਾਂ ਦੀਆਂ ਸੱਚਾਈਆਂ ਹਨ, ਅਤੇ ਉਹ ਸਭ ਤੋਂ ਵੱਧ ਮੌਲਿਕ ਹੋਣ ਦੇ ਨਾਲ ਨਾਲ ਸਭ ਤੋਂ ਮਹੱਤਵਪੂਰਣ ਹਨ। ਵਰਤਮਾਨ ਵਿੱਚ, ਤੁਹਾਡੇ ਕੋਲ ਬਹੁਤ ਕੁਝ ਹੈ ਜਿਸ ਵਿੱਚ ਤੁਹਾਨੂੰ ਪ੍ਰਵੇਸ਼ ਕਰਨਾ ਚਾਹੀਦਾ ਹੈ ਅਤੇ ਅਮਲ ਕਰਨਾ ਚਾਹੀਦਾ ਹੈ, ਅਤੇ ਇਹ ਸਭ ਹੁਣ ਬਹੁ-ਪੱਧਰੀ ਅਤੇ ਵਧੇਰੇ ਵਿਸਤ੍ਰਿਤ ਹੈ। ਜੇ ਤੇਰੇ ਕੋਲ ਇਨ੍ਹਾਂ ਸੱਚਾਈਆਂ ਦਾ ਗਿਆਨ ਨਹੀਂ ਹੈ, ਤਾਂ ਇਸ ਤੋਂ ਸਾਬਿਤ ਹੁੰਦਾ ਹੈ ਕਿ ਤੂੰ ਅਜੇ ਪ੍ਰਵੇਸ਼ ਪ੍ਰਾਪਤ ਕਰਨਾ ਹੈ। ਜ਼ਿਆਦਾਤਰ ਸਮੇਂ, ਮਨੁੱਖ ਦਾ ਸੱਚਾਈ ਬਾਰੇ ਗਿਆਨ ਇੰਨਾ ਸਤਹੀ ਹੁੰਦਾ ਹੈ; ਉਹ ਕੁਝ ਮੂਲ ਸੱਚਾਈਆਂ ਨੂੰ ਅਮਲ ਵਿੱਚ ਲਿਆਉਣ ਵਿੱਚ ਅਸਮਰਥ ਹੁੰਦੇ ਹਨ ਅਤੇ ਇੱਥੋਂ ਤਕ ਕਿ ਮਾਮੂਲੀ ਮਾਮਲਿਆਂ ਨੂੰ ਵੀ ਸੰਭਾਲਣਾ ਨਹੀਂ ਜਾਣਦੇ। ਲੋਕਾਂ ਦੇ ਸੱਚਾਈ ਨੂੰ ਅਮਲ ਵਿੱਚ ਲਿਆਉਣ ਵਿੱਚ ਅਸਮਰਥ ਹੋਣ ਦਾ ਕਾਰਣ ਉਨ੍ਹਾਂ ਦਾ ਵਿਦ੍ਰੋਹੀ ਸੁਭਾਅ ਹੈ, ਅਤੇ ਕਿਉਂਕਿ ਅੱਜ ਦੇ ਕੰਮ ਬਾਰੇ ਉਨ੍ਹਾਂ ਦਾ ਗਿਆਨ ਬਹੁਤ ਹੀ ਸਤਹੀ ਅਤੇ ਇਕਤਰਫ਼ਾ ਹੈ। ਇਸ ਤਰ੍ਹਾਂ, ਲੋਕਾਂ ਨੂੰ ਸੰਪੂਰਣ ਬਣਾਉਣਾ ਕੋਈ ਆਸਾਨ ਕੰਮ ਨਹੀਂ ਹੈ। ਤੂੰ ਬਹੁਤ ਜ਼ਿਆਦਾ ਵਿਦ੍ਰੋਹੀ ਹੈਂ, ਅਤੇ ਤੂੰ ਆਪਣੀ ਪੁਰਾਣੀ ਹਉਮੇ ਨੂੰ ਵੀ ਬਹੁਤ ਜ਼ਿਆਦਾ ਬਣਾਈ ਰੱਖਦਾ ਹੈਂ; ਤੂੰ ਸੱਚਾਈ ਦੇ ਪੱਖ ਵਿੱਚ ਖੜੇ ਹੋਣ ਦੇ ਅਸਮਰਥ ਹੈਂ, ਅਤੇ ਇੱਥੋਂ ਤਕ ਕਿ ਤੂੰ ਸਭ ਤੋਂ ਸਪਸ਼ਟ ਸੱਚਾਈਆਂ ’ਤੇ ਅਮਲ ਕਰਨ ਵਿੱਚ ਵੀ ਅਸਮਰਥ ਹੈਂ। ਅਜਿਹੇ ਲੋਕਾਂ ਨੂੰ ਬਚਾਇਆ ਨਹੀਂ ਜਾ ਸਕਦਾ ਅਤੇ ਇਹ ਉਹ ਲੋਕ ਹਨ ਜਿਨ੍ਹਾਂ ਨੂੰ ਜਿੱਤਿਆ ਨਹੀਂ ਗਿਆ ਹੈ। ਜੇ ਤੇਰੇ ਪ੍ਰਵੇਸ਼ ਦਾ ਨਾ ਤਾਂ ਵਿਸਤਾਰ ਹੈ ਅਤੇ ਨਾ ਹੀ ਉਦੇਸ਼, ਤਾਂ ਤੇਰੇ ਤਕ ਵਿਕਾਸ ਬਹੁਤ ਹੌਲੀ ਆਏਗਾ। ਜੇ ਤੇਰੇ ਪ੍ਰਵੇਸ਼ ਵਿੱਚ ਜ਼ਰਾ ਜਿੰਨੀ ਵੀ ਅਸਲੀਅਤ ਨਹੀਂ ਹੈ, ਤਾਂ ਤੇਰੀ ਤਲਾਸ਼ ਵਿਅਰਥ ਹੋ ਜਾਏਗੀ। ਜੇ ਤੂੰ ਸੱਚਾਈ ਦੇ ਸਾਰ ਤੋਂ ਅਣਜਾਣ ਹੈਂ, ਤਾਂ ਤੇਰੇ ਅੰਦਰ ਤਬਦੀਲੀ ਨਹੀਂ ਆਏਗੀ। ਮਨੁੱਖ ਦੇ ਜੀਵਨ ਵਿੱਚ ਵਾਧਾ ਅਤੇ ਉਸ ਦੇ ਸੁਭਾਅ ਵਿੱਚ ਤਬਦੀਲੀ ਅਸਲੀਅਤ ਵਿੱਚ ਪ੍ਰਵੇਸ਼ ਕਰਨ ਰਾਹੀਂ ਅਤੇ ਇਸ ਤੋਂ ਇਲਾਵਾ, ਵਿਸਤ੍ਰਿਤ ਅਨੁਭਵਾਂ ਵਿੱਚ ਪ੍ਰਵੇਸ਼ ਕਰਨ ਰਾਹੀਂ ਪ੍ਰਾਪਤ ਹੁੰਦੇ ਹਨ। ਜੇ ਤੇਰੇ ਪ੍ਰਵੇਸ਼ ਦੌਰਾਨ ਤੇਰੇ ਕੋਲ ਕਈ ਵਿਸਤ੍ਰਿਤ ਅਨੁਭਵ ਹਨ, ਅਤੇ ਤੇਰੇ ਕੋਲ ਵਧੀਕ ਅਸਲ ਗਿਆਨ ਅਤੇ ਪ੍ਰਵੇਸ਼ ਹੈ, ਤਾਂ ਤੇਰਾ ਸੁਭਾਅ ਤੇਜ਼ੀ ਨਾਲ ਬਦਲ ਜਾਏਗਾ। ਭਾਵੇਂ, ਵਰਤਮਾਨ ਵਿੱਚ, ਤੂੰ ਅਮਲ ਦੇ ਬਾਰੇ ਵਿੱਚ ਪੂਰੀ ਤਰ੍ਹਾਂ ਨਾਲ ਸਪਸ਼ਟ ਨਹੀਂ ਹੈਂ, ਤਾਂ ਵੀ ਤੈਨੂੰ ਘੱਟੋ-ਘੱਟ ਪਰਮੇਸ਼ੁਰ ਦੇ ਕੰਮ ਦੇ ਦਰਸ਼ਣ ਬਾਰੇ ਜ਼ਰੂਰ ਸਪਸ਼ਟ ਹੋਣਾ ਚਾਹੀਦਾ ਹੈ। ਜੇ ਨਹੀਂ, ਤਾਂ ਤੂੰ ਪ੍ਰਵੇਸ਼ ਕਰਨ ਦੇ ਅਸਮਰਥ ਰਹੇਂਗਾ; ਪ੍ਰਵੇਸ਼ ਸਿਰਫ਼ ਸੱਚਾਈ ਦਾ ਗਿਆਨ ਪ੍ਰਾਪਤ ਹੋਣ ਤੋਂ ਬਾਅਦ ਹੀ ਸੰਭਵ ਹੈ। ਜੇ ਪਵਿੱਤਰ ਆਤਮਾ ਤੈਨੂੰ ਤੇਰੇ ਅਨੁਭਵ ਵਿੱਚ ਪ੍ਰਕਾਸ਼ਮਾਨ ਕਰਦਾ ਹੈ, ਸਿਰਫ਼ ਤਾਂ ਹੀ ਤੂੰ ਸੱਚਾਈ ਦਾ ਗੂੜ੍ਹ ਗਿਆਨ, ਅਤੇ ਵਧੇਰੇ ਡੂੰਘਾ ਪ੍ਰਵੇਸ਼ ਪ੍ਰਾਪਤ ਕਰੇਂਗਾ। ਤੁਹਾਨੂੰ ਪਰਮੇਸ਼ੁਰ ਦੇ ਕੰਮ ਬਾਰੇ ਜ਼ਰੂਰ ਜਾਣਨਾ ਚਾਹੀਦਾ ਹੈ।

ਅਰੰਭ ਵਿੱਚ, ਮਨੁੱਖਜਾਤੀ ਦੀ ਸਿਰਜਣਾ ਤੋਂ ਬਾਅਦ, ਇਹ ਇਸਰਾਏਲੀ ਹੀ ਸਨ ਜੋ ਪਰਮੇਸ਼ੁਰ ਦੇ ਕੰਮ ਦਾ ਅਧਾਰ ਬਣੇ। ਸਮੁੱਚਾ ਇਸਰਾਏਲ ਧਰਤੀ ’ਤੇ ਯਹੋਵਾਹ ਦੇ ਕੰਮ ਦਾ ਆਧਾਰ ਸੀ। ਯਹੋਵਾਹ ਦਾ ਕੰਮ ਸ਼ਰਾ ਕਾਇਮ ਕਰਕੇ ਮਨੁੱਖ ਦੀ ਸਿੱਧੀ ਅਗਵਾਈ ਅਤੇ ਚਰਵਾਹੀ ਕਰਨਾ ਸੀ, ਤਾਂ ਕਿ ਮਨੁੱਖ ਸਾਧਾਰਣ ਜੀਵਨ ਜੀ ਸਕੇ ਅਤੇ ਧਰਤੀ ’ਤੇ ਸਧਾਰਣ ਰੂਪ ਵਿੱਚ ਯਹੋਵਾਹ ਦੀ ਉਪਾਸਨਾ ਕਰ ਸਕੇ। ਸ਼ਰਾ ਦੇ ਯੁਗ ਵਿੱਚ ਪਰਮੇਸ਼ੁਰ ਨੂੰ ਨਾ ਤਾਂ ਮਨੁੱਖ ਦੁਆਰਾ ਦੇਖਿਆ ਜਾ ਸਕਦਾ ਸੀ ਅਤੇ ਨਾ ਹੀ ਛੋਹਿਆ ਜਾ ਸਕਦਾ ਸੀ। ਕਿਉਂਕਿ ਉਹ ਸਿਰਫ਼ ਸ਼ਤਾਨ ਦੁਆਰਾ ਭ੍ਰਿਸ਼ਟ ਕੀਤੇ ਗਏ ਸ਼ੁਰੂਆਤੀ ਲੋਕਾਂ ਦੀ ਰਹਿਨੁਮਾਈ ਕਰਦਾ ਸੀ, ਉਨ੍ਹਾਂ ਨੂੰ ਨਿਰਦੇਸ਼ ਦਿੰਦਾ ਸੀ ਅਤੇ ਚਰਵਾਹੀ ਕਰਦਾ ਸੀ, ਇਸ ਲਈ ਉਸ ਦੇ ਕਹੇ ਵਚਨ ਬਸ ਸ਼ਰਾ, ਬਿਧੀਆਂ, ਅਤੇ ਮਨੁੱਖੀ ਵਿਵਹਾਰ ਦੇ ਨੇਮ ਸਨ, ਅਤੇ ਉਹ ਉਨ੍ਹਾਂ ਨੂੰ ਜੀਵਨ ਦੀਆਂ ਸੱਚਾਈਆਂ ਮੁਹੱਈਆ ਨਹੀਂ ਕਰਦੇ ਸਨ। ਉਸ ਦੀ ਅਗਵਾਈ ਹੇਠ, ਇਸਰਾਏਲੀ ਉਹ ਨਹੀਂ ਸਨ ਜਿਨ੍ਹਾਂ ਨੂੰ ਸ਼ਤਾਨ ਦੁਆਰਾ ਗਹਿਰਾਈ ਤਕ ਭ੍ਰਿਸ਼ਟ ਕੀਤਾ ਗਿਆ ਸੀ। ਉਸ ਦਾ ਸ਼ਰਾ ਦਾ ਕੰਮ ਮੁਕਤੀ ਦੇ ਕੰਮ ਵਿੱਚ ਸਭ ਤੋਂ ਪਹਿਲਾ ਪੜਾਅ, ਮੁਕਤੀ ਦੇ ਕੰਮ ਦੀ ਇਕਦਮ ਸ਼ੁਰੂਆਤ ਸੀ, ਅਤੇ ਇਸ ਦਾ ਵਿਹਾਰਕ ਤੌਰ ’ਤੇ ਮਨੁੱਖ ਦੀ ਜੀਵਨ ਅਵਸਥਾ ਵਿੱਚ ਤਬਦੀਲੀਆਂ ਨਾਲ ਕੋਈ ਸੰਬੰਧ ਨਹੀਂ ਸੀ। ਇਸ ਲਈ, ਮੁਕਤੀ ਦੇ ਕੰਮ ਦੀ ਸ਼ੁਰੂਆਤ ਵਿੱਚ ਉਸ ਦੇ ਲਈ ਇਸਰਾਏਲ ਵਿੱਚ ਉਸ ਦੇ ਕੰਮ ਵਾਸਤੇ ਦੇਹਧਾਰਣ ਕਰਨ ਦੀ ਕੋਈ ਜ਼ਰੂਰਤ ਨਹੀਂ ਸੀ। ਇਸੇ ਲਈ ਉਸ ਨੂੰ ਇੱਕ ਜ਼ਰੀਏ—ਇੱਕ ਵਸੀਲੇ—ਦੀ ਲੋੜ ਸੀ ਜਿਸ ਰਾਹੀਂ ਮਨੁੱਖ ਨਾਲ ਸੰਪਰਕ ਕੀਤਾ ਜਾ ਸਕੇ। ਇਸ ਤਰ੍ਹਾਂ, ਸਿਰਜੇ ਗਏ ਪ੍ਰਾਣੀਆਂ ਦਰਮਿਆਨ ਅਜਿਹੇ ਲੋਕ ਉਠ ਖੜ੍ਹੇ ਹੋਏ ਜਿਨ੍ਹਾਂ ਨੇ ਯਹੋਵਾਹ ਦੀ ਤਰਫ਼ੋਂ ਬੋਲਿਆ ਅਤੇ ਕੰਮ ਕੀਤਾ, ਅਤੇ ਇਸ ਤਰ੍ਹਾਂ ਮਨੁੱਖ ਦੇ ਪੁੱਤਰ ਅਤੇ ਨਬੀ ਮਨੁੱਖ ਦਰਮਿਆਨ ਕੰਮ ਕਰਨ ਲਈ ਆਏ। ਮਨੁੱਖ ਦੇ ਪੁੱਤਰਾਂ ਨੇ ਯਹੋਵਾਹ ਵੱਲੋਂ ਮਨੁੱਖਾਂ ਦਰਮਿਆਨ ਕੰਮ ਕੀਤਾ। ਯਹੋਵਾਹ ਦੁਆਰਾ “ਮਨੁੱਖ ਦੇ ਪੁੱਤਰ” ਕਹੇ ਜਾਣ ਦਾ ਅਰਥ ਹੈ ਕਿ ਅਜਿਹੇ ਲੋਕ ਯਹੋਵਾਹ ਵੱਲੋਂ ਸ਼ਰਾ ਕਾਇਮ ਕਰਦੇ ਸਨ। ਉਹ ਇਸਰਾਏਲ ਦੇ ਲੋਕਾਂ ਦਰਮਿਆਨ ਜਾਜਕ ਵੀ ਸਨ, ਜਾਜਕ ਜਿਨ੍ਹਾਂ ਦਾ ਯਹੋਵਾਹ ਦੁਆਰਾ ਧਿਆਨ ਰੱਖਿਆ ਜਾਂਦਾ ਸੀ, ਅਤੇ ਰਾਖੀ ਕੀਤੀ ਜਾਂਦੀ ਸੀ, ਅਤੇ ਜਿਨ੍ਹਾਂ ਵਿੱਚ ਯਹੋਵਾਹ ਦਾ ਆਤਮਾ ਕੰਮ ਕਰਦਾ ਸੀ; ਉਹ ਲੋਕਾਂ ਦਰਮਿਆਨ ਆਗੂ ਸਨ ਅਤੇ ਸਿੱਧਾ ਯਹੋਵਾਹ ਦੀ ਸੇਵਾ ਕਰਦੇ ਸਨ। ਦੂਜੇ ਪਾਸੇ, ਨਬੀ, ਸਾਰੀਆਂ ਕੌਮਾਂ ਅਤੇ ਕਬੀਲਿਆਂ ਦੇ ਲੋਕਾਂ ਲਈ, ਯਹੋਵਾਹ ਦੀ ਤਰਫ਼ੋਂ ਬੋਲਣ ਲਈ ਸਮਰਪਤ ਸਨ। ਉਨ੍ਹਾਂ ਨੇ ਯਹੋਵਾਹ ਦੇ ਕੰਮ ਦੀ ਭਵਿੱਖਵਾਣੀ ਵੀ ਕਰਦੇ ਸਨ। ਭਾਵੇਂ ਇਹ ਮਨੁੱਖ ਦੇ ਪੁੱਤਰ ਹੋਣ ਜਾਂ ਨਬੀ, ਸਾਰਿਆਂ ਨੂੰ ਖੁਦ ਯਹੋਵਾਹ ਦੇ ਆਤਮਾ ਦੁਆਰਾ ਹੀ ਨਿਯੁਕਤ ਕੀਤਾ ਗਿਆ ਸੀ ਅਤੇ ਉਨ੍ਹਾਂ ਵਿੱਚ ਯਹੋਵਾਹ ਦਾ ਕੰਮ ਸੀ। ਲੋਕਾਂ ਦਰਮਿਆਨ, ਇਹ ਉਹ ਲੋਕ ਸਨ ਜੋ ਸਿੱਧਾ ਯਹੋਵਾਹ ਦੀ ਨੁਮਾਇੰਦਗੀ ਕਰਦੇ ਸਨ; ਉਹ ਸਿਰਫ਼ ਇਸ ਲਈ ਆਪਣਾ ਕੰਮ ਕਰਦੇ ਸਨ ਕਿਉਂਕਿ ਉਨ੍ਹਾਂ ਨੂੰ ਯਹੋਵਾਹ ਦੁਆਰਾ ਨਿਯੁਕਤ ਕੀਤਾ ਗਿਆ ਸੀ ਅਤੇ ਇਸ ਲਈ ਨਹੀਂ ਕਿ ਉਹ ਅਜਿਹੀ ਦੇਹ ਸਨ ਜਿਸ ਵਿੱਚ ਖੁਦ ਪਵਿੱਤਰ ਆਤਮਾ ਨੇ ਦੇਹਧਾਰਣ ਕੀਤਾ ਸੀ। ਇਸ ਲਈ, ਹਾਲਾਂਕਿ ਉਹ ਪਰਮੇਸ਼ੁਰ ਤਰਫ਼ੋਂ ਇੱਕ ਸਮਾਨ ਰੂਪ ਵਿੱਚ ਬੋਲਦੇ ਅਤੇ ਕੰਮ ਕਰਦੇ ਸਨ, ਪਰ ਸ਼ਰਾ ਦੇ ਯੁਗ ਵਿੱਚ ਉਹ ਮਨੁੱਖ ਦੇ ਪੁੱਤਰ ਅਤੇ ਨਬੀ ਦੇਹਧਾਰੀ ਪਰਮੇਸ਼ੁਰ ਦੀ ਦੇਹ ਨਹੀਂ ਸਨ। ਕਿਰਪਾ ਦੇ ਯੁਗ ਅਤੇ ਅੰਤਮ ਪੜਾਅ ਵਿੱਚ ਪਰਮੇਸ਼ੁਰ ਦਾ ਕੰਮ ਇਸ ਦੇ ਬਿਲਕੁਲ ਵਿਪਰੀਤ ਸੀ, ਕਿਉਂਕਿ ਮਨੁੱਖ ਦੀ ਮੁਕਤੀ ਅਤੇ ਨਿਆਂ ਦੇ ਕੰਮ ਦੋਵੇਂ ਖੁਦ ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਕੀਤੇ ਗਏ ਸਨ, ਅਤੇ ਇਸ ਲਈ ਆਪਣੀ ਤਰਫ਼ੋਂ ਕੰਮ ਕਰਨ ਲਈ ਨਬੀਆਂ ਅਤੇ ਮਨੁੱਖ ਦੇ ਪੁੱਤਰਾਂ ਨੂੰ ਨਿਯੁਕਤ ਕਰਨ ਦੀ ਲੋੜ ਨਹੀਂ ਸੀ। ਮਨੁੱਖ ਦੀਆਂ ਨਜ਼ਰਾਂ ਵਿੱਚ, ਉਨ੍ਹਾਂ ਦੇ ਕੰਮ ਦੇ ਸਾਰ ਅਤੇ ਤਰੀਕੇ ਵਿੱਚ ਕੋਈ ਵੱਡਾ ਅੰਤਰ ਨਹੀਂ ਹੈ। ਅਤੇ ਇਹ ਇਸੇ ਕਾਰਣ ਹੈ ਕਿ ਲੋਕ ਲਗਾਤਾਰ ਦੇਹਧਾਰੀ ਪਰਮੇਸ਼ੁਰ ਦੇ ਕੰਮ ਦੇ ਨਾਲ ਨਬੀਆਂ ਅਤੇ ਮਨੁੱਖ ਦੇ ਪੁੱਤਰਾਂ ਦੇ ਕੰਮਾਂ ਨੂੰ ਉਲਝਾ ਦਿੰਦੇ ਹਨ। ਦੇਹਧਾਰੀ ਪਰਮੇਸ਼ੁਰ ਦਾ ਪ੍ਰਗਟਾਵਾ ਮੂਲ ਰੂਪ ਵਿੱਚ ਉਂਝ ਦਾ ਹੀ ਸੀ ਜਿਵੇਂ ਦਾ ਨਬੀਆਂ ਅਤੇ ਮਨੁੱਖ ਦੇ ਪੁੱਤਰਾਂ ਦਾ ਸੀ। ਅਤੇ ਦੇਹਧਾਰੀ ਪਰਮੇਸ਼ੁਰ ਤਾਂ ਨਬੀਆਂ ਦੇ ਮੁਕਾਬਲੇ ਹੋਰ ਵੀ ਜ਼ਿਆਦਾ ਸਾਧਾਰਣ ਅਤੇ ਵਧੇਰੇ ਅਸਲੀ ਸੀ। ਇਸ ਲਈ, ਮਨੁੱਖ ਉਨ੍ਹਾਂ ਦਰਮਿਆਨ ਫ਼ਰਕ ਕਰਨ ਵਿੱਚ ਅਸਮਰਥ ਹੈ। ਮਨੁੱਖ ਸਿਰਫ਼ ਰੂਪ-ਰੰਗ ’ਤੇ ਧਿਆਨ ਕੇਂਦਰਿਤ ਕਰਦਾ ਹੈ, ਇਸ ਗੱਲ ਤੋਂ ਪੂਰੀ ਤਰ੍ਹਾਂ ਅਣਜਾਣ ਕਿ, ਹਾਲਾਂਕਿ ਦੋਵੇਂ ਕੰਮ ਕਰਨ ਅਤੇ ਬੋਲਣ ਵਿੱਚ ਇੱਕੋ ਜਿਹੇ ਲੱਗਦੇ ਹਨ, ਪਰ ਉਨ੍ਹਾਂ ਵਿੱਚ ਚੋਖਾ ਅੰਤਰ ਹੈ। ਕਿਉਂਕਿ ਮਨੁੱਖ ਦੀ ਚੀਜ਼ਾਂ ਵਿੱਚ ਅੰਤਰ ਕਰਨ ਦੀ ਸਮਰੱਥਾ ਬਹੁਤ ਕਮਜ਼ੋਰ ਹੈ, ਉਹ ਸਾਧਾਰਣ ਮੁੱਦਿਆਂ ਦਰਮਿਆਨ ਅੰਤਰ ਕਰਨ ਦੇ ਵੀ ਅਸਮਰਥ ਹੈ, ਕਿਸੇ ਇੰਨੀ ਪੇਚੀਦਾ ਗੱਲ ਨੂੰ ਸਮਝਣਾ ਤਾਂ ਦੂਰ ਦੀ ਗੱਲ ਰਹੀ। ਜਦੋਂ ਨਬੀ ਅਤੇ ਪਵਿੱਤਰ ਆਤਮਾ ਦੁਆਰਾ ਵਰਤੇ ਗਏ ਲੋਕ ਬੋਲੇ ਅਤੇ ਕੰਮ ਕੀਤਾ, ਤਾਂ ਇਹ ਮਨੁੱਖ ਦੇ ਫ਼ਰਜ਼ ਨਿਭਾਉਣ ਵਾਸਤੇ ਸੀ, ਇਹ ਸਿਰਜੇ ਗਏ ਪ੍ਰਾਣੀ ਦੇ ਰੂਪ ਵਿੱਚ ਕੰਮ ਕਰਨ ਲਈ ਸੀ, ਅਤੇ ਇਹ ਕੁਝ ਅਜਿਹਾ ਸੀ ਜੋ ਮਨੁੱਖ ਨੂੰ ਕਰਨਾ ਚਾਹੀਦਾ ਹੈ। ਪਰ, ਦੇਹਧਾਰੀ ਪਰਮੇਸ਼ੁਰ ਦੇ ਵਚਨ ਅਤੇ ਕੰਮ ਉਸ ਦੇ ਕਾਰਜ ਕਰਨ ਲਈ ਸਨ। ਭਾਵੇਂ ਉਸ ਦਾ ਬਾਹਰੀ ਸਰੂਪ ਇੱਕ ਸਿਰਜਣਾ ਕੀਤੇ ਗਏ ਪ੍ਰਾਣੀ ਵਰਗਾ ਸੀ, ਪਰ ਉਸ ਦਾ ਕੰਮ ਆਪਣਾ ਕਰਤੱਵ ਪਾਲਣਾ ਨਹੀਂ ਸਗੋਂ ਆਪਣੀ ਸੇਵਕਾਈ ਨੂੰ ਪੂਰਾ ਕਰਨਾ ਸੀ। “ਫਰਜ਼” ਸ਼ਬਦ ਸਿਰਜਣਾ ਕੀਤੇ ਗਏ ਪ੍ਰਾਣੀਆਂ ਲਈ ਵਰਤਿਆ ਜਾਂਦਾ ਹੈ, ਜਦਕਿ “ਸੇਵਕਾਈ” ਦੇਹਧਾਰੀ ਪਰਮੇਸ਼ੁਰ ਦੀ ਦੇਹ ਦੇ ਸੰਬੰਧ ਵਿੱਚ ਵਰਤਿਆ ਜਾਂਦਾ ਹੈ। ਇਨ੍ਹਾਂ ਦੋਹਾਂ ਵਿੱਚ ਇੱਕ ਅਹਿਮ ਅੰਤਰ ਹੈ; ਇਨ੍ਹਾਂ ਨੂੰ ਇੱਕ ਦੂਜੇ ਦੇ ਥਾਂ ਨਹੀਂ ਰੱਖਿਆ ਜਾ ਸਕਦਾ। ਇਸ ਲਈ, ਹਾਲਾਂਕਿ ਪਵਿੱਤਰ ਆਤਮਾ ਦੁਆਰਾ ਕਈ ਰਸੂਲਾਂ ਦਾ ਉਪਯੋਗ ਕੀਤਾ ਗਿਆ ਅਤੇ ਕਈ ਨਬੀ ਉਸ ਦੇ ਨਾਲ ਭਰੇ ਸਨ, ਪਰ ਉਨ੍ਹਾਂ ਦਾ ਕੰਮ ਅਤੇ ਵਚਨ ਸਿਰਫ਼ ਸਿਰਜਣਾ ਕੀਤੇ ਗਏ ਪ੍ਰਾਣੀਆਂ ਦੇ ਰੂਪ ਵਿੱਚ ਆਪਣਾ ਫਰਜ਼ ਨਿਭਾਉਣ ਲਈ ਸਨ। ਉਨ੍ਹਾਂ ਦੀਆਂ ਭਵਿੱਖਵਾਣੀਆਂ ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਕਹੇ ਗਏ ਜੀਵਨ ਦੇ ਰਾਹ ਦੇ ਮੁਕਾਬਲੇ ਵਧ ਕੇ ਹੋ ਸਕਦੀਆਂ ਸਨ, ਅਤੇ ਉਨ੍ਹਾਂ ਦੀ ਮਨੁੱਖਤਾ ਦੇਹਧਾਰੀ ਪਰਮੇਸ਼ੁਰ ਤੋਂ ਵੀ ਜ਼ਿਆਦਾ ਸ਼੍ਰੇਸ਼ਠ ਸੀ, ਪਰ ਉਹ ਅਜੇ ਵੀ ਆਪਣਾ ਫਰਜ਼ ਨਿਭਾ ਰਹੇ ਸੀ, ਅਤੇ ਕਾਰਜ ਪੂਰਣ ਨਹੀਂ ਕਰ ਰਹੇ ਸਨ। ਮਨੁੱਖ ਦੇ ਫਰਜ਼ ਤੋਂ ਭਾਵ ਮਨੁੱਖ ਦੇ ਕੰਮ ਤੋਂ ਹੈ; ਇਹ ਉਹ ਹੈ ਜੋ ਮਨੁੱਖ ਦੁਆਰਾ ਪ੍ਰਾਪਤੀਯੋਗ ਹੈ। ਪਰ, ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਕੀਤਾ ਜਾਣ ਵਾਲਾ ਕੰਮ ਉਸ ਦੇ ਪ੍ਰਬੰਧਨ ਨਾਲ ਸੰਬੰਧਤ ਹੈ, ਅਤੇ ਇਹ ਮਨੁੱਖ ਦੁਆਰਾ ਪ੍ਰਾਪਤੀ ਯੋਗ ਨਹੀਂ ਹੈ। ਭਾਵੇਂ ਦੇਹਧਾਰੀ ਪਰਮੇਸ਼ੁਰ ਬੋਲੇ, ਕੰਮ ਕਰੇ, ਜਾਂ ਚਮਤਕਾਰ ਪਰਗਟ ਕਰੇ, ਉਹ ਆਪਣੇ ਪ੍ਰਬੰਧਨ ਦੇ ਤਹਿਤ ਮਹਾਨ ਕੰਮ ਕਰ ਰਿਹਾ ਹੈ, ਅਤੇ ਅਜਿਹਾ ਕੰਮ ਉਸ ਦੀ ਥਾਂ ਤੇ ਮਨੁੱਖ ਦੁਆਰਾ ਨਹੀਂ ਕੀਤਾ ਜਾ ਸਕਦਾ। ਮਨੁੱਖ ਦਾ ਕੰਮ ਸਿਰਫ਼ ਸਿਰਜਣਾ ਕੀਤੇ ਗਏ ਪ੍ਰਾਣੀ ਦੇ ਰੂਪ ਵਿੱਚ ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ ਕੰਮ ਦੇ ਕਿਸੇ ਦਿੱਤੇ ਗਏ ਪੜਾਅ ਵਿੱਚ ਸਿਰਫ਼ ਆਪਣਾ ਫਰਜ਼ ਨਿਭਾਉਣਾ ਹੈ। ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ ਬਿਨਾਂ, ਅਰਥਾਤ, ਜੇ ਦੇਹਧਾਰੀ ਪਰਮੇਸ਼ੁਰ ਦੀ ਸੇਵਕਾਈ ਜ਼ਾਇਆ ਹੋ ਜਾਂਦੀ, ਤਾਂ ਸਿਰਜੇ ਹੋਏ ਪ੍ਰਾਣੀ ਦਾ ਫਰਜ਼ ਵੀ ਜ਼ਾਇਆ ਹੋ ਗਿਆ ਹੁੰਦਾ। ਆਪਣੀ ਸੇਵਕਾਈ ਕਰਨ ਵਿੱਚ ਪਰਮੇਸ਼ੁਰ ਦਾ ਕੰਮ ਮਨੁੱਖ ਦਾ ਪ੍ਰਬੰਧਨ ਕਰਨਾ ਹੈ, ਜਦਕਿ ਮਨੁੱਖ ਦਾ ਆਪਣੇ ਫਰਜ਼ ਨਿਭਾਉਣਾ ਸਿਰਜਣਹਾਰ ਦੀਆਂ ਮੰਗਾਂ ਨੂੰ ਪੂਰਾ ਕਰਨ ਲਈ ਆਪਣੀ ਖੁਦ ਦੀ ਜ਼ਿੰਮੇਵਾਰੀ ਪੂਰੀ ਕਰਨਾ ਹੈ, ਅਤੇ ਇਸ ਨੂੰ ਕਿਸੇ ਵੀ ਤਰ੍ਹਾਂ ਕਿਸੇ ਵੱਲੋਂ ਸੇਵਕਾਈ ਕਰਨਾ ਨਹੀਂ ਮੰਨਿਆ ਜਾ ਸਕਦਾ। ਪਰਮੇਸ਼ੁਰ—ਉਸ ਦੇ ਆਤਮਾ—ਦੇ ਸਹਿਜ ਸਾਰ ਲਈ—ਪਰਮੇਸ਼ੁਰ ਦਾ ਕੰਮ ਉਸ ਦਾ ਪ੍ਰਬੰਧਨ ਹੈ, ਪਰ ਦੇਹਧਾਰੀ ਪਰਮੇਸ਼ੁਰ ਲਈ, ਜੋ ਸਿਰਜਣਾ ਕੀਤੇ ਗਏ ਪ੍ਰਾਣੀ ਦਾ ਬਾਹਰੀ ਰੂਪ ਧਾਰਣ ਕਰਦਾ ਹੈ, ਉਸ ਦਾ ਕੰਮ ਆਪਣੀ ਸੇਵਕਾਈ ਨੂੰ ਪੂਰਾ ਕਰਨਾ ਹੈ। ਉਹ ਜੋ ਵੀ ਕੰਮ ਕਰਦਾ ਹੈ ਆਪਣੀ ਸੇਵਕਾਈ ਕਰਨ ਲਈ ਕਰਦਾ ਹੈ; ਵੱਧ ਤੋਂ ਵੱਧ ਮਨੁੱਖ ਸਿਰਫ਼ ਇਹ ਕਰ ਸਕਦਾ ਹੈ ਕਿ ਉਹ ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ ਦਾਇਰੇ ਅੰਦਰ ਅਤੇ ਉਸ ਦੀ ਰਹਿਨੁਮਾਈ ਅਧੀਨ ਆਪਣਾ ਉੱਤਮ ਦੇਵੇ।

ਮਨੁੱਖ ਦਾ ਆਪਣਾ ਫਰਜ਼ ਨਿਭਾਉਣਾ, ਅਸਲ ਵਿੱਚ, ਉਸ ਸਭ ਦੀ ਪ੍ਰਾਪਤੀ ਹੈ ਜੋ ਮਨੁੱਖ ਅੰਦਰ ਸਹਿਜ ਹੀ ਮੌਜੂਦ ਹੈ, ਅਰਥਾਤ ਜੋ ਮਨੁੱਖ ਲਈ ਸੰਭਵ ਹੈ। ਤਾਂ ਹੀ ਉਸ ਦਾ ਫਰਜ਼ ਪੂਰਾ ਹੁੰਦਾ ਹੈ। ਮਨੁੱਖ ਦੀ ਸੇਵਾ ਦੌਰਾਨ ਉਸ ਦੇ ਦੋਸ਼ ਪ੍ਰਗਤੀਸ਼ੀਲ ਅਨੁਭਵ ਅਤੇ ਨਿਆਂ ਵਿੱਚੋਂ ਲੰਘਣ ਦੇ ਉਸ ਦੇ ਅਮਲ ਰਾਹੀਂ ਹੌਲੀ-ਹੌਲੀ ਘੱਟ ਹੁੰਦੇ ਜਾਂਦੇ ਹਨ; ਉਹ ਮਨੁੱਖ ਦੇ ਫਰਜ਼ ਵਿੱਚ ਰੁਕਾਵਟ ਨਹੀਂ ਬਣਦੇ ਜਾਂ ਪ੍ਰਭਾਵਤ ਨਹੀਂ ਕਰਦੇ। ਉਹ ਲੋਕ ਜੋ ਸੇਵਾ ਕਰਨਾ ਬੰਦ ਕਰ ਦਿੰਦੇ ਹਨ ਜਾਂ ਹਾਰ ਮੰਨ ਲੈਂਦੇ ਹਨ ਅਤੇ ਅਜਿਹੀਆਂ ਕਮੀਆਂ ਦੇ ਡਰ ਕਾਰਣ ਪਿੱਛੇ ਹਟ ਜਾਂਦੇ ਹਨ ਜੋ ਕਿ ਉਨ੍ਹਾਂ ਦੀ ਸੇਵਾ ਵਿੱਚ ਹੋ ਸਕਦੀਆਂ ਹਨ, ਸਾਰਿਆਂ ਨਾਲੋਂ ਜ਼ਿਆਦਾ ਕਾਇਰ ਹੁੰਦੇ ਹਨ। ਜੇ ਲੋਕ ਉਹ ਵਿਅਕਤ ਨਹੀਂ ਕਰ ਸਕਦੇ ਜੋ ਉਨ੍ਹਾਂ ਨੂੰ ਸੇਵਾ ਦੌਰਾਨ ਵਿਅਕਤ ਕਰਨਾ ਚਾਹੀਦਾ ਹੈ ਜਾਂ ਉਹ ਪ੍ਰਾਪਤ ਨਹੀਂ ਕਰ ਸਕਦੇ ਜੋ ਉਨ੍ਹਾਂ ਲਈ ਸਹਿਜ ਰੂਪ ਵਿੱਚ ਸੰਭਵ ਹੈ, ਅਤੇ ਇਸ ਦੀ ਬਜਾਏ ਮੂਰਖ ਬਣਦੇ ਹਨ ਅਤੇ ਬਿਨਾਂ ਇੱਛਾ ਦੇ ਕੰਮ ਕਰਦੇ ਹਨ, ਤਾਂ ਉਨ੍ਹਾਂ ਨੇ ਉਸ ਕੰਮ ਨੂੰ ਗੁਆ ਲਿਆ ਹੈ ਜੋ ਕਿ ਇੱਕ ਸਿਰਜਣਾ ਕੀਤੇ ਹੋਏ ਪ੍ਰਾਣੀ ਵਿੱਚ ਹੋਣਾ ਚਾਹੀਦਾ ਹੈ। ਅਜਿਹੇ ਲੋਕਾਂ ਨੂੰ “ਸਾਧਾਰਣ ਸੂਝ” ਵਾਲਿਆਂ ਵਜੋਂ ਜਾਣਿਆ ਜਾਂਦਾ ਹੈ; ਅਤੇ ਉਹ ਬੇਕਾਰ ਨਿਰਰਥਕ ਲੋਕ ਹਨ। ਅਜਿਹੇ ਲੋਕਾਂ ਨੂੰ ਸਹੀ ਢੰਗ ਨਾਲ ਸਿਰਜਣਾ ਕੀਤੇ ਹੋਏ ਪ੍ਰਾਣੀ ਕਿਵੇਂ ਕਿਹਾ ਜਾ ਸਕਦਾ ਹੈ? ਕੀ ਉਹ ਭ੍ਰਿਸ਼ਟ ਪ੍ਰਾਣੀ ਨਹੀਂ ਹਨ ਜੋ ਬਾਹਰੋਂ ਚਮਕਦੇ ਹਨ ਪਰ ਅੰਦਰੋਂ ਸੜੇ ਹੋਏ ਹਨ? ਜੇ ਕੋਈ ਮਨੁੱਖ ਆਪਣੇ ਆਪ ਨੂੰ ਪਰਮੇਸ਼ੁਰ ਕਹਿੰਦਾ ਹੈ ਪਰ ਆਪਣੀ ਆਤਮਿਕਤਾ ਨੂੰ ਵਿਅਕਤ ਕਰਨ, ਖੁਦ ਪਰਮੇਸ਼ੁਰ ਦਾ ਕੰਮ ਕਰਨ, ਜਾਂ ਪਰਮੇਸ਼ੁਰ ਦੀ ਨੁਮਾਇੰਦਗੀ ਕਰਨ ਵਿੱਚ ਅਸਮਰਥ ਹੈ, ਤਾਂ ਉਹ ਯਕੀਨੀ ਤੌਰ ’ਤੇ ਪਰਮੇਸ਼ੁਰ ਨਹੀਂ ਹੈ, ਕਿਉਂਕਿ ਉਸ ਵਿੱਚ ਪਰਮੇਸ਼ੁਰ ਦਾ ਸਾਰ ਨਹੀਂ ਹੈ, ਅਤੇ ਜੋ ਪਰਮੇਸ਼ੁਰ ਸਹਿਜ ਰੂਪ ਵਿੱਚ ਪ੍ਰਾਪਤ ਕਰ ਸਕਦਾ ਹੈ ਉਸ ਦੇ ਅੰਦਰ ਮੌਜੂਦ ਨਹੀਂ ਹੈ। ਜੇ ਮਨੁੱਖ ਉਹ ਗੁਆ ਦਿੰਦਾ ਹੈ ਜੋ ਕਿ ਸਹਿਜ ਰੂਪ ਵਿੱਚ ਪ੍ਰਾਪਤੀਯੋਗ ਹੈ, ਤਾਂ ਹੁਣ ਹੋਰ ਉਸ ਨੂੰ ਮਨੁੱਖ ਨਹੀਂ ਸਮਝਿਆ ਜਾ ਸਕਦਾ ਅਤੇ ਉਹ ਸਿਰਜੇ ਹੋਏ ਪ੍ਰਾਣੀ ਵਜੋਂ ਖੜ੍ਹੇ ਹੋਣ ਅਤੇ ਪਰਮੇਸ਼ੁਰ ਸਾਹਮਣੇ ਆਉਣ ਅਤੇ ਉਸ ਦੀ ਸੇਵਾ ਕਰਨ ਦੇ ਯੋਗ ਨਹੀਂ ਹੈ। ਇਸ ਤੋਂ ਇਲਾਵਾ, ਉਹ ਪਰਮੇਸ਼ੁਰ ਦੀ ਕਿਰਪਾ ਪ੍ਰਾਪਤ ਕਰਨ ਜਾਂ ਧਿਆਨ ਰੱਖੇ ਜਾਣ, ਬਚਾਏ ਜਾਣ ਅਤੇ ਪਰਮੇਸ਼ੁਰ ਦੁਆਰਾ ਸੰਪੂਰਣ ਬਣਾਏ ਜਾਣ ਦੇ ਯੋਗ ਨਹੀਂ ਹੈ। ਕਈ ਲੋਕ ਜਿਨ੍ਹਾਂ ਨੇ ਪਰਮੇਸ਼ੁਰ ਦਾ ਭਰੋਸਾ ਗੁਆ ਲਿਆ ਹੈ ਪਰਮੇਸ਼ੁਰ ਦੀ ਕਿਰਪਾ ਨੂੰ ਵੀ ਗੁਆਉਂਦੇ ਚਲੇ ਜਾਂਦੇ ਹਨ। ਉਹ ਨਾ ਸਿਰਫ਼ ਆਪਣੇ ਬੁਰੇ ਕੰਮਾਂ ਨਾਲ ਘਿਰਣਾ ਨਹੀਂ ਕਰਦੇ ਹਨ, ਸਗੋਂ ਢੀਠਤਾ ਨਾਲ ਇਸ ਵਿਚਾਰ ਦਾ ਪ੍ਰਚਾਰ ਵੀ ਕਰਦੇ ਹਨ ਕਿ ਪਰਮੇਸ਼ੁਰ ਦਾ ਰਾਹ ਗ਼ਲਤ ਹੈ, ਅਤੇ ਉਹ ਵਿਦ੍ਰੋਹੀ ਲੋਕ ਪਰਮੇਸ਼ੁਰ ਦੀ ਹੋਂਦ ਤੋਂ ਵੀ ਇਨਕਾਰ ਕਰਦੇ ਹਨ। ਅਜਿਹੇ ਆਕੀਪੁਣੇ ਵਾਲੇ ਲੋਕ ਕਿਵੇਂ ਪਰਮੇਸ਼ੁਰ ਦੀ ਕਿਰਪਾ ਦਾ ਆਨੰਦ ਮਾਣਨ ਦੇ ਅਧਿਕਾਰੀ ਹੋ ਸਕਦੇ ਹਨ? ਜੋ ਮਨੁੱਖ ਆਪਣੇ ਫਰਜ਼ ਨੂੰ ਪੂਰਾ ਨਹੀਂ ਕਰਦੇ ਪਰਮੇਸ਼ੁਰ ਵਿਰੁੱਧ ਬੇਹੱਦ ਵਿਦ੍ਰੋਹੀ ਹੁੰਦੇ ਹਨ, ਅਤੇ ਉਸ ਦੇ ਬਹੁਤ ਜ਼ਿਆਦਾ ਰਿਣੀ ਹਨ, ਫਿਰ ਵੀ ਉਹ ਪਲਟਦੇ ਹਨ ਅਤੇ ਕਰੜੀ ਆਲੋਚਣਾ ਕਰਦੇ ਹਨ ਕਿ ਪਰਮੇਸ਼ੁਰ ਗ਼ਲਤ ਹੈ। ਕਿਵੇਂ ਇਸ ਕਿਸਮ ਦਾ ਮਨੁੱਖ ਸੰਪੂਰਣ ਬਣਾਏ ਜਾਣ ਦੇ ਯੋਗ ਹੋ ਸਕਦਾ ਹੈ? ਕੀ ਇਹ ਮਿਟਾ ਦਿੱਤੇ ਜਾਣ ਅਤੇ ਸਜ਼ਾ ਦਿੱਤੇ ਜਾਣ ਦਾ ਅਗਾਊਂ ਲੱਛਣ ਨਹੀਂ ਹੈ? ਜੋ ਲੋਕ ਪਰਮੇਸ਼ੁਰ ਸਾਹਮਣੇ ਆਪਣਾ ਫਰਜ਼ ਨਹੀਂ ਨਿਭਾਉਂਦੇ ਹਨ ਪਹਿਲਾਂ ਹੀ ਸਭ ਤੋਂ ਘਿਣਾਉਣੇ ਜ਼ੁਰਮਾਂ ਲਈ ਦੋਸ਼ੀ ਹਨ, ਜਿਸ ਦੇ ਲਈ ਮੌਤ ਦੀ ਸਜ਼ਾ ਵੀ ਕਾਫ਼ੀ ਨਹੀਂ ਹੈ, ਫਿਰ ਵੀ ਉਹ ਪਰਮੇਸ਼ੁਰ ਨਾਲ ਬਹਿਸ ਕਰਨ ਦੀ ਢੀਠਤਾ ਕਰਦੇ ਹਨ ਅਤੇ ਆਪਣਾ ਮੁਕਾਬਲਾ ਉਸ ਦੇ ਨਾਲ ਕਰਦੇ ਹਨ। ਅਜਿਹੇ ਲੋਕਾਂ ਨੂੰ ਸੰਪੂਰਣ ਬਣਾਉਣ ਦਾ ਕੀ ਮਹੱਤਵ ਹੈ? ਜਦੋਂ ਲੋਕ ਆਪਣਾ ਫਰਜ਼ ਪੂਰਾ ਕਰਨ ਵਿੱਚ ਨਾਕਾਮ ਰਹਿੰਦੇ ਹਨ, ਤਾਂ ਉਨ੍ਹਾਂ ਨੂੰ ਆਪਣੇ ਆਪ ਨੂੰ ਦੋਸ਼ੀ ਅਤੇ ਰਿਣੀ ਸਮਝਣਾ ਚਾਹੀਦਾ ਹੈ; ਉਨ੍ਹਾਂ ਨੂੰ ਆਪਣੀ ਕਮਜ਼ੋਰੀ ਅਤੇ ਨਿਕੰਮੇਪਣ, ਆਪਣੇ ਆਕੀਪੁਣੇ ਅਤੇ ਭ੍ਰਿਸ਼ਟਤਾ ਤੋਂ ਘਿਰਣਾ ਕਰਨੀ ਚਾਹੀਦੀ ਹੈ ਅਤੇ ਇਸ ਤੋਂ ਇਲਾਵਾ, ਪਰਮੇਸ਼ੁਰ ਨੂੰ ਆਪਣਾ ਜੀਵਨ ਅਰਪਣ ਕਰਨਾ ਚਾਹੀਦਾ ਹੈ। ਤਾਂ ਹੀ ਉਹ ਸਿਰਜੇ ਹੋਏ ਪ੍ਰਾਣੀ ਹੋ ਸਕਦੇ ਹਨ ਜੋ ਪਰਮੇਸ਼ੁਰ ਨਾਲ ਸੱਚਾ ਪਿਆਰ ਕਰਦੇ ਹਨ, ਅਤੇ ਸਿਰਫ਼ ਅਜਿਹੇ ਲੋਕ ਹੀ ਪਰਮੇਸ਼ੁਰ ਦੀਆਂ ਅਸੀਸਾਂ ਅਤੇ ਵਾਅਦਿਆਂ ਦਾ ਆਨੰਦ ਲੈਣ ਦੇ ਅਤੇ ਉਸ ਦੁਆਰਾ ਸੰਪੂਰਣ ਬਣਾਏ ਜਾਣ ਦੇ ਯੋਗ ਹੁੰਦੇ ਹਨ। ਅਤੇ ਤੁਹਾਡੇ ਵਿੱਚੋਂ ਬਹੁਤੇ ਕੀ ਹਨ? ਤੁਸੀਂ ਉਸ ਪਰਮੇਸ਼ੁਰ ਨਾਲ ਕਿਸ ਤਰ੍ਹਾਂ ਦਾ ਵਿਵਹਾਰ ਕਰਦੇ ਹੋ ਜੋ ਤੁਹਾਡੇ ਦਰਮਿਆਨ ਰਹਿੰਦਾ ਹੈ? ਤੁਸੀਂ ਉਸ ਦੇ ਸਾਹਮਣੇ ਆਪਣਾ ਫਰਜ਼ ਕਿਵੇਂ ਨਿਭਾਇਆ ਹੈ? ਕੀ ਤੁਸੀਂ ਉਹ ਸਭ ਕਰ ਲਿਆ ਹੈ ਜੋ ਕਰਨ ਲਈ ਤੁਹਾਨੂੰ ਸੱਦਿਆ ਗਿਆ ਸੀ, ਇੱਥੇ ਤਕ ਕਿ ਆਪਣੇ ਖੁਦ ਦੇ ਜੀਵਨ ਦੀ ਕੀਮਤ ’ਤੇ ਵੀ? ਤੁਸੀਂ ਕੀ ਕੁਰਬਾਨ ਕੀਤਾ ਹੈ? ਕੀ ਤੁਸੀਂ ਮੇਰੇ ਤੋਂ ਬਹੁਤ ਜ਼ਿਆਦਾ ਪ੍ਰਾਪਤ ਨਹੀਂ ਕੀਤਾ ਹੈ? ਕੀ ਤੁਸੀਂ ਅੰਤਰ ਕਰ ਸਕਦੇ ਹੋ? ਤੁਸੀਂ ਮੇਰੇ ਪ੍ਰਤੀ ਕਿੰਨੇ ਵਫ਼ਾਦਾਰ ਹੋ? ਤੁਸੀਂ ਮੇਰੀ ਕਿਵੇਂ ਸੇਵਾ ਕੀਤੀ ਹੈ? ਅਤੇ ਉਸ ਸਭ ਦਾ ਕੀ ਜੋ ਮੈਂ ਤੁਹਾਨੂੰ ਬਖਸ਼ਿਆ ਹੈ ਅਤੇ ਤੁਹਾਡੇ ਲਈ ਕੀਤਾ ਹੈ? ਕੀ ਤੁਸੀਂ ਇਸ ਸਭ ਦਾ ਮੁੱਲਾਂਕਣ ਕਰ ਲਿਆ ਹੈ? ਤੁਸੀਂ ਸਾਰਿਆਂ ਨੇ ਇਸ ਨੂੰ ਜਾਂਚ ਲਿਆ ਹੈ ਅਤੇ ਇਸ ਦੀ ਤੁਲਨਾ ਉਸ ਥੋੜ੍ਹੇ ਜਿਹੇ ਵਿਵੇਕ ਨਾਲ ਕਰ ਲਈ ਹੈ ਜੋ ਤੁਹਾਡੇ ਕੋਲ ਤੁਹਾਡੇ ਅੰਦਰ ਹੈ? ਤੁਹਾਡੇ ਵਚਨ ਅਤੇ ਕੰਮ ਕਿਸ ਯੋਗ ਹੋ ਸਕਦੇ ਹਨ? ਕੀ ਅਜਿਹਾ ਹੋ ਸਕਦਾ ਹੈ ਕਿ ਤੁਹਾਡਾ ਇਹ ਮਾਮੂਲੀ ਜਿਹਾ ਬਲੀਦਾਨ ਉਸ ਸਭ ਦੇ ਯੋਗ ਹੈ ਜੋ ਮੈਂ ਤੁਹਾਨੂੰ ਬਖਸ਼ਿਆ ਹੈ? ਮੇਰੇ ਕੋਲ ਕੋਈ ਹੋਰ ਵਿਕਲਪ ਨਹੀਂ ਹੈ ਅਤੇ ਪੂਰੇ ਦਿਲ ਨਾਲ ਤੁਹਾਨੂੰ ਸਮਰਪਤ ਹਾਂ, ਫਿਰ ਵੀ ਤੁਸੀਂ ਮੇਰੇ ਬਾਰੇ ਦੁਸ਼ਟ ਇਰਾਦੇ ਪਾਲਦੇ ਹੋ ਅਤੇ ਅਤੇ ਮੇਰੇ ਪ੍ਰਤੀ ਦੁਚਿੱਤੇ ਰਹਿੰਦੇ ਹੋ। ਇਹੀ ਤੁਹਾਡੇ ਫਰਜ਼ ਦੀ ਸੀਮਾ, ਤੁਹਾਡਾ ਇੱਕੋ-ਇੱਕ ਕਾਰਜ ਹੈ। ਕਿ ਅਜਿਹਾ ਨਹੀਂ ਹੈ? ਕੀ ਤੁਸੀਂ ਨਹੀਂ ਜਾਣਦੇ ਕਿ ਤੁਸੀਂ ਇੱਕ ਸਿਰਜਣਾ ਕੀਤੇ ਹੋਏ ਪ੍ਰਾਣੀ ਦਾ ਫਰਜ਼ ਨਿਭਾਉਣ ਵਿੱਚ ਪੂਰੀ ਤਰ੍ਹਾਂ ਨਾਕਾਮ ਰਹੇ ਹੋ? ਤੁਹਾਨੂੰ ਇੱਕ ਸਿਰਜਣਾ ਕੀਤਾ ਹੋਇਆ ਪ੍ਰਾਣੀ ਕਿਵੇਂ ਮੰਨਿਆ ਜਾ ਸਕਦਾ ਹੈ? ਕੀ ਤੁਸੀਂ ਸਪਸ਼ਟ ਰੂਪ ਵਿੱਚ ਇਹ ਨਹੀਂ ਜਾਣਦੇ ਕਿ ਇਹ ਕੀ ਹੈ ਜਿਸ ਨੂੰ ਤੁਸੀਂ ਵਿਅਕਤ ਕਰ ਰਹੇ ਹੋ ਅਤੇ ਜੀ ਰਹੇ ਹੋ? ਤੁਸੀਂ ਆਪਣੇ ਫਰਜ਼ ਨੂੰ ਪੂਰਾ ਕਰਨ ਵਿੱਚ ਨਾਕਾਮ ਰਹੇ ਹੋ, ਪਰ ਤੁਸੀਂ ਪਰਮੇਸ਼ੁਰ ਦੀ ਸਹਿਣਸ਼ੀਲਤਾ ਅਤੇ ਭਰਪੂਰ ਕਿਰਪਾ ਪ੍ਰਾਪਤ ਕਰਨ ਦੀ ਚਾਹ ਰੱਖਦੇ ਹੋ। ਅਜਿਹੀ ਕਿਰਪਾ ਤੁਹਾਡੇ ਵਰਗੇ ਬੇਕਾਰ ਅਤੇ ਨੀਚ ਲੋਕਾਂ ਲਈ ਨਹੀਂ ਹੈ, ਸਗੋਂ ਉਨ੍ਹਾਂ ਲਈ ਹੈ ਜੋ ਕੁਝ ਨਹੀਂ ਮੰਗਦੇ ਅਤੇ ਖੁਸ਼ੀ ਨਾਲ ਬਲੀਦਾਨ ਕਰਦੇ ਹਨ। ਤੁਹਾਡੇ ਵਰਗੇ ਲੋਕ, ਅਜਿਹੇ ਤੁੱਛ ਵਿਅਕਤੀ, ਸਵਰਗ ਦੀ ਕਿਰਪਾ ਦਾ ਆਨੰਦ ਮਾਣਨ ਦੇ ਬਿਲਕੁਲ ਯੋਗ ਨਹੀਂ ਹਨ। ਸਿਰਫ਼ ਮੁਸ਼ਕਲ ਅਤੇ ਅੰਤਹੀਣ ਸਜ਼ਾ ਤੁਹਾਡੇ ਦਿਨਾਂ ਵਿੱਚ ਤੁਹਾਡੇ ਨਾਲ ਰਹੇਗੀ! ਜੇ ਤੁਸੀਂ ਮੇਰੇ ਪ੍ਰਤੀ ਨਿਹਚਾ ਨਹੀਂ ਰੱਖ ਸਕਦੇ ਹੋ, ਤਾਂ ਤੁਹਾਡੀ ਕਿਸਮਤ ਵਿੱਚ ਪੀੜ ਹੀ ਹੋਏਗੀ। ਜੇ ਤੁਸੀਂ ਮੇਰੇ ਵਚਨਾਂ ਅਤੇ ਕੰਮਾਂ ਦੇ ਪ੍ਰਤੀ ਜਵਾਬਦੇਹ ਨਹੀਂ ਹੋ ਸਕਦੇ, ਤਾਂ ਤੁਹਾਡਾ ਨਤੀਜਾ ਦੰਡ ਹੀ ਹੋਏਗਾ। ਸਾਰੀ ਕਿਰਪਾ, ਬਰਕਤਾਂ ਅਤੇ ਰਾਜ ਦੇ ਅਦਭੁਤ ਜੀਵਨ ਦਾ ਤੁਹਾਡੇ ਨਾਲ ਕੋਈ ਸੰਬੰਧ ਨਹੀਂ ਹੋਏਗਾ। ਇਹ ਉਹੀ ਅੰਤ ਹੈ ਜਿਸ ਨੂੰ ਤੁਸੀਂ ਪ੍ਰਾਪਤ ਕਰਨ ਦੇ ਯੋਗ ਹੋ ਅਤੇ ਤੁਹਾਡੀਆਂ ਆਪਣੀਆਂ ਕਰਤੂਤਾਂ ਦਾ ਨਤੀਜਾ ਹੈ! ਉਹ ਅਗਿਆਨੀ ਅਤੇ ਹੰਕਾਰੀ ਲੋਕ ਨਾ ਹੀ ਆਪਣੀ ਉੱਤਮ ਕੋਸ਼ਿਸ਼ ਕਰਦੇ ਹਨ, ਅਤੇ ਨਾ ਹੀ ਆਪਣਾ ਫਰਜ਼ ਪੂਰਾ ਕਰਦੇ ਹਨ, ਸਗੋਂ ਕਿਰਪਾ ਲਈ ਆਪਣੇ ਹੱਥ ਪਸਾਰਦੇ ਹਨ, ਜਿਵੇਂ ਕਿ ਜੋ ਉਹ ਮੰਗ ਰਹੇ ਹਨ ਉਸ ਦੇ ਯੋਗ ਹਨ। ਅਤੇ ਜੇ ਉਹ ਉਸ ਨੂੰ ਪ੍ਰਾਪਤ ਕਰਨ ਵਿੱਚ ਨਾਕਾਮ ਰਹਿੰਦੇ ਹਨ ਜੋ ਉਹ ਮੰਗਦੇ ਹਨ, ਤਾਂ ਉਹ ਹੋਰ ਵੀ ਜ਼ਿਆਦਾ ਅਵਿਸ਼ਵਾਸੀ ਬਣ ਜਾਂਦੇ ਹਨ। ਅਜਿਹੇ ਲੋਕਾਂ ਨੂੰ ਉਚਿਤ ਕਿਵੇਂ ਮੰਨਿਆ ਜਾ ਸਕਦਾ ਹੈ? ਤੁਸੀਂ ਕਮਜ਼ੋਰ ਯੋਗਤਾ ਵਾਲੇ ਅਤੇ ਤਰਕਹੀਣ ਹੋ, ਪ੍ਰਬੰਧਨ ਦੇ ਕੰਮ ਦੌਰਾਨ ਤੁਹਾਨੂੰ ਜੋ ਫਰਜ਼ ਪੂਰਾ ਕਰਨ ਚਾਹੀਦਾ ਹੈ ਉਸ ਨੂੰ ਪੂਰਾ ਕਰਨ ਦੇ ਪੂਰੀ ਤਰ੍ਹਾਂ ਅਸਮਰਥ ਹੋ। ਤੁਹਾਡਾ ਮਹੱਤਵ ਪਹਿਲਾਂ ਹੀ ਡਿੱਗ ਚੁੱਕਿਆ ਹੈ। ਤੁਹਾਡੇ ਲਈ ਅਜਿਹੀ ਕਿਰਪਾ ਦਰਸਾਉਣ ਲਈ ਮੇਰਾ ਉਪਕਾਰ ਮੰਨਣ ਵਿੱਚ ਤੁਹਾਡੀ ਨਾਕਾਮੀ ਪਹਿਲਾਂ ਹੀ ਚਰਮ ਆਕੀਪੁਣੇ ਦਾ ਕਾਰਾ ਹੈ, ਜੋ ਤੁਹਾਡੀ ਨਿਖੇਧੀ ਕਰਨ, ਅਤੇ ਤੁਹਾਡੀ ਕਾਇਰਤਾ, ਅਸਮਰਥਤਾ, ਨੀਚਤਾ ਅਤੇ ਨਿਕੰਮੇਪਣ ਦਾ ਮੁਜ਼ਾਹਿਰਾ ਕਰਨ ਲਈ ਕਾਫ਼ੀ ਹੈ। ਤੁਹਾਨੂੰ ਆਪਣੇ ਹੱਥ ਪਸਾਰੇ ਰੱਖਣ ਦਾ ਕੀ ਅਧਿਕਾਰ ਹੈ? ਤੁਸੀਂ ਮੇਰੇ ਕੰਮ ਵਿੱਚ ਥੋੜ੍ਹੀ ਜਿਹੀ ਸਹਾਇਤਾ ਕਰਨ ਵਿੱਚ ਵੀ ਅਸਮਰਥ ਹੋ, ਵਫ਼ਾਦਾਰ ਹੋਣ ਵਿੱਚ ਅਸਮਰਥ ਹੋ, ਅਤੇ ਮੇਰੇ ਲਈ ਗਵਾਹੀ ਦੇਣ ਵਿੱਚ ਅਸਮਰਥ ਹੋ ਜੋ ਪਹਿਲਾਂ ਤੋਂ ਹੀ ਤੁਹਾਡੇ ਕੁਕਰਮ ਅਤੇ ਨਾਕਾਮੀਆਂ ਹਨ, ਫਿਰ ਵੀ ਇਸ ਦੀ ਬਜਾਏ ਤੁਸੀਂ ਮੇਰੇ ’ਤੇ ਹਮਲਾ ਕਰਦੇ ਹੋ, ਮੇਰੇ ਬਾਰੇ ਝੂਠੀਆਂ ਗੱਲਾਂ ਕਰਦੇ ਹੋ, ਅਤੇ ਸ਼ਿਕਾਇਤ ਕਰਦੇ ਹੋ ਕਿ ਮੈਂ ਅਧਰਮੀ ਹਾਂ। ਕੀ ਇਹੀ ਤੁਹਾਡੀ ਵਫ਼ਾਦਾਰੀ ਨੂੰ ਕਾਇਮ ਕਰਦਾ ਹੈ? ਕੀ ਇਹੀ ਤੁਹਾਡੇ ਪਿਆਰ ਨੂੰ ਕਾਇਮ ਕਰਦਾ ਹੈ? ਇਸ ਤੋਂ ਪਰੇ ਤੁਸੀਂ ਹੋਰ ਕੀ ਕੰਮ ਕਰ ਸਕਦੇ ਹੋ? ਜੋ ਵੀ ਕੰਮ ਕੀਤਾ ਗਿਆ ਹੈ ਉਸ ਵਿੱਚ ਤੁਸੀਂ ਕਿਵੇਂ ਯੋਗਦਾਨ ਪਾਇਆ ਹੈ? ਤੁਸੀਂ ਕਿੰਨਾ ਖਰਚ ਕੀਤਾ ਹੈ? ਮੈਂ ਤੁਹਾਡੇ ’ਤੇ ਇਲਜ਼ਾਮ ਨਾ ਲਗਾ ਕੇ ਪਹਿਲਾਂ ਹੀ ਬਹੁਤ ਸਹਿਣਸ਼ੀਲਤਾ ਦਿਖਾਈ ਹੈ, ਫਿਰ ਵੀ ਤੁਸੀਂ ਅਜੇ ਵੀ ਬੇਸ਼ਰਮੀ ਨਾਲ ਮੈਨੂੰ ਬਹਾਨੇ ਬਣਾਉਂਦੇ ਹੋ ਅਤੇ ਨਿੱਜੀ ਤੌਰ ’ਤੇ ਮੇਰੇ ਬਾਰੇ ਸ਼ਿਕਾਇਤ ਕਰਦੇ ਹੋ। ਕੀ ਤੁਹਾਡੇ ਅੰਦਰ ਮਨੁੱਖਤਾ ਦੀ ਹਲਕੀ ਜਿਹੀ ਵੀ ਝਲਕ ਹੈ? ਹਾਲਾਂਕਿ ਮਨੁੱਖ ਦਾ ਫਰਜ਼ ਮਨੁੱਖ ਦੇ ਮਨ ਅਤੇ ਉਸ ਦੀਆਂ ਧਾਰਣਾਵਾਂ ਨਾਲ ਦੂਸ਼ਿਤ ਹੋ ਜਾਂਦਾ ਹੈ, ਪਰ ਤੈਨੂੰ ਆਪਣਾ ਫਰਜ਼ ਜ਼ਰੂਰ ਨਿਭਾਉਣਾ ਚਾਹੀਦਾ ਹੈ ਅਤੇ ਆਪਣੀ ਵਫ਼ਾਦਾਰੀ ਦਿਖਾਉਣੀ ਚਾਹੀਦੀ ਹੈ। ਮਨੁੱਖ ਦੇ ਕੰਮ ਵਿੱਚ ਅਸ਼ੁੱਧਤਾਵਾਂ ਉਸ ਦੀ ਯੋਗਤਾ ਦਾ ਮੁੱਦਾ ਹੈ, ਜਦਕਿ, ਜੇ ਮਨੁੱਖ ਆਪਣਾ ਫਰਜ਼ ਨਹੀਂ ਨਿਭਾਉਂਦਾ ਹੈ, ਤਾਂ ਇਹ ਉਸ ਦੇ ਆਕੀਪੁਣੇ ਨੂੰ ਦਰਸਾਉਂਦਾ ਹੈ। ਮਨੁੱਖ ਦੇ ਫਰਜ਼ ਅਤੇ ਉਹ ਬਰਕਤ ਪਾਇਆ ਹੋਇਆ ਹੈ ਜਾਂ ਸਰਾਪਿਆ ਹੋਇਆ ਇਨ੍ਹਾਂ ਦਰਮਿਆਨ ਕੋਈ ਸਹਿ ਸੰਬੰਧ ਨਹੀਂ ਹੈ। ਫਰਜ਼ ਉਹ ਹੈ ਜੋ ਮਨੁੱਖ ਨੂੰ ਪੂਰਾ ਕਰਨਾ ਚਾਹੀਦਾ ਹੈ; ਇਹ ਸਵਰਗ ਤੋਂ ਉਸ ਨੂੰ ਦਿੱਤਾ ਗਿਆ ਕਿੱਤਾ ਹੈ, ਅਤੇ ਇਹ ਮੁਆਵਜ਼ੇ, ਸਥਿਤੀਆਂ, ਜਾਂ ਕਾਰਣਾਂ ਤੇ ਨਿਰਭਰ ਨਹੀਂ ਹੋਣਾ ਚਾਹੀਦਾ। ਤਾਂ ਹੀ ਕਿਹਾ ਜਾ ਸਕਦਾ ਹੈ ਕਿ ਉਹ ਆਪਣਾ ਫਰਜ਼ ਨਿਭਾ ਰਿਹਾ ਹੈ। ਕੋਈ ਬਰਕਤ ਪਾਇਆ ਹੋਇਆ ਉਦੋਂ ਬਣਦਾ ਹੈ ਜਦੋਂ ਉਸ ਨੂੰ ਸੰਪੂਰਣ ਬਣਾਇਆ ਜਾਂਦਾ ਹੈ ਅਤੇ ਉਹ ਨਿਆਂ ਦਾ ਅਨੁਭਵ ਕਰਨ ਮਗਰੋਂ ਪਰਮੇਸ਼ੁਰ ਦੀਆਂ ਬਰਕਤਾਂ ਦਾ ਆਨੰਦ ਲੈਂਦਾ ਹੈ। ਕੋਈ ਸਰਾਪਿਆ ਹੋਇਆ ਉਦੋਂ ਹੁੰਦਾ ਹੈ ਜਦੋਂ ਤਾੜਨਾ ਅਤੇ ਨਿਆਂ ਦਾ ਅਨੁਭਵ ਕਰਨ ਮਗਰੋਂ ਵੀ ਕਿਸੇ ਦਾ ਸੁਭਾਅ ਨਹੀਂ ਬਦਲਦਾ, ਉਦੋਂ ਉਨ੍ਹਾਂ ਨੂੰ ਸੰਪੂਰਣ ਬਣਨ ਦਾ ਅਨੁਭਵ ਨਹੀਂ ਮਿਲਦਾ, ਸਗੋਂ ਸਜ਼ਾ ਦਿੱਤੀ ਜਾਂਦੀ ਹੈ। ਪਰ ਇਸ ਗੱਲ ਦੀ ਪਰਵਾਹ ਕੀਤੇ ਬਿਨਾਂ ਕਿ ਉਨ੍ਹਾਂ ਨੂੰ ਬਰਕਤ ਮਿਲੇਗੀ ਜਾਂ ਸਰਾਪੇ ਜਾਣਗੇ, ਸਿਰਜਣਾ ਕੀਤੇ ਹੋਏ ਪ੍ਰਾਣੀਆਂ ਨੂੰ ਆਪਣਾ ਫਰਜ਼ ਪੂਰਾ ਕਰਨਾ ਚਾਹੀਦਾ ਹੈ, ਉਹ ਕਰਨਾ ਚਾਹੀਦਾ ਹੈ ਜੋ ਉਨ੍ਹਾਂ ਨੂੰ ਕਰਨਾ ਚਾਹੀਦਾ ਹੈ, ਅਤੇ ਉਹ ਕਰਨਾ ਚਾਹੀਦਾ ਹੈ ਜੋ ਕਰਨ ਦੇ ਉਹ ਯੋਗ ਹਨ; ਇਹ ਘੱਟ ਤੋਂ ਘੱਟ ਹੈ ਜੋ ਕਿਸੇ ਵਿਅਕਤੀ, ਜੋ ਪਰਮੇਸ਼ੁਰ ਦੇ ਪਿੱਛੇ ਚਲਦਾ ਹੈ, ਨੂੰ ਕਰਨਾ ਚਾਹੀਦਾ ਹੈ। ਤੈਨੂੰ ਸਿਰਫ਼ ਬਰਕਤੀ ਹੋਣ ਲਈ ਆਪਣਾ ਫਰਜ਼ ਨਹੀਂ ਨਿਭਾਉਣਾ ਚਾਹੀਦਾ, ਅਤੇ ਤੈਨੂੰ ਸਰਾਪੇ ਜਾਣ ਦੇ ਡਰ ਤੋਂ ਆਪਣੇ ਕੰਮ ਤੋਂ ਇਨਕਾਰ ਨਹੀਂ ਕਰਨਾ ਚਾਹੀਦਾ। ਮੈਂ ਤੈਨੂੰ ਇੱਕ ਗੱਲ ਦੱਸ ਦਿਆਂ: ਮਨੁੱਖ ਦਾ ਆਪਣੇ ਫਰਜ਼ ਨੂੰ ਪੂਰਾ ਕਰਨਾ ਉਹੀ ਹੈ ਜੋ ਉਸ ਨੂੰ ਕਰਨਾ ਚਾਹੀਦਾ ਹੈ, ਅਤੇ ਜੇ ਉਹ ਆਪਣਾ ਫਰਜ਼ ਪੂਰਾ ਕਰਨ ਵਿੱਚ ਅਸਮਰਥ ਹੈ, ਤਾਂ ਇਹ ਉਸਦਾ ਆਕੀਪੁਣਾ ਹੈ। ਇਹ ਮਨੁੱਖ ਦਾ ਆਪਣਾ ਫਰਜ਼ ਪੂਰਾ ਕਰਨ ਦਾ ਅਮਲ ਹੈ ਜਿਸ ਰਾਹੀਂ ਉਹ ਹੌਲੀ-ਹੌਲੀ ਬਦਲਦਾ ਹੈ, ਅਤੇ ਇਸੇ ਅਮਲ ਰਾਹੀਂ ਉਹ ਆਪਣੀ ਵਫ਼ਾਦਾਰੀ ਦਿਖਾਉਂਦਾ ਹੈ। ਵੈਸੇ ਤਾਂ, ਜਿੰਨਾਂ ਜ਼ਿਆਦਾ ਤੂੰ ਆਪਣਾ ਫਰਜ਼ ਨਿਭਾਉਣ ਦੇ ਯੋਗ ਹੋਏਂਗਾ, ਉੰਨਾ ਹੀ ਜ਼ਿਆਦਾ ਤੂੰ ਸੱਚਾਈ ਨੂੰ ਪ੍ਰਾਪਤ ਕਰੇਂਗਾ, ਅਤੇ ਤੇਰਾ ਪ੍ਰਗਟਾਵਾ ਉੰਨਾ ਹੀ ਜ਼ਿਆਦਾ ਅਸਲੀ ਬਣੇਗਾ। ਜੋ ਲੋਕ ਆਪਣਾ ਫਰਜ਼ ਨਿਭਾਉਣ ਵਿੱਚ ਜ਼ਰਾ ਵੀ ਰੁਚੀ ਨਹੀਂ ਲੈਂਦੇ ਅਤੇ ਸੱਚਾਈ ਦੀ ਤਲਾਸ਼ ਨਹੀਂ ਕਰਦੇ ਅੰਤ ਵਿੱਚ ਹਟਾ ਦਿੱਤੇ ਜਾਣਗੇ, ਕਿਉਂਕਿ ਅਜਿਹੇ ਲੋਕ ਆਪਣਾ ਫਰਜ਼ ਨਿਭਾਉਂਦੇ ਹੋਏ ਸੱਚਾਈ ’ਤੇ ਅਮਲ ਨਹੀਂ ਕਰਦੇ ਹਨ, ਅਜਿਹੇ ਉਹ ਲੋਕ ਹਨ ਜੋ ਬਦਲਦੇ ਨਹੀਂ ਅਤੇ ਸਰਾਪੇ ਜਾਣਗੇ। ਉਨ੍ਹਾਂ ਦੇ ਨਾ ਸਿਰਫ਼ ਪ੍ਰਗਟਾਵੇ ਅਸ਼ੁੱਧ ਹਨ, ਸਗੋਂ ਉਹ ਜੋ ਵੀ ਪਰਗਟ ਕਰਦੇ ਹਨ ਉਸ ਵਿੱਚ ਦੁਸ਼ਟਤਾ ਹੁੰਦੀ ਹੈ।

ਕਿਰਪਾ ਦੇ ਯੁਗ ਵਿੱਚ, ਯਿਸੂ ਨੇ ਕਈ ਵਚਨ ਬੋਲੇ ਅਤੇ ਬਹੁਤ ਕੰਮ ਕੀਤਾ। ਉਹ ਯਸਾਯਾਹ ਤੋਂ ਕਿਵੇਂ ਭਿੰਨ ਸੀ? ਉਹ ਦਾਨੀਏਲ ਤੋਂ ਕਿਵੇਂ ਭਿੰਨ ਸੀ? ਕੀ ਉਹ ਨਬੀ ਸੀ? ਇਹ ਕਿਉਂ ਕਿਹਾ ਜਾਂਦਾ ਹੈ ਕਿ ਉਹ ਮਸੀਹ ਹੈ? ਉਨ੍ਹਾਂ ਦਰਮਿਆਨ ਕੀ ਅੰਤਰ ਹੈ? ਉਨ੍ਹਾਂ ਦਰਮਿਆਨ ਕੀ ਭਿੰਨਤਾਵਾਂ ਹਨ? ਉਹ ਸਾਰੇ ਮਨੁੱਖ ਸਨ ਜਿਨ੍ਹਾਂ ਨੇ ਵਚਨ ਬੋਲੇ ਸਨ, ਅਤੇ ਉਨ੍ਹਾਂ ਦੇ ਵਚਨ ਮਨੁੱਖ ਨੂੰ ਲੱਗਭੱਗ ਇੱਕੋ ਜਿਹੇ ਲੱਗਦੇ ਸਨ। ਉਨ੍ਹਾਂ ਸਾਰਿਆਂ ਨੇ ਵਚਨ ਬੋਲੇ ਅਤੇ ਕੰਮ ਕੀਤਾ। ਪੁਰਾਣੇ ਨੇਮ ਦੇ ਨਬੀਆਂ ਨੇ ਭਵਿੱਖਵਾਣੀਆਂ ਕੀਤੀਆਂ, ਅਤੇ ਉਸੇ ਤਰ੍ਹਾਂ ਯਿਸੂ ਵੀ ਕਰ ਸਕਿਆ। ਅਜਿਹਾ ਕਿਉਂ ਹੈ? ਇੱਥੇ ਕੰਮ ਦੀ ਕਿਸਮ ਦੇ ਆਧਾਰ ’ਤੇ ਭਿੰਨਤਾ ਹੈ। ਇਸ ਮਾਮਲੇ ਨੂੰ ਸਮਝਣ ਲਈ, ਤੈਨੂੰ ਦੇਹ ਦੀ ਪ੍ਰਕਿਰਤੀ ’ਤੇ ਵਿਚਾਰ ਨਹੀਂ ਕਰਨਾ ਹੋਏਗਾ, ਨਾ ਹੀ ਤੈਨੂੰ ਉਨ੍ਹਾਂ ਦੇ ਵਚਨਾਂ ਦੀ ਗਹਿਰਾਈ ਜਾਂ ਸਤਹੀਪਣ ’ਤੇ ਵਿਚਾਰ ਕਰਨਾ ਚਾਹੀਦਾ ਹੈ। ਤੈਨੂੰ ਹਮੇਸ਼ਾਂ ਪਹਿਲਾਂ ਉਨ੍ਹਾਂ ਦੇ ਕੰਮ ’ਤੇ ਅਤੇ ਉਨ੍ਹਾਂ ਅਸਰਾਂ ’ਤੇ ਜ਼ਰੂਰ ਵਿਚਾਰ ਕਰਨਾ ਚਾਹੀਦਾ ਹੈ ਜਿਸ ਨੂੰ ਉਨ੍ਹਾਂ ਦਾ ਕੰਮ ਮਨੁੱਖ ਵਿੱਚ ਪ੍ਰਾਪਤ ਕਰਦਾ ਹੈ। ਉਸ ਸਮੇਂ ਨਬੀਆਂ ਦੁਆਰਾ ਕੀਤੀਆਂ ਗਈਆਂ ਭਵਿੱਖਵਾਣੀਆਂ ਨੇ ਮਨੁੱਖ ਦਾ ਜੀਵਨ ਭਰਪੂਰ ਨਹੀਂ ਕੀਤਾ, ਅਤੇ ਯਸਾਯਾਹ ਅਤੇ ਦਾਨੀਏਲ ਜਿਹੇ ਲੋਕਾਂ ਦੁਆਰਾ ਪ੍ਰਾਪਤ ਕੀਤੀਆਂ ਪ੍ਰੇਰਨਾਵਾਂ ਸਿਰਫ਼ ਭਵਿੱਖਵਾਣੀਆਂ ਸਨ, ਜੀਵਨ ਦਾ ਰਾਹ ਨਹੀਂ ਸਨ। ਜੇ ਯਹੋਵਾਹ ਵੱਲੋਂ ਪ੍ਰਤੱਖ ਪ੍ਰਕਾਸ਼ਨ ਨਾ ਹੁੰਦਾ, ਤਾਂ ਕੋਈ ਵੀ ਇਸ ਕੰਮ ਨੂੰ ਨਹੀਂ ਕਰ ਸਕਦਾ ਸੀ, ਜੋ ਕਿ ਮਨੁੱਖਾਂ ਲਈ ਸੰਭਵ ਨਹੀਂ ਹੈ। ਯਿਸੂ ਨੇ ਵੀਕਈ ਵਚਨ ਬੋਲੇ, ਪਰ ਇਹ ਵਚਨ ਜੀਵਨ ਦਾ ਰਾਹ ਸਨ ਜਿਸ ਤੋਂ ਮਨੁੱਖ ਅਮਲ ਦਾ ਰਾਹ ਪ੍ਰਾਪਤ ਕਰ ਸਕਦਾ ਸੀ। ਕਹਿਣ ਦਾ ਭਾਵ ਹੈ, ਕਿ ਸਭ ਤੋਂ ਪਹਿਲਾਂ, ਉਹ ਲੋਕਾਂ ਨੂੰ ਜੀਵਨ ਪ੍ਰਦਾਨ ਕਰ ਸਕਦਾ ਸੀ, ਕਿਉਂਕਿ ਯਿਸੂ ਜੀਵਨ ਹੈ; ਦੂਜਾ, ਉਹ ਮਨੁੱਖ ਦੀਆਂ ਭਟਕਣਾਂ ਨੂੰ ਪਲਟ ਸਕਦਾ ਸੀ; ਤੀਜਾ, ਯੁਗ ਨੂੰ ਅੱਗੇ ਵਧਾਉਣ ਲਈ ਉਸ ਦਾ ਕੰਮ ਯਹੋਵਾਹ ਦੇ ਕੰਮ ਦਾ ਉੱਤਰਵਰਤੀ ਹੋ ਸਕਦਾ ਸੀ, ਚੌਥਾ, ਉਹ ਮਨੁੱਖ ਦੇ ਅੰਦਰ ਦੀ ਜ਼ਰੂਰਤ ਨੂੰ ਸਮਝ ਸਕਦਾ ਸੀ ਅਤੇ ਇਹ ਸਮਝ ਸਕਦਾ ਸੀ ਕਿ ਮਨੁੱਖ ਵਿੱਚ ਕਿਸ ਚੀਜ਼ ਦੀ ਕਮੀ ਹੈ; ਪੰਜਵਾਂ, ਉਹ ਨਵੇਂ ਯੁਗ ਦਾ ਅਰੰਭ ਕਰ ਸਕਦਾ ਸੀ ਅਤੇ ਪੁਰਾਣੇ ਯੁਗ ਨੂੰ ਖਤਮ ਕਰ ਸਕਦਾ ਸੀl ਇਹੀ ਕਾਰਣ ਹੈ ਕਿ ਉਸ ਨੂੰ ਪਰਮੇਸ਼ੁਰ ਅਤੇ ਮਸੀਹ ਕਿਹਾ ਜਾਂਦਾ ਹੈ; ਉਹ ਨਾ ਸਿਰਫ਼ ਯਸਾਯਾਹ ਤੋਂ, ਸਗੋਂ ਬਾਕੀ ਸਾਰੇ ਨਬੀਆਂ ਤੋਂ ਵੀ ਭਿੰਨ ਹੈ। ਨਬੀਆਂ ਦੇ ਕੰਮ ਦੀ ਤੁਲਨਾ ਵਜੋਂ ਯਸਾਯਾਹ ਨੂੰ ਲਓ। ਸਭ ਤੋਂ ਪਹਿਲਾਂ, ਉਹ ਮਨੁੱਖ ਨੂੰ ਜੀਵਨ ਪ੍ਰਦਾਨ ਨਹੀਂ ਕਰ ਸਕਦਾ ਸੀ; ਦੂਜਾ, ਉਹ ਨਵੇਂ ਯੁਗ ਦੀ ਸ਼ੁਰੂਆਤ ਨਹੀਂ ਕਰ ਸਕਦਾ ਸੀ। ਉਹ ਯਹੋਵਾਹ ਦੀ ਅਗਵਾਈ ਅਧੀਨ ਕੰਮ ਕਰ ਰਿਹਾ ਸੀ ਅਤੇ ਨਵੇਂ ਯੁਗ ਦੀ ਸ਼ੁਰੂਆਤ ਲਈ ਨਹੀਂ। ਤੀਜਾ, ਉਸ ਨੇ ਜੋ ਵਚਨ ਬੋਲੇ ਉਹ ਉਸ ਦੀ ਹੀ ਸਮਝ ਤੋਂ ਪਰੇ ਸਨ। ਉਹ ਸਿੱਧਾ ਪਰਮੇਸ਼ੁਰ ਦੇ ਆਤਮਾ ਤੋਂ ਪ੍ਰਕਾਸ਼ਨ ਪ੍ਰਾਪਤ ਕਰ ਰਿਹਾ ਸੀ, ਅਤੇ ਦੂਜੇ ਉਨ੍ਹਾਂ ਨੂੰ ਸੁਣ ਕੇ ਵੀ ਉਸ ਨੂੰ ਸਮਝੇ ਨਹੀਂ ਹੋਣਗੇ। ਇਹ ਕੁਝ ਹੀ ਗੱਲਾਂ ਇਕੱਲੇ ਇਹ ਸਾਬਿਤ ਕਰਨ ਲਈ ਕਾਫ਼ੀ ਹਨ ਕਿ ਉਸ ਦੇ ਵਚਨ ਭਵਿੱਖਵਾਣੀਆਂ ਤੋਂ ਵੱਧ ਨਹੀਂ ਸਨ, ਯਹੋਵਾਹ ਦੇ ਬਦਲੇ ਵਿੱਚ ਕੀਤੇ ਗਏ ਕੰਮ ਉਸ ਦੇ ਇੱਕ ਪਹਿਲੂ ਤੋਂ ਜ਼ਿਆਦਾ ਕੁਝ ਨਹੀਂ ਸਨ। ਪਰ, ਉਹ ਪੂਰੀ ਤਰ੍ਹਾਂ ਨਾਲ ਯਹੋਵਾਹ ਦੀ ਨੁਮਾਇੰਦਗੀ ਨਹੀਂ ਕਰ ਸਕਦਾ ਸੀ। ਉਹ ਯਹੋਵਾਹ ਦਾ ਸੇਵਕ ਸੀ, ਯਹੋਵਾਹ ਦੇ ਕੰਮ ਵਿੱਚ ਇੱਕ ਵਸੀਲਾ ਸੀ। ਉਹ ਸਿਰਫ਼ ਸ਼ਰਾ ਦੇ ਯੁਗ ਅੰਦਰ ਅਤੇ ਯਹੋਵਾਹ ਦੇ ਕੰਮ ਦੇ ਦਾਇਰੇ ਅੰਦਰ ਕੰਮ ਕਰ ਰਿਹਾ ਸੀ; ਉਸ ਨੇ ਸ਼ਰਾ ਦੇ ਯੁਗ ਤੋਂ ਪਰੇ ਕੰਮ ਨਹੀਂ ਕੀਤਾ। ਇਸ ਦੇ ਉਲਟ, ਯਿਸੂ ਦਾ ਕੰਮ ਭਿੰਨ ਸੀ। ਉਸ ਨੇ ਯਹੋਵਾਹ ਦੇ ਕਾਰਜ-ਖੇਤਰ ਦੇ ਬਾਹਰ ਜਾ ਕੇ ਕੰਮ ਕੀਤਾ; ਉਸ ਨੇ ਦੇਹਧਾਰੀ ਪਰਮੇਸ਼ੁਰ ਵਜੋਂ ਕੰਮ ਕੀਤਾ ਅਤੇ ਸਮੁੱਚੀ ਮਨੁੱਖਜਾਤੀ ਦੇ ਛੁਟਕਾਰੇ ਲਈ ਸਲੀਬ ’ਤੇ ਚੜ੍ਹ ਗਿਆ। ਅਰਥਾਤ, ਉਸ ਨੇ ਯਹੋਵਾਹ ਦੁਆਰਾ ਕੀਤੇ ਗਏ ਕੰਮ ਤੋਂ ਬਾਹਰ ਨਵਾਂ ਕੰਮ ਕੀਤਾ। ਇਹ ਇੱਕ ਨਵੇਂ ਯੁਗ ਦਾ ਅਰੰਭ ਕਰਨਾ ਸੀ। ਇਸ ਤੋਂ ਇਲਾਵਾ, ਉਹ ਉਸ ਬਾਰੇ ਬੋਲਣ ਵਿੱਚ ਸਮਰੱਥ ਸੀ ਜਿਸ ਨੂੰ ਮਨੁੱਖ ਪ੍ਰਾਪਤ ਨਹੀਂ ਕਰ ਸਕਦਾ ਸੀ। ਉਸ ਦਾ ਕੰਮ ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ ਅੰਦਰ ਦਾ ਕੰਮ ਸੀ ਅਤੇ ਸਮੁੱਚੀ ਮਨੁੱਖਜਾਤੀ ਨੂੰ ਸ਼ਾਮਲ ਕਰਨਾ ਸੀ। ਉਸ ਨੇ ਸਿਰਫ਼ ਕੁਝ ਹੀ ਮਨੁੱਖਾਂ ’ਤੇ ਕੰਮ ਨਹੀਂ ਕੀਤਾ, ਨਾ ਹੀ ਉਸ ਦਾ ਕੰਮ ਕੁਝ ਸੀਮਿਤ ਗਿਣਤੀ ਵਿੱਚ ਲੋਕਾਂ ਦੀ ਅਗਵਾਈ ਕਰਨਾ ਸੀ। ਜਿੱਥੇ ਤਕ ਇਸ ਗੱਲ ਦਾ ਸੰਬੰਧ ਹੈ ਕਿ ਕਿਵੇਂ ਪਰਮੇਸ਼ੁਰ ਨੇ ਮਨੁੱਖ ਵਜੋਂ ਦੇਹਧਾਰਣ ਕੀਤਾ, ਕਿਵੇਂ ਉਸ ਸਮੇਂ ਪਵਿੱਤਰ ਆਤਮਾ ਨੇ ਪ੍ਰਕਾਸ਼ਨ ਦਿੱਤੇ ਅਤੇ ਕਿਵੇਂ ਆਤਮਾ ਇਹ ਕੰਮ ਕਰਨ ਲਈ ਮਨੁੱਖ ’ਤੇ ਉਤਰਿਆ—ਇਹ ਉਹ ਗੱਲਾਂ ਹਨ ਜਿਨ੍ਹਾਂ ਨੂੰ ਮਨੁੱਖ ਦੇਖ ਨਹੀਂ ਸਕਦਾ ਜਾਂ ਛੋਹ ਨਹੀਂ ਸਕਦਾ। ਇਹਨਾਂ ਸੱਚਾਈਆਂ ਨੂੰ ਇਸ ਗੱਲ ਦਾ ਸਬੂਤ ਮੰਨਣਾ ਪੂਰੀ ਤਰ੍ਹਾਂ ਅਸੰਭਵ ਹੈ ਕਿ ਉਹ ਦੇਹਧਾਰੀ ਪਰਮੇਸ਼ੁਰ ਹੈ। ਵੈਸੇ ਤਾਂ, ਪਰਮੇਸ਼ੁਰ ਦੇ ਸਿਰਫ਼ ਉਨ੍ਹਾਂ ਵਚਨਾਂ ਅਤੇ ਕੰਮ ਵਿੱਚ ਹੀ ਅੰਤਰ ਕੀਤਾ ਜਾ ਸਕਦਾ ਹੈ, ਜੋ ਮਨੁੱਖ ਦੀ ਪਹੁੰਚ ਵਿੱਚ ਹੋਣ। ਸਿਰਫ਼ ਇਹੀ ਅਸਲੀ ਹੈ। ਇਹ ਇਸ ਲਈ ਹੈ ਕਿਉਂਕਿ ਸਿਰਫ਼ ਆਤਮਾ ਦੇ ਮਾਮਲੇ ਤੇਰੇ ਲਈ ਦ੍ਰਿਸ਼ਟੀਗੋਚਰ ਨਹੀਂ ਹੈ ਅਤੇ ਸਿਰਫ਼ ਖੁਦ ਪਰਮੇਸ਼ੁਰ ਨੂੰ ਹੀ ਸਪਸ਼ਟ ਰੂਪ ਵਿੱਚ ਪਤਾ ਹਨ, ਅਤੇ ਇੱਥੋਂ ਤਕ ਕਿ ਪਰਮੇਸ਼ੁਰ ਦਾ ਦੇਹਧਾਰੀ ਰੂਪ ਵੀ ਸਭ ਨਹੀਂ ਜਾਣਦਾ; ਤੂੰ ਸਿਰਫ਼ ਉਸ ਦੁਆਰਾ ਕੀਤੇ ਗਏ ਕੰਮ ਤੋਂ ਇਸ ਗੱਲ ਦੀ ਪੁਸ਼ਟੀ ਕਰ ਸਕਦਾ ਹੈਂ ਕਿ ਕੀ ਇਹ ਪਰਮੇਸ਼ੁਰ ਹੈ। ਉਸ ਦੇ ਕੰਮ ਤੋਂ, ਇਹ ਦੇਖਿਆ ਜਾ ਸਕਦਾ ਹੈ ਕਿ ਸਭ ਤੋਂ ਪਹਿਲਾਂ, ਉਹ ਨਵੇਂ ਯੁਗ ਦਾ ਰਾਹ ਦਿਖਾਉਣ ਦੇ ਸਮਰੱਥ ਹੈ; ਦੂਜਾ, ਉਹ ਮਨੁੱਖ ਨੂੰ ਜੀਵਨ ਪ੍ਰਦਾਨ ਕਰਨ ਅਤੇ ਮਨੁੱਖ ਨੂੰ ਪਿੱਛੇ ਚੱਲਣ ਦਾ ਰਾਹ ਦਿਖਾਉਣ ਦੇ ਸਮਰੱਥ ਹੈ। ਇਹ ਇਸ ਗੱਲ ਨੂੰ ਸਿੱਧ ਕਰਨ ਲਈ ਕਾਫ਼ੀ ਹੈ ਕਿ ਉਹ ਖੁਦ ਪਰਮੇਸ਼ੁਰ ਹੈ। ਘੱਟੋ-ਘੱਟ, ਉਸ ਨੇ ਜੋ ਕੰਮ ਕੀਤਾ ਹੈ, ਪੂਰੀ ਤਰ੍ਹਾਂ ਨਾਲ ਪਰਮੇਸ਼ੁਰ ਦੇ ਆਤਮਾ ਦੀ ਨੁਮਾਇੰਦਗੀ ਕਰ ਸਕਦਾ ਹੈ, ਅਤੇ ਅਜਿਹੇ ਕੰਮ ਤੋਂ ਇਹ ਦੇਖਿਆ ਜਾ ਸਕਦਾ ਹੈ ਕਿ ਪਰਮੇਸ਼ੁਰ ਦਾ ਆਤਮਾ ਉਸ ਦੇ ਅੰਦਰ ਹੈ। ਕਿਉਂਕਿ ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਕੀਤਾ ਗਿਆ ਕੰਮ ਮੁੱਖ ਤੌਰ ’ਤੇ ਨਵੇਂ ਯੁਗ ਦਾ ਅਰੰਭ ਕਰਨਾ, ਨਵੇਂ ਕੰਮ ਦੀ ਅਗਵਾਈ ਕਰਨਾ ਅਤੇ ਇੱਕ ਨਵਾਂ ਖੇਤਰ ਖੋਲ੍ਹਣਾ ਸੀ, ਇਸ ਲਈ ਇਹ ਕੁਝ ਗੱਲਾਂ ਇਕੱਲੇ ਹੀ ਇਹ ਸਾਬਿਤ ਕਰਨ ਲਈ ਕਾਫ਼ੀ ਹਨ ਕਿ ਉਹ ਪਰਮੇਸ਼ੁਰ ਖੁਦ ਹੈ। ਇਸ ਤਰ੍ਹਾਂ ਇਹ ਉਸ ਨੂੰ ਯਸਾਯਾਹ, ਦਾਨੀਏਲ, ਅਤੇ ਦੂਜੇ ਮਹਾਨ ਨਬੀਆਂ ਤੋਂ ਭਿੰਨ ਬਣਾਉਂਦਾ ਹੈ। ਯਸਾਯਾਹ, ਦਾਨੀਏਲ, ਅਤੇ ਦੂਜੇ ਨਬੀ ਉੱਚ ਸਿੱਖਿਅਤ ਵਰਗ ਦੇ ਸੱਭਿਆਚਾਰਕ ਲੋਕ ਸਨ; ਉਹ ਯਹੋਵਾਹ ਦੀ ਅਗਵਾਈ ਅਧੀਨ ਅਸਧਾਰਣ ਮਨੁੱਖ ਸਨ। ਪਰਮੇਸ਼ੁਰ ਦਾ ਦੇਹਧਾਰੀ ਦੇਹ ਵੀ ਗਿਆਨਵਾਨ ਸੀ ਅਤੇ ਉਸ ਵਿੱਚ ਵਿਵੇਕ ਦੀ ਕਮੀ ਨਹੀਂ ਸੀ, ਪਰ ਉਸ ਦੀ ਮਨੁੱਖਤਾ ਵਿਸ਼ੇਸ਼ ਰੂਪ ਵਿੱਚ ਸਧਾਰਣ ਸੀ। ਉਹ ਇੱਕ ਆਮ ਮਨੁੱਖ ਸੀ। ਅਤੇ ਨੰਗੀਆਂ ਅੱਖਾਂ ਉਸ ਦੇ ਬਾਰੇ ਕੋਈ ਖਾਸ ਮਨੁੱਖਤਾ ਨਹੀਂ ਦੇਖ ਸਕਦੀਆਂ ਸਨ ਜਾਂ ਉਸ ਦੇ ਮਨੁੱਖ ਹੋਣ ਵਿੱਚ ਦੁਜਿਆ ਤੋਂ ਅਲੱਗ ਕੁਝ ਨਹੀਂ ਲੱਭ ਸਕਦੀਆਂ ਸਨ। ਉਹ ਅਲੌਕਿਕ ਜਾਂ ਅਨੋਖਾ ਤਾਂ ਬਿਲਕੁਲ ਨਹੀਂ ਸੀ, ਉਸ ਕੋਲ ਉਚੇਰੀ ਸਿੱਖਿਆ, ਗਿਆਨ, ਜਾਂ ਸਿਧਾਂਤ ਦਾ ਕੋਈ ਗੁਣ ਨਹੀਂ ਸੀ। ਜਿਸ ਜੀਵਨ ਬਾਰੇ ਉਸ ਨੇ ਗੱਲ ਕੀਤੀ ਅਤੇ ਜਿਸ ਰਾਹ ਦੀ ਉਸ ਨੇ ਅਗਵਾਈ ਕੀਤੀ ਉਹ ਸਿਧਾਂਤ ਰਾਹੀਂ, ਗਿਆਨ ਰਾਹੀਂ, ਜੀਵਨ ਦੇ ਅਨੁਭਵ ਰਾਹੀਂ, ਜਾਂ ਪਰਿਵਾਰਕ ਪਾਲਣ-ਪੋਸ਼ਣ ਰਾਹੀਂ ਪ੍ਰਾਪਤ ਨਹੀਂ ਕੀਤੇ ਜਾਂਦੇ ਸਨ। ਸਗੋਂ, ਉਹ ਆਤਮਾ ਦਾ ਪ੍ਰਤੱਖ ਕੰਮ ਸੀ, ਜੋ ਕਿ ਦੇਹਧਾਰੀ ਪਰਮੇਸ਼ੁਰ ਦਾ ਕੰਮ ਹੈ। ਅਜਿਹਾ ਇਸ ਲਈ ਸੀ ਕਿਉਂਕਿ ਮਨੁੱਖ ਦੀਆਂ ਪਰਮੇਸ਼ੁਰ ਬਾਰੇ ਵੱਡੀਆਂ ਧਾਰਣਾਵਾਂ ਸਨ ਅਤੇ ਵਿਸ਼ੇਸ਼ ਰੂਪ ਵਿੱਚ, ਇਹ ਧਾਰਣਾਵਾਂ ਬਹੁਤ ਸਾਰੇ ਖਿਆਲੀ ਅਤੇ ਅਲੌਕਿਕ ਤੱਤਾਂ ਨਾਲ ਬਣੀਆਂ ਹਨ, ਮਨੁੱਖ ਦੀ ਨਜ਼ਰ ਵਿੱਚ, ਮਨੁੱਖੀ ਕਮਜ਼ੋਰੀਆਂ ਵਾਲਾ ਸਾਧਾਰਣ ਪਰਮੇਸ਼ੁਰ ਜੋ ਚਿੰਨ ਅਤੇ ਅਚੰਭੇ ਨਹੀਂ ਕਰ ਸਕਦਾ, ਉਹ ਨਿਸ਼ਚਿਤ ਤੌਰ ਤੇ ਪਰਮੇਸ਼ੁਰ ਨਹੀਂ ਹੈ। ਕੀ ਇਹ ਮਨੁੱਖ ਦੀਆਂ ਤਰੁਟੀਪੂਰਣ ਧਾਰਣਾਵਾਂ ਨਹੀਂ ਹਨ? ਜੇ ਪਰਮੇਸ਼ੁਰ ਦਾ ਦੇਹਧਾਰੀ ਰੂਪ ਸਾਧਾਰਣ ਮਨੁੱਖ ਨਹੀਂ ਸੀ, ਤਾਂ ਉਸ ਨੂੰ ਦੇਹਧਾਰੀ ਬਣ ਜਾਣਾ ਕਿਉਂ ਕਿਹਾ ਜਾਂਦਾ? ਦੇਹ ਦਾ ਹੋਣਾ ਇੱਕ ਸਧਾਰਣ, ਆਮ ਮਨੁੱਖ ਦਾ ਹੋਣਾ ਹੈ; ਜੇ ਉਹ ਕੋਈ ਅਗੰਮੀ ਪ੍ਰਾਣੀ ਰਿਹਾ ਹੁੰਦਾ, ਤਾਂ ਉਹ ਦੇਹ ਦਾ ਨਾ ਹੋਇਆ ਹੁੰਦਾ। ਇਹ ਸਾਬਿਤ ਕਰਨ ਲਈ ਕਿ ਉਹ ਦੇਹ ਦਾ ਹੈ, ਦੇਹਧਾਰੀ ਪਰਮੇਸ਼ੁਰ ਨੂੰ ਇੱਕ ਸਾਧਾਰਣ ਦੇਹ ਧਾਰਣ ਕਰਨ ਦੀ ਲੋੜ ਸੀ। ਇਹ ਸਿਰਫ਼ ਦੇਹਧਾਰਣ ਦੇ ਮਹੱਤਵ ਨੂੰ ਪੂਰਾ ਕਰਨ ਲਈ ਸੀ। ਹਾਲਾਂਕਿ, ਇਹ ਨਬੀਆਂ ਅਤੇ ਮਨੁੱਖ ਦੇ ਪੁੱਤਰਾਂ ਲਈ ਅਜਿਹਾ ਨਹੀਂ ਸੀ। ਉਹ ਪਵਿੱਤਰ ਆਤਮਾ ਦੁਆਰਾ ਇਸਤੇਮਾਲ ਕੀਤੇ ਗਏ ਪ੍ਰਤਿਭਾਸ਼ਾਲੀ ਮਨੁੱਖ ਸਨ; ਮਨੁੱਖ ਦੀਆਂ ਨਜ਼ਰਾਂ ਵਿੱਚ, ਉਨ੍ਹਾਂ ਦੀ ਮਨੁੱਖਤਾ ਵਿਸ਼ੇਸ਼ ਰੂਪ ਵਿੱਚ ਮਹਾਨ ਸੀ ਅਤੇ ਉਨ੍ਹਾਂ ਨੇ ਕਈ ਕੰਮ ਕੀਤੇ ਜੋ ਸਧਾਰਣ ਮਨੁੱਖਤਾ ਤੋਂ ਉੱਪਰ ਸਨl ਇਸੇ ਕਾਰਣ, ਮਨੁੱਖਾਂ ਨੇ ਉਨ੍ਹਾਂ ਨੂੰ ਪਰਮੇਸ਼ੁਰ ਦੇ ਰੂਪ ਵਿੱਚ ਮੰਨਿਆ। ਹੁਣ ਤੁਹਾਨੂੰ ਸਾਰਿਆਂ ਨੂੰ ਇਸ ਨੂੰ ਸਪਸ਼ਟ ਰੂਪ ਵਿੱਚ ਜ਼ਰੂਰ ਸਮਝ ਲੈਣਾ ਚਾਹੀਦਾ ਹੈ, ਕਿਉਂਕਿ ਇਹ ਅਜਿਹਾ ਮੁੱਦਾ ਰਿਹਾ ਹੈ ਜਿਸ ਨੂੰ ਅਤੀਤ ਦੇ ਯੁਗਾਂ ਦੇ ਸਾਰੇ ਮਨੁੱਖਾਂ ਦੁਆਰਾ ਆਸਾਨੀ ਨਾਲ ਉਲਝਾਇਆ ਗਿਆ ਹੈ। ਇਸ ਦੇ ਇਲਾਵਾ, ਦੇਹਧਾਰਣ ਸਭ ਤੋਂ ਰਹੱਸਮਈ ਗੱਲ ਹੈ, ਅਤੇ ਮਨੁੱਖ ਲਈ ਦੇਹਧਾਰੀ ਪਰਮੇਸ਼ੁਰ ਨੂੰ ਸਵੀਕਾਰ ਕਰਨਾ ਸਭ ਤੋਂ ਮੁਸ਼ਕਲ ਹੈ। ਜੋ ਮੈਂ ਕਹਿੰਦਾ ਹਾਂ ਉਹ ਤੁਹਾਡੇ ਲਈ ਆਪਣੇ ਕੰਮ ਨੂੰ ਪੂਰਾ ਕਰਨ ਅਤੇ ਦੇਹਧਾਰਣ ਦੇ ਭੇਦ ਨੂੰ ਸਮਝਣ ਵਿੱਚ ਸਹਾਇਕ ਹੈ, ਇਹ ਸਭ ਪਰਮੇਸ਼ੁਰ ਦੇ ਪ੍ਰਬੰਧਨ ਅਤੇ ਦਰਸ਼ਣ ਨਾਲ ਸੰਬੰਧਤ ਹੈ। ਇਸ ਦੇ ਬਾਰੇ ਵਿੱਚ ਤੁਹਾਡੀ ਸਮਝ ਦਰਸ਼ਣ, ਅਰਥਾਤ ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ ਕੰਮ ਦਾ ਗਿਆਨ ਪ੍ਰਾਪਤ ਕਰਨ ਵਿੱਚ ਵਧੇਰੇ ਲਾਹੇਵੰਦ ਹੋਏਗੀ। ਇਸ ਤਰ੍ਹਾਂ ਤੁਸੀਂ ਉਸ ਫਰਜ਼ ਬਾਰੇ ਵੀ ਜ਼ਿਆਦਾ ਸਮਝ ਸਕੋਗੇ ਜੋ ਵੱਖ-ਵੱਖ ਕਿਸਮ ਦੇ ਲੋਕਾਂ ਨੂੰ ਨਿਭਾਉਣਾ ਚਾਹੀਦਾ ਹੈ। ਹਾਲਾਂਕਿ ਇਹ ਵਚਨ ਤੁਹਾਨੂੰ ਪ੍ਰਤੱਖ ਰੂਪ ਵਿੱਚ ਰਾਹ ਨਹੀਂ ਦਿਖਾਉਂਦੇ ਹਨ, ਤਾਂ ਵੀ ਇਹ ਤੁਹਾਡੇ ਪ੍ਰਵੇਸ਼ ਲਈ ਬਹੁਤ ਸਹਾਇਕ ਹਨ, ਕਿਉਂਕਿ ਵਰਤਮਾਨ ਵਿੱਚ ਤੁਹਾਡੇ ਜੀਵਨ ਵਿੱਚ ਦਰਸ਼ਣ ਦੀ ਬਹੁਤ ਕਮੀ ਹੈ, ਅਤੇ ਇਹ ਤੁਹਾਡੇ ਪ੍ਰਵੇਸ਼ ਵਿੱਚ ਰੁਕਾਵਟ ਪਾਉਂਦੇ ਹੋਏ ਇੱਕ ਮਹੱਤਵਪੂਰਣ ਅੜਿੱਕਾ ਬਣ ਜਾਏਗਾ। ਜੇ ਤੁਸੀਂ ਇਨ੍ਹਾਂ ਮੁੱਦਿਆਂ ਨੂੰ ਸਮਝਣ ਵਿੱਚ ਅਸਮਰਥ ਰਹੇ ਹੋ, ਤਾਂ ਤੁਹਾਡੇ ਪ੍ਰਵੇਸ਼ ਨੂੰ ਅਗਾਂਹ ਵਧਾਉਣ ਵਾਲੀ ਕੋਈ ਪ੍ਰੇਰਣਾ ਨਹੀਂ ਹੋਏਗੀ। ਅਤੇ ਅਜਿਹੀ ਤਲਾਸ਼ ਤੁਹਾਨੂੰ ਆਪਣੇ ਫਰਜ਼ ਨੂੰ ਪੂਰਾ ਕਰਨ ਦੇ ਸਮਰੱਥ ਕਿਵੇਂ ਬਣਾ ਸਕਦੀ ਹੈ?


ਪਰਮੇਸ਼ੁਰ ਸਾਰੀ ਸ੍ਰਿਸ਼ਟੀ ਦਾ ਪ੍ਰਭੂ ਹੈ

ਪਿਛਲੇ ਦੋ ਯੁਗਾਂ ਵਿੱਚ ਕੰਮ ਦਾ ਇੱਕ ਪੜਾਅ ਇਸਰਾਏਲ ਵਿੱਚ ਪੂਰਾ ਕੀਤਾ ਗਿਆ ਸੀ, ਅਤੇ ਇੱਕ ਯਹੂਦਿਯਾ ਵਿੱਚ ਕੀਤਾ ਗਿਆ ਸੀ। ਜੇ ਦੇਖਿਆ ਜਾਵੇ ਤਾਂ, ਇਸ ਕੰਮ ਦਾ ਕੋਈ ਵੀ ਪੜਾਅ ਇਸਰਾਏਲ ਤੋਂ ਬਾਹਰ ਨਹੀਂ ਗਿਆ, ਅਤੇ ਹਰੇਕ ਕੰਮ ਨੂੰ ਪਹਿਲੇ ਚੁਣੇ ਹੋਏ ਲੋਕਾਂ ਉੱਤੇ ਸਰੰਜਾਮ ਦਿੱਤਾ ਗਿਆ ਸੀ। ਸਿੱਟੇ ਵਜੋਂ, ਇਸਰਾਏਲੀ ਮੰਨਦੇ ਹਨ ਕਿ ਯਹੋਵਾਹ ਪਰਮੇਸ਼ੁਰ ਸਿਰਫ਼ ਇਸਰਾਏਲੀਆਂ ਦਾ ਹੀ ਪਰਮੇਸ਼ੁਰ ਹੈ। ਕਿਉਂਕਿ ਯਿਸੂ ਯਹੂਦਿਯਾ ਵਿੱਚ ਕੰਮ ਕਰਦਾ ਸੀ, ਜਿੱਥੇ ਉਸਨੇ ਸਲੀਬੀ ਮੌਤ ਦਾ ਕੰਮ ਸਰੰਜਾਮ ਦਿੱਤਾ, ਯਹੂਦੀ ਉਸਨੂੰ ਯਹੂਦੀ ਲੋਕਾਂ ਦੇ ਮੁਕਤੀਦਾਤਾ ਦੇ ਰੂਪ ਵਿੱਚ ਵੇਖਦੇ ਹਨ। ਉਹਨਾਂ ਨੂੰ ਲੱਗਦਾ ਹੈ ਕਿ ਉਹ ਹੋਰਨਾਂ ਲੋਕਾਂ ਦਾ ਨਹੀਂ ਸਿਰਫ਼ ਯਹੂਦੀਆਂ ਦਾ ਰਾਜਾ ਹੈ; ਮਤਲਬ ਕਿ ਇਹ ਉਹ ਪ੍ਰਭੂ ਨਹੀਂ ਹੈ ਜੋ ਬਰਤਾਨਵੀਆਂ ਨੂੰ ਮੁਕਤੀ ਦਿੰਦਾ ਹੈ, ਨਾ ਹੀ ਉਹ ਪ੍ਰਭੂ ਜੋ ਅਮਰੀਕੀਆਂ ਨੂੰ ਮੁਕਤੀ ਦਿੰਦਾ ਹੈ, ਪਰ ਉਹ ਪ੍ਰਭੂ ਹੈ ਜੋ ਇਸਰਾਏਲੀਆਂ ਨੂੰ ਮੁਕਤੀ ਦਿੰਦਾ ਹੈ; ਅਤੇ ਇਹ ਕਿ ਉਸ ਨੇ ਯਹੂਦੀਆਂ ਨੂੰ ਇਸਰਾਏਲ ਵਿੱਚ ਮੁਕਤੀ ਦਿਵਾਈ ਸੀ। ਅਸਲ ਵਿੱਚ, ਪਰਮੇਸ਼ੁਰ ਸਭ ਕੁਝ ਦਾ ਮਾਲਕ ਹੈ। ਉਹ ਸਾਰੀ ਸ੍ਰਿਸ਼ਟੀ ਦਾ ਪਰਮੇਸ਼ੁਰ ਹੈ। ਉਹ ਸਿਰਫ ਇਸਰਾਏਲੀਆਂ ਦਾ ਜਾਂ ਸਿਰਫ ਯਹੂਦੀਆਂ ਦਾ ਹੀ ਪਰਮੇਸ਼ੁਰ ਨਹੀਂ ਹੈ; ਉਹ ਸਾਰੀ ਸਰਿਸ਼ਟੀ ਦਾ ਪਰਮੇਸ਼ੁਰ ਹੈ। ਉਸਦੇ ਕੰਮ ਦੇ ਪਿਛਲੇ ਦੋ ਪੜਾਅ ਇਸਰਾਏਲ ਵਿੱਚ ਕੀਤੇ ਗਏ ਸਨ, ਜਿਸਨੇ ਲੋਕਾਂ ਵਿੱਚ ਖਾਸ ਕਿਸਮ ਦੇ ਵਿਚਾਰ ਬਣਾ ਦਿੱਤੇ ਹਨ। ਉਹ ਮੰਨਦੇ ਹਨ ਕਿ ਯਹੋਵਾਹ ਨੇ ਇਸਰਾਏਲ ਵਿੱਚ ਆਪਣਾ ਕੰਮ ਕੀਤਾ, ਅਤੇ ਇਹ ਕਿ ਯਿਸੂ ਨੇ ਵੀ ਉਸਦੇ ਕੰਮ ਨੂੰ ਯਹੂਦਿਯਾ ਵਿੱਚ ਸਰੰਜਾਮ ਦਿੱਤਾ, ਅਤੇ, ਇਸ ਤੋਂ ਇਲਾਵਾ, ਇਹ ਕਿ ਉਸਨੇ ਕੰਮ ਲਈ ਦੇਹਧਾਰਣ ਕੀਤਾ—ਅਤੇ ਕਿਸੇ ਵੀ ਸੂਰਤ ਵਿੱਚ, ਇਹ ਕੰਮ ਇਸਰਾਏਲ ਦੇ ਬਾਹਰ ਅੱਗੇ ਨਹੀਂ ਵਧਿਆ। ਪਰਮੇਸ਼ੁਰ ਨੇ ਮਿਸਰੀਆਂ ਜਾਂ ਭਾਰਤੀਆਂ ਵਿੱਚ ਕੋਈ ਕੰਮ ਨਹੀਂ ਕੀਤਾ; ਉਸਨੇ ਸਿਰਫ਼ ਇਸਰਾਏਲੀਆਂ ਵਿੱਚ ਹੀ ਕੰਮ ਕੀਤਾ। ਇਸ ਤਰ੍ਹਾਂ, ਲੋਕ ਵੱਖੋ-ਵੱਖ ਵਿਚਾਰ ਬਣਾਉਂਦੇ ਹਨ, ਅਤੇ ਪਰਮੇਸ਼ੁਰ ਦੇ ਕੰਮ ਨੂੰ ਇੱਕ ਖਾਸ ਕਾਰਜ ਖੇਤਰ ਵਿੱਚ ਉਲੀਕਦੇ ਹਨ। ਉਹ ਕਹਿੰਦੇ ਹਨ ਕਿ ਜਦੋਂ ਪਰਮੇਸ਼ੁਰ ਕੰਮ ਕਰਦਾ ਹੈ ਤਾਂ ਉਸਨੂੰ ਇਹ ਚੁਣੇ ਹੋਏ ਲੋਕਾਂ ਦੇ ਦਰਮਿਆਨ ਕਰਨਾ ਚਾਹੀਦਾ ਹੈ, ਅਤੇ ਇਸਰਾਏਲ ਵਿੱਚ ਕਰਨਾ ਚਾਹੀਦਾ ਹੈ; ਇਸਰਾਏਲੀਆਂ ਨੂੰ ਛੱਡ ਕੇ, ਪਰਮੇਸ਼ੁਰ ਕਿਸੇ ਹੋਰ ’ਤੇ ਕੰਮ ਨਹੀਂ ਕਰਦਾ, ਨਾ ਹੀ ਉਸਦੇ ਕੰਮ ਦਾ ਕੋਈ ਵੱਡਾ ਕਾਰਜ ਖੇਤਰ ਹੈ। ਖਾਸ ਕਰਕੇ ਜਦੋਂ ਗੱਲ ਪਰਮੇਸ਼ੁਰ ਦੇ ਦੇਹਧਾਰਣ ਬਾਰੇ ਹੁੰਦੀ ਹੈ ਤਾਂ ਇਹ ਹੋਰ ਵੀ ਸਖ਼ਤ ਹੋ ਜਾਂਦੇ ਹਨ, ਅਤੇ ਉਸਨੂੰ ਇਸਰਾਏਲ ਦੀ ਹੱਦ ਤੋਂ ਬਾਹਰ ਜਾਣ ਦੀ ਇਜਾਜ਼ਤ ਨਹੀਂ ਦਿੰਦੇ। ਕੀ ਇਹ ਸਾਰੇ ਸਿਰਫ਼ ਮਨੁੱਖੀ ਵਿਚਾਰ ਨਹੀਂ ਹਨ? ਪਰਮੇਸ਼ੁਰ ਨੇ ਸਾਰੇ ਅਕਾਸ਼ਾਂ, ਧਰਤੀ ਅਤੇ ਸਾਰੀਆਂ ਚੀਜ਼ਾਂ ਦੀ ਸਿਰਜਨਾ ਕੀਤੀ ਹੈ, ਉਸ ਨੇ ਸਾਰੀ ਸ੍ਰਿਸ਼ਟੀ ਦੀ ਸਿਰਜਨਾ ਕੀਤੀ ਹੈ, ਤਾਂ ਇਹ ਕਿਵੇਂ ਹੋ ਸਕਦਾ ਹੈ ਕਿ ਉਹ ਆਪਣੇ ਕੰਮ ਨੂੰ ਸਿਰਫ਼ ਇਸਰਾਏਲ ਤੱਕ ਸੀਮਤ ਰੱਖੇ? ਜੇਕਰ ਇਹੀ ਗੱਲ ਹੁੰਦੀ ਤਾਂ ਉਹ ਸਾਰੀ ਸ੍ਰਿਸ਼ਟੀ ਦੀ ਸਿਰਜਨਾ ਕਿਉਂ ਕਰਦਾ? ਉਸਨੇ ਸਾਰੇ ਸੰਸਾਰ ਦੀ ਸਿਰਜਨਾ ਕੀਤੀ ਹੈ, ਅਤੇ ਉਸਨੇ ਆਪਣੀ ਛੇ-ਹਜ਼ਾਰ ਸਾਲਾ ਪ੍ਰਬੰਧਨ ਯੋਜਨਾ ਨੂੰ ਸਿਰਫ਼ ਇਸਰਾਏਲ ਵਿੱਚ ਹੀ ਨਹੀਂ ਬਲਕਿ ਪੂਰੇ ਜਹਾਨ ਦੇ ਹਰੇਕ ਵਿਅਕਤੀ ਉੱਪਰ ਸਰੰਜਾਮ ਦਿੱਤਾ। ਸਾਰੇ ਵਿਅਕਤੀ ਆਦਮ ਦੇ ਵੰਸ਼ਜ ਹਨ, ਚਾਹੇ ਉਹ ਚੀਨ, ਸੰਯੁਕਤ ਰਾਜ, ਬਰਤਾਨੀਆ ਜਾਂ ਰੂਸ ਵਿੱਚ ਰਹਿੰਦੇ ਹੋਣ; ਉਹ ਸਾਰੇ ਪਰਮੇਸ਼ੁਰ ਦੁਆਰਾ ਬਣਾਏ ਗਏ ਹਨ। ਉਹਨਾਂ ਵਿੱਚੋਂ ਕੋਈ ਵੀ ਉਸਦੀ ਸ੍ਰਿਸ਼ਟੀ ਦੀ ਹੱਦ ਤੋਂ ਬਾਹਰ ਨਹੀਂ ਜਾ ਸਕਦਾ ਅਤੇ ਉਹਨਾਂ ਵਿੱਚੋਂ ਕੋਈ ਵੀ ਆਪਣੇ ਆਪ ਨੂੰ “ਆਦਮ ਦਾ ਵੰਸ਼ਜ” ਹੋਣ ਦੀ ਛਾਪ ਤੋਂ ਅੱਡ ਨਹੀਂ ਕਰ ਸਕਦਾ। ਉਹ ਸਾਰੇ ਪਰਮੇਸ਼ੁਰ ਦੇ ਜੀਵ ਹਨ, ਉਹ ਸਾਰੇ ਆਦਮ ਦੀ ਔਲਾਦ ਹਨ, ਅਤੇ ਉਹ ਸਾਰੇ ਆਦਮ ਅਤੇ ਹੱਵਾਹ ਦੇ ਭ੍ਰਿਸ਼ਟ ਵੰਸ਼ਜ ਵੀ ਹਨ। ਸਿਰਫ਼ ਇਸਰਾਏਲੀ ਹੀ ਪਰਮੇਸ਼ੁਰ ਦੀ ਸਿਰਜਨਾ ਨਹੀਂ ਹਨ ਬਲਕਿ ਸਾਰੇ ਲੋਕ ਹਨ, ਗੱਲ ਬੱਸ ਏਨੀ ਹੀ ਹੈ ਕਿ ਕੁਝ ਨੂੰ ਸਰਾਪ ਦਿੱਤੇ ਗਏ ਹਨ, ਤੇ ਕੁਝ ਨੂੰ ਅਸੀਸ ਦਿੱਤੀ ਗਈ ਹੈ। ਇਸਰਾਏਲੀਆਂ ਦੇ ਬਾਰੇ ਵਿੱਚ ਕਈ ਸੁਖਾਵੀਆਂ ਚੀਜ਼ਾਂ ਹਨ; ਸ਼ੁਰੂ ਵਿੱਚ ਪਰਮੇਸ਼ੁਰ ਨੇ ਉਹਨਾਂ ਉੱਤੇ ਕੰਮ ਕੀਤਾ ਕਿਉਂਕਿ ਉਹ ਸਭ ਤੋਂ ਘੱਟ ਭ੍ਰਿਸ਼ਟ ਸਨ। ਚੀਨੀ ਉਹਨਾਂ ਦਾ ਮੁਕਾਬਲਾ ਨਹੀਂ ਕਰ ਸਕਦੇ, ਬਲਕਿ ਇਹ ਉਹਨਾਂ ਦੇ ਮੁਕਾਬਲੇ ਕਾਫ਼ੀ ਨੀਵੇਂ ਦਰਜੇ ਦੇ ਹਨ। ਇਸ ਕਰਕੇ ਪਰਮੇਸ਼ੁਰ ਨੇ ਸ਼ੁਰੂ ਵਿੱਚ ਇਸਰਾਏਲ ਦੇ ਲੋਕਾਂ ਦੇ ਦਰਮਿਆਨ ਕੰਮ ਕੀਤਾ, ਅਤੇ ਇਸਦੇ ਦੂਜੇ ਪੜਾਅ ਨੂੰ ਸਿਰਫ਼ ਯਹੂਦਿਯਾ ਵਿੱਚ ਸਰੰਜਾਮ ਦਿੱਤਾ ਗਿਆ—ਜਿਸ ਕਾਰਨ ਮਨੁੱਖਾਂ ਵਿੱਚ ਬਹੁਤ ਸਾਰੇ ਵਿਚਾਰ ਅਤੇ ਨਿਯਮ ਹੋਂਦ ਵਿੱਚ ਆਏ। ਅਸਲ ਵਿੱਚ, ਜੇ ਪਰਮੇਸ਼ੁਰ ਨੇ ਮਨੁੱਖੀ ਵਿਚਾਰਾਂ ਦੇ ਅਨੁਸਾਰ ਕੰਮ ਕਰਨਾ ਹੁੰਦਾ ਤਾਂ ਉਸਨੇ ਸਿਰਫ਼ ਇਸਰਾਏਲੀਆਂ ਦਾ ਪਰਮੇਸ਼ੁਰ ਹੋਣਾ ਸੀ, ਅਤੇ ਇਸ ਕਾਰਨ ਉਹ ਆਪਣਾ ਕੰਮ ਗੈਰ-ਯਹੂਦੀ ਮੁਲਕਾਂ ਵਿੱਚ ਫੈਲਾਉਣ ਦੇ ਕਾਬਲ ਨਾ ਹੋ ਪਾਉਂਦਾ, ਕਿਉਂਕਿ ਉਹ ਸਿਰਫ਼-ਇਸਰਾਏਲੀਆਂ ਦਾ ਪਰਮੇਸ਼ੁਰ ਹੁੰਦਾ ਅਤੇ ਸਾਰੀ ਸ੍ਰਿਸ਼ਟੀ ਦਾ ਪਰਮੇਸ਼ੁਰ ਨਾ ਹੁੰਦਾ। ਅਗੰਮ ਵਾਕ ਕਹਿੰਦੇ ਹਨ ਕਿ ਯਹੋਵਾਹ ਦਾ ਨਾਂ ਏਨਾ ਵਡਿਆਇਆ ਜਾਵੇਗਾ ਕਿ ਇਹ ਗੈਰ-ਯਹੂਦੀ ਮੁਲਕਾਂ ਵਿੱਚ ਫੈਲ ਜਾਵੇਗਾ। ਇਹ ਅਗੰਮ ਵਾਕ ਕਿਉਂ ਦਿੱਤਾ ਗਿਆ? ਜੇ ਪਰਮੇਸ਼ੁਰ ਸਿਰਫ਼ ਇਸਰਾਏਲੀਆਂ ਦਾ ਪਰਮੇਸ਼ੁਰ ਹੁੰਦਾ ਤਾਂ ਉਹ ਸਿਰਫ਼ ਇਸਰਾਏਲ ਵਿੱਚ ਕੰਮ ਕਰਦਾ। ਇਸਦੇ ਇਲਾਵਾ ਉਹ ਇਸ ਕੰਮ ਨੂੰ ਨਾ ਫੈਲਾਉਂਦਾ ਅਤੇ ਉਹ ਇਹ ਅਗੰਮ ਵਾਕ ਨਾ ਦਿੰਦਾ। ਹੁਣ ਜਦਕਿ ਉਸਨੇ ਇਹ ਅਗੰਮ ਵਾਕ ਦੇ ਦਿੱਤਾ ਹੈ, ਉਹ ਆਪਣੇ ਕੰਮ ਨੂੰ ਗੈਰ-ਯਹੂਦੀ ਮੁਲਕਾਂ ਵਿੱਚ, ਹਰ ਮੁਲਕ ਵਿੱਚ ਅਤੇ ਸਾਰੇ ਇਲਾਕਿਆਂ ਵਿੱਚ ਜ਼ਰੂਰ ਹੀ ਵਧਾਵੇਗਾ। ਹੁਣ ਜਦ ਉਸਨੇ ਕਹਿ ਦਿੱਤਾ ਹੈ, ਉਹ ਜ਼ਰੂਰ ਹੀ ਕਰੇਗਾ; ਇਹ ਉਸਦੀ ਯੋਜਨਾ ਹੈ, ਕਿਉਂਕਿ ਇਹ ਉਹ ਪ੍ਰਭੂ ਹੈ ਜਿਸਨੇ ਅਕਾਸ਼, ਧਰਤੀ ਅਤੇ ਸਾਰੀਆਂ ਚੀਜ਼ਾਂ ਦੀ ਸਿਰਜਨਾ ਕੀਤੀ ਹੈ, ਅਤੇ ਇਹ ਸਾਰੀ ਸ੍ਰਿਸ਼ਟੀ ਦਾ ਪਰਮੇਸ਼ੁਰ ਹੈ। ਭਾਵੇਂ ਉਹ ਇਸਰਾਏਲੀਆਂ ਦੇ ਦਰਮਿਆਨ ਕੰਮ ਕਰੇ ਜਾਂ ਪੂਰੇ ਯਹੂਦਿਯਾ ਵਿੱਚ, ਜੋ ਕੰਮ ਉਹ ਕਰ ਰਿਹਾ ਹੈ ਉਹ ਸਾਰੇ ਜਹਾਨ ਦਾ ਕੰਮ ਹੈ ਅਤੇ ਸਾਰੀ ਮਨੁੱਖਜਾਤੀ ਦਾ ਕੰਮ ਹੈ। ਅੱਜ ਜੋ ਕੰਮ ਉਹ ਲਾਲ ਅਜਗਰ ਦੀ ਧਰਤੀ—ਇੱਕ ਗੈਰ-ਯਹੂਦੀ ਮੁਲਕ ਵਿੱਚ—ਉੱਪਰ ਕਰਦਾ ਹੈ ਉਹ ਅਜੇ ਵੀ ਪੂਰੀ ਮਨੁੱਖਜਾਤੀ ਦਾ ਕੰਮ ਹੈ। ਇਸਰਾਏਲ ਦੀ ਧਰਤੀ ਉਸਦੇ ਧਰਤੀ ਉੱਪਰ ਹੋਣ ਵਾਲੇ ਕੰਮ ਦਾ ਆਧਾਰ ਬਣ ਸਕਦੀ ਹੈ; ਇਸੇ ਤਰ੍ਹਾਂ ਗੈਰ-ਯਹੂਦੀ ਮੁਲਕਾਂ ਵਿੱਚ ਉਸਦੇ ਕੰਮ ਲਈ ਚੀਨ ਵੀ ਆਧਾਰ ਬਣ ਸਕਦਾ ਹੈ। ਕੀ ਉਸਨੇ ਹੁਣ ਇਹ ਅਗੰਮ ਵਾਕ—“ਯਹੋਵਾਹ ਦਾ ਨਾਂ ਗੈਰ-ਯਹੂਦੀ ਮੁਲਕਾਂ ਵਿੱਚ ਵਡਿਆਇਆ ਜਾਵੇਗਾ” ਨੂੰ ਪੂਰਾ ਨਹੀਂ ਕੀਤਾ ਹੈ? ਗੈਰ-ਯਹੂਦੀ ਮੁਲਕਾਂ ਵਿਚਲੇ ਉਸਦੇ ਕੰਮ ਦਾ ਪਹਿਲਾ ਕਦਮ ਇਹ ਕੰਮ ਹੈ ਜੋ ਕਿ ਉਹ ਵੱਡੇ ਲਾਲ ਅਜਗਰ ਦੇ ਮੁਲਕ ਵਿੱਚ ਕਰਦਾ ਹੈ। ਇਹ ਗੱਲ ਮਨੁੱਖੀ ਵਿਚਾਰਾਂ ਦੇ ਵਿਰੁੱਧ ਜਾਪਦੀ ਹੈ ਕਿ ਦੇਹਧਾਰੀ ਪਰਮੇਸ਼ੁਰ ਨੂੰ ਇਸ ਧਰਤੀ ਉੱਤੇ ਅਤੇ ਇਹਨਾਂ ਸਰਾਪੇ ਲੋਕਾਂ ਦੇ ਦਰਮਿਆਨ ਕੰਮ ਕਰਨਾ ਚਾਹੀਦਾ ਹੈ, ਇਸਦੀ ਖਾਸ ਤੌਰ ਤੇ ਮਨੁੱਖੀ ਵਿਚਾਰਾਂ ਨਾਲ ਮੁਖ਼ਾਲਫ਼ਤ ਹੈ; ਇਹ ਸਾਰਿਆਂ ਵਿੱਚ ਸਭ ਤੋਂ ਨੀਵੇਂ ਦਰਜੇ ਦੇ ਹਨ, ਇਹਨਾਂ ਦਾ ਕੋਈ ਮੁੱਲ ਨਹੀਂ, ਅਤੇ ਸ਼ੁਰੂ ਵਿੱਚ ਇਹ ਯਹੋਵਾਹ ਦੁਆਰਾ ਤਿਆਗ ਦਿੱਤੇ ਗਏ ਸਨ। ਲੋਕਾਂ ਨੂੰ ਹੋਰਾਂ ਲੋਕਾਂ ਦੁਆਰਾ ਤਿਆਗਿਆ ਜਾ ਸਕਦਾ ਹੈ, ਪਰ ਜੇਕਰ ਉਹਨਾਂ ਨੂੰ ਪਰਮੇਸ਼ੁਰ ਦੁਆਰਾ ਤਿਆਗ ਦਿੱਤਾ ਜਾਵੇ ਤਾਂ ਕੋਈ ਹੋਰ ਉਹਨਾਂ ਤੋਂ ਜ਼ਿਆਦਾ ਰੁਤਬੇ ਤੋਂ ਵਾਂਝਾ ਨਹੀਂ ਹੋ ਸਕਦਾ, ਕੋਈ ਹੋਰ ਉਹਨਾਂ ਤੋਂ ਜ਼ਿਆਦਾ ਘੱਟ ਮੁੱਲ ਦਾ ਨਹੀਂ ਹੋ ਸਕਦਾ। ਪਰਮੇਸ਼ੁਰ ਦੇ ਜੀਵ ਲਈ, ਸ਼ਤਾਨ ਦੇ ਕਬਜ਼ੇ ਵਿੱਚ ਹੋਣਾ ਅਤੇ ਲੋਕਾਂ ਦੁਆਰਾ ਤਿਆਗੇ ਜਾਣਾ ਸਭ ਤੋਂ ਜ਼ਿਆਦਾ ਤਕਲੀਫ਼ਦੇਹ ਹੁੰਦਾ ਹੈ—ਪਰ ਇੱਕ ਜੀਵ ਲਈ ਸਿਰਜਣਹਾਰ ਦੁਆਰਾ ਤਿਆਗੇ ਜਾਣ ਨਾਲੋਂ ਜ਼ਿਆਦਾ ਨੀਵਾਂ ਰੁਤਬਾ ਕੋਈ ਹੋਰ ਨਹੀਂ ਹੋ ਸਕਦਾ। ਮੋਆਬ ਦੇ ਵੰਸ਼ਜਾਂ ਨੂੰ ਸਰਾਪ ਮਿਲਿਆ ਸੀ, ਅਤੇ ਉਹ ਇਸ ਪੱਛੜੇ ਹੋਏ ਮੁਲਕ ਵਿੱਚ ਪੈਦਾ ਹੋਏ ਸਨ, ਬਿਨਾ ਸ਼ੱਕ, ਹਨੇਰੇ ਦੇ ਪ੍ਰਭਾਵ ਹੇਠ ਆਉਣ ਵਾਲੇ ਲੋਕਾਂ ਵਿੱਚੋਂ ਮੋਆਬ ਦੇ ਵੰਸ਼ਜਾਂ ਦਾ ਸਭ ਤੋਂ ਨੀਵਾਂ ਦਰਜਾ ਹੈ। ਕਿਉਂਕਿ ਉਹ ਪਹਿਲਾਂ ਤੋਂ ਹੀ ਸਭ ਤੋਂ ਹੇਠਲੇ ਦਰਜੇ ਉੱਤੇ ਸਨ, ਉਹਨਾਂ ਉੱਤੇ ਕੀਤਾ ਗਿਆ ਕੰਮ ਮਨੁੱਖੀ ਵਿਚਾਰਾਂ ਨੂੰ ਖੇਰੂੰ-ਖੇਰੂੰ ਕਰਨ ਦਾ ਸਭ ਤੋਂ ਯੋਗ ਤਰੀਕਾ ਹੈ, ਅਤੇ ਪਰਮੇਸ਼ੁਰ ਦੀ ਛੇ-ਹਜ਼ਾਰ ਸਾਲਾ ਪ੍ਰਬੰਧਨ ਯੋਜਨਾ ਲਈ ਸਭ ਤੋਂ ਵੱਧ ਫ਼ਾਇਦੇਮੰਦ ਹੈ। ਇਹਨਾਂ ਲੋਕਾਂ ਦਰਮਿਆਨ ਅਜਿਹਾ ਕੰਮ ਕਰਨਾ, ਮਨੁੱਖੀ ਵਿਚਾਰਾਂ ਦੀਆਂ ਧੱਜੀਆਂ ਉਡਾਉਣ ਦਾ ਸਭ ਤੋਂ ਵਧੀਆ ਤਰੀਕਾ ਹੈ, ਅਤੇ ਇਸ ਨਾਲ ਪਰਮੇਸ਼ੁਰ ਇੱਕ ਨਵੇਂ ਯੁਗ ਦੀ ਸ਼ੁਰੂਆਤ ਕਰਦਾ ਹੈ; ਇਸ ਨਾਲ ਉਹ ਸਾਰੇ ਮਨੁੱਖੀ ਵਿਚਾਰਾਂ ਨੂੰ ਖੇਰੂੰ-ਖੇਰੂੰ ਕਰ ਦਿੰਦਾ ਹੈ; ਇਸ ਨਾਲ ਉਹ ਕਿਰਪਾ ਦੇ ਯੁਗ ਦੇ ਸਾਰੇ ਕੰਮ ਦਾ ਅੰਤ ਕਰਦਾ ਹੈ। ਉਸਦਾ ਪਹਿਲਾ ਕੰਮ, ਇਸਰਾਏਲ ਦੀ ਹੱਦ ਅੰਦਰ, ਯਹੂਦਿਯਾ ਵਿੱਚ ਕੀਤਾ ਗਿਆ ਸੀ; ਗੈਰ-ਯਹੂਦੀ ਮੁਲਕਾਂ ਵਿੱਚ ਉਸਨੇ ਨਵੇਂ ਯੁਗ ਦੀ ਸ਼ੁਰੂਆਤ ਲਈ ਕੋਈ ਕੰਮ ਨਹੀਂ ਕੀਤਾ ਸੀ। ਕੰਮ ਦਾ ਆਖਰੀ ਪੜਾਅ ਸਿਰਫ਼ ਗੈਰ-ਯਹੂਦੀ ਮੁਲਕਾਂ ਵਿੱਚ ਹੀ ਨਹੀਂ ਕੀਤਾ ਜਾਂਦਾ ਹੈ ਬਲਕਿ ਇੱਥੋਂ ਤੱਕ ਕਿ ਸਰਾਪੇ ਹੋਏ ਲੋਕਾਂ ਵਿੱਚ ਵੀ ਕੀਤਾ ਜਾਂਦਾ ਹੈ। ਇਹ ਤਰਕ ਸ਼ਤਾਨ ਨੂੰ ਸ਼ਰਮਿੰਦਾ ਕਰਨ ਦਾ ਸਭ ਤੋਂ ਵੱਡਾ ਸਬੂਤ ਹੈ, ਅਤੇ ਇਸ ਪ੍ਰਕਾਰ ਪਰਮੇਸ਼ੁਰ ਸਾਰੇ ਜਹਾਨ ਦੀ ਸਿਰਜਨਾ ਦਾ ਪਰਮੇਸ਼ੁਰ, ਸਾਰੀਆਂ ਚੀਜ਼ਾਂ ਦਾ ਪ੍ਰਭੂ, ਸਭ ਦੀ ਭਗਤੀ ਦਾ ਪਾਤਰ “ਬਣ” ਜਾਂਦਾ ਹੈ।

ਅੱਜ, ਕਈ ਲੋਕ ਅਜਿਹੇ ਹਨ ਜੋ ਅਜੇ ਵੀ ਨਹੀਂ ਸਮਝ ਸਕੇ ਕਿ ਪਰਮੇਸ਼ੁਰ ਦਾ ਨਵਾਂ ਕੰਮ ਸ਼ੁਰੂ ਹੋ ਚੁੱਕਾ ਹੈ। ਗੈਰ-ਯਹੂਦੀ ਮੁਲਕਾਂ ਦੇ ਦਰਮਿਆਨ, ਪਰਮੇਸ਼ੁਰ ਨੇ ਇੱਕ ਨਵੀਂ ਸ਼ੁਰੂਆਤ ਦਾ ਅਰੰਭ ਕੀਤਾ ਹੈ। ਉਸਨੇ ਇੱਕ ਨਵੇਂ ਯੁਗ ਦੀ ਸ਼ੁਰੂਆਤ ਕੀਤੀ ਹੈ, ਅਤੇ ਨਵੇਂ ਕੰਮ ਦਾ ਅਰੰਭ ਕੀਤਾ—ਅਤੇ ਉਹ ਇਹ ਕੰਮ ਮੋਆਬ ਦੇ ਵੰਸ਼ਜਾਂ ਉੱਪਰ ਸਰੰਜਾਮ ਦਿੰਦਾ ਹੈ। ਕੀ ਇਹ ਉਸਦਾ ਸਭ ਤੋਂ ਨਵਾਂ ਕੰਮ ਨਹੀਂ ਹੈ? ਕਿਸੇ ਨੇ ਵੀ ਸਮੁੱਚੇ ਇਤਿਹਾਸ ਵਿੱਚ ਪਹਿਲਾਂ ਕਦੇ ਵੀ ਇਸ ਕੰਮ ਦਾ ਅਨੁਭਵ ਨਹੀਂ ਕੀਤਾ ਹੈ। ਕਿਸੇ ਨੇ ਇਸ ਬਾਰੇ ਸੁਣਿਆ ਵੀ ਨਹੀਂ, ਇਸਦੀ ਕਦਰ ਕਰਨਾ ਤਾਂ ਦੂਰ ਦੀ ਗੱਲ ਹੈ। ਪਰਮੇਸ਼ੁਰ ਦੀ ਸਿਆਣਪ, ਪਰਮੇਸ਼ੁਰ ਦੀ ਕਰਾਮਾਤ, ਪਰਮੇਸ਼ੁਰ ਦੀ ਕਲਪਨਾਹੀਣਤਾ, ਪਰਮੇਸ਼ੁਰ ਦੀ ਮਹਾਨਤਾ, ਅਤੇ ਪਰਮੇਸ਼ੁਰ ਦੀ ਪਵਿੱਤਰਤਾ, ਇਹ ਸਭ ਕੁਝ, ਆਖਰੀ ਦਿਨਾਂ ਦੇ ਕੰਮ ਦੇ ਇਸ ਪੜਾਅ ਰਾਹੀਂ ਉਜਾਗਰ ਹੁੰਦੇ ਹਨ। ਕੀ ਇਹ ਨਵਾਂ ਕੰਮ ਨਹੀਂ ਹੈ, ਉਹ ਕੰਮ ਜੋ ਮਨੁੱਖੀ ਵਿਚਾਰਾਂ ਨੂੰ ਖੇਰੂੰ-ਖੇਰੂੰ ਕਰਦਾ ਹੈ? ਕਈ ਲੋਕ ਇਸ ਕਰਕੇ ਇਹ ਸੋਚਦੇ ਹਨ ਕਿ: “ਕਿਉਂਕਿ ਪਰਮੇਸ਼ੁਰ ਨੇ ਮੋਆਬ ਨੂੰ ਸਰਾਪ ਦਿੱਤਾ ਸੀ ਅਤੇ ਕਿਹਾ ਸੀ ਕਿ ਉਹ ਮੋਆਬ ਦੇ ਵੰਸ਼ਜਾਂ ਨੂੰ ਤਿਆਗ ਦੇਵੇਗਾ, ਤਾਂ ਫਿਰ ਹੁਣ ਉਹ ਇਹਨਾਂ ਨੂੰ ਕਿਵੇਂ ਬਚਾ ਸਕਦਾ ਹੈ?” ਇਹ ਗੈਰ-ਯਹੂਦੀ ਸਨ ਜਿਹਨਾਂ ਨੂੰ ਪਰਮੇਸ਼ੁਰ ਦੁਆਰਾ ਸਰਾਪ ਦਿੱਤਾ ਗਿਆ ਸੀ ਅਤੇ ਇਸਰਾਏਲ ਤੋਂ ਬਾਹਰ ਕੱਢ ਦਿੱਤਾ ਗਿਆ ਸੀ; ਇਸਰਾਏਲੀ ਇਹਨਾਂ ਨੂੰ “ਗੈਰ-ਯਹੂਦੀ ਕੁੱਤੇ” ਕਹਿੰਦੇ ਸਨ। ਹਰ ਕਿਸੇ ਦੇ ਅਨੁਸਾਰ, ਇਹ ਸਿਰਫ਼ ਗੈਰ-ਯਹੂਦੀ ਕੁੱਤੇ ਹੀ ਨਹੀਂ ਹਨ ਬਲਕਿ ਇਸ ਤੋਂ ਵੀ ਘਟੀਆ, ਇਹ ਤਬਾਹੀ ਦੇ ਪੁੱਤਰ ਹਨ; ਕਹਿਣ ਦਾ ਭਾਵ ਹੈ ਕਿ ਉਹ ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕ ਨਹੀਂ ਹਨ। ਭਾਵੇਂ ਉਹਨਾਂ ਦਾ ਜਨਮ ਇਸਰਾਏਲ ਦੀ ਹੱਦ ਅੰਦਰ ਹੋਇਆ, ਪਰ ਉਹਨਾਂ ਦਾ ਇਸਰਾਏਲ ਦੇ ਲੋਕਾਂ ਨਾਲ ਕੋਈ ਸੰਬੰਧ ਨਹੀਂ, ਅਤੇ ਉਹਨਾਂ ਨੂੰ ਗੈਰ-ਯਹੂਦੀ ਮੁਲਕਾਂ ਵਿੱਚੋਂ ਜਲਾਵਤਨ ਕੀਤਾ ਗਿਆ ਸੀ। ਉਹ ਲੋਕਾਂ ਵਿੱਚੋਂ ਸਭ ਤੋਂ ਨੀਵੇਂ ਦਰਜੇ ਦੇ ਹਨ। ਕਿਉਂਕਿ ਉਹ ਮਨੁੱਖਜਾਤੀ ਦੇ ਵਿੱਚ ਸਭ ਤੋਂ ਨੀਵੇਂ ਦਰਜੇ ਦੇ ਹਨ, ਇਸੇ ਕਰਕੇ ਉਨ੍ਹਾਂ ਵਿੱਚ ਪਰਮੇਸ਼ੁਰ ਨਵਾਂ ਯੁਗ ਸ਼ੁਰੂ ਕਰਨ ਦੇ ਕੰਮ ਨੂੰ ਪੂਰਾ ਕਰਦਾ ਹੈ, ਕਿਉਂਕਿ ਉਹ ਭ੍ਰਿਸ਼ਟ ਮਨੁੱਖਜਾਤੀ ਦੇ ਪ੍ਰਤਿਨਿਧੀ ਹਨ। ਪਰਮੇਸ਼ੁਰ ਦਾ ਕੰਮ ਚੋਣਵਾਂ ਅਤੇ ਕੇਂਦਰਿਤ ਹੈ; ਅਜਿਹਾ ਕੰਮ ਜੋ ਉਹ ਅੱਜ ਇਹਨਾਂ ਲੋਕਾਂ ’ਤੇ ਕਰਦਾ ਹੈ ਉਹ ਉਹੀ ਹੈ ਜੋ ਇਹ ਸ੍ਰਿਸ਼ਟੀ ਉੱਪਰ ਕਰਦਾ ਹੈ। ਨੂਹ ਪਰਮੇਸ਼ਰ ਦਾ ਪ੍ਰਾਣੀ ਸੀ, ਉਵੇਂ ਹੀ ਜਿਵੇਂ ਉਸਦੇ ਵੰਸ਼ਜ ਹਨ। ਇਸ ਸੰਸਾਰ ਵਿੱਚ ਜੋ ਵੀ ਦੇਹ ਅਤੇ ਖ਼ੂਨ ਨਾਲ ਬਣਦੇ ਹਨ ਉਹ ਪਰਮੇਸ਼ੁਰ ਦੇ ਜੀਵ ਹਨ। ਪਰਮੇਸ਼ੁਰ ਦਾ ਕੰਮ ਸਾਰੀ ਸ੍ਰਿਸ਼ਟੀ ਵੱਲ ਨਿਰਦੇਸ਼ਿਤ ਹੈ; ਇਹ ਇਸ ਗੱਲ ਤੇ ਨਿਰਭਰ ਨਹੀਂ ਕਰਦਾ ਕਿ ਸਿਰਜਨਾ ਤੋਂ ਬਾਅਦ ਕਿਸੇ ਨੂੰ ਸਰਾਪ ਮਿਲਿਆ ਹੈ ਜਾਂ ਨਹੀਂ। ਉਸਦੇ ਪ੍ਰਬੰਧਨ ਦਾ ਕੰਮ ਸਾਰੀ ਸ੍ਰਿਸ਼ਟੀ ਵੱਲ ਨਿਰਦੇਸ਼ਿਤ ਹੁੰਦਾ ਹੈ, ਨਾ ਕਿ ਕੇਵਲ ਉਹਨਾਂ ਚੁਣੇ ਹੋਏ ਲੋਕਾਂ ਵੱਲ ਜਿਹਨਾਂ ਨੂੰ ਸਰਾਪ ਨਹੀਂ ਮਿਲਿਆ ਹੈ। ਕਿਉਂਕਿ ਪਰਮੇਸ਼ੁਰ ਚਾਹੁੰਦਾ ਹੈ ਕਿ ਉਹ ਆਪਣਾ ਕੰਮ ਸ੍ਰਿਸ਼ਟੀ ਉੱਪਰ ਕਰੇ, ਉਹ ਨਿਸ਼ਚੇ ਹੀ ਇਸਨੂੰ ਸਫਲਤਾਪੂਰਵਕ ਪੂਰਾ ਕਰ ਲਵੇਗਾ, ਅਤੇ ਉਹ ਉਹਨਾਂ ਲੋਕਾਂ ਦੇ ਦਰਮਿਆਨ ਕੰਮ ਕਰੇਗਾ ਜੋ ਉਸਦੇ ਕੰਮ ਲਈ ਫ਼ਾਇਦੇਮੰਦ ਹਨ। ਇਸ ਲਈ ਜਦੋਂ ਉਹ ਲੋਕਾਂ ਦੇ ਦਰਮਿਆਨ ਕੰਮ ਕਰਦਾ ਹੈ ਤਾਂ ਉਹ ਸਾਰੀਆਂ ਪਰੰਪਰਾਵਾਂ ਨੂੰ ਖੇਰੂੰ-ਖੇਰੂੰ ਕਰ ਦਿੰਦਾ ਹੈ; ਉਸ ਲਈ, “ਸਰਾਪੇ,” “ਸੁਧਾਰੇ,” ਅਤੇ “ਵਡਭਾਗੇ” ਵਰਗੇ ਲਫ਼ਜ਼ ਅਰਥਹੀਣ ਹਨ! ਯਹੂਦੀ ਲੋਕ ਚੰਗੇ ਹਨ, ਉਵੇਂ ਹੀ ਜਿਵੇਂ ਇਸਰਾਏਲ ਦੇ ਚੁਣੇ ਹੋਏ ਲੋਕ ਹਨ; ਉਹ ਵਧੀਆ ਹੈਸੀਅਤ ਅਤੇ ਮਾਨਵਤਾ ਦੇ ਲੋਕ ਹਨ। ਸ਼ੁਰੂ ਵਿੱਚ, ਯਹੋਵਾਹ ਨੇ ਇਹਨਾਂ ਦੇ ਦਰਮਿਆਨ ਆਪਣਾ ਕੰਮ ਸ਼ੁਰੂ ਕੀਤਾ ਅਤੇ ਆਪਣਾ ਸਭ ਤੋਂ ਪਹਿਲਾ ਕੰਮ ਕੀਤਾ—ਪਰ ਅੱਜ ਉਹਨਾਂ ਉੱਪਰ ਜਿੱਤ ਦੇ ਕੰਮ ਨੂੰ ਕਰਨਾ ਅਰਥਹੀਣ ਹੋਵੇਗਾ। ਉਹ ਵੀ ਸ੍ਰਿਸ਼ਟੀ ਦਾ ਹਿੱਸਾ ਹੋ ਸਕਦੇ ਹਨ, ਉਹਨਾਂ ਬਾਰੇ ਕਾਫ਼ੀ ਕੁਝ ਸਕਾਰਾਤਮਕ ਹੋ ਸਕਦਾ ਹੈ, ਪਰ ਉਹਨਾਂ ਦੇ ਦਰਮਿਆਨ ਇਸ ਪੜਾਅ ਦਾ ਕੰਮ ਕਰਨਾ ਨਿਰਾਰਥਕ ਹੋਵੇਗਾ; ਪਰਮੇਸ਼ੁਰ ਇਹਨਾਂ ਲੋਕਾਂ ਨੂੰ ਜਿੱਤ ਨਹੀਂ ਸਕੇਗਾ, ਅਤੇ ਨਾ ਹੀ ਉਹ ਸਾਰੀ ਸ੍ਰਿਸ਼ਟੀ ਨੂੰ ਯਕੀਨ ਦਿਵਾ ਸਕੇਗਾ, ਉਸਦਾ ਵੱਡੇ ਲਾਲ ਅਜਗਰ ਦੇ ਮੁਲਕ ਦੇ ਇਹਨਾਂ ਲੋਕਾਂ ਉੱਤੇ ਕੰਮ ਕਰਨ ਦੇ ਪਿੱਛੇ ਇਹੀ ਕਾਰਨ ਹੈ। ਇੱਥੇ ਸਭ ਤੋਂ ਮਹੱਤਵਪੂਰਨ ਗੱਲ ਇਹ ਹੈ ਕਿ ਉਹ ਇੱਕ ਨਵੇਂ ਯੁਗ ਨੂੰ ਸ਼ੁਰੂ ਕਰ ਰਿਹਾ ਹੈ, ਸਾਰੇ ਨਿਯਮਾਂ ਅਤੇ ਸਾਰੇ ਮਨੁੱਖੀ ਵਿਚਾਰਾਂ ਦੀਆਂ ਧੱਜੀਆਂ ਉਡਾ ਰਿਹਾ ਹੈ ਅਤੇ ਕਿਰਪਾ ਦੇ ਸਾਰੇ ਯੁਗ ਦੇ ਕੰਮ ਦਾ ਅੰਤ ਕਰ ਰਿਹਾ ਹੈ। ਜੇਕਰ ਉਸਦਾ ਮੌਜੂਦਾ ਕੰਮ ਇਸਰਾਏਲੀਆਂ ਦੇ ਦਰਮਿਆਨ ਕੀਤਾ ਜਾਵੇ, ਤਾਂ ਜਿਸ ਸਮੇਂ ਤੱਕ ਉਸਦੇ ਛੇ-ਹਜ਼ਾਰ ਸਾਲਾ ਪ੍ਰਬੰਧਨ ਦਾ ਕੰਮ ਅੰਤ ਦੇ ਨੇੜੇ ਆਵੇਗਾ, ਹਰ ਕੋਈ ਇਹ ਵਿਸ਼ਵਾਸ ਕਰੇਗਾ ਕਿ ਪਰਮੇਸ਼ੁਰ ਸਿਰਫ਼ ਇਸਰਾਏਲੀਆਂ ਦਾ ਪਰਮੇਸ਼ੁਰ ਹੈ, ਕਿ ਸਿਰਫ਼ ਇਸਰਾਏਲੀ ਹੀ ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕ ਹਨ, ਕਿ ਸਿਰਫ਼ ਇਸਰਾਏਲੀ ਹੀ ਪਰਮੇਸ਼ੁਰ ਦੀ ਅਸੀਸ ਅਤੇ ਵਾਅਦਾ ਪ੍ਰਾਪਤ ਕਰਨ ਦੇ ਲਾਇਕ ਹਨ। ਗੈਰ-ਯਹੂਦੀ ਕੌਮਾਂ ਦੇ ਵੱਡੇ ਲਾਲ ਅਜਗਰ ਦੇ ਮੁਲਕ ਵਿੱਚ ਆਖਰੀ ਦਿਨਾਂ ਵਿੱਚ ਪਰਮੇਸ਼ੁਰ ਦੇਹਧਾਰਣ ਦੁਆਰਾ ਆਪਣੇ ਕੰਮ ਨੂੰ ਸਾਰੀ ਸਰਿਸ਼ਟੀ ਦੇ ਪਰਮੇਸ਼ੁਰ ਦੇ ਰੂਪ ਵਿੱਚ ਪੂਰਾ ਕਰਦਾ ਹੈ। ਉਹ ਆਪਣੇ ਪ੍ਰਬੰਧਨ ਦੇ ਸਾਰੇ ਕੰਮ ਨੂੰ ਪੂਰਾ ਕਰਦਾ ਹੈ, ਅਤੇ ਆਪਣੇ ਕੰਮ ਦੇ ਕੇਂਦਰੀ ਹਿੱਸੇ ਦਾ ਅੰਤ ਵੱਡੇ ਲਾਲ ਅਜਗਰ ਦੇ ਮੁਲਕ ਵਿੱਚ ਕਰਦਾ ਹੈ। ਉਸਦੇ ਕੰਮ ਦੇ ਤਿੰਨ ਪੜਾਵਾਂ ਦਾ ਸਾਰ ਮਨੁੱਖ ਦੀ ਮੁਕਤੀ ਹੈ—ਭਾਵ, ਸਾਰੀ ਸ੍ਰਿਸ਼ਟੀ ਨੂੰ ਪਰਮੇਸ਼ੁਰ ਦੀ ਭਗਤੀ ਵਿੱਚ ਲਗਾਉਣਾ। ਇਸ ਤਰ੍ਹਾਂ ਕੰਮ ਦੇ ਹਰੇਕ ਪੜਾਅ ਦੇ ਬਹੁਤ ਵਧੀਆ ਅਰਥ ਹਨ; ਪਰਮੇਸ਼ੁਰ ਅਰਥ ਜਾਂ ਮੁੱਲ ਦੇ ਬਗੈਰ ਕੋਈ ਕੰਮ ਨਹੀਂ ਕਰਦਾ। ਇੱਕ ਪਾਸੇ ਇਹ ਪੜਾਅ ਪਿਛਲੇ ਦੋ ਯੁਗਾਂ ਦਾ ਅੰਤ ਕਰਕੇ ਇੱਕ ਨਵੇਂ ਯੁਗ ਦਾ ਅਰੰਭ ਕਰਦਾ ਹੈ; ਦੂਜੇ ਪਾਸੇ ਇਹ ਸਾਰੇ ਮਨੁੱਖੀ ਵਿਚਾਰਾਂ ਅਤੇ ਮਨੁੱਖੀ ਵਿਸ਼ਵਾਸਾਂ ਅਤੇ ਗਿਆਨ ਦੇ ਪੁਰਾਣੇ ਤਰੀਕਿਆਂ ਨੂੰ ਖੇਰੂੰ-ਖੇਰੂੰ ਕਰ ਦਿੰਦਾ ਹੈ। ਪਿਛਲੇ ਦੋ ਪੜਾਵਾਂ ਦਾ ਕੰਮ ਵੱਖੋ-ਵੱਖ ਮਨੁੱਖੀ ਵਿਚਾਰਾਂ ਦੇ ਅਨੁਸਾਰ ਕੀਤਾ ਗਿਆ ਸੀ; ਹਾਲਾਂਕਿ, ਇਹ ਪੜਾਅ ਮਨੁੱਖੀ ਵਿਚਾਰਾਂ ਨੂੰ ਪੂਰੀ ਤਰ੍ਹਾਂ ਮਲੀਆਮੇਟ ਕਰ ਦਿੰਦਾ ਹੈ ਜਿਸ ਨਾਲ ਮਨੁੱਖਜਾਤੀ ਉੱਤੇ ਨਿਰੀ ਜਿੱਤ ਪਾਈ ਜਾਂਦੀ ਹੈ। ਪਰਮੇਸ਼ੁਰ ਮੋਆਬ ਦੇ ਵੰਸ਼ਜਾਂ ਨੂੰ ਜਿੱਤ ਕੇ ਅਤੇ ਮੋਆਬ ਦੇ ਵੰਸ਼ਜਾਂ ਉੱਤੇ ਕੰਮ ਕਰਕੇ, ਸਾਰੀ ਸ੍ਰਿਸ਼ਟੀ ਦੇ ਸਾਰੇ ਲੋਕਾਂ ਨੂੰ ਜਿੱਤ ਲਵੇਗਾ। ਇਹ ਉਸਦੇ ਕੰਮ ਦੇ ਇਸ ਪੜਾਅ ਦੀ ਸਭ ਤੋਂ ਡੂੰਘੀ ਮਹੱਤਤਾ ਹੈ। ਅਤੇ ਉਸਦੇ ਕੰਮ ਦੇ ਇਸ ਪੜਾਅ ਦਾ ਸਭ ਤੋਂ ਮਹੱਤਵਪੂਰਨ ਪੱਖ ਹੈ। ਭਾਵੇਂ ਤੂੰ ਜਾਣਦਾ ਹੈਂ ਕਿ ਤੇਰਾ ਰੁਤਬਾ ਬਹੁਤ ਨਿਮਰ ਹੈ ਅਤੇ ਤੇਰਾ ਮੁੱਲ ਬਹੁਤ ਘੱਟ ਹੈ ਫਿਰ ਵੀ ਤੂੰ ਇੰਝ ਮਹਿਸੂਸ ਕਰੇਂਗਾ ਜਿਵੇਂ ਤੈਨੂੰ ਸਭ ਤੋਂ ਅਨੰਦਮਈ ਚੀਜ਼ ਮਿਲ ਗਈ ਹੈ। ਤੈਨੂੰ ਇੱਕ ਮਹਾਨ ਅਸੀਸ ਮਿਲੀ ਹੈ, ਇੱਕ ਮਹਾਨ ਵਾਅਦਾ ਮਿਲਿਆ ਹੈ, ਅਤੇ ਤੂੰ ਪਰਮੇਸ਼ੁਰ ਦੇ ਕੰਮ ਨੂੰ ਸਿਰੇ ਚਾੜ੍ਹਨ ਵਿੱਚ ਸਹਾਇਤਾ ਕਰ ਸਕਦਾ ਹੈਂ। ਤੂੰ ਪਰਮੇਸ਼ੁਰ ਦਾ ਸੱਚਾ ਸਰੂਪ ਦੇਖ ਲਿਆ ਹੈ, ਤੂੰ ਪਰਮੇਸ਼ੁਰ ਦੇ ਸੁਭਾਵਕ ਸੁਭਾਉ ਨੂੰ ਜਾਣਦਾ ਹੈਂ, ਅਤੇ ਤੂੰ ਪਰਮੇਸ਼ੁਰ ਦੀ ਰਜ਼ਾ ਨੂੰ ਮੰਨਦਾ ਹੈਂ। ਪਰਮੇਸ਼ੁਰ ਦੇ ਕੰਮ ਦੇ ਪਿਛਲੇ ਦੋ ਪੜਾਅ ਇਸਰਾਏਲ ਵਿੱਚ ਪੂਰੇ ਕੀਤੇ ਗਏ ਸਨ। ਜੇਕਰ ਆਖਰੀ ਦਿਨਾਂ ਦੇ ਦੌਰਾਨ ਕੀਤੇ ਜਾਣ ਵਾਲੇ ਕੰਮ ਦਾ ਪੜਾਅ ਵੀ ਇਸਰਾਏਲੀਆਂ ਦੇ ਦਰਮਿਆਨ ਕੀਤਾ ਜਾਂਦਾ ਤਾਂ ਨਾ ਸਿਰਫ਼ ਸਾਰੀ ਸ੍ਰਿਸ਼ਟੀ ਇਹ ਮੰਨਦੀ ਕਿ ਕੇਵਲ ਇਸਰਾਏਲੀ ਹੀ ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕ ਹਨ, ਬਲਕਿ ਪਰਮੇਸ਼ੁਰ ਦੀ ਸਾਰੀ ਪ੍ਰਬੰਧਨ ਦੀ ਯੋਜਨਾ ਲੋੜੀਂਦਾ ਅਸਰ ਪ੍ਰਾਪਤ ਕਰਨ ਵਿੱਚ ਅਸਫਲ ਹੋ ਜਾਂਦੀ। ਉਸ ਸਮੇਂ ਦੌਰਾਨ ਜਦੋਂ ਉਸਦੇ ਕੰਮ ਦੇ ਦੋ ਪੜਾਅ ਇਸਰਾਏਲ ਵਿੱਚ ਪੂਰੇ ਕੀਤੇ ਗਏ ਸਨ, ਤਦ ਨਾ ਤਾਂ ਕੋਈ ਕਾਰਜ ਅਤੇ ਨਾ ਹੀ ਨਵੇਂ ਯੁਗ ਦੇ ਅਰੰਭ ਦਾ ਕੰਮ ਗੈਰ-ਯਹੂਦੀ ਮੁਲਕਾਂ ਦੇ ਦਰਮਿਆਨ ਕੀਤਾ ਗਿਆ। ਕੰਮ ਦਾ ਅੱਜ ਦਾ ਪੜਾਅ—ਨਵਾਂ ਯੁਗ ਅਰੰਭਣ ਦਾ ਕੰਮ—ਪਹਿਲਾਂ ਗੈਰ-ਯਹੂਦੀ ਮੁਲਕਾਂ ਵਿੱਚ ਕੀਤਾ ਗਿਆ ਹੈ, ਅਤੇ ਇਸ ਤੋਂ ਇਲਾਵਾ ਸ਼ੁਰੂ ਵਿੱਚ ਮੋਆਬ ਦੇ ਵੰਸ਼ਜਾਂ ਵਿੱਚ ਕੀਤਾ ਗਿਆ, ਇਸ ਤਰ੍ਹਾਂ ਇਹ ਪੂਰੇ ਯੁਗ ਦਾ ਅਰੰਭ ਹੈ। ਪਰਮੇਸ਼ੁਰ ਨੇ ਮਨੁੱਖੀ ਵਿਚਾਰਾਂ ਵਿੱਚ ਸ਼ਾਮਲ ਗਿਆਨ ਨੂੰ ਖੇਰੂੰ-ਖੇਰੂੰ ਕਰ ਦਿੱਤਾ ਹੈ ਅਤੇ ਉਸਦਾ ਕੋਈ ਵੀ ਅੰਸ਼ ਰਹਿਣ ਨਹੀਂ ਦਿੱਤਾ। ਜਿੱਤ ਦੇ ਉਸਦੇ ਕੰਮ ਵਿੱਚ ਉਸਨੇ ਪੁਰਾਣੇ ਅਤੇ ਮਨੁੱਖੀ ਗਿਆਨ ਦੇ ਪੁਰਾਤਨ ਤਰੀਕਿਆਂ ਨੂੰ ਖੇਰੂੰ-ਖੇਰੂੰ ਕਰ ਦਿੱਤਾ ਹੈ। ਉਹ ਲੋਕਾਂ ਨੂੰ ਦਿਖਾਉਂਦਾ ਹੈ ਕਿ ਪਰਮੇਸ਼ੁਰ ਤੇ ਕੋਈ ਨਿਯਮ ਲਾਗੂ ਨਹੀਂ ਹੁੰਦੇ, ਕਿ ਪਰਮੇਸ਼ੁਰ ਦੇ ਬਾਰੇ ਵਿੱਚ ਕੁਝ ਵੀ ਪੁਰਾਣਾ ਨਹੀਂ ਹੈ, ਅਤੇ ਉਸਦਾ ਕੰਮ ਪੂਰੀ ਤਰ੍ਹਾਂ ਮੁਕਤ, ਪੂਰੀ ਤਰ੍ਹਾਂ ਅਜ਼ਾਦ ਹੈ, ਅਤੇ ਉਹ ਆਪਣੇ ਕੰਮਾਂ ਵਿੱਚ ਸਹੀ ਹੈ। ਤੇਰਾ ਉਸਦੇ ਕੰਮ, ਜੋ ਉਹ ਸ੍ਰਿਸ਼ਟੀ ਵਿੱਚ ਕਰਦਾ ਹੈ, ਅੱਗੇ ਸਮੁੱਚੇ ਰੂਪ ਵਿੱਚ ਨਿਓਂਣਾ ਲਾਜ਼ਮੀ ਹੈ। ਉਸ ਦੁਆਰਾ ਕੀਤਾ ਗਿਆ ਹਰ ਕੰਮ ਅਰਥਪੂਰਣ ਹੈ ਅਤੇ ਇਹ ਉਹ ਆਪਣੀ ਮਰਜ਼ੀ ਅਤੇ ਸਿਆਣਪ ਨਾਲ ਕਰਦਾ ਹੈ, ਨਾ ਕਿ ਮਨੁੱਖੀ ਚੋਣਾਂ ਜਾਂ ਵਿਚਾਰਾਂ ਦੇ ਅਨੁਸਾਰ। ਜੇਕਰ ਉਸਦੇ ਕੰਮ ਵਿੱਚ ਕੋਈ ਫ਼ਾਇਦਾ ਹੁੰਦਾ ਹੈ ਤਾਂ ਇਹ ਉਹ ਕਰਦਾ ਹੈ; ਪਰ ਜੇਕਰ ਕੁਝ ਉਸਦੇ ਕੰਮ ਲਈ ਫਾਇਦੇਮੰਦ ਨਹੀਂ ਹੁੰਦਾ ਤਾਂ ਇਹ ਉਹ ਨਹੀਂ ਕਰਦਾ, ਭਾਵੇਂ ਇਹ ਕਿੰਨਾ ਵੀ ਚੰਗਾ ਕਿਉਂ ਨਾ ਹੋਵੇ! ਉਹ ਆਪਣੇ ਕੰਮ ਦੇ ਅਰਥ ਅਤੇ ਮੰਤਵ ਦੇ ਅਨੁਸਾਰ ਆਪਣੇ ਕੰਮ ਦੇ ਸਥਾਨ ਅਤੇ ਪ੍ਰਾਪਤਕਰਤਾਵਾਂ ਦੀ ਚੋਣ ਕਰਦਾ ਅਤੇ ਆਪਣਾ ਕੰਮ ਕਰਦਾ ਹੈ। ਜਦੋਂ ਉਹ ਕੰਮ ਕਰਦਾ ਹੈ ਤਾਂ ਉਹ ਨਾ ਤਾਂ ਅਤੀਤ ਦੇ ਨਿਯਮਾਂ ਨੂੰ ਮੰਨਦਾ ਹੈ ਅਤੇ ਨਾ ਹੀ ਪੁਰਾਣੇ ਸਮੀਕਰਨਾਂ ਦੀ ਪਾਲਣਾ ਕਰਦਾ ਹੈ। ਇਸ ਦੀ ਬਜਾਏ ਉਹ ਆਪਣੇ ਕੰਮ ਦੀ ਮਹੱਤਤਾ ਦੇ ਅਨੁਸਾਰ ਇਸਦੀ ਯੋਜਨਾ ਬਣਾਉਂਦਾ ਹੈ। ਆਖਰ ਵਿੱਚ, ਉਹ ਇੱਕ ਸੱਚਾ ਅਸਰ ਅਤੇ ਉਮੀਦ ਮੁਤਾਬਕ ਟੀਚਾ ਪਾ ਲਵੇਗਾ। ਅੱਜ ਜੇ ਤੂੰ ਉਸ ਦੀਆਂ ਇਹਨਾਂ ਚੀਜ਼ਾਂ ਨੂੰ ਨਹੀਂ ਸਮਝਦਾ ਤਾਂ ਇਸ ਕੰਮ ਦਾ ਤੇਰੇ ਉੱਪਰ ਕੋਈ ਅਸਰ ਨਹੀਂ ਹੋਵੇਗਾ।


ਸਫ਼ਲਤਾ ਜਾਂ ਅਸਫ਼ਲਤਾ ਉਸ ਰਾਹ ’ਤੇ ਨਿਰਭਰ ਕਰਦੀ ਹੈ ਜਿਸ ’ਤੇ ਮਨੁੱਖ ਤੁਰਦਾ ਹੈ

ਜ਼ਿਆਦਾਤਰ ਲੋਕ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਆਪਣੇ ਭਵਿੱਖ ਦੇ ਅਸਲ ਸਥਾਨ ਦੀ ਖਾਤਰ, ਜਾਂ ਵਕਤੀ ਅਨੰਦ ਲਈ ਕਰਦੇ ਹਨ। ਜੋ ਲੋਕ ਅਜੇ ਕਿਸੇ ਤਰ੍ਹਾਂ ਦੇ ਨਜਿੱਠੇ ਜਾਣ ਤੋਂ ਨਹੀਂ ਲੰਘੇ ਹਨ, ਉਹ ਸਵਰਗ ਵਿੱਚ ਪ੍ਰਵੇਸ਼ ਕਰਨ ਲਈ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦੇ ਹਨ ਤਾਂ ਜੋ ਉਨ੍ਹਾਂ ਨੂੰ ਫਲ ਮਿਲ ਸਕਣ। ਉਹ ਸੰਪੂਰਣ ਬਣਾਏ ਜਾਣ ਲਈ, ਜਾਂ ਪਰਮੇਸ਼ੁਰ ਦੇ ਇੱਕ ਪ੍ਰਾਣੀ ਦਾ ਫਰਜ਼ ਨਿਭਾਉਣ ਲਈ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨਹੀਂ ਕਰਦੇ। ਕਹਿਣ ਦਾ ਭਾਵ ਇਹ ਹੈ ਕਿ ਬਹੁਤੇ ਲੋਕ ਆਪਣੀਆਂ ਜ਼ਿੰਮੇਦਾਰੀਆਂ ਨਿਭਾਉਣ ਲਈ, ਜਾਂ ਆਪਣਾ ਫਰਜ਼ ਪੂਰਾ ਕਰਨ ਲਈ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨਹੀਂ ਕਰਦੇ। ਬਹੁਤ ਹੀ ਘੱਟ ਲੋਕ ਇੱਕ ਸਾਰਥਕ ਜੀਵਨ ਬਤੀਤ ਕਰਨ ਲਈ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦੇ ਹਨ, ਅਤੇ ਨਾ ਹੀ ਅਜਿਹੇ ਲੋਕ ਹਨ ਜੋ ਇਸ ਗੱਲ ਵਿੱਚ ਵਿਸ਼ਵਾਸ ਕਰਦੇ ਹਨ ਕਿ, ਕਿਉਂਕਿ ਮਨੁੱਖ ਜੀਉਂਦਾ ਹੈ, ਇਸ ਲਈ ਉਸ ਨੂੰ ਪਰਮੇਸ਼ੁਰ ਨੂੰ ਪ੍ਰੇਮ ਕਰਨਾ ਚਾਹੀਦਾ ਹੈ ਕਿਉਂਕਿ ਅਜਿਹਾ ਕਰਨਾ ਹੀ ਸਹੀ ਅਤੇ ਉਚਿਤ ਹੈ, ਅਤੇ ਇਹ ਮਨੁੱਖ ਦਾ ਕੁਦਰਤੀ ਆਹਰ ਹੈ। ਇਸ ਤਰ੍ਹਾਂ, ਹਾਲਾਂਕਿ ਵੱਖੋ-ਵੱਖਰੇ ਲੋਕਾਂ ਵਿੱਚੋਂ ਹਰ ਕੋਈ ਆਪੋ-ਆਪਣੇ ਟੀਚਿਆਂ ਦਾ ਪਿੱਛਾ ਕਰਦਾ ਹੈ, ਪਰ ਉਨ੍ਹਾਂ ਦੀ ਖੋਜ ਦਾ ਮਕਸਦ ਅਤੇ ਇਸ ਦੇ ਪਿੱਛੇ ਦੀ ਪ੍ਰੇਰਣਾ ਇੱਕੋ ਜਿਹੇ ਹੀ ਹੁੰਦੇ ਹਨ, ਅਤੇ ਹੋਰ ਤਾਂ ਹੋਰ, ਉਨ੍ਹਾਂ ਵਿੱਚੋਂ ਬਹੁਤਿਆਂ ਲਈ ਉਨ੍ਹਾਂ ਦੀ ਉਪਾਸਨਾ ਦੇ ਉਦੇਸ਼ ਤਕਰੀਬਨ ਇੱਕੋ ਜਿਹੇ ਹੀ ਹੁੰਦੇ ਹਨ। ਪਿਛਲੇ ਕਈ ਹਜ਼ਾਰ ਸਾਲਾਂ ਤੋਂ, ਬਹੁਤ ਸਾਰੇ ਵਿਸ਼ਵਾਸੀ ਮਰ ਚੁੱਕੇ ਹਨ, ਅਤੇ ਬਹੁਤ ਸਾਰੇ ਮਰ ਕੇ ਦੁਬਾਰਾ ਜਨਮ ਲੈ ਚੁੱਕੇ ਹਨ। ਇਹ ਸਿਰਫ਼ ਇੱਕ ਜਾਂ ਦੋ ਲੋਕ ਨਹੀਂ ਹਨ ਜੋ ਪਰਮੇਸ਼ੁਰ ਦੀ ਭਾਲ ਕਰਦੇ ਹਨ, ਅਤੇ ਨਾ ਹੀ ਇੱਕ ਜਾਂ ਦੋ ਹਜ਼ਾਰ, ਫਿਰ ਵੀ ਇਨ੍ਹਾਂ ਵਿੱਚੋਂ ਬਹੁਤ ਸਾਰੇ ਲੋਕ ਆਪਣੀਆਂ ਖੁਦ ਦੀਆਂ ਸੰਭਾਵਨਾਵਾਂ ਜਾਂ ਭਵਿੱਖ ਲਈ ਆਪਣੀਆਂ ਸ਼ਾਨਦਾਰ ਉਮੀਦਾਂ ਦਾ ਪਿੱਛਾ ਕਰਨ ਦੀ ਕੋਸ਼ਿਸ਼ ਕਰਦੇ ਹਨ। ਜੋ ਲੋਕ ਮਸੀਹ ਪ੍ਰਤੀ ਸਮਰਪਤ ਹਨ, ਉਹ ਨਾਂਮਾਤਰ ਹੀ ਹਨ। ਫਿਰ ਵੀ ਬਹੁਤ ਸਾਰੇ ਸ਼ਰਧਾਲੂ ਵਿਸ਼ਵਾਸੀ ਆਪਣੇ ਹੀ ਜਾਲਾਂ ਵਿੱਚ ਫਸ ਕੇ ਮਰ ਚੁੱਕੇ ਹਨ, ਅਤੇ ਇਸ ਤੋਂ ਇਲਾਵਾ, ਜੇਤੂ ਰਹੇ ਲੋਕਾਂ ਦੀ ਗਿਣਤੀ ਜ਼ਿਕਰਯੋਗ ਵੀ ਨਹੀਂ ਹੈ। ਅੱਜ ਤੱਕ, ਲੋਕ ਅਸਫ਼ਲ ਕਿਉਂ ਹੁੰਦੇ ਹਨ ਇਸ ਦੇ ਕਾਰਨਾਂ, ਜਾਂ ਆਪਣੀ ਜਿੱਤ ਦੇ ਭੇਤਾਂ ਤੋਂ, ਅਜੇ ਵੀ ਅਣਜਾਣ ਹਨ। ਜਿਨ੍ਹਾਂ ਲੋਕਾਂ ਨੂੰ ਮਸੀਹ ਦੀ ਭਾਲ ਕਰਨ ਦਾ ਜਨੂੰਨ ਹੈ ਉਨ੍ਹਾਂ ਨੂੰ ਅਜੇ ਵੀ ਅਚਾਨਕ ਸੋਝੀ ਦਾ ਆਪਣਾ ਉਹ ਪਲ ਨਹੀਂ ਮਿਲਿਆ ਹੈ, ਉਹ ਇਨ੍ਹਾਂ ਰਹੱਸਾਂ ਦੀ ਤਹਿ ਤਕ ਨਹੀਂ ਪਹੁੰਚੇ ਹਨ, ਕਿਉਂਕਿ ਉਨ੍ਹਾਂ ਨੂੰ ਬਸ ਪਤਾ ਹੀ ਨਹੀਂ ਹੈ। ਹਾਲਾਂਕਿ ਉਹ ਆਪਣੀ ਖੋਜ ਵਿੱਚ ਜੀਅਤੋੜ ਕੋਸ਼ਿਸ਼ਾਂ ਕਰਦੇ ਹਨ, ਪਰ ਉਹ ਜਿਸ ਰਾਹ ਤੁਰਦੇ ਹਨ ਉਹ ਰਾਹ ਅਸਫ਼ਲਤਾ ਦਾ ਹੈ ਜਿਸ ’ਤੇ ਕਦੇ ਉਨ੍ਹਾਂ ਦੇ ਪੂਰਵਜ ਤੁਰੇ ਸਨ, ਤੇ ਇਹ ਸਫ਼ਲਤਾ ਦਾ ਰਾਹ ਨਹੀਂ ਹੈ। ਇਸ ਤਰੀਕੇ ਨਾਲ, ਭਾਵੇਂ ਉਹ ਜਿਵੇਂ ਵੀ ਭਾਲ ਕਰਦੇ ਹੋਣ, ਕੀ ਉਹ ਉਸ ਰਾਹ ’ਤੇ ਨਹੀਂ ਤੁਰਦੇ ਜੋ ਹਨੇਰੇ ਵੱਲ ਲਿਜਾਉਂਦਾ ਹੈ? ਕੀ ਉਨ੍ਹਾਂ ਨੂੰ ਜੋ ਪ੍ਰਾਪਤ ਹੁੰਦਾ ਹੈ ਉਹ ਕੌੜਾ ਫਲ ਨਹੀਂ ਹੁੰਦਾ? ਇਸ ਦਾ ਅੰਦਾਜ਼ਾ ਲਗਾਉਣਾ ਅਤਿਅੰਤ ਔਖਾ ਹੈ ਕਿ ਜੋ ਲੋਕ ਬੀਤੇ ਸਮਿਆਂ ਵਿੱਚ ਸਫ਼ਲ ਹੋਏ ਲੋਕਾਂ ਦੇ ਪਾਏ ਪੂਰਨਿਆਂ ’ਤੇ ਚੱਲਦੇ ਹਨ, ਕੀ ਉਨ੍ਹਾਂ ਨੂੰ ਆਖਰਕਾਰ ਵਿਰਸੇ ਵਿੱਚ ਖੁਸ਼ਕਿਸਮਤੀ ਮਿਲੇਗੀ ਜਾਂ ਬਿਪਤਾ। ਤਾਂ ਫਿਰ, ਅਜਿਹੇ ਲੋਕਾਂ ਲਈ ਸੰਜੋਗ ਕਿੰਨੇ ਕੁ ਮਾੜੇ ਹਨ ਜੋ ਅਸਫ਼ਲ ਹੋਏ ਲੋਕਾਂ ਦੇ ਨਕਸ਼ੇ ਕਦਮਾਂ ’ਤੇ ਚੱਲਦੇ ਹੋਏ ਭਾਲ ਕਰਦੇ ਹਨ? ਕੀ ਉਨ੍ਹਾਂ ਦੀ ਅਸਫ਼ਲਤਾ ਦੀ ਸੰਭਾਵਨਾ ਹੋਰ ਵੀ ਵਧੇਰੇ ਨਹੀਂ ਹੈ? ਜਿਸ ਰਾਹ ਉਹ ਤੁਰਦੇ ਹਨ ਉਸ ਰਾਹ ਦਾ ਕੀ ਮੁੱਲ ਹੈ? ਕੀ ਉਹ ਆਪਣਾ ਸਮਾਂ ਬਰਬਾਦ ਨਹੀਂ ਕਰ ਰਹੇ ਹਨ? ਭਾਵੇਂ ਲੋਕ ਆਪਣੀ ਖੋਜ ਵਿੱਚ ਸਫ਼ਲ ਹੁੰਦੇ ਹਨ ਜਾਂ ਅਸਫ਼ਲ, ਸੰਖੇਪ ਵਿੱਚ, ਇਸ ਦੇ ਪਿੱਛੇ ਇੱਕ ਕਾਰਨ ਹੈ ਕਿ ਉਹ ਅਜਿਹਾ ਕਿਉਂ ਕਰਦੇ ਹਨ, ਅਤੇ ਇਹ ਅਜਿਹਾ ਮਾਮਲਾ ਨਹੀਂ ਹੈ ਕਿ ਉਨ੍ਹਾਂ ਦੁਆਰਾ ਆਪਣੀ ਮਨਮਰਜ਼ੀ ਨਾਲ ਕੀਤੀ ਭਾਲ ਦੁਆਰਾ ਉਨ੍ਹਾਂ ਦੀ ਸਫ਼ਲਤਾ ਜਾਂ ਅਸਫ਼ਲਤਾ ਨਿਰਧਾਰਤ ਹੁੰਦੀ ਹੈ।

ਮਨੁੱਖ ਦੇ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਦੀ ਸਭ ਤੋਂ ਬੁਨਿਆਦੀ ਲੋੜ ਇਹ ਹੈ ਕਿ ਉਸ ਕੋਲ ਇੱਕ ਈਮਾਨਦਾਰ ਦਿਲ ਹੋਵੇ, ਅਤੇ ਉਹ ਆਪਣੇ ਆਪ ਨੂੰ ਪੂਰੀ ਤਰ੍ਹਾਂ ਸਮਰਪਿਤ ਕਰੇ, ਅਤੇ ਸੱਚਮੁੱਚ ਪਾਲਣ ਕਰੇ। ਮਨੁੱਖ ਲਈ ਸਭ ਤੋਂ ਔਖੀ ਗੱਲ ਹੈ ਸੱਚੇ ਵਿਸ਼ਵਾਸ ਦੇ ਬਦਲੇ ਆਪਣਾ ਸਾਰਾ ਜੀਵਨ ਪ੍ਰਦਾਨ ਕਰਨਾ, ਜਿਸ ਰਾਹੀਂ ਉਹ ਸਾਰੀ ਸੱਚਾਈ ਪ੍ਰਾਪਤ ਕਰ ਸਕਦਾ ਹੈ, ਅਤੇ ਪਰਮੇਸ਼ੁਰ ਦੇ ਇੱਕ ਪ੍ਰਾਣੀ ਵਜੋਂ ਆਪਣਾ ਫ਼ਰਜ਼ ਨਿਭਾ ਸਕਦਾ ਹੈ। ਇਹ ਉਨ੍ਹਾਂ ਲੋਕਾਂ ਲਈ ਪ੍ਰਾਪਤੀਯੋਗ ਨਹੀਂ ਹੈ ਜੋ ਅਸਫ਼ਲ ਹੁੰਦੇ ਹਨ, ਅਤੇ ਉਨ੍ਹਾਂ ਲਈ ਤਾਂ ਹੋਰ ਵੀ ਪ੍ਰਾਪਤੀਯੋਗ ਨਹੀਂ ਜੋ ਮਸੀਹ ਨੂੰ ਨਹੀਂ ਲੱਭ ਸਕਦੇ। ਕਿਉਂਕਿ ਮਨੁੱਖ ਆਪਣੇ ਆਪ ਨੂੰ ਪੂਰੀ ਤਰ੍ਹਾਂ ਨਾਲ ਪਰਮੇਸ਼ੁਰ ਨੂੰ ਸਮਰਪਿਤ ਕਰਨ ਵਿੱਚ ਵਧੀਆ ਨਹੀਂ ਹੈ, ਕਿਉਂਕਿ ਮਨੁੱਖ ਸਿਰਜਣਹਾਰ ਪ੍ਰਤੀ ਆਪਣਾ ਫਰਜ਼ ਨਿਭਾਉਣ ਲਈ ਇੱਛੁਕ ਨਹੀਂ ਹੈ, ਕਿਉਂਕਿ ਮਨੁੱਖ ਨੇ ਸੱਚਾਈ ਨੂੰ ਵੇਖਿਆ ਤਾਂ ਹੈ ਪਰ ਇਸ ਤੋਂ ਪਰਹੇਜ਼ ਕਰਦਾ ਹੈ ਅਤੇ ਆਪਣੇ ਹੀ ਰਾਹ ਤੁਰਦਾ ਹੈ, ਕਿਉਂਕਿ ਮਨੁੱਖ ਹਮੇਸ਼ਾ ਉਨ੍ਹਾਂ ਦੇ ਰਾਹ ’ਤੇ ਤੁਰਦਿਆਂ ਭਾਲ ਕਰਦਾ ਹੈ ਜੋ ਅਸਫ਼ਲ ਹੋ ਚੁੱਕੇ ਹਨ, ਕਿਉਂਕਿ ਮਨੁੱਖ ਹਮੇਸ਼ਾ ਸਵਰਗ ਦਾ ਵਿਰੋਧ ਕਰਦਾ ਹੈ, ਇਸ ਤਰ੍ਹਾਂ, ਮਨੁੱਖ ਹਮੇਸ਼ਾ ਅਸਫ਼ਲ ਰਹਿੰਦਾ ਹੈ, ਹਮੇਸ਼ਾ ਸ਼ਤਾਨ ਦੀ ਚਾਲਬਾਜ਼ੀ ਦੇ ਝਾਂਸੇ ਵਿੱਚ ਆ ਜਾਂਦਾ ਹੈ, ਅਤੇ ਆਪਣੇ ਹੀ ਜਾਲ ਵਿੱਚ ਫਸ ਜਾਂਦਾ ਹੈ। ਕਿਉਂਕਿ ਮਨੁੱਖ ਮਸੀਹ ਨੂੰ ਨਹੀਂ ਜਾਣਦਾ, ਕਿਉਂਕਿ ਮਨੁੱਖ ਸੱਚਾਈ ਨੂੰ ਸਮਝਣ ਅਤੇ ਇਸ ਦਾ ਅਨੁਭਵ ਕਰਨ ਵਿੱਚ ਮਾਹਰ ਨਹੀਂ ਹੈ, ਕਿਉਂਕਿ ਮਨੁੱਖ ਲਈ ਪੌਲੁਸ ਬਹੁਤ ਪੂਜਣਯੋਗ ਹੈ ਅਤੇ ਮਨੁੱਖ ਸਵਰਗ ਦਾ ਲੋਭੀ ਵੀ ਹੈ, ਕਿਉਂਕਿ ਮਨੁੱਖ ਹਮੇਸ਼ਾ ਇਹ ਮੰਗ ਕਰਦਾ ਹੈ ਕਿ ਮਸੀਹ ਉਸ ਦੀ ਪਾਲਣਾ ਕਰੇ ਅਤੇ ਉਸ ਬਾਰੇ ਪਰਮੇਸ਼ੁਰ ਨੂੰ ਹੁਕਮ ਦੇਵੇ, ਇਸ ਤਰ੍ਹਾਂ ਉਹ ਮਹਾਨ ਹਸਤੀਆਂ ਅਤੇ ਉਹ ਜਿਨ੍ਹਾਂ ਨੇ ਸੰਸਾਰ ਦੇ ਉਤਰਾਅ-ਚੜ੍ਹਾਅ ਦਾ ਅਨੁਭਵ ਕੀਤਾ ਹੈ ਅਜੇ ਵੀ ਨਾਸਵਾਨ ਹਨ, ਅਤੇ ਅਜੇ ਵੀ ਪਰਮੇਸ਼ੁਰ ਦੀ ਤਾੜਨਾ ਦਰਮਿਆਨ ਮਰਦੇ ਹਨ। ਅਜਿਹੇ ਲੋਕਾਂ ਬਾਰੇ ਮੈਂ ਸਿਰਫ਼ ਇਹੀ ਕਹਿ ਸਕਦਾ ਹਾਂ ਕਿ ਉਹ ਇੱਕ ਦੁਖਦਾਈ ਮੌਤ ਮਰਦੇ ਹਨ, ਅਤੇ ਇਹ ਕਿ ਉਨ੍ਹਾਂ ਦੇ ਅੰਤ—ਉਨ੍ਹਾਂ ਦੀ ਮੌਤ—ਦਾ ਕੋਈ ਸਪਸ਼ਟੀਕਰਣ ਨਹੀਂ ਹੈ। ਕੀ ਉਨ੍ਹਾਂ ਦੀ ਅਸਫ਼ਲਤਾ ਸਵਰਗ ਦੇ ਨਿਯਮ ਪ੍ਰਤੀ ਹੋਰ ਵੀ ਵੱਧ ਅਸਹਿ ਨਹੀਂ ਹੈ? ਸੱਚਾਈ ਮਨੁੱਖੀ ਸੰਸਾਰ ਤੋਂ ਆਉਂਦੀ ਹੈ, ਫਿਰ ਵੀ ਮਨੁੱਖਾਂ ਦਰਮਿਆਨ ਸੱਚਾਈ ਮਸੀਹ ਦੁਆਰਾ ਦਿੱਤੀ ਜਾਂਦੀ ਹੈ। ਇਹ ਮਸੀਹ ਤੋਂ, ਅਰਥਾਤ, ਖੁਦ ਪਰਮੇਸ਼ੁਰ ਤੋਂ ਅਰੰਭ ਹੁੰਦੀ ਹੈ, ਅਤੇ ਇਹ ਅਜਿਹੀ ਚੀਜ਼ ਨਹੀਂ ਹੈ ਮਨੁੱਖ ਜਿਸ ਦੇ ਸਮਰੱਥ ਹੈ। ਫਿਰ ਵੀ ਮਸੀਹ ਸਿਰਫ਼ ਸੱਚਾਈ ਪ੍ਰਦਾਨ ਕਰਦਾ ਹੈ; ਉਹ ਇਹ ਫ਼ੈਸਲਾ ਕਰਨ ਲਈ ਨਹੀਂ ਆਉਂਦਾ ਕਿ ਕੀ ਮਨੁੱਖ ਸੱਚਾਈ ਦੀ ਆਪਣੀ ਖੋਜ ਵਿੱਚ ਸਫ਼ਲ ਹੋਵੇਗਾ ਜਾਂ ਨਹੀਂ। ਇੰਝ ਇਸ ਤੋਂ ਇਹ ਅਰਥ ਨਿਕਲਦਾ ਹੈ ਕਿ ਸੱਚਾਈ ਵਿੱਚ ਸਫ਼ਲਤਾ ਜਾਂ ਅਸਫ਼ਲਤਾ ਪੂਰੀ ਤਰ੍ਹਾਂ ਮਨੁੱਖ ਦੀ ਖੋਜ ’ਤੇ ਨਿਰਭਰ ਕਰਦੀ ਹੈ। ਸੱਚਾਈ ਵਿੱਚ ਮਨੁੱਖ ਦੀ ਸਫ਼ਲਤਾ ਜਾਂ ਅਸਫ਼ਲਤਾ ਦਾ ਕਦੇ ਵੀ ਮਸੀਹ ਨਾਲ ਕੋਈ ਲੈਣ-ਦੇਣ ਨਹੀਂ ਸੀ, ਬਲਕਿ ਇਸ ਦੀ ਬਜਾਏ ਮਨੁੱਖ ਦੀ ਖੋਜ ਦੁਆਰਾ ਨਿਰਧਾਰਤ ਕੀਤੀ ਜਾਂਦੀ ਹੈ। ਮਨੁੱਖ ਦੇ ਅਸਲ ਸਥਾਨ ਅਤੇ ਉਸ ਦੀ ਸਫ਼ਲਤਾ ਜਾਂ ਅਸਫ਼ਲਤਾ ਨੂੰ ਪਰਮੇਸ਼ੁਰ ਦੇ ਸਿਰ ਨਹੀਂ ਮੜ੍ਹਿਆ ਜਾ ਸਕਦਾ, ਤਾਂ ਜੋ ਖੁਦ ਪਰਮੇਸ਼ੁਰ ਨੂੰ ਇਹ ਸਹਿਣ ਕਰਾਇਆ ਜਾਵੇ, ਕਿਉਂਕਿ ਇਸ ਦਾ ਕਾਰਨ ਖੁਦ ਪਰਮੇਸ਼ੁਰ ਨਹੀਂ ਹੈ, ਬਲਕਿ ਇਸ ਦਾ ਸੰਬੰਧ ਸਿੱਧਿਆਂ ਉਸ ਫ਼ਰਜ਼ ਨਾਲ ਹੈ ਜੋ ਪਰਮੇਸ਼ੁਰ ਦੇ ਪ੍ਰਾਣੀਆਂ ਨੂੰ ਨਿਭਾਉਣਾ ਚਾਹੀਦਾ ਹੈ। ਜ਼ਿਆਦਾਤਰ ਲੋਕਾਂ ਨੂੰ ਪੌਲੁਸ ਅਤੇ ਪਤਰਸ ਦੀ ਖੋਜ ਅਤੇ ਅਸਲ ਸਥਾਨ ਬਾਰੇ ਥੋੜ੍ਹਾ ਜਿਹਾ ਗਿਆਨ ਹੁੰਦਾ ਹੈ, ਫਿਰ ਵੀ ਲੋਕ ਪਤਰਸ ਅਤੇ ਪੌਲੁਸ ਦੇ ਅੰਤ ਤੋਂ ਇਲਾਵਾ ਹੋਰ ਕੁਝ ਨਹੀਂ ਜਾਣਦੇ ਹੁੰਦੇ, ਅਤੇ ਪਤਰਸ ਦੀ ਸਫ਼ਲਤਾ ਪਿਛਲੇ ਭੇਤ, ਜਾਂ ਉਨ੍ਹਾਂ ਕਮੀਆਂ ਤੋਂ ਅਣਜਾਣ ਹੁੰਦੇ ਹਨ ਜਿਨ੍ਹਾਂ ਕਰਕੇ ਪੌਲੁਸ ਅਸਫ਼ਲ ਹੋਇਆ ਸੀ। ਅਤੇ ਇਸ ਲਈ, ਜੇ ਤੁਸੀਂ ਉਨ੍ਹਾਂ ਦੀ ਖੋਜ ਦੇ ਤੱਤ ਵਿੱਚੋਂ ਦੀ ਦੇਖਣ ਵਿੱਚ ਪੂਰੀ ਤਰ੍ਹਾਂ ਅਸਮਰਥ ਹੋ, ਤਾਂ ਤੁਹਾਡੇ ਵਿਚੋਂ ਬਹੁਤਿਆਂ ਦੀ ਖੋਜ ਅਜੇ ਵੀ ਅਸਫ਼ਲ ਹੋ ਜਾਵੇਗੀ, ਅਤੇ ਜੇ ਕਿਤੇ ਤੁਹਾਡੇ ਵਿੱਚੋਂ ਥੋੜ੍ਹੇ ਜਿਹੇ ਸਫ਼ਲ ਹੋ ਵੀ ਜਾਣਗੇ, ਤਾਂ ਵੀ ਉਹ ਪਤਰਸ ਦੇ ਬਰਾਬਰ ਨਹੀਂ ਹੋਣਗੇ। ਜੇ ਤੇਰੀ ਖੋਜ ਦਾ ਰਾਹ ਸਹੀ ਹੈ, ਤਾਂ ਤੇਰੇ ਕੋਲ ਸਫ਼ਲਤਾ ਦੀ ਇੱਕ ਉਮੀਦ ਹੈ; ਪਰ ਸੱਚਾਈ ਦੀ ਖੋਜ ਦੇ ਜਿਸ ਰਾਹ ’ਤੇ ਤੂੰ ਤੁਰਦਾ ਹੈਂ ਜੇ ਉਹ ਗਲਤ ਹੈ, ਤਾਂ ਤੂੰ ਹਮੇਸ਼ਾ ਸਫ਼ਲਤਾ ਦੇ ਅਸਮਰਥ ਹੀ ਰਹੇਂਗਾ, ਅਤੇ ਤੇਰਾ ਅੰਤ ਪੌਲੁਸ ਵਰਗਾ ਹੀ ਹੋਵੇਗਾ।

ਪਤਰਸ ਇੱਕ ਮਨੁੱਖ ਸੀ ਜਿਸ ਨੂੰ ਸੰਪੂਰਣ ਬਣਾਇਆ ਗਿਆ ਸੀ। ਸਿਰਫ਼ ਤਾੜਨਾ ਅਤੇ ਨਿਆਂ ਦਾ ਅਨੁਭਵ ਕਰਨ ਤੋਂ ਬਾਅਦ, ਅਤੇ ਇੰਝ ਪਰਮੇਸ਼ੁਰ ਦੇ ਲਈ ਸ਼ੁੱਧ ਪ੍ਰੇਮ ਪ੍ਰਾਪਤ ਕਰਨ ਤੋਂ ਬਾਅਦ ਹੀ, ਉਸ ਨੂੰ ਪੂਰੀ ਤਰ੍ਹਾਂ ਸੰਪੂਰਣ ਬਣਾਇਆ ਗਿਆ ਸੀ; ਜਿਸ ਰਾਹ ’ਤੇ ਉਹ ਤੁਰਿਆ ਉਹ ਸੰਪੂਰਣ ਬਣਾਏ ਜਾਣ ਦਾ ਰਾਹ ਸੀ। ਕਹਿਣ ਦਾ ਭਾਵ ਇਹ ਹੈ ਕਿ, ਪਤਰਸ ਐਨ ਸ਼ੁਰੂ ਤੋਂ ਹੀ, ਜਿਸ ਰਾਹ ’ਤੇ ਤੁਰਿਆ ਉਹ ਸਹੀ ਸੀ, ਅਤੇ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਲਈ ਉਸ ਦੀ ਪ੍ਰੇਰਣਾ ਸਹੀ ਸੀ, ਅਤੇ ਇਸ ਲਈ ਉਹ ਇੱਕ ਅਜਿਹਾ ਵਿਅਕਤੀ ਬਣ ਗਿਆ ਜਿਸ ਨੂੰ ਸੰਪੂਰਣ ਬਣਾਇਆ ਗਿਆ ਸੀ ਅਤੇ ਉਹ ਇੱਕ ਨਵੇਂ ਰਾਹ ਤੁਰਿਆ ਜਿਸ ’ਤੇ ਮਨੁੱਖ ਪਹਿਲਾਂ ਕਦੇ ਨਹੀਂ ਤੁਰਿਆ ਸੀ। ਹਾਲਾਂਕਿ, ਪੌਲੁਸ ਸ਼ੁਰੂ ਤੋਂ ਹੀ ਜਿਸ ਰਾਹ ’ਤੇ ਤੁਰਿਆ ਸੀ ਉਹ ਮਸੀਹ ਦੇ ਵਿਰੋਧ ਦਾ ਰਾਹ ਸੀ, ਅਤੇ ਇਹ ਸਿਰਫ਼ ਇਸ ਲਈ ਸੀ ਕਿਉਂਕਿ ਪਵਿੱਤਰ ਆਤਮਾ ਉਸ ਦੀ ਵਰਤੋਂ ਕਰਨੀ ਚਾਹੁੰਦਾ ਸੀ, ਅਤੇ ਆਪਣੇ ਕੰਮ ਲਈ ਉਸ ਦੀਆਂ ਕੁਦਰਤੀ ਯੋਗਤਾਵਾਂ ਤੇ ਉਸ ਦੀਆਂ ਸਾਰੀਆਂ ਖੂਬੀਆਂ ਦਾ ਲਾਭ ਉਠਾਉਣਾ ਚਾਹੁੰਦਾ ਸੀ, ਜਿਸ ਕਰਕੇ ਉਸ ਨੇ ਕਈ ਦਹਾਕਿਆਂ ਤਕ ਮਸੀਹ ਵਾਸਤੇ ਕੰਮ ਕੀਤਾ ਸੀ। ਉਹ ਮਹਿਜ਼ ਇੱਕ ਅਜਿਹਾ ਵਿਅਕਤੀ ਸੀ ਜਿਸ ਦੀ ਵਰਤੋਂ ਪਵਿੱਤਰ ਆਤਮਾ ਦੁਆਰਾ ਕੀਤੀ ਗਈ ਸੀ, ਅਤੇ ਉਸ ਨੂੰ ਇਸ ਕਰਕੇ ਨਹੀਂ ਵਰਤਿਆ ਗਿਆ ਸੀ ਕਿਉਂਕਿ ਯਿਸੂ ਉਸ ਦੀ ਇਨਸਾਨੀਅਤ ਵੱਲ ਮਿਹਰਬਾਨੀ ਨਾਲ ਦੇਖਦਾ ਸੀ, ਪਰ ਉਸ ਦੀਆਂ ਕੁਦਰਤੀ ਯੋਗਤਾਵਾਂ ਕਰਕੇ ਵਰਤਿਆ ਗਿਆ ਸੀ। ਉਹ ਯਿਸੂ ਲਈ ਕੰਮ ਕਰਨ ਦੇ ਯੋਗ ਇਸ ਲਈ ਸੀ ਕਿਉਂਕਿ ਉਸ ਨੂੰ ਬੇਵੱਸ ਕੀਤਾ ਗਿਆ ਸੀ, ਨਾ ਕਿ ਇਸ ਲਈ ਕਿ ਉਹ ਅਜਿਹਾ ਕਰਨ ਤੋਂ ਖੁਸ਼ ਸੀ। ਉਹ ਪਵਿੱਤਰ ਆਤਮਾ ਦੇ ਅੰਦਰੂਨੀ ਚਾਨਣ ਅਤੇ ਸੇਧ ਕਰਕੇ ਅਜਿਹਾ ਕੰਮ ਕਰਨ ਦੇ ਯੋਗ ਸੀ, ਅਤੇ ਉਸ ਨੇ ਜੋ ਕੰਮ ਕੀਤਾ ਉਹ ਕਿਸੇ ਵੀ ਤਰੀਕੇ ਉਸ ਦੀ ਖੋਜ ਜਾਂ ਉਸ ਦੀ ਇਨਸਾਨੀਅਤ ਦੀ ਨੁਮਾਇੰਦਗੀ ਨਹੀਂ ਕਰਦਾ ਸੀ। ਪੌਲੁਸ ਦਾ ਕੰਮ ਇੱਕ ਸੇਵਕ ਦੇ ਕੰਮ ਦੀ ਨੁਮਾਇੰਦਗੀ ਕਰਦਾ ਸੀ, ਕਹਿਣ ਦਾ ਭਾਵ ਇਹ ਹੈ ਕਿ ਉਸ ਨੇ ਇੱਕ ਰਸੂਲ ਦਾ ਕੰਮ ਕੀਤਾ ਸੀ। ਹਾਲਾਂਕਿ, ਪਤਰਸ ਵੱਖਰਾ ਸੀ: ਉਸ ਨੇ ਵੀ ਕੁਝ ਕੰਮ ਕੀਤਾ; ਇਹ ਪੌਲੁਸ ਦੇ ਕੰਮ ਜਿੰਨਾ ਮਹਾਨ ਨਹੀਂ ਸੀ, ਪਰ ਉਸ ਨੇ ਆਪਣੇ ਪ੍ਰਵੇਸ਼ ਦਾ ਪਿੱਛਾ ਕਰਦੇ ਹੋਏ ਕੰਮ ਕੀਤਾ, ਅਤੇ ਉਸ ਦਾ ਕੰਮ ਪੌਲੁਸ ਦੇ ਕੰਮ ਨਾਲੋਂ ਵੱਖਰਾ ਸੀ। ਪਤਰਸ ਦਾ ਕੰਮ ਪਰਮੇਸ਼ੁਰ ਦੇ ਇੱਕ ਪ੍ਰਾਣੀ ਦੇ ਫਰਜ਼ ਦੀ ਕਾਰਗੁਜ਼ਾਰੀ ਸੀ। ਉਸ ਨੇ ਕਿਸੇ ਰਸੂਲ ਦੀ ਭੂਮਿਕਾ ਵਿੱਚ ਕੰਮ ਨਹੀਂ ਕੀਤਾ, ਸਗੋਂ ਪਰਮੇਸ਼ੁਰ ਲਈ ਪ੍ਰੇਮ ਦੀ ਖੋਜ ਕਰਨ ਦੌਰਾਨ ਕੰਮ ਕੀਤਾ। ਪੌਲੁਸ ਦੇ ਕੰਮ ਦੇ ਸਿਲਸਿਲੇ ਵਿੱਚ ਉਸ ਦੀ ਵਿਅਕਤੀਗਤ ਖੋਜ ਵੀ ਸ਼ਾਮਲ ਸੀ: ਉਸ ਦੀ ਖੋਜ ਭਵਿੱਖ ਲਈ ਉਸ ਦੀਆਂ ਉਮੀਦਾਂ ਦੀ ਖਾਤਰ, ਅਤੇ ਇੱਕ ਚੰਗੇ ਅਸਲ ਸਥਾਨ ਲਈ ਉਸ ਦੀ ਇੱਛਾ ਤੋਂ ਵੱਧ ਹੋਰ ਕੁਝ ਵੀ ਨਹੀਂ ਸੀ। ਉਸ ਨੇ ਆਪਣੇ ਕੰਮ ਦੇ ਦੌਰਾਨ ਤਾਏ ਜਾਣ ਨੂੰ ਸਵੀਕਾਰ ਨਹੀਂ ਕੀਤਾ, ਅਤੇ ਨਾ ਹੀ ਉਸ ਨੇ ਛੰਗਾਈ ਅਤੇ ਨਜਿੱਠੇ ਜਾਣ ਨੂੰ ਸਵੀਕਾਰ ਕੀਤਾ। ਉਹ ਮੰਨਦਾ ਸੀ ਕਿ ਜਿੰਨਾ ਚਿਰ ਉਸ ਦੁਆਰਾ ਕੀਤਾ ਜਾਣਾ ਵਾਲਾ ਪਰਮੇਸ਼ੁਰ ਦੀ ਇੱਛਾ ਨੂੰ ਸੰਤੁਸ਼ਟ ਕਰਦਾ ਸੀ, ਅਤੇ ਉਹ ਜੋ ਕੁਝ ਵੀ ਕਰਦਾ ਸੀ ਉਹ ਪਰਮੇਸ਼ੁਰ ਨੂੰ ਪ੍ਰਸੰਨ ਕਰਦਾ ਸੀ, ਤਾਂ ਫਿਰ ਅੰਤ ਵਿੱਚ ਫਲ ਉਸ ਦੀ ਉਡੀਕ ਕਰਦਾ ਹੋਵੇਗਾ। ਉਸ ਦੇ ਕੰਮ ਵਿੱਚ ਕੋਈ ਨਿੱਜੀ ਅਨੁਭਵ ਨਹੀਂ ਸਨ—ਇਹ ਸਭ ਕੁਝ ਕੰਮ ਦੀ ਖਾਤਰ ਸੀ, ਅਤੇ ਤਬਦੀਲੀ ਦੀ ਖੋਜ ਦਰਮਿਆਨ ਨਹੀਂ ਕੀਤਾ ਗਿਆ ਸੀ। ਉਸ ਦੇ ਕੰਮ ਵਿੱਚ ਹਰ ਚੀਜ਼ ਇੱਕ ਲੈਣ-ਦੇਣ ਸੀ, ਇਸ ਵਿੱਚ ਪਰਮੇਸ਼ੁਰ ਦੇ ਇੱਕ ਪ੍ਰਾਣੀ ਦਾ ਕੋਈ ਫ਼ਰਜ਼ ਜਾਂ ਅਧੀਨਗੀ ਸ਼ਾਮਲ ਨਹੀਂ ਸੀ। ਆਪਣੇ ਕੰਮ ਦੇ ਦੌਰਾਨ, ਪੌਲੁਸ ਦੇ ਪੁਰਾਣੇ ਸੁਭਾਅ ਵਿੱਚ ਕੋਈ ਤਬਦੀਲੀ ਨਹੀਂ ਆਈ। ਉਸ ਦਾ ਕੰਮ ਮਹਿਜ਼ ਦੂਜਿਆਂ ਦੀ ਸੇਵਾ ਸੀ, ਅਤੇ ਉਸ ਦੇ ਸੁਭਾਅ ਵਿੱਚ ਤਬਦੀਲੀਆਂ ਲਿਆਉਣ ਦੇ ਸਮਰੱਥ ਨਹੀਂ ਸੀ। ਪੌਲੁਸ ਨੇ ਆਪਣਾ ਕੰਮ ਸਿੱਧੇ ਤੌਰ ’ਤੇ, ਉਸ ਨੂੰ ਸੰਪੂਰਣ ਬਣਾਏ ਜਾਣ ਜਾਂ ਨਜਿੱਠੇ ਜਾਣ ਬਗੈਰ ਕੀਤਾ, ਅਤੇ ਉਹ ਫਲ ਤੋਂ ਪ੍ਰੇਰਿਤ ਸੀ। ਪਤਰਸ ਵੱਖਰਾ ਸੀ: ਉਹ ਅਜਿਹਾ ਵਿਅਕਤੀ ਸੀ ਜੋ ਛੰਗਾਈ ਅਤੇ ਨਜਿੱਠੇ ਜਾਣ ਵਿੱਚੋਂ ਲੰਘ ਚੁੱਕਿਆ ਸੀ ਅਤੇ ਤਾਏ ਜਾਣ ਵਿੱਚੋਂ ਹੋ ਕੇ ਨਿਕਲਿਆ ਸੀ। ਪਤਰਸ ਦੇ ਕੰਮ ਦਾ ਉਦੇਸ਼ ਅਤੇ ਪ੍ਰੇਰਣਾ ਬੁਨਿਆਦੀ ਤੌਰ ਤੇ ਪੌਲੁਸ ਦੇ ਉਦੇਸ਼ ਅਤੇ ਪ੍ਰੇਰਣਾ ਨਾਲੋਂ ਵੱਖਰੇ ਸਨ। ਹਾਲਾਂਕਿ ਪਤਰਸ ਨੇ ਕੋਈ ਬਹੁਤ ਸਾਰਾ ਕੰਮ ਨਹੀਂ ਕੀਤਾ ਸੀ, ਪਰ ਉਸ ਦੇ ਸੁਭਾਅ ਵਿੱਚ ਅਨੇਕਾਂ ਤਬਦੀਲੀਆਂ ਆਈਆਂ, ਅਤੇ ਜੋ ਉਹ ਭਾਲਦਾ ਸੀ ਉਹ ਸੱਚਾਈ ਅਤੇ ਅਸਲ ਤਬਦੀਲੀ ਸੀ। ਉਸ ਦਾ ਕੰਮ ਸਿਰਫ਼ ਕੰਮ ਦੀ ਖਾਤਰ ਹੀ ਨਹੀਂ ਕੀਤਾ ਗਿਆ ਸੀ। ਹਾਲਾਂਕਿ ਪੌਲੁਸ ਨੇ ਬਹੁਤ ਸਾਰਾ ਕੰਮ ਕੀਤਾ, ਇਹ ਸਾਰਾ ਪਵਿੱਤਰ ਆਤਮਾ ਦਾ ਕੰਮ ਸੀ, ਅਤੇ ਭਾਵੇਂ ਪੌਲੁਸ ਨੇ ਇਸ ਕੰਮ ਵਿੱਚ ਸਹਿਯੋਗ ਦਿੱਤਾ, ਪਰ ਉਸ ਨੇ ਇਸ ਦਾ ਅਨੁਭਵ ਨਹੀਂ ਕੀਤਾ। ਪਤਰਸ ਨੇ ਬਹੁਤ ਹੀ ਘੱਟ ਕੰਮ ਸਿਰਫ਼ ਇਸ ਲਈ ਕੀਤਾ ਸੀ ਕਿਉਂਕਿ ਪਵਿੱਤਰ ਆਤਮਾ ਨੇ ਉਸ ਦੇ ਰਾਹੀਂ ਉੱਨਾ ਜ਼ਿਆਦਾ ਕੰਮ ਨਹੀਂ ਕੀਤਾ ਸੀ। ਉਨ੍ਹਾਂ ਦੇ ਕੰਮ ਦੀ ਮਿਕਦਾਰ ਇਹ ਨਿਰਧਾਰਤ ਨਹੀਂ ਕਰਦੀ ਕਿ ਕੀ ਉਹ ਸੰਪੂਰਣ ਬਣਾਏ ਗਏ ਸਨ ਜਾਂ ਨਹੀਂ; ਇੱਕ ਦੀ ਖੋਜ ਫਲ ਪ੍ਰਾਪਤ ਕਰਨ ਲਈ ਸੀ, ਅਤੇ ਦੂਸਰੇ ਦੀ ਪਰਮੇਸ਼ੁਰ ਲਈ ਇੱਕ ਪੂਰਨ ਪ੍ਰੇਮ ਪ੍ਰਾਪਤ ਕਰਨ ਲਈ, ਅਤੇ ਪਰਮੇਸ਼ੁਰ ਦੇ ਇੱਕ ਪ੍ਰਾਣੀ ਵਜੋਂ ਆਪਣਾ ਫਰਜ਼ ਪੂਰਾ ਕਰਨ ਲਈ, ਇਸ ਹੱਦ ਤਕ ਕਿ ਉਹ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਕਰਨ ਲਈ ਇੱਕ ਪਿਆਰੇ ਸਰੂਪ ਨੂੰ ਵਿਹਾਰ ਵਿੱਚ ਪਰਗਟ ਕਰ ਸਕੇ। ਬਾਹਰੋਂ ਦੇਖਣ ਵਿੱਚ ਉਹ ਵੱਖਰੇ ਸਨ, ਅਤੇ ਇਸੇ ਤਰ੍ਹਾਂ ਹੀ ਉਨ੍ਹਾਂ ਦੇ ਤੱਤ ਵੀ ਵੱਖਰੇ ਸਨ। ਉਨ੍ਹਾਂ ਨੇ ਕਿੰਨਾ ਕੰਮ ਕੀਤਾ ਇਸ ਅਧਾਰ ’ਤੇ ਤੂੰ ਇਹ ਨਿਰਧਾਰਤ ਨਹੀਂ ਕਰ ਸਕਦਾ ਕਿ ਉਨ੍ਹਾਂ ਵਿੱਚੋਂ ਕਿਸ ਨੂੰ ਸੰਪੂਰਣ ਬਣਾਇਆ ਗਿਆ ਸੀ। ਪਤਰਸ ਨੇ ਉਸ ਵਿਅਕਤੀ ਦੇ ਸਰੂਪ ਨੂੰ ਵਿਹਾਰ ਵਿੱਚ ਪਰਗਟ ਕਰਨ ਦੀ ਭਾਲ ਕੀਤੀ ਜੋ ਪਰਮੇਸ਼ੁਰ ਨੂੰ ਪ੍ਰੇਮ ਕਰਦਾ ਹੋਵੇ, ਅਜਿਹਾ ਵਿਅਕਤੀ ਬਣਨ ਦੀ ਜਿਸ ਨੇ ਪਰਮੇਸ਼ੁਰ ਦਾ ਆਗਿਆ ਪਾਲਣ ਕੀਤਾ, ਅਜਿਹਾ ਵਿਅਕਤੀ ਬਣਨ ਦੀ ਜਿਸ ਨੇ ਨਜਿੱਠੇ ਜਾਣ ਅਤੇ ਛੰਗਾਈ ਨੂੰ ਸਵੀਕਾਰ ਕੀਤਾ, ਅਤੇ ਅਜਿਹਾ ਵਿਅਕਤੀ ਬਣਨ ਦੀ ਜਿਸ ਨੇ ਪਰਮੇਸ਼ੁਰ ਦੇ ਇੱਕ ਪ੍ਰਾਣੀ ਵਜੋਂ ਆਪਣਾ ਫਰਜ਼ ਨਿਭਾਇਆ। ਉਹ ਆਪਣੇ ਆਪ ਨੂੰ ਪਰਮੇਸ਼ੁਰ ਪ੍ਰਤੀ ਸਮਰਪਿਤ ਕਰਨ ਦੇ ਯੋਗ ਸੀ, ਆਪਣੇ ਆਪ ਨੂੰ ਪੂਰੀ ਤਰ੍ਹਾਂ ਪਰਮੇਸ਼ੁਰ ਦੇ ਹੱਥਾਂ ਵਿੱਚ ਸੌਂਪਣ, ਅਤੇ ਮੌਤ ਤਕ ਉਸ ਦਾ ਆਗਿਆ ਪਾਲਣ ਕਰਨ ਦੇ ਯੋਗ ਸੀ। ਇਹੀ ਉਹ ਸੀ ਜਿਸ ਨੂੰ ਕਰਨ ਦਾ ਉਸ ਨੇ ਸੰਕਲਪ ਧਾਰਿਆ ਸੀ ਅਤੇ, ਇਸ ਤੋਂ ਇਲਾਵਾ, ਇਹੀ ਸੀ ਜੋ ਉਸ ਨੇ ਪ੍ਰਾਪਤ ਕੀਤਾ। ਇਹੀ ਉਹ ਬੁਨਿਆਦੀ ਕਾਰਨ ਹੈ ਜਿਸ ਕਰਕੇ ਆਖਰਕਾਰ ਉਸ ਦਾ ਅੰਤ ਪੌਲੁਸ ਦੇ ਅੰਤ ਨਾਲੋਂ ਵੱਖਰਾ ਸੀ। ਪਵਿੱਤਰ ਆਤਮਾ ਨੇ ਪਤਰਸ ਵਿੱਚ ਜਿਹੜਾ ਕੰਮ ਕੀਤਾ ਉਹ ਉਸ ਨੂੰ ਸੰਪੂਰਣ ਬਣਾਉਣ ਲਈ ਸੀ, ਅਤੇ ਪਵਿੱਤਰ ਆਤਮਾ ਨੇ ਪੌਲੁਸ ਵਿੱਚ ਜਿਹੜਾ ਕੰਮ ਕੀਤਾ ਉਹ ਉਸ ਨੂੰ ਵਰਤਣ ਲਈ ਸੀ। ਅਜਿਹਾ ਇਸ ਕਰਕੇ ਹੈ ਕਿਉਂਕਿ ਉਨ੍ਹਾਂ ਦੀ ਫ਼ਿਤਰਤ ਅਤੇ ਖੋਜ ਪ੍ਰਤੀ ਉਨ੍ਹਾਂ ਦੇ ਵਿਚਾਰ ਇੱਕੋ ਜਿਹੇ ਨਹੀਂ ਸਨ। ਦੋਵਾਂ ਵਿੱਚ ਹੀ ਪਵਿੱਤਰ ਆਤਮਾ ਦਾ ਕੰਮ ਹੋਇਆ ਸੀ। ਪਤਰਸ ਨੇ ਇਹ ਕੰਮ ਆਪਣੇ ਆਪ ’ਤੇ ਲਾਗੂ ਕੀਤਾ, ਅਤੇ ਇਸ ਨੂੰ ਹੋਰਨਾਂ ਨੂੰ ਵੀ ਪ੍ਰਦਾਨ ਕੀਤਾ; ਜਦਕਿ, ਪੌਲੁਸ ਨੇ, ਸਿਰਫ਼ ਪਵਿੱਤਰ ਆਤਮਾ ਦਾ ਸਮੁੱਚਾ ਕੰਮ ਦੂਜਿਆਂ ਨੂੰ ਪ੍ਰਦਾਨ ਕੀਤਾ, ਅਤੇ ਖੁਦ ਇਸ ਤੋਂ ਕੁਝ ਵੀ ਪ੍ਰਾਪਤ ਨਹੀਂ ਕੀਤਾ। ਇਸ ਤਰ੍ਹਾਂ, ਉਸ ਦੁਆਰਾ ਪਵਿੱਤਰ ਆਤਮਾ ਦੇ ਕੰਮ ਨੂੰ ਇੰਨੇ ਸਾਲਾਂ ਤਕ ਅਨੁਭਵ ਕਰ ਚੁੱਕੇ ਹੋਣ ਤੋਂ ਬਾਅਦ, ਪੌਲੁਸ ਵਿਚਲੀਆਂ ਤਬਦੀਲੀਆਂ ਨਾਂਮਾਤਰ ਹੀ ਸਨ। ਉਹ ਅਜੇ ਵੀ ਲਗਭਗ ਆਪਣੀ ਕੁਦਰਤੀ ਅਵਸਥਾ ਵਿੱਚ ਹੀ ਰਿਹਾ, ਅਤੇ ਉਹ ਅਜੇ ਵੀ ਪਹਿਲਾਂ ਵਾਲਾ ਪੌਲੁਸ ਹੀ ਸੀ। ਮਹਿਜ਼ ਇੰਨਾ ਸੀ ਕਿ ਅਨੇਕਾਂ ਸਾਲਾਂ ਦਾ ਕਸ਼ਟ ਸਹਿਣ ਕਰਨ ਤੋਂ ਬਾਅਦ, ਉਸ ਨੇ ਇਹ ਸਿੱਖ ਲਿਆ ਸੀ ਕਿ “ਕੰਮ” ਕਿਵੇਂ ਕਰਨਾ ਹੈ ਅਤੇ ਉਸ ਨੇ ਧੀਰਜ ਸਿੱਖ ਲਿਆ ਸੀ, ਪਰ ਉਸ ਦੀ ਪੁਰਾਣੀ ਫ਼ਿਤਰਤ—ਉਸ ਦੀ ਨਿਹਾਇਤ ਮੁਕਾਬਲੇਬਾਜ਼ੀ ਵਾਲੀ ਅਤੇ ਸੁਆਰਥੀ ਫ਼ਿਤਰਤ—ਅਜੇ ਵੀ ਕਾਇਮ ਸੀ। ਇੰਨੇ ਸਾਲਾਂ ਤੱਕ ਕੰਮ ਕਰਨ ਤੋਂ ਬਾਅਦ, ਉਸ ਨੂੰ ਆਪਣੇ ਭ੍ਰਿਸ਼ਟ ਸੁਭਾਅ ਬਾਰੇ ਨਹੀਂ ਪਤਾ ਸੀ, ਅਤੇ ਨਾ ਹੀ ਉਸ ਨੇ ਆਪਣੇ ਪੁਰਾਣੇ ਸੁਭਾਅ ਤੋਂ ਛੁਟਕਾਰਾ ਪਾਇਆ ਸੀ, ਅਤੇ ਇਹ ਉਸ ਦੇ ਕੰਮ ਵਿੱਚ ਅਜੇ ਵੀ ਸਪਸ਼ਟ ਤੌਰ ਤੇ ਦਿਖਾਈ ਦਿੰਦਾ ਸੀ। ਉਸ ਵਿੱਚ ਮਹਿਜ਼ ਕੰਮ ਦਾ ਵਧੇਰੇ ਅਨੁਭਵ ਸੀ, ਪਰ ਸਿਰਫ਼ ਇਹ ਥੋੜ੍ਹਾ ਜਿਹਾ ਅਨੁਭਵ ਇਕੱਲਿਆਂ ਉਸ ਨੂੰ ਬਦਲਣ ਵਿੱਚ ਸਮਰੱਥ ਨਹੀਂ ਸੀ ਅਤੇ ਹੋਂਦ ਬਾਰੇ ਜਾਂ ਉਸ ਦੀ ਖੋਜ ਦੇ ਮਹੱਤਵ ਬਾਰੇ ਉਸ ਦੇ ਵਿਚਾਰਾਂ ਨੂੰ ਬਦਲ ਨਹੀਂ ਸਕਦਾ ਸੀ। ਹਾਲਾਂਕਿ ਉਸ ਨੇ ਮਸੀਹ ਲਈ ਕਈ ਸਾਲਾਂ ਤਕ ਕੰਮ ਕੀਤਾ, ਅਤੇ ਪ੍ਰਭੂ ਯਿਸੂ ਨੂੰ ਦੁਬਾਰਾ ਕਦੇ ਨਹੀਂ ਸਤਾਇਆ, ਪਰ ਉਸ ਦੇ ਹਿਰਦੇ ਵਿੱਚ ਪਰਮੇਸ਼ੁਰ ਬਾਰੇ ਉਸ ਦੇ ਗਿਆਨ ਵਿੱਚ ਕੋਈ ਤਬਦੀਲੀ ਨਹੀਂ ਆਈ ਸੀ। ਇਸ ਦਾ ਅਰਥ ਇਹ ਹੈ ਕਿ ਉਸ ਨੇ ਆਪਣੇ ਆਪ ਨੂੰ ਪਰਮੇਸ਼ੁਰ ਪ੍ਰਤੀ ਸਮਰਪਿਤ ਕਰਨ ਲਈ ਕੰਮ ਨਹੀਂ ਕੀਤਾ, ਬਲਕਿ ਇਸ ਦੀ ਬਜਾਏ ਉਹ ਆਪਣੀ ਭਵਿੱਖ ਦੇ ਅਸਲ ਸਥਾਨ ਦੀ ਖਾਤਰ ਕੰਮ ਕਰਨ ਲਈ ਮਜਬੂਰ ਸੀ। ਕਿਉਂਕਿ, ਅਰੰਭ ਵਿੱਚ, ਉਸ ਨੇ ਮਸੀਹ ਨੂੰ ਸਤਾਇਆ ਸੀ, ਅਤੇ ਮਸੀਹ ਦੇ ਅਧੀਨ ਨਹੀਂ ਹੋਇਆ ਸੀ; ਉਹ ਸੁਭਾਵਕ ਤੌਰ ਤੇ ਇੱਕ ਬਾਗੀ ਸੀ ਜਿਸ ਨੇ ਜਾਣ-ਬੁੱਝ ਕੇ ਮਸੀਹ ਦਾ ਵਿਰੋਧ ਕੀਤਾ ਸੀ, ਅਤੇ ਇੱਕ ਅਜਿਹਾ ਵਿਅਕਤੀ ਸੀ ਜਿਸ ਨੂੰ ਪਵਿੱਤਰ ਆਤਮਾ ਦੇ ਕੰਮ ਬਾਰੇ ਕੋਈ ਗਿਆਨ ਨਹੀਂ ਸੀ। ਜਦੋਂ ਉਸ ਦਾ ਕੰਮ ਲਗਭਗ ਖਤਮ ਹੋ ਗਿਆ ਸੀ, ਫਿਰ ਵੀ ਉਸ ਨੂੰ ਪਵਿੱਤਰ ਆਤਮਾ ਦੇ ਕੰਮ ਬਾਰੇ ਨਹੀਂ ਪਤਾ ਸੀ, ਅਤੇ ਉਸ ਨੇ ਪਵਿੱਤਰ ਆਤਮਾ ਦੀ ਇੱਛਾ ਵੱਲ ਰੱਤੀ ਭਰ ਵੀ ਧਿਆਨ ਦਿੱਤੇ ਬਗੈਰ, ਆਪਣੇ ਖੁਦ ਦੇ ਚਰਿੱਤਰ ਦੇ ਅਨੁਸਾਰ ਮਹਿਜ਼ ਆਪਣੀ ਹੀ ਮਰਜ਼ੀ ਅਨੁਸਾਰ ਕੰਮ ਕੀਤਾ ਸੀ। ਅਤੇ ਇਸ ਲਈ ਉਸ ਦੀ ਫ਼ਿਤਰਤ ਮਸੀਹ ਨਾਲ ਦੁਸ਼ਮਣੀ ਵਾਲੀ ਸੀ ਅਤੇ ਉਸ ਨੇ ਸੱਚ ਦਾ ਪਾਲਣ ਨਹੀਂ ਕੀਤਾ। ਇਸ ਤਰ੍ਹਾਂ ਦਾ ਕੋਈ ਵਿਅਕਤੀ, ਜਿਸ ਨੂੰ ਪਵਿੱਤਰ ਆਤਮਾ ਦੇ ਕੰਮ ਦੁਆਰਾ ਤਿਆਗ ਦਿੱਤਾ ਗਿਆ ਸੀ, ਜਿਸ ਨੂੰ ਪਵਿੱਤਰ ਆਤਮਾ ਦੇ ਕੰਮ ਬਾਰੇ ਨਹੀਂ ਪਤਾ ਸੀ, ਅਤੇ ਜਿਸ ਨੇ ਮਸੀਹ ਦਾ ਵਿਰੋਧ ਵੀ ਕੀਤਾ ਸੀ—ਅਜਿਹੇ ਕਿਸੇ ਵਿਅਕਤੀ ਨੂੰ ਕਿਵੇਂ ਬਚਾਇਆ ਜਾ ਸਕਦਾ ਸੀ? ਮਨੁੱਖ ਨੂੰ ਬਚਾਇਆ ਜਾ ਸਕਦਾ ਹੈ ਜਾਂ ਨਹੀਂ ਇਹ ਇਸ ਗੱਲ ਉੱਤੇ ਨਿਰਭਰ ਨਹੀਂ ਕਰਦਾ ਕਿ ਉਹ ਕਿੰਨਾ ਕੰਮ ਕਰਦਾ ਹੈ, ਜਾਂ ਉਹ ਕਿੰਨਾ ਸਮਰਪਣ ਕਰਦਾ ਹੈ, ਪਰ ਇਸ ਦੀ ਬਜਾਏ ਇਸ ਨਾਲ ਨਿਰਧਾਰਤ ਕੀਤਾ ਜਾਂਦਾ ਹੈ ਕਿ ਕੀ ਉਹ ਪਵਿੱਤਰ ਆਤਮਾ ਦੇ ਕੰਮ ਬਾਰੇ ਜਾਣਦਾ ਹੈ ਜਾਂ ਨਹੀਂ, ਕੀ ਉਹ ਸੱਚਾਈ ਨੂੰ ਅਮਲ ਵਿੱਚ ਲਿਆ ਸਕਦਾ ਹੈ ਜਾਂ ਨਹੀਂ, ਅਤੇ ਕੀ ਖੋਜ ਪ੍ਰਤੀ ਉਸ ਦੇ ਵਿਚਾਰ ਸੱਚਾਈ ਦੇ ਅਨੁਕੂਲ ਹਨ ਜਾਂ ਨਹੀਂ।

ਹਾਲਾਂਕਿ ਪਤਰਸ ਦੁਆਰਾ ਯਿਸੂ ਦੇ ਪਿੱਛੇ ਚੱਲਣਾ ਸ਼ੁਰੂ ਕਰਨ ਤੋਂ ਬਾਅਦ ਕੁਦਰਤੀ ਪ੍ਰਕਾਸ਼ਨ ਹੋਏ ਸਨ, ਸੁਭਾਅ ਪੱਖੋਂ, ਉਹ ਬਿਲਕੁਲ ਸ਼ੁਰੂ ਤੋਂ ਹੀ, ਅਜਿਹਾ ਵਿਅਕਤੀ ਸੀ ਜੋ ਪਵਿੱਤਰ ਆਤਮਾ ਦੇ ਅਧੀਨ ਹੋਣ ਅਤੇ ਮਸੀਹ ਦੀ ਭਾਲ ਕਰਨ ਦਾ ਇੱਛੁਕ ਸੀ। ਪਵਿੱਤਰ ਆਤਮਾ ਪ੍ਰਤੀ ਉਸ ਦੀ ਆਗਿਆਕਾਰਤਾ ਸ਼ੁੱਧ ਸੀ: ਉਹ ਪ੍ਰਸਿੱਧੀ ਅਤੇ ਖੁਸ਼ਕਿਸਮਤੀ ਦੀ ਭਾਲ ਨਹੀਂ ਕਰਦਾ ਸੀ, ਬਲਕਿ ਇਸ ਦੀ ਬਜਾਏ ਸੱਚਾਈ ਦੀ ਆਗਿਆਕਾਰਤਾ ਦੁਆਰਾ ਪ੍ਰੇਰਿਤ ਸੀ। ਹਾਲਾਂਕਿ ਤਿੰਨ ਵਾਰੀ ਅਜਿਹਾ ਹੋਇਆ ਸੀ ਜਦੋਂ ਪਤਰਸ ਮਸੀਹ ਨੂੰ ਜਾਣਦੇ ਹੋਣ ਤੋਂ ਮੁਕਰ ਗਿਆ ਸੀ, ਅਤੇ ਹਾਲਾਂਕਿ ਉਸ ਨੇ ਪ੍ਰਭੂ ਯਿਸੂ ਨੂੰ ਪ੍ਰਲੋਭਨ ਦਿੱਤਾ, ਪਰ ਅਜਿਹੀ ਹਲਕੀ-ਫੁਲਕੀ ਮਨੁੱਖੀ ਕਮਜ਼ੋਰੀ ਦਾ ਉਸ ਦੀ ਫ਼ਿਤਰਤ ਨਾਲ ਕੋਈ ਸੰਬੰਧ ਨਹੀਂ ਸੀ, ਉਸ ਦੇ ਭਵਿੱਖ ਦੀ ਖੋਜ ’ਤੇ ਇਸ ਦਾ ਕੋਈ ਅਸਰ ਨਹੀਂ ਪਿਆ, ਅਤੇ ਇਹ ਲੋੜੀਂਦੇ ਰੂਪ ਵਿੱਚ ਇਸ ਗੱਲ ਨੂੰ ਸਿੱਧ ਨਹੀਂ ਕਰ ਸਕਦਾ ਕਿ ਉਸ ਦਾ ਪ੍ਰਲੋਭਨ ਕਿਸੇ ਮਸੀਹ-ਵਿਰੋਧੀ ਦਾ ਕੰਮ ਸੀ। ਸਧਾਰਣ ਮਨੁੱਖੀ ਕਮਜ਼ੋਰੀ ਇੱਕ ਅਜਿਹੀ ਚੀਜ਼ ਹੈ ਜੋ ਸੰਸਾਰ ਭਰ ਦੇ ਸਾਰੇ ਲੋਕਾਂ ਵਿੱਚ ਹੀ ਹੁੰਦੀ ਹੈ—ਕੀ ਤੂੰ ਪਤਰਸ ਤੋਂ ਕੋਈ ਵੱਖਰਾ ਹੋਣ ਦੀ ਉਮੀਦ ਕਰਦਾ ਹੈਂ? ਕੀ ਪਤਰਸ ਬਾਰੇ ਲੋਕਾਂ ਦੇ ਕੁਝ ਵਿਚਾਰ ਇਸ ਕਰਕੇ ਨਹੀਂ ਹਨ ਕਿਉਂਕਿ ਉਸ ਨੇ ਕਈ ਮੂਰਖਤਾ ਭਰੀਆਂ ਗਲਤੀਆਂ ਕੀਤੀਆਂ ਸਨ? ਅਤੇ ਕੀ ਲੋਕ ਪੌਲੁਸ ਨੂੰ ਉਸ ਦੁਆਰਾ ਕੀਤੇ ਸਾਰੇ ਕੰਮਾਂ ਕਰਕੇ, ਅਤੇ ਉਨ੍ਹਾਂ ਸਾਰੀਆਂ ਪੱਤ੍ਰੀਆਂ ਕਰਕੇ ਐਨਾ ਪਸੰਦ ਨਹੀਂ ਕਰਦੇ ਜੋ ਉਸ ਨੇ ਲਿਖੀਆਂ ਸਨ? ਮਨੁੱਖ ਕਿਸ ਤਰ੍ਹਾਂ ਮਨੁੱਖ ਦੇ ਸਾਰ ਵਿੱਚੋਂ ਦੀ ਵੇਖਣ ਦੇ ਸਮਰੱਥ ਹੋ ਸਕਦਾ ਹੈ? ਉਹ ਲੋਕ ਜਿਨ੍ਹਾਂ ਕੋਲ ਸੱਚਮੁੱਚ ਅਹਿਸਾਸ ਹੁੰਦਾ ਹੈ ਯਕੀਨਨ ਅਜਿਹੀ ਮਾਮੂਲੀ ਜਿਹੀ ਚੀਜ਼ ਵੇਖ ਸਕਦੇ ਹਨ? ਹਾਲਾਂਕਿ ਪਤਰਸ ਦੇ ਕਈ ਸਾਲਾਂ ਦੇ ਦਰਦਨਾਕ ਅਨੁਭਵ ਬਾਈਬਲ ਵਿੱਚ ਦਰਜ ਨਹੀਂ ਹਨ, ਪਰ ਇਸ ਨਾਲ ਇਹ ਸਿੱਧ ਨਹੀਂ ਹੁੰਦਾ ਕਿ ਪਤਰਸ ਨੂੰ ਅਸਲ ਅਨੁਭਵ ਨਹੀਂ ਹੋਏ, ਜਾਂ ਇਹ ਕਿ ਪਤਰਸ ਨੂੰ ਸੰਪੂਰਣ ਨਹੀਂ ਬਣਾਇਆ ਗਿਆ ਸੀ। ਮਨੁੱਖ ਪਰਮੇਸ਼ੁਰ ਦੇ ਕੰਮ ਦੀ ਥਾਹ ਪੂਰੀ ਤਰ੍ਹਾਂ ਨਾਲ ਕਿਵੇਂ ਲਾ ਸਕਦਾ ਹੈ? ਬਾਈਬਲ ਵਿਚਲੇ ਰਿਕਾਰਡਾਂ ਨੂੰ ਯਿਸੂ ਦੁਆਰਾ ਨਿੱਜੀ ਤੌਰ ’ਤੇ ਨਹੀਂ ਚੁਣਿਆ ਗਿਆ ਸੀ, ਸਗੋਂ ਬਾਅਦ ਦੀਆਂ ਪੀੜ੍ਹੀਆਂ ਨੇ ਇਸ ਦਾ ਸੰਗ੍ਰਹਿ ਤਿਆਰ ਕੀਤਾ ਸੀ। ਅਜਿਹਾ ਹੁੰਦੇ ਹੋਏ, ਕੀ ਬਾਈਬਲ ਵਿੱਚ ਦਰਜ ਉਹ ਸਭ ਕੁਝ ਮਨੁੱਖ ਦੇ ਵਿਚਾਰਾਂ ਅਨੁਸਾਰ ਨਹੀਂ ਚੁਣਿਆ ਗਿਆ ਸੀ? ਇਸ ਤੋਂ ਇਲਾਵਾ, ਪੱਤ੍ਰੀਆਂ ਵਿੱਚ ਪਤਰਸ ਅਤੇ ਪੌਲੁਸ ਦੇ ਅੰਤ ਬਾਰੇ ਸਪਸ਼ਟ ਤੌਰ ਤੇ ਬਿਆਨ ਨਹੀਂ ਕੀਤਾ ਗਿਆ ਹੈ, ਇਸ ਲਈ ਮਨੁੱਖ ਪਤਰਸ ਅਤੇ ਪੌਲੁਸ ਨੂੰ ਉਸ ਦੀਆਂ ਆਪਣੀਆਂ ਧਾਰਣਾਵਾਂ ਅਨੁਸਾਰ, ਅਤੇ ਆਪਣੀਆਂ ਖੁਦ ਦੀਆਂ ਤਰਜੀਹਾਂ ਦੇ ਅਨੁਸਾਰ ਪਰਖਦਾ ਹੈ। ਅਤੇ ਕਿਉਂਕਿ ਪੌਲੁਸ ਨੇ ਬਹੁਤ ਸਾਰਾ ਕੰਮ ਕੀਤਾ, ਕਿਉਂਕਿ ਉਸ ਦੇ “ਯੋਗਦਾਨ” ਐਨੇ ਮਹਾਨ ਸਨ, ਕਿ ਉਸ ਨੇ ਲੁਕਾਈ ਦਾ ਭਰੋਸਾ ਜਿੱਤਿਆ। ਕੀ ਮਨੁੱਖ ਸਿਰਫ਼ ਦਿਖਾਵਿਆਂ ’ਤੇ ਹੀ ਧਿਆਨ ਕੇਂਦ੍ਰਿਤ ਨਹੀਂ ਕਰਦਾ ਹੈ? ਮਨੁੱਖ, ਮਨੁੱਖ ਦੇ ਸਾਰ ਵਿੱਚੋਂ ਦੀ ਵੇਖਣ ਦੇ ਸਮਰੱਥ ਕਿਵੇਂ ਹੋ ਸਕਦਾ ਹੈ? ਇਸ ਤੋਂ ਇਲਾਵਾ, ਇਹ ਮੰਨਦੇ ਹੋਏ ਕਿ ਪੌਲੁਸ ਹਜ਼ਾਰਾਂ ਸਾਲਾਂ ਤੋਂ ਉਪਾਸਨਾ ਦਾ ਪਾਤਰ ਰਿਹਾ ਹੈ, ਕੌਣ ਉਸ ਦੇ ਕੰਮ ਨੂੰ ਅੰਨ੍ਹੇਵਾਹ ਨਕਾਰਨ ਦੀ ਹਿੰਮਤ ਕਰੇਗਾ? ਪਤਰਸ ਸਿਰਫ਼ ਇੱਕ ਮਛੇਰਾ ਸੀ, ਤਾਂ ਉਸ ਦਾ ਯੋਗਦਾਨ ਪੌਲੁਸ ਦੇ ਯੋਗਦਾਨ ਜਿੰਨਾ ਮਹਾਨ ਕਿਵੇਂ ਹੋ ਸਕਦਾ ਸੀ? ਉਨ੍ਹਾਂ ਵੱਲੋਂ ਪਾਏ ਗਏ ਯੋਗਦਾਨਾਂ ਦੇ ਵਿਸ਼ੇ ਵਿੱਚ, ਪੌਲੁਸ ਨੂੰ ਪਤਰਸ ਤੋਂ ਪਹਿਲਾਂ ਫਲ ਮਿਲਣਾ ਚਾਹੀਦਾ ਸੀ, ਅਤੇ ਉਹੀ ਉਹ ਵਿਅਕਤੀ ਹੋਣਾ ਚਾਹੀਦਾ ਸੀ ਜੋ ਪਰਮੇਸ਼ੁਰ ਦੀ ਪ੍ਰਵਾਨਗੀ ਪ੍ਰਾਪਤ ਕਰਨ ਲਈ ਬਿਹਤਰ ਰੂਪ ਵਿੱਚ ਯੋਗਤਾ ਪ੍ਰਾਪਤ ਸੀ। ਕੌਣ ਇਹ ਕਲਪਨਾ ਕਰ ਸਕਦਾ ਸੀ ਕਿ, ਪੌਲੁਸ ਨਾਲ ਆਪਣੇ ਸਲੂਕ ਵਿੱਚ, ਪਰਮੇਸ਼ੁਰ ਨੇ ਉਸ ਤੋਂ ਮਹਿਜ਼ ਉਸ ਦੀਆਂ ਕੁਦਰਤੀ ਯੋਗਤਾਵਾਂ ਰਾਹੀਂ ਕੰਮ ਕਰਵਾਇਆ, ਜਦੋਂ ਕਿ ਪਰਮੇਸ਼ੁਰ ਨੇ ਪਤਰਸ ਨੂੰ ਸੰਪੂਰਣ ਬਣਾਇਆ। ਇਹ ਕਿਸੇ ਵੀ ਤਰ੍ਹਾਂ ਅਜਿਹਾ ਮਾਮਲਾ ਨਹੀਂ ਹੈ ਕਿ ਪ੍ਰਭੂ ਯਿਸੂ ਨੇ ਐਨ ਸ਼ੁਰੂ ਤੋਂ ਹੀ ਪਤਰਸ ਅਤੇ ਪੌਲੁਸ ਲਈ ਯੋਜਨਾਵਾਂ ਬਣਾਈਆਂ ਸਨ: ਇਸ ਦੀ ਬਜਾਏ, ਉਨ੍ਹਾਂ ਨੂੰ ਉਨ੍ਹਾਂ ਦੀ ਸੁਭਾਵਕ ਫ਼ਿਤਰਤ ਦੇ ਅਨੁਸਾਰ ਸੰਪੂਰਣ ਬਣਾਇਆ ਗਿਆ ਸੀ ਜਾਂ ਕੰਮ ’ਤੇ ਲਾਇਆ ਗਿਆ ਸੀ। ਅਤੇ ਇਸ ਲਈ, ਲੋਕ ਜੋ ਵੇਖਦੇ ਹਨ ਉਹ ਮਹਿਜ਼ ਮਨੁੱਖ ਦੇ ਬਾਹਰੀ ਯੋਗਦਾਨ ਹਨ, ਜਦ ਕਿ ਪਰਮੇਸ਼ੁਰ ਜੋ ਵੇਖਦਾ ਹੈ ਉਹ ਹੈ ਮਨੁੱਖ ਦਾ ਸਾਰ, ਅਤੇ ਨਾਲ ਹੀ ਉਹ ਰਸਤਾ ਜਿਸ ਦਾ ਮਨੁੱਖ ਸ਼ੁਰੂ ਤੋਂ ਹੀ ਪਿੱਛਾ ਕਰਦਾ ਹੈ, ਅਤੇ ਮਨੁੱਖ ਦੀ ਖੋਜ ਦੀ ਪ੍ਰੇਰਣਾ। ਲੋਕ ਮਨੁੱਖ ਦਾ ਮੁਲਾਂਕਣ ਉਸ ਦੀਆਂ ਧਾਰਣਾਵਾਂ ਦੇ ਅਨੁਸਾਰ, ਅਤੇ ਆਪਣੇ ਪ੍ਰਤੱਖ ਗਿਆਨ ਦੇ ਅਨੁਸਾਰ ਕਰਦੇ ਹਨ, ਫਿਰ ਵੀ ਮਨੁੱਖ ਦਾ ਮੁਕੰਮਲ ਅੰਤ ਉਸ ਦੇ ਬਾਹਰਲੇ ਰੂਪ ਅਨੁਸਾਰ ਨਿਰਧਾਰਤ ਨਹੀਂ ਕੀਤਾ ਜਾਂਦਾ। ਅਤੇ ਇਸੇ ਲਈ ਮੈਂ ਕਹਿੰਦਾ ਹਾਂ ਕਿ ਜੋ ਰਾਹ ਤੂੰ ਸ਼ੁਰੂਆਤ ਤੋਂ ਲੈਂਦਾ ਹੈਂ ਜੇ ਉਹ ਸਫ਼ਲਤਾ ਦਾ ਰਾਹ ਹੈ, ਅਤੇ ਖੋਜ ਪ੍ਰਤੀ ਤੇਰਾ ਨਜ਼ਰੀਆ ਸ਼ੁਰੂ ਤੋਂ ਹੀ ਸਹੀ ਹੈ, ਤਾਂ ਫਿਰ ਤੂੰ ਪਤਰਸ ਵਰਗਾ ਹੈਂ; ਜੇ ਤੂੰ ਉਸ ਰਾਹ ਤੁਰਦਾ ਹੈਂ ਜੋ ਅਸਫ਼ਲਤਾ ਦਾ ਰਾਹ ਹੈ, ਤਾਂ ਤੂੰ ਭਾਵੇਂ ਜਿੰਨਾ ਵੀ ਮੁੱਲ ਚੁਕਾਏਂ, ਤੇਰਾ ਅੰਤ ਫਿਰ ਵੀ ਪੌਲੁਸ ਦੇ ਅੰਤ ਵਰਗਾ ਹੀ ਹੋਵੇਗਾ। ਸਥਿਤੀ ਭਾਵੇਂ ਜੋ ਵੀ ਹੋਵੇ, ਤੇਰਾ ਅਸਲ ਸਥਾਨ, ਅਤੇ ਕੀ ਤੂੰ ਸਫ਼ਲ ਹੁੰਦਾ ਹੈਂ ਜਾਂ ਅਸਫ਼ਲ, ਇਹ ਦੋਵੇਂ ਹੀ ਇਸ ਤੋਂ ਨਿਰਧਾਰਤ ਹੁੰਦੇ ਹਨ ਕਿ ਤੂੰ ਜਿਸ ਰਾਹ ਦੀ ਭਾਲ ਕਰਦਾ ਹੈਂ ਉਹ ਸਹੀ ਹੈ ਜਾਂ ਨਹੀਂ, ਨਾ ਕਿ ਤੇਰੀ ਸ਼ਰਧਾ, ਜਾਂ ਤੇਰੇ ਦੁਆਰਾ ਚੁਕਾਏ ਜਾਣ ਵਾਲੇ ਮੁੱਲ ਤੋਂ। ਪਤਰਸ ਅਤੇ ਪੌਲੁਸ ਦੇ ਤੱਤ, ਅਤੇ ਜਿਨ੍ਹਾਂ ਟੀਚਿਆਂ ਦਾ ਉਨ੍ਹਾਂ ਨੇ ਪਿੱਛਾ ਕੀਤਾ, ਉਹ ਵੱਖੋ-ਵੱਖਰੇ ਸਨ; ਮਨੁੱਖ ਇਨ੍ਹਾਂ ਚੀਜ਼ਾਂ ਦਾ ਪਤਾ ਲਗਾਉਣ ਦੇ ਸਮਰੱਥ ਨਹੀਂ ਹੈ, ਅਤੇ ਸਿਰਫ਼ ਪਰਮੇਸ਼ੁਰ ਹੀ ਉਨ੍ਹਾਂ ਦੇ ਸਮੁੱਚੇ ਰੂਪ ਵਿੱਚ ਉਨ੍ਹਾਂ ਨੂੰ ਜਾਣ ਸਕਦਾ ਹੈ। ਕਿਉਂਕਿ ਪਰਮੇਸ਼ੁਰ ਜੋ ਵੇਖਦਾ ਹੈ ਉਹ ਮਨੁੱਖ ਦਾ ਸਾਰ ਹੁੰਦਾ ਹੈ, ਜਦੋਂ ਕਿ ਮਨੁੱਖ ਆਪਣੇ ਸਾਰ ਬਾਰੇ ਕੁਝ ਵੀ ਨਹੀਂ ਜਾਣਦਾ ਹੈ। ਮਨੁੱਖ, ਮਨੁੱਖ ਦੇ ਅੰਦਰਲੇ ਤੱਤ ਜਾਂ ਉਸ ਦੇ ਅਸਲ ਰੁਤਬੇ ਨੂੰ ਵੇਖਣ ਦੇ ਸਮਰੱਥ ਨਹੀਂ ਹੈ, ਅਤੇ ਇਸ ਤਰ੍ਹਾਂ ਉਹ ਪੌਲੁਸ ਅਤੇ ਪਤਰਸ ਦੀ ਅਸਫ਼ਲਤਾ ਅਤੇ ਸਫ਼ਲਤਾ ਦੇ ਕਾਰਨਾਂ ਦੀ ਪਛਾਣ ਕਰਨ ਵਿੱਚ ਵੀ ਸਮਰੱਥ ਨਹੀਂ ਹੈ। ਜ਼ਿਆਦਾਤਰ ਲੋਕ ਪਤਰਸ ਦੀ ਨਹੀਂ, ਪੌਲੁਸ ਦੀ ਉਪਾਸਨਾ ਕਰਦੇ ਹਨ ਇਸ ਦਾ ਕਾਰਨ ਇਹ ਹੈ ਕਿ ਪੌਲੁਸ ਨੂੰ ਜਨਤਕ ਕੰਮ ਲਈ ਵਰਤਿਆ ਗਿਆ ਸੀ, ਅਤੇ ਮਨੁੱਖ ਇਸ ਕੰਮ ਨੂੰ ਸਮਝ ਸਕਦਾ ਹੈ, ਅਤੇ ਇਸ ਲਈ ਲੋਕ ਪੌਲੁਸ ਦੀਆਂ “ਪ੍ਰਾਪਤੀਆਂ” ਨੂੰ ਸਵੀਕਾਰ ਕਰਦੇ ਹਨ। ਇਸ ਦੌਰਾਨ, ਪਤਰਸ ਦੇ ਅਨੁਭਵ ਮਨੁੱਖ ਲਈ ਅਦਿੱਖ ਹਨ, ਅਤੇ ਜਿਸ ਦੀ ਉਸ ਨੇ ਭਾਲ ਕੀਤੀ, ਉਹ ਮਨੁੱਖ ਲਈ ਪ੍ਰਾਪਤੀਯੋਗ ਨਹੀਂ ਹੈ, ਅਤੇ ਇਸ ਲਈ ਮਨੁੱਖ ਨੂੰ ਪਤਰਸ ਵਿੱਚ ਕੋਈ ਦਿਲਚਸਪੀ ਨਹੀਂ ਹੈ।

ਪਤਰਸ ਨੂੰ ਨਜਿੱਠੇ ਜਾਣ ਅਤੇ ਤਾਏ ਜਾਣ ਦਾ ਅਨੁਭਵ ਕਰਨ ਰਾਹੀਂ ਸੰਪੂਰਣ ਬਣਾਇਆ ਗਿਆ ਸੀ। ਉਸ ਨੇ ਕਿਹਾ, “ਮੈਨੂੰ ਹਰ ਸਮੇਂ ਪਰਮੇਸ਼ੁਰ ਦੀ ਇੱਛਾ ਜ਼ਰੂਰ ਪੂਰੀ ਕਰਨੀ ਚਾਹੀਦੀ ਹੈ। ਮੈਂ ਜੋ ਕੁਝ ਵੀ ਕਰਦਾ ਹਾਂ ਉਸ ਵਿੱਚ ਮੈਂ ਸਿਰਫ਼ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਕਰਨਾ ਭਾਲਦਾ ਹਾਂ, ਤੇ ਭਾਵੇਂ ਮੈਨੂੰ ਤਾੜਿਆ ਜਾਵੇ, ਜਾਂ ਮੇਰਾ ਨਿਆਂ ਕੀਤਾ ਜਾਵੇ, ਮੈਂ ਫਿਰ ਵੀ ਅਜਿਹਾ ਕਰਕੇ ਖੁਸ਼ ਹਾਂ।” ਪਤਰਸ ਨੇ ਆਪਣਾ ਸਭ ਕੁਝ ਪਰਮੇਸ਼ੁਰ ਨੂੰ ਦੇ ਦਿੱਤਾ, ਅਤੇ ਉਸ ਦਾ ਕੰਮ, ਵਚਨ, ਅਤੇ ਸਾਰਾ ਜੀਵਨ ਸਭ ਕੁਝ ਪਰਮੇਸ਼ੁਰ ਨੂੰ ਪ੍ਰੇਮ ਕਰਨ ਦੀ ਖਾਤਰ ਹੀ ਸੀ। ਉਹ ਅਜਿਹਾ ਵਿਅਕਤੀ ਸੀ ਜਿਸ ਨੇ ਪਵਿੱਤਰਤਾ ਨੂੰ ਭਾਲਿਆ, ਅਤੇ ਉਸ ਨੇ ਜਿੰਨਾ ਜ਼ਿਆਦਾ ਅਨੁਭਵ ਕੀਤਾ, ਉੱਨਾ ਹੀ ਉਸ ਦੇ ਹਿਰਦੇ ਦੀ ਡੂੰਘਾਈ ਵਿੱਚ ਪਰਮੇਸ਼ੁਰ ਦੇ ਲਈ ਪ੍ਰੇਮ ਸੀ। ਇਸੇ ਦੌਰਾਨ, ਪੌਲੁਸ ਨੇ ਸਿਰਫ਼ ਬਾਹਰੀ ਕੰਮ ਕੀਤਾ, ਅਤੇ ਹਾਲਾਂਕਿ ਉਸ ਨੇ ਵੀ ਸਖਤ ਮਿਹਨਤ ਕੀਤੀ, ਪਰ ਉਸ ਦੀ ਘਾਲਣਾ ਸਿਰਫ਼ ਆਪਣੇ ਕੰਮ ਨੂੰ ਸਹੀ ਢੰਗ ਨਾਲ ਕਰਨ ਅਤੇ ਇੰਝ ਫਲ ਪ੍ਰਾਪਤ ਕਰਨ ਲਈ ਸੀ। ਜੇ ਉਸ ਨੂੰ ਪਤਾ ਹੁੰਦਾ ਕਿ ਉਸ ਨੂੰ ਕੋਈ ਫਲ ਨਹੀਂ ਮਿਲੇਗਾ, ਤਾਂ ਉਸ ਨੇ ਆਪਣਾ ਕੰਮ ਛੱਡ ਦਿੱਤਾ ਹੁੰਦਾ। ਪਤਰਸ ਨੂੰ ਜਿਸ ਚੀਜ਼ ਦੀ ਪਰਵਾਹ ਸੀ ਉਹ ਸੀ ਉਸ ਦੇ ਹਿਰਦੇ ਵਿੱਚ ਸੱਚਾ ਪ੍ਰੇਮ, ਅਤੇ ਇਹ ਉਹ ਸੀ ਜੋ ਵਿਹਾਰਕ ਸੀ ਅਤੇ ਪ੍ਰਾਪਤ ਕੀਤਾ ਜਾ ਸਕਦਾ ਸੀ। ਉਸ ਨੂੰ ਇਸ ਗੱਲ ਦੀ ਪਰਵਾਹ ਨਹੀਂ ਸੀ ਕਿ ਉਸ ਨੂੰ ਫਲ ਮਿਲੇਗਾ ਜਾਂ ਨਹੀਂ, ਪਰ ਇਸ ਬਾਰੇ ਸੀ ਕਿ ਕੀ ਉਸ ਦਾ ਸੁਭਾਅ ਬਦਲਿਆ ਜਾ ਸਕਦਾ ਹੈ ਜਾਂ ਨਹੀਂ। ਪੌਲੁਸ ਨੂੰ ਹਮੇਸ਼ਾ ਹੋਰ ਸਖਤ ਮਿਹਨਤ ਕਰਨ ਦੀ ਪਰਵਾਹ ਹੁੰਦੀ ਸੀ, ਉਸ ਨੂੰ ਬਾਹਰੀ ਕੰਮ ਅਤੇ ਸ਼ਰਧਾ ਬਾਰੇ, ਅਤੇ ਉਨ੍ਹਾਂ ਸਿਧਾਂਤਾਂ ਬਾਰੇ ਪਰਵਾਹ ਹੁੰਦੀ ਸੀ ਜੋ ਆਮ ਲੋਕਾਂ ਦੁਆਰਾ ਅਨੁਭਵ ਨਹੀਂ ਕੀਤੇ ਜਾਂਦੇ। ਉਸ ਨੂੰ ਆਪਣੇ ਅੰਦਰ ਦੀਆਂ ਡੂੰਘੀਆਂ ਤਬਦੀਲੀਆਂ ਜਾਂ ਪਰਮੇਸ਼ੁਰ ਲਈ ਸੱਚੇ ਪ੍ਰੇਮ ਦੀ ਕੋਈ ਪਰਵਾਹ ਨਹੀਂ ਸੀ। ਪਤਰਸ ਦੇ ਅਨੁਭਵ ਪਰਮੇਸ਼ੁਰ ਦੇ ਸੱਚੇ ਪ੍ਰੇਮ ਅਤੇ ਸੱਚੇ ਗਿਆਨ ਦੀ ਪ੍ਰਾਪਤੀ ਲਈ ਸਨ। ਉਸ ਦੇ ਅਨੁਭਵ ਪਰਮੇਸ਼ੁਰ ਨਾਲ ਨੇੜਲੇ ਸੰਬੰਧ ਪ੍ਰਾਪਤ ਕਰਨ, ਅਤੇ ਵਿਹਾਰਕ ਜੀਵਨ ਜੀਉਣਾ ਸਨ। ਪੌਲੁਸ ਦਾ ਕੰਮ ਇਸ ਕਰਕੇ ਕੀਤਾ ਗਿਆ ਸੀ ਕਿਉਂਕਿ ਇਹ ਯਿਸੂ ਦੁਆਰਾ ਉਸ ਨੂੰ ਸੌਂਪਿਆ ਗਿਆ ਸੀ, ਅਤੇ ਉਹ ਚੀਜ਼ਾਂ ਪ੍ਰਾਪਤ ਕਰਨ ਲਈ ਕੀਤਾ ਗਿਆ ਸੀ ਜਿਨ੍ਹਾਂ ਦੀ ਉਸ ਨੂੰ ਤਾਂਘ ਸੀ, ਪਰ ਇਨ੍ਹਾਂ ਦਾ ਉਸ ਦੇ ਆਪਣੇ ਅਤੇ ਪਰਮੇਸ਼ੁਰ ਬਾਰੇ ਗਿਆਨ ਨਾਲ ਸੰਬੰਧ ਨਹੀਂ ਸੀ। ਉਸ ਦਾ ਕੰਮ ਸਿਰਫ਼ ਤਾੜਨਾ ਅਤੇ ਨਿਆਂ ਤੋਂ ਬਚਣ ਦੀ ਖਾਤਰ ਸੀ। ਪਤਰਸ ਨੂੰ ਜਿਸ ਦੀ ਤਾਂਘ ਸੀ ਉਹ ਸ਼ੁੱਧ ਪ੍ਰੇਮ ਸੀ, ਅਤੇ ਪੌਲੁਸ ਨੂੰ ਜਿਸ ਦੀ ਤਾਂਘ ਸੀ ਉਹ ਧਾਰਮਿਕਤਾ ਦਾ ਮੁਕਟ ਸੀ। ਪਤਰਸ ਨੇ ਪਵਿੱਤਰ ਆਤਮਾ ਦੇ ਕੰਮ ਦਾ ਕਈ ਸਾਲਾਂ ਤਕ ਅਨੁਭਵ ਕੀਤਾ, ਅਤੇ ਉਸ ਨੂੰ ਮਸੀਹ ਬਾਰੇ ਵਿਹਾਰਕ ਗਿਆਨ ਦੇ ਨਾਲ-ਨਾਲ ਆਪਣੇ ਆਪ ਬਾਰੇ ਗੂੜ੍ਹ ਗਿਆਨ ਵੀ ਸੀ। ਅਤੇ ਇਸ ਲਈ, ਉਸ ਦਾ ਪਰਮੇਸ਼ੁਰ ਲਈ ਪ੍ਰੇਮ ਸ਼ੁੱਧ ਸੀ। ਕਈ ਸਾਲਾਂ ਤਕ ਤਾਏ ਜਾਣ ਨੇ ਯਿਸੂ ਅਤੇ ਜੀਵਨ ਬਾਰੇ ਉਸ ਦੇ ਗਿਆਨ ਨੂੰ ਉੱਚਿਆਂ ਕਰ ਦਿੱਤਾ ਸੀ, ਅਤੇ ਉਸ ਦਾ ਪ੍ਰੇਮ ਸ਼ਰਤੀਆ ਨਹੀਂ ਸੀ, ਇਹ ਇੱਕ ਸੁਭਾਵਕ ਪ੍ਰੇਮ ਸੀ, ਅਤੇ ਉਹ ਬਦਲੇ ਵਿੱਚ ਕੁਝ ਵੀ ਨਹੀਂ ਮੰਗਦਾ ਸੀ, ਅਤੇ ਨਾ ਹੀ ਉਸ ਨੂੰ ਕਿਸੇ ਲਾਭ ਦੀ ਉਮੀਦ ਸੀ। ਪੌਲੁਸ ਨੇ ਬਹੁਤ ਸਾਲਾਂ ਤਕ ਕੰਮ ਕੀਤਾ, ਫਿਰ ਵੀ ਉਸ ਕੋਲ ਮਸੀਹ ਬਾਰੇ ਕੋਈ ਉੱਤਮ ਗਿਆਨ ਨਹੀਂ ਸੀ, ਅਤੇ ਉਸ ਦਾ ਆਪਣੇ ਆਪ ਬਾਰੇ ਗਿਆਨ ਵੀ ਤਰਸਯੋਗ ਪੱਧਰ ਤਕ ਘੱਟ ਸੀ। ਉਸ ਦਾ ਮਸੀਹ ਲਈ ਬਿਲਕੁਲ ਕੋਈ ਪ੍ਰੇਮ ਨਹੀਂ ਸੀ, ਅਤੇ ਉਸ ਦਾ ਕੰਮ ਅਤੇ ਉਸ ਵੱਲੋਂ ਲਗਾਈ ਗਈ ਦੌੜ ਅੰਤਮ ਨਾਮਣਾ ਖੱਟਣ ਲਈ ਸਨ। ਉਸ ਨੂੰ ਜਿਸ ਦੀ ਤਾਂਘ ਸੀ, ਉਹ ਸਭ ਤੋਂ ਸ਼ੁੱਧ ਪ੍ਰੇਮ ਦੀ ਨਹੀਂ, ਬਲਕਿ ਸਭ ਤੋਂ ਵਧੀਆ ਮੁਕਟ ਦੀ ਸੀ। ਉਸ ਨੇ ਸਰਗਰਮੀ ਨਾਲ ਨਹੀਂ, ਬਲਕਿ ਨਿਰਉਤਸ਼ਾਹ ਹੋ ਕੇ ਭਾਲ ਕੀਤੀ; ਉਹ ਆਪਣਾ ਫਰਜ਼ ਨਹੀਂ ਨਿਭਾ ਰਿਹਾ ਸੀ, ਸਗੋਂ ਪਵਿੱਤਰ ਆਤਮਾ ਦੇ ਕੰਮ ਦੁਆਰਾ ਅਧਿਕਾਰ ਵਿੱਚ ਲਏ ਜਾਣ ਤੋਂ ਬਾਅਦ ਉਸ ਨੂੰ ਉਸ ਦੀ ਖੋਜ ਵਿੱਚ ਮਜਬੂਰ ਕੀਤਾ ਗਿਆ ਸੀ। ਅਤੇ ਇਸ ਲਈ, ਉਸ ਦੀ ਖੋਜ ਇਹ ਸਿੱਧ ਨਹੀਂ ਕਰਦੀ ਕਿ ਉਹ ਪਰਮੇਸ਼ੁਰ ਦਾ ਇੱਕ ਯੋਗ ਪ੍ਰਾਣੀ ਸੀ; ਇਹ ਪਤਰਸ ਸੀ ਜੋ ਪਰਮੇਸ਼ੁਰ ਦਾ ਇੱਕ ਯੋਗ ਪ੍ਰਾਣੀ ਸੀ ਜਿਸ ਨੇ ਆਪਣਾ ਫਰਜ਼ ਨਿਭਾਇਆ। ਮਨੁੱਖ ਸੋਚਦਾ ਹੈ ਕਿ ਜੋ ਪਰਮੇਸ਼ੁਰ ਲਈ ਯੋਗਦਾਨ ਪਾਉਂਦੇ ਹਨ ਉਨ੍ਹਾਂ ਸਾਰਿਆਂ ਨੂੰ ਫਲ ਮਿਲਣਾ ਚਾਹੀਦਾ ਹੈ, ਅਤੇ ਇਹ ਕਿ ਜਿੰਨਾ ਵਧੇਰੇ ਯੋਗਦਾਨ ਹੁੰਦਾ ਹੈ, ਉੱਨਾ ਹੀ ਵੱਧ ਇਸ ਗੱਲ ਨੂੰ ਸਵੈ-ਸਿੱਧ ਮੰਨ ਲਿਆ ਜਾਂਦਾ ਹੈ ਕਿ ਉਨ੍ਹਾਂ ਨੂੰ ਪਰਮੇਸ਼ੁਰ ਦੀ ਮਿਹਰ ਪ੍ਰਾਪਤ ਹੋਣੀ ਚਾਹੀਦੀ ਹੈ। ਮਨੁੱਖ ਦੇ ਨਜ਼ਰੀਏ ਦਾ ਸਾਰ ਸੌਦੇਬਾਜ਼ੀ ਵਾਲਾ ਹੈ, ਅਤੇ ਉਹ ਪਰਮੇਸ਼ੁਰ ਦੇ ਇੱਕ ਪ੍ਰਾਣੀ ਵਜੋਂ ਆਪਣਾ ਫਰਜ਼ ਨਿਭਾਉਣ ਦੀ ਸਰਗਰਮੀ ਨਾਲ ਭਾਲ ਨਹੀਂ ਕਰਦਾ। ਪਰਮੇਸ਼ੁਰ ਲਈ, ਜਿੰਨਾ ਜ਼ਿਆਦਾ ਲੋਕ ਪਰਮੇਸ਼ੁਰ ਲਈ ਸੱਚਾ ਪ੍ਰੇਮ ਭਾਲਦੇ ਹਨ ਅਤੇ ਪਰਮੇਸ਼ੁਰ ਪ੍ਰਤੀ ਸੰਪੂਰਣ ਆਗਿਆਕਾਰਤਾ ਕਰਦੇ ਹਨ, ਜਿਸ ਦਾ ਅਰਥ ਪਰਮੇਸ਼ੁਰ ਦੇ ਇੱਕ ਪ੍ਰਾਣੀ ਵਜੋਂ ਆਪਣਾ ਫਰਜ਼ ਨਿਭਾਉਣ ਦੀ ਕੋਸ਼ਿਸ਼ ਕਰਨਾ ਵੀ ਹੈ, ਉੱਨਾ ਹੀ ਜ਼ਿਆਦਾ ਉਹ ਪਰਮੇਸ਼ੁਰ ਦੀ ਮਨਜ਼ੂਰੀ ਪ੍ਰਾਪਤ ਕਰਨ ਦੇ ਵੀ ਯੋਗ ਹੁੰਦੇ ਹਨ। ਪਰਮੇਸ਼ੁਰ ਦਾ ਨਜ਼ਰੀਆ ਇਹ ਮੰਗ ਕਰਨਾ ਹੈ ਕਿ ਮਨੁੱਖ ਆਪਣਾ ਅਸਲ ਫਰਜ਼ ਅਤੇ ਰੁਤਬਾ ਮੁੜ ਹਾਸਲ ਕਰੇ। ਮਨੁੱਖ ਪਰਮੇਸ਼ੁਰ ਦਾ ਇੱਕ ਪ੍ਰਾਣੀ ਹੈ, ਅਤੇ ਇਸ ਲਈ ਮਨੁੱਖ ਨੂੰ ਪਰਮੇਸ਼ੁਰ ਤੋਂ ਕੋਈ ਵੀ ਮੰਗਾਂ ਕਰਕੇ ਆਪਣੀ ਹੱਦ ਪਾਰ ਨਹੀਂ ਕਰਨੀ ਚਾਹੀਦੀ, ਅਤੇ ਪਰਮੇਸ਼ੁਰ ਦੇ ਇੱਕ ਪ੍ਰਾਣੀ ਵਜੋਂ ਆਪਣਾ ਫਰਜ਼ ਨਿਭਾਉਣ ਤੋਂ ਇਲਾਵਾ ਹੋਰ ਕੁਝ ਨਹੀਂ ਕਰਨਾ ਚਾਹੀਦਾ। ਪੌਲੁਸ ਅਤੇ ਪਤਰਸ ਦੇ ਅਸਲ ਸਥਾਨਾਂ ਦਾ ਮੁਲਾਂਕਣ ਇਸ ਅਨੁਸਾਰ ਕੀਤਾ ਗਿਆ ਸੀ ਕਿ ਕੀ ਉਹ ਪਰਮੇਸ਼ੁਰ ਦੇ ਪ੍ਰਾਣੀਆਂ ਵਜੋਂ ਆਪਣਾ ਫਰਜ਼ ਨਿਭਾ ਸਕੇ ਜਾਂ ਨਹੀਂ, ਨਾ ਕਿ ਇਸ ਅਨੁਸਾਰ ਕਿ ਉਨ੍ਹਾਂ ਨੇ ਕਿੰਨਾ ਯੋਗਦਾਨ ਦਿੱਤਾ; ਉਨ੍ਹਾਂ ਦੇ ਅਸਲ ਸਥਾਨਾਂ ਨੂੰ ਇਸ ਅਨੁਸਾਰ ਨਿਰਧਾਰਤ ਕੀਤਾ ਗਿਆ ਸੀ ਕਿ ਉਨ੍ਹਾਂ ਨੇ ਸ਼ੁਰੂ ਤੋਂ ਕਾਹਦੀ ਭਾਲ ਕੀਤੀ, ਨਾ ਕਿ ਇਸ ਅਨੁਸਾਰ ਕਿ ਉਨ੍ਹਾਂ ਨੇ ਕਿੰਨਾ ਕੰਮ ਕੀਤਾ, ਜਾਂ ਦੂਜੇ ਲੋਕਾਂ ਦੇ ਉਨ੍ਹਾਂ ਬਾਰੇ ਅਨੁਮਾਨ ਕੀ ਸੀ। ਅਤੇ ਇਸ ਲਈ, ਪਰਮੇਸ਼ੁਰ ਦੇ ਇੱਕ ਪ੍ਰਾਣੀ ਵਜੋਂ ਆਪਣੇ ਫਰਜ਼ ਨੂੰ ਸਰਗਰਮੀ ਨਾਲ ਨਿਭਾਉਣ ਦੀ ਭਾਲ ਕਰਨਾ ਸਫ਼ਲਤਾ ਦਾ ਰਾਹ ਹੈ; ਪਰਮੇਸ਼ੁਰ ਲਈ ਸੱਚੇ ਪ੍ਰੇਮ ਦੇ ਰਾਹ ਦੀ ਭਾਲ ਕਰਨਾ ਸਭ ਤੋਂ ਸਹੀ ਰਸਤਾ ਹੈ; ਆਪਣੇ ਪੁਰਾਣੇ ਸੁਭਾਅ ਵਿੱਚ ਤਬਦੀਲੀਆਂ ਦੀ ਭਾਲ ਕਰਨਾ, ਅਤੇ ਪਰਮੇਸ਼ੁਰ ਲਈ ਸ਼ੁੱਧ ਪ੍ਰੇਮ ਦੀ ਭਾਲ ਕਰਨਾ, ਸਫ਼ਲਤਾ ਦਾ ਰਾਹ ਹੈ। ਸਫ਼ਲਤਾ ਦਾ ਅਜਿਹਾ ਮਾਰਗ ਅਸਲ ਫ਼ਰਜ਼ ਦੀ ਮੁੜ ਪ੍ਰਾਪਤੀ ਦੇ ਨਾਲ-ਨਾਲ ਪਰਮੇਸ਼ੁਰ ਦੇ ਪ੍ਰਾਣੀ ਦੇ ਅਸਲ ਪ੍ਰਗਟਾਉ ਦਾ ਵੀ ਮਾਰਗ ਹੈ। ਇਹ ਮੁੜ ਪ੍ਰਾਪਤੀ ਦਾ ਰਾਹ ਹੈ, ਅਤੇ ਇਹ ਅਰੰਭ ਤੋਂ ਅੰਤ ਤੱਕ ਪਰਮੇਸ਼ੁਰ ਦੇ ਸਾਰੇ ਕੰਮ ਦਾ ਮਕਸਦ ਵੀ ਹੈ। ਜੇ ਮਨੁੱਖ ਦੀ ਖੋਜ ਫ਼ਜ਼ੂਲ ਦੀਆਂ ਨਿੱਜੀ ਮੰਗਾਂ ਅਤੇ ਤਰਕਹੀਣ ਲਾਲਸਾਵਾਂ ਨਾਲ ਦੂਸ਼ਿਤ ਹੈ, ਤਾਂ ਜੋ ਪ੍ਰਭਾਵ ਪ੍ਰਾਪਤ ਹੋਵੇਗਾ ਉਹ ਮਨੁੱਖ ਦੇ ਸੁਭਾਅ ਵਿੱਚ ਤਬਦੀਲੀ ਨਹੀਂ ਹੋਣਗੀਆਂ। ਇਹ ਮੁੜ ਪ੍ਰਾਪਤੀ ਦੇ ਕੰਮ ਤੋਂ ਉਲਟ ਹੈ। ਇਹ ਬੇਸ਼ੱਕ ਪਵਿੱਤਰ ਆਤਮਾ ਦੁਆਰਾ ਕੀਤਾ ਗਿਆ ਕੰਮ ਨਹੀਂ ਹੈ, ਅਤੇ ਇਸ ਲਈ ਇਹ ਸਿੱਧ ਕਰਦਾ ਹੈ ਕਿ ਇਸ ਕਿਸਮ ਦੀ ਖੋਜ ਨੂੰ ਪਰਮੇਸ਼ੁਰ ਦੀ ਮਨਜ਼ੂਰੀ ਨਹੀਂ ਹੈ। ਅਜਿਹੇ ਪਿੱਛੇ ਦਾ ਕੀ ਮਹੱਤਵ ਹੋਇਆ ਜਿਸ ਨੂੰ ਪਰਮੇਸ਼ੁਰ ਦੀ ਮਨਜ਼ੂਰੀ ਨਹੀਂ ਹੈ?

ਪੌਲੁਸ ਦੁਆਰਾ ਕੀਤੇ ਕੰਮ ਨੂੰ ਮਨੁੱਖ ਸਾਹਮਣੇ ਪ੍ਰਦਰਸ਼ਿਤ ਕੀਤਾ ਗਿਆ ਸੀ, ਪਰ ਜਿੱਥੋਂ ਤਕ ਇਹ ਗੱਲ ਹੈ ਕਿ ਪਰਮੇਸ਼ੁਰ ਲਈ ਉਸ ਦਾ ਪ੍ਰੇਮ ਕਿੰਨਾ ਕੁ ਸ਼ੁੱਧ ਸੀ ਅਤੇ ਉਹ ਆਪਣੇ ਹਿਰਦੇ ਦੀ ਡੂੰਘਾਈ ਵਿੱਚ ਪਰਮੇਸ਼ੁਰ ਨਾਲ ਕਿੰਨਾ ਕੁ ਪ੍ਰੇਮ ਕਰਦਾ ਸੀ—ਤਾਂ ਮਨੁੱਖ ਇਹ ਚੀਜ਼ਾਂ ਨਹੀਂ ਦੇਖ ਸਕਦਾ। ਮਨੁੱਖ ਸਿਰਫ਼ ਉਹ ਕੰਮ ਦੇਖ ਸਕਦਾ ਹੈ ਜੋ ਉਸ ਨੇ ਕੀਤਾ, ਜਿਸ ਤੋਂ ਉਸ ਨੂੰ ਇਹ ਪਤਾ ਲਗਦਾ ਹੈ ਕਿ ਉਸ ਨੂੰ ਪਵਿੱਤਰ ਆਤਮਾ ਦੁਆਰਾ ਯਕੀਨਨ ਵਰਤਿਆ ਗਿਆ ਸੀ, ਅਤੇ ਇਸ ਲਈ ਮਨੁੱਖ ਸੋਚਦਾ ਹੈ ਕਿ ਪੌਲੁਸ ਪਤਰਸ ਨਾਲੋਂ ਬਿਹਤਰ ਸੀ, ਕਿ ਉਸ ਦਾ ਕੰਮ ਉਚੇਰਾ ਸੀ, ਕਿਉਂਕਿ ਉਹ ਕਲੀਸਿਆਵਾਂ ਨੂੰ ਪ੍ਰਦਾਨ ਕਰਨ ਦੇ ਯੋਗ ਸੀ। ਪਤਰਸ ਨੇ ਸਿਰਫ਼ ਆਪਣੇ ਨਿੱਜੀ ਅਨੁਭਵਾਂ ’ਤੇ ਨਿਰਭਰ ਕੀਤਾ ਅਤੇ ਆਪਣੇ ਕਦੇ-ਕਦਾਈਂ ਵਾਲੇ ਕੰਮ ਦੌਰਾਨ ਸਿਰਫ਼ ਕੁਝ ਕੁ ਲੋਕਾਂ ਨੂੰ ਹੀ ਹਾਸਲ ਕੀਤਾ। ਉਸ ਵੱਲੋਂ ਕੁਝ ਕੁ ਪੱਤ੍ਰੀਆਂ ਲਿਖੀਆਂ ਗਈਆਂ ਜੋ ਬਹੁਤੀਆਂ ਪ੍ਰਸਿੱਧ ਨਹੀਂ ਹਨ, ਪਰ ਕੌਣ ਜਾਣਦਾ ਹੈ ਕਿ ਉਸ ਦੇ ਹਿਰਦੇ ਦੀਆਂ ਡੂੰਘਾਈਆਂ ਵਿੱਚ ਪਰਮੇਸ਼ੁਰ ਲਈ ਪ੍ਰੇਮ ਕਿੰਨਾ ਕੁ ਮਹਾਨ ਸੀ? ਪੌਲੁਸ ਨੇ ਦਿਨ-ਰਾਤ ਪਰਮੇਸ਼ੁਰ ਲਈ ਕੰਮ ਕੀਤਾ: ਜਿੰਨਾ ਚਿਰ ਕਰਨ ਲਈ ਕੰਮ ਸੀ, ਉਸ ਨੇ ਕੀਤਾ। ਉਸ ਨੇ ਮਹਿਸੂਸ ਕੀਤਾ ਕਿ ਇਸ ਤਰੀਕੇ ਨਾਲ ਉਹ ਮੁਕਟ ਪ੍ਰਾਪਤ ਕਰ ਸਕੇਗਾ, ਅਤੇ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰ ਸਕੇਗਾ, ਫਿਰ ਵੀ ਉਸ ਨੇ ਆਪਣੇ ਕੰਮ ਰਾਹੀਂ ਆਪਣੇ ਆਪ ਨੂੰ ਬਦਲਣ ਦੇ ਤਰੀਕਿਆਂ ਦੀ ਭਾਲ ਨਹੀਂ ਕੀਤੀ। ਪਤਰਸ ਦੇ ਜੀਵਨ ਵਿੱਚ ਜੋ ਕੁਝ ਵੀ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਨਹੀਂ ਕਰਦਾ ਸੀ, ਉਸ ਨਾਲ ਉਹ ਬੇਚੈਨ ਮਹਿਸੂਸ ਕਰਦਾ ਸੀ। ਜੇ ਇਹ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਨਹੀਂ ਕਰਦਾ ਸੀ, ਤਾਂ ਉਸ ਨੂੰ ਪਛਤਾਵਾ ਮਹਿਸੂਸ ਹੁੰਦਾ, ਅਤੇ ਅਜਿਹਾ ਕੋਈ ਢੁਕਵਾਂ ਤਰੀਕਾ ਲੱਭਿਆ ਕਰਦਾ ਜਿਸ ਦੁਆਰਾ ਉਹ ਪਰਮੇਸ਼ੁਰ ਦੇ ਹਿਰਦੇ ਨੂੰ ਸੰਤੁਸ਼ਟ ਕਰਨ ਦਾ ਜਤਨ ਕਰ ਸਕੇ। ਇੱਥੋਂ ਤਕ ਕਿ ਆਪਣੇ ਜੀਵਨ ਦੇ ਸਭ ਤੋਂ ਛੋਟੇ ਅਤੇ ਸਭ ਤੋਂ ਵੱਧ ਮਹੱਤਵਹੀਣ ਪਹਿਲੂਆਂ ਵਿੱਚ ਵੀ, ਉਹ ਇਹੀ ਚਾਹੁੰਦਾ ਸੀ ਕਿ ਉਹ ਪਰਮੇਸ਼ੁਰ ਦੀ ਇੱਛਾ ਨੂੰ ਸੰਤੁਸ਼ਟ ਕਰੇ। ਜਦੋਂ ਉਸ ਦੇ ਪੁਰਾਣੇ ਸੁਭਾਅ ਦੀ ਗੱਲ ਆਉਂਦੀ ਸੀ ਤਾਂ ਉਹ ਕੋਈ ਘੱਟ ਕਠੋਰ ਨਹੀਂ ਸੀ, ਸੱਚਾਈ ਦੀ ਡੂੰਘਾਈ ਤਕ ਅੱਗੇ ਵਧਣ ਲਈ ਆਪਣੇ ਆਪ ਤੋਂ ਉਸ ਦੀਆਂ ਲੋੜਾਂ ਪ੍ਰਤੀ ਹੋਰ ਵੀ ਸਖਤ ਸੀ। ਪੌਲੁਸ ਨੇ ਸਿਰਫ਼ ਦਿਖਾਵੇ ਦੀ ਪ੍ਰਸਿੱਧੀ ਅਤੇ ਰੁਤਬੇ ਦੀ ਭਾਲ ਕੀਤੀ। ਉਸ ਨੇ ਮਨੁੱਖਾਂ ਸਾਹਮਣੇ ਵਿਖਾਵਾ ਕਰਨ ਦੀ ਭਾਲ ਕੀਤੀ, ਅਤੇ ਜੀਵਨ ਦੇ ਪ੍ਰਵੇਸ਼ ਵਿੱਚ ਕੋਈ ਹੋਰ ਡੂੰਘੀ ਤਰੱਕੀ ਕਰਨ ਦੀ ਭਾਲ ਨਹੀਂ ਕੀਤੀ। ਉਸ ਨੂੰ ਜਿਸ ਗੱਲ ਦੀ ਪਰਵਾਹ ਸੀ, ਉਹ ਅਸਲੀਅਤ ਨਹੀਂ, ਸਿਧਾਂਤ ਸੀ। ਕੁਝ ਲੋਕ ਕਹਿੰਦੇ ਹਨ, “ਪੌਲੁਸ ਨੇ ਪਰਮੇਸ਼ੁਰ ਲਈ ਇੰਨਾ ਕੰਮ ਕੀਤਾ, ਉਸ ਨੂੰ ਪਰਮੇਸ਼ੁਰ ਨੇ ਯਾਦ ਕਿਉਂ ਨਹੀਂ ਰੱਖਿਆ? ਪਤਰਸ ਨੇ ਪਰਮੇਸ਼ੁਰ ਲਈ ਬਹੁਤ ਥੋੜ੍ਹਾ ਜਿਹਾ ਕੰਮ ਕੀਤਾ, ਅਤੇ ਕਲੀਸਿਆਵਾਂ ਲਈ ਕੋਈ ਵੱਡਾ ਯੋਗਦਾਨ ਨਹੀਂ ਪਾਇਆ, ਤਾਂ ਉਸ ਨੂੰ ਸੰਪੂਰਣ ਕਿਉਂ ਬਣਾਇਆ ਗਿਆ ਸੀ?” ਪਤਰਸ ਕਿਸੇ ਖਾਸ ਹੱਦ ਤਕ ਪਰਮੇਸ਼ੁਰ ਨੂੰ ਪ੍ਰੇਮ ਕਰਦਾ ਸੀ, ਜਿਸ ਦੀ ਪਰਮੇਸ਼ੁਰ ਨੂੰ ਲੋੜ ਸੀ; ਸਿਰਫ਼ ਅਜਿਹੇ ਲੋਕਾਂ ਕੋਲ ਹੀ ਗਵਾਹੀ ਹੁੰਦੀ ਹੈ। ਅਤੇ ਪੌਲੁਸ ਬਾਰੇ ਕੀ ਕਹੋਗੇ? ਪੌਲੁਸ ਕਿਸ ਹੱਦ ਤਕ ਪਰਮੇਸ਼ੁਰ ਨੂੰ ਪ੍ਰੇਮ ਕਰਦਾ ਸੀ? ਕੀ ਤੈਨੂੰ ਪਤਾ ਹੈ? ਪੌਲੁਸ ਦਾ ਕੰਮ ਕਿਸ ਲਈ ਕੀਤਾ ਗਿਆ ਸੀ? ਅਤੇ ਪਤਰਸ ਦਾ ਕੰਮ ਕਿਸ ਲਈ ਕੀਤਾ ਗਿਆ ਸੀ? ਪਤਰਸ ਨੇ ਬਹੁਤਾ ਕੰਮ ਨਹੀਂ ਕੀਤਾ, ਪਰ ਕੀ ਤੈਨੂੰ ਪਤਾ ਹੈ ਕਿ ਉਸ ਦੇ ਹਿਰਦੇ ਦੀਆਂ ਡੂੰਘਾਈਆਂ ਵਿੱਚ ਕੀ ਸੀ? ਪੌਲੁਸ ਦਾ ਕੰਮ ਕਲੀਸਿਆਵਾਂ ਦੇ ਪ੍ਰਬੰਧ, ਅਤੇ ਕਲੀਸਿਆਵਾਂ ਦੀ ਸਹਾਇਤਾ ਨਾਲ ਸੰਬੰਧਤ ਸੀ। ਪਤਰਸ ਨੇ ਜੋ ਅਨੁਭਵ ਕੀਤਾ ਉਹ ਉਸ ਦੇ ਜੀਵਨ ਦੀ ਅਵਸਥਾ ਵਿੱਚ ਤਬਦੀਲੀਆਂ ਸਨ; ਉਸ ਨੇ ਪਰਮੇਸ਼ੁਰ ਲਈ ਪ੍ਰੇਮ ਦਾ ਅਨੁਭਵ ਕੀਤਾ। ਹੁਣ ਜਦੋਂ ਤੈਨੂੰ ਉਨ੍ਹਾਂ ਦੇ ਤੱਤ ਵਿੱਚ ਵਖਰੇਵਿਆਂ ਬਾਰੇ ਪਤਾ ਹੈ, ਤਾਂ ਤੂੰ ਦੇਖ ਸਕਦਾ ਹੈਂ ਕਿ, ਆਖਰਕਾਰ, ਕੌਣ ਪਰਮੇਸ਼ੁਰ ਵਿੱਚ ਸੱਚਮੁੱਚ ਵਿਸ਼ਵਾਸ ਕਰਦਾ ਸੀ, ਅਤੇ ਕਿਸ ਨੇ ਸੱਚਮੁੱਚ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨਹੀਂ ਕੀਤਾ। ਉਨ੍ਹਾਂ ਵਿੱਚੋਂ ਇੱਕ ਪਰਮੇਸ਼ੁਰ ਨੂੰ ਸੱਚਮੁੱਚ ਪ੍ਰੇਮ ਕਰਦਾ ਸੀ, ਅਤੇ ਦੂਜਾ ਪਰਮੇਸ਼ੁਰ ਨੂੰ ਸੱਚਮੁੱਚ ਪ੍ਰੇਮ ਨਹੀਂ ਕਰਦਾ ਸੀ; ਇੱਕ ਦੇ ਸੁਭਾਅ ਵਿੱਚ ਤਬਦੀਲੀਆਂ ਆਈਆਂ, ਅਤੇ ਦੂਜੇ ਦੇ ਸੁਭਾਅ ਵਿੱਚ ਨਹੀਂ; ਇੱਕ ਨੇ ਨਿਮਰਤਾ ਨਾਲ ਸੇਵਾ ਕੀਤੀ, ਅਤੇ ਅਸਾਨੀ ਨਾਲ ਲੋਕਾਂ ਦੀਆਂ ਨਜ਼ਰਾਂ ਵਿੱਚ ਨਹੀਂ ਆਇਆ, ਅਤੇ ਦੂਜੇ ਦੀ ਲੋਕ ਉਪਾਸਨਾ ਕਰਦੇ ਸਨ, ਅਤੇ ਉਸ ਦਾ ਸਰੂਪ ਸ਼ਾਨਦਾਰ ਸੀ; ਇੱਕ ਨੇ ਪਵਿੱਤਰਤਾ ਦੀ ਭਾਲ ਕੀਤੀ, ਪਰ ਦੂਜੇ ਨੇ ਨਹੀਂ, ਅਤੇ ਹਾਲਾਂਕਿ ਉਹ ਅਸ਼ੁੱਧ ਨਹੀਂ ਸੀ, ਪਰ ਉਸ ਵਿੱਚ ਸ਼ੁੱਧ ਪ੍ਰੇਮ ਵੀ ਨਹੀਂ ਸੀ; ਇੱਕ ਕੋਲ ਸੱਚੀ ਇਨਸਾਨੀਅਤ ਸੀ, ਅਤੇ ਦੂਜੇ ਕੋਲ ਨਹੀਂ; ਇੱਕ ਕੋਲ ਪਰਮੇਸ਼ੁਰ ਦੇ ਇੱਕ ਪ੍ਰਾਣੀ ਦਾ ਅਹਿਸਾਸ ਸੀ, ਦੂਜੇ ਕੋਲ ਨਹੀਂ। ਅਜਿਹੇ ਵਖਰੇਵੇਂ ਹਨ ਪੌਲੁਸ ਅਤੇ ਪਤਰਸ ਦੇ ਤੱਤ ਵਿਚਕਾਰ। ਪਤਰਸ ਜਿਸ ਰਾਹ ਤੁਰਿਆ ਉਹ ਸਫ਼ਲਤਾ ਦਾ ਰਾਹ ਸੀ, ਜੋ ਸਧਾਰਣ ਇਨਸਾਨੀਅਤ ਦੀ ਬਹਾਲੀ ਅਤੇ ਪਰਮੇਸ਼ੁਰ ਦੇ ਇੱਕ ਪ੍ਰਾਣੀ ਦੇ ਫ਼ਰਜ਼ ਦੀ ਬਹਾਲੀ ਦੀ ਪ੍ਰਾਪਤੀ ਦਾ ਵੀ ਰਾਹ ਸੀ। ਪਤਰਸ ਉਨ੍ਹਾਂ ਸਾਰਿਆਂ ਦੀ ਨੁਮਾਇੰਦਗੀ ਕਰਦਾ ਹੈ ਜੋ ਸਫ਼ਲ ਹਨ। ਪੌਲੁਸ ਜਿਸ ਰਾਹ ਤੁਰਿਆ ਉਹ ਅਸਫ਼ਲਤਾ ਦਾ ਰਾਹ ਸੀ, ਅਤੇ ਉਹ ਉਨ੍ਹਾਂ ਸਾਰਿਆਂ ਦੀ ਨੁਮਾਇੰਦਗੀ ਕਰਦਾ ਹੈ ਜੋ ਸਿਰਫ਼ ਦਿਖਾਵੇ ਵਜੋਂ ਅਧੀਨ ਹੁੰਦੇ ਹਨ ਅਤੇ ਆਪਣੇ ਆਪ ਨੂੰ ਖਰਚ ਕਰਦੇ ਹਨ, ਅਤੇ ਸੱਚੇ ਮਨੋਂ ਪਰਮੇਸ਼ੁਰ ਨੂੰ ਪ੍ਰੇਮ ਨਹੀਂ ਕਰਦੇ। ਪੌਲੁਸ ਉਨ੍ਹਾਂ ਸਾਰਿਆਂ ਨੂੰ ਦਰਸਾਉਂਦਾ ਹੈ ਜਿਨ੍ਹਾਂ ਕੋਲ ਸੱਚਾਈ ਨਹੀਂ ਹੈ। ਪਰਮੇਸ਼ੁਰ ਵਿੱਚ ਆਪਣੇ ਵਿਸ਼ਵਾਸ ਵਿੱਚ, ਪਤਰਸ ਨੇ ਹਰ ਚੀਜ਼ ਵਿੱਚ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਦੀ ਭਾਲ ਕੀਤੀ, ਅਤੇ ਉਸ ਸਭ ਦੀ ਪਾਲਣਾ ਕਰਨ ਦੀ ਭਾਲ ਕੀਤੀ ਜੋ ਪਰਮੇਸ਼ੁਰ ਤੋਂ ਆਈ। ਉਹ ਆਪਣੇ ਜੀਵਨ ਵਿੱਚ ਰੱਤੀ ਭਰ ਵੀ ਸ਼ਿਕਾਇਤ ਕੀਤੇ ਬਗੈਰ, ਤਾੜਨਾ ਅਤੇ ਨਿਆਂ, ਅਤੇ ਇਸ ਦੇ ਨਾਲ ਹੀ ਤਾਏ ਜਾਣ, ਕਸ਼ਟ ਅਤੇ ਵਿਹੂਣਤਾ ਨੂੰ ਸਵੀਕਾਰ ਕਰਨ ਦੇ ਯੋਗ ਸੀ, ਇਨ੍ਹਾਂ ਵਿੱਚੋਂ ਕੋਈ ਵੀ ਪਰਮੇਸ਼ੁਰ ਲਈ ਉਸ ਦੇ ਪ੍ਰੇਮ ਨੂੰ ਬਦਲ ਨਹੀਂ ਸਕਦਾ ਸੀ। ਕੀ ਇਹ ਪਰਮੇਸ਼ੁਰ ਲਈ ਪਰਮ ਪ੍ਰੇਮ ਨਹੀਂ ਸੀ? ਕੀ ਇਹ ਪਰਮੇਸ਼ੁਰ ਦੇ ਕਿਸੇ ਪ੍ਰਾਣੀ ਦੇ ਫਰਜ਼ ਦੀ ਪੂਰਤੀ ਨਹੀਂ ਸੀ? ਭਾਵੇਂ ਤਾੜਨਾ ਮਿਲੀ ਹੋਵੇ, ਜਾਂ ਨਿਆਂ, ਜਾਂ ਕਸ਼ਟ ਵਿੱਚ ਹੋਵੇਂ, ਤੂੰ ਹਮੇਸ਼ਾ ਮੌਤ ਤਕ ਆਗਿਆਕਾਰਤਾ ਪ੍ਰਾਪਤ ਕਰਨ ਦੇ ਸਮਰੱਥ ਹੁੰਦਾ ਹੈਂ, ਅਤੇ ਇਹੀ ਉਹ ਚੀਜ਼ ਹੈ ਜੋ ਪਰਮੇਸ਼ੁਰ ਦੇ ਕਿਸੇ ਪ੍ਰਾਣੀ ਦੁਆਰਾ ਪ੍ਰਾਪਤ ਕੀਤੀ ਜਾਣੀ ਚਾਹੀਦੀ ਹੈ, ਇਹੀ ਪਰਮੇਸ਼ੁਰ ਲਈ ਪ੍ਰੇਮ ਦੀ ਸ਼ੁੱਧਤਾ ਹੈ। ਜੇ ਮਨੁੱਖ ਇੰਨਾ ਕੁ ਪ੍ਰਾਪਤ ਕਰ ਸਕਦਾ ਹੈ, ਤਾਂ ਉਹ ਪਰਮੇਸ਼ੁਰ ਦਾ ਇੱਕ ਯੋਗ ਪ੍ਰਾਣੀ ਹੈ, ਅਤੇ ਇਸ ਤੋਂ ਇਲਾਵਾ ਹੋਰ ਕੁਝ ਵੀ ਨਹੀਂ ਜੋ ਬਿਹਤਰ ਢੰਗ ਨਾਲ ਸਿਰਜਣਹਾਰ ਦੀ ਇੱਛਾ ਨੂੰ ਪੂਰਾ ਕਰਦਾ ਹੋਵੇ। ਕਲਪਨਾ ਕਰ ਕਿ ਤੂੰ ਪਰਮੇਸ਼ੁਰ ਲਈ ਕੰਮ ਕਰਨ ਦੇ ਯੋਗ ਹੈਂ, ਫਿਰ ਵੀ ਤੂੰ ਪਰਮੇਸ਼ੁਰ ਦੀ ਆਗਿਆ ਨਹੀਂ ਮੰਨਦਾ ਹੈਂ, ਅਤੇ ਸੱਚੇ ਮਨੋਂ ਪਰਮੇਸ਼ੁਰ ਨੂੰ ਪ੍ਰੇਮ ਕਰਨ ਵਿੱਚ ਸਮਰੱਥ ਨਹੀਂ ਹੈਂ। ਇਸ ਤਰ੍ਹਾਂ, ਨਾ ਸਿਰਫ਼ ਤੂੰ ਪਰਮੇਸ਼ੁਰ ਦੇ ਪ੍ਰਾਣੀ ਦਾ ਫਰਜ਼ ਨਹੀਂ ਨਿਭਾਇਆ ਹੋਵੇਗਾ, ਬਲਕਿ ਪਰਮੇਸ਼ੁਰ ਦੁਆਰਾ ਵੀ ਤੇਰੀ ਨਿੰਦਾ ਕੀਤੀ ਜਾਵੇਗੀ, ਕਿਉਂਕਿ ਤੂੰ ਅਜਿਹਾ ਵਿਅਕਤੀ ਹੈਂ ਜਿਸ ਦੇ ਕੋਲ ਸੱਚਾਈ ਨਹੀਂ ਹੈ, ਜੋ ਪਰਮੇਸ਼ੁਰ ਦੀ ਆਗਿਆ ਮੰਨਣ ਵਿੱਚ ਸਮਰੱਥ ਨਹੀਂ ਹੈ, ਅਤੇ ਜੋ ਪਰਮੇਸ਼ੁਰ ਪ੍ਰਤੀ ਅਣਆਗਿਆਕਾਰ ਹੈ। ਤੂੰ ਸਿਰਫ਼ ਪਰਮੇਸ਼ੁਰ ਲਈ ਕੰਮ ਕਰਨ ਦੀ ਪਰਵਾਹ ਕਰਦਾ ਹੈਂ, ਅਤੇ ਸੱਚਾਈ ਨੂੰ ਅਮਲ ਵਿੱਚ ਲਿਆਉਣ ਜਾਂ ਆਪਣੇ ਆਪ ਨੂੰ ਜਾਣਨ ਦੀ ਪਰਵਾਹ ਨਹੀਂ ਕਰਦਾ। ਤੂੰ ਸਿਰਜਣਹਾਰ ਨੂੰ ਸਮਝਦਾ ਜਾਂ ਜਾਣਦਾ ਨਹੀਂ ਹੈਂ, ਅਤੇ ਸਿਰਜਣਹਾਰ ਦੀ ਆਗਿਆ ਨਹੀਂ ਮੰਨਦਾ ਹੈਂ ਜਾਂ ਉਸ ਨੂੰ ਪ੍ਰੇਮ ਨਹੀਂ ਕਰਦਾ ਹੈਂ। ਤੂੰ ਅਜਿਹਾ ਵਿਅਕਤੀ ਹੈਂ ਜੋ ਸੁਭਾਵਕ ਰੂਪ ਵਿੱਚ ਹੀ ਪਰਮੇਸ਼ੁਰ ਦਾ ਅਣਆਗਿਆਕਾਰ ਹੈ, ਅਤੇ ਇਸ ਲਈ ਅਜਿਹੇ ਲੋਕ ਸਿਰਜਣਹਾਰ ਦੇ ਪਿਆਰੇ ਨਹੀਂ ਹੁੰਦੇ।

ਕੁਝ ਲੋਕ ਕਹਿੰਦੇ ਹਨ, “ਪੌਲੁਸ ਨੇ ਬਹੁਤ ਸਾਰਾ ਕੰਮ ਕੀਤਾ, ਅਤੇ ਉਸ ਨੇ ਕਲੀਸਿਆਵਾਂ ਲਈ ਵੱਡੀਆਂ ਜ਼ਿੰਮੇਵਾਰੀਆਂ ਦਾ ਬੋਝ ਉਠਾਇਆ ਅਤੇ ਉਨ੍ਹਾਂ ਲਈ ਬਹੁਤ ਸਾਰਾ ਯੋਗਦਾਨ ਪਾਇਆ। ਪੌਲੁਸ ਦੀਆਂ ਤੇਰ੍ਹਾਂ ਪੱਤ੍ਰੀਆਂ ਨੇ ਕਿਰਪਾ ਦੇ ਯੁਗ ਦੇ 2,000 ਸਾਲ ਨੂੰ ਸੰਭਾਲ ਕੇ ਰੱਖਿਆ, ਅਤੇ ਇਹ ਚਾਰ ਇੰਜੀਲਾਂ ਤੋਂ ਬਾਅਦ ਦੂਜੇ ਸਥਾਨ ’ਤੇ ਆਉਂਦੀਆਂ ਹਨ। ਉਸ ਨਾਲ ਕੌਣ ਬਰਾਬਰੀ ਕਰ ਸਕਦਾ ਹੈ? ਕੋਈ ਵੀ ਯੂਹੰਨਾ ਦੇ ਪਰਕਾਸ਼ ਦੀ ਪੋਥੀ ਵਿਚਲੇ ਗੁੱਝੇ ਅਰਥਾਂ ਨੂੰ ਨਹੀਂ ਸਮਝਾ ਸਕਦਾ, ਜਦੋਂ ਕਿ ਪੌਲੁਸ ਦੀਆਂ ਪੱਤ੍ਰੀਆਂ ਜੀਵਨ ਪ੍ਰਦਾਨ ਕਰਦੀਆਂ ਹਨ, ਅਤੇ ਉਸ ਨੇ ਜੋ ਕੰਮ ਕੀਤਾ ਉਹ ਕਲੀਸਿਆਵਾਂ ਲਈ ਲਾਭਕਾਰੀ ਸੀ। ਅਜਿਹੀਆਂ ਚੀਜ਼ਾਂ ਹੋਰ ਕੌਣ ਹਾਸਲ ਕਰ ਸਕਦਾ ਸੀ? ਅਤੇ ਪਤਰਸ ਨੇ ਕੀ ਕੰਮ ਕੀਤਾ?” ਜਦੋਂ ਮਨੁੱਖ ਦੂਜਿਆਂ ਦਾ ਮੁਲਾਂਕਣ ਕਰਦਾ ਹੈ, ਤਾਂ ਉਹ ਉਨ੍ਹਾਂ ਦੇ ਯੋਗਦਾਨ ਦੇ ਅਨੁਸਾਰ ਅਜਿਹਾ ਕਰਦਾ ਹੈ। ਜਦੋਂ ਪਰਮੇਸ਼ੁਰ ਮਨੁੱਖ ਦਾ ਮੁਲਾਂਕਣ ਕਰਦਾ ਹੈ, ਉਹ ਅਜਿਹਾ ਮਨੁੱਖ ਦੀ ਫ਼ਿਤਰਤ ਅਨੁਸਾਰ ਕਰਦਾ ਹੈ। ਜੋ ਲੋਕ ਜੀਵਨ ਦੀ ਭਾਲ ਕਰਦੇ ਹਨ ਉਨ੍ਹਾਂ ਵਿੱਚੋਂ, ਪੌਲੁਸ ਇੱਕ ਅਜਿਹਾ ਵਿਅਕਤੀ ਸੀ ਜਿਸ ਨੂੰ ਆਪਣੇ ਖੁਦ ਦੇ ਸਾਰ ਬਾਰੇ ਨਹੀਂ ਪਤਾ ਸੀ। ਉਹ ਕਿਸੇ ਵੀ ਤਰੀਕੇ ਨਾਲ ਨਿਮਰ ਜਾਂ ਆਗਿਆਕਾਰੀ ਨਹੀਂ ਸੀ, ਅਤੇ ਨਾ ਹੀ ਉਸ ਨੂੰ ਆਪਣੇ ਤੱਤ ਬਾਰੇ ਪਤਾ ਸੀ, ਜੋ ਪਰਮੇਸ਼ੁਰ ਦੇ ਵਿਰੋਧ ਵਿੱਚ ਸੀ। ਅਤੇ ਇਸ ਤਰ੍ਹਾਂ, ਉਹ ਅਜਿਹਾ ਵਿਅਕਤੀ ਸੀ ਜੋ ਵਿਸਤਾਰ ਭਰੇ ਅਨੁਭਵਾਂ ਵਿੱਚੋਂ ਨਹੀਂ ਲੰਘਿਆ ਸੀ, ਅਤੇ ਅਜਿਹਾ ਵਿਅਕਤੀ ਸੀ ਜਿਸ ਨੇ ਸੱਚ ਨੂੰ ਅਮਲ ਵਿੱਚ ਨਹੀਂ ਲਿਆਂਦਾ ਸੀ। ਪਤਰਸ ਵੱਖਰਾ ਸੀ। ਉਸ ਨੂੰ ਆਪਣੇ ਨੁਕਸਾਂ, ਕਮਜ਼ੋਰੀਆਂ, ਅਤੇ ਪਰਮੇਸ਼ੁਰ ਦੇ ਇੱਕ ਪ੍ਰਾਣੀ ਵਜੋਂ ਆਪਣੇ ਭ੍ਰਿਸ਼ਟ ਸੁਭਾਅ ਬਾਰੇ ਪਤਾ ਸੀ, ਅਤੇ ਇਸ ਲਈ ਉਸ ਕੋਲ ਅਮਲ ਦਾ ਅਜਿਹਾ ਰਾਹ ਸੀ ਜਿਸ ਦੁਆਰਾ ਉਸ ਦੇ ਸੁਭਾਅ ਨੂੰ ਬਦਲਿਆ ਜਾ ਸਕਦਾ ਸੀ; ਉਹ ਉਨ੍ਹਾਂ ਲੋਕਾਂ ਵਿੱਚੋਂ ਇੱਕ ਨਹੀਂ ਸੀ ਜਿਨ੍ਹਾਂ ਕੋਲ ਸਿਰਫ਼ ਸਿਧਾਂਤ ਤਾਂ ਸੀ ਪਰ ਕੋਈ ਅਸਲੀਅਤ ਨਹੀਂ ਸੀ। ਜੋ ਲੋਕ ਬਦਲਦੇ ਹਨ ਉਹ ਨਵੇਂ ਲੋਕ ਹਨ ਜਿਨ੍ਹਾਂ ਨੂੰ ਬਚਾਇਆ ਗਿਆ ਹੈ, ਇਹ ਉਹ ਲੋਕ ਹਨ ਜੋ ਸੱਚਾਈ ਦਾ ਪਿੱਛਾ ਕਰਨ ਦੇ ਯੋਗ ਹਨ। ਜੋ ਲੋਕ ਨਹੀਂ ਬਦਲਦੇ ਉਨ੍ਹਾਂ ਦਾ ਸੰਬੰਧ ਕੁਦਰਤੀ ਤੌਰ ’ਤੇ ਬੇਕਾਰ ਲੋਕਾਂ ਨਾਲ ਹੁੰਦਾ ਹੈ; ਇਹ ਉਹ ਲੋਕ ਹੁੰਦੇ ਹਨ ਜਿਨ੍ਹਾਂ ਨੂੰ ਬਚਾਇਆ ਨਹੀਂ ਗਿਆ ਹੈ, ਭਾਵ, ਉਹ ਜਿਨ੍ਹਾਂ ਨੂੰ ਪਰਮੇਸ਼ੁਰ ਦੁਆਰਾ ਨਫ਼ਰਤ ਕੀਤਾ ਅਤੇ ਠੁਕਰਾਇਆ ਜਾਂਦਾ ਹੈ। ਭਾਵੇਂ ਉਨ੍ਹਾਂ ਦਾ ਕੰਮ ਕਿੰਨਾ ਵੀ ਮਹਾਨ ਹੋਵੇ ਪਰਮੇਸ਼ੁਰ ਉਨ੍ਹਾਂ ਨੂੰ ਯਾਦ ਨਹੀਂ ਰੱਖੇਗਾ। ਜਦੋਂ ਤੂੰ ਇਸ ਦੀ ਤੁਲਨਾ ਆਪਣੀ ਖੁਦ ਦੀ ਖੋਜ ਨਾਲ ਕਰਦਾ ਹੈਂ, ਤਾਂ ਇਹ ਆਪਣੇ ਆਪ ਪ੍ਰਤੱਖ ਹੋਣਾ ਚਾਹੀਦਾ ਹੈ ਕਿ ਕੀ ਤੂੰ ਆਖਰਕਾਰ ਪਤਰਸ ਜਾਂ ਪੌਲੁਸ ਵਰਗਾ ਹੀ ਵਿਅਕਤੀ ਹੈਂ ਜਾਂ ਨਹੀਂ। ਜਿਸ ਦੀ ਤੂੰ ਭਾਲ ਕਰਦਾ ਹੈਂ ਜੇ ਉਸ ਵਿੱਚ ਅਜੇ ਵੀ ਕੋਈ ਸੱਚਾਈ ਨਹੀਂ ਹੈ, ਅਤੇ ਜੇ ਤੂੰ ਅੱਜ ਵੀ ਪੌਲੁਸ ਜਿੰਨਾ ਹੀ ਘਮੰਡੀ ਤੇ ਢੀਠ ਹੈਂ, ਅਤੇ ਅਜੇ ਵੀ ਉਸ ਜਿੰਨਾ ਚਾਪਲੂਸ ਤੇ ਡੀਂਗਾਂ ਮਾਰਨ ਵਾਲਾ ਹੈਂ, ਤਾਂ ਤੂੰ ਬੇਸ਼ੱਕ ਇੱਕ ਭ੍ਰਿਸ਼ਟਿਆ ਹੋਇਆ ਵਿਅਕਤੀ ਹੈਂ ਜੋ ਅਸਫ਼ਲ ਹੁੰਦਾ ਹੈ। ਜੇ ਤੂੰ ਪਤਰਸ ਵਾਂਗ ਹੀ ਭਾਲ ਕਰਦਾ ਹੈਂ, ਜੇ ਤੂੰ ਅਮਲ ਅਤੇ ਸੱਚੀਆਂ ਤਬਦੀਲੀਆਂ ਦੀ ਭਾਲ ਕਰਦਾ ਹੈਂ, ਅਤੇ ਘਮੰਡੀ ਜਾਂ ਜ਼ਿੱਦੀ ਨਹੀਂ ਹੈਂ, ਪਰ ਆਪਣਾ ਫ਼ਰਜ਼ ਨਿਭਾਉਣ ਦੀ ਭਾਲ ਕਰਦਾ ਹੈਂ, ਤਾਂ ਤੂੰ ਪਰਮੇਸ਼ੁਰ ਦਾ ਇੱਕ ਪ੍ਰਾਣੀ ਹੋਵੇਂਗਾ ਜੋ ਜਿੱਤ ਹਾਸਲ ਕਰ ਸਕਦਾ ਹੈ। ਪੌਲੁਸ ਨੂੰ ਆਪਣੇ ਤੱਤ ਜਾਂ ਭ੍ਰਿਸ਼ਟਾਚਾਰ ਬਾਰੇ ਨਹੀਂ ਪਤਾ ਸੀ, ਉਸ ਨੂੰ ਆਪਣੀ ਅਣਆਗਿਆਕਾਰੀ ਬਾਰੇ ਤਾਂ ਬਿਲਕੁਲ ਵੀ ਨਹੀਂ ਪਤਾ ਸੀ। ਉਸ ਨੇ ਕਦੇ ਵੀ ਮਸੀਹ ਪ੍ਰਤੀ ਆਪਣੀ ਨੀਚ ਅਵੱਗਿਆ ਦਾ ਜ਼ਿਕਰ ਨਹੀਂ ਕੀਤਾ, ਅਤੇ ਨਾ ਹੀ ਉਸ ਨੂੰ ਬਹੁਤਾ ਜ਼ਿਆਦਾ ਅਫ਼ਸੋਸ ਸੀ। ਉਸ ਨੇ ਸਿਰਫ਼ ਸੰਖੇਪ ਜਿਹੀ ਵਿਆਖਿਆ ਕੀਤੀ ਅਤੇ, ਉਹ ਆਪਣੇ ਦਿਲ ਦੀ ਡੂੰਘਾਈ ਤੋਂ, ਪੂਰੀ ਤਰ੍ਹਾਂ ਪਰਮੇਸ਼ੁਰ ਦੇ ਅਧੀਨ ਨਹੀਂ ਹੋਇਆ। ਹਾਲਾਂਕਿ ਉਸ ਨੂੰ ਦੰਮਿਸਕ ਦੇ ਰਾਹ ’ਤੇ ਅਹਿਸਾਸ ਹੋਇਆ, ਪਰ ਉਸ ਨੇ ਆਪਣੇ ਅੰਦਰ ਦੀ ਗਹਿਰਾਈ ਵਿੱਚ ਨਹੀਂ ਵੇਖਿਆ। ਉਸ ਨੂੰ ਮਹਿਜ਼ ਕੰਮ ਕਰਦੇ ਰਹਿਣ ਵਿੱਚ ਹੀ ਸੰਤੋਖ ਸੀ, ਅਤੇ ਉਸ ਨੇ ਆਪਣੇ ਆਪ ਨੂੰ ਜਾਣਨ ਅਤੇ ਆਪਣੇ ਪੁਰਾਣੇ ਸੁਭਾਅ ਨੂੰ ਬਦਲਣ ਨੂੰ ਸਭ ਤੋਂ ਅਹਿਮ ਮੁੱਦਿਆਂ ਵਜੋਂ ਨਹੀਂ ਮੰਨਿਆ। ਉਹ ਮਹਿਜ਼ ਸੱਚਾਈ ਬੋਲਣ, ਆਪਣੀ ਅੰਤਰ-ਆਤਮਾ ਨੂੰ ਤਸੱਲੀ ਦੇਣ ਲਈ ਦੂਜਿਆਂ ਦੀ ਮਦਦ ਕਰਨ, ਅਤੇ ਖੁਦ ਨੂੰ ਦਿਲਾਸਾ ਦੇਣ ਤੇ ਆਪਣੇ ਪਿਛਲੇ ਪਾਪਾਂ ਲਈ ਖੁਦ ਨੂੰ ਮਾਫ਼ ਕਰਨ ਲਈ ਯਿਸੂ ਦੇ ਚੇਲਿਆਂ ਨੂੰ ਹੁਣ ਹੋਰ ਨਾ ਸਤਾਉਣ ਵਿੱਚ ਹੀ ਸੰਤੁਸ਼ਟ ਸੀ। ਉਸ ਨੇ ਜਿਸ ਟੀਚੇ ਦਾ ਪਿੱਛਾ ਕੀਤਾ ਉਹ ਭਵਿੱਖ ਦੇ ਮੁਕਟ ਅਤੇ ਵਕਤੀ ਕੰਮ ਤੋਂ ਇਲਾਵਾ ਹੋਰ ਕੁਝ ਵੀ ਨਹੀਂ ਸੀ, ਉਸ ਨੇ ਜਿਸ ਟੀਚੇ ਦਾ ਪਿੱਛਾ ਕੀਤਾ ਉਹ ਭਰਪੂਰ ਕਿਰਪਾ ਸੀ। ਉਸ ਨੇ ਬਥੇਰੀ ਸੱਚਾਈ ਦੀ ਭਾਲ ਨਹੀਂ ਕੀਤੀ, ਅਤੇ ਨਾ ਹੀ ਉਸ ਨੇ ਸੱਚਾਈ ਦੀ ਹੋਰ ਡੂੰਘਾਈ ਵਿੱਚ ਅੱਗੇ ਵਧਣ ਦੀ ਭਾਲ ਕੀਤੀ, ਜਿਸ ਨੂੰ ਪਹਿਲਾਂ ਉਸ ਨੇ ਨਹੀਂ ਸਮਝਿਆ ਸੀ। ਇਸ ਲਈ ਉਸ ਦੇ ਆਪਣੇ ਬਾਰੇ ਗਿਆਨ ਨੂੰ ਝੂਠਾ ਕਿਹਾ ਜਾ ਸਕਦਾ ਹੈ, ਅਤੇ ਉਸ ਨੇ ਤਾੜਨਾ ਜਾਂ ਨਿਆਂ ਨੂੰ ਸਵੀਕਾਰ ਨਹੀਂ ਕੀਤਾ। ਉਹ ਕੰਮ ਕਰਨ ਦੇ ਯੋਗ ਸੀ, ਇਸ ਦਾ ਮਤਲਬ ਇਹ ਨਹੀਂ ਹੈ ਕਿ ਉਸ ਕੋਲ ਉਸ ਦੀ ਆਪਣੀ ਫ਼ਿਤਰਤ ਜਾਂ ਤੱਤ ਬਾਰੇ ਕੋਈ ਗਿਆਨ ਸੀ; ਉਸ ਦਾ ਧਿਆਨ ਸਿਰਫ਼ ਦਿਖਾਵੇ ਦੇ ਅਮਲ ’ਤੇ ਕੇਂਦ੍ਰਿਤ ਸੀ। ਇਸ ਤੋਂ ਇਲਾਵਾ, ਉਸ ਨੇ ਜਿਸ ਚੀਜ਼ ਲਈ ਜਤਨ ਕੀਤਾ ਉਹ ਤਬਦੀਲੀ ਨਹੀਂ, ਬਲਕਿ ਗਿਆਨ ਸੀ। ਉਸ ਦਾ ਕੰਮ ਪੂਰੀ ਤਰ੍ਹਾਂ ਦੰਮਿਸਕ ਦੇ ਰਾਹ ’ਤੇ ਯਿਸੂ ਦੇ ਪਰਗਟ ਹੋਣ ਦਾ ਨਤੀਜਾ ਸੀ। ਇਹ ਅਜਿਹਾ ਕੁਝ ਨਹੀਂ ਸੀ ਜਿਸ ਨੂੰ ਕਰਨ ਦਾ ਉਸ ਨੇ ਅਸਲ ਵਿੱਚ ਸੰਕਲਪ ਲਿਆ ਸੀ, ਅਤੇ ਨਾ ਹੀ ਇਹ ਅਜਿਹਾ ਕੰਮ ਸੀ ਜੋ ਉਸ ਦੁਆਰਾ ਆਪਣੇ ਪੁਰਾਣੇ ਸੁਭਾਅ ਦੀ ਛੰਗਾਈ ਨੂੰ ਸਵੀਕਾਰ ਕਰਨ ਤੋਂ ਬਾਅਦ ਹੋਇਆ ਸੀ। ਭਾਵੇਂ ਉਸ ਨੇ ਜਿਵੇਂ ਵੀ ਕੰਮ ਕੀਤਾ, ਪਰ ਉਸ ਦਾ ਪੁਰਾਣਾ ਸੁਭਾਅ ਨਹੀਂ ਬਦਲਿਆ, ਅਤੇ ਇਸ ਤਰ੍ਹਾਂ ਉਸ ਦੇ ਕੰਮ ਨੇ ਉਸ ਦੇ ਪਿਛਲੇ ਪਾਪਾਂ ਲਈ ਪਛਤਾਵਾ ਨਹੀਂ ਕੀਤਾ ਬਲਕਿ ਇਸ ਨੇ ਮਹਿਜ਼ ਤਤਕਾਲੀ ਕਲੀਸਿਆਵਾਂ ਦਰਮਿਆਨ ਇੱਕ ਖਾਸ ਭੂਮਿਕਾ ਨਿਭਾਈ। ਇਸ ਤਰ੍ਹਾਂ ਦੇ ਕਿਸੇ ਵਿਅਕਤੀ ਲਈ, ਜਿਸ ਦਾ ਪੁਰਾਣਾ ਸੁਭਾਅ ਨਹੀਂ ਬਦਲਿਆ—ਕਹਿਣ ਦਾ ਭਾਵ ਇਹ ਕਿ, ਜਿਸ ਨੇ ਮੁਕਤੀ ਪ੍ਰਾਪਤ ਨਹੀਂ ਕੀਤੀ, ਅਤੇ ਜੋ ਪਹਿਲਾਂ ਨਾਲੋਂ ਵੱਧ ਕੇ ਸੱਚਾਈ ਤੋਂ ਸੱਖਣਾ ਸੀ—ਉਹ ਪ੍ਰਭੂ ਯਿਸੂ ਦੁਆਰਾ ਸਵੀਕਾਰੇ ਗਏ ਲੋਕਾਂ ਵਿੱਚੋਂ ਇੱਕ ਬਣਨ ਦੇ ਬਿਲਕੁਲ ਸਮਰੱਥ ਨਹੀਂ ਸੀ। ਉਹ ਕੋਈ ਅਜਿਹਾ ਵਿਅਕਤੀ ਨਹੀਂ ਸੀ ਜਿਸ ਵਿੱਚ ਯਿਸੂ ਮਸੀਹ ਦੇ ਲਈ ਪ੍ਰੇਮ ਅਤੇ ਸਤਿਕਾਰ ਭਰਿਆ ਹੋਇਆ ਸੀ, ਅਤੇ ਨਾ ਹੀ ਉਹ ਕੋਈ ਅਜਿਹਾ ਵਿਅਕਤੀ ਸੀ ਜਿਸ ਕੋਲ ਸੱਚਾਈ ਦੀ ਭਾਲ ਕਰਨ ਵਿੱਚ ਮੁਹਾਰਤ ਸੀ, ਅਜਿਹਾ ਵਿਅਕਤੀ ਤਾਂ ਬਿਲਕੁਲ ਹੀ ਨਹੀਂ ਸੀ ਜਿਸ ਨੇ ਦੇਹਧਾਰਣ ਦੇ ਰਹੱਸ ਦੀ ਭਾਲ ਕੀਤੀ। ਉਹ ਮਹਿਜ਼ ਇੱਕ ਅਜਿਹਾ ਵਿਅਕਤੀ ਸੀ ਜੋ ਝੂਠੀ ਦਲੀਲਬਾਜ਼ੀ ਵਿੱਚ ਹੁਨਰਮੰਦ ਸੀ, ਅਤੇ ਉਹ ਕਿਸੇ ਵੀ ਅਜਿਹੇ ਵਿਅਕਤੀ ਅੱਗੇ ਈਨ ਨਹੀਂ ਮੰਨਦਾ ਸੀ ਜੋ ਉਸ ਤੋਂ ਉੱਚਾ ਹੁੰਦਾ ਸੀ ਜਾਂ ਜਿਸ ਕੋਲ ਸੱਚਾਈ ਹੁੰਦੀ ਸੀ। ਉਹ ਅਜਿਹੇ ਲੋਕਾਂ ਜਾਂ ਸੱਚਾਈਆਂ ਨਾਲ ਈਰਖਾ ਕਰਦਾ ਸੀ ਜੋ ਉਸ ਦੇ ਉਲਟ ਸਨ, ਜਾਂ ਜਿਨ੍ਹਾਂ ਦੀ ਉਸ ਨਾਲ ਦੁਸ਼ਮਣੀ ਸੀ, ਬਲਕਿ ਅਜਿਹੇ ਕੁਦਰਤੀ ਯੋਗਤਾ ਪ੍ਰਾਪਤ ਲੋਕਾਂ ਨੂੰ ਤਰਜੀਹ ਦਿੰਦਾ ਸੀ, ਜੋ ਬੁਲੰਦ ਸਾਖ ਵਾਲੇ ਸਨ ਅਤੇ ਗੂੜ੍ਹ ਗਿਆਨ ਰੱਖਦੇ ਸਨ। ਉਹ ਅਜਿਹੇ ਗਰੀਬ ਲੋਕਾਂ ਨਾਲ ਗੱਲਬਾਤ ਕਰਨਾ ਪਸੰਦ ਨਹੀਂ ਕਰਦਾ ਸੀ ਜਿਹੜੇ ਸੱਚੇ ਰਾਹ ਦੀ ਭਾਲ ਕਰਦੇ ਸਨ ਅਤੇ ਸੱਚਾਈ ਤੋਂ ਇਲਾਵਾ ਹੋਰ ਕਿਸੇ ਚੀਜ਼ ਦੀ ਵੀ ਪਰਵਾਹ ਨਹੀਂ ਕਰਦੇ ਸਨ, ਅਤੇ ਇਸ ਦੀ ਬਜਾਏ ਉਹ ਆਪਣਾ ਸਰੋਕਾਰ ਧਾਰਮਿਕ ਸੰਸਥਾਵਾਂ ਦੀਆਂ ਪ੍ਰਧਾਨ ਸ਼ਖਸੀਅਤਾਂ ਨਾਲ ਰੱਖਦਾ ਸੀ ਜੋ ਸਿਰਫ਼ ਸਿਧਾਂਤਾਂ ਦੀ ਗੱਲ ਕਰਦੇ ਸਨ, ਅਤੇ ਜਿਨ੍ਹਾਂ ਕੋਲ ਭਰਪੂਰ ਗਿਆਨ ਸੀ। ਉਸ ਨੂੰ ਪਵਿੱਤਰ ਆਤਮਾ ਦੇ ਨਵੇਂ ਕੰਮ ਨਾਲ ਕੋਈ ਪ੍ਰੇਮ ਨਹੀਂ ਸੀ ਅਤੇ ਨਾ ਹੀ ਉਹ ਪਵਿੱਤਰ ਆਤਮਾ ਦੇ ਨਵੇਂ ਕੰਮ ਦੀ ਗਤੀਵਿਧੀ ਦੀ ਕੋਈ ਪਰਵਾਹ ਕਰਦਾ ਸੀ। ਇਸ ਦੀ ਬਜਾਏ, ਉਹ ਉਨ੍ਹਾਂ ਨਿਯਮਾਂ ਅਤੇ ਸਿਧਾਂਤਾਂ ਦਾ ਪੱਖ ਪੂਰਦਾ ਸੀ ਜੋ ਆਮ ਸੱਚਾਈਆਂ ਨਾਲੋਂ ਉਚੇਰੇ ਸਨ। ਉਸ ਦੇ ਸੁਭਾਵਕ ਸਾਰ ਵਿੱਚ ਅਤੇ ਜਿਸ ਦੀ ਉਹ ਸਮੁੱਚੇ ਰੂਪ ਵਿੱਚ ਭਾਲ ਕਰਦਾ ਸੀ, ਉਹ ਅਜਿਹਾ ਈਸਾਈ ਕਹਾਉਣ ਦਾ ਹੱਕਦਾਰ ਨਹੀਂ ਹੈ ਜਿਸ ਨੇ ਸੱਚਾਈ ਦੀ ਖੋਜ ਕੀਤੀ, ਪਰਮੇਸ਼ੁਰ ਦੇ ਘਰ ਦਾ ਵਿਸ਼ਵਾਸੀ ਸੇਵਕ ਕਹਾਉਣ ਦਾ ਹੱਕਦਾਰ ਤਾਂ ਬਿਲਕੁਲ ਹੀ ਨਹੀਂ ਹੈ, ਕਿਉਂਕਿ ਉਸ ਦਾ ਪਖੰਡ ਬਹੁਤ ਜ਼ਿਆਦਾ ਸੀ, ਅਤੇ ਉਸ ਦੀ ਅਣਆਗਿਆਕਾਰੀ ਵੀ ਅਤਿਅੰਤ ਵੱਡੀ ਸੀ। ਹਾਲਾਂਕਿ ਉਸ ਨੂੰ ਪ੍ਰਭੂ ਯਿਸੂ ਦੇ ਇੱਕ ਸੇਵਕ ਵਜੋਂ ਜਾਣਿਆ ਜਾਂਦਾ ਹੈ, ਪਰ ਉਹ ਸਵਰਗ ਦੇ ਰਾਜ ਦੇ ਦੁਆਰ ਤੋਂ ਪ੍ਰਵੇਸ਼ ਕਰਨ ਦੇ ਬਿਲਕੁਲ ਵੀ ਲਾਇਕ ਨਹੀਂ ਸੀ, ਕਿਉਂਕਿ ਸ਼ੁਰੂ ਤੋਂ ਲੈ ਕੇ ਅੰਤ ਤਕ ਉਸ ਦੇ ਕੰਮਾਂ ਨੂੰ ਧਰਮੀ ਨਹੀਂ ਕਿਹਾ ਜਾ ਸਕਦਾ। ਉਸ ਨੂੰ ਮਹਿਜ਼ ਇੱਕ ਅਜਿਹੇ ਵਿਅਕਤੀ ਦੇ ਰੂਪ ਵਿੱਚ ਦੇਖਿਆ ਜਾ ਸਕਦਾ ਹੈ ਜੋ ਪਖੰਡੀ ਸੀ, ਅਤੇ ਜਿਸ ਨੇ ਕੁਧਰਮ ਕੀਤਾ, ਪਰ ਜਿਸ ਨੇ ਮਸੀਹ ਲਈ ਕੰਮ ਵੀ ਕੀਤਾ। ਹਾਲਾਂਕਿ ਉਸ ਨੂੰ ਬੁਰਾ ਨਹੀਂ ਕਿਹਾ ਜਾ ਸਕਦਾ, ਉਸ ਨੂੰ ਮੁਨਾਸਬ ਰੂਪ ਵਿੱਚ ਅਜਿਹਾ ਮਨੁੱਖ ਕਿਹਾ ਜਾ ਸਕਦਾ ਹੈ ਜਿਸ ਨੇ ਕੁਧਰਮ ਕੀਤਾ। ਉਸ ਨੇ ਬਹੁਤ ਸਾਰਾ ਕੰਮ ਕੀਤਾ, ਫਿਰ ਵੀ ਜ਼ਰੂਰੀ ਹੈ ਕਿ ਉਸ ਨੂੰ ਦੁਆਰਾ ਕੀਤੇ ਗਏ ਕੰਮ ਦੀ ਮਿਕਦਾਰ ਦੁਆਰਾ ਨਹੀਂ, ਸਗੋਂ ਸਿਰਫ਼ ਕੰਮ ਦੇ ਮਿਆਰ ਅਤੇ ਤੱਤ ਦੁਆਰਾ ਪਰਖਿਆ ਜਾਵੇ। ਸਿਰਫ਼ ਇਸ ਤਰੀਕੇ ਨਾਲ ਹੀ ਇਸ ਮਾਮਲੇ ਦੀ ਤਹਿ ਤੱਕ ਪਹੁੰਚਣਾ ਸੰਭਵ ਹੈ। ਉਹ ਹਮੇਸ਼ਾ ਇਹ ਮੰਨਦਾ ਸੀ: “ਮੈਂ ਕੰਮ ਕਰਨ ਦੇ ਸਮਰੱਥ ਹਾਂ, ਮੈਂ ਜ਼ਿਆਦਾਤਰ ਲੋਕਾਂ ਨਾਲੋਂ ਬਿਹਤਰ ਹਾਂ; ਮੈਨੂੰ ਪ੍ਰਭੂ ਦੀ ਜ਼ਿੰਮੇਵਾਰੀ ਦਾ ਲਿਹਾਜ਼ ਹੈ ਜਿੰਨਾ ਹੋਰ ਕਿਸੇ ਨੂੰ ਨਹੀਂ, ਅਤੇ ਕੋਈ ਵੀ ਉੱਨੀ ਡੂੰਘਾਈ ਵਿੱਚ ਪਛਤਾਵਾ ਨਹੀਂ ਕਰਦਾ ਜਿੰਨਾ ਮੈਂ ਕਰਦਾ ਹਾਂ, ਕਿਉਂਕਿ ਮਹਾਨ ਚਾਨਣ ਮੇਰੇ ’ਤੇ ਚਮਕਿਆ ਸੀ, ਅਤੇ ਮੈਂ ਮਹਾਨ ਚਾਨਣ ਨੂੰ ਵੇਖਿਆ ਹੈ, ਅਤੇ ਇਸ ਲਈ ਮੇਰਾ ਪਛਤਾਵਾ ਕਿਸੇ ਵੀ ਹੋਰ ਵਿਅਕਤੀ ਨਾਲੋਂ ਡੂੰਘਾ ਹੈ।” ਉਸ ਸਮੇਂ, ਉਸ ਨੇ ਆਪਣੇ ਮਨ ਅੰਦਰ ਇਹੀ ਸੋਚਿਆ ਸੀ। ਆਪਣੇ ਕੰਮ ਦੇ ਅੰਤ ਵਿੱਚ ਪੌਲੁਸ ਨੇ ਕਿਹਾ: “ਮੈ ਲੜਾਈ ਲੜੀ ਹੈ, ਮੈਂ ਆਪਣੀ ਦੌੜ ਖਤਮ ਕਰ ਲਈ ਹੈ, ਅਤੇ ਮੇਰੇ ਲਈ ਧਾਰਮਿਕਤਾ ਦਾ ਮੁਕਟ ਤਿਆਰ ਹੈ।” ਉਸ ਦੀ ਲੜਾਈ, ਕੰਮ ਅਤੇ ਦੌੜ ਪੂਰੀ ਤਰ੍ਹਾਂ ਨਾਲ ਧਾਰਮਿਕਤਾ ਦੇ ਮੁਕਟ ਦੀ ਖਾਤਰ ਸਨ, ਅਤੇ ਉਹ ਸਰਗਰਮ ਰੂਪ ਵਿੱਚ ਤੇਜ਼ੀ ਨਾਲ ਅੱਗੇ ਨਹੀਂ ਵਧਿਆ। ਹਾਲਾਂਕਿ ਉਹ ਆਪਣੇ ਕੰਮ ਵਿੱਚ ਲਾਪਰਵਾਹ ਨਹੀਂ ਸੀ, ਪਰ ਇਹ ਕਿਹਾ ਜਾ ਸਕਦਾ ਹੈ ਕਿ ਉਸ ਦਾ ਕੰਮ ਮਹਿਜ਼ ਆਪਣੀਆਂ ਗਲਤੀਆਂ ਦੀ ਭਰਪਾਈ ਲਈ, ਆਪਣੀ ਅੰਤਰ-ਆਤਮਾ ਦੀਆਂ ਤੁਹਮਤਾਂ ਦੀ ਭਰਪਾਈ ਲਈ ਕੀਤਾ ਗਿਆ ਸੀ। ਉਸ ਨੂੰ ਸਿਰਫ਼ ਆਪਣਾ ਕੰਮ ਪੂਰਾ ਕਰਨ, ਆਪਣੀ ਦੌੜ ਖਤਮ ਕਰਨ, ਅਤੇ ਜਿੰਨੀ ਛੇਤੀ ਹੋ ਸਕੇ ਆਪਣੀ ਲੜਾਈ ਲੜਨ ਦੀ ਉਮੀਦ ਸੀ, ਤਾਂ ਜੋ ਉਹ ਜਿੰਨੀ ਜ਼ਿਆਦਾ ਛੇਤੀ ਹੋ ਸਕੇ ਧਾਰਮਿਕਤਾ ਦਾ ਮੁਕਤ ਪ੍ਰਾਪਤ ਕਰ ਸਕੇ ਜਿਸ ਦੀ ਉਸ ਨੂੰ ਤਾਂਘ ਸੀ। ਉਸ ਨੂੰ ਜਿਸ ਦੀ ਤਾਂਘ ਸੀ, ਉਹ ਪ੍ਰਭੂ ਯਿਸੂ ਨੂੰ ਆਪਣੇ ਅਨੁਭਵਾਂ ਅਤੇ ਸੱਚੇ ਗਿਆਨ ਨਾਲ ਮਿਲਣ ਦੀ ਨਹੀਂ, ਬਲਕਿ ਜਿੰਨੀ ਛੇਤੀ ਸੰਭਵ ਹੋ ਸਕੇ, ਆਪਣਾ ਕੰਮ ਖਤਮ ਕਰਨ ਦੀ ਸੀ, ਤਾਂ ਜੋ ਉਸ ਨੂੰ ਉਹ ਫਲ ਮਿਲ ਸਕਣ ਜੋ ਉਸ ਦੇ ਕੰਮ ਤੋਂ ਉਸ ਨੇ ਕਮਾਏ ਸਨ, ਜਦੋਂ ਉਹ ਪ੍ਰਭੂ ਯਿਸੂ ਨੂੰ ਮਿਲਿਆ ਸੀ। ਉਸ ਨੇ ਆਪਣੇ ਕੰਮ ਦੀ ਵਰਤੋਂ ਆਪਣੇ ਆਪ ਨੂੰ ਦਿਲਾਸਾ ਦੇਣ ਲਈ, ਅਤੇ ਭਵਿੱਖ ਦੇ ਮੁਕਟ ਦੇ ਬਦਲੇ ਸੌਦਾ ਕਰਨ ਲਈ ਕੀਤੀ। ਉਸ ਨੂੰ ਜਿਸ ਦੀ ਭਾਲ ਸੀ ਉਹ ਸੱਚਾਈ ਜਾਂ ਪਰਮੇਸ਼ੁਰ ਨਹੀਂ ਸੀ, ਬਲਕਿ ਸਿਰਫ਼ ਮੁਕਟ ਸੀ। ਇਹੋ ਜਿਹੀ ਖੋਜ ਮਿਆਰਾਂ ਮੁਤਾਬਕ ਕਿਵੇਂ ਹੋ ਸਕਦੀ ਹੈ? ਉਸ ਦੀ ਪ੍ਰੇਰਣਾ, ਉਸ ਦਾ ਕੰਮ, ਉਸ ਨੇ ਜੋ ਮੁੱਲ ਤਾਰਿਆ, ਅਤੇ ਉਸ ਦੀਆਂ ਸਾਰੀਆਂ ਕੋਸ਼ਿਸ਼ਾਂ—ਉਸ ਦੀਆਂ ਸ਼ਾਨਦਾਰ ਕਲਪਨਾਵਾਂ ਇਨ੍ਹਾਂ ਸਾਰਿਆਂ ਉੱਪਰ ਛਾ ਗਈਆਂ, ਅਤੇ ਉਸ ਨੇ ਸਮੁੱਚੇ ਤੌਰ ਤੇ ਆਪਣੀਆਂ ਖੁਦ ਦੀਆਂ ਇੱਛਾਵਾਂ ਅਨੁਸਾਰ ਕੰਮ ਕੀਤਾ। ਉਸ ਦੇ ਸਮੁੱਚੇ ਕੰਮ ਵਿੱਚ, ਉਸ ਦੁਆਰਾ ਤਾਰੇ ਗਏ ਮੁੱਲ ਵਿੱਚ ਰੱਤੀ ਭਰ ਵੀ ਮਰਜ਼ੀ ਨਹੀਂ ਸੀ; ਉਹ ਮਹਿਜ਼ ਸੌਦਾ ਕਰਨ ਵਿੱਚ ਰੁੱਝਿਆ ਸੀ। ਉਸ ਦੀਆਂ ਕੋਸ਼ਿਸਾਂ ਸਵੈ-ਇੱਛਾ ਨਾਲ ਆਪਣਾ ਫ਼ਰਜ਼ ਨਿਭਾਉਣ ਲਈ ਨਹੀਂ ਕੀਤੀਆਂ ਗਈਆਂ ਸਨ, ਬਲਕਿ ਸੌਦੇ ਦੇ ਉਦੇਸ਼ ਨੂੰ ਪ੍ਰਾਪਤ ਕਰਨ ਦੀ ਸਵੈ-ਇੱਛਾ ਨਾਲ ਕੀਤੀਆਂ ਗਈਆਂ ਸਨ। ਕੀ ਅਜਿਹੀਆਂ ਕੋਸ਼ਿਸ਼ਾਂ ਦਾ ਕੋਈ ਮੁੱਲ ਹੈ? ਕੌਣ ਉਸ ਦੀਆਂ ਖੋਟੀਆਂ ਕੋਸ਼ਿਸ਼ਾਂ ਦੀ ਪ੍ਰਸ਼ੰਸਾ ਕਰੇਗਾ? ਅਜਿਹੀਆਂ ਕੋਸ਼ਿਸ਼ਾਂ ਵਿੱਚ ਦਿਲਚਸਪੀ ਕਿਸ ਦੀ ਹੈ? ਉਸ ਦਾ ਕੰਮ ਭਵਿੱਖ ਦੇ ਸੁਪਨਿਆਂ ਨਾਲ ਭਰਪੂਰ ਸੀ, ਸ਼ਾਨਦਾਰ ਯੋਜਨਾਵਾਂ ਨਾਲ ਭਰਪੂਰ ਸੀ, ਅਤੇ ਇਸ ਵਿੱਚ ਕੋਈ ਅਜਿਹਾ ਰਾਹ ਨਹੀਂ ਸੀ ਜਿਸ ਦੁਆਰਾ ਮਨੁੱਖੀ ਸੁਭਾਅ ਨੂੰ ਬਦਲਿਆ ਜਾ ਸਕੇ। ਉਸ ਦੀ ਇੰਨੀ ਜ਼ਿਆਦਾ ਦਿਆਲਤਾ ਇੱਕ ਪਖੰਡ ਸੀ; ਉਸ ਦੇ ਕੰਮ ਨੇ ਜੀਵਨ ਪ੍ਰਦਾਨ ਨਹੀਂ ਕੀਤਾ, ਸਗੋਂ ਇਹ ਸਾਊਪੁਣੇ ਦਾ ਢੌਂਗ ਸੀ; ਇਹ ਇੱਕ ਸੌਦੇ ਦਾ ਨਿਰਮਾਣ ਸੀ। ਅਜਿਹੀ ਕਿਸਮ ਦਾ ਕੰਮ ਮਨੁੱਖ ਨੂੰ ਉਸ ਦੇ ਅਸਲ ਫ਼ਰਜ਼ ਦੀ ਮੁੜ ਪ੍ਰਾਪਤੀ ਦੇ ਰਾਹ ’ਤੇ ਕਿਵੇਂ ਲਿਜਾ ਸਕਦਾ ਹੈ?

ਪਤਰਸ ਨੇ ਜੋ ਵੀ ਭਾਲ ਕੀਤੀ ਉਹ ਸਭ ਪਰਮੇਸ਼ੁਰ ਦੇ ਮਨ ਦੇ ਅਨੁਸਾਰ ਸੀ। ਉਸ ਨੇ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਕਰਨ ਦੀ ਭਾਲ ਕੀਤੀ, ਅਤੇ ਦੁੱਖ ਅਤੇ ਮੁਸੀਬਤ ਦੇ ਬਾਵਜੂਦ, ਉਹ ਅਜੇ ਵੀ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਕਰਨ ਲਈ ਇੱਛੁਕ ਸੀ। ਪਰਮੇਸ਼ੁਰ ਵਿੱਚ ਕਿਸੇ ਵਿਸ਼ਵਾਸੀ ਦੁਆਰਾ ਇਸ ਤੋਂ ਵੱਡੀ ਖੋਜ ਹੋਰ ਕੋਈ ਨਹੀਂ ਹੋ ਸਕਦੀ। ਪੌਲੁਸ ਦੀ ਭਾਲ ਉਸ ਦੇ ਆਪਣੇ ਸਰੀਰ ਦੁਆਰਾ, ਉਸ ਦੀਆਂ ਆਪਣੀਆਂ ਧਾਰਣਾਵਾਂ ਦੁਆਰਾ, ਅਤੇ ਉਸ ਦੀਆਂ ਆਪਣੀਆਂ ਯੋਜਨਾਵਾਂ ਅਤੇ ਮਨਸੂਬਿਆਂ ਦੁਆਰਾ ਭ੍ਰਿਸ਼ਟ ਸੀ। ਉਹ ਕਿਸੇ ਵੀ ਤਰ੍ਹਾਂ ਪਰਮੇਸ਼ੁਰ ਦਾ ਇੱਕ ਯੋਗ ਪ੍ਰਾਣੀ ਨਹੀਂ ਸੀ, ਅਤੇ ਨਾ ਹੀ ਅਜਿਹਾ ਵਿਅਕਤੀ ਸੀ ਜਿਸ ਨੇ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਕਰਨ ਦੀ ਭਾਲ ਕੀਤੀ। ਪਤਰਸ ਨੇ ਪਰਮੇਸ਼ੁਰ ਦੇ ਪ੍ਰਬੰਧਾਂ ਪ੍ਰਤੀ ਅਧੀਨ ਹੋਣ ਦੀ ਭਾਲ ਕੀਤੀ, ਅਤੇ ਹਾਲਾਂਕਿ ਉਸ ਦੁਆਰਾ ਕੀਤਾ ਗਿਆ ਕੰਮ ਮਹਾਨ ਨਹੀਂ ਸੀ, ਪਰ ਉਸ ਦੀ ਖੋਜ ਦੀ ਪ੍ਰੇਰਣਾ ਅਤੇ ਜਿਸ ਰਾਹ ਉਹ ਤੁਰਿਆ ਸੀ, ਉਹ ਸਹੀ ਸਨ; ਹਾਲਾਂਕਿ ਉਹ ਬਹੁਤ ਸਾਰੇ ਲੋਕਾਂ ਨੂੰ ਪ੍ਰਾਪਤ ਨਹੀਂ ਕਰ ਸਕਿਆ, ਪਰ ਉਹ ਸੱਚਾਈ ਦੇ ਸੱਚੇ ਰਾਹ ਦਾ ਪਿੱਛਾ ਕਰਨ ਦੇ ਯੋਗ ਸੀ। ਇਸ ਕਰਕੇ ਇਹ ਕਿਹਾ ਜਾ ਸਕਦਾ ਹੈ ਕਿ ਉਹ ਪਰਮੇਸ਼ੁਰ ਦਾ ਇੱਕ ਯੋਗ ਪ੍ਰਾਣੀ ਸੀ। ਅੱਜ, ਭਾਵੇਂ ਤੂੰ ਕੋਈ ਕਾਰਜਕਰਤਾ ਨਹੀਂ ਹੈਂ, ਪਰ ਤੈਨੂੰ ਪਰਮੇਸ਼ੁਰ ਦੇ ਪ੍ਰਾਣੀ ਦਾ ਫਰਜ਼ ਨਿਭਾਉਣ ਦੇ ਯੋਗ ਹੋਣਾ ਚਾਹੀਦਾ ਹੈ ਅਤੇ ਪਰਮੇਸ਼ੁਰ ਦੇ ਸਾਰੇ ਪ੍ਰਬੰਧਾਂ ਦੇ ਅਧੀਨ ਹੋਣ ਦੀ ਭਾਲ ਕਰਨ ਕਰਨੀ ਚਾਹੀਦੀ ਹੈ। ਪਰਮੇਸ਼ੁਰ ਜੋ ਵੀ ਕਹਿੰਦਾ ਹੈ ਤੈਨੂੰ ਉਸ ਸਭ ਦਾ ਪਾਲਣ ਕਰਨ, ਅਤੇ ਹਰ ਤਰ੍ਹਾਂ ਦੀ ਬਿਪਤਾ ਅਤੇ ਤਾਏ ਜਾਣ ਦਾ ਅਨੁਭਵ ਕਰਨ ਦੇ ਯੋਗ ਹੋਣਾ ਚਾਹੀਦਾ ਹੈ, ਅਤੇ ਹਾਲਾਂਕਿ ਤੂੰ ਕਮਜ਼ੋਰ ਹੈਂ, ਪਰ ਅਜੇ ਵੀ ਤੂੰ ਆਪਣੇ ਹਿਰਦੇ ਵਿੱਚ ਪਰਮੇਸ਼ੁਰ ਨੂੰ ਪ੍ਰੇਮ ਕਰਨ ਦੇ ਯੋਗ ਹੋਣਾ ਚਾਹੀਦਾ ਹੈਂ। ਜੋ ਲੋਕ ਆਪਣੇ ਖੁਦ ਦੇ ਜੀਵਨ ਦੀ ਜ਼ਿੰਮੇਵਾਰੀ ਲੈਂਦੇ ਹਨ ਉਹ ਪਰਮੇਸ਼ੁਰ ਦੇ ਪ੍ਰਾਣੀ ਦਾ ਫਰਜ਼ ਨਿਭਾਉਣ ਦੇ ਇੱਛੁਕ ਹੁੰਦੇ ਹਨ, ਅਤੇ ਖੋਜ ਬਾਰੇ ਅਜਿਹੇ ਲੋਕਾਂ ਦਾ ਨਜ਼ਰੀਆ ਸਹੀ ਹੁੰਦਾ ਹੈ। ਇਹੀ ਉਹ ਲੋਕ ਹਨ ਜਿਨ੍ਹਾਂ ਦੀ ਪਰਮੇਸ਼ੁਰ ਨੂੰ ਲੋੜ ਹੈ। ਜੇ ਤੂੰ ਬਹੁਤ ਸਾਰਾ ਕੰਮ ਕੀਤਾ, ਅਤੇ ਦੂਜਿਆਂ ਨੇ ਤੇਰੀਆਂ ਸਿੱਖਿਆਵਾਂ ਪ੍ਰਾਪਤ ਕੀਤੀਆਂ, ਪਰ ਤੂੰ ਖੁਦ ਨਹੀਂ ਬਦਲਿਆ, ਅਤੇ ਕੋਈ ਗਵਾਹੀ ਨਹੀਂ ਦਿੱਤੀ, ਜਾਂ ਤੈਨੂੰ ਕੋਈ ਸੱਚਾ ਅਨੁਭਵ ਨਹੀਂ ਹੋਇਆ, ਇਸ ਹੱਦ ਤਕ ਕਿ ਤੇਰੇ ਜੀਵਨ ਦੇ ਅੰਤ ਸਮੇਂ, ਤੂੰ ਜੋ ਕੁਝ ਵੀ ਕੀਤਾ ਹੈ ਉਸ ਵਿੱਚੋਂ ਕੁਝ ਵੀ ਅਜੇ ਤਕ ਵੀ ਗਵਾਹੀ ਨਹੀਂ ਦਿੰਦਾ ਹੈ, ਤਾਂ ਕੀ ਤੂੰ ਅਜਿਹਾ ਵਿਅਕਤੀ ਹੈਂ ਜੋ ਬਦਲ ਗਿਆ ਹੈ? ਕੀ ਤੂੰ ਕੋਈ ਅਜਿਹਾ ਵਿਅਕਤੀ ਹੈਂ ਜੋ ਸੱਚਾਈ ਦਾ ਪਿੱਛਾ ਕਰਦਾ ਹੈ? ਜਿਸ ਸਮੇਂ, ਪਵਿੱਤਰ ਆਤਮਾ ਨੇ ਤੈਨੂੰ ਵਰਤਿਆ, ਪਰ ਜਦੋਂ ਉਸ ਨੇ ਤੈਨੂੰ ਵਰਤਿਆ, ਉਸ ਨੇ ਸਿਰਫ਼ ਤੇਰੇ ਕੁਝ ਹਿੱਸੇ ਦੀ ਵਰਤੋਂ ਕੀਤੀ ਜਿਸ ਨੂੰ ਕੰਮ ਕਰਨ ਲਈ ਵਰਤਿਆ ਜਾ ਸਕਦਾ ਸੀ, ਅਤੇ ਉਸ ਨੇ ਤੇਰੇ ਕੁਝ ਹਿੱਸੇ ਦੀ ਵਰਤੋਂ ਨਹੀਂ ਕੀਤੀ ਜਿਸ ਨੂੰ ਨਹੀਂ ਵਰਤਿਆ ਜਾ ਸਕਦਾ ਸੀ। ਜੇ ਤੂੰ ਬਦਲਣ ਦੀ ਭਾਲ ਕਰਦਾ ਹੈਂ, ਤਾਂ ਤੈਨੂੰ ਵਰਤੇ ਜਾਣ ਦੀ ਪ੍ਰਕਿਰਿਆ ਦੌਰਾਨ ਹੌਲੀ-ਹੌਲੀ ਸੰਪੂਰਣ ਬਣਾਇਆ ਜਾਵੇਗਾ। ਫਿਰ ਵੀ ਪਵਿੱਤਰ ਆਤਮਾ ਕੋਈ ਜ਼ਿੰਮੇਵਾਰੀ ਸਵੀਕਾਰ ਨਹੀਂ ਕਰਦਾ ਹੈ ਕਿ ਕੀ ਤੈਨੂੰ ਆਖਰਕਾਰ ਪ੍ਰਾਪਤ ਕੀਤਾ ਜਾਵੇਗਾ ਜਾਂ ਨਹੀਂ, ਅਤੇ ਇਹ ਤੇਰੇ ਖੋਜ ਕਰਨ ਦੇ ਢੰਗ ਉੱਤੇ ਨਿਰਭਰ ਕਰਦਾ ਹੈ। ਜੇ ਤੇਰੇ ਨਿੱਜੀ ਸੁਭਾਅ ਵਿੱਚ ਕੋਈ ਤਬਦੀਲੀਆਂ ਨਹੀਂ ਹਨ, ਤਾਂ ਉਹ ਇਸ ਕਰਕੇ ਹੈ ਕਿਉਂਕਿ ਖੋਜ ਪ੍ਰਤੀ ਤੇਰਾ ਨਜ਼ਰੀਆ ਗਲਤ ਹੈ। ਜੇ ਤੈਨੂੰ ਕੋਈ ਫਲ ਨਹੀਂ ਮਿਲਦਾ, ਤਾਂ ਉਹ ਤੇਰੀ ਆਪਣੀ ਸਮੱਸਿਆ ਹੈ, ਅਤੇ ਇਸ ਲਈ ਕਿਉਂਕਿ ਤੂੰ ਖੁਦ ਸੱਚਾਈ ਨੂੰ ਅਮਲ ਵਿੱਚ ਨਹੀਂ ਲਿਆਂਦਾ ਹੈ ਅਤੇ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਕਰਨ ਦੇ ਯੋਗ ਨਹੀਂ ਹੈਂ। ਅਤੇ ਇਸ ਤਰ੍ਹਾਂ, ਤੇਰੇ ਨਿੱਜੀ ਅਨੁਭਵਾਂ ਨਾਲੋਂ ਵਧੇਰੇ ਮਹੱਤਵਪੂਰਣ ਕੁਝ ਵੀ ਨਹੀਂ ਹੈ, ਅਤੇ ਤੇਰੇ ਨਿੱਜੀ ਪ੍ਰਵੇਸ਼ ਨਾਲੋਂ ਵਧੇਰੇ ਨਿਰਣਾਇਕ ਕੁਝ ਵੀ ਨਹੀਂ ਹੁੰਦਾ! ਕੁਝ ਲੋਕ ਇਹ ਕਹਿੰਦਿਆਂ ਗੱਲ ਨੂੰ ਮੁਕਾਉਣਗੇ, “ਮੈਂ ਤੇਰੇ ਲਈ ਬਹੁਤ ਸਾਰਾ ਕੰਮ ਕੀਤਾ ਹੈ, ਅਤੇ ਭਾਵੇਂ ਮੈਂ ਕੋਈ ਪ੍ਰਸਿੱਧ ਪ੍ਰਾਪਤੀਆਂ ਸ਼ਾਇਦ ਨਾ ਕੀਤੀਆਂ ਹੋਣ, ਫਿਰ ਵੀ ਮੈਂ ਆਪਣੀਆਂ ਕੋਸ਼ਿਸ਼ਾਂ ਵਿੱਚ ਅਣਥੱਕ ਰਿਹਾ ਹਾਂ। ਕੀ ਤੂੰ ਬਸ ਮੈਨੂੰ ਜੀਵਨ ਦੇ ਫਲ ਖਾਣ ਲਈ ਸਵਰਗ ਵਿੱਚ ਦਾਖਲ ਨਹੀਂ ਹੋਣ ਦੇ ਸਕਦਾ?” ਤੇਰੇ ਲਈ ਇਹ ਜਾਣਨਾ ਜ਼ਰੂਰੀ ਹੈ ਕਿ ਮੈਨੂੰ ਕਿਹੋ ਲੋਕਾਂ ਦੀ ਚਾਹ ਹੈ; ਜੋ ਅਸ਼ੁੱਧ ਹਨ ਉਨ੍ਹਾਂ ਨੂੰ ਰਾਜ ਵਿੱਚ ਪ੍ਰਵੇਸ਼ ਕਰਨ ਦੀ ਆਗਿਆ ਨਹੀਂ ਹੈ, ਜੋ ਅਸ਼ੁੱਧ ਹਨ ਉਨ੍ਹਾਂ ਨੂੰ ਪਵਿੱਤਰ ਧਰਤੀ ਨੂੰ ਮਲੀਨ ਕਰਨ ਦੀ ਆਗਿਆ ਨਹੀਂ ਹੈ। ਹਾਲਾਂਕਿ ਹੋ ਸਕਦਾ ਹੈ ਕਿ ਤੂੰ ਬਹੁਤ ਸਾਰਾ ਕੰਮ ਕੀਤਾ ਹੋਵੇ, ਅਤੇ ਕਈ ਸਾਲਾਂ ਤਕ ਕੰਮ ਕੀਤਾ ਹੋਵੇ, ਪਰ ਅੰਤ ਵਿੱਚ ਜੇ ਤੂੰ ਅਜੇ ਵੀ ਅਫ਼ਸੋਸਨਾਕ ਹੱਦ ਤਕ ਮਲੀਨ ਹੈਂ, ਤਾਂ ਸਵਰਗ ਦੇ ਨਿਯਮ ਲਈ ਇਹ ਅਸਹਿ ਹੋਵੇਗਾ ਕਿ ਤੂੰ ਮੇਰੇ ਰਾਜ ਵਿੱਚ ਪ੍ਰਵੇਸ਼ ਕਰਨ ਦੀ ਇੱਛਾ ਰੱਖਦਾ ਹੈਂ! ਸੰਸਾਰ ਦੀ ਬੁਨਿਆਦ ਤੋਂ ਲੈ ਕੇ ਅੱਜ ਤਕ, ਮੈਂ ਕਦੇ ਵੀ ਅਜਿਹੇ ਲੋਕਾਂ ਨੂੰ ਆਪਣੇ ਰਾਜ ਵਿੱਚ ਸੌਖੀ ਪਹੁੰਚ ਪੇਸ਼ ਨਹੀਂ ਕੀਤੀ ਹੈ ਜੋ ਮੇਰੀ ਚਾਪਲੂਸੀ ਕਰਦੇ ਹਨ। ਇਹ ਸਵਰਗ ਦਾ ਨਿਯਮ ਹੈ, ਅਤੇ ਕੋਈ ਵੀ ਇਸ ਨੂੰ ਤੋੜ ਨਹੀਂ ਸਕਦਾ! ਤੈਨੂੰ ਜੀਵਨ ਦੀ ਭਾਲ ਕਰਨੀ ਪਵੇਗੀ। ਅੱਜ, ਜਿਨ੍ਹਾਂ ਨੂੰ ਸੰਪੂਰਣ ਬਣਾਇਆ ਜਾਵੇਗਾ, ਉਹ ਪਤਰਸ ਵਰਗੇ ਹੀ ਹਨ: ਇਹ ਉਹ ਲੋਕ ਹਨ ਜੋ ਆਪਣੇ ਸੁਭਾਅ ਵਿੱਚ ਤਬਦੀਲੀਆਂ ਦੀ ਭਾਲ ਕਰਦੇ ਹਨ, ਅਤੇ ਜੋ ਪਰਮੇਸ਼ੁਰ ਦੀ ਗਵਾਹੀ ਦੇਣ ਅਤੇ ਪਰਮੇਸ਼ੁਰ ਦੇ ਇੱਕ ਪ੍ਰਾਣੀ ਵਜੋਂ ਆਪਣਾ ਫਰਜ਼ ਨਿਭਾਉਣ ਲਈ ਇੱਛੁਕ ਹਨ। ਸਿਰਫ਼ ਇਸ ਤਰ੍ਹਾਂ ਦੇ ਲੋਕ ਹੀ ਸੰਪੂਰਣ ਬਣਾਏ ਜਾਣਗੇ। ਜੇ ਤੂੰ ਸਿਰਫ਼ ਫਲ ਦੀ ਉਮੀਦ ਰੱਖਦਾ ਹੈਂ, ਅਤੇ ਆਪਣੀ ਜੀਵਨ ਦੀ ਅਵਸਥਾ ਵਿੱਚ ਤਬਦੀਲੀ ਦੀ ਭਾਲ ਨਹੀਂ ਕਰਦਾ ਹੈਂ, ਤਾਂ ਤੇਰੀਆਂ ਸਾਰੀਆਂ ਕੋਸ਼ਿਸ਼ਾਂ ਵਿਅਰਥ ਹੋ ਜਾਣਗੀਆਂ—ਇਹ ਇੱਕ ਅਟੱਲ ਸੱਚਾਈ ਹੈ!

ਪਤਰਸ ਅਤੇ ਪੌਲੁਸ ਦੇ ਤੱਤ ਵਿੱਚ ਅੰਤਰ ਤੋਂ ਤੈਨੂੰ ਸਮਝ ਲੈਣਾ ਚਾਹੀਦਾ ਹੈ ਕਿ ਉਹ ਸਾਰੇ ਜੋ ਜੀਵਨ ਦਾ ਪਿੱਛਾ ਨਹੀਂ ਕਰਦੇ, ਵਿਅਰਥ ਵਿੱਚ ਹੀ ਮਿਹਨਤ ਕਰਦੇ ਹਨ! ਤੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦਾ ਅਤੇ ਪਰਮੇਸ਼ੁਰ ਦਾ ਪਾਲਣ ਕਰਦਾ ਹੈਂ, ਅਤੇ ਇਸ ਤਰ੍ਹਾਂ ਤੈਨੂੰ ਆਪਣੇ ਹਿਰਦੇ ਵਿੱਚ ਪਰਮੇਸ਼ੁਰ ਨੂੰ ਪ੍ਰੇਮ ਜ਼ਰੂਰ ਕਰਨਾ ਚਾਹੀਦਾ ਹੈ। ਤੈਨੂੰ ਆਪਣੇ ਭ੍ਰਿਸ਼ਟ ਸੁਭਾਅ ਨੂੰ ਪਾਸੇ ਰੱਖਣਾ ਪਵੇਗਾ, ਤੈਨੂੰ ਪਰਮੇਸ਼ੁਰ ਦੀ ਇੱਛਾ ਪੂਰੀ ਕਰਨ ਦੀ ਭਾਲ ਕਰਨੀ ਪਵੇਗੀ, ਅਤੇ ਤੈਨੂੰ ਪਰਮੇਸ਼ੁਰ ਦੇ ਇੱਕ ਪ੍ਰਾਣੀ ਦਾ ਫਰਜ਼ ਨਿਭਾਉਣਾ ਪਵੇਗਾ। ਕਿਉਂਕਿ ਤੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦਾ ਅਤੇ ਉਸ ਦਾ ਪਾਲਣ ਕਰਦਾ ਹੈਂ, ਤਾਂ ਤੈਨੂੰ ਉਸ ਨੂੰ ਸਭ ਕੁਝ ਅਰਪਣ ਕਰਨਾ ਚਾਹੀਦਾ ਹੈ, ਅਤੇ ਕੋਈ ਵਿਅਕਤੀਗਤ ਫ਼ੈਸਲੇ ਜਾਂ ਮੰਗਾਂ ਨਹੀਂ ਕਰਨੀਆਂ ਚਾਹੀਦੀਆਂ, ਅਤੇ ਤੈਨੂੰ ਪਰਮੇਸ਼ੁਰ ਦੀ ਇੱਛਾ ਦੀ ਪੂਰਤੀ ਪ੍ਰਾਪਤ ਕਰਨੀ ਚਾਹੀਦੀ ਹੈ। ਕਿਉਂਕਿ ਤੈਨੂੰ ਸਿਰਜਿਆ ਗਿਆ ਸੀ, ਇਸ ਲਈ ਤੈਨੂੰ ਉਸ ਪ੍ਰਭੂ ਦਾ ਆਗਿਆ ਪਾਲਣ ਕਰਨਾ ਚਾਹੀਦਾ ਹੈ ਜਿਸ ਨੇ ਤੈਨੂੰ ਸਿਰਜਿਆ, ਕਿਉਂਕਿ ਤੇਰਾ ਸੁਭਾਵਕ ਰੂਪ ਵਿੱਚ ਆਪਣੇ ਆਪ ਉੱਤੇ ਕੋਈ ਇਖਤਿਆਰ ਨਹੀਂ ਹੈ, ਅਤੇ ਆਪਣੇ ਖੁਦ ਦੇ ਨਸੀਬ ਦਾ ਨਿਯੰਤਰਣ ਕਰਨ ਦੀ ਯੋਗਤਾ ਨਹੀਂ ਹੈ। ਕਿਉਂਕਿ ਤੂੰ ਇੱਕ ਅਜਿਹਾ ਵਿਅਕਤੀ ਹੈਂ ਜੋ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦਾ ਹੈ, ਤੈਨੂੰ ਪਵਿੱਤਰਤਾ ਅਤੇ ਤਬਦੀਲੀ ਦੀ ਭਾਲ ਕਰਨੀ ਚਾਹੀਦੀ ਹੈ। ਕਿਉਂਕਿ ਤੂੰ ਪਰਮੇਸ਼ੁਰ ਦਾ ਇੱਕ ਪ੍ਰਾਣੀ ਹੈਂ, ਤੈਨੂੰ ਆਪਣੇ ਫਰਜ਼ ’ਤੇ ਡਟੇ ਰਹਿਣਾ ਚਾਹੀਦਾ ਹੈ, ਅਤੇ ਆਪਣੀ ਹੱਦ ਵਿੱਚ ਰਹਿਣਾ ਚਾਹੀਦਾ ਹੈ, ਤੇ ਜ਼ਰੂਰੀ ਹੈ ਕਿ ਤੂੰ ਆਪਣੇ ਫ਼ਰਜ਼ ਦੀ ਹੱਦ ਪਾਰ ਨਾ ਕਰੇਂ। ਇਹ ਤੇਰੇ ’ਤੇ ਪਾਬੰਦੀ ਲਾਉਣ, ਜਾਂ ਸਿਧਾਂਤ ਦੁਆਰਾ ਤੈਨੂੰ ਦਬਾਉਣ ਲਈ ਨਹੀਂ ਹੈ, ਬਲਕਿ ਇਸ ਦੀ ਬਜਾਏ ਉਹ ਰਸਤਾ ਹੈ ਜਿਸ ਰਾਹੀਂ ਤੂੰ ਆਪਣਾ ਫਰਜ਼ ਨਿਭਾ ਸਕਦਾ ਹੈਂ, ਅਤੇ ਇਹ ਉਨ੍ਹਾਂ ਸਾਰਿਆਂ ਦੁਆਰਾ ਪ੍ਰਾਪਤ ਕੀਤਾ ਜਾ ਸਕਦਾ ਹੈ—ਅਤੇ ਪ੍ਰਾਪਤ ਕੀਤਾ ਜਾਣਾ ਚਾਹੀਦਾ ਹੈ—ਜੋ ਧਾਰਮਿਕਤਾ ਦਾ ਕੰਮ ਕਰਦੇ ਹਨ। ਜੇ ਤੂੰ ਪਤਰਸ ਅਤੇ ਪੌਲੁਸ ਦੇ ਤੱਤ ਦੀ ਤੁਲਨਾ ਕਰੇਂਗਾ, ਤਾਂ ਤੈਨੂੰ ਪਤਾ ਲੱਗ ਜਾਵੇਗਾ ਕਿ ਤੈਨੂੰ ਕਿਸ ਤਰ੍ਹਾਂ ਭਾਲ ਕਰਨੀ ਚਾਹੀਦੀ ਹੈ। ਪਤਰਸ ਅਤੇ ਪੌਲੁਸ ਜਿਨ੍ਹਾਂ ਰਾਹਾਂ ’ਤੇ ਤੁਰੇ ਉਨ੍ਹਾਂ ਵਿੱਚੋਂ, ਇੱਕ ਸੰਪੂਰਣ ਬਣਾਏ ਜਾਣ ਦਾ ਰਾਹ ਹੈ, ਅਤੇ ਇੱਕ ਮਿਟਾਏ ਜਾਣ ਦਾ ਰਾਹ ਹੈ; ਪਤਰਸ ਅਤੇ ਪੌਲੁਸ ਦੋ ਵੱਖੋ-ਵੱਖਰੇ ਰਾਹਾਂ ਨੂੰ ਦਰਸਾਉਂਦੇ ਹਨ। ਹਾਲਾਂਕਿ ਦੋਹਾਂ ਨੇ ਹੀ ਪਵਿੱਤਰ ਆਤਮਾ ਦਾ ਕੰਮ ਪ੍ਰਾਪਤ ਕੀਤਾ, ਅਤੇ ਦੋਹਾਂ ਨੇ ਹੀ ਪਵਿੱਤਰ ਆਤਮਾ ਦਾ ਅੰਦਰੂਨੀ ਚਾਨਣ ਅਤੇ ਪਰਕਾਸ਼ ਪ੍ਰਾਪਤ ਕੀਤਾ, ਅਤੇ ਦੋਹਾਂ ਨੇ ਹੀ ਉਹ ਸਵੀਕਾਰ ਕੀਤਾ ਜੋ ਪ੍ਰਭੂ ਯਿਸੂ ਦੁਆਰਾ ਉਨ੍ਹਾਂ ਨੂੰ ਸੌਂਪਿਆ ਗਿਆ ਸੀ, ਪਰ ਹਰੇਕ ਵਿੱਚ ਜੋ ਫਲ ਪੈਦਾ ਹੋਇਆ ਉਹ ਇੱਕੋ ਜਿਹਾ ਨਹੀਂ ਸੀ: ਇੱਕ ਨੇ ਸੱਚਮੁੱਚ ਫਲ ਪੈਦਾ ਕੀਤਾ, ਅਤੇ ਦੂਜੇ ਨੇ ਨਹੀਂ। ਉਨ੍ਹਾਂ ਦੇ ਤੱਤ, ਉਹਨਾਂ ਦੁਆਰਾ ਕੀਤੇ ਕੰਮ, ਜੋ ਉਨ੍ਹਾਂ ਦੁਆਰਾ ਦਿਖਾਵੇ ਵਜੋਂ ਪ੍ਰਗਟ ਕੀਤਾ ਗਿਆ ਸੀ, ਅਤੇ ਉਨ੍ਹਾਂ ਦੇ ਆਖਰੀ ਅੰਤ ਤੋਂ, ਤੈਨੂੰ ਸਮਝ ਲੈਣਾ ਚਾਹੀਦਾ ਹੈ ਕਿ ਤੈਨੂੰ ਕਿਹੜਾ ਰਾਹ ਅਪਣਾਉਣਾ ਚਾਹੀਦਾ ਹੈ, ਤੈਨੂੰ ਤੁਰਨ ਲਈ ਕਿਹੜਾ ਰਾਹ ਚੁਣਨਾ ਚਾਹੀਦਾ ਹੈ। ਉਹ ਸਪਸ਼ਟ ਤੌਰ ਤੇ ਦੋ ਵੱਖੋ-ਵੱਖਰੇ ਰਾਹਾਂ ’ਤੇ ਤੁਰੇ। ਪੌਲੁਸ ਅਤੇ ਪਤਰਸ, ਉਹ ਹਰ ਰਾਹ ਦਾ ਬਿਲਕੁਲ ਸ਼ੁੱਧ ਪ੍ਰਤੀਕ ਸਨ, ਅਤੇ ਇਸ ਲਈ ਐਨ ਸ਼ੁਰੂ ਤੋਂ ਹੀ ਉਨ੍ਹਾਂ ਨੂੰ ਇਨ੍ਹਾਂ ਦੋਵਾਂ ਰਾਹਾਂ ਦੀ ਨੁਮਾਇੰਦਗੀ ਕਰਨ ਲਈ ਖੜ੍ਹੇ ਕੀਤਾ ਗਿਆ ਸੀ। ਪੌਲੁਸ ਦੇ ਅਨੁਭਵਾਂ ਦੇ ਮੁੱਖ ਬਿੰਦੂ ਕੀ ਹਨ ਅਤੇ ਉਹ ਸਫ਼ਲ ਕਿਉਂ ਨਹੀਂ ਹੋਇਆ? ਪਤਰਸ ਦੇ ਅਨੁਭਵਾਂ ਦੇ ਮੁੱਖ ਬਿੰਦੂ ਕੀ ਹਨ, ਅਤੇ ਉਸ ਨੇ ਸੰਪੂਰਣ ਬਣਾਏ ਜਾਣ ਦਾ ਅਨੁਭਵ ਕਿਵੇਂ ਕੀਤਾ? ਜੇ ਤੁਸੀਂ ਇਸ ਦੀ ਤੁਲਨਾ ਕਰੋ ਕਿ ਉਨ੍ਹਾਂ ਨੇ ਕਿਸ ਬਾਰੇ ਪਰਵਾਹ ਕੀਤੀ, ਤਾਂ ਤੁਹਾਨੂੰ ਪਤਾ ਲੱਗ ਜਾਵੇਗਾ ਕਿ ਪਰਮੇਸ਼ੁਰ ਹੂਬਹੂ ਕਿਹੋ ਜਿਹਾ ਵਿਅਕਤੀ ਚਾਹੁੰਦਾ ਹੈ, ਪਰਮੇਸ਼ੁਰ ਦੀ ਇੱਛਾ ਕੀ ਹੈ, ਪਰਮੇਸ਼ੁਰ ਦਾ ਸੁਭਾਅ ਕੀ ਹੈ, ਆਖਰਕਾਰ ਕਿਹੋ ਜਿਹੇ ਵਿਅਕਤੀ ਨੂੰ ਸੰਪੂਰਣ ਬਣਾਇਆ ਜਾਵੇਗਾ, ਅਤੇ ਇਹ ਵੀ ਕਿ ਕਿਹੋ ਜਿਹੇ ਵਿਅਕਤੀ ਨੂੰ ਸੰਪੂਰਣ ਨਹੀਂ ਬਣਾਇਆ ਜਾਵੇਗਾ; ਤੁਹਾਨੂੰ ਪਤਾ ਲੱਗ ਜਾਵੇਗਾ ਕਿ ਸੰਪੂਰਣ ਬਣਾਏ ਜਾਣ ਵਾਲੇ ਲੋਕਾਂ ਦਾ ਸੁਭਾਅ ਕਿਹੋ ਜਿਹਾ ਹੈ, ਅਤੇ ਉਨ੍ਹਾਂ ਲੋਕਾਂ ਦਾ ਸੁਭਾਅ ਕਿਹੋ ਜਿਹਾ ਹੈ ਜੋ ਸੰਪੂਰਣ ਨਹੀਂ ਬਣਾਏ ਜਾਣਗੇ—ਤੱਤ ਸਬੰਧੀ ਇਹ ਮੁੱਦੇ ਪਤਰਸ ਅਤੇ ਪੌਲੁਸ ਦੇ ਅਨੁਭਵਾਂ ਵਿੱਚ ਦੇਖੇ ਜਾ ਸਕਦੇ ਹਨ। ਪਰਮੇਸ਼ੁਰ ਨੇ ਸਭ ਵਸਤਾਂ ਨੂੰ ਸਿਰਜਿਆ ਹੈ, ਅਤੇ ਇਸ ਲਈ ਉਹ ਸਾਰੀ ਸਿਰਜਣਾ ਨੂੰ ਆਪਣੇ ਇਖਤਿਆਰ ਅਧੀਨ ਲਿਆਉਂਦਾ ਹੈ ਅਤੇ ਆਪਣੇ ਇਖਤਿਆਰ ਦੇ ਅਧੀਨ ਕਰਾਉਂਦਾ ਹੈ; ਉਹ ਸਭ ਵਸਤਾਂ ਦਾ ਨਿਯੰਤ੍ਰਣ ਕਰੇਗਾ, ਤਾਂ ਜੋ ਸਭ ਵਸਤਾਂ ਉਸ ਦੇ ਹੱਥ ਵਿੱਚ ਹੋਣ। ਜਾਨਵਰਾਂ, ਪੌਦਿਆਂ, ਮਨੁੱਖਜਾਤੀ, ਪਹਾੜਾਂ ਅਤੇ ਨਦੀਆਂ, ਅਤੇ ਝੀਲਾਂ ਸਮੇਤ ਪਰਮੇਸ਼ੁਰ ਦੀ ਸਾਰੀ ਸਿਰਜਣਾ—ਸਭ ਨੂੰ ਉਸ ਦੇ ਇਖਤਿਆਰ ਦੇ ਅਧੀਨ ਆਉਣਾ ਜ਼ਰੂਰੀ ਹੈ। ਅਕਾਸ਼ਾਂ ਵਿੱਚ ਅਤੇ ਧਰਤੀ ਉੱਤੇ ਸਭ ਵਸਤਾਂ ਦਾ ਉਸ ਦੇ ਇਖਤਿਆਰ ਅਧੀਨ ਆਉਣਾ ਜ਼ਰੂਰੀ ਹੈ। ਉਨ੍ਹਾਂ ਕੋਲ ਕੋਈ ਹੋਰ ਚਾਰਾ ਨਹੀਂ ਹੋ ਸਕਦਾ ਅਤੇ ਸਭ ਨੂੰ ਉਸ ਦੇ ਪ੍ਰਬੰਧਾਂ ਦੇ ਅਧੀਨ ਆਉਣਾ ਪਵੇਗਾ। ਇਸ ਦਾ ਹੁਕਮ ਪਰਮੇਸ਼ੁਰ ਦੁਆਰਾ ਦਿੱਤਾ ਗਿਆ ਸੀ, ਅਤੇ ਇਹ ਪਰਮੇਸ਼ੁਰ ਦਾ ਅਧਿਕਾਰ ਹੈ। ਪਰਮੇਸ਼ੁਰ ਹਰ ਚੀਜ਼ ਦਾ ਨਿਯੰਤ੍ਰਣ ਕਰਦਾ ਹੈ, ਅਤੇ ਪਰਮੇਸ਼ੁਰ ਆਪਣੀ ਇੱਛਾ ਅਨੁਸਾਰ, ਹਰੇਕ ਨੂੰ ਉਸ ਦੀ ਕਿਸਮ ਦੇ ਅਨੁਸਾਰ ਵਰਗਾਂ ਵਿੱਚ ਰੱਖਦੇ ਹੋਏ, ਅਤੇ ਉਸ ਦੀ ਆਪਣੀ ਥਾਂ ਮਿੱਥਦੇ ਹੋਏ, ਸਭ ਚੀਜ਼ਾਂ ਨੂੰ ਕ੍ਰਮ ਵਿੱਚ ਰੱਖਦਾ ਅਤੇ ਦਰਜਾ ਦਿੰਦਾ ਹੈ। ਭਾਵੇਂ ਕੋਈ ਚੀਜ਼ ਕਿੰਨੀ ਵੀ ਮਹਾਨ ਹੋਵੇ, ਪਰਮੇਸ਼ੁਰ ਨੂੰ ਨਹੀਂ ਪਛਾੜ ਸਕਦੀ, ਸਭ ਵਸਤਾਂ ਪਰਮੇਸ਼ੁਰ ਦੁਆਰਾ ਸਿਰਜੀ ਗਈ ਮਨੁੱਖਜਾਤੀ ਦੀ ਸੇਵਾ ਕਰਦੀਆਂ ਹਨ, ਅਤੇ ਕੋਈ ਵੀ ਵਸਤੂ ਪਰਮੇਸ਼ੁਰ ਦੀ ਅਵੱਗਿਆ ਕਰਨ ਜਾਂ ਪਰਮੇਸ਼ੁਰ ਤੋਂ ਜ਼ਬਰਦਸਤੀ ਮੰਗਣ ਦੀ ਹਿੰਮਤ ਨਹੀਂ ਕਰਦੀ। ਇਸ ਲਈ, ਪਰਮੇਸ਼ੁਰ ਦੇ ਇੱਕ ਪ੍ਰਾਣੀ ਵਜੋਂ, ਮਨੁੱਖ ਲਈ ਵੀ ਮਨੁੱਖ ਦਾ ਫਰਜ਼ ਨਿਭਾਉਣਾ ਜ਼ਰੂਰੀ ਹੈ। ਭਾਵੇਂ ਵਿਅਕਤੀ ਸਭ ਵਸਤਾਂ ਦਾ ਮਾਲਕ ਜਾਂ ਦੇਖਭਾਲ ਕਰਨ ਵਾਲਾ ਹੋਵੇ ਜਾਂ ਨਹੀਂ, ਭਾਵੇਂ ਸਭ ਵਸਤਾਂ ਦਰਮਿਆਨ ਮਨੁੱਖ ਦਾ ਰੁਤਬਾ ਜਿੰਨਾ ਵੀ ਉੱਚਾ ਹੋਵੇ, ਫਿਰ ਵੀ ਉਹ ਪਰਮੇਸ਼ੁਰ ਦੇ ਇਖਤਿਆਰ ਅਧੀਨ ਇੱਕ ਛੋਟਾ ਜਿਹਾ ਇਨਸਾਨ ਹੀ ਹੈ, ਅਤੇ ਇੱਕ ਮਾਮੂਲੀ ਇਨਸਾਨ, ਪਰਮੇਸ਼ੁਰ ਦੇ ਇੱਕ ਪ੍ਰਾਣੀ ਤੋਂ ਵੱਧ ਕੇ ਕੁਝ ਵੀ ਨਹੀਂ ਹੈ, ਅਤੇ ਉਹ ਕਦੇ ਵੀ ਪਰਮੇਸ਼ੁਰ ਤੋਂ ਉੱਪਰ ਨਹੀਂ ਹੋਵੇਗਾ। ਪਰਮੇਸ਼ੁਰ ਦੇ ਇੱਕ ਪ੍ਰਾਣੀ ਵਜੋਂ, ਮਨੁੱਖ ਨੂੰ ਪਰਮੇਸ਼ੁਰ ਦੇ ਇੱਕ ਪ੍ਰਾਣੀ ਦਾ ਫਰਜ਼ ਨਿਭਾਉਣ ਦੀ ਭਾਲ ਕਰਨੀ ਚਾਹੀਦੀ ਹੈ, ਅਤੇ ਹੋਰ ਫ਼ੈਸਲੇ ਕੀਤੇ ਬਗੈਰ ਪਰਮੇਸ਼ੁਰ ਨੂੰ ਪ੍ਰੇਮ ਕਰਨ ਦੀ ਭਾਲ ਕਰਨੀ ਚਾਹੀਦੀ ਹੈ, ਕਿਉਂਕਿ ਪਰਮੇਸ਼ੁਰ ਮਨੁੱਖ ਦੇ ਪ੍ਰੇਮ ਦੇ ਯੋਗ ਹੈ। ਪਰਮੇਸ਼ੁਰ ਨੂੰ ਪ੍ਰੇਮ ਕਰਨ ਦੀ ਭਾਲ ਕਰਦੇ ਲੋਕਾਂ ਨੂੰ ਕੋਈ ਨਿੱਜੀ ਲਾਭ ਨਹੀਂ ਭਾਲਣਾ ਚਾਹੀਦਾ ਜਾਂ ਅਜਿਹੀ ਚੀਜ਼ ਦੀ ਭਾਲ ਨਹੀਂ ਕਰਨੀ ਚਾਹੀਦੀ ਹੈ ਜਿਸ ਦੀ ਉਨ੍ਹਾਂ ਨੂੰ ਵਿਅਕਤੀਗਤ ਤੌਰ ’ਤੇ ਤਾਂਘ ਹੈ; ਇਹ ਖੋਜ ਦਾ ਸਭ ਤੋਂ ਸਹੀ ਢੰਗ ਹੈ। ਤੂੰ ਜਿਸ ਦੀ ਭਾਲ ਕਰਦਾ ਹੈਂ ਜੇ ਉਹ ਸੱਚਾਈ ਹੈ, ਤੂੰ ਜਿਸ ਨੂੰ ਅਮਲ ਵਿੱਚ ਲਿਆਉਂਦਾ ਹੈਂ ਜੇ ਉਹ ਸੱਚਾਈ ਹੈ, ਅਤੇ ਤੂੰ ਜੋ ਪ੍ਰਾਪਤ ਕਰਦਾ ਹੈਂ ਉਹ ਤੇਰੇ ਸੁਭਾਅ ਵਿੱਚ ਤਬਦੀਲੀ ਹੈ, ਤਾਂ ਤੂੰ ਜਿਸ ਰਾਹ ਤੁਰਦਾ ਹੈਂ ਉਹ ਸਹੀ ਰਾਹ ਹੈ। ਜੇ ਤੂੰ ਸਰੀਰ ਲਈ ਦਾਤਾਂ ਦੀ ਭਾਲ ਕਰਦਾ ਹੈਂ, ਅਤੇ ਤੂੰ ਜਿਸ ਨੂੰ ਅਮਲ ਵਿੱਚ ਲਿਆਉਂਦਾ ਹੈ ਉਹ ਤੇਰੀਆਂ ਖੁਦ ਦੀਆਂ ਧਾਰਣਾਵਾਂ ਦੀ ਸੱਚਾਈ ਹੈ, ਅਤੇ ਜੇ ਤੇਰੇ ਸੁਭਾਅ ਵਿੱਚ ਕੋਈ ਤਬਦੀਲੀ ਨਹੀਂ ਆਉਂਦੀ ਹੈ, ਅਤੇ ਤੂੰ ਸਰੀਰ ਵਿੱਚ ਪਰਮੇਸ਼ੁਰ ਦੇ ਪ੍ਰਤੀ ਬਿਲਕੁਲ ਵੀ ਆਗਿਆਕਾਰੀ ਨਹੀਂ ਹੈਂ, ਅਤੇ ਤੂੰ ਅਜੇ ਵੀ ਅਸਪਸ਼ਟਤਾ ਵਿੱਚ ਜੀਉਂਦਾ ਹੈਂ, ਤਾਂ ਫਿਰ ਤੂੰ ਜਿਸ ਦੀ ਭਾਲ ਕਰਦਾ ਹੈਂ ਉਹ ਯਕੀਨਨ ਤੈਨੂੰ ਨਰਕ ਲੈ ਜਾਵੇਗਾ, ਕਿਉਂਕਿ ਤੂੰ ਜਿਸ ਰਾਹ ਤੁਰਦਾ ਹੈਂ ਉਹ ਅਸਫ਼ਲਤਾ ਦਾ ਰਾਹ ਹੈ। ਕੀ ਤੈਨੂੰ ਸੰਪੂਰਣ ਬਣਾਇਆ ਜਾਵੇਗਾ ਜਾਂ ਮਿਟਾ ਦਿੱਤਾ ਜਾਵੇਗਾ, ਇਹ ਤੇਰੀ ਖੁਦ ਦੀ ਖੋਜ ਉੱਪਰ ਨਿਰਭਰ ਕਰਦਾ ਹੈ, ਕਹਿਣ ਦਾ ਮਤਲਬ ਇਹ ਵੀ ਹੈ ਕਿ ਸਫ਼ਲਤਾ ਜਾਂ ਅਸਫ਼ਲਤਾ ਉਸ ਰਾਹ ’ਤੇ ਨਿਰਭਰ ਕਰਦੀ ਹੈ ਜਿਸ ਰਾਹ ਮਨੁੱਖ ਤੁਰਦਾ ਹੈ।


ਪਰਮੇਸ਼ੁਰ ਦਾ ਕੰਮ ਅਤੇ ਮਨੁੱਖ ਦਾ ਕੰਮ

ਮਨੁੱਖ ਦੇ ਕੰਮ ਵਿੱਚ ਪਵਿੱਤਰ ਆਤਮਾ ਦਾ ਕਿੰਨਾ ਕੰਮ ਹੈ ਅਤੇ ਕਿੰਨਾ ਮਨੁੱਖ ਦਾ ਅਨੁਭਵ ਹੈ? ਇਹ ਕਿਹਾ ਜਾ ਸਕਦਾ ਹੈ ਕਿ ਲੋਕ ਅਜੇ ਵੀ ਇਨ੍ਹਾਂ ਸਵਾਲਾਂ ਨੂੰ ਨਹੀਂ ਸਮਝਦੇ, ਅਤੇ ਉਸ ਦਾ ਕਾਰਣ ਇਹ ਹੈ ਕਿ ਉਹ ਪਵਿੱਤਰ ਆਤਮਾ ਦੇ ਕੰਮ ਦੇ ਅਸੂਲਾਂ ਨੂੰ ਨਹੀਂ ਸਮਝਦੇ। ਜਦੋਂ ਮੈਂ ਕਹਿੰਦਾ ਹਾਂ “ਮਨੁੱਖ ਦਾ ਕੰਮ,” ਮੈਂ, ਬੇਸ਼ੱਕ, ਉਨ੍ਹਾਂ ਲੋਕਾਂ ਦੇ ਕੰਮ ਦਾ ਜ਼ਿਕਰ ਕਰ ਰਿਹਾ ਹੁੰਦਾ ਹਾਂ, ਜਿਨ੍ਹਾਂ ਵਿੱਚ ਪਵਿੱਤਰ ਆਤਮਾ ਦਾ ਕੰਮ ਹੈ ਜਾਂ ਜਿਨ੍ਹਾਂ ਨੂੰ ਪਵਿੱਤਰ ਆਤਮਾ ਦੁਆਰਾ ਇਸਤੇਮਾਲ ਕੀਤਾ ਜਾਂਦਾ ਹੈ। ਮੈਂ ਉਸ ਕੰਮ ਦਾ ਜ਼ਿਕਰ ਨਹੀਂ ਕਰ ਰਿਹਾ ਜੋ ਮਨੁੱਖ ਦੀ ਇੱਛਾ ਨਾਲ ਪੈਦਾ ਹੁੰਦਾ ਹੈ, ਸਗੋਂ ਰਸੂਲਾਂ, ਕਾਰਜਕਰਤਾਵਾਂ, ਜਾਂ ਸਧਾਰਣ ਭਰਾਵਾਂ ਅਤੇ ਭੈਣਾਂ ਦੇ ਕੰਮ ਦਾ ਜ਼ਿਕਰ ਕਰ ਰਿਹਾ ਹਾਂ ਜੋ ਪਵਿੱਤਰ ਆਤਮਾ ਦੇ ਕੰਮ ਦੇ ਦਾਇਰੇ ਅੰਦਰ ਆਉਂਦਾ ਹੈ। ਇੱਥੇ, “ਮਨੁੱਖ ਦਾ ਕੰਮ” ਦੇਹਧਾਰੀ ਪਰਮੇਸ਼ੁਰ ਦੇ ਕੰਮ ਵੱਲ ਸੰਕੇਤ ਨਹੀਂ ਕਰਦਾ, ਸਗੋਂ ਪਵਿੱਤਰ ਆਤਮਾ ਦੁਆਰਾ ਲੋਕਾਂ ’ਤੇ ਕੀਤੇ ਜਾਂਦੇ ਕੰਮ ਦੇ ਦਾਇਰੇ ਅਤੇ ਅਸੂਲਾਂ ਵੱਲ ਸੰਕੇਤ ਕਰਦਾ ਹੈ। ਜਦ ਕਿ ਇਹ ਅਸੂਲ ਪਵਿੱਤਰ ਆਤਮਾ ਦੇ ਕੰਮ ਦੇ ਅਸੂਲ ਅਤੇ ਦਾਇਰਾ ਹਨ, ਫਿਰ ਵੀ ਉਹ ਦੇਹਧਾਰੀ ਪਰਮੇਸ਼ੁਰ ਦੇ ਕੰਮ ਦੇ ਅਸੂਲਾਂ ਅਤੇ ਦਾਇਰੇ ਵਰਗੇ ਨਹੀਂ ਹਨ। ਮਨੁੱਖ ਦੇ ਕੰਮ ਵਿੱਚ ਮਨੁੱਖ ਦਾ ਸਾਰ ਅਤੇ ਅਸੂਲ ਹੁੰਦੇ ਹਨ, ਅਤੇ ਪਰਮੇਸ਼ੁਰ ਦੇ ਕੰਮ ਵਿੱਚ ਪਰਮੇਸ਼ੁਰ ਦਾ ਸਾਰ ਅਤੇ ਅਸੂਲ ਹੁੰਦੇ ਹਨ।

ਪਵਿੱਤਰ ਆਤਮਾ ਦੇ ਪੱਧਰ ਵਿੱਚ ਕੰਮ, ਭਾਵੇਂ ਇਹ ਪਰਮੇਸ਼ੁਰ ਦਾ ਆਪਣਾ ਕੰਮ ਹੋਏ, ਜਾਂ ਇਸਤੇਮਾਲ ਕੀਤੇ ਜਾ ਰਹੇ ਲੋਕਾਂ ਦਾ ਕੰਮ, ਪਵਿੱਤਰ ਆਤਮਾ ਦਾ ਕੰਮ ਹੈ। ਖੁਦ ਪਰਮੇਸ਼ੁਰ ਦਾ ਸਾਰ ਆਤਮਾ ਹੈ, ਜਿਸ ਨੂੰ ਪਵਿੱਤਰ ਆਤਮਾ ਜਾਂ ਸੱਤ ਗੁਣਾ ਤੇਜ਼ ਆਤਮਾ ਕਿਹਾ ਜਾ ਸਕਦਾ ਹੈ। ਕੁੱਲ ਮਿਲਾ ਕੇ, ਉਹ ਪਰਮੇਸ਼ੁਰ ਦਾ ਆਤਮਾ ਹਨ, ਹਾਲਾਂਕਿ ਵੱਖ-ਵੱਖ ਯੁਗਾਂ ਵਿੱਚ ਪਰਮੇਸ਼ੁਰ ਦੇ ਆਤਮਾ ਨੂੰ ਵੱਖ-ਵੱਖ ਨਾਂਵਾਂ ਨਾਲ ਸੱਦਿਆ ਜਾਂਦਾ ਹੈ। ਪਰ ਉਨ੍ਹਾਂ ਦਾ ਸਾਰ ਤਾਂ ਵੀ ਇੱਕ ਹੀ ਹੈ। ਇਸ ਲਈ, ਖੁਦ ਪਰਮੇਸ਼ੁਰ ਦਾ ਕੰਮ ਹੀ ਪਵਿੱਤਰ ਆਤਮਾ ਦਾ ਕੰਮ ਹੈ, ਜਦ ਕਿ ਦੇਹਧਾਰੀ ਪਰਮੇਸ਼ੁਰ ਦਾ ਕੰਮ ਵੀ ਕੰਮ ਵਿੱਚ ਰੁੱਝੇ ਪਵਿੱਤਰ ਆਤਮਾ ਨਾਲੋਂ ਘੱਟ ਨਹੀਂ ਹੈ। ਇਸਤੇਮਾਲ ਕੀਤੇ ਜਾਂਦੇ ਲੋਕਾਂ ਦਾ ਕੰਮ ਵੀ ਪਵਿੱਤਰ ਆਤਮਾ ਦਾ ਕੰਮ ਹੈ। ਫਿਰ ਵੀ ਪਰਮੇਸ਼ੁਰ ਦਾ ਕੰਮ ਪਵਿੱਤਰ ਆਤਮਾ ਦਾ ਸੰਪੂਰਣ ਪ੍ਰਗਟਾਵਾ ਹੈ, ਜੋ ਕਿ ਪੂਰੀ ਤਰ੍ਹਾਂ ਸੱਚ ਹੈ, ਜਦ ਕਿ ਇਸਤੇਮਾਲ ਕੀਤੇ ਜਾ ਰਹੇ ਲੋਕਾਂ ਦਾ ਕੰਮ ਕਈ ਮਨੁੱਖੀ ਚੀਜ਼ਾਂ ਨਾਲ ਰਲਿਆ ਹੁੰਦਾ ਹੈ, ਅਤੇ ਉਹ ਪਵਿੱਤਰ ਆਤਮਾ ਦਾ ਪ੍ਰਤੱਖ ਪ੍ਰਗਟਾਵਾ ਨਹੀਂ ਹੁੰਦਾ, ਉਸ ਦਾ ਸੰਪੂਰਣ ਪ੍ਰਗਟਾਵਾ ਹੋਣਾ ਤਾਂ ਦੂਰ ਦੀ ਗੱਲ ਰਹੀ। ਪਵਿੱਤਰ ਆਤਮਾ ਦਾ ਕੰਮ ਤਰ੍ਹਾਂ ਤਰ੍ਹਾਂ ਦਾ ਹੁੰਦਾ ਹੈ ਅਤੇ ਇਹ ਕਿਸੇ ਹਾਲਾਤ ਦੁਆਰਾ ਸੀਮਿਤ ਨਹੀਂ ਹੁੰਦਾ ਹੈ। ਪਵਿੱਤਰ ਆਤਮਾ ਦਾ ਕੰਮ ਭਿੰਨ-ਭਿੰਨ ਲੋਕਾਂ ਵਿੱਚ ਬਦਲਦਾ ਹੈ; ਇਹ ਵੱਖ-ਵੱਖ ਸਾਰਾਂ ਨੂੰ ਪਰਗਟ ਕਰਦਾ ਹੈ, ਅਤੇ ਇਹ ਯੁਗ, ਅਤੇ ਦੇਸ਼ ਦੇ ਹਿਸਾਬ ਨਾਲ ਵੀ ਵੱਖਰਾ ਹੁੰਦਾ ਹੈ। ਬੇਸ਼ੱਕ, ਹਾਲਾਂਕਿ ਪਵਿੱਤਰ ਆਤਮਾ ਕਈ ਅਲੱਗ ਤਰੀਕਿਆਂ ਅਤੇ ਕਈ ਅਸੂਲਾਂ ਅਨੁਸਾਰ ਕੰਮ ਕਰਦਾ ਹੈ, ਫਿਰ ਵੀ ਇਸ ਨਾਲ ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਕੰਮ ਕਿਵੇਂ ਕੀਤਾ ਜਾਂਦਾ ਹੈ ਜਾਂ ਕਿਸ ਕਿਸਮ ਦੇ ਲੋਕਾਂ ’ਤੇ ਕੀਤਾ ਜਾਂਦਾ ਹੈ, ਇਸ ਦਾ ਸਾਰ ਹਮੇਸ਼ਾਂ ਵੱਖਰਾ ਹੁੰਦਾ ਹੈ; ਵੱਖੋ-ਵੱਖਰੇ ਲੋਕਾਂ ’ਤੇ ਕੀਤੇ ਸਾਰੇ ਕੰਮ ਦੇ ਆਪਣੇ ਅਸੂਲ ਹੁੰਦੇ ਹਨ ਅਤੇ ਇਹ ਸਾਰੇ ਇਸ ਦੇ ਉਦੇਸ਼ਾਂ ਦੇ ਸਾਰ ਦੀ ਨੁਮਾਇੰਦਗੀ ਕਰ ਸਕਦੇ ਹਨ। ਅਜਿਹਾ ਇਸ ਲਈ ਹੈ ਕਿਉਂਕਿ ਪਵਿੱਤਰ ਆਤਮਾ ਦਾ ਕੰਮ ਦਾਇਰੇ ਵਿੱਚ ਕਾਫ਼ੀ ਵਿਸ਼ੇਸ਼ ਅਤੇ ਕਾਫ਼ੀ ਮਿਣਿਆ-ਤੋਲਿਆ ਹੁੰਦਾ ਹੈ। ਦੇਹਧਾਰੀ ਪਰਮੇਸ਼ੁਰ ਵਿੱਚ ਕੀਤਾ ਗਿਆ ਕੰਮ ਲੋਕਾਂ ’ਤੇ ਕੀਤੇ ਜਾਂਦੇ ਕੰਮ ਵਰਗਾ ਨਹੀਂ ਹੈ, ਅਤੇ ਕੰਮ ਇਸ ਅਧਾਰ ’ਤੇ ਵੀ ਵੱਖਰਾ ਹੁੰਦਾ ਹੈ, ਕਿ ਜਿਸ ਉੱਪਰ ਇਹ ਕੀਤਾ ਜਾਂਦਾ ਹੈ ਉਸ ਵਿਅਕਤੀ ਦੀ ਯੋਗਤਾ ਕਿਹੋ ਜਿਹੀ ਹੈ। ਦੇਹਧਾਰੀ ਪਰਮੇਸ਼ੁਰ ਵਿੱਚ ਕੀਤਾ ਗਿਆ ਕੰਮ ਲੋਕਾਂ ’ਤੇ ਨਹੀਂ ਕੀਤਾ ਜਾਂਦਾ ਹੈ, ਅਤੇ ਇਹ ਲੋਕਾਂ ’ਤੇ ਕੀਤੇ ਜਾਂਦੇ ਕੰਮ ਵਰਗਾ ਨਹੀਂ ਹੈ। ਸੰਖੇਪ ਵਿੱਚ, ਇਸ ਗੱਲ ਨਾਲ ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਇਹ ਕਿਵੇਂ ਕੀਤਾ ਜਾਂਦਾ ਹੈ, ਵੱਖ-ਵੱਖ ਵਸਤਾਂ ’ਤੇ ਕੀਤਾ ਗਿਆ ਕੰਮ ਕਦੇ ਇੱਕੋ ਜਿਹਾ ਨਹੀਂ ਹੁੰਦਾ, ਅਤੇ ਉਹ ਜਿਨ੍ਹਾਂ ਅਸੂਲਾਂ ਦੁਆਰਾ ਕੰਮ ਕਰਦਾ ਹੈ ਉਹ ਭਿੰਨ-ਭਿੰਨ ਲੋਕਾਂ ਜਿਨ੍ਹਾਂ ’ਤੇ ਉਹ ਕੰਮ ਕਰਦਾ ਹੈ ਦੀਆਂ ਅਵਸਥਾਵਾਂ ਅਤੇ ਫ਼ਿਤਰਤ ਅਨੁਸਾਰ ਭਿੰਨ-ਭਿੰਨ ਹੁੰਦੇ ਹਨ। ਪਵਿੱਤਰ ਆਤਮਾ ਭਿੰਨ-ਭਿੰਨ ਲੋਕਾਂ ’ਤੇ ਉਨ੍ਹਾਂ ਦੇ ਸਹਿਜ ਸਾਰ ਦੇ ਆਧਾਰ ’ਤੇ ਕੰਮ ਕਰਦਾ ਹੈ, ਅਤੇ ਉਨ੍ਹਾਂ ਤੋਂ ਅਜਿਹੀਆਂ ਮੰਗਾਂ ਨਹੀਂ ਕਰਦਾ ਜੋ ਉਸ ਸਾਰ ਤੋਂ ਬਾਹਰ ਹੋਣ, ਨਾ ਹੀ ਉਹ ਉਨ੍ਹਾਂ ’ਤੇ ਉਨ੍ਹਾਂ ਦੀ ਸਹਿਜ ਯੋਗਤਾ ਤੋਂ ਬਾਹਰ ਕੰਮ ਕਰਦਾ ਹੈ। ਇਸ ਲਈ, ਮਨੁੱਖ ’ਤੇ ਪਵਿੱਤਰ ਆਤਮਾ ਦਾ ਕੰਮ ਲੋਕਾਂ ਨੂੰ ਉਸ ਕੰਮ ਦੇ ਟੀਚੇ ਦੇ ਸਾਰ ਨੂੰ ਦੇਖਣ ਦੀ ਆਗਿਆ ਦਿੰਦਾ ਹੈ। ਮਨੁੱਖ ਦਾ ਸਹਿਜ ਸਾਰ ਬਦਲਦਾ ਨਹੀਂ ਹੈ; ਉਸ ਦੀ ਸਹਿਜ ਯੋਗਤਾ ਸੀਮਿਤ ਹੁੰਦੀ ਹੈ। ਪਵਿੱਤਰ ਆਤਮਾ ਲੋਕਾਂ ਨੂੰ ਉਨ੍ਹਾਂ ਦੀ ਯੋਗਤਾ ਦੀਆਂ ਸੀਮਾਵਾਂ ਦੇ ਅਨੁਸਾਰ ਇਸਤੇਮਾਲ ਕਰਦਾ ਹੈ ਜਾਂ ਉਨ੍ਹਾਂ ’ਤੇ ਕੰਮ ਕਰਦਾ ਹੈ, ਤਾਂ ਕਿ ਉਹ ਉਸ ਤੋਂ ਲਾਭ ਲੈ ਸਕਣ। ਜਦੋਂ ਪਵਿੱਤਰ ਆਤਮਾ ਇਸਤੇਮਾਲ ਕੀਤੇ ਜਾ ਰਹੇ ਲੋਕਾਂ ’ਤੇ ਕੰਮ ਕਰਦਾ ਹੈ, ਤਾਂ ਉਨ੍ਹਾਂ ਲੋਕਾਂ ਦੀ ਪ੍ਰਤਿਭਾ ਅਤੇ ਸਹਿਜ ਯੋਗਤਾ ਨੂੰ ਵਰਤੋਂ ਲਈ ਸੁਤੰਤਰ ਕੀਤਾ ਜਾਂਦਾ ਹੈ, ਰੋਕ ਕੇ ਨਹੀਂ ਰੱਖਿਆ ਜਾਂਦਾ। ਉਨ੍ਹਾਂ ਦੀ ਸਹਿਜ ਯੋਗਤਾ ਨੂੰ ਕੰਮ ਦੀ ਸੇਵਾ ਵਿੱਚ ਵਰਤਿਆ ਜਾਂਦਾ ਹੈ। ਇਹ ਕਿਹਾ ਜਾ ਸਕਦਾ ਹੈ ਕਿ ਉਹ ਆਪਣੇ ਕੰਮ ਦੇ ਨਤੀਜੇ ਪ੍ਰਾਪਤ ਕਰਨ ਲਈ ਮਨੁੱਖਾਂ ਦੇ ਉਨ੍ਹਾਂ ਹਿੱਸਿਆਂ ਦੀ ਵਰਤੋਂ ਕਰਦਾ ਹੈ ਜਿਨ੍ਹਾਂ ਨੂੰ ਉਸ ਦੇ ਕੰਮ ਵਿੱਚ ਵਰਤਿਆ ਜਾ ਸਕਦਾ ਹੈ। ਇਸ ਦੇ ਉਲਟ, ਦੇਹਧਾਰੀ ਦੇਹ ਵਿੱਚ ਕੀਤਾ ਗਿਆ ਕੰਮ ਸਿੱਧਿਆਂ ਆਤਮਾ ਦੇ ਕੰਮ ਨੂੰ ਵਿਅਕਤ ਕਰਦਾ ਹੈ ਅਤੇ ਇਸ ਵਿੱਚ ਮਨੁੱਖੀ ਮਨ ਅਤੇ ਵਿਚਾਰਾਂ ਦੀ ਮਿਲਾਵਟ ਨਹੀਂ ਹੁੰਦੀ; ਨਾ ਹੀ ਮਨੁੱਖ ਦੀਆਂ ਕੁਦਰਤੀ ਯੋਗਤਾਵਾਂ, ਨਾ ਹੀ ਮਨੁੱਖ ਦਾ ਅਨੁਭਵ ਜਾਂ ਮਨੁੱਖ ਦੀ ਸੁਭਾਵਕ ਦਸ਼ਾ ਇਸ ਤਕ ਪਹੁੰਚ ਸਕਦੇ ਹਨ। ਪਵਿੱਤਰ ਆਤਮਾ ਦਾ ਸਾਰਾ ਬੇਹਿਸਾਬ ਕੰਮ ਮਨੁੱਖ ਨੂੰ ਲਾਭ ਪਹੁੰਚਾਉਣ ਅਤੇ ਗਿਆਨ ਪ੍ਰਦਾਨ ਕਰਨ ਲਈ ਹੈ। ਪਰ, ਕੁਝ ਲੋਕਾਂ ਨੂੰ ਸੰਪੂਰਣ ਕੀਤਾ ਜਾ ਸਕਦਾ ਹੈ ਜਦ ਕਿ ਦੂਜੇ ਲੋਕਾਂ ਕੋਲ ਸੰਪੂਰਣ ਹੋਣ ਦੀਆਂ ਸਥਿਤੀਆਂ ਨਹੀਂ ਹੁੰਦੀਆਂ, ਜਿਸ ਦਾ ਅਰਥ ਹੈ ਕਿ ਉਨ੍ਹਾਂ ਨੂੰ ਸੰਪੂਰਣ ਨਹੀਂ ਕੀਤਾ ਜਾ ਸਕਦਾ ਅਤੇ ਮੁਸ਼ਕਲ ਨਾਲ ਹੀ ਬਚਾਇਆ ਜਾ ਸਕਦਾ ਹੈ, ਅਤੇ ਹਾਲਾਂਕਿ ਉਨ੍ਹਾਂ ਵਿੱਚ ਪਵਿੱਤਰ ਆਤਮਾ ਦਾ ਕੰਮ ਹੋਇਆ ਹੋ ਸਕਦਾ ਹੈ, ਪਰ ਆਖਰਕਾਰ ਉਨ੍ਹਾਂ ਨੂੰ ਮਿਟਾ ਦਿੱਤਾ ਜਾਂਦਾ ਹੈ। ਕਹਿਣ ਦਾ ਭਾਵ ਹੈ ਕਿ ਹਾਲਾਂਕਿ ਪਵਿੱਤਰ ਆਤਮਾ ਦਾ ਕੰਮ ਲੋਕਾਂ ਨੂੰ ਗਿਆਨ ਪ੍ਰਦਾਨ ਕਰਨਾ ਹੈ, ਫਿਰ ਵੀ ਇਹ ਨਹੀਂ ਕਿਹਾ ਜਾ ਸਕਦਾ ਕਿ ਉਹ ਸਾਰੇ ਲੋਕ ਜਿਨ੍ਹਾਂ ਵਿੱਚ ਪਵਿੱਤਰ ਆਤਮਾ ਦਾ ਕੰਮ ਹੋਇਆ ਸੀ ਪੂਰੀ ਤਰ੍ਹਾਂ ਨਾਲ ਸੰਪੂਰਣ ਬਣਾਏ ਜਾਣਗੇ, ਕਿਉਂਕਿ ਬਹੁਤ ਸਾਰੇ ਲੋਕ ਆਪਣੀ ਖੋਜ ਵਿੱਚ ਜਿਸ ਰਾਹ ’ਤੇ ਚੱਲਦੇ ਹਨ ਉਹ ਰਾਹ ਸੰਪੂਰਣ ਬਣਾਏ ਜਾਣ ਦਾ ਰਾਹ ਨਹੀਂ ਹੈ। ਉਨ੍ਹਾਂ ਕੋਲ ਸਿਰਫ਼ ਪਵਿੱਤਰ ਆਤਮਾ ਦਾ ਇਕਤਰਫ਼ਾ ਕੰਮ ਹੈ, ਅਤੇ ਵਿਅਕਤੀਗਤ ਮਨੁੱਖੀ ਸਹਿਯੋਗ ਜਾਂ ਸਹੀ ਮਨੁੱਖੀ ਖੋਜ ਨਹੀਂ ਹੈ। ਇਸ ਤਰ੍ਹਾਂ, ਇਨ੍ਹਾਂ ਲੋਕਾਂ ’ਤੇ ਪਵਿੱਤਰ ਆਤਮਾ ਦਾ ਕੰਮ ਉਨ੍ਹਾਂ ਲੋਕਾਂ ਦੇ ਕੰਮ ਆਉਂਦਾ ਹੈ ਜਿਨ੍ਹਾਂ ਨੂੰ ਸੰਪੂਰਣ ਬਣਾਇਆ ਜਾ ਰਿਹਾ ਹੈ। ਪਵਿੱਤਰ ਆਤਮਾ ਦੇ ਕੰਮ ਨੂੰ ਲੋਕਾਂ ਦੁਆਰਾ ਸਿੱਧੇ ਤੌਰ ’ਤੇ ਦੇਖਿਆ ਨਹੀਂ ਜਾ ਸਕਦਾ, ਅਤੇ ਨਾ ਹੀ ਇਸ ਨੂੰ ਸਿੱਧਿਆਂ ਲੋਕਾਂ ਦੁਆਰਾ ਛੋਹਿਆ ਜਾ ਸਕਦਾ ਹੈ। ਇਸ ਨੂੰ ਸਿਰਫ਼ ਕੰਮ ਕਰਨ ਦੀ ਕੁਦਰਤੀ ਯੋਗਤਾ ਵਾਲੇ ਮਨੁੱਖਾਂ ਦੁਆਰਾ ਵਿਅਕਤ ਕੀਤਾ ਜਾ ਸਕਦਾ ਹੈ, ਜਿਸ ਦਾ ਅਰਥ ਹੈ ਕਿ ਪਵਿੱਤਰ ਆਤਮਾ ਦਾ ਕੰਮ ਲੋਕਾਂ ਦੁਆਰਾ ਕੀਤੇ ਜਾਂਦੇ ਪ੍ਰਗਟਾਵੇ ਰਾਹੀਂ ਪੈਰੋਕਾਰਾਂ ਨੂੰ ਮੁਹੱਈਆ ਕੀਤਾ ਜਾਂਦਾ ਹੈ।

ਪਵਿੱਤਰ ਆਤਮਾ ਦਾ ਕੰਮ ਕਈ ਕਿਸਮ ਦੇ ਲੋਕਾਂ ਅਤੇ ਕਈ ਭਿੰਨ-ਭਿੰਨ ਸਥਿਤੀਆਂ ਰਾਹੀਂ ਸੰਪੰਨ ਅਤੇ ਪੂਰਾ ਕੀਤਾ ਜਾਂਦਾ ਹੈ। ਹਾਲਾਂਕਿ ਦੇਹਧਾਰੀ ਪਰਮੇਸ਼ੁਰ ਦਾ ਕੰਮ ਸਮੁੱਚੇ ਯੁਗ ਦੇ ਕੰਮ ਦੀ ਨੁਮਾਇੰਦਗੀ ਕਰ ਸਕਦਾ ਹੈ, ਅਤੇ ਇੱਕ ਸਮੁੱਚੇ ਯੁਗ ਵਿੱਚ ਲੋਕਾਂ ਦੇ ਪ੍ਰਵੇਸ਼ ਦੀ ਨੁਮਾਇੰਦਗੀ ਕਰ ਸਕਦਾ ਹੈ, ਫਿਰ ਵੀ ਲੋਕਾਂ ਦੇ ਪ੍ਰਵੇਸ਼ ਦੇ ਵੇਰਵਿਆਂ ’ਤੇ ਪਵਿੱਤਰ ਆਤਮਾ ਦੁਆਰਾ ਇਸਤੇਮਾਲ ਕੀਤੇ ਜਾਂਦੇ ਮਨੁੱਖਾਂ ਦੁਆਰਾ ਕੰਮ ਕੀਤੇ ਜਾਣ ਦੀ ਜ਼ਰੂਰਤ ਹੁੰਦੀ ਹੈ, ਨਾ ਕਿ ਦੇਹਧਾਰੀ ਪਰਮੇਸ਼ੁਰ ਦੁਆਰਾ। ਇਸ ਲਈ, ਪਰਮੇਸ਼ੁਰ ਦਾ ਕੰਮ, ਜਾਂ ਪਰਮੇਸ਼ੁਰ ਦੀ ਖੁਦ ਦੀ ਸੇਵਕਾਈ, ਪਰਮੇਸ਼ੁਰ ਦੇ ਦੇਹਧਾਰੀ ਦੇਹ ਦਾ ਕੰਮ ਹੈ, ਜੋ ਮਨੁੱਖ ਉਸ ਦੇ ਬਦਲੇ ਵਿੱਚ ਨਹੀਂ ਕਰ ਸਕਦਾ। ਪਵਿੱਤਰ ਆਤਮਾ ਦਾ ਕੰਮ ਕਈ ਭਿੰਨ-ਭਿੰਨ ਕਿਸਮ ਦੇ ਲੋਕਾਂ ਰਾਹੀਂ ਪੂਰਾ ਕੀਤਾ ਜਾਂਦਾ ਹੈ; ਕੋਈ ਇਕੱਲਾ ਵਿਅਕਤੀ ਇਸ ਨੂੰ ਸਮੁੱਚੇ ਤੌਰ ’ਤੇ ਪ੍ਰਾਪਤ ਨਹੀਂ ਕਰ ਸਕਦਾ, ਅਤੇ ਕੋਈ ਇਕੱਲਾ ਵਿਅਕਤੀ ਇਸ ਨੂੰ ਪੂਰੀ ਤਰ੍ਹਾਂ ਵਿਅਕਤ ਨਹੀਂ ਕਰ ਸਕਦਾ। ਜੋ ਲੋਕ ਕਲੀਸਿਆਵਾਂ ਦੀ ਅਗਵਾਈ ਕਰਦੇ ਹਨ ਉਹ ਵੀ ਪੂਰੀ ਤਰ੍ਹਾਂ ਨਾਲ ਪਵਿੱਤਰ ਆਤਮਾ ਦੇ ਕੰਮ ਦੀ ਨੁਮਾਇੰਦਗੀ ਨਹੀਂ ਕਰ ਸਕਦੇ; ਉਹ ਬਸ ਕੁਝ ਮੁੱਖ ਕੰਮ ਕਰ ਸਕਦੇ ਹਨ। ਇਸ ਤਰ੍ਹਾਂ, ਪਵਿੱਤਰ ਆਤਮਾ ਦੇ ਕੰਮ ਨੂੰ ਤਿੰਨ ਹਿੱਸਿਆਂ ਵਿੱਚ ਵੰਡਿਆ ਜਾ ਸਕਦਾ ਹੈ: ਪਰਮੇਸ਼ੁਰ ਦਾ ਆਪਣਾ ਕੰਮ, ਇਸਤੇਮਾਲ ਕੀਤੇ ਜਾਂਦੇ ਲੋਕਾਂ ਦਾ ਕੰਮ, ਅਤੇ ਉਨ੍ਹਾਂ ਸਾਰੇ ਲੋਕਾਂ ’ਤੇ ਕੀਤਾ ਜਾਂਦਾ ਕੰਮ ਜੋ ਪਵਿੱਤਰ ਆਤਮਾ ਦੇ ਵਰਗ ਵਿੱਚ ਹਨ। ਪਰਮੇਸ਼ੁਰ ਦਾ ਖੁਦ ਦਾ ਕੰਮ ਸਮੁੱਚੇ ਯੁਗ ਦੀ ਅਗਵਾਈ ਕਰਨਾ ਹੈ, ਜਿਨ੍ਹਾਂ ਨੂੰ ਇਸਤੇਮਾਲ ਕੀਤਾ ਜਾਂਦਾ ਹੈ ਉਨ੍ਹਾਂ ਮਨੁੱਖਾਂ ਦਾ ਕੰਮ ਪਰਮੇਸ਼ੁਰ ਦੇ ਖੁਦ ਦੇ ਕੰਮ ਤੋਂ ਬਾਅਦ, ਭੇਜੇ ਜਾਣ ਜਾਂ ਆਦੇਸ਼ ਪ੍ਰਾਪਤ ਕਰਨ ਰਾਹੀਂ ਪਰਮੇਸ਼ੁਰ ਦੇ ਸਾਰੇ ਪੈਰੋਕਾਰਾਂ ਦੀ ਅਗਵਾਈ ਕਰਨਾ ਹੈ, ਅਤੇ ਇਹ ਉਹ ਹਨ ਜੋ ਪਰਮੇਸ਼ੁਰ ਦੇ ਕੰਮ ਦੇ ਨਾਲ ਸਹਿਯੋਗ ਕਰਦੇ ਹਨ; ਪਵਿੱਤਰ ਆਤਮਾ ਦੁਆਰਾ ਵਰਗ ਵਿਚਲੇ ਉਨ੍ਹਾਂ ਲੋਕਾਂ ’ਤੇ ਕੀਤਾ ਗਿਆ ਕੰਮ ਆਪਣੇ ਖੁਦ ਦੇ ਸਾਰੇ ਕੰਮ ਨੂੰ ਬਣਾਈ ਰੱਖਣਾ ਹੈ, ਅਰਥਾਤ, ਉਸ ਦੇ ਸਮੁੱਚੇ ਪ੍ਰਬੰਧਨ ਅਤੇ ਉਸ ਦੀ ਗਵਾਹੀ ਨੂੰ ਬਣਾਈ ਰੱਖਣਾ ਹੈ, ਜਦ ਕਿ ਨਾਲ ਹੀ ਉਨ੍ਹਾਂ ਲੋਕਾਂ ਨੂੰ ਵੀ ਸੰਪੂਰਣ ਬਣਾਉਣਾ ਹੈ, ਜਿਨ੍ਹਾਂ ਨੂੰ ਸੰਪੂਰਣ ਬਣਾਇਆ ਜਾ ਸਕਦਾ ਹੈ। ਇਹ ਤਿੰਨੋਂ ਹਿੱਸੇ, ਮਿਲ ਕੇ, ਪਵਿੱਤਰ ਆਤਮਾ ਦਾ ਪੂਰਾ ਕੰਮ ਹਨ, ਪਰ ਖੁਦ ਪਰਮੇਸ਼ੁਰ ਦੇ ਕੰਮ ਤੋਂ ਬਿਨਾਂ, ਪ੍ਰਬੰਧਨ ਦਾ ਸੰਪੂਰਣ ਕੰਮ ਰੁੱਕ ਜਾਏਗਾ। ਖੁਦ ਪਰਮੇਸ਼ੁਰ ਦੇ ਕੰਮ ਵਿੱਚ ਸਾਰੀ ਮਨੁੱਖਜਾਤੀ ਦਾ ਕੰਮ ਸ਼ਾਮਲ ਹੈ, ਅਤੇ ਇਹ ਸਮੁੱਚੇ ਯੁਗ ਦੇ ਕੰਮ ਦੀ ਨੁਮਾਇੰਦਗੀ ਵੀ ਕਰਦਾ ਹੈ, ਜਿਸ ਦਾ ਅਰਥ ਹੈ ਕਿ ਪਰਮੇਸ਼ੁਰ ਦਾ ਖੁਦ ਦਾ ਕੰਮ ਪਵਿੱਤਰ ਆਤਮਾ ਦੇ ਕੰਮ ਦੀ ਗਤੀਸ਼ੀਲਤਾ ਅਤੇ ਰੁਝਾਨ ਦੀ ਨੁਮਾਇੰਦਗੀ ਕਰਦਾ ਹੈ, ਜਦ ਕਿ ਰਸੂਲਾਂ ਦਾ ਕੰਮ ਪਰਮੇਸ਼ੁਰ ਦੇ ਖੁਦ ਦੇ ਕੰਮ ਤੋਂ ਬਾਅਦ ਆਉਂਦਾ ਹੈ ਅਤੇ ਇਸ ਤੋਂ ਪਿੱਛੇ ਚੱਲਦਾ ਹੈ, ਅਤੇ ਇਹ ਯੁਗ ਦੀ ਅਗਵਾਈ ਨਹੀਂ ਕਰਦਾ, ਨਾ ਹੀ ਇਹ ਪੂਰੇ ਯੁਗ ਵਿੱਚ ਪਵਿੱਤਰ ਆਤਮਾ ਦੇ ਕੰਮ ਦੇ ਰੁਝਾਨਾਂ ਦੀ ਨੁਮਾਇੰਦਗੀ ਕਰਦਾ ਹੈ। ਉਹ ਸਿਰਫ਼ ਉਹੀ ਕੰਮ ਕਰਦੇ ਹਨ ਜੋ ਮਨੁੱਖ ਨੂੰ ਕਰਨਾ ਚਾਹੀਦਾ ਹੈ, ਜਿਸ ਦਾ ਪ੍ਰਬੰਧਨ ਦੇ ਕੰਮ ਨਾਲ ਬਿਲਕੁਲ ਵੀ ਕੋਈ ਸੰਬੰਧ ਨਹੀਂ ਹੈ। ਉਹ ਕੰਮ ਜੋ ਪਰਮੇਸ਼ੁਰ ਖੁਦ ਕਰਦਾ ਹੈ ਪ੍ਰਬੰਧਨ ਦੇ ਕੰਮ ਵਿਚਲੀ ਇੱਕ ਯੋਜਨਾ ਹੈ। ਮਨੁੱਖ ਦਾ ਕੰਮ ਸਿਰਫ਼ ਫ਼ਰਜ਼ ਹੈ ਜੋ ਇਸਤੇਮਾਲ ਕੀਤੇ ਜਾਂਦੇ ਵਿਅਕਤੀ ਨਿਭਾਉਂਦੇ ਹਨ, ਅਤੇ ਇਸ ਦਾ ਪ੍ਰਬੰਧਨ ਦੇ ਕੰਮ ਨਾਲ ਕੋਈ ਸੰਬੰਧ ਨਹੀਂ ਹੈ। ਇਸ ਤੱਥ ਦੇ ਬਾਵਜੂਦ ਕਿ ਉਹ ਦੋਵੇਂ ਪਵਿੱਤਰ ਆਤਮਾ ਦੇ ਕੰਮ ਹਨ, ਕੰਮ ਦੀ ਪਛਾਣ ਅਤੇ ਨੁਮਾਇੰਦਗੀਆਂ ਵਿੱਚ ਅੰਤਰ ਕਾਰਣ, ਪਰਮੇਸ਼ੁਰ ਦੇ ਖੁਦ ਦੇ ਕੰਮ ਅਤੇ ਮਨੁੱਖ ਦੇ ਕੰਮ ਦਰਮਿਆਨ ਸਪਸ਼ਟ ਅਤੇ ਬਹੁਤ ਜ਼ਿਆਦਾ ਅੰਤਰ ਹਨ। ਇਸ ਤੋਂ ਇਲਾਵਾ, ਵੱਖ-ਵੱਖ ਪਛਾਣਾਂ ਵਾਲੀਆਂ ਵਸਤਾਂ ’ਤੇ ਪਵਿੱਤਰ ਆਤਮਾ ਦੁਆਰਾ ਕੀਤੇ ਗਏ ਕੰਮ ਦੀ ਹੱਦ ਭਿੰਨ ਹੁੰਦੀ ਹੈ। ਇਹ ਪਵਿੱਤਰ ਆਤਮਾ ਦੇ ਕੰਮ ਦੇ ਅਸੂਲ ਅਤੇ ਦਾਇਰਾ ਹਨ।

ਮਨੁੱਖ ਦਾ ਕੰਮ ਉਸ ਦੇ ਅਨੁਭਵ ਅਤੇ ਉਸ ਦੀ ਮਨੁੱਖਤਾ ਨੂੰ ਦਰਸਾਉਂਦਾ ਹੈ। ਜੋ ਕੁਝ ਮਨੁੱਖ ਮੁਹੱਈਆ ਕਰਦਾ ਹੈ ਅਤੇ ਉਹ ਜਿਸ ਕੰਮ ਨੂੰ ਕਰਦਾ ਹੈ ਉਹ ਉਸ ਦੀ ਨੁਮਾਇੰਦਗੀ ਕਰਦਾ ਹੈ। ਮਨੁੱਖ ਦੀ ਸੂਝ-ਬੂਝ, ਮਨੁੱਖ ਦੀ ਦਲੀਲ, ਮਨੁੱਖ ਦਾ ਤਰਕ, ਅਤੇ ਉਸ ਦੀ ਭਰਪੂਰ ਕਲਪਨਾ ਸਭ ਉਸ ਦੇ ਕੰਮ ਵਿੱਚ ਸ਼ਾਮਲ ਹੁੰਦੇ ਹਨ। ਮਨੁੱਖ ਦਾ ਅਨੁਭਵ ਵਿਸ਼ੇਸ਼ ਤੌਰ ’ਤੇ ਉਸ ਦੇ ਕੰਮ ਨੂੰ ਦਰਸਾਉਣ ਦੇ ਯੋਗ ਹੈ, ਅਤੇ ਇੱਕ ਵਿਅਕਤੀ ਦੇ ਅਨੁਭਵ ਉਸ ਦੇ ਕੰਮ ਦੇ ਹਿੱਸੇ ਬਣ ਜਾਂਦੇ ਹਨ। ਮਨੁੱਖ ਦਾ ਕੰਮ ਉਸ ਦੇ ਅਨੁਭਵ ਨੂੰ ਵਿਅਕਤ ਕਰ ਸਕਦਾ ਹੈ। ਜਦੋਂ ਕੁਝ ਲੋਕ ਨਕਾਰਾਤਮਕ ਅਨੁਭਵ ਕਰ ਰਹੇ ਹੁੰਦੇ ਹਨ, ਤਾਂ ਉਨ੍ਹਾਂ ਦੀ ਸੰਗਤੀ ਦੀ ਜ਼ਿਆਦਾਤਰ ਭਾਸ਼ਾ ਵਿੱਚ ਨਕਾਰਾਤਮਕ ਤੱਤ ਹੁੰਦੇ ਹਨ। ਜੇ ਕੁਝ ਸਮੇਂ ਲਈ ਉਨ੍ਹਾਂ ਦਾ ਅਨੁਭਵ ਸਕਾਰਾਤਮਕ ਹੁੰਦਾ ਹੈ ਅਤੇ ਉਨ੍ਹਾਂ ਕੋਲ ਵਿਸ਼ੇਸ਼ ਰੂਪ ਵਿੱਚ ਸਕਾਰਾਤਮਕ ਪਹਿਲੂ ਵਿਚਲਾ ਕੋਈ ਰਾਹ ਹੈ, ਤਾਂ ਉਨ੍ਹਾਂ ਦੀ ਸੰਗਤੀ ਬਹੁਤ ਉਤਸ਼ਾਹਜਨਕ ਹੋਏਗੀ, ਅਤੇ ਲੋਕ ਉਨ੍ਹਾਂ ਤੋਂ ਸਕਾਰਾਤਮਕ ਪ੍ਰਬੰਧ ਪ੍ਰਾਪਤ ਕਰ ਸਕਣਗੇ। ਜੇ ਕੋਈ ਕਾਰਜਕਰਤਾ ਕੁਝ ਸਮੇਂ ਲਈ ਨਕਾਰਾਤਮਕ ਬਣ ਜਾਂਦਾ ਹੈ, ਤਾਂ ਉਸ ਦੀ ਸੰਗਤੀ ਵਿੱਚ ਹਮੇਸ਼ਾ ਨਕਾਰਾਤਮਕ ਤੱਤ ਸ਼ਾਮਲ ਹੋਣਗੇ। ਇਸ ਕਿਸਮ ਦੀ ਸੰਗਤੀ ਨਿਰਾਸ਼ਾਜਨਕ ਹੁੰਦੀ ਹੈ, ਅਤੇ ਹੋਰ ਲੋਕ ਉਸ ਦੀ ਸੰਗਤੀ ਮਗਰੋਂ ਅਣਜਾਣੇ ਵਿੱਚ ਹੀ ਨਿਰਾਸ਼ ਹੋ ਜਾਣਗੇ। ਆਗੂ ਦੀ ਅਵਸਥਾ ਦੇ ਆਧਾਰ ’ਤੇ ਪੈਰੋਕਾਰਾਂ ਦੀ ਅਵਸਥਾ ਬਦਲਦੀ ਹੈ। ਇੱਕ ਕਾਮਾ ਅੰਦਰੋਂ ਜਿਵੇਂ ਦਾ ਹੁੰਦਾ ਹੈ, ਉਹ ਉਂਝ ਹੀ ਵਿਅਕਤ ਕਰਦਾ ਹੈ, ਅਤੇ ਪਵਿੱਤਰ ਆਤਮਾ ਦਾ ਕੰਮ ਅਕਸਰ ਮਨੁੱਖ ਦੀ ਅਵਸਥਾ ਦੇ ਨਾਲ ਬਦਲ ਜਾਂਦਾ ਹੈ। ਉਹ ਲੋਕਾਂ ਦੇ ਅਨੁਭਵ ਦੇ ਆਧਾਰ ’ਤੇ ਕੰਮ ਕਰਦਾ ਹੈ ਅਤੇ ਉਨ੍ਹਾਂ ਨੂੰ ਮਜਬੂਰ ਨਹੀਂ ਕਰਦਾ, ਸਗੋਂ ਲੋਕਾਂ ਦੇ ਅਨੁਭਵ ਦੇ ਸਧਾਰਣ ਰੁਖ ਅਨੁਸਾਰ ਉਨ੍ਹਾਂ ਤੋਂ ਮੰਗ ਕਰਦਾ ਹੈ। ਕਹਿਣ ਦਾ ਭਾਵ ਹੈ ਕਿ ਮਨੁੱਖ ਦੀ ਸੰਗਤੀ ਪਰਮੇਸ਼ੁਰ ਦੇ ਵਚਨ ਤੋਂ ਭਿੰਨ ਹੁੰਦੀ ਹੈ। ਲੋਕ ਜੋ ਸੰਗਤੀ ਕਰਦੇ ਹਨ ਉਹ ਉਨ੍ਹਾਂ ਦੀ ਵਿਅਕਤੀਗਤ ਸੂਝ-ਬੂਝ ਅਤੇ ਅਨੁਭਵ ਬਾਰੇ ਦੱਸਦੀ ਹੈ, ਅਤੇ ਪਰਮੇਸ਼ੁਰ ਦੇ ਕੰਮ ਦੇ ਆਧਾਰ ’ਤੇ ਉਨ੍ਹਾਂ ਦੀ ਸੂਝ-ਬੂਝ ਅਤੇ ਅਨੁਭਵ ਨੂੰ ਵਿਅਕਤ ਕਰਦੀ ਹੈ। ਉਨ੍ਹਾਂ ਦੀ ਜ਼ਿੰਮੇਵਾਰੀ, ਪਰਮੇਸ਼ੁਰ ਦੇ ਕੰਮ ਕਰਨ ਜਾਂ ਬੋਲਣ ਤੋਂ ਬਾਅਦ, ਇਹ ਪਤਾ ਲਗਾਉਣਾ ਹੈ ਕਿ ਇਸ ਵਿੱਚੋਂ ਉਨ੍ਹਾਂ ਨੇ ਕਿਸ ਨੂੰ ਅਮਲ ਵਿੱਚ ਲਿਆਉਣਾ ਹੈ ਜਾਂ ਕਿਸ ਵਿੱਚ ਪ੍ਰਵੇਸ਼ ਕਰਨਾ ਹੈ, ਅਤੇ ਫਿਰ ਪੈਰੋਕਾਰਾਂ ਨੂੰ ਵਿਆਖਿਆਨ ਦੇਣਾ ਹੈ। ਇਸ ਲਈ, ਮਨੁੱਖ ਦਾ ਕੰਮ ਉਸ ਦੇ ਪ੍ਰਵੇਸ਼ ਅਤੇ ਅਮਲ ਦੀ ਨੁਮਾਇੰਦਗੀ ਕਰਦਾ ਹੈ। ਬੇਸ਼ੱਕ, ਅਜਿਹਾ ਕੰਮ ਮਨੁੱਖੀ ਸਬਕਾਂ ਅਤੇ ਅਨੁਭਵ ਜਾਂ ਕੁਝ ਮਨੁੱਖੀ ਵਿਚਾਰਾਂ ਦੇ ਨਾਲ ਰਲਿਆ ਹੁੰਦਾ ਹੈ। ਹਾਲਾਂਕਿ ਪਵਿੱਤਰ ਆਤਮਾ ਕੰਮ ਕਰਦਾ ਹੈ, ਭਾਵੇਂ ਉਹ ਮਨੁੱਖ ’ਤੇ ਕੰਮ ਕਰੇ ਜਾਂ ਦੇਹਧਾਰੀ ਪਰਮੇਸ਼ੁਰ ਵਿੱਚ, ਪਰ ਕਾਰਜਕਰਤਾ ਹਮੇਸ਼ਾ ਵਿਅਕਤ ਕਰਦੇ ਹਨ ਕਿ ਉਹ ਕੀ ਹਨ। ਹਾਲਾਂਕਿ ਇਹ ਪਵਿੱਤਰ ਆਤਮਾ ਹੀ ਹੁੰਦਾ ਹੈ ਜੋ ਕੰਮ ਕਰਦਾ ਹੈ, ਫਿਰ ਵੀ ਮਨੁੱਖ ਸਹਿਜ ਰੂਪ ਵਿੱਚ ਜੋ ਹੈ ਕੰਮ ਉਸੇ ਉੱਪਰ ਅਧਾਰਤ ਹੁੰਦਾ ਹੈ, ਕਿਉਂਕਿ ਪਵਿੱਤਰ ਆਤਮਾ ਬਿਨਾਂ ਬੁਨਿਆਦ ਦੇ ਕੰਮ ਨਹੀਂ ਕਰਦਾ। ਦੂਜੇ ਸ਼ਬਦਾਂ ਵਿੱਚ, ਕੰਮ ਸਿਫ਼ਰ ਵਿੱਚੋਂ ਨਹੀਂ ਆਉਂਦਾ ਹੈ, ਸਗੋਂ ਇਹ ਹਮੇਸ਼ਾਂ ਅਸਲ ਹਾਲਾਤ ਅਤੇ ਅਸਲ ਸਥਿਤੀਆਂ ਦੇ ਅਨੁਸਾਰ ਕੀਤਾ ਜਾਂਦਾ ਹੈ। ਸਿਰਫ਼ ਇਸੇ ਤਰ੍ਹਾਂ ਹੀ ਮਨੁੱਖ ਦੇ ਸੁਭਾਅ ਨੂੰ ਬਦਲਿਆ ਜਾ ਸਕਦਾ ਹੈ ਅਤੇ ਉਸ ਦੀਆਂ ਪੁਰਾਣੀਆਂ ਧਾਰਣਾਵਾਂ ਅਤੇ ਪੁਰਾਣੇ ਵਿਚਾਰਾਂ ਨੂੰ ਬਦਲਿਆ ਜਾ ਸਕਦਾ ਹੈ। ਮਨੁੱਖ ਉਹ ਵਿਅਕਤ ਕਰਦਾ ਹੈ ਜੋ ਉਹ ਦੇਖਦਾ ਹੈ, ਅਨੁਭਵ ਕਰਦਾ ਹੈ, ਅਤੇ ਜਿਸ ਦੀ ਕਲਪਨਾ ਕਰ ਸਕਦਾ ਹੈ, ਅਤੇ ਇਹ ਮਨੁੱਖ ਦੀ ਸੋਚ ਦੁਆਰਾ ਪ੍ਰਾਪਤੀਯੋਗ ਹੈ, ਭਾਵੇਂ ਇਹ ਸਿੱਖਿਆ ਹੈ ਜਾਂ ਧਾਰਣਾਵਾਂ। ਭਾਵੇਂ ਮਨੁੱਖ ਦੇ ਕੰਮ ਦਾ ਆਕਾਰ ਕੁਝ ਵੀ ਹੋਏ, ਇਹ ਮਨੁੱਖ ਦੇ ਅਨੁਭਵ ਦੇ ਦਾਇਰੇ, ਮਨੁੱਖ ਜੋ ਦੇਖਦਾ ਹੈ, ਜਾਂ ਜੋ ਕਲਪਨਾ ਕਰ ਸਕਦਾ ਹੈ ਜਾਂ ਵਿਚਾਰ ਕਰ ਸਕਦਾ ਹੈ, ਉਸ ਤੋਂ ਬਾਹਰ ਨਹੀਂ ਜਾ ਸਕਦਾ। ਪਰਮੇਸ਼ੁਰ ਉਹੀ ਸਭ ਵਿਅਕਤ ਕਰਦਾ ਹੈ ਜੋ ਪਰਮੇਸ਼ੁਰ ਖੁਦ ਹੈ, ਅਤੇ ਇਹ ਮਨੁੱਖ ਦੁਆਰਾ ਪ੍ਰਾਪਤੀਯੋਗ ਨਹੀਂ ਹੈ—ਅਰਥਾਤ, ਇਹ ਮਨੁੱਖ ਦੀ ਸੋਚ ਦੀ ਪਹੁੰਚ ਤੋਂ ਪਰੇ ਹੈ। ਪਰਮੇਸ਼ੁਰ ਸਾਰੀ ਮਨੁੱਖਜਾਤੀ ਦੀ ਅਗਵਾਈ ਕਰਨ ਦੇ ਆਪਣੇ ਕੰਮ ਨੂੰ ਵਿਅਕਤ ਕਰਦਾ ਹੈ, ਅਤੇ ਇਸ ਦਾ ਸੰਬੰਧ ਮਨੁੱਖੀ ਅਨੁਭਵ ਦੇ ਵੇਰਵਿਆਂ ਨਾਲ ਨਹੀਂ ਹੈ, ਪਰ ਇਸ ਦੀ ਬਜਾਏ ਇਹ ਉਸ ਦੇ ਆਪਣੇ ਪ੍ਰਬੰਧਨ ਨਾਲ ਸੰਬੰਧਤ ਹੈ। ਮਨੁੱਖ ਜੋ ਵਿਅਕਤ ਕਰਦਾ ਹੈ ਉਹ ਉਸ ਦਾ ਅਨੁਭਵ ਹੈ, ਜਦ ਕਿ ਪਰਮੇਸ਼ੁਰ ਜੋ ਵਿਅਕਤ ਕਰਦਾ ਹੈ ਉਹ ਉਸ ਦੀ ਹੋਂਦ ਹੈ, ਜੋ ਕਿ ਉਸ ਦਾ ਮੂਲ ਸੁਭਾਅ ਹੈ ਅਤੇ ਇਹ ਮਨੁੱਖ ਦੀ ਪਹੁੰਚ ਤੋਂ ਪਰੇ ਹੈ। ਮਨੁੱਖ ਦਾ ਅਨੁਭਵ ਉਸ ਦੀ ਉਹ ਸੂਝ-ਬੂਝ ਅਤੇ ਗਿਆਨ ਹੈ ਜਿਸ ਨੂੰ ਉਸ ਨੇ ਪਰਮੇਸ਼ੁਰ ਦੁਆਰਾ ਉਸ ਦੀ ਹੋਂਦ ਦੇ ਪ੍ਰਗਟਾਵੇ ਦੇ ਆਧਾਰ ’ਤੇ ਪ੍ਰਾਪਤ ਕੀਤਾ ਹੈ। ਅਜਿਹੀ ਸੂਝ-ਬੂਝ ਅਤੇ ਗਿਆਨ ਨੂੰ ਮਨੁੱਖ ਦੀ ਹੋਂਦ ਕਿਹਾ ਜਾਂਦਾ ਹੈ, ਅਤੇ ਉਨ੍ਹਾਂ ਦੇ ਪ੍ਰਗਟਾਵੇ ਦਾ ਆਧਾਰ ਮਨੁੱਖ ਦਾ ਸਹਿਜ ਸੁਭਾਅ ਅਤੇ ਯੋਗਤਾ ਹੈ—ਇਸ ਲਈ ਉਨ੍ਹਾਂ ਨੂੰ ਮਨੁੱਖ ਦੀ ਹੋਂਦ ਕਿਹਾ ਜਾਂਦਾ ਹੈ। ਮਨੁੱਖ ਜੋ ਅਨੁਭਵ ਕਰਦਾ ਹੈ ਅਤੇ ਦੇਖਦਾ ਹੈ ਉਹ ਉਸ ਦੀ ਸੰਗਤੀ ਕਰਨ ਦੇ ਯੋਗ ਹੁੰਦਾ ਹੈ। ਕੋਈ ਵੀ ਉਸ ਦੀ ਸੰਗਤੀ ਨਹੀਂ ਕਰ ਸਕਦਾ, ਜੋ ਉਸ ਨੇ ਅਨੁਭਵ ਨਹੀਂ ਕੀਤਾ ਹੈ, ਦੇਖਿਆ ਨਹੀਂ ਹੈ, ਜਾਂ ਜਿੱਥੇ ਤਕ ਉਸ ਦੀ ਸੋਚ ਨਹੀਂ ਪਹੁੰਚ ਸਕਦੀ, ਇਹ ਉਹ ਚੀਜ਼ਾਂ ਹਨ ਜੋ ਉਸ ਦੇ ਅੰਦਰ ਮੌਜੂਦ ਨਹੀਂ ਹੁੰਦੀਆਂ ਹਨ। ਜੇ ਮਨੁੱਖ ਜੋ ਵਿਅਕਤ ਕਰਦਾ ਹੈ ਉਸ ਦਾ ਅਨੁਭਵ ਨਹੀਂ ਹੈ, ਤਾਂ ਇਹ ਉਸ ਦੀ ਕਲਪਨਾ ਜਾਂ ਸਿੱਖਿਆ ਹੈ। ਸਿੱਧੇ ਸ਼ਬਦਾਂ ਵਿੱਚ ਕਹੀਏ ਤਾਂ, ਉਸ ਦੇ ਸ਼ਬਦਾਂ ਵਿੱਚ ਕੋਈ ਅਸਲੀਅਤ ਨਹੀਂ ਹੁੰਦੀ ਹੈ। ਜੇ ਤੂੰ ਕਦੇ ਸਮਾਜ ਦੀਆਂ ਚੀਜ਼ਾਂ ਦੇ ਸੰਪਰਕ ਵਿੱਚ ਨਹੀਂ ਆਉਣਾ ਹੁੰਦਾ, ਤਾਂ ਤੂੰ ਸਮਾਜ ਦੇ ਪੇਚੀਦਾ ਸੰਬੰਧਾਂ ਦੀ ਸਪਸ਼ਟਤਾ ਨਾਲ ਸੰਗਤੀ ਕਰਨ ਦੇ ਯੋਗ ਨਹੀਂ ਹੁੰਦਾ। ਜੇ ਤੇਰਾ ਕੋਈ ਪਰਿਵਾਰ ਨਹੀਂ ਹੁੰਦਾ, ਪਰ ਦੂਜੇ ਲੋਕ ਪਰਿਵਾਰਕ ਮੁੱਦਿਆਂ ਬਾਰੇ ਗੱਲ ਕਰਨ ਲਈ ਹੁੰਦੇ, ਤਾਂ ਜੋ ਕੁਝ ਉਹ ਕਹਿੰਦੇ ਉਸ ਵਿੱਚੋਂ ਤੂੰ ਬਹੁਤ ਕੁਝ ਸਮਝ ਨਾ ਪਾਉਂਦਾ। ਇਸ ਲਈ ਮਨੁੱਖ ਜਿਸ ਬਾਰੇ ਵੀ ਸੰਗਤੀ ਕਰਦਾ ਹੈ ਅਤੇ ਜੋ ਕੰਮ ਕਰਦਾ ਹੈ ਉਹ ਆਪਣੀ ਅੰਦਰੂਨੀ ਹੋਂਦ ਦੀ ਨੁਮਾਇੰਦਗੀ ਕਰਦਾ ਹੈ। ਜੇ ਕੋਈ ਤਾੜਨਾ ਅਤੇ ਨਿਆਂ ਬਾਰੇ ਆਪਣੀ ਸਮਝ ਦੀ ਸੰਗਤੀ ਕਰਦਾ, ਪਰ ਤੈਨੂੰ ਇਸ ਦਾ ਕੋਈ ਅਨੁਭਵ ਨਾ ਹੁੰਦਾ, ਤਾਂ ਤੂੰ ਉਸ ਦੇ ਗਿਆਨ ਨੂੰ ਨਕਾਰਨ ਦੀ ਹਿੰਮਤ ਨਾ ਕਰਦਾ, ਇਸ ਬਾਰੇ ਸੌ ਫ਼ੀਸਦੀ ਭਰੋਸੇ ਨਾਲ ਹਿੰਮਤ ਕਰਨਾ ਤਾਂ ਦੂਰ ਦੀ ਗੱਲ ਰਹੀ। ਅਜਿਹਾ ਇਸ ਲਈ ਹੈ ਕਿਉਂਕਿ ਉਨ੍ਹਾਂ ਦੀ ਸੰਗਤੀ ਕੁਝ ਅਜਿਹੀ ਚੀਜ਼ ਹੈ ਜਿਸ ਦਾ ਤੂੰ ਕਦੇ ਅਨੁਭਵ ਨਹੀਂ ਕੀਤਾ, ਕੁਝ ਅਜਿਹਾ ਜਿਸ ਨੂੰ ਤੂੰ ਕਦੇ ਨਹੀਂ ਜਾਣਿਆ, ਅਤੇ ਤੇਰਾ ਮਨ ਇਸ ਦੀ ਕਲਪਨਾ ਨਹੀਂ ਕਰ ਸਕਦਾ। ਉਨ੍ਹਾਂ ਦੇ ਗਿਆਨ ਤੋਂ, ਤੂੰ ਸਿਰਫ਼ ਭਵਿੱਖ ਵਿੱਚ ਤਾੜਨਾ ਅਤੇ ਨਿਆਂ ਰਾਹੀਂ ਲੰਘਣ ਦਾ ਇੱਕ ਰਾਹ ਲੈ ਸਕਦਾ ਹੈਂ। ਪਰ ਇਹ ਰਾਹ ਸਿਰਫ਼ ਸਿੱਖਿਆ ਅਧਾਰਤ ਗਿਆਨ ਵਿੱਚੋਂ ਹੀ ਇੱਕ ਹੋ ਸਕਦਾ ਹੈ; ਇਹ ਤੇਰੀ ਆਪਣੀ ਸਮਝ ਦੀ ਥਾਂ ਨਹੀਂ ਲੈ ਸਕਦਾ, ਤੇਰੇ ਅਨੁਭਵ ਦੀ ਥਾਂ ਲੈਣਾ ਤਾਂ ਦੂਰ ਦੀ ਗੱਲ ਰਹੀ। ਸ਼ਾਇਦ ਤੂੰ ਸੋਚਦਾ ਹੈਂ ਕਿ ਜੋ ਕੁਝ ਉਹ ਕਹਿੰਦੇ ਹਨ ਉਹ ਬਿਲਕੁਲ ਠੀਕ ਹੈ, ਪਰ ਆਪਣੇ ਖੁਦ ਦੇ ਅਨੁਭਵ ਵਿੱਚ, ਤੈਨੂੰ ਇਹ ਕਈ ਤਰ੍ਹਾਂ ਨਾਲ ਵਿਹਾਰਕ ਨਹੀਂ ਲਗਦਾ ਹੈ। ਸ਼ਾਇਦ ਤੂੰ ਮਹਿਸੂਸ ਕਰਦਾ ਹੈ ਕਿ ਜੋ ਤੂੰ ਸੁਣਦਾ ਹੈਂ ਉਸ ਵਿੱਚੋਂ ਕੁਝ ਪੂਰੀ ਤਰ੍ਹਾਂ ਨਾਲ ਵਿਹਾਰਕ ਨਹੀਂ ਹੈ; ਉਸ ਸਮੇਂ ਤੂੰ ਇਸ ਬਾਰੇ ਧਾਰਣਾਵਾਂ ਪਾਲ ਲੈਂਦਾ ਹੈਂ, ਅਤੇ ਹਾਲਾਂਕਿ ਤੂੰ ਇਸ ਨੂੰ ਸਵੀਕਾਰ ਕਰਦਾ ਹੈਂ, ਫਿਰ ਵੀ ਤੂੰ ਬਸ ਬਿਨਾਂ ਮਰਜ਼ੀ ਦੇ ਅਜਿਹਾ ਕਰਦਾ ਹੈਂ। ਪਰ ਤੇਰੇ ਆਪਣੇ ਅਨੁਭਵ ਵਿੱਚ, ਉਹ ਗਿਆਨ ਜਿਸ ਤੋਂ ਤੂੰ ਧਾਰਣਾਵਾਂ ਬਣਾਈਆਂ ਹਨ ਤੇਰੇ ਅਮਲ ਦਾ ਰਾਹ ਬਣ ਜਾਂਦਾ ਹੈ, ਅਤੇ ਜਿੰਨਾ ਤੂੰ ਅਮਲ ਵਿੱਚ ਲਿਆਉਂਦਾ ਹੈ, ਉੰਨਾ ਹੀ ਜ਼ਿਆਦਾ ਤੂੰ ਆਪਣੇ ਸੁਣੇ ਹੋਏ ਵਚਨਾਂ ਦਾ ਅਸਲ ਮਹੱਤਵ ਅਤੇ ਅਰਥ ਸਮਝਦਾ ਹੈਂ। ਆਪਣਾ ਖੁਦ ਦਾ ਅਨੁਭਵ ਪ੍ਰਾਪਤ ਕਰਨ ਤੋਂ ਬਾਅਦ, ਤਦ ਤੂੰ ਉਸ ਗਿਆਨ ਬਾਰੇ ਗੱਲ ਕਰ ਸਕਦਾ ਹੈਂ ਜੋ ਤੇਰੇ ਕੋਲ ਉਨ੍ਹਾਂ ਚੀਜ਼ਾਂ ਬਾਰੇ ਹੋਣਾ ਚਾਹੀਦਾ ਹੈ ਜੋ ਤੂੰ ਅਨੁਭਵ ਕੀਤੀਆਂ ਹਨ। ਇਸ ਦੇ ਨਾਲ, ਤੂੰ ਅਜਿਹੇ ਲੋਕਾਂ ਦਰਮਿਆਨ ਵੀ ਫ਼ਰਕ ਕਰ ਸਕਦਾ ਹੈਂ ਜਿਨ੍ਹਾਂ ਦਾ ਗਿਆਨ ਅਸਲੀ ਅਤੇ ਵਿਹਾਰਕ ਹੈ ਅਤੇ ਜਿਨ੍ਹਾਂ ਦਾ ਗਿਆਨ ਸਿੱਖਿਆ ’ਤੇ ਅਧਾਰਤ ਹੈ ਅਤੇ ਬੇਕਾਰ ਹੈ। ਇਸ ਲਈ, ਉਹ ਗਿਆਨ ਜਿਸ ਦੀ ਤੂੰ ਚਰਚਾ ਕਰਦਾ ਹੈਂ ਉਹ ਸੱਚਾਈ ਦੇ ਅਨੁਸਾਰ ਹੈ ਜਾਂ ਨਹੀਂ ਇਹ ਮੁੱਖ ਰੂਪ ਨਾਲ ਇਸ ਗੱਲ ’ਤੇ ਨਿਰਭਰ ਕਰਦਾ ਹੈ ਕਿ ਤੈਨੂੰ ਇਸ ਦਾ ਵਿਹਾਰਕ ਅਨੁਭਵ ਹੈ ਜਾਂ ਨਹੀਂ। ਜਿੱਥੇ ਤੇਰੇ ਅਨੁਭਵਾਂ ਵਿੱਚ ਸੱਚਾਈ ਹੈ, ਤੇਰਾ ਗਿਆਨ ਵਿਹਾਰਕ ਅਤੇ ਕੀਮਤੀ ਹੋਏਗਾ। ਆਪਣੇ ਅਨੁਭਵ ਰਾਹੀਂ, ਤੂੰ ਸਿਆਣਪ ਅਤੇਸੂਝ-ਬੂਝ ਵੀ ਪ੍ਰਾਪਤ ਕਰ ਸਕਦਾ ਹੈਂ, ਆਪਣੇ ਗਿਆਨ ਨੂੰ ਹੋਰ ਡੂੰਘਾ ਕਰ ਸਕਦਾ ਹੈਂ, ਅਤੇ ਤੈਨੂੰ ਆਪਣਾ ਆਚਰਣ ਕਿਵੇਂ ਕਰਨਾ ਚਾਹੀਦਾ ਹੈ ਇਸ ਬਾਰੇ ਆਪਣੀ ਅਕਲ ਅਤੇ ਸਾਧਾਰਣ ਸਮਝ ਵਧਾ ਸਕਦਾ ਹੈਂ। ਅਜਿਹੇ ਲੋਕ ਜੋ ਸੱਚਾਈ ਨੂੰ ਧਾਰਣ ਨਹੀਂ ਕਰਦੇ, ਉਨ੍ਹਾਂ ਦੁਆਰਾ ਵਿਅਕਤ ਕੀਤਾ ਗਿਆ ਗਿਆਨ ਸਿਰਫ਼ ਸਿੱਖਿਆ ਹੈ, ਭਾਵੇਂ ਉਹ ਕਿੰਨਾ ਵੀ ਉੱਚਾ ਕਿਉਂ ਨਾ ਹੋਵੇ। ਜਦੋਂ ਦੇਹ ਦੇ ਮਾਮਲਿਆਂ ਦੀ ਗੱਲ ਆਉਂਦੀ ਹੈ ਤਾਂ ਹੋ ਸਕਦਾ ਹੈ ਕਿ ਇਸ ਕਿਸਮ ਦਾ ਵਿਅਕਤੀ ਬਹੁਤ ਅਕਲਮੰਦ ਹੋਏ ਪਰ ਜਦੋਂ ਆਤਮਿਕ ਮਾਮਲਿਆਂ ਦੀ ਗੱਲ ਆਉਂਦੀ ਹੈ ਤਾਂ ਉਹ ਅੰਤਰ ਨਹੀਂ ਕਰ ਸਕਦਾ। ਅਜਿਹਾ ਇਸ ਲਈ ਹੈ ਕਿਉਂਕਿ ਅਜਿਹੇ ਲੋਕਾਂ ਦਾ ਆਤਮਿਕ ਮਾਮਲਿਆਂ ਬਾਰੇ ਬਿਲਕੁਲ ਕੋਈ ਅਨੁਭਵ ਨਹੀਂ ਹੁੰਦਾ ਹੈ। ਇਹ ਅਜਿਹੇ ਲੋਕ ਹਨ ਜਿਨ੍ਹਾਂ ਕੋਲ ਆਤਮਿਕ ਮਾਮਲਿਆਂ ਬਾਰੇ ਕੋਈ ਅੰਦਰੂਨੀ ਚਾਨਣ ਨਹੀਂ ਹੈ ਅਤੇ ਉਹ ਆਤਮਿਕ ਮਾਮਲਿਆਂ ਨੂੰ ਨਹੀਂ ਸਮਝਦੇ। ਭਾਵੇਂ ਤੂੰ ਕਿਸੇ ਵੀ ਕਿਸਮ ਦੇ ਗਿਆਨ ਨੂੰ ਵਿਅਕਤ ਕਰੇਂ, ਜੇ ਇਹ ਤੇਰੀ ਹੋਂਦ ਹੈ, ਤਾਂ ਇਹ ਤੇਰਾ ਵਿਅਕਤੀਗਤ ਅਨੁਭਵ ਹੈ, ਅਤੇ ਤੇਰਾ ਅਸਲ ਗਿਆਨ ਹੈ। ਜੋ ਲੋਕ ਸਿਰਫ਼ ਸਿੱਖਿਆ ਦੀ ਹੀ ਗੱਲ ਕਰਦੇ ਹਨ—ਅਰਥਾਤ ਜੋ ਲੋਕ ਸੱਚਾਈ ਜਾਂ ਅਸਲੀਅਤ ਨਾਲ ਸੰਪੰਨ ਨਹੀਂ ਹੁੰਦੇ—ਤਾਂ ਉਹ ਜਿਸ ਬਾਰੇ ਚਰਚਾ ਕਰਦੇ ਹਨ ਉਸ ਨੂੰ ਉਨ੍ਹਾਂ ਦੀ ਹੋਂਦ ਵੀ ਕਿਹਾ ਜਾ ਸਕਦਾ ਹੈ, ਕਿਉਂਕਿ ਉਹ ਆਪਣੀ ਸਿੱਖਿਆ ਤਕ ਸਿਰਫ਼ ਡੂੰਘੇ ਚਿੰਤਨ ਰਾਹੀਂ ਪਹੁੰਚੇ ਹਨ ਅਤੇ ਇਹ ਉਨ੍ਹਾਂ ਦੇ ਡੂੰਘੇ ਸੋਚ-ਵਿਚਾਰ ਦਾ ਨਤੀਜਾ ਹੈ। ਪਰ, ਇਹ ਸਿਰਫ਼ ਸਿੱਖਿਆ ਹੀ ਹੈ, ਕਲਪਨਾ ਤੋਂ ਵੱਧ ਕੁਝ ਨਹੀਂ ਹੈ! ਸਾਰੇ ਕਿਸਮ ਦੇ ਲੋਕਾਂ ਦੇ ਅਨੁਭਵ ਉਨ੍ਹਾਂ ਦੇ ਅੰਦਰ ਦੀਆਂ ਚੀਜ਼ਾਂ ਦੀ ਨੁਮਾਇੰਦਗੀ ਕਰਦੇ ਹਨ। ਆਤਮਿਕ ਅਨੁਭਵ ਤੋਂ ਬਿਨਾਂ ਕੋਈ ਵੀ ਨਾ ਤਾਂ ਸੱਚਾਈ ਦੇ ਗਿਆਨ ਬਾਰੇ, ਅਤੇ ਨਾ ਹੀ ਭਿੰਨ-ਭਿੰਨ ਆਤਮਿਕ ਚੀਜ਼ਾਂ ਦੇ ਸਹੀ ਗਿਆਨ ਬਾਰੇ ਗੱਲ ਕਰ ਸਕਦਾ ਹੈ। ਮਨੁੱਖ ਉਹੀ ਵਿਅਕਤ ਕਰਦਾ ਹੈ ਜੋ ਉਹ ਅੰਦਰੋਂ ਹੁੰਦਾ ਹੈ—ਇਹ ਨਿਸ਼ਚਿਤ ਹੈ। ਜੋ ਕੋਈ ਆਤਮਿਕ ਚੀਜ਼ਾਂ ਦੇ ਗਿਆਨ ਅਤੇ ਸੱਚਾਈ ਦੇ ਗਿਆਨ ਨੂੰ ਪ੍ਰਾਪਤ ਕਰਨ ਦੀ ਇੱਛਾ ਕਰਦਾ ਹੈ, ਤਾਂ ਉਸ ਕੋਲ ਅਸਲ ਅਨੁਭਵ ਹੋਣਾ ਜ਼ਰੂਰੀ ਹੈ। ਜੇ ਤੂੰ ਮਨੁੱਖੀ ਜੀਵਨ ਵਿੱਚ ਸਧਾਰਣ ਸਮਝ ਬਾਰੇ ਸਪਸ਼ਟ ਰੂਪ ਵਿੱਚ ਗੱਲ ਨਹੀਂ ਕਰ ਸਕਦਾ, ਤਾਂ ਤੂੰ ਆਤਮਿਕ ਚੀਜ਼ਾਂ ਬਾਰੇ ਕਿੰਨੀ ਕੁ ਗੱਲ ਕਰਨ ਦੇ ਸਮਰੱਥ ਹੋਏਂਗਾ? ਜੋ ਲੋਕ ਕਲੀਸਿਆਵਾਂ ਦੀ ਅਗਵਾਈ ਕਰ ਸਕਦੇ ਹਨ, ਲੋਕਾਂ ਨੂੰ ਜੀਵਨ ਪ੍ਰਦਾਨ ਕਰ ਸਕਦੇ ਹਨ, ਅਤੇ ਲੋਕਾਂ ਲਈ ਰਸੂਲ ਹੋ ਸਕਦੇ ਹਨ, ਉਨ੍ਹਾਂ ਕੋਲ ਅਸਲ ਅਨੁਭਵ ਹੋਣਾ ਜ਼ਰੂਰੀ ਹੈ; ਉਨ੍ਹਾਂ ਨੂੰ ਆਤਮਿਕ ਚੀਜ਼ਾਂ ਦੀ ਸਹੀ ਸਮਝ ਅਤੇ ਸੱਚਾਈ ਦਾ ਸਹੀ ਬੋਧ ਅਤੇ ਅਨੁਭਵ ਹੋਣਾ ਜ਼ਰੂਰੀ ਹੈ। ਸਿਰਫ਼ ਅਜਿਹੇ ਲੋਕ ਹੀ ਕਲੀਸਿਯਾ ਦੀ ਅਗਵਾਈ ਕਰਨ ਵਾਲੇ ਕਾਰਜਕਰਤਾ ਜਾਂ ਰਸੂਲ ਹੋਣ ਦੇ ਯੋਗ ਹਨ। ਨਹੀਂ ਤਾਂ, ਉਹ ਘੱਟੋ-ਘੱਟ ਪਿੱਛੇ ਹੀ ਚੱਲ ਸਕਦੇ ਹਨ ਅਤੇ ਅਗਵਾਈ ਨਹੀਂ ਕਰ ਸਕਦੇ, ਰਸੂਲ ਬਣਨਾ ਤਾਂ ਦੂਰ ਦੀ ਗੱਲ ਰਹੀ ਜੋ ਲੋਕਾਂ ਨੂੰ ਜੀਵਨ ਪ੍ਰਦਾਨ ਕਰਨ ਦੇ ਯੋਗ ਹੁੰਦੇ ਹਨ। ਅਜਿਹਾ ਇਸ ਲਈ ਹੈ ਕਿਉਂਕਿ ਰਸੂਲ ਦਾ ਕੰਮ ਭੱਜ-ਦੌੜ ਕਰਨਾ ਜਾਂ ਲੜਨਾ ਨਹੀਂ ਹੈ; ਸਗੋਂ ਜੀਵਨ ਦੀ ਸੇਵਕਾਈ ਕਰਨਾ ਅਤੇ ਦੂਜਿਆਂ ਦੇ ਸੁਭਾਅ ਵਿੱਚ ਤਬਦੀਲੀ ਲਿਆਉਣ ਲਈ ਉਨ੍ਹਾਂ ਦੀ ਅਗਵਾਈ ਕਰਨਾ ਹੈ। ਜੋ ਲੋਕ ਇਸ ਕੰਮ ਨੂੰ ਕਰਦੇ ਹਨ ਉਨ੍ਹਾਂ ਨੂੰ ਭਾਰੀ ਜ਼ਿੰਮੇਵਾਰੀ ਨਿਭਾਉਣ ਲਈ ਦਿੱਤੀ ਜਾਂਦੀ ਹੈ, ਅਤੇ ਇਹ ਕੁਝ ਅਜਿਹਾ ਨਹੀਂ ਹੈ ਜਿਸ ਨੂੰ ਹਰੇਕ ਵਿਅਕਤੀ ਚੁੱਕ ਸਕਦਾ ਹੈ। ਇਸ ਕਿਸਮ ਦਾ ਕੰਮ ਸਿਰਫ਼ ਉਨ੍ਹਾਂ ਦੁਆਰਾ ਸ਼ੁਰੂ ਕੀਤਾ ਜਾ ਸਕਦਾ ਹੈ ਜਿਨ੍ਹਾਂ ਕੋਲ ਜੀਵਨ ਦੀ ਹੋਂਦ ਹੈ, ਅਰਥਾਤ, ਜਿਨ੍ਹਾਂ ਕੋਲ ਸੱਚਾਈ ਦਾ ਅਨੁਭਵ ਹੈ। ਇਸ ਨੂੰ ਬਸ ਅਜਿਹੇ ਕਿਸੇ ਵੀ ਵਿਅਕਤੀ ਦੁਆਰਾ ਸ਼ੁਰੂ ਨਹੀਂ ਕੀਤਾ ਜਾ ਸਕਦਾ ਜੋ ਤਿਆਗ ਕਰ ਸਕਦਾ ਹੈ, ਜੋ ਭੱਜ-ਦੌੜ ਕਰ ਸਕਦਾ ਹੈ, ਜਾਂ ਜੋ ਆਪਣੇ ਆਪ ਨੂੰ ਖਰਚ ਕਰਨ ਦੀ ਇੱਛਾ ਰੱਖਦਾ ਹੈ; ਜਿਨ੍ਹਾਂ ਲੋਕਾਂ ਕੋਲ ਸੱਚਾਈ ਦਾ ਕੋਈ ਅਨੁਭਵ ਨਹੀਂ ਹੈ, ਜਿਨ੍ਹਾਂ ਦੀ ਛੰਗਾਈ ਜਾਂ ਨਿਆਂ ਨਹੀਂ ਕੀਤਾ ਗਿਆ ਹੈ, ਇਸ ਕਿਸਮ ਦਾ ਕੰਮ ਕਰਨ ਦੇ ਅਸਮਰਥ ਹਨ। ਅਨੁਭਵਹੀਣ ਲੋਕ, ਅਜਿਹੇ ਲੋਕ ਜਿਨ੍ਹਾਂ ਕੋਲ ਕੋਈ ਅਸਲੀਅਤ ਨਹੀਂ ਹੈ, ਅਸਲੀਅਤ ਨੂੰ ਸਪਸ਼ਟ ਰੂਪ ਵਿੱਚ ਦੇਖਣ ਦੇ ਅਸਮਰਥ ਹਨ ਕਿਉਂਕਿ ਉਹ ਖੁਦ ਇਸ ਕਿਸਮ ਦੀ ਹੋਂਦ ਤੋਂ ਸੱਖਣੇ ਹਨ। ਤਾਂ, ਇਸ ਕਿਸਮ ਦਾ ਵਿਅਕਤੀ ਨਾ ਸਿਰਫ਼ ਅਗਵਾਈ ਦਾ ਕੰਮ ਕਰਨ ਦੇ ਅਯੋਗ ਹੁੰਦਾ ਹੈ, ਪਰ, ਜੇ ਉਹ ਲੰਮੇ ਸਮੇਂ ਤਕ ਸੱਚਾਈ ਤੋਂ ਬਿਨਾਂ ਰਹੇ, ਤਾਂ ਉਹ ਮਿਟਾਏ ਜਾਣ ਦਾ ਪਾਤਰ ਬਣ ਜਾਵੇਗਾ। ਤੂੰ ਜੋ ਸੂਝ-ਬੂਝ ਵਿਅਕਤ ਕਰਦਾ ਹੈਂ ਇਹ ਉਨ੍ਹਾਂ ਮੁਸ਼ਕਲਾਂ ਦਾ ਸਬੂਤ ਬਣ ਸਕਦੀ ਹੈ ਜੋ ਤੂੰ ਜੀਵਨ ਵਿੱਚ ਅਨੁਭਵ ਕੀਤੀਆਂ ਹਨ, ਉਹ ਚੀਜ਼ਾਂ ਜਿਨ੍ਹਾਂ ਲਈ ਤੈਨੂੰ ਤਾੜਨਾ ਦਿੱਤੀ ਗਈ ਹੈ, ਅਤੇ ਜਿਨ੍ਹਾਂ ਮੁੱਦਿਆਂ ਲਈ ਤੇਰਾ ਨਿਆਂ ਕੀਤਾ ਗਿਆ ਹੈ। ਇਹ ਪਰਤਾਵਿਆਂ ਲਈ ਵੀ ਸੱਚ ਹੈ: ਜਿੱਥੇ ਕਿਸੇ ਨੂੰ ਤਾਇਆ ਜਾਂਦਾ ਹੈ, ਜਿੱਥੇ ਕੋਈ ਕਮਜ਼ੋਰ ਹੁੰਦਾ ਹੈ—ਇਹ ਉਹ ਖੇਤਰ ਹਨ ਜਿਨ੍ਹਾਂ ਵਿੱਚ ਕਿਸੇ ਨੂੰ ਅਨੁਭਵ ਹੁੰਦਾ ਹੈ, ਜਿਸ ਵਿੱਚ ਕਿਸੇ ਕੋਲ ਰਾਹ ਹੁੰਦਾ ਹੈ। ਉਦਾਹਰਣ ਵਜੋਂ, ਜੇ ਕੋਈ ਵਿਆਹ ਵਿੱਚ ਪਰੇਸ਼ਾਨੀਆਂ ਝੱਲ ਰਿਹਾ ਹੈ, ਤਾਂ ਉਹ ਅਕਸਰ ਸੰਗਤੀ ਕਰੇਗਾ, “ਪਰਮੇਸ਼ੁਰ ਦਾ ਧੰਨਵਾਦ, ਪਰਮੇਸ਼ੁਰ ਦੀ ਉਸਤਤ, ਮੈਨੂੰ ਜ਼ਰੂਰ ਪਰਮੇਸ਼ੁਰ ਦੇ ਮਨ ਦੀ ਇੱਛਾ ਨੂੰ ਸੰਤੁਸ਼ਟ ਕਰਨਾ ਚਾਹੀਦਾ ਹੈ ਅਤੇ ਆਪਣਾ ਸੰਪੂਰਣ ਜੀਵਨ ਭੇਟ ਕਰਨਾ ਚਾਹੀਦਾ ਹੈ, ਅਤੇ ਮੈਨੂੰ ਜ਼ਰੂਰ ਆਪਣਾ ਵਿਆਹ ਪੂਰੀ ਤਰ੍ਹਾਂ ਨਾਲ ਪਰਮੇਸ਼ੁਰ ਦੇ ਹੱਥਾਂ ਵਿੱਚ ਸੌਂਪ ਦੇਣਾ ਚਾਹੀਦਾ ਹੈ। ਮੈਂ ਆਪਣਾ ਸਮੁੱਚਾ ਜੀਵਨ ਪਰਮੇਸ਼ੁਰ ਨੂੰ ਦੇਣ ਦਾ ਪ੍ਰਣ ਕਰਨ ਲਈ ਤਿਆਰ ਹਾਂ”। ਸੰਗਤੀ ਰਾਹੀਂ ਮਨੁੱਖ ਦੇ ਅੰਦਰ ਦੀਆਂ ਸਾਰੀਆਂ ਚੀਜ਼ਾਂ ਦਰਸਾ ਸਕਦੀਆਂ ਹਨ ਕਿ ਉਹ ਕੀ ਹੈ। ਕਿਸੇ ਵਿਅਕਤੀ ਦੇ ਬੋਲਣ ਦੀ ਗਤੀ, ਭਾਵੇਂ ਉਹ ਜ਼ੋਰ ਨਾਲ ਬੋਲੇ ਜਾਂ ਹੌਲੀ—ਅਜਿਹੇ ਮਾਮਲੇ ਅਨੁਭਵ ਦੇ ਮਾਮਲੇ ਨਹੀਂ ਹੁੰਦੇ ਅਤੇ ਉਹ ਇਹ ਨਹੀਂ ਦਰਸਾ ਸਕਦੇ ਕਿ ਉਨ੍ਹਾਂ ਕੋਲ ਕੀ ਹੈ ਅਤੇ ਉਹ ਕੀ ਹਨ। ਇਹ ਚੀਜ਼ਾਂ ਸਿਰਫ਼ ਇਹ ਦੱਸ ਸਕਦੀਆਂ ਹਨ ਕਿ ਮਨੁੱਖ ਦਾ ਚਰਿੱਤਰ ਚੰਗਾ ਹੈ ਜਾਂ ਬੁਰਾ, ਜਾਂ ਉਸ ਦੀ ਫ਼ਿਤਰਤ ਚੰਗੀ ਹੈ ਜਾਂ ਬੁਰੀ, ਪਰ ਉਨ੍ਹਾਂ ਦੀ ਇਸ ਗੱਲ ਨਾਲ ਬਰਾਬਰੀ ਨਹੀਂ ਕੀਤੀ ਜਾ ਸਕਦੀ ਕਿ ਕਿਸੇ ਕੋਲ ਅਨੁਭਵ ਹੈ ਜਾਂ ਨਹੀਂ। ਬੋਲਦੇ ਸਮੇਂ ਖੁਦ ਨੂੰ ਵਿਅਕਤ ਕਰਨ ਦੀ ਯੋਗਤਾ, ਜਾਂ ਬੋਲਣ ਦੀ ਕੁਸ਼ਲਤਾ ਜਾਂ ਗਤੀ, ਸਿਰਫ਼ ਅਭਿਆਸ ਦੀ ਗੱਲ ਹੈ ਅਤੇ ਇਹ ਕਿਸੇ ਦੇ ਅਨੁਭਵ ਦੀ ਥਾਂ ਨਹੀਂ ਲੈ ਸਕਦੀ ਹੈ। ਜਦੋਂ ਤੂੰ ਆਪਣੇ ਵਿਅਕਤੀਗਤ ਅਨੁਭਵਾਂ ਬਾਰੇ ਗੱਲ ਕਰਦਾ ਹੈਂ, ਤਾਂ ਤੂੰ ਉਸ ਚੀਜ਼ ਦੀ ਸੰਗਤੀ ਕਰਦਾ ਹੈਂ ਜਿਸ ਨੂੰ ਮਹੱਤਵ ਦਿੰਦਾ ਹੈਂ ਅਤੇ ਉਨ੍ਹਾਂ ਸਾਰੀਆਂ ਚੀਜ਼ਾਂ ਦੀ ਵੀ ਜੋ ਤੇਰੇ ਅੰਦਰ ਹਨ। ਮੇਰੇ ਬੋਲ ਮੇਰੀ ਹੋਂਦ ਦੀ ਨੁਮਾਇੰਦਗੀ ਕਰਦੇ ਹਨ, ਪਰ ਮੈਂ ਜੋ ਕਹਿੰਦਾ ਹਾਂ ਉਹ ਮਨੁੱਖ ਦੀ ਪਹੁੰਚ ਤੋਂ ਪਰੇ ਹੈ। ਮੈਂ ਜੋ ਕਹਿੰਦਾ ਹਾਂ ਉਹ ਨਹੀਂ ਹੈ ਜਿਸ ਦਾ ਮਨੁੱਖ ਅਨੁਭਵ ਕਰਦਾ ਹੈ, ਅਤੇ ਇਹ ਅਜਿਹਾ ਕੁਝ ਨਹੀਂ ਹੈ ਜਿਸ ਨੂੰ ਮਨੁੱਖ ਦੇਖ ਸਕਦਾ ਹੈ; ਇਹ ਅਜਿਹਾ ਕੁਝ ਵੀ ਨਹੀਂ ਹੈ ਜਿਸ ਨੂੰ ਮਨੁੱਖ ਛੋਹ ਸਕਦਾ ਹੈ, ਸਗੋਂ ਇਹ ਉਹ ਹੈ ਜੋ ਮੈਂ ਹਾਂ। ਕੁਝ ਲੋਕ ਸਿਰਫ਼ ਇੰਨਾ ਮੰਨਦੇ ਹਨ ਕਿ ਮੈਂ ਜੋ ਸੰਗਤੀ ਕਰਦਾ ਹਾਂ ਉਹ ਇਹ ਹੈ ਜੋ ਮੈਂ ਅਨੁਭਵ ਕੀਤਾ ਹੈ, ਪਰ ਉਹ ਇਸ ਗੱਲ ਨੂੰ ਨਹੀਂ ਪਛਾਣਦੇ ਹਨ ਕਿ ਇਹ ਆਤਮਾ ਦਾ ਪ੍ਰਤੱਖ ਪ੍ਰਗਟਾਵਾ ਹੈ। ਬੇਸ਼ੱਕ, ਜੋ ਮੈਂ ਕਹਿੰਦਾ ਹਾਂ ਉਸ ਦਾ ਮੈਂ ਅਨੁਭਵ ਕੀਤਾ ਹੈ। ਇਹ ਮੈਂ ਹੀ ਹਾਂ ਜਿਸ ਨੇ ਛੇ ਹਜ਼ਾਰ ਸਾਲ ਤਕ ਪ੍ਰਬੰਧਨ ਦਾ ਕੰਮ ਕੀਤਾ ਹੈ। ਮੈਂ ਮਨੁੱਖਜਾਤੀ ਦੀ ਸਿਰਜਣਾ ਤੋਂ ਲੈ ਕੇ ਹੁਣ ਤਕ ਹਰ ਚੀਜ਼ ਦਾ ਅਨੁਭਵ ਕੀਤਾ ਹੈ; ਮੈਂ ਉਸ ਬਾਰੇ ਕਿਵੇਂ ਚਰਚਾ ਨਹੀਂ ਕਰ ਸਕਾਂਗਾ? ਜਦੋਂ ਮਨੁੱਖ ਦੀ ਫ਼ਿਤਰਤ ਦੀ ਗੱਲ ਆਉਂਦੀ ਹੈ, ਤਾਂ ਮੈਂ ਸਪਸ਼ਟ ਰੂਪ ਵਿੱਚ ਦੇਖਿਆ ਹੈ; ਅਤੇ ਮੈਂ ਬਹੁਤ ਪਹਿਲਾਂ ਇਸ ਦਾ ਨਿਰੀਖਣ ਕੀਤਾ ਸੀ। ਮੈਂ ਇਸ ਦੇ ਸੰਬੰਧ ਵਿੱਚ ਸਪਸ਼ਟਤਾ ਨਾਲ ਗੱਲ ਕਿਵੇਂ ਨਹੀਂ ਕਰ ਸਕਾਂਗਾ? ਕਿਉਂਕਿ ਮੈਂ ਮਨੁੱਖ ਦੇ ਸਾਰ ਨੂੰ ਸਪਸ਼ਟ ਰੂਪ ਵਿੱਚ ਦੇਖਿਆ ਹੈ, ਇਸ ਲਈ ਮੈਂ ਮਨੁੱਖ ਨੂੰ ਤਾੜਨਾ ਦੇਣ ਅਤੇ ਉਸ ਦਾ ਨਿਆਂ ਕਰਨ ਦੇ ਯੋਗ ਹਾਂ, ਕਿਉਂਕਿ ਸਾਰੇ ਮਨੁੱਖ ਮੇਰੇ ਤੋਂ ਹੀ ਆਏ ਹਨ ਪਰ ਸ਼ਤਾਨ ਦੁਆਰਾ ਭ੍ਰਿਸ਼ਟ ਕੀਤੇ ਗਏ ਹਨ। ਬੇਸ਼ੱਕ, ਮੈਂ ਆਪਣੇ ਦੁਆਰਾ ਕੀਤੇ ਗਏ ਕੰਮ ਦਾ ਮੁਲਾਂਕਣ ਕਰਨ ਦੇ ਵੀ ਯੋਗ ਹਾਂ। ਹਾਲਾਂਕਿ ਇਹ ਕੰਮ ਮੇਰੇ ਦੇਹ ਦੁਆਰਾ ਨਹੀਂ ਕੀਤਾ ਜਾਂਦਾ ਹੈ, ਪਰ ਇਹ ਆਤਮਾ ਦਾ ਪ੍ਰਤੱਖ ਪ੍ਰਗਟਾਵਾ ਹੈ, ਅਤੇ ਇਹੀ ਹੈ ਜੋ ਕੁਝ ਮੇਰੇ ਕੋਲ ਹੈ ਅਤੇ ਜੋ ਮੈਂ ਹਾਂ। ਇਸ ਲਈ, ਮੈਂ ਇਸ ਨੂੰ ਵਿਅਕਤ ਕਰਨ ਅਤੇ ਉਸ ਕੰਮ ਨੂੰ ਕਰਨ ਦੇ ਯੋਗ ਹਾਂ ਜੋ ਮੈਨੂੰ ਕਰਨਾ ਚਾਹੀਦਾ ਹੈ। ਲੋਕ ਉਹੀ ਕਹਿੰਦੇ ਹਨ ਜਿਸ ਦਾ ਉਨ੍ਹਾਂ ਨੇ ਅਨੁਭਵ ਕੀਤਾ ਹੈ। ਇਹ ਉਹ ਹੈ ਜੋ ਉਨ੍ਹਾਂ ਨੇ ਦੇਖਿਆ ਹੈ, ਜਿਸ ਤਕ ਉਨ੍ਹਾਂ ਦੇ ਦਿਮਾਗ ਪਹੁੰਚ ਸਕਦੇ ਹਨ, ਅਤੇ ਜੋ ਉਨ੍ਹਾਂ ਦੀਆਂ ਇੰਦਰੀਆਂ ਮਹਿਸੂਸ ਕਰ ਸਕਦੀਆਂ ਹਨ। ਇਹ ਉਹ ਹੈ ਜਿਸ ਦੀ ਉਹ ਸੰਗਤੀ ਕਰ ਸਕਦੇ ਹਨ। ਦੇਹਧਾਰੀ ਪਰਮੇਸ਼ੁਰ ਦੇ ਦੇਹ ਦੁਆਰਾ ਕਹੇ ਗਏ ਵਚਨ ਆਤਮਾ ਦਾ ਪ੍ਰਤੱਖ ਪ੍ਰਗਟਾਵਾ ਹਨ ਅਤੇ ਉਹ ਉਸ ਕੰਮ ਨੂੰ ਵਿਅਕਤ ਕਰਦੇ ਹਨ ਜੋ ਆਤਮਾ ਦੁਆਰਾ ਕੀਤਾ ਗਿਆ ਹੈ, ਜਿਸ ਨੂੰ ਦੇਹ ਨੇ ਅਨੁਭਵ ਕੀਤਾ ਜਾਂ ਦੇਖਿਆ ਨਹੀਂ ਹੈ, ਪਰ ਉਹ ਫਿਰ ਵੀ ਆਪਣੀ ਹੋਂਦ ਨੂੰ ਵਿਅਕਤ ਕਰਦਾ ਹੈ, ਕਿਉਂਕਿ ਦੇਹ ਦਾ ਸਾਰ ਆਤਮਾ ਹੈ, ਅਤੇ ਉਹ ਆਤਮਾ ਦੇ ਕੰਮ ਨੂੰ ਵਿਅਕਤ ਕਰਦਾ ਹੈ। ਇਹ ਉਹ ਕੰਮ ਹੈ ਜੋ ਪਹਿਲਾਂ ਹੀ ਆਤਮਾ ਦੁਆਰਾ ਕੀਤਾ ਗਿਆ ਹੈ, ਹਾਲਾਂਕਿ ਇਹ ਦੇਹ ਦੀ ਪਹੁੰਚ ਤੋਂ ਪਰੇ ਹੈ। ਦੇਹਧਾਰਣ ਤੋਂ ਬਾਅਦ, ਦੇਹ ਦੇ ਪ੍ਰਗਟਾਵੇ ਰਾਹੀਂ, ਉਹ ਲੋਕਾਂ ਨੂੰ ਪਰਮੇਸ਼ੁਰ ਦੀ ਹੋਂਦ ਬਾਰੇ ਜਾਣਨ ਦੇ ਸਮਰੱਥ ਬਣਾਉਂਦਾ ਹੈ ਅਤੇ ਲੋਕਾਂ ਨੂੰ ਪਰਮੇਸ਼ੁਰ ਦੇ ਸੁਭਾਅ ਅਤੇ ਉਸ ਕੰਮ ਨੂੰ ਦੇਖਣ ਦਿੰਦਾ ਹੈ ਜੋ ਉਸ ਨੇ ਕੀਤਾ ਹੈ। ਮਨੁੱਖ ਦਾ ਕੰਮ ਲੋਕਾਂ ਨੂੰ ਇਸ ਬਾਰੇ ਵਧੇਰੇ ਸਪਸ਼ਟਤਾ ਦਿੰਦਾ ਹੈ ਕਿ ਉਨ੍ਹਾਂ ਨੂੰ ਕਿਸ ਵਿੱਚ ਪ੍ਰਵੇਸ਼ ਕਰਨਾ ਚਾਹੀਦਾ ਹੈ ਅਤੇ ਉਨ੍ਹਾਂ ਨੂੰ ਕੀ ਸਮਝਣਾ ਚਾਹੀਦਾ ਹੈ; ਇਸ ਵਿੱਚ ਲੋਕਾਂ ਦੀ ਸੱਚਾਈ ਨੂੰ ਸਮਝਣ ਅਤੇ ਅਨੁਭਵ ਕਰਨ ਵਿੱਚ ਅਗਵਾਈ ਕਰਨਾ ਸ਼ਾਮਲ ਹੈ। ਮਨੁੱਖ ਦਾ ਕੰਮ ਲੋਕਾਂ ਨੂੰ ਬਰਕਰਾਰ ਰੱਖਣਾ ਹੈ; ਪਰਮੇਸ਼ੁਰ ਦਾ ਕੰਮ ਮਨੁੱਖਜਾਤੀ ਲਈ ਨਵੇਂ ਰਾਹ ਅਤੇ ਨਵੇਂ ਯੁਗ ਖੋਲ੍ਹਣਾ, ਅਤੇ ਲੋਕਾਂ ਨੂੰ ਉਸ ਦੇ ਸੁਭਾਅ ਬਾਰੇ ਜਾਣਨ ਦੇ ਸਮਰੱਥ ਬਣਾਉਂਦੇ ਹੋਏ, ਉਹ ਪਰਗਟ ਕਰਨਾ ਹੈ ਜਿਸ ਬਾਰੇ ਨਾਸ਼ਵਾਨ ਮਨੁੱਖਾਂ ਨੂੰ ਜਾਣਕਾਰੀ ਨਹੀਂ ਹੈ। ਪਰਮੇਸ਼ੁਰ ਦਾ ਕੰਮ ਸੰਪੂਰਣ ਮਨੁੱਖਜਾਤੀ ਦੀ ਅਗਵਾਈ ਕਰਨਾ ਹੈ।

ਪਵਿੱਤਰ ਆਤਮਾ ਦਾ ਸਾਰਾ ਕੰਮ ਲੋਕਾਂ ਨੂੰ ਲਾਭ ਪਹੁੰਚਾਉਣ ਲਈ ਕੀਤਾ ਜਾਂਦਾ ਹੈ। ਇਹ ਸਭ ਲੋਕਾਂ ਨੂੰ ਗਿਆਨ ਪ੍ਰਦਾਨ ਕਰਨ ਬਾਰੇ ਹੈ; ਅਜਿਹਾ ਕੋਈ ਕੰਮ ਨਹੀਂ ਜਿਸ ਨਾਲ ਲੋਕਾਂ ਨੂੰ ਲਾਭ ਨਾ ਹੋਵੇ। ਭਾਵੇਂ ਸੱਚਾਈ ਗਹਿਰੀ ਹੋਏ ਜਾਂ ਸਤਹੀ, ਅਤੇ ਭਾਵੇਂ ਸੱਚਾਈ ਨੂੰ ਸਵੀਕਾਰ ਕਰਨ ਵਾਲਿਆਂ ਦੀ ਯੋਗਤਾ ਕੁਝ ਵੀ ਹੋਏ, ਪਵਿੱਤਰ ਆਤਮਾ ਜੋ ਵੀ ਕਰਦਾ ਹੈ, ਇਸ ਨਾਲ ਲੋਕਾਂ ਨੂੰ ਫਾਇਦਾ ਹੁੰਦਾ ਹੈ। ਪਰ ਪਵਿੱਤਰ ਆਤਮਾ ਦਾ ਕੰਮ ਸਿੱਧੇ ਤੌਰ ’ਤੇ ਨਹੀਂ ਕੀਤਾ ਜਾ ਸਕਦਾ; ਇਸ ਨੂੰ ਉਨ੍ਹਾਂ ਲੋਕਾਂ ਰਾਹੀਂ ਵਿਅਕਤ ਹੋਣਾ ਪਏਗਾ ਜੋ ਉਸ ਨਾਲ ਸਹਿਯੋਗ ਕਰਦੇ ਹਨ। ਸਿਰਫ਼ ਇਸੇ ਤਰ੍ਹਾਂ ਹੀ ਪਵਿੱਤਰ ਆਤਮਾ ਦੇ ਕੰਮ ਦੇ ਨਤੀਜੇ ਪ੍ਰਾਪਤ ਕੀਤੇ ਜਾ ਸਕਦੇ ਹਨ। ਬੇਸ਼ੱਕ, ਜਦੋਂ ਪਵਿੱਤਰ ਆਤਮਾ ਸਿੱਧਿਆਂ ਕੰਮ ਕਰਦਾ ਹੈ, ਇਸ ਵਿੱਚ ਬਿਲਕੁਲ ਵੀ ਮਿਲਾਵਟ ਨਹੀਂ ਹੁੰਦੀ; ਪਰ ਜਦੋਂ ਪਵਿੱਤਰ ਆਤਮਾ ਮਨੁੱਖ ਰਾਹੀਂ ਕੰਮ ਕਰਦਾ ਹੈ, ਇਸ ਵਿੱਚ ਬਹੁਤ ਸਾਰੀ ਮਿਲਾਵਟ ਹੋ ਜਾਂਦੀ ਹੈ ਅਤੇ ਇਹ ਪਵਿੱਤਰ ਆਤਮਾ ਦਾ ਮੂਲ ਕੰਮ ਨਹੀਂ ਹੁੰਦਾ। ਇਸ ਤਰ੍ਹਾਂ ਨਾਲ, ਸੱਚਾਈ ਵੱਖ-ਵੱਖ ਦਰਜਿਆਂ ਵਿੱਚ ਬਦਲ ਜਾਂਦੀ ਹੈ। ਪੈਰੋਕਾਰ ਪਵਿੱਤਰ ਆਤਮਾ ਦੇ ਮੂਲ ਇਰਾਦੇ ਨੂੰ ਪ੍ਰਾਪਤ ਨਹੀਂ ਕਰਦੇ ਸਗੋਂ ਪਵਿੱਤਰ ਆਤਮਾ ਦੇ ਕੰਮ ਅਤੇ ਮਨੁੱਖ ਦੇ ਅਨੁਭਵ ਅਤੇ ਗਿਆਨ ਦੇ ਸੁਮੇਲ ਨੂੰ ਪ੍ਰਾਪਤ ਕਰਦੇ ਹਨ। ਪਵਿੱਤਰ ਆਤਮਾ ਦੇ ਕੰਮ ਦਾ ਉਹ ਭਾਗ ਜੋ ਪੈਰੋਕਾਰਾਂ ਦੁਆਰਾ ਪ੍ਰਾਪਤ ਕੀਤਾ ਜਾਂਦਾ ਹੈ, ਸਹੀ ਹੁੰਦਾ ਹੈ, ਜਦ ਕਿ ਉਨ੍ਹਾਂ ਦੁਆਰਾ ਪ੍ਰਾਪਤ ਕੀਤਾ ਜਾਂਦਾ ਮਨੁੱਖ ਦਾ ਅਨੁਭਵ ਅਤੇ ਗਿਆਨ ਭਿੰਨ-ਭਿੰਨ ਹੁੰਦਾ ਹੈ ਕਿਉਂਕਿ ਕਾਰਜਕਰਤਾ ਭਿੰਨ-ਭਿੰਨ ਹੁੰਦੇ ਹਨ। ਪਵਿੱਤਰ ਆਤਮਾ ਦਾ ਅੰਦਰੂਨੀ ਚਾਨਣ ਅਤੇ ਰਹਿਨੁਮਾਈ ਪ੍ਰਾਪਤ ਕਰਨ ਵਾਲੇ ਕਾਰਜਕਰਤਾ, ਇਸ ਅੰਦਰੂਨੀ ਚਾਨਣ ਅਤੇ ਰਹਿਨੁਮਾਈ ਦੇ ਆਧਾਰ ’ਤੇ ਅਨੁਭਵ ਪ੍ਰਾਪਤ ਕਰਨਗੇ। ਇਨ੍ਹਾਂ ਅਨੁਭਵਾਂ ਦੇ ਅੰਦਰ ਮਨੁੱਖ ਦਾ ਮਨ ਅਤੇ ਅਨੁਭਵ, ਅਤੇ ਨਾਲ ਹੀ ਮਨੁੱਖਤਾ ਦੀ ਹੋਂਦ ਸ਼ਾਮਲ ਹੈ, ਅਤੇ ਉਸ ਮਗਰੋਂ, ਉਹ ਉਸ ਗਿਆਨ ਜਾਂ ਸੂਝ-ਬੂਝ ਨੂੰ ਪ੍ਰਾਪਤ ਕਰਦੇ ਹਨ ਜੋ ਉਨ੍ਹਾਂ ਕੋਲ ਹੋਣੇ ਚਾਹੀਦੇ ਹਨ। ਇਹ ਮਨੁੱਖ ਦਾ ਸੱਚਾਈ ਦਾ ਅਨੁਭਵ ਕਰਨ ਤੋਂ ਬਾਅਦ ਅਮਲ ਵਿੱਚ ਲਿਆਉਣ ਦਾ ਤਰੀਕਾ ਹੈ। ਅਮਲ ਦਾ ਇਹ ਤਰੀਕਾ ਹਮੇਸ਼ਾ ਇੱਕੋ ਜਿਹਾ ਨਹੀਂ ਹੁੰਦਾ, ਕਿਉਂਕਿ ਲੋਕਾਂ ਦੇ ਅਨੁਭਵ ਵੱਖ-ਵੱਖ ਹੁੰਦੇ ਹਨ ਅਤੇ ਜਿਨ੍ਹਾਂ ਚੀਜ਼ਾਂ ਦਾ ਲੋਕ ਅਨੁਭਵ ਕਰਦੇ ਹਨ ਉਹ ਭਿੰਨ-ਭਿੰਨ ਹੁੰਦੀਆਂ ਹਨ। ਇਸ ਤਰ੍ਹਾਂ, ਪਵਿੱਤਰ ਆਤਮਾ ਦੇ ਉਸੇ ਅੰਦਰੂਨੀ ਚਾਨਣ ਦੇ ਸਿੱਟੇ ਵਜੋਂ ਭਿੰਨ-ਭਿੰਨ ਗਿਆਨ ਅਤੇ ਅਮਲ ਹੁੰਦਾ ਹੈ, ਕਿਉਂਕਿ ਅੰਦਰੂਨੀ ਚਾਨਣ ਪ੍ਰਾਪਤ ਕਰਨ ਵਾਲੇ ਲੋਕ ਭਿੰਨ-ਭਿੰਨ ਹੁੰਦੇ ਹਨ। ਕੁਝ ਲੋਕ ਅਮਲ ਦੌਰਾਨ ਮਾਮੂਲੀ ਗਲਤੀਆਂ ਕਰਦੇ ਹਨ, ਜਦ ਕਿ ਕੁਝ ਲੋਕ ਵੱਡੀਆਂ ਗਲਤੀਆਂ ਕਰਦੇ ਹਨ, ਅਤੇ ਕੁਝ ਲੋਕ ਹੋਰ ਕੁਝ ਨਹੀਂ ਬਸ ਗਲਤੀਆਂ ਹੀ ਕਰਦੇ ਹਨ। ਅਜਿਹਾ ਇਸ ਲਈ ਹੁੰਦਾ ਹੈ ਲੋਕਾਂ ਦੀ ਸਮਝਣ ਦੀ ਯੋਗਤਾ ਅਲੱਗ-ਅਲੱਗ ਹੁੰਦੀ ਹੈ ਅਤੇ ਉਨ੍ਹਾਂ ਦੀਆਂ ਸਹਿਜ ਯੋਗਤਾਵਾਂ ਵੀ ਭਿੰਨ ਹੁੰਦੀਆਂ ਹਨ। ਕੁਝ ਲੋਕ ਸੁਨੇਹਾ ਸੁਣਨ ਤੋਂ ਬਾਅਦ ਕਿਸੇ ਇੱਕ ਤਰੀਕੇ ਨਾਲ ਸਮਝਦੇ ਹਨ, ਅਤੇ ਕੁਝ ਲੋਕ ਸੱਚਾਈ ਸੁਣਨ ਤੋਂ ਬਾਅਦ ਕਿਸੇ ਹੋਰ ਤਰ੍ਹਾਂ ਨਾਲ ਸਮਝਦੇ ਹਨ। ਕੁਝ ਲੋਕ ਜ਼ਰਾ ਜਿਹਾ ਭਟਕ ਜਾਂਦੇ ਹਨ, ਜਦ ਕਿ ਕੁਝ ਸੱਚਾਈ ਦੇ ਅਸਲ ਅਰਥ ਨੂੰ ਬਿਲਕੁਲ ਵੀ ਨਹੀਂ ਸਮਝਦੇ। ਇਸ ਲਈ, ਕਿਸੇ ਦੀ ਸਮਝ ਤੋਂ ਪਤਾ ਲੱਗਦਾ ਹੈ ਕਿ ਉਹ ਦੂਜਿਆਂ ਦੀ ਅਗਵਾਈ ਕਿਵੇਂ ਕਰੇਗਾ; ਇਹ ਬਿਲਕੁਲ ਸੱਚ ਹੈ, ਕਿਉਂਕਿ ਕਿਸੇ ਦਾ ਕੰਮ ਬਸ ਉਸ ਦੀ ਹੋਂਦ ਦਾ ਪ੍ਰਗਟਾਵਾ ਹੁੰਦਾ ਹੈ। ਸੱਚਾਈ ਦੀ ਸਹੀ ਸਮਝ ਵਾਲੇ ਲੋਕਾਂ ਦੁਆਰਾ ਅਗਵਾਈ ਕੀਤੇ ਜਾ ਰਹੇ ਲੋਕਾਂ ਕੋਲ ਵੀ ਸੱਚਾਈ ਦੀ ਸਹੀ ਸਮਝ ਹੋਏਗੀ। ਭਾਵੇਂ ਅਜਿਹੇ ਲੋਕ ਹਨ ਜਿਨ੍ਹਾਂ ਦੀ ਸਮਝ ਵਿੱਚ ਗਲਤੀਆਂ ਹੁੰਦੀਆਂ ਹਨ, ਪਰ ਅਜਿਹੇ ਲੋਕ ਬਹੁਤ ਘੱਟ ਹਨ, ਅਤੇ ਸਾਰੇ ਲੋਕਾਂ ਵਿੱਚ ਗਲਤੀਆਂ ਨਹੀਂ ਹੋਣਗੀਆਂ। ਜੇ ਕਿਸੇ ਦੀ ਸੱਚਾਈ ਨਾਲ ਜੁੜੀ ਸਮਝ ਵਿੱਚ ਗਲਤੀਆਂ ਹਨ, ਤਾਂ ਉਹ ਲੋਕ ਜੋ ਉਸ ਦੇ ਪਿੱਛੇ ਚੱਲਦੇ ਹਨ ਉਹ ਵੀ ਨਿਸੰਦੇਹ ਗਲਤ ਹੋਣਗੇ, ਅਤੇ ਇਹ ਲੋਕ ਵਚਨ ਦੀ ਹਰੇਕ ਸਮਝ ਵਿੱਚ ਗਲਤ ਹੋਣਗੇ। ਪੈਰੋਕਾਰਾਂ ਦਰਮਿਆਨ ਸੱਚਾਈ ਨੂੰ ਸਮਝਣ ਦਾ ਪੱਧਰ ਵੱਡੇ ਤੌਰ ’ਤੇ ਕਾਰਜਕਰਤਾਵਾਂ ਉੱਪਰ ਨਿਰਭਰ ਕਰਦਾ ਹੈ। ਬੇਸ਼ੱਕ, ਜੋ ਸੱਚਾਈ ਪਰਮੇਸ਼ੁਰ ਤੋਂ ਹੈ ਉਹ ਸਹੀ ਅਤੇ ਤਰੁੱਟੀਹੀਣ ਹੈ, ਅਤੇ ਇਹ ਪੂਰੀ ਤਰ੍ਹਾਂ ਨਾਲ ਨਿਸ਼ਚਿਤ ਹੈ। ਪਰ, ਕਾਰਜਕਰਤਾ ਪੂਰੀ ਤਰ੍ਹਾਂ ਨਾਲ ਸਹੀ ਨਹੀਂ ਹੁੰਦੇ ਅਤੇ ਉਨ੍ਹਾਂ ਨੂੰ ਪੂਰੀ ਤਰ੍ਹਾਂ ਭਰੋਸੇਯੋਗ ਨਹੀਂ ਕਿਹਾ ਜਾ ਸਕਦਾ। ਜੇ ਕਾਮਿਆਂ ਕਾਰਜਕਰਤਾਵਾਂ ਕੋਲ ਸੱਚਾਈ ਨੂੰ ਅਮਲ ਵਿੱਚ ਲਿਆਉਣ ਦਾ ਬਹੁਤ ਵਿਹਾਰਕ ਤਰੀਕਾ ਹੈ, ਤਾਂ ਪੈਰੋਕਾਰਾਂ ਕੋਲ ਵੀ ਅਮਲ ਦਾ ਤਰੀਕਾ ਹੋਏਗਾ। ਜੇ ਕਾਰਜਕਰਤਾਵਾਂ ਕੋਲ ਸੱਚਾਈ ਨੂੰ ਅਮਲ ਵਿੱਚ ਲਿਆਉਣ ਦਾ ਕੋਈ ਤਰੀਕਾ ਨਹੀਂ ਹੈ ਪਰ ਸਿਰਫ਼ ਸਿੱਖਿਆ ਹੀ ਹੈ, ਤਾਂ ਪੈਰੋਕਾਰਾਂ ਕੋਲ ਕੋਈ ਅਸਲੀਅਤ ਨਹੀਂ ਹੋਏਗੀ। ਪੈਰੋਕਾਰਾਂ ਦੀ ਯੋਗਤਾ ਅਤੇ ਫ਼ਿਤਰਤ ਜਨਮ ਤੋਂ ਹੀ ਨਿਰਧਾਰਤ ਹੁੰਦੀ ਹੈ ਅਤੇ ਉਹ ਕਾਰਜਕਰਤਾਵਾਂ ਨਾਲ ਸੰਬੰਧਤ ਨਹੀਂ ਹੁੰਦੇ, ਪਰ ਜਿਸ ਹੱਦ ਤਕ ਪੈਰੋਕਾਰ ਸੱਚਾਈ ਨੂੰ ਸਮਝਦੇ ਹਨ ਅਤੇ ਪਰਮੇਸ਼ੁਰ ਨੂੰ ਜਾਣਦੇ ਹਨ ਉਹ ਕਾਰਜਕਰਤਾਵਾਂ ’ਤੇ ਨਿਰਭਰ ਕਰਦਾ ਹੈ (ਇਹ ਸਿਰਫ਼ ਕੁਝ ਹੀ ਲੋਕਾਂ ਲਈ ਅਜਿਹਾ ਹੈ।) ਕੋਈ ਕਾਰਜਕਰਤਾ ਜਿਵੇਂ ਦਾ ਹੋਏਗਾ, ਉਸ ਦੇ ਪੈਰੋਕਾਰ ਵੀ ਉਸੇ ਵਰਗੇ ਹੋਣਗੇ ਜਿਨ੍ਹਾਂ ਦੀ ਉਹ ਅਗਵਾਈ ਕਰਦਾ ਹੈ। ਇੱਕ ਕਾਰਜਕਰਤਾ ਜੋ ਵਿਅਕਤ ਕਰਦਾ ਹੈ, ਉਹ ਉਸ ਦੀ ਆਪਣੀ ਹੋਂਦ ਹੁੰਦੀ ਹੈ, ਅਤੇ ਇਹ ਬਿਨਾਂ ਕਿਸੇ ਸ਼ੱਕ ਦੇ ਹੈ। ਜੋ ਮੰਗਾਂ ਉਹ ਆਪਣੇ ਪਿੱਛੇ ਚੱਲਣ ਵਾਲੇ ਲੋਕਾਂ ਤੋਂ ਕਰਦਾ ਹੈ ਉਹ ਅਜਿਹੀਆਂ ਚੀਜ਼ਾਂ ਹਨ ਜਿਨ੍ਹਾਂ ਨੂੰ ਉਹ ਖੁਦ ਪ੍ਰਾਪਤ ਕਰਨਾ ਚਾਹੁੰਦਾ ਹੈ ਜਾਂ ਪ੍ਰਾਪਤ ਕਰਨ ਦੇ ਯੋਗ ਹੁੰਦਾ ਹੈ। ਜ਼ਿਆਦਾਤਰ ਕਾਰਜਕਰਤਾ ਜੋ ਕੁਝ ਖੁਦ ਕਰਦੇ ਹਨ ਉਸ ਦੀ ਵਰਤੋਂ ਆਪਣੇ ਪੈਰੋਕਾਰਾਂ ਤੋਂ ਮੰਗ ਕਰਨ ਦੇ ਆਧਾਰ ਵਜੋਂ ਕਰਦੇ ਹਨ, ਭਾਵੇਂ ਅਜਿਹਾ ਬਹੁਤ ਕੁਝ ਹੁੰਦਾ ਹੈ ਜੋ ਉਹਨਾਂ ਦੇ ਪੈਰੋਕਾਰ ਬਿਲਕੁਲ ਵੀ ਪ੍ਰਾਪਤ ਨਹੀਂ ਕਰ ਸਕਦੇ—ਅਤੇ ਜਿਸ ਨੂੰ ਕੋਈ ਪ੍ਰਾਪਤ ਨਹੀਂ ਕਰ ਸਕਦਾ ਉਹ ਉਸ ਦੇ ਪ੍ਰਵੇਸ਼ ਵਿੱਚ ਰੁਕਾਵਟ ਬਣ ਜਾਂਦੀ ਹੈ।

ਅਜਿਹੇ ਲੋਕਾਂ ਦੇ ਕੰਮ ਵਿੱਚ ਬਹੁਤ ਘੱਟ ਭਟਕਣ ਹੁੰਦੀ ਹੈ ਜੋ ਛੰਗਾਈ, ਨਿਪਟੇ ਜਾਣ, ਨਿਆਂ ਅਤੇ ਤਾੜਨਾ ਰਾਹੀਂ ਲੰਘੇ ਚੁੱਕੇ ਹਨ, ਅਤੇ ਉਨ੍ਹਾਂ ਦੇ ਕੰਮ ਦਾ ਪ੍ਰਗਟਾਵਾ ਬਹੁਤ ਜ਼ਿਆਦਾ ਸਟੀਕ ਹੁੰਦਾ ਹੈ। ਜੋ ਲੋਕ ਕੰਮ ਕਰਨ ਲਈ ਆਪਣੀ ਸੁਭਾਵਕਤਾ ਉੱਪਰ ਨਿਰਭਰ ਕਰਦੇ ਹਨ ਕਾਫ਼ੀ ਵੱਡੀਆਂ ਗਲਤੀਆਂ ਕਰਦੇ ਹਨ। ਸੰਪੂਰਣ ਨਾ ਬਣਾਏ ਗਏ ਲੋਕਾਂ ਦੇ ਕੰਮ ਵਿੱਚ ਉਨ੍ਹਾਂ ਦੀ ਆਪਣੀ ਬਹੁਤ ਜ਼ਿਆਦਾ ਸੁਭਾਵਕਤਾ ਵਿਅਕਤ ਹੁੰਦੀ ਹੈ, ਜੋ ਕਿ ਪਵਿੱਤਰ ਆਤਮਾ ਦੇ ਕੰਮ ਵਿੱਚ ਬਹੁਤ ਵੱਡੀ ਰੁਕਾਵਟ ਪੈਦਾ ਕਰਦੀ ਹੈ। ਭਾਵੇਂ ਵਿਅਕਤੀ ਦੀ ਯੋਗਤਾ ਕਿੰਨੀ ਵੀ ਚੰਗੀ ਕਿਉਂ ਨਾ ਹੋਵੇ, ਉਸ ਲਈ ਪਰਮੇਸ਼ੁਰ ਦੇ ਆਦੇਸ਼ ਦਾ ਕੰਮ ਕਰ ਸਕਣ ਤੋਂ ਪਹਿਲਾਂ ਛੰਗਾਈ, ਨਿਪਟੇ ਜਾਣ, ਅਤੇ ਨਿਆਂ ਰਾਹੀਂ ਵੀ ਲੰਘਣਾ ਜ਼ਰੂਰੀ ਹੋਏਗਾ। ਜੇ ਉਹ ਅਜਿਹੇ ਨਿਆਂ ਰਾਹੀਂ ਨਹੀਂ ਲੰਘੇ ਹਨ, ਉਨ੍ਹਾਂ ਦਾ ਕੰਮ, ਭਾਵੇਂ ਕਿੰਨੀ ਵੀ ਚੰਗੀ ਤਰ੍ਹਾਂ ਕੀਤਾ ਗਿਆ ਹੋਵੇ, ਸੱਚਾਈ ਦੇ ਅਸੂਲਾਂ ਦੇ ਅਨੁਸਾਰ ਨਹੀਂ ਹੋ ਸਕਦਾ ਅਤੇ ਉਹ ਹਮੇਸ਼ਾ ਉਨ੍ਹਾਂ ਦੀ ਆਪਣੀ ਸੁਭਾਵਕਤਾ ਅਤੇ ਮਨੁੱਖੀ ਨੇਕੀ ਦੀ ਉਪਜ ਹੁੰਦਾ ਹੈ। ਛੰਗਾਈ, ਨਿਪਟੇ ਜਾਣ, ਅਤੇ ਨਿਆਂ ਰਾਹੀਂ ਲੰਘੇ ਲੋਕਾਂ ਦਾ ਕੰਮ ਉਨ੍ਹਾਂ ਲੋਕਾਂ ਦੇ ਕੰਮ ਤੋਂ ਬਹੁਤ ਜ਼ਿਆਦਾ ਸਟੀਕ ਹੁੰਦਾ ਹੈ ਜਿਨ੍ਹਾਂ ਦੀ ਛੰਗਾਈ ਅਤੇ ਨਿਆਂ ਨਹੀਂ ਕੀਤਾ ਗਿਆ ਹੈ, ਤੇ ਜਿਨ੍ਹਾਂ ਨਾਲ ਨਿਪਟਿਆ ਨਹੀਂ ਗਿਆ ਹੈ। ਜੋ ਲੋਕ ਨਿਆਂ ਰਾਹੀਂ ਨਹੀਂ ਲੰਘੇ ਹਨ ਉਹ ਮਨੁੱਖੀ ਸਰੀਰ ਅਤੇ ਵਿਚਾਰਾਂ ਤੋਂ ਵੱਧ ਕੁਝ ਵਿਅਕਤ ਨਹੀਂ ਕਰਦੇ ਹਨ, ਜਿਸ ਵਿੱਚ ਬਹੁਤ ਸਾਰੀ ਮਨੁੱਖੀ ਅਕਲ ਅਤੇ ਜਨਮਜਾਤ ਪ੍ਰਤਿਭਾ ਨਾਲ ਮਿਲੀ ਹੁੰਦੀ ਹੈ। ਇਹ ਮਨੁੱਖ ਦੁਆਰਾ ਪਰਮੇਸ਼ੁਰ ਦੇ ਕੰਮ ਦਾ ਸਟੀਕ ਪ੍ਰਗਟਾਵਾ ਨਹੀਂ ਹੈ। ਜੋ ਅਜਿਹੇ ਲੋਕਾਂ ਦੇ ਪਿੱਛੇ ਚੱਲਦੇ ਹਨ, ਉਹ ਉਨ੍ਹਾਂ ਦੀ ਜਨਮਜਾਤ ਯੋਗਤਾ ਦੁਆਰਾ ਉਨ੍ਹਾਂ ਦੇ ਸਾਹਮਣੇ ਲਿਆਏ ਜਾਂਦੇ ਹਨ। ਕਿਉਂਕਿ ਉਹ ਮਨੁੱਖ ਦੀ ਸੂਝ-ਬੂਝ ਅਤੇ ਅਨੁਭਵ ਨੂੰ ਬਹੁਤ ਜ਼ਿਆਦਾ ਵਿਅਕਤ ਕਰਦੇ ਹਨ, ਜੋ ਕਿ ਪਰਮੇਸ਼ੁਰ ਦੇ ਮੂਲ ਇਰਾਦੇ ਤੋਂ ਲਗਭਗ ਕੱਟੇ ਹੋਏ ਹੁੰਦੇ ਹਨ, ਅਤੇ ਇਸ ਤੋਂ ਬਹੁਤ ਦੂਰ ਭਟਕ ਗਏ ਹੁੰਦੇ ਹਨ, ਇਸ ਕਿਸਮ ਦੇ ਵਿਅਕਤੀ ਦਾ ਕੰਮ ਲੋਕਾਂ ਨੂੰ ਪਰਮੇਸ਼ੁਰ ਸਾਹਮਣੇ ਨਹੀਂ ਲਿਆ ਸਕਦਾ, ਸਗੋਂ ਉਨ੍ਹਾਂ ਨੂੰ ਮਨੁੱਖ ਸਾਹਮਣੇ ਲੈ ਆਉਂਦਾ ਹੈ। ਇਸ ਲਈ, ਜੋ ਲੋਕ ਨਿਆਂ ਅਤੇ ਤਾੜਨਾ ਰਾਹੀਂ ਨਹੀਂ ਲੰਘੇ ਹਨ ਪਰਮੇਸ਼ੁਰ ਦੁਆਰਾ ਥਾਪੇ ਜਾਣ ਦੇ ਕੰਮ ਨੂੰ ਕਰਨ ਲਈ ਅਯੋਗ ਹਨ। ਯੋਗ ਕਾਰਜਕਰਤਾ ਦਾ ਕੰਮ ਲੋਕਾਂ ਨੂੰ ਸਹੀ ਰਾਹ ’ਤੇ ਲਿਆ ਸਕਦਾ ਹੈ ਅਤੇ ਉਨ੍ਹਾਂ ਨੂੰ ਸੱਚਾਈ ਵਿੱਚ ਵਧੇਰੇ ਪ੍ਰਵੇਸ਼ ਪ੍ਰਦਾਨ ਕਰ ਸਕਦਾ ਹੈ। ਉਸ ਦਾ ਕੰਮ ਲੋਕਾਂ ਨੂੰ ਪਰਮੇਸ਼ੁਰ ਸਾਹਮਣੇ ਲਿਆ ਸਕਦਾ ਹੈ। ਇਸ ਦੇ ਇਲਾਵਾ, ਜੋ ਕੰਮ ਉਹ ਕਰਦਾ ਹੈ, ਉਹ ਵਿਅਕਤੀ ਤੋਂ ਵਿਅਕਤੀ ਭਿੰਨ ਹੋ ਸਕਦਾ ਹੈ ਅਤੇ ਨਿਯਮਾਂ ਨਾਲ ਬੱਝਿਆ ਹੋਇਆ ਨਹੀਂ ਹੈ, ਜੋ ਲੋਕਾਂ ਨੂੰ ਮੁਕਤੀ ਅਤੇ ਆਜ਼ਾਦੀ ਅਤੇ ਜੀਵਨ ਵਿੱਚ ਹੌਲੀ-ਹੌਲੀ ਅੱਗੇ ਵੱਧਣ ਅਤੇ ਸੱਚਾਈ ਵਿੱਚ ਹੋਰ ਗੂੜ੍ਹ ਪ੍ਰਵੇਸ਼ ਕਰਨ ਦੀ ਸਮਰੱਥਾ ਪ੍ਰਦਾਨ ਕਰਦਾ ਹੈ। ਅਯੋਗ ਕਾਰਜਕਰਤਾ ਦਾ ਕੰਮ ਬਹੁਤ ਹਲਕਾ ਪੈਂਦਾ ਹੈ। ਉਸ ਦਾ ਕੰਮ ਮੂਰਖਤਾ ਭਰਿਆ ਹੁੰਦਾ ਹੈ। ਉਹ ਲੋਕਾਂ ਨੂੰ ਸਿਰਫ਼ ਨਿਯਮਾਂ ਦੇ ਅੰਦਰ ਲਿਆ ਸਕਦਾ ਹੈ, ਅਤੇ ਉਹ ਲੋਕਾਂ ਤੋਂ ਜੋ ਮੰਗਾਂ ਕਰਦਾ ਹੈ ਉਹ ਭਿੰਨ-ਭਿੰਨ ਵਿਅਕਤੀਆਂ ਵਿੱਚ ਭਿੰਨ-ਭਿੰਨ ਨਹੀਂ ਹੁੰਦੀਆਂ; ਉਹ ਲੋਕਾਂ ਦੀਆਂ ਅਸਲ ਜ਼ਰੂਰਤਾਂ ਅਨੁਸਾਰ ਕੰਮ ਨਹੀਂ ਕਰਦਾ। ਇਸ ਕਿਸਮ ਦੇ ਕੰਮ ਵਿੱਚ, ਬਹੁਤ ਸਾਰੇ ਨਿਯਮ ਅਤੇ ਬਹੁਤ ਸਾਰੀਆਂ ਸਿੱਖਿਆਵਾਂ ਹੁੰਦੀਆਂ ਹਨ, ਅਤੇ ਇਹ ਲੋਕਾਂ ਨੂੰ ਅਸਲੀਅਤ ਵਿੱਚ ਨਹੀਂ ਲਿਆ ਸਕਦਾ, ਅਤੇ ਨਾ ਹੀ ਉਨ੍ਹਾਂ ਨੂੰ ਜੀਵਨ ਵਿੱਚ ਵਾਧੇ ਦੇ ਸਧਾਰਣ ਅਮਲ ਵਿੱਚ ਲਿਆ ਸਕਦਾ ਹੈ। ਇਹ ਸਿਰਫ਼ ਲੋਕਾਂ ਨੂੰ ਕੁਝ ਬੇਕਾਰ ਨਿਯਮਾਂ ਦੀ ਪਾਲਣਾ ਕਰਨ ਦੇ ਸਮਰੱਥ ਬਣਾ ਸਕਦਾ ਹੈ। ਅਜਿਹੀ ਰਹਿਨੁਮਾਈ ਲੋਕਾਂ ਨੂੰ ਸਿਰਫ਼ ਭਟਕਾ ਸਕਦੀ ਹੈ। ਉਹ ਤੈਨੂੰ ਆਪਣੇ ਵਰਗਾ ਬਣਾਉਣ ਲਈ ਤੇਰੀ ਅਗਵਾਈ ਕਰਦਾ ਹੈ; ਉਹ ਤੈਨੂੰ ਉਸੇ ਵਿੱਚ ਲਿਆ ਸਕਦਾ ਹੈ ਜੋ ਉਸ ਕੋਲ ਹੈ ਅਤੇ ਜੋ ਉਹ ਹੈ। ਪੈਰੋਕਾਰਾਂ ਲਈ ਇਹ ਸਮਝਣ ਕਿ ਆਗੂ ਯੋਗ ਹਨ ਜਾਂ ਨਹੀਂ, ਦੀ ਕੁੰਜੀ ਉਸ ਰਾਹ ਜਿਸ ਦੀ ਉਹ ਅਗਵਾਈ ਕਰਦੇ ਹਨ ਅਤੇ ਉਨ੍ਹਾਂ ਦੇ ਕੰਮ ਦੇ ਨਤੀਜੇ ਨੂੰ ਦੇਖਣਾ ਹੈ, ਅਤੇ ਇਹ ਵੀ ਕਿ ਪੈਰੋਕਾਰ ਸੱਚਾਈ ਦੇ ਅਨੁਸਾਰ ਅਸੂਲ ਪ੍ਰਾਪਤ ਕਰਦੇ ਹਨ ਜਾਂ ਨਹੀਂ, ਅਤੇ ਉਹ ਉਨ੍ਹਾਂ ਦੇ ਕਾਇਆ-ਕਲਪ ਲਈ ਢੁਕਵੇਂ ਅਮਲ ਦੇ ਤਰੀਕੇ ਪ੍ਰਾਪਤ ਕਰਦੇ ਹਨ ਜਾਂ ਨਹੀਂ। ਤੈਨੂੰ ਵੱਖ-ਵੱਖ ਕਿਸਮ ਦੇ ਲੋਕਾਂ ਦੇ ਵੱਖ-ਵੱਖ ਕੰਮਾਂ ਵਿੱਚ ਫ਼ਰਕ ਸਮਝਣਾ ਚਾਹੀਦਾ ਹੈ; ਤੈਨੂੰ ਮੂਰਖ ਪੈਰੋਕਾਰ ਨਹੀਂ ਬਣਨਾ ਚਾਹੀਦਾ। ਇਹ ਲੋਕਾਂ ਦੇ ਪ੍ਰਵੇਸ਼ ਦੇ ਮਾਮਲੇ ’ਤੇ ਪ੍ਰਭਾਵ ਪਾਉਂਦਾ ਹੈ। ਜੇ ਤੂੰ ਇਹ ਫ਼ਰਕ ਸਮਝਣ ਦੇ ਅਸਮਰਥ ਹੈਂ ਕਿ ਕਿਸ ਵਿਅਕਤੀ ਦੀ ਅਗਵਾਈ ਕੋਲ ਮਾਰਗ ਹੈ ਅਤੇ ਕਿਸ ਕੋਲ ਨਹੀਂ, ਤਾਂ ਤੂੰ ਅਸਾਨੀ ਨਾਲ ਧੋਖਾ ਖਾ ਜਾਏਂਗਾ। ਇਸ ਸਭ ਦਾ ਤੇਰੇ ਆਪਣੇ ਜੀਵਨ ਨਾਲ ਸਿੱਧਾ ਸੰਬੰਧ ਹੈ। ਸੰਪੂਰਣ ਨਾ ਬਣਾਏ ਗਏ ਲੋਕਾਂ ਦੇ ਕੰਮ ਵਿੱਚ ਬਹੁਤ ਜ਼ਿਆਦਾ ਸੁਭਾਵਕਤਾ ਹੁੰਦੀ ਹੈ; ਇਸ ਵਿੱਚ ਬਹੁਤ ਜ਼ਿਆਦਾ ਮਨੁੱਖੀ ਇੱਛਾ ਸ਼ਾਮਲ ਹੁੰਦੀ ਹੈ। ਉਨ੍ਹਾਂ ਦੀ ਹੋਂਦ ਸੁਭਾਵਕਤਾ ਹੈ—ਜਿਸ ਦੇ ਨਾਲ ਉਨ੍ਹਾਂ ਨੇ ਜਨਮ ਲਿਆ ਹੈ। ਇਹ ਨਿਪਟੇ ਜਾਣ ਤੋਂ ਬਾਅਦ ਦਾ ਜੀਵਨ ਜਾਂ ਕਾਇਆ-ਕਲਪ ਕੀਤੇ ਜਾਣ ਤੋਂ ਬਾਅਦ ਦੀ ਅਸਲੀਅਤ ਨਹੀਂ ਹੈ। ਅਜਿਹਾ ਵਿਅਕਤੀ ਉਨ੍ਹਾਂ ਨੂੰ ਸਹਾਰਾ ਕਿਵੇਂ ਦੇ ਸਕਦਾ ਹੈ ਜੋ ਜੀਵਨ ਦੀ ਖੋਜ ਕਰ ਰਹੇ ਹਨ? ਮੂਲ ਰੂਪ ਵਿੱਚ ਉਸ ਵਿਅਕਤੀ ਦਾ ਜੀਵਨ ਉਸ ਦੀ ਜਨਮਜਾਤ ਅਕਲ ਜਾਂ ਪ੍ਰਤਿਭਾ ਹੈ। ਇਸ ਕਿਸਮ ਦੀ ਅਕਲ ਜਾਂ ਪ੍ਰਤਿਭਾ ਮਨੁੱਖ ਤੋਂ ਪਰਮੇਸ਼ੁਰ ਦੀਆਂ ਅਸਲ ਮੰਗਾਂ ਤੋਂ ਬਹੁਤ ਦੂਰ ਹੈ। ਜੇ ਮਨੁੱਖ ਨੂੰ ਸੰਪੂਰਣ ਨਹੀਂ ਬਣਾਇਆ ਗਿਆ ਹੈ ਅਤੇ ਉਸ ਦੇ ਭ੍ਰਿਸ਼ਟ ਸੁਭਾਅ ਦੀ ਛੰਗਾਈ ਨਹੀਂ ਕੀਤੀ ਗਈ ਹੈ ਅਤੇ ਉਸ ਨਾਲ ਨਿਪਟਿਆ ਨਹੀਂ ਗਿਆ ਹੈ, ਤਾਂ ਜੋ ਉਹ ਵਿਅਕਤ ਕਰਦਾ ਹੈ ਅਤੇ ਸੱਚਾਈ ਦਰਮਿਆਨ ਇੱਕ ਬਹੁਤ ਵੱਡਾ ਵਕਫ਼ਾ ਹੋਏਗਾ; ਉਹ ਜੋ ਵਿਅਕਤ ਕਰਦਾ ਹੈ ਉਸ ਵਿੱਚ ਖਿਆਲੀ ਚੀਜ਼ਾਂ, ਜਿਵੇਂ ਕਿ ਉਸ ਦੀ ਕਲਪਨਾ ਅਤੇ ਇੱਕਤਰਫ਼ਾ ਅਨੁਭਵ, ਮਿਲੀਆਂ ਹੋਣਗੀਆਂ। ਇਸ ਤੋਂ ਇਲਾਵਾ, ਭਾਵੇਂ ਉਹ ਕਿਵੇਂ ਵੀ ਕੰਮ ਕਰੇ, ਲੋਕ ਮਹਿਸੂਸ ਕਰਦੇ ਹਨ ਕਿ ਉਸ ਵਿੱਚ ਕੋਈ ਸਮੁੱਚਾ ਟੀਚਾ ਅਤੇ ਕੋਈ ਸੱਚਾਈ ਨਹੀਂ ਹੈ ਜੋ ਸਾਰੇ ਲੋਕਾਂ ਦੇ ਪ੍ਰਵੇਸ਼ ਲਈ ਢੁਕਵੀਂ ਹੋਏ। ਲੋਕਾਂ ਤੋਂ ਜੋ ਮੰਗ ਕੀਤੀ ਜਾਂਦੀ ਹੈ ਉਸ ਵਿੱਚੋਂ ਬਹੁਤੀ ਉਨ੍ਹਾਂ ਦੀ ਯੋਗਤਾ ਤੋਂ ਪਰੇ ਹੁੰਦੀ ਹੈ, ਜਿਵੇਂ ਕਿ ਉਹ ਛੱਤਰੀਆਂ ’ਤੇ ਬੈਠਣ ਲਈ ਮਜਬੂਰ ਕੀਤੀਆਂ ਜਾ ਰਹੀਆਂ ਬਤੱਖਾਂ ਹੋਣ। ਇਹ ਮਨੁੱਖੀ ਇੱਛਾ ਦਾ ਕੰਮ ਹੈ। ਮਨੁੱਖ ਦਾ ਭ੍ਰਿਸ਼ਟ ਸੁਭਾਅ, ਉਸ ਦੇ ਵਿਚਾਰ, ਅਤੇ ਉਸ ਦੀਆਂ ਧਾਰਣਾਵਾਂ ਉਸ ਦੇ ਸਰੀਰ ਦੇ ਸਾਰੇ ਅੰਗਾਂ ਵਿੱਚ ਰਚੇ-ਵਸੇ ਹੋਏ ਹਨ। ਮਨੁੱਖ ਸੱਚਾਈ ਦਾ ਅਮਲ ਕਰਨ ਦੀ ਪ੍ਰਵਿਰਤੀ ਨਾਲ ਪੈਦਾ ਨਹੀਂ ਹੁੰਦਾ, ਨਾ ਹੀ ਉਸ ਵਿੱਚ ਸਿੱਧਿਆਂ ਸੱਚਾਈ ਨੂੰ ਸਮਝਣ ਦੀ ਪ੍ਰਵਿਰਤੀ ਹੁੰਦੀ ਹੈ। ਉਸ ਵਿੱਚ ਮਨੁੱਖ ਦਾ ਭ੍ਰਿਸ਼ਟ ਸੁਭਾਅ ਜੋੜ ਦਿਓ—ਜਦੋਂ ਇਸ ਕਿਸਮ ਦਾ ਕੁਦਰਤੀ ਵਿਅਕਤੀ ਕੰਮ ਕਰਦਾ ਹੈ, ਤਾਂ ਕੀ ਇਸ ਨਾਲ ਵਿਘਨ ਨਹੀਂ ਪੈਂਦੇ? ਪਰ ਜੋ ਮਨੁੱਖ ਸੰਪੂਰਣ ਬਣਾਇਆ ਜਾ ਚੁੱਕਾ ਹੈ, ਉਸ ਕੋਲ ਸੱਚਾਈ ਦਾ ਅਨੁਭਵ ਹੁੰਦਾ ਹੈ ਜੋ ਲੋਕਾਂ ਨੂੰ ਸਮਝਣਾ ਚਾਹੀਦਾ ਹੈ, ਅਤੇ ਉਨ੍ਹਾਂ ਦੇ ਭ੍ਰਿਸ਼ਟ ਸੁਭਾਅ ਦਾ ਗਿਆਨ ਹੁੰਦਾ ਹੈ, ਜਿਸ ਨਾਲ ਉਸ ਦੇ ਕੰਮ ਵਿੱਚ ਅਸਪਸ਼ਟ ਅਤੇ ਖਿਆਲੀ ਚੀਜ਼ਾਂ ਹੌਲੀ-ਹੌਲੀ ਘੱਟ ਹੋ ਜਾਂਦੀਆਂ ਹਨ, ਮਨੁੱਖੀ ਮਿਲਾਵਟਾਂ ਪਹਿਲਾਂ ਤੋਂ ਘੱਟ ਹੋ ਜਾਂਦੀਆਂ ਹਨ, ਅਤੇ ਉਸ ਦਾ ਕੰਮ ਅਤੇ ਸੇਵਾ ਪਰਮੇਸ਼ੁਰ ਦੁਆਰਾ ਲੋੜੀਂਦੇ ਮਿਆਰਾਂ ਦੇ ਹੋਰ ਨੇੜੇ ਆ ਜਾਂਦਾ ਹੈ। ਇਸ ਤਰ੍ਹਾਂ, ਉਸ ਦਾ ਕੰਮ ਸੱਚਾਈ ਦੀ ਅਸਲੀਅਤ ਵਿੱਚ ਪ੍ਰਵੇਸ਼ ਕਰ ਜਾਂਦਾ ਹੈ ਅਤੇ ਇਹ ਅਸਲੀ ਵੀ ਬਣ ਜਾਂਦਾ ਹੈ। ਮਨੁੱਖ ਦੇ ਮਨ ਦੇ ਵਿਚਾਰ ਵਿਸ਼ੇਸ਼ ਤੌਰ ’ਤੇ ਪਵਿੱਤਰ ਆਤਮਾ ਦੇ ਕੰਮ ਨੂੰ ਰੋਕਦੇ ਹਨ। ਮਨੁੱਖ ਕੋਲ ਭਰਪੂਰ ਕਲਪਨਾ ਅਤੇ ਉਚਿਤ ਤਰਕ ਹੈ, ਅਤੇ ਉਸ ਕੋਲ ਮਾਮਲਿਆਂ ਨਾਲ ਨਜਿੱਠਣ ਦਾ ਲੰਮਾ ਅਨੁਭਵ ਹੈ। ਜੇ ਮਨੁੱਖ ਦੇ ਇਹ ਪਹਿਲੂ ਛੰਗਾਈ ਅਤੇ ਸੁਧਾਰ ਵਿੱਚੋਂ ਹੋ ਕੇ ਨਹੀਂ ਲੰਘਦੇ ਹਨ, ਤਾਂ ਇਹ ਸਭ ਕੰਮ ਲਈ ਰੁਕਾਵਟਾਂ ਹਨ। ਇਸ ਲਈ, ਮਨੁੱਖ ਦਾ ਕੰਮ ਸਟੀਕਤਾ ਦੇ ਸਰਬਉੱਚ ਪੱਧਰ ਤਕ ਨਹੀਂ ਪਹੁੰਚ ਸਕਦਾ, ਵਿਸ਼ੇਸ਼ ਰੂਪ ਵਿੱਚ ਅਜਿਹੇ ਲੋਕਾਂ ਦਾ ਕੰਮ ਜੋ ਸੰਪੂਰਣ ਨਹੀਂ ਬਣਾਏ ਗਏ ਹਨ।

ਮਨੁੱਖ ਦਾ ਕੰਮ ਇੱਕ ਹੱਦ ਵਿੱਚ ਰਹਿੰਦਾ ਹੈ ਅਤੇ ਸੀਮਿਤ ਹੈ। ਇੱਕ ਵਿਅਕਤੀ ਸਿਰਫ਼ ਕਿਸੇ ਨਿਸ਼ਚਿਤ ਗੇੜ ਦਾ ਕੰਮ ਕਰ ਸਕਦਾ ਹੈ ਅਤੇ ਸਮੁੱਚੇ ਯੁਗ ਦਾ ਕੰਮ ਨਹੀਂ ਕਰ ਸਕਦਾ—ਨਹੀਂ ਤਾਂ, ਉਹ ਲੋਕਾਂ ਨੂੰ ਨਿਯਮਾਂ ਦਰਮਿਆਨ ਲੈ ਜਾਏਗਾ। ਮਨੁੱਖ ਦਾ ਕੰਮ ਇੱਕ ਵਿਸ਼ੇਸ਼ ਸਮੇਂ ਜਾਂ ਗੇੜ ’ਤੇ ਹੀ ਲਾਗੂ ਕੀਤਾ ਜਾ ਸਕਦਾ ਹੈ। ਅਜਿਹਾ ਇਸ ਲਈ ਹੈ ਕਿਉਂਕਿ ਮਨੁੱਖ ਦੇ ਕੰਮ ਦਾ ਆਪਣਾ ਦਾਇਰਾ ਹੁੰਦਾ ਹੈ। ਕੋਈ ਵੀ ਮਨੁੱਖ ਦੇ ਕੰਮ ਦੀ ਤੁਲਨਾ ਪਰਮੇਸ਼ੁਰ ਦੇ ਕੰਮ ਨਾਲ ਨਹੀਂ ਕਰ ਸਕਦਾ। ਮਨੁੱਖ ਦੇ ਅਮਲ ਕਰਨ ਦੇ ਤਰੀਕੇ ਅਤੇ ਸੱਚਾਈ ਦਾ ਉਸ ਦਾ ਗਿਆਨ ਇਹ ਸਾਰੇ ਇੱਕ ਵਿਸ਼ੇਸ਼ ਦਾਇਰੇ ਵਿੱਚ ਲਾਗੂ ਹੁੰਦੇ ਹਨ। ਤੂੰ ਇਹ ਨਹੀਂ ਕਹਿ ਸਕਦਾ ਕਿ ਜਿਸ ਰਾਹ ’ਤੇ ਮਨੁੱਖ ਚਲਦਾ ਹੈ ਪੂਰੀ ਤਰ੍ਹਾਂ ਨਾਲ ਪਵਿੱਤਰ ਆਤਮਾ ਦੀ ਇੱਛਾ ਹੈ, ਕਿਉਂਕਿ ਮਨੁੱਖ ਨੂੰ ਪਵਿੱਤਰ ਆਤਮਾ ਦੁਆਰਾ ਸਿਰਫ਼ ਪ੍ਰਕਾਸ਼ਮਾਨ ਕੀਤਾ ਜਾ ਸਕਦਾ ਹੈ, ਅਤੇ ਪੂਰੀ ਤਰ੍ਹਾਂ ਨਾਲ ਪਵਿੱਤਰ ਆਤਮਾ ਨਾਲ ਭਰਿਆ ਨਹੀਂ ਜਾ ਸਕਦਾ। ਜਿਨ੍ਹਾਂ ਚੀਜ਼ਾਂ ਦਾ ਮਨੁੱਖ ਅਨੁਭਵ ਕਰ ਸਕਦਾ ਹੈ ਉਹ ਸਾਰੀਆਂ ਸਧਾਰਣ ਮਨੁੱਖਤਾ ਦੇ ਦਾਇਰੇ ਅੰਦਰ ਹਨ ਅਤੇ ਸਧਾਰਣ ਮਨੁੱਖੀ ਦਿਮਾਗ ਦੇ ਵਿਚਾਰਾਂ ਦੀ ਹੱਦ ਨੂੰ ਪਾਰ ਨਹੀਂ ਕਰ ਸਕਦੀਆਂ। ਉਹ ਸਾਰੇ ਜੋ ਸੱਚਾਈ ਦੀ ਅਸਲੀਅਤ ਨੂੰ ਵਿਹਾਰ ਰਾਹੀਂ ਪਰਗਟ ਕਰ ਸਕਦੇ ਹਨ, ਇਸੇ ਹੱਦ ਅੰਦਰ ਅਨੁਭਵ ਕਰਦੇ ਹਨ। ਜਦੋਂ ਉਹ ਸੱਚਾਈ ਦਾ ਅਨੁਭਵ ਕਰਦੇ ਹਨ, ਇਹ ਹਮੇਸ਼ਾਂ ਪਵਿੱਤਰ ਆਤਮਾ ਦੁਆਰਾ ਪ੍ਰਕਾਸ਼ਮਾਨ ਕੀਤੇ ਗਏ ਸਧਾਰਣ ਮਨੁੱਖੀ ਜੀਵਨ ਦਾ ਅਨੁਭਵ ਹੁੰਦਾ ਹੈ; ਇਹ ਅਨੁਭਵ ਕਰਨ ਦਾ ਉਹ ਤਰੀਕਾ ਨਹੀਂ ਹੈ ਜੋ ਸਧਾਰਣ ਮਨੁੱਖੀ ਜੀਵਨ ਤੋਂ ਭਟਕ ਜਾਂਦਾ ਹੈ। ਉਹ ਆਪਣੇ ਮਨੁੱਖੀ ਜੀਵਨ ਨੂੰ ਜੀਉਣ ਦੀ ਬੁਨਿਆਦ ’ਤੇ ਪਵਿੱਤਰ ਆਤਮਾ ਦੁਆਰਾ ਪ੍ਰਕਾਸ਼ਮਾਨ ਕੀਤੀ ਗਈ ਸੱਚਾਈ ਦਾ ਅਨੁਭਵ ਕਰਦੇ ਹਨ। ਇਸ ਤੋਂ ਇਲਾਵਾ, ਇਹ ਸੱਚਾਈ ਹਰ ਵਿਅਕਤੀ ਵਿੱਚ ਅਲੱਗ ਹੁੰਦੀ ਹੈ, ਅਤੇ ਇਸ ਦੀ ਗਹਿਰਾਈ ਵਿਅਕਤੀ ਦੀ ਅਵਸਥਾ ਨਾਲ ਸੰਬੰਧਤ ਹੁੰਦੀ ਹੈ। ਕੋਈ ਸਿਰਫ਼ ਇੰਨਾ ਹੀ ਕਹਿ ਸਕਦਾ ਹੈ ਕਿ ਜਿਸ ਮਾਰਗ ’ਤੇ ਉਹ ਚੱਲਦਾ ਹੈ ਉਹ ਕਿਸੇ ਅਜਿਹੇ ਮਨੁੱਖ ਦਾ ਸਧਾਰਣ ਜੀਵਨ ਹੈ, ਜੋ ਸੱਚਾਈ ਦੀ ਖੋਜ ਕਰ ਰਿਹਾ ਹੈ, ਅਤੇ ਇਸ ਨੂੰ ਪਵਿੱਤਰ ਆਤਮਾ ਦੁਆਰਾ ਪ੍ਰਕਾਸ਼ਮਾਨ ਕਿਸੇ ਸਧਾਰਣ ਵਿਅਕਤੀ ਦੁਆਰਾ ਚੱਲਿਆ ਗਿਆ ਮਾਰਗ ਕਿਹਾ ਜਾ ਸਕਦਾ ਹੈ। ਕੋਈ ਕਹਿ ਨਹੀਂ ਸਕਦਾ ਕਿ ਉਹ ਜਿਸ ਮਾਰਗ ’ਤੇ ਚਲੇ ਹਨ ਉਹ ਮਾਰਗ ਹੈ ਜੋ ਪਵਿੱਤਰ ਆਤਮਾ ਦੁਆਰਾ ਲਿਆ ਗਿਆ ਹੈ। ਸਧਾਰਣ ਮਨੁੱਖੀ ਅਨੁਭਵ ਵਿੱਚ, ਕਿਉਂਕਿ ਜੋ ਲੋਕ ਖੋਜ ਕਰਦੇ ਹਨ ਇੱਕੋ ਜਿਹੇ ਨਹੀਂ ਹੁੰਦੇ, ਇਸ ਲਈ ਪਵਿੱਤਰ ਆਤਮਾ ਦਾ ਕੰਮ ਵੀ ਇੱਕੋ ਜਿਹਾ ਨਹੀਂ ਹੁੰਦਾ। ਇਸ ਤੋਂ ਇਲਾਵਾ, ਕਿਉਂਕਿ ਜਿਹੜੇ ਮਾਹੌਲ ਵਿੱਚ ਲੋਕ ਅਨੁਭਵ ਕਰਦੇ ਹਨ ਅਤੇ ਉਨ੍ਹਾਂ ਦੇ ਅਨੁਭਵ ਦੀਆਂ ਸੀਮਾਵਾਂ ਇੱਕੋ ਜਿਹੀਆਂ ਨਹੀਂ ਹੁੰਦੀਆਂ, ਅਤੇ ਉਨ੍ਹਾਂ ਦੇ ਮਨ ਅਤੇ ਵਿਚਾਰਾਂ ਦੇ ਰਲੇਵੇਂ ਕਾਰਣ, ਉਨ੍ਹਾਂ ਦਾ ਅਨੁਭਵ ਵੱਖ-ਵੱਖ ਪੱਧਰਾਂ ਤਕ ਮਿਲਿਆ-ਜੁਲਿਆ ਹੋ ਜਾਂਦਾ ਹੈ। ਹਰੇਕ ਵਿਅਕਤੀ ਆਪਣੀਆਂ ਵੱਖਰੀਆਂ ਵਿਅਕਤੀਗਤ ਸਥਿਤੀਆਂ ਅਨੁਸਾਰ ਸੱਚਾਈ ਨੂੰ ਸਮਝਦਾ ਹੈ। ਸੱਚਾਈ ਦੇ ਅਸਲ ਅਰਥ ਦੀ ਉਨ੍ਹਾਂ ਦੀ ਸਮਝ ਪੂਰੀ ਨਹੀਂ ਹੁੰਦੀ ਅਤੇ ਇਹ ਇਸ ਦਾ ਇੱਕ ਜਾਂ ਕਈ ਪਹਿਲੂ ਹੁੰਦੇ ਹਨ। ਜਿਸ ਦਾਇਰੇ ਵਿੱਚ ਮਨੁੱਖ ਸੱਚਾਈ ਦਾ ਅਨੁਭਵ ਕਰਦਾ ਹੈ ਉਹ ਹਰੇਕ ਵਿਅਕਤੀ ਦੀਆਂ ਸਥਿਤੀਆਂ ਦੇ ਅਨੁਸਾਰ ਇੱਕ ਵਿਅਕਤੀ ਤੋਂ ਦੂਜੇ ਵਿੱਚ ਅਲੱਗ ਹੁੰਦਾ ਹੈ। ਇਸ ਤਰ੍ਹਾਂ, ਇੱਕ ਹੀ ਸੱਚਾਈ ਬਾਰੇ, ਵੱਖ-ਵੱਖ ਲੋਕਾਂ ਦੁਆਰਾ ਵਿਅਕਤ ਕੀਤਾ ਗਿਆ ਗਿਆਨ, ਇੱਕੋ ਜਿਹਾ ਨਹੀਂ ਹੁੰਦਾ। ਕਹਿਣ ਦਾ ਭਾਵ ਹੈ ਕਿ, ਮਨੁੱਖ ਦੇ ਅਨੁਭਵ ਵਿੱਚ ਹਮੇਸ਼ਾਂ ਸੀਮਾਵਾਂ ਹੁੰਦੀਆਂ ਹਨ ਅਤੇ ਇਹ ਪਵਿੱਤਰ ਆਤਮਾ ਦੀ ਇੱਛਾ ਦੀ ਪੂਰੀ ਤਰ੍ਹਾਂ ਨੁਮਾਇੰਦਗੀ ਨਹੀਂ ਕਰ ਸਕਦਾ, ਨਾ ਹੀ ਮਨੁੱਖ ਦੇ ਕੰਮ ਨੂੰ ਪਰਮੇਸ਼ੁਰ ਦੇ ਕੰਮ ਵਜੋਂ ਮੰਨਿਆ ਜਾ ਸਕਦਾ ਹੈ, ਭਾਵੇਂ ਜੋ ਕੁਝ ਮਨੁੱਖ ਦੁਆਰਾ ਵਿਅਕਤ ਕੀਤਾ ਜਾਂਦਾ ਹੈ ਉਹ ਬਹੁਤ ਹੀ ਨੇੜਿਓਂ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਸਾਰ ਹੋਏ, ਅਤੇ ਭਾਵੇਂ ਮਨੁੱਖ ਦਾ ਅਨੁਭਵ ਪਵਿੱਤਰ ਆਤਮਾ ਦੁਆਰਾ ਕੀਤੇ ਜਾਣ ਵਾਲੇ ਸੰਪੂਰਣ ਬਣਾਉਣ ਦੇ ਕੰਮ ਦੇ ਕਾਫ਼ੀ ਨੇੜੇ ਹੋਏ। ਮਨੁੱਖ ਸਿਰਫ਼ ਪਰਮੇਸ਼ੁਰ ਦਾ ਸੇਵਕ ਹੋ ਸਕਦਾ ਹੈ, ਸਿਰਫ਼ ਉਸ ਕੰਮ ਨੂੰ ਕਰ ਸਕਦਾ ਹੈ ਜੋ ਪਰਮੇਸ਼ੁਰ ਉਸ ਨੂੰ ਸੌਂਪਦਾ ਹੈ। ਮਨੁੱਖ ਸਿਰਫ਼ ਪਵਿੱਤਰ ਆਤਮਾ ਦੁਆਰਾ ਪ੍ਰਕਾਸ਼ਮਾਨ ਕੀਤੇ ਗਿਆਨ ਅਤੇ ਆਪਣੇ ਵਿਅਕਤੀਗਤ ਅਨੁਭਵਾਂ ਦੁਆਰਾ ਪ੍ਰਾਪਤ ਸੱਚਾਈਆਂ ਨੂੰ ਹੀ ਵਿਅਕਤ ਕਰ ਸਕਦਾ ਹੈ। ਮਨੁੱਖ ਅਯੋਗ ਹੈ ਅਤੇ ਉਹ ਪਵਿੱਤਰ ਆਤਮਾ ਦੇ ਪ੍ਰਗਟਾਵੇ ਦਾ ਜ਼ਰੀਆ ਬਣਨ ਦੀਆਂ ਸ਼ਰਤਾਂ ਨੂੰ ਪੂਰਾ ਨਹੀਂ ਕਰਦਾ। ਉਹ ਇਹ ਕਹਿਣ ਦਾ ਹੱਕਦਾਰ ਨਹੀਂ ਹੈ ਕਿ ਉਸ ਦਾ ਕੰਮ ਪਰਮੇਸ਼ੁਰ ਦਾ ਕੰਮ ਹੈ। ਮਨੁੱਖ ਕੋਲ ਮਨੁੱਖ ਦੇ ਕੰਮ ਕਰਨ ਦੇ ਅਸੂਲ ਹਨ, ਅਤੇ ਸਾਰੇ ਮਨੁੱਖਾਂ ਕੋਲ ਭਿੰਨ-ਭਿੰਨ ਅਨੁਭਵ ਹੁੰਦੇ ਹਨ ਅਤੇ ਉਨ੍ਹਾਂ ਦੀਆਂ ਅਲੱਗ-ਅਲੱਗ ਸਥਿਤੀਆਂ ਹੁੰਦੀਆਂ ਹਨ। ਮਨੁੱਖ ਦੇ ਕੰਮ ਵਿੱਚ ਪਵਿੱਤਰ ਆਤਮਾ ਦੇ ਅੰਦਰੂਨੀ ਚਾਨਣ ਅਧੀਨ ਉਸ ਦੇ ਸਾਰੇ ਅਨੁਭਵ ਸ਼ਾਮਲ ਹੁੰਦੇ ਹਨ। ਇਹ ਅਨੁਭਵ ਸਿਰਫ਼ ਮਨੁੱਖ ਦੀ ਹੋਂਦ ਦੀ ਨੁਮਾਇੰਦਗੀ ਕਰ ਸਕਦੇ ਹਨ ਅਤੇ ਪਰਮੇਸ਼ੁਰ ਦੀ ਹੋਂਦ ਜਾਂ ਪਵਿੱਤਰ ਆਤਮਾ ਦੀ ਇੱਛਾ ਦੀ ਨੁਮਾਇੰਦਗੀ ਨਹੀਂ ਕਰਦੇ। ਇਸ ਲਈ, ਮਨੁੱਖ ਜਿਸ ਮਾਰਗ ’ਤੇ ਚੱਲਦਾ ਹੈ ਉਸ ਨੂੰ ਪਵਿੱਤਰ ਆਤਮਾ ਦੁਆਰਾ ਚੱਲਿਆ ਗਿਆ ਮਾਰਗ ਨਹੀਂ ਕਿਹਾ ਜਾ ਸਕਦਾ, ਕਿਉਂਕਿ ਮਨੁੱਖ ਦਾ ਕੰਮ ਪਰਮੇਸ਼ੁਰ ਦੇ ਕੰਮ ਦੀ ਨੁਮਾਇੰਦਗੀ ਨਹੀਂ ਕਰ ਸਕਦਾ, ਅਤੇ ਮਨੁੱਖ ਦਾ ਕੰਮ ਅਤੇ ਮਨੁੱਖ ਦਾ ਅਨੁਭਵ ਪਵਿੱਤਰ ਆਤਮਾ ਦੀ ਸੰਪੂਰਣ ਇੱਛਾ ਨਹੀਂ ਹੈ। ਮਨੁੱਖ ਦੇ ਕੰਮ ਦਾ ਝੁਕਾਅ ਨਿਯਮਾਂ ਵਿੱਚ ਪੈਣ ਵੱਲ ਹੁੰਦਾ ਹੈ, ਅਤੇ ਉਸ ਦੇ ਕੰਮ ਕਰਨ ਦਾ ਤਰੀਕਾ ਆਸਾਨੀ ਨਾਲ ਇੱਕ ਸੀਮਿਤ ਦਾਇਰੇ ਵਿੱਚ ਸੀਮਿਤ ਹੋ ਜਾਂਦਾ ਹੈ, ਅਤੇ ਇਹ ਲੋਕਾਂ ਦੀ ਸੁਤੰਤਰ ਰਾਹ ਵਿੱਚ ਅਗਵਾਈ ਕਰਨ ਦੇ ਅਸਮਰਥ ਹੈ। ਬਹੁਤੇ ਪੈਰੋਕਾਰ ਇੱਕ ਸੀਮਿਤ ਦਾਇਰੇ ਵਿੱਚ ਜੀਵਨ ਬਤੀਤ ਕਰਦੇ ਹਨ, ਅਤੇ ਉਨ੍ਹਾਂ ਦੇ ਅਨੁਭਵ ਦਾ ਤਰੀਕਾ ਵੀ ਆਪਣੇ ਆਪ ਦੇ ਦਾਇਰੇ ਵਿੱਚ ਸੀਮਿਤ ਹੁੰਦਾ ਹੈ। ਮਨੁੱਖ ਦਾ ਅਨੁਭਵ ਹਮੇਸ਼ਾਂ ਸੀਮਿਤ ਹੁੰਦਾ ਹੈ; ਉਸ ਦੇ ਕੰਮ ਦਾ ਤਰੀਕਾ ਵੀ ਕੁਝ ਕਿਸਮਾਂ ਤਕ ਸੀਮਿਤ ਹੁੰਦਾ ਹੈ ਅਤੇ ਪਵਿੱਤਰ ਆਤਮਾ ਦੇ ਕੰਮ ਜਾਂ ਖੁਦ ਪਰਮੇਸ਼ੁਰ ਦੇ ਕੰਮ ਨਾਲ ਇਸ ਦੀ ਤੁਲਨਾ ਨਹੀਂ ਕੀਤੀ ਜਾ ਸਕਦੀ। ਅਜਿਹਾ ਇਸ ਲਈ ਹੈ, ਕਿਉਂਕਿ ਮਨੁੱਖ ਦਾ ਅਨੁਭਵ, ਆਖਰਕਾਰ, ਸੀਮਿਤ ਹੁੰਦਾ ਹੈ। ਪਰਮੇਸ਼ੁਰ ਆਪਣਾ ਕੰਮ ਜਿਵੇਂ ਵੀ ਕਰਦਾ ਹੈ, ਇਹ ਨਿਯਮਾਂ ਦੁਆਰਾ ਪਾਬੰਦ ਨਹੀਂ ਹੈ; ਇਹ ਕਿਸੇ ਵੀ ਤਰ੍ਹਾਂ ਨਾਲ ਕੀਤਾ ਜਾਂਦਾ ਹੈ, ਇਹ ਕਿਸੇ ਇੱਕ ਤਰੀਕੇ ਤਕ ਸੀਮਿਤ ਨਹੀਂ ਹੈ। ਪਰਮੇਸ਼ੁਰ ਦੇ ਕੰਮ ਲਈ ਕਿਸੇ ਵੀ ਤਰ੍ਹਾਂ ਦਾ ਕੋਈ ਨਿਯਮ ਨਹੀਂ ਹੈ—ਉਸ ਦਾ ਸਾਰਾ ਕੰਮ ਮੁਕਤ ਅਤੇ ਆਜ਼ਾਦ ਹੁੰਦਾ ਹੈ। ਭਾਵੇਂ ਮਨੁੱਖ ਉਸ ਦਾ ਪਿੱਛਾ ਕਰਦੇ ਹੋਏ ਕਿੰਨਾ ਵੀ ਸਮਾਂ ਕਿਉਂ ਨਾ ਬਿਤਾਏ, ਉਹ ਕਿਸੇ ਵੀ ਨਿਯਮ ਦਾ ਸਾਰ ਨਹੀਂ ਕੱਢ ਸਕਦਾ ਜੋ ਪਰਮੇਸ਼ੁਰ ਦੇ ਤਰੀਕਿਆਂ ਨੂੰ ਸ਼ਾਸਿਤ ਕਰਦੇ ਹਨ। ਹਾਲਾਂਕਿ ਉਸ ਦਾ ਕੰਮ ਸਿਧਾਂਤਕ ਹੈ, ਇਹ ਹਮੇਸ਼ਾਂ ਨਵੇਂ ਤਰੀਕਿਆਂ ਨਾਲ ਕੀਤਾ ਜਾਂਦਾ ਹੈ ਅਤੇ ਇਸ ਵਿੱਚ ਨਵੇਂ ਵਿਕਾਸ ਹੁੰਦੇ ਰਹਿੰਦੇ ਹਨ, ਅਤੇ ਇਹ ਮਨੁੱਖ ਦੀ ਪਹੁੰਚ ਤੋਂ ਪਰੇ ਹੈ। ਸਮੇਂ ਦੀ ਇੱਕ ਮਿਆਦ ਵਿੱਚ, ਪਰਮੇਸ਼ੁਰ ਕੋਲ ਕਈ ਵੱਖ-ਵੱਖ ਕਿਸਮ ਦੇ ਕੰਮ ਅਤੇ ਲੋਕਾਂ ਦੀ ਅਗਵਾਈ ਕਰਨ ਦੇ ਵੱਖ-ਵੱਖ ਤਰੀਕੇ ਹੋ ਸਕਦੇ ਹਨ, ਜੋ ਲੋਕਾਂ ਨੂੰ ਆਗਿਆ ਦਿੰਦੇ ਹੋਣ ਕਿ ਉਨ੍ਹਾਂ ਕੋਲ ਹਮੇਸ਼ਾਂ ਨਵੇਂ ਪ੍ਰਵੇਸ਼ ਅਤੇ ਤਬਦੀਲੀਆਂ ਹੋਣ। ਤੂੰ ਉਸ ਦੇ ਕੰਮ ਦੇ ਨਿਯਮਾਂ ਨੂੰ ਨਹੀਂ ਸਮਝ ਸਕਦਾ ਕਿਉਂਕਿ ਉਹ ਹਮੇਸ਼ਾਂ ਨਵੇਂ ਤਰੀਕਿਆਂ ਨਾਲ ਕੰਮ ਕਰਦਾ ਹੈ, ਅਤੇ ਸਿਰਫ਼ ਇਸ ਤਰ੍ਹਾਂ ਪਰਮੇਸ਼ੁਰ ਦੇ ਪੈਰੋਕਾਰ ਵੀ ਨਿਯਮਾਂ ਦੇ ਪਾਬੰਦ ਨਹੀਂ ਹੁੰਦੇ। ਖੁਦ ਪਰਮੇਸ਼ੁਰ ਦਾ ਕੰਮ ਹਮੇਸ਼ਾਂ ਲੋਕਾਂ ਦੀਆਂ ਧਾਰਣਾਵਾਂ ਤੋਂ ਗੁਰੇਜ਼ ਕਰਦਾ ਹੈ ਅਤੇ ਉਨ੍ਹਾਂ ਦਾ ਵਿਰੋਧ ਕਰਦਾ ਹੈ। ਸਿਰਫ਼ ਉਹ ਲੋਕ ਜੋ ਉਸ ਦੇ ਪਿੱਛੇ ਚੱਲਦੇ ਹਨ ਅਤੇ ਸੱਚੇ ਮਨ ਨਾਲ ਉਸ ਦੀ ਖੋਜ ਕਰਦੇ ਹਨ ਉਨ੍ਹਾਂ ਦੇ ਸੁਭਾਵਾਂ ਵਿੱਚ ਤਬਦੀਲੀ ਆ ਸਕਦੀ ਹੈ ਅਤੇ ਉਹ, ਕਿਸੇ ਵੀ ਨਿਯਮ ਨਾਲ ਬੱਝੇ ਨਹੀਂ ਹੁੰਦੇ ਜਾਂ ਕਿਸੇ ਵੀ ਧਾਰਮਿਕ ਧਾਰਣਾ ਦੁਆਰਾ ਸੀਮਿਤ ਹੋਏ ਬਿਨਾਂ ਆਜ਼ਾਦੀ ਨਾਲ ਜੀਉਣ ਦੇ ਯੋਗ ਹੁੰਦੇ ਹਨ। ਮਨੁੱਖ ਦਾ ਕੰਮ ਉਸ ਦੇ ਆਪਣੇ ਅਨੁਭਵ ਅਤੇ ਉਹ ਖੁਦ ਜੋ ਪ੍ਰਾਪਤ ਕਰ ਸਕਦਾ ਹੈ, ਦੇ ਅਧਾਰ ’ਤੇ ਲੋਕਾਂ ਤੋਂ ਉਮੀਦ ਕਰਦਾ ਹੈ। ਇਨ੍ਹਾਂ ਜ਼ਰੂਰਤਾਂ ਦਾ ਮਿਆਰ ਇੱਕ ਨਿਸ਼ਚਿਤ ਦਾਇਰੇ ਅੰਦਰ ਸੀਮਿਤ ਹੁੰਦਾ ਹੈ, ਅਤੇ ਅਮਲ ਦੇ ਤਰੀਕੇ ਵੀ ਬਹੁਤ ਸੀਮਿਤ ਹੁੰਦੇ ਹਨ। ਇਸ ਲਈ ਪੈਰੋਕਾਰ ਅਣਜਾਣੇ ਹੀ ਇਸ ਸੀਮਿਤ ਦਾਇਰੇ ਦੇ ਅੰਦਰ ਜੀਵਨ ਬਤੀਤ ਕਰਦੇ ਹਨ; ਜਿਵੇਂ-ਜਿਵੇਂ ਸਮਾਂ ਬੀਤਦਾ ਹੈ, ਇਹ ਚੀਜ਼ਾਂ ਨਿਯਮ ਅਤੇ ਰਿਵਾਜ ਬਣ ਜਾਂਦੀਆਂ ਹਨ। ਜੋ ਇੱਕ ਮਿਆਦ ਦੇ ਕੰਮ ਦੀ ਅਗਵਾਈ ਕਿਸੇ ਅਜਿਹੇ ਵਿਅਕਤੀ ਦੁਆਰਾ ਕੀਤੀ ਜਾਂਦੀ ਹੈ ਜੋ ਕਿ ਪਰਮੇਸ਼ੁਰ ਦੁਆਰਾ ਵਿਅਕਤੀਗਤ ਰੂਪ ਵਿੱਚ ਸੰਪੂਰਣ ਬਣਾਏ ਜਾਣ ਰਾਹੀਂ ਨਹੀਂ ਲੰਘਿਆ ਹੈ ਅਤੇ ਉਸ ਨੇ ਨਿਆਂ ਪ੍ਰਾਪਤ ਨਹੀਂ ਕੀਤਾ ਹੈ, ਤਾਂ ਉਸ ਦੇ ਸਾਰੇ ਪੈਰੋਕਾਰ ਕੱਟੜ-ਧਰਮੀ ਬਣ ਜਾਣਗੇ ਅਤੇ ਪਰਮੇਸ਼ੁਰ ਦਾ ਵਿਰੋਧ ਕਰਨ ਵਿੱਚ ਮਾਹਿਰ ਹੋ ਜਾਣਗੇ। ਇਸ ਲਈ, ਜੇ ਕੋਈ ਯੋਗ ਆਗੂ ਹੈ, ਤਾਂ ਇਹ ਜ਼ਰੂਰੀ ਹੈ ਕਿ ਉਹਨਿਆਂ ਰਾਹੀਂ ਲੰਘਿਆ ਹੋਵੇ ਅਤੇ ਉਸ ਨੇ ਸੰਪੂਰਣ ਬਣਾਏ ਜਾਣ ਨੂੰ ਸਵੀਕਾਰ ਕੀਤਾ ਹੋਵੇ। ਜੋ ਲੋਕ ਨਿਆਂ ਰਾਹੀਂ ਨਹੀਂ ਲੰਘੇ ਹਨ, ਭਾਵੇਂ ਉਨ੍ਹਾਂ ਵਿੱਚ ਪਵਿੱਤਰ ਆਤਮਾ ਦਾ ਕੰਮ ਹੋਏ, ਉਹ ਸਿਰਫ਼ ਅਸਪਸ਼ਟ ਅਤੇ ਖਿਆਲੀ ਗੱਲਾਂ ਹੀ ਵਿਅਕਤ ਕਰਦੇ ਹਨ। ਸਮੇਂ ਦੇ ਨਾਲ, ਉਹ ਲੋਕਾਂ ਨੂੰ ਅਸਪਸ਼ਟ ਅਤੇ ਅਲੌਕਿਕ ਨਿਯਮਾਂ ਵੱਲ ਲੈ ਜਾਣਗੇ। ਪਰਮੇਸ਼ੁਰ ਜੋ ਕੰਮ ਕਰਦਾ ਹੈ ਉਹ ਮਨੁੱਖ ਦੇ ਸਰੀਰ ਦੇ ਨਾਲ ਮੇਲ ਨਹੀਂ ਖਾਂਦਾ। ਇਹ ਮਨੁੱਖ ਦੇ ਵਿਚਾਰਾਂ ਨਾਲ ਮੇਲ ਨਹੀਂ ਖਾਂਦਾ, ਸਗੋਂ ਮਨੁੱਖ ਦੀਆਂ ਧਾਰਣਾਵਾਂ ਦਾ ਵਿਰੋਧ ਕਰਦਾ ਹੈ; ਇਹ ਅਸਪਸ਼ਟ ਧਾਰਮਿਕ ਰੰਗਾਂ ਨਾਲ ਦਾਗੀ ਨਹੀਂ ਹੁੰਦਾ। ਪਰਮੇਸ਼ੁਰ ਦੇ ਕੰਮ ਦੇ ਨਤੀਜੇ ਅਜਿਹੇ ਅਜਿਹੇ ਵਿਅਕਤੀ ਦੁਆਰਾ ਪ੍ਰਾਪਤ ਨਹੀਂ ਕੀਤੇ ਜਾ ਸਕਦੇ ਜੋ ਉਸ ਦੁਆਰਾ ਸੰਪੂਰਣ ਨਹੀਂ ਬਣਾਇਆ ਗਿਆ ਹੈ; ਉਹ ਮਨੁੱਖ ਦੀ ਸੋਚ ਤੋਂ ਪਰੇ ਹੁੰਦੇ ਹਨ।

ਜੋ ਕੰਮ ਮਨੁੱਖ ਦੇ ਮਨ ਵਿੱਚ ਹੁੰਦਾ ਹੈ ਉਹ ਮਨੁੱਖ ਲਈ ਪ੍ਰਾਪਤ ਕਰਨਾ ਬਹੁਤ ਹੀ ਆਸਾਨ ਹੁੰਦਾ ਹੈ। ਉਦਾਹਰਣ ਲਈ, ਧਾਰਮਿਕ ਸੰਸਾਰ ਦੇ ਪਾਸਬਾਨ ਅਤੇ ਆਗੂ ਆਪਣਾ ਕੰਮ ਕਰਨ ਲਈ ਆਪਣੀਆਂ ਕੁਦਰਤੀ ਯੋਗਤਾਵਾਂ ਅਤੇ ਅਹੁਦਿਆਂ ’ਤੇ ਭਰੋਸਾ ਕਰਦੇ ਹਨ। ਜੋ ਲੋਕ ਲੰਮੇ ਸਮੇਂ ਤਕ ਉਨ੍ਹਾਂ ਦੇ ਪਿੱਛੇ ਚੱਲਦੇ ਹਨ ਉਹ ਉਨ੍ਹਾਂ ਦੀਆਂ ਕੁਦਰਤੀ ਯੋਗਤਾਵਾਂ ਤੋਂ ਦੂਸ਼ਿਤ ਹੋ ਜਾਣਗੇ ਅਤੇ ਉਨ੍ਹਾਂ ਦੀ ਹੋਂਦ ਦੇ ਕੁਝ ਹਿੱਸੇ ਦੁਆਰਾ ਪ੍ਰਭਾਵਤ ਹੋ ਜਾਣਗੇ। ਉਹ ਲੋਕਾਂ ਦੀਆਂ ਕੁਦਰਤੀ ਯੋਗਤਾਵਾਂ, ਕਾਬਲੀਅਤ ਅਤੇ ਗਿਆਨ ਉੱਤੇ ਧਿਆਨ ਕੇਂਦਰਤ ਕਰਦੇ ਹਨ, ਅਤੇ ਉਹ ਅਲੌਕਿਕ ਚੀਜ਼ਾਂ ਅਤੇ ਅਨੇਕਾਂ ਗੂੜ੍ਹ, ਅਵਾਸਤਵਿਕ ਸਿੱਖਿਆਵਾਂ ਵੱਲ ਧਿਆਨ ਦਿੰਦੇ ਹਨ ਅਤੇ (ਬੇਸ਼ੱਕ, ਇਹ ਗੂੜ੍ਹ ਸਿੱਖਿਆਵਾਂ ਪ੍ਰਾਪਤੀਯੋਗ ਨਹੀਂ ਹਨ)। ਉਹ ਲੋਕਾਂ ਦੇ ਸੁਭਾਵਾਂ ਵਿੱਚ ਤਬਦੀਲੀਆਂ ’ਤੇ ਧਿਆਨ ਕੇਂਦਰਤ ਨਹੀਂ ਕਰਦੇ ਹਨ, ਸਗੋਂ ਇਸ ਦੀ ਬਜਾਏ ਉਹ ਲੋਕਾਂ ਨੂੰ ਪਰਚਾਰ ਅਤੇ ਕੰਮ ਕਰਨ ਦੀ ਸਿਖਲਾਈ ਦੇਣ, ਲੋਕਾਂ ਦੇ ਗਿਆਨ ਅਤੇ ਉਨ੍ਹਾਂ ਦੀਆਂ ਭਰਪੂਰ ਧਾਰਮਿਕ ਸਿੱਖਿਆਵਾਂ ਵਿੱਚ ਸੁਧਾਰ ਕਰਨ ’ਤੇ ਧਿਆਨ ਕੇਂਦਰਤ ਕਰਦੇ ਹਨ। ਉਹ ਨਾ ਤਾਂ ਇਸ ਗੱਲ ’ਤੇ ਧਿਆਨ ਕੇਂਦਰਤ ਕਰਦੇ ਹਨ ਕਿ ਲੋਕਾਂ ਦਾ ਸੁਭਾਅ ਕਿੰਨਾ ਬਦਲਿਆ ਹੈ ਅਤੇ ਨਾ ਹੀ ਇਸ ਗੱਲ ’ਤੇ ਕਿ ਲੋਕ ਸੱਚਾਈ ਨੂੰ ਕਿੰਨਾ ਸਮਝਦੇ ਹਨ। ਉਹ ਲੋਕਾਂ ਦੇ ਸਾਰ ਨਾਲ ਵਾਸਤਾ ਨਹੀਂ ਰੱਖਦੇ, ਅਤੇ ਉਨ੍ਹਾਂ ਵੱਲੋਂ ਲੋਕਾਂ ਦੀਆਂ ਸਧਾਰਣ ਅਤੇ ਅਸਧਾਰਣ ਅਵਸਥਾਵਾਂ ਬਾਰੇ ਜਾਣਨ ਦੀ ਕੋਸ਼ਿਸ਼ ਕਰਨਾ ਤਾਂ ਦੂਰ ਦੀ ਗੱਲ ਰਹੀ। ਉਹ ਲੋਕਾਂ ਦੀਆਂ ਧਾਰਣਾਵਾਂ ਦਾ ਵਿਰੋਧ ਨਹੀਂ ਕਰਦੇ, ਨਾ ਹੀ ਉਹ ਆਪਣੀਆਂ ਧਾਰਣਾਵਾਂ ਪਰਗਟ ਕਰਦੇ ਹਨ, ਲੋਕਾਂ ਦੀਆਂ ਕਮੀਆਂ ਜਾਂ ਭ੍ਰਿਸ਼ਟਤਾਵਾਂ ਲਈ ਉਨ੍ਹਾਂ ਦੀ ਛੰਗਾਈ ਕਰਨਾ ਤਾਂ ਦੂਰ ਦੀ ਗੱਲ ਰਹੀ। ਉਨ੍ਹਾਂ ਦੇ ਪਿੱਛੇ ਚੱਲਣ ਵਾਲੇ ਬਹੁਤੇ ਲੋਕ ਆਪਣੀਆਂ ਕੁਦਰਤੀ ਯੋਗਤਾਵਾਂ ਦੁਆਰਾ ਉਨ੍ਹਾਂ ਦੀ ਸੇਵਾ ਕਰਦੇ ਹਨ, ਅਤੇ ਜੋ ਕੁਝ ਉਹ ਉਪਲਬਧ ਕਰਾਉਂਦੇ ਹਨ ਉਹ ਧਾਰਮਿਕ ਧਾਰਣਾਵਾਂ ਅਤੇ ਧਰਮ-ਸ਼ਾਸਤਰ ਸੰਬੰਧੀ ਸਿਧਾਂਤ ਹੁੰਦੇ ਹਨ, ਜਿਨ੍ਹਾਂ ਦਾ ਅਸਲੀਅਤ ਨਾਲ ਕੋਈ ਵਾਸਤਾ ਨਹੀਂ ਹੁੰਦਾ ਹੈ ਅਤੇ ਉਹ ਲੋਕਾਂ ਨੂੰ ਜੀਵਨ ਪ੍ਰਦਾਨ ਕਰਨ ਵਿੱਚ ਪੂਰੀ ਤਰ੍ਹਾਂ ਅਸਮਰਥ ਹੁੰਦੇ ਹਨ। ਦਰਅਸਲ, ਉਨ੍ਹਾਂ ਦੇ ਕੰਮ ਦਾ ਸਾਰ ਪ੍ਰਤਿਭਾਵਾਂ ਨੂੰ ਵਿਕਸਿਤ ਕਰਨਾ, ਕਿਸੇ ਨਿਗੂਣੇ ਵਿਅਕਤੀ ਨੂੰ ਪੜ੍ਹਾ-ਸਿਖਾ ਕੇ ਉਸ ਨੂੰ ਧਰਮ-ਵਿਦਿਆਲੇ ਦਾ ਯੋਗ ਸਨਾਤਕ ਬਣਾਉਣਾ ਹੈ ਜੋ ਕਿ ਬਾਅਦ ਵਿੱਚ ਕੰਮ ਅਤੇ ਅਗਵਾਈ ਕਰਨ ਲਈ ਜਾਂਦਾ ਹੈ। ਕੀ ਤੂੰ ਪਰਮੇਸ਼ੁਰ ਦੇ ਛੇ ਹਜ਼ਾਰ ਸਾਲ ਦੇ ਕੰਮ ਵਿੱਚ ਕਿਸੇ ਨਿਯਮ ਨੂੰ ਸਮਝ ਸਕਦਾ ਹੈਂ? ਮਨੁੱਖ ਜੋ ਕੰਮ ਕਰਦਾ ਹੈ ਉਸ ਵਿੱਚ ਕਈ ਨਿਯਮ ਅਤੇ ਪਾਬੰਦੀਆਂ ਹੁੰਦੀਆਂ ਹਨ, ਅਤੇ ਮਨੁੱਖੀ ਦਿਮਾਗ ਬਹੁਤ ਹੀ ਕੱਟੜ ਹੈ। ਇਸ ਲਈ, ਮਨੁੱਖ ਜੋ ਵਿਅਕਤ ਕਰਦਾ ਹੈ, ਉਹ ਗਿਆਨ ਅਤੇ ਅਹਿਸਾਸ ਹਨ ਜੋ ਕਿ ਉਸ ਦੇ ਅਨੁਭਵ ਦੇ ਦਾਇਰੇ ਅੰਦਰ ਹੀ ਹੁੰਦੇ ਹਨ। ਮਨੁੱਖ ਇਸ ਤੋਂ ਇਲਾਵਾ ਕੁਝ ਵੀ ਵਿਅਕਤ ਕਰਨ ਦੇ ਅਸਮਰਥ ਹੈ। ਮਨੁੱਖ ਦੇ ਅਨੁਭਵ ਜਾਂ ਗਿਆਨ ਉਸ ਦੀਆਂ ਜਨਮਜਾਤ ਪ੍ਰਤਿਭਾਵਾਂ ਜਾਂ ਸਹਿਜ ਪ੍ਰਵਿਰਤੀ ਤੋਂ ਪੈਦਾ ਨਹੀਂ ਹੁੰਦੇ; ਉਹ ਪਰਮੇਸ਼ੁਰ ਦੀ ਰਹਿਨੁਮਾਈ ਅਤੇ ਪ੍ਰਤੱਖ ਚਰਵਾਹੀ ਕਾਰਣ ਪੈਦਾ ਹੁੰਦੇ ਹਨ। ਮਨੁੱਖ ਕੋਲ ਸਿਰਫ਼ ਇਸ ਚਰਵਾਹੀ ਨੂੰ ਸਵੀਕਾਰ ਕਰਨ ਦੀ ਸਹਿਜ ਸ਼ਕਤੀ ਹੈ ਅਤੇ ਹੋਰ ਕੋਈ ਵੀ ਸਹਿਜ ਸ਼ਕਤੀ ਨਹੀਂ ਜੋ ਸਿੱਧਿਆਂ ਇਹ ਵਿਅਕਤ ਕਰ ਸਕਦੀ ਹੋਵੇ ਕਿ ਪਰਮੇਸ਼ੁਰਤਾਈ ਕੀ ਹੈ। ਮਨੁੱਖ ਸ੍ਰੋਤ ਬਣਨ ਵਿੱਚ ਅਸਮਰਥ ਹੈ; ਉਹ ਸਿਰਫ਼ ਇੱਕ ਅਜਿਹਾ ਭਾਂਡਾ ਹੋ ਸਕਦਾ ਹੈ ਜੋ ਸ੍ਰੋਤ ਤੋਂ ਪਾਣੀ ਸਵੀਕਾਰ ਕਰ ਸਕਦਾ ਹੈ। ਇਹ ਮਨੁੱਖ ਦੀ ਸੁਭਾਵਕ ਪ੍ਰਵਿਰਤੀ ਹੈ, ਅਜਿਹੀ ਸਹਿਜ ਸ਼ਕਤੀ ਜੋ ਕਿ ਮਨੁੱਖ ਹੋਣ ਦੇ ਨਾਤੇ ਉਸ ਕੋਲ ਹੋਣੀ ਚਾਹੀਦੀ ਹੈ। ਜੇ ਮਨੁੱਖ ਪਰਮੇਸ਼ੁਰ ਦੇ ਵਚਨ ਨੂੰ ਸਵੀਕਾਰ ਕਰਨ ਵਾਲੀ ਇਸ ਮਾਨਸਿਕ ਸ਼ਕਤੀ ਨੂੰ ਗੁਆ ਬੈਠਦਾ ਹੈ ਅਤੇ ਮਨੁੱਖੀ ਸਹਿਜ ਪ੍ਰਵਿਰਤੀ ਨੂੰ ਗੁਆ ਬੈਠਦਾਹੈ, ਤਾਂ ਮਨੁੱਖ ਉਹ ਵੀ ਗੁਆ ਬੈਠਦਾ ਹੈ ਜੋ ਬੇਸ਼ਕੀਮਤੀ ਹੈ, ਸਿਰਜੇ ਹੋਏ ਮਨੁੱਖ ਦਾ ਫਰਜ਼ ਗੁਆ ਬੈਠਦਾ ਹੈ। ਜੇ ਵਿਅਕਤੀ ਨੂੰ ਪਰਮੇਸ਼ੁਰ ਦੇ ਵਚਨ ਜਾਂ ਉਸ ਦੇ ਕੰਮ ਦਾ ਕੋਈ ਗਿਆਨ ਜਾਂ ਅਨੁਭਵ ਨਹੀਂ ਹੈ, ਤਾਂ ਉਹ ਵਿਅਕਤੀ ਆਪਣਾ ਫਰਜ਼ ਗੁਆ ਬੈਠਦਾ ਹੈ, ਅਜਿਹਾ ਫਰਜ਼ ਜੋ ਉਸ ਨੂੰ ਸਿਰਜੇ ਹੋਏ ਪ੍ਰਾਣੀ ਵਜੋਂ ਨਿਭਾਉਣਾ ਚਾਹੀਦਾ ਹੈ, ਅਤੇ ਸਿਰਜੇ ਹੋਏ ਪ੍ਰਾਣੀ ਦੇ ਰੂਪ ਆਪਣੀ ਵਡਿਆਈ ਵੀ ਗੁਆ ਲੈਂਦਾ ਹੈ। ਇਹ ਵਿਅਕਤ ਕਰਨਾ ਪਰਮੇਸ਼ੁਰ ਦੀ ਸਹਿਜ ਪ੍ਰਵਿਰਤੀ ਹੈ ਕਿ ਪਰਮੇਸ਼ੁਰਤਾਈ ਕੀ ਹੈ, ਭਾਵੇਂ ਇਸ ਨੂੰ ਦੇਹ ਵਿੱਚ ਵਿਅਕਤ ਕੀਤਾ ਜਾਂਦਾ ਹੈ ਜਾਂ ਸਿੱਧਿਆਂ ਆਤਮਾ ਦੁਆਰਾ; ਇਹ ਪਰਮੇਸ਼ੁਰ ਦੀ ਸੇਵਕਾਈ ਹੈ। ਮਨੁੱਖ ਪਰਮੇਸ਼ੁਰ ਦੇ ਕੰਮ ਦੌਰਾਨ ਜਾਂ ਉਸ ਤੋਂ ਬਾਅਦ ਆਪਣੇ ਖੁਦ ਦੇ ਅਨੁਭਵ ਜਾਂ ਗਿਆਨ ਨੂੰ ਵਿਅਕਤ ਕਰਦਾ ਹੈ (ਅਰਥਾਤ, ਜੋ ਉਹ ਹੈ ਉਸ ਨੂੰ ਵਿਅਕਤ ਕਰਦਾ ਹੈ); ਇਹ ਮਨੁੱਖ ਦੀ ਸਹਿਜ ਪ੍ਰਵਿਰਤੀ ਅਤੇ ਮਨੁੱਖ ਦਾ ਫਰਜ਼ ਹੈ, ਅਤੇ ਇਹ ਉਹੀ ਹੈ ਜੋ ਮਨੁੱਖ ਨੂੰ ਪ੍ਰਾਪਤ ਕਰਨਾ ਚਾਹੀਦਾ ਹੈ। ਹਾਲਾਂਕਿ ਮਨੁੱਖ ਦਾ ਪ੍ਰਗਟਾਵਾ ਪਰਮੇਸ਼ੁਰ ਜੋ ਵਿਅਕਤ ਕਰਦਾ ਹੈ ਉਸ ਤੋਂ ਬਹੁਤ ਘੱਟ ਪੈਂਦਾ ਹੈ, ਅਤੇ ਹਾਲਾਂਕਿ ਮਨੁੱਖ ਦਾ ਪ੍ਰਗਟਾਵਾ ਬਹੁਤ ਸਾਰੇ ਨਿਯਮਾਂ ਵਿੱਚ ਬੱਝਿਆ ਹੁੰਦਾ ਹੈ, ਫਿਰ ਵੀ ਮਨੁੱਖ ਨੂੰ ਉਸ ਦੁਆਰਾ ਨਿਭਾਏ ਜਾਣ ਵਾਲੇ ਫਰਜ਼ ਨੂੰ ਜ਼ਰੂਰ ਨਿਭਾਉਣਾ ਚਾਹੀਦਾ ਹੈ ਅਤੇ ਉਸ ਨੂੰ ਉਹ ਕੰਮ ਕਰਨਾ ਚਾਹੀਦਾ ਹੈ ਜੋ ਉਸ ਲਈ ਕਰਨਾ ਜ਼ਰੂਰੀ ਹੈ। ਮਨੁੱਖ ਨੂੰ ਆਪਣੇ ਫਰਜ਼ ਨੂੰ ਨਿਭਾਉਣ ਲਈ ਹਰ ਉਸ ਚੀਜ਼ ਨੂੰ ਕਰਨਾ ਚਾਹੀਦਾ ਹੈ ਜੋ ਮਨੁੱਖੀ ਰੂਪ ਵਿੱਚ ਸੰਭਵ ਹੈ, ਅਤੇ ਇਸ ਵਿੱਚ ਥੋੜ੍ਹਾ ਜਿਹਾ ਵੀ ਸੰਕੋਚ ਨਹੀਂ ਹੋਣਾ ਚਾਹੀਦਾ।

ਸਾਲਾਂ ਤਕ ਕੰਮ ਕਰਨ ਤੋਂ ਬਾਅਦ, ਮਨੁੱਖ ਇਨ੍ਹਾਂ ਕਈ ਸਾਲਾਂ ਦੇ ਆਪਣੇ ਕੰਮ ਦੇ ਅਨੁਭਵ, ਅਤੇ ਨਾਲ ਹੀ ਇਕੱਠੀ ਕੀਤੀ ਅਕਲ ਅਤੇ ਨਿਯਮਾਂ ਦਾ ਸਾਰ ਕੱਢੇਗਾ। ਜਿਸ ਨੇ ਲੰਮੇ ਸਮੇਂ ਤਕ ਕੰਮ ਕੀਤਾ ਹੋਵੇ ਉਸ ਨੁੰ ਪਤਾ ਹੁੰਦਾ ਹੈ ਕਿ ਪਵਿੱਤਰ ਆਤਮਾ ਦੇ ਕੰਮ ਦੀ ਗਤੀ ਨੂੰ ਕਿਵੇਂ ਸਮਝਣਾ ਹੈ; ਉਸ ਨੂੰ ਪਤਾ ਹੁੰਦਾ ਹੈ ਕਿ ਪਵਿੱਤਰ ਆਤਮਾ ਕਦੋਂ ਕੰਮ ਕਰ ਰਿਹਾ ਹੈ ਅਤੇ ਕਦੋਂ ਉਹ ਨਹੀਂ ਕਰ ਰਿਹਾ; ਉਸ ਨੁੰ ਪਤਾ ਹੁੰਦਾ ਹੈ ਕਿ ਔਖੀ ਜ਼ਿੰਮੇਦਾਰੀ ਨਿਭਾਉਂਦੇ ਹੋਏ ਕਿਵੇਂ ਸੰਗਤੀ ਕਰਨੀ ਹੈ; ਉਹ ਪਵਿੱਤਰ ਆਤਮਾ ਦੇ ਕੰਮ ਦੀ ਸਧਾਰਣ ਅਵਸਥਾ ਅਤੇ ਜੀਵਨ ਵਿੱਚ ਲੋਕਾਂ ਦੇ ਵਾਧੇ ਦੀ ਸਧਾਰਣ ਅਵਸਥਾ ਬਾਰੇ ਜਾਣੂ ਹੁੰਦਾ ਹੈ। ਉਹ ਅਜਿਹਾ ਵਿਅਕਤੀ ਹੈ ਜਿਸ ਨੇ ਸਾਲਾਂ ਤਕ ਕੰਮ ਕੀਤਾ ਹੈ ਅਤੇ ਪਵਿੱਤਰ ਆਤਮਾ ਦੇ ਕੰਮ ਨੂੰ ਜਾਣਦਾ ਹੈ। ਜਿਨ੍ਹਾਂ ਲੋਕਾਂ ਨੇ ਲੰਮੇ ਸਮੇਂ ਤਕ ਕੰਮ ਕੀਤਾ ਹੋਵੇ ਉਹ ਦ੍ਰਿੜ੍ਹ ਨਿਸ਼ਚੇ ਨਾਲ ਅਤੇ ਅਰਾਮ ਨਾਲ ਬੋਲਦੇ ਹਨ; ਇੱਥੋਂ ਤਕ ਕਿ ਜਦੋਂ ਉਨ੍ਹਾਂ ਕੋਲ ਕਹਿਣ ਲਈ ਕੁਝ ਵੀ ਨਹੀਂ ਹੁੰਦਾ ਤਾਂ ਵੀ ਉਹ ਸ਼ਾਂਤ ਰਹਿੰਦੇ ਹਨ। ਅੰਦਰ ਹੀ ਅੰਦਰ, ਉਹ ਪਵਿੱਤਰ ਆਤਮਾ ਦੇ ਕੰਮ ਦੀ ਭਾਲ ਲਈ ਪ੍ਰਾਰਥਨਾ ਕਰਦੇ ਰਹਿ ਸਕਦੇ ਹਨ। ਉਹ ਕੰਮ ਕਰਨ ਵਿੱਚ ਅਨੁਭਵੀ ਹੁੰਦੇ ਹਨ। ਕੋਈ ਵਿਅਕਤੀ ਜਿਸ ਨੇ ਲੰਮੇ ਸਮੇਂ ਤਕ ਕੰਮ ਕੀਤਾ ਹੋਵੇ ਅਤੇ ਜਿਸ ਕੋਲ ਬਹੁਤ ਜ਼ਿਆਦਾ ਅਨੁਭਵ ਹੋਵੇ ਅਤੇ ਜਿਸ ਨੇ ਬਹੁਤ ਸਾਰੇ ਸਬਕ ਸਿੱਖੇ ਹੋਣ, ਉਸ ਦੇ ਅੰਦਰ ਅਜਿਹਾ ਬਹੁਤ ਕੁਝ ਹੁੰਦਾ ਹੈ ਜੋ ਪਰਮੇਸ਼ੁਰ ਦੇ ਕੰਮ ਵਿੱਚ ਅੜਿੱਕਾ ਪਾਉਂਦਾ ਹੈ; ਇਹ ਉਸ ਦੇ ਲੰਮੀ-ਮਿਆਦ ਦੇ ਕੰਮ ਦਾ ਦੋਸ਼ ਹੈ। ਕੋਈ ਵਿਅਕਤੀ ਜਿਸ ਨੇ ਹੁਣੇ ਹੀ ਕੰਮ ਕਰਨਾ ਸ਼ੁਰੂ ਕੀਤਾ ਹੈ ਉਸ ਵਿੱਚ ਮਨੁੱਖੀ ਸਬਕਾਂ ਜਾਂ ਅਨੁਭਵ ਦੀ ਮਿਲਾਵਟ ਨਹੀਂ ਹੁੰਦੀ ਅਤੇ ਵਿਸ਼ੇਸ਼ ਰੂਪ ਵਿੱਚ ਇਹ ਨਹੀਂ ਸਮਝਦਾ ਹੈ ਕਿ ਪਵਿੱਤਰ ਆਤਮਾ ਕਿਵੇਂ ਕੰਮ ਕਰਦਾ ਹੈ। ਪਰ, ਕੰਮ ਦੇ ਦੌਰਾਨ, ਉਹ ਹੌਲੀ-ਹੌਲੀ ਇਹ ਸਮਝਣਾ ਸਿੱਖ ਜਾਂਦਾ ਹੈ ਕਿ ਪਵਿੱਤਰ ਆਤਮਾ ਕਿਵੇਂ ਕੰਮ ਕਰਦਾ ਹੈ ਅਤੇ ਉਹ ਇਸ ਗੱਲ ਦੇ ਪ੍ਰਤੀ ਸਚੇਤ ਹੋ ਜਾਂਦਾ ਹੈ ਕਿ ਕਿ ਪਵਿੱਤਰ ਆਤਮਾ ਦੇ ਕੰਮ ਨੂੰ ਪ੍ਰਾਪਤ ਕਰਨ ਲਈ ਕੀ ਕਰਨਾ ਹੈ, ਦੂਜਿਆਂ ਦੀਆਂ ਕਮਜ਼ੋਰੀਆਂ ਤੇ ਸਟੀਕ ਵਾਰ ਕਰਨ ਲਈ ਕੀ ਕਰਨਾ ਹੈ ਅਤੇ ਅਜਿਹਾ ਹੋਰ ਸਧਾਰਣ ਗਿਆਨ, ਜੋ ਉਨ੍ਹਾਂ ਲੋਕਾਂ ਕੋਲ ਹੋਣਾ ਚਾਹੀਦਾ ਹੈ, ਜੋ ਕੰਮ ਕਰਦੇ ਹਨ। ਸਮੇਂ ਦੇ ਨਾਲ, ਉਹ ਕੰਮ ਕਰਨ ਦੀ ਅਜਿਹੀ ਅਕਲ ਅਤੇ ਸਧਾਰਣ ਗਿਆਨ ਨੂੰ ਚੰਗੀ ਤਰ੍ਹਾਂ ਨਾਲ ਜਾਣਨ ਲੱਗਦਾ ਹੈ, ਅਤੇ ਕੰਮ ਕਰਨ ਦੌਰਾਨ ਇਸ ਨੂੰ ਆਸਾਨੀ ਨਾਲ ਇਸਤੇਮਾਲ ਕਰਦਾ ਹੋਇਆ ਜਾਪਦਾ ਹੈ। ਪਰ, ਜਦੋਂ ਪਵਿੱਤਰ ਆਤਮਾ ਆਪਣੇ ਕੰਮ ਕਰਨ ਦੇ ਤਰੀਕੇ ਨੂੰ ਬਦਲਦਾ ਹੈ, ਤਾਂ ਵੀ ਉਹ ਕੰਮ ਕਰਨ ਦੇ ਆਪਣੇ ਪੁਰਾਣੇ ਗਿਆਨ ਅਤੇ ਕੰਮ ਦੇ ਪੁਰਾਣੇ ਨਿਯਮਾਂ ਦੀ ਪਾਲਣਾ ਕਰਦਾ ਰਹਿੰਦਾ ਹੈ ਅਤੇ ਕੰਮ ਕਰਨ ਦੀ ਨਵੀਂ ਗਤੀਸ਼ੀਲਤਾ ਬਾਰੇ ਬਹੁਤ ਘੱਟ ਜਾਣਦਾ ਹੈ। ਸਾਲਾਂ ਦੇ ਕੰਮ ਅਤੇ ਪਵਿੱਤਰ ਆਤਮਾ ਦੀ ਮੌਜੂਦਗੀ ਅਤੇ ਰਹਿਨੁਮਾਈ ਤੋਂ ਭਰਪੂਰ ਹੋਣਾ ਉਸ ਨੂੰ ਕੰਮ ਬਾਰੇ ਹੋਰ ਵੀ ਜ਼ਿਆਦਾ ਸਬਕ ਅਤੇ ਅਨੁਭਵ ਦਿੰਦਾ ਹੈ। ਅਜਿਹੀਆਂ ਚੀਜ਼ਾਂ ਉਸ ਨੂੰ ਆਤਮ-ਵਿਸ਼ਵਾਸ ਨਾਲ ਭਰ ਦਿੰਦੀਆਂ ਹਨ ਜੋ ਘਮੰਡ ਨਹੀਂ ਹੈ। ਦੂਜੇ ਸ਼ਬਦਾਂ ਵਿੱਚ, ਉਹ ਆਪਣੇ ਖੁਦ ਦੇ ਕੰਮ ਤੋਂ ਕਾਫ਼ੀ ਖੁਸ਼ ਹੈ ਅਤੇ ਪਵਿੱਤਰ ਆਤਮਾ ਦੇ ਕੰਮ ਬਾਰੇ ਪ੍ਰਾਪਤ ਕੀਤੇ ਸਧਾਰਣ ਗਿਆਨ ਤੋਂ ਸੰਤੁਸ਼ਟ ਹੈ। ਵਿਸ਼ੇਸ਼ ਰੂਪ ਵਿੱਚ, ਅਜਿਹੀਆਂ ਚੀਜ਼ਾਂ ਦਾ ਹੋਣਾ ਉਸ ਨੂੰ ਖੁਦ ਵਿੱਚ ਹੋਰ ਵੀ ਜ਼ਿਆਦਾ ਭਰੋਸਾ ਦਿੰਦਾ ਹੈ ਜਿਨ੍ਹਾਂ ਨੂੰ ਦੂਜੇ ਲੋਕਾਂ ਨੇ ਪ੍ਰਾਪਤ ਜਾਂ ਸਾਕਾਰ ਨਹੀਂ ਕੀਤਾ ਹੈ,; ਇੰਝ ਜਾਪਦਾ ਹੈ ਕਿ ਪਵਿੱਤਰ ਆਤਮਾ ਦੇ ਕੰਮ ਨੂੰ ਉਸ ਦੇ ਅੰਦਰੋਂ ਕਦੇ ਬੁਝਾਇਆ ਨਹੀਂ ਜਾ ਸਕਦਾ, ਜਦ ਕਿ ਦੂਜੇ ਲੋਕ ਇਸ ਖਾਸ ਵਰਤਾਉ ਦੇ ਯੋਗ ਨਹੀਂ ਹੁੰਦੇ। ਸਿਰਫ਼ ਉਸ ਵਰਗੇ ਲੋਕ ਹੀ ਜਿਨ੍ਹਾਂ ਨੇ ਸਾਲਾਂ ਤਕ ਕੰਮ ਕੀਤਾ ਹੈ ਅਤੇ ਜਿਨ੍ਹਾਂ ਦਾ ਇਸਤੇਮਾਲ ਬਹੁਤ ਜ਼ਿਆਦਾ ਕੀਮਤੀ ਹੈ, ਇਸ ਦਾ ਅਨੰਦ ਮਾਣਨ ਦੇ ਯੋਗ ਹਨ। ਇਹ ਚੀਜ਼ਾਂ ਉਸ ਵੱਲੋਂ ਪਵਿੱਤਰ ਆਤਮਾ ਦੇ ਨਵੇਂ ਕੰਮ ਨੂੰ ਸਵੀਕਾਰ ਕਰਨ ਵਿੱਚ ਵੱਡੀ ਰੁਕਾਵਟ ਬਣ ਜਾਂਦੀਆਂ ਹਨ। ਭਾਵੇਂ ਉਹ ਨਵਾਂ ਕੰਮ ਸਵੀਕਾਰ ਵੀ ਕਰ ਸਕਦਾ ਹੈ, ਪਰ ਉਹ ਰਾਤੋ-ਰਾਤ ਅਜਿਹਾ ਨਹੀਂ ਕਰ ਸਕਦਾ। ਉਸ ਦਾ ਇਸ ਨੂੰ ਪ੍ਰਵਾਨ ਕਰਨ ਤੋਂ ਪਹਿਲਾਂ ਕਈ ਮੁਸ਼ਕਲ ਮੋੜਾਂ ਅਤੇ ਸਥਿਤੀਆਂ ਤੋਂ ਹੋ ਕੇ ਲੰਘਣਾ ਨਿਸ਼ਚਿਤ ਹੈ। ਇਸ ਸਥਿਤੀ ਨੂੰ ਉਸ ਦੀਆਂ ਪੁਰਾਣੀਆਂ ਧਾਰਣਾਵਾਂ ਨਾਲ ਨਿਪਟਣ ਅਤੇ ਉਸ ਦੇ ਪੁਰਾਣੇ ਸੁਭਾਅ ਦਾ ਨਿਆਂ ਕਰਨ ਤੋਂ ਬਾਅਦ ਸਿਰਫ਼ ਹੌਲੀ-ਹੌਲੀ ਪਲਟਿਆ ਜਾ ਸਕਦਾ ਹੈ। ਇਨ੍ਹਾਂ ਕਦਮਾਂ ਰਾਹੀਂ ਲੰਘਣ ਤੋਂ ਬਿਨਾਂ, ਉਹ ਪੁਰਾਣੀਆਂ ਧਾਰਣਾਵਾਂ ਤੋਂ ਆਪਣੀ ਪਕੜ ਨੂੰ ਢਿੱਲਾ ਨਹੀਂ ਕਰਦਾ ਹੈ ਅਤੇ ਆਸਾਨੀ ਨਾਲ ਉਨ੍ਹਾਂ ਨਵੀਆਂ ਸਿੱਖਿਆਵਾਂ ਅਤੇ ਕੰਮ ਨੂੰ ਸਵੀਕਾਰ ਨਹੀਂ ਕਰਦਾ ਹੈ ਜੋ ਉਸ ਦੀਆਂ ਪੁਰਾਣੀਆਂ ਧਾਰਣਾਵਾਂ ਨਾਲ ਇੱਕਸੁਰ ਨਹੀਂ ਹਨ। ਮਨੁੱਖ ਵਿੱਚ ਨਿਪਟਣ ਲਈ ਇਹ ਸਭ ਤੋਂ ਮੁਸ਼ਕਲ ਚੀਜ਼ ਹੈ, ਅਤੇ ਇਸ ਨੂੰ ਬਦਲਣਾ ਆਸਾਨ ਨਹੀਂ ਹੈ। ਜੇ, ਇੱਕ ਕਾਰਜਕਰਤਾ ਵਜੋਂ, ਉਹ ਇਕਦਮ ਪਵਿੱਤਰ ਆਤਮਾ ਦੇ ਕੰਮ ਦੀ ਸਮਝ ਨੂੰ ਪ੍ਰਾਪਤ ਕਰਨ ਅਤੇ ਇਸ ਦੀ ਗਤੀਸ਼ੀਲਤਾ ਦਾ ਸਾਰ ਕੱਢਣ ਵਿੱਚ ਸਮਰੱਥ ਹੈ, ਅਤੇ ਜੇ ਉਹ ਕੰਮ ਦੇ ਆਪਣੇ ਅਨੁਭਵਾਂ ਦੁਆਰਾ ਸੀਮਿਤ ਨਾ ਕੀਤੇ ਜਾਣ ਅਤੇ ਪੁਰਾਣੇ ਕੰਮ ਦੀ ਰੋਸ਼ਨੀ ਵਿੱਚ ਨਵੇਂ ਕੰਮ ਨੂੰ ਸਵੀਕਾਰ ਕਰਨ ਦੇ ਯੋਗ ਹੈ, ਤਾਂ ਉਹ ਇੱਕ ਅਕਲਮੰਦ ਵਿਅਕਤੀ ਅਤੇ ਯੋਗ ਕਾਰਜਕਰਤਾ ਹੈ। ਲੋਕ ਅਕਸਰ ਇਸ ਤਰ੍ਹਾਂ ਦੇ ਹੁੰਦੇ ਹਨ: ਆਪਣੇ ਕੰਮ ਦੇ ਅਨੁਭਵ ਦਾ ਸਾਰ ਕੱਢਣ ਦੇ ਯੋਗ ਹੋਏ ਬਿਨਾਂ ਕਈ ਸਾਲਾਂ ਤਕ ਕੰਮ ਕਰਦੇ ਹਨ, ਜਾਂ ਕੰਮ ਦੇ ਸੰਬੰਧ ਵਿੱਚ ਆਪਣੇ ਅਨੁਭਵ ਅਤੇ ਆਪਣੀ ਅਕਲ ਦਾ ਸਾਰ ਕੱਢਣ ਤੋਂ ਬਾਅਦ, ਨਵੇਂ ਕੰਮ ਨੂੰ ਸਵੀਕਾਰ ਕਰਨ ਤੋਂ ਰੋਕੇ ਜਾਂਦੇ ਹਨ ਅਤੇ ਪੁਰਾਣੇ ਅਤੇ ਨਵੇਂ ਕੰਮ ਨੂੰ ਉਚਿਤ ਢੰਗ ਨਾਲ ਸਮਝ ਨਹੀਂ ਸਕਦੇ ਜਾਂ ਉਸ ਨਾਲ ਸਹੀ ਤਰ੍ਹਾਂ ਨਾਲ ਵਰਤਾਉ ਨਹੀਂ ਕਰ ਸਕਦੇ। ਲੋਕਾਂ ਨੂੰ ਸੰਭਾਲਣਾ ਸੱਚਮੁੱਚ ਬਹੁਤ ਮੁਸ਼ਕਲ ਕੰਮ ਹੈ! ਤੁਹਾਡੇ ਵਿੱਚ ਬਹੁਤੇ ਲੋਕ ਅਜਿਹੇ ਹਨ। ਜਿਨ੍ਹਾਂ ਨੇ ਸਾਲਾਂ ਤਕ ਪਵਿੱਤਰ ਆਤਮਾ ਦੇ ਕੰਮ ਦਾ ਅਨੁਭਵ ਕੀਤਾ ਹੈ, ਉਨ੍ਹਾਂ ਨੂੰ ਨਵੇਂ ਕੰਮ ਨੂੰ ਸਵੀਕਾਰ ਕਰਨਾ ਮੁਸ਼ਕਲ ਲੱਗਦਾ ਹੈ, ਅਤੇ ਉਹ ਹਮੇਸ਼ਾਂ ਧਾਰਣਾਵਾਂ ਨਾਲ ਭਰੇ ਹੁੰਦੇ ਹਨ ਜਿਨ੍ਹਾਂ ਨੂੰ ਉਹ ਛੱਡ ਨਹੀਂ ਸਕਦੇ, ਜਦ ਕਿ ਇੱਕ ਵਿਅਕਤੀ ਜਿਸ ਨੇ ਹੁਣੇ ਹੀ ਕੰਮ ਕਰਨਾ ਸ਼ੁਰੂ ਕੀਤਾ ਹੈ ਉਸ ਵਿੱਚ ਕੰਮ ਬਾਰੇ ਸਧਾਰਣ ਗਿਆਨ ਦੀ ਘਾਟ ਹੁੰਦੀ ਹੈ ਅਤੇ ਉਹ ਇਹ ਵੀ ਨਹੀਂ ਜਾਣਦਾ ਹੈ ਕਿ ਸਭ ਤੋਂ ਸਰਲ ਮਾਮਲਿਆਂ ਨਾਲ ਕਿਵੇਂ ਨਜਿੱਠਣਾ ਹੈ। ਤੁਹਾਡੇ ਨਾਲ ਨਿਪਟਣਾ ਸੱਚਮੁੱਚ ਸੌਖਾ ਕੰਮ ਨਹੀਂ! ਅਜਿਹੇ ਲੋਕ ਜਿਨ੍ਹਾਂ ਵਿੱਚ ਕੁਝ ਵਰਿਸ਼ਠਤਾ ਹੈ ਇੰਨੇ ਘਮੰਡੀ ਅਤੇ ਹੰਕਾਰੀ ਹਨ ਕਿ ਉਹ ਭੁੱਲ ਗਏ ਹਨ ਕਿ ਉਹ ਕਿਥੋਂ ਆਏ ਹਨ। ਉਹ ਛੋਟੀ ਉਮਰ ਦੇ ਲੋਕਾਂ ਨੂੰ ਹਮੇਸ਼ਾਂ ਨੀਵਾਂ ਸਮਝਦੇ ਹਨ, ਫਿਰ ਵੀ ਉਹ ਨਵੇਂ ਕੰਮ ਨੂੰ ਸਵੀਕਾਰ ਕਰਨ ਅਤੇ ਉਨ੍ਹਾਂ ਧਾਰਣਾਵਾਂ ਤੋਂ ਆਪਣੀ ਪਕੜ ਢਿੱਲੀ ਕਰਨ ਵਿੱਚ ਅਸਮਰਥ ਹਨ ਜੋ ਉਨ੍ਹਾਂ ਨੇ ਕਈ ਸਾਲਾਂ ਤੋਂ ਇਕੱਤਰ ਕੀਤੀਆਂ ਅਤੇ ਸੰਭਾਲ ਕੇ ਰੱਖੀਆਂ ਹਨ। ਹਾਲਾਂਕਿ ਉਹ ਨੌਜਵਾਨ, ਅਗਿਆਨੀ ਲੋਕ ਪਵਿੱਤਰ ਆਤਮਾ ਦੇ ਨਵੇਂ ਕੰਮ ਨੂੰ ਥੋੜ੍ਹਾ ਬਹੁਤ ਸਵੀਕਾਰ ਕਰਨ ਦੇ ਸਮਰੱਥ ਹਨ ਅਤੇ ਬਹੁਤ ਉਤਸ਼ਾਹਤ ਹਨ, ਪਰ ਉਹ ਹਮੇਸ਼ਾਂ ਬੌਂਦਲ ਜਾਂਦੇ ਹਨ ਅਤੇ ਨਹੀਂ ਜਾਣਦੇ ਹਨ ਕਿ ਜਦੋਂ ਸਮੱਸਿਆਵਾਂ ਨਾਲ ਸਾਹਮਣਾ ਹੋਏ ਤਾਂ ਕੀ ਕਰਨਾ ਹੈ। ਉਹ ਜੋਸ਼ੀਲੇ ਤਾਂ ਹਨ ਪਰ ਅਗਿਆਨੀ ਹਨ। ਉਨ੍ਹਾਂ ਨੂੰ ਪਵਿੱਤਰ ਆਤਮਾ ਦੇ ਕੰਮ ਦਾ ਬਹੁਤ ਘੱਟ ਗਿਆਨ ਹੈ ਅਤੇ ਉਹ ਇਸ ਨੂੰ ਆਪਣੇ ਜੀਵਨ ਵਿੱਚ ਵਰਤਣ ਦੇ ਅਸਮਰਥ ਹਨ; ਇਹ ਬਸ ਪੂਰੀ ਤਰ੍ਹਾਂ ਨਾਲ ਬੇਕਾਰ ਸਿੱਖਿਆ ਹੈ। ਤੁਹਾਡੇ ਵਰਗੇ ਕਈ ਲੋਕ ਹਨ; ਕਿੰਨੇ ਲੋਕ ਇਸਤੇਮਾਲ ਦੇ ਯੋਗ ਹਨ? ਕਿੰਨੇ ਕੁ ਹਨ ਜੋ ਪਵਿੱਤਰ ਆਤਮਾ ਦੇ ਅੰਦਰੂਨੀ ਚਾਨਣ ਅਤੇ ਪਰਕਾਸ਼ ਦਾ ਪਾਲਣ ਕਰ ਸਕਦੇ ਹਨ ਅਤੇ ਪਰਮੇਸ਼ੁਰ ਦੀ ਇੱਛਾ ਨਾਲ ਤਾਲਮੇਲ ਬਿਠਾ ਪਾਉਂਦੇ ਹਨ? ਇੰਝ ਜਾਪਦਾ ਹੈ ਕਿ ਤੁਹਾਡੇ ਵਿੱਚੋਂ ਜੋ ਹੁਣ ਤਕ ਪੈਰੋਕਾਰ ਰਹੇ ਹਨ ਉਹ ਬਹੁਤ ਆਗਿਆਕਾਰੀ ਰਹੇ ਹਨ, ਪਰ, ਅਸਲ ਵਿੱਚ, ਤੁਸੀਂ ਆਪਣੀਆਂ ਧਾਰਣਾਵਾਂ ਨੂੰ ਛੱਡਿਆ ਨਹੀਂ ਹੈ, ਤੁਸੀਂ ਅਜੇ ਵੀ ਬਾਈਬਲ ਵਿੱਚ ਖੋਜ ਰਹੇ ਹੋ, ਅਸਪਸ਼ਟਤਾ ਵਿੱਚ ਵਿਸ਼ਵਾਸ ਕਰ ਰਹੇ ਹੋ, ਜਾਂ ਧਾਰਣਾਵਾਂ ਵਿੱਚ ਭਟਕ ਰਹੇ ਹੋ। ਅਜਿਹਾ ਕੋਈ ਵੀ ਨਹੀਂ ਹੈ ਜੋ ਧਿਆਨ ਨਾਲ ਅੱਜ ਦੇ ਅਸਲ ਕੰਮ ਦੀ ਖੋਜ ਕਰਦਾ ਹੋਏ ਜਾਂ ਇਸ ਦੀ ਗਹਿਰਾਈ ਵਿੱਚ ਜਾਂਦਾ ਹੋਏ। ਤੁਸੀਂ ਅੱਜ ਦੇ ਸੱਚੇ ਰਾਹ ਨੂੰ ਪੁਰਾਣੀਆਂ ਧਾਰਣਾਵਾਂ ਨਾਲ ਸਵੀਕਾਰ ਕਰ ਰਹੇ ਹੋ। ਤੁਸੀਂ ਅਜਿਹੇ ਵਿਸ਼ਵਾਸ ਨਾਲ ਕੀ ਹਾਸਲ ਕਰ ਸਕਦੇ ਹੋ? ਅਜਿਹਾ ਕਿਹਾ ਜਾ ਸਕਦਾ ਹੈ ਕਿ ਤੁਹਾਡੇ ਅੰਦਰ ਕਈ ਧਾਰਣਾਵਾਂ ਛੁਪੀਆਂ ਹੋਈਆਂ ਹਨ ਜਿਨ੍ਹਾਂ ਨੂੰ ਪਰਗਟ ਨਹੀਂ ਕੀਤਾ ਗਿਆ ਹੈ, ਅਤੇ ਤੁਸੀਂ ਉਨ੍ਹਾਂ ਨੂੰ ਆਸਾਨੀ ਨਾਲ ਪਰਗਟ ਕੀਤੇ ਬਿਨਾਂ, ਛੁਪਾਉਣ ਲਈ ਬਸ ਵੱਧ ਤੋਂ ਵੱਧ ਕੋਸ਼ਿਸ਼ ਕਰ ਰਹੇ ਹੋ। ਤੁਸੀਂ ਨਵੇਂ ਕੰਮ ਨੂੰ ਈਮਾਨਦਾਰੀ ਨਾਲ ਸਵੀਕਾਰ ਨਹੀਂ ਕਰਦੇ ਹੋ, ਅਤੇ ਤੁਹਾਡੀ ਆਪਣੀਆਂ ਪੁਰਾਣੀਆਂ ਧਾਰਣਾਵਾਂ ਨੂੰ ਛੱਡਣ ਦੀ ਕੋਈ ਯੋਜਨਾ ਨਹੀਂ ਹੈ; ਤੁਹਾਡੇ ਕੋਲ ਜੀਵਨ ਜੀਉਣ ਲਈ ਬਹੁਤ ਸਾਰੇ ਫ਼ਲਸਫ਼ੇ ਹਨ, ਅਤੇ ਉਹ ਬਹੁਤ ਹੀ ਠੋਸ ਹਨ। ਤੁਸੀਂ ਆਪਣੀਆਂ ਪੁਰਾਣੀਆਂ ਧਾਰਣਾਵਾਂ ਨੂੰ ਨਹੀਂ ਛੱਡਦੇ ਅਤੇ ਨਵੇਂ ਕੰਮ ਨਾਲ ਝਿਜਕਦੇ ਹੋਏ ਨਿਪਟਦੇ ਹੋ। ਤੁਹਾਡੇ ਮਨ ਬਹੁਤ ਹੀ ਬੁਰੇ ਹਨ, ਅਤੇ ਤੁਸੀਂ ਬਸ ਨਵੇਂ ਕੰਮ ਦੇ ਕਦਮਾਂ ਨੂੰ ਗੰਭੀਰਤਾ ਨਾਲ ਨਹੀਂ ਲੈਂਦੇ ਹੋ। ਕੀ ਤੁਹਾਡੇ ਜਿਹੇ ਨਿਕੰਮੇ ਲੋਕ ਇੰਜੀਲ ਦਾ ਪਰਚਾਰ ਕਰਨ ਦਾ ਕੰਮ ਕਰ ਸਕਦੇ ਹਨ? ਕੀ ਤੁਸੀਂ ਇਸ ਨੂੰ ਸਮੁੱਚੇ ਬ੍ਰਹਿਮੰਡ ਵਿੱਚ ਫ਼ੈਲਾਉਣ ਦੇ ਕੰਮ ਦਾ ਜ਼ਿੰਮਾ ਲੈਣ ਯੋਗ ਹੋ? ਤੁਹਾਡੇ ਅਜਿਹੇ ਅਮਲ ਤੁਹਾਡੇ ਸੁਭਾਅ ਦਾ ਕਾਇਆਕਲਪ ਹੋਣ ਅਤੇ ਪਰਮੇਸ਼ੁਰ ਨੂੰ ਜਾਣਨ ਤੋਂ ਰੋਕ ਰਹੇ ਹਨ। ਜੇ ਤੁਸੀਂ ਇਸੇ ਤਰ੍ਹਾਂ ਚੱਲਦੇ ਰਹੇ, ਤਾਂ ਤੁਹਾਡਾ ਖਾਤਮਾ ਯਕੀਨੀ ਹੈ।

ਤੁਹਾਨੂੰ ਇਹ ਜ਼ਰੂਰ ਜਾਣਨਾ ਪਏਗਾ ਕਿ ਪਰਮੇਸ਼ੁਰ ਦੇ ਕੰਮ ਅਤੇ ਮਨੁੱਖ ਦੇ ਕੰਮ ਵਿੱਚ ਕਿਵੇਂ ਅੰਤਰ ਕੀਤਾ ਜਾਏ। ਤੂੰ ਮਨੁੱਖ ਦੇ ਕੰਮ ਵਿੱਚ ਕੀ ਦੇਖ ਸਕਦਾ ਹੈਂ? ਮਨੁੱਖ ਦੇ ਕੰਮ ਵਿੱਚ ਉਸ ਦੇ ਅਨੁਭਵ ਦੇ ਬਹੁਤ ਸਾਰੇ ਤੱਤ ਹੁੰਦੇ ਹਨ; ਮਨੁੱਖ ਜੋ ਹੁੰਦਾ ਹੈ ਉਹੀ ਵਿਅਕਤ ਕਰਦਾ ਹੈ। ਪਰਮੇਸ਼ੁਰ ਦਾ ਆਪਣਾ ਕੰਮ ਵੀ ਉਹ ਜੋ ਹੈ ਉਸੇ ਨੂੰ ਵਿਅਕਤ ਕਰਦਾ ਹੈ, ਪਰ ਉਸ ਦੀ ਹੋਂਦ ਮਨੁੱਖ ਨਾਲੋਂ ਭਿੰਨ ਹੈ। ਮਨੁੱਖ ਦੀ ਹੋਂਦ ਮਨੁੱਖ ਦੇ ਅਨੁਭਵ ਅਤੇ ਜੀਵਨ ਦੀ ਨੁਮਾਇੰਦਗੀ ਕਰਦੀ ਹੈ (ਜਿਸ ਦਾ ਮਨੁੱਖ ਆਪਣੇ ਜੀਵਨ ਵਿੱਚ ਅਨੁਭਵ ਜਾਂ ਸਾਹਮਣਾ ਕਰਦਾ ਹੈ, ਜਾਂ ਜੋ ਉਸ ਦੇ ਜੀਉਣ ਦੇ ਫ਼ਲਸਫ਼ੇ ਹਨ), ਭਿੰਨ-ਭਿੰਨ ਵਾਤਾਵਰਣਾਂ ਵਿੱਚ ਰਹਿੰਦੇ ਲੋਕ ਭਿੰਨ-ਭਿੰਨ ਹੋਂਦ ਵਿਅਕਤ ਕਰਦੇ ਹਨ। ਤੇਰੇ ਕੋਲ ਸਮਾਜ ਦੇ ਅਨੁਭਵ ਹਨ ਜਾਂ ਨਹੀਂ ਅਤੇ ਤੂੰ ਅਸਲ ਵਿੱਚ ਕਿਸ ਤਰ੍ਹਾਂ ਆਪਣੇ ਪਰਿਵਾਰ ਵਿੱਚ ਰਹਿੰਦਾ ਹੈਂ ਅਤੇ ਇਸ ਦੇ ਅੰਦਰ ਅਨੁਭਵ ਕਰਦਾ ਹੈਂ ਇਸ ਨੂੰ ਜੋ ਕੁਝ ਤੂੰ ਵਿਅਕਤ ਕਰਦਾ ਹੈਂ ਉਸ ਵਿੱਚ ਦੇਖਿਆ ਜਾ ਸਕਦਾ ਹੈ, ਜਦ ਕਿ ਤੂੰ ਦੇਹਧਾਰੀ ਪਰਮੇਸ਼ੁਰ ਦੇ ਕੰਮ ਵਿੱਚ ਇਹ ਨਹੀਂ ਦੇਖ ਸਕਦਾ ਕਿ ਉਸ ਦੇ ਸਮਾਜਕ ਅਨੁਭਵ ਹਨ ਜਾਂ ਨਹੀਂ। ਉਹ ਮਨੁੱਖ ਦੇ ਸਾਰ ਤੋਂ ਚੰਗੀ ਤਰ੍ਹਾਂ ਜਾਣੂ ਹੈ ਅਤੇ ਸਾਰੇ ਕਿਸਮ ਦੇ ਲੋਕਾਂ ਨਾਲ ਸੰਬੰਧਤ ਸਾਰੇ ਕਿਸਮ ਦੇ ਅਮਲਾਂ ਨੂੰ ਪਰਗਟ ਕਰ ਸਕਦਾ ਹੈ। ਉਹ ਮਨੁੱਖਾਂ ਦੇ ਭ੍ਰਿਸ਼ਟ ਸੁਭਾਅ ਅਤੇ ਆਕੀਪੁਣੇ ਵਾਲੇ ਵਰਤਾਉ ਨੂੰ ਹੋਰ ਵੀ ਬਿਹਤਰ ਢੰਗ ਨਾਲ ਪਰਗਟ ਕਰਦਾ ਹੈ। ਉਹ ਸੰਸਾਰਕ ਲੋਕਾਂ ਦਰਮਿਆਨ ਨਹੀਂ ਰਹਿੰਦਾ, ਪਰ ਨਾਸਵਾਨ ਮਨੁੱਖਾਂ ਦੀ ਫ਼ਿਤਰਤ ਅਤੇ ਸੰਸਾਰਕ ਲੋਕਾਂ ਦੀਆਂ ਸਾਰੀਆਂ ਭ੍ਰਿਸ਼ਟਤਾਵਾਂ ਤੋਂ ਵਾਕਫ਼ ਹੈ। ਇਹੀ ਉਸ ਦੀ ਹੋਂਦ ਹੈ। ਹਾਲਾਂਕਿ ਉਹ ਸੰਸਾਰ ਨਾਲ ਨਹੀਂ ਨਿਪਟਦਾ ਹੈ, ਉਹ ਸੰਸਾਰ ਨਾਲ ਨਿਪਟਣ ਦੇ ਨਿਯਮ ਜਾਣਦਾ ਹੈ, ਕਿਉਂਕਿ ਉਹ ਮਨੁੱਖ ਦੀ ਫ਼ਿਤਰਤ ਨੂੰ ਪੂਰੀ ਤਰ੍ਹਾਂ ਸਮਝਦਾ ਹੈ। ਉਹ ਆਤਮਾ ਦੇ ਅੱਜ ਦੇ ਅਤੇ ਅਤੀਤ ਦੋਹਾਂ ਦੇ ਕੰਮ ਬਾਰੇ ਜਾਣਦਾ ਹੈ ਜਿਸ ਨੂੰ ਮਨੁੱਖ ਦੀਆਂ ਅੱਖਾਂ ਦੇਖ ਨਹੀਂ ਸਕਦੀਆਂ ਅਤੇ ਮਨੁੱਖ ਦੇ ਕੰਨ ਸੁਣ ਨਹੀਂ ਸਕਦੇ। ਇਸ ਵਿੱਚ ਬੁੱਧ ਸ਼ਾਮਲ ਹੈ ਜੋ ਕਿ ਜੀਉਣ ਦਾ ਫ਼ਲਸਫ਼ਾ ਅਤੇ ਅਚਰਜ ਨਹੀਂ ਹਨ ਜਿਨ੍ਹਾਂ ਦੀ ਕਲਪਨਾ ਕਰਨਾ ਮਨੁੱਖ ਲਈ ਮੁਸ਼ਕਲ ਹੈ। ਇਹੀ ਉਸ ਦੀ ਹੋਂਦ ਹੈ, ਲੋਕਾਂ ਲਈ ਸਪਸ਼ਟ ਅਤੇ ਲੋਕਾਂ ਤੋਂ ਛੁਪੀ ਹੋਈ ਵੀ। ਜੋ ਕੁਝ ਉਹ ਵਿਅਕਤ ਕਰਦਾ ਹੈ ਉਹ ਅਜਿਹਾ ਨਹੀਂ ਹੈ ਜਿਵੇਂ ਇੱਕ ਅਸਧਾਰਣ ਮਨੁੱਖ ਹੁੰਦਾ ਹੈ, ਸਗੋਂ ਆਤਮਾ ਦੇ ਮੂਲ ਗੁਣ ਅਤੇ ਹੋਂਦ ਹੈ। ਉਹ ਸੰਸਾਰ ਭਰ ਵਿੱਚ ਸਫ਼ਰ ਨਹੀਂ ਕਰਦਾ ਪਰ ਇਸ ਬਾਰੇ ਸਭ ਕੁਝ ਜਾਣਦਾ ਹੈ। ਉਹ “ਬਣਮਾਣਸਾਂ” ਨਾਲ ਸੰਪਰਕ ਕਰਦਾ ਹੈ ਜਿਨ੍ਹਾਂ ਕੋਲ ਕੋਈ ਗਿਆਨ ਜਾਂ ਸੂਝ-ਬੂਝ ਨਹੀਂ ਹੁੰਦੀ, ਪਰ ਉਹ ਅਜਿਹੇ ਵਚਨਾਂ ਨੂੰ ਵਿਅਕਤ ਕਰਦਾ ਹੈ ਜੋ ਗਿਆਨ ਤੋਂ ਉੱਚੇ ਅਤੇ ਮਹਾਨ ਮਨੁੱਖਾਂ ਤੋਂ ਉੱਪਰ ਹੁੰਦੇ ਹਨ। ਉਹ ਮੰਦ-ਬੁੱਧ ਅਤੇ ਬੇਹਿੱਸ ਲੋਕਾਂ ਦੇ ਸਮੂਹ ਵਿੱਚ ਰਹਿੰਦਾ ਹੈ ਜਿਨ੍ਹਾਂ ਵਿੱਚ ਮਨੁੱਖਤਾ ਨਹੀਂ ਹੈ ਅਤੇ ਜੋ ਮਨੁੱਖੀ ਰਵਾਇਤਾਂ ਅਤੇ ਮਨੁੱਖਤਾ ਦੇ ਜੀਵਨ ਨੂੰ ਨਹੀਂ ਸਮਝਦੇ, ਪਰ ਉਹ ਮਨੁੱਖਜਾਤੀ ਨੂੰ ਸਧਾਰਣ ਮਨੁੱਖਤਾ ਨੂੰ ਵਿਹਾਰ ਵਿੱਚ ਪ੍ਰਗਟ ਕਰਨ ਲਈ ਕਹਿ ਸਕਦਾ ਹੈ, ਨਾਲ ਹੀ ਉਹ ਮਨੁੱਖਜਾਤੀ ਦੀ ਨੀਚ ਅਤੇ ਘਟੀਆ ਮਨੁੱਖਤਾ ਨੂੰ ਪਰਗਟ ਕਰਦਾ ਹੈ। ਇਹ ਸਭ ਉਸ ਦੀ ਹੋਂਦ ਹੈ, ਕਿਸੇ ਵੀ ਮਾਸ-ਅਤੇ-ਲਹੂ ਤੋਂ ਬਣੇ ਵਿਅਕਤੀ ਦੇ ਮੁਕਾਬਲੇ ਜ਼ਿਆਦਾ ਉੱਚੀ। ਉਸ ਦੇ ਲਈ, ਜਿਸ ਕੰਮ ਨੂੰ ਕਰਨਾ ਉਸ ਲਈ ਜ਼ਰੂਰੀ ਹੈ ਅਤੇ ਭ੍ਰਿਸ਼ਟ ਮਨੁੱਖਜਾਤੀ ਦੇ ਸਾਰ ਨੂੰ ਚੰਗੀ ਤਰ੍ਹਾਂ ਪਰਗਟ ਕਰਨ ਲਈ ਇੱਕ ਪੇਚੀਦਾ, ਮੁਸ਼ਕਲ, ਅਤੇ ਮਲੀਨ ਸਮਾਜਕ ਜੀਵਨ ਦਾ ਅਨੁਭਵ ਕਰਨਾ ਜ਼ਰੂਰੀ ਨਹੀਂ ਹੈ। ਮਲੀਨ ਸਮਾਜਕ ਜੀਵਨ ਉਸ ਦੇ ਦੇਹ ਨੂੰ ਗਿਆਨ ਪ੍ਰਦਾਨ ਨਹੀਂ ਕਰਦਾ ਹੈ। ਉਸ ਦਾ ਕੰਮ ਅਤੇ ਉਸ ਦੇ ਵਚਨ ਸਿਰਫ਼ ਮਨੁੱਖ ਦੀ ਅਵੱਗਿਆ ਨੂੰ ਹੀ ਪਰਗਟ ਕਰਦੇ ਹਨ ਮਨੁੱਖ ਨੂੰ ਸੰਸਾਰ ਨਾਲ ਨਿਪਟਣ ਲਈ ਅਨੁਭਵ ਅਤੇ ਸਬਕ ਮੁਹੱਈਆ ਨਹੀਂ ਕਰਦੇ। ਜਦੋਂ ਉਹ ਮਨੁੱਖ ਨੂੰ ਜੀਵਨ ਦੀ ਪੂਰਤੀ ਕਰਦਾ ਹੈ ਤਾਂ ਉਸ ਨੂੰ ਸਮਾਜ ਜਾਂ ਮਨੁੱਖ ਦੇ ਪਰਿਵਾਰ ਦੀ ਜਾਂਚ-ਪੜਤਾਲ ਕਰਨ ਦੀ ਲੋੜ ਨਹੀਂ ਹੁੰਦੀ। ਮਨੁੱਖ ਨੂੰ ਉਜਾਗਰ ਕਰਨਾ ਅਤੇ ਉਸ ਦਾ ਨਿਆਂ ਕਰਨਾ ਉਸ ਦੇ ਦੇਹ ਦੇ ਅਨੁਭਵਾਂ ਦਾ ਪ੍ਰਗਟਾਵਾ ਨਹੀਂ ਹੈ; ਇਹ ਲੰਮੇ ਸਮੇਂ ਤਕ ਮਨੁੱਖ ਦੀ ਅਵੱਗਿਆ ਬਾਰੇ ਜਾਣਨ ਅਤੇ ਮਨੁੱਖਜਾਤੀ ਦੀ ਭ੍ਰਿਸ਼ਟਤਾ ਨਾਲ ਘਿਰਣਾ ਕਰਨ ਤੋਂ ਬਾਅਦ ਮਨੁੱਖ ਦੇ ਕੁਧਰਮ ਦਾ ਉਸ ਦਾ ਪ੍ਰਕਾਸ਼ਨ ਹੈ। ਉਹ ਜੋ ਕੰਮ ਕਰਦਾ ਹੈ ਉਹ ਸਭ ਮਨੁੱਖ ਸਾਹਮਣੇ ਆਪਣੇ ਸੁਭਾਅ ਨੂੰ ਪਰਗਟ ਕਰਨ ਅਤੇ ਉਸ ਦੀ ਸ਼ਖਸੀਅਤ ਨੂੰ ਵਿਅਕਤ ਕਰਨ ਲਈ ਹੈ। ਸਿਰਫ਼ ਉਹੀ ਇਹ ਕੰਮ ਕਰ ਸਕਦਾ ਹੈ; ਇਹ ਅਜਿਹਾ ਕੁਝ ਨਹੀਂ ਹੈ ਜੋ ਮਾਸ-ਅਤੇ-ਲਹੂ ਦਾ ਬਣਿਆ ਵਿਅਕਤੀ ਪ੍ਰਾਪਤ ਕਰ ਸਕਦਾ ਹੈ। ਉਸ ਦੇ ਕੰਮ ਤੋਂ, ਮਨੁੱਖ ਇਹ ਨਹੀਂ ਦੱਸ ਸਕਦਾ ਕਿ ਪਰਮੇਸ਼ੁਰ ਕਿਸ ਤਰ੍ਹਾਂ ਦਾ ਵਿਅਕਤੀ ਹੈ। ਮਨੁੱਖ ਉਸ ਦੇ ਕੰਮ ਦੇ ਆਧਾਰ ਤੇ ਉਸ ਨੂੰ ਇੱਕ ਸਿਰਜੇ ਹੋਏ ਵਿਅਕਤੀ ਵਜੋਂ ਵਰਗੀਕ੍ਰਿਤ ਕਰਨ ਵਿੱਚ ਵੀ ਅਸਮਰਥ ਹੈ। ਉਸ ਦੀ ਹੋਂਦ, ਉਸ ਨੂੰ ਇੱਕ ਸਿਰਜੇ ਹੋਏ ਵਿਅਕਤੀ ਦੇ ਰੂਪ ਵਿੱਚ ਵਰਗੀਕ੍ਰਿਤ ਕਰਨ ਵਿੱਚ ਵੀ ਅਸਮਰਥ ਬਣਾਉਂਦੀ ਹੈ। ਮਨੁੱਖ ਉਸ ਨੂੰ ਸਿਰਫ਼ ਇੱਕ ਗੈਰ-ਮਨੁੱਖ ਮੰਨ ਸਕਦਾ ਹੈ, ਪਰ ਉਹ ਇਹ ਨਹੀਂ ਜਾਣਦਾ ਹੈ ਕਿ ਉਸ ਨੂੰ ਕਿਸ ਸ਼੍ਰੇਣੀ ਵਿੱਚ ਰੱਖਿਆ ਜਾਏ, ਇਸ ਲਈ ਮਨੁੱਖ ਉਸ ਨੂੰ ਪਰਮੇਸ਼ੁਰ ਦੀ ਸ਼੍ਰੇਣੀ ਵਿੱਚ ਰੱਖਣ ਲਈ ਮਜਬੂਰ ਹੈ। ਮਨੁੱਖ ਲਈ ਅਜਿਹਾ ਕਰਨਾ ਤਰਕਹੀਣ ਵੀ ਨਹੀਂ ਹੈ, ਕਿਉਂਕਿ ਪਰਮੇਸ਼ੁਰ ਨੇ ਲੋਕਾਂ ਦਰਮਿਆਨ ਅਜਿਹਾ ਬਹੁਤ ਕੰਮ ਕੀਤਾ ਹੈ ਜਿਸ ਨੂੰ ਕਰਨ ਵਿੱਚ ਮਨੁੱਖ ਅਸਮਰਥ ਹੈ।

ਜਿਸ ਕੰਮ ਨੂੰ ਪਰਮੇਸ਼ੁਰ ਕਰਦਾ ਹੈ ਉਹ ਉਸ ਦੇ ਦੇਹ ਦੇ ਅਨੁਭਵ ਦੀ ਨੁਮਾਇੰਦਗੀ ਨਹੀਂ ਕਰਦਾ; ਮਨੁੱਖ ਜੋ ਕੰਮ ਕਰਦਾ ਹੈ ਉਹ ਮਨੁੱਖ ਦੇ ਅਨੁਭਵ ਦੀ ਨੁਮਾਇੰਦਗੀ ਕਰਦਾ ਹੈ। ਹਰ ਕੋਈ ਆਪਣੇ ਵਿਅਕਤੀਗਤ ਅਨੁਭਵ ਬਾਰੇ ਗੱਲ ਕਰਦਾ ਹੈ। ਪਰਮੇਸ਼ੁਰ ਸਿੱਧਿਆਂ ਸੱਚਾਈ ਵਿਅਕਤ ਕਰ ਸਕਦਾ ਹੈ, ਜਦ ਕਿ ਮਨੁੱਖ ਸਿਰਫ਼ ਸੱਚਾਈ ਦਾ ਅਨੁਭਵ ਕਰਨ ਤੋਂ ਬਾਅਦ ਹੀ ਉਸ ਦੇ ਅਨੁਸਾਰ ਅਨੁਭਵ ਨੂੰ ਵਿਅਕਤ ਕਰ ਸਕਦਾ ਹੈ। ਪਰਮੇਸ਼ੁਰ ਦੇ ਕੰਮ ਦੇ ਕੋਈ ਨਿਯਮ ਨਹੀਂ ਹੁੰਦੇ ਅਤੇ ਇਹ ਸਮੇਂ ਅਤੇ ਭੂਗੋਲਿਕ ਰੁਕਾਵਟਾਂ ਦੇ ਅਧੀਨ ਨਹੀਂ ਹੈ। ਉਹ ਜੋ ਹੈ ਉਸ ਨੂੰ ਉਹ ਕਿਸੇ ਵੀ ਸਮੇਂ ਕਿਸੇ ਵੀ ਥਾਂ ਤੇ ਵਿਅਕਤ ਕਰ ਸਕਦਾ ਹੈ। ਉਸ ਨੂੰ ਜਿਵੇਂ ਚੰਗਾ ਲੱਗਦਾ ਹੈ ਉਹ ਉਂਝ ਦਾ ਹੀ ਕੰਮ ਕਰਦਾ ਹੈ। ਮਨੁੱਖ ਦੇ ਕੰਮ ਵਿੱਚ ਸਥਿਤੀਆਂ ਅਤੇ ਸੰਦਰਭ ਹੁੰਦੇ ਹਨ; ਉਨ੍ਹਾਂ ਤੋਂ ਬਿਨਾਂ, ਉਹ ਕੰਮ ਕਰਨ ਦੇ ਅਸਮਰਥ ਹੋਏਗਾ ਅਤੇ ਪਰਮੇਸ਼ੁਰ ਦੇ ਆਪਣੇ ਗਿਆਨ ਨੂੰ ਜਾਂ ਸੱਚਾਈ ਦੇ ਆਪਣੇ ਅਨੁਭਵ ਨੂੰ ਵਿਅਕਤ ਕਰਨ ਦੇ ਅਸਮਰਥ ਹੋਏਗਾ। ਇਹ ਦੱਸਣ ਲਈ ਕਿ ਕੀ ਇਹ ਪਰਮੇਸ਼ੁਰ ਦਾ ਆਪਣਾ ਕੰਮ ਹੈ ਜਾਂ ਮਨੁੱਖ ਦਾ ਕੰਮ ਹੈ, ਤੈਨੂੰ ਦੋਹਾਂ ਦਰਮਿਆਨ ਅੰਤਰ ਦੀ ਤੁਲਨਾ ਕਰਨੀ ਹੋਏਗੀ। ਜੇ ਖੁਦ ਪਰਮੇਸ਼ੁਰ ਦੁਆਰਾ ਕੀਤਾ ਗਿਆ ਕੋਈ ਕੰਮ ਨਹੀਂ ਹੈ ਅਤੇ ਸਿਰਫ਼ ਮਨੁੱਖ ਦਾ ਕੀਤਾ ਹੋਇਆ ਕੰਮ ਹੈ, ਤੈਨੂੰ ਆਸਾਨੀ ਨਾਲ ਪਤਾ ਲੱਗ ਜਾਏਗਾ ਕਿ ਮਨੁੱਖ ਦੀਆਂ ਸਿੱਖਿਆਵਾਂ ਉੱਚੀਆਂ ਹਨ, ਕਿਸੇ ਵੀ ਸਮਰੱਥਾ ਤੋਂ ਪਰੇ ਹਨ; ਉਨ੍ਹਾਂ ਦੇ ਬੋਲਣ ਦਾ ਅੰਦਾਜ਼, ਚੀਜ਼ਾਂ ਨੂੰ ਸੰਭਾਲਣ ਦੇ ਉਨ੍ਹਾਂ ਦੇ ਅਸੂਲ ਅਤੇ ਕੰਮ ਕਰਨ ਵਿੱਚ ਉਨ੍ਹਾਂ ਦਾ ਅਨੁਭਵੀ ਅਤੇ ਸਥਿਰ ਤਰੀਕਾ ਦੂਜਿਆਂ ਦੀ ਪਹੁੰਚ ਤੋਂ ਬਾਹਰ ਹੈ। ਤੁਸੀਂ ਸਾਰੇ ਚੰਗੀ ਸਮਰੱਥਾ ਅਤੇ ਉੱਚੇ ਗਿਆਨ ਵਾਲੇ ਇਨ੍ਹਾਂ ਲੋਕਾਂ ਦੀ ਸ਼ਲਾਘਾ ਕਰਦੇ ਹੋ, ਪਰ ਤੂੰ ਪਰਮੇਸ਼ੁਰ ਦੇ ਕੰਮ ਅਤੇ ਉਸ ਦੇ ਵਚਨਾਂ ਤੋਂ ਨਹੀਂ ਦੇਖ ਸਕਦਾ ਕਿ ਉਸ ਦੀ ਮਨੁੱਖਤਾ ਕਿੰਨੀ ਉੱਚੀ ਹੈ। ਇਸ ਦੀ ਬਜਾਏ, ਉਹ ਸਧਾਰਣ ਹੈ, ਅਤੇ ਕੰਮ ਕਰਦੇ ਸਮੇਂ, ਉਹ ਆਮ ਅਤੇ ਅਸਲ ਹੈ ਪਰ ਨਾਸਵਾਨ ਮਨੁੱਖਾਂ ਲਈ ਅਥਾਹ ਵੀ ਹੈ, ਜੋ ਲੋਕਾਂ ਨੂੰ ਉਸ ਦੇ ਬਾਰੇ ਇੱਕ ਕਿਸਮ ਦੀ ਸ਼ਰਧਾ ਮਹਿਸੂਸ ਕਰਾਉਂਦਾ ਹੈ। ਸ਼ਾਇਦ ਆਪਣੇ ਕੰਮ ਵਿੱਚ ਕਿਸੇ ਵਿਅਕਤੀ ਦਾ ਅਨੁਭਵ ਵਿਸ਼ੇਸ਼ ਰੂਪ ਵਿੱਚ ਉੱਚਾ ਹੋਏ, ਜਾਂ ਉਸ ਦੀ ਕਲਪਨਾ ਅਤੇ ਤਰਕ ਵਿਸ਼ੇਸ਼ ਰੂਪ ਵਿੱਚ ਵਿਕਸਤ ਹੋਣ; ਅਤੇ ਉਸ ਦੀ ਮਨੁੱਖਤਾ ਵਿਸ਼ੇਸ਼ ਰੂਪ ਵਿੱਚ ਚੰਗੀ ਹੋਏ; ਅਜਿਹੇ ਗੁਣ ਸਿਰਫ਼ ਲੋਕਾਂ ਦੀ ਪ੍ਰਸ਼ੰਸਾ ਪ੍ਰਾਪਤ ਕਰ ਸਕਦੇ ਹਨ, ਪਰ ਉਨ੍ਹਾਂ ਦੇ ਸ਼ਰਧਾਮਈ ਡਰ ਅਤੇ ਭੈ ਨੂੰ ਨਹੀਂ ਜਗਾ ਸਕਦੇ। ਸਾਰੇ ਲੋਕ ਉਨ੍ਹਾਂ ਲੋਕਾਂ ਦੀ ਪ੍ਰਸ਼ੰਸਾ ਕਰਦੇ ਹਨ ਜੋ ਚੰਗੀ ਤਰ੍ਹਾਂ ਕੰਮ ਕਰ ਸਕਦੇ ਹਨ, ਜਿਨ੍ਹਾਂ ਦਾ ਵਿਸ਼ੇਸ਼ ਰੂਪ ਵਿੱਚ ਗਹਿਰਾ ਅਨੁਭਵ ਹੁੰਦਾ ਹੈ, ਅਤੇ ਜੋ ਸੱਚਾਈ ਨੂੰ ਅਮਲ ਵਿੱਚ ਲਿਆ ਸਕਦੇ ਹਨ, ਪਰ ਅਜਿਹੇ ਲੋਕ ਕਦੇ ਵੀ ਭੈ ਮਿਸ਼ਰਿਤ ਆਦਰ ਪ੍ਰਾਪਤ ਨਹੀਂ ਕਰ ਸਕਦੇ, ਸਿਰਫ਼ ਪ੍ਰਸ਼ੰਸਾ ਅਤੇ ਈਰਖਾ ਪ੍ਰਾਪਤ ਕਰ ਸਕਦੇ ਹਨ। ਪਰ ਉਹ ਲੋਕ ਜਿਨ੍ਹਾਂ ਨੇ ਪਰਮੇਸ਼ੁਰ ਦੇ ਕੰਮ ਦਾ ਅਨੁਭਵ ਕਰ ਲਿਆ ਹੈ ਪਰਮੇਸ਼ੁਰ ਦੇ ਕੰਮ ਦੀ ਪ੍ਰਸ਼ੰਸਾ ਨਹੀਂ ਕਰਦੇ; ਇਸ ਦੀ ਬਜਾਏ ਉਹ ਮਹਿਸੂਸ ਕਰਦੇ ਹਨ ਕਿ ਉਸ ਦਾ ਕੰਮ ਮਨੁੱਖ ਦੀ ਪਹੁੰਚ ਤੋਂ ਪਰੇ ਹੈ ਅਤੇ ਮਨੁੱਖ ਲਈ ਕਲਪਨਾ ਤੋਂ ਪਰੇ ਹੈ, ਅਤੇ ਇਹ ਕਿ ਇਹ ਤਰੋਤਾਜ਼ਾ ਅਤੇ ਅਦਭੁੱਤ ਹੈ। ਜਦੋਂ ਲੋਕ ਪਰਮੇਸ਼ੁਰ ਦੇ ਕੰਮ ਦਾ ਅਨੁਭਵ ਕਰਦੇ ਹਨ, ਉਸ ਦੇ ਬਾਰੇ ਵਿੱਚ ਉਨ੍ਹਾਂ ਦਾ ਪਹਿਲਾਂ ਗਿਆਨ ਇਹ ਹੁੰਦਾ ਹੈ ਕਿ ਉਹ ਕਲਪਨਾ ਤੋਂ ਪਰੇ, ਬੁੱਧੀਮਾਨ ਅਤੇ ਅਦਭੁੱਤ ਹੈ, ਅਤੇ ਉਹ ਅਣਜਾਣੇ ਵਿੱਚ ਹੀ ਉਸ ਦਾ ਆਦਰ ਕਰਦੇ ਹਨ ਅਤੇ ਉਹ ਜੋ ਕੰਮ ਕਰਦਾ ਹੈ ਉਸ ਦੇ ਰਹੱਸ ਨੂੰ ਮਹਿਸੂਸ ਕਰਦੇ ਹਨ, ਜੋ ਮਨੁੱਖ ਦਿਮਾਗ ਦੀ ਪਹੁੰਚ ਤੋਂ ਪਰੇ ਹੈ। ਲੋਕ ਬਸ ਉਸ ਦੀਆਂ ਸ਼ਰਤਾਂ ਨੂੰ ਪੂਰਾ ਕਰਨ, ਉਸ ਦੀਆਂ ਇੱਛਾਵਾਂ ਨੂੰ ਸੰਤੁਸ਼ਟ ਕਰਨ ਦੇ ਯੋਗ ਹੋਣਾ ਚਾਹੁੰਦੇ ਹਨ; ਉਹ ਉਸ ਤੋਂ ਵੱਧ ਕੇ ਹੋਣ ਦੀ ਇੱਛਾ ਨਹੀਂ ਰੱਖਦੇ, ਕਿਉਂਕਿ ਉਹ ਜੋ ਕੰਮ ਕਰਦਾ ਹੈ ਉਹ ਮਨੁੱਖ ਦੀ ਸੋਚ ਅਤੇ ਕਲਪਨਾ ਤੋਂ ਪਰੇ ਜਾਂਦਾ ਹੈ ਅਤੇ ਉਸ ਦੇ ਬਦਲੇ ਵਿੱਚ ਮਨੁੱਖ ਦੁਆਰਾ ਨਹੀਂ ਕੀਤਾ ਜਾ ਸਕਦਾ। ਇੱਥੇ ਤਕ ਕਿ ਮਨੁੱਖ ਖੁਦ ਵੀ ਆਪਣੀਆਂ ਕਮੀਆਂ ਨੂੰ ਨਹੀਂ ਜਾਣਦਾ, ਜਦ ਕਿ ਪਰਮੇਸ਼ੁਰ ਨੇ ਇੱਕ ਨਵਾਂ ਮਾਰਗ ਸ਼ੁਰੂ ਕੀਤਾ ਹੈ ਅਤੇ ਮਨੁੱਖ ਨੂੰ ਇੱਕ ਵਧੇਰੇ ਨਵੇਂ ਅਤੇ ਵਧੇਰੇ ਖੂਬਸੂਰਤ ਸੰਸਾਰ ਵਿੱਚ ਲਿਜਾਉਣ ਲਈ ਆਇਆ ਹੈ, ਅਤੇ ਜਿਸ ਨਾਲ ਮਨੁੱਖਜਾਤੀ ਨੇ ਨਵੀਂ ਪ੍ਰਗਤੀ ਕੀਤੀ ਹੈ ਅਤੇ ਇੱਕ ਨਵੀਂ ਸ਼ੁਰੂਆਤ ਕੀਤੀ ਹੈ। ਲੋਕ ਪਰਮੇਸ਼ੁਰ ਲਈ ਜੋ ਮਹਿਸੂਸ ਕਰਦੇ ਹਨ ਉਹ ਪ੍ਰਸ਼ੰਸਾ ਨਹੀਂ ਹੈ, ਜਾਂ ਸਗੋਂ, ਇਹ ਸਿਰਫ਼ ਪ੍ਰਸ਼ੰਸਾ ਨਹੀਂ ਹੈ। ਉਨ੍ਹਾਂ ਦਾ ਸਭ ਤੋਂ ਗਹਿਰਾ ਅਨੁਭਵ ਭੈ-ਮਿਸ਼ਰਿਤ ਆਦਰ ਅਤੇ ਪਿਆਰ ਹੈ, ਅਤੇ ਉਨ੍ਹਾਂ ਦੀ ਭਾਵਨਾ ਇਹ ਹੈ ਕਿ ਪਰਮੇਸ਼ੁਰ ਅਸਲ ਵਿੱਚ ਅਦਭੁੱਤ ਹੈ। ਉਹ ਅਜਿਹਾ ਕੰਮ ਕਰਦਾ ਹੈ ਜੋ ਮਨੁੱਖ ਕਰਨ ਵਿੱਚ ਅਸਮਰਥ ਹੈ ਅਤੇ ਅਜਿਹੀਆਂ ਗੱਲਾਂ ਕਹਿੰਦਾ ਹੈ ਜੋ ਮਨੁੱਖ ਕਹਿਣ ਵਿੱਚ ਅਸਮਰਥ ਹੈ। ਉਹ ਲੋਕ ਜਿਨ੍ਹਾਂ ਨੇ ਪਰਮੇਸ਼ੁਰ ਦੇ ਕੰਮ ਦਾ ਅਨੁਭਵ ਕੀਤਾ ਹੈ ਉਨ੍ਹਾਂ ਨੂੰ ਹਮੇਸ਼ਾਂ ਇੱਕ ਅਜਿਹਾ ਅਹਿਸਾਸ ਹੁੰਦਾ ਹੈ ਜਿਸ ਦਾ ਵਰਣਨ ਨਹੀਂ ਕੀਤਾ ਜਾ ਸਕਦਾ। ਕਾਫ਼ੀ ਗਹਿਰੇ ਅਨੁਭਵ ਵਾਲੇ ਲੋਕ ਪਰਮੇਸ਼ੁਰ ਦੇ ਪਿਆਰ ਨੂੰ ਸਮਝ ਸਕਦੇ ਹਨ; ਉਹ ਉਸ ਦੀ ਮਨੋਹਰਤਾ ਨੂੰ ਮਹਿਸੂਸ ਕਰ ਸਕਦੇ ਹਨ, ਕਿ ਉਸ ਦਾ ਕੰਮ ਕਿੰਨਾ ਬੁੱਧੀਮਾਨੀ ਵਾਲਾ, ਕਿੰਨਾ ਸ਼ਾਨਦਾਰ ਹੈ, ਅਤੇ ਫਲਸਰੂਪ ਇਹ ਉਨ੍ਹਾਂ ਦਰਮਿਆਨ ਪੈਦਾ ਹੋਈ ਇੱਕ ਅਸੀਮਿਤ ਸ਼ਕਤੀ ਹੈ। ਇਹ ਡਰ ਜਾਂ ਕਦੇ-ਕਦਾਈਂ ਹੋਣ ਵਾਲਾ ਪਿਆਰ ਅਤੇ ਆਦਰ ਨਹੀਂ ਹੈ, ਸਗੋਂ ਮਨੁੱਖ ਲਈ ਪਰਮੇਸ਼ੁਰ ਦਾ ਤਰਸ ਅਤੇ ਉਸ ਨੂੰ ਸਹਿਣ ਕਰਨ ਦੀ ਡੂੰਘੀ ਭਾਵਨਾ ਹੈ। ਪਰ, ਉਹ ਲੋਕ ਜਿਨ੍ਹਾਂ ਨੇ ਉਸ ਦੀ ਤਾੜਨਾ ਅਤੇ ਨਿਆਂ ਦਾ ਅਨੁਭਵ ਕੀਤਾ ਹੈ ਉਸ ਦੇ ਪ੍ਰਤਾਪ ਨੂੰ ਸਮਝਦੇ ਹਨ ਅਤੇ ਇਹ ਵੀ ਕਿ ਉਹ ਕੋਈ ਅਪਰਾਧ ਸਹਿਣ ਨਹੀਂ ਕਰਦਾ। ਇੱਥੇ ਤਕ ਕਿ ਜਿਨ੍ਹਾਂ ਲੋਕਾਂ ਨੇ ਉਸ ਦੇ ਬਹੁਤ ਸਾਰੇ ਕੰਮ ਦਾ ਅਨੁਭਵ ਕੀਤਾ ਹੈ ਉਸ ਦੀ ਕਲਪਨਾ ਕਰਨ ਵਿੱਚ ਅਸਮਰਥ ਹਨ; ਸਾਰੇ ਲੋਕ ਜੋ ਸੱਚਮੁੱਚ ਉਸ ਦੇ ਪ੍ਰਤੀ ਸ਼ਰਧਾ ਰੱਖਦੇ ਹਨ, ਜਾਣਦੇ ਹਨ ਕਿ ਉਸ ਦਾ ਕੰਮ ਲੋਕਾਂ ਦੀਆਂ ਧਾਰਣਾਵਾਂ ਨਾਲ ਮੇਲ ਨਹੀਂ ਖਾਂਦਾ ਹੈ ਸਗੋਂ ਹਮੇਸ਼ਾ ਉਨ੍ਹਾਂ ਦੀਆਂ ਧਾਰਣਾਵਾਂ ਦੇ ਵਿਰੁੱਧ ਹੁੰਦਾ ਹੈ। ਉਸ ਨੂੰ ਇਸ ਗੱਲ ਦੀ ਲੋੜ ਨਹੀਂ ਹੈ ਕਿ ਲੋਕ ਉਸ ਦੀ ਸੰਪੂਰਣ ਪ੍ਰਸ਼ੰਸਾ ਕਰਨ ਜਾਂ ਉਸ ਦੇ ਪ੍ਰਤੀ ਅਧੀਨ ਹੋਣ ਦਾ ਭਾਵ ਦਿਖਾਉਣ; ਸਗੋਂ, ਉਹ ਚਾਹੁੰਦਾ ਹੈ ਕਿ ਉਨ੍ਹਾਂ ਦੇ ਅੰਦਰ ਸੱਚੀ ਸ਼ਰਧਾ ਅਤੇ ਸੱਚੀ ਅਧੀਨਗੀ ਹੋਵੇ। ਉਸ ਦੇ ਇੰਨੇ ਸਾਰੇ ਕੰਮ ਵਿੱਚ, ਸੱਚੇ ਅਨੁਭਵ ਵਾਲਾ ਕੋਈ ਵੀ ਵਿਅਕਤੀ ਉਸ ਦੇ ਲਈ ਸ਼ਰਧਾ ਮਹਿਸੂਸ ਕਰਦਾ ਹੈ, ਜੋ ਕਿ ਪ੍ਰਸ਼ੰਸਾ ਤੋਂ ਵੱਧ ਕੇ ਹੈ। ਲੋਕਾਂ ਨੇ ਉਸ ਦੇ ਤਾੜਨਾ ਅਤੇ ਨਿਆਂ ਦੇ ਕੰਮ ਦੇ ਕਾਰਣ ਉਸ ਦਾ ਸੁਭਾਅ ਦੇਖਿਆ ਹੈ, ਅਤੇ ਇਸ ਲਈ ਉਹ ਆਪਣੇ ਮਨ ਵਿੱਚ ਉਸ ਪ੍ਰਤੀ ਸ਼ਰਧਾ ਰੱਖਦੇ ਹਨ। ਪਰਮੇਸ਼ੁਰ ਸ਼ਰਧਾ ਅਤੇ ਆਗਿਆਕਾਰਤਾ ਦੇ ਯੋਗ ਹੈ, ਕਿਉਂਕਿ ਉਸ ਦੀ ਹੋਂਦ ਅਤੇ ਉਸ ਦਾ ਸੁਭਾਅ ਸਿਰਜੇ ਗਏ ਪ੍ਰਾਣੀਆਂ ਵਰਗੇ ਨਹੀਂ ਹਨ ਅਤੇ ਸਿਰਜੇ ਗਏ ਪ੍ਰਾਣੀਆਂ ਤੋਂ ਉੱਪਰ ਹਨ। ਪਰਮੇਸ਼ੁਰ ਸਵੈ-ਹੋਂਦ ਵਾਲਾ ਅਤੇ ਸਦੀਪਕ ਹੈ, ਉਹ ਗੈਰ-ਸਿਰਜਿਆ ਪ੍ਰਾਣੀ ਹੈ, ਅਤੇ ਸਿਰਫ਼ ਪਰਮੇਸ਼ੁਰ ਹੀ ਸ਼ਰਧਾ ਅਤੇ ਆਗਿਆਕਾਰਤਾ ਦੇ ਯੋਗ ਹੈ; ਮਨੁੱਖ ਇਸ ਦੇ ਯੋਗ ਨਹੀਂ ਹੈ। ਇਸ ਲਈ, ਸਾਰੇ ਲੋਕ ਜਿਨ੍ਹਾਂ ਨੇ ਉਸ ਦੇ ਕੰਮ ਦਾ ਅਨੁਭਵ ਕੀਤਾ ਹੈ, ਅਤੇ ਜਿਨ੍ਹਾਂ ਨੇ ਸੱਚਮੁੱਚ ਉਸ ਨੂੰ ਜਾਣਿਆ ਹੈ ਉਸ ਦੇ ਪ੍ਰਤੀ ਸ਼ਰਧਾ ਮਹਿਸੂਸ ਕਰਦੇ ਹਨ। ਪਰ, ਜੋ ਲੋਕ ਉਸ ਦੇ ਬਾਰੇ ਆਪਣੀਆਂ ਧਾਰਣਾਵਾਂ ਨੂੰ ਨਹੀਂ ਛੱਡਦੇ—ਜੋ ਉਸ ਨੂੰ ਪਰਮੇਸ਼ੁਰ ਹੀ ਨਹੀਂ ਮੰਨਦੇ—ਜਿਨ੍ਹਾਂ ਅੰਦਰ ਉਸ ਦੇ ਪ੍ਰਤੀ ਕੋਈ ਸ਼ਰਧਾ ਨਹੀਂ ਹੈ, ਅਤੇ ਭਾਵੇਂ ਉਹ ਉਸ ਦੇ ਪਿੱਛੇ ਚੱਲਦੇ ਹੋਣ, ਉਨ੍ਹਾਂ ਨੂੰ ਜਿੱਤਿਆ ਨਹੀਂ ਜਾਂਦਾ ਹੈ; ਉਹ ਫ਼ਿਤਰਤ ਤੋਂ ਹੀ ਅਵੱਗਿਆਕਾਰੀ ਹੁੰਦੇ ਹਨ। ਇਸ ਤਰ੍ਹਾਂ ਪਰਮੇਸ਼ੁਰ ਨੇ ਕੰਮ ਦੁਆਰਾ ਜੋ ਪ੍ਰਾਪਤ ਕਰਨਾ ਹੈ ਉਹ ਇਹ ਕਿ ਸਿਰਜੇ ਹੋਏ ਸਾਰੇ ਪ੍ਰਾਣੀ ਸਿਰਜਣਹਾਰ ਦਾ ਆਦਰ ਕਰ ਸਕਣ, ਉਸ ਦੀ ਉਪਾਸਨਾ ਕਰ ਸਕਣ, ਅਤੇ ਬਿਨਾਂ ਕਿਸੇ ਸ਼ਰਤ ਦੇ ਉਸ ਦੀ ਪ੍ਰਭੁਤਾ ਅਧੀਨ ਹੋ ਸਕਣ। ਇਹੀ ਉਹ ਅੰਤਮ ਨਤੀਜਾ ਜਿਸ ਨੂੰ ਪ੍ਰਾਪਤ ਕਰਨਾ ਉਸ ਦੇ ਸਮੁੱਚੇ ਕੰਮ ਦਾ ਟੀਚਾ ਹੈ। ਜਿਨ੍ਹਾਂ ਲੋਕਾਂ ਨੇ ਅਜਿਹੇ ਕੰਮ ਦਾ ਅਨੁਭਵ ਕਰ ਲਿਆ ਹੈ ਜੇ ਉਹ ਪਰਮੇਸ਼ੁਰ ਦਾ, ਜ਼ਰਾ ਜਿੰਨਾ ਵੀ, ਆਦਰ ਨਹੀਂ ਕਰਦੇ ਹਨ, ਅਤੇ ਜੇ ਉਨ੍ਹਾਂ ਦੀ ਅਤੀਤ ਦੀ ਅਵੱਗਿਆ ਬਿਲਕੁਲ ਨਹੀਂ ਬਦਲਦੀ ਹੈ, ਤਾਂ ਇਨ੍ਹਾਂ ਲੋਕਾਂ ਨੂੰ ਮਿਟਾਇਆ ਜਾਣਾ ਨਿਸ਼ਚਿਤ ਹੈ। ਜੇ ਪਰਮੇਸ਼ੁਰ ਦੇ ਪ੍ਰਤੀ ਕਿਸੇ ਵਿਅਕਤੀ ਦਾ ਰਵੱਈਆ ਸਿਰਫ਼ ਉਸ ਦੀ ਪ੍ਰਸ਼ੰਸਾ ਕਰਨਾ ਜਾਂ ਦੂਰ ਤੋਂ ਹੀ ਉਸ ਪ੍ਰਤੀ ਆਦਰ ਦਿਖਾਉਣਾ ਹੈ, ਉਸ ਨੂੰ ਜ਼ਰਾ ਜਿੰਨਾ ਵੀ ਪਿਆਰ ਕਰਨਾ ਨਹੀਂ ਹੈ, ਤਾਂ ਇਹ ਉਹ ਨਤੀਜਾ ਹੈ ਜਿਸ ਉੱਪਰ ਪਰਮੇਸ਼ੁਰ ਲਈ ਮਨ ਵਿੱਚ ਪਿਆਰ ਨਾ ਹੋਣ ਵਾਲਾ ਵਿਅਕਤੀ ਪਹੁੰਚਦਾ ਹੈ, ਅਤੇ ਉਸ ਵਿਅਕਤੀ ਵਿੱਚ ਸੰਪੂਰਣ ਬਣਾਏ ਜਾਣ ਦੀਆਂ ਸਥਿਤੀਆਂ ਦੀ ਕਮੀ ਹੁੰਦੀ ਹੈ। ਜੇ ਇੰਨਾ ਜ਼ਿਆਦਾ ਕੰਮ ਕਿਸੇ ਵਿਅਕਤੀ ਦੇ ਸੱਚੇ ਪਿਆਰ ਨੂੰ ਪ੍ਰਾਪਤ ਕਰਨ ਵਿੱਚ ਅਸਮਰਥ ਹੈ, ਤਾਂ ਉਸ ਵਿਅਕਤੀ ਨੇ ਪਰਮੇਸ਼ੁਰ ਨੂੰ ਪ੍ਰਾਪਤ ਨਹੀਂ ਕੀਤਾ ਹੈ ਅਤੇ ਉਹ ਸੱਚੇ ਮਨੋਂ ਸੱਚਾਈ ਦੀ ਖੋਜ ਨਹੀਂ ਕਰਦਾ ਹੈ। ਜੋ ਵਿਅਕਤੀ ਪਰਮੇਸ਼ੁਰ ਨੂੰ ਪਿਆਰ ਨਹੀਂ ਕਰਦਾ ਉਹ ਸੱਚਾਈ ਨੂੰ ਪਿਆਰ ਨਹੀਂ ਕਰਦਾ ਹੈ ਅਤੇ ਇੰਝ ਪਰਮੇਸ਼ੁਰ ਨੂੰ ਪ੍ਰਾਪਤ ਨਹੀਂ ਕਰ ਸਕਦਾ, ਪਰਮੇਸ਼ੁਰ ਦੀ ਪ੍ਰਵਾਨਗੀ ਪ੍ਰਾਪਤ ਕਰਨਾ ਤਾਂ ਦੂਰ ਦੀ ਗੱਲ ਰਹੀ। ਅਜਿਹੇ ਲੋਕ, ਇਸ ਗੱਲ ਵੱਲ ਧਿਆਨ ਦਿੱਤੇ ਬਿਨਾਂ ਕਿ ਉਹ ਕਿਸ ਤਰ੍ਹਾਂ ਪਵਿੱਤਰ ਆਤਮਾ ਦੇ ਕੰਮ ਨੂੰ ਅਨੁਭਵ ਕਰਦੇ ਹਨ, ਅਤੇ ਕਿਸ ਤਰ੍ਹਾਂ ਨਿਆਂ ਦਾ ਅਨੁਭਵ ਕਰਦੇ ਹਨ, ਉਹ ਪਰਮੇਸ਼ੁਰ ਦਾ ਆਦਰ ਕਰਨ ਦੇ ਅਸਮਰਥ ਹੁੰਦੇ ਹਨ। ਇਹ ਅਜਿਹੇ ਲੋਕ ਹਨ ਜਿਨ੍ਹਾਂ ਦੀ ਫ਼ਿਤਰਤ ਤਬਦੀਲੀਯੋਗ ਨਹੀਂ ਹੈ ਅਤੇ ਜਿਨ੍ਹਾਂ ਦੇ ਸੁਭਾਅ ਅਤਿਅੰਤ ਦੁਸ਼ਟ ਹਨ। ਉਹ ਸਾਰੇ ਜੋ ਪਰਮੇਸ਼ੁਰ ਦਾ ਆਦਰ ਨਹੀਂ ਕਰਦੇ ਉਨ੍ਹਾਂ ਦਾ ਖਾਤਮਾ ਕੀਤਾ ਜਾਣਾ ਹੈ, ਅਤੇ ਉਨ੍ਹਾਂ ਨੇ ਸਜ਼ਾ ਦੇ ਪਾਤਰ ਬਣਨਾ ਹੈ, ਅਤੇ ਉਨ੍ਹਾਂ ਨੂੰ ਠੀਕ ਉਨ੍ਹਾਂ ਲੋਕਾਂ ਵਾਂਗ ਸਜ਼ਾ ਦਿੱਤੀ ਜਾਣੀ ਹੈ ਜੋ ਦੁਸ਼ਟਤਾ ਕਰਦੇ ਹਨ, ਉਹ ਉਨ੍ਹਾਂ ਲੋਕਾਂ ਤੋਂ ਵੀ ਵੱਧ ਕਸ਼ਟ ਸਹਿਣ ਕਰਨਗੇ ਜਿਨ੍ਹਾਂ ਨੇ ਕੁਧਰਮੀ ਚੀਜ਼ਾਂ ਕੀਤੀਆਂ ਹਨ।


ਪਰਮੇਸ਼ੁਰ ਦੇ ਕੰਮ ਦੇ ਤਿੰਨ ਪੜਾਵਾਂ ਨੂੰ ਜਾਣਨਾ ਹੀ ਪਰਮੇਸ਼ੁਰ ਨੂੰ ਜਾਣਨ ਦਾ ਰਾਹ ਹੈ

ਮਨੁੱਖਜਾਤੀ ਦੇ ਪ੍ਰਬੰਧਨ ਦਾ ਕੰਮ ਤਿੰਨ ਪੜਾਵਾਂ ਵਿੱਚ ਵੰਡਿਆ ਹੋਇਆ ਹੈ, ਜਿਸ ਦਾ ਅਰਥ ਹੈ ਕਿ ਮਨੁੱਖਜਾਤੀ ਨੂੰ ਬਚਾਉਣ ਦਾ ਕੰਮ ਤਿੰਨ ਪੜਾਵਾਂ ਵਿੱਚ ਵੰਡਿਆ ਹੋਇਆ ਹੈ। ਇਨ੍ਹਾਂ ਤਿੰਨ ਪੜਾਵਾਂ ਵਿੱਚ ਸੰਸਾਰ ਦੀ ਸਿਰਜਣਾ ਦਾ ਕੰਮ ਸ਼ਾਮਲ ਨਹੀਂ ਹੈ, ਪਰ ਇਸ ਦੀ ਬਜਾਇ ਇਹ ਤਿੰਨ ਪੜਾਅ ਹਨ ਸ਼ਰਾ ਦਾ ਯੁਗ, ਕਿਰਪਾ ਦਾ ਯੁਗ ਅਤੇ ਰਾਜ ਦਾ ਯੁਗ। ਸੰਸਾਰ ਦੀ ਸਿਰਜਣਾ ਦਾ ਕੰਮ ਸੀ ਸੰਪੂਰਣ ਮਨੁੱਖਜਾਤੀ ਨੂੰ ਪੈਦਾ ਕਰਨਾ। ਇਹ ਮਨੁੱਖਜਾਤੀ ਨੂੰ ਬਚਾਉਣ ਦਾ ਕੰਮ ਨਹੀਂ ਸੀ, ਅਤੇ ਇਸ ਦਾ ਮਨੁੱਖਜਾਤੀ ਨੂੰ ਬਚਾਉਣ ਨਾਲ ਕੋਈ ਸੰਬੰਧ ਨਹੀਂ ਹੈ, ਕਿਉਂਕਿ ਜਦੋਂ ਸੰਸਾਰ ਦੀ ਸਿਰਜਣਾ ਕੀਤੀ ਗਈ ਤਾਂ ਉਸ ਸਮੇਂ ਸ਼ਤਾਨ ਨੇ ਮਨੁੱਖਜਾਤੀ ਨੂੰ ਭ੍ਰਿਸ਼ਟ ਨਹੀਂ ਕੀਤਾ ਸੀ, ਅਤੇ ਇਸ ਕਰਕੇ ਮਨੁੱਖਜਾਤੀ ਦੀ ਮੁਕਤੀ ਦਾ ਕੰਮ ਕਰਨ ਦੀ ਕੋਈ ਜ਼ਰੂਰਤ ਹੀ ਨਹੀਂ ਸੀ। ਮਨੁੱਖਜਾਤੀ ਨੂੰ ਬਚਾਉਣ ਦਾ ਕੰਮ ਕੇਵਲ ਉਦੋਂ ਸ਼ੁਰੂ ਹੋਇਆ ਜਦੋਂ ਮਨੁੱਖਜਾਤੀ ਸ਼ਤਾਨ ਦੇ ਦੁਆਰਾ ਭ੍ਰਿਸ਼ਟ ਕਰ ਦਿੱਤੀ ਗਈ। ਦੂਜੇ ਸ਼ਬਦਾਂ ਵਿੱਚ, ਪਰਮੇਸ਼ੁਰ ਵੱਲੋਂ ਮਨੁੱਖ ਦਾ ਪ੍ਰਬੰਧਨ ਮਨੁੱਖਜਾਤੀ ਨੂੰ ਬਚਾਉਣ ਦੇ ਕੰਮ ਦੇ ਨਤੀਜੇ ਵਜੋਂ ਸ਼ੁਰੂ ਹੋਇਆ, ਨਾ ਕਿ ਸੰਸਾਰ ਦੀ ਸਿਰਜਣਾ ਦੇ ਕੰਮ ਤੋਂ। ਕੇਵਲ ਮਨੁੱਖ ਵੱਲੋਂ ਭ੍ਰਿਸ਼ਟ ਅਵਸਥਾ ਵਿੱਚ ਪਹੁੰਚਣ ਦੇ ਬਾਅਦ ਹੀ ਪ੍ਰਬੰਧਨ ਦਾ ਕੰਮ ਹੋਂਦ ਵਿੱਚ ਆਇਆ, ਅਤੇ ਇਸ ਲਈ ਮਨੁੱਖਜਾਤੀ ਦੇ ਪ੍ਰਬੰਧਨ ਦੇ ਕੰਮ ਦੇ ਤਿੰਨ ਭਾਗ ਹਨ, ਨਾ ਕਿ ਚਾਰ ਪੜਾਅ ਜਾਂ ਚਾਰ ਯੁਗ। ਪਰਮੇਸ਼ੁਰ ਵੱਲੋਂ ਮਨੁੱਖਜਾਤੀ ਦੇ ਪ੍ਰਬੰਧਨ ਦੇ ਬਾਰੇ ਗੱਲ ਕਰਨ ਦਾ ਕੇਵਲ ਇਹੋ ਸਹੀ ਤਰੀਕਾ ਹੈ। ਜਦੋਂ ਆਖਰੀ ਯੁਗ ਸਮਾਪਤ ਹੋਣ ’ਤੇ ਆਵੇਗਾ, ਤਾਂ ਮਨੁੱਖਜਾਤੀ ਦੇ ਪ੍ਰਬੰਧਨ ਦਾ ਕੰਮ ਵੀ ਪੂਰੀ ਤਰ੍ਹਾਂ ਸਮਾਪਤ ਹੋ ਚੁੱਕਾ ਹੋਵੇਗਾ। ਪ੍ਰਬੰਧਨ ਦਾ ਕੰਮ ਸਿਰੇ ਚੜ੍ਹਨ ਦਾ ਅਰਥ ਹੈ ਕਿ ਸਾਰੀ ਮਨੁੱਖਜਾਤੀ ਨੂੰ ਬਚਾਉਣ ਦਾ ਕੰਮ ਸਮੁੱਚੇ ਤੌਰ ’ਤੇ ਪੂਰਾ ਹੋ ਚੁੱਕਾ ਹੋਵੇਗਾ, ਅਤੇ ਇਹ ਕਿ ਮਨੁੱਖਜਾਤੀ ਆਪਣੀ ਯਾਤਰਾ ਦੇ ਅੰਤ ’ਤੇ ਪਹੁੰਚ ਚੁੱਕੀ ਹੋਵੇਗੀ। ਸਾਰੀ ਮਨੁੱਖਜਾਤੀ ਨੂੰ ਬਚਾਉਣ ਦੇ ਕੰਮ ਤੋਂ ਬਿਨਾਂ, ਮਨੁੱਖਜਾਤੀ ਦੇ ਪ੍ਰਬੰਧਨ ਦੇ ਕੰਮ ਦੀ ਕੋਈ ਹੋਂਦ ਨਾ ਹੁੰਦੀ, ’ਤੇ ਨਾ ਹੀ ਕੰਮ ਦੇ ਤਿੰਨ ਪੜਾਅ ਹੁੰਦੇ। ਮਨੁੱਖਜਾਤੀ ਦੀ ਭ੍ਰਿਸ਼ਟਤਾ ਦੇ ਹੀ ਕਾਰਣ, ਅਤੇ ਇਸ ਕਾਰਣ ਕਿ ਮਨੁੱਖਜਾਤੀ ਨੂੰ ਬੜੀ ਸ਼ਿੱਦਤ ਨਾਲ ਮੁਕਤੀ ਦੀ ਜ਼ਰੂਰਤ ਸੀ, ਯਹੋਵਾਹ ਨੇ ਸੰਸਾਰ ਦੀ ਸਿਰਜਣਾ ਦਾ ਕੰਮ ਪੂਰਾ ਕਰਕੇ ਸ਼ਰਾ ਦੇ ਯੁਗ ਦੇ ਕੰਮ ਨੂੰ ਅਰੰਭ ਕਰ ਦਿੱਤਾ। ਕੇਵਲ ਉਦੋਂ ਹੀ ਮਨੁੱਖਜਾਤੀ ਦੇ ਪ੍ਰਬੰਧਨ ਦਾ ਕੰਮ ਸ਼ੁਰੂ ਹੋਇਆ, ਜਿਸ ਦਾ ਅਰਥ ਹੈ ਕਿ ਕੇਵਲ ਉਦੋਂ ਹੀ ਮਨੁੱਖਜਾਤੀ ਨੂੰ ਬਚਾਉਣ ਦਾ ਕੰਮ ਸ਼ੁਰੂ ਹੋਇਆ। “ਮਨੁੱਖਜਾਤੀ ਦੇ ਪ੍ਰਬੰਧਨ” ਤੋਂ ਭਾਵ ਮਨੁੱਖਜਾਤੀ ਦੇ ਜੀਵਨ ਦੇ ਕਿਸੇ ਖਾਸ ਹਿੱਸੇ ਦੀ ਰਾਹਨੁਮਾਈ ਕਰਨਾ ਨਹੀਂ ਹੈ, ਜੋ ਕਿ ਧਰਤੀ ਉੱਤੇ ਹਾਲੇ ਨਵੀਂ-ਨਵੀਂ ਹੀ ਸਿਰਜੀ ਗਈ ਸੀ (ਅਰਥਾਤ ਕਿ ਉਹ ਮਨੁੱਖਜਾਤੀ ਜਿਹੜੀ ਹਾਲੇ ਭ੍ਰਿਸ਼ਟ ਹੋਣੀ ਸੀ)। ਬਲਕਿ, ਇਸ ਤੋਂ ਭਾਵ ਇਹ ਹੈ ਕਿ ਸ਼ਤਾਨ ਨੇ ਮਨੁੱਖਜਾਤੀ ਦੀ ਮੁਕਤੀ ਨੂੰ ਭ੍ਰਿਸ਼ਟ ਕੀਤਾ ਹੈ, ਅਰਥਾਤ ਇਸ ਭ੍ਰਿਸ਼ਟ ਮਨੁੱਖਜਾਤੀ ਨੂੰ ਪਰਿਵਰਤਿਤ ਕਰਨਾ ਹੀ ਉਹ ਪ੍ਰਬੰਧਨ ਹੈ। ਇਹੋ “ਮਨੁੱਖਜਾਤੀ ਦੇ ਪ੍ਰਬੰਧਨ” ਦਾ ਅਰਥ ਹੈ। ਮਨੁੱਖਜਾਤੀ ਨੂੰ ਬਚਾਉਣ ਦੇ ਕੰਮ ਵਿੱਚ ਸੰਸਾਰ ਦੀ ਸਿਰਜਣਾ ਦਾ ਕੰਮ ਸ਼ਾਮਲ ਨਹੀਂ ਹੈ, ਅਤੇ ਇਸ ਕਰਕੇ ਮਨੁੱਖਜਾਤੀ ਦੇ ਪ੍ਰਬੰਧਨ ਦੇ ਕੰਮ ਵਿੱਚ ਵੀ ਸੰਸਾਰ ਦੀ ਸਿਰਜਣਾ ਦਾ ਕੰਮ ਸ਼ਾਮਲ ਨਹੀਂ ਹੈ, ਪਰ ਇਸ ਦੀ ਬਜਾਇ ਇਸ ਵਿੱਚ ਕੇਵਲ ਕੰਮ ਦੇ ਉਹ ਤਿੰਨ ਪੜਾਅ ਸ਼ਾਮਲ ਹਨ ਜੋ ਸੰਸਾਰ ਦੀ ਸਿਰਜਣਾ ਤੋਂ ਅਲੱਗ ਹਨ। ਮਨੁੱਖਜਾਤੀ ਦੇ ਪ੍ਰਬੰਧਨ ਦੇ ਕੰਮ ਨੂੰ ਸਮਝਣ ਲਈ ਕੰਮ ਦੇ ਤਿੰਨ ਪੜਾਵਾਂ ਦੇ ਇਤਿਹਾਸ ਤੋਂ ਜਾਣੂ ਹੋਣਾ ਜ਼ਰੂਰੀ ਹੈ—ਬਚਾਏ ਜਾਣ ਲਈ ਹਰੇਕ ਨੂੰ ਇਸ ਤੋਂ ਜਾਣੂ ਹੋਣਾ ਲਾਜ਼ਮੀ ਹੈ। ਪਰਮੇਸ਼ੁਰ ਦੇ ਪ੍ਰਾਣੀ ਹੋਣ ਦੇ ਨਾਤੇ, ਤੁਹਾਨੂੰ ਇਹ ਪਛਾਨਣਾ ਜ਼ਰੂਰੀ ਹੈ ਕਿ ਮਨੁੱਖ ਨੂੰ ਪਰਮੇਸ਼ੁਰ ਨੇ ਹੀ ਰਚਿਆ, ਅਤੇ ਤੁਹਾਨੂੰ ਮਨੁੱਖਜਾਤੀ ਦੀ ਭ੍ਰਿਸ਼ਟਤਾ ਦੇ ਮੁੱਢ ਨੂੰ ਪਛਾਨਣਾ ਜ਼ਰੂਰੀ ਹੈ, ਅਤੇ ਇਸ ਤੋਂ ਇਲਾਵਾ, ਮਨੁੱਖ ਦੀ ਮੁਕਤੀ ਦੀ ਪ੍ਰਕ੍ਰਿਆ ਨੂੰ ਪਛਾਨਣਾ ਵੀ ਜ਼ਰੂਰੀ ਹੈ। ਜੇ ਤੁਸੀਂ ਪਰਮੇਸ਼ੁਰ ਦੀ ਦਇਆ ਨੂੰ ਪ੍ਰਾਪਤ ਕਰਨ ਲਈ ਕੇਵਲ ਸਿੱਖਿਆ ਦੇ ਅਨੁਸਾਰ ਹੀ ਕਿਰਿਆ ਕਰਨਾ ਜਾਣਦੇ ਹੋ, ਪਰ ਇਸ ਗੱਲ ਵਿੱਚ ਕੋਈ ਰੁਚੀ ਨਹੀਂ ਰੱਖਦੇ ਕਿ ਪਰਮੇਸ਼ੁਰ ਮਨੁੱਖਜਾਤੀ ਨੂੰ ਕਿਵੇਂ ਬਚਾਉਂਦਾ ਹੈ, ਜਾਂ ਮਨੁੱਖਜਾਤੀ ਦੀ ਭ੍ਰਿਸ਼ਟਤਾ ਦੇ ਮੁੱਢ ਨੂੰ ਜਾਣਨ ਵਿੱਚ ਤੁਹਾਡੀ ਕੋਈ ਰੁਚੀ ਨਹੀਂ ਹੈ, ਤਾਂ ਪਰਮੇਸ਼ੁਰ ਦੇ ਪ੍ਰਾਣੀ ਹੋਣ ਦੇ ਨਾਤੇ ਤੁਹਾਡੇ ਵਿੱਚ ਇਸੇ ਦੀ ਘਾਟ ਹੈ। ਤੈਨੂੰ ਕੇਵਲ ਅਮਲ ਵਿੱਚ ਲਿਆਂਦੀਆਂ ਜਾ ਸਕਣ ਵਾਲੀਆਂ ਸੱਚਾਈਆਂ ਨੂੰ ਸਮਝਣ ਨਾਲ ਹੀ ਸੰਤੁਸ਼ਟ ਨਹੀਂ ਹੋ ਜਾਣਾ ਚਾਹੀਦਾ, ਜਦ ਕਿ ਤੂੰ ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ ਕੰਮ ਦੇ ਵਿਸਤ੍ਰਿਤ ਦਾਇਰੇ ਤੋਂ ਅਣਜਾਣ ਰਹਿੰਦਾ ਹੈਂ—ਜੇਕਰ ਅਜਿਹਾ ਹੈ ਤਾਂ ਤੂੰ ਬਹੁਤ ਜ਼ਿਆਦਾ ਹਠਧਰਮੀ ਹੈਂ। ਕੰਮ ਦੇ ਤਿੰਨ ਪੜਾਅ ਪਰਮੇਸ਼ੁਰ ਵੱਲੋਂ ਮਨੁੱਖ ਦੇ ਪ੍ਰਬੰਧਨ ਦੇ ਅੰਦਰ ਦੀ ਕਹਾਣੀ ਹੈ, ਅਰਥਾਤ ਸਮੁੱਚੇ ਬ੍ਰਹਿਮੰਡ ਦੀ ਖੁਸ਼ਖਬਰੀ ਦੀ ਆਮਦ, ਜੋ ਕਿ ਸਾਰੀ ਮਨੁੱਖਜਾਤੀ ਦੇ ਵਿਚਕਾਰ ਸਭ ਤੋਂ ਵੱਡਾ ਭੇਤ ਹੈ, ਅਤੇ ਇਹੋ ਖੁਸ਼ਖਬਰੀ ਦੇ ਫੈਲਣ ਦੀ ਬੁਨਿਆਦ ਵੀ ਹਨ। ਜੇ ਤੂੰ ਕੇਵਲ ਉਨ੍ਹਾਂ ਸਧਾਰਣ ਸੱਚਾਈਆਂ ਨੂੰ ਸਮਝਣ ਉੱਤੇ ਹੀ ਕੇਂਦ੍ਰਿਤ ਰਹਿੰਦਾ ਹੈਂ ਜਿਨ੍ਹਾਂ ਦਾ ਸੰਬੰਧ ਤੇਰੀ ਸਜੀਵਤਾ ਨਾਲ ਹੈ, ਅਤੇ ਇਸ ਬਾਰੇ ਕੁਝ ਵੀ ਨਹੀਂ ਜਾਣਦਾ ਜੋ ਕਿ ਸਭ ਭੇਤਾਂ ਅਤੇ ਦਰਸ਼ਨਾਂ ਤੋਂ ਵੱਡੀ ਚੀਜ਼ ਹੈ, ਤਾਂ ਕੀ ਤੇਰੀ ਸਜੀਵਤਾ ਇੱਕ ਖਰਾਬ ਵਸਤੂ ਵਰਗੀ ਨਹੀਂ ਹੈ ਜੋ ਸਿਰਫ਼ ਵੇਖਣ ਤੋਂ ਇਲਾਵਾ ਹੋਰ ਕਿਸੇ ਕੰਮ ਦੀ ਨਹੀਂ ਹੈ?

ਜੇ ਮਨੁੱਖ ਕੇਵਲ ਅਮਲ ਉੱਤੇ ਹੀ ਧਿਆਨ ਦਿੰਦਾ ਹੈ, ਅਤੇ ਪਰਮੇਸ਼ੁਰ ਦੇ ਕੰਮ ਅਤੇ ਮਨੁੱਖ ਦੇ ਗਿਆਨ ਨੂੰ ਦੂਸਰਾ ਸਥਾਨ ਦਿੰਦਾ ਹੈ, ਤਾਂ ਕੀ ਇਹ ਮਹੱਤਵਪੂਰਣ ਗੱਲਾਂ ਨੂੰ ਛੱਡ ਕੇ ਛੋਟੀਆਂ-ਛੋਟੀਆਂ ਗੱਲਾਂ ਦੇ ਮਗਰ ਲੱਗਣ ਵਾਂਗ ਹੀ ਨਹੀਂ ਹੋਵੇਗਾ? ਜੋ ਤੈਨੂੰ ਜ਼ਰੂਰ ਜਾਨਣਾ ਚਾਹੀਦਾ ਹੈ, ਤੈਨੂੰ ਜ਼ਰੂਰ ਜਾਨਣਾ ਚਾਹੀਦਾ ਹੈ; ਜਿਸ ਉੱਤੇ ਤੈਨੂੰ ਜ਼ਰੂਰ ਅਮਲ ਕਰਨਾ ਚਾਹੀਦਾ ਹੈ, ਤੈਨੂੰ ਜ਼ਰੂਰ ਅਮਲ ਕਰਨਾ ਚਾਹੀਦਾ ਹੈ। ਤਦ ਹੀ ਤੂੰ ਉਹ ਵਿਅਕਤੀ ਹੋਵੇਂਗਾ ਜਿਸ ਨੂੰ ਪਤਾ ਹੈ ਕਿ ਸੱਚਾਈ ਦੇ ਮਗਰ ਕਿਵੇਂ ਚੱਲਣਾ ਹੈ। ਜਦੋਂ ਤੇਰਾ ਖੁਸ਼ਖਬਰੀ ਨੂੰ ਫੈਲਾਉਣ ਦਾ ਸਮਾਂ ਆਉਂਦਾ ਹੈ, ਉਦੋਂ ਜੇ ਤੂੰ ਕੇਵਲ ਇਹੋ ਆਖਣ ਦੇ ਯੋਗ ਹੈਂ ਕਿ ਪਰਮੇਸ਼ੁਰ ਮਹਾਨ ਅਤੇ ਧਰਮੀ ਪਰਮੇਸ਼ੁਰ ਹੈ, ਇਹ ਕਿ ਉਹ ਸਰਬੋਤਮ ਪਰਮੇਸ਼ੁਰ ਹੈ, ਇੱਕ ਪਰਮੇਸ਼ੁਰ ਜਿਸ ਦੇ ਨਾਲ ਕਿਸੇ ਵੀ ਮਹਾਨ ਵਿਅਕਤੀ ਦੀ ਤੁਲਨਾ ਨਹੀਂ ਕੀਤੀ ਜਾ ਸਕਦੀ, ਅਤੇ ਇਹ ਕਿ ਉਹ ਪਰਮੇਸ਼ੁਰ ਹੈ ਜਿਸ ਤੋਂ ਉਤਾਂਹ ਕੋਈ ਨਹੀਂ ਹੈ..., ਤੂੰ ਸਭ ਤੋਂ ਮਹੱਤਵਪੂਰਣ ਅਤੇ ਮੁੱਦੇ ਦੇ ਸ਼ਬਦਾਂ ਨੂੰ ਬੋਲਣ ਦੇ ਪੂਰੀ ਤਰ੍ਹਾਂ ਅਯੋਗ ਹੁੰਦੇ ਹੋਏ, ਜੇ ਇਹੋ ਬੇਤੁਕੇ ਅਤੇ ਦਿਖਾਵੇ ਦੇ ਸ਼ਬਦ ਬੋਲ ਸਕਦਾ ਹੈਂ; ਜੇ ਤੇਰੇ ਕੋਲ ਪਰਮੇਸ਼ੁਰ ਨੂੰ ਜਾਣਨ ਜਾਂ ਪਰਮੇਸ਼ੁਰ ਦੇ ਕੰਮ ਬਾਰੇ ਬੋਲਣ ਲਈ ਕੁਝ ਨਹੀਂ ਹੈ, ਅਤੇ ਇਸ ਤੋਂ ਵਧ ਕੇ, ਜੇ ਤੂੰ ਸੱਚਾਈ ਦੀ ਵਿਆਖਿਆ ਨਹੀਂ ਕਰ ਸਕਦਾ, ਜਾਂ ਜਿਸ ਦੀ ਮਨੁੱਖ ਵਿੱਚ ਕਮੀ ਹੈ ਉਹ ਪ੍ਰਦਾਨ ਨਹੀਂ ਕਰ ਸਕਦਾ, ਤਾਂ ਤੇਰੇ ਵਰਗੇ ਆਪਣੇ ਕੰਮ ਨੂੰ ਚੰਗੀ ਤਰ੍ਹਾਂ ਕਰਨ ਦੇ ਅਯੋਗ ਹੁੰਦੇ ਹਨ। ਪਰਮੇਸ਼ੁਰ ਦੀ ਗਵਾਹੀ ਦੇਣਾ ਅਤੇ ਰਾਜ ਦੀ ਖੁਸ਼ਖਬਰੀ ਨੂੰ ਫੈਲਾਉਣਾ ਕੋਈ ਸਧਾਰਣ ਮੁੱਦਾ ਨਹੀਂ ਹੈ। ਤੂੰ ਸੱਚਾਈ ਅਤੇ ਉਨ੍ਹਾਂ ਦਰਸ਼ਣਾਂ ਦੇ ਨਾਲ ਲੈਸ ਹੋਣਾ ਚਾਹੀਦਾ ਹੈਂ ਜਿਨ੍ਹਾਂ ਨੂੰ ਸਮਝਿਆ ਜਾਣਾ ਜ਼ਰੂਰੀ ਹੈ। ਜਦੋਂ ਤੂੰ ਆਪਣੇ ਮਨ ਵਿੱਚ ਦਰਸ਼ਣਾਂ ਬਾਰੇ ਅਤੇ ਪਰਮੇਸ਼ੁਰ ਦੇ ਕੰਮ ਦੇ ਵੱਖ-ਵੱਖ ਪਹਿਲੂਆਂ ਬਾਰੇ ਸਪਸ਼ਟ ਹੁੰਦਾ ਹੈਂ, ਤਾਂ ਤੂੰ ਪਰਮੇਸ਼ੁਰ ਦੇ ਕੰਮ ਨੂੰ ਜਾਣਦਾ ਹੈਂ, ਅਤੇ ਜੋ ਪਰਮੇਸ਼ੁਰ ਕਰਦਾ ਹੈ ਉਸ ਦੀ ਪਰਵਾਹ ਕੀਤੇ ਬਿਨਾਂ—ਭਾਵੇਂ ਇਹ ਉਚਿਤ ਨਿਆਂ ਜਾਂ ਮਨੁੱਖ ਦਾ ਤਾਇਆ ਜਾਣਾ ਹੋਵੇ—ਤੂੰ ਸਭ ਤੋਂ ਮਹਾਨ ਦਰਸ਼ਣ ਨੂੰ ਆਪਣੀ ਨੀਂਹ ਬਣਾਉਂਦਾ ਹੈਂ, ਅਤੇ ਉਚਿਤ ਸੱਚਾਈ ਨੂੰ ਅਮਲ ਵਿੱਚ ਲਿਆਉਣ ਲਈ ਲੈਂਦਾ ਹੈਂ, ਤਾਂ ਤੂੰ ਅੰਤ ਤੋੜੀ ਪਰਮੇਸ਼ੁਰ ਦੇ ਮਗਰ ਚੱਲਣ ਦੇ ਯੋਗ ਹੋਵੇਂਗਾ। ਤੈਨੂੰ ਜਾਨਣਾ ਚਾਹੀਦਾ ਹੈ ਕਿ ਪਰਮੇਸ਼ੁਰ ਭਾਵੇਂ ਕੋਈ ਵੀ ਕੰਮ ਕਰੇ, ਪਰ ਪਰਮੇਸ਼ੁਰ ਦੇ ਕੰਮ ਦਾ ਮਕਸਦ ਬਦਲਦਾ ਨਹੀਂ ਹੈ, ਉਸ ਦੇ ਕੰਮ ਦਾ ਕੇਂਦਰ ਬਦਲਦਾ ਨਹੀਂ ਹੈ, ਅਤੇ ਮਨੁੱਖ ਲਈ ਉਸ ਦੀ ਇੱਛਾ ਬਦਲਦੀ ਨਹੀਂ ਹੈ। ਭਾਵੇਂ ਉਸ ਦੇ ਵਚਨ ਕਿੰਨੇ ਵੀ ਕਠੋਰ ਹੋਣ, ਭਾਵੇਂ ਮਹੌਲ ਕਿੰਨਾ ਵੀ ਵਿਰੋਧੀ ਹੋਵੇ, ਉਸ ਦੇ ਕੰਮ ਦਾ ਸਿਧਾਂਤ ਬਦਲੇਗਾ ਨਹੀਂ, ਅਤੇ ਮਨੁੱਖ ਨੂੰ ਬਚਾਉਣ ਦਾ ਉਸ ਦਾ ਇਰਾਦਾ ਬਦਲੇਗਾ ਨਹੀਂ। ਨਾ ਹੀ ਉਸ ਦੇ ਕੰਮ ਦਾ ਕੇਂਦਰ ਬਦਲੇਗਾ, ਪਰ ਹਾਂ ਇਹ ਮਨੁੱਖ ਦੇ ਅੰਤ ਜਾਂ ਮਨੁੱਖ ਦੀ ਮੰਜ਼ਿਲ ਦਾ ਪ੍ਰਕਾਸ਼ਨ ਨਾ ਹੋਵੇ, ਅਤੇ ਅੰਤਿਮ ਪੜਾਅ ਦਾ ਕੰਮ ਨਾ ਹੋਵੇ, ਜਾਂ ਪਰਮੇਸ਼ੁਰ ਦੇ ਪ੍ਰਬੰਧਨ ਦੀ ਪੂਰੀ ਯੋਜਨਾ ਨੂੰ ਸਮਾਪਤ ਕਰਨ ਦਾ ਸਮਾਂ ਨਾ ਹੋਵੇ, ਅਤੇ ਇਹ ਉਸ ਦੇ ਮਨੁੱਖ ਲਈ ਕੰਮ ਕਰਨ ਦੇ ਸਮੇਂ ਦੌਰਾਨ ਹੋਵੇ। ਉਸ ਦੇ ਕੰਮ ਦਾ ਕੇਂਦਰ ਹਮੇਸ਼ਾ ਮਨੁੱਖਜਾਤੀ ਦੀ ਮੁਕਤੀ ਰਹੇਗਾ; ਇਹੋ ਪਰਮੇਸ਼ੁਰ ਉੱਤੇ ਤੁਹਾਡੇ ਵਿਸ਼ਵਾਸ ਦੀ ਨੀਂਹ ਹੋਣੀ ਚਾਹੀਦੀ ਹੈ। ਕੰਮ ਦੇ ਤਿੰਨ ਪੜਾਂਵਾਂ ਦਾ ਮਕਸਦ ਸਾਰੀ ਮਨੁੱਖਜਾਤੀ ਦੀ ਮੁਕਤੀ ਹੈ—ਇਸ ਦਾ ਅਰਥ ਹੈ ਸ਼ਤਾਨ ਦੇ ਰਾਜ ਵਿੱਚੋਂ ਮਨੁੱਖ ਦੀ ਸੰਪੂਰਣ ਮੁਕਤੀ। ਭਾਵੇਂ ਤਿੰਨਾਂ ਪੜਾਂਵਾਂ ਦੇ ਵੱਖ-ਵੱਖ ਉਦੇਸ਼ ਅਤੇ ਮਹੱਤਤਾ ਹੈ, ਪਰ ਹਰੇਕ ਪੜਾਅ ਮਨੁੱਖਜਾਤੀ ਨੂੰ ਬਚਾਉਣ ਦੇ ਕੰਮ ਦਾ ਹਿੱਸਾ ਹੈ, ਅਤੇ ਹਰੇਕ ਪੜਾਅ ਮੁਕਤੀ ਦਾ ਵੱਖਰਾ ਕੰਮ ਹੈ ਜਿਸ ਨੂੰ ਮਨੁੱਖਜਾਤੀ ਦੀ ਲੋੜ ਅਨੁਸਾਰ ਕੀਤਾ ਜਾਣਦਾ ਹੈ। ਇੱਕ ਵਾਰ ਜਦੋਂ ਤੂੰ ਕੰਮ ਦੇ ਤਿੰਨ ਪੜਾਵਾਂ ਦੇ ਮਕਸਦ ਨੂੰ ਜਾਣ ਲੈਂਦਾ ਹੈਂ, ਤਾਂ ਤੂੰ ਜਾਣੇਂਗਾ ਕਿ ਕੰਮ ਦੇ ਹਰੇਕ ਪੜਾਅ ਦੀ ਮਹੱਤਤਾ ਦੀ ਕਦਰ ਕਿਵੇਂ ਕਰਨੀ ਹੈ, ਅਤੇ ਤੂੰ ਜਾਣੇਂਗਾ ਕਿ ਕਿਵੇਂ ਪਰਮੇਸ਼ੁਰ ਦੀ ਇੱਛਾ ਨੂੰ ਸੰਤੁਸ਼ਟ ਕਰਨ ਲਈ ਕੰਮ ਕਰਨਾ ਹੈ। ਜੇ ਤੂੰ ਗੱਲ ਨੂੰ ਸਮਝ ਸਕਦਾ ਹੈਂ, ਤਾਂ ਇਹ ਜੋ ਸਾਰੇ ਦਰਸ਼ਣਾਂ ਤੋਂ ਮਹਾਨ ਹੈ, ਪਰਮੇਸ਼ੁਰ ਉੱਤੇ ਤੇਰੇ ਵਿਸ਼ਵਾਸ ਦੀ ਨੀਂਹ ਬਣ ਜਾਵੇਗਾ। ਤੈਨੂੰ ਕੇਵਲ ਅਮਲ ਜਾਂ ਗਹਿਰੀਆਂ ਸੱਚਾਈਆਂ ਨੂੰ ਹੀ ਨਹੀਂ ਖੋਜਣਾ ਚਾਹੀਦਾ, ਸਗੋਂ ਦਰਸ਼ਣਾਂ ਨੂੰ ਅਮਲ ਨਾਲ ਜੋੜਨਾ ਚਾਹੀਦਾ ਹੈ, ਤਾਂਕਿ ਇਹ ਦੋਵੇਂ ਹੋਣ, ਸੱਚਾਈਆਂ ਜਿੰਨ੍ਹਾਂ ਨੂੰ ਅਮਲ ਵਿੱਚ ਲਿਆਂਦਾ ਜਾ ਸਕਦਾ ਹੈ ਅਤੇ ਗਿਆਨ ਜੋ ਦਰਸ਼ਣਾਂ ’ਤੇ ਅਧਾਰਿਤ ਹੈ। ਤਦ ਹੀ ਤੂੰ ਉਹ ਵਿਅਕਤੀ ਹੋਵੇਂਗਾ ਜੋ ਪੂਰੀ ਤਰ੍ਹਾਂ ਨਾਲ ਸੱਚਾਈ ਦੇ ਮਗਰ ਚੱਲਦਾ ਹੈ।

ਕੰਮ ਦੇ ਤਿੰਨ ਪੜਾਅ ਪਰਮੇਸ਼ੁਰ ਦੇ ਸੰਪੂਰਨ ਪ੍ਰਬੰਧਨ ਦਾ ਕੇਂਦਰ ਹਨ, ਅਤੇ ਉਨ੍ਹਾਂ ਵਿੱਚ ਹੀ ਪਰਮੇਸ਼ੁਰ ਦੇ ਸੁਭਾਅ ਨੂੰ ਅਤੇ ਜੋ ਉਹ ਹੈ ਉਸ ਨੂੰ ਪਰਗਟ ਕੀਤਾ ਗਿਆ ਹੈ। ਜਿਹੜੇ ਪਰਮੇਸ਼ੁਰ ਦੇ ਕੰਮ ਦੇ ਤਿੰਨ ਪੜਾਵਾਂ ਨੂੰ ਨਹੀਂ ਜਾਣਦੇ ਹਨ ਉਹ ਇਹ ਜਾਣਨ ਦੇ ਅਯੋਗ ਹਨ ਕਿ ਪਰਮੇਸ਼ੁਰ ਕਿਵੇਂ ਆਪਣੇ ਸੁਭਾਅ ਨੂੰ ਪਰਗਟ ਕਰਦਾ ਹੈ, ਨਾ ਹੀ ਉਹ ਪਰਮੇਸ਼ੁਰ ਦੇ ਕੰਮ ਦੀ ਬੁੱਧ ਨੂੰ ਜਾਣਦੇ ਹਨ। ਉਹ ਉਨ੍ਹਾਂ ਬਹੁਤ ਢੰਗਾਂ ਤੋਂ ਅਣਜਾਣ ਰਹਿੰਦੇ ਹਨ ਜਿੰਨ੍ਹਾਂ ਦੁਆਰਾ ਉਹ ਮਨੁੱਖਜਾਤੀ ਨੂੰ ਬਚਾਉਂਦਾ ਹੈ, ਅਤੇ ਸਾਰੀ ਮਨੁੱਖਜਾਤੀ ਲਈ ਉਸ ਦੀ ਯੋਜਨਾ ਤੋਂ ਅਣਜਾਣ ਰਹਿੰਦੇ ਹਨ। ਕੰਮ ਦੇ ਤਿੰਨ ਪੜਾਅ ਮਨੁੱਖਜਾਤੀ ਨੂੰ ਬਚਾਉਣ ਦੇ ਕੰਮ ਦਾ ਸੰਪੂਰਨ ਪ੍ਰਗਟਾਵਾ ਹਨ। ਜਿਹੜੇ ਕੰਮ ਦੇ ਤਿੰਨ ਪੜਾਵਾਂ ਨੂੰ ਨਹੀਂ ਜਾਣਦੇ ਹਨ ਉਹ ਪਵਿੱਤਰ ਆਤਮਾ ਦੇ ਕੰਮ ਦੇ ਵੱਖ-ਵੱਖ ਢੰਗਾਂ ਅਤੇ ਸਿਧਾਂਤਾਂ ਤੋਂ ਅਣਜਾਣ ਰਹਿਣਗੇ, ਅਤੇ ਜਿਹੜੇ ਉਸ ਸਿਧਾਂਤ ਨੂੰ ਸਖਤੀ ਨਾਲ ਫੜ੍ਹੀ ਰੱਖਦੇ ਹਨ ਜੋ ਕੰਮ ਦੇ ਇੱਕ ਪੜਾਅ ਤੋਂ ਵੱਖ ਕੀਤਾ ਗਿਆ ਹੈ ਉਹ ਲੋਕ ਹਨ ਜੋ ਪਰਮੇਸ਼ੁਰ ਨੂੰ ਸਿਧਾਂਤ ਵਿੱਚ ਸੀਮਿਤ ਕਰਦੇ ਹਨ, ਅਤੇ ਜਿੰਨ੍ਹਾਂ ਦਾ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਡਾਵਾਂਡੋਲ ਅਤੇ ਅਨਿਸ਼ਚਿਤ ਹੈ। ਅਜਿਹੇ ਲੋਕ ਕਦੇ ਵੀ ਪਰਮੇਸ਼ੁਰ ਦੀ ਮੁਕਤੀ ਨੂੰ ਪ੍ਰਾਪਤ ਨਹੀਂ ਕਰਨਗੇ। ਕੇਵਲ ਪਰਮੇਸ਼ੁਰ ਦੇ ਕੰਮ ਦੇ ਤਿੰਨ ਪੜਾਅ ਹੀ ਪਰਮੇਸ਼ੁਰ ਦੇ ਸੁਭਾਅ ਦੀ ਸੰਪੂਰਨਤਾ ਨੂੰ ਪਰਗਟ ਕਰ ਸਕਦੇ ਹਨ ਅਤੇ ਪੂਰੀ ਮਨੁੱਖਜਾਤੀ ਨੂੰ ਬਚਾਉਣ ਦੇ ਪਰਮੇਸ਼ੁਰ ਦੇ ਇਰਾਦੇ ਨੂੰ ਪੂਰੀ ਤਰ੍ਹਾਂ ਨਾਲ ਪਰਗਟ ਕਰ ਸਕਦੇ ਹਨ, ਅਤੇ ਮਨੁੱਖਜਾਤੀ ਦੀ ਮੁਕਤੀ ਦੀ ਪੂਰੀ ਪ੍ਰਕਿਰਿਆ ਨੂੰ ਪਰਗਟ ਕਰ ਸਕਦੇ ਹਨ। ਇਹ ਸਬੂਤ ਹੈ ਕਿ ਉਸ ਨੇ ਸ਼ਤਾਨ ਨੂੰ ਹਰਾਇਆ ਹੈ ਅਤੇ ਮਨੁੱਖਜਾਤੀ ਨੂੰ ਹਾਸਲ ਕੀਤਾ ਹੈ; ਇਹ ਪਰਮੇਸ਼ੁਰ ਦੀ ਜਿੱਤ ਦਾ ਸਬੂਤ ਹੈ, ਅਤੇ ਪਰਮੇਸ਼ੁਰ ਦੇ ਸੰਪੂਰਨ ਸੁਭਾਅ ਦਾ ਪ੍ਰਗਟਾਵਾ ਹੈ। ਜਿਹੜੇ ਪਰਮੇਸ਼ੁਰ ਦੇ ਕੰਮ ਦੇ ਤਿੰਨ ਪੜਾਵਾਂ ਵਿੱਚੋਂ ਕੇਵਲ ਇੱਕ ਨੂੰ ਸਮਝਦੇ ਹਨ ਉਹ ਪਰਮੇਸ਼ੁਰ ਦੇ ਸੁਭਾਅ ਦੇ ਇੱਕ ਹਿੱਸੇ ਨੂੰ ਹੀ ਜਾਣਦੇ ਹਨ। ਮਨੁੱਖ ਦੇ ਖਿਆਲਾਂ ਵਿੱਚ ਕੰਮ ਦੇ ਇਸ ਇੱਕ ਪੜਾਅ ਦਾ ਸਿਧਾਂਤ ਬਣ ਜਾਣਾ ਸੌਖਾ ਹੈ, ਅਤੇ ਇਹ ਇਸ ਤਰ੍ਹਾਂ ਹੋਵੇਗਾ ਕਿ ਮਨੁੱਖ ਪਰਮੇਸ਼ੁਰ ਦੇ ਬਾਰੇ ਆਪਣੇ ਨਾ ਬਦਲਣ ਵਾਲੇ ਨਿਯਮ ਸਥਾਪਿਤ ਕਰੇਗਾ ਅਤੇ ਪਰਮੇਸ਼ੁਰ ਦੇ ਸੁਭਾਅ ਦੇ ਇਸ ਇੱਕ ਹਿੱਸੇ ਦੀ ਵਰਤੋਂ ਪਰਮੇਸ਼ੁਰ ਦੇ ਸੰਪੂਰਨ ਸੁਭਾਅ ਦੇ ਪ੍ਰਗਟੀਕਰਣ ਦੇ ਰੂਪ ਵਿੱਚ ਕਰੇਗਾ। ਇਸ ਤੋਂ ਵਧ ਕੇ ਮਨੁੱਖ ਦੀ ਕਲਪਨਾ ਰਲਵੀਂ-ਮਿਲਵੀਂ ਹੈ, ਜਿਵੇਂ ਕਿ ਮਨੁੱਖ ਸਖਤੀ ਨਾਲ ਪਰਮੇਸ਼ੁਰ ਦੇ ਸੁਭਾਅ, ਹੋਂਦ, ਅਤੇ ਬੁੱਧ ਨੂੰ ਰੋਕਦਾ ਹੈ, ਅਤੇ ਪਰਮੇਸ਼ੁਰ ਦੇ ਕੰਮ ਦੇ ਸਿਧਾਂਤਾਂ ਨੂੰ ਸੀਮਿਤ ਮਾਪਦੰਡਾਂ ਵਿੱਚ ਰੱਖਦਾ ਹੈ, ਉਹ ਅਜਿਹਾ ਇਸ ਵਿਸ਼ਵਾਸ ਨਾਲ ਕਰਦਾ ਹੈ ਕਿ ਜੇ ਪਰਮੇਸ਼ੁਰ ਇੱਕ ਵਾਰ ਅਜਿਹਾ ਸੀ ਤਾਂ ਉਹ ਹਮੇਸ਼ਾ ਅਜਿਹਾ ਹੀ ਰਹੇਗਾ ਉਹ ਕਦੇ ਵੀ ਨਹੀਂ ਬਦਲੇਗਾ। ਕੇਵਲ ਉਹੋ ਜਿਹੜੇ ਕੰਮ ਦੇ ਤਿੰਨ ਪੜਾਵਾਂ ਨੂੰ ਜਾਣਦੇ ਹਨ ਅਤੇ ਉਨ੍ਹਾਂ ਦੀ ਪ੍ਰਸ਼ੰਸਾ ਕਰਦੇ ਹਨ, ਪਰਮੇਸ਼ੁਰ ਨੂੰ ਪੂਰੀ ਤਰ੍ਹਾਂ ਅਤੇ ਸਹੀ ਰੂਪ ਵਿੱਚ ਜਾਣ ਸਕਦੇ ਹਨ। ਘੱਟੋ ਘੱਟ ਉਹ ਪਰਮੇਸ਼ੁਰ ਨੂੰ ਇਸਰਾਏਲੀਆਂ, ਜਾਂ ਯਹੂਦੀਆਂ ਦੇ ਪਰਮੇਸ਼ੁਰ ਦੇ ਰੂਪ ਵਿੱਚ ਨਹੀਂ ਦੱਸਣਗੇ, ਅਤੇ ਉਸ ਨੂੰ ਉਸ ਪਰਮੇਸ਼ੁਰ ਦੇ ਰੂਪ ਵਿੱਚ ਨਹੀਂ ਵੇਖਣਗੇ ਜੋ ਹਮੇਸ਼ਾ ਮਨੁੱਖ ਲਈ ਸਲੀਬ ਉੱਤੇ ਟੰਗਿਆ ਰਹੇਗਾ। ਜੇ ਕੋਈ ਪਰਮੇਸ਼ੁਰ ਨੂੰ ਪਰਮੇਸ਼ੁਰ ਦੇ ਕੰਮ ਦੇ ਕੇਵਲ ਇੱਕ ਪੜਾਅ ਤੋਂ ਜਾਣਦਾ ਹੈ, ਤਾਂ ਉਨ੍ਹਾਂ ਦਾ ਗਿਆਨ ਬਹੁਤ ਘੱਟ ਹੈ, ਅਤੇ ਸਾਗਰ ਵਿੱਚ ਇੱਕ ਬੂੰਦ ਤੋਂ ਜ਼ਿਆਦਾ ਨਹੀਂ ਹੈ। ਜੇ ਨਹੀਂ, ਤਾਂ ਪੁਰਾਣੇ ਧਾਰਮਿਕ ਰੱਖਿਅਕ ਪਰਮੇਸ਼ੁਰ ਨੂੰ ਜੀਉਂਦਾ ਸਲੀਬ ਉੱਤੇ ਕਿਉਂ ਟੰਗਦੇ? ਕੀ ਇਸ ਲਈ ਨਹੀਂ ਹੈ ਕਿ ਮਨੁੱਖ ਪਰਮੇਸ਼ੁਰ ਨੂੰ ਕੁਝ ਮਾਪਦੰਡਾਂ ਵਿੱਚ ਸੀਮਿਤ ਕਰਦਾ ਹੈ? ਕੀ ਬਹੁਤ ਲੋਕ ਪਰਮੇਸ਼ੁਰ ਦਾ ਵਿਰੋਧ ਇਸ ਲਈ ਨਹੀਂ ਕਰਦੇ ਅਤੇ ਪਵਿੱਤਰ ਆਤਮਾ ਦੇ ਕੰਮ ਨੂੰ ਇਸ ਲਈ ਨਹੀਂ ਰੋਕਦੇ ਕਿਉਂਕਿ ਉਹ ਪਰਮੇਸ਼ੁਰ ਦੇ ਵਿਭਿੰਨ ਅਤੇ ਅਨੇਕ ਕੰਮ ਨੂੰ ਨਹੀਂ ਜਾਣਦੇ ਹਨ, ਅਤੇ ਇਸ ਤੋਂ ਵਧ ਕੇ, ਕਿਉਂਕਿ ਉਨ੍ਹਾਂ ਕੋਲ ਗਿਆਨ ਅਤੇ ਸਿਧਾਂਤ ਰਤੀ ਭਰ ਹੀ ਹੈ ਜਿਸ ਨਾਲ ਪਵਿੱਤਰ ਆਤਮਾ ਦੇ ਕੰਮ ਨੂੰ ਮਾਪਿਆ ਜਾਂਦਾ ਹੈ? ਭਾਵੇਂ ਇਨ੍ਹਾਂ ਲੋਕਾਂ ਦੇ ਅਨੁਭਵ ਦਿਖਾਵੇ ਲਈ ਹਨ, ਉਹ ਸੁਭਾਅ ਤੋਂ ਆਕੜਬਾਜ਼ ਅਤੇ ਦਿਖਾਵਟੀ ਦਿਆਲੂ ਹਨ ਅਤੇ ਉਹ ਪਵਿੱਤਰ ਆਤਮਾ ਦੇ ਕੰਮ ਦਾ ਅਪਮਾਨ ਕਰਦੇ ਹਨ, ਪਵਿੱਤਰ ਆਤਮਾ ਦੀ ਤਾੜਨਾ ਨੂੰ ਅਣਦੇਖਿਆ ਕਰਦੇ ਹਨ, ਅਤੇ ਇਸ ਤੋਂ ਵਧ ਕੇ, ਪਵਿੱਤਰ ਆਤਮਾ ਦੇ ਕੰਮ ਦੀ “ਪੁਸ਼ਟੀ” ਲਈ ਘਟੀਆ ਤਰਕਾਂ ਦੀ ਵਰਤੋਂ ਕਰਦੇ ਹਨ। ਉਹ ਦਿਖਾਵਾ ਵੀ ਕਰਦੇ ਹਨ, ਅਤੇ ਉਹ ਆਪਣੀ ਸਿੱਖਿਆ ਅਤੇ ਆਪਣੇ ਵਿਆਪਕ ਗਿਆਨ ਦੇ ਪੂਰੀ ਤਰ੍ਹਾਂ ਕਾਇਲ ਹਨ, ਅਤੇ ਮੰਨਦੇ ਹਨ ਕਿ ਉਹ ਸੰਸਾਰ ਭਰ ਵਿੱਚ ਯਾਤਰਾ ਕਰਨ ਦੇ ਯੋਗ ਹਨ। ਕੀ ਅਜਿਹੇ ਲੋਕ ਉਹ ਨਹੀਂ ਜੋ ਪਵਿੱਤਰ ਆਤਮਾ ਦੁਆਰਾ ਤੁੱਛ ਜਾਣੇ ਜਾਂਦੇ ਅਤੇ ਰੱਦ ਕੀਤੇ ਗਏ ਹਨ, ਅਤੇ ਉਹ ਨਵੇਂ ਯੁਗ ਦੁਆਰਾ ਖਤਮ ਨਹੀਂ ਕੀਤੇ ਜਾਣਗੇ? ਜੋ ਪਰਮੇਸ਼ੁਰ ਦੇ ਸਾਹਮਣੇ ਆਉਂਦੇ ਹਨ ਅਤੇ ਸ਼ਰੇਆਮ ਉਸ ਦਾ ਵਿਰੋਧ ਕਰਦੇ ਹਨ, ਕੀ ਉਹ ਨਾਮਸਝ ਅਤੇ ਘੱਟ ਜਾਣਕਾਰ ਨਹੀਂ ਹਨ, ਜੋ ਸਿਰਫ਼ ਇਹ ਵਿਖਾਉਣ ਦੀ ਕੋਸ਼ਿਸ਼ ਕਰ ਰਹੇ ਹਨ ਕਿ ਉਹ ਕਿੰਨ੍ਹੇਂ ਬੁੱਧੀਮਾਨ ਹਨ? ਬਾਈਬਲ ਦੇ ਘੱਟ ਗਿਆਨ ਨਾਲ, ਉਹ ਸੰਸਾਰ ਦੇ “ਸਿੱਖਿਆ ਖੇਤਰ” ਵਿੱਚ ਪੈਰ ਜਮਾਉਣ ਦੀ ਕੋਸ਼ਿਸ਼ ਕਰਦੇ ਹਨ; ਪਰ ਲੋਕਾਂ ਨੂੰ ਸਿਖਾਉਣ ਲਈ ਇੱਕ ਦਿਖਾਵਟੀ ਸਿਧਾਂਤ ਨਾਲ ਉਹ ਪਵਿੱਤਰ ਆਤਮਾ ਦੇ ਕੰਮ ਨੂੰ ਉਲਟਣ ਦੀ ਕੋਸ਼ਿਸ਼ ਕਰਦੇ ਹਨ ਅਤੇ ਇਸ ਨੂੰ ਆਪਣੇ ਖੁਦ ਦੇ ਵਿਚਾਰਾਂ ਦੀ ਪ੍ਰਕਿਰਿਆ ਦੇ ਦੁਆਲੇ ਘੁਮਾਉਣ ਦਾ ਜਤਨ ਕਰਦੇ ਹਨ। ਜਿਵੇਂ ਕਿ ਉਹ ਤੰਗ ਨਜ਼ਰੀਏ ਵਾਲੇ ਹਨ, ਉਹ ਪਰਮੇਸ਼ੁਰ ਦੇ 6000 ਸਾਲਾਂ ਦੇ ਕੰਮ ਨੂੰ ਇੱਕ ਨਜ਼ਰ ਵਿੱਚ ਵੇਖਣ ਦੀ ਕੋਸ਼ਿਸ਼ ਕਰਦੇ ਹਨ। ਇਨ੍ਹਾਂ ਲੋਕਾਂ ਕੋਲ ਕੋਈ ਸਮਝ ਨਹੀਂ ਹੈ ਜਿਸ ਦਾ ਜ਼ਿਕਰ ਕੀਤਾ ਜਾ ਸਕੇ! ਅਸਲ ਵਿੱਚ, ਜਿੰਨਾ ਲੋਕਾਂ ਨੂੰ ਪਰਮੇਸ਼ੁਰ ਦੇ ਕੰਮ ਬਾਰੇ ਗਿਆਨ ਹੁੰਦਾ ਹੈ, ਓਨੇ ਉਹ ਉਸ ਦੇ ਕੰਮ ਦੀ ਅਲੋਚਨਾ ਕਰਨ ਵਿੱਚ ਧੀਮੇ ਹੁੰਦੇ ਹਨ। ਇਸ ਤੋਂ ਵਧ ਕੇ, ਉਹ ਅੱਜ ਪਰਮੇਸ਼ੁਰ ਦੇ ਕੰਮ ਬਾਰੇ ਆਪਣੇ ਗਿਆਨ ਬਾਰੇ ਘੱਟ ਗੱਲ ਕਰਦੇ ਹਨ, ਪਰ ਉਹ ਆਪਣੀਆਂ ਅਲੋਚਨਾਵਾਂ ਵਿੱਚ ਕਾਹਲੇ ਨਹੀਂ ਹੁੰਦੇ ਹਨ। ਲੋਕ ਜਿੰਨਾ ਘੱਟ ਪਰਮੇਸ਼ੁਰ ਬਾਰੇ ਜਾਣਦੇ ਹਨ, ਓਨੇ ਜ਼ਿਆਦਾ ਉਹ ਆਕੜਬਾਜ਼ ਅਤੇ ਅਤਿ ਆਤਮ-ਵਿਸ਼ਵਾਸ ਨਾਲ ਭਰੇ ਹੁੰਦੇ ਹਨ ਅਤੇ ਮਨ-ਮਰਜ਼ੀ ਨਾਲ ਪਰਮੇਸ਼ੁਰ ਦੀ ਹੋਂਦ ਦੀ ਘੋਸ਼ਣਾ ਕਰਦੇ ਹਨ—ਉਹ ਕੇਵਲ ਸਿਧਾਂਤ ਦੇ ਬਾਰੇ ਗੱਲ ਕਰਦੇ ਹਨ, ਅਤੇ ਕੋਈ ਵੀ ਅਸਲ ਸਬੂਤ ਨਹੀਂ ਦਿੰਦੇ ਹਨ। ਜੋ ਵੀ ਹੋਵੇ ਅਜਿਹੇ ਲੋਕ ਕਿਸੇ ਕੰਮ ਦੇ ਨਹੀਂ ਹਨ। ਉਹ ਜੋ ਪਵਿੱਤਰ ਆਤਮਾ ਦੇ ਕੰਮ ਨੂੰ ਖੇਡ ਸਮਝਦੇ ਹਨ, ਹੋਛੇ ਹਨ! ਜਿਹੜੇ ਉਦੋਂ ਸਾਵਧਾਨ ਨਹੀਂ ਹੁੰਦੇ ਹਨ ਜਦੋਂ ਉਹ ਪਵਿੱਤਰ ਆਤਮਾ ਦੇ ਨਵੇਂ ਕੰਮ ਦਾ ਸਾਹਮਣਾ ਕਰਦੇ ਹਨ, ਜਿਹੜੇ ਬਹੁਤ ਜ਼ਿਆਦਾ ਬੋਲਦੇ ਹਨ, ਉਹ ਅਲੋਚਨਾ ਕਰਨ ਵਿੱਚ ਕਾਹਲੀ ਕਰਦੇ ਹਨ, ਜਿਹੜੇ ਪਵਿੱਤਰ ਆਤਮਾ ਦੇ ਕੰਮ ਦੇ ਖਰੇਪਣ ਦਾ ਇਨਕਾਰ ਕਰਨ ਲਈ ਆਪਣੇ ਸੁਭਾਵਿਕ ਵਿਹਾਰ ਨੂੰ ਪ੍ਰਭਾਵੀ ਹੋਣ ਦਿੰਦੇ ਹਨ, ਅਤੇ ਜੋ ਇਸ ਦਾ ਨਿਰਾਦਰ ਕਰਦੇ ਹਨ ਅਤੇ ਇਸ ਬਾਰੇ ਕੁਫ਼ਰ ਬੋਲਦੇ ਹਨ—ਕੀ ਅਜਿਹੇ ਗੁਸਤਾਖ ਲੋਕ ਪਵਿੱਤਰ ਆਤਮਾ ਦੇ ਕੰਮ ਤੋਂ ਅਣਜਾਣ ਨਹੀਂ ਹਨ? ਇਸ ਤੋਂ ਵਧ ਕੇ, ਕੀ ਉਹ ਵੱਡੀ ਆਕੜ ਵਾਲੇ ਲੋਕ ਨਹੀਂ ਹਨ, ਉਹ ਲੋਕ ਜੋ ਮੁੱਢ ਤੋਂ ਘਮੰਡੀ ਅਤੇ ਬੇਕਾਬੂ ਹਨ? ਭਾਵੇਂ ਅਜਿਹਾ ਦਿਨ ਆਵੇ ਜਦੋਂ ਅਜਿਹੇ ਲੋਕ ਪਵਿੱਤਰ ਆਤਮਾ ਦੇ ਕੰਮ ਨੂੰ ਸਵੀਕਾਰ ਕਰਨ, ਫਿਰ ਵੀ ਪਰਮੇਸ਼ੁਰ ਉਨ੍ਹਾਂ ਨੂੰ ਸਹਿਣ ਨਹੀਂ ਕਰੇਗਾ। ਕੇਵਲ ਉਹ ਉਨ੍ਹਾਂ ਲੋਕਾਂ ਨੂੰ ਹੀ ਘਟੀਆ ਨਹੀਂ ਸਮਝਦੇ ਜੋ ਪਰਮੇਸ਼ੁਰ ਲਈ ਕੰਮ ਕਰਦੇ ਹਨ, ਪਰ ਉਹ ਪਰਮੇਸ਼ੁਰ ਦੇ ਵਿਰੁੱਧ ਵੀ ਕੁਫ਼ਰ ਬੋਲਦੇ ਹਨ। ਅਜਿਹੇ ਅੱਖੜ ਲੋਕ ਨਾ ਹੀ ਇਸ ਯੁੱਗ ਵਿੱਚ ਅਤੇ ਨਾ ਹੀ ਆਉਣ ਵਾਲੇ ਯੁੱਗ ਵਿੱਚ ਮਾਫ਼ ਕੀਤੇ ਜਾਣਗੇ, ਅਤੇ ਉਹ ਸਦਾ ਲਈ ਨਰਕ ਵਿੱਚ ਨਾਸ ਹੋਣਗੇ! ਅਜਿਹੇ ਗੁਸਤਾਖ ਅਤੇ ਦਿਖਾਵਟੀ ਦਿਆਲੂ ਲੋਕ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਰਨ ਦਾ ਦਿਖਾਵਾ ਕਰਦੇ ਹਨ, ਅਤੇ ਜਿੰਨੇ ਜ਼ਿਆਦਾ ਲੋਕ ਅਜਿਹੇ ਹੋਣਗੇ, ਓਨੇ ਜ਼ਿਆਦਾ ਉਹ ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ ਹੁਕਮਾਂ ਨੂੰ ਤੋੜਨ ਲਈ ਜ਼ਿੰਮੇਦਾਰ ਹੋਣਗੇ। ਕੀ ਅਜਿਹੇ ਆਕੜਬਾਜ਼ ਲੋਕ ਸੁਭਾਅ ਤੋਂ ਹੀ ਬੇਲਗਾਮ ਨਹੀਂ ਹਨ, ਜਿੰਨ੍ਹਾਂ ਨੇ ਕਦੇ ਕਿਸੇ ਦੀ ਆਗਿਆ ਨਹੀਂ ਮੰਨੀ ਅਤੇ ਸਾਰੇ ਇਸੇ ਮਾਰਗ ਉੱਤੇ ਚੱਲਦੇ ਹਨ? ਕੀ ਉਹ ਦਿਨੋ-ਦਿਨ ਉਸ ਪਰਮੇਸ਼ੁਰ ਦਾ ਵਿਰੋਧ ਕਰਦੇ ਹਨ, ਜੋ ਹਮੇਸ਼ਾ ਨਵਾਂ ਹੁੰਦਾ ਹੈ ਅਤੇ ਕਦੇ ਪੁਰਾਣਾ ਨਹੀਂ ਹੁੰਦਾ ਹੈ? ਅੱਜ, ਤੁਹਾਨੂੰ ਸਮਝਣਾ ਚਾਹੀਦਾ ਹੈ ਕਿ ਤੁਹਾਨੂੰ ਕਿਉਂ ਪਰਮੇਸ਼ੁਰ ਦੇ ਕੰਮ ਦੇ ਤਿੰਨ ਪੜਾਵਾਂ ਨੂੰ ਜਾਣਨਾ ਚਾਹੀਦਾ ਹੈ। ਜਿਹੜੇ ਸ਼ਬਦ ਮੈਂ ਆਖਦਾ ਹਾਂ ਉਹ ਤੁਹਾਡੇ ਲਾਭ ਦੇ ਹਨ, ਅਤੇ ਵਿਅਰਥ ਨਹੀਂ ਹਨ। ਜੇਕਰ ਤੁਸੀਂ ਉਨ੍ਹਾਂ ਨੂੰ ਸਿਰਫ਼ ਇਸ ਤਰ੍ਹਾਂ ਪੜ੍ਹਦੇ ਹੋ ਜਿਵੇਂ ਕੋਈ ਤੇਜ਼ ਰਫਤਾਰ ਘੋੜੇ ਉੱਤੇ ਬੈਠਾ ਹੋਇਆ ਫੁੱਲਾਂ ਨੂੰ ਵੇਖਦਾ ਹੈ, ਤਾਂ ਕੀ ਮੇਰੀ ਸਾਰੀ ਮਿਹਨਤ ਬੇਕਾਰ ਨਹੀਂ ਹੋ ਜਾਵੇਗੀ? ਤੁਹਾਡੇ ਵਿੱਚੋਂ ਹਰੇਕ ਨੂੰ ਆਪਣੇ ਸੁਭਾਅ ਨੂੰ ਜਾਣਨਾ ਚਾਹੀਦਾ ਹੈ। ਤੁਹਾਡੇ ਵਿੱਚੋਂ ਬਹੁਤੇ ਵਿਵਾਦ ਕਰਨ ਦਾ ਹੁਨਰ ਰੱਖਦੇ ਹਨ; ਸਿਧਾਂਤਕ ਪ੍ਰਸ਼ਨਾਂ ਦੇ ਉੱਤਰ ਦੇਣਾ ਤੁਹਾਡੇ ਲਈ ਬਹੁਤ ਸੌਖਾ ਹੈ, ਪਰ ਮੁੱਦੇ ਦੇ ਪ੍ਰਸ਼ਨਾਂ ਬਾਰੇ ਕਹਿਣ ਲਈ ਤੁਹਾਡੇ ਕੋਲ ਕੁਝ ਨਹੀਂ ਹੈ। ਅੱਜ ਵੀ, ਤੁਸੀਂ ਹੋਛੀ ਗੱਲਬਾਤ ਵਿੱਚ ਅਨੰਦ ਲੈਂਦੇ ਹੋ, ਤੁਸੀਂ ਆਪਣੇ ਪੁਰਾਣੇ ਸੁਭਾਅ ਨੂੰ ਬਦਲ ਨਹੀਂ ਸਕਦੇ, ਅਤੇ ਤੁਹਾਡੇ ਵਿੱਚੋਂ ਬਹੁਤਿਆਂ ਦਾ ਉਸ ਢੰਗ ਨੂੰ ਬਦਲਣ ਵੱਲ ਕੋਈ ਧਿਆਨ ਨਹੀਂ ਹੈ ਜਿਸ ਦੁਆਰਾ ਤੁਸੀਂ ਉੱਚ ਸੱਚਾਈ ਨੂੰ ਪ੍ਰਾਪਤ ਕਰਨ ਵਿੱਚ ਲੱਗੇ ਹੋਏ ਹੋ, ਪਰ ਇਸ ਦੇ ਬਜਾਇ ਤੁਸੀਂ ਆਪਣੇ ਜੀਵਨਾਂ ਨੂੰ ਅਧੂਰੇ ਮਨ ਨਾਲ ਜੀਉਂਦੇ ਹੋ। ਅਜਿਹੇ ਲੋਕ ਕਿਵੇਂ ਅੰਤ ਤੋੜੀ ਪਰਮੇਸ਼ੁਰ ਦੇ ਮਗਰ ਚੱਲਣ ਦੇ ਯੋਗ ਹਨ? ਭਾਵੇਂ ਤੁਸੀਂ ਅਧੂਰੇ ਮਨ ਨਾਲ ਅੰਤ ਤੋੜੀ ਮੱਗਰ ਚੱਲੋ, ਪਰ ਇਸ ਦਾ ਤੁਹਾਡੇ ਲਈ ਕੀ ਲਾਭ ਹੋਵੇਗਾ? ਬਹੁਤ ਦੇਰ ਹੋਣ ਤੋਂ ਪਹਿਲਾਂ ਆਪਣੇ ਵਿਚਾਰਾਂ ਨੂੰ ਬਦਲਣਾ ਬੇਹਤਰ ਹੈ, ਜਾਂ ਸੱਚਮੁੱਚ ਡਟ ਜਾਓ ਜਾਂ ਜਲਦ ਹੀ ਪਿੱਛੇ ਹਟ ਜਾਓ। ਸਮੇਂ ਦੇ ਨਾਲ-ਨਾਲ ਤੁਸੀਂ ਮੁਫ਼ਤਖੋਰ ਕੀੜੇ ਬਣ ਜਾਵੋਗੇ—ਕੀ ਤੁਸੀਂ ਅਜਿਹੀ ਨੀਵੀਂ ਅਤੇ ਤੁੱਛ ਭੂਮਿਕਾ ਨਿਭਾਉਣ ਦੇ ਇੱਛੁਕ ਹੋ?

ਕੰਮ ਦੇ ਤਿੰਨ ਪੜਾਅ ਪਰਮੇਸ਼ੁਰ ਦੇ ਸੰਪੂਰਣ ਕੰਮ ਦਾ ਵਰਨਣ ਹਨ; ਉਹ ਪਰਮੇਸ਼ੁਰ ਦੀ ਮਨੁੱਖਜਾਤੀ ਦੀ ਮੁਕਤੀ ਦਾ ਵਰਨਣ ਹਨ, ਅਤੇ ਉਹ ਕਾਲਪਨਿਕ ਨਹੀਂ ਹਨ। ਜੇ ਤੁਸੀਂ ਸੱਚਮੁੱਚ ਪਰਮੇਸ਼ੁਰ ਦੇ ਸੰਪੂਰਨ ਦੇ ਗਿਆਨ ਲਈ ਲੋਚਦੇ ਹੋ, ਤਾਂ ਤੁਹਾਨੂੰ ਪਰਮੇਸ਼ੁਰ ਦੁਆਰਾ ਕੀਤੇ ਜਾਂਦੇ ਕੰਮ ਦੇ ਤਿੰਨ ਪੜਾਵਾਂ ਨੂੰ ਜਾਣਨਾ ਚਾਹੀਦਾ ਹੈ, ਅਤੇ ਇਸ ਤੋਂ ਵਧ ਕੇ, ਤੁਹਾਨੂੰ ਕਿਸੇ ਵੀ ਪੜਾਅ ਨੂੰ ਛੱਡਣਾ ਨਹੀਂ ਚਾਹੀਦਾ ਹੈ। ਇਹ ਘੱਟੋ ਘੱਟ ਹੈ ਜੋ ਉਨ੍ਹਾਂ ਲੋਕਾਂ ਨੂੰ ਪ੍ਰਾਪਤ ਕਰਨਾ ਚਾਹੀਦਾ ਹੈ ਜੋ ਪਰਮੇਸ਼ੁਰ ਨੂੰ ਜਾਣਨਾ ਚਾਹੁੰਦੇ ਹਨ। ਮਨੁੱਖ ਆਪ ਪਰਮੇਸ਼ੁਰ ਦੇ ਬਾਰੇ ਸੱਚੇ ਗਿਆਨ ਨੂੰ ਬਣਾ ਨਹੀਂ ਸਕਦਾ ਹੈ। ਇਹ ਕੁਝ ਅਜਿਹਾ ਨਹੀਂ ਹੈ ਜਿਸ ਬਾਰੇ ਮਨੁੱਖ ਖੁਦ ਕਲਪਨਾ ਕਰ ਸਕਦਾ ਹੈ, ਨਾ ਹੀ ਇਹ ਮਨੁੱਖ ਉੱਤੇ ਪਵਿੱਤਰ ਆਤਮਾ ਵੱਲੋਂ ਕੀਤੀ ਗਈ ਵਿਸ਼ੇਸ਼ ਕਿਰਪਾ ਦਾ ਨਤੀਜਾ ਹੈ। ਸਗੋਂ, ਇਹ ਉਹ ਗਿਆਨ ਹੈ ਜੋ ਮਨੁੱਖ ਦੇ ਪਰਮੇਸ਼ੁਰ ਦੇ ਕੰਮ ਨੂੰ ਅਨੁਭਵ ਕਰਨ ਤੋਂ ਬਾਅਦ ਆਉਂਦਾ ਹੈ, ਅਤੇ ਇਹ ਪਰਮੇਸ਼ੁਰ ਦਾ ਗਿਆਨ ਹੈ ਜੋ ਪਰਮੇਸ਼ੁਰ ਦੇ ਕੰਮ ਦੇ ਤੱਥਾਂ ਨੂੰ ਅਨੁਭਵ ਕਰਨ ਤੋਂ ਬਾਅਦ ਹੀ ਆਉਂਦਾ ਹੈ। ਅਜਿਹੇ ਗਿਆਨ ਨੂੰ ਸਨਕੀ ਹੋਣ ਨਾਲ ਪ੍ਰਾਪਤ ਨਹੀਂ ਕੀਤਾ ਜਾ ਸਕਦਾ ਹੈ, ਅਤੇ ਨਾ ਹੀ ਇਹ ਅਜਿਹਾ ਹੈ ਜਿਸ ਨੂੰ ਸਿਖਾਇਆ ਜਾ ਸਕਦਾ ਹੈ। ਇਹ ਪੂਰੀ ਤਰ੍ਹਾਂ ਨਾਲ ਨਿੱਜੀ ਅਨੁਭਵ ਦੇ ਨਾਲ ਸੰਬੰਧਤ ਹੈ। ਪਰਮੇਸ਼ੁਰ ਵੱਲੋਂ ਮਨੁੱਖ ਦੀ ਮੁਕਤੀ ਇਨ੍ਹਾਂ ਕੰਮ ਦੇ ਤਿੰਨ ਪੜਾਵਾਂ ਦਾ ਕੇਂਦਰ ਹੈ, ਫਿਰ ਵੀ ਮੁਕਤੀ ਦੇ ਕੰਮ ਵਿੱਚ ਕੰਮ ਕਰਨ ਦੇ ਬਹੁਤ ਸਾਰੇ ਢੰਗ ਹਨ ਅਤੇ ਬਹੁਤ ਸਾਰੇ ਮਾਧਿਅਮ ਹਨ ਜਿੰਨ੍ਹਾਂ ਦੁਆਰਾ ਪਰਮੇਸ਼ੁਰ ਦੇ ਸੁਭਾਅ ਨੂੰ ਪਰਗਟ ਕੀਤਾ ਜਾਂਦਾ ਹੈ। ਇਹ ਹੈ ਜੋ ਮਨੁੱਖ ਲਈ ਪਛਾਨਣਾ ਸਭ ਤੋਂ ਮੁਸ਼ਕਲ ਹੈ, ਅਤੇ ਇਹੋ ਹੈ ਜੋ ਮਨੁੱਖ ਲਈ ਸਮਝਣਾ ਮੁਸ਼ਕਲ ਹੈ। ਇਹ ਸੱਭੇ ਕੰਮ ਦੇ ਤਿੰਨ ਪੜਾਵਾਂ ਵਿੱਚ ਸ਼ਾਮਲ ਹਨ—ਯੁੱਗਾਂ ਦੀ ਵੰਡ, ਪਰਮੇਸ਼ੁਰ ਦੇ ਕੰਮ ਵਿੱਚ ਬਦਲਾਵ, ਕੰਮ ਦੇ ਸਥਾਨ ਵਿੱਚ ਬਦਲਾਵ, ਕੰਮ ਨੂੰ ਗ੍ਰਹਿਣ ਕਰਨ ਵਾਲਿਆਂ ਵਿੱਚ ਬਦਲਾਵ, ਅਤੇ ਹੋਰ ਬਹੁਤ ਕੁਝ। ਖਾਸ ਕਰਕੇ, ਪਵਿੱਤਰ ਦੇ ਕੰਮ ਕਰਨ ਦੇ ਢੰਗ ਵਿੱਚ ਤਬਦੀਲੀ, ਇਸ ਦੇ ਨਾਲ ਹੀ ਪਰਮੇਸ਼ੁਰ ਦੇ ਸੁਭਾਅ, ਸਰੂਪ, ਨਾਮ, ਪਛਾਣ ਵਿੱਚ ਬਦਲਾਵ ਜਾਂ ਹੋਰ ਬਦਲਾਵ, ਸਾਰੇ ਕੰਮ ਦੇ ਤਿੰਨ ਪੜਾਵਾਂ ਦਾ ਹਿੱਸਾ ਹਨ। ਕੰਮ ਦਾ ਇੱਕ ਪੜਾਅ ਕੇਵਲ ਇੱਕ ਹੀ ਹਿੱਸੇ ਨੂੰ ਦਰਸਾ ਸਕਦਾ ਹੈ, ਅਤੇ ਇੱਕ ਖੇਤਰ ਤੱਕ ਸੀਮਿਤ ਹੈ। ਇਸ ਵਿੱਚ ਯੁੱਗਾਂ ਦੀ ਵੰਡ, ਜਾਂ ਪਰਮੇਸ਼ੁਰ ਦੇ ਕੰਮ ਵਿੱਚ ਬਦਲਾਵ ਸ਼ਾਮਲ ਨਹੀਂ ਹੈ, ਨਾ ਹੀ ਦੂਸਰੇ ਪਹਿਲੂ ਸ਼ਾਮਲ ਹਨ। ਇਹ ਪ੍ਰਤੱਖ ਤੱਥ ਹੈ। ਕੰਮ ਦੇ ਤਿੰਨ ਪੜਾਅ ਪੂਰੀ ਤਰ੍ਹਾਂ ਨਾਲ ਪਰਮੇਸ਼ੁਰ ਦੇ ਮਨੁੱਖਜਾਤੀ ਨੂੰ ਬਚਾਉਣ ਦੇ ਕੰਮ ਦੇ ਹਨ। ਮਨੁੱਖ ਨੂੰ ਮੁਕਤੀ ਦੇ ਕੰਮ ਵਿੱਚ ਪਰਮੇਸ਼ੁਰ ਦੇ ਕੰਮ ਅਤੇ ਪਰਮੇਸ਼ੁਰ ਦੇ ਸੁਭਾਅ ਨੂੰ ਜਾਣਨਾ ਚਾਹੀਦਾ ਹੈ; ਇਸ ਤੱਥ ਤੋਂ ਬਿਨਾਂ ਪਰਮੇਸ਼ੁਰ ਦੇ ਬਾਰੇ ਤੁਹਾਡਾ ਗਿਆਨ ਕੁਝ ਨਹੀਂ ਹੈ ਸਗੋਂ ਖੋਖਲੇ ਸ਼ਬਦ ਹਨ, ਕੁਰਸੀ ’ਤੇ ਬੈਠਣ ਵਾਲੇ ਧਰਮ ਅਧਿਕਾਰੀ ਤੋਂ ਵਧ ਕੇ ਹੋਰ ਕੁਝ ਨਹੀਂ। ਇਸ ਤਰ੍ਹਾਂ ਦਾ ਗਿਆਨ ਨਾ ਹੀ ਮਨੁੱਖ ਨੂੰ ਸਮਝਾ ਸਕਦਾ ਹੈ ਅਤੇ ਨਾ ਹੀ ਜਿੱਤ ਸਕਦਾ ਹੈ; ਇਹ ਸੱਚਾਈ ਦੇ ਨਾਲ ਮੇਲ ਨਹੀਂ ਖਾਂਦਾ ਹੈ, ਅਤੇ ਇਹ ਸੱਚਾਈ ਨਹੀਂ ਹੈ। ਇਹ ਕੰਨਾਂ ਲਈ ਬਹੁਤ ਜ਼ਿਆਦਾ ਅਤੇ ਸੁਹਾਵਣਾ ਹੋ ਸਕਦਾ ਹੈ, ਪਰ ਪਰ ਜੇ ਇਹ ਪਰਮੇਸ਼ੁਰ ਦੇ ਸੁਭਾਅ ਨਾਲ ਮੇਲ ਨਹੀਂ ਖਾਂਦਾ ਹੈ, ਤਾਂ ਪਰਮੇਸ਼ੁਰ ਤੈਨੂੰ ਨਹੀਂ ਬਖਸ਼ੇਗਾ। ਉਹ ਤੇਰੇ ਕੰਮ ਦੀ ਪ੍ਰਸ਼ੰਸਾ ਨਹੀਂ ਕਰੇਗਾ, ਅਤੇ ਉਹ ਤੇਰੇ ਪਾਪੀ ਹੋਣ ਦਾ ਬਦਲਾ ਲਵੇਗਾ, ਤੂੰ ਜੋ ਉਸ ਦੇ ਵਿਰੁੱਧ ਕੁਫਰ ਬੋਲਿਆ ਹੈ। ਪਰਮੇਸ਼ੁਰ ਨੂੰ ਜਾਣਨ ਦੇ ਸ਼ਬਦ ਹਲਕੇ ਵਿੱਚ ਨਹੀਂ ਬੋਲੇ ਜਾਂਦੇ ਹਨ। ਭਾਵੇਂ ਤੂੰ ਚਿਕਣੀਆਂ ਚੋਪੜੀਆਂ ਗੱਲਾਂ ਕਰੇਂ ਅਤੇ ਤੇਰੇ ਬੋਲ ਚਤੁਰਾਈ ਦੇ ਹੋਣ, ਅਤੇ ਭਾਵੇਂ ਤੇਰੇ ਬੋਲ ਐਨੇ ਚਲਾਕੀ ਭਰੇ ਹੋਣ ਕਿ ਉਹ ਕਾਲੇ ਨੂੰ ਗੋਰਾ ਅਤੇ ਗੋਰੇ ਨੂੰ ਕਾਲਾ ਸਾਬਤ ਕਰ ਸਕਣ, ਫਿਰ ਵੀ ਜਦੋਂ ਪਰਮੇਸ਼ੁਰ ਦੇ ਗਿਆਨ ਬਾਰੇ ਬੋਲਣ ਦੀ ਗੱਲ ਆਉਂਦੀ ਹੈ, ਤਾਂ ਤੂੰ ਅਜੇ ਗਹਿਰਾਈ ਤੋਂ ਬਹੁਤ ਦੂਰ ਹੈਂ। ਪਰਮੇਸ਼ੁਰ ਕੋਈ ਅਜਿਹਾ ਨਹੀਂ ਜਿਸ ਬਾਰੇ ਤੂੰ ਕਾਹਲੀ ਨਾਲ ਆਪਣਾ ਅੰਦਾਜ਼ਾ ਲਾ ਸਕੇਂ ਜਾਂ ਬਿਨਾਂ ਸੋਚੇਂ ਉਸਤਤ ਉਸ ਦੀ ਕਰ ਸਕੇਂ, ਜਾਂ ਲਾਪਰਵਾਹੀ ਨਾਲ ਅਲੋਚਨਾ ਕਰੇਂ। ਤੂੰ ਕਿਸੇ ਦੀ ਜਾਂ ਹਰੇਕ ਦੀ ਸਤੂਤੀ ਕਰੇਂ, ਪਰ ਫਿਰ ਵੀ ਤੈਨੂੰ ਪਰਮੇਸ਼ੁਰ ਦੇ ਗੁਣਾਂ ਅਤੇ ਉਸ ਦੀ ਦਿਆਲਗੀ ਦੇ ਲਈ ਸਹੀ ਸ਼ਬਦ ਲੱਭਣ ਵਿੱਚ ਮੁਸ਼ਕਲ ਆਉਂਦੀ ਹੈਂ—ਇਹੋ ਹੈ ਜੋ ਹਰੇਕ ਅਸਫ਼ਲ ਵਿਅਕਤੀ ਮਹਿਸੂਸ ਕਰਦਾ ਹੈ। ਭਾਵੇਂ ਕਿ ਬਹੁਤ ਸਾਰੇ ਭਾਸ਼ਾ ਦੇ ਵਿਦਵਾਨ ਹਨ ਜੋ ਪਰਮੇਸ਼ੁਰ ਬਾਰੇ ਵਿਆਖਿਆ ਕਰ ਸਕਦੇ ਹਨ, ਪਰ ਜੋ ਵਿਆਖਿਆ ਕੀਤੀ ਗਈ ਹੈ ਉਸ ਦੀ ਸ਼ੁੱਧਤਾ ਪਰਮੇਸ਼ੁਰ ਦੇ ਲੋਕਾਂ ਵੱਲੋਂ ਬੋਲੀ ਗਈ ਸੱਚਾਈ ਦੀ ਤੁਲਨਾ ਵਿੱਚ ਇੱਕ ਪ੍ਰਤੀਸ਼ਤ ਹੀ ਹੈ, ਉਹ ਲੋਕ ਜਿੰਨ੍ਹਾਂ ਦੀ ਸ਼ਬਦਾਵਲੀ ਸੀਮਿਤ ਹੈ ਪਰ ਉਨ੍ਹਾਂ ਕੋਲ ਵਿਆਖਿਆ ਕਰਨ ਲਈ ਭਰਪੂਰ ਅਨੁਭਵ ਹੈ। ਇਸ ਲਈ ਇਹ ਵੇਖਿਆ ਜਾ ਸਕਦਾ ਹੈ ਕਿ ਪਰਮੇਸ਼ੁਰ ਦਾ ਗਿਆਨ ਸ਼ੁੱਧਤਾ ਅਤੇ ਅਸਲੀਅਤ ਵਿੱਚ ਹੈ, ਅਤੇ ਸ਼ਬਦਾਂ ਨੂੰ ਚਲਾਕੀ ਨਾਲ ਵਰਤਣ ਜਾਂ ਚੰਗੀ ਸ਼ਬਦਾਵਲੀ ਵਿੱਚ ਨਹੀਂ ਹੈ, ਅਤੇ ਇਹ ਕਿ ਮਨੁੱਖ ਦਾ ਗਿਆਨ ਅਤੇ ਪਰਮੇਸ਼ੁਰ ਦਾ ਗਿਆਨ ਪੂਰੀ ਤਰ੍ਹਾਂ ਨਾਲ ਇੱਕ ਦੂਜੇ ਤੋਂ ਵੱਖਰਾ ਹੈ। ਪਰਮੇਸ਼ੁਰ ਨੂੰ ਜਾਣਨ ਦਾ ਸਬਕ ਮਨੁੱਖਜਾਤੀ ਦੇ ਕਿਸੇ ਵੀ ਕੁਦਰਤੀ ਵਿਗਿਆਨ ਨਾਲੋਂ ਉੱਚਾ ਹੈ। ਇਹ ਸਬਕ ਹੈ ਜੋ ਪਰਮੇਸ਼ੁਰ ਨੂੰ ਖੋਜਣ ਵਾਲੇ ਬਹੁਤ ਘੱਟ ਲੋਕਾਂ ਦੁਆਰਾ ਪ੍ਰਾਪਤ ਕੀਤਾ ਜਾ ਸਕਦਾ ਹੈ, ਅਤੇ ਕਿਸੇ ਵੀ ਹੁਨਰ ਵਾਲੇ ਵਿਅਕਤੀ ਦੁਆਰਾ ਪ੍ਰਾਪਤ ਨਹੀਂ ਕੀਤਾ ਜਾ ਸਕਦਾ ਹੈ। ਇਸ ਲਈ, ਤੁਹਾਨੂੰ ਪਰਮੇਸ਼ੁਰ ਨੂੰ ਜਾਣਨ ਅਤੇ ਸੱਚਾਈ ਦੇ ਮਗਰ ਚੱਲਣ ਨੂੰ ਉਨ੍ਹਾਂ ਗੱਲਾਂ ਦੇ ਵਾਂਗ ਨਹੀਂ ਸੱਖਣਾ ਚਾਹੀਦਾ ਜੋ ਬੱਚਿਆਂ ਦੁਆਰਾ ਵੀ ਪ੍ਰਾਪਤ ਕੀਤੀਆਂ ਜਾ ਸਕਦੀਆਂ ਹਨ। ਭਾਵੇਂ ਤੂੰ ਆਪਣੇ ਪਰਿਵਾਰਕ ਜੀਵਨ, ਜਾਂ ਆਪਣੇ ਕੰਮ, ਜਾਂ ਆਪਣੇ ਵਿਆਹ ਵਿੱਚ ਪੂਰੀ ਤਰ੍ਹਾਂ ਨਾਲ ਸਫ਼ਲ ਹੋਵੇਂ, ਪਰ ਜਦੋਂ ਸੱਚਾਈ ਅਤੇ ਪਰਮੇਸ਼ੁਰ ਨੂੰ ਜਾਣਨ ਦੀ ਗੱਲ ਆਉਂਦੀ ਹੈ, ਤਾਂ ਤੇਰੇ ਕੋਲ ਵਿਖਾਉਣ ਲਈ ਕੁਝ ਨਹੀਂ ਹੈ ਅਤੇ ਤੂੰ ਕੁਝ ਵੀ ਪ੍ਰਾਪਤ ਨਹੀਂ ਕੀਤਾ ਹੈ। ਇਹ ਕਿਹਾ ਜਾ ਸਕਦਾ ਹੈ ਕਿ ਸੱਚਾਈ ’ਤੇ ਅਮਲ ਕਰਨਾ ਤੁਹਾਡੇ ਲਈ ਬਹੁਤ ਮੁਸ਼ਕਲ ਹੈ, ਅਤੇ ਪਰਮੇਸ਼ੁਰ ਨੂੰ ਜਾਣਨਾ ਉਸ ਤੋਂ ਵੀ ਵੱਡੀ ਸਮੱਸਿਆ ਹੈ। ਇਹ ਤੁਹਾਡੀ ਮੁਸ਼ਕਲ ਹੈ, ਅਤੇ ਇਹੋ ਮੁਸ਼ਕਲ ਦਾ ਸਾਰੀ ਮਨੁੱਖਜਾਤੀ ਦੁਆਰਾ ਸਾਹਮਣਾ ਕੀਤਾ ਜਾਂਦਾ ਹੈ। ਜਿੰਨ੍ਹਾਂ ਨੇ ਪਰਮੇਸ਼ੁਰ ਨੂੰ ਜਾਣਨ ਦੇ ਰਾਹ ਵਿੱਚ ਕੁਝ ਜਾਣ ਲਿਆ ਹੈ ਉਨ੍ਹਾਂ ਵਿੱਚੋਂ ਕੋਈ ਨਹੀਂ ਹੈ ਜੋ ਮਾਪਦੰਢਾਂ ਨੂੰ ਪੂਰਾ ਕਰਦਾ ਹੈ। ਮਨੁੱਖ ਨਹੀਂ ਜਾਣਦਾ ਕਿ ਪਰਮੇਸ਼ੁਰ ਨੂੰ ਜਾਣਨ ਦਾ ਕੀ ਅਰਥ ਹੈ, ਜਾਂ ਪਰਮੇਸ਼ੁਰ ਨੂੰ ਜਾਣਨਾ ਕਿਉਂ ਜ਼ਰੂਰੀ ਹੈ, ਜਾਂ ਕਿਸੇ ਨੂੰ ਪਰਮੇਸ਼ੁਰ ਨੂੰ ਕਿਸ ਹੱਦ ਤੱਕ ਜਾਣਨਾ ਚਾਹੀਦਾ ਹੈ। ਇਹੋ ਹੈ ਜੋ ਮਨੁੱਖਜਾਤੀ ਲਈ ਬਹੁਤ ਵੱਡਾ ਭੁਲੇਖਾ ਹੈ, ਅਤੇ ਇਹ ਮਨੁੱਖਜਾਤੀ ਲਈ ਸਭ ਤੋਂ ਵੱਡੀ ਪਹੇਲੀ ਹੈ—ਕੋਈ ਵੀ ਇਸ ਪ੍ਰਸ਼ਨ ਦਾ ਉੱਤਰ ਨਹੀਂ ਦੇ ਸਕਦਾ ਹੈ, ਨਾ ਹੀ ਕੋਈ ਇਸ ਪ੍ਰਸ਼ਨ ਦਾ ਉੱਤਰ ਦੇਣਾ ਚਾਹੁੰਦਾ ਹੈ, ਕਿਉਂਕਿ ਅੱਜ ਤੱਕ ਮਨੁੱਖਜਾਤੀ ਵਿੱਚ ਕਿਸੇ ਨੇ ਵੀ ਇਸ ਕੰਮ ਦੇ ਅਧਿਐਨ ਵਿੱਚ ਕੋਈ ਸਫ਼ਲਤਾ ਪ੍ਰਾਪਤ ਨਹੀਂ ਕੀਤੀ ਹੈ। ਹੋ ਸਕਦਾ ਹੈ, ਜਦੋਂ ਕੰਮ ਦੇ ਤਿੰਨ ਪੜਾਵਾਂ ਦੀ ਪਹੇਲੀ ਮਨੁੱਖਜਾਤੀ ਨੂੰ ਸਮਝਾਈ ਜਾਂਦੀ ਹੈ, ਤਾਂ ਪਰਮੇਸ਼ੁਰ ਨੂੰ ਜਾਣਨ ਵਾਲੇ ਹੁਨਰਮੰਦ ਲੋਕਾਂ ਦਾ ਸਮੂਹ ਸਫ਼ਲ ਵਿਖਾਈ ਦੇਵੇਗਾ। ਬਿਨਾਂ ਸ਼ੱਕ, ਮੈਂ ਉਮੀਦ ਕਰਦਾ ਹਾਂ ਕਿ ਅਜਿਹਾ ਹੀ ਹੋਵੇ, ਇਸ ਤੋਂ ਵਧ ਕੇ, ਮੈਂ ਇਸ ਕੰਮ ਨੂੰ ਕਰਨ ਦੀ ਪ੍ਰਕਿਰਿਆ ਵਿੱਚ ਹਾਂ, ਅਤੇ ਨੇੜੇ ਦੇ ਭਵਿੱਖ ਵਿੱਚ ਅਜਿਹੇ ਹੁਨਰਮੰਦ ਹੋਰ ਲੋਕਾਂ ਨੂੰ ਵੇਖਣ ਦੀ ਆਸ ਕਰਦਾ ਹਾਂ। ਉਹ ਕੰਮ ਦੇ ਇਨ੍ਹਾਂ ਤਿੰਨ ਪੜਾਵਾਂ ਦੇ ਤੱਥ ਦੇ ਗਵਾਹ ਬਣਨਗੇ, ਅਤੇ ਬਿਨਾਂ ਸ਼ੱਕ, ਉਹ ਕੰਮ ਦੇ ਤਿੰਨ ਪੜਾਵਾਂ ਬਾਰੇ ਗਵਾਹੀ ਦੇਣ ਵਾਲੇ ਪਹਿਲੇ ਹੋਣਗੇ। ਜੇ ਅਜਿਹੇ ਹੁਨਰਮੰਦ ਲੋਕ ਉਸ ਦਿਨ ਨਿੱਕਲਕੇ ਨਹੀਂ ਆਉਂਦੇ ਜਿਸ ਦਿਨ ਪਰਮੇਸ਼ੁਰ ਦਾ ਕੰਮ ਸਮਾਪਤ ਹੁੰਦਾ ਹੈ, ਜਾਂ ਕੇਵਲ ਇੱਕ ਦੋ ਹੀ ਹਨ ਜੋ ਨਿੱਜੀ ਤੌਰ ’ਤੇ ਮੰਨਦੇ ਹਨ ਕਿ ਉਹ ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਸਿੱਧ ਕੀਤੇ ਗਏ ਹਨ, ਤਾਂ ਇਸ ਤੋਂ ਵਧ ਕੇ ਦੁੱਖਦਾਈ ਅਤੇ ਅਫਸੋਸਜਨਕ ਹੋਰ ਕੁਝ ਨਹੀਂ ਹੋਵੇਗਾ। ਹਾਲਾਂਕਿ, ਇਹ ਸਭ ਤੋਂ ਬੁਰੀ ਹਾਲਤ ਵਿੱਚ ਹੋਵੇਗਾ। ਹਾਲ ਜੋ ਵੀ ਹੋਵੇ, ਪਰ ਮੈਂ ਅਜੇ ਵੀ ਮੰਨਦਾ ਹਾਂ ਕਿ ਜੋ ਸੱਚਾਈ ਨਾਲ ਮਗਰ ਚੱਲਦੇ ਹਨ ਉਹ ਬਰਕਤ ਪ੍ਰਾਪਤ ਕਰ ਸਕਦੇ ਹਨ। ਸਮੇਂ ਦੇ ਆਰੰਭ ਤੋਂ, ਇਸ ਤਰ੍ਹਾਂ ਦਾ ਕੰਮ ਕਦੇ ਵੀ ਨਹੀਂ ਹੋਇਆ ਹੈ; ਮਨੁੱਖ ਦੇ ਵਿਕਾਸ ਦੇ ਇਤਿਹਾਸ ਵਿੱਚ ਕਦੇ ਵੀ ਇਸ ਤਰ੍ਹਾਂ ਦਾ ਕੰਮ ਨਹੀਂ ਹੋਇਆ ਹੈ। ਜੇ ਤੁਸੀਂ ਉਨ੍ਹਾਂ ਵਿੱਚੋਂ ਪਹਿਲੇ ਬਣ ਜਾਂਦੇ ਹੋ ਜੋ ਪਰਮੇਸ਼ੁਰ ਨੂੰ ਜਾਣਦੇ ਹਨ, ਤਾਂ ਇਹ ਸਾਰੇ ਪ੍ਰਾਣੀਆਂ ਵਿਚਕਾਰ ਸਭ ਤੋਂ ਆਦਰ ਵਾਲੀ ਗੱਲ ਨਹੀਂ ਹੋਵੇਗੀ? ਕੀ ਮਨੁੱਖਜਾਤੀ ਵਿਚਕਾਰ ਜਿਸੇ ਹੋਰ ਜੀਵ ਦੀ ਪਰਮੇਸ਼ੁਰ ਦੁਆਰਾ ਜ਼ਿਆਦਾ ਪ੍ਰਸ਼ੰਸਾ ਕੀਤੀ ਜਾਵੇਗੀ? ਅਜਿਹੇ ਕੰਮ ਨੂੰ ਕਰਨਾ ਆਸਾਨ ਨਹੀਂ ਹੈ, ਪਰ ਆਖਰ ਇਸ ਦਾ ਫ਼ਲ ਮਿਲੇਗਾ। ਭਾਵੇਂ ਔਰਤ ਜਾਂ ਆਦਮੀ ਹੋਵੇ ਜਾਂ ਕੋਈ ਕਿਸੇ ਵੀ ਕੌਮ ਦਾ ਹੋਵੇ, ਪਰ ਉਹ ਸਾਰੇ ਜਿਹੜੇ ਪਰਮੇਸ਼ੁਰ ਦੇ ਗਿਆਨ ਨੂੰ ਪ੍ਰਾਪਤ ਕਰਨ ਦੇ ਯੋਗ ਹਨ, ਉਹ ਅੰਤ ਵਿੱਚ ਪਰਮੇਸ਼ੁਰ ਤੋਂ ਸਭ ਤੋਂ ਜ਼ਿਆਦਾ ਆਦਰ ਪ੍ਰਾਪਤ ਕਰਨਗੇ, ਅਤੇ ਕੇਵਲ ਉਹੋ ਹੋਣਗੇ ਜਿੰਨ੍ਹਾਂ ਕੋਲ ਪਰਮੇਸ਼ੁਰ ਦਾ ਅਧਿਕਾਰ ਹੈ। ਇਹ ਅੱਜ ਦਾ ਕੰਮ ਹੈ, ਅਤੇ ਇਹ ਭਵਿੱਖ ਦਾ ਕੰਮ ਵੀ ਹੈ; ਇਹ 6000 ਸਾਲਾਂ ਵਿੱਚ ਪੂਰਾ ਕਰਨ ਲਈ ਆਖਰੀ ਅਤੇ ਸਭ ਤੋਂ ਵੱਡਾ ਕੰਮ ਹੈ, ਅਤੇ ਇਹ ਕੰਮ ਕਰਨ ਦਾ ਇੱਕ ਢੰਗ ਹੈ ਜੋ ਮਨੁੱਖ ਦੀ ਹਰੇਕ ਸ਼੍ਰੇਣੀ ਨੂੰ ਪਰਗਟ ਕਰਦਾ ਹੈ। ਮਨੁੱਖ ਨੂੰ ਪਰਮੇਸ਼ੁਰ ਬਾਰੇ ਜਾਣੂ ਕਰਾਉਣ ਦੇ ਕੰਮ ਦੁਆਰਾ, ਮਨੁੱਖ ਦੇ ਵੱਖਰੇ-ਵੱਖਰੇ ਦਰਜੇ ਪਰਗਟ ਕੀਤੇ ਜਾਂਦੇ ਹਨ: ਜਿਹੜੇ ਪਰਮੇਸ਼ੁਰ ਨੂੰ ਜਾਣਦੇ ਹਨ ਉਹ ਪਰਮੇਸ਼ੁਰ ਤੋਂ ਬਰਕਤਾਂ ਪਾਉਣ ਅਤੇ ਉਸ ਦੇ ਵਾਅਦਿਆਂ ਨੂੰ ਗ੍ਰਹਿਣ ਕਰਨ ਦੇ ਯੋਗ ਹਨ, ਜਦੋਂਕਿ ਜੋ ਪਰਮੇਸ਼ੁਰ ਨੂੰ ਨਹੀਂ ਜਾਣਦੇ ਹਨ ਉਹ ਪਰਮੇਸ਼ੁਰ ਤੋਂ ਬਰਕਤਾਂ ਪਾਉਣ ਅਤੇ ਉਸ ਦੇ ਵਾਅਦਿਆਂ ਨੂੰ ਗ੍ਰਹਿਣ ਕਰਨ ਦੇ ਅਯੋਗ ਹਨ। ਜਿਹੜੇ ਪਰਮੇਸ਼ੁਰ ਨੂੰ ਜਾਣਦੇ ਹਨ ਉਹ ਪਰਮੇਸ਼ੁਰ ਦੇ ਕਰੀਬੀ ਹਨ, ਅਤੇ ਜੋ ਪਰਮੇਸ਼ੁਰ ਨੂੰ ਨਹੀਂ ਜਾਣਦੇ ਹਨ ਉਨ੍ਹਾਂ ਨੂੰ ਪਰਮੇਸ਼ੁਰ ਦੇ ਕਰੀਬੀ ਨਹੀਂ ਕਿਹਾ ਜਾ ਸਕਦਾ ਹੈ; ਪਰਮੇਸ਼ੁਰ ਦੇ ਕਰੀਬੀ ਪਰਮੇਸ਼ੁਰ ਦੀਆਂ ਬਰਕਤਾਂ ਨੂੰ ਪ੍ਰਾਪਤ ਕਰ ਸਕਦੇ ਹਨ, ਪਰ ਜਿਹੜੇ ਉਸ ਦੇ ਕਰੀਬੀ ਨਹੀਂ ਹਨ ਉਹ ਉਸ ਦੇ ਕਿਸੇ ਵੀ ਕੰਮ ਦੇ ਯੋਗ ਨਹੀਂ ਹਨ। ਭਾਵੇਂ ਬਿਪਤਾ ਹੋਵੇ, ਤਾਇਆ ਜਾਣਾ ਹੋਵੇ, ਜਾਂ ਸਜ਼ਾ ਹੋਵੇ, ਇਹ ਸਾਰੀਆਂ ਗੱਲਾਂ ਮਨੁੱਖ ਨੂੰ ਇਜਾਜ਼ਤ ਦੇਣ ਲਈ ਹਨ ਕਿ ਉਹ ਆਖਰ ਪਰਮੇਸ਼ੁਰ ਦੇ ਗਿਆਨ ਨੂੰ ਪ੍ਰਾਪਤ ਕਰੇ, ਅਤੇ ਤਾਂਕਿ ਮਨੁੱਖ ਪਰਮੇਸ਼ੁਰ ਦੇ ਅਧੀਨ ਹੋਵੇ। ਕੇਵਲ ਇਹੋ ਨਤੀਜਾ ਹੈ ਜੋ ਆਖਰ ਪ੍ਰਾਪਤ ਕੀਤਾ ਜਾਵੇਗਾ। ਕੰਮ ਦੇ ਤਿੰਨ ਪੜਾਵਾਂ ਵਿੱਚੋਂ ਕੁਝ ਵੀ ਛੁਪਿਆ ਹੋਇਆ ਨਹੀਂ ਹੈ, ਅਤੇ ਮਨੁੱਖ ਦੇ ਪਰਮੇਸ਼ੁਰ ਬਾਰੇ ਗਿਆਨ ਲਈ ਲਾਭਦਾਇਕ ਹੈ, ਅਤੇ ਮਨੁੱਖ ਦੀ ਪਰਮੇਸ਼ੁਰ ਦੇ ਸੰਪੂਰਨ ਅਤੇ ਗਹਨ ਗਿਆਨ ਨੂੰ ਹਾਸਲ ਵਿੱਚ ਮਦਦ ਕਰਦਾ ਹੈ। ਇਹ ਸਾਰਾ ਕੰਮ ਮਨੁੱਖ ਦੇ ਲਾਭ ਲਈ ਹੈ।

ਪਰਮੇਸ਼ੁਰ ਦਾ ਖੁਦ ਦਾ ਕੰਮ ਉਹ ਦਰਸ਼ਣ ਹੈ ਜੋ ਮਨੁੱਖ ਨੂੰ ਜਾਣਨਾ ਚਾਹੀਦਾ ਹੈ, ਕਿਉਂਕਿ ਪਰਮੇਸ਼ੁਰ ਦੇ ਕੰਮ ਨੂੰ ਮਨੁੱਖ ਦੁਆਰਾ ਪੂਰਾ ਨਹੀਂ ਕੀਤਾ ਜਾ ਸਕਦਾ ਹੈ, ਅਤੇ ਅਤੇ ਮਨੁੱਖ ਦੁਆਰਾ ਸੰਪਨ ਨਹੀਂ ਕੀਤਾ ਜਾ ਸਕਦਾ। ਕੰਮ ਦੇ ਤਿੰਨ ਪੜਾਅ ਪਰਮਸ਼ੂਰ ਦੇ ਪ੍ਰਬੰਧਨ ਦੀ ਪੂਰਨਤਾ ਹੈ, ਅਤੇ ਇਸ ਤੋਂ ਵੱਡਾ ਕੋਈ ਦਰਸ਼ਣ ਨਹੀਂ ਹੈ ਜੋ ਮਨੁੱਖ ਨੂੰ ਜਾਣਨਾ ਚਾਹੀਦਾ ਹੈ। ਜੇ ਮਨੁੱਖ ਇਸ ਸਮਰੱਥੀ ਦਰਸ਼ਣ ਨੂੰ ਨਹੀਂ ਜਾਣਦਾ ਹੈ, ਤਾਂ ਪਰਮੇਸ਼ੁਰ ਨੂੰ ਜਾਣਨਾ ਸੌਖਾ ਨਹੀਂ ਹੈ, ਪਰਮੇਸ਼ੁਰ ਦੀ ਇੱਛਾ ਨੂੰ ਸਮਝਣਾ ਸੌਖਾ ਨਹੀਂ ਹੈ, ਅਤੇ, ਇਸ ਤੋਂ ਵਧ ਕੇ, ਜਿਸ ਰਾਹ ਉੱਤੇ ਮਨੁੱਖ ਚੱਲਦਾ ਹੈ ਉਹ ਹੋਰ ਮੁਸ਼ਕਲ ਹੋ ਜਾਵੇਗਾ। ਦਰਸ਼ਣ ਤੋਂ ਬਿਨਾਂ, ਮਨੁੱਖ ਇੱਥੇ ਤੱਕ ਨਹੀਂ ਆ ਸਕਦਾ ਸੀ। ਇਹ ਦਰਸ਼ਣ ਹੈ ਜਿਸ ਨੇ ਅੱਜ ਤੱਕ ਮਨੁੱਖ ਨੂੰ ਸੰਭਾਲ ਕੇ ਰੱਖਿਆ ਹੈ, ਅਤੇ ਇਸ ਨੇ ਮਨੁੱਖ ਨੂੰ ਸਭ ਤੋਂ ਵੱਡੀ ਸੁਰੱਖਿਆ ਪ੍ਰਦਾਨ ਕੀਤੀ ਹੈ। ਭਵਿੱਖ ਵਿੱਚ, ਤੁਹਾਡਾ ਗਿਆਨ ਗਹਿਰਾ ਹੋਣਾ ਚਾਹੀਦਾ ਹੈ, ਅਤੇ ਤੁਹਾਨੂੰ ਕੰਮ ਦੇ ਤਿੰਨ ਪੜਾਵਾਂ ਵਿੱਚ ਉਸ ਦੀ ਇੱਛਾ ਦੀ ਪੂਰਨਤਾ ਨੂੰ ਅਤੇ ਉਸ ਦੇ ਕੰਮ ਦੇ ਤੱਤ ਨੂੰ ਜਾਣਨਾ ਚਾਹੀਦਾ ਹੈ। ਕੇਵਲ ਇਹੋ ਤੁਹਾਡੀ ਸੱਚੀ ਮਹਾਨਤਾ ਹੈ। ਕੰਮ ਦਾ ਅੰਤਿਮ ਪੜਾਅ ਇਕੱਲਾ ਨਹੀਂ ਹੈ, ਪਰ ਇਹ ਪਿੱਛਲੇ ਦੋ ਪੜਾਵਾਂ ਨੂੰ ਮਿਲਕੇ ਬਣੇ ਸੰਪੂਰਨ ਕੰਮ ਦਾ ਹਿੱਸਾ ਹੈ, ਕਹਿਣ ਦਾ ਅਰਥ ਇਹ ਹੈ ਕਿ ਮੁਕਤੀ ਦੇ ਸੰਪੂਰਨ ਕੰਮ ਨੂੰ ਕੰਮ ਦੇ ਤਿੰਨ ਪੜਾਵਾਂ ਵਿੱਚੋਂ ਇੱਕ ਨੂੰ ਕਰਨ ਨਾਲ ਪੂਰਾ ਕਰਨਾ ਅਸੰਭਵ ਹੈ। ਭਾਵੇਂ ਕੰਮ ਦਾ ਆਖਰੀ ਪੜਾਅ ਹੀ ਮਨੁੱਖ ਨੂੰ ਪੂਰੀ ਤਰ੍ਹਾਂ ਬਚਾਉਣ ਦੇ ਯੋਗ ਹੈ, ਇਸ ਅਰਥ ਇਹ ਨਹੀਂ ਹੈ ਕਿ ਕੇਵਲ ਇਸ ਪੜਾਅ ਨੂੰ ਹੀ ਪੂਰਾ ਕਰਨਾ ਜ਼ਰੂਰੀ ਹੈ, ਅਤੇ ਇਹ ਕਿ ਕੰਮ ਦੇ ਪਹਿਲੇ ਦੋ ਪੜਾਅ ਮਨੁੱਖ ਨੂੰ ਸ਼ਤਾਨ ਦੇ ਪ੍ਰਭਾਵ ਤੋਂ ਬਚਾਉਣ ਲਈ ਜ਼ਰੂਰੀ ਨਹੀਂ ਹਨ। ਤਿੰਨ ਪੜਾਵਾਂ ਵਿੱਚੋਂ ਕਿਸੇ ਵੀ ਇੱਕ ਪੜਾਅ ਨੂੰ ਉਸ ਦਰਸ਼ਣ ਦੇ ਰੂਪ ਵਿੱਚ ਨਹੀਂ ਵੇਖਿਆ ਜਾ ਸਕਦਾ ਜੋ ਮਨੁੱਖਜਾਤੀ ਲਈ ਜਾਣਨਾ ਜ਼ਰੂਰੀ ਹੈ, ਕਿਉਂਕਿ ਮੁਕਤੀ ਦੇ ਕੰਮ ਦੀ ਪੂਰਨਤਾ ਕੰਮ ਦੇ ਤਿੰਨ ਪੜਾਅ ਹਨ, ਉਨ੍ਹਾਂ ਵਿੱਚੋਂ ਕੋਈ ਇੱਕ ਪੜਾਅ ਮੁਕਤੀ ਦੇ ਕੰਮ ਦੀ ਪੂਰਨਤਾ ਨਹੀਂ ਹੈ। ਜਦੋਂ ਤੱਕ ਮੁਕਤੀ ਦੇ ਕੰਮ ਨੂੰ ਪੂਰਾ ਨਹੀਂ ਕੀਤਾ ਜਾਂਦਾ, ਉਦੋਂ ਤੱਕ ਪਰਮੇਸ਼ੁਰ ਦਾ ਪ੍ਰਬੰਧਨ ਪੂਰਾ ਨਹੀਂ ਹੋ ਸਕੇਗਾ। ਪਰਮੇਸ਼ੁਰ ਦੀ ਹੋਂਦ, ਉਸ ਦਾ ਸੁਭਾਅ, ਅਤੇ ਉਸ ਦੀ ਬੁੱਧ ਨੂੰ ਮੁਕਤੀ ਦੇ ਕੰਮ ਦੀ ਪੂਰਨਤਾ ਵਿੱਚ ਪਰਗਟ ਕੀਤਾ ਗਿਆ ਹੈ; ਉਨ੍ਹਾਂ ਨੂੰ ਆਰੰਭ ਵਿੱਚ ਮਨੁੱਖ ’ਤੇ ਪਰਗਟ ਨਹੀਂ ਕੀਤਾ ਗਿਆ, ਪਰ ਹੌਲੀ ਹੌਲੀ ਮੁਕਤੀ ਦੇ ਕੰਮ ਵਿੱਚ ਪਰਗਟ ਕੀਤਾ ਗਿਆ ਹੈ। ਮੁਕਤੀ ਦੇ ਕੰਮ ਦਾ ਹਰੇਕ ਪੜਾਅ ਪਰਮੇਸ਼ੁਰ ਦੇ ਸੁਭਾਅ ਦੇ ਇੱਕ ਹਿੱਸੇ ਨੂੰ ਪਰਗਟ ਕਰਦਾ ਹੈ, ਅਤੇ ਉਸ ਦੀ ਹੋਂਦ ਨੂੰ ਪਰਗਟ ਕਰਦਾ ਹੈ; ਹਰੇਕ ਪੜਾਅ ਪਰਮੇਸ਼ੁਰ ਦੀ ਹੋਂਦ ਦੀ ਪੂਰਨਤਾ ਨੂੰ ਸਿੱਧਾ ਅਤੇ ਪੂਰੀ ਤਰ੍ਹਾਂ ਨਾਲ ਪਰਗਟ ਨਹੀਂ ਕਰ ਸਕਦਾ। ਇਸ ਤਰ੍ਹਾਂ, ਮੁਕਤੀ ਦੇ ਕੰਮ ਨੂੰ ਤਦ ਹੀ ਪੂਰੀ ਤਰ੍ਹਾਂ ਸਮਾਪਤ ਕੀਤਾ ਜਾ ਸਕਦਾ ਹੈ ਜਦੋਂ ਕੰਮ ਦੇ ਤਿੰਨੇ ਪੜਾਅ ਪੂਰੇ ਹੋ ਜਾਂਦੇ ਹਨ, ਅਤੇ ਇਸ ਲਈ ਮਨੁੱਖ ਦੇ ਪਰਮੇਸ਼ੁਰ ਦੀ ਸੰਪੂਰਨਤਾ ਬਾਰੇ ਗਿਆਨ ਨੂੰ ਪਰਮੇਸ਼ੁਰ ਦੇ ਕੰਮ ਦੇ ਤਿੰਨ ਪੜਾਵਾਂ ਤੋਂ ਵੱਖਰਾ ਨਹੀਂ ਕੀਤਾ ਜਾ ਸਕਦਾ ਹੈ। ਜੋ ਮਨੁੱਖ ਕੰਮ ਦੇ ਇੱਕ ਪੜਾਅ ਤੋਂ ਹਾਸਲ ਕਰਦਾ ਹੈ ਉਹ ਪਰਮੇਸ਼ੁਰ ਦਾ ਸੁਭਾਅ ਹੈ, ਜਿੰਨਾ ਕੁ ਉਸ ਦੇ ਕੰਮ ਦੇ ਇੱਕ ਹਿੱਸੇ ਵਿੱਚ ਪਰਗਟ ਕੀਤਾ ਗਿਆ ਹੈ। ਇਹ ਉਹ ਸੁਭਾਅ ਜਾਂ ਹੋਂਦ ਨਹੀਂ ਹੋ ਸਕਦੀ ਜੋ ਪਹਿਲਾਂ ਜਾਂ ਬਾਅਦ ਵਾਲੇ ਪੜਾਅ ਵਿੱਚ ਪਰਗਟ ਕੀਤੀ ਗਈ ਹੈ। ਇਸੇ ਕਾਰਨ ਮਨੁੱਖਜਾਤੀ ਨੂੰ ਬਚਾਉਣ ਦੇ ਕੰਮ ਨੂੰ ਸਿੱਧਾ ਇੱਕ ਸਮੇਂ ਵਿੱਚ, ਜਾਂ ਇੱਕ ਸਥਾਨ ’ਤੇ ਪੂਰਾ ਨਹੀਂ ਕੀਤਾ ਜਾ ਸਕਦਾ, ਪਰ ਵੱਖ-ਵੱਖ ਸਮਿਆਂ ਅਤੇ ਸਥਾਨਾਂ ’ਤੇ ਮਨੁੱਖ ਦੇ ਵਿਕਾਸ ਦੇ ਪੱਧਰ ਅਨੁਸਾਰ ਹੌਲੀ-ਹੌਲੀ ਗਹਿਰਾ ਹੁੰਦਾ ਜਾਂਦਾ ਹੈ। ਇਹ ਕੰਮ ਹੈ ਜਿਸ ਨੂੰ ਪੜਾਵਾਂ ਵਿੱਚ ਕੀਤਾ ਜਾਂਦਾ ਹੈ, ਅਤੇ ਇਹ ਇੱਕ ਹੀ ਪੜਾਅ ਵਿੱਚ ਪੂਰਾ ਨਹੀਂ ਹੁੰਦਾ ਹੈ। ਇਸ ਲਈ, ਪਰਮੇਸ਼ੁਰ ਦੀ ਪੂਰੀ ਬੁੱਧ ਨੂੰ ਇੱਕ ਪੜਾਅ ਵਿੱਚ ਪ੍ਰਤੀਬਿੰਬਤ ਕਰਨ ਦੀ ਬਜਾਇ ਤਿੰਨ ਪੜਾਵਾਂ ਵਿੱਚ ਪ੍ਰਤੀਬਿੰਬਤ ਕੀਤਾ ਗਿਆ ਹੈ। ਉਸ ਦੀ ਪੂਰਣ ਹੋਂਦ ਅਤੇ ਉਸ ਦੀ ਪੂਰਣ ਬੁੱਧ ਨੂੰ ਇਨ੍ਹਾਂ ਤਿੰਨ ਪੜਾਵਾਂ ਵਿੱਚ ਰੱਖਿਆ ਗਿਆ ਹੈ, ਅਤੇ ਹਰੇਕ ਪੜਾਅ ਵਿੱਚ ਉਸ ਦੀ ਹੋਂਦ ਹੈ, ਅਤੇ ਹਰੇਕ ਪੜਾਅ ਉਸ ਦੇ ਕੰਮ ਦੀ ਬੁੱਧ ਦਾ ਵਰਨਣ ਹੈ। ਮਨੁੱਖ ਨੂੰ ਇਨ੍ਹਾਂ ਤਿੰਨ ਪੜਾਵਾਂ ਵਿੱਚ ਪਰਗਟ ਕੀਤੇ ਗਏ ਪਰਮੇਸ਼ੁਰ ਦੇ ਸੰਪੂਰਨ ਸੁਭਾਅ ਨੂੰ ਜਾਣਨਾ ਚਾਹੀਦਾ ਹੈ। ਪਰਮੇਸ਼ੁਰ ਦੀ ਹੋਂਦ ਬਾਰੇ ਇਹ ਸਭ ਮਨੁੱਖਜਾਤੀ ਲਈ ਅਤਿ ਮਹੱਤਵਪੂਰਣ ਹੈ, ਅਤੇ ਜਦੋਂ ਲੋਕ ਪਰਮੇਸ਼ੁਰ ਦੀ ਅਰਾਧਨਾ ਕਰਦੇ ਹਨ ਜੇ ਉਦੋਂ ਉਨ੍ਹਾਂ ਨੂੰ ਇਹ ਗਿਆਨ ਨਹੀਂ ਹੈ, ਤਾਂ ਉਹ ਭਗਵਾਨ ਬੁੱਧ ਦੀ ਅਰਾਧਨਾ ਕਰਨ ਵਾਲਿਆਂ ਨਾਲੋਂ ਵੱਖਰੇ ਨਹੀਂ ਹਨ। ਮਨੁੱਖ ਦੇ ਵਿਚਕਾਰ ਪਰਮੇਸ਼ੁਰ ਦਾ ਕੰਮ ਮਨੁੱਖ ਤੋਂ ਛਿਪਿਆ ਹੋਇਆ ਨਹੀਂ ਹੈ, ਅਤੇ ਪਰਮੇਸ਼ੁਰ ਦੀ ਅਰਾਧਨਾ ਕਰਨ ਵਾਲੇ ਸਾਰਿਆਂ ਨੂੰ ਇਸ ਬਾਰੇ ਗਿਆਨ ਹੋਣਾ ਚਾਹੀਦਾ ਹੈ। ਕਿਉਂਕਿ ਪਰਮੇਸ਼ੁਰ ਨੇ ਮਨੁੱਖਾਂ ਦੇ ਵਿਚਕਾਰ ਮੁਕਤੀ ਦੇ ਕੰਮ ਦੇ ਤਿੰਨ ਪੜਾਵਾਂ ਨੂੰ ਕੀਤਾ ਹੈ, ਮਨੁੱਖ ਨੂੰ ਇਸ ਦੇ ਪ੍ਰਗਟੀਕਰਨ ਨੂੰ ਜਾਣਨਾ ਚਾਹੀਦਾ ਹੈ ਕਿ ਉਸ ਕੋਲ ਕੀ ਹੈ ਅਤੇ ਕੰਮ ਦੇ ਇਨ੍ਹਾਂ ਤਿੰਨ ਪੜਾਵਾਂ ਦੌਰਾਨ ਉਹ ਕੀ ਹੈ। ਇਹੋ ਹੈ ਜੋ ਮਨੁੱਖ ਦੁਆਰਾ ਜ਼ਰੂਰ ਕੀਤਾ ਜਾਣਾ ਚਾਹੀਦਾ ਹੈ। ਜੋ ਪਰਮੇਸ਼ੁਰ ਮਨੁੱਖ ਤੋਂ ਲੁਕਾਉਂਦਾ ਹੈ ਉਹ ਹੈ ਜਿਸ ਨੂੰ ਪ੍ਰਾਪਤ ਕਰਨ ਦੇ ਮਨੁੱਖ ਯੋਗ ਨਹੀਂ ਹੈ, ਅਤੇ ਉਹ ਹੈ ਜੋ ਮਨੁੱਖ ਨੂੰ ਜਾਣਨਾ ਨਹੀਂ ਚਾਹੀਦਾ ਹੈ, ਉੱਥੇ ਹੀ ਜੋ ਪਰਮੇਸ਼ੁਰ ਮਨੁੱਖ ਨੂੰ ਵਿਖਾਉਂਦਾ ਹੈ ਉਹ ਹੈ ਜੋ ਮਨੁੱਖ ਨੂੰ ਜਾਣਨਾ ਚਾਹੀਦਾ ਹੈ, ਅਤੇ ਉਹ ਹੈ ਜੋ ਮਨੁੱਖ ਕੋਲ ਹੋਣਾ ਚਾਹੀਦਾ ਹੈ। ਕੰਮ ਦੇ ਤਿੰਨ ਪੜਾਵਾਂ ਵਿੱਚੋਂ ਹਰੇਕ ਪੜਾਅ ਪਿੱਛਲੇ ਪੜਾਅ ਦੀ ਨੀਂਹ ਉੱਤੇ ਕੀਤਾ ਜਾਂਦਾ ਹੈ; ਇਹ ਆਪਣੇ ਆਪ ਵਿੱਚ ਮੁਕਤੀ ਦੇ ਕੰਮ ਤੋਂ ਵੱਖਰਾ ਨਹੀਂ ਕੀਤਾ ਜਾਂਦਾ ਹੈ। ਭਾਵੇਂ ਯੁੱਗ ਅਤੇ ਕੀਤੇ ਜਾਣ ਵਾਲੇ ਕੰਮ ਦੀ ਕਿਸਮ ਵਿੱਚ ਵੱਡੀ ਭਿੰਨਤਾ ਹੈ, ਪਰ ਇਸ ਦੇ ਕੇਂਦਰ ਤੋਂ ਇਹ ਮਨੁੱਖ ਦੀ ਮੁਕਤੀ ਹੀ ਹੈ, ਅਤੇ ਮੁਕਤੀ ਦੇ ਕੰਮ ਦਾ ਹਰੇਕ ਪੜਾਅ ਪਿੱਛਲੇ ਪੜਾਅ ਨਾਲੋਂ ਗਹਿਰਾ ਹੈ। ਕੰਮ ਦਾ ਹਰੇਕ ਪੜਾਅ ਪਿੱਛਲੇ ਪੜਾਅ ਦੀ ਨੀਂਹ ਉੱਤੇ ਜਾਰੀ ਰਹਿੰਦਾ ਹੈ, ਨੀਂਹ ਜਿਸ ਨੂੰ ਮਿਟਾਇਆ ਨਹੀਂ ਜਾਂਦਾ। ਇਸ ਤਰ੍ਹਾਂ, ਉਸ ਦੇ ਕੰਮ ਵਿੱਚ ਜੋ ਹਮੇਸ਼ਾ ਨਵਾਂ ਹੈ ਅਤੇ ਕਦੇ ਪੁਰਾਣ ਨਹੀਂ ਹੁੰਦਾ, ਪਰਮੇਸ਼ੁਰ ਲਗਾਤਾਰ ਆਪਣੇ ਸੁਭਾਅ ਦੇ ਪਹਿਲੂਆਂ ਨੂੰ ਪਰਗਟ ਕਰ ਰਿਹਾ ਹੈ ਜਿੰਨ੍ਹਾਂ ਨੂੰ ਪਹਿਲਾਂ ਕਦੇ ਵੀ ਮਨੁੱਖ ਉੱਤੇ ਪਰਗਟ ਨਹੀਂ ਕੀਤਾ ਗਿਆ ਹੈ, ਅਤੇ ਹਮੇਸ਼ਾ ਮਨੁੱਖ ਉੱਤੇ ਆਪਣੇ ਨਵੇਂ ਕੰਮ ਅਤੇ ਆਪਣੀ ਨਵੀਂ ਹੋਂਦ ਨੂੰ ਪਰਗਟ ਕਰ ਰਿਹਾ ਹੈ, ਅਤੇ ਭਾਵੇਂ ਪੁਰਾਣੇ ਧਾਰਮਿਕ ਰੱਖਿਅਕ ਇਸ ਨੂੰ ਰੋਕਣ ਲਈ ਆਪਣਾ ਉੱਤਮ ਕਰਦੇ ਹਨ ਅਤੇ ਸ਼ਰੇਆਮ ਇਸ ਦਾ ਵਿਰੋਧ ਕਰਦੇ ਹਨ, ਫਿਰ ਵੀ ਪਰਮੇਸ਼ੁਰ ਹਮੇਸ਼ਾ ਨਵਾਂ ਕੰਮ ਕਰਦਾ ਹੈ ਜਿਸ ਨੂੰ ਕਰਨ ਦਾ ਉਹ ਇਰਾਦਾ ਕਰਦਾ ਹੈ। ਉਸ ਦਾ ਕੰਮ ਹਮੇਸ਼ਾ ਬਦਲ ਰਿਹਾ ਹੈ, ਅਤੇ ਇਸੇ ਕਾਰਨ ਇਹ ਹਮੇਸ਼ਾ ਮਨੁੱਖ ਦੇ ਵਿਰੋਧ ਦਾ ਸਾਹਮਣਾ ਕਰ ਰਿਹਾ ਹੈ। ਇਸੇ ਤਰ੍ਹਾਂ ਉਸ ਦਾ ਸੁਭਾਅ ਵੀ ਹਮੇਸ਼ਾ ਬਦਲ ਰਿਹਾ ਹੈ, ਜਿਵੇਂ ਯੁੱਗ ਅਤੇ ਉਸ ਦੇ ਕੰਮ ਨੂੰ ਗ੍ਰਹਿਣ ਕਰਨ ਵਾਲੇ ਬਦਲ ਰਹੇ ਹਨ। ਇਸ ਤੋਂ ਵਧ ਕੇ, ਉਹ ਹਮੇਸ਼ਾ ਉਹ ਕੰਮ ਕਰ ਰਿਹਾ ਹੈ ਜੋ ਪਹਿਲਾਂ ਕਦੇ ਵੀ ਨਹੀਂ ਕੀਤਾ ਗਿਆ ਹੈ, ਇੱਥੋਂ ਤੱਕ ਕਿ ਭਾਵੇਂ ਉਹ ਕੰਮ ਕਰਨਾ ਹੋਵੇ ਜੋ ਮਨੁੱਖ ਨੂੰ ਪਹਿਲਾਂ ਕੀਤੇ ਕੰਮ ਦੇ ਵਿਰੋਧ ਵਿੱਚ ਜਾਪਦਾ ਹੈ, ਇਸ ਦਾ ਵਿਰੋਧ ਕਰਨ ਲਈ ਜਾਪਦਾ ਹੈ। ਮਨੁੱਖ ਇੱਕ ਕਿਸਮ ਦੇ ਕੰਮ ਜਾਂ ਅਮਲ ਕਰਨ ਦੇ ਇੱਕ ਢੰਗ ਨੂੰ ਸਵੀਕਾਰ ਕਰਨ ਦੇ ਯੋਗ ਹੈ, ਅਤੇ ਮਨੁੱਖ ਲਈ ਉਸ ਕੰਮ ਜਾਂ ਅਮਲ ਕਰਨ ਦੇ ਢੰਗ ਨੂੰ ਸਵੀਕਾਰ ਕਰਨਾ ਮੁਸ਼ਕਲ ਹੈ ਜੋ ਉਨ੍ਹਾਂ ਦੇ ਅਨੁਸਾਰ ਨਹੀਂ ਹੈ ਜਾਂ ਉਨ੍ਹਾਂ ਤੋਂ ਉੱਚਾ ਹੈ। ਪਰ ਪਵਿੱਤਰ ਆਤਮਾ ਹਮੇਸ਼ਾ ਨਵਾਂ ਕੰਮ ਕਰ ਰਿਹਾ ਹੈ, ਅਤੇ ਇਸ ਲਈ ਧਾਰਮਿਕ ਨਿਪੁੰਨ ਲੋਕਾਂ ਦਾ ਇੱਕ ਤੋਂ ਬਾਅਦ ਇੱਕ ਸਮੂਹ ਆਉਂਦਾ ਹੈ ਜੋ ਪਰਮੇਸ਼ੁਰ ਦੇ ਨਵੇਂ ਕੰਮ ਦਾ ਵਿਰੋਧ ਕਰਦਾ ਹੈ। ਇਹ ਲੋਕ ਠੀਕ ਠਾਕ ਨਿਪੁੰਨ ਲੋਕ ਬਣ ਗਏ ਹਨ ਕਿਉਂਕਿ ਮਨੁੱਖ ਨੂੰ ਇਸ ਦਾ ਗਿਆਨ ਨਹੀਂ ਹੈ ਕਿ ਕਿਵੇਂ ਪਰਮੇਸ਼ੁਰ ਹਮੇਸ਼ਾ ਨਵਾਂ ਹੈ ਅਤੇ ਕਦੇ ਪੁਰਾਣਾ ਨਹੀਂ ਹੁੰਦਾ ਹੈ, ਅਤੇ ਪਰਮੇਸ਼ੁਰ ਦੇ ਕੰਮ ਦੇ ਸਿਧਾਂਤ ਬਾਰੇ ਕੋਈ ਜਾਣਕਾਰੀ ਨਹੀਂ ਹੈ, ਅਤੇ, ਇਸ ਤੋਂ ਵਧ ਕੇ, ਉਨ੍ਹਾਂ ਬਹੁਤ ਸਾਰੇ ਢੰਗਾਂ ਦਾ ਗਿਆਨ ਨਹੀਂ ਹੈ ਜਿੰਨ੍ਹਾਂ ਦੁਆਰਾ ਪਰਮੇਸ਼ੁਰ ਮਨੁੱਖ ਨੂੰ ਬਚਾਉਂਦਾ ਹੈ। ਇਸ ਤਰ੍ਹਾਂ, ਮਨੁੱਖ ਪੂਰੀ ਤਰ੍ਹਾਂ ਇਹ ਨਹੀਂ ਦੱਸ ਸਕਦਾ ਕਿ ਕੀ ਇਹ ਕੰਮ ਪਵਿੱਤਰ ਆਤਮਾ ਤੋਂ ਆਉਂਦਾ ਹੈ, ਜਾਂ ਇਹ ਕੰਮ ਖੁਦ ਪਰਮੇਸ਼ੁਰ ਦਾ ਹੈ। ਬਹੁਤੇ ਲੋਕ ਇਸ ਮਨੋਭਾਵ ਨੂੰ ਫੜੀ ਰੱਖਦੇ ਹਨ ਕਿ ਜੇ ਕੋਈ ਗੱਲ ਪਹਿਲੇ ਸ਼ਬਦਾਂ ਦੇ ਅਨੁਸਾਰ ਹੈ, ਤਾਂ ਉਹ ਇਸ ਨੂੰ ਸਵੀਕਾਰ ਕਰਨਗੇ, ਅਤੇ ਜੇ ਪਹਿਲਾ ਕੀਤੇ ਕੰਮ ਤੋਂ ਵੱਖ ਹੈ, ਤਾਂ ਉਹ ਇਸ ਦਾ ਵਿਰੋਧ ਕਰਨਗੇ ਅਤੇ ਇਸ ਨੂੰ ਰੱਦ ਕਰਨਗੇ। ਅੱਜ, ਕੀ ਤੁਸੀਂ ਸਾਰੇ ਇਸ ਤਰ੍ਹਾਂ ਦੇ ਸਿਧਾਂਤਾਂ ਦੀ ਪਾਲਣਾ ਨਹੀਂ ਕਰਦੇ ਹੋ? ਮੁਕਤੀ ਦੇ ਕੰਮ ਦੇ ਤਿੰਨ ਪੜਾਵਾਂ ਨੇ ਤੁਹਾਡੇ ਉੱਤੇ ਕੋਈ ਜ਼ਿਆਦਾ ਵੱਡਾ ਪ੍ਰਭਾਵ ਨਹੀਂ ਪਾਇਆ ਹੈ, ਅਤੇ ਅਜਿਹੇ ਵੀ ਹਨ ਜੋ ਮੰਨਦੇ ਹਨ ਕਿ ਪਹਿਲੇ ਦੋ ਪੜਾਅ ਬੋਝ ਹਨ ਉਨ੍ਹਾਂ ਨੂੰ ਜਾਣਨਾ ਦੀ ਲੋੜ੍ਹ ਨਹੀਂ ਹੈ। ਉਹ ਸੋਚਦੇ ਹਨ ਕਿ ਇਹ ਪੜਾਅ ਲੋਕਾਂ ਨੂੰ ਨਹੀਂ ਦੱਸੇ ਜਾਣੇ ਚਾਹੀਦੇ ਹਨ ਅਤੇ ਜਿੰਨਾ ਜਲਦੀ ਸੰਭਵ ਹੋ ਸਕੇ ਇਨ੍ਹਾਂ ਦਾ ਖੰਡਨ ਕਰਨਾ ਚਾਹੀਦਾ ਹੈ, ਤਾਂਕਿ ਲੋਕ ਕੰਮ ਦੇ ਤਿੰਨ ਪੜਾਵਾਂ ਵਿੱਚੋਂ ਪਹਿਲੇ ਦੋ ਪੜਾਵਾਂ ਕਾਰਨ ਭਾਰੀ ਬੋਝ ਹੇਠ ਮਹਿਸੂਸ ਨਾ ਕਰਨ। ਜ਼ਿਆਦਾਤਰ ਲੋਕ ਵਿਸ਼ਵਾਸ ਕਰਦੇ ਹਨ ਕਿ ਪਹਿਲੇ ਦੋ ਪੜਾਅ ਬਹੁਤ ਦੂਰ ਦਾ ਕਦਮ ਦੇ ਰੂਪ ਵਿੱਚ ਜਾਣੇ ਜਾਂਦੇ ਹਨ, ਅਤੇ ਪਰਮੇਸ਼ੁਰ ਨੂੰ ਜਾਣਨਾ ਵਿੱਚ ਕੋਈ ਮਦਦ ਨਹੀਂ ਕਰ ਸਕਦੇ ਹਨ—ਇਹੋ ਹੈ ਜੋ ਤੁਸੀਂ ਸੋਚਦੇ ਹੋ। ਅੱਜ, ਤੁਸੀਂ ਸਾਰੇ ਵਿਸ਼ਵਾਸ ਕਰਦੇ ਹੋ ਕਿ ਇਸ ਤਰ੍ਹਾਂ ਕੰਮ ਕਰਨਾ ਸਹੀ ਹੈ, ਪਰ ਇੱਕ ਦਿਨ ਆਵੇਗਾ ਜਦੋਂ ਤੁਸੀਂ ਮੇਰੇ ਕੰਮ ਦੀ ਮਹੱਤਤਾ ਨੂੰ ਜਾਣੋਗੇ: ਜਾਣੋਗੇ ਕਿ ਮੈਂ ਕੋਈ ਅਜਿਹਾ ਕੰਮ ਨਹੀਂ ਕਰਦਾ ਜਿਸ ਦੀ ਕੋਈ ਮਹੱਤਤਾ ਨਹੀਂ ਹੈ। ਕਿਉਂਕਿ ਮੈਂ ਤੁਹਾਡੇ ਲਈ ਕੰਮ ਦੇ ਤਿੰਨ ਪੜਾਵਾਂ ਦੀ ਘੋਸ਼ਣਾ ਕਰ ਰਿਹਾ ਹਾਂ, ਉਹ ਤੁਹਾਡੇ ਲਈ ਬਹੁਤ ਲਾਭ ਦੇ ਹੋਣੇ ਚਾਹੀਦੇ ਹਨ: ਕਿਉਂਕਿ ਕੰਮ ਦੇ ਇਹ ਤਿੰਨ ਪੜਾਅ ਪਰਮੇਸ਼ੁਰ ਦੇ ਸੰਪੂਰਨ ਪ੍ਰਬੰਧਨ ਦਾ ਕੇਂਦਰ ਹਨ, ਉਹ ਦੁਨੀਆਂ ਭਰ ਵਿੱਚ ਹਰੇਕ ਦਾ ਕੇਂਦਰ ਹੋਣੇ ਚਾਹੀਦੇ ਹਨ। ਇੱਕ ਦਿਨ, ਤੁਸੀਂ ਸਾਰੇ ਇਸ ਕੰਮ ਦੀ ਮਹੱਤਤਾ ਨੂੰ ਜਾਣੋਗੇ। ਜਾਣ ਲਵੋ ਕਿ ਤੁਸੀਂ ਪਰਮੇਸ਼ੁਰ ਦੇ ਕੰਮ ਦਾ ਵਿਰੋਧ ਕਰਦੇ ਹੋ, ਜਾਂ ਅੱਜ ਦੇ ਕੰਮ ਨੂੰ ਮਾਪਣ ਲਈ ਆਪਣੇ ਖੁਦ ਦੇ ਵਿਚਾਰਾਂ ਦੀ ਵਰਤੋਂ ਕਰਦੇ ਹੋ, ਕਿਉਂਕਿ ਤੁਸੀਂ ਪਰਮੇਸ਼ੁਰ ਦੇ ਕੰਮ ਦੇ ਸਿਧਾਂਤਾਂ ਨੂੰ ਨਹੀਂ ਜਾਣਦੇ ਹੋ, ਅਤੇ ਕਿਉਂਕਿ ਤੁਸੀਂ ਪਵਿੱਤਰ ਆਤਮਾ ਦੇ ਕੰਮ ਨੂੰ ਗੰਭੀਰਤਾ ਨਾਲ ਨਹੀਂ ਲੈਂਦੇ ਹੋ। ਤੁਹਾਡਾ ਪਰਮੇਸ਼ੁਰ ਦਾ ਵਿਰੋਧ ਕਰਨਾ ਅਤੇ ਪਵਿੱਤਰ ਆਤਮਾ ਦੇ ਕੰਮ ਵਿੱਚ ਰੁਕਾਵਟ ਬਣਨਾ ਤੁਹਾਡੇ ਆਪਣੇ ਵਿਚਾਰਾਂ ਅਤੇ ਪੈਦਾਇਸ਼ੀ ਆਕੜ ਦੇ ਕਾਰਨ ਹੈ। ਇਹ ਇਸ ਲਈ ਨਹੀਂ ਹੈ ਕਿ ਪਰਮੇਸ਼ੁਰ ਦਾ ਕੰਮ ਗਲਤ ਹੈ, ਪਰ ਇਸ ਕਾਰਨ ਹੈ ਕਿਉਂਕਿ ਤੁਸੀਂ ਸੁਭਾਅ ਤੋਂ ਬਹੁਤ ਅਣਆਗਿਆਕਾਰੀ ਹੋ। ਕੁਝ ਲੋਕ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਕਰਨ ਤੋਂ ਬਾਅਦ ਇਹ ਵੀ ਨਹੀਂ ਆਖ ਸਕਦੇ ਕਿ ਮਨੁੱਖ ਕਿੱਥੋਂ ਆਇਆ ਹੈ, ਫਿਰ ਵੀ ਉਹ ਪਵਿੱਤਰ ਆਤਮਾ ਦੇ ਕੰਮ ਬਾਰੇ ਸਹੀ ਅਤੇ ਗਲਤ ਤੈਅ ਕਰਨ ਦੇ ਜਨਤਕ ਭਾਸ਼ਣ ਦੇਣ ਦੀ ਹਿੰਮਤ ਕਰਦੇ ਹਨ। ਉਹ ਉਨ੍ਹਾਂ ਰਸੂਲਾਂ ਨੂੰ ਵੀ ਲੈਕਚਰ ਦਿੰਦੇ ਹਨ ਜਿਨ੍ਹਾਂ ਵਿੱਚ ਪਵਿੱਤਰ ਆਤਮਾ ਨਵਾਂ ਕੰਮ ਕਰਦਾ ਹੈ, ਉਹ ਟਿੱਪਣੀਆਂ ਕਰਦੇ ਹਨ ਅਤੇ ਉਨ੍ਹਾਂ ਨੂੰ ਮੁੜਨ ਲਈ ਆਖਦੇ ਹਨ; ਉਨ੍ਹਾਂ ਦੀ ਮਨੁੱਖੀ ਸੋਚ ਬਹੁਤ ਛੋਟੀ ਹੈ, ਅਤੇ ਉਨ੍ਹਾਂ ਨੂੰ ਇਸ ਦੀ ਥੋੜੀ ਜਿਹੀ ਵੀ ਸਮਝ ਨਹੀਂ ਹੈ। ਕੀ ਅਜਿਹਾ ਦਿਨ ਨਹੀਂ ਆਵੇਗਾ ਜਿਸ ਦਿਨ ਅਜਿਹੇ ਲੋਕ ਪਵਿੱਤਰ ਆਤਮਾ ਦੇ ਕੰਮ ਦੁਆਰਾ ਰੱਦ ਕੀਤੇ ਜਾਣਗੇ, ਅਤੇ ਨਰਕ ਦੀ ਅੱਗ ਦੁਆਰਾ ਸਾੜੇ ਜਾਣਗੇ? ਉਹ ਪਰਮੇਸ਼ੁਰ ਦੇ ਕੰਮ ਨੂੰ ਨਹੀਂ ਜਾਣਦੇ ਹਨ, ਪਰ ਇਸ ਦੇ ਬਜਾਇ ਉਹ ਉਸ ਦੇ ਕੰਮ ਦੀ ਅਲੋਚਨਾ ਕਰਦੇ ਹਨ, ਅਤੇ ਪਰਮੇਸ਼ੁਰ ਨੂੰ ਨਿਰਦੇਸ਼ ਦੇਣ ਦੀ ਕੋਸ਼ਿਸ਼ ਵੀ ਕਰਦੇ ਹਨ ਕਿ ਕਿਵੇਂ ਕੰਮ ਕਰਨਾ ਹੈ। ਅਜਿਹੇ ਅਣਉਚਿਤ ਲੋਕ ਕਿਵੇਂ ਪਰਮੇਸ਼ੁਰ ਨੂੰ ਜਾਣ ਸਕਦੇ ਹਨ? ਮਨੁੱਖ ਖੋਜਣ ਅਤੇ ਅਨੁਭਵ ਕਰਨ ਦੀ ਪ੍ਰਕਿਰਿਆ ਦੁਆਰਾ ਪਰਮੇਸ਼ੁਰ ਨੂੰ ਜਾਣਦਾ ਹੈ; ਇਹ ਆਪਣੀ ਮਰਜ਼ੀ ਨਾਲ ਅਲੋਚਨਾ ਕਰਨ ਦੁਆਰਾ ਨਹੀਂ ਹੈ ਕਿ ਮਨੁੱਖ ਪਵਿੱਤਰ ਆਤਮਾ ਦੇ ਪਰਕਾਸ਼ ਦੁਆਰਾ ਪਰਮੇਸ਼ੁਰ ਨੂੰ ਜਾਣਦਾ ਹੈ। ਜਿੰਨਾ ਲੋਕਾਂ ਦਾ ਪਰਮੇਸ਼ੁਰ ਬਾਰੇ ਗਿਆਨ ਸ਼ੁੱਧ ਹੁੰਦਾ ਜਾਂਦਾ ਹੈ, ਓਨਾ ਘੱਟ ਉਹ ਉਸ ਦਾ ਵਿਰੋਧ ਕਰਦੇ ਹਨ। ਇਸ ਦੇ ਉਲਟ, ਜਿੰਨਾ ਘੱਟ ਲੋਕ ਪਰਮੇਸ਼ੁਰ ਨੂੰ ਜਾਣਦੇ ਹਨ, ਓਨਾ ਜ਼ਿਆਦਾ ਉਹ ਉਸ ਦਾ ਵਿਰੋਧ ਕਰਦੇ ਹਨ। ਤੇਰੇ ਖਿਆਲ, ਤੇਰਾ ਪੁਰਾਣਾ ਸੁਭਾਅ, ਅਤੇ ਤੇਰੀ ਮਨੁੱਖੀ ਸੋਚ, ਚਰਿੱਤਰ ਅਤੇ ਨੈਤਿਕ ਦਿਖਾਵਟ “ਮੂਲ ਗੱਲਾਂ” ਜਿੰਨ੍ਹਾਂ ਦੁਆਰਾ ਤੂੰ ਪਰਮੇਸ਼ੁਰ ਦਾ ਵਿਰੋਧ ਕਰਦਾ ਹੈਂ, ਅਤੇ ਜਿੰਨਾ ਜ਼ਿਆਦਾ ਭ੍ਰਿਸ਼ਟ, ਘਟੀਆ ਅਤੇ ਨੀਚ ਤੂੰ ਬਣਦਾ ਹੈਂ, ਓਨਾ ਜ਼ਿਆਦਾ ਤੂੰ ਪਰਮੇਸ਼ੁਰ ਦਾ ਵੈਰੀ ਬਣ ਜਾਂਦਾ ਹੈਂ। ਉਹ ਜਿਹੜੇ ਦ੍ਰਿੜ੍ਹ ਖਿਆਲ ਰੱਖਦੇ ਹਨ ਅਤੇ ਜਿੰਨ੍ਹਾਂ ਦਾ ਸਵੈ-ਧਰਮੀ ਸੁਭਾਅ ਹੈ ਉਹ ਹਨ ਜਿਹੜੇ ਦੇਹਧਾਰੀ ਪਰਮੇਸ਼ੁਰ ਨਾਲ ਜ਼ਿਆਦਾ ਦੁਸ਼ਮਣੀ ਵਿੱਚ ਹਨ; ਅਜਿਹੇ ਲੋਕ ਮਸੀਹ ਵਿਰੋਧੀ ਹਨ। ਜੇ ਤੇਰੇ ਖਿਆਲਾਂ ਨੂੰ ਸੋਧਿਆ ਨਹੀਂ ਜਾਂਦਾ ਹੈ, ਤਾਂ ਉਹ ਸਦਾ ਪਰਮੇਸ਼ੁਰ ਦੇ ਵਿਰੋਧ ਵਿੱਚ ਹੋਣਗੇ; ਤੂੰ ਕਦੇ ਵੀ ਪਰਮੇਸ਼ੁਰ ਦੇ ਅਨੁਸਾਰ ਨਹੀਂ ਹੋਵੇਂਗਾ, ਅਤੇ ਹਮੇਸ਼ਾ ਉਸ ਤੋਂ ਦੂਰ ਰਹੇਂਗਾ।

ਆਪਣੇ ਖਿਆਲਾਂ ਨੂੰ ਇੱਕ ਪਾਸੇ ਰੱਖ ਕੇ ਤੁਸੀਂ ਨਵੇਂ ਗਿਆਨ ਨੂੰ ਹਾਸਲ ਕਰ ਸਕਦੇ ਹੋ, ਫਿਰ ਵੀ ਜ਼ਰੂਰੀ ਨਹੀਂ ਹੈ ਕਿ ਪੁਰਾਣਾ ਗਿਆਨ ਪੁਰਾਣੇ ਖਿਆਲਾਂ ਦੇ ਬਰਾਬਰ ਹੋਵੇ। “ਖਿਆਲ” ਮਨੁੱਖ ਦੁਆਰਾ ਕਲਪਨਾ ਕੀਤੀਆਂ ਗਈਆਂ ਉਹ ਗੱਲਾਂ ਹਨ ਜੋ ਸੱਚਾਈ ਦੇ ਅਨੁਸਾਰ ਨਹੀਂ ਹਨ। ਜੇ ਪੁਰਾਣਾ ਗਿਆਨ ਪੁਰਾਣੇ ਯੁੱਗ ਵਿੱਚ ਹੀ ਪੁਰਾਣਾ ਹੋ ਗਿਆ ਸੀ ਅਤੇ ਇਸ ਨੇ ਮਨੁੱਖ ਨੂੰ ਨਵੇਂ ਕੰਮ ਦਾਖਲ ਹੋਣ ਤੋਂ ਰੋਕ ਦਿੱਤਾ ਸੀ, ਤਾਂ ਇਸ ਤਰ੍ਹਾਂ ਦਾ ਗਿਆਨ ਵੀ ਇੱਕ ਖਿਆਲ ਹੀ ਹੈ। ਜੇ ਮਨੁੱਖ ਇਸ ਤਰ੍ਹਾਂ ਦੇ ਗਿਆਨ ਲਈ ਸਹੀ ਕਦਮ ਲੈ ਸਕਦਾ ਹੈ ਅਤੇ ਪੁਰਾਣੇ ਅਤੇ ਨਵੇਂ ਨੂੰ ਮਿਲਾਉਂਦੇ ਹੋਏ ਪਰਮੇਸ਼ੁਰ ਨੂੰ ਬਹੁਤ ਸਾਰੇ ਵੱਖ-ਵੱਖ ਪਹਿਲੂਆਂ ਤੋਂ ਜਾਣ ਸਕਦਾ ਹੈ, ਤਾਂ ਪੁਰਾਣਾ ਗਿਆਨ ਮਨੁੱਖ ਲਈ ਇੱਕ ਮਦਦ ਬਣ ਜਾਂਦਾ ਹੈ, ਅਤੇ ਉਹ ਅਧਾਰ ਬਣ ਜਾਂਦਾ ਹੈ ਜਿਸ ਦੁਆਰਾ ਮਨੁੱਖ ਨਵੇਂ ਯੁੱਗ ਵਿੱਚ ਸ਼ਾਮਲ ਹੁੰਦਾ ਹੈ। ਪਰਮੇਸ਼ੁਰ ਨੂੰ ਜਾਣਨ ਦੇ ਸਬਕ ਲਈ ਤੈਨੂੰ ਬਹੁਤ ਸਾਰੇ ਸਿਧਾਂਤਾਂ ਵਿੱਚ ਮਾਹਰ ਹੋਣ ਦੀ ਲੋੜ੍ਹ ਹੈ: ਪਰਮੇਸ਼ੁਰ ਨੂੰ ਜਾਣਨ ਲਈ ਮਾਰਗ ਵਿੱਚ ਕਿਵੇਂ ਦਾਖਲ ਹੋਣਾ ਹੈ, ਪਰਮੇਸ਼ੁਰ ਨੂੰ ਜਾਣਨ ਲਈ ਤੈਨੂੰ ਕਿਹੜੀਆਂ ਸੱਚਾਈਆਂ ਸਮਝਣੀਆਂ ਚਾਹੀਦੀਆਂ ਹਨ, ਅਤੇ ਕਿਵੇਂ ਤੂੰ ਆਪਣੇ ਖਿਆਲਾਂ ਤੋਂ ਅਤੇ ਪੁਰਾਣੇ ਸੁਭਾਅ ਤੋਂ ਛੁਟਕਾਰਾ ਪਾਉਣਾ ਹੈ ਤਾਂਕਿ ਤੂੰ ਪਰਮੇਸ਼ੁਰ ਦੇ ਨਵੇਂ ਕੰਮ ਦੇ ਸਾਰੇ ਪ੍ਰਬੰਧਨ ਦੇ ਅਧੀਨ ਹੋ ਸਕੇਂ। ਜੇ ਤੂੰ ਪਰਮੇਸ਼ੁਰ ਨੂੰ ਜਾਣਨ ਦੇ ਸਬਕ ਵਿੱਚ ਦਾਖਲ ਹੋਣ ਲਈ ਇਨ੍ਹਾਂ ਸਿਧਾਂਤਾਂ ਨੂੰ ਨੀਂਹ ਦੇ ਰੂਪ ਵਿੱਚ ਵਰਤਦਾ ਹੈਂ, ਤਾਂ ਤੇਰਾ ਗਿਆਨ ਗਹਿਰਾ ਹੀ ਗਹਿਰਾ ਹੁੰਦਾ ਜਾਵੇਗਾ। ਜੇ ਤੈਨੂੰ ਕੰਮ ਦੇ ਤਿੰਨ ਪੜਾਵਾਂ ਬਾਰੇ ਸਪਸ਼ਟ ਗਿਆਨ ਹੈ ਜਿਨ੍ਹਾਂ ਨੂੰ ਪਰਮੇਸ਼ੁਰ ਦੇ ਪ੍ਰਬੰਧਨ ਦੀ ਸੰਪੂਰਨ ਯੋਜਨਾ ਕਿਹਾ ਜਾਂਦਾ ਹੈ, ਅਤੇ ਜੇ ਤੂੰ ਪਰਮੇਸ਼ੁਰ ਦੇ ਕੰਮ ਦੇ ਪਿੱਛਲੇ ਦੋ ਪੜਾਵਾਂ ਨੂੰ ਸਹੀ ਤਰ੍ਹਾਂ ਨਾਲ ਵਰਤਮਾਨ ਪੜਾਅ ਨਾਲ ਜੋੜ ਸਕਦਾ ਹੈਂ, ਅਤੇ ਇਸ ਨੂੰ ਪਰਮੇਸ਼ੁਰ ਦੁਆਰਾ ਕੀਤੇ ਗਏ ਕੰਮ ਦੇ ਰੂਪ ਵਿੱਚ ਵੇਖ ਸਕਦਾ ਹੈਂ, ਤਾਂ ਤੇਰੀ ਐਨੀ ਮਜ਼ਬੂਤ ਨੀਂਹ ਹੋਵੇਗੀ ਜਿਸ ਦੀ ਕਿਸੇ ਨਾਲ ਤੁਲਨਾ ਨਹੀਂ ਕੀਤੀ ਜਾ ਸਕਦੀ ਹੈ। ਕੰਮ ਦੇ ਤਿੰਨ ਪੜਾਅ ਪਰਮੇਸ਼ੁਰ ਦੁਆਰਾ ਕੀਤੇ ਗਏ ਸਨ; ਇਹ ਸਭ ਤੋਂ ਵੱਡਾ ਦਰਸ਼ਣ ਹੈ ਅਤੇ ਪਰਮੇਸ਼ੁਰ ਨੂੰ ਜਾਣਨ ਦਾ ਇਹੋ ਇੱਕ ਮਾਰਗ ਹੈ। ਕੰਮ ਦੇ ਤਿੰਨ ਪੜਾਅ ਕੇਵਲ ਖੁਦ ਪਰਮੇਸ਼ੁਰ ਦੁਆਰਾ ਹੀ ਕੀਤੇ ਜਾ ਸਕਦੇ ਸਨ, ਅਤੇ ਕੋਈ ਮਨੁੱਖ ਉਸ ਦੇ ਲਈ ਅਜਿਹਾ ਕੰਮ ਨਹੀਂ ਕਰ ਸਕਦਾ ਸੀ—ਕਹਿਣ ਦਾ ਅਰਥ ਹੈ ਕਿ ਅਰੰਭ ਤੋਂ ਲੈ ਕੇ ਅੱਜ ਤੱਕ ਪਰਮੇਸ਼ੁਰ ਖੁਦ ਹੀ ਆਪਣੇ ਕੰਮ ਨੂੰ ਕਰ ਸਕਦਾ ਸੀ। ਭਾਵੇਂ ਪਰਮੇਸ਼ੁਰ ਦੇ ਕੰਮ ਦੇ ਤਿੰਨ ਪੜਾਅ ਵੱਖ-ਵੱਖ ਯੁੱਗਾਂ ਵਿੱਚ ਵੱਖ-ਵੱਖ ਸਥਾਨਾਂ ’ਤੇ ਕੀਤੇ ਗਏ ਹਨ, ਅਤੇ ਭਾਵੇਂ ਹਰੇਕ ਪੜਾਅ ਦਾ ਕੰਮ ਵੱਖਰਾ ਹੈ, ਪਰ ਇਹ ਸਾਰਾ ਕੰਮ ਇੱਕੋ ਪਰਮੇਸ਼ੁਰ ਦੁਆਰਾ ਕੀਤਾ ਗਿਆ ਹੈ। ਸਾਰੇ ਦਰਸ਼ਣਾਂ ਵਿੱਚੋਂ ਇਹ ਸਭ ਤੋਂ ਵੱਡਾ ਦਰਸ਼ਣ ਹੈ ਜੋ ਮਨੁੱਖ ਨੂੰ ਜਾਣਨਾ ਚਾਹੀਦਾ ਹੈ, ਅਤੇ ਜੇ ਮਨੁੱਖ ਦੁਆਰਾ ਇਸ ਨੂੰ ਪੂਰੀ ਤਰ੍ਹਾਂ ਨਾਲ ਸਮਝਿਆ ਜਾ ਸਕਦਾ ਹੈ, ਤਾਂ ਉਹ ਦ੍ਰਿੜ੍ਹ ਖੜਾ ਹੋਣ ਦੇ ਯੋਗ ਹੋਵੇਗਾ। ਅੱਜ ਧਰਮ ਅਤੇ ਸੰਪਰਦਾਏ ਜਿਸ ਸਭ ਤੋਂ ਵੱਡੀ ਸਮੱਸਿਆ ਦਾ ਸਾਹਮਣਾ ਕਰ ਰਹੇ ਹਨ ਉਹ ਹੈ ਕਿ ਉਹ ਪਵਿੱਤਰ ਆਤਮਾ ਦੇ ਕੰਮ ਨੂੰ ਨਹੀਂ ਜਾਣਦੇ ਹਨ, ਅਤੇ ਪਵਿੱਤਰ ਆਤਮਾ ਦੇ ਕੰਮ ਅਤੇ ਉਹ ਕੰਮ ਵਿੱਚ ਅੰਤਰ ਨਹੀਂ ਵੇਖ ਸਕਦੇ ਹਨ ਜੋ ਪਵਿੱਤਰ ਆਤਮ ਦਾ ਨਹੀਂ ਹੈ—ਇਸ ਕਾਰਨ ਉਹ ਇਹ ਨਹੀਂ ਦੱਸ ਸਕਦੇ ਕਿ ਕੰਮ ਦਾ ਇਹ ਪੜਾਅ ਵੀ ਕੰਮ ਦੇ ਪਹਿਲੇ ਦੋ ਪੜਾਵਾਂ ਵਾਂਗ ਯਹੋਵਾਹ ਪਰਮੇਸ਼ੁਰ ਦੁਆਰਾ ਕੀਤਾ ਗਿਆ ਹੈ। ਭਾਵੇਂ ਲੋਕ ਪਰਮੇਸ਼ੁਰ ਦੇ ਮਗਰ ਚੱਲਦੇ ਹਨ, ਪਰ ਜ਼ਿਆਦਾਤਰ ਲੋਕ ਅਜੇ ਵੀ ਨਹੀਂ ਦੱਸ ਸਕਦੇ ਹਨ ਕਿ ਕੀ ਇਹ ਸੱਚਾ ਮਾਰਗ ਹੈ। ਕੁਝ ਲੋਕ ਚਿੰਤਾ ਕਰਦੇ ਹਨ ਕਿ ਕੀ ਇਹ ਉਹੋ ਮਾਰਗ ਹੈ ਜਿਸ ’ਤੇ ਪਰਮੇਸ਼ੁਰ ਖੁਦ ਚਲਾਉਂਦਾ ਹੈ, ਅਤੇ ਬਹੁਤੇ ਲੋਕਾਂ ਨੂੰ ਇਸ ਦਾ ਕੋਈ ਅੰਦਾਜ਼ਾ ਨਹੀਂ ਹੈ ਕਿ ਇਸ ਤਰ੍ਹਾਂ ਦੀ ਗੱਲਾਂ ਦੀ ਪਰਖ ਕਿਵੇਂ ਕਰਨੀ ਹੈ। ਜਿਹੜੇ ਪਰਮੇਸ਼ੁਰ ਦੇ ਮਗਰ ਚੱਲਦੇ ਹਨ ਉਹ ਮਾਰਗ ਨੂੰ ਨਿਰਧਾਰਤ ਕਰਨ ਦੇ ਅਯੋਗ ਹਨ, ਅਤੇ ਇਸੇ ਤਰ੍ਹਾਂ ਬੋਲੇ ਗਏ ਸੰਦੇਸ਼ਾਂ ਦਾ ਅਜਿਹੇ ਲੋਕਾਂ ਵਿੱਚ ਅਧੂਰਾ ਪ੍ਰਭਾਵ ਹੀ ਪੈਂਦਾ ਹੈ, ਅਤੇ ਪੂਰੀ ਤਰ੍ਹਾਂ ਪ੍ਰਭਾਵਿਤ ਨਹੀਂ ਹੋ ਸਕਦੇ ਹਨ, ਅਤੇ ਇਸ ਤਰ੍ਹਾਂ ਇਹ ਅਜਿਹੇ ਲੋਕਾਂ ਦੇ ਜੀਵਨ ਵਿੱਚ ਪ੍ਰਵੇਸ਼ ਨੂੰ ਪ੍ਰਭਾਵਿਤ ਕਰਦਾ ਹੈ। ਜੇ ਮਨੁੱਖ ਕੰਮ ਦੇ ਤਿੰਨ ਪੜਾਵਾਂ ਵਿੱਚ ਵੇਖ ਸਕਦਾ ਹੈ ਕਿ ਉਹ ਪਰਮੇਸ਼ੁਰ ਦੁਆਰਾ ਵੱਖ-ਵੱਖ ਸਮਿਆਂ ’ਤੇ, ਵੱਖ-ਵੱਖ ਸਥਾਨਾਂ ’ਤੇ, ਅਤੇ ਵੱਖ-ਵੱਖ ਲੋਕਾਂ ਵਿੱਚ ਖੁਦ ਕੀਤੇ ਗਏ ਹਨ; ਜੇ ਮਨੁੱਖ ਵੇਖ ਸਕਦਾ ਹੈ ਕਿ ਭਾਵੇਂ ਕੰਮ ਵੱਖ ਹੈ ਪਰ ਇਹ ਇੱਕੋ ਪਰਮੇਸ਼ੁਰ ਦੁਆਰਾ ਕੀਤਾ ਗਿਆ ਹੈ, ਤਾਂ ਸਹੀ ਹੋਵੇਗਾ ਅਤੇ ਇਸ ਵਿੱਚ ਕੋਈ ਗਲਤੀ ਨਹੀਂ ਹੋਵੇਗੀ, ਅਤੇ ਭਾਵੇਂ ਇਹ ਮਨੁੱਖ ਦੇ ਖਿਆਲਾਂ ਦੇ ਅਨੁਸਾਰ ਨਾ ਹੋਵੇ, ਪਰ ਇਸ ਗੱਲ ਵਿੱਚ ਕੋਈ ਇਨਕਾਰ ਨਹੀਂ ਹੈ ਕਿ ਇਹ ਇੱਕੋ ਪਰਮੇਸ਼ੁਰ ਦਾ ਕੰਮ ਹੈ—ਜੇ ਮਨੁੱਖ ਯਕੀਨ ਨਾਲ ਕਹਿ ਸਕਦਾ ਹੈ ਕਿ ਇਹ ਇੱਕੋ ਪਰਮੇਸ਼ੁਰ ਦਾ ਕੰਮ ਹੈ, ਤਾਂ ਮਨੁੱਖ ਦੇ ਖਿਆਲ ਕੇਵਲ ਮਾਮੂਲੀ ਜਿਹੀ ਗੱਲ ਹਨ ਜਿਸ ਦਾ ਜ਼ਿਕਰ ਵੀ ਨਹੀਂ ਕੀਤਾ ਜਾ ਸਕਦਾ ਹੈ। ਕਿਉਂਕਿ ਮਨੁੱਖ ਦੇ ਦਰਸ਼ਣ ਅਸਪਸ਼ਟ ਹਨ, ਅਤੇ ਕਿਉਂਕਿ ਮਨੁੱਖ ਕੇਵਲ ਯਹੋਵਾਹ ਨੂੰ ਪਰਮੇਸ਼ੁਰ ਅਤੇ ਯਿਸੂ ਨੂੰ ਪ੍ਰਭੂ ਦੇ ਰੂਪ ਵਿੱਚ ਵੇਖ ਸਕਦਾ ਹੈ, ਅਤੇ ਅੱਜ ਦੇਹਧਾਰੀ ਪਰਮੇਸ਼ੁਰ ਬਾਰੇ ਦੁਚਿੱਤੀ ਵਿੱਚ ਹੈ, ਬਹੁਤ ਲੋਕ ਯਹੋਵਾਹ ਅਤੇ ਯਿਸੂ ਦੇ ਕੰਮ ਲਈ ਸਮਰਪਿਤ ਰਹਿੰਦੇ ਹਨ, ਅਤੇ ਅੱਜ ਦੇ ਕੰਮ ਬਾਰੇ ਖਿਆਲਾਂ ਤੋਂ ਪ੍ਰੇਸ਼ਾਨ ਹਨ, ਬਹੁਤੇ ਲੋਕ ਹਮੇਸ਼ਾ ਸ਼ੱਕੀ ਹੁੰਦੇ ਹਨ, ਅਤੇ ਅੱਜ ਦੇ ਕੰਮ ਨੂੰ ਗੰਭੀਰਤਾ ਨਾਲ ਨਹੀਂ ਲੈਂਦੇ ਹਨ। ਕੰਮ ਦੇ ਪਹਿਲੇ ਦੋ ਪੜਾਵਾਂ ਬਾਰੇ ਮਨੁੱਖ ਦੇ ਕੋਈ ਖਿਆਲ ਨਹੀਂ ਹਨ, ਇਹ ਪੜਾਅ ਅਦਿੱਖ ਸਨ। ਇਹ ਇਸ ਕਾਰਨ ਹੈ ਕਿ ਮਨੁੱਖ ਕੰਮ ਦੇ ਪਹਿਲੇ ਦੋ ਪੜਾਵਾਂ ਦੀ ਅਸਲੀਅਤ ਨੂੰ ਨਹੀਂ ਸਮਝਦਾ ਹੈ, ਅਤੇ ਉਨ੍ਹਾਂ ਲਈ ਨਿੱਜੀ ਗਵਾਹੀ ਨਹੀਂ ਦਿੰਦਾ ਹੈ। ਇਹ ਇਸ ਲਈ ਹੈ ਕਿਉਂਕਿ ਕੰਮ ਦੇ ਤਿੰਨ ਪੜਾਵਾਂ ਨੂੰ ਉਸ ਤਰ੍ਹਾਂ ਨਹੀਂ ਵੇਖਿਆ ਜਾ ਸਕਦਾ ਜਿਵੇਂ ਮਨੁੱਖ ਕਲਪਨਾਵਾਂ ਕਰਦਾ ਹੈ; ਭਾਵੇਂ ਉਹ ਕੁਝ ਵੀ ਸੋਚੇ ਪਰ ਇਨ੍ਹਾਂ ਕਲਪਨਾਵਾਂ ਨੂੰ ਸਾਬਤ ਕਰਨ ਲਈ ਕੋਈ ਤੱਥ ਨਹੀਂ ਹੈ, ਅਤੇ ਕੋਈ ਇਨ੍ਹਾਂ ਨੂੰ ਸੁਧਾਰਨ ਲਈ ਨਹੀਂ ਹੈ। ਮਨੁੱਖ ਆਪਣੀ ਸਮਝ ਨੂੰ ਆਜ਼ਾਦੀ ਨਾਲ ਅਧਿਕਾਰ ਕਰਨ ਦਿੰਦਾ ਹੈ, ਲਾਪਰਵਾਹੀ ਕਰਦਾ ਹੈ ਅਤੇ ਆਪਣੀ ਕਲਪਨਾ ਨੂੰ ਇੱਧਰ ਉੱਧਰ ਭਟਕਣ ਦਿੰਦਾ ਹੈ, ਅਤੇ ਇਸ ਤਰ੍ਹਾਂ ਮਨੁੱਖ ਦੀਆਂ ਕਲਪਨਾਵਾਂ “ਤੱਥ” ਬਣ ਜਾਂਦੀਆਂ ਹਨ, ਭਾਵੇਂ ਇਨ੍ਹਾਂ ਲਈ ਕੋਈ ਸਬੂਤ ਨਾ ਹੋਵੇ। ਇਸ ਤਰ੍ਹਾਂ ਮਨੁੱਖ ਆਪਣੇ ਮਨ ਵਿੱਚ ਆਪਣੇ ਕਲਪਨਾ ਕੀਤੇ ਹੋਏ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਕਰਦਾ ਹੈ, ਅਤੇ ਅਸਲੀਅਤ ਦੇ ਪਰਮੇਸ਼ੁਰ ਨੂੰ ਨਹੀਂ ਖੋਜਦਾ ਹੈ। ਜੇ ਇੱਕ ਵਿਅਕਤੀ ਦੀ ਇੱਕ ਕਿਸਮ ਦੀ ਧਾਰਨਾ ਹੈ, ਤਾਂ ਸੌ ਮਨੁੱਖਾਂ ਵਿੱਚ ਸੌ ਪ੍ਰਕਾਰ ਦੀਆਂ ਧਾਰਨਾਵਾਂ ਹੋਣਗੀਆਂ। ਮਨੁੱਖ ਇਸ ਤਰ੍ਹਾਂ ਦੀਆਂ ਧਾਰਨਾਵਾਂ ਦੇ ਅਧੀਨ ਹੈ ਕਿਉਂਕਿ ਉਸੇ ਨੇ ਪਰਮੇਸ਼ੁਰ ਦੇ ਕੰਮ ਦੀ ਅਸਲੀਅਤ ਨੂੰ ਨਹੀਂ ਵੇਖਿਆ ਹੈ, ਕਿਉਂਕਿ ਉਸ ਨੇ ਇਹ ਆਪਣੇ ਕੰਨਾਂ ਨਾਲ ਹੀ ਸੁਣਿਆ ਹੈ ਅਤੇ ਇਸ ਨੂੰ ਆਪਣੀਆਂ ਅੱਖਾਂ ਨਾਲ ਨਹੀਂ ਵੇਖਿਆ ਹੈ। ਮਨੁੱਖ ਨੇ ਕਿੱਸੇ ਅਤੇ ਕਹਾਣੀਆਂ ਸੁਣੇ ਹਨ—ਪਰ ਉਸ ਨੇ ਪਰਮੇਸ਼ੁਰ ਦੇ ਕੰਮ ਦੇ ਤੱਥਾਂ ਦੇ ਗਿਆਨ ਬਾਰੇ ਘੱਟ ਹੀ ਸੁਣਿਆ ਹੈ। ਇਹ ਉਹ ਲੋਕ ਹਨ ਜੋ ਕੇਵਲ ਇੱਕ ਸਾਲ ਤੋਂ ਹੀ ਵਿਸ਼ਵਾਸੀ ਹਨ ਉਹ ਪਰਮੇਸ਼ੁਰ ’ਤੇ ਆਪਣੀ ਖਿਆਲਾਂ ਦੁਆਰਾ ਵਿਸ਼ਵਾਸ ਕਰਦੇ ਹਨ। ਇਹ ਉਨ੍ਹਾਂ ਲਈ ਵੀ ਸੱਚ ਹੈ ਜਿੰਨ੍ਹਾਂ ਨੇ ਆਪਣੇ ਪੂਰੇ ਜੀਵਨ ਵਿੱਚ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕੀਤਾ ਹੈ। ਉਹ ਜਿਹੜੇ ਤੱਥਾਂ ਨੂੰ ਨਹੀਂ ਵੇਖ ਸਕਦੇ ਹਨ ਉਹ ਕਦੇ ਵੀ ਉਸ ਵਿਸ਼ਵਾਸ ਤੋਂ ਬਚ ਨਹੀਂ ਸਕਣਗੇ ਜਿਸ ਵਿੱਚ ਪਰਮੇਸ਼ੁਰ ਬਾਰੇ ਉਨ੍ਹਾਂ ਦੇ ਖਿਆਲ ਹਨ। ਮਨੁੱਖ ਵਿਸ਼ਵਾਸ ਕਰਦਾ ਹੈ ਕਿ ਉਸ ਨੇ ਖੁਦ ਨੂੰ ਆਪਣੇ ਪੁਰਾਣੇ ਖਿਆਲਾਂ ਦੇ ਬੰਧਨ ਤੋਂ ਆਜ਼ਾਦ ਕਰ ਲਿਆ ਹੈ, ਅਤੇ ਨਵੇਂ ਖੇਤਰ ਵਿੱਚ ਪ੍ਰਵੇਸ਼ ਕਰ ਲਿਆ ਹੈ। ਕੀ ਮਨੁੱਖ ਨਹੀਂ ਜਾਣਦਾ ਹੈ ਕਿ ਜਿਹੜੇ ਪਰਮੇਸ਼ੁਰ ਦੇ ਸੱਚੇ ਮੁੱਖ ਨੂੰ ਨਹੀਂ ਵੇਖ ਸਕਦੇ ਹਨ ਉਨ੍ਹਾਂ ਦਾ ਗਿਆਨ ਕੁਝ ਨਹੀਂ ਹੈ ਸਗੋਂ ਖਿਆਲ ਅਤੇ ਕਪਟ ਹੈ? ਮਨੁੱਖ ਸੋਚਦਾ ਹੈ ਕਿ ਉਸ ਦੇ ਖਿਆਲ ਸਹੀ ਹਨ ਅਤੇ ਇਨ੍ਹਾਂ ਵਿੱਚ ਕੋਈ ਗਲਤੀ ਨਹੀਂ ਹੈ, ਅਤੇ ਉਹ ਸੋਚਦਾ ਹੈ ਕਿ ਇਹ ਖਿਆਲ ਪਰਮੇਸ਼ੁਰ ਤੋਂ ਆਉਂਦੇ ਹਨ। ਅੱਜ, ਜਦੋਂ ਮਨੁੱਖ ਪਰਮੇਸ਼ੁਰ ਦੇ ਕੰਮ ਦੀ ਗਵਾਹੀ ਦਿੰਦਾ ਹੈ, ਤਾਂ ਉਹ ਆਪਣੇ ਖਿਆਲਾਂ ਨੂੰ ਜਾਣ ਦਿੰਦਾ ਹੈ ਜੋ ਕਈ ਸਾਲਾਂ ਤੋਂ ਬਣਾਏ ਗਏ ਹਨ। ਅਤੀਤ ਦੀਆਂ ਕਲਪਨਾਵਾਂ ਅਤੇ ਵਿਚਾਰ ਇਸ ਪੜਾਅ ਦੇ ਕੰਮ ਵਿੱਚ ਰੁਕਾਵਟ ਬਣਦੇ ਹਨ, ਅਤੇ ਮਨੁੱਖ ਲਈ ਇਨ੍ਹਾਂ ਖਿਆਲਾਂ ਨੂੰ ਜਾਣ ਦੇਣਾ ਅਤੇ ਇਨ੍ਹਾਂ ਵਿਚਾਰਾਂ ਦਾ ਖੰਡਨ ਕਰਨਾ ਮੁਸ਼ਕਲ ਹੋ ਗਿਆ ਹੈ। ਇਹ ਖਿਆਲ ਉਨ੍ਹਾਂ ਲਈ ਹੋਰ ਵੀ ਦੁੱਖਦਾਇਕ ਹੋ ਗਏ ਹਨ ਜੋ ਅੱਜ ਤੱਕ ਪਰਮੇਸ਼ੁਰ ਦੇ ਮਗਰ ਚੱਲਦੇ ਰਹੇ ਹਨ, ਅਤੇ ਇਨ੍ਹਾਂ ਲੋਕਾਂ ਨੇ ਹੌਲੀ ਹੌਲੀ ਦੇਹਧਾਰੀ ਪਰਮੇਸ਼ੁਰ ਦੇ ਪ੍ਰਤੀ ਕਠੋਰ ਦੁਸ਼ਮਣੀ ਬਣਾ ਲਈ ਹੈ। ਇਸ ਨਫ਼ਰਤ ਦਾ ਸਰੋਤ ਮਨੁੱਖ ਦੇ ਖਿਆਲਾਂ ਅਤੇ ਕਲਪਨਾਵਾਂ ਵਿੱਚ ਹੈ। ਮਨੁੱਖ ਦੇ ਖਿਆਲ ਅਤੇ ਕਲਪਨਾਵਾਂ ਅੱਜ ਦੇ ਕੰਮ ਦੇ ਵੈਰੀ ਬਣ ਗਏ ਹਨ, ਉਹ ਕੰਮ ਜੋ ਮਨੁੱਖ ਦੇ ਖਿਆਲਾਂ ਦੇ ਅਨੁਸਾਰ ਨਹੀਂ ਹੈ। ਇਹ ਬਿਧੀ ਅਨੁਸਾਰ ਹੋਇਆ ਹੈ ਕਿਉਂਕਿ ਤੱਥ ਮਨੁੱਖ ਨੂੰ ਇਜਾਜ਼ਤ ਨਹੀਂ ਦਿੰਦੇ ਹਨ ਕਿ ਉਹ ਆਪਣੀਆਂ ਕਲਪਨਾਵਾਂ ਨੂੰ ਆਜ਼ਾਦੀ ਨਾਲ ਅਧਿਕਾਰ ਰੱਖਣ ਦੇਵੇ, ਅਤੇ, ਇਸ ਤੋਂ ਵਧ ਕੇ, ਮਨੁੱਖ ਦੁਆਰਾ ਇਨ੍ਹਾਂ ਦਾ ਆਸਾਨੀ ਨਾਲ ਖੰਡਨ ਨਹੀਂ ਕੀਤਾ ਜਾ ਸਕਦਾ, ਅਤੇ ਮਨੁੱਖ ਦੇ ਖਿਆਲ ਅਤੇ ਕਲਪਨਾਵਾਂ ਤੱਥਾਂ ਦੀ ਹੋਂਦ ਨੂੰ ਖਤਮ ਨਹੀਂ ਕਰਦੇ ਹਨ, ਅਤੇ, ਇਸ ਤੋਂ ਵਧ ਕੇ, ਕਿਉਂਕਿ ਮਨੁੱਖ ਸੁਧਾਰ ਅਤੇ ਤੱਥਾਂ ਦੀ ਸੱਚਾਈ ਵੱਲ ਧਿਆਨ ਨਹੀਂ ਦਿੰਦਾ ਹੈ, ਅਤੇ ਮਨੁੱਖ ਆਪਣੇ ਖਿਆਲਾਂ ਨੂੰ ਘੱਟ ਹੀ ਜਾਣ ਦਿੰਦਾ ਹੈ ਅਤੇ ਘੱਟ ਹੀ ਆਪਣੀ ਕਲਪਨਾ ਨੂੰ ਕਾਬੂ ਵਿੱਚ ਕਰਦਾ ਹੈ। ਇਸ ਨੂੰ ਕੇਵਲ ਮਨੁੱਖ ਦੇ ਖਿਆਲਾਂ ਦੀ ਗਲਤੀ ਕਿਹਾ ਜਾ ਸਕਦਾ ਹੈ, ਅਤੇ ਇਸ ਨੂੰ ਪਰਮੇਸ਼ੁਰ ਦੇ ਕੰਮ ਦੀ ਗਲਤੀ ਨਹੀਂ ਕਿਹਾ ਜਾ ਸਕਦਾ ਹੈ। ਮਨੁੱਖ ਜੋ ਵੀ ਚਾਹੇ ਕਲਪਨਾ ਕਰ ਸਕਦਾ ਹੈ, ਪਰ ਉਹ ਪਰਮੇਸ਼ੁਰ ਦੇ ਕੰਮ ਦੇ ਕਿਸੇ ਪੜਾਅ ਬਾਰੇ ਜਾਂ ਇਸ ਦੇ ਥੋੜ੍ਹੇ ਜਿਹੇ ਹਿੱਸੇ ਬਾਰੇ ਵੀ ਵਿਵਾਦ ਨਹੀਂ ਕਰ ਸਕਦਾ ਹੈ; ਪਰਮੇਸ਼ੁਰ ਦੇ ਕੰਮ ਦੇ ਤੱਥ ਨੂੰ ਮਨੁੱਖ ਦੁਆਰਾ ਭ੍ਰਿਸ਼ਟ ਨਹੀਂ ਕੀਤਾ ਜਾ ਸਕਦਾ ਹੈ। ਤੂੰ ਆਪਣੀ ਕਲਪਨਾ ਨੂੰ ਆਜ਼ਾਦੀ ਨਾਲ ਅਧਿਕਾਰ ਰੱਖਣ ਦੇ ਸਕਦਾ ਹੈਂ, ਅਤੇ ਯਹੋਵਾਹ ਅਤੇ ਯਿਸੂ ਦੇ ਕੰਮ ਬਾਰੇ ਚੰਗੀਆਂ ਕਹਾਣੀਆਂ ਵੀ ਬਣਾ ਸਕਦਾ ਹੈਂ, ਪਰ ਤੂੰ ਯਹੋਵਾਹ ਅਤੇ ਯਿਸੂ ਦੇ ਕੰਮ ਦੇ ਹਰੇਕ ਪੜਾਅ ਦੇ ਤੱਥ ਦਾ ਖੰਡਨ ਨਹੀਂ ਕਰ ਸਕਦਾ ਹੈਂ; ਇਹ ਸਿਧਾਂਤ ਹੈ, ਅਤੇ ਇਹ ਇੱਕ ਪ੍ਰਬੰਧਕੀ ਹੁਕਮ ਵੀ ਹੈ, ਅਤੇ ਤੁਹਾਨੂੰ ਇਨ੍ਹਾਂ ਮਸਲਿਆਂ ਦੀ ਮਹੱਤਤਾ ਨੂੰ ਸਮਝਣਾ ਚਾਹੀਦਾ ਹੈ। ਮਨੁੱਖ ਵਿਸ਼ਵਾਸ ਕਰਦਾ ਹੈ ਕਿ ਕੰਮ ਦਾ ਇਹ ਪੜਾਅ ਮਨੁੱਖ ਦੇ ਖਿਆਲਾਂ ਨਾਲ ਮੇਲ ਨਹੀਂ ਖਾਂਦਾ ਹੈ, ਅਤੇ ਇਹ ਕਿ ਪਹਿਲੇ ਦੋ ਪੜਾਵਾਂ ਦੇ ਬਾਰੇ ਇਸ ਤਰ੍ਹਾਂ ਨਹੀਂ ਹੈ। ਆਪਣੀ ਕਲਪਨਾ ਵਿੱਚ ਮਨੁੱਖ ਵਿਸ਼ਵਾਸ ਕਰਦਾ ਹੈ ਕਿ ਕੰਮ ਦੇ ਪਹਿਲੇ ਦੋ ਪੜਾਵਾਂ ਦਾ ਕੰਮ ਅਤੇ ਅੱਜ ਦਾ ਕੰਮ ਇੱਕੋ ਹੀ ਨਹੀਂ ਹਨ—ਪਰ ਕੀ ਤੂੰ ਕਦੇ ਧਿਆਨ ਦਿੱਤਾ ਹੈ ਕਿ ਪਰਮੇਸ਼ੁਰ ਦੇ ਕੰਮ ਦੇ ਸਿਧਾਂਤ ਇੱਕੋ ਹਨ, ਇਹ ਕਿ ਉਸ ਦਾ ਕੰਮ ਹਮੇਸ਼ਾ ਹਕੀਕੀ ਹੈ, ਅਤੇ ਇਹ ਕਿ ਭਾਵੇਂ ਕੋਈ ਵੀ ਯੁੱਗ ਹੋਵੇ ਉਨ੍ਹਾਂ ਲੋਕਾਂ ਦੀ ਭਰਮਾਰ ਹੋਵੇਗੀ ਜੋ ਉਸ ਦੇ ਕੰਮ ਦੇ ਤੱਥ ਦਾ ਵਿਰੋਧ ਕਰਦੇ ਹਨ? ਉਹ ਸਾਰੇ ਜੋ ਅੱਜ ਦੇ ਕੰਮ ਦੇ ਇਸ ਪੜਾਅ ਦਾ ਵਿਰੋਧ ਕਰਦੇ ਹਨ ਉਨ੍ਹਾਂ ਨੇ ਅਤੀਤ ਵਿੱਚ ਬਿਨਾਂ ਸ਼ੱਕ ਕਈ ਵਾਰ ਪਰਮੇਸ਼ੁਰ ਦਾ ਵਿਰੋਧ ਕੀਤਾ ਹੋਵੇਗਾ, ਕਿਉਂਕਿ ਅਜਿਹੇ ਲੋਕ ਹਮੇਸ਼ਾ ਪਰਮੇਸ਼ੁਰ ਦੇ ਵੈਰੀ ਰਹਿਣਗੇ। ਜੋ ਲੋਕ ਪਰਮੇਸ਼ੁਰ ਦੇ ਕੰਮ ਦੇ ਤੱਥ ਨੂੰ ਜਾਣਦੇ ਹਨ ਉਹ ਕੰਮ ਦੇ ਤਿੰਨਾਂ ਪੜਾਵਾਂ ਨੂੰ ਇੱਕੋ ਪਰਮੇਸ਼ੁਰ ਦੇ ਕੰਮ ਵਜੋਂ ਵੇਖਣਗੇ, ਅਤੇ ਆਪਣੇ ਖਿਆਲਾਂ ਨੂੰ ਜਾਣ ਦੇਣਗੇ। ਇਹ ਉਹ ਲੋਕ ਹਨ ਜੋ ਪਰਮੇਸ਼ੁਰ ਨੂੰ ਜਾਣਦੇ ਹਨ, ਅਤੇ ਅਜਿਹੇ ਲੋਕ ਉਹ ਹਨ ਜੋ ਸੱਚਮੁੱਚ ਪਰਮੇਸ਼ੁਰ ਦੇ ਮਗਰ ਚੱਲਦੇ ਹਨ। ਜਦੋਂ ਪਰਮੇਸ਼ੁਰ ਦਾ ਸੰਪੂਰਨ ਪ੍ਰਬੰਧਨ ਅੰਤ ਦੇ ਨੇੜ੍ਹੇ ਹੈ, ਪਰਮੇਸ਼ੁਰ ਸਾਰੀਆਂ ਗੱਲਾਂ ਦਾ ਕਿਸਮ ਦੇ ਅਨੁਸਾਰ ਵਰਗੀਕਰਣ ਕਰੇਗਾ। ਮਨੁੱਖ ਨੂੰ ਸਿਰਜਣਹਾਰ ਦੇ ਹੱਥਾਂ ਨਾਲ ਬਣਾਇਆ ਗਿਆ ਸੀ, ਅਤੇ ਅੰਤ ਵਿੱਚ ਉਹ ਜ਼ਰੂਰ ਮਨੁੱਖ ਨੂੰ ਆਪਣੇ ਅਧੀਨ ਵਿੱਚ ਵਾਪਸ ਲਿਆਵਗੇ; ਇਹ ਕੰਮ ਦੇ ਤਿੰਨ ਪੜਾਵਾਂ ਦੀ ਸਮਾਪਤੀ ਹੈ। ਅੰਤ ਦੇ ਦਿਨਾਂ ਦੇ ਕੰਮ ਦਾ ਪੜਾਅ, ਅਤੇ ਇਸਰਾਏਲ ਅਤੇ ਯਹੂਦਿਯਾ ਵਿੱਚ ਪਹਿਲੇ ਦੋ ਪੜਾਅ, ਸਾਰੇ ਸੰਸਾਰ ਵਿੱਚ ਪਰਮੇਸ਼ੁਰ ਦੇ ਪ੍ਰਬੰਧਨ ਦੀ ਯੋਜਨਾ ਹਨ। ਕੋਈ ਵੀ ਇਸ ਦਾ ਇਨਕਾਰ ਨਹੀਂ ਕਰ ਸਕਦਾ ਹੈ, ਅਤੇ ਇਹ ਪਰਮੇਸ਼ੁਰ ਦੇ ਕੰਮ ਦਾ ਤੱਥ ਹੈ। ਭਾਵੇਂ ਲੋਕਾਂ ਨੇ ਇਸ ਕੰਮ ਦਾ ਜ਼ਿਆਦਾ ਅਨੁਭਵ ਨਹੀਂ ਕੀਤਾ ਜਾਂ ਜ਼ਿਆਦਾ ਇਸ ਦੀ ਗਵਾਹੀ ਨਹੀਂ ਦਿੱਤੀ ਹੈ, ਫਿਰ ਵੀ ਤੱਥ ਤਾਂ ਤੱਥ ਹੀ ਹਨ, ਅਤੇ ਮਨੁੱਖ ਦੁਆਰਾ ਇਨ੍ਹਾਂ ਦਾ ਇਨਕਾਰ ਨਹੀਂ ਕੀਤਾ ਜਾ ਸਕਦਾ ਹੈ। ਦੁਨੀਆਂ ਦੇ ਹਰੇਕ ਦੇਸ ਵਿੱਚ ਜੋ ਲੋਕ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਰਦੇ ਹਨ ਉਹ ਸਾਰੇ ਕੰਮ ਦੇ ਤਿੰਨ ਪੜਾਵਾਂ ਨੂੰ ਸਵੀਕਾਰ ਕਰਨਗੇ। ਜੇ ਤੂੰ ਕੰਮ ਦੇ ਕੇਵਲ ਇੱਕ ਪੜਾਅ ਨੂੰ ਹੀ ਜਾਣਦਾ ਹੈਂ, ਅਤੇ ਦੂਸਰੇ ਦੋ ਪੜਾਵਾਂ ਨੂੰ ਨਹੀਂ ਸਮਝਦਾ ਹੈਂ, ਅਤੀਤ ਦੇ ਸਮਿਆਂ ਵਿੱਚ ਕੀਤੇ ਪਰਮੇਸ਼ੁਰ ਦੇ ਕੰਮਾਂ ਨੂੰ ਨਹੀਂ ਸਮਝਦਾ ਹੈਂ, ਤਾਂ ਤੂੰ ਪਰਮੇਸ਼ੁਰ ਦੇ ਪ੍ਰਬੰਧਨ ਦੀ ਯੋਜਨਾ ਬਾਰੇ ਸੰਪੂਰਨ ਅਸਲੀਅਤ ਨੂੰ ਬੋਲਣ ਦੇ ਅਯੋਗ ਹੈਂ, ਅਤੇ ਤੇਰਾ ਪਰਮੇਸ਼ੁਰ ਬਾਰੇ ਗਿਆਨ ਇੱਕ ਤਰਫ਼ਾ ਹੈ, ਕਿਉਂਕਿ ਤੂੰ ਪਰਮੇਸ਼ੁਰ ਉੱਤੇ ਆਪਣੇ ਵਿਸ਼ਵਾਸ ਵਿੱਚ ਉਸ ਨੂੰ ਜਾਣਦਾ ਜਾਂ ਸਮਝਦਾ ਨਹੀਂ ਹੈਂ, ਅਤੇ ਇਸ ਲਈ ਤੂੰ ਪਰਮੇਸ਼ੁਰ ਦੀ ਗਵਾਹੀ ਦੇਣ ਦੇ ਯੋਗ ਨਹੀਂ ਹੈਂ। ਭਾਵੇਂ ਇਨ੍ਹਾਂ ਗੱਲਾਂ ਬਾਰੇ ਤੇਰਾ ਹੁਣ ਦਾ ਗਿਆਨ ਗਹਿਰਾ ਜਾਂ ਦਿਖਾਵਟੀ ਹੋਵੇ, ਪਰ ਅੰਤ ਵਿੱਚ, ਤੁਹਾਨੂੰ ਜ਼ਰੂਰ ਗਿਆਨ ਹੋਵੇਗਾ, ਅਤੇ ਤੁਸੀਂ ਜ਼ਰੂਰ ਪੂਰੀ ਤਰ੍ਹਾਂ ਮੰਨ ਜਾਓਗੇ, ਅਤੇ ਸਾਰੇ ਲੋਕ ਪਰਮੇਸ਼ੁਰ ਦੇ ਕੰਮ ਦੀ ਪੂਰਨਤਾ ਨੂੰ ਵੇਖਣਗੇ ਅਤੇ ਪਰਮੇਸ਼ੁਰ ਦੇ ਅਧੀਨ ਹੋਣਗੇ। ਇਸ ਕੰਮ ਦੇ ਅੰਤ ਵਿੱਚ, ਸਾਰੇ ਧਰਮ ਇੱਕ ਹੋ ਜਾਣਗੇ, ਸਾਰੇ ਪ੍ਰਾਣੀ ਸਿਰਜਣਹਾਰ ਦੇ ਅਧੀਨ ਹੋਣਗੇ, ਸਾਰੇ ਪ੍ਰਾਣੀ ਇੱਕੋ ਸੱਚੇ ਪਰਮੇਸ਼ੁਰ ਦੀ ਅਰਾਧਨਾ ਕਰਨਗੇ, ਅਤੇ ਸਾਰੇ ਬੁਰੇ ਧਰਮ ਖਤਮ ਹੋ ਜਾਣਗੇ ਅਤੇ ਫਿਰ ਕਦੇ ਵੀ ਪਰਗਟ ਨਹੀਂ ਹੋਣਗੇ।

ਕੰਮ ਦੇ ਤਿੰਨ ਪੜਾਵਾਂ ਬਾਰੇ ਲਗਾਤਾਰ ਕਿਉਂ ਜ਼ਿਕਰ ਕੀਤਾ ਗਿਆ ਹੈ? ਯੁੱਗਾਂ ਦਾ ਬੀਤਣਾ, ਸਮਾਜਿਕ ਵਿਕਾਸ, ਕੁਦਰਤ ਦੇ ਚਿਹਰੇ ਦਾ ਬਦਲਣਾ ਸਭੋ ਕੁਝ ਕੰਮ ਦੇ ਤਿੰਨ ਪੜਾਵਾਂ ਵਿੱਚ ਅਦਲ-ਬਦਲ ਨਾਲ ਹੁੰਦਾ ਹੈ। ਮਨੁੱਖਜਾਤੀ ਪਰਮੇਸ਼ੁਰ ਦੇ ਕੰਮ ਨਾਲ ਸਮੇਂ ਅਨੁਸਾਰ ਬਦਲਦੀ ਹੈ, ਅਤੇ ਇਹ ਆਪਣੇ ਆਪ ਵਿਕਸਤ ਨਹੀਂ ਹੁੰਦੀ ਹੈ। ਪਰਮੇਸ਼ੁਰ ਦੇ ਕੰਮ ਦੇ ਤਿੰਨ ਪੜਾਅ ਸਾਰੇ ਪ੍ਰਾਣੀਆਂ ਨੂੰ, ਸਾਰੇ ਧਰਮਾਂ ਅਤੇ ਸੰਪਰਦਾਏ ਦੇ ਲੋਕਾਂ ਨੂੰ ਪਰਮੇਸ਼ੁਰ ਦੇ ਅਧੀਨ ਲਿਆਉਣ ਲਈ ਹਨ। ਭਾਵੇਂ ਤੂੰ ਕਿਸੇ ਵੀ ਧਰਮ ਦਾ ਹੋਵੇਂ, ਪਰ ਅਖੀਰ ਤੁਸੀਂ ਸਾਰੇ ਪਰਮੇਸ਼ੁਰ ਦੇ ਅਧਿਕਾਰ ਦੇ ਅਧੀਨ ਹੋਵੋਗੇ। ਕੇਵਲ ਪਰਮੇਸ਼ੁਰ ਆਪ ਹੀ ਇਸ ਕੰਮ ਨੂੰ ਕਰ ਸਕਦਾ ਹੈ; ਇਹ ਕਿਸੇ ਵੀ ਧਾਰਮਿਕ ਮੁਖੀਏ ਦੁਆਰਾ ਨਹੀਂ ਕੀਤਾ ਜਾ ਸਕਦਾ ਹੈ। ਸੰਸਾਰ ਵਿੱਚ ਬਹੁਤ ਸਾਰੇ ਵੱਡੇ ਧਰਮ ਹਨ, ਅਤੇ ਉਨ੍ਹਾਂ ਧਰਮਾਂ ਨੂੰ ਮੰਨਣ ਵਾਲੇ ਸੰਸਾਰ ਦੇ ਵੱਖ-ਵੱਖ ਦੇਸ਼ਾਂ ਅਤੇ ਖੇਤਰਾਂ ਵਿੱਚ ਫੈਲੇ ਹੋਏ ਹਨ; ਕੋਈ ਵੀ ਦੇਸ ਭਾਵੇਂ ਛੋਟਾ ਜਾਂ ਵੱਡਾ ਹੋਵੇ, ਉਸ ਵਿੱਚ ਵੱਖ-ਵੱਖ ਧਰਮ ਹਨ। ਹਾਲਾਂਕਿ, ਭਾਵੇਂ ਸੰਸਾਰ ਵਿੱਚ ਕਿੰਨੇ ਵੀ ਧਰਮ ਹੋਣ, ਪਰ ਦੁਨੀਆਂ ਵਿੱਚ ਸਾਰੇ ਲੋਕ ਅਖੀਰ ਸੱਚੇ ਪਰਮੇਸ਼ੁਰ ਦੀ ਅਗਵਾਈ ਦੇ ਅਧੀਨ ਰਹਿੰਦੇ ਹਨ, ਅਤੇ ਉਨ੍ਹਾਂ ਦੀ ਹੋਂਦ ਧਾਰਮਿਕ ਮੁਖੀਆਂ ਜਾਂ ਆਗੂਆਂ ਦੀ ਅਗਵਾਈ ਵਿੱਚ ਨਹੀਂ ਹੈ। ਇਹ ਕਹਿਣ ਦਾ ਅਰਥ ਹੈ ਕਿ ਮਨੁੱਖਜਾਤੀ ਦੀ ਕਿਸੇ ਧਾਰਮਿਕ ਮੁਖੀ ਜਾਂ ਆਗੂ ਦੁਆਰਾ ਅਗਵਾਈ ਨਹੀਂ ਕੀਤੀ ਜਾਂਦੀ ਹੈ; ਸਗੋਂ ਸਾਰੀ ਮਨੁੱਖਜਾਤੀ ਦੀ ਅਗਵਾਈ ਸਿਰਜਣਹਾਰ ਦੁਆਰਾ ਕੀਤੀ ਜਾਂਦੀ ਹੈ, ਜਿਸ ਨੇ ਸਵਰਗ ਅਤੇ ਧਰਤੀ ਅਤੇ ਸਾਰੀਆਂ ਵਸਤਾਂ ਨੂੰ ਬਣਾਇਆ ਹੈ, ਅਤੇ ਜਿਸ ਨੇ ਮਨੁੱਖਜਾਤੀ ਨੂੰ ਵੀ ਬਣਾਇਆ ਹੈ—ਇਹ ਇੱਕ ਤੱਥ ਹੈ। ਭਾਵੇਂ ਸੰਸਾਰ ਵਿੱਚ ਬਹੁਤ ਸਾਰੇ ਧਰਮ ਹਨ, ਭਾਵੇਂ ਉਹ ਕਿੰਨੇ ਵੀ ਵੱਡੇ ਹੋਣ, ਉਹ ਸਾਰੇ ਸਿਰਜਣਹਾਰ ਦੇ ਅਧਿਕਾਰ ਅਧੀਨ ਹਨ, ਅਤੇ ਉਨ੍ਹਾਂ ਵਿੱਚੋਂ ਕੋਈ ਵੀ ਇਸ ਅਧਿਕਾਰ ਤੋਂ ਬਾਹਰ ਨਹੀਂ ਜਾ ਸਕਦਾ ਹੈ। ਮਨੁੱਖਜਾਤੀ ਦਾ ਵਿਕਾਸ, ਸਮਾਜਿਕ ਤਰੱਕੀ, ਕੁਦਰਤੀ ਵਿਗਿਆਨਾਂ ਦਾ ਵਿਕਾਸ—ਕਿਸੇ ਨੂੰ ਵੀ ਸਿਰਜਣਹਾਰ ਦੇ ਪ੍ਰਬੰਧਨ ਤੋਂ ਵੱਖ ਨਹੀਂ ਕੀਤਾ ਜਾ ਸਕਦਾ ਹੈ, ਅਤੇ ਇਹ ਕੰਮ ਕੋਈ ਅਜਿਹਾ ਕੰਮ ਨਹੀਂ ਹੈ ਜੋ ਕਿਸੇ ਧਾਰਮਿਕ ਮੁਖੀਏ ਦੁਆਰਾ ਕੀਤਾ ਜਾ ਸਕੇ। ਧਾਰਮਿਕ ਮੁਖੀਏ ਸਿਰਫ਼ ਇੱਕ ਧਰਮ ਦੇ ਆਗੂ ਹਨ, ਅਤੇ ਉਹ ਪਰਮੇਸ਼ੁਰ ਦਾ ਸਥਾਨ ਨਹੀਂ ਲੈ ਸਕਦੇ ਹਨ, ਨਾ ਹੀ ਉਹ ਉਸ ਦਾ ਸਥਾਨ ਲੈ ਸਕਦੇ ਹਨ ਜਿਸ ਨੇ ਸਵਰਗ ਅਤੇ ਧਰਤੀ ਅਤੇ ਸਾਰੀਆਂ ਵਸਤਾਂ ਨੂੰ ਬਣਾਇਆ ਹੈ। ਧਾਰਮਿਕ ਮੁਖੀਏ ਉਨ੍ਹਾਂ ਸਾਰਿਆਂ ਦੀ ਅਗਵਾਈ ਕਰ ਸਕਦੇ ਹਨ ਜੋ ਪੂਰੇ ਧਰਮ ਵਿੱਚ ਹਨ, ਪਰ ਉਹ ਅਕਾਸ਼ ਦੇ ਹੇਠ ਸਾਰੇ ਪ੍ਰਾਣੀਆਂ ਨੂੰ ਹੁਕਮ ਨਹੀਂ ਦੇ ਸਕਦੇ ਹਨ—ਇਹ ਸੰਸਾਰ ਭਰ ਵਿੱਚ ਮੰਨਿਆ ਜਾਣ ਵਾਲਾ ਤੱਥ ਹੈ। ਧਾਰਮਿਕ ਮੁਖੀਏ ਸਿਰਫ਼ ਆਗੂ ਹਨ, ਅਤੇ ਪਰਮੇਸ਼ੁਰ (ਸਿਰਜਣਹਾਰ) ਦੇ ਬਰਾਬਰ ਨਹੀਂ ਹੋ ਸਕਦੇ ਹਨ। ਸਾਰੀਆਂ ਵਸਤਾਂ ਸਿਰਜਣਹਾਰ ਦੇ ਹੱਥਾਂ ਵਿੱਚ ਹਨ, ਅਤੇ ਅੰਤ ਵਿੱਚ ਉਹ ਸਾਰੀਆਂ ਸਿਰਜਣਹਾਰ ਦੇ ਹੱਥਾਂ ਵਿੱਚ ਹੀ ਵਾਪਸ ਜਾਣਗੀਆਂ। ਮਨੁੱਖਜਾਤੀ ਨੂੰ ਅਸਲ ਵਿੱਚ ਪਰਮੇਸ਼ੁਰ ਦੁਆਰਾ ਬਣਾਇਆ ਗਿਆ ਸੀ, ਅਤੇ ਭਾਵੇਂ ਕੋਈ ਵੀ ਧਰਮ ਦਾ ਹੋਵੇ, ਹਰੇਕ ਵਿਅਕਤੀ ਪਰਮੇਸ਼ੁਰ ਦੇ ਅਧਿਕਾਰ ਦੇ ਅਧੀਨ ਵਾਪਸ ਜਾਵੇਗਾ—ਇਹ ਅਟੱਲ ਹੈ। ਸਾਰੀਆਂ ਵਸਤਾਂ ਵਿੱਚ ਕੇਵਲ ਪਰਮੇਸ਼ੁਰ ਹੀ ਅੱਤ ਮਹਾਨ ਹੈ, ਅਤੇ ਪ੍ਰਾਣੀਆਂ ਵਿੱਚੋਂ ਸਭ ਤੋਂ ਵੱਡਾ ਸ਼ਾਸਕ ਵੀ ਜ਼ਰੂਰ ਉਸ ਦੇ ਅਧਿਕਾਰ ਦੇ ਅਧੀਨ ਵਾਪਸ ਜਾਵੇਗਾ। ਭਾਵੇਂ ਮਨੁੱਖ ਦਾ ਪੱਧਰ ਕਿੰਨਾ ਵੀ ਉੱਚਾ ਕਿਉਂ ਨਾ ਹੋਵੇ, ਉਹ ਮਨੁੱਖ ਮਨੁੱਖਜਾਤੀ ਨੂੰ ਉਚਿਤ ਮੰਜ਼ਿਲ ਵੱਲ ਨਹੀਂ ਲੈ ਕੇ ਜਾ ਸਕਦਾ ਹੈ, ਅਤੇ ਕੋਈ ਵੀ ਸਾਰੀਆਂ ਵਸਤਾਂ ਦਾ ਕਿਸਮ ਦੇ ਅਨੁਸਾਰ ਵਰਗੀਕਰਣ ਕਰਨ ਦੇ ਯੋਗ ਨਹੀਂ ਹੈ। ਯਹੋਵਾਹ ਨੇ ਖੁਦ ਮਨੁੱਖਜਾਤੀ ਨੂੰ ਬਣਾਇਆ ਹੈ ਅਤੇ ਹਰੇਕ ਦਾ ਕਿਸਮ ਦੇ ਅਨੁਸਾਰ ਵਰਗੀਕਰਣ ਕੀਤਾ ਹੈ, ਅਤੇ ਜਦੋਂ ਅੰਤ ਦਾ ਸਮਾਂ ਆਵੇਗਾ ਉਹ ਤਦ ਵੀ ਆਪਣੇ ਸਾਰੀਆਂ ਵਸਤਾਂ ਨੂੰ ਕਿਸਮ ਦੇ ਅਨੁਸਾਰ ਵਰਗੀਕਰਣ ਕਰਨ ਦੇ ਕੰਮ ਨੂੰ ਖੁਦ ਕਰੇਗਾ—ਇਹ ਕੰਮ ਪਰਮੇਸ਼ੁਰ ਤੋਂ ਬਿਨਾਂ ਕਿਸੇ ਹੋਰ ਦੁਆਰਾ ਨਹੀਂ ਕੀਤਾ ਜਾ ਸਕਦਾ ਹੈ। ਕੰਮ ਦੇ ਤਿੰਨ ਪੜਾਅ ਜੋ ਅਰੰਭ ਤੋਂ ਅੱਜ ਤੱਕ ਕੀਤੇ ਗਏ ਉਹ ਸਾਰੇ ਖੁਦ ਪਰਮੇਸ਼ੁਰ ਦੁਆਰਾ ਕੀਤੇ ਗਏ ਸਨ, ਅਤੇ ਇੱਕੋ ਸੱਚੇ ਪਰਮੇਸ਼ੁਰ ਦੁਆਰਾ ਕੀਤੇ ਗਏ ਸਨ। ਕੰਮ ਦੇ ਤਿੰਨ ਪੜਾਵਾਂ ਦਾ ਤੱਥ ਮਨੁੱਖਜਾਤੀ ਲਈ ਪਰਮੇਸ਼ੁਰ ਦੀ ਅਗਵਾਈ ਦਾ ਤੱਥ ਹੈ, ਇੱਕ ਤੱਥ ਜਿਸ ਦਾ ਕੋਈ ਵੀ ਇਨਕਾਰ ਨਹੀਂ ਕਰ ਸਕਦਾ ਹੈ। ਕੰਮ ਦੇ ਤਿੰਨ ਪੜਾਵਾਂ ਦੇ ਅੰਤ ਵਿੱਚ, ਸਾਰੀਆਂ ਵਸਤਾਂ ਦਾ ਕਿਸਮ ਦੇ ਅਨੁਸਾਰ ਵਰਗੀਕਰਣ ਕੀਤਾ ਜਾਵੇਗਾ ਅਤੇ ਪਰਮੇਸ਼ੁਰ ਦੇ ਅਧਿਕਾਰ ਦੇ ਅਧੀਨ ਵਾਪਸ ਜਾਣਗੀਆਂ, ਕਿਉਂਕਿ ਸਾਰੀ ਦੁਨੀਆਂ ਵਿੱਚ ਕੇਵਲ ਇੱਕੋ ਪਰਮੇਸ਼ੁਰ ਹੈ, ਅਤੇ ਕੋਈ ਧਰਮ ਨਹੀਂ ਹੈ। ਉਹ ਜੋ ਸੰਸਾਰ ਨੂੰ ਬਣਾਉਣ ਦੇ ਅਯੋਗ ਹੈ ਉਹ ਇਸ ਦਾ ਅੰਤ ਕਰਨ ਦੇ ਵੀ ਅਯੋਗ ਹੋਵੇਗਾ, ਜਦੋਂਕਿ ਉਹ ਜਿਸ ਨੇ ਸੰਸਾਰ ਨੂੰ ਬਣਾਇਆ ਹੈ ਉਹ ਯਕੀਨਨ ਇਸ ਦਾ ਅੰਤ ਕਰੇਗਾ। ਇਸ ਲਈ, ਜੇ ਕੋਈ ਯੁੱਗ ਦਾ ਅੰਤ ਕਰਨ ਦੇ ਅਯੋਗ ਹੈ ਅਤੇ ਸਿਰਫ਼ ਮਨੁੱਖ ਦੀ ਉਸ ਦੇ ਦਿਮਾਗ ਦੇ ਵਿਕਾਸ ਵਿੱਚ ਹੀ ਮਦਦ ਕਰ ਸਕਦਾ ਹੈ, ਤਾਂ ਉਹ ਯਕੀਨਨ ਪਰਮੇਸ਼ੁਰ ਨਹੀਂ ਹੋਵੇਗਾ, ਅਤੇ ਯਕੀਨਨ ਮਨੁੱਖਜਾਤੀ ਦਾ ਪ੍ਰਭੂ ਨਹੀਂ ਹੋਵੇਗਾ। ਉਹ ਅਜਿਹੇ ਵੱਡੇ ਕੰਮ ਕਰਨ ਦੇ ਅਯੋਗ ਹੋਵੇਗਾ; ਕੇਵਲ ਇੱਕ ਹੀ ਹੈ ਜੋ ਅਜਿਹੇ ਕੰਮ ਕਰ ਸਕਦਾ ਹੈ, ਅਤੇ ਸਾਰੇ ਜਿਹੜੇ ਇਸ ਕੰਮ ਨੂੰ ਨਹੀਂ ਕਰ ਸਕਦੇ ਹਨ ਉਹ ਵੈਰੀ ਹਨ ਅਤੇ ਪਰਮੇਸ਼ੁਰ ਨਹੀਂ ਹਨ। ਸਾਰੇ ਬੁਰੇ ਧਰਮ ਪਰਮੇਸ਼ੁਰ ਦੇ ਅਨੁਸਾਰ ਨਹੀਂ ਹਨ, ਅਤੇ ਕਿਉਂਕਿ ਉਹ ਪਰਮੇਸ਼ੁਰ ਦੇ ਅਨੁਸਾਰ ਨਹੀਂ ਹਨ, ਉਹ ਪਰਮੇਸ਼ੁਰ ਦੇ ਵੈਰੀ ਹਨ। ਸਾਰਾ ਕੰਮ ਇਸ ਇੱਕੋ ਸੱਚੇ ਪਰਮੇਸ਼ੁਰ ਦੁਆਰਾ ਕੀਤਾ ਗਿਆ ਹੈ, ਅਤੇ ਸਾਰੀ ਦੁਨੀਆਂ ਨੂੰ ਇਸ ਇੱਕੋ ਸੱਚੇ ਪਰਮੇਸ਼ੁਰ ਦੁਆਰਾ ਹੁਕਮ ਦਿੱਤਾ ਗਿਆ ਹੈ। ਭਾਵੇਂ ਉਹ ਇਸਰਾਏਲ ਜਾਂ ਚੀਨ ਵਿੱਚ ਕੰਮ ਕਰੇ, ਭਾਵੇਂ ਕੰਮ ਆਤਮਾ ਜਾਂ ਦੇਹ ਦੁਆਰਾ ਕੀਤਾ ਜਾਵੇ, ਸਾਰਾ ਕੁਝ ਖੁਦ ਪਰਮੇਸ਼ੁਰ ਦੁਆਰਾ ਕੀਤਾ ਜਾਂਦਾ ਹੈ, ਅਤੇ ਕਿਸੇ ਹੋਰ ਦੁਆਰਾ ਨਹੀਂ ਕੀਤਾ ਜਾ ਸਕਦਾ ਹੈ। ਇਹ ਸਹੀ ਹੈ ਕਿਉਂਕਿ ਉਹ ਸਾਰੀ ਮਨੁੱਖਜਾਤੀ ਦਾ ਪਰਮੇਸ਼ੁਰ ਹੈ ਜੋ ਆਜ਼ਾਦੀ ਨਾਲ ਕੰਮ ਕਰਦਾ ਹੈ, ਉਸ ’ਤੇ ਕੋਈ ਵੀ ਸ਼ਰਤਾਂ ਲਾਗੂ ਨਹੀਂ ਹੁੰਦੀਆਂ ਹਨ—ਇਹ ਸਾਰੇ ਦਰਸ਼ਣਾਂ ਨਾਲੋਂ ਵੱਡਾ ਹੈ। ਪਰਮੇਸ਼ੁਰ ਦੇ ਪ੍ਰਾਣੀ ਹੋਣ ਦੇ ਕਾਰਨ, ਜੇ ਤੁਸੀਂ ਪਰਮੇਸ਼ੁਰ ਦੇ ਪ੍ਰਾਣੀ ਦੇ ਕੰਮ ਨੂੰ ਕਰਨਾ ਚਾਹੁੰਦੇ ਹੋ ਅਤੇ ਪਰਮੇਸ਼ੁਰ ਦੀ ਇੱਛਾ ਨੂੰ ਸਮਝਣਾ ਚਾਹੁੰਦੇ ਹੋ, ਤਾਂ ਤੁਹਾਨੂੰ ਜ਼ਰੂਰ ਉਸ ਦੇ ਪ੍ਰਬੰਧਨ ਦੀ ਯੋਜਨਾ ਨੂੰ ਸਮਝਣਾ ਚਾਹੀਦਾ ਹੈ, ਅਤੇ ਤੁਹਾਨੂੰ ਉਸ ਕੰਮ ਦੀ ਸਾਰੀ ਮਹੱਤਤਾ ਨੂੰ ਸਮਝਣਾ ਚਾਹੀਦਾ ਹੈ ਜੋ ਉਹ ਕਰਦਾ ਹੈ। ਜੋ ਇਹ ਨਹੀਂ ਸਮਝੇ ਹਨ ਉਹ ਪਰਮੇਸ਼ੁਰ ਦੇ ਪ੍ਰਾਣੀ ਹੋਣ ਦੇ ਯੋਗ ਨਹੀਂ ਹਨ! ਪਰਮੇਸ਼ੁਰ ਦੇ ਪ੍ਰਾਣੀ ਹੋਣ ’ਤੇ, ਜੇ ਤੁਸੀਂ ਨਹੀਂ ਸਮਝਦੇ ਕਿ ਤੁਸੀਂ ਕਿੱਥੋਂ ਆਏ ਹੋ, ਮਨੁੱਖਜਾਤੀ ਦੇ ਇਤਿਹਾਸ ਨੂੰ ਅਤੇ ਪਰਮੇਸ਼ੁਰ ਦੁਆਰਾ ਕੀਤੇ ਗਏ ਸਾਰੇ ਕੰਮ ਨੂੰ ਨਹੀਂ ਸਮਝਦੇ ਹੋ, ਅਤੇ, ਇਸ ਤੋਂ ਵਧ ਕੇ, ਨਹੀਂ ਸਮਝਦੇ ਹੋ ਕਿ ਮਨੁੱਖਜਾਤੀ ਦਾ ਅੱਜ ਤੱਕ ਵਿਕਾਸ ਕਿਵੇਂ ਹੋਇਆ ਹੈ, ਅਤੇ ਨਹੀਂ ਸਮਝਦੇ ਹੋ ਕਿ ਸਾਰੀ ਮਨੁੱਖਜਾਤੀ ਨੂੰ ਕੌਣ ਹੁਕਮ ਦਿੰਦਾ ਹੈ, ਤਾਂ ਤੁਸੀਂ ਆਪਣਾ ਕੰਮ ਕਰਨ ਦੇ ਅਯੋਗ ਹੋ। ਪਰਮੇਸ਼ੁਰ ਨੇ ਅੱਜ ਤੱਕ ਮਨੁੱਖਜਾਤੀ ਦੀ ਅਗਵਾਈ ਕੀਤੀ ਹੈ, ਅਤੇ ਜਦੋਂ ਤੋਂ ਉਸ ਨੇ ਧਰਤੀ ਉੱਤੇ ਮਨੁੱਖ ਨੂੰ ਬਣਾਇਆ ਹੈ ਉਸ ਨੇ ਉਸ ਨੂੰ ਕਦੇ ਵੀ ਛੱਡਿਆ ਨਹੀਂ ਹੈ। ਪਵਿੱਤਰ ਆਤਮਾ ਕਦੇ ਵੀ ਕੰਮ ਕਰਨਾ ਬੰਦ ਨਹੀਂ ਕਰਦਾ ਹੈ, ਕਦੇ ਵੀ ਉਸ ਨੇ ਮਨੁੱਖਜਾਤੀ ਦੀ ਅਗਵਾਈ ਕਰਨਾ ਬੰਦ ਨਹੀਂ ਕੀਤਾ ਹੈ, ਅਤੇ ਕਦੇ ਵੀ ਮਨੁੱਖਜਾਤੀ ਨੂੰ ਨਹੀਂ ਛੱਡਿਆ ਹੈ। ਪਰ ਮਨੁੱਖਜਾਤੀ ਇਹ ਨਹੀਂ ਸਮਝਦੀ ਕਿ ਇੱਕ ਪਰਮੇਸ਼ੁਰ ਹੈ, ਨਾ ਉਹ ਪਰਮੇਸ਼ੁਰ ਨੂੰ ਜਾਣਦਾ ਹੈ। ਕੀ ਪਰਮੇਸ਼ੁਰ ਦੇ ਸਾਰੇ ਪ੍ਰਾਣੀਆਂ ਲਈ ਇਸ ਤੋਂ ਵੱਡੀ ਕੋਈ ਸ਼ਰਮ ਦੀ ਗੱਲ ਹੈ? ਪਰਮੇਸ਼ੁਰ ਖੁਦ ਮਨੁੱਖ ਦੀ ਅਗਵਾਈ ਕਰਦਾ ਹੈ, ਪਰ ਮਨੁੱਖ ਪਰਮੇਸ਼ੁਰ ਦੇ ਕੰਮ ਨਹੀਂ ਸਮਝਦਾ ਹੈ। ਤੂੰ ਪਰਮੇਸ਼ੁਰ ਦਾ ਇੱਕ ਪ੍ਰਾਣੀ ਹੈਂ, ਫਿਰ ਵੀ ਤੂੰ ਆਪਣੇ ਖੁਦ ਦੇ ਇਤਿਹਾਸ ਨੂੰ ਨਹੀਂ ਸਮਝਦਾ ਹੈਂ, ਅਤੇ ਤੂੰ ਇਸ ਤੋਂ ਅਣਜਾਣ ਹੈਂ ਕਿ ਕਿਸ ਨੇ ਤੇਰੀ ਯਾਤਰਾ ਵਿੱਚ ਤੇਰੀ ਅਗਵਾਈ ਕੀਤੀ ਹੈ, ਤੂੰ ਪਰਮੇਸ਼ੁਰ ਦੁਆਰਾ ਕੀਤੇ ਗਏ ਕੰਮ ਤੋਂ ਅਣਜਾਣ ਹੈਂ, ਅਤੇ ਇਸ ਲਈ ਤੂੰ ਪਰਮੇਸ਼ੁਰ ਨੂੰ ਜਾਣ ਨਹੀਂ ਸਕਦਾ ਹੈਂ। ਜੇ ਤੂੰ ਇਹ ਸਾਰਾ ਕੁਝ ਹੁਣ ਨਹੀਂ ਜਾਣਦਾ ਹੈਂ, ਤਾਂ ਤੂੰ ਪਰਮੇਸ਼ੁਰ ਦੀ ਗਵਾਹੀ ਦੇਣ ਦੇ ਯੋਗ ਕਦੇ ਵੀ ਨਹੀਂ ਹੋਵੇਂਗਾ। ਅੱਜ, ਫਿਰ ਸਿਰਜਣਹਾਰ ਸਾਰੇ ਲੋਕਾਂ ਦੀ ਅਗਵਾਈ ਕਰਦਾ ਹੈ, ਅਤੇ ਸਾਰੇ ਲੋਕਾਂ ਨੂੰ ਆਪਣੀ ਬੁੱਧ, ਸਮਰੱਥਾ, ਮੁਕਤੀ, ਅਤੇ ਅਨੋਖਾਪਣ ਵਿਖਾਉਂਦਾ ਹੈ। ਫਿਰ ਵੀ ਤੂੰ ਨਹੀਂ ਸਮਝਦਾ ਹੈਂ ਜਾਂ ਮਹਿਸੂਸ ਨਹੀਂ ਕਰਦਾ ਹੈਂ—ਇਸ ਲਈ ਕੀ ਤੂੰ ਉਹ ਨਹੀਂ ਹੈਂ ਜੋ ਮੁਕਤੀ ਨਹੀਂ ਪਾਵੇਗਾ? ਜੋ ਸ਼ਤਾਨ ਦੇ ਹਨ ਉਹ ਪਰਮੇਸ਼ੁਰ ਦੇ ਬਚਨਾਂ ਨੂੰ ਨਹੀਂ ਸਮਝਦੇ ਹਨ, ਜਦੋਂਕਿ ਜੋ ਪਰਮੇਸ਼ੁਰ ਦੇ ਹਨ ਉਹ ਪਰਮੇਸ਼ੁਰ ਦੀ ਆਵਾਜ਼ ਨੂੰ ਸੁਣ ਸਕਦੇ ਹਨ। ਉਹ ਸਾਰੇ ਜੋ ਮੇਰੇ ਬੋਲੇ ਬਚਨਾਂ ਨੂੰ ਸਮਝਦੇ ਹਨ ਉਹ ਹਨ ਜੋ ਬਚਾਏ ਜਾਣਗੇ ਅਤੇ ਪਰਮੇਸ਼ੁਰ ਦੀ ਗਵਾਹੀ ਦੇਣਗੇ; ਉਹ ਸਾਰੇ ਜੋ ਮੇਰੇ ਬੋਲੇ ਬਚਨਾਂ ਨੂੰ ਨਹੀਂ ਸਮਝਦੇ ਹਨ ਉਹ ਪਰਮੇਸ਼ੁਰ ਦੀ ਗਵਾਹੀ ਨਹੀਂ ਦੇ ਸਕਦੇ ਹਨ, ਅਤੇ ਉਹ ਹਨ ਜੋ ਬਾਹਰ ਕੱਢੇ ਜਾਣਗੇ। ਜੋ ਪਰਮੇਸ਼ੁਰ ਦੀ ਇੱਛਾ ਨੂੰ ਨਹੀਂ ਸਮਝਦੇ ਹਨ ਅਤੇ ਪਰਮੇਸ਼ੁਰ ਦੇ ਕੰਮ ਨੂੰ ਨਹੀਂ ਜਾਣਦੇ ਹਨ ਉਹ ਪਰਮੇਸ਼ੁਰ ਦੇ ਗਿਆਨ ਨੂੰ ਪ੍ਰਾਪਤ ਕਰਨ ਦੇ ਅਯੋਗ ਹਨ, ਅਤੇ ਅਜਿਹੇ ਲੋਕ ਪਰਮੇਸ਼ੁਰ ਦੀ ਗਵਾਹੀ ਨਹੀਂ ਦੇਣਗੇ। ਜੇ ਤੂੰ ਪਰਮੇਸ਼ੁਰ ਦੀ ਗਵਾਹੀ ਦੇਣਾ ਚਾਹੁੰਦਾ ਹੈਂ, ਤੈਨੂੰ ਪਰਮੇਸ਼ੁਰ ਨੂੰ ਜਾਣਨਾ ਚਾਹੀਦਾ ਹੈ; ਪਰਮੇਸ਼ੁਰ ਦੇ ਗਿਆਨ ਨੂੰ ਪਰਮੇਸ਼ੁਰ ਦੇ ਕੰਮ ਦੁਆਰਾ ਪੂਰਾ ਕੀਤਾ ਜਾਣਦਾ ਹੈ। ਮੁਕਦੀ ਗੱਲ, ਜੇ ਤੂੰ ਪਰਮੇਸ਼ੁਰ ਨੂੰ ਜਾਣਨਾ ਚਾਹੁੰਦਾ ਹੈਂ, ਤੈਨੂੰ ਪਰਮੇਸ਼ੁਰ ਦੇ ਕੰਮ ਨੂੰ ਜਾਣਨਾ ਚਾਹੀਦਾ ਹੈ: ਪਰਮੇਸ਼ੁਰ ਦੇ ਕੰਮ ਨੂੰ ਜਾਣਨਾ ਸਭ ਤੋਂ ਜ਼ਿਆਦਾ ਮਹੱਤਵਪੂਰਣ ਹੈ। ਜਦੋਂ ਕੰਮ ਦੇ ਤਿੰਨ ਪੜਾਵਾਂ ਦਾ ਅੰਤ ਆਵੇਗਾ, ਤਾਂ ਉਨ੍ਹਾਂ ਲੋਕਾਂ ਦਾ ਸਮੂਹ ਬਣਾਇਆ ਗਿਆ ਹੋਵੇਗਾ ਜੋ ਪਰਮੇਸ਼ੁਰ ਦੀ ਗਵਾਹੀ ਦਿੰਦੇ ਹਨ, ਉਨ੍ਹਾਂ ਲੋਕਾਂ ਦਾ ਇੱਕ ਸਮੂਹ ਜੋ ਪਰਮੇਸ਼ੁਰ ਨੂੰ ਜਾਣਦੇ ਹਨ। ਇਹ ਸਾਰੇ ਲੋਕ ਪਰਮੇਸ਼ੁਰ ਨੂੰ ਜਾਣਨਗੇ ਅਤੇ ਸੱਚਾਈ ’ਤੇ ਅਮਲ ਕਰਨ ਦੇ ਯੋਗ ਹੋਣਗੇ। ਉਨ੍ਹਾਂ ਵਿੱਚ ਇਨਸਾਨੀਅਤ ਅਤੇ ਸਮਝ ਹੋਵੇਗੀ, ਅਤੇ ਉਹ ਸਾਰੇ ਪਰਮੇਸ਼ੁਰ ਦੇ ਮੁਕਤੀ ਦੇ ਕੰਮ ਦੇ ਤਿੰਨ ਪੜਾਵਾਂ ਨੂੰ ਜਾਣਨਗੇ। ਇਹ ਕੰਮ ਹੈ ਜੋ ਅੰਤ ਵਿੱਚ ਪੂਰਾ ਕੀਤਾ ਜਾਵੇਗਾ, ਅਤੇ ਇਹ ਲੋਕ ਪ੍ਰਬੰਧਨ ਦੇ 6000 ਸਾਲਾਂ ਦੇ ਕੰਮ ਦੀ ਬਣਤਰ ਹਨ, ਅਤੇ ਅੰਤ ਵਿੱਚ ਸ਼ਤਾਨ ਦੀ ਹਾਰ ਦੀ ਸਭ ਤੋਂ ਸਮਰੱਥੀ ਗਵਾਹੀ ਹਨ। ਉਹ ਜੋ ਪਰਮੇਸ਼ੁਰ ਦੀ ਗਵਾਹੀ ਦੇ ਸਕਦੇ ਹਨ ਉਹ ਪਰਮੇਸ਼ੁਰ ਦੇ ਵਾਅਦਿਆਂ ਅਤੇ ਬਰਕਤ ਨੂੰ ਪਾਉਣ ਦੇ ਯੋਗ ਹੋਣਗੇ, ਅਤੇ ਉਹ ਸਮੂਹ ਹੋਣਗੇ ਜੋ ਅੰਤ ਤੱਕ ਬਣਿਆ ਰਹਿੰਦਾ ਹੈ, ਉਹ ਸਮੂਹ ਜਿਸ ਕੋਲ ਪਰਮੇਸ਼ੁਰ ਦਾ ਅਧਿਕਾਰ ਹੈ ਅਤੇ ਪਰਮੇਸ਼ੁਰ ਦੀ ਗਵਾਹੀ ਦਿੰਦਾ ਹੈ। ਸ਼ਾਇਦ ਤੁਹਾਡੇ ਵਿੱਚੋਂ ਸਾਰੇ ਇਸ ਸਮੂਹ ਦੇ ਮੈਂਬਰ ਬਣਨ, ਜਾ ਸ਼ਾਇਦ ਅੱਧੇ ਬਣਨ, ਜਾਂ ਬਹੁਤ ਥੋੜ੍ਹੇ ਜਿਹੇ ਬਣਨ—ਇਹ ਤੁਹਾਡੀ ਇੱਛਾ ਅਤੇ ਪੈਰਵੀ ’ਤੇ ਨਿਰਭਰ ਕਰਦਾ ਹੈ।


ਭ੍ਰਿਸ਼ਟ ਮਨੁੱਖਜਾਤੀ ਨੂੰ ਦੇਹਧਾਰੀ ਪਰਮੇਸ਼ੁਰ ਦੀ ਮੁਕਤੀ ਦੀ ਲੋੜ ਵਧੇਰੇ ਹੈ

ਪਰਮੇਸ਼ੁਰ ਨੇ ਇਸ ਕਰਕੇ ਸਰੀਰ ਧਾਰਨ ਕੀਤਾ ਕਿਉਂਕਿ ਉਸ ਦੇ ਕੰਮ ਦਾ ਉਦੇਸ਼ ਸ਼ਤਾਨ ਦੀ ਆਤਮਾ, ਜਾਂ ਕੋਈ ਨਿਰਾਕਾਰ ਵਸਤੂ ਨਹੀਂ, ਸਗੋਂ ਮਨੁੱਖ ਹੈ, ਜੋ ਸਰੀਰ ਤੋਂ ਬਣਿਆ ਹੈ ਅਤੇ ਜਿਸ ਨੂੰ ਸ਼ਤਾਨ ਦੁਆਰਾ ਭ੍ਰਿਸ਼ਟ ਕੀਤਾ ਜਾ ਚੁੱਕਿਆ ਹੈ। ਅਸਲ ਵਿੱਚ, ਕਿਉਂਕਿ ਮਨੁੱਖ ਦਾ ਸਰੀਰ ਭ੍ਰਿਸ਼ਟ ਹੋ ਚੁੱਕਿਆ ਹੈ ਇਸੇ, ਕਰਕੇ ਪਰਮੇਸ਼ੁਰ ਨੇ ਸਰੀਰ ਤੋਂ ਬਣੇ ਮਨੁੱਖ ਨੂੰ ਆਪਣੇ ਕੰਮ ਦਾ ਉਦੇਸ਼ ਬਣਾਇਆ ਹੈ; ਇਸ ਤੋਂ ਇਲਾਵਾ, ਕਿਉਂਕਿ ਮਨੁੱਖ ਭ੍ਰਿਸ਼ਟਤਾ ਦਾ ਉਦੇਸ਼ ਹੈ, ਇਸ ਲਈ ਪਰਮੇਸ਼ੁਰ ਨੇ ਆਪਣੇ ਮੁਕਤੀ ਦੇ ਕੰਮ ਦੇ ਸਾਰੇ ਪੜਾਵਾਂ ਦੌਰਾਨ ਮਨੁੱਖ ਨੂੰ ਆਪਣੇ ਕੰਮ ਦਾ ਇੱਕੋ-ਇੱਕ ਉਦੇਸ਼ ਬਣਾਇਆ ਹੈ। ਮਨੁੱਖ ਮਾਸ ਅਤੇ ਲਹੂ ਤੋਂ ਬਣਿਆ ਹੋਇਆ, ਇੱਕ ਨਾਸ਼ਵਾਨ ਪ੍ਰਾਣੀ ਹੈ, ਅਤੇ ਸਿਰਫ਼ ਇੱਕ ਪਰਮੇਸ਼ੁਰ ਹੀ ਹੈ ਜੋ ਮਨੁੱਖ ਨੂੰ ਬਚਾ ਸਕਦਾ ਹੈ। ਇਸ ਤਰ੍ਹਾਂ, ਪਰਮੇਸ਼ੁਰ ਲਈ ਆਪਣਾ ਕੰਮ ਕਰਨ ਵਾਸਤੇ ਇੱਕ ਅਜਿਹਾ ਸਰੀਰ ਬਣਨਾ ਜ਼ਰੂਰੀ ਹੈ ਜਿਸ ਵਿੱਚ ਮਨੁੱਖ ਵਰਗੇ ਹੀ ਗੁਣ ਹੋਣ, ਤਾਂ ਜੋ ਉਸ ਦਾ ਕੰਮ ਬਿਹਤਰ ਪ੍ਰਭਾਵ ਪ੍ਰਾਪਤ ਕਰ ਸਕੇ। ਪਰਮੇਸ਼ੁਰ ਲਈ ਆਪਣੇ ਕੰਮ ਨੂੰ ਸਹੀ ਢੰਗ ਨਾਲ ਕਰਨ ਲਈ ਸਰੀਰ ਧਾਰਨ ਕਰਨਾ ਜ਼ਰੂਰੀ ਹੈ ਕਿਉਂਕਿ ਮਨੁੱਖ ਸਰੀਰ ਤੋਂ ਬਣਿਆ ਹੈ, ਅਤੇ ਪਾਪ ਉੱਤੇ ਕਾਬੂ ਪਾਉਣ ਜਾਂ ਆਪਣੇ ਆਪ ਨੂੰ ਸਰੀਰ ਤੋਂ ਵਾਂਝਾ ਕਰਨ ਵਿੱਚ ਅਸਮਰੱਥ ਹੈ। ਹਾਲਾਂਕਿ ਦੇਹਧਾਰੀ ਪਰਮੇਸ਼ੁਰ ਦਾ ਤੱਤ ਅਤੇ ਪਛਾਣ ਮਨੁੱਖ ਦੇ ਤੱਤ ਅਤੇ ਪਛਾਣ ਨਾਲੋਂ ਬਹੁਤ ਹੀ ਵੱਖਰੇ ਹਨ, ਫਿਰ ਵੀ ਉਸ ਦਾ ਪ੍ਰਗਟਾਵਾ ਮਨੁੱਖ ਜਿਹਾ ਹੀ ਹੈ; ਉਸ ਦਾ ਪ੍ਰਗਟਾਵਾ ਇੱਕ ਆਮ ਵਿਅਕਤੀ ਵਾਲਾ ਹੈ, ਅਤੇ ਉਹ ਇੱਕ ਆਮ ਵਿਅਕਤੀ ਵਾਲਾ ਹੀ ਜੀਵਨ ਬਿਤਾਉਂਦਾ ਹੈ, ਅਤੇ ਜੋ ਲੋਕ ਉਸ ਨੂੰ ਵੇਖਦੇ ਹਨ ਉਹ ਇੱਕ ਆਮ ਵਿਅਕਤੀ ਨਾਲੋਂ ਉਸ ਵਿੱਚ ਕੋਈ ਫ਼ਰਕ ਨਹੀਂ ਬੁੱਝ ਪਾਉਂਦੇ। ਆਪਣੇ ਈਸ਼ਵਰੀ ਕੰਮ ਨੂੰ ਸਧਾਰਣ ਮਨੁੱਖਤਾ ਵਿੱਚ ਕਰਨ ਵਾਸਤੇ ਉਸ ਦੇ ਲਈ ਉਸ ਦਾ ਇਹ ਸਧਾਰਣ ਪ੍ਰਗਟਾਵਾ ਅਤੇ ਸਧਾਰਣ ਮਨੁੱਖਤਾ ਕਾਫ਼ੀ ਹਨ। ਉਸ ਦਾ ਸਰੀਰ ਉਸ ਨੂੰ ਸਧਾਰਣ ਮਨੁੱਖਤਾ ਵਿੱਚ ਆਪਣਾ ਕੰਮ ਕਰਨ ਦਿੰਦਾ ਹੈ, ਅਤੇ ਮਨੁੱਖਾਂ ਦਰਮਿਆਨ ਆਪਣਾ ਕੰਮ ਕਰਨ ਵਿੱਚ ਉਸ ਦੀ ਮਦਦ ਕਰਦਾ ਹੈ, ਅਤੇ ਇਸ ਤੋਂ ਇਲਾਵਾ, ਉਸ ਦੀ ਸਧਾਰਣ ਮਨੁੱਖਤਾ, ਮਨੁੱਖਾਂ ਦਰਮਿਆਨ ਮੁਕਤੀ ਦਾ ਕੰਮ ਕਰਨ ਵਿੱਚ ਉਸ ਦੀ ਮਦਦ ਕਰਦੀ ਹੈ। ਹਾਲਾਂਕਿ ਉਸ ਦੀ ਸਧਾਰਣ ਮਨੁੱਖਤਾ ਕਾਰਨ ਮਨੁੱਖਾਂ ਦਰਮਿਆਨ ਬਹੁਤ ਰੌਲਾ ਪੈਦਾ ਹੋਇਆ ਹੈ, ਪਰ ਅਜਿਹੇ ਰੌਲੇ ਨੇ ਉਸ ਦੇ ਕੰਮ ਦੇ ਸਧਾਰਣ ਪ੍ਰਭਾਵਾਂ ਉੱਪਰ ਅਸਰ ਨਹੀਂ ਪਾਇਆ ਹੈ। ਸੰਖੇਪ ਵਿੱਚ, ਉਸ ਦੇ ਸਧਾਰਣ ਸਰੀਰ ਦਾ ਕੰਮ ਮਨੁੱਖ ਲਈ ਸਰਬ-ਉੱਚ ਲਾਭ ਵਾਲਾ ਹੈ। ਹਾਲਾਂਕਿ ਬਹੁਤੇ ਲੋਕ ਉਸ ਦੀ ਸਧਾਰਣ ਮਨੁੱਖਤਾ ਨੂੰ ਸਵੀਕਾਰ ਨਹੀਂ ਕਰਦੇ, ਫਿਰ ਵੀ ਉਸ ਦਾ ਕੰਮ ਨਤੀਜੇ ਪ੍ਰਾਪਤ ਕਰ ਸਕਦਾ ਹੈ, ਅਤੇ ਇਹ ਨਤੀਜੇ ਉਸ ਦੀ ਸਧਾਰਣ ਮਨੁੱਖਤਾ ਦੀ ਬਦੌਲਤ ਹੀ ਪ੍ਰਾਪਤ ਹੁੰਦੇ ਹਨ। ਇਸ ਵਿੱਚ ਕੋਈ ਸ਼ੱਕ ਨਹੀਂ ਹੈ। ਸਰੀਰ ਵਿੱਚ ਉਸ ਦੇ ਕੰਮ ਤੋਂ, ਮਨੁੱਖ ਨੂੰ ਉਨ੍ਹਾਂ ਧਾਰਣਾਵਾਂ ਜੋ ਪਰਮੇਸ਼ੁਰ ਦੀ ਸਧਾਰਣ ਮਨੁੱਖਤਾ ਬਾਰੇ ਉਸ ਦੀਆਂ ਹਨ, ਦੇ ਮੁਕਾਬਲੇ ਦੱਸ ਗੁਣਾ ਜਾਂ ਦਰਜਨਾਂ ਗੁਣਾ ਵਧੇਰੇ ਚੀਜ਼ਾਂ ਪ੍ਰਾਪਤ ਹੁੰਦੀਆਂ ਹਨ, ਅਤੇ ਅਜਿਹੀਆਂ ਧਾਰਣਾਵਾਂ ’ਤੇ ਆਖ਼ਰਕਾਰ ਉਸ ਦਾ ਕੰਮ ਹਾਵੀ ਹੋ ਜਾਵੇਗਾ। ਅਤੇ ਉਸ ਦੇ ਕੰਮ ਨੇ ਜੋ ਪ੍ਰਭਾਵ ਪ੍ਰਾਪਤ ਕੀਤਾ ਹੈ, ਕਹਿਣ ਦਾ ਭਾਵ ਇਹ ਕਿ, ਮਨੁੱਖ ਕੋਲ ਉਸ ਦੇ ਪ੍ਰਤੀ ਜੋ ਗਿਆਨ ਹੈ, ਉਸ ਦਾ ਪਲੜਾ ਮਨੁੱਖ ਦੀਆਂ ਉਸ ਬਾਰੇ ਧਾਰਣਾਵਾਂ ਨਾਲੋਂ ਕਿਤੇ ਭਾਰੀ ਹੈ। ਉਹ ਸਰੀਰ ਵਿੱਚ ਜੋ ਕੰਮ ਕਰਦਾ ਹੈ, ਉਸ ਦੀ ਕਲਪਨਾ ਕਰਨ ਜਾਂ ਉਸ ਨੂੰ ਮਾਪਣ ਦਾ ਕੋਈ ਤਰੀਕਾ ਨਹੀਂ, ਕਿਉਂਕਿ ਉਸ ਦਾ ਸਰੀਰ, ਸਰੀਰ ਤੋਂ ਬਣੇ ਕਿਸੇ ਆਮ ਮਨੁੱਖ ਜਿਹਾ ਨਹੀਂ ਹੈ; ਭਾਵੇਂ ਬਾਹਰੀ ਰੂਪ ਇੱਕੋ ਜਿਹਾ ਹੀ ਹੈ, ਪਰ ਤੱਤ ਇੱਕੋ ਜਿਹਾ ਨਹੀਂ। ਉਸ ਦਾ ਸਰੀਰ ਮਨੁੱਖ ਦੇ ਮਨ ਵਿੱਚ ਪਰਮੇਸ਼ੁਰ ਬਾਰੇ ਬਹੁਤ ਸਾਰੀਆਂ ਧਾਰਣਾਵਾਂ ਪੈਦਾ ਕਰਦਾ ਹੈ, ਤਾਂ ਵੀ ਉਸ ਦਾ ਸਰੀਰ ਮਨੁੱਖ ਨੂੰ ਬਹੁਤ ਸਾਰਾ ਗਿਆਨ ਹਾਸਲ ਕਰਨ ਦੇ ਸਕਦਾ ਹੈ, ਅਤੇ ਇੱਥੋਂ ਤਕ ਕਿ ਮਿਲਦੇ-ਜੁਲਦੇ ਬਾਹਰੀ ਰੂਪ ਵਾਲੇ ਕਿਸੇ ਵਿਅਕਤੀ ਨੂੰ ਜਿੱਤ ਵੀ ਸਕਦਾ ਹੈ। ਕਿਉਂਕਿ ਉਹ ਸਿਰਫ਼ ਮਨੁੱਖ ਨਹੀਂ ਹੈ, ਸਗੋਂ ਮਨੁੱਖ ਦੇ ਬਾਹਰੀ ਰੂਪ ਵਾਲਾ ਪਰਮੇਸ਼ੁਰ ਹੈ, ਅਤੇ ਇਸ ਲਈ ਕੋਈ ਵੀ ਉਸ ਦੀ ਪੂਰੀ ਤਰ੍ਹਾਂ ਥਾਹ ਨਹੀਂ ਲਾ ਸਕਦਾ ਜਾਂ ਉਸ ਨੂੰ ਸਮਝ ਨਹੀਂ ਸਕਦਾ। ਇੱਕ ਅਦਿੱਖ ਅਤੇ ਅਛੋਹ ਪਰਮੇਸ਼ੁਰ ਨੂੰ ਸਭ ਪਿਆਰ ਕਰਦੇ ਹਨ ਅਤੇ ਉਸ ਦਾ ਸੁਆਗਤ ਕਰਦੇ ਹਨ। ਜੇ ਪਰਮੇਸ਼ੁਰ ਸਿਰਫ਼ ਇੱਕ ਆਤਮਾ ਹੋਵੇ ਜੋ ਮਨੁੱਖ ਲਈ ਅਦਿੱਖ ਹੈ, ਤਾਂ ਮਨੁੱਖ ਲਈ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨਾ ਬਹੁਤ ਸੌਖਾ ਹੁੰਦਾ ਹੈ। ਲੋਕ ਆਪਣੀਆਂ ਕਲਪਨਾਵਾਂ ਨੂੰ ਖੁੱਲ੍ਹੀ ਛੂਟ ਦੇ ਸਕਦੇ ਹਨ, ਆਪਣੇ ਆਪ ਨੂੰ ਪ੍ਰਸੰਨ ਕਰਨ ਲਈ ਅਤੇ ਆਪਣੇ ਆਪ ਨੂੰ ਖੁਸ਼ ਮਹਿਸੂਸ ਕਰਾਉਣ ਲਈ ਜਿਹੋ ਜਿਹਾ ਵੀ ਸਰੂਪ ਉਨ੍ਹਾਂ ਨੂੰ ਪਸੰਦ ਹੋਵੇ, ਉਸ ਨੂੰ ਪਰਮੇਸ਼ੁਰ ਦੇ ਸਰੂਪ ਵਜੋਂ ਚੁਣ ਸਕਦੇ ਹਨ। ਇਸ ਤਰ੍ਹਾਂ, ਕਿਸੇ ਵੀ ਝਿਜਕ ਦੇ ਬਗੈਰ, ਲੋਕ ਕੁਝ ਵੀ ਅਜਿਹਾ ਕਰ ਸਕਦੇ ਹਨ ਜੋ ਉਨ੍ਹਾਂ ਦੇ ਆਪਣੇ ਪਰਮੇਸ਼ੁਰ ਨੂੰ ਸਭ ਤੋਂ ਵੱਧ ਪਸੰਦ ਹੁੰਦਾ ਹੈ ਅਤੇ ਜੋ ਉਹ ਉਨ੍ਹਾਂ ਤੋਂ ਕਰਾਉਣਾ ਚਾਹੁੰਦਾ ਹੈ। ਇਸ ਤੋਂ ਵੀ ਵੱਧ ਕੇ, ਲੋਕ ਇਹ ਮੰਨਦੇ ਹਨ ਕਿ ਕੋਈ ਵੀ ਪਰਮੇਸ਼ੁਰ ਦੇ ਪ੍ਰਤੀ ਉਨ੍ਹਾਂ ਤੋਂ ਜ਼ਿਆਦਾ ਵਫ਼ਾਦਾਰ ਅਤੇ ਸ਼ਰਧਾਵਾਨ ਨਹੀਂ ਹੈ, ਅਤੇ ਇਹ ਕਿ ਹੋਰ ਸਭ ਪਰਾਈਆਂ-ਕੌਮਾਂ ਦੇ ਕੁੱਤੇ ਹਨ, ਅਤੇ ਪਰਮੇਸ਼ੁਰ ਪ੍ਰਤੀ ਵਫ਼ਾਦਾਰ ਨਹੀਂ ਹਨ। ਇਹ ਕਿਹਾ ਜਾ ਸਕਦਾ ਹੈ ਕਿ ਜਿਨ੍ਹਾਂ ਲੋਕਾਂ ਦਾ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਅਸਪਸ਼ਟ ਅਤੇ ਸਿੱਖਿਆਵਾਂ ’ਤੇ ਅਧਾਰਤ ਹੁੰਦਾ ਹੈ ਉਹ ਇਸੇ ਦੀ ਭਾਲ ਕਰਦੇ ਹਨ; ਉਹ ਜੋ ਭਾਲਦੇ ਹਨ ਉਹ ਥੋੜ੍ਹੇ-ਬਹੁਤ ਫ਼ਰਕ ਨਾਲ, ਸਭ ਕੁਝ ਤਕਰੀਬਨ ਇੱਕੋ ਜਿਹਾ ਹੀ ਹੁੰਦਾ ਹੈ। ਸਿਰਫ਼ ਇੰਨਾ ਹੀ ਹੈ ਕਿ ਉਨ੍ਹਾਂ ਦੀਆਂ ਕਲਪਨਾਵਾਂ ਵਿੱਚ ਪਰਮੇਸ਼ੁਰ ਦੇ ਸਰੂਪ ਵੱਖਰੇ ਹੁੰਦੇ ਹਨ, ਤਾਂ ਵੀ ਉਨ੍ਹਾਂ ਦਾ ਤੱਤ ਅਸਲ ਵਿੱਚ ਉਹੀ ਹੁੰਦਾ ਹੈ।

ਮਨੁੱਖ ਨੂੰ ਪਰਮੇਸ਼ੁਰ ਵਿੱਚ ਆਪਣੇ ਲਾਪਰਵਾਹ ਵਿਸ਼ਵਾਸ ਤੋਂ ਕੋਈ ਪਰੇਸ਼ਾਨੀ ਨਹੀਂ ਹੈ ਅਤੇ ਪਰਮੇਸ਼ੁਰ ਵਿੱਚ ਉਵੇਂ ਹੀ ਵਿਸ਼ਵਾਸ ਕਰਦਾ ਹੈ ਜਿਵੇਂ ਉਸ ਨੂੰ ਮੁਨਾਸਬ ਲੱਗਦਾ ਹੈ। ਇਹ “ਮਨੁੱਖ ਦੇ ਉਨ੍ਹਾਂ ਅਧਿਕਾਰਾਂ ਅਤੇ ਆਜ਼ਾਦੀਆਂ,” ਵਿੱਚੋਂ ਇੱਕ ਹੈ, ਜਿਸ ਵਿੱਚ ਕੋਈ ਵੀ ਦਖਲ ਨਹੀਂ ਦੇ ਸਕਦਾ, ਕਿਉਂਕਿ ਲੋਕ ਆਪਣੇ ਖੁਦ ਦੇ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦੇ ਹਨ ਨਾ ਕਿ ਕਿਸੇ ਹੋਰ ਦੇ ਪਰਮੇਸ਼ੁਰ ਵਿੱਚ; ਇਹ ਉਨ੍ਹਾਂ ਦੀ ਆਪਣੀ ਨਿੱਜੀ ਮਲਕੀਅਤ ਹੈ, ਅਤੇ ਲਗਭਗ ਹਰੇਕ ਵਿਅਕਤੀ ਕੋਲ ਇਹੋ ਜਿਹੀ ਨਿੱਜੀ ਮਲਕੀਅਤ ਹੁੰਦੀ ਹੈ। ਲੋਕ ਇਸ ਮਲਕੀਅਤ ਨੂੰ ਇੱਕ ਬਹੁਮੁੱਲਾ ਖ਼ਜ਼ਾਨਾ ਮੰਨਦੇ ਹਨ, ਪਰ ਪਰਮੇਸ਼ੁਰ ਲਈ ਇਸ ਤੋਂ ਹੋਰ ਨੀਵਾਂ ਜਾਂ ਵਿਅਰਥ ਕੁਝ ਵੀ ਨਹੀਂ ਹੈ, ਕਿਉਂਕਿ ਪਰਮੇਸ਼ੁਰ ਦੇ ਵਿਰੋਧ ਦਾ ਮਨੁੱਖ ਦੀ ਇਸ ਨਿੱਜੀ ਮਲਕੀਅਤ ਨਾਲੋਂ ਵਧੇਰੇ ਸਪਸ਼ਟ ਹੋਰ ਕੋਈ ਸੰਕੇਤ ਨਹੀਂ ਹੈ। ਇਹ ਦੇਹਧਾਰੀ ਪਰਮੇਸ਼ੁਰ ਦੇ ਕੰਮ ਕਰਕੇ ਹੀ ਹੈ ਕਿ ਪਰਮੇਸ਼ੁਰ ਸਪਸ਼ਟ ਰੂਪ ਵਾਲਾ ਇੱਕ ਸਰੀਰ ਧਾਰਨ ਕਰਦਾ ਹੈ, ਅਤੇ ਜਿਸ ਨੂੰ ਮਨੁੱਖ ਦੁਆਰਾ ਵੇਖਿਆ ਅਤੇ ਛੂਹਿਆ ਜਾ ਸਕਦਾ ਹੈ। ਉਹ ਕੋਈ ਨਿਰਾਕਾਰ ਆਤਮਾ ਨਹੀਂ ਹੈ, ਸਗੋਂ ਅਜਿਹਾ ਸਰੀਰ ਹੈ ਜਿਸ ਨੂੰ ਮਨੁੱਖ ਦੇਖ ਸਕਦਾ ਹੈ ਅਤੇ ਜਿਸ ਨਾਲ ਸੰਪਰਕ ਸਾਧ ਸਕਦਾ ਹੈ। ਫਿਰ ਵੀ, ਲੋਕ ਜਿਨ੍ਹਾਂ ਪਰਮੇਸ਼ੁਰਾਂ ਵਿੱਚ ਵਿਸ਼ਵਾਸ ਕਰਦੇ ਹਨ ਉਨ੍ਹਾਂ ਵਿੱਚੋਂ ਬਹੁਤੇ ਦੇਹਰਹਿਤ ਦੇਵਤਾ ਹੁੰਦੇ ਹਨ ਜੋ ਨਿਰਾਕਾਰ ਹੁੰਦੇ ਹਨ, ਜੋ ਕਿ ਸੁਤੰਤਰ ਰੂਪ ਵਾਲੇ ਵੀ ਹੁੰਦੇ ਹਨ। ਇਸ ਤਰ੍ਹਾਂ, ਦੇਹਧਾਰੀ ਪਰਮੇਸ਼ੁਰ ਉਨ੍ਹਾਂ ਵਿੱਚੋਂ ਬਹੁਤਿਆਂ ਲੋਕਾਂ ਦਾ ਦੁਸ਼ਮਣ ਬਣ ਗਿਆ ਹੈ ਜੋ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦੇ ਹਨ, ਅਤੇ ਇਸੇ ਤਰ੍ਹਾਂ, ਜੋ ਲੋਕ ਪਰਮੇਸ਼ੁਰ ਦੇ ਦੇਹਧਾਰਣ ਦੇ ਤੱਥ ਨੂੰ ਸਵੀਕਾਰ ਨਹੀਂ ਕਰ ਸਕਦੇ, ਉਹ ਪਰਮੇਸ਼ੁਰ ਦੇ ਦੁਸ਼ਮਣ ਬਣ ਗਏ ਹਨ। ਮਨੁੱਖ ਕੋਲ ਜੋ ਧਾਰਣਾਵਾਂ ਹਨ, ਉਹ ਉਸ ਦੇ ਸੋਚਣ ਦੇ ਆਪਣੇ ਢੰਗ ਕਾਰਨ ਜਾਂ ਉਸ ਦੇ ਵਿਦ੍ਰੋਹ ਕਰਕੇ ਨਹੀਂ, ਸਗੋਂ ਮਨੁੱਖ ਦੀ ਇਸ ਨਿੱਜੀ ਮਲਕੀਅਤ ਕਾਰਨ ਹਨ। ਇਸੇ ਮਲਕੀਅਤ ਕਰਕੇ ਹੀ ਸਭ ਤੋਂ ਵੱਧ ਲੋਕ ਮਰਦੇ ਹਨ, ਅਤੇ ਇਹੀ ਉਹ ਅਸਪਸ਼ਟ ਪਰਮੇਸ਼ੁਰ ਹੈ ਜਿਸ ਨੂੰ ਛੂਹਿਆ ਨਹੀਂ ਜਾ ਸਕਦਾ, ਵੇਖਿਆ ਨਹੀਂ ਜਾ ਸਕਦਾ, ਅਤੇ ਜੋ ਅਸਲ ਵਿੱਚ ਮੌਜੂਦ ਨਹੀਂ ਹੈ ਜੋ ਮਨੁੱਖ ਦੇ ਜੀਵਨ ਨੂੰ ਬਰਬਾਦ ਕਰ ਦਿੰਦਾ ਹੈ। ਮਨੁੱਖ ਦਾ ਜੀਵਨ ਦੇਹਧਾਰੀ ਪਰਮੇਸ਼ੁਰ ਨਹੀਂ ਖੋਂਹਦਾ ਹੈ, ਸਵਰਗ ਵਿਚਲਾ ਪਰਮੇਸ਼ੁਰ ਤਾਂ ਬਿਲਕੁਲ ਵੀ ਨਹੀਂ, ਬਲਕਿ ਮਨੁੱਖ ਦੀ ਆਪਣੀ ਕਲਪਨਾ ਵਾਲਾ ਪਰਮੇਸ਼ੁਰ ਹੀ ਖੋਂਹਦਾ ਹੈ। ਦੇਹਧਾਰੀ ਪਰਮੇਸ਼ੁਰ ਦੇ ਸਰੀਰ ਵਿੱਚ ਆਉਣ ਦਾ ਇੱਕੋ-ਇੱਕ ਕਾਰਨ ਹੈ ਭ੍ਰਿਸ਼ਟ ਮਨੁੱਖ ਦੀਆਂ ਲੋੜਾਂ। ਇਹ ਮਨੁੱਖ ਦੀਆਂ ਲੋੜਾਂ ਕਾਰਨ ਹੀ ਹੈ, ਨਾ ਕਿ ਪਰਮੇਸ਼ੁਰ ਦੀਆਂ ਲੋੜਾਂ ਲਈ, ਅਤੇ ਉਸ ਦੀਆਂ ਸਾਰੀਆਂ ਕੁਰਬਾਨੀਆਂ ਅਤੇ ਕਸ਼ਟ ਮਨੁੱਖਜਾਤੀ ਦੀ ਖਾਤਰ ਹੀ ਹਨ, ਨਾ ਕਿ ਖੁਦ ਪਰਮੇਸ਼ੁਰ ਦੇ ਲਾਭ ਲਈ। ਪਰਮੇਸ਼ੁਰ ਲਈ ਕੋਈ ਨਫ਼ਾ-ਨੁਕਸਾਨ ਨਹੀਂ ਹੁੰਦਾ; ਨਾ ਹੀ ਕੋਈ ਪ੍ਰਤੀਫਲ ਹੁੰਦਾ ਹੈ; ਉਹ ਭਵਿੱਖ ਦੀ ਕੋਈ ਫ਼ਸਲ ਵੀ ਨਹੀਂ ਕੱਟੇਗਾ, ਪਰ ਇਹ ਉਹ ਚੀਜ਼ ਹੈ ਜਿਹੜੀ ਅਸਲ ਵਿੱਚ ਉਸੇ ਦੀ ਹੀ ਸੀ। ਉਹ ਮਨੁੱਖਜਾਤੀ ਲਈ ਜੋ ਕੁਝ ਵੀ ਕਰਦਾ ਹੈ ਅਤੇ ਬਲੀਦਾਨ ਦਿੰਦਾ ਹੈ ਉਹ ਇਸ ਕਰਕੇ ਨਹੀਂ ਕਰਦਾ ਕਿ ਉਸ ਨੂੰ ਵੱਡੇ ਪ੍ਰਤੀਫਲ ਪ੍ਰਾਪਤ ਹੋ ਸਕਣ, ਬਲਕਿ ਪੂਰੀ ਤਰ੍ਹਾਂ ਨਾਲ ਮਨੁੱਖਜਾਤੀ ਦੀ ਖਾਤਰ ਕਰਦਾ ਹੈ। ਹਾਲਾਂਕਿ ਸਰੀਰ ਵਿੱਚ ਪਰਮੇਸ਼ੁਰ ਦੇ ਕੰਮ ਵਿੱਚ ਬਹੁਤ ਸਾਰੀਆਂ ਅਜਿਹੀਆਂ ਮੁਸ਼ਕਲਾਂ ਹਨ ਜੋ ਕਲਪਨਾ ਤੋਂ ਬਾਹਰ ਹਨ, ਪਰ ਆਖਰਕਾਰ ਇਸ ਤੋਂ ਜੋ ਪ੍ਰਭਾਵ ਮਿਲਦੇ ਹਨ ਉਹ ਆਤਮਾ ਦੁਆਰਾ ਸਿੱਧੇ ਤੌਰ ਤੇ ਕੀਤੇ ਕੰਮ ਤੋਂ ਮਿਲਣ ਵਾਲੇ ਪ੍ਰਭਾਵਾਂ ਨੂੰ ਮਾਤ ਦਿੰਦੇ ਹਨ। ਸਰੀਰ ਦੇ ਕੰਮ ਵਿੱਚ ਬਹੁਤ ਮੁਸ਼ਕਲਾਂ ਆਉਂਦੀਆਂ ਹਨ, ਅਤੇ ਸਰੀਰ ਦੀ ਪਛਾਣ ਆਤਮਾ ਦੀ ਪਛਾਣ ਜਿੰਨੀ ਮਹਾਨ ਨਹੀਂ ਹੋ ਸਕਦੀ, ਉਹ ਆਤਮਾ ਵਾਂਗ ਉਹੀ ਅਲੌਕਿਕ ਕੰਮ ਨਹੀਂ ਕਰ ਸਕਦਾ, ਉਸ ਕੋਲ ਆਤਮਾ ਜਿੰਨਾ ਹੀ ਅਧਿਕਾਰ ਹੋਣਾ ਤਾਂ ਦੂਰ ਦੀ ਗੱਲ ਰਹੀ। ਫਿਰ ਵੀ ਇਸ ਸਧਾਰਣ ਜਿਹੇ ਸਰੀਰ ਦੁਆਰਾ ਕੀਤੇ ਗਏ ਕੰਮ ਦਾ ਤੱਤ ਆਤਮਾ ਦੁਆਰਾ ਸਿੱਧੇ ਤੌਰ ਤੇ ਕੀਤੇ ਜਾਂਦੇ ਕੰਮ ਨਾਲੋਂ ਕਿਤੇ ਜ਼ਿਆਦਾ ਉਚੇਰਾ ਹੈ, ਅਤੇ ਇਹ ਸਰੀਰ ਖੁਦ ਹੀ ਸਾਰੀ ਮਨੁੱਖਜਾਤੀ ਦੀਆਂ ਲੋੜਾਂ ਦਾ ਜਵਾਬ ਹੈ। ਬਚਾਏ ਜਾਣ ਵਾਲੇ ਲੋਕਾਂ ਲਈ, ਆਤਮਾ ਦੇ ਇਸਤੇਮਾਲ ਦਾ ਮੁੱਲ ਸਰੀਰ ਦੇ ਮੁਕਾਬਲੇ ਬਹੁਤ ਹੀ ਨੀਵੇਂ ਪੱਧਰ ਦਾ ਹੈ: ਆਤਮਾ ਦਾ ਕੰਮ ਸਾਰੇ ਪਹਾੜਾਂ, ਨਦੀਆਂ, ਝੀਲਾਂ ਅਤੇ ਸਮੁੰਦਰਾਂ ਤੋਂ ਪਾਰ, ਸਮੁੱਚੇ ਬ੍ਰਹਿਮੰਡ ਵਿੱਚ ਫ਼ੈਲ ਸਕਦਾ ਹੈ, ਪਰ ਸਰੀਰ ਦੇ ਕੰਮ ਦਾ ਸੰਬੰਧ ਵਧੇਰੇ ਕਾਰਗਰ ਰੂਪ ਵਿੱਚ ਹਰ ਉਸ ਵਿਅਕਤੀ ਦੇ ਨਾਲ ਹੁੰਦਾ ਹੈ ਜੋ ਉਸ ਦੇ ਸੰਪਰਕ ਵਿੱਚ ਆਉਂਦਾ ਹੈ। ਇਸ ਤੋਂ ਛੁੱਟ, ਪਰਮੇਸ਼ੁਰ ਦੇ ਪ੍ਰਤੱਖ ਰੂਪ ਵਾਲੇ ਸਰੀਰ ਨੂੰ ਮਨੁੱਖ ਬਿਹਤਰ ਢੰਗ ਨਾਲ ਸਮਝ ਅਤੇ ਇਸ ਉੱਤੇ ਵਿਸ਼ਵਾਸ ਕਰ ਸਕਦਾ ਹੈ, ਅਤੇ ਇਸ ਨਾਲ ਮਨੁੱਖ ਦਾ ਪਰਮੇਸ਼ੁਰ ਬਾਰੇ ਗਿਆਨ ਹੋਰ ਵੀ ਡੂੰਘਾ ਹੋ ਸਕਦਾ ਹੈ, ਤੇ ਇਹ ਮਨੁੱਖ ਉੱਪਰ ਪਰਮੇਸ਼ੁਰ ਦੇ ਅਸਲ ਕੰਮਾਂ ਦੀ ਵਧੇਰੇ ਡੂੰਘੀ ਛਾਪ ਛੱਡ ਸਕਦਾ ਹੈ। ਆਤਮਾ ਦਾ ਕੰਮ ਰਹੱਸ ਵਿੱਚ ਲੁਕਿਆ ਹੁੰਦਾ ਹੈ; ਨਾਸ਼ਵਾਨ ਪ੍ਰਾਣੀਆਂ ਲਈ ਇਸ ਦੀ ਥਾਹ ਲੈਣੀ ਮੁਸ਼ਕਲ ਹੁੰਦੀ ਹੈ, ਅਤੇ ਇਸ ਨੂੰ ਵੇਖਣਾ ਤਾਂ ਉਨ੍ਹਾਂ ਲਈ ਹੋਰ ਵੀ ਮੁਸ਼ਕਲ ਹੁੰਦਾ ਹੈ, ਅਤੇ ਇਸ ਲਈ ਉਹ ਸਿਰਫ਼ ਖੋਖਲੀਆਂ ਕਲਪਨਾਵਾਂ ’ਤੇ ਹੀ ਨਿਰਭਰ ਕਰ ਸਕਦੇ ਹਨ। ਫਿਰ ਵੀ, ਸਰੀਰ ਦਾ ਕੰਮ, ਸਧਾਰਣ ਅਤੇ ਅਸਲੀਅਤ ’ਤੇ ਅਧਾਰਤ ਹੁੰਦਾ ਹੈ, ਤੇ ਇਸ ਵਿੱਚ ਭਰਪੂਰ ਬੁੱਧ ਮੌਜੂਦ ਹੁੰਦੀ ਹੈ, ਅਤੇ ਇਹ ਇੱਕ ਤੱਥ ਹੈ ਜਿਸ ਨੂੰ ਮਨੁੱਖੀ ਸਰੀਰ ਦੀ ਅੱਖ ਦੁਆਰਾ ਵੇਖਿਆ ਜਾ ਸਕਦਾ ਹੈ; ਮਨੁੱਖ ਨਿੱਜੀ ਤੌਰ ਤੇ ਪਰਮੇਸ਼ੁਰ ਦੇ ਕੰਮ ਦੀ ਬੁੱਧ ਦਾ ਅਨੁਭਵ ਕਰ ਸਕਦਾ ਹੈ, ਅਤੇ ਉਸ ਨੂੰ ਆਪਣੀ ਭਰਪੂਰ ਕਲਪਨਾ ਨੂੰ ਵਰਤਣ ਦੀ ਕੋਈ ਲੋੜ ਨਹੀਂ ਹੁੰਦੀ। ਸਰੀਰ ਵਿੱਚ ਪਰਮੇਸ਼ੁਰ ਦੇ ਕੰਮ ਦੀ ਸ਼ੁੱਧਤਾ ਅਤੇ ਅਸਲ ਮਹੱਤਵ ਇਹੀ ਹੈ। ਆਤਮਾ ਸਿਰਫ਼ ਉਹ ਕੰਮ ਕਰ ਸਕਦਾ ਹੈ ਜੋ ਮਨੁੱਖ ਲਈ ਅਦਿੱਖ ਹਨ ਅਤੇ ਜਿਨ੍ਹਾਂ ਦੀ ਕਲਪਨਾ ਕਰਨਾ ਉਸ ਲਈ ਮੁਸ਼ਕਲ ਹੈ, ਉਦਾਹਰਣ ਦੇ ਤੌਰ ਤੇ ਆਤਮਾ ਦਾ ਅੰਦਰੂਨੀ ਚਾਨਣ, ਆਤਮਾ ਦਾ ਹਿਰਦੇ ’ਤੇ ਪ੍ਰਭਾਵ ਪਾਉਣਾ, ਅਤੇ ਆਤਮਾ ਦਾ ਮਾਰਗਦਰਸ਼ਨ, ਪਰ ਮਨੁੱਖ ਲਈ ਜਿਸ ਦੇ ਕੋਲ ਦਿਮਾਗ ਹੈ, ਇਹ ਗੱਲਾਂ ਕੋਈ ਸਪਸ਼ਟ ਅਰਥ ਪ੍ਰਦਾਨ ਨਹੀਂ ਕਰਦੀਆਂ। ਉਹ ਸਿਰਫ਼ ਪ੍ਰਭਾਵ ਪਾਉਂਦੀਆਂ ਜਾਂ ਵਿਆਪਕ ਅਰਥ ਪ੍ਰਦਾਨ ਕਰਦੀਆਂ ਹਨ, ਅਤੇ ਵਚਨਾਂ ਨਾਲ ਹਿਦਾਇਤ ਨਹੀਂ ਦੇ ਸਕਦੀਆਂ। ਜਦਕਿ, ਸਰੀਰ ਵਿੱਚ ਪਰਮੇਸ਼ੁਰ ਦਾ ਕੰਮ ਅਤਿਅੰਤ ਵੱਖਰਾ ਹੁੰਦਾ ਹੈ: ਇਸ ਵਿੱਚ ਵਚਨਾਂ ਦੀ ਸਹੀ ਸੇਧ ਸ਼ਾਮਲ ਹੁੰਦੀ ਹੈ, ਇਸ ਵਿੱਚ ਸਪਸ਼ਟ ਇੱਛਾ ਹੁੰਦੀ ਹੈ, ਅਤੇ ਇਸ ਦੇ ਸਪਸ਼ਟ ਲੋੜੀਂਦੇ ਟੀਚੇ ਹੁੰਦੇ ਹਨ। ਅਤੇ ਇਸ ਲਈ ਮਨੁੱਖ ਨੂੰ ਅੰਨ੍ਹੇਵਾਹ ਟਟੋਲਣ ਜਾਂ ਆਪਣੀ ਕਲਪਨਾ ਨੂੰ ਵਰਤਣ ਦੀ ਲੋੜ ਨਹੀਂ ਹੁੰਦੀ, ਅੰਦਾਜ਼ੇ ਲਗਾਉਣ ਦੀ ਤਾਂ ਬਿਲਕੁਲ ਵੀ ਨਹੀਂ। ਸਰੀਰ ਵਿੱਚ ਕੰਮ ਕਰਨ ਦੀ ਇਹੀ ਸਪਸ਼ਟਤਾ ਹੈ, ਅਤੇ ਆਤਮਾ ਦੇ ਕੰਮ ਨਾਲੋਂ ਇਸ ਦਾ ਵੱਡਾ ਫ਼ਰਕ ਇਹੀ ਹੈ। ਆਤਮਾ ਦਾ ਕੰਮ ਸਿਰਫ਼ ਇੱਕ ਸੀਮਤ ਦਾਇਰੇ ਲਈ ਹੀ ਢੁਕਵਾਂ ਹੁੰਦਾ ਹੈ ਅਤੇ ਇਹ ਸਰੀਰ ਦੇ ਕੰਮ ਦੀ ਥਾਂ ਨਹੀਂ ਲੈ ਸਕਦਾ। ਸਰੀਰ ਦਾ ਕੰਮ ਮਨੁੱਖ ਨੂੰ ਆਤਮਾ ਦੇ ਕੰਮ ਨਾਲੋਂ ਕਿਤੇ ਵਧੇਰੇ ਸਪਸ਼ਟ ਅਤੇ ਜ਼ਰੂਰੀ ਟੀਚੇ ਅਤੇ ਕਿਤੇ ਵਧੇਰੇ ਅਸਲ, ਬਹੁਮੁੱਲਾ ਗਿਆਨ ਦਿੰਦਾ ਹੈ। ਭ੍ਰਿਸ਼ਟ ਮਨੁੱਖ ਲਈ ਜੋ ਕੰਮ ਸਭ ਤੋਂ ਵੱਧ ਮਹੱਤਵ ਵਾਲਾ ਹੁੰਦਾ ਹੈ ਉਹ, ਉਹ ਹੈ ਜੋ ਪਾਲਣ ਕਰਨ ਲਈ ਸਹੀ ਵਚਨ, ਸਪਸ਼ਟ ਟੀਚੇ ਮੁਹੱਈਆ ਕਰਦਾ ਹੈ, ਅਤੇ ਜਿਸ ਨੂੰ ਵੇਖਿਆ ਅਤੇ ਛੂਹਿਆ ਜਾ ਸਕਦਾ ਹੈ। ਸਿਰਫ਼ ਯਥਾਰਥਵਾਦੀ ਕੰਮ ਅਤੇ ਸਮੇਂ ਸਿਰ ਮਾਰਗਦਰਸ਼ਨ ਹੀ ਮਨੁੱਖ ਦੀ ਪਸੰਦ ਨਾਲ ਮੇਲ ਖਾਂਦੇ ਹਨ, ਅਤੇ ਸਿਰਫ਼ ਅਸਲ ਕੰਮ ਹੀ ਮਨੁੱਖ ਨੂੰ ਉਸ ਦੇ ਭ੍ਰਿਸ਼ਟ ਅਤੇ ਪਤਿਤ ਹੋਏ ਸੁਭਾਅ ਤੋਂ ਬਚਾ ਸਕਦਾ ਹੈ। ਇਹ ਸਿਰਫ਼ ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਹੀ ਪ੍ਰਾਪਤ ਕੀਤਾ ਜਾ ਸਕਦਾ ਹੈ; ਸਿਰਫ਼ ਦੇਹਧਾਰੀ ਪਰਮੇਸ਼ੁਰ ਹੀ ਮਨੁੱਖ ਨੂੰ ਉਸ ਦੇ ਪੁਰਾਣੇ ਭ੍ਰਿਸ਼ਟ ਅਤੇ ਪਤਿਤ ਹੋਏ ਸੁਭਾਅ ਤੋਂ ਬਚਾ ਸਕਦਾ ਹੈ। ਹਾਲਾਂਕਿ ਆਤਮਾ ਪਰਮੇਸ਼ੁਰ ਦਾ ਮੂਲ ਤੱਤ ਹੈ, ਪਰ ਇਹੋ ਜਿਹਾ ਕੰਮ ਸਿਰਫ਼ ਉਸ ਦੇ ਸਰੀਰ ਦੁਆਰਾ ਹੀ ਕੀਤਾ ਜਾ ਸਕਦਾ ਹੈ। ਜੇ ਆਤਮਾ ਇਕੱਲਿਆਂ ਕੰਮ ਕਰਦਾ, ਤਾਂ ਉਸ ਦੇ ਕੰਮ ਦਾ ਪ੍ਰਭਾਵਸ਼ਾਲੀ ਹੋਣਾ ਸੰਭਵ ਨਹੀਂ ਹੋਣਾ ਸੀ—ਇਹ ਇੱਕ ਸਿੱਧਾ-ਸਾਦਾ ਸੱਚ ਹੈ। ਹਾਲਾਂਕਿ ਬਹੁਤ ਸਾਰੇ ਲੋਕ ਇਸ ਸਰੀਰ ਕਰਕੇ ਪਰਮੇਸ਼ੁਰ ਦੇ ਦੁਸ਼ਮਣ ਬਣ ਗਏ ਹਨ, ਜਦੋਂ ਉਹ ਆਪਣੇ ਕੰਮ ਨੂੰ ਸਮਾਪਤ ਕਰੇਗਾ, ਤਾਂ ਜੋ ਵੀ ਉਸ ਦੇ ਵਿਰੁੱਧ ਹਨ ਉਹ ਨਾ ਸਿਰਫ਼ ਉਸ ਦੇ ਦੁਸ਼ਮਣ ਨਹੀਂ ਰਹਿਣਗੇ, ਬਲਕਿ ਇਸ ਦੇ ਉਲਟ ਉਸ ਦੇ ਗਵਾਹ ਬਣ ਜਾਣਗੇ। ਉਹ ਗਵਾਹ ਬਣ ਜਾਣਗੇ ਜਿਨ੍ਹਾਂ ਨੂੰ ਉਸ ਨੇ ਜਿੱਤਿਆ ਹੈ, ਅਜਿਹੇ ਗਵਾਹ ਜੋ ਉਸ ਦੇ ਅਨੁਕੂਲ ਹਨ ਅਤੇ ਉਸ ਤੋਂ ਅਟੁੱਟ ਹਨ। ਉਹ ਮਨੁੱਖ ਨੂੰ ਸਰੀਰ ਵਿੱਚ ਆਪਣੇ ਕੰਮ ਦੀ ਮਹੱਤਤਾ ਬਾਰੇ ਜਾਣੂ ਕਰਾਏਗਾ, ਅਤੇ ਮਨੁੱਖ, ਮਨੁੱਖ ਦੀ ਹੋਂਦ ਦੇ ਉਦੇਸ਼ ਵਿੱਚ ਇਸ ਸਰੀਰ ਦੇ ਮਹੱਤਵ ਬਾਰੇ ਜਾਣੇਗਾ, ਮਨੁੱਖ ਦੇ ਜੀਵਨ ਦੇ ਵਾਧੇ ਵਿੱਚ ਪਰਮੇਸ਼ੁਰ ਦੇ ਅਸਲ ਮਹੱਤਵ ਨੂੰ ਜਾਣ ਸਕੇਗਾ, ਅਤੇ ਇਸ ਤੋਂ ਇਲਾਵਾ, ਇਹ ਜਾਣੇਗਾ ਕਿ ਇਹ ਸਰੀਰ ਜੀਵਨ ਦਾ ਇੱਕ ਜੀਵਤ ਸੋਤਾ ਬਣ ਜਾਵੇਗਾ ਜਿਸ ਤੋਂ ਅਲੱਗ ਹੋਣਾ ਮਨੁੱਖ ਨਹੀਂ ਸਹਿ ਸਕਦਾ। ਹਾਲਾਂਕਿ ਪਰਮੇਸ਼ੁਰ ਦਾ ਦੇਹਧਾਰੀ ਰੂਪ ਪਰਮੇਸ਼ੁਰ ਦੀ ਪਛਾਣ ਅਤੇ ਸਥਿਤੀ ਨਾਲ ਬਿਲਕੁਲ ਵੀ ਮੇਲ ਨਹੀਂ ਖਾਂਦਾ ਹੈ, ਅਤੇ ਮਨੁੱਖ ਨੂੰ ਪਰਮੇਸ਼ੁਰ ਦੇ ਅਸਲ ਰੁਤਬੇ ਦੇ ਅਨੁਕੂਲ ਨਹੀਂ ਜਾਪਦਾ ਹੈ, ਪਰ ਇਹ ਸਰੀਰ, ਜਿਸ ਕੋਲ ਪਰਮੇਸ਼ੁਰ ਦਾ ਸੱਚਾ ਸਰੂਪ ਜਾਂ ਪਰਮੇਸ਼ੁਰ ਦੀ ਸੱਚੀ ਪਛਾਣ ਨਹੀਂ ਹੈ, ਉਹ ਕੰਮ ਕਰ ਸਕਦਾ ਹੈ ਜੋ ਕਿ ਪਰਮੇਸ਼ੁਰ ਦਾ ਆਤਮਾ ਸਿੱਧੇ ਤੌਰ ਤੇ ਕਰਨ ਦੇ ਯੋਗ ਨਹੀਂ ਹੈ। ਪਰਮੇਸ਼ੁਰ ਦੇ ਦੇਹਧਾਰਣ ਦਾ ਸੱਚਾ ਮਹੱਤਵ ਅਤੇ ਮੁੱਲ ਇਹੋ ਹੈ, ਅਤੇ ਇਹੀ ਉਹ ਮਹੱਤਵ ਅਤੇ ਮੁੱਲ ਹੈ ਜਿਸ ਦੀ ਕਦਰ ਕਰਨ ਅਤੇ ਜਿਸ ਨੂੰ ਮਾਨਤਾ ਦੇਣ ਵਿੱਚ ਮਨੁੱਖ ਅਸਮਰੱਥ ਹੈ। ਹਾਲਾਂਕਿ ਸਾਰੀ ਮਨੁੱਖਜਾਤੀ ਪਰਮੇਸ਼ੁਰ ਦੇ ਆਤਮਾ ਦੀ ਪ੍ਰਸ਼ੰਸਾ ਕਰਦੀ ਹੈ ਅਤੇ ਪਰਮੇਸ਼ੁਰ ਦੇ ਸਰੀਰ ਨੂੰ ਤੁੱਛ ਜਾਣਦੀ ਹੈ, ਪਰ ਇਸ ਦੀ ਪਰਵਾਹ ਕੀਤੇ ਬਗੈਰ ਕਿ ਉਹ ਕਿਵੇਂ ਦੇਖਦੇ ਜਾਂ ਸੋਚਦੇ ਹਨ, ਸਰੀਰ ਦਾ ਅਸਲ ਮਹੱਤਵ ਅਤੇ ਮੁੱਲ ਆਤਮਾ ਦੇ ਮੁਕਾਬਲੇ ਕਿਤੇ ਵੱਧ ਹੈ। ਬੇਸ਼ੱਕ, ਇਹ ਸਿਰਫ਼ ਭ੍ਰਿਸ਼ਟ ਮਨੁੱਖਤਾ ਦੇ ਸੰਬੰਧ ਵਿੱਚ ਹੈ। ਹਰ ਉਸ ਵਿਅਕਤੀ ਲਈ ਜੋ ਸੱਚਾਈ ਨੂੰ ਭਾਲਦਾ ਹੈ ਅਤੇ ਪਰਮੇਸ਼ੁਰ ਦੇ ਪ੍ਰਗਟਾਵੇ ਨੂੰ ਲੋਚਦਾ ਹੈ, ਆਤਮਾ ਦਾ ਕੰਮ ਸਿਰਫ਼ ਹਿਰਦੇ ਨੂੰ ਪ੍ਰਭਾਵਤ ਕਰ ਸਕਦਾ ਹੈ ਜਾਂ ਪ੍ਰੇਰਣਾ ਪ੍ਰਦਾਨ ਕਰ ਸਕਦਾ ਹੈ, ਅਤੇ ਅਸਚਰਜਤਾ ਦਾ ਇੱਕ ਅਹਿਸਾਸ ਪ੍ਰਦਾਨ ਕਰ ਸਕਦਾ ਹੈ ਕਿ ਇਹ ਅਕੱਥ ਅਤੇ ਕਲਪਨਾ ਤੋਂ ਪਰੇ ਹੈ, ਅਤੇ ਇਹ ਅਹਿਸਾਸ ਵੀ ਕਿ ਇਹ ਮਹਾਨ, ਅਥਾਹ ਅਤੇ ਸਲਾਹੁਣਯੋਗ ਹੈ, ਪਰ ਫਿਰ ਵੀ ਇਹ ਸਭਨਾਂ ਲਈ ਅਲੱਭ ਅਤੇ ਅਪਹੁੰਚ ਵੀ ਹੈ। ਮਨੁੱਖ ਅਤੇ ਪਰਮੇਸ਼ੁਰ ਦਾ ਆਤਮਾ ਸਿਰਫ਼ ਦੂਰ ਤੋਂ ਹੀ ਇੱਕ ਦੂਜੇ ਦੀ ਪ੍ਰਸ਼ੰਸਾ ਕਰ ਸਕਦੇ ਹਨ, ਜਿਵੇਂ ਕਿ ਉਨ੍ਹਾਂ ਵਿਚਾਲੇ ਬਹੁਤ ਵੱਡੀ ਦੂਰੀ ਹੋਵੇ ਅਤੇ ਉਹ ਕਦੇ ਵੀ ਇੱਕੋ ਜਿਹੇ ਨਹੀਂ ਹੋ ਸਕਦੇ, ਜਿਵੇਂ ਕਿ ਮਨੁੱਖ ਅਤੇ ਪਰਮੇਸ਼ੁਰ ਕਿਸੇ ਅਦਿੱਖ ਪਾੜ ਦੁਆਰਾ ਵੱਖ ਹੋ ਗਏ ਹੋਣ। ਦਰਅਸਲ, ਇਹ ਆਤਮਾ ਦੁਆਰਾ ਮਨੁੱਖ ਨੂੰ ਦਿੱਤਾ ਜਾਂਦਾ ਇੱਕ ਭੁਲੇਖਾ ਹੈ, ਜੋ ਇਸ ਕਰਕੇ ਹੈ ਕਿਉਂਕਿ ਆਤਮਾ ਅਤੇ ਮਨੁੱਖ ਇੱਕੋ ਕਿਸਮ ਦੇ ਨਹੀਂ ਹੁੰਦੇ ਅਤੇ ਕਦੇ ਵੀ ਇੱਕੋ ਸੰਸਾਰ ਵਿੱਚ ਇਕੱਠੇ ਹੋਂਦ ਵਿੱਚ ਨਹੀਂ ਹੋਣਗੇ, ਅਤੇ ਕਿਉਂਕਿ ਆਤਮਾ ਵਿੱਚ ਮਨੁੱਖ ਵਾਲਾ ਕੁਝ ਵੀ ਨਹੀਂ ਹੁੰਦਾ। ਇਸ ਲਈ ਮਨੁੱਖ ਨੂੰ ਆਤਮਾ ਦੀ ਲੋੜ ਨਹੀਂ ਹੈ, ਕਿਉਂਕਿ ਆਤਮਾ ਸਿੱਧੇ ਤੌਰ ਤੇ ਉਹ ਕੰਮ ਨਹੀਂ ਕਰ ਸਕਦਾ ਹੈ ਜਿਸ ਦੀ ਮਨੁੱਖ ਨੂੰ ਸਭ ਤੋਂ ਵੱਧ ਲੋੜ ਹੁੰਦੀ ਹੈ। ਸਰੀਰ ਦਾ ਕੰਮ ਮਨੁੱਖ ਨੂੰ ਪਾਲਣਾ ਕਰਨ ਲਈ ਅਸਲ ਉਦੇਸ਼, ਸਪਸ਼ਟ ਵਚਨ, ਅਤੇ ਇਹ ਅਹਿਸਾਸ ਪ੍ਰਦਾਨ ਕਰਦਾ ਹੈ ਕਿ ਪਰਮੇਸ਼ੁਰ ਅਸਲ ਅਤੇ ਸਧਾਰਣ ਹੈ, ਕਿ ਪਰਮੇਸ਼ੁਰ ਨਿਮਰ ਅਤੇ ਆਮ ਹੈ। ਹਾਲਾਂਕਿ ਮਨੁੱਖ ਸ਼ਾਇਦ ਉਸ ਤੋਂ ਡਰਦਾ ਹੋਵੇ, ਬਹੁਤੇ ਲੋਕਾਂ ਲਈ ਉਸ ਨਾਲ ਜੁੜਨਾ ਸੌਖਾ ਹੁੰਦਾ ਹੈ: ਮਨੁੱਖ ਉਸ ਦਾ ਮੁਖ ਵੇਖ ਸਕਦਾ ਹੈ, ਅਤੇ ਉਸ ਦੀ ਅਵਾਜ਼ ਸੁਣ ਸਕਦਾ ਹੈ, ਅਤੇ ਮਨੁੱਖ ਨੂੰ ਉਸ ਵੱਲ ਦੂਰੋਂ ਵੇਖਣ ਦੀ ਲੋੜ ਨਹੀਂ ਹੁੰਦੀ। ਇਹ ਸਰੀਰ ਮਨੁੱਖ ਨੂੰ ਪਹੁੰਚਯੋਗ ਲਗਦਾ ਹੈ, ਦੂਰ, ਜਾਂ ਕਲਪਨਾ ਤੋਂ ਪਰੇ ਨਹੀਂ, ਸਗੋਂ ਦਿੱਸਣਯੋਗ ਅਤੇ ਛੂਹਣਯੋਗ ਹੈ, ਕਿਉਂਕਿ ਇਹ ਸਰੀਰ ਉਸੇ ਸੰਸਾਰ ਵਿੱਚ ਹੈ ਜਿੱਥੇ ਮਨੁੱਖ ਹੈ।

ਉਨ੍ਹਾਂ ਸਾਰਿਆਂ ਲਈ ਜਿਹੜੇ ਸਰੀਰ ਵਿੱਚ ਰਹਿੰਦੇ ਹਨ, ਆਪਣੇ ਸੁਭਾਅ ਨੂੰ ਬਦਲਣ ਲਈ ਟੀਚੇ ਦਾ ਪਾਲਣ ਕਰਨ ਦੀ ਲੋੜ ਪੈਂਦੀ ਹੈ, ਅਤੇ ਪਰਮੇਸ਼ੁਰ ਨੂੰ ਜਾਣਨ ਲਈ ਪਰਮੇਸ਼ੁਰ ਦੇ ਅਸਲ ਕਾਰਜਾਂ ਅਤੇ ਅਸਲ ਮੁਖ ਨੂੰ ਪ੍ਰਤੱਖ ਵੇਖਣ ਦੀ ਲੋੜ ਹੁੰਦੀ ਹੈ। ਇਹ ਦੋਵੇਂ ਹੀ ਸਿਰਫ਼ ਪਰਮੇਸ਼ੁਰ ਦੇ ਦੇਹਧਾਰੀ ਰੂਪ ਦੁਆਰਾ ਪ੍ਰਾਪਤ ਕੀਤੇ ਜਾ ਸਕਦੇ ਹਨ, ਅਤੇ ਦੋਵੇਂ ਹੀ ਸਿਰਫ਼ ਸਧਾਰਣ ਅਤੇ ਅਸਲ ਸਰੀਰ ਦੁਆਰਾ ਪ੍ਰਾਪਤ ਕੀਤੇ ਜਾ ਸਕਦੇ ਹਨ। ਇਸੇ ਲਈ ਦੇਹਧਾਰਣ ਜ਼ਰੂਰੀ ਹੈ, ਅਤੇ ਇਸੇ ਲਈ ਹੀ ਸਾਰੀ ਭ੍ਰਿਸ਼ਟ ਮਨੁੱਖਜਾਤੀ ਨੂੰ ਇਸ ਦੀ ਲੋੜ ਹੈ। ਕਿਉਂਕਿ ਲੋਕਾਂ ਨੂੰ ਪਰਮੇਸ਼ੁਰ ਬਾਰੇ ਜਾਣਨ ਦੀ ਲੋੜ ਹੈ, ਇਸ ਲਈ ਅਸਪਸ਼ਟ ਅਤੇ ਅਲੌਕਿਕ ਪਰਮੇਸ਼ੁਰਾਂ ਦੇ ਸਰੂਪਾਂ ਨੂੰ ਉਨ੍ਹਾਂ ਦੇ ਹਿਰਦਿਆਂ ਤੋਂ ਬਾਹਰ ਕੱਢਣਾ ਜ਼ਰੂਰੀ ਹੈ, ਅਤੇ ਕਿਉਂਕਿ ਉਨ੍ਹਾਂ ਨੂੰ ਆਪਣੇ ਭ੍ਰਿਸ਼ਟ ਸੁਭਾਅ ਨੂੰ ਤਿਆਗਣ ਦੀ ਲੋੜ ਹੈ, ਇਸ ਲਈ ਉਨ੍ਹਾਂ ਨੂੰ ਸਭ ਤੋਂ ਪਹਿਲਾਂ ਆਪਣੇ ਭ੍ਰਿਸ਼ਟ ਸੁਭਾਅ ਨੂੰ ਜਾਣਨਾ ਪਵੇਗਾ। ਜੇ ਸਿਰਫ਼ ਮਨੁੱਖ ਹੀ ਅਸਪਸ਼ਟ ਪਰਮੇਸ਼ੁਰਾਂ ਦੇ ਸਰੂਪਾਂ ਨੂੰ ਲੋਕਾਂ ਦੇ ਹਿਰਦਿਆਂ ਤੋਂ ਕੱਢਣ ਦਾ ਕੰਮ ਕਰੇਗਾ, ਤਾਂ ਉਹ ਉਚਿਤ ਪ੍ਰਭਾਵ ਪ੍ਰਾਪਤ ਕਰਨ ਵਿੱਚ ਅਸਫ਼ਲ ਹੋ ਜਾਵੇਗਾ। ਲੋਕਾਂ ਦੇ ਹਿਰਦਿਆਂ ਵਿਚਲੇ ਅਸਪਸ਼ਟ ਪਰਮੇਸ਼ੁਰਾਂ ਦੇ ਸਰੂਪਾਂ ਨੂੰ ਇਕੱਲੇ ਵਚਨਾਂ ਨਾਲ ਹੀ ਉਜਾਗਰ ਕੀਤਾ ਜਾਂ, ਤਿਆਗਿਆ ਨਹੀਂ ਜਾ ਸਕਦਾ ਜਾਂ ਪੂਰੀ ਤਰ੍ਹਾਂ ਬਾਹਰ ਨਹੀਂ ਕੱਢਿਆ ਜਾ ਸਕਦਾ। ਅਜਿਹਾ ਕਰਨ ਨਾਲ, ਆਖ਼ਰਕਾਰ ਲੋਕਾਂ ਅੰਦਰੋਂ ਡੂੰਘੀਆਂ ਜੜ੍ਹਾਂ ਫੜ ਚੁੱਕੀਆਂ ਇਨ੍ਹਾਂ ਗੱਲਾਂ ਨੂੰ ਬਾਹਰ ਕੱਢਣਾ ਫੇਰ ਵੀ ਸੰਭਵ ਨਹੀਂ ਹੋਵੇਗਾ। ਸਿਰਫ਼ ਇਨ੍ਹਾਂ ਅਸਪਸ਼ਟ ਅਤੇ ਅਲੌਕਿਕ ਚੀਜ਼ਾਂ ਨੂੰ ਵਿਹਾਰਕ ਪਰਮੇਸ਼ੁਰ ਅਤੇ ਪਰਮੇਸ਼ੁਰ ਦੇ ਸੱਚੇ ਸਰੂਪ ਨਾਲ ਤਬਦੀਲ ਕਰਕੇ ਹੀ, ਅਤੇ ਲੋਕਾਂ ਨੂੰ ਹੌਲੀ-ਹੌਲੀ ਇਨ੍ਹਾਂ ਤੋਂ ਜਾਣੂ ਕਰਾ ਕੇ ਹੀ, ਉਚਿਤ ਪ੍ਰਭਾਵ ਪ੍ਰਾਪਤ ਕੀਤਾ ਜਾ ਸਕਦਾ ਹੈ। ਮਨੁੱਖ ਇਸ ਗੱਲ ਨੂੰ ਮੰਨਦਾ ਹੈ ਕਿ ਜਿਸ ਪਰਮੇਸ਼ੁਰ ਨੂੰ ਉਸ ਨੇ ਬੀਤੇ ਸਮੇਂ ਵਿੱਚ ਭਾਲਿਆ ਸੀ ਉਹ ਅਸਪਸ਼ਟ ਅਤੇ ਅਲੌਕਿਕ ਹੈ। ਉਹ ਜੋ ਇਸ ਪ੍ਰਭਾਵ ਨੂੰ ਪ੍ਰਾਪਤ ਕਰ ਸਕਦਾ ਹੈ, ਆਤਮਾ ਦੀ ਸਿੱਧੀ ਅਗਵਾਈ ਨਹੀਂ, ਕਿਸੇ ਖਾਸ ਵਿਅਕਤੀ ਦੀਆਂ ਸਿੱਖਿਆਵਾਂ ਤਾਂ ਬਿਲਕੁਲ ਵੀ ਨਹੀਂ, ਬਲਕਿ ਦੇਹਧਾਰੀ ਪਰਮੇਸ਼ੁਰ ਹੈ। ਜਦੋਂ ਦੇਹਧਾਰੀ ਪਰਮੇਸ਼ੁਰ ਅਧਿਕਾਰਕ ਤੌਰ ਤੇ ਆਪਣਾ ਕੰਮ ਕਰਦਾ ਹੈ ਤਾਂ ਮਨੁੱਖ ਦੀਆਂ ਧਾਰਣਾਵਾਂ ਦਾ ਪਰਦਾਫ਼ਾਸ਼ ਹੋ ਜਾਂਦਾ ਹੈ, ਕਿਉਂਕਿ ਦੇਹਧਾਰੀ ਪਰਮੇਸ਼ੁਰ ਦੀ ਸਧਾਰਣਤਾ ਅਤੇ ਅਸਲੀਅਤ ਮਨੁੱਖ ਦੀ ਕਲਪਨਾ ਵਿਚਲੇ ਅਸਪਸ਼ਟ ਅਤੇ ਅਲੌਕਿਕ ਪਰਮੇਸ਼ੁਰ ਦੇ ਬਿਲਕੁਲ ਉਲਟ ਹੈ। ਮਨੁੱਖ ਦੀਆਂ ਅਸਲ ਧਾਰਣਾਵਾਂ ਸਿਰਫ਼ ਉਦੋਂ ਹੀ ਉਜਾਗਰ ਹੋ ਸਕਦੀਆਂ ਹਨ ਜਦੋਂ ਦੇਹਧਾਰੀ ਪਰਮੇਸ਼ੁਰ ਦੇ ਨਾਲ ਉਨ੍ਹਾਂ ਦੀ ਤੁਲਨਾ ਕੀਤੀ ਜਾਂਦੀ ਹੈ। ਦੇਹਧਾਰੀ ਪਰਮੇਸ਼ੁਰ ਨਾਲ ਤੁਲਨਾ ਕੀਤੇ ਬਗੈਰ, ਮਨੁੱਖ ਦੀਆਂ ਧਾਰਣਾਵਾਂ ਨੂੰ ਉਜਾਗਰ ਨਹੀਂ ਕੀਤਾ ਜਾ ਸਕਦਾ; ਦੂਜੇ ਸ਼ਬਦਾਂ ਵਿੱਚ, ਅਸਲੀਅਤ ਨੂੰ ਤੁਲਨਾਤਮਕ ਪੱਖ ਵਾਂਗ ਇਸਤੇਮਾਲ ਕੀਤੇ ਬਗੈਰ, ਅਸਪਸ਼ਟ ਚੀਜ਼ਾਂ ਨੂੰ ਉਜਾਗਰ ਨਹੀਂ ਕੀਤਾ ਜਾ ਸਕਦਾ। ਕੋਈ ਵੀ ਇਸ ਕੰਮ ਨੂੰ ਕਰਨ ਲਈ ਵਚਨਾਂ ਦੀ ਵਰਤੋਂ ਕਰਨ ਦੇ ਸਮਰੱਥ ਨਹੀਂ ਹੈ, ਅਤੇ ਕੋਈ ਵੀ ਸ਼ਬਦਾਂ ਨਾਲ ਇਸ ਕੰਮ ਨੂੰ ਸਾਫ਼-ਸਪਸ਼ਟ ਬਿਆਨ ਕਰਨ ਦੇ ਸਮਰੱਥ ਨਹੀਂ ਹੈ। ਸਿਰਫ਼ ਖੁਦ ਪਰਮੇਸ਼ੁਰ ਹੀ ਆਪਣਾ ਖੁਦ ਦਾ ਕੰਮ ਕਰ ਸਕਦਾ ਹੈ, ਅਤੇ ਕੋਈ ਵੀ ਇਸ ਕੰਮ ਨੂੰ ਉਸ ਦੇ ਵੱਲੋਂ ਨਹੀਂ ਕਰ ਸਕਦਾ। ਮਨੁੱਖ ਦੀ ਭਾਸ਼ਾ ਭਾਵੇਂ ਜਿੰਨੀ ਵੀ ਅਮੀਰ ਹੋਵੇ, ਉਹ ਪਰਮੇਸ਼ੁਰ ਦੀ ਅਸਲੀਅਤ ਅਤੇ ਸਧਾਰਣਤਾ ਨੂੰ ਸਾਫ਼-ਸਪਸ਼ਟ ਬਿਆਨ ਕਰਨ ਦੇ ਸਮਰੱਥ ਨਹੀਂ ਹੈ। ਮਨੁੱਖ ਪਰਮੇਸ਼ੁਰ ਨੂੰ ਵਧੇਰੇ ਵਿਹਾਰਕ ਤੌਰ ਤੇ ਸਿਰਫ਼ ਤਾਂ ਹੀ ਜਾਣ ਸਕਦਾ ਹੈ, ਅਤੇ ਉਸ ਨੂੰ ਵਧੇਰੇ ਸਪਸ਼ਟ ਰੂਪ ਵਿੱਚ ਸਿਰਫ਼ ਤਾਂ ਹੀ ਵੇਖ ਸਕਦਾ ਹੈ, ਜੇ ਪਰਮੇਸ਼ੁਰ ਵਿਅਕਤੀਗਤ ਤੌਰ ਤੇ ਮਨੁੱਖ ਦਰਮਿਆਨ ਕੰਮ ਕਰਦਾ ਹੈ ਅਤੇ ਆਪਣੇ ਸਰੂਪ ਅਤੇ ਆਪਣੀ ਸ਼ਖਸੀਅਤ ਨੂੰ ਪੂਰੀ ਤਰ੍ਹਾਂ ਨਾਲ ਦਿਖਾਉਂਦਾ ਹੈ। ਇਹ ਪ੍ਰਭਾਵ ਸਰੀਰ ਵਾਲੇ ਕਿਸੇ ਵੀ ਮਨੁੱਖ ਦੁਆਰਾ ਪ੍ਰਾਪਤ ਨਹੀਂ ਕੀਤਾ ਜਾ ਸਕਦਾ। ਬੇਸ਼ੱਕ, ਪਰਮੇਸ਼ੁਰ ਦਾ ਆਤਮਾ ਵੀ ਇਸ ਪ੍ਰਭਾਵ ਨੂੰ ਹਾਸਲ ਕਰਨ ਦੇ ਸਮਰੱਥ ਨਹੀਂ ਹੈ। ਪਰਮੇਸ਼ੁਰ ਭ੍ਰਿਸ਼ਟ ਮਨੁੱਖ ਨੂੰ ਸ਼ਤਾਨ ਦੇ ਪ੍ਰਭਾਵ ਤੋਂ ਬਚਾ ਸਕਦਾ ਹੈ, ਪਰ ਇਸ ਕੰਮ ਨੂੰ ਪਰਮੇਸ਼ੁਰ ਦਾ ਆਤਮਾ ਸਿੱਧੇ ਤੌਰ ਤੇ ਪੂਰਾ ਨਹੀਂ ਕਰ ਸਕਦਾ; ਸਗੋਂ, ਇਹ ਸਿਰਫ਼ ਪਰਮੇਸ਼ੁਰ ਦੇ ਆਤਮਾ ਦੁਆਰਾ ਧਾਰਣ ਕੀਤੇ ਸਰੀਰ, ਭਾਵ ਪਰਮੇਸ਼ੁਰ ਦੇ ਦੇਹਧਾਰੀ ਰੂਪ ਦੁਆਰਾ ਹੀ ਕੀਤਾ ਜਾ ਸਕਦਾ ਹੈ। ਇਹ ਸਰੀਰ ਮਨੁੱਖ ਵੀ ਹੈ ਅਤੇ ਪਰਮੇਸ਼ੁਰ ਵੀ, ਇਹ ਸਧਾਰਣ ਮਨੁੱਖਤਾ ਵਾਲਾ ਮਨੁੱਖ ਵੀ ਹੈ ਅਤੇ ਸੰਪੂਰਨ ਪਰਮੇਸ਼ੁਰਤਾਈ ਵਾਲਾ ਪਰਮੇਸ਼ੁਰ ਵੀ ਹੈ। ਅਤੇ ਇਸ ਤਰ੍ਹਾਂ, ਭਾਵੇਂ ਇਹ ਸਰੀਰ ਪਰਮੇਸ਼ੁਰ ਦਾ ਆਤਮਾ ਨਹੀਂ ਹੈ, ਅਤੇ ਆਤਮਾ ਤੋਂ ਬਹੁਤ ਹੀ ਵੱਖਰਾ ਹੈ, ਪਰ ਫਿਰ ਵੀ ਇਹ ਦੇਹਧਾਰੀ ਪਰਮੇਸ਼ੁਰ ਖੁਦ ਹੈ ਜੋ ਮਨੁੱਖ ਨੂੰ ਬਚਾਉਂਦਾ ਹੈ, ਜੋ ਆਤਮਾ ਹੈ ਅਤੇ ਜੋ ਸਰੀਰ ਵੀ ਹੈ। ਭਾਵੇਂ ਉਸ ਨੂੰ ਜਿਸ ਵੀ ਨਾਂ ਨਾਲ ਸੱਦਿਆ ਜਾਂਦਾ ਹੋਵੇ, ਆਖ਼ਰਕਾਰ ਇਹ ਅਜੇ ਵੀ ਖੁਦ ਪਰਮੇਸ਼ੁਰ ਹੀ ਹੈ ਜੋ ਮਨੁੱਖਜਾਤੀ ਨੂੰ ਬਚਾਉਂਦਾ ਹੈ। ਕਿਉਂਕਿ ਪਰਮੇਸ਼ੁਰ ਦਾ ਆਤਮਾ ਸਰੀਰ ਤੋਂ ਅਟੁੱਟ ਹੈ, ਅਤੇ ਸਰੀਰ ਦਾ ਕੰਮ ਪਰਮੇਸ਼ੁਰ ਦੇ ਆਤਮਾ ਦਾ ਕੰਮ ਵੀ ਹੈ; ਸਿਰਫ਼ ਇੰਨਾ ਹੈ ਕਿ ਇਹ ਕੰਮ ਆਤਮਾ ਦੀ ਪਛਾਣ ਵਰਤਦੇ ਹੋਏ ਨਹੀਂ ਕੀਤਾ ਜਾਂਦਾ ਹੈ, ਬਲਕਿ ਸਰੀਰ ਦੀ ਪਛਾਣ ਵਰਤਦੇ ਹੋਏ ਕੀਤਾ ਜਾਂਦਾ ਹੈ। ਜੋ ਕੰਮ ਆਤਮਾ ਦੁਆਰਾ ਸਿੱਧੇ ਤੌਰ ਤੇ ਕੀਤੇ ਜਾਣ ਦੀ ਲੋੜ ਹੁੰਦੀ ਹੈ, ਉਸ ਵਾਸਤੇ ਦੇਹਧਾਰਣ ਦੀ ਲੋੜ ਨਹੀਂ ਹੁੰਦੀ, ਅਤੇ ਜਿਸ ਕੰਮ ਨੂੰ ਕਰਨ ਲਈ ਸਰੀਰ ਦੀ ਲੋੜ ਹੁੰਦੀ ਹੈ ਉਸ ਨੂੰ ਸਿੱਧੇ ਤੌਰ ਤੇ ਆਤਮਾ ਦੁਆਰਾ ਨਹੀਂ ਕੀਤਾ ਜਾ ਸਕਦਾ, ਅਤੇ ਸਿਰਫ਼ ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਹੀ ਕੀਤਾ ਜਾ ਸਕਦਾ ਹੈ। ਇਸ ਕੰਮ ਦੇ ਲਈ ਜੋ ਲੋੜੀਂਦਾ ਹੈ ਉਹ ਇਹੀ ਹੈ, ਅਤੇ ਇਹ ਉਹ ਹੈ ਜਿਸ ਦੀ ਭ੍ਰਿਸ਼ਟ ਮਨੁੱਖਜਾਤੀ ਨੂੰ ਲੋੜ ਹੈ। ਪਰਮੇਸ਼ੁਰ ਦੇ ਕੰਮ ਦੇ ਤਿੰਨੋ ਪੜਾਵਾਂ ਵਿੱਚ, ਸਿਰਫ਼ ਪਹਿਲਾ ਪੜਾਅ ਹੀ ਸਿੱਧੇ ਤੌਰ ਤੇ ਆਤਮਾ ਦੁਆਰਾ ਪੂਰਾ ਕੀਤਾ ਗਿਆ ਸੀ, ਅਤੇ ਬਾਕੀ ਦੇ ਦੋ ਪੜਾਅ ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਪੂਰੇ ਕੀਤੇ ਗਏ ਸਨ, ਨਾ ਕਿ ਸਿੱਧੇ ਤੌਰ ਤੇ ਆਤਮਾ ਦੁਆਰਾ। ਆਤਮਾ ਦੁਆਰਾ ਕੀਤੇ ਸ਼ਰਾ ਦੇ ਯੁਗ ਦੇ ਕੰਮ ਵਿੱਚ ਮਨੁੱਖ ਦੇ ਭ੍ਰਿਸ਼ਟ ਸੁਭਾਅ ਨੂੰ ਬਦਲਣਾ ਸ਼ਾਮਲ ਨਹੀਂ ਸੀ, ਅਤੇ ਨਾ ਹੀ ਮਨੁੱਖ ਦੇ ਪਰਮੇਸ਼ੁਰ ਬਾਰੇ ਗਿਆਨ ਨਾਲ ਇਸ ਦਾ ਕੋਈ ਸੰਬੰਧ ਸੀ। ਪਰ, ਕਿਰਪਾ ਦੇ ਯੁਗ ਅਤੇ ਰਾਜ ਦੇ ਯੁਗ ਵਿੱਚ ਪਰਮੇਸ਼ੁਰ ਦੇ ਸਰੀਰ ਦੇ ਕੰਮ ਵਿੱਚ ਮਨੁੱਖ ਦਾ ਭ੍ਰਿਸ਼ਟ ਸੁਭਾਅ ਅਤੇ ਉਸ ਦਾ ਪਰਮੇਸ਼ੁਰ ਬਾਰੇ ਗਿਆਨ ਸ਼ਾਮਲ ਹੈ, ਅਤੇ ਇਹ ਮੁਕਤੀ ਦੇ ਕੰਮ ਦਾ ਇਕ ਅਹਿਮ ਅਤੇ ਨਿਰਣਾਇਕ ਹਿੱਸਾ ਹੈ। ਇਸ ਲਈ, ਭ੍ਰਿਸ਼ਟ ਮਨੁੱਖਜਾਤੀ ਨੂੰ ਦੇਹਧਾਰੀ ਪਰਮੇਸ਼ੁਰ ਦੀ ਮੁਕਤੀ ਦੀ ਹੋਰ ਵੀ ਵੱਧ ਲੋੜ ਹੈ, ਅਤੇ ਦੇਹਧਾਰੀ ਪਰਮੇਸ਼ੁਰ ਦੇ ਸਿੱਧੇ ਕੰਮ ਦੀ ਹੋਰ ਵੀ ਵੱਧ ਲੋੜ ਹੈ। ਮਨੁੱਖਜਾਤੀ ਨੂੰ ਲੋੜ ਹੈ ਕਿ ਦੇਹਧਾਰੀ ਪਰਮੇਸ਼ੁਰ ਉਸ ਦਾ ਅਯਾਲੀ ਬਣੇ, ਉਸ ਨੂੰ ਆਸਰਾ ਦੇਵੇ, ਉਸ ਨੂੰ ਪਾਣੀ ਪਿਆਵੇ, ਉਸ ਨੂੰ ਭੋਜਨ ਦੇਵੇ, ਉਸ ਦਾ ਨਿਆਂ ਅਤੇ ਤਾੜਨਾ ਕਰੇ, ਅਤੇ ਉਸ ਨੂੰ ਦੇਹਧਾਰੀ ਪਰਮੇਸ਼ੁਰ ਤੋਂ ਹੋਰ ਵੱਧ ਕਿਰਪਾ ਅਤੇ ਹੋਰ ਵੱਡੇ ਛੁਟਕਾਰੇ ਦੀ ਲੋੜ ਹੈ। ਸਿਰਫ਼ ਸਰੀਰ ਵਿਚਲਾ ਪਰਮੇਸ਼ੁਰ ਹੀ ਮਨੁੱਖ ਦਾ ਵਿਸ਼ਵਾਸਪਾਤਰ, ਮਨੁੱਖ ਦਾ ਅਯਾਲੀ, ਮਨੁੱਖ ਦਾ ਵੱਡਾ ਸਹਾਇਕ ਹੋ ਸਕਦਾ ਹੈ ਅਤੇ ਇਹ ਸਭ ਕੁਝ ਅਜੋਕੇ ਅਤੇ ਬੀਤੇ ਵੇਲਿਆਂ ਵਿੱਚ ਦੇਹਧਾਰਣ ਦੀ ਲੋੜ ਹੈ।

ਮਨੁੱਖ ਸ਼ਤਾਨ ਦੁਆਰਾ ਭ੍ਰਿਸ਼ਟ ਕੀਤਾ ਗਿਆ ਹੈ ਅਤੇ ਇਸ ਦਾ ਸਥਾਨ ਪਰਮੇਸ਼ੁਰ ਦੇ ਸਾਰੇ ਪ੍ਰਾਣੀਆਂ ਵਿੱਚੋਂ ਸਭ ਤੋਂ ਉੱਚਾ ਹੈ, ਇਸ ਲਈ ਮਨੁੱਖ ਨੂੰ ਪਰਮੇਸ਼ੁਰ ਦੀ ਮੁਕਤੀ ਦੀ ਲੋੜ ਹੈ। ਪਰਮੇਸ਼ੁਰ ਦੀ ਮੁਕਤੀ ਦਾ ਉਦੇਸ਼ ਮਨੁੱਖ ਹੈ, ਨਾ ਕਿ ਸ਼ਤਾਨ, ਅਤੇ ਜਿਸ ਨੂੰ ਬਚਾਇਆ ਜਾਵੇਗਾ ਉਹ ਮਨੁੱਖ ਦਾ ਸਰੀਰ, ਅਤੇ ਮਨੁੱਖ ਦੀ ਆਤਮਾ ਹੈ, ਨਾ ਕਿ ਸ਼ਤਾਨ ਦੀ। ਸ਼ਤਾਨ ਪਰਮੇਸ਼ੁਰ ਦੀ ਬਰਬਾਦੀ ਦਾ ਉਦੇਸ਼ ਹੈ, ਮਨੁੱਖ ਪਰਮੇਸ਼ੁਰ ਦੀ ਮੁਕਤੀ ਦਾ ਉਦੇਸ਼ ਹੈ, ਅਤੇ ਮਨੁੱਖ ਦਾ ਸਰੀਰ ਸ਼ਤਾਨ ਦੁਆਰਾ ਭ੍ਰਿਸ਼ਟ ਕੀਤਾ ਜਾ ਚੁੱਕਾ ਹੈ, ਇਸ ਲਈ ਸਭ ਤੋਂ ਪਹਿਲਾਂ ਬਚਾਇਆ ਜਾਣ ਵਾਲਾ ਮਨੁੱਖ ਦਾ ਸਰੀਰ ਹੀ ਹੋਣਾ ਚਾਹੀਦਾ ਹੈ। ਮਨੁੱਖ ਦਾ ਸਰੀਰ ਅਤਿਅੰਤ ਡੂੰਘਾਈ ਤਕ ਭ੍ਰਿਸ਼ਟ ਕੀਤਾ ਜਾ ਚੁੱਕਾ ਹੈ, ਅਤੇ ਇਹ ਅਜਿਹੀ ਚੀਜ਼ ਬਣ ਗਿਆ ਹੈ ਜੋ ਪਰਮੇਸ਼ੁਰ ਦਾ ਵਿਰੋਧ ਕਰਦੀ ਹੈ, ਇੰਨਾ ਜ਼ਿਆਦਾ ਕਿ ਇਹ ਖੁੱਲ੍ਹੇਆਮ ਵੀ ਪਰਮੇਸ਼ੁਰ ਦੀ ਹੋਂਦ ਦਾ ਵਿਰੋਧ ਕਰਦੀ ਹੈ ਅਤੇ ਇਸ ਤੋਂ ਇਨਕਾਰ ਕਰਦੀ ਹੈ। ਬਸ ਇਹ ਭ੍ਰਿਸ਼ਟ ਸਰੀਰ ਬੇਹੱਦ ਅੜੀਅਲ ਹੈ, ਅਤੇ ਸਰੀਰ ਦੇ ਭ੍ਰਿਸ਼ਟ ਸੁਭਾਅ ਨਾਲ ਨਜਿੱਠਣ ਜਾਂ ਇਸ ਨੂੰ ਬਦਲਣ ਤੋਂ ਵੱਧ ਮੁਸ਼ਕਲ ਹੋਰ ਕੁਝ ਵੀ ਨਹੀਂ ਹੈ। ਸ਼ਤਾਨ ਵਿਘਨ ਪਾਉਣ ਲਈ ਮਨੁੱਖ ਦੇ ਸਰੀਰ ਵਿੱਚ ਆਉਂਦਾ ਹੈ, ਅਤੇ ਇਹ ਪਰਮੇਸ਼ੁਰ ਦੇ ਕੰਮ ਵਿੱਚ ਵਿਘਨ ਪਾਉਣ ਅਤੇ ਪਰਮੇਸ਼ੁਰ ਦੀ ਯੋਜਨਾ ਨੂੰ ਵਿਗਾੜਨ ਲਈ ਮਨੁੱਖ ਦੇ ਸਰੀਰ ਨੂੰ ਵਰਤਦਾ ਹੈ, ਅਤੇ ਇਸ ਤਰ੍ਹਾਂ ਮਨੁੱਖ ਸ਼ਤਾਨ ਬਣ ਗਿਆ ਹੈ, ਅਤੇ ਪਰਮੇਸ਼ੁਰ ਦਾ ਦੁਸ਼ਮਣ ਬਣ ਗਿਆ ਹੈ। ਮਨੁੱਖ ਨੂੰ ਬਚਾਏ ਜਾਣ ਲਈ, ਸਭ ਤੋਂ ਪਹਿਲਾਂ ਉਸ ਨੂੰ ਜਿੱਤਣਾ ਪਵੇਗਾ। ਇਸੇ ਕਰਕੇ ਹੀ ਪਰਮੇਸ਼ੁਰ ਚੁਣੌਤੀ ਨੂੰ ਸਵੀਕਾਰ ਕਰਦਾ ਹੈ ਅਤੇ ਸਰੀਰ ਵਿੱਚ ਆਉਂਦਾ ਹੈ ਤਾਂ ਕਿ ਉਹ, ਉਹ ਕੰਮ ਕਰ ਸਕੇ ਜੋ ਉਹ ਕਰਨਾ ਚਾਹੁੰਦਾ ਹੈ, ਅਤੇ ਸ਼ਤਾਨ ਨਾਲ ਲੜਾਈ ਲੜ ਸਕੇ। ਉਸ ਦਾ ਮਕਸਦ ਮਨੁੱਖ ਦੀ ਮੁਕਤੀ ਹੈ, ਜਿਸ ਨੂੰ ਭ੍ਰਿਸ਼ਟ ਕੀਤਾ ਜਾ ਚੁੱਕਾ ਹੈ, ਅਤੇ ਸ਼ਤਾਨ ਦੀ ਹਾਰ ਅਤੇ ਬਰਬਾਦੀ ਹੈ, ਜੋ ਉਸ ਦਾ ਵਿਦ੍ਰੋਹ ਕਰਦਾ ਹੈ। ਉਹ ਮਨੁੱਖ ਨੂੰ ਜਿੱਤਣ ਦੇ ਆਪਣੇ ਕੰਮ ਰਾਹੀਂ ਸ਼ਤਾਨ ਨੂੰ ਹਰਾਉਂਦਾ ਹੈ, ਜਦਕਿ ਇਸ ਦੇ ਨਾਲ ਹੀ ਉਹ ਭ੍ਰਿਸ਼ਟ ਮਨੁੱਖਜਾਤੀ ਨੂੰ ਵੀ ਬਚਾਉਂਦਾ ਹੈ। ਇਸ ਤਰ੍ਹਾਂ, ਇਹ ਇੱਕ ਤੀਰ ਨਾਲ ਦੋ ਨਿਸ਼ਾਨੇ ਲਾਉਣ ਵਰਗਾ ਕੰਮ ਹੈ। ਉਹ ਸਰੀਰ ਵਿੱਚ ਕੰਮ ਕਰਦਾ ਹੈ, ਅਤੇ ਸਰੀਰ ਵਿੱਚ ਬੋਲਦਾ ਹੈ, ਅਤੇ ਸਾਰਾ ਕੰਮ ਸਰੀਰ ਵਿੱਚ ਹੀ ਕਰਦਾ ਹੈ ਤਾਂ ਜੋ ਮਨੁੱਖ ਨਾਲ ਬਿਹਤਰ ਢੰਗ ਨਾਲ ਰੁੱਝ ਸਕੇ, ਅਤੇ ਬਿਹਤਰ ਢੰਗ ਨਾਲ ਮਨੁੱਖ ਨੂੰ ਜਿੱਤ ਸਕੇ। ਜਦੋਂ ਪਰਮੇਸ਼ੁਰ ਅੰਤ ਦੇ ਸਮੇਂ ਸਰੀਰ ਧਾਰਨ ਕਰੇਗਾ, ਤਾਂ ਸਰੀਰ ਵਿੱਚ ਉਸ ਦੇ ਅੰਤ ਦੇ ਦਿਨਾਂ ਦਾ ਕੰਮ ਸਮਾਪਤ ਹੋ ਜਾਵੇਗਾ। ਉਹ ਸਾਰੇ ਮਨੁੱਖਾਂ ਨੂੰ ਕਿਸਮਾਂ ਦੇ ਅਨੁਸਾਰ ਵਰਗਾਂ ਵਿੱਚ ਵੰਡੇਗਾ, ਆਪਣੇ ਸਮੁੱਚੇ ਪ੍ਰਬੰਧਨ ਦੀ ਸਮਾਪਤੀ ਕਰੇਗਾ, ਅਤੇ ਨਾਲ ਹੀ ਸਰੀਰ ਵਿੱਚ ਆਪਣੇ ਸਾਰੇ ਕੰਮਾਂ ਦੀ ਵੀ ਸਮਾਪਤੀ ਕਰੇਗਾ। ਧਰਤੀ ਉੱਤੇ ਉਸ ਦਾ ਸਾਰਾ ਕੰਮ ਖਤਮ ਹੋਣ ਤੋਂ ਬਾਅਦ, ਉਹ ਪੂਰੀ ਤਰ੍ਹਾਂ ਨਾਲ ਜੇਤੂ ਹੋ ਜਾਵੇਗਾ। ਸਰੀਰ ਵਿੱਚ ਕੰਮ ਕਰਦਿਆਂ, ਪਰਮੇਸ਼ੁਰ ਨੇ ਮਨੁੱਖਜਾਤੀ ਨੂੰ ਪੂਰੀ ਤਰ੍ਹਾਂ ਜਿੱਤ ਲਿਆ ਹੋਵੇਗਾ, ਅਤੇ ਮਨੁੱਖਜਾਤੀ ਨੂੰ ਪੂਰੀ ਤਰ੍ਹਾਂ ਪ੍ਰਾਪਤ ਕਰ ਲਿਆ ਹੋਵੇਗਾ। ਕੀ ਇਸ ਦਾ ਇਹ ਮਤਲਬ ਨਹੀਂ ਕਿ ਉਸ ਦਾ ਪੂਰਾ ਪ੍ਰਬੰਧਨ ਖਤਮ ਹੋ ਚੁੱਕਾ ਹੋਵੇਗਾ? ਜਦੋਂ ਪਰਮੇਸ਼ੁਰ ਸਰੀਰ ਵਿੱਚ ਆਪਣਾ ਕੰਮ ਸਮਾਪਤ ਕਰੇਗਾ, ਕਿਉਂਕਿ ਉਹ ਸ਼ਤਾਨ ਨੂੰ ਪੂਰੀ ਤਰ੍ਹਾਂ ਹਰਾ ਕੇ ਜੇਤੂ ਰਿਹਾ ਹੈ, ਤਾਂ ਸ਼ਤਾਨ ਕੋਲ ਮਨੁੱਖ ਨੂੰ ਭ੍ਰਿਸ਼ਟ ਕਰਨ ਦਾ ਕੋਈ ਹੋਰ ਮੌਕਾ ਨਹੀਂ ਹੋਵੇਗਾ। ਪਰਮੇਸ਼ੁਰ ਦੇ ਪਹਿਲੇ ਦੇਹਧਾਰਣ ਦਾ ਕੰਮ ਮਨੁੱਖ ਦੇ ਪਾਪਾਂ ਦਾ ਛੁਟਕਾਰਾ ਅਤੇ ਮਾਫ਼ੀ ਸੀ। ਹੁਣ ਇਹ ਮਨੁੱਖਜਾਤੀ ਨੂੰ ਜਿੱਤਣ ਅਤੇ ਪੂਰੀ ਤਰ੍ਹਾਂ ਨਾਲ ਪ੍ਰਾਪਤ ਕਰਨ ਦਾ ਕੰਮ ਹੈ, ਜਿਸ ਕਰਕੇ ਸ਼ਤਾਨ ਕੋਲ ਹੁਣ ਆਪਣਾ ਕੰਮ ਕਰਨ ਦਾ ਕੋਈ ਤਰੀਕਾ ਨਹੀਂ ਰਹੇਗਾ, ਅਤੇ ਪੂਰੀ ਤਰ੍ਹਾਂ ਹਾਰ ਜਾਵੇਗਾ, ਅਤੇ ਪਰਮੇਸ਼ੁਰ ਪੂਰੀ ਤਰ੍ਹਾਂ ਜੇਤੂ ਹੋ ਚੁੱਕਾ ਹੋਵੇਗਾ। ਇਹ ਸਰੀਰ ਦਾ ਕੰਮ ਹੈ, ਤੇ ਇਹ ਉਹ ਕੰਮ ਹੈ ਜੋ ਖੁਦ ਪਰਮੇਸ਼ੁਰ ਦੁਆਰਾ ਕੀਤਾ ਜਾਂਦਾ ਹੈ। ਪਰਮੇਸ਼ੁਰ ਦੇ ਕੰਮ ਦੇ ਤਿੰਨ ਪੜਾਵਾਂ ਦਾ ਅਰੰਭਕ ਕੰਮ ਸਿੱਧੇ ਤੌਰ ਤੇ ਆਤਮਾ ਦੁਆਰਾ ਕੀਤਾ ਗਿਆ ਸੀ, ਨਾ ਕਿ ਸਰੀਰ ਦੁਆਰਾ। ਹਾਲਾਂਕਿ, ਪਰਮੇਸ਼ੁਰ ਦੇ ਕੰਮ ਦੇ ਤਿੰਨ ਪੜਾਵਾਂ ਦਾ ਅੰਤਮ ਕੰਮ, ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਕੀਤਾ ਜਾਂਦਾ ਹੈ, ਨਾ ਕਿ ਸਿੱਧੇ ਤੌਰ ਤੇ ਆਤਮਾ ਦੁਆਰਾ। ਵਿਚਕਾਰਲੇ ਪੜਾਅ ਦਾ ਛੁਟਕਾਰੇ ਦਾ ਕੰਮ ਵੀ ਪਰਮੇਸ਼ੁਰ ਦੁਆਰਾ ਸਰੀਰ ਵਿੱਚ ਕੀਤਾ ਗਿਆ ਸੀ। ਪ੍ਰਬੰਧਨ ਦੇ ਸਮੁੱਚੇ ਕੰਮ ਦੌਰਾਨ, ਸਭ ਤੋਂ ਮਹੱਤਵਪੂਰਣ ਕੰਮ ਹੈ ਮਨੁੱਖ ਨੂੰ ਸ਼ਤਾਨ ਦੇ ਪ੍ਰਭਾਵ ਤੋਂ ਬਚਾਉਣਾ। ਸਭ ਤੋਂ ਅਹਿਮ ਕੰਮ ਹੈ ਭ੍ਰਿਸ਼ਟ ਮਨੁੱਖ ਦੀ ਸੰਪੂਰਣ ਜਿੱਤ, ਤੇ ਇੰਝ ਜਿੱਤੇ ਹੋਏ ਮਨੁੱਖ ਦੇ ਹਿਰਦੇ ਵਿੱਚ ਪਰਮੇਸ਼ੁਰ ਲਈ ਅਸਲ ਸਤਿਕਾਰ ਨੂੰ ਬਹਾਲ ਕਰਨਾ, ਅਤੇ ਉਸ ਨੂੰ ਇਕ ਆਮ ਜੀਵਨ, ਭਾਵ, ਪਰਮੇਸ਼ੁਰ ਦੇ ਕਿਸੇ ਪ੍ਰਾਣੀ ਦਾ ਆਮ ਜੀਵਨ ਪ੍ਰਾਪਤ ਕਰਨ ਦੀ ਆਗਿਆ ਦੇਣਾ। ਇਹ ਕੰਮ ਨਿਰਣਾਇਕ ਹੈ, ਅਤੇ ਇਹ ਪ੍ਰਬੰਧਨ ਦੇ ਕੰਮ ਦਾ ਮੁੱਖ ਹਿੱਸਾ ਹੈ। ਮੁਕਤੀ ਦੇ ਕੰਮ ਦੇ ਤਿੰਨ ਪੜਾਵਾਂ ਵਿੱਚ, ਸ਼ਰਾ ਦੇ ਯੁਗ ਦੇ ਕੰਮ ਦਾ ਪਹਿਲਾ ਪੜਾਅ ਪ੍ਰਬੰਧਨ ਦੇ ਕੰਮ ਦੇ ਮੁੱਖ ਹਿੱਸੇ ਦੇ ਨੇੜੇ-ਤੇੜੇ ਵੀ ਨਹੀਂ ਸੀ; ਇਸ ਵਿੱਚ ਮੁਕਤੀ ਦੇ ਕੰਮ ਦੀ ਸਿਰਫ਼ ਹਲਕੀ ਜਿਹੀ ਝਲਕ ਸੀ, ਅਤੇ ਮਨੁੱਖ ਨੂੰ ਸ਼ਤਾਨ ਦੇ ਅਧਿਕਾਰ ਤੋਂ ਬਚਾਉਣ ਦੇ ਪਰਮੇਸ਼ੁਰ ਦੇ ਕੰਮ ਦਾ ਅਰੰਭ ਨਹੀਂ ਸੀ। ਪਹਿਲੇ ਪੜਾਅ ਦਾ ਕੰਮ ਆਤਮਾ ਦੁਆਰਾ ਸਿੱਧੇ ਤੌਰ ਤੇ ਕੀਤਾ ਗਿਆ ਸੀ ਕਿਉਂਕਿ, ਸ਼ਰਾ ਦੇ ਤਹਿਤ, ਮਨੁੱਖ ਸਿਰਫ਼ ਸ਼ਰਾ ਦੀ ਪਾਲਣਾ ਕਰਨਾ ਜਾਣਦਾ ਸੀ, ਅਤੇ ਮਨੁੱਖ ਵਿੱਚ ਵਧੇਰੇ ਸੱਚਾਈ ਨਹੀਂ ਸੀ, ਅਤੇ ਕਿਉਂਕਿ ਸ਼ਰਾ ਦੇ ਯੁਗ ਦੇ ਕੰਮ ਵਿੱਚ ਮਨੁੱਖ ਦੇ ਸੁਭਾਅ ਵਿੱਚ ਤਬਦੀਲੀਆਂ ਮੁਸ਼ਕਲ ਨਾਲ ਹੀ ਸ਼ਾਮਲ ਸਨ, ਇਸ ਨਾਲ ਕੋਈ ਸੰਬੰਧ ਹੋਣਾ ਤਾਂ ਦੂਰ ਦੀ ਗੱਲ ਰਹੀ ਕਿ ਮਨੁੱਖ ਨੂੰ ਸ਼ਤਾਨ ਦੇ ਅਧਿਕਾਰ ਤੋਂ ਕਿਵੇਂ ਬਚਾਉਣਾ ਹੈ। ਇਸ ਤਰ੍ਹਾਂ ਪਰਮੇਸ਼ੁਰ ਦੇ ਆਤਮਾ ਨੇ ਕੰਮ ਦੇ ਇਸ ਸਰਬੋਤਮ ਸਿੱਧੇ-ਸਾਦੇ ਪੜਾਅ ਨੂੰ ਸੰਪੂਰਨ ਕੀਤਾ ਜਿਸ ਦਾ ਮਨੁੱਖ ਦੇ ਭ੍ਰਿਸ਼ਟ ਸੁਭਾਅ ਨਾਲ ਕੋਈ ਸਰੋਕਾਰ ਨਹੀਂ ਸੀ। ਪ੍ਰਬੰਧਨ ਦੇ ਮੁੱਖ ਹਿੱਸੇ ਨਾਲ ਕੰਮ ਦੇ ਇਸ ਪੜਾਅ ਦਾ ਸੰਬੰਧ ਨਾਂਮਾਤਰ ਹੀ ਸੀ, ਅਤੇ ਇਸ ਦਾ ਮਨੁੱਖ ਦੀ ਮੁਕਤੀ ਦੇ ਅਧਿਕਾਰਕ ਕੰਮ ਨਾਲ ਕੋਈ ਵੱਡਾ ਸੰਬੰਧ ਨਹੀਂ ਸੀ, ਤੇ ਇਸ ਕਰਕੇ ਇਸ ਦੇ ਵਾਸਤੇ ਪਰਮੇਸ਼ੁਰ ਨੂੰ ਆਪਣਾ ਕੰਮ ਕਰਨ ਦੇ ਲਈ ਨਿੱਜੀ ਰੂਪ ਵਿੱਚ ਸਰੀਰ ਧਾਰਨ ਕਰਨ ਦੀ ਲੋੜ ਨਹੀਂ ਸੀ। ਆਤਮਾ ਦੁਆਰਾ ਕੀਤਾ ਕੰਮ ਨਿਰਵਿਵਾਦ ਅਤੇ ਕਲਪਨਾ ਤੋਂ ਪਰੇ ਹੈ, ਅਤੇ ਇਹ ਮਨੁੱਖ ਲਈ ਅਤਿਅੰਤ ਭੈਅਭੀਤ ਕਰਨ ਵਾਲਾ ਅਤੇ ਪਹੁੰਚ ਤੋਂ ਬਾਹਰ ਹੈ; ਆਤਮਾ ਸਿੱਧੇ ਤੌਰ ਤੇ ਮੁਕਤੀ ਦਾ ਕੰਮ ਕਰਨ ਲਈ ਢੁਕਵਾਂ ਨਹੀਂ ਹੈ, ਅਤੇ ਮਨੁੱਖ ਨੂੰ ਸਿੱਧੇ ਤੌਰ ਤੇ ਜੀਵਨ ਪ੍ਰਦਾਨ ਕਰਨ ਲਈ ਢੁਕਵਾਂ ਨਹੀਂ ਹੈ। ਮਨੁੱਖ ਲਈ ਸਭ ਤੋਂ ਢੁਕਵਾਂ ਹੈ ਆਤਮਾ ਦੇ ਕੰਮ ਨੂੰ ਕਿਸੇ ਅਜਿਹੇ ਦ੍ਰਿਸ਼ਟੀਕੋਣ ਵਿੱਚ ਤਬਦੀਲ ਕਰਨਾ ਜੋ ਮਨੁੱਖ ਦੇ ਨੇੜੇ ਹੋਵੇ, ਕਹਿਣ ਦਾ ਭਾਵ ਹੈ, ਮਨੁੱਖ ਲਈ ਜੋ ਸਭ ਤੋਂ ਵੱਧ ਢੁਕਵਾਂ ਹੈ ਉਹ ਹੈ ਪਰਮੇਸ਼ੁਰ ਲਈ ਆਪਣਾ ਕੰਮ ਕਰਨ ਵਾਸਤੇ ਇੱਕ ਆਮ, ਸਧਾਰਣ ਵਿਅਕਤੀ ਬਣ ਜਾਣਾ। ਇਸ ਦੇ ਲਈ ਪਰਮੇਸ਼ੁਰ ਨੂੰ ਆਪਣੇ ਕੰਮ ਵਿੱਚ ਆਤਮਾ ਦੀ ਥਾਂ ਲੈਣ ਲਈ ਦੇਹਧਾਰਣ ਕਰਨਾ ਪੈਂਦਾ ਹੈ, ਅਤੇ ਮਨੁੱਖ ਦੇ ਲਈ, ਪਰਮੇਸ਼ੁਰ ਲਈ ਕੰਮ ਕਰਨ ਵਾਸਤੇ ਮੁਕਾਬਲਤਨ ਕੋਈ ਇਸ ਤੋਂ ਵੱਧ ਢੁਕਵਾਂ ਤਰੀਕਾ ਨਹੀਂ ਹੈ। ਕੰਮ ਦੇ ਇਨ੍ਹਾਂ ਤਿੰਨਾਂ ਪੜਾਵਾਂ ਦਰਮਿਆਨ, ਦੋ ਪੜਾਅ ਸਰੀਰ ਦੁਆਰਾ ਪੂਰੇ ਕੀਤੇ ਜਾਂਦੇ ਹਨ, ਅਤੇ ਇਹ ਦੋ ਪੜਾਅ ਪ੍ਰਬੰਧਨ ਦੇ ਕੰਮ ਦੇ ਅਹਿਮ ਪਹਿਲੂ ਹਨ। ਦੋਵੇਂ ਦੇਹਧਾਰਣ ਇੱਕ ਦੂਜੇ ਦੇ ਪੂਰਕ ਹਨ ਅਤੇ ਇੱਕ ਦੂਜੇ ਨੂੰ ਮੁਕੰਮਲ ਤੌਰ ਤੇ ਪੂਰਾ ਕਰਦੇ ਹਨ। ਪਰਮੇਸ਼ੁਰ ਦੇ ਦੇਹਧਾਰਣ ਦੇ ਪਹਿਲੇ ਪੜਾਅ ਨੇ ਦੂਜੇ ਪੜਾਅ ਦੀ ਨੀਂਹ ਰੱਖੀ, ਅਤੇ ਇਹ ਕਿਹਾ ਜਾ ਸਕਦਾ ਹੈ ਕਿ ਪਰਮੇਸ਼ੁਰ ਦੇ ਦੋ ਦੇਹਧਾਰਣ ਇਕ ਸਮੁੱਚਾ ਰੂਪ ਬਣਾਉਂਦੇ ਹਨ ਅਤੇ ਇਕ ਦੂਜੇ ਦੇ ਅਨੁਕੂਲ ਹਨ। ਪਰਮੇਸ਼ੁਰ ਦੇ ਕੰਮ ਦੇ ਇਹ ਦੋ ਪੜਾਅ ਪਰਮੇਸ਼ੁਰ ਦੁਆਰਾ ਆਪਣੀ ਦੇਹਧਾਰੀ ਪਛਾਣ ਵਿੱਚ ਪੂਰੇ ਕੀਤੇ ਜਾਂਦੇ ਹਨ ਕਿਉਂਕਿ ਇਹ ਸਮੁੱਚੇ ਪ੍ਰਬੰਧਨ ਦੇ ਕੰਮ ਲਈ ਬਹੁਤ ਮਹੱਤਵਪੂਰਣ ਹਨ। ਲਗਭਗ ਇਹ ਕਿਹਾ ਜਾ ਸਕਦਾ ਹੈ ਕਿ, ਪਰਮੇਸ਼ੁਰ ਦੇ ਦੋਵਾਂ ਦੇਹਧਾਰਣਾਂ ਦੇ ਕੰਮ ਤੋਂ ਬਿਨਾ, ਪ੍ਰਬੰਧਨ ਦੇ ਸਾਰੇ ਕੰਮ ਵਿੱਚ ਖੜੌਤ ਆ ਗਈ ਹੁੰਦੀ, ਅਤੇ ਮਨੁੱਖਜਾਤੀ ਨੂੰ ਬਚਾਉਣ ਦਾ ਕੰਮ ਖੋਖਲੀਆਂ ਗੱਲਾਂ ਤੋਂ ਵੱਧ ਕੁਝ ਵੀ ਨਾ ਹੁੰਦਾ। ਕੀ ਇਹ ਕੰਮ ਮਹੱਤਵਪੂਰਣ ਹੈ ਜਾਂ ਨਹੀਂ ਇਹ ਮਨੁੱਖਜਾਤੀ ਦੀਆਂ ਲੋੜਾਂ, ਮਨੁੱਖਜਾਤੀ ਦੇ ਪਤਿਤਪੁਣੇ ਦੀ ਅਸਲੀਅਤ, ਤੇ ਸ਼ਤਾਨ ਦੀ ਅਣਆਗਿਆਕਾਰੀ ਅਤੇ ਕੰਮ ਵਿੱਚ ਇਸ ਦੇ ਵਿਘਨ ਦੀ ਗੰਭੀਰਤਾ ’ਤੇ ਅਧਾਰਤ ਹੈ। ਸਹੀ ਵਿਅਕਤੀ ਜੋ ਇਹ ਕਾਰਜ ਕਰਨ ਦੇ ਸਮਰੱਥ ਹੈ, ਕਾਮੇ ਦੁਆਰਾ ਕੀਤੇ ਕੰਮ ਦੀ ਕਿਸਮ, ਅਤੇ ਕੰਮ ਦੇ ਮਹੱਤਵ ’ਤੇ ਨਿਰਭਰ ਕਰਦਾ ਹੈ। ਜਦੋਂ ਗੱਲ ਇਸ ਕੰਮ ਦੇ ਮਹੱਤਵ ਦੀ ਆਉਂਦੀ ਹੈ ਤਾਂ ਇਸ ਵਿਸ਼ੇ ਵਿੱਚ ਕਿ ਕੰਮ ਦਾ ਕਿਹੜਾ ਤਰੀਕਾ ਅਪਣਾਇਆ ਜਾਣਾ ਹੈ—ਭਾਵ ਪਰਮੇਸ਼ੁਰ ਦੇ ਆਤਮਾ ਦੁਆਰਾ ਸਿੱਧੇ ਤੌਰ ਤੇ ਕੀਤਾ ਗਿਆ ਕੰਮ, ਜਾਂ ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਕੀਤਾ ਗਿਆ ਕੰਮ, ਜਾਂ ਮਨੁੱਖ ਰਾਹੀਂ ਕੀਤਾ ਗਿਆ ਕੰਮ—ਤਾਂ ਸਭ ਤੋਂ ਪਹਿਲਾਂ ਮਨੁੱਖ ਦੁਆਰਾ ਕੀਤੇ ਜਾਂਦੇ ਕੰਮ ਨੂੰ ਖਤਮ ਕੀਤਾ ਜਾਂਦਾ ਹੈ, ਅਤੇ, ਕੰਮ ਦੀ ਕਿਸਮ ਦੇ ਅਧਾਰ ਤੇ, ਅਤੇ ਸਰੀਰ ਦੇ ਮੁਕਾਬਲੇ ਆਤਮਾ ਦੇ ਕੰਮ ਦੀ ਕਿਸਮ ਦੇ ਅਧਾਰ ਤੇ, ਆਖ਼ਰਕਾਰ ਇਹ ਫ਼ੈਸਲਾ ਕੀਤਾ ਜਾਂਦਾ ਹੈ ਕਿ ਸਰੀਰ ਦੁਆਰਾ ਕੀਤਾ ਜਾਂਦਾ ਕੰਮ ਮਨੁੱਖ ਲਈ ਸਿੱਧੇ ਤੌਰ ਤੇ ਆਤਮਾ ਦੁਆਰਾ ਕੀਤੇ ਜਾਂਦੇ ਕੰਮ ਦੇ ਮੁਕਾਬਲੇ ਵਧੇਰੇ ਲਾਭਕਾਰੀ ਹੈ, ਅਤੇ ਇਹ ਕਿ ਇਸ ਦੇ ਬਹੁਤ ਸਾਰੇ ਲਾਭ ਹਨ। ਇਹ ਪਰਮੇਸ਼ੁਰ ਦੀ ਉਸ ਸਮੇਂ ਦੀ ਸੋਚ ਹੈ ਜਦੋਂ ਉਸ ਨੇ ਇਹ ਫ਼ੈਸਲਾ ਕੀਤਾ ਕਿ ਕੀ ਕੰਮ ਆਤਮਾ ਦੁਆਰਾ ਕੀਤਾ ਜਾਣਾ ਹੈ ਜਾਂ ਸਰੀਰ ਦੁਆਰਾ। ਕੰਮ ਦੇ ਹਰ ਪੜਾਅ ਦਾ ਆਪਣਾ ਇੱਕ ਮਹੱਤਵ ਅਤੇ ਇੱਕ ਅਧਾਰ ਹੁੰਦਾ ਹੈ। ਇਹ ਕੋਈ ਅਧਾਰਹੀਣ ਕਲਪਨਾਵਾਂ ਨਹੀਂ ਹਨ, ਅਤੇ ਨਾ ਹੀ ਇਹ ਮਨਮਰਜ਼ੀ ਨਾਲ ਕੀਤੇ ਜਾਂਦੇ ਹਨ; ਉਨ੍ਹਾਂ ਵਿੱਚ ਇੱਕ ਨਿਸ਼ਚਿਤ ਬੁੱਧ ਮੌਜੂਦ ਹੁੰਦੀ ਹੈ। ਪਰਮੇਸ਼ੁਰ ਦੇ ਸਾਰੇ ਹੀ ਕੰਮ ਪਿੱਛੇ ਇਹੋ ਸੱਚ ਹੈ। ਖ਼ਾਸ ਕਰਕੇ, ਜਦੋਂ ਪਰਮੇਸ਼ੁਰ ਦੇਹਧਾਰੀ ਰੂਪ ਵਿੱਚ ਮਨੁੱਖਾਂ ਦਰਮਿਆਨ ਕੰਮ ਕਰਦਾ ਹੈ ਤਾਂ ਅਜਿਹੇ ਵਿਸ਼ਾਲ ਕੰਮ ਵਿੱਚ ਪਰਮੇਸ਼ੁਰ ਦੀ ਯੋਜਨਾ ’ਚ ਹੋਰ ਵੀ ਬਹੁਤ ਕੁਝ ਹੁੰਦਾ ਹੈ। ਇਸ ਲਈ, ਪਰਮੇਸ਼ੁਰ ਦੀ ਬੁੱਧ ਅਤੇ ਉਸ ਦੀ ਸ਼ਖਸੀਅਤ ਦੀ ਸਮੁੱਚਤਾ ਉਸ ਦੇ ਕੰਮ ਵਿੱਚ ਹਰ ਹਰਕਤ, ਸੋਚ ਅਤੇ ਵਿਚਾਰ ਤੋਂ ਝਲਕਦੇ ਹਨ; ਇਹ ਪਰਮੇਸ਼ੁਰ ਦੀ ਵਧੇਰੇ ਠੋਸ ਅਤੇ ਯੋਜਨਾਬੱਧ ਸ਼ਖਸੀਅਤ ਹੈ। ਇਨ੍ਹਾਂ ਗੁੱਝੀਆਂ ਸੋਚਾਂ ਅਤੇ ਵਿਚਾਰਾਂ ਦੀ ਕਲਪਨਾ ਕਰਨਾ ਮਨੁੱਖ ਲਈ ਔਖਾ ਹੈ, ਇਨ੍ਹਾਂ ਵਿੱਚ ਵਿਸ਼ਵਾਸ ਕਰਨਾ ਮਨੁੱਖ ਲਈ ਔਖਾ ਹੈ, ਅਤੇ ਇਸ ਤੋਂ ਇਲਾਵਾ, ਇਨ੍ਹਾਂ ਨੂੰ ਜਾਣਨਾ ਮਨੁੱਖ ਲਈ ਔਖਾ ਹੈ। ਮਨੁੱਖ ਦੁਆਰਾ ਕੀਤਾ ਜਾਂਦਾ ਕੰਮ ਆਮ ਸਿਧਾਂਤ ਦੇ ਅਨੁਸਾਰ ਕੀਤਾ ਜਾਂਦਾ ਹੈ, ਜੋ ਕਿ ਮਨੁੱਖ ਲਈ, ਬਹੁਤ ਤਸੱਲੀਬਖਸ਼ ਹੁੰਦਾ ਹੈ। ਫਿਰ ਵੀ ਪਰਮੇਸ਼ੁਰ ਦੇ ਕੰਮ ਦੀ ਤੁਲਨਾ ਵਿੱਚ, ਇਨ੍ਹਾਂ ਵਿੱਚ ਬਹੁਤ ਵੱਡੀ ਅਸਮਾਨਤਾ ਹੁੰਦੀ ਹੈ; ਹਾਲਾਂਕਿ ਪਰਮੇਸ਼ੁਰ ਦੇ ਕਾਰਜ ਮਹਾਨ ਹਨ ਅਤੇ ਪਰਮੇਸ਼ੁਰ ਦਾ ਕੰਮ ਇੱਕ ਵੱਡੇ ਪੈਮਾਨੇ ਦਾ ਹੈ, ਉਨ੍ਹਾਂ ਦੇ ਪਿੱਛੇ ਬਹੁਤ ਹੀ ਬਰੀਕ ਅਤੇ ਨਿਸ਼ਚਿਤ ਯੋਜਨਾਵਾਂ ਅਤੇ ਪ੍ਰਬੰਧ ਹਨ ਜਿਨ੍ਹਾਂ ਦੀ ਮਨੁੱਖ ਕਲਪਨਾ ਵੀ ਨਹੀਂ ਕਰ ਸਕਦਾ। ਉਸ ਦੇ ਕੰਮ ਦਾ ਹਰ ਪੜਾਅ ਨਾ ਸਿਰਫ਼ ਸਿਧਾਂਤ ਅਨੁਸਾਰ ਕੀਤਾ ਜਾਂਦਾ ਹੈ, ਬਲਕਿ ਹਰ ਪੜਾਅ ਵਿੱਚ ਬਹੁਤ ਸਾਰੀਆਂ ਚੀਜ਼ਾਂ ਸ਼ਾਮਲ ਹੁੰਦੀਆਂ ਹਨ ਜਿਨ੍ਹਾਂ ਨੂੰ ਮਨੁੱਖੀ ਭਾਸ਼ਾ ਦੁਆਰਾ ਬਿਆਨ ਨਹੀਂ ਕੀਤਾ ਜਾ ਸਕਦਾ, ਅਤੇ ਇਹ ਉਹ ਚੀਜ਼ਾਂ ਹਨ ਜੋ ਮਨੁੱਖ ਲਈ ਅਦਿੱਖ ਹਨ। ਭਾਵੇਂ ਇਹ ਆਤਮਾ ਦਾ ਕੰਮ ਹੋਵੇ ਜਾਂ ਦੇਹਧਾਰੀ ਪਰਮੇਸ਼ੁਰ ਦਾ ਕੰਮ ਹੋਵੇ, ਹਰੇਕ ਵਿੱਚ ਉਸ ਦੇ ਕੰਮ ਦੀਆਂ ਯੋਜਨਾਵਾਂ ਸ਼ਾਮਲ ਹੁੰਦੀਆਂ ਹਨ। ਉਹ ਬੇਬੁਨਿਆਦ ਕੰਮ ਨਹੀਂ ਕਰਦਾ, ਅਤੇ ਉਹ ਸਧਾਰਣ ਕੰਮ ਵੀ ਨਹੀਂ ਕਰਦਾ। ਜਦੋਂ ਆਤਮਾ ਸਿੱਧੇ ਤੌਰ ਤੇ ਕੰਮ ਕਰਦਾ ਹੈ, ਤਾਂ ਉਹ ਪਰਮੇਸ਼ੁਰ ਦੇ ਟੀਚਿਆਂ ਨਾਲ ਕਰਦਾ ਹੈ, ਅਤੇ ਜਦੋਂ ਉਹ ਕੰਮ ਕਰਨ ਲਈ ਮਨੁੱਖ ਬਣ ਜਾਂਦਾ ਹੈ (ਕਹਿਣ ਦਾ ਭਾਵ ਹੈ, ਜਦੋਂ ਉਹ ਆਪਣੇ ਬਾਹਰੀ ਰੂਪ ਨੂੰ ਪੂਰੀ ਤਰ੍ਹਾਂ ਬਦਲ ਲੈਂਦਾ ਹੈ), ਉਦੋਂ ਤਾਂ ਉਸ ਦਾ ਮਨੋਰਥ ਹੋਰ ਵੀ ਵੱਧ ਹੁੰਦਾ ਹੈ। ਨਹੀਂ ਤਾਂ ਉਹ ਆਸਾਨੀ ਨਾਲ ਆਪਣੀ ਪਛਾਣ ਕਿਉਂ ਬਦਲਦਾ? ਉਹ ਕਿਉਂ ਅਸਾਨੀ ਨਾਲ ਅਜਿਹਾ ਵਿਅਕਤੀ ਬਣਦਾ ਜਿਸ ਨੂੰ ਨੀਵਾਂ ਸਮਝਿਆ ਜਾਂਦਾ ਹੈ ਅਤੇ ਸਤਾਇਆ ਜਾਂਦਾ ਹੈ?

ਸਰੀਰ ਵਿੱਚ ਉਸ ਦਾ ਕੰਮ ਅਤਿਅੰਤ ਮਹੱਤਵਪੂਰਣ ਹੈ, ਜਿਸ ਬਾਰੇ ਕੰਮ ਦੇ ਵਿਸ਼ੇ ਵਿੱਚ ਗੱਲ ਕੀਤੀ ਜਾਂਦੀ ਹੈ, ਅਤੇ ਜੋ ਆਖਰਕਾਰ ਕੰਮ ਦੀ ਸਮਾਪਤੀ ਕਰਦਾ ਹੈ ਉਹ ਦੇਹਧਾਰੀ ਪਰਮੇਸ਼ੁਰ ਹੈ, ਨਾ ਕਿ ਆਤਮਾ। ਕੁਝ ਲੋਕ ਮੰਨਦੇ ਹਨ ਕਿ ਪਰਮੇਸ਼ੁਰ ਕਿਸੇ ਅਣਜਾਣ ਸਮੇਂ ਸ਼ਾਇਦ ਧਰਤੀ ’ਤੇ ਆ ਕੇ ਮਨੁੱਖ ਅੱਗੇ ਪਰਗਟ ਹੋ ਸਕਦਾ ਹੈ, ਜਿਸ ਪਿੱਛੋਂ ਉਹ ਸਮੁੱਚੀ ਮਨੁੱਖਜਾਤੀ ਦਾ ਵਿਅਕਤੀਗਤ ਤੌਰ ਤੇ ਨਿਆਂ ਕਰੇਗਾ, ਇੱਕ-ਇੱਕ ਕਰਕੇ ਉਨ੍ਹਾਂ ਨੂੰ ਪਰਖੇਗਾ ਅਤੇ ਕੋਈ ਵੀ ਨਹੀਂ ਬਚੇਗਾ। ਜੋ ਇਸ ਢੰਗ ਨਾਲ ਸੋਚਦੇ ਹਨ ਉਹ ਦੇਹਧਾਰਣ ਦੇ ਕੰਮ ਦੇ ਇਸ ਪੜਾਅ ਨੂੰ ਨਹੀਂ ਜਾਣਦੇ। ਪਰਮੇਸ਼ੁਰ ਇੱਕ-ਇੱਕ ਕਰਕੇ ਮਨੁੱਖ ਦਾ ਨਿਆਂ ਨਹੀਂ ਕਰਦਾ, ਅਤੇ ਉਹ ਮਨੁੱਖ ਨੂੰ ਇੱਕ-ਇੱਕ ਕਰਕੇ ਨਹੀਂ ਪਰਖਦਾ; ਅਜਿਹਾ ਕਰਨਾ ਨਿਆਂ ਦਾ ਕੰਮ ਨਹੀਂ ਹੋਵੇਗਾ। ਕੀ ਸਾਰੀ ਮਨੁੱਖਜਾਤੀ ਦੀ ਭ੍ਰਿਸ਼ਟਤਾ ਇੱਕੋ ਜਿਹੀ ਨਹੀਂ ਹੈ? ਕੀ ਸਾਰੀ ਮਨੁੱਖਜਾਤੀ ਦਾ ਤੱਤ ਇੱਕੋ ਜਿਹਾ ਨਹੀਂ ਹੈ? ਇਹ ਮਨੁੱਖਜਾਤੀ ਦਾ ਭ੍ਰਿਸ਼ਟ ਤੱਤ ਹੀ ਹੈ ਜਿਸ ਦਾ ਨਿਆਂ ਕੀਤਾ ਜਾਂਦਾ ਹੈ, ਸ਼ਤਾਨ ਦੁਆਰਾ ਭ੍ਰਿਸ਼ਟ ਕੀਤੇ ਗਏ ਮਨੁੱਖ ਦੇ ਤੱਤ ਦਾ, ਅਤੇ ਮਨੁੱਖ ਦੇ ਸਾਰੇ ਪਾਪਾਂ ਦਾ। ਪਰਮੇਸ਼ੁਰ ਮਨੁੱਖ ਦੇ ਤੁੱਛ ਜਿਹੇ ਅਤੇ ਮਾਮੂਲੀ ਨੁਕਸਾਂ ਦਾ ਨਿਆਂ ਨਹੀਂ ਕਰਦਾ। ਨਿਆਂ ਦਾ ਕੰਮ ਨੁਮਾਇੰਦਗੀ ਵਾਲਾ ਹੁੰਦਾ ਹੈ, ਅਤੇ ਇਹ ਕਿਸੇ ਖਾਸ ਵਿਅਕਤੀ ਲਈ ਖਾਸ ਤੌਰ ਤੇ ਨਹੀਂ ਕੀਤਾ ਜਾਂਦਾ ਹੈ। ਇਸ ਦੀ ਬਜਾਏ, ਇਹ ਉਹ ਕੰਮ ਹੈ ਜਿਸ ਵਿੱਚ ਸਾਰੀ ਮਨੁੱਖਜਾਤੀ ਦੇ ਨਿਆਂ ਨੂੰ ਦਰਸਾਉਣ ਲਈ ਲੋਕਾਂ ਦੇ ਕਿਸੇ ਸਮੂਹ ਦਾ ਨਿਆਂ ਕੀਤਾ ਜਾਂਦਾ ਹੈ। ਵਿਅਕਤੀਗਤ ਤੌਰ ਤੇ ਆਪਣਾ ਕੰਮ ਲੋਕਾਂ ਦੇ ਕਿਸੇ ਸਮੂਹ ’ਤੇ ਕਰਦੇ ਹੋਏ, ਸਰੀਰ ਵਿੱਚ ਪਰਮੇਸ਼ੁਰ ਆਪਣੇ ਕੰਮ ਦੀ ਵਰਤੋਂ ਕਰਕੇ ਸੰਪੂਰਨ ਮਨੁੱਖਜਾਤੀ ਦੇ ਕੰਮ ਨੂੰ ਦਰਸਾਉਂਦਾ ਹੈ, ਜਿਸ ਤੋਂ ਬਾਅਦ ਹੌਲੀ-ਹੌਲੀ ਇਹ ਫ਼ੈਲ ਜਾਂਦਾ ਹੈ। ਨਿਆਂ ਦਾ ਕੰਮ ਵੀ ਇਸੇ ਤਰ੍ਹਾਂ ਦਾ ਹੈ। ਪਰਮੇਸ਼ੁਰ ਕਿਸੇ ਖਾਸ ਵਿਅਕਤੀ ਜਾਂ ਲੋਕਾਂ ਦੇ ਕਿਸੇ ਖਾਸ ਸਮੂਹ ਦਾ ਨਿਆਂ ਨਹੀਂ ਕਰਦਾ, ਸਗੋਂ ਸੰਪੂਰਨ ਮਨੁੱਖਜਾਤੀ ਦੇ ਕੁਧਰਮ ਦਾ ਨਿਆਂ ਕਰਦਾ ਹੈ—ਉਦਾਹਰਣ ਲਈ, ਮਨੁੱਖ ਦਾ ਪਰਮੇਸ਼ੁਰ ਨਾਲ ਵਿਰੋਧ, ਜਾਂ ਮਨੁੱਖ ਦੀ ਉਸ ਪ੍ਰਤੀ ਬੇਅਦਬੀ, ਜਾਂ ਮਨੁੱਖ ਦੁਆਰਾ ਪਰਮੇਸ਼ੁਰ ਦੇ ਕੰਮ ਵਿੱਚ ਵਿਘਨ ਅਤੇ ਵਗੈਰਾ-ਵਗੈਰਾ। ਜਿਸ ਦਾ ਨਿਆਂ ਕੀਤਾ ਜਾਂਦਾ ਹੈ ਉਹ ਹੈ ਮਨੁੱਖਜਾਤੀ ਦੇ ਪਰਮੇਸ਼ੁਰ ਪ੍ਰਤੀ ਵਿਰੋਧ ਦਾ ਤੱਤ, ਅਤੇ ਇਹ ਕੰਮ ਅੰਤ ਦੇ ਦਿਨਾਂ ਦੀ ਜਿੱਤ ਦਾ ਕੰਮ ਹੈ। ਮਨੁੱਖ ਦੁਆਰਾ ਦੇਖੇ ਗਏ ਦੇਹਧਾਰੀ ਪਰਮੇਸ਼ੁਰ ਦਾ ਕੰਮ ਅਤੇ ਵਚਨ ਅੰਤ ਦੇ ਦਿਨਾਂ ਦੌਰਾਨ ਵੱਡੇ ਚਿੱਟੇ ਸਿੰਘਾਸਣ ਦੇ ਅੱਗੇ ਨਿਆਂ ਦਾ ਕੰਮ ਹੈ, ਜਿਸ ਦੀ ਕਲਪਨਾ ਬੀਤੇ ਵੇਲਿਆਂ ਦੌਰਾਨ ਮਨੁੱਖ ਦੁਆਰਾ ਕੀਤੀ ਗਈ ਸੀ। ਜੋ ਕੰਮ ਇਸ ਸਮੇਂ ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਕੀਤਾ ਜਾ ਰਿਹਾ ਹੈ ਉਹ ਬਿਲਕੁਲ ਵੱਡੇ ਚਿੱਟੇ ਸਿੰਘਾਸਣ ਦੇ ਅੱਗੇ ਨਿਆਂ ਹੈ। ਅੱਜ ਦਾ ਦੇਹਧਾਰੀ ਪਰਮੇਸ਼ੁਰ ਉਹ ਪਰਮੇਸ਼ੁਰ ਹੈ ਜੋ ਅੰਤ ਦੇ ਦਿਨਾਂ ਦੌਰਾਨ ਸਮੁੱਚੀ ਮਨੁੱਖਜਾਤੀ ਦਾ ਨਿਆਂ ਕਰਦਾ ਹੈ। ਇਹ ਸਰੀਰ ਅਤੇ ਉਸ ਦਾ ਕੰਮ, ਉਸ ਦਾ ਵਚਨ ਅਤੇ ਉਸ ਦਾ ਸਮੁੱਚਾ ਸੁਭਾਅ ਉਸ ਦੀ ਸਮੁੱਚਤਾ ਹਨ। ਹਾਲਾਂਕਿ ਉਸ ਦੇ ਕੰਮ ਦਾ ਦਾਇਰਾ ਸੀਮਤ ਹੈ, ਅਤੇ ਉਸ ਵਿੱਚ ਸਿੱਧੇ ਤੌਰ ਤੇ ਸਮੁੱਚਾ ਬ੍ਰਹਿਮੰਡ ਸ਼ਾਮਲ ਨਹੀਂ ਹੈ, ਪਰ ਨਿਆਂ ਦੇ ਕੰਮ ਦਾ ਤੱਤ ਸਾਰੀ ਮਨੁੱਖਜਾਤੀ ਦਾ ਸਿੱਧਾ ਨਿਆਂ ਹੈ—ਨਾ ਸਿਰਫ਼ ਚੀਨ ਦੇ ਚੁਣੇ ਹੋਏ ਲੋਕਾਂ ਦੀ ਖਾਤਰ, ਅਤੇ ਨਾ ਹੀ ਥੋੜ੍ਹੇ ਜਿਹੇ ਲੋਕਾਂ ਦੀ ਖਾਤਰ। ਸਰੀਰ ਵਿੱਚ ਪਰਮੇਸ਼ੁਰ ਦੇ ਕੰਮ ਦੇ ਦੌਰਾਨ, ਹਾਲਾਂਕਿ ਇਸ ਕੰਮ ਦੇ ਦਾਇਰੇ ਵਿੱਚ ਸਮੁੱਚਾ ਬ੍ਰਹਿਮੰਡ ਸ਼ਾਮਲ ਨਹੀਂ ਹੁੰਦਾ, ਪਰ ਇਹ ਸਮੁੱਚੇ ਬ੍ਰਹਿਮੰਡ ਦੇ ਕੰਮ ਨੂੰ ਹੀ ਦਰਸਾਉਂਦਾ ਹੈ, ਅਤੇ ਜਦੋਂ ਉਹ ਆਪਣੇ ਸਰੀਰ ਦੇ ਦਾਇਰੇ ਵਿਚਲੇ ਕੰਮ ਨੂੰ ਸਮਾਪਤ ਕਰ ਲਵੇਗਾ, ਤਾਂ ਉਹ ਤੁਰੰਤ ਇਸ ਕੰਮ ਦਾ ਵਿਸਤਾਰ ਸਮੁੱਚੇ ਬ੍ਰਹਿਮੰਡ ਵਿੱਚ ਕਰੇਗਾ, ਉਸੇ ਤਰ੍ਹਾਂ ਨਾਲ ਜਿਵੇਂ ਯਿਸੂ ਦੀ ਖੁਸ਼ਖਬਰੀ ਉਸ ਦੇ ਮੁੜ ਜੀਅ ਉੱਠਣ ਅਤੇ ਉਠਾਏ ਜਾਣ ਤੋਂ ਬਾਅਦ ਸਾਰੇ ਬ੍ਰਹਿਮੰਡ ਵਿੱਚ ਫ਼ੈਲ ਗਈ ਸੀ। ਭਾਵੇਂ ਇਹ ਆਤਮਾ ਦਾ ਕੰਮ ਹੋਵੇ ਜਾਂ ਸਰੀਰ ਦਾ ਕੰਮ, ਇਹ ਉਹ ਕੰਮ ਹੈ ਜੋ ਇੱਕ ਸੀਮਤ ਦਾਇਰੇ ਦੇ ਅੰਦਰ ਕੀਤਾ ਜਾਂਦਾ ਹੈ, ਪਰ ਜੋ ਸਮੁੱਚੇ ਬ੍ਰਹਿਮੰਡ ਦੇ ਕੰਮ ਨੂੰ ਦਰਸਾਉਂਦਾ ਹੈ। ਅੰਤ ਦੇ ਦਿਨਾਂ ਦੌਰਾਨ, ਪਰਮੇਸ਼ੁਰ ਆਪਣੀ ਦੇਹਧਾਰੀ ਪਛਾਣ ਵਿੱਚ ਪਰਗਟ ਹੋ ਕੇ ਆਪਣਾ ਕੰਮ ਕਰਦਾ ਹੈ, ਅਤੇ ਸਰੀਰ ਵਿੱਚ ਪਰਮੇਸ਼ੁਰ ਉਹ ਪਰਮੇਸ਼ੁਰ ਹੈ ਜੋ ਵੱਡੇ ਚਿੱਟੇ ਸਿੰਘਾਸਣ ਦੇ ਅੱਗੇ ਮਨੁੱਖ ਦਾ ਨਿਆਂ ਕਰਦਾ ਹੈ। ਭਾਵੇਂ ਉਹ ਆਤਮਾ ਹੈ ਜਾਂ ਸਰੀਰ, ਉਹ ਜਿਹੜਾ ਨਿਆਂ ਦਾ ਕੰਮ ਕਰਦਾ ਹੈ ਉਹ ਪਰਮੇਸ਼ੁਰ ਹੈ ਜੋ ਅੰਤ ਦੇ ਦਿਨਾਂ ਦੌਰਾਨ ਮਨੁੱਖਜਾਤੀ ਦਾ ਨਿਆਂ ਕਰਦਾ ਹੈ। ਇਸ ਦੀ ਵਿਆਖਿਆ ਉਸ ਦੇ ਕੰਮ ਦੇ ਅਧਾਰ ਤੇ ਕੀਤੀ ਜਾਂਦੀ ਹੈ, ਅਤੇ ਇਸ ਦੀ ਵਿਆਖਿਆ ਉਸ ਦੇ ਬਾਹਰੀ ਪ੍ਰਗਟਾਵੇ ਜਾਂ ਕਈ ਹੋਰ ਕਾਰਨਾਂ ਦੇ ਅਨੁਸਾਰ ਨਹੀਂ ਕੀਤੀ ਜਾਂਦੀ। ਭਾਵੇਂ ਕਿ ਮਨੁੱਖ ਅੰਦਰ ਇਨ੍ਹਾਂ ਵਚਨਾਂ ਬਾਰੇ ਧਾਰਣਾਵਾਂ ਲੁਕੀਆਂ ਹੋਈਆਂ ਹਨ, ਪਰ ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਸਾਰੀ ਮਨੁੱਖਜਾਤੀ ਦੇ ਨਿਆਂ ਅਤੇ ਜਿੱਤ ਦੇ ਤੱਥ ਤੋਂ ਕੋਈ ਵੀ ਇਨਕਾਰ ਨਹੀਂ ਕਰ ਸਕਦਾ ਹੈ। ਮਨੁੱਖ ਭਾਵੇਂ ਇਸ ਦੇ ਬਾਰੇ ਜੋ ਕੁਝ ਵੀ ਸੋਚਦਾ ਹੋਵੇ, ਤੱਥ, ਆਖਰਕਾਰ, ਤੱਥ ਹੀ ਹੁੰਦੇ ਹਨ। ਕੋਈ ਵੀ ਇਹ ਨਹੀਂ ਕਹਿ ਸਕਦਾ ਕਿ “ਕੰਮ ਪਰਮੇਸ਼ੁਰ ਦੁਆਰਾ ਕੀਤਾ ਜਾਂਦਾ ਹੈ, ਪਰ ਸਰੀਰ ਪਰਮੇਸ਼ੁਰ ਨਹੀਂ ਹੈ।” ਇਹ ਬਕਵਾਸ ਹੈ, ਕਿਉਂਕਿ ਇਹ ਕੰਮ ਸਰੀਰ ਵਿੱਚ ਪਰਮੇਸ਼ੁਰ ਨੂੰ ਛੱਡ ਕੇ ਹੋਰ ਕੋਈ ਵੀ ਨਹੀਂ ਕਰ ਸਕਦਾ। ਕਿਉਂਕਿ ਇਹ ਕੰਮ ਪਹਿਲਾਂ ਹੀ ਪੂਰਾ ਕੀਤਾ ਜਾ ਚੁੱਕਾ ਹੈ, ਇਸ ਲਈ ਇਸ ਕੰਮ ਤੋਂ ਬਾਅਦ ਮਨੁੱਖ ਦੇ ਨਿਆਂ ਦਾ ਪਰਮੇਸ਼ੁਰ ਦਾ ਕੰਮ ਦੂਜੀ ਵਾਰ ਪਰਗਟ ਨਹੀਂ ਹੋਵੇਗਾ; ਪਰਮੇਸ਼ੁਰ ਨੇ ਆਪਣੇ ਦੂਜੇ ਦੇਹਧਾਰਣ ਵਿੱਚ ਪਹਿਲਾਂ ਹੀ ਸਮੁੱਚੇ ਪ੍ਰਬੰਧਨ ਦਾ ਸਾਰਾ ਕੰਮ ਸਮਾਪਤ ਕਰ ਦਿੱਤਾ ਹੈ, ਅਤੇ ਪਰਮੇਸ਼ੁਰ ਦੇ ਕੰਮ ਦਾ ਚੌਥਾ ਪੜਾਅ ਨਹੀਂ ਹੋਵੇਗਾ। ਕਿਉਂਕਿ ਜਿਸ ਦਾ ਨਿਆਂ ਕੀਤਾ ਜਾਂਦਾ ਹੈ ਉਹ ਮਨੁੱਖ ਹੈ, ਜੋ ਸਰੀਰ ਤੋਂ ਬਣਿਆ ਹੈ ਅਤੇ ਭ੍ਰਿਸ਼ਟ ਹੋ ਚੁੱਕਾ ਹੈ, ਅਤੇ ਇਹ ਸ਼ਤਾਨ ਦੀ ਆਤਮਾ ਨਹੀਂ ਹੈ ਜਿਸ ਦਾ ਸਿੱਧੇ ਤੌਰ ਤੇ ਨਿਆਂ ਕੀਤਾ ਜਾਂਦਾ ਹੈ, ਇਸ ਲਈ ਨਿਆਂ ਦਾ ਕੰਮ ਆਤਮਿਕ ਸੰਸਾਰ ਵਿੱਚ ਨਹੀਂ ਕੀਤਾ ਜਾਂਦਾ, ਬਲਕਿ ਮਨੁੱਖਾਂ ਦਰਮਿਆਨ ਹੁੰਦਾ ਹੈ। ਮਨੁੱਖ ਦੇ ਸਰੀਰ ਦੀ ਭ੍ਰਿਸ਼ਟਤਾ ਦਾ ਨਿਆਂ ਕਰਨ ਦੇ ਕੰਮ ਲਈ ਸਰੀਰ ਵਿੱਚ ਪਰਮੇਸ਼ੁਰ ਨਾਲੋਂ ਵੱਧ ਹੋਰ ਵੀ ਕੋਈ ਵੀ ਢੁਕਵਾਂ, ਅਤੇ ਯੋਗਤਾ ਪ੍ਰਾਪਤ ਨਹੀਂ ਹੈ। ਜੇ ਨਿਆਂ ਸਿੱਧੇ ਤੌਰ ਤੇ ਪਰਮੇਸ਼ੁਰ ਦੇ ਆਤਮਾ ਦੁਆਰਾ ਕੀਤਾ ਜਾਂਦਾ, ਤਾਂ ਇਹ ਸਰਬ-ਵਿਆਪੀ ਨਾ ਹੁੰਦਾ। ਇਸ ਤੋਂ ਇਲਾਵਾ, ਇਸ ਤਰ੍ਹਾਂ ਦੇ ਕੰਮ ਨੂੰ ਸਵੀਕਾਰ ਕਰਨਾ ਮਨੁੱਖ ਲਈ ਮੁਸ਼ਕਲ ਹੁੰਦਾ, ਕਿਉਂਕਿ ਆਤਮਾ ਮਨੁੱਖ ਦੇ ਆਹਮੋ-ਸਾਹਮਣੇ ਆਉਣ ਯੋਗ ਨਹੀਂ ਹੁੰਦਾ, ਅਤੇ ਇਸ ਦੇ ਕਾਰਨ, ਫ਼ੌਰੀ ਪ੍ਰਭਾਵ ਨਾ ਮਿਲਦੇ, ਇਹ ਤਾਂ ਦੂਰ ਦੀ ਗੱਲ ਰਹੀ ਕਿ ਮਨੁੱਖ ਪਰਮੇਸ਼ੁਰ ਦੇ ਠੇਸ ਨਾ ਪਹੁੰਚਣ ਯੋਗ ਸੁਭਾਅ ਨੂੰ ਵਧੇਰੇ ਸਪਸ਼ਟ ਤੌਰ ਤੇ ਦੇਖਣ ਦੇ ਯੋਗ ਹੁੰਦਾ। ਸ਼ਤਾਨ ਨੂੰ ਪੂਰੀ ਤਰ੍ਹਾਂ ਨਾਲ ਤਾਂ ਹੀ ਹਰਾਇਆ ਜਾ ਸਕਦਾ ਹੈ ਜੇ ਸਰੀਰ ਵਿੱਚ ਪਰਮੇਸ਼ੁਰ ਮਨੁੱਖਜਾਤੀ ਦੀ ਭ੍ਰਿਸ਼ਟਤਾ ਦਾ ਨਿਆਂ ਕਰਦਾ ਹੈ। ਮਨੁੱਖ ਜਿਹਾ ਹੋ ਕੇ ਸਧਾਰਣ ਮਨੁੱਖਤਾ ਦਾ ਮਾਲਕ ਹੋਣ ਕਾਰਨ, ਸਰੀਰ ਵਿੱਚ ਪਰਮੇਸ਼ੁਰ ਮਨੁੱਖ ਦੇ ਕੁਧਰਮ ਦਾ ਨਿਆਂ ਸਿੱਧੇ ਤੌਰ ਤੇ ਹੀ ਕਰ ਸਕਦਾ ਹੈ; ਇਹ ਉਸ ਦੀ ਸੁਭਾਵਕ ਪਵਿੱਤਰਤਾ ਅਤੇ ਉਸ ਦੀ ਅਸਧਾਰਣਤਾ ਦੀ ਨਿਸ਼ਾਨੀ ਹੈ। ਸਿਰਫ਼ ਪਰਮੇਸ਼ੁਰ ਹੀ ਮਨੁੱਖ ਦਾ ਨਿਆਂ ਕਰਨ ਲਈ ਯੋਗਤਾ ਪ੍ਰਾਪਤ ਹੈ, ਅਤੇ ਨਿਆਂ ਕਰਨ ਦੀ ਸਥਿਤੀ ਵਿੱਚ ਹੈ, ਕਿਉਂਕਿ ਉਸ ਕੋਲ ਸੱਚਾਈ, ਅਤੇ ਧਾਰਮਿਕਤਾ ਹੈ, ਅਤੇ ਇਸ ਲਈ ਉਹ ਮਨੁੱਖ ਦਾ ਨਿਆਂ ਕਰਨ ਦੇ ਯੋਗ ਹੈ। ਜੋ ਲੋਕ ਸੱਚਾਈ ਅਤੇ ਧਾਰਮਿਕਤਾ ਤੋਂ ਰਹਿਤ ਹਨ ਉਹ ਦੂਜਿਆਂ ਦਾ ਨਿਆਂ ਕਰਨ ਦੇ ਲਾਇਕ ਨਹੀਂ ਹਨ। ਜੇ ਇਹ ਕੰਮ ਪਰਮੇਸ਼ੁਰ ਦੇ ਆਤਮਾ ਦੁਆਰਾ ਕੀਤਾ ਗਿਆ ਹੁੰਦਾ, ਤਾਂ ਇਸ ਦਾ ਅਰਥ ਸ਼ਤਾਨ ਉੱਤੇ ਜਿੱਤ ਨਹੀਂ ਹੋਣਾ ਸੀ। ਆਤਮਾ ਨਾਸ਼ਵਾਨ ਪ੍ਰਾਣੀਆਂ ਨਾਲੋਂ ਮੂਲ ਰੂਪ ਵਿੱਚ ਵਧੇਰੇ ਉੱਚਾ ਹੈ, ਅਤੇ ਪਰਮੇਸ਼ੁਰ ਦਾ ਆਤਮਾ ਮੂਲ ਰੂਪ ਵਿੱਚ ਪਵਿੱਤਰ, ਅਤੇ ਸਰੀਰ ਉੱਤੇ ਜੇਤੂ ਹੈ। ਜੇ ਆਤਮਾ ਨੇ ਸਿੱਧੇ ਤੌਰ ਤੇ ਇਹ ਕੰਮ ਕੀਤਾ ਹੁੰਦਾ, ਤਾਂ ਉਹ ਮਨੁੱਖ ਦੀ ਸਾਰੀ ਅਣਆਗਿਆਕਾਰੀ ਦਾ ਨਿਆਂ ਕਰਨ ਦੇ ਯੋਗ ਨਹੀਂ ਹੁੰਦਾ ਅਤੇ ਮਨੁੱਖ ਦੇ ਸਾਰੇ ਕੁਧਰਮ ਨੂੰ ਪਰਗਟ ਨਹੀਂ ਕਰ ਸਕਦਾ ਸੀ। ਕਿਉਂਕਿ ਨਿਆਂ ਦਾ ਕੰਮ ਪਰਮੇਸ਼ੁਰ ਬਾਰੇ ਮਨੁੱਖ ਦੀਆਂ ਧਾਰਣਾਵਾਂ ਰਾਹੀਂ ਵੀ ਕੀਤਾ ਜਾਂਦਾ ਹੈ, ਅਤੇ ਆਤਮਾ ਬਾਰੇ ਮਨੁੱਖ ਦੀਆਂ ਕਦੇ ਵੀ ਕੋਈ ਧਾਰਣਾਵਾਂ ਨਹੀਂ ਰਹੀਆਂ ਸਨ, ਅਤੇ ਇਸ ਲਈ ਆਤਮਾ ਮਨੁੱਖ ਦੇ ਕੁਧਰਮ ਨੂੰ ਬਿਹਤਰ ਢੰਗ ਨਾਲ ਪਰਗਟ ਕਰਨ ਵਿੱਚ ਅਸਮਰੱਥ ਹੈ, ਅਜਿਹੇ ਕੁਧਰਮ ਦਾ ਪੂਰੀ ਤਰਾਂ ਨਾਲ ਖੁਲਾਸਾ ਕਰਨਾ ਤਾਂ ਬਹੁਤ ਦੂਰ ਦੀ ਗੱਲ ਹੈ। ਦੇਹਧਾਰੀ ਪਰਮੇਸ਼ੁਰ ਉਨ੍ਹਾਂ ਸਾਰਿਆਂ ਦਾ ਵੈਰੀ ਹੈ ਜੋ ਉਸ ਨੂੰ ਨਹੀਂ ਜਾਣਦੇ ਹਨ। ਉਸ ਦੇ ਬਾਰੇ ਮਨੁੱਖ ਦੀਆਂ ਧਾਰਣਾਵਾਂ ਅਤੇ ਉਸ ਦੇ ਵਿਰੋਧ ਦਾ ਨਿਆਂ ਕਰਕੇ, ਉਹ ਮਨੁੱਖਜਾਤੀ ਦੀ ਸਾਰੀ ਅਣਆਗਿਆਕਾਰੀ ਦਾ ਖੁਲਾਸਾ ਕਰਦਾ ਹੈ। ਸਰੀਰ ਵਿੱਚ ਉਸ ਦੇ ਕੰਮ ਦੇ ਪ੍ਰਭਾਵ ਆਤਮਾ ਦੇ ਕੰਮ ਦੇ ਪ੍ਰਭਾਵਾਂ ਮੁਕਾਬਲੇ ਵਧੇਰੇ ਪ੍ਰਤੱਖ ਹੁੰਦੇ ਹਨ। ਅਤੇ ਇਸ ਲਈ, ਸਾਰੀ ਮਨੁੱਖਜਾਤੀ ਦਾ ਨਿਆਂ ਸਿੱਧੇ ਤੌਰ ਤੇ ਆਤਮਾ ਦੁਆਰਾ ਨਹੀਂ ਕੀਤਾ ਜਾਂਦਾ ਹੈ ਬਲਕਿ ਇਹ ਦੇਹਧਾਰੀ ਪਰਮੇਸ਼ੁਰ ਦਾ ਕੰਮ ਹੈ। ਸਰੀਰ ਵਿੱਚ ਪਰਮੇਸ਼ੁਰ ਨੂੰ ਮਨੁੱਖ ਦੁਆਰਾ ਵੇਖਿਆ ਅਤੇ ਛੂਹਿਆ ਜਾ ਸਕਦਾ ਹੈ, ਅਤੇ ਸਰੀਰ ਵਿੱਚ ਪਰਮੇਸ਼ੁਰ ਮਨੁੱਖ ਨੂੰ ਪੂਰੀ ਤਰ੍ਹਾਂ ਨਾਲ ਜਿੱਤ ਸਕਦਾ ਹੈ। ਸਰੀਰ ਵਿੱਚ ਪਰਮੇਸ਼ੁਰ ਨਾਲ ਆਪਣੇ ਸੰਬੰਧ ਵਿੱਚ, ਮਨੁੱਖ ਵਿਰੋਧ ਤੋਂ ਆਗਿਆਕਾਰੀ ਵੱਲ, ਅਤਿਆਚਾਰ ਤੋਂ ਸਵੀਕਾਰਤਾ ਵੱਲ, ਧਾਰਣਾਵਾਂ ਤੋਂ ਗਿਆਨ ਵੱਲ, ਅਤੇ ਇਨਕਾਰ ਤੋਂ ਪ੍ਰੇਮ ਵੱਲ ਵਧਦਾ ਹੈ—ਇਹ ਦੇਹਧਾਰੀ ਪਰਮੇਸ਼ੁਰ ਦੇ ਕੰਮ ਦੇ ਪ੍ਰਭਾਵ ਹਨ। ਮਨੁੱਖ ਨੂੰ ਸਿਰਫ਼ ਉਸ ਦੇ ਨਿਆਂ ਦੀ ਸਵੀਕਾਰਤਾ ਦੁਆਰਾ ਬਚਾਇਆ ਜਾਂਦਾ ਹੈ, ਮਨੁੱਖ ਨੂੰ ਪਰਮੇਸ਼ੁਰ ਦੇ ਮੂੰਹੋਂ ਉਚਰੇ ਵਚਨਾਂ ਰਾਹੀਂ ਹੌਲੀ-ਹੌਲੀ ਉਸ ਬਾਰੇ ਸਮਝ ਆਉਣ ਲੱਗਦੀ ਹੈ, ਮਨੁੱਖ ਨੂੰ ਉਸ ਦੇ ਪਰਮੇਸ਼ੁਰ ਨਾਲ ਵਿਰੋਧ ਦੇ ਦੌਰਾਨ ਪਰਮੇਸ਼ੁਰ ਦੁਆਰਾ ਜਿੱਤਿਆ ਜਾਂਦਾ ਹੈ, ਅਤੇ ਉਸ ਨੂੰ ਪਰਮੇਸ਼ੁਰ ਦੀ ਤਾੜਨਾ ਸਵੀਕਾਰ ਕਰਨ ਦੇ ਦੌਰਾਨ ਉਸ ਕੋਲੋਂ ਜੀਵਨ ਦੀ ਪੂਰਤੀ ਮਿਲਦੀ ਹੈ। ਇਹ ਸਾਰਾ ਕੰਮ ਸਰੀਰ ਵਿੱਚ ਪਰਮੇਸ਼ੁਰ ਦਾ ਕੰਮ ਹੈ, ਨਾ ਕਿ ਆਤਮਾ ਵਜੋਂ ਉਸ ਦੀ ਪਛਾਣ ਵਿੱਚ ਪਰਮੇਸ਼ੁਰ ਦਾ ਕੰਮ। ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਕੀਤਾ ਗਿਆ ਕੰਮ ਸਭ ਤੋਂ ਵੱਡਾ ਕੰਮ ਹੈ, ਅਤੇ ਸਭ ਤੋਂ ਡੂੰਘਾ ਕੰਮ ਹੈ, ਅਤੇ ਪਰਮੇਸ਼ੁਰ ਦੇ ਕੰਮ ਦੇ ਤਿੰਨ ਪੜਾਵਾਂ ਦਾ ਨਿਰਣਾਇਕ ਹਿੱਸਾ ਦੇਹਧਾਰਣ ਦੇ ਕੰਮ ਦੇ ਦੋ ਪੜਾਅ ਹਨ। ਮਨੁੱਖ ਦੀ ਡੂੰਘੀ ਭ੍ਰਿਸ਼ਟਤਾ, ਦੇਹਧਾਰੀ ਪਰਮੇਸ਼ੁਰ ਦੇ ਕੰਮ ਵਿੱਚ ਵੱਡੀ ਰੁਕਾਵਟ ਹੈ। ਖਾਸ ਕਰਕੇ, ਅੰਤ ਦੇ ਦਿਨਾਂ ਵਿੱਚ ਲੋਕਾਂ ’ਤੇ ਕੀਤਾ ਗਿਆ ਕੰਮ ਬਹੁਤ ਜ਼ਿਆਦਾ ਔਖਾ ਹੈ, ਅਤੇ ਮਾਹੌਲ ਅਨੁਕੂਲ ਨਹੀਂ ਹੈ, ਅਤੇ ਹਰ ਕਿਸਮ ਦੇ ਵਿਅਕਤੀ ਦੀ ਯੋਗਤਾ ਬਹੁਤ ਹੀ ਘੱਟ ਹੈ। ਫਿਰ ਵੀ ਇਸ ਕੰਮ ਦੇ ਅੰਤ ’ਤੇ, ਇਹ ਅਜੇ ਵੀ ਬਿਨਾਂ ਕਿਸੇ ਨੁਕਸ ਦੇ; ਸਹੀ ਪ੍ਰਭਾਵ ਪ੍ਰਾਪਤ ਕਰੇਗਾ, ਸਰੀਰ ਦੇ ਕੰਮ ਦਾ ਇਹ ਪ੍ਰਭਾਵ ਹੈ, ਅਤੇ ਇਹ ਪ੍ਰਭਾਵ ਆਤਮਾ ਦੇ ਕੰਮ ਨਾਲੋਂ ਵਧੇਰੇ ਪ੍ਰੇਰਣਾਦਾਇਕ ਹੈ। ਪਰਮੇਸ਼ੁਰ ਦੇ ਕੰਮ ਦੇ ਤਿੰਨ ਪੜਾਅ ਸਰੀਰ ਵਿੱਚ ਸਮਾਪਤ ਕੀਤੇ ਜਾਣਗੇ, ਅਤੇ ਉਨ੍ਹਾਂ ਨੂੰ ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਹੀ ਸਮਾਪਤ ਕਰਨਾ ਪਵੇਗਾ। ਸਭ ਤੋਂ ਮਹੱਤਵਪੂਰਣ ਅਤੇ ਸਭ ਤੋਂ ਨਿਰਣਾਇਕ ਕੰਮ ਸਰੀਰ ਵਿੱਚ ਕੀਤਾ ਜਾਂਦਾ ਹੈ, ਅਤੇ ਮਨੁੱਖ ਦੀ ਮੁਕਤੀ ਨੂੰ ਵਿਅਕਤੀਗਤ ਤੌਰ ਤੇ ਪਰਮੇਸ਼ੁਰ ਦੁਆਰਾ ਸਰੀਰ ਵਿੱਚ ਕੀਤਾ ਜਾਣਾ ਜ਼ਰੂਰੀ ਹੈ। ਭਾਵੇਂ ਕਿ ਸਾਰੀ ਮਨੁੱਖਜਾਤੀ ਇਹ ਮਹਿਸੂਸ ਕਰਦੀ ਹੈ ਕਿ ਸਰੀਰ ਵਿੱਚ ਪਰਮੇਸ਼ੁਰ ਮਨੁੱਖ ਨਾਲ ਸੰਬੰਧ ਰੱਖਦਾ ਨਹੀਂ ਜਾਪਦਾ ਹੈ, ਪਰ ਅਸਲ ਵਿੱਚ ਇਸ ਸਰੀਰ ਦਾ ਸਰੋਕਾਰ ਸਮੁੱਚੀ ਮਨੁੱਖਜਾਤੀ ਦੇ ਨਸੀਬ ਅਤੇ ਹੋਂਦ ਨਾਲ ਹੈ।

ਪਰਮੇਸ਼ੁਰ ਦੇ ਕੰਮ ਦਾ ਹਰ ਪੜਾਅ ਸਾਰੀ ਮਨੁੱਖਜਾਤੀ ਦੀ ਖਾਤਰ ਲਾਗੂ ਕੀਤਾ ਜਾਂਦਾ ਹੈ ਅਤੇ ਇਸ ਦਾ ਉਦੇਸ਼ ਸਮੁੱਚੀ ਮਨੁੱਖਜਾਤੀ ਲਈ ਹੀ ਹੁੰਦਾ ਹੈ। ਹਾਲਾਂਕਿ ਇਹ ਸਰੀਰ ਵਿੱਚ ਉਸ ਦਾ ਕੰਮ ਹੈ, ਫਿਰ ਵੀ ਇਸ ਦਾ ਉਦੇਸ਼ ਸਾਰੀ ਮਨੁੱਖਜਾਤੀ ਲਈ ਹੈ; ਉਹ ਸਾਰੀ ਮਨੁੱਖਜਾਤੀ ਦਾ ਪਰਮੇਸ਼ੁਰ ਹੈ, ਅਤੇ ਉਹ ਸਾਰੇ ਸਿਰਜੇ ਹੋਏ ਅਤੇ ਨਾ ਸਿਰਜੇ ਹੋਏ ਪ੍ਰਾਣੀਆਂ ਦਾ ਪਰਮੇਸ਼ੁਰ ਹੈ। ਭਾਵੇਂ ਸਰੀਰ ਵਿੱਚ ਉਸ ਦਾ ਕੰਮ ਇੱਕ ਸੀਮਤ ਦਾਇਰੇ ਦੇ ਅੰਦਰ ਹੈ, ਅਤੇ ਇਸ ਕੰਮ ਦਾ ਉਦੇਸ਼ ਵੀ ਸੀਮਤ ਹੈ, ਪਰ ਹਰ ਵਾਰ ਜਦੋਂ ਉਹ ਆਪਣਾ ਕੰਮ ਕਰਨ ਲਈ ਸਰੀਰ ਧਾਰਨ ਕਰਦਾ ਹੈ ਤਾਂ ਉਹ ਆਪਣੇ ਕੰਮ ਲਈ ਕਿਸੇ ਵਸਤੂ ਨੂੰ ਚੁਣਦਾ ਹੈ ਜੋ ਸਰਬ-ਉੱਚ ਨੁਮਾਇੰਦਾ ਹੋਵੇ; ਉਹ ਕੰਮ ਕਰਨ ਲਈ ਸਾਦੇ ਅਤੇ ਸਧਾਰਣ ਲੋਕਾਂ ਦੇ ਕਿਸੇ ਸਮੂਹ ਦੀ ਚੋਣ ਨਹੀਂ ਕਰਦਾ, ਬਲਕਿ ਇਸ ਦੀ ਬਜਾਏ ਆਪਣੇ ਕੰਮ ਦੀ ਵਸਤੂ ਵਜੋਂ ਅਜਿਹੇ ਲੋਕਾਂ ਦਾ ਸਮੂਹ ਚੁਣਦਾ ਹੈ ਜੋ ਸਰੀਰ ਵਿੱਚ ਉਸ ਦੇ ਕੰਮ ਲਈ ਨੁਮਾਇੰਦੇ ਬਣਨ ਦੇ ਸਮਰੱਥ ਹੋਣ। ਲੋਕਾਂ ਦਾ ਇਹ ਸਮੂਹ ਇਸ ਲਈ ਚੁਣਿਆ ਜਾਂਦਾ ਹੈ ਕਿਉਂਕਿ ਸਰੀਰ ਵਿੱਚ ਉਸ ਦੇ ਕੰਮ ਕਰਨ ਦਾ ਦਾਇਰਾ ਸੀਮਤ ਹੈ, ਅਤੇ ਖਾਸ ਤੌਰ ਤੇ ਉਸ ਦੇ ਦੇਹਧਾਰੀ ਰੂਪ ਲਈ ਤਿਆਰ ਕੀਤਾ ਜਾਂਦਾ ਹੈ, ਅਤੇ ਖਾਸ ਕਰਕੇ ਸਰੀਰ ਵਿੱਚ ਉਸ ਦੇ ਕੰਮ ਲਈ ਚੁਣਿਆ ਜਾਂਦਾ ਹੈ। ਪਰਮੇਸ਼ੁਰ ਦੁਆਰਾ ਆਪਣੇ ਕੰਮ ਦੀਆਂ ਵਸਤਾਂ ਦੀ ਚੋਣ ਬੇਬੁਨਿਆਦ ਨਹੀਂ ਹੈ, ਬਲਕਿ ਇਹ ਸਿਧਾਂਤ ਅਨੁਸਾਰ ਕੀਤੀ ਜਾਂਦੀ ਹੈ: ਇਹ ਜ਼ਰੂਰੀ ਹੈ ਕਿ ਕੰਮ ਦੀ ਵਸਤੂ ਸਰੀਰ ਵਿੱਚ ਪਰਮੇਸ਼ੁਰ ਦੇ ਕੰਮ ਲਈ ਲਾਭਕਾਰੀ ਹੋਵੇ, ਅਤੇ ਸੰਪੂਰਨ ਮਨੁੱਖਜਾਤੀ ਨੂੰ ਜ਼ਰੂਰ ਦਰਸਾਉਂਦੀ ਹੋਵੇ। ਉਦਾਹਰਣ ਦੇ ਤੌਰ ਤੇ, ਯਹੂਦੀ ਯਿਸੂ ਦੇ ਵਿਅਕਤੀਗਤ ਛੁਟਕਾਰੇ ਨੂੰ ਸਵੀਕਾਰ ਕਰਨ ਵਿੱਚ ਸਮੁੱਚੀ ਮਨੁੱਖਜਾਤੀ ਨੂੰ ਦਰਸਾਉਣ ਦੇ ਯੋਗ ਸਨ, ਅਤੇ ਚੀਨੀ ਦੇਹਧਾਰੀ ਪਰਮੇਸ਼ੁਰ ਦੀ ਵਿਅਕਤੀਗਤ ਜਿੱਤ ਨੂੰ ਸਵੀਕਾਰ ਕਰਨ ਵਿੱਚ ਸਮੁੱਚੀ ਮਨੁੱਖਜਾਤੀ ਨੂੰ ਦਰਸਾਉਣ ਦੇ ਯੋਗ ਹਨ। ਯਹੂਦੀਆਂ ਦੁਆਰਾ ਸਮੁੱਚੀ ਮਨੁੱਖਤਾ ਦੀ ਨੁਮਾਇੰਦਗੀ ਕਰਨ ਪਿੱਛੇ ਇੱਕ ਅਧਾਰ ਹੈ, ਅਤੇ ਪਰਮੇਸ਼ੁਰ ਦੀ ਵਿਅਕਤੀਗਤ ਜਿੱਤ ਨੂੰ ਸਵੀਕਾਰ ਕਰਨ ਵਿੱਚ ਚੀਨੀ ਲੋਕਾਂ ਦੁਆਰਾ ਸਮੁੱਚੀ ਮਨੁੱਖਜਾਤੀ ਦੀ ਨੁਮਾਇੰਦਗੀ ਦਾ ਵੀ ਇੱਕ ਅਧਾਰ ਹੈ। ਯਹੂਦੀਆਂ ਦਰਮਿਆਨ ਕੀਤੇ ਗਏ ਛੁਟਕਾਰੇ ਦੇ ਕੰਮ ਨਾਲੋਂ ਵੱਧ ਛੁਟਕਾਰੇ ਦੇ ਮਹੱਤਵ ਨੂੰ ਹੋਰ ਕੁਝ ਵੀ ਉਜਾਗਰ ਨਹੀਂ ਕਰਦਾ, ਅਤੇ ਚੀਨੀ ਲੋਕਾਂ ਵਿੱਚ ਕੀਤੇ ਜਾ ਰਹੇ ਜਿੱਤ ਦੇ ਕੰਮ ਨਾਲੋਂ ਵੱਧ ਜਿੱਤ ਦੇ ਕੰਮ ਦੀ ਸੰਪੂਰਨਤਾ ਅਤੇ ਸਫ਼ਲਤਾ ਨੂੰ ਹੋਰ ਕੁਝ ਵੀ ਉਜਾਗਰ ਨਹੀਂ ਕਰਦਾ ਹੈ। ਦੇਹਧਾਰੀ ਪਰਮੇਸ਼ੁਰ ਦਾ ਕੰਮ ਅਤੇ ਵਚਨ ਸਿਰਫ਼ ਲੋਕਾਂ ਦੇ ਇੱਕ ਛੋਟੇ ਜਿਹੇ ਸਮੂਹ ਦੇ ਉਦੇਸ਼ ਲਈ ਹੀ ਜਾਪਦੇ ਹਨ, ਪਰ ਅਸਲ ਵਿੱਚ, ਇਸ ਛੋਟੇ ਸਮੂਹ ਦਰਮਿਆਨ ਉਸ ਦਾ ਕੰਮ ਸਮੁੱਚੇ ਬ੍ਰਹਿਮੰਡ ਦਾ ਕੰਮ ਹੈ, ਅਤੇ ਉਸ ਦੇ ਵਚਨ ਦਾ ਉਦੇਸ਼ ਸਮੁੱਚੀ ਮਨੁੱਖਜਾਤੀ ਹੈ। ਜਦੋਂ ਸਰੀਰ ਵਿੱਚ ਉਸ ਦਾ ਕੰਮ ਖਤਮ ਹੋ ਜਾਂਦਾ ਹੈ, ਤਾਂ ਜੋ ਲੋਕ ਉਸ ਦੇ ਪਿੱਛੇ ਚੱਲਦੇ ਹਨ, ਉਹ ਉਸ ਕੰਮ ਨੂੰ ਫ਼ੈਲਾਉਣਾ ਸ਼ੁਰੂ ਕਰ ਦਿੰਦੇ ਹਨ ਜੋ ਪਰਮੇਸ਼ੁਰ ਨੇ ਉਨ੍ਹਾਂ ਵਿੱਚ ਕੀਤਾ ਹੈ। ਸਰੀਰ ਵਿੱਚ ਉਸ ਦੇ ਕੰਮ ਬਾਰੇ ਸਭ ਤੋਂ ਵਧੀਆ ਗੱਲ ਇਹ ਹੈ ਕਿ ਉਹ ਮਨੁੱਖਜਾਤੀ ਲਈ ਸਹੀ ਵਚਨਾਂ ਅਤੇ ਉਪਦੇਸ਼ਾਂ ਅਤੇ ਆਪਣੀ ਖਾਸ ਇੱਛਾ ਨੂੰ ਉਨ੍ਹਾਂ ਲੋਕਾਂ ਦੇ ਸਪੁਰਦ ਕਰ ਸਕਦਾ ਹੈ, ਜੋ ਉਸ ਦੇ ਮਗਰ ਚੱਲਦੇ ਹਨ, ਤਾਂ ਜੋ ਬਾਅਦ ਵਿੱਚ ਉਸ ਦੇ ਚੇਲੇ ਵਧੇਰੇ ਸਹੀ ਅਤੇ ਵਧੇਰੇ ਠੋਸ ਰੂਪ ਵਿੱਚ ਸਰੀਰ ਵਿੱਚ ਕੀਤੇ ਉਸ ਦੇ ਸਾਰੇ ਕੰਮਾਂ ਨੂੰ, ਅਤੇ ਸਮੁੱਚੀ ਮਨੁੱਖਜਾਤੀ ਲਈ ਉਸ ਦੀ ਇੱਛਾ ਨੂੰ ਅੱਗੇ ਉਨ੍ਹਾਂ ਲੋਕਾਂ ਤਕ ਪਹੁੰਚਾ ਸਕਣ ਜੋ ਇਸ ਸੱਚੇ ਮਾਰਗ ਨੂੰ ਸਵੀਕਾਰ ਕਰਦੇ ਹਨ। ਸਿਰਫ਼ ਸਰੀਰ ਵਿੱਚ ਪਰਮੇਸ਼ੁਰ ਦਾ ਕੰਮ ਹੀ ਅਸਲ ਵਿੱਚ ਪਰਮੇਸ਼ੁਰ ਦੇ ਮਨੁੱਖ ਦੇ ਨਾਲ ਹੋਣ ਅਤੇ ਇੱਕਠੇ ਰਹਿਣ ਦੇ ਤੱਥ ਨੂੰ ਪੂਰਾ ਕਰਦਾ ਹੈ। ਸਿਰਫ਼ ਇਹੀ ਕੰਮ ਮਨੁੱਖ ਦੀ ਪਰਮੇਸ਼ੁਰ ਦੇ ਮੁਖ ਨੁੰ ਵੇਖਣ, ਪਰਮੇਸ਼ੁਰ ਦੇ ਕੰਮ ਦੇ ਗਵਾਹ ਬਣਨ, ਅਤੇ ਪਰਮੇਸ਼ੁਰ ਦੇ ਨਿੱਜੀ ਵਚਨਾਂ ਨੂੰ ਸੁਣਨ ਦੀ ਇੱਛਾ ਨੂੰ ਪੂਰਾ ਕਰਦਾ ਹੈ। ਦੇਹਧਾਰੀ ਪਰਮੇਸ਼ੁਰ ਯੁਗ ਦੀ ਸਮਾਪਤੀ ਉਸ ਸਮੇਂ ਕਰਦਾ ਹੈ ਜਦੋਂ ਯਹੋਵਾਹ ਦੀ ਸਿਰਫ਼ ਪਿੱਠ ਮਨੁੱਖਜਾਤੀ ਉੱਤੇ ਪਰਗਟ ਹੁੰਦੀ ਹੈ, ਅਤੇ ਉਹ ਅਸਪਸ਼ਟ ਪਰਮੇਸ਼ੁਰ ਵਿੱਚ ਮਨੁੱਖਜਾਤੀ ਦੇ ਵਿਸ਼ਵਾਸ ਦੇ ਯੁਗ ਨੂੰ ਵੀ ਸਮਾਪਤ ਕਰ ਦਿੰਦਾ ਹੈ। ਖਾਸ ਕਰਕੇ, ਆਖਰੀ ਦੇਹਧਾਰੀ ਪਰਮੇਸ਼ੁਰ ਦਾ ਕੰਮ ਸਾਰੀ ਮਨੁੱਖਜਾਤੀ ਨੂੰ ਇੱਕ ਅਜਿਹੇ ਯੁਗ ਵਿੱਚ ਲੈ ਆਉਂਦਾ ਹੈ ਜੋ ਵਧੇਰੇ ਵਾਸਤਵਿਕ, ਵਧੇਰੇ ਵਿਹਾਰਕ ਅਤੇ ਵਧੇਰੇ ਸੁੰਦਰ ਹੈ। ਉਹ ਨਾ ਸਿਰਫ਼ ਸ਼ਰਾ ਅਤੇ ਸਿੱਖਿਆਵਾਂ ਦੇ ਯੁਗ ਦੀ ਸਮਾਪਤੀ ਕਰਦਾ ਹੈ ਸਗੋਂ, ਇਸ ਤੋਂ ਵੀ ਮਹੱਤਵਪੂਰਣ ਗੱਲ ਇਹ ਹੈ ਕਿ ਉਹ ਮਨੁੱਖਜਾਤੀ ਲਈ ਇੱਕ ਅਜਿਹਾ ਪਰਮੇਸ਼ੁਰ ਪਰਗਟ ਕਰਦਾ ਹੈ ਜੋ ਅਸਲ ਅਤੇ ਸਧਾਰਣ ਹੈ, ਜੋ ਧਰਮੀ ਅਤੇ ਪਵਿੱਤਰ ਹੈ, ਜਿਸ ਕੋਲ ਪ੍ਰਬੰਧਨ ਦੀ ਯੋਜਨਾ ਦੇ ਕੰਮ ਦੀ ਕੁੰਜੀ ਹੈ ਅਤੇ ਜੋ ਮਨੁੱਖਜਾਤੀ ਦੇ ਰਹੱਸਾਂ ਅਤੇ ਮੰਜ਼ਿਲ ਨੂੰ ਵਿਖਾਉਂਦਾ ਹੈ, ਜਿਸ ਨੇ ਮਨੁੱਖਜਾਤੀ ਨੂੰ ਸਿਰਜਿਆ ਸੀ ਅਤੇ ਜੋ ਪ੍ਰਬੰਧਨ ਦੇ ਕੰਮ ਨੂੰ ਸਮਾਪਤ ਕਰਦਾ ਹੈ, ਅਤੇ ਜੋ ਹਜ਼ਾਰਾਂ ਸਾਲਾਂ ਤੋਂ ਲੁਕਿਆ ਰਿਹਾ ਹੈ। ਉਹ ਅਸਪਸ਼ਟਤਾ ਦੇ ਯੁਗ ਨੂੰ ਸੰਪੂਰਨ ਰੂਪ ਵਿੱਚ ਸਮਾਪਤ ਕਰ ਦਿੰਦਾ ਹੈ, ਉਹ ਉਸ ਯੁਗ ਦੀ ਸਮਾਪਤੀ ਕਰਦਾ ਹੈ ਜਿਸ ਵਿੱਚ ਸਮੁੱਚੀ ਮਨੁੱਖਜਾਤੀ ਪਰਮੇਸ਼ੁਰ ਦਾ ਮੁਖ ਭਾਲਣ ਦੀ ਇੱਛਾ ਰੱਖਦੀ ਸੀ ਪਰ ਅਸਮਰੱਥ ਸੀ, ਉਹ ਉਸ ਯੁਗ ਦੀ ਸਮਾਪਤੀ ਕਰਦਾ ਹੈ ਜਿਸ ਵਿੱਚ ਸਮੁੱਚੀ ਮਨੁੱਖਜਾਤੀ ਨੇ ਸ਼ਤਾਨ ਦੀ ਸੇਵਾ ਕੀਤੀ, ਅਤੇ ਉਹ ਜਿੰਨਾ ਸੰਭਵ ਹੋ ਸਕੇ ਪੂਰੀ ਤਰ੍ਹਾਂ ਨਾਲ ਇੱਕ ਨਵੇਂ ਦੌਰ ਵਿੱਚ ਸਮੁੱਚੀ ਮਨੁੱਖਜਾਤੀ ਦੀ ਅਗਵਾਈ ਕਰਦਾ ਹੈ। ਇਹ ਸਭ ਕੁਝ ਪਰਮੇਸ਼ੁਰ ਦੇ ਆਤਮਾ ਦੀ ਜਗ੍ਹਾ ਸਰੀਰ ਵਿੱਚ ਪਰਮੇਸ਼ੁਰ ਦੇ ਕੰਮ ਦਾ ਨਤੀਜਾ ਹੈ। ਜਦੋਂ ਪਰਮੇਸ਼ੁਰ ਆਪਣੇ ਸਰੀਰ ਵਿੱਚ ਕੰਮ ਕਰਦਾ ਹੈ, ਤਾਂ ਜੋ ਲੋਕ ਉਸ ਦੇ ਪਿੱਛੇ ਚੱਲਦੇ ਹਨ, ਹੁਣ ਉਨ੍ਹਾਂ ਚੀਜ਼ਾਂ ਨੂੰ ਨਹੀਂ ਭਾਲਦੇ ਜਾਂ ਅੰਨ੍ਹੇਵਾਹ ਨਹੀਂ ਟਟੋਲਦੇ ਜਿਹੜੀਆਂ ਇੰਝ ਜਾਪਦਾ ਹੈ ਕਿ ਹੋਂਦ ਵਿੱਚ ਹਨ ਵੀ ਅਤੇ ਨਹੀਂ ਵੀ, ਅਤੇ ਉਹ ਅਸਪਸ਼ਟ ਪਰਮੇਸ਼ੁਰ ਦੀ ਇੱਛਾ ਬਾਰੇ ਅੰਦਾਜ਼ਾ ਲਗਾਉਣਾ ਬੰਦ ਕਰ ਦਿੰਦੇ ਹਨ। ਜਦੋਂ ਪਰਮੇਸ਼ੁਰ ਸਰੀਰ ਵਿੱਚ ਆਪਣੇ ਕੰਮ ਨੂੰ ਫ਼ੈਲਾਉਂਦਾ ਹੈ, ਤਾਂ ਜੋ ਲੋਕ ਉਸ ਦੇ ਪਿੱਛੇ ਚੱਲਦੇ ਹਨ ਉਹ ਉਸ ਦੁਆਰਾ ਸਰੀਰ ਵਿੱਚ ਕੀਤੇ ਗਏ ਕੰਮ ਨੂੰ ਸਾਰੇ ਧਰਮਾਂ ਅਤੇ ਸੰਸਥਾਵਾਂ ਵਿੱਚ ਅੱਗੇ ਫ਼ੈਲਾਉਣਗੇ, ਅਤੇ ਉਹ ਉਸ ਦੇ ਸਾਰੇ ਵਚਨਾਂ ਨੂੰ ਸਮੁੱਚੀ ਮਨੁੱਖਜਾਤੀ ਦੇ ਕੰਨਾਂ ਤਕ ਪਹੁੰਚਾਉਣਗੇ। ਜੋ ਉਸ ਦੀ ਖੁਸ਼ਖਬਰੀ ਨੂੰ ਪ੍ਰਾਪਤ ਕਰਦੇ ਹਨ, ਉਹ ਜੋ ਕੁਝ ਵੀ ਸੁਣਨਗੇ ਉਸ ਦੇ ਕੰਮ ਬਾਰੇ ਤੱਥ ਹੀ ਹੋਣਗੇ, ਮਨੁੱਖ ਦੁਆਰਾ ਵਿਅਕਤੀਗਤ ਰੂਪ ਵਿੱਚ ਵੇਖੀਆਂ ਅਤੇ ਸੁਣੀਆਂ ਗੱਲਾਂ ਹੀ ਹੋਣਗੀਆਂ, ਅਤੇ ਤੱਥ ਹੀ ਹੋਣਗੇ, ਕੋਈ ਸੁਣੀ-ਸੁਣਾਈ ਗੱਲ ਨਹੀਂ। ਇਹ ਤੱਥ ਉਹ ਪ੍ਰਮਾਣ ਹਨ ਜਿਨ੍ਹਾਂ ਨਾਲ ਉਹ ਕੰਮ ਨੂੰ ਫੈਲਾਉਂਦਾ ਹੈ, ਅਤੇ ਇਹ ਉਹ ਸਾਧਨ ਵੀ ਹਨ ਜਿਨ੍ਹਾਂ ਨੂੰ ਉਹ ਕੰਮ ਨੂੰ ਫੈਲਾਉਣ ਲਈ ਵਰਤਦਾ ਹੈ। ਤੱਥਾਂ ਦੀ ਹੋਂਦ ਤੋਂ ਬਿਨਾਂ, ਉਸ ਦੀ ਖੁਸ਼ਖਬਰੀ ਸਾਰੇ ਦੇਸਾਂ ਅਤੇ ਸਾਰੀਆਂ ਥਾਵਾਂ ਤਕ ਨਹੀਂ ਫ਼ੈਲੇਗੀ; ਤੱਥਾਂ ਤੋਂ ਬਿਨਾ ਅਤੇ ਸਿਰਫ਼ ਮਨੁੱਖ ਦੀਆਂ ਕਲਪਨਾਵਾਂ ਨਾਲ, ਉਹ ਸਾਰੇ ਸੰਸਾਰ ਨੂੰ ਜਿੱਤਣ ਦਾ ਕੰਮ ਕਰਨ ਦੇ ਯੋਗ ਕਦੇ ਵੀ ਨਹੀਂ ਹੋ ਸਕੇਗਾ। ਆਤਮਾ ਮਨੁੱਖ ਲਈ ਅਨੁਭਵ ਤੋਂ ਪਰੇ (ਅਗੋਚਰ) ਹੈ, ਅਤੇ ਮਨੁੱਖ ਲਈ ਅਦਿੱਖ ਹੈ, ਅਤੇ ਆਤਮਾ ਦਾ ਕੰਮ ਪਰਮੇਸ਼ੁਰ ਦੇ ਕੰਮ ਦੇ ਕੋਈ ਹੋਰ ਪ੍ਰਮਾਣ ਜਾਂ ਤੱਥਾਂ ਨੂੰ ਮਨੁੱਖ ਲਈ ਛੱਡਣ ਦੇ ਅਯੋਗ ਹੈ। ਮਨੁੱਖ ਕਦੇ ਵੀ ਪਰਮੇਸ਼ੁਰ ਦਾ ਅਸਲ ਮੁਖ ਨਹੀਂ ਵੇਖੇਗਾ, ਉਹ ਹਮੇਸ਼ਾ ਇਕ ਅਸਪਸ਼ਟ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰੇਗਾ ਜਿਸ ਦੀ ਹੋਂਦ ਨਹੀਂ ਹੈ। ਮਨੁੱਖ ਕਦੇ ਵੀ ਪਰਮੇਸ਼ੁਰ ਦਾ ਮੁਖ ਨਹੀਂ ਵੇਖੇਗਾ, ਨਾ ਹੀ ਮਨੁੱਖ ਕਦੇ ਪਰਮੇਸ਼ੁਰ ਦੁਆਰਾ ਬੋਲੇ ਗਏ ਵਚਨਾਂ ਨੂੰ ਆਪ ਸੁਣੇਗਾ। ਮਨੁੱਖ ਦੀਆਂ ਕਲਪਨਾਵਾਂ, ਆਖਰਕਾਰ, ਖੋਖਲੀਆਂ ਹਨ, ਅਤੇ ਪਰਮੇਸ਼ੁਰ ਦੇ ਸੱਚੇ ਮੁਖ ਦੀ ਥਾਂ ਨਹੀਂ ਲੈ ਸਕਦੀਆਂ; ਪਰਮੇਸ਼ੁਰ ਦਾ ਮੂਲ ਸੁਭਾਅ, ਅਤੇ ਖੁਦ ਪਰਮੇਸ਼ੁਰ ਦਾ ਕੰਮ ਉਸ ਦੇ ਭੇਸ ਵਿੱਚ ਮਨੁੱਖ ਦੁਆਰਾ ਨਹੀਂ ਕੀਤਾ ਜਾ ਸਕਦਾ। ਸਵਰਗ ਵਿੱਚ ਅਦਿੱਖ ਪਰਮੇਸ਼ੁਰ ਅਤੇ ਉਸ ਦੇ ਕੰਮ ਨੂੰ ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਹੀ ਧਰਤੀ ’ਤੇ ਲਿਆਇਆ ਜਾ ਸਕਦਾ ਹੈ ਜੋ ਵਿਅਕਤੀਗਤ ਤੌਰ ਤੇ ਮਨੁੱਖਾਂ ਦਰਮਿਆਨ ਆਪਣਾ ਕੰਮ ਕਰਦਾ ਹੈ। ਪਰਮੇਸ਼ੁਰ ਲਈ ਮਨੁੱਖ ਅੱਗੇ ਪ੍ਰਗਟ ਹੋਣ ਦਾ ਇਹੀ ਸਭ ਤੋਂ ਆਦਰਸ਼ ਤਰੀਕਾ ਹੈ, ਜਿਸ ਵਿੱਚ ਮਨੁੱਖ ਪਰਮੇਸ਼ੁਰ ਨੂੰ ਵੇਖਦਾ ਹੈ ਅਤੇ ਪਰਮੇਸ਼ੁਰ ਦੇ ਸੱਚੇ ਮੁਖ ਨੂੰ ਜਾਣਦਾ ਹੈ, ਅਤੇ ਇਹ ਦੇਹਧਾਰੀ ਨਾ ਹੋਏ ਪਰਮੇਸ਼ੁਰ ਦੁਆਰਾ ਪ੍ਰਾਪਤ ਨਹੀਂ ਕੀਤਾ ਜਾ ਸਕਦਾ ਹੈ। ਇਸ ਪੜਾਅ ਤਕ ਆਪਣਾ ਕੰਮ ਪੂਰਾ ਕਰਨ ਤੋਂ ਬਾਅਦ, ਪਰਮੇਸ਼ੁਰ ਦਾ ਕੰਮ ਪਹਿਲਾਂ ਹੀ ਸਭ ਤੋਂ ਉੱਤਮ ਪ੍ਰਭਾਵ ਪ੍ਰਾਪਤ ਕਰ ਚੁੱਕਾ ਹੈ, ਅਤੇ ਪੂਰੀ ਤਰ੍ਹਾਂ ਨਾਲ ਸਫ਼ਲ ਹੋ ਚੁੱਕਾ ਹੈ। ਸਰੀਰ ਵਿੱਚ ਪਰਮੇਸ਼ੁਰ ਦਾ ਵਿਅਕਤੀਗਤ ਕੰਮ ਪਹਿਲਾਂ ਹੀ ਆਪਣੇ ਸਮੁੱਚੇ ਪ੍ਰਬੰਧਨ ਦੇ ਨੱਬੇ ਪ੍ਰਤੀਸ਼ਤ ਕੰਮ ਨੂੰ ਪੂਰਾ ਕਰ ਚੁੱਕਿਆ ਹੈ। ਇਸ ਸਰੀਰ ਨੇ ਉਸ ਦੇ ਸਾਰੇ ਕੰਮ ਲਈ ਇੱਕ ਬਿਹਤਰ ਅਰੰਭ, ਅਤੇ ਉਸ ਦੇ ਸਾਰੇ ਕੰਮ ਲਈ ਸੰਖੇਪ ਜਾਣਕਾਰੀ ਪ੍ਰਦਾਨ ਕੀਤੀ ਹੈ, ਅਤੇ ਉਸ ਦੇ ਸਾਰੇ ਕੰਮ ਨੂੰ ਲਾਗੂ ਕਰ ਦਿੱਤਾ ਹੈ, ਅਤੇ ਇਸ ਸਾਰੇ ਕੰਮ ਨੂੰ ਆਖਰੀ ਵਾਰ ਸੰਪੂਰਨ ਭਰਪੂਰੀ ਦਿੱਤੀ ਹੈ। ਇਸ ਤੋਂ ਬਾਅਦ, ਪਰਮੇਸ਼ੁਰ ਦੇ ਕੰਮ ਦੇ ਚੌਥੇ ਪੜਾਅ ਨੂੰ ਕਰਨ ਲਈ ਕੋਈ ਹੋਰ ਦੇਹਧਾਰੀ ਪਰਮੇਸ਼ੁਰ ਨਹੀਂ ਹੋਵੇਗਾ, ਅਤੇ ਨਾ ਹੀ ਕਦੇ ਪਰਮੇਸ਼ੁਰ ਦੇ ਤੀਜੇ ਦੇਹਧਾਰਣ ਦਾ ਕੋਈ ਅਚਰਜ ਭਰਿਆ ਕੰਮ ਹੋਵੇਗਾ।

ਸਰੀਰ ਵਿੱਚ ਪਰਮੇਸ਼ੁਰ ਦੇ ਕੰਮ ਦਾ ਹਰ ਪੜਾਅ ਸਮੁੱਚੇ ਯੁਗ ਵਿੱਚ ਉਸ ਦੇ ਕੰਮ ਨੂੰ ਦਰਸਾਉਂਦਾ ਹੈ, ਅਤੇ ਇਹ ਮਨੁੱਖ ਦੇ ਕੰਮ ਵਾਂਗ, ਕੋਈ ਨਿਸ਼ਚਤ ਸਮਾਂ ਮਿਆਦ ਨਹੀਂ ਦਰਸਾਉਂਦਾ ਹੈ। ਅਤੇ ਇਸ ਲਈ ਉਸ ਦੇ ਆਖਰੀ ਦੇਹਧਾਰਣ ਦੇ ਕੰਮ ਦੇ ਅੰਤ ਦਾ ਅਰਥ ਇਹ ਨਹੀਂ ਹੈ ਕਿ ਉਸ ਦਾ ਕੰਮ ਬਿਲਕੁਲ ਸੰਪੂਰਨ ਹੋ ਗਿਆ ਹੈ, ਕਿਉਂਕਿ ਸਰੀਰ ਵਿੱਚ ਉਸ ਦਾ ਕੰਮ ਸਮੁੱਚੇ ਯੁਗ ਨੂੰ ਦਰਸਾਉਂਦਾ ਹੈ, ਅਤੇ ਇਹ ਸਿਰਫ਼ ਸਮੇਂ ਦੀ ਉਹ ਮਿਆਦ ਨਹੀਂ ਦਰਸਾਉਂਦਾ ਜਿਸ ਵਿੱਚ ਉਹ ਸਰੀਰ ਵਿੱਚ ਆਪਣਾ ਕੰਮ ਕਰਦਾ ਹੈ। ਸਿਰਫ਼ ਇੰਨਾ ਹੈ ਕਿ ਉਹ ਜਿਸ ਵੇਲੇ ਸਰੀਰ ਵਿੱਚ ਹੁੰਦਾ ਹੈ ਉਸ ਦੌਰਾਨ ਸਮੁੱਚੇ ਯੁਗ ਦੇ ਆਪਣੇ ਕੰਮ ਨੂੰ ਖਤਮ ਕਰਦਾ ਹੈ, ਜਿਸ ਤੋਂ ਬਾਅਦ ਇਹ ਸਭ ਥਾਂਵਾਂ ’ਤੇ ਫ਼ੈਲ ਜਾਂਦਾ ਹੈ। ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਆਪਣੇ ਕਾਰਜ ਨੂੰ ਪੂਰਾ ਕਰਨ ਤੋਂ ਬਾਅਦ, ਉਹ ਭਵਿੱਖ ਦੇ ਆਪਣੇ ਕੰਮ ਨੂੰ ਉਨ੍ਹਾਂ ਲੋਕਾਂ ਨੂੰ ਸੌਂਪ ਦੇਵੇਗਾ ਜੋ ਉਸ ਦੇ ਰਾਹ ’ਤੇ ਚੱਲਦੇ ਹਨ। ਇਸ ਤਰ੍ਹਾਂ, ਸਮੁੱਚੇ ਯੁਗ ਦਾ ਉਸ ਦਾ ਕੰਮ ਨਿਰੰਤਰ ਚਲਦਾ ਰਹੇਗਾ। ਦੇਹਧਾਰਣ ਦੇ ਸਮੁੱਚੇ ਯੁਗ ਦਾ ਕੰਮ ਸਿਰਫ਼ ਉਦੋਂ ਹੀ ਪੂਰਾ ਮੰਨਿਆ ਜਾਵੇਗਾ ਜਦੋਂ ਇਹ ਸਮੁੱਚੇ ਬ੍ਰਹਿਮੰਡ ਵਿੱਚ ਫ਼ੈਲ ਚੁੱਕਾ ਹੋਵੇਗਾ। ਦੇਹਧਾਰੀ ਪਰਮੇਸ਼ੁਰ ਦਾ ਕੰਮ ਇਕ ਨਵੇਂ ਦੌਰ ਦਾ ਅਰੰਭ ਕਰਦਾ ਹੈ, ਅਤੇ ਜੋ ਉਸ ਦੇ ਕੰਮ ਨੂੰ ਜਾਰੀ ਰੱਖਦੇ ਹਨ ਉਹ ਉਹੀ ਹਨ ਜੋ ਉਸ ਦੁਆਰਾ ਇਸਤੇਮਾਲ ਕੀਤੇ ਜਾਂਦੇ ਹਨ। ਮਨੁੱਖ ਦੁਆਰਾ ਕੀਤਾ ਸਾਰਾ ਕੰਮ ਸਰੀਰ ਵਿੱਚ ਪਰਮੇਸ਼ੁਰ ਦੇ ਕਾਰਜ ਦੇ ਅੰਦਰ ਹੀ ਹੁੰਦਾ ਹੈ, ਅਤੇ ਇਹ ਇਸ ਦਾਇਰੇ ਤੋਂ ਬਾਹਰ ਜਾਣ ਦੇ ਅਸਮਰੱਥ ਹੈ। ਜੇ ਦੇਹਧਾਰੀ ਪਰਮੇਸ਼ੁਰ ਆਪਣਾ ਕੰਮ ਕਰਨ ਲਈ ਨਾ ਆਇਆ ਹੁੰਦਾ, ਤਾਂ ਮਨੁੱਖ ਪੁਰਾਣੇ ਯੁਗ ਦਾ ਅੰਤ ਕਰਨ ਯੋਗ ਨਾ ਹੁੰਦਾ ਅਤੇ ਇੱਕ ਨਵੇਂ ਦੌਰ ਦੀ ਸ਼ੁਰੂਆਤ ਕਰਨ ਦੇ ਯੋਗ ਨਾ ਹੁੰਦਾ। ਮਨੁੱਖ ਦੁਆਰਾ ਕੀਤਾ ਗਿਆ ਕੰਮ ਸਿਰਫ਼ ਉਸ ਦੇ ਫਰਜ਼ ਦੇ ਘੇਰੇ ਦੇ ਅੰਦਰ ਹੈ ਜਿਸ ਨੂੰ ਮਨੁੱਖੀ ਤੌਰ ਤੇ ਕਰਨਾ ਸੰਭਵ ਹੈ, ਅਤੇ ਇਹ ਪਰਮੇਸ਼ੁਰ ਦੇ ਕੰਮ ਨੂੰ ਨਹੀਂ ਦਰਸਾਉਂਦਾ ਹੈ। ਸਿਰਫ਼ ਦੇਹਧਾਰੀ ਪਰਮੇਸ਼ੁਰ ਹੀ ਆ ਕੇ ਉਸ ਕੰਮ ਨੂੰ ਸੰਪੂਰਨ ਕਰ ਸਕਦਾ ਹੈ ਜੋ ਉਸ ਨੂੰ ਕਰਨਾ ਚਾਹੀਦਾ ਹੈ ਅਤੇ ਉਸ ਤੋਂ ਇਲਾਵਾ, ਹੋਰ ਕੋਈ ਵੀ ਇਹ ਕੰਮ ਉਸ ਦੇ ਵੱਲੋਂ ਨਹੀਂ ਕਰ ਸਕਦਾ। ਬੇਸ਼ੱਕ, ਮੈਂ ਜੋ ਗੱਲ ਕਰਦਾ ਹਾਂ ਉਹ ਦੇਹਧਾਰਣ ਦੇ ਕੰਮ ਦੇ ਵਿਸ਼ੇ ਵਿੱਚ ਹੈ। ਇਹ ਦੇਹਧਾਰੀ ਪਰਮੇਸ਼ੁਰ ਸਭ ਤੋਂ ਪਹਿਲਾਂ ਕੰਮ ਦਾ ਉਹ ਕਦਮ ਪੂਰਾ ਕਰਦਾ ਹੈ ਜੋ ਮਨੁੱਖ ਦੀਆਂ ਧਾਰਣਾਵਾਂ ਦੇ ਅਨੁਕੂਲ ਨਹੀਂ ਹੁੰਦਾ, ਉਸ ਤੋਂ ਬਾਅਦ ਉਹ ਹੋਰ ਕੰਮ ਕਰਦਾ ਹੈ ਜੋ ਮਨੁੱਖ ਦੀਆਂ ਧਾਰਣਾਵਾਂ ਦੇ ਅਨੁਕੂਲ ਨਹੀਂ ਹੁੰਦਾ। ਕੰਮ ਦਾ ਉਦੇਸ਼ ਹੁੰਦਾ ਹੈ ਮਨੁੱਖ ਦੀ ਜਿੱਤ। ਇੱਕ ਪੱਖੋਂ, ਪਰਮੇਸ਼ੁਰ ਦਾ ਦੇਹਧਾਰਣ ਮਨੁੱਖ ਦੀਆਂ ਧਾਰਣਾਵਾਂ ਦੇ ਅਨੁਕੂਲ ਨਹੀਂ ਹੁੰਦਾ, ਅਤੇ ਜਿਸ ਤੋਂ ਇਲਾਵਾ ਉਹ ਅਜਿਹਾ ਹੋਰ ਵੀ ਕੰਮ ਕਰਦਾ ਹੈ ਜੋ ਮਨੁੱਖ ਦੀਆਂ ਧਾਰਣਾਵਾਂ ਦੇ ਅਨੁਕੂਲ ਨਹੀਂ ਹੁੰਦਾ, ਅਤੇ ਇਸੇ ਕਰਕੇ ਮਨੁੱਖ ਉਸ ਦੇ ਬਾਰੇ ਕਿਤੇ ਵੱਧ ਅਲੋਚਨਾ ਭਰੇ ਵਿਚਾਰ ਵਿਕਸਿਤ ਕਰ ਲੈਂਦਾ ਹੈ। ਉਹ ਸਿਰਫ਼ ਉਨ੍ਹਾਂ ਲੋਕਾਂ ਦਰਮਿਆਨ ਜਿੱਤ ਦਾ ਕੰਮ ਕਰਦਾ ਹੈ ਜਿਨ੍ਹਾਂ ਵਿੱਚ ਉਸ ਦੇ ਬਾਰੇ ਅਣਗਿਣਤ ਧਾਰਣਾਵਾਂ ਹੁੰਦੀਆਂ ਹਨ। ਭਾਵੇਂ ਉਹ ਉਸ ਨਾਲ ਜਿਵੇਂ ਵੀ ਪੇਸ਼ ਆਉਣ, ਜਦੋਂ ਉਹ ਆਪਣੀ ਸੇਵਾ ਪੂਰੀ ਕਰ ਲਵੇਗਾ, ਤਾਂ ਸਾਰੇ ਲੋਕ ਉਸ ਦੇ ਇਖਤਿਆਰ ਦੇ ਅਧੀਨ ਆ ਚੁੱਕੇ ਹੋਣਗੇ। ਇਸ ਕੰਮ ਦਾ ਤੱਥ ਨਾ ਸਿਰਫ਼ ਚੀਨੀ ਲੋਕਾਂ ਵਿੱਚ ਹੀ ਝਲਕਦਾ ਹੈ, ਸਗੋਂ ਇਹ ਇਸ ਗੱਲ ਨੂੰ ਵੀ ਦਰਸਾਉਂਦਾ ਹੈ ਕਿ ਸਮੁੱਚੀ ਮਨੁੱਖਜਾਤੀ ਨੂੰ ਕਿਵੇਂ ਜਿੱਤਿਆ ਜਾਵੇਗਾ। ਇਨ੍ਹਾਂ ਲੋਕਾਂ ’ਤੇ ਜੋ ਪ੍ਰਭਾਵ ਹਾਸਲ ਹੁੰਦੇ ਹਨ ਉਹ ਉਨ੍ਹਾਂ ਪ੍ਰਭਾਵਾਂ ਦੇ ਮੋਹਰੀ ਹਨ ਜੋ ਸੰਪੂਰਨ ਮਨੁੱਖਜਾਤੀ ’ਤੇ ਪ੍ਰਾਪਤ ਕੀਤੇ ਜਾਣਗੇ, ਅਤੇ ਭਵਿੱਖ ਵਿੱਚ ਉਸ ਦੁਆਰਾ ਕੀਤੇ ਜਾਣ ਵਾਲੇ ਕੰਮ ਦੇ ਪ੍ਰਭਾਵ ਇਨ੍ਹਾਂ ਲੋਕਾਂ ’ਤੇ ਪੈਣ ਵਾਲੇ ਪ੍ਰਭਾਵਾਂ ਤੋਂ ਨਿਰੰਤਰ ਕਿਤੇ ਵੱਧ ਹੋਣਗੇ। ਸਰੀਰ ਵਿੱਚ ਪਰਮੇਸ਼ੁਰ ਦੇ ਕੰਮ ਵਿੱਚ ਬਹੁਤਾ ਧੂਮ-ਧੜੱਕਾ ਸ਼ਾਮਲ ਨਹੀਂ ਹੁੰਦਾ, ਅਤੇ ਨਾ ਹੀ ਇਹ ਗੁਮਨਾਮੀ ਦੇ ਬੱਦਲਾਂ ਵਿੱਚ ਲੁਕਿਆ ਹੁੰਦਾ ਹੈ। ਇਹ ਵਾਸਤਵਿਕ ਅਤੇ ਅਸਲ ਹੁੰਦਾ ਹੈ, ਅਤੇ ਇਹ ਅਜਿਹਾ ਕੰਮ ਹੈ ਜਿਸ ਵਿੱਚ ਇੱਕ ਜਮ੍ਹਾਂ ਇੱਕ ਦੋ ਹੀ ਹੁੰਦਾ ਹੈ। ਇਹ ਕਿਸੇ ਤੋਂ ਲੁਕਿਆ ਹੋਇਆ ਨਹੀਂ ਹੈ, ਨਾ ਹੀ ਇਹ ਕਿਸੇ ਨੂੰ ਧੋਖਾ ਦਿੰਦਾ ਹੈ। ਲੋਕਾਂ ਨੂੰ ਜੋ ਦਿਖਾਈ ਦਿੰਦਾ ਹੈ ਉਹ ਵਾਸਤਵਿਕ ਅਤੇ ਸੱਚੀਆਂ ਚੀਜ਼ਾਂ ਹੁੰਦੀਆਂ ਹਨ, ਅਤੇ ਮਨੁੱਖ ਜੋ ਪ੍ਰਾਪਤ ਕਰਦਾ ਹੈ ਉਹ ਵਾਸਤਵਿਕ ਸੱਚਾਈ ਅਤੇ ਗਿਆਨ ਹੈ। ਜਦੋਂ ਕੰਮ ਖਤਮ ਹੋ ਜਾਵੇਗਾ, ਤਾਂ ਮਨੁੱਖ ਨੂੰ ਉਸ ਬਾਰੇ ਨਵਾਂ ਗਿਆਨ ਪ੍ਰਾਪਤ ਹੋਵੇਗਾ, ਅਤੇ ਜੋ ਲੋਕ ਸੱਚਮੁੱਚ ਉਸ ਦਾ ਪਿੱਛਾ ਕਰਦੇ ਹਨ ਉਨ੍ਹਾਂ ਕੋਲ ਹੁਣ ਉਸ ਦੇ ਬਾਰੇ ਕੋਈ ਧਾਰਣਾਵਾਂ ਨਹੀਂ ਰਹਿ ਜਾਣਗੀਆਂ। ਇਹ ਸਿਰਫ਼ ਚੀਨੀ ਲੋਕਾਂ ਉੱਤੇ ਉਸ ਦੇ ਕੰਮ ਦਾ ਪ੍ਰਭਾਵ ਨਹੀਂ ਹੈ, ਸਗੋਂ ਇਹ ਸੰਪੂਰਨ ਮਨੁੱਖਜਾਤੀ ਨੂੰ ਜਿੱਤਣ ਵਿੱਚ ਉਸ ਦੇ ਕੰਮ ਦੇ ਪ੍ਰਭਾਵ ਨੂੰ ਵੀ ਦਰਸਾਉਂਦਾ ਹੈ, ਕਿਉਂਕਿ ਸੰਪੂਰਨ ਮਨੁੱਖਜਾਤੀ ਨੂੰ ਜਿੱਤਣ ਦੇ ਕੰਮ ਲਈ ਇਸ ਸਰੀਰ, ਅਤੇ ਇਸ ਸਰੀਰ ਬਾਰੇ ਸਭ ਕੁਝ, ਨਾਲੋਂ ਵਧੇਰੇ ਲਾਭਕਾਰੀ ਹੋਰ ਕੁਝ ਵੀ ਨਹੀਂ ਹੈ। ਉਹ ਅੱਜ ਉਸ ਦੇ ਕੰਮ ਲਈ ਲਾਭਕਾਰੀ ਹਨ, ਅਤੇ ਭਵਿੱਖ ਵਿੱਚ ਉਸ ਦੇ ਕੰਮ ਲਈ ਲਾਭਕਾਰੀ ਹਨ। ਇਹ ਸਰੀਰ ਸੰਪੂਰਨ ਮਨੁੱਖਜਾਤੀ ਨੂੰ ਜਿੱਤ ਲਵੇਗਾ ਅਤੇ ਸੰਪੂਰਨ ਮਨੁੱਖਜਾਤੀ ਨੂੰ ਪ੍ਰਾਪਤ ਕਰ ਲਵੇਗਾ। ਇਸ ਤੋਂ ਬਿਹਤਰ ਹੋਰ ਕੋਈ ਕੰਮ ਨਹੀਂ ਹੈ ਜਿਸ ਦੁਆਰਾ ਸੰਪੂਰਨ ਮਨੁੱਖਜਾਤੀ ਪਰਮੇਸ਼ੁਰ ਨੂੰ ਵੇਖੇਗੀ, ਅਤੇ ਪਰਮੇਸ਼ੁਰ ਦਾ ਆਗਿਆ ਪਾਲਣ ਕਰੇਗੀ, ਅਤੇ ਪਰਮੇਸ਼ੁਰ ਨੂੰ ਜਾਣੇਗੀ। ਮਨੁੱਖ ਦੁਆਰਾ ਕੀਤਾ ਜਾਂਦਾ ਕੰਮ ਸਿਰਫ਼ ਇੱਕ ਸੀਮਤ ਜਿਹੇ ਦਾਇਰੇ ਨੂੰ ਹੀ ਦਰਸਾਉਂਦਾ ਹੈ, ਅਤੇ ਜਦੋਂ ਪਰਮੇਸ਼ੁਰ ਆਪਣਾ ਕੰਮ ਕਰਦਾ ਹੈ ਤਾਂ ਉਹ ਕਿਸੇ ਖਾਸ ਵਿਅਕਤੀ ਨਾਲ ਨਹੀਂ, ਸਗੋਂ ਸਮੁੱਚੀ ਮਨੁੱਖਜਾਤੀ, ਅਤੇ ਉਨ੍ਹਾਂ ਸਾਰਿਆਂ ਨਾਲ ਗੱਲ ਕਰਦਾ ਹੈ ਜੋ ਉਸ ਦੇ ਵਚਨਾਂ ਨੂੰ ਸਵੀਕਾਰ ਕਰਦੇ ਹਨ। ਉਹ ਜਿਸ ਅੰਤ ਬਾਰੇ ਐਲਾਨ ਕਰਦਾ ਹੈ ਉਹ ਸਾਰੀ ਮਨੁੱਖਜਾਤੀ ਦਾ ਅੰਤ ਹੈ, ਨਾ ਕਿ ਸਿਰਫ਼ ਕਿਸੇ ਖਾਸ ਵਿਅਕਤੀ ਦਾ। ਉਹ ਨਾ ਤਾਂ ਕਿਸੇ ਨਾਲ ਉਚੇਚਾ ਸਲੂਕ ਕਰਦਾ ਹੈ ਅਤੇ ਨਾ ਹੀ ਉਹ ਕਿਸੇ ਨੂੰ ਸਤਾਉਂਦਾ ਹੈ, ਅਤੇ ਉਹ ਸੰਪੂਰਨ ਮਨੁੱਖਜਾਤੀ ਲਈ ਕੰਮ ਕਰਦਾ ਹੈ, ਅਤੇ ਸੰਪੂਰਨ ਮਨੁੱਖਜਾਤੀ ਨਾਲ ਹੀ ਬੋਲਦਾ ਹੈ। ਇਸ ਦੇਹਧਾਰੀ ਪਰਮੇਸ਼ੁਰ ਨੇ ਪਹਿਲਾਂ ਹੀ ਸਮੁੱਚੀ ਮਨੁੱਖਜਾਤੀ ਨੂੰ ਕਿਸਮਾਂ ਦੇ ਅਨੁਸਾਰ ਵਰਗਾਂ ਵਿੱਚ ਵੰਡ ਦਿੱਤਾ ਹੈ, ਪਹਿਲਾਂ ਹੀ ਸਮੁੱਚੀ ਮਨੁੱਖਜਾਤੀ ਦਾ ਨਿਆਂ ਕਰ ਦਿੱਤਾ ਹੈ, ਅਤੇ ਸਮੁੱਚੀ ਮਨੁੱਖਜਾਤੀ ਲਈ ਇੱਕ ਢੁਕਵੀਂ ਮੰਜ਼ਿਲ ਦਾ ਪ੍ਰਬੰਧ ਕਰ ਦਿੱਤਾ ਹੈ। ਹਾਲਾਂਕਿ ਪਰਮੇਸ਼ੁਰ ਆਪਣਾ ਕੰਮ ਸਿਰਫ਼ ਚੀਨ ਵਿੱਚ ਹੀ ਕਰਦਾ ਹੈ, ਪਰ ਅਸਲ ਵਿੱਚ ਉਸ ਨੇ ਪਹਿਲਾਂ ਹੀ ਸਮੁੱਚੇ ਬ੍ਰਹਿਮੰਡ ਦੇ ਕੰਮ ਦਾ ਨਿਪਟਾਰਾ ਕਰ ਲਿਆ ਹੈ। ਉਹ ਆਪਣੀਆਂ ਬਾਣੀਆਂ ਦਾ ਉਚਾਰਣ ਕਰਨ ਅਤੇ ਕਦਮ-ਦਰ-ਕਦਮ ਆਪਣੇ ਪ੍ਰਬੰਧ ਕਰਨ ਤੋਂ ਪਹਿਲਾਂ ਉਦੋਂ ਤਕ ਨਹੀਂ ਉਡੀਕ ਸਕਦਾ ਜਦੋਂ ਤੱਕ ਉਸ ਦਾ ਕੰਮ ਸਮੁੱਚੀ ਮਨੁੱਖਜਾਤੀ ਵਿੱਚ ਫ਼ੈਲ ਨਾ ਜਾਵੇ। ਕੀ ਉਦੋਂ ਤਕ ਬਹੁਤ ਦੇਰ ਨਹੀਂ ਹੋ ਚੁੱਕੀ ਹੋਵੇਗੀ? ਹੁਣ ਉਹ ਭਵਿੱਖ ਦੇ ਕੰਮ ਨੂੰ ਪਹਿਲਾਂ ਤੋਂ ਹੀ ਸੰਪੂਰਨ ਕਰਨ ਦੇ ਪੂਰੀ ਤਰ੍ਹਾਂ ਯੋਗ ਹੈ। ਕਿਉਂਕਿ ਜੋ ਕੰਮ ਕਰ ਰਿਹਾ ਹੈ ਉਹ ਸਰੀਰ ਵਿੱਚ ਪਰਮੇਸ਼ੁਰ ਹੈ, ਉਹ ਇੱਕ ਸੀਮਤ ਦਾਇਰੇ ਦੇ ਅੰਦਰ ਅਸੀਮ ਕੰਮ ਕਰ ਰਿਹਾ ਹੈ, ਅਤੇ ਇਸ ਤੋਂ ਬਾਅਦ ਉਹ ਮਨੁੱਖ ਤੋਂ ਉਸ ਜ਼ਿੰਮੇਦਾਰੀ ਦਾ ਪਾਲਣ ਕਰਵਾਏਗਾ ਜੋ ਮਨੁੱਖ ਨੂੰ ਨਿਭਾਉਣੀ ਚਾਹੀਦੀ ਹੈ; ਇਹੀ ਉਸ ਦੇ ਕੰਮ ਦਾ ਸਿਧਾਂਤ ਹੈ। ਉਹ ਸਿਰਫ਼ ਇੱਕ ਸਮੇਂ ਤਕ ਮਨੁੱਖ ਨਾਲ ਰਹਿ ਸਕਦਾ ਹੈ ਅਤੇ ਪੂਰੇ ਦੌਰ ਦੇ ਕੰਮ ਦੇ ਸਮਾਪਤ ਹੋਣ ਤਕ ਮਨੁੱਖ ਦਾ ਸਾਥ ਨਹੀਂ ਦੇ ਸਕਦਾ। ਕਿਉਂਕਿ ਉਹ ਪਰਮੇਸ਼ੁਰ ਹੈ ਇਸ ਕਰਕੇ ਉਹ ਆਪਣੇ ਭਵਿੱਖ ਦੇ ਕੰਮ ਬਾਰੇ ਪਹਿਲਾਂ ਤੋਂ ਹੀ ਭਵਿੱਖਬਾਣੀ ਕਰ ਦਿੰਦਾ ਹੈ। ਬਾਅਦ ਵਿੱਚ, ਉਹ ਸਾਰੀ ਮਨੁੱਖਜਾਤੀ ਨੂੰ ਆਪਣੇ ਵਚਨਾਂ ਦੇ ਅਨੁਸਾਰ ਕਿਸਮਾਂ ਦੇ ਮੁਤਾਬਕ ਵਰਗਾਂ ਵਿੱਚ ਵੰਡੇਗਾ, ਅਤੇ ਮਨੁੱਖਜਾਤੀ ਉਸ ਦੇ ਵਚਨਾਂ ਦੇ ਅਨੁਸਾਰ ਉਸ ਦੇ ਕਦਮ-ਦਰ-ਕਦਮ ਕੰਮ ਵਿੱਚ ਪ੍ਰਵੇਸ਼ ਕਰੇਗੀ। ਕੋਈ ਵੀ ਨਹੀਂ ਬਚੇਗਾ, ਅਤੇ ਸਭ ਨੂੰ ਇਸ ਦੇ ਅਨੁਸਾਰ ਅਮਲ ਕਰਨਾ ਪਵੇਗਾ। ਇਸ ਲਈ, ਭਵਿੱਖ ਵਿੱਚ ਯੁਗ ਨੂੰ ਉਸ ਦੇ ਵਚਨਾਂ ਦੁਆਰਾ ਸੇਧ ਦਿੱਤੀ ਜਾਵੇਗੀ, ਨਾ ਕਿ ਆਤਮਾ ਦੁਆਰਾ।

ਸਰੀਰ ਵਿੱਚ ਪਰਮੇਸ਼ੁਰ ਦਾ ਕੰਮ ਸਰੀਰ ਵਿੱਚ ਹੀ ਕੀਤਾ ਜਾਣਾ ਜ਼ਰੂਰੀ ਹੈ। ਜੇ ਇਹ ਸਿੱਧਾ ਪਰਮੇਸ਼ੁਰ ਦੇ ਆਤਮਾ ਦੁਆਰਾ ਕੀਤਾ ਜਾਂਦਾ, ਤਾਂ ਇਹ ਕੋਈ ਪ੍ਰਭਾਵ ਨਾ ਪੈਦਾ ਕਰਦਾ। ਭਾਵੇਂ ਇਹ ਆਤਮਾ ਦੁਆਰਾ ਵੀ ਕੀਤਾ ਜਾਂਦਾ, ਤਾਂ ਵੀ ਇਸ ਕੰਮ ਦਾ ਕੋਈ ਬਹੁਤਾ ਮਹੱਤਵ ਨਾ ਹੁੰਦਾ, ਅਤੇ ਆਖ਼ਰਕਾਰ ਇਹ ਪ੍ਰੇਰਣਾਦਾਇਕ ਨਾ ਹੁੰਦਾ। ਸਾਰੇ ਪ੍ਰਾਣੀ ਇਹ ਜਾਣਨਾ ਚਾਹੁੰਦੇ ਹਨ ਕਿ ਕੀ ਸਿਰਜਣਹਾਰ ਦੇ ਕੰਮ ਦਾ ਕੋਈ ਮਹੱਤਵ ਹੈ, ਅਤੇ ਇਹ ਕਿਸ ਚੀਜ਼ ਨੂੰ ਦਰਸਾਉਂਦਾ ਹੈ, ਅਤੇ ਇਹ ਕਿਸ ਦੀ ਖਾਤਰ ਕੀਤਾ ਜਾਂਦਾ ਹੈ, ਅਤੇ ਕੀ ਪਰਮੇਸ਼ੁਰ ਦਾ ਕੰਮ ਅਧਿਕਾਰ ਅਤੇ ਬੁੱਧ ਨਾਲ ਭਰਪੂਰ ਹੈ, ਅਤੇ ਕੀ ਇਹ ਅਤਿਅੰਤ ਉਪਯੋਗਤਾ ਅਤੇ ਮਹੱਤਵ ਵਾਲਾ ਹੈ। ਉਹ ਜੋ ਕੰਮ ਕਰਦਾ ਹੈ, ਸਮੁੱਚੀ ਮਨੁੱਖਜਾਤੀ ਦੀ ਮੁਕਤੀ ਲਈ, ਸ਼ਤਾਨ ਨੂੰ ਹਰਾਉਣ ਦੀ ਖਾਤਰ, ਅਤੇ ਸਭ ਵਸਤਾਂ ਦਰਮਿਆਨ ਉਸ ਦੀ ਗਵਾਹੀ ਦੇਣ ਲਈ ਕਰਦਾ ਹੈ। ਉਂਝ ਤਾਂ, ਉਹ ਜੋ ਕੰਮ ਕਰਦਾ ਹੈ ਉਹ ਬਹੁਤ ਮਹੱਤਵਪੂਰਣ ਹੁੰਦਾ ਹੀ ਹੋਵੇਗਾ। ਸ਼ਤਾਨ ਦੁਆਰਾ ਮਨੁੱਖ ਦੇ ਸਰੀਰ ਨੂੰ ਭ੍ਰਿਸ਼ਟ ਕੀਤਾ ਗਿਆ ਹੈ, ਅਤੇ ਇਹ ਅਤਿਅੰਤ ਡੁੰਘਾਈ ਤਕ ਅੰਨ੍ਹਾ ਹੋ ਚੁੱਕਾ ਹੈ, ਅਤੇ ਗੰਭੀਰ ਰੂਪ ਵਿੱਚ ਨੁਕਸਾਨਿਆ ਜਾ ਚੁੱਕਾ ਹੈ। ਪਰਮੇਸ਼ੁਰ ਦੁਆਰਾ ਵਿਅਕਤੀਗਤ ਤੌਰ ਤੇ ਸਰੀਰ ਵਿੱਚ ਕੰਮ ਕਰਨ ਦਾ ਸਭ ਤੋਂ ਬੁਨਿਆਦੀ ਕਾਰਨ ਇਹ ਹੈ ਕਿ ਉਸ ਦੀ ਮੁਕਤੀ ਦਾ ਉਦੇਸ਼ ਮਨੁੱਖ ਹੈ, ਜੋ ਸਰੀਰ ਤੋਂ ਬਣਿਆ ਹੋਇਆ ਹੈ, ਅਤੇ ਕਿਉਂਕਿ ਸ਼ਤਾਨ ਵੀ ਪਰਮੇਸ਼ੁਰ ਦੇ ਕੰਮ ਵਿੱਚ ਵਿਘਨ ਪਾਉਣ ਲਈ ਮਨੁੱਖ ਦੇ ਸਰੀਰ ਦਾ ਇਸਤੇਮਾਲ ਕਰਦਾ ਹੈ। ਸ਼ਤਾਨ ਨਾਲ ਲੜਾਈ ਅਸਲ ਵਿੱਚ ਮਨੁੱਖ ਨੂੰ ਜਿੱਤਣ ਦਾ ਕੰਮ ਹੈ, ਅਤੇ ਇਸ ਦੇ ਨਾਲ ਹੀ, ਮਨੁੱਖ ਪਰਮੇਸ਼ੁਰ ਦੀ ਮੁਕਤੀ ਦਾ ਵਿਸ਼ਾ ਵੀ ਹੈ। ਇਸ ਤਰੀਕੇ ਨਾਲ, ਦੇਹਧਾਰੀ ਪਰਮੇਸ਼ੁਰ ਦਾ ਕੰਮ ਜ਼ਰੂਰੀ ਹੈ। ਸ਼ਤਾਨ ਨੇ ਮਨੁੱਖ ਦੇ ਸਰੀਰ ਨੂੰ ਭ੍ਰਿਸ਼ਟ ਕਰ ਦਿੱਤਾ, ਅਤੇ ਮਨੁੱਖ ਸ਼ਤਾਨ ਦਾ ਸਾਕਾਰ ਰੂਪ ਬਣ ਗਿਆ, ਅਤੇ ਪਰਮੇਸ਼ੁਰ ਦੁਆਰਾ ਹਰਾਏ ਜਾਣ ਦਾ ਉਦੇਸ਼ ਬਣ ਗਿਆ। ਇਸ ਤਰ੍ਹਾਂ, ਸ਼ਤਾਨ ਨਾਲ ਲੜਾਈ ਲੜਨ ਅਤੇ ਮਨੁੱਖਜਾਤੀ ਨੂੰ ਬਚਾਉਣ ਦਾ ਕੰਮ ਧਰਤੀ ਉੱਤੇ ਹੁੰਦਾ ਹੈ, ਅਤੇ ਸ਼ਤਾਨ ਨਾਲ ਲੜਨ ਲਈ ਪਰਮੇਸ਼ੁਰ ਨੂੰ ਮਨੁੱਖ ਬਣਨਾ ਪੈਂਦਾ ਹੈ। ਇਹ ਬੇਹੱਦ ਵਿਹਾਰਕਤਾ ਵਾਲਾ ਕੰਮ ਹੈ। ਜਦੋਂ ਪਰਮੇਸ਼ੁਰ ਸਰੀਰ ਵਿੱਚ ਕੰਮ ਕਰ ਰਿਹਾ ਹੁੰਦਾ ਹੈ, ਤਾਂ ਉਹ ਅਸਲ ’ਚ ਸਰੀਰ ਵਿੱਚ ਸ਼ਤਾਨ ਨਾਲ ਲੜ ਰਿਹਾ ਹੁੰਦਾ ਹੈ। ਜਦ ਉਹ ਸਰੀਰ ਵਿੱਚ ਕੰਮ ਕਰਦਾ ਹੈ, ਉਹ ਆਤਮਿਕ ਖੇਤਰ ਵਿੱਚ ਆਪਣਾ ਕੰਮ ਕਰ ਰਿਹਾ ਹੁੰਦਾ ਹੈ, ਅਤੇ ਉਹ ਆਤਮਿਕ ਖੇਤਰ ਵਿਚਲੇ ਆਪਣੇ ਸਮੁੱਚੇ ਕੰਮ ਨੂੰ ਧਰਤੀ ਉੱਤੇ ਵਾਸਤਵਿਕ ਬਣਾਉਂਦਾ ਹੈ। ਜਿਸ ਨੂੰ ਜਿੱਤਿਆ ਜਾਂਦਾ ਹੈ ਉਹ ਮਨੁੱਖ ਹੁੰਦਾ ਹੈ, ਉਹ ਮਨੁੱਖ ਜੋ ਉਸ ਪ੍ਰਤੀ ਅਣਆਗਿਆਕਾਰ ਹੈ, ਅਤੇ ਜਿਸ ਨੂੰ ਹਰਾਇਆ ਜਾਂਦਾ ਹੈ ਉਹ ਸ਼ਤਾਨ ਦਾ ਸਾਕਾਰ ਰੂਪ ਹੁੰਦਾ ਹੈ (ਬੇਸ਼ੱਕ, ਇਹ ਵੀ ਮਨੁੱਖ ਹੀ ਹੈ), ਜਿਸ ਦੀ ਪਰਮੇਸ਼ੁਰ ਨਾਲ ਦੁਸ਼ਮਣੀ ਹੈ, ਅਤੇ ਜਿਸ ਨੂੰ ਆਖ਼ਰਕਾਰ ਬਚਾਇਆ ਜਾਂਦਾ ਹੈ ਉਹ ਵੀ ਮਨੁੱਖ ਹੀ ਹੈ। ਇਸ ਤਰੀਕੇ ਨਾਲ, ਪਰਮੇਸ਼ੁਰ ਲਈ ਅਜਿਹਾ ਮਨੁੱਖ ਬਣਨਾ ਹੋਰ ਵੀ ਜ਼ਰੂਰੀ ਹੋ ਜਾਂਦਾ ਹੈ ਜਿਸ ਦਾ ਬਾਹਰੀ ਰੂਪ ਕਿਸੇ ਸਿਰਜੀ ਹੋਈ ਰਚਨਾ ਵਾਲਾ ਹੋਵੇ, ਤਾਂ ਜੋ ਉਹ ਸ਼ਤਾਨ ਨਾਲ ਅਸਲ ਲੜਾਈ ਲੜਨ ਯੋਗ ਹੋ ਸਕੇ, ਮਨੁੱਖ ਨੂੰ ਜਿੱਤਣ ਯੋਗ ਹੋ ਸਕੇ, ਜੋ ਉਸ ਪ੍ਰਤੀ ਅਣਆਗਿਆਕਾਰ ਹੈ ਅਤੇ ਜਿਸ ਕੋਲ ਪਰਮੇਸ਼ੁਰ ਵਰਗਾ ਹੀ ਬਾਹਰੀ ਰੂਪ ਹੈ, ਅਤੇ ਉਸ ਮਨੁੱਖ ਨੂੰ ਬਚਾ ਸਕੇ ਜੋ ਪਰਮੇਸ਼ੁਰ ਵਰਗੇ ਬਾਹਰੀ ਰੂਪ ਵਾਲਾ ਹੀ ਹੈ ਅਤੇ ਜਿਸ ਨੂੰ ਸ਼ਤਾਨ ਦੁਆਰਾ ਨੁਕਸਾਨ ਪਹੁੰਚਾਇਆ ਗਿਆ ਹੈ। ਪਰਮੇਸ਼ੁਰ ਦਾ ਦੁਸ਼ਮਣ ਮਨੁੱਖ ਹੈ, ਉਸ ਦੀ ਜਿੱਤ ਦਾ ਉਦੇਸ਼ ਮਨੁੱਖ ਹੈ, ਅਤੇ ਉਸ ਦੀ ਮੁਕਤੀ ਦਾ ਉਦੇਸ਼ ਮਨੁੱਖ ਹੈ, ਜਿਸ ਨੂੰ ਉਸ ਦੁਆਰਾ ਸਿਰਜਿਆ ਗਿਆ ਸੀ। ਇਸ ਲਈ ਉਸ ਨੂੰ ਮਨੁੱਖ ਬਣਨਾ ਪਵੇਗਾ, ਅਤੇ ਇਸ ਤਰੀਕੇ ਨਾਲ, ਉਸ ਦਾ ਕੰਮ ਕਿਤੇ ਜ਼ਿਆਦਾ ਸੌਖਾ ਹੋ ਜਾਵੇਗਾ। ਉਹ ਸ਼ਤਾਨ ਨੂੰ ਹਰਾਉਣ ਅਤੇ ਮਨੁੱਖਜਾਤੀ ਨੂੰ ਜਿੱਤਣ ਦੇ ਯੋਗ ਹੈ, ਅਤੇ, ਇਸ ਤੋਂ ਇਲਾਵਾ, ਮਨੁੱਖਜਾਤੀ ਨੂੰ ਬਚਾਉਣ ਦੇ ਯੋਗ ਹੈ। ਹਾਲਾਂਕਿ ਇਹ ਸਰੀਰ ਸਧਾਰਣ ਅਤੇ ਵਾਸਤਵਿਕ ਹੈ, ਪਰ ਉਹ ਕੋਈ ਆਮ ਸਰੀਰ ਨਹੀਂ ਹੈ: ਉਹ ਅਜਿਹਾ ਸਰੀਰ ਨਹੀਂ ਹੈ ਜੋ ਸਿਰਫ਼ ਮਨੁੱਖ ਹੈ, ਸਗੋਂ ਉਹ ਅਜਿਹਾ ਸਰੀਰ ਹੈ ਜੋ ਮਨੁੱਖ ਅਤੇ ਈਸ਼ਵਰ ਦੋਵੇਂ ਹੈ। ਉਸ ਦੇ ਅਤੇ ਮਨੁੱਖ ਵਿਚਕਾਰ ਇਹੀ ਅੰਤਰ ਹੈ, ਅਤੇ ਇਹ ਪਰਮੇਸ਼ੁਰ ਦੀ ਪਛਾਣ ਦੀ ਨਿਸ਼ਾਨੀ ਹੈ। ਸਿਰਫ਼ ਅਜਿਹਾ ਸਰੀਰ ਹੀ ਉਹ ਕੰਮ ਕਰ ਸਕਦਾ ਹੈ ਜੋ ਪਰਮੇਸ਼ੁਰ ਕਰਨਾ ਚਾਹੁੰਦਾ ਹੈ, ਅਤੇ ਸਰੀਰ ਵਿੱਚ ਪਰਮੇਸ਼ੁਰ ਦੀ ਸੇਵਾ ਨੂੰ ਪੂਰਾ ਕਰਦਾ ਹੈ, ਅਤੇ ਮਨੁੱਖਾਂ ਦਰਮਿਆਨ ਆਪਣਾ ਕੰਮ ਪੂਰੀ ਤਰ੍ਹਾਂ ਸੰਪੂਰਨ ਕਰਦਾ ਹੈ। ਜੇ ਇਹ ਇੰਝ ਨਾ ਹੁੰਦਾ, ਤਾਂ ਮਨੁੱਖਾਂ ਦਰਮਿਆਨ ਉਸ ਦਾ ਕੰਮ ਹਮੇਸ਼ਾ ਖਾਲੀ ਅਤੇ ਦੋਸ਼ਪੂਰਣ ਹੁੰਦਾ। ਭਾਵੇਂ ਕਿ ਪਰਮੇਸ਼ੁਰ ਸ਼ਤਾਨ ਦੀ ਆਤਮਾ ਨਾਲ ਲੜ ਸਕਦਾ ਹੈ ਅਤੇ ਜੇਤੂ ਹੋ ਸਕਦਾ ਹੈ, ਪਰ ਭ੍ਰਿਸ਼ਟ ਹੋਏ ਮਨੁੱਖ ਦੀ ਪੁਰਾਣੀ ਫ਼ਿਤਰਤ ਦਾ ਨਿਪਟਾਰਾ ਕਦੇ ਵੀ ਨਹੀਂ ਹੋ ਸਕਦਾ, ਅਤੇ ਜੋ ਲੋਕ ਪਰਮੇਸ਼ੁਰ ਦੇ ਅਣਆਗਿਆਕਾਰ ਹਨ ਅਤੇ ਉਸ ਦਾ ਵਿਰੋਧ ਕਰਦੇ ਹਨ ਉਹ ਸੱਚਮੁੱਚ ਕਦੇ ਵੀ ਉਸ ਦੇ ਇਖਤਿਆਰ ਦੇ ਅਧੀਨ ਨਹੀਂ ਹੋ ਸਕਦੇ, ਕਹਿਣ ਦਾ ਭਾਵ ਇਹ ਹੈ ਕਿ, ਉਹ ਕਦੇ ਵੀ ਮਨੁੱਖਜਾਤੀ ਨੂੰ ਜਿੱਤ ਨਹੀਂ ਸਕਦਾ, ਅਤੇ ਕਦੇ ਵੀ ਸਮੁੱਚੀ ਮਨੁੱਖਜਾਤੀ ਨੂੰ ਪ੍ਰਾਪਤ ਨਹੀਂ ਕਰ ਸਕਦਾ। ਜੇ ਧਰਤੀ ਉੱਤੇ ਉਸ ਦੇ ਕੰਮ ਨੂੰ ਨਿਪਟਾਇਆ ਨਹੀਂ ਜਾ ਸਕਦਾ, ਤਾਂ ਉਸ ਦਾ ਪ੍ਰਬੰਧਨ ਕਦੇ ਵੀ ਸਮਾਪਤ ਨਹੀਂ ਹੋ ਸਕੇਗਾ, ਅਤੇ ਸਮੁੱਚੀ ਮਨੁੱਖਜਾਤੀ ਅਰਾਮ ਵਿੱਚ ਪ੍ਰਵੇਸ਼ ਨਹੀਂ ਕਰ ਸਕੇਗੀ। ਜੇ ਪਰਮੇਸ਼ੁਰ ਆਪਣੇ ਸਾਰੇ ਪ੍ਰਾਣੀਆਂ ਨਾਲ ਆਰਾਮ ਵਿੱਚ ਪ੍ਰਵੇਸ਼ ਨਹੀਂ ਕਰ ਸਕਦਾ, ਤਾਂ ਅਜਿਹੇ ਪ੍ਰਬੰਧਨ ਦੇ ਕੰਮ ਦਾ ਕਦੇ ਕੋਈ ਨਤੀਜਾ ਨਹੀਂ ਨਿਕਲੇਗਾ, ਅਤੇ ਨਤੀਜੇ ਵਜੋਂ ਪਰਮੇਸ਼ੁਰ ਦੀ ਮਹਿਮਾ ਅਲੋਪ ਹੋ ਜਾਵੇਗੀ। ਹਾਲਾਂਕਿ ਉਸ ਦੇ ਸਰੀਰ ਕੋਲ ਕੋਈ ਅਧਿਕਾਰ ਨਹੀਂ ਹੈ, ਪਰ ਉਹ ਜੋ ਕੰਮ ਕਰਦਾ ਹੈ ਉਸ ਦਾ ਪ੍ਰਭਾਵ ਮਿਲ ਚੁੱਕਿਆ ਹੋਵੇਗਾ। ਇਹ ਉਸ ਦੇ ਕੰਮ ਦੀ ਅਟੱਲ ਦਿਸ਼ਾ ਹੈ। ਭਾਵੇਂ ਉਸ ਦੇ ਸਰੀਰ ਕੋਲ ਅਧਿਕਾਰ ਹੋਵੇ ਜਾਂ ਨਹੀਂ, ਜਿੰਨਾ ਚਿਰ ਉਹ ਖੁਦ ਪਰਮੇਸ਼ੁਰ ਦਾ ਕੰਮ ਕਰਨ ਦੇ ਸਮਰੱਥ ਹੈ, ਤਾਂ ਉਹ ਖੁਦ ਪਰਮੇਸ਼ੁਰ ਹੈ। ਭਾਵੇਂ ਉਸ ਦਾ ਸਰੀਰ ਜਿੰਨਾ ਵੀ ਆਮ ਅਤੇ ਸਧਾਰਣ ਹੈ, ਉਹ, ਉਹ ਕੰਮ ਕਰ ਸਕਦਾ ਹੈ ਜੋ ਉਸ ਨੂੰ ਕਰਨਾ ਚਾਹੀਦਾ ਹੈ, ਕਿਉਂਕਿ ਇਹ ਸਰੀਰ ਸਿਰਫ਼ ਇੱਕ ਮਨੁੱਖ ਨਹੀਂ, ਪਰਮੇਸ਼ੁਰ ਹੈ। ਮਨੁੱਖ ਜੋ ਕੰਮ ਨਹੀਂ ਕਰ ਸਕਦਾ, ਉਹ ਇਹ ਸਰੀਰ ਇਸ ਕਰਕੇ ਕਰ ਸਕਦਾ ਹੈ ਕਿਉਂਕਿ ਉਸ ਦਾ ਅੰਦਰਲਾ ਤੱਤ ਕਿਸੇ ਵੀ ਮਨੁੱਖ ਨਾਲੋਂ ਵੱਖਰਾ ਹੈ, ਅਤੇ ਉਹ ਮਨੁੱਖ ਨੂੰ ਇਸ ਕਰਕੇ ਬਚਾ ਸਕਦਾ ਹੈ ਕਿਉਂਕਿ ਉਸ ਦੀ ਪਛਾਣ ਕਿਸੇ ਵੀ ਮਨੁੱਖ ਨਾਲੋਂ ਵੱਖਰੀ ਹੈ। ਇਹ ਸਰੀਰ ਮਨੁੱਖਜਾਤੀ ਲਈ ਬਹੁਤ ਮਹੱਤਵਪੂਰਣ ਹੈ ਕਿਉਂਕਿ ਉਹ ਮਨੁੱਖ ਹੈ ਅਤੇ, ਇਸ ਤੋਂ ਵੀ ਵੱਧ ਕੇ, ਉਹ ਪਰਮੇਸ਼ੁਰ ਹੈ, ਕਿਉਂਕਿ ਉਹ, ਉਹ ਕੰਮ ਕਰ ਸਕਦਾ ਹੈ ਜੋ ਸਰੀਰ ਵਾਲਾ ਕੋਈ ਵੀ ਆਮ ਮਨੁੱਖ ਨਹੀਂ ਕਰ ਸਕਦਾ, ਅਤੇ ਕਿਉਂਕਿ ਉਹ ਭ੍ਰਿਸ਼ਟ ਮਨੁੱਖ ਨੂੰ ਬਚਾ ਸਕਦਾ ਹੈ, ਜੋ ਉਸ ਦੇ ਨਾਲ ਮਿਲ ਕੇ ਧਰਤੀ ’ਤੇ ਰਹਿੰਦਾ ਹੈ। ਹਾਲਾਂਕਿ ਉਸ ਦਾ ਰੂਪ ਮਨੁੱਖ ਜਿਹਾ ਹੈ, ਦੇਹਧਾਰੀ ਪਰਮੇਸ਼ੁਰ ਮਨੁੱਖਜਾਤੀ ਲਈ ਕਿਸੇ ਵੀ ਮਹੱਤਵਪੂਰਣ ਵਿਅਕਤੀ ਨਾਲੋਂ ਵਧੇਰੇ ਮਹੱਤਵਪੂਰਣ ਹੈ, ਕਿਉਂਕਿ ਉਹ, ਉਹ ਕੰਮ ਕਰ ਸਕਦਾ ਹੈ ਜੋ ਪਰਮੇਸ਼ੁਰ ਦੇ ਆਤਮਾ ਦੁਆਰਾ ਨਹੀਂ ਕੀਤਾ ਜਾ ਸਕਦਾ, ਉਹ ਖੁਦ ਪਰਮੇਸ਼ੁਰ ਦੀ ਗਵਾਹੀ ਦੇਣ ਲਈ ਪਰਮੇਸ਼ੁਰ ਦੇ ਆਤਮਾ ਨਾਲੋਂ ਵਧੇਰੇ ਯੋਗ ਹੈ, ਅਤੇ ਮਨੁੱਖਜਾਤੀ ਨੂੰ ਪੂਰੀ ਤਰ੍ਹਾਂ ਨਾਲ ਪ੍ਰਾਪਤ ਕਰਨ ਲਈ ਪਰਮੇਸ਼ੁਰ ਦੇ ਆਤਮਾ ਨਾਲੋਂ ਵਧੇਰੇ ਸਮਰੱਥ ਹੈ। ਨਤੀਜੇ ਵਜੋਂ, ਭਾਵੇਂ ਇਹ ਸਰੀਰ ਆਮ ਅਤੇ ਸਧਾਰਣ ਹੈ, ਪਰ ਮਨੁੱਖਜਾਤੀ ਲਈ ਉਸ ਦਾ ਯੋਗਦਾਨ ਅਤੇ ਮਨੁੱਖਜਾਤੀ ਦੀ ਹੋਂਦ ਲਈ ਉਸ ਦਾ ਮਹੱਤਵ ਉਸ ਨੂੰ ਅਤਿਅੰਤ ਵਡਮੁੱਲਾ ਬਣਾਉਂਦੇ ਹਨ, ਅਤੇ ਇਸ ਸਰੀਰ ਦੀ ਅਸਲ ਕੀਮਤ ਅਤੇ ਮਹੱਤਵ ਕਿਸੇ ਵੀ ਮਨੁੱਖ ਲਈ ਬੇਅੰਤ ਹੈ। ਹਾਲਾਂਕਿ ਇਹ ਸਰੀਰ ਸ਼ਤਾਨ ਦਾ ਸਿੱਧੇ ਤੌਰ ਤੇ ਨਾਸ ਨਹੀਂ ਕਰ ਸਕਦਾ, ਪਰ ਉਹ ਮਨੁੱਖਜਾਤੀ ਨੂੰ ਜਿੱਤਣ ਅਤੇ ਸ਼ਤਾਨ ਨੂੰ ਹਰਾਉਣ ਲਈ ਆਪਣੇ ਕੰਮ ਦਾ ਇਸਤੇਮਾਲ ਕਰ ਸਕਦਾ ਹੈ, ਅਤੇ ਸ਼ਤਾਨ ਨੂੰ ਪੂਰੀ ਤਰ੍ਹਾਂ ਨਾਲ ਆਪਣੇ ਇਖਤਿਆਰ ਦੇ ਅਧੀਨ ਕਰਵਾ ਸਕਦਾ ਹੈ। ਪਰਮੇਸ਼ੁਰ ਨੇ ਦੇਹਧਾਰਣ ਇਸੇ ਕਰਕੇ ਹੀ ਕੀਤਾ ਹੈ ਤਾਂ ਜੋ ਉਹ ਸ਼ਤਾਨ ਨੂੰ ਹਰਾ ਸਕੇ ਅਤੇ ਮਨੁੱਖਜਾਤੀ ਨੂੰ ਬਚਾਉਣ ਦੇ ਯੋਗ ਹੋ ਸਕੇ। ਉਹ ਸਿੱਧੇ ਤੌਰ ਤੇ ਸ਼ਤਾਨ ਦਾ ਨਾਸ ਨਹੀਂ ਕਰਦਾ, ਬਲਕਿ ਸ਼ਤਾਨ ਦੁਆਰਾ ਭ੍ਰਿਸ਼ਟ ਹੋ ਚੁੱਕੀ, ਮਨੁੱਖਜਾਤੀ ਨੂੰ ਜਿੱਤਣ ਲਈ ਕੰਮ ਕਰਨ ਵਾਸਤੇ ਸਰੀਰ ਧਾਰਨ ਕਰਦਾ ਹੈ। ਇਸ ਤਰ੍ਹਾਂ, ਉਹ ਆਪਣੇ ਪ੍ਰਾਣੀਆਂ ਦਰਮਿਆਨ ਖੁਦ ਨੂੰ ਬਿਹਤਰ ਢੰਗ ਨਾਲ ਗਵਾਹੀ ਦੇਣ ਯੋਗ ਹੁੰਦਾ ਹੈ, ਅਤੇ ਉਹ ਭ੍ਰਿਸ਼ਟ ਹੋ ਚੁੱਕੇ ਮਨੁੱਖ ਨੂੰ ਬਿਹਤਰ ਢੰਗ ਨਾਲ ਬਚਾਉਣ ਦੇ ਯੋਗ ਹੁੰਦਾ ਹੈ। ਦੇਹਧਾਰੀ ਪਰਮੇਸ਼ੁਰ ਦੇ ਦੁਆਰਾ ਸ਼ਤਾਨ ਦੀ ਹਾਰ ਦੀ ਗਵਾਹੀ ਪਰਮੇਸ਼ੁਰ ਦੇ ਆਤਮਾ ਦੁਆਰਾ ਸ਼ਤਾਨ ਦੇ ਸਿੱਧੇ ਨਾਸ ਦੇ ਮੁਕਾਬਲੇ ਉਚੇਰੀ ਹੈ, ਅਤੇ ਵਧੇਰੇ ਪ੍ਰੇਰਣਾਦਾਇਕ ਹੈ। ਸਰੀਰ ਵਿੱਚ ਪਰਮੇਸ਼ੁਰ ਮਨੁੱਖ ਨੂੰ ਸਿਰਜਣਹਾਰ ਬਾਰੇ ਜਾਣਨ ਵਿੱਚ ਬਿਹਤਰ ਢੰਗ ਨਾਲ ਮਦਦ ਕਰਨ ਯੋਗ ਹੈ ਅਤੇ ਉਸ ਦੇ ਪ੍ਰਾਣੀਆਂ ਦਰਮਿਆਨ ਖੁਦ ਦੀ ਗਵਾਹੀ ਬਿਹਤਰ ਢੰਗ ਨਾਲ ਦੇਣ ਯੋਗ ਹੈ।


ਪਰਮੇਸ਼ੁਰ ਦੁਆਰਾ ਧਾਰੀ ਗਈ ਦੇਹ ਦਾ ਤੱਤ

ਪਰਮੇਸ਼ੁਰ ਆਪਣੇ ਪਹਿਲੇ ਦੇਹਧਾਰਣ ਵੇਲੇ ਧਰਤੀ ਉੱਤੇ ਸਾਢੇ-ਤੇਤੀ ਸਾਲ ਰਿਹਾ, ਅਤੇ ਜਿਨ੍ਹਾਂ ਵਿੱਚੋਂ ਉਸ ਨੇ ਸਿਰਫ਼ ਸਾਢੇ-ਤਿੰਨ ਸਾਲ ਆਪਣੀ ਸੇਵਕਾਈ ਕੀਤੀ। ਆਪਣੇ ਕੰਮ ਦੇ ਦੌਰਾਨ ਅਤੇ ਆਪਣੇ ਕੰਮ ਨੂੰ ਸ਼ੁਰੂ ਕਰਨ ਤੋਂ ਪਹਿਲਾਂ, ਦੋਨੋ ਵੇਲੇ, ਉਸ ਨੇ ਸਧਾਰਣ ਮਨੁੱਖਤਾ ਨੂੰ ਧਾਰਿਆ; ਉਸ ਨੇ ਆਪਣੀ ਸਧਾਰਣ ਮਨੁੱਖਤਾ ਵਿੱਚ ਸਾਢੇ-ਤੇਤੀ ਸਾਲ ਨਿਵਾਸ ਕੀਤਾ। ਆਖਰੀ ਸਾਢੇ-ਤਿੰਨ ਸਾਲਾਂ ਦੇ ਦੌਰਾਨ ਉਸ ਨੇ ਆਪਣੇ ਆਪ ਨੂੰ ਦੇਹਧਾਰੀ ਪਰਮੇਸ਼ੁਰ ਦੇ ਰੂਪ ਵਿੱਚ ਪਰਗਟ ਕੀਤਾ। ਆਪਣੀ ਸੇਵਕਾਈ ਸ਼ੁਰੂ ਕਰਨ ਤੋਂ ਪਹਿਲਾਂ ਉਹ ਆਮ, ਸਧਾਰਣ ਮਨੁੱਖਤਾ ਵਿੱਚ, ਆਪਣੇ ਈਸ਼ਵਰੀ ਸੁਭਾਅ ਦੇ ਚਿੰਨ੍ਹ ਦਰਸਾਏ ਬਗੈਰ ਪਰਗਟ ਹੋਇਆ ਅਤੇ ਜਦੋਂ ਉਸ ਨੇ ਆਪਣੀ ਸੇਵਕਾਈ ਨੂੰ ਰਸਮੀ ਤੌਰ ਤੇ ਕਰਨਾ ਸ਼ੁਰੂ ਕੀਤਾ ਸਿਰਫ਼ ਉਸ ਸਮੇਂ ਹੀ ਉਸ ਦਾ ਈਸ਼ਵਰੀ ਸੁਭਾਅ ਪਰਗਟ ਕੀਤਾ ਗਿਆ। ਉਸ ਦੇ ਪਹਿਲੇ ਉਣੱਤੀ ਸਾਲਾਂ ਦੇ ਦੌਰਾਨ ਉਸ ਦੀ ਜ਼ਿੰਦਗੀ ਅਤੇ ਕਾਰਜ ਨੇ ਇਹ ਦਰਸਾਇਆ ਕਿ ਉਹ ਇੱਕ ਸੱਚਾ ਮਨੁੱਖ, ਇੱਕ ਮਨੁੱਖ ਦਾ ਪੁੱਤਰ, ਅਤੇ ਇੱਕ ਸਰੀਰਕ ਦੇਹ ਸੀ, ਕਿਉਂਕਿ ਉਸ ਦਾ ਕਾਰਜ ਸੰਜੀਦਗੀ ਨਾਲ ਉਣੱਤੀ ਸਾਲ ਦੀ ਉਮਰ ਤੋਂ ਬਾਅਦ ਹੀ ਸ਼ੁਰੂ ਹੋਇਆ। “ਦੇਹਧਾਰਣ” ਪਰਮੇਸ਼ੁਰ ਦਾ ਦੇਹ ਦੇ ਰੂਪ ਵਿੱਚ ਪਰਗਟ ਹੋਣਾ ਹੈ; ਪਰਮੇਸ਼ੁਰ ਆਪਣੀ ਸਿਰਜੀ ਹੋਈ ਮਨੁੱਖਜਾਤੀ ਦੇ ਦਰਮਿਆਨ ਦੇਹ ਦੇ ਸਰੂਪ ਵਿੱਚ ਕੰਮ ਕਰਦਾ ਹੈ। ਇਸ ਕਰਕੇ, ਪਰਮੇਸ਼ੁਰ ਦੇ ਦੇਹਧਾਰਣ ਲਈ, ਉਸ ਦਾ ਸਭ ਤੋਂ ਪਹਿਲਾਂ ਦੇਹ, ਸਧਾਰਣ ਮਨੁੱਖਤਾ ਵਾਲੀ ਦੇਹ ਬਣਨਾ ਲਾਜ਼ਮੀ ਹੈ; ਇਹ ਸਭ ਤੋਂ ਮੁੱਢਲੀ ਅਤਿ ਲੋੜੀਂਦੀ ਸ਼ਰਤ ਹੈ। ਦਰਅਸਲ, ਪਰਮੇਸ਼ੁਰ ਦੇ ਦੇਹਧਾਰਣ ਦਾ ਅਰਥ ਹੈ ਕਿ ਪਰਮੇਸ਼ੁਰ ਦੇਹ ਵਿੱਚ ਜ਼ਿੰਦਾ ਰਹਿੰਦਾ ਹੈ ਅਤੇ ਕੰਮ ਕਰਦਾ ਹੈ, ਕਿ ਪਰਮੇਸ਼ੁਰ ਆਪਣੇ ਮੂਲ ਤੱਤ ਵਿੱਚ ਦੇਹ ਬਣ ਜਾਂਦਾ ਹੈ, ਇੱਕ ਮਨੁੱਖ ਬਣ ਜਾਂਦਾ ਹੈ। ਉਸ ਦੀ ਦੇਹਧਾਰੀ ਜ਼ਿੰਦਗੀ ਅਤੇ ਕੰਮ ਨੂੰ ਦੋ ਪੜਾਵਾਂ ਵਿੱਚ ਵੰਡਿਆ ਜਾ ਸਕਦਾ ਹੈ। ਪਹਿਲਾ ਪੜਾਅ ਉਹ ਜ਼ਿੰਦਗੀ ਹੈ ਜੋ ਆਪਣਾ ਕਾਰਜ ਸ਼ੁਰੂ ਕਰਨ ਤੋਂ ਪਹਿਲਾਂ ਉਹ ਜੀਉਂਦਾ ਹੈ। ਉਹ ਇੱਕ ਆਮ ਮਨੁੱਖੀ ਪਰਿਵਾਰ ਵਿੱਚ ਰਹਿੰਦਾ ਹੈ, ਇੱਕ ਬੇਹੱਦ ਸਧਾਰਣ ਮਨੁੱਖਤਾ ਵਿੱਚ, ਮਨੱਖੀ ਜ਼ਿੰਦਗੀ ਦੇ ਸਧਾਰਣ ਨੈਤਿਕ ਕਦਰਾਂ-ਕੀਮਤਾਂ ਅਤੇ ਨਿਯਮਾਂ ਦੀ ਪਾਲਣਾ ਕਰਦਿਆਂ, ਆਮ ਮਨੁੱਖੀ ਲੋੜਾਂ (ਰੋਟੀ, ਕਪੜਾ, ਨੀਂਦ, ਆਸਰਾ) ਸਮੇਤ, ਸਧਾਰਣ ਕਮਜ਼ੋਰੀਆਂ ਅਤੇ ਆਮ ਮਨੁੱਖੀ ਭਾਵਨਾਵਾਂ ਨਾਲ ਜੀਉਂਦਾ ਹੈ। ਦੂਜੇ ਸ਼ਬਦਾਂ ਵਿੱਚ, ਪਹਿਲੇ ਪੜਾਅ ਵਿੱਚ ਉਹ ਇੱਕ ਗੈਰ-ਈਸ਼ਵਰੀ ਸੁਭਾਅ, ਪੂਰਨ ਸਧਾਰਣ ਮਨੁੱਖਤਾ ਵਿੱਚ ਸਾਰੀਆਂ ਮਨੁੱਖੀ ਗਤੀਵਿਧੀਆਂ ਕਰਦਿਆਂ ਆਪਣੀ ਜ਼ਿੰਦਗੀ ਗੁਜ਼ਾਰਦਾ ਹੈ। ਦੂਜਾ ਪੜਾਅ ਉਹ ਜ਼ਿੰਦਗੀ ਹੈ ਜੋ ਆਪਣੇ ਕਾਰਜ ਨੂੰ ਸ਼ੁਰੂ ਕਰਨ ਤੋਂ ਬਾਅਦ ਗੁਜ਼ਾਰਦਾ ਹੈ। ਅਜੇ ਵੀ ਉਹ ਸਧਾਰਣ ਮਨੁੱਖੀ ਖ਼ੋਲ ਵਿੱਚ, ਕੋਈ ਵੀ ਬਾਹਰੀ ਅਲੌਕਿਕ ਚਿੰਨ੍ਹ ਦਿਖਾਏ ਬਗੈਰ ਵੱਸਦਾ ਹੈ। ਫਿਰ ਵੀ ਉਹ ਸਿਰਫ਼ ਨਿਰਮਲਤਾ ਨਾਲ ਆਪਣੇ ਕਾਰਜ ਦੀ ਖ਼ਾਤਰ ਜੀਉਂਦਾ ਹੈ ਅਤੇ ਇਸ ਸਮੇਂ ਦੌਰਾਨ ਉਸ ਦੀ ਸਧਾਰਣ ਮਨੁੱਖਤਾ ਪੂਰੀ ਤਰ੍ਹਾਂ ਸਿਰਫ਼ ਉਸ ਦੇ ਈਸ਼ਵਰੀ ਸੁਭਾਅ ਦੇ ਸਧਾਰਣ ਕੰਮ ਨੂੰ ਕਾਇਮ ਰੱਖਣ ਲਈ ਮੌਜੂਦ ਰਹਿੰਦੀ ਹੈ, ਕਿਉਂਕਿ ਇਸ ਸਮੇਂ ਤੱਕ ਉਸ ਦੀ ਸਧਾਰਣ ਮਨੁੱਖਤਾ ਆਪਣੇ ਕਾਰਜ ਨੂੰ ਪੂਰਾ ਕਰਨ ਦੇ ਬਿੰਦੂ ਤੱਕ ਵਿਕਸਿਤ ਹੋ ਚੁੱਕੀ ਹੈ। ਇਸ ਕਰਕੇ ਉਸ ਦੀ ਜ਼ਿੰਦਗੀ ਦਾ ਦੂਜਾ ਪੜਾਅ ਆਪਣੀ ਸਧਾਰਣ ਮਨੁੱਖਤਾ ਦੇ ਅੰਦਰ ਕਾਰਜ ਨੂੰ ਪੂਰਾ ਕਰਨਾ ਹੈ, ਜਦੋਂ ਇਹ ਸਧਾਰਣ ਮਨੁੱਖਤਾ ਅਤੇ ਸੰਪੂਰਨ ਈਸ਼ਵਰੀ ਸੁਭਾਅ, ਦੋਹਾਂ ਵਾਲੀ ਜ਼ਿੰਦਗੀ ਹੈ। ਉਸ ਦਾ ਪਹਿਲੇ ਪੜਾਅ ਦੇ ਦੌਰਾਨ ਪੂਰੀ ਤਰ੍ਹਾਂ ਸਧਾਰਣ ਮਨੁੱਖਤਾ ਵਿੱਚ ਜੀਉਣ ਦਾ ਕਾਰਨ ਇਹ ਹੈ ਕਿ ਅਜੇ ਉਸ ਦੀ ਮਨੁੱਖਤਾ ਉਸ ਦੇ ਈਸ਼ਵਰੀ ਕੰਮ ਦੀ ਸੰਪੂਰਨਤਾ ਨੂੰ ਕਾਇਮ ਰੱਖਣ ਦੇ ਕਾਬਲ ਨਹੀਂ ਹੈ, ਅਜੇ ਵਿਕਸਿਤ ਨਹੀਂ ਹੈ; ਸਿਰਫ਼ ਜਦੋਂ ਉਸ ਦੀ ਮਨੁੱਖਤਾ ਵਿਕਸਿਤ ਹੋਵੇਗੀ, ਉਸ ਦੀ ਸੇਵਕਾਈ ਦਾ ਭਾਰ ਚੁੱਕਣ ਦੇ ਕਾਬਲ ਹੋਵੇਗੀ, ਉਹ ਆਪਣੇ ਉਸ ਕੰਮ ਨੂੰ ਕਰਨਾ ਸ਼ੁਰੂ ਕਰ ਸਕਦਾ ਹੈ ਜੋ ਉਸ ਨੂੰ ਕਰਨਾ ਚਾਹੀਦਾ ਹੈ। ਕਿਉਂਕਿ ਉਸ ਨੂੰ ਦੇਹ ਵਿੱਚ ਵਧਣ ਅਤੇ ਵਿਕਸਿਤ ਹੋਣ ਦੀ ਜ਼ਰੂਰਤ ਹੈ, ਉਸ ਦੀ ਜ਼ਿੰਦਗੀ ਦਾ ਪਹਿਲਾ ਪੜਾਅ ਸਧਾਰਣ ਮਨੁੱਖਤਾ ਦਾ ਹੈ –ਜਦਕਿ ਦੂਜਾ ਪੜਾਅ, ਕਿਉਂਕਿ ਉਸ ਦੀ ਮਨੁੱਖਤਾ ਉਸ ਦੇ ਕੰਮ ਨੂੰ ਸਿਰੇ ਚਾੜ੍ਹਨ ਅਤੇ ਸੇਵਕਾਈ ਨੂੰ ਕਰਨ ਦੇ ਕਾਬਲ ਹੈ, ਜੋ ਜ਼ਿੰਦਗੀ ਦੇਹਧਾਰੀ ਪਰਮੇਸ਼ੁਰ ਆਪਣੀ ਸੇਵਕਾਈ ਦੇ ਦੌਰਾਨ ਜੀਉਂਦਾ ਹੈ ਉਹ ਮਨੁੱਖਤਾ ਅਤੇ ਸੰਪੂਰਨ ਈਸ਼ਵਰੀ ਸੁਭਾਅ ਦੋਹਾਂ ਵਾਲੀ ਹੈ। ਜੇ, ਉਸ ਦੇ ਜਨਮ ਦੇ ਸਮੇਂ ਤੋਂ ਦੇਹਧਾਰੀ ਪਰਮੇਸ਼ੁਰ ਆਪਣੇ ਕਾਰਜ ਨੂੰ ਸੰਜੀਦਗੀ ਨਾਲ, ਅਲੌਕਿਕਿ ਚਿੰਨ੍ਹ ਅਤੇ ਅਚੰਭੇ ਦਿਖਾਉਂਦਿਆਂ, ਸ਼ੁਰੂ ਕਰ ਦਿੰਦਾ ਤਾਂ ਉਸ ਦਾ ਕੋਈ ਸਰੀਰਕ ਤੱਤ ਨਾ ਹੁੰਦਾ। ਇਸ ਕਰਕੇ, ਉਸ ਦੀ ਮਨੁੱਖਤਾ ਉਸ ਦੇ ਸਰੀਰਕ ਤੱਤ ਦੀ ਖ਼ਾਤਰ ਮੌਜੂਦ ਹੈ; ਮਨੁੱਖਤਾ ਦੇ ਬਗੈਰ ਕੋਈ ਦੇਹ ਨਹੀਂ ਹੋ ਸਕਦੀ, ਅਤੇ ਮਨੁੱਖਤਾ ਦੇ ਬਗੈਰ ਕੋਈ ਵਿਅਕਤੀ ਮਨੁੱਖ ਨਹੀਂ ਹੁੰਦਾ। ਇਸ ਪ੍ਰਕਾਰ ਪਰਮੇਸ਼ੁਰ ਦੀ ਦੇਹ ਦੀ ਮਨੁੱਖਤਾ, ਪਰਮੇਸ਼ੁਰ ਦੇ ਦੇਹਧਾਰੀ ਸਰੀਰ ਦਾ ਇੱਕ ਅੰਦਰੂਨੀ ਤੱਤ ਹੈ। ਇਹ ਕਹਿਣਾ ਕਿ “ਜਦੋਂ ਪਰਮੇਸ਼ੁਰ ਦੇਹ ਧਾਰਦਾ ਹੈ ਤਾਂ ਉਹ ਪੂਰੀ ਤਰ੍ਹਾਂ ਈਸ਼ਵਰ ਹੁੰਦਾ ਹੈ, ਅਤੇ ਬਿਲਕੁਲ ਵੀ ਮਨੁੱਖ ਨਹੀਂ ਹੁੰਦਾ,” ਈਸ਼-ਨਿੰਦਾ ਹੈ, ਕਿਉਂਕਿ ਇਹ ਵਾਕ ਨਾ ਸਿਰਫ਼ ਮੌਜੂਦ ਨਹੀਂ ਹੈ, ਬਲਕਿ ਦੇਹਧਾਰਣ ਦੇ ਸਿਧਾਂਤ ਦੀ ਉਲੰਘਣਾ ਕਰਦਾ ਹੈ। ਆਪਣੇ ਕਾਰਜ ਨੂੰ ਸ਼ੁਰੂ ਕਰਨ ਤੋਂ ਬਾਅਦ ਵੀ, ਉਹ ਆਪਣਾ ਕੰਮ ਕਰਦਿਆਂ ਬਾਹਰੀ ਮਨੁੱਖੀ ਖ਼ੋਲ ਵਿੱਚ ਆਪਣੇ ਸੰਪੂਰਨ ਈਸ਼ਵਰੀ ਸੁਭਾਅ ਨਾਲ ਜੀਉਂਦਾ ਹੈ; ਇਸ ਦਾ ਕਾਰਨ ਇਹ ਹੈ ਕਿ ਉਸ ਸਮੇਂ ਉਸ ਦੀ ਮਨੁੱਖਤਾ ਦਾ ਇੱਕੋ-ਇੱਕ ਟੀਚਾ ਉਸ ਦੇ ਈਸ਼ਵਰੀ ਸੁਭਾਅ ਨੂੰ ਆਮ ਦੇਹ ਵਿੱਚ ਆਪਣਾ ਕੰਮ ਕਰਨ ਦੇ ਕਾਬਲ ਬਣਾਉਣਾ ਹੈ। ਇਸ ਲਈ ਕੰਮ ਦਾ ਕਰਤਾ ਉਸ ਦੀ ਮਨੁੱਖਤਾ ਵਿੱਚ ਵੱਸਦਾ ਈਸ਼ਵਰੀ ਸੁਭਾਅ ਹੈ। ਉਸ ਦਾ ਈਸ਼ਵਰੀ ਸੁਭਾਅ, ਨਾ ਕਿ ਉਸ ਦੀ ਮਨੁੱਖਤਾ, ਕੰਮ ਕਰਦਾ ਹੈ, ਪਰ ਫਿਰ ਵੀ ਉਸ ਦਾ ਇਹ ਈਸ਼ਵਰੀ ਸੁਭਾਅ ਉਸ ਦੀ ਮਨੁੱਖਤਾ ਵਿੱਚ ਲੁਕਿਆ ਰਹਿੰਦਾ ਹੈ; ਸੰਖੇਪ ਵਿੱਚ, ਉਸ ਦਾ ਪੂਰਨ ਈਸ਼ਵਰੀ ਸੁਭਾਅ ਉਸ ਦਾ ਕੰਮ ਕਰਦਾ ਹੈ, ਉਸ ਦੀ ਮਨੁੱਖਤਾ ਨਹੀਂ। ਪਰ ਉਸ ਦੇ ਕੰਮ ਨੂੰ ਕਰਨ ਵਾਲੀ ਉਸ ਦੀ ਦੇਹ ਹੈ। ਅਜਿਹਾ ਕਿਹਾ ਜਾ ਸਕਦਾ ਹੈ ਕਿ ਉਹ ਇੱਕ ਮਨੁੱਖ ਹੈ ਅਤੇ ਪਰਮੇਸ਼ੁਰ ਵੀ, ਕਿਉਂਕਿ ਪਰਮੇਸ਼ੁਰ ਦੇਹ ਵਿੱਚ, ਮਨੁੱਖੀ ਖ਼ੋਲ ਅੰਦਰ, ਇੱਕ ਮਨੁੱਖੀ ਤੱਤ ਨਾਲ ਰਹਿਣ ਵਾਲਾ ਪਰਮੇਸ਼ੁਰ ਬਣ ਜਾਂਦਾ ਹੈ, ਪਰ ਉਸ ਵਿੱਚ ਪਰਮੇਸ਼ੁਰ ਦਾ ਤੱਤ ਵੀ ਮੌਜੂਦ ਹੁੰਦਾ ਹੈ। ਕਿਉਂਕਿ ਉਹ ਪਰਮੇਸ਼ੁਰ ਦੇ ਤੱਤ ਵਾਲਾ ਇੱਕ ਮਨੁੱਖ ਹੈ, ਉਹ ਸਾਰੇ ਸਿਰਜੇ ਗਏ ਮਨੁੱਖਾਂ, ਕਿਸੇ ਵੀ ਅਜਿਹੇ ਮਨੁੱਖ ਜੋ ਪਰਮੇਸ਼ੁਰ ਦਾ ਕੰਮ ਕਰ ਸਕਦਾ ਹੈ, ਤੋਂ ਉੱਪਰ ਹੈ। ਅਤੇ ਇਸ ਕਰਕੇ, ਉਸ ਵਰਗੇ, ਸਾਰੇ ਮਨੁੱਖੀ ਖ਼ੋਲਾਂ ਵਿੱਚੋਂ–ਸਿਰਫ਼ ਉਹ ਖੁਦ ਦੇਹਧਾਰੀ ਪਰਮੇਸ਼ੁਰ ਹੈ–ਬਾਕੀ ਸਾਰੇ ਸਿਰਜੇ ਗਏ ਮਨੁੱਖ ਹਨ। ਭਾਵੇਂ ਉਨ੍ਹਾਂ ਸਾਰਿਆਂ ਵਿੱਚ ਮਨੁੱਖਤਾ ਹੁੰਦੀ ਹੈ, ਸਿਰਜੇ ਗਏ ਮਨੁੱਖਾਂ ਵਿੱਚ ਮਨੁੱਖਤਾ ਦੇ ਇਲਾਵਾ ਕੁਝ ਨਹੀਂ ਹੁੰਦਾ, ਜਦਕਿ ਦੇਹਧਾਰੀ ਪਰਮੇਸ਼ੁਰ ਵੱਖਰਾ ਹੈ: ਉਸ ਦੀ ਦੇਹ ਵਿੱਚ, ਉਸ ਕੋਲ ਨਾ ਸਿਰਫ਼ ਮਨੁੱਖਤਾ ਹੈ ਬਲਕਿ, ਸਭ ਤੋਂ ਮਹੱਤਵਪੂਰਨ, ਈਸ਼ਵਰੀ ਸੁਭਾਅ ਵੀ ਹੈ। ਉਸ ਦੀ ਮਨੁੱਖਤਾ ਉਸ ਦੀ ਦੇਹ ਦੇ ਬਾਹਰੀ ਸਰੂਪ ਅਤੇ ਉਸ ਦੀ ਰੋਜ਼ਾਨਾ ਦੀ ਜ਼ਿੰਦਗੀ ਵਿੱਚ ਦੇਖੀ ਜਾ ਸਕਦੀ ਹੈ, ਪਰ ਉਸ ਦੇ ਈਸ਼ਵਰੀ ਸੁਭਾਅ ਨੂੰ ਦ੍ਰਿਸ਼ਟੀਗੋਚਰ ਕਰਨਾ ਔਖਾ ਹੁੰਦਾ ਹੈ। ਕਿਉਂਕਿ ਉਸ ਦਾ ਈਸ਼ਵਰੀ ਸੁਭਾਅ ਸਿਰਫ਼ ਉਸ ਸਮੇਂ ਉਜਾਗਰ ਹੁੰਦਾ ਹੈ ਜਦੋਂ ਉਸ ਕੋਲ ਮਨੁੱਖਤਾ ਹੁੰਦੀ ਹੈ, ਅਤੇ ਇਹ ਲੋਕਾਂ ਦੀ ਸੋਚ ਮੁਤਾਬਿਕ ਅਲੌਕਿਕ ਨਹੀਂ ਹੁੰਦੀ, ਲੋਕਾਂ ਲਈ ਇਸ ਨੂੰ ਦੇਖਣਾ ਅਤਿਅੰਤ ਮੁਸ਼ਕਲ ਹੁੰਦਾ ਹੈ। ਅੱਜ ਵੀ ਲੋਕਾਂ ਲਈ ਦੇਹਧਾਰੀ ਪਰਮੇਸ਼ੁਰ ਦੇ ਸੱਚੇ ਤੱਤ ਦੀ ਕਲਪਨਾ ਕਰਨਾ ਅਤਿਅੰਤ ਮੁਸ਼ਕਲ ਹੁੰਦਾ ਹੈ। ਮੇਰੇ ਇਸ ਬਾਰੇ ਇੰਨੇ ਵਿਸਤਾਰ ਨਾਲ ਗੱਲ ਕਰਨ ਦੇ ਬਾਵਜੂਦ ਵੀ, ਮੈਂ ਉਮੀਦ ਕਰਦਾ ਹਾਂ ਕਿ ਤੁਹਾਡੇ ਵਿੱਚੋਂ ਕਈਆਂ ਲਈ ਇਹ ਅਜੇ ਵੀ ਇੱਕ ਭੇਤ ਹੈ। ਦਰਅਸਲ, ਇਹ ਮੁੱਦਾ ਬਹੁਤ ਸਰਲ ਹੈ: ਜਦੋਂ ਪਰਮੇਸ਼ੁਰ ਦੇਹ ਧਾਰਦਾ ਹੈ, ਉਸ ਦਾ ਤੱਤ ਮਨੁੱਖਤਾ ਅਤੇ ਈਸ਼ਵਰੀ ਸੁਭਾਅ ਦਾ ਸੁਮੇਲ ਹੈ। ਇਸ ਸੁਮੇਲ ਨੂੰ ਖੁਦ ਪਰਮੇਸ਼ੁਰ, ਧਰਤੀ ਉੱਪਰ ਖੁਦ ਪਰਮੇਸ਼ੁਰ ਕਿਹਾ ਜਾਂਦਾ ਹੈ।

ਜ਼ਿੰਦਗੀ ਜੋ ਯਿਸੂ ਨੇ ਧਰਤੀ ਉੱਪਰ ਗੁਜ਼ਾਰੀ ਦੇਹ ਦੀ ਸਧਾਰਣ ਜ਼ਿੰਦਗੀ ਸੀ। ਉਸ ਦਾ ਅਧਿਕਾਰ–ਆਪਣਾ ਕੰਮ ਕਰਨ ਦਾ ਅਤੇ ਆਪਣੇ ਵਚਨਾਂ ਨੂੰ ਬੋਲਣ ਦਾ, ਜਾਂ ਬਿਮਾਰਾਂ ਨੂੰ ਚੰਗਾ ਕਰਨ ਅਤੇ ਭਰਿਸ਼ਟ ਆਤਮਾਵਾਂ ਨੂੰ ਕੱਢਣ ਦਾ, ਅਜਿਹੀਆਂ ਅਸਾਧਾਰਣ ਚੀਜ਼ਾਂ ਨੂੰ ਕਰਨ ਦਾ ਅਧਿਕਾਰ—ਜ਼ਿਆਦਾਤਰ ਹਿੱਸੇ ਵਿੱਚ, ਉਸ ਦੇ ਆਪਣੀ ਸੇਵਕਾਈ ਸ਼ੁਰੂ ਕਰਨ ਤੋਂ ਪਹਿਲਾਂ, ਆਪਣੇ ਆਪ ਉਜਾਗਰ ਨਹੀਂ ਹੁੰਦਾ। ਉਸ ਦੀ ਜ਼ਿੰਦਗੀ ਦੇ ਪਹਿਲੇ ਉਣੱਤੀ ਸਾਲ, ਉਸ ਦਾਉਸ ਦੀ ਸੇਵਕਾਈ ਸ਼ੁਰੂ ਕਰਨ ਤੋਂ ਪਹਿਲਾਂ, ਇਸ ਗੱਲ ਦਾ ਸਬੂਤ ਹਨ ਕਿ ਉਹ ਸਿਰਫ਼ ਇੱਕ ਸਧਾਰਣ ਦੇਹ ਦਾ ਸਰੀਰ ਸੀ। ਇਸ ਕਰਕੇ, ਅਤੇ ਕਿਉਂਕਿ ਉਸ ਨੇ ਅਜੇ ਆਪਣੀ ਸੇਵਕਾਈ ਕਰਨਾ ਸ਼ੁਰੂ ਨਹੀਂ ਕੀਤਾ ਸੀ, ਲੋਕਾਂ ਨੇ ਉਸ ਵਿੱਚ ਕੋਈ ਵੀ ਈਸ਼ਵਰੀ ਸੁਭਾਅ ਨਹੀਂ ਦੇਖਿਆ, ਉਸ ਨੂੰ ਇੱਕ ਸਧਾਰਣ ਮਨੁੱਖ, ਇੱਕ ਆਮ ਮਨੁੱਖ ਤੋਂ ਵੱਧ ਕੁਝ ਵੀ ਨਹੀਂ ਸਮਝਿਆ—ਜਿਵੇਂ ਉਸੇ ਸਮੇਂ ਕੁਝ ਲੋਕ ਉਸ ਨੂੰ ਯੂਸਫ਼ ਦਾ ਪੁੱਤਰ ਸਮਝਦੇ ਸਨ। ਲੋਕਾਂ ਨੂੰ ਲੱਗਿਆ ਕਿ ਉਹ ਇੱਕ ਆਮ ਮਨੁੱਖ ਦਾ ਪੁੱਤਰ ਹੈ, ਉਨ੍ਹਾਂ ਕੋਲ ਇਹ ਦੱਸਣ ਦਾ ਕੋਈ ਤਰੀਕਾ ਨਹੀਂ ਸੀ ਕਿ ਉਹ ਪਰਮੇਸ਼ੁਰ ਦੀ ਧਾਰਣ ਕੀਤੀ ਦੇਹ ਹੈ; ਆਪਣੀ ਸੇਵਕਾਈ ਕਰਦਿਆਂ ਉਸ ਦੁਆਰਾ ਕੀਤੀਆਂ ਕਰਾਮਾਤਾਂ ਦੇ ਬਾਵਜੂਦ ਵੀ ਜ਼ਿਆਦਾਤਰ ਲੋਕ ਕਹਿੰਦੇ ਰਹੇ ਕਿ ਉਹ ਯੂਸਫ਼ ਦਾ ਪੁੱਤਰ ਸੀ, ਜਦਕਿ ਉਹ ਸਧਾਰਣ ਮਨੁੱਖਤਾ ਦੇ ਖ਼ੋਲ ਦੇ ਅੰਦਰ ਮਸੀਹ ਸੀ। ਉਸ ਦੀ ਸਧਾਰਣ ਮਨੁੱਖਤਾ ਅਤੇ ਉਸ ਦਾ ਕੰਮ ਦੋਵੇਂ ਉਸ ਦੇ ਪਹਿਲੇ ਦੇਹਧਾਰਣ ਦੇ ਮਹੱਤਵ ਨੂੰ ਪੂਰਾ ਕਰਨ ਲਈ ਮੌਜੂਦ ਸਨ, ਇਹ ਸਾਬਤ ਕਰਨ ਲਈ ਕਿ ਪਰਮੇਸ਼ੁਰ ਪੂਰਨ ਰੂਪ ਵਿੱਚ ਦੇਹ ਵਿੱਚ ਆਇਆ ਸੀ, ਕਿ ਉਹ ਬੇਹੱਦ ਸਧਾਰਣ ਮਨੁੱਖ ਬਣ ਗਿਆ ਸੀ। ਉਸ ਦੇ ਕੰਮ ਸ਼ੁਰੂ ਕਰਨ ਤੋਂ ਪਹਿਲਾਂ ਦੀ ਸਧਾਰਣ ਮਨੁੱਖਤਾ ਇਸ ਗੱਲ ਦਾ ਸਬੂਤ ਸੀ ਕਿ ਉਹ ਇੱਕ ਸਧਾਰਣ ਦੇਹ ਹੈ; ਅਤੇ ਕਿ ਉਸ ਦੇ ਵੱਲੋਂ ਬਾਅਦ ਵਿੱਚ ਕੰਮ ਕੀਤਾ ਵੀ ਸਾਬਤ ਕਰਦਾ ਹੈ ਕਿ ਉਹ ਇੱਕ ਸਧਾਰਣ ਦੇਹ ਸੀ, ਕਿਉਂਕਿ ਉਸ ਨੇ ਸਧਾਰਣ ਮਨੁੱਖਤਾ ਨਾਲ ਚਿੰਨ੍ਹ ਅਤੇ ਅਚੰਭੇ ਦਿਖਾਏ, ਬਿਮਾਰਾਂ ਨੂੰ ਚੰਗਾ ਕੀਤਾ ਅਤੇ ਭਰਿਸ਼ਟ ਆਤਮਾਵਾਂ ਨੂੰ ਕੱਢਿਆ। ਉਸ ਦੇ ਕਰਾਮਾਤਾਂ ਨੂੰ ਕਰ ਸਕਣ ਦਾ ਕਾਰਨ ਇਹ ਸੀ ਕਿ ਉਸ ਦੀ ਦੇਹ ਨੇ ਪਰਮੇਸ਼ੁਰ ਦੇ ਅਧਿਕਾਰ ਨੂੰ ਧਾਰਿਆ, ਇਹੀ ਦੇਹ ਸੀ ਜਿਸ ਦੁਆਰਾ ਪਰਮੇਸ਼ੁਰ ਦੇ ਆਤਮਾ ਨੂੰ ਢੱਕਿਆ ਗਿਆ ਸੀ। ਉਹ ਪਰਮੇਸ਼ੁਰ ਦੇ ਆਤਮਾ ਦੀ ਵਜ੍ਹਾ ਕਰਕੇ ਇਸ ਅਧਿਕਾਰ ਦਾ ਮਾਲਕ ਸੀ, ਅਤੇ ਇਸ ਦਾ ਮਤਲਬ ਇਹ ਨਹੀਂ ਹੈ ਕਿ ਉਹ ਇੱਕ ਦੇਹ ਨਹੀਂ ਸੀ। ਬਿਮਾਰਾਂ ਨੂੰ ਚੰਗਾ ਕਰਨ ਅਤੇ ਭਰਿਸ਼ਟ ਆਤਮਾਵਾਂ ਨੂੰ ਕੱਢਣ ਦਾ ਕੰਮ ਅਜਿਹਾ ਕੰਮ ਸੀ ਜਿਸ ਦੀ ਉਸ ਨੂੰ ਆਪਣੀ ਸੇਵਕਾਈ ਨੂੰ ਪੂਰਾ ਕਰਨ ਲਈ ਜ਼ਰੂਰਤ ਸੀ, ਇਹ ਉਸ ਦੀ ਮਨੁੱਖਤਾ ਵਿੱਚ ਲੁਕੇ ਈਸ਼ਵਰੀ ਸੁਭਾਅ ਦਾ ਪ੍ਰਗਟਾਵਾ ਸੀ, ਭਾਵੇਂ ਉਸ ਨੇ ਜਿਹੜੇ ਚਿੰਨ੍ਹ ਦਿਖਾਏ ਜਾਂ ਉਸ ਨੇ ਜਿਵੇਂ ਵੀ ਆਪਣਾ ਅਧਿਕਾਰ ਦਰਸਾਇਆ, ਉਹ ਫਿਰ ਵੀ ਸਧਾਰਣ ਮਨੁੱਖਤਾ ਵਿੱਚ ਰਿਹਾ ਅਤੇ ਅਜੇ ਵੀ ਇੱਕ ਸਧਾਰਣ ਦੇਹ ਸੀ। ਉਸ ਦੇ ਸਲੀਬ ਉੱਪਰ ਮੌਤ ਤੋਂ ਲੈ ਕੇ ਪੁਨਰ-ਉਥਾਨ ਦੇ ਮੌਕੇ ਤੱਕ, ਉਹ ਸਧਾਰਣ ਦੇਹ ਦੇ ਅੰਦਰ ਵੱਸਿਆ। ਕਿਰਪਾ ਬਖਸ਼ਣਾ, ਬਿਮਾਰਾਂ ਨੂੰ ਚੰਗਾ ਕਰਨਾ ਅਤੇ ਭਰਿਸ਼ਟ ਆਤਮਾਵਾਂ ਨੂੰ ਕੱਢਣਾ ਸਭ ਉਸ ਦੇਉਸ ਦੀ ਸੇਵਕਾਈ ਦਾ ਹਿੱਸਾ ਸਨ, ਉਹ ਸਾਰੇ ਕੰਮ ਸਨ ਜੋ ਉਸ ਨੇ ਸਧਾਰਣ ਦੇਹ ਵਿੱਚ ਪੂਰੇ ਕੀਤੇ। ਸਲੀਬ ਉੱਪਰ ਜਾਣ ਤੋਂ ਪਹਿਲਾਂ, ਉਸ ਨੇ ਕਦੇ ਵੀ ਸਧਾਰਣ ਦੇਹ ਨੂੰ ਨਹੀਂ ਛੱਡਿਆ, ਚਾਹੇ ਉਹ ਕੁਝ ਵੀ ਰਿਹਾ ਸੀ। ਉਹ ਖੁਦ ਪਰਮੇਸ਼ੁਰ ਸੀ, ਪਰਮੇਸ਼ੁਰ ਦਾ ਆਪਣਾ ਕੰਮ ਕਰ ਰਿਹਾ ਸੀ, ਪਰ ਕਿਉਂਕਿ ਉਹ ਪਰਮੇਸ਼ੁਰ ਦੀ ਧਾਰੀ ਹੋਈ ਦੇਹ ਸੀ, ਉਸ ਨੇ ਭੋਜਨ ਖਾਧਾ ਅਤੇ ਕੱਪੜੇ ਪਹਿਨੇ, ਉਸ ਦੀਆਂ ਸਧਾਰਣ ਮਨੁੱਖੀ ਲੋੜਾਂ ਸਨ, ਉਸ ਵਿੱਚ ਸਧਾਰਣ ਮਨੁੱਖੀ ਅਹਿਸਾਸ ਸੀ, ਅਤੇ ਇੱਕ ਆਮ ਮਨੁੱਖੀ ਮਨ ਸੀ। ਇਹ ਸਭ ਕੁਝ ਇਸ ਗੱਲ ਦਾ ਸਬੂਤ ਹੈ ਕਿ ਉਹ ਇੱਕ ਆਮ ਮਨੁੱਖ ਸੀ, ਜੋ ਇਹ ਸਾਬਤ ਕਰਦਾ ਹੈ ਕਿ ਪਰਮੇਸ਼ੁਰ ਦੁਆਰਾ ਧਾਰੀ ਦੇਹ ਸਧਾਰਣ ਮਨੁੱਖਤਾ ਵਾਲੀ ਦੇਹ ਸੀ, ਅਤੇ ਅਲੌਕਿਕ ਨਹੀਂ ਸੀ। ਉਸ ਦਾ ਕੰਮ ਪਰਮੇਸ਼ੁਰ ਦੇ ਪਹਿਲੇ ਦੇਹਧਾਰਣ ਦੇ ਕੰਮ ਨੂੰ ਪੂਰਾ ਕਰਨਾ ਸੀ, ਉਸ ਕਾਰਜ ਨੂੰ ਸਿਰੇ ਚਾੜ੍ਹਨਾ ਸੀ ਜੋ ਉਸ ਨੂੰ ਕਰਨਾ ਜ਼ਰੂਰੀ ਸੀ। ਉਸ ਦੇ ਦੇਹਧਾਰਣ ਦਾ ਮਹੱਤਵ ਹੈ ਕਿ ਇੱਕ ਆਮ, ਸਧਾਰਣ ਮਨੁੱਖ ਖੁਦ ਪਰਮੇਸ਼ੁਰ ਦਾ ਕੰਮ ਕਰ ਸਕਦਾ ਹੈ; ਇਹ ਕਿ ਪਰਮੇਸ਼ੁਰ ਆਪਣੇ ਈਸ਼ਵਰੀ ਸੁਭਾਅ ਦਾ ਕੰਮ ਮਨੁੱਖਤਾ ਵਿੱਚ ਕਰਦਾ ਹੈ ਅਤੇ ਇਸ ਪ੍ਰਕਾਰ ਸ਼ਤਾਨ ਨੂੰ ਹਰਾਉਂਦਾ ਹੈ। ਦੇਹਧਾਰਣ ਦਾ ਮਤਲਬ ਹੈ ਕਿ ਪਰਮੇਸ਼ੁਰ ਦਾ ਆਤਮਾ ਦੇਹ ਬਣ ਜਾਂਦਾ ਹੈ, ਭਾਵ, ਪਰਮੇਸ਼ੁਰ ਦੇਹ ਬਣ ਜਾਂਦਾ ਹੈ; ਜੋ ਕੰਮ ਦੇਹ ਕਰਦੀ ਹੈ ਉਹ ਆਤਮਾ ਦਾ ਕੰਮ ਹੈ ਜਿਸਨੂੰ ਦੇਹ ਵਿੱਚ ਪੂਰਾ ਕੀਤਾ ਜਾਂਦਾ ਹੈ, ਦੇਹ ਦੁਆਰਾ ਉਜਾਗਰ ਕੀਤਾ ਜਾਂਦਾ ਹੈ। ਪਰਮੇਸ਼ੁਰ ਦੀ ਦੇਹ ਦੇ ਸਿਵਾਏ ਕੋਈ ਵੀ ਦੇਹਧਾਰੀ ਪਰਮੇਸ਼ੁਰ ਦੇ ਕੰਮ ਨੂੰ ਪੂਰਾ ਨਹੀਂ ਕਰ ਸਕਦਾ; ਭਾਵ, ਸਿਰਫ਼ ਪਰਮੇਸ਼ੁਰ ਦੀ ਧਾਰੀ ਦੇਹ, ਇਹ ਸਧਾਰਣ ਮਨੁੱਖਤਾ—ਅਤੇ ਕੋਈ ਹੋਰ ਨਹੀਂ—ਜੋ ਈਸ਼ਵਰੀ ਸੁਭਾਅ ਦੇ ਕੰਮ ਨੂੰ ਉਜਾਗਰ ਕਰ ਸਕਦੀ ਹੈ। ਜੇ ਉਸ ਦੀ ਪਹਿਲੀ ਆਮਦ ਦੇ ਦੌਰਾਨ, ਪਰਮੇਸ਼ੁਰ ਨੇ ਉਣੱਤੀ ਸਾਲ ਦੀ ਉਮਰ ਤੋਂ ਪਹਿਲਾਂ ਸਧਾਰਣ ਮਨੁੱਖਤਾ ਨਾ ਧਾਰੀ ਹੁੰਦੀ—ਜੇ ਉਹ ਜੰਮਣ ਸਾਰ ਕਾਰਮਾਤਾਂ ਕਰ ਸਕਦਾ, ਬੋਲਣਾ ਸਿੱਖਣ ਸਾਰ ਉਹ ਸਵਰਗੀ ਭਾਸ਼ਾ ਬੋਲਣ ਲੱਗਦਾ, ਧਰਤੀ ਉੱਪਰ ਪੈਰ ਰੱਖਣ ਸਾਰ ਉਹ ਸਾਰੇ ਸੰਸਾਰਿਕ ਮਾਮਲਿਆਂ ਨੂੰ ਸਮਝ ਜਾਂਦਾ, ਹਰ ਮਨੁੱਖ ਦੇ ਵਿਚਾਰਾਂ ਅਤੇ ਇਰਾਦਿਆਂ ਨੂੰ ਸਮਝ ਸਕਦਾ—ਤਾਂ ਅਜਿਹੇ ਮਨੁੱਖ ਨੂੰ ਸਧਾਰਣ ਮਨੁੱਖ ਨਾ ਕਿਹਾ ਜਾਂਦਾ, ਅਤੇ ਅਜਿਹੀ ਦੇਹ ਨੂੰ ਸਧਾਰਣ ਦੇਹ ਨਾ ਕਿਹਾ ਜਾਂਦਾ। ਜੇ ਇਹ ਮਸੀਹ ਦਾ ਮਾਮਲਾ ਹੁੰਦਾ ਤਾਂ ਪਰਮੇਸ਼ੁਰ ਦੇ ਦੇਹਧਾਰਣ ਦਾ ਅਰਥ ਅਤੇ ਤੱਤ ਗੁੰਮ ਹੋ ਜਾਣਾ ਸੀ। ਉਸ ਵਿੱਚ ਸਧਾਰਣ ਮਨੁੱਖਤਾ ਦਾ ਹੋਣਾ ਇਹ ਸਾਬਤ ਕਰਦਾ ਹੈ ਕਿ ਉਹ ਪਰਮੇਸੁਰ ਦਾ ਸਰੀਰ ਵਿੱਚ ਦੇਹਧਾਰਣ ਹੈ; ਇਹ ਤੱਥ ਕਿ ਉਹ ਸਧਾਰਣ ਮਨੁੱਖੀ ਵਿਕਾਸ ਵਿੱਚੋਂ ਗੁਜ਼ਰਦਾ ਹੈ, ਅੱਗੇ ਦਰਸਾਉਂਦਾ ਹੈ ਕਿ ਉਹ ਸਧਾਰਣ ਦੇਹ ਹੈ; ਇਸ ਦੇ ਇਲਾਵਾ, ਉਸ ਦਾ ਕੰਮ ਇਸ ਗੱਲ ਦਾ ਉਚਿਤ ਪ੍ਰਮਾਣ ਹੈ ਕਿ ਉਹ ਪਰਮੇਸ਼ੁਰ ਦਾ ਦੇਹਧਾਰੀ ਵਚਨ, ਪਰਮੇਸ਼ੁਰ ਦੀ ਆਤਮਾ ਹੈ। ਪਰਮੇਸ਼ੁਰ ਆਪਣੇ ਕੰਮ ਦੀਆਂ ਜ਼ਰੂਰਤਾਂ ਕਰਕੇ ਦੇਹ ਨੂੰ ਧਾਰਦਾ ਹੈ; ਦੂਜੇ ਸ਼ਬਦਾਂ ਵਿੱਚ, ਉਸ ਦੇ ਕੰਮ ਦਾ ਇਹ ਪੜਾਅ ਦੇਹ ਵਿੱਚ ਪੂਰਾ ਕਰਨਾ ਲਾਜ਼ਮੀ ਹੈ, ਇਸ ਨੂੰ ਸਧਾਰਣ ਮਨੁੱਖਤਾ ਵਿੱਚ ਕਰਨਾ ਜ਼ਰੂਰੀ ਹੁੰਦਾ ਹੈ। ਇਹ “ਵਚਨ ਦਾ ਦੇਹਧਾਰੀ ਬਣਨਾ” ਦੀ, “ਵਚਨ ਦਾ ਦੇਹਧਾਰੀ ਹੋਣਾ” ਦੀ ਅਤਿ ਲੋੜੀਂਦੀ ਸ਼ਰਤ ਹੈ, ਅਤੇ ਇਹੀ ਪਰਮੇਸ਼ੁਰ ਦੇ ਦੋ ਦੇਹਧਾਰਣਾਂ ਦੇ ਪਿੱਛੇ ਸੱਚੀ ਕਹਾਣੀ ਹੈ। ਲੋਕ ਮੰਨ ਸਕਦੇ ਹਨ ਕਿ ਯਿਸੂ ਨੇ ਆਪਣੀ ਸਾਰੀ ਜ਼ਿੰਦਗੀ ਕਰਾਮਾਤਾਂ ਕੀਤੀਆਂ, ਕਿ ਯਿਸੂ ਨੇ ਧਰਤੀ ਉੱਪਰ ਆਪਣੇ ਕੰਮ ਦੇ ਖ਼ਤਮ ਹੋਣ ਤੱਕ ਮਨੁੱਖਤਾ ਦੇ ਕੋਈ ਸੰਕੇਤ ਨਹੀਂ ਦਿੱਤੇ ਕਿ ਉਸ ਦੀਆਂ ਕੋਈ ਸਧਾਰਣ ਮਨੁੱਖੀ ਲੋੜਾਂ ਜਾਂ ਕਮਜ਼ੋਰੀਆਂ ਜਾਂ ਮਨੁੱਖੀ ਭਾਵਨਾਵਾਂ ਨਹੀਂ ਸਨ, ਉਸ ਨੂੰ ਜ਼ਿੰਦਗੀ ਦੀਆਂ ਮੁੱਢਲੀਆਂ ਲੋੜਾਂ ਦੀ ਜ਼ਰੂਰਤ ਨਹੀਂ ਸੀ, ਜਾਂ ਉਸ ਕੋਲ ਸਧਾਰਣ ਮਨੁੱਖੀ ਵਿਚਾਰ ਨਹੀਂ ਸਨ। ਉਹ ਉਸ ਦੀ ਕਲਪਨਾ ਸਿਰਫ਼ ਇੱਕ ਅਲੌਕਿਕ ਮਨ, ਇੱਕ ਅਥਾਹ ਮਨੁੱਖਤਾ ਦੇ ਮਾਲਕ ਵਜੋਂ ਕਰਦੇ ਹਨ। ਉਹ ਮੰਨਦੇ ਹਨ ਕਿ ਕਿਉਂਕਿ ਉਹ ਪਰਮੇਸ਼ੁਰ ਹੈ, ਉਸ ਨੂੰ ਆਮ ਮਨੁੱਖਾਂ ਵਾਂਗ ਸੋਚਣਾ ਜਾਂ ਜਿਉਣਾ ਨਹੀਂ ਚਾਹੀਦਾ, ਕਿ ਸਿਰਫ਼ ਇੱਕ ਸਧਾਰਣ ਮਨੁੱਖ, ਇੱਕ ਸੁਹਿਰਦ ਮਨੁੱਖ ਹੀ ਆਮ ਮਨੁੱਖੀ ਵਿਚਾਰਾਂ ਨੂੰ ਸੋਚ ਸਕਦਾ ਹੈ ਅਤੇ ਇੱਕ ਆਮ ਜ਼ਿੰਦਗੀ ਜੀ ਸਕਦਾ ਹੈ। ਇਹ ਸਾਰੇ ਮਨੁੱਖੀ ਵਿਚਾਰ ਅਤੇ ਮਨੁੱਖੀ ਧਾਰਨਾਵਾਂ ਹਨ, ਅਤੇ ਇਹ ਧਾਰਨਾਵਾਂ ਪਰਮੇਸ਼ੁਰ ਦੇ ਕੰਮ ਦੇ ਮੌਲਿਕ ਇਰਾਦਿਆਂ ਦੇ ਉਲਟ ਚਲਦੀਆਂ ਹਨ। ਸਧਾਰਣ ਮਨੁੱਖੀ ਸੋਚ ਸਧਾਰਣ ਮਨੁੱਖੀ ਅਹਿਸਾਸ ਅਤੇ ਸਧਾਰਣ ਮਨੁੱਖਤਾ ਨੂੰ ਜੀਉਂਦਾ ਰੱਖਦੀ ਹੈ; ਸਧਾਰਣ ਮਨੁੱਖਤਾ ਦੇਹ ਦੇ ਸਾਰੇ ਸਧਾਰਣ ਕੰਮ ਨੂੰ ਚਲਾਉਂਦੀ ਹੈ; ਅਤੇ ਦੇਹ ਦੇ ਸਧਾਰਣ ਕੰਮ ਦੇਹ ਵਿੱਚ ਸਧਾਰਣ ਜ਼ਿੰਦਗੀ ਨੂੰ ਪੂਰਨ ਰੂਪ ਵਿੱਚ ਕਾਬਲ ਬਣਾਉਂਦੇ ਹਨ। ਸਿਰਫ ਅਜਿਹੀ ਦੇਹ ਵਿੱਚ ਕੰਮ ਕਰਕੇ ਪਰਮੇਸ਼ੁਰ ਆਪਣੇ ਦੇਹਧਾਰਣ ਦੇ ਮੰਤਵ ਨੂੰ ਪੂਰਾ ਕਰ ਸਕਦਾ ਹੈ। ਜੇ ਦੇਹਧਾਰੀ ਪਰਮੇਸ਼ੁਰ ਦੇਹ ਦੇ ਸਿਰਫ਼ ਇੱਕ ਬਾਹਰੀ ਖ਼ੋਲ ਨੂੰ ਧਾਰਦਾ, ਪਰ ਸਧਾਰਣ ਮਨੁੱਖੀ ਸੋਚ ਅਨੁਸਾਰ ਨਾ ਸੋਚਦਾ, ਤਾਂ ਉਸ ਦੀ ਦੇਹ ਵਿੱਚ ਮਨੁੱਖੀ ਅਹਿਸਾਸ ਨਹੀਂ ਹੋਣਾ ਸੀ, ਸੁਹਿਰਦ ਮਨੁੱਖਤਾ ਹੋਣ ਦੀ ਸੰਭਾਵਨਾ ਤਾਂ ਬਹੁਤ ਦੂਰ ਦੀ ਗੱਲ ਹੈ। ਬਗੈਰ ਮਨੁੱਖਤਾ ਵਾਲੀ ਅਜਿਹੀ ਦੇਹ ਦੇਹਧਾਰੀ ਪਰਮੇਸ਼ੁਰ ਦੀ ਸੇਵਕਾਈ, ਜੋ ਉਸ ਨੂੰ ਕਰਨੀ ਜ਼ਰੂਰੀ ਹੈ, ਨੂੰ ਕਿਸ ਤਰ੍ਹਾਂ ਪੂਰਾ ਕਰ ਪਾਉਂਦੀ? ਇੱਕ ਸਧਾਰਣ ਮਨ ਮਨੁੱਖੀ ਜ਼ਿੰਦਗੀ ਦੇ ਸਾਰੇ ਪੱਖਾਂ ਨੂੰ ਪੂਰਾ ਕਰਦਾ ਹੈ; ਇੱਕ ਸਧਾਰਣ ਮਨ ਦੇ ਬਗੈਰ ਕੋਈ ਵੀ ਮਨੁੱਖ ਨਹੀਂ ਹੋਵੇਗਾ। ਦੂਜੇ ਸ਼ਬਦਾਂ ਵਿੱਚ, ਇੱਕ ਮਨੁੱਖ ਜੋ ਸਧਾਰਣ ਸੋਚਾਂ ਨੂੰ ਨਹੀਂ ਸੋਚਦਾ ਉਹ ਮਾਨਸਿਕ ਤੌਰ ਤੇ ਬਿਮਾਰ ਹੈ, ਅਤੇ ਇੱਕ ਮਸੀਹ ਜਿਸ ਕੋਲ ਮਨੁੱਖਤਾ ਨਹੀਂ ਪਰ ਸਿਰਫ਼ ਈਸ਼ਵਰੀ ਸੁਭਾਅ ਹੈ, ਉਸ ਨੂੰ ਪਰਮੇਸ਼ੁਰ ਦੀ ਧਾਰੀ ਦੇਹ ਨਹੀਂ ਕਿਹਾ ਜਾ ਸਕਦਾ। ਤਾਂ, ਪਰਮੇਸ਼ੁਰ ਦੀ ਧਾਰੀ ਦੇਹ ਕੋਲ ਸਧਾਰਣ ਮਨੁੱਖਤਾ ਕਿਉਂ ਨਹੀਂ ਹੋ ਸਕਦੀ? ਕੀ ਇਹ ਕਹਿਣਾ ਕਿ ਮਸੀਹ ਕੋਲ ਮਨੁੱਖਤਾ ਨਹੀਂ ਹੈ, ਈਸ਼-ਨਿੰਦਾ ਨਹੀਂ ਹੈ? ਸਾਰੀਆਂ ਗਤੀਵਿਧੀਆਂ, ਜਿਨ੍ਹਾਂ ਵਿੱਚ ਸਧਾਰਣ ਮਨੁੱਖ ਸ਼ਾਮਲ ਹੁੰਦੇ ਹਨ, ਇੱਕ ਸਧਾਰਣ ਮਨੁੱਖੀ ਮਨ ਦੇ ਕਾਰਜ ਉੱਪਰ ਨਿਰਭਰ ਕਰਦੀਆਂ ਹਨ। ਇਸ ਦੇ ਬਗੈਰ, ਮਨੁੱਖ ਕੁਰਾਹੀਏ ਦੇ ਰੂਪ ਵਿੱਚ ਵਿਹਾਰ ਕਰਨਗੇ; ਉਹ ਕਾਲੇ ਅਤੇ ਚਿੱਟੇ ਵਿੱਚ, ਚੰਗੇ ਅਤੇ ਮਾੜੇ ਵਿੱਚ ਅੰਤਰ ਦੱਸਣ ਦੇ ਅਸਮਰੱਥ ਹੋਣਗੇ; ਅਤੇ ਉਨ੍ਹਾਂ ਵਿੱਚ ਕੋਈ ਮਨੁੱਖੀ ਨੈਤਿਕਤਾ ਅਤੇ ਮੌਲਿਕ ਸਿਧਾਂਤ ਨਹੀਂ ਹੋਣਗੇ। ਇਸੇ ਪ੍ਰਕਾਰ ਜੇ ਦੇਹਧਾਰੀ ਪਰਮੇਸ਼ੁਰ ਇੱਕ ਸਧਾਰਣ ਮਨੁੱਖ ਵਾਂਗ ਨਹੀਂ ਸੋਚਦਾ ਹੈ ਤਾਂ ਉਹ ਇੱਕ ਸੁਹਿਰਦ ਦੇਹ, ਇੱਕ ਸਧਾਰਣ ਦੇਹ ਨਹੀਂ ਹੋਵੇਗਾ। ਅਜਿਹੀ ਬਗੈਰ-ਸੋਚ ਵਾਲੀ ਦੇਹ ਈਸ਼ਵਰੀ ਸੁਭਾਅ ਦੇ ਕੰਮ ਪੂਰੇ ਕਰਨ ਦੇ ਅਸਮਰੱਥ ਹੋਵੇਗੀ। ਉਹ ਸਧਾਰਣ ਰੂਪ ਵਿੱਚ ਸਧਾਰਣ ਦੇਹ ਦੀਆਂ ਗਤੀਵਿਧੀਆਂ ਨਹੀਂ ਕਰ ਪਾਵੇਗਾ, ਮਨੁੱਖਾਂ ਦੇ ਨਾਲ ਧਰਤੀਂ ਉੱਪਰ ਰਹਿਣਾ ਤਾਂ ਦੂਰ ਦੀ ਗੱਲ ਹੈ। ਅਤੇ ਇਸ ਕਰਕੇ, ਪਰਮੇਸ਼ੁਰ ਦੇ ਦੇਹਧਾਰਣ ਦੀ ਮਹੱਤਤਾ, ਪਰਮੇਸ਼ੁਰ ਦੇ ਦੇਹ ਧਾਰਣ ਦਾ ਮੂਲ ਤੱਤ ਗੁੰਮ ਹੋ ਜਾਵੇਗਾ। ਦੇਹਧਾਰੀ ਪਰਮੇਸ਼ੁਰ ਦੀ ਮਨੁੱਖਤਾ ਦੇਹ ਵਿੱਚ ਈਸ਼ਵਰੀ ਸੁਭਾਅ ਦੇ ਕੰਮ ਨੂੰ ਕਾਇਮ ਰੱਖਣ ਲਈ ਮੌਜੂਦ ਹੁੰਦੀ ਹੈ; ਉਸ ਦੀ ਸਧਾਰਣ ਮਨੁੱਖੀ ਸੋਚ ਉਸ ਦੀ ਸਧਾਰਣ ਮਨੁੱਖਤਾ ਅਤੇ ਉਸ ਦੀਆਂ ਸਾਰੀਆਂ ਸਰੀਰਕ ਗਤੀਵਿਧੀਆਂ ਨੂੰ ਕਾਇਮ ਰੱਖਦੀ ਹੈ। ਕੋਈ ਕਹਿ ਸਕਦਾ ਹੈ ਕਿ ਉਸ ਦੀ ਸਧਾਰਣ ਮਨੁੱਖੀ ਸੋਚ ਪਰਮੇਸ਼ੁਰ ਦੇ ਸਾਰੇ ਕੰਮ ਨੂੰ ਦੇਹ ਅੰਦਰ ਕਾਇਮ ਰੱਖਣ ਲਈ ਮੌਜੂਦ ਹੈ। ਜੇ ਇਸ ਦੇਹ ਵਿੱਚ ਇੱਕ ਸਧਾਰਣ ਮਨੁੱਖੀ ਮਨ ਨਾ ਹੁੰਦਾ ਤਾਂ ਪਰਮੇਸ਼ੁਰ ਦੇਹ ਵਿੱਚ ਕੰਮ ਕਰ ਨਾ ਪਾਉਂਦਾ, ਅਤੇ ਜੋ ਉਸ ਨੂੰ ਦੇਹ ਵਿੱਚ ਕਰਨਾ ਚਾਹੀਦਾ ਹੈ ਉਸ ਨੂੰ ਕਦੇ ਵੀ ਨਪੇਰੇ ਨਾ ਚਾੜ੍ਹਿਆ ਜਾ ਸਕਦਾ। ਹਾਲਾਂਕਿ ਦੇਹਧਾਰੀ ਪਰਮੇਸ਼ੁਰ ਵਿੱਚ ਇੱਕ ਸਧਾਰਣ ਮਨੁੱਖੀ ਮਨ ਹੁੰਦਾ ਹੈ, ਉਸ ਦਾ ਕੰਮ ਮਨੁੱਖੀ ਸੋਚ ਦੁਆਰਾ ਦੂਸ਼ਿਤ ਨਹੀਂ ਕੀਤਾ ਜਾਂਦਾ; ਉਹ ਮਨੁੱਖਤਾ ਵਿੱਚ ਇੱਕ ਸਧਾਰਣ ਮਨ ਨਾਲ ਕੰਮ ਨੂੰ ਮਨ ਸਮੇਤ ਮਨੁੱਖਤਾ ਦੇ ਮੌਜੂਦ ਹੋਣ ਦੀ ਅਗਾਊਂ ਸ਼ਰਤ ਦੇ ਤਹਿਤ ਪੂਰਾ ਕਰਦਾ ਹੈ, ਨਾ ਕਿ ਸਧਾਰਣ ਮਨੁੱਖੀ ਸੋਚ ਦੇ ਅਭਿਆਸ ਦੁਆਰਾ। ਇਹ ਫ਼ਰਕ ਨਹੀਂ ਪੈਂਦਾ ਕਿ ਉਸ ਦੀ ਦੇਹ ਦੇ ਵਿਚਾਰ ਕਿੰਨੇ ਉੱਤਮ ਹਨ, ਉਸ ਦਾ ਕੰਮ ਤਰਕ ਜਾਂ ਸੋਚ ਦੁਆਰਾ ਦਾਗ਼ਦਾਰ ਨਹੀਂ ਹੁੰਦਾ। ਦੂਜੇ ਸ਼ਬਦਾਂ ਵਿੱਚ, ਉਸ ਦਾ ਕੰਮ ਉਸ ਦੀ ਦੇਹ ਦੇ ਮਨ ਦੁਆਰਾ ਕਲਪਿਤ ਨਹੀਂ ਕੀਤਾ ਗਿਆ, ਬਲਕਿ ਉਸ ਦੀ ਮਨੁੱਖਤਾ ਵਿਚਲੇ ਈਸ਼ਵਰੀ ਸੁਭਾਅ ਦਾ ਇੱਕ ਸਿੱਧਾ ਪ੍ਰਗਟਾਵਾ ਹੈ। ਉਸ ਦਾ ਸਾਰਾ ਕੰਮ ਉਹ ਸੇਵਕਾਈ ਹੈ ਜੋ ਉਸ ਲਈ ਪੂਰੀ ਕਰਨੀ ਲਾਜ਼ਮੀ ਹੈ, ਅਤੇ ਇਸ ਵਿੱਚੋਂ ਕੁਝ ਵੀ ਉਸ ਦੇ ਦਿਮਾਗ਼ ਦੁਆਰਾ ਕਲਪਿਤ ਨਹੀਂ ਕੀਤਾ ਜਾਂਦਾ। ਉਦਾਹਰਣ ਵਜੋਂ, ਬਿਮਾਰਾਂ ਨੂੰ ਚੰਗਾ ਕਰਨਾ, ਭਰਿਸ਼ਟ ਆਤਮਾਵਾਂ ਨੂੰ ਕੱਢਣਾ, ਅਤੇ ਸਲੀਬੀ ਮੌਤ, ਉਸ ਦੇ ਮਨੁੱਖੀ ਮਨ ਦੀਆਂ ਉੱਪਜਾਂ ਨਹੀਂ ਸਨ, ਅਤੇ ਇਨ੍ਹਾਂ ਨੂੰ ਕਿਸੇ ਵੀ ਮਨੁੱਖੀ ਮਨ ਵਾਲੇ ਮਨੁੱਖ ਦੁਆਰਾ ਹਾਸਿਲ ਨਹੀਂ ਕੀਤਾ ਜਾ ਸਕਦਾ ਸੀ। ਇਸੇ ਪ੍ਰਕਾਰ ਅੱਜ ਦਾ ਜਿੱਤਣ ਦਾ ਕੰਮ ਇੱਕ ਕਾਰਜ ਹੈ ਜੋ ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਕੀਤਾ ਜਾਣਾ ਚਾਹੀਦਾ ਹੈ, ਪਰ ਇਹ ਮਨੁੱਖੀ ਇੱਛਾ ਦਾ ਕੰਮ ਨਹੀਂ ਹੈ, ਇਹ ਅਜਿਹਾ ਕੰਮ ਹੈ ਜੋ ਉਸ ਦੇ ਈਸ਼ਵਰੀ ਸੁਭਾਅ ਨੂੰ ਕਰਨਾ ਜ਼ਰੂਰੀ ਹੈ, ਅਜਿਹਾ ਕੰਮ ਜੋ ਮਨੁੱਖੀ ਦੇਹ ਕਰਨ ਦੇ ਅਸਮਰੱਥ ਹੈ। ਇਸ ਕਰਕੇ ਦੇਹਧਾਰੀ ਪਰਮੇਸ਼ੁਰ ਵਿੱਚ ਇੱਕ ਸਧਾਰਣ ਮਨੁੱਖੀ ਮਨ ਹੋਣਾ ਲਾਜ਼ਮੀ ਹੈ, ਸਧਾਰਣ ਮਨੁੱਖਤਾ ਦਾ ਹੋਣਾ ਲਾਜ਼ਮੀ ਹੈ, ਕਿਉਂਕਿ ਉਸ ਲਈ ਆਪਣੇ ਕੰਮ ਨੂੰ ਇੱਕ ਸਧਾਰਣ ਮਨ ਵਾਲੀ ਮਨੁੱਖਤਾ ਵਿੱਚ ਪੂਰਾ ਕਰਨਾ ਜ਼ਰੂਰੀ ਹੈ। ਇਹ ਦੇਹਧਾਰੀ ਪਰਮੇਸ਼ੁਰ ਦੇ ਕੰਮ ਦਾ ਤੱਤ ਹੈ, ਦੇਹਧਾਰੀ ਪਰਮੇਸ਼ੁਰ ਦਾ ਮੂਲ ਤੱਤ।

ਯਿਸੂ ਦੇ ਕੰਮ ਕਰਨ ਤੋਂ ਪਹਿਲਾਂ, ਉਸ ਨੇ ਸਿਰਫ਼ ਸਧਾਰਣ ਮਨੁੱਖਤਾ ਵਾਲੀ ਜ਼ਿੰਦਗੀ ਗੁਜ਼ਾਰੀ। ਕੋਈ ਵੀ ਨਹੀਂ ਕਹਿ ਸਕਦਾ ਸੀ ਕਿ ਉਹ ਪਰਮੇਸ਼ੁਰ ਹੈ, ਕਿਸੇ ਨੂੰ ਵੀ ਪਤਾ ਨਹੀਂ ਲੱਗਿਆ ਕਿ ਉਹ ਦੇਹਧਾਰੀ ਪਰਮੇਸ਼ੁਰ ਹੈ; ਲੋਕ ਉਸ ਨੂੰ ਸਿਰਫ਼ ਇੱਕ ਪੂਰਨ ਸਧਾਰਣ ਮਨੁੱਖ ਵਜੋਂ ਜਾਣਦੇ ਸਨ। ਉਸ ਦੀ ਬੇਹੱਦ ਸਧਾਰਣ, ਆਮ ਮਨੁੱਖਤਾ ਇਸ ਗੱਲ ਦਾ ਸਬੂਤ ਸੀ ਕਿ ਪਰਮੇਸ਼ੁਰ ਨੇ ਦੇਹਧਾਰਣ ਕੀਤਾ ਸੀ, ਅਤੇ ਕਿ ਕਿਰਪਾ ਦਾ ਯੁਗ, ਆਤਮਾ ਦੇ ਕੰਮ ਦਾ ਨਹੀਂ ਬਲਕਿ ਦੇਹਧਾਰੀ ਪਰਮੇਸ਼ੁਰ ਦੇ ਕੰਮ ਦਾ ਯੁਗ ਸੀ। ਇਹ ਸਬੂਤ ਸੀ ਕਿ ਪਰਮੇਸ਼ੁਰ ਦੇ ਆਤਮਾ ਨੂੰ ਪੂਰਨ ਰੂਪ ਵਿੱਚ ਦੇਹ ਵਿੱਚ ਧਾਰਣ ਕੀਤਾ ਗਿਆ ਸੀ, ਕਿ ਪਰਮੇਸ਼ੁਰ ਦੇ ਦੇਹਧਾਰਣ ਦੇ ਯੁਗ ਵਿੱਚ ਉਸ ਦੀ ਦੇਹ ਆਤਮਾ ਦੇ ਸਾਰੇ ਕੰਮਾਂ ਨੂੰ ਪੂਰਾ ਕਰੇਗੀ। ਸਧਾਰਣ ਮਨੁੱਖਤਾ ਵਾਲਾ ਮਸੀਹ ਇੱਕ ਦੇਹ ਹੈ ਜਿਸ ਵਿੱਚ ਆਤਮਾ ਨੂੰ ਧਾਰਣ ਕੀਤਾ ਗਿਆ ਹੈ, ਅਤੇ ਇਸ ਵਿੱਚ ਸਧਾਰਣ ਮਨੁੱਖਤਾ, ਸਧਾਰਣ ਅਹਿਸਾਸ, ਅਤੇ ਮਨੁੱਖੀ ਸੋਚ ਹੈ। “ਧਾਰਣ ਕੀਤੇ ਜਾਣ” ਦਾ ਮਤਲਬ ਹੈ ਕਿ ਪਰਮੇਸ਼ੁਰ ਮਨੁੱਖ ਬਣ ਜਾਂਦਾ ਹੈ, ਆਤਮਾ ਦੇਹ ਬਣ ਜਾਂਦੀ ਹੈ; ਸਧਾਰਣ ਸ਼ਬਦਾਂ ਵਿੱਚ ਇਸ ਦਾ ਮਤਲਬ ਹੈ ਕਿ ਇਹ ਉਦੋਂ ਹੁੰਦਾ ਹੈ ਜਦੋਂ ਪਰਮੇਸ਼ੁਰ ਖੁਦ ਸਧਾਰਣ ਮਨੁੱਖਤਾ ਵਾਲੀ ਦੇਹ ਵਿੱਚ ਵੱਸਦਾ ਹੈ, ਅਤੇ ਇਸ ਦੇ ਦੁਆਰਾ ਆਪਣੇ ਈਸ਼ਵਰੀ ਸੁਭਾਅ ਦੇ ਕੰਮ ਨੂੰ ਉਜਾਗਰ ਕਰਦਾ ਹੈ—ਧਾਰਣ ਕੀਤੇ ਜਾਣ ਜਾਂ ਦੇਹਧਾਰੀ ਹੋਣ ਦਾ ਮਤਲਬ ਇਹੀ ਹੁੰਦਾ ਹੈ। ਉਸ ਦੇ ਪਹਿਲੇ ਦੇਹਧਾਰਣ ਦੇ ਦੌਰਾਨ ਪਰਮੇਸ਼ੁਰ ਲਈ ਬਿਮਾਰਾਂ ਨੂੰ ਚੰਗਾ ਕਰਨਾ, ਭਰਿਸ਼ਟ ਆਤਮਾਵਾਂ ਨੂੰ ਕੱਢਣਾ ਜ਼ਰੂਰੀ ਸੀ, ਕਿਉਂਕਿ ਉਸ ਦਾ ਕੰਮ ਛੁਟਕਾਰਾ ਦੇਣ ਦਾ ਸੀ। ਸਮੁੱਚੀ ਮਨੁੱਖ ਨਸਲ ਦੇ ਛੁਟਕਾਰੇ ਲਈ, ਉਸ ਦਾ ਤਰਸਵਾਨ ਹੋਣਾ ਅਤੇ ਮਾਫ਼ ਕਰਨ ਵਾਲਾ ਹੋਣਾ ਜ਼ਰੂਰੀ ਸੀ। ਜੋ ਕੰਮ ਉਸ ਨੇ ਸਲੀਬੀ ਮੌਤ ਤੋਂ ਪਹਿਲਾਂ ਪੂਰਾ ਕੀਤਾ, ਉਹ ਬਿਮਾਰਾਂ ਨੂੰ ਚੰਗਾ ਕਰਨਾ ਅਤੇ ਭਰਿਸ਼ਟ ਆਤਮਾਵਾਂ ਨੂੰ ਕੱਢਣਾ ਸੀ, ਜੋ ਕਿ ਉਸ ਦੁਆਰਾ ਮਨੁੱਖ ਦੀ ਪਾਪ ਅਤੇ ਗੰਦਗੀ ਤੋਂ ਮੁਕਤੀ ਦੀ ਪੂਰਵ-ਸੂਚਨਾ ਸੀ। ਕਿਉਂਕਿ ਇਹ ਕਿਰਪਾ ਦਾ ਯੁਗ ਸੀ, ਉਸ ਲਈ ਬਿਮਾਰਾਂ ਨੂੰ ਚੰਗਾ ਕਰਨਾ ਜ਼ਰੂਰੀ ਸੀ, ਇਸ ਪ੍ਰਕਾਰ ਚਿੰਨ੍ਹ ਅਤੇ ਅਚੰਭੇ ਦਿਖਾਉਣਾ, ਜੋ ਕਿ ਉਸ ਯੁਗ ਦੀ ਕਿਰਪਾ ਦੇ ਪ੍ਰਤਿਨਿਧੀ ਸਨ—ਕਿਉਂਕਿ ਕਿਰਪਾ ਦਾ ਯੁਗ ਕਿਰਪਾ ਦੀ ਬਖਸ਼ਿਸ਼ ਉੱਪਰ ਕੇਂਦਰਤ ਸੀ, ਲੋਕਾਂ ਦੇ ਯਿਸੂ ਵਿਚਲੇ ਵਿਸ਼ਵਾਸ ਦੇ ਸਾਰੇ ਪ੍ਰਤੀਕਾਂ, ਸ਼ਾਂਤੀ, ਆਨੰਦ, ਅਤੇ ਭੌਤਿਕ ਅਸੀਸਾਂ ਦੇ ਦੁਆਰਾ ਦਰਸਾਇਆ ਜਾਂਦਾ ਸੀ। ਕਹਿਣ ਦਾ ਭਾਵ ਹੈ ਕਿ ਬਿਮਾਰਾਂ ਨੂੰ ਚੰਗਾ ਕਰਨਾ, ਭਰਿਸ਼ਟ ਆਤਮਾਵਾਂ ਨੂੰ ਕੱਢਣਾ, ਅਤੇ ਕਿਰਪਾ ਦੀ ਬਖਸ਼ਿਸ਼ ਕਰਨਾ, ਯਿਸੂ ਦੀ ਦੇਹ ਦੀਆਂ ਕਿਰਪਾ ਦੇ ਯੁਗ ਵਿੱਚ ਸੁਭਾਵਕ ਯੋਗਤਾਵਾਂ ਸਨ, ਇਹ ਉਹ ਕੰਮ ਸਨ ਜੋ ਆਤਮਾ ਨੇ ਦੇਹ ਵਿੱਚ ਪੂਰੇ ਕੀਤੇ। ਪਰ ਜਦ ਉਹ ਅਜਿਹਾ ਕੰਮ ਕਰ ਰਿਹਾ ਸੀ, ਉਹ ਦੇਹ ਵਿੱਚ ਰਹਿ ਰਿਹਾ ਸੀ, ਅਤੇ ਉਹ ਦੇਹ ਤੋਂ ਪਾਰਗਾਮੀ ਨਹੀਂ ਹੋਇਆ। ਇਸ ਨਾਲ ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਉਸ ਨੇ ਚੰਗਾ ਕਰਨ ਦੇ ਕਿਹੜੇ ਕੰਮ ਕੀਤੇ, ਉਸ ਵਿੱਚ ਅਜੇ ਵੀ ਸਧਾਰਣ ਮਨੁੱਖਤਾ ਮੌਜੂਦ ਸੀ, ਉਹ ਅਜੇ ਵੀ ਸਧਾਰਣ ਮਨੁੱਖੀ ਜ਼ਿੰਦਗੀ ਗੁਜ਼ਾਰਦਾ ਸੀ। ਮੇਰੇ ਇੰਝ ਕਹਿਣ ਕਿ ਪਰਮੇਸ਼ੁਰ ਦੇ ਦੇਹਧਾਰਣ ਦੇ ਯੁਗ ਦੇ ਦੌਰਾਨ, ਦੇਹ ਆਤਮਾ ਦਾ ਸਾਰਾ ਕੰਮ ਪੂਰਾ ਕਰਦੀ ਹੈ, ਦਾ ਕਾਰਨ ਇਹ ਹੈ ਕਿ ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਉਸ ਨੇ ਕਿਹੜਾ ਕੰਮ ਕੀਤਾ ਹੈ, ਉਸ ਨੇ ਇਹ ਦੇਹ ਵਿੱਚ ਪੂਰਾ ਕੀਤਾ। ਪਰ ਉਸ ਦੇ ਕੰਮ ਦੇ ਕਾਰਨ ਲੋਕ ਉਸ ਦੀ ਦੇਹ ਵਿੱਚ ਇੱਕ ਪੂਰਨ ਸਰੀਰਕ ਤੱਤ ਦੇ ਵਜੂਦ ਨੂੰ ਨਹੀਂ ਮੰਨਦੇ, ਕਿਉਂਕਿ ਇਹ ਦੇਹ ਅਚੰਭੇ ਦਿਖਾ ਸਕਦੀ ਸੀ, ਅਤੇ ਕੁਝ ਖ਼ਾਸ ਸਮਿਆਂ ਵਿੱਚ ਅਜਿਹੇ ਕੰਮ ਕਰ ਸਕਦੀ ਸੀ ਜੋ ਦੇਹ ਤੋਂ ਪਾਰਗਾਮੀ ਹੁੰਦੇ ਹਨ। ਬੇਸ਼ੱਕ, ਇਹ ਸਭ ਘਟਨਾਵਾਂ ਉਸ ਦੇ ਆਪਣੀ ਸੇਵਕਾਈ ਨੂੰ ਸ਼ੁਰੂ ਕਰਨ ਤੋਂ ਬਾਅਦ ਵਾਪਰੀਆਂ, ਜਿਵੇਂ ਕਿ ਉਸ ਦਾ ਚਾਲੀ ਦਿਨਾਂ ਲਈ ਪ੍ਰੀਖਿਆ ਲਈ ਜਾਣਾ ਜਾਂ ਪਹਾੜ ਵਿੱਚ ਰੂਪਾਂਤਰਣ ਹੋਣਾ। ਇਸ ਲਈ ਯਿਸੂ ਨਾਲ, ਪਰਮੇਸ਼ੁਰ ਦੇ ਦੇਹਧਾਰਣ ਦਾ ਅਰਥਪੂਰਣ ਰੂਪ ਵਿੱਚ ਨਹੀਂ ਅੰਸ਼ਕ ਰੂਪ ਵਿੱਚ ਪੂਰਾ ਕੀਤਾ ਗਿਆ। ਆਪਣਾ ਕੰਮ ਸ਼ੁਰੂ ਕਰਨ ਤੋਂ ਪਹਿਲਾਂ ਦੀ ਜ਼ਿੰਦਗੀ ਜੋ ਉਸ ਨੇ ਦੇਹ ਵਿੱਚ ਬਿਤਾਈ ਸਾਰੇ ਪੱਖਾਂ ਤੋਂ ਬੇਹੱਦ ਸਧਾਰਣ ਸੀ। ਆਪਣਾ ਕੰਮ ਸ਼ੁਰੂ ਕਰਨ ਤੋਂ ਬਾਅਦ, ਉਸ ਨੇ ਆਪਣੀ ਦੇਹ ਦੇ ਸਿਰਫ਼ ਬਾਹਰੀ ਖ਼ੋਲ ਨੂੰ ਕਾਇਮ ਰੱਖਿਆ। ਕਿਉਂਕਿ ਉਸ ਦਾ ਕੰਮ ਈਸ਼ਵਰੀ ਸੁਭਾਅ ਦਾ ਇੱਕ ਪ੍ਰਗਟਾਵਾ ਸੀ, ਇਹ ਦੇਹ ਦੇ ਸਧਾਰਣ ਕਾਰਜਾਂ ਤੋਂ ਅੱਗੇ ਵੱਧ ਗਿਆ। ਆਖਰਕਾਰ, ਪਰਮੇਸ਼ੁਰ ਦੇ ਦੇਹਧਾਰਣ ਦੀ ਦੇਹ ਮਾਸ-ਅਤੇ-ਲਹੂ ਤੋਂ ਬਣੇ ਮਨੁੱਖਾਂ ਤੋਂ ਵੱਖਰੀ ਸੀ। ਬੇਸ਼ੱਕ, ਆਪਣੀ ਰੋਜ਼ਾਨਾ ਜ਼ਿੰਦਗੀ ਵਿੱਚ ਉਸ ਨੂੰ ਭੋਜਨ, ਕੱਪੜਿਆਂ, ਨੀਂਦ ਅਤੇ ਆਸਰੇ ਦੀ ਜ਼ਰੂਰਤ ਸੀ, ਉਸ ਨੂੰ ਸਾਰੀਆਂ ਸਧਾਰਣ ਜ਼ਰੂਰਤਾਂ ਦੀ ਲੋੜ ਸੀ, ਅਤੇ ਉਸ ਕੋਲ ਸਧਾਰਣ ਮਨੁੱਖ ਦਾ ਅਹਿਸਾਸ ਸੀ, ਅਤੇ ਉਹ ਸਧਾਰਣ ਮਨੁੱਖ ਦੀ ਤਰ੍ਹਾਂ ਸੋਚਦਾ ਸੀ। ਲੋਕ ਅਜੇ ਵੀ, ਉਸ ਦੁਆਰਾ ਕੀਤੇ ਅਲੌਕਿਕ ਕੰਮ ਦੇ ਇਲਾਵਾ, ਉਸ ਨੂੰ ਇੱਕ ਆਮ ਮਨੁੱਖ ਦੇ ਤੌਰ ਤੇ ਦੇਖਦੇ ਸਨ। ਦਰਅਸਲ, ਭਾਵੇਂ ਉਸ ਨੇ ਕੁਝ ਵੀ ਕੀਤਾ ਹੋਵੇ, ਉਹ ਇੱਕ ਆਮ ਅਤੇ ਸਧਾਰਣ ਮਨੁੱਖਤਾ ਵਿੱਚ ਜ਼ਿੰਦਾ ਰਿਹਾ, ਅਤੇ ਜਿੱਥੋਂ ਤੱਕ ਕਿ ਉਸ ਨੇ ਆਪਣੇ ਕੰਮ ਨੂੰ ਕੀਤਾ, ਉਸ ਦਾ ਅਹਿਸਾਸ ਖ਼ਾਸ ਤੌਰ ਤੇ ਸਧਾਰਣ ਸੀ, ਉਸ ਦੇ ਵਿਚਾਰ ਖ਼ਾਸ ਤੌਰ ਤੇ, ਕਿਸੇ ਵੀ ਆਮ ਮਨੁੱਖ ਦੇ ਵਿਚਾਰਾਂ ਨਾਲੋਂ ਨਿਰਮਲ ਸਨ। ਦੇਹਧਾਰੀ ਪਰਮੇਸ਼ੁਰ ਲਈ ਅਜਿਹੇ ਅਹਿਸਾਸ ਅਤੇ ਸੋਚ ਦਾ ਹੋਣਾ ਜ਼ਰੂਰੀ ਸੀ, ਕਿਉਂਕਿ ਈਸ਼ਵਰੀ ਸੁਭਾਅ ਦਾ ਕੰਮ ਅਜਿਹੀ ਦੇਹ ਦੁਆਰਾ ਉਜਾਗਰ ਕੀਤਾ ਜਾਣਾ ਜ਼ਰੂਰੀ ਸੀ ਜਿਸ ਦਾ ਅਹਿਸਾਸ ਬਹੁਤ ਹੀ ਸਧਾਰਣ ਹੋਵੇ ਅਤੇ ਜਿਸਦੇ ਵਿਚਾਰ ਬਹੁਤ ਨਿਰਮਲ ਹੋਣ—ਸਿਰਫ਼ ਇਸੇ ਤਰੀਕੇ ਨਾਲ ਦੇਹ ਈਸ਼ਵਰੀ ਸੁਭਾਅ ਦੇ ਕੰਮ ਨੂੰ ਉਜਾਗਰ ਕਰ ਸਕਦੀ ਸੀ। ਪੂਰੇ ਸਾਢੇ-ਤੇਤੀ ਸਾਲਾਂ ਦੇ ਦੌਰਾਨ, ਜੋ ਯਿਸੂ ਨੇ ਧਰਤੀ ਉੱਪਰ ਬਿਤਾਏ, ਉਸ ਨੇ ਆਪਣੀ ਸਧਾਰਣ ਮਨੁੱਖਤਾ ਨੂੰ ਕਾਇਮ ਰੱਖਿਆ, ਪਰ ਉਸ ਦੇ ਸਾਢੇ-ਤਿੰਨ ਸਾਲਾ ਸੇਵਕਾਈ ਦੇ ਕੰਮ ਦੇ ਕਾਰਨ ਲੋਕਾਂ ਨੇ ਸੋਚਿਆ ਕਿ ਉਹ ਬਹੁਤ ਪਾਰਗਾਮੀ ਸੀ, ਕਿ ਉਹ ਪਹਿਲਾਂ ਨਾਲੋਂ ਹੋਰ ਵੀ ਜ਼ਿਆਦਾ ਅਲੌਕਿਕ ਸੀ। ਅਸਲ ਵਿੱਚ, ਯਿਸੂ ਦੀ ਸਧਾਰਣ ਮਨੁੱਖਤਾ ਉਸ ਦਾ ਆਪਣੀ ਸੇਵਕਾਈ ਨੂੰ ਸ਼ੁਰੂ ਕਰਨ ਤੋਂ ਪਹਿਲਾਂ ਅਤੇ ਬਾਅਦ ਵਿੱਚ ਬਰਕਰਾਰ ਰਹੀ; ਉਸ ਦੀ ਮਨੁੱਖਤਾ ਇੱਕਸਾਰ ਰਹੀ, ਪਰ ਉਸ ਦੇ ਆਪਣੀ ਸੇਵਕਾਈ ਸ਼ੁਰੂ ਕਰਨ ਤੋਂ ਪਹਿਲਾਂ ਅਤੇ ਬਾਅਦ ਵਿਚਲੇ ਫ਼ਰਕ ਦੀ ਵਜ੍ਹਾ ਤੋਂ ਦੋ ਵੱਖਰੇ ਦ੍ਰਿਸ਼ਟੀਕੋਣ ਸਾਹਮਣੇ ਆਏ। ਲੋਕ ਭਾਵੇਂ ਕੁਝ ਵੀ ਸੋਚਣ, ਦੇਹਧਾਰੀ ਪਰਮੇਸ਼ੁਰ ਨੇ ਆਪਣੇ ਦੇਹਧਾਰਣ ਦੇ ਸਮੇਂ ਤੋਂ ਆਪਣੀ ਮੂਲਸਧਾਰਣ ਮਨੁੱਖਤਾ ਨੂੰ ਸਾਰਾ ਸਮਾਂ ਕਾਇਮ ਰੱਖਿਆ, ਉਹ ਦੇਹ ਵਿੱਚ ਜੀਵਿਆ, ਦੇਹ ਜਿਸ ਵਿੱਚ ਸਧਾਰਣ ਮਨੁੱਖਤਾ ਮੌਜੂਦ ਸੀ। ਚਾਹੇ ਉਹ ਆਪਣੀ ਸੇਵਕਾਈ ਪੂਰਾ ਕਰ ਰਿਹਾ ਸੀ ਜਾਂ ਨਹੀਂ, ਉਸ ਦੀ ਦੇਹ ਦੀ ਸਧਾਰਣ ਮਨੁੱਖਤਾ ਨੂੰ ਮਿਟਾਇਆ ਨਹੀਂ ਜਾ ਸਕਦਾ, ਕਿਉਂਕਿ ਮਨੁੱਖਤਾ ਦੇਹ ਦਾ ਬੁਨਿਆਦੀ ਤੱਤ ਹੈ। ਯਿਸੂ ਦੇ ਆਪਣੀ ਸੇਵਕਾਈ ਨੂੰ ਕਰਨ ਵੇਲੇ ਉਸ ਦੀ ਦੇਹ, ਸਧਾਰਣ ਮਨੁੱਖੀ ਗਤੀਵਿਧੀਆਂ ਵਿੱਚ ਸ਼ਾਮਲ ਹੁੰਦਿਆਂ, ਪੂਰਨ ਰੂਪ ਵਿੱਚ ਸਧਾਰਣ ਰਹੀ; ਉਹ ਬਿਲਕਲ ਵੀ ਅਲੌਕਿਕ ਰੂਪ ਵਿੱਚ ਨਹੀਂ ਆਇਆ, ਉਸ ਨੇ ਕੋਈ ਕਰਾਮਾਤੀ ਚਿੰਨ੍ਹ ਨਹੀਂ ਦਿਖਾਏ। ਉਸ ਸਮੇਂ ਉਹ ਬਿਲਕੁਲ ਇੱਕ ਆਮ ਮਨੁੱਖ ਸੀ ਜੋ ਪਰਮੇਸ਼ੁਰ ਦੀ ਉਪਾਸਨਾ ਕਰਦਾ ਸੀ, ਭਾਵੇਂ ਕਿ ਉਸ ਦਾ ਕੰਮ ਜ਼ਿਆਦਾ ਇਮਾਨਦਾਰ ਸੀ, ਹਰ ਕਿਸੇ ਦੇ ਮੁਕਾਬਲੇ ਜ਼ਿਆਦਾ ਨਿਸ਼ਕਪਟ ਸੀ। ਇਸ ਤਰ੍ਹਾਂ ਉਸ ਦੀ ਬੇਹੱਦ ਸਧਾਰਣ ਮਨੁੱਖਤਾ ਨੇ ਆਪਣੇ ਆਪ ਨੂੰ ਪਰਗਟ ਕੀਤਾ। ਕਿਉਂਕਿ ਉਸ ਨੇ ਆਪਣੀ ਸੇਵਕਾਈ ਸੰਭਾਲਣ ਤੋਂ ਪਹਿਲਾਂ ਕੋਈ ਵੀ ਕੰਮ ਨਹੀਂ ਕੀਤਾ, ਕੋਈ ਵੀ ਉਸ ਦੀ ਪਛਾਣ ਤੋਂ ਜਾਣੂ ਨਹੀਂ ਸੀ, ਕੋਈ ਵੀ ਇਹ ਨਹੀਂ ਦੱਸ ਸਕਦਾ ਸੀ ਕਿ ਉਸ ਦੀ ਦੇਹ ਦੂਜਿਆਂ ਨਾਲੋਂ ਵੱਖਰੀ ਹੈ, ਕਿਉਂਕਿ ਉਸ ਨੇ ਕੋਈ ਕਰਾਮਾਤ ਨਹੀਂ ਕੀਤੀ ਸੀ, ਪਰਮੇਸ਼ੁਰ ਦਾ ਖੁਦ ਦਾ ਜ਼ਰਾ ਵੀ ਕੰਮ ਨਹੀਂ ਕੀਤਾ ਸੀ। ਹਾਲਾਂਕਿ ਆਪਣੀ ਸੇਵਕਾਈ ਕਰਨਾ ਸ਼ੁਰੂ ਕਰਨ ਤੋਂ ਬਾਅਦ, ਉਸ ਨੇ ਸਧਾਰਣ ਮਨੁੱਖਤਾ ਦੇ ਬਾਹਰੀ ਖ਼ੋਲ ਨੂੰ ਕਾਇਮ ਰੱਖਿਆ, ਅਤੇ ਅਜੇ ਵੀ ਸਧਾਰਣ ਮਨੁੱਖੀ ਅਹਿਸਾਸ ਨਾਲ ਜੀਵਿਆ, ਪਰ ਕਿਉਂਕਿ ਉਸ ਨੇ ਖੁਦ ਪਰਮੇਸ਼ੁਰ ਦੇ ਕੰਮ ਨੂੰ ਸ਼ੁਰੂ ਕੀਤਾ ਸੀ, ਮਸੀਹ ਦੀ ਸੇਵਕਾਈ ਨੂੰ ਸ਼ੁਰੂ ਕੀਤਾ, ਅਤੇ ਨਾਸਵਾਨ ਪ੍ਰਾਣੀਆਂ ਦਾ ਕੰਮ ਕੀਤਾ, ਜਿਸਨੂੰ ਕਰਨ ਵਿੱਚ ਮਾਸ-ਅਤੇ-ਲਹੂ ਤੋਂ ਬਣੇ ਮਨੁੱਖ ਅਸਮਰੱਥ ਸਨ, ਲੋਕਾਂ ਨੇ ਸੋਚਿਆ ਕਿ ਉਸ ਵਿੱਚ ਸਧਾਰਣ ਮਨੁੱਖਤਾ ਮੌਜੂਦ ਨਹੀਂ ਸੀ, ਅਤੇ ਉਹ ਪੂਰਨ ਤੌਰ ਤੇ ਸਧਾਰਣ ਦੇਹ ਨਹੀਂ ਬਲਕਿ ਇੱਕ ਅਧੂਰੀ ਦੇਹ ਸੀ। ਕੰਮ, ਜੋ ਉਸ ਨੇ ਪੂਰਾ ਕੀਤਾ, ਦੀ ਵਜ੍ਹਾ ਕਰਕੇ ਲੋਕਾਂ ਨੇ ਕਿਹਾ ਕਿ ਉਹ ਦੇਹ ਵਿੱਚ ਪਰਮੇਸ਼ੁਰ ਸੀ ਜਿਸ ਵਿੱਚ ਸਧਾਰਣ ਮਨੁੱਖਤਾ ਮੌਜੂਦ ਨਹੀਂ ਸੀ। ਅਜਿਹੀ ਸਮਝ ਗ਼ਲਤ ਹੈ ਕਿਉਂਕਿ ਲੋਕ ਪਰਮੇਸ਼ੁਰ ਦੇ ਦੇਹਧਾਰਣ ਦੀ ਮਹੱਤਤਾ ਸਮਝ ਨਹੀਂ ਸਕੇ। ਇਹ ਗਲਤਫ਼ਹਿਮੀ ਇਸ ਤੱਥ ਤੋਂ ਉੱਭਰੀ ਕਿ ਦੇਹ ਵਿਚਲੇ ਪਰਮੇਸ਼ੁਰ ਦੁਆਰਾ ਉਜਾਗਰ ਕੀਤਾ ਗਿਆ ਕੰਮ ਈਸ਼ਵਰੀ ਸੁਭਾਅ ਦਾ ਕੰਮ ਸੀ ਜੋ ਅਜਿਹੀ ਦੇਹ ਵਿੱਚ ਉਜਾਗਰ ਕੀਤਾ ਗਿਆ ਜਿਸ ਵਿੱਚ ਸਧਾਰਣ ਮਨੁੱਖਤਾ ਮੌਜੂਦ ਸੀ। ਪਰਮੇਸ਼ੁਰ ਦੇਹ ਵਿੱਚ ਢੱਕਿਆ ਹੋਇਆ ਸੀ, ਉਸ ਨੇ ਦੇਹ ਵਿੱਚ ਨਿਵਾਸ ਕੀਤਾ ਅਤੇ ਉਸ ਦੀ ਮਨੁੱਖਤਾ ਵਿਚਲੇ ਉਸ ਦੇ ਕੰਮ ਨੇ ਉਸ ਦੀ ਮਨੁੱਖਤਾ ਦੀ ਸਧਾਰਣਤਾ ਨੂੰ ਅਸਪੱਸ਼ਟ ਕਰ ਦਿੱਤਾ ਸੀ। ਇਸੇ ਵਜ੍ਹਾ ਕਰਕੇ ਲੋਕਾਂ ਨੇ ਵਿਸ਼ਵਾਸ ਕੀਤਾ ਕਿ ਪਰਮੇਸ਼ੁਰ ਵਿੱਚ ਮਨੁੱਖਤਾ ਨਹੀਂ ਸਿਰਫ਼ ਈਸ਼ਵਰੀ ਸੁਭਾਅ ਸੀ।

ਪਰਮੇਸ਼ੁਰ ਨੇ ਆਪਣੇ ਪਹਿਲੇ ਦੇਹਧਾਰਣ ਦਾ ਕੰਮ ਪੂਰਾ ਨਹੀਂ ਕੀਤਾ ਸੀ; ਉਸ ਨੇ ਪਰਮੇਸ਼ੁਰ ਦੀ ਦੇਹ ਵਿੱਚ ਕਰਨ ਵਾਲੇ ਜ਼ਰੂਰੀ ਕੰਮ ਦੇ ਸਿਰਫ਼ ਪਹਿਲੇ ਕਦਮ ਨੂੰ ਪੂਰਾ ਕੀਤਾ ਸੀ। ਇਸ ਲਈ, ਦੇਹਧਾਰਣ ਦੇ ਕੰਮ ਨੂੰ ਖਤਮ ਕਰਨ ਲਈ, ਪਰਮੇਸ਼ੁਰ ਇੱਕ ਵਾਰ ਫਿਰ ਦੇਹ ਵਿੱਚ ਵਾਪਸ ਆਇਆ ਹੈ, ਦੇਹ ਦੀ ਸਾਰੀ ਸਧਾਰਣਤਾ ਅਤੇ ਅਸਲੀਅਤ ਨੂੰ ਜੀ ਰਿਹਾ ਹੈ, ਜੋ ਕਿ ਪਰਮੇਸ਼ੁਰ ਦੇ ਵਚਨ ਨੂੰ ਇੱਕ ਪੂਰਨ ਸਧਾਰਣ ਅਤੇ ਆਮ ਦੇਹ ਵਿੱਚ ਪ੍ਰਗਟਾਉਣਾ ਹੈ, ਜਿਸ ਨਾਲ ਉਸ ਕੰਮ ਦਾ ਅੰਤ ਕਰਨਾ ਹੈ ਜੋ ਉਸ ਨੇ ਦੇਹ ਵਿੱਚ ਅਧੂਰਾ ਛੱਡ ਦਿੱਤਾ ਸੀ। ਤੱਤ ਵਿੱਚ, ਦੂਜੀ ਦੇਹਧਾਰੀ ਦੇਹ ਪਹਿਲੀ ਵਰਗੀ ਹੀ ਹੈ ਪਰ ਇਹ ਹੋਰ ਵੀ ਜ਼ਿਆਦਾ ਅਸਲੀ ਹੈ, ਪਹਿਲੀ ਨਾਲੋਂ ਹੋਰ ਵੀ ਜ਼ਿਆਦਾ ਸਧਾਰਣ ਹੈ। ਇਸ ਦੇ ਸਿੱਟੇ ਵਜੋਂ, ਤਕਲੀਫ਼ ਜੋ ਦੂਜੀ ਦੇਹਧਾਰੀ ਦੇਹ ਸਹਾਰਦੀ ਹੈ ਪਹਿਲੀ ਨਾਲੋਂ ਬਹੁਤ ਜ਼ਿਆਦਾ ਹੈ, ਪਰ ਉਸ ਦੀ ਤਕਲੀਫ਼ ਦੇਹ ਵਿਚਲੇ ਆਪਣੇ ਕਾਰਜ ਦੇ ਸਿੱਟੇ ਵਜੋਂ ਹੈ ਜੋ ਕਿ ਭ੍ਰਿਸ਼ਟੇ ਹੋਏ ਮਨੁੱਖ ਦੀ ਤਕਲੀਫ਼ ਵਰਗੀ ਬਿਲਕੁਲ ਵੀ ਨਹੀਂ ਹੈ। ਇਹ ਵੀ ਉਸ ਦੀ ਦੇਹ ਦੀ ਸਧਾਰਣਤਾ ਅਤੇ ਅਸਲੀਅਤ ਤੋਂ ਉਪਜਦੀ ਹੈ। ਕਿਉਂਕਿ ਉਹ ਆਪਣੀ ਸੇਵਕਾਈ ਬੇਹੱਦ ਸਧਾਰਣ ਅਤੇ ਅਸਲੀ ਦੇਹ ਵਿੱਚ ਕਰਦਾ ਹੈ, ਉਸ ਦੀ ਦੇਹ ਲਈ ਬਹੁਤ ਜ਼ਿਆਦਾ ਕਸ਼ਟਾਂ ਨੂੰ ਸਹਿਣਾ ਜ਼ਰੂਰੀ ਹੈ। ਜਿੰਨੀ ਜ਼ਿਆਦਾ ਉਸ ਦੀ ਦੇਹ ਸਧਾਰਣ ਅਤੇ ਅਸਲੀ ਹੁੰਦੀ ਹੈ ਓਨੀਆਂ ਹੀ ਉਹ ਆਪਣੇ ਕਾਰਜ ਨੂੰ ਕਰਦਿਆਂ ਤਕਲੀਫ਼ਾਂ ਸਹਿੰਦਾ ਹੈ। ਪਰਮੇਸ਼ੁਰ ਦਾ ਕੰਮ ਇੱਕ ਬਹੁਤ ਆਮ ਦੇਹ ਵਿੱਚ ਪ੍ਰਗਟਾਇਆ ਜਾਂਦਾ ਹੈ, ਅਜਿਹੀ ਦੇਹ ਜੋ ਕਿ ਬਿਲਕੁਲ ਵੀ ਅਲੌਕਿਕ ਨਹੀਂ ਹੁੰਦੀ। ਕਿਉਂਕਿ ਉਸ ਦੀ ਦੇਹ ਸਧਾਰਣ ਹੈ, ਅਤੇ ਇਸ ਲਈ ਮਨੁੱਖ ਨੂੰ ਬਚਾਉਣ ਦੇ ਕੰਮ ਦਾ ਭਾਰ ਚੁੱਕਣਾ ਲਾਜ਼ਮੀ ਹੈ, ਉਹ ਇੱਕ ਅਲੌਕਿਕ ਦੇਹ ਨਾਲੋਂ ਕਿਤੇ ਜ਼ਿਆਦਾ ਤਕਲੀਫ਼ ਸਹਿੰਦਾ ਹੈ—ਅਤੇ ਇਹ ਸਾਰੀ ਤਕਲੀਫ਼ ਇਸਦੀ ਦੇਹ ਦੀ ਸਧਾਰਣਤਾ ਅਤੇ ਅਸਲੀਅਤ ਤੋਂ ਉਪਜਦੀ ਹੈ। ਦੋਨੋ ਦੇਹਧਾਰੀ ਦੇਹਾਂ ਵਲੋਂ ਆਪਣੀਆਂ ਸੇਵਕਾਈਆਂ ਨੂੰ ਕਰਦਿਆਂ ਸਹਾਰੀ ਗਈ ਤਕਲੀਫ਼ ਵਿੱਚ ਦੇਹਧਾਰੀ ਦੇਹ ਦੇ ਤੱਤ ਨੂੰ ਵੇਖਿਆ ਜਾ ਸਕਦਾ ਹੈ। ਜਿੰਨੀ ਜ਼ਿਆਦਾ ਦੇਹ ਸਧਾਰਣ ਹੁੰਦੀ ਹੈ, ਓਨੇ ਹੀ ਵੱਧ ਕਸ਼ਟ ਉਸ ਨੂੰ ਆਪਣੇ ਕੰਮ ਨੂੰ ਪੂਰਾ ਕਰਨ ਵੇਲੇ ਸਹਾਰਨੇ ਪੈਂਦੇ ਹਨ; ਇਸ ਕੰਮ ਨੂੰ ਪੂਰਾ ਕਰਨ ਵਾਲੀ ਦੇਹ ਜਿੰਨੀ ਜ਼ਿਆਦਾ ਅਸਲੀ ਹੁੰਦੀ ਹੈ, ਓਨੀਆਂ ਹੀ ਸਖ਼ਤ ਲੋਕਾਂ ਦੀਆਂ ਧਾਰਨਾਵਾਂ ਹੁੰਦੀਆਂ ਹਨ ਅਤੇ ਉਸ ਦੇ ਓਨੇ ਹੀ ਜ਼ਿਆਦਾ ਖ਼ਤਰੇ ਵਿੱਚ ਪੈਣ ਦੀ ਸੰਭਾਵਨਾ ਵੱਧ ਹੁੰਦੀ ਹੈ। ਅਤੇ ਫਿਰ ਵੀ, ਦੇਹ ਜਿੰਨੀ ਜ਼ਿਆਦਾ ਅਸਲੀ ਹੁੰਦੀ ਹੈ, ਅਤੇ ਦੇਹ ਵਿੱਚ ਜਿੰਨੀਆਂ ਜ਼ਿਆਦਾ ਜ਼ਰੂਰਤਾਂ ਅਤੇ ਇੱਕ ਸਧਾਰਣ ਮਨੁੱਖ ਦਾ ਅਹਿਸਾਸ ਹੁੰਦਾ ਹੈ, ਓਨੀ ਹੀ ਜ਼ਿਆਦਾ ਉਸ ਵਿੱਚ ਪਰਮੇਸ਼ੁਰ ਦੇ ਕੰਮ ਨੂੰ ਕਰਨ ਦੀ ਸਮਰੱਥਾ ਹੁੰਦੀ ਹੈ। ਯਿਸੂ ਦੀ ਇਹ ਦੇਹ ਜਿਸਨੂੰ ਸਲੀਬ ਉੱਪਰ ਟੰਗਿਆ ਗਿਆ ਸੀ, ਦੇਹ ਜੋ ਉਸ ਨੇ ਇੱਕ ਪਾਪ ਦੀ ਭੇਟ ਵਜੋਂ ਠੁਕਰਾ ਦਿੱਤੀ ਸੀ; ਇਸੇ ਸਧਾਰਣ ਮਨੁੱਖਤਾ ਵਾਲੀ ਦੇਹ ਦੇ ਜ਼ਰੀਏ ਤੋਂ ਹੀ ਉਸ ਨੇ ਸ਼ਤਾਨ ਨੂੰ ਹਰਾਇਆ ਅਤੇ ਮਨੁੱਖ ਨੂੰ ਪੂਰਨ ਰੂਪ ਵਿੱਚ ਸਲੀਬ ਤੋਂ ਬਚਾਇਆ। ਅਤੇ ਇਸੇ ਇੱਕ ਪੂਰਨ ਦੇਹ ਵਜੋਂ ਪਰਮੇਸ਼ੁਰ ਆਪਣੇ ਦੂਜੇ ਦੇਹਧਾਰਣ ਵਿੱਚ ਜਿੱਤ ਦਾ ਕੰਮ ਕਰਦਾ ਹੈ ਅਤੇ ਸ਼ਤਾਨ ਨੂੰ ਹਰਾਉਂਦਾ ਹੈ। ਸਿਰਫ ਉਹ ਦੇਹ ਜੋ ਪੂਰਨ ਰੂਪ ਵਿੱਚ ਸਧਾਰਣ ਅਤੇ ਅਸਲੀ ਹੈ ਜਿੱਤ ਦੇ ਕੰਮ ਨੂੰ ਪੂਰੀ ਤਰ੍ਹਾਂ ਕਰ ਸਕਦੀ ਹੈ ਅਤੇ ਸ਼ਕਤੀਸ਼ਾਲੀ ਗਵਾਹੀ ਭਰ ਸਕਦੀ ਹੈ। ਕਹਿਣ ਦਾ ਭਾਵ ਹੈ ਕਿ ਮਨੁੱਖ ਨੂੰ ਜਿੱਤਣ ਦੇ ਕੰਮ ਨੂੰ ਪਰਮੇਸ਼ੁਰ ਦੀ ਦੇਹ ਵਿਚਲੀ ਸਧਾਰਣਤਾ ਅਤੇ ਅਸਲੀਅਤ ਦੇ ਦੁਆਰਾ ਅਸਰਦਾਰ ਬਣਾਇਆ ਜਾਂਦਾ ਹੈ, ਨਾ ਕਿ ਅਲੌਕਿਕ ਕਾਰਮਾਤਾਂ ਜਾਂ ਪ੍ਰਗਟਾਵਿਆਂ ਦੁਆਰਾ। ਇਸ ਦੇਹਧਾਰੀ ਪਰਮੇਸ਼ੁਰ ਦੀ ਸੇਵਕਾਈ ਬੋਲ ਕੇ ਮਨੁੱਖ ਨੂੰ ਜਿੱਤਣਾ ਅਤੇ ਸੰਪੂਰਨ ਬਣਾਉਣਾ ਹੈ; ਦੂਜੇ ਸ਼ਬਦਾਂ ਵਿੱਚ, ਆਤਮਾ ਦੇ ਕੰਮ ਨੂੰ ਦੇਹ ਵਿੱਚ ਪੂਰਾ ਕੀਤਾ ਜਾਂਦਾ ਹੈ, ਦੇਹ ਦਾ ਫ਼ਰਜ਼ ਬੋਲਣਾ ਅਤੇ ਇਸ ਪ੍ਰਕਾਰ ਮਨੁੱਖ ਨੂੰ ਪੂਰੀ ਤਰ੍ਹਾਂ ਨਾਲ ਜਿੱਤਣਾ, ਪਰਗਟ ਕਰਨਾ, ਸੰਪੂਰਨ ਕਰਨਾ ਅਤੇ ਮਨੁੱਖ ਦਾ ਨਾਸ ਕਰਨਾ ਹੈ। ਅਤੇ ਇਸ ਕਰਕੇ, ਇਸ ਜਿੱਤ ਦੇ ਕੰਮ ਵਿੱਚ ਹੀ ਪਰਮੇਸ਼ੁਰ ਦਾ ਦੇਹ ਵਿਚਲਾ ਕੰਮ ਪੂਰੀ ਤਰ੍ਹਾਂ ਸਿਰੇ ਚੜ੍ਹੇਗਾ। ਛੁਟਕਾਰੇ ਦਾ ਪਹਿਲਾ ਕੰਮ ਦੇਹਧਾਰਣ ਦੇ ਕੰਮ ਦੀ ਸਿਰਫ਼ ਸ਼ੁਰੂਆਤ ਸੀ; ਦੇਹ ਜੋ ਜਿੱਤ ਦਾ ਕੰਮ ਪੂਰਾ ਕਰਦੀ ਹੈ ਉਹ ਦੇਹਧਾਰਣ ਦੇ ਸਾਰੇ ਕੰਮ ਨੂੰ ਨਪੇਰੇ ਚਾੜ੍ਹੇਗੀ। ਲਿੰਗ ਵਜੋਂ, ਇੱਕ ਨਰ ਹੈ ਅਤੇ ਦੂਜੀ ਮਾਦਾ ਹੈ, ਇਸ ਪ੍ਰਕਾਰ ਉਹ ਪਰਮੇਸ਼ੁਰ ਦੇ ਕੰਮ ਦੀ ਮਹੱਤਤਾ ਨੂੰ ਪੂਰੀ ਕਰਦੇ ਹਨ, ਅਤੇ ਮਨੁੱਖ ਦੀਆਂ ਪਰਮੇਸ਼ੁਰ ਪ੍ਰਤੀ ਧਾਰਨਾਵਾਂ ਦਾ ਖੰਡਨ ਕਰਦੇ ਹਨ: ਪਰਮੇਸ਼ੁਰ, ਨਰ ਅਤੇ ਮਾਦਾ ਦੋਵੇਂ ਬਣ ਸਕਦਾ ਹੈ, ਅਤੇ ਤੱਤ ਵਿੱਚ ਦੇਹਧਾਰੀ ਪਰਮੇਸ਼ੁਰ ਲਿੰਗ ਰਹਿਤ ਹੈ। ਉਸ ਨੇ ਨਰ ਅਤੇ ਮਾਦਾ ਦੋਨਾਂ ਨੂੰ ਬਣਾਇਆ ਹੈ, ਅਤੇ ਉਸ ਲਈ ਲਿੰਗ ਦੀ ਕੋਈ ਵੰਡ ਨਹੀਂ ਹੈ। ਕੰਮ ਦੇ ਇਸ ਪੜਾਅ ਵਿੱਚ, ਪਰਮੇਸ਼ੁਰ ਕੋਈ ਚਿੰਨ੍ਹ ਅਤੇ ਅਚੰਭੇ ਨਹੀਂ ਦਿਖਾਉਂਦਾ, ਇਸ ਲਈ ਉਸ ਦਾ ਕੰਮ ਵਚਨਾਂ ਦੇ ਜ਼ਰੀਏ ਤੋਂ ਪੂਰਾ ਕੀਤਾ ਜਾਵੇਗਾ। ਇਸ ਦੇ ਇਲਾਵਾ ਇਸ ਦਾ ਕਾਰਨ ਇਹ ਹੈ ਕਿ ਕਿਉਂਕਿ ਦੇਹਧਾਰੀ ਪਰਮੇਸ਼ੁਰ ਦਾ ਇਹ ਕੰਮ ਬਿਮਾਰਾਂ ਨੂੰ ਚੰਗਾ ਕਰਨਾ ਜਾਂ ਭਰਿਸ਼ਟ ਆਤਮਾਵਾਂ ਨੂੰ ਕੱਢਣਾ ਨਹੀਂ ਬਲਕਿ ਮਨੁੱਖ ਨੂੰ ਵਚਨਾਂ ਦੇ ਦੁਆਰਾ ਜਿੱਤਣਾ ਹੈ, ਕਹਿਣ ਦਾ ਭਾਵ ਹੈ ਕਿ ਪਰਮੇਸ਼ੁਰ ਦੀ ਧਾਰਣ ਕੀਤੀ ਦੇਹ ਦੀ ਬੁਨਿਆਦੀ ਯੋਗਤਾ ਵਚਨਾਂ ਨੂੰ ਬੋਲਣਾ ਅਤੇ ਮਨੁੱਖ ਨੂੰ ਜਿੱਤਣਾ ਹੈ, ਬਿਮਾਰਾਂ ਨੂੰ ਚੰਗਾ ਕਰਨਾ ਜਾਂ ਭਰਿਸ਼ਟ ਆਤਮਾਵਾਂ ਨੂੰ ਬਾਹਰ ਕੱਢਣਾ ਨਹੀਂ ਹੈ। ਸਧਾਰਣ ਮਨੁੱਖਤਾ ਵਿੱਚ ਉਸ ਦਾ ਕੰਮ ਕਰਾਮਾਤਾਂ ਦਿਖਾਉਣਾ ਨਹੀਂ ਹੈ, ਬਿਮਾਰਾਂ ਨੂੰ ਚੰਗਾ ਕਰਨਾ ਨਹੀਂ ਹੈ, ਪਰ ਬੋਲਣਾ ਹੈ, ਅਤੇ ਇਸ ਲਈ ਲੋਕਾਂ ਨੂੰ ਦੂਜੇ ਦੇਹਧਾਰਣ ਦੀ ਦੇਹ ਪਹਿਲੀ ਨਾਲੋਂ ਕਿਤੇ ਜ਼ਿਆਦਾ ਸਧਾਰਣ ਲੱਗਦੀ ਹੈ। ਲੋਕ ਦੇਖਦੇ ਹਨ ਕਿ ਪਰਮੇਸ਼ੁਰ ਦਾ ਦੇਹਧਾਰਣ ਝੂਠ ਨਹੀਂ ਹੈ; ਪਰ ਇਹ ਦੇਹਧਾਰਣ ਯਿਸੂ ਦੇ ਦੇਹਧਾਰਣ ਤੋਂ ਵੱਖਰਾ ਹੈ, ਅਤੇ ਭਾਵੇਂ ਉਹ ਦੋਵੇਂ ਪਰਮੇਸ਼ੁਰ ਦਾ ਦੇਹਧਾਰਣ ਹਨ, ਉਹ ਇੱਕੋ ਜਿਹੇ ਨਹੀਂ ਹਨ। ਯਿਸੂ ਵਿੱਚ ਸਧਾਰਣ ਮਨੁੱਖਤਾ, ਆਮ ਮਨੁੱਖਤਾ ਸੀ ਪਰ ਉਸ ਨਾਲ ਕਈ ਚਿੰਨ੍ਹ ਅਤੇ ਅਚੰਭੇ ਜੁੜੇ ਹੋਏ ਸਨ। ਇਸ ਦੇਹਧਾਰੀ ਪਰਮੇਸ਼ੁਰ ਵਿੱਚ ਮਨੁੱਖੀ ਅੱਖਾਂ ਕੋਈ ਵੀ ਚਿੰਨ੍ਹ ਜਾਂ ਅਚੰਭੇ ਨਹੀਂ ਦੇਖਣਗੀਆਂ, ਨਾ ਤਾਂ ਬਿਮਾਰਾਂ ਨੂੰ ਚੰਗਾ ਹੁੰਦਿਆ ਅਤੇ ਭਰਿਸ਼ਟ ਆਤਮਾਵਾਂ ਨੂੰ ਨਿਕਲਦਿਆਂ ਵੇਖਣਗੀਆਂ, ਨਾ ਹੀ ਸਮੁੰਦਰ ਉੱਪਰ ਤੁਰਨਾ, ਅਤੇ ਨਾ ਹੀ ਚਾਲੀ ਦਿਨਾਂ ਦੇ ਵਰਤ ਨੂੰ ਦੇਖਣਗੀਆਂ.... ਉਹ ਯਿਸੂ ਦੇ ਕੀਤੇ ਹੋਏ ਕੰਮ ਨੂੰ ਨਹੀਂ ਕਰੇਗਾ, ਇਸ ਲਈ ਨਹੀਂ ਕਿ ਤੱਤ ਵਿੱਚ, ਉਸ ਦੀ ਦੇਹ ਯਿਸੂ ਤੋਂ ਵੱਖਰੀ ਹੈ, ਪਰ ਇਸ ਕਰਕੇ ਕਿ ਉਸ ਦਾ ਉਸ ਦੀ ਸੇਵਕਾਈ ਬਿਮਾਰਾਂ ਨੂੰ ਚੰਗਾ ਕਰਨਾ ਜਾਂ ਭਰਿਸ਼ਟ ਆਤਮਾਵਾਂ ਨੂੰ ਬਾਹਰ ਕੱਢਣਾ ਨਹੀਂ ਹੈ। ਉਹ ਆਪਣੇ ਖੁਦ ਦੇ ਕੰਮ ਨੂੰ ਤਾਰ-ਤਾਰ ਨਹੀਂ ਕਰਦਾ, ਆਪਣੇ ਕੰਮ ਵਿੱਚ ਵਿਘਨ ਨਹੀਂ ਪਾਉਂਦਾ। ਕਿਉਂਕਿ ਉਹ ਮਨੁੱਖ ਨੂੰ ਆਪਣੇ ਅਸਲੀ ਵਚਨਾਂ ਨਾਲ ਜਿੱਤਦਾ ਹੈ, ਉਸ ਨੂੰ ਕਰਾਮਾਤਾਂ ਦੁਆਰਾ ਅਧੀਨ ਕਰਨ ਦੀ ਕੋਈ ਜ਼ਰੂਰਤ ਨਹੀਂ ਹੈ, ਅਤੇ ਇਸ ਲਈ ਇਹ ਪੜਾਅ ਦੇਹਧਾਰਣ ਦੇ ਕੰਮ ਨੂੰ ਪੂਰਾ ਕਰਨਾ ਹੈ। ਅੱਜ ਜਿਸ ਦੇਹਧਾਰੀ ਪਰਮੇਸ਼ੁਰ ਨੂੰ ਤੂੰ ਦੇਖਦਾ ਹੈਂ ਉਹ ਪੂਰਨ ਰੂਪ ਵਿੱਚ ਦੇਹ ਹੈ, ਅਤੇ ਉਸ ਵਿੱਚ ਕੁਝ ਵੀ ਅਲੌਕਿਕ ਨਹੀਂ ਹੈ। ਉਹ ਦੂਜਿਆਂ ਦੀ ਤਰ੍ਹਾਂ ਬਿਮਾਰ ਹੁੰਦਾ ਹੈ, ਦੂਜਿਆਂ ਦੀ ਤਰ੍ਹਾਂ ਉਸ ਨੂੰ ਭੋਜਨ ਅਤੇ ਕੱਪੜਿਆਂ ਦੀ ਜ਼ਰੂਰਤ ਹੈ; ਉਹ ਪੂਰਨ ਰੂਪ ਵਿੱਚ ਦੇਹ ਹੈ। ਜੇ, ਇਸ ਸਮੇਂ ਵਿੱਚ ਦੇਹਧਾਰੀ ਪਰਮੇਸ਼ੁਰ ਅਲੌਕਿਕ ਚਿੰਨ੍ਹ ਅਤੇ ਅਚੰਭੇ ਦਿਖਾਵੇ, ਜੇ ਬਿਮਾਰਾਂ ਨੂੰ ਚੰਗਾ ਕਰੇ, ਭਰਿਸ਼ਟ ਆਤਮਾਵਾਂ ਨੂੰ ਕੱਢੇ ਜਾਂ ਇੱਕ ਵਚਨ ਦੁਆਰਾ ਮਾਰ ਸਕੇ, ਤਾਂ ਉਹ ਜਿੱਤਣ ਦਾ ਕੰਮ ਕਿਵੇਂ ਪੂਰਾ ਕਰ ਸਕੇਗਾ? ਉਸ ਦਾ ਕੰਮ ਗੈਰ-ਯਹੂਦੀ ਮੁਲਕਾਂ ਵਿੱਚ ਕਿਵੇਂ ਫੈਲਾਇਆ ਜਾਵੇਗਾ? ਬਿਮਾਰਾਂ ਨੂੰ ਚੰਗਾ ਕਰਨਾ ਅਤੇ ਭਰਿਸ਼ਟ ਆਤਮਾਵਾਂ ਨੂੰ ਬਾਰ ਕੱਢਣਾ ਕਿਰਪਾ ਦੇ ਯੁਗ ਦਾ ਕੰਮ ਸੀ, ਇਹ ਛੁਟਕਾਰੇ ਦੇ ਕੰਮ ਦਾ ਪਹਿਲਾ ਕਦਮ ਸੀ, ਅਤੇ ਹੁਣ ਜਦ ਪਰਮੇਸ਼ੁਰ ਨੇ ਮਨੁੱਖ ਨੂੰ ਸਲੀਬ ਤੋਂ ਬਚਾ ਲਿਆ ਹੈ, ਉਹ ਇਸ ਕੰਮ ਨੂੰ ਹੋਰ ਨਹੀਂ ਕਰਦਾ। ਜੇ ਅੰਤ ਦੇ ਦਿਨਾਂ ਵਿੱਚ ਯਿਸੂ ਵਰਗਾ ਇੱਕ “ਪਰਮੇਸ਼ੁਰ” ਪ੍ਰਗਟ ਹੰਦਾ ਹੈ ਜਿਸ ਨੇ ਬਿਮਾਰਾਂ ਨੂੰ ਚੰਗਾ ਕੀਤਾ, ਭਰਿਸ਼ਟ ਆਤਮਾਵਾਂ ਨੂੰ ਬਾਹਰ ਕੱਢਿਆ, ਅਤੇ ਮਨੁੱਖ ਲਈ ਸਲੀਬ ਉੱਪਰ ਟੰਗਿਆ ਗਿਆ, ਉਹ “ਪਰਮੇਸ਼ੁਰ” ਭਾਵੇਂ ਹੂਬਹੂ ਬਾਈਬਲ ਵਿੱਚ ਦਿੱਤੇ ਪਰਮੇਸ਼ੁਰ ਦੇ ਵਰਣਨ ਵਰਗਾ ਹੋਵੇ ਅਤੇ ਮਨੁੱਖ ਲਈ ਉਸ ਨੂੰ ਸਵੀਕਾਰ ਕਰਨਾ ਸੌਖਾ ਹੋਵੇ, ਪਰ ਇਹ ਤੱਤ ਵਿੱਚ, ਪਰਮੇਸ਼ੁਰ ਦੇ ਆਤਮਾ ਦੁਆਰਾ ਧਾਰਣ ਕੀਤੀ ਦੇਹ ਨਹੀਂ ਬਲਕਿ ਇੱਕ ਦੁਸ਼ਟ ਆਤਮਾ ਹੋਵੇਗੀ। ਕਿਉਂਕਿ ਪਰਮੇਸ਼ੁਰ ਦਾ ਸਿਧਾਂਤ ਆਪਣੇ ਪੂਰੇ ਕੀਤੇ ਕੰਮ ਨੂੰ ਕਦੇ ਵੀ ਨਾ ਦੁਹਰਾਉਣਾ ਹੈ। ਅਤੇ ਇਸ ਲਈ, ਪਰਮੇਸ਼ੁਰ ਦੇ ਦੂਜੇ ਦੇਹਧਾਰਣ ਦਾ ਕੰਮ ਪਹਿਲੇ ਦੇ ਕੰਮ ਨਾਲੋਂ ਵੱਖਰਾ ਹੈ। ਅੰਤ ਦੇ ਦਿਨਾਂ ਵਿੱਚ ਪਰਮੇਸ਼ੁਰ ਜਿੱਤਣ ਦੇ ਕੰਮ ਨੂੰ ਇੱਕ ਆਮ, ਸਧਾਰਣ ਦੇਹ ਵਿੱਚ ਪੂਰਾ ਕਰਦਾ ਹੈ; ਉਹ ਬਿਮਾਰਾਂ ਨੂੰ ਚੰਗਾ ਨਹੀਂ ਕਰਦਾ, ਅਤੇ ਮਨੁੱਖ ਦੁਆਰਾ ਸਲੀਬੀ ਮੌਤ ਨਹੀਂ ਪ੍ਰਾਪਤ ਕਰੇਗਾ, ਪਰ ਸਿਰਫ਼ ਦੇਹ ਵਿੱਚ ਵਚਨਾਂ ਨੂੰ ਬੋਲੇਗਾ, ਅਤੇ ਮਨੁੱਖ ਨੂੰ ਦੇਹ ਵਿੱਚ ਜਿੱਤੇਗਾ। ਸਿਰਫ਼ ਅਜਿਹੀ ਦੇਹ ਹੀ ਪਰਮੇਸਰ ਦੀ ਦੇਹਧਾਰੀ ਦੇਹ ਹੋਵੇਗੀ; ਸਿਰਫ਼ ਅਜਿਹੀ ਦੇਹ ਹੀ ਪਰਮੇਸ਼ੁਰ ਦੇ ਦੇਹ ਵਿਚਲੇ ਕੰਮ ਨੂੰ ਪੂਰਾ ਕਰ ਸਕਦੀ ਹੈ।

ਭਾਵੇਂ ਇਸ ਪੜਾਅ ਵਿੱਚ ਪਰਮੇਸ਼ੁਰ ਤਕਲੀਫ਼ ਸਹਿ ਰਿਹਾ ਹੈ ਜਾਂ ਆਪਣੀ ਸੇਵਕਾਈ ਨੂੰ ਕਰ ਰਿਹਾ ਹੈ, ਉਹ ਇਸ ਨੂੰ ਆਪਣੇ ਦੇਹਧਾਰਣ ਦੇ ਅਰਥ ਨੂੰ ਪੂਰਾ ਕਰਨ ਲਈ ਕਰਦਾ ਹੈ, ਕਿਉਂਕਿ ਇਹ ਪਰਮੇਸ਼ੁਰ ਦਾ ਆਖਰੀ ਦੇਹਧਾਰਣ ਹੈ। ਪਰਮੇਸ਼ੁਰ ਸਿਰਫ਼ ਦੋ ਵਾਰ ਦੇਹਧਾਰਣ ਕਰ ਸਕਦਾ ਹੈ। ਕੋਈ ਤੀਜਾ ਸਮਾਂ ਨਹੀਂ ਆ ਸਕਦਾ। ਪਹਿਲਾ ਦੇਹਧਾਰਣ ਨਰ ਸੀ ਅਤੇ ਦੂਜਾ ਮਾਦਾ, ਅਤੇ ਇਸ ਪ੍ਰਕਾਰ ਮਨੁੱਖ ਦੇ ਮਨ ਵਿੱਚ ਪਰਮੇਸ਼ੁਰ ਦਾ ਸਰੂਪ ਪੂਰਾ ਕੀਤਾ ਜਾਂਦਾ ਹੈ; ਇਸ ਦੇ ਇਲਾਵਾ ਦੋ ਦੇਹਧਾਰਣਾਂ ਨੇ ਪਹਿਲਾਂ ਹੀ ਪਰਮੇਸ਼ੁਰ ਦੇ ਦੇਹ ਵਿੱਚ ਕੰਮ ਨੂੰ ਪੂਰਾ ਕਰ ਦਿੱਤਾ ਹੈ। ਪਹਿਲੀ ਵਾਰ ਪਰਮੇਸ਼ੁਰ ਵਿੱਚ, ਦੇਹਧਾਰਣ ਦੇ ਅਰਥ ਨੂੰ ਪੂਰਾ ਕਰਨ ਲਈ, ਸਧਾਰਣ ਮਨੁੱਖਤਾ ਸੀ। ਇਸ ਵਾਰ ਵੀ ਉਸ ਵਿੱਚ ਸਧਾਰਣ ਮਨੁੱਖਤਾ ਹੰਦੀ ਹੈ, ਪਰ ਦੇਹਧਾਰਣ ਦਾ ਅਰਥ ਵੱਖਰਾ ਹੈ: ਇਹ ਜ਼ਿਆਦਾ ਡੂੰਘਾ ਹੈ ਅਤੇ ਉਸ ਦੇ ਕੰਮ ਦੀ ਬਹੁਤ ਵੱਡੀ ਮਹੱਤਤਾ ਹੈ। ਪਰਮੇਸ਼ੁਰ ਦੇ ਇੱਕ ਵਾਰ ਫਿਰ ਦੇਹਧਾਰਣ ਦੀ ਵਜ੍ਹਾ ਦੇਹਧਾਰਣ ਦੇ ਅਰਥ ਨੂੰ ਪੂਰਾ ਕਰਨਾ ਹੈ। ਜਦੋਂ ਪਰਮੇਸ਼ੁਰ ਨੇ ਆਪਣੇ ਕੰਮ ਦੇ ਇਸ ਪੜਾਅ ਨੂੰ ਪੂਰੀ ਤਰ੍ਹਾਂ ਖ਼ਤਮ ਕਰ ਦਿੱਤਾ ਹੈ, ਦੇਹਧਾਰਣ ਦਾ ਪੂਰਨ ਅਰਥ, ਜੋ ਕਿ ਪਰਮੇਸ਼ੁਰ ਦਾ ਦੇਹ ਵਿੱਚ ਕੰਮ ਹੈ, ਪੂਰਾ ਹੋ ਜਾਵੇਗਾ, ਅਤੇ ਕੋਈ ਹੋਰ ਕੰਮ ਦੇਹ ਵਿੱਚ ਨਹੀਂ ਕੀਤਾ ਜਾਵੇਗਾ। ਕਹਿਣ ਦਾ ਭਾਵ ਹੈ ਕਿ ਹੁਣ ਤੋਂ ਪਰਮੇਸ਼ੁਰ ਆਪਣਾ ਕੰਮ ਕਰਨ ਲਈ ਕਦੇ ਵੀ ਦੁਬਾਰਾ ਦੇਹ ਵਿੱਚ ਨਹੀਂ ਆਵੇਗਾ। ਸਿਰਫ਼ ਮਨੁੱਖਜਾਤੀ ਨੂੰ ਬਚਾਉਣ ਅਤੇ ਸੰਪੂਰਨ ਬਣਾਉਣ ਲਈ ਪਰਮੇਸ਼ੁਰ ਦੇਹਧਾਰਣ ਦਾ ਕੰਮ ਕਰਦਾ ਹੈ। ਦੂਜੇ ਸ਼ਬਦਾਂ ਵਿੱਚ, ਕੰਮ ਕਰਨ ਦੇ ਇਲਾਵਾ ਪਰਮੇਸ਼ੁਰ ਦਾ ਦੇਹ ਧਾਰਣ ਕਰਨਾ ਕਿਸੇ ਵੀ ਤਰੀਕੇ ਨਾਲ ਆਮ ਕੰਮ ਨਹੀਂ ਹੈ। ਕੰਮ ਕਰਨ ਲਈ ਦੇਹ ਧਾਰਣ ਕਰਕੇ ਉਹ ਸ਼ਤਾਨ ਨੂੰ ਦਿਖਾਉਂਦਾ ਹੈ ਕਿ ਪਰਮੇਸ਼ੁਰ ਦੇਹ ਹੈ, ਇੱਕ ਸਧਾਰਣ ਮਨੁੱਖ ਹੈ, ਇੱਕ ਆਮ ਮਨੁੱਖ ਹੈ—ਅਤੇ ਫਿਰ ਵੀ ਉਹ ਸੰਸਾਰ ਉੱਪਰ ਜਿੱਤ ਪ੍ਰਪਤ ਕਰ ਸਕਦਾ ਹੈ, ਸ਼ਤਾਨ ਨੂੰ ਹਰਾ ਸਕਦਾ ਹੈ, ਮਨੁੱਖਜਾਤੀ ਨੂੰ ਮੁਕਤ ਕਰ ਸਕਦਾ ਹੈ, ਮਨੁੱਖਜਾਤੀ ਨੂੰ ਜਿੱਤ ਸਕਦਾ ਹੈ! ਸ਼ਤਾਨ ਦੇ ਕੰਮ ਦਾ ਟੀਚਾ ਮਨੁੱਖਜਾਤੀ ਨੂੰ ਭ੍ਰਿਸ਼ਟ ਕਰਨਾ ਹੈ, ਜਦਕਿ ਪਰਮੇਸ਼ੁਰ ਦਾ ਟੀਚਾ ਮਨੁੱਖਜਾਤੀ ਨੂੰ ਬਚਾਉਣਾ ਹੈ। ਸ਼ਤਾਨ ਮਨੁੱਖ ਨੂੰ ਇੱਕ ਅਥਾਹ-ਕੁੰਡ ਵਿੱਚ ਫਸਾਉਂਦਾ ਹੈ, ਜਦਕਿ ਪਰਮੇਸ਼ੁਰ ਉਸ ਨੂੰ ਇਸਤੋਂ ਬਚਾਉਂਦਾ ਹੈ। ਸ਼ਤਾਨ ਸਾਰੇ ਮਨੁੱਖਾਂ ਨੂੰ ਆਪਣੀ ਉਪਾਸਨਾ ਕਰਨ ਲਈ ਮਜਬੂਰ ਕਰਦਾ ਹੈ, ਜਦਕਿ ਪਰਮੇਸ਼ੁਰ ਉਸ ਨੂੰ ਆਪਣੇ ਅਧਿਕਾਰ ਦਾ ਪਾਤਰ ਬਣਾਉਂਦਾ ਹੈ, ਕਿਉਂਕਿ ਉਹ ਸਾਰੀ ਸ੍ਰਿਸ਼ਟੀ ਦਾ ਪ੍ਰਭੂ ਹੈ। ਇਹ ਸਾਰਾ ਕੰਮ ਪਰਮੇਸ਼ੁਰ ਦੇ ਦੋ ਦੇਹਧਾਰਣਾਂ ਦੁਆਰਾ ਪੂਰਾ ਕੀਤਾ ਜਾਂਦਾ ਹੈ। ਤੱਤ ਵਿੱਚ, ਉਸ ਦੀ ਦੇਹ ਮਨੁੱਖਤਾ ਅਤੇ ਈਸ਼ਵਰੀ ਸੁਭਾਅ ਦਾ ਸੰਜੋਗ ਹੈ ਅਤੇ ਇਸ ਵਿੱਚ ਮਨੁੱਖਤਾ ਹੁੰਦੀ ਹੈ। ਇਸ ਲਈ, ਪਰਮੇਸ਼ੁਰ ਦੇ ਦੇਹਧਾਰਣ ਦੇ ਬਗੈਰ ਪਰਮੇਸ਼ੁਰ ਮਨੁੱਖਜਾਤੀ ਨੂੰ ਬਚਾਉਣ ਦੇ ਨਤੀਜੇ ਪ੍ਰਾਪਤ ਨਹੀਂ ਕਰ ਸਕਦਾ, ਅਤੇ ਉਸ ਦੀ ਦੇਹ ਵਿਚਲੀ ਸਧਾਰਣ ਮਨੁੱਖਤਾ ਦੇ ਬਗੈਰ ਉਸ ਦਾ ਦੇਹ ਵਿਚਲਾ ਕੰਮ ਵੀ ਇਨ੍ਹਾਂ ਨਤੀਜਿਆਂ ਨੂੰ ਪ੍ਰਾਪਤ ਨਹੀਂ ਕਰ ਸਕਦਾ। ਦੇਹਧਾਰੀ ਪਰਮੇਸ਼ੁਰ ਦਾ ਤੱਤ ਹੈ ਕਿ ਉਸ ਵਿੱਚ ਸਧਾਰਣ ਮਨੁੱਖਤਾ ਦਾ ਹੋਣਾ ਲਾਜ਼ਮੀ ਹੈ; ਕਿਉਂਕਿ ਇਸ ਦੇ ਉਲਟ ਕਰਨ ਦਾ ਅਰਥ ਪਰਮੇਸ਼ੁਰ ਦੇ ਦੇਹਧਾਰਣ ਵਿਚਲੇ ਅਸਲੀ ਮੰਤਵ ਦੇ ਵਿਰੁੱਧ ਚੱਲਣਾ ਹੋਵੇਗਾ।

ਮੈਂ ਕਿਉਂ ਕਹਿੰਦਾ ਹਾਂ ਕਿ ਦੇਹਧਾਰਣ ਦਾ ਅਰਥ ਯਿਸੂ ਦੇ ਕੰਮ ਵਿੱਚ ਪੂਰਾ ਨਹੀਂ ਕੀਤਾ ਗਿਆ ਸੀ? ਕਿਉਂਕਿ ਵਚਨ ਪੂਰਨ ਰੂਪ ਵਿੱਚ ਦੇਹ ਨਹੀਂ ਬਣਿਆ ਸੀ। ਜੋ ਯਿਸੂ ਨੇ ਕੀਤਾ ਉਹ ਪਰਮੇਸ਼ੁਰ ਦੇ ਦੇਹ ਵਿੱਚ ਕੰਮ ਦਾ ਸਿਰਫ਼ ਇੱਕ ਹਿੱਸਾ ਸੀ; ਉਸ ਨੇ ਸਿਰਫ਼ ਛੁਟਕਾਰੇ ਦਾ ਕੰਮ ਕੀਤਾ ਸੀ ਅਤੇ ਪੂਰਨ ਰੂਪ ਵਿੱਚ ਮਨੁੱਖ ਨੂੰ ਪ੍ਰਾਪਤ ਕਰਨ ਦਾ ਕੰਮ ਨਹੀਂ ਕੀਤਾ ਸੀ। ਇਸ ਕਰਕੇ ਪਰਮੇਸ਼ੁਰ ਨੇ ਅੰਤ ਦੇ ਦਿਨਾਂ ਵਿੱਚ ਇਕ ਵਾਰ ਫਿਰ ਦੇਹਧਾਰਣ ਕੀਤੀ ਹੈ। ਉਸ ਦੇ ਕੰਮ ਦਾ ਇਹ ਪੜਾਅ ਵੀ ਇੱਕ ਸਧਾਰਣ ਦੇਹ ਵਿੱਚ ਕੀਤਾ ਜਾਂਦਾ ਹੈ; ਇਹ ਇੱਕ ਬੇਹੱਦ ਸਧਾਰਣ ਮਨੁੱਖ ਦੁਆਰਾ ਕੀਤਾ ਜਾਂਦਾ ਹੈ, ਉਹ ਜਿਸ ਦੀ ਮਨੁੱਖਤਾ ਬਿਲਕੁਲ ਵੀ ਪਾਰਗਾਮੀ ਨਹੀਂ ਹੈ। ਦੂਜੇ ਸ਼ਬਦਾਂ ਵਿੱਚ, ਪਰਮੇਸ਼ੁਰ ਇੱਕ ਪੂਰਨ ਮਨੁੱਖ ਬਣ ਜਾਂਦਾ ਹੈ; ਉਹ ਅਜਿਹਾ ਮਨੁੱਖ ਹੈ ਜਿਸ ਦੀ ਪਛਾਣ ਪਰਮੇਸ਼ੁਰ ਦੀ ਹੈ, ਇੱਕ ਪੂਰਨ ਮਨੁੱਖ, ਇੱਕ ਪੂਰਨ ਦੇਹ ਜੋ ਕੰਮ ਪੂਰਾ ਕਰਦੀ ਹੈ। ਮਨੁੱਖੀ ਅੱਖਾਂ ਇੱਕ ਦੇਹੀ ਸਰੀਰ ਦੇਖ ਸਕਦੀਆਂ ਹਨ ਜੋ ਬਿਲਕੁਲ ਵੀ ਪਾਰਗਾਮੀ ਨਹੀਂ ਹੈ, ਇੱਕ ਬੇਹੱਦ ਸਧਾਰਣ ਮਨੁੱਖ ਜੋ ਸਵਰਗੀ ਭਾਸ਼ਾ ਬੋਲ ਸਕਦਾ ਹੈ, ਜੋ ਕੋਈ ਕਾਰਮਾਤੀ ਚਿੰਨ੍ਹ ਨਹੀਂ ਦਿਖਾਉਂਦਾ, ਕੋਈ ਕਰਾਮਾਤਾਂ ਨਹੀਂ ਕਰਦਾ, ਵੱਡੇ ਸਭਾ-ਭਵਨਾਂ ਅੰਦਰਲੇ ਧਰਮ ਵਿਚਲੀ ਸੱਚਾਈ ਨੂੰ ਪ੍ਰਤੱਖ ਕਰਨਾ ਤਾਂ ਦੂਰ ਦੀ ਗੱਲ ਹੈ। ਲੋਕਾਂ ਨੂੰ, ਦੂਜੇ ਦੇਹਧਾਰਣ ਦਾ ਕੰਮ ਪਹਿਲੇ ਦੇ ਨਾਲੋਂ ਬਿਲਕੁਲ ਉਲਟਾ ਲੱਗਦਾ ਹੈ, ਇੱਥੋਂ ਤੱਕ ਕਿ ਦੋਵਾਂ ਵਿੱਚ ਕੁਝ ਵੀ ਇੱਕ ਸਮਾਨ ਨਹੀਂ ਲੱਗਦਾ, ਅਤੇ ਪਹਿਲੇ ਕੰਮ ਵਿੱਚੋਂ ਕੁਝ ਵੀ ਦੂਜੇ ਵਿੱਚ ਨਜ਼ਰ ਨਹੀਂ ਆਉਂਦਾ। ਭਾਵੇਂ ਦੂਜੇ ਦੇਹਧਾਰਣ ਦਾ ਕੰਮ ਪਹਿਲੇ ਨਾਲੋਂ ਵੱਖਰਾ ਹੈ, ਇਸ ਤੋਂ ਇਹ ਸਾਬਤ ਨਹੀਂ ਹੁੰਦਾ ਕਿ ਉਨ੍ਹਾਂ ਦਾ ਸਰੋਤ ਇੱਕੋ-ਇੱਕ ਨਹੀਂ ਹੈ। ਉਨ੍ਹਾਂ ਦਾ ਸਰੋਤ ਇੱਕੋ ਹੈ ਜਾਂ ਨਹੀਂ ਇਹ ਦੇਹਾਂ ਦੁਆਰਾ ਕੀਤੇ ਗਏ ਕੰਮ ਦੀ ਪ੍ਰਕਿਰਤੀ ਤੇ ਉੱਪਰ ਨਿਰਭਰ ਕਰਦਾ ਹੈ, ਉਨ੍ਹਾਂ ਦੇ ਬਾਹਰੀ ਖ਼ੋਲ ਉੱਤੇ ਨਹੀਂ। ਉਸ ਦੇ ਕੰਮ ਦੇ ਤਿੰਨ ਪੜਾਵਾਂ ਦੇ ਦੌਰਾਨ, ਪਰਮੇਸ਼ੁਰ ਦੁਆਰਾ ਦੋ ਵਾਰ ਦੇਹਧਾਰਣ ਕੀਤੀ ਜਾਂਦੀ ਹੈ, ਅਤੇ ਦੋਨੋ ਵਾਰ ਦੇਹਧਾਰੀ ਪਰਮੇਸ਼ੁਰ ਦਾ ਕੰਮ ਇੱਕ ਨਵੇਂ ਯੁਗ ਦਾ ਅਰੰਭ ਕਰਨਾ ਹੈ, ਇੱਕ ਨਵੇਂ ਕੰਮ ਦਾ ਅਰੰਭ ਕਰਨਾ ਹੈ; ਦੇਹਧਾਰਣ ਇੱਕੇ ਦੂਜੇ ਦੇ ਪੂਰਕ ਹਨ। ਮਨੁੱਖੀ ਅੱਖਾਂ ਦੁਆਰਾ ਇਹ ਦੱਸਣਾ ਕਿ ਦੋਨੋ ਦੇਹਾਂ ਅਸਲ ਵਿੱਚ ਇੱਕੋ ਸਰੋਤ ਤੋਂ ਆਉਂਦੀਆਂ ਹਨ, ਨਾਮੁਮਕਿਨ ਹੈ। ਇਹ ਕਹਿਣ ਦੀ ਜ਼ਰੂਰਤ ਨਹੀਂ ਕਿ ਉਹ ਮਨੁੱਖੀ ਅੱਖ ਅਤੇ ਮਨੁੱਖੀ ਮਨ ਦੀ ਸਮਰੱਥਾ ਤੋਂ ਬਾਹਰ ਹਨ। ਪਰ ਉਨ੍ਹਾਂ ਦੇ ਤੱਤ ਵਿੱਚ ਉਹ ਇੱਕੇ ਹਨ, ਕਿਉਂਕਿ ਉਨ੍ਹਾਂ ਦਾ ਕੰਮ ਇੱਕੋ ਆਤਮਾ ਤੋਂ ਉਪਜਦਾ ਹੈ। ਦੋਵੇਂ ਦੇਹਧਾਰੀ ਦੇਹਾਂ ਇੱਕੋ ਸਰੋਤ ਤੋਂ ਪੈਦਾ ਹੰਦੀਆਂ ਹਨ ਜਾਂ ਨਹੀਂ, ਇਸ ਦਾ ਫੈਸਲਾ ਉਸ ਦੌਰ ਅਤੇ ਸਥਾਨ ਤੋਂ, ਜਿੱਥੇ ਉਹ ਪੈਦਾ ਹੋਈਆਂ ਜਾਂ ਹੋਰਨਾ ਕਾਰਕਾਂ ਤੋਂ ਨਹੀਂ ਕੀਤਾ ਜਾਂਦਾ, ਬਲਕਿ ਉਨ੍ਹਾਂ ਦੁਆਰਾ ਪਰਗਟ ਕੀਤੇ ਈਸ਼ਵਰੀ ਸੁਭਾਅ ਦੇ ਕੰਮ ਤੋਂ ਕੀਤਾ ਜਾਂਦਾ ਹੈ। ਦੂਜੀ ਦੇਹਧਾਰੀ ਦੇਹ ਕੋਈ ਵੀ ਅਜਿਹੇ ਕੰਮ ਨਹੀਂ ਕਰਦੀ ਜੋ ਯਿਸੂ ਨੇ ਕੀਤੇ, ਕਿਉਂਕਿ ਪਰਮੇਸ਼ੁਰ ਦਾ ਕੰਮ ਕਿਸੇ ਰੀਤ ਦੀ ਪਾਲਣਾ ਨਹੀਂ ਕਰਦਾ, ਬਲਕਿ ਹਰ ਵਾਰ ਇੱਕ ਨਵਾਂ ਰਾਹ ਖੋਲ੍ਹਦਾ ਹੈ। ਦੂਜੇ ਦੇਹਧਾਰਣ ਦੀ ਦੇਹ ਦਾ ਟੀਚਾ ਲੋਕਾਂ ਦੇ ਮਨਾਂ ਵਿੱਚ ਪਹਿਲੀ ਦੇਹ ਦੇ ਪ੍ਰਭਾਵ ਨੂੰ ਡੂੰਘਾ ਕਰਨਾ ਜਾਂ ਮਜ਼ਬੂਤ ਕਰਨਾ ਨਹੀਂ ਹੈ ਬਲਕਿ ਇਸ ਨੂੰ ਪੂਰਕ ਅਤੇ ਸੰਪੂਰਨ ਬਣਾਉਣਾ ਹੈ, ਮਨੁੱਖ ਦੇ ਪਰਮੇਸ਼ੁਰ ਬਾਰੇ ਗਿਆਨ ਨੂੰ ਡੂੰਘਾ ਕਰਨਾ, ਲੋਕਾਂ ਦੇ ਦਿਲਾਂ ਵਿੱਚ ਮੌਜੂਦ ਸਾਰੇ ਨਿਯਮਾਂ ਨੂੰ ਤੋੜਨਾ ਅਤੇ ਉਨ੍ਹਾਂ ਦੇ ਦਿਲਾਂ ਵਿੱਚੋਂ ਪਰਮੇਸ਼ੁਰ ਦੇ ਸਾਰੇ ਭਰਮਾਉਣ ਵਾਲੇ ਸਰੂਪਾਂ ਨੂੰ ਮਿਟਾਉਣਾ ਹੈ। ਇਹ ਕਿਹਾ ਜਾ ਸਕਦਾ ਹੈ ਕਿ ਪਰਮੇਸ਼ੁਰ ਦੇ ਆਪਣੇ ਕੰਮ ਦਾ ਕੋਈ ਇਕੱਲਾ ਪੜਾਅ ਮਨੁੱਖ ਨੂੰ ਉਸ ਦਾ ਸੰਪੂਰਨ ਗਿਆਨ ਨਹੀਂ ਦੇ ਸਕਦਾ ਹੈ; ਹਰੇਕ ਪੜਾਅ ਸਿਰਫ਼ ਇੱਕ ਹਿੱਸਾ ਦੇ ਸਕਦਾ ਹੈ, ਸੰਪੂਰਨਤਾ ਨਹੀਂ। ਭਾਵੇਂ ਪਰਮੇਸ਼ੁਰ ਨੇ ਆਪਣੇ ਪੂਰੇ ਸੁਭਾਅ ਨੂੰ ਪਰਗਟ ਕਰ ਦਿੱਤਾ ਹੈ, ਮਨੁੱਖ ਦੀਆਂ ਸਮਝਣ ਦੀਆਂ ਸੀਮਤ ਚੇਤਨਾਵਾਂ ਦੀ ਵਜ੍ਹਾ ਕਰਕੇ ਉਸ ਦਾ ਪਰਮੇਸ਼ੁਰ ਬਾਰੇ ਗਿਆਨ ਅਧੂਰਾ ਰਹਿੰਦਾ ਹੈ। ਮਨੁੱਖੀ ਭਾਸ਼ਾ ਦੀ ਵਰਤੋਂ ਨਾਲ ਪਰਮੇਸ਼ੁਰ ਦੇ ਸੁਭਾਅ ਦੀ ਸੰਪੂਰਨਤਾ ਨੂੰ ਦਰਸਾਉਣਾ ਅਸੰਭਵ ਹੈ; ਇਸ ਦੇ ਇਲਾਵਾ ਉਸ ਦੇ ਕੰਮ ਦਾ ਸਿਰਫ਼ ਇੱਕ ਪੜਾਅ ਪਰਮੇਸ਼ੁਰ ਨੂੰ ਪੂਰੀ ਤਰ੍ਹਾਂ ਉਜਾਗਰ ਕਿਵੇਂ ਕਰ ਸਕਦਾ ਹੈ? ਉਹ ਦੇਹ ਵਿੱਚ ਆਪਣਾ ਕੰਮ ਆਪਣੀ ਸਧਾਰਣ ਮਨੁੱਖਤਾ ਦੀ ਓਟ ਵਿੱਚ ਕਰਦਾ ਹੈ, ਅਤੇ ਉਸ ਨੂੰ ਸਿਰਫ਼ ਉਸ ਦੇ ਈਸ਼ਵਰੀ ਸੁਭਾਅ ਦੇ ਪ੍ਰਗਟਾਅ ਤੋਂ ਦੇਖਿਆ ਜਾ ਸਕਦਾ ਹੈ, ਉਸ ਦੇ ਸਰੀਰਕ ਖ਼ੋਲ ਦੁਆਰਾ ਨਹੀਂ। ਪਰਮੇਸ਼ੁਰ ਦੇਹ ਵਿੱਚ ਮਨੁੱਖ ਨੂੰ ਆਪਣੇ ਕੰਮ ਦੇ ਜ਼ਰੀਏ ਆਪਣੇ ਆਪ ਨੂੰ ਜਾਣਨ ਦੇ ਕਾਬਲ ਬਣਾਉਣ ਲਈ ਆਉਂਦਾ ਹੈ, ਅਤੇ ਉਸ ਦੇ ਕੰਮ ਦੇ ਕੋਈ ਦੋ ਪੜਾਅ ਇੱਕ ਸਮਾਨ ਨਹੀਂ ਹਨ। ਸਿਰਫ ਇਸੇ ਤਰੀਕੇ ਨਾਲ ਮਨੁੱਖ ਪਰਮੇਸ਼ੁਰ ਦੇ ਦੇਹ ਵਿਚਲੇ ਕੰਮ ਦਾ ਗਿਆਨ ਪ੍ਰਾਪਤ ਕਰ ਸਕਦਾ ਹੈ, ਸਿਰਫ਼ ਇੱਕ ਪਹਿਲੂ ਤੱਕ ਸੀਮਤ ਰਹਿ ਕੇ ਨਹੀਂ। ਭਾਵੇਂ ਦੋਨੋ ਦੇਹਧਾਰੀ ਦੇਹਾਂ ਦਾ ਕੰਮ ਵੱਖਰਾ ਹੈ, ਦੇਹਾਂ ਦੇ ਤੱਤ, ਉਨ੍ਹਾਂ ਦੇ ਕੰਮ ਦੇ ਸਰੋਤ ਹੂ-ਬਹੂ ਇੱਕੋ ਹਨ; ਫ਼ਰਕ ਸਿਰਫ਼ ਇੰਨਾ ਹੈ ਕਿ ਉਹ ਉਸ ਦੇ ਕੰਮ ਨੂੰ ਦੋ ਵੱਖਰੇ ਪੜਾਵਾਂ ਨੂੰ ਪੂਰਾ ਕਰਨ ਲਈ ਮੌਜੂਦ ਹਨ, ਅਤੇ ਦੋ ਵੱਖਰੇ ਯੁਗਾਂ ਵਿੱਚ ਉਪਜਦੀਆਂ ਹਨ। ਭਾਵੇਂ ਕੁਝ ਵੀ ਹੋਵੇ, ਪਰਮੇਸ਼ੁਰ ਦੀਆਂ ਦੇਹਧਾਰੀ ਦੇਹਾਂ ਇੱਕੋ ਤੱਤ ਅਤੇ ਇੱਕੋ ਮੂਲ ਉਤਪਤੀ ਦੀ ਸਾਂਝ ਰੱਖਦੀਆਂ ਹਨ—ਇਹ ਅਜਿਹੀ ਸੱਚਾਈ ਹੈ ਜਿਸ ਤੋਂ ਕੋਈ ਵੀ ਇਨਕਾਰ ਨਹੀਂ ਕਰ ਸਕਦਾ।


ਪਰਮੇਸ਼ੁਰ ਦਾ ਕੰਮ ਅਤੇ ਮਨੁੱਖ ਦਾ ਅਮਲ

ਮਨੁੱਖਾਂ ਦਰਮਿਆਨ ਪਰਮੇਸ਼ੁਰ ਦਾ ਕੰਮ ਮਨੁੱਖ ਤੋਂ ਅਟੁੱਟ ਹੈ, ਕਿਉਂਕਿ ਇਸ ਕੰਮ ਦਾ ਉਦੇਸ਼ ਮਨੁੱਖ ਹੈ, ਅਤੇ ਪਰਮੇਸ਼ੁਰ ਦੁਆਰਾ ਬਣਾਇਆ ਗਿਆ ਇੱਕੋ-ਇੱਕ ਪ੍ਰਾਣੀ ਹੈ ਜੋ ਪਰਮੇਸ਼ੁਰ ਦੀ ਗਵਾਹੀ ਦੇ ਸਕਦਾ ਹੈ। ਮਨੁੱਖ ਦਾ ਜੀਵਨ ਅਤੇ ਮਨੁੱਖ ਦੀਆਂ ਸਾਰੀਆਂ ਗਤੀਵਿਧੀਆਂ ਪਰਮੇਸ਼ੁਰ ਤੋਂ ਅਟੁੱਟ ਹਨ, ਤੇ ਇਨ੍ਹਾਂ ਨੂੰ ਪਰਮੇਸ਼ੁਰ ਦੇ ਹੱਥਾਂ ਦੁਆਰਾ ਨਿਯੰਤ੍ਰਿਤ ਕੀਤਾ ਜਾਂਦਾ ਹੈ, ਤੇ ਸ਼ਾਇਦ ਇਹ ਵੀ ਕਿਹਾ ਜਾ ਸਕਦਾ ਹੈ ਕਿ ਕਿਸੇ ਵੀ ਵਿਅਕਤੀ ਦੀ ਹੋਂਦ ਪਰਮੇਸ਼ੁਰ ਤੋਂ ਸੁਤੰਤਰ ਰੂਪ ਵਿੱਚ ਨਹੀਂ ਹੋ ਸਕਦੀ। ਕੋਈ ਵੀ ਇਸ ਦਾ ਖੰਡਨ ਨਹੀਂ ਕਰ ਸਕਦਾ, ਕਿਉਂਕਿ ਇਹ ਇੱਕ ਤੱਥ ਹੈ। ਪਰਮੇਸ਼ੁਰ ਜੋ ਕੁਝ ਵੀ ਕਰਦਾ ਹੈ ਉਹ ਮਨੁੱਖਜਾਤੀ ਦੇ ਫ਼ਾਇਦੇ ਲਈ ਹੁੰਦਾ ਹੈ ਅਤੇ ਉਸ ਦਾ ਨਿਸ਼ਾਨਾ ਸ਼ਤਾਨ ਦੇ ਮਨਸੂਬੇ ਹੁੰਦੇ ਹਨ। ਮਨੁੱਖ ਦੀ ਜੋ ਵੀ ਲੋੜ ਹੁੰਦੀ ਹੈ ਉਹ ਕੁਝ ਸਭ ਪਰਮੇਸ਼ੁਰ ਤੋਂ ਮਿਲਦਾ ਹੈ, ਅਤੇ ਪਰਮੇਸ਼ੁਰ ਮਨੁੱਖੀ ਜੀਵਨ ਦਾ ਸੋਮਾ ਹੈ। ਇਸ ਤਰ੍ਹਾਂ, ਮਨੁੱਖ ਪਰਮੇਸ਼ੁਰ ਤੋਂ ਵੱਖ ਹੋਣ ਦੇ ਉੱਕਾ ਹੀ ਸਮਰੱਥ ਨਹੀਂ ਹੈ। ਇਸ ਤੋਂ ਇਲਾਵਾ, ਪਰਮੇਸ਼ੁਰ ਦਾ ਮਨੁੱਖ ਤੋਂ ਵੱਖ ਹੋਣ ਦਾ ਕਦੇ ਵੀ ਕੋਈ ਇਰਾਦਾ ਨਹੀਂ ਰਿਹਾ। ਪਰਮੇਸ਼ੁਰ ਜੋ ਕੰਮ ਕਰਦਾ ਹੈ ਉਹ ਸਾਰੀ ਮਨੁੱਖਜਾਤੀ ਦੀ ਖਾਤਰ ਹੁੰਦਾ ਹੈ, ਅਤੇ ਉਸ ਦੇ ਵਿਚਾਰ ਹਮੇਸ਼ਾ ਦਿਆਲੂ ਹੁੰਦੇ ਹਨ। ਤਾਂ, ਮਨੁੱਖ ਲਈ, ਪਰਮੇਸ਼ੁਰ ਦਾ ਕੰਮ ਅਤੇ ਪਰਮੇਸ਼ੁਰ ਦੇ ਵਿਚਾਰ (ਭਾਵ, ਪਰਮੇਸ਼ੁਰ ਦੀ ਇੱਛਾ) ਦੋਵੇਂ ਹੀ “ਦਰਸ਼ਣ” ਹਨ ਜਿਨ੍ਹਾਂ ਬਾਰੇ ਮਨੁੱਖ ਨੂੰ ਜਾਣਨਾ ਚਾਹੀਦਾ ਹੈ। ਅਜਿਹੇ ਦਰਸ਼ਣ ਪਰਮੇਸ਼ੁਰ ਦਾ ਪ੍ਰਬੰਧਨ ਵੀ ਹੁੰਦੇ ਹਨ, ਅਤੇ ਉਹ ਕੰਮ ਵੀ ਜੋ ਮਨੁੱਖ ਦੁਆਰਾ ਕੀਤੇ ਜਾਣ ਦੇ ਯੋਗ ਨਹੀਂ ਹੈ। ਇਸ ਦੌਰਾਨ, ਪਰਮੇਸ਼ੁਰ ਆਪਣੇ ਕੰਮ ਦੌਰਾਨ ਮਨੁੱਖ ਤੋਂ ਜੋ ਮੰਗਾਂ ਕਰਦਾ ਹੈ, ਉਨ੍ਹਾਂ ਨੂੰ ਮਨੁੱਖ ਦਾ “ਅਮਲ” ਕਿਹਾ ਜਾਂਦਾ ਹੈ। ਦਰਸ਼ਣ ਖੁਦ ਪਰਮੇਸ਼ੁਰ ਦਾ ਕੰਮ ਹੁੰਦੇ ਹਨ, ਜਾਂ ਉਹ ਮਨੁੱਖਜਾਤੀ ਲਈ ਉਸ ਦੀ ਇੱਛਾ ਜਾਂ ਉਸ ਦੇ ਕੰਮ ਦੇ ਮਨੋਰਥ ਅਤੇ ਅਹਿਮੀਅਤ ਹੁੰਦੇ ਹਨ। ਦਰਸ਼ਣਾਂ ਨੂੰ ਪ੍ਰਬੰਧਨ ਦਾ ਇੱਕ ਹਿੱਸਾ ਵੀ ਕਿਹਾ ਜਾ ਸਕਦਾ ਹੈ, ਕਿਉਂਕਿ ਇਹ ਪ੍ਰਬੰਧਨ ਪਰਮੇਸ਼ੁਰ ਦਾ ਕੰਮ ਹੈ, ਅਤੇ ਇਸ ਦੀ ਦਿਸ਼ਾ ਮਨੁੱਖ ਵੱਲ ਹੁੰਦੀ ਹੈ, ਜਿਸ ਦਾ ਅਰਥ ਹੈ ਕਿ ਇਹ ਉਹ ਕੰਮ ਹੈ ਜੋ ਪਰਮੇਸ਼ੁਰ ਮਨੁੱਖਾਂ ਦਰਮਿਆਨ ਕਰਦਾ ਹੈ। ਇਹ ਕੰਮ ਉਹ ਪ੍ਰਮਾਣ ਹੈ ਅਤੇ ਰਾਹ ਹੈ ਜਿਸ ਦੁਆਰਾ ਮਨੁੱਖ ਪਰਮੇਸ਼ੁਰ ਬਾਰੇ ਜਾਣਦਾ ਹੈ, ਅਤੇ ਇਹ ਮਨੁੱਖ ਲਈ ਅਤਿਅੰਤ ਮਹੱਤਵਪੂਰਨ ਹੈ। ਜੇ, ਪਰਮੇਸ਼ੁਰ ਦੇ ਕੰਮ ਬਾਰੇ ਗਿਆਨ ਵੱਲ ਧਿਆਨ ਦੇਣ ਦੀ ਬਜਾਏ, ਲੋਕ ਸਿਰਫ਼ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਦੇ ਸਿਧਾਂਤਾਂ, ਜਾਂ ਤੁੱਛ ਜਿਹੇ ਮਾਮੂਲੀ ਵੇਰਵਿਆਂ ਵੱਲ ਹੀ ਧਿਆਨ ਦਿੰਦੇ ਹਨ, ਤਦ ਉਹ ਬਸ ਪਰਮੇਸ਼ੁਰ ਨੂੰ ਨਹੀਂ ਜਾਣ ਸਕਣਗੇ, ਅਤੇ, ਇਸ ਤੋਂ ਇਲਾਵਾ, ਪਰਮੇਸ਼ੁਰ ਦੇ ਮਨ ਦੇ ਅਨੁਸਾਰ ਨਹੀਂ ਹੋਣਗੇ। ਪਰਮੇਸ਼ੁਰ ਦੇ ਉਸ ਕੰਮ ਨੂੰ ਦਰਸ਼ਣ ਕਹਿੰਦੇ ਹਨ ਜੋ ਮਨੁੱਖ ਦੇ ਪਰਮੇਸ਼ੁਰ ਬਾਰੇ ਗਿਆਨ ਲਈ ਬੇਹੱਦ ਮਦਦਗਾਰ ਹੁੰਦਾ ਹੈ। ਇਹ ਦਰਸ਼ਣ ਪਰਮੇਸ਼ੁਰ ਦਾ ਕੰਮ, ਪਰਮੇਸ਼ੁਰ ਦੀ ਇੱਛਾ, ਅਤੇ ਪਰਮੇਸ਼ੁਰ ਦੇ ਕੰਮ ਦੇ ਮਨੋਰਥ ਅਤੇ ਅਹਿਮੀਅਤ ਹੁੰਦੇ ਹਨ; ਇਹ ਸਭ ਮਨੁੱਖ ਲਈ ਲਾਹੇਵੰਦ ਹਨ। ਅਮਲ ਤੋਂ ਭਾਵ ਉਹ ਹੈ ਜੋ ਮਨੁੱਖ ਦੁਆਰਾ ਕੀਤਾ ਜਾਣਾ ਚਾਹੀਦਾ ਹੈ, ਉਹ ਜੋ ਉਨ੍ਹਾਂ ਪ੍ਰਾਣੀਆਂ ਦੁਆਰਾ ਕੀਤਾ ਜਾਣਾ ਚਾਹੀਦਾ ਹੈ ਜੋ ਪਰਮੇਸ਼ੁਰ ਦੇ ਪਿੱਛੇ ਚੱਲਦੇ ਹਨ, ਅਤੇ ਇਹ ਮਨੁੱਖ ਦਾ ਫਰਜ਼ ਵੀ ਹੈ। ਮਨੁੱਖ ਤੋਂ ਜੋ ਕੰਮ ਕਰਨ ਦੀ ਉਮੀਦ ਕੀਤੀ ਜਾਂਦੀ ਹੈ ਉਹ ਕੁਝ ਅਜਿਹਾ ਨਹੀਂ ਹੈ ਜਿਸ ਨੂੰ ਮਨੁੱਖ ਨੇ ਐਨ ਸ਼ੁਰੂਆਤ ਤੋਂ ਹੀ ਸਮਝ ਲਿਆ ਸੀ, ਸਗੋਂ ਇਹ ਉਹ ਮੰਗਾਂ ਹਨ ਜੋ ਪਰਮੇਸ਼ੁਰ ਆਪਣੇ ਕੰਮ ਦੇ ਦੌਰਾਨ ਮਨੁੱਖ ਤੋਂ ਕਰਦਾ ਹੈ। ਜਿਉਂ-ਜਿਉਂ ਪਰਮੇਸ਼ੁਰ ਕੰਮ ਕਰਦਾ ਹੈ, ਇਹ ਮੰਗਾਂ ਹੌਲੀ-ਹੌਲੀ ਹੋਰ ਗੰਭੀਰ ਅਤੇ ਹੋਰ ਉੱਚੀਆਂ ਹੁੰਦੀਆਂ ਜਾਂਦੀਆਂ ਹਨ। ਉਦਾਹਰਣ ਵਜੋਂ, ਸ਼ਰਾ ਦੇ ਯੁਗ ਦੌਰਾਨ, ਮਨੁੱਖ ਨੂੰ ਸ਼ਰਾ ਦਾ ਪਾਲਣ ਕਰਨਾ ਪਿਆ, ਅਤੇ ਕਿਰਪਾ ਦੇ ਯੁਗ ਦੌਰਾਨ, ਮਨੁੱਖ ਨੂੰ ਸਲੀਬ ਨੂੰ ਸਹਿਣਾ ਪਿਆ। ਰਾਜ ਦਾ ਯੁਗ ਵੱਖਰਾ ਹੈ: ਮਨੁੱਖ ਤੋਂ ਮੰਗਾਂ ਸ਼ਰਾ ਦੇ ਯੁਗ ਅਤੇ ਕਿਰਪਾ ਦੇ ਯੁਗ ਦੌਰਾਨ ਮੰਗਾਂ ਨਾਲੋਂ ਉਚੇਰੀਆਂ ਹਨ। ਜਿਉਂ-ਜਿਉਂ ਦਰਸ਼ਣ ਵਧੇਰੇ ਉੱਚੇ ਹੁੰਦੇ ਜਾਂਦੇ ਹਨ, ਮਨੁੱਖ ਤੋਂ ਮੰਗਾਂ ਵੀ ਜ਼ਿਆਦਾ ਉਚੇਰੀਆਂ, ਅਤੇ ਹੋਰ ਜ਼ਿਆਦਾ ਸਪਸ਼ਟ ਅਤੇ ਹੋਰ ਅਸਲੀ ਹੁੰਦੀਆਂ ਜਾਂਦੀਆਂ ਹਨ। ਇਸੇ ਤਰ੍ਹਾਂ, ਦਰਸ਼ਣ ਵੀ ਨਿਰੰਤਰ ਅਸਲੀ ਹੁੰਦੇ ਜਾਂਦੇ ਹਨ। ਇਹ ਅਨੇਕਾਂ ਅਸਲੀ ਦਰਸ਼ਣ ਨਾ ਸਿਰਫ਼ ਮਨੁੱਖ ਦੀ ਪਰਮੇਸ਼ੁਰ ਪ੍ਰਤੀ ਆਗਿਆਕਾਰਤਾ ਲਈ ਸਹਾਈ ਹੁੰਦੇ ਹਨ, ਬਲਕਿ, ਇਸ ਤੋਂ ਇਲਾਵਾ, ਪਰਮੇਸ਼ੁਰ ਬਾਰੇ ਉਸ ਦੇ ਗਿਆਨ ਵਿੱਚ ਹੀ ਸਹਾਈ ਹੁੰਦੇ ਹਨ।

ਪਿਛਲੇ ਯੁਗਾਂ ਦੇ ਮੁਕਾਬਲੇ, ਰਾਜ ਦੇ ਯੁਗ ਦੌਰਾਨ ਪਰਮੇਸ਼ੁਰ ਦਾ ਕੰਮ ਵਧੇਰੇ ਵਿਹਾਰਕ ਹੈ, ਇਸ ਦੀ ਦਿਸ਼ਾ ਮਨੁੱਖ ਦੇ ਤੱਤ ਅਤੇ ਉਸ ਦੇ ਸੁਭਾਅ ਵਿੱਚ ਤਬਦੀਲੀਆਂ ਵੱਲ ਵਧੇਰੇ ਹੈ, ਅਤੇ ਇਹ ਉਨ੍ਹਾਂ ਸਾਰੇ ਲੋਕਾਂ ਲਈ ਖੁਦ ਪਰਮੇਸ਼ੁਰ ਦੀ ਗਵਾਹੀ ਦੇਣ ਦੇ ਵਧੇਰੇ ਯੋਗ ਹੈ ਜੋ ਉਸ ਦੇ ਪਿੱਛੇ ਚੱਲਦੇ ਹਨ। ਦੂਜੇ ਸ਼ਬਦਾਂ ਵਿੱਚ, ਰਾਜ ਦੇ ਯੁਗ ਦੌਰਾਨ, ਜਦੋਂ ਪਰਮੇਸ਼ੁਰ ਕੰਮ ਕਰਦਾ ਹੈ, ਤਾਂ ਉਹ ਮਨੁੱਖ ਨੂੰ ਆਪਣਾ ਆਪ ਪਿਛਲੇ ਕਿਸੇ ਵੀ ਸਮੇਂ ਨਾਲੋਂ ਵਧੇਰੇ ਦਿਖਾਉਂਦਾ ਹੈ, ਜਿਸ ਦਾ ਮਤਲਬ ਹੈ ਕਿ ਜਿਨ੍ਹਾਂ ਦਰਸ਼ਣਾਂ ਬਾਰੇ ਮਨੁੱਖ ਨੂੰ ਪਤਾ ਹੋਣਾ ਚਾਹੀਦਾ ਹੈ ਉਹ ਕਿਸੇ ਵੀ ਪਿਛਲੇ ਯੁਗ ਦੇ ਮੁਕਾਬਲੇ ਹੋਰ ਉੱਚੇ ਹਨ। ਕਿਉਂਕਿ ਮਨੁੱਖਾਂ ਦਰਮਿਆਨ ਪਰਮੇਸ਼ੁਰ ਦਾ ਕੰਮ ਬੇਮਿਸਾਲ ਖੇਤਰ ਵਿੱਚ ਪ੍ਰਵੇਸ਼ ਕਰ ਚੁੱਕਿਆ ਹੈ, ਇਸ ਲਈ ਰਾਜ ਦੇ ਯੁਗ ਦੌਰਾਨ ਮਨੁੱਖ ਨੂੰ ਗਿਆਤ ਦਰਸ਼ਣ ਪ੍ਰਬੰਧਨ ਦੇ ਸਾਰੇ ਕੰਮ ਵਿੱਚੋਂ ਸਭ ਤੋਂ ਉੱਚੇ ਹਨ। ਪਰਮੇਸ਼ੁਰ ਦਾ ਕੰਮ ਬੇਮਿਸਾਲ ਖੇਤਰ ਵਿੱਚ ਪ੍ਰਵੇਸ਼ ਕਰ ਚੁੱਕਿਆ ਹੈ, ਅਤੇ ਇਸ ਲਈ ਉਹ ਦਰਸ਼ਣ ਸਾਰਿਆਂ ਦਰਸ਼ਣਾਂ ਤੋਂ ਉੱਚੇ ਹੋ ਚੁੱਕੇ ਹਨ ਜਿਨ੍ਹਾਂ ਬਾਰੇ ਮਨੁੱਖ ਨੂੰ ਪਤਾ ਹੋਣਾ ਚਾਹੀਦਾ ਹੈ, ਅਤੇ ਨਤੀਜਤਨ ਮਨੁੱਖ ਦਾ ਅਮਲ ਵੀ ਪਿਛਲੇ ਕਿਸੇ ਵੀ ਯੁਗ ਨਾਲੋਂ ਹੋਰ ਉੱਚਾ ਹੈ, ਕਿਉਂਕਿ ਮਨੁੱਖ ਦਾ ਅਮਲ ਦਰਸ਼ਣਾਂ ਦੇ ਅਨੁਸਾਰ ਹੀ ਬਦਲਦਾ ਹੈ, ਅਤੇ ਦਰਸ਼ਣਾਂ ਦੀ ਸੰਪੂਰਣਤਾ ਮਨੁੱਖ ਤੋਂ ਮੰਗਾਂ ਦੀ ਸੰਪੂਰਣਤਾ ਨੂੰ ਵੀ ਦਰਸਾਉਂਦੀ ਹੈ। ਜਿਉਂ ਹੀ ਪਰਮੇਸ਼ੁਰ ਦਾ ਸਾਰਾ ਪ੍ਰਬੰਧਨ ਠੱਪ ਹੋ ਜਾਂਦਾ ਹੈ, ਤਾਂ ਉਸ ਦੇ ਨਾਲ ਹੀ ਮਨੁੱਖ ਦਾ ਅਮਲ ਵੀ ਰੁੱਕ ਜਾਂਦਾ ਹੈ, ਅਤੇ ਪਰਮੇਸ਼ੁਰ ਦੇ ਕੰਮ ਤੋਂ ਬਿਨਾ, ਮਨੁੱਖ ਕੋਲ ਬੀਤੇ ਸਮਿਆਂ ਦੇ ਸਿਧਾਂਤ ਨੂੰ ਮੰਨਣ ਤੋਂ ਇਲਾਵਾ ਹੋਰ ਕੋਈ ਚਾਰਾ ਨਹੀਂ ਹੋਵੇਗਾ, ਵਰਨਾ ਉੱਕਾ ਹੀ ਕੋਈ ਰਾਹ ਨਹੀਂ ਬਚੇਗਾ। ਨਵੇਂ ਦਰਸ਼ਣਾਂ ਤੋਂ ਬਗੈਰ, ਮਨੁੱਖ ਦੁਆਰਾ ਕੋਈ ਨਵਾਂ ਅਮਲ ਨਹੀਂ ਹੋਵੇਗਾ; ਸੰਪੂਰਣ ਦਰਸ਼ਣਾਂ ਤੋਂ ਬਗੈਰ, ਮਨੁੱਖ ਦੁਆਰਾ ਕੋਈ ਸੰਪੂਰਣ ਅਮਲ ਨਹੀਂ ਹੋਵੇਗਾ; ਉਚੇਰੇ ਦਰਸ਼ਣਾਂ ਤੋਂ ਬਗੈਰ, ਮਨੁੱਖ ਦੁਆਰਾ ਕੋਈ ਉਚੇਰਾ ਅਮਲ ਨਹੀਂ ਹੋਵੇਗਾ। ਮਨੁੱਖ ਦਾ ਅਮਲ ਪਰਮੇਸ਼ੁਰ ਦੇ ਨਕਸ਼ੇ ਕਦਮਾਂ ਦੇ ਨਾਲ-ਨਾਲ ਬਦਲਦਾ ਹੈ, ਅਤੇ, ਇਸੇ ਤਰ੍ਹਾਂ, ਮਨੁੱਖ ਦਾ ਗਿਆਨ ਅਤੇ ਅਨੁਭਵ ਵੀ ਪਰਮੇਸ਼ੁਰ ਦੇ ਕੰਮ ਦੇ ਨਾਲ-ਨਾਲ ਹੀ ਬਦਲਦਾ ਹੈ। ਇਸ ਦੀ ਪਰਵਾਹ ਕੀਤੇ ਬਗੈਰ ਕਿ ਮਨੁੱਖ ਕਿੰਨਾ ਕੁ ਸਮਰੱਥ ਹੈ, ਉਹ ਅਜੇ ਵੀ ਪਰਮੇਸ਼ੁਰ ਤੋਂ ਅਟੁੱਟ ਹੈ, ਅਤੇ ਜੇ ਪਰਮੇਸ਼ੁਰ ਨੇ ਸਿਰਫ਼ ਇੱਕ ਪਲ ਲਈ ਵੀ ਕੰਮ ਕਰਨਾ ਬੰਦ ਕਰ ਦਿੰਦਾ, ਤਾਂ ਮਨੁੱਖ ਤੁਰੰਤ ਉਸ ਦੇ ਕ੍ਰੋਧ ਤੋਂ ਮਰ ਜਾਂਦਾ। ਮਨੁੱਖ ਕੋਲ ਸ਼ੇਖੀ ਮਾਰਨ ਲਈ ਕੁਝ ਨਹੀਂ ਹੈ, ਕਿਉਂਕਿ ਭਾਵੇਂ ਮਨੁੱਖ ਦਾ ਗਿਆਨ ਅੱਜ ਕਿੰਨਾ ਵੀ ਉੱਚਾ ਕਿਉਂ ਨਾ ਹੋਵੇ, ਭਾਵੇਂ ਉਸ ਦੇ ਅਨੁਭਵ ਕਿੰਨੇ ਹੀ ਗੂੜ੍ਹ ਕਿਉਂ ਨਾ ਹੋਣ, ਉਹ ਪਰਮੇਸ਼ੁਰ ਦੇ ਕੰਮ ਤੋਂ ਅਟੁੱਟ ਹੈ—ਕਿਉਂਕਿ ਮਨੁੱਖ ਦਾ ਅਮਲ ਅਤੇ ਉਸ ਨੂੰ ਪਰਮੇਸ਼ੁਰ ਵਿੱਚ ਆਪਣੇ ਵਿਸ਼ਵਾਸ ਵਿੱਚ ਜੋ ਭਾਲ ਕਰਨੀ ਚਾਹੀਦੀ ਹੈ, ਉਹ ਦੋਵੇਂ ਦਰਸ਼ਣਾਂ ਤੋਂ ਅਟੁੱਟ ਹਨ। ਪਰਮੇਸ਼ੁਰ ਦੇ ਕੰਮ ਦੀ ਹਰ ਉਦਾਹਰਣ ਵਿੱਚ, ਅਜਿਹੇ ਦਰਸ਼ਣ ਹਨ ਜਿਨ੍ਹਾਂ ਬਾਰੇ ਮਨੁੱਖ ਨੂੰ ਪਤਾ ਹੋਣਾ ਚਾਹੀਦਾ ਹੈ, ਅਤੇ ਇਨ੍ਹਾਂ ਤੋਂ ਬਾਅਦ, ਮਨੁੱਖ ਤੋਂ ਮੁਨਾਸਬ ਮੰਗਾਂ ਕੀਤੀਆਂ ਜਾਂਦੀਆਂ ਹਨ। ਬੁਨਿਆਦ ਵਜੋਂ ਇਨ੍ਹਾਂ ਦਰਸ਼ਣਾਂ ਤੋਂ ਬਗੈਰ, ਮਨੁੱਖ ਅਮਲ ਕਰਨ ਵਿੱਚ ਬਿਲਕੁਲ ਵੀ ਸਮਰੱਥ ਨਹੀਂ ਹੋਵੇਗਾ, ਅਤੇ ਨਾ ਹੀ ਮਨੁੱਖ ਅਡੋਲ ਰਹਿ ਕੇ ਪਰਮੇਸ਼ੁਰ ਦੇ ਪਿੱਛੇ ਚੱਲ ਸਕੇਗਾ। ਜੇ ਮਨੁੱਖ ਪਰਮੇਸ਼ੁਰ ਬਾਰੇ ਨਹੀਂ ਜਾਣਦਾ ਜਾਂ ਪਰਮੇਸ਼ੁਰ ਦੀ ਇੱਛਾ ਨੂੰ ਨਹੀਂ ਸਮਝਦਾ, ਤਾਂ ਮਨੁੱਖ ਜੋ ਕੁਝ ਵੀ ਕਰਦਾ ਹੈ ਉਹ ਸਭ ਵਿਅਰਥ ਹੁੰਦਾ ਹੈ, ਅਤੇ ਪਰਮੇਸ਼ੁਰ ਦੁਆਰਾ ਪ੍ਰਵਾਨ ਹੋਣ ਯੋਗ ਨਹੀਂ ਹੁੰਦਾ। ਮਨੁੱਖ ਕੋਲ ਭਾਵੇਂ ਕਿੰਨੇ ਹੀ ਭਰਪੂਰ ਵਰਦਾਨ ਹੋਣ, ਫਿਰ ਵੀ ਉਹ ਪਰਮੇਸ਼ੁਰ ਦੇ ਕੰਮ ਅਤੇ ਪਰਮੇਸ਼ੁਰ ਦੇ ਮਾਰਗ ਦਰਸ਼ਨ ਤੋਂ ਅਟੁੱਟ ਹੈ। ਮਨੁੱਖ ਦੇ ਕੰਮ ਭਾਵੇਂ ਜਿੰਨੇ ਮਰਜ਼ੀ ਚੰਗੇ ਕਿਉਂ ਨਾ ਹੋਣ ਜਾਂ ਮਨੁੱਖ ਕਿੰਨੇ ਹੀ ਕੰਮ ਕਿਉਂ ਨਾ ਕਰਦਾ ਹੋਵੇ, ਉਹ ਫਿਰ ਵੀ ਪਰਮੇਸ਼ੁਰ ਦੇ ਕੰਮ ਦੀ ਥਾਂ ਨਹੀਂ ਲੈ ਸਕਦੇ। ਅਤੇ ਇਸ ਲਈ, ਕਿਸੇ ਵੀ ਸਥਿਤੀ ਵਿੱਚ ਮਨੁੱਖ ਦਾ ਅਮਲ ਦਰਸ਼ਣਾਂ ਤੋਂ ਅੱਡ ਹੋਣ ਯੋਗ ਨਹੀਂ ਹੁੰਦਾ। ਜੋ ਲੋਕ ਨਵੇਂ ਦਰਸ਼ਣਾਂ ਨੂੰ ਸਵੀਕਾਰ ਨਹੀਂ ਕਰਦੇ ਉਨ੍ਹਾਂ ਕੋਲ ਕੋਈ ਨਵਾਂ ਅਮਲ ਨਹੀਂ ਹੁੰਦਾ। ਉਨ੍ਹਾਂ ਦੇ ਅਮਲ ਦਾ ਸੱਚਾਈ ਨਾਲ ਕੋਈ ਸੰਬੰਧ ਨਹੀਂ ਹੁੰਦਾ ਕਿਉਂਕਿ ਉਹ ਸਿਧਾਂਤ ਦਾ ਪਾਲਣ ਕਰਦੇ ਹਨ ਅਤੇ ਪੁਰਾਣੀ ਸ਼ਰਾ ਨੂੰ ਮੰਨਦੇ ਹਨ; ਉਨ੍ਹਾਂ ਕੋਲ ਬਿਲਕੁਲ ਵੀ ਕੋਈ ਨਵੇਂ ਦਰਸ਼ਣ ਨਹੀਂ ਹੁੰਦੇ, ਅਤੇ ਨਤੀਜੇ ਵਜੋਂ, ਉਹ ਨਵੇਂ ਯੁਗ ਤੋਂ ਕਿਸੇ ਵੀ ਚੀਜ਼ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦੇ। ਉਹ ਦਰਸ਼ਣ ਗੁਆ ਬੈਠੇ ਹੁੰਦੇ ਹਨ, ਅਤੇ ਅਜਿਹਾ ਕਰਦਿਆਂ ਉਨ੍ਹਾਂ ਨੇ ਪਵਿੱਤਰ ਆਤਮਾ ਦਾ ਕੰਮ ਵੀ ਗੁਆ ਲਿਆ ਹੁੰਦਾ ਹੈ, ਅਤੇ ਸੱਚਾਈ ਨੂੰ ਵੀ ਗੁਆ ਲਿਆ ਹੁੰਦਾ ਹੈ। ਜੋ ਲੋਕ ਸੱਚਾਈ ਤੋਂ ਬਗੈਰ ਹੁੰਦੇ ਹਨ ਉਹ ਬੇਹੂਦਗੀ ਦੀ ਉਪਜ ਹੁੰਦੇ ਹਨ, ਉਹ ਸ਼ਤਾਨ ਦਾ ਸਾਕਾਰ ਰੂਪ ਹੁੰਦੇ ਹਨ। ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਕੋਈ ਵਿਅਕਤੀ ਕਿਹੋ ਜਿਹਾ ਹੈ, ਉਹ ਪਰਮੇਸ਼ੁਰ ਦੇ ਕੰਮ ਦੇ ਦਰਸ਼ਣਾਂ ਤੋਂ ਬਗੈਰ ਨਹੀਂ ਹੋ ਸਕਦਾ, ਅਤੇ ਪਵਿੱਤਰ ਆਤਮਾ ਦੀ ਮੌਜੂਦਗੀ ਤੋਂ ਵਾਂਝਾ ਨਹੀਂ ਹੋ ਸਕਦਾ; ਜਿਉਂ ਹੀ ਕੋਈ ਵਿਅਕਤੀ ਦਰਸ਼ਣ ਗੁਆ ਬੈਠਦਾ ਹੈ, ਤਾਂ ਉਹ ਉਸੇ ਵੇਲੇ ਪਤਾਲ ਵਿੱਚ ਜਾ ਡਿੱਗਦਾ ਹੈ ਅਤੇ ਹਨੇਰੇ ਵਿੱਚ ਜੀਉਂਦਾ ਹੈ। ਦਰਸ਼ਣਾਂ ਤੋਂ ਬਗੈਰ ਲੋਕ ਉਹ ਹੁੰਦੇ ਹਨ ਜੋ ਮੂਰਖਤਾਪੂਰਣ ਤਰੀਕੇ ਨਾਲ ਪਰਮੇਸ਼ੁਰ ਦੇ ਪਿੱਛੇ ਚੱਲਦੇ ਹਨ, ਇਹ ਉਹ ਲੋਕ ਹੁੰਦੇ ਹਨ ਜੋ ਪਵਿੱਤਰ ਆਤਮਾ ਦੇ ਕੰਮ ਤੋਂ ਸੱਖਣੇ ਹੁੰਦੇ ਹਨ, ਅਤੇ ਉਹ ਨਰਕ ਵਿੱਚ ਜੀ ਰਹੇ ਹੁੰਦੇ ਹਨ। ਅਜਿਹੇ ਲੋਕ ਸੱਚਾਈ ਦਾ ਪਿੱਛਾ ਨਹੀਂ ਕਰਦੇ, ਸਗੋਂ ਇਸ ਦੀ ਬਜਾਏ ਨਾਮ ਵਾਲੀ ਤਖਤੀ ਵਾਂਗ ਪਰਮੇਸ਼ੁਰ ਦੇ ਨਾਮ ਨੂੰ ਲਟਕਾ ਕੇ ਰਖਦੇ ਹਨ। ਜਿਨ੍ਹਾਂ ਲੋਕਾਂ ਨੂੰ ਪਵਿੱਤਰ ਆਤਮਾ ਦੇ ਕੰਮ ਬਾਰੇ ਨਹੀਂ ਪਤਾ ਹੁੰਦਾ, ਜਿਨ੍ਹਾਂ ਨੂੰ ਦੇਹਧਾਰੀ ਪਰਮੇਸ਼ੁਰ ਬਾਰੇ ਨਹੀਂ ਪਤਾ ਹੁੰਦਾ, ਜਿਨ੍ਹਾਂ ਨੂੰ ਪਰਮੇਸ਼ੁਰ ਦੇ ਸਮੁੱਚੇ ਪ੍ਰਬੰਧਨ ਵਿੱਚ ਕੰਮ ਦੇ ਤਿੰਨ ਪੜਾਵਾਂ ਬਾਰੇ ਨਹੀਂ ਪਤਾ ਹੁੰਦਾ—ਉਨ੍ਹਾਂ ਨੂੰ ਦਰਸ਼ਣਾਂ ਬਾਰੇ ਨਹੀਂ ਪਤਾ ਹੁੰਦਾ, ਅਤੇ ਇਸੇ ਤਰ੍ਹਾਂ ਉਹ ਸੱਚਾਈ ਤੋਂ ਬਗੈਰ ਹੁੰਦੇ ਹਨ। ਅਤੇ ਜਿਨ੍ਹਾਂ ਲੋਕਾਂ ਕੋਲ ਸੱਚਾਈ ਨਹੀਂ ਹੈ, ਕੀ ਉਹ ਸਾਰੇ ਕੁਕਰਮੀ ਨਹੀਂ ਹਨ? ਜੋ ਲੋਕ ਸੱਚਾਈ ਨੂੰ ਅਮਲ ਵਿੱਚ ਲਿਆਉਣ ਦੇ ਇੱਛੁਕ ਹੁੰਦੇ ਹਨ, ਜੋ ਪਰਮੇਸ਼ੁਰ ਦੇ ਗਿਆਨ ਦੀ ਭਾਲ ਕਰਨ ਦੇ ਇੱਛੁਕ ਹੁੰਦੇ ਹਨ, ਅਤੇ ਜੋ ਪਰਮੇਸ਼ੁਰ ਨੂੰ ਸੱਚਮੁੱਚ ਸਹਿਯੋਗ ਦਿੰਦੇ ਹਨ ਉਹ ਅਜਿਹੇ ਲੋਕ ਹੁੰਦੇ ਹਨ ਜਿਨ੍ਹਾਂ ਲਈ ਦਰਸ਼ਣ ਇੱਕ ਬੁਨਿਆਦ ਵਜੋਂ ਕੰਮ ਕਰਦੇ ਹਨ। ਉਹ ਪਰਮੇਸ਼ੁਰ ਦੁਆਰਾ ਪ੍ਰਵਾਨ ਕੀਤੇ ਹੁੰਦੇ ਹਨ ਕਿਉਂਕਿ ਉਹ ਪਰਮੇਸ਼ੁਰ ਨੂੰ ਸਹਿਯੋਗ ਦਿੰਦੇ ਹਨ, ਅਤੇ ਇਹੀ ਉਹ ਸਹਿਯੋਗ ਹੈ ਜੋ ਮਨੁੱਖ ਦੁਆਰਾ ਅਮਲ ਵਿੱਚ ਲਿਆਇਆ ਜਾਣਾ ਚਾਹੀਦਾ ਹੈ।

ਦਰਸ਼ਣਾਂ ਵਿੱਚ ਅਮਲ ਕਰਨ ਲਈ ਬਹੁਤ ਸਾਰੇ ਰਾਹ ਮੌਜੂਦ ਹੁੰਦੇ ਹਨ। ਪਰਮੇਸ਼ੁਰ ਦੇ ਕੰਮ ਜਿਸ ਬਾਰੇ ਮਨੁੱਖ ਨੂੰ ਪਤਾ ਹੋਣਾ ਚਾਹੀਦਾ ਹੈ, ਵਾਂਗ ਹੀ ਮਨੁੱਖ ਤੋਂ ਕੀਤੀਆਂ ਜਾਂਦੀਆਂ ਵਿਹਾਰਕ ਮੰਗਾਂ ਵੀ ਦਰਸ਼ਣਾਂ ਵਿੱਚ ਹੀ ਮੌਜੂਦ ਹੁੰਦੀਆਂ ਹਨ। ਬੀਤੇ ਵੇਲਿਆਂ ਵਿੱਚ, ਵੱਖ-ਵੱਖ ਥਾਂਵਾਂ ’ਤੇ ਹੁੰਦੇ ਵਿਸ਼ੇਸ਼ ਇਕੱਠਾਂ ਜਾਂ ਵਿਸ਼ਾਲ ਇਕੱਠਾਂ ਦੌਰਾਨ, ਅਮਲ ਦੇ ਰਾਹ ਦੇ ਸਿਰਫ਼ ਇੱਕ ਹੀ ਪਹਿਲੂ ਬਾਰੇ ਗੱਲ ਕੀਤੀ ਜਾਂਦੀ ਸੀ। ਅਜਿਹਾ ਅਮਲ ਉਹ ਸੀ ਜੋ ਕਿਰਪਾ ਦੇ ਯੁਗ ਦੌਰਾਨ ਅਮਲ ਵਿੱਚ ਲਿਆਇਆ ਜਾਣਾ ਸੀ, ਅਤੇ ਪਰਮੇਸ਼ੁਰ ਦੇ ਗਿਆਨ ਨਾਲ ਮਸਾਂ ਹੀ ਇਸ ਦਾ ਕੋਈ ਸੰਬੰਧ ਸੀ, ਕਿਉਂਕਿ ਕਿਰਪਾ ਦੇ ਯੁਗ ਦਾ ਦਰਸ਼ਣ ਸਿਰਫ਼ ਯਿਸੂ ਦੇ ਸਲੀਬ ’ਤੇ ਲਟਕਾਏ ਜਾਣ ਦਾ ਦਰਸ਼ਣ ਸੀ, ਅਤੇ ਇਸ ਤੋਂ ਵੱਡੇ ਹੋਰ ਕੋਈ ਦਰਸ਼ਣ ਨਹੀਂ ਸਨ। ਮਨੁੱਖ ਤੋਂ ਸਲੀਬ ’ਤੇ ਲਟਕਾਏ ਜਾਣ ਦੁਆਰਾ ਮਨੁੱਖਜਾਤੀ ਦੇ ਛੁਟਕਾਰੇ ਦੇ, ਪਰਮੇਸ਼ੁਰ ਦੇ ਕੰਮ ਤੋਂ ਇਲਾਵਾ ਕੁਝ ਹੋਰ ਪਤਾ ਹੋਣ ਦੀ ਉਮੀਦ ਨਹੀਂ ਕੀਤੀ ਜਾਂਦੀ ਸੀ, ਅਤੇ ਇਸ ਲਈ ਕਿਰਪਾ ਦੇ ਯੁਗ ਦੌਰਾਨ ਮਨੁੱਖ ਲਈ ਜਾਣਨ ਵਾਸਤੇ ਹੋਰ ਕੋਈ ਦਰਸ਼ਣ ਨਹੀਂ ਸਨ। ਇਸ ਤਰ੍ਹਾਂ, ਮਨੁੱਖ ਕੋਲ ਪਰਮੇਸ਼ੁਰ ਬਾਰੇ ਸਿਰਫ਼ ਨਾਂਮਾਤਰ ਗਿਆਨ ਹੀ ਸੀ, ਅਤੇ ਯਿਸੂ ਦੇ ਪ੍ਰੇਮ ਅਤੇ ਤਰਸ ਦੇ ਗਿਆਨ ਤੋਂ ਛੁੱਟ, ਮਨੁੱਖ ਲਈ ਅਮਲ ਵਿੱਚ ਲਿਆਉਣ ਵਾਸਤੇ ਕੁਝ ਕੁ ਸਧਾਰਣ ਅਤੇ ਤੁੱਛ ਜਿਹੀਆਂ ਚੀਜ਼ਾਂ ਹੀ ਸਨ, ਅਜਿਹੀਆਂ ਚੀਜ਼ਾਂ ਜੋ ਅੱਜ ਤੋਂ ਬਿਲਕੁਲ ਹੀ ਅਲੱਗ ਸਨ। ਬੀਤੇ ਵੇਲਿਆਂ ਵਿੱਚ, ਭਾਵੇਂ ਉਸ ਦੀ ਸਭਾ ਨੇ ਜਿਹੋ ਜਿਹਾ ਵੀ ਰੂਪ ਧਾਰਿਆ ਹੋਵੇ, ਮਨੁੱਖ ਪਰਮੇਸ਼ੁਰ ਦੇ ਕੰਮ ਦੇ ਵਿਹਾਰਕ ਗਿਆਨ ਬਾਰੇ ਬੋਲਣ ਦੇ ਸਮਰੱਥ ਨਹੀਂ ਸੀ, ਕੋਈ ਵੀ ਸਪਸ਼ਟ ਰੂਪ ਵਿੱਚ ਇਹ ਤਾਂ ਬਿਲਕੁਲ ਨਹੀਂ ਕਹਿ ਸਕਦਾ ਸੀ ਕਿ ਮਨੁੱਖ ਲਈ ਪ੍ਰਵੇਸ਼ ਕਰਨ ਵਾਸਤੇ ਅਮਲ ਦਾ ਕਿਹੜਾ ਰਾਹ ਸਭ ਤੋਂ ਵੱਧ ਢੁੱਕਵਾਂ ਸੀ। ਮਨੁੱਖ ਨੇ ਸਹਿਣਸ਼ੀਲਤਾ ਅਤੇ ਸਬਰ ਦੀ ਬੁਨਿਆਦ ਵਿੱਚ ਮਾਤਰ ਕੁਝ ਕੁ ਸਧਾਰਣ ਵੇਰਵੇ ਸ਼ਾਮਲ ਕੀਤੇ; ਉਸ ਦੇ ਅਮਲ ਦੇ ਤੱਤ ਵਿੱਚ ਬਸ ਕੋਈ ਵੀ ਤਬਦੀਲੀ ਨਹੀਂ ਸੀ, ਕਿਉਂਕਿ ਉਸੇ ਯੁਗ ਦੇ ਅੰਦਰ ਪਰਮੇਸ਼ੁਰ ਨੇ ਕੋਈ ਹੋਰ ਨਵਾਂ ਕੰਮ ਨਹੀਂ ਕੀਤਾ ਸੀ, ਅਤੇ ਉਸ ਨੇ ਮਨੁੱਖ ਤੋਂ ਜੋ ਮੰਗਾਂ ਕੀਤੀਆਂ ਉਹ ਸਿਰਫ਼ ਸਹਿਣਸ਼ੀਲਤਾ ਅਤੇ ਸਬਰ, ਜਾਂ ਸਲੀਬ ਨੂੰ ਸਹਿਣਾ ਸਨ। ਅਜਿਹੇ ਅਮਲਾਂ ਤੋਂ ਇਲਾਵਾ, ਯਿਸੂ ਨੂੰ ਸਲੀਬ ’ਤੇ ਲਟਕਾਏ ਜਾਣ ਨਾਲੋਂ ਉਚੇਰੇ ਹੋਰ ਕੋਈ ਦਰਸ਼ਣ ਨਹੀਂ ਸਨ। ਬੀਤੇ ਸਮੇਂ ਵਿੱਚ, ਹੋਰਨਾਂ ਦਰਸ਼ਣਾਂ ਦਾ ਕੋਈ ਜ਼ਿਕਰ ਨਹੀਂ ਸੀ ਕਿਉਂਕਿ ਪਰਮੇਸ਼ੁਰ ਨੇ ਬਹੁਤ ਸਾਰਾ ਕੰਮ ਨਹੀਂ ਕੀਤਾ ਸੀ, ਅਤੇ ਕਿਉਂਕਿ ਉਸ ਨੇ ਮਨੁੱਖ ਤੋਂ ਸਿਰਫ਼ ਸੀਮਤ ਜਿਹੀਆਂ ਮੰਗਾਂ ਹੀ ਕੀਤੀਆਂ ਸਨ। ਇਸ ਤਰੀਕੇ ਨਾਲ, ਮਨੁੱਖ ਨੇ ਭਾਵੇਂ ਜੋ ਵੀ ਕੀਤਾ, ਉਹ ਇਨ੍ਹਾਂ ਹੱਦਾਂ ਦਾ ਉਲੰਘਣ ਕਰਨ ਦੇ ਸਮਰੱਥ ਨਹੀਂ ਸੀ, ਉਹ ਹੱਦਾਂ ਜੋ ਮਨੁੱਖ ਲਈ ਅਮਲ ਵਿੱਚ ਲਿਆਉਣ ਵਾਸਤੇ ਕੁਝ ਕੁ ਸਧਾਰਣ ਅਤੇ ਥੋਥੀਆਂ ਗੱਲਾਂ ਤੋਂ ਵੱਧ ਕੁਝ ਨਹੀਂ ਸਨ। ਅੱਜ ਮੈਂ ਹੋਰਨਾਂ ਦਰਸ਼ਣਾਂ ਦੀ ਗੱਲ ਕਰਦਾ ਹਾਂ ਕਿਉਂਕਿ ਅੱਜ, ਵਧੇਰੇ ਕੰਮ ਕੀਤਾ ਜਾ ਚੁੱਕਿਆ ਹੈ, ਕੰਮ ਜੋ ਸ਼ਰਾ ਦੇ ਯੁਗ ਅਤੇ ਕਿਰਪਾ ਦੇ ਯੁਗ ਨਾਲੋਂ ਅਨੇਕਾਂ ਗੁਣਾ ਵਾਧੂ ਹੈ। ਮਨੁੱਖ ਤੋਂ ਮੰਗਾਂ, ਵੀ, ਬੀਤੇ ਯੁਗਾਂ ਨਾਲੋਂ ਅਨੇਕਾਂ ਗੁਣਾ ਉਚੇਰੀਆਂ ਹਨ। ਜੇ ਮਨੁੱਖ ਅਜਿਹੇ ਕੰਮ ਨੂੰ ਪੂਰੀ ਤਰ੍ਹਾਂ ਜਾਣਨ ਵਿੱਚ ਸਮਰੱਥ ਨਹੀਂ ਹੈ, ਤਾਂ ਇਸ ਦੀ ਕੋਈ ਵੱਡੀ ਅਹਿਮੀਅਤ ਨਹੀਂ ਹੋਵੇਗੀ; ਇਹ ਕਿਹਾ ਜਾ ਸਕਦਾ ਹੈ ਕਿ ਜੇ ਮਨੁੱਖ ਆਪਣੀਆਂ ਉਮਰ ਭਰ ਦੀਆਂ ਕੋਸ਼ਿਸ਼ਾਂ ਇਸ ਨੂੰ ਸਮਰਪਿਤ ਨਹੀਂ ਕਰਦਾ ਤਾਂ ਉਸ ਨੂੰ ਅਜਿਹੇ ਕੰਮ ਨੂੰ ਪੂਰੀ ਤਰ੍ਹਾਂ ਜਾਣਨ ਵਿੱਚ ਮੁਸ਼ਕਲ ਹੋਵੇਗੀ। ਜਿੱਤਣ ਦੇ ਕੰਮ ਵਿੱਚ, ਸਿਰਫ਼ ਅਮਲ ਦੇ ਰਾਹ ਦੀ ਹੀ ਗੱਲ ਕਰਨਾ ਮਨੁੱਖ ਦੀ ਜਿੱਤ ਨੂੰ ਅਸੰਭਵ ਬਣਾ ਦੇਵੇਗਾ। ਮਨੁੱਖ ਤੋਂ ਕੋਈ ਵੀ ਮੰਗਾਂ ਕੀਤੇ ਬਗੈਰ, ਨਿਰੇ ਦਰਸ਼ਣਾਂ ਦੀ ਗੱਲ ਕਰਨਾ ਵੀ, ਮਨੁੱਖ ਦੀ ਜਿੱਤ ਨੂੰ ਅਸੰਭਵ ਬਣਾ ਦੇਵੇਗਾ। ਜੇ ਅਮਲ ਦੇ ਰਾਹ ਤੋਂ ਇਲਾਵਾ ਹੋਰ ਕਿਸੇ ਚੀਜ਼ ਬਾਰੇ ਗੱਲ ਨਾ ਕੀਤੀ ਜਾਂਦੀ, ਤਾਂ ਮਨੁੱਖ ਦੀ ਬਹੁਤ ਵੱਡੀ ਕਮਜ਼ੋਰੀ ’ਤੇ ਵਾਰ ਕਰਨਾ, ਜਾਂ ਮਨੁੱਖ ਦੀਆਂ ਧਾਰਣਾਵਾਂ ਨੂੰ ਦੂਰ ਕਰਨਾ ਅਸੰਭਵ ਹੁੰਦਾ, ਅਤੇ ਇਸੇ ਤਰ੍ਹਾਂ ਮਨੁੱਖ ਨੂੰ ਪੂਰੀ ਤਰ੍ਹਾਂ ਨਾਲ ਜਿੱਤਣਾ ਵੀ ਅਸੰਭਵ ਹੁੰਦਾ। ਦਰਸ਼ਣ ਮਨੁੱਖ ਦੀ ਜਿੱਤ ਦਾ ਮੁੱਖ ਸਾਧਨ ਹਨ, ਫਿਰ ਵੀ ਜੇ ਦਰਸ਼ਣਾਂ ਤੋਂ ਇਲਾਵਾ ਅਮਲ ਦਾ ਹੋਰ ਕੋਈ ਰਾਹ ਨਾ ਹੁੰਦਾ, ਤਾਂ ਮਨੁੱਖ ਕੋਲ ਪਿੱਛੇ ਚੱਲਣ ਲਈ ਕੋਈ ਰਾਹ ਨਾ ਹੁੰਦਾ, ਉਸ ਕੋਲ ਪ੍ਰਵੇਸ਼ ਦਾ ਕੋਈ ਜ਼ਰੀਆ ਹੋਣਾ ਤਾਂ ਦੂਰ ਦੀ ਗੱਲ ਰਹੀ। ਅਰੰਭ ਤੋਂ ਲੈ ਕੇ ਅੰਤ ਤੱਕ ਇਹ ਪਰਮੇਸ਼ੁਰ ਦੇ ਕੰਮ ਦਾ ਸਿਧਾਂਤ ਰਿਹਾ ਹੈ: ਦਰਸ਼ਣਾਂ ਵਿੱਚ ਉਹ ਹੈ ਜਿਸ ਨੂੰ ਅਮਲ ਵਿੱਚ ਲਿਆਂਦਾ ਜਾ ਸਕਦਾ ਹੈ, ਅਤੇ ਇਸੇ ਤਰ੍ਹਾਂ ਇਨ੍ਹਾਂ ਵਿੱਚ ਅਮਲ ਤੋਂ ਇਲਾਵਾ ਦਰਸ਼ਣ ਵੀ ਹਨ। ਮਨੁੱਖ ਦੇ ਜੀਵਨ ਅਤੇ ਉਸ ਦੇ ਸੁਭਾਅ ਦੋਵਾਂ ਵਿੱਚ ਤਬਦੀਲੀਆਂ ਦਾ ਪੱਧਰ ਬਦਲਣ ਦੇ ਨਾਲ-ਨਾਲ ਦਰਸ਼ਣਾਂ ਵਿੱਚ ਵੀ ਤਬਦੀਲੀਆਂ ਆਉਂਦੀਆਂ ਹਨ। ਜੇ ਮਨੁੱਖ ਸਿਰਫ਼ ਆਪਣੀਆਂ ਕੋਸ਼ਿਸ਼ਾਂ ’ਤੇ ਹੀ ਨਿਰਭਰ ਕਰਦਾ, ਤਾਂ ਉਸ ਦੇ ਲਈ ਕੋਈ ਵੀ ਵੱਡੇ ਪੱਧਰ ਦੀ ਤਬਦੀਲੀ ਪ੍ਰਾਪਤ ਕਰਨੀ ਅਸੰਭਵ ਹੁੰਦੀ। ਦਰਸ਼ਣ ਖੁਦ ਪਰਮੇਸ਼ੁਰ ਦੇ ਕੰਮ ਅਤੇ ਪਰਮੇਸ਼ੁਰ ਦੇ ਪ੍ਰਬੰਧਨ ਬਾਰੇ ਦੱਸਦੇ ਹਨ। ਅਮਲ ਮਨੁੱਖ ਦੇ ਅਮਲ ਦੇ ਰਾਹ, ਅਤੇ ਮਨੁੱਖ ਦੀ ਹੋਂਦ ਦੇ ਰਾਹ ਨੂੰ ਦਰਸਾਉਂਦਾ ਹੈ; ਪਰਮੇਸ਼ੁਰ ਦੇ ਸਾਰੇ ਪ੍ਰਬੰਧਨ ਵਿੱਚ, ਦਰਸ਼ਣਾਂ ਅਤੇ ਅਮਲ ਵਿਚਲਾ ਸੰਬੰਧ ਪਰਮੇਸ਼ੁਰ ਅਤੇ ਮਨੁੱਖ ਦੇ ਵਿਚਕਾਰ ਸੰਬੰਧ ਹੈ। ਜੇ ਦਰਸ਼ਣਾਂ ਨੂੰ ਹਟਾ ਦਿੱਤਾ ਜਾਂਦਾ, ਜਾਂ ਜੇ ਅਮਲ ਦੀ ਗੱਲ ਕੀਤੇ ਬਗੈਰ ਹੀ ਉਨ੍ਹਾਂ ਬਾਰੇ ਗੱਲ ਕੀਤੀ ਜਾਂਦੀ, ਜਾਂ ਜੇ ਸਿਰਫ਼ ਦਰਸ਼ਣ ਹੀ ਹੁੰਦੇ ਅਤੇ ਮਨੁੱਖ ਦੇ ਅਮਲ ਨੂੰ ਹਟਾ ਦਿੱਤਾ ਜਾਂਦਾ, ਤਾਂ ਅਜਿਹੀਆਂ ਚੀਜ਼ਾਂ ਨੂੰ ਪਰਮੇਸ਼ੁਰ ਦਾ ਪ੍ਰਬੰਧਨ ਨਹੀਂ ਮੰਨਿਆ ਜਾ ਸਕਦਾ ਸੀ, ਇਹ ਤਾਂ ਬਿਲਕੁਲ ਵੀ ਨਹੀਂ ਕਿਹਾ ਜਾ ਸਕਦਾ ਸੀ ਕਿ ਪਰਮੇਸ਼ੁਰ ਦਾ ਕੰਮ ਮਨੁੱਖਜਾਤੀ ਦੀ ਖਾਤਰ ਕੀਤਾ ਜਾਂਦਾ ਹੈ; ਇਸ ਤਰੀਕੇ ਨਾਲ, ਨਾ ਸਿਰਫ਼ ਮਨੁੱਖ ਦਾ ਫ਼ਰਜ਼ ਹਟਾ ਦਿੱਤਾ ਜਾਂਦਾ, ਸਗੋਂ ਇਹ ਪਰਮੇਸ਼ੁਰ ਦੇ ਕੰਮ ਦੇ ਉਦੇਸ਼ ਦਾ ਖੰਡਨ ਵੀ ਹੁੰਦਾ। ਜੇ, ਅਰੰਭ ਤੋਂ ਲੈ ਕੇ ਅੰਤ ਤੱਕ, ਪਰਮੇਸ਼ੁਰ ਦੇ ਕੰਮ ਦੇ ਦਖਲ ਤੋਂ ਬਗੈਰ, ਮਨੁੱਖ ਲਈ ਨਿਰਾ ਅਮਲ ਕਰਨਾ ਹੀ ਜ਼ਰੂਰੀ ਹੁੰਦਾ, ਅਤੇ, ਇਸ ਤੋਂ ਇਲਾਵਾ, ਜੇ ਮਨੁੱਖ ਲਈ ਪਰਮੇਸ਼ੁਰ ਦੇ ਕੰਮ ਨੂੰ ਜਾਣਨਾ ਜ਼ਰੂਰੀ ਨਾ ਹੁੰਦਾ, ਤਾਂ ਅਜਿਹੇ ਕੰਮ ਨੂੰ ਪਰਮੇਸ਼ੁਰ ਦਾ ਪ੍ਰਬੰਧਨ ਤਾਂ ਬਿਲਕੁਲ ਵੀ ਨਹੀਂ ਕਿਹਾ ਜਾ ਸਕਦਾ ਸੀ। ਜੇ ਮਨੁੱਖ ਪਰਮੇਸ਼ੁਰ ਬਾਰੇ ਨਹੀਂ ਜਾਣਦਾ ਹੁੰਦਾ, ਅਤੇ ਪਰਮੇਸ਼ੁਰ ਦੀ ਇੱਛਾ ਬਾਰੇ ਅਣਜਾਣ ਹੁੰਦਾ, ਅਤੇ ਅੰਨ੍ਹੇਵਾਹ ਢੰਗ ਨਾਲ ਅਸਪਸ਼ਟ ਅਤੇ ਭਾਵਾਤਮਕ ਤੌਰ ਤੇ ਆਪਣਾ ਅਮਲ ਪੂਰਾ ਕਰਦਾ, ਤਾਂ ਉਹ ਕਦੇ ਵੀ ਪੂਰੀ ਤਰ੍ਹਾਂ ਨਾਲ ਇੱਕ ਯੋਗ ਪ੍ਰਾਣੀ ਨਾ ਬਣ ਸਕਦਾ। ਅਤੇ ਇਸ ਲਈ, ਇਹ ਦੋਵੇਂ ਚੀਜ਼ਾਂ ਹੀ ਅਤਿਅੰਤ ਜ਼ਰੂਰੀ ਹਨ। ਜੇ ਸਿਰਫ਼ ਪਰਮੇਸ਼ੁਰ ਦਾ ਕੰਮ ਹੁੰਦਾ, ਕਹਿਣ ਤੋਂ ਭਾਵ ਹੈ ਕਿ, ਜੇ ਸਿਰਫ਼ ਦਰਸ਼ਣ ਹੀ ਹੁੰਦੇ ਅਤੇ ਜੇ ਮਨੁੱਖ ਦੁਆਰਾ ਕੋਈ ਸਹਿਯੋਗ ਜਾਂ ਅਮਲ ਨਾ ਹੁੰਦਾ, ਤਾਂ ਅਜਿਹੀਆਂ ਚੀਜ਼ਾਂ ਨੂੰ ਪਰਮੇਸ਼ੁਰ ਦਾ ਪ੍ਰਬੰਧਨ ਨਹੀਂ ਕਿਹਾ ਜਾ ਸਕਦਾ ਸੀ। ਜੇ ਸਿਰਫ਼ ਮਨੁੱਖ ਦਾ ਅਮਲ ਅਤੇ ਪ੍ਰਵੇਸ਼ ਹੀ ਹੁੰਦੇ, ਤਾਂ ਭਾਵੇਂ ਮਨੁੱਖ ਕਿੰਨੇ ਹੀ ਉੱਚੇ ਰਾਹ ’ਤੇ ਕਿਉਂ ਨਾ ਪ੍ਰਵੇਸ਼ ਕਰ ਗਿਆ ਹੁੰਦਾ, ਇਹ ਵੀ, ਸਵੀਕਾਰਨ ਯੋਗ ਨਾ ਹੁੰਦਾ। ਮਨੁੱਖ ਦੇ ਪ੍ਰਵੇਸ਼ ਨੂੰ ਕੰਮ ਅਤੇ ਦਰਸ਼ਣਾਂ ਦੇ ਅਨੁਸਾਰ ਸਹਿਜੇ-ਸਹਿਜੇ ਹੀ ਬਦਲਣਾ ਪਵੇਗਾ; ਇਹ ਇੱਕ ਝਟਕੇ ਵਿੱਚ ਹੀ ਨਹੀਂ ਬਦਲ ਸਕਦਾ। ਮਨੁੱਖ ਦੇ ਅਮਲ ਦੇ ਸਿਧਾਂਤ ਸੁਤੰਤਰ ਅਤੇ ਬੇਰੋਕ ਨਹੀਂ ਹਨ ਸਗੋਂ ਕੁਝ ਹੱਦਾਂ ਵਿੱਚ ਤੈਅ ਕੀਤੇ ਹੋਏ ਹਨ। ਅਜਿਹੇ ਸਿਧਾਂਤ ਕੰਮ ਦੇ ਦਰਸ਼ਣਾਂ ਅਨੁਸਾਰ ਬਦਲਦੇ ਹਨ। ਇਸ ਲਈ, ਪਰਮੇਸ਼ੁਰ ਦਾ ਪ੍ਰਬੰਧਨ ਆਖਰਕਾਰ ਪਰਮੇਸ਼ੁਰ ਦੇ ਕੰਮ ਅਤੇ ਮਨੁੱਖ ਦੇ ਅਮਲ ’ਤੇ ਨਿਰਭਰ ਕਰਦਾ ਹੈ।

ਪ੍ਰਬੰਧਨ ਦਾ ਕੰਮ ਸਿਰਫ਼ ਮਨੁੱਖਜਾਤੀ ਕਰਕੇ ਹੋਇਆ ਸੀ, ਜਿਸ ਦਾ ਅਰਥ ਹੈ ਕਿ ਇਹ ਸਿਰਫ਼ ਮਨੁੱਖਜਾਤੀ ਦੀ ਹੋਂਦ ਕਾਰਨ ਹੀ ਪੈਦਾ ਹੋਇਆ। ਮਨੁੱਖਜਾਤੀ ਤੋਂ ਪਹਿਲਾਂ ਜਾਂ ਅਰੰਭ ਵਿੱਚ, ਜਦੋਂ ਧਰਤੀ, ਅਕਾਸ਼ ਅਤੇ ਸਭ ਵਸਤਾਂ ਦੀ ਸਿਰਜਣਾ ਕੀਤੀ ਗਈ ਸੀ, ਉਦੋਂ ਕੋਈ ਪ੍ਰਬੰਧਨ ਨਹੀਂ ਸੀ। ਜੇ, ਪਰਮੇਸ਼ੁਰ ਦੇ ਸਾਰੇ ਕੰਮ ਵਿੱਚ, ਮਨੁੱਖ ਲਈ ਕੋਈ ਵੀ ਲਾਹੇਵੰਦ ਅਮਲ ਨਾ ਹੁੰਦਾ, ਕਹਿਣ ਤੋਂ ਭਾਵ ਇਹ ਹੈ ਕਿ, ਜੇ ਪਰਮੇਸ਼ੁਰ ਨੇ ਭ੍ਰਿਸ਼ਟ ਮਨੁੱਖਜਾਤੀ ਤੋਂ ਵਾਜਬ ਮੰਗਾਂ ਨਾ ਕੀਤੀਆਂ ਹੁੰਦੀਆਂ (ਜੇ, ਪਰਮੇਸ਼ੁਰ ਦੁਆਰਾ ਕੀਤੇ ਕੰਮ ਵਿੱਚ, ਮਨੁੱਖ ਦੇ ਅਮਲ ਲਈ ਕੋਈ ਢੁਕਵਾਂ ਰਾਹ ਨਾ ਹੁੰਦਾ), ਤਾਂ ਫਿਰ ਇਸ ਕੰਮ ਨੂੰ ਪਰਮੇਸ਼ੁਰ ਦਾ ਪ੍ਰਬੰਧਨ ਨਹੀਂ ਕਿਹਾ ਜਾ ਸਕਦਾ ਸੀ। ਜੇ ਪਰਮੇਸ਼ੁਰ ਦੇ ਸਮੁੱਚੇ ਕੰਮ ਵਿੱਚ ਭ੍ਰਿਸ਼ਟ ਮਨੁੱਖਜਾਤੀ ਨੂੰ ਸਿਰਫ਼ ਇਹ ਦੱਸਣਾ ਹੀ ਸ਼ਾਮਲ ਹੁੰਦਾ ਕਿ ਉਸ ਨੇ ਆਪਣਾ ਅਮਲ ਕਿਵੇਂ ਕਰਨਾ ਹੈ, ਅਤੇ ਪਰਮੇਸ਼ੁਰ ਨੇ ਆਪ ਕੋਈ ਵੀ ਹੰਭਲਾ ਨਾ ਮਾਰਿਆ ਹੁੰਦਾ, ਅਤੇ ਆਪਣੇ ਸਰਬ ਸ਼ਕਤੀਸ਼ਾਲੀ ਹੋਣ ਜਾਂ ਆਪਣੀ ਬੁੱਧ ਦਾ ਭੋਰਾ ਜਿਹਾ ਵੀ ਨਾ ਦਿਖਾਇਆ ਹੁੰਦਾ, ਤਾਂ ਫਿਰ ਮਨੁੱਖ ਤੋਂ ਪਰਮੇਸ਼ੁਰ ਦੀਆਂ ਮੰਗਾਂ ਭਾਵੇਂ ਕਿੰਨੀਆਂ ਹੀ ਉੱਚੀਆਂ ਕਿਉਂ ਨਾ ਹੁੰਦੀਆਂ, ਪਰਮੇਸ਼ੁਰ ਮਨੁੱਖਾਂ ਦਰਮਿਆਨ ਕਿੰਨੇ ਵੀ ਅਰਸੇ ਤਕ ਕਿਉਂ ਨਾ ਰਹਿੰਦਾ, ਮਨੁੱਖ ਨੂੰ ਪਰਮੇਸ਼ੁਰ ਦੇ ਸੁਭਾਅ ਬਾਰੇ ਕੁਝ ਵੀ ਨਾ ਪਤਾ ਹੁੰਦਾ; ਜੇ ਸਥਿਤੀ ਅਜਿਹੀ ਹੁੰਦੀ, ਤਾਂ ਇਸ ਕਿਸਮ ਦਾ ਕੰਮ ਪਰਮੇਸ਼ੁਰ ਦਾ ਪ੍ਰਬੰਧਨ ਕਹਾਉਣ ਦੇ ਹੋਰ ਵੀ ਘੱਟ ਯੋਗ ਹੁੰਦਾ। ਸਾਫ਼ ਸ਼ਬਦਾਂ ਵਿੱਚ ਕਿਹਾ ਜਾਵੇ ਤਾਂ, ਪਰਮੇਸ਼ੁਰ ਦੇ ਪ੍ਰਬੰਧਨ ਦਾ ਕੰਮ ਪਰਮੇਸ਼ੁਰ ਦੁਆਰਾ ਕੀਤਾ ਜਾਂਦਾ ਕੰਮ ਹੈ, ਅਤੇ ਉਹ ਸਾਰਾ ਕੰਮ ਵੀ ਹੈ ਜੋ ਪਰਮੇਸ਼ੁਰ ਦੁਆਰਾ ਪ੍ਰਾਪਤ ਕੀਤੇ ਜਾ ਚੁੱਕੇ ਲੋਕਾਂ ਦੁਆਰਾ ਪਰਮੇਸ਼ੁਰ ਦੇ ਮਾਰਗ ਦਰਸ਼ਨ ਹੇਠ ਕੀਤਾ ਜਾਂਦਾ ਹੈ। ਅਜਿਹੇ ਕੰਮ ਨੂੰ ਸੰਖੇਪ ਵਜੋਂ ਪ੍ਰਬੰਧਨ ਕਿਹਾ ਜਾ ਸਕਦਾ ਹੈ। ਦੂਜੇ ਸ਼ਬਦਾਂ ਵਿੱਚ, ਮਨੁੱਖਾਂ ਦਰਮਿਆਨ ਪਰਮੇਸ਼ੁਰ ਦੇ ਕੰਮ, ਅਤੇ ਇਸ ਦੇ ਨਾਲ ਹੀ ਉਸ ਦੇ ਪਿੱਛੇ ਚੱਲਣ ਵਾਲੇ ਸਾਰੇ ਲੋਕਾਂ ਦੇ ਉਸ ਨਾਲ ਸਹਿਯੋਗ ਨੂੰ ਸਮੁੱਚੇ ਤੌਰ ਤੇ ਪ੍ਰਬੰਧਨ ਕਹਿੰਦੇ ਹਨ। ਇੱਥੇ, ਪਰਮੇਸ਼ੁਰ ਦੇ ਕੰਮ ਨੂੰ ਦਰਸ਼ਣ ਕਿਹਾ ਜਾਂਦਾ ਹੈ, ਅਤੇ ਮਨੁੱਖ ਦੇ ਸਹਿਯੋਗ ਨੂੰ ਅਮਲ ਕਿਹਾ ਜਾਂਦਾ ਹੈ। ਪਰਮੇਸ਼ੁਰ ਦਾ ਕੰਮ ਜਿੰਨਾ ਜ਼ਿਆਦਾ ਉੱਚਾ ਹੁੰਦਾ ਹੈ (ਭਾਵ, ਜਿੰਨੇ ਉਚੇਰੇ ਦਰਸ਼ਣ ਹੁੰਦੇ ਹਨ), ਉੰਨਾ ਹੀ ਜ਼ਿਆਦਾ ਪਰਮੇਸ਼ੁਰ ਦਾ ਸੁਭਾਅ ਮਨੁੱਖ ਲਈ ਪ੍ਰਤੱਖ ਕੀਤਾ ਜਾਂਦਾ ਹੈ, ਜਿੰਨਾ ਜ਼ਿਆਦਾ ਮਨੁੱਖ ਦੀਆਂ ਧਾਰਣਾਵਾਂ ਦੇ ਨਾਲ ਇਸ ਦਾ ਮਤਭੇਦ ਹੁੰਦਾ ਹੈ, ਮਨੁੱਖ ਦਾ ਅਮਲ ਤੇ ਸਹਿਯੋਗ ਵੀ ਉੰਨਾ ਹੀ ਉਚੇਰਾ ਬਣ ਜਾਂਦਾ ਹੈ। ਮਨੁੱਖ ਤੋਂ ਮੰਗਾਂ ਜਿੰਨੀਆਂ ਉਚੇਰੀਆਂ ਹੋਣਗੀਆਂ, ਪਰਮੇਸ਼ੁਰ ਦੇ ਕੰਮ ਦਾ ਮਨੁੱਖ ਦੀਆਂ ਧਾਰਣਾਵਾਂ ਨਾਲ ਮਤਭੇਦ ਵੀ ਉੰਨਾ ਹੀ ਵੱਧ ਹੋਵੇਗਾ, ਜਿਸ ਦੇ ਨਤੀਜੇ ਵਜੋਂ ਮਨੁੱਖ ਦੇ ਪਰਤਾਵੇ, ਅਤੇ ਜਿਨ੍ਹਾਂ ਕਸੌਟੀਆਂ ’ਤੇ ਉਸ ਨੂੰ ਪੂਰੇ ਉਤਰਨਾ ਪੈਂਦਾ ਹੈ, ਹੋਰ ਵੀ ਉਚੇਰੇ ਹੋ ਜਾਂਦੇ ਹਨ। ਇਸ ਕੰਮ ਦੀ ਸਮਾਪਤੀ ’ਤੇ, ਸਾਰੇ ਦਰਸ਼ਣ ਪੂਰੇ ਕੀਤੇ ਜਾ ਚੁੱਕੇ ਹੋਣਗੇ, ਅਤੇ ਮਨੁੱਖ ਲਈ ਜੋ ਅਮਲ ਵਿੱਚ ਲਿਆਉਣਾ ਜ਼ਰੂਰੀ ਹੈ, ਉਹ ਸੰਪੂਰਣਤਾ ਦੀ ਟੀਸੀ ’ਤੇ ਪਹੁੰਚ ਚੁੱਕਾ ਹੋਵੇਗਾ। ਇਹ ਉਹ ਸਮਾਂ ਵੀ ਹੋਵੇਗਾ ਜਦੋਂ ਹਰੇਕ ਨੂੰ ਉਸ ਦੀ ਕਿਸਮ ਦੇ ਅਨੁਸਾਰ ਵਰਗਾਂ ਵਿੱਚ ਵੰਡਿਆ ਜਾਵੇਗਾ, ਉਸ ਦੇ ਲਈ ਮਨੁੱਖ ਨੂੰ ਜੋ ਕੁਝ ਜਾਣਨ ਦੀ ਲੋੜ ਹੈ, ਉਸ ਨੂੰ ਦਿਖਾਇਆ ਜਾ ਚੁੱਕਾ ਹੋਵੇਗਾ। ਇਸ ਲਈ, ਜਦੋਂ ਦਰਸ਼ਣ ਆਪਣੇ ਚਰਮ ਬਿੰਦੂ ’ਤੇ ਪਹੁੰਚ ਜਾਣਗੇ, ਤਾਂ ਉਨ੍ਹਾਂ ਦੇ ਅਨੁਸਾਰ ਕੰਮ ਵੀ ਆਪਣੇ ਅੰਤ ’ਤੇ ਢੁੱਕ ਜਾਵੇਗਾ, ਅਤੇ ਮਨੁੱਖ ਦਾ ਅਮਲ ਵੀ ਆਪਣੇ ਸਿਖਰ ’ਤੇ ਪਹੁੰਚਿਆ ਹੋਵੇਗਾ। ਮਨੁੱਖ ਦਾ ਅਮਲ ਪਰਮੇਸ਼ੁਰ ਦੇ ਕੰਮ ’ਤੇ ਅਧਾਰਤ ਹੁੰਦਾ ਹੈ, ਅਤੇ ਪਰਮੇਸ਼ੁਰ ਦਾ ਪ੍ਰਬੰਧਨ ਸਿਰਫ਼ ਮਨੁੱਖ ਦੇ ਅਮਲ ਅਤੇ ਸਹਿਯੋਗ ਸਦਕਾ ਹੀ ਪੂਰੀ ਤਰ੍ਹਾਂ ਨਾਲ ਉਜਾਗਰ ਕੀਤਾ ਜਾਂਦਾ ਹੈ। ਮਨੁੱਖ ਪਰਮੇਸ਼ੁਰ ਦੇ ਕੰਮ ਦਾ ਉੱਤਮ ਨਮੂਨਾ, ਅਤੇ ਪਰਮੇਸ਼ੁਰ ਦੇ ਸਾਰੇ ਪ੍ਰਬੰਧਨ ਦੇ ਕੰਮ ਦਾ ਉਦੇਸ਼ ਹੈ, ਅਤੇ ਇਸ ਤੋਂ ਇਲਾਵਾ ਇਹ ਪਰਮੇਸ਼ੁਰ ਦੇ ਸਮੁੱਚੇ ਪ੍ਰਬੰਧਨ ਦਾ ਫਲ ਵੀ ਹੈ। ਜੇ ਪਰਮੇਸ਼ੁਰ ਮਨੁੱਖ ਦੇ ਸਹਿਯੋਗ ਤੋਂ ਬਗੈਰ, ਇਕੱਲਿਆਂ ਕੰਮ ਕਰਦਾ, ਤਾਂ ਅਜਿਹਾ ਕੁਝ ਵੀ ਨਾ ਹੁੰਦਾ ਜੋ ਉਸ ਦੇ ਸਮੁੱਚੇ ਕੰਮ ਦੇ ਨਿਰਮਲ ਨਿੱਗਰ ਰੂਪ ਵਜੋਂ ਦਰਸਾ ਸਕਦਾ, ਅਤੇ ਫਿਰ ਪਰਮੇਸ਼ੁਰ ਦੇ ਪ੍ਰਬੰਧਨ ਦੀ ਮਾਮੂਲੀ ਜਿਹੀ ਵੀ ਅਹਿਮੀਅਤ ਨਾ ਹੁੰਦੀ। ਪਰਮੇਸ਼ੁਰ ਦੇ ਕੰਮ ਤੋਂ ਇਲਾਵਾ, ਸਿਰਫ਼ ਪਰਮੇਸ਼ੁਰ ਦੁਆਰਾ ਆਪਣੇ ਕੰਮ ਨੂੰ ਪਰਗਟ ਕਰਨ ਲਈ ਢੁਕਵੇਂ ਉਦੇਸ਼ਾਂ ਦੀ ਚੋਣ ਕਰਕੇ ਅਤੇ ਆਪਣੇ ਸਰਬ ਸ਼ਕਤੀਸ਼ਾਲੀ ਹੋਣ ਅਤੇ ਬੁੱਧ ਨੂੰ ਸਾਬਤ ਕਰਕੇ ਹੀ, ਪਰਮੇਸ਼ੁਰ ਆਪਣੇ ਪ੍ਰਬੰਧਨ ਦੇ ਮਕਸਦ ਨੂੰ ਹਾਸਲ ਕਰ ਸਕਦਾ ਹੈ, ਸ਼ਤਾਨ ਨੂੰ ਪੂਰੀ ਤਰ੍ਹਾਂ ਨਾਲ ਹਰਾਉਣ ਲਈ ਇਸ ਸਾਰੇ ਕੰਮ ਦੀ ਵਰਤੋਂ ਕਰਨ ਦੇ ਮਕਸਦ ਨੂੰ ਹਾਸਲ ਕਰ ਸਕਦਾ ਹੈ। ਇਸ ਲਈ, ਮਨੁੱਖ ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ ਕੰਮ ਦਾ ਇੱਕ ਜ਼ਰੂਰੀ ਹਿੱਸਾ ਹੈ, ਅਤੇ ਸਿਰਫ਼ ਮਨੁੱਖ ਹੀ ਹੈ ਜੋ ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ ਕੰਮ ਤੋਂ ਨਤੀਜੇ ਪ੍ਰਾਪਤ ਕਰਵਾ ਸਕਦਾ ਹੈ ਅਤੇ ਇਸ ਦੇ ਮੁਢਲੇ ਮਕਸਦ ਨੂੰ ਪ੍ਰਾਪਤ ਕਰਾ ਸਕਦਾ ਹੈ; ਮਨੁੱਖ ਤੋਂ ਇਲਾਵਾ, ਜੀਵਨ ਦਾ ਕੋਈ ਵੀ ਹੋਰ ਰੂਪ ਅਜਿਹੀ ਭੂਮਿਕਾ ਨਹੀਂ ਨਿਭਾ ਸਕਦਾ। ਜੇ ਮਨੁੱਖ ਨੇ ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ ਕੰਮ ਦਾ ਸੱਚਾ ਨਿੱਗਰ ਪ੍ਰਤੀਕ ਬਣਨਾ ਹੈ, ਤਾਂ ਭ੍ਰਿਸ਼ਟ ਮਨੁੱਖਜਾਤੀ ਦੀ ਅਣਆਗਿਆਕਾਰੀ ਨੂੰ ਸਮੁੱਚੇ ਰੂਪ ਵਿੱਚ ਦੂਰ ਕਰਨਾ ਪਵੇਗਾ। ਇਸ ਦੇ ਲਈ ਜ਼ਰੂਰੀ ਹੈ ਕਿ ਮਨੁੱਖ ਨੂੰ ਵੱਖੋ-ਵੱਖਰੇ ਸਮਿਆਂ ਲਈ ਢੁਕਵਾਂ ਅਮਲ ਦਿੱਤਾ ਜਾਵੇ, ਅਤੇ ਇਹ ਕਿ ਪਰਮੇਸ਼ੁਰ ਮਨੁੱਖ ਦਰਮਿਆਨ ਇਸ ਦੇ ਨਾਲ ਸੰਬੰਧਤ ਕੰਮ ਕਰੇ। ਸਿਰਫ਼ ਇਸ ਤਰੀਕੇ ਨਾਲ ਹੀ ਆਖਰਕਾਰ ਅਜਿਹੇ ਲੋਕਾਂ ਦਾ ਇੱਕ ਸਮੂਹ ਪ੍ਰਾਪਤ ਹੋਵੇਗਾ ਜੋ ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ ਕੰਮ ਦੇ ਸਪਸ਼ਟ ਸੁਮੇਲ ਪ੍ਰਤੀਕ ਹੋਣਗੇ। ਮਨੁੱਖਾਂ ਦਰਮਿਆਨ ਪਰਮੇਸ਼ੁਰ ਦਾ ਕੰਮ ਸਿਰਫ਼ ਇਕੱਲੇ ਪਰਮੇਸ਼ੁਰ ਦੇ ਕੰਮ ਰਾਹੀਂ ਖੁਦ ਪਰਮੇਸ਼ੁਰ ਦੀ ਗਵਾਹੀ ਨਹੀਂ ਦੇ ਸਕਦਾ; ਅਜਿਹੀ ਗਵਾਹੀ ਨੂੰ ਹਾਸਲ ਕੀਤੇ ਜਾਣ ਲਈ, ਜੀਉਂਦੇ ਇਨਸਾਨਾਂ ਦੀ ਵੀ ਲੋੜ ਹੈ ਜੋ ਉਸ ਦੇ ਕੰਮ ਲਈ ਢੁਕਵੇਂ ਹੋਣ। ਪਰਮੇਸ਼ੁਰ ਪਹਿਲਾਂ ਇਨ੍ਹਾਂ ਲੋਕਾਂ ’ਤੇ ਕੰਮ ਕਰੇਗਾ, ਜਿਨ੍ਹਾਂ ਰਾਹੀਂ ਫਿਰ ਉਸ ਦਾ ਕੰਮ ਪਰਗਟ ਕੀਤਾ ਜਾਵੇਗਾ, ਅਤੇ ਇੰਝ ਪ੍ਰਾਣੀਆਂ ਦਰਮਿਆਨ ਉਸ ਦੀ ਅਜਿਹੀ ਗਵਾਹੀ ਦਿੱਤੀ ਜਾਵੇਗੀ, ਅਤੇ ਇਸ ਵਿੱਚ, ਪਰਮੇਸ਼ੁਰ ਆਪਣੇ ਕੰਮ ਦਾ ਮਕਸਦ ਹਾਸਲ ਕਰ ਚੁੱਕਾ ਹੋਵੇਗਾ। ਪਰਮੇਸ਼ੁਰ ਸ਼ਤਾਨ ਨੂੰ ਹਰਾਉਣ ਲਈ ਇਕੱਲਿਆਂ ਕੰਮ ਨਹੀਂ ਕਰਦਾ ਕਿਉਂਕਿ ਉਹ ਸਾਰੇ ਪ੍ਰਾਣੀਆਂ ਦਰਮਿਆਨ ਖੁਦ ਲਈ ਸਿੱਧੀ ਗਵਾਹੀ ਨਹੀਂ ਦੇ ਸਕਦਾ। ਜੇ ਉਸ ਨੇ ਅਜਿਹਾ ਕਰਨਾ ਹੁੰਦਾ, ਤਾਂ ਮਨੁੱਖ ਨੂੰ ਪੂਰੀ ਤਰ੍ਹਾਂ ਨਾਲ ਮਨਾਉਣਾ ਅਸੰਭਵ ਹੁੰਦਾ, ਇਸ ਲਈ ਮਨੁੱਖ ਨੂੰ ਜਿੱਤਣ ਲਈ ਪਰਮੇਸ਼ੁਰ ਨੂੰ ਉਸ ਉੱਤੇ ਮਿਹਨਤ ਕਰਨੀ ਪਵੇਗੀ, ਅਤੇ ਸਿਰਫ਼ ਤਾਂ ਹੀ ਉਹ ਸਾਰੇ ਪ੍ਰਾਣੀਆਂ ਦਰਮਿਆਨ ਗਵਾਹੀ ਪ੍ਰਾਪਤ ਕਰ ਸਕੇਗਾ। ਜੇ ਮਨੁੱਖ ਦੇ ਸਹਿਯੋਗ ਤੋਂ ਬਗੈਰ, ਸਿਰਫ਼ ਪਰਮੇਸ਼ੁਰ ਨੇ ਹੀ ਕੰਮ ਕਰਨਾ ਹੁੰਦਾ, ਜਾਂ ਜੇ ਮਨੁੱਖ ਲਈ ਸਹਿਯੋਗ ਦੇਣਾ ਜ਼ਰੂਰੀ ਨਾ ਹੁੰਦਾ, ਤਾਂ ਮਨੁੱਖ ਕਦੇ ਵੀ ਪਰਮੇਸ਼ੁਰ ਦੇ ਸੁਭਾਅ ਬਾਰੇ ਜਾਣ ਨਾ ਸਕਦਾ, ਅਤੇ ਪਰਮੇਸ਼ੁਰ ਦੀ ਇੱਛਾ ਤੋਂ ਹਮੇਸ਼ਾ ਅਣਜਾਣ ਹੀ ਰਹਿੰਦਾ; ਫਿਰ ਪਰਮੇਸ਼ੁਰ ਦੇ ਕੰਮ ਨੂੰ ਪਰਮੇਸ਼ੁਰ ਦੇ ਪ੍ਰਬੰਧਨ ਦਾ ਕੰਮ ਨਹੀਂ ਕਿਹਾ ਜਾ ਸਕਦਾ ਸੀ। ਜੇ ਸਿਰਫ਼ ਮਨੁੱਖ ਨੇ ਹੀ, ਪਰਮੇਸ਼ੁਰ ਦੇ ਕੰਮ ਨੂੰ ਸਮਝੇ ਬਗੈਰ, ਕੋਸ਼ਿਸ਼ ਤੇ ਭਾਲ ਕਰਨੀ ਹੁੰਦੀ, ਅਤੇ ਸਖਤ ਮਿਹਨਤ ਕਰਨੀ ਹੁੰਦੀ, ਤਾਂ ਮਨੁੱਖ ਚਤੁਰਾਈਆਂ ਕਰ ਰਿਹਾ ਹੁੰਦਾ। ਪਵਿੱਤਰ ਆਤਮਾ ਦੇ ਕੰਮ ਤੋਂ ਬਗੈਰ, ਮਨੁੱਖ ਜੋ ਕੁਝ ਕਰਦਾ ਹੈ ਉਹ ਸ਼ਤਾਨ ਨਾਲ ਸੰਬੰਧਤ ਹੁੰਦਾ ਹੈ, ਉਹ ਵਿਦ੍ਰੋਹੀ ਹੈ ਅਤੇ ਇੱਕ ਕੁਕਰਮੀ ਹੈ; ਭ੍ਰਿਸ਼ਟ ਮਨੁੱਖਜਾਤੀ ਜੋ ਕੁਝ ਵੀ ਕਰਦੀ ਹੈ ਉਸ ਵਿੱਚ ਸ਼ਤਾਨ ਦਾ ਪ੍ਰਗਟਾਵਾ ਹੁੰਦਾ ਹੈ, ਅਤੇ ਕੁਝ ਵੀ ਅਜਿਹਾ ਨਹੀਂ ਜੋ ਪਰਮੇਸ਼ੁਰ ਦੇ ਅਨੁਕੂਲ ਹੋਵੇ, ਅਤੇ ਮਨੁੱਖ ਜੋ ਕੁਝ ਵੀ ਕਰਦਾ ਹੈ ਉਹ ਸ਼ਤਾਨ ਦਾ ਪ੍ਰਗਟਾਵਾ ਹੁੰਦਾ ਹੈ। ਜੋ ਕੁਝ ਵੀ ਬੋਲਿਆ ਗਿਆ ਹੈ ਉਸ ਵਿੱਚ ਕੁਝ ਵੀ ਅਜਿਹਾ ਨਹੀਂ ਹੈ ਜਿਸ ਵਿੱਚ ਦਰਸ਼ਣ ਅਤੇ ਅਮਲ ਸ਼ਾਮਲ ਨਾ ਹੋਣ। ਦਰਸ਼ਣਾਂ ਦੀ ਬੁਨਿਆਦ ’ਤੇ, ਮਨੁੱਖ ਨੂੰ ਅਮਲ ਅਤੇ ਆਗਿਆਕਾਰੀ ਦਾ ਰਾਹ ਮਿਲਦਾ ਹੈ, ਤਾਂ ਜੋ ਉਹ ਆਪਣੀਆਂ ਧਾਰਣਾਵਾਂ ਨੂੰ ਪਾਸੇ ਰੱਖ ਸਕੇ ਅਤੇ ਉਹ ਚੀਜ਼ਾਂ ਪ੍ਰਾਪਤ ਕਰ ਸਕੇ ਜੋ ਉਸ ਕੋਲ ਬੀਤੇ ਸਮੇਂ ਵਿੱਚ ਨਹੀਂ ਸਨ। ਪਰਮੇਸ਼ੁਰ ਚਾਹੁੰਦਾ ਹੈ ਕਿ ਮਨੁੱਖ ਉਸ ਦੇ ਨਾਲ ਸਹਿਯੋਗ ਕਰੇ, ਕਿ ਮਨੁੱਖ ਪੂਰੀ ਤਰ੍ਹਾਂ ਨਾਲ ਉਸ ਦੀਆਂ ਮੰਗਾਂ ਦੇ ਅਧੀਨ ਹੋ ਜਾਵੇ, ਅਤੇ ਪਰਮੇਸ਼ੁਰ ਦੀ ਸਰਬ ਸ਼ਕਤੀਮਾਨ ਸ਼ਕਤੀ ਦਾ ਅਨੁਭਵ ਕਰਨ, ਤੇ ਪਰਮੇਸ਼ੁਰ ਦੇ ਸੁਭਾਅ ਨੂੰ ਜਾਣਨ ਲਈ, ਮਨੁੱਖ ਖੁਦ ਪਰਮੇਸ਼ੁਰ ਦੁਆਰਾ ਕੀਤੇ ਗਏ ਕੰਮ ਨੂੰ ਵੇਖਣ ਲਈ ਕਹੇ। ਸੰਖੇਪ ਰੂਪ ਵਿੱਚ, ਇਹ ਪਰਮੇਸ਼ੁਰ ਦਾ ਪ੍ਰਬੰਧਨ ਹਨ। ਪਰਮੇਸ਼ੁਰ ਦਾ ਮਨੁੱਖ ਨਾਲ ਮਿਲਾਪ ਪ੍ਰਬੰਧਨ ਹੈ, ਅਤੇ ਇਹ ਸਭ ਤੋਂ ਵੱਡਾ ਪ੍ਰਬੰਧਨ ਹੈ।

ਜਿਸ ਵਿੱਚ ਦਰਸ਼ਣ ਸ਼ਾਮਲ ਹੁੰਦੇ ਹਨ ਉਸ ਦਾ ਸੰਬੰਧ ਮੁੱਖ ਤੌਰ ਤੇ ਖੁਦ ਪਰਮੇਸ਼ੁਰ ਦੇ ਕੰਮ ਨਾਲ ਹੁੰਦਾ ਹੈ, ਅਤੇ ਜਿਸ ਵਿੱਚ ਅਮਲ ਸ਼ਾਮਲ ਹੁੰਦਾ ਹੈ ਉਹ ਮਨੁੱਖ ਦੁਆਰਾ ਕੀਤਾ ਜਾਣਾ ਚਾਹੀਦਾ ਹੈ ਅਤੇ ਉਸ ਦਾ ਪਰਮੇਸ਼ੁਰ ਨਾਲ ਬਿਲਕੁਲ ਕੋਈ ਵੀ ਸੰਬੰਧ ਨਹੀਂ ਹੁੰਦਾ। ਪਰਮੇਸ਼ੁਰ ਦਾ ਕੰਮ ਖੁਦ ਪਰਮੇਸ਼ੁਰ ਦੁਆਰਾ ਸੰਪੂਰਣ ਕੀਤਾ ਜਾਂਦਾ ਹੈ, ਅਤੇ ਮਨੁੱਖ ਦਾ ਅਮਲ ਖੁਦ ਮਨੁੱਖ ਦੁਆਰਾ ਪ੍ਰਾਪਤ ਕੀਤਾ ਜਾਂਦਾ ਹੈ। ਜੋ ਖੁਦ ਪਰਮੇਸ਼ੁਰ ਦੁਆਰਾ ਕੀਤਾ ਜਾਣਾ ਚਾਹੀਦਾ ਹੈ ਉਹ ਮਨੁੱਖ ਦੁਆਰਾ ਕੀਤੇ ਜਾਣ ਦੀ ਲੋੜ ਨਹੀਂ ਹੁੰਦੀ, ਅਤੇ ਜੋ ਅਮਲ ਮਨੁੱਖ ਦੁਆਰਾ ਕੀਤਾ ਜਾਣਾ ਚਾਹੀਦਾ ਹੈ ਉਸ ਦਾ ਪਰਮੇਸ਼ੁਰ ਨਾਲ ਕੋਈ ਸੰਬੰਧ ਨਹੀਂ ਹੁੰਦਾ। ਪਰਮੇਸ਼ੁਰ ਦਾ ਕੰਮ ਉਸ ਦੀ ਆਪਣੀ ਸੇਵਕਾਈ ਹੈ ਅਤੇ ਮਨੁੱਖ ਨਾਲ ਇਸ ਦਾ ਕੋਈ ਸੰਬੰਧ ਨਹੀਂ ਹੈ। ਇਹ ਕੰਮ ਮਨੁੱਖ ਦੁਆਰਾ ਕੀਤੇ ਜਾਣ ਦੀ ਲੋੜ ਨਹੀਂ ਹੈ, ਅਤੇ, ਇਸ ਤੋਂ ਇਲਾਵਾ, ਮਨੁੱਖ ਪਰਮੇਸ਼ੁਰ ਦੁਆਰਾ ਕੀਤੇ ਜਾਣ ਵਾਲੇ ਕੰਮ ਨੂੰ ਕਰਨ ਦੇ ਸਮਰੱਥ ਨਹੀਂ ਹੋਵੇਗਾ। ਮਨੁੱਖ ਨੂੰ ਜਿਸ ’ਤੇ ਵੀ ਅਮਲ ਕਰਨਾ ਜ਼ਰੂਰੀ ਹੁੰਦਾ ਹੈ ਉਸ ਨੂੰ ਮਨੁੱਖ ਦੁਆਰਾ ਸਿਰੇ ਚਾੜ੍ਹਨਾ ਲਾਜ਼ਮੀ ਹੈ, ਭਾਵੇਂ ਇਹ ਉਸ ਦੇ ਜੀਵਨ ਦੀ ਕੁਰਬਾਨੀ ਹੋਵੇ, ਜਾਂ ਗਵਾਹੀ ਉੱਤੇ ਕਾਇਮ ਰਹਿਣ ਲਈ ਉਸ ਨੂੰ ਸ਼ਤਾਨ ਦੇ ਹਵਾਲੇ ਕਰਨਾ ਹੋਵੇ—ਇਹ ਸਭ ਕੁਝ ਮਨੁੱਖ ਦੁਆਰਾ ਹੀ ਪੂਰਾ ਕਰਨਾ ਜ਼ਰੂਰੀ ਹੈ। ਖੁਦ ਪਰਮੇਸ਼ੁਰ ਉਹ ਸਾਰਾ ਕੰਮ ਸੰਪੂਰਣ ਕਰਦਾ ਹੈ ਜਿਸ ਨੂੰ ਕਰਨਾ ਉਸ ਦੇ ਲਈ ਜ਼ਰੂਰੀ ਹੁੰਦਾ ਹੈ, ਅਤੇ ਜੋ ਮਨੁੱਖ ਨੂੰ ਕਰਨਾ ਚਾਹੀਦਾ ਹੈ ਉਹ ਮਨੁੱਖ ਨੂੰ ਦਿਖਾਇਆ ਜਾਂਦਾ ਹੈ, ਅਤੇ ਬਾਕੀ ਬਚਦਾ ਕੰਮ ਮਨੁੱਖ ਲਈ ਕਰਨ ਵਾਸਤੇ ਛੱਡ ਦਿੱਤਾ ਜਾਂਦਾ ਹੈ। ਪਰਮੇਸ਼ੁਰ ਵਾਧੂ ਕੰਮ ਨਹੀਂ ਕਰਦਾ। ਉਹ ਸਿਰਫ਼ ਉਹੀ ਕੰਮ ਕਰਦਾ ਹੈ ਜੋ ਉਸ ਦੀ ਸੇਵਕਾਈ ਦੇ ਅੰਦਰ ਆਉਂਦਾ ਹੈ, ਅਤੇ ਸਿਰਫ਼ ਮਨੁੱਖ ਨੂੰ ਰਾਹ ਵਿਖਾਉਂਦਾ ਹੈ, ਅਤੇ ਸਿਰਫ਼ ਰਾਹ ਖੋਲ੍ਹਣ ਦਾ ਕੰਮ ਕਰਦਾ ਹੈ, ਤੇ ਰਾਹ ਤਿਆਰ ਕਰਨ ਦਾ ਕੰਮ ਨਹੀਂ ਕਰਦਾ; ਇਹ ਗੱਲ ਸਭ ਨੂੰ ਸਮਝਣੀ ਚਾਹੀਦੀ ਹੈ। ਸੱਚਾਈ ਨੂੰ ਅਮਲ ਵਿੱਚ ਲਿਆਉਣ ਦਾ ਅਰਥ ਹੈ ਪਰਮੇਸ਼ੁਰ ਦੇ ਵਚਨਾਂ ਨੂੰ ਅਮਲ ਵਿੱਚ ਲਿਆਉਣਾ, ਅਤੇ ਇਹ ਸਭ ਮਨੁੱਖ ਦਾ ਫਰਜ਼ ਹੈ, ਉਹ ਹੈ ਜੋ ਮਨੁੱਖ ਦੁਆਰਾ ਕੀਤਾ ਜਾਣਾ ਚਾਹੀਦਾ ਹੈ, ਅਤੇ ਇਸ ਦਾ ਪਰਮੇਸ਼ੁਰ ਨਾਲ ਕੋਈ ਵੀ ਲੈਣ-ਦੇਣ ਨਹੀਂ ਹੈ। ਜੇ ਮਨੁੱਖ ਇਹ ਮੰਗ ਕਰਦਾ ਹੈ ਕਿ ਪਰਮੇਸ਼ੁਰ ਵੀ, ਬਿਲਕੁਲ ਮਨੁੱਖ ਵਾਂਗ ਹੀ, ਸੱਚਾਈ ਵਿੱਚ ਸੰਤਾਪ ਅਤੇ ਤਾਉਣਾ (ਸੁਧਾਈ) ਸਹਿਣ ਕਰੇ, ਤਾਂ ਮਨੁੱਖ ਅਣਆਗਿਆਕਾਰ ਹੋ ਰਿਹਾ ਹੈ। ਪਰਮੇਸ਼ੁਰ ਦਾ ਕੰਮ ਹੈ ਆਪਣੀ ਸੇਵਕਾਈ ਕਰਨਾ, ਅਤੇ ਮਨੁੱਖ ਦਾ ਫਰਜ਼ ਹੈ ਕਿ ਉਹ, ਬਿਨਾ ਕਿਸੇ ਵਿਰੋਧ ਦੇ, ਪਰਮੇਸ਼ੁਰ ਦੇ ਸਾਰੇ ਮਾਰਗ ਦਰਸ਼ਨ ਦਾ ਪਾਲਣ ਕਰੇ। ਪਰਮੇਸ਼ੁਰ ਭਾਵੇਂ ਜਿਸ ਵੀ ਤਰੀਕੇ ਨਾਲ ਕੰਮ ਕਰੇ ਜਾਂ ਜੀਵੇ, ਉਸ ਕੰਮ ਨੂੰ ਸਿਰੇ ਚਾੜ੍ਹਨਾ ਮਨੁੱਖ ਦਾ ਫ਼ਰਜ਼ ਹੈ ਜੋ ਉਸ ਦੇ ਲਈ ਹਾਸਲ ਕਰਨਾ ਜ਼ਰੂਰੀ ਹੈ। ਸਿਰਫ਼ ਖੁਦ ਪਰਮੇਸ਼ੁਰ ਹੀ ਮਨੁੱਖ ਤੋਂ ਮੰਗਾਂ ਕਰ ਸਕਦਾ ਹੈ, ਕਹਿਣ ਦਾ ਭਾਵ ਇਹ ਹੈ ਕਿ, ਸਿਰਫ਼ ਖੁਦ ਪਰਮੇਸ਼ੁਰ ਹੀ ਮਨੁੱਖ ਤੋਂ ਮੰਗਾਂ ਕਰਨ ਦੇ ਲਾਇਕ ਹੈ। ਮਨੁੱਖ ਕੋਲ ਕੋਈ ਚਾਰਾ ਨਹੀਂ ਹੋਣਾ ਚਾਹੀਦਾ ਅਤੇ ਪੂਰੀ ਤਰ੍ਹਾਂ ਅਧੀਨ ਹੋਣ ਅਤੇ ਅਮਲ ਕਰਨ ਤੋਂ ਇਲਾਵਾ ਉਸ ਨੂੰ ਹੋਰ ਕੁਝ ਨਹੀਂ ਕਰਨਾ ਚਾਹੀਦਾ; ਇਹ ਉਹ ਅਹਿਸਾਸ ਹੈ ਜੋ ਮਨੁੱਖ ਦੇ ਕੋਲ ਹੋਣਾ ਚਾਹੀਦਾ ਹੈ। ਜਦੋਂ ਉਹ ਕੰਮ ਸੰਪੂਰਣ ਹੋ ਜਾਂਦਾ ਹੈ ਜੋ ਖੁਦ ਪਰਮੇਸ਼ੁਰ ਦੁਆਰਾ ਕੀਤਾ ਜਾਣਾ ਚਾਹੀਦਾ ਹੈ, ਤਾਂ ਮਨੁੱਖ ਨੂੰ ਕਦਮ-ਦਰ-ਕਦਮ, ਇਸ ਦਾ ਅਨੁਭਵ ਕਰਨ ਦੀ ਲੋੜ ਹੁੰਦੀ ਹੈ। ਜੇ, ਅੰਤ ਵਿੱਚ, ਜਦੋਂ ਪਰਮੇਸ਼ੁਰ ਦਾ ਸਾਰਾ ਪ੍ਰਬੰਧਨ ਪੂਰਾ ਹੋ ਚੁੱਕਾ ਹੋਵੇ, ਤੇ ਮਨੁੱਖ ਨੇ ਉਦੋਂ ਤਕ ਵੀ ਉਹ ਨਾ ਕੀਤਾ ਹੋਵੇ ਜੋ ਪਰਮੇਸ਼ੁਰ ਦੁਆਰਾ ਲੋੜੀਂਦਾ ਹੈ, ਤਾਂ ਮਨੁੱਖ ਨੂੰ ਸਜ਼ਾ ਦਿੱਤੀ ਜਾਣੀ ਚਾਹੀਦੀ ਹੈ। ਜੇ ਮਨੁੱਖ ਪਰਮੇਸ਼ੁਰ ਦੀਆਂ ਮੰਗਾਂ ਨੂੰ ਪੂਰਾ ਨਹੀਂ ਕਰਦਾ ਹੈ, ਤਾਂ ਇਹ ਮਨੁੱਖ ਦੀ ਅਣਆਗਿਆਕਾਰੀ ਕਾਰਨ ਹੈ; ਇਸ ਦਾ ਮਤਲਬ ਇਹ ਨਹੀਂ ਹੈ ਕਿ ਪਰਮੇਸ਼ੁਰ ਦਾ ਕੰਮ ਲੋੜੀਂਦੇ ਰੂਪ ਵਿੱਚ ਸੰਪੂਰਣ ਨਹੀਂ ਰਿਹਾ ਹੈ। ਜੋ ਪਰਮੇਸ਼ੁਰ ਦੇ ਵਚਨਾਂ ਨੂੰ ਅਮਲ ਵਿੱਚ ਨਹੀਂ ਲਿਆ ਸਕਦੇ, ਜੋ ਪਰਮੇਸ਼ੁਰ ਦੀਆਂ ਮੰਗਾਂ ਨੂੰ ਪੂਰਾ ਨਹੀਂ ਕਰ ਸਕਦੇ, ਅਤੇ ਜੋ ਆਪਣੀ ਵਫ਼ਾਦਾਰੀ ਨਹੀਂ ਦੇ ਸਕਦੇ ਅਤੇ ਆਪਣਾ ਫਰਜ਼ ਨਹੀਂ ਨਿਭਾ ਸਕਦੇ, ਉਨ੍ਹਾਂ ਸਾਰਿਆਂ ਨੂੰ ਸਜ਼ਾ ਦਿੱਤੀ ਜਾਵੇਗੀ। ਅੱਜ, ਤੁਹਾਡੇ ਲਈ ਜੋ ਪ੍ਰਾਪਤ ਕਰਨਾ ਜ਼ਰੂਰੀ ਹੈ ਉਹ ਵਾਧੂ ਮੰਗਾਂ ਨਹੀਂ ਹਨ, ਬਲਕਿ ਮਨੁੱਖ ਦਾ ਫਰਜ਼ ਹੈ, ਅਤੇ ਉਹ ਹੈ ਜੋ ਸਭ ਲੋਕਾਂ ਦੁਆਰਾ ਕੀਤਾ ਜਾਣਾ ਚਾਹੀਦਾ ਹੈ। ਇੱਥੋਂ ਤਕ ਜੇ ਤੁਸੀਂ ਆਪਣੀ ਜ਼ਿੰਮੇਦਾਰੀ ਨੂੰ ਨਿਭਾਉਣ, ਜਾਂ ਇਸ ਨੂੰ ਚੰਗੀ ਤਰ੍ਹਾਂ ਕਰਨ ਦੇ ਵੀ ਸਮਰੱਥ ਨਹੀਂ ਹੋ, ਤਾਂ ਕੀ ਤੁਸੀਂ ਆਪਣੇ ਆਪ ਲਈ ਮੁਸੀਬਤ ਨਹੀਂ ਸਹੇੜ ਰਹੇ ਹੋ? ਕੀ ਤੁਸੀਂ ਮੌਤ ਨਾਲ ਯਾਰੀ ਨਹੀਂ ਪਾ ਰਹੇ ਹੋ? ਤੁਸੀਂ ਅਜੇ ਵੀ ਕੋਈ ਭਵਿੱਖ ਅਤੇ ਸੰਭਾਵਨਾਵਾਂ ਹੋਣ ਦੀ ਉਮੀਦ ਕਿਵੇਂ ਕਰ ਸਕਦੇ ਹੋ? ਪਰਮੇਸ਼ੁਰ ਦਾ ਕੰਮ ਮਨੁੱਖਜਾਤੀ ਦੀ ਖਾਤਰ ਕੀਤਾ ਜਾਂਦਾ ਹੈ, ਅਤੇ ਮਨੁੱਖ ਦਾ ਸਹਿਯੋਗ ਪਰਮੇਸ਼ੁਰ ਦੇ ਪ੍ਰਬੰਧਨ ਲਈ ਦਿੱਤਾ ਜਾਂਦਾ ਹੈ। ਪਰਮੇਸ਼ੁਰ ਦੁਆਰਾ ਉਹ ਸਭ ਕੁਝ ਕਰ ਚੁੱਕੇ ਹੋਣ ਤੋਂ ਬਾਅਦ ਜੋ ਉਸ ਦੇ ਲਈ ਕਰਨਾ ਜ਼ਰੂਰੀ ਹੁੰਦਾ ਹੈ, ਮਨੁੱਖ ਲਈ ਜ਼ਰੂਰੀ ਹੁੰਦਾ ਹੈ ਕਿ ਉਹ ਖੁੱਲ੍ਹੇ ਦਿਲ ਨਾਲ ਆਪਣਾ ਅਮਲ ਕਰੇ, ਅਤੇ ਪਰਮੇਸ਼ੁਰ ਨੂੰ ਸਹਿਯੋਗ ਦੇਵੇ। ਪਰਮੇਸ਼ੁਰ ਦੇ ਕੰਮ ਵਿੱਚ, ਮਨੁੱਖ ਨੂੰ ਆਪਣੀਆਂ ਕੋਸ਼ਿਸ਼ਾਂ ਵਿੱਚ ਕੋਈ ਕਸਰ ਨਹੀਂ ਛੱਡਣੀ ਚਾਹੀਦੀ, ਆਪਣੀ ਵਫ਼ਾਦਾਰੀ ਅਰਪਣ ਕਰਨੀ ਚਾਹੀਦੀ ਹੈ, ਤੇ ਅਨੇਕਾਂ ਧਾਰਣਾਵਾਂ ਵਿੱਚ ਨਹੀਂ ਉਲਝਣਾ ਚਾਹੀਦਾ, ਜਾਂ ਹੱਥ-ਪੱਲਾ ਮਾਰੇ ਬਗੈਰ ਬਹਿ ਕੇ ਮੌਤ ਦੀ ਉਡੀਕ ਨਹੀਂ ਕਰਨੀ ਚਾਹੀਦੀ। ਪਰਮੇਸ਼ੁਰ ਆਪਣੇ ਆਪ ਨੂੰ ਮਨੁੱਖ ਲਈ ਕੁਰਬਾਨ ਕਰ ਸਕਦਾ ਹੈ, ਤਾਂ ਮਨੁੱਖ ਪਰਮੇਸ਼ੁਰ ਨੂੰ ਆਪਣੀ ਵਫ਼ਾਦਾਰੀ ਕਿਉਂ ਨਹੀਂ ਅਰਪਣ ਕਰ ਸਕਦਾ? ਪਰਮੇਸ਼ੁਰ ਮਨੁੱਖ ਨਾਲ ਇੱਕ ਮਨ ਹੈ, ਤਾਂ ਮਨੁੱਖ ਥੋੜ੍ਹਾ ਜਿਹਾ ਸਹਿਯੋਗ ਕਿਉਂ ਨਹੀਂ ਦੇ ਸਕਦਾ? ਪਰਮੇਸ਼ੁਰ ਮਨੁੱਖਜਾਤੀ ਲਈ ਕੰਮ ਕਰਦਾ ਹੈ, ਤਾਂ ਫਿਰ ਮਨੁੱਖ ਪਰਮੇਸ਼ੁਰ ਦੇ ਪ੍ਰਬੰਧਨ ਦੀ ਖਾਤਰ ਆਪਣਾ ਕੁਝ ਫਰਜ਼ ਕਿਉਂ ਨਹੀਂ ਨਿਭਾ ਸਕਦਾ? ਪਰਮੇਸ਼ੁਰ ਦਾ ਕੰਮ ਇੰਨੀ ਦੂਰ ਆ ਚੁੱਕਾ ਹੈ, ਪਰ ਤੁਸੀਂ ਅਜੇ ਵੀ ਸਿਰਫ਼ ਵੇਖਦੇ ਹੋ ਪਰ ਕਰਦੇ ਕੁਝ ਨਹੀਂ ਹੋ, ਤੁਸੀਂ ਸੁਣਦੇ ਹੋ ਪਰ ਕੋਈ ਹਰਕਤ ਨਹੀਂ ਕਰਦੇ ਹੋ। ਕੀ ਅਜਿਹੇ ਲੋਕ ਨਾਸ ਦੀਆਂ ਚੀਜ਼ਾਂ ਨਹੀਂ ਹਨ? ਪਰਮੇਸ਼ੁਰ ਨੇ ਆਪਣਾ ਸਭ ਕੁਝ ਪਹਿਲਾਂ ਹੀ ਮਨੁੱਖ ਨੂੰ ਸਮਰਪਿਤ ਕਰ ਦਿੱਤਾ ਹੈ, ਤਾਂ ਫਿਰ, ਅੱਜ, ਮਨੁੱਖ ਆਪਣੇ ਫ਼ਰਜ਼ ਨੂੰ ਸੱਚੇ ਮਨੋਂ ਨਿਭਾਉਣ ਵਿੱਚ ਅਸਮਰਥ ਕਿਉਂ ਹੈ? ਪਰਮੇਸ਼ੁਰ ਦੇ ਲਈ, ਉਸ ਦਾ ਕੰਮ ਉਸ ਦੀ ਪਹਿਲੀ ਤਰਜੀਹ ਹੈ, ਅਤੇ ਉਸ ਦੇ ਪ੍ਰਬੰਧਨ ਦਾ ਕੰਮ ਅਤਿਅੰਤ ਮਹੱਤਵਪੂਰਣ ਹੈ। ਮਨੁੱਖ ਦੇ ਲਈ, ਪਰਮੇਸ਼ੁਰ ਦੇ ਵਚਨਾਂ ਨੂੰ ਅਮਲ ਵਿੱਚ ਲਿਆਉਣਾ ਅਤੇ ਪਰਮੇਸ਼ੁਰ ਦੀਆਂ ਮੰਗਾਂ ਨੂੰ ਪੂਰਾ ਕਰਨਾ ਉਸ ਦੀ ਪਹਿਲੀ ਤਰਜੀਹ ਹਨ। ਇਹ ਤੁਹਾਨੂੰ ਸਭ ਨੂੰ ਸਮਝਣਾ ਚਾਹੀਦਾ ਹੈ। ਤੁਹਾਨੂੰ ਬੋਲੇ ਗਏ ਵਚਨ ਤੁਹਾਡੇ ਸਾਰ ਦੇ ਧੁਰ ਅੰਦਰ ਪਹੁੰਚ ਚੁੱਕੇ ਹਨ, ਅਤੇ ਪਰਮੇਸ਼ੁਰ ਦਾ ਕੰਮ ਅਨੋਖੇ ਖੇਤਰ ਵਿੱਚ ਪ੍ਰਵੇਸ਼ ਕਰ ਚੁੱਕਿਆ ਹੈ। ਬਹੁਤ ਸਾਰੇ ਲੋਕ ਅਜੇ ਵੀ ਇਸ ਸੱਚੇ ਰਾਹ ਦੇ ਸੱਚ ਜਾਂ ਝੂਠ ਨੂੰ ਨਹੀਂ ਸਮਝਦੇ; ਉਹ ਅਜੇ ਵੀ ਉਡੀਕ ਕਰ ਰਹੇ ਅਤੇ ਵੇਖ ਰਹੇ ਹਨ, ਅਤੇ ਆਪਣਾ ਫਰਜ਼ ਨਹੀਂ ਨਿਭਾ ਰਹੇ। ਇਸ ਦੀ ਬਜਾਏ, ਉਹ ਪਰਮੇਸ਼ੁਰ ਦੇ ਹਰ ਵਚਨ ਅਤੇ ਕਾਰਜ ਦੀ ਪੜਤਾਲ ਕਰਦੇ ਹਨ, ਉਹ ਇਸ ਗੱਲ ’ਤੇ ਧਿਆਨ ਕੇਂਦ੍ਰਤ ਕਰਦੇ ਹਨ ਕਿ ਉਹ ਕੀ ਖਾਂਦਾ ਹੈ ਤੇ ਪਹਿਨਦਾ ਹੈ, ਅਤੇ ਉਨ੍ਹਾਂ ਦੀਆਂ ਧਾਰਣਾਵਾਂ ਹੋਰ ਵੀ ਵੱਧ ਡਾਢੀਆਂ ਹੋ ਜਾਂਦੀਆਂ ਹਨ। ਕੀ ਅਜਿਹੇ ਲੋਕ ਬਗੈਰ ਕਿਸੇ ਗੱਲ ਦੇ ਬਖੇੜਾ ਨਹੀਂ ਖੜ੍ਹਾ ਕਰ ਰਹੇ? ਅਜਿਹੇ ਲੋਕ ਉਹ ਕਿਵੇਂ ਹੋ ਸਕਦੇ ਹਨ ਜੋ ਪਰਮੇਸ਼ੁਰ ਨੂੰ ਭਾਲਦੇ ਹਨ? ਅਤੇ ਉਹ ਅਜਿਹੇ ਲੋਕ ਉਹ ਕਿਵੇਂ ਹੋ ਸਕਦੇ ਹਨ ਜਿਨ੍ਹਾਂ ਦਾ ਇਰਾਦਾ ਪਰਮੇਸ਼ੁਰ ਦੇ ਅਧੀਨ ਹੋਣਾ ਹੈ? ਉਹ ਆਪਣੀ ਵਫ਼ਾਦਾਰੀ ਅਤੇ ਫਰਜ਼ ਆਪਣੇ ਮਨਾਂ ਦੇ ਕਿਸੇ ਕੋਨੇ ’ਤੇ ਰੱਖ ਦਿੰਦੇ ਹਨ, ਅਤੇ ਇਸ ਦੀ ਬਜਾਏ ਪਰਮੇਸ਼ੁਰ ਦੇ ਟਿਕਾਣੇ ’ਤੇ ਧਿਆਨ ਲਗਾਉਂਦੇ ਹਨ। ਉਹ ਘੋਰ ਤਿਰਸਕਾਰ ਹਨ! ਜੇ ਮਨੁੱਖ ਨੇ ਉਹ ਸਭ ਕੁਝ ਸਮਝ ਲਿਆ ਹੈ ਜੋ ਉਸ ਤੋਂ ਸਮਝਣ ਦੀ ਉਮੀਦ ਕੀਤੀ ਜਾਦੀ ਹੈ, ਅਤੇ ਉਹ ਸਭ ਕੁਝ ਅਮਲ ਵਿੱਚ ਲੈ ਆਇਆ ਹੈ ਜਿਸ ਨੂੰ ਉਸ ਤੋਂ ਅਮਲ ਵਿੱਚ ਲਿਆਉਣ ਦੀ ਉਮੀਦ ਕੀਤੀ ਜਾਂਦੀ ਹੈ, ਤਾਂ ਪਰਮੇਸ਼ੁਰ ਮਨੁੱਖ ਨੂੰ ਯਕੀਨਨ ਆਪਣੀਆਂ ਦਾਤਾਂ ਬਖਸ਼ੇਗਾ, ਕਿਉਂਕਿ ਉਹ ਮਨੁੱਖ ਤੋਂ ਜੋ ਚਾਹੁੰਦਾ ਹੈ ਉਹ ਮਨੁੱਖ ਦਾ ਫਰਜ਼ ਹੈ, ਅਤੇ ਉਹ ਹੈ ਜੋ ਮਨੁੱਖ ਦੁਆਰਾ ਕੀਤਾ ਜਾਣਾ ਚਾਹੀਦਾ ਹੈ। ਜੇ ਮਨੁੱਖ ਉਸ ਨੂੰ ਸਮਝਣ ਵਿੱਚ ਸਮਰੱਥ ਨਹੀਂ ਹੈ ਜੋ ਉਸ ਤੋਂ ਸਮਝਣ ਦੀ ਉਮੀਦ ਕੀਤੀ ਜਾਂਦੀ ਹੈ ਅਤੇ ਉਸ ਨੂੰ ਅਮਲ ਵਿੱਚ ਲਿਆਉਣ ’ਚ ਸਮਰੱਥ ਨਹੀਂ ਹੈ ਜੋ ਉਸ ਨੂੰ ਅਮਲ ਵਿੱਚ ਲਿਆਉਣਾ ਚਾਹੀਦਾ ਹੈ, ਤਾਂ ਮਨੁੱਖ ਨੂੰ ਸਜ਼ਾ ਦਿੱਤੀ ਜਾਵੇਗੀ। ਜੋ ਲੋਕ ਪਰਮੇਸ਼ੁਰ ਨਾਲ ਸਹਿਯੋਗ ਨਹੀਂ ਕਰਦੇ ਉਹ ਪਰਮੇਸ਼ੁਰ ਨਾਲ ਵੈਰ ਰੱਖਦੇ ਹਨ, ਜੋ ਲੋਕ ਨਵੇਂ ਕੰਮ ਨੂੰ ਸਵੀਕਾਰ ਨਹੀਂ ਕਰਦੇ ਉਹ ਇਸ ਦੇ ਵਿਰੋਧ ਵਿੱਚ ਹੁੰਦੇ ਹਨ, ਭਾਵੇਂ ਅਜਿਹੇ ਲੋਕ ਇਸ ਤਰ੍ਹਾਂ ਦਾ ਕੁਝ ਵੀ ਨਾ ਕਰਦੇ ਹੋਣ ਜੋ ਸਪਸ਼ਟ ਤੌਰ ਤੇ ਇਸ ਦੇ ਵਿਰੋਧ ਵਿੱਚ ਹੋਵੇ। ਜੋ ਪਰਮੇਸ਼ੁਰ ਦੁਆਰਾ ਲੋੜੀਂਦੀ ਸੱਚਾਈ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦੇ, ਉਹ ਸਭ ਅਜਿਹੇ ਲੋਕ ਹਨ ਜੋ ਜਾਣ-ਬੁੱਝ ਕੇ ਵਿਰੋਧ ਕਰਦੇ ਹਨ ਅਤੇ ਪਰਮੇਸ਼ੁਰ ਦੇ ਵਚਨਾਂ ਪ੍ਰਤੀ ਅਣਆਗਿਆਕਾਰ ਹੁੰਦੇ ਹਨ, ਭਾਵੇਂ ਕਿ ਅਜਿਹੇ ਲੋਕ ਪਵਿੱਤਰ ਆਤਮਾ ਦੇ ਕੰਮ ਵੱਲ ਵਿਸ਼ੇਸ਼ ਧਿਆਨ ਦਿੰਦੇ ਵੀ ਹੋਣ। ਜੋ ਲੋਕ ਪਰਮੇਸ਼ੁਰ ਦੇ ਵਚਨਾਂ ਦਾ ਪਾਲਣ ਨਹੀਂ ਕਰਦੇ ਅਤੇ ਪਰਮੇਸ਼ੁਰ ਦੇ ਅਧੀਨ ਹੁੰਦੇ ਹਨ ਉਹ ਵਿਦ੍ਰੋਹੀ ਹੁੰਦੇ ਹਨ, ਅਤੇ ਉਹ ਪਰਮੇਸ਼ੁਰ ਦੇ ਵਿਰੋਧ ਵਿੱਚ ਹੁੰਦੇ ਹਨ। ਜੋ ਲੋਕ ਆਪਣਾ ਫਰਜ਼ ਨਹੀਂ ਨਿਭਾਉਂਦੇ ਉਹ ਅਜਿਹੇ ਲੋਕ ਹੁੰਦੇ ਹਨ ਜੋ ਪਰਮੇਸ਼ੁਰ ਨੂੰ ਸਹਿਯੋਗ ਨਹੀਂ ਦਿੰਦੇ, ਅਤੇ ਜੋ ਲੋਕ ਪਰਮੇਸ਼ੁਰ ਨੂੰ ਸਹਿਯੋਗ ਨਹੀਂ ਦਿੰਦੇ ਉਹ ਅਜਿਹੇ ਲੋਕ ਹੁੰਦੇ ਹਨ ਜੋ ਪਵਿੱਤਰ ਆਤਮਾ ਦੇ ਕੰਮ ਨੂੰ ਸਵੀਕਾਰ ਨਹੀਂ ਕਰਦੇ।

ਜਦੋਂ ਪਰਮੇਸ਼ੁਰ ਦਾ ਕੰਮ ਇੱਕ ਨਿਸ਼ਚਤ ਮੁਕਾਮ ’ਤੇ ਪਹੁੰਚ ਜਾਂਦਾ ਹੈ, ਅਤੇ ਉਸ ਦਾ ਪ੍ਰਬੰਧਨ ਇੱਕ ਨਿਸ਼ਚਤ ਮੁਕਾਮ ’ਤੇ ਪਹੁੰਚ ਜਾਂਦਾ ਹੈ, ਤਾਂ ਜੋ ਲੋਕ ਉਸ ਦੇ ਮਨ ਦੇ ਅਨੁਸਾਰ ਹੁੰਦੇ ਹਨ ਉਹ ਸਭ ਉਸ ਦੀਆਂ ਮੰਗਾਂ ਨੂੰ ਪੂਰਾ ਕਰਨ ਦੇ ਸਮਰੱਥ ਹੁੰਦੇ ਹਨ। ਪਰਮੇਸ਼ੁਰ ਮਨੁੱਖ ਤੋਂ ਆਪਣੇ ਖੁਦ ਦੇ ਮਿਆਰਾਂ ਅਨੁਸਾਰ, ਅਤੇ ਉਸ ਅਨੁਸਾਰ ਮੰਗਾਂ ਕਰਦਾ ਹੈ ਜਿਸ ਨੂੰ ਮਨੁੱਖ ਪ੍ਰਾਪਤ ਕਰਨ ਦੇ ਸਮਰੱਥ ਹੋਵੇ। ਜਦਕਿ ਉਸ ਦੇ ਪ੍ਰਬੰਧਨ ਦੀ ਗੱਲ ਕਰਦਿਆਂ, ਉਹ ਮਨੁੱਖ ਲਈ ਰਾਹ ਵੀ ਦਿਖਾਉਂਦਾ ਹੈ, ਅਤੇ ਮਨੁੱਖ ਨੂੰ ਬਚਾਅ ਲਈ ਰਾਹ ਵੀ ਪ੍ਰਦਾਨ ਕਰਦਾ ਹੈ। ਪਰਮੇਸ਼ੁਰ ਦਾ ਪ੍ਰਬੰਧਨ ਅਤੇ ਮਨੁੱਖ ਦਾ ਅਮਲ ਦੋਵੇਂ ਹੀ ਕੰਮ ਦੇ ਇੱਕੋ ਹੀ ਪੜਾਅ ਵਿੱਚ ਹਨ ਅਤੇ ਇੱਕੋ ਹੀ ਸਮੇਂ ਹੀ ਕੀਤੇ ਜਾਂਦੇ ਹਨ। ਪਰਮੇਸ਼ੁਰ ਦੇ ਪ੍ਰਬੰਧਨ ਦੀ ਗੱਲ ਮਨੁੱਖ ਦੇ ਸੁਭਾਅ ਵਿੱਚ ਤਬਦੀਲੀਆਂ ਨਾਲ ਸੰਬੰਧ ਰੱਖਦੀ ਹੈ, ਅਤੇ ਜੋ ਮਨੁੱਖ ਦੁਆਰਾ ਕੀਤਾ ਜਾਣਾ ਚਾਹੀਦਾ ਹੈ ਅਤੇ ਮਨੁੱਖ ਦੇ ਸੁਭਾਅ ਵਿੱਚ ਤਬਦੀਲੀਆਂ ਬਾਰੇ ਗੱਲ ਪਰਮੇਸ਼ੁਰ ਦੇ ਕੰਮ ਨਾਲ ਸੰਬੰਧਤ ਹੈ; ਅਜਿਹਾ ਕੋਈ ਸਮਾਂ ਨਹੀਂ ਹੁੰਦਾ ਜਦੋਂ ਇਹ ਦੋਵੇਂ ਵੱਖ ਹੋ ਸਕਦੇ ਹੋਣ। ਮਨੁੱਖ ਦਾ ਅਮਲ ਕਦਮ-ਦਰ-ਕਦਮ ਬਦਲ ਰਿਹਾ ਹੈ। ਇਹ ਇਸ ਕਰਕੇ ਹੈ ਕਿਉਂਕਿ ਮਨੁੱਖ ਤੋਂ ਪਰਮੇਸ਼ੁਰ ਦੀਆਂ ਮੰਗਾਂ ਵੀ ਬਦਲ ਰਹੀਆਂ ਹਨ, ਅਤੇ ਕਿਉਂਕਿ ਪਰਮੇਸ਼ੁਰ ਦਾ ਕੰਮ ਹਮੇਸ਼ਾ ਬਦਲਦਾ ਅਤੇ ਅੱਗੇ ਵਧਦਾ ਰਹਿੰਦਾ ਹੈ। ਜੇ ਮਨੁੱਖ ਦਾ ਅਮਲ ਸਿਧਾਂਤਾਂ ਵਿੱਚ ਹੀ ਫਸਿਆ ਰਹਿੰਦਾ ਹੈ, ਤਾਂ ਇਸ ਨਾਲ ਸਿੱਧ ਹੁੰਦਾ ਹੈ ਕਿ ਉਹ ਪਰਮੇਸ਼ੁਰ ਦੇ ਕੰਮ ਅਤੇ ਮਾਰਗ ਦਰਸ਼ਨ ਤੋਂ ਵਾਂਝਾ ਹੈ; ਜੇ ਮਨੁੱਖ ਦਾ ਅਮਲ ਕਦੇ ਵੀ ਨਹੀਂ ਬਦਲਦਾ ਜਾਂ ਹੋਰ ਡੂੰਘਾ ਨਹੀਂ ਹੁੰਦਾ, ਤਾਂ ਇਸ ਨਾਲ ਸਿੱਧ ਹੁੰਦਾ ਹੈ ਕਿ ਮਨੁੱਖ ਦਾ ਅਮਲ ਮਨੁੱਖ ਦੀ ਇੱਛਾ ਅਨੁਸਾਰ ਕੀਤਾ ਜਾਂਦਾ ਹੈ, ਅਤੇ ਇਹ ਸੱਚਾਈ ਦਾ ਅਮਲ ਨਹੀਂ ਹੈ; ਜੇ ਮਨੁੱਖ ਕੋਲ ਤੁਰਨ ਲਈ ਕੋਈ ਰਾਹ ਨਹੀਂ ਹੈ, ਤਾਂ ਉਹ ਪਹਿਲਾਂ ਹੀ ਸ਼ਤਾਨ ਦੇ ਹੱਥੀਂ ਪੈ ਚੁੱਕਾ ਹੈ, ਅਤੇ ਸ਼ਤਾਨ ਦੁਆਰਾ ਨਿਯੰਤ੍ਰਿਤ ਕੀਤਾ ਜਾਂਦਾ ਹੈ, ਜਿਸ ਦਾ ਅਰਥ ਹੈ ਕਿ ਉਹ ਦੁਸ਼ਟ ਆਤਮਾਵਾਂ ਦੁਆਰਾ ਨਿਯੰਤ੍ਰਿਤ ਕੀਤਾ ਜਾਂਦਾ ਹੈ। ਜੇ ਮਨੁੱਖ ਦਾ ਅਮਲ ਹੋਰ ਡੂੰਘਾ ਨਹੀਂ ਹੁੰਦਾ, ਤਾਂ ਪਰਮੇਸ਼ੁਰ ਦਾ ਕੰਮ ਵਿਕਸਤ ਨਹੀਂ ਹੋਵੇਗਾ, ਅਤੇ ਜੇ ਪਰਮੇਸ਼ੁਰ ਦੇ ਕੰਮ ਵਿੱਚ ਕੋਈ ਤਬਦੀਲੀ ਨਹੀਂ ਆਉਂਦੀ, ਤਾਂ ਮਨੁੱਖ ਦਾ ਪ੍ਰਵੇਸ਼ ਠੱਪ ਹੋ ਜਾਵੇਗਾ; ਇਹ ਅਟੱਲ ਹੈ। ਪਰਮੇਸ਼ੁਰ ਦੇ ਸਾਰੇ ਕੰਮ ਦੇ ਦੌਰਾਨ, ਜੇ ਮਨੁੱਖ ਹਮੇਸ਼ਾ ਯਹੋਵਾਹ ਦੀ ਸ਼ਰਾ ਦਾ ਪਾਲਣ ਕਰਦਾ, ਤਾਂ ਪਰਮੇਸ਼ੁਰ ਦਾ ਕੰਮ ਤਰੱਕੀ ਨਹੀਂ ਕਰ ਸਕਦਾ ਸੀ, ਸਮੁੱਚੇ ਯੁਗ ਨੂੰ ਅੰਤ ਤਕ ਲਿਆਉਣਾ ਤਾਂ ਬਿਲਕੁਲ ਵੀ ਸੰਭਵ ਨਾ ਹੁੰਦਾ। ਜੇ ਮਨੁੱਖ ਹਮੇਸ਼ਾ ਸਲੀਬ ’ਤੇ ਹੀ ਡਟਿਆ ਰਹਿੰਦਾ ਅਤੇ ਸਹਿਣਸ਼ੀਲਤਾ ਤੇ ਨਿਮਰਤਾ ਦਾ ਅਮਲ ਕਰਦਾ, ਤਾਂ ਪਰਮੇਸ਼ੁਰ ਦੇ ਕੰਮ ਦਾ ਅੱਗੇ ਵਧਣਾ ਜਾਰੀ ਰਹਿਣਾ ਅਸੰਭਵ ਹੁੰਦਾ। ਛੇ ਹਜ਼ਾਰ ਸਾਲਾਂ ਦੇ ਪ੍ਰਬੰਧਨ ਨੂੰ ਸਿਰਫ਼ ਅਜਿਹੇ ਲੋਕਾਂ ਦਰਮਿਆਨ ਹੀ ਖਤਮ ਨਹੀਂ ਕੀਤਾ ਜਾ ਸਕਦਾ ਜਿਹੜੇ ਸਿਰਫ਼ ਸ਼ਰਾ ਦਾ ਪਾਲਣ ਕਰਦੇ ਹਨ, ਜਾਂ ਸਿਰਫ਼ ਸਲੀਬ ਨੂੰ ਚਿੰਬੜੇ ਰਹਿੰਦੇ ਹਨ ਅਤੇ ਸਹਿਣਸ਼ੀਲਤਾ ਤੇ ਨਿਮਰਤਾ ਦਾ ਅਮਲ ਕਰਦੇ ਹਨ। ਇਸ ਦੀ ਬਜਾਏ, ਪਰਮੇਸ਼ੁਰ ਦੇ ਪ੍ਰਬੰਧਨ ਦਾ ਸਮੁੱਚਾ ਕੰਮ ਅੰਤ ਦੇ ਦਿਨਾਂ ਵਿਚਲੇ ਉਨ੍ਹਾਂ ਲੋਕਾਂ ਦਰਮਿਆਨ ਸਮਾਪਤ ਕੀਤਾ ਜਾਂਦਾ ਹੈ, ਜੋ ਪਰਮੇਸ਼ੁਰ ਬਾਰੇ ਜਾਣਦੇ ਹਨ, ਜੋ ਸ਼ਤਾਨ ਦੇ ਚੁੰਗਲ ਵਿਚੋਂ ਮੁੜ ਪ੍ਰਾਪਤ ਕੀਤੇ ਗਏ ਹਨ, ਅਤੇ ਜਿਨ੍ਹਾਂ ਨੇ ਆਪਣੇ ਆਪ ਨੂੰ ਸ਼ਤਾਨ ਦੇ ਪ੍ਰਭਾਵ ਤੋਂ ਪੂਰੀ ਤਰ੍ਹਾਂ ਨਾਲ ਅੱਡ ਕਰ ਲਿਆ ਹੈ। ਇਹ ਪਰਮੇਸ਼ੁਰ ਦੇ ਕੰਮ ਦੀ ਅਟੱਲ ਦਿਸ਼ਾ ਹੈ। ਇਹ ਕਿਉਂ ਕਿਹਾ ਜਾਂਦਾ ਹੈ ਕਿ ਧਾਰਮਿਕ ਕਲੀਸਿਆਵਾਂ ਵਿਚਲੇ ਲੋਕਾਂ ਦਾ ਅਮਲ ਪੁਰਾਣਾ ਹੈ? ਇਹ ਇਸ ਲਈ ਹੈ ਕਿਉਂਕਿ ਉਹ ਜੋ ਕੁਝ ਅਮਲ ਵਿੱਚ ਲਿਆਉਂਦੇ ਹਨ, ਉਸ ਦਾ ਅੱਜ ਦੇ ਕੰਮ ਨਾਲ ਸੰਬੰਧ ਟੁੱਟ ਚੁੱਕਿਆ ਹੈ। ਕਿਰਪਾ ਦੇ ਯੁਗ ਵਿੱਚ, ਉਹ ਜੋ ਕੁਝ ਅਮਲ ਵਿੱਚ ਲਿਆਉਂਦੇ ਸੀ ਸਹੀ ਸੀ, ਪਰ ਜਿਉਂ-ਜਿਉਂ ਯੁਗ ਬੀਤਿਆ ਹੈ ਅਤੇ ਪਰਮੇਸ਼ੁਰ ਦਾ ਕੰਮ ਬਦਲਿਆ ਹੈ, ਉਨ੍ਹਾਂ ਦਾ ਅਮਲ ਸਹਿਜੇ-ਸਹਿਜੇ ਪੁਰਾਣਾ ਹੋ ਗਿਆ ਹੈ। ਨਵੇਂ ਕੰਮ ਅਤੇ ਨਵੇਂ ਪ੍ਰਕਾਸ਼ ਨੇ ਇਸ ਨੂੰ ਪਿੱਛੇ ਛੱਡ ਦਿੱਤਾ ਹੈ। ਆਪਣੀ ਅਸਲ ਬੁਨਿਆਦ ਦੇ ਅਧਾਰ ਤੇ, ਪਵਿੱਤਰ ਆਤਮਾ ਦਾ ਕੰਮ ਹੋਰ ਬਹੁਤ ਸਾਰੇ ਕਦਮਾਂ ਦੀ ਡੂੰਘਾਈ ਤਕ ਅੱਗੇ ਵੱਧ ਗਿਆ ਹੈ। ਫਿਰ ਵੀ ਉਹ ਲੋਕ ਅਜੇ ਤਕ ਪਰਮੇਸ਼ੁਰ ਦੇ ਕੰਮ ਦੇ ਮੂਲ ਪੜਾਅ ’ਤੇ ਅੜੇ ਹੋਏ ਹਨ, ਅਤੇ ਅਜੇ ਵੀ ਪੁਰਾਣੇ ਅਮਲਾਂ ਅਤੇ ਪੁਰਾਣੇ ਪ੍ਰਕਾਸ਼ ਨਾਲ ਚਿੰਬੜੇ ਹੋਏ ਹਨ। ਪਰਮੇਸ਼ੁਰ ਦਾ ਕੰਮ ਤਿੰਨ ਜਾਂ ਪੰਜ ਸਾਲਾਂ ਵਿੱਚ ਬਹੁਤ ਜ਼ਿਆਦਾ ਬਦਲ ਸਕਦਾ ਹੈ, ਤਾਂ ਕੀ 2,000 ਸਾਲਾਂ ਦੇ ਅਰਸੇ ਦੌਰਾਨ ਇਸ ਤੋਂ ਵੀ ਕਿਤੇ ਵੱਡੀਆਂ ਤਬਦੀਲੀਆਂ ਨਹੀਂ ਹੋਈਆਂ ਹੋਣਗੀਆਂ? ਜੇ ਮਨੁੱਖ ਕੋਲ ਕੋਈ ਨਵਾਂ ਪ੍ਰਕਾਸ਼ ਜਾਂ ਅਮਲ ਨਹੀਂ ਹੈ, ਤਾਂ ਇਸ ਦਾ ਅਰਥ ਹੈ ਕਿ ਉਹ ਪਵਿੱਤਰ ਆਤਮਾ ਦੇ ਕੰਮ ਨਾਲ ਕਦਮ ਮਿਲਾ ਕੇ ਨਹੀਂ ਚੱਲ ਸਕਿਆ ਹੈ। ਇਹ ਮਨੁੱਖ ਦੀ ਅਸਫ਼ਲਤਾ ਹੈ; ਪਰਮੇਸ਼ੁਰ ਦੇ ਨਵੇਂ ਕੰਮ ਦੀ ਹੋਂਦ ਨੂੰ ਨਕਾਰਿਆ ਨਹੀਂ ਜਾ ਸਕਦਾ ਕਿਉਂਕਿ, ਅੱਜ, ਜਿਨ੍ਹਾਂ ਵਿੱਚ ਪਹਿਲਾਂ ਪਵਿੱਤਰ ਆਤਮਾ ਦਾ ਕੰਮ ਮੌਜੂਦ ਸੀ, ਅਜੇ ਵੀ ਪੁਰਾਣੇ ਅਮਲਾਂ ਦਾ ਪਾਲਣ ਕਰਦੇ ਹਨ। ਪਵਿੱਤਰ ਆਤਮਾ ਦਾ ਕੰਮ ਹਮੇਸ਼ਾ ਅੱਗੇ ਵਧਦਾ ਹੈ, ਅਤੇ ਜੋ ਪਵਿੱਤਰ ਆਤਮਾ ਦੇ ਵਰਗ ਵਿੱਚ ਹਨ, ਉਨ੍ਹਾਂ ਸਾਰਿਆਂ ਨੂੰ ਵੀ ਕਦਮ-ਦਰ-ਕਦਮ, ਹੋਰ ਡੂੰਘਾਈ ਵਿੱਚ ਅੱਗੇ ਵਧਣਾ ਅਤੇ ਬਦਲਣਾ ਚਾਹੀਦਾ ਹੈ। ਉਨ੍ਹਾਂ ਨੂੰ ਇੱਕੋ ਹੀ ਪੜਾਅ ’ਤੇ ਨਹੀਂ ਰੁਕ ਜਾਣਾ ਚਾਹੀਦਾ। ਸਿਰਫ਼ ਉਹ ਲੋਕ ਜੋ ਪਵਿੱਤਰ ਆਤਮਾ ਦੇ ਕੰਮ ਨੂੰ ਨਹੀਂ ਜਾਣਦੇ ਹਨ ਉਸ ਦੇ ਅਸਲ ਕੰਮ ਵਿੱਚ ਰਹਿਣਗੇ, ਅਤੇ ਪਵਿੱਤਰ ਆਤਮਾ ਦੇ ਨਵੇਂ ਕੰਮ ਨੂੰ ਸਵੀਕਾਰ ਨਹੀਂ ਕਰਨਗੇ। ਸਿਰਫ਼ ਉਹ ਜਿਹੜੇ ਅਣਆਗਿਆਕਾਰ ਹਨ ਪਵਿੱਤਰ ਆਤਮਾ ਦੇ ਕੰਮ ਨੂੰ ਪ੍ਰਾਪਤ ਕਰਨ ਦੇ ਯੋਗ ਨਹੀਂ ਹੋਣਗੇ। ਜੇ ਮਨੁੱਖ ਦਾ ਅਮਲ ਪਵਿੱਤਰ ਆਤਮਾ ਦੇ ਨਵੇਂ ਕੰਮ ਨਾਲ ਕਦਮ ਮਿਲਾ ਕੇ ਨਹੀਂ ਚੱਲਦਾ, ਤਾਂ ਮਨੁੱਖ ਦਾ ਅਮਲ ਯਕੀਨਨ ਅੱਜ ਦੇ ਕੰਮ ਤੋਂ ਅੱਡ ਹੋ ਜਾਂਦਾ ਹੈ ਅਤੇ ਯਕੀਨਨ ਅੱਜ ਦੇ ਕੰਮ ਦੇ ਅਨੁਕੂਲ ਨਹੀਂ ਹੁੰਦਾ ਹੈ। ਇਨ੍ਹਾਂ ਵਰਗੇ ਪੁਰਾਣੇ ਲੋਕ ਬਸ ਪਰਮੇਸ਼ੁਰ ਦੀ ਇੱਛਾ ਨੂੰ ਸਿਰੇ ਚਾੜ੍ਹਨ ਵਿੱਚ ਅਸਮਰਥ ਹੁੰਦੇ ਹਨ, ਉਨ੍ਹਾਂ ਲਈ ਅਜਿਹੇ ਲੋਕ ਬਣਨਾ ਤਾਂ ਦੂਰ ਦੀ ਗੱਲ ਰਹੀ ਜੋ ਆਖਰਕਾਰ ਪਰਮੇਸ਼ੁਰ ਦੀ ਗਵਾਹੀ ਉੱਤੇ ਕਾਇਮ ਰਹਿਣਗੇ। ਇਸ ਤੋਂ ਇਲਾਵਾ, ਸਮੁੱਚੇ ਪ੍ਰਬੰਧਨ ਦਾ ਕੰਮ, ਲੋਕਾਂ ਦੇ ਅਜਿਹੇ ਸਮੂਹ ਦਰਮਿਆਨ ਸਮਾਪਤ ਨਹੀਂ ਕੀਤਾ ਜਾ ਸਕਦਾ। ਉਨ੍ਹਾਂ ਲੋਕਾਂ ਲਈ ਜਿਨ੍ਹਾਂ ਨੇ ਕਦੇ ਯਹੋਵਾਹ ਦੀ ਸ਼ਰਾ ਨੂੰ ਮੰਨਿਆ ਸੀ, ਅਤੇ ਉਨ੍ਹਾਂ ਲਈ ਜਿਨ੍ਹਾਂ ਨੇ ਕਦੇ ਸਲੀਬ ਲਈ ਦੁੱਖ ਝੱਲਿਆ ਸੀ, ਜੇ ਉਹ ਅੰਤ ਦੇ ਦਿਨਾਂ ਦੇ ਕੰਮ ਦੇ ਪੜਾਅ ਨੂੰ ਸਵੀਕਾਰ ਨਹੀਂ ਕਰ ਸਕਦੇ, ਤਾਂ ਉਹ ਸਭ ਕੁਝ ਜੋ ਉਨ੍ਹਾਂ ਨੇ ਕੀਤਾ ਵਿਅਰਥ, ਅਤੇ ਬੇਕਾਰ ਚਲਾ ਜਾਵੇਗਾ। ਪਵਿੱਤਰ ਆਤਮਾ ਦੇ ਕੰਮ ਦਾ ਸਭ ਤੋਂ ਸਪਸ਼ਟ ਪ੍ਰਗਟਾਵਾ ਵਰਤਮਾਨ ਨੂੰ ਅਪਣਾਉਣ ਵਿੱਚ ਹੈ, ਨਾ ਕਿ ਬੀਤੇ ਸਮੇਂ ਨਾਲ ਚਿੰਬੜੇ ਰਹਿਣ ਵਿੱਚ। ਜੋ ਅੱਜ ਦੇ ਕੰਮ ਨਾਲ ਕਦਮ ਮਿਲਾ ਕੇ ਨਹੀਂ ਚੱਲੇ ਹਨ, ਅਤੇ ਜੋ ਅੱਜ ਦੇ ਅਮਲ ਤੋਂ ਅੱਡ ਹੋ ਗਏ ਹਨ, ਉਹ ਅਜਿਹੇ ਲੋਕ ਹਨ ਜੋ ਪਵਿੱਤਰ ਆਤਮਾ ਦੇ ਕੰਮ ਦਾ ਵਿਰੋਧ ਕਰਦੇ ਹਨ ਅਤੇ ਇਸ ਨੂੰ ਸਵੀਕਾਰ ਨਹੀਂ ਕਰਦੇ। ਅਜਿਹੇ ਲੋਕ ਪਰਮੇਸ਼ੁਰ ਦੇ ਮੌਜੂਦਾ ਕੰਮ ਨੂੰ ਨਕਾਰਦੇ ਹਨ। ਹਾਲਾਂਕਿ ਉਹ ਬੀਤੇ ਸਮੇਂ ਦੇ ਪ੍ਰਕਾਸ਼ ਨੂੰ ਫੜੀ ਰੱਖਦੇ ਹਨ, ਪਰ ਇਸ ਗੱਲ ਤੋਂ ਇਨਕਾਰ ਨਹੀਂ ਕੀਤਾ ਜਾ ਸਕਦਾ ਕਿ ਉਹ ਪਵਿੱਤਰ ਆਤਮਾ ਦੇ ਕੰਮ ਬਾਰੇ ਨਹੀਂ ਜਾਣਦੇ ਹਨ। ਮਨੁੱਖ ਦੇ ਅਮਲ ਵਿੱਚ ਤਬਦੀਲੀਆਂ ਬਾਰੇ, ਬੀਤੇ ਸਮੇਂ ਅਤੇ ਅੱਜ ਦੇ ਅਮਲ ਵਿਚਲੇ ਫ਼ਰਕ ਬਾਰੇ, ਪਿਛਲੇ ਯੁਗ ਦੌਰਾਨ ਅਮਲ ਕਿਵੇਂ ਕੀਤਾ ਜਾਂਦਾ ਸੀ, ਅਤੇ ਅੱਜ ਇਹ ਕਿਵੇਂ ਕੀਤਾ ਜਾਂਦਾ ਹੈ ਆਦਿ ਬਾਰੇ ਇਹ ਸਾਰੀ ਗੱਲਬਾਤ ਕਿਉਂ ਜਾਂਦੀ ਰਹੀ ਹੈ? ਮਨੁੱਖ ਦੇ ਅਮਲ ਵਿੱਚ ਅਜਿਹੀ ਵੰਡ ਬਾਰੇ ਹਮੇਸ਼ਾ ਗੱਲ ਕੀਤੀ ਜਾਂਦੀ ਹੈ ਕਿਉਂਕਿ ਪਵਿੱਤਰ ਆਤਮਾ ਦਾ ਕੰਮ ਨਿਰੰਤਰ ਰੂਪ ਵਿੱਚ ਅੱਗੇ ਵੱਧ ਰਿਹਾ ਹੈ, ਅਤੇ ਇਸ ਤਰ੍ਹਾਂ ਮਨੁੱਖ ਦੇ ਅਮਲ ਲਈ ਨਿਰੰਤਰ ਰੂਪ ਵਿੱਚ ਬਦਲਦੇ ਰਹਿਣਾ ਜ਼ਰੂਰੀ ਹੈ। ਜੇ ਮਨੁੱਖ ਇੱਕੋ ਪੜਾਅ ਵਿੱਚ ਫਸਿਆ ਰਹਿੰਦਾ ਹੈ, ਤਾਂ ਇਸ ਨਾਲ ਇਹ ਸਿੱਧ ਹੁੰਦਾ ਹੈ ਕਿ ਉਹ ਪਰਮੇਸ਼ੁਰ ਦੇ ਨਵੇਂ ਕੰਮ ਅਤੇ ਨਵੇਂ ਪ੍ਰਕਾਸ਼ ਨਾਲ ਕਦਮ ਮਿਲਾ ਕੇ ਚੱਲਣ ਵਿੱਚ ਅਸਮਰਥ ਹੈ; ਪਰ ਇਸ ਨਾਲ ਇਹ ਸਿੱਧ ਨਹੀਂ ਹੁੰਦਾ ਕਿ ਪਰਮੇਸ਼ੁਰ ਦੇ ਪ੍ਰਬੰਧਨ ਦੀ ਯੋਜਨਾ ਨਹੀਂ ਬਦਲੀ ਹੈ। ਜੋ ਪਵਿੱਤਰ ਆਤਮਾ ਦੇ ਵਰਗ ਤੋਂ ਬਾਹਰ ਹਨ ਉਹ ਹਮੇਸ਼ਾ ਸੋਚਦੇ ਹਨ ਕਿ ਉਹ ਸਹੀ ਹਨ, ਪਰ ਅਸਲ ਵਿੱਚ, ਉਨ੍ਹਾਂ ਵਿੱਚ ਪਰਮੇਸ਼ੁਰ ਦਾ ਕੰਮ ਬਹੁਤ ਪਹਿਲਾਂ ਹੀ ਰੁਕ ਗਿਆ ਸੀ, ਅਤੇ ਪਵਿੱਤਰ ਆਤਮਾ ਦਾ ਕੰਮ ਉਨ੍ਹਾਂ ਵਿੱਚ ਮੌਜੂਦ ਨਹੀਂ ਹੈ। ਪਰਮੇਸ਼ੁਰ ਦਾ ਕੰਮ ਲੰਬਾ ਅਰਸਾ ਪਹਿਲਾਂ ਲੋਕਾਂ ਦੇ ਇੱਕ ਹੋਰ ਸਮੂਹ ਵਿੱਚ ਤਬਦੀਲ ਕਰ ਦਿੱਤਾ ਗਿਆ ਸੀ, ਇੱਕ ਅਜਿਹਾ ਸਮੂਹ ਜਿਸ ਉੱਤੇ ਪਰਮੇਸ਼ੁਰ ਦਾ ਇਰਾਦਾ ਆਪਣੇ ਨਵੇਂ ਕੰਮ ਨੂੰ ਸੰਪੂਰਣ ਕਰਨ ਦਾ ਹੈ। ਕਿਉਂਕਿ ਜੋ ਲੋਕ ਧਰਮ ਵਿੱਚ ਹਨ ਉਹ ਪਰਮੇਸ਼ੁਰ ਦੇ ਨਵੇਂ ਕੰਮ ਨੂੰ ਸਵੀਕਾਰ ਕਰਨ ਵਿੱਚ ਸਮਰੱਥ ਨਹੀਂ ਹਨ, ਅਤੇ ਸਿਰਫ਼ ਬੀਤੇ ਸਮੇਂ ਦੇ ਪੁਰਾਣੇ ਕੰਮ ਨੂੰ ਫੜੀ ਰਖਦੇ ਹਨ, ਇਸ ਤਰ੍ਹਾਂ ਪਰਮੇਸ਼ੁਰ ਨੇ ਇਨ੍ਹਾਂ ਲੋਕਾਂ ਨੂੰ ਤਿਆਗ ਦਿੱਤਾ ਹੈ, ਅਤੇ ਉਨ੍ਹਾਂ ਲੋਕਾਂ ਉੱਤੇ ਆਪਣਾ ਨਵਾਂ ਕੰਮ ਕਰਦਾ ਹੈ ਜੋ ਇਸ ਨਵੇਂ ਕੰਮ ਨੂੰ ਸਵੀਕਾਰਦੇ ਹਨ। ਇਹ ਉਹ ਲੋਕ ਹਨ ਜੋ ਉਸ ਦੇ ਨਵੇਂ ਕੰਮ ਵਿੱਚ ਸਹਿਯੋਗ ਦਿੰਦੇ ਹਨ, ਅਤੇ ਸਿਰਫ਼ ਇਸ ਤਰੀਕੇ ਨਾਲ ਹੀ ਉਸ ਦਾ ਪ੍ਰਬੰਧਨ ਸਿਰੇ ਚੜ੍ਹਾਇਆ ਜਾ ਸਕਦਾ ਹੈ। ਪਰਮੇਸ਼ੁਰ ਦਾ ਪ੍ਰਬੰਧਨ ਹਮੇਸ਼ਾ ਅੱਗੇ ਵਧਦਾ ਰਹਿੰਦਾ ਹੈ, ਅਤੇ ਮਨੁੱਖ ਦਾ ਅਮਲ ਹਮੇਸ਼ਾ ਹੋਰ ਉਚਾਈ ’ਤੇ ਜਾਂਦਾ ਰਹਿੰਦਾ ਹੈ। ਪਰਮੇਸ਼ੁਰ ਹਮੇਸ਼ਾ ਕੰਮ ਕਰ ਰਿਹਾ ਹੈ, ਅਤੇ ਮਨੁੱਖ ਹਮੇਸ਼ਾ ਲੋੜਵੰਦ ਹੁੰਦਾ ਹੈ, ਇਸ ਤਰ੍ਹਾਂ ਕਿ ਦੋਵੇਂ ਆਪੋ-ਆਪਣੇ ਸਿਖਰ ’ਤੇ ਪਹੁੰਚ ਜਾਂਦੇ ਹਨ ਅਤੇ ਪਰਮੇਸ਼ੁਰ ਅਤੇ ਮਨੁੱਖ ਦਾ ਸੰਪੂਰਣ ਮਿਲਾਪ ਦਾ ਹੋ ਜਾਂਦਾ ਹੈ। ਇਹ ਪਰਮੇਸ਼ੁਰ ਦੇ ਕੰਮ ਦੀ ਪ੍ਰਾਪਤੀ ਦਾ ਪ੍ਰਗਟਾਵਾ ਹੈ, ਅਤੇ ਇਹ ਪਰਮੇਸ਼ੁਰ ਦੇ ਸਮੁੱਚੇ ਪ੍ਰਬੰਧਨ ਦਾ ਅੰਤਮ ਨਤੀਜਾ ਹੈ।

ਪਰਮੇਸ਼ੁਰ ਦੇ ਕੰਮ ਦੇ ਹਰ ਪੜਾਅ ਵਿੱਚ ਮਨੁੱਖ ਲਈ ਵੀ ਇਸ ਨਾਲ ਸੰਬੰਧਤ ਮੰਗਾਂ ਹੁੰਦੀਆਂ ਹਨ। ਪਵਿੱਤਰ ਆਤਮਾ ਦੇ ਵਰਗ ਦੇ ਅੰਦਰ ਸ਼ਾਮਲ ਸਾਰੇ ਲੋਕਾਂ ਵਿੱਚ ਪਵਿੱਤਰ ਆਤਮਾ ਦੀ ਮੌਜੂਦਗੀ ਅਤੇ ਤਾੜਨਾ ਹੁੰਦੀ ਹੈ, ਅਤੇ ਜੋ ਲੋਕ ਪਵਿੱਤਰ ਆਤਮਾ ਦੇ ਵਰਗ ਦੇ ਅੰਦਰ ਨਹੀਂ ਹਨ, ਉਹ ਸ਼ਤਾਨ ਦੇ ਨਿਯੰਤ੍ਰਣ ਹੇਠ, ਅਤੇ ਪਵਿੱਤਰ ਆਤਮਾ ਦੇ ਕਿਸੇ ਵੀ ਕੰਮ ਦੇ ਬਗੈਰ ਹੁੰਦੇ ਹਨ। ਜੋ ਲੋਕ ਪਵਿੱਤਰ ਆਤਮਾ ਦੇ ਵਰਗ ਦੇ ਅੰਦਰ ਹਨ ਇਹ ਉਹ ਲੋਕ ਹਨ ਜੋ ਪਰਮੇਸ਼ੁਰ ਦੇ ਨਵੇਂ ਕੰਮ ਨੂੰ ਸਵੀਕਾਰਦੇ ਹਨ, ਅਤੇ ਜੋ ਪਰਮੇਸ਼ੁਰ ਦੇ ਨਵੇਂ ਕੰਮ ਵਿੱਚ ਸਹਿਯੋਗ ਦਿੰਦੇ ਹਨ। ਜੇ ਉਹ ਲੋਕ ਜੋ ਇਸ ਵਰਗ ਦੇ ਅੰਦਰ ਹਨ, ਸਹਿਯੋਗ ਦੇਣ ਵਿੱਚ ਸਮਰੱਥ ਨਹੀਂ ਹੁੰਦੇ ਹਨ, ਅਤੇ ਇਸ ਸਮੇਂ ਦੌਰਾਨ ਪਰਮੇਸ਼ੁਰ ਦੁਆਰਾ ਲੋੜੀਂਦੀ ਸੱਚਾਈ ਨੂੰ ਅਮਲ ਵਿੱਚ ਲਿਆਉਣ ਦੇ ਅਯੋਗ ਹੁੰਦੇ ਹਨ, ਤਾਂ ਉਨ੍ਹਾਂ ਨੂੰ ਤਾੜਨਾ ਦਿੱਤੀ ਜਾਵੇਗੀ, ਅਤੇ ਸਭ ਤੋਂ ਮਾੜੀ ਗੱਲ ਇਹ ਕਿ ਪਵਿੱਤਰ ਆਤਮਾ ਦੁਆਰਾ ਉਨ੍ਹਾਂ ਨੂੰ ਤਿਆਗ ਦਿੱਤਾ ਜਾਵੇਗਾ। ਜੋ ਪਵਿੱਤਰ ਆਤਮਾ ਦੇ ਨਵੇਂ ਕੰਮ ਨੂੰ ਸਵੀਕਾਰ ਕਰਦੇ ਹਨ, ਉਹ ਪਵਿੱਤਰ ਆਤਮਾ ਦੇ ਵਰਗ ਦੇ ਅੰਦਰ ਜੀਉਣਗੇ, ਅਤੇ ਉਨ੍ਹਾਂ ਨੂੰ ਪਵਿੱਤਰ ਆਤਮਾ ਦੀ ਦੇਖਭਾਲ ਅਤੇ ਸੁਰੱਖਿਆ ਮਿਲੇਗੀ। ਜੋ ਸੱਚਾਈ ਨੂੰ ਅਮਲ ਵਿੱਚ ਲਿਆਉਣ ਦੇ ਇੱਛੁਕ ਹਨ ਉਨ੍ਹਾਂ ਨੂੰ ਪਵਿੱਤਰ ਆਤਮਾ ਦੁਆਰਾ ਪ੍ਰਕਾਸ਼ਮਾਨ ਕੀਤਾ ਜਾਂਦਾ ਹੈ, ਅਤੇ ਜੋ ਲੋਕ ਸੱਚਾਈ ਨੂੰ ਅਮਲ ਵਿੱਚ ਲਿਆਉਣ ਦੇ ਇੱਛੁਕ ਨਹੀਂ ਹਨ ਉਨ੍ਹਾਂ ਨੂੰ ਪਵਿੱਤਰ ਆਤਮਾ ਦੁਆਰਾ ਤਾੜਨਾ ਦਿੱਤੀ ਜਾਂਦੀ ਹੈ, ਅਤੇ ਇੱਥੋਂ ਤਕ ਕਿ ਸਜ਼ਾ ਵੀ ਦਿੱਤੀ ਜਾ ਸਕਦੀ ਹੈ। ਉਹ ਭਾਵੇਂ ਜਿਹੋ ਜਿਹੇ ਵੀ ਵਿਅਕਤੀ ਹੋਣ, ਬਸ਼ਰਤੇ ਕਿ ਉਹ ਪਵਿੱਤਰ ਆਤਮਾ ਦੇ ਵਰਗ ਦੇ ਅੰਦਰ ਹਨ, ਪਰਮੇਸ਼ੁਰ ਉਨ੍ਹਾਂ ਸਾਰਿਆਂ ਦੀ ਜ਼ਿੰਮੇਦਾਰੀ ਲਵੇਗਾ ਜੋ ਉਸ ਦੇ ਨਾਮ ਦੀ ਖਾਤਰ ਉਸ ਦੇ ਨਵੇਂ ਕੰਮ ਨੂੰ ਸਵੀਕਾਰਦੇ ਹਨ। ਜੋ ਲੋਕ ਉਸ ਦੇ ਨਾਮ ਨੂੰ ਵਡਿਆਉਂਦੇ ਹਨ ਅਤੇ ਉਸ ਦੇ ਵਚਨਾਂ ਨੂੰ ਅਮਲ ਵਿੱਚ ਲਿਆਉਣ ਲਈ ਇੱਛੁਕ ਹਨ ਉਨ੍ਹਾਂ ਨੂੰ ਉਸ ਦੀਆਂ ਦਾਤਾਂ ਮਿਲਣਗੀਆਂ; ਉਹ ਜੋ ਉਸ ਦੀ ਅਣਆਗਿਆਕਾਰੀ ਕਰਦੇ ਹਨ ਅਤੇ ਉਸ ਦੇ ਵਚਨਾਂ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦੇ ਉਨ੍ਹਾਂ ਨੂੰ ਸਜ਼ਾ ਮਿਲੇਗੀ। ਜੋ ਪਵਿੱਤਰ ਆਤਮਾ ਦੇ ਵਰਗ ਦੇ ਅੰਦਰ ਹਨ ਇਹ ਉਹ ਲੋਕ ਹਨ ਜੋ ਨਵੇਂ ਕੰਮ ਨੂੰ ਸਵੀਕਾਰਦੇ ਹਨ, ਅਤੇ ਕਿਉਂਕਿ ਉਨ੍ਹਾਂ ਨੇ ਨਵਾਂ ਕੰਮ ਸਵੀਕਾਰ ਕਰ ਲਿਆ ਹੈ, ਇਸ ਲਈ ਉਨ੍ਹਾਂ ਨੂੰ ਪਰਮੇਸ਼ੁਰ ਨੂੰ ਢੁਕਵੇਂ ਰੂਪ ਵਿੱਚ ਸਹਿਯੋਗ ਦੇਣਾ ਚਾਹੀਦਾ ਹੈ, ਅਤੇ ਅਜਿਹੇ ਵਿਦ੍ਰੋਹੀਆਂ ਵਜੋਂ ਪੇਸ਼ ਨਹੀਂ ਆਉਣਾ ਚਾਹੀਦਾ ਜੋ ਆਪਣਾ ਫਰਜ਼ ਨਹੀਂ ਨਿਭਾਉਂਦੇ। ਇਹ ਮਨੁੱਖ ਤੋਂ ਪਰਮੇਸ਼ੁਰ ਦੀ ਇੱਕੋ-ਇੱਕ ਮੰਗ ਹੈ। ਉਨ੍ਹਾਂ ਲੋਕਾਂ ਲਈ ਬਹੁਤੀ ਨਹੀਂ ਜੋ ਨਵੇਂ ਕੰਮ ਨੂੰ ਸਵੀਕਾਰ ਨਹੀਂ ਕਰਦੇ: ਉਹ ਪਵਿੱਤਰ ਆਤਮਾ ਦੇ ਵਰਗ ਤੋਂ ਬਾਹਰ ਹਨ, ਅਤੇ ਪਵਿੱਤਰ ਆਤਮਾ ਦੀ ਤਾੜਨਾ ਅਤੇ ਫਿਟਕਾਰ ਉਨ੍ਹਾਂ ’ਤੇ ਲਾਗੂ ਨਹੀਂ ਹੁੰਦੇ। ਇਹ ਲੋਕ ਸਾਰਾ ਦਿਨ, ਸਰੀਰ ਵਿੱਚ ਜੀਉਂਦੇ ਹਨ, ਇਹ ਆਪਣੇ ਮਨਾਂ ਦੇ ਅੰਦਰ ਜੀਉਂਦੇ ਹਨ, ਅਤੇ ਇਹ ਜੋ ਕੁਝ ਵੀ ਕਰਦੇ ਹਨ ਉਨ੍ਹਾਂ ਦੇ ਆਪਣੇ ਦਿਮਾਗਾਂ ਦੇ ਵਿਸ਼ਲੇਸ਼ਣ ਅਤੇ ਖੋਜ ਦੁਆਰਾ ਤਿਆਰ ਕੀਤੇ ਸਿਧਾਂਤ ਦੇ ਅਨੁਸਾਰ ਹੁੰਦਾ ਹੈ। ਇਹ ਉਹ ਨਹੀਂ ਹੈ ਜੋ ਪਵਿੱਤਰ ਆਤਮਾ ਦੇ ਨਵੇਂ ਕੰਮ ਦੁਆਰਾ ਲੋੜੀਂਦਾ ਹੈ, ਪਰਮੇਸ਼ੁਰ ਨਾਲ ਸਹਿਯੋਗ ਤਾਂ ਬਿਲਕੁਲ ਵੀ ਨਹੀਂ। ਜੋ ਪਰਮੇਸ਼ੁਰ ਦੇ ਨਵੇਂ ਕੰਮ ਨੂੰ ਸਵੀਕਾਰ ਨਹੀਂ ਕਰਦੇ ਉਹ ਪਰਮੇਸ਼ੁਰ ਦੀ ਮੌਜੂਦਗੀ ਤੋਂ ਵਾਂਝੇ ਹੁੰਦੇ ਹਨ, ਅਤੇ, ਇਸ ਤੋਂ ਇਲਾਵਾ, ਉਹ ਪਰਮੇਸ਼ੁਰ ਦੀਆਂ ਦਾਤਾਂ ਅਤੇ ਸੁਰੱਖਿਆ ਤੋਂ ਸੱਖਣੇ ਹੁੰਦੇ ਹਨ। ਉਨ੍ਹਾਂ ਦੇ ਜ਼ਿਆਦਾਤਰ ਸ਼ਬਦ ਅਤੇ ਕੰਮ ਪਵਿੱਤਰ ਆਤਮਾ ਦੇ ਕੰਮ ਦੀਆਂ ਪਿਛਲੀਆਂ ਲੋੜਾਂ ਨਾਲ ਚਿੰਬੜੇ ਹੁੰਦੇ ਹਨ; ਉਹ ਸਿਧਾਂਤ ਹੁੰਦੇ ਹਨ, ਸੱਚਾਈ ਨਹੀਂ। ਅਜਿਹਾ ਸਿਧਾਂਤ ਅਤੇ ਨਿਯਮ ਇਹ ਸਿੱਧ ਕਰਨ ਲਈ ਕਾਫ਼ੀ ਹਨ ਕਿ ਇਨ੍ਹਾਂ ਲੋਕਾਂ ਦਾ ਇਕੱਠੇ ਹੋਣਾ ਧਰਮ ਤੋਂ ਇਲਾਵਾ ਹੋਰ ਕੁਝ ਵੀ ਨਹੀਂ ਹੈ; ਉਹ ਚੁਣੇ ਹੋਏ ਲੋਕ ਜਾਂ ਪਰਮੇਸ਼ੁਰ ਦੇ ਕੰਮ ਦੇ ਉਦੇਸ਼ ਨਹੀਂ ਹਨ। ਉਨ੍ਹਾਂ ਦਰਮਿਆਨ ਅਜਿਹੇ ਸਾਰੇ ਲੋਕਾਂ ਦੀ ਇਕੱਤਰਤਾ ਨੂੰ ਸਿਰਫ਼ ਧਰਮ ਦੀ ਮਹਾਨ ਸਭਾ ਹੀ ਕਿਹਾ ਜਾ ਸਕਦਾ ਹੈ, ਕਲੀਸਿਆ ਨਹੀਂ ਕਿਹਾ ਜਾ ਸਕਦਾ। ਇਹ ਇੱਕ ਅਟੱਲ ਤੱਥ ਹੈ। ਉਨ੍ਹਾਂ ਕੋਲ ਪਵਿੱਤਰ ਆਤਮਾ ਦਾ ਨਵਾਂ ਕੰਮ ਨਹੀਂ ਹੈ; ਉਹ ਜੋ ਕਰਦੇ ਹਨ ਉਹ ਧਰਮ ਦਾ ਸੂਚਕ ਜਾਪਦਾ ਹੈ, ਉਹ ਜੋ ਵਿਹਾਰ ਵਿੱਚ ਪਰਗਟ ਕਰਦੇ ਹਨ ਉਹ ਧਰਮ ਨਾਲ ਭਰਪੂਰ ਜਾਪਦਾ ਹੈ; ਉਨ੍ਹਾਂ ਕੋਲ ਪਵਿੱਤਰ ਆਤਮਾ ਦੀ ਮੌਜੂਦਗੀ ਅਤੇ ਕੰਮ ਨਹੀਂ ਹੁੰਦਾ, ਇਹ ਤਾਂ ਦੂਰ ਦੀ ਗੱਲ ਰਹੀ ਕਿ ਉਹ ਪਵਿੱਤਰ ਆਤਮਾ ਦੀ ਤਾੜਨਾ ਜਾਂ ਅੰਦਰੂਨੀ ਚਾਨਣ ਪ੍ਰਾਪਤ ਕਰਨ ਦੇ ਯੋਗ ਹੋਣ। ਇਹ ਸਭ ਲੋਕ ਬੇਜਾਨ ਲਾਸ਼ਾਂ, ਅਤੇ ਕੀੜੇ ਹਨ ਜੋ ਆਤਮਿਕਤਾ ਤੋਂ ਸੱਖਣੇ ਹਨ। ਉਨ੍ਹਾਂ ਕੋਲ ਮਨੁੱਖ ਦੇ ਵਿਦ੍ਰੋਹ ਅਤੇ ਵਿਰੋਧ ਦਾ ਕੋਈ ਗਿਆਨ ਨਹੀਂ ਹੁੰਦਾ, ਮਨੁੱਖ ਦੇ ਸਾਰੇ ਕੁਕਰਮਾਂ ਬਾਰੇ ਕੋਈ ਗਿਆਨ ਨਹੀਂ ਹੁੰਦਾ, ਪਰਮੇਸ਼ੁਰ ਦੇ ਸਾਰੇ ਕੰਮ ਅਤੇ ਪਰਮੇਸ਼ੁਰ ਦੀ ਵਰਤਮਾਨ ਇੱਛਾ ਬਾਰੇ ਗਿਆਨ ਹੋਣਾ ਤਾਂ ਦੂਰ ਦੀ ਗੱਲ ਰਹੀ। ਇਹ ਸਭ ਅਗਿਆਨੀ, ਨੀਚ ਲੋਕ ਹਨ, ਅਤੇ ਇਹ ਅਜਿਹਾ ਕੂੜਾ ਹਨ ਜੋ ਵਿਸ਼ਵਾਸੀ ਕਹਾਏ ਜਾਣ ਲਾਇਕ ਨਹੀਂ ਹਨ! ਉਹ ਜੋ ਕੁਝ ਵੀ ਕਰਦੇ ਹਨ ਉਸ ਦਾ ਪਰਮੇਸ਼ੁਰ ਦੇ ਪ੍ਰਬੰਧਨ ਨਾਲ ਕੋਈ ਲੈਣ-ਦੇਣ ਨਹੀਂ ਹੁੰਦਾ, ਅਜਿਹਾ ਤਾਂ ਬਿਲਕੁਲ ਵੀ ਨਹੀਂ ਜੋ ਪਰਮੇਸ਼ੁਰ ਦੀਆਂ ਯੋਜਨਾਵਾਂ ਨੂੰ ਵਿਗਾੜ ਸਕੇ। ਉਨ੍ਹਾਂ ਦੇ ਸ਼ਬਦ ਅਤੇ ਕੰਮ ਅਤਿਅੰਤ ਘਿਣਾਉਣੇ, ਅਤਿਅੰਤ ਤਰਸਯੋਗ ਹੁੰਦੇ ਹਨ, ਤੇ ਉੱਕਾ ਹੀ ਜ਼ਿਕਰ ਕਰਨ ਯੋਗ ਨਹੀਂ ਹੁੰਦੇ। ਜੋ ਲੋਕ ਪਵਿੱਤਰ ਆਤਮਾ ਦੇ ਵਰਗ ਦੇ ਅੰਦਰ ਨਹੀਂ ਹਨ, ਉਨ੍ਹਾਂ ਦੁਆਰਾ ਕੀਤੇ ਕਿਸੇ ਵੀ ਕੰਮ ਦਾ ਪਵਿੱਤਰ ਆਤਮਾ ਦੇ ਨਵੇਂ ਕੰਮ ਨਾਲ ਕੋਈ ਲੈਣ-ਦੇਣ ਨਹੀਂ ਹੁੰਦਾ। ਇਸ ਕਰਕੇ, ਭਾਵੇਂ ਉਹ ਜੋ ਕੁਝ ਵੀ ਕਰਨ, ਉਹ ਪਵਿੱਤਰ ਆਤਮਾ ਦੀ ਤਾੜਨਾ ਦੇ ਬਗੈਰ ਹੁੰਦੇ ਹਨ, ਅਤੇ, ਇਸ ਤੋਂ ਇਲਾਵਾ, ਪਵਿੱਤਰ ਆਤਮਾ ਦੇ ਅੰਦਰੂਨੀ ਚਾਨਣ ਤੋਂ ਬਗੈਰ ਹੁੰਦੇ ਹਨ। ਕਿਉਂਕਿ ਇਹ ਸਾਰੇ ਅਜਿਹੇ ਲੋਕ ਹਨ ਜਿਨ੍ਹਾਂ ਕੋਲ ਸੱਚਾਈ ਪ੍ਰਤੀ ਕੋਈ ਪਿਆਰ ਨਹੀਂ ਹੈ, ਅਤੇ ਜਿਨ੍ਹਾਂ ਨੂੰ ਪਵਿੱਤਰ ਆਤਮਾ ਨੇ ਨਫ਼ਰਤ ਕੀਤੀ ਅਤੇ ਠੁਕਰਾਇਆ ਹੈ। ਉਨ੍ਹਾਂ ਨੂੰ ਕੁਕਰਮੀ ਕਿਹਾ ਜਾਂਦਾ ਹੈ ਕਿਉਂਕਿ ਉਹ ਸਰੀਰ ਵਿੱਚ ਤੁਰਦੇ-ਫਿਰਦੇ ਅਤੇ ਪਰਮੇਸ਼ੁਰ ਦੇ ਨਾਂ ਦੀ ਤਖਤੀ ਹੇਠ ਜਿਵੇਂ ਉਨ੍ਹਾਂ ਨੂੰ ਚੰਗਾ ਲੱਗੇ ਉਸੇ ਤਰ੍ਹਾਂ ਕਰਦੇ ਹਨ। ਜਦੋਂ ਪਰਮੇਸ਼ੁਰ ਕੰਮ ਕਰਦਾ ਹੈ, ਤਾਂ ਉਹ ਜਾਣ-ਬੁੱਝ ਕੇ ਉਸ ਦੇ ਵਿਰੋਧ ਵਿੱਚ ਹੁੰਦੇ ਹਨ, ਅਤੇ ਉਸ ਦੇ ਖਿਲਾਫ਼ ਹੁੰਦੇ ਹਨ। ਪਰਮੇਸ਼ੁਰ ਨੂੰ ਸਹਿਯੋਗ ਦੇਣ ਵਿੱਚ ਮਨੁੱਖ ਦੀ ਅਸਫ਼ਲਤਾ ਆਪਣੇ ਆਪ ਵਿੱਚ ਹੀ ਅਤਿਅੰਤ ਵਿਦ੍ਰੋਹੀ ਹੈ, ਤਾਂ ਕੀ ਜੋ ਲੋਕ ਜਾਣ-ਬੁੱਝ ਕੇ ਪਰਮੇਸ਼ੁਰ ਦਾ ਵਿਰੋਧ ਕਰਦੇ ਹਨ, ਉਨ੍ਹਾਂ ਨੂੰ ਖਾਸ ਕਰਕੇ ਵਾਜਬ ਸਜ਼ਾ ਨਹੀਂ ਮਿਲੇਗੀ? ਇਨ੍ਹਾਂ ਲੋਕਾਂ ਦੇ ਕੁਕਰਮਾਂ ਬਾਰੇ ਜ਼ਿਕਰ ਆਉਣ ’ਤੇ, ਕੁਝ ਲੋਕ ਇਨ੍ਹਾਂ ਨੂੰ ਫਿਟਕਾਰਨ ਲਈ ਉਤਾਵਲੇ ਹੁੰਦੇ ਹਨ, ਜਦਕਿ ਪਰਮੇਸ਼ੁਰ ਉਨ੍ਹਾਂ ਨੂੰ ਨਜ਼ਰਅੰਦਾਜ਼ ਕਰਦਾ ਹੈ। ਮਨੁੱਖ ਨੂੰ, ਇਹ ਜਾਪਦਾ ਹੈ ਕਿ ਉਨ੍ਹਾਂ ਦੇ ਕੰਮਾਂ ਦਾ ਵਾਸਤਾ ਪਰਮੇਸ਼ੁਰ ਦੇ ਨਾਂ ਨਾਲ ਹੈ, ਪਰ ਅਸਲ ਵਿੱਚ, ਪਰਮੇਸ਼ੁਰ ਦੇ ਨਾਂ ਨਾਲ ਜਾਂ ਉਸ ਦੀ ਗਵਾਹੀ ਨਾਲ ਉਨ੍ਹਾਂ ਦਾ ਕੋਈ ਸੰਬੰਧ ਨਹੀਂ ਹੁੰਦਾ। ਭਾਵੇਂ ਇਹ ਲੋਕ ਜੋ ਕੁਝ ਵੀ ਕਰਦੇ ਹੋਣ, ਪਰਮੇਸ਼ੁਰ ਨਾਲ ਇਸ ਦਾ ਕੋਈ ਸੰਬੰਧ ਨਹੀਂ ਹੁੰਦਾ: ਇਸ ਦਾ ਉਸ ਦੇ ਨਾਮ ਅਤੇ ਉਸ ਦੇ ਮੌਜੂਦਾ ਕੰਮ ਦੋਵਾਂ ਨਾਲ ਹੀ ਕੋਈ ਸੰਬੰਧ ਨਹੀਂ ਹੁੰਦਾ। ਇਹ ਲੋਕ ਆਪਣੇ ਆਪ ਨੂੰ ਅਪਮਾਨਤ ਕਰਦੇ ਹਨ, ਅਤੇ ਸ਼ਤਾਨ ਨੂੰ ਪਰਗਟ ਕਰਦੇ ਹਨ; ਇਹ ਉਹ ਕੁਕਰਮੀ ਹਨ ਜੋ ਕ੍ਰੋਧ ਦੇ ਦਿਨ ਲਈ ਜਮ੍ਹਾਂ ਕਰੀ ਜਾ ਰਹੇ ਹਨ। ਅੱਜ, ਉਨ੍ਹਾਂ ਦੇ ਕੰਮ ਭਾਵੇਂ ਜਿਹੋ ਜਿਹੇ ਵੀ ਹੋਣ, ਅਤੇ ਬਸ਼ਰਤੇ ਉਹ ਪਰਮੇਸ਼ੁਰ ਦੇ ਪ੍ਰਬੰਧਨ ਵਿੱਚ ਰੁਕਾਵਟ ਨਾ ਪਾਉਂਦੇ ਹੋਣ ਅਤੇ ਪਰਮੇਸ਼ੁਰ ਦੇ ਨਵੇਂ ਕੰਮ ਨਾਲ ਉਨ੍ਹਾਂ ਦਾ ਕੋਈ ਲੈਣ-ਦੇਣ ਨਾ ਹੋਵੇ, ਅਜਿਹੇ ਲੋਕਾਂ ਨੂੰ ਉਨ੍ਹਾਂ ਦੇ ਅਨੁਸਾਰ ਸਜ਼ਾ ਨਹੀਂ ਦਿੱਤੀ ਜਾਵੇਗੀ, ਕਿਉਂਕਿ ਕ੍ਰੋਧ ਦਾ ਦਿਨ ਆਉਣਾ ਅਜੇ ਬਾਕੀ ਹੈ। ਅਜਿਹਾ ਬਹੁਤ ਕੁਝ ਹੈ ਜੋ ਲੋਕ ਮੰਨਦੇ ਹਨ ਕਿ ਪਰਮੇਸ਼ੁਰ ਨੂੰ ਪਹਿਲਾਂ ਤੋਂ ਹੀ ਨਜਿੱਠ ਲੈਣਾ ਚਾਹੀਦਾ ਸੀ, ਤੇ ਉਹ ਸੋਚਦੇ ਹਨ ਕਿ ਉਨ੍ਹਾਂ ਕੁਕਰਮੀਆਂ ਨੂੰ ਜਿੰਨੀ ਛੇਤੀ ਹੋ ਸਕੇ ਸਜ਼ਾ ਦਿੱਤੀ ਜਾਣੀ ਚਾਹੀਦੀ ਹੈ। ਪਰ ਕਿਉਂਕਿ ਪਰਮੇਸ਼ੁਰ ਦੇ ਪ੍ਰਬੰਧਨ ਦਾ ਕੰਮ ਅਜੇ ਵੀ ਖਤਮ ਨਹੀਂ ਹੋਇਆ ਹੈ, ਅਤੇ ਕ੍ਰੋਧ ਦਾ ਦਿਨ ਆਉਣਾ ਅਜੇ ਬਾਕੀ ਹੈ, ਇਸ ਲਈ ਕੁਧਰਮੀ ਅਜੇ ਵੀ ਆਪਣੇ ਕੁਧਰਮੀ ਕੰਮ ਨਿਰੰਤਰ ਕਰੀ ਜਾ ਰਹੇ ਹਨ। ਕੁਝ ਲੋਕ ਕਹਿੰਦੇ ਹਨ, “ਧਰਮ ਵਿਚਲੇ ਲੋਕਾਂ ਅੰਦਰ ਪਵਿੱਤਰ ਆਤਮਾ ਦੀ ਮੌਜੂਦਗੀ ਜਾਂ ਕੰਮ ਨਹੀਂ ਹੈ, ਅਤੇ ਉਹ ਪਰਮੇਸ਼ੁਰ ਦੇ ਨਾਂ ਨੂੰ ਬਦਨਾਮ ਕਰਦੇ ਹਨ; ਤਾਂ ਫਿਰ ਪਰਮੇਸ਼ੁਰ ਅਜੇ ਤਕ ਉਨ੍ਹਾਂ ਦੇ ਆਪਮੁਹਾਰੇ ਵਿਹਾਰ ਨੂੰ ਸਹਿਣ ਕਰਨ ਦੀ ਬਜਾਏ, ਉਨ੍ਹਾਂ ਦਾ ਨਾਸ ਕਿਉਂ ਨਹੀਂ ਕਰਦਾ?” ਇਹ ਲੋਕ, ਜੋ ਸ਼ਤਾਨ ਦਾ ਪ੍ਰਗਟਾਵਾ ਹਨ ਅਤੇ ਜੋ ਸਰੀਰ ਨੂੰ ਪਰਗਟ ਕਰਦੇ ਹਨ, ਉਹ ਅਗਿਆਨੀ, ਨੀਚ ਲੋਕ ਹਨ; ਉਹ ਬੇਹੂਦਾ ਲੋਕ ਹਨ। ਉਹ ਉਦੋਂ ਤਕ ਪਰਮੇਸ਼ੁਰ ਦੇ ਕ੍ਰੋਧ ਦੇ ਆਗਮਨ ਨੂੰ ਨਹੀਂ ਵੇਖਣਗੇ, ਜਦੋਂ ਤਕ ਉਨ੍ਹਾਂ ਨੂੰ ਇਹ ਸਮਝ ਨਾ ਆ ਗਈ ਹੋਵੇ ਕਿ ਪਰਮੇਸ਼ੁਰ ਮਨੁੱਖਾਂ ਦਰਮਿਆਨ ਆਪਣਾ ਕੰਮ ਕਿਵੇਂ ਕਰਦਾ ਹੈ, ਅਤੇ ਜਦੋਂ ਉਨ੍ਹਾਂ ਨੂੰ ਪੂਰੀ ਤਰ੍ਹਾਂ ਜਿੱਤ ਲਿਆ ਜਾਵੇਗਾ, ਤਾਂ ਉਨ੍ਹਾਂ ਸਾਰੇ ਕੁਕਰਮੀ ਲੋਕਾਂ ਨੂੰ ਆਪੋ-ਆਪਣੀ ਸਜ਼ਾ ਮਿਲੇਗੀ, ਅਤੇ ਉਨ੍ਹਾਂ ਵਿੱਚੋਂ ਇੱਕ ਵੀ ਜਣਾ ਕ੍ਰੋਧ ਦੇ ਦਿਨ ਤੋਂ ਬਚ ਨਹੀਂ ਸਕੇਗਾ। ਹੁਣ ਮਨੁੱਖ ਦੀ ਸਜ਼ਾ ਦਾ ਸਮਾਂ ਨਹੀਂ, ਬਲਕਿ ਜਿੱਤਣ ਦੇ ਕੰਮ ਨੂੰ ਪੂਰਾ ਕਰਨ ਦਾ ਸਮਾਂ ਹੈ, ਬਸ਼ਰਤੇ ਅਜਿਹੇ ਲੋਕ ਹੋਣ ਜੋ ਪਰਮੇਸ਼ੁਰ ਦੇ ਪ੍ਰਬੰਧਨ ਨੂੰ ਵਿਗਾੜਦੇ ਹਨ, ਜਿਸ ਸਥਿਤੀ ਵਿੱਚ ਉਨ੍ਹਾਂ ਨੂੰ ਉਨ੍ਹਾਂ ਦੇ ਕੀਤੇ ਕੰਮਾਂ ਦੀ ਗੰਭੀਰਤਾ ਦੇ ਅਧਾਰ ’ਤੇ ਸਜ਼ਾ ਦਿੱਤੀ ਜਾਵੇਗੀ। ਪਰਮੇਸ਼ੁਰ ਦੇ ਮਨੁੱਖਜਾਤੀ ਦੇ ਪ੍ਰਬੰਧਨ ਦੌਰਾਨ, ਉਹ ਸਭ ਜੋ ਪਵਿੱਤਰ ਆਤਮਾ ਦੇ ਵਰਗ ਦੇ ਅੰਦਰ ਹਨ, ਪਰਮੇਸ਼ੁਰ ਨਾਲ ਸੰਬੰਧ ਰੱਖਦੇ ਹਨ। ਜਿਨ੍ਹਾਂ ਨੂੰ ਪਵਿੱਤਰ ਆਤਮਾ ਦੁਆਰਾ ਨਫ਼ਰਤ ਕੀਤੀ ਜਾਂਦੀ ਹੈ ਅਤੇ ਠੁਕਰਾਇਆ ਜਾਂਦਾ ਹੈ ਉਹ ਸ਼ਤਾਨ ਦੇ ਪ੍ਰਭਾਵ ਹੇਠ ਜੀਉਂਦੇ ਹਨ, ਅਤੇ ਜੋ ਕੁਝ ਉਹ ਅਮਲ ਵਿੱਚ ਲਿਆਉਂਦੇ ਹਨ ਉਸ ਦਾ ਪਰਮੇਸ਼ੁਰ ਨਾਲ ਕੋਈ ਸੰਬੰਧ ਨਹੀਂ ਹੁੰਦਾ। ਜੋ ਲੋਕ ਪਰਮੇਸ਼ੁਰ ਦੇ ਨਵੇਂ ਕੰਮ ਨੂੰ ਸਵੀਕਾਰਦੇ ਹਨ ਅਤੇ ਪਰਮੇਸ਼ੁਰ ਨੂੰ ਸਹਿਯੋਗ ਦਿੰਦੇ ਹਨ ਸਿਰਫ਼ ਉਨ੍ਹਾਂ ਦਾ ਸੰਬੰਧ ਹੀ ਪਰਮੇਸ਼ੁਰ ਨਾਲ ਹੁੰਦਾ ਹੈ, ਕਿਉਂਕਿ ਪਰਮੇਸ਼ੁਰ ਦਾ ਮਕਸਦ ਸਿਰਫ਼ ਉਹ ਲੋਕ ਹੁੰਦੇ ਹਨ ਜੋ ਇਸ ਨੂੰ ਸਵੀਕਾਰਦੇ ਹਨ, ਅਤੇ ਇਸ ਦਾ ਮਕਸਦ ਸਾਰੇ ਲੋਕ ਨਹੀਂ ਹੁੰਦੇ, ਭਾਵੇਂ ਉਹ ਇਸ ਨੂੰ ਸਵੀਕਾਰਦੇ ਹੋਣ ਜਾਂ ਨਹੀਂ। ਪਰਮੇਸ਼ੁਰ ਦੁਆਰਾ ਕੀਤੇ ਕੰਮ ਦਾ ਹਮੇਸ਼ਾ ਕੋਈ ਉਦੇਸ਼ ਹੁੰਦਾ ਹੈ ਅਤੇ ਇੱਕ ਝਟਕੇ ਵਿੱਚ ਹੀ ਨਹੀਂ ਕੀਤਾ ਜਾਂਦਾ। ਜਿਹੜੇ ਲੋਕ ਸ਼ਤਾਨ ਨਾਲ ਜੁੜੇ ਹੋਏ ਹਨ ਉਹ ਪਰਮੇਸ਼ੁਰ ਦੀ ਗਵਾਹੀ ਦੇਣ ਦੇ ਲਾਇਕ ਨਹੀਂ ਹਨ, ਪਰਮੇਸ਼ੁਰ ਨੂੰ ਸਹਿਯੋਗ ਦੇਣ ਦੇ ਲਾਇਕ ਹੋਣਾ ਤਾਂ ਦੂਰ ਦੀ ਗੱਲ ਰਹੀ।

ਪਵਿੱਤਰ ਆਤਮਾ ਦੇ ਕੰਮ ਦੇ ਹਰ ਪੜਾਅ ਲਈ ਮਨੁੱਖ ਦੀ ਵੀ ਗਵਾਹੀ ਦੀ ਲੋੜ ਹੁੰਦੀ ਹੈ। ਕੰਮ ਦਾ ਹਰ ਪੜਾਅ ਪਰਮੇਸ਼ੁਰ ਅਤੇ ਸ਼ਤਾਨ ਵਿਚਾਲੇ ਲੜਾਈ ਹੁੰਦਾ ਹੈ, ਅਤੇ ਲੜਾਈ ਦਾ ਨਿਸ਼ਾਨਾ ਸ਼ਤਾਨ ਹੁੰਦਾ ਹੈ, ਜਦਕਿ ਇਸ ਕੰਮ ਦੁਆਰਾ ਜਿਸ ਨੂੰ ਸੰਪੂਰਣ ਬਣਾਇਆ ਜਾਵੇਗਾ ਉਹ ਹੈ ਮਨੁੱਖ। ਪਰਮੇਸ਼ੁਰ ਦਾ ਕੰਮ ਸਫ਼ਲ ਹੋ ਸਕਦਾ ਹੈ ਜਾਂ ਨਹੀਂ, ਇਹ ਮਨੁੱਖ ਦੀ ਪਰਮੇਸ਼ੁਰ ਨੂੰ ਗਵਾਹੀ ਦੇ ਤਰੀਕੇ ’ਤੇ ਨਿਰਭਰ ਕਰਦਾ ਹੈ। ਇਹ ਗਵਾਹੀ ਉਹ ਹੈ ਜੋ ਪਰਮੇਸ਼ੁਰ ਉਨ੍ਹਾਂ ਲੋਕਾਂ ਤੋਂ ਚਾਹੁੰਦਾ ਹੈ ਜੋ ਉਸ ਦੇ ਪਿੱਛੇ ਚੱਲਦੇ ਹਨ; ਇਹ ਸ਼ਤਾਨ ਦੇ ਸਾਹਮਣੇ ਦਿੱਤੀ ਜਾਂਦੀ ਗਵਾਹੀ ਹੈ, ਅਤੇ ਉਸ ਦੇ ਕੰਮ ਦੇ ਪ੍ਰਭਾਵਾਂ ਦਾ ਪ੍ਰਮਾਣ ਵੀ ਹੈ। ਪਰਮੇਸ਼ੁਰ ਦਾ ਪੂਰਾ ਪ੍ਰਬੰਧ ਤਿੰਨ ਪੜਾਵਾਂ ਵਿੱਚ ਵੰਡਿਆ ਹੋਇਆ ਹੈ, ਅਤੇ ਹਰੇਕ ਪੜਾਅ ਵਿੱਚ, ਮਨੁੱਖ ਤੋਂ ਢੁਕਵੀਆਂ ਮੰਗਾਂ ਕੀਤੀਆਂ ਜਾਂਦੀਆਂ ਹਨ। ਇਸ ਤੋਂ ਇਲਾਵਾ, ਜਿਉਂ-ਜਿਉਂ ਯੁਗ ਬੀਤਦੇ ਅਤੇ ਅੱਗੇ ਵਧਦੇ ਹਨ, ਸਾਰੀ ਮਨੁੱਖਜਾਤੀ ਤੋਂ ਪਰਮੇਸ਼ੁਰ ਦੀਆਂ ਮੰਗਾਂ ਹੋਰ ਉੱਚੀਆਂ ਹੁੰਦੀਆਂ ਜਾਂਦੀਆਂ ਹਨ। ਇਸ ਤਰ੍ਹਾਂ, ਕਦਮ-ਦਰ-ਕਦਮ, ਪਰਮੇਸ਼ੁਰ ਦੇ ਪ੍ਰਬੰਧਨ ਦਾ ਇਹ ਕੰਮ ਆਪਣੇ ਸਿਖਰ ’ਤੇ ਪਹੁੰਚ ਜਾਂਦਾ ਹੈ, ਜਦੋਂ ਤੱਕ ਮਨੁੱਖ “ਵਚਨ ਦੇ ਦੇਹਧਾਰੀ ਹੋਣ” ਦੇ ਤੱਥ ਨੂੰ ਦੇਖ ਨਹੀਂ ਲੈਂਦਾ, ਅਤੇ ਇਸ ਤਰ੍ਹਾਂ ਮਨੁੱਖ ਤੋਂ ਮੰਗਾਂ ਹੋਰ ਉੱਚੀਆਂ ਹੁੰਦੀਆਂ ਜਾਂਦੀਆਂ ਹਨ, ਜਿਵੇਂ ਕਿ ਗਵਾਹੀ ਦੇਣ ਲਈ ਮਨੁੱਖ ਤੋਂ ਮੰਗਾਂ। ਮਨੁੱਖ ਪਰਮੇਸ਼ੁਰ ਨੂੰ ਸੱਚਮੁੱਚ ਸਹਿਯੋਗ ਦੇਣ ਦੇ ਜਿੰਨਾ ਜ਼ਿਆਦਾ ਸਮਰੱਥ ਹੁੰਦਾ ਹੈ, ਉੰਨਾ ਹੀ ਉਹ ਪਰਮੇਸ਼ੁਰ ਨੂੰ ਵਡਿਆਉਂਦਾ ਹੈ। ਮਨੁੱਖ ਦਾ ਸਹਿਯੋਗ ਉਹ ਗਵਾਹੀ ਹੈ ਜੋ ਉਸ ਲਈ ਦੇਣੀ ਜ਼ਰੂਰੀ ਹੈ, ਅਤੇ ਜੋ ਗਵਾਹੀ ਉਹ ਦਿੰਦਾ ਹੈ ਉਹ ਮਨੁੱਖ ਦਾ ਅਮਲ ਹੈ। ਇਸ ਲਈ, ਭਾਵੇਂ ਪਰਮੇਸ਼ੁਰ ਦੇ ਕੰਮ ਦਾ ਮੁਨਾਸਬ ਅਸਰ ਹੋ ਸਕਦਾ ਹੈ ਜਾਂ ਨਹੀਂ, ਅਤੇ ਭਾਵੇਂ ਸੱਚੀ ਗਵਾਹੀ ਹੋ ਸਕਦੀ ਹੈ ਜਾਂ ਨਹੀਂ, ਇਹ ਮਨੁੱਖ ਦੇ ਸਹਿਯੋਗ ਅਤੇ ਗਵਾਹੀ ਨਾਲ ਗੁੰਝਲਦਾਰ ਰੂਪ ਵਿੱਚ ਜੁੜੇ ਹੋਏ ਹਨ। ਜਦੋਂ ਕੰਮ ਖਤਮ ਹੋ ਜਾਵੇਗਾ, ਕਹਿਣ ਦਾ ਭਾਵ ਇਹ ਕਿ, ਜਦੋਂ ਪਰਮੇਸ਼ੁਰ ਦਾ ਸਾਰਾ ਪ੍ਰਬੰਧਨ ਆਪਣੇ ਅੰਤ ’ਤੇ ਪਹੁੰਚ ਜਾਵੇਗਾ, ਤਾਂ ਮਨੁੱਖ ਨੂੰ ਹੋਰ ਉੱਚੀ ਗਵਾਹੀ ਦੇਣ ਦੀ ਲੋੜ ਪਵੇਗੀ, ਅਤੇ ਜਦੋਂ ਪਰਮੇਸ਼ੁਰ ਦਾ ਕੰਮ ਆਪਣੇ ਅੰਤ ’ਤੇ ਪਹੁੰਚ ਜਾਵੇਗਾ, ਤਾਂ ਮਨੁੱਖ ਦਾ ਅਮਲ ਅਤੇ ਪ੍ਰਵੇਸ਼ ਆਪੋ-ਆਪਣੇ ਸਿਖਰ ’ਤੇ ਪਹੁੰਚ ਜਾਣਗੇ। ਬੀਤੇ ਸਮੇਂ ਵਿੱਚ, ਮਨੁੱਖ ਲਈ ਸ਼ਰਾ ਅਤੇ ਹੁਕਮਾਂ ਦਾ ਪਾਲਣ ਕਰਨਾ ਜ਼ਰੂਰੀ ਸੀ, ਅਤੇ ਉਸ ਲਈ ਸਹਿਣਸ਼ੀਲ ਅਤੇ ਨਿਮਰ ਹੋਣਾ ਜ਼ਰੂਰੀ ਸੀ। ਅੱਜ, ਮਨੁੱਖ ਲਈ ਪਰਮੇਸ਼ੁਰ ਦੇ ਸਾਰੇ ਪ੍ਰਬੰਧਾਂ ਦਾ ਪਾਲਣ ਕਰਨਾ ਅਤੇ ਉਸ ਕੋਲ ਪਰਮੇਸ਼ੁਰ ਲਈ ਸਰਵ-ਉੱਚ ਪਿਆਰ ਹੋਣਾ ਜ਼ਰੂਰੀ ਹੈ, ਅਤੇ ਆਖਰਕਾਰ ਉਸ ਲਈ ਬਿਪਤਾ ਦੇ ਦਰਮਿਆਨ ਵੀ ਪਰਮੇਸ਼ੁਰ ਨਾਲ ਪਿਆਰ ਕਰਨਾ ਜ਼ਰੂਰੀ ਹੈ। ਇਹ ਤਿੰਨ ਪੜਾਅ ਅਜਿਹੀਆਂ ਮੰਗਾਂ ਹਨ ਜੋ ਪਰਮੇਸ਼ੁਰ ਆਪਣੇ ਸਮੁੱਚੇ ਪ੍ਰਬੰਧਨ ਦੇ ਦੌਰਾਨ, ਕਦਮ-ਦਰ-ਕਦਮ, ਮਨੁੱਖ ਤੋਂ ਕਰਦਾ ਹੈ। ਪਰਮੇਸ਼ੁਰ ਦੇ ਕੰਮ ਦਾ ਹਰ ਪੜਾਅ ਪਿਛਲੇ ਨਾਲੋਂ ਹੋਰ ਡੂੰਘਾ ਹੁੰਦਾ ਹੈ, ਅਤੇ ਹਰ ਪੜਾਅ ਵਿੱਚ ਮਨੁੱਖ ਦੀਆਂ ਲੋੜਾਂ ਪਿਛਲੇ ਪੜਾਅ ਨਾਲੋਂ ਵਧੇਰੇ ਗੂੜ੍ਹ ਹੁੰਦੀਆਂ ਹਨ, ਅਤੇ ਇਸ ਤਰੀਕੇ ਨਾਲ, ਪਰਮੇਸ਼ੁਰ ਦਾ ਸਮੁੱਚਾ ਪ੍ਰਬੰਧ ਸਹਿਜੇ-ਸਹਿਜੇ ਅਕਾਰ ਲੈਂਦਾ ਹੈ। ਇਹ ਨਿਸ਼ਚਿਤ ਰੂਪ ਵਿੱਚ ਇਸ ਕਰਕੇ ਹੈ ਕਿਉਂਕਿ ਮਨੁੱਖ ਤੋਂ ਕੀਤੀਆਂ ਮੰਗਾਂ ਹਮੇਸ਼ਾ ਉੱਚੀਆਂ ਹੁੰਦੀਆਂ ਜਾਂਦੀਆਂ ਹਨ ਕਿ ਮਨੁੱਖ ਦਾ ਸੁਭਾਅ ਪਰਮੇਸ਼ੁਰ ਦੁਆਰਾ ਲੋੜੀਂਦੇ ਮਾਪਦੰਡਾਂ ਦੇ ਹੋਰ ਨਜ਼ਦੀਕ ਆ ਜਾਂਦਾ ਹੈ, ਅਤੇ ਸਿਰਫ਼ ਤਦ ਹੀ ਸਮੁੱਚੀ ਮਨੁੱਖਜਾਤੀ ਸਹਿਜੇ-ਸਹਿਜੇ ਸ਼ਤਾਨ ਦੇ ਪ੍ਰਭਾਵ ਤੋਂ ਦੂਰ ਹੋਣ ਲਗਦੀ ਹੈ ਜਦ ਤਕ ਕਿ, ਪਰਮੇਸ਼ੁਰ ਦਾ ਕੰਮ ਅਖੀਰ ’ਤੇ ਨਾ ਪਹੁੰਚ ਜਾਵੇ, ਜਦੋਂ ਸਮੁੱਚੀ ਮਨੁੱਖਜਾਤੀ ਨੂੰ ਸ਼ਤਾਨ ਦੇ ਪ੍ਰਭਾਵ ਤੋਂ ਬਚਾ ਲਿਆ ਜਾਵੇਗਾ। ਜਦੋਂ ਉਹ ਸਮਾਂ ਆਵੇਗਾ, ਤਾਂ ਪਰਮੇਸ਼ੁਰ ਦਾ ਕੰਮ ਆਪਣੇ ਅੰਤ ’ਤੇ ਪਹੁੰਚ ਚੁੱਕਾ ਹੋਵੇਗਾ, ਅਤੇ ਆਪਣੇ ਸੁਭਾਅ ਵਿੱਚ ਤਬਦੀਲੀਆਂ ਲਿਆਉਣ ਲਈ ਪਰਮੇਸ਼ੁਰ ਨਾਲ ਮਨੁੱਖ ਦਾ ਸਹਿਯੋਗ ਹੁਣ ਖਤਮ ਹੋ ਜਾਵੇਗਾ, ਅਤੇ ਸਮੁੱਚੀ ਮਨੁੱਖਜਾਤੀ ਪਰਮੇਸ਼ੁਰ ਦੇ ਚਾਨਣ ਵਿੱਚ ਜੀਵੇਗੀ, ਅਤੇ ਉਸ ਸਮੇਂ ਤੋਂ ਬਾਅਦ, ਪਰਮੇਸ਼ੁਰ ਪ੍ਰਤੀ ਕੋਈ ਵਿਦ੍ਰੋਹ ਜਾਂ ਵਿਰੋਧ ਨਹੀਂ ਹੋਵੇਗਾ। ਪਰਮੇਸ਼ੁਰ ਵੀ ਮਨੁੱਖ ਤੋਂ ਕੋਈ ਮੰਗਾਂ ਨਹੀਂ ਕਰੇਗਾ, ਅਤੇ ਮਨੁੱਖ ਅਤੇ ਪਰਮੇਸ਼ੁਰ ਵਿਚਾਲੇ ਵਧੇਰੇ ਇਕਸੁਰਤਾ ਵਾਲਾ ਸਹਿਯੋਗ ਹੋਵੇਗਾ, ਅਜਿਹਾ ਜੋ ਮਨੁੱਖ ਅਤੇ ਪਰਮੇਸ਼ੁਰ ਦਾ ਇੱਕਠਿਆਂ ਜੀਵਨ ਹੋਵੇਗਾ, ਅਜਿਹਾ ਜੀਵਨ ਜੋ ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ ਪੂਰੀ ਤਰ੍ਹਾਂ ਨਾਲ ਸਮਾਪਤ ਜਾਣ ਤੋਂ ਬਾਅਦ, ਅਤੇ ਉਦੋਂ ਆਉਂਦਾ ਹੈ ਜਦੋਂ ਮਨੁੱਖ ਨੂੰ ਪੂਰੀ ਤਰ੍ਹਾਂ ਨਾਲ ਪਰਮੇਸ਼ੁਰ ਦੁਆਰਾ ਸ਼ਤਾਨ ਦੇ ਚੁੰਗਲ ਤੋਂ ਬਚਾਇਆ ਜਾ ਚੁੱਕਾ ਹੋਵੇ। ਜੋ ਲੋਕ ਧਿਆਨ ਨਾਲ ਪਰਮੇਸ਼ੁਰ ਦੇ ਨਕਸ਼ੇ ਕਦਮਾਂ ’ਤੇ ਨਹੀਂ ਚੱਲ ਸਕਦੇ ਉਹ ਅਜਿਹਾ ਜੀਵਨ ਪ੍ਰਾਪਤ ਕਰਨ ਦੇ ਸਮਰੱਥ ਨਹੀਂ ਹੁੰਦੇ ਹਨ। ਉਹ ਆਪਣੇ-ਆਪ ਨੂੰ ਹਨੇਰੇ ਵਿੱਚ ਧੱਕ ਚੁੱਕੇ ਹੋਣਗੇ, ਜਿਥੇ ਉਹ ਰੋਣਗੇ ਤੇ ਆਪਣੇ ਦੰਦ ਕਰੀਚਣਗੇ; ਇਹ ਉਹ ਲੋਕ ਹਨ ਜੋ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਤਾਂ ਕਰਦੇ ਹਨ ਪਰ ਉਸ ਦੇ ਪਿੱਛੇ ਨਹੀਂ ਚੱਲਦੇ, ਜੋ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਤਾਂ ਕਰਦੇ ਹਨ ਪਰ ਉਸ ਦੇ ਸਾਰੇ ਕੰਮ ਦਾ ਪਾਲਣ ਨਹੀਂ ਕਰਦੇ। ਕਿਉਂਕਿ ਮਨੁੱਖ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦਾ ਹੈ, ਇਸ ਲਈ ਉਸ ਨੂੰ ਪਰਮੇਸ਼ੁਰ ਦੇ ਨਕਸ਼ੇ ਕਦਮਾਂ ’ਤੇ ਕਦਮ-ਬ-ਕਦਮ ਧਿਆਨ ਨਾਲ ਚੱਲਣਾ ਪਵੇਗਾ; ਉਸ ਨੂੰ “ਜਿੱਥੇ ਕਿਤੇ ਲੇਲਾ ਜਾਵੇ ਉਸ ਦੇ ਪਿੱਛੇ-ਪਿੱਛੇ ਤੁਰਨਾ ਚਾਹੀਦਾ ਹੈ।” ਸਿਰਫ਼ ਇਹੀ ਉਹ ਲੋਕ ਹਨ ਜੋ ਸੱਚੇ ਰਾਹ ਦੀ ਭਾਲ ਕਰਦੇ ਹਨ, ਸਿਰਫ਼ ਇਹੀ ਉਹ ਲੋਕ ਹਨ ਜੋ ਪਵਿੱਤਰ ਆਤਮਾ ਦੇ ਕੰਮ ਬਾਰੇ ਜਾਣਦੇ ਹਨ। ਜੋ ਲੋਕ ਅੱਖਰਾਂ ਅਤੇ ਸਿਧਾਂਤਾਂ ਦੀ ਅੱਖਾਂ ਮੀਟ ਕੇ ਪਾਲਣਾ ਕਰਦੇ ਹਨ ਉਹ ਅਜਿਹੇ ਲੋਕ ਹੁੰਦੇ ਹਨ ਜਿਨ੍ਹਾਂ ਨੂੰ ਪਵਿੱਤਰ ਆਤਮਾ ਦੇ ਕੰਮ ਤੋਂ ਕੱਢ ਦਿੱਤਾ ਗਿਆ ਹੈ। ਸਮੇਂ ਦੇ ਹਰ ਦੌਰ ਵਿੱਚ, ਪਰਮੇਸ਼ੁਰ ਨਵੇਂ ਕੰਮ ਦੀ ਸ਼ੁਰੂਆਤ ਕਰੇਗਾ, ਅਤੇ ਹਰੇਕ ਦੌਰ ਵਿੱਚ, ਮਨੁੱਖਾਂ ਦਰਮਿਆਨ ਇੱਕ ਨਵੀਂ ਸ਼ੁਰੂਆਤ ਹੋਵੇਗੀ। ਜੇ ਮਨੁੱਖ ਸਿਰਫ਼ ਇਨ੍ਹਾਂ ਸੱਚਾਈਆਂ ਦਾ ਹੀ ਪਾਲਣ ਕਰਦਾ ਹੈ ਕਿ “ਯਹੋਵਾਹ ਪਰਮੇਸ਼ੁਰ ਹੈ” ਅਤੇ “ਯਿਸੂ ਮਸੀਹ ਹੈ,” ਜੋ ਉਹ ਸੱਚਾਈਆਂ ਹਨ ਜੋ ਸਿਰਫ਼ ਉਨ੍ਹਾਂ ਨਾਲ ਸਬੰਧਤ ਯੁਗਾਂ ’ਤੇ ਲਾਗੂ ਹੁੰਦੀਆਂ ਹਨ, ਤਾਂ ਮਨੁੱਖ ਪਵਿੱਤਰ ਆਤਮਾ ਦੇ ਕੰਮ ਨਾਲ ਕਦੇ ਵੀ ਕਦਮ ਮਿਲਾ ਕੇ ਨਹੀਂ ਚੱਲ ਸਕੇਗਾ, ਅਤੇ ਹਮੇਸ਼ਾ ਲਈ ਪਵਿੱਤਰ ਆਤਮਾ ਦੇ ਕੰਮ ਨੂੰ ਪ੍ਰਾਪਤ ਕਰਨ ਵਿੱਚ ਅਸਮਰੱਥ ਰਹੇਗਾ। ਇਸ ਦੀ ਪਰਵਾਹ ਕੀਤੇ ਬਗੈਰ ਕਿ ਪਰਮੇਸ਼ੁਰ ਕਿਵੇਂ ਕੰਮ ਕਰਦਾ ਹੈ, ਮਨੁੱਖ ਰੱਤੀ ਭਰ ਵੀ ਸ਼ੱਕ ਕੀਤੇ ਬਗੈਰ ਉਸ ਦੇ ਪਿੱਛੇ ਚੱਲਦਾ ਹੈ, ਅਤੇ ਧਿਆਨ ਨਾਲ ਉਸ ਦੇ ਪਿੱਛੇ ਚਲਦਾ ਹੈ। ਇਸ ਤਰੀਕੇ ਨਾਲ, ਮਨੁੱਖ ਨੂੰ ਪਵਿੱਤਰ ਆਤਮਾ ਦੁਆਰਾ ਕਿਵੇਂ ਕੱਢਿਆ ਜਾ ਸਕਦਾ ਹੈ? ਇਹ ਪਰਵਾਹ ਕੀਤੇ ਬਗੈਰ ਕਿ ਪਰਮੇਸ਼ੁਰ ਕੀ ਕੰਮ ਕਰਦਾ ਹੈ, ਜਿੰਨਾ ਚਿਰ ਮਨੁੱਖ ਨੂੰ ਯਕੀਨ ਹੁੰਦਾ ਹੈ ਕਿ ਇਹ ਪਵਿੱਤਰ ਆਤਮਾ ਦਾ ਕੰਮ ਹੈ, ਅਤੇ ਉਹ ਪਵਿੱਤਰ ਆਤਮਾ ਦੇ ਕੰਮ ਵਿੱਚ ਬਿਨਾ ਕਿਸੇ ਭੁਲੇਖੇ ਦੇ ਸਹਿਯੋਗ ਦਿੰਦਾ ਹੈ, ਅਤੇ ਪਰਮੇਸ਼ੁਰ ਦੀਆਂ ਮੰਗਾਂ ਨੂੰ ਪੂਰਾ ਕਰਨ ਦੀ ਕੋਸ਼ਿਸ਼ ਕਰਦਾ ਹੈ, ਤਾਂ ਫਿਰ ਉਸ ਨੂੰ ਕਿਵੇਂ ਸਜ਼ਾ ਦਿੱਤੀ ਜਾ ਸਕਦੀ ਹੈ? ਪਰਮੇਸ਼ੁਰ ਦਾ ਕੰਮ ਕਦੇ ਵੀ ਬੰਦ ਨਹੀਂ ਹੋਇਆ, ਉਸ ਦੇ ਕਦਮ ਕਦੇ ਵੀ ਨਹੀਂ ਰੁਕੇ, ਅਤੇ ਪ੍ਰਬੰਧਨ ਦੇ ਉਸ ਦੇ ਕੰਮ ਦੀ ਸਮਾਪਤੀ ਤੋਂ ਪਹਿਲਾਂ, ਉਹ ਹਮੇਸ਼ਾ ਰੁੱਝਿਆ ਰਿਹਾ ਹੈ, ਅਤੇ ਕਦੇ ਰੁਕਦਾ ਨਹੀਂ ਹੈ। ਪਰ ਮਨੁੱਖ ਵੱਖਰਾ ਹੈ: ਪਵਿੱਤਰ ਆਤਮਾ ਦੇ ਕੰਮ ਦਾ ਨਾਂਮਾਤਰ ਹੀ ਗ੍ਰਹਿਣ ਕਰਨ ਤੋਂ ਬਾਅਦ, ਉਹ ਇਸ ਨਾਲ ਇੰਝ ਵਿਹਾਰ ਕਰਦਾ ਹੈ ਜਿਵੇਂ ਇਹ ਕਦੇ ਨਹੀਂ ਬਦਲੇਗਾ; ਥੋੜ੍ਹਾ ਜਿਹਾ ਗਿਆਨ ਪ੍ਰਾਪਤ ਕਰਨ ਤੋਂ ਬਾਅਦ, ਉਹ ਪਰਮੇਸ਼ੁਰ ਦੇ ਹੋਰ ਨਵੇਂ ਕੰਮ ਦੇ ਨਕਸ਼ੇ ਕਦਮਾਂ ’ਤੇ ਅੱਗੇ ਨਹੀਂ ਵਧਦਾ; ਪਰਮੇਸ਼ੁਰ ਦੇ ਥੋੜ੍ਹੇ ਜਿਹੇ ਕੰਮ ਨੂੰ ਵੇਖਣ ਤੋਂ ਬਾਅਦ ਹੀ, ਉਹ ਤੁਰੰਤ ਪਰਮੇਸ਼ੁਰ ਨੂੰ ਲੱਕੜ ਦੀ ਇੱਕ ਖਾਸ ਮੂਰਤ ਵਜੋਂ ਮੁਕੱਰਰ ਕਰ ਦਿੰਦਾ ਹੈ, ਅਤੇ ਇਹ ਮੰਨਦਾ ਹੈ ਕਿ ਪਰਮੇਸ਼ੁਰ ਹਮੇਸ਼ਾ ਇਸੇ ਰੂਪ ਵਿੱਚ ਰਹੇਗਾ ਜੋ ਉਸ ਨੂੰ ਆਪਣੇ ਸਾਹਮਣੇ ਵਿਖਾਈ ਦਿੰਦਾ ਹੈ, ਕਿ ਇਹ ਬੀਤੇ ਸਮੇਂ ਵਿੱਚ ਵੀ ਇਸੇ ਤਰ੍ਹਾਂ ਸੀ ਅਤੇ ਭਵਿੱਖ ਵਿੱਚ ਹਮੇਸ਼ਾ ਇਸੇ ਤਰ੍ਹਾਂ ਰਹੇਗਾ; ਸਿਰਫ਼ ਸਤਹੀ ਜਿਹਾ ਗਿਆਨ ਪ੍ਰਾਪਤ ਕਰਕੇ ਹੀ, ਮਨੁੱਖ ਇੰਨਾ ਹੰਕਾਰੀ ਹੋ ਜਾਂਦਾ ਹੈ ਕਿ ਉਹ ਆਪਣੇ ਆਪ ਨੂੰ ਭੁੱਲ ਜਾਂਦਾ ਹੈ ਅਤੇ ਆਪਹੁਦਰੇ ਰੂਪ ਵਿੱਚ ਪਰਮੇਸ਼ੁਰ ਦੇ ਅਜਿਹੇ ਸੁਭਾਅ ਅਤੇ ਹੋਂਦ ਦੀ ਡੌਂਡੀ ਪਿੱਟਣ ਲੱਗ ਜਾਂਦਾ ਹੈ ਜੋ ਅਸਲ ਵਿੱਚ ਮੌਜੂਦ ਹੀ ਨਹੀਂ; ਅਤੇ ਪਵਿੱਤਰ ਆਤਮਾ ਦੇ ਕੰਮ ਦੇ ਇੱਕ ਪੜਾਅ ਬਾਰੇ ਯਕੀਨੀ ਹੋ ਜਾਣ ਤੋਂ ਬਾਅਦ, ਭਾਵੇਂ ਇਹ ਵਿਅਕਤੀ ਜਿਹੋ ਜਿਹਾ ਵੀ ਹੋਵੇ ਜੋ ਪਰਮੇਸ਼ੁਰ ਦੇ ਨਵੇਂ ਕੰਮ ਦੀ ਡੌਂਡੀ ਪਿਟਦਾ ਹੈ, ਮਨੁੱਖ ਇਸ ਨੂੰ ਸਵੀਕਾਰ ਨਹੀਂ ਕਰਦਾ। ਇਹ ਉਹ ਲੋਕ ਹਨ ਜੋ ਪਵਿੱਤਰ ਆਤਮਾ ਦੇ ਨਵੇਂ ਕੰਮ ਨੂੰ ਸਵੀਕਾਰ ਨਹੀਂ ਕਰ ਸਕਦੇ; ਉਹ ਬਹੁਤ ਹੀ ਰੂੜ੍ਹੀਵਾਦੀ ਹਨ, ਅਤੇ ਨਵੀਆਂ ਚੀਜ਼ਾਂ ਨੂੰ ਸਵੀਕਾਰ ਕਰਨ ਵਿੱਚ ਅਸਮਰਥ ਹੁੰਦੇ ਹਨ। ਅਜਿਹੇ ਲੋਕ ਉਹ ਹੁੰਦੇ ਹਨ ਜੋ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਤਾਂ ਕਰਦੇ ਹਨ ਪਰ ਪਰਮੇਸ਼ੁਰ ਨੂੰ ਨਕਾਰਦੇ ਵੀ ਹਨ। ਮਨੁੱਖ ਇਹ ਮੰਨਦਾ ਹੈ ਕਿ ਇਸਰਾਏਲੀ “ਸਿਰਫ਼ ਯਹੋਵਾਹ ਵਿੱਚ ਵਿਸ਼ਵਾਸ ਕਰਨ ਅਤੇ ਯਿਸੂ ਵਿੱਚ ਵਿਸ਼ਵਾਸ ਨਾ ਕਰਨ” ਦੇ ਵਿਸ਼ੇ ਵਿੱਚ ਗਲਤ ਸਨ, ਪਰ ਫਿਰ ਵੀ ਜ਼ਿਆਦਾਤਰ ਲੋਕ ਅਜਿਹੀ ਭੂਮਿਕਾ ਨਿਭਾਉਂਦੇ ਹਨ ਜਿਸ ਵਿੱਚ ਉਹ “ਸਿਰਫ਼ ਯਹੋਵਾਹ ਵਿੱਚ ਵਿਸ਼ਵਾਸ ਕਰਦੇ ਹਨ ਅਤੇ ਯਿਸੂ ਨੂੰ ਨਕਾਰਦੇ ਹਨ” ਅਤੇ “ਮਸੀਹ ਦੀ ਵਾਪਸੀ ਲਈ ਤਰਸਦੇ ਹਨ, ਪਰ ਉਸ ਮਸੀਹ ਦਾ ਵਿਰੋਧ ਕਰਦੇ ਹਨ ਜਿਸ ਨੂੰ ਯਿਸੂ ਕਿਹਾ ਜਾਂਦਾ ਹੈ।” ਤਾਂ ਫਿਰ, ਇਸ ਵਿੱਚ ਹੈਰਾਨੀ ਵਾਲੀ ਕੋਈ ਗੱਲ ਨਹੀਂ, ਕਿ ਲੋਕ ਪਵਿੱਤਰ ਆਤਮਾ ਦੇ ਕੰਮ ਦੇ ਇੱਕ ਪੜਾਅ ਨੂੰ ਸਵੀਕਾਰ ਕਰਨ ਤੋਂ ਬਾਅਦ ਅਜੇ ਵੀ ਸ਼ਤਾਨ ਦੇ ਵੱਸ ਵਿੱਚ ਜੀਉਂਦੇ ਹਨ, ਅਤੇ ਅਜੇ ਤਕ ਪਰਮੇਸ਼ੁਰ ਦੀਆਂ ਦਾਤਾਂ ਪ੍ਰਾਪਤ ਨਹੀਂ ਕਰਦੇ। ਕੀ ਇਹ ਮਨੁੱਖ ਦੇ ਵਿਦ੍ਰੋਹ ਦਾ ਨਤੀਜਾ ਨਹੀਂ ਹੈ? ਸੰਸਾਰ ਭਰ ਦੇ ਈਸਾਈ, ਜੋ ਅਜੋਕੇ ਨਵੇਂ ਕੰਮ ਨਾਲ ਕਦਮ ਮਿਲਾ ਕੇ ਨਹੀਂ ਚੱਲੇ ਹਨ ਸਾਰੇ ਹੀ ਇਸ ਵਿਸ਼ਵਾਸ ’ਤੇ ਕਾਇਮ ਹਨ ਕਿ ਉਹ ਖੁਸ਼ਨਸੀਬ ਹਨ, ਕਿ ਪਰਮੇਸ਼ੁਰ ਉਨ੍ਹਾਂ ਦੀ ਹਰ ਇੱਛਾ ਨੂੰ ਪੂਰਾ ਕਰੇਗਾ। ਫਿਰ ਵੀ ਉਹ ਯਕੀਨ ਨਾਲ ਇਹ ਨਹੀਂ ਕਹਿ ਸਕਦੇ ਕਿ ਪਰਮੇਸ਼ੁਰ ਉਨ੍ਹਾਂ ਨੂੰ ਉੱਪਰ ਤੀਸਰੇ ਸਵਰਗ' ’ਤੇ ਕਿਉਂ ਲੈ ਜਾਵੇਗਾ, ਅਤੇ ਨਾ ਹੀ ਉਨ੍ਹਾਂ ਨੂੰ ਇਸ ਬਾਰੇ ਪੱਕਾ ਵਿਸ਼ਵਾਸ ਹੈ ਕਿ ਯਿਸੂ ਕਿਵੇਂ ਉਨ੍ਹਾਂ ਨੂੰ ਚਿੱਟੇ ਬੱਦਲ ’ਤੇ ਸਵਾਰ ਹੋ ਕੇ ਲੈਣ ਲਈ ਆਵੇਗਾ, ਸੰਪੂਰਨ ਯਕੀਨ ਨਾਲ ਇਸ ਬਾਰੇ ਕਹਿਣਾ ਤਾਂ ਦੂਰ ਦੀ ਗੱਲ ਹੈ ਕਿ ਕੀ ਯਿਸੂ ਸੱਚਮੁੱਚ ਉਸ ਦਿਨ ਚਿੱਟੇ ਬੱਦਲ ’ਤੇ ਸਵਾਰ ਹੋ ਕੇ ਆਵੇਗਾ ਜਿਸ ਦਿਨ ਦੀ ਉਹ ਕਲਪਨਾ ਕਰਦੇ ਹਨ। ਉਹ ਸਭ ਉਤਾਵਲੇ ਹਨ, ਅਤੇ ਬੌਂਦਲੇ ਹੋਏ ਹਨ; ਉਨ੍ਹਾਂ ਨੂੰ ਖੁਦ ਨੂੰ ਇੱਥੋਂ ਤਕ ਵੀ ਨਹੀਂ ਪਤਾ ਕਿ ਕੀ ਪਰਮੇਸ਼ੁਰ ਉਨ੍ਹਾਂ ਵਿੱਚੋਂ ਹਰੇਕ ਨੂੰ ਉੱਪਰ ਉਠਾ ਲਵੇਗਾ ਜਾਂ ਨਹੀਂ, ਤਰ੍ਹਾਂ-ਤਰ੍ਹਾਂ ਦੇ ਉਹ ਮੁੱਠੀ ਭਰ ਲੋਕ, ਜੋ ਹਰ ਸੰਸਥਾ ਤੋਂ ਆਉਂਦੇ ਹਨ। ਪਰਮੇਸ਼ੁਰ ਇਸ ਸਮੇਂ ਜੋ ਕੰਮ ਕਰਦਾ ਹੈ, ਵਰਤਮਾਨ ਯੁਗ, ਪਰਮੇਸ਼ੁਰ ਦੀ ਇੱਛਾ—ਉਨ੍ਹਾਂ ਨੂੰ ਇਨ੍ਹਾਂ ਵਿੱਚੋਂ ਕਿਸੇ ਵੀ ਚੀਜ਼ ਦੀ ਕੋਈ ਸਮਝ ਨਹੀਂ ਹੈ, ਅਤੇ ਉਹ ਉਂਗਲਾਂ ’ਤੇ ਦਿਨ ਗਿਣਨ ਤੋਂ ਇਲਾਵਾ ਹੋਰ ਕੁਝ ਵੀ ਨਹੀਂ ਕਰ ਸਕਦੇ। ਜੋ ਲੋਕ ਐਨ ਅੰਤ ਤਕ ਲੇਲੇ ਦੇ ਨਕਸ਼ੇ ਕਦਮਾਂ ’ਤੇ ਚੱਲਦੇ ਹਨ ਸਿਰਫ਼ ਉਹੀ ਅੰਤਮ ਦਾਤ ਪ੍ਰਾਪਤ ਕਰ ਸਕਦੇ ਹਨ, ਜਦ ਕਿ ਉਹ “ਚਲਾਕ ਲੋਕ”, ਜਿਹੜੇ ਐਨ ਅੰਤ ਤੱਕ ਪਿੱਛੇ ਚੱਲਣ ਵਿੱਚ ਅਸਮਰੱਥ ਹੁੰਦੇ ਹਨ ਪਰ ਫਿਰ ਵੀ ਇਹੀ ਸਮਝਦੇ ਹਨ ਕਿ ਉਨ੍ਹਾਂ ਨੇ ਸਭ ਕੁਝ ਪ੍ਰਾਪਤ ਕਰ ਲਿਆ ਹੈ, ਪਰਮੇਸ਼ੁਰ ਦੇ ਪ੍ਰਗਟਾਵੇ ਨੂੰ ਅੱਖੀਂ ਦੇਖਣ ਦੇ ਯੋਗ ਨਹੀਂ ਹਨ। ਉਨ੍ਹਾਂ ਵਿੱਚੋਂ ਹਰ ਕੋਈ ਮੰਨਦਾ ਹੈ ਕਿ ਉਹ ਧਰਤੀ ਉੱਤੇ ਸਭ ਤੋਂ ਚੁਸਤ ਵਿਅਕਤੀ ਹਨ, ਅਤੇ ਉਹ ਬਿਲਕੁਲ ਕਿਸੇ ਕਾਰਣ ਦੇ ਬਗੈਰ ਪਰਮੇਸ਼ੁਰ ਦੇ ਕੰਮ ਦੇ ਨਿਰੰਤਰ ਵਿਕਾਸ ਨੂੰ ਸਮੇਂ ਤੋਂ ਪਹਿਲਾਂ ਹੀ ਖਤਮ ਕਰ ਦਿੰਦੇ ਹਨ, ਅਤੇ ਪੂਰੇ ਯਕੀਨ ਨਾਲ ਇਹ ਵਿਸ਼ਵਾਸ ਕਰਦੇ ਜਾਪਦੇ ਹਨ ਕਿ ਪਰਮੇਸ਼ੁਰ ਉਨ੍ਹਾਂ ਨੂੰ ਸਵਰਗ ਵਿੱਚ ਲੈ ਜਾਵੇਗਾ, ਉਹ ਜਿਨ੍ਹਾਂ ਕੋਲ “ਪਰਮੇਸ਼ੁਰ ਪ੍ਰਤੀ ਅਤਿਅੰਤ ਵਫ਼ਾਦਾਰੀ ਹੈ, ਜੋ ਪਰਮੇਸ਼ੁਰ ਦੇ ਪਿੱਛੇ ਚੱਲਦੇ ਹਨ, ਅਤੇ ਪਰਮੇਸ਼ੁਰ ਦੇ ਵਚਨਾਂ ਦਾ ਪਾਲਣ ਕਰਦੇ ਹਨ।” ਭਾਵੇਂ ਉਨ੍ਹਾਂ ਕੋਲ ਪਰਮੇਸ਼ੁਰ ਦੁਆਰਾ ਕਹੇ ਗਏ ਵਚਨਾਂ ਪ੍ਰਤੀ “ਅਤਿਅੰਤ ਵਫ਼ਾਦਾਰੀ” ਹੈ, ਪਰ ਉਨ੍ਹਾਂ ਦੇ ਸ਼ਬਦ ਅਤੇ ਕੰਮ ਅਜੇ ਵੀ ਇੰਨੇ ਘਿਣਾਉਣੇ ਹਨ ਕਿਉਂਕਿ ਉਹ ਪਵਿੱਤਰ ਆਤਮਾ ਦੇ ਕੰਮ ਦਾ ਵਿਰੋਧ ਕਰਦੇ ਹਨ, ਅਤੇ ਧੋਖਾ ਤੇ ਬੁਰਾਈ ਕਰਦੇ ਹਨ। ਜੋ ਐਨ ਅੰਤ ਤੱਕ ਪਿੱਛੇ ਨਹੀਂ ਚੱਲਦੇ, ਜੋ ਪਵਿੱਤਰ ਆਤਮਾ ਦੇ ਕੰਮ ਨਾਲ ਕਦਮ ਮਿਲਾ ਕੇ ਨਹੀਂ ਚੱਲਦੇ, ਜੋ ਪੁਰਾਣੇ ਕੰਮ ਨਾਲ ਹੀ ਚਿੰਬੜੇ ਰਹਿੰਦੇ ਹਨ, ਉਹ ਨਾ ਸਿਰਫ਼ ਪਰਮੇਸ਼ੁਰ ਪ੍ਰਤੀ ਵਫ਼ਾਦਾਰੀ ਪ੍ਰਾਪਤ ਕਰਨ ਵਿੱਚ ਅਸਫ਼ਲ ਹੋਏ ਹਨ, ਬਲਕਿ ਇਸ ਦੇ ਉਲਟ, ਅਜਿਹੇ ਲੋਕ ਬਣ ਗਏ ਹਨ ਜੋ ਪਰਮੇਸ਼ੁਰ ਦਾ ਵਿਰੋਧ ਕਰਦੇ ਹਨ, ਅਜਿਹੇ ਲੋਕ ਬਣ ਗਏ ਹਨ ਜਿਨ੍ਹਾਂ ਨੂੰ ਨਵੇਂ ਯੁਗ ਦੁਆਰਾ ਠੁਕਰਾ ਦਿੱਤਾ ਜਾਂਦਾ ਹੈ, ਅਤੇ ਜਿਨ੍ਹਾਂ ਨੂੰ ਸਜ਼ਾ ਦਿੱਤੀ ਜਾਵੇਗੀ। ਕੀ ਕੋਈ ਉਨ੍ਹਾਂ ਨਾਲੋਂ ਵੀ ਵੱਧ ਤਰਸਯੋਗ ਲੋਕ ਹਨ? ਬਹੁਤ ਸਾਰੇ ਲੋਕ ਇਹ ਵੀ ਮੰਨਦੇ ਹਨ ਕਿ ਜੋ ਪੁਰਾਣੀ ਸ਼ਰਾ ਨੂੰ ਨਕਾਰਦੇ ਹਨ ਅਤੇ ਨਵੇਂ ਕੰਮ ਨੂੰ ਸਵੀਕਾਰਦੇ ਹਨ ਉਹ ਸਭ ਅਜਿਹੇ ਹਨ ਜਿਨ੍ਹਾਂ ਕੋਲ ਅੰਤਰ-ਆਤਮਾ ਨਹੀਂ ਹੈ। ਇਨ੍ਹਾਂ ਲੋਕਾਂ, ਜੋ ਸਿਰਫ਼ “ਅੰਤਰ-ਆਤਮਾ” ਬਾਰੇ ਗੱਲ ਹੀ ਕਰਦੇ ਹਨ ਅਤੇ ਪਵਿੱਤਰ ਆਤਮਾ ਦੇ ਕੰਮ ਬਾਰੇ ਨਹੀਂ ਜਾਣਦੇ ਹਨ, ਦੀਆਂ ਸੰਭਾਵਨਾਵਾਂ ਆਖਰਕਾਰ ਉਨ੍ਹਾਂ ਦੀ ਆਪਣੀ ਅੰਤਰ-ਆਤਮਾ ਦੇ ਅਨੁਸਾਰ ਸਮੇਂ ਤੋਂ ਪਹਿਲਾਂ ਖਤਮ ਦਿੱਤੀਆਂ ਜਾਣਗੀਆਂ। ਪਰਮੇਸ਼ੁਰ ਦਾ ਕੰਮ ਸਿਧਾਂਤ ਦੀ ਪਾਲਣਾ ਨਹੀਂ ਕਰਦਾ, ਅਤੇ ਹਾਲਾਂਕਿ ਇਹ ਉਸ ਦਾ ਆਪਣਾ ਖੁਦ ਦਾ ਕੰਮ ਹੋ ਸਕਦਾ ਹੈ, ਤਾਂ ਵੀ ਪਰਮੇਸ਼ੁਰ ਇਸ ਨਾਲ ਚਿੰਬੜਿਆ ਨਹੀਂ ਰਹਿੰਦਾ ਹੈ। ਜਿਸ ਗੱਲ ਤੋਂ ਇਨਕਾਰ ਕਰਨਾ ਚਾਹੀਦਾ ਹੈ, ਉਸ ਤੋਂ ਇਨਕਾਰ ਹੀ ਕੀਤਾ ਜਾਂਦਾ ਹੈ, ਜਿਸ ਨੂੰ ਮਿਟਾਇਆ ਜਾਣਾ ਚਾਹੀਦਾ ਹੈ ਉਹ ਮਿਟਾਇਆ ਹੀ ਜਾਂਦਾ ਹੈ। ਫਿਰ ਵੀ ਮਨੁੱਖ ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ ਕੰਮ ਦੇ ਇੱਕ ਛੋਟੇ ਜਿਹੇ ਹਿੱਸੇ ਨੂੰ ਫੜ ਕੇ ਰਖਦੇ ਹੋਏ ਪਰਮੇਸ਼ੁਰ ਨਾਲ ਆਪਣਾ ਵੈਰ ਰੱਖਦਾ ਹੈ। ਕੀ ਇਹ ਮਨੁੱਖ ਦੀ ਬੇਹੂਦਗੀ ਨਹੀਂ ਹੈ? ਕੀ ਇਹ ਮਨੁੱਖ ਦੀ ਅਗਿਆਨਤਾ ਨਹੀਂ ਹੈ? ਲੋਕ ਜਿੰਨੇ ਜ਼ਿਆਦਾ ਡਰਪੋਕ ਅਤੇ ਹੱਦੋਂ ਵੱਧ ਚੌਕਸ ਹੁੰਦੇ ਹਨ ਕਿਉਂਕਿ ਉਹ ਪਰਮੇਸ਼ੁਰ ਦੀਆਂ ਦਾਤਾਂ ਪ੍ਰਾਪਤ ਨਾ ਕਰਨ ਤੋਂ ਡਰਦੇ ਹਨ, ਉੰਨੇ ਹੀ ਉਹ ਹੋਰ ਵਧੇਰੇ ਦਾਤਾਂ ਪ੍ਰਾਪਤ ਕਰਨ, ਅਤੇ ਅੰਤਮ ਦਾਤ ਪ੍ਰਾਪਤ ਕਰਨ ਵਿੱਚ ਅਸਮਰੱਥ ਹੁੰਦੇ ਹਨ। ਜੋ ਲੋਕ ਅੱਖਾਂ ਮੀਟ ਕੇ ਸ਼ਰਾ ਦਾ ਪਾਲਣ ਕਰਦੇ ਹਨ ਉਹ ਸਭ ਸ਼ਰਾ ਪ੍ਰਤੀ ਅਤਿਅੰਤ ਵਫ਼ਾਦਾਰੀ ਦਾ ਪ੍ਰਦਰਸ਼ਨ ਕਰਦੇ ਹਨ, ਅਤੇ ਉਹ ਸ਼ਰਾ ਪ੍ਰਤੀ ਜਿੰਨੀ ਜ਼ਿਆਦਾ ਅਜਿਹੀ ਵਫ਼ਾਦਾਰੀ ਪ੍ਰਦਰਸ਼ਿਤ ਕਰਦੇ ਹਨ, ਉੰਨੇ ਹੀ ਵੱਧ ਉਹ ਅਜਿਹੇ ਵਿਦ੍ਰੋਹੀ ਹੁੰਦੇ ਹਨ ਜੋ ਪਰਮੇਸ਼ੁਰ ਦਾ ਵਿਰੋਧ ਕਰਦੇ ਹਨ। ਕਿਉਂਕਿ ਹੁਣ ਰਾਜ ਦਾ ਯੁਗ ਹੈ ਨਾ ਕਿ ਸ਼ਰਾ ਦਾ, ਅਤੇ ਅੱਜ ਦੇ ਕੰਮ ਅਤੇ ਬੀਤੇ ਸਮੇਂ ਦੇ ਕੰਮ ਦਾ ਜ਼ਿਕਰ ਇੱਕੋ ਜਿਹੇ ਤਰੀਕੇ ਨਾਲ ਨਹੀਂ ਕੀਤਾ ਜਾ ਸਕਦਾ, ਅਤੇ ਨਾ ਹੀ ਬੀਤੇ ਸਮੇਂ ਦੇ ਕੰਮ ਦੀ ਤੁਲਨਾ ਅੱਜ ਦੇ ਕੰਮ ਨਾਲ ਕੀਤੀ ਜਾ ਸਕਦੀ ਹੈ। ਪਰਮੇਸ਼ੁਰ ਦਾ ਕੰਮ ਬਦਲ ਚੁੱਕਿਆ ਹੈ, ਅਤੇ ਮਨੁੱਖ ਦਾ ਅਮਲ ਵੀ ਬਦਲਿਆ ਹੈ; ਇਹ ਸ਼ਰਾ ਦਾ ਪਾਲਣ ਕਰੀ ਜਾਣਾ ਜਾਂ ਸਲੀਬ ਨੂੰ ਸਹਿਣ ਕਰਨਾ ਨਹੀਂ ਹੈ, ਇਸ ਲਈ ਸ਼ਰਾ ਅਤੇ ਸਲੀਬ ਪ੍ਰਤੀ ਲੋਕਾਂ ਦੀ ਵਫ਼ਾਦਾਰੀ ਨਾਲ ਪਰਮੇਸ਼ੁਰ ਦੀ ਪ੍ਰਵਾਨਗੀ ਨਹੀਂ ਮਿਲੇਗੀ।

ਮਨੁੱਖ ਨੂੰ ਰਾਜ ਦੇ ਯੁਗ ਵਿੱਚ ਪੂਰੀ ਤਰ੍ਹਾਂ ਸੰਪੂਰਣ ਬਣਾਇਆ ਜਾਵੇਗਾ। ਜਿੱਤਣ ਦੇ ਕੰਮ ਤੋਂ ਬਾਅਦ, ਮਨੁੱਖ ਨੂੰ ਤਾਇਆ ਜਾਵੇਗਾ ਅਤੇ ਬਿਪਤਾ ਵਿੱਚ ਪਾਇਆ ਜਾਵੇਗਾ। ਜੋ ਇਸ ਬਿਪਤਾ ਦੇ ਦੌਰਾਨ ਜਿੱਤ ਪਾ ਸਕਦੇ ਹਨ ਅਤੇ ਗਵਾਹੀ ਉੱਤੇ ਕਾਇਮ ਰਹਿ ਸਕਦੇ ਹਨ ਉਹ, ਉਹ ਲੋਕ ਹਨ ਜਿਨ੍ਹਾਂ ਨੂੰ ਆਖਰਕਾਰ ਸੰਪੂਰਨ ਬਣਾਇਆ ਜਾਵੇਗਾ; ਉਹ ਫਤਹਮੰਦ ਹੁੰਦੇ ਹਨ। ਇਸ ਬਿਪਤਾ ਦੇ ਦੌਰਾਨ, ਮਨੁੱਖ ਲਈ ਇਸ ਤਾਏ ਜਾਣ (ਸੁਧਾਈ) ਨੂੰ ਸਵੀਕਾਰ ਕਰਨਾ ਜ਼ਰੂਰੀ ਹੁੰਦਾ ਹੈ, ਅਤੇ ਇਹ ਤਾਉਣਾ ਪਰਮੇਸ਼ੁਰ ਦੇ ਕੰਮ ਦੀ ਆਖਰੀ ਉਦਾਹਰਣ ਹੈ। ਇਹ ਆਖਰੀ ਵਾਰ ਹੈ ਜਦੋਂ ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ ਸਾਰੇ ਕੰਮ ਦੀ ਸਮਾਪਤੀ ਤੋਂ ਪਹਿਲਾਂ ਮਨੁੱਖ ਨੂੰ ਤਾਇਆ ਜਾਵੇਗਾ, ਅਤੇ ਉਨ੍ਹਾਂ ਸਾਰਿਆਂ ਨੂੰ ਜੋ ਪਰਮੇਸ਼ੁਰ ਦੇ ਪਿੱਛੇ ਚੱਲਦੇ ਹਨ, ਇਸ ਅੰਤਮ ਪਰੀਖਿਆ ਨੂੰ ਸਵੀਕਾਰ ਕਰਨਾ ਪਵੇਗਾ, ਅਤੇ ਉਨ੍ਹਾਂ ਲਈ ਇਸ ਆਖਰੀ ਤਾਏ ਜਾਣ ਨੂੰ ਸਵੀਕਾਰ ਕਰਨਾ ਹੀ ਪਵੇਗਾ। ਜੋ ਲੋਕ ਬਿਪਤਾ ਨਾਲ ਘਿਰੇ ਹੁੰਦੇ ਹਨ ਉਹ ਪਵਿੱਤਰ ਆਤਮਾ ਦੇ ਕੰਮ ਅਤੇ ਪਰਮੇਸ਼ੁਰ ਦੇ ਮਾਰਗ ਦਰਸ਼ਨ ਤੋਂ ਬਗੈਰ ਹੁੰਦੇ ਹਨ, ਪਰ ਜੋ ਲੋਕ ਸੱਚਮੁੱਚ ਜਿੱਤੇ ਜਾ ਚੁੱਕੇ ਹਨ ਅਤੇ ਜੋ ਸੱਚਮੁੱਚ ਪਰਮੇਸ਼ੁਰ ਦੀ ਭਾਲ ਕਰਦੇ ਹਨ ਆਖਰਕਾਰ ਡਟੇ ਰਹਿਣਗੇ; ਇਹ ਉਹੀ ਲੋਕ ਹਨ ਜਿਨ੍ਹਾਂ ਵਿੱਚ ਇਨਸਾਨੀਅਤ ਹੈ, ਅਤੇ ਜੋ ਸੱਚਮੁੱਚ ਪਰਮੇਸ਼ੁਰ ਨੂੰ ਪਿਆਰ ਕਰਦੇ ਹਨ। ਪਰਮੇਸ਼ੁਰ ਭਾਵੇਂ ਜੋ ਵੀ ਕਰਦਾ ਹੋਵੇ, ਇਹ ਜੇਤੂ ਲੋਕ ਦਰਸ਼ਣਾਂ ਤੋਂ ਵਾਂਝੇ ਨਹੀਂ ਹੋਣਗੇ ਅਤੇ ਅਜੇ ਵੀ ਆਪਣੀ ਗਵਾਹੀ ਵਿੱਚ ਅਸਫ਼ਲ ਹੋਏ ਬਗੈਰ ਸੱਚਾਈ ਨੂੰ ਅਮਲ ਵਿੱਚ ਲਿਆਉਣਗੇ। ਇਹ ਉਹ ਲੋਕ ਹਨ ਜੋ ਅੰਤ ਵਿੱਚ ਮਹਾਨ ਬਿਪਤਾ ਵਿੱਚੋਂ ਉਭਰਨਗੇ। ਭਾਵੇਂ ਕਿ ਪਰਾਈ ਅੱਗ ਵਿੱਚ ਹੱਥ ਸੇਕਣ ਵਾਲੇ ਅਜੇ ਵੀ ਮੁਫ਼ਤਖੋਰੀ ਕਰ ਸਕਦੇ ਹਨ, ਪਰ ਕੋਈ ਵੀ ਆਖਰੀ ਬਿਪਤਾ ਤੋਂ ਬਚ ਨਹੀਂ ਸਕਦਾ ਹੈ, ਅਤੇ ਕੋਈ ਵੀ ਅੰਤਮ ਪਰੀਖਿਆ ਤੋਂ ਬਚ ਨਹੀਂ ਸਕਦਾ। ਜਿੱਤ ਪ੍ਰਾਪਤ ਕਰਨ ਵਾਲਿਆਂ ਲਈ, ਅਜਿਹੀ ਬਿਪਤਾ ਇੱਕ ਬਹੁਤ ਵੱਡੀ ਸੁਧਾਈ ਹੈ; ਪਰ ਜੋ ਲੋਕ ਪਰਾਈ ਅੱਗ ਵਿੱਚ ਹੱਥ ਸੇਕਦੇ ਹਨ, ਉਨ੍ਹਾਂ ਲਈ ਇਹ ਮੁਕੰਮਲ ਖਾਤਮੇ ਦਾ ਕੰਮ ਹੈ। ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਉਨ੍ਹਾਂ ਨੂੰ ਕਿਵੇਂ ਪਰਖਿਆ ਜਾਂਦਾ ਹੈ, ਜਿਨ੍ਹਾਂ ਦੇ ਹਿਰਦੇ ਵਿੱਚ ਪਰਮੇਸ਼ੁਰ ਹੁੰਦਾ ਹੈ ਉਨ੍ਹਾਂ ਦੀ ਵਫ਼ਾਦਾਰੀ ਕਾਇਮ ਰਹਿੰਦੀ ਹੈ; ਪਰ ਜਿਨ੍ਹਾਂ ਦੇ ਹਿਰਦੇ ਵਿੱਚ ਪਰਮੇਸ਼ੁਰ ਨਹੀਂ ਹੁੰਦਾ, ਉਨ੍ਹਾਂ ਲਈ ਜਦੋਂ ਪਰਮੇਸ਼ੁਰ ਦਾ ਕੰਮ ਉਨ੍ਹਾਂ ਦੇ ਸਰੀਰ ਲਈ ਫ਼ਾਇਦੇਮੰਦ ਨਹੀਂ ਰਹਿੰਦਾ, ਤਾਂ ਉਹ ਪਰਮੇਸ਼ੁਰ ਪ੍ਰਤੀ ਆਪਣਾ ਨਜ਼ਰੀਆ ਬਦਲ ਦਿੰਦੇ ਹਨ, ਅਤੇ ਇੱਥੋਂ ਤਕ ਕਿ ਪਰਮੇਸ਼ੁਰ ਤੋਂ ਦੂਰ ਵੀ ਹੋ ਜਾਂਦੇ ਹਨ। ਇਹ ਉਹ ਲੋਕ ਹਨ ਜੋ ਅੰਤ ਵਿੱਚ ਡਟੇ ਨਹੀਂ ਰਹਿਣਗੇ, ਜੋ ਸਿਰਫ਼ ਪਰਮੇਸ਼ੁਰ ਦੀਆਂ ਦਾਤਾਂ ਭਾਲਦੇ ਹਨ ਅਤੇ ਜਿਨ੍ਹਾਂ ਦੀ ਪਰਮੇਸ਼ੁਰ ਲਈ ਆਪਣੇ ਆਪ ਨੂੰ ਖਰਚ ਕਰ ਦੇਣ ਅਤੇ ਆਪਣੇ ਆਪ ਨੂੰ ਉਸ ਪ੍ਰਤੀ ਸਮਰਪਣ ਕਰਨ ਦੀ ਕੋਈ ਇੱਛਾ ਨਹੀਂ ਹੁੰਦੀ ਹੈ। ਜਦੋਂ ਪਰਮੇਸ਼ੁਰ ਦਾ ਕੰਮ ਖਤਮ ਹੋ ਜਾਵੇਗਾ, ਤਾਂ ਅਜਿਹੇ ਸਾਰੇ ਨੀਚ ਲੋਕਾਂ ਨੂੰ ਬਾਹਰ ਕੱਢ ਦਿੱਤਾ ਜਾਵੇਗਾ ਅਤੇ ਉਹ ਕਿਸੇ ਹਮਦਰਦੀ ਦੇ ਯੋਗ ਨਹੀਂ ਹੋਣਗੇ। ਇਨਸਾਨੀਅਤ ਤੋਂ ਸੱਖਣੇ ਲੋਕ ਪਰਮੇਸ਼ੁਰ ਨੂੰ ਸੱਚੇ ਮਨੋਂ ਪਿਆਰ ਕਰਨ ਵਿੱਚ ਅਸਮਰਥ ਹੁੰਦੇ ਹਨ। ਜਦੋਂ ਮਾਹੌਲ ਸੁਰੱਖਿਅਤ ਅਤੇ ਮਹਿਫ਼ੂਜ਼ ਹੁੰਦਾ ਹੈ, ਜਾਂ ਜਦੋਂ ਲਾਭ ਹੋਣੇ ਹੁੰਦੇ ਹਨ, ਤਾਂ ਉਹ ਪਰਮੇਸ਼ੁਰ ਪ੍ਰਤੀ ਪੂਰੀ ਤਰ੍ਹਾਂ ਆਗਿਆਕਾਰੀ ਹੁੰਦੇ ਹਨ, ਪਰ ਜਦੋਂ ਜਿਸ ਦੀ ਉਹ ਇੱਛਾ ਕਰਦੇ ਹਨ ਉਹ ਮੁਸੀਬਤ ਵਿੱਚ ਹੋਵੇ ਜਾਂ ਅੰਤ ਵਿੱਚ ਉਸ ਨੂੰ ਰੱਦ ਕਰ ਦਿੱਤਾ ਜਾਵੇ, ਤਾਂ ਉਹ ਫ਼ੌਰਨ ਬਗਾਵਤ ਕਰ ਦਿੰਦੇ ਹਨ। ਇਥੋਂ ਤਕ ਕਿ ਰਾਤੋ-ਰਾਤ ਹੀ, ਉਹ ਇੱਕ ਮੁਸਕਰਾਉਂਦੇ, “ਨੇਕਦਿਲ” ਵਿਅਕਤੀ ਤੋਂ ਬਦਸੂਰਤ ਦਿਖਾਈ ਦੇਣ ਵਾਲੇ ਅਤੇ ਜ਼ਾਲਮ ਕਾਤਲ ਬਣ ਸਕਦੇ ਹਨ, ਅਚਾਨਕ ਆਪਣੇ ਕੱਲ੍ਹ ਤਕ ਦੇ ਸਰਪ੍ਰਸਤਾਂ ਨਾਲ, ਬਗੈਰ ਕਿਸੇ ਸਪਸ਼ਟ ਕਾਰਨ ਦੇ, ਆਪਣੇ ਜਾਨੀ ਦੁਸ਼ਮਣ ਵਾਂਗ ਵਿਹਾਰ ਕਰਨ ਲਗਦੇ ਹਨ। ਜੇ ਇਨ੍ਹਾਂ ਦੁਸ਼ਟ ਆਤਮਾਵਾਂ ਦਾ ਖਾਤਮਾ ਨਹੀਂ ਕੀਤਾ ਜਾਂਦਾ, ਤਾਂ ਇਹ ਦੁਸ਼ਟ ਆਤਮਾਵਾਂ ਜੋ ਬਿਨਾ ਅੱਖ ਝਪਕੇ ਹੀ ਮਾਰ ਦਿੰਦੀਆਂ ਹਨ, ਕੀ ਇਹ ਅਦਿੱਖ ਖਤਰਾ ਨਹੀਂ ਬਣ ਜਾਣਗੀਆਂ? ਮਨੁੱਖ ਨੂੰ ਬਚਾਉਣ ਦਾ ਕੰਮ ਜਿੱਤਣ ਦੇ ਕੰਮ ਦੀ ਸਮਾਪਤੀ ਤੋਂ ਬਾਅਦ ਨਹੀਂ ਪ੍ਰਾਪਤ ਹੁੰਦਾ। ਹਾਲਾਂਕਿ ਜਿੱਤਣ ਦਾ ਕੰਮ ਖਤਮ ਹੋ ਚੁੱਕਾ ਹੈ, ਪਰ ਮਨੁੱਖ ਨੂੰ ਸ਼ੁੱਧ ਕਰਨ ਦਾ ਕੰਮ ਖਤਮ ਨਹੀਂ ਹੋਇਆ; ਅਜਿਹਾ ਕੰਮ ਸਿਰਫ਼ ਉਦੋਂ ਹੀ ਖਤਮ ਹੋਵੇਗਾ ਜਦੋਂ ਮਨੁੱਖ ਨੂੰ ਪੂਰਨ ਰੂਪ ਵਿੱਚ ਸ਼ੁੱਧ ਕੀਤਾ ਜਾ ਚੁੱਕਾ ਹੋਵੇਗਾ, ਜਦੋਂ ਉਨ੍ਹਾਂ ਨੂੰ ਸੰਪੂਰਣ ਬਣਾਇਆ ਜਾ ਚੁੱਕਾ ਹੋਵੇਗਾ ਜੋ ਸੱਚਮੁੱਚ ਪਰਮੇਸ਼ੁਰ ਦੇ ਅਧੀਨ ਹੋ ਜਾਂਦੇ ਹਨ, ਅਤੇ ਜਦੋਂ ਉਨ੍ਹਾਂ ਢੌਂਗੀਆਂ ਨੂੰ ਸ਼ੁੱਧ ਕੀਤਾ ਜਾ ਚੁੱਕਾ ਹੋਵੇਗਾ ਜਿਨ੍ਹਾਂ ਦੇ ਹਿਰਦਿਆਂ ਵਿੱਚ ਪਰਮੇਸ਼ੁਰ ਨਹੀਂ ਹੈ। ਜੋ ਲੋਕ ਪਰਮੇਸ਼ੁਰ ਦੇ ਕੰਮ ਦੇ ਆਖਰੀ ਪੜਾਅ ਵਿੱਚ ਪਰਮੇਸ਼ੁਰ ਨੂੰ ਸੰਤੁਸ਼ਟ ਨਹੀਂ ਕਰਦੇ ਹਨ ਉਨ੍ਹਾਂ ਨੂੰ ਪੂਰੀ ਤਰ੍ਹਾਂ ਕੱਢ ਦਿੱਤਾ ਜਾਵੇਗਾ, ਅਤੇ ਜਿਨ੍ਹਾਂ ਨੂੰ ਕੱਢਿਆ ਜਾਂਦਾ ਹੈ ਉਹ ਸ਼ਤਾਨ ਨਾਲ ਸੰਬੰਧਤ ਹੁੰਦੇ ਹਨ। ਕਿਉਂਕਿ ਉਹ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਵਿੱਚ ਸਮਰੱਥ ਨਹੀਂ ਹਨ, ਉਹ ਪਰਮੇਸ਼ੁਰ ਦੇ ਵਿਦ੍ਰੋਹੀ ਹਨ, ਅਤੇ ਭਾਵੇਂ ਕਿ ਇਹ ਲੋਕ ਅੱਜ ਪਰਮੇਸ਼ੁਰ ਦੇ ਪਿੱਛੇ ਚੱਲਦੇ ਹਨ, ਪਰ ਇਸ ਨਾਲ ਇਹ ਸਿੱਧ ਨਹੀਂ ਹੁੰਦਾ ਕਿ ਇਹ ਉਹ ਲੋਕ ਹਨ ਜੋ ਆਖਰਕਾਰ ਰਹਿਣਗੇ। “ਜੋ ਅੰਤ ਤਕ ਪਰਮੇਸ਼ੁਰ ਦੇ ਪਿੱਛੇ ਚੱਲਦੇ ਹਨ ਮੁਕਤੀ ਪ੍ਰਾਪਤ ਕਰਨਗੇ,” ਇਨ੍ਹਾਂ ਵਚਨਾਂ ਵਿੱਚ “ਪਿੱਛੇ ਚੱਲਣ” ਦਾ ਅਰਥ ਹੈ ਬਿਪਤਾ ਦੇ ਦਰਮਿਆਨ ਡਟੇ ਰਹਿਣਾ। ਅੱਜ, ਬਹੁਤੇ ਲੋਕ ਮੰਨਦੇ ਹਨ ਕਿ ਪਰਮੇਸ਼ੁਰ ਦੇ ਪਿੱਛੇ ਚੱਲਣਾ ਸੌਖਾ ਹੈ, ਪਰ ਜਦੋਂ ਪਰਮੇਸ਼ੁਰ ਦਾ ਕੰਮ ਖਤਮ ਹੋਣ ਵਾਲਾ ਹੋਵੇਗਾ, ਤਾਂ ਤੈਨੂੰ “ਪਿੱਛੇ ਚੱਲਣ” ਦਾ ਸੱਚਾ ਅਰਥ ਪਤਾ ਲੱਗੇਗਾ। ਸਿਰਫ਼ ਇਸ ਕਰਕੇ ਕਿਉਂਕਿ ਤੂੰ ਅੱਜ ਜਿੱਤੇ ਜਾਣ ਤੋਂ ਬਾਅਦ ਅਜੇ ਤਕ ਪਰਮੇਸ਼ੁਰ ਦਾ ਪਾਲਣ ਕਰਨ ਦੇ ਯੋਗ ਹੈਂ, ਇਹ ਸਿੱਧ ਨਹੀਂ ਕਰਦਾ ਕਿ ਤੂੰ ਉਨ੍ਹਾਂ ਵਿੱਚੋਂ ਇੱਕ ਹੈਂ ਜਿਨ੍ਹਾਂ ਨੂੰ ਸੰਪੂਰਣ ਬਣਾਇਆ ਜਾਵੇਗਾ। ਉਹ ਲੋਕ ਜੋ ਪਰਤਾਵਿਆਂ ਨੂੰ ਸਹਿਣ ਕਰਨ ਦੇ ਅਯੋਗ ਹਨ, ਜੋ ਬਿਪਤਾ ਦੇ ਦੌਰਾਨ ਜੇਤੂ ਹੋਣ ਦੇ ਸਮਰੱਥ ਨਹੀਂ ਹਨ, ਆਖਰਕਾਰ, ਦ੍ਰਿੜਤਾ ਨਾਲ ਡਟੇ ਰਹਿਣ ਵਿੱਚ ਵੀ ਸਮਰੱਥ ਨਹੀਂ ਹੋਣਗੇ, ਅਤੇ ਇਸ ਤਰ੍ਹਾਂ ਅੰਤ ਤਕ ਪਰਮੇਸ਼ੁਰ ਦੇ ਪਿੱਛੇ ਚੱਲਣ ਦੇ ਅਯੋਗ ਹੋਣਗੇ। ਜੋ ਸੱਚਮੁੱਚ ਪਰਮੇਸ਼ੁਰ ਦੇ ਪਿੱਛੇ ਚੱਲਦੇ ਹਨ ਉਹ ਆਪਣੇ ਕੰਮ ਦੀ ਪਰੀਖਿਆ ਦਾ ਸਾਹਮਣਾ ਕਰਨ ਦੇ ਸਮਰੱਥ ਹੁੰਦੇ ਹਨ, ਜਦ ਕਿ ਜਿਹੜੇ ਸੱਚਮੁੱਚ ਪਰਮੇਸ਼ੁਰ ਦੇ ਪਿੱਛੇ ਨਹੀਂ ਚੱਲਦੇ ਉਹ ਪਰਮੇਸ਼ੁਰ ਦੇ ਕਿਸੇ ਵੀ ਪਰਤਾਵੇ ਦਾ ਸਾਹਮਣਾ ਕਰਨ ਦੇ ਸਮਰੱਥ ਨਹੀਂ ਹੁੰਦੇ ਹਨ। ਅੱਜ ਨਹੀਂ ਤਾਂ ਕੱਲ੍ਹ ਉਨ੍ਹਾਂ ਨੂੰ ਛੇਕ ਦਿੱਤਾ ਜਾਵੇਗਾ, ਜਦ ਕਿ ਫਤਹਮੰਦ ਰਾਜ ਵਿੱਚ ਹੀ ਰਹਿਣਗੇ। ਕੀ ਮਨੁੱਖ ਸੱਚਮੁੱਚ ਪਰਮੇਸ਼ੁਰ ਨੂੰ ਭਾਲਦਾ ਹੈ ਜਾਂ ਨਹੀਂ, ਇਹ ਉਸ ਦੇ ਕੰਮ ਦੀ ਪਰੀਖਿਆ ਦੁਆਰਾ ਭਾਵ, ਪਰਮੇਸ਼ੁਰ ਦੇ ਪਰਤਾਵਿਆਂ ਦੁਆਰਾ, ਨਿਰਧਾਰਤ ਕੀਤਾ ਜਾਂਦਾ ਹੈ, ਅਤੇ ਖੁਦ ਮਨੁੱਖ ਦੁਆਰਾ ਫੈਸਲਾ ਕਰਨ ਨਾਲ ਇਸ ਦਾ ਕੋਈ ਲੈਣ-ਦੇਣ ਨਹੀਂ ਹੈ। ਪਰਮੇਸ਼ੁਰ ਕਿਸੇ ਵੀ ਵਿਅਕਤੀ ਨੂੰ ਇੱਕ ਝਟਕੇ ਨਾਲ ਹੀ ਰੱਦ ਨਹੀਂ ਕਰ ਦਿੰਦਾ; ਉਹ ਜੋ ਕੁਝ ਵੀ ਕਰਦਾ ਹੈ ਮਨੁੱਖ ਨੂੰ ਪੂਰੀ ਤਰ੍ਹਾਂ ਯਕੀਨ ਦਿਵਾ ਸਕਦਾ ਹੈ। ਉਹ ਅਜਿਹਾ ਕੋਈ ਕੰਮ ਨਹੀਂ ਕਰਦਾ ਜੋ ਮਨੁੱਖ ਲਈ ਅਦਿੱਖ ਹੋਵੇ, ਜਾਂ ਅਜਿਹਾ ਕੋਈ ਕੰਮ ਜੋ ਮਨੁੱਖ ਨੂੰ ਯਕੀਨ ਨਾ ਦਿਵਾ ਸਕਦਾ ਹੋਵੇ। ਮਨੁੱਖ ਦਾ ਵਿਸ਼ਵਾਸ ਸੱਚ ਹੈ ਜਾਂ ਨਹੀਂ, ਇਹ ਤੱਥਾਂ ਦੁਆਰਾ ਸਿੱਧ ਹੁੰਦਾ ਹੈ ਅਤੇ ਇਸ ਦਾ ਫ਼ੈਸਲਾ ਮਨੁੱਖ ਦੁਆਰਾ ਨਹੀਂ ਕੀਤਾ ਜਾ ਸਕਦਾ। ਇਸ ਵਿੱਚ ਕੋਈ ਸ਼ੱਕ ਨਹੀਂ ਕਿ “ਕਣਕ ਨੂੰ ਜੰਗਲੀ ਬੂਟੀ ਨਹੀਂ ਬਣਾਇਆ ਜਾ ਸਕਦਾ, ਅਤੇ ਜੰਗਲੀ ਬੂਟੀ ਨੂੰ ਕਣਕ ਨਹੀਂ ਬਣਾਇਆ ਜਾ ਸਕਦਾ”। ਉਹ ਸਭ ਜੋ ਪਰਮੇਸ਼ੁਰ ਨੂੰ ਸੱਚਮੁੱਚ ਪ੍ਰੇਮ ਕਰਦੇ ਹਨ ਆਖਰਕਾਰ ਰਾਜ ਵਿੱਚ ਹੀ ਰਹਿਣਗੇ, ਅਤੇ ਪਰਮੇਸ਼ੁਰ ਕਿਸੇ ਵੀ ਉਸ ਵਿਅਕਤੀ ਨਾਲ ਬਦਸਲੂਕੀ ਨਹੀਂ ਕਰੇਗਾ ਜੋ ਉਸ ਨੂੰ ਸੱਚਮੁੱਚ ਪ੍ਰੇਮ ਕਰਦਾ ਹੈ। ਆਪੋ-ਆਪਣੇ ਵੱਖ-ਵੱਖ ਕਾਰਜਾਂ ਅਤੇ ਗਵਾਹੀਆਂ ਦੇ ਅਧਾਰ ਤੇ, ਰਾਜ ਦੇ ਅੰਦਰ ਮੌਜੁਦ ਫਤਹਮੰਦ ਜਾਜਕਾਂ ਜਾਂ ਪੈਰੋਕਾਰਾਂ ਵਜੋਂ ਸੇਵਾ ਕਰਨਗੇ, ਅਤੇ ਉਹ ਸਭ ਜੋ ਬਿਪਤਾ ਦਰਮਿਆਨ ਜੇਤੂ ਹਨ, ਰਾਜ ਦੇ ਅੰਦਰ ਜਾਜਕਾਂ ਦੀ ਸੰਸਥਾ ਬਣ ਜਾਣਗੇ। ਜਾਜਕਾਂ ਦੀ ਸੰਸਥਾ ਉਦੋਂ ਬਣਾਈ ਜਾਵੇਗੀ ਜਦੋਂ ਸਮੁੱਚੇ ਬ੍ਰਹਿਮੰਡ ਵਿੱਚ ਇੰਜੀਲ ਦਾ ਕੰਮ ਖਤਮ ਹੋ ਜਾਵੇਗਾ। ਜਦੋਂ ਉਹ ਸਮਾਂ ਆਵੇਗਾ, ਤਾਂ ਜੋ ਮਨੁੱਖ ਦੁਆਰਾ ਕੀਤਾ ਜਾਣਾ ਚਾਹੀਦਾ ਹੈ ਉਹ ਪਰਮੇਸ਼ੁਰ ਦੇ ਰਾਜ ਵਿੱਚ ਉਸ ਦੇ ਫਰਜ਼ ਦੀ ਕਾਰਗੁਜ਼ਾਰੀ, ਅਤੇ ਰਾਜ ਦੇ ਅੰਦਰ ਉਸ ਦਾ ਪਰਮੇਸ਼ੁਰ ਨਾਲ ਇਕੱਠੇ ਰਹਿਣਾ ਹੋਵੇਗਾ। ਜਾਜਕਾਂ ਦੀ ਸੰਸਥਾ ਵਿੱਚ ਮੁੱਖ ਜਾਜਕ ਅਤੇ ਜਾਜਕ ਹੋਣਗੇ, ਅਤੇ ਬਾਕੀ ਬਚੇ ਹੋਏ ਪਰਮੇਸ਼ੁਰ ਦੇ ਪੁੱਤਰ ਅਤੇ ਪਰਮੇਸ਼ੁਰ ਦੇ ਲੋਕ ਹੋਣਗੇ। ਇਹ ਸਭ ਕੁਝ ਬਿਪਤਾ ਦੇ ਦੌਰਾਨ ਪਰਮੇਸ਼ੁਰ ਨੂੰ ਉਨ੍ਹਾਂ ਦੀਆਂ ਗਵਾਹੀਆਂ ਦੁਆਰਾ ਨਿਰਧਾਰਤ ਕੀਤਾ ਜਾਂਦਾ ਹੈ; ਇਹ ਉਹ ਉਪਾਧੀਆਂ ਨਹੀਂ ਹਨ ਜੋ ਇੱਕੋ ਝਟਕੇ ’ਚ ਦਿੱਤੀਆਂ ਜਾਂਦੀਆਂ ਹਨ। ਜਦੋਂ ਮਨੁੱਖ ਦਾ ਰੁਤਬਾ ਸਥਾਪਤ ਹੋ ਜਾਵੇਗਾ, ਤਾਂ ਪਰਮੇਸ਼ੁਰ ਦਾ ਕੰਮ ਰੁਕ ਜਾਵੇਗਾ, ਕਿਉਂਕਿ ਹਰ ਇੱਕ ਨੂੰ ਕਿਸਮ ਦੇ ਅਨੁਸਾਰ ਵਰਗਾਂ ਵਿੱਚ ਵੰਡਿਆ ਜਾਂਦਾ ਹੈ ਅਤੇ ਉਨ੍ਹਾਂ ਦੀ ਆਪੋ-ਆਪਣੀ ਅਸਲ ਜਗ੍ਹਾ ਵਾਪਸ ਭੇਜ ਦਿੱਤਾ ਜਾਂਦਾ ਹੈ, ਅਤੇ ਇਹ ਪਰਮੇਸ਼ੁਰ ਦੇ ਕੰਮ ਦੀ ਪ੍ਰਾਪਤੀ ਦੀ ਨਿਸ਼ਾਨੀ ਹੈ, ਇਹ ਪਰਮੇਸ਼ੁਰ ਦੇ ਕੰਮ ਅਤੇ ਮਨੁੱਖ ਦੇ ਅਮਲ ਦਾ ਅੰਤਮ ਨਤੀਜਾ ਹੈ, ਅਤੇ ਇਹ ਪਰਮੇਸ਼ੁਰ ਦੇ ਕੰਮ ਦੇ ਦਰਸ਼ਣਾਂ ਅਤੇ ਮਨੁੱਖ ਦੇ ਸਹਿਯੋਗ ਦਾ ਨਿਰਮਲ ਨਿੱਗਰ ਰੂਪ ਹੈ। ਅੰਤ ਵਿੱਚ, ਮਨੁੱਖ ਨੂੰ ਪਰਮੇਸ਼ੁਰ ਦੇ ਰਾਜ ਵਿੱਚ ਚੈਨ ਮਿਲੇਗਾ, ਅਤੇ ਪਰਮੇਸ਼ੁਰ ਵੀ, ਆਰਾਮ ਕਰਨ ਲਈ ਆਪਣੇ ਨਿਵਾਸ ਸਥਾਨ ਵਾਪਸ ਚਲਾ ਜਾਵੇਗਾ। ਇਹ ਪਰਮੇਸ਼ੁਰ ਅਤੇ ਮਨੁੱਖ ਵਿਚਾਲੇ 6,000 ਸਾਲਾਂ ਦੇ ਸਹਿਯੋਗ ਦਾ ਅੰਤਮ ਨਤੀਜਾ ਹੋਵੇਗਾ।


ਮਸੀਹ ਦਾ ਮੂਲ-ਤੱਤ ਸਵਰਗੀ ਪਿਤਾ ਦੀ ਇੱਛਾ ਪ੍ਰਤੀ ਆਗਿਆਕਾਰਤਾ ਹੈ

ਦੇਹਧਾਰੀ ਪਰਮੇਸ਼ੁਰ ਨੂੰ ਮਸੀਹ ਕਿਹਾ ਜਾਂਦਾ ਹੈ, ਅਤੇ ਮਸੀਹ ਉਹ ਦੇਹ ਹੈ ਜੋ ਪਰਮੇਸ਼ੁਰ ਦੇ ਆਤਮਾ ਦੁਆਰਾ ਧਾਰਣ ਕੀਤੀ ਗਈ ਹੈ। ਇਹ ਦੇਹ ਸਰੀਰ ਤੋਂ ਬਣੇ ਕਿਸੇ ਵੀ ਮਨੁੱਖ ਤੋਂ ਬਿਲਕੁਲ ਵੱਖਰੀ ਹੈ। ਇਹ ਅੰਤਰ ਇਸ ਕਰਕੇ ਹੈ ਕਿਉਂਕਿ ਮਸੀਹ ਮਾਸ ਅਤੇ ਲਹੂ ਨਾਲ ਨਹੀਂ ਬਣਿਆ ਹੈ; ਉਹ ਆਤਮਾ ਦਾ ਦੇਹਧਾਰਣ ਹੈ। ਉਸ ਕੋਲ ਅਸਲ ਮਨੁੱਖਤਾ ਅਤੇ ਇੱਕ ਸੰਪੂਰਨ ਈਸ਼ਵਰੀ ਸੁਭਾਅ ਦੋਵੇਂ ਹਨ। ਉਸ ਦਾ ਈਸ਼ਵਰੀ ਸੁਭਾਅ ਕਿਸੇ ਮਨੁੱਖ ਕੋਲ ਨਹੀਂ ਹੈ। ਉਸਦੀ ਅਸਲ ਮਨੁੱਖਤਾ ਉਸ ਦੇ ਸਾਰੀਆਂ ਸਧਾਰਣ ਕਾਰਜਾਂ ਨੂੰ ਦੇਹਧਾਰੀ ਰੂਪ ਵਿੱਚ ਕਾਇਮ ਰੱਖਦੀ ਹੈ, ਜਦ ਕਿ ਉਸ ਦਾ ਈਸ਼ਵਰੀ ਸੁਭਾਅ ਖੁਦ ਪਰਮੇਸ਼ੁਰ ਦੇ ਕੰਮ ਨੂੰ ਪੂਰਾ ਕਰਦਾ ਹੈ। ਭਾਵੇਂ ਇਹ ਉਸ ਦੀ ਮਨੁੱਖਤਾ ਹੋਵੇ ਜਾਂ ਈਸ਼ਵਰੀ ਸੁਭਾਅ, ਦੋਵੇਂ ਸਵਰਗੀ ਪਿਤਾ ਦੀ ਇੱਛਾ ਦੇ ਅਧੀਨ ਹੁੰਦੀਆਂ ਹਨ। ਮਸੀਹ ਦਾ ਮੂਲ-ਤੱਤ ਆਤਮਾ ਹੈ, ਭਾਵ ਈਸ਼ਵਰੀ ਸੁਭਾਅ ਹੈ। ਇਸ ਲਈ, ਉਸ ਦਾ ਮੂਲ-ਤੱਤ ਖੁਦ ਪਰਮੇਸ਼ੁਰ ਦਾ ਹੈ; ਇਹ ਮੂਲ-ਤੱਤ ਉਸ ਦੇ ਆਪਣੇ ਕੰਮ ਵਿੱਚ ਵਿਘਨ ਨਹੀਂ ਪਾਵੇਗਾ, ਅਤੇ ਉਹ ਕੁਝ ਵੀ ਅਜਿਹਾ ਨਹੀਂ ਕਰ ਸਕੇਗਾ ਜੋ ਸੰਭਾਵਤ ਰੂਪ ਵਿੱਚ ਉਸ ਦੇ ਆਪਣੇ ਕੰਮ ਨੂੰ ਬਰਬਾਦ ਕਰਦਾ ਹੈ, ਅਤੇ ਨਾ ਹੀ ਉਹ ਕਦੇ ਅਜਿਹੇ ਵਚਨ ਬੋਲੇਗਾ ਜੋ ਉਸਦੀ ਆਪਣੀ ਇੱਛਾ ਦੇ ਵਿਰੁੱਧ ਜਾਂਦੇ ਹੋਣ। ਇਸ ਲਈ, ਦੇਹਧਾਰੀ ਪਰਮੇਸ਼ੁਰ ਕਦੇ ਵੀ ਅਜਿਹਾ ਕੋਈ ਕੰਮ ਬਿਲਕੁਲ ਨਹੀਂ ਕਰੇਗਾ ਜੋ ਉਸਦੇ ਆਪਣੇ ਪ੍ਰਬੰਧਨ ਵਿੱਚ ਵਿਘਨ ਪਾਵੇ। ਇਹੀ ਹੈ ਜੋ ਸਭ ਲੋਕਾਂ ਨੂੰ ਸਮਝਣਾ ਚਾਹੀਦਾ ਹੈ। ਪਵਿੱਤਰ ਆਤਮਾ ਦੇ ਕੰਮ ਦਾ ਸਾਰ ਮਨੁੱਖ ਨੂੰ ਬਚਾਉਣਾ ਹੈ, ਅਤੇ ਇਹ ਪਰਮੇਸ਼ੁਰ ਦੇ ਆਪਣੇ ਪ੍ਰਬੰਧਨ ਦੀ ਖਾਤਰ ਹੈ। ਇਸੇ ਤਰ੍ਹਾਂ, ਮਸੀਹ ਦਾ ਕੰਮ ਵੀ ਮਨੁੱਖ ਨੂੰ ਬਚਾਉਣਾ ਹੈ, ਅਤੇ ਇਹ ਪਰਮੇਸ਼ੁਰ ਦੀ ਇੱਛਾ ਦੀ ਖਾਤਰ ਹੈ। ਇਹ ਜਾਣਦੇ ਹੋਏ ਕਿ ਪਰਮੇਸ਼ੁਰ ਦੇਹਧਾਰੀ ਬਣ ਜਾਂਦਾ ਹੈ, ਉਹ ਆਪਣੀ ਦੇਹ ਵਿਚਲੇ ਆਪਣੇ ਮੂਲ-ਤੱਤ ਨੂੰ ਸਮਝ ਲੈਂਦਾ ਹੈ, ਇੱਥੋਂ ਤੱਕ ਕਿ ਉਸਦੀ ਦੇਹ ਉਸ ਦੇ ਕੰਮ ਨੂੰ ਕਰਨ ਵਿੱਚ ਸਮਰੱਥ ਹੈ। ਇਸ ਲਈ, ਦੇਹਧਾਰਣ ਦੇ ਸਮੇਂ ਦੇ ਦੌਰਾਨ ਮਸੀਹ ਦਾ ਕੰਮ ਪਰਮੇਸ਼ੁਰ ਦੇ ਆਤਮਾ ਦੇ ਸਾਰੇ ਕੰਮ ਦੀ ਜਗ੍ਹਾ ਲੈ ਲੈਂਦਾ ਹੈ, ਅਤੇ ਦੇਹਧਾਰਣ ਦੇ ਪੂਰੇ ਸਮੇਂ ਦੇ ਦੌਰਾਨ ਸਾਰੇ ਕੰਮ ਦੇ ਕੇਂਦਰ ਵਿੱਚ ਮਸੀਹ ਦਾ ਕੰਮ ਹੁੰਦਾ ਹੈ। ਇਹ ਕਿਸੇ ਵੀ ਹੋਰ ਯੁਗ ਦੇ ਕੰਮ ਨਾਲ ਰਲਾਇਆ ਨਹੀਂ ਜਾ ਸਕਦਾ। ਅਤੇ ਕਿਉਂਕਿ ਪਰਮੇਸ਼ੁਰ ਦੇਹਧਾਰੀ ਬਣ ਜਾਂਦਾ ਹੈ, ਉਹ ਆਪਣੀ ਦੇਹ ਦੀ ਪਛਾਣ ਵਿੱਚ ਕੰਮ ਕਰਦਾ ਹੈ; ਕਿਉਂਕਿ ਉਹ ਦੇਹ ਵਿੱਚ ਆਉਂਦਾ ਹੈ, ਉਹ ਫਿਰ ਦੇਹ ਵਿੱਚ ਉਸ ਕੰਮ ਨੂੰ ਪੂਰਾ ਕਰਦਾ ਹੈ ਜੋ ਉਸਨੂੰ ਕਰਨਾ ਚਾਹੀਦਾ ਹੈ। ਭਾਵੇਂ ਇਹ ਪਰਮੇਸ਼ੁਰ ਦਾ ਆਤਮਾ ਹੋਵੇ ਜਾਂ ਇਹ ਮਸੀਹ ਹੋਵੇ, ਦੋਵੇਂ ਪਰਮੇਸ਼ੁਰ ਖੁਦ ਹਨ, ਅਤੇ ਉਹ ਉਸ ਕੰਮ ਨੂੰ ਕਰਦਾ ਹੈ ਜੋ ਉਸਨੂੰ ਕਰਨਾ ਚਾਹੀਦਾ ਹੈ ਅਤੇ ਉਹ ਉਸ ਕਾਰਜ ਨੂੰ ਕਰਦਾ ਹੈ ਜੋ ਉਸਨੂੰ ਕਰਨਾ ਚਾਹੀਦਾ ਹੈ।

ਪਰਮੇਸ਼ੁਰ ਦਾ ਵਾਸਤਵਿਕ ਮੂਲ-ਤੱਤ ਆਪਣੇ ਆਪ ਅਧਿਕਾਰ ਧਾਰਣ ਕਰਦਾ ਹੈ, ਪਰ ਜੋ ਉਸ ਵੱਲੋਂ ਆਉਂਦਾ ਹੈ ਉਹ ਪੂਰੀ ਤਰ੍ਹਾਂ ਉਸ ਅਧਿਕਾਰ ਦੇ ਅਧੀਨ ਹੋਣ ਦੇ ਯੋਗ ਹੈ। ਭਾਵੇਂ ਇਹ ਆਤਮਾ ਦਾ ਕੰਮ ਹੋਵੇ ਜਾਂ ਦੇਹ ਦਾ ਕੰਮ, ਦੋਨਾਂ ਵਿੱਚੋਂ ਕੋਈ ਵੀ ਦੂਸਰੇ ਨਾਲ ਨਹੀਂ ਟਕਰਾਉਂਦਾ। ਪਰਮੇਸ਼ੁਰ ਦੇ ਆਤਮਾ ਦਾ ਸਾਰੀ ਸ੍ਰਿਸ਼ਟੀ ਉੱਤੇ ਅਧਿਕਾਰ ਹੈ। ਪਰਮੇਸ਼ੁਰ ਦੇ ਮੂਲ-ਤੱਤ ਵਾਲੀ ਦੇਹ ਕੋਲ ਵੀ ਅਧਿਕਾਰ ਹੈ, ਪਰ ਦੇਹਧਾਰੀ ਰੂਪ ਪਰਮੇਸ਼ੁਰ ਉਹ ਸਭ ਕੰਮ ਕਰ ਸਕਦਾ ਹੈ ਜੋ ਸਵਰਗੀ ਪਿਤਾ ਦੀ ਇੱਛਾ ਪ੍ਰਤੀ ਆਗਿਆਕਾਰੀ ਕਰਦੇ ਹਨ। ਇਸਨੂੰ ਕਿਸੇ ਮਨੁੱਖ ਦੁਆਰਾ ਪ੍ਰਾਪਤ ਜਾਂ ਧਾਰਣ ਕੀਤਾ ਨਹੀਂ ਜਾ ਸਕਦਾ। ਪਰਮੇਸ਼ੁਰ ਖੁਦ ਅਧਿਕਾਰ ਹੈ, ਪਰ ਉਸਦੀ ਦੇਹ ਉਸ ਦੇ ਅਧਿਕਾਰ ਦੇ ਅਧੀਨ ਹੋ ਸਕਦੀ ਹੈ। ਜਦੋਂ ਇਹ ਕਿਹਾ ਜਾਂਦਾ ਹੈ ਕਿ “ਮਸੀਹ ਪਰਮੇਸ਼ੁਰ ਪਿਤਾ ਦੀ ਇੱਛਾ ਪ੍ਰਤੀ ਆਗਿਆਕਾਰੀ ਹੁੰਦਾ ਹੈ” ਤਾਂ ਉਸਦਾ ਭਾਵ ਇਹੀ ਹੁੰਦਾ ਹੈ। ਪਰਮੇਸ਼ੁਰ ਇੱਕ ਆਤਮਾ ਹੈ ਅਤੇ ਮੁਕਤੀ ਦਾ ਕੰਮ ਕਰ ਸਕਦਾ ਹੈ, ਜਿਸ ਪ੍ਰਕਾਰ ਪਰਮੇਸ਼ੁਰ ਮਨੁੱਖ ਬਣ ਸਕਦਾ ਹੈ। ਕਿਸੇ ਵੀ ਕੀਮਤ ’ਤੇ, ਪਰਮੇਸ਼ੁਰ ਖੁਦ ਆਪਣਾ ਕੰਮ ਕਰਦਾ ਹੈ; ਉਹ ਨਾ ਤਾਂ ਰੁਕਾਵਟ ਪਾਉਂਦਾ ਹੈ ਅਤੇ ਨਾ ਹੀ ਦਖਲ ਦਿੰਦਾ ਹੈ, ਅਜਿਹਾ ਕੰਮ ਕਰਨਾ ਤਾਂ ਦੂਰ ਦੀ ਗੱਲ ਹੈ ਜੋ ਆਪਣੇ ਆਪ ਦਾ ਖੰਡਨ ਕਰਦਾ ਹੋਵੇ, ਕਿਉਂਕਿ ਆਤਮਾ ਅਤੇ ਦੇਹ ਦੁਆਰਾ ਕੀਤੇ ਗਏ ਕੰਮ ਦਾ ਮੂਲ-ਤੱਤ ਇਕੋ ਜਿਹਾ ਹੁੰਦਾ ਹੈ। ਭਾਵੇਂ ਇਹ ਆਤਮਾ ਹੋਵੇ ਜਾਂ ਦੇਹ, ਦੋਵੇਂ ਇੱਕ ਇੱਛਾ ਨੂੰ ਪੂਰਾ ਕਰਨ ਲਈ ਕੰਮ ਕਰਦੇ ਹਨ ਅਤੇ ਇੱਕੋ ਕੰਮ ਦਾ ਪ੍ਰਬੰਧਨ ਕਰਦੇ ਹਨ। ਹਾਲਾਂਕਿ ਆਤਮਾ ਅਤੇ ਦੇਹ ਦੇ ਦੋ ਵਿਭਿੰਨ ਗੁਣ ਹਨ, ਪਰ ਉਨ੍ਹਾਂ ਦੇ ਮੂਲ-ਤੱਤ ਇੱਕੋ ਹਨ; ਦੋਵਾਂ ਵਿੱਚ ਖੁਦ ਪਰਮੇਸ਼ੁਰ ਦਾ ਮੂਲ-ਤੱਤ ਹੈ ਅਤੇ ਖੁਦ ਪਰਮੇਸ਼ੁਰ ਦੀ ਪਛਾਣ ਹੈ। ਖੁਦ ਪਰਮੇਸ਼ੁਰ ਵਿੱਚ ਅਵੱਗਿਆ ਦੇ ਕੋਈ ਤੱਤ ਨਹੀਂ ਹੁੰਦੇ; ਉਸਦਾ ਮੂਲ-ਤੱਤ ਚੰਗਾ ਹੈ। ਉਹ ਸਾਰੇ ਸੁਹੱਪਣ ਅਤੇ ਚੰਗਿਆਈ ਦੇ ਨਾਲ ਸਾਰੇ ਪਿਆਰ ਦਾ ਪ੍ਰਗਟਾਵਾ ਹੈ। ਦੇਹ ਵਿੱਚ ਵੀ, ਪਰਮੇਸ਼ੁਰ ਕੁਝ ਵੀ ਅਜਿਹਾ ਨਹੀਂ ਕਰਦਾ ਜੋ ਪਰਮੇਸ਼ੁਰ ਪਿਤਾ ਦੀ ਅਵੱਗਿਆ ਕਰਦਾ ਹੋਵੇ। ਇੱਥੋਂ ਤੱਕ ਕਿ ਆਪਣਾ ਜੀਵਨ ਕੁਰਬਾਨ ਕਰਨ ਦੀ ਕੀਮਤ ’ਤੇ ਵੀ, ਉਹ ਪੂਰੇ ਦਿਲ ਨਾਲ ਅਜਿਹਾ ਕਰਨ ਲਈ ਤਿਆਰ ਰਹੇਗਾ, ਅਤੇ ਉਹ ਕੋਈ ਹੋਰ ਵਿਕਲਪ ਨਹੀਂ ਚੁਣੇਗਾ। ਪਰਮੇਸ਼ੁਰ ਵਿੱਚ ਸਵੈ-ਧਾਰਮਿਕਤਾ ਜਾਂ ਸਵੈ-ਮਹੱਤਵ, ਜਾਂ ਹੰਕਾਰ ਅਤੇ ਘਮੰਡ ਦੇ ਕੋਈ ਤੱਤ ਨਹੀਂ ਹਨ; ਉਸ ਵਿੱਚ ਧੋਖੇਬਾਜ਼ੀ ਦਾ ਕੋਈ ਤੱਤ ਨਹੀਂ ਹੈ। ਹਰ ਚੀਜ਼ ਜੋ ਪਰਮੇਸ਼ੁਰ ਦੀ ਅਵੱਗਿਆ ਕਰਦੀ ਹੈ ਉਹ ਸ਼ਤਾਨ ਤੋਂ ਆਉਂਦੀ ਹੈ; ਸ਼ਤਾਨ ਸਮੁੱਚੀ ਕਰੂਪਤਾ ਅਤੇ ਬੁਰਾਈ ਦਾ ਸੋਮਾ ਹੈ। ਮਨੁੱਖ ਦੇ ਗੁਣਾਂ ਦਾ ਸ਼ਤਾਨ ਦੇ ਗੁਣਾਂ ਵਰਗਾ ਹੋਣ ਦਾ ਕਾਰਨ ਇਹ ਹੈ ਕਿ ਮਨੁੱਖ ਸ਼ਤਾਨ ਦੁਆਰਾ ਭ੍ਰਿਸ਼ਟ ਕੀਤਾ ਗਿਆ ਹੈ ਅਤੇ ਉਸ ਉੱਪਰ ਪ੍ਰਭਾਵ ਪਾਇਆ ਗਿਆ ਹੈ। ਸ਼ਤਾਨ ਦੁਆਰਾ ਮਸੀਹ ਨੂੰ ਭ੍ਰਿਸ਼ਟ ਨਹੀਂ ਕੀਤਾ ਗਿਆ ਹੈ, ਇਸ ਲਈ ਉਸ ਵਿੱਚ ਸਿਰਫ਼ ਪਰਮੇਸ਼ੁਰ ਦੀਆਂ ਵਿਸ਼ੇਸ਼ਤਾਵਾਂ ਹਨ, ਅਤੇ ਸ਼ਤਾਨ ਦੀਆਂ ਕੋਈ ਵਿਸ਼ੇਸ਼ਤਾਵਾਂ ਨਹੀਂ ਹਨ। ਭਾਵੇਂ ਕੰਮ ਕਿੰਨਾ ਵੀ ਔਖਾ ਹੋਵੇ ਜਾਂ ਦੇਹ ਕਿੰਨੀ ਵੀ ਕਮਜ਼ੋਰ ਹੋਵੇ, ਪਰਮੇਸ਼ੁਰ, ਜਦ ਦੇਹ ਵਿੱਚ ਰਹਿੰਦਾ ਹੈ, ਉਹ ਕੁਝ ਵੀ ਅਜਿਹਾ ਨਹੀਂ ਕਰੇਗਾ ਜੋ ਖੁਦ ਪਰਮੇਸ਼ੁਰ ਦੇ ਕੰਮ ਵਿੱਚ ਰੁਕਾਵਟ ਪਾਵੇ, ਅਵੱਗਿਆ ਵਿੱਚ ਪਰਮੇਸ਼ੁਰ ਪਿਤਾ ਦੀ ਇੱਛਾ ਦਾ ਤਿਆਗ ਤਾਂ ਨਾਮੁਮਕਿਨ ਹੈ। ਉਹ ਪਰਮੇਸ਼ੁਰ ਪਿਤਾ ਦੀ ਇੱਛਾ ਪ੍ਰਤੀ ਧ੍ਰੋਹ ਕਰਨ ਦੇ ਬਜਾਏ ਦੇਹ ਦੇ ਦੁਖ ਝੱਲੇਗਾ; ਇਹ ਉਵੇਂ ਹੀ ਹੈ ਜਿਵੇਂ ਯਿਸੂ ਨੇ ਪ੍ਰਾਰਥਨਾ ਕਰਦਿਆਂ ਕਿਹਾ ਸੀ, “ਹੇ ਮੇਰੇ ਪਿਤਾ, ਜੇ ਹੋ ਸੱਕੇ ਤਾਂ ਇਹ ਪਿਆਲਾ ਮੈਥੋਂ ਟਲ ਜਾਵੇ ਪਰ ਉਹ ਨਾ ਹੋਵੇ ਜੋ ਮੈਂ ਚਾਹੁੰਦਾ ਹਾਂ ਪਰ ਉਹੋ ਜੋ ਤੂੰ ਚਾਹੁੰਦਾ ਹੈਂ।” ਲੋਕ ਆਪਣੇ ਫ਼ੈਸਲੇ ਲੈਂਦੇ ਹਨ, ਪਰ ਮਸੀਹ ਅਜਿਹਾ ਨਹੀਂ ਕਰਦਾ। ਹਾਲਾਂਕਿ ਉਸ ਕੋਲ ਖੁਦ ਪਰਮੇਸ਼ੁਰ ਦੀ ਪਛਾਣ ਹੈ, ਫਿਰ ਵੀ ਉਹ ਪਰਮੇਸ਼ੁਰ ਪਿਤਾ ਦੀ ਇੱਛਾ ਨੂੰ ਭਾਲਦਾ ਹੈ, ਅਤੇ ਜੋ ਕੁਝ ਉਸਨੂੰ ਪਰਮੇਸ਼ੁਰ ਪਿਤਾ ਦੁਆਰਾ ਸੌਂਪਿਆ ਜਾਂਦਾ ਹੈ ਉਹ ਉਸਨੂੰ, ਦੇਹ ਦੇ ਨਜ਼ਰੀਏ ਤੋਂ, ਸਿਰੇ ਚਾੜ੍ਹਦਾ ਹੈ। ਇਹ ਅਜਿਹੀ ਚੀਜ਼ ਹੈ ਜਿਸ ਨੂੰ ਮਨੁੱਖ ਪ੍ਰਾਪਤ ਨਹੀਂ ਕਰ ਸਕਦਾ। ਜੋ ਸ਼ਤਾਨ ਵੱਲੋਂ ਆਉਂਦਾ ਹੈ ਉਸ ਵਿੱਚ ਪਰਮੇਸ਼ੁਰ ਦਾ ਮੂਲ-ਤੱਤ ਨਹੀਂ ਹੋ ਸਕਦਾ; ਇਸ ਵਿੱਚ ਸਿਰਫ ਉਹੀ ਹੋ ਸਕਦਾ ਹੈ ਜੋ ਪਰਮੇਸ਼ੁਰ ਦੀ ਅਵੱਗਿਆ ਅਤੇ ਵਿਰੋਧ ਕਰਦਾ ਹੈ। ਇਹ ਪੂਰੀ ਤਰ੍ਹਾਂ ਪਰਮੇਸ਼ੁਰ ਦੀ ਆਗਿਆਕਾਰੀ ਨਹੀਂ ਕਰ ਸਕਦਾ, ਰਜ਼ਾਮੰਦੀ ਨਾਲ ਪਰਮੇਸ਼ੁਰ ਦੀ ਇੱਛਾ ਪ੍ਰਤੀ ਆਗਿਆਕਾਰੀ ਹੋਣਾ ਤਾਂ ਲਗਭਗ ਨਾਮੁਮਕਿਨ ਹੈ। ਮਸੀਹ ਤੋਂ ਇਲਾਵਾ ਸਾਰੇ ਮਨੁੱਖ ਉਹ ਕਰ ਸਕਦੇ ਹਨ ਜੋ ਪਰਮੇਸ਼ੁਰ ਦਾ ਵਿਰੋਧ ਕਰਦਾ ਹੋਵੇ, ਅਤੇ ਕੋਈ ਵੀ ਮਨੁੱਖ ਸਿੱਧੇ ਤੌਰ ਤੇ ਪਰਮੇਸ਼ੁਰ ਦੁਆਰਾ ਸੌਂਪੇ ਗਏ ਕੰਮ ਦੀ ਜ਼ਿੰਮੇਵਾਰੀ ਨਹੀਂ ਲੈ ਸਕਦਾ; ਇੱਕ ਵੀ ਮਨੁੱਖ ਪਰਮੇਸ਼ੁਰ ਦੇ ਪ੍ਰਬੰਧਨ ਨੂੰ ਆਪਣਾ ਫਰਜ਼ ਸਮਝਣ ਦੇ ਕਾਬਲ ਨਹੀਂ ਹੈ। ਮਸੀਹ ਦਾ ਮੂਲ-ਤੱਤ ਪਰਮੇਸ਼ੁਰ ਪਿਤਾ ਦੀ ਇੱਛਾ ਦੇ ਅਧੀਨ ਹੋਣਾ ਹੈ; ਪਰਮੇਸ਼ੁਰ ਦੇ ਖ਼ਿਲਾਫ਼ ਅਵੱਗਿਆ ਸ਼ਤਾਨ ਦੀ ਵਿਸ਼ੇਸ਼ਤਾ ਹੈ। ਇਹ ਦੋਵੇਂ ਗੁਣ ਅਸੰਗਤ ਹਨ, ਅਤੇ ਜਿਸ ਵਿੱਚ ਵੀ ਸ਼ਤਾਨ ਦੇ ਗੁਣ ਹੋਣ ਉਸ ਨੂੰ ਮਸੀਹ ਨਹੀਂ ਕਿਹਾ ਜਾ ਸਕਦਾ। ਮਨੁੱਖ ਪਰਮੇਸ਼ੁਰ ਦੀ ਥਾਂ ’ਤੇ ਉਸ ਦਾ ਕੰਮ ਇਸ ਲਈ ਨਹੀਂ ਕਰ ਸਕਦਾ ਕਿਉਂਕਿ ਮਨੁੱਖ ਵਿੱਚ ਪਰਮੇਸ਼ੁਰ ਦਾ ਕੋਈ ਮੂਲ-ਤੱਤ ਨਹੀਂ ਹੁੰਦਾ। ਮਨੁੱਖ ਆਪਣੇ ਨਿਜੀ ਹਿੱਤਾਂ ਅਤੇ ਭਵਿੱਖ ਦੀਆਂ ਸੰਭਾਵਨਾਵਾਂ ਦੀ ਖ਼ਾਤਰ ਪਰਮੇਸ਼ੁਰ ਲਈ ਕੰਮ ਕਰਦਾ ਹੈ, ਪਰ ਮਸੀਹ ਪਰਮੇਸ਼ੁਰ ਪਿਤਾ ਦੀ ਇੱਛਾ ਨੂੰ ਪੂਰਾ ਕਰਨ ਲਈ ਕੰਮ ਕਰਦਾ ਹੈ।

ਮਸੀਹ ਦੀ ਮਨੁੱਖਤਾ ਉਸਦੇ ਈਸ਼ਵਰੀ ਸੁਭਾਅ ਦੁਆਰਾ ਨਿਯੰਤਰਿਤ ਹੁੰਦੀ ਹੈ। ਹਾਲਾਂਕਿ ਉਹ ਦੇਹਧਾਰੀ ਰੂਪ ਹੈ, ਉਸਦੀ ਮਨੁੱਖਤਾ ਪੂਰਨ ਰੂਪ ਵਿੱਚ ਸਰੀਰ ਤੋਂ ਬਣੇ ਮਨੁੱਖ ਵਰਗੀ ਨਹੀਂ ਹੈ। ਉਸਦਾ ਆਪਣਾ ਵਿਲੱਖਣ ਚਰਿੱਤਰ ਹੈ, ਅਤੇ ਇਹ ਵੀ ਉਸਦੇ ਈਸ਼ਵਰੀ ਸੁਭਾਅ ਦੁਆਰਾ ਨਿਯੰਤਰਿਤ ਕੀਤਾ ਜਾਂਦਾ ਹੈ। ਉਸਦੇ ਈਸ਼ਵਰੀ ਸੁਭਾਅ ਵਿੱਚ ਕੋਈ ਕਮਜ਼ੋਰੀ ਨਹੀਂ ਹੈ; ਮਸੀਹ ਦੀ ਕਮਜ਼ੋਰੀ ਉਸਦੀ ਮਨੁੱਖਤਾ ਦੀ ਕਮਜ਼ੋਰੀ ਨੂੰ ਦਰਸਾਉਂਦੀ ਹੈ। ਇਹ ਕਮਜ਼ੋਰੀ, ਕੁਝ ਹੱਦ ਤੱਕ, ਉਸ ਦੇ ਈਸ਼ਵਰੀ ਸੁਭਾਅ ਨੂੰ ਸੀਮਤ ਕਰਦੀ ਹੈ, ਪਰ ਅਜਿਹੀਆਂ ਸੀਮਾਵਾਂ ਇਕ ਨਿਸ਼ਚਤ ਕਾਰਜ-ਖੇਤਰ ਅਤੇ ਸਮੇਂ ਦੇ ਅੰਦਰ ਹੁੰਦੀਆਂ ਹਨ, ਅਤੇ ਬੇਅੰਤ ਨਹੀਂ ਹੁੰਦੀਆਂ। ਜਦੋਂ ਉਸਦੇ ਈਸ਼ਵਰੀ ਸੁਭਾਅ ਦੇ ਕੰਮ ਨੂੰ ਪੂਰਾ ਕਰਨ ਦਾ ਸਮਾਂ ਆਉਂਦਾ ਹੈ, ਇਹ ਉਸਦੀ ਮਨੁੱਖਤਾ ਦੀ ਪਰਵਾਹ ਕੀਤੇ ਬਗੈਰ ਕੀਤਾ ਜਾਂਦਾ ਹੈ। ਮਸੀਹ ਦੀ ਮਨੁੱਖਤਾ ਪੂਰੀ ਤਰ੍ਹਾਂ ਉਸ ਦੇ ਈਸ਼ਵਰੀ ਸੁਭਾਅ ਦੁਆਰਾ ਨਿਰਦੇਸ਼ਿਤ ਹੁੰਦੀ ਹੈ। ਉਸਦੀ ਮਨੁੱਖਤਾ ਦੇ ਸਧਾਰਣ ਜੀਵਨ ਤੋਂ ਇਲਾਵਾ, ਉਸਦੀ ਮਨੁੱਖਤਾ ਦੇ ਬਾਕੀ ਸਾਰੇ ਕੰਮ ਉਸ ਦੇ ਈਸ਼ਵਰੀ ਸੁਭਾਅ ਦੇ ਅਸਰ ਅਤੇ ਪ੍ਰਭਾਵ ਹੇਠ ਹੁੰਦੇ ਹਨ ਅਤੇ ਉਸ ਦੇ ਈਸ਼ਵਰੀ ਸੁਭਾਅ ਦੁਆਰਾ ਨਿਰਦੇਸ਼ਤ ਹੁੰਦੇ ਹਨ। ਹਾਲਾਂਕਿ ਮਸੀਹ ਕੋਲ ਇੱਕ ਮਨੁੱਖਤਾ ਹੈ, ਪਰ ਇਹ ਉਸ ਦੇ ਈਸ਼ਵਰੀ ਸੁਭਾਅ ਦੇ ਕੰਮ ਵਿੱਚ ਵਿਘਨ ਨਹੀਂ ਪਾਉਂਦੀ, ਅਤੇ ਇਹ ਨਿਸ਼ਚਤ ਰੂਪ ਵਿੱਚ ਇਸ ਕਰਕੇ ਹੈ ਕਿਉਂਕਿ ਮਸੀਹ ਦੀ ਮਨੁੱਖਤਾ ਉਸ ਦੇ ਈਸ਼ਵਰੀ ਸੁਭਾਅ ਦੁਆਰਾ ਨਿਰਦੇਸ਼ਿਤ ਹੁੰਦੀ ਹੈ; ਹਾਲਾਂਕਿ ਉਸਦੀ ਮਨੁੱਖਤਾ ਇਸ ਪੱਖੋਂ ਪਰਿਪੱਕ ਨਹੀਂ ਹੈ ਕਿ ਇਹ ਹੋਰਾਂ ਪ੍ਰਤੀ ਕਿਵੇਂ ਪੇਸ਼ ਆਉਂਦੀ ਹੈ, ਪਰ ਇਹ ਉਸ ਦੇ ਈਸ਼ਵਰੀ ਸੁਭਾਅ ਦੇ ਸਧਾਰਣ ਕੰਮ ਨੂੰ ਪ੍ਰਭਾਵਤ ਨਹੀਂ ਕਰਦੀ। ਜਦੋਂ ਮੈਂ ਕਹਿੰਦਾ ਹਾਂ ਕਿ ਉਸਦੀ ਮਨੁੱਖਤਾ ਭ੍ਰਿਸ਼ਟ ਨਹੀਂ ਹੋਈ ਹੈ, ਮੇਰਾ ਮਤਲਬ ਹੈ ਕਿ ਮਸੀਹ ਦੀ ਮਨੁੱਖਤਾ ਸਿੱਧੇ ਤੌਰ ਤੇ ਉਸ ਦੇ ਈਸ਼ਵਰੀ ਸੁਭਾਅ ਦੇ ਨਿਯੰਤਰਣ ਹੇਠ ਹੋ ਸਕਦੀ ਹੈ, ਅਤੇ ਇਹ ਕਿ ਉਸ ਕੋਲ ਆਮ ਮਨੁੱਖ ਨਾਲੋਂ ਉੱਚਾ ਅਹਿਸਾਸ ਹੁੰਦਾ ਹੈ। ਉਸਦੀ ਮਨੁੱਖਤਾ ਉਸਦੇ ਕੰਮ ਵਿਚਲੇ ਈਸ਼ਵਰੀ ਸੁਭਾਅ ਦੁਆਰਾ ਨਿਰਦੇਸ਼ਿਤ ਕੀਤੇ ਜਾਣ ਲਈ ਸਭ ਤੋਂ ਢੁੱਕਵੀਂ ਹੈ; ਉਸਦੀ ਮਨੁੱਖਤਾ ਈਸ਼ਵਰੀ ਸੁਭਾਅ ਦੇ ਕੰਮ ਨੂੰ ਪਰਗਟ ਕਰਨ ਲਈ ਸਭ ਤੋਂ ਯੋਗ ਹੈ, ਅਤੇ ਅਜਿਹੇ ਕੰਮ ਦੇ ਅਧੀਨ ਹੋਣ ਲਈ ਸਭ ਤੋਂ ਯੋਗ ਹੈ। ਜਿਵੇਂ ਪਰਮੇਸ਼ੁਰ ਦੇਹ ਵਿੱਚ ਕੰਮ ਕਰਦਾ ਹੈ, ਉਹ ਇਹ ਫ਼ਰਜ਼ ਕਦੇ ਵੀ ਨਹੀਂ ਭੁੱਲਦਾ ਜੋ ਸਰੀਰ ਵਿਚਲੇ ਮਨੁੱਖ ਨੂੰ ਨਿਭਾਉਣਾ ਚਾਹੀਦਾ ਹੈ; ਉਹ ਸੱਚੇ ਦਿਲ ਨਾਲ ਸਵਰਗ ਵਿਚ ਪਰਮੇਸ਼ੁਰ ਦੀ ਭਗਤੀ ਕਰਨ ਦੇ ਕਾਬਲ ਹੈ। ਉਸ ਕੋਲ ਪਰਮੇਸ਼ੁਰ ਦਾ ਮੂਲ-ਤੱਤ ਹੈ, ਅਤੇ ਉਸਦੀ ਪਛਾਣ ਪਰਮੇਸ਼ੁਰ ਖੁਦ ਹੈ। ਸਿਰਫ਼ ਇੰਨਾ ਹੈ ਕਿ ਉਹ ਧਰਤੀ ’ਤੇ ਆਇਆ ਹੈ ਅਤੇ ਇੱਕ ਸਿਰਜਿਆ ਹੋਇਆ ਜੀਵ ਬਣ ਗਿਆ ਹੈ ਜਿਸ ਦਾ ਬਾਹਰੀ ਰੂਪ ਇੱਕ ਸਿਰਜੇ ਗਏ ਜੀਵ ਵਾਲਾ ਹੈ, ਅਤੇ ਹੁਣ ਇੱਕ ਅਜਿਹੀ ਮਨੁੱਖਤਾ ਦਾ ਮਾਲਕ ਹੈ ਜੋ ਉਸ ਕੋਲ ਪਹਿਲਾਂ ਨਹੀਂ ਸੀ। ਉਹ ਸਵਰਗ ਵਿਚ ਪਰਮੇਸ਼ੁਰ ਦੀ ਭਗਤੀ ਕਰਨ ਦੇ ਕਾਬਲ ਹੈ; ਇਹ ਖੁਦ ਪਰਮੇਸ਼ੁਰ ਦਾ ਵਜੂਦ ਹੈ ਅਤੇ ਮਨੁੱਖ ਲਈ ਬੇਮਿਸਾਲ ਹੈ। ਉਸਦੀ ਪਛਾਣ ਪਰਮੇਸ਼ੁਰ ਖੁਦ ਹੈ। ਉਹ ਦੇਹ ਦੇ ਨਜ਼ਰੀਏ ਤੋਂ ਪਰਮੇਸ਼ੁਰ ਦੀ ਭਗਤੀ ਕਰਦਾ ਹੈ; ਇਸ ਲਈ, ਸ਼ਬਦ, “ਮਸੀਹ ਸਵਰਗ ਵਿੱਚ ਪਰਮੇਸ਼ੁਰ ਦੀ ਭਗਤੀ ਕਰਦਾ ਹੈ” ਗ਼ਲਤ ਨਹੀਂ ਹਨ। ਉਹ ਮਨੁੱਖ ਤੋਂ ਜੋ ਉਮੀਦ ਕਰਦਾ ਹੈ ਉਹ ਬਿਲਕੁਲ ਉਸਦਾ ਆਪਣਾ ਵਜੂਦ ਹੈ; ਉਹ ਮਨੁੱਖ ਤੋਂ ਜੋ ਵੀ ਉਮੀਦ ਕਰਦਾ ਹੈ, ਉਸ ਤੋਂ ਅਜਿਹਾ ਮੰਗਣ ਤੋਂ ਪਹਿਲਾਂ ਹੀ, ਉਸਨੇ ਉਹ ਸਭ ਕੁਝ ਪ੍ਰਾਪਤ ਕਰ ਲਿਆ ਹੈ। ਜਦ ਕਿ ਉਹ ਆਪ ਉਹਨਾਂ ਤੋਂ ਮੁਕਤ ਰਹਿੰਦਾ ਹੈ ਉਹ ਕਦੇ ਵੀ ਦੂਜਿਆਂ ਤੋਂ ਇਹ ਮੰਗਾਂ ਨਹੀਂ ਕਰਦਾ, ਕਿਉਂਕਿ ਇਹ ਸਭ ਉਸਦੀ ਹੋਂਦ ਦਾ ਨਿਰਮਾਣ ਕਰਦੇ ਹਨ। ਭਾਵੇਂ ਉਹ ਆਪਣਾ ਕੰਮ ਜਿਵੇਂ ਮਰਜ਼ੀ ਪੂਰਾ ਕਰਦਾ ਹੈ, ਉਹ ਉਸ ਤਰੀਕੇ ਨਾਲ ਕੰਮ ਨਹੀਂ ਕਰੇਗਾ ਜੋ ਪਰਮੇਸ਼ੁਰ ਦੀ ਅਵੱਗਿਆ ਕਰਦਾ ਹੈ। ਭਾਵੇਂ ਉਹ ਮਨੁੱਖ ਤੋਂ ਕੁਝ ਵੀ ਮੰਗੇ, ਉਸਦੀ ਕੋਈ ਮੰਗ ਉਸ ਤੋਂ ਵੱਧ ਨਹੀਂ ਹੁੰਦੀ ਜੋ ਮਨੁੱਖ ਦੁਆਰਾ ਪ੍ਰਾਪਤ ਕੀਤੇ ਜਾਣ ਯੋਗ ਹੈ। ਜੋ ਕੁਝ ਉਹ ਕਰਦਾ ਹੈ ਉਹ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਕਰਨ ਵਾਲਾ ਹੁੰਦਾ ਹੈ ਅਤੇ ਇਹ ਉਸਦੇ ਪ੍ਰਬੰਧਨ ਦੀ ਖ਼ਾਤਰ ਹੁੰਦਾ ਹੈ। ਮਸੀਹ ਦਾ ਈਸ਼ਵਰੀ ਸੁਭਾਅ ਸਾਰੇ ਮਨੁੱਖਾਂ ਤੋਂ ਉੱਪਰ ਹੁੰਦਾ ਹੈ; ਇਸ ਲਈ, ਸਾਰੇ ਸਿਰਜੇ ਗਏ ਜੀਵਾਂ ਉੱਤੇ ਉਸਦਾ ਅਧਿਕਾਰ ਸਭ ਤੋਂ ਉੱਪਰ ਹੈ। ਇਹ ਅਧਿਕਾਰ ਉਸਦਾ ਈਸ਼ਵਰੀ ਸੁਭਾਅ ਹੈ, ਭਾਵ, ਖੁਦ ਪਰਮੇਸ਼ੁਰ ਦੀ ਸ਼ਖਸੀਅਤ ਅਤੇ ਉਸਦਾ ਸੁਭਾਅ, ਜੋ ਉਸਦੀ ਪਛਾਣ ਨਿਰਧਾਰਤ ਕਰਦਾ ਹੈ। ਇਸ ਲਈ, ਉਸਦੀ ਮਨੁੱਖਤਾ ਭਾਵੇਂ ਕਿੰਨੀ ਵੀ ਸਧਾਰਣ ਕਿਉਂ ਨਾ ਹੋਵੇ, ਉਸ ਕੋਲ ਨਿਰਸੰਦੇਹ ਖੁਦ ਪਰਮੇਸ਼ੁਰ ਦੀ ਪਛਾਣ ਹੈ; ਇਹ ਫ਼ਰਕ ਨਹੀਂ ਪੈਂਦਾ ਕਿ ਉਹ ਕਿਸ ਨਜ਼ਰੀਏ ਤੋਂ ਬੋਲਦਾ ਹੈ ਅਤੇ ਉਹ ਕਿਵੇਂ ਪਰਮੇਸ਼ੁਰ ਦੀ ਇੱਛਾ ਦੀ ਆਗਿਆਕਾਰੀ ਕਰਦਾ ਹੈ, ਇਹ ਨਹੀਂ ਕਿਹਾ ਜਾ ਸਕਦਾ ਕਿ ਉਹ ਖੁਦ ਪਰਮੇਸ਼ੁਰ ਨਹੀਂ ਹੈ। ਮੂਰਖ ਅਤੇ ਅਗਿਆਨੀ ਮਨੁੱਖ ਅਕਸਰ ਮਸੀਹ ਦੀ ਅਸਲ ਮਨੁੱਖਤਾ ਨੂੰ ਇੱਕ ਨੁਕਸ ਮੰਨਦੇ ਹਨ। ਭਾਵੇਂ ਉਹ ਜਿਵੇਂ ਮਰਜ਼ੀ ਉਸਦੇ ਈਸ਼ਵਰੀ ਸੁਭਾਅ ਦੀ ਹੋਂਦ ਨੂੰ ਪਰਗਟ ਅਤੇ ਉਜਾਗਰ ਕਰਦਾ ਹੈ, ਮਨੁੱਖ ਇਹ ਸਵੀਕਾਰ ਕਰਨ ਤੋਂ ਅਸਮਰੱਥ ਹੈ ਕਿ ਉਹ ਮਸੀਹ ਹੈ। ਅਤੇ ਜਿੰਨਾ ਜ਼ਿਆਦਾ ਮਸੀਹ ਆਪਣੀ ਆਗਿਆਕਾਰਤਾ ਅਤੇ ਨਿਮਰਤਾ ਦਾ ਪ੍ਰਦਰਸ਼ਨ ਕਰਦਾ ਹੈ, ਉੱਨਾ ਹੀ ਜ਼ਿਆਦਾ ਮੂਰਖ ਮਨੁੱਖ ਮਸੀਹ ਨੂੰ ਮਾਮੂਲੀ ਮੰਨਦੇ ਹਨ। ਕਈ ਲੋਕ ਅਜਿਹੇ ਵੀ ਹਨ ਜੋ ਉਸ ਪ੍ਰਤੀ ਵਿਤਕਰੇ ਅਤੇ ਨਫ਼ਰਤ ਦੇ ਰਵੱਈਏ ਨੂੰ ਅਪਣਾਉਂਦੇ ਹਨ, ਫਿਰ ਉਨ੍ਹਾਂ ਉੱਚੇ ਰਸੂਖ ਵਾਲੇ “ਮਹਾਨ ਪੁਰਸ਼ਾਂ” ਨੂੰ ਮੇਜ਼ ਉੱਤੇ ਪੂਜਾ ਕਰਨ ਲਈ ਰੱਖਦੇ ਹਨ। ਮਨੁੱਖ ਦਾ ਪਰਮੇਸ਼ੁਰ ਪ੍ਰਤੀ ਵਿਰੋਧ ਅਤੇ ਅਵੱਗਿਆ ਇਸ ਤੱਥ ਤੋਂ ਆਉਂਦੇ ਹਨ ਕਿ ਦੇਹਧਾਰੀ ਪਰਮੇਸ਼ੁਰ ਦਾ ਮੂਲ-ਤੱਤ ਪਰਮੇਸ਼ੁਰ ਦੀ ਇੱਛਾ ਦੇ ਅਧੀਨ ਹੁੰਦਾ ਹੈ, ਅਤੇ ਨਾਲ ਹੀ ਮਸੀਹ ਦੀ ਅਸਲ ਮਨੁੱਖਤਾ ਤੋਂ ਆਉਂਦੇ ਹਨ; ਇਹੀ ਮਨੁੱਖ ਦੇ ਪਰਮੇਸ਼ੁਰ ਪ੍ਰਤੀ ਵਿਰੋਧ ਅਤੇ ਉਸਦੀ ਅਵੱਗਿਆ ਦੀ ਜੜ੍ਹ ਹੈ। ਜੇ ਮਸੀਹ ਕੋਲ ਨਾ ਤਾਂ ਉਸਦੀ ਮਨੁੱਖਤਾ ਦਾ ਵੇਸ ਹੁੰਦਾ ਅਤੇ ਨਾ ਹੀ ਉਹ ਇੱਕ ਸਿਰਜੇ ਹੋਏ ਜੀਵ ਦੇ ਦ੍ਰਿਸ਼ਟੀਕੋਣ ਤੋਂ ਪਰਮੇਸ਼ੁਰ ਪਿਤਾ ਦੀ ਇੱਛਾ ਦੀ ਮੰਗ ਕਰਦਾ, ਬਲਕਿ ਇਸਦੇ ਬਜਾਏ ਇੱਕ ਉੱਤਮ ਮਨੁੱਖਤਾ ਦਾ ਮਾਲਕ ਹੁੰਦਾ, ਤਾਂ ਸ਼ਾਇਦ ਮਨੁੱਖ ਵਿੱਚ ਕੋਈ ਅਵੱਗਿਆ ਨਾ ਹੁੰਦੀ। ਮਨੁੱਖ ਦਾ ਸਵਰਗ ਵਿਚ ਕਿਸੇ ਅਦਿੱਖ ਪਰਮੇਸ਼ੁਰ ਨੂੰ ਮੰਨਣ ਲਈ ਹਮੇਸ਼ਾ ਤਿਆਰ ਰਹਿਣ ਦਾ ਕਾਰਨ ਇਹ ਹੈ ਕਿ ਸਵਰਗ ਵਿਚਲੇ ਪਰਮੇਸ਼ੁਰ ਵਿੱਚ ਕੋਈ ਮਨੁੱਖਤਾ ਨਹੀਂ ਹੈ ਅਤੇ ਨਾ ਹੀ ਉਸ ਵਿੱਚ ਕਿਸੇ ਸਿਰਜੇ ਹੋਏ ਜੀਵ ਦਾ ਕੋਈ ਗੁਣ ਹੈ। ਇਸ ਲਈ, ਮਨੁੱਖ ਹਮੇਸ਼ਾਂ ਉਸ ਨੂੰ ਸਭ ਤੋਂ ਵੱਡੇ ਸਨਮਾਨ ਨਾਲ ਸਤਿਕਾਰਦਾ ਹੈ, ਪਰ ਮਸੀਹ ਪ੍ਰਤੀ ਨਫ਼ਰਤ ਦਾ ਰਵੱਈਆ ਰੱਖਦਾ ਹੈ।

ਹਾਲਾਂਕਿ ਧਰਤੀ ਉੱਤੇ ਮਸੀਹ ਖੁਦ ਪਰਮੇਸ਼ੁਰ ਦੀ ਤਰਫ਼ੋਂ ਕੰਮ ਕਰਨ ਦੇ ਕਾਬਲ ਹੈ, ਪਰ ਉਹ ਸਾਰੇ ਮਨੁੱਖਾਂ ਨੂੰ ਦੇਹ ਵਿੱਚ ਆਪਣਾ ਸਰੂਪ ਦਰਸਾਉਣ ਦੇ ਇਰਾਦੇ ਨਾਲ ਨਹੀਂ ਆਉਂਦਾ ਹੈ। ਉਹ ਇਸ ਲਈ ਨਹੀਂ ਆਉਂਦਾ ਕਿ ਸਾਰੇ ਮਨੁੱਖ ਉਸਨੂੰ ਦੇਖਦੇ ਹਨ; ਉਹ ਮਨੁੱਖ ਨੂੰ ਉਸਦੀ ਅਗਵਾਈ ਹੇਠ ਚੱਲਣ ਦੇ ਯੋਗ ਬਣਾਉਣ ਲਈ ਆਉਂਦਾ ਹੈ, ਅਤੇ ਮਨੁੱਖ ਇਸ ਤਰ੍ਹਾਂ ਨਵੇਂ ਯੁਗ ਵਿਚ ਦਾਖਲ ਹੁੰਦਾ ਹੈ। ਮਸੀਹ ਦੀ ਦੇਹ ਦਾ ਕਾਰਜ ਖੁਦ ਪਰਮੇਸ਼ੁਰ ਦੇ ਕੰਮ ਲਈ ਹੈ, ਭਾਵ, ਉਹ ਦੇਹ ਵਿੱਚ ਪਰਮੇਸ਼ੁਰ ਦੇ ਕੰਮ ਲਈ ਹੈ, ਅਤੇ ਮਨੁੱਖ ਨੂੰ ਆਪਣੇ ਸਰੀਰ ਦੇ ਮੂਲ-ਤੱਤ ਨੂੰ ਪੂਰੀ ਤਰ੍ਹਾਂ ਸਮਝਣ ਦੇ ਕਾਬਲ ਬਣਾਉਣ ਲਈ ਨਹੀਂ ਹੈ। ਭਾਵੇਂ ਉਹ ਕਿਵੇਂ ਵੀ ਕੰਮ ਕਰੇ, ਉਹ ਕੁਝ ਵੀ ਅਜਿਹਾ ਨਹੀ ਕਰਦਾ ਜੋ ਦੇਹ ਦੁਆਰਾ ਪ੍ਰਾਪਤ ਕਰਨ ਤੋਂ ਪਰ੍ਹੇ ਹੋਵੇ। ਉਹ ਭਾਵੇਂ ਕਿਵੇਂ ਵੀ ਕੰਮ ਕਰੇ, ਉਹ ਅਜਿਹਾ ਅਸਲ ਮਨੁੱਖਤਾ ਵਾਲੀ ਦੇਹ ਵਿੱਚ ਕਰਦਾ ਹੈ, ਅਤੇ ਪਰਮੇਸ਼ੁਰ ਦੇ ਅਸਲੀ ਚਿਹਰੇ ਨੂੰ ਮਨੁੱਖ ਅੱਗੇ ਪੂਰੀ ਤਰ੍ਹਾਂ ਪਰਗਟ ਨਹੀਂ ਕਰਦਾ। ਇਸਦੇ ਇਲਾਵਾ, ਉਸਦਾ ਸਰੀਰ ਵਿੱਚ ਕੰਮ ਕਦੇ ਵੀ ਇੰਨਾ ਅਲੌਕਿਕ ਜਾਂ ਅਪਾਰ ਨਹੀਂ ਹੁੰਦਾ ਜਿੰਨਾ ਮਨੁੱਖ ਸੋਚਦਾ ਹੈ। ਭਾਵੇਂ ਕਿ ਮਸੀਹ ਦੇਹਧਾਰੀ ਰੂਪ ਵਿੱਚ ਖੁਦ ਪਰਮੇਸ਼ੁਰ ਨੂੰ ਦਰਸਾਉਂਦਾ ਹੈ ਅਤੇ ਵਿਅਕਤੀਗਤ ਰੂਪ ਵਿੱਚ, ਉਹ ਕੰਮ ਪੂਰਾ ਕਰਦਾ ਹੈ ਜੋ ਖੁਦ ਪਰਮੇਸ਼ੁਰ ਨੂੰ ਕਰਨਾ ਚਾਹੀਦਾ ਹੈ, ਉਹ ਸਵਰਗ ਵਿੱਚ ਪਰਮੇਸ਼ੁਰ ਦੀ ਹੋਂਦ ਤੋਂ ਇਨਕਾਰ ਨਹੀਂ ਕਰਦਾ, ਅਤੇ ਨਾ ਹੀ ਬੇਚੈਨੀ ਨਾਲ ਆਪਣੇ ਕੰਮਾਂ ਦਾ ਐਲਾਨ ਕਰਦਾ ਹੈ। ਬਲਕਿ, ਉਹ ਨਿਮਰਤਾ ਨਾਲ ਆਪਣੇ ਦੇਹਧਾਰੀ ਰੂਪ ਵਿੱਚ ਲੁਕਿਆ ਰਹਿੰਦਾ ਹੈ। ਮਸੀਹ ਤੋਂ ਸਿਵਾਏ, ਜਿਹੜੇ ਲੋਕ ਝੂਠੇ ਤੌਰ ’ਤੇ ਮਸੀਹ ਹੋਣ ਦਾ ਦਾਅਵਾ ਕਰਦੇ ਹਨ ਉਹਨਾਂ ਵਿੱਚ ਉਸਦੇ ਗੁਣ ਨਹੀਂ ਹੁੰਦੇ। ਜਦੋਂ ਉਨ੍ਹਾਂ ਝੂਠੇ ਮਸੀਹਾਂ ਦੇ ਹੰਕਾਰੀ ਅਤੇ ਖੁਦ ਦੀ ਵਡਿਆਈ ਕਰਨ ਵਾਲੇ ਸੁਭਾਅ ਨਾਲ ਤੁਲਨਾ ਕੀਤੀ ਜਾਂਦੀ ਹੈ, ਤਾਂ ਇਹ ਸਪੱਸ਼ਟ ਹੁੰਦਾ ਹੈ ਕਿ ਕਿਹੋ ਜਿਹਾ ਦੇਹਧਾਰੀ ਰੂਪ ਅਸਲ ਵਿੱਚ ਮਸੀਹ ਹੈ। ਉਹ ਜਿੰਨੇ ਜ਼ਿਆਦਾ ਝੂਠੇ ਹੁੰਦੇ ਹਨ, ਉੱਨੇ ਹੀ ਜ਼ਿਆਦਾ ਝੂਠੇ ਮਸੀਹ ਆਪਣੀ ਸ਼ੇਖ਼ੀ ਮਾਰਦੇ ਹਨ, ਅਤੇ ਉਹ ਉੱਨੇ ਹੀ ਜ਼ਿਆਦਾ ਮਨੁੱਖ ਨੂੰ ਧੋਖਾ ਦੇਣ ਲਈ ਨਿਸ਼ਾਨ ਅਤੇ ਅਚਰਜ ਦਿਖਾਉਣ ਦੇ ਕਾਬਲ ਹੁੰਦੇ ਹਨ। ਝੂਠੇ ਮਸੀਹਾਂ ਵਿੱਚ ਪਰਮੇਸ਼ੁਰ ਦੇ ਗੁਣ ਨਹੀਂ ਹੁੰਦੇ; ਮਸੀਹ ਇਹਨਾਂ ਝੂਠੇ ਮਸੀਹਾਂ ਨਾਲ ਸਬੰਧਤ ਕਿਸੇ ਵੀ ਤੱਤ ਦੁਆਰਾ ਦਾਗ਼ਦਾਰ ਨਹੀਂ ਹੁੰਦਾ ਹੈ। ਪਰਮੇਸ਼ੁਰ ਸਿਰਫ਼ ਮਨੁੱਖਾਂ ਨੂੰ ਆਪਣੇ ਆਪ ਨੂੰ ਦਿਖਾਉਣ ਲਈ ਨਹੀਂ, ਸਗੋਂ ਦੇਹ ਦਾ ਕੰਮ ਪੂਰਾ ਕਰਨ ਲਈ ਦੇਹਧਾਰੀ ਬਣਦਾ ਹੈ। ਇਸ ਦੇ ਬਜਾਏ, ਉਹ ਆਪਣੇ ਕੰਮ ਨੂੰ ਆਪਣੀ ਪਛਾਣ ਦੀ ਪੁਸ਼ਟੀ ਕਰਨ ਦਿੰਦਾ ਹੈ, ਅਤੇ ਇਹ ਨਿਸ਼ਚਿਤ ਕਰਦਾ ਹੈ ਜੋ ਉਹ ਪਰਗਟ ਕਰਦਾ ਹੈ ਉਹ ਉਸ ਦੇ ਮੂਲ-ਤੱਤ ਦੀ ਸਾਖੀ ਭਰੇ। ਉਸਦਾ ਮੂਲ-ਤੱਤ ਨਿਰਾਧਾਰ ਨਹੀਂ ਹੈ; ਉਸਦੀ ਪਛਾਣ ਉਸ ਦੇ ਹੱਥ ਦੇ ਦੁਆਰਾ ਖੋਹੀ ਨਹੀਂ ਗਈ ਸੀ; ਇਹ ਉਸਦੇ ਕੰਮ ਅਤੇ ਉਸ ਦੇ ਮੂਲ-ਤੱਤ ਦੁਆਰਾ ਨਿਰਧਾਰਤ ਕੀਤੀ ਜਾਂਦੀ ਹੈ। ਹਾਲਾਂਕਿ ਉਸ ਕੋਲ ਖੁਦ ਪਰਮੇਸ਼ੁਰ ਦਾ ਮੂਲ-ਤੱਤ ਹੈ ਅਤੇ ਉਹ ਖੁਦ ਪਰਮੇਸ਼ੁਰ ਦਾ ਕੰਮ ਕਰਨ ਦੇ ਸਮਰੱਥ ਹੈ, ਉਹ ਫਿਰ ਵੀ ਆਖਰਕਾਰ, ਆਤਮਾ ਤੋਂ ਉਲਟ, ਦੇਹ ਹੈ। ਉਹ ਆਤਮਾ ਦੇ ਗੁਣਾਂ ਵਾਲਾ ਪਰਮੇਸ਼ੁਰ ਨਹੀਂ ਹੈ; ਉਹ ਬਾਹਰੋਂ ਦੇਹਧਾਰੀ ਰੂਪ ਵਾਲਾ ਪਰਮੇਸ਼ੁਰ ਹੈ। ਇਸ ਲਈ, ਭਾਵੇਂ ਉਹ ਕਿੰਨਾ ਸਧਾਰਣ ਅਤੇ ਕਿੰਨਾ ਹੀ ਕਮਜ਼ੋਰ ਕਿਉਂ ਨਾ ਹੋਵੇ, ਅਤੇ ਉਹ ਕਿਸੇ ਵੀ ਤਰੀਕੇ ਨਾਲ ਪਰਮੇਸ਼ੁਰ ਪਿਤਾ ਦੀ ਇੱਛਾ ਨੂੰ ਕਿਉਂ ਨਾ ਭਾਲਦਾ ਹੋਵੇ, ਉਸ ਦਾ ਈਸ਼ਵਰੀ ਸੁਭਾਅ ਨਿਰਸੰਦੇਹ ਹੈ। ਦੇਹਧਾਰੀ ਪਰਮੇਸ਼ੁਰ ਦੇ ਅੰਦਰ ਸਿਰਫ਼ ਇੱਕ ਅਸਲ ਮਨੁੱਖਤਾ ਅਤੇ ਇਸ ਦੀਆਂ ਕਮਜ਼ੋਰੀਆਂ ਹੀ ਮੌਜੁਦ ਨਹੀਂ ਹਨ; ਉਸ ਵਿੱਚ ਉਸ ਦੇ ਈਸ਼ਵਰੀ ਸੁਭਾਅ ਦੀ ਕਲਪਨਾਹੀਣਤਾ ਵੀ ਹੈ, ਅਤੇ ਇਸਦੇ ਨਾਲ ਹੀ ਦੇਹ ਵਿੱਚ ਉਸਦੇ ਸਾਰੇ ਕੰਮ ਵੀ ਹਨ। ਇਸ ਲਈ, ਮਨੁੱਖਤਾ ਅਤੇ ਈਸ਼ਵਰੀ ਸੁਭਾਅ ਦੋਵੇਂ ਮਸੀਹ ਦੇ ਅੰਦਰ, ਅਸਲ ਅਤੇ ਵਿਵਹਾਰਕ ਰੂਪ ਵਿੱਚ, ਮੌਜੂਦ ਹਨ। ਇਹ ਬਿਲਕੁਲ ਵੀ ਸੱਖਣੀ ਜਾਂ ਅਲੌਕਿਕ ਨਹੀਂ ਹੈ। ਉਹ ਧਰਤੀ ਉੱਤੇ ਪ੍ਰਮੁਖ ਤੌਰ ਤੇ ਕੰਮ ਪੂਰਾ ਕਰਨ ਦਾ ਉਦੇਸ਼ ਲੈ ਕੇ ਆਉਂਦਾ ਹੈ; ਧਰਤੀ ਉੱਤੇ ਕੰਮ ਕਰਨ ਲਈ ਅਸਲ ਮਨੁੱਖਤਾ ਦਾ ਮੌਜੂਦ ਹੋਣਾ ਲਾਜ਼ਮੀ ਹੈ; ਨਹੀਂ ਤਾਂ, ਉਸ ਦੇ ਈਸ਼ਵਰੀ ਸੁਭਾਅ ਦੀ ਸ਼ਕਤੀ ਭਾਵੇਂ ਕਿੰਨੀ ਵੀ ਮਹਾਨ ਹੋਵੇ, ਉਸਦੇ ਅਸਲ ਕਾਰਜ ਨੂੰ ਚੰਗੀ ਤਰ੍ਹਾਂ ਵਰਤੋਂ ਵਿਚ ਨਹੀਂ ਲਿਆਂਦਾ ਜਾ ਸਕਦਾ। ਭਾਵੇਂ ਉਸਦੀ ਮਨੁੱਖਤਾ ਬਹੁਤ ਮਹੱਤਵਪੂਰਨ ਹੈ, ਇਹ ਉਸਦਾ ਮੂਲ-ਤੱਤ ਨਹੀਂ ਹੈ। ਉਸਦਾ ਮੂਲ-ਤੱਤ ਈਸ਼ਵਰੀ ਸੁਭਾਅ ਹੈ; ਇਸ ਲਈ, ਜਿਸ ਪਲ ਉਹ ਧਰਤੀ ’ਤੇ ਆਪਣਾ ਕਾਰਜ ਕਰਨਾ ਸ਼ੁਰੂ ਕਰਦਾ ਹੈ ਉਸੇ ਸਮੇਂ ਤੋਂ ਉਹ ਆਪਣੇ ਈਸ਼ਵਰੀ ਸੁਭਾਅ ਦਾ ਪ੍ਰਗਟਾਵਾ ਕਰਨਾ ਸ਼ੁਰੂ ਕਰ ਦਿੰਦਾ ਹੈ। ਉਸਦੀ ਮਨੁੱਖਤਾ ਸਿਰਫ਼ ਉਸਦੀ ਦੇਹ ਦੇ ਸਧਾਰਣ ਜੀਵਨ ਨੂੰ ਕਾਇਮ ਰੱਖਣ ਲਈ ਮੌਜੂਦ ਹੈ ਤਾਂ ਕਿ ਉਸ ਦਾ ਈਸ਼ਵਰੀ ਸੁਭਾਅ ਦੇਹਧਾਰੀ ਰੂਪ ਵਿੱਚ ਸਧਾਰਣ ਤਰੀਕੇ ਨਾਲ ਕੰਮ ਪੂਰਾ ਕਰ ਸਕੇ; ਇਹ ਈਸ਼ਵਰੀ ਸੁਭਾਅ ਹੀ ਹੈ ਜੋ ਉਸਦੇ ਕੰਮ ਨੂੰ ਪੂਰੀ ਤਰ੍ਹਾਂ ਨਿਰਦੇਸ਼ਿਤ ਕਰਦਾ ਹੈ। ਆਪਣੇ ਕੰਮ ਨੂੰ ਪੂਰਾ ਕਰਕੇ ਉਹ ਆਪਣੇ ਕਾਰਜ ਨੂੰ ਪੂਰਾ ਕਰੇਗਾ। ਜੋ ਕੁਝ ਮਨੁੱਖ ਨੂੰ ਪਤਾ ਹੋਣਾ ਚਾਹੀਦਾ ਹੈ ਉਹ ਹੈ ਉਸਦੇ ਕੰਮ ਦੀ ਸੰਪੂਰਨਤਾ, ਅਤੇ ਉਹ ਆਪਣੇ ਕੰਮ ਦੁਆਰਾ ਹੀ ਮਨੁੱਖ ਨੂੰ ਆਪਣੇ ਬਾਰੇ ਜਾਣਨ ਯੋਗ ਬਣਾਉਂਦਾ ਹੈ। ਆਪਣੇ ਕੰਮ ਦੇ ਦੌਰਾਨ, ਉਹ ਆਪਣੇ ਈਸ਼ਵਰੀ ਸੁਭਾਅ ਦਾ ਪੂਰੀ ਤਰ੍ਹਾਂ ਪ੍ਰਗਟਾਵਾ ਕਰਦਾ ਹੈ, ਜੋ ਕਿ ਮਨੁੱਖਤਾ ਦੁਆਰਾ ਦਾਗ਼ਦਾਰ ਕੀਤਾ ਹੋਇਆ ਸੁਭਾਅ ਨਹੀਂ ਹੈ, ਜਾਂ ਮਨੁੱਖੀ ਸੋਚ ਅਤੇ ਵਤੀਰੇ ਦੁਆਰਾ ਦਾਗ਼ਦਾਰ ਕੋਈ ਵਜੂਦ ਨਹੀਂ ਹੈ। ਜਦੋਂ ਸਮਾਂ ਆਏਗਾ, ਜਦੋਂ ਉਸਦੇ ਸਾਰੇ ਕਾਰਜ ਦਾ ਅੰਤ ਹੋ ਜਾਵੇਗਾ, ਤਾਂ ਉਹ ਪਹਿਲਾਂ ਤੋਂ ਹੀ ਸੰਪੂਰਨ ਢੰਗ ਨਾਲ ਅਤੇ ਪੂਰੀ ਤਰ੍ਹਾਂ ਉਸ ਸੁਭਾਅ ਦਾ ਪ੍ਰਗਟਾਵਾ ਕਰ ਚੁੱਕਾ ਹੋਵੇਗਾ ਜੋ ਉਸਨੂੰ ਪਰਗਟ ਕਰਨਾ ਚਾਹੀਦਾ ਹੈ। ਉਸਦਾ ਕੰਮ ਕਿਸੇ ਮਨੁੱਖ ਦੀਆਂ ਹਿਦਾਇਤਾਂ ਅਨੁਸਾਰ ਨਹੀਂ ਚੱਲਦਾ; ਉਸ ਦੇ ਸੁਭਾਅ ਦਾ ਪ੍ਰਗਟਾਵਾ ਵੀ ਕਾਫ਼ੀ ਸੁਤੰਤਰ ਹੈ, ਅਤੇ ਮਨ ਦੁਆਰਾ ਨਿਯੰਤਰਿਤ ਨਹੀਂ ਹੁੰਦਾ ਜਾਂ ਸੋਚ ਦੁਆਰਾ ਨਹੀਂ ਬਣਦਾ, ਬਲਕਿ ਕੁਦਰਤੀ ਤੌਰ ਤੇ ਪਰਗਟ ਹੁੰਦਾ ਹੈ। ਇਹ ਅਜਿਹੀ ਚੀਜ਼ ਹੈ ਜੋ ਕੋਈ ਮਨੁੱਖ ਪ੍ਰਾਪਤ ਨਹੀਂ ਕਰ ਸਕਦਾ। ਭਾਵੇਂ ਮਾਹੌਲ ਕਠੋਰ ਹੋਵੇ ਜਾਂ ਹਾਲਾਤ ਸੁਖਾਵੇਂ ਨਾ ਹੋਣ, ਉਹ ਢੁੱਕਵੇਂ ਸਮੇਂ ’ਤੇ ਆਪਣੇ ਸੁਭਾਅ ਨੂੰ ਪਰਗਟ ਕਰਨ ਦੇ ਕਾਬਲ ਹੁੰਦਾ ਹੈ। ਜੋ ਮਸੀਹ ਹੈ ਉਹ ਮਸੀਹ ਦੀ ਹੋਂਦ ਦਾ ਪ੍ਰਗਟਾਅ ਕਰਦਾ ਹੈ, ਜਦੋਂ ਕਿ ਜਿਹੜੇ ਨਹੀਂ ਹੁੰਦੇ, ਉਹਨਾਂ ਵਿੱਚ ਮਸੀਹ ਦਾ ਸੁਭਾਅ ਨਹੀਂ ਹੁੰਦਾ। ਇਸ ਲਈ, ਭਾਵੇਂ ਸਾਰੇ ਉਸਦਾ ਵਿਰੋਧ ਕਰਨ ਜਾਂ ਉਸ ਬਾਰੇ ਧਾਰਣਾਵਾਂ ਰੱਖਣ, ਕੋਈ ਵੀ ਮਨੁੱਖ ਦੇ ਵਿਚਾਰਾਂ ਦੇ ਅਧਾਰ ’ਤੇ ਇਨਕਾਰ ਨਹੀਂ ਕਰ ਸਕਦਾ ਕਿ ਮਸੀਹ ਦੁਆਰਾ ਪ੍ਰਗਟ ਕੀਤਾ ਗਿਆ ਸੁਭਾਅ ਪਰਮੇਸ਼ੁਰ ਦਾ ਹੀ ਹੈ। ਉਹ ਸਾਰੇ ਜੋ ਸੱਚੇ ਦਿਲ ਨਾਲ ਮਸੀਹ ਦਾ ਅਨੁਸਰਣ ਕਰਦੇ ਹਨ ਜਾਂ ਸੰਕਲਪ ਕਰਕੇ ਪਰਮੇਸ਼ੁਰ ਨੂੰ ਭਾਲਦੇ ਹਨ ਉਹ ਉਸਦੇ ਈਸ਼ਵਰੀ ਸੁਭਾਅ ਦੇ ਪ੍ਰਗਟਾਵੇ ਦੇ ਅਧਾਰ ਤੇ ਸਵੀਕਾਰ ਕਰਨਗੇ ਕਿ ਉਹ ਮਸੀਹ ਹੈ। ਉਹ ਕਦੇ ਵੀ ਉਸਦੇ ਅਜਿਹੇ ਕਿਸੇ ਵੀ ਪਹਿਲੂ ਦੇ ਅਧਾਰ ’ਤੇ ਮਸੀਹ ਨੂੰ ਨਹੀਂ ਨਕਾਰਨਗੇ, ਜੋ ਮਨੁੱਖ ਦੀਆਂ ਧਾਰਣਾਵਾਂ ਦੇ ਅਨੁਸਾਰ ਨਹੀਂ ਹੈ। ਹਾਲਾਂਕਿ ਮਨੁੱਖ ਬਹੁਤ ਮੂਰਖ ਹੈ, ਸਾਰੇ ਜਾਣਦੇ ਹਨ ਕਿ ਅਸਲ ਵਿੱਚ ਮਨੁੱਖ ਦੀ ਇੱਛਾ ਕੀ ਹੈ ਅਤੇ ਪਰਮੇਸ਼ੁਰ ਤੋਂ ਕੀ ਉਪਜਦਾ ਹੈ। ਬਹੁਤ ਸਾਰੇ ਲੋਕ ਸਿਰਫ਼ ਆਪਣੇ ਇਰਾਦਿਆਂ ਦੇ ਨਤੀਜੇ ਵਜੋਂ ਜਾਣਬੁੱਝ ਕੇ ਮਸੀਹ ਦਾ ਵਿਰੋਧ ਕਰਦੇ ਹਨ। ਜੇ ਇਹ ਕਾਰਨ ਨਹੀਂ ਹੈ ਤਾਂ ਫਿਰ ਇਕ ਵੀ ਮਨੁੱਖ ਕੋਲ ਮਸੀਹ ਦੀ ਹੋਂਦ ਤੋਂ ਇਨਕਾਰ ਕਰਨ ਦਾ ਕੋਈ ਕਾਰਨ ਨਹੀਂ ਹੋਵੇਗਾ, ਕਿਉਂਕਿ ਮਸੀਹ ਦੁਆਰਾ ਪ੍ਰਗਟਾਇਆ ਗਿਆ ਈਸ਼ਵਰੀ ਸੁਭਾਅ ਅਸਲ ਵਿੱਚ ਮੌਜੂਦ ਹੈ, ਅਤੇ ਉਸਦਾ ਕੰਮ ਨੰਗੀ ਅੱਖ ਦੁਆਰਾ ਵੇਖਿਆ ਜਾ ਸਕਦਾ ਹੈ।

ਮਸੀਹ ਦਾ ਕੰਮ ਅਤੇ ਪ੍ਰਗਟਾਵਾ ਉਸ ਦੇ ਮੂਲ-ਤੱਤ ਨੂੰ ਨਿਰਧਾਰਤ ਕਰਦਾ ਹੈ। ਉਹ ਉਸ ਨੂੰ ਸੌਂਪੇ ਗਏ ਕੰਮ ਨੂੰ ਸੱਚੇ ਦਿਲ ਨਾਲ ਪੂਰਾ ਕਰਨ ਦੇ ਕਾਬਲ ਹੈ। ਉਹ ਸੱਚੇ ਦਿਲ ਨਾਲ ਸਵਰਗ ਵਿਚਲੇ ਪਰਮੇਸ਼ੁਰ ਦੀ ਭਗਤੀ ਕਰ ਸਕਦਾ ਹੈ, ਅਤੇ ਸੱਚੇ ਦਿਲ ਨਾਲ ਪਰਮੇਸ਼ੁਰ ਪਿਤਾ ਦੀ ਇੱਛਾ ਦੀ ਭਾਲ ਕਰ ਸਕਦਾ ਹੈ। ਇਹ ਸਭ ਕੁਝ ਉਸਦੇ ਮੂਲ-ਤੱਤ ਦੁਆਰਾ ਨਿਰਧਾਰਤ ਕੀਤਾ ਜਾਂਦਾ ਹੈ। ਅਤੇ ਇਸੇ ਪ੍ਰਕਾਰ ਉਸਦਾ ਕੁਦਰਤੀ ਪ੍ਰਕਾਸ਼ਨ ਵੀ ਉਸ ਦੇ ਮੂਲ-ਤੱਤ ਦੁਆਰਾ ਨਿਰਧਾਰਤ ਕੀਤਾ ਜਾਂਦਾ ਹੈ। ਮੈਂ ਇਸਨੂੰ ਉਸਦਾ “ਕੁਦਰਤੀ ਪ੍ਰਕਾਸ਼ਨ” ਇਸ ਕਰਕੇ ਕਹਿੰਦਾ ਹਾਂ ਕਿਉਂਕਿ ਉਸਦਾ ਪ੍ਰਗਟਾਵਾ ਨਕਲ ਨਹੀਂ ਹੈ, ਜਾਂ ਮਨੁੱਖੀ ਸਿੱਖਿਆ ਦਾ ਨਤੀਜਾ ਨਹੀਂ ਹੈ, ਜਾਂ ਕਈ ਸਾਲਾਂ ਤੋਂ ਮਨੁੱਖੀ ਸਿਖਲਾਈ ਦਾ ਨਤੀਜਾ ਨਹੀਂ ਹੈ। ਉਸਨੇ ਉਸਨੂੰ ਸਿੱਖਿਆ ਨਹੀਂ ਹੈ ਅਤੇ ਨਾ ਹੀ ਆਪਣੇ ਆਪ ਨੂੰ ਇਸ ਨਾਲ ਸਜਾਇਆ ਹੈ; ਬਲਕਿ ਇਹ ਉਸਦੇ ਅੰਦਰ ਅੰਤਰ ਵਿਆਪੀ ਹੁੰਦਾ ਹੈ। ਮਨੁੱਖ ਉਸਦੇ ਕੰਮ, ਉਸਦੇ ਪ੍ਰਗਟਾਵੇ, ਉਸਦੀ ਮਨੁੱਖਤਾ, ਅਤੇ ਉਸਦੀ ਅਸਲ ਮਨੁੱਖਤਾ ਦੇ ਪੂਰੇ ਜੀਵਨ ਤੋਂ ਇਨਕਾਰ ਕਰ ਸਕਦਾ ਹੈ, ਪਰ ਕੋਈ ਵੀ ਇਸ ਗੱਲ ਤੋਂ ਇਨਕਾਰ ਨਹੀਂ ਕਰ ਸਕਦਾ ਕਿ ਉਹ ਸਵਰਗ ਵਿਚਲੇ ਪਰਮੇਸ਼ੁਰ ਦੀ ਸੱਚੇ ਦਿਲੋਂ ਭਗਤੀ ਕਰਦਾ ਹੈ; ਅਤੇ ਕੋਈ ਵੀ ਇਸ ਗੱਲ ਤੋਂ ਇਨਕਾਰ ਨਹੀਂ ਕਰ ਸਕਦਾ ਕਿ ਉਹ ਇੱਥੇ ਸਵਰਗੀ ਪਿਤਾ ਦੀ ਇੱਛਾ ਪੂਰੀ ਕਰਨ ਲਈ ਆਇਆ ਹੈ, ਅਤੇ ਕੋਈ ਵੀ ਉਸਦੀ ਸਾਫ਼ ਦਿਲੀ ਤੋਂ ਇਨਕਾਰ ਨਹੀਂ ਕਰ ਸਕਦਾ ਜਿਸ ਨਾਲ ਉਹ ਪਰਮੇਸ਼ੁਰ ਪਿਤਾ ਨੂੰ ਭਾਲਦਾ ਹੈ। ਹਾਲਾਂਕਿ ਉਸਦਾ ਸਰੂਪ ਮਨਮੋਹਣਾ ਨਹੀਂ ਹੈ, ਉਸਦੇ ਵਿਖਿਆਨ ਵਿੱਚ ਅਸਚਰਜ ਕਰਨ ਵਾਲਾ ਪ੍ਰਭਾਵ ਨਹੀਂ ਹੈ, ਅਤੇ ਉਸਦਾ ਕੰਮ ਧਰਤੀ ਨੂੰ ਹਿਲਾ ਦੇਣ ਵਾਲਾ ਜਾਂ ਅਕਾਸ਼ ਨੂੰ ਝਟਕਾ ਦੇਣ ਵਾਲਾ ਨਹੀਂ ਹੈ ਜਿਵੇਂ ਕਿ ਮਨੁੱਖ ਕਲਪਨਾ ਕਰਦਾ ਹੈ, ਉਹ ਸੱਚਮੁੱਚ ਹੀ ਉਹ ਮਸੀਹ ਹੈ ਜੋ ਸਵਰਗੀ ਪਿਤਾ ਦੀ ਇੱਛਾ ਨੂੰ ਸੱਚੇ ਦਿਲੋਂ ਪੂਰਾ ਕਰਦਾ ਹੈ, ਪੂਰੀ ਤਰ੍ਹਾਂ ਸਵਰਗੀ ਪਿਤਾ ਦੇ ਅਧੀਨ ਹੁੰਦਾ ਹੈ, ਅਤੇ ਮੌਤ ਆਉਣ ਤੱਕ ਉਸਦੀ ਆਗਿਆ ਦਾ ਪਾਲਣ ਕਰਦਾ ਹੈ। ਇਹ ਇਸ ਕਰਕੇ ਹੈ ਕਿਉਂਕਿ ਉਸਦਾ ਮੂਲ-ਤੱਤ ਮਸੀਹ ਦਾ ਮੂਲ-ਤੱਤ ਹੈ। ਇਸ ਸਚਿਆਈ ਦਾ ਮਨੁੱਖ ਦੁਆਰਾ ਯਕੀਨ ਕਰਨਾ ਔਖਾ ਹੈ ਪਰ ਇਹ ਇੱਕ ਤੱਥ ਹੈ। ਜਦੋਂ ਮਸੀਹ ਦਾ ਕਾਰਜ ਪੂਰੀ ਤਰ੍ਹਾਂ ਨੇਪਰੇ ਚੜ੍ਹ ਜਾਵੇਗਾ, ਤਾਂ ਮਨੁੱਖ, ਉਸਦੇ ਕੰਮ ਤੋਂ ਇਹ ਵੇਖਣ ਦੇ ਯੋਗ ਹੋ ਜਾਵੇਗਾ ਕਿ ਉਸਦਾ ਸੁਭਾਅ ਅਤੇ ਉਸਦੀ ਹੋਂਦ ਸਵਰਗੀ ਪਰਮੇਸ਼ੁਰ ਦੇ ਸੁਭਾਅ ਅਤੇ ਹੋਂਦ ਨੂੰ ਦਰਸਾਉਂਦੇ ਹਨ। ਇਸ ਸਮੇਂ, ਉਸ ਦੇ ਸਾਰੇ ਕੰਮ ਦੇ ਸੰਖੇਪ ਵੇਰਵੇ ਤੋਂ ਇਹ ਪੁਸ਼ਟੀ ਕੀਤੀ ਜਾ ਸਕਦੀ ਹੈ ਕਿ ਉਹ ਸੱਚਮੁੱਚ ਹੀ ਉਹ ਦੇਹ ਹੈ ਜੋ ਵਚਨ ਧਾਰਦਾ ਹੈ, ਅਤੇ ਉਹ ਮਾਸ ਅਤੇ ਲਹੂ ਨਾਲ ਬਣੇ ਮਨੁੱਖ ਵਰਗਾ ਬਿਲਕੁਲ ਵੀ ਨਹੀਂ ਹੈ। ਧਰਤੀ ਉੱਤੇ ਮਸੀਹ ਦੇ ਕੰਮ ਦੇ ਹਰੇਕ ਕਦਮ ਦਾ ਆਪਣਾ ਸੰਕੇਤਕ ਮਹੱਤਵ ਹੁੰਦਾ ਹੈ, ਪਰ ਜਿਹੜਾ ਮਨੁੱਖ ਅਸਲ ਕੰਮ ਦੇ ਹਰ ਪੜਾਅ ਦਾ ਅਨੁਭਵ ਕਰਦਾ ਹੈ ਉਹ ਉਸਦੇ ਕੰਮ ਦੇ ਮਹੱਤਵ ਨੂੰ ਨਹੀਂ ਸਮਝ ਸਕਦਾ। ਅਜਿਹਾ ਖ਼ਾਸ ਤੌਰ ’ਤੇ ਪਰਮੇਸ਼ੁਰ ਦੁਆਰਾ ਆਪਣੇ ਦੂਸਰੇ ਦੇਹਧਾਰਣ ਵਿੱਚ ਪੂਰੇ ਕੀਤੇ ਕੰਮ ਦੇ ਕਈ ਕਦਮਾਂ ਲਈ ਹੁੰਦਾ ਹੈ। ਬਹੁਤੇ ਲੋਕ ਜਿਹਨਾਂ ਨੇ ਸਿਰਫ਼ ਮਸੀਹ ਦੇ ਵਚਨਾਂ ਨੂੰ ਸੁਣਿਆ ਜਾਂ ਦੇਖਿਆ ਹੈ ਪਰ ਉਹਨਾਂ ਨੇ ਉਸਨੂੰ ਕਦੇ ਨਹੀਂ ਦੇਖਿਆ, ਉਹਨਾਂ ਕੋਲ ਉਸਦੇ ਕੰਮ ਬਾਰੇ ਕੋਈ ਧਾਰਣਾਵਾਂ ਨਹੀਂ ਹੁੰਦੀਆਂ; ਜਿਹਨਾਂ ਨੇ ਮਸੀਹ ਨੂੰ ਦੇਖਿਆ ਹੈ, ਅਤੇ ਉਸਦੇ ਵਚਨਾਂ ਨੂੰ ਸੁਣਿਆ ਹੈ, ਅਤੇ ਇਸ ਦੇ ਨਾਲ ਹੀ ਉਸਦੇ ਕੰਮ ਦਾ ਅਨੁਭਵ ਕੀਤਾ ਹੈ, ਉਹਨਾਂ ਨੂੰ ਉਸਦੇ ਕੰਮ ਨੂੰ ਸਵੀਕਾਰ ਕਰਨਾ ਔਖਾ ਲੱਗਦਾ ਹੈ। ਕੀ ਇਹ ਇਸ ਲਈ ਨਹੀਂ ਹੈ ਕਿਉਂਕਿ ਮਸੀਹ ਦਾ ਰੂਪ ਅਤੇ ਅਸਲ ਮਨੁੱਖਤਾ ਮਨੁੱਖ ਦੀ ਤਰਜੀਹ ਦੇ ਅਨੁਕੂਲ ਨਹੀਂ ਹੈ? ਜੋ ਮਸੀਹ ਦੇ ਚਲੇ ਜਾਣ ਤੋਂ ਬਾਅਦ ਉਸਦੇ ਕੰਮ ਨੂੰ ਸਵੀਕਾਰ ਕਰਦੇ ਹਨ ਉਨ੍ਹਾਂ ਨੂੰ ਇਹ ਮੁਸ਼ਕਲਾਂ ਨਹੀਂ ਹੋਣਗੀਆਂ, ਕਿਉਂਕਿ ਉਹ ਸਿਰਫ਼ ਉਸਦੇ ਕੰਮ ਨੂੰ ਸਵੀਕਾਰਦੇ ਹਨ ਅਤੇ ਉਹ ਮਸੀਹ ਦੇ ਆਮ ਮਨੁੱਖੀ ਸੁਭਾਅ ਦੇ ਸੰਪਰਕ ਵਿੱਚ ਨਹੀਂ ਆਉਂਦੇ। ਮਨੁੱਖ ਪਰਮੇਸ਼ੁਰ ਪ੍ਰਤੀ ਆਪਣੇ ਵਿਚਾਰਾਂ ਨੂੰ ਛੱਡਣ ਦੇ ਨਾਕਾਬਲ ਹੈ ਅਤੇ ਇਸਦੇ ਬਜਾਏ ਉਸਦੀ ਤੀਬਰਤਾ ਨਾਲ ਜਾਂਚ-ਪੜਤਾਲ ਕਰਦਾ ਹੈ; ਇਸਦਾ ਕਾਰਨ ਇਹ ਤੱਥ ਹੈ ਕਿ ਮਨੁੱਖ ਸਿਰਫ਼ ਉਸਦੇ ਪ੍ਰਗਟਾਅ ਨੂੰ ਵੇਖਦਾ ਹੈ ਅਤੇ ਉਸਦੇ ਕੰਮ ਅਤੇ ਵਚਨਾਂ ਦੇ ਅਧਾਰ ’ਤੇ ਉਸਦੇ ਮੂਲ-ਤੱਤ ਨੂੰ ਪਛਾਣਨ ਦੇ ਕਾਬਲ ਨਹੀਂ ਹੈ। ਜੇ ਮਨੁੱਖ ਮਸੀਹ ਦੇ ਪ੍ਰਗਟਾਅ ਵੱਲ ਅੱਖਾਂ ਬੰਦ ਕਰ ਲੈਂਦੇ ਹਨ ਜਾਂ ਮਸੀਹ ਦੀ ਸਧਾਰਣਤਾ ਦੀ ਚਰਚਾ ਕਰਨ ਤੋਂ ਭੱਜਦੇ ਹਨ ਅਤੇ ਸਿਰਫ਼ ਉਸਦੇ ਈਸ਼ਵਰੀ ਸੁਭਾਅ ਬਾਰੇ ਹੀ ਗੱਲ ਕਰਦੇ ਹਨ, ਜਿਸਦਾ ਕੰਮ ਅਤੇ ਵਚਨ ਕਿਸੇ ਵੀ ਮਨੁੱਖ ਦੁਆਰਾ ਪ੍ਰਾਪਤ ਨਹੀਂ ਕੀਤੇ ਜਾ ਸਕਦੇ, ਤਾਂ ਮਨੁੱਖ ਦੀਆਂ ਅੱਧੀਆਂ ਧਾਰਣਾਵਾਂ ਖ਼ਤਮ ਹੋ ਜਾਣਗੀਆਂ, ਇਸ ਹੱਦ ਤੱਕ ਕਿ ਮਨੁੱਖ ਦੀਆਂ ਸਾਰੀਆਂ ਮੁਸ਼ਕਲਾਂ ਵੀ ਹੱਲ ਹੋ ਜਾਣਗੀਆਂ। ਦੇਹਧਾਰੀ ਪਰਮੇਸ਼ੁਰ ਦੇ ਕੰਮ ਦੇ ਦੌਰਾਨ, ਮਨੁੱਖ ਉਸ ਨੂੰ ਬਰਦਾਸ਼ਤ ਨਹੀਂ ਕਰ ਸਕਦਾ, ਉਸ ਬਾਰੇ ਬਹੁਤ ਸਾਰੇ ਵਿਚਾਰ ਰੱਖਦਾ ਹੈ, ਅਤੇ ਵਿਦਰੋਹ ਅਤੇ ਅਵੱਗਿਆ ਦੀਆਂ ਉਦਾਹਰਨਾਂ ਤਾਂ ਆਮ ਗੱਲ ਹੈ। ਮਨੁੱਖ ਪਰਮੇਸ਼ੁਰ ਦੇ ਵਜੂਦ ਨੂੰ ਬਰਦਾਸ਼ਤ ਨਹੀਂ ਕਰ ਸਕਦਾ, ਮਸੀਹ ਦੀ ਨਿਮਰਤਾ ਅਤੇ ਲੁਕਾਅ ਪ੍ਰਤੀ ਦਇਆ ਨਹੀਂ ਦਿਖਾ ਸਕਦਾ, ਜਾਂ ਸਵਰਗੀ ਪਿਤਾ ਦੀ ਆਗਿਆ ਦਾ ਪਾਲਣ ਕਰਨ ਵਾਲੇ ਮਸੀਹ ਦੇ ਮੂਲ-ਤੱਤ ਨੂੰ ਮੁਆਫ ਨਹੀਂ ਕਰ ਸਕਦਾ। ਇਸ ਲਈ, ਆਪਣਾ ਕੰਮ ਪੂਰਾ ਕਰਨ ਤੋਂ ਪਿੱਛੋਂ ਉਹ ਅਨੰਤ ਕਾਲ ਤੱਕ ਮਨੁੱਖ ਨਾਲ ਨਹੀਂ ਰਹਿ ਸਕਦਾ, ਕਿਉਂਕਿ ਮਨੁੱਖ ਉਸਨੂੰ ਆਪਣੇ ਦਰਮਿਆਨ ਰਹਿਣ ਦੇਣ ਦਾ ਇੱਛੁਕ ਨਹੀਂ ਹੈ। ਜੇਕਰ ਉਸਦੇ ਕੰਮ ਦੇ ਪੜਾਅ ਦੇ ਦੌਰਾਨ ਮਨੁੱਖ ਉਸ ਉੱਪਰ ਦਯਾ ਨਹੀਂ ਦਿਖਾ ਸਕਦਾ, ਤਾਂ ਆਪਣੀ ਸੇਵਾ ਪੂਰੀ ਕਰਨ ਤੋਂ ਬਾਅਦ ਜਦੋਂ ਮਸੀਹ ਹੌਲੀ-ਹੌਲੀ ਉਹਨਾਂ ਨੂੰ ਆਪਣੇ ਵਚਨਾਂ ਦਾ ਅਨੁਭਵ ਕਰਦਿਆਂ ਦੇਖਦਾ ਹੈ, ਤਾਂ ਮਨੁੱਖ ਉਸਨੂੰ ਕਿਸ ਤਰ੍ਹਾਂ ਆਪਣੇ ਨਾਲ ਰਹਿੰਦੇ ਹੋਏ ਸਹਿਣ ਕਰਸਕਦਾ ਹੈ,? ਕੀ ਫਿਰ ਬਹੁਤ ਸਾਰੇ ਲੋਕ ਉਸਦੇ ਕਾਰਨ ਡਿੱਗ ਨਹੀਂ ਜਾਣਗੇ? ਮਨੁੱਖ ਉਸਨੂੰ ਸਿਰਫ ਧਰਤੀ ’ਤੇ ਕੰਮ ਕਰਨ ਦੀ ਇਜਾਜ਼ਤ ਦਿੰਦਾ ਹੈ; ਇਹ ਮਨੁੱਖ ਦੀ ਸਭ ਤੋਂ ਵੱਡੀ ਦਿਆਲਤਾ ਹੈ। ਜੇ ਉਸਦਾ ਕੰਮ ਨਾ ਹੁੰਦਾ, ਤਾਂ ਮਨੁੱਖ ਨੇ ਉਸਨੂੰ ਬਹੁਤ ਸਮੇਂ ਪਹਿਲਾਂ ਹੀ ਧਰਤੀ ਤੋਂ ਬਾਹਰ ਕੱਢ ਦੇਣਾ ਸੀ, ਤਾਂ ਉਹਨਾਂ ਨੇ ਉਸਦਾ ਕੰਮ ਪੂਰਾ ਹੋਣ ’ਤੇ ਕਿੰਨੀ ਘੱਟ ਦਿਆਲਤਾ ਦਿਖਾਉਣੀ ਸੀ? ਤਾਂ ਕੀ ਮਨੁੱਖ ਨੇ ਉਸਨੂੰ ਮੌਤ ਦੇ ਘਾਟ ਨਹੀਂ ਉਤਾਰ ਦੇਣਾ ਸੀ ਜਾਂ ਉਸਨੂੰ ਤਸੀਹੇ ਦੇ ਕੇ ਮਾਰ ਨਹੀਂ ਦੇਣਾ ਸੀ? ਜੇ ਉਸਨੂੰ ਮਸੀਹ ਨਹੀਂ ਕਿਹਾ ਜਾਂਦਾ, ਤਾਂ ਹੋ ਸਕਦਾ ਹੈ ਕਿ ਉਹ ਮਨੁੱਖਜਾਤੀ ਦੇ ਦਰਮਿਆਨ ਕੰਮ ਨਾ ਕਰ ਪਾਉਂਦਾ; ਜੇ ਉਹ ਖੁਦ ਪਰਮੇਸੁਰ ਦੀ ਪਛਾਣ ਨਾਲ ਕੰਮ ਨਾ ਕਰਦਾ ਅਤੇ ਇਸਦੇ ਬਜਾਏ ਸਿਰਫ ਇੱਕ ਸਧਾਰਣ ਮਨੁੱਖ ਵਜੋਂ ਕੰਮ ਕਰਦਾ, ਤਾਂ ਮਨੁੱਖ ਨੇ ਉਸਦੇ ਮੂੰਹੋਂ ਨਿਕਲੇ ਇੱਕ ਵੀ ਵਾਕ ਨੂੰ ਬਰਦਾਸ਼ਤ ਨਹੀਂ ਕਰਨਾ ਸੀ, ਉਸਦੇ ਕੰਮ ਦੇ ਬਿਲਕੁਲ ਛੋਟੇ ਜਿਹੇ ਹਿੱਸੇ ਨੂੰ ਬਰਦਾਸ਼ਤ ਕਰਨਾ ਤਾਂ ਲਗਭਗ ਨਾਮੁਮਕਿਨ ਹੈ। ਇਸ ਕਰਕੇ ਉਹ ਸਿਰਫ਼ ਆਪਣੇ ਕੰਮ ਵਿੱਚ ਹੀ ਆਪਣੀ ਪਛਾਣ ਕਾਇਮ ਰੱਖ ਸਕਦਾ ਹੈ। ਇਸ ਪ੍ਰਕਾਰ ਉਸਦਾ ਕੰਮ ਬਿਨਾਂ ਕਿਸੇ ਪਛਾਣ ਦੇ ਕੰਮ ਕਰਨ ਨਾਲੋਂ ਵਧੇਰੇ ਸ਼ਕਤੀਸ਼ਾਲੀ ਹੈ, ਕਿਉਂਕਿ ਸਾਰੇ ਮਨੁੱਖ ਸਦਾ ਉੱਚੀ ਅਤੇ ਮਹਾਨ ਸ਼ਖਸੀਅਤ ਦੀ ਆਗਿਆ ਦਾ ਪਾਲਣ ਕਰਨ ਲਈ ਇੱਛੁਕ ਰਹਿੰਦੇ ਹਨ। ਜੇ ਉਹ ਪਰਮੇਸ਼ੁਰ ਦੀ ਆਪਣੀ ਪਛਾਣ ਦੇ ਨਾਲ ਕੰਮ ਨਹੀਂ ਕਰਦਾ, ਜਾਂ ਖੁਦ ਪਰਮੇਸ਼ੁਰ ਵਜੋਂ ਪਰਗਟ ਨਹੀਂ ਹੁੰਦਾ ਤਾਂ ਉਸਨੂੰ ਕਦੇ ਵੀ ਕੰਮ ਕਰਨ ਦਾ ਮੌਕਾ ਨਾ ਮਿਲਦਾ। ਇਸ ਤੱਥ ਦੇ ਬਾਵਜੂਦ ਵੀ ਕਿ ਉਸ ਕੋਲ ਪਰਮੇਸ਼ੁਰ ਦਾ ਮੂਲ-ਤੱਤ ਅਤੇ ਮਸੀਹ ਦੀ ਹੋਂਦ ਹੈ, ਮਨੁੱਖ ਨਰਮ ਨਹੀਂ ਹੋਵੇਗਾ ਅਤੇ ਉਸਨੂੰ ਮਨੁੱਖਜਾਤੀ ਦੇ ਦਰਮਿਆਨ ਅਸਾਨੀ ਨਾਲ ਕੰਮ ਨਹੀਂ ਕਰਨ ਦੇਵੇਗਾ। ਉਹ ਆਪਣੇ ਕੰਮ ਵਿੱਚ ਖੁਦ ਪਰਮੇਸ਼ੁਰ ਦੀ ਪਛਾਣ ਕਾਇਮ ਰੱਖਦਾ ਹੈ; ਹਾਲਾਂਕਿ ਅਜਿਹਾ ਕੰਮ ਅਜਿਹੀ ਪਛਾਣ ਦੇ ਬਿਨਾ ਕੀਤੇ ਕੰਮ ਦੇ ਨਾਲੋਂ ਦਰਜਨਾਂ ਗੁਣਾ ਸ਼ਕਤੀਸ਼ਾਲੀ ਹੈ, ਫਿਰ ਵੀ ਮਨੁੱਖ ਉਸਦੀ ਆਗਿਆ ਦਾ ਪੂਰੀ ਤਰ੍ਹਾਂ ਪਾਲਣ ਨਹੀਂ ਹੈ, ਕਿਉਂਕਿ ਮਨੁੱਖ ਸਿਰਫ਼ ਉਸਦੀ ਸਾਖ ਦੇ ਅਧੀਨ ਹੁੰਦਾ ਹੈ ਉਸਦੇ ਮੂਲ-ਤੱਤ ਦੇ ਨਹੀਂ। ਜੇ ਇਸ ਪ੍ਰਕਾਰ ਹੈ, ਜਦੋਂ ਸ਼ਾਇਦ ਇੱਕ ਦਿਨ ਮਸੀਹ ਆਪਣੀ ਜੁੰਮੇਵਾਰੀ ਨੂੰ ਛੱਡ ਦੇਵੇਗਾ, ਕੀ ਮਨੁੱਖ ਉਸਨੂੰ ਇੱਕ ਦਿਨ ਲਈ ਵੀ ਜ਼ਿੰਦਾ ਰਹਿਣ ਦੀ ਇਜਾਜ਼ਤ ਦੇ ਸਕੇਗਾ? ਪਰਮੇਸ਼ੁਰ ਧਰਤੀ ਉੱਤੇ ਮਨੁੱਖ ਨਾਲ ਰਹਿਣ ਲਈ ਤਿਆਰ ਹੈ ਤਾਂ ਕਿ ਉਹ ਆਉਣ ਵਾਲੇ ਕੁਝ ਸਾਲਾਂ ਵਿੱਚ ਆਪਣੇ ਹੱਥਾਂ ਨਾਲ ਕੀਤੇ ਕੰਮ ਦਾ ਨਤੀਜਾ ਵੇਖ ਸਕੇ। ਹਾਲਾਂਕਿ, ਮਨੁੱਖ ਉਸਦੀ ਮੌਜੂਦਗੀ ਨੂੰ ਇੱਕ ਦਿਨ ਲਈ ਵੀ ਬਰਦਾਸ਼ਤ ਕਰਨ ਦੇ ਨਾਕਾਬਲ ਹੈ, ਇਸ ਕਰਕੇ ਉਹ ਸਿਰਫ਼ ਹਾਰ ਮੰਨ ਸਕਦਾ ਹੈ। ਇਹ ਪਹਿਲਾਂ ਹੀ ਮਨੁੱਖ ਦੀ ਦਿਆਲਤਾ ਅਤੇ ਕਿਰਪਾ ਦੀ ਸਭ ਤੋਂ ਵੱਡੀ ਹੱਦ ਹੈ ਕਿ ਉਹ ਪਰਮੇਸ਼ੁਰ ਨੂੰ ਮਨੁੱਖ ਦੇ ਦਰਮਿਆਨ ਉਹ ਕੰਮ ਕਰਨ ਦੀ ਇਜਾਜ਼ਤ ਦਿੰਦਾ ਹੈ, ਜੋ ਉਸ ਲਈ ਆਪਣੀ ਸੇਵਾ ਨੂੰ ਪੂਰਾ ਕਰਨ ਲਈ ਕਰਨਾ ਜ਼ਰੂਰੀ ਹੈ। ਹਾਲਾਂਕਿ ਜਿਹਨਾਂ ਨੂੰ ਉਸਨੇ ਵਿਅਕਤੀਗਤ ਤੌਰ ’ਤੇ ਜਿੱਤ ਲਿਆ ਹੈ ਉਹ ਉਸਨੂੰ ਅਜਿਹੀ ਕਿਰਪਾ ਦਿਖਾਉਂਦੇ ਹਨ, ਉਹ ਵੀ ਉਸਨੂੰ ਸਿਰਫ਼ ਉਸਦੇ ਕੰਮ ਨੂੰ ਖਤਮ ਕਰਨ ਤੱਕ ਰਹਿਣ ਦੀ ਇਜਾਜ਼ਤ ਦਿੰਦੇ ਹਨ, ਉਸਤੋਂ ਵੱਧ ਇੱਕ ਪਲ ਵੀ ਨਹੀਂ। ਜੇ ਇਸ ਤਰ੍ਹਾਂ ਹੈ ਤਾਂ ਫਿਰ ਉਨ੍ਹਾਂ ਦਾ ਕੀ ਕੀਤਾ ਜਾਵੇ ਜਿਹਨਾਂ ਨੂੰ ਉਸਨੇ ਜਿੱਤਿਆ ਨਹੀਂ ਹੈ? ਕੀ ਮਨੁੱਖ ਦਾ ਦੇਹਧਾਰੀ ਪਰਮੇਸ਼ੁਰ ਨਾਲ ਇਸ ਤਰ੍ਹਾਂ ਪੇਸ਼ ਆਉਣ ਦਾ ਕਾਰਨ ਇਹ ਤਾਂ ਨਹੀਂ ਕਿ ਉਹ ਸਧਾਰਣ ਮਨੁੱਖ ਵਰਗੇ ਬਾਹਰੀ ਰੂਪ ਵਾਲਾ ਮਸੀਹ ਹੈ? ਜੇ ਉਸ ਕੋਲ ਸਿਰਫ਼ ਈਸ਼ਵਰੀ ਸੁਭਾਅ ਹੁੰਦਾ ਅਤੇ ਅਸਲ ਮਨੁੱਖਤਾ ਨਾ ਹੁੰਦੀ, ਤਾਂ ਕੀ ਮਨੁੱਖ ਦੀਆਂ ਮੁਸ਼ਕਲਾਂ ਸਭ ਤੋਂ ਆਸਾਨੀ ਨਾਲ ਹੱਲ ਨਾ ਹੋ ਜਾਂਦੀਆਂ? ਮਨੁੱਖ ਝਿਜਕਦੇ ਹੋਏ ਉਸ ਦੇ ਈਸ਼ਵਰੀ ਸੁਭਾਅ ਨੂੰ ਮੰਨਦਾ ਹੈ, ਅਤੇ ਉਸਦੇ ਸਧਾਰਣ ਮਨੁੱਖ ਵਰਗੇ ਬਾਹਰੀ ਰੂਪ ਵਿਚ ਕੋਈ ਦਿਲਚਸਪੀ ਨਹੀਂ ਲੈਂਦਾ, ਇਸ ਤੱਥ ਦੇ ਬਾਵਜੂਦ ਵੀ ਕਿ ਉਸ ਦਾ ਮੂਲ-ਤੱਤ ਬਿਲਕੁਲ ਮਸੀਹ ਵਾਲਾ ਹੈ ਜੋ ਸਵਰਗੀ ਪਿਤਾ ਦੀ ਇੱਛਾ ਦੇ ਅਧੀਨ ਹੈ। ਇਸ ਲਈ ਉਸ ਕੋਲ ਦੂਜਿਆਂ ਨਾਲ ਖੁਸ਼ੀ ਅਤੇ ਦੁੱਖ ਸਾਂਝੇ ਕਰਨ ਲਈ ਮਨੁੱਖ ਦਰਮਿਆਨ ਰਹਿਣ ਦਾ ਆਪਣਾ ਕੰਮ ਰੱਦ ਕਰਨ ਤੋਂ ਇਲਾਵਾ ਕੋਈ ਚਾਰਾ ਨਹੀਂ ਹੋਣਾ, ਕਿਉਂਕਿ ਮਨੁੱਖ ਹੁਣ ਉਸਦੀ ਮੌਜੂਦਗੀ ਨੂੰ ਹੋਰ ਬਰਦਾਸ਼ਤ ਨਹੀਂ ਕਰ ਸਕੇਗਾ।


ਮਨੁੱਖ ਦੇ ਸਧਾਰਣ ਜੀਵਨ ਨੂੰ ਬਹਾਲ ਕਰਨਾ ਅਤੇ ਉਸ ਨੂੰ ਇੱਕ ਸ਼ਾਨਦਾਰ ਮੰਜ਼ਲ ’ਤੇ ਲੈ ਜਾਣਾ

ਮਨੁੱਖ ਅੱਜ ਦੇ ਕੰਮ ਅਤੇ ਭਵਿੱਖ ਦੇ ਕੰਮ ਬਾਰੇ ਥੋੜ੍ਹਾ ਜਿਹਾ ਸਮਝਦਾ ਹੈ, ਪਰ ਉਹ ਉਸ ਮੰਜ਼ਲ ਨੂੰ ਨਹੀਂ ਸਮਝਦਾ ਜਿਸ ਵਿੱਚ ਮਨੁੱਖਤਾ ਪ੍ਰਵੇਸ਼ ਕਰੇਗੀ। ਇੱਕ ਪ੍ਰਾਣੀ ਵਜੋਂ, ਮਨੁੱਖ ਨੂੰ ਇੱਕ ਪ੍ਰਾਣੀ ਦਾ ਫਰਜ਼ ਨਿਭਾਉਣਾ ਚਾਹੀਦਾ ਹੈ: ਮਨੁੱਖ ਜੋ ਕੁਝ ਵੀ ਕਰਦਾ ਹੈ ਉਸ ਵਿੱਚ ਉਸ ਨੂੰ ਪਰਮੇਸ਼ੁਰ ਦੇ ਪਿੱਛੇ ਚੱਲਣਾ ਚਾਹੀਦਾ ਹੈ; ਤੁਹਾਨੂੰ ਉਸੇ ਰਾਹ ਵਿੱਚ ਅੱਗੇ ਵਧਣਾ ਚਾਹੀਦਾ ਹੈ ਜਿਸ ਵਿੱਚ ਮੈਂ ਕਹਿੰਦਾ ਹਾਂ। ਤੇਰੇ ਕੋਲ ਆਪਣੇ ਆਪ ਚੀਜ਼ਾਂ ਦਾ ਪ੍ਰਬੰਧ ਕਰਨ ਦਾ ਕੋਈ ਤਰੀਕਾ ਨਹੀਂ ਹੈ, ਅਤੇ ਨਾ ਹੀ ਤੇਰੀ ਆਪਣੇ ਆਪ ਉੱਤੇ ਕੋਈ ਪਕੜ ਹੈ; ਜ਼ਰੂਰੀ ਹੈ ਕਿ ਸਭ ਕੁਝ ਪਰਮੇਸ਼ੁਰ ਦੀ ਦਇਆ ’ਤੇ ਛੱਡ ਦਿੱਤਾ ਜਾਵੇ, ਅਤੇ ਸਭ ਕੁਝ ਉਸ ਦੇ ਹੱਥ ਵਿੱਚ ਹੋਵੇ। ਜੇ ਪਰਮੇਸ਼ੁਰ ਦਾ ਕੰਮ ਮਨੁੱਖ ਨੂੰ ਸਮੇਂ ਤੋਂ ਪਹਿਲਾਂ, ਇਕ ਅੰਤ, ਇਕ ਸ਼ਾਨਦਾਰ ਮੰਜ਼ਲ ਪ੍ਰਦਾਨ ਕਰਦਾ, ਅਤੇ ਜੇ ਪਰਮੇਸ਼ੁਰ ਮਨੁੱਖ ਨੂੰ ਭਰਮਾਉਣ ਲਈ ਅਤੇ ਮਨੁੱਖ ਨੂੰ ਆਪਣੇ ਪਿੱਛੇ ਲਾਉਣ ਲਈ ਇਸ ਦੀ ਵਰਤੋਂ ਕਰਦਾ—ਜੇ ਉਹ ਮਨੁੱਖ ਨਾਲ ਕੋਈ ਸੌਦਾ ਕਰਦਾ—ਤਾਂ ਇਹ ਜਿੱਤ ਨਾ ਹੁੰਦੀ, ਅਤੇ ਨਾ ਹੀ ਇਹ ਮਨੁੱਖ ਦੇ ਜੀਵਨ ਉੱਤੇ ਮਿਹਨਤ ਕਰਨਾ ਹੁੰਦਾ। ਜੇ ਪਰਮੇਸ਼ੁਰ ਮਨੁੱਖ ’ਤੇ ਨਿਯੰਤ੍ਰਣ ਕਰਨ ਅਤੇ ਉਸ ਦਾ ਹਿਰਦਾ ਜਿੱਤਣ ਲਈ ਉਸ ਦੇ ਅੰਤ ਨੂੰ ਵਰਤਦਾ, ਤਾਂ ਇਸ ਵਿੱਚ ਉਹ ਮਨੁੱਖ ਨੂੰ ਸੰਪੂਰਣ ਨਾ ਬਣਾ ਰਿਹਾ ਹੁੰਦਾ, ਅਤੇ ਨਾ ਹੀ ਉਹ ਮਨੁੱਖ ਨੂੰ ਪ੍ਰਾਪਤ ਕਰਨ ਦੇ ਯੋਗ ਹੁੰਦਾ, ਸਗੋਂ ਇਸ ਦੀ ਬਜਾਏ ਉਸ ’ਤੇ ਨਿਯੰਤ੍ਰਣ ਕਰਨ ਲਈ ਮੰਜ਼ਲ ਦੀ ਵਰਤੋਂ ਕਰ ਰਿਹਾ ਹੁੰਦਾ। ਮਨੁੱਖ ਨੂੰ ਭਵਿੱਖ ਵਿੱਚ ਹੋਣ ਵਾਲੇ ਅੰਤ, ਭਾਵ ਅੰਤਮ ਮੰਜ਼ਲ, ਤੋਂ ਵੱਧ ਹੋਰ ਕਿਸੇ ਚੀਜ਼ ਦੀ ਪਰਵਾਹ ਨਹੀਂ ਹੈ, ਅਤੇ ਨਾ ਹੀ ਇਸ ਗੱਲ ਦੀ ਕਿ ਕੀ ਉਮੀਦ ਕਰਨ ਯੋਗ ਕੋਈ ਚੰਗੀ ਗੱਲ ਹੈ ਜਾਂ ਨਹੀਂ। ਜੇ ਮਨੁੱਖ ਨੂੰ ਜਿੱਤ ਦੇ ਕੰਮ ਦੌਰਾਨ ਇੱਕ ਸੁੰਦਰ ਉਮੀਦ ਦੇ ਦਿੱਤੀ ਜਾਂਦੀ, ਅਤੇ ਜੇ, ਮਨੁੱਖ ਦੀ ਜਿੱਤ ਤੋਂ ਪਹਿਲਾਂ, ਉਸ ਨੂੰ ਪਿੱਛਾ ਕਰਨ ਲਈ ਇੱਕ ਸਹੀ ਮੰਜ਼ਲ ਦੇ ਦਿੱਤੀ ਜਾਂਦੀ, ਤਾਂ ਨਾ ਸਿਰਫ਼ ਮਨੁੱਖ ਦੀ ਜਿੱਤ ਆਪਣੇ ਪ੍ਰਭਾਵ ਨੂੰ ਹਾਸਲ ਨਾ ਕਰ ਪਾਉਂਦੀ, ਸਗੋਂ ਜਿੱਤ ਦੇ ਕੰਮ ਦੇ ਪ੍ਰਭਾਵ ਉੱਪਰ ਵੀ ਅਸਰ ਪੈਣਾ ਸੀ। ਕਹਿਣ ਦਾ ਭਾਵ ਇਹ ਹੈ ਕਿ, ਜਿੱਤ ਦਾ ਕੰਮ ਮਨੁੱਖ ਦੇ ਨਸੀਬ ਅਤੇ ਭਵਿੱਖ ਨੂੰ ਖੋਹ ਕੇ ਅਤੇ ਮਨੁੱਖ ਦੇ ਵਿਦ੍ਰੋਹੀ ਸੁਭਾਅ ਦਾ ਨਿਆਂ ਅਤੇ ਤਾੜਨਾ ਕਰਕੇ ਆਪਣਾ ਪ੍ਰਭਾਵ ਪ੍ਰਾਪਤ ਕਰਦਾ ਹੈ। ਇਹ ਮਨੁੱਖ ਨਾਲ ਕੋਈ ਸੌਦਾ ਕਰਕੇ, ਭਾਵ, ਮਨੁੱਖ ਨੂੰ ਬਰਕਤਾਂ ਅਤੇ ਕਿਰਪਾ ਦੇ ਕੇ ਪ੍ਰਾਪਤ ਨਹੀਂ ਹੁੰਦਾ, ਸਗੋਂ ਮਨੁੱਖ ਤੋਂ ਉਸ ਦੀ “ਅਜ਼ਾਦੀ” ਖੋਹ ਕੇ ਅਤੇ ਉਸ ਦੇ ਭਵਿੱਖ ਨੂੰ ਖਤਮ ਕਰਕੇ, ਉਸ ਦੀ ਵਫ਼ਾਦਾਰੀ ਨੂੰ ਉਜਾਗਰ ਕਰਦੇ ਹੋਏ ਪ੍ਰਾਪਤ ਹੁੰਦਾ ਹੈ। ਜਿੱਤ ਦੇ ਕੰਮ ਦਾ ਇਹੀ ਤੱਤ ਹੈ। ਜੇ ਮਨੁੱਖ ਨੂੰ ਸ਼ੁਰੂਆਤ ਵਿੱਚ ਹੀ ਇਕ ਸੁੰਦਰ ਉਮੀਦ ਦੇ ਦਿੱਤੀ ਜਾਂਦੀ, ਅਤੇ ਨਿਆਂ ਅਤੇ ਤਾੜਨਾ ਦਾ ਕੰਮ ਬਾਅਦ ਵਿੱਚ ਕੀਤਾ ਜਾਂਦਾ, ਤਾਂ ਮਨੁੱਖ ਇਸ ਤਾੜਨਾ ਅਤੇ ਨਿਆਂ ਨੂੰ ਉਸ ਕੋਲ ਮੌਜੂਦ ਸੰਭਾਵਨਾਵਾਂ ਦੇ ਅਧਾਰ ਤੇ ਸਵੀਕਾਰ ਕਰਦਾ, ਅਤੇ ਅੰਤ ਵਿੱਚ, ਸਿਰਜਣਹਾਰ ਦੇ ਸਾਰੇ ਸਿਰਜੇ ਹੋਏ ਪ੍ਰਾਣੀਆਂ ਦੁਆਰਾ ਉਸ ਦੀ ਬਿਨਾਂ ਸ਼ਰਤ ਆਗਿਆਕਾਰਤਾ ਅਤੇ ਉਪਾਸਨਾ ਪ੍ਰਾਪਤ ਨਹੀਂ ਕੀਤੀ ਜਾ ਸਕਣੀ ਸੀ; ਸਿਰਫ਼ ਅੰਨ੍ਹੇਵਾਹ, ਅਗਿਆਨੀ ਆਗਿਆਕਾਰਤਾ ਹੁੰਦੀ, ਜਾਂ ਫਿਰ ਮਨੁੱਖ ਪਰਮੇਸ਼ੁਰ ਤੋਂ ਅੰਨ੍ਹੇਵਾਹ ਮੰਗਾਂ ਕਰਦਾ, ਅਤੇ ਮਨੁੱਖ ਦੇ ਹਿਰਦੇ ਨੂੰ ਪੂਰੀ ਤਰ੍ਹਾਂ ਨਾਲ ਜਿੱਤਣਾ ਅਸੰਭਵ ਹੁੰਦਾ। ਨਤੀਜੇ ਵਜੋਂ, ਮਨੁੱਖ ਨੂੰ ਪ੍ਰਾਪਤ ਕਰਨ ਲਈ ਜਾਂ, ਇਸ ਤੋਂ ਇਲਾਵਾ, ਪਰਮੇਸ਼ੁਰ ਦੀ ਗਵਾਹੀ ਦੇਣ ਲਈ, ਜਿੱਤ ਦਾ ਅਜਿਹਾ ਕੰਮ ਅਸੰਭਵ ਹੁੰਦਾ। ਅਜਿਹੇ ਪ੍ਰਾਣੀ ਆਪਣਾ ਫਰਜ਼ ਨਿਭਾਉਣ ਦੇ ਯੋਗ ਨਾ ਹੁੰਦੇ ਅਤੇ ਪਰਮੇਸ਼ੁਰ ਨਾਲ ਸਿਰਫ਼ ਸੌਦੇਬਾਜ਼ੀਆਂ ਕਰਦੇ; ਇਹ ਜਿੱਤ ਨਾ ਹੁੰਦੀ, ਬਲਕਿ ਦਯਾ ਅਤੇ ਬਰਕਤ ਹੁੰਦੀ। ਮਨੁੱਖ ਨਾਲ ਸਭ ਤੋਂ ਵੱਡੀ ਮੁਸ਼ਕਲ ਇਹ ਹੈ ਕਿ ਉਹ ਆਪਣੇ ਨਸੀਬ ਅਤੇ ਸੰਭਾਵਨਾਵਾਂ ਤੋਂ ਇਲਾਵਾ ਹੋਰ ਕੁਝ ਵੀ ਨਹੀਂ ਸੋਚਦਾ ਅਤੇ ਇਨ੍ਹਾਂ ਚੀਜ਼ਾਂ ਨਾਲ ਗੂੜ੍ਹਾ ਪਿਆਰ ਕਰਦਾ ਹੈ। ਮਨੁੱਖ ਆਪਣੇ ਨਸੀਬ ਅਤੇ ਸੰਭਾਵਨਾਵਾਂ ਦੀ ਖਾਤਰ ਪਰਮੇਸ਼ੁਰ ਦੇ ਮਗਰ ਚੱਲਦਾ ਹੈ; ਉਹ ਪਰਮੇਸ਼ੁਰ ਦੇ ਲਈ ਆਪਣੇ ਪਿਆਰ ਕਰਕੇ ਉਸ ਦੀ ਉਪਾਸਨਾ ਨਹੀਂ ਕਰਦਾ ਹੈ। ਅਤੇ ਇਸ ਲਈ, ਮਨੁੱਖ ਦੀ ਜਿੱਤ ਵਿੱਚ, ਮਨੁੱਖ ਦਾ ਸੁਆਰਥ, ਲਾਲਚ ਅਤੇ ਉਨ੍ਹਾਂ ਸਭ ਚੀਜ਼ਾਂ ਨਾਲ ਨਜਿੱਠਣਾ ਅਤੇ ਇੰਝ ਇਨ੍ਹਾਂ ਦਾ ਖਾਤਮਾ ਕਰਨਾ ਜ਼ਰੂਰੀ ਹੈ ਜਿਹੜੀਆਂ ਉਸ ਦੁਆਰਾ ਪਰਮੇਸ਼ੁਰ ਦੀ ਉਪਾਸਨਾ ਵਿੱਚ ਸਭ ਤੋਂ ਵੱਧ ਰੁਕਾਵਟ ਪਾਉਂਦੀਆਂ ਹਨ। ਅਜਿਹਾ ਕਰਨ ਨਾਲ, ਮਨੁੱਖ ਦੀ ਜਿੱਤ ਦੇ ਪ੍ਰਭਾਵ ਪ੍ਰਾਪਤ ਕੀਤੇ ਜਾ ਸਕਣਗੇ। ਨਤੀਜੇ ਵਜੋਂ, ਮਨੁੱਖ ਦੀ ਜਿੱਤ ਦੇ ਪਹਿਲੇ ਪੜਾਵਾਂ ਵਿੱਚ, ਇਹ ਜ਼ਰੂਰੀ ਹੈ ਕਿ ਮਨੁੱਖ ਦੀਆਂ ਬੇਕਾਬੂ ਲਾਲਸਾਵਾਂ ਅਤੇ ਸਭ ਤੋਂ ਘਾਤਕ ਕਮਜ਼ੋਰੀਆਂ ਨੂੰ ਸ਼ੁੱਧ ਕੀਤਾ ਜਾਵੇ, ਅਤੇ, ਇਸ ਦੇ ਰਾਹੀਂ, ਮਨੁੱਖ ਦੇ ਪਰਮੇਸ਼ੁਰ ਪ੍ਰਤੀ ਪ੍ਰੇਮ ਨੂੰ ਉਜਾਗਰ ਕੀਤਾ ਜਾਵੇ ਅਤੇ ਮਨੁੱਖੀ ਜੀਵਨ ਬਾਰੇ ਉਸ ਦੇ ਗਿਆਨ, ਪਰਮੇਸ਼ੁਰ ਬਾਰੇ ਉਸ ਦੇ ਨਜ਼ਰੀਏ ਅਤੇ ਉਸ ਦੀ ਹੋਂਦ ਦੇ ਅਰਥ ਨੂੰ ਬਦਲਿਆ ਜਾਵੇ। ਇਸ ਤਰੀਕੇ ਨਾਲ, ਮਨੁੱਖ ਦਾ ਪਰਮੇਸ਼ੁਰ ਪ੍ਰਤੀ ਪਿਆਰ ਸ਼ੁੱਧ ਕੀਤਾ ਜਾਂਦਾ ਹੈ, ਕਹਿਣ ਦਾ ਭਾਵ ਇਹ ਕਿ, ਮਨੁੱਖ ਦੇ ਹਿਰਦੇ ਨੂੰ ਜਿੱਤਿਆ ਜਾਂਦਾ ਹੈ। ਪਰ ਸਾਰੇ ਪ੍ਰਾਣੀਆਂ ਪ੍ਰਤੀ ਪਰਮੇਸ਼ੁਰ ਦੇ ਰਵੱਈਏ ਅਨੁਸਾਰ, ਪਰਮੇਸ਼ੁਰ ਸਿਰਫ਼ ਜਿੱਤ ਪ੍ਰਾਪਤ ਕਰਨ ਲਈ ਹੀ ਨਹੀਂ ਜਿੱਤਦਾ; ਇਸ ਦੀ ਬਜਾਏ, ਉਹ ਮਨੁੱਖ ਨੂੰ ਪ੍ਰਾਪਤ ਕਰਨ ਲਈ, ਆਪਣੀ ਖੁਦ ਦੀ ਮਹਿਮਾ ਲਈ, ਅਤੇ ਮਨੁੱਖ ਦੀ ਮੁੱਢਲੀ, ਮੂਲ ਸਮਾਨਤਾ ਨੂੰ ਮੁੜ ਹਾਸਲ ਕਰਨ ਲਈ ਜਿੱਤਦਾ ਹੈ। ਜੇ ਉਸ ਨੇ ਸਿਰਫ਼ ਜਿੱਤ ਪ੍ਰਾਪਤ ਕਰਨ ਲਈ ਹੀ ਜਿੱਤਣਾ ਹੁੰਦਾ, ਤਾਂ ਜਿੱਤ ਦੇ ਕੰਮ ਦੀ ਮਹੱਤਤਾ ਖਤਮ ਹੋ ਜਾਂਦੀ। ਕਹਿਣ ਦਾ ਭਾਵ ਇਹ ਹੈ ਕਿ ਜੇ ਮਨੁੱਖ ਨੂੰ ਜਿੱਤਣ ਤੋਂ ਬਾਅਦ, ਪਰਮੇਸ਼ੁਰ ਮਨੁੱਖ ਨਾਲ ਕੋਈ ਸੰਬੰਧ ਨਾ ਰੱਖਦਾ ਅਤੇ ਮਨੁੱਖ ਦੇ ਜੀਵਨ ਜਾਂ ਮੌਤ ਵੱਲ ਕੋਈ ਧਿਆਨ ਨਾ ਦਿੰਦਾ, ਤਾਂ ਇਹ ਮਨੁੱਖਜਾਤੀ ਦਾ ਪ੍ਰਬੰਧਨ ਨਾ ਹੁੰਦਾ, ਨਾ ਹੀ ਮਨੁੱਖ ਦੀ ਜਿੱਤ ਉਸ ਦੀ ਮੁਕਤੀ ਦੀ ਖਾਤਰ ਹੁੰਦੀ। ਮਨੁੱਖ ਦੀ ਜਿੱਤ ਤੋਂ ਬਾਅਦ ਸਿਰਫ਼ ਉਸ ਨੂੰ ਪ੍ਰਾਪਤ ਕਰਨਾ, ਅਤੇ ਆਖਰਕਾਰ ਸ਼ਾਨਦਾਰ ਮੰਜ਼ਲ ’ਤੇ ਉਸ ਦਾ ਪਹੁੰਚਣਾ, ਮੁਕਤੀ ਦੇ ਸਾਰੇ ਕੰਮ ਦੇ ਕੇਂਦਰ ਵਿੱਚ ਹੈ, ਅਤੇ ਸਿਰਫ਼ ਇਹ ਗੱਲ ਹੀ ਮਨੁੱਖ ਦੀ ਮੁਕਤੀ ਦਾ ਉਦੇਸ਼ ਪ੍ਰਾਪਤ ਕਰ ਸਕਦੀ ਹੈ। ਦੂਜੇ ਸ਼ਬਦਾਂ ਵਿੱਚ, ਸਿਰਫ਼ ਸੁੰਦਰ ਮੰਜ਼ਲ ’ਤੇ ਮਨੁੱਖ ਦੀ ਪਹੁੰਚ ਅਤੇ ਅਰਾਮ ਵਿੱਚ ਉਸ ਦਾ ਪ੍ਰਵੇਸ਼ ਉਹ ਸੰਭਾਵਨਾਵਾਂ ਹਨ ਜੋ ਸਾਰੇ ਪ੍ਰਾਣੀਆਂ ਕੋਲ ਹੋਣੀਆਂ ਚਾਹੀਦੀਆਂ ਹਨ, ਅਤੇ ਉਹ ਕੰਮ ਹੈ ਜੋ ਸਿਰਜਣਹਾਰ ਦੁਆਰਾ ਕੀਤਾ ਜਾਣਾ ਚਾਹੀਦਾ ਹੈ। ਜੇ ਮਨੁੱਖ ਨੇ ਇਹ ਕੰਮ ਕਰਨਾ ਹੁੰਦਾ, ਤਾਂ ਇਹ ਬਹੁਤ ਸੀਮਤ ਜਿਹਾ ਹੁੰਦਾ: ਇਹ ਮਨੁੱਖ ਨੂੰ ਕਿਸੇ ਖਾਸ ਜਗ੍ਹਾ ਤਕ ਤਾਂ ਲਿਆ ਸਕਦਾ ਸੀ, ਪਰ ਇਹ ਮਨੁੱਖ ਨੂੰ ਸਦੀਪਕ ਮੰਜ਼ਲ ’ਤੇ ਲਿਆਉਣ ਯੋਗ ਨਹੀਂ ਹੋਣਾ ਸੀ। ਮਨੁੱਖ, ਮਨੁੱਖ ਦੇ ਨਸੀਬ ਬਾਰੇ ਫ਼ੈਸਲਾ ਕਰਨ ਦੇ ਸਮਰੱਥ ਨਹੀਂ ਹੈ, ਅਤੇ ਇਸ ਤੋਂ ਇਲਾਵਾ, ਨਾ ਹੀ ਉਹ ਮਨੁੱਖ ਦੀਆਂ ਸੰਭਾਵਨਾਵਾਂ ਅਤੇ ਭਵਿੱਖ ਦੀ ਮੰਜ਼ਲ ਨੂੰ ਯਕੀਨੀ ਬਣਾਉਣ ਦੇ ਸਮਰੱਥ ਹੈ। ਫਿਰ ਵੀ, ਪਰਮੇਸ਼ੁਰ ਦੁਆਰਾ ਕੀਤਾ ਗਿਆ ਕੰਮ ਵੱਖਰਾ ਹੈ। ਕਿਉਂਕਿ ਉਸ ਨੇ ਮਨੁੱਖ ਦੀ ਸਿਰਜਣਾ ਕੀਤੀ ਹੈ, ਇਸ ਲਈ ਉਹ ਉਸ ਦੀ ਅਗਵਾਈ ਕਰਦਾ ਹੈ; ਕਿਉਂਕਿ ਉਹ ਮਨੁੱਖ ਨੂੰ ਬਚਾਉਂਦਾ ਹੈ, ਇਸ ਲਈ ਉਹ ਉਸ ਨੂੰ ਪੂਰੀ ਤਰ੍ਹਾਂ ਬਚਾਏਗਾ, ਅਤੇ ਉਸ ਨੂੰ ਪੂਰੀ ਤਰ੍ਹਾਂ ਨਾਲ ਪ੍ਰਾਪਤ ਕਰੇਗਾ; ਕਿਉਂਕਿ ਉਹ ਮਨੁੱਖ ਦੀ ਅਗਵਾਈ ਕਰਦਾ ਹੈ, ਇਸ ਲਈ ਉਹ ਉਸ ਨੂੰ ਸਹੀ ਮੰਜ਼ਲ ’ਤੇ ਲਿਆਏਗਾ; ਅਤੇ ਕਿਉਂਕਿ ਉਸ ਨੇ ਮਨੁੱਖ ਦੀ ਸਿਰਜਣਾ ਕੀਤੀ ਅਤੇ ਉਸ ਦਾ ਪ੍ਰਬੰਧਨ ਕਰਦਾ ਹੈ, ਇਸ ਲਈ ਉਸ ਨੂੰ ਮਨੁੱਖ ਦੇ ਨਸੀਬ ਅਤੇ ਸੰਭਾਵਨਾਵਾਂ ਦੀ ਜ਼ਿੰਮੇਦਾਰੀ ਲੈਣਾ ਜ਼ਰੂਰੀ ਹੈ। ਇਹ ਉਹ ਕੰਮ ਹੈ ਜੋ ਸਿਰਜਣਹਾਰ ਦੁਆਰਾ ਕੀਤਾ ਜਾਂਦਾ ਹੈ। ਹਾਲਾਂਕਿ ਜਿੱਤ ਦਾ ਕੰਮ ਮਨੁੱਖ ਦੀਆਂ ਸੰਭਾਵਨਾਵਾਂ ਨੂੰ ਸ਼ੁੱਧ ਕਰਕੇ ਪ੍ਰਾਪਤ ਕੀਤਾ ਜਾਂਦਾ ਹੈ, ਪਰ ਆਖਰਕਾਰ ਮਨੁੱਖ ਨੂੰ ਪਰਮੇਸ਼ੁਰ ਦੁਆਰਾ ਉਸ ਦੇ ਲਈ ਤਿਆਰ ਕੀਤੀ ਸਹੀ ਮੰਜ਼ਲ ਤਕ ਲਿਆਉਣਾ ਜ਼ਰੂਰੀ ਹੈ। ਅਸਲ ਵਿੱਚ ਕਿਉਂਕਿ ਪਰਮੇਸ਼ੁਰ ਮਨੁੱਖ ਉੱਤੇ ਮਿਹਨਤ ਕਰਦਾ ਹੈ ਇਸੇ ਕਰਕੇ ਹੀ ਮਨੁੱਖ ਦੀ ਕੋਈ ਮੰਜ਼ਲ ਹੈ ਅਤੇ ਉਸ ਦਾ ਨਸੀਬ ਸੁਰੱਖਿਅਤ ਹੈ। ਇੱਥੇ, ਜਿਸ ਸਹੀ ਮੰਜ਼ਲ ਦਾ ਜ਼ਿਕਰ ਕੀਤਾ ਗਿਆ ਹੈ ਉਹ ਬੀਤੇ ਸਮੇਂ ਵਿੱਚ ਸ਼ੁੱਧ ਕੀਤੀਆਂ ਗਈਆਂ ਮਨੁੱਖ ਦੀਆਂ ਉਮੀਦਾਂ ਅਤੇ ਸੰਭਾਵਨਾਵਾਂ ਨਹੀਂ ਹਨ; ਦੋਵੇਂ ਗੱਲਾਂ ਵੱਖੋ-ਵੱਖਰੀਆਂ ਹਨ। ਮਨੁੱਖ ਜਿਨ੍ਹਾਂ ਚੀਜ਼ਾਂ ਦੀ ਉਮੀਦ ਕਰਦਾ ਹੈ ਅਤੇ ਜਿਨ੍ਹਾਂ ਲਈ ਭੱਜ-ਦੌੜ ਕਰਦਾ ਹੈ, ਉਹ, ਉਹ ਲਾਲਸਾਵਾਂ ਹਨ ਜੋ ਉਸ ਦੁਆਰਾ ਸਰੀਰ ਦੀਆਂ ਫ਼ਜ਼ੂਲ ਇੱਛਾਵਾਂ ਦੇ ਖਹਿੜੇ ਪਏ ਰਹਿਣ ਤੋਂ ਉਪਜਦੀਆਂ ਹਨ, ਨਾ ਕਿ ਉਸ ਮੰਜ਼ਲ ਤੋਂ ਜਿਸ ਦਾ ਮਨੁੱਖ ਹੱਕਦਾਰ ਹੈ। ਇਸ ਦੌਰਾਨ, ਪਰਮੇਸ਼ੁਰ ਨੇ ਮਨੁੱਖ ਲਈ ਜੋ ਕੁਝ ਤਿਆਰ ਕੀਤਾ ਹੈ, ਉਹ ਮਨੁੱਖ ਲਈ ਬਰਕਤਾਂ ਅਤੇ ਵਾਅਦੇ ਹਨ ਜਿਨ੍ਹਾਂ ਦਾ ਮਨੁੱਖ ਉਦੋਂ ਹੱਕਦਾਰ ਹੋਵੇਗਾ ਜਦੋਂ ਉਸ ਨੂੰ ਸ਼ੁੱਧ ਬਣਾਇਆ ਜਾ ਚੁੱਕਾ ਹੋਵੇਗਾ, ਜੋ ਪਰਮੇਸ਼ੁਰ ਨੇ ਸੰਸਾਰ ਦੀ ਸਿਰਜਣਾ ਕਰਨ ਤੋਂ ਬਾਅਦ ਮਨੁੱਖ ਲਈ ਤਿਆਰ ਕੀਤੇ ਸਨ, ਅਤੇ ਜੋ ਫੈਸਲੇ, ਧਾਰਣਾਵਾਂ, ਕਲਪਨਾਵਾਂ, ਜਾਂ ਮਨੁੱਖੀ ਸਰੀਰ ਦੁਆਰਾ ਭ੍ਰਿਸ਼ਟੇ ਨਹੀਂ ਹਨ। ਇਹ ਮੰਜ਼ਲ ਕਿਸੇ ਖਾਸ ਵਿਅਕਤੀ ਲਈ ਨਹੀਂ ਤਿਆਰ ਕੀਤੀ ਜਾਂਦੀ ਹੈ, ਸਗੋਂ ਸਮੁੱਚੀ ਮਨੁੱਖਜਾਤੀ ਲਈ ਅਰਾਮ ਦੀ ਜਗ੍ਹਾ ਹੈ। ਅਤੇ ਇਸ ਲਈ, ਇਹ ਮੰਜ਼ਲ ਮਨੁੱਖਜਾਤੀ ਲਈ ਸਭ ਤੋਂ ਢੁਕਵੀਂ ਮੰਜ਼ਲ ਹੈ।

ਸਿਰਜਣਹਾਰ ਦਾ ਮਨੋਰਥ ਸ੍ਰਿਸ਼ਟੀ ਦੇ ਸਾਰੇ ਜੀਵਾਂ ਦਾ ਪ੍ਰਬੰਧ ਕਰਨਾ ਹੈ। ਲਾਜ਼ਮੀ ਹੈ ਕਿ ਤੂੰ ਉਸ ਦੁਆਰਾ ਕੀਤੇ ਜਾਣ ਵਾਲੇ ਕਿਸੇ ਕੰਮ ਨੂੰ ਰੱਦ ਨਾ ਕਰੇਂ ਜਾਂ ਉਸ ਦੀ ਅਵੱਗਿਆ ਨਾ ਕਰੇਂ, ਨਾ ਹੀ ਤੈਨੂੰ ਉਸ ਪ੍ਰਤੀ ਵਿਦ੍ਰੋਹੀ ਹੋਣਾ ਚਾਹੀਦਾ ਹੈ। ਜਦੋਂ ਉਸ ਦੁਆਰਾ ਕੀਤਾ ਜਾਣ ਵਾਲਾ ਕੰਮ ਆਖਰਕਾਰ ਆਪਣੇ ਮਕਸਦ ਨੂੰ ਪੂਰਾ ਕਰ ਲਵੇਗਾ, ਤਾਂ ਉਹ ਇਸ ਵਿੱਚ ਮਹਿਮਾ ਪ੍ਰਾਪਤ ਕਰੇਗਾ। ਅੱਜ, ਇਹ ਕਿਉਂ ਨਹੀਂ ਕਿਹਾ ਜਾਂਦਾ ਕਿ ਤੂੰ ਮੋਆਬ ਦਾ ਵੰਸ਼ਜ ਹੈਂ, ਜਾਂ ਵੱਡੇ ਲਾਲ ਅਜਗਰ ਦੀ ਸੰਤਾਨ ਹੈਂ? ਚੁਣੇ ਹੋਏ ਲੋਕਾਂ ਦੀ ਕੋਈ ਗੱਲ ਕਿਉਂ ਨਹੀਂ ਕੀਤੀ ਜਾਂਦੀ, ਅਤੇ ਸਿਰਫ਼ ਸਿਰਜੇ ਹੋਏ ਪ੍ਰਾਣੀਆਂ ਦੀ ਹੀ ਗੱਲ ਕਿਉਂ ਕੀਤੀ ਜਾਂਦੀ ਹੈ? ਸਿਰਜਿਆ ਹੋਇਆ ਜੀਵ—ਇਹ ਮਨੁੱਖ ਦਾ ਅਸਲ ਖਿਤਾਬ ਸੀ, ਅਤੇ ਇਹ ਉਹ ਹੈ ਜੋ ਉਸ ਦੀ ਸੁਭਾਵਕ ਪਛਾਣ ਹੈ। ਸਿਰਫ਼ ਨਾਂਅ ਹੀ ਬਦਲਦੇ ਹਨ ਕਿਉਂਕਿ ਕੰਮ ਦੇ ਯੁਗ ਅਤੇ ਸਮੇਂ ਦੀ ਮਿਆਦ ਵੱਖੋ-ਵੱਖਰੀ ਹੁੰਦੀ ਹੈ; ਦਰਅਸਲ, ਮਨੁੱਖ ਇਕ ਆਮ ਜਿਹਾ ਪ੍ਰਾਣੀ ਹੈ। ਸਾਰੇ ਪ੍ਰਾਣੀਆਂ ਲਈ, ਭਾਵੇਂ ਉਹ ਸਭ ਤੋਂ ਵੱਧ ਭ੍ਰਿਸ਼ਟ ਹੋਣ ਜਾਂ ਸਭ ਤੋਂ ਵੱਧ ਪਵਿੱਤਰ, ਇੱਕ ਸਿਰਜੇ ਹੋਏ ਪ੍ਰਾਣੀ ਦਾ ਫ਼ਰਜ਼ ਨਿਭਾਉਣਾ ਜ਼ਰੂਰੀ ਹੈ। ਜਦੋਂ ਪਰਮੇਸ਼ੁਰ ਜਿੱਤ ਦਾ ਕੰਮ ਪੂਰਾ ਕਰਦਾ ਹੈ, ਤਾਂ ਉਹ ਤੇਰੀਆਂ ਸੰਭਾਵਨਾਵਾਂ, ਨਸੀਬ ਜਾਂ ਮੰਜ਼ਲ ਦੀ ਵਰਤੋਂ ਕਰਦਿਆਂ ਤੇਰੇ ’ਤੇ ਨਿਯੰਤ੍ਰਣ ਨਹੀਂ ਕਰਦਾ। ਅਸਲ ਵਿੱਚ ਇਸ ਤਰੀਕੇ ਨਾਲ ਕੰਮ ਕਰਨ ਦੀ ਕੋਈ ਲੋੜ ਨਹੀਂ ਹੈ। ਜਿੱਤ ਦੇ ਕੰਮ ਦਾ ਮਕਸਦ ਇਹ ਹੈ ਕਿ ਮਨੁੱਖ ਇਕ ਸਿਰਜੇ ਹੋਏ ਪ੍ਰਾਣੀ ਦਾ ਫਰਜ਼ ਨਿਭਾਵੇ, ਉਸ ਤੋਂ ਸਿਰਜਣਹਾਰ ਦੀ ਉਪਾਸਨਾ ਕਰਾਈ ਜਾਵੇ; ਸਿਰਫ਼ ਇਸ ਤੋਂ ਬਾਅਦ ਹੀ ਉਹ ਸ਼ਾਨਦਾਰ ਮੰਜ਼ਲ ਵਿੱਚ ਪ੍ਰਵੇਸ਼ ਕਰ ਸਕਦਾ ਹੈ। ਮਨੁੱਖ ਦਾ ਨਸੀਬ ਪਰਮੇਸ਼ੁਰ ਦੇ ਹੱਥਾਂ ਦੁਆਰਾ ਨਿਯੰਤ੍ਰਿਤ ਕੀਤਾ ਜਾਂਦਾ ਹੈ। ਤੂੰ ਖੁਦ ਆਪਣਾ ਨਿਯੰਤ੍ਰਣ ਕਰਨ ਦੇ ਸਮਰੱਥ ਨਹੀਂ ਹੈਂ: ਭਾਵੇਂ ਮਨੁੱਖ ਹਮੇਸ਼ਾ ਆਪਣੇ ਲਈ ਦੌੜ-ਭੱਜ ਕਰਦਾ ਹੈ ਤੇ ਆਹਰੇ ਲੱਗਿਆ ਰਹਿੰਦਾ ਹੈ, ਪਰ ਇਸ ਦੇ ਬਾਵਜੂਦ ਉਹ ਖੁਦ ਦਾ ਨਿਯੰਤ੍ਰਣ ਕਰਨ ’ਚ ਅਸਮਰਥ ਹੀ ਰਹਿੰਦਾ ਹੈ। ਜੇ ਤੂੰ ਆਪਣੀਆਂ ਖੁਦ ਦੀਆਂ ਸੰਭਾਵਨਾਵਾਂ ਬਾਰੇ ਜਾਣ ਸਕਦਾ, ਜੇ ਤੂੰ ਆਪਣੇ ਖੁਦ ਦੇ ਨਸੀਬ ਦਾ ਨਿਯੰਤ੍ਰਣ ਕਰ ਸਕਦਾ ਤਾਂ ਵੀ ਕੀ ਤੂੰ ਸਿਰਜਿਆ ਹੋਇਆ ਪ੍ਰਾਣੀ ਹੀ ਹੁੰਦਾ? ਸੰਖੇਪ ਵਿੱਚ, ਪਰਮੇਸ਼ੁਰ ਭਾਵੇਂ ਜਿਵੇਂ ਵੀ ਕੰਮ ਕਰਦਾ ਹੋਵੇ, ਉਸ ਦਾ ਸਾਰਾ ਕੰਮ ਮਨੁੱਖ ਦੀ ਖਾਤਰ ਹੀ ਹੁੰਦਾ ਹੈ। ਉਦਾਹਰਣ ਵਜੋਂ, ਧਰਤੀ, ਅਕਾਸ਼ ਅਤੇ ਉਹ ਸਭ ਵਸਤਾਂ ਨੂੰ ਹੀ ਲੈ ਲਓ ਜਿਨ੍ਹਾਂ ਨੂੰ ਪਰਮੇਸ਼ੁਰ ਨੇ ਮਨੁੱਖ ਦੀ ਸੇਵਾ ਕਰਨ ਲਈ ਸਿਰਜਿਆ: ਚੰਨ, ਸੂਰਜ ਅਤੇ ਤਾਰੇ ਜੋ ਉਸ ਨੇ ਮਨੁੱਖ, ਜਾਨਵਰਾਂ ਅਤੇ ਪੌਦਿਆਂ ਲਈ ਬਣਾਏ ਸਨ, ਬਸੰਤ, ਗਰਮੀ, ਪਤਝੜ ਅਤੇ ਸਰਦੀ, ਅਤੇ ਵਗੈਰਾ-ਵਗੈਰਾ—ਇਹ ਸਭ ਮਨੁੱਖ ਦੀ ਹੋਂਦ ਦੀ ਖਾਤਰ ਬਣਾਏ ਹੋਏ ਹਨ। ਅਤੇ ਇਸ ਲਈ, ਭਾਵੇਂ ਪਰਮੇਸ਼ੁਰ ਮਨੁੱਖ ਨੂੰ ਜਿਵੇਂ ਵੀ ਤਾੜਨਾ ਕਰਦਾ ਹੈ ਅਤੇ ਉਸ ਦਾ ਨਿਆਂ ਕਰਦਾ ਹੈ, ਇਹ ਸਭ ਮਨੁੱਖ ਦੀ ਮੁਕਤੀ ਦੀ ਖਾਤਰ ਹੀ ਹੈ। ਭਾਵੇਂ ਉਹ ਮਨੁੱਖ ਤੋਂ ਉਸ ਦੀਆਂ ਸਰੀਰਕ ਉਮੀਦਾਂ ਖੋਹ ਲੈਂਦਾ ਹੈ, ਪਰ ਇਹ ਮਨੁੱਖ ਨੂੰ ਸ਼ੁੱਧ ਬਣਾਉਣ ਲਈ ਹੀ ਹੈ, ਅਤੇ ਮਨੁੱਖ ਨੂੰ ਸ਼ੁੱਧ ਇਸ ਲਈ ਬਣਾਇਆ ਜਾਂਦਾ ਹੈ ਤਾਂ ਕਿ ਉਹ ਜੀਉਂਦਾ ਰਹਿ ਸਕੇ। ਮਨੁੱਖ ਦੀ ਮੰਜ਼ਲ ਸਿਰਜਣਹਾਰ ਦੇ ਹੱਥਾਂ ਵਿੱਚ ਹੈ, ਤਾਂ ਮਨੁੱਖ ਆਪਣੇ ਆਪ ਦਾ ਨਿਯੰਤ੍ਰਣ ਕਿਵੇਂ ਕਰ ਸਕਦਾ ਹੈ?

ਜਿੱਤ ਦਾ ਕੰਮ ਸੰਪੂਰਣ ਹੋ ਜਾਣ ਤੋਂ ਬਾਅਦ, ਮਨੁੱਖ ਨੂੰ ਇੱਕ ਸੁੰਦਰ ਸੰਸਾਰ ਵਿੱਚ ਲਿਆਇਆ ਜਾਵੇਗਾ। ਬੇਸ਼ੱਕ, ਇਹ ਜੀਵਨ, ਫਿਰ ਵੀ ਧਰਤੀ ਉੱਤੇ ਹੀ ਹੋਵੇਗਾ, ਪਰ ਇਹ ਮਨੁੱਖ ਦੇ ਅਜੋਕੇ ਜੀਵਨ ਤੋਂ ਬਿਲਕੁਲ ਉਲਟ ਹੋਵੇਗਾ। ਮਨੁੱਖਜਾਤੀ ਦਾ ਇਹ ਜੀਵਨ ਉਦੋਂ ਹੋਵੇਗਾ ਜਦੋਂ ਸਮੁੱਚੀ ਮਨੁੱਖਜਾਤੀ ਨੂੰ ਜਿੱਤਿਆ ਜਾ ਚੁੱਕਾ ਹੋਵੇਗਾ, ਇਹ ਧਰਤੀ ਉੱਤੇ ਮਨੁੱਖ ਲਈ ਇੱਕ ਨਵਾਂ ਅਰੰਭ ਹੋਵੇਗਾ, ਅਤੇ ਮਨੁੱਖਜਾਤੀ ਲਈ ਅਜਿਹਾ ਜੀਵਨ ਹੋਣਾ ਇਸ ਗੱਲ ਦਾ ਸਬੂਤ ਹੋਵੇਗਾ ਕਿ ਇਸ ਨੇ ਇਕ ਨਵੇਂ ਅਤੇ ਸੁੰਦਰ ਖੇਤਰ ਵਿੱਚ ਪ੍ਰਵੇਸ਼ ਕਰ ਲਿਆ ਹੈ। ਇਹ ਧਰਤੀ ਉੱਤੇ ਮਨੁੱਖ ਅਤੇ ਪਰਮੇਸ਼ੁਰ ਦੇ ਜੀਵਨ ਦਾ ਅਰੰਭ ਹੋਵੇਗਾ। ਅਜਿਹੇ ਸੁੰਦਰ ਜੀਵਨ ਦਾ ਅਧਾਰ ਲਾਜ਼ਮੀ ਤੌਰ ਤੇ ਇਹ ਹੋਣਾ ਚਾਹੀਦਾ ਹੈ ਕਿ, ਮਨੁੱਖ ਨੂੰ ਸ਼ੁੱਧ ਕੀਤੇ ਜਾਣ ਅਤੇ ਜਿੱਤ ਲਏ ਜਾਣ ਤੋਂ ਬਾਅਦ, ਉਹ ਸਿਰਜਣਹਾਰ ਦੇ ਅਧੀਨ ਹੋ ਜਾਂਦਾ ਹੈ। ਅਤੇ ਇਸ ਲਈ, ਜਿੱਤ ਦਾ ਕੰਮ ਮਨੁੱਖਜਾਤੀ ਦੁਆਰਾ ਸ਼ਾਨਦਾਰ ਮੰਜ਼ਲ ਵਿੱਚ ਪ੍ਰਵੇਸ਼ ਕਰਨ ਤੋਂ ਪਹਿਲਾਂ ਪਰਮੇਸ਼ੁਰ ਦੇ ਕੰਮ ਦਾ ਆਖਰੀ ਪੜਾਅ ਹੈ। ਅਜਿਹਾ ਜੀਵਨ ਮਨੁੱਖ ਦਾ ਧਰਤੀ ਉੱਤੇ ਭਵਿੱਖ ਵਾਲਾ ਜੀਵਨ ਹੈ, ਧਰਤੀ ਉੱਤੇ ਸਭ ਤੋਂ ਸੁੰਦਰ ਜੀਵਨ, ਅਜਿਹਾ ਜੀਵਨ ਜਿਸ ਦੀ ਮਨੁੱਖ ਲਾਲਸਾ ਰੱਖਦਾ ਹੈ, ਅਜਿਹਾ ਜੋ ਮਨੁੱਖ ਨੇ ਸੰਸਾਰ ਦੇ ਇਤਿਹਾਸ ਵਿੱਚ ਪਹਿਲਾਂ ਕਦੇ ਨਹੀਂ ਪ੍ਰਾਪਤ ਕੀਤਾ। ਇਹ 6,000 ਸਾਲਾਂ ਦੇ ਪ੍ਰਬੰਧਨ ਦੇ ਕੰਮ ਦਾ ਅੰਤਮ ਨਤੀਜਾ ਹੈ; ਇਹ ਉਹ ਹੈ ਜਿਸ ਦੇ ਲਈ ਮਨੁੱਖਜਾਤੀ ਸਭ ਤੋਂ ਵੱਧ ਤਰਸਦੀ ਹੈ, ਅਤੇ ਇਹੀ ਮਨੁੱਖ ਲਈ ਪਰਮੇਸ਼ੁਰ ਦਾ ਵਾਅਦਾ ਵੀ ਹੈ। ਪਰ ਇਹ ਵਾਅਦਾ ਤੁਰੰਤ ਪੂਰਾ ਨਹੀਂ ਹੋ ਸਕਦਾ: ਮਨੁੱਖ ਭਵਿੱਖ ਦੀ ਮੰਜ਼ਲ ਵਿੱਚ ਪ੍ਰਵੇਸ਼ ਉਦੋਂ ਹੀ ਕਰ ਸਕੇਗਾ ਜਦੋਂ ਅੰਤ ਦੇ ਦਿਨਾਂ ਦਾ ਕੰਮ ਪੂਰਾ ਹੋ ਚੁੱਕਾ ਹੋਵੇਗਾ ਅਤੇ ਮਨੁੱਖ ਨੂੰ ਪੂਰੀ ਤਰ੍ਹਾਂ ਜਿੱਤਿਆ ਜਾ ਚੁੱਕਾ ਹੋਵੇਗਾ, ਭਾਵ, ਸ਼ਤਾਨ ਨੂੰ ਪੂਰੀ ਤਰ੍ਹਾਂ ਨਾਲ ਹਰਾ ਦਿੱਤੇ ਜਾਣ ਤੋਂ ਬਾਅਦ। ਮਨੁੱਖ ਨੂੰ ਤਾਏ ਜਾਣ ਤੋਂ ਬਾਅਦ, ਉਹ ਪਾਪੀ ਸੁਭਾਅ ਵਾਲਾ ਨਹੀਂ ਹੋਵੇਗਾ, ਕਿਉਂਕਿ ਪਰਮੇਸ਼ੁਰ ਸ਼ਤਾਨ ਨੂੰ ਹਰਾ ਚੁੱਕਾ ਹੋਵੇਗਾ, ਇਸ ਦਾ ਅਰਥ ਇਹ ਹੈ ਕਿ ਦੁਸ਼ਮਣ ਤਾਕਤਾਂ, ਭਾਵ ਅਜਿਹੀਆਂ ਕੋਈ ਵੀ ਦੁਸ਼ਮਣ ਤਾਕਤਾਂ ਜੋ ਮਨੁੱਖੀ ਸਰੀਰ ’ਤੇ ਹਮਲਾ ਕਰ ਸਕਦੀਆਂ ਹਨ, ਦੁਆਰਾ ਕੋਈ ਵੀ ਅਯੋਗ ਦਖਲ ਨਹੀਂ ਦਿੱਤਾ ਜਾਵੇਗਾ। ਅਤੇ ਇਸ ਤਰ੍ਹਾਂ ਮਨੁੱਖ ਅਜ਼ਾਦ ਅਤੇ ਪਵਿੱਤਰ ਹੋਵੇਗਾ—ਉਹ ਸਦੀਪਕਾਲ ਵਿੱਚ ਪ੍ਰਵੇਸ਼ ਕਰ ਜਾਵੇਗਾ। ਜੇ ਹਨੇਰੇ ਦੀਆਂ ਦੁਸ਼ਮਣ ਤਾਕਤਾਂ ਨੂੰ ਗੁਲਾਮ ਬਣਾ ਕੇ ਰੱਖਿਆ ਜਾਵੇਗਾ, ਸਿਰਫ਼ ਤਾਂ ਹੀ ਮਨੁੱਖ ਜਿੱਥੇ ਵੀ ਜਾਵੇਗਾ ਅਜ਼ਾਦ ਹੋਵੇਗਾ, ਅਤੇ ਇਸ ਲਈ ਉਹ ਵਿਦ੍ਰੋਹ ਜਾਂ ਵਿਰੋਧ ਤੋਂ ਬਗੈਰ ਹੋਵੇਗਾ। ਪਰ ਸ਼ਤਾਨ ਨੂੰ ਗੁਲਾਮ ਬਣਾਉਣਾ ਹੀ ਪਵੇਗਾ, ਅਤੇ ਮਨੁੱਖ ਨਾਲ ਸਭ ਕੁਝ ਚੰਗਾ ਹੋਵੇਗਾ; ਇਸ ਸਮੇਂ ਸਥਿਤੀ ਅਜਿਹੀ ਇਸ ਕਰਕੇ ਹੈ ਕਿਉਂਕਿ ਸ਼ਤਾਨ ਅਜੇ ਵੀ ਧਰਤੀ ’ਤੇ ਹਰ ਥਾਂ ਮੁਸੀਬਤਾਂ ਨੂੰ ਸ਼ਹਿ ਦਿੰਦਾ ਹੈ, ਅਤੇ ਕਿਉਂਕਿ ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ ਸਾਰੇ ਕੰਮ ਦਾ ਅਜੇ ਆਪਣੇ ਅੰਤ ’ਤੇ ਪਹੁੰਚਣਾ ਬਾਕੀ ਹੈ। ਸ਼ਤਾਨ ਨੂੰ ਹਰਾ ਦੇਣ ਤੋਂ ਬਾਅਦ, ਮਨੁੱਖ ਪੂਰੀ ਤਰ੍ਹਾਂ ਨਾਲ ਮੁਕਤ ਹੋ ਜਾਵੇਗਾ; ਜਦੋਂ ਮਨੁੱਖ ਪਰਮੇਸ਼ੁਰ ਨੂੰ ਪ੍ਰਾਪਤ ਕਰ ਲਵੇਗਾ ਅਤੇ ਸ਼ਤਾਨ ਦੇ ਵੱਸ ਤੋਂ ਬਾਹਰ ਨਿਕਲ ਜਾਵੇਗਾ, ਤਾਂ ਉਹ ਧਾਰਮਿਕਤਾ ਦਾ ਸੂਰਜ ਵੇਖ ਸਕੇਗਾ। ਆਮ ਮਨੁੱਖ ਜਿਸ ਜੀਵਨ ਦਾ ਹੱਕਦਾਰ ਹੈ ਉਹ ਮੁੜ ਪ੍ਰਾਪਤ ਹੋਵੇਗਾ; ਉਹ ਸਭ ਕੁਝ ਜੋ ਆਮ ਮਨੁੱਖ ਕੋਲ ਹੋਣਾ ਚਾਹੀਦਾ ਹੈ—ਜਿਵੇਂ ਕਿ ਬੁਰਾਈ ਤੋਂ ਭਲਾਈ ਵਿਚਾਲੇ ਫ਼ਰਕ ਸਮਝਣ ਦੀ ਯੋਗਤਾ, ਅਤੇ ਇਹ ਸਮਝਣਾ ਕਿ ਖਾਣਾ ਅਤੇ ਪਹਿਨਣਾ ਕਿਵੇਂ ਹੈ, ਅਤੇ ਆਮ ਵਾਂਗ ਜੀਉਣ ਦੀ ਯੋਗਤਾ—ਇਹ ਸਭ ਮੁੜ ਪ੍ਰਾਪਤ ਕੀਤਾ ਜਾਵੇਗਾ। ਜੇ ਹੱਵਾਹ ਸੱਪ ਦੇ ਪ੍ਰਲੋਭਨ ਵਿੱਚ ਨਾ ਆਈ ਹੁੰਦੀ, ਤਾਂ ਮਨੁੱਖ ਕੋਲ ਸ਼ੁਰੂ ਵਿੱਚ ਹੀ ਅਜਿਹਾ ਆਮ ਜੀਵਨ ਹੋਣਾ ਸੀ ਜਦੋਂ ਉਸ ਨੂੰ ਸਿਰਜਿਆ ਗਿਆ ਸੀ। ਉਸ ਨੇ ਖਾਧਾ ਹੁੰਦਾ, ਕੱਪੜੇ ਪਹਿਨੇ ਹੁੰਦੇ, ਅਤੇ ਧਰਤੀ ਉੱਤੇ ਆਮ ਮਨੁੱਖੀ ਜੀਵਨ ਬਿਤਾਇਆ ਹੁੰਦਾ। ਫਿਰ ਵੀ ਮਨੁੱਖ ਦੇ ਭ੍ਰਿਸ਼ਟ ਹੋ ਜਾਣ ਤੋਂ ਬਾਅਦ, ਇਹ ਜੀਵਨ ਨਾ ਪ੍ਰਾਪਤ ਹੋਣ ਯੋਗ ਇੱਕ ਭਰਮ ਬਣ ਗਿਆ, ਤੇ ਇੱਥੋਂ ਤਕ ਕਿ ਅੱਜ ਵੀ ਮਨੁੱਖ ਅਜਿਹੀਆਂ ਚੀਜ਼ਾਂ ਦੀ ਕਲਪਨਾ ਕਰਨ ਦੀ ਹਿੰਮਤ ਨਹੀਂ ਕਰਦਾ। ਦਰਅਸਲ, ਇਹ ਖੂਬਸੂਰਤ ਜੀਵਨ ਜਿਸ ਦੀ ਮਨੁੱਖ ਲਾਲਸਾ ਕਰਦਾ ਹੈ, ਇਕ ਜ਼ਰੂਰਤ ਹੈ। ਜੇ ਮਨੁੱਖ ਅਜਿਹੀ ਕਿਸੇ ਮੰਜ਼ਲ ਤੋਂ ਬਗੈਰ ਹੁੰਦਾ, ਤਾਂ ਧਰਤੀ ’ਤੇ ਉਸ ਦਾ ਭ੍ਰਿਸ਼ਟ ਜੀਵਨ ਕਦੇ ਵੀ ਖਤਮ ਨਾ ਹੁੰਦਾ, ਅਤੇ ਜੇ ਅਜਿਹਾ ਕੋਈ ਖੂਬਸੂਰਤ ਜੀਵਨ ਨਾ ਹੁੰਦਾ, ਤਾਂ ਸ਼ਤਾਨ ਦੇ ਨਸੀਬ ਜਾਂ ਉਸ ਯੁਗ ਦਾ ਕੋਈ ਅੰਤ ਨਾ ਹੁੰਦਾ ਜਿਸ ਵਿੱਚ ਸ਼ਤਾਨ ਕੋਲ ਧਰਤੀ ਉੱਤੇ ਸ਼ਕਤੀ ਹੈ। ਮਨੁੱਖ ਲਈ ਉਸ ਖੇਤਰ ਵਿੱਚ ਪਹੁੰਚਣਾ ਲਾਜ਼ਮੀ ਹੈ ਜਿੱਥੇ ਹਨੇਰੇ ਦੀਆਂ ਤਾਕਤਾਂ ਨਹੀਂ ਪਹੁੰਚ ਸਕਦੀਆਂ, ਅਤੇ ਜਦੋਂ ਉਹ ਅਜਿਹਾ ਕਰਦਾ ਹੈ, ਤਾਂ ਇਸ ਨਾਲ ਸਿੱਧ ਹੋਵੇਗਾ ਕਿ ਸ਼ਤਾਨ ਨੂੰ ਹਰਾ ਦਿੱਤਾ ਗਿਆ ਹੈ। ਇਸ ਤਰੀਕੇ ਨਾਲ, ਜਦੋਂ ਸ਼ਤਾਨ ਦੁਆਰਾ ਕੋਈ ਪਰੇਸ਼ਾਨੀ ਨਹੀਂ ਹੋਵੇਗੀ, ਤਾਂ ਖੁਦ ਪਰਮੇਸ਼ੁਰ ਮਨੁੱਖਜਾਤੀ ਦਾ ਨਿਯੰਤ੍ਰਣ ਕਰੇਗਾ, ਅਤੇ ਉਹ ਮਨੁੱਖ ਦੇ ਸਮੁੱਚੇ ਜੀਵਨ ਨੂੰ ਦਿਸ਼ਾ ਪ੍ਰਦਾਨ ਕਰੇਗਾ ਅਤੇ ਉਸ ਦਾ ਨਿਯੰਤ੍ਰਣ ਕਰੇਗਾ; ਸਿਰਫ਼ ਤਾਂ ਹੀ ਸ਼ਤਾਨ ਨੂੰ ਸੱਚਮੁੱਚ ਹਰਾਇਆ ਜਾ ਸਕੇਗਾ। ਅੱਜ ਮਨੁੱਖ ਦਾ ਜ਼ਿਆਦਾਤਰ ਜੀਵਨ ਕੂੜੇ ਭਰਿਆ ਹੈ; ਇਹ ਅਜੇ ਵੀ ਦੁੱਖ ਅਤੇ ਤਕਲੀਫ਼ ਵਾਲਾ ਜੀਵਨ ਹੈ। ਇਸ ਨੂੰ ਸ਼ਤਾਨ ਦੀ ਹਾਰ ਨਹੀਂ ਕਿਹਾ ਜਾ ਸਕਦਾ; ਮਨੁੱਖ ਦਾ ਤਕਲੀਫ਼ ਦੇ ਸਮੁੰਦਰ ਤੋਂ ਬਚਣਾ ਅਜੇ ਬਾਕੀ ਹੈ, ਆਪਣੇ ਜੀਵਨ ਦੀ ਮੁਸ਼ਕਲ ਤੋਂ, ਜਾਂ ਸ਼ਤਾਨ ਦੇ ਪ੍ਰਭਾਵ ਤੋਂ ਬਚਣਾ ਅਜੇ ਬਾਕੀ ਹੈ ਅਤੇ ਉਸ ਕੋਲ ਪਰਮੇਸ਼ੁਰ ਬਾਰੇ ਗਿਆਨ ਅਜੇ ਵੀ ਅਤਿਅੰਤ ਥੋੜ੍ਹਾ ਹੈ। ਮਨੁੱਖ ਦੀ ਸਾਰੀ ਮੁਸ਼ਕਲ ਸ਼ਤਾਨ ਦੁਆਰਾ ਪੈਦਾ ਕੀਤੀ ਗਈ ਸੀ; ਇਹ ਸ਼ਤਾਨ ਹੀ ਸੀ ਜੋ ਮਨੁੱਖ ਦੇ ਜੀਵਨ ਵਿੱਚ ਦੁੱਖ ਲਿਆਇਆ ਅਤੇ ਸ਼ਤਾਨ ਨੂੰ ਗੁਲਾਮੀ ਵਿੱਚ ਰੱਖਣ ਤੋਂ ਬਾਅਦ ਹੀ ਮਨੁੱਖ ਤਕਲੀਫ਼ ਦੇ ਸਮੁੰਦਰ ਤੋਂ ਪੂਰੀ ਤਰ੍ਹਾਂ ਨਾਲ ਬਚ ਸਕੇਗਾ। ਫਿਰ ਵੀ ਸ਼ਤਾਨ ਦੀ ਗੁਲਾਮੀ ਮਨੁੱਖ ਦੀ ਜਿੱਤ ਅਤੇ ਮਨੁੱਖੀ ਹਿਰਦੇ ਨੂੰ ਪ੍ਰਾਪਤ ਕਰਕੇ, ਅਤੇ ਮਨੁੱਖ ਨੂੰ ਸ਼ਤਾਨ ਨਾਲ ਲੜਾਈ ਦੀ ਲੁੱਟ ਦਾ ਮਾਲ ਬਣਾ ਕੇ ਪ੍ਰਾਪਤ ਕੀਤੀ ਜਾਂਦੀ ਹੈ।

ਅੱਜ, ਮਨੁੱਖ ਦੀ ਫਤਹਮੰਦ ਬਣਨ ਅਤੇ ਸੰਪੂਰਣ ਬਣਾਏ ਜਾਣ ਦੀ ਤਲਾਸ਼ ਉਹ ਚੀਜ਼ਾਂ ਹਨ ਜਿਨ੍ਹਾਂ ਲਈ ਉਹ ਧਰਤੀ ਉੱਤੇ ਉਸ ਕੋਲ ਸਧਾਰਣ ਮਨੁੱਖੀ ਜੀਵਨ ਹੋਣ ਤੋਂ ਪਹਿਲਾਂ ਭੱਜ-ਦੌੜ ਕਰਦਾ ਹੈ, ਅਤੇ ਇਹ ਉਹ ਉਦੇਸ਼ ਹਨ ਜਿਨ੍ਹਾਂ ਨੂੰ ਉਹ ਸ਼ਤਾਨ ਨੂੰ ਜੰਜ਼ੀਰਾਂ ਵਿੱਚ ਜਕੜੇ ਜਾਣ ਤੋਂ ਪਹਿਲਾਂ ਭਾਲਦਾ ਹੈ। ਖਾਸ ਕਰਕੇ, ਫਤਹਮੰਦ ਬਣਨ ਅਤੇ ਸੰਪੂਰਣ ਬਣਾਏ ਜਾਣ, ਜਾਂ ਬਹੁਤ ਉਪਯੋਗੀ ਬਣਾਏ ਜਾਣ ਦੀ ਮਨੁੱਖ ਦੀ ਤਲਾਸ਼, ਸ਼ਤਾਨ ਦੇ ਅਸਰ ਤੋਂ ਬਚਣ ਲਈ ਹੈ: ਮਨੁੱਖ ਦੀ ਤਲਾਸ਼ ਫਤਹਮੰਦ ਬਣਨ ਦੀ ਹੈ, ਪਰ ਅੰਤਮ ਨਤੀਜਾ ਸ਼ਤਾਨ ਦੇ ਪ੍ਰਭਾਵ ਤੋਂ ਉਸ ਦਾ ਬਚਾਅ ਹੋਵੇਗਾ। ਸਿਰਫ਼ ਸ਼ਤਾਨ ਦੇ ਅਸਰ ਤੋਂ ਬਚ ਕੇ ਹੀ ਮਨੁੱਖ ਧਰਤੀ ਉੱਤੇ ਸਧਾਰਣ ਮਨੁੱਖੀ ਜੀਵਨ, ਪਰਮੇਸ਼ੁਰ ਦੀ ਉਪਾਸਨਾ ਕਰਨ ਵਾਲਾ ਜੀਵਨ ਜੀਅ ਸਕਦਾ ਹੈ। ਅੱਜ, ਮਨੁੱਖ ਦੀ ਫਤਹਮੰਦ ਬਣਨ ਅਤੇ ਸੰਪੂਰਣ ਬਣਾਏ ਜਾਣ ਦੀ ਤਲਾਸ਼ ਉਹ ਚੀਜ਼ਾਂ ਹਨ ਜਿਨ੍ਹਾਂ ਲਈ ਧਰਤੀ ਉੱਤੇ ਸਧਾਰਣ ਮਨੁੱਖੀ ਜੀਵਨ ਹੋਣ ਤੋਂ ਪਹਿਲਾਂ ਹੀ ਭੱਜ-ਦੌੜ ਕੀਤੀ ਜਾਂਦੀ ਹੈ। ਇਨ੍ਹਾਂ ਲਈ ਭੱਜ-ਦੌੜ ਮੁੱਖ ਤੌਰ ਤੇ ਸ਼ੁੱਧ ਕੀਤੇ ਜਾਣ ਅਤੇ ਸੱਚਾਈ ਨੂੰ ਅਮਲ ਵਿੱਚ ਲਿਆਉਣ, ਅਤੇ ਸਿਰਜਣਹਾਰ ਦੀ ਉਪਾਸਨਾ ਕਰਨ ਲਈ ਕੀਤੀ ਜਾਂਦੀ ਹੈ। ਜੇ ਮਨੁੱਖ ਕੋਲ ਧਰਤੀ ਉੱਤੇ ਸਧਾਰਣ ਮਨੁੱਖੀ ਜੀਵਨ ਹੈ, ਇੱਕ ਅਜਿਹਾ ਜੀਵਨ ਜਿਸ ਵਿੱਚ ਕੋਈ ਮੁਸ਼ਕਲ ਜਾਂ ਤਕਲੀਫ਼ ਨਹੀਂ ਹੈ, ਤਾਂ ਮਨੁੱਖ ਫਤਹਮੰਦ ਬਣਨ ਦੀ ਤਲਾਸ਼ ਵਿੱਚ ਨਹੀਂ ਰੁੱਝੇਗਾ। “ਫਤਹਮੰਦ ਬਣਨਾ” ਅਤੇ “ਸੰਪੂਰਣ ਬਣਾਏ ਜਾਣਾ” ਉਹ ਉਦੇਸ਼ ਹਨ ਜੋ ਪਰਮੇਸ਼ੁਰ ਮਨੁੱਖ ਨੂੰ ਇਨ੍ਹਾਂ ਦਾ ਪਿੱਛਾ ਕਰਨ ਲਈ ਦਿੰਦਾ ਹੈ, ਅਤੇ ਇਨ੍ਹਾਂ ਉਦੇਸ਼ਾਂ ਦੀ ਤਲਾਸ਼ ਰਾਹੀਂ ਉਹ ਮਨੁੱਖ ਤੋਂ ਸੱਚਾਈ ਨੂੰ ਅਮਲ ਵਿੱਚ ਲਿਆਉਂਦਾ ਹੈ ਅਤੇ ਸਾਰਥਕ ਜੀਵਨ ਨੂੰ ਵਿਹਾਰ ਵਿੱਚ ਪ੍ਰਗਟ ਕਰਾਉਂਦਾ ਹੈ। ਜਿਸ ਦਾ ਉਦੇਸ਼ ਹੈ ਮਨੁੱਖ ਨੂੰ ਸੰਪੂਰਣ ਬਣਾਉਣਾ ਅਤੇ ਉਸ ਨੂੰ ਪ੍ਰਾਪਤ ਕਰਨਾ, ਅਤੇ ਫਤਹਮੰਦ ਬਣਨ ਅਤੇ ਸੰਪੂਰਣ ਬਣਾਏ ਜਾਣ ਦੀ ਤਲਾਸ਼ ਸਿਰਫ਼ ਇੱਕ ਜ਼ਰੀਆ ਹਨ। ਜੇ, ਭਵਿੱਖ ਵਿੱਚ, ਮਨੁੱਖ ਸ਼ਾਨਦਾਰ ਮੰਜ਼ਲ ਵਿੱਚ ਪ੍ਰਵੇਸ਼ ਕਰਦਾ ਹੈ, ਤਾਂ ਫਤਹਮੰਦ ਬਣਨ ਅਤੇ ਸੰਪੂਰਣ ਬਣਾਏ ਜਾਣ ਦਾ ਕੋਈ ਜ਼ਿਕਰ ਨਹੀਂ ਮਿਲੇਗਾ; ਉੱਥੇ ਸਿਰਫ਼ ਹਰ ਸਿਰਜਿਆ ਹੋਇਆ ਜੀਵ ਆਪੋ-ਆਪਣਾ ਫਰਜ਼ ਨਿਭਾਅ ਰਿਹਾ ਹੋਵੇਗਾ। ਅੱਜ ਮਨੁੱਖ ਤੋਂ ਇਨ੍ਹਾਂ ਚੀਜ਼ਾਂ ਦਾ ਪਿੱਛਾ ਸਿਰਫ਼ ਇਸ ਲਈ ਕਰਾਇਆ ਜਾਂਦਾ ਹੈ ਤਾਂ ਕਿ ਮਨੁੱਖ ਲਈ ਦਾਇਰੇ ਦੇ ਸਪਸ਼ਟ ਅਰਥ ਦੱਸੇ ਜਾ ਸਕਣ, ਤਾਂ ਜੋ ਮਨੁੱਖ ਦਾ ਪਿੱਛਾ ਕਰਨਾ ਵਧੇਰੇ ਨਿਸ਼ਾਨਾਬੱਧ ਅਤੇ ਵਿਹਾਰਕ ਹੋ ਸਕੇ। ਨਹੀਂ ਤਾਂ, ਮਨੁੱਖ ਅਸਪਸ਼ਟ ਬੇਧਿਆਨੀ ਵਿੱਚ ਜੀਉਂਦਾ, ਅਤੇ ਸਦੀਪਕ ਜੀਵਨ ਵਿੱਚ ਪ੍ਰਵੇਸ਼ ਦਾ ਪਿੱਛਾ ਕਰਦਾ, ਅਤੇ ਜੇ ਅਜਿਹਾ ਹੁੰਦਾ, ਤਾਂ ਕੀ ਮਨੁੱਖ ਹੋਰ ਵੀ ਤਰਸਯੋਗ ਨਹੀਂ ਹੁੰਦਾ? ਟੀਚਿਆਂ ਜਾਂ ਸਿਧਾਂਤਾਂ ਤੋਂ ਬਗੈਰ ਇਸ ਤਰੀਕੇ ਨਾਲ ਭੱਜ-ਦੌੜ ਕਰਨਾ—ਕੀ ਇਹ ਆਪਣੇ ਆਪ ਨੂੰ ਧੋਖਾ ਦੇਣਾ ਨਹੀਂ ਹੈ? ਆਖਰਕਾਰ, ਇਹ ਪਿੱਛਾ ਕੁਦਰਤੀ ਤੌਰ ਤੇ ਫਲਹੀਣ ਹੋਵੇਗਾ; ਅੰਤ ਵਿੱਚ, ਮਨੁੱਖ ਅਜੇ ਵੀ ਸ਼ਤਾਨ ਦੇ ਵੱਸ ਵਿੱਚ ਰਹੇਗਾ ਅਤੇ ਆਪਣੇ ਆਪ ਨੂੰ ਇਸ ਤੋਂ ਛੁਡਾਉਣ ਵਿੱਚ ਅਸਮਰਥ ਹੋਵੇਗਾ। ਉਸ ਨੂੰ ਇਸ ਤਰ੍ਹਾਂ ਦੀ ਮਨੋਰਥਹੀਣ ਕੋਸ਼ਿਸ਼ ਵਿੱਚ ਕਿਉਂ ਲਗਾਇਆ ਜਾਵੇ? ਜਦੋਂ ਮਨੁੱਖ ਸਦੀਪਕ ਮੰਜ਼ਲ ਵਿੱਚ ਪ੍ਰਵੇਸ਼ ਕਰੇਗਾ, ਤਾਂ ਉਹ ਸਿਰਜਣਹਾਰ ਦੀ ਉਪਾਸਨਾ ਕਰੇਗਾ, ਅਤੇ ਕਿਉਂਕਿ ਮਨੁੱਖ ਨੇ ਮੁਕਤੀ ਪ੍ਰਾਪਤ ਕਰ ਲਈ ਹੈ ਅਤੇ ਸਦੀਪਕਾਲ ਵਿੱਚ ਪ੍ਰਵੇਸ਼ ਕਰ ਲਿਆ ਹੈ, ਤਾਂ ਉਹ ਕਿਸੇ ਉਦੇਸ਼ ਦਾ ਪਿੱਛਾ ਨਹੀਂ ਕਰੇਗਾ, ਅਤੇ ਇਸ ਤੋਂ ਇਲਾਵਾ, ਨਾ ਹੀ ਉਸ ਨੂੰ ਸ਼ਤਾਨ ਦੁਆਰਾ ਘੇਰ ਲਏ ਜਾਣ ਬਾਰੇ ਚਿੰਤਾ ਕਰਨ ਦੀ ਲੋੜ ਹੋਵੇਗੀ। ਇਸ ਸਮੇਂ, ਮਨੁੱਖ ਨੂੰ ਆਪਣੀ ਜਗ੍ਹਾ ਦਾ ਪਤਾ ਲੱਗੇਗਾ, ਅਤੇ ਉਹ ਆਪਣਾ ਫਰਜ਼ ਨਿਭਾਏਗਾ, ਅਤੇ ਭਾਵੇਂ ਉਸ ਨੂੰ ਤਾੜਨਾ ਨਹੀਂ ਕੀਤੀ ਜਾਂਦੀ ਜਾਂ ਉਸ ਦਾ ਨਿਰਣਾ ਨਹੀਂ ਵੀ ਕੀਤਾ ਜਾਂਦਾ ਹੈ, ਤਾਂ ਵੀ ਹਰ ਵਿਅਕਤੀ ਆਪਣਾ ਫਰਜ਼ ਨਿਭਾਏਗਾ। ਉਸ ਸਮੇਂ, ਮਨੁੱਖ ਪਛਾਣ ਅਤੇ ਰੁਤਬੇ ਦੋਵਾਂ ਅਨੁਸਾਰ ਹੀ ਇੱਕ ਪ੍ਰਾਣੀ ਹੋਵੇਗਾ। ਹੁਣ ਉੱਚੇ ਅਤੇ ਨੀਵੇਂ ਦਾ ਭੇਦ ਨਹੀਂ ਰਹੇਗਾ; ਹਰ ਇਕ ਵਿਅਕਤੀ ਬਸ ਇਕ ਵੱਖਰਾ ਕਾਰਜ ਨਿਭਾਏਗਾ। ਫਿਰ ਵੀ ਮਨੁੱਖ ਅਜੇ ਵੀ ਅਜਿਹੀ ਮੰਜ਼fਲ ਵਿੱਚ ਜੀਵੇਗਾ ਜੋ ਮਨੁੱਖਜਾਤੀ ਲਈ ਸਲੀਕੇਦਾਰ ਅਤੇ ਢੁੱਕਵੀਂ ਹੈ; ਮਨੁੱਖ ਸਿਰਜਣਹਾਰ ਦੀ ਉਪਾਸਨਾ ਕਰਨ ਦੀ ਖ਼ਾਤਰ ਆਪਣਾ ਫਰਜ਼ ਨਿਭਾਏਗਾ, ਅਤੇ ਇਹੀ ਉਹ ਮਨੁੱਖਜਾਤੀ ਹੈ ਜੋ ਸਦੀਪ ਕਾਲ ਦੀ ਮਨੁੱਖਜਾਤੀ ਬਣ ਜਾਵੇਗੀ। ਉਸ ਸਮੇਂ, ਮਨੁੱਖ ਪਰਮੇਸ਼ੁਰ ਦੁਆਰਾ ਅੰਦਰੂਨੀ ਚਾਨਣ ਵਾਲਾ ਜੀਵਨ ਪ੍ਰਾਪਤ ਕਰ ਚੁੱਕਾ ਹੋਵੇਗਾ, ਪਰਮੇਸ਼ੁਰ ਦੀ ਦੇਖਭਾਲ ਅਤੇ ਸੁਰੱਖਿਆ ਦੇ ਅਧੀਨ ਇੱਕ ਜੀਵਨ, ਪਰਮੇਸ਼ੁਰ ਦੇ ਨਾਲ ਮਿਲਜੁਲ ਕੇ ਇੱਕ ਜੀਵਨ। ਮਨੁੱਖਜਾਤੀ ਧਰਤੀ ਉੱਤੇ ਸਧਾਰਣ ਜੀਵਨ ਜੀਵੇਗੀ, ਅਤੇ ਸਾਰੇ ਲੋਕ ਸਹੀ ਰਸਤੇ ’ਤੇ ਪ੍ਰਵੇਸ਼ ਕਰਨਗੇ। 6,000-ਸਾਲਾ ਪ੍ਰਬੰਧਨ ਯੋਜਨਾ ਨੇ ਸ਼ਤਾਨ ਨੂੰ ਪੂਰੀ ਤਰ੍ਹਾਂ ਨਾਲ ਹਰਾ ਦਿੱਤਾ ਹੋਵੇਗਾ, ਭਾਵ ਇਹ ਕਿ ਪਰਮੇਸ਼ੁਰ ਨੇ ਮਨੁੱਖ ਦੇ ਸਿਰਜਣਾ ਸਮੇਂ ਵਾਲੇ ਉਸ ਦੇ ਸਰੂਪ ਨੂੰ ਮੁੜ ਪ੍ਰਾਪਤ ਕਰ ਲਿਆ ਹੋਵੇਗਾ, ਅਤੇ ਇਸ ਤਰ੍ਹਾਂ, ਪਰਮੇਸ਼ੁਰ ਦਾ ਅਸਲ ਮਨੋਰਥ ਪੂਰਾ ਹੋ ਚੁੱਕਾ ਹੋਵੇਗਾ। ਅਰੰਭ ਵਿੱਚ, ਮਨੁੱਖਜਾਤੀ ਦੇ ਸ਼ਤਾਨ ਦੁਆਰਾ ਭ੍ਰਿਸ਼ਟ ਹੋਣ ਤੋਂ ਪਹਿਲਾਂ, ਮਨੁੱਖਜਾਤੀ ਧਰਤੀ ਉੱਤੇ ਸਧਾਰਣ ਜੀਵਨ ਬਤੀਤ ਕਰਦੀ ਸੀ। ਬਾਅਦ ਵਿੱਚ, ਜਦੋਂ ਮਨੁੱਖ ਸ਼ਤਾਨ ਦੁਆਰਾ ਭ੍ਰਿਸ਼ਟ ਹੋ ਗਿਆ, ਤਾਂ ਮਨੁੱਖ ਆਪਣਾ ਸਧਾਰਣ ਜੀਵਨ ਗੁਆ ਬੈਠਾ, ਅਤੇ ਇਸ ਤਰ੍ਹਾਂ ਪਰਮੇਸ਼ੁਰ ਦੇ ਪ੍ਰਬੰਧਨ, ਅਤੇ ਮਨੁੱਖ ਦੇ ਸਧਾਰਣ ਜੀਵਨ ਨੂੰ ਮੁੜ ਪ੍ਰਾਪਤ ਕਰਨ ਲਈ ਸ਼ਤਾਨ ਨਾਲ ਲੜਾਈ ਦਾ ਕੰਮ ਸ਼ੁਰੂ ਹੋਇਆ। ਜਦੋਂ ਪਰਮੇਸ਼ੁਰ ਦੇ ਪ੍ਰਬੰਧਨ ਦਾ 6,000-ਸਾਲਾ ਕੰਮ ਪੂਰਾ ਹੋ ਜਾਵੇਗਾ, ਸਿਰਫ਼ ਤਦ ਹੀ ਸਾਰੀ ਮਨੁੱਖਜਾਤੀ ਦਾ ਜੀਵਨ ਧਰਤੀ ਉੱਤੇ ਅਧਿਕਾਰਤ ਤੌਰ ਤੇ ਅਰੰਭ ਹੋਵੇਗਾ; ਸਿਰਫ਼ ਤਦ ਹੀ ਮਨੁੱਖ ਕੋਲ ਇੱਕ ਸ਼ਾਨਦਾਰ ਜੀਵਨ ਹੋਵੇਗਾ, ਅਤੇ ਪਰਮੇਸ਼ੁਰ ਸ਼ੁਰੂਆਤ ਵਿੱਚ ਮਨੁੱਖ ਦੀ ਸਿਰਜਣਾ ਕਰਨ, ਅਤੇ ਨਾਲ ਹੀ ਮਨੁੱਖ ਦੀ ਅਸਲ ਸਮਾਨਤਾ ਦੇ ਆਪਣੇ ਉਦੇਸ਼ ਨੂੰ ਮੁੜ ਪ੍ਰਾਪਤ ਕਰੇਗਾ। ਅਤੇ ਇਸ ਤਰ੍ਹਾਂ, ਜਦੋਂ ਮਨੁੱਖ ਕੋਲ ਧਰਤੀ ਉੱਤੇ ਮਨੁੱਖਜਾਤੀ ਦਾ ਸਧਾਰਣ ਜੀਵਨ ਹੋਵੇਗਾ, ਤਾਂ ਮਨੁੱਖ ਇਕ ਸ਼ਕਤੀਸ਼ਾਲੀ ਫਤਹਮੰਦ ਜਾਂ ਸੰਪੂਰਣ ਬਣਾਏ ਜਾਣ ਲਈ ਕੋਸ਼ਿਸ਼ ਨਹੀਂ ਕਰੇਗਾ, ਕਿਉਂਕਿ ਮਨੁੱਖ ਪਵਿੱਤਰ ਹੋਵੇਗਾ। “ਫਤਹਮੰਦ” ਅਤੇ “ਸੰਪੂਰਣ ਬਣਾਏ ਜਾਣ” ਜਿਨ੍ਹਾਂ ਬਾਰੇ ਲੋਕ ਗੱਲ ਕਰਦੇ ਹਨ, ਅਜਿਹੇ ਉਦੇਸ਼ ਹਨ ਜੋ ਮਨੁੱਖ ਨੂੰ ਪਰਮੇਸ਼ੁਰ ਅਤੇ ਸ਼ਤਾਨ ਵਿਚਾਲੇ ਲੜਾਈ ਦੌਰਾਨ ਪਿੱਛਾ ਕਰਨ ਲਈ ਦਿੱਤੇ ਜਾਂਦੇ ਹਨ, ਅਤੇ ਉਹ ਸਿਰਫ਼ ਇਸ ਲਈ ਮੌਜੂਦ ਹਨ ਕਿਉਂਕਿ ਮਨੁੱਖ ਭ੍ਰਿਸ਼ਟ ਹੋਇਆ ਹੈ। ਇਹ ਤੈਨੂੰ ਇੱਕ ਉਦੇਸ਼ ਦੇ ਕੇ ਅਤੇ ਤੇਰੇ ਤੋਂ ਇਸ ਉਦੇਸ਼ ਦਾ ਪਿੱਛਾ ਕਰਾਉਣ ਦੁਆਰਾ ਹੀ ਹੈ, ਕਿ ਸ਼ਤਾਨ ਨੂੰ ਹਰਾਇਆ ਜਾਵੇਗਾ। ਤੈਨੂੰ ਫਤਹਮੰਦ ਬਣਨ ਜਾਂ ਸੰਪੂਰਣ ਬਣਾਏ ਜਾਣ ਜਾਂ ਇਸਤੇਮਾਲ ਕੀਤੇ ਜਾਣ ਲਈ ਕਹਿਣ ਵਾਸਤੇ ਇਹ ਜ਼ਰੂਰੀ ਹੈ ਕਿ ਤੂੰ ਸ਼ਤਾਨ ਨੂੰ ਸ਼ਰਮਿੰਦਾ ਕਰਨ ਲਈ ਗਵਾਹੀ ਦੇਵੇਂ। ਅੰਤ ਵਿੱਚ, ਮਨੁੱਖ ਧਰਤੀ ਉੱਤੇ ਸਧਾਰਣ ਮਨੁੱਖੀ ਜੀਵਨ ਜੀਵੇਗਾ, ਅਤੇ ਮਨੁੱਖ ਪਵਿੱਤਰ ਹੋਵੇਗਾ; ਜਦੋਂ ਇਹ ਹੋਵੇਗਾ, ਤਾਂ ਕੀ ਲੋਕ ਫਿਰ ਵੀ ਫਤਹਮੰਦ ਬਣਨ ਦੀ ਤਾਂਘ ਕਰਨਗੇ? ਕੀ ਉਹ ਸਭ ਸ੍ਰਿਸ਼ਟੀ ਦੇ ਪ੍ਰਾਣੀ ਨਹੀਂ ਹਨ? ਫਤਹਮੰਦ ਹੋਣ ਅਤੇ ਸੰਪੂਰਣ ਬਣਾਇਆ ਵਿਅਕਤੀ ਹੋਣ ਬਾਰੇ ਗੱਲ ਕਰਦਿਆਂ, ਇਨ੍ਹਾਂ ਸ਼ਬਦਾਂ ਦਾ ਨਿਸ਼ਾਨਾ ਸ਼ਤਾਨ, ਅਤੇ ਮਨੁੱਖ ਦੀ ਮਲੀਨਤਾ ਹੈ। ਕੀ ਇਹ ਸ਼ਬਦ “ਫਤਹਮੰਦ” ਸ਼ਤਾਨ ਅਤੇ ਦੁਸ਼ਮਣ ਤਾਕਤਾਂ ਉੱਤੇ ਜਿੱਤ ਦੇ ਸੰਬੰਧ ਵਿੱਚ ਨਹੀਂ ਹੈ? ਜਦੋਂ ਤੂੰ ਕਹਿੰਦਾ ਹੈਂ ਕਿ ਤੈਨੂੰ ਸੰਪੂਰਣ ਬਣਾਇਆ ਗਿਆ ਹੈ, ਤਾਂ ਤੇਰੇ ਅੰਦਰ ਕੀ ਸੰਪੂਰਣ ਬਣਾਇਆ ਗਿਆ ਹੈ? ਕੀ ਇਹ ਉਹ ਨਹੀਂ ਕਿ ਤੂੰ ਆਪਣੇ ਆਪ ਨੂੰ ਆਪਣੇ ਭ੍ਰਿਸ਼ਟ ਸ਼ਤਾਨੀ ਸੁਭਾਅ ਤੋਂ ਵੱਖ ਕਰ ਲਿਆ ਹੈ, ਤਾਂ ਜੋ ਤੂੰ ਪਰਮੇਸ਼ੁਰ ਲਈ ਸਰਬਉੱਚ ਪ੍ਰੇਮ ਪ੍ਰਾਪਤ ਕਰ ਸਕੇ? ਅਜਿਹੀਆਂ ਗੱਲਾਂ ਮਨੁੱਖ ਦੇ ਅੰਦਰ ਮੌਜੂਦ ਮਲੀਨ ਚੀਜ਼ਾਂ ਅਤੇ ਸ਼ਤਾਨ ਦੇ ਸੰਬੰਧ ਵਿੱਚ ਕਹੀਆਂ ਜਾਂਦੀਆਂ ਹਨ; ਉਹ ਪਰਮੇਸ਼ੁਰ ਦੇ ਸੰਬੰਧ ਵਿੱਚ ਨਹੀਂ ਬੋਲੀਆਂ ਜਾਂਦੀਆਂ।

ਜੇ ਤੂੰ ਇਸ ਸਮੇਂ ਫਤਹਮੰਦ ਬਣਨ ਅਤੇ ਸੰਪੂਰਣ ਬਣਾਏ ਜਾਣ ਦਾ ਪਿੱਛਾ ਨਹੀਂ ਕਰਦਾ ਹੈਂ, ਤਾਂ ਭਵਿੱਖ ਵਿੱਚ, ਜਦੋਂ ਮਨੁੱਖਤਾ ਧਰਤੀ ਉੱਤੇ ਸਧਾਰਣ ਜੀਵਨ ਜੀਵੇਗੀ, ਤਾਂ ਅਜਿਹੇ ਪਿੱਛੇ ਲਈ ਕੋਈ ਮੌਕਾ ਨਹੀਂ ਹੋਵੇਗਾ। ਉਸ ਸਮੇਂ, ਹਰ ਕਿਸਮ ਦੇ ਵਿਅਕਤੀ ਦਾ ਅੰਤ ਪ੍ਰਗਟ ਕੀਤਾ ਜਾ ਚੁੱਕਾ ਹੋਵੇਗਾ। ਉਸ ਸਮੇਂ, ਇਹ ਸਪਸ਼ਟ ਹੋ ਜਾਵੇਗਾ ਕਿ ਤੂੰ ਕਿਸ ਕਿਸਮ ਦੀ ਚੀਜ਼ ਹੈਂ, ਅਤੇ ਜੇ ਤੂੰ ਫਤਹਮੰਦ ਬਣਨਾ ਚਾਹੁੰਦਾ ਹੈਂ ਜਾਂ ਸੰਪੂਰਣ ਬਣਾਏ ਜਾਣਾ ਚਾਹੁੰਦਾ ਹੈਂ, ਤਾਂ ਇਹ ਅਸੰਭਵ ਹੋਵੇਗਾ। ਸਿਰਫ਼ ਇੰਨਾ ਹੀ ਹੋਵੇਗਾ ਕਿ, ਮਨੁੱਖ ਦੇ ਵਿਦ੍ਰੋਹ ਦੇ ਕਾਰਨ, ਉਜਾਗਰ ਹੋਣ ਬਾਅਦ ਉਸ ਨੂੰ ਸਜ਼ਾ ਦਿੱਤੀ ਜਾਵੇਗੀ। ਉਸ ਸਮੇਂ, ਮਨੁੱਖ ਦੁਆਰਾ ਪਿੱਛਾ ਕਰਨਾ ਦੂਜਿਆਂ ਦੇ ਮੁਕਾਬਲੇ ਕੋਈ ਉਚੇਰੇ ਦਰਜੇ ਵਾਲਾ ਨਹੀਂ ਹੋਵੇਗਾ, ਕੁਝ ਲੋਕਾਂ ਲਈ ਫਤਹਮੰਦ ਬਣਨਾ ਅਤੇ ਹੋਰਨਾਂ ਨੂੰ ਸੰਪੂਰਣ ਬਣਾਏ ਜਾਣਾ, ਜਾਂ ਕੁਝ ਲੋਕਾਂ ਲਈ ਪਰਮੇਸ਼ੁਰ ਦੇ ਪਹਿਲੋਠੇ ਪੁੱਤਰ ਬਣਨਾ ਅਤੇ ਹੋਰਨਾਂ ਲਈ ਪਰਮੇਸ਼ੁਰ ਦੇ ਪੁੱਤਰ ਬਣਨਾ; ਉਹ ਇਨ੍ਹਾਂ ਚੀਜ਼ਾਂ ਦਾ ਪਿੱਛਾ ਨਹੀਂ ਕਰਨਗੇ। ਸਾਰੇ ਪਰਮੇਸ਼ੁਰ ਦੇ ਪ੍ਰਾਣੀ ਹੋਣਗੇ, ਸਾਰੇ ਧਰਤੀ ਉੱਤੇ ਰਹਿਣਗੇ, ਅਤੇ ਸਾਰੇ ਧਰਤੀ ਉੱਤੇ ਪਰਮੇਸ਼ੁਰ ਨਾਲ ਇਕੱਠੇ ਰਹਿਣਗੇ। ਹੁਣ ਪਰਮੇਸ਼ੁਰ ਅਤੇ ਸ਼ਤਾਨ ਵਿਚਾਲੇ ਲੜਾਈ ਦਾ ਸਮਾਂ ਹੈ, ਇਹ ਉਹ ਸਮਾਂ ਹੈ ਜਿਸ ਵਿੱਚ ਇਹ ਲੜਾਈ ਅਜੇ ਖਤਮ ਹੋਣੀ ਬਾਕੀ ਹੈ, ਇੱਕ ਅਜਿਹਾ ਸਮਾਂ ਜਿਸ ਵਿੱਚ ਮਨੁੱਖ ਨੂੰ ਅਜੇ ਪੂਰੀ ਤਰ੍ਹਾਂ ਪ੍ਰਾਪਤ ਕੀਤਾ ਜਾਣਾ ਬਾਕੀ ਹੈ; ਇਹ ਤਬਦੀਲੀ ਦਾ ਸਮਾਂ ਹੈ। ਅਤੇ ਇਸ ਲਈ, ਮਨੁੱਖ ਨੂੰ ਜਾਂ ਤਾਂ ਫਤਹਮੰਦ ਬਣਨ ਜਾਂ ਪਰਮੇਸ਼ੁਰ ਦੇ ਲੋਕਾਂ ਵਿੱਚੋਂ ਇੱਕ ਬਣਨ ਦੀ ਲੋੜ ਹੈ। ਅੱਜ ਰੁਤਬਿਆਂ ਵਿੱਚ ਅੰਤਰ ਹੈ, ਪਰ ਜਦੋਂ ਸਮਾਂ ਆਵੇਗਾ ਤਾਂ ਅਜਿਹਾ ਕੋਈ ਅੰਤਰ ਨਹੀਂ ਹੋਵੇਗਾ: ਜੇਤੂ ਹੋਏ ਸਾਰੇ ਲੋਕਾਂ ਦਾ ਰੁਤਬਾ ਇੱਕੋ ਜਿਹਾ ਹੋਵੇਗਾ, ਉਹ ਸਾਰੇ ਹੀ ਮਨੁੱਖਜਾਤੀ ਦੇ ਯੋਗ ਸਦੱਸ ਹੋਣਗੇ ਅਤੇ ਧਰਤੀ ਉੱਤੇ ਇੱਕ ਬਰਾਬਰ ਜੀਉਣਗੇ, ਭਾਵ ਇਹ ਕਿ ਉਹ ਸਾਰੇ ਯੋਗ ਸਿਰਜੇ ਹੋਏ ਪ੍ਰਾਣੀ ਹੋਣਗੇ, ਅਤੇ ਸਭ ਨੂੰ ਇੱਕੋ ਜਿਹਾ ਮਿਲੇਗਾ। ਕਿਉਂਕਿ ਪਰਮੇਸ਼ੁਰ ਦੇ ਕੰਮ ਦੇ ਯੁਗ ਵੱਖੋ-ਵੱਖਰੇ ਹਨ, ਅਤੇ ਉਸ ਦੇ ਕੰਮ ਦੇ ਉਦੇਸ਼ ਵੱਖੋ-ਵੱਖਰੇ ਹਨ, ਇਸ ਲਈ ਜੇ ਇਹ ਕੰਮ ਤੁਹਾਡੇ ਵਿੱਚ ਕੀਤਾ ਜਾਂਦਾ ਹੈ, ਤਾਂ ਤੁਸੀਂ ਸੰਪੂਰਣ ਬਣਾਏ ਜਾਣ ਅਤੇ ਫਤਹਮੰਦ ਬਣਨ ਦੇ ਯੋਗ ਹੁੰਦੇ ਹੋ; ਜੇ ਇਹ ਵਿਦੇਸ਼ ਵਿੱਚ ਕੀਤਾ ਜਾਂਦਾ, ਤਾਂ ਉੱਥੋਂ ਦੇ ਲੋਕ ਜਿੱਤੇ ਜਾਣ ਵਾਲੇ ਲੋਕਾਂ ਦਾ ਪਹਿਲਾ ਸਮੂਹ ਬਣਨ ਦੇ ਯੋਗ ਹੁੰਦੇ, ਅਤੇ ਸੰਪੂਰਣ ਬਣਾਏ ਜਾਣ ਵਾਲੇ ਲੋਕਾਂ ਦਾ ਪਹਿਲਾ ਸਮੂਹ ਹੁੰਦੇ। ਅੱਜ, ਇਹ ਕੰਮ ਵਿਦੇਸ਼ ਵਿੱਚ ਨਹੀਂ ਕੀਤਾ ਜਾਂਦਾ ਹੈ, ਇਸ ਲਈ ਦੂਜੇ ਦੇਸ਼ਾਂ ਦੇ ਲੋਕ ਸੰਪੂਰਣ ਬਣਾਏ ਜਾਣ ਅਤੇ ਫਤਹਮੰਦ ਬਣਨ ਦੇ ਯੋਗ ਨਹੀਂ ਹਨ, ਅਤੇ ਉਨ੍ਹਾਂ ਲਈ ਪਹਿਲਾ ਸਮੂਹ ਬਣਨਾ ਅਸੰਭਵ ਹੈ। ਕਿਉਂਕਿ ਪਰਮੇਸ਼ੁਰ ਦੇ ਕੰਮ ਦਾ ਉਦੇਸ਼ ਵੱਖਰਾ ਹੈ, ਪਰਮੇਸ਼ੁਰ ਦੇ ਕੰਮ ਦਾ ਯੁਗ ਵੀ ਵੱਖਰਾ ਹੈ, ਅਤੇ ਇਸ ਦਾ ਦਾਇਰਾ ਵੀ ਵੱਖਰਾ ਹੈ, ਇਸ ਲਈ ਇਹ ਪਹਿਲਾ ਸਮੂਹ ਹੈ, ਭਾਵ ਇਸ ਵਿੱਚ ਫਤਹਮੰਦ ਹਨ, ਅਤੇ ਇਸੇ ਤਰ੍ਹਾਂ ਦੂਸਰਾ ਸਮੂਹ ਵੀ ਹੋਵੇਗਾ ਜਿਸ ਨੂੰ ਸੰਪੂਰਣ ਬਣਾਇਆ ਜਾਂਦਾ ਹੈ। ਜਦੋਂ ਪਹਿਲੇ ਸਮੂਹ ਨੂੰ ਸੰਪੂਰਣ ਬਣਾ ਦਿੱਤਾ ਜਾਵੇਗਾ, ਤਾਂ ਇੱਕ ਨਮੂਨਾ ਅਤੇ ਖਾਕਾ ਹੋਵੇਗਾ, ਅਤੇ ਇਸ ਲਈ ਭਵਿੱਖ ਵਿੱਚ ਉਨ੍ਹਾਂ ਲੋਕਾਂ ਦਾ ਦੂਜਾ ਅਤੇ ਤੀਜਾ ਸਮੂਹ ਹੋਵੇਗਾ ਜੋ ਸੰਪੂਰਣ ਬਣਾਏ ਜਾਂਦੇ ਹਨ, ਪਰ ਸਦੀਪਕਾਲ ਵਿੱਚ ਉਹ ਸਾਰੇ ਇੱਕੋ ਜਿਹੇ ਹੋਣਗੇ, ਅਤੇ ਰੁਤਬੇ ਨੂੰ ਵਰਗਾਂ ਵਿੱਚ ਨਹੀਂ ਵੰਡਿਆ ਹੋਵੇਗਾ। ਉਹ ਸਿਰਫ਼ ਵੱਖੋ-ਵੱਖਰੇ ਸਮਿਆਂ ’ਤੇ ਸੰਪੂਰਣ ਬਣਾਏ ਗਏ ਹੋਣਗੇ, ਅਤੇ ਰੁਤਬੇ ਵਿੱਚ ਕੋਈ ਅੰਤਰ ਨਹੀਂ ਹੋਵੇਗਾ। ਜਦੋਂ ਸਮਾਂ ਆਵੇਗਾ ਕਿ ਹਰ ਕੋਈ ਸੰਪੂਰਣ ਬਣਾਇਆ ਜਾ ਚੁੱਕਾ ਹੋਵੇਗਾ, ਅਤੇ ਸਮੁੱਚੇ ਬ੍ਰਹਿਮੰਡ ਦਾ ਕੰਮ ਸੰਪੰਨ ਹੋ ਚੁੱਕਾ ਹੋਵੇਗਾ, ਤਾਂ ਰੁਤਬੇ ਵਿੱਚ ਕੋਈ ਅੰਤਰ ਨਹੀਂ ਹੋਵੇਗਾ, ਅਤੇ ਸਾਰੇ ਇਕੋ ਜਿਹੇ ਰੁਤਬੇ ਵਾਲੇ ਹੋਣਗੇ। ਅੱਜ, ਇਹ ਕੰਮ ਤੁਹਾਡੇ ਦਰਮਿਆਨ ਕੀਤਾ ਜਾਂਦਾ ਹੈ ਤਾਂ ਜੋ ਤੁਸੀਂ ਫਤਹਮੰਦ ਬਣ ਸਕੋ। ਜੇ ਇਹ ਬ੍ਰਿਟੇਨ ਵਿੱਚ ਕੀਤਾ ਜਾਂਦਾ, ਤਾਂ ਪਹਿਲਾ ਸਮੂਹ ਬ੍ਰਿਟੇਨ ਦਾ ਹੁੰਦਾ, ਉਸੇ ਤਰ੍ਹਾਂ ਜਿਵੇਂ ਤੁਸੀਂ ਪਹਿਲਾ ਸਮੂਹ ਬਣੋਗੇ। ਸਿਰਫ਼ ਇੰਨਾ ਹੀ ਹੈ ਕਿ ਤੁਹਾਨੂੰ ਖਾਸ ਤੌਰ ਤੇ ਇਸ ਤਰ੍ਹਾਂ ਕਿਰਪਾ ਦੀ ਬਖਸ਼ਿਸ਼ ਹੋਈ ਹੈ ਕਿ ਅੱਜ ਤੁਹਾਡੇ ਅੰਦਰ ਕੰਮ ਕੀਤਾ ਜਾ ਰਿਹਾ ਹੈ, ਅਤੇ ਜੇ ਇਹ ਕੰਮ ਤੁਹਾਡੇ ਅੰਦਰ ਨਾ ਕੀਤਾ ਜਾਂਦਾ, ਤਾਂ ਤੁਸੀਂ ਦੂਜਾ ਸਮੂਹ ਹੁੰਦੇ, ਜਾਂ ਤੀਜਾ, ਜਾਂ ਫੇਰ ਚੌਥਾ, ਜਾਂ ਪੰਜਵਾਂ। ਇਹ ਸਿਰਫ਼ ਇਸ ਕਰਕੇ ਹੈ ਕਿਉਂਕਿ ਕੰਮ ਦੀ ਤਰਤੀਬ ਵਿੱਚ ਅੰਤਰ ਹੈ; ਪਹਿਲਾ ਸਮੂਹ ਅਤੇ ਦੂਜਾ ਸਮੂਹ ਇਹ ਨਹੀਂ ਦਰਸਾਉਂਦੇ ਕਿ ਇੱਕ ਸਮੂਹ ਦੂਸਰੇ ਨਾਲੋਂ ਵਧੇਰੇ ਉੱਚਾ ਜਾਂ ਨੀਵਾਂ ਹੈ, ਇਹ ਸਿਰਫ਼ ਉਸ ਤਰਤੀਬ ਨੂੰ ਦਰਸਾਉਂਦਾ ਹੈ ਜਿਸ ਵਿੱਚ ਲੋਕਾਂ ਨੂੰ ਸੰਪੂਰਣ ਬਣਾਇਆ ਜਾਂਦਾ ਹੈ। ਅੱਜ ਇਹ ਵਚਨ ਤੁਹਾਨੂੰ ਦੱਸੇ ਗਏ ਹਨ, ਪਰ ਤੁਹਾਨੂੰ ਪਹਿਲਾਂ ਸੂਚਨਾ ਕਿਉਂ ਨਹੀਂ ਦਿੱਤੀ ਗਈ ਸੀ? ਕਿਉਂਕਿ, ਕਿਸੇ ਪ੍ਰਕਿਰਿਆ ਦੇ ਨਾ ਹੋਣ ’ਤੇ, ਲੋਕਾਂ ਦਾ ਰੁਝਾਨ ਚਰਮਸੀਮਾ ਵੱਲ ਹੋ ਤੁਰਦਾ ਹੈ। ਮਿਸਾਲ ਲਈ, ਯਿਸੂ ਨੇ ਆਪਣੇ ਸਮੇਂ ਵਿੱਚ ਕਿਹਾ ਸੀ: “ਜਿਵੇਂ ਮੈਂ ਜਾ ਰਿਹਾ ਹਾਂ, ਉਸੇ ਤਰ੍ਹਾਂ ਮੈਂ ਵਾਪਸ ਆਵਾਂਗਾ।” ਅੱਜ, ਬਹੁਤ ਸਾਰੇ ਲੋਕ ਇਨ੍ਹਾਂ ਵਚਨਾਂ ਤੋਂ ਪ੍ਰਭਾਵਿਤ ਹਨ, ਅਤੇ ਉਹ ਸਿਰਫ਼ ਚਿੱਟੇ ਚੋਲੇ ਪਹਿਨਣਾ ਚਾਹੁੰਦੇ ਹਨ ਅਤੇ ਸਵਰਗ ਵਿੱਚ ਉਨ੍ਹਾਂ ਨੂੰ ਉਠਾਏ ਜਾਣ ਦੀ ਉਡੀਕ ਕਰਦੇ ਹਨ। ਇਸ ਤਰ੍ਹਾਂ, ਬਹੁਤ ਸਾਰੇ ਅਜਿਹੇ ਵਚਨ ਹਨ ਜੋ ਬਹੁਤ ਛੇਤੀ ਨਹੀਂ ਬੋਲੇ ਜਾ ਸਕਦੇ, ਜੇ ਉਨ੍ਹਾਂ ਨੂੰ ਬਹੁਤ ਛੇਤੀ ਬੋਲਿਆ ਜਾਂਦਾ, ਤਾਂ ਮਨੁੱਖ ਚਰਮਸੀਮਾ ਵੱਲ ਹੋ ਤੁਰਦਾ ਹੈ। ਮਨੁੱਖ ਦਾ ਰੁਤਬਾ ਬਹੁਤ ਛੋਟਾ ਹੈ, ਅਤੇ ਉਹ ਇਨ੍ਹਾਂ ਸ਼ਬਦਾਂ ਦੇ ਵਿੱਚੋਂ ਦੀ ਸੱਚ ਨੂੰ ਵੇਖਣ ਦੇ ਸਮਰੱਥ ਨਹੀਂ ਹੈ।

ਜਦੋਂ ਮਨੁੱਖ ਧਰਤੀ ਉੱਤੇ ਆਪਣਾ ਅਸਲ ਜੀਵਨ ਪ੍ਰਾਪਤ ਕਰ ਲਵੇਗਾ ਅਤੇ ਸ਼ਤਾਨ ਦੀਆਂ ਸਾਰੀਆਂ ਤਾਕਤਾਂ ਨੂੰ ਜੰਜ਼ੀਰਾਂ ਜਾਵੇਗਾ, ਤਾਂ ਮਨੁੱਖ ਧਰਤੀ ਉੱਤੇ ਅਸਾਨੀ ਨਾਲ ਜੀਵੇਗਾ। ਚੀਜ਼ਾਂ ਓਨੀਆਂ ਗੁੰਝਲਦਾਰ ਨਹੀਂ ਹੋਣਗੀਆਂ ਜਿੰਨੀਆਂ ਅੱਜ ਹਨ: ਮਨੁੱਖੀ ਸੰਬੰਧ, ਸਮਾਜਕ ਸੰਬੰਧ, ਗੁੰਝਲਦਾਰ ਪਰਿਵਾਰਕ ਸੰਬੰਧ—ਉਹ ਬਹੁਤ ਜ਼ਿਆਦਾ ਮੁਸੀਬਤ, ਬਹੁਤ ਜ਼ਿਆਦਾ ਦਰਦ ਲਿਆਉਂਦੇ ਹਨ! ਮਨੁੱਖ ਦਾ ਜੀਵਨ ਇੱਥੇ ਬਹੁਤ ਤਰਸਯੋਗ ਹੈ! ਜਦੋਂ ਮਨੁੱਖ ਨੂੰ ਜਿੱਤ ਲਿਆ ਜਾਵੇਗਾ, ਤਾਂ ਉਸ ਦਾ ਹਿਰਦਾ ਅਤੇ ਮਨ ਵੀ ਬਦਲ ਜਾਵੇਗਾ: ਉਸ ਕੋਲ ਅਜਿਹਾ ਹਿਰਦਾ ਹੋਵੇਗਾ ਜੋ ਪਰਮੇਸ਼ੁਰ ਦਾ ਸਤਿਕਾਰ ਕਰਦਾ ਹੋਵੇ, ਉਸ ਨਾਲ ਪ੍ਰੇਮ ਕਰਦਾ ਹੋਵੇ। ਜਦੋਂ ਬ੍ਰਹਿਮੰਡ ਵਿਚਲੇ ਉਨ੍ਹਾਂ ਸਭ ਲੋਕਾਂ ਨੂੰ ਜਿੱਤ ਲਿਆ ਜਾਵੇਗਾ ਜੋ ਪਰਮੇਸ਼ੁਰ ਨਾਲ ਪ੍ਰੇਮ ਕਰਨ ਦੀ ਤਾਂਘ ਰੱਖਦੇ ਹਨ, ਕਹਿਣ ਤੋਂ ਭਾਵ ਇਹ ਕਿ ਜਦੋਂ ਸ਼ਤਾਨ ਨੂੰ ਹਰਾਇਆ ਜਾ ਚੁੱਕਾ ਹੋਵੇਗਾ, ਅਤੇ ਜਦੋਂ ਸ਼ਤਾਨ—ਭਾਵ ਹਨੇਰੇ ਦੀਆਂ ਸਾਰੀਆਂ ਤਾਕਤਾਂ—ਨੂੰ ਗੁਲਾਮ ਬਣਾ ਲਿਆ ਜਾਵੇਗਾ, ਤਾਂ ਧਰਤੀ ਉੱਤੇ ਮਨੁੱਖ ਦਾ ਜੀਵਨ ਮੁਸ਼ਕਲਾਂ ਭਰਿਆ ਨਹੀਂ ਹੋਵੇਗਾ, ਅਤੇ ਉਹ ਧਰਤੀ ਉੱਤੇ ਅਜ਼ਾਦ ਢੰਗ ਨਾਲ ਜੀਅ ਸਕੇਗਾ। ਜੇ ਮਨੁੱਖ ਦੇ ਜੀਵਨ ਵਿੱਚ ਸਰੀਰ ਦੇ ਸੰਬੰਧ ਅਤੇ ਸਰੀਰਕ ਉਲਝਣਾਂ ਨਾ ਹੁੰਦੀਆਂ, ਤਾਂ ਇਹ ਕਿਤੇ ਜ਼ਿਆਦਾ ਸੌਖਾ ਹੁੰਦਾ। ਮਨੁੱਖ ਦੇ ਸਰੀਰ ਦੇ ਸੰਬੰਧ ਬਹੁਤ ਗੁੰਝਲਦਾਰ ਹਨ, ਅਤੇ ਮਨੁੱਖ ਕੋਲ ਅਜਿਹੀਆਂ ਚੀਜ਼ਾਂ ਦਾ ਹੋਣਾ ਇਸ ਗੱਲ ਦਾ ਸਬੂਤ ਹੈ ਕਿ ਉਸ ਨੇ ਅਜੇ ਆਪਣੇ ਆਪ ਨੂੰ ਸ਼ਤਾਨ ਦੇ ਅਸਰ ਤੋਂ ਮੁਕਤ ਕਰਨਾ ਹੈ। ਜੇ ਤੇਰਾ ਆਪਣੇ ਹਰ ਭੈਣ-ਭਰਾ ਨਾਲ ਇੱਕੋ ਜਿਹਾ ਸੰਬੰਧ ਹੁੰਦਾ, ਜੇ ਤੇਰੇ ਪਰਿਵਾਰ ਦੇ ਹਰ ਮੈਂਬਰ ਨਾਲ ਤੇਰਾ ਇੱਕੋ ਜਿਹਾ ਹੀ ਸੰਬੰਧ ਹੁੰਦਾ, ਤਾਂ ਤੈਨੂੰ ਕੋਈ ਚਿੰਤਾ ਨਹੀਂ ਹੁੰਦੀ, ਅਤੇ ਤੈਨੂੰ ਕਿਸੇ ਬਾਰੇ ਚਿੰਤਾ ਕਰਨ ਦੀ ਲੋੜ ਨਾ ਹੁੰਦੀ। ਇਸ ਤੋਂ ਬਿਹਤਰ ਹੋਰ ਕੁਝ ਨਹੀਂ ਹੋਣਾ ਸੀ, ਅਤੇ ਇਸ ਤਰੀਕੇ ਨਾਲ ਮਨੁੱਖ ਆਪਣੇ ਅੱਧੇ ਦੁੱਖ ਤੋਂ ਮੁਕਤ ਹੋ ਗਿਆ ਹੁੰਦਾ। ਧਰਤੀ ਉੱਤੇ ਆਮ ਮਨੁੱਖੀ ਜੀਵਨ ਜੀਉਂਦੇ ਹੋਏ, ਮਨੁੱਖ ਦੂਤਾਂ ਵਰਗਾ ਹੀ ਹੋਵੇਗਾ; ਹਾਲਾਂਕਿ ਅਜੇ ਵੀ ਉਹ ਸਰੀਰ ਤੋਂ ਹੀ ਬਣਿਆ ਹੋਇਆ ਹੈ, ਪਰ ਉਹ ਕਾਫ਼ੀ ਹੱਦ ਤਕ ਇੱਕ ਦੂਤ ਵਰਗਾ ਹੋਵੇਗਾ। ਇਹ ਅੰਤਮ ਵਾਅਦਾ ਹੈ, ਮਨੁੱਖ ਨੂੰ ਬਖਸ਼ਿਆ ਗਿਆ ਆਖਰੀ ਵਾਅਦਾ। ਅੱਜ ਮਨੁੱਖ ਤਾੜਨਾ ਅਤੇ ਨਿਆਂ ਵਿੱਚੋਂ ਲੰਘਦਾ ਹੈ; ਕੀ ਤੈਨੂੰ ਲੱਗਦਾ ਹੈ ਕਿ ਮਨੁੱਖ ਦਾ ਅਜਿਹੀਆਂ ਚੀਜ਼ਾਂ ਦਾ ਤਜਰਬਾ ਵਿਅਰਥ ਹੈ? ਕੀ ਤਾੜਨਾ ਅਤੇ ਨਿਆਂ ਦਾ ਕੰਮ ਬਿਨਾਂ ਵਜ੍ਹਾ ਕੀਤਾ ਜਾ ਸਕਦਾ ਹੈ? ਪਹਿਲਾਂ ਇਹ ਕਿਹਾ ਜਾਂਦਾ ਰਿਹਾ ਹੈ ਕਿ ਮਨੁੱਖ ਦੀ ਤਾੜਨਾ ਅਤੇ ਉਸ ਦਾ ਨਿਆਂ ਕਰਨਾ ਉਸ ਨੂੰ ਅਥਾਹ-ਕੁੰਡ ਵਿੱਚ ਪਾਉਣਾ ਹੈ, ਜਿਸ ਦਾ ਅਰਥ ਹੈ ਉਸ ਦੇ ਨਸੀਬ ਅਤੇ ਸੰਭਾਵਨਾਵਾਂ ਨੂੰ ਖੋਹ ਲੈਣਾ। ਇਹ ਇੱਕੋ ਚੀਜ਼ ਦੀ ਖਾਤਰ ਹੈ: ਮਨੁੱਖ ਨੂੰ ਸ਼ੁੱਧ ਕਰਨਾ। ਮਨੁੱਖ ਨੂੰ ਜਾਣ-ਬੁੱਝ ਕੇ ਅਥਾਹ-ਕੁੰਡ ਵਿੱਚ ਨਹੀਂ ਪਾਇਆ ਜਾਂਦਾ ਹੈ, ਜਿਸ ਤੋਂ ਬਾਅਦ ਪਰਮੇਸ਼ੁਰ ਉਸ ਨਾਲ ਆਪਣਾ ਸੰਬੰਧ ਤੋੜ ਦਿੰਦਾ ਹੈ। ਇਸ ਦੀ ਬਜਾਏ, ਇਹ ਮਨੁੱਖ ਦੇ ਅੰਦਰਲੇ ਵਿਦ੍ਰੋਹ ਨਾਲ ਨਜਿੱਠਣ ਲਈ ਕੀਤਾ ਜਾਂਦਾ ਹੈ, ਤਾਂ ਜੋ ਅੰਤ ਵਿੱਚ ਮਨੁੱਖ ਦੇ ਅੰਦਰਲੀਆਂ ਚੀਜ਼ਾਂ ਸ਼ੁੱਧ ਕੀਤੀਆਂ ਜਾ ਸਕਣ, ਤਾਂ ਜੋ ਉਹ ਪਰਮੇਸ਼ੁਰ ਦਾ ਸੱਚਾ ਗਿਆਨ ਪ੍ਰਾਪਤ ਕਰ ਸਕੇ ਅਤੇ ਇਕ ਪਵਿੱਤਰ ਵਿਅਕਤੀ ਵਰਗਾ ਬਣ ਸਕੇ। ਜੇ ਇਹ ਕੀਤਾ ਜਾਂਦਾ ਹੈ, ਤਾਂ ਸਭ ਕੁਝ ਸਿਰੇ ਚੜ੍ਹ ਜਾਵੇਗਾ। ਦਰਅਸਲ, ਜਦੋਂ ਮਨੁੱਖ ਦੇ ਅੰਦਰਲੀਆਂ ਉਨ੍ਹਾਂ ਚੀਜ਼ਾਂ ਨਾਲ ਨਜਿੱਠਿਆ ਜਾਂਦਾ ਹੈ ਜਿਨ੍ਹਾਂ ਨਾਲ ਨਜਿੱਠੇ ਜਾਣ ਦੀ ਲੋੜ ਹੁੰਦੀ ਹੈ, ਅਤੇ ਜਦੋਂ ਮਨੁੱਖ ਜ਼ੋਰਦਾਰ ਗਵਾਹੀ ਦਿੰਦਾ ਹੈ, ਤਾਂ ਸ਼ਤਾਨ ਨੂੰ ਵੀ ਹਰਾ ਦਿੱਤਾ ਜਾਵੇਗਾ, ਅਤੇ ਭਾਵੇਂ ਕਿ ਕੁਝ ਚੀਜ਼ਾਂ ਅਜਿਹੀਆਂ ਹੋ ਸਕਦੀਆਂ ਹਨ ਜੋ ਅਸਲ ਵਿੱਚ ਮਨੁੱਖ ਦੇ ਅੰਦਰ ਮੌਜੂਦ ਹਨ ਜਿਨ੍ਹਾਂ ਨੂੰ ਪੂਰੀ ਤਰ੍ਹਾਂ ਨਾਲ ਸ਼ੁੱਧ ਨਹੀਂ ਕੀਤਾ ਗਿਆ ਹੈ, ਪਰ ਸ਼ਤਾਨ ਨੂੰ ਹਰਾ ਦਿੱਤੇ ਜਾਣ ਤੋਂ ਬਾਅਦ, ਇਸ ਨਾਲ ਹੋਰ ਮੁਸ਼ਕਲ ਨਹੀਂ ਆਵੇਗੀ, ਅਤੇ ਉਸ ਸਮੇਂ ਮਨੁੱਖ ਨੂੰ ਪੂਰੀ ਤਰ੍ਹਾਂ ਸ਼ੁੱਧ ਕੀਤਾ ਜਾ ਚੁੱਕਾ ਹੋਵੇਗਾ। ਮਨੁੱਖ ਨੇ ਕਦੇ ਵੀ ਅਜਿਹੇ ਜੀਵਨ ਦਾ ਅਨੁਭਵ ਨਹੀਂ ਕੀਤਾ ਹੈ, ਪਰ ਜਦੋਂ ਸ਼ਤਾਨ ਨੂੰ ਹਰਾ ਦਿੱਤਾ ਜਾਂਦਾ ਹੈ, ਤਾਂ ਸਭ ਕੁਝ ਦਾ ਨਿਪਟਾਰਾ ਹੋ ਜਾਵੇਗਾ ਅਤੇ ਮਨੁੱਖ ਦੇ ਅੰਦਰ ਅਜਿਹੀਆਂ ਸਾਰੀਆਂ ਛੋਟੀਆਂ-ਮੋਟੀਆਂ ਚੀਜ਼ਾਂ ਵੀ ਹੱਲ ਹੋ ਜਾਣਗੀਆਂ, ਅਤੇ ਜਦੋਂ ਮੁੱਖ ਸਮੱਸਿਆ ਹੱਲ ਹੋ ਜਾਵੇਗੀ, ਤਾਂ ਸਾਰੀਆਂ ਮੁਸ਼ਕਲਾਂ ਵੀ ਖਤਮ ਹੋ ਜਾਣਗੀਆਂ। ਧਰਤੀ ਉੱਤੇ ਪਰਮੇਸ਼ੁਰ ਦੇ ਇਸ ਦੇਹਧਾਰਣ ਦੌਰਾਨ, ਜਦੋਂ ਉਹ ਵਿਅਕਤੀਗਤ ਤੌਰ ਤੇ ਮਨੁੱਖਾਂ ਦਰਮਿਆਨ ਆਪਣਾ ਕੰਮ ਕਰਦਾ ਹੈ, ਤਾਂ ਉਹ ਜੋ ਵੀ ਕੰਮ ਕਰਦਾ ਹੈ ਉਹ ਸ਼ਤਾਨ ਨੂੰ ਹਰਾਉਣ ਲਈ ਕੀਤਾ ਜਾਂਦਾ ਹੈ, ਅਤੇ ਉਹ ਮਨੁੱਖ ਦੀ ਜਿੱਤ ਦੁਆਰਾ ਅਤੇ ਤੁਹਾਨੂੰ ਸੰਪੂਰਣ ਬਣਾ ਕੇ ਸ਼ਤਾਨ ਨੂੰ ਹਰਾਏਗਾ। ਜਦੋਂ ਤੁਸੀਂ ਜ਼ੋਰਦਾਰ ਗਵਾਹੀ ਦਿਓਗੇ, ਤਾਂ, ਇਹ ਵੀ ਸ਼ਤਾਨ ਦੀ ਹਾਰ ਦੀ ਨਿਸ਼ਾਨੀ ਹੋਵੇਗੀ। ਸ਼ਤਾਨ ਨੂੰ ਹਰਾਉਣ ਲਈ ਪਹਿਲਾਂ ਮਨੁੱਖ ਨੂੰ ਜਿੱਤਿਆ ਜਾਂਦਾ ਹੈ ਅਤੇ ਫਿਰ ਆਖਰਕਾਰ ਪੂਰੀ ਤਰ੍ਹਾਂ ਨਾਲ ਸੰਪੂਰਣ ਬਣਾਇਆ ਜਾਂਦਾ ਹੈ। ਪਰ, ਖਾਸ ਕਰਕੇ, ਸ਼ਤਾਨ ਦੀ ਹਾਰ ਦੇ ਨਾਲ-ਨਾਲ ਇਹ ਤਕਲੀਫ਼ਾਂ ਦੇ ਇਸ ਖਾਲੀ ਸਮੁੰਦਰ ਤੋਂ ਸਾਰੀ ਮਨੁੱਖਜਾਤੀ ਦੀ ਮੁਕਤੀ ਵੀ ਹੈ। ਇਸ ਦੇ ਬਾਵਜੂਦ ਕਿ ਭਾਵੇਂ ਕੰਮ ਪੂਰੇ ਬ੍ਰਹਿਮੰਡ ਵਿੱਚ ਕੀਤਾ ਜਾਵੇ ਜਾਂ ਚੀਨ ਵਿੱਚ, ਇਹ ਸਭ ਸ਼ਤਾਨ ਨੂੰ ਹਰਾਉਣ ਅਤੇ ਸਮੁੱਚੀ ਮਨੁੱਖਜਾਤੀ ਨੂੰ ਮੁਕਤੀ ਦਿਵਾਉਣ ਲਈ ਹੈ, ਤਾਂ ਜੋ ਮਨੁੱਖ ਆਰਾਮ ਦੇ ਸਥਾਨ ਵਿੱਚ ਪ੍ਰਵੇਸ਼ ਕਰ ਸਕੇ। ਦੇਹਧਾਰੀ ਪਰਮੇਸ਼ੁਰ, ਇਹ ਸਧਾਰਣ ਸਰੀਰ, ਅਸਲ ਵਿੱਚ ਸ਼ਤਾਨ ਨੂੰ ਹਰਾਉਣ ਲਈ ਹੈ। ਸਰੀਰ ਵਿੱਚ ਪਰਮੇਸ਼ੁਰ ਦਾ ਕੰਮ ਸਵਰਗ ਦੇ ਹੇਠਾਂ ਉਨ੍ਹਾਂ ਸਾਰਿਆਂ ਲਈ ਮੁਕਤੀ ਲਿਆਉਣ ਵਾਸਤੇ ਵਰਤਿਆ ਜਾਂਦਾ ਹੈ ਜੋ ਪਰਮੇਸ਼ੁਰ ਨੂੰ ਪ੍ਰੇਮ ਕਰਦੇ ਹਨ, ਇਹ ਸਾਰੀ ਮਨੁੱਖਜਾਤੀ ਨੂੰ ਜਿੱਤਣ ਲਈ ਹੈ, ਅਤੇ ਇਸ ਤੋਂ ਇਲਾਵਾ, ਸ਼ਤਾਨ ਨੂੰ ਹਰਾਉਣ ਲਈ ਹੈ। ਪਰਮੇਸ਼ੁਰ ਦੇ ਸਾਰੇ ਪ੍ਰਬੰਧਨ ਕਾਰਜ ਦੇ ਮੂਲ ਹਿੱਸੇ ਨੂੰ ਸਾਰੀ ਮਨੁੱਖਜਾਤੀ ਲਈ ਮੁਕਤੀ ਲਿਆਉਣ ਵਾਸਤੇ ਸ਼ਤਾਨ ਦੀ ਹਾਰ ਤੋਂ ਅੱਡ ਨਹੀਂ ਕੀਤਾ ਜਾ ਸਕਦਾ ਹੈ। ਇਸ ਕੰਮ ਦੇ ਬਹੁਤੇ ਹਿੱਸੇ ਵਿੱਚ, ਕਿਉਂ ਹਮੇਸ਼ਾ ਤੁਹਾਡੇ ਦੁਆਰਾ ਗਵਾਹੀ ਦੇਣ ਦੀ ਗੱਲ ਕੀਤੀ ਜਾਂਦੀ ਹੈ? ਅਤੇ ਇਸ ਗਵਾਹੀ ਦਾ ਨਿਸ਼ਾਨਾ ਕੌਣ ਹੈ? ਕੀ ਇਸ ਦਾ ਨਿਸ਼ਾਨਾ ਸ਼ਤਾਨ ਨਹੀਂ ਹੈ? ਇਹ ਗਵਾਹੀ ਪਰਮੇਸ਼ੁਰ ਨੂੰ ਦਿੱਤੀ ਜਾਂਦੀ ਹੈ, ਅਤੇ ਇਹ ਇਸ ਗੱਲ ਦਾ ਸਬੂਤ ਦੇਣ ਲਈ ਹੈ ਕਿ ਪਰਮੇਸ਼ੁਰ ਦੇ ਕੰਮ ਨੇ ਆਪਣੇ ਪ੍ਰਭਾਵ ਨੂੰ ਹਾਸਲ ਕਰ ਲਿਆ ਹੈ। ਗਵਾਹੀ ਦੇਣ ਦਾ ਸੰਬੰਧ ਸ਼ਤਾਨ ਨੂੰ ਹਰਾਉਣ ਦੇ ਕੰਮ ਨਾਲ ਹੈ; ਜੇ ਸ਼ਤਾਨ ਨਾਲ ਕੋਈ ਲੜਾਈ ਨਾ ਹੁੰਦੀ, ਤਾਂ ਮਨੁੱਖ ਨੂੰ ਕੋਈ ਗਵਾਹੀ ਦੇਣ ਦੀ ਲੋੜ ਨਹੀਂ ਹੁੰਦੀ। ਅਜਿਹਾ ਇਸ ਕਰਕੇ ਹੈ ਕਿਉਂਕਿ, ਮਨੁੱਖ ਨੂੰ ਬਚਾਉਣ ਦੇ ਸਮੇਂ ਹੀ, ਸ਼ਤਾਨ ਨੂੰ ਵੀ ਹਰਾਉਣਾ ਜ਼ਰੂਰੀ ਹੈ, ਪਰਮੇਸ਼ੁਰ ਚਾਹੁੰਦਾ ਹੈ ਕਿ ਮਨੁੱਖ ਸ਼ਤਾਨ ਸਾਹਮਣੇ ਪਰਮੇਸ਼ੁਰ ਦੀ ਗਵਾਹੀ ਦੇਵੇ, ਜਿਸ ਦੀ ਵਰਤੋਂ ਪਰਮੇਸ਼ੁਰ ਮਨੁੱਖ ਨੂੰ ਬਚਾਉਣ ਅਤੇ ਸ਼ਤਾਨ ਨਾਲ ਲੜਾਈ ਲੜਨ ਲਈ ਕਰਦਾ ਹੈ। ਨਤੀਜੇ ਵਜੋਂ, ਮਨੁੱਖ ਮੁਕਤੀ ਦਾ ਉਦੇਸ਼ ਵੀ ਹੈ ਅਤੇ ਨਾਲ ਹੀ ਸ਼ਤਾਨ ਦੀ ਹਾਰ ਦਾ ਇੱਕ ਸਾਧਨ ਵੀ ਹੈ, ਅਤੇ ਇਸ ਲਈ ਮਨੁੱਖ ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ ਸਾਰੇ ਕੰਮ ਦੇ ਮੂਲ ਹਿੱਸੇ ਵਿੱਚ ਹੈ, ਜਦੋਂ ਕਿ ਦੁਸ਼ਮਣ, ਸ਼ਤਾਨ ਸਿਰਫ਼ ਵਿਨਾਸ਼ ਦਾ ਉਦੇਸ਼ ਹੈ। ਹੋ ਸਕਦਾ ਹੈ ਤੈਨੂੰ ਅਜਿਹਾ ਮਹਿਸੂਸ ਹੋਵੇ ਕਿ ਤੂੰ ਕੁਝ ਨਹੀਂ ਕੀਤਾ ਹੈ, ਪਰ ਤੇਰੇ ਸੁਭਾਅ ਵਿੱਚ ਤਬਦੀਲੀਆਂ ਦੇ ਕਾਰਨ, ਗਵਾਹੀ ਦਿੱਤੀ ਜਾ ਚੁੱਕੀ ਹੈ, ਅਤੇ ਇਸ ਗਵਾਹੀ ਦਾ ਨਿਸ਼ਾਨਾ ਸ਼ਤਾਨ ਵੱਲ ਹੈ, ਇਹ ਮਨੁੱਖ ਨੂੰ ਨਹੀਂ ਦਿੱਤੀ ਜਾਂਦੀ। ਮਨੁੱਖ ਅਜਿਹੀ ਗਵਾਹੀ ਦਾ ਅਨੰਦ ਮਾਣਨ ਦੇ ਲਾਇਕ ਨਹੀਂ ਹੈ। ਉਹ ਪਰਮੇਸ਼ੁਰ ਦੁਆਰਾ ਕੀਤੇ ਕੰਮ ਨੂੰ ਕਿਵੇਂ ਸਮਝ ਸਕਦਾ ਹੈ? ਪਰਮੇਸ਼ੁਰ ਦੀ ਲੜਾਈ ਦਾ ਉਦੇਸ਼ ਸ਼ਤਾਨ ਹੈ; ਇਸ ਦੌਰਾਨ, ਮਨੁੱਖ, ਸਿਰਫ਼ ਮੁਕਤੀ ਦਾ ਉਦੇਸ਼ ਹੈ। ਮਨੁੱਖ ਕੋਲ ਭ੍ਰਿਸ਼ਟ ਸ਼ਤਾਨਵਾਦੀ ਸੁਭਾਅ ਹੈ, ਅਤੇ ਇਹ ਇਸ ਕੰਮ ਨੂੰ ਸਮਝਣ ਦੇ ਸਮਰੱਥ ਨਹੀਂ ਹੈ। ਇਹ ਸ਼ਤਾਨ ਦੀ ਭ੍ਰਿਸ਼ਟਤਾ ਕਾਰਨ ਹੈ ਅਤੇ ਮਨੁੱਖ ਵਿੱਚ ਸੁਭਾਵਕ ਰੂਪ ਵਿੱਚ ਮੌਜੂਦ ਨਹੀਂ ਹੈ, ਸਗੋਂ ਸ਼ਤਾਨ ਦੁਆਰਾ ਨਿਰਦੇਸ਼ਤ ਹੈ। ਅੱਜ, ਪਰਮੇਸ਼ੁਰ ਦਾ ਮੁੱਖ ਕੰਮ ਸ਼ਤਾਨ ਨੂੰ ਹਰਾਉਣਾ ਹੈ, ਭਾਵ, ਮਨੁੱਖ ਨੂੰ ਪੂਰੀ ਤਰ੍ਹਾਂ ਜਿੱਤਣਾ ਹੈ, ਤਾਂ ਜੋ ਮਨੁੱਖ ਸ਼ਤਾਨ ਅੱਗੇ ਪਰਮੇਸ਼ੁਰ ਦੀ ਅੰਤਮ ਗਵਾਹੀ ਦੇ ਸਕੇ। ਇਸ ਤਰੀਕੇ ਨਾਲ, ਸਭ ਕੰਮ ਨੇਪਰੇ ਚੜ੍ਹ ਜਾਣਗੇ। ਬਹੁਤ ਸਾਰੇ ਮਾਮਲਿਆਂ ਵਿੱਚ, ਤੇਰੀਆਂ ਸਧਾਰਣ ਅੱਖਾਂ ਨੂੰ ਇਹ ਪ੍ਰਤੀਤ ਹੁੰਦਾ ਹੈ ਕਿ ਕੁਝ ਵੀ ਨਹੀਂ ਕੀਤਾ ਗਿਆ ਹੈ, ਪਰ ਅਸਲ ਵਿੱਚ, ਕੰਮ ਪਹਿਲਾਂ ਹੀ ਸੰਪੂਰਣ ਹੋ ਚੁੱਕਾ ਹੁੰਦਾ ਹੈ। ਮਨੁੱਖ ਚਾਹੁੰਦਾ ਹੈ ਕਿ ਮੁਕੰਮਲ ਹੋਣ ਵਾਲਾ ਸਾਰਾ ਕੰਮ ਦਿਖਾਈ ਦੇਣ ਯੋਗ ਹੋਵੇ, ਪਰ ਫਿਰ ਵੀ ਤੈਨੂੰ ਦਿਖਾਏ ਬਗੈਰ, ਮੈਂ ਆਪਣਾ ਕੰਮ ਪੂਰਾ ਕਰ ਲਿਆ ਹੈ, ਕਿਉਂਕਿ ਸ਼ਤਾਨ ਅਧੀਨ ਹੋ ਚੁੱਕਾ ਹੈ, ਜਿਸ ਦਾ ਅਰਥ ਇਹ ਹੈ ਕਿ ਇਸ ਨੂੰ ਪੂਰੀ ਤਰ੍ਹਾਂ ਨਾਲ ਹਰਾਇਆ ਜਾ ਚੁੱਕਾ ਹੈ, ਕਿ ਪਰਮੇਸ਼ੁਰ ਦੀ ਸਾਰੀ ਬੁੱਧ, ਸ਼ਕਤੀ ਅਤੇ ਅਧਿਕਾਰ ਨੇ ਸ਼ਤਾਨ ਨੂੰ ਕਾਬੂ ਕਰ ਲਿਆ ਹੈ। ਇਹ ਬਿਲਕੁਲ ਉਹੀ ਗਵਾਹੀ ਹੈ ਜਿਹੜੀ ਲਾਜ਼ਮੀ ਤੌਰ ਤੇ ਦਿੱਤੀ ਜਾਣੀ ਚਾਹੀਦੀ ਹੈ, ਅਤੇ ਹਾਲਾਂਕਿ ਮਨੁੱਖ ਵਿੱਚ ਇਸ ਦਾ ਸਪਸ਼ਟ ਪ੍ਰਗਟਾਵਾ ਨਹੀਂ ਹੈ, ਹਾਲਾਂਕਿ ਇਹ ਸਧਾਰਣ ਅੱਖਾਂ ਨੂੰ ਦਿਖਾਈ ਨਹੀਂ ਦਿੰਦੀ, ਪਰ ਸ਼ਤਾਨ ਨੂੰ ਪਹਿਲਾਂ ਹੀ ਹਰਾਇਆ ਜਾ ਚੁੱਕਾ ਹੈ। ਇਹ ਸਮੁੱਚਾ ਕੰਮ ਸ਼ਤਾਨ ਦੇ ਵਿਰੁੱਧ ਨਿਰਦੇਸ਼ਤ ਹੈ ਅਤੇ ਇਹ ਸ਼ਤਾਨ ਨਾਲ ਲੜਾਈ ਦੇ ਕਾਰਨ ਕੀਤਾ ਜਾਂਦਾ ਹੈ। ਅਤੇ ਇਸ ਤਰ੍ਹਾਂ, ਬਹੁਤ ਸਾਰੀਆਂ ਚੀਜ਼ਾਂ ਹਨ ਜਿਨ੍ਹਾਂ ਨੂੰ ਮਨੁੱਖ ਸਫ਼ਲ ਹੋਏ ਹੋਣ ਵਜੋਂ ਨਹੀਂ ਵੇਖਦਾ, ਪਰ ਜਿਹੜੀਆਂ ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ, ਬਹੁਤ ਚਿਰ ਪਹਿਲਾਂ ਸਫ਼ਲਤਾਪੂਰਵਕ ਪੂਰੀਆਂ ਕਰ ਦਿੱਤੀਆਂ ਗਈਆਂ ਸਨ। ਇਹ ਪਰਮੇਸ਼ੁਰ ਦੇ ਸਾਰੇ ਕੰਮ ਦੀਆਂ ਅੰਦਰੂਨੀ ਸੱਚਾਈਆਂ ਵਿੱਚੋਂ ਇੱਕ ਹੈ।

ਸ਼ਤਾਨ ਨੂੰ ਹਰਾ ਦਿੱਤੇ ਜਾਣ ਤੋਂ ਬਾਅਦ, ਕਹਿਣ ਤੋਂ ਭਾਵ, ਜਦੋਂ ਮਨੁੱਖ ਨੂੰ ਪੂਰੀ ਤਰ੍ਹਾਂ ਨਾਲ ਜਿੱਤਿਆ ਜਾ ਚੁੱਕਾ ਹੋਵੇਗਾ, ਤਾਂ ਮਨੁੱਖ ਇਹ ਸਮਝ ਲਵੇਗਾ ਕਿ ਇਹ ਸਾਰਾ ਕੰਮ ਮੁਕਤੀ ਦੀ ਖਾਤਰ ਹੈ, ਅਤੇ ਇਹ ਕਿ ਇਸ ਮੁਕਤੀ ਦਾ ਸਾਧਨ ਲੋਕਾਂ ਨੂੰ ਸ਼ਤਾਨ ਦੇ ਹੱਥੋਂ ਖੋਹਣਾ ਹੈ। ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ 6,000 ਸਾਲਾਂ ਦੇ ਕੰਮ ਨੂੰ ਤਿੰਨ ਪੜਾਵਾਂ ਵਿੱਚ ਵੰਡਿਆ ਗਿਆ ਹੈ: ਸ਼ਰਾ ਦਾ ਯੁਗ, ਕਿਰਪਾ ਦਾ ਯੁਗ, ਅਤੇ ਰਾਜ ਦਾ ਯੁਗ। ਕੰਮ ਦੇ ਇਹ ਤਿੰਨੋ ਪੜਾਅ ਮਨੁੱਖਜਾਤੀ ਦੀ ਮੁਕਤੀ ਲਈ ਹਨ, ਕਹਿਣ ਤੋਂ ਭਾਵ ਇਹ ਹੈ ਕਿ ਉਹ ਉਸ ਮਨੁੱਖਜਾਤੀ ਦੀ ਮੁਕਤੀ ਲਈ ਹਨ ਜੋ ਸ਼ਤਾਨ ਦੁਆਰਾ ਬੁਰੀ ਤਰ੍ਹਾਂ ਭ੍ਰਿਸ਼ਟ ਹੋ ਚੁੱਕੀ ਹੈ। ਉਸੇ ਸਮੇਂ, ਹਾਲਾਂਕਿ, ਇਹ ਇਸ ਲਈ ਵੀ ਹਨ ਕਿ ਪਰਮੇਸ਼ੁਰ ਸ਼ਤਾਨ ਨਾਲ ਲੜਾਈ ਲੜ ਸਕੇ। ਇੰਝ, ਜਿਵੇਂ ਮੁਕਤੀ ਦਾ ਕੰਮ ਤਿੰਨ ਪੜਾਵਾਂ ਵਿੱਚ ਵੰਡਿਆ ਹੋਇਆ ਹੈ, ਉਸੇ ਤਰ੍ਹਾਂ ਸ਼ਤਾਨ ਨਾਲ ਲੜਾਈ ਨੂੰ ਵੀ ਤਿੰਨ ਪੜਾਵਾਂ ਵਿੱਚ ਵੰਡਿਆ ਗਿਆ ਹੈ, ਅਤੇ ਪਰਮੇਸ਼ੁਰ ਦੇ ਕੰਮ ਦੇ ਇਹ ਦੋ ਪਹਿਲੂ ਇੱਕੋ ਸਮੇਂ ਪੂਰੇ ਕੀਤੇ ਜਾਂਦੇ ਹਨ। ਸ਼ਤਾਨ ਨਾਲ ਲੜਾਈ ਅਸਲ ਵਿੱਚ ਮਨੁੱਖਜਾਤੀ ਦੀ ਮੁਕਤੀ ਖਾਤਰ ਹੈ, ਅਤੇ ਕਿਉਂਕਿ ਮਨੁੱਖਤਾ ਦੀ ਮੁਕਤੀ ਦਾ ਕੰਮ ਅਜਿਹਾ ਨਹੀਂ ਹੈ ਜੋ ਇੱਕੋ ਹੀ ਪੜਾਅ ਵਿੱਚ ਸਫ਼ਲਤਾਪੂਰਵਕ ਪੂਰਾ ਕੀਤਾ ਜਾ ਸਕੇ, ਇਸ ਲਈ ਸ਼ਤਾਨ ਨਾਲ ਲੜਾਈ ਵੀ ਪੜਾਵਾਂ ਅਤੇ ਸਮੇਂ ਦੀਆਂ ਮਿਆਦਾਂ ਵਿੱਚ ਵੰਡੀ ਹੋਈ ਹੈ, ਅਤੇ ਸ਼ਤਾਨ ਨਾਲ ਲੜਾਈ ਮਨੁੱਖ ਦੀਆਂ ਲੋੜਾਂ ਅਤੇ ਸ਼ਤਾਨ ਦੁਆਰਾ ਮਨੁੱਖ ਦੀ ਭ੍ਰਿਸ਼ਟਤਾ ਦੀ ਹੱਦ ਦੇ ਅਨੁਸਾਰ ਲੜੀ ਜਾਂਦੀ ਹੈ। ਮਨੁੱਖ ਦੀ ਕਲਪਨਾ ਵਿੱਚ, ਸ਼ਾਇਦ, ਉਹ ਮੰਨਦਾ ਹੈ ਕਿ ਇਸ ਲੜਾਈ ਵਿੱਚ ਪਰਮੇਸ਼ੁਰ ਸ਼ਤਾਨ ਦੇ ਵਿਰੁੱਧ ਹਥਿਆਰ ਚੁੱਕੇਗਾ, ਬਿਲਕੁਲ ਉਸੇ ਤਰ੍ਹਾਂ ਜਿਵੇਂ ਦੋ ਫ਼ੌਜਾਂ ਇੱਕ ਦੂਜੇ ਨਾਲ ਲੜਦੀਆਂ ਹਨ। ਮਨੁੱਖ ਦੀ ਬੁੱਧੀ ਬੱਸ ਇੰਨੀ ਕੁ ਕਲਪਨਾ ਕਰਨ ਦੇ ਹੀ ਸਮਰੱਥ ਹੈ; ਇਹ ਇਕ ਅਸਪਸ਼ਟ ਅਤੇ ਖਿਆਲੀ ਵਿਚਾਰ ਹੈ, ਫਿਰ ਵੀ ਮਨੁੱਖ ਇਸੇ ਨੂੰ ਹੀ ਮੰਨਦਾ ਹੈ। ਅਤੇ ਕਿਉਂਕਿ ਮੈਂ ਇੱਥੇ ਕਹਿੰਦਾ ਹਾਂ ਕਿ ਮਨੁੱਖ ਦੀ ਮੁਕਤੀ ਦਾ ਸਾਧਨ ਸ਼ਤਾਨ ਨਾਲ ਲੜਾਈ ਦੁਆਰਾ ਹੈ, ਤਾਂ ਮਨੁੱਖ ਇਹੀ ਕਲਪਨਾ ਕਰਦਾ ਹੈ ਕਿ ਲੜਾਈ ਇਸੇ ਤਰ੍ਹਾਂ ਹੀ ਲੜੀ ਜਾਂਦੀ ਹੈ। ਮਨੁੱਖ ਦੀ ਮੁਕਤੀ ਦੇ ਕੰਮ ਦੇ ਤਿੰਨ ਪੜਾਅ ਹਨ, ਕਹਿਣ ਦਾ ਭਾਵ ਹੈ ਕਿ ਸ਼ਤਾਨ ਨੂੰ ਹਮੇਸ਼ਾ ਲਈ ਹਰਾਉਣ ਵਾਸਤੇ ਉਸ ਦੇ ਨਾਲ ਲੜਾਈ ਨੂੰ ਤਿੰਨ ਪੜਾਵਾਂ ਵਿੱਚ ਵੰਡਿਆ ਗਿਆ ਹੈ। ਫਿਰ ਵੀ ਸ਼ਤਾਨ ਨਾਲ ਲੜਾਈ ਦੇ ਸਮੁੱਚੇ ਕੰਮ ਦਾ ਅੰਦਰੂਨੀ ਸੱਚ ਇਹ ਹੈ ਕਿ ਇਸ ਦੇ ਪ੍ਰਭਾਵ ਕੰਮ ਦੇ ਕਈ ਕਦਮਾਂ ਦੁਆਰਾ ਹਾਸਲ ਕੀਤੇ ਜਾਂਦੇ ਹਨ ਜਿਵੇਂ: ਮਨੁੱਖ ਨੂੰ ਕਿਰਪਾ ਬਖਸ਼ਣਾ, ਮਨੁੱਖ ਦੀ ਪਾਪ ਬਲੀ ਬਣਨਾ, ਮਨੁੱਖ ਦੇ ਪਾਪ ਮਾਫ਼ ਕਰਨਾ, ਮਨੁੱਖ ਨੂੰ ਜਿੱਤਣਾ, ਅਤੇ ਮਨੁੱਖ ਨੂੰ ਸੰਪੂਰਣ ਬਣਾਉਣਾ। ਅਸਲ ਵਿੱਚ, ਸ਼ਤਾਨ ਨਾਲ ਲੜਾਈ ਦਾ ਮਤਲਬ ਸ਼ਤਾਨ ਵਿਰੁੱਧ ਹਥਿਆਰ ਚੁੱਕਣਾ ਨਹੀਂ, ਸਗੋਂ ਮਨੁੱਖ ਦੀ ਮੁਕਤੀ, ਮਨੁੱਖ ਦੇ ਜੀਵਨ ਉੱਪਰ ਮਿਹਨਤ ਕਰਨਾ, ਅਤੇ ਮਨੁੱਖ ਦੇ ਸੁਭਾਅ ਨੂੰ ਬਦਲਣਾ ਹੈ ਤਾਂ ਜੋ ਉਹ ਪਰਮੇਸ਼ੁਰ ਦੀ ਗਵਾਹੀ ਦੇ ਸਕੇ। ਸ਼ਤਾਨ ਨੂੰ ਇਸੇ ਤਰ੍ਹਾਂ ਹਰਾਇਆ ਜਾਂਦਾ ਹੈ। ਸ਼ਤਾਨ ਨੂੰ ਮਨੁੱਖ ਦੇ ਭ੍ਰਿਸ਼ਟ ਸੁਭਾਅ ਨੂੰ ਬਦਲ ਕੇ ਹਰਾਇਆ ਜਾਂਦਾ ਹੈ। ਜਦੋਂ ਸ਼ਤਾਨ ਨੂੰ ਹਰਾਇਆ ਜਾਵੇਗਾ, ਭਾਵ ਜਦੋਂ ਮਨੁੱਖ ਨੂੰ ਪੂਰੀ ਤਰ੍ਹਾਂ ਬਚਾਇਆ ਜਾਵੇਗਾ, ਤਦ ਬੇਇੱਜ਼ਤ ਸ਼ਤਾਨ ਪੂਰੀ ਤਰ੍ਹਾਂ ਨਾਲ ਜਕੜ ਦਿੱਤਾ ਜਾਵੇਗਾ, ਅਤੇ ਇਸ ਤਰੀਕੇ ਨਾਲ, ਮਨੁੱਖ ਪੂਰੀ ਤਰ੍ਹਾਂ ਨਾਲ ਬਚਾਇਆ ਜਾ ਚੁੱਕਾ ਹੋਵੇਗਾ। ਇਸ ਤਰ੍ਹਾਂ, ਮਨੁੱਖ ਦੀ ਮੁਕਤੀ ਦਾ ਤੱਤ ਸ਼ਤਾਨ ਵਿਰੁੱਧ ਯੁੱਧ ਹੈ, ਅਤੇ ਇਹ ਯੁੱਧ ਮੁੱਖ ਤੌਰ ਤੇ ਮਨੁੱਖ ਦੀ ਮੁਕਤੀ ਵਿੱਚ ਝਲਕਦਾ ਹੈ। ਅੰਤ ਦੇ ਦਿਨਾਂ ਦਾ ਪੜਾਅ, ਜਿਸ ਵਿੱਚ ਮਨੁੱਖ ਨੂੰ ਜਿੱਤਿਆ ਜਾਣਾ ਹੈ, ਸ਼ਤਾਨ ਨਾਲ ਲੜਾਈ ਦਾ ਅੰਤਮ ਪੜਾਅ ਹੈ, ਅਤੇ ਇਹ ਸ਼ਤਾਨ ਦੇ ਵੱਸ ਤੋਂ ਮਨੁੱਖ ਦੀ ਸੰਪੂਰਣ ਮੁਕਤੀ ਦਾ ਕੰਮ ਵੀ ਹੈ। ਮਨੁੱਖ ਦੀ ਜਿੱਤ ਦਾ ਅੰਦਰੂਨੀ ਅਰਥ ਹੈ ਮਨੁੱਖ—ਜਿਸ ਨੂੰ ਸ਼ਤਾਨ ਦੁਆਰਾ ਭ੍ਰਿਸ਼ਟ ਕੀਤਾ ਗਿਆ ਹੈ—ਦੀ ਜਿੱਤ ਤੋਂ ਬਾਅਦ ਉਸ ਦੀ ਸ਼ਤਾਨ ਦੇ ਸਾਕਾਰ ਰੂਪ ਤੋਂ ਸਿਰਜਣਹਾਰ ਵੱਲ ਵਾਪਸੀ, ਜਿਸ ਰਾਹੀਂ ਉਹ ਸ਼ਤਾਨ ਨੂੰ ਤਿਆਗ ਦੇਵੇਗਾ ਅਤੇ ਪੂਰੀ ਤਰ੍ਹਾਂ ਪਰਮੇਸ਼ੁਰ ਕੋਲ ਪਰਤ ਜਾਵੇਗਾ। ਇਸ ਤਰ੍ਹਾਂ, ਮਨੁੱਖ ਨੂੰ ਪੂਰੀ ਤਰ੍ਹਾਂ ਬਚਾਇਆ ਜਾ ਚੁੱਕਾ ਹੋਵੇਗਾ। ਅਤੇ ਇੰਝ, ਜਿੱਤ ਦਾ ਕੰਮ ਸ਼ਤਾਨ ਦੇ ਵਿਰੁੱਧ ਲੜਾਈ ਦਾ ਆਖਰੀ ਕੰਮ ਹੈ ਅਤੇ ਸ਼ਤਾਨ ਦੀ ਹਾਰ ਖਾਤਰ ਪਰਮੇਸ਼ੁਰ ਦੇ ਪ੍ਰਬੰਧਨ ਦਾ ਅੰਤਮ ਪੜਾਅ ਹੈ। ਇਸ ਕੰਮ ਤੋਂ ਬਿਨਾਂ, ਮਨੁੱਖ ਦੀ ਮੁਕੰਮਲ ਮੁਕਤੀ ਆਖਰਕਾਰ ਅਸੰਭਵ ਹੋਵੇਗੀ, ਸ਼ਤਾਨ ਦੀ ਪੂਰੀ ਹਾਰ ਵੀ ਅਸੰਭਵ ਹੋਵੇਗੀ, ਅਤੇ ਮਨੁੱਖਜਾਤੀ ਕਦੇ ਵੀ ਸ਼ਾਨਦਾਰ ਮੰਜ਼ਲ ਵਿੱਚ ਪ੍ਰਵੇਸ਼ ਨਹੀਂ ਕਰ ਸਕੇਗੀ, ਜਾਂ ਸ਼ਤਾਨ ਦੇ ਪ੍ਰਭਾਵ ਤੋਂ ਮੁਕਤ ਨਹੀਂ ਹੋ ਸਕੇਗੀ। ਨਤੀਜੇ ਵਜੋਂ, ਮਨੁੱਖ ਦੀ ਮੁਕਤੀ ਦਾ ਕੰਮ ਸ਼ਤਾਨ ਨਾਲ ਲੜਾਈ ਲੜਨ ਤੋਂ ਪਹਿਲਾਂ ਸਮਾਪਤ ਨਹੀਂ ਕੀਤਾ ਜਾ ਸਕਦਾ, ਕਿਉਂਕਿ ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ ਕੰਮ ਦਾ ਮੁੱਖ ਹਿੱਸਾ ਮਨੁੱਖਜਾਤੀ ਦੀ ਮੁਕਤੀ ਦੀ ਖਾਤਰ ਹੈ। ਸ਼ੁਰੂਆਤੀ ਮਨੁੱਖਜਾਤੀ ਪਰਮੇਸ਼ੁਰ ਦੇ ਹੱਥ ਵਿੱਚ ਸੀ, ਪਰ ਸ਼ਤਾਨ ਦੇ ਪ੍ਰਲੋਭਨ ਅਤੇ ਭ੍ਰਿਸ਼ਟਤਾ ਦੇ ਕਾਰਨ, ਮਨੁੱਖ ਸ਼ਤਾਨ ਦੁਆਰਾ ਜਕੜਿਆ ਹੋਇਆ ਸੀ ਅਤੇ ਦੁਸ਼ਟ ਆਤਮਾ ਦੇ ਚੁੰਗਲ ਵਿੱਚ ਫਸ ਗਿਆ ਸੀ। ਇਸ ਤਰ੍ਹਾਂ, ਸ਼ਤਾਨ ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ ਕੰਮ ਵਿੱਚ ਹਰਾਏ ਜਾਣ ਦਾ ਉਦੇਸ਼ ਬਣ ਗਿਆ। ਕਿਉਂਕਿ ਸ਼ਤਾਨ ਨੇ ਮਨੁੱਖ ਨੂੰ ਆਪਣੇ ਕਬਜ਼ੇ ਵਿੱਚ ਕੀਤਾ ਹੋਇਆ ਹੈ, ਅਤੇ ਕਿਉਂਕਿ ਮਨੁੱਖ ਉਹ ਕੇਂਦਰ ਹੈ ਜਿਸ ਦੀ ਵਰਤੋਂ ਪਰਮੇਸ਼ੁਰ ਸਾਰੇ ਪ੍ਰਬੰਧਨ ਲਈ ਕਰਦਾ ਹੈ, ਇਸ ਲਈ ਜੇ ਮਨੁੱਖ ਨੂੰ ਬਚਾਉਣਾ ਹੈ, ਤਾਂ ਉਸ ਨੂੰ ਸ਼ਤਾਨ ਦੇ ਹੱਥੋਂ ਖੋਹਿਆ ਜਾਣਾ ਜ਼ਰੂਰੀ ਹੈ, ਜਿਸ ਦਾ ਅਰਥ ਇਹ ਹੈ ਕਿ ਮਨੁੱਖ ਨੂੰ ਸ਼ਤਾਨ ਦੁਆਰਾ ਗੁਲਾਮ ਬਣਾ ਲਏ ਜਾਣ ਤੋਂ ਬਾਅਦ ਉਸ ਤੋਂ ਵਾਪਸ ਹਾਸਲ ਕਰਨਾ ਪਵੇਗਾ। ਇੰਝ ਮਨੁੱਖ ਦੇ ਪੁਰਾਣੇ ਸੁਭਾਅ ਵਿੱਚ ਤਬਦੀਲੀਆਂ ਕਰਕੇ ਸ਼ਤਾਨ ਨੂੰ ਹਰਾਉਣਾ ਜ਼ਰੂਰੀ ਹੈ, ਅਜਿਹੀਆਂ ਤਬਦੀਲੀਆਂ ਜੋ ਮਨੁੱਖ ਦੀ ਸੂਝ-ਬੂਝ ਦੀ ਅਸਲ ਭਾਵਨਾ ਨੂੰ ਵਾਪਸ ਲਿਆ ਸਕਣ। ਇਸ ਤਰੀਕੇ ਨਾਲ, ਗੁਲਾਮ ਬਣਾਏ ਹੋਏ ਮਨੁੱਖ ਨੂੰ ਸ਼ਤਾਨ ਦੇ ਹੱਥੋਂ ਵਾਪਸ ਖੋਹਿਆ ਜਾ ਸਕਦਾ ਹੈ। ਜੇ ਮਨੁੱਖ ਸ਼ਤਾਨ ਦੇ ਪ੍ਰਭਾਵ ਅਤੇ ਗੁਲਾਮੀ ਤੋਂ ਮੁਕਤ ਹੋ ਜਾਂਦਾ ਹੈ, ਤਾਂ ਸ਼ਤਾਨ ਸ਼ਰਮਸਾਰ ਹੋਵੇਗਾ, ਮਨੁੱਖ ਨੂੰ ਆਖਰਕਾਰ ਵਾਪਸ ਲਿਆਂਦਾ ਜਾ ਸਕੇਗਾ, ਅਤੇ ਸ਼ਤਾਨ ਨੂੰ ਹਰਾ ਦਿੱਤਾ ਜਾਵੇਗਾ। ਅਤੇ ਕਿਉਂਕਿ ਮਨੁੱਖ ਸ਼ਤਾਨ ਦੇ ਹਨੇਰੇ ਪ੍ਰਭਾਵ ਤੋਂ ਮੁਕਤ ਹੋ ਚੁੱਕਾ ਹੈ, ਇਸ ਲਈ ਮਨੁੱਖ ਇਸ ਸਾਰੀ ਲੜਾਈ ਦਾ ਲੁੱਟਿਆ ਮਾਲ ਬਣ ਜਾਵੇਗਾ, ਅਤੇ ਸ਼ਤਾਨ ਲੜਾਈ ਖਤਮ ਹੋ ਜਾਣ ਤੋਂ ਬਾਅਦ ਸਜ਼ਾ ਦਿੱਤੇ ਜਾਣ ਵਾਲੀ ਚੀਜ਼ ਬਣ ਜਾਵੇਗਾ, ਜਿਸ ਤੋਂ ਬਾਅਦ ਮਨੁੱਖਜਾਤੀ ਦੀ ਮੁਕਤੀ ਦਾ ਸਾਰਾ ਕੰਮ ਸੰਪੂਰਣ ਹੋ ਜਾਵੇਗਾ।

ਪਰਮੇਸ਼ੁਰ ਸ੍ਰਿਸ਼ਟੀ ਦੇ ਪ੍ਰਾਣੀਆਂ ਪ੍ਰਤੀ ਕੋਈ ਮੰਦ ਭਾਵਨਾ ਨਹੀਂ ਰੱਖਦਾ; ਉਹ ਸਿਰਫ਼ ਸ਼ਤਾਨ ਨੂੰ ਹਰਾਉਣ ਦੀ ਇੱਛਾ ਰੱਖਦਾ ਹੈ। ਉਸ ਦਾ ਸਾਰਾ ਕੰਮ—ਭਾਵੇਂ ਇਹ ਤਾੜਨਾ ਹੋਵੇ ਜਾਂ ਨਿਆਂ—ਇਸ ਦਾ ਨਿਸ਼ਾਨਾ ਸ਼ਤਾਨ ਹੁੰਦਾ ਹੈ; ਇਹ ਮਨੁੱਖਜਾਤੀ ਦੀ ਮੁਕਤੀ ਦੀ ਖਾਤਰ ਕੀਤਾ ਜਾਂਦਾ ਹੈ, ਇਹ ਸਭ ਸ਼ਤਾਨ ਨੂੰ ਹਰਾਉਣ ਲਈ ਹੈ, ਅਤੇ ਇਸ ਦਾ ਇੱਕੋ ਉਦੇਸ਼ ਹੈ: ਸ਼ਤਾਨ ਦੇ ਵਿਰੁੱਧ ਐਨ ਅੰਤ ਤਕ ਲੜਨਾ! ਪਰਮੇਸ਼ੁਰ ਉਦੋਂ ਤਕ ਕਦੇ ਵੀ ਆਰਾਮ ਨਹੀਂ ਕਰੇਗਾ ਜਦੋਂ ਤਕ ਉਹ ਸ਼ਤਾਨ ਉੱਤੇ ਜਿੱਤ ਪ੍ਰਾਪਤ ਨਹੀਂ ਕਰ ਲੈਂਦਾ! ਉਹ ਸਿਰਫ਼ ਉਦੋਂ ਆਰਾਮ ਕਰੇਗਾ ਜਦੋਂ ਉਸ ਨੇ ਸ਼ਤਾਨ ਨੂੰ ਹਰਾ ਦਿੱਤਾ ਹੋਵੇਗਾ। ਕਿਉਂਕਿ ਪਰਮੇਸ਼ੁਰ ਦੁਆਰਾ ਕੀਤੇ ਗਏ ਸਾਰੇ ਕੰਮ ਦਾ ਨਿਸ਼ਾਨਾ ਸ਼ਤਾਨ ਹੈ, ਅਤੇ ਕਿਉਂਕਿ ਜਿਹੜੇ ਲੋਕ ਸ਼ਤਾਨ ਦੁਆਰਾ ਭ੍ਰਿਸ਼ਟ ਹੋ ਚੁੱਕੇ ਹਨ ਉਹ ਸਾਰੇ ਸ਼ਤਾਨ ਦੇ ਵੱਸ ਵਿੱਚ ਹਨ ਅਤੇ ਸਾਰੇ ਸ਼ਤਾਨ ਦੇ ਅਧਿਕਾਰ ਹੇਠ ਰਹਿੰਦੇ ਹਨ, ਇਸ ਲਈ ਸ਼ਤਾਨ ਨਾਲ ਲੜਾਈ ਲੜੇ ਬਗੈਰ, ਅਤੇ ਇਸ ਦੇ ਨਾਲ ਸੰਬੰਧ ਤੋੜੇ ਬਗੈਰ, ਸ਼ਤਾਨ ਇਨ੍ਹਾਂ ਲੋਕਾਂ ਤੇ ਆਪਣੀ ਪਕੜ ਨੂੰ ਢਿੱਲਾ ਨਹੀਂ ਕਰੇਗਾ, ਅਤੇ ਉਨ੍ਹਾਂ ਨੂੰ ਪ੍ਰਾਪਤ ਨਹੀਂ ਕੀਤਾ ਜਾ ਸਕੇਗਾ। ਜੇ ਉਨ੍ਹਾਂ ਨੂੰ ਪ੍ਰਾਪਤ ਨਹੀਂ ਕੀਤਾ ਜਾਂਦਾ, ਤਾਂ ਇਸ ਨਾਲ ਇਹ ਸਾਬਤ ਹੋਵੇਗਾ ਕਿ ਸ਼ਤਾਨ ਨੂੰ ਹਰਾਇਆ ਨਹੀਂ ਗਿਆ ਹੈ, ਇਸ ਨੂੰ ਕਾਬੂ ਨਹੀਂ ਕੀਤਾ ਗਿਆ ਹੈ। ਅਤੇ ਇਸ ਲਈ, ਪਰਮੇਸ਼ੁਰ ਦੀ 6,000-ਸਾਲਾ ਪ੍ਰਬੰਧਨ ਯੋਜਨਾ ਵਿੱਚ, ਪਹਿਲੇ ਪੜਾਅ ਦੇ ਦੌਰਾਨ ਉਸ ਨੇ ਸ਼ਰਾ ਦਾ ਕੰਮ ਕੀਤਾ, ਦੂਜੇ ਪੜਾਅ ਦੌਰਾਨ ਉਸ ਨੇ ਕਿਰਪਾ ਦੇ ਯੁਗ ਦਾ ਕੰਮ ਕੀਤਾ, ਭਾਵ ਸਲੀਬ ’ਤੇ ਚੜ੍ਹਾਏ ਜਾਣ ਦਾ, ਅਤੇ ਤੀਜੇ ਪੜਾਅ ਦੌਰਾਨ ਉਹ ਮਨੁੱਖਜਾਤੀ ਨੂੰ ਜਿੱਤਣ ਦਾ ਕੰਮ ਕਰਦਾ ਹੈ। ਇਹ ਸਾਰਾ ਕੰਮ ਉਸ ਹੱਦ ਤੱਕ ਨਿਰਦੇਸ਼ਤ ਹੈ ਜਿੱਥੇ ਤਕ ਸ਼ਤਾਨ ਨੇ ਮਨੁੱਖਜਾਤੀ ਨੂੰ ਭ੍ਰਿਸ਼ਟ ਕੀਤਾ ਹੈ, ਇਹ ਸਭ ਸ਼ਤਾਨ ਨੂੰ ਹਰਾਉਣ ਲਈ ਹੈ, ਅਤੇ ਹਰ ਪੜਾਅ ਸ਼ਤਾਨ ਨੂੰ ਹਰਾਉਣ ਲਈ ਹੈ। ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ 6,000-ਸਾਲਾ ਕੰਮ ਦਾ ਤੱਤ ਵੱਡੇ ਲਾਲ ਅਜਗਰ ਦੇ ਵਿਰੁੱਧ ਲੜਾਈ ਹੈ, ਅਤੇ ਮਨੁੱਖਜਾਤੀ ਦੇ ਪ੍ਰਬੰਧਨ ਦਾ ਕੰਮ ਸ਼ਤਾਨ ਨੂੰ ਹਰਾਉਣ ਦਾ ਕੰਮ, ਭਾਵ ਸ਼ਤਾਨ ਨਾਲ ਲੜਾਈ ਲੜਨ ਦਾ ਕੰਮ ਵੀ ਹੈ। ਪਰਮੇਸ਼ੁਰ ਨੇ 6,000 ਸਾਲਾਂ ਤੋਂ ਲੜਾਈ ਲੜੀ ਹੈ, ਅਤੇ ਇਸ ਤਰ੍ਹਾਂ ਉਸ ਨੇ 6,000 ਸਾਲਾਂ ਤਕ ਕੰਮ ਕੀਤਾ ਹੈ ਕਿ ਆਖਰਕਾਰ ਮਨੁੱਖ ਨੂੰ ਨਵੇਂ ਖੇਤਰ ਵਿੱਚ ਲਿਆ ਸਕੇ। ਜਦੋਂ ਸ਼ਤਾਨ ਨੂੰ ਹਰਾਇਆ ਜਾਵੇਗਾ, ਤਾਂ ਮਨੁੱਖ ਪੂਰੀ ਤਰ੍ਹਾਂ ਨਾਲ ਮੁਕਤ ਹੋ ਜਾਵੇਗਾ। ਕੀ ਇਹ ਅੱਜ ਪਰਮੇਸ਼ੁਰ ਦੇ ਕੰਮ ਦੀ ਦਿਸ਼ਾ ਨਹੀਂ ਹੈ? ਇਹ ਬਿਲਕੁਲ ਅੱਜ ਦੇ ਕੰਮ ਦੀ ਹੀ ਦਿਸ਼ਾ ਹੈ: ਮਨੁੱਖ ਨੂੰ ਪੂਰਨ ਤੌਰ ਤੇ ਮੁਕਤ ਅਤੇ ਅਜ਼ਾਦ ਕਰਨਾ, ਤਾਂ ਕਿ ਉਹ ਕਿਸੇ ਨਿਯਮ ਦੇ ਅਧੀਨ ਨਾ ਹੋਵੇ, ਨਾ ਹੀ ਕਿਸੇ ਬੰਧਨ ਜਾਂ ਪਾਬੰਦੀਆਂ ਵਿੱਚ ਸੀਮਤ ਹੋਵੇ। ਇਹ ਸਾਰਾ ਕੰਮ ਤੁਹਾਡੇ ਰੁਤਬੇ ਦੇ ਅਨੁਸਾਰ ਅਤੇ ਤੁਹਾਡੀਆਂ ਲੋੜਾਂ ਦੇ ਅਨੁਸਾਰ ਕੀਤਾ ਜਾਂਦਾ ਹੈ, ਭਾਵ ਇਹ ਕਿ ਤੁਹਾਨੂੰ ਉਹ ਸਭ ਕੁਝ ਦਿੱਤਾ ਜਾਂਦਾ ਹੈ ਜੋ ਤੁਸੀਂ ਨੇਪਰੇ ਚੜ੍ਹਾ ਸਕਦੇ ਹੋ। ਇਹ ਤੁਹਾਡੇ ਤੋਂ “ਤੁਹਾਡੀ ਸਮਰੱਥਾ ਤੋਂ ਬਾਹਰ ਕੁਝ ਕਰਵਾਉਣ”, ਤੁਹਾਡੇ ’ਤੇ ਕੁਝ ਵੀ ਥੋਪਣ ਦਾ ਮਾਮਲਾ ਨਹੀਂ ਹੈ; ਇਸ ਦੀ ਬਜਾਏ, ਇਹ ਸਾਰਾ ਕੰਮ ਤੁਹਾਡੀਆਂ ਅਸਲ ਲੋੜਾਂ ਦੇ ਅਨੁਸਾਰ ਕੀਤਾ ਜਾਂਦਾ ਹੈ। ਕੰਮ ਦਾ ਹਰ ਪੜਾਅ ਮਨੁੱਖ ਦੀਆਂ ਅਸਲ ਜ਼ਰੂਰਤਾਂ ਅਤੇ ਲੋੜਾਂ ਦੇ ਅਨੁਸਾਰ ਕੀਤਾ ਜਾਂਦਾ ਹੈ; ਕੰਮ ਦਾ ਹਰ ਪੜਾਅ ਸ਼ਤਾਨ ਨੂੰ ਹਰਾਉਣ ਲਈ ਹੁੰਦਾ ਹੈ। ਅਸਲ ਵਿੱਚ, ਸ਼ੁਰੂ ਵਿੱਚ ਸਿਰਜਣਹਾਰ ਅਤੇ ਉਸ ਦੇ ਪ੍ਰਾਣੀਆਂ ਵਿਚਕਾਰ ਕੋਈ ਰੁਕਾਵਟਾਂ ਨਹੀਂ ਸਨ। ਇਹ ਸਾਰੀਆਂ ਰੁਕਾਵਟਾਂ ਸ਼ਤਾਨ ਦੁਆਰਾ ਪੈਦਾ ਕੀਤੀਆਂ ਗਈਆਂ ਸਨ। ਮਨੁੱਖ ਕੁਝ ਵੀ ਵੇਖਣ ਜਾਂ ਛੂਹਣ ਯੋਗ ਨਹੀਂ ਰਿਹਾ ਹੈ ਕਿਉਂਕਿ ਸ਼ਤਾਨ ਨੇ ਉਸ ਦਾ ਮਨ ਭਟਕਾ ਦਿੱਤਾ ਹੈ ਅਤੇ ਉਸ ਨੂੰ ਭ੍ਰਿਸ਼ਟ ਕਰ ਦਿੱਤਾ ਹੈ। ਮਨੁੱਖ ਪੀੜਤ ਹੈ, ਅਜਿਹਾ ਪੀੜਤ ਜਿਸ ਨੂੰ ਧੋਖਾ ਦਿੱਤਾ ਗਿਆ ਹੈ। ਇਕ ਵਾਰ ਸ਼ਤਾਨ ਨੂੰ ਹਰਾਉਣ ਤੋਂ ਬਾਅਦ, ਸਿਰਜੇ ਹੋਏ ਪ੍ਰਾਣੀ ਸਿਰਜਣਹਾਰ ਨੂੰ ਵੇਖਣਗੇ, ਅਤੇ ਸਿਰਜਣਹਾਰ ਸਿਰਜੇ ਹੋਏ ਪ੍ਰਾਣੀਆਂ ਵੱਲ ਵਿਸ਼ੇਸ਼ ਰੂਪ ਵਿੱਚ ਵੇਖੇਗਾ ਅਤੇ ਉਨ੍ਹਾਂ ਦੀ ਨਿੱਜੀ ਤੌਰ ਤੇ ਅਗਵਾਈ ਕਰ ਸਕੇਗਾ। ਸਿਰਫ਼ ਇਹੀ ਉਹ ਜੀਵਨ ਹੈ ਜੋ ਧਰਤੀ ਉੱਤੇ ਮਨੁੱਖ ਦਾ ਹੋਣਾ ਚਾਹੀਦਾ ਹੈ। ਅਤੇ ਇਸ ਤਰ੍ਹਾਂ, ਪਰਮੇਸ਼ੁਰ ਦਾ ਕੰਮ ਮੁੱਖ ਤੌਰ ਤੇ ਸ਼ਤਾਨ ਨੂੰ ਹਰਾਉਣਾ ਹੈ, ਅਤੇ ਜਦੋਂ ਸ਼ਤਾਨ ਨੂੰ ਹਰਾ ਦਿੱਤਾ ਗਿਆ, ਤਾਂ ਸਭ ਕੁਝ ਹੱਲ ਹੋ ਜਾਵੇਗਾ। ਅੱਜ, ਤੂੰ ਵੇਖ ਲਿਆ ਹੈ ਕਿ ਮਨੁੱਖਾਂ ਵਿਚਕਾਰ ਪਰਮੇਸ਼ੁਰ ਦਾ ਆਉਣਾ ਕੋਈ ਅਸਾਨ ਗੱਲ ਨਹੀਂ ਹੈ। ਉਹ ਹਰ ਰੋਜ਼ ਤੁਹਾਡੇ ਵਿੱਚ ਨੁਕਸ ਲੱਭਣ ਲਈ, ਜਾਂ ਕੁਝ ਨਾ ਕੁਝ ਕਹਿੰਦੇ ਰਹਿਣ ਲਈ, ਜਾਂ ਬਸ ਤੁਹਾਨੂੰ ਇਹ ਵੇਖਣ ਦੀ ਆਗਿਆ ਦੇਣ ਲਈ ਨਹੀਂ ਆਇਆ ਕਿ ਉਹ ਕਿਹੋ ਜਿਹਾ ਦਿਖਾਈ ਦਿੰਦਾ ਹੈ ਅਤੇ ਉਹ ਕਿਵੇਂ ਬੋਲਦਾ ਅਤੇ ਜੀਉਂਦਾ ਹੈ। ਪਰਮੇਸ਼ੁਰ ਨੇ ਸਿਰਫ਼ ਇਸ ਕਰਕੇ ਸਰੀਰ ਧਾਰਣ ਨਹੀਂ ਕੀਤਾ ਹੈ ਕਿ ਉਹ ਤੁਹਾਨੂੰ ਉਸ ਵੱਲ ਦੇਖਣ ਦੀ ਆਗਿਆ ਦੇਵੇ ਜਾਂ ਤੁਹਾਡੀਆਂ ਅੱਖਾਂ ਖੋਲ੍ਹ ਸਕੇ, ਜਾਂ ਤੁਹਾਨੂੰ ਉਨ੍ਹਾਂ ਰਹੱਸਾਂ ਨੂੰ ਸੁਣਨ ਦੀ ਆਗਿਆ ਦੇਵੇ ਜੋ ਉਸ ਨੇ ਬੋਲੇ ਹਨ ਅਤੇ ਉਹ ਸੱਤ ਮੋਹਰਾਂ ਜੋ ਉਸ ਨੇ ਤੋੜੀਆਂ ਹਨ। ਇਸ ਦੀ ਬਜਾਏ, ਉਸ ਨੇ ਸ਼ਤਾਨ ਨੂੰ ਹਰਾਉਣ ਲਈ ਸਰੀਰ ਧਾਰਨ ਕੀਤਾ ਹੈ। ਉਹ ਖੁਦ ਮਨੁੱਖਾਂ ਦਰਮਿਆਨ ਸਰੀਰ ਧਾਰਨ ਕਰਕੇ ਆਇਆ ਹੈ ਤਾਂ ਜੋ ਮਨੁੱਖ ਨੂੰ ਬਚਾ ਸਕੇ ਅਤੇ ਸ਼ਤਾਨ ਨਾਲ ਲੜਾਈ ਲੜ ਸਕੇ; ਇਹ ਉਸ ਦੇ ਦੇਹਧਾਰਣ ਦਾ ਮਹੱਤਵ ਹੈ। ਜੇ ਇਹ ਸ਼ਤਾਨ ਨੂੰ ਹਰਾਉਣ ਦੀ ਖਾਤਰ ਨਹੀਂ ਹੁੰਦਾ, ਤਾਂ ਉਹ ਵਿਅਕਤੀਗਤ ਤੌਰ ਤੇ ਇਹ ਕੰਮ ਨਹੀਂ ਕਰਦਾ। ਪਰਮੇਸ਼ੁਰ ਧਰਤੀ ਉੱਤੇ ਆਪਣਾ ਕੰਮ ਮਨੁੱਖਾਂ ਵਿੱਚ ਕਰਨ ਲਈ ਆਇਆ ਹੈ, ਤਾਂ ਜੋ ਉਹ ਵਿਅਕਤੀਗਤ ਰੂਪ ਵਿੱਚ ਮਨੁੱਖ ਉੱਤੇ ਆਪਣੇ ਆਪ ਨੂੰ ਪਰਗਟ ਕਰ ਸਕੇ ਅਤੇ ਮਨੁੱਖ ਨੂੰ ਉਸ ਨੂੰ ਵੇਖਣ ਦੇ ਸਕੇ; ਕੀ ਇਹ ਕੋਈ ਮਾਮੂਲੀ ਗੱਲ ਹੈ? ਇਹ ਸੱਚਮੁੱਚ ਸੌਖੀ ਗੱਲ ਨਹੀਂ ਹੈ! ਇਹ ਇੱਦਾਂ ਨਹੀਂ ਹੈ ਜਿਵੇਂ ਮਨੁੱਖ ਕਲਪਨਾ ਕਰਦਾ ਹੈ: ਕਿ ਪਰਮੇਸ਼ੁਰ ਇਸ ਲਈ ਆਇਆ ਹੈ ਤਾਂ ਜੋ ਮਨੁੱਖ ਉਸ ਵੱਲ ਵੇਖ ਸਕੇ, ਤਾਂ ਜੋ ਮਨੁੱਖ ਸਮਝ ਸਕੇ ਕਿ ਪਰਮੇਸ਼ੁਰ ਅਸਲ ਹੈ, ਖਿਆਲੀ ਜਾਂ ਖੋਖਲਾ ਨਹੀਂ, ਅਤੇ ਇਹ ਕਿ ਪਰਮੇਸ਼ੁਰ ਸ੍ਰੇਸ਼ਠ ਹੈ, ਪਰ ਨਿਮਰ ਵੀ ਹੈ। ਕੀ ਇਹ ਇੰਨਾ ਸੌਖਾ ਹੋ ਸਕਦਾ ਹੈ? ਇਹ ਅਸਲ ਵਿੱਚ ਇਸ ਕਰਕੇ ਹੈ ਕਿਉਂਕਿ ਸ਼ਤਾਨ ਨੇ ਮਨੁੱਖ ਦੇ ਸਰੀਰ ਨੂੰ ਭ੍ਰਿਸ਼ਟ ਕਰ ਦਿੱਤਾ ਹੈ, ਅਤੇ ਮਨੁੱਖ ਹੀ ਹੈ ਜਿਸ ਨੂੰ ਪਰਮੇਸ਼ੁਰ ਬਚਾਉਣ ਦਾ ਇਰਾਦਾ ਰੱਖਦਾ ਹੈ, ਕਿ ਪਰਮੇਸ਼ੁਰ ਨੂੰ ਸ਼ਤਾਨ ਨਾਲ ਲੜਨ ਲਈ ਦੇਹਧਾਰਣ ਕਰਨਾ ਹੀ ਪਵੇਗਾ ਅਤੇ ਵਿਅਕਤੀਗਤ ਤੌਰ ਤੇ ਮਨੁੱਖ ਦਾ ਅਯਾਲੀ ਬਣਨਾ ਪਵੇਗਾ। ਸਿਰਫ਼ ਇਹੀ ਉਸ ਦੇ ਕੰਮ ਲਈ ਲਾਹੇਵੰਦ ਹੈ। ਸ਼ਤਾਨ ਨੂੰ ਹਰਾਉਣ ਲਈ, ਅਤੇ ਮਨੁੱਖ ਨੂੰ ਬਿਹਤਰ ਢੰਗ ਨਾਲ ਬਚਾਉਣ ਲਈ ਵੀ, ਪਰਮੇਸ਼ੁਰ ਦੇ ਦੋ ਦੇਹਧਾਰੀ ਰੂਪ ਮੌਜੂਦ ਰਹੇ ਹਨ। ਅਜਿਹਾ ਇਸ ਕਰਕੇ ਹੈ ਕਿਉਂਕਿ ਸ਼ਤਾਨ ਨਾਲ ਲੜਾਈ ਲੜਨ ਵਾਲਾ ਸਿਰਫ਼ ਪਰਮੇਸ਼ੁਰ ਹੀ ਹੋ ਸਕਦਾ ਹੈ, ਭਾਵੇਂ ਇਹ ਪਰਮੇਸ਼ੁਰ ਦਾ ਆਤਮਾ ਹੋਵੇ ਜਾਂ ਪਰਮੇਸ਼ੁਰ ਦਾ ਦੇਹਧਾਰੀ ਰੂਪ। ਸੰਖੇਪ ਵਿੱਚ, ਇਹ ਉਹ ਦੂਤ ਨਹੀਂ ਹੋ ਸਕਦੇ ਜੋ ਸ਼ਤਾਨ ਨਾਲ ਲੜਾਈ ਲੜ ਰਹੇ ਹਨ, ਮਨੁੱਖ ਤਾਂ ਬਿਲਕੁਲ ਹੀ ਨਹੀਂ ਹੋ ਸਕਦਾ, ਜਿਸ ਨੂੰ ਸ਼ਤਾਨ ਦੁਆਰਾ ਭ੍ਰਿਸ਼ਟ ਕੀਤਾ ਗਿਆ ਹੈ। ਦੂਤ ਇਸ ਲੜਾਈ ਨੂੰ ਲੜਨ ਵਿੱਚ ਸ਼ਕਤੀਸ਼ਾਲੀ ਨਹੀਂ ਹਨ, ਅਤੇ ਮਨੁੱਖ ਤਾਂ ਹੋਰ ਵੀ ਲਾਚਾਰ ਹੈ। ਵੈਸੇ ਤਾਂ, ਜੇ ਪਰਮੇਸ਼ੁਰ ਮਨੁੱਖ ਦੇ ਜੀਵਨ ਉੱਤੇ ਮਿਹਨਤ ਕਰਨੀ ਚਾਹੁੰਦਾ ਹੈ, ਜੇ ਉਹ ਵਿਅਕਤੀਗਤ ਤੌਰ ਤੇ ਮਨੁੱਖ ਨੂੰ ਬਚਾਉਣ ਲਈ ਧਰਤੀ ’ਤੇ ਆਉਣਾ ਚਾਹੁੰਦਾ ਹੈ, ਤਾਂ ਉਸ ਦੇ ਲਈ ਵਿਅਕਤੀਗਤ ਤੌਰ ਤੇ ਦੇਹਧਾਰੀ ਬਣਨਾ ਜ਼ਰੂਰੀ ਹੈ—ਭਾਵ, ਉਸ ਨੂੰ ਵਿਅਕਤੀਗਤ ਤੌਰ ਤੇ ਸਰੀਰ ਧਾਰਨ ਕਰਨਾ ਹੀ ਪਵੇਗਾ, ਅਤੇ ਆਪਣੀ ਮੂਲ ਪਛਾਣ ਅਤੇ ਉਸ ਕੰਮ ਦੇ ਨਾਲ ਜੋ ਉਸ ਨੂੰ ਕਰਨਾ ਹੀ ਪੈਣਾ ਹੈ, ਮਨੁੱਖਾਂ ਦਰਮਿਆਨ ਆਉਣਾ ਪਵੇਗਾ ਅਤੇ ਵਿਅਕਤੀਗਤ ਰੂਪ ਵਿੱਚ ਮਨੁੱਖ ਨੂੰ ਬਚਾਉਣਾ ਪਵੇਗਾ। ਜੇ ਅਜਿਹਾ ਨਹੀਂ ਹੁੰਦਾ ਤਾਂ, ਜੇ ਇਹ ਪਰਮੇਸ਼ੁਰ ਦਾ ਆਤਮਾ ਜਾਂ ਮਨੁੱਖ ਹੁੰਦਾ ਜਿਸ ਨੇ ਇਹ ਕੰਮ ਕੀਤਾ ਸੀ, ਤਾਂ ਇਸ ਲੜਾਈ ਦਾ ਕੋਈ ਨਤੀਜਾ ਨਾ ਨਿਕਲਦਾ, ਅਤੇ ਇਹ ਕਦੇ ਖ਼ਤਮ ਨਾ ਹੁੰਦੀ। ਜਦੋਂ ਪਰਮੇਸ਼ੁਰ ਵਿਅਕਤੀਗਤ ਤੌਰ ਤੇ ਮਨੁੱਖਾਂ ਦਰਮਿਆਨ ਸ਼ਤਾਨ ਦੇ ਵਿਰੁੱਧ ਯੁੱਧ ਲੜਨ ਲਈ ਸਰੀਰ ਧਾਰਨ ਕਰ ਲੈਂਦਾ ਹੈ ਸਿਰਫ਼ ਉਦੋਂ ਹੀ ਮਨੁੱਖ ਨੂੰ ਮੁਕਤੀ ਦਾ ਮੌਕਾ ਮਿਲਦਾ ਹੈ। ਇਸ ਤੋਂ ਇਲਾਵਾ, ਸਿਰਫ਼ ਤਦ ਹੀ ਸ਼ਤਾਨ ਸ਼ਰਮਿੰਦਾ ਹੁੰਦਾ ਹੈ ਅਤੇ ਉਸ ਕੋਲ ਸ਼ੋਸ਼ਣ ਕਰਨ ਜਾਂ ਕਿਸੇ ਵੀ ਯੋਜਨਾ ਨੂੰ ਅੰਜਾਮ ਦੇਣ ਦਾ ਕੋਈ ਮੌਕਾ ਨਹੀਂ ਬਚਦਾ। ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਕੀਤਾ ਗਿਆ ਕੰਮ ਪਰਮੇਸ਼ੁਰ ਦੇ ਆਤਮਾ ਦੁਆਰਾ ਪ੍ਰਾਪਤ ਕਰਨ ਯੋਗ ਨਹੀਂ ਹੁੰਦਾ, ਅਤੇ ਕਿਸੇ ਵੀ ਸਰੀਰਕ ਮਨੁੱਖ ਲਈ ਪਰਮੇਸ਼ੁਰ ਦੀ ਤਰਫੋਂ ਇਸ ਨੂੰ ਕਰਨਾ ਹੋਰ ਵੀ ਅਸੰਭਵ ਹੋਵੇਗਾ, ਕਿਉਂਕਿ ਉਹ ਜੋ ਕੰਮ ਕਰਦਾ ਹੈ ਉਹ ਮਨੁੱਖ ਦੇ ਜੀਵਨ ਲਈ ਹੈ, ਅਤੇ ਮਨੁੱਖ ਦੇ ਭ੍ਰਿਸ਼ਟ ਸੁਭਾਅ ਨੂੰ ਬਦਲਣ ਲਈ ਹੈ। ਜੇ ਮਨੁੱਖ ਇਸ ਲੜਾਈ ਵਿੱਚ ਹਿੱਸਾ ਲੈਂਦਾ, ਤਾਂ ਉਹ ਸਿਰਫ਼ ਅਫ਼ਸੋਸਨਾਕ ਬੇਤਰਤੀਬੀ ਵਿੱਚ ਮੈਦਾਨ ਛੱਡ ਕੇ ਭੱਜ ਜਾਂਦਾ, ਅਤੇ ਆਪਣੇ ਭ੍ਰਿਸ਼ਟ ਸੁਭਾਅ ਨੂੰ ਬਦਲਣ ਵਿੱਚ ਬਸ ਅਸਮਰਥ ਹੁੰਦਾ। ਉਹ ਮਨੁੱਖ ਨੂੰ ਸਲੀਬ ਤੋਂ ਬਚਾਉਣ, ਜਾਂ ਸਾਰੀ ਵਿਦ੍ਰੋਹੀ ਮਨੁੱਖਜਾਤੀ ਨੂੰ ਜਿੱਤਣ ਵਿੱਚ ਅਸਮਰਥ ਹੁੰਦਾ, ਪਰ ਸਿਰਫ਼ ਥੋੜ੍ਹਾ ਜਿਹਾ ਪੁਰਾਣਾ ਕੰਮ ਕਰਨ ਦੇ ਯੋਗ ਹੁੰਦਾ ਜੋ ਸਿਧਾਂਤਾਂ ਤੋਂ ਪਰੇ ਨਹੀਂ ਹੈ, ਜਾਂ ਅਜਿਹਾ ਕੰਮ ਜੋ ਸ਼ਤਾਨ ਦੀ ਹਾਰ ਨਾਲ ਸੰਬੰਧ ਨਹੀਂ ਰੱਖਦਾ। ਤਾਂ ਫਿਰ ਪਰੇਸ਼ਾਨੀ ਕਿਉਂ? ਉਸ ਕੰਮ ਦਾ ਮਹੱਤਵ ਕੀ ਹੋਇਆ ਜੋ ਮਨੁੱਖਜਾਤੀ ਨੂੰ ਪ੍ਰਾਪਤ ਨਹੀਂ ਕਰ ਸਕਦਾ, ਸ਼ਤਾਨ ਨੂੰ ਹਰਾਉਣਾ ਤਾਂ ਦੂਰ ਹੀ ਗੱਲ ਰਹੀ? ਅਤੇ ਇਸ ਲਈ, ਸ਼ਤਾਨ ਨਾਲ ਲੜਾਈ ਸਿਰਫ਼ ਖੁਦ ਪਰਮੇਸ਼ੁਰ ਦੁਆਰਾ ਹੀ ਲੜੀ ਜਾ ਸਕਦੀ ਹੈ, ਅਤੇ ਮਨੁੱਖ ਲਈ ਅਜਿਹਾ ਕਰਨਾ ਬਸ ਅਸੰਭਵ ਹੀ ਹੋਵੇਗਾ। ਮਨੁੱਖ ਦਾ ਫਰਜ਼ ਹੈ ਆਗਿਆ ਦਾ ਪਾਲਣ ਕਰਨਾ ਅਤੇ ਪਿੱਛੇ ਚੱਲਣਾ, ਕਿਉਂਕਿ ਮਨੁੱਖ ਅਕਾਸ਼ ਅਤੇ ਧਰਤੀ ਦੀ ਸਿਰਜਣਾ ਕਰਨ ਵਰਗੇ ਕੰਮ ਕਰਨ ਦੇ ਅਯੋਗ ਹੈ, ਅਤੇ ਇਸ ਤੋਂ ਇਲਾਵਾ, ਨਾ ਹੀ ਉਹ ਸ਼ਤਾਨ ਨਾਲ ਲੜਾਈ ਲੜਨ ਦਾ ਕੰਮ ਕਰ ਸਕਦਾ ਹੈ। ਮਨੁੱਖ ਸਿਰਫ਼ ਖੁਦ ਪਰਮੇਸ਼ੁਰ ਦੀ ਅਗਵਾਈ ਹੇਠ ਹੀ ਸਿਰਜਣਹਾਰ ਨੂੰ ਸੰਤੁਸ਼ਟ ਕਰ ਸਕਦਾ ਹੈ, ਜਿਸ ਦੁਆਰਾ ਸ਼ਤਾਨ ਨੂੰ ਹਰਾਇਆ ਜਾਂਦਾ ਹੈ; ਸਿਰਫ਼ ਇਹੀ ਕੰਮ ਹੈ ਜੋ ਮਨੁੱਖ ਕਰ ਸਕਦਾ ਹੈ। ਅਤੇ ਇਸ ਲਈ, ਹਰ ਵਾਰ ਜਦੋਂ ਇੱਕ ਨਵੀਂ ਲੜਾਈ ਸ਼ੁਰੂ ਹੁੰਦੀ ਹੈ, ਕਹਿਣ ਦਾ ਭਾਵ ਕਿ, ਜਦੋਂ ਹਰ ਵਾਰ ਨਵੇਂ ਯੁੱਗ ਦਾ ਕੰਮ ਸ਼ੁਰੂ ਹੁੰਦਾ ਹੈ, ਇਹ ਕੰਮ ਖੁਦ ਪਰਮੇਸ਼ੁਰ ਦੁਆਰਾ ਵਿਅਕਤੀਗਤ ਤੌਰ ਤੇ ਕੀਤਾ ਜਾਂਦਾ ਹੈ, ਜਿਸ ਰਾਹੀਂ ਉਹ ਸਮੁੱਚੇ ਯੁਗ ਦੀ ਅਗਵਾਈ ਕਰਦਾ ਹੈ ਅਤੇ ਸਮੁੱਚੀ ਮਨੁੱਖਜਾਤੀ ਲਈ ਲਈ ਇਕ ਨਵਾਂ ਰਾਹ ਖੋਲ੍ਹਦਾ ਹੈ। ਹਰ ਨਵੇਂ ਯੁੱਗ ਦਾ ਅਰੰਭ ਸ਼ਤਾਨ ਨਾਲ ਲੜਾਈ ਦੀ ਇਕ ਨਵੀਂ ਸ਼ੁਰੂਆਤ ਹੁੰਦੀ ਹੈ, ਜਿਸ ਦੁਆਰਾ ਮਨੁੱਖ ਇਕ ਵਧੇਰੇ ਨਵੇਂ, ਵਧੇਰੇ ਸੁੰਦਰ ਖੇਤਰ ਵਿੱਚ ਪ੍ਰਵੇਸ਼ ਕਰਦਾ ਹੈ, ਅਤੇ ਇਕ ਅਜਿਹੇ ਨਵੇਂ ਯੁਗ ਵਿੱਚ ਜਿਸ ਦੀ ਅਗਵਾਈ ਖੁਦ ਪਰਮੇਸ਼ੁਰ ਕਰਦਾ ਹੈ। ਮਨੁੱਖ ਸਭ ਵਸਤਾਂ ਦਾ ਮਾਲਕ ਹੈ, ਪਰ ਜਿਨ੍ਹਾਂ ਮਨੁੱਖਾਂ ਨੂੰ ਪ੍ਰਾਪਤ ਕਰ ਲਿਆ ਗਿਆ ਹੈ ਉਹ ਸ਼ਤਾਨ ਨਾਲ ਸਾਰੀਆਂ ਲੜਾਈਆਂ ਦਾ ਫ਼ਲ ਬਣ ਜਾਣਗੇ। ਸ਼ਤਾਨ ਸਭ ਵਸਤਾਂ ਨੂੰ ਭ੍ਰਿਸ਼ਟ ਕਰਨ ਵਾਲਾ ਹੈ, ਅਤੇ ਉਹ ਹੈ ਜਿਸ ਨੂੰ ਸਭ ਲੜਾਈਆਂ ਦੇ ਅੰਤ ਵਿੱਚ ਹਰਾਇਆ ਜਾਂਦਾ ਹੈ, ਅਤੇ ਉਹ ਵੀ ਹੈ ਜਿਸ ਨੂੰ ਇਨ੍ਹਾਂ ਲੜਾਈਆਂ ਉਪਰੰਤ ਸਜ਼ਾ ਦਿੱਤੀ ਜਾਵੇਗੀ। ਪਰਮੇਸ਼ੁਰ, ਮਨੁੱਖ ਅਤੇ ਸ਼ਤਾਨ ਦਰਮਿਆਨ, ਸਿਰਫ਼ ਸ਼ਤਾਨ ਹੀ ਉਹ ਹੈ ਜਿਸ ਨਾਲ ਨਫ਼ਰਤ ਕੀਤੀ ਜਾਏਗੀ ਅਤੇ ਜਿਸ ਨੂੰ ਠੁਕਰਾਇਆ ਜਾਵੇਗਾ। ਇਸ ਦੌਰਾਨ ਜਿਨ੍ਹਾਂ ਨੂੰ ਸ਼ਤਾਨ ਦੁਆਰਾ ਪ੍ਰਾਪਤ ਕੀਤਾ ਗਿਆ ਸੀ ਪਰ ਪਰਮੇਸ਼ੁਰ ਦੁਆਰਾ ਵਾਪਸ ਨਹੀਂ ਲਿਆ ਗਿਆ ਸੀ, ਉਹ ਸ਼ਤਾਨ ਦੀ ਦੇ ਥਾਂ ਸਜ਼ਾ ਪਾਉਣ ਵਾਲੇ ਬਣ ਜਾਣਗੇ। ਇਨ੍ਹਾਂ ਤਿੰਨਾਂ ਵਿੱਚੋਂ, ਹਰ ਵਸਤੂ ਦੁਆਰਾ ਸਿਰਫ਼ ਪਰਮੇਸ਼ੁਰ ਦੀ ਹੀ ਉਪਾਸਨਾ ਕੀਤੀ ਜਾਣੀ ਚਾਹੀਦੀ ਹੈ। ਇਸ ਦੌਰਾਨ ਜਿਹੜੇ ਸ਼ਤਾਨ ਦੁਆਰਾ ਭ੍ਰਿਸ਼ਟ ਕੀਤੇ ਗਏ ਸਨ ਪਰ ਪਰਮੇਸ਼ੁਰ ਦੁਆਰਾ ਵਾਪਸ ਲੈ ਲਏ ਜਾਂਦੇ ਹਨ ਅਤੇ ਜਿਹੜੇ ਪਰਮੇਸ਼ੁਰ ਦੇ ਸੱਚੇ ਰਾਹ ’ਤੇ ਚੱਲਦੇ ਹਨ, ਉਹ, ਉਹ ਬਣ ਜਾਂਦੇ ਹਨ ਜਿਨ੍ਹਾਂ ਨੂੰ ਪਰਮੇਸ਼ੁਰ ਦਾ ਵਾਅਦਾ ਪ੍ਰਾਪਤ ਹੋਵੇਗਾ ਅਤੇ ਜੋ ਪਰਮੇਸ਼ੁਰ ਲਈ ਦੁਸ਼ਟਾਂ ਦਾ ਨਿਆਂ ਕਰਨਗੇ। ਪਰਮੇਸ਼ੁਰ ਜ਼ਰੂਰ ਜਿੱਤ ਪ੍ਰਾਪਤ ਕਰੇਗਾ ਅਤੇ ਸ਼ਤਾਨ ਨੂੰ ਜ਼ਰੂਰ ਹਰਾਇਆ ਜਾਵੇਗਾ, ਪਰ ਮਨੁੱਖਾਂ ਦਰਮਿਆਨ ਅਜਿਹੇ ਲੋਕ ਹਨ ਜੋ ਜਿੱਤ ਜਾਣਗੇ ਅਤੇ ਅਜਿਹੇ ਲੋਕ ਹਨ ਜੋ ਹਾਰ ਜਾਣਗੇ। ਜੋ ਜਿੱਤਣਗੇ ਉਹ ਫਤਹਮੰਦਾਂ ਨਾਲ ਸੰਬੰਧਤ ਹੋਣਗੇ, ਅਤੇ ਜੋ ਹਾਰ ਜਾਣਗੇ ਉਹ ਹਾਰਨ ਵਾਲਿਆਂ ਨਾਲ ਸੰਬੰਧਤ ਹੋਣਗੇ; ਇਹ ਕਿਸਮ ਦੇ ਅਨੁਸਾਰ ਹਰੇਕ ਦਾ ਵਰਗੀਕਰਣ ਹੈ, ਇਹ ਪਰਮੇਸ਼ੁਰ ਦੇ ਸਾਰੇ ਕੰਮ ਦਾ ਆਖਰੀ ਅੰਤ ਹੈ। ਇਹ ਪਰਮੇਸ਼ੁਰ ਦੇ ਸਾਰੇ ਕੰਮ ਦਾ ਉਦੇਸ਼ ਵੀ ਹੈ, ਅਤੇ ਇਹ ਕਦੇ ਨਹੀਂ ਬਦਲੇਗਾ। ਪਰਮੇਸ਼ੁਰ ਦੀ ਪ੍ਰਬੰਧਨ ਯੋਜਨਾ ਦੇ ਪ੍ਰਮੁੱਖ ਕੰਮ ਦਾ ਮੁੱਖ ਹਿੱਸਾ ਮਨੁੱਖ ਦੀ ਮੁਕਤੀ ਉੱਤੇ ਕੇਂਦ੍ਰਤ ਹੈ, ਅਤੇ ਪਰਮੇਸ਼ੁਰ ਮੂਲ ਰੂਪ ਵਿੱਚ ਇਸ ਮੁੱਖ ਹਿੱਸੇ ਲਈ, ਇਸ ਕੰਮ ਦੇ ਲਈ, ਅਤੇ ਸ਼ਤਾਨ ਨੂੰ ਹਰਾਉਣ ਲਈ ਦੇਹਧਾਰੀ ਬਣਦਾ ਹੈ। ਜਦੋਂ ਪਹਿਲੀ ਵਾਰ ਪਰਮੇਸ਼ੁਰ ਨੇ ਸਰੀਰ ਧਾਰਣ ਕੀਤਾ ਸੀ ਤਾਂ ਉਹ ਵੀ ਸ਼ਤਾਨ ਨੂੰ ਹਰਾਉਣ ਲਈ ਸੀ: ਉਹ ਵਿਅਕਤੀਗਤ ਤੌਰ ਤੇ ਦੇਹਧਾਰੀ ਬਣਿਆ, ਅਤੇ ਉਸ ਨੂੰ ਵਿਅਕਤੀਗਤ ਤੌਰ ਤੇ ਸਲੀਬ ’ਤੇ ਚੜ੍ਹਾਇਆ ਗਿਆ ਸੀ, ਤਾਂ ਜੋ ਉਹ ਪਹਿਲੀ ਲੜਾਈ ਦੇ ਕੰਮ ਨੂੰ ਪੂਰਾ ਕਰ ਸਕੇ, ਜੋ ਕਿ ਮਨੁੱਖਜਾਤੀ ਦੇ ਛੁਟਕਾਰੇ ਦਾ ਕੰਮ ਸੀ। ਇਸੇ ਤਰ੍ਹਾਂ, ਕੰਮ ਦਾ ਇਹ ਪੜਾਅ ਵੀ ਵਿਅਕਤੀਗਤ ਤੌਰ ਤੇ ਪਰਮੇਸ਼ੁਰ ਦੁਆਰਾ ਕੀਤਾ ਜਾਂਦਾ ਹੈ, ਜਿਸ ਨੇ ਮਨੁੱਖਾਂ ਦਰਮਿਆਨ ਆਪਣਾ ਕੰਮ ਕਰਨ ਲਈ, ਖੁਦ ਆਪਣੇ ਵਚਨ ਬੋਲਣ ਲਈ, ਅਤੇ ਮਨੁੱਖ ਨੂੰ ਉਸ ਨੂੰ ਦੇਖਣ ਦੀ ਆਗਿਆ ਦੇਣ ਲਈ ਸਰੀਰ ਧਾਰਨ ਕੀਤਾ ਹੈ। ਬੇਸ਼ਕ, ਇਹ ਜ਼ਰੂਰੀ ਹੈ ਕਿ ਉਹ ਰਾਹ ਵਿੱਚ ਕੁਝ ਹੋਰ ਕੰਮ ਵੀ ਕਰਦਾ ਹੈ, ਪਰ ਜਿਸ ਮੁੱਖ ਕਾਰਨ ਕਰਕੇ ਉਹ ਆਪਣਾ ਕੰਮ ਵਿਅਕਤੀਗਤ ਤੌਰ ਤੇ ਕਰਦਾ ਹੈ ਉਹ ਹੈ ਸ਼ਤਾਨ ਨੂੰ ਹਰਾਉਣਾ, ਸਮੁੱਚੀ ਮਨੁੱਖਜਾਤੀ ਨੂੰ ਜਿੱਤਣਾ ਅਤੇ ਇਨ੍ਹਾਂ ਲੋਕਾਂ ਨੂੰ ਪ੍ਰਾਪਤ ਕਰਨਾ। ਸੋ, ਪਰਮੇਸ਼ੁਰ ਦੇ ਦੇਹਧਾਰਣ ਦਾ ਕੰਮ ਸੱਚਮੁੱਚ ਸੌਖਾ ਨਹੀਂ ਹੈ। ਜੇ ਉਸ ਦਾ ਉਦੇਸ਼ ਮਨੁੱਖ ਨੂੰ ਸਿਰਫ਼ ਇਹ ਦਿਖਾਉਣਾ ਹੁੰਦਾ ਕਿ ਪਰਮੇਸ਼ੁਰ ਨਿਮਰ ਹੈ ਅਤੇ ਲੁਕਿਆ ਹੋਇਆ ਹੈ ਅਤੇ ਪਰਮੇਸ਼ੁਰ ਅਸਲੀ ਹੈ, ਜੇ ਇਹ ਸਿਰਫ਼ ਇਸ ਕੰਮ ਨੂੰ ਕਰਨ ਲਈ ਹੀ ਹੁੰਦਾ, ਤਾਂ ਸਰੀਰ ਧਾਰਨ ਕਰਨ ਦੀ ਕੋਈ ਲੋੜ ਨਾ ਹੁੰਦੀ। ਭਾਵੇਂ ਪਰਮੇਸ਼ੁਰ ਸਰੀਰ ਧਾਰਣ ਨਾ ਵੀ ਕਰਦਾ, ਤਾਂ ਵੀ ਉਹ ਮਨੁੱਖ ਨੂੰ ਸਿੱਧੇ ਤੌਰ ਤੇ ਆਪਣੀ ਨਿਮਰਤਾ ਅਤੇ ਲੁਕਾਅ, ਆਪਣੀ ਮਹਾਨਤਾ ਅਤੇ ਪਵਿੱਤਰਤਾ ਪਰਗਟ ਕਰ ਸਕਦਾ ਸੀ, ਪਰ ਅਜਿਹੀਆਂ ਗੱਲਾਂ ਦਾ ਮਨੁੱਖਤਾ ਦੇ ਪ੍ਰਬੰਧਨ ਦੇ ਕੰਮ ਨਾਲ ਕੋਈ ਲੈਣਾ-ਦੇਣਾ ਨਹੀਂ ਹੈ। ਇਹ ਮਨੁੱਖ ਨੂੰ ਬਚਾਉਣ ਜਾਂ ਉਸ ਨੂੰ ਸੰਪੂਰਣ ਬਣਾਉਣ ਦੇ ਸਮਰੱਥ ਨਹੀਂ ਹਨ, ਸ਼ਤਾਨ ਨੂੰ ਤਾਂ ਕੀ ਹਰਾਉਣਗੀਆਂ। ਜੇ ਸ਼ਤਾਨ ਦੀ ਹਾਰ ਵਿੱਚ ਸਿਰਫ਼ ਆਤਮਾ ਵੱਲੋਂ ਆਤਮਾ ਨਾਲ ਲੜਾਈ ਕਰਨਾ ਹੀ ਸ਼ਾਮਲ ਹੁੰਦਾ, ਤਾਂ ਅਜਿਹੇ ਕੰਮ ਦਾ ਇਸ ਤੋਂ ਵੀ ਘੱਟ ਵਿਹਾਰਕ ਮੁੱਲ ਹੁੰਦਾ; ਇਹ ਮਨੁੱਖ ਨੂੰ ਪ੍ਰਾਪਤ ਕਰਨ ਦੇ ਸਮਰੱਥ ਨਹੀਂ ਹੁੰਦਾ ਅਤੇ ਮਨੁੱਖ ਦੇ ਨਸੀਬ ਅਤੇ ਸੰਭਾਵਨਾਵਾਂ ਨੂੰ ਬਰਬਾਦ ਕਰ ਦਿੰਦਾ। ਆਪਣੇ ਆਪ ਵਿੱਚ, ਅੱਜ ਪਰਮੇਸ਼ੁਰ ਦਾ ਕੰਮ ਡੂੰਘੇ ਮਹੱਤਵ ਵਾਲਾ ਹੈ। ਇਹ ਸਿਰਫ਼ ਇਸ ਕਰਕੇ ਨਹੀਂ ਹੈ ਕਿ ਮਨੁੱਖ ਉਸ ਨੂੰ ਵੇਖ ਸਕੇ, ਜਾਂ ਮਨੁੱਖ ਦੀਆਂ ਅੱਖਾਂ ਖੁੱਲ੍ਹ ਸਕਣ, ਜਾਂ ਇਹ ਉਸ ਵਿੱਚ ਥੋੜ੍ਹਾ ਪ੍ਰੇਰਿਤ ਅਤੇ ਉਤਸ਼ਾਹਤ ਮਹਿਸੂਸ ਕਰਨ ਦੀ ਭਾਵਨਾ ਜਗਾਉਣ ਲਈ ਨਹੀਂ ਹੈ; ਅਜਿਹੇ ਕੰਮ ਦਾ ਕੋਈ ਮਹੱਤਵ ਨਹੀਂ ਹੈ। ਜੇ ਤੂੰ ਸਿਰਫ਼ ਇਸ ਕਿਸਮ ਦੇ ਗਿਆਨ ਬਾਰੇ ਗੱਲ ਕਰ ਸਕਦਾ ਹੈਂ, ਤਾਂ ਇਸ ਤੋਂ ਇਹ ਸਾਬਤ ਹੁੰਦਾ ਹੈ ਕਿ ਤੂੰ ਪਰਮੇਸ਼ੁਰ ਦੇ ਦੇਹਧਾਰਣ ਦੇ ਸੱਚੇ ਮਹੱਤਵ ਨੂੰ ਨਹੀਂ ਜਾਣਦਾ ਹੈਂ।

ਪਰਮੇਸ਼ੁਰ ਦੀ ਸਾਰੀ ਪ੍ਰਬੰਧਨ ਯੋਜਨਾ ਦਾ ਕੰਮ ਖੁਦ ਪਰਮੇਸ਼ੁਰ ਦੁਆਰਾ ਵਿਅਕਤੀਗਤ ਤੌਰ ਤੇ ਕੀਤਾ ਜਾਂਦਾ ਹੈ। ਪਹਿਲਾ ਪੜਾਅ—ਸੰਸਾਰ ਦੀ ਸਿਰਜਣਾ—ਖੁਦ ਪਰਮੇਸ਼ੁਰ ਦੁਆਰਾ ਵਿਅਕਤੀਗਤ ਤੌਰ ਤੇ ਕੀਤੀ ਗਈ ਸੀ, ਅਤੇ ਜੇ ਇਹ ਨਾ ਕੀਤੀ ਜਾਂਦੀ, ਤਾਂ ਕੋਈ ਵੀ ਮਨੁੱਖਜਾਤੀ ਦੀ ਸਿਰਜਣਾ ਕਰਨ ਦੇ ਸਮਰੱਥ ਨਾ ਹੁੰਦਾ; ਦੂਜਾ ਪੜਾਅ ਸਾਰੀ ਮਨੁੱਖਜਾਤੀ ਦਾ ਛੁਟਕਾਰਾ ਸੀ, ਅਤੇ ਇਹ ਵੀ ਖੁਦ ਪਰਮੇਸ਼ੁਰ ਦੁਆਰਾ ਵਿਅਕਤੀਗਤ ਤੌਰ ਤੇ ਕੀਤਾ ਗਿਆ ਸੀ; ਤੀਜਾ ਪੜਾਅ ਬਿਲਕੁਲ ਸਪਸ਼ਟ ਹੈ: ਪਰਮੇਸ਼ੁਰ ਦੇ ਸਾਰੇ ਕੰਮ ਦੇ ਅੰਤ ਨੂੰ ਖੁਦ ਪਰਮੇਸ਼ੁਰ ਦੁਆਰਾ ਕੀਤੇ ਜਾਣ ਦੀ ਹੋਰ ਵੀ ਕਿਤੇ ਵਧੇਰੇ ਲੋੜ ਹੈ। ਸਮੁੱਚੀ ਮਨੁੱਖਜਾਤੀ ਨੂੰ ਛੁਟਕਾਰਾ ਦਵਾਉਣ, ਜਿੱਤਣ, ਪ੍ਰਾਪਤ ਕਰਨ ਅਤੇ ਸੰਪੂਰਣ ਬਣਾਉਣ ਦਾ ਸਾਰਾ ਕੰਮ ਖੁਦ ਪਰਮੇਸ਼ੁਰ ਦੁਆਰਾ ਵਿਅਕਤੀਗਤ ਤੌਰ ਤੇ ਕੀਤਾ ਜਾਂਦਾ ਹੈ। ਜੇ ਉਹ ਵਿਅਕਤੀਗਤ ਰੂਪ ਵਿੱਚ ਇਹ ਕੰਮ ਨਾ ਕਰਦਾ, ਤਾਂ ਉਸ ਦੀ ਪਛਾਣ ਮਨੁੱਖ ਦੁਆਰਾ ਨਹੀਂ ਦਰਸਾਈ ਜਾ ਸਕਦੀ ਸੀ, ਅਤੇ ਨਾ ਹੀ ਮਨੁੱਖ ਦੁਆਰਾ ਕੀਤੇ ਉਸ ਦੇ ਕੰਮ ਦੁਆਰਾ। ਸ਼ਤਾਨ ਨੂੰ ਹਰਾਉਣ ਲਈ, ਮਨੁੱਖਜਾਤੀ ਨੂੰ ਪ੍ਰਾਪਤ ਕਰਨ ਲਈ, ਅਤੇ ਧਰਤੀ ਉੱਤੇ ਮਨੁੱਖ ਨੂੰ ਇਕ ਸਧਾਰਣ ਜੀਵਨ ਦੇਣ ਲਈ, ਉਹ ਵਿਅਕਤੀਗਤ ਤੌਰ ਤੇ ਮਨੁੱਖ ਦੀ ਅਗਵਾਈ ਕਰਦਾ ਹੈ ਅਤੇ ਮਨੁੱਖਾਂ ਵਿਚਕਾਰ ਵਿਅਕਤੀਗਤ ਤੌਰ ਤੇ ਕੰਮ ਕਰਦਾ ਹੈ; ਆਪਣੀ ਸਾਰੀ ਪ੍ਰਬੰਧਨ ਯੋਜਨਾ ਦੀ ਖਾਤਰ, ਅਤੇ ਆਪਣੇ ਸਾਰੇ ਕੰਮ ਦੀ ਖਾਤਰ, ਇਹ ਜ਼ਰੂਰੀ ਹੈ ਕਿ ਉਹ ਖੁਦ ਇਹ ਕੰਮ ਕਰੇ। ਜੇ ਮਨੁੱਖ ਸਿਰਫ਼ ਇਹ ਮੰਨਦਾ ਹੈ ਕਿ ਪਰਮੇਸ਼ੁਰ ਇਸ ਕਰਕੇ ਆਇਆ ਤਾਂ ਕਿ ਮਨੁੱਖ ਉਸ ਨੂੰ ਦੇਖ ਸਕੇ, ਤਾਂ ਕਿ ਉਹ ਮਨੁੱਖ ਨੂੰ ਖੁਸ਼ ਕਰ ਸਕੇ, ਤਾਂ ਅਜਿਹੇ ਵਿਸ਼ਵਾਸਾਂ ਦਾ ਕੋਈ ਮੁੱਲ, ਕੋਈ ਮਹੱਤਵ ਨਹੀਂ ਹੈ। ਮਨੁੱਖ ਦੀ ਸਮਝ ਬਹੁਤੀ ਸਤਹੀ ਹੈ! ਪਰਮੇਸ਼ੁਰ ਇਸ ਕਾਰਜ ਨੂੰ ਸਿਰਫ਼ ਖੁਦ ਪੂਰਾ ਕਰਕੇ ਹੀ ਇਸ ਕੰਮ ਨੂੰ ਚੰਗੀ ਤਰ੍ਹਾਂ ਅਤੇ ਸੰਪੂਰਣ ਰੂਪ ਵਿੱਚ ਕਰ ਸਕਦਾ ਹੈ। ਮਨੁੱਖ ਪਰਮੇਸ਼ੁਰ ਦੇ ਥਾਂ ਇਸ ਨੂੰ ਕਰਨ ਦੇ ਸਮਰੱਥ ਨਹੀਂ ਹੈ। ਕਿਉਂਕਿ ਉਸ ਕੋਲ ਪਰਮੇਸ਼ੁਰ ਦੀ ਪਛਾਣ ਜਾਂ ਪਰਮੇਸ਼ੁਰ ਦਾ ਤੱਤ ਨਹੀਂ ਹੈ, ਉਹ ਪਰਮੇਸ਼ੁਰ ਦਾ ਕੰਮ ਕਰਨ ਦੇ ਸਮਰੱਥ ਨਹੀਂ ਹੈ, ਅਤੇ ਭਾਵੇਂ ਮਨੁੱਖ ਇਹ ਕੰਮ ਕਰ ਵੀ ਲੈਂਦਾ, ਤਾਂ ਵੀ ਇਸ ਦਾ ਕੋਈ ਅਸਰ ਨਹੀਂ ਹੋਵੇਗਾ। ਜਦੋਂ ਪਰਮੇਸ਼ੁਰ ਪਹਿਲੀ ਵਾਰ ਦੇਹਧਾਰੀ ਬਣਿਆ ਸੀ, ਤਾਂ ਇਹ ਮੁਕਤੀ ਦੀ ਖ਼ਾਤਰ, ਮਨੁੱਖਜਾਤੀ ਨੂੰ ਪਾਪ ਤੋਂ ਛੁਟਕਾਰਾ ਦਿਵਾਉਣ ਲਈ, ਮਨੁੱਖ ਨੂੰ ਸ਼ੁੱਧ ਕੀਤੇ ਜਾਣ ਯੋਗ ਬਣਾਉਣ ਲਈ ਅਤੇ ਉਸ ਨੂੰ ਉਸ ਦੇ ਪਾਪਾਂ ਤੋਂ ਮਾਫ਼ ਕਰਨ ਵਾਸਤੇ ਸੀ। ਜਿੱਤ ਦਾ ਕੰਮ ਵੀ ਪਰਮੇਸ਼ੁਰ ਦੁਆਰਾ ਮਨੁੱਖਾਂ ਦੇ ਦਰਮਿਆਨ ਵਿਅਕਤੀਗਤ ਤੌਰ ਤੇ ਕੀਤਾ ਜਾਂਦਾ ਹੈ। ਜੇ, ਇਸ ਪੜਾਅ ਦੇ ਦੌਰਾਨ, ਪਰਮੇਸ਼ੁਰ ਨੇ ਸਿਰਫ਼ ਅਗੰਮ ਵਾਕ ਬੋਲਣਾ ਹੁੰਦਾ, ਤਾਂ ਕੋਈ ਨਬੀ ਜਾਂ ਅਜਿਹੀ ਸ਼ਕਤੀ ਪ੍ਰਾਪਤ ਕੋਈ ਵੀ ਵਿਅਕਤੀ ਪਰਮੇਸ਼ੁਰ ਦੀ ਜਗ੍ਹਾ ਲੱਭਿਆ ਜਾ ਸਕਦਾ ਸੀ; ਜੇ ਸਿਰਫ਼ ਭਵਿੱਖਬਾਣੀ ਕੀਤੀ ਜਾਣੀ ਹੁੰਦੀ, ਤਾਂ ਮਨੁੱਖ ਪਰਮੇਸ਼ੁਰ ਦੀ ਥਾਂ ਖੜ੍ਹਾ ਹੋ ਸਕਦਾ ਸੀ। ਫਿਰ ਵੀ ਜੇ ਮਨੁੱਖ ਵਿਅਕਤੀਗਤ ਤੌਰ ਤੇ ਖੁਦ ਪਰਮੇਸ਼ੁਰ ਦੇ ਕਾਰਜ ਨੂੰ ਕਰਨ ਦੀ ਕੋਸ਼ਿਸ਼ ਕਰਦਾ ਅਤੇ ਮਨੁੱਖ ਦੇ ਜੀਵਨ ’ਤੇ ਮਿਹਨਤ ਕਰਨ ਦੀ ਕੋਸ਼ਿਸ਼ ਕਰਦਾ, ਤਾਂ ਉਸ ਦੇ ਲਈ ਇਹ ਕੰਮ ਕਰਨਾ ਅਸੰਭਵ ਹੋਣਾ ਸੀ। ਇਹ ਲਾਜ਼ਮੀ ਤੌਰ ਤੇ ਖੁਦ ਪਰਮੇਸ਼ੁਰ ਦੁਆਰਾ ਹੀ ਕੀਤਾ ਜਾਣਾ ਚਾਹੀਦਾ ਹੈ: ਪਰਮੇਸ਼ੁਰ ਲਈ ਇਸ ਕੰਮ ਨੂੰ ਕਰਨ ਵਾਸਤੇ ਵਿਅਕਤੀਗਤ ਤੌਰ ਤੇ ਦੇਹਧਾਰੀ ਬਣਨਾ ਜ਼ਰੂਰੀ ਹੈ। ਵਚਨ ਦੇ ਯੁੱਗ ਵਿੱਚ, ਜੇ ਸਿਰਫ਼ ਅਗੰਮ ਵਾਕ ਹੀ ਬੋਲਣਾ ਹੁੰਦਾ, ਤਾਂ ਯਸਾਯਾਹ ਜਾਂ ਏਲੀਯਾਹ ਨਬੀ ਨੂੰ ਇਹ ਕੰਮ ਕਰਨ ਲਈ ਲੱਭਿਆ ਜਾ ਸਕਦਾ ਸੀ, ਅਤੇ ਖੁਦ ਪਰਮੇਸ਼ੁਰ ਨੂੰ ਵਿਅਕਤੀਗਤ ਤੌਰ ਤੇ ਇਹ ਕੰਮ ਕਰਨ ਦੀ ਕੋਈ ਲੋੜ ਨਹੀਂ ਹੋਣੀ ਸੀ। ਕਿਉਂਕਿ ਇਸ ਪੜਾਅ ਵਿੱਚ ਕੀਤਾ ਜਾਣ ਵਾਲਾ ਕੰਮ ਸਿਰਫ਼ ਅਗੰਮ ਵਾਕ ਬੋਲਣ ਦਾ ਨਹੀਂ ਹੁੰਦਾ, ਅਤੇ ਕਿਉਂਕਿ ਇਹ ਹੋਰ ਵੀ ਜ਼ਿਆਦਾ ਮਹੱਤਵਪੂਰਣ ਹੈ ਕਿ ਵਚਨਾਂ ਦਾ ਕੰਮ ਮਨੁੱਖ ਨੂੰ ਜਿੱਤਣ ਅਤੇ ਸ਼ਤਾਨ ਨੂੰ ਹਰਾਉਣ ਲਈ ਵਰਤਿਆ ਜਾਵੇ, ਇਸ ਲਈ ਇਹ ਕੰਮ ਮਨੁੱਖ ਦੁਆਰਾ ਨਹੀਂ ਕੀਤਾ ਜਾ ਸਕਦਾ, ਅਤੇ ਲਾਜ਼ਮੀ ਤੌਰ ਤੇ ਵਿਅਕਤੀਗਤ ਰੂਪ ਵਿੱਚ ਖੁਦ ਪਰਮੇਸ਼ੁਰ ਦੁਆਰਾ ਹੀ ਕੀਤਾ ਜਾਣਾ ਚਾਹੀਦਾ ਹੈ। ਸ਼ਰਾ ਦੇ ਯੁੱਗ ਵਿੱਚ, ਯਹੋਵਾਹ ਨੇ ਆਪਣੇ ਹਿੱਸੇ ਦਾ ਕੰਮ ਕੀਤਾ, ਜਿਸ ਤੋਂ ਬਾਅਦ ਉਸ ਨੇ ਕੁਝ ਵਚਨ ਬੋਲੇ ਅਤੇ ਨਬੀਆਂ ਰਾਹੀਂ ਕੁਝ ਕੰਮ ਕੀਤਾ। ਅਜਿਹਾ ਇਸ ਕਰਕੇ ਹੈ ਕਿਉਂਕਿ ਮਨੁੱਖ ਯਹੋਵਾਹ ਦੇ ਕੰਮ ਵਿੱਚ ਉਸ ਦੀ ਜਗ੍ਹਾ ਲੈ ਸਕਦਾ ਸੀ, ਅਤੇ ਦਰਸ਼ੀ ਯਹੋਵਾਹ ਦੀ ਤਰਫ਼ੋਂ ਚੀਜ਼ਾਂ ਨੂੰ ਪਹਿਲਾਂ ਤੋਂ ਦੱਸ ਸਕਦੇ ਸਨ ਅਤੇ ਕੁਝ ਸੁਪਨਿਆਂ ਦੀ ਵਿਆਖਿਆ ਕਰ ਸਕਦੇ ਸਨ। ਸ਼ੁਰੂ ਵਿੱਚ ਕੀਤਾ ਕੰਮ ਮਨੁੱਖ ਦੇ ਸੁਭਾਅ ਨੂੰ ਸਿੱਧੇ ਰੂਪ ਵਿੱਚ ਬਦਲਣ ਦਾ ਕੰਮ ਨਹੀਂ ਸੀ, ਅਤੇ ਇਸ ਦਾ ਸੰਬੰਧ ਮਨੁੱਖ ਦੇ ਪਾਪ ਨਾਲ ਨਹੀਂ ਸੀ, ਅਤੇ ਮਨੁੱਖ ਲਈ ਸਿਰਫ਼ ਸ਼ਰਾ ਦੀ ਪਾਲਣਾ ਕਰਨੀ ਜ਼ਰੂਰੀ ਸੀ। ਇਸ ਲਈ ਯਹੋਵਾਹ ਦੇਹਧਾਰੀ ਨਹੀਂ ਬਣਿਆ ਅਤੇ ਆਪਣੇ ਆਪ ਨੂੰ ਮਨੁੱਖ ਦੇ ਸਾਹਮਣੇ ਪਰਗਟ ਨਹੀਂ ਕੀਤਾ; ਇਸ ਦੀ ਬਜਾਏ ਉਸਨੇ ਮੂਸਾ ਅਤੇ ਦੂਜਿਆਂ ਨਾਲ ਸਿੱਧੇ ਤੌਰ ਤੇ ਗੱਲ ਕੀਤੀ, ਉਨ੍ਹਾਂ ਨੂੰ ਆਪਣੀ ਤਰਫ਼ੋਂ ਬੁਲਵਾਇਆ ਅਤੇ ਕੰਮ ਕਰਵਾਇਆ, ਮਨੁੱਖਜਾਤੀ ਦਰਮਿਆਨ ਉਨ੍ਹਾਂ ਤੋਂ ਸਿੱਧੇ ਤੌਰ ਤੇ ਕੰਮ ਕਰਵਾਇਆ। ਪਰਮੇਸ਼ੁਰ ਦੇ ਕੰਮ ਦਾ ਪਹਿਲਾ ਪੜਾਅ ਮਨੁੱਖ ਦੀ ਅਗਵਾਈ ਸੀ। ਇਹ ਸ਼ਤਾਨ ਵਿਰੁੱਧ ਲੜਾਈ ਦੀ ਸ਼ੁਰੂਆਤ ਸੀ, ਪਰ ਇਹ ਲੜਾਈ ਅਜੇ ਅਧਿਕਾਰਤ ਤੌਰ ਤੇ ਸ਼ੁਰੂ ਹੋਣੀ ਸੀ। ਸ਼ਤਾਨ ਵਿਰੁੱਧ ਅਧਿਕਾਰਤ ਲੜਾਈ ਪਰਮੇਸ਼ੁਰ ਦੇ ਪਹਿਲੇ ਦੇਹਧਾਰਣ ਨਾਲ ਸ਼ੁਰੂ ਹੋਈ ਸੀ, ਅਤੇ ਇਹ ਅੱਜ ਤਕ ਜਾਰੀ ਹੈ। ਇਸ ਯੁੱਧ ਦੀ ਪਹਿਲੀ ਲੜਾਈ ਉਦੋਂ ਹੋਈ ਜਦੋਂ ਦੇਹਧਾਰੀ ਪਰਮੇਸ਼ੁਰ ਨੂੰ ਸਲੀਬ ਉੱਤੇ ਚੜ੍ਹਾਇਆ ਗਿਆ ਸੀ। ਦੇਹਧਾਰੀ ਪਰਮੇਸ਼ੁਰ ਨੂੰ ਸਲੀਬ ’ਤੇ ਚੜ੍ਹਾਏ ਜਾਣ ਨੇ ਸ਼ਤਾਨ ਨੂੰ ਹਰਾ ਦਿੱਤਾ, ਅਤੇ ਇਹ ਯੁੱਧ ਦਾ ਪਹਿਲਾ ਸਫ਼ਲ ਪੜਾਅ ਸੀ। ਜਦੋਂ ਦੇਹਧਾਰੀ ਪਰਮੇਸ਼ੁਰ ਨੇ ਸਿੱਧੇ ਤੌਰ ਤੇ ਮਨੁੱਖ ਦੇ ਜੀਵਨ ਉੱਤੇ ਮਿਹਨਤ ਕਰਨੀ ਸ਼ੁਰੂ ਕੀਤੀ, ਇਹ ਮਨੁੱਖ ਨੂੰ ਮੁੜ ਪ੍ਰਾਪਤ ਕਰਨ ਦੇ ਕੰਮ ਦੀ ਅਧਿਕਾਰਤ ਸ਼ੁਰੂਆਤ ਸੀ, ਅਤੇ ਕਿਉਂਕਿ ਇਹ ਮਨੁੱਖ ਦੇ ਪੁਰਾਣੇ ਸੁਭਾਅ ਨੂੰ ਬਦਲਣ ਦਾ ਕੰਮ ਸੀ, ਇਹ ਸ਼ਤਾਨ ਨਾਲ ਲੜਾਈ ਲੜਨ ਦਾ ਕੰਮ ਸੀ। ਸ਼ੁਰੂਆਤ ਵਿੱਚ ਯਹੋਵਾਹ ਦੁਆਰਾ ਕੀਤੇ ਕੰਮ ਦਾ ਪੜਾਅ ਸਿਰਫ਼ ਧਰਤੀ ਉੱਤੇ ਮਨੁੱਖ ਦੇ ਜੀਵਨ ਦੀ ਅਗਵਾਈ ਕਰਨਾ ਹੀ ਸੀ। ਇਹ ਪਰਮੇਸ਼ੁਰ ਦੇ ਕੰਮ ਦੀ ਸ਼ੁਰੂਆਤ ਸੀ, ਅਤੇ ਹਾਲਾਂਕਿ ਅਜੇ ਇਸ ਵਿੱਚ ਕੋਈ ਲੜਾਈ, ਜਾਂ ਕੋਈ ਵੱਡਾ ਕੰਮ ਸ਼ਾਮਲ ਹੋਣਾ ਬਾਕੀ ਸੀ, ਪਰ ਇਸ ਨੇ ਆਉਣ ਵਾਲੇ ਲੜਾਈ ਦੇ ਕੰਮ ਦੀ ਬੁਨਿਆਦ ਰੱਖੀ। ਬਾਅਦ ਵਿੱਚ, ਕਿਰਪਾ ਦੇ ਯੁਗ ਦੇ ਦੌਰਾਨ ਕੰਮ ਦੇ ਦੂਜੇ ਪੜਾਅ ਵਿੱਚ ਮਨੁੱਖ ਦੇ ਪੁਰਾਣੇ ਸੁਭਾਅ ਨੂੰ ਬਦਲਣਾ ਸ਼ਾਮਲ ਸੀ, ਜਿਸ ਦਾ ਮਤਲਬ ਹੈ ਕਿ ਖੁਦ ਪਰਮੇਸ਼ੁਰ ਨੇ ਮਨੁੱਖ ਦੇ ਜੀਵਨ ਨੂੰ ਘੜਿਆ। ਇਹ ਵਿਅਕਤੀਗਤ ਤੌਰ ਤੇ ਪਰਮੇਸ਼ੁਰ ਦੁਆਰਾ ਕੀਤਾ ਜਾਣਾ ਜ਼ਰੂਰੀ ਸੀ: ਇਸ ਦੇ ਲਈ ਜ਼ਰੂਰੀ ਸੀ ਕਿ ਪਰਮੇਸ਼ੁਰ ਖੁਦ ਸਰੀਰ ਧਾਰਨ ਕਰੇ। ਜੇ ਉਸ ਨੇ ਸਰੀਰ ਧਾਰਨ ਨਾ ਕੀਤਾ ਹੁੰਦਾ, ਤਾਂ ਕੰਮ ਦੇ ਇਸ ਪੜਾਅ ਵਿੱਚ ਕੋਈ ਵੀ ਹੋਰ ਉਸ ਦੀ ਜਗ੍ਹਾ ਨਹੀਂ ਲੈ ਸਕਦਾ ਸੀ, ਕਿਉਂਕਿ ਇਹ ਸ਼ਤਾਨ ਨਾਲ ਸਿੱਧੇ ਤੌਰ ਤੇ ਲੜਨ ਦੇ ਕੰਮ ਨੂੰ ਦਰਸਾਉਂਦਾ ਸੀ। ਜੇ ਮਨੁੱਖ ਨੇ ਇਹ ਕੰਮ ਪਰਮੇਸ਼ੁਰ ਦੀ ਤਰਫ਼ੋਂ ਕੀਤਾ ਹੁੰਦਾ, ਤਾਂ ਜਦੋਂ ਮਨੁੱਖ ਸ਼ਤਾਨ ਦੇ ਸਾਹਮਣੇ ਖੜ੍ਹਾ ਹੁੰਦਾ, ਤਾਂ ਸ਼ਤਾਨ ਨੇ ਅਧੀਨ ਨਹੀਂ ਹੋਣਾ ਸੀ ਅਤੇ ਇਸ ਨੂੰ ਹਰਾਉਣਾ ਅਸੰਭਵ ਹੋਣਾ ਸੀ। ਇਹ ਦੇਹਧਾਰੀ ਪਰਮੇਸ਼ੁਰ ਦਾ ਹੋਣਾ ਜ਼ਰੂਰੀ ਸੀ ਜੋ ਸ਼ੈਤਾਨ ਨੂੰ ਹਰਾਉਣ ਆਉਂਦਾ, ਕਿਉਂਕਿ ਦੇਹਧਾਰੀ ਪਰਮੇਸ਼ੁਰ ਦਾ ਤੱਤ ਅਜੇ ਵੀ ਪਰਮੇਸ਼ੁਰ ਹੈ, ਉਹ ਅਜੇ ਵੀ ਮਨੁੱਖ ਦਾ ਜੀਵਨ ਹੈ, ਅਤੇ ਉਹ ਅਜੇ ਵੀ ਸਿਰਜਣਹਾਰ ਹੈ; ਜੋ ਵੀ ਹੋਵੇ, ਉਸ ਦੀ ਪਛਾਣ ਅਤੇ ਤੱਤ ਨਹੀਂ ਬਦਲਦੇ। ਅਤੇ ਇਸ ਤਰ੍ਹਾਂ, ਉਸ ਨੇ ਸਰੀਰ ਧਾਰਨ ਕੀਤਾ ਅਤੇ ਸ਼ਤਾਨ ਨੂੰ ਪੂਰੀ ਤਰ੍ਹਾਂ ਨਾਲ ਅਧੀਨ ਕਰਨ ਲਈ ਕੰਮ ਕੀਤਾ। ਅੰਤ ਦੇ ਦਿਨਾਂ ਦੇ ਕੰਮ ਦੇ ਪੜਾਅ ਦੌਰਾਨ, ਜੇ ਮਨੁੱਖ ਨੇ ਇਹ ਕੰਮ ਕਰਨਾ ਹੁੰਦਾ ਅਤੇ ਉਸ ਤੋਂ ਸਿੱਧੇ ਤੌਰ ਤੇ ਵਚਨ ਬੁਲਵਾਏ ਜਾਂਦੇ, ਤਾਂ ਉਹ ਉਨ੍ਹਾਂ ਨੂੰ ਬੋਲਣ ਦੇ ਯੋਗ ਨਾ ਹੁੰਦਾ, ਅਤੇ ਜੇ ਅਗੰਮ ਵਾਕ ਬੋਲਿਆ ਜਾਂਦਾ, ਤਾਂ ਇਹ ਅਗੰਮ ਵਾਕ ਮਨੁੱਖ ਨੂੰ ਜਿੱਤਣ ਦੇ ਸਮਰੱਥ ਨਾ ਹੁੰਦਾ। ਸਰੀਰ ਧਾਰਨ ਕਰਕੇ, ਪਰਮੇਸ਼ੁਰ ਸ਼ਤਾਨ ਨੂੰ ਹਰਾਉਣ ਲਈ ਤੇ ਇਸ ਨੂੰ ਪੂਰੀ ਤਰ੍ਹਾਂ ਅਧੀਨ ਕਰਨ ਲਈ ਆਉਂਦਾ ਹੈ। ਜਦੋਂ ਉਹ ਸ਼ਤਾਨ ਨੂੰ ਪੂਰੀ ਤਰ੍ਹਾਂ ਨਾਲ ਹਰਾ ਦੇਵੇਗਾ, ਮਨੁੱਖ ਨੂੰ ਪੂਰੀ ਤਰ੍ਹਾਂ ਜਿੱਤ ਲਵੇਗਾ, ਅਤੇ ਮਨੁੱਖ ਨੂੰ ਪੂਰੀ ਤਰ੍ਹਾਂ ਨਾਲ ਪ੍ਰਾਪਤ ਕਰ ਲਵੇਗਾ, ਤਾਂ ਕੰਮ ਦਾ ਇਹ ਪੜਾਅ ਪੂਰਾ ਹੋ ਜਾਵੇਗਾ ਅਤੇ ਸਫ਼ਲਤਾ ਮਿਲ ਜਾਵੇਗੀ। ਪਰਮੇਸ਼ੁਰ ਦੇ ਪ੍ਰਬੰਧਨ ਵਿੱਚ, ਮਨੁੱਖ ਪਰਮੇਸ਼ੁਰ ਦੀ ਜਗ੍ਹਾ ਕੰਮ ਨਹੀਂ ਕਰ ਸਕਦਾ। ਖਾਸ ਕਰਕੇ, ਯੁਗ ਦੀ ਅਗਵਾਈ ਕਰਨ ਅਤੇ ਨਵਾਂ ਕੰਮ ਅਰੰਭਣ ਦਾ ਕੰਮ ਖੁਦ ਪਰਮੇਸ਼ੁਰ ਦੁਆਰਾ ਵਿਅਕਤੀਗਤ ਤੌਰ ਤੇ ਕੀਤੇ ਜਾਣ ਦੀ ਹੋਰ ਵੀ ਵਧੇਰੇ ਲੋੜ ਹੈ। ਮਨੁੱਖ ਨੂੰ ਪ੍ਰਕਾਸ਼ਨ ਦੇਣਾ ਅਤੇ ਉਸ ਨੂੰ ਅਗੰਮ ਵਾਕ ਮੁਹੱਈਆ ਕਰਨਾ ਮਨੁੱਖ ਦੁਆਰਾ ਕੀਤਾ ਜਾ ਸਕਦਾ ਹੈ, ਪਰ ਜੇ ਇਹ ਉਹ ਕੰਮ ਹੈ ਜੋ ਵਿਅਕਤੀਗਤ ਤੌਰ ਤੇ ਪਰਮੇਸ਼ੁਰ ਦੁਆਰਾ ਕੀਤਾ ਜਾਣਾ ਜ਼ਰੂਰੀ ਹੈ, ਭਾਵ ਖੁਦ ਪਰਮੇਸ਼ੁਰ ਅਤੇ ਸ਼ਤਾਨ ਵਿਚਾਲੇ ਲੜਾਈ ਦਾ ਕੰਮ, ਤਾਂ ਇਹ ਕੰਮ ਮਨੁੱਖ ਦੁਆਰਾ ਨਹੀਂ ਕੀਤਾ ਜਾ ਸਕਦਾ। ਕੰਮ ਦੇ ਪਹਿਲੇ ਪੜਾਅ ਦੌਰਾਨ, ਜਦੋਂ ਸ਼ਤਾਨ ਨਾਲ ਕੋਈ ਲੜਾਈ ਨਹੀਂ ਸੀ, ਤਾਂ ਯਹੋਵਾਹ ਨੇ ਨਬੀਆਂ ਦੁਆਰਾ ਬੋਲੇ ਗਏ ਅਗੰਮ ਵਾਕ ਦੀ ਵਰਤੋਂ ਕਰਦਿਆਂ ਇਸਰਾਏਲ ਦੇ ਲੋਕਾਂ ਦੀ ਖੁਦ ਅਗਵਾਈ ਕੀਤੀ। ਇਸ ਤੋਂ ਬਾਅਦ, ਕੰਮ ਦਾ ਦੂਜਾ ਪੜਾਅ ਸ਼ਤਾਨ ਨਾਲ ਲੜਾਈ ਸੀ, ਅਤੇ ਖੁਦ ਪਰਮੇਸ਼ੁਰ ਨੇ ਇਹ ਕੰਮ ਕਰਨ ਲਈ ਵਿਅਕਤੀਗਤ ਰੂਪ ਵਿੱਚ ਸਰੀਰ ਧਾਰਨ ਕੀਤਾ ਸੀ। ਕੋਈ ਵੀ ਚੀਜ਼ ਜਿਸ ਵਿੱਚ ਸ਼ਤਾਨ ਵਿਰੁੱਧ ਲੜਾਈ ਸ਼ਾਮਲ ਹੁੰਦੀ ਹੈ ਉਸ ਵਿੱਚ ਪਰਮੇਸ਼ੁਰ ਦਾ ਦੇਹਧਾਰਣ ਵੀ ਸ਼ਾਮਲ ਹੁੰਦਾ ਹੈ, ਜਿਸ ਦਾ ਅਰਥ ਹੈ ਕਿ ਇਹ ਲੜਾਈ ਮਨੁੱਖ ਦੁਆਰਾ ਨਹੀਂ ਲੜੀ ਜਾ ਸਕਦੀ। ਜੇ ਮਨੁੱਖ ਨੇ ਲੜਾਈ ਲੜਨੀ ਹੁੰਦੀ, ਤਾਂ ਉਹ ਸ਼ਤਾਨ ਨੂੰ ਹਰਾਉਣ ਦੇ ਸਮਰੱਥ ਨਾ ਹੁੰਦਾ। ਉਸ ਕੋਲ ਸ਼ਤਾਨ ਦੇ ਵਿਰੁੱਧ ਲੜਨ ਦੀ ਤਾਕਤ ਕਿਵੇਂ ਹੋ ਸਕਦੀ ਸੀ ਜਦੋਂ ਕਿ ਉਹ ਅਜੇ ਵੀ ਉਸ ਦੇ ਵੱਸ ਵਿੱਚ ਹੀ ਹੈ? ਮਨੁੱਖ ਅੱਧ ਵਿਚਾਲੇ ਹੈ: ਜੇ ਤੂੰ ਸ਼ਤਾਨ ਵੱਲ ਝੁਕਦਾ ਹੈਂ, ਤਾਂ ਤੂੰ ਸ਼ਤਾਨ ਨਾਲ ਸੰਬੰਧ ਰੱਖਦਾ ਹੈਂ, ਪਰ ਜੇ ਤੂੰ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਦਾ ਹੈਂ, ਤਾਂ ਤੂੰ ਪਰਮੇਸ਼ੁਰ ਨਾਲ ਸੰਬੰਧ ਰੱਖਦਾ ਹੈਂ। ਜੇ ਮਨੁੱਖ ਨੇ ਇਸ ਲੜਾਈ ਦੇ ਕੰਮ ਵਿੱਚ ਪਰਮੇਸ਼ੁਰ ਦੀ ਜਗ੍ਹਾ ਖੜ੍ਹੇ ਹੋਣ ਦੀ ਕੋਸ਼ਿਸ਼ ਕਰਨੀ ਹੁੰਦੀ, ਤਾਂ ਕੀ ਉਹ ਇਸ ਦੇ ਯੋਗ ਹੁੰਦਾ? ਜੇ ਉਹ ਯੋਗ ਹੁੰਦਾ, ਤਾਂ ਕੀ ਬਹੁਤ ਸਮਾਂ ਪਹਿਲਾਂ ਉਸ ਦਾ ਨਾਸ ਨਾ ਹੋ ਗਿਆ ਹੁੰਦਾ? ਕੀ ਉਹ ਬਹੁਤ ਸਮਾਂ ਪਹਿਲਾਂ ਨਰਕ ਵਿੱਚ ਪ੍ਰਵੇਸ਼ ਨਾ ਕਰ ਚੁੱਕਾ ਹੁੰਦਾ? ਇਸ ਲਈ, ਮਨੁੱਖ ਪਰਮੇਸ਼ੁਰ ਦੇ ਕੰਮ ਵਿੱਚ ਉਸ ਦੀ ਜਗ੍ਹਾ ਲੈਣ ਦੇ ਸਮਰੱਥ ਨਹੀਂ ਹੈ, ਕਹਿਣ ਦਾ ਭਾਵ ਇਹ ਹੈ ਕਿ ਮਨੁੱਖ ਕੋਲ ਪਰਮੇਸ਼ੁਰ ਦਾ ਤੱਤ ਨਹੀਂ ਹੈ, ਅਤੇ ਜੇ ਤੂੰ ਸ਼ਤਾਨ ਨਾਲ ਲੜਾਈ ਕੀਤੀ ਤਾਂ ਤੂੰ ਇਸ ਨੂੰ ਹਰਾਉਣ ਦੇ ਸਮਰੱਥ ਨਹੀਂ ਹੋਵੇਂਗਾ। ਮਨੁੱਖ ਸਿਰਫ਼ ਕੁਝ ਕੰਮ ਕਰ ਸਕਦਾ ਹੈ; ਉਹ ਕੁਝ ਲੋਕਾਂ ਨੂੰ ਜਿੱਤ ਸਕਦਾ ਹੈ, ਪਰ ਉਹ ਖੁਦ ਪਰਮੇਸ਼ੁਰ ਦੇ ਕੰਮ ਵਿੱਚ ਪਰਮੇਸ਼ੁਰ ਦੀ ਜਗ੍ਹਾ ਨਹੀਂ ਲੈ ਸਕਦਾ। ਮਨੁੱਖ ਸ਼ਤਾਨ ਨਾਲ ਕਿਵੇਂ ਲੜਾਈ ਲੜ ਸਕਦਾ ਹੈ? ਇਸ ਤੋਂ ਪਹਿਲਾਂ ਕਿ ਤੂੰ ਸ਼ੁਰੂਆਤ ਵੀ ਕਰੇਂ ਉਹ ਤੈਨੂੰ ਗੁਲਾਮ ਬਣਾ ਲਏਗਾ। ਜਦੋਂ ਖੁਦ ਪਰਮੇਸ਼ੁਰ ਸ਼ਤਾਨ ਨਾਲ ਲੜਾਈ ਕਰਦਾ ਹੈ ਅਤੇ ਮਨੁੱਖ ਇਸ ਦੇ ਅਧਾਰ ਤੇ ਪਰਮੇਸ਼ੁਰ ਦਾ ਆਗਿਆ ਪਾਲਣ ਕਰਦਾ ਅਤੇ ਉਸ ਦੇ ਪਿੱਛੇ ਚੱਲਦਾ ਹੈ, ਸਿਰਫ਼ ਤਾਂ ਹੀ ਮਨੁੱਖ ਪਰਮੇਸ਼ੁਰ ਦੁਆਰਾ ਪ੍ਰਾਪਤ ਕੀਤਾ ਜਾ ਸਕਦਾ ਹੈ ਅਤੇ ਸ਼ਤਾਨ ਦੇ ਬੰਧਨਾਂ ਤੋਂ ਮੁਕਤ ਹੋ ਸਕਦਾ ਹੈ। ਮਨੁੱਖ ਜੋ ਚੀਜ਼ਾਂ ਆਪਣੀ ਸਿਆਣਪ ਅਤੇ ਯੋਗਤਾਵਾਂ ਨਾਲ ਪ੍ਰਾਪਤ ਕਰ ਸਕਦਾ ਹੈ ਉਹ ਬਹੁਤ ਸੀਮਤ ਹਨ; ਉਹ ਮਨੁੱਖ ਨੂੰ ਸੰਪੂਰਣ ਬਣਾਉਣ, ਉਸ ਦੀ ਅਗਵਾਈ ਕਰਨ, ਅਤੇ ਇਸ ਤੋਂ ਇਲਾਵਾ, ਸ਼ਤਾਨ ਨੂੰ ਹਰਾਉਣ ਵਿੱਚ ਅਸਮਰਥ ਹੈ। ਮਨੁੱਖ ਦੀ ਅਕਲ ਅਤੇ ਸਿਆਣਪ ਸ਼ਤਾਨ ਦੀਆਂ ਚਾਲਾਂ ਨੂੰ ਨਾਕਾਮ ਕਰਨ ਦੇ ਅਯੋਗ ਹਨ, ਤਾਂ ਮਨੁੱਖ ਇਸ ਨਾਲ ਕਿਵੇਂ ਲੜਾਈ ਲੜ ਸਕਦਾ ਹੈ?

ਉਹ ਸਭ ਜੋ ਸੰਪੂਰਣ ਬਣਾਏ ਜਾਣ ਦੇ ਇੱਛੁਕ ਹਨ ਉਨ੍ਹਾਂ ਕੋਲ ਸੰਪੂਰਣ ਬਣਾਏ ਜਾਣ ਦਾ ਮੌਕਾ ਹੈ, ਇਸ ਲਈ ਜ਼ਰੂਰੀ ਹੈ ਕਿ ਹਰ ਕੋਈ ਠਰ੍ਹੰਮਾ ਰੱਖੇ: ਭਵਿੱਖ ਵਿੱਚ ਤੁਸੀਂ ਸਾਰੇ ਮੰਜ਼ਲ ਵਿੱਚ ਪ੍ਰਵੇਸ਼ ਕਰੋਗੇ। ਪਰ ਜੇ ਤੂੰ ਸੰਪੂਰਣ ਬਣਾਏ ਜਾਣ ਦਾ ਇੱਛੁਕ ਨਹੀਂ ਹੈ, ਅਤੇ ਸ਼ਾਨਦਾਰ ਖੇਤਰ ਵਿੱਚ ਪ੍ਰਵੇਸ਼ ਕਰਨ ਦਾ ਇੱਛੁਕ ਨਹੀਂ ਹੈਂ, ਤਾਂ ਇਹ ਤੇਰੀ ਆਪਣੀ ਸਮੱਸਿਆ ਹੈ। ਉਹ ਸਭ ਜੋ ਸੰਪੂਰਣ ਬਣਾਏ ਜਾਣ ਦੇ ਇੱਛੁਕ ਹਨ ਅਤੇ ਪਰਮੇਸ਼ੁਰ ਪ੍ਰਤੀ ਵਫ਼ਾਦਾਰ ਹਨ, ਉਹ ਸਭ ਜੋ ਆਗਿਆ ਦਾ ਪਾਲਣ ਕਰਦੇ ਹਨ, ਅਤੇ ਉਹ ਸਭ ਜੋ ਵਫ਼ਾਦਾਰੀ ਨਾਲ ਆਪਣਾ ਕਾਰਜ ਪੂਰਾ ਕਰਦੇ ਹਨ—ਅਜਿਹੇ ਸਾਰੇ ਲੋਕ ਸੰਪੂਰਣ ਬਣਾਏ ਜਾ ਸਕਦੇ ਹਨ। ਅੱਜ, ਉਹ ਸਭ ਜੋ ਵਫ਼ਾਦਾਰੀ ਨਾਲ ਆਪਣਾ ਫਰਜ਼ ਨਹੀਂ ਨਿਭਾਉਂਦੇ, ਉਹ ਸਭ ਜੋ ਪਰਮੇਸ਼ੁਰ ਪ੍ਰਤੀ ਵਫ਼ਾਦਾਰ ਨਹੀਂ ਹਨ, ਉਹ ਸਭ ਜੋ ਪਰਮੇਸ਼ੁਰ ਦੇ ਅਧੀਨ ਨਹੀਂ ਹੁੰਦੇ, ਖਾਸ ਕਰਕੇ ਉਹ ਜਿਨ੍ਹਾਂ ਨੂੰ ਪਵਿੱਤਰ ਆਤਮਾ ਦਾ ਅੰਦਰੂਨੀ ਚਾਨਣ ਅਤੇ ਪ੍ਰਕਾਸ਼ ਪ੍ਰਾਪਤ ਹੋਇਆ ਹੈ ਪਰ ਇਸ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦੇ—ਅਜਿਹੇ ਸਾਰੇ ਲੋਕ ਸੰਪੂਰਣ ਬਣਾਏ ਜਾਣ ਦੇ ਯੋਗ ਨਹੀਂ ਹਨ। ਉਹ ਸਭ ਜੋ ਵਫ਼ਾਦਾਰ ਰਹਿਣ ਅਤੇ ਪਰਮੇਸ਼ੁਰ ਦਾ ਆਗਿਆ ਪਾਲਣ ਕਰਨ ਦੇ ਇੱਛੁਕ ਹਨ, ਭਾਵੇਂ ਉਹ ਥੋੜ੍ਹੇ ਜਿਹੇ ਅਗਿਆਨੀ ਵੀ ਹੋਣ ਤਾਂ ਵੀ ਸੰਪੂਰਣ ਬਣਾਏ ਜਾ ਸਕਦੇ ਹਨ; ਉਹ ਸਭ ਜੋ ਪਿੱਛਾ ਕਰਨ ਲਈ ਤਿਆਰ ਹਨ, ਸੰਪੂਰਣ ਬਣਾਏ ਜਾ ਸਕਦੇ ਹਨ। ਇਸ ਬਾਰੇ ਚਿੰਤਾ ਕਰਨ ਦੀ ਕੋਈ ਲੋੜ ਨਹੀਂ ਹੈ। ਜਿੰਨਾ ਚਿਰ ਤੂੰ ਇਸ ਦਿਸ਼ਾ ਵੱਲ ਚੱਲਣ ਲਈ ਤਿਆਰ ਹੈਂ, ਤੈਨੂੰ ਸੰਪੂਰਣ ਬਣਾਇਆ ਜਾ ਸਕਦਾ ਹੈ। ਮੈਂ ਤੁਹਾਡੇ ਵਿੱਚੋਂ ਅਜਿਹੇ ਕਿਸੇ ਵੀ ਵਿਅਕਤੀ ਨੂੰ ਤਿਆਗਣ ਜਾਂ ਕੱਢਣ ਲਈ ਤਿਆਰ ਨਹੀਂ ਹਾਂ, ਪਰ ਜੇ ਮਨੁੱਖ ਚੰਗਾ ਕਰਨ ਦਾ ਜਤਨ ਨਹੀਂ ਕਰਦਾ, ਤਾਂ ਤੂੰ ਸਿਰਫ਼ ਆਪਣੇ ਆਪ ਨੂੰ ਬਰਬਾਦ ਕਰ ਰਿਹਾ ਹੈਂ; ਇਹ ਮੈਂ ਨਹੀਂ ਹਾਂ ਜੋ ਤੈਨੂੰ ਮਿਟਾਉਂਦਾ ਹਾਂ, ਪਰ ਤੂੰ ਆਪ ਹੀ ਆਪਣੇ ਆਪ ਨੂੰ ਮਿਟਾਉਂਦਾ ਹੈਂ। ਜੇ ਤੂੰ ਖੁਦ ਚੰਗਾ ਕਰਨ ਦਾ ਜਤਨ ਨਹੀਂ ਕਰਦਾ ਹੈਂ—ਜੇ ਤੂੰ ਆਲਸੀ ਹੈਂ, ਜਾਂ ਆਪਣਾ ਫਰਜ਼ ਨਹੀਂ ਨਿਭਾਉਂਦਾ ਹੈਂ, ਜਾਂ ਵਫ਼ਾਦਾਰ ਨਹੀਂ ਹੈਂ, ਜਾਂ ਸੱਚਾਈ ਦਾ ਪਾਲਣ ਨਹੀਂ ਕਰਦਾ ਹੈਂ ਅਤੇ ਹਮੇਸ਼ਾਂ ਆਪਣੀ ਮਨਮਰਜ਼ੀ ਕਰਦਾ ਹੈਂ, ਜੇ ਤੂੰ ਲਾਪਰਵਾਹੀ ਨਾਲ ਪੇਸ਼ ਆਉਂਦਾ ਹੈਂ, ਆਪਣੀ ਪ੍ਰਸਿੱਧੀ ਅਤੇ ਕਿਸਮਤ ਲਈ ਲੜਦਾ ਹੈਂ, ਅਤੇ ਵਿਰੋਧੀ ਲਿੰਗ ਨਾਲ ਤੇਰਾ ਵਿਹਾਰ ਅਨੈਤਿਕ ਹੈ, ਤਾਂ ਤੂੰ ਆਪਣੇ ਖੁਦ ਦੇ ਪਾਪਾਂ ਦਾ ਬੋਝ ਉਠਾਏਂਗਾ; ਤੂੰ ਕਿਸੇ ਦੇ ਵੀ ਤਰਸ ਦੇ ਕਾਬਲ ਨਹੀਂ ਹੈਂ। ਮੇਰਾ ਇਰਾਦਾ ਤੁਹਾਨੂੰ ਸਭ ਨੂੰ ਸੰਪੂਰਣ ਬਣਾਉਣਾ ਹੈ, ਅਤੇ ਇਸ ਤੋਂ ਵੀ ਵੱਧ ਤੁਹਾਨੂੰ ਜਿੱਤਣਾ ਹੈ, ਤਾਂ ਜੋ ਇਸ ਪੜਾਅ ਦਾ ਕੰਮ ਸਫ਼ਲਤਾਪੂਰਵਕ ਪੂਰਾ ਕੀਤਾ ਜਾ ਸਕੇ। ਪਰਮੇਸ਼ੁਰ ਦੀ ਇੱਛਾ ਹੈ ਕਿ ਸਭ ਵਿਅਕਤੀਆਂ ਨੂੰ ਸੰਪੂਰਣ ਬਣਾਇਆ ਜਾਵੇ, ਆਖਰਕਾਰ ਉਸ ਦੁਆਰਾ ਪ੍ਰਾਪਤ ਕੀਤਾ ਜਾਵੇ, ਤਾਂ ਕਿ ਉਹ ਉਨ੍ਹਾਂ ਨੂੰ ਪੂਰੀ ਤਰ੍ਹਾਂ ਨਾਲ ਸ਼ੁੱਧ ਕਰ ਸਕੇ, ਅਤੇ ਉਹ ਅਜਿਹੇ ਲੋਕ ਬਣ ਸਕਣ ਜਿਨ੍ਹਾਂ ਨੂੰ ਉਹ ਪਿਆਰ ਕਰਦਾ ਹੈ। ਇਹ ਮਹੱਤਵਪੂਰਨ ਨਹੀਂ ਹੈ ਕਿ ਕੀ ਮੈਂ ਤੁਹਾਨੂੰ ਪਛੜਿਆ ਹੋਇਆ ਜਾਂ ਘੱਟ ਯੋਗਤਾ ਵਾਲੇ ਕਹਿੰਦਾ ਹਾਂ—ਇਹ ਸਭ ਤੱਥ ਹੈ। ਮੇਰਾ ਇਹ ਕਹਿਣਾ ਇਹ ਸਾਬਤ ਨਹੀਂ ਕਰਦਾ ਕਿ ਮੇਰਾ ਇਰਾਦਾ ਤੁਹਾਨੂੰ ਤਿਆਗਣ ਦਾ ਹੈ, ਕਿ ਮੈਂ ਤੁਹਾਡੇ ਤੋਂ ਉਮੀਦ ਛੱਡ ਬੈਠਾ ਹਾਂ, ਇਹ ਤਾਂ ਬਿਲਕੁਲ ਵੀ ਨਹੀਂ ਕਿ ਮੈਂ ਤੁਹਾਨੂੰ ਬਚਾਉਣ ਦਾ ਇੱਛੁਕ ਨਹੀਂ ਹਾਂ। ਅੱਜ ਮੈਂ ਤੁਹਾਡੀ ਮੁਕਤੀ ਦਾ ਕੰਮ ਕਰਨ ਲਈ ਆਇਆ ਹਾਂ, ਕਹਿਣ ਦਾ ਭਾਵ ਇਹ ਹੈ ਕਿ ਮੈਂ ਜੋ ਕੰਮ ਕਰਦਾ ਹਾਂ ਉਹ ਮੁਕਤੀ ਦੇ ਕੰਮ ਨੂੰ ਜਾਰੀ ਰੱਖਣ ਦਾ ਹੈ। ਹਰੇਕ ਵਿਅਕਤੀ ਕੋਲ ਸੰਪੂਰਣ ਬਣਾਏ ਜਾਣ ਦਾ ਮੌਕਾ ਹੁੰਦਾ ਹੈ: ਬਸ਼ਰਤੇ ਤੂੰ ਇੱਛੁਕ ਹੋਵੇਂ, ਬਸ਼ਰਤੇ ਤੂੰ ਪਿੱਛਾ ਕਰੇਂ, ਅੰਤ ਵਿੱਚ ਤੂੰ ਇਹ ਨਤੀਜਾ ਪ੍ਰਾਪਤ ਕਰ ਸਕੇਂਗਾ, ਅਤੇ ਤੁਹਾਡੇ ਵਿੱਚੋਂ ਕਿਸੇ ਨੂੰ ਵੀ ਤਿਆਗਿਆ ਨਹੀਂ ਜਾਵੇਗਾ। ਜੇ ਤੇਰੀ ਯੋਗਤਾ ਘੱਟ ਹੈ, ਤਾਂ ਤੇਰੇ ਤੋਂ ਮੇਰੀਆਂ ਲੋੜਾਂ ਵੀ ਤੇਰੀ ਘੱਟ ਯੋਗਤਾ ਦੇ ਅਨੁਸਾਰ ਹੀ ਹੋਣਗੀਆਂ; ਜੇ ਤੇਰੀ ਯੋਗਤਾ ਉੱਚੀ ਹੈ, ਤਾਂ ਤੇਰੇਂ ਤੋਂ ਮੇਰੀਆਂ ਲੋੜਾਂ ਵੀ ਤੇਰੀ ਉੱਚੀ ਯੋਗਤਾ ਦੇ ਅਨੁਸਾਰ ਹੀ ਹੋਣਗੀਆਂ; ਜੇ ਤੂੰ ਅਗਿਆਨੀ ਅਤੇ ਅਨਪੜ੍ਹ ਹੈਂ, ਤਾਂ ਤੇਰੇ ਤੋਂ ਮੇਰੀਆਂ ਲੋੜਾਂ ਤੇਰੀ ਅਨਪੜ੍ਹਤਾ ਦੇ ਅਨੁਸਾਰ ਹੋਣਗੀਆਂ; ਅਤੇ ਜੇ ਤੂੰ ਪੜ੍ਹਿਆ-ਲਿਖਿਆ ਹੈਂ, ਤਾਂ ਤੇਰੇ ਤੋਂ ਮੇਰੀਆਂ ਲੋੜਾਂ ਇਸ ਤੱਥ ਦੇ ਅਨੁਸਾਰ ਹੋਣਗੀਆਂ ਕਿ ਤੂੰ ਪੜ੍ਹਿਆ-ਲਿਖਿਆ ਹੈਂ; ਜੇ ਤੂੰ ਵਡੇਰੀ ਉਮਰ ਦਾ ਹੈਂ, ਤਾਂ ਤੇਰੇ ਤੋਂ ਮੇਰੀਆਂ ਲੋੜਾਂ ਤੇਰੀ ਉਮਰ ਦੇ ਅਨੁਸਾਰ ਹੋਣਗੀਆਂ; ਜੇ ਤੂੰ ਪ੍ਰਾਹੁਣਾਚਾਰੀ ਕਰਨ ਦੇ ਸਮਰੱਥ ਹੈਂ, ਤਾਂ ਤੇਰੇ ਤੋਂ ਮੇਰੀਆਂ ਲੋੜਾਂ ਇਸ ਸਮਰੱਥਾ ਦੇ ਅਨੁਸਾਰ ਹੋਣਗੀਆਂ; ਜੇ ਤੂੰ ਕਹਿੰਦਾ ਹੈਂ ਕਿ ਤੂੰ ਪ੍ਰਾਹੁਣਾਚਾਰੀ ਨਹੀਂ ਕਰ ਸਕਦਾ, ਅਤੇ ਸਿਰਫ਼ ਕੁਝ ਖਾਸ ਕੰਮ ਹੀ ਕਰ ਸਕਦਾ ਹੈਂ, ਭਾਵੇਂ ਇਹ ਖੁਸ਼ਖਬਰੀ ਨੂੰ ਫ਼ੈਲਾਉਣਾ ਹੋਵੇ, ਜਾਂ ਕਲੀਸਿਯਾ ਦੀ ਦੇਖਭਾਲ ਕਰਨਾ, ਜਾਂ ਫੇਰ ਦੂਜੇ ਹੋਰ ਆਮ ਮਾਮਲਿਆਂ ਨੂੰ ਵੇਖਣਾ ਹੋਵੇ, ਤਾਂ ਤੇਰੇ ਲਈ ਮੇਰੀ ਸੰਪੂਰਣਤਾ ਉਸ ਕਾਰਜ ਦੇ ਅਨੁਸਾਰ ਹੋਵੇਗੀ ਜੋ ਤੂੰ ਨਿਭਾਉਂਦਾ ਹੈਂ। ਵਫ਼ਾਦਾਰ ਹੋਣਾ, ਐਨ ਅੰਤ ਤਕ ਪਾਲਣਾ ਕਰਨਾ, ਅਤੇ ਪਰਮੇਸ਼ੁਰ ਲਈ ਪਰਮ ਪ੍ਰੇਮ ਦੀ ਭਾਲ ਕਰਨਾ—ਇਹ ਉਹ ਹੈ ਜੋ ਤੈਨੂੰ ਜ਼ਰੂਰ ਨੇਪਰੇ ਚਾੜ੍ਹਨਾ ਚਾਹੀਦਾ ਹੈ, ਅਤੇ ਇਨ੍ਹਾਂ ਤਿੰਨਾਂ ਚੀਜ਼ਾਂ ਨਾਲੋਂ ਬਿਹਤਰ ਅਮਲ ਹੋਰ ਕੋਈ ਨਹੀਂ ਹਨ। ਆਖਰਕਾਰ, ਮਨੁੱਖ ਲਈ ਇਨ੍ਹਾਂ ਤਿੰਨਾਂ ਚੀਜ਼ਾਂ ਨੂੰ ਪ੍ਰਾਪਤ ਕਰਨਾ ਜ਼ਰੂਰੀ ਹੈ, ਅਤੇ ਜੇ ਉਹ ਇਨ੍ਹਾਂ ਨੂੰ ਪ੍ਰਾਪਤ ਕਰ ਸਕਦਾ ਹੈ, ਤਾਂ ਉਸ ਨੂੰ ਸੰਪੂਰਣ ਬਣਾਇਆ ਜਾਵੇਗਾ। ਪਰ, ਸਭ ਤੋਂ ਵੱਧ, ਤੈਨੂੰ ਸੱਚੇ ਮਨੋਂ ਇਸ ਦਾ ਪਿੱਛਾ ਕਰਨਾ ਜ਼ਰੂਰੀ ਹੈ, ਇਹ ਜ਼ਰੂਰੀ ਹੈ ਕਿ ਤੂੰ ਹੋਰ ਜ਼ਿਆਦਾ ਸਫ਼ਲ ਹੋਣ ਲਈ ਸਰਗਰਮ ਹੋ ਕੇ ਕੋਸ਼ਿਸ਼ ਕਰੇਂ ਅਤੇ ਇਸ ਸੰਬੰਧ ਵਿੱਚ ਢਿੱਲਾ ਨਾ ਪਵੇਂ। ਮੈਂ ਕਿਹਾ ਹੈ ਕਿ ਹਰ ਵਿਅਕਤੀ ਕੋਲ ਸੰਪੂਰਣ ਬਣਨ ਦਾ ਮੌਕਾ ਹੁੰਦਾ ਹੈ ਅਤੇ ਉਹ ਸੰਪੂਰਣ ਬਣਾਏ ਜਾਣ ਦੇ ਸਮਰੱਥ ਹੁੰਦਾ ਹੈ, ਅਤੇ ਇਹ ਸੱਚ ਹੈ, ਪਰ ਤੂੰ ਆਪਣੇ ਯਤਨ ਵਿੱਚ ਬਿਹਤਰ ਹੋਣ ਦੀ ਕੋਸ਼ਿਸ਼ ਨਹੀਂ ਕਰਦਾ। ਜੇ ਤੂੰ ਇਹ ਤਿੰਨ ਮਾਪਦੰਡ ਪ੍ਰਾਪਤ ਨਹੀਂ ਕਰਦਾ, ਤਾਂ ਅੰਤ ਵਿੱਚ ਲਾਜ਼ਮੀ ਤੌਰ ਤੇ ਤੈਨੂੰ ਮਿਟਾਉਣਾ ਪਵੇਗਾ। ਮੈਂ ਚਾਹੁੰਦਾ ਹਾਂ ਕਿ ਹਰ ਕੋਈ ਕਮੀਆਂ ਨੂੰ ਪੂਰਾ ਕਰੇ, ਮੈਂ ਚਾਹੁੰਦਾ ਹਾਂ ਕਿ ਹਰ ਕਿਸੇ ਨੂੰ ਪਵਿੱਤਰ ਆਤਮਾ ਦਾ ਕੰਮ ਅਤੇ ਅੰਦਰੂਨੀ ਚਾਨਣ ਪ੍ਰਾਪਤ ਹੋਵੇ, ਅਤੇ ਹਰ ਕੋਈ ਐਨ ਅੰਤ ਤਕ ਪਾਲਣ ਕਰ ਸਕੇ, ਕਿਉਂਕਿ ਇਹ ਉਹ ਫਰਜ਼ ਹੈ ਜੋ ਤੁਹਾਡੇ ਵਿੱਚੋਂ ਹਰੇਕ ਨੂੰ ਨਿਭਾਉਣਾ ਚਾਹੀਦਾ ਹੈ। ਜਦੋਂ ਤੁਸੀਂ ਸਭ ਆਪਣਾ ਫ਼ਰਜ਼ ਨਿਭਾਅ ਚੁੱਕੇ ਹੋਵੋਗੇ, ਤਾਂ ਤੁਹਾਨੂੰ ਸਭ ਨੂੰ ਸੰਪੂਰਣ ਬਣਾਇਆ ਜਾ ਚੁੱਕਾ ਹੋਵੇਗਾ, ਤੁਹਾਡੇ ਕੋਲ ਜ਼ੋਰਦਾਰ ਗਵਾਹੀ ਵੀ ਹੋਵੇਗੀ। ਉਹ ਸਾਰੇ ਜਿਨ੍ਹਾਂ ਕੋਲ ਗਵਾਹੀ ਹੈ, ਅਜਿਹੇ ਲੋਕ ਹਨ ਜੋ ਸ਼ਤਾਨ ਉੱਤੇ ਜੇਤੂ ਰਹੇ ਹਨ ਅਤੇ ਪਰਮੇਸ਼ੁਰ ਦਾ ਵਾਅਦਾ ਪ੍ਰਾਪਤ ਚੁੱਕੇ ਹਨ, ਅਤੇ ਇਹ ਉਹ ਲੋਕ ਹਨ ਜੋ ਸ਼ਾਨਦਾਰ ਮੰਜ਼ਲ ਵਿੱਚ ਜੀਉਣ ਲਈ ਬਚੇ ਰਹਿਣਗੇ।


ਪਰਮੇਸ਼ੁਰ ਅਤੇ ਮਨੁੱਖ ਇਕੱਠੇ ਆਰਾਮ ਵਿੱਚ ਪ੍ਰਵੇਸ਼ ਕਰਨਗੇ

ਆਦ ਵਿੱਚ, ਪਰਮੇਸ਼ੁਰ ਆਰਾਮ ਕਰ ਰਿਹਾ ਸੀ। ਉਸ ਸਮੇਂ ਧਰਤੀ ਉੱਤੇ ਕੋਈ ਮਨੁੱਖ ਜਾਂ ਹੋਰ ਕੁਝ ਵੀ ਨਹੀਂ ਸੀ, ਅਤੇ ਪਰਮੇਸ਼ੁਰ ਨੇ ਅਜੇ ਕੋਈ ਕੰਮ ਨਹੀਂ ਕੀਤਾ ਸੀ। ਪਰਮੇਸ਼ੁਰ ਨੇ ਆਪਣੇ ਪ੍ਰਬੰਧਨ ਦਾ ਕੰਮ ਸਿਰਫ਼ ਉਦੋਂ ਸ਼ੁਰੂ ਕੀਤਾ ਜਦੋਂ ਇੱਕ ਵਾਰ ਮਨੁੱਖਜਾਤੀ ਹੋਂਦ ਵਿੱਚ ਆ ਗਈ ਅਤੇ ਉਸ ਮਗਰੋਂ ਜਦੋਂ ਮਨੁੱਖਜਾਤੀ ਭ੍ਰਿਸ਼ਟ ਕਰ ਦਿੱਤੀ ਗਈ; ਇਸ ਦੇ ਬਾਅਦ ਤੋਂ, ਉਸ ਨੇ ਹੁਣ ਹੋਰ ਆਰਾਮ ਨਹੀਂ ਕੀਤਾ, ਸਗੋਂ ਇਸ ਦੀ ਬਜਾਏ ਆਪਣੇ ਆਪ ਨੂੰ ਮਨੁੱਖਜਾਤੀ ਦਰਮਿਆਨ ਵਿਅਸਤ ਰੱਖਣਾ ਸ਼ੁਰੂ ਕਰ ਦਿੱਤਾ। ਇਹ ਮਨੁੱਖ ਦੀ ਭ੍ਰਿਸ਼ਟਤਾ ਦੀ ਵਜ੍ਹਾ ਕਰਕੇ ਸੀ, ਕਿ ਪਰਮੇਸ਼ੁਰ ਨੇ ਆਪਣਾ ਅਰਾਮ ਗੁਆ ਦਿੱਤਾ, ਅਤੇ ਇਹ ਪ੍ਰਮੁੱਖ ਫ਼ਰਿਸ਼ਤੇ ਦੇ ਵਿਦ੍ਰੋਹ ਕਾਰਣ ਵੀ ਸੀ। ਜੇ ਪਰਮੇਸ਼ੁਰ ਸ਼ਤਾਨ ਨੂੰ ਨਹੀਂ ਹਰਾਉਂਦਾ ਅਤੇ ਭ੍ਰਿਸ਼ਟ ਹੋ ਚੁੱਕੀ ਮਨੁੱਖਜਾਤੀ ਨੂੰ ਨਹੀਂ ਬਚਾਉਂਦਾ, ਤਾਂ ਉਹ ਫਿਰ ਕਦੇ ਆਰਾਮ ਵਿੱਚ ਪ੍ਰਵੇਸ਼ ਨਹੀਂ ਕਰ ਸਕੇਗਾ। ਜਿਵੇਂ ਮਨੁੱਖ ਵਿੱਚ ਆਰਾਮ ਦੀ ਕਮੀ ਹੈ, ਉਂਝ ਹੀ ਪਰਮੇਸ਼ੁਰ ਵਿੱਚ ਵੀ ਹੈ, ਅਤੇ ਜਦੋਂ ਉਹ ਦੋਬਾਰਾ ਆਰਾਮ ਵਿੱਚ ਪ੍ਰਵੇਸ਼ ਕਰੇਗਾ, ਤਾਂ ਮਨੁੱਖ ਵੀ ਆਰਾਮ ਕਰੇਗਾ। ਆਰਾਮ ਵਿੱਚ ਜੀਉਣ ਦਾ ਅਰਥ ਬਿਨਾਂ ਜੰਗ, ਬਿਨਾਂ ਗੰਦਗੀ, ਅਤੇ ਨਿਰੰਤਰ ਬਣੇ ਰਹਿਣ ਵਾਲੇ ਕੁਧਰਮ ਤੋਂ ਬਿਨਾਂ ਜੀਵਨ ਹੈ। ਕਹਿਣ ਦਾ ਭਾਵ ਹੈ, ਇਹ ਸ਼ਤਾਨ ਦੇ ਵਿਘਨ (ਇੱਥੇ “ਸ਼ਤਾਨ” ਦਾ ਭਾਵ ਦੁਸ਼ਮਣ ਸ਼ਕਤੀਆਂ ਤੋਂ ਹੈ), ਸ਼ਤਾਨ ਦੀ ਭ੍ਰਿਸ਼ਟਤਾ ਤੋਂ ਮੁਕਤ, ਅਤੇ ਨਾਲ ਹੀ ਪਰਮੇਸ਼ੁਰ ਦੀ ਵਿਰੋਧੀ ਕਿਸੇ ਵੀ ਸ਼ਕਤੀ ਦੇ ਹਮਲੇ ਤੋਂ ਮੁਕਤ ਜੀਵਨ ਹੈ; ਇਹ ਉਹ ਜੀਵਨ ਹੈ ਜਿਸ ਵਿੱਚ ਹਰ ਚੀਜ਼ ਇਸ ਦੇ ਆਪਣੇ ਤਰੀਕੇ ਦੀ ਪਾਲਣਾ ਕਰਦੀ ਹੈ ਅਤੇ ਸਿਰਜਣਾ ਦੇ ਪ੍ਰਭੂ ਦੀ ਉਪਾਸਨਾ ਕਰ ਸਕਦੀ ਹੈ, ਅਤੇ ਜਿਸ ਵਿੱਚ ਸਵਰਗ ਅਤੇ ਧਰਤੀ ਪੂਰੀ ਤਰ੍ਹਾਂ ਨਾਲ ਸ਼ਾਂਤ ਹਨ—“ਮਨੁੱਖਜਾਤੀ ਦੇ ਆਰਾਮ ਭਰੇ ਜੀਵਨ” ਸ਼ਬਦਾਂ ਦਾ ਇਹੀ ਅਰਥ ਹੈ। ਜਦੋਂ ਪਰਮੇਸ਼ੁਰ ਆਰਾਮ ਕਰਦਾ ਹੈ, ਧਰਤੀ ’ਤੇ ਅੱਗੇ ਤੋਂ ਕੋਈ ਕੁਧਰਮ ਨਾ ਰਹੇਗਾ, ਨਾ ਹੀ ਦੁਸ਼ਮਣ ਸ਼ਕਤੀਆਂ ਦਾ ਹਮਲਾ ਹੋਏਗਾ, ਅਤੇ ਮਨੁੱਖਜਾਤੀ ਇੱਕ ਨਵੇਂ ਖੇਤਰ ਵਿੱਚ ਪ੍ਰਵੇਸ਼ ਕਰੇਗੀ—ਉਹ ਸ਼ਤਾਨ ਦੁਆਰਾ ਭ੍ਰਿਸ਼ਟ ਕੀਤੀ ਮਨੁੱਖਜਾਤੀ ਨਹੀਂ ਰਹੇਗੀ, ਸਗੋਂ ਅਜਿਹੀ ਮਨੁੱਖਜਾਤੀ ਹੋਏਗੀ ਜਿਸ ਨੂੰ ਸ਼ਤਾਨ ਦੁਆਰਾ ਭ੍ਰਿਸ਼ਟ ਕੀਤੇ ਜਾਣ ਤੋਂ ਬਾਅਦ ਬਚਾਇਆ ਗਿਆ ਹੈ। ਮਨੁੱਖਜਾਤੀ ਦੇ ਆਰਾਮ ਦਾ ਦਿਨ ਹੀ ਪਰਮੇਸ਼ੁਰ ਦੇ ਆਰਾਮ ਦਾ ਦਿਨ ਵੀ ਹੋਏਗਾ। ਪਰਮੇਸ਼ੁਰ ਨੇ ਮਨੁੱਖਜਾਤੀ ਦੀ ਆਰਾਮ ਵਿੱਚ ਪ੍ਰਵੇਸ਼ ਕਰਨ ਦੀ ਅਸਮਰਥਤਾ ਦੇ ਕਾਰਣ ਆਪਣਾ ਆਰਾਮ ਗੁਆਇਆ ਹੈ, ਅਜਿਹਾ ਨਹੀਂ ਸੀ ਕਿ ਉਹ ਮੂਲ ਰੂਪ ਵਿੱਚ ਆਰਾਮ ਕਰਨ ਵਿੱਚ ਅਸਮਰਥ ਸੀ। ਆਰਾਮ ਵਿੱਚ ਪ੍ਰਵੇਸ਼ ਕਰਨ ਦਾ ਅਰਥ ਇਹ ਨਹੀਂ ਹੈ ਕਿ ਹਰ ਚੀਜ਼ ਚੱਲਣੀ ਬੰਦ ਹੋ ਜਾਏਗੀ ਜਾਂ ਵਿਕਸਿਤ ਹੋਣ ਤੋਂ ਰੁਕ ਜਾਏਗੀ, ਨਾ ਹੀ ਇਸ ਦਾ ਇਹ ਅਰਥ ਹੈ ਕਿ ਪਰਮੇਸ਼ੁਰ ਕੰਮ ਕਰਨਾ ਬੰਦ ਕਰ ਦਏਗਾ ਜਾਂ ਕਿ ਮਨੁੱਖ ਜੀਉਣਾ ਬੰਦ ਕਰ ਦਏਗਾ। ਆਰਾਮ ਵਿੱਚ ਪ੍ਰਵੇਸ਼ ਕਰਨ ਦਾ ਸੰਕੇਤ ਇਹ ਹੋਏਗਾ ਜਦੋਂ ਸ਼ਤਾਨ ਦਾ ਨਾਸ ਕਰ ਦਿੱਤਾ ਗਿਆ ਹੋਏਗਾ, ਜਦੋਂ ਸ਼ਤਾਨ ਦੇ ਨਾਲ ਬੁਰੇ ਕੰਮਾਂ ਵਿੱਚ ਸ਼ਾਮਲ ਦੁਸ਼ਟ ਲੋਕਾਂ ਨੂੰ ਸਜ਼ਾ ਦਿੱਤੀ ਗਈ ਹੋਏਗੀ ਅਤੇ ਮਿਟਾ ਦਿੱਤਾ ਗਿਆ ਹੋਏਗਾ ਅਤੇ ਜਦੋਂ ਪਰਮੇਸ਼ੁਰ ਦੀਆਂ ਸਾਰੀਆਂ ਦੁਸ਼ਮਣ ਤਾਕਤਾਂ ਦੀ ਹੋਂਦ ਖਤਮ ਹੋ ਗਈ ਹੋਏਗੀ। ਪਰਮੇਸ਼ੁਰ ਦੇ ਆਰਾਮ ਵਿੱਚ ਪ੍ਰਵੇਸ਼ ਕਰਨ ਦਾ ਅਰਥ ਹੈ ਕਿ ਉਹ ਮਨੁੱਖਜਾਤੀ ਦੀ ਮੁਕਤੀ ਦੇ ਆਪਣੇ ਕੰਮ ਨੂੰ ਹੁਣ ਹੋਰ ਨਹੀਂ ਕਰੇਗਾ। ਮਨੁੱਖਜਾਤੀ ਦੇ ਆਰਾਮ ਵਿੱਚ ਪ੍ਰਵੇਸ਼ ਕਰਨ ਦਾ ਅਰਥ ਹੈ ਕਿ ਸਮੁੱਚੀ ਮਨੁੱਖਜਾਤੀ ਪਰਮੇਸ਼ੁਰ ਦੇ ਚਾਨਣ ਵਿੱਚ ਅਤੇ ਉਸ ਦੀਆਂ ਬਰਕਤਾਂ ਦੇ ਅਧੀਨ ਜੀਵਨ ਜੀਏਗੀ, ਸ਼ਤਾਨ ਦੀ ਭ੍ਰਿਸ਼ਟਤਾ ਨਹੀਂ ਹੋਏਗੀ, ਅਤੇ ਨਾ ਹੀ ਕੋਈ ਕੁਧਰਮੀ ਗੱਲ ਹੋਏਗੀ। ਪਰਮੇਸ਼ੁਰ ਦੀ ਦੇਖਭਾਲ ਅਧੀਨ, ਮਨੁੱਖਜਾਤੀ ਆਮ ਤਰੀਕੇ ਨਾਲ ਧਰਤੀ ’ਤੇ ਰਹੇਗੀ। ਜਦੋਂ ਪਰਮੇਸ਼ੁਰ ਅਤੇ ਮਨੁੱਖ ਇਕੱਠੇ ਆਰਾਮ ਵਿੱਚ ਪ੍ਰਵੇਸ਼ ਕਰਦੇ ਹਨ, ਇਸ ਦਾ ਅਰਥ ਹੁੰਦਾ ਹੈ ਕਿ ਮਨੁੱਖਜਾਤੀ ਨੂੰ ਬਚਾ ਲਿਆ ਗਿਆ ਹੈ ਅਤੇ ਸ਼ਤਾਨ ਦਾ ਨਾਸ ਹੋ ਗਿਆ ਹੈ, ਕਿ ਮਨੁੱਖਾਂ ਦਰਮਿਆਨ ਪਰਮੇਸ਼ੁਰ ਦਾ ਕੰਮ ਪੂਰੀ ਤਰ੍ਹਾਂ ਖਤਮ ਹੋ ਗਿਆ ਹੈ। ਪਰਮੇਸ਼ੁਰ ਮਨੁੱਖਾਂ ਦਰਮਿਆਨ ਹੁਣ ਹੋਰ ਕੰਮ ਜਾਰੀ ਨਹੀਂ ਰੱਖੇਗਾ, ਅਤੇ ਉਹ ਹੁਣ ਹੋਰ ਸ਼ਤਾਨ ਦੇ ਵੱਸ ਵਿੱਚ ਨਹੀਂ ਰਹਿਣਗੇ। ਇਸ ਲਈ, ਪਰਮੇਸ਼ੁਰ ਹੁਣ ਹੋਰ ਵਿਅਸਤ ਨਹੀਂ ਰਹੇਗਾ, ਅਤੇ ਮਨੁੱਖ ਹੁਣ ਹੋਰ ਨਿਰੰਤਰ ਭੱਜ ਦੌੜ ਵਿੱਚ ਨਹੀਂ ਰਹੇਗਾ; ਪਰਮੇਸ਼ੁਰ ਅਤੇ ਮਨੁੱਖਜਾਤੀ ਨਾਲੋ-ਨਾਲ ਆਰਾਮ ਵਿੱਚ ਪ੍ਰਵੇਸ਼ ਕਰੇਗੀ। ਪਰਮੇਸ਼ੁਰ ਆਪਣੇ ਮੂਲ ਸਥਾਨ ’ਤੇ ਪਰਤ ਜਾਏਗਾ ਅਤੇ ਹਰੇਕ ਵਿਅਕਤੀ ਆਪੋ-ਆਪਣੇ ਸੰਬੰਧਤ ਸਥਾਨ ’ਤੇ ਮੁੜ ਜਾਏਗਾ। ਇਹ ਉਹ ਸਥਾਨ ਹਨ ਜਿਨ੍ਹਾਂ ਵਿੱਚ ਪਰਮੇਸ਼ੁਰ ਦੇ ਸਮੁੱਚੇ ਪ੍ਰਬੰਧਨ ਦੇ ਖਤਮ ਹੋਣ ਤੋਂ ਬਾਅਦ ਪਰਮੇਸ਼ੁਰ ਅਤੇ ਮਨੁੱਖ ਰਹਿਣਗੇ। ਪਰਮੇਸ਼ੁਰ ਕੋਲ ਪਰਮੇਸ਼ੁਰ ਦੀ ਮੰਜ਼ਿਲ ਹੈ, ਅਤੇ ਮਨੁੱਖਜਾਤੀ ਕੋਲ ਮਨੁੱਖਜਾਤੀ ਦੀ ਮੰਜ਼ਿਲ ਹੈ। ਆਰਾਮ ਕਰਦੇ ਹੋਏ, ਪਰਮੇਸ਼ੁਰ ਧਰਤੀ ’ਤੇ ਸਮੁੱਚੀ ਮਨੁੱਖਜਾਤੀ ਦੇ ਜੀਵਨ ਦੀ ਰਹਿਨੁਮਾਈ ਕਰਦਾ ਰਹੇਗਾ, ਅਤੇ ਉਸ ਦੇ ਪ੍ਰਕਾਸ਼ ਵਿੱਚ, ਉਹ ਸਵਰਗ ਵਿੱਚ ਇੱਕਮਾਤਰ ਸੱਚੇ ਪਰਮੇਸ਼ੁਰ ਦੀ ਉਪਾਸਨਾ ਕਰਨਗੇ। ਪਰਮੇਸ਼ੁਰ ਮਨੁੱਖਾਂ ਦਰਮਿਆਨ ਹੁਣ ਹੋਰ ਨਹੀਂ ਰਹੇਗਾ, ਨਾ ਹੀ ਮਨੁੱਖ ਪਰਮੇਸ਼ੁਰ ਦੇ ਨਾਲ ਉਸ ਦੀ ਮੰਜ਼ਿਲ ਵਿੱਚ ਰਹਿਣ ਦੇ ਸਮਰੱਥ ਹੋਏਗਾ। ਪਰਮੇਸ਼ੁਰ ਅਤੇ ਮਨੁੱਖ ਦੋਵੇਂ ਇੱਕ ਖੇਤਰ ਅੰਦਰ ਨਹੀਂ ਰਹਿ ਸਕਦੇ ਹਨ; ਸਗੋਂ, ਦੋਹਾਂ ਦੇ ਜੀਉਣ ਦੇ ਆਪੋ-ਆਪਣੇ ਤਰੀਕੇ ਹਨ। ਪਰਮੇਸ਼ੁਰ ਉਹ ਹੈ ਜੋ ਸਮੁੱਚੀ ਮਨੁੱਖਜਾਤੀ ਦੀ ਰਹਿਨੁਮਾਈ ਕਰਦਾ ਹੈ, ਜਦਕਿ ਸਮੁੱਚੀ ਮਨੁੱਖਜਾਤੀ ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ ਕੰਮ ਦਾ ਠੋਸ ਰੂਪ ਹੈ। ਮਨੁੱਖ ਉਹ ਹਨ ਜਿਨ੍ਹਾਂ ਦੀ ਅਗਵਾਈ ਕੀਤੀ ਜਾਂਦੀ ਹੈ, ਅਤੇ ਜਿਨ੍ਹਾਂ ਦਾ ਮੂਲ ਤੱਤ ਪਰਮੇਸ਼ੁਰ ਦੇ ਮੂਲ ਤੱਤ ਦੇ ਸਮਾਨ ਨਹੀਂ ਹੈ। “ਆਰਾਮ ਕਰਨ” ਦਾ ਅਰਥ ਹੈ ਆਪਣੇ ਮੂਲ ਸਥਾਨ ਵਿੱਚ ਵਾਪਸ ਜਾਣਾ। ਇਸ ਲਈ, ਜਦੋਂ ਪਰਮੇਸ਼ੁਰ ਆਰਾਮ ਵਿੱਚ ਪ੍ਰਵੇਸ਼ ਕਰਦਾ ਹੈ, ਇਸ ਦਾ ਅਰਥ ਹੈ ਕਿ ਉਹ ਆਪਣੇ ਮੂਲ ਸਥਾਨ ’ਤੇ ਵਾਪਸ ਚਲਾ ਗਿਆ ਹੈ। ਉਹ ਹੁਣ ਹੋਰ ਧਰਤੀ ’ਤੇ ਨਹੀਂ ਰਹੇਗਾ ਜਾਂ ਮਨੁੱਖਾਂ ਦਰਮਿਆਨ ਉਨ੍ਹਾਂ ਦੇ ਆਨੰਦ ਅਤੇ ਤਕਲੀਫ਼ਾਂ ਸਾਂਝੀਆਂ ਕਰਨ ਲਈ ਨਹੀਂ ਰਹੇਗਾ। ਜਦੋਂ ਮਨੁੱਖ ਆਰਾਮ ਵਿੱਚ ਪ੍ਰਵੇਸ਼ ਕਰਦੇ ਹਨ, ਤਾਂ ਇਸ ਦਾ ਅਰਥ ਹੈ ਕਿ ਉਹ ਸਿਰਜਣਾ ਦੀਆਂ ਅਸਲ ਵਸਤਾਂ ਬਣ ਗਏ ਹਨ; ਉਹ ਧਰਤੀ ਤੋਂ ਪਰਮੇਸ਼ੁਰ ਦੀ ਉਪਾਸਨਾ ਕਰਨਗੇ, ਅਤੇ ਸਧਾਰਣ ਮਨੁੱਖੀ ਜੀਵਨ ਜੀਉਣਗੇ। ਲੋਕ ਹੁਣ ਤੋਂ ਪਰਮੇਸ਼ੁਰ ਦੀ ਅਣਆਗਿਆਕਾਰੀ ਜਾਂ ਉਸ ਦਾ ਪ੍ਰਤੀਰੋਧ ਨਹੀਂ ਕਰਨਗੇ, ਅਤੇ ਆਦਮ ਅਤੇ ਹੱਵਾਹ ਦੇ ਮੂਲ ਜੀਵਨ ਵੱਲ ਪਰਤ ਜਾਣਗੇ। ਇਹ ਪਰਮੇਸ਼ੁਰ ਅਤੇ ਮਨੁੱਖਜਾਤੀ ਦੇ ਆਰਾਮ ਵਿੱਚ ਪ੍ਰਵੇਸ਼ ਕਰਨ ਤੋਂ ਬਾਅਦ ਉਨ੍ਹਾਂ ਦੇ ਸੰਬੰਧਤ ਜੀਵਨ ਅਤੇ ਮੰਜ਼ਿਲਾਂ ਹੋਣਗੀਆਂ। ਪਰਮੇਸ਼ੁਰ ਅਤੇ ਸ਼ਤਾਨ ਵਿਚਕਾਰ ਜੰਗ ਵਿੱਚ ਸ਼ਤਾਨ ਦੀ ਹਾਰ ਇੱਕ ਅਟੱਲ ਰੁਝਾਨ ਹੈ। ਇਸੇ ਤਰ੍ਹਾਂ, ਪਰਮੇਸ਼ੁਰ ਦਾ ਆਪਣੇ ਪ੍ਰਬੰਧਨ ਦਾ ਕੰਮ ਪੂਰਾ ਹੋਣ ਮਗਰੋਂ ਆਰਾਮ ਵਿੱਚ ਪ੍ਰਵੇਸ਼ ਕਰਨਾ ਅਤੇ ਮਨੁੱਖਜਾਤੀ ਦੀ ਸੰਪੂਰਣ ਮੁਕਤੀ ਅਤੇ ਆਰਾਮ ਵਿੱਚ ਪ੍ਰਵੇਸ਼ ਇਸੇ ਤਰ੍ਹਾਂ ਅਟੱਲ ਰੁਝਾਨ ਬਣ ਗਏ ਹਨ। ਮਨੁੱਖ ਦੇ ਆਰਾਮ ਦਾ ਸਥਾਨ ਧਰਤੀ ਹੈ, ਅਤੇ ਪਰਮੇਸ਼ੁਰ ਦੇ ਆਰਾਮ ਦਾ ਸਥਾਨ ਸਵਰਗ ਹੈ। ਜਦੋਂ ਮਨੁੱਖ ਆਰਾਮ ਕਰਦੇ ਹੋਏ ਪਰਮੇਸ਼ੁਰ ਦੀ ਉਪਾਸਨਾ ਕਰਦੇ ਹਨ, ਤਾਂ ਉਹ ਧਰਤੀ ’ਤੇ ਰਹਿਣਗੇ, ਅਤੇ ਜਦੋਂ ਪਰਮੇਸ਼ੁਰ ਆਰਾਮ ਕਰਦੇ ਹੋਏ ਮਨੁੱਖਜਾਤੀ ਦੇ ਬਚੇ ਹੋਏ ਹਿੱਸੇ ਦੀ ਅਗਵਾਈ ਕਰੇਗਾ, ਉਹ ਧਰਤੀ ਤੋਂ ਨਹੀਂ, ਸਵਰਗ ਤੋਂ ਉਨ੍ਹਾਂ ਦੀ ਅਗਵਾਈ ਕਰੇਗਾ। ਪਰਮੇਸ਼ੁਰ ਤਾਂ ਵੀ ਆਤਮਾ ਹੀ ਹੋਏਗਾ, ਜਦਕਿ ਮਨੁੱਖ ਤਾਂ ਵੀ ਦੇਹ ਹੋਏਗਾ। ਪਰਮੇਸ਼ੁਰ ਅਤੇ ਮਨੁੱਖ ਦੋਵੇਂ ਵੱਖ-ਵੱਖ ਤਰੀਕੇ ਨਾਲ ਆਰਾਮ ਕਰਦੇ ਹਨ। ਜਿਸ ਸਮੇਂ, ਪਰਮੇਸ਼ੁਰ ਆਰਾਮ ਕਰਦਾ ਹੈ, ਤਾਂ ਉਹ ਮਨੁੱਖਾਂ ਦਰਮਿਆਨ ਆਏਗਾ ਅਤੇ ਪਰਗਟ ਹੋਏਗਾ; ਜਿਸ ਸਮੇਂ ਮਨੁੱਖ ਆਰਾਮ ਕਰਦੇ ਹਨ, ਤਾਂ ਪਰਮੇਸ਼ੁਰ ਦੁਆਰਾ ਉਨ੍ਹਾਂ ਦੀ ਸਵਰਗ ਵਿੱਚ ਆਉਣ, ਅਤੇ ਨਾਲ ਹੀ ਉੱਥੇ ਦੇ ਜੀਵਨ ਦਾ ਆਨੰਦ ਉਠਾਉਣ ਲਈ ਅਗਵਾਈ ਕੀਤੀ ਜਾਏਗੀ। ਪਰਮੇਸ਼ੁਰ ਅਤੇ ਮਨੁੱਖਜਾਤੀ ਦੇ ਆਰਾਮ ਵਿੱਚ ਪ੍ਰਵੇਸ਼ ਕਰਨ ਤੋਂ ਬਾਅਦ, ਸ਼ਤਾਨ ਦੀ ਹੋਂਦ ਹੁਣ ਹੋਰ ਨਹੀਂ ਰਹੇਗੀ; ਇਸੇ ਤਰ੍ਹਾਂ ਉਨ੍ਹਾਂ ਦੁਸ਼ਟ ਲੋਕਾਂ ਦੀ ਹੋਂਦ ਵੀ ਨਹੀਂ ਰਹੇਗੀ। ਪਰਮੇਸ਼ੁਰ ਅਤੇ ਮਨੁੱਖਜਾਤੀ ਦੇ ਆਰਾਮ ਵਿੱਚ ਜਾਣ ਤੋਂ ਪਹਿਲਾਂ, ਉਨ੍ਹਾਂ ਦੁਸ਼ਟ ਵਿਅਕਤੀਆਂ ਜਿਨ੍ਹਾਂ ਨੇ ਕਦੇ ਧਰਤੀ ’ਤੇ ਪਰਮੇਸ਼ੁਰ ’ਤੇ ਜ਼ੁਲਮ ਕੀਤਾ ਸੀ, ਅਤੇ ਨਾਲ ਹੀ ਉਨ੍ਹਾਂ ਦੁਸ਼ਮਣਾਂ, ਜੋ ਧਰਤੀ ’ਤੇ ਉਸ ਦੇ ਪ੍ਰਤੀ ਅਣਆਗਿਆਕਾਰੀ ਸਨ, ਦਾ ਪਹਿਲਾਂ ਹੀ ਨਾਸ ਕਰ ਦਿੱਤਾ ਗਿਆ ਹੋਏਗਾ; ਉਨ੍ਹਾਂ ਦਾ ਅੰਤ ਦੇ ਦਿਨਾਂ ਦੀਆਂ ਵੱਡੀਆਂ ਆਫਤਾਂ ਦੁਆਰਾ ਨਾਸ ਹੋ ਗਿਆ ਹੋਏਗਾ। ਇੱਕ ਵਾਰ ਉਨ੍ਹਾਂ ਦੁਸ਼ਟ ਵਿਅਕਤੀਆਂ ਦਾ ਪੂਰੀ ਤਰ੍ਹਾਂ ਖਾਤਮਾ ਹੋਣ ਤੋਂ ਬਾਅਦ, ਧਰਤੀ ਫਿਰ ਕਦੇ ਵੀ ਸ਼ਤਾਨ ਦੀ ਤਕਲੀਫ਼ ਨੂੰ ਨਹੀਂ ਜਾਣੇਗੀ। ਸਿਰਫ਼ ਤਾਂ ਹੀ, ਮਨੁੱਖਜਾਤੀ ਸੰਪੂਰਣ ਮੁਕਤੀ ਪ੍ਰਾਪਤ ਕਰੇਗੀ, ਅਤੇ ਪਰਮੇਸ਼ੁਰ ਦਾ ਕੰਮ ਪੂਰੀ ਤਰ੍ਹਾਂ ਖਤਮ ਹੋ ਜਾਏਗਾ। ਇਹ ਪਰਮੇਸ਼ੁਰ ਅਤੇ ਮਨੁੱਖਜਾਤੀ ਲਈ ਆਰਾਮ ਵਿੱਚ ਪ੍ਰਵੇਸ਼ ਕਰਨ ਦੀਆਂ ਅਗਾਉਂ ਸ਼ਰਤਾਂ ਹਨ।

ਸਾਰੀਆਂ ਚੀਜ਼ਾਂ ਦਾ ਅੰਤ ਵੱਲ ਪਹੁੰਚਣਾ ਪਰਮੇਸ਼ੁਰ ਦੇ ਕੰਮ ਦੇ ਖਤਮ ਹੋਣ ਵੱਲ, ਅਤੇ ਨਾਲ ਹੀ ਨਾਲ ਮਨੁੱਖਜਾਤੀ ਦੇ ਵਿਕਾਸ ਦੇ ਅੰਤ ਵੱਲ ਸੰਕੇਤ ਕਰਦਾ ਹੈ। ਇਸ ਦਾ ਅਰਥ ਹੈ ਕਿ, ਸ਼ਤਾਨ ਦੁਆਰਾ ਭ੍ਰਿਸ਼ਟ ਕੀਤੇ ਗਏ ਮਨੁੱਖ ਆਪਣੇ ਵਿਕਾਸ ਦੇ ਅੰਤਮ ਪੜਾਅ ’ਤੇ ਪਹੁੰਚ ਗਏ ਹੋਣਗੇ, ਅਤੇ ਇਹ ਕਿ ਆਦਮ ਅਤੇ ਹੱਵਾਹ ਦੇ ਵੰਸ਼ਜਾਂ ਨੇ ਆਪਣਾ ਵੰਸ਼-ਵਾਧਾ ਪੂਰਾ ਕਰ ਲਿਆ ਹੋਏਗਾ। ਇਸ ਦਾ ਇਹ ਵੀ ਅਰਥ ਹੈ ਕਿ ਹੁਣ ਅਜਿਹੀ ਮਨੁੱਖਜਾਤੀ, ਜਿਸ ਨੂੰ ਸ਼ਤਾਨ ਦੁਆਰਾ ਭ੍ਰਿਸ਼ਟ ਕੀਤਾ ਜਾ ਚੁੱਕਾ ਹੈ, ਲਈ ਲਗਾਤਾਰ ਵਿਕਾਸ ਕਰਨਾ ਅਸੰਭਵ ਹੋਏਗਾ। ਆਦਮ ਅਤੇ ਹੱਵਾਹ ਅਰੰਭ ਵਿੱਚ ਭ੍ਰਿਸ਼ਟ ਨਹੀਂ ਸਨ, ਪਰ ਆਦਮ ਅਤੇ ਹੱਵਾਹ ਜਿਨ੍ਹਾਂ ਨੂੰ ਅਦਨ ਦੇ ਬਾਗ਼ ਵਿੱਚੋਂ ਕੱਢਿਆ ਗਿਆ ਸੀ, ਸ਼ਤਾਨ ਦੁਆਰਾ ਭ੍ਰਿਸ਼ਟ ਕੀਤੇ ਗਏ ਸਨ। ਜਦੋਂ ਪਰਮੇਸ਼ੁਰ ਅਤੇ ਮਨੁੱਖ ਇਕੱਠੇ ਆਰਾਮ ਵਿੱਚ ਪ੍ਰਵੇਸ਼ ਕਰਨਗੇ, ਤਾਂ ਆਦਮ ਅਤੇ ਹੱਵਾਹ—ਜੋ ਅਦਨ ਦੇ ਬਾਗ਼ ਵਿੱਚੋਂ ਕੱਢੇ ਗਏ ਸਨ—ਅਤੇ ਉਨ੍ਹਾਂ ਦੇ ਵੰਸ਼ਜਾਂ ਦਾ ਆਖਰਕਾਰ ਅੰਤ ਹੋ ਜਾਏਗਾ। ਭਵਿੱਖ ਦੀ ਮਨੁੱਖਜਾਤੀ ਵੀ ਆਦਮ ਅਤੇ ਹੱਵਾਹ ਦੇ ਵੰਸ਼ਜਾਂ ਨਾਲ ਮਿਲ ਕੇ ਬਣੇਗੀ, ਪਰ ਉਹ ਸ਼ਤਾਨ ਦੇ ਅਧਿਕਾਰ-ਖੇਤਰ ਅਧੀਨ ਰਹਿਣ ਵਾਲੇ ਮਨੁੱਖ ਨਹੀਂ ਹੋਣਗੇ। ਸਗੋਂ, ਉਹ ਅਜਿਹੇ ਲੋਕ ਹੋਣਗੇ ਜਿਨ੍ਹਾਂ ਨੂੰ ਬਚਾਇਆ ਗਿਆ ਅਤੇ ਸ਼ੁੱਧ ਕੀਤਾ ਗਿਆ ਹੈ। ਇਹ ਉਹ ਮਨੁੱਖਜਾਤੀ ਹੋਏਗੀ ਜਿਸ ਦਾ ਨਿਆਂ ਕੀਤਾ ਜਾ ਚੁੱਕਾ ਹੈ ਅਤੇ ਤਾੜਨਾ ਦਿੱਤੀ ਗਈ ਹੈ, ਅਤੇ ਉਹ ਜੋ ਪਵਿੱਤਰ ਹੈ। ਇਹ ਲੋਕ ਉਸ ਮਨੁੱਖਜਾਤੀ ਵਾਂਗ ਨਹੀਂ ਹੋਣਗੇ ਜਿਵੇਂ ਦੀ ਇਹ ਮੂਲ ਰੂਪ ਵਿੱਚ ਸੀ; ਲੱਗਭੱਗ ਕਿਹਾ ਜਾ ਸਕਦਾ ਹੈ ਕਿ ਉਹ ਅਰੰਭ ਦੇ ਆਦਮ ਅਤੇ ਹੱਵਾਹ ਤੋਂ ਪੂਰੀ ਤਰ੍ਹਾਂ ਨਾਲ ਵੱਖਰੇ ਕਿਸਮ ਦੇ ਲੋਕ ਹੋਣਗੇ। ਇਨ੍ਹਾਂ ਲੋਕਾਂ ਨੂੰ ਉਨ੍ਹਾਂ ਸਭਨਾਂ ਵਿੱਚੋਂ ਚੁਣਿਆ ਗਿਆ ਹੋਏਗਾ ਜਿਨ੍ਹਾਂ ਨੂੰ ਸ਼ਤਾਨ ਦੁਆਰਾ ਭ੍ਰਿਸ਼ਟ ਕੀਤਾ ਗਿਆ ਸੀ, ਅਤੇ ਇਹ ਉਹ ਲੋਕ ਹੋਣਗੇ ਜੋ ਆਖਰਕਾਰ ਪਰਮੇਸ਼ੁਰ ਦੇ ਨਿਆਂ ਅਤੇ ਤਾੜਨਾ ਦੌਰਾਨ ਅਡਿੱਗ ਰਹੇ ਹਨ; ਉਹ ਭ੍ਰਿਸ਼ਟ ਮਨੁੱਖਜਾਤੀ ਦਰਮਿਆਨ ਮਨੁੱਖਾਂ ਦਾ ਆਖਰੀ ਬਾਕੀ ਸਮੂਹ ਹੋਏਗਾl ਸਿਰਫ਼ ਇਹ ਲੋਕ ਪਰਮੇਸ਼ੁਰ ਦੇ ਨਾਲ ਅੰਤਮ ਆਰਾਮ ਵਿੱਚ ਪ੍ਰਵੇਸ਼ ਕਰਨ ਦੇ ਯੋਗ ਹੋਣਗੇ। ਜੋ ਅੰਤ ਦੇ ਦਿਨਾਂ ਦੌਰਾਨ ਪਰਮੇਸ਼ੁਰ ਦੇ ਨਿਆਂ ਅਤੇ ਤਾੜਨਾ ਦੇ ਕੰਮ ਦੌਰਾਨ—ਅਰਥਾਤ ਸ਼ੁੱਧੀਕਰਣ ਦੇ ਅੰਤਮ ਕੰਮ ਦੌਰਾਨ ਅਡਿੱਗ ਰਹਿਣ ਵਿੱਚ ਸਮਰੱਥ ਹਨ—ਉਹ ਲੋਕ ਹੋਣਗੇ ਜੋ ਪਰਮੇਸ਼ੁਰ ਦੇ ਨਾਲ-ਨਾਲ ਅੰਤਮ ਆਰਾਮ ਵਿੱਚ ਪ੍ਰਵੇਸ਼ ਕਰਨਗੇ; ਇਸ ਲਈ, ਉਹ ਸਾਰੇ ਜੋ ਆਰਾਮ ਵਿੱਚ ਪ੍ਰਵੇਸ਼ ਕਰਨਗੇ ਸ਼ਤਾਨ ਦੇ ਪ੍ਰਭਾਵ ਤੋਂ ਮੁਕਤ ਹੋ ਚੁੱਕੇ ਹੋਣਗੇ ਅਤੇ ਪਰਮੇਸ਼ੁਰ ਦੇ ਸ਼ੁੱਧੀਕਰਣ ਦੇ ਅੰਤਮ ਕੰਮ ਤੋਂ ਲੰਘਣ ਤੋਂ ਬਾਅਦ ਪਰਮੇਸ਼ੁਰ ਦੁਆਰਾ ਪ੍ਰਾਪਤ ਕੀਤੇ ਜਾ ਚੁੱਕੇ ਹੋਣਗੇ। ਅਜਿਹੇ ਮਨੁੱਖ, ਜੋ ਆਖਰਕਾਰ ਪਰਮੇਸ਼ੁਰ ਦੁਆਰਾ ਪ੍ਰਾਪਤ ਕੀਤੇ ਜਾਂ ਚੁੱਕੇ ਹੋਣਗੇ, ਅੰਤਮ ਆਰਾਮ ਵਿੱਚ ਪ੍ਰਵੇਸ਼ ਕਰਨਗੇ। ਪਰਮੇਸ਼ੁਰ ਦੇ ਤਾੜਨਾ ਅਤੇ ਨਿਆਂ ਦੇ ਕੰਮ ਦਾ ਉਦੇਸ਼ ਅਸਲ ਵਿੱਚ ਅੰਤਮ ਆਰਾਮ ਦੀ ਖਾਤਰ ਮਨੁੱਖਜਾਤੀ ਨੂੰ ਸ਼ੁੱਧ ਕਰਨਾ ਹੈ; ਅਜਿਹੇ ਸ਼ੁੱਧੀਕਰਣ ਤੋਂ ਬਿਨਾਂ, ਕਿਸੇ ਵੀ ਮਨੁੱਖ ਨੂੰ ਕਿਸਮ ਅਨੁਸਾਰ ਵੱਖ-ਵੱਖ ਸ਼੍ਰੇਣੀਆਂ ਵਿੱਚ ਵਰਗੀਕ੍ਰਿਤ ਨਹੀਂ ਕੀਤਾ ਜਾ ਸਕਦਾ, ਨਾ ਹੀ ਉਹ ਆਰਾਮ ਵਿੱਚ ਪ੍ਰਵੇਸ਼ ਕਰ ਸਕਦੇ ਹਨ। ਇਹ ਕੰਮ ਮਨੁੱਖਜਾਤੀ ਦੇ ਆਰਾਮ ਵਿੱਚ ਪ੍ਰਵੇਸ਼ ਕਰਨ ਦਾ ਇੱਕੋ-ਇੱਕ ਰਾਹ ਹੈ। ਸਿਰਫ਼ ਪਰਮੇਸ਼ੁਰ ਦਾ ਸ਼ੁੱਧ ਕਰਨ ਦਾ ਕੰਮ ਮਨੁੱਖਾਂ ਨੂੰ ਉਨ੍ਹਾਂ ਦੇ ਕੁਧਰਮ ਤੋਂ ਸ਼ੁੱਧ ਕਰੇਗਾ, ਅਤੇ ਸਿਰਫ਼ ਉਸ ਦਾ ਤਾੜਨਾ ਅਤੇ ਨਿਆਂ ਦਾ ਕੰਮ ਹੀ ਮਨੁੱਖਜਾਤੀ ਦੇ ਉਨ੍ਹਾਂ ਅਣਆਗਿਆਕਾਰੀ ਤੱਤਾਂ ਨੂੰ ਸਾਹਮਣੇ ਲਿਆਏਗਾ, ਇਸ ਦੇ ਦੁਆਰਾ ਉਨ੍ਹਾਂ ਨੂੰ ਜਿਹੜੇ ਬਚਾਏ ਜਾ ਸਕਦੇ ਹਨ ਉਨ੍ਹਾਂ ਤੋਂ ਜਿਹੜੇ ਬਚਾਏ ਨਹੀਂ ਜਾ ਸਕਦੇ, ਅਤੇ ਉਨ੍ਹਾਂ ਨੂੰ ਜਿਹੜੇ ਬਚਣਗੇ ਉਨ੍ਹਾਂ ਤੋਂ ਜਿਹੜੇ ਨਹੀਂ ਬਚਣਗੇ, ਅਲੱਗ ਕਰੇਗਾ। ਜਦੋਂ ਇਹ ਕੰਮ ਖਤਮ ਹੋਏਗਾ, ਜਿਨ੍ਹਾਂ ਲੋਕਾਂ ਨੂੰ ਬਚੇ ਰਹਿਣ ਦੀ ਅਨੁਮਤੀ ਮਿਲੇਗੀ ਉਹ ਸਾਰੇ ਸ਼ੁੱਧ ਕੀਤੇ ਜਾਣਗੇ, ਅਤੇ ਉਹ ਮਨੁੱਖਤਾ ਦੇ ਉਚੇਰੇ ਪੱਧਰ ਵਿੱਚ ਪ੍ਰਵੇਸ਼ ਕਰਨਗੇ ਜਿਸ ਵਿੱਚ ਉਹ ਧਰਤੀ ਉੱਤੇ ਇੱਕ ਵਧੇਰੇ ਅਦਭੁਤ ਦੂਜੇ ਮਨੁੱਖੀ ਜੀਵਨ ਦਾ ਆਨੰਦ ਉਠਾਉਣਗੇ; ਦੂਜੇ ਸ਼ਬਦਾਂ ਵਿੱਚ, ਉਹ ਮਨੁੱਖਜਾਤੀ ਦੇ ਆਰਾਮ ਦੇ ਦਿਨ ਨੂੰ ਸ਼ੁਰੂ ਕਰਨਗੇ, ਅਤੇ ਪਰਮੇਸ਼ੁਰ ਦੇ ਨਾਲ-ਨਾਲ ਰਹਿਣਗੇ। ਉਨ੍ਹਾਂ ਮਗਰੋਂ ਜਿਨ੍ਹਾਂ ਨੂੰ ਰਹਿਣ ਦੀ ਆਗਿਆ ਨਹੀਂ ਦਿੱਤੀ ਜਾਏਗੀ, ਉਨ੍ਹਾਂ ਦੇ ਤਾੜਨਾ ਅਤੇ ਨਿਆਂ ਤੋਂ ਲੰਘਣ ਤੋਂ ਬਾਅਦ, ਉਨ੍ਹਾਂ ਦੀ ਅਸਲੀਅਤ ਪੂਰੀ ਤਰ੍ਹਾਂ ਪਰਗਟ ਹੋ ਜਾਏਗੀ, ਜਿਸ ਮਗਰੋਂ ਉਨ੍ਹਾਂ ਸਾਰਿਆਂ ਦਾ ਨਾਸ ਕਰ ਦਿੱਤਾ ਜਾਏਗਾ ਅਤੇ, ਸ਼ਤਾਨ ਵਾਂਗ, ਉਨ੍ਹਾਂ ਨੂੰ ਹੁਣ ਹੋਰ ਧਰਤੀ ’ਤੇ ਜੀਵਿਤ ਰਹਿਣ ਦੀ ਅਨੁਮਤੀ ਨਹੀਂ ਹੋਏਗੀ। ਭਵਿੱਖ ਦੀ ਮਨੁੱਖਜਾਤੀ ਵਿੱਚ ਇਸ ਕਿਸਮ ਦੇ ਕੋਈ ਵੀ ਲੋਕ ਸ਼ਾਮਲ ਨਹੀਂ ਹੋਣਗੇ; ਅਜਿਹੇ ਲੋਕ ਅੰਤਮ ਆਰਾਮ ਦੇ ਦੇਸ਼ ਵਿੱਚ ਪ੍ਰਵੇਸ਼ ਕਰਨ ਦੇ ਯੋਗ ਨਹੀਂ ਹਨ, ਨਾ ਹੀ ਲੋਕ ਉਸ ਆਰਾਮ ਦੇ ਦਿਨ ਵਿੱਚ ਪ੍ਰਵੇਸ਼ ਕਰਨ ਦੇ ਯੋਗ ਹਨ ਜਿਸ ਨੂੰ ਪਰਮੇਸ਼ੁਰ ਅਤੇ ਮਨੁੱਖ ਦੋਵੇਂ ਸਾਂਝਾ ਕਰਨਗੇ, ਕਿਉਂਕਿ ਉਹ ਸਜ਼ਾ ਦੇ ਨਿਸ਼ਾਨੇ ਹਨ ਅਤੇ ਦੁਸ਼ਟ, ਕੁਧਰਮੀ ਲੋਕ ਹਨ। ਉਨ੍ਹਾਂ ਨੂੰ ਇੱਕ ਵਾਰ ਛੁਟਕਾਰਾ ਦਿੱਤਾ ਗਿਆ ਸੀ, ਅਤੇ ਉਨ੍ਹਾਂ ਨੂੰ ਨਿਆਂ ਅਤੇ ਤਾੜਨਾ ਵੀ ਦਿੱਤੀ ਗਈ ਸੀ; ਉਨ੍ਹਾਂ ਨੇ ਇੱਕ ਵਾਰ ਪਰਮੇਸ਼ੁਰ ਨੂੰ ਸੇਵਾਵਾਂ ਵੀ ਦਿੱਤੀਆਂ ਸਨ। ਪਰ, ਜਦੋਂ ਅੰਤਮ ਦਿਨ ਆਏਗਾ, ਤਾਂ ਫਿਰ ਵੀ ਉਨ੍ਹਾਂ ਨੂੰ ਉਨ੍ਹਾਂ ਦੀ ਦੁਸ਼ਟਤਾ ਕਾਰਣ ਅਤੇ ਅਣਆਗਿਆਕਾਰੀ ਅਤੇ ਛੁਟਕਾਰਾ ਪਾਏ ਜਾਣ ਦੀ ਅਸਮਰਥਤਾ ਦੇ ਨਤੀਜੇ ਵਜੋਂ ਮਿਟਾ ਦਿੱਤਾ ਜਾਏਗਾ ਅਤੇ ਨਾਸ ਕਰ ਦਿੱਤਾ ਜਾਏਗਾ; ਉਹ ਭਵਿੱਖ ਦੇ ਸੰਸਾਰ ਵਿੱਚ ਫਿਰ ਕਦੇ ਹੋਂਦ ਵਿੱਚ ਨਹੀਂ ਆਉਣਗੇ, ਅਤੇ ਭਵਿੱਖ ਦੀ ਮਨੁੱਖਜਾਤੀ ਦਰਮਿਆਨ ਉਹ ਹੁਣ ਹੋਰ ਜ਼ਿੰਦਾ ਨਹੀਂ ਰਹਿਣਗੇ। ਭਾਵੇਂ ਉਹ ਮ੍ਰਿਤਕ ਲੋਕਾਂ ਦੀਆਂ ਆਤਮਾਵਾਂ ਹਨ ਜਾਂ ਅਜੇ ਵੀ ਦੇਹ ਵਿੱਚ ਰਹਿੰਦੇ ਲੋਕ, ਸਾਰੇ ਕੁਕਰਮੀ ਅਤੇ ਉਹ ਸਾਰੇ ਜੋ ਬਚਾਏ ਨਹੀਂ ਗਏ ਹਨ ਇੱਕ ਵਾਰ ਮਨੁੱਖਜਾਤੀ ਦਰਮਿਆਨ ਪਵਿੱਤਰ ਲੋਕਾਂ ਦੇ ਆਰਾਮ ਵਿੱਚ ਪ੍ਰਵੇਸ਼ ਕਰਨ ਤੋਂ ਬਾਅਦ ਨਾਸ ਕਰ ਦਿੱਤੇ ਜਾਣਗੇ। ਇਨ੍ਹਾਂ ਕੁਕਰਮੀ ਆਤਮਾਵਾਂ ਅਤੇ ਮਨੁੱਖਾਂ, ਜਾਂ ਧਰਮੀ ਲੋਕਾਂ ਦੀਆਂ ਆਤਮਾਵਾਂ ਅਤੇ ਉਹ ਲੋਕ ਜੋ ਧਰਮੀ ਹਨ, ਇਸ ਗੱਲ ਦੀ ਪਰਵਾਹ ਕਿਤੇ ਬਿਨਾਂ ਕਿ ਭਾਵੇਂ ਉਹ ਕਿਸੇ ਵੀ ਯੁਗ ਨਾਲ ਸੰਬੰਧਤ ਹਨ, ਬੁਰਾ ਕਰਨ ਵਾਲੇ ਸਾਰਿਆਂ ਦਾ ਆਖਰਕਾਰ ਨਾਸ ਹੋ ਜਾਏਗਾ, ਅਤੇ ਉਹ ਸਾਰੇ ਜੋ ਧਰਮੀ ਹਨ ਜ਼ਿੰਦਾ ਰਹਿਣਗੇ। ਕਿਸੇ ਵਿਅਕਤੀ ਜਾਂ ਆਤਮਾ ਨੂੰ ਮੁਕਤੀ ਮਿਲੇਗੀ ਜਾਂ ਨਹੀਂ ਇਸ ਦਾ ਫ਼ੈਸਲਾ ਪੂਰੀ ਤਰ੍ਹਾਂ ਨਾਲ ਅੰਤਮ ਯੁਗ ਦੇ ਕੰਮ ਦੇ ਆਧਾਰ ’ਤੇ ਨਹੀਂ ਕੀਤਾ ਜਾਂਦਾ; ਸਗੋਂ ਇਹ ਇਸ ਆਧਾਰ ’ਤੇ ਤੈਅ ਕੀਤਾ ਜਾਂਦਾ ਹੈ ਕਿ ਕੀ ਉਨ੍ਹਾਂ ਨੇ ਪਰਮੇਸ਼ੁਰ ਦਾ ਪ੍ਰਤੀਰੋਧ ਕੀਤਾ ਹੈ ਜਾਂ ਉਹ ਪਰਮੇਸ਼ੁਰ ਦੀ ਅਵੱਗਿਆ ਕਰਦੇ ਰਹੇ ਹਨ ਜਾਂ ਨਹੀਂl ਪਿਛਲੇ ਯੁਗ ਵਿੱਚ ਲੋਕ ਜਿਨ੍ਹਾਂ ਨੇ ਬੁਰਾ ਕੀਤਾ ਅਤੇ ਮੁਕਤੀ ਪ੍ਰਾਪਤ ਨਹੀਂ ਕਰ ਸਕੇ ਸਨ, ਬੇਸ਼ੱਕ, ਸਜ਼ਾ ਦੇ ਪਾਤਰ ਬਣਨਗੇ, ਅਤੇ ਵਰਤਮਾਨ ਯੁਗ ਵਿੱਚ ਜੋ ਲੋਕ ਬੁਰਾ ਕਰਦੇ ਹਨ ਅਤੇ ਬਚਾਏ ਨਹੀਂ ਜਾ ਸਕਦੇ ਹਨ, ਉਹ ਵੀ ਨਿਸ਼ਚਿਤ ਤੌਰ ’ਤੇ ਸਜ਼ਾ ਦੇ ਪਾਤਰ ਹੋਣਗੇ। ਮਨੁੱਖਾਂ ਨੂੰ ਚੰਗੇ ਅਤੇ ਬੁਰੇ ਦੇ ਆਧਾਰ ’ਤੇ ਵੰਡਿਆ ਜਾਂਦਾ ਹੈ, ਨਾ ਕਿ ਉਸ ਯੁਗ ਦੇ ਆਧਾਰ ’ਤੇ ਜਿਸ ਵਿੱਚ ਉਹ ਰਹਿੰਦੇ ਹਨ। ਇੱਕ ਵਾਰ ਵਰਗੀਕਰਣ ਕੀਤੇ ਜਾਣ ਮਗਰੋਂ, ਉਨ੍ਹਾਂ ਨੂੰ ਫ਼ੌਰਨ ਸਜ਼ਾ ਜਾਂ ਪ੍ਰਤੀਫਲ ਨਹੀਂ ਦਿੱਤਾ ਜਾਏਗਾ; ਪਰਮੇਸ਼ੁਰ ਬੁਰੇ ਨੂੰ ਸਜ਼ਾ ਦੇਣ ਅਤੇ ਚੰਗੇ ਨੂੰ ਪ੍ਰਤੀਫਲ ਦੇਣ ਦਾ ਆਪਣਾ ਕੰਮ ਅੰਤਮ ਦਿਨਾਂ ਵਿੱਚ ਜਿੱਤਣ ਦਾ ਆਪਣਾ ਕੰਮ ਪੂਰਾ ਕਰਨ ਤੋਂ ਬਾਅਦ ਹੀ ਕਰੇਗਾ। ਅਸਲ ਵਿੱਚ, ਉਹ ਉਦੋਂ ਤੋਂ ਮਨੁੱਖਾਂ ਨੂੰ ਚੰਗੇ ਅਤੇ ਬੁਰੇ ਦਰਮਿਆਨ ਅਲੱਗ-ਅਲੱਗ ਕਰ ਰਿਹਾ ਹੈ ਜਦੋਂ ਤੋਂ ਉਸ ਨੇ ਮਨੁੱਖਜਾਤੀ ਦੀ ਮੁਕਤੀ ਦਾ ਆਪਣਾ ਕੰਮ ਸ਼ੁਰੂ ਕੀਤਾ ਸੀ। ਬਸ ਇੰਨਾ ਹੀ ਹੈ ਕਿ ਉਹ ਸਿਰਫ਼ ਆਪਣਾ ਕੰਮ ਖਤਮ ਹੋਣ ਮਗਰੋਂ ਹੀ ਧਰਮੀਆਂ ਨੂੰ ਪ੍ਰਤੀਫਲ ਦਏਗਾ ਅਤੇ ਦੁਸ਼ਟਾਂ ਨੂੰ ਸਜ਼ਾ ਦਏਗਾ; ਅਜਿਹਾ ਨਹੀਂ ਹੈ ਕਿ ਉਹ ਆਪਣਾ ਕੰਮ ਪੂਰਾ ਹੋਣ ਮਗਰੋਂ ਉਨ੍ਹਾਂ ਨੂੰ ਵਰਗਾਂ ਵਿੱਚ ਵੰਡੇਗਾ ਅਤੇ ਫ਼ੌਰਨ ਬੁਰਿਆਂ ਨੂੰ ਸਜ਼ਾ ਦੇਣ ਅਤੇ ਚੰਗਿਆਂ ਨੂੰ ਪ੍ਰਤੀਫਲ ਦੇਣ ਦਾ ਕੰਮ ਸ਼ੁਰੂ ਕਰੇਗਾ। ਬਲਕਿ, ਇਹ ਕੰਮ ਸਿਰਫ਼ ਉਦੋਂ ਹੀ ਹੋਵੇਗਾ ਜਦੋਂ ਉਸਦਾ ਕੰਮ ਪੂਰੀ ਤਰ੍ਹਾਂ ਨਾਲ ਮੁੱਕ ਜਾਵੇਗਾ। ਪਰਮੇਸ਼ੁਰ ਦੇ ਦੁਸ਼ਟਾਂ ਨੂੰ ਸਜ਼ਾ ਦੇਣ ਅਤੇ ਚੰਗਿਆਂ ਨੂੰ ਪ੍ਰਤੀਫਲ ਦੇਣ ਦੇ ਕੰਮ ਦਾ ਸਮੁੱਚਾ ਉਦੇਸ਼ ਮਨੁੱਖਜਾਤੀ ਨੂੰ ਪੂਰੀ ਤਰ੍ਹਾਂ ਨਾਲ ਸ਼ੁੱਧ ਕਰਨਾ ਹੈ ਤਾਂ ਕਿ ਉਹ ਪੂਰੀ ਤਰ੍ਹਾਂ ਸ਼ੁੱਧ ਮਨੁੱਖਜਾਤੀ ਨੂੰ ਸਦੀਵੀ ਆਰਾਮ ਵਿੱਚ ਲਿਆ ਸਕੇ। ਉਸ ਦੇ ਕੰਮ ਦਾ ਇਹ ਪੜਾਅ ਸਭ ਤੋਂ ਮਹੱਤਵਪੂਰਣ ਹੈ; ਇਹ ਉਸ ਦੇ ਪ੍ਰਬੰਧਨ ਦੇ ਸਮੁੱਚੇ ਕੰਮ ਦਾ ਅੰਤਮ ਪੜਾਅ ਹੈ। ਜੇ ਪਰਮੇਸ਼ੁਰ ਦੁਸ਼ਟਾਂ ਦਾ ਨਾਸ ਨਾ ਕਰਦਾ, ਸਗੋਂ ਇਸ ਦੀ ਬਜਾਏ ਉਨ੍ਹਾਂ ਨੂੰ ਬਚੇ ਰਹਿਣ ਦੀ ਆਗਿਆ ਦਿੰਦਾ, ਤਾਂ ਹਰੇਕ ਮਨੁੱਖ ਅਜੇ ਵੀ ਆਰਾਮ ਵਿੱਚ ਪ੍ਰਵੇਸ਼ ਕਰਨ ਦੇ ਯੋਗ ਨਾ ਹੁੰਦਾ, ਅਤੇ ਪਰਮੇਸ਼ੁਰ ਸਮੁੱਚੀ ਮਨੁੱਖਜਾਤੀ ਨੂੰ ਇੱਕ ਬਿਹਤਰ ਖੇਤਰ ਵਿੱਚ ਲਿਆਉਣ ਦੇ ਯੋਗ ਨਾ ਹੁੰਦਾ। ਅਜਿਹਾ ਕੰਮ ਮੁਕੰਮਲ ਨਹੀਂ ਹੋਏਗਾ। ਜਦੋਂ ਉਸ ਦਾ ਕੰਮ ਖਤਮ ਹੋ ਜਾਏਗਾ, ਤਾਂ ਸਮੁੱਚੀ ਮਨੁੱਖਜਾਤੀ ਪੂਰੀ ਤਰ੍ਹਾਂ ਨਾਲ ਪਵਿੱਤਰ ਹੋ ਜਾਏਗੀ; ਸਿਰਫ਼ ਇਸ ਤਰ੍ਹਾਂ ਹੀ ਪਰਮੇਸ਼ੁਰ ਸ਼ਾਂਤੀਪੂਰਵਕ ਆਰਾਮ ਵਿੱਚ ਰਹਿ ਸਕੇਗਾ।

ਅੱਜ ਲੋਕ ਅਜੇ ਵੀ ਦੇਹ ਦੀਆਂ ਗੱਲਾਂ ਛੱਡਣ ਦੇ ਅਸਮਰਥ ਹਨ; ਉਹ ਦੇਹ ਦੇ ਸੁੱਖ ਨੂੰ ਤਿਆਗ ਨਹੀਂ ਸਕਦੇ, ਨਾ ਹੀ ਉਹ ਸੰਸਾਰ, ਧਨ, ਜਾਂ ਉਨ੍ਹਾਂ ਦੇ ਭ੍ਰਿਸ਼ਟ ਸੁਭਾਅ ਨੂੰ ਤਿਆਗ ਸਕਦੇ ਹਨ। ਬਹੁਤੇ ਲੋਕ ਆਪਣੀ ਤਲਾਸ਼ ਰਸਮੀ ਤਰੀਕੇ ਨਾਲ ਕਰਦੇ ਹਨ। ਅਸਲ ਵਿੱਚ, ਇਨ੍ਹਾਂ ਲੋਕਾਂ ਦੇ ਦਿਲ ਵਿੱਚ ਪਰਮੇਸ਼ੁਰ ਹੈ ਹੀ ਨਹੀਂ; ਇਸ ਤੋਂ ਵੀ ਬੁਰਾ ਇਹ ਹੈ ਕਿ, ਉਹ ਪਰਮੇਸ਼ੁਰ ਤੋਂ ਡਰਦੇ ਨਹੀਂ ਹਨ। ਉਨ੍ਹਾਂ ਦੇ ਦਿਲ ਵਿੱਚ ਪਰਮੇਸ਼ੁਰ ਨਹੀਂ ਹੈ, ਅਤੇ ਇਸ ਲਈ ਉਹ, ਉਹ ਸਭ ਨਹੀਂ ਸਮਝ ਸਕਦੇ ਜੋ ਪਰਮੇਸ਼ੁਰ ਕਰਦਾ ਹੈ, ਉਸ ਦੁਆਰਾ ਕਹੇ ਜਾਂਦੇ ਵਚਨਾਂ ’ਤੇ ਵਿਸ਼ਵਾਸ ਕਰਨਾ ਤਾਂ ਦੂਰ ਦੀ ਗੱਲ ਰਹੀ। ਅਜਿਹੇ ਲੋਕ ਬਹੁਤ ਜ਼ਿਆਦਾ ਦੇਹ ਦੇ ਪੱਧਰ ’ਤੇ ਹਨ, ਉਹ ਬਹੁਤ ਗਹਿਰਾਈ ਤਕ ਭ੍ਰਿਸ਼ਟ ਹਨ ਅਤੇ ਉਨ੍ਹਾਂ ਵਿੱਚ ਹਰ ਤਰ੍ਹਾਂ ਦੀ ਸੱਚਾਈ ਦੀ ਘਾਟ ਹੈ। ਇਸ ਤੋਂ ਇਲਾਵਾ, ਉਹ ਵਿਸ਼ਵਾਸ ਨਹੀਂ ਕਰਦੇ ਕਿ ਪਰਮੇਸ਼ੁਰ ਦੇਹਧਾਰਣ ਕਰ ਸਕਦਾ ਹੈ। ਕੋਈ ਵੀ ਜੋ ਦੇਹਧਾਰੀ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨਹੀਂ ਕਰਦਾ—ਅਰਥਾਤ ਕੋਈ ਜੋ ਦ੍ਰਿਸ਼ਟੀਗੋਚਰ ਪਰਮੇਸ਼ੁਰ ਵਿੱਚ ਜਾਂ ਉਸ ਦੇ ਕੰਮ ਅਤੇ ਵਚਨਾਂ ਵਿੱਚ ਵਿਸ਼ਵਾਸ ਨਹੀਂ ਕਰਦਾ, ਅਤੇ ਇਸ ਦੀ ਬਜਾਏ ਸਵਰਗ ਵਿੱਚ ਅਦਿੱਖ ਪਰਮੇਸ਼ੁਰ ਦੀ ਉਪਾਸਨਾ ਕਰਦਾ ਹੈ—ਉਹ ਇੱਕ ਅਜਿਹਾ ਵਿਅਕਤੀ ਹੈ ਜਿਸ ਦੇ ਦਿਲ ਵਿੱਚ ਪਰਮੇਸ਼ੁਰ ਨਹੀਂ ਹੈ। ਅਜਿਹੇ ਲੋਕ ਵਿਦ੍ਰੋਹੀ ਅਤੇ ਪਰਮੇਸ਼ੁਰ ਦਾ ਪ੍ਰਤੀਰੋਧ ਕਰਨ ਵਾਲੇ ਹੁੰਦੇ ਹਨ। ਉਨ੍ਹਾਂ ਵਿੱਚ ਮਨੁੱਖਤਾ ਅਤੇ ਤਰਕ ਦੀ ਘਾਟ ਹੁੰਦੀ ਹੈ, ਫਿਰ ਸੱਚਾਈ ਬਾਰੇ ਤਾਂ ਕੀ ਕਹੀਏ। ਇਸ ਤੋਂ ਇਲਾਵਾ, ਇਨ੍ਹਾਂ ਲੋਕਾਂ ਲਈ, ਪ੍ਰਤੱਖ ਅਤੇ ਅਸਲ ਪਰਮੇਸ਼ੁਰ ਉਹ ਹੈ ਜਿਸ ਉੱਪਰ ਵਿਸ਼ਵਾਸ ਨਹੀਂ ਕੀਤਾ ਜਾ ਸਕਦਾ, ਪਰ ਉਹ ਅਦਿੱਖ ਅਤੇ ਖਿਆਲੀ ਪਰਮੇਸ਼ੁਰ ਨੂੰ ਸਭ ਤੋਂ ਭਰੋਸੇਯੋਗ ਅਤੇ ਖੁਸ਼ੀ ਦੇਣ ਵਾਲਾ ਮੰਨਦੇ ਹਨ। ਉਹ ਜੋ ਭਾਲ ਰਹੇ ਹਨ ਅਸਲ ਸੱਚਾਈ ਨਹੀਂ ਹੈ, ਨਾ ਹੀ ਇਹ ਜੀਵਨ ਦਾ ਅਸਲ ਸਾਰ ਹੈ; ਪਰਮੇਸ਼ੁਰ ਦੀ ਇੱਛਾ ਹੋਣਾ ਤਾਂ ਦੂਰ ਦੀ ਗੱਲ ਰਹੀ। ਇਸ ਦੀ ਬਜਾਏ, ਉਹ ਰੋਮਾਂਚ ਦੀ ਭਾਲ ਕਰਦੇ ਹਨ। ਉਹ ਸਭ ਚੀਜ਼ਾਂ ਜੋ ਉਨ੍ਹਾਂ ਨੂੰ ਵੱਧ ਤੋਂ ਵੱਧ ਉਨ੍ਹਾਂ ਦੀਆਂ ਆਪਣੀਆਂ ਇੱਛਾਵਾਂ ਪੂਰੀਆਂ ਕਰਨ ਦੇ ਯੋਗ ਬਣਾਉਂਦੀਆਂ ਹਨ, ਬੇਸ਼ੱਕ, ਉਹੀ ਹਨ ਜਿਨ੍ਹਾਂ ’ਤੇ ਉਹ ਵਿਸ਼ਵਾਸ ਕਰਦੇ ਹਨ ਅਤੇ ਜਿਨ੍ਹਾਂ ਦਾ ਉਹ ਪਿੱਛਾ ਕਰਦੇ ਹਨ। ਉਹ ਸਿਰਫ਼ ਆਪਣੀਆਂ ਖੁਦ ਦੀਆਂ ਇੱਛਾਵਾਂ ਦੀ ਸੰਤੁਸ਼ਟੀ ਲਈ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਰਦੇ ਹਨ, ਸੱਚਾਈ ਦੀ ਖੋਜ ਲਈ ਨਹੀਂ। ਕੀ ਅਜਿਹੇ ਲੋਕ ਬੁਰੇ ਕੰਮ ਕਰਨ ਵਾਲੇ ਨਹੀਂ ਹਨ? ਉਹ ਬੇਹੱਦ ਆਤਮ-ਵਿਸ਼ਵਾਸੀ ਹਨ, ਅਤੇ ਉਹ ਇਸ ਗੱਲ ’ਤੇ ਬਿਲਕੁਲ ਵਿਸ਼ਵਾਸ ਨਹੀਂ ਕਰਦੇ ਕਿ ਸਵਰਗ ਵਿਚਲਾ ਪਰਮੇਸ਼ੁਰ ਉਨ੍ਹਾਂ ਵਰਗੇ ਅਜਿਹੇ “ਚੰਗੇ ਲੋਕਾਂ” ਦਾ ਨਾਸ ਕਰ ਦਏਗਾ। ਸਗੋਂ, ਉਹ ਵਿਸ਼ਵਾਸ ਕਰਦੇ ਹਨ ਕਿ ਪਰਮੇਸ਼ੁਰ ਉਨ੍ਹਾਂ ਨੂੰ ਹਮੇਸ਼ਾਂ ਬਚਾਈ ਰੱਖੇਗਾ ਅਤੇ, ਇਸ ਤੋਂ ਵੱਧ, ਉਨ੍ਹਾਂ ਨੂੰ ਬਹੁਤ ਵੱਡਾ ਪ੍ਰਤੀਫਲ ਦਏਗਾ, ਕਿਉਂਕਿ ਉਨ੍ਹਾਂ ਨੇ ਪਰਮੇਸ਼ੁਰ ਲਈ ਬਹੁਤ ਸਾਰੇ ਕੰਮ ਕੀਤੇ ਹਨ, ਅਤੇ ਉਸ ਦੇ ਪ੍ਰਤੀ ਬਹੁਤ ਜ਼ਿਆਦਾ “ਵਫ਼ਾਦਾਰੀ” ਦਿਖਾਈ ਹੈ। ਜੇ ਉਨ੍ਹਾਂ ਨੇ ਪ੍ਰਤੱਖ ਪਰਮੇਸ਼ੁਰ ਦੀ ਵੀ ਖੋਜ ਕਰਨੀ ਹੁੰਦੀ, ਤਾਂ ਜਿਵੇਂ ਹੀ ਉਨ੍ਹਾਂ ਦੀਆਂ ਇੱਛਾਵਾਂ ਪੂਰੀਆਂ ਨਾ ਹੁੰਦੀਆਂ, ਉਹ ਫ਼ੌਰਨ ਪਰਮੇਸ਼ੁਰ ਖ਼ਿਲਾਫ਼ ਬੋਲਣ ਲੱਗ ਗਏ ਹੁੰਦੇ ਜਾਂ ਗੁੱਸੇ ਨਾਲ ਭਰ ਜਾਂਦੇ। ਉਹ ਖੁਦ ਨੂੰ ਨੀਚ ਘਿਰਣਾਯੋਗ ਮਨੁੱਖਾਂ ਵਾਂਗ ਦਿਖਾਉਂਦੇ ਹਨ ਜੋ ਹਮੇਸ਼ਾ ਆਪਣੀਆਂ ਖੁਦ ਦੀਆਂ ਇੱਛਾਵਾਂ ਪੂਰੀਆਂ ਕਰਨ ਦੀ ਖੋਜ ਵਿੱਚ ਰਹਿੰਦੇ ਹਨ; ਉਹ ਸੱਚਾਈ ਦਾ ਪਿੱਛਾ ਕਰਨ ਵਾਲੇ ਇਮਾਨਦਾਰ ਲੋਕ ਨਹੀਂ ਹਨ। ਅਜਿਹੇ ਲੋਕ ਕਥਿਤ ਦੁਸ਼ਟ ਲੋਕ ਹਨ ਜੋ ਮਸੀਹ ਦੇ ਪਿੱਛੇ ਚੱਲਦੇ ਹਨ। ਉਹ ਲੋਕ ਜੋ ਸੱਚਾਈ ਦੀ ਖੋਜ ਨਹੀਂ ਕਰਦੇ ਸੰਭਵ ਤੌਰ ’ਤੇ ਸੱਚਾਈ ਉੱਪਰ ਵਿਸ਼ਵਾਸ ਨਹੀਂ ਕਰ ਸਕਦੇ, ਅਤੇ ਮਨੁੱਖਜਾਤੀ ਦੇ ਭਵਿੱਖ ਦੇ ਨਤੀਜੇ ਨੂੰ ਸਮਝਣ ਵਿੱਚ ਹੋਰ ਵੀ ਜ਼ਿਆਦਾ ਅਯੋਗ ਹਨ, ਕਿਉਂਕਿ ਉਹ ਪ੍ਰਤੱਖ ਪਰਮੇਸ਼ੁਰ ਦੇ ਕਿਸੇ ਕੰਮ ਜਾਂ ਵਚਨਾਂ ਵਿੱਚ ਵਿਸ਼ਵਾਸ ਨਹੀਂ ਕਰਦੇ—ਅਤੇ ਇਸ ਵਿੱਚ ਮਨੁੱਖਜਾਤੀ ਦੇ ਭਵਿੱਖ ਦੀ ਮੰਜ਼ਿਲ ਵਿੱਚ ਵਿਸ਼ਵਾਸ ਨਾ ਕਰ ਸਕਣਾ ਸ਼ਾਮਲ ਹੈ। ਇਸ ਲਈ, ਭਾਵੇਂ ਉਹ ਦ੍ਰਿਸ਼ਟੀਗੋਚਰ ਪਰਮੇਸ਼ੁਰ ਦੇ ਪਿੱਛੇ ਚੱਲਣ ਵੀ, ਤਾਂ ਵੀ ਉਹ ਬੁਰਾ ਕਰਨਗੇ ਅਤੇ ਸੱਚਾਈ ਦੀ ਖੋਜ ਬਿਲਕੁਲ ਨਹੀਂ ਕਰਨਗੇ, ਨਾ ਹੀ ਉਸ ਸੱਚਾਈ ’ਤੇ ਅਮਲ ਕਰਨਗੇ ਜਿਸ ਨੂੰ ਮੈਂ ਚਾਹੁੰਦਾ ਹਾਂ। ਉਹ ਲੋਕ ਜੋ ਇਹ ਵਿਸ਼ਵਾਸ ਨਹੀਂ ਕਰਦੇ ਕਿ ਉਨ੍ਹਾਂ ਦਾ ਨਾਸ ਹੋ ਜਾਏਗਾ, ਇਸ ਦੇ ਉਲਟ, ਉਹੀ ਹਨ ਜਿਨ੍ਹਾਂ ਦਾ ਨਾਸ ਹੋਏਗਾ। ਉਹ ਆਪਣੇ ਆਪ ਨੂੰ ਬਹੁਤ ਚਲਾਕ ਵੀ ਸਮਝਦੇ ਹਨ, ਅਤੇ ਉਹ ਸੋਚਦੇ ਹਨ ਕਿ ਉਹ ਖੁਦ ਉਹ ਲੋਕ ਹਨ ਜੋ ਸੱਚਾਈ ’ਤੇ ਅਮਲ ਕਰਦੇ ਹਨ। ਉਹ ਆਪਣੇ ਬੁਰੇ ਆਚਰਣ ਨੂੰ ਸੱਚਾਈ ਮੰਨਦੇ ਹਨ ਅਤੇ ਇਸ ਲਈ ਇਸ ਦਾ ਅਨੰਦ ਮਾਣਦੇ ਹਨ। ਅਜਿਹੇ ਦੁਸ਼ਟ ਲੋਕ ਬੇਹੱਦ ਆਤਮਵਿਸ਼ਵਾਸ ਨਾਲ ਭਰੇ ਹੁੰਦੇ ਹਨ, ਉਹ ਸੱਚਾਈ ਨੂੰ ਸਿੱਖਿਆ ਮੰਨਦੇ ਹਨ ਅਤੇ ਆਪਣੇ ਬੁਰੇ ਕੰਮਾਂ ਨੂੰ ਸੱਚਾਈ ਮੰਨਦੇ ਹਨ, ਪਰ ਅੰਤ ਵਿੱਚ, ਉਹ ਉਹੀ ਵੱਢ ਸਕਣਗੇ, ਜੋ ਉਨ੍ਹਾਂ ਨੇ ਬੀਜਿਆ ਹੈ। ਲੋਕ ਜਿੰਨਾ ਜ਼ਿਆਦਾ ਆਤਮ ਵਿਸ਼ਵਾਸ ਰੱਖਦੇ ਹਨ ਉੰਨਾ ਹੀ ਜ਼ਿਆਦਾ ਉਹ ਅਭਿਮਾਨੀ ਹੁੰਦੇ ਹਨ, ਉੰਨਾ ਹੀ ਜ਼ਿਆਦਾ ਉਹ ਸੱਚਾਈ ਪ੍ਰਾਪਤ ਕਰਨ ਦੇ ਅਯੋਗ ਹੁੰਦੇ ਹਨ; ਲੋਕ ਜਿੰਨਾ ਜ਼ਿਆਦਾ ਸਵਰਗ ਦੇ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦੇ ਹਨ, ਉਹ ਉੰਨਾ ਹੀ ਜ਼ਿਆਦਾ ਪਰਮੇਸ਼ੁਰ ਦਾ ਪ੍ਰਤੀਰੋਧ ਕਰਦੇ ਹਨ। ਇਹ ਉਹ ਲੋਕ ਹਨ ਜਿਨ੍ਹਾਂ ਨੂੰ ਸਜ਼ਾ ਮਿਲੇਗੀ। ਮਨੁੱਖਜਾਤੀ ਦੇ ਆਰਾਮ ਵਿੱਚ ਪ੍ਰਵੇਸ਼ ਕਰਨ ਤੋਂ ਪਹਿਲਾਂ, ਹਰੇਕ ਵਿਅਕਤੀ ਦੀ ਸਜ਼ਾ ਜਾਂ ਪ੍ਰਤੀਫਲ ਪ੍ਰਾਪਤ ਕਰਨਾ ਇਸ ਗੱਲ ’ਤੇ ਅਧਾਰਤ ਹੋਏਗਾ ਕਿ ਕੀ ਉਹ ਸੱਚਾਈ ਦੀ ਖੋਜ ਕਰਦੇ ਹਨ, ਕੀ ਉਹ ਪਰਮੇਸ਼ੁਰ ਨੂੰ ਜਾਣਦੇ ਹਨ, ਕੀ ਉਹ ਦ੍ਰਿਸ਼ਟੀਗੋਚਰ ਪਰਮੇਸ਼ੁਰ ਦੇ ਅਧੀਨ ਹੋ ਸਕਦੇ ਹਨ। ਉਹ ਜਿਨ੍ਹਾਂ ਨੇ ਦ੍ਰਿਸ਼ਟੀਗੋਚਰ ਪਰਮੇਸ਼ੁਰ ਦੀ ਸੇਵਾ ਕੀਤੀ ਹੈ, ਪਰ ਉਸ ਨੂੰ ਜਾਣਦੇ ਨਹੀਂ ਜਾਂ ਉਸ ਦੀ ਆਗਿਆਕਾਰੀ ਨਹੀਂ ਕਰਦੇ, ਉਨ੍ਹਾਂ ਵਿੱਚ ਸੱਚਾਈ ਨਹੀਂ ਹੈ। ਅਜਿਹੇ ਲੋਕ ਕੁਕਰਮੀ ਹਨ, ਅਤੇ ਕੁਕਰਮੀ ਬੇਸ਼ੱਕ ਸਜ਼ਾ ਦੇ ਪਾਤਰ ਹੋਣਗੇ; ਇਸ ਤੋਂ ਜ਼ਿਆਦਾ, ਉਨ੍ਹਾਂ ਨੂੰ ਉਨ੍ਹਾਂ ਦੇ ਬੁਰੇ ਆਚਰਣ ਅਨੁਸਾਰ ਸਜ਼ਾ ਦਿੱਤੀ ਜਾਏਗੀ। ਪਰਮੇਸ਼ੁਰ ਮਨੁੱਖਾਂ ਦੁਆਰਾ ਵਿਸ਼ਵਾਸ ਕੀਤੇ ਜਾਣ ਲਈ ਹੈ, ਅਤੇ ਉਹ ਉਨ੍ਹਾਂ ਦੀ ਆਗਿਆਕਾਰੀ ਦੇ ਵੀ ਯੋਗ ਹੈ। ਉਹ ਲੋਕ ਜਿਨ੍ਹਾਂ ਦਾ ਸਿਰਫ਼ ਖਿਆਲੀ ਅਤੇ ਅਦਿੱਖ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਹੈ ਉਹ ਲੋਕ ਹਨ ਜੋ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨਹੀਂ ਕਰਦੇ ਅਤੇ ਉਸ ਦੇ ਅਧੀਨ ਹੋਣ ਦੇ ਵੀ ਅਸਮਰਥ ਹਨ। ਜੇ ਅਜਿਹੇ ਲੋਕ ਪਰਮੇਸ਼ੁਰ ਦਾ ਜਿੱਤਣ ਦਾ ਕੰਮ ਪੂਰਾ ਹੋਣ ਦੇ ਸਮੇਂ ਤਕ ਵੀ ਦ੍ਰਿਸ਼ਟੀਗੋਚਰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨਹੀਂ ਕਰ ਪਾਉਂਦੇ, ਅਤੇ ਦੇਹ ਵਿੱਚ ਦ੍ਰਿਸ਼ਮਾਨ ਪਰਮੇਸ਼ੁਰ ਦੀ ਅਵੱਗਿਆ ਅਤੇ ਪ੍ਰਤੀਰੋਧ ਜਾਰੀ ਰੱਖਦੇ ਹਨ, ਤਾਂ ਇਹ “ਖਿਆਲੀ ਪਰਮੇਸ਼ੁਰ ਦੇ ਪੈਰੋਕਾਰ” ਨਿਰਸੰਦੇਹ, ਨਾਸ ਕੀਤੇ ਜਾਣਗੇ। ਇਹ ਉਸੇ ਤਰ੍ਹਾਂ ਹੈ ਜਿਵੇਂ ਤੁਹਾਡੇ ਦਰਮਿਆਨ—ਕੋਈ ਮੌਖਿਕ ਰੂਪ ਵਿੱਚ ਦੇਹਧਾਰੀ ਪਰਮੇਸ਼ੁਰ ਨੂੰ ਮੰਨਦਾ ਹੈ, ਪਰ ਦੇਹਧਾਰੀ ਪਰਮੇਸ਼ੁਰ ਦੇ ਅਧੀਨ ਹੋਣ ਦੀ ਸੱਚਾਈ ਨੂੰ ਅਮਲ ਵਿੱਚ ਨਹੀਂ ਲਿਆ ਸਕਦਾ, ਆਖਰਕਾਰ ਹਟਾ ਦਿੱਤਾ ਜਾਏਗਾ ਅਤੇ ਨਾਸ ਕਰ ਦਿੱਤਾ ਜਾਏਗਾ। ਇਸ ਤੋਂ ਇਲਾਵਾ, ਕੋਈ ਵੀ ਜੋ ਮੌਖਿਕ ਰੂਪ ਵਿੱਚ ਦ੍ਰਿਸ਼ਟੀਗੋਚਰ ਪਰਮੇਸ਼ੁਰ ਨੂੰ ਮੰਨਦਾ ਹੈ, ਉਸ ਦੁਆਰਾ ਪਰਗਟ ਕੀਤੀ ਸੱਚਾਈ ਨੂੰ ਖਾਂਦਾ ਅਤੇ ਪੀਂਦਾ ਹੈ, ਪਰ ਫਿਰ ਵੀ ਖਿਆਲੀ ਅਤੇ ਅਦਿੱਖ ਪਰਮੇਸ਼ੁਰ ਦੀ ਖੋਜ ਕਰਦਾ ਹੈ, ਤਾਂ ਉਹ ਯਕੀਨਨ ਨਾਸ ਦੀ ਵਸਤੂ ਹੋਵੇਗਾ। ਇਨ੍ਹਾਂ ਲੋਕਾਂ ਵਿੱਚੋਂ ਕੋਈ ਵੀ, ਆਰਾਮ ਦੇ ਸਮੇਂ ਤਕ ਬਚੇ ਨਹੀਂ ਰਹਿ ਸਕਣਗੇ ਜੋ ਕਿ ਪਰਮੇਸ਼ੁਰ ਦਾ ਕੰਮ ਪੂਰਾ ਹੋਣ ਤੋਂ ਬਾਅਦ ਆਏਗਾ, ਅਤੇ ਨਾ ਹੀ ਅਜਿਹੇ ਲੋਕਾਂ ਵਰਗਾ ਕੋਈ ਵੀ ਵਿਅਕਤੀ ਆਰਾਮ ਦਾ ਸਮਾਂ ਆਉਣ ਤਕ ਬਚ ਸਕੇਗਾ। ਦੁਸ਼ਟ ਲੋਕ ਉਹ ਹਨ ਜੋ ਸੱਚਾਈ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦੇ; ਉਨ੍ਹਾਂ ਦਾ ਸਾਰ ਪਰਮੇਸ਼ੁਰ ਦਾ ਪ੍ਰਤੀਰੋਧ ਅਤੇ ਅਵੱਗਿਆ ਕਰਨਾ ਹੈ, ਉਨ੍ਹਾਂ ਦੀ ਪਰਮੇਸ਼ੁਰ ਦੇ ਅਧੀਨ ਹੋਣ ਦੀ ਬਿਲਕੁਲ ਵੀ ਇੱਛਾ ਨਹੀਂ ਹੈ। ਅਜਿਹੇ ਲੋਕਾਂ ਦਾ ਨਾਸ ਹੋਏਗਾ। ਭਾਵੇਂ ਤੇਰੇ ਅੰਦਰ ਸੱਚਾਈ ਹੈ ਅਤੇ ਭਾਵੇਂ ਤੂੰ ਪਰਮੇਸ਼ੁਰ ਦਾ ਪ੍ਰਤੀਰੋਧ ਕਰਦਾ ਹੈਂ ਇਹ ਤੇਰੇ ਮੂਲ ਤੱਤ ’ਤੇ ਨਿਰਭਰ ਕਰਦਾ ਹੈ, ਤੇਰੇ ਰੂਪ-ਰੰਗ ਜਾਂ ਤੂੰ ਅਕਸਰ ਕਿਵੇ ਗੱਲਬਾਤ ਜਾਂ ਆਚਰਣ ਕਰਦਾ ਹੈਂ ਉਸ ਉੱਪਰ ਨਹੀਂ। ਹਰੇਕ ਵਿਅਕਤੀ ਦਾ ਮੂਲ ਤੱਤ ਨਿਰਧਾਰਤ ਕਰੇਗਾ ਕਿ ਉਸ ਦਾ ਨਾਸ ਕੀਤਾ ਜਾਏਗਾ ਜਾਂ ਨਹੀਂ; ਇਸ ਦਾ ਫ਼ੈਸਲਾ ਕਿਸੇ ਵਿਅਕਤੀ ਦੇ ਵਿਵਹਾਰ ਦੁਆਰਾ ਪਰਗਟ ਮੂਲ ਤੱਤ ਅਤੇ ਉਸ ਦੀ ਸੱਚਾਈ ਦੀ ਖੋਜ ਦੇ ਅਨੁਸਾਰ ਕੀਤਾ ਜਾਏਗਾ। ਉਨ੍ਹਾਂ ਲੋਕਾਂ ਦਰਮਿਆਨ ਜੋ ਕੰਮ ਕਰਨ ਵਿੱਚ ਇੱਕ ਦੂਜੇ ਦੇ ਸਮਾਨ ਹੁੰਦੇ ਹਨ, ਅਤੇ ਜੋ ਸਮਾਨ ਮਾਤਰਾ ਵਿੱਚ ਕੰਮ ਕਰਦੇ ਹਨ, ਉਹ ਲੋਕ ਜਿਨ੍ਹਾਂ ਦਾ ਮਨੁੱਖੀ ਮੂਲ ਤੱਤ ਚੰਗਾ ਹੈ ਅਤੇ ਜੋ ਸੱਚਾਈ ਧਾਰਣ ਕਰਦੇ ਹਨ ਉਹ ਲੋਕ ਹਨ ਜਿਨ੍ਹਾਂ ਨੂੰ ਬਚੇ ਰਹਿਣ ਦੀ ਆਗਿਆ ਹੋਏਗੀ, ਜਦਕਿ ਜਿਨ੍ਹਾਂ ਦੇ ਮਨੁੱਖੀ ਮੂਲ ਤੱਤ ਬੁਰੇ ਹਨ ਅਤੇ ਜੋ ਦ੍ਰਿਸ਼ਟੀਗੋਚਰ ਪਰਮੇਸ਼ੁਰ ਦੀ ਅਵੱਗਿਆ ਕਰਦੇ ਹਨ ਉਹ ਹਨ ਜੋ ਨਾਸ ਕੀਤੇ ਜਾਣਗੇ। ਮਨੁੱਖਜਾਤੀ ਦੀ ਮੰਜ਼ਿਲ ਦੇ ਸੰਬੰਧ ਵਿੱਚ ਪਰਮੇਸ਼ੁਰ ਦੇ ਸਾਰੇ ਕੰਮ ਜਾਂ ਵਚਨ ਹਰੇਕ ਵਿਅਕਤੀ ਦੇ ਮੂਲ ਤੱਤ ਦੇ ਅਨੁਸਾਰ ਉਚਿਤ ਢੰਗ ਨਾਲ ਲੋਕਾਂ ਨਾਲ ਪੇਸ਼ ਆਉਣਗੇ; ਕੋਈ ਮਾਮੂਲੀ ਜਿਹੀ ਤਰੁੱਟੀ ਨਹੀਂ ਹੋਏਗੀ, ਅਤੇ ਇੱਕ ਵੀ ਗ਼ਲਤੀ ਨਹੀਂ ਹੋਏਗੀ। ਇਹ ਸਿਰਫ਼ ਉਦੋਂ ਹੁੰਦਾ ਹੈ ਜਦੋਂ ਲੋਕ ਕੰਮ ਕਰਦੇ ਹਨ ਤਾਂ ਮਨੁੱਖੀ ਭਾਵਨਾ ਜਾਂ ਅਰਥ ਉਸ ਵਿੱਚ ਮਿਸ਼ਰਿਤ ਹੁੰਦੇ ਹਨ। ਪਰਮੇਸ਼ੁਰ ਜੋ ਕੰਮ ਕਰਦਾ ਹੈ ਉਹ ਸਭ ਤੋਂ ਢੁਕਵਾਂ ਹੁੰਦਾ ਹੈ; ਉਹ ਨਿਸ਼ਚਿਤ ਤੌਰ ’ਤੇ ਕਿਸੇ ਪ੍ਰਾਣੀ ਖ਼ਿਲਾਫ਼ ਝੂਠੇ ਦਾਅਵੇ ਨਹੀਂ ਕਰਦਾ। ਇਸ ਸਮੇਂ ਬਹੁਤ ਸਾਰੇ ਲੋਕ ਅਜਿਹੇ ਹਨ ਜੋ ਮਨੁੱਖਜਾਤੀ ਦੀ ਭਵਿੱਖ ਦੀ ਮੰਜ਼ਿਲ ਨੂੰ ਸਮਝਣ ਦੇ ਅਸਮਰਥ ਹਨ ਅਤੇ ਉਹ ਉਨ੍ਹਾਂ ਵਚਨਾਂ ’ਤੇ ਵਿਸ਼ਵਾਸ ਨਹੀਂ ਕਰਦੇ ਜੋ ਮੈਂ ਕਹਿੰਦਾ ਹਾਂ। ਉਹ ਸਭ ਜੋ ਵਿਸ਼ਵਾਸ ਨਹੀਂ ਕਰਦੇ, ਅਤੇ ਉਹ ਜੋ ਸੱਚਾਈ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦੇ, ਦੁਸ਼ਟ ਆਤਮਾਵਾਂ ਹਨ!

ਅੱਜਕਲ, ਉਹ ਜੋ ਖੋਜ ਕਰਦੇ ਹਨ ਅਤੇ ਉਹ ਜੋ ਖੋਜ ਨਹੀਂ ਕਰਦੇ, ਉਹ ਪੂਰੀ ਤਰ੍ਹਾਂ ਨਾਲ ਦੋ ਵੱਖ-ਵੱਖ ਕਿਸਮ ਦੇ ਲੋਕ ਹਨ, ਜਿਨ੍ਹਾਂ ਦੀਆਂ ਮੰਜ਼ਿਲਾਂ ਵੀ ਬਹੁਤ ਅਲੱਗ ਹਨ। ਉਹ ਜੋ ਸੱਚਾਈ ਦੇ ਗਿਆਨ ਦਾ ਪਿੱਛਾ ਕਰਦੇ ਹਨ ਅਤੇ ਸੱਚਾਈ ਨੂੰ ਅਮਲ ਵਿੱਚ ਲਿਆਉਂਦੇ ਹਨ ਉਹ ਹਨ ਜਿਨ੍ਹਾਂ ਨੂੰ ਪਰਮੇਸ਼ੁਰ ਮੁਕਤੀ ਦਏਗਾ। ਉਹ ਜੋ ਸੱਚਾ ਰਾਹ ਨਹੀਂ ਜਾਣਦੇ ਦੁਸ਼ਟ ਅਤੇ ਦੁਸ਼ਮਣ ਹਨ; ਉਹ ਪ੍ਰਧਾਨ ਸਵਰਗਦੂਤ ਦੇ ਵੰਸ਼ਜ ਹਨ ਅਤੇ ਉਨ੍ਹਾਂ ਦਾ ਨਾਸ ਕਾਰ ਦਿੱਤਾ ਜਾਏਗਾ। ਇੱਥੋਂ ਤਕ ਕਿ ਉਹ ਵੀ ਜੋ ਖਿਆਲੀ ਪਰਮੇਸ਼ੁਰ ਦੇ ਵਿਸ਼ਵਾਸੀ ਹਨ—ਕੀ ਉਹ ਦੁਸ਼ਟ ਆਤਮਾ ਨਹੀਂ ਹਨ? ਲੋਕ ਜੋ ਚੰਗਾ ਵਿਵੇਕ ਰੱਖਦੇ ਹਨ ਪਰ ਸੱਚੇ ਰਾਹ ਨੂੰ ਸਵੀਕਾਰ ਨਹੀਂ ਕਰਦੇ ਉਹ ਵੀ ਦੁਸ਼ਟ ਆਤਮਾ ਹਨ; ਉਨ੍ਹਾਂ ਦਾ ਮੂਲ ਤੱਤ ਵੀ ਪਰਮੇਸ਼ੁਰ ਦਾ ਪ੍ਰਤੀਰੋਧ ਕਰਨਾ ਹੈ। ਉਹ ਜੋ ਸੱਚੇ ਰਾਹ ਨੂੰ ਸਵੀਕਾਰ ਨਹੀਂ ਕਰਦੇ, ਉਹ ਪਰਮੇਸ਼ੁਰ ਦਾ ਪ੍ਰਤੀਰੋਧ ਕਰਦੇ ਹਨ, ਅਤੇ ਭਾਵੇਂ ਅਜਿਹੇ ਲੋਕ ਬਹੁਤ ਸਾਰੀਆਂ ਮੁਸ਼ਕਲਾਂ ਸਹਿਣ ਕਰਨ, ਉਨ੍ਹਾਂ ਦਾ ਫਿਰ ਵੀ ਨਾਸ ਹੋ ਜਾਏਗਾ। ਉਹ ਸਾਰੇ ਜੋ ਸੰਸਾਰ ਨੂੰ ਛੱਡਣਾ ਨਹੀਂ ਚਾਹੁੰਦੇ, ਉਹ ਜੋ ਆਪਣੇ ਮਾਤਾ-ਪਿਤਾ ਤੋਂ ਅਲੱਗ ਹੋਣ ਦੀ ਗੱਲ ਸਹਿਣ ਨਹੀਂ ਕਰ ਸਕਦੇ, ਅਤੇ ਜੋ ਖੁਦ ਨੂੰ ਦੇਹ ਦੇ ਸੁੱਖ ਤੋਂ ਦੂਰ ਰੱਖਣਾ ਸਹਿਣ ਨਹੀਂ ਕਰ ਸਕਦੇ, ਪਰਮੇਸ਼ੁਰ ਦੀ ਅਣਆਗਿਆਕਾਰੀ ਕਰਦੇ ਹਨ, ਅਤੇ ਉਨ੍ਹਾਂ ਸਾਰਿਆਂ ਦਾ ਨਾਸ ਹੋਏਗਾ। ਕੋਈ ਵੀ ਜੋ ਦੇਹਧਾਰੀ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨਹੀਂ ਕਰਦਾ, ਸ਼ਤਾਨੀ ਹੈ ਅਤੇ, ਇਸ ਤੋਂ ਇਲਾਵਾ, ਉਨ੍ਹਾਂ ਦਾ ਨਾਸ ਹੋਏਗਾ। ਉਹ ਜਿਨ੍ਹਾਂ ਨੂੰ ਨਿਹਚਾ ਹੈ ਪਰ ਸੱਚਾਈ ’ਤੇ ਅਮਲ ਨਹੀਂ ਕਰਦੇ, ਉਹ ਜੋ ਦੇਹਧਾਰੀ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨਹੀਂ ਕਰਦੇ, ਅਤੇ ਜੋ ਪਰਮੇਸ਼ੁਰ ਦੀ ਹੋਂਦ ਵਿੱਚ ਬਿਲਕੁਲ ਵੀ ਵਿਸ਼ਵਾਸ ਨਹੀਂ ਕਰਦੇ, ਉਨ੍ਹਾਂ ਦਾ ਵੀ ਨਾਸ ਹੋਏਗਾ। ਉਹ ਸਾਰੇ ਜੋ ਅੰਤ ਵਿੱਚ ਬਚੇ ਰਹਿਣਗੇ ਉਹ ਲੋਕ ਹਨ ਜੋ ਤਾਏ ਜਾਣ ਦੀ ਤਕਲੀਫ਼ ਰਾਹੀਂ ਲੰਘੇ ਹਨ ਅਤੇ ਮਜ਼ਬੂਤੀ ਨਾਲ ਖੜ੍ਹੇ ਰਹੇ ਹਨ; ਇਹ ਉਹ ਲੋਕ ਹਨ ਜਿਨ੍ਹਾਂ ਨੇ ਸੱਚਮੁੱਚ ਪਰਤਾਵੇ ਨੂੰ ਸਹਿਣ ਕੀਤਾ ਹੈ। ਕੋਈ ਵੀ ਜੋ ਪਰਮੇਸ਼ੁਰ ਨੂੰ ਨਹੀਂ ਪਛਾਣਦਾ ਹੈ ਉਹ ਦੁਸ਼ਮਣ ਹੈ; ਅਰਥਾਤ, ਕੋਈ ਵੀ ਜੋ ਦੇਹਧਾਰੀ ਪਰਮੇਸ਼ੁਰ ਨੂੰ ਨਹੀਂ ਪਛਾਣਦਾ ਹੈ—ਭਾਵੇਂ ਉਹ ਇਸ ਧਾਰਾ ਦੇ ਅੰਦਰ ਹਨ ਜਾਂ ਬਾਹਰ—ਮਸੀਹ-ਵਿਰੋਧੀ ਹੈ! ਸ਼ਤਾਨ ਕੌਣ ਹੈ, ਦੁਸ਼ਟ ਆਤਮਾਵਾਂ ਕੌਣ ਹਨ, ਅਤੇ ਪਰਮੇਸ਼ੁਰ ਦੇ ਦੁਸ਼ਮਣ ਕੌਣ ਹਨ, ਕੀ ਇਹ ਉਹ ਲੋਕ ਨਹੀਂ ਹਨ ਜੋ ਪਰਮੇਸ਼ੁਰ ਦਾ ਪ੍ਰਤੀਰੋਧ ਕਰਦੇ ਹਨ ਜੋ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨਹੀਂ ਕਰਦੇ ਹਨ? ਕੀ ਇਹ ਉਹ ਲੋਕ ਨਹੀਂ ਹਨ ਜੋ ਪਰਮੇਸ਼ੁਰ ਦੀ ਅਵੱਗਿਆ ਕਰਦੇ ਹਨ? ਕੀ ਇਹ ਉਹ ਨਹੀਂ ਹਨ ਜੋ ਨਿਹਚਾ ਹੋਣ ਦਾ ਦਾਅਵਾ ਕਰਦੇ ਹਨ, ਪਰ ਜਿਨ੍ਹਾਂ ਵਿੱਚ ਸੱਚਾਈ ਦੀ ਘਾਟ ਹੈ? ਕੀ ਇਹ ਉਹ ਨਹੀਂ ਹਨ ਜੋ ਸਿਰਫ਼ ਬਰਕਤਾਂ ਲੈਣ ਦੀ ਤਾਂਘ ਵਿੱਚ ਰਹਿੰਦੇ ਹਨ ਜਦਕਿ ਪਰਮੇਸ਼ੁਰ ਲਈ ਗਵਾਹੀ ਦੇਣ ਦੇ ਅਸਮਰਥ ਹਨ? ਤੂੰ ਅੱਜ ਵੀ ਉਨ੍ਹਾਂ ਦੁਸ਼ਟ ਆਤਮਾਵਾਂ ਨਾਲ ਘੁਲਦਾ ਮਿਲਦਾ ਹੈਂ ਅਤੇ ਉਨ੍ਹਾਂ ਦੇ ਪ੍ਰਤੀ ਝੁਕਾਅ ਅਤੇ ਪਿਆਰ ਰੱਖਦਾ ਹੈਂ, ਪਰ ਇਸ ਮਾਮਲੇ ਵਿੱਚ ਕੀ ਤੂੰ ਸ਼ਤਾਨ ਦੇ ਪ੍ਰਤੀ ਚੰਗੇ ਇਰਾਦੇ ਨਹੀਂ ਦਿਖਾ ਰਿਹਾ? ਕੀ ਤੂੰ ਦੁਸ਼ਟ ਆਤਮਾਵਾਂ ਨਾਲ ਮਿਲਿਆ ਨਹੀਂ ਹੋਇਆ ਹੈਂ? ਜੇ ਇਨ੍ਹਾਂ ਦਿਨਾਂ ਵਿੱਚ ਵੀ ਲੋਕ ਅਜੇ ਵੀ ਚੰਗੇ ਅਤੇ ਬੁਰੇ ਦਰਮਿਆਨ ਅੰਤਰ ਨਹੀਂ ਕਰ ਸਕਦੇ, ਅਤੇ ਪਰਮੇਸ਼ੁਰ ਦੀ ਇੱਛਾ ਜਾਣਨ ਦਾ ਕੋਈ ਇਰਾਦਾ ਮਨ ਵਿੱਚ ਰੱਖੇ ਬਿਨਾਂ, ਅੱਖਾਂ ਬੰਦ ਕਰਕੇ ਪਿਆਰ ਅਤੇ ਦਯਾ ਦਰਸਾਉਣਾ ਜਾਰੀ ਰੱਖਦੇ ਹਨ ਜਾਂ ਪਰਮੇਸ਼ੁਰ ਦੇ ਇਰਾਦੇ ਨੂੰ ਆਪਣਾ ਇਰਾਦਾ ਮੰਨਣ ਵਿੱਚ ਕਿਸੇ ਵੀ ਤਰ੍ਹਾਂ ਨਾਲ ਸਮਰੱਥ ਨਹੀਂ ਹੁੰਦੇ, ਤਾਂ ਉਨ੍ਹਾਂ ਦਾ ਅੰਤ ਹੋਰ ਵੀ ਜ਼ਿਆਦਾ ਦੁਖਦਾਈ ਹੋਏਗਾ। ਕੋਈ ਵੀ ਜੋ ਦੇਹਧਾਰੀ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨਹੀਂ ਕਰਦਾ ਪਰਮੇਸ਼ੁਰ ਦਾ ਦੁਸ਼ਮਣ ਹੈ। ਜੇ ਤੂੰ ਇੱਕ ਦੁਸ਼ਮਣ ਪ੍ਰਤੀ ਝੁਕਾਅ ਅਤੇ ਪਿਆਰ ਰੱਖ ਸਕਦਾ ਹੈਂ, ਤਾਂ ਕੀ ਤੇਰੇ ਅੰਦਰ ਧਾਰਮਿਕਤਾ ਦੀ ਚੇਤਨਾ ਦੀ ਕਮੀ ਨਹੀਂ ਹੈ? ਜੇ ਤੂੰ ਉਨ੍ਹਾਂ ਦੇ ਅਨੁਕੂਲ ਹੈ ਜਿਨ੍ਹਾਂ ਨੂੰ ਮੈਂ ਘਿਰਣਾ ਕਰਦਾ ਹਾਂ ਅਤੇ ਜਿਨ੍ਹਾਂ ਨਾਲ ਮੈਂ ਅਸਹਿਮਤ ਹਾਂ, ਤਾਂ ਕੀ ਤੂੰ ਅਣਅਗਿਆਕਾਰੀ ਨਹੀਂ ਹੈਂ? ਕੀ ਤੂੰ ਜਾਣਬੁਝ ਕੇ ਪਰਮੇਸ਼ੁਰ ਦਾ ਪ੍ਰਤੀਰੋਧ ਨਹੀਂ ਕਰ ਰਿਹਾ? ਕੀ ਅਜਿਹੇ ਵਿਅਕਤੀ ਕੋਲ ਸੱਚਾਈ ਹੈ? ਜੇ ਲੋਕ ਦੁਸ਼ਮਣਾਂ ਪ੍ਰਤੀ ਝੁਕਾਅ ਰੱਖਦੇ ਹਨ, ਦੁਸ਼ਟ ਆਤਮਾਵਾਂ ਨੂੰ ਪਿਆਰ ਕਰਦੇ ਹਨ, ਸ਼ਤਾਨ ਲਈ ਦਯਾ ਰੱਖਦੇ ਹਨ, ਤਾਂ ਕੀ ਉਹ ਜਾਣਬੁੱਝ ਕੇ ਪਰਮੇਸ਼ੁਰ ਦੇ ਕੰਮ ਵਿੱਚ ਵਿਘਨ ਨਹੀਂ ਪਾ ਰਹੇ? ਉਹ ਲੋਕ ਜੋ ਸਿਰਫ਼ ਯਿਸੂ ਵਿੱਚ ਵਿਸ਼ਵਾਸ ਕਰਦੇ ਹਨ ਅਤੇ ਅੰਤ ਦੇ ਦਿਨਾਂ ਦੌਰਾਨ ਦੇਹਧਾਰੀ ਪਰਮੇਸ਼ੁਰ ’ਤੇ ਵਿਸ਼ਵਾਸ ਨਹੀਂ ਕਰਦੇ, ਨਾਲ ਹੀ ਨਾਲ ਉਹ ਜੋ ਜ਼ਬਾਨੀ ਤੌਰ ’ਤੇ ਦੇਹਧਾਰੀ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਦਾ ਦਾਅਵਾ ਕਰਦੇ ਹਨ, ਪਰ ਬੁਰੇ ਕੰਮ ਕਰਦੇ ਹਨ, ਸਾਰੇ ਮਸੀਹ-ਵਿਰੋਧੀ ਹਨ, ਉਨ੍ਹਾਂ ਦਾ ਤਾਂ ਜ਼ਿਕਰ ਵੀ ਨਾ ਕਰੋ ਜੋ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਤਕ ਵੀ ਨਹੀਂ ਕਰਦੇ। ਇਨ੍ਹਾਂ ਸਾਰੇ ਲੋਕਾਂ ਦਾ ਨਾਸ ਕਰ ਦਿੱਤਾ ਜਾਏਗਾ। ਮਨੁੱਖ ਜਿਸ ਪੈਮਾਨੇ ਨਾਲ ਦੂਜੇ ਮਨੁੱਖਾਂ ਨੂੰ ਪਰਖਦੇ ਹਨ ਉਨ੍ਹਾਂ ਦੇ ਵਿਵਹਾਰ ’ਤੇ ਅਧਾਰਤ ਹੁੰਦਾ ਹੈ; ਉਹ ਜਿਨ੍ਹਾਂ ਦਾ ਆਚਰਣ ਚੰਗਾ ਹੈ ਉਹ ਧਰਮੀ ਹਨ ਜਦਕਿ ਜਿਨ੍ਹਾਂ ਦਾ ਆਚਰਣ ਖਰਾਬ ਹੈ ਉਹ ਦੁਸ਼ਟ ਹਨ। ਪਰਮੇਸ਼ੁਰ ਜਿਸ ਪੈਮਾਨੇ ਨਾਲ ਮਨੁੱਖ ਨੂੰ ਜਾਂਚਦਾ ਹੈ, ਉਸ ਦਾ ਆਧਾਰ ਇਹ ਹੈ ਕਿ ਕੀ ਮਨੁੱਖਾਂ ਦਾ ਮੂਲ ਤੱਤ ਉਸ ਦੇ ਅਧੀਨ ਹੈ ਜਾਂ ਨਹੀਂ; ਜੋ ਪਰਮੇਸ਼ੁਰ ਦੇ ਅਧੀਨ ਹੁੰਦਾ ਹੈ, ਉਹ ਧਰਮੀ ਹੈ, ਜਦਕਿ ਜੋ ਨਹੀਂ ਹੁੰਦਾ ਉਹ ਦੁਸ਼ਮਣ ਹੈ ਅਤੇ ਦੁਸ਼ਟ ਵਿਅਕਤੀ ਹੈ, ਭਾਵੇਂ ਉਸ ਵਿਅਕਤੀ ਦਾ ਵਿਵਹਾਰ ਚੰਗਾ ਹੋਵੇ ਜਾਂ ਬੁਰਾ ਅਤੇ ਭਾਵੇਂ ਉਸ ਦੀ ਬਾਣੀ ਸਹੀ ਹੋਵੇ ਜਾਂ ਗ਼ਲਤ। ਕੁਝ ਲੋਕ ਚੰਗੇ ਕਰਮਾਂ ਦੀ ਵਰਤੋਂ ਭਵਿੱਖ ਵਿੱਚ ਚੰਗੀ ਮੰਜ਼ਿਲ ਪ੍ਰਾਪਤ ਕਰਨ ਲਈ ਕਰਨਾ ਚਾਹੁੰਦੇ ਹਨ, ਅਤੇ ਕੁਝ ਲੋਕ ਚੰਗੀ ਮੰਜ਼ਿਲ ਪ੍ਰਾਪਤ ਕਰਨ ਲਈ ਚੰਗੇ ਵਚਨਾਂ ਦੀ ਵਰਤੋਂ ਕਰਨਾ ਚਾਹੁੰਦੇ ਹਨ। ਹਰ ਕੋਈ ਗਲਤੀ ਨਾਲ ਇਹ ਵਿਸ਼ਵਾਸ ਕਰਦਾ ਹੈ ਕਿ ਪਰਮੇਸ਼ੁਰ ਲੋਕਾਂ ਦੇ ਵਿਵਹਾਰ ਨੂੰ ਦੇਖਣ ਜਾਂ ਉਨ੍ਹਾਂ ਦੀ ਬਾਣੀ ਸੁਣਨ ਤੋਂ ਬਾਅਦ ਉਨ੍ਹਾਂ ਦੇ ਨਤੀਜਿਆਂ ਬਾਰੇ ਫ਼ੈਸਲਾ ਕਰਦਾ ਹੈ; ਇਸ ਲਈ ਕਈ ਲੋਕ ਪਰਮੇਸ਼ੁਰ ਤੋਂ ਧੋਖੇ ਨਾਲ ਅਸਥਾਈ ਕਿਰਪਾ ਪ੍ਰਾਪਤ ਕਰਨ ਲਈ ਇਸ ਦੀ ਵਰਤੋਂ ਕਰਨ ਦੀ ਕੋਸ਼ਿਸ਼ ਕਰਦੇ ਹਨ। ਭਵਿੱਖ ਵਿੱਚ, ਉਹ ਲੋਕ ਜੋ ਆਰਾਮ ਦੀ ਸਥਿਤੀ ਵਿੱਚ ਜ਼ਿੰਦਾ ਰਹਿਣਗੇ ਉਹ ਸਾਰੇ ਹੋਣਗੇ ਜਿਨ੍ਹਾਂ ਨੇ ਕਸ਼ਟ ਦਾ ਦਿਨ ਸਹਿਣ ਕੀਤਾ ਹੋਏਗਾ ਅਤੇ ਜਿਨ੍ਹਾਂ ਪਰਮੇਸ਼ੁਰ ਲਈ ਗਵਾਹੀ ਦਿੱਤੀ ਹੋਈ ਹੋਏਗੀ; ਇਹ ਉਹ ਸਾਰੇ ਲੋਕ ਹੋਣਗੇ ਜਿਨ੍ਹਾਂ ਨੇ ਆਪਣੇ ਫਰਜ਼ ਪੂਰੇ ਕੀਤੇ ਹੋਣਗੇ ਅਤੇ ਜੋ ਕਿ ਸੋਚ ਸਮਝ ਕੇ ਪਰਮੇਸ਼ੁਰ ਦੇ ਅਧੀਨ ਹੋਏ ਹੋਣਗੇ। ਉਹ ਜੋ ਸਿਰਫ਼ ਸੱਚਾਈ ਤੇ ਅਮਲ ਕਰਨ ਤੋਂ ਬਚਣ ਦੇ ਇਰਾਦੇ ਨਾਲ ਸੇਵਾ ਕਰਨ ਦੇ ਮੌਕੇ ਦੀ ਵਰਤੋਂ ਕਰਨਾ ਚਾਹੁੰਦੇ ਹਨ, ਉਹ ਬਚ ਨਹੀਂ ਸਕਣਗੇ। ਪਰਮੇਸ਼ੁਰ ਕੋਲ ਹਰੇਕ ਵਿਅਕਤੀ ਦੇ ਨਤੀਜਿਆਂ ਦੇ ਪ੍ਰਬੰਧ ਲਈ ਉਚਿਤ ਮਾਪਦੰਡ ਹਨ; ਉਹ ਕੇਵਲ ਕਿਸੇ ਦੇ ਵਚਨਾਂ ਅਤੇ ਵਿਵਹਾਰ ਦੇ ਅਨੁਸਾਰ ਇਹ ਫ਼ੈਸਲੇ ਨਹੀਂ ਲੈਂਦਾ, ਅਤੇ ਨਾ ਹੀ ਉਹ ਇਨ੍ਹਾਂ ਨੂੰ ਸਮੇਂ ਦੀ ਕਿਸੇ ਇੱਕ ਮਿਆਦ ਦੌਰਾਨ ਕਿਸੇ ਵੱਲੋਂ ਕੀਤੇ ਵਿਵਹਾਰ ਦੇ ਆਧਾਰ ’ਤੇ ਲੈਂਦਾ ਹੈ। ਉਹ ਅਤੀਤ ਵਿੱਚ ਕਿਸੇ ਵਿਅਕਤੀ ਦੁਆਰਾ ਪਰਮੇਸ਼ੁਰ ਲਈ ਕੀਤੀ ਗਈ ਕਿਸੇ ਵੀ ਸੇਵਾ ਦੇ ਕਾਰਣ ਕਿਸੇ ਦੇ ਦੁਸ਼ਟ ਵਤੀਰੇ ਪ੍ਰਤੀ ਬਿਲਕੁਲ ਨਰਮ ਵਿਵਹਾਰ ਨਹੀਂ ਕਰੇਗਾ, ਨਾ ਹੀ ਉਹ ਕਿਸੇ ਨੂੰ ਪਰਮੇਸ਼ੁਰ ਲਈ ਕਿਸੇ ਇੱਕ-ਵਾਰ ਖਰਚ ਹੋਣ ਕਰਕੇ ਉਸ ਨੂੰ ਮੌਤ ਤੋਂ ਬਚਾ ਲਏਗਾ। ਕੋਈ ਵੀ ਆਪਣੀ ਦੁਸ਼ਟਤਾ ਲਈ ਸਜ਼ਾ ਤੋਂ ਬਚ ਨਹੀਂ ਸਕਦਾ, ਅਤੇ ਨਾ ਹੀ ਕੋਈ ਆਪਣੇ ਦੁਸ਼ਟ ਆਚਰਣ ਨੂੰ ਛੁਪਾ ਸਕਦਾ ਹੈ ਅਤੇ ਫਲਸਰੂਪ ਨਾਸ ਦੀ ਤਕਲੀਫ਼ ਤੋਂ ਬਚ ਸਕਦਾ ਹੈ। ਜੇ ਲੋਕ ਸੱਚਮੁੱਚ ਆਪਣਾ ਫਰਜ਼ ਪੂਰਾ ਕਰ ਸਕਦੇ ਹਨ, ਤਾਂ ਇਸ ਦਾ ਅਰਥ ਹੈ ਕਿ ਉਹ ਪਰਮੇਸ਼ੁਰ ਦੇ ਪ੍ਰਤੀ ਸਦੀਵੀ ਤੌਰ ’ਤੇ ਨਿਹਚਾ ਰੱਖਦੇ ਹਨ ਅਤੇ ਪ੍ਰਤੀਫਲ ਦੀ ਖੋਜ ਨਹੀਂ ਕਰ ਰਹੇ, ਇਸ ਗੱਲ ਦੀ ਪਰਵਾਹ ਕੀਤੇ ਬਿਨਾਂ ਕਿ ਉਨ੍ਹਾਂ ਨੂੰ ਅਸੀਸਾਂ ਮਿਲਣ ਜਾਂ ਬਦਕਿਸਮਤੀ ਭੋਗਣੀ ਪਏ। ਜੇ ਲੋਕ ਜਦੋਂ ਬਰਕਤਾਂ ਦੇਖਦੇ ਹਨ ਤਾਂ ਉਨ੍ਹਾਂ ਦੀ ਪਰਮੇਸ਼ੁਰ ਪ੍ਰਤੀ ਨਿਹਚਾ ਹੁੰਦੀ ਹੈ, ਪਰ ਜਦੋਂ ਉਹ ਬਰਕਤਾਂ ਨਹੀਂ ਦੇਖਦੇ ਤਾਂ ਆਪਣੀ ਨਿਹਚਾ ਗੁਆ ਬੈਠਦੇ ਹਨ, ਅਤੇ ਜੇ, ਅੰਤ ਵਿੱਚ, ਉਹ ਅਜੇ ਵੀ ਪਰਮੇਸ਼ੁਰ ਲਈ ਗਵਾਹੀ ਦੇਣ ਦੇ ਅਸਮਰਥ ਰਹਿੰਦੇ ਹਨ ਜਾਂ ਉਨ੍ਹਾਂ ਦੇ ਜ਼ਿੰਮੇ ਲਾਏ ਗਏ ਫ਼ਰਜ਼ ਪੂਰੇ ਕਰਨ ਵਿੱਚ ਅਸਮਰਥ ਰਹਿੰਦੇ ਹਨ, ਤਾਂ ਇਹ ਲੋਕ ਜਿਨ੍ਹਾਂ ਨੇ ਕਦੇ ਪਰਮੇਸ਼ੁਰ ਦੀ ਵਫਾਦਾਰੀ ਨਾਲ ਸੇਵਾ ਕੀਤੀ ਸੀ, ਉਸ ਦੇ ਬਾਵਜੂਦ ਵੀ ਨਾਸ ਕੀਤੇ ਜਾਣਗੇ। ਸੰਖੇਪ ਵਿੱਚ, ਦੁਸ਼ਟ ਲੋਕ ਸਦਾਕਾਲ ਵਿੱਚ ਬਚੇ ਨਹੀਂ ਰਹਿ ਸਕਦੇ, ਨਾ ਹੀ ਉਹ ਆਰਾਮ ਵਿੱਚ ਪ੍ਰਵੇਸ਼ ਕਰ ਸਕਦੇ ਹਨ; ਸਿਰਫ਼ ਧਰਮੀ ਲੋਕ ਹੀ ਆਰਾਮ ਦੇ ਹੱਕਦਾਰ ਹਨ। ਇੱਕ ਵਾਰ ਮਨੁੱਖਜਾਤੀ ਦੇ ਸਹੀ ਰਾਹ ’ਤੇ ਆ ਜਾਣ ਮਗਰੋਂ ਲੋਕਾਂ ਦਾ ਜੀਵਨ ਆਮ ਵਾਂਗ ਹੋਏਗਾ। ਉਹ ਸਭ ਆਪਣੇ ਸੰਬੰਧਤ ਫ਼ਰਜ਼ਾਂ ਨੂੰ ਨਿਭਾਉਣਗੇ ਅਤੇ ਪੂਰੀ ਤਰ੍ਹਾਂ ਨਾਲ ਪਰਮੇਸ਼ੁਰ ਦੇ ਵਿਸ਼ਵਾਸੀ ਹੋਣਗੇ। ਉਹ ਆਪਣੀ ਅਵੱਗਿਆ ਅਤੇ ਆਪਣੇ ਭ੍ਰਿਸ਼ਟ ਸੁਭਾਅ ਨੂੰ ਪੂਰੀ ਤਰ੍ਹਾਂ ਤਿਆਗ ਦੇਣਗੇ, ਅਤੇ ਪਰਮੇਸ਼ੁਰ ਲਈ ਅਤੇ ਪਰਮੇਸ਼ੁਰ ਦੇ ਕਾਰਣ ਜੀਉਣਗੇ, ਅਣਆਗਿਆਕਾਰੀ ਅਤੇ ਪ੍ਰਤੀਰੋਧ ਦੋਹਾਂ ਤੋਂ ਦੂਰ ਹੋਣਗੇ। ਉਹ ਸਾਰੇ ਪੂਰੀ ਤਰ੍ਹਾਂ ਨਾਲ ਪਰਮੇਸ਼ੁਰ ਦੇ ਅਧੀਨ ਬਣਨ ਦੇ ਯੋਗ ਹੋਣਗੇ। ਇਹ ਪਰਮੇਸ਼ੁਰ ਅਤੇ ਮਨੁੱਖਜਾਤੀ ਦਾ ਜੀਵਨ ਹੋਏਗਾ; ਇਹ ਰਾਜ ਦਾ ਜੀਵਨ ਹੋਏਗਾ, ਅਤੇ ਇਹ ਆਰਾਮ ਦਾ ਜੀਵਨ ਹੋਏਗਾ।

ਉਹ ਜੋ ਆਪਣੇ ਬਿਲਕੁਲ ਹੀ ਅਵਿਸ਼ਵਾਸੀ ਬੱਚਿਆਂ ਅਤੇ ਰਿਸ਼ਤੇਦਾਰਾਂ ਨੂੰ ਜ਼ਬਰਦਸਤੀ ਕਲੀਸਿਯਾ ਵਿੱਚ ਲਿਆਉਂਦੇ ਹਨ ਬਹੁਤ ਸਵਾਰਥੀ ਹਨ, ਅਤੇ ਉਹ ਸਿਰਫ਼ ਦਿਆਲਤਾ ਦੀ ਨੁਮਾਇਸ਼ ਕਰ ਰਹੇ ਹਨ। ਇਹ ਲੋਕ ਇਸ ਗੱਲ ਦੀ ਕੋਈ ਪਰਵਾਹ ਨਾ ਕਰਦੇ ਹੋਏ ਕਿ ਕੀ ਉਹ ਵਿਸ਼ਵਾਸ ਕਰਦੇ ਹਨ ਜਾਂ ਨਹੀਂ ਜਾਂ ਇਹ ਪਰਮੇਸ਼ੁਰ ਦੀ ਇੱਛਾ ਹੈ ਜਾਂ ਨਹੀਂ, ਸਿਰਫ਼ ਪ੍ਰੇਮਪੂਰਣ ਬਣਨ ’ਤੇ ਧਿਆਨ ਦਿੰਦੇ ਹਨ। ਕੁਝ ਲੋਕ ਆਪਣੀਆਂ ਪਤਨੀਆਂ ਨੂੰ ਪਰਮੇਸ਼ੁਰ ਸਾਹਮਣੇ ਲਿਆਉਂਦੇ ਹਨ, ਜਾਂ ਆਪਣੇ ਮਾਤਾ-ਪਿਤਾ ਨੂੰ ਪਰਮੇਸ਼ੁਰ ਸਾਹਮਣੇ ਲਿਆਉਂਦੇ ਹਨ, ਅਤੇ ਪਵਿੱਤਰ ਆਤਮਾ ਇਸ ਨਾਲ ਸਹਿਮਤ ਹੈ ਜਾਂ ਨਹੀਂ ਜਾਂ ਉਹ ਉਨ੍ਹਾਂ ਵਿੱਚ ਕੰਮ ਕਰ ਰਿਹਾ ਹੈ ਜਾਂ ਨਹੀਂ, ਉਹ ਅੱਖਾਂ ਮੀਟ ਕੇ ਪਰਮੇਸ਼ੁਰ ਲਈ “ਪ੍ਰਤਿਭਾਸ਼ਾਲੀ ਲੋਕਾਂ ਨੂੰ ਅਪਣਾਉਣਾ” ਜਾਰੀ ਰੱਖਦੇ ਹਨ। ਇਨ੍ਹਾਂ ਗੈਰ-ਵਿਸ਼ਵਾਸੀਆਂ ਪ੍ਰਤੀ ਦਯਾ ਪ੍ਰਦਾਨ ਕਰਨ ਤੋਂ ਸੰਭਵ ਤੌਰ ਤੇ ਕੀ ਲਾਭ ਪ੍ਰਾਪਤ ਕੀਤਾ ਜਾ ਸਕਦਾ ਹੈ? ਭਾਵੇਂ ਉਹ, ਜੋ ਪਵਿੱਤਰ ਆਤਮਾ ਦੀ ਮੌਜੂਦਗੀ ਤੋਂ ਬਿਨਾਂ ਹਨ, ਪਰਮੇਸ਼ੁਰ ਦੇ ਪਿੱਛੇ ਚੱਲਣ ਵਿੱਚ ਮੁਸ਼ਕਲ ਮਹਿਸੂਸ ਕਰਦੇ ਹਨ, ਪਰ ਉਹ ਤਾਂ ਵੀ ਬਚਾਏ ਜਾ ਨਹੀਂ ਸਕਦੇ ਜਿਵੇਂ ਕਿ ਕਿਸੇ ਨੂੰ ਲੱਗ ਸਕਦਾ ਹੈ। ਜੋ ਲੋਕ ਮੁਕਤੀ ਪ੍ਰਾਪਤ ਕਰ ਸਕਦੇ ਹਨ ਉਨ੍ਹਾਂ ਨੂੰ ਅਸਲ ਵਿੱਚ ਪ੍ਰਾਪਤ ਕਰਨਾ ਇੰਨਾ ਅਸਾਨ ਨਹੀਂ ਹੈ। ਉਹ ਲੋਕ ਜੋ ਪਵਿੱਤਰ ਆਤਮਾ ਦੇ ਕੰਮ ਅਤੇ ਪਰਤਾਵੇ ਵਿੱਚੋਂ ਨਹੀਂ ਲੰਘੇ ਹਨ, ਅਤੇ ਦੇਹਧਾਰੀ ਪਰਮੇਸ਼ੁਰ ਦੁਆਰਾ ਸੰਪੂਰਣ ਨਹੀਂ ਕੀਤੇ ਗਏ ਹਨ, ਉਹ ਪੂਰਣ ਬਣਾਏ ਜਾਣ ਦੇ ਬਿਲਕੁਲ ਵੀ ਯੋਗ ਨਹੀਂ ਹਨ। ਇਸ ਲਈ, ਜਿਸ ਪਲ ਤੋਂ ਉਹ ਨਾਮਮਾਤਰ ਲਈ ਪਰਮੇਸ਼ੁਰ ਦੇ ਪਿੱਛੇ ਚੱਲਣਾ ਸ਼ੁਰੂ ਕਰਦੇ ਹਨ, ਉਨ੍ਹਾਂ ਲੋਕਾਂ ਵਿੱਚ ਪਵਿੱਤਰ ਆਤਮਾ ਦੀ ਮੌਜੂਦਗੀ ਦੀ ਘਾਟ ਹੁੰਦੀ ਹੈ। ਉਨ੍ਹਾਂ ਦੀਆਂ ਸਥਿਤੀਆਂ ਅਤੇ ਅਸਲ ਅਵਸਥਾਵਾਂ ਦੇ ਮੱਦੇਨਜ਼ਰ, ਉਨ੍ਹਾਂ ਨੂੰ ਬਸ ਪੂਰਣ ਨਹੀਂ ਬਣਾਇਆ ਜਾ ਸਕਦਾ। ਇਸ ਲਈ, ਪਵਿੱਤਰ ਆਤਮਾ ਉਨ੍ਹਾਂ ’ਤੇ ਜ਼ਿਆਦਾ ਊਰਜਾ ਖਰਚ ਨਾ ਕਰਨ ਦਾ ਫ਼ੈਸਲਾ ਕਰਦਾ ਹੈ, ਨਾ ਹੀ ਉਹ ਉਨ੍ਹਾਂ ਨੂੰ ਕੋਈ ਪ੍ਰਕਾਸ਼ ਮੁਹੱਈਆ ਕਰਦਾ ਹੈ ਜਾਂ ਕਿਸੇ ਵੀ ਤਰ੍ਹਾਂ ਨਾਲ ਉਨ੍ਹਾਂ ਦੀ ਰਹਿਨੁਮਾਈ ਕਰਦਾ ਹੈ; ਉਹ ਸਿਰਫ਼ ਉਨ੍ਹਾਂ ਨੂੰ ਨਾਲ-ਨਾਲ ਪਿੱਛੇ ਚੱਲਣ ਦੀ ਅਨੁਮਤੀ ਦਿੰਦਾ ਹੈ, ਅਤੇ ਆਖਰਕਾਰ ਉਨ੍ਹਾਂ ਦੇ ਨਤੀਜਿਆਂ ਨੂੰ ਪਰਗਟ ਕਰੇਗਾ—ਇੰਨਾ ਕਾਫ਼ੀ ਹੈ। ਮਨੁੱਖਜਾਤੀ ਦਾ ਉਤਸ਼ਾਹ ਅਤੇ ਇਰਾਦੇ ਸ਼ਤਾਨ ਤੋਂ ਆਉਂਦੇ ਹਨ, ਅਤੇ ਇਹ ਚੀਜ਼ਾਂ ਕਿਸੇ ਵੀ ਤਰ੍ਹਾਂ ਨਾਲ ਪਵਿੱਤਰ ਆਤਮਾ ਦੇ ਕੰਮ ਨੂੰ ਪੂਰਾ ਨਹੀਂ ਕਰ ਸਕਦੀਆਂ। ਭਾਵੇਂ ਲੋਕ ਜਿਵੇਂ ਦੇ ਵੀ ਹੋਣ, ਉਨ੍ਹਾਂ ਵਿੱਚ ਪਵਿੱਤਰ ਆਤਮਾ ਦਾ ਕੰਮ ਹੋਣਾ ਜ਼ਰੂਰੀ ਹੈ। ਕੀ ਮਨੁੱਖ ਦੂਜੇ ਮਨੁੱਖਾਂ ਨੂੰ ਪੂਰਣ ਕਰ ਸਕਦੇ ਹਨ? ਪਤੀ ਆਪਣੀ ਪਤਨੀ ਨੂੰ ਪਿਆਰ ਕਿਉਂ ਕਰਦਾ ਹੈ? ਪਤਨੀ ਆਪਣੇ ਪਤੀ ਨੂੰ ਪਿਆਰ ਕਿਉਂ ਕਰਦੀ ਹੈ? ਬੱਚੇ ਆਪਣੇ ਮਾਪਿਆਂ ਪ੍ਰਤੀ ਕਰਤੱਵਸ਼ੀਲ ਕਿਉਂ ਰਹਿੰਦੇ ਹਨ? ਮਾਪੇ ਆਪਣੇ ਬੱਚਿਆਂ ਨਾਲ ਬੇਹੱਦ ਪਿਆਰ ਕਿਉਂ ਕਰਦੇ ਹਨ? ਲੋਕ ਅਸਲ ਵਿੱਚ ਕਿਸ ਕਿਸਮ ਦੇ ਇਰਾਦਿਆਂ ਨੂੰ ਮਨ ਵਿੱਚ ਰੱਖਦੇ ਹਨ? ਕੀ ਉਨ੍ਹਾਂ ਦਾ ਮਨੋਰਥ ਉਨ੍ਹਾਂ ਦੀਆਂ ਆਪਣੀਆਂ ਖੁਦ ਦੀਆਂ ਯੋਜਨਾਵਾਂ ਅਤੇ ਸਵਾਰਥੀ ਇੱਛਾਵਾਂ ਨੂੰ ਸੰਤੁਸ਼ਟ ਕਰਨ ਲਈ ਨਹੀਂ ਹੈ? ਕੀ ਸੱਚਮੁੱਚ ਉਨ੍ਹਾਂ ਦਾ ਭਾਵ ਪਰਮੇਸ਼ੁਰ ਦੀ ਪ੍ਰਬੰਧਨ ਦੀ ਯੋਜਨਾ ਲਈ ਕੰਮ ਕਰਨ ਲਈ ਹੈ? ਕੀ ਉਹ ਸੱਚਮੁੱਚ ਪਰਮੇਸ਼ੁਰ ਦੇ ਕੰਮ ਲਈ ਕਾਰਜ ਕਰ ਰਹੇ ਹਨ? ਕੀ ਉਨ੍ਹਾਂ ਦਾ ਇਰਾਦਾ ਇੱਕ ਸਿਰਜਣਾ ਕੀਤੇ ਗਏ ਪ੍ਰਾਣੀ ਦੇ ਫਰਜ਼ ਪੂਰੇ ਕਰਨ ਦਾ ਹੈ? ਉਹ ਜੋ, ਉਸ ਪਲ ਦੇ ਬਾਅਦ ਤੋਂ, ਜਦੋਂ ਉਨ੍ਹਾਂ ਨੇ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਰਨਾ ਸ਼ੁਰੂ ਕੀਤਾ, ਪਵਿੱਤਰ ਆਤਮਾ ਦੀ ਮੌਜੂਦਗੀ ਨੂੰ ਪ੍ਰਾਪਤ ਕਰਨ ਵਿੱਚ ਅਸਮਰਥ ਰਹੇ ਹਨ, ਪਵਿੱਤਰ ਆਤਮਾ ਦੇ ਕੰਮ ਨੂੰ ਕਦੇ ਨਹੀਂ ਪਾ ਸਕਦੇ; ਅਜਿਹੇ ਲੋਕ ਨਿਸ਼ਚਿਤ ਤੌਰ 'ਤੇ ਨਾਸ ਹੋਣ ਵਾਲੀਆਂ ਵਸਤਾਂ ਹਨ। ਇਸ ਗੱਲ ਨਾਲ ਕੋਈ ਫ਼ਰਕ ਨਹੀਂ ਪੈਂਦਾ ਹੈ ਕਿ ਕੋਈ ਉਨ੍ਹਾਂ ਨੂੰ ਕਿੰਨਾ ਪਿਆਰ ਕਰਦਾ ਹੈ, ਇਹ ਪਵਿੱਤਰ ਆਤਮਾ ਦੇ ਕੰਮ ਦੀ ਥਾਂ ਨਹੀਂ ਲੈ ਸਕਦਾ। ਲੋਕਾਂ ਦਾ ਉਤਸ਼ਾਹ ਅਤੇ ਪਿਆਰ ਮਨੁੱਖ ਦੇ ਇਰਾਦਿਆਂ ਦੀ ਨੁਮਾਇੰਦਗੀ ਕਰਦਾ ਹੈ, ਪਰ ਇਹ ਪਰਮੇਸ਼ੁਰ ਦੇ ਇਰਾਦਿਆਂ ਦੀ ਨੁਮਾਇੰਦਗੀ ਨਹੀਂ ਕਰ ਸਕਦਾ, ਨਾ ਹੀ ਉਹ ਪਰਮੇਸ਼ੁਰ ਦੇ ਕੰਮ ਦੇ ਵਿਕਲਪ ਬਣ ਸਕਦੇ ਹਨ। ਭਾਵੇਂ ਕੋਈ ਉਨ੍ਹਾਂ ਵਿਅਕਤੀਆਂ ਪ੍ਰਤੀ ਸਭ ਤੋਂ ਵੱਧ ਸੰਭਵ ਮਾਤਰਾ ਵਿੱਚ ਪਿਆਰ ਜਾਂ ਦਯਾ ਵਿਖਾਏ ਜੋ ਨਾਮਮਾਤਰ ਲਈ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦੇ ਹਨ ਅਤੇ ਇਹ ਜਾਣੇ ਬਿਨਾਂ ਕਿ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਦਾ ਅਸਲ ਅਰਥ ਕੀ ਹੈ ਉਸ ਦੇ ਪਿੱਛੇ ਚੱਲਣ ਦਾ ਦਿਖਾਵਾ ਕਰਦੇ ਹਨ, ਉਹ ਫਿਰ ਵੀ ਪਰਮੇਸ਼ੁਰ ਦੀ ਹਮਦਰਦੀ ਪ੍ਰਾਪਤ ਨਹੀਂ ਕਰ ਸਕਣਗੇ, ਨਾ ਹੀ ਉਹ ਪਵਿੱਤਰ ਆਤਮਾ ਦਾ ਕੰਮ ਪ੍ਰਾਪਤ ਕਰ ਸਕਣਗੇ। ਇੱਥੋਂ ਤਕ ਕਿ ਉਹ ਲੋਕ ਜੋ ਇਮਾਨਦਾਰੀ ਨਾਲ ਪਰਮੇਸ਼ੁਰ ਦੇ ਪਿੱਛੇ ਚੱਲਦੇ ਹਨ ਭਾਵੇਂ ਕਮਜ਼ੋਰ ਯੋਗਤਾ ਵਾਲੇ ਹੋਣ ਅਤੇ ਬਹੁਤ ਸਾਰੀਆਂ ਸੱਚਾਈਆਂ ਨੂੰ ਸਮਝਣ ਵਿੱਚ ਅਸਮਰਥ ਹੋਣ, ਉਹ ਫਿਰ ਵੀ ਕਦੇ-ਕਦਾਈਂ ਪਵਿੱਤਰ ਆਤਮਾ ਦਾ ਕੰਮ ਪ੍ਰਾਪਤ ਕਰ ਸਕਦੇ ਹਨ; ਪਰ, ਜੋ ਬਹੁਤ ਹੀ ਚੰਗੀ ਯੋਗਤਾ ਵਾਲੇ ਹਨ, ਪਰ ਇਮਾਨਦਾਰੀ ਨਾਲ ਵਿਸ਼ਵਾਸ ਨਹੀਂ ਕਰਦੇ, ਬਸ ਪਵਿੱਤਰ ਆਤਮਾ ਦੀ ਮੌਜੂਦਗੀ ਨੂੰ ਪ੍ਰਾਪਤ ਨਹੀਂ ਕਰ ਸਕਦੇ। ਅਜਿਹੇ ਲੋਕਾਂ ਦੀ ਮੁਕਤੀ ਦੀ ਬਿਲਕੁਲ ਵੀ ਕੋਈ ਸੰਭਾਵਨਾ ਨਹੀਂ ਹੈ। ਭਾਵੇਂ ਉਹ ਪਰਮੇਸ਼ੁਰ ਦੇ ਵਚਨਾਂ ਨੂੰ ਪੜ੍ਹਦੇ ਹਨ ਜਾਂ ਕਦੇ-ਕਦਾਈਂ ਉਪਦੇਸ਼ ਸੁਣਦੇ ਹਨ, ਜਾਂ ਪਰਮੇਸ਼ੁਰ ਦੀ ਸਤੁਤੀ ਗਾਉਂਦੇ ਹਨ, ਪਰ ਉਹ ਅੰਤ ਵਿੱਚ ਆਰਾਮ ਦੇ ਸਮੇਂ ਤਕ ਜ਼ਿੰਦਾ ਬਚੇ ਰਹਿਣ ਦੇ ਯੋਗ ਨਹੀਂ ਹੋਣਗੇ। ਲੋਕ ਇਮਾਨਦਾਰੀ ਨਾਲ ਖੋਜ ਕਰਦੇ ਹਨ ਜਾਂ ਨਹੀਂ ਇਹ ਇਸ ਗੱਲ ਤੋਂ ਤੈਅ ਨਹੀਂ ਹੁੰਦਾ ਕਿ ਦੂਜੇ ਲੋਕ ਉਨ੍ਹਾਂ ਬਾਰੇ ਕੀ ਅਨੁਮਾਨ ਲਗਾਉਂਦੇ ਹਨ ਅਤੇ ਆਲੇ-ਦੁਆਲੇ ਦੇ ਲੋਕ ਉਨ੍ਹਾਂ ਬਾਰੇ ਕੀ ਸੋਚਦੇ ਹਨ, ਸਗੋਂ ਇਸ ਗੱਲ ਨਾਲ ਤੈਅ ਹੁੰਦਾ ਹੈ ਕਿ ਕੀ ਪਵਿੱਤਰ ਆਤਮਾ ਉਨ੍ਹਾਂ ਉੱਪਰ ਕੰਮ ਕਰਦਾ ਹੈ, ਅਤੇ ਕੀ ਉਨ੍ਹਾਂ ਨੇ ਪਵਿੱਤਰ ਆਤਮਾ ਦੀ ਮੌਜੂਦਗੀ ਪ੍ਰਾਪਤ ਕਰ ਲਈ ਹੈ। ਇਸ ਤੋਂ ਇਲਾਵਾ, ਇਹ ਇਸ ਗੱਲ ’ਤੇ ਨਿਰਭਰ ਕਰਦਾ ਹੈ ਕਿ ਕੀ ਉਨ੍ਹਾਂ ਦੇ ਸੁਭਾਅ ਬਦਲ ਗਏ ਹਨ ਅਤੇ ਕੀ ਉਨ੍ਹਾਂ ਨੇ ਇੱਕ ਨਿਸ਼ਚਿਤ ਮਿਆਦ ਤਕ ਪਵਿੱਤਰ ਆਤਮਾ ਦੇ ਕੰਮ ਰਾਹੀਂ ਲੰਘਣ ਮਗਰੋਂ ਪਰਮੇਸ਼ੁਰ ਦਾ ਕੋਈ ਗਿਆਨ ਪ੍ਰਾਪਤ ਕੀਤਾ ਹੈ। ਜੇ ਪਵਿੱਤਰ ਆਤਮਾ ਇੱਕ ਵਿਅਕਤੀ ’ਤੇ ਕੰਮ ਕਰਦਾ ਹੈ, ਤਾਂ ਇਸ ਵਿਅਕਤੀ ਦਾ ਸੁਭਾਅ ਹੌਲੀ-ਹੌਲੀ ਬਦਲ ਜਾਏਗਾ, ਅਤੇ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਰਨ ਦਾ ਉਨ੍ਹਾਂ ਦਾ ਨਜ਼ਰੀਆ ਹੌਲੀ-ਹੌਲੀ ਹੋਰ ਸ਼ੁੱਧ ਹੋ ਜਾਏਗਾ। ਜਦੋਂ ਤਕ ਉਨ੍ਹਾਂ ਵਿੱਚ ਤਬਦੀਲੀ ਆਉਂਦੀ ਰਹਿੰਦੀ ਹੈ, ਉਦੋਂ ਤਕ ਇਸ ਨਾਲ ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਕੋਈ ਕਿੰਨੇ ਸਮੇਂ ਤਕ ਪਰਮੇਸ਼ੁਰ ਦਾ ਪਿੱਛਾ ਕਰਦਾ ਹੈ, ਇਸ ਦਾ ਅਰਥ ਹੈ ਕਿ ਪਵਿੱਤਰ ਆਤਮਾ ਉਨ੍ਹਾਂ ’ਤੇ ਕੰਮ ਕਰ ਰਿਹਾ ਹੈ। ਜੇ ਉਹ ਬਦਲਦੇ ਨਹੀਂ ਹਨ, ਤਾਂ ਇਸ ਦਾ ਅਰਥ ਹੈ ਕਿ ਪਵਿੱਤਰ ਆਤਮਾ ਉਨ੍ਹਾਂ ’ਤੇ ਕੰਮ ਨਹੀਂ ਕਰ ਰਿਹਾ। ਭਾਵੇਂ ਇਹ ਲੋਕ ਕੁਝ ਸੇਵਾ ਕਰਦੇ ਹਨ, ਪਰ ਉਨ੍ਹਾਂ ਨੂੰ ਬਰਕਤਾਂ ਪ੍ਰਾਪਤ ਕਰਨ ਦੀ ਇੱਛਾ ਹੀ ਇਸ ਵਾਸਤੇ ਪ੍ਰੇਰਿਤ ਕਰਦੀ ਹੈ। ਸਿਰਫ਼ ਕਦੇ-ਕਦਾਈਂ ਦੀ ਸੇਵਾ ਉਨ੍ਹਾਂ ਦੇ ਸੁਭਾਅ ਵਿੱਚ ਤਬਦੀਲੀ ਦਾ ਅਨੁਭਵ ਕਰਨ ਦੀ ਥਾਂ ਨਹੀਂ ਲੈ ਸਕਦੀ। ਆਖਰਕਾਰ, ਉਨ੍ਹਾਂ ਦਾ ਤਾਂ ਵੀ ਨਾਸ ਕਰ ਦਿੱਤਾ ਜਾਏਗਾ, ਕਿਉਂਕਿ ਰਾਜ ਵਿੱਚ ਸੇਵਕਾਂ ਦੀ ਕੋਈ ਜ਼ਰੂਰਤ ਨਹੀਂ ਹੋਏਗੀ, ਨਾ ਹੀ ਕਿਸੇ ਅਜਿਹੇ ਦੀ ਜ਼ਰੂਰਤ ਹੋਏਗੀ ਜਿਸ ਦਾ ਸੁਭਾਅ ਉਨ੍ਹਾਂ ਲੋਕਾਂ ਦੀ ਸੇਵਾ ਦੇ ਯੋਗ ਹੋਣ ਲਈ ਨਹੀਂ ਬਦਲਿਆ ਹੈ ਜਿਨ੍ਹਾਂ ਨੂੰ ਸੰਪੂਰਣ ਕੀਤਾ ਜਾ ਚੁੱਕਿਆ ਹੈ ਅਤੇ ਜੋ ਪਰਮੇਸ਼ੁਰ ਪ੍ਰਤੀ ਵਫ਼ਾਦਾਰ ਹਨ। ਅਤੀਤ ਵਿੱਚ ਕਹੇ ਗਏ ਉਹ ਵਚਨ, “ਜਦੋਂ ਕੋਈ ਪ੍ਰਭੂ ’ਤੇ ਵਿਸ਼ਵਾਸ ਕਰਦਾ ਹੈ, ਤਾਂ ਨਸੀਬ ਉਸ ਦੇ ਪੂਰੇ ਪਰਿਵਾਰ ’ਤੇ ਮੁਸਕਰਾਉਂਦਾ ਹੈ,” ਕਿਰਪਾ ਦੇ ਯੁਗ ਲਈ ਢੁਕਵੇਂ ਹਨ, ਪਰ ਮਨੁੱਖਜਾਤੀ ਦੀ ਮੰਜ਼ਿਲ ਨਾਲ ਸੰਬੰਧਤ ਨਹੀਂ ਹਨ। ਉਹ ਸਿਰਫ਼ ਕਿਰਪਾ ਦੇ ਯੁਗ ਦੌਰਾਨ ਇੱਕ ਪੜਾਅ ਲਈ ਢੁਕਵੇਂ ਸਨ। ਉਨ੍ਹਾਂ ਵਚਨਾਂ ਦਾ ਭਾਵਾਰਥ ਸ਼ਾਂਤੀ ਅਤੇ ਭੌਤਿਕ ਬਰਕਤਾਂ ’ਤੇ ਨਿਰਦੇਸ਼ਿਤ ਸੀ, ਜਿਨ੍ਹਾਂ ਦਾ ਲੋਕ ਆਨੰਦ ਮਾਣਦੇ ਸਨ; ਇਨ੍ਹਾਂ ਦਾ ਅਰਥ ਇਹ ਨਹੀਂ ਸੀ ਕਿ ਪ੍ਰਭੂ ਵਿੱਚ ਵਿਸ਼ਵਾਸ ਕਰਨ ਵਾਲੇ ਵਿਅਕਤੀ ਦੇ ਪੂਰੇ ਪਰਿਵਾਰ ਨੂੰ ਬਚਾਇਆ ਜਾਏਗਾ, ਨਾ ਹੀ ਇਨ੍ਹਾਂ ਦਾ ਇਹ ਅਰਥ ਸੀ ਕਿ ਜਦੋਂ ਕਿਸੇ ਵਿਅਕਤੀ ਨੂੰ ਬਰਕਤਾਂ ਪ੍ਰਾਪਤ ਹੁੰਦੀਆਂ ਹਨ, ਤਾਂ ਉਸ ਦੇ ਪੂਰੇ ਪਰਿਵਾਰ ਨੂੰ ਵੀ ਆਰਾਮ ਵਿੱਚ ਲਿਆਂਦਾ ਜਾ ਸਕਦਾ ਹੈ। ਭਾਵੇਂ ਕਿਸੇ ਵਿਅਕਤੀ ਨੂੰ ਬਰਕਤਾਂ ਮਿਲਣ ਜਾਂ ਬਦਨਸੀਬੀ ਨੂੰ ਸਹਿਣਾ ਪਏ, ਇਸ ਦਾ ਨਿਰਧਾਰਣ ਵਿਅਕਤੀ ਦੇ ਮੂਲ ਤੱਤ ਦੇ ਅਨੁਸਾਰ ਹੁੰਦਾ ਹੈ, ਇਹ ਉਸ ਆਮ ਭਾਵ ਦੇ ਅਨੁਸਾਰ ਨਹੀਂ ਹੁੰਦਾ ਜੋ ਵਿਅਕਤੀ ਦੂਜਿਆਂ ਨਾਲ ਸਾਂਝਾ ਕਰ ਸਕਦਾ ਹੈ। ਰਾਜ ਵਿੱਚ ਇਸ ਕਿਸਮ ਦੀ ਕਹਾਵਤ ਜਾਂ ਨਿਯਮ ਲਈ ਬਸ ਕੋਈ ਸਥਾਨ ਨਹੀਂ ਹੈ। ਜੇ ਕੋਈ ਵਿਅਕਤੀ ਅੰਤ ਵਿੱਚ ਜ਼ਿੰਦਾ ਰਹਿਣ ਦੇ ਸਮਰੱਥ ਰਹਿੰਦਾ ਹੈ, ਤਾਂ ਅਜਿਹਾ ਇਸ ਲਈ ਹੈ ਕਿਉਂਕਿ ਉਨ੍ਹਾਂ ਨੇ ਪਰਮੇਸ਼ੁਰ ਦੀਆਂ ਸ਼ਰਤਾਂ ਨੂੰ ਪੂਰਾ ਕੀਤਾ ਹੈ, ਅਤੇ ਜੇ ਉਹ ਆਰਾਮ ਦੇ ਸਮੇਂ ਤਕ ਬਚਣ ਵਿੱਚ ਅਸਮਰਥ ਰਹਿੰਦੇ ਹਨ, ਤਾਂ ਅਜਿਹਾ ਇਸ ਲਈ ਹੈ ਕਿਉਂਕਿ ਉਹ ਪਰਮੇਸ਼ੁਰ ਪ੍ਰਤੀ ਅਣਆਗਿਆਕਾਰੀ ਹਨ ਅਤੇ ਉਨ੍ਹਾਂ ਨੇ ਪਰਮੇਸ਼ੁਰ ਦੀਆਂ ਸ਼ਰਤਾਂ ਨੂੰ ਪੂਰਾ ਨਹੀਂ ਕੀਤਾ ਹੈ। ਹਰੇਕ ਦੀ ਆਪਣੀ ਇੱਕ ਢੁਕਵੀਂ ਮੰਜ਼ਿਲ ਹੁੰਦੀ ਹੈ। ਇਨ੍ਹਾਂ ਮੰਜ਼ਿਲਾਂ ਦਾ ਨਿਰਧਾਰਣ ਹਰੇਕ ਵਿਅਕਤੀ ਦੇ ਮੂਲ ਤੱਤ ਦੇ ਅਨੁਸਾਰ ਹੁੰਦਾ ਹੈ, ਅਤੇ ਇਸ ਦਾ ਦੂਜੇ ਲੋਕਾਂ ਨਾਲ ਬਿਲਕੁਲ ਕੋਈ ਸੰਬੰਧ ਨਹੀਂ ਹੈ। ਇੱਕ ਬੱਚੇ ਦੇ ਦੁਸ਼ਟ ਆਚਰਣ ਦਾ ਤਬਾਦਲਾ ਉਸ ਦੇ ਮਾਪਿਆਂ ਨੂੰ ਨਹੀਂ ਕੀਤਾ ਜਾ ਸਕਦਾ, ਨਾ ਹੀ ਕਿਸੇ ਬੱਚੇ ਦੀ ਧਾਰਮਿਕਤਾ ਨੂੰ ਉਸ ਦੇ ਮਾਪਿਆਂ ਨਾਲ ਸਾਂਝਾ ਕੀਤਾ ਜਾ ਸਕਦਾ ਹੈ। ਮਾਤਾ-ਪਿਤਾ ਦੇ ਦੁਸ਼ਟ ਆਚਰਣ ਦਾ ਤਬਾਦਲਾ ਉਨ੍ਹਾਂ ਦੇ ਬੱਚਿਆਂ ਨੂੰ ਨਹੀਂ ਕੀਤਾ ਜਾ ਸਕਦਾ, ਨਾ ਹੀ ਮਾਤਾ-ਪਿਤਾ ਦੀ ਧਾਰਮਿਕਤਾ ਬੱਚਿਆਂ ਨਾਲ ਸਾਂਝੀ ਕੀਤੀ ਜਾ ਸਕਦੀ ਹੈ। ਹਰ ਕੋਈ ਆਪੋ-ਆਪਣੇ ਪਾਪਾਂ ਦਾ ਬੋਝ ਉਠਾਉਂਦਾ ਹੈ, ਅਤੇ ਹਰ ਕੋਈ ਆਪੋ-ਆਪਣੀਆਂ ਬਰਕਤਾਂ ਦਾ ਆਨੰਦ ਲੈਂਦਾ ਹੈ। ਕੋਈ ਵੀ ਕਿਸੇ ਦੂਜੇ ਵਿਅਕਤੀ ਦਾ ਬਦਲ ਨਹੀਂ ਹੋ ਸਕਦਾ; ਇਹੀ ਧਾਰਮਿਕਤਾ ਹੈ। ਮਨੁੱਖ ਦੇ ਵਿਚਾਰ ਵਿੱਚ, ਜੇ ਮਾਤਾ-ਪਿਤਾ ਨੂੰ ਬਰਕਤਾਂ ਪ੍ਰਾਪਤ ਹੁੰਦੀਆਂ ਹਨ, ਤਾਂ ਉਨ੍ਹਾਂ ਦੇ ਬੱਚੇ ਵੀ ਇਸ ਦੇ ਯੋਗ ਹੋਣੇ ਚਾਹੀਦੇ ਹਨ, ਅਤੇ ਜੇ ਬੱਚੇ ਬੁਰਾ ਕਰਦੇ ਹਨ, ਤਾਂ ਉਨ੍ਹਾਂ ਦੇ ਮਾਪਿਆਂ ਨੂੰ ਉਨ੍ਹਾਂ ਦੇ ਪਾਪਾਂ ਲਈ ਪ੍ਰਾਸਚਿਤ ਕਰਨਾ ਜ਼ਰੂਰੀ ਹੈ। ਇਹ ਮਨੁੱਖ ਦਾ ਦ੍ਰਿਸ਼ਟੀਕੋਣ ਹੈ, ਅਤੇ ਮਨੁੱਖ ਦਾ ਕੰਮ ਕਰਨ ਦਾ ਤਰੀਕਾ ਹੈ; ਇਹ ਪਰਮੇਸ਼ੁਰ ਦਾ ਦ੍ਰਿਸ਼ਟੀਕੋਣ ਨਹੀਂ ਹੈl ਹਰੇਕ ਵਿਅਕਤੀ ਦਾ ਨਤੀਜਾ ਉਸ ਦੇ ਮੂਲ ਤੱਤ ਅਨੁਸਾਰ ਤੈਅ ਹੁੰਦਾ ਹੈ ਜੋ ਉਨ੍ਹਾਂ ਦੇ ਆਚਰਣ ਤੋਂ ਆਉਂਦਾ ਹੈ, ਅਤੇ ਇਸ ਦਾ ਨਿਰਧਾਰਣ ਹਮੇਸ਼ਾਂ ਉਚਿਤ ਢੰਗ ਨਾਲ ਹੁੰਦਾ ਹੈ। ਕੋਈ ਵੀ ਕਿਸੇ ਦੂਜੇ ਦੇ ਪਾਪਾਂ ਦਾ ਬੋਝ ਨਹੀਂ ਉਠਾ ਸਕਦਾ; ਇਸ ਤੋਂ ਵੀ ਵੱਧ, ਕਿਸੇ ਨੂੰ ਵੀ ਦੂਜੇ ਦੇ ਬਦਲੇ ਸਜ਼ਾ ਨਹੀਂ ਮਿਲ ਸਕਦੀ। ਇਹ ਪਰਮ ਸੱਚਾਈ ਹੈ। ਮਾਤਾ-ਪਿਤਾ ਵੱਲੋਂ ਆਪਣੇ ਬੱਚਿਆਂ ਦੀ ਬਹੁਤ ਜ਼ਿਆਦਾ ਦੇਖਭਾਲ ਕਰਨ ਤੋਂ ਇਹ ਸੰਕੇਤ ਨਹੀਂ ਮਿਲਦਾ ਕਿ ਉਹ ਆਪਣੇ ਬੱਚਿਆਂ ਦੇ ਬਦਲੇ ਧਾਰਮਿਕਤਾ ਦੇ ਕੰਮ ਕਰ ਸਕਦੇ ਹਨ, ਨਾ ਹੀ ਬੱਚੇ ਦੇ ਆਪਣੇ ਮਾਤਾ-ਪਿਤਾ ਪ੍ਰਤੀ ਕਰਤੱਵਸ਼ੀਲ ਪਿਆਰ ਦਾ ਇਹ ਅਰਥ ਹੈ ਕਿ ਉਹ ਆਪਣੇ ਮਾਪਿਆਂ ਦੇ ਬਦਲੇ ਧਾਰਮਿਕਤਾ ਦੇ ਕੰਮ ਕਰ ਸਕਦੇ ਹਨ। ਇਹੀ ਇਨ੍ਹਾਂ ਵਚਨਾਂ ਦਾ ਅਸਲ ਅਰਥ ਹੈ, “ਤਦ ਦੋ ਜਣੇ ਖੇਤ ਵਿੱਚ ਹੋਣਗੇ, ਇੱਕ ਲੈ ਲਿਆ ਜਾਵੇਗਾ ਅਤੇ ਇੱਕ ਛੱਡਿਆ ਜਾਵੇਗਾ। ਦੋ ਤੀਵੀਆਂ ਚੱਕੀ ਪੀਂਹਦੀਆਂ ਹੋਣਗੀਆਂ, ਇੱਕ ਲੈ ਲਈ ਜਾਵੇਗੀ ਅਤੇ ਇੱਕ ਛੱਡੀ ਜਾਵੇਗੀ।” ਲੋਕ ਆਪਣੇ ਬੱਚਿਆਂ ਲਈ ਆਪਣੇ ਡੂੰਘੇ ਪਿਆਰ ਦੇ ਆਧਾਰ ’ਤੇ ਬੁਰਾ ਕੰਮ ਕਰਨ ਵਾਲੇ ਆਪਣੇ ਬੱਚਿਆਂ ਨੂੰ ਆਰਾਮ ਵਿੱਚ ਨਹੀਂ ਲਿਜਾ ਸਕਦੇ, ਨਾ ਹੀ ਕੋਈ ਆਪਣੇ ਖੁਦ ਦੇ ਧਰਮੀ ਆਚਰਣ ਦੇ ਆਧਾਰ ’ਤੇ ਆਪਣੀ ਪਤਨੀ (ਜਾਂ ਪਤੀ) ਨੂੰ ਆਰਾਮ ਵਿੱਚ ਲਿਜਾ ਸਕਦਾ ਹੈ। ਇਹ ਇੱਕ ਪ੍ਰਬੰਧਕੀ ਨਿਯਮ ਹੈ; ਕਿਸੇ ਲਈ ਵੀ ਕੋਈ ਅਪਵਾਦ ਨਹੀਂ ਹੋ ਸਕਦਾ। ਅੰਤ ਵਿੱਚ, ਧਾਰਮਿਕਤਾ ਕਰਨ ਵਾਲੇ ਧਾਰਮਿਕਤਾ ਹੀ ਕਰਨਗੇ, ਅਤੇ ਬੁਰਾ ਕਰਨ ਵਾਲੇ ਬੁਰਾ ਹੀ ਕਰਨਗੇ। ਧਰਮੀ ਆਖਰਕਾਰ ਜ਼ਿੰਦਾ ਬਚ ਸਕਣਗੇ, ਜਦਕਿ ਬੁਰਾ ਕਰਨ ਵਾਲਿਆਂ ਦਾ ਨਾਸ ਹੋ ਜਾਏਗਾ। ਜੋ ਪਵਿੱਤਰ ਹਨ ਉਹ ਪਵਿੱਤਰ ਹਨ, ਉਹ ਮਲੀਨ ਨਹੀਂ ਹਨ। ਜੋ ਮਲੀਨ ਹਨ ਉਹ ਮਲੀਨ ਹਨ, ਅਤੇ ਉਨ੍ਹਾਂ ਵਿੱਚ ਪਵਿੱਤਰਤਾ ਦਾ ਇੱਕ ਅੰਸ਼ ਵੀ ਨਹੀਂ ਹੈ। ਜਿਨ੍ਹਾਂ ਲੋਕਾਂ ਦਾ ਨਾਸ ਕੀਤਾ ਜਾਏਗਾ ਉਹ ਸਾਰੇ ਦੁਸ਼ਟ ਹਨ, ਅਤੇ ਉਹ ਜੋ ਜ਼ਿੰਦਾ ਬਚਣਗੇ ਸਾਰੇ ਧਰਮੀ ਹਨ—ਭਾਵੇਂ ਦੁਸ਼ਟ ਲੋਕਾਂ ਦੇ ਬੱਚੇ ਧਾਰਮਿਕ ਕੰਮ ਕਰਨ, ਅਤੇ ਭਾਵੇਂ ਕਿਸੇ ਧਰਮੀ ਵਿਅਕਤੀ ਦੇ ਮਾਪੇ ਬੁਰੇ ਕੰਮ ਕਰਨ। ਵਿਸ਼ਵਾਸੀ ਪਤੀ ਅਤੇ ਅਵਿਸ਼ਵਾਸੀ ਪਤਨੀ ਦਰਮਿਆਨ ਕੋਈ ਸੰਬੰਧ ਨਹੀਂ ਹੈ, ਅਤੇ ਵਿਸ਼ਵਾਸੀ ਬੱਚਿਆਂ ਅਤੇ ਅਵਿਸ਼ਵਾਸੀ ਮਾਪਿਆਂ ਦਰਮਿਆਨ ਕੋਈ ਸੰਬੰਧ ਨਹੀਂ ਹੈ; ਇਹ ਦੋ ਕਿਸਮ ਦੇ ਲੋਕ ਪੂਰੀ ਤਰ੍ਹਾਂ ਨਾਲ ਅਸੰਗਤ ਹਨ। ਆਰਾਮ ਵਿੱਚ ਪ੍ਰਵੇਸ਼ ਕਰਨ ਤੋਂ ਪਹਿਲਾਂ, ਵਿਅਕਤੀ ਦੇ ਭੌਤਿਕ ਸੰਬੰਧੀ ਹੁੰਦੇ ਹਨ, ਪਰ ਇੱਕ ਵਾਰ ਆਰਾਮ ਵਿੱਚ ਪ੍ਰਵੇਸ਼ ਕਰ ਲੈਣ ’ਤੇ, ਵਿਅਕਤੀ ਦੇ ਕਹਿਣ ਲਈ ਵੀ ਕੋਈ ਭੌਤਿਕ ਸੰਬੰਧੀ ਨਹੀਂ ਹੋਣਗੇ। ਜੋ ਲੋਕ ਆਪਣਾ ਫਰਜ਼ ਪੂਰਾ ਕਰਦੇ ਹਨ ਉਹ ਉਨ੍ਹਾਂ ਦੇ ਦੁਸ਼ਮਣ ਹਨ ਜੋ ਆਪਣਾ ਫਰਜ਼ ਪੂਰਾ ਨਹੀਂ ਕਰਦੇ ਹਨ; ਜੋ ਪਰਮੇਸ਼ੁਰ ਨੂੰ ਪਿਆਰ ਕਰਦੇ ਹਨ ਅਤੇ ਜੋ ਉਸ ਨਾਲ ਘਿਰਣਾ ਕਰਦੇ ਹਨ, ਇੱਕ ਦੂਜੇ ਦੇ ਵਿਰੋਧ ਵਿੱਚ ਹਨ। ਉਹ ਜੋ ਆਰਾਮ ਵਿੱਚ ਪ੍ਰਵੇਸ਼ ਕਰਨਗੇ ਅਤੇ ਉਹ ਜਿਨ੍ਹਾਂ ਦਾ ਨਾਸ ਹੋ ਜਾਏਗਾ ਦੋ ਅਸੰਗਤ ਕਿਸਮ ਦੇ ਪ੍ਰਾਣੀ ਹਨ। ਆਪਣੇ ਫਰਜ਼ਾਂ ਨੂੰ ਪੂਰਾ ਕਰਨ ਵਾਲੇ ਪ੍ਰਾਣੀ ਜ਼ਿੰਦਾ ਬਚਣ ਦੇ ਸਮਰੱਥ ਹੋਣਗੇ, ਜਦਕਿ ਜੋ ਆਪਣੇ ਫਰਜ਼ ਪੂਰੇ ਨਹੀਂ ਕਰਨਗੇ ਉਨ੍ਹਾਂ ਦਾ ਨਾਸ ਹੋ ਜਾਏਗਾ; ਇਸ ਦੇ ਇਲਾਵਾ, ਇਹ ਸਭ ਅਨੰਤ ਕਾਲ ਲਈ ਹੋਏਗਾ। ਕੀ ਤੂੰ ਇੱਕ ਸਿਰਜੇ ਹੋਏ ਪ੍ਰਾਣੀ ਵਜੋਂ ਆਪਣਾ ਫਰਜ਼ ਨਿਭਾਉਣ ਲਈ ਆਪਣੇ ਪਤੀ ਨੂੰ ਪਿਆਰ ਕਰਦੀ ਹੈਂ? ਕੀ ਤੂੰ ਇੱਕ ਸਿਰਜੇ ਹੋਏ ਪ੍ਰਾਣੀ ਵਜੋਂ ਆਪਣਾ ਫਰਜ਼ ਨਿਭਾਉਣ ਲਈ ਆਪਣੀ ਪਤਨੀ ਨੂੰ ਪਿਆਰ ਕਰਦਾ ਹੈਂ? ਕੀ ਤੂੰ ਇੱਕ ਸਿਰਜੇ ਹੋਏ ਪ੍ਰਾਣੀ ਵਜੋਂ ਆਪਣਾ ਫਰਜ਼ ਨਿਭਾਉਣ ਲਈ ਆਪਣੇ ਅਵਿਸ਼ਵਾਸੀ ਮਾਤਾ-ਪਿਤਾ ਪ੍ਰਤੀ ਕਰਤੱਵਸ਼ੀਲ ਹੈਂ? ਕੀ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਰਨ ਦਾ ਮਨੁੱਖ ਦਾ ਨਜ਼ਰੀਆ ਸਹੀ ਹੈ ਜਾਂ ਗ਼ਲਤ? ਕੀ ਤੂੰ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਰਦਾ ਹੈਂ? ਤੂੰ ਕੀ ਪ੍ਰਾਪਤ ਕਰਨ ਚਾਹੁੰਦਾ ਹੈਂ? ਤੂੰ ਪਰਮੇਸ਼ੁਰ ਨੂੰ ਕਿਵੇਂ ਪਿਆਰ ਕਰਦਾ ਹੈਂ? ਉਹ ਲੋਕ ਜੋ ਸਿਰਜੇ ਹੋਏ ਪ੍ਰਾਣੀਆਂ ਦੇ ਰੂਪ ਵਿੱਚ ਆਪਣਾ ਫਰਜ਼ ਪੂਰਾ ਨਹੀਂ ਕਰ ਸਕਦੇ ਅਤੇ ਜੋ ਪੂਰੀ ਕੋਸ਼ਿਸ਼ ਨਹੀਂ ਕਰ ਸਕਦੇ, ਨਾਸ ਦੇ ਪਾਤਰ ਬਣਨਗੇ। ਅੱਜ ਦੇ ਲੋਕਾਂ ਦਰਮਿਆਨ ਭੌਤਿਕ ਸੰਬੰਧ ਮੌਜੂਦ ਹਨ, ਅਤੇ ਨਾਲ ਹੀ ਉਹ ਲਹੂ ਦੇ ਸੰਬੰਧਾਂ ਨਾਲ ਜੁੜੇ ਹੋਏ ਹਨ, ਪਰ ਭਵਿੱਖ ਵਿੱਚ ਇਹ ਸਭ ਚੂਰ-ਚੂਰ ਹੋ ਜਾਣਗੇ। ਵਿਸ਼ਵਾਸੀਆਂ ਅਤੇ ਅਵਿਸ਼ਵਾਸੀਆਂ ਦਰਮਿਆਨ ਕੋਈ ਮੇਲ ਨਹੀਂ ਹੈ; ਸਗੋਂ, ਉਹ ਇੱਕ ਦੂਜੇ ਦੇ ਵਿਰੋਧੀ ਹਨ। ਉਹ ਜੋ ਆਰਾਮ ਵਿੱਚ ਹਨ, ਵਿਸ਼ਵਾਸ ਕਰਨਗੇ ਕਿ ਪਰਮੇਸ਼ੁਰ ਹੈ ਅਤੇ ਉਸ ਦੇ ਅਧੀਨ ਹੋ ਜਾਣਗੇ, ਜਦਕਿ ਜੋ ਪਰਮੇਸ਼ੁਰ ਦੇ ਅਣਆਗਿਆਕਾਰੀ ਹਨ ਉਨ੍ਹਾਂ ਸਾਰਿਆਂ ਦਾ ਨਾਸ ਕਰ ਦਿੱਤਾ ਜਾਏਗਾ। ਧਰਤੀ ’ਤੇ ਇਸ ਤੋਂ ਅੱਗੇ ਪਰਿਵਾਰਾਂ ਦੀ ਹੋਂਦ ਨਹੀਂ ਹੋਏਗੀ; ਮਾਤਾ-ਪਿਤਾ ਜਾਂ ਔਲਾਦਾਂ ਜਾਂ ਪਤੀ-ਪਤਨੀਆਂ ਦੇ ਸੰਬੰਧ ਕਿਵੇਂ ਹੋ ਸਕਦੇ ਹਨ? ਵਿਸ਼ਵਾਸ ਅਤੇ ਅਵਿਸ਼ਵਾਸ ਦੀ ਇਸ ਬੇਹੱਦ ਬੇਮੇਲਤਾ ਨਾਲ ਅਜਿਹੇ ਭੌਤਿਕ ਸੰਬੰਧ ਪੂਰੀ ਤਰ੍ਹਾਂ ਨਾਲ ਟੁੱਟ ਚੁੱਕੇ ਹੋਣਗੇ!

ਮਨੁੱਖਜਾਤੀ ਦਰਮਿਆਨ ਮੂਲ ਰੂਪ ਵਿੱਚ ਕੋਈ ਪਰਿਵਾਰ ਨਹੀਂ ਸਨ; ਸਿਰਫ਼ ਇੱਕ ਮਰਦ ਅਤੇ ਇੱਕ ਇਸਤ੍ਰੀ ਮੌਜੂਦ ਸਨ—ਦੋ ਵੱਖ-ਵੱਖ ਕਿਸਮ ਦੇ ਮਨੁੱਖ। ਕੋਈ ਦੇਸ਼ ਨਹੀਂ ਸਨ, ਪਰਿਵਾਰਾਂ ਦੀ ਤਾਂ ਗੱਲ ਹੀ ਛੱਡੋ, ਪਰ ਮਨੁੱਖਜਾਤੀ ਦੀ ਭ੍ਰਿਸ਼ਟਤਾ ਕਾਰਣ ਸਾਰੇ ਕਿਸਮ ਦੇ ਲੋਕਾਂ ਨੇ ਆਪਣੇ-ਆਪ ਨੂੰ ਵਿਅਕਤੀਗਤ ਗੋਤਾਂ ਵਿੱਚ ਗਠਿਤ ਕਰ ਲਿਆ, ਬਾਅਦ ਵਿੱਚ ਇਹ ਦੇਸ਼ਾਂ ਅਤੇ ਨਸਲਾਂ ਵਜੋਂ ਵਿਕਸਿਤ ਹੋ ਗਏ। ਇਹ ਦੇਸ਼ ਅਤੇ ਨਸਲਾਂ ਛੋਟੇ-ਛੋਟੇ ਪਰਿਵਾਰਾਂ ਨਾਲ ਮਿਲ ਕੇ ਬਣੇ ਸਨ, ਅਤੇ ਇਸ ਤਰੀਕੇ ਨਾਲ ਸਾਰੇ ਕਿਸਮ ਦੇ ਲੋਕ ਭਾਸ਼ਾਵਾਂ ਵਿੱਚ ਭਿੰਨਤਾਵਾਂ ਅਤੇ ਸਰਹੱਦਾਂ ਦੇ ਆਧਾਰ ’ਤੇ ਵੱਖ-ਵੱਖ ਜਾਤੀਆਂ ਵਿੱਚ ਵੰਡੇ ਗਏ। ਅਸਲ ਵਿੱਚ, ਭਾਵੇਂ ਸੰਸਾਰ ਵਿੱਚ ਕਿੰਨੀਆਂ ਹੀ ਜਾਤੀਆਂ ਹੋਣ, ਮਨੁੱਖਜਾਤੀ ਦਾ ਸਿਰਫ਼ ਇੱਕ ਹੀ ਪੂਰਵਜ ਹੈ। ਅਰੰਭ ਵਿੱਚ, ਸਿਰਫ਼ ਦੋ ਹੀ ਕਿਸਮ ਦੇ ਮਨੁੱਖ ਸਨ, ਅਤੇ ਇਹ ਦੋ ਕਿਸਮਾਂ ਮਰਦ ਅਤੇ ਇਸਤ੍ਰੀ ਸਨ। ਹਾਲਾਂਕਿ, ਪਰਮੇਸ਼ੁਰ ਦੇ ਕੰਮ ਦੀ ਪ੍ਰਗਤੀ, ਇਤਿਹਾਸ ਦੀ ਹਲਚਲ, ਅਤੇ ਭੂਗੌਲਿਕ ਤਬਦੀਲੀਆਂ ਦੇ ਕਾਰਣ, ਵੱਖ-ਵੱਖ ਅੰਸ਼ਾਂ ਤਕ ਇਹ ਦੋ ਕਿਸਮ ਦੇ ਮਨੁੱਖ ਹੋਰ ਵੀ ਜ਼ਿਆਦਾ ਕਿਸਮਾਂ ਵਿੱਚ ਵਿਕਸਿਤ ਹੋ ਗਏ। ਬੁਨਿਆਦੀ ਤੌਰ ’ਤੇ, ਮਨੁੱਖਜਾਤੀ ਵਿੱਚ ਭਾਵੇਂ ਕਿੰਨੀਆਂ ਹੀ ਜਾਤੀਆਂ ਹੋਣ, ਪਰ ਸਾਰੀ ਮਨੁੱਖਜਾਤੀ ਪਰਮੇਸ਼ੁਰ ਦੀ ਸਿਰਜਣਾ ਹੈ। ਭਾਵੇਂ ਲੋਕ ਕਿਸੇ ਵੀ ਜਾਤੀ ਨਾਲ ਸੰਬੰਧਤ ਹੋਣ, ਉਹ ਸਾਰੇ ਉਸ ਦੇ ਸਿਰਜੇ ਹੋਏ ਪ੍ਰਾਣੀ ਹਨ; ਉਹ ਸਭ ਆਦਮ ਅਤੇ ਹੱਵਾਹ ਦੇ ਵੰਸ਼ਜ ਹਨ। ਭਾਵੇਂ ਕਿ ਉਹ ਪਰਮੇਸ਼ੁਰ ਦੇ ਹੱਥਾਂ ਨਾਲ ਨਹੀਂ ਸਿਰਜੇ ਗਏ ਹਨ, ਫਿਰ ਵੀ ਉਹ ਆਦਮ ਅਤੇ ਹੱਵਾਹ ਦੇ ਵੰਸ਼ਜ ਹਨ, ਜਿਨ੍ਹਾਂ ਦੀ ਪਰਮੇਸ਼ੁਰ ਨੇ ਵਿਅਕਤੀਗਤ ਤੌਰ ਤੇ ਸਿਰਜਣਾ ਕੀਤੀ ਸੀ। ਭਾਵੇਂ ਲੋਕ ਕਿਸੇ ਵੀ ਕਿਸਮ ਨਾਲ ਸੰਬੰਧਤ ਹੋਣ, ਉਹ ਸਾਰੇ ਉਸ ਦੇ ਸਿਰਜੇ ਹੋਏ ਪ੍ਰਾਣੀ ਹਨ; ਕਿਉਂਕਿ ਉਹ ਮਨੁੱਖਜਾਤੀ ਨਾਲ ਸੰਬੰਧਤ ਹਨ, ਜਿਸ ਦੀ ਸਿਰਜਣਾ ਪਰਮੇਸ਼ੁਰ ਨੇ ਕੀਤੀ ਹੈ, ਇਸ ਲਈ ਉਨ੍ਹਾਂ ਦੀ ਮੰਜ਼ਿਲ ਉਹੀ ਹੈ ਜੋ ਮਨੁੱਖਜਾਤੀ ਦੀ ਹੋਣੀ ਚਾਹੀਦੀ ਹੈ, ਅਤੇ ਉਹ ਉਨ੍ਹਾਂ ਨਿਯਮਾਂ ਅਨੁਸਾਰ ਵੰਡੇ ਗਏ ਹਨ ਜੋ ਮਨੁੱਖਾਂ ਨੂੰ ਸੰਗਠਤ ਕਰਦੇ ਹਨ। ਕਹਿਣ ਦਾ ਭਾਵ ਹੈ ਕਿ ਸਾਰੇ ਬੁਰਾ ਕਰਨ ਵਾਲੇ ਅਤੇ ਸਾਰੇ ਧਰਮੀ ਲੋਕ, ਆਖਰਕਾਰ ਪ੍ਰਾਣੀ ਹੀ ਹਨ। ਉਹ ਪ੍ਰਾਣੀ ਜੋ ਬੁਰਾ ਕਰਦੇ ਹਨ ਆਖਰਕਾਰ ਉਨ੍ਹਾਂ ਦਾ ਨਾਸ ਹੋ ਜਾਏਗਾ, ਅਤੇ ਉਹ ਲੋਕ ਜੋ ਧਾਰਮਿਕਤਾ ਦੇ ਕੰਮ ਕਰਦੇ ਹਨ ਜ਼ਿੰਦਾ ਬਚੇ ਰਹਿਣਗੇ। ਇਨ੍ਹਾਂ ਦੋ ਕਿਸਮ ਦੇ ਪ੍ਰਾਣੀਆਂ ਲਈ ਇਹ ਸਭ ਤੋਂ ਢੁਕਵਾਂ ਪ੍ਰਬੰਧ ਹੈ। ਕੁਕਰਮੀ, ਆਪਣੀ ਅਣਆਗਿਆਕਾਰੀ ਕਾਰਣ ਇਨਕਾਰ ਨਹੀਂ ਕਰ ਸਕਦੇ ਕਿ ਹਾਲਾਂਕਿ ਉਹ ਪਰਮੇਸ਼ੁਰ ਦੀ ਸਿਰਜਣਾ ਹਨ, ਪਰ ਸ਼ਤਾਨ ਦੁਆਰਾ ਕਾਬੂ ਵਿੱਚ ਲੈ ਲਏ ਗਏ ਹਨ, ਅਤੇ ਇਸ ਲਈ ਬਚਾਏ ਨਹੀਂ ਜਾ ਸਕਦੇ। ਧਰਮੀ ਆਚਰਣ ਵਾਲੇ ਪ੍ਰਾਣੀ, ਇਸ ਤੱਥ ਦੇ ਆਧਾਰ ’ਤੇ ਕਿ ਉਹ ਜ਼ਿੰਦਾ ਬਚਣਗੇ, ਇਨਕਾਰ ਨਹੀਂ ਕਰ ਸਕਦੇ ਕਿ ਉਹ ਪਰਮੇਸ਼ੁਰ ਦੁਆਰਾ ਸਿਰਜੇ ਗਏ ਹਨ ਪਰ ਫਿਰ ਸ਼ਤਾਨ ਦੁਆਰਾ ਭ੍ਰਿਸ਼ਟ ਕੀਤੇ ਜਾਣ ਤੋਂ ਬਾਅਦ ਮੁਕਤੀ ਪ੍ਰਾਪਤ ਕਰ ਚੁੱਕੇ ਹਨ। ਕੁਕਰਮੀ ਲੋਕ ਅਜਿਹੇ ਪ੍ਰਾਣੀ ਹਨ ਜੋ ਪਰਮੇਸ਼ੁਰ ਪ੍ਰਤੀ ਅਣਆਗਿਆਕਾਰੀ ਹਨ; ਉਹ ਅਜਿਹੇ ਪ੍ਰਾਣੀ ਹਨ ਜਿਨ੍ਹਾਂ ਨੂੰ ਬਚਾਇਆ ਨਹੀਂ ਜਾ ਸਕਦਾ ਅਤੇ ਉਨ੍ਹਾਂ ਨੂੰ ਸ਼ਤਾਨ ਦੁਆਰਾ ਪਹਿਲਾਂ ਹੀ ਪੂਰੀ ਤਰ੍ਹਾਂ ਕਬਜ਼ੇ ਵਿੱਚ ਲੈ ਲਿਆ ਗਿਆ ਹੈ। ਬੁਰਾ ਕਰਨ ਵਾਲੇ ਲੋਕ ਵੀ ਮਨੁੱਖ ਹੀ ਹਨ; ਉਹ ਅਜਿਹੇ ਮਨੁੱਖ ਹਨ ਜੋ ਚਰਮਸੀਮਾ ਤਕ ਭ੍ਰਿਸ਼ਟ ਕੀਤੇ ਜਾ ਚੁੱਕੇ ਹਨ, ਅਤੇ ਅਜਿਹੇ ਲੋਕ ਹਨ ਜਿਨ੍ਹਾਂ ਨੂੰ ਬਚਾਇਆ ਨਹੀਂ ਜਾ ਸਕਦਾ। ਠੀਕ ਉਸੇ ਤਰ੍ਹਾਂ ਉਹ ਵੀ ਪ੍ਰਾਣੀ ਹਨ, ਧਰਮੀ ਆਚਰਣ ਵਾਲੇ ਲੋਕ ਵੀ ਭ੍ਰਿਸ਼ਟ ਕੀਤੇ ਗਏ ਹਨ, ਪਰ ਇਹ ਉਹ ਮਨੁੱਖ ਹਨ ਜੋ ਆਪਣੇ ਭ੍ਰਿਸ਼ਟ ਸੁਭਾਅ ਤੋਂ ਮੁਕਤ ਹੋਣਾ ਚਾਹੁੰਦੇ ਹਨ ਅਤੇ ਪਰਮੇਸ਼ੁਰ ਦੇ ਅਧੀਨ ਹੋਣ ਦੇ ਸਮਰੱਥ ਬਣ ਗਏ ਹਨ। ਧਰਮੀ ਆਚਰਣ ਵਾਲੇ ਲੋਕ ਧਾਰਮਿਕਤਾ ਨਾਲ ਲਬਰੇਜ਼ ਨਹੀਂ ਹਨ; ਸਗੋਂ, ਉਨ੍ਹਾਂ ਨੇ ਮੁਕਤੀ ਪ੍ਰਾਪਤ ਕਰ ਲਈ ਹੈ ਅਤੇ ਆਪਣੇ ਭ੍ਰਿਸ਼ਟ ਸੁਭਾਅ ਨੂੰ ਛੱਡ ਕੇ ਸੁਤੰਤਰ ਹੋ ਗਏ ਹਨ; ਉਹ ਪਰਮੇਸ਼ੁਰ ਦੇ ਅਧੀਨ ਹੋ ਸਕਦੇ ਹਨ। ਉਹ ਅੰਤ ਵਿੱਚ ਮਜ਼ਬੂਤੀ ਨਾਲ ਖੜ੍ਹੇ ਰਹਿਣਗੇ, ਪਰ ਕਹਿਣ ਦਾ ਇਹ ਅਰਥ ਨਹੀਂ ਹੈ ਕਿ ਉਹ ਕਦੇ ਸ਼ਤਾਨ ਦੁਆਰਾ ਭ੍ਰਿਸ਼ਟ ਨਹੀਂ ਕੀਤੇ ਗਏ ਸਨ। ਪਰਮੇਸ਼ੁਰ ਦਾ ਕੰਮ ਖਤਮ ਹੋਣ ਤੋਂ ਬਾਅਦ, ਉਸ ਦੇ ਸਾਰੇ ਪ੍ਰਾਣੀਆਂ ਦਰਮਿਆਨ, ਉਹ ਲੋਕ ਹੋਣਗੇ ਜਿਨ੍ਹਾਂ ਦਾ ਨਾਸ ਕੀਤਾ ਜਾਏਗਾ ਅਤੇ ਉਹ ਹੋਣਗੇ ਜੋ ਜ਼ਿੰਦਾ ਬਚੇ ਰਹਿਣਗੇ। ਇਹ ਉਸ ਦੇ ਪ੍ਰਬੰਧਨ ਦੇ ਕੰਮ ਦੀ ਅਟੱਲ ਪ੍ਰਵਿਰਤੀ ਹੈ; ਕੋਈ ਵੀ ਇਸ ਤੋਂ ਇਨਕਾਰ ਨਹੀਂ ਕਰ ਸਕਦਾ। ਕੁਕਰਮੀਆਂ ਨੂੰ ਜ਼ਿੰਦਾ ਰਹਿਣ ਦੀ ਅਨੁਮਤੀ ਨਹੀਂ ਦਿੱਤੀ ਜਾਏਗੀ; ਜੋ ਲੋਕ ਅੰਤ ਤਕ ਪਰਮੇਸ਼ੁਰ ਦੇ ਅਧੀਨ ਰਹਿੰਦੇ ਹਨ ਅਤੇ ਉਸ ਦੇ ਪਿੱਛੇ ਚੱਲਦੇ ਹਨ ਨਿਸ਼ਚਿਤ ਰੂਪ ਵਿੱਚ ਜ਼ਿੰਦਾ ਰਹਿਣਗੇ। ਕਿਉਂਕਿ ਇਹ ਕੰਮ ਮਨੁੱਖਜਾਤੀ ਦੇ ਪ੍ਰਬੰਧਨ ਦਾ ਹੈ, ਇਸ ਲਈ ਕੁਝ ਹੋਣਗੇ ਜੋ ਬਚੇ ਰਹਿਣਗੇ ਅਤੇ ਕੁਝ ਹੋਣਗੇ ਜਿਨ੍ਹਾਂ ਦਾ ਨਾਸ ਕਰ ਦਿੱਤਾ ਜਾਏਗਾ। ਇਹ ਵੱਖ-ਵੱਖ ਕਿਸਮ ਦੇ ਲੋਕਾਂ ਲਈ ਵੱਖ-ਵੱਖ ਨਤੀਜੇ ਹਨ, ਅਤੇ ਪਰਮੇਸ਼ੁਰ ਦੇ ਸਿਰਜੇ ਹੋਏ ਪ੍ਰਾਣੀਆਂ ਲਈ ਸਭ ਤੋਂ ਢੁਕਵੇਂ ਪ੍ਰਬੰਧ ਹਨ। ਮਨੁੱਖਜਾਤੀ ਲਈ ਪਰਮੇਸ਼ੁਰ ਦਾ ਅੰਤਮ ਪ੍ਰਬੰਧਨ ਪਰਿਵਾਰਾਂ ਨੂੰ ਤੋੜ ਕੇ, ਨਸਲਾਂ ਨੂੰ ਤਬਾਹ ਕਰਕੇ ਅਤੇ ਕੌਮੀ ਸਰਹੱਦਾਂ ਨੂੰ ਖਤਮ ਕਰਕੇ ਉਨ੍ਹਾਂ ਨੂੰ ਪਰਿਵਾਰਾਂ ਜਾਂ ਕੌਮੀ ਸਰਹੱਦਾਂ ਤੋਂ ਬਿਨਾਂ ਇੱਕ ਪ੍ਰਬੰਧ ਵਿੱਚ ਵੰਡਣਾ ਹੈ, ਕਿਉਂਕਿ, ਆਖਰਕਾਰ ਮਨੁੱਖ ਇੱਕ ਹੀ ਪੂਰਵਜ ਤੋਂ ਹਨ ਅਤੇ ਪਰਮੇਸ਼ੁਰ ਦੀ ਸਿਰਜਣਾ ਹਨ। ਸੰਖੇਪ ਵਿੱਚ, ਬੁਰਾ ਕਰਨ ਵਾਲੇ ਪ੍ਰਾਣੀਆਂ ਦਾ ਨਾਸ ਕੀਤਾ ਜਾਏਗਾ, ਅਤੇ ਪਰਮੇਸ਼ੁਰ ਦੀ ਆਗਿਆਕਾਰੀ ਕਰਨ ਵਾਲੇ ਜ਼ਿੰਦਾ ਰਹਿਣਗੇ। ਇਸ ਤਰ੍ਹਾਂ, ਆਰਾਮ ਦੇ ਆਉਣ ਵਾਲੇ ਸਮੇਂ ਵਿੱਚ ਕੋਈ ਪਰਿਵਾਰ ਨਹੀਂ ਹੋਣਗੇ, ਕੋਈ ਦੇਸ਼ ਨਹੀਂ ਹੋਣਗੇ, ਅਤੇ ਖਾਸ ਕਰਕੇ ਕੋਈ ਨਸਲਾਂ ਨਹੀਂ ਹੋਣਗੀਆਂ; ਇਸ ਪ੍ਰਕਾਰ ਦੀ ਮਨੁੱਖਜਾਤੀ ਸਭ ਤੋਂ ਪਵਿੱਤਰ ਕਿਸਮ ਦੀ ਮਨੁੱਖਜਾਤੀ ਹੋਏਗੀ। ਆਦਮ ਅਤੇ ਹੱਵਾਹ ਦੀ ਸਿਰਜਣਾ ਮੂਲ ਰੂਪ ਵਿੱਚ ਇਸ ਲਈ ਕੀਤੀ ਗਈ ਸੀ ਤਾਂ ਕਿ ਮਨੁੱਖਜਾਤੀ ਧਰਤੀ ਦੀਆਂ ਸਾਰੀਆਂ ਚੀਜ਼ਾਂ ਦੀ ਦੇਖਭਾਲ ਕਰ ਸਕੇ; ਮੂਲ ਰੂਪ ਵਿੱਚ ਮਨੁੱਖ ਸਾਰੀਆਂ ਚੀਜ਼ਾਂ ਦੇ ਮਾਲਕ ਸਨ। ਮਨੁੱਖਾਂ ਦੀ ਸਿਰਜਣਾ ਵਿੱਚ ਯਹੋਵਾਹ ਦਾ ਮਨੋਰਥ ਮਨੁੱਖ ਨੂੰ ਧਰਤੀ ਉੱਪਰ ਹੋਂਦ ਬਣਾਈ ਰੱਖਣ ਅਤੇ ਇਸ ਦੀਆਂ ਸਾਰੀਆਂ ਚੀਜ਼ਾਂ ਦੀ ਦੇਖਭਾਲ ਦੀ ਅਨੁਮਤੀ ਦੇਣਾ ਸੀ, ਕਿਉਂਕਿ ਅਰੰਭ ਵਿੱਚ ਮਨੁੱਖਜਾਤੀ ਭ੍ਰਿਸ਼ਟ ਨਹੀਂ ਕੀਤੀ ਗਈ ਸੀ ਅਤੇ ਬੁਰਾ ਕਰਨ ਵਿੱਚ ਅਸਮਰਥ ਸੀ। ਹਾਲਾਂਕਿ, ਮਨੁੱਖਾਂ ਦੇ ਭ੍ਰਿਸ਼ਟ ਹੋ ਜਾਣ ਮਗਰੋਂ, ਉਹ ਹੁਣ ਹੋਰ ਸਾਰੀਆਂ ਚੀਜ਼ਾਂ ਦੇ ਦੇਖਭਾਲ ਕਰਨ ਵਾਲੇ ਨਹੀਂ ਰਹੇ। ਪਰਮੇਸ਼ੁਰ ਦੀ ਮੁਕਤੀ ਦਾ ਉਦੇਸ਼ ਮਨੁੱਖਜਾਤੀ ਦੇ ਇਸ ਕੰਮ ਨੂੰ ਪੁਨਰਸਥਾਪਤ ਕਰਨਾ, ਮਨੁੱਖਜਾਤੀ ਦੇ ਮੂਲ ਕਾਰਣ ਅਤੇ ਮੂਲ ਅਗਿਆਕਾਰਿਤਾ ਨੂੰ ਪੁਨਰਸਥਾਪਤ ਕਰਨਾ ਹੈ; ਆਰਾਮ ਵਿੱਚ ਮਨੁੱਖਜਾਤੀ ਉਸ ਨਤੀਜੇ ਦਾ ਸਟੀਕ ਪ੍ਰਤੀਕ ਹੋਏਗੀ ਜਿਸ ਨੂੰ ਪਰਮੇਸ਼ੁਰ ਮੁਕਤੀ ਦੇ ਆਪਣੇ ਕੰਮ ਦੇ ਨਾਲ ਪ੍ਰਾਪਤ ਕਰਨ ਦੀ ਉਮੀਦ ਕਰਦਾ ਹੈ। ਹਾਲਾਂਕਿ ਇਸ ਤੋਂ ਅੱਗੇ ਇਹ ਅਦਨ ਦੇ ਬਾਗ਼ ਦੇ ਜੀਵਨ ਦੇ ਸਮਾਨ ਜੀਵਨ ਨਹੀਂ ਹੋਏਗਾ, ਪਰ ਉਨ੍ਹਾਂ ਦਾ ਮੂਲ ਤੱਤ ਉਹੀ ਹੋਏਗਾ; ਹੁਣ ਮਨੁੱਖਜਾਤੀ ਸਿਰਫ਼ ਆਪਣੀ ਉਸ ਭ੍ਰਿਸ਼ਟਤਾ-ਰਹਿਤ ਅਵਸਥਾ ਵਿੱਚ ਹੀ ਨਹੀਂ ਹੋਏਗੀ ਜਿਵੇਂ ਇਹ ਸ਼ੁਰੂ ਵਿੱਚ ਸੀ, ਸਗੋਂ ਇਹ ਅਜਿਹੀ ਮਨੁੱਖਜਾਤੀ ਹੋਏਗੀ ਜੋ ਭ੍ਰਿਸ਼ਟ ਬਣ ਗਈ ਸੀ ਅਤੇ ਫਿਰ ਉਸ ਨੇ ਮੁਕਤੀ ਪ੍ਰਾਪਤ ਕਰ ਲਈ। ਇਹ ਲੋਕ ਜਿਨ੍ਹਾਂ ਨੇ ਮੁਕਤੀ ਪ੍ਰਾਪਤ ਕਰ ਲਈ ਹੈ ਆਖਰਕਾਰ (ਅਰਥਾਤ, ਪਰਮੇਸ਼ੁਰ ਦਾ ਕੰਮ ਖਤਮ ਹੋਣ ਤੋਂ ਬਾਅਦ) ਆਰਾਮ ਵਿੱਚ ਪ੍ਰਵੇਸ਼ ਕਰਨਗੇ। ਇਸੇ ਤਰ੍ਹਾਂ, ਜਿਨ੍ਹਾਂ ਨੂੰ ਸਜ਼ਾ ਦਿੱਤੀ ਜਾਣੀ ਹੈ ਉਨ੍ਹਾਂ ਦੇ ਨਤੀਜੇ ਵੀ ਅੰਤ ਵਿੱਚ ਪੂਰੀ ਤਰ੍ਹਾਂ ਪਰਗਟ ਕੀਤੇ ਜਾਣਗੇ, ਅਤੇ ਉਨ੍ਹਾਂ ਦਾ ਸਿਰਫ਼ ਉਦੋਂ ਨਾਸ ਕੀਤਾ ਜਾਏਗਾ ਜਦੋਂ ਪਰਮੇਸ਼ੁਰ ਦਾ ਕੰਮ ਖਤਮ ਹੋ ਜਾਏਗਾ। ਦੂਜੇ ਸ਼ਬਦਾਂ ਵਿੱਚ, ਜਦੋਂ ਉਸ ਦਾ ਕੰਮ ਖਤਮ ਹੋ ਜਾਂਦਾ ਹੈ, ਤਾਂ ਉਹ ਜੋ ਕੁਕਰਮੀ ਹਨ ਅਤੇ ਜਿਨ੍ਹਾਂ ਨੂੰ ਬਚਾਇਆ ਜਾ ਚੁੱਕਿਆ ਹੈ, ਸਾਰੇ ਉਜਾਗਰ ਕੀਤੇ ਜਾਣਗੇ, ਕਿਉਂਕਿ ਸਾਰੇ ਕਿਸਮ ਦੇ ਲੋਕਾਂ ਨੂੰ ਉਜਾਗਰ ਕਰਨ ਦਾ ਕੰਮ (ਭਾਵੇਂ ਕਿ ਉਹ ਕੁਕਰਮੀ ਹਨ ਜਾਂ ਉਨ੍ਹਾਂ ਵਿੱਚੋਂ ਹਨ ਜੋ ਬਚਾਏ ਗਏ ਹਨ) ਹਰੇਕ ਉੱਪਰ ਇੱਕੋ ਸਮੇਂ ’ਤੇ ਪੂਰਾ ਕੀਤਾ ਜਾਏਗਾ। ਇਸ ਲਈ, ਸਾਰੇ ਕਿਸਮ ਦੇ ਲੋਕਾਂ ਦੇ ਨਤੀਜੇ ਇੱਕੋ ਸਮੇਂ ’ਤੇ ਪਰਗਟ ਕੀਤੇ ਜਾਣਗੇ। ਪਰਮੇਸ਼ੁਰ ਕੁਕਰਮੀ ਲੋਕਾਂ ਨੂੰ ਅਲੱਗ ਰੱਖਣ ਅਤੇ ਇੱਕ ਵਾਰ ਵਿੱਚ ਉਨ੍ਹਾਂ ਦਾ ਥੋੜ੍ਹਾ ਜਿਹਾ ਨਿਆਂ ਕਰਨ ਜਾਂ ਉਨ੍ਹਾਂ ਨੂੰ ਸਜ਼ਾ ਦੇਣ ਤੋਂ ਪਹਿਲਾਂ, ਅਜਿਹੇ ਲੋਕਾਂ ਦੇ ਸਮੂਹ ਨੂੰ ਆਰਾਮ ਵਿੱਚ ਪ੍ਰਵੇਸ਼ ਕਰਨ ਦੀ ਅਨੁਮਤੀ ਨਹੀਂ ਦਏਗਾ ਜਿਨ੍ਹਾਂ ਨੂੰ ਮੁਕਤੀ ਦਿੱਤੀ ਜਾ ਚੁੱਕੀ ਹੈ; ਉਹ ਤੱਥਾਂ ਦੇ ਅਨੁਸਾਰ ਨਹੀਂ ਹੋਏਗਾ। ਜਦੋਂ ਕੁਕਰਮੀਆਂ ਦਾ ਨਾਸ ਹੋ ਜਾਂਦਾ ਹੈ ਅਤੇ ਉਹ ਜੋ ਜ਼ਿੰਦਾ ਰਹਿ ਸਕਦੇ ਹਨ ਆਰਾਮ ਵਿੱਚ ਪ੍ਰਵੇਸ਼ ਕਰ ਲੈਂਦੇ ਹਨ, ਤਾਂ ਸਮੁੱਚੇ ਬ੍ਰਹਿਮੰਡ ਵਿੱਚ ਪਰਮੇਸ਼ੁਰ ਦਾ ਕੰਮ ਪੂਰਾ ਹੋ ਜਾਏਗਾ। ਉਹ ਜੋ ਬਰਕਤਾਂ ਪ੍ਰਾਪਤ ਕਰਨਗੇ ਅਤੇ ਜੋ ਬਦਨਸੀਬੀ ਦੀ ਤਕਲੀਫ਼ ਝੱਲਣਗੇ ਉਨ੍ਹਾਂ ਦਰਮਿਆਨ ਤਰਜੀਹ ਦਾ ਕ੍ਰਮ ਨਹੀਂ ਹੋਏਗਾ; ਉਹ ਜੋ ਬਰਕਤਾਂ ਪ੍ਰਾਪਤ ਕਰਨਗੇ ਉਹ ਅਨੰਤ ਕਾਲ ਤਕ ਜ਼ਿੰਦਾ ਰਹਿਣਗੇ, ਜਦਕਿ ਜੋ ਬਦਨਸੀਬੀ ਤੋਂ ਪੀੜਿਤ ਹੋਣਗੇ, ਉਨ੍ਹਾਂ ਸਾਰਿਆਂ ਦਾ ਅਨੰਤ ਕਾਲ ਤਕ ਨਾਸ ਹੋ ਜਾਏਗਾ। ਕੰਮ ਦੇ ਇਹ ਦੋ ਕਦਮ ਨਾਲੋ-ਨਾਲ ਪੂਰੇ ਕੀਤੇ ਜਾਣਗੇ। ਇਹ ਠੀਕ ਹੈ ਕਿਉਂਕਿ ਅਣਆਗਿਆਕਾਰੀ ਲੋਕਾਂ ਦੀ ਹੋਂਦ ਕਰਕੇ ਉਨ੍ਹਾਂ ਲੋਕਾਂ, ਜਿਨ੍ਹਾਂ ਨੇ ਸਮਰਪਣ ਕਰ ਦਿੱਤਾ ਹੈ, ਦੀ ਧਾਰਮਿਕਤਾ ਪਰਗਟ ਹੋਏਗੀ, ਅਤੇ ਇਹ ਠੀਕ ਹੈ ਕਿਉਂਕਿ ਅਜਿਹੇ ਲੋਕ ਹਨ ਜੋ ਬਰਕਤਾਂ ਪ੍ਰਾਪਤ ਕਰ ਚੁੱਕੇ ਹਨ ਕਿ ਕੁਕਰਮੀਆਂ ਦੁਆਰਾ ਉਨ੍ਹਾਂ ਦੇ ਦੁਸ਼ਟ ਆਚਰਣ ਕਰਕੇ ਸਹਿਣ ਕੀਤੀ ਜਾ ਰਹੀ ਬਦਨਸੀਬੀ ਪਰਗਟ ਕੀਤੀ ਜਾਵੇਗੀ। ਜੇ ਪਰਮੇਸ਼ੁਰ ਨੇ ਕੁਕਰਮੀਆਂ ਨੂੰ ਉਜਾਗਰ ਨਾ ਕੀਤਾ ਹੁੰਦਾ, ਤਾਂ ਇਮਾਨਦਾਰੀ ਨਾਲ ਪਰਮੇਸ਼ੁਰ ਦੇ ਅਧੀਨ ਹੋਣ ਵਾਲੇ ਲੋਕ ਕਦੇ ਵੀ ਪ੍ਰਕਾਸ਼ ਨਾ ਦੇਖ ਸਕੇ ਹੁੰਦੇ; ਜੇ ਪਰਮੇਸ਼ੁਰ ਨੇ ਉਨ੍ਹਾਂ ਨੂੰ ਜੋ ਉਸ ਦੇ ਅਧੀਨ ਹਨ ਉਚਿਤ ਮੰਜ਼ਿਲ ’ਤੇ ਨਾ ਪਹੁੰਚਾਇਆ ਹੁੰਦਾ, ਤਾਂ ਉਹ ਜੋ ਪਰਮੇਸ਼ੁਰ ਪ੍ਰਤੀ ਆਗਿਆਕਾਰੀ ਨਹੀਂ ਹਨ, ਨੂੰ ਉਨ੍ਹਾਂ ਦੀ ਯੋਗ ਸਜ਼ਾ ਨਾ ਮਿਲੀ ਹੁੰਦੀ। ਇਹੀ ਪਰਮੇਸ਼ੁਰ ਦੇ ਕੰਮ ਦੀ ਪ੍ਰਕਿਰਿਆ ਹੈ। ਜੇ ਉਹ ਬੁਰੇ ਨੂੰ ਸਜ਼ਾ ਦੇਣ ਅਤੇ ਚੰਗੇ ਨੂੰ ਪ੍ਰਤੀਫਲ ਦੇਣ ਦਾ ਕੰਮ ਨਾ ਕਰਦਾ, ਤਾਂ ਉਸ ਦੇ ਪ੍ਰਾਣੀ ਕਦੇ ਵੀ ਆਪਣੀਆਂ ਸੰਬੰਧਤ ਮੰਜ਼ਿਲਾਂ ’ਤੇ ਨਾ ਪਹੁੰਚ ਸਕੇ ਹੁੰਦੇ। ਇੱਕ ਵਾਰ ਮਨੁੱਖਜਾਤੀ ਦੇ ਆਰਾਮ ਵਿੱਚ ਪ੍ਰਵੇਸ਼ ਕਰਨ ਤੋਂ ਬਾਅਦ, ਬੁਰੇ ਲੋਕਾਂ ਦਾ ਨਾਸ ਕਰ ਦਿੱਤਾ ਜਾਏਗਾ ਅਤੇ ਸਮੁੱਚੀ ਮਨੁੱਖਜਾਤੀ ਸਹੀ ਰਾਹ ’ਤੇ ਆ ਜਾਏਗੀ; ਸਾਰੇ ਕਿਸਮ ਦੇ ਲੋਕ ਉਨ੍ਹਾਂ ਕੰਮਾਂ ਦੇ ਅਨੁਸਾਰ ਜੋ ਉਨ੍ਹਾਂ ਨੂੰ ਕਰਨੇ ਚਾਹੀਦੇ ਹਨ ਆਪਣੀ ਖੁਦ ਦੀ ਕਿਸਮ ਨਾਲ ਸ਼ਾਮਲ ਹੋ ਜਾਣਗੇ। ਸਿਰਫ਼ ਇਹੀ ਮਨੁੱਖਜਾਤੀ ਦੇ ਆਰਾਮ ਦਾ ਦਿਨ ਹੋਏਗਾ, ਇਹ ਮਨੁੱਖਜਾਤੀ ਦੇ ਵਿਕਾਸ ਲਈ ਅਟੱਲ ਪ੍ਰਵਿਰਤੀ ਹੋਏਗੀ, ਅਤੇ ਜਦੋਂ ਮਨੁੱਖਜਾਤੀ ਆਰਾਮ ਵਿੱਚ ਪ੍ਰਵੇਸ਼ ਕਰੇਗੀ, ਸਿਰਫ਼ ਤਾਂ ਹੀ ਪਰਮੇਸ਼ੁਰ ਦੀ ਮਹਾਨ ਅਤੇ ਅੰਤਮ ਕਾਰਜ-ਸਿੱਧੀ ਆਪਣੀ ਪੂਰਣਤਾ ’ਤੇ ਪਹੁੰਚੇਗੀ; ਇਹ ਉਸ ਦੇ ਕੰਮ ਦਾ ਅੰਤਮ ਭਾਗ ਹੋਏਗਾ। ਇਹ ਕੰਮ ਮਨੁੱਖਜਾਤੀ ਦੇ ਪਤਨਸ਼ੀਲ ਭੌਤਿਕ ਜੀਵਨ, ਅਤੇ ਭ੍ਰਿਸ਼ਟ ਮਨੁੱਖਜਾਤੀ ਦੇ ਜੀਵਨ ਦਾ ਅੰਤ ਕਰੇਗਾ। ਉਸ ਤੋਂ ਬਾਅਦ ਮਨੁੱਖਜਾਤੀ ਇੱਕ ਨਵੇਂ ਖੇਤਰ ਵਿੱਚ ਪ੍ਰਵੇਸ਼ ਕਰੇਗੀ। ਹਾਲਾਂਕਿ ਸਾਰੇ ਮਨੁੱਖ ਸਰੀਰ ਵਿੱਚ ਰਹਿਣਗੇ, ਪਰ ਇਸ ਜੀਵਨ ਦੇ ਮੂਲ ਤੱਤ ਅਤੇ ਭ੍ਰਿਸ਼ਟ ਮਨੁੱਖਜਾਤੀ ਦੇ ਜੀਵਨ ਦਰਮਿਆਨ ਮਹੱਤਵਪੂਰਣ ਅੰਤਰ ਹੋਣਗੇ। ਇਸ ਹੋਂਦ ਦਾ ਮਹੱਤਵ ਅਤੇ ਭ੍ਰਿਸ਼ਟ ਮਨੁੱਖਜਾਤੀ ਦੇ ਜੀਵਨ ਦੀ ਹੋਂਦ ਦਾ ਮਹੱਤਵ ਵੀ ਭਿੰਨ ਹੁੰਦਾ ਹੈ। ਹਾਲਾਂਕਿ ਇਹ ਇੱਕ ਨਵੇਂ ਕਿਸਮ ਦੇ ਵਿਅਕਤੀ ਦਾ ਜੀਵਨ ਨਹੀਂ ਹੈ, ਪਰ ਇਸ ਨੂੰ ਉਸ ਮਨੁੱਖਜਾਤੀ ਦਾ ਜੀਵਨ ਕਿਹਾ ਜਾ ਸਕਦਾ ਹੈ ਜਿਸ ਨੇ ਮੁਕਤੀ ਪ੍ਰਾਪਤ ਕਰ ਲਈ ਹੈ, ਅਤੇ ਅਜਿਹਾ ਜੀਵਨ ਜਿਸ ਨੇ ਮਨੁੱਖਤਾ ਅਤੇ ਤਰਕ ਨੂੰ ਮੁੜ ਪ੍ਰਾਪਤ ਕਰ ਲਿਆ ਹੈ। ਇਹ ਉਹ ਲੋਕ ਹਨ ਜੋ ਕਦੇ ਪਰਮੇਸ਼ੁਰ ਦੇ ਪ੍ਰਤੀ ਅਣਆਗਿਆਕਾਰੀ ਸਨ, ਜਿਨ੍ਹਾਂ ਨੂੰ ਪਰਮੇਸ਼ੁਰ ਦੁਆਰਾ ਜਿੱਤਿਆ ਗਿਆ ਅਤੇ ਫਿਰ ਉਸ ਦੁਆਰਾ ਬਚਾਇਆ ਗਿਆ ਹੈ; ਇਹ ਉਹ ਲੋਕ ਹਨ ਜਿਨ੍ਹਾਂ ਨੇ ਪਰਮੇਸ਼ੁਰ ਦਾ ਅਪਮਾਨ ਕੀਤਾ ਅਤੇ ਬਾਅਦ ਵਿੱਚ ਉਸ ਦੀ ਗਵਾਹੀ ਦਿੱਤੀ। ਉਸ ਦੀ ਪ੍ਰੀਖਿਆ ਵਿੱਚੋਂ ਲੰਘ ਕੇ ਬਚ ਜਾਣ ਤੋਂ ਬਾਅਦ, ਉਨ੍ਹਾਂ ਦੀ ਹੋਂਦ ਸਭ ਤੋਂ ਮਹੱਤਵਪੂਰਣ ਹੋਂਦ ਹੋਵੇਗੀ; ਇਹ ਉਹ ਲੋਕ ਹਨ ਜਿਨ੍ਹਾਂ ਨੇ ਸ਼ਤਾਨ ਸਾਹਮਣੇ ਪਰਮੇਸ਼ੁਰ ਦੀ ਗਵਾਹੀ ਦਿੱਤੀ ਹੈ, ਇਹ ਉਹ ਮਨੁੱਖ ਹਨ ਜੋ ਜ਼ਿੰਦਾ ਰਹਿਣ ਦੇ ਯੋਗ ਹਨ। ਉਹ ਲੋਕ ਜਿਨ੍ਹਾਂ ਦਾ ਨਾਸ ਕੀਤਾ ਜਾਏਗਾ ਉਹ ਹਨ ਜੋ ਪਰਮੇਸ਼ੁਰ ਦੇ ਗਵਾਹ ਨਹੀਂ ਬਣ ਸਕਦੇ ਅਤੇ ਜ਼ਿੰਦਾ ਰਹਿਣ ਦੇ ਯੋਗ ਨਹੀਂ ਹਨ। ਉਨ੍ਹਾਂ ਦਾ ਨਾਸ ਉਨ੍ਹਾਂ ਦੇ ਦੁਸ਼ਟ ਆਚਰਣ ਦਾ ਨਤੀਜਾ ਹੋਏਗਾ, ਅਤੇ ਅਜਿਹਾ ਵਿਨਾਸ਼ ਹੀ ਉਨ੍ਹਾਂ ਲਈ ਬਿਹਤਰੀਨ ਮੰਜ਼ਿਲ ਹੈ। ਭਵਿੱਖ ਵਿੱਚ, ਜਦੋਂ ਮਨੁੱਖਜਾਤੀ ਖੂਬਸੂਰਤ ਖੇਤਰ ਵਿੱਚ ਪ੍ਰਵੇਸ਼ ਕਰੇਗੀ, ਤਾਂ ਪਤੀ ਅਤੇ ਪਤਨੀ ਦਰਮਿਆਨ, ਪਿਤਾ ਅਤੇ ਧੀ ਦਰਮਿਆਨ, ਜਾਂ ਮਾਂ ਅਤੇ ਪੁੱਤ ਦਰਮਿਆਨ ਅਜਿਹੇ ਕੋਈ ਸੰਬੰਧ ਨਹੀਂ ਹੋਣਗੇ ਜਿਨ੍ਹਾਂ ਦੀ ਲੋਕ ਕਲਪਨਾ ਕਰਦੇ ਹਨ ਕਿ ਉਨ੍ਹਾਂ ਨੂੰ ਉੱਥੇ ਮਿਲਣਗੇ। ਉਸ ਸਮੇਂ, ਹਰੇਕ ਮਨੁੱਖ ਆਪਣੀ ਕਿਸਮ ਦਾ ਪਿੱਛਾ ਕਰੇਗਾ, ਅਤੇ ਪਰਿਵਾਰ ਪਹਿਲਾਂ ਹੀ ਖਤਮ ਹੋ ਚੁੱਕੇ ਹੋਣਗੇ। ਪੂਰੀ ਤਰ੍ਹਾਂ ਨਾਕਾਮ ਹੋਣ ’ਤੇ, ਸ਼ਤਾਨ ਮਨੁੱਖਜਾਤੀ ਨੂੰ ਫਿਰ ਕਦੇ ਪਰੇਸ਼ਾਨ ਨਹੀਂ ਕਰੇਗਾ, ਅਤੇ ਮਨੁੱਖ ਹੁਣ ਹੋਰ ਭ੍ਰਿਸ਼ਟ ਸ਼ਤਾਨੀ ਸੁਭਾਅ ਵਾਲੇ ਨਹੀਂ ਹੋਣਗੇ। ਉਹ ਅਣਆਗਿਆਕਾਰੀ ਲੋਕ ਪਹਿਲਾਂ ਹੀ ਨਾਸ ਕੀਤੇ ਜਾ ਚੁੱਕੇ ਹੋਣਗੇ, ਅਤੇ ਸਿਰਫ਼ ਆਗਿਆਕਾਰੀ ਲੋਕ ਹੀ ਜ਼ਿੰਦਾ ਬਚਣਗੇ। ਇਸ ਤਰ੍ਹਾਂ, ਬਹੁਤ ਥੋੜ੍ਹੇ ਜਿਹੇ ਪਰਿਵਾਰ ਪੂਰੀ ਤਰ੍ਹਾਂ ਜ਼ਿੰਦਾ ਬਚਣਗੇ; ਤਦ ਮਨੁੱਖਾਂ ਦਰਮਿਆਨ ਭੌਤਿਕ ਸੰਬੰਧ ਕਿਵੇਂ ਕਾਇਮ ਰਹਿ ਸਕਦੇ ਹਨ? ਮਨੁੱਖਜਾਤੀ ਦੇ ਪਿਛਲੇ ਸਰੀਰਕ ਜੀਵਨ ’ਤੇ ਪੂਰੀ ਤਰ੍ਹਾਂ ਪਾਬੰਦੀ ਹੋਏਗੀ; ਤਦ ਲੋਕਾਂ ਦਰਮਿਆਨ ਭੌਤਿਕ ਸੰਬੰਧ ਕਿਵੇਂ ਕਾਇਮ ਰਹਿ ਸਕਦੇ ਹਨ? ਭ੍ਰਿਸ਼ਟ ਸ਼ਤਾਨੀ ਸੁਭਾਅ ਦੇ ਬਿਨਾਂ, ਮਨੁੱਖੀ ਜੀਵਨ ਅੱਗੇ ਤੋਂ ਅਤੀਤ ਦਾ ਪੁਰਾਣਾ ਜੀਵਨ ਨਹੀਂ ਹੋਏਗਾ, ਸਗੋਂ ਇੱਕ ਨਵਾਂ ਜੀਵਨ ਹੋਏਗਾ। ਮਾਤਾ-ਪਿਤਾ ਬੱਚਿਆਂ ਨੂੰ ਗੁਆ ਦੇਣਗੇ, ਅਤੇ ਬੱਚੇ ਮਾਪਿਆਂ ਨੂੰ ਗੁਆ ਦੇਣਗੇ। ਪਤੀ ਪਤਨੀਆਂ ਨੂੰ ਗੁਆ ਦੇਣਗੇ, ਅਤੇ ਪਤਨੀਆਂ ਪੱਤੀਆਂ ਨੂੰ ਗੁਆ ਦੇਣਗੀਆਂ। ਇਸ ਸਮੇਂ ਲੋਕਾਂ ਦਰਮਿਆਨ ਭੌਤਿਕ ਸੰਬੰਧ ਹੁੰਦੇ ਹਨ, ਪਰ ਇੱਕ ਵਾਰ ਹਰੇਕ ਦੇ ਆਰਾਮ ਵਿੱਚ ਪ੍ਰਵੇਸ਼ ਕਰਨ ਤੋਂ ਬਾਅਦ ਕੋਈ ਸੰਬੰਧ ਹੋਂਦ ਵਿੱਚ ਨਹੀਂ ਰਹੇਗਾ। ਸਿਰਫ਼ ਇਸ ਕਿਸਮ ਦੀ ਮਨੁੱਖਜਾਤੀ ਧਾਰਮਿਕਤਾ ਅਤੇ ਪਵਿੱਤਰਤਾ ਪ੍ਰਾਪਤ ਕਰੇਗੀ; ਸਿਰਫ਼ ਇਸ ਕਿਸਮ ਦੀ ਮਨੁੱਖਜਾਤੀ ਪਰਮੇਸ਼ੁਰ ਦੀ ਉਪਾਸਨਾ ਕਰ ਸਕਦੀ ਹੈ।

ਪਰਮੇਸ਼ੁਰ ਨੇ ਮਨੁੱਖਾਂ ਦੀ ਸਿਰਜਣਾ ਕੀਤੀ, ਅਤੇ ਉਨ੍ਹਾਂ ਨੂੰ ਧਰਤੀ ’ਤੇ ਰੱਖਿਆ, ਅਤੇ ਉਸ ਨੇ ਉਦੋਂ ਤੋਂ ਹੀ ਉਨ੍ਹਾਂ ਦੀ ਅਗਵਾਈ ਕੀਤੀ ਹੈ। ਫਿਰ ਉਸ ਨੇ ਮਨੁੱਖਜਾਤੀ ਨੂੰ ਬਚਾਇਆ ਅਤੇ ਮਨੁੱਖਜਾਤੀ ਲਈ ਪਾਪ-ਬਲੀ ਵਜੋਂ ਕੰਮ ਕੀਤਾ। ਅੰਤ ਵਿੱਚ, ਉਸ ਨੂੰ ਅਜੇ ਵੀ ਮਨੁੱਖਜਾਤੀ ਨੂੰ ਜਿੱਤਣਾ ਜ਼ਰੂਰੀ ਹੈ, ਮਨੁੱਖਜਾਤੀ ਨੂੰ ਪੂਰੀ ਤਰ੍ਹਾਂ ਬਚਾਉਣਾ ਜ਼ਰੂਰੀ ਹੈ, ਅਤੇ ਉਨ੍ਹਾਂ ਨੂੰ ਉਨ੍ਹਾਂ ਦੀ ਮੂਲ ਸਮਰੂਪਤਾ ਵਿੱਚ ਪੁਨਰਸਥਾਪਤ ਕਰਨਾ ਜ਼ਰੂਰੀ ਹੈ। ਇਹੀ ਉਹ ਕੰਮ ਹੈ ਜਿਸ ਵਿੱਚ ਉਹ ਅਰੰਭ ਤੋਂ ਹੀ ਰੁੱਝਿਆ ਹੋਇਆ ਹੈ—ਮਨੁੱਖਜਾਤੀ ਨੂੰ ਉਸ ਦੇ ਮੂਲ ਸਰੂਪ ਅਤੇ ਸਮਰੂਪਤਾ ਵਿੱਚ ਪੁਨਰਸਥਾਪਤ ਕਰਨਾ। ਪਰਮੇਸ਼ੁਰ ਆਪਣਾ ਰਾਜ ਕਾਇਮ ਕਰੇਗਾ ਅਤੇ ਮਨੁੱਖਾਂ ਦੀ ਮੂਲ ਸਮਰੂਪਤਾ ਪੁਨਰਸਥਾਪਤ ਕਰੇਗਾ, ਜਿਸ ਦਾ ਅਰਥ ਹੈ ਕਿ ਪਰਮੇਸ਼ੁਰ ਧਰਤੀ ’ਤੇ ਅਤੇ ਸਿਰਜੇ ਹੋਏ ਸਾਰੇ ਪ੍ਰਾਣੀਆਂ ਦਰਮਿਆਨ ਆਪਣੇ ਅਧਿਕਾਰ ਨੂੰ ਪੁਨਰਸਥਾਪਤ ਕਰੇਗਾ। ਸ਼ਤਾਨ ਦੁਆਰਾ ਭ੍ਰਿਸ਼ਟ ਕੀਤੇ ਜਾਣ ਤੋਂ ਬਾਅਦ ਮਨੁੱਖਜਾਤੀ ਨੇ ਪਰਮੇਸ਼ੁਰ ਤੋਂ ਡਰਨ ਵਾਲਾ ਆਪਣਾ ਹਿਰਦਾ ਅਤੇ ਪਰਮੇਸ਼ੁਰ ਦੇ ਸਿਰਜੇ ਹੋਏ ਪ੍ਰਾਣੀਆਂ ਦੇ ਜ਼ਿੰਮੇ ਲੱਗਾ ਕੰਮ ਗੁਆ ਲਿਆ, ਫਲਸਰੂਪ ਉਹ ਪਰਮੇਸ਼ੁਰ ਦੇ ਅਵੱਗਿਆਕਾਰੀ ਦੁਸ਼ਮਣ ਬਣ ਗਏ। ਮਨੁੱਖਜਾਤੀ ਫਿਰ ਸ਼ਤਾਨ ਦੇ ਵੱਸ ਵਿੱਚ ਰਹੀ ਅਤੇ ਉਸ ਨੇ ਸ਼ਤਾਨ ਦੇ ਹੁਕਮਾਂ ਦੀ ਪਾਲਣਾ ਕੀਤੀ; ਇਸ ਤਰ੍ਹਾਂ, ਪਰਮੇਸ਼ੁਰ ਕੋਲ ਆਪਣੇ ਪ੍ਰਾਣੀਆਂ ਦਰਮਿਆਨ ਕੰਮ ਕਰਨ ਦਾ ਕੋਈ ਰਾਹ ਨਹੀਂ ਸੀ, ਅਤੇ ਹੋਰ ਤਾਂ ਕੀ, ਉਹ ਉਨ੍ਹਾਂ ਦੀ ਭੈਦਾਇਕ ਸ਼ਰਧਾ ਪ੍ਰਾਪਤ ਕਰਨ ਵਿੱਚ ਅਸਮਰਥ ਸੀ। ਮਨੁੱਖਾਂ ਦੀ ਸਿਰਜਣਾ ਪਰਮੇਸ਼ੁਰ ਨੇ ਕੀਤੀ ਸੀ, ਅਤੇ ਉਨ੍ਹਾਂ ਨੂੰ ਪਰਮੇਸ਼ੁਰ ਦੀ ਉਪਾਸਨਾ ਕਰਨੀ ਚਾਹੀਦੀ ਸੀ, ਪਰ ਉਨ੍ਹਾਂ ਦੇ ਅਸਲ ਵਿੱਚ ਉਸ ਵੱਲ ਪਿੱਠ ਕਰ ਲਈ ਅਤੇ ਇਸ ਦੀ ਬਜਾਏ ਸ਼ਤਾਨ ਦੀ ਉਪਾਸਨਾ ਕੀਤੀ। ਸ਼ਤਾਨ ਉਨ੍ਹਾਂ ਦੇ ਦਿਲਾਂ ਵਿੱਚ ਮੂਰਤ ਬਣ ਗਿਆ। ਇਸ ਤਰ੍ਹਾਂ, ਪਰਮੇਸ਼ੁਰ ਨੇ ਮਨੁੱਖ ਦੇ ਦਿਲ ਵਿੱਚ ਆਪਣਾ ਸਥਾਨ ਗੁਆ ਲਿਆ, ਜਿਸ ਦਾ ਭਾਵ ਹੈ ਕਿ ਉਸ ਨੇ ਮਨੁੱਖ ਦੀ ਸਿਰਜਣਾ ਦੇ ਆਪਣੇ ਅਰਥ ਨੂੰ ਗੁਆ ਦਿੱਤਾ। ਇਸ ਲਈ, ਮਨੁੱਖਜਾਤੀ ਦੀ ਸਿਰਜਣਾ ਦੇ ਆਪਣੇ ਅਰਥ ਨੂੰ ਪੁਨਰਸਥਾਪਤ ਕਰਨ ਲਈ, ਉਸ ਲਈ ਉਨ੍ਹਾਂ ਦੀ ਮੂਲ ਸਮਰੂਪਤਾ ਪੁਨਰਸਥਾਪਤ ਕਰਨ ਅਤੇ ਮਨੁੱਖਜਾਤੀ ਨੂੰ ਉਨ੍ਹਾਂ ਦੇ ਭ੍ਰਿਸ਼ਟ ਸੁਭਾਅ ਤੋਂ ਛੁਡਾਉਣਾ ਜ਼ਰੂਰੀ ਹੈ। ਮਨੁੱਖਾਂ ਨੂੰ ਸ਼ਤਾਨ ਤੋਂ ਮੁੜ ਪ੍ਰਾਪਤ ਕਰਨ ਲਈ, ਉਸ ਨੂੰ ਉਨ੍ਹਾਂ ਨੂੰ ਪਾਪ ਤੋਂ ਬਚਾਉਣਾ ਜ਼ਰੂਰੀ ਹੈ। ਸਿਰਫ਼ ਇਸੇ ਤਰ੍ਹਾਂ ਪਰਮੇਸ਼ੁਰ ਹੌਲੀ-ਹੌਲੀ ਮਨੁੱਖ ਦੀ ਮੂਲ ਸਮਰੂਪਤਾ ਅਤੇ ਕੰਮ ਨੂੰ ਪੁਨਰਸਥਾਪਤ ਕਰ ਸਕਦਾ ਹੈ, ਅਤੇ ਆਖਰਕਾਰ, ਆਪਣੇ ਰਾਜ ਦਾ ਪੁਨਰਸਥਾਪਨ ਕਰ ਸਕਦਾ ਹੈ। ਮਨੁੱਖ ਨੂੰ ਬਿਹਤਰ ਢੰਗ ਨਾਲ ਪਰਮੇਸ਼ੁਰ ਦੀ ਉਪਾਸਨਾ ਕਰਨ ਦੇ ਯੋਗ ਬਣਾਉਣ ਅਤੇ ਧਰਤੀ ਉੱਤੇ ਬਿਹਤਰ ਜੀਵਨ ਜੀਉਣ ਦੇ ਯੋਗ ਬਣਾਉਣ ਲਈ ਅਵੱਗਿਆ ਦੇ ਉਨ੍ਹਾਂ ਪੁੱਤਰਾਂ ਦਾ ਵੀ ਅੰਤਮ ਨਾਸ ਕੀਤਾ ਜਾਏਗਾ। ਕਿਉਂਕਿ ਪਰਮੇਸ਼ੁਰ ਨੇ ਮਨੁੱਖਾਂ ਦੀ ਸਿਰਜਣਾ ਕੀਤੀ ਹੈ, ਉਹ ਉਨ੍ਹਾਂ ਤੋਂ ਆਪਣੀ ਉਪਾਸਨਾ ਕਰਵਾਏਗਾ; ਕਿਉਂਕਿ ਉਹ ਮਨੁੱਖਜਾਤੀ ਦੇ ਅਸਲ ਕਾਰਜ ਨੂੰ ਪੁਨਰਸਥਾਪਤ ਕਰਨਾ ਚਾਹੁੰਦਾ ਹੈ, ਇਸ ਲਈ ਉਹ ਉਸ ਨੂੰ ਪੂਰੀ ਤਰ੍ਹਾਂ ਨਾਲ ਅਤੇ ਬਿਨਾਂ ਕਿਸੇ ਮਿਲਾਵਟ ਦੇ ਪੁਨਰਸਥਾਪਤ ਕਰੇਗਾ। ਆਪਣਾ ਇਖਤਿਆਰ ਪੁਨਰਸਥਾਪਤ ਕਰਨ ਦਾ ਅਰਥ ਹੈ ਮਨੁੱਖਾਂ ਤੋਂ ਆਪਣੀ ਉਪਾਸਨਾ ਕਰਵਾਉਣਾ ਅਤੇ ਆਪਣੇ ਅਧੀਨ ਲਿਆਉਣਾ; ਇਸ ਦਾ ਅਰਥ ਹੈ ਪਰਮੇਸ਼ੁਰ ਮਨੁੱਖਾਂ ਨੂੰ ਆਪਣੀ ਵਜ੍ਹਾ ਕਰਕੇ ਜ਼ਿੰਦਾ ਰੱਖੇਗਾ ਅਤੇ ਆਪਣੇ ਇਖਤਿਆਰ ਨਾਲ ਆਪਣੇ ਦੁਸ਼ਮਣਾਂ ਦਾ ਨਾਸ ਕਰੇਗਾ। ਇਸ ਦਾ ਅਰਥ ਹੈ ਕਿ ਪਰਮੇਸ਼ੁਰ ਆਪਣੇ ਸੰਬੰਧੀ ਹਰੇਕ ਚੀਜ਼ ਨੂੰ ਮਨੁੱਖਜਾਤੀ ਦਰਮਿਆਨ ਕਿਸੇ ਦੁਆਰਾ ਬਿਨਾਂ ਕਿਸੇ ਪ੍ਰਤੀਰੋਧ ਦੇ ਬਣਾਈ ਰੱਖੇਗਾ। ਪਰਮੇਸ਼ੁਰ ਜੋ ਰਾਜ ਸਥਾਪਤ ਕਰਨਾ ਚਾਹੁੰਦਾ ਹੈ ਉਹ ਉਸ ਦਾ ਆਪਣਾ ਰਾਜ ਹੈ। ਜਿਸ ਮਨੁੱਖਜਾਤੀ ਦੀ ਉਹ ਇੱਛਾ ਕਰਦਾ ਹੈ, ਉਹ ਹੈ ਜੋ ਉਸ ਦੀ ਉਪਾਸਨਾ ਕਰੇਗੀ, ਜੋ ਪੂਰੀ ਤਰ੍ਹਾਂ ਨਾਲ ਉਸ ਦੇ ਅਧੀਨ ਹੋਏਗੀ ਅਤੇ ਉਸ ਦੀ ਮਹਿਮਾ ਪਰਗਟ ਕਰੇਗੀ। ਜੇ ਪਰਮੇਸ਼ੁਰ ਭ੍ਰਿਸ਼ਟ ਮਨੁੱਖਜਾਤੀ ਨੂੰ ਨਹੀਂ ਬਚਾਉਂਦਾ ਹੈ, ਤਾਂ ਮਨੁੱਖਜਾਤੀ ਦੀ ਸਿਰਜਣਾ ਕਰਨ ਦਾ ਉਸ ਦਾ ਅਰਥ ਵਿਅਰਥ ਹੋ ਜਾਏਗਾ; ਉਸ ਦਾ ਮਨੁੱਖਜਾਤੀ ਦਰਮਿਆਨ ਹੋਰ ਇਖਤਿਆਰ ਨਹੀਂ ਰਹੇਗਾ, ਅਤੇ ਧਰਤੀ ’ਤੇ ਉਸ ਦਾ ਰਾਜ ਹੁਣ ਹੋਰ ਬਣਿਆ ਨਹੀਂ ਰਹਿ ਸਕੇਗਾ। ਜੇ ਪਰਮੇਸ਼ੁਰ ਆਪਣੇ ਉਨ੍ਹਾਂ ਦੁਸ਼ਮਣਾਂ ਦਾ ਨਾਸ ਨਹੀਂ ਕਰਦਾ ਜੋ ਉਸ ਦੇ ਪ੍ਰਤੀ ਅਣਆਗਿਆਕਾਰੀ ਹਨ, ਤਾਂ ਉਹ ਆਪਣੀ ਸੰਪੂਰਣ ਮਹਿਮਾ ਪ੍ਰਾਪਤ ਕਰਨ ਵਿੱਚ ਅਸਮਰਥ ਹੋਏਗਾ, ਅਤੇ ਉਹ ਧਰਤੀ ’ਤੇ ਆਪਣਾ ਰਾਜ ਕਾਇਮ ਕਰਨ ਦੇ ਸਮਰੱਥ ਵੀ ਨਹੀਂ ਹੋਏਗਾ। ਪਰਮੇਸ਼ੁਰ ਦਾ ਕੰਮ ਪੂਰਾ ਹੋਣ ਅਤੇ ਉਸ ਦੀ ਮਹਾਨ ਉਪਲਬਧੀ ਦੇ ਇਹ ਚਿੰਨ੍ਹ ਹੋਣਗੇ: ਮਨੁੱਖਜਾਤੀ ਵਿੱਚੋਂ ਉਨ੍ਹਾਂ ਦਾ ਪੂਰੀ ਤਰ੍ਹਾਂ ਨਾਸ ਕਰਨਾ ਜੋ ਉਸ ਪ੍ਰਤੀ ਅਣਆਗਿਆਕਾਰੀ ਹਨ, ਅਤੇ ਜੋ ਪੂਰਣ ਕੀਤੇ ਜਾ ਚੁੱਕੇ ਹਨ ਉਨ੍ਹਾਂ ਨੂੰ ਆਰਾਮ ਵਿੱਚ ਲਿਆਉਣਾ। ਜਦੋਂ ਮਨੁੱਖਜਾਤੀ ਨੂੰ ਉਸ ਦੀ ਮੂਲ ਸਮਰੂਪਤਾ ਵਿੱਚ ਪੁਨਰਸਥਾਪਤ ਕਰ ਦਿੱਤਾ ਜਾਂਦਾ ਹੈ, ਅਤੇ ਜਦੋਂ ਉਹ ਆਪਣੇ ਸੰਬੰਧਤ ਫਰਜ਼ ਪੂਰੇ ਕਰ ਸਕਦੇ ਹਨ, ਆਪਣੇ ਖੁਦ ਦੇ ਸਥਾਨ ’ਤੇ ਆਪਣੇ ਆਪ ਨੂੰ ਰੱਖ ਸਕਦੇ ਹਨ ਅਤੇ ਪਰਮੇਸ਼ੁਰ ਦੇ ਸਾਰੇ ਪ੍ਰਬੰਧਾਂ ਦੀ ਪਾਲਣਾ ਕਰ ਸਕਦੇ ਹਨ, ਤਾਂ ਪਰਮੇਸ਼ੁਰ ਧਰਤੀ ’ਤੇ ਲੋਕਾਂ ਦਾ ਇੱਕ ਸਮੂਹ ਪ੍ਰਾਪਤ ਕਰ ਚੁੱਕਿਆ ਹੋਏਗਾ ਜੋ ਉਸ ਦੀ ਉਪਾਸਨਾ ਕਰਦਾ ਹੈ, ਉਹ ਧਰਤੀ ’ਤੇ ਇੱਕ ਰਾਜ ਵੀ ਸਥਾਪਤ ਕਰ ਚੁੱਕਿਆ ਹੋਏਗਾ ਜੋ ਉਸ ਦੀ ਉਪਾਸਨਾ ਕਰਦਾ ਹੈ। ਉਸ ਦੇ ਕੋਲ ਧਰਤੀ ਉੱਤੇ ਸਦੀਵੀ ਜਿੱਤ ਹੋਏਗੀ, ਅਤੇ ਜੋ ਉਸ ਦਾ ਵਿਰੋਧ ਕਰਦੇ ਹਨ ਉਨ੍ਹਾਂ ਦਾ ਸਦਾ ਲਈ ਨਾਸ ਹੋ ਜਾਏਗਾ। ਇਸ ਨਾਲ ਮਨੁੱਖਜਾਤੀ ਦੀ ਸਿਰਜਣਾ ਕਰਨ ਦਾ ਉਸ ਦਾ ਮੂਲ ਮਨੋਰਥ ਪੁਨਰਸਥਾਪਤ ਹੋ ਜਾਏਗਾ, ਇਸ ਨਾਲ ਸਾਰੀਆਂ ਚੀਜ਼ਾਂ ਦੀ ਸਿਰਜਣਾ ਦਾ ਉਸ ਦਾ ਮੂਲ ਮਨੋਰਥ ਪੁਨਰਸਥਾਪਤ ਹੋ ਜਾਏਗਾ, ਅਤੇ ਇਸ ਨਾਲ ਧਰਤੀ ’ਤੇ, ਸਾਰੀਆਂ ਚੀਜ਼ਾਂ ਦਰਮਿਆਨ, ਅਤੇ ਉਸ ਦੇ ਦੁਸ਼ਮਣਾਂ ਦਰਮਿਆਨ ਉਸ ਦਾ ਇਖਤਿਆਰ ਵੀ ਪੁਨਰਸਥਾਪਤ ਹੋ ਜਾਏਗਾ। ਇਹ ਉਸ ਦੀ ਸੰਪੂਰਣ ਜਿੱਤ ਦੇ ਚਿੰਨ੍ਹ ਹੋਣਗੇ। ਇਸ ਤੋਂ ਬਾਅਦ, ਮਨੁੱਖਜਾਤੀ ਆਰਾਮ ਵਿੱਚ ਪ੍ਰਵੇਸ਼ ਕਰੇਗੀ ਅਤੇ ਅਜਿਹਾ ਜੀਵਨ ਸ਼ੁਰੂ ਕਰੇਗੀ ਜੋ ਸਹੀ ਰਾਹ ’ਤੇ ਚੱਲਦਾ ਹੈ। ਮਨੁੱਖਜਾਤੀ ਦੇ ਨਾਲ ਪਰਮੇਸ਼ੁਰ ਵੀ ਸਦੀਵੀ ਆਰਾਮ ਵਿੱਚ ਪ੍ਰਵੇਸ਼ ਕਰੇਗਾ, ਅਤੇ ਇੱਕ ਸਦੀਵੀ ਜੀਵਨ ਦਾ ਅਰੰਭ ਕਰੇਗਾ ਜਿਹੜਾ ਉਹ ਅਤੇ ਮਨੁੱਖ ਸਾਂਝਾ ਕਰਨਗੇ। ਧਰਤੀ ਤੋਂ ਮਲੀਨਤਾ ਅਤੇ ਅਵੱਗਿਆ ਗਾਇਬ ਹੋ ਚੁੱਕੀ ਹੋਵੇਗੀ, ਅਤੇ ਸਾਰਾ ਵਿਰਲਾਪ ਖਤਮ ਹੋ ਚੁੱਕਿਆ ਹੋਵੇਗਾ, ਅਤੇ ਇਸ ਸੰਸਾਰ ਵਿਚਲੀ ਹਰੇਕ ਚੀਜ਼ ਜੋ ਪਰਮੇਸ਼ੁਰ ਦਾ ਵਿਰੋਧ ਕਰਦੀ ਹੈ ਉਸ ਦੀ ਹੋਂਦ ਖਤਮ ਹੋ ਚੁੱਕੀ ਹੋਵੇਗੀ। ਸਿਰਫ਼ ਪਰਮੇਸ਼ੁਰ ਅਤੇ ਉਹ ਲੋਕ ਬਾਕੀ ਬਚਣਗੇ ਜਿਨ੍ਹਾਂ ਲਈ ਉਸ ਨੇ ਮੁਕਤੀ ਲਿਆਂਦੀ ਹੈ; ਸਿਰਫ਼ ਉਸ ਦੀ ਸਿਰਜਣਾ ਬਚੇਗੀ।


ਜਦੋਂ ਤਕ ਤੈਨੂੰ ਯਿਸੂ ਦੀ ਆਤਮਿਕ ਦੇਹ ਨੂੰ ਵੇਖਣਾ ਮਿਲੇਗਾ, ਪਰਮੇਸ਼ੁਰ ਨਵਾਂ ਆਕਾਸ਼ ਅਤੇ ਨਵੀਂ ਧਰਤੀ ਬਣਾ ਚੁੱਕਿਆ ਹੋਵੇਗਾ

ਕੀ ਤੂੰ ਯਿਸੂ ਨੂੰ ਵੇਖਣਾ ਚਾਹੁੰਦਾ ਹੈਂ? ਕੀ ਤੂੰ ਯਿਸੂ ਦੇ ਨਾਲ ਰਹਿਣਾ ਚਾਹੁੰਦਾ ਹੈਂ? ਕੀ ਤੂੰ ਯਿਸੂ ਦੇ ਕਹੇ ਵਚਨਾਂ ਨੂੰ ਸੁਣਨਾ ਚਾਹੁੰਦਾ ਹੈਂ? ਜੇਕਰ ਹਾਂ, ਤਾਂ ਤੂੰ ਯਿਸੂ ਦੀ ਵਾਪਸੀ ਦਾ ਸਵਾਗਤ ਕਿਸ ਤਰ੍ਹਾਂ ਕਰੇਂਗਾ? ਕੀ ਤੂੰ ਬਿਲਕੁਲ ਤਿਆਰ ਹੈਂ? ਤੂੰ ਯਿਸੂ ਦੀ ਵਾਪਸੀ ਦਾ ਸਵਾਗਤ ਕਿਸ ਤਰੀਕੇ ਨਾਲ ਕਰੇਂਗਾ? ਮੇਰਾ ਖਿਆਲ ਹੈ ਕਿ ਯਿਸੂ ਦੇ ਪਿੱਛੇ ਚੱਲਣ ਵਾਲਾ ਹਰੇਕ ਭਾਈ ਅਤੇ ਭੈਣ ਉਸ ਦਾ ਬਹੁਤ ਵਧੀਆ ਸਵਾਗਤ ਕਰਨਾ ਚਾਹੇਗਾ। ਪਰ ਕੀ ਤੁਸੀਂ ਇਸ ਬਾਰੇ ਵਿਚਾਰ ਕੀਤਾ ਹੈ: ਕੀ ਯਿਸੂ ਦੀ ਵਾਪਸੀ ਦੇ ਸਮੇਂ ਤੁਸੀਂ ਉਸ ਨੂੰ ਸੱਚਮੁੱਚ ਜਾਣਦੇ ਹੋਵੋਗੇ? ਕੀ ਤੁਸੀਂ ਸੱਚਮੁੱਚ ਉਹ ਸਭ ਸਮਝ ਸਕੋਗੇ ਜੋ ਉਹ ਕਹੇਗਾ? ਕੀ ਤੁਸੀਂ ਉਸ ਦੇ ਦੁਆਰਾ ਕੀਤੇ ਜਾਣ ਵਾਲੇ ਸਾਰੇ ਕੰਮ ਨੂੰ ਸੱਚਮੁੱਚ ਬਿਨਾਂ ਸ਼ਰਤ ਕਬੂਲ ਕਰੋਗੇ? ਉਹ ਸਭ ਜਿਨ੍ਹਾਂ ਨੇ ਬਾਈਬਲ ਨੂੰ ਪੜ੍ਹਿਆ ਹੈ ਯਿਸੂ ਦੇ ਵਾਪਸ ਆਉਣ ਬਾਰੇ ਜਾਣਦੇ ਹਨ, ਅਤੇ ਉਹ ਸਭ ਜਿਨ੍ਹਾਂ ਨੇ ਬਾਈਬਲ ਨੂੰ ਪੜ੍ਹਿਆ ਹੈ ਬੜੀ ਉਤਸੁਕਤਾ ਨਾਲ ਉਸ ਦੀ ਆਮਦ ਦੀ ਉਡੀਕ ਕਰ ਰਹੇ ਹਨ। ਤੁਹਾਡੀਆਂ ਸਭ ਦੀਆਂ ਨਜ਼ਰਾਂ ਉਸ ਦੀ ਆਮਦ ਦੇ ਉਸ ਪਲ ਉੱਤੇ ਲੱਗੀਆਂ ਹੋਈਆਂ ਹਨ ਅਤੇ ਤੁਹਾਡੀ ਇਹ ਈਮਾਨਦਾਰੀ ਸ਼ਲਾਘਾਯੋਗ ਹੈ, ਤੇ ਤੁਹਾਡੀ ਅਜਿਹੀ ਨਿਹਚਾ ਨੂੰ ਵੇਖ ਕੇ ਸੱਚਮੁੱਚ ਈਰਖਾ ਹੁੰਦੀ ਹੈ, ਪਰ ਕੀ ਤੁਸੀਂ ਜਾਣਦੇ ਹੋ ਕਿ ਤੁਸੀਂ ਇੱਕ ਬਹੁਤ ਵੱਡੀ ਗਲਤੀ ਕਰ ਬੈਠੇ ਹੋ? ਯਿਸੂ ਕਿਸ ਤਰੀਕੇ ਨਾਲ ਵਾਪਸ ਆਵੇਗਾ? ਤੁਸੀਂ ਵਿਸ਼ਵਾਸ ਕਰਦੇ ਹੋ ਕਿ ਯਿਸੂ ਇੱਕ ਚਿੱਟੇ ਬੱਦਲ ਉੱਤੇ ਵਾਪਸ ਆਵੇਗਾ, ਪਰ ਮੈਂ ਤੁਹਾਨੂੰ ਇਹ ਪੁੱਛਣਾ ਚਾਹੁੰਦਾ ਹਾਂ: ਇਹ ਚਿੱਟਾ ਬੱਦਲ ਕਿਸ ਦਾ ਪ੍ਰਤੀਕ ਹੈ? ਜਦੋਂ ਯਿਸੂ ਦੇ ਇੰਨੇ ਸਾਰੇ ਅਨੁਯਾਈ ਉਸ ਦੀ ਵਾਪਸੀ ਦੀ ਉਡੀਕ ਕਰ ਰਹੇ ਹਨ, ਤਾਂ ਜਦੋਂ ਉਹ ਆਵੇਗਾ ਤਾਂ ਕਿਹੜੇ ਲੋਕਾਂ ਦਰਮਿਆਨ ਉਤਰੇਗਾ? ਜੇ ਤੁਸੀਂ ਉਹ ਪਹਿਲੇ ਲੋਕ ਹੋ ਜਿਨ੍ਹਾਂ ਦਰਮਿਆਨ ਯਿਸੂ ਉੱਤਰੇਗਾ ਤਾਂ ਕੀ ਦੂਜੇ ਇਸ ਗੱਲ ਨੂੰ ਬਹੁਤ ਵੱਡੀ ਨਾਇਨਸਾਫੀ ਦੇ ਤੌਰ ਤੇ ਨਹੀਂ ਵੇਖਣਗੇ? ਮੈਨੂੰ ਪਤਾ ਹੈ ਕਿ ਤੁਸੀਂ ਯਿਸੂ ਦੇ ਪ੍ਰਤੀ ਬਹੁਤ ਸੱਚਾਈ ਅਤੇ ਵਫਾਦਾਰੀ ਰੱਖਦੇ ਹੋ, ਪਰ ਕੀ ਤੁਸੀਂ ਕਦੇ ਯਿਸੂ ਨੂੰ ਮਿਲੇ ਹੋ? ਕੀ ਤੁਸੀਂ ਉਸ ਦੇ ਸੁਭਾਅ ਬਾਰੇ ਜਾਣਦੇ ਹੋ? ਕੀ ਤੁਸੀਂ ਕਦੇ ਉਸ ਦੇ ਨਾਲ ਰਹੇ ਹੋ? ਤੁਸੀਂ ਉਸ ਦੇ ਬਾਰੇ ਅਸਲ ਵਿੱਚ ਕਿੰਨਾ ਸਮਝਦੇ ਹੋ? ਕੁਝ ਲੋਕ ਕਹਿਣਗੇ ਕਿ ਇਸ ਤਰ੍ਹਾਂ ਦੀਆਂ ਗੱਲਾਂ ਉਨ੍ਹਾਂ ਨੂੰ ਕਸੂਤੀ ਦੁਬਿਧਾ ਵਿੱਚ ਪਾ ਦਿੰਦੀਆਂ ਹਨ। ਉਹ ਕਹਿਣਗੇ, “ਮੈਂ ਕਈ ਵਾਰ ਬਾਈਬਲ ਨੂੰ ਸ਼ੁਰੂ ਤੋਂ ਲੈ ਕੇ ਅੰਤ ਤਕ ਪੜ੍ਹਿਆ ਹੈ। ਫਿਰ ਇਹ ਕਿਵੇਂ ਹੋ ਸਕਦਾ ਹੈ ਕਿ ਮੈਂ ਯਿਸੂ ਨੂੰ ਨਹੀਂ ਸਮਝਦਾ? ਯਿਸੂ ਦੇ ਸੁਭਾਅ ਬਾਰੇ ਕੀ ਪੁੱਛਦੇ ਹੋ, ਮੈਂ ਤਾਂ ਇਹ ਵੀ ਜਾਣਦਾ ਹਾਂ ਕਿ ਉਸ ਨੂੰ ਕਿਸ ਰੰਗ ਦੇ ਕਪੜੇ ਪਹਿਨਣਾ ਪਸੰਦ ਸੀ। ਕੀ ਤੂੰ ਇਹ ਕਹਿ ਕੇ ਮੈਨੂੰ ਹੀਣ ਨਹੀਂ ਬਣਾਉਂਦਾ ਕਿ ਮੈਂ ਉਸ ਨੂੰ ਨਹੀਂ ਸਮਝਦਾ?” ਮੇਰੀ ਸਲਾਹ ਹੈ ਕਿ ਤੂੰ ਇਨ੍ਹਾਂ ਗੱਲਾਂ ਬਾਰੇ ਵਾਦ-ਵਿਵਾਦ ਨਾ ਕਰ; ਚੰਗਾ ਹੋਵੇਗਾ ਕਿ ਤੂੰ ਸ਼ਾਂਤ ਹੋ ਜਾ ਅਤੇ ਇਨ੍ਹਾਂ ਸਵਾਲਾਂ ਬਾਰੇ ਸੰਗਤੀ ਕਰ: ਸਭ ਤੋਂ ਪਹਿਲਾਂ, ਕੀ ਤੂੰ ਜਾਣਦਾ ਹੈਂ ਕਿ ਅਸਲੀਅਤ ਕੀ ਹੁੰਦੀ ਹੈ ਅਤੇ ਸਿਧਾਂਤ ਕੀ ਹੁੰਦਾ ਹੈ? ਦੂਸਰੀ ਗੱਲ, ਕੀ ਤੂੰ ਜਾਣਦਾ ਹੈਂ ਕਿ ਧਾਰਣਾਵਾਂ ਕੀ ਹੁੰਦੀਆਂ ਹਨ ਅਤੇ ਸੱਚਾਈ ਕੀ ਹੁੰਦੀ ਹੈ? ਤੀਸਰੀ ਗੱਲ, ਕੀ ਤੂੰ ਜਾਣਦਾ ਹੈਂ ਕਿ ਕਲਪਨਾ ਕੀ ਹੁੰਦੀ ਹੈ ਅਤੇ ਅਸਲ ਕੀ ਹੁੰਦਾ ਹੈ?

ਕੁਝ ਲੋਕ ਇਸ ਤੱਥ ਨੂੰ ਮੰਨਣ ਤੋਂ ਇਨਕਾਰ ਕਰਦੇ ਹਨ ਕਿ ਉਹ ਯਿਸੂ ਨੂੰ ਨਹੀਂ ਸਮਝਦੇ। ਅਤੇ ਫਿਰ ਵੀ ਮੈਂ ਤੁਹਾਨੂੰ ਇਹ ਕਹਿੰਦਾ ਹਾਂ ਕਿ ਤੁਸੀਂ ਯਿਸੂ ਨੂੰ ਜ਼ਰਾ ਜਿੰਨਾ ਵੀ ਨਹੀਂ ਸਮਝਦੇ ਅਤੇ ਉਸ ਦੇ ਵਚਨ ਦਾ ਇੱਕ ਸ਼ਬਦ ਤਕ ਨਹੀਂ ਸਮਝਦੇ। ਅਜਿਹਾ ਇਸ ਲਈ ਹੈ ਕਿਉਂਕਿ ਤੁਹਾਡੇ ਵਿੱਚੋਂ ਹਰੇਕ ਜਣਾ ਬਾਈਬਲ ਵਿੱਚ ਉਸ ਦੇ ਬਾਰੇ ਲਿਖੀਆਂ ਗੱਲਾਂ ਦੇ ਅਧਾਰ ’ਤੇ ਅਤੇ ਜੋ ਦੂਜਿਆਂ ਨੇ ਕਿਹਾ ਉਸ ਦੇ ਅਧਾਰ ’ਤੇ ਯਿਸੂ ਦੇ ਪਿੱਛੇ ਚਲਦਾ ਹੈ। ਯਿਸੂ ਦੇ ਨਾਲ ਰਹਿਣ ਦੀ ਗੱਲ ਤਾਂ ਦੂਰ, ਤੁਸੀਂ ਉਸ ਨੂੰ ਕਦੇ ਵੇਖਿਆ ਤਕ ਨਹੀਂ ਹੈ ਅਤੇ ਇੱਥੋਂ ਤਕ ਕਿ ਉਸ ਨਾਲ ਥੋੜ੍ਹਾ ਚਿਰ ਵੀ ਸੰਗਤੀ ਨਹੀਂ ਕੀਤੀ ਹੈ। ਜੇ ਅਜਿਹਾ ਹੈ ਤਾਂ ਕੀ ਯਿਸੂ ਬਾਰੇ ਤੁਹਾਡੀ ਸਮਝ ਕੇਵਲ ਇੱਕ ਸਿਧਾਂਤ ਨਹੀਂ ਹੈ? ਕੀ ਇਹ ਅਸਲੀਅਤ ਤੋਂ ਸੱਖਣੀ ਨਹੀਂ ਹੈ? ਸ਼ਾਇਦ ਕੁਝ ਲੋਕਾਂ ਨੇ ਯਿਸੂ ਦਾ ਚਿੱਤਰ ਵੇਖਿਆ ਹੋਵੇ, ਜਾਂ ਕੁਝ ਲੋਕ ਨਿੱਜੀ ਰੂਪ ਵਿੱਚ ਯਿਸੂ ਦੇ ਘਰ ਜਾ ਕੇ ਆਏ ਹੋਣ। ਸ਼ਾਇਦ ਕੁਝ ਨੇ ਯਿਸੂ ਦੇ ਵਸਤਰਾਂ ਨੂੰ ਛੂਹਿਆ ਹੋਵੇ। ਇੱਥੋਂ ਤੱਕ ਕਿ ਭਾਵੇਂ ਤੂੰ ਖੁਦ ਯਿਸੂ ਦੇ ਦੁਆਰਾ ਖਾਧਾ ਗਿਆ ਭੋਜਨ ਵੀ ਚੱਖਿਆ ਹੋਵੇ, ਤਾਂ ਵੀ ਉਸ ਦੇ ਬਾਰੇ ਤੇਰੀ ਸਮਝ ਹਾਲੇ ਖਿਆਲੀ ਹੀ ਹੈ ਅਤੇ ਅਸਲ ਨਹੀਂ ਹੈ। ਭਾਵੇਂ ਜੋ ਵੀ ਹੈ, ਤੂੰ ਯਿਸੂ ਨੂੰ ਕਦੇ ਨਹੀਂ ਵੇਖਿਆ ਹੈ, ਕਦੇ ਉਸ ਦੇ ਸਰੀਰਕ ਰੂਪ ਵਿੱਚ ਉਸ ਦੇ ਨਾਲ ਸੰਗਤੀ ਨਹੀਂ ਕੀਤੀ ਹੈ, ਅਤੇ ਇਸ ਲਈ ਯਿਸੂ ਦੇ ਬਾਰੇ ਤੇਰੀ ਜੋ ਸਮਝ ਹੈ ਉਹ ਹਮੇਸ਼ਾ ਇੱਕ ਖੋਖਲਾ ਸਿਧਾਂਤ ਹੀ ਰਹੇਗੀ ਜਿਹੜੀ ਅਸਲੀਅਤ ਤੋਂ ਸੱਖਣੀ ਹੈ। ਸ਼ਾਇਦ ਮੇਰੀਆਂ ਗੱਲਾਂ ਵਿੱਚ ਤੇਰੀ ਕੋਈ ਬਹੁਤੀ ਰੁਚੀ ਨਾ ਹੋਵੇ, ਪਰ ਮੈਂ ਤੈਨੂੰ ਇਹ ਜ਼ਰੂਰ ਪੁੱਛਦਾ ਹਾਂ: ਤੂੰ ਭਾਵੇਂ ਆਪਣੇ ਮਨਪਸੰਦ ਲੇਖਕ ਦੀਆਂ ਲਿਖੀਆਂ ਅਨੇਕਾਂ ਰਚਨਾਵਾਂ ਪੜ੍ਹੀਆਂ ਹੋਣ, ਪਰ ਕੀ ਕਦੇ ਉਸ ਨਾਲ ਸਮਾਂ ਬਿਤਾਏ ਬਿਨਾਂ ਤੂੰ ਉਸ ਨੂੰ ਪੂਰੀ ਤਰ੍ਹਾਂ ਸਮਝ ਸਕਦਾ ਹੈਂ? ਕੀ ਤੂੰ ਜਾਣਦਾ ਹੈਂ ਕਿ ਉਸ ਦੀ ਸ਼ਖਸੀਅਤ ਕਿਹੋ ਜਿਹੀ ਹੈ? ਕੀ ਤੂੰ ਜਾਣਦਾ ਹੈਂ ਕਿ ਉਹ ਕਿਸ ਤਰ੍ਹਾਂ ਦਾ ਜੀਵਨ ਜੀਉਂਦਾ ਹੈ? ਕੀ ਤੂੰ ਉਸ ਦੀ ਭਾਵਾਤਮਕ ਸਥਿਤੀ ਬਾਰੇ ਕੁਝ ਵੀ ਜਾਣਦਾ ਹੈਂ? ਜੇ ਤੂੰ ਉਸ ਇਨਸਾਨ ਨੂੰ ਹੀ ਪੂਰੀ ਤਰ੍ਹਾਂ ਨਹੀਂ ਸਮਝ ਸਕਦਾ ਜਿਸ ਨੂੰ ਤੂੰ ਪਸੰਦ ਕਰਦਾ ਹੈਂ, ਤਾਂ ਫਿਰ ਤੂੰ ਯਿਸੂ ਮਸੀਹ ਨੂੰ ਖਬਰੇ ਕਿਵੇਂ ਸਮਝ ਸਕਦਾ ਹੈਂ? ਯਿਸੂ ਦੇ ਬਾਰੇ ਤੂੰ ਜੋ ਵੀ ਸਮਝਦਾ ਹੈਂ ਉਹ ਸਭ ਕਲਪਨਾਵਾਂ ਅਤੇ ਧਾਰਣਾਵਾਂ ਨਾਲ ਭਰਿਆ ਹੋਇਆ ਹੈ ਅਤੇ ਉਸ ਵਿੱਚ ਕੋਈ ਸੱਚਾਈ ਜਾਂ ਅਸਲੀਅਤ ਨਹੀਂ ਹੈ। ਇਸ ਵਿੱਚੋਂ ਬਦਬੂ ਆਉਂਦੀ ਹੈ ਅਤੇ ਇਹ ਸਰੀਰਕ ਗੱਲਾਂ ਨਾਲ ਭਰਿਆ ਹੋਇਆ ਹੈ। ਇਸ ਤਰ੍ਹਾਂ ਦੀ ਸਮਝ ਕਿਵੇਂ ਤੈਨੂੰ ਯਿਸੂ ਦੀ ਵਾਪਸੀ ਦਾ ਸਵਾਗਤ ਕਰਨ ਦੇ ਕਾਬਲ ਬਣਾ ਸਕਦੀ ਹੈ? ਯਿਸੂ ਉਨ੍ਹਾਂ ਨੂੰ ਗ੍ਰਹਿਣ ਨਹੀਂ ਕਰੇਗਾ ਜਿਨ੍ਹਾਂ ਦੇ ਅੰਦਰ ਸਰੀਰਕ ਕਲਪਨਾਵਾਂ ਅਤੇ ਧਾਰਣਾਵਾਂ ਭਰੀਆਂ ਹੋਈਆਂ ਹਨ। ਜਿਹੜੇ ਯਿਸੂ ਨੂੰ ਸਮਝਦੇ ਹੀ ਨਹੀਂ ਹਨ ਉਹ ਉਸ ਦੇ ਵਿਸ਼ਵਾਸੀ ਬਣਨ ਲਈ ਕਿਵੇਂ ਢੁਕਵੇਂ ਹਨ?

ਕੀ ਤੁਸੀਂ ਇਸ ਗੱਲ ਦੀ ਜੜ੍ਹ ਨੂੰ ਜਾਣਨਾ ਚਾਹੋਗੇ ਕਿ ਫ਼ਰੀਸੀ ਯਿਸੂ ਦਾ ਵਿਰੋਧ ਕਿਉਂ ਕਰਦੇ ਸਨ? ਕੀ ਤੁਸੀਂ ਫ਼ਰੀਸੀਆਂ ਦੀ ਹਕੀਕਤ ਨੂੰ ਜਾਣਨਾ ਚਾਹੋਗੇ? ਉਨ੍ਹਾਂ ਦੇ ਮਨਾਂ ਵਿੱਚ ਮਸੀਹ ਦੇ ਬਾਰੇ ਕਈ ਪ੍ਰਕਾਰ ਦੀਆਂ ਕਲਪਨਾਵਾਂ ਸਨ। ਇਸ ਤੋਂ ਵੀ ਵੱਧ ਕੇ, ਉਹ ਇਹ ਤਾਂ ਮੰਨਦੇ ਸਨ ਕਿ ਮਸੀਹ ਆਵੇਗਾ, ਪਰ ਤਾਂ ਵੀ ਉਹ ਜੀਵਨ ਦੀ ਸੱਚਾਈ ਨੂੰ ਨਹੀਂ ਲੋਚਦੇ ਸਨ। ਅਤੇ ਇਸ ਕਰਕੇ, ਉਹ ਅੱਜ ਵੀ ਮਸੀਹ ਦੀ ਉਡੀਕ ਕਰ ਰਹੇ ਹਨ, ਕਿਉਂਕਿ ਉਨ੍ਹਾਂ ਨੂੰ ਜੀਵਨ ਦੇ ਰਾਹ ਬਾਰੇ ਕੋਈ ਗਿਆਨ ਨਹੀਂ ਹੈ, ਅਤੇ ਉਹ ਨਹੀਂ ਜਾਣਦੇ ਕਿ ਸੱਚਾਈ ਦਾ ਰਾਹ ਕਿਹੜਾ ਹੈ। ਤਾਂ ਫਿਰ ਤੁਹਾਡੇ ਵਰਗੇ ਇੰਨੇ ਨਾਸਮਝ, ਹਠੀਲੇ ਅਤੇ ਅਗਿਆਨੀ ਲੋਕ ਪਰਮੇਸ਼ੁਰ ਦੀ ਬਰਕਤ ਕਿਵੇਂ ਪਾ ਸਕਦੇ ਹਨ? ਉਹ ਮਸੀਹ ਨੂੰ ਕਿਵੇਂ ਵੇਖ ਸਕਦੇ ਹਨ? ਉਨ੍ਹਾਂ ਯਿਸੂ ਦਾ ਵਿਰੋਧ ਇਸ ਕਰਕੇ ਕੀਤਾ ਕਿਉਂਕਿ ਉਹ ਪਵਿੱਤਰ ਆਤਮਾ ਦੇ ਕੰਮ ਦੀ ਦਿਸ਼ਾ ਨੂੰ ਨਹੀਂ ਜਾਣਦੇ ਸਨ, ਕਿਉਂਕਿ ਉਹ ਯਿਸੂ ਦੁਆਰਾ ਦੱਸੇ ਗਏ ਸੱਚਾਈ ਦੇ ਰਾਹ ਨੂੰ ਨਹੀਂ ਜਾਣਦੇ ਸਨ, ਅਤੇ ਇਸ ਤੋਂ ਇਲਾਵਾ ਇਸ ਲਈ ਕਿਉਂਕਿ ਉਹ ਮਸੀਹ ਨੂੰ ਨਹੀਂ ਸਮਝਦੇ ਸਨ। ਅਤੇ ਕਿਉਂਕਿ ਉਨ੍ਹਾਂ ਮਸੀਹ ਨੂੰ ਕਦੇ ਨਹੀਂ ਵੇਖਿਆ ਸੀ ਅਤੇ ਕਦੇ ਮਸੀਹ ਦੇ ਨਾਲ ਸੰਗਤੀ ਨਹੀਂ ਕੀਤੀ ਸੀ, ਇਸ ਲਈ ਉਨ੍ਹਾਂ ਦੀ ਗਲਤੀ ਇਹ ਸੀ ਕਿ ਇੱਕ ਪਾਸੇ ਤਾਂ ਉਹ ਹਰ ਤਰੀਕੇ ਨਾਲ ਮਸੀਹ ਦੇ ਮੂਲ-ਤੱਤ ਦਾ ਵਿਰੋਧ ਰਹੇ ਸਨ ਅਤੇ ਦੂਜੇ ਪਾਸੇ ਵਿਅਰਥ ਹੀ ਮਸੀਹ ਦੇ ਨਾਮ ਨਾਲ ਚਿੰਬੜੇ ਹੋਏ ਸਨ। ਇਹ ਫ਼ਰੀਸੀ ਅਸਲ ਵਿੱਚ ਹਠੀਲੇ ਅਤੇ ਘਮੰਡੀ ਸਨ ਅਤੇ ਸੱਚਾਈ ਉੱਤੇ ਨਹੀਂ ਚੱਲਦੇ ਸਨ। ਪਰਮੇਸ਼ੁਰ ਉੱਤੇ ਉਨ੍ਹਾਂ ਦੀ ਨਿਹਚਾ ਦਾ ਮੂਲ ਸਿਧਾਂਤ ਇਹ ਸੀ: ਤੇਰਾ ਪ੍ਰਚਾਰ ਭਾਵੇਂ ਕਿੰਨਾ ਵੀ ਗਹਿਰਾਈ ਵਾਲਾ ਹੈ, ਤੇਰਾ ਇਖਤਿਆਰ ਭਾਵੇਂ ਕਿੰਨਾ ਵੀ ਉੱਚਾ ਹੈ, ਜੇਕਰ ਤੂੰ ਖ੍ਰੀਸਤ ਨਹੀਂ ਸਦਾਉਂਦਾ ਤਾਂ ਤੂੰ ਮਸੀਹ ਨਹੀਂ ਹੈਂ। ਕੀ ਇਸ ਤਰ੍ਹਾਂ ਦੇ ਵਿਚਾਰ ਫਜ਼ੂਲ ਅਤੇ ਬੇਤੁਕੇ ਨਹੀਂ ਹਨ? ਮੈਂ ਤੁਹਾਨੂੰ ਹੋਰ ਪੁੱਛਦਾ ਹਾਂ: ਕਿਉਂਕਿ ਤੁਹਾਨੂੰ ਯਿਸੂ ਦੇ ਬਾਰੇ ਜ਼ਰਾ ਵੀ ਸਮਝ ਨਹੀਂ ਹੈ, ਇਸ ਲਈ ਕੀ ਤੁਸੀਂ ਸਹਿਜੇ ਹੀ ਉਨ੍ਹਾਂ ਅਰੰਭਕ ਫ਼ਰੀਸੀਆਂ ਵਰਗੀਆਂ ਗਲਤੀਆਂ ਨਹੀਂ ਕਰ ਸਕਦੇ? ਕੀ ਤੂੰ ਸੱਚਾਈ ਦੇ ਰਾਹ ਨੂੰ ਸਮਝਣ ਦੇ ਸਮਰੱਥ ਹੈਂ? ਕੀ ਤੂੰ ਸੱਚਮੁੱਚ ਯਕੀਨ ਨਾਲ ਇਹ ਕਹਿ ਸਕਦਾ ਹੈਂ ਕਿ ਤੂੰ ਮਸੀਹ ਦਾ ਵਿਰੋਧ ਨਹੀਂ ਕਰੇਂਗਾ? ਕੀ ਤੂੰ ਪਵਿੱਤਰ ਆਤਮਾ ਦੇ ਕੰਮ ਨੂੰ ਸਮਝ ਪਾ ਰਿਹਾ ਹੈਂ? ਜੇ ਤੈਨੂੰ ਪਤਾ ਨਹੀਂ ਹੈ ਕਿ ਤੂੰ ਮਸੀਹ ਦਾ ਵਿਰੋਧ ਕਰੇਂਗਾ ਜਾਂ ਨਹੀਂ, ਤਾਂ ਮੈਂ ਕਹਿੰਦਾ ਹਾਂ ਕਿ ਤੂੰ ਪਹਿਲਾਂ ਹੀ ਮੌਤ ਦੇ ਕੰਢੇ ’ਤੇ ਜੀ ਰਿਹਾ ਹੈਂ। ਉਹ ਸਭ ਜਿਹੜੇ ਮਸੀਹ ਨੂੰ ਨਹੀਂ ਜਾਣਦੇ ਸਨ, ਯਿਸੂ ਦਾ ਵਿਰੋਧ ਕਰਨ, ਯਿਸੂ ਨੂੰ ਰੱਦ ਕਰਨ ਅਤੇ ਉਸ ਦੀ ਨਿੰਦਾ ਕਰਨ ਦੇ ਸਮਰੱਥ ਸਨ। ਜਿਹੜੇ ਲੋਕ ਯਿਸੂ ਨੂੰ ਨਹੀਂ ਸਮਝਦੇ ਉਹ ਸਭ ਉਸ ਨੂੰ ਰੱਦ ਕਰਨ ਅਤੇ ਉਸ ਨੂੰ ਮੰਦਾ ਬੋਲਣ ਦੇ ਸਮਰੱਥ ਹਨ। ਇਸ ਤੋਂ ਇਲਾਵਾ, ਉਹ ਯਿਸੂ ਦੀ ਵਾਪਸੀ ਨੂੰ ਸ਼ਤਾਨ ਦੇ ਛਲ ਦੇ ਰੂਪ ਵਿੱਚ ਵੇਖਣ ਦੇ ਸਮਰੱਥ ਹਨ, ਅਤੇ ਹੋਰ ਜ਼ਿਆਦਾ ਲੋਕ ਯਿਸੂ ਦੇ ਸਰੀਰ ਵਿੱਚ ਵਾਪਸ ਆਉਣ ਦੀ ਨਿੰਦਾ ਕਰਨਗੇ। ਕੀ ਤੁਹਾਨੂੰ ਇਨ੍ਹਾਂ ਸਭ ਗੱਲਾਂ ਤੋਂ ਡਰ ਨਹੀਂ ਲੱਗਦਾ? ਤੁਹਾਨੂੰ ਇਨ੍ਹਾਂ ਗੱਲਾਂ ਨਾਲ ਰੂਬਰੂ ਹੋਣਾ ਪਵੇਗਾ: ਪਵਿੱਤਰ ਆਤਮਾ ਦੇ ਵਿਰੁੱਧ ਨਿੰਦਾ, ਪਵਿੱਤਰ ਆਤਮਾ ਵੱਲੋਂ ਕਲੀਸਿਆਵਾਂ ਨੂੰ ਕਹੇ ਗਏ ਵਚਨਾਂ ਦਾ ਨਾਸ, ਅਤੇ ਯਿਸੂ ਵੱਲੋਂ ਕਹੀਆਂ ਗਈਆਂ ਗੱਲਾਂ ਨੂੰ ਠੁਕਰਾਉਣਾ। ਜੇ ਤੁਸੀਂ ਇੰਨੇ ਹੀ ਭੰਬਲਭੂਸੇ ਵਿੱਚ ਹੋ ਤਾਂ ਤੁਸੀਂ ਯਿਸੂ ਤੋਂ ਕੀ ਪ੍ਰਾਪਤ ਕਰ ਸਕਦੇ ਹੋ? ਜੇ ਤੁਸੀਂ ਹਠੀਲੇ ਬਣ ਕੇ ਆਪਣੀਆਂ ਗਲਤੀਆਂ ਦਾ ਅਹਿਸਾਸ ਕਰਨ ਤੋਂ ਇਨਕਾਰੀ ਰਹੋਗੇ ਤਾਂ ਜਦੋਂ ਯਿਸੂ ਚਿੱਟੇ ਬਦਲ ’ਤੇ ਸਵਾਰ ਸਰੀਰ ਧਾਰਨ ਕਰਨ ਲਈ ਵਾਪਸ ਆਵੇਗਾ ਤਾਂ ਤੁਸੀਂ ਉਸ ਦੇ ਕੰਮ ਨੂੰ ਕਿਵੇਂ ਸਮਝ ਸਕੋਗੇ? ਮੈਂ ਤੁਹਾਨੂੰ ਦੱਸਦਾ ਹਾਂ: ਜਿਹੜੇ ਲੋਕ ਸੱਚਾਈ ਨੂੰ ਕਬੂਲ ਨਹੀਂ ਕਰਦੇ, ਪਰ ਫਿਰ ਵੀ ਅੰਨ੍ਹੇ ਬਣ ਕੇ ਯਿਸੂ ਦੇ ਚਿੱਟੇ ਬੱਦਲ ਉੱਤੇ ਸਵਾਰ ਹੋ ਕੇ ਵਾਪਸ ਆਉਣ ਦੀ ਉਡੀਕ ਵਿੱਚ ਲੱਗੇ ਹੋਏ ਹਨ, ਉਹ ਯਕੀਨਨ ਪਵਿੱਤਰ ਆਤਮਾ ਦੇ ਵਿਰੁੱਧ ਨਿੰਦਾ ਕਰਨਗੇ, ਅਤੇ ਇਹੀ ਲੋਕਾਂ ਦਾ ਉਹ ਵਰਗ ਹੈ ਜਿਸ ਦਾ ਨਾਸ ਕੀਤਾ ਜਾਵੇਗਾ। ਤੁਸੀਂ ਕੇਵਲ ਯਿਸੂ ਦੀ ਕਿਰਪਾ ਪ੍ਰਾਪਤ ਕਰਨ ਦੀ ਇੱਛਾ ਰੱਖਦੇ ਹੋ, ਅਤੇ ਕੇਵਲ ਸਵਰਗ ਦੇ ਸੁਖਮਈ ਰਾਜ ਦਾ ਅਨੰਦ ਮਾਣਨਾ ਚਾਹੁੰਦੇ ਹੋ, ਪਰ ਤੁਸੀਂ ਕਦੇ ਵੀ ਯਿਸੂ ਵੱਲੋਂ ਕਹੇ ਗਏ ਵਚਨਾਂ ਦਾ ਪਾਲਣ ਨਹੀਂ ਕੀਤਾ ਹੈ ਅਤੇ ਯਿਸੂ ਦੇ ਮੁੜ ਸਰੀਰ ਵਿੱਚ ਪਰਤਣ ਸਮੇਂ ਉਸ ਵੱਲੋਂ ਪਰਗਟ ਕੀਤੀ ਜਾਣ ਵਾਲੀ ਸੱਚਾਈ ਨੂੰ ਕਬੂਲ ਨਹੀਂ ਕੀਤਾ ਹੈ। ਯਿਸੂ ਦੇ ਚਿੱਟੇ ਬੱਦਲ ਉੱਤੇ ਸਵਾਰ ਹੋ ਕੇ ਆਉਣ ਦੀ ਸੱਚਾਈ ਦੇ ਬਦਲੇ ਵਿੱਚ ਤੁਹਾਡੇ ਕੋਲ ਉਸ ਨੂੰ ਵਿਖਾਉਣ ਲਈ ਕੀ ਹੋਵੇਗਾ? ਕੀ ਤੁਸੀਂ ਆਪਣੀ ਉਹ ਈਮਾਨਦਾਰੀ ਉਸ ਅੱਗੇ ਪੇਸ਼ ਕਰੋਗੇ ਜਿਸ ਵਿੱਚ ਤੁਸੀਂ ਬਾਰ-ਬਾਰ ਪਾਪ ਕਰਦੇ ਹੋ, ਅਤੇ ਬਾਰ-ਬਾਰ ਪਾਪਾਂ ਦਾ ਇਕਰਾਰ ਕਰਦੇ ਹੋ? ਤੁਸੀਂ ਯਿਸੂ ਦੇ ਸਾਹਮਣੇ, ਜਿਹੜਾ ਚਿੱਟੇ ਬੱਦਲ ਉੱਤੇ ਸਵਾਰ ਹੋ ਕੇ ਆਉਂਦਾ ਹੈ, ਭੇਂਟ ਦੇ ਰੂਪ ਵਿੱਚ ਕੀ ਚੜ੍ਹਾਓਗੇ? ਕੀ ਵਰ੍ਹਿਆਂ ਦੇ ਆਪਣੇ ਉਸ ਕੰਮ ਨੂੰ ਜਿਸ ਦਾ ਤੁਸੀਂ ਬੜਾ ਮਾਣ ਕਰਦੇ ਹੋ? ਤੁਸੀਂ ਉਸ ਨੂੰ ਅਜਿਹਾ ਕੀ ਵਿਖਾਓਗੇ ਜਿਸ ਨਾਲ ਵਾਪਸ ਮੁੜਿਆ ਯਿਸੂ ਤੁਹਾਡੇ ਉੱਤੇ ਭਰੋਸਾ ਕਰੇ? ਕੀ ਆਪਣਾ ਉਹ ਘਮੰਡੀ ਸੁਭਾਅ ਉਸ ਨੂੰ ਵਿਖਾਓਗੇ ਜਿਹੜਾ ਕਿਸੇ ਸੱਚਾਈ ਦਾ ਪਾਲਣ ਨਹੀਂ ਕਰਦਾ?

ਤੁਹਾਡੀ ਵਫਾਦਾਰੀ ਕੇਵਲ ਸ਼ਬਦਾਂ ਵਿੱਚ ਹੈ, ਤੁਹਾਡਾ ਗਿਆਨ ਕੇਵਲ ਦਿਮਾਗੀ ਅਤੇ ਧਾਰਣਾਵਾਦੀ ਹੈ, ਤੁਹਾਡੀਆਂ ਮਿਹਨਤਾਂ ਕੇਵਲ ਸਵਰਗ ਦੀਆਂ ਬਰਕਤਾਂ ਹਾਸਲ ਕਰਨ ਲਈ ਹਨ, ਇਸ ਕਰਕੇ ਤੁਹਾਡਾ ਵਿਸ਼ਵਾਸ ਕਿਸ ਤਰ੍ਹਾਂ ਦਾ ਹੋਵੇਗਾ? ਅੱਜ ਵੀ, ਤੁਸੀਂ ਹਾਲੇ ਤਕ ਸੱਚਾਈ ਦੇ ਹਰੇਕ ਵਚਨ ਨੂੰ ਅਣਸੁਣਿਆ ਕਰ ਛੱਡਦੇ ਹੋ। ਤੁਸੀਂ ਨਹੀਂ ਜਾਣਦੇ ਕਿ ਪਰਮੇਸ਼ੁਰ ਕੀ ਹੈ, ਤੁਸੀਂ ਨਹੀਂ ਜਾਣਦੇ ਕਿ ਮਸੀਹ ਕੀ ਹੈ, ਤੁਸੀਂ ਯਹੋਵਾਹ ਦੇ ਪ੍ਰਤੀ ਸ਼ਰਧਾ ਰੱਖਣੀ ਨਹੀਂ ਜਾਣਦੇ, ਤੁਸੀਂ ਪਵਿੱਤਰ ਆਤਮਾ ਦੇ ਕੰਮ ਵਿੱਚ ਪ੍ਰਵੇਸ਼ ਕਰਨਾ ਨਹੀਂ ਜਾਣਦੇ, ਅਤੇ ਤੁਸੀਂ ਪਰਮੇਸ਼ੁਰ ਦੇ ਕੰਮ ਅਤੇ ਮਨੁੱਖ ਦੇ ਛਲਾਵਿਆਂ ਵਿੱਚ ਅੰਤਰ ਕਰਨਾ ਨਹੀਂ ਜਾਣਦੇ। ਤੂੰ ਕੇਵਲ ਪਰਮੇਸ਼ੁਰ ਵੱਲੋਂ ਵਿਅਕਤ ਕੀਤੇ ਗਏ ਹਰੇਕ ਉਸ ਵਚਨ ਦੀ ਨਿੰਦਾ ਕਰਨਾ ਜਾਣਦਾ ਹੈਂ ਜਿਹੜਾ ਤੇਰੇ ਆਪਣੇ ਵਿਚਾਰਾਂ ਨਾਲ ਮੇਲ ਨਹੀਂ ਖਾਂਦਾ। ਤੇਰੀ ਦੀਨਤਾ ਕਿੱਥੇ ਹੈ? ਤੇਰੀ ਆਗਿਆਕਾਰੀ ਕਿੱਥੇ ਹੈ? ਤੇਰੀ ਵਫ਼ਾਦਾਰੀ ਕਿੱਥੇ ਹੈ? ਸੱਚਾਈ ਨੂੰ ਖੋਜਣ ਦੀ ਤੇਰੀ ਇੱਛਾ ਕਿੱਥੇ ਹੈ? ਪਰਮੇਸ਼ੁਰ ਦੇ ਪ੍ਰਤੀ ਤੇਰੀ ਸ਼ਰਧਾ ਕਿੱਥੇ ਹੈ? ਮੈਂ ਤੁਹਾਨੂੰ ਕਹਿੰਦਾ ਹਾਂ ਕਿ ਜਿਹੜੇ ਲੋਕ ਚਿੰਨ੍ਹਾਂ ਦੇ ਕਾਰਣ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਕਰਦੇ ਹਨ, ਇਹ ਯਕੀਨਨ ਲੋਕਾਂ ਦਾ ਉਹੀ ਵਰਗ ਹੈ ਜਿਸ ਦਾ ਨਾਸ ਕੀਤਾ ਜਾਵੇਗਾ। ਉਹ ਜਿਹੜੇ ਯਿਸੂ ਦੇ ਵਚਨਾਂ ਨੂੰ ਕਬੂਲ ਕਰਨ ਵਿੱਚ ਅਸਮਰਥ ਹਨ ਜਿਹੜਾ ਸਰੀਰ ਵਿੱਚ ਵਾਪਸ ਆਇਆ ਹੈ, ਉਹ ਯਕੀਨਨ ਨਰਕ ਦੀ ਸੰਤਾਨ, ਮਹਾਂ ਦੂਤ ਦੇ ਵੰਸ਼ਜ ਅਤੇ ਲੋਕਾਂ ਦਾ ਉਹ ਵਰਗ ਹਨ ਜਿਹੜਾ ਸਦੀਪਕ ਵਿਨਾਸ਼ ਦਾ ਹੱਕਦਾਰ ਹੋਵੇਗਾ। ਬਹੁਤ ਸਾਰੇ ਲੋਕਾਂ ਨੂੰ ਮੇਰੀਆਂ ਗੱਲਾਂ ਦੀ ਪਰਵਾਹ ਨਹੀਂ ਹੈ, ਪਰ ਫਿਰ ਵੀ ਮੈਂ ਹਰ ਉਸ ਅਖੌਤੀ ਸੰਤ ਨੂੰ ਜਿਹੜਾ ਯਿਸੂ ਦੇ ਪਿੱਛੇ ਚੱਲਦਾ ਹੈ, ਕਹਿਣਾ ਚਾਹੁੰਦਾ ਹਾਂ ਕਿ ਜਦੋਂ ਤੁਸੀਂ ਆਪਣੀਆਂ ਅੱਖਾਂ ਨਾਲ ਯਿਸੂ ਨੂੰ ਚਿੱਟੇ ਬੱਦਲ ਉੱਤੇ ਸਵਰਗ ਤੋਂ ਉਤਰਦਾ ਵੇਖੋਗੇ ਤਾਂ ਇਹ ਧਾਰਮਿਕਤਾ ਦੇ ਸੂਰਜ ਦਾ ਲੌਕਿਕ ਪ੍ਰਗਟਾਵਾ ਹੋਵੇਗਾ। ਸ਼ਾਇਦ ਉਹ ਸਮਾਂ ਤੇਰੇ ਲਈ ਬੜਾ ਰੋਮਾਂਚਕ ਹੋਵੇਗਾ, ਪਰ ਫਿਰ ਵੀ ਤੈਨੂੰ ਜਾਣ ਲੈਣਾ ਚਾਹੀਦਾ ਹੈ ਕਿ ਜਦੋਂ ਤੂੰ ਯਿਸੂ ਨੂੰ ਆਪਣੀ ਅੱਖੀਂ ਸਵਰਗ ਤੋਂ ਉਤਰਦਾ ਵੇਖੇਂਗਾ ਤਾਂ ਇਹੀ ਉਹ ਸਮਾਂ ਹੋਵੇਗਾ ਜਦੋਂ ਤੂੰ ਸਜ਼ਾ ਭੋਗਣ ਲਈ ਨਰਕ ਵਿੱਚ ਸੁੱਟਿਆ ਜਾਵੇਂਗਾ। ਇਹੀ ਪਰਮੇਸ਼ੁਰ ਦੀ ਪ੍ਰਬੰਧਨ ਦੀ ਯੋਜਨਾ ਦੇ ਅੰਤ ਦਾ ਸਮਾਂ ਹੋਵੇਗਾ ਅਤੇ ਇਹੀ ਉਹ ਸਮਾਂ ਹੋਵੇਗਾ ਜਦੋਂ ਪਰਮੇਸ਼ੁਰ ਭਲੇ ਨੂੰ ਸੇਵਾਫਲ ਅਤੇ ਦੁਸ਼ਟ ਨੂੰ ਦੰਡ ਦੇਵੇਗਾ। ਕਿਉਂਕਿ ਇਸ ਤੋਂ ਪਹਿਲਾਂ ਕਿ ਮਨੁੱਖ ਨੂੰ ਚਿੰਨ੍ਹ ਵਿਖਾਈ ਦੇਣ, ਪਰਮੇਸ਼ੁਰ ਦਾ ਨਿਆਂ ਖ਼ਤਮ ਹੋ ਚੁੱਕਾ ਹੋਵੇਗਾ ਅਤੇ ਕੇਵਲ ਸੱਚਾਈ ਦਾ ਪ੍ਰਗਟਾਓ ਹੋਵੇਗਾ। ਜਿਹੜੇ ਸੱਚਾਈ ਨੂੰ ਸਵੀਕਾਰ ਕਰਦੇ ਹਨ ਅਤੇ ਚਿੰਨ੍ਹ ਨਹੀਂ ਭਾਲਦੇ, ਅਤੇ ਇਸੇ ਤਰ੍ਹਾਂ ਸ਼ੁੱਧ ਕੀਤੇ ਜਾ ਚੁੱਕੇ ਹਨ, ਉਹ ਪਰਮੇਸ਼ੁਰ ਦੇ ਸਿੰਘਾਸਣ ਦੇ ਸਾਹਮਣੇ ਵਾਪਸ ਆ ਚੁੱਕੇ ਹੋਣਗੇ ਅਤੇ ਸਿਰਜਣਹਾਰ ਦੀ ਬੁੱਕਲ ਵਿੱਚ ਸਮਾ ਜਾਣਗੇ। ਜਿਹੜੇ ਇਸ ਵਿਸ਼ਵਾਸ ਉੱਤੇ ਕਾਇਮ ਰਹਿੰਦੇ ਹਨ ਕਿ “ਜਿਹੜਾ ਯਿਸੂ ਚਿੱਟੇ ਬੱਦਲ ਉੱਤੇ ਸਵਾਰ ਹੋ ਕੇ ਨਹੀਂ ਆਉਂਦਾ, ਉਹ ਝੂਠਾ ਮਸੀਹ ਹੈ,” ਕੇਵਲ ਉਹੀ ਸਦੀਪਕ ਦੰਡ ਦੇ ਅਧਿਕਾਰੀ ਹੋਣਗੇ, ਕਿਉਂਕਿ ਉਨ੍ਹਾਂ ਦਾ ਵਿਸ਼ਵਾਸ ਕੇਵਲ ਉਸ ਯਿਸੂ ਉੱਤੇ ਹੈ ਜਿਹੜਾ ਚਿੰਨ੍ਹ ਵਿਖਾਉਂਦਾ ਹੈ, ਪਰ ਉਹ ਉਸ ਯਿਸੂ ਨੂੰ ਸਵੀਕਾਰ ਨਹੀਂ ਕਰਦੇ ਜਿਹੜਾ ਸਖ਼ਤ ਦੰਡ ਦੀ ਘੋਸ਼ਣਾ ਕਰਦਾ ਹੈ ਅਤੇ ਜੀਵਨ ਦੇ ਸੱਚੇ ਰਾਹ ਨੂੰ ਖੋਲ੍ਹਦਾ ਹੈ। ਇਸ ਲਈ ਕੇਵਲ ਇਹੀ ਹੋ ਸਕਦਾ ਹੈ ਕਿ ਯਿਸੂ ਉਨ੍ਹਾਂ ਨਾਲ ਉਸ ਸਮੇਂ ਨਜਿੱਠੇਗਾ ਜਦੋਂ ਉਹ ਸਭ ਦੇ ਸਾਹਮਣੇ ਚਿੱਟੇ ਬੱਦਲ ਉੱਤੇ ਸਵਾਰ ਹੋ ਕੇ ਆਵੇਗਾ। ਉਹ ਬਹੁਤ ਹਠੀਲੇ ਹਨ, ਉਨ੍ਹਾਂ ਨੂੰ ਆਪਣੇ ਆਪ ਉੱਤੇ ਬਹੁਤ ਭਰੋਸਾ ਹੈ, ਉਹ ਬਹੁਤ ਅਭਿਮਾਨੀ ਹਨ। ਯਿਸੂ ਇਸ ਤਰ੍ਹਾਂ ਦੇ ਭ੍ਰਿਸ਼ਟੇ ਹੋਏ ਲੋਕਾਂ ਨੂੰ ਸੇਵਾਫਲ ਕਿਵੇਂ ਦੇ ਸਕਦਾ ਹੈ? ਯਿਸੂ ਦਾ ਵਾਪਸ ਆਉਣਾ ਉਨ੍ਹਾਂ ਵਾਸਤੇ ਮਹਾਨ ਮੁਕਤੀ ਹੈ ਜਿਹੜੇ ਸੱਚਾਈ ਨੂੰ ਸਵੀਕਾਰ ਕਰਨ ਦੇ ਸਮਰੱਥ ਹਨ, ਪਰ ਉਨ੍ਹਾਂ ਲਈ ਜਿਹੜੇ ਸੱਚਾਈ ਨੂੰ ਸਵੀਕਾਰ ਕਰਨ ਦੇ ਸਮਰੱਥ ਨਹੀਂ ਹਨ ਇਹ ਦੋਸ਼ੀ ਠਹਿਰਾਏ ਜਾਣ ਦੀ ਨਿਸ਼ਾਨੀ ਹੈ। ਤੁਹਾਨੂੰ ਆਪਣਾ ਰਾਹ ਚੁਣ ਲੈਣਾ ਚਾਹੀਦਾ ਹੈ ਅਤੇ ਪਵਿੱਤਰ ਆਤਮਾ ਦੇ ਵਿਰੁੱਧ ਨਿੰਦਾ ਨਹੀਂ ਕਰਨੀ ਚਾਹੀਦੀ ਅਤੇ ਸੱਚਾਈ ਨੂੰ ਅਸਵੀਕਾਰ ਨਹੀਂ ਕਰਨਾ ਚਾਹੀਦਾ। ਤੁਹਾਨੂੰ ਅਗਿਆਨੀ ਅਤੇ ਘਮੰਡੀ ਨਹੀਂ ਬਣਨਾ ਚਾਹੀਦਾ, ਸਗੋਂ ਅਜਿਹੇ ਵਿਅਕਤੀ ਬਣਨਾ ਚਾਹੀਦਾ ਹੈ ਜਿਹੜਾ ਪਵਿੱਤਰ ਆਤਮਾ ਦੀ ਅਗਵਾਈ ਨੂੰ ਮੰਨਦਾ ਅਤੇ ਇਸ ਦੀ ਤਾਂਘ ਰੱਖਦਾ ਹੈ, ਅਤੇ ਸੱਚਾਈ ਦਾ ਖੋਜੀ ਹੈ; ਕੇਵਲ ਇਸ ਤਰ੍ਹਾਂ ਕਰਨ ਨਾਲ ਹੀ ਤੁਹਾਨੂੰ ਲਾਭ ਪ੍ਰਾਪਤ ਹੋਵੇਗਾ। ਮੇਰੀ ਤੁਹਾਨੂੰ ਸਲਾਹ ਹੈ ਕਿ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਦੇ ਰਾਹ ’ਤੇ ਬੜੇ ਧਿਆਨ ਨਾਲ ਚੱਲੋ। ਫਟਾਫਟ ਸਿੱਟੇ ’ਤੇ ਨਾ ਪਹੁੰਚੋ; ਇਸ ਤੋਂ ਵੀ ਵੱਧ ਕੇ, ਪਰਮੇਸ਼ੁਰ ਉੱਤੇ ਆਪਣੇ ਵਿਸ਼ਵਾਸ ਦੇ ਸੰਬੰਧ ਵਿੱਚ ਲਾਪਰਵਾਹ ਅਤੇ ਨਾਸਮਝ ਨਾ ਬਣੋ। ਤੁਹਾਨੂੰ ਪਤਾ ਹੋਣਾ ਚਾਹੀਦਾ ਹੈ ਕਿ ਜਿਹੜੇ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਕਰਦੇ ਹਨ ਉਨ੍ਹਾਂ ਨੂੰ, ਘੱਟ ਤੋਂ ਘੱਟ, ਦੀਨ ਅਤੇ ਸ਼ਰਧਾਵਾਨ ਤਾਂ ਹੋਣਾ ਹੀ ਚਾਹੀਦਾ ਹੈ। ਉਹ ਜਿਨ੍ਹਾਂ ਨੇ ਸੱਚਾਈ ਸੁਣ ਲਈ ਹੈ ਅਤੇ ਫਿਰ ਵੀ ਇਸ ਤੋਂ ਨੱਕ ਮੂੰਹ ਵੱਟਦੇ ਹਨ, ਉਹ ਮੂਰਖ ਅਤੇ ਅਣਜਾਣ ਹਨ। ਉਹ ਜਿਨ੍ਹਾਂ ਨੇ ਸੱਚਾਈ ਸੁਣ ਲਈ ਹੈ ਅਤੇ ਫਿਰ ਵੀ ਲਾਪਰਵਾਹੀ ਨਾਲ ਇਸ ਬਾਰੇ ਫਟਾਫਟ ਸਿੱਟਿਆਂ ’ਤੇ ਪਹੁੰਚ ਜਾਂਦੇ ਹਨ ਅਤੇ ਇਸ ਦਾ ਖੰਡਨ ਕਰਦੇ ਹਨ, ਉਹ ਘਮੰਡ ਨਾਲ ਘਿਰੇ ਹੋਏ ਹਨ। ਕੋਈ ਵੀ ਜਿਹੜਾ ਯਿਸੂ ਉੱਤੇ ਵਿਸ਼ਵਾਸ ਕਰਦਾ ਹੈ ਉਸ ਨੂੰ ਦੂਜਿਆਂ ਨੂੰ ਮੰਦਾ ਬੋਲਣ ਅਤੇ ਨਿੰਦਾ ਕਰਨ ਦਾ ਹੱਕ ਨਹੀਂ ਹੈ। ਤੁਹਾਨੂੰ ਸਭ ਨੂੰ ਅਜਿਹੇ ਲੋਕ ਬਣਨਾ ਚਾਹੀਦਾ ਹੈ ਜਿਨ੍ਹਾਂ ਨੂੰ ਸੋਝੀ ਹੈ ਅਤੇ ਜਿਹੜੇ ਸੱਚਾਈ ਨੂੰ ਸਵੀਕਾਰ ਕਰਦੇ ਹਨ। ਸ਼ਾਇਦ, ਸੱਚਾਈ ਦੇ ਰਾਹ ਬਾਰੇ ਸੁਣਨ ਅਤੇ ਜੀਵਨ ਦੇ ਵਚਨ ਨੂੰ ਪੜ੍ਹਨ ਤੋਂ ਬਾਅਦ ਤੂੰ ਇਹ ਵਿਸ਼ਵਾਸ ਕਰਦਾ ਹੈਂ ਕਿ ਇਨ੍ਹਾਂ 10,000 ਵਚਨਾਂ ਵਿੱਚੋਂ ਕੋਈ ਇੱਕ ਵਚਨ ਹੀ ਤੇਰੀਆਂ ਧਾਰਣਾਵਾਂ ਅਤੇ ਬਾਈਬਲ ਨਾਲ ਮੇਲ ਖਾਂਦਾ ਹੈ, ਅਤੇ ਇਸ ਲਈ ਤੈਨੂੰ 10,000ਵੇਂ ਸ਼ਬਦ ਤਕ ਖੋਜਣਾ ਜਾਰੀ ਰੱਖਣਾ ਚਾਹੀਦਾ ਹੈ। ਮੈਂ ਹਾਲੇ ਵੀ ਤੈਨੂੰ ਇਹੀ ਸਲਾਹ ਦਿੰਦਾ ਹਾਂ ਕਿ ਦੀਨ ਬਣ, ਹੱਦੋਂ ਵੱਧ ਆਤਮ-ਵਿਸ਼ਵਾਸੀ ਨਾ ਬਣ, ਅਤੇ ਆਪਣੇ ਆਪ ਨੂੰ ਬਹੁਤਾ ਉੱਚਾ ਨਾ ਬਣਾ। ਤੇਰੇ ਦਿਲ ਵਿੱਚ ਪਰਮੇਸ਼ੁਰ ਦੇ ਪ੍ਰਤੀ ਜੋ ਸ਼ਰਧਾ ਹੈ ਉਹ ਬਹੁਤ ਘੱਟ ਹੈ, ਇਸ ਲਈ ਤੂੰ ਹੋਰ ਵੱਡੇ ਚਾਨਣ ਨੂੰ ਪ੍ਰਾਪਤ ਕਰ ਸਕੇਂਗਾ। ਜੇ ਤੂੰ ਧਿਆਨ ਨਾਲ ਇਨ੍ਹਾਂ ਵਚਨਾਂ ਦੀ ਜਾਂਚ ਕਰੇਂ ਅਤੇ ਲਗਾਤਾਰ ਇਨ੍ਹਾਂ ਉੱਤੇ ਵਿਚਾਰ ਕਰੇਂ, ਤਾਂ ਤੂੰ ਸਮਝ ਜਾਵੇਂਗਾ ਕਿ ਇਹ ਸੱਚਾਈ ਹਨ ਜਾਂ ਨਹੀਂ, ਅਤੇ ਇਹ ਜੀਵਨ ਹਨ ਜਾਂ ਨਹੀਂ। ਸ਼ਾਇਦ, ਕੁਝ ਲੋਕ ਕੁਝ ਕੁ ਵਾਕਾਂ ਨੂੰ ਪੜ੍ਹ ਕੇ ਬਿਨਾਂ ਵਿਚਾਰੇ ਹੀ ਇਨ੍ਹਾਂ ਵਚਨਾਂ ਦੀ ਇਹ ਕਹਿ ਕੇ ਨਿੰਦਾ ਕਰਨ ਲੱਗ ਜਾਣਗੇ ਕਿ “ਇਹ ਤਾਂ ਬਸ ਪਵਿੱਤਰ ਆਤਮਾ ਵੱਲੋਂ ਦਿੱਤਾ ਗਿਆ ਕੋਈ ਅੰਦਰੂਨੀ ਗਿਆਨ ਹੈ, ਇਸ ਤੋਂ ਇਲਾਵਾ ਹੋਰ ਕੁਝ ਨਹੀਂ,” ਜਾਂ, “ਇਹ ਕੋਈ ਝੂਠਾ ਮਸੀਹ ਹੈ ਜਿਹੜਾ ਲੋਕਾਂ ਨੂੰ ਭਰਮਾਉਣ ਵਾਸਤੇ ਆਇਆ ਹੈ।” ਇਸ ਤਰ੍ਹਾਂ ਦੀਆਂ ਗੱਲਾਂ ਕਹਿਣ ਵਾਲੇ ਲੋਕਾਂ ਨੂੰ ਉਨ੍ਹਾਂ ਦੀ ਅਗਿਆਨਤਾ ਨੇ ਅੰਨ੍ਹੇ ਕਰ ਛੱਡਿਆ ਹੈ! ਤੂੰ ਪਰਮੇਸ਼ੁਰ ਦੇ ਕੰਮ ਅਤੇ ਉਸ ਦੀ ਬੁੱਧ ਬਾਰੇ ਬਹੁਤ ਥੋੜ੍ਹਾ ਜਿਹਾ ਸਮਝਦਾ ਹੈਂ, ਅਤੇ ਮੈਂ ਤੈਨੂੰ ਸਲਾਹ ਦਿੰਦਾ ਹਾਂ ਕਿ ਤੂੰ ਮੁੱਢ ਤੋਂ ਸ਼ੁਰੂ ਕਰ! ਅੰਤ ਦੇ ਦਿਨਾਂ ਵਿੱਚ ਝੂਠੇ ਮਸੀਹਾਂ ਦੇ ਪਰਗਟ ਹੋਣ ਕਾਰਣ ਤੈਨੂੰ ਅੰਨ੍ਹੇਵਾਹ ਪਰਮੇਸ਼ੁਰ ਦੁਆਰਾ ਵਿਅਕਤ ਕੀਤੇ ਗਏ ਵਚਨਾਂ ਦਾ ਬਿਲਕੁਲ ਖੰਡਨ ਨਹੀਂ ਕਰਨਾ ਚਾਹੀਦਾ, ਅਤੇ ਤੈਨੂੰ ਅਜਿਹਾ ਵਿਅਕਤੀ ਬਿਲਕੁਲ ਨਹੀਂ ਬਣਨਾ ਚਾਹੀਦਾ ਜਿਹੜਾ ਇਸ ਕਰਕੇ ਪਵਿੱਤਰ ਆਤਮਾ ਦੇ ਵਿਰੁੱਧ ਨਿੰਦਾ ਕਰਦਾ ਹੈ ਕਿਉਂਕਿ ਉਸ ਨੂੰ ਭਰਮਾਏ ਜਾਣ ਦਾ ਡਰ ਹੈ। ਕੀ ਇਹ ਬੜੀ ਤਰਸਯੋਗ ਦਸ਼ਾ ਨਹੀਂ ਹੋਵੇਗੀ? ਜੇ ਇੰਨੀ ਜਾਂਚ-ਪਰਖ ਤੋਂ ਬਾਅਦ ਵੀ ਤੈਨੂੰ ਇਹੀ ਲੱਗਦਾ ਹੈ ਕਿ ਇਹ ਵਚਨ ਸੱਚਾਈ ਨਹੀਂ ਹਨ, ਰਾਹ ਨਹੀਂ ਹਨ, ਅਤੇ ਪਰਮੇਸ਼ੁਰ ਦਾ ਪ੍ਰਗਟਾਓ ਨਹੀਂ ਹਨ, ਤਾਂ ਤੈਨੂੰ ਆਖਰ ਨੂੰ ਦੰਡ ਜ਼ਰੂਰ ਮਿਲੇਗਾ ਅਤੇ ਤੂੰ ਬਰਕਤਾਂ ਤੋਂ ਸੱਖਣਾ ਰਹੇਂਗਾ। ਜੇ ਤੂੰ ਇੰਨੇ ਸਾਫ਼-ਸਾਫ਼ ਅਤੇ ਸਪਸ਼ਟ ਤਰੀਕੇ ਨਾਲ ਬਿਆਨ ਕੀਤੀ ਗਈ ਸੱਚਾਈ ਨੂੰ ਵੀ ਸਵੀਕਾਰ ਨਹੀਂ ਕਰ ਸਕਦਾ, ਤਾਂ ਕੀ ਤੂੰ ਪਰਮੇਸ਼ੁਰ ਦੀ ਮੁਕਤੀ ਲਈ ਅਯੋਗ ਨਹੀਂ ਹੈਂ? ਕੀ ਤੂੰ ਅਜਿਹਾ ਵਿਅਕਤੀ ਨਹੀਂ ਹੈਂ ਜਿਹੜਾ ਇੰਨਾ ਮੁਬਾਰਕ ਨਹੀਂ ਹੈ ਕਿ ਪਰਮੇਸ਼ੁਰ ਦੇ ਸਿੰਘਾਸਣ ਸਾਹਮਣੇ ਵਾਪਸ ਆ ਸਕੇ? ਇਸ ਬਾਰੇ ਸੋਚ! ਜਲਦਬਾਜ਼ ਅਤੇ ਕਾਹਲਾ ਨਾ ਬਣ, ਅਤੇ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਨੂੰ ਖੇਡ ਨਾ ਸਮਝ। ਆਪਣੀ ਮੰਜ਼ਿਲ ਦੀ ਖ਼ਾਤਰ, ਆਪਣੀਆਂ ਸੰਭਾਵਨਾਵਾਂ ਦੀ ਖ਼ਾਤਰ ਅਤੇ ਆਪਣੇ ਜੀਵਨ ਦੀ ਖ਼ਾਤਰ ਸੋਚ-ਵਿਚਾਰ ਕਰ, ਅਤੇ ਆਪਣੇ ਆਪ ਨੂੰ ਧੋਖਾ ਨਾ ਦੇ। ਕੀ ਤੂੰ ਇਨ੍ਹਾਂ ਵਚਨਾਂ ਨੂੰ ਕਬੂਲ ਕਰ ਸਕਦਾ ਹੈਂ?


ਜਿਹੜੇ ਮਸੀਹ ਦੇ ਅਨਕੂਲ ਨਹੀਂ, ਉਹ ਯਕੀਨਨ ਹੀ ਪਰਮੇਸ਼ੁਰ ਦੇ ਵਿਰੋਧੀ ਹਨ

ਸਾਰੇ ਮਨੁੱਖ ਯਿਸੂ ਦਾ ਅਸਲ ਚਿਹਰਾ ਵੇਖਣ ਦੀ ਇੱਛਾ ਰੱਖਦੇ ਹਨ ਅਤੇ ਸਾਰੇ ਉਸ ਦੀ ਸੰਗਤ ਲੋਚਦੇ ਹਨ। ਮੈਨੂੰ ਨਹੀਂ ਲਗਦਾ ਕਿ ਕੋਈ ਭਰਾ ਜਾਂ ਭੈਣ ਇਹ ਕਹਿਣਗੇ ਕਿ ਉਹ ਯਿਸੂ ਨੂੰ ਵੇਖਣਾ ਜਾਂ ਉਸ ਦੀ ਸੰਗਤ ਨਹੀਂ ਚਾਹੁੰਦੇ। ਇਸ ਤੋਂ ਪਹਿਲਾਂ ਕਿ ਤੁਸੀਂ ਯਿਸੂ ਨੂੰ ਵੇਖੋ—ਇਸ ਤੋਂ ਪਹਿਲਾਂ ਕਿ ਤੁਸੀਂ ਦੇਹਧਾਰੀ ਪਰਮੇਸ਼ੁਰ ਨੂੰ ਵੇਖੋ—ਤੁਸੀਂ ਸ਼ਾਇਦ ਹਰ ਕਿਸਮ ਦੇ ਵਿਚਾਰਾਂ ਵੱਲ ਧਿਆਨ ਦਿਓ, ਮਿਸਾਲ ਵਜੋਂ, ਯਿਸੂ ਦੇ ਪ੍ਰਗਟਾਵੇ ਬਾਰੇ, ਉਸ ਦੇ ਬੋਲਣ ਦੇ ਢੰਗ ਬਾਰੇ, ਉਸ ਦੀ ਜੀਵਨ ਸ਼ੈਲੀ ਬਾਰੇ ਅਤੇ ਅਜਿਹੇ ਹੋਰ। ਪਰ ਜਦ ਤੁਸੀਂ ਉਸ ਨੂੰ ਸੱਚਮੁੱਚ ਵੇਖ ਚੁੱਕੇ ਹੋਵੋਗੇ, ਤੁਹਾਡੇ ਵਿਚਾਰ ਤੇਜ਼ੀ ਨਾਲ ਬਦਲ ਜਾਣਗੇ। ਅਜਿਹਾ ਕਿਉਂ ਹੈ? ਕੀ ਤੁਸੀਂ ਜਾਣਨਾ ਚਾਹੁੰਦੇ ਹੋ? ਮਨੁੱਖ ਦੀ ਸੋਚ ਨੂੰ ਕਦੇ ਵੀ ਨਜ਼ਰਅੰਦਾਜ਼ ਨਹੀਂ ਕੀਤਾ ਜਾ ਸਕਦਾ, ਜੋ ਸੱਚ ਹੈ—ਪਰ ਇਸ ਤੋਂ ਵੀ ਵੱਧ, ਮਸੀਹ ਦੀ ਵਾਸਤਵਿਕਤਾ ਮਨੁੱਖ ਦੁਆਰਾ ਕੀਤੇ ਬਦਲਾਅ ਨੂੰ ਪ੍ਰਵਾਨ ਨਹੀਂ ਕਰਦੀ। ਤੁਸੀਂ ਮਸੀਹ ਨੂੰ ਅਮਰ ਜਾਂ ਦਾਰਸ਼ਨਿਕ ਮੰਨਦੇ ਹੋ ਪਰ ਕੋਈ ਵੀ ਉਸ ਨੂੰ ਈਸ਼ਵਰੀ ਵਾਸਤਵਿਕਤਾ ਦਾ ਧਾਰਨੀ ਸਧਾਰਣ ਮਨੁੱਖ ਨਹੀਂ ਮੰਨਦਾ। ਵੈਸੇ ਤਾਂ, ਉਨ੍ਹਾਂ ਵਿੱਚੋਂ ਕਈ ਜਿਹੜੇ ਦਿਨ-ਰਾਤ ਪਰਮੇਸ਼ੁਰ ਨੂੰ ਵੇਖਣਾ ਲੋਚਦੇ ਹਨ, ਅਸਲ ਵਿਚ ਪਰਮੇਸ਼ੁਰ ਦੇ ਦੁਸ਼ਮਣ ਹਨ, ਅਤੇ ਉਸ ਦੇ ਅਨਕੂਲ ਨਹੀਂ ਹਨ। ਕੀ ਇਹ ਮਨੁੱਖ ਦੀ ਗ਼ਲਤੀ ਨਹੀਂ ਹੈ? ਹੁਣ ਵੀ ਤੁਸੀਂ ਇਹੋ ਸੋਚਦੇ ਹੋ ਕਿ ਤੁਹਾਡਾ ਵਿਸ਼ਵਾਸ ਅਤੇ ਵਫ਼ਾਦਾਰੀ ਤੁਹਾਨੂੰ ਮਸੀਹ ਦੇ ਚਿਹਰੇ ਨੂੰ ਵੇਖਣ ਦੇ ਸਮਰੱਥ ਬਣਾਉਣ ਲਈ ਕਾਫ਼ੀ ਹਨ, ਪਰ ਮੈਂ ਤੁਹਾਨੂੰ ਹੋਰ ਚੀਜ਼ਾਂ ਦਾ ਧਾਰਨੀ ਬਣਨ ਲਈ ਜ਼ੋਰਦਾਰ ਨਸੀਹਤ ਦਿੰਦਾ ਹਾਂ ਜਿਹੜੀਆਂ ਵਿਹਾਰਕ ਹਨ! ਕਿਉਂਕਿ, ਅਤੀਤ ਕਾਲ, ਵਰਤਮਾਨ ਅਤੇ ਭਵਿੱਖ ਵਿਚ, ਉਨ੍ਹਾਂ ਵਿੱਚੋਂ ਕਈ ਜਿਹੜੇ ਮਸੀਹ ਦੇ ਸੰਪਰਕ ਵਿੱਚ ਆਉਂਦੇ ਹਨ, ਅਸਫ਼ਲ ਹੋ ਚੁੱਕੇ ਹਨ ਜਾਂ ਹੋ ਜਾਣਗੇ, ਉਹ ਸਾਰੇ ਫ਼ਰੀਸੀਆਂ ਦੀ ਭੂਮਿਕਾ ਨਿਭਾਉਂਦੇ ਹਨ। ਤੁਹਾਡੀ ਅਸਫ਼ਲਤਾ ਦਾ ਕਾਰਨ ਕੀ ਹੈ? ਇਹ ਬਿਲਕੁਲ ਸਪਸ਼ਟ ਹੈ ਕਿਉਂਕਿ ਤੁਹਾਡੀਆਂ ਧਾਰਣਾਵਾਂ ਵਿੱਚ ਇੱਕ ਅਜਿਹਾ ਪਰਮੇਸ਼ੁਰ ਹੈ ਜਿਹੜਾ ਸ੍ਰੇਸ਼ਠ ਅਤੇ ਪ੍ਰਸ਼ੰਸਾ ਦਾ ਹੱਕਦਾਰ ਹੈ। ਪਰ ਸੱਚ ਉਸ ਤਰ੍ਹਾਂ ਨਹੀਂ ਜਿਵੇਂ ਮਨੁੱਖ ਚਾਹੁੰਦਾ ਹੈ। ਨਾ ਸਿਰਫ਼ ਮਸੀਹ ਸ੍ਰੇਸ਼ਠ ਨਹੀਂ ਹੈ, ਸਗੋਂ ਉਹ ਵਿਸ਼ੇਸ਼ ਰੂਪ ਵਿੱਚ ਛੋਟਾ ਹੈ; ਨਾ ਸਿਰਫ਼ ਉਹ ਮਨੁੱਖ ਹੈ, ਸਗੋਂ ਉਹ ਇੱਕ ਸਧਾਰਣ ਮਨੁੱਖ ਹੈ; ਨਾ ਸਿਰਫ਼ ਉਹ ਸਵਰਗ ’ਤੇ ਉਠਾਇਆ ਨਹੀਂ ਜਾ ਸਕਦਾ ਸਗੋਂ ਧਰਤੀ ਉੱਤੇ ਖੁੱਲ੍ਹੇਆਮ ਘੁੰਮ ਵੀ ਨਹੀਂ ਸਕਦਾ। ਅਜਿਹਾ ਹੋਣ ਕਰਕੇ, ਲੋਕ ਉਸ ਨਾਲ ਅਜਿਹਾ ਵਿਹਾਰ ਕਰਦੇ ਹਨ ਜਿਵੇਂ ਸਧਾਰਣ ਮਨੁੱਖ ਨਾਲ ਕਰਦੇ ਹਨ; ਉਹ ਜਦ ਉਸ ਨਾਲ ਹੁੰਦੇ ਹਨ ਤਾਂ ਉਸ ਨਾਲ ਸਰਸਰੀ ਜਿਹੇ ਤਰੀਕੇ ਨਾਲ ਵਿਹਾਰ ਕਰਦੇ ਹਨ ਅਤੇ ਉਸ ਨਾਲ ਲਾਪਰਵਾਹੀ ਨਾਲ ਬੋਲਦੇ ਹਨ, ਇਹ ਸਭ ਕਰਦਿਆਂ ਵੀ “ਸੱਚੇ ਮਸੀਹ” ਦੇ ਆਉਣ ਦੀ ਉਡੀਕ ਕਰਦੇ ਹਨ। ਤੁਸੀਂ ਮਸੀਹ ਜਿਹੜਾ ਪਹਿਲਾਂ ਹੀ ਆ ਚੁੱਕਾ ਹੈ, ਨੂੰ ਇੱਕ ਸਾਧਾਰਣ ਮਨੁੱਖ ਸਮਝਦੇ ਹੋ, ਅਤੇ ਉਸ ਦੇ ਵਚਨਾਂ ਨੂੰ ਇੱਕ ਸਾਧਾਰਣ ਮਨੁੱਖ ਦੇ ਵਚਨ ਸਮਝਦੇ ਹੋ। ਇਹੋ ਕਾਰਨ ਹੈ ਕਿ ਤੁਸੀਂ ਮਸੀਹ ਕੋਲੋਂ ਕੁਝ ਵੀ ਹਾਸਲ ਨਹੀਂ ਕੀਤਾ ਤੇ ਇਸ ਦੀ ਬਜਾਏ ਤੁਸੀਂ ਆਪਣੀ ਕਰੂਪਤਾ ਪੂਰੀ ਤਰ੍ਹਾਂ ਉਜਾਗਰ ਕਰ ਦਿੱਤੀ ਹੈ।

ਮਸੀਹ ਨਾਲ ਸੰਪਰਕ ਤੋਂ ਪਹਿਲਾਂ, ਤੈਨੂੰ ਲੱਗ ਸਕਦਾ ਹੈ ਕਿ ਤੇਰਾ ਸੁਭਾਅ ਪੂਰੀ ਤਰ੍ਹਾਂ ਬਦਲ ਗਿਆ ਹੈ, ਕਿ ਤੂੰ ਮਸੀਹ ਦਾ ਵਫ਼ਾਦਾਰ ਅਨੁਯਾਈ ਹੈਂ, ਕਿ ਮਸੀਹ ਦੀਆਂ ਬਰਕਤਾਂ ਲੈਣ ਲਈ ਤੇਰੇ ਨਾਲੋਂ ਵਧੇਰੇ ਸਮਰੱਥ ਹੋਰ ਕੋਈ ਨਹੀਂ—ਅਤੇ ਕਿ ਬਹੁਤ ਸਾਰੀਆਂ ਸੜਕਾਂ ਦੀ ਯਾਤਰਾ ਕਰਨ, ਬਹੁਤ ਸਾਰਾ ਕੰਮ ਕਰਨ ਅਤੇ ਬਹੁਤ ਫੱਲ ਲੱਗਣ ਸਦਕਾ, ਤੂੰ ਨਿਸ਼ਚੇ ਹੀ ਉਨ੍ਹਾਂ ਵਿੱਚੋਂ ਇਕ ਹੋਵੇਂਗਾ ਜਿਹੜੇ ਆਖ਼ਰਕਾਰ ਤਾਜ ਹਾਸਲ ਕਰਨਗੇ। ਫਿਰ ਵੀ ਇਕ ਸੱਚ ਹੈ ਜਿਹੜਾ ਤੂੰ ਸ਼ਾਇਦ ਨਾ ਜਾਣਦਾ ਹੋਵੇਂ: ਮਨੁੱਖ ਦਾ ਭ੍ਰਿਸ਼ਟ ਸੁਭਾਅ ਅਤੇ ਉਸ ਦੀ ਵਿਦ੍ਰੋਹ ਤੇ ਵਿਰੋਧ ਉਦੋਂ ਉਜਾਗਰ ਹੋ ਜਾਂਦੇ ਹਨ ਜਦ ਉਹ ਮਸੀਹ ਨੂੰ ਵੇਖਦਾ ਹੈ ਅਤੇ ਇਸ ਸਮੇਂ ਉਜਾਗਰ ਹੋਇਆ ਵਿਦ੍ਰੋਹ ਅਤੇ ਵਿਰੋਧ ਹੋਰ ਕਿਸੇ ਸਮੇਂ ਨਾਲੋਂ ਵਧੇਰੇ ਮੁਕੰਮਲ ਰੂਪ ਵਿੱਚ ਅਤੇ ਪੂਰੀ ਤਰ੍ਹਾਂ ਪ੍ਰਤੱਖ ਹੁੰਦੇ ਹਨ। ਇਹ ਇਸ ਲਈ ਹੈ ਕਿਉਂਕਿ ਮਸੀਹ ਮਨੁੱਖ ਦਾ ਪੁੱਤਰ ਹੈ—ਉਸ ਮਨੁੱਖ ਦਾ ਪੁੱਤਰ ਜਿਹੜਾ ਸਧਾਰਣ ਮਨੁੱਖਤਾ ਦਾ ਧਾਰਨੀ ਹੈ—ਉਹ ਮਨੁੱਖ ਉਸ ਦਾ ਨਾ ਤਾਂ ਸਨਮਾਨ ਕਰਦਾ ਹੈ ਤੇ ਨਾ ਸਤਿਕਾਰ ਕਰਦਾ ਹੈ। ਇਹ ਇਸ ਲਈ ਹੈ ਕਿਉਂਕਿ ਪਰਮੇਸ਼ੁਰ ਦੇਹਧਾਰੀ ਰੂਪ ਵਿੱਚ ਜੀਉਂਦਾ ਹੈ, ਸੋ ਮਨੁੱਖ ਦੇ ਵਿਦ੍ਰੋਹ ਨੂੰ ਏਨੀ ਜ਼ਿਆਦਾ ਬਰੀਕੀ ਅਤੇ ਅਜਿਹੇ ਸਪਸ਼ਟ ਵੇਰਵੇ ਸਹਿਤ ਸਾਹਮਣੇ ਲਿਆਂਦਾ ਗਿਆ ਹੈ। ਇਸ ਲਈ ਮੈਂ ਕਹਿੰਦਾ ਹਾਂ ਕਿ ਪਰਮੇਸ਼ੁਰ ਦੇ ਆਗਮਨ ਨੇ ਮਨੁੱਖਤਾ ਦੇ ਸਾਰੇ ਹੀ ਵਿਦ੍ਰੋਹ ਨੂੰ ਸਾਹਮਣੇ ਲਿਆ ਦਿੱਤਾ ਹੈ ਅਤੇ ਮਨੁੱਖਤਾ ਦੇ ਸੁਭਾਅ ਨੂੰ ਪ੍ਰਤੱਖ ਰੂਪ ਵਿੱਚ ਸਾਹਮਣੇ ਲਿਆਂਦਾ ਹੈ। ਇਸ ਨੂੰ ਕਹਿੰਦੇ ਹਨ “ਸ਼ੇਰ ਨੂੰ ਲਾਲਚ ਦੇ ਕੇ ਪਹਾੜ ਤੋਂ ਲਾਹੁਣਾ” ਅਤੇ “ਬਘਿਆੜ ਨੂੰ ਲਾਲਚ ਦੇ ਕੇ ਗੁਫ਼ਾ ਵਿੱਚੋਂ ਕੱਢਣਾ”। ਤੂੰ ਇਹ ਕਹਿਣ ਦੀ ਹਿੰਮਤ ਕਰਦਾ ਹੈਂ ਕਿ ਤੂੰ ਪਰਮੇਸ਼ੁਰ ਪ੍ਰਤੀ ਵਫ਼ਾਦਾਰ ਹੈਂ? ਤੂੰ ਇਹ ਕਹਿਣ ਦੀ ਹਿੰਮਤ ਕਰਦਾ ਹੈਂ ਕਿ ਤੂੰ ਪਰਮੇਸ਼ੁਰ ਪ੍ਰਤੀ ਪੂਰਨ ਆਗਿਆਕਾਰੀ ਵਿਖਾਉਂਦਾ ਹੈਂ? ਤੂੰ ਇਹ ਕਹਿਣ ਦੀ ਹਿੰਮਤ ਕਰਦਾ ਹੈਂ ਕਿ ਤੂੰ ਵਿਦ੍ਰੋਹੀ ਨਹੀਂ ਹੈਂ? ਕੁਝ ਮਨੁੱਖ ਕਹਿਣਗੇ: “ਜਦੋਂ ਵੀ ਪਰਮੇਸ਼ੁਰ ਮੈਨੂੰ ਨਵੇਂ ਵਾਤਾਵਰਣ ਵਿੱਚ ਸਥਾਪਿਤ ਕਰਦਾ ਹੈ ਤਾਂ ਮੈਂ ਬਿਨਾਂ ਕੋਈ ਬੁੜਬੁੜ ਕੀਤੇ ਦ੍ਰਿੜਤਾ ਨਾਲ ਅਧੀਨ ਹੋ ਜਾਂਦਾ ਹਾਂ, ਅਤੇ ਇਸ ਤੋਂ ਇਲਾਵਾ ਮੈਂ ਪਰਮੇਸ਼ੁਰ ਬਾਰੇ ਕਿਸੇ ਵੀ ਧਾਰਣਾ ਵੱਲ ਧਿਆਨ ਨਹੀਂ ਦਿੰਦਾ।” ਕੁਝ ਕਹਿਣਗੇ, “ਜਦ ਵੀ ਪਰਮੇਸ਼ੁਰ ਮੈਨੂੰ ਕੋਈ ਕੰਮ ਦਿੰਦਾ ਹੈ ਤਾਂ ਮੈਂ ਆਪਣੀ ਪੂਰੀ ਯੋਗਤਾ ਨਾਲ ਉਹ ਕਰਦਾ ਹਾਂ ਅਤੇ ਮੈਂ ਕਦੇ ਵੀ ਲਾਪਰਵਾਹ ਨਹੀਂ ਹੁੰਦਾ।” ਉਸ ਸਥਿਤੀ ਵਿੱਚ, ਮੈਂ ਤੁਹਾਨੂੰ ਇਹ ਪੁੱਛਦਾ ਹਾਂ: ਕੀ ਤੁਸੀਂ ਮਸੀਹ ਦੇ ਅਨੁਕੂਲ ਹੋ ਸਕਦੇ ਹੋ ਜਦ ਤੁਸੀਂ ਉਸ ਦੇ ਨਾਲ-ਨਾਲ ਰਹਿੰਦੇ ਹੋ? ਅਤੇ ਕਦੋਂ ਤੱਕ ਤੁਸੀਂ ਉਸ ਦੇ ਅਨਕੂਲ ਰਹੋਗੇ? ਇਕ ਦਿਨ? ਦੋ ਦਿਨ? ਇਕ ਘੰਟਾ? ਦੋ ਘੰਟੇ? ਤੁਹਾਡਾ ਨਿਹਚਾ ਭਾਵੇਂ ਕਾਫ਼ੀ ਪ੍ਰਸ਼ੰਸਾਯੋਗ ਹੋਵੇ ਪਰ ਦ੍ਰਿੜਤਾ ਦੇ ਰਾਹ ਵਿੱਚ ਤੁਹਾਡੇ ਕੋਲ ਬਹੁਤਾ ਕੁਝ ਨਹੀਂ। ਜਦ ਤੂੰ ਸੱਚਮੁੱਚ ਮਸੀਹ ਨਾਲ ਰਹਿ ਰਿਹਾ ਹੋਵੇਂਗਾ ਤਾਂ ਤੇਰੀ ਸਵੈ-ਧਾਰਮਿਕਤਾ ਅਤੇ ਆਪਣੇ ਆਪ ਦੀ ਮਹੱਤਤਾ, ਤੇਰੇ ਸ਼ਬਦਾਂ ਅਤੇ ਕੰਮਾਂ ਰਾਹੀਂ, ਥੋੜ੍ਹਾ-ਥੋੜ੍ਹਾ ਕਰ ਕੇ, ਸਾਹਮਣੇ ਆ ਜਾਵੇਗੀ ਤੇ ਇਸੇ ਤਰ੍ਹਾਂ ਤੇਰੀਆਂ ਬੇਸ਼ੁਮਾਰ ਇੱਛਾਵਾਂ, ਤੇਰੀ ਅਵੱਗਿਆਕਾਰੀ ਸੋਚ ਅਤੇ ਅਸੰਤੁਸ਼ਟੀ ਸਹਿਜ ਰੂਪ ਵਿੱਚ ਪਰਗਟ ਹੋ ਜਾਣਗੇ। ਆਖ਼ਰ ਵਿੱਚ, ਤੇਰਾ ਘਮੰਡ ਹੋਰ ਵੀ ਜ਼ਿਆਦਾ ਹੋ ਜਾਵੇਗਾ, ਜਦ ਤੱਕ ਮਸੀਹ ਨਾਲ ਤੂੰ ਓਨਾ ਹੀ ਵਿਰੋਧ ਵਿੱਚ ਹੈਂ ਜਿੰਨਾ ਅੱਗ ਨਾਲ ਪਾਣੀ, ਤੇ ਉਦੋਂ ਤੇਰਾ ਸੁਭਾਅ ਪੂਰੀ ਤਰ੍ਹਾਂ ਉਜਾਗਰ ਹੋ ਜਾਵੇਗਾ। ਉਸ ਵੇਲੇ, ਤੇਰੀਆਂ ਧਾਰਣਾਵਾਂ ਹੋਰ ਲੁਕੀਆਂ ਨਹੀਂ ਰਹਿ ਸਕਦੀਆਂ, ਤੇਰੀਆਂ ਸ਼ਿਕਾਇਤਾਂ ਵੀ ਸਹਿਜ ਰੂਪ ਵਿੱਚ ਸਾਹਮਣੇ ਆ ਜਾਣਗੀਆਂ ਅਤੇ ਤੇਰੀ ਭ੍ਰਿਸ਼ਟੀ ਹੋਈ ਮਨੁੱਖਤਾ ਪੂਰੀ ਤਰ੍ਹਾਂ ਪਰਗਟ ਹੋ ਜਾਵੇਗੀ। ਤਦ ਵੀ, ਹਾਲਾਂਕਿ, ਤੂੰ ਆਪਣੇ ਵਿਦ੍ਰੋਹ ਨੂੰ ਮੰਨਣ ਤੋਂ ਅਜੇ ਵੀ ਇਨਕਾਰ ਕਰਦਾ ਹੈਂ, ਇਸ ਦੀ ਬਜਾਏ ਇਹ ਮੰਨਦਾ ਹੈਂ ਕਿ ਮਨੁੱਖ ਲਈ ਇਸ ਤਰ੍ਹਾਂ ਦੇ ਮਸੀਹ ਨੂੰ ਸਵੀਕਾਰ ਕਰਨਾ ਸੌਖਾ ਨਹੀਂ, ਕਿ ਉਹ ਮਨੁੱਖ ਕੋਲੋਂ ਬਹੁਤ ਕੁਝ ਮੰਗਦਾ ਹੈ ਅਤੇ ਤੂੰ ਪੂਰੀ ਤਰ੍ਹਾਂ ਅਧੀਨ ਹੋ ਜਾਵੇਂਗਾ ਜੇ ਉਹ ਇੱਕ ਵਧੇਰੇ ਦਿਆਲੂ ਮਸੀਹ ਹੋਵੇ। ਤੁਸੀਂ ਮੰਨਦੇ ਹੋ ਕਿ ਤੁਹਾਡਾ ਵਿਦ੍ਰੋਹ ਠੀਕ ਹੈ, ਕਿ ਤੁਸੀਂ ਉਸ ਖ਼ਿਲਾਫ਼ ਉਦੋਂ ਹੀ ਵਿਦ੍ਰੋਹ ਕਰਦੇ ਹੋ ਜਦ ਉਹ ਤੁਹਾਨੂੰ ਬਹੁਤ ਦੂਰ ਧੱਕ ਦਿੰਦਾ ਹੈ। ਕਦੇ ਇਕ ਵਾਰ ਵੀ ਤੁਸੀਂ ਨਹੀਂ ਸੋਚਿਆ ਕਿ ਤੁਸੀਂ ਮਸੀਹ ਨੂੰ ਪਰਮੇਸ਼ੁਰ ਨਹੀਂ ਸਮਝਦੇ, ਕਿ ਤੁਹਾਡੇ ਅੰਦਰ ਉਸ ਦੀ ਆਗਿਆਕਾਰੀ ਕਰਨ ਦੇ ਇਰਾਦੇ ਦੀ ਘਾਟ ਹੈ। ਇਸ ਦੀ ਬਜਾਏ, ਤੂੰ ਜ਼ਿੱਦ ਕਰਦਾ ਹੈਂ ਕਿ ਮਸੀਹ ਤੇਰੀਆਂ ਸਵੈ-ਇੱਛਾਵਾਂ ਅਨੁਸਾਰ ਕੰਮ ਕਰੇ ਅਤੇ ਜਿਉਂ ਹੀ ਉਹ ਇੱਕ ਵੀ ਕਾਰਜ ਕਰਦਾ ਹੈ ਜਿਹੜਾ ਤੇਰੀ ਆਪਣੀ ਸੋਚ ਦੇ ਵਿਰੋਧ ਵਿੱਚ ਹੈ, ਤੂੰ ਮੰਨਦਾ ਹੈਂ ਕਿ ਉਹ ਪਰਮੇਸ਼ੁਰ ਨਹੀਂ ਹੈ ਸਗੋਂ ਇੱਕ ਮਨੁੱਖ ਹੈ। ਕੀ ਤੁਹਾਡੇ ਵਿੱਚੋਂ ਬਹੁਤ ਸਾਰੇ ਅਜਿਹੇ ਨਹੀਂ ਹਨ ਜਿਹੜੇ ਉਸ ਨਾਲ ਇਸ ਤਰ੍ਹਾਂ ਵਾਦ-ਵਿਵਾਦ ਕਰ ਚੁੱਕੇ ਹਨ? ਆਖ਼ਰਕਾਰ, ਇਹ ਕੌਣ ਹੈ, ਜਿਸ ਵਿੱਚ ਤੁਸੀਂ ਵਿਸ਼ਵਾਸ ਰੱਖਦੇ ਹੋ? ਅਤੇ ਕਿਸ ਤਰੀਕੇ ਨਾਲ ਤੁਸੀਂ ਭਾਲਦੇ ਹੋ?

ਤੁਸੀਂ ਹਮੇਸ਼ਾ ਹੀ ਮਸੀਹ ਨੂੰ ਵੇਖਣਾ ਚਾਹੁੰਦੇ ਹੋ, ਪਰ ਮੈਂ ਤੁਹਾਨੂੰ ਬੇਨਤੀ ਕਰਦਾ ਹਾਂ ਕਿ ਆਪਣੇ ਆਪ ਨੂੰ ਬਹੁਤ ਜ਼ਿਆਦਾ ਸਤਿਕਾਰ ਨਾ ਦਿਓ; ਕੋਈ ਵੀ ਮਸੀਹ ਨੂੰ ਵੇਖ ਸਕਦਾ ਹੈ ਪਰ ਮੈਂ ਕਹਿੰਦਾ ਹਾਂ ਕਿ ਕੋਈ ਵੀ ਉਸ ਨੂੰ ਵੇਖਣ ਦੇ ਯੋਗ ਨਹੀਂ। ਕਿਉਂਕਿ ਮਨੁੱਖ ਦਾ ਸੁਭਾਅ ਬੁਰਾਈ, ਘਮੰਡ ਅਤੇ ਵਿਦ੍ਰੋਹ, ਨਾਲ ਨੱਕੋ-ਨੱਕ ਭਰਿਆ ਹੋਇਆ ਹੈ, ਜਿਸ ਪਲ ਤੂੰ ਮਸੀਹ ਨੂੰ ਵੇਖੇਂਗਾ, ਤੇਰਾ ਸੁਭਾਅ ਤੈਨੂੰ ਬਰਬਾਦ ਕਰ ਦੇਵੇਗਾ ਅਤੇ ਤੈਨੂੰ ਮੌਤ ਦੀ ਸਜ਼ਾ ਦੇਵੇਗਾ। ਇੱਕ ਭਰਾ (ਜਾਂ ਇੱਕ ਭੈਣ) ਨਾਲ ਤੇਰਾ ਸਾਥ ਸ਼ਾਇਦ ਤੇਰੇ ਬਾਰੇ ਬਹੁਤਾ ਕੁਝ ਨਾ ਵਿਖਾਵੇ, ਪਰ ਇਹ ਏਨਾ ਸਧਾਰਣ ਨਹੀਂ ਜਦ ਤੂੰ ਮਸੀਹ ਨਾਲ ਜੁੜਦਾ ਹੈਂ। ਕਿਸੇ ਵੀ ਸਮੇਂ, ਤੇਰੀਆਂ ਧਾਰਣਾਵਾਂ ਜੜ੍ਹਾਂ ਫੜ ਸਕਦੀਆਂ ਹਨ, ਤੇਰਾ ਘਮੰਡ ਫੁੱਟਣ ਲੱਗ ਸਕਦਾ ਹੈ ਅਤੇ ਤੇਰੇ ਵਿਦ੍ਰੋਹ ਨੂੰ ਬੂਰ ਪੈ ਸਕਦਾ ਹੈ। ਅਜਿਹੀ ਮਨੁੱਖਤਾ ਨਾਲ ਤੂੰ ਮਸੀਹ ਨਾਲ ਜੁੜਨ ਦੇ ਯੋਗ ਕਿਵੇਂ ਹੋ ਸਕਦਾ ਹੈਂ? ਕੀ ਤੂੰ ਹਰ ਰੋਜ਼ ਹਰ ਪਲ ਉਸ ਨੂੰ ਪਰਮੇਸ਼ੁਰ ਦੇ ਰੂਪ ਵਿੱਚ ਮੰਨਣ ਦੇ ਸੱਚਮੁੱਚ ਸਮਰੱਥ ਹੈਂ? ਕੀ ਤੇਰੇ ਕੋਲ ਸੱਚਮੁੱਚ ਪਰਮੇਸ਼ੁਰ ਦੇ ਅਧੀਨ ਹੋਣ ਦੀ ਸੱਚਾਈ ਹੋਵੇਗੀ? ਤੁਸੀਂ ਆਪਣੇ ਹਿਰਦਿਆਂ ਅੰਦਰ ਸ੍ਰੇਸ਼ਠ ਪਰਮੇਸ਼ੁਰ ਦੀ ਯਹੋਵਾਹ ਦੇ ਰੂਪ ਵਿੱਚ ਉਪਾਸਨਾ ਕਰਦੇ ਹੋ ਜਦੋਂ ਕਿ ਵਿਖਾਈ ਦਿੰਦੇ ਮਸੀਹ ਨੂੰ ਮਨੁੱਖ ਸਮਝਦੇ ਹੋ। ਤੁਹਾਡੀ ਸਮਝ ਬਹੁਤ ਘਟੀਆ ਹੈ ਅਤੇ ਤੁਹਾਡੀ ਮਨੁੱਖਤਾ ਵੀ ਬਹੁਤ ਭ੍ਰਿਸ਼ਟ ਹੈ। ਤੁਸੀਂ ਪਰਮੇਸ਼ੁਰ ਨੂੰ ਹਮੇਸ਼ਾ ਮਸੀਹ ਸਮਝਣ ਦੇ ਅਸਮਰਥ ਹੋ; ਸਿਰਫ਼ ਕਦੇ-ਕਦਾਈਂ, ਜਦ ਤੁਹਾਡੀ ਇੱਛਾ ਹੁੰਦੀ ਹੈ, ਤੁਸੀਂ ਉਸ ਨੂੰ ਫੜ ਲੈਂਦੇ ਹੋ ਅਤੇ ਉਸ ਦੀ ਪਰਮੇਸ਼ੁਰ ਵਜੋਂ ਉਪਾਸਨਾ ਕਰਦੇ ਹੋ। ਇਸੇ ਲਈ ਮੈਂ ਕਹਿੰਦਾ ਹਾਂ ਕਿ ਤੁਸੀਂ ਪਰਮੇਸ਼ੁਰ ਦੇ ਵਿਸ਼ਵਾਸੀ ਨਹੀਂ ਸਗੋਂ ਅਜਿਹੇ ਸਾਥੀਆਂ ਦੀ ਟੋਲੀ ਹੋ ਜਿਹੜੇ ਮਸੀਹ ਵਿਰੁੱਧ ਲੜਦੇ ਹਨ। ਉਹ ਮਨੁੱਖ ਜਿਹੜੇ ਦੂਜਿਆਂ ਪ੍ਰਤੀ ਦਿਆਲਤਾ ਵਿਖਾਉਂਦੇ ਹਨ, ਵੀ ਬਦਲੇ ਵਿੱਚ ਕੁਝ ਲੈਂਦੇ ਹਨ ਪਰ ਮਸੀਹ ਨੇ, ਜਿਸ ਨੇ ਤੁਹਾਡੇ ਵਿਚਾਲੇ ਅਜਿਹਾ ਕੰਮ ਕੀਤਾ ਹੈ, ਨਾ ਤਾਂ ਮਨੁੱਖ ਦਾ ਪਿਆਰ ਅਤੇ ਨਾ ਹੀ ਉਸ ਦਾ ਮੁਆਵਜ਼ਾ ਤੇ ਅਧੀਨਗੀ ਹਾਸਲ ਕੀਤੀ ਹੈ। ਕੀ ਇਹ ਗੱਲ ਦੁਖਦਾਈ ਨਹੀਂ ਹੈ?

ਹੋ ਸਕਦਾ ਹੈ ਕਿ ਪਰਮੇਸ਼ੁਰ ਵਿੱਚ ਨਿਹਚੇ ਦੇ ਤੇਰੇ ਸਾਰੇ ਵਰ੍ਹਿਆਂ ਦੌਰਾਨ, ਤੂੰ ਕਦੇ ਵੀ ਕਿਸੇ ਨੂੰ ਫਿਟਕਾਰਿਆ ਨਹੀਂ ਜਾਂ ਗ਼ਲਤ ਕੰਮ ਨਹੀਂ ਕੀਤਾ, ਪਰ ਮਸੀਹ ਨਾਲ ਤੇਰੇ ਸਾਥ ਦੌਰਾਨ ਜੇ ਤੂੰ ਸੱਚ ਨਹੀਂ ਬੋਲ ਸਕਦਾ, ਇਮਾਨਦਾਰੀ ਨਾਲ ਕੰਮ ਨਹੀਂ ਕਰ ਸਕਦਾ ਜਾਂ ਮਸੀਹ ਦੇ ਵਚਨਾਂ ਨੂੰ ਨਹੀਂ ਮੰਨ ਸਕਦਾ ਤਾਂ ਇਸ ਸਥਿਤੀ ਵਿੱਚ, ਮੈਂ ਕਹਿੰਦਾ ਹਾਂ ਕਿ ਤੂੰ ਸੰਸਾਰ ਵਿੱਚ ਸਭ ਤੋਂ ਭੈੜਾ ਅਤੇ ਦੋਖੀ ਵਿਅਕਤੀ ਹੈਂ। ਹੋ ਸਕਦਾ ਹੈ ਕਿ ਤੂੰ ਆਪਣੇ ਸਾਕ-ਸੰਬੰਧੀਆਂ, ਮਿੱਤਰਾਂ, ਪਤਨੀ (ਜਾਂ ਪਤੀ), ਪੁੱਤਰਾਂ ਅਤੇ ਧੀਆਂ, ਅਤੇ ਮਾਪਿਆਂ ਪ੍ਰਤੀ ਬਹੁਤ ਜ਼ਿਆਦਾ ਸਨੇਹਪੂਰਨ ਤੇ ਸਮਰਪਿਤ ਹੋਵੇਂ ਅਤੇ ਕਦੇ ਵੀ ਦੂਜਿਆਂ ਤੋਂ ਫ਼ਾਇਦਾ ਨਹੀਂ ਲੈਂਦਾ ਹੋਵੇਂ, ਪਰ ਜੇ ਤੂੰ ਮਸੀਹ ਦੇ ਅਨੁਕੂਲ ਹੋਣ ਦੇ ਅਸਮਰਥ ਹੈਂ, ਜੇ ਤੂੰ ਉਸ ਨਾਲ ਇਕਸੁਰਤਾ ਵਿੱਚ ਗੱਲ ਕਰਨ ਦੇ ਅਯੋਗ ਹੈਂ ਤਾਂ ਭਾਵੇਂ ਤੂੰ ਆਪਣੇ ਗੁਆਂਢੀਆਂ ਨੂੰ ਰਾਹਤ ਦੇਣ ਲਈ ਆਪਣਾ ਸਾਰਾ ਕੁਝ ਖ਼ਰਚ ਕਰ ਦੇਵੇਂ ਜਾਂ ਆਪਣੇ ਪਿਤਾ, ਮਾਤਾ ਅਤੇ ਆਪਣੇ ਪਰਿਵਾਰ ਦੇ ਜੀਆਂ ਦੀ ਅਣਥੱਕ ਦੇਖਭਾਲ ਕਰ ਲਵੇਂ, ਮੈਂ ਕਹਾਂਗਾ ਕਿ ਤੂੰ ਹਾਲੇ ਵੀ ਦੁਸ਼ਟ ਹੈਂ ਅਤੇ ਇਸ ਤੋਂ ਇਲਾਵਾ ਫ਼ਰੇਬੀ ਚਾਲਾਂ ਨਾਲ ਭਰਿਆ ਹੋਇਆ ਹੈਂ। ਆਪਣੇ ਆਪ ਨੂੰ ਮਹਿਜ਼ ਇਸ ਕਰ ਕੇ ਮਸੀਹ ਦੇ ਅਨਕੂਲ ਨਾ ਸਮਝ ਕਿ ਤੂੰ ਦੂਜਿਆਂ ਨਾਲ ਮਿਲ ਕੇ ਰਹਿੰਦਾ ਹੈਂ ਅਤੇ ਕੁਝ ਕੁ ਚੰਗੇ ਕੰਮ ਕਰਦਾ ਹੈਂ। ਕੀ ਤੂੰ ਸੋਚਦਾ ਹੈਂ ਕਿ ਤੇਰਾ ਦਾਨੀ ਇਰਾਦਾ ਚਲਾਕੀ ਨਾਲ ਸਵਰਗ ਦੀਆਂ ਬਰਕਤਾਂ ਪ੍ਰਾਪਤ ਕਰਵਾ ਸਕਦਾ ਹੈ? ਕੀ ਤੂੰ ਸੋਚਦਾ ਹੈਂ ਕਿ ਕੁਝ ਕੁ ਚੰਗੇ ਕੰਮ ਕਰਨਾ ਤੇਰੀ ਆਗਿਆਕਾਰੀ ਦਾ ਇਕ ਬਦਲ ਹੈ? ਤੁਹਾਡੇ ਵਿੱਚੋਂ ਕੋਈ ਵੀ ਇਹ ਸਵੀਕਾਰ ਕਰਨ ਦੇ ਯੋਗ ਨਹੀਂ ਕਿ ਉਹ ਸਾਡੇ ਨਾਲ ਪੇਸ਼ ਆਵੇ ਅਤੇ ਛੰਗਾਈ ਕਰੇ, ਅਤੇ ਤੁਹਾਨੂੰ ਸਾਰਿਆਂ ਨੂੰ ਮਸੀਹ ਦੀ ਅਸਲ ਮਨੁੱਖਤਾ ਨੂੰ ਗ੍ਰਹਿਣ ਕਰਨਾ ਔਖਾ ਲੱਗਦਾ ਹੈ, ਇਸ ਦੇ ਬਾਵਜੂਦ ਤੁਸੀਂ ਪਰਮੇਸ਼ੁਰ ਪ੍ਰਤੀ ਆਪਣੀ ਆਗਿਆਕਾਰੀ ਦੀ ਲਗਾਤਾਰ ਡੌਂਡੀ ਪਿੱਟ ਰਹੇ ਹੋ। ਤੁਹਾਡੇ ਵਰਗਾ ਵਿਸ਼ਵਾਸ ਤਾਂ ਢੁਕਵੀਂ ਸਜ਼ਾ ਦਿਵਾਏਗਾ। ਝੂਠੇ ਭਰਮਾਂ ਵਿੱਚ ਪੈਣਾ ਅਤੇ ਮਸੀਹ ਨੂੰ ਵੇਖਣ ਦੀ ਇੱਛਾ ਰੱਖਣਾ ਬੰਦ ਕਰੋ ਕਿਉਂਕਿ ਤੁਸੀਂ ਰੁਤਬੇ ਵਿੱਚ ਬਹੁਤ ਛੋਟੇ ਹੋ, ਏਨੇ ਜ਼ਿਆਦਾ ਕਿ ਤੁਸੀਂ ਤਾਂ ਉਸ ਨੂੰ ਵੇਖਣ ਦੇ ਵੀ ਕਾਬਲ ਨਹੀਂ। ਜਦ ਤੂੰ ਆਪਣੇ ਵਿਦ੍ਰੋਹ ਤੋਂ ਪੂਰੀ ਤਰ੍ਹਾਂ ਮੁਕਤ ਹੋ ਜਾਵੇਂਗਾ ਅਤੇ ਮਸੀਹ ਨਾਲ ਇਕਸੁਰਤਾ ਵਿੱਚ ਹੋਣ ਦੇ ਸਮਰੱਥ ਹੋ ਜਾਵੇਂਗਾ ਤਾਂ ਉਸ ਪਲ ਪਰਮੇਸ਼ੁਰ ਤੇਰੇ ਉੱਤੇ ਕੁਦਰਤੀ ਰੂਪ ਵਿੱਚ ਪਰਗਟ ਹੋ ਜਾਵੇਗਾ। ਜੇ ਤੂੰ ਛੰਗਾਈ ਜਾਂ ਨਿਆਂ ਕਰਾਏ ਬਿਨਾਂ ਪਰਮੇਸ਼ੁਰ ਨੂੰ ਵੇਖਣ ਜਾਂਦਾ ਹੈਂ ਤਾਂ ਤੂੰ ਨਿਸ਼ਚਿਤ ਰੂਪ ਵਿੱਚ ਪਰਮੇਸ਼ੁਰ ਦਾ ਵਿਰੋਧੀ ਬਣ ਜਾਵੇਂਗਾ ਅਤੇ ਤੇਰੀ ਤਬਾਹੀ ਪੱਕੀ ਹੈ। ਮਨੁੱਖ ਦਾ ਸੁਭਾਅ ਸੁਭਾਵਿਕ ਤੌਰ ਤੇ ਪਰਮੇਸ਼ੁਰ ਪ੍ਰਤੀ ਦੁਸ਼ਮਣੀ ਵਾਲਾ ਹੈ, ਕਿਉਂਕਿ ਸਾਰੇ ਮਨੁੱਖ ਸ਼ਤਾਨ ਦੀ ਸਭ ਤੋਂ ਗੰਭੀਰ ਭ੍ਰਿਸ਼ਟਤਾ ਦਾ ਸ਼ਿਕਾਰ ਰਹੇ ਹਨ। ਜੇ ਮਨੁੱਖ ਆਪਣੀ ਸਵੈ-ਭ੍ਰਿਸ਼ਟਤਾ ਦੇ ਵਿਚਾਲੇ ਹੀ ਪਰਮੇਸ਼ੁਰ ਨਾਲ ਜੁੜਨ ਦਾ ਯਤਨ ਕਰਦਾ ਹੈ ਤਾਂ ਇਹ ਨਿਸ਼ਚਿਤ ਹੈ ਕਿ ਇਸ ਵਿੱਚੋਂ ਕੁਝ ਵੀ ਚੰਗਾ ਨਹੀਂ ਨਿਕਲ ਸਕਦਾ; ਉਸ ਦੀ ਕਰਨੀ ਤੇ ਕਥਨੀ ਹਰ ਮੋੜ ’ਤੇ ਯਕੀਨਨ ਹੀ ਉਸ ਦੀ ਭ੍ਰਿਸ਼ਟਤਾ ਨੂੰ ਉਜਾਗਰ ਕਰਨਗੇ ਅਤੇ ਪਰਮੇਸ਼ੁਰ ਦੀ ਸੰਗਤ ਕਰਨ ਨਾਲ ਉਸ ਦਾ ਵਿਦ੍ਰੋਹ ਇਸ ਦੇ ਹਰ ਪਹਿਲੂ ਵਿੱਚ ਪਰਗਟ ਹੋ ਜਾਵੇਗਾ। ਬਿਨਾਂ ਸੋਚੇ-ਸਮਝੇ, ਮਨੁੱਖ ਮਸੀਹ ਦੀ ਵਿਰੋਧਤਾ ਕਰਨ, ਮਸੀਹ ਨੂੰ ਧੋਖਾ ਦੇਣ ਅਤੇ ਮਸੀਹ ਦਾ ਤਿਆਗ ਕਰਨ ਲੱਗ ਪੈਂਦਾ ਹੈ; ਜਦ ਇਹ ਵਾਪਰੇਗਾ ਤਾਂ ਮਨੁੱਖ ਹੋਰ ਵੀ ਅਨਿਸ਼ਚਿਤ ਹਾਲਤ ਵਿੱਚ ਹੋਵੇਗਾ ਅਤੇ ਜੇ ਇਹ ਜਾਰੀ ਰਿਹਾ ਤਾਂ ਉਹ ਸਜ਼ਾ ਦਾ ਪਾਤਰ ਬਣ ਜਾਵੇਗਾ।

ਕੁਝ ਲੋਕ ਸ਼ਾਇਦ ਮੰਨਦੇ ਹੋਣ ਕਿ ਜੇ ਪਰਮੇਸ਼ੁਰ ਦੀ ਸੰਗਤ ਏਨੀ ਹੀ ਖ਼ਤਰਨਾਕ ਹੈ ਤਾਂ ਪਰਮੇਸ਼ੁਰ ਨੂੰ ਦੂਰ ਰੱਖਣਾ ਜ਼ਿਆਦਾ ਸਿਆਣਪ ਵਾਲੀ ਗੱਲ ਹੋ ਸਕਦੀ ਹੈ। ਇਸ ਤਰ੍ਹਾਂ ਦੇ ਲੋਕ ਸੰਭਵ ਤੌਰ ਤੇ ਕੀ ਹਾਸਲ ਕਰ ਸਕਦੇ ਹਨ? ਕੀ ਉਹ ਪਰਮੇਸ਼ੁਰ ਪ੍ਰਤੀ ਵਫ਼ਾਦਾਰ ਹੋ ਸਕਦੇ ਹਨ? ਯਕੀਨਨ, ਪਰਮੇਸ਼ੁਰ ਦੀ ਸੰਗਤ ਬਹੁਤ ਔਖੀ ਹੈ—ਪਰ ਇਹ ਇਸ ਲਈ ਹੈ ਕਿਉਂਕਿ ਮਨੁੱਖ ਭ੍ਰਿਸ਼ਟਿਆ ਹੋਇਆ ਹੈ, ਇਸ ਲਈ ਨਹੀਂ ਕਿ ਪਰਮੇਸ਼ੁਰ ਉਸ ਨਾਲ ਸੰਗਤ ਕਰਨ ਦੇ ਅਸਮਰਥ ਹੈ। ਤੁਹਾਡੇ ਵਾਸਤੇ ਆਪਣੇ ਆਪ ਨੂੰ ਜਾਣਨ ਦੇ ਸੱਚ ਪ੍ਰਤੀ ਹੋਰ ਯਤਨ ਸਮਰਪਿਤ ਕਰਨਾ ਸਭ ਤੋਂ ਵਧੀਆ ਰਹੇਗਾ। ਪਰਮੇਸ਼ੁਰ ਦੀ ਕਿਰਪਾ ਤੁਹਾਨੂੰ ਕਿਉਂ ਨਹੀਂ ਮਿਲੀ? ਤੁਹਾਡਾ ਸੁਭਾਅ ਉਸ ਪ੍ਰਤੀ ਘਿਰਣਾਯੋਗ ਕਿਉਂ ਹੈ? ਤੁਹਾਡੀ ਬੋਲੀ ਉਸ ਦੀ ਨਫ਼ਰਤ ਕਿਉਂ ਜਗਾਉਂਦੀ ਹੈ? ਜਿਉਂ ਹੀ ਤੁਸੀਂ ਥੋੜ੍ਹੀ ਜਿਹੀ ਵਫ਼ਾਦਾਰੀ ਵਿਖਾਉਂਦੇ ਹੋ, ਤੁਸੀਂ ਆਪਣੀ ਵਡਿਆਈ ਆਪ ਕਰਨ ਲੱਗ ਪੈਂਦੇ ਹੋ ਅਤੇ ਤੁਸੀਂ ਥੋੜ੍ਹੇ ਜਿਹੇ ਵੀ ਯੋਗਦਾਨ ਲਈ ਇਨਾਮ ਮੰਗਦੇ ਹੋ; ਜਦ ਤੁਸੀਂ ਥੋੜ੍ਹੀ ਜਿਹੀ ਵੀ ਆਗਿਆਕਾਰੀ ਵਿਖਾ ਚੁੱਕੇ ਹੁੰਦੇ ਹੋ ਤਾਂ ਤੁਸੀਂ ਦੂਜਿਆਂ ਨੂੰ ਨੀਵਾਂ ਸਮਝਦੇ ਹੋ ਅਤੇ ਕੋਈ ਤੁੱਛ ਜਿਹਾ ਕੰਮ ਪੂਰਾ ਕਰਨ ’ਤੇ ਪਰਮੇਸ਼ੁਰ ਪ੍ਰਤੀ ਘਿਰਣਾਪੂਰਨ ਬਣ ਜਾਂਦੇ ਹੋ। ਪਰਮੇਸ਼ੁਰ ਦੀ ਆਓ-ਭਗਤ ਕਰਨ ਵਾਸਤੇ, ਤੁਸੀਂ ਪੈਸਾ, ਦਾਤਾਂ ਅਤੇ ਵਡਿਆਈਆਂ ਮੰਗਦੇ ਹੋ। ਇੱਕ ਜਾਂ ਦੋ ਸਿੱਕੇ ਦਾਨ ਕਰਨ ਨਾਲ ਤੁਸੀਂ ਨਿਰਾਸ਼ ਹੋ ਜਾਂਦੇ ਹੋ, ਜਦ ਤੁਸੀਂ ਦੱਸ ਸਿੱਕੇ ਦਿੰਦੇ ਹੋ ਤਾਂ ਤੁਸੀਂ ਚਾਹੁੰਦੇ ਹੋ ਕਿ ਤੁਹਾਨੂੰ ਦਾਤਾਂ ਮਿਲਣ ਅਤੇ ਤੁਹਾਡੇ ਨਾਲ ਵੱਖਰਾ ਵਿਹਾਰ ਹੋਵੇ। ਤੁਹਾਡੇ ਵਰਗੀ ਮਨੁੱਖਤਾ ਬਾਰੇ ਬੋਲਣਾ ਜਾਂ ਸੁਣਨਾ ਸਪਸ਼ਟ ਤੌਰ ਤੇ ਅਪਮਾਨਜਨਕ ਹੈ। ਕੀ ਤੁਹਾਡੇ ਸ਼ਬਦਾਂ ਅਤੇ ਕਾਰਜਾਂ ਵਿੱਚ ਕੁਝ ਪ੍ਰਸ਼ੰਸਾਯੋਗ ਹੈ? ਉਹ ਜਿਹੜੇ ਆਪਣਾ ਫ਼ਰਜ਼ ਨਿਭਾਉਂਦੇ ਹਨ ਅਤੇ ਉਹ ਜਿਹੜੇ ਨਹੀਂ ਨਿਭਾਉਂਦੇ; ਉਹ ਜਿਹੜੇ ਅਗਵਾਈ ਕਰਦੇ ਹਨ ਅਤੇ ਉਹ ਜਿਹੜੇ ਪਿੱਛਾ ਕਰਦੇ ਹਨ; ਉਹ ਜਿਹੜੇ ਪਰਮੇਸ਼ੁਰ ਦੀ ਆਓ-ਭਗਤ ਕਰਦੇ ਹਨ ਅਤੇ ਉਹ ਜਿਹੜੇ ਨਹੀਂ ਕਰਦੇ; ਉਹ ਜਿਹੜੇ ਦਾਨ ਕਰਦੇ ਹਨ ਅਤੇ ਉਹ ਜਿਹੜੇ ਨਹੀਂ ਕਰਦੇ; ਉਹ ਜਿਹੜੇ ਪ੍ਰਚਾਰ ਕਰਦੇ ਹਨ ਅਤੇ ਉਹ ਜਿਹੜੇ ਵਚਨ ਪ੍ਰਾਪਤ ਕਰਦੇ ਹਨ ਅਤੇ ਅਜਿਹੇ ਹੋਰ: ਅਜਿਹੇ ਸਾਰੇ ਮਨੁੱਖ ਆਪਣੀ ਪ੍ਰਸ਼ੰਸਾ ਕਰਦੇ ਹਨ। ਕੀ ਤੁਹਾਨੂੰ ਇਹ ਹਾਸੋਹੀਣਾ ਨਹੀਂ ਲਗਦਾ? ਇਹ ਬੜੀ ਚੰਗੀ ਤਰ੍ਹਾਂ ਜਾਣਦਿਆਂ ਕਿ ਤੁਸੀਂ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਰੱਖਦੇ ਹੋ, ਤਾਂ ਵੀ ਤੁਸੀਂ ਪਰਮੇਸ਼ੁਰ ਦੇ ਅਨੁਕੂਲ ਨਹੀਂ ਹੋ ਸਕਦੇ। ਇਹ ਬੜੀ ਚੰਗੀ ਤਰ੍ਹਾਂ ਜਾਣਦਿਆਂ ਕਿ ਤੁਸੀਂ ਗੁਣਾਂ ਤੋਂ ਬਿਲਕੁਲ ਹੀ ਵਾਂਝੇ ਹੋ, ਤੁਸੀਂ ਸਾਰਾ ਸਮਾਂ ਸ਼ੇਖ਼ੀ ਮਾਰਨ ਵਿੱਚ ਲੱਗੇ ਰਹਿੰਦੇ ਹੋ। ਕੀ ਤੁਸੀਂ ਮਹਿਸੂਸ ਨਹੀਂ ਕਰਦੇ ਕਿ ਤੁਹਾਡੀ ਅਕਲ ਇਸ ਹੱਦ ਤਕ ਖ਼ਰਾਬ ਹੋ ਚੁੱਕੀ ਹੈ ਕਿ ਤੁਹਾਡਾ ਹੁਣ ਆਪਣੇ ਆਪ ਉੱਤੇ ਕਾਬੂ ਨਹੀਂ ਰਿਹਾ। ਇਸ ਤਰ੍ਹਾਂ ਦੀ ਅਕਲ ਨਾਲ, ਤੁਸੀਂ ਪਰਮੇਸ਼ੁਰ ਦੀ ਸੰਗਤ ਕਰਨ ਦੇ ਯੋਗ ਕਿਵੇਂ ਹੋ? ਕੀ ਇਸ ਪੜਾਅ ’ਤੇ ਤੁਹਾਨੂੰ ਆਪਣੇ ਆਪ ਤੋਂ ਡਰ ਨਹੀਂ ਲਗਦਾ? ਤੁਹਾਡਾ ਸੁਭਾਅ ਪਹਿਲਾਂ ਹੀ ਉਸ ਹੱਦ ਤਕ ਵਿਗੜ ਚੁੱਕਾ ਹੈ ਜਿੱਥੇ ਤੁਸੀਂ ਪਰਮੇਸ਼ੁਰ ਨਾਲ ਅਨੁਕੂਲਤਾ ਦੇ ਅਸਮਰਥ ਹੋ। ਅਜਿਹਾ ਹੋਣ ਕਰਕੇ, ਕੀ ਤੁਹਾਡਾ ਨਿਹਚਾ ਹਾਸੋਹੀਣਾ ਨਹੀਂ ਹੈ? ਕੀ ਤੁਹਾਡਾ ਨਿਹਚਾ ਬੇਹੂਦਾ ਨਹੀਂ ਹੈ? ਤੁਸੀਂ ਆਪਣੇ ਭਵਿੱਖ ਤਕ ਕਿਵੇਂ ਪਹੁੰਚੋਗੇ? ਤੁਸੀਂ ਕਿਵੇਂ ਚੁਣੋਗੇ ਕਿ ਕਿਹੜਾ ਰਾਹ ਫੜਨਾ ਹੈ?


ਸੱਦੇ ਹੋਏ ਬਹੁਤ ਹਨ, ਪਰ ਚੁਣੇ ਹੋਏ ਥੋੜ੍ਹੇ ਹਨ

ਮੈਂ ਧਰਤੀ ’ਤੇ ਬਹੁਤ ਸਾਰੇ ਲੋਕਾਂ ਨੂੰ ਆਪਣੇ ਪੈਰੋਕਾਰ ਪਾਇਆ ਹੈ। ਇਨ੍ਹਾਂ ਸਾਰੇ ਪੈਰੋਕਾਰਾਂ ਵਿੱਚ, ਉਹ ਲੋਕ ਹਨ ਜੋ ਜਾਜਕਾਂ ਵਜੋਂ ਸੇਵਾ ਕਰਦੇ ਹਨ, ਜਿਹੜੇ ਅਗਵਾਈ ਕਰਦੇ ਹਨ, ਜਿਹੜੇ ਪਰਮੇਸ਼ੁਰ ਦੇ ਪੁੱਤਰ ਹਨ, ਜਿਹੜੇ ਪਰਮੇਸ਼ੁਰ ਦੇ ਲੋਕ ਹਨ, ਅਤੇ ਜਿਹੜੇ ਸੇਵਾ ਕਰਦੇ ਹਨ। ਮੈਂ ਉਨ੍ਹਾਂ ਨੂੰ ਉਸ ਵਫ਼ਾਦਾਰੀ ਦੇ ਅਧਾਰ ਤੇ ਵਰਗੀਕ੍ਰਿਤ ਕਰਦਾ ਹਾਂ ਜੋ ਉਹ ਮੈਨੂੰ ਦਿਖਾਉਂਦੇ ਹਨ। ਜਦੋਂ ਸਭ ਨੂੰ ਕਿਸਮ ਦੇ ਅਨੁਸਾਰ ਵਰਗੀਕ੍ਰਿਤ ਕੀਤਾ ਗਿਆ ਹੈ, ਭਾਵ, ਜਦੋਂ ਹਰੇਕ ਕਿਸਮ ਦੇ ਵਿਅਕਤੀ ਦਾ ਸੁਭਾਅ ਸਪੱਸ਼ਟ ਕਰ ਦਿੱਤਾ ਗਿਆ ਹੈ, ਤਾਂ ਮੈਂ ਮਨੁੱਖਜਾਤੀ ਦੀ ਮੁਕਤੀ ਦੇ ਆਪਣੇ ਟੀਚੇ ਦੀ ਪ੍ਰਾਪਤੀ ਲਈ, ਉਨ੍ਹਾਂ ਵਿਚੋਂ ਹਰੇਕ ਨੂੰ ਉਨ੍ਹਾਂ ਦੀ ਸਹੀ ਸ਼੍ਰੇਣੀ ਵਿਚ ਸ਼ਾਮਲ ਕਰਾਂਗਾ ਅਤੇ ਹਰ ਇੱਕ ਨੂੰ ਉਨ੍ਹਾਂ ਦੇ ਢੁਕਵੇਂ ਸਥਾਨ ਵਿੱਚ ਰੱਖਾਂਗਾ। ਮੈਂ ਉਨ੍ਹਾਂ ਨੂੰ, ਜਿਨ੍ਹਾਂ ਨੂੰ ਬਚਾਉਣਾ ਚਾਹੁੰਦਾ ਹਾਂ, ਸਮੂਹਾਂ ਵਿੱਚ ਆਪਣੇ ਘਰ ਬੁਲਾਉਂਦਾ ਹਾਂ, ਅਤੇ ਫਿਰ ਉਨ੍ਹਾਂ ਸਾਰਿਆਂ ਨੂੰ ਪਿਛਲੇ ਦਿਨਾਂ ਦੇ ਮੇਰੇ ਕੰਮ ਨੂੰ ਸਵੀਕਾਰ ਕਰਨ ਦਿੰਦਾ ਹਾਂ। ਉਸੇ ਸਮੇਂ, ਮੈਂ ਉਨ੍ਹਾਂ ਨੂੰ ਕਿਸਮ ਦੇ ਅਨੁਸਾਰ ਵਰਗੀਕ੍ਰਿਤ ਕਰਦਾ ਹਾਂ, ਫਿਰ ਉਨ੍ਹਾਂ ਦੇ ਕੰਮਾਂ ਦੇ ਅਧਾਰ ’ਤੇ ਹਰੇਕ ਨੂੰ ਇਨਾਮ ਜਾਂ ਸਜ਼ਾ ਦਿੰਦਾ ਹਾਂ। ਇਹ ਉਹ ਕਦਮ ਹਨ ਜੋ ਮੇਰੇ ਕੰਮ ਵਿੱਚ ਸ਼ਾਮਲ ਹਨ।

ਅੱਜ, ਮੈਂ ਧਰਤੀ ਉੱਤੇ ਹਾਂ, ਅਤੇ ਮੈਂ ਮਨੁੱਖਾਂ ਦੇ ਵਿਚਕਾਰ ਰਹਿੰਦਾ ਹਾਂ। ਲੋਕ ਮੇਰੇ ਕੰਮ ਦਾ ਅਨੁਭਵ ਕਰਦੇ ਹਨ, ਅਤੇ ਮੇਰੇ ਬੋਲਾਂ ਨੂੰ ਵੇਖਦੇ ਹਨ, ਅਤੇ ਇਸ ਦੇ ਨਾਲ ਮੈਂ ਆਪਣੇ ਪੈਰੋਕਾਰਾਂ ਵਿੱਚੋਂ ਹਰ ਇੱਕ ਨੂੰ ਸਾਰੀਆਂ ਸੱਚਾਈਆਂ ਦਿੰਦਾ ਹਾਂ, ਤਾਂ ਜੋ ਉਹ ਮੇਰੇ ਤੋਂ ਜੀਵਨ ਪ੍ਰਾਪਤ ਕਰ ਸਕਣ ਅਤੇ ਇਸ ਤਰ੍ਹਾਂ ਉਹ ਰਸਤਾ ਪ੍ਰਾਪਤ ਕਰ ਸਕਣ ਜਿਸ ਉੱਪਰ ਉਹ ਤੁਰ ਸਕਦੇ ਹਨ। ਕਿਉਂਕਿ ਮੈਂ ਪਰਮੇਸ਼ੁਰ ਹਾਂ, ਜੀਵਨ ਦੇਣ ਵਾਲਾ ਹਾਂ। ਮੇਰੇ ਕੰਮ ਦੇ ਕਈ ਸਾਲਾਂ ਦੌਰਾਨ, ਲੋਕਾਂ ਨੇ ਬਹੁਤ ਕੁਝ ਹਾਸਲ ਕੀਤਾ ਹੈ ਅਤੇ ਬਹੁਤ ਕੁਝ ਤਿਆਗ ਦਿੱਤਾ ਹੈ, ਫਿਰ ਵੀ ਮੈਂ ਕਹਿੰਦਾ ਹਾਂ ਕਿ ਉਹ ਸੱਚਮੁੱਚ ਮੇਰੇ ’ਤੇ ਵਿਸ਼ਵਾਸ ਨਹੀਂ ਕਰਦੇ। ਕਿਉਂਕਿ ਲੋਕ ਸਿਰਫ ਆਪਣੇ ਮੂੰਹਾਂ ਤੋਂ ਮੰਨਦੇ ਹਨ ਕਿ ਮੈਂ ਪਰਮੇਸ਼ੁਰ ਹਾਂ, ਪਰ ਉਹ ਉਨ੍ਹਾਂ ਸੱਚਾਈਆਂ ਨਾਲ ਸਹਿਮਤ ਨਹੀਂ ਹਨ ਜੋ ਮੈਂ ਬੋਲਦਾ ਹਾਂ, ਅਤੇ ਇਸ ਤੋਂ ਇਲਾਵਾ, ਉਨ੍ਹਾਂ ਸੱਚਾਈਆਂ ਨੂੰ ਅਮਲ ਵਿੱਚ ਨਹੀਂ ਲਿਆਉਂਦੇ ਜਿਨ੍ਹਾਂ ਦੀ ਮੰਗ ਮੈਂ ਉਨ੍ਹਾਂ ਤੋਂ ਕਰਦਾ ਹਾਂ। ਜਿਸ ਦਾ ਭਾਵ ਹੈ, ਲੋਕ ਕੇਵਲ ਪਰਮੇਸ਼ੁਰ ਦੀ ਹੋਂਦ ਨੂੰ ਮੰਨਦੇ ਹਨ, ਪਰ ਸੱਚ ਦੀ ਨਹੀਂ; ਲੋਕ ਕੇਵਲ ਪਰਮੇਸ਼ੁਰ ਦੀ ਹੋਂਦ ਨੂੰ ਮੰਨਦੇ ਹਨ, ਪਰ ਜ਼ਿੰਦਗੀ ਦੀ ਨਹੀਂ; ਲੋਕ ਕੇਵਲ ਪਰਮੇਸ਼ੁਰ ਦੇ ਨਾਮ ਨੂੰ ਮੰਨਦੇ ਹਨ, ਪਰ ਉਸ ਦੇ ਤੱਤ ਨੂੰ ਨਹੀਂ। ਮੈਂ ਉਨ੍ਹਾਂ ਦੇ ਜੋਸ਼ ਲਈ ਉਨ੍ਹਾਂ ਨੂੰ ਨਫ਼ਰਤ ਕਰਦਾ ਹਾਂ, ਕਿਉਂਕਿ ਉਹ ਸਿਰਫ ਮੈਨੂੰ ਛਲਨ ਲਈ ਚੰਗੇ ਲੱਗਣ ਵਾਲੇ ਸ਼ਬਦ ਵਰਤਦੇ ਹਨ; ਉਨ੍ਹਾਂ ਵਿਚੋਂ ਕੋਈ ਵੀ ਸੱਚਮੁੱਚ ਮੇਰੀ ਉਪਾਸਨਾ ਨਹੀਂ ਕਰਦਾ। ਤੁਹਾਡੇ ਸ਼ਬਦਾਂ ਵਿੱਚ ਸੱਪ ਵਾਲਾ ਪ੍ਰਲੋਭਨ ਹੈ; ਇਸ ਤੋਂ ਇਲਾਵਾ, ਉਹ ਅਤਿਅੰਤ ਅਭਿਮਾਨੀ ਹਨ, ਮਹਾਂਦੂਤ ਦੁਆਰਾ ਮੂਲ ਐਲਾਨ ਹੈ। ਹੋਰ ਕੀ ਹੈ, ਤੁਹਾਡੇ ਕੰਮ ਤਾਰ-ਤਾਰ ਹੋ ਚੁੱਕੇ ਹਨ ਅਤੇ ਸ਼ਰਮਨਾਕ ਹੱਦ ਤਕ ਟੁੱਟ ਗਏ ਹਨ; ਤੁਹਾਡੀਆਂ ਹੱਦੋਂ ਵੱਧ ਇੱਛਾਵਾਂ ਅਤੇ ਲਾਲਚ ਦੇ ਇਰਾਦੇ ਸੁਣਨ ਵਿੱਚ ਬੁਰੇ ਲੱਗਦੇ ਹਨ। ਤੁਸੀਂ ਸਾਰੇ ਮੇਰੇ ਘਰ ਦੇ ਕੀੜੇ ਬਣ ਗਏ ਹੋ, ਘਿਰਣਾ ਨਾਲ ਬਾਹਰ ਸੁੱਟ ਦਿੱਤੀਆਂ ਜਾਣ ਵਾਲੀਆਂ ਵਸਤਾਂ। ਕਿਉਂਕਿ ਤੁਹਾਡੇ ਵਿੱਚੋਂ ਕੋਈ ਵੀ ਸੱਚ ਨੂੰ ਪਿਆਰ ਨਹੀਂ ਕਰਦਾ; ਇਸ ਦੀ ਬਜਾਏ, ਤੁਸੀਂ ਅਸੀਸ ਪ੍ਰਾਪਤ ਕਰਨਾ ਚਾਹੁੰਦੇ ਹੋ, ਸਵਰਗ ਨੂੰ ਜਾਣਾ ਚਾਹੁੰਦੇ ਹੋ, ਮਸੀਹ ਵੱਲੋਂ ਧਰਤੀ ਉੱਤੇ ਆਪਣੀ ਸ਼ਕਤੀ ਇਸਤੇਮਾਲ ਕਰਨ ਦੇ ਸ਼ਾਨਦਾਰ ਦ੍ਰਿਸ਼ ਨੂੰ ਵੇਖਣਾ ਚਾਹੁੰਦੇ ਹੋ। ਪਰ ਕੀ ਤੁਸੀਂ ਕਦੇ ਸੋਚਿਆ ਹੈ ਕਿ ਤੁਹਾਡੇ ਵਰਗਾ ਕੋਈ, ਜੋ ਇੰਨਾ ਜ਼ਿਆਦਾ ਭ੍ਰਿਸ਼ਟ ਹੈ, ਜਿਸ ਨੂੰ ਐਨਾ ਨਹੀਂ ਪਤਾ ਕਿ ਪਰਮੇਸ਼ੁਰ ਕੀ ਹੈ, ਪਰਮੇਸ਼ੁਰ ਨੂੰ ਮੰਨਣ ਦੇ ਯੋਗ ਹੋ ਸਕਦਾ ਹੈ? ਤੁਸੀਂ ਸਵਰਗ ਨੂੰ ਕਿਵੇਂ ਚੜ੍ਹ ਸਕਦੇ ਹੋ? ਤੁਸੀਂ ਅਜਿਹੇ ਸ਼ਾਨਦਾਰ ਦ੍ਰਿਸ਼ਾਂ, ਬੇਮਿਸਾਲ ਦ੍ਰਿਸ਼ਾਂ ਨੂੰ ਉਨ੍ਹਾਂ ਦੀ ਸ਼ਾਨ ਵਿਚ ਵੇਖਣ ਦੇ ਕਿਵੇਂ ਯੋਗ ਹੋ ਸਕਦੇ ਹੋ? ਤੁਹਾਡੇ ਮੂੰਹ ਧੋਖੇ ਅਤੇ ਗੰਦਗੀ ਦੇ ਸ਼ਬਦਾਂ ਨਾਲ ਭਰੇ ਹੋਏ ਹਨ, ਧੋਖੇਬਾਜ਼ ਅਤੇ ਹੰਕਾਰੀ ਸ਼ਬਦਾਂ ਨਾਲ। ਮੇਰੇ ਵਚਨ ਦਾ ਅਨੁਭਵ ਕਰਨ ਵੇਲੇ ਤੁਸੀਂ ਕਦੇ ਮੇਰੇ ਪ੍ਰਤੀ ਸੁਹਿਰਦਤਾ ਦੇ ਸ਼ਬਦ ਨਹੀਂ ਬੋਲੇ, ਕੋਈ ਪਵਿੱਤਰ ਸ਼ਬਦ ਨਹੀਂ, ਕੋਈ ਅਧੀਨਗੀ ਵਾਲੇ ਸ਼ਬਦ ਨਹੀਂ ਬੋਲੇ। ਅੰਤ ਵਿੱਚ, ਤੁਹਾਡੀ ਨਿਹਚਾ ਕਿਸ ਤਰ੍ਹਾਂ ਦੀ ਹੈ? ਤੁਹਾਡੇ ਦਿਲਾਂ ਵਿੱਚ ਇੱਛਾ ਅਤੇ ਪੈਸੇ ਤੋਂ ਇਲਾਵਾ ਕੁਝ ਵੀ ਨਹੀਂ ਹੈ, ਅਤੇ ਤੁਹਾਡੇ ਮਨ ਵਿੱਚ ਪਦਾਰਥਕ ਚੀਜ਼ਾਂ ਤੋਂ ਇਲਾਵਾ ਕੁਝ ਵੀ ਨਹੀਂ ਹੈ। ਹਰ ਰੋਜ਼, ਤੁਸੀਂ ਹਿਸਾਬ ਲਗਾਉਂਦੇ ਹੋ ਕਿ ਮੇਰੇ ਤੋਂ ਕੁਝ ਕਿਵੇਂ ਪ੍ਰਾਪਤ ਕਰਨਾ ਹੈ। ਹਰ ਰੋਜ਼, ਤੁਸੀਂ ਗਿਣਦੇ ਹੋ ਕਿ ਤੁਸੀਂ ਮੇਰੇ ਤੋਂ ਕਿੰਨੀ ਦੌਲਤ ਅਤੇ ਕਿੰਨੀਆਂ ਪਦਾਰਥਕ ਚੀਜ਼ਾਂ ਪ੍ਰਾਪਤ ਕੀਤੀਆਂ ਹਨ। ਹਰ ਰੋਜ਼, ਤੁਸੀਂ ਆਪਣੇ ’ਤੇ ਆਉਣ ਵਾਲੀਆਂ ਹੋਰ ਅਸੀਸਾਂ ਦਾ ਇੰਤਜ਼ਾਰ ਕਰਦੇ ਹੋ ਤਾਂ ਜੋ ਤੁਸੀਂ ਵਧੇਰੇ ਮਾਤਰਾ ਵਿੱਚ ਅਤੇ ਉੱਚ ਪੱਧਰ ਦੀਆਂ ਉਨ੍ਹਾਂ ਚੀਜ਼ਾਂ ਦਾ ਅਨੰਦ ਮਾਣ ਸਕੋ ਜਿਨ੍ਹਾਂ ਦਾ ਅਨੰਦ ਮਾਣਿਆ ਜਾ ਸਕਦਾ ਹੈ। ਇਹ ਮੈਂ ਨਹੀਂ ਹਾਂ ਜੋ ਹਰ ਪਲ ਤੁਹਾਡੇ ਵਿਚਾਰਾਂ ਵਿੱਚ ਹੈ, ਅਤੇ ਨਾ ਹੀ ਸੱਚ ਜੋ ਮੇਰੇ ਵੱਲੋਂ ਆਇਆ ਹੈ, ਬਲਕਿ ਤੁਹਾਡੇ ਪਤੀ ਜਾਂ ਪਤਨੀ, ਤੁਹਾਡੇ ਪੁੱਤਰ, ਧੀਆਂ, ਅਤੇ ਉਹ ਚੀਜ਼ਾਂ ਹਨ ਜੋ ਤੁਸੀਂ ਖਾ ਅਤੇ ਪਹਿਨ ਰਹੇ ਹੋ। ਤੁਸੀਂ ਸੋਚਦੇ ਹੋ ਕਿ ਤੁਸੀਂ ਕਿਵੇਂ ਵਧੇਰੇ, ਸਭ ਤੋਂ ਉੱਚਾ ਅਨੰਦ ਪ੍ਰਾਪਤ ਕਰ ਸਕਦੇ ਹੋ। ਪਰ ਫਿਰ ਵੀ ਜਦੋਂ ਤੁਸੀਂ ਆਪਣਾ ਪੇਟ ਫਟ ਜਾਣ ਤਕ ਭਰ ਲਿਆ ਹੈ, ਤਾਂ ਕੀ ਤੁਸੀਂ ਅਜੇ ਵੀ ਲਾਸ਼ ਨਹੀਂ ਹੋ? ਭਾਵੇਂ ਕਿ, ਬਾਹਰੋਂ ਤੁਸੀਂ ਆਪਣੇ ਆਪ ਨੂੰ ਇੰਨੇ ਸੁੰਦਰ ਲਿਬਾਸ ਨਾਲ ਸ਼ਿੰਗਾਰਦੇ ਹੋ, ਕੀ ਤੁਸੀਂ ਅਜੇ ਵੀ ਤੁਰਦੀ-ਫਿਰਦੀ ਲਾਸ਼ ਨਹੀਂ ਹੋ ਜੋ ਜ਼ਿੰਦਗੀ ਤੋਂ ਖਾਲੀ ਹੈ? ਤੁਸੀਂ ਆਪਣੇ ਪੇਟ ਦੀ ਖ਼ਾਤਰ ਮਿਹਨਤ ਕਰਦੇ ਹੋ, ਜਦ ਤੱਕ ਕਿ ਤੁਹਾਡੇ ਵਾਲ ਸਫੈਦ ਨਹੀਂ ਹੁੰਦੇ, ਫਿਰ ਵੀ ਤੁਹਾਡੇ ਵਿੱਚੋਂ ਕੋਈ ਵੀ ਮੇਰੇ ਕੰਮ ਲਈ ਇੱਕ ਵਾਲ ਵੀ ਕੁਰਬਾਨ ਨਹੀਂ ਕਰਦਾ। ਤੁਸੀਂ ਨਿਰੰਤਰ ਚਲਦੇ ਜਾ ਰਹੇ ਹੋ, ਆਪਣੇ ਸਰੀਰ ਨੂੰ ਦੁੱਖ ਦਿੰਦੇ ਹੋ ਅਤੇ ਆਪਣੇ ਦਿਮਾਗ ਨੂੰ, ਤੁਹਾਡੇ ਆਪਣੇ ਸਰੀਰ ਦੀ ਖਾਤਰ, ਅਤੇ ਆਪਣੇ ਪੁੱਤਰਾਂ ਅਤੇ ਧੀਆਂ ਦੀ ਖਾਤਰ ਕਸ਼ਟ ਦਿੰਦੇ ਹੋ, ਪਰ ਫਿਰ ਵੀ ਤੁਹਾਡੇ ਵਿੱਚੋਂ ਕੋਈ ਵੀ ਮੇਰੀ ਇੱਛਾ ਲਈ ਕੋਈ ਚਿੰਤਾ ਜਾਂ ਪਰਵਾਹ ਨਹੀਂ ਦਰਸਾਉਂਦਾ। ਇਹ ਕੀ ਹੈ ਜੋ ਤੁਸੀਂ ਅਜੇ ਵੀ ਮੇਰੇ ਕੋਲੋਂ ਪ੍ਰਾਪਤ ਕਰਨ ਦੀ ਉਮੀਦ ਕਰਦੇ ਹੋ?

ਜਦੋਂ ਮੈਂ ਕੰਮ ਕਰਦਾ ਹਾਂ ਤਾਂ ਮੈਨੂੰ ਕਾਹਲੀ ਨਹੀਂ ਹੁੰਦੀ। ਇਸ ਗੱਲ ਦੀ ਪਰਵਾਹ ਕੀਤੇ ਬਗੈਰ ਕਿ ਲੋਕ ਮੇਰੇ ਪਿੱਛੇ ਕਿਵੇਂ ਚੱਲਦੇ ਹਨ ਮੈਂ ਆਪਣੀ ਯੋਜਨਾ ਦੇ ਅਨੁਸਾਰ, ਹਰ ਕਦਮ ਦੇ ਅਨੁਸਾਰ ਆਪਣਾ ਕੰਮ ਕਰਦਾ ਹਾਂ। ਇਸ ਲਈ ਤੁਹਾਡੇ ਦੁਆਰਾ ਮੇਰੀ ਬਗਾਵਤ ਦੇ ਬਾਵਜੂਦ, ਮੈਂ ਅਜੇ ਵੀ ਬਿਨਾਂ ਰੁਕੇ ਕੰਮ ਕਰਦਾ ਹਾਂ, ਅਤੇ ਮੈਂ ਅਜੇ ਵੀ ਉਨ੍ਹਾਂ ਸ਼ਬਦਾਂ ਨੂੰ ਬੋਲਣਾ ਜਾਰੀ ਰੱਖਦਾ ਹਾਂ ਜੋ ਮੈਨੂੰ ਬੋਲਣੇ ਚਾਹੀਦੇ ਹਨ। ਮੈਂ ਉਹਨਾਂ ਨੂੰ ਆਪਣੇ ਘਰ ਬੁਲਾਉਂਦਾ ਹਾਂ, ਜਿਨ੍ਹਾਂ ਨੂੰ ਮੇਰੇ ਦੁਆਰਾ ਪਹਿਲਾਂ ਹੀ ਦੱਸਿਆ ਗਿਆ ਸੀ, ਤਾਂ ਕਿ ਉਹ ਮੇਰੇ ਵਚਨਾਂ ਨੂੰ ਸੁਣ ਸਕਣ। ਉਹ ਸਾਰੇ ਜੋ ਮੇਰੇ ਵਚਨਾਂ ਦੇ ਅਧੀਨ ਹਨ, ਜੋ ਮੇਰੇ ਵਚਨਾਂ ਦੀ ਤਾਂਘ ਵਿੱਚ ਹਨ, ਮੈਂ ਉਨ੍ਹਾਂ ਨੂੰ ਆਪਣੇ ਤਖਤ ਦੇ ਅੱਗੇ ਲਿਆਉਂਦਾ ਹਾਂ; ਉਹ ਸਾਰੇ ਜੋ ਮੇਰੇ ਸ਼ਬਦਾਂ ਨੂੰ ਪਿੱਠ ਵਿਖਾਉਂਦੇ ਹਨ, ਜੋ ਮੇਰੀ ਗੱਲ ਨਹੀਂ ਮੰਨਦੇ, ਅਤੇ ਖੁੱਲ੍ਹ ਕੇ ਮੇਰਾ ਵਿਰੋਧ ਕਰਦੇ ਹਨ, ਮੈਂ ਉਨ੍ਹਾਂ ਉਨ੍ਹਾਂ ਨੂੰ ਇੱਕ ਪਾਸੇ ਕਰ ਦਿੰਦਾ ਹਾਂ ਕਿ ਉਹ ਆਪਣੀ ਆਖਰੀ ਸਜ਼ਾ ਨੂੰ ਉਡੀਕਣ। ਸਾਰੇ ਲੋਕ ਭ੍ਰਿਸ਼ਟਤਾ ਵਿੱਚ ਅਤੇ ਦੁਸ਼ਟ ਦੇ ਹੱਥ ਹੇਠ ਜੀਉਂਦੇ ਹਨ, ਅਤੇ ਇਸ ਲਈ ਮੇਰੇ ਪਿੱਛੇ ਚੱਲਣ ਵਾਲਿਆਂ ਵਿੱਚੋਂ ਬਹੁਤੇ ਨਹੀਂ ਹਨ ਜਿਹੜੇ ਸੱਚਾਈ ਦੀ ਲਾਲਸਾ ਰੱਖਦੇ ਹਨ। ਜਿਸ ਦਾ ਭਾਵ ਹੈ, ਬਹੁਤੇ ਲੋਕ ਸੱਚਮੁੱਚ ਮੇਰੀ ਉਪਾਸਨਾ ਨਹੀਂ ਕਰਦੇ; ਉਹ ਸੱਚਾਈ ਨਾਲ ਮੇਰੀ ਉਪਾਸਨਾ ਨਹੀਂ ਕਰਦੇ, ਪਰ ਭ੍ਰਿਸ਼ਟਤਾ ਅਤੇ ਆਕੀਪੁਣੇ ਦੇ ਦੁਆਰਾ ਮੇਰਾ ਭਰੋਸਾ ਪ੍ਰਾਪਤ ਕਰਨ ਦੀ ਕੋਸ਼ਿਸ਼ ਕਰਦੇ ਹਨ। ਇਸੇ ਕਰਕੇ ਮੈਂ ਕਹਿੰਦਾ ਹਾਂ: ਸੱਦੇ ਹੋਏ ਤਾਂ ਬਹੁਤ ਹਨ, ਪਰ ਚੁਣੇ ਹੋਏ ਥੋੜ੍ਹੇ ਹਨ। ਉਹ ਜਿਹੜੇ ਸੱਦੇ ਹੋਏ ਹਨ ਬੁਰੀ ਤਰ੍ਹਾਂ ਭ੍ਰਿਸ਼ਟ ਹੋ ਚੁੱਕੇ ਹਨ ਅਤੇ ਸਾਰੇ ਇਕੋ ਯੁੱਗ ਵਿਚ ਜ਼ਿੰਦਗੀ ਜੀ ਰਹੇ ਹਨ—ਪਰ ਜਿਹੜੇ ਚੁਣੇ ਹੋਏ ਹਨ ਉਨ੍ਹਾਂ ਦਾ ਇਕ ਹਿੱਸਾ ਹਨ, ਉਹ ਅਜਿਹੇ ਲੋਕ ਹਨ ਜੋ ਸੱਚਾਈ ਵਿੱਚ ਵਿਸ਼ਵਾਸ ਰੱਖਦੇ ਹਨ ਅਤੇ ਸੱਚਾਈ ਨੂੰ ਮੰਨਦੇ ਹਨ, ਅਤੇ ਸੱਚਾਈ ਨੂੰ ਅਮਲ ਵਿੱਚ ਲਿਆਉਂਦੇ ਹਨ। ਇਹ ਲੋਕ ਸਾਰੇ ਵਿੱਚੋਂ ਬਹੁਤ ਥੋੜ੍ਹਾ ਜਿਹਾ ਹਿੱਸਾ ਹਨ, ਅਤੇ ਉਨ੍ਹਾਂ ਵਿੱਚੋਂ ਮੈਨੂੰ ਵਧੇਰੇ ਮਹਿਮਾ ਮਿਲੇਗੀ। ਇਹਨਾਂ ਸ਼ਬਦਾਂ ਦੇ ਵਿਰੁੱਧ ਮਾਪਣ ’ਤੇ ਕੀ ਤੁਸੀਂ ਜਾਣ ਗਏ ਹੋ ਕਿ ਤੁਸੀਂ ਚੁਣੇ ਹੋਇਆਂ ਵਿੱਚ ਸ਼ਾਮਲ ਹੋ ਜਾਂ ਨਹੀਂ? ਤੁਹਾਡਾ ਅੰਤ ਕਿਹੋ ਜਿਹਾ ਹੋਵੇਗਾ?

ਜਿਵੇਂ ਮੈਂ ਕਿਹਾ ਹੈ ਕਿ ਜਿਹੜੇ ਮੇਰਾ ਅਨੁਸਰਣ ਕਰਦੇ ਹਨ, ਬਹੁਤ ਹਨ, ਪਰ ਜਿਹੜੇ ਮੈਨੂੰ ਸੱਚਾ ਪ੍ਰੇਮ ਕਰਦੇ ਹਨ, ਕੁਝ ਕੁ ਹਨ। ਸ਼ਾਇਦ, ਕੁਝ ਲੋਕ ਇਹ ਆਖ ਸਕਦੇ ਹਨ, “ਕੀ ਮੈਨੂੰ ਐਡੀ ਵੱਡੀ ਕੀਮਤ ਦੇਣੀ ਪੈਂਦੀ, ਜੇ ਮੈਂ ਤੈਨੂੰ ਪ੍ਰੇਮ ਨਾ ਕੀਤਾ ਹੁੰਦਾ? ਕੀ ਮੈਂ ਇਸ ਨੁਕਤੇ ਦਾ ਪਾਲਣ ਕੀਤਾ ਹੁੰਦਾ, ਜੇ ਮੈਂ ਤੈਨੂੰ ਪ੍ਰੇਮ ਨਾ ਕੀਤਾ ਹੁੰਦਾ?” ਨਿਸ਼ਚਿਤ ਹੈ ਕਿ ਤੇਰੇ ਕੋਲ ਬਹੁਤ ਤਰਕ ਹਨ ਅਤੇ ਤੇਰਾ ਪ੍ਰੇਮ ਬਹੁਤ ਜ਼ਿਆਦਾ ਹੈ, ਪਰ ਮੇਰੇ ਲਈ ਤੇਰੇ ਪ੍ਰੇਮ ਦਾ ਨਿਚੋੜ ਕੀ ਹੈ? ਜਿਵੇਂ ਕਿਹਾ ਜਾਂਦਾ ਹੈ ਕਿ ਪ੍ਰੇਮ ਇੱਕ ਭਾਵਨਾ ਨੂੰ ਦਰਸਾਉਂਦਾ ਹੈ ਜੋ ਪਵਿੱਤਰ ਅਤੇ ਬੱਜ ਰਹਿਤ ਹੁੰਦੀ ਹੈ, ਜਿਸ ਨਾਲ ਤੁਸੀਂ ਆਪਣੇ ਦਿਲ ਨੂੰ ਪ੍ਰੇਮ ਕਰਨ, ਮਹਿਸੂਸ ਕਰਨ ਅਤੇ ਵਿਚਾਰਸ਼ੀਲ ਬਣਨ ਲਈ ਵਰਤਦੇ ਹੋ। ਪ੍ਰੇਮ ਵਿੱਚ ਕੋਈ ਸ਼ਰਤਾਂ, ਰੁਕਾਵਟਾਂ ਅਤੇ ਕੋਈ ਫਾਸਲਾ ਨਹੀਂ ਹੁੰਦਾ। ਪ੍ਰੇਮ ਵਿੱਚ ਕੋਈ ਸ਼ੱਕ, ਧੋਖਾ ਅਤੇ ਹੁਸ਼ਿਆਰੀ ਨਹੀਂ ਹੁੰਦੀ। ਪ੍ਰੇਮ ਵਿੱਚ ਕੋਈ ਵਪਾਰ ਨਹੀਂ ਹੁੰਦਾ ਅਤੇ ਕੁਝ ਵੀ ਅਸ਼ੁੱਧ ਨਹੀਂ ਹੁੰਦਾ। ਜੇਕਰ ਤੂੰ ਪ੍ਰੇਮ ਕਰਦਾ ਹੈਂ, ਤਾਂ ਤੂੰ ਧੋਖਾ, ਸ਼ਿਕਾਇਤ, ਵਿਸ਼ਵਾਸਘਾਤ, ਵਿਦਰੋਹ, ਠੋਸਣਾ, ਜਾਂ ਕੁਝ ਹਾਸਲ ਕਰਨ ਜਾਂ ਇੱਕ ਖਾਸ ਮਾਤਰਾ ਹਾਸਲ ਕਰਨ ਦੀ ਇੱਛਾ ਨਹੀਂ ਰੱਖੇਂਗਾ। ਜੇਕਰ ਤੂੰ ਪ੍ਰੇਮ ਕਰਦਾ ਹੈਂ, ਤੂੰ ਖੁਸ਼ੀ-ਖੁਸ਼ੀ ਆਪਣਾ ਆਪ ਸਮਰਪਿਤ ਕਰੇਂਗਾ, ਮੁਸੀਬਤ ਨੂੰ ਖੁਸ਼ੀ-ਖੁਸ਼ੀ ਝੱਲੇਂਗਾ, ਮੇਰੇ ਅਨੁਕੂਲ ਹੋਵੇਂਗਾ, ਸਭ ਕੁਝ ਜੋ ਤੇਰੇ ਕੋਲ ਹੈ ਮੇਰੇ ਲਈ ਤਿਆਗ ਦੇਵੇਂਗਾ, ਆਪਣਾ ਪਰਿਵਾਰ, ਆਪਣਾ ਭਵਿੱਖ, ਆਪਣੀ ਜਵਾਨੀ, ਅਤੇ ਆਪਣਾ ਵਿਆਹ ਛੱਡ ਦੇਵੇਂਗਾ। ਜੇਕਰ ਨਹੀਂ, ਤਾਂ ਤੇਰਾ ਪ੍ਰੇਮ ਹਰਗਿਜ਼ ਹੀ ਪ੍ਰੇਮ ਨਹੀਂ ਸਗੋਂ ਧੋਖਾ ਅਤੇ ਵਿਸ਼ਵਾਸਘਾਤ ਹੋਵੇਗਾ! ਤੇਰਾ ਪ੍ਰੇਮ ਕਿਸ ਤਰ੍ਹਾਂ ਦਾ ਹੈ? ਕੀ ਇਹ ਇੱਕ ਸੱਚਾ ਪ੍ਰੇਮ ਹੈ? ਜਾਂ ਝੂਠਾ? ਤੂੰ ਕਿੰਨਾ ਤਿਆਗ ਕੀਤਾ ਹੈ? ਤੂੰ ਕਿੰਨਾ ਪ੍ਰੇਮ ਭੇਟ ਕੀਤਾ ਹੈ? ਮੈਨੂੰ ਤੇਰੇ ਤੋਂ ਕਿੰਨਾ ਕੁ ਪ੍ਰੇਮ ਮਿਲਿਆ ਹੈ? ਕੀ ਤੈਨੂੰ ਪਤਾ ਹੈ? ਤੁਹਾਡੇ ਹਿਰਦੇ ਬੁਰਿਆਈ, ਵਿਸ਼ਵਾਸਘਾਤ ਅਤੇ ਧੋਖੇ ਨਾਲ ਭਰੇ ਹੋਏ ਹਨ-ਅਤੇ ਇਸ ਤਰ੍ਹਾਂ ਹੋਣ ਕਰਕੇ, ਤੁਹਾਡਾ ਪ੍ਰੇਮ ਕਿੰਨਾ ਅਪਵਿੱਤਰ ਹੈ? ਤੁਸੀਂ ਸੋਚਦੇ ਹੋ ਕਿ ਤੁਸੀਂ ਪਹਿਲਾਂ ਹੀ ਮੇਰੇ ਲਈ ਕਾਫੀ ਤਿਆਗ ਕਰ ਦਿੱਤਾ ਹੈ; ਤੁਸੀਂ ਸੋਚਦੇ ਹੋ ਕਿ ਮੇਰੇ ਲਈ ਤੁਹਾਡਾ ਪ੍ਰੇਮ ਪਹਿਲਾਂ ਹੀ ਕਾਫੀ ਹੈ? ਪਰ ਫਿਰ ਤੁਹਾਡੇ ਸ਼ਬਦ ਅਤੇ ਕੰਮ ਹਮੇਸ਼ਾ ਵਿਦਰੋਹੀ ਅਤੇ ਕਪਟੀ ਕਿਉਂ ਹੁੰਦੇ ਹਨ? ਤੁਸੀਂ ਮੇਰਾ ਅਨੁਸਰਣ ਕਰਦੇ ਹੋ, ਪਰ ਤੁਸੀਂ ਮੇਰੇ ਵਚਨ ਨੂੰ ਨਹੀਂ ਮੰਨਦੇ। ਕੀ ਇਸ ਨੂੰ ਪ੍ਰੇਮ ਕਹਿੰਦੇ ਹਨ? ਤੁਸੀਂ ਮੇਰਾ ਅਨੁਸਰਣ ਕਰਦੇ ਹੋ, ਪਰ ਫਿਰ ਮੈਨੂੰ ਇੱਕ ਪਾਸੇ ਕਰ ਦਿੰਦੇ ਹੋ। ਕੀ ਇਸ ਨੂੰ ਪ੍ਰੇਮ ਕਹਿੰਦੇ ਹਨ? ਤੁਸੀਂ ਮੇਰਾ ਅਨੁਸਰਣ ਕਰਦੇ ਹੋ, ਪਰ ਮੇਰੇ ’ਤੇ ਵਿਸ਼ਵਾਸ ਨਹੀਂ ਕਰਦੇ। ਕੀ ਇਸ ਨੂੰ ਪ੍ਰੇਮ ਕਹਿੰਦੇ ਹਨ? ਤੁਸੀਂ ਮੇਰਾ ਅਨੁਸਰਣ ਕਰਦੇ ਹੋ, ਪਰ ਤੁਸੀਂ ਮੇਰੀ ਹੋਂਦ ਨੂੰ ਪ੍ਰਵਾਨ ਨਹੀਂ ਕਰ ਸਕਦੇ। ਕੀ ਇਸ ਨੂੰ ਪ੍ਰੇਮ ਕਹਿੰਦੇ ਹਨ? ਤੁਸੀਂ ਮੇਰਾ ਅਨੁਸਰਣ ਕਰਦੇ ਹੋ, ਪਰ ਮੇਰੇ ਨਾਲ ਅਜਿਹਾ ਵਿਹਾਰ ਨਹੀਂ ਕਰਦੇ ਜੋ ਉਸ ਲਾਇਕ ਹੋਵੇ ਜੋ ਮੈਂ ਹਾਂ, ਅਤੇ ਤੁਸੀਂ ਹਰ ਵਾਰੀ ਮੇਰੇ ਲਈ ਚੀਜ਼ਾਂ ਮੁਸ਼ਕਿਲ ਬਣਾਉਂਦੇ ਹੋ। ਕੀ ਇਸ ਨੂੰ ਪ੍ਰੇਮ ਕਹਿੰਦੇ ਹਨ? ਤੁਸੀਂ ਮੇਰਾ ਅਨੁਸਰਣ ਕਰਦੇ ਹੋ, ਪਰ ਤੁਸੀਂ ਹਰ ਮਾਮਲੇ ਵਿੱਚ ਮੈਨੂੰ ਮੂਰਖ ਬਣਾਉਣ ਅਤੇ ਧੋਖਾ ਦੇਣ ਦੀ ਕੋਸ਼ਿਸ਼ ਕਰਦੇ ਹੋ। ਕੀ ਇਸ ਨੂੰ ਪ੍ਰੇਮ ਕਹਿੰਦੇ ਹਨ? ਤੁਸੀਂ ਮੇਰੀ ਸੇਵਾ ਕਰਦੇ ਹੋ, ਪਰ ਮੇਰਾ ਡਰ ਨਹੀਂ ਮੰਨਦੇ। ਕੀ ਇਸ ਨੂੰ ਪ੍ਰੇਮ ਕਹਿੰਦੇ ਹਨ? ਤੁਸੀਂ ਹਰ ਪੱਖੋਂ ਅਤੇ ਸਾਰੀਆਂ ਚੀਜ਼ਾਂ ਵਿੱਚ ਮੇਰਾ ਵਿਰੋਧ ਕਰਦੇ ਹੋ। ਕੀ ਇਸ ਸਭ ਨੂੰ ਪ੍ਰੇਮ ਕਹਿੰਦੇ ਹਨ? ਤੁਸੀਂ ਬਹੁਤ ਕੁਝ ਸਮਰਪਿਤ ਕੀਤਾ ਹੈ, ਇਹ ਸੱਚ ਹੈ, ਪਰ ਤੁਸੀਂ ਕਦੇ ਅਮਲ ਨਹੀਂ ਕੀਤਾ ਜੋ ਮੈਂ ਤੁਹਾਡੇ ਤੋਂ ਚਾਹੁੰਦਾ ਹਾਂ। ਕੀ ਇਸ ਨੂੰ ਪ੍ਰੇਮ ਕਿਹਾ ਜਾ ਸਕਦਾ ਹੈ? ਧਿਆਨਪੂਰਵਕ ਲੇਖਾ ਵਿਖਾਉਂਦਾ ਹੈ ਕਿ ਤੁਹਾਡੇ ਅੰਦਰ ਮੇਰੇ ਲਈ ਪ੍ਰੇਮ ਦਾ ਮਾਮੂਲੀ ਸੰਕੇਤ ਵੀ ਨਹੀਂ ਹੈ। ਕੰਮ ਦੇ ਐਨੇ ਸਾਲਾਂ ਅਤੇ ਮੇਰੇ ਪ੍ਰਦਾਨ ਕੀਤੇ ਸਾਰੇ ਵਚਨਾਂ ਤੋਂ ਬਾਅਦ, ਤੁਸੀਂ ਅਸਲ ਵਿੱਚ ਕਿੰਨਾ ਕੁ ਹਾਸਲ ਕੀਤਾ ਹੈ? ਕੀ ਇਹ ਧਿਆਨਪੂਰਵਕ ਪਿੱਛੇ ਵੇਖਣ ਦੇ ਲਾਇਕ ਨਹੀਂ ਹੈ? ਮੈਂ ਤੁਹਾਨੂੰ ਚਿਤਾਵਨੀ ਦਿੰਦਾ ਹਾਂ: ਜਿਨ੍ਹਾਂ ਨੂੰ ਮੈਂ ਬੁਲਾਉਂਦਾ ਹਾਂ, ਉਹ ਅਜਿਹੇ ਨਹੀਂ ਹੁੰਦੇ ਜੋ ਕਦੇ ਭ੍ਰਿਸ਼ਟ ਨਹੀਂ ਹੋਏ; ਸਗੋਂ ਜਿਨ੍ਹਾਂ ਨੂੰ ਮੈਂ ਚੁਣਦਾ ਹਾਂ, ਉਹ ਹੁੰਦੇ ਹਨ ਜੋ ਮੈਨੂੰ ਸੱਚਾ ਪ੍ਰੇਮ ਕਰਦੇ ਹਨ। ਇਸ ਲਈ, ਤੁਹਾਨੂੰ ਆਪਣੇ ਸ਼ਬਦਾਂ ਅਤੇ ਕੰਮਾਂ ਵਿੱਚ ਸਾਵਧਾਨ ਰਹਿਣਾ ਚਾਹੀਦਾ ਹੈ, ਅਤੇ ਆਪਣੀਆਂ ਨੀਅਤਾਂ ਅਤੇ ਸੋਚਾਂ ਦੀ ਘੋਖ ਕਰਨੀ ਚਾਹੀਦੀ ਹੈ ਤਾਂ ਕਿ ਉਹ ਹੱਦ ਨਾ ਟੱਪਣ। ਆਖਰੀ ਦਿਨਾਂ ਦੇ ਸਮੇਂ, ਮੇਰੇ ਅੱਗੇ ਆਪਣਾ ਪ੍ਰੇਮ ਭੇਟ ਕਰਨ ਦੀ ਪੂਰੀ ਕੋਸ਼ਿਸ਼ ਕਰੋ, ਨਹੀਂ ਤਾਂ ਮੇਰਾ ਕਹਿਰ ਤੁਹਾਡੇ ਤੋਂ ਕਦੇ ਨਹੀਂ ਹਟੇਗਾ!


ਤੁਹਾਨੂੰ ਮਸੀਹ ਨਾਲ ਅਨੁਕੂਲਤਾ ਦਾ ਰਾਹ ਭਾਲਣਾ ਚਾਹੀਦਾ ਹੈ

ਮੈਂ ਮਨੁੱਖ ਵਿਚਾਲੇ ਬਹੁਤ ਕੰਮ ਕਰ ਚੁੱਕਾ ਹਾਂ ਜਿਸ ਦੌਰਾਨ ਮੈਂ ਕੁਝ ਵਿਚਾਰ ਵੀ ਪਰਗਟ ਕੀਤੇ ਹਨ। ਇਹ ਸਾਰੇ ਵਚਨ ਮਨੁੱਖ ਦੀ ਮੁਕਤੀ ਖ਼ਾਤਰ ਹਨ ਅਤੇ ਇਸ ਲਈ ਪਰਗਟ ਕੀਤੇ ਗਏ ਸਨ ਤਾਂ ਕਿ ਮਨੁੱਖ ਮੇਰੇ ਅਨੁਕੂਲ ਹੋ ਸਕੇ। ਪਰ, ਧਰਤੀ ’ਤੇ ਮੈਂ ਕੁਝ ਕੁ ਪ੍ਰਾਣੀ ਹੀ ਪ੍ਰਾਪਤ ਕੀਤੇ ਹਨ ਜਿਹੜੇ ਮੇਰੇ ਅਨੁਕੂਲ ਹਨ, ਤੇ ਇਸ ਲਈ ਮੈਂ ਕਹਾਂਗਾ ਕਿ ਮਨੁੱਖ ਮੇਰੇ ਵਚਨਾਂ ਨੂੰ ਸਾਂਭ ਕੇ ਨਹੀਂ ਰੱਖਦਾ-ਇਹ ਇਸ ਲਈ ਹੈ ਕਿਉਂਕਿ ਮਨੁੱਖ ਮੇਰੇ ਅਨੁਕੂਲ ਨਹੀਂ। ਇਸ ਤਰ੍ਹਾਂ, ਜਿਹੜਾ ਕੰਮ ਮੈਂ ਕਰਦਾ ਹਾਂ, ਉਹ ਮਹਿਜ਼ ਇਸ ਲਈ ਨਹੀਂ ਕਿ ਮਨੁੱਖ ਮੇਰੀ ਉਪਾਸਨਾ ਕਰ ਸਕੇ, ਵਧੇਰੇ ਅਹਿਮ ਗੱਲ ਇਹ ਹੈ ਕਿ ਇਹ ਇਸ ਲਈ ਹੈ ਕਿ ਮਨੁੱਖ ਮੇਰੇ ਅਨੁਕੂਲ ਹੋ ਸਕੇ। ਮਨੁੱਖ ਨੂੰ ਭ੍ਰਿਸ਼ਟ ਕਰ ਦਿਤਾ ਗਿਆ ਹੈ ਅਤੇ ਉਹ ਸ਼ਤਾਨ ਦੇ ਜਾਲ ਵਿਚ ਰਹਿੰਦਾ ਹੈ। ਸਾਰੇ ਮਨੁੱਖ ਸਰੀਰ ਵਿਚ ਜੀਉਂਦੇ ਹਨ, ਸੁਆਰਥੀ ਇੱਛਾਵਾਂ ਵਿਚ ਜੀਉਂਦੇ ਹਨ ਅਤੇ ਉਨ੍ਹਾਂ ਵਿਚੋਂ ਕੋਈ ਵੀ ਅਜਿਹਾ ਨਹੀਂ ਜਿਹੜਾ ਮੇਰੇ ਅਨੁਕੂਲ ਹੈ। ਅਜਿਹੇ ਵੀ ਮਨੁੱਖ ਹਨ ਜਿਹੜੇ ਕਹਿੰਦੇ ਹਨ ਕਿ ਉਹ ਮੇਰੇ ਨਾਲ ਮੇਲ ਖਾਂਦੇ ਹਨ ਪਰ ਅਜਿਹੇ ਸਾਰੇ ਮਨੁੱਖ ਖ਼ਿਆਲੀ ਈਸ਼ਵਰ ਦੀ ਉਪਾਸਨਾ ਕਰਦੇ ਹਨ। ਭਾਵੇਂ ਕਿ ਉਹ ਮੇਰੇ ਨਾਮ ਨੂੰ ਪਵਿੱਤਰ ਮੰਨਦੇ ਹਨ ਪਰ ਉਹ ਅਜਿਹੇ ਰਾਹ ’ਤੇ ਚਲਦੇ ਹਨ ਜਿਹੜਾ ਮੇਰੇ ਖ਼ਿਲਾਫ਼ ਜਾਂਦਾ ਹੈ ਅਤੇ ਉਨ੍ਹਾਂ ਦੇ ਸ਼ਬਦ ਘਮੰਡ ਅਤੇ ਸਵੈ-ਵਿਸ਼ਵਾਸ ਨਾਲ ਭਰੇ ਹਨ। ਅਜਿਹਾ ਇਸ ਲਈ ਹੈ ਕਿਉਂਕਿ ਮੂਲ ਰੂਪ ਵਿੱਚ ਉਹ ਮੇਰੇ ਖ਼ਿਲਾਫ਼ ਹਨ ਅਤੇ ਮੇਰੇ ਅਨੁਕੂਲ ਨਹੀਂ। ਹਰ ਰੋਜ਼, ਉਹ ਬਾਈਬਲ ਵਿਚ ਮੇਰਾ ਥਹੁ-ਪਤਾ ਖੋਜਦੇ ਹਨ ਅਤੇ ਬੇਤਰਤੀਬੇ ਢੰਗ ਨਾਲ “ਢੁਕਵੇਂ” ਪੈਰੇ ਲੱਭਦੇ ਹਨ ਜਿਨ੍ਹਾਂ ਨੂੰ ਉਹ ਬਿਨਾਂ ਰੁਕੇ ਪੜ੍ਹਦੇ ਹਨ ਅਤੇ ਪਵਿੱਤਰ ਲਿਖਤਾਂ ਦੇ ਰੂਪ ਵਿਚ ਉਚਾਰਦੇ ਹਨ। ਉਹ ਨਹੀਂ ਜਾਣਦੇ ਕਿ ਮੇਰੇ ਅਨੁਕੂਲ ਕਿਵੇਂ ਹੋਣਾ ਹੈ ਤੇ ਨਾ ਹੀ ਜਾਣਦੇ ਹਨ ਕਿ ਮੇਰੇ ਖ਼ਿਲਾਫ਼ ਹੋਣ ਦੇ ਅਰਥ ਕੀ ਹਨ। ਉਹ ਮਹਿਜ਼ ਅੱਖਾਂ ਬੰਦ ਕਰ ਕੇ ਪੋਥੀਆਂ ਪੜ੍ਹਦੇ ਹਨ। ਬਾਈਬਲ ਦੇ ਅੰਦਰ, ਉਹ ਖ਼ਿਆਲੀ ਪਰਮੇਸ਼ੁਰ ਨੂੰ ਕਾਬੂ ਕਰਕੇ ਰੱਖਦੇ ਹਨ ਜਿਹੜਾ ਉਨ੍ਹਾਂ ਨੇ ਕਦੇ ਨਹੀਂ ਵੇਖਿਆ ਅਤੇ ਜਿਸ ਨੂੰ ਉਹ ਵੇਖਣ ਦੇ ਅਸਮਰੱਥ ਹਨ ਅਤੇ ਆਪਣੀ ਸੌਖ ਮੁਤਾਬਕ ਇਸ ’ਤੇ ਝਾਤ ਮਾਰਨ ਲਈ ਇਸ ਨੂੰ ਕੱਢ ਲੈਂਦੇ ਹਨ। ਉਹ ਬਾਈਬਲ ਦੇ ਘੇਰੇ ਅੰਦਰ ਹੀ ਮੇਰੀ ਹੋਂਦ ਨੂੰ ਮੰਨਦੇ ਹਨ ਅਤੇ ਉਹ ਮੇਰੀ ਤੁਲਨਾ ਬਾਈਬਲ ਨਾਲ ਕਰਦੇ ਹਨ, ਬਾਈਬਲ ਤੋਂ ਬਿਨਾਂ ਮੇਰੀ ਕੋਈ ਹੋਂਦ ਨਹੀਂ ਅਤੇ ਮੇਰੇ ਤੋਂ ਬਿਨਾਂ ਕੋਈ ਬਾਈਬਲ ਨਹੀਂ। ਉਹ ਮੇਰੀ ਹੋਂਦ ਅਤੇ ਕਾਰਜਾਂ ਵੱਲ ਕੋਈ ਧਿਆਨ ਨਹੀਂ ਦਿੰਦੇ ਪਰ ਇਸ ਦੀ ਬਜਾਏ ਬਾਈਬਲ ਦੇ ਇਕ ਇਕ ਸ਼ਬਦ ਵਲ ਬਹੁਤ ਜ਼ਿਆਦਾ ਅਤੇ ਵਿਸ਼ੇਸ਼ ਧਿਆਨ ਦਿੰਦੇ ਹਨ। ਕਈ ਹੋਰ ਤਾਂ ਇਹ ਵੀ ਮੰਨਦੇ ਹਨ ਕਿ ਮੈਨੂੰ ਉਦੋਂ ਤਕ ਉਹ ਕੁਝ ਨਹੀਂ ਕਰਨਾ ਚਾਹੀਦਾ ਜਿਸ ਨੂੰ ਕਰਨ ਦੀ ਮੇਰੀ ਇੱਛਾ ਹੈ ਜਦ ਤਕ ਇਸ ਬਾਰੇ ਬਾਈਬਲ ਦੁਆਰਾ ਭਵਿੱਖਬਾਣੀ ਨਾ ਕੀਤੀ ਗਈ ਹੋਵੇ। ਉਹ ਬਾਈਬਲ ਨੂੰ ਬਹੁਤ ਜ਼ਿਆਦਾ ਮਹੱਤਤਾ ਦਿੰਦੇ ਹਨ। ਕਿਹਾ ਜਾ ਸਕਦਾ ਹੈ ਕਿ ਉਹ ਸ਼ਬਦਾਂ ਅਤੇ ਪਰਗਟਾਵਿਆਂ ਨੂੰ ਬੇਹੱਦ ਅਹਿਮ ਮੰਨਦੇ ਹਨ, ਇਸ ਹੱਦ ਤਕ ਕਿ ਉਹ ਮੇਰੇ ਕਹੇ ਹਰ ਵਚਨ ਨੂੰ ਪਰਖਣ ਲਈ ਅਤੇ ਮੇਰੀ ਨਿੰਦਿਆ ਕਰਨ ਲਈ ਬਾਈਬਲ ਦੀਆਂ ਤੁਕਾਂ ਨੂੰ ਵਰਤਦੇ ਹਨ। ਉਹ ਜੋ ਲੱਭਦੇ ਹਨ, ਉਹ ਮੇਰੇ ਨਾਲ ਅਨੁਕੂਲਤਾ ਦਾ ਤਰੀਕਾ ਨਹੀਂ ਜਾਂ ਸੱਚ ਨਾਲ ਅਨੁਕੂਲਤਾ ਦਾ ਤਰੀਕਾ ਨਹੀਂ, ਸਗੋਂ ਬਾਈਬਲ ਦੇ ਸ਼ਬਦਾਂ ਨਾਲ ਅਨੁਕੂਲਤਾ ਦਾ ਤਰੀਕਾ ਹੈ ਅਤੇ ਉਹ ਮੰਨਦੇ ਹਨ ਕਿ ਕੋਈ ਵੀ ਚੀਜ਼ ਜਿਹੜੀ ਬਾਈਬਲ ਦੇ ਅਨੁਕੂਲ ਨਹੀਂ, ਉਹ, ਬਿਨਾਂ ਕਿਸੇ ਅਪਵਾਦ, ਮੇਰਾ ਕਾਰਜ ਨਹੀਂ। ਕੀ ਅਜਿਹੇ ਲੋਕ ਫ਼ਰੀਸੀਆਂ ਦੀਆਂ ਰੀਤਾਂ ਪੂਰੀਆਂ ਕਰਨ ਵਾਲੀ ਸੰਤਾਨ ਨਹੀਂ ਹਨ? ਯਹੂਦੀ ਫ਼ਰੀਸੀਆਂ ਨੇ ਯਿਸੂ ਦੀ ਨਿੰਦਿਆ ਕਰਨ ਲਈ ਮੂਸਾ ਦੀ ਸ਼ਰ੍ਹਾ ਦੀ ਵਰਤੋਂ ਕੀਤੀ ਸੀ। ਉਹ ਉਸ ਵੇਲੇ ਦੇ ਯਿਸੂ ਨਾਲ ਅਨੁਕੂਲਤਾ ਨਹੀਂ ਚਾਹੁੰਦੇ ਸਨ ਪਰ ਸ਼ਰ੍ਹਾ ਦੀ ਪੂਰੀ ਲਗਨ ਨਾਲ ਪਾਲਣਾ ਕਰਦੇ ਸਨ, ਇਸ ਹੱਦ ਤਕ ਕਿ ਉਸ ਉਤੇ ਪੁਰਾਣੇ ਨੇਮ ਦੇ ਨਿਯਮਾਂ ਦੀ ਪਾਲਣਾ ਨਾ ਕਰਨ ਅਤੇ ਮਸੀਹੀ ਨਾ ਹੋਣ ਦਾ ਦੋਸ਼ ਲਾ ਕੇ ਆਖ਼ਰਕਾਰ ਉਸ ਬੇਗੁਨਾਹ ਯਿਸੂ ਨੂੰ ਸਲੀਬ ਉੱਤੇ ਟੰਗ ਦਿਤਾ। ਉਨ੍ਹਾਂ ਦਾ ਸਾਰ-ਤੱਤ ਕੀ ਸੀ। ਕੀ ਇਹ ਨਹੀਂ ਸੀ ਕਿ ਉਨ੍ਹਾਂ ਨੇ ਸੱਚ ਦੇ ਅਨੁਕੂਲ ਹੋਣ ਦਾ ਰਾਹ ਨਹੀਂ ਭਾਲਿਆ? ਉਨ੍ਹਾਂ ਨੂੰ ਬਾਈਬਲ ਦੇ ਇਕ ਇਕ ਸ਼ਬਦ ਦੀ ਖ਼ਬਤ ਸੀ ਜਦੋਂ ਕਿ ਨਾ ਤਾਂ ਉਨ੍ਹਾਂ ਮੇਰੀ ਇੱਛਾ ਵੱਲ ਤੇ ਨਾ ਹੀ ਮੇਰੇ ਕਦਮਾਂ ਤੇ ਮੇਰੇ ਕਾਰਜ ਦੇ ਢੰਗ-ਤਰੀਕਿਆਂ ਵੱਲ ਧਿਆਨ ਦਿਤਾ। ਉਹ, ਉਹ ਲੋਕ ਨਹੀਂ ਸਨ ਜਿਨ੍ਹਾਂ ਨੇ ਸੱਚ ਦੀ ਭਾਲ ਕੀਤੀ ਸਗੋਂ ਉਹ ਲੋਕ ਸਨ ਜਿਹੜੇ ਕੱਟੜਤਾ ਵੱਸ ਸ਼ਬਦਾਂ ਨਾਲ ਚਿੰਬੜੇ ਰਹੇ, ਉਹ, ਉਹ ਲੋਕ ਨਹੀਂ ਸਨ ਜਿਹੜੇ ਪਰਮੇਸ਼ੁਰ ਵਿਚ ਵਿਸ਼ਵਾਸ ਕਰਦੇ ਸਨ ਸਗੋਂ ਉਹ ਲੋਕ ਸਨ ਜਿਹੜੇ ਬਾਈਬਲ ਵਿਚ ਵਿਸ਼ਵਾਸ ਕਰਦੇ ਸਨ। ਜ਼ਰੂਰ ਹੀ ਉਹ ਬਾਈਬਲ ਦੇ ਪਹਿਰੇਦਾਰ ਸਨ। ਬਾਈਬਲ ਦੇ ਹਿੱਤਾਂ ਦੀ ਰਾਖੀ ਲਈ, ਬਾਈਬਲ ਦਾ ਮਾਣ-ਸਤਿਕਾਰ ਬਹਾਲ ਰੱਖਣ ਲਈ ਅਤੇ ਬਾਈਬਲ ਦੀ ਸਾਖ਼ ਦੀ ਹਿਫ਼ਾਜ਼ਤ ਲਈ, ਉਹ ਦਇਆਵਾਨ ਯਿਸੂ ਨੂੰ ਸਲੀਬ ਉੱਤੇ ਟੰਗਣ ਤਕ ਚਲੇ ਗਏ। ਅਜਿਹਾ ਉਨ੍ਹਾਂ ਨੇ ਮਹਿਜ਼ ਬਾਈਬਲ ਦੀ ਰੱਖਿਆ ਕਰਨ ਅਤੇ ਲੋਕਾਂ ਦੇ ਹਿਰਦਿਆਂ ਵਿਚ ਬਾਈਬਲ ਦੇ ਇਕ ਇਕ ਸ਼ਬਦ ਦੇ ਰੁਤਬੇ ਨੂੰ ਕਾਇਮ ਰੱਖਣ ਖ਼ਾਤਰ ਕੀਤਾ। ਇਸ ਲਈ ਉਨ੍ਹਾਂ ਨੇ ਯਿਸੂ, ਜਿਸ ਨੇ ਬਾਈਬਲ ਦੇ ਸਿਧਾਂਤ ਦੀ ਪਾਲਣਾ ਨਹੀਂ ਕੀਤੀ, ਨੂੰ ਮੌਤ ਦੇ ਘਾਟ ਉਤਾਰਨ ਦਾ ਹੁਕਮ ਦੇਣ ਲਈ ਅਪਣੇ ਭਵਿੱਖ ਅਤੇ ਪਾਪ ਬਲੀ ਦਾ ਤਿਆਗ ਕਰਨ ਨੂੰ ਪਹਿਲ ਦਿਤੀ। ਕੀ ਉਹ ਸਾਰੇ ਬਾਈਬਲ ਦੇ ਇਕ ਇਕ ਸ਼ਬਦ ਦੇ ਗ਼ੁਲਾਮ ਨਹੀਂ ਸਨ?

ਅਤੇ ਅੱਜ ਦੇ ਲੋਕਾਂ ਬਾਰੇ ਕੀ ਕਹੋਗੇ? ਮਸੀਹ ਸੱਚ ਦਾ ਪ੍ਰਸਾਰ ਕਰਨ ਲਈ ਆਇਆ ਹੈ ਪਰ ਉਹ ਤਾਂ ਸਗੋਂ ਉਸ ਨੂੰ ਇਸ ਸੰਸਾਰ ਵਿਚੋਂ ਹੀ ਕੱਢ ਦੇਣਗੇ ਤਾਂ ਕਿ ਉਹ ਸਵਰਗ ਵਿਚ ਪ੍ਰਵੇਸ਼ ਕਰ ਸਕਣ ਅਤੇ ਕਿਰਪਾ ਪ੍ਰਾਪਤ ਕਰ ਸਕਣ। ਉਹ ਤਾਂ ਸਗੋਂ ਬਾਈਬਲ ਦੇ ਹਿੱਤਾਂ ਦੀ ਰਾਖੀ ਲਈ ਸੱਚ ਦੀ ਆਮਦ ਤੋਂ ਪੂਰੀ ਤਰ੍ਹਾਂ ਇਨਕਾਰ ਕਰਨਗੇ ਅਤੇ ਬਾਈਬਲ ਦੀ ਸਦੀਵੀ ਹੋਂਦ ਯਕੀਨੀ ਕਰਨ ਲਈ ਮੁੜ ਦੇਹਧਾਰਣ ਕਰ ਚੁੱਕੇ ਮਸੀਹ ਨੂੰ ਬਲਕਿ ਦੁਬਾਰਾ ਸਲੀਬ ’ਤੇ ਚੜ੍ਹਾ ਦੇਣਗੇ। ਮਨੁੱਖ ਮੇਰੀ ਮੁਕਤੀ ਕਿਵੇਂ ਹਾਸਲ ਕਰ ਸਕਦਾ ਹੈ ਜਦ ਮੇਰੇ ਪ੍ਰਤੀ ਉਸ ਦਾ ਹਿਰਦਾ ਏਨਾ ਦੋਖੀ ਹੈ ਅਤੇ ਉਸ ਦਾ ਸੁਭਾਅ ਏਨਾ ਵੈਰ-ਵਿਰੋਧ ਵਾਲਾ ਹੈ? ਮੈਂ ਮਨੁੱਖ ਵਿਚਾਲੇ ਰਹਿੰਦਾ ਹਾਂ, ਫਿਰ ਵੀ ਮਨੁੱਖ ਮੇਰੇ ਵਜੂਦ ਬਾਰੇ ਨਹੀਂ ਜਾਣਦਾ। ਜਦ ਮੈਂ ਆਪਣਾ ਚਾਨਣ ਉਸ ਉੱਤੇ ਬਿਖੇਰਦਾ ਹਾਂ ਤਦ ਵੀ ਉਸ ਨੂੰ ਮੇਰੇ ਵਜੂਦ ਦਾ ਪਤਾ ਨਹੀਂ ਚੱਲਦਾ। ਜਦ ਮੈਂ ਮਨੁੱਖ ਉੱਤੇ ਆਪਣੀ ਕਰੋਪੀ ਵਰ੍ਹਾਉਂਦਾ ਹਾਂ ਤਾਂ ਉਹ ਹੋਰ ਜ਼ਿਆਦਾ ਜੋਸ਼ ਨਾਲ ਮੇਰੀ ਹੋਂਦ ਤੋਂ ਮੁਨਕਰ ਹੋ ਜਾਂਦਾ ਹੈ। ਮਨੁੱਖ ਸ਼ਬਦਾਂ ਨਾਲ ਅਨੁਕੂਲਤਾ ਅਤੇ ਬਾਈਬਲ ਨਾਲ ਅਨੁਕੂਲਤਾ ਲੱਭਦਾ ਹੈ, ਪਰ ਸੱਚ ਨਾਲ ਅਨੁਕੂਲਤਾ ਦਾ ਰਾਹ ਲੋਚਣ ਲਈ ਇਕ ਵੀ ਪ੍ਰਾਣੀ ਮੇਰੇ ਸਾਹਮਣੇ ਨਹੀਂ ਆਉਂਦਾ। ਮਨੁੱਖ ਸਵਰਗ ਵਿਚ ਤਾਂ ਮੇਰਾ ਆਦਰ ਕਰਦਾ ਹੈ ਅਤੇ ਸਵਰਗ ਵਿਚ ਮੇਰੇ ਵਜੂਦ ਨਾਲ ਵਿਸ਼ੇਸ਼ ਸਰੋਕਾਰ ਰੱਖਦਾ ਹੈ ਪਰ ਮੇਰੇ ਦੇਹਧਾਰੀ ਰੂਪ ਬਾਰੇ ਕੋਈ ਪਰਵਾਹ ਨਹੀਂ ਕਰਦਾ ਕਿਉਂਕਿ ਮੈਂ ਜਿਹੜਾ ਮਨੁੱਖ ਵਿਚਾਲੇ ਹੀ ਰਹਿੰਦਾ ਹਾਂ, ਬੇਹੱਦ ਤੁੱਛ ਹਾਂ। ਜਿਹੜੇ ਸਿਰਫ਼ ਬਾਈਬਲ ਦੇ ਸ਼ਬਦਾਂ ਨਾਲ ਹੀ ਅਨੁਕੂਲਤਾ ਭਾਲਦੇ ਹਨ ਅਤੇ ਜਿਹੜੇ ਸਿਰਫ਼ ਖ਼ਿਆਲੀ ਪਰਮੇਸ਼ੁਰ ਨਾਲ ਅਨੁਕੂਲਤਾ ਭਾਲਦੇ ਹਨ, ਉਹ ਮੇਰੇ ਲਈ ਅਭਾਗੇ ਹਨ। ਇਹ ਇਸ ਲਈ ਹੈ ਕਿਉਂਕਿ ਜੋ ਉਹ ਪੂਜਦੇ ਹਨ, ਉਹ ਮ੍ਰਿਤ ਸ਼ਬਦ, ਅਤੇ ਇਕ ਅਜਿਹਾ ਪਰਮੇਸ਼ੁਰ ਹੈ ਜਿਹੜਾ ਉਨ੍ਹਾਂ ਨੂੰ ਬੇਹਿਸਾਬ ਖ਼ਜ਼ਾਨੇ ਦੇਣ ਦੇ ਸਮਰੱਥ ਹੈ; ਜਿਸ ਦੀ ਉਹ ਉਪਾਸਨਾ ਕਰਦੇ ਹਨ, ਉਹ ਪਰਮੇਸ਼ੁਰ ਹੈ ਜਿਹੜਾ ਖ਼ੁਦ ਨੂੰ ਮਨੁੱਖ ਦੇ ਰਹਿਮੋ-ਕਰਮ ਉੱਤੇ ਰੱਖਦਾ ਹੈ-ਇਕ ਅਜਿਹਾ ਪਰਮੇਸ਼ੁਰ ਜਿਸ ਦਾ ਕੋਈ ਵਜੂਦ ਨਹੀਂ। ਤਦ ਫਿਰ ਅਜਿਹੇ ਲੋਕ ਮੇਰੇ ਕੋਲੋਂ ਕੀ ਲਾਭ ਹਾਸਲ ਕਰ ਸਕਦੇ ਹਨ? ਮਨੁੱਖ ਸੁਭਾਵਕ ਤੌਰ ’ਤੇ ਏਨਾ ਡਿੱਗਿਆ ਹੋਇਆ ਹੈ ਕਿ ਇਸ ਨੂੰ ਸ਼ਬਦਾਂ ਵਿਚ ਬਿਆਨਣਾ ਔਖਾ ਹੈ। ਉਹ ਜਿਹੜੇ ਮੇਰੇ ਖ਼ਿਲਾਫ਼ ਹਨ, ਉਹ ਜੋ ਮੇਰੇ ਕੋਲੋਂ ਬੇਅੰਤ ਮੰਗਾਂ ਕਰਦੇ ਹਨ, ਜਿਹੜੇ ਸੱਚ ਨੂੰ ਬਿਲਕੁਲ ਪਿਆਰ ਨਹੀਂ ਕਰਦੇ, ਜਿਹੜੇ ਮੇਰੇ ਪ੍ਰਤੀ ਵਿਦ੍ਰੋਹੀ ਹਨ-ਉਹ ਮੇਰੇ ਅਨੁਕੂਲ ਕਿਵੇਂ ਹੋ ਸਕਦੇ ਹਨ?

ਉਹ ਜੋ ਮੇਰੇ ਖ਼ਿਲਾਫ਼ ਹਨ, ਉਹ ਜਣੇ ਹਨ ਜਿਹੜੇ ਮੇਰੇ ਨਾਲ ਮੇਲ ਨਹੀਂ ਖਾਂਦੇ। ਇਹੋ ਗੱਲ ਉਨ੍ਹਾਂ ਉੱਤੇ ਵੀ ਢੁਕਦੀ ਹੈ ਜਿਹੜੇ ਸੱਚ ਨੂੰ ਪਿਆਰ ਨਹੀਂ ਕਰਦੇ। ਜਿਹੜੇ ਮੇਰੇ ਖ਼ਿਲਾਫ਼ ਵਿਦ੍ਰੋਹ ਕਰਦੇ ਹਨ, ਉਹ ਤਾਂ ਹੋਰ ਵੀ ਮੇਰੇ ਖ਼ਿਲਾਫ਼ ਹਨ ਅਤੇ ਮੇਰੇ ਅਨੁਕੂਲ ਨਹੀਂ। ਮੈਂ ਉਨ੍ਹਾਂ ਸਾਰਿਆਂ ਨੂੰ ਦੁਸ਼ਟ ਦੇ ਹਵਾਲੇ ਕਰਦਾ ਹਾਂ ਜਿਹੜੇ ਮੇਰੇ ਅਨੁਕੂਲ ਨਹੀਂ ਅਤੇ ਮੈਂ ਉਨ੍ਹਾਂ ਨੂੰ ਦੁਸ਼ਟ ਦੀ ਭ੍ਰਿਸ਼ਟਤਾ ਦੇ ਹਵਾਲੇ ਕਰਦਾ ਹਾਂ, ਅਪਣੇ ਬੁਰੇ ਕੰਮਾਂ ਦੇ ਪਰਗਟਾਵੇ ਲਈ ਉਨ੍ਹਾਂ ਨੂੰ ਪੂਰੀ ਖੁਲ੍ਹ ਦਿੰਦਾ ਹਾਂ ਅਤੇ ਆਖ਼ਰਕਾਰ ਉਨ੍ਹਾਂ ਨੂੰ ਦੁਸ਼ਟ ਦੇ ਹਵਾਲੇ ਕਰ ਦਿੰਦਾ ਹਾਂ ਤਾਂ ਕਿ ਉਹ ਨਿਗਲੇ ਜਾ ਸਕਣ। ਮੈਂ ਇਸ ਗੱਲ ਦੀ ਪਰਵਾਹ ਨਹੀਂ ਕਰਦਾ ਕਿ ਕਿੰਨੇ ਲੋਕ ਮੇਰੀ ਉਪਾਸਨਾ ਕਰਦੇ ਹਨ ਜਾਂ ਕਹਿ ਲਓ ਕਿ ਮੈਨੂੰ ਇਸ ਗੱਲ ਦੀ ਪਰਵਾਹ ਨਹੀਂ ਕਿੰਨੇ ਲੋਕ ਮੇਰੇ ਵਿਚ ਵਿਸ਼ਵਾਸ ਕਰਦੇ ਹਨ। ਮੈਨੂੰ ਇਕੋ ਗੱਲ ਦੀ ਚਿੰਤਾ ਹੈ ਕਿ ਕਿੰਨੇ ਲੋਕ ਮੇਰੇ ਅਨੁਕੂਲ ਹਨ। ਇਹ ਇਸ ਲਈ ਕਿਉਂਕਿ ਉਹ ਜਿਹੜੇ ਮੇਰੇ ਅਨੁਕੂਲ ਨਹੀਂ, ਉਹ ਬੁਰੇ ਲੋਕ ਹਨ ਜਿਹੜੇ ਮੇਰੇ ਨਾਲ ਵਿਸ਼ਵਾਸਘਾਤ ਕਰਦੇ ਹਨ, ਉਹ ਮੇਰੇ ਦੁਸ਼ਮਣ ਹਨ ਅਤੇ ਮੈਂ ਆਪਣੇ ਦੁਸ਼ਮਣਾਂ ਨੂੰ ਅਪਣੇ ਘਰ ਵਿਚ “ਸਾਂਭ ਕੇ ਨਹੀਂ ਰੱਖਾਂਗਾ।“ ਜਿਹੜੇ ਮੇਰੇ ਅਨੁਕੂਲ ਹਨ, ਉਹ ਮੇਰੇ ਘਰ ਵਿਚ ਹਮੇਸ਼ਾ ਲਈ ਮੇਰੀ ਸੇਵਾ ਕਰਨਗੇ ਅਤੇ ਜਿਹੜੇ ਮੇਰੇ ਵਿਰੁੱਧ ਜਾਂਦੇ ਹਨ, ਉਹ ਹਮੇਸ਼ਾ ਲਈ ਮੇਰੀ ਦਿੱਤੀ ਸਜ਼ਾ ਭੁਗਤਣਗੇ। ਜਿਹੜੇ ਸਿਰਫ਼ ਬਾਈਬਲ ਦੇ ਸ਼ਬਦਾਂ ਦਾ ਖ਼ਿਆਲ ਕਰਦੇ ਹਨ, ਉਹ ਨਾ ਤਾਂ ਸੱਚ ਨਾਲ ਸਰੋਕਾਰ ਰੱਖਦੇ ਹਨ ਅਤੇ ਨਾ ਹੀ ਮੇਰੀਆਂ ਪੈੜਾਂ ਭਾਲਦੇ ਹਨ, ਉਹ ਮੇਰੇ ਖ਼ਿਲਾਫ਼ ਹਨ ਕਿਉਂਕਿ ਉਹ ਮੈਨੂੰ ਬਾਈਬਲ ਮੁਤਾਬਕ ਸੀਮਤ ਕਰ ਦਿੰਦੇ ਹਨ ਅਤੇ ਮੈਨੂੰ ਬਾਈਬਲ ਦੇ ਅੰਦਰ ਕੈਦ ਕਰਦੇ ਹਨ ਅਤੇ ਇਸ ਲਈ ਮੇਰੇ ਪ੍ਰਤੀ ਬੇਹੱਦ ਨਿੰਦਾਕਾਰੀ ਹਨ। ਫਿਰ ਅਜਿਹੇ ਲੋਕ ਮੇਰੇ ਸਾਹਮਣੇ ਕਿਵੇਂ ਆ ਸਕਦੇ ਹਨ? ਉਹ ਮੇਰੇ ਕਾਰਜਾਂ ਜਾਂ ਮੇਰੀ ਇੱਛਾ ਜਾਂ ਸੱਚ ਵੱਲ ਕੋਈ ਧਿਆਨ ਨਹੀਂ ਦਿੰਦੇ ਸਗੋਂ ਇਸ ਦੀ ਬਜਾਏ ਉਨ੍ਹਾਂ ਨੂੰ ਸ਼ਬਦਾਂ ਦੀ ਖ਼ਬਤ ਹੈ, ਉਹ ਸ਼ਬਦ ਜਿਹੜੇ ਮਾਰ ਦਿੰਦੇ ਹਨ। ਅਜਿਹੇ ਲੋਕ ਮੇਰੇ ਨਾਲ ਅਨੁਕੂਲ ਕਿਵੇਂ ਹੋ ਸਕਦੇ ਹਨ?

ਮੈਂ ਕਿੰਨੇ ਹੀ ਵਿਚਾਰ ਵਿਅਕਤ ਕਰ ਚੁੱਕਾ ਹਾਂ ਅਤੇ ਆਪਣੀ ਇੱਛਾ ਤੇ ਮੂਲ ਸੁਭਾਅ ਵੀ ਪਰਗਟ ਕਰ ਚੁੱਕਾ ਹਾਂ, ਪਰ ਇਸ ਦੇ ਬਾਵਜੂਦ ਲੋਕ ਹਾਲੇ ਵੀ ਮੈਨੂੰ ਜਾਣਨ ਅਤੇ ਮੇਰੇ ਵਿਚ ਵਿਸ਼ਵਾਸ ਕਰਨ ਦੇ ਅਸਮਰੱਥ ਹਨ। ਜਾਂ ਕਿਹਾ ਜਾ ਸਕਦਾ ਹੈ ਕਿ ਲੋਕ ਹਾਲੇ ਵੀ ਮੇਰੀ ਆਗਿਆ ਮੰਨਣ ਦੇ ਅਸਮਰੱਥ ਹਨ। ਉਹ ਜਿਹੜੇ ਬਾਈਬਲ ਦੇ ਅੰਦਰ ਜੀਉਂਦੇ ਹਨ, ਉਹ ਜਿਹੜੇ ਸ਼ਰ੍ਹਾ ਦੇ ਦਾਇਰੇ ਵਿਚ ਜੀਉਂਦੇ ਹਨ, ਉਹ ਜਿਹੜੇ ਸਲੀਬ ’ਤੇ ਜੀਉਂਦੇ ਹਨ, ਉਹ ਜਿਹੜੇ ਸਿਧਾਂਤ ਮੁਤਾਬਕ ਜੀਉਂਦੇ ਹਨ, ਉਹ ਜੋ ਅੱਜ ਮੇਰੇ ਦੁਆਰਾ ਕੀਤੇ ਜਾਂਦੇ ਕੰਮਾਂ ਵਿਚਾਲੇ ਜੀਉਂਦੇ ਹਨ-ਉਨ੍ਹਾਂ ਵਿਚੋਂ ਮੇਰੇ ਨਾਲ ਅਨੁਕੂਲ ਕੌਣ ਹੈ? ਤੁਸੀਂ ਸਿਰਫ਼ ਬਰਕਤਾਂ ਅਤੇ ਇਨਾਮ ਲੈਣ ਬਾਰੇ ਸੋਚਦੇ ਹੋ ਪਰ ਇਹ ਕਦੇ ਨਹੀਂ ਸੋਚਿਆ ਕਿ ਅਸਲ ਵਿਚ ਮੇਰੇ ਅਨੁਕੂਲ ਕਿਵੇਂ ਹੋਣਾ ਹੈ ਜਾਂ ਮੇਰੇ ਖ਼ਿਲਾਫ਼ ਹੋਣ ਤੋਂ ਖ਼ੁਦ ਨੂੰ ਕਿਵੇਂ ਰੋਕਣਾ ਹੈ? ਮੈਂ ਤੁਹਾਡੇ ਤੋਂ ਬਹੁਤ ਨਿਰਾਸ਼ ਹਾਂ ਕਿਉਂਕਿ ਮੈਂ ਤੁਹਾਨੂੰ ਬਹੁਤ ਕੁਝ ਦੇ ਚੁੱਕਾ ਹਾਂ, ਫਿਰ ਵੀ ਮੈਂ ਤੁਹਾਡੇ ਕੋਲੋਂ ਬਹੁਤ ਘੱਟ ਹਾਸਲ ਕੀਤਾ ਹੈ। ਤੁਹਾਡਾ ਧੋਖਾ, ਤੁਹਾਡਾ ਘਮੰਡ, ਤੁਹਾਡਾ ਲਾਲਚ, ਤੁਹਾਡੀਆਂ ਬੇਤੁਕੀਆਂ ਇੱਛਾਵਾਂ, ਤੁਹਾਡਾ ਵਿਸ਼ਵਾਸਘਾਤ, ਤੁਹਾਡੀ ਅਵੱਗਿਆ-ਇਨ੍ਹਾਂ ਵਿਚੋਂ ਕਿਹੜਾ ਮੇਰੇ ਧਿਆਨ ਤੋਂ ਬਚ ਸਕਦਾ ਹੈ? ਤੁਸੀਂ ਮੇਰੇ ਪ੍ਰਤੀ ਬੇਪਰਵਾਹ ਹੋ, ਤੁਸੀਂ ਮੈਨੂੰ ਮੂਰਖ ਬਣਾਉਂਦੇ ਹੋ, ਤੁਸੀਂ ਮੇਰਾ ਅਨਾਦਰ ਕਰਦੇ ਹੋ, ਤੁਸੀਂ ਮੇਰੀ ਚਾਪਲੂਸੀ ਕਰਦੇ ਹੋ, ਤੁਸੀਂ ਬਲੀਦਾਨਾਂ ਬਦਲੇ ਮੇਰੇ ਕੋਲੋਂ ਧੱਕੇ ਨਾਲ ਮੰਗਦੇ ਅਤੇ ਜ਼ਬਰਦਸਤੀ ਵਸੂਲਦੇ ਹੋ-ਅਜਿਹੇ ਗ਼ਲਤ ਕੰਮ ਮੇਰੀ ਸਜ਼ਾ ਤੋਂ ਬਚ ਕਿਵੇਂ ਸਕਦੇ ਹਨ? ਇਹ ਸਾਰੇ ਬੁਰੇ ਕੰਮ ਮੇਰੇ ਨਾਲ ਤੁਹਾਡੇ ਵੈਰ-ਵਿਰੋਧ ਦਾ ਸਬੂਤ ਹਨ ਅਤੇ ਮੇਰੇ ਨਾਲ ਤੁਹਾਡੀ ਬੇਮੇਲਤਾ ਦਾ ਸਬੂਤ ਹਨ। ਤੁਹਾਡੇ ਵਿਚੋਂ ਹਰ ਕੋਈ ਮੰਨਦਾ ਹੈ ਕਿ ਉਹ ਮੇਰੇ ਬਹੁਤ ਅਨੁਕੂਲ ਹੈ ਪਰ ਜੇ ਇੰਝ ਹੋਵੇ ਤਾਂ ਇਹ ਅਕੱਟ ਪ੍ਰਮਾਣ ਕਿਸ ਉੱਤੇ ਲਾਗੂ ਹੋਵੇਗਾ? ਤੁਸੀਂ ਮੰਨਦੇ ਹੋ ਕਿ ਤੁਸੀਂ ਮੇਰੇ ਪ੍ਰਤੀ ਬਹੁਤ ਜ਼ਿਆਦਾ ਈਮਾਨਦਾਰੀ ਅਤੇ ਵਫ਼ਾਦਾਰੀ ਰੱਖਦੇ ਹੋ। ਤੁਸੀਂ ਸੋਚਦੇ ਹੋ ਕਿ ਤੁਸੀਂ ਬਹੁਤ ਦਿਆਲੂ ਹੋ, ਦਇਆਵਾਨ ਹੋ ਅਤੇ ਮੇਰੇ ਲਈ ਬਹੁਤ ਕੁਝ ਸਮਰਪਿਤ ਕੀਤਾ ਹੈ। ਤੁਸੀਂ ਸੋਚਦੇ ਹੋ ਕਿ ਤੁਸੀਂ ਮੇਰੇ ਲਈ ਬਹੁਤ ਕੁਝ ਕੀਤਾ ਹੈ। ਪਰ ਕੀ ਤੁਹਾਡੀ ਇਹ ਸੋਚ ਤੁਹਾਡੇ ਆਪਣੇ ਕਾਰਿਆਂ ’ਤੇ ਪੂਰੀ ਉਤਰਦੀ ਹੈ? ਮੈਂ ਕਹਾਂਗਾ ਕਿ ਤੁਸੀਂ ਬਹੁਤ ਘਮੰਡੀ, ਬਹੁਤ ਲਾਲਚੀ, ਬਹੁਤ ਬੇਦਿਲ ਹੋ, ਜਿਹੜੇ ਦਾਅ-ਪੇਚਾਂ ਨਾਲ ਤੁਸੀਂ ਮੈਨੂੰ ਮੂਰਖ ਬਣਾਉਂਦੇ ਹੋ, ਉਹ ਕਾਫ਼ੀ ਚਲਾਕੀ ਭਰੇ ਹਨ ਅਤੇ ਤੁਹਾਡੇ ਕੋਲ ਬਹੁਤ ਜ਼ਿਆਦਾ ਘਿਰਣਾਯੋਗ ਇਰਾਦੇ ਅਤੇ ਘਿਰਣਾਯੋਗ ਤਰੀਕੇ ਹਨ। ਤੁਹਾਡੀ ਵਫ਼ਾਦਾਰੀ ਬੇਹੱਦ ਘੱਟ ਹੈ, ਤੁਹਾਡੀ ਉਤਸੁਕਤਾ ਵੀ ਬਹੁਤ ਘੱਟ ਹੈ ਅਤੇ ਤੁਹਾਡੇ ਜ਼ਮੀਰ ਵਿਚ ਤਾਂ ਹੋਰ ਵੀ ਘਾਟ ਹੈ। ਤੁਹਾਡੇ ਹਿਰਦਿਆਂ ਵਿਚ ਬਹੁਤ ਜ਼ਿਆਦਾ ਵੈਰ-ਵਿਰੋਧ ਹੈ ਅਤੇ ਤੁਹਾਡੀ ਮੰਦ ਭਾਵਨਾ ਤੋਂ ਕੋਈ ਵੀ ਬਚਿਆ ਨਹੀਂ, ਮੈਂ ਵੀ ਨਹੀਂ। ਤੁਸੀਂ ਆਪਣੇ ਬੱਚਿਆਂ ਖ਼ਾਤਰ ਜਾਂ ਅਪਣੇ ਪਤੀ ਜਾਂ ਆਪਣੀ ਸਵੈ-ਸਲਾਮਤੀ ਲਈ ਮੈਨੂੰ ਬਾਹਰ ਕੱਢਦੇ ਹੋ। ਮੇਰਾ ਖ਼ਿਆਲ ਰੱਖਣ ਦੀ ਬਜਾਏ ਤੁਸੀਂ ਆਪਣੇ ਟੱਬਰ, ਅਪਣੇ ਨਿਆਣਿਆਂ, ਆਪਣੇ ਰੁਤਬੇ, ਆਪਣੇ ਭਵਿੱਖ ਅਤੇ ਅਪਣੀ ਨਿੱਜੀ ਇੱਛਾ ਪੂਰਤੀ ਦਾ ਖ਼ਿਆਲ ਰੱਖਦੇ ਹੋ। ਕੀ ਤੁਸੀਂ ਆਪਣੇ ਬੋਲਾਂ ਅਤੇ ਕੰਮਾਂ ਵਿਚ ਕਦੇ ਮੇਰੇ ਬਾਰੇ ਸੋਚਿਆ ਹੈ? ਠੰਢੇ ਦਿਨੀਂ ਤੁਹਾਡੇ ਵਿਚਾਰ ਤੁਹਾਡੇ ਨਿਆਣਿਆਂ, ਤੁਹਾਡੇ ਪਤੀ, ਤੁਹਾਡੀ ਪਤਨੀ ਜਾਂ ਤੁਹਾਡੇ ਮਾਪਿਆਂ ਵਲ ਮੁੜਦੇ ਹਨ। ਤਪਦੇ ਦਿਨੀਂ ਤੁਹਾਡੇ ਵਿਚਾਰਾਂ ਵਿਚ ਮੇਰੀ ਕੋਈ ਥਾਂ ਨਹੀਂ ਹੁੰਦੀ, ਜਦੋਂ ਤੂੰ ਆਪਣਾ ਫ਼ਰਜ਼ ਨਿਭਾਉਂਦਾ ਹੈਂ ਤਾਂ ਤੂੰ ਆਪਣੇ ਹੀ ਹਿੱਤਾਂ ਬਾਰੇ, ਆਪਣੀ ਨਿਜੀ ਸੁਰੱਖਿਆ ਬਾਰੇ, ਆਪਣੇ ਪਰਵਾਰ ਦੇ ਜੀਆਂ ਬਾਰੇ ਹੀ ਸੋਚਦਾ ਹੈਂ। ਕੀ ਤੂੰ ਕਦੇ ਅਜਿਹਾ ਕੰਮ ਕੀਤਾ ਹੈ ਜਿਹੜਾ ਮੇਰੇ ਲਈ ਸੀ? ਕੀ ਤੂੰ ਕਦੇ ਮੇਰੇ ਬਾਰੇ ਸੋਚਿਆ ਹੈ? ਕਦੋਂ, ਕਿਸੇ ਵੀ ਕੀਮਤ ’ਤੇ, ਤੂੰ ਆਪਣਾ ਆਪਾ ਮੇਰੇ ਅਤੇ ਮੇਰੇ ਕੰਮ ਪ੍ਰਤੀ ਸਮਰਪਿਤ ਕੀਤਾ ਹੈ? ਮੇਰੇ ਨਾਲ ਤੇਰੀ ਅਨੁਕੂਲਤਾ ਦਾ ਸਬੂਤ ਕਿੱਥੇ ਹੈ? ਮੇਰੇ ਪ੍ਰਤੀ ਤੇਰੀ ਵਫ਼ਾਦਾਰੀ ਦੀ ਸੱਚਾਈ ਕਿੱਥੇ ਹੈ? ਮੇਰੇ ਪ੍ਰਤੀ ਤੇਰੀ ਆਗਿਆਕਾਰੀ ਦੀ ਸੱਚਾਈ ਕਿੱਥੇ ਹੈ? ਮੇਰੀਆਂ ਬਰਕਤਾਂ ਪ੍ਰਾਪਤ ਕਰਨ ਵਾਸਤੇ ਤੇਰੇ ਇਰਾਦੇ ਕਦੋਂ ਨਹੀਂ ਹੋਏ? ਤੁਸੀਂ ਮੈਨੂੰ ਮੂਰਖ ਬਣਾਉਂਦੇ ਅਤੇ ਮੇਰੇ ਨਾਲ ਧੋਖਾ ਕਰਦੇ ਹੋ, ਤੁਸੀਂ ਸੱਚ ਨਾਲ ਖੇਡਦੇ ਹੋ, ਤੁਸੀਂ ਸੱਚ ਦੀ ਹੋਂਦ ਲੁਕਾਉਂਦੇ ਹੋ ਅਤੇ ਸੱਚ ਦੇ ਸਾਰ-ਤੱਤ ਨਾਲ ਵਿਸ਼ਵਾਸਘਾਤ ਕਰਦੇ ਹੋ। ਇਸ ਤਰ੍ਹਾਂ ਮੇਰੇ ਖ਼ਿਲਾਫ਼ ਜਾ ਕੇ ਭਵਿੱਖ ਵਿਚ ਤੁਹਾਨੂੰ ਕੀ ਮਿਲੇਗਾ? ਤੁਸੀਂ ਮਹਿਜ਼ ਖ਼ਿਆਲੀ ਪਰਮੇਸ਼ੁਰ ਨਾਲ ਅਨੁਕੂਲਤਾ ਭਾਲਦੇ ਹੋ ਅਤੇ ਮਹਿਜ਼ ਖ਼ਿਆਲੀ ਵਿਸ਼ਵਾਸ ਭਾਲਦੇ ਹੋ, ਫਿਰ ਵੀ ਤੁਸੀਂ ਮਸੀਹ ਦੇ ਅਨੁਕੂਲ ਨਹੀਂ। ਕੀ ਤੁਹਾਡੇ ਬੁਰੇ ਕੰਮਾਂ ਦੀ ਵੀ ਉਹੀ ਸਜ਼ਾ ਹੋਵੇਗੀ ਜਿਸ ਦੇ ਦੁਸ਼ਟ ਹੱਕਦਾਰ ਹਨ। ਉਸ ਵੇਲੇ ਤੁਸੀਂ ਅਨੁਭਵ ਕਰੋਗੇ ਕਿ ਕੋਈ ਵੀ ਜਿਹੜਾ ਮਸੀਹ ਦੇ ਅਨੁਕੂਲ ਨਹੀਂ, ਕਰੋਪੀ ਦੇ ਦਿਨ ਤੋਂ ਬਚ ਨਹੀਂ ਸਕਦਾ ਅਤੇ ਤੁਸੀਂ ਵੇਖੋਗੇ ਕਿ ਜਿਹੜੇ ਮਸੀਹ ਦੇ ਖ਼ਿਲਾਫ਼ ਹਨ ਉਨ੍ਹਾਂ ਨੂੰ ਕਿਸ ਕਿਸਮ ਦੀ ਸਜ਼ਾ ਦਿਤੀ ਜਾਵੇਗੀ। ਜਦ ਉਹ ਦਿਨ ਆਵੇਗਾ, ਪਰਮੇਸ਼ੁਰ ਵਿਚ ਤੁਹਾਡੇ ਵਿਸ਼ਵਾਸ ਲਈ ਸੁਭਾਗ ਪ੍ਰਾਪਤ ਕਰਨ ਅਤੇ ਸਵਰਗ ਵਿਚ ਪ੍ਰਵੇਸ਼ ਕਰਨ ਦੇ ਤੁਹਾਡੇ ਸਾਰੇ ਸੁਪਨੇ ਚਕਨਾਚੂਰ ਹੋ ਜਾਣਗੇ। ਖ਼ੈਰ, ਉਨ੍ਹਾਂ ਨਾਲ ਇੰਜ ਨਹੀਂ ਹੋਵੇਗਾ ਜਿਹੜੇ ਮਸੀਹ ਦੇ ਅਨੁਕੂਲ ਹਨ। ਭਾਵੇਂ ਕਿ ਉਹ ਬਹੁਤ ਕੁਝ ਗਵਾ ਚੁੱਕੇ ਹਨ, ਭਾਵੇਂ ਕਿ ਉਹ ਬਹੁਤ ਤਕਲੀਫ਼ ਝੱਲ ਚੁੱਕੇ ਹਨ ਪਰ ਉਹ ਸਮੁੱਚੀ ਵਿਰਾਸਤ ਪ੍ਰਾਪਤ ਕਰਨਗੇ ਜੋ ਮੈਂ ਮਨੁੱਖਜਾਤੀ ਲਈ ਛੱਡਾਂਗਾ। ਆਖ਼ਰ ਨੂੰ ਤੁਸੀਂ ਸਮਝ ਜਾਵੋਗੇ ਕਿ ਮੈਂ ਇਕੱਲਾ ਹੀ ਧਰਮੀ ਪਰਮੇਸ਼ੁਰ ਹਾਂ ਅਤੇ ਮੈਂ ਇਕੱਲਾ ਹੀ ਮਨੁੱਖਜਾਤੀ ਨੂੰ ਉਸ ਦੀ ਖ਼ੂਬਸੂਰਤ ਮੰਜ਼ਿਲ ਵਿਚ ਲਿਜਾਣ ਦੇ ਸਮਰੱਥ ਹਾਂ।


ਕੀ ਤੂੰ ਪਰਮੇਸ਼ੁਰ ਦਾ ਇੱਕ ਸੱਚਾ ਵਿਸ਼ਵਾਸੀ ਹੈਂ?

ਹੋ ਸਕਦਾ ਹੈ ਕਿ ਤੂੰ ਇੱਕ ਜਾਂ ਦੋ ਸਾਲਾਂ ਤੋਂ ਵੱਧ ਸਮੇਂ ਤੋਂ ਪਰਮੇਸ਼ੁਰ ਦੇ ਵਿਸ਼ਵਾਸ ਦੇ ਮਾਰਗ ’ਤੇ ਚੱਲਿਆ ਹੋਵੇਂ, ਅਤੇ ਸ਼ਾਇਦ ਤੂੰ ਇਨ੍ਹਾਂ ਸਾਲਾਂ ਦੌਰਾਨ ਆਪਣੀ ਜ਼ਿੰਦਗੀ ਵਿੱਚ ਬਹੁਤ ਮੁਸ਼ਕਲ ਦਾ ਸਾਹਮਣਾ ਕੀਤਾ ਹੋਵੇ; ਜਾਂ ਸ਼ਾਇਦ ਤੂੰ ਬਹੁਤ ਮੁਸ਼ਕਲ ਦਾ ਸਾਹਮਣਾ ਨਾ ਕੀਤਾ ਹੋਵੇ, ਅਤੇ ਇਸ ਦੀ ਬਜਾਏ ਬਹੁਤ ਜ਼ਿਆਦਾ ਕਿਰਪਾ ਪ੍ਰਾਪਤ ਕੀਤੀ ਹੋਵੇ। ਇਹ ਵੀ ਹੋ ਸਕਦਾ ਹੈ ਕਿ ਤੂੰ ਨਾ ਹੀ ਮੁਸ਼ਕਲ ਦਾ ਅਨੁਭਵ ਕੀਤਾ ਹੋਵੇ ਅਤੇ ਨਾ ਹੀ ਕਿਰਪਾ ਦਾ, ਪਰ ਇੱਕ ਮਾਮੂਲੀ ਜੀਵਨ ਗੁਜ਼ਾਰਿਆ ਹੋਵੇ। ਇਸ ਦੇ ਬਾਵਜੂਦ, ਤੂੰ ਅਜੇ ਵੀ ਪਰਮੇਸ਼ੁਰ ਪਿੱਛੇ ਚੱਲਦਾ ਹੈਂ, ਇਸ ਲਈ ਆਓ ਆਪਾਂ ਪਰਮੇਸ਼ੁਰ ਦੇ ਪਿੱਛੇ ਚੱਲਣ ਦੇ ਵਿਸ਼ੇ ਤੇ ਸੰਗਤੀ ਕਰੀਏ। ਹਾਲਾਂਕਿ, ਮੈਨੂੰ ਉਨ੍ਹਾਂ ਸਾਰਿਆਂ ਨੂੰ ਯਾਦ ਕਰਾਉਣਾ ਚਾਹੀਦਾ ਹੈ, ਜਿਹੜੇ ਇਨ੍ਹਾਂ ਵਚਨਾਂ ਨੂੰ ਪੜ੍ਹਦੇ ਹਨ ਕਿ ਪਰਮੇਸ਼ੁਰ ਦਾ ਵਚਨ ਉਨ੍ਹਾਂ ਵੱਲ ਜਾਂਦਾ ਹੈ ਜੋ ਉਸ ਨੂੰ ਮੰਨਦੇ ਹਨ ਅਤੇ ਉਸ ਦੇ ਪਿੱਛੇ ਚੱਲਦੇ ਹਨ, ਨਾ ਕਿ ਸਾਰੇ ਲੋਕਾਂ ਵੱਲ ਭਾਵੇਂ ਉਹ ਉਸ ਨੂੰ ਮੰਨਦੇ ਹਨ ਜਾਂ ਨਹੀਂ। ਜੇ ਤੂੰ ਮੰਨਦਾ ਹੈਂ ਕਿ ਪਰਮੇਸ਼ੁਰ ਲੋਕਾਂ ਦੀਆਂ ਭੀੜਾਂ ਨਾਲ, ਵਿਸ਼ਵ ਦੇ ਸਾਰੇ ਲੋਕਾਂ ਨਾਲ ਗੱਲ ਕਰਦਾ ਹੈ, ਤਾਂ ਪਰਮੇਸ਼ੁਰ ਦੇ ਵਚਨ ਦਾ ਤੇਰੇ ਉੱਤੇ ਕੋਈ ਪ੍ਰਭਾਵ ਨਹੀਂ ਪਵੇਗਾ। ਇਸ ਤਰ੍ਹਾਂ, ਤੈਨੂੰ ਇਹ ਸਾਰੇ ਵਚਨਾਂ ਨੂੰ ਆਪਣੇ ਦਿਲ ਵਿੱਚ ਯਾਦ ਰੱਖਣਾ ਚਾਹੀਦਾ ਹੈ, ਅਤੇ ਆਪਣੇ ਆਪ ਨੂੰ ਹਮੇਸ਼ਾਂ ਉਨ੍ਹਾਂ ਤੋਂ ਵੱਖ ਨਹੀਂ ਕਰਨਾ ਚਾਹੀਦਾ। ਕਿਸੇ ਵੀ ਸਥਿਤੀ ਵਿੱਚ, ਆਓ ਅਸੀਂ ਉਸ ਬਾਰੇ ਗੱਲ ਕਰੀਏ ਜੋ ਸਾਡੇ ਘਰ ਵਿੱਚ ਹੋ ਰਿਹਾ ਹੈ।

ਤੁਹਾਨੂੰ ਸਾਰਿਆਂ ਨੂੰ ਹੁਣ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਦੇ ਸੱਚੇ ਅਰਥਾਂ ਨੂੰ ਸਮਝਣਾ ਚਾਹੀਦਾ ਹੈ। ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਦਾ ਭਾਵ ਤੁਹਾਡੇ ਸਕਾਰਾਤਮਕ ਪ੍ਰਵੇਸ਼ ਨਾਲ ਸੰਬੰਧਿਤ ਹੈ, ਜਿਸ ਬਾਰੇ ਮੈਂ ਪਹਿਲਾਂ ਬੋਲਿਆ ਸੀ। ਅੱਜ ਦਾ ਦਿਨ ਵੱਖਰਾ ਹੈ: ਅੱਜ, ਮੈਂ ਪਰਮੇਸ਼ੁਰ ਵਿੱਚ ਤੁਹਾਡੇ ਵਿਸ਼ਵਾਸ ਦੇ ਤੱਤ ਦਾ ਵਿਸ਼ਲੇਸ਼ਣ ਕਰਨਾ ਚਾਹਾਂਗਾ। ਬੇਸ਼ਕ, ਇਹ ਤੁਹਾਡਾ ਨਕਾਰਾਤਮਕ ਪਹਿਲੂ ਤੋਂ ਮਾਰਗ-ਦਰਸ਼ਨ ਕਰ ਰਿਹਾ ਹੈ; ਜੇ ਮੈਂ ਨਾ ਕੀਤਾ ਤਾਂ ਤੁਹਾਨੂੰ ਕਦੇ ਆਪਣੇ ਸੱਚੇ ਚਿਹਰੇ ਦਾ ਪਤਾ ਨਹੀਂ ਚੱਲੇਗਾ, ਅਤੇ ਹਮੇਸ਼ਾਂ ਆਪਣੀ ਪਵਿੱਤਰਤਾ ਅਤੇ ਵਫ਼ਾਦਾਰੀ ਦਾ ਘਮੰਡ ਕਰੋਗੇ। ਇਹ ਕਹਿਣਾ ਸਹੀ ਹੈ ਕਿ ਜੇ ਮੈਂ ਤੁਹਾਡੇ ਦਿਲਾਂ ਦੀ ਗਹਿਰਾਈ ਵਿੱਚਲੀ ਬਦਸੂਰਤੀ ਦਾ ਖੁਲਾਸਾ ਨਹੀਂ ਕੀਤਾ, ਤਾਂ ਤੁਹਾਡੇ ਵਿੱਚੋਂ ਹਰ ਇੱਕ ਆਪਣੇ ਸਿਰ ’ਤੇ ਤਾਜ ਰੱਖੇਗਾ ਅਤੇ ਸਾਰੀ ਮਹਿਮਾ ਆਪਣੇ ਆਪ ਲਈ ਰੱਖੇਗਾ। ਤੁਹਾਡੇ ਹੰਕਾਰੀ ਅਤੇ ਘਮੰਡੀ ਸੁਭਾਅ ਤੁਹਾਨੂੰ ਆਪਣੇ ਖੁਦ ਦੇ ਜ਼ਮੀਰ ਨੂੰ ਧੋਖਾ ਦੇਣ ਲਈ, ਮਸੀਹ ਦੇ ਵਿਰੁੱਧ ਬਗਾਵਤ ਕਰਨ ਲਈ ਅਤੇ ਉਸ ਦਾ ਵਿਰੋਧ ਕਰਨ ਲਈ, ਅਤੇ ਆਪਣੀ ਬਦਸੂਰਤੀ ਨੂੰ ਉਜਾਗਰ ਕਰਨ ਲਈ ਮਜ਼ਬੂਰ ਕਰਦੇ ਹਨ, ਇਸ ਤਰ੍ਹਾਂ ਤੁਹਾਡੇ ਇਰਾਦੇ, ਧਾਰਨਾਵਾਂ, ਬੇਮੁਹਾਰੀਆਂ ਇੱਛਾਵਾਂ, ਅਤੇ ਲਾਲਚ ਨਾਲ ਭਰੀਆਂ ਅੱਖਾਂ ਰੋਸ਼ਨੀ ਵਿੱਚ ਆ ਰਹੀਆਂ ਹਨ। ਅਤੇ ਫਿਰ ਵੀ ਤੁਸੀਂ ਮਸੀਹ ਦੇ ਕੰਮ ਲਈ ਆਪਣੇ ਆਜੀਵਨ ਜਨੂੰਨ ਬਾਰੇ ਗੱਪ ਮਾਰਨਾ ਜਾਰੀ ਰੱਖਦੇ ਹੋ, ਅਤੇ ਮਸੀਹ ਦੁਆਰਾ ਬਹੁਤ ਪਹਿਲਾਂ ਕਹੀਆਂ ਗਈਆਂ ਸੱਚਾਈਆਂ ਨੂੰ ਬਾਰ ਬਾਰ ਦੁਹਰਾਉਂਦੇ ਹੋ। ਇਹ ਤੁਹਾਡਾ “ਵਿਸ਼ਵਾਸ” ਹੈ—ਤੁਹਾਡਾ “ਮਿਲਾਵਟ ਰਹਿਤ ਵਿਸ਼ਵਾਸ।” ਮੈਂ ਹਰ ਥਾਂ ਮਨੁੱਖ ਨੂੰ ਇੱਕ ਸਖ਼ਤ ਮਿਆਰ ਵਿੱਚ ਰੱਖਿਆ ਹੈ। ਜੇ ਤੇਰੀ ਵਫ਼ਾਦਾਰੀ ਇਰਾਦਿਆਂ ਅਤੇ ਸ਼ਰਤਾਂ ਨਾਲ ਆਉਂਦੀ ਹੈ, ਤਾਂ ਮੈਂ ਤੇਰੀ ਕਥਿਤ ਵਫ਼ਾਦਾਰੀ ਤੋਂ ਬਗੈਰ ਰਹਿਣਾ ਚਾਹਾਂਗਾ, ਕਿਉਂਕਿ ਮੈਂ ਉਨ੍ਹਾਂ ਨੂੰ ਨਫ਼ਰਤ ਕਰਦਾ ਹਾਂ ਜੋ ਆਪਣੇ ਇਰਾਦਿਆਂ ਦੁਆਰਾ ਮੈਨੂੰ ਧੋਖਾ ਦਿੰਦੇ ਹਨ ਅਤੇ ਸ਼ਰਤਾਂ ਦੇ ਨਾਲ ਮੇਰੇ ਕੋਲੋਂ ਖੋਂਹਦੇ ਹਨ। ਮੈਂ ਮਨੁੱਖ ਤੋਂ ਬਸ ਇਹ ਚਾਹੁੰਦਾ ਹਾਂ ਕਿ ਉਹ ਮੇਰੇ ਪ੍ਰਤੀ ਵਫ਼ਾਦਾਰ ਰਹੇ, ਅਤੇ ਇਸ ਚੀਜ਼ ਖਾਤਰ—ਅਤੇ ਸਭ ਕੁਝ ਇਸ ਇੱਕ ਚੀਜ਼ ਨੂੰ ਸਾਬਤ ਕਰਨ ਲਈ ਕਰੇ—ਇੱਕ ਸ਼ਬਦ: ਵਿਸ਼ਵਾਸ। ਮੈਂ ਤੁਹਾਡੀਆਂ ਚਾਪਲੂਸੀਆਂ ਦੁਆਰਾ ਮੈਨੂੰ ਖੁਸ਼ ਕਰਨ ਦੀ ਤੁਹਾਡੀ ਕੋਸ਼ਿਸ਼ ਕਰਨ ਦਾ ਵਿਰੋਧੀ ਹਾਂ, ਕਿਉਂਕਿ ਮੈਂ ਹਮੇਸ਼ਾਂ ਤੁਹਾਡੇ ਨਾਲ ਇਮਾਨਦਾਰੀ ਨਾਲ ਪੇਸ਼ ਆਇਆ ਹਾਂ, ਅਤੇ ਇਸ ਲਈ ਮੈਂ ਇੱਛਾ ਰੱਖਦਾ ਹਾਂ ਕਿ ਤੁਸੀਂ ਵੀ ਮੇਰੇ ਪ੍ਰਤੀ ਸੱਚੇ ਵਿਸ਼ਵਾਸ ਨਾਲ ਕੰਮ ਕਰੋ। ਜਦੋਂ ਵਿਸ਼ਵਾਸ ਦੀ ਗੱਲ ਆਉਂਦੀ ਹੈ, ਬਹੁਤ ਸਾਰੇ ਲੋਕ ਸੋਚਦੇ ਹਨ ਕਿ ਉਹ ਪਰਮੇਸ਼ੁਰ ਨੂੰ ਸਮਝਦੇ ਹਨ ਕਿਉਂਕਿ ਉਨ੍ਹਾਂ ਦਾ ਉਸ ਵਿੱਚ ਵਿਸ਼ਵਾਸ ਹੈ, ਅਤੇ ਇਸ ਤਰ੍ਹਾਂ ਉਹ ਅਜਿਹੇ ਦੁੱਖ ਸਹਿਣ ਨਹੀਂ ਕਰਨਗੇ। ਇਸ ਲਈ ਮੈਂ ਤੈਨੂੰ ਇਹ ਪੁੱਛਦਾ ਹਾਂ: ਜੇ ਤੂੰ ਪਰਮੇਸ਼ੁਰ ਦੀ ਹੋਂਦ ਵਿੱਚ ਵਿਸ਼ਵਾਸ ਕਰਦਾ ਹੈਂ, ਤਾਂ ਤੂੰ ਉਸ ਦਾ ਸਤਿਕਾਰ ਕਿਉਂ ਨਹੀਂ ਕਰਦਾ? ਜੇ ਤੂੰ ਪਰਮੇਸ਼ੁਰ ਦੀ ਹੋਂਦ ਵਿੱਚ ਵਿਸ਼ਵਾਸ ਕਰਦਾ ਹੈਂ, ਤਾਂ ਤੇਰੇ ਦਿਲ ਵਿੱਚ ਉਸ ਦਾ ਮਾਮੂਲੀ ਡਰ ਵੀ ਕਿਉਂ ਨਹੀਂ ਹੈ? ਤੂੰ ਸਵੀਕਾਰ ਕਰਦਾ ਹੈਂ ਕਿ ਮਸੀਹ ਪਰਮੇਸ਼ੁਰ ਦਾ ਦੇਹਧਾਰੀ ਰੂਪ ਹੈ, ਤਾਂ ਤੂੰ ਉਸ ਨੂੰ ਘਿਰਣਾ ਕਿਉਂ ਕਰਦਾ ਹੈਂ? ਤੂੰ ਉਸ ਪ੍ਰਤੀ ਅਪਮਾਨਜਨਕ ਕੰਮ ਕਿਉਂ ਕਰਦਾ ਹੈਂ? ਤੂੰ ਖੁੱਲ੍ਹ ਕੇ ਉਸ ਦੀ ਆਲੋਚਨਾ ਕਿਉਂ ਕਰਦਾ ਹੈਂ? ਤੂੰ ਹਮੇਸ਼ਾਂ ਉਸ ਦੀਆਂ ਗਤੀਵਿਧੀਆਂ ਦੀ ਜਾਸੂਸੀ ਕਿਉਂ ਕਰਦਾ ਹੈਂ? ਤੂੰ ਉਸ ਦੇ ਪ੍ਰਬੰਧਾਂ ਦੇ ਅਧੀਨ ਕਿਉਂ ਨਹੀਂ ਹੁੰਦਾ? ਤੂੰ ਉਸ ਦੇ ਵਚਨ ਦੇ ਅਨੁਸਾਰ ਕੰਮ ਕਿਉਂ ਨਹੀਂ ਕਰਦਾ? ਤੂੰ ਉਸ ਦੀਆਂ ਭੇਟਾਂ ਨੂੰ ਖੋਹਣ ਅਤੇ ਲੁੱਟਣ ਦੀ ਕੋਸ਼ਿਸ਼ ਕਿਉਂ ਕਰਦਾ ਹੈਂ? ਤੂੰ ਮਸੀਹ ਦੇ ਸਥਾਨ ਤੋਂ ਕਿਉਂ ਬੋਲਦਾ ਹੈਂ? ਤੂੰ ਇਸ ਗੱਲ ਦਾ ਨਿਰਣਾ ਕਿਉਂ ਕਰਦਾ ਹੈਂ ਕਿ ਉਸ ਦਾ ਕੰਮ ਅਤੇ ਉਸ ਦਾ ਵਚਨ ਸਹੀ ਹੈ ਜਾਂ ਨਹੀਂ? ਤੂੰ ਉਸ ਦੀ ਪਿੱਠ ਪਿੱਛੇ ਉਸ ਦਾ ਅਪਮਾਨ ਕਰਨ ਦੀ ਹਿੰਮਤ ਕਿਉਂ ਕਰਦਾ ਹੈਂ? ਕੀ ਇਹ ਅਤੇ ਅਜਿਹੀਆਂ ਗੱਲਾਂ ਹੀ ਹਨ ਜੋ ਤੁਹਾਡਾ ਵਿਸ਼ਵਾਸ ਬਣਾਉਂਦੀਆਂ ਹਨ?

ਤੁਹਾਡੇ ਵਚਨਾਂ ਅਤੇ ਵਿਹਾਰ ਵਿੱਚ ਮਸੀਹ ਵਿੱਚ ਤੁਹਾਡੇ ਅਵਿਸ਼ਵਾਸ ਦੇ ਤੱਤ ਪਰਗਟ ਹੁੰਦੇ ਹਨ। ਅਵਿਸ਼ਵਾਸ ਤੁਸੀਂ ਜੋ ਕਰਦੇ ਹੋ ਉਸ ਸਭ ਦੇ ਇਰਾਦਿਆਂ ਅਤੇ ਉਦੇਸ਼ਾਂ ਵਿੱਚ ਵਿਆਪਕ ਹੈ। ਇਥੋਂ ਤਕ ਕਿ ਤੁਹਾਡੀ ਨਿਗਾਹ ਦੇ ਪਹਿਲੂ ਵੀ ਮਸੀਹ ਵਿੱਚ ਅਵਿਸ਼ਵਾਸ ਰੱਖਦੇ ਹਨ। ਹਰੇਕ ਮਿੰਟ ਦੌਰਾਨ ਇਹ ਕਿਹਾ ਜਾ ਸਕਦਾ ਹੈ ਕਿ ਤੁਹਾਡੇ ਵਿੱਚੋਂ ਹਰ ਇੱਕ ਅਵਿਸ਼ਵਾਸ ਦੇ ਤੱਤਾਂ ਨੂੰ ਸ਼ਰਨ ਦਿੰਦਾ ਹੈ। ਇਸ ਦਾ ਅਰਥ ਇਹ ਹੈ ਕਿ, ਹਰ ਪਲ, ਤੁਸੀਂ ਮਸੀਹ ਨਾਲ ਵਿਸ਼ਵਾਸਘਾਤ ਕਰਨ ਦੇ ਖ਼ਤਰੇ ਵਿੱਚ ਹੋ, ਕਿਉਂਕਿ ਤੁਹਾਡੇ ਸਰੀਰ ਵਿੱਚ ਜੋ ਲਹੂ ਵੱਗਦਾ ਹੈ ਉਹ ਦੇਹਧਾਰੀ ਪਰਮੇਸ਼ੁਰ ਵਿੱਚ ਅਵਿਸ਼ਵਾਸ ਨਾਲ ਭਰਪੂਰ ਹੈ। ਇਸ ਲਈ, ਮੈਂ ਕਹਿੰਦਾ ਹਾਂ ਕਿ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਦੇ ਰਾਹ ’ਤੇ ਜੋ ਪੈੜਾਂ ਤੁਸੀਂ ਛੱਡਦੇ ਹੋ ਉਹ ਸੱਚ ਨਹੀਂ ਹਨ; ਜਿਵੇਂ ਕਿ ਤੁਸੀਂ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਦੇ ਰਸਤੇ ਤੇ ਚੱਲਦੇ ਹੋ, ਤੁਸੀਂ ਆਪਣੇ ਪੈਰ ਜ਼ਮੀਨ ਤੇ ਪੱਕੇ ਤੌਰ ਤੇ ਨਹੀਂ ਟਿਕਾਉਂਦੇ—ਤੁਸੀਂ ਸਿਰਫ ਰਸਮਾਂ ਪੂਰੀਆਂ ਕਰ ਰਹੇ ਹੋ। ਤੁਸੀਂ ਕਦੇ ਵੀ ਮਸੀਹ ਦੇ ਵਚਨ ’ਤੇ ਪੂਰਾ ਵਿਸ਼ਵਾਸ ਨਹੀਂ ਕਰਦੇ ਅਤੇ ਇਸ ਨੂੰ ਤੁਰੰਤ ਅਮਲ ਵਿੱਚ ਲਿਆਉਣ ਵਿੱਚ ਅਸਮਰਥ ਹੋ। ਇਹੀ ਕਾਰਨ ਹੈ ਕਿ ਤੁਹਾਨੂੰ ਮਸੀਹ ਵਿੱਚ ਵਿਸ਼ਵਾਸ ਨਹੀਂ ਹੈ। ਉਸ ਬਾਰੇ ਹਮੇਸ਼ਾਂ ਧਾਰਣਾ ਰੱਖਣਾ ਇੱਕ ਹੋਰ ਕਾਰਨ ਹੈ ਜਿਸ ਕਰਕੇ ਤੁਹਾਨੂੰ ਉਸ ਵਿੱਚ ਵਿਸ਼ਵਾਸ ਨਹੀਂ ਹੈ। ਸਦਾ ਹੀ ਮਸੀਹ ਦੇ ਕੰਮ ਬਾਰੇ ਸ਼ੰਕਾਵਾਦੀ ਹੋਣਾ, ਮਸੀਹ ਦੇ ਵਚਨ ਨੂੰ ਬੋਲ਼ੇ ਕੰਨਾਂ ’ਤੇ ਪੈਣਾ ਦੇਣਾ, ਜੋ ਵੀ ਕੰਮ ਮਸੀਹ ਦੁਆਰਾ ਕੀਤਾ ਗਿਆ ਹੈ ਉਸ ਬਾਰੇ ਇੱਕ ਰਾਇ ਰੱਖਣਾ ਅਤੇ ਇਸ ਕੰਮ ਨੂੰ ਸਹੀ ਢੰਗ ਨਾਲ ਸਮਝਣ ਦੇ ਯੋਗ ਨਾ ਹੋਣਾ, ਆਪਣੇ ਵਿਚਾਰਾਂ ਨੂੰ ਇੱਕ ਪਾਸੇ ਰੱਖਣ ਲਈ ਸੰਘਰਸ਼ ਕਰਨਾ ਭਾਵੇਂ ਕਿ ਤੁਸੀਂ ਕੀ ਵਿਆਖਿਆ ਪ੍ਰਾਪਤ ਕੀਤੀ ਹੈ ਅਤੇ ਇਸ ਤਰ੍ਹਾਂ ਦੀਆਂ ਹੋਰ ਗੱਲਾਂ—ਇਹ ਅਵਿਸ਼ਵਾਸ ਦੇ ਸਾਰੇ ਤੱਤ ਹਨ ਜੋ ਤੁਹਾਡੇ ਦਿਲਾਂ ਦੇ ਅੰਦਰ ਵੱਸਦੇ ਹਨ। ਭਾਵੇਂ ਤੁਸੀਂ ਮਸੀਹ ਦੇ ਕੰਮ ਦੀ ਪਾਲਣਾ ਕਰਦੇ ਹੋ ਅਤੇ ਕਦੇ ਪਿੱਛੇ ਨਹੀਂ ਹੁੰਦੇ, ਤੁਹਾਡੇ ਦਿਲਾਂ ਵਿੱਚ ਬਹੁਤ ਜ਼ਿਆਦਾ ਬਗਾਵਤ ਮਿਲੀ ਹੋਈ ਹੈ। ਇਹ ਬਗਾਵਤ ਪਰਮੇਸ਼ੁਰ ਵਿੱਚ ਤੁਹਾਡੇ ਵਿਸ਼ਵਾਸ ਦੀ ਇੱਕ ਅਸ਼ੁੱਧਤਾ ਹੈ। ਸ਼ਾਇਦ ਤੁਸੀਂ ਇਹ ਨਹੀਂ ਸੋਚਦੇ ਕਿ ਇਹ ਅਜਿਹੀ ਸਥਿਤੀ ਹੈ, ਪਰ ਜੇ ਤੁਸੀਂ ਇਸ ਦੇ ਅੰਦਰੋਂ ਆਪਣੇ ਇਰਾਦਿਆਂ ਨੂੰ ਪਛਾਣਨ ਵਿੱਚ ਅਸਮਰਥ ਹੋ, ਫਿਰ ਤੁਸੀਂ ਨਿਸ਼ਚਿਤ ਤੌਰ ਤੇ ਨਾਸ਼ ਹੋਣ ਵਾਲਿਆਂ ਵਿਚੋਂ ਇੱਕ ਹੋ, ਕਿਉਂਕਿ ਪਰਮੇਸ਼ੁਰ ਕੇਵਲ ਉਨ੍ਹਾਂ ਨੂੰ ਸੰਪੂਰਨ ਕਰਦਾ ਹੈ ਜੋ ਉਸ ਵਿੱਚ ਸੱਚਾ ਵਿਸ਼ਵਾਸ ਕਰਦੇ ਹਨ, ਉਨ੍ਹਾਂ ਨੂੰ ਨਹੀਂ ਜਿਹੜੇ ਉਸ ’ਤੇ ਸ਼ੱਕ ਕਰਦੇ ਹਨ, ਅਤੇ ਜਿਹੜੇ ਕਦੇ ਇਹ ਵਿਸ਼ਵਾਸ ਨਾ ਕਰਨ ਦੇ ਬਾਵਜੂਦ ਕਿ ਉਹ ਪਰਮੇਸ਼ੁਰ ਹੈ, ਝਿਜਕਦੇ ਹੋਏ ਉਸ ਦਾ ਪਾਲਣ ਕਰਦੇ ਹਨ, ਉਨ੍ਹਾਂ ਨੂੰ ਜ਼ਰਾ ਵੀ ਸੰਪੂਰਨ ਨਹੀਂ ਕਰਦਾ ਹੈ।

ਕੁਝ ਲੋਕ ਸੱਚਾਈ ਤੋਂ ਖ਼ੁਸ਼ ਨਹੀਂ ਹੁੰਦੇ, ਨਿਆਂ ਤੋਂ ਤਾਂ ਬਿਲਕੁਲ ਵੀ ਨਹੀਂ। ਇਸ ਦੀ ਬਜਾਏ, ਉਹ ਸ਼ਕਤੀ ਅਤੇ ਅਮੀਰੀ ਵਿੱਚ ਖੁਸ਼ ਹੁੰਦੇ ਹਨ; ਅਜਿਹੇ ਲੋਕਾਂ ਨੂੰ ਸ਼ਕਤੀ ਦੇ ਅਭਿਲਾਸ਼ੀ ਕਿਹਾ ਜਾਂਦਾ ਹੈ। ਉਹ ਵਿਸ਼ਵ ਵਿੱਚ ਕੇਵਲ ਦਬਦਬੇ ਵਾਲੀਆਂ ਸੰਸਥਾਵਾਂ ਦੀ ਹੀ ਭਾਲ ਕਰਦੇ ਹਨ, ਅਤੇ ਉਹ ਕੇਵਲ ਉਨ੍ਹਾਂ ਪਾਸਬਾਨਾਂ ਅਤੇ ਸਿੱਖਿਅਕਾਂ ਦੀ ਭਾਲ ਕਰਦੇ ਹਨ ਜੋ ਬਾਈਬਲ ਕਾਲਜਾਂ ਤੋਂ ਆਉਂਦੇ ਹਨ। ਹਾਲਾਂਕਿ ਉਨ੍ਹਾਂ ਨੇ ਸੱਚ ਦੇ ਮਾਰਗ ਨੂੰ ਸਵੀਕਾਰ ਕਰ ਲਿਆ ਹੈ, ਉਹ ਕੇਵਲ ਅੱਧ-ਵਿਸ਼ਵਾਸੀ ਹਨ; ਉਹ ਆਪਣੇ ਸੰਪੂਰਣ ਦਿਲਾਂ ਅਤੇ ਦਿਮਾਗਾਂ ਨੂੰ ਅਰਪਣ ਕਰਨ ਵਿੱਚ ਅਸਮਰਥ ਹਨ, ਉਨ੍ਹਾਂ ਦੇ ਮੂੰਹ ਆਪਣੇ ਆਪ ਨੂੰ ਪਰਮੇਸ਼ੁਰ ਲਈ ਖਰਚਣ ਦੀ ਗੱਲ ਕਰਦੇ ਹਨ, ਪਰ ਉਨ੍ਹਾਂ ਦੀਆਂ ਅੱਖਾਂ ਮਹਾਨ ਪਾਸਬਾਨਾਂ ਅਤੇ ਸਿੱਖਿਅਕਾਂ ਤੇ ਕੇਂਦ੍ਰਿਤ ਹਨ, ਅਤੇ ਉਹ ਮਸੀਹ ਵੱਲ ਦੂਜੀ ਨਜ਼ਰ ਤਕ ਨਹੀਂ ਮਾਰਦੇ। ਉਨ੍ਹਾਂ ਦੇ ਦਿਲ ਪ੍ਰਸਿੱਧੀ, ਕਿਸਮਤ, ਅਤੇ ਵਡਿਆਈ ’ਤੇ ਟਿਕ ਗਏ ਹਨ। ਉਹ ਇਸ ਗੱਲ ਨੂੰ ਅਣਹੋਣਾ ਸਮਝਦੇ ਹਨ ਕਿ ਅਜਿਹਾ ਮਾਮੂਲੀ ਜਿਹਾ ਵਿਅਕਤੀ ਇੰਨੇ ਲੋਕਾਂ ਨੂੰ ਜਿੱਤਣ ਦੇ ਯੋਗ ਹੋ ਸਕਦਾ ਹੈ, ਕਿ ਇੱਕ ਇੰਨਾ ਸਧਾਰਣ ਵਿਅਕਤੀ ਮਨੁੱਖ ਨੂੰ ਸੰਪੂਰਨ ਕਰ ਸਕਦਾ ਹੈ। ਉਹ ਇਸ ਗੱਲ ਨੂੰ ਅਣਹੋਣਾ ਸਮਝਦੇ ਹਨ ਕਿ ਮਿੱਟੀ ਅਤੇ ਗੰਦਗੀ ਦੇ ਵਿਚਕਾਰ ਇਹ ਸਧਾਰਣ ਮਨੁੱਖ ਉਹ ਲੋਕ ਹਨ ਜੋ ਪਰਮੇਸ਼ੁਰ ਦੁਆਰਾ ਚੁਣੇ ਗਏ ਹਨ। ਉਹ ਵਿਸ਼ਵਾਸ ਕਰਦੇ ਹਨ ਕਿ ਜੇ ਅਜਿਹੇ ਲੋਕ ਪਰਮੇਸ਼ੁਰ ਦੀ ਮੁਕਤੀ ਦੇ ਪਾਤਰ ਹੁੰਦੇ, ਤਾਂ ਸਵਰਗ ਅਤੇ ਧਰਤੀ ਨੂੰ ਉਲਟਾ ਦਿੱਤਾ ਜਾਂਦਾ, ਅਤੇ ਸਾਰੇ ਲੋਕ ਆਪਣੇ ਆਪ ਦੀ ਬੇਵਕੂਫੀ ਤੇ ਹੱਸਦੇ। ਉਨ੍ਹਾਂ ਦਾ ਮੰਨਣਾ ਹੈ ਕਿ ਜੇ ਪਰਮੇਸ਼ੁਰ ਨੇ ਅਜਿਹੇ ਸਧਾਰਣ ਲੋਕਾਂ ਨੂੰ ਸੰਪੂਰਨ ਹੋਣ ਲਈ ਚੁਣਿਆ, ਤਾਂ ਉਹ ਮਹਾਨ ਮਨੁੱਖ ਖੁਦ ਪਰਮੇਸ਼ੁਰ ਬਣ ਜਾਣਗੇ। ਉਨ੍ਹਾਂ ਦੇ ਦ੍ਰਿਸ਼ਟੀਕੋਣ ਅਵਿਸ਼ਵਾਸ ਨਾਲ ਰੰਗੇ ਹੋਏ ਹਨ; ਵਿਸ਼ਵਾਸ ਨਾ ਕਰਨ ਨਾਲੋਂ ਵਧ ਕੇ, ਉਹ ਬਸ ਘਿਰਣਾਯੋਗ ਜਾਨਵਰ ਹਨ। ਕਿਉਂਕਿ ਉਹ ਸਿਰਫ ਰੁਤਬੇ, ਸ਼ਾਨੋ-ਸ਼ੌਕਤ ਅਤੇ ਸ਼ਕਤੀ ਦੀ ਕਦਰ ਕਰਦੇ ਹਨ, ਅਤੇ ਉਹ ਸਿਰਫ ਵੱਡੇ ਸਮੂਹਾਂ ਅਤੇ ਸੰਸਥਾਵਾਂ ਦਾ ਹੀ ਸਤਿਕਾਰ ਕਰਦੇ ਹਨ। ਉਹ ਉਨ੍ਹਾਂ ਦਾ ਮਾਮੂਲੀ ਸਤਿਕਾਰ ਵੀ ਨਹੀਂ ਕਰਦੇ ਜਿਨ੍ਹਾਂ ਦੀ ਮਸੀਹ ਦੁਆਰਾ ਅਗਵਾਈ ਕੀਤੀ ਗਈ ਹੈ; ਉਹ ਸਿਰਫ਼ ਗੱਦਾਰ ਹਨ ਜਿਨ੍ਹਾਂ ਨੇ ਮਸੀਹ, ਸੱਚਾਈ ਅਤੇ ਜ਼ਿੰਦਗੀ ਵੱਲ ਪਿੱਠ ਕਰ ਲਈ ਹੈ।

ਜਿਸ ਦੀ ਤੂੰ ਪ੍ਰਸ਼ੰਸਾ ਕਰਦਾ ਹੈਂ ਉਹ ਮਸੀਹ ਦੀ ਨਿਮਰਤਾ ਨਹੀਂ ਹੈ, ਪਰ ਇਹ ਵੱਡੇ ਰੁਤਬੇ ਵਾਲੇ ਝੂਠੇ ਆਜੜੀ ਹਨ। ਤੂੰ ਮਸੀਹ ਦੀ ਮਨੋਹਰਤਾ ਜਾਂ ਬੁੱਧੀ ਨੂੰ ਪਿਆਰ ਨਹੀਂ ਕਰਦਾ, ਪਰ ਉਨ੍ਹਾਂ ਦੁਰਾਚਾਰੀਆਂ ਨੂੰ ਕਰਦਾ ਹੈਂ ਜੋ ਦੁਨੀਆਂ ਦੀ ਗੰਦਗੀ ਵਿੱਚ ਲੋਟਦੇ ਹਨ। ਤੂੰ ਮਸੀਹ ਦੇ ਦਰਦ ’ਤੇ ਹੱਸਦਾ ਹੈਂ ਜਿਸ ਕੋਲ ਆਪਣਾ ਸਿਰ ਰੱਖਣ ਦੀ ਕੋਈ ਜਗ੍ਹਾ ਨਹੀਂ ਹੈ, ਪਰ ਤੂੰ ਉਨ੍ਹਾਂ ਮੁਰਦਿਆਂ ਦੀ ਪ੍ਰਸ਼ੰਸਾ ਕਰਦਾ ਹੈਂ ਜੋ ਚੜ੍ਹਾਵਿਆਂ ਲਈ ਸ਼ਿਕਾਰ ਕਰਦੇ ਹਨ ਅਤੇ ਅਯਾਸ਼ੀ ਵਿੱਚ ਜੀਉਂਦੇ ਹਨ। ਤੂੰ ਮਸੀਹ ਦੇ ਨਾਲ ਦੁੱਖ ਝੱਲਣ ਲਈ ਤਿਆਰ ਨਹੀਂ ਹੈਂ, ਪਰ ਤੂੰ ਖ਼ੁਸ਼ੀ ਨਾਲ ਆਪਣੇ ਆਪ ਨੂੰ ਉਨ੍ਹਾਂ ਲਾਪਰਵਾਹ ਮਸੀਹ-ਵਿਰੋਧੀਆਂ ਦੀਆਂ ਬਾਹਾਂ ਵਿੱਚ ਸੁੱਟ ਦਿੰਦਾ ਹੈਂ, ਹਾਲਾਂਕਿ ਉਹ ਤੈਨੂੰ ਕੇਵਲ ਸਰੀਰ, ਵਚਨ ਅਤੇ ਨਿਯੰਤਰਣ ਦੀ ਪੂਰਤੀ ਕਰਦੇ ਹਨ। ਹੁਣ ਵੀ, ਤੇਰਾ ਦਿਲ ਅਜੇ ਵੀ ਉਨ੍ਹਾਂ ਵੱਲ, ਉਨ੍ਹਾਂ ਦੀ ਪ੍ਰਤਿਸ਼ਠਾ ਵੱਲ, ਉਨ੍ਹਾਂ ਦੇ ਰੁਤਬੇ ਵੱਲ, ਉਨ੍ਹਾਂ ਦੇ ਪ੍ਰਭਾਵ ਵੱਲ ਜਾਂਦਾ ਹੈ। ਅਤੇ ਫਿਰ ਵੀ ਤੂੰ ਇੱਕ ਅਜਿਹਾ ਰਵੱਈਆ ਰੱਖਣਾ ਜਾਰੀ ਰੱਖਦਾ ਹੈਂ ਜਿਸਦੇ ਦੁਆਰਾ ਤੈਨੂੰ ਮਸੀਹ ਦਾ ਕੰਮ ਸਵੀਕਾਰ ਕਰਨਾ ਔਖਾ ਲੱਗਦਾ ਹੈ ਅਤੇ ਤੂੰ ਇਸ ਨੂੰ ਸਵੀਕਾਰ ਕਰਨ ਲਈ ਤਿਆਰ ਨਹੀਂ ਹੈਂ। ਇਹੀ ਕਾਰਣ ਹੈ ਕਿ ਮੈਂ ਕਹਿੰਦਾ ਹਾਂ ਕਿ ਤੇਰੇ ਕੋਲ ਮਸੀਹ ਨੂੰ ਮੰਨਣ ਲਈ ਵਿਸ਼ਵਾਸ ਦੀ ਘਾਟ ਹੈ। ਅੱਜ ਦੇ ਦਿਨ ਤੱਕ ਤੇਰਾ ਉਸ ਦੇ ਪਿੱਛੇ ਚੱਲਣ ਦਾ ਕਾਰਨ ਕੇਵਲ ਇਹ ਹੈ ਕਿ ਤੇਰੇ ਕੋਲ ਕੋਈ ਹੋਰ ਵਿਕਲਪ ਨਹੀਂ ਸੀ। ਬੁਲੰਦ ਹਸਤੀਆਂ ਦੀ ਇੱਕ ਲੜੀ ਸਦਾ ਲਈ ਤੇਰੇ ਦਿਲ ਵਿੱਚ ਸਥਾਪਿਤ ਹੈ; ਤੂੰ ਉਨ੍ਹਾਂ ਦੇ ਹਰੇਕ ਸ਼ਬਦ ਅਤੇ ਕਾਰਜ ਨੂੰ ਨਹੀਂ ਭੁੱਲ ਸਕਦਾ, ਨਾ ਹੀ ਉਨ੍ਹਾਂ ਦੇ ਪ੍ਰਭਾਵਸ਼ਾਲੀ ਸ਼ਬਦਾਂ ਅਤੇ ਹੱਥਾਂ ਨੂੰ ਭੁੱਲ ਸਕਦਾ ਹੈਂ। ਉਹ, ਤੁਹਾਡੇ ਦਿਲ ਵਿੱਚ ਸਦਾ ਲਈ ਸਰਬੋਤਮ ਅਤੇ ਸਦਾ ਲਈ ਨਾਇਕ ਹਨ। ਪਰ ਅੱਜ ਦੇ ਮਸੀਹ ਲਈ ਇਹ ਅਜਿਹਾ ਨਹੀਂ ਹੈ। ਉਹ ਹਮੇਸ਼ਾਂ ਤੇਰੇ ਦਿਲ ਵਿੱਚ ਮਹੱਤਵਹੀਣ ਹੈ, ਅਤੇ ਸਦਾ ਲਈ ਸਤਿਕਾਰ ਦੇ ਅਯੋਗ ਹੈ। ਕਿਉਂਕਿ ਉਹ ਬਹੁਤ ਸਧਾਰਣ ਹੈ, ਉਸ ਦਾ ਪ੍ਰਭਾਵ ਬਹੁਤ ਘੱਟ ਹੈ, ਅਤੇ ਬੁਲੰਦੀ ਤੋਂ ਦੂਰ ਹੈ।

ਕਿਸੇ ਵੀ ਸਥਿਤੀ ਵਿੱਚ, ਮੈਂ ਕਹਿੰਦਾ ਹਾਂ ਕਿ ਉਹ ਸਾਰੇ ਜਿਹੜੇ ਸੱਚ ਦੀ ਕਦਰ ਨਹੀਂ ਕਰਦੇ ਉਹ ਅਵਿਸ਼ਵਾਸੀ ਹਨ ਅਤੇ ਸੱਚਾਈ ਦੇ ਗੱਦਾਰ ਹਨ। ਅਜਿਹੇ ਮਨੁੱਖ ਕਦੇ ਵੀ ਮਸੀਹ ਦੀ ਪ੍ਰਵਾਨਗੀ ਪ੍ਰਾਪਤ ਨਹੀਂ ਕਰਨਗੇ। ਕੀ ਤੂੰ ਹੁਣ ਪਛਾਣ ਲਿਆ ਹੈ ਕਿ ਤੇਰੇ ਅੰਦਰ ਕਿੰਨਾ ਅਵਿਸ਼ਵਾਸ ਹੈ ਅਤੇ ਮਸੀਹ ਪ੍ਰਤੀ ਤੂੰ ਕਿੰਨਾ ਵਿਸ਼ਵਾਸਘਾਤੀ ਹੈਂ? ਇਸ ਲਈ ਮੈਂ ਤੈਨੂੰ ਇਹ ਬੇਨਤੀ ਕਰਦਾ ਹਾਂ: ਕਿਉਂਕਿ ਤੂੰ ਸੱਚ ਦਾ ਰਾਹ ਚੁਣਿਆ ਹੈ, ਤਾਂ ਤੈਨੂੰ ਆਪਣੇ ਆਪ ਨੂੰ ਪੂਰੇ ਦਿਲ ਨਾਲ ਸਮਰਪਿਤ ਕਰਨਾ ਚਾਹੀਦਾ ਹੈ; ਅਭਿਲਾਸ਼ੀ ਜਾਂ ਦੁਚਿੱਤਾ ਨਾ ਬਣ। ਤੈਨੂੰ ਸਮਝਣਾ ਚਾਹੀਦਾ ਹੈ ਕਿ ਪਰਮੇਸ਼ੁਰ ਦੁਨੀਆਂ ਦਾ ਨਹੀਂ ਹੈ ਅਤੇ ਨਾ ਹੀ ਕਿਸੇ ਇੱਕ ਵਿਅਕਤੀ ਦਾ, ਪਰ ਉਨ੍ਹਾਂ ਸਾਰਿਆਂ ਦਾ ਹੈ ਜੋ ਉਸ ਵਿੱਚ ਸੱਚਾ ਵਿਸ਼ਵਾਸ ਕਰਦੇ ਹਨ, ਉਨ੍ਹਾਂ ਸਾਰਿਆਂ ਦਾ ਜੋ ਉਸ ਦੀ ਉਪਾਸਨਾ ਕਰਦੇ ਹਨ, ਅਤੇ ਉਨ੍ਹਾਂ ਸਾਰਿਆਂ ਦਾ ਹੈ ਜੋ ਉਸ ਪ੍ਰਤੀ ਸਮਰਪਤ ਅਤੇ ਵਫ਼ਾਦਾਰ ਹਨ।

ਅੱਜ, ਤੁਹਾਡੇ ਵਿੱਚ ਅਜੇ ਬਹੁਤ ਜ਼ਿਆਦਾ ਅਵਿਸ਼ਵਾਸ ਹੈ। ਆਪਣੇ ਆਪ ਵਿੱਚ ਕੜੀ ਝਾਤੀ ਮਾਰੋ ਅਤੇ ਤੁਹਾਨੂੰ ਤੁਹਾਡਾ ਜਵਾਬ ਜ਼ਰੂਰ ਮਿਲੇਗਾ। ਜਦੋਂ ਤੈਨੂੰ ਅਸਲ ਜਵਾਬ ਮਿਲ ਜਾਂਦਾ ਹੈ, ਤਾਂ ਤੂੰ ਸਵੀਕਾਰ ਕਰੇਂਗਾ ਕਿ ਤੂੰ ਪਰਮੇਸ਼ੁਰ ਦਾ ਵਿਸ਼ਵਾਸੀ ਨਹੀਂ ਹੈਂ, ਪਰ ਉਹ ਵਿਅਕਤੀ ਹੈਂ ਜਿਹੜਾ ਧੋਖਾ ਦਿੰਦਾ ਹੈ, ਤਿਰਸਕਾਰ ਕਰਦਾ ਹੈ, ਅਤੇ ਉਸ ਨਾਲ ਵਿਸ਼ਵਾਸਘਾਤ ਕਰਦਾ ਹੈ, ਅਤੇ ਉਹ ਵਿਅਕਤੀ ਹੈਂ ਜੋ ਉਸ ਪ੍ਰਤੀ ਗੱਦਾਰ ਹੈ। ਤਦ ਤੈਨੂੰ ਇਹ ਅਹਿਸਾਸ ਹੋਵੇਗਾ ਕਿ ਮਸੀਹ ਕੋਈ ਮਨੁੱਖ ਨਹੀਂ ਹੈ, ਪਰ ਪਰਮੇਸ਼ੁਰ ਹੈ। ਜਦੋਂ ਉਹ ਦਿਨ ਆਉਂਦਾ ਹੈ, ਤੂੰ ਮਸੀਹ ਦਾ ਆਦਰ ਕਰੇਂਗਾ, ਉਸ ਤੋਂ ਡਰੇਂਗਾ ਅਤੇ ਉਸ ਨਾਲ ਸੱਚਾ ਪਿਆਰ ਕਰੇਂਗਾ। ਇਸ ਵੇਲੇ, ਤੁਹਾਡੇ ਦਿਲ ਦਾ ਸਿਰਫ ਤੀਹ ਪ੍ਰਤੀਸ਼ਤ ਹਿੱਸਾ ਵਿਸ਼ਵਾਸ ਨਾਲ ਭਰਿਆ ਹੋਇਆ ਹੈ, ਜਦੋਂ ਕਿ ਬਾਕੀ ਸੱਤਰ ਪ੍ਰਤੀਸ਼ਤ ਹਿੱਸਾ ਸ਼ੱਕ ਨਾਲ ਭਰਿਆ ਹੋਇਆ ਹੈ। ਮਸੀਹ ਜੋ ਕਰਦਾ ਹੈ ਅਤੇ ਕਹਿੰਦਾ ਹੈ ਉਸ ਨਾਲ ਤੁਹਾਡੇ ਅੰਦਰ ਧਾਰਣਾਵਾਂ ਅਤੇ ਵਿਚਾਰ ਪੈਦਾ ਹੋਣੇ ਲਾਜ਼ਮੀ ਹਨ, ਅਜਿਹੀਆਂ ਧਾਰਣਾਵਾਂ ਅਤੇ ਵਿਚਾਰ ਜੋ ਤੁਹਾਡੇ ਉਸ ਵਿੱਚ ਪੂਰਨ ਅਵਿਸ਼ਵਾਸ ਤੋਂ ਪੈਦਾ ਹੁੰਦੇ ਹਨ। ਤੁਸੀਂ ਕੇਵਲ ਅਣਡਿੱਠ ਸਵਰਗੀ ਪਰਮੇਸ਼ੁਰ ਦੀ ਪ੍ਰਸ਼ੰਸਾ ਕਰਦੇ ਹੋ ਅਤੇ ਉਸ ਤੋਂ ਡਰਦੇ ਹੋ, ਅਤੇ ਧਰਤੀ ਉੱਤੇ ਜੀ ਰਹੇ ਮਸੀਹ ਦਾ ਕੋਈ ਸਤਿਕਾਰ ਨਹੀਂ ਹੈ। ਕੀ ਇਹ ਵੀ ਤੁਹਾਡਾ ਅਵਿਸ਼ਵਾਸ ਨਹੀਂ ਹੈ? ਤੁਸੀਂ ਕੇਵਲ ਉਸ ਪਰਮੇਸ਼ੁਰ ਲਈ ਤਰਸ ਰਹੇ ਹੋ ਜਿਸਨੇ ਪਿਛਲੇ ਸਮੇਂ ਵਿੱਚ ਕੰਮ ਕੀਤਾ ਸੀ, ਪਰ ਅੱਜ ਦੇ ਮਸੀਹ ਦਾ ਸਾਮ੍ਹਣਾ ਨਹੀਂ ਕਰਦੇ। ਇਹ ਸਭ “ਆਸਥਾ” ਹੈ, ਜੋ ਤੁਹਾਡੇ ਦਿਲਾਂ ਵਿੱਚ ਹਮੇਸ਼ਾਂ ਲਈ ਮਿਲ ਗਈ ਹੈ, ਉਹ ਆਸਥਾ ਜੋ ਅੱਜ ਦੇ ਮਸੀਹ ਵਿੱਚ ਵਿਸ਼ਵਾਸ ਨਹੀਂ ਕਰਦੀ। ਮੈਂ ਤੁਹਾਨੂੰ ਕਿਸੇ ਵੀ ਤਰਾਂ ਹਲਕੇ ਵਿੱਚ ਨਹੀਂ ਲੈ ਰਿਹਾ, ਕਿਉਂਕਿ ਤੁਹਾਡੇ ਅੰਦਰ ਬਹੁਤ ਜ਼ਿਆਦਾ ਅਵਿਸ਼ਵਾਸ ਹੈ, ਤੁਹਾਡਾ ਬਹੁਤ ਜ਼ਿਆਦਾ ਹਿੱਸਾ ਅਸ਼ੁੱਧ ਹੈ ਜਿਸ ਦਾ ਮੁਲਾਂਕਣ ਕਰਨਾ ਜ਼ਰੂਰੀ ਹੈ। ਇਹ ਅਸ਼ੁੱਧਤਾਵਾਂ ਇਸ ਗੱਲ ਦਾ ਸੰਕੇਤ ਹਨ ਕਿ ਤੁਹਾਡੇ ਕੋਲ ਬਿਲਕੁੱਲ ਵੀ ਵਿਸ਼ਵਾਸ ਨਹੀਂ ਹੈ; ਇਹ ਤੁਹਾਡੇ ਮਸੀਹ ਨੂੰ ਤਿਆਗ ਦੇਣ ਦਾ ਇੱਕ ਚਿੰਨ੍ਹ ਹਨ, ਅਤੇ ਇਹ ਤੁਹਾਡੇ ਉੱਤੇ ਮਸੀਹ ਨਾਲ ਵਿਸ਼ਵਾਸਘਾਤੀ ਹੋਣ ਦਾ ਠੱਪਾ ਲਾਉਂਦੀਆਂ ਹਨ। ਇਹ ਤੁਹਾਡੇ ਮਸੀਹ ਬਾਰੇ ਗਿਆਨ ਉੱਤੇ ਇੱਕ ਪਰਦਾ ਹਨ, ਮਸੀਹ ਦੁਆਰਾ ਤੁਹਾਨੂੰ ਪ੍ਰਾਪਤ ਕੀਤੇ ਜਾਣ ਵਿੱਚ ਇੱਕ ਰੁਕਾਵਟ ਹਨ, ਮਸੀਹ ਨਾਲ ਤੁਹਾਡੀ ਅਨੁਕੂਲਤਾ ਵਿੱਚ ਅੜਚਨ ਹਨ, ਅਤੇ ਸਬੂਤ ਹਨ ਕਿ ਮਸੀਹ ਤੁਹਾਨੂੰ ਸਵੀਕਾਰ ਨਹੀਂ ਕਰਦਾ ਹੈ। ਹੁਣ ਤੁਹਾਡੀ ਜ਼ਿੰਦਗੀ ਦੇ ਸਾਰੇ ਹਿੱਸਿਆਂ ਦੀ ਜਾਂਚ ਕਰਨ ਦਾ ਸਮਾਂ ਆ ਗਿਆ ਹੈ! ਅਜਿਹਾ ਕਰਨ ਨਾਲ ਤੁਹਾਨੂੰ ਹਰ ਸੰਭਵ ਲਾਭ ਮਿਲੇਗਾ!


ਮਸੀਹ ਨਿਆਂ ਦੇ ਕੰਮ ਨੂੰ ਸੱਚਾਈ ਦੁਆਰਾ ਕਰਦਾ ਹੈ

ਅੰਤ ਦੇ ਦਿਨਾਂ ਦਾ ਕੰਮ ਇਹ ਹੈ ਕਿ ਸਭ ਨੂੰ ਉਨ੍ਹਾਂ ਦੀਆਂ ਕਿਸਮਾਂ ਦੇ ਅਨੁਸਾਰ ਅਲੱਗ ਕੀਤਾ ਜਾਵੇ, ਅਤੇ ਪਰਮੇਸ਼ੁਰ ਦੇ ਪ੍ਰਬੰਧਨ ਦੀ ਯੋਜਨਾ ਨੂੰ ਸਿਰੇ ਚਾੜ੍ਹਿਆ ਜਾਵੇ, ਕਿਉਂਕਿ ਸਮਾਂ ਨੇੜੇ ਹੈ ਅਤੇ ਪਰਮੇਸ਼ੁਰ ਦਾ ਦਿਨ ਆਣ ਪਹੁੰਚਿਆ ਹੈ। ਪਰਮੇਸ਼ੁਰ ਉਨ੍ਹਾਂ ਸਭਨਾਂ ਨੂੰ ਜਿਹੜੇ ਉਸ ਦੇ ਰਾਜ ਵਿੱਚ ਪ੍ਰਵੇਸ਼ ਕਰਦੇ ਹਨ ਅਰਥਾਤ ਉਨ੍ਹਾਂ ਸਭਨਾਂ ਨੂੰ ਜਿਹੜੇ ਅੰਤ ਤਕ ਉਸ ਦੇ ਪ੍ਰਤੀ ਵਫ਼ਾਦਾਰ ਹਨ, ਆਪਣੇ ਖੁਦ ਦੇ ਯੁਗ ਵਿੱਚ ਲਿਆਉਣ ਜਾ ਰਿਹਾ ਹੈ। ਪਰ ਤਾਂ ਵੀ ਪਰਮੇਸ਼ੁਰ ਦੇ ਯੁਗ ਦੇ ਆਉਣ ਤੋਂ ਪਹਿਲਾਂ, ਪਰਮੇਸ਼ੁਰ ਦਾ ਕੰਮ ਮਨੁੱਖ ਦੀਆਂ ਕਰਤੂਤਾਂ ਨੂੰ ਵੇਖਦੇ ਰਹਿਣਾ ਨਹੀਂ ਹੈ, ਜਾਂ ਮਨੁੱਖ ਦੀ ਜ਼ਿੰਦਗੀ ਦੀ ਜਾਂਚ-ਪੜਤਾਲ ਕਰਦੇ ਰਹਿਣਾ ਨਹੀਂ ਹੈ, ਸਗੋਂ ਉਸ ਦਾ ਕੰਮ ਹੈ ਮਨੁੱਖ ਦੀ ਅਣਆਗਿਆਕਾਰੀ ਦਾ ਨਿਆਂ ਕਰਨਾ, ਕਿਉਂਕਿ ਪਰਮੇਸ਼ੁਰ ਉਸ ਦੇ ਸਿੰਘਾਸਣ ਦੇ ਸਾਹਮਣੇ ਆਉਣ ਵਾਲੇ ਸਭਨਾਂ ਲੋਕਾਂ ਨੂੰ ਪਵਿੱਤਰ ਕਰੇਗਾ। ਉਹ ਸਭ ਜਿਹੜੇ ਅੱਜ ਤਕ ਪਰਮੇਸ਼ੁਰ ਦੇ ਨਕਸ਼ੇ ਕਦਮਾਂ ’ਤੇ ਚੱਲਦੇ ਆਏ ਹਨ, ਇਹ ਉਹ ਲੋਕ ਹਨ ਜਿਹੜੇ ਪਰਮੇਸ਼ੁਰ ਦੇ ਸਿੰਘਾਸਣ ਦੇ ਸਾਹਮਣੇ ਆਉਂਦੇ ਹਨ, ਅਤੇ ਅਜਿਹਾ ਹੋਣ ਕਰਕੇ, ਉਹ ਹਰੇਕ ਵਿਅਕਤੀ ਜਿਹੜਾ ਪਰਮੇਸ਼ੁਰ ਦੇ ਕੰਮ ਨੂੰ ਜੋ ਕਿ ਆਪਣੇ ਆਖਰੀ ਪੜਾਅ ਵਿੱਚ ਹੈ, ਕਬੂਲ ਕਰਦਾ ਹੈ ਉਹ ਪਰਮੇਸ਼ੁਰ ਵੱਲੋਂ ਕੀਤੀ ਜਾਣ ਵਾਲੀ ਸ਼ੁੱਧਤਾ ਦਾ ਪਾਤਰ ਹੈ। ਦੂਜੇ ਸ਼ਬਦਾਂ ਵਿੱਚ, ਜਿਹੜਾ ਵੀ ਪਰਮੇਸ਼ੁਰ ਦੇ ਕੰਮ ਨੂੰ ਜੋ ਕਿ ਆਪਣੇ ਆਖਰੀ ਪੜਾਅ ਵਿੱਚ ਹੈ, ਸਵੀਕਾਰ ਕਰਦਾ ਹੈ ਉਹ ਪਰਮੇਸ਼ੁਰ ਦੇ ਨਿਆਂ ਦਾ ਪਾਤਰ ਹੈ।

ਉਹ ਨਿਆਂ ਜਿਹੜਾ ਕਿ ਪਰਮੇਸ਼ੁਰ ਦੇ ਘਰ ਤੋਂ ਸ਼ੁਰੂ ਹੋਣਾ ਹੈ ਅਤੇ ਜਿਸ ਦੇ ਬਾਰੇ ਬੀਤੇ ਸਮਿਆਂ ਵਿੱਚ ਦੱਸਿਆ ਗਿਆ ਹੈ, ਉਹ “ਨਿਆਂ” ਉਸ ਨਿਆਂ ਨੂੰ ਦਰਸਾਉਂਦਾ ਹੈ ਜੋ ਅੱਜ ਪਰਮੇਸ਼ੁਰ ਉਨ੍ਹਾਂ ਉੱਤੇ ਲਿਆਉਂਦਾ ਹੈ ਜਿਹੜੇ ਅੰਤ ਦੇ ਦਿਨਾਂ ਵਿੱਚ ਉਸ ਦੇ ਸਿੰਘਾਸਣ ਦੇ ਸਾਹਮਣੇ ਆਉਂਦੇ ਹਨ। ਸ਼ਾਇਦ ਅਜਿਹੇ ਲੋਕ ਵੀ ਹਨ ਜਿਹੜੇ ਇਸ ਤਰ੍ਹਾਂ ਦੀਆਂ ਅਲੌਕਿਕ ਕਲਪਨਾਵਾਂ ਬਾਰੇ ਇਹ ਵਿਸ਼ਵਾਸ ਕਰਦੇ ਹਨ ਕਿ ਜਦੋਂ ਅੰਤ ਦੇ ਦਿਨ ਆ ਪਹੁੰਚਣਗੇ ਤਾਂ ਪਰਮੇਸ਼ੁਰ ਅਕਾਸ਼ਾਂ ਵਿੱਚ ਇੱਕ ਵੱਡਾ ਸਾਰਾ ਮੇਜ਼ ਲਗਾਵੇਗਾ ਜਿਸ ਉੱਤੇ ਇੱਕ ਚਿੱਟਾ ਕੱਪੜਾ ਵਿਛਾਇਆ ਜਾਵੇਗਾ, ਅਤੇ ਫਿਰ ਪਰਮੇਸ਼ੁਰ ਇੱਕ ਚਿੱਟੇ ਸਿੰਘਾਸਣ ਉੱਤੇ ਬਿਰਾਜਮਾਨ ਹੋਵੇਗਾ ਜਦ ਕਿ ਸਭ ਲੋਕ ਉਸ ਦੇ ਸਾਹਮਣੇ ਜ਼ਮੀਨ ਉੱਤੇ ਗੋਡਿਆਂ ਭਾਰ ਝੁਕੇ ਹੋਣਗੇ ਅਤੇ ਉਹ ਹਰੇਕ ਵਿਅਕਤੀ ਦੇ ਪਾਪਾਂ ਨੂੰ ਪਰਗਟ ਕਰਦਾ ਹੋਇਆ ਇਹ ਫੈਸਲਾ ਕਰੇਗਾ ਕਿ ਉਨ੍ਹਾਂ ਨੂੰ ਉਤਾਂਹ ਸਵਰਗ ਵਿੱਚ ਭੇਜਿਆ ਜਾਣਾ ਹੈ ਜਾਂ ਹੇਠਾਂ ਅੱਗ ਅਤੇ ਗੰਧਕ ਦੀ ਝੀਲ ਵਿੱਚ। ਮਨੁੱਖ ਭਾਵੇਂ ਜੋ ਵੀ ਕਲਪਨਾ ਕਰੇ, ਇਸ ਨਾਲ ਪਰਮੇਸ਼ੁਰ ਦੇ ਕੰਮ ਦੀ ਅਸਲੀਅਤ ਨਹੀਂ ਬਦਲ ਸਕਦੀ। ਮਨੁੱਖ ਦੀਆਂ ਕਲਪਨਾਵਾਂ ਦਾ ਕੁਝ ਮਤਲਬ ਨਹੀਂ ਹੈ, ਇਹ ਕੇਵਲ ਮਨੁੱਖ ਦੇ ਖਿਆਲੀ ਪੁਲਾਓ ਹਨ; ਇਹ ਮਨੁੱਖ ਦੇ ਦਿਮਾਗ ਦੀ ਉਪਜ ਹਨ ਅਤੇ ਜੋ ਮਨੁੱਖ ਨੇ ਵੇਖਿਆ ਜਾਂ ਸੁਣਿਆ ਹੁੰਦਾ ਹੈ ਉਸ ਤੋਂ ਜੁੜ ਕੇ ਬਣਦੇ ਹਨ। ਇਸੇ ਲਈ ਮੈਂ ਕਹਿੰਦਾ ਹਾਂ ਕਿ ਬਣਾਈਆਂ ਜਾਣ ਵਾਲੀਆਂ ਤਸਵੀਰਾਂ ਭਾਵੇਂ ਕਿੰਨੀਆਂ ਵੀ ਸ਼ਾਨਦਾਰ ਹੋਣ ਉਹ ਕੇਵਲ ਚਿਤਰਨ ਹੀ ਹੁੰਦੀਆਂ ਹਨ, ਅਤੇ ਪਰਮੇਸ਼ੁਰ ਦੇ ਕੰਮ ਦੀ ਜੋ ਯੋਜਨਾ ਹੈ ਉਸ ਦੀ ਜਗ੍ਹਾ ਨਹੀਂ ਲੈ ਸਕਦੀਆਂ। ਸੱਚਾਈ ਇਹ ਹੈ ਕਿ ਮਨੁੱਖ ਸ਼ਤਾਨ ਵੱਲੋਂ ਭ੍ਰਿਸ਼ਟ ਕੀਤਾ ਗਿਆ ਹੈ, ਅਤੇ ਇਸ ਲਈ ਉਹ ਪਰਮੇਸ਼ੁਰ ਦੇ ਵਿਚਾਰਾਂ ਦਾ ਭੇਤ ਕਿਵੇਂ ਪਾ ਸਕਦਾ ਹੈ? ਮਨੁੱਖ ਪਰਮੇਸ਼ੁਰ ਦੇ ਨਿਆਂ ਦੇ ਕੰਮ ਨੂੰ ਇੱਕ ਬੜੀ ਸ਼ਾਨਦਾਰ ਗੱਲ ਸਮਝਦਾ ਹੈ। ਉਸ ਦਾ ਮੰਨਣਾ ਹੈ ਕਿ, ਕਿਉਂਕਿ ਨਿਆਂ ਦੇ ਕੰਮ ਨੂੰ ਕਰਨ ਵਾਲਾ ਪਰਮੇਸ਼ੁਰ ਖੁਦ ਹੈ, ਇਸ ਲਈ ਇਹ ਕੰਮ ਜ਼ਰੂਰ ਬਹੁਤ ਵੱਡੇ ਪੱਧਰ ’ਤੇ ਹੋਵੇਗਾ, ਅਤੇ ਨਾਸਵਾਨ ਮਨੁੱਖਾਂ ਦੀ ਸਮਝ ਤੋਂ ਬਾਹਰ ਹੋਵੇਗਾ, ਅਤੇ ਇਸ ਦੀ ਗੂੰਜ ਅਕਾਸ਼ਾਂ ਵਿੱਚ ਸੁਣਾਈ ਦੇਵੇਗੀ ਤੇ ਇਹ ਧਰਤੀ ਨੂੰ ਹਿਲਾ ਕੇ ਰੱਖ ਦੇਵੇਗਾ; ਜੇ ਅਜਿਹਾ ਨਹੀਂ ਹੈ ਤਾਂ ਇਹ ਪਰਮੇਸ਼ੁਰ ਵੱਲੋਂ ਕੀਤਾ ਜਾਣ ਵਾਲਾ ਨਿਆਂ ਦਾ ਕੰਮ ਕਿਵੇਂ ਹੋ ਸਕਦਾ ਹੈ? ਉਸ ਦਾ ਮੰਨਣਾ ਹੈ ਕਿ, ਕਿਉਂਕਿ ਇਹ ਨਿਆਂ ਦਾ ਕੰਮ ਹੈ, ਤਾਂ ਪਰਮੇਸ਼ੁਰ ਇਸ ਕੰਮ ਨੂੰ ਕਰਦੇ ਹੋਏ ਆਪਣੇ ਖਾਸ ਰੋਅਬ ਅਤੇ ਪੂਰੇ ਜਲਾਲ ਵਿੱਚ ਹੋਵੇਗਾ, ਅਤੇ ਜਿਨ੍ਹਾਂ ਦਾ ਨਿਆਂ ਹੋ ਰਿਹਾ ਹੋਵੇਗਾ ਉਹ ਹੰਝੂ ਵਹਾਉਂਦੇ ਹੋਏ ਦੁਹਾਈਆਂ ਦਿੰਦੇ ਹੋਣਗੇ ਅਤੇ ਗੋਡਿਆਂ ਭਾਰ ਡਿੱਗ ਕੇ ਰਹਿਮ ਦੀ ਭੀਖ ਮੰਗਦੇ ਹੋਣਗੇ। ਇਸ ਤਰ੍ਹਾਂ ਦਾ ਦ੍ਰਿਸ਼ ਸੱਚਮੁੱਚ ਸ਼ਾਨਦਾਰ ਅਤੇ ਬੇਹੱਦ ਉਤਸ਼ਾਹਪੂਰਣ ਹੋਵੇਗਾ...। ਹਰ ਕੋਈ ਇਹੀ ਕਲਪਨਾ ਕਰਦਾ ਹੈ ਕਿ ਪਰਮੇਸ਼ੁਰ ਦਾ ਨਿਆਂ ਦਾ ਕੰਮ ਚਮਤਕਾਰੀ ਹੋਵੇਗਾ। ਪਰ ਤਾਂ ਵੀ, ਕੀ ਤੂੰ ਜਾਣਦਾ ਹੈਂ ਕਿ ਐਸੇ ਸਮੇਂ ਤੇ ਜਦੋਂ ਪਰਮੇਸ਼ੁਰ ਨੇ ਮਨੁੱਖਾਂ ਵਿਚਕਾਰ ਆਪਣੇ ਨਿਆਂ ਦੇ ਕੰਮ ਨੂੰ ਬੜੀ ਦੇਰ ਪਹਿਲਾਂ ਦਾ ਸ਼ੁਰੂ ਕੀਤਾ ਹੋਇਆ ਹੈ, ਤੂੰ ਅਜੇ ਵੀ ਅਰਾਮ ਨਾਲ ਆਲਸੀ ਹੋ ਕੇ ਸੁੱਤਾ ਹੋਇਆ ਹੈਂ? ਕੀ ਤੈਨੂੰ ਨਹੀਂ ਲੱਗਦਾ ਕਿ ਜਦੋਂ ਪਰਮੇਸ਼ੁਰ ਦੇ ਨਿਆਂ ਦਾ ਕੰਮ ਰਸਮੀ ਤੌਰ ਤੇ ਸ਼ੁਰੂ ਹੋ ਚੁੱਕਾ ਹੈ, ਤਾਂ ਪਰਮੇਸ਼ੁਰ ਨੇ ਪਹਿਲਾਂ ਹੀ ਨਵਾਂ ਅਕਾਸ਼ ਅਤੇ ਨਵੀਂ ਧਰਤੀ ਬਣਾ ਲਏ ਹਨ? ਸ਼ਾਇਦ ਉਸ ਸਮੇਂ ਤੈਨੂੰ ਜੀਵਨ ਦੇ ਅਸਲ ਅਰਥ ਦੀ ਸਮਝ ਹਾਲੇ ਆਈ ਹੀ ਹੋਵੇਗੀ, ਪਰ ਪਰਮੇਸ਼ੁਰ ਦੀ ਬੇਰਹਿਮ ਸਜ਼ਾ ਦਾ ਕੰਮ ਤੈਨੂੰ, ਜਿਹੜਾ ਹਾਲੇ ਵੀ ਗੂੜ੍ਹੀ ਨੀਂਦ ਸੁੱਤਾ ਪਿਆ ਹੋਵੇਂਗਾ, ਨਰਕ ਵਿੱਚ ਪਹੁੰਚਾ ਦੇਵੇਗਾ। ਤੇ ਕੇਵਲ ਤਦ ਅਚਾਨਕ ਤੈਨੂੰ ਅਹਿਸਾਸ ਹੋਵੇਗਾ ਕਿ ਪਰਮੇਸ਼ੁਰ ਦੇ ਨਿਆਂ ਦਾ ਕੰਮ ਤਾਂ ਪਹਿਲਾਂ ਹੀ ਪੂਰਾ ਹੋ ਚੁੱਕਿਆ ਹੈ।

ਆ, ਆਪਣੇ ਕੀਮਤੀ ਸਮੇਂ ਨੂੰ ਵਿਅਰਥ ਨਾ ਗੁਆਈਏ ਅਤੇ ਅੱਗੇ ਤੋਂ ਇਨ੍ਹਾਂ ਫਾਲਤੂ ਅਤੇ ਘਿਰਣਾਯੋਗ ਵਿਸ਼ਿਆਂ ਬਾਰੇ ਗੱਲ ਕਰਨਾ ਛੱਡ ਦੇਈਏ। ਇਸ ਦੀ ਬਜਾਏ ਆ ਗੱਲ ਕਰੀਏ ਕਿ ਨਿਆਂ ਵਿੱਚ ਕੀ-ਕੀ ਹੋਵੇਗਾ। “ਨਿਆਂ” ਸ਼ਬਦ ਨੂੰ ਸੁਣਦਿਆਂ ਹੀ ਸੰਭਵ ਤੌਰ ਤੇ ਤੇਰੇ ਮਨ ਵਿੱਚ ਉਹ ਸ਼ਬਦ ਆਉਣਗੇ ਜਿਹੜੇ ਯਹੋਵਾਹ ਨੇ ਸਥਾਨਾਂ (ਸ਼ਹਿਰਾਂ ਜਾ ਨਗਰਾਂ) ਨੂੰ ਕਹੇ ਅਤੇ ਯਿਸੂ ਦੇ ਉਹ ਸ਼ਬਦ ਆਉਣਗੇ ਜਿਹੜੇ ਉਸ ਨੇ ਫ਼ਰੀਸੀਆਂ ਨੂੰ ਝਿੜਕਦੇ ਹੋਏ ਕਹੇ। ਇਨ੍ਹਾਂ ਸ਼ਬਦਾਂ ਵਿੱਚ ਜੋ ਕਠੋਰਤਾ ਹੈ ਉਸ ਦੇ ਬਾਵਜੂਦ, ਇਹ ਸ਼ਬਦ ਪਰਮੇਸ਼ੁਰ ਵੱਲੋਂ ਮਨੁੱਖ ਦਾ ਨਿਆਂ ਨਹੀਂ ਸਨ; ਉਹ ਤਾਂ ਕੇਵਲ ਵੱਖ-ਵੱਖ ਹਲਾਤਾਂ ਵਿੱਚ ਅਰਥਾਤ ਵੱਖ-ਵੱਖ ਸੰਦਰਭਾਂ ਵਿੱਚ ਪਰਮੇਸ਼ੁਰ ਵੱਲੋਂ ਕਹੇ ਗਏ ਸ਼ਬਦ ਸਨ। ਇਹ ਸ਼ਬਦ ਉਨ੍ਹਾਂ ਸ਼ਬਦਾਂ ਤੋਂ ਭਿੰਨ ਹਨ ਜਿਹੜੇ ਮਸੀਹ ਅੰਤ ਦੇ ਦਿਨਾਂ ਵਿੱਚ ਮਨੁੱਖ ਦਾ ਨਿਆਂ ਕਰਨ ਸਮੇਂ ਬੋਲੇਗਾ। ਅੰਤ ਦੇ ਦਿਨਾਂ ਵਿੱਚ, ਮਸੀਹ ਮਨੁੱਖ ਨੂੰ ਸਿਖਾਉਣ ਲਈ, ਮਨੁੱਖ ਦੀ ਅਸਲੀਅਤ ਨੂੰ ਸਾਹਮਣੇ ਲਿਆਉਣ ਲਈ ਅਤੇ ਮਨੁੱਖ ਦੀ ਕਥਨੀ ਅਤੇ ਕਰਨੀ ਨੂੰ ਵੱਖਰਾ ਕਰਨ ਲਈ ਵੱਖ-ਵੱਖ ਪ੍ਰਕਾਰ ਦੀਆਂ ਸੱਚਾਈਆਂ ਦਾ ਇਸਤੇਮਾਲ ਕਰੇਗਾ। ਇਨ੍ਹਾਂ ਸ਼ਬਦਾਂ ਵਿੱਚ ਕਈ ਪ੍ਰਕਾਰ ਦੀਆਂ ਸੱਚਾਈਆਂ ਹਨ, ਜਿਵੇਂ ਕਿ ਮਨੁੱਖ ਦਾ ਫਰਜ਼, ਮਨੁੱਖ ਨੂੰ ਕਿਵੇਂ ਪਰਮੇਸ਼ੁਰ ਦਾ ਆਗਿਆਕਾਰ ਹੋਣਾ ਚਾਹੀਦਾ ਹੈ, ਮਨੁੱਖ ਨੂੰ ਕਿਵੇਂ ਪਰਮੇਸ਼ੁਰ ਦੇ ਪ੍ਰਤੀ ਵਫ਼ਾਦਾਰ ਹੋਣਾ ਚਾਹੀਦਾ ਹੈ, ਮਨੁੱਖ ਨੂੰ ਕਿਵੇਂ ਆਮ ਇਨਸਾਨੀਅਤ ਦਾ ਜੀਵਨ ਜੀਉਣਾ ਚਾਹੀਦਾ ਹੈ, ਅਤੇ ਨਾਲ ਹੀ ਪਰਮੇਸ਼ੁਰ ਦੇ ਬੁੱਧ ਅਤੇ ਸੁਭਾਅ ਨੂੰ ਵੀ ਪਰਗਟ ਕਰਨਾ ਚਾਹੀਦਾ ਹੈ, ਤੇ ਇਸ ਤਰ੍ਹਾਂ ਦੀਆਂ ਹੋਰ ਬਹੁਤ ਸਾਰੀਆਂ ਗੱਲਾਂ। ਇਹ ਸ਼ਬਦ ਸਿੱਧੇ ਮਨੁੱਖ ਦੇ ਮੂਲ-ਤੱਤ ਅਤੇ ਉਸੇ ਦੇ ਭ੍ਰਿਸ਼ਟ ਸੁਭਾਅ ਉੱਤੇ ਨਿਸ਼ਾਨਾ ਬੰਨ੍ਹ ਕੇ ਬੋਲੇ ਗਏ ਹਨ। ਖਾਸ ਤੌਰ ਤੇ, ਜਿਹੜੀਆਂ ਗੱਲਾਂ ਇਸ ਚੀਜ਼ ਨੂੰ ਉਜਾਗਰ ਕਰਦੀਆਂ ਹਨ ਕਿ ਕਿਵੇਂ ਮਨੁੱਖ ਪਰਮੇਸ਼ੁਰ ਦਾ ਤਿਰਸਕਾਰ ਕਰਦਾ ਹੈ, ਉਹ ਇਸ ਗੱਲ ਨੂੰ ਧਿਆਨ ਵਿੱਚ ਰੱਖ ਕੇ ਕਹੀਆਂ ਜਾਂਦੀਆਂ ਹਨ ਕਿ ਮਨੁੱਖ ਕਿਵੇਂ ਸ਼ਤਾਨ ਦਾ ਪ੍ਰਤੱਖ ਰੂਪ ਅਤੇ ਪਰਮੇਸ਼ੁਰ ਦੇ ਖਿਲਾਫ ਇੱਕ ਦੁਸ਼ਮਣ ਸ਼ਕਤੀ ਹੈ। ਆਪਣੇ ਨਿਆਂ ਦੇ ਕੰਮ ਨੂੰ ਕਰਦਿਆਂ ਪਰਮੇਸ਼ੁਰ ਕੁਝ ਕੁ ਗੱਲਾਂ ਕਹਿ ਕੇ ਕੇਵਲ ਮਨੁੱਖ ਦੇ ਸੁਭਾਅ ਨੂੰ ਸਪਸ਼ਟ ਹੀ ਨਹੀਂ ਕਰਦਾ; ਉਹ ਇਸ ਨੂੰ ਉਜਾਗਰ ਕਰਦਾ ਹੈ, ਇਸ ਨਾਲ ਨਜਿੱਠਦਾ ਹੈ ਅਤੇ ਲੰਮਾ ਸਮਾਂ ਇਸ ਦੀ ਛੰਗਾਈ ਕਰਦਾ ਹੈ। ਉਜਾਗਰ ਕਰਨ ਦੇ, ਨਜਿੱਠਣ ਦੇ ਅਤੇ ਛੰਗਾਈ ਕਰਨ ਦੇ ਇਨ੍ਹਾਂ ਢੰਗਾਂ ਦੀ ਜਗ੍ਹਾ ਸਧਾਰਣ ਸ਼ਬਦ ਨਹੀਂ ਲੈ ਸਕਦੇ, ਪਰ ਉਹ ਸੱਚਾਈ ਇਨ੍ਹਾਂ ਦੀ ਜਗ੍ਹਾ ਲੈ ਸਕਦੀ ਹੈ ਜਿਸ ਤੋਂ ਮਨੁੱਖ ਪੂਰੀ ਤਰ੍ਹਾਂ ਵਾਂਝਾ ਹੈ। ਕੇਵਲ ਇਸ ਤਰ੍ਹਾਂ ਦੇ ਢੰਗਾਂ ਨੂੰ ਹੀ ਨਿਆਂ ਕਿਹਾ ਜਾ ਸਕਦਾ ਹੈ; ਕੇਵਲ ਇਸ ਤਰ੍ਹਾਂ ਦੇ ਨਿਆਂ ਦੇ ਦੁਆਰਾ ਹੀ ਮਨੁੱਖ ਨੂੰ ਵੱਸ ਵਿੱਚ ਲਿਆਂਦਾ ਜਾ ਸਕਦਾ ਹੈ ਅਤੇ ਉਸ ਨੂੰ ਪੂਰੀ ਤਰ੍ਹਾਂ ਕਾਇਲ ਕੀਤਾ ਜਾ ਸਕਦਾ ਹੈ ਕਿ ਉਹ ਪਰਮੇਸ਼ੁਰ ਦੇ ਅਧੀਨ ਹੋਵੇ, ਅਤੇ ਇਸ ਤੋਂ ਵੀ ਵਧ ਕੇ, ਪਰਮੇਸ਼ੁਰ ਬਾਰੇ ਸੱਚਾ ਗਿਆਨ ਹਾਸਲ ਕਰੇ। ਨਿਆਂ ਦਾ ਕੰਮ ਇਹ ਕਰਦਾ ਹੈ ਕਿ ਇਹ ਪਰਮੇਸ਼ੁਰ ਦੇ ਅਸਲੀ ਰੂਪ ਬਾਰੇ ਮਨੁੱਖ ਦੀ ਜੋ ਸਮਝ ਹੈ ਉਸ ਨੂੰ ਅਤੇ ਮਨੁੱਖ ਦੇ ਆਪਣੇ ਆਕੀ ਸੁਭਾਅ ਨੂੰ ਸਾਹਮਣੇ ਲਿਆਉਂਦਾ ਹੈ। ਨਿਆਂ ਦਾ ਕੰਮ ਮਨੁੱਖ ਨੂੰ ਪਰਮੇਸ਼ੁਰ ਦੀ ਇੱਛਾ ਬਾਰੇ, ਪਰਮੇਸ਼ੁਰ ਦੇ ਕੰਮ ਦੇ ਉਦੇਸ਼ ਬਾਰੇ ਅਤੇ ਉਨ੍ਹਾਂ ਭੇਤਾਂ ਬਾਰੇ ਜਿਹੜੇ ਉਸ ਦੀ ਸਮਝ ਤੋਂ ਬਾਹਰ ਹਨ, ਵਧੀਕ ਸਮਝ ਪ੍ਰਾਪਤ ਕਰਨ ਦੇ ਯੋਗ ਬਣਾਉਂਦਾ ਹੈ। ਇਹ ਮਨੁੱਖ ਨੂੰ ਉਸ ਦੀ ਭ੍ਰਿਸ਼ਟੀ ਹੋਈ ਅਸਲੀਅਤ ਨੂੰ ਅਤੇ ਉਸ ਦੀ ਭ੍ਰਿਸ਼ਟਤਾ ਦੀ ਜੜ੍ਹ ਨੂੰ, ਤੇ ਇਸ ਦੇ ਨਾਲ-ਨਾਲ ਮਨੁੱਖ ਦੇ ਘਿਣਾਉਣੇਪਣ ਨੂੰ ਜਾਣਨ ਅਤੇ ਪਛਾਣਨ ਦੇ ਵੀ ਯੋਗ ਬਣਾਉਂਦਾ ਹੈ। ਨਿਆਂ ਦਾ ਕੰਮ ਹੀ ਇਨ੍ਹਾਂ ਸਾਰੇ ਨਤੀਜਿਆਂ ਨੂੰ ਸਾਹਮਣੇ ਲਿਆਉਂਦਾ ਹੈ, ਕਿਉਂਕਿ ਇਸ ਕੰਮ ਦਾ ਸਾਰ ਦਰਅਸਲ ਪਰਮੇਸ਼ੁਰ ਦੀ ਸੱਚਾਈ, ਅਤੇ ਰਾਹ ਅਤੇ ਜੀਵਨ ਨੂੰ ਉਨ੍ਹਾਂ ਸਭਨਾਂ ਦੇ ਸਾਹਮਣੇ ਰੱਖਣਾ ਹੈ ਜਿਹੜੇ ਉਸ ਉੱਤੇ ਵਿਸ਼ਵਾਸ ਕਰਦੇ ਹਨ। ਇਹ ਕੰਮ ਪਰਮੇਸ਼ੁਰ ਵੱਲੋਂ ਕੀਤੇ ਜਾਣ ਵਾਲੇ ਨਿਆਂ ਦਾ ਕੰਮ ਹੈ। ਜੇਕਰ ਤੂੰ ਇਨ੍ਹਾਂ ਸੱਚਾਈਆਂ ਨੂੰ ਮਹੱਤਵਪੂਰਣ ਨਹੀਂ ਸਮਝਦਾ, ਜੇ ਤੇਰੇ ਮਨ ਵਿੱਚ ਬਸ ਇਹੋ ਆਉਂਦਾ ਹੈ ਕਿ ਇਨ੍ਹਾਂ ਨੂੰ ਅਣਦੇਖਾ ਹੀ ਕਰਨਾ ਹੈ, ਜਾਂ ਕਿਵੇਂ ਬਚਣ ਦਾ ਕੋਈ ਅਜਿਹਾ ਰਾਹ ਲੱਭਣਾ ਹੈ ਜਿਸ ਵਿੱਚ ਇਹ ਸੱਚਾਈਆਂ ਸ਼ਾਮਲ ਹੀ ਨਾ ਹੋਣ, ਤਾਂ ਮੈਂ ਕਹਿਣਾ ਚਾਹਾਂਗਾ ਕਿ ਤੂੰ ਇੱਕ ਘੋਰ ਪਾਪੀ ਹੈਂ। ਜੇਕਰ ਤੂੰ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਰੱਖਦਾ ਹੈਂ ਅਤੇ ਫਿਰ ਵੀ ਪਰਮੇਸ਼ੁਰ ਦੀ ਸੱਚਾਈ ਜਾਂ ਉਸ ਦੀ ਇੱਛਾ ਦੇ ਖੋਜੀ ਨਹੀਂ ਹੈਂ, ਅਤੇ ਨਾ ਉਸ ਢੰਗ ਜਾਂ ਤਰੀਕੇ ਨੂੰ ਪਸੰਦ ਕਰਦਾ ਹੈਂ ਜਿਹੜਾ ਤੁਹਾਨੂੰ ਪਰਮੇਸ਼ੁਰ ਦੇ ਨੇੜੇ ਲਿਆਉਂਦਾ ਹੈ, ਤਾਂ ਮੈਂ ਕਹਿੰਦਾ ਹਾਂ ਕਿ ਤੂੰ ਉਹ ਵਿਅਕਤੀ ਹੈਂ ਜਿਹੜਾ ਨਿਆਂ ਤੋਂ ਬਚਣ ਦੀ ਕੋਸ਼ਿਸ਼ ਕਰ ਰਿਹਾ ਹੈ, ਅਤੇ ਤੂੰ ਇੱਕ ਕਠਪੁਤਲੀ ਅਤੇ ਅਜਿਹਾ ਦਗਾਬਾਜ਼ ਹੈਂ ਜਿਹੜਾ ਉਸ ਵੱਡੇ ਚਿੱਟੇ ਸਿੰਘਾਸਣ ਤੋਂ ਬਚ ਕੇ ਭੱਜਦਾ ਹੈ। ਪਰਮੇਸ਼ੁਰ ਉਸ ਦੀ ਨਜ਼ਰ ਤੋਂ ਬਚ ਕੇ ਨਿੱਕਲਣ ਵਾਲੇ ਕਿਸੇ ਆਕੀ ਵਿਅਕਤੀ ਨੂੰ ਨਹੀਂ ਛੱਡੇਗਾ, ਬਲਕਿ ਅਜਿਹੇ ਵਿਅਕਤੀਆਂ ਨੂੰ ਹੋਰ ਵੀ ਜ਼ਿਆਦਾ ਸਖ਼ਤ ਸਜ਼ਾ ਮਿਲੇਗੀ। ਜਿਹੜੇ ਲੋਕ ਨਿਆਂ ਦੇ ਲਈ ਪਰਮੇਸ਼ੁਰ ਦੇ ਸਨਮੁੱਖ ਆਉਂਦੇ ਹਨ, ਅਤੇ ਇਸ ਤੋਂ ਵੀ ਵੱਡੀ ਗੱਲ ਕਿ ਸ਼ੁੱਧ ਹੋ ਚੁੱਕੇ ਹਨ, ਉਹ ਸਦਾਕਾਲ ਤੱਕ ਪਰਮੇਸ਼ੁਰ ਦੇ ਰਾਜ ਵਿੱਚ ਜੀਉਣਗੇ। ਨਿਸ਼ਚਿਤ ਤੌਰ ਤੇ, ਇਹ ਇੱਕ ਅਜਿਹੀ ਗੱਲ ਹੈ ਜਿਸ ਦਾ ਸੰਬੰਧ ਭਵਿੱਖ ਨਾਲ ਹੈ।

ਨਿਆਂ ਦਾ ਕੰਮ ਪਰਮੇਸ਼ੁਰ ਦਾ ਆਪਣਾ ਕੰਮ ਹੈ, ਇਸ ਲਈ ਪਰਮੇਸ਼ੁਰ ਵੱਲੋਂ ਇਸ ਨੂੰ ਖੁਦ ਕਰਨਾ ਸੁਭਾਵਕ ਹੈ; ਉਸ ਦੇ ਥਾਂ ਮਨੁੱਖ ਇਸ ਨੂੰ ਨਹੀਂ ਕਰ ਸਕਦਾ। ਹੁਣ ਕਿਉਂਕਿ ਨਿਆਂ ਉਹ ਸੱਚਾਈ ਹੈ ਜਿਸ ਦਾ ਇਸਤੇਮਾਲ ਪਰਮੇਸ਼ੁਰ ਮਨੁੱਖਜਾਤੀ ਨੂੰ ਜਿੱਤਣ ਲਈ ਕਰਦਾ ਹੈ, ਇਸ ਲਈ ਸਵਾਲ ਹੀ ਪੈਦਾ ਨਹੀਂ ਹੁੰਦਾ ਕਿ ਪਰਮੇਸ਼ੁਰ ਮਨੁੱਖਾਂ ਵਿਚਕਾਰ ਆਪਣੇ ਕੰਮ ਨੂੰ ਕਰਨ ਲਈ ਅਜੇ ਵੀ ਦੇਹਧਾਰੀ ਰੂਪ ਵਿੱਚ ਪਰਗਟ ਹੋਵੇਗਾ। ਕਹਿਣ ਦਾ ਭਾਵ ਹੈ ਕਿ ਅੰਤ ਦੇ ਦਿਨਾਂ ਵਿੱਚ, ਮਸੀਹ ਸਾਰੀ ਦੁਨੀਆ ਦੇ ਲੋਕਾਂ ਨੂੰ ਉਪਦੇਸ਼ ਦੇਣ ਲਈ ਸੱਚਾਈ ਦਾ ਇਸਤੇਮਾਲ ਕਰੇਗਾ ਅਤੇ ਸਾਰੀਆਂ ਸੱਚਾਈਆਂ ਨੂੰ ਉਨ੍ਹਾਂ ਉੱਤੇ ਪਰਗਟ ਕਰੇਗਾ। ਪਰਮੇਸ਼ੁਰ ਦੇ ਨਿਆਂ ਦਾ ਕੰਮ ਇਹੋ ਹੈ। ਬਹੁਤ ਸਾਰੇ ਲੋਕ ਪਰਮੇਸ਼ੁਰ ਦੇ ਦੂਜੀ ਵਾਰ ਦੇਹਧਾਰੀ ਹੋਣ ਦੀ ਗੱਲ ਨੂੰ ਸੁਣ ਕੇ ਬੇਚੈਨ ਹੋ ਜਾਂਦੇ ਹਨ, ਕਿਉਂਕਿ ਲੋਕਾਂ ਨੂੰ ਇਸ ਗੱਲ ’ਤੇ ਵਿਸ਼ਵਾਸ ਕਰਨਾ ਔਖਾ ਲੱਗਦਾ ਹੈ ਕਿ ਪਰਮੇਸ਼ੁਰ ਨਿਆਂ ਦੇ ਕੰਮ ਨੂੰ ਕਰਨ ਲਈ ਸਰੀਰਕ ਰੂਪ ਧਾਰਣ ਕਰੇਗਾ। ਤਾਂ ਵੀ, ਮੈਂ ਤੈਨੂੰ ਦੱਸਣਾ ਚਾਹਾਂਗਾ ਕਿ ਪਰਮੇਸ਼ੁਰ ਦੇ ਕੰਮ ਦੀ ਪਹੁੰਚ ਅਕਸਰ ਮਨੁੱਖ ਦੀਆਂ ਉਮੀਦਾਂ ਤੋਂ ਕਿਤੇ ਅੱਗੇ ਤੱਕ ਹੁੰਦੀ ਹੈ, ਅਤੇ ਮਨੁੱਖ ਦੇ ਦਿਮਾਗ ਲਈ ਇਸ ਨੂੰ ਗ੍ਰਹਿਣ ਕਰਨਾ ਔਖਾ ਹੁੰਦਾ ਹੈ। ਕਿਉਂਕਿ ਲੋਕ ਧਰਤੀ ਉੱਤੇ ਕੇਵਲ ਕੀੜਿਆਂ ਵਾਂਗ ਹਨ, ਜਦਕਿ ਪਰਮੇਸ਼ੁਰ ਉਹ ਸਰਬਉੱਚ ਸ਼ਕਤੀ ਹੈ ਜੋ ਇਸ ਬ੍ਰਹਿਮੰਡ ਦੇ ਕਣ-ਕਣ ਵਿੱਚ ਮੌਜੂਦ ਹੈ; ਮਨੁੱਖ ਦਾ ਮਨ ਉਸ ਛੱਪੜ ਵਾਂਗ ਹੈ ਜਿਸ ਵਿੱਚ ਕੇਵਲ ਕੀੜੇ ਪਲਦੇ ਹਨ, ਜਦ ਕਿ ਉਹ ਕੰਮ ਜਿਹੜਾ ਪਰਮੇਸ਼ੁਰ ਦੇ ਵਿਚਾਰਾਂ ਦੁਆਰਾ ਨਿਰਦੇਸ਼ਿਤ ਹੈ, ਉਸ ਕੰਮ ਦਾ ਹਰੇਕ ਪੜਾਅ ਪਰਮੇਸ਼ੁਰ ਦੀ ਬੁੱਧ ਦਾ ਨਤੀਜਾ ਹੈ। ਲੋਕ ਹਰ ਸਮੇਂ ਪਰਮੇਸ਼ੁਰ ਦਾ ਮੁਕਾਬਲਾ ਕਰਨ ਦੀ ਕੋਸ਼ਿਸ਼ ਕਰ ਰਹੇ ਹਨ, ਜਿਸ ਬਾਰੇ ਮੈਂ ਇਹੋ ਕਹਿੰਦਾ ਹਾਂ ਕਿ ਸਾਫ਼ ਹੈ ਜੋ ਅੰਤ ਵਿੱਚ ਹਾਰ ਕਿਸ ਦੀ ਹੋਵੇਗੀ। ਮੈਂ ਤੁਹਾਨੂੰ ਸਾਰਿਆਂ ਨੂੰ ਹਿਦਾਇਤ ਕਰਨਾ ਚਾਹਾਂਗਾ ਕਿ ਆਪਣੇ ਆਪ ਨੂੰ ਸੋਨੇ ਨਾਲੋਂ ਜ਼ਿਆਦਾ ਕੀਮਤੀ ਨਾ ਸਮਝੋ। ਜੇ ਦੂਜੇ ਪਰਮੇਸ਼ੁਰ ਦੇ ਨਿਆਂ ਨੂੰ ਕਬੂਲ ਕਰ ਸਕਦੇ ਹਨ, ਤਾਂ ਤੂੰ ਕਿਉਂ ਨਹੀਂ? ਤੇਰਾ ਰੁਤਬਾ ਦੂਜਿਆਂ ਨਾਲੋਂ ਕਿੰਨਾ ਕੁ ਉੱਚਾ ਹੈ? ਜੇ ਦੂਜੇ ਸੱਚਾਈ ਦੇ ਸਾਹਮਣੇ ਆਪਣੇ ਸਿਰ ਝੁਕਾ ਸਕਦੇ ਹਨ, ਤਾਂ ਤੂੰ ਕਿਉਂ ਨਹੀਂ? ਪਰਮੇਸ਼ੁਰ ਦੇ ਕੰਮ ਦੀ ਜੋ ਗਤੀ ਹੈ ਉਹ ਬੇ-ਰੋਕ ਹੈ। ਉਹ ਕੇਵਲ ਤੇਰੇ ਦੁਆਰਾ ਦਿੱਤੇ ਗਏ “ਸਹਿਯੋਗ” ਦੇ ਕਾਰਨ ਨਿਆਂ ਦੇ ਕੰਮ ਨੂੰ ਦੁਹਰਾਏਗਾ ਨਹੀਂ, ਅਤੇ ਤੂੰ ਇਸ ਤਰ੍ਹਾਂ ਦੇ ਚੰਗੇ ਮੌਕੇ ਨੂੰ ਹੱਥੋਂ ਜਾਣ ਦੇਣ ਦੇ ਕਾਰਨ ਬਹੁਤ ਪਛਤਾਵੇਂਗਾ। ਜੇ ਤੈਨੂੰ ਮੇਰੀਆਂ ਗੱਲਾਂ ’ਤੇ ਵਿਸ਼ਵਾਸ ਨਹੀਂ ਹੈ, ਤਾਂ ਬਸ ਉਡੀਕ ਕਰ ਅਕਾਸ਼ ਵਿੱਚ ਉਸ ਵੱਡੇ ਚਿੱਟੇ ਸਿੰਘਾਸਣ ਵੱਲੋਂ ਤੇਰੇ ਨਿਆਂ ਦਾ ਫੈਸਲਾ ਸੁਣਾਉਣ ਦੀ! ਤੈਨੂੰ ਪਤਾ ਹੋਣਾ ਚਾਹੀਦਾ ਹੈ ਕਿ ਸਾਰੇ ਇਸਰਾਏਲੀਆਂ ਨੇ ਯਿਸੂ ਦਾ ਤਿਰਸਕਾਰ ਕੀਤਾ ਅਤੇ ਉਸ ਦਾ ਇਨਕਾਰ ਕੀਤਾ, ਅਤੇ ਫਿਰ ਵੀ ਮਨੁੱਖਜਾਤੀ ਲਈ ਯਿਸੂ ਦੇ ਛੁਟਕਾਰੇ ਦੀ ਸੱਚਾਈ ਸਾਰੇ ਸੰਸਾਰ ਵਿੱਚ ਅਤੇ ਧਰਤੀ ਦੇ ਕੋਨੇ-ਕੋਨੇ ਤੱਕ ਪਹੁੰਚਾਈ ਗਈ। ਕੀ ਇਹ ਉਹ ਸੱਚਾਈ ਨਹੀਂ ਹੈ ਜਿਹੜੀ ਪਰਮੇਸ਼ੁਰ ਨੇ ਬਹੁਤ ਚਿਰ ਪਹਿਲਾਂ ਸਥਾਪਿਤ ਕੀਤੀ? ਜੇਕਰ ਤੂੰ ਅਜੇ ਵੀ ਇਹ ਉਡੀਕ ਕਰ ਰਿਹਾ ਹੈਂ ਕਿ ਯਿਸੂ ਤੈਨੂੰ ਸਵਰਗ ਤੱਕ ਲੈ ਕੇ ਜਾਵੇ, ਤਾਂ ਮੈਂ ਕਹਿੰਦਾ ਹਾਂ ਕਿ ਤੂੰ ਨਕਾਰਾ ਲੱਕੜ ਦੇ ਇੱਕ ਸਖ਼ਤ ਟੋਟੇ ਵਾਂਗ ਹੈਂ।[ੳ] ਯਿਸੂ ਤੇਰੇ ਵਰਗੇ ਝੂਠੇ ਵਿਸ਼ਵਾਸੀ ਨੂੰ ਜਿਹੜਾ ਸੱਚਾਈ ਦੇ ਪ੍ਰਤੀ ਵਫ਼ਾਦਾਰ ਨਹੀਂ ਹੈ ਅਤੇ ਕੇਵਲ ਬਰਕਤਾਂ ਭਾਲਦਾ ਹੈ, ਸਵੀਕਾਰ ਨਹੀਂ ਕਰੇਗਾ। ਇਸ ਦੇ ਉਲਟ, ਉਹ ਤੈਨੂੰ ਅੱਗ ਦੀ ਝੀਲ ਵਿੱਚ ਸੁੱਟਣ ਲੱਗਿਆਂ ਜ਼ਰਾ ਵੀ ਦਇਆ ਨਹੀਂ ਵਿਖਾਏਗਾ ਕਿ ਤੂੰ ਹਜ਼ਾਰਾਂ-ਹਜ਼ਾਰ ਸਾਲਾਂ ਤੱਕ ਉੱਥੇ ਸੜਦਾ ਰਹੇਂ।

ਕੀ ਹੁਣ ਤੇਰੀ ਸਮਝ ਆ ਗਿਆ ਹੈ ਕਿ ਨਿਆਂ ਕੀ ਹੈ ਅਤੇ ਸੱਚਾਈ ਕੀ ਹੈ? ਜੇ ਸਮਝ ਆ ਗਿਆ ਹੈ ਤਾਂ ਮੈਂ ਤੈਨੂੰ ਹਿਦਾਇਤ ਕਰਦਾ ਹਾਂ ਕਿ ਆਗਿਆਕਾਰੀ ਬਣ ਕੇ ਆਪਣੇ ਆਪ ਨੂੰ ਨਿਆਂ ਲਈ ਸੌਂਪ ਦੇ, ਨਹੀਂ ਤਾਂ ਤੈਨੂੰ ਪਰਮੇਸ਼ੁਰ ਕੋਲੋਂ ਪ੍ਰਸ਼ੰਸਾ ਪਾਉਣ ਦਾ ਜਾਂ ਉਸ ਵੱਲੋਂ ਆਪਣੇ ਰਾਜ ਵਿੱਚ ਲਿਜਾਣ ਦਾ ਮੌਕਾ ਕਦੇ ਨਹੀਂ ਮਿਲੇਗਾ। ਉਹ ਜਿਹੜੇ ਕੇਵਲ ਨਿਆਂ ਨੂੰ ਕਬੂਲ ਕਰਦੇ ਹਨ ਪਰ ਕਦੇ ਸ਼ੁੱਧ ਨਹੀਂ ਕੀਤੇ ਜਾ ਸਕਦੇ, ਅਰਥਾਤ ਉਹ ਜਿਹੜੇ ਨਿਆਂ ਦੇ ਕੰਮ ਦੇ ਦੌਰਾਨ ਭੱਜ ਜਾਂਦੇ ਹਨ, ਉਹ ਹਮੇਸ਼ਾ ਲਈ ਪਰਮੇਸ਼ੁਰ ਦੀ ਘਿਰਣਾ ਅਤੇ ਤਿਰਸਕਾਰ ਦੇ ਪਾਤਰ ਹੋਣਗੇ। ਉਨ੍ਹਾਂ ਦੇ ਪਾਪ ਫਰੀਸੀਆਂ ਨਾਲੋਂ ਵੀ ਕਿਤੇ ਵਧੀਕ ਹਨ ਅਤੇ ਕਿਤੇ ਜ਼ਿਆਦਾ ਗੰਭੀਰ ਹਨ, ਕਿਉਂਕਿ ਉਨ੍ਹਾਂ ਨੇ ਪਰਮੇਸ਼ੁਰ ਨਾਲ ਧੋਖਾ ਕੀਤਾ ਹੈ ਅਤੇ ਪਰਮੇਸ਼ੁਰ ਤੋਂ ਆਕੀ ਹਨ। ਅਜਿਹੇ ਲੋਕ ਜਿਹੜੇ ਸੇਵਾ ਕਰਨ ਦੇ ਵੀ ਲਾਇਕ ਨਹੀਂ ਹਨ ਉਹ ਜ਼ਿਆਦਾ ਕਠੋਰ ਸਜ਼ਾ ਪਾਉਣਗੇ, ਅਜਿਹੀ ਸਜ਼ਾ ਜਿਹੜੀ ਸਭ ਤੋਂ ਵਧ ਕੇ, ਸਦਾਕਾਲ ਦੀ ਸਜ਼ਾ ਹੈ। ਪਰਮੇਸ਼ੁਰ ਕਿਸੇ ਵੀ ਅਜਿਹੇ ਧੋਖੇਬਾਜ਼ ਨੂੰ ਨਹੀਂ ਛੱਡੇਗਾ ਜਿਸ ਨੇ ਇੱਕ ਸਮੇਂ ਆਪਣੇ ਸ਼ਬਦਾਂ ਰਾਹੀਂ ਵਫ਼ਾਦਾਰੀ ਵਿਖਾਈ, ਪਰ ਫਿਰ ਉਸ ਨੂੰ ਧੋਖਾ ਦਿੱਤਾ। ਇਸ ਤਰ੍ਹਾਂ ਦੇ ਲੋਕ ਦੇਹ, ਪ੍ਰਾਣ ਅਤੇ ਆਤਮਾ ਨੂੰ ਦਿੱਤੀ ਜਾਣ ਵਾਲੀ ਸਜ਼ਾ ਦੇ ਰਾਹੀਂ ਆਪਣਾ ਫਲ ਭੋਗਣਗੇ। ਕੀ ਇਹ ਪਰਮੇਸ਼ੁਰ ਦੇ ਇਰਾਦੇ ਦਾ ਬਿਲਕੁਲ ਸਟੀਕ ਪ੍ਰਗਟਾਵਾ ਨਹੀਂ ਹੈ? ਕੀ ਮਨੁੱਖ ਦਾ ਨਿਆਂ ਕਰਨ ਅਤੇ ਆਪਣੇ ਆਪ ਨੂੰ ਪਰਗਟ ਕਰਨ ਪਿੱਛੇ ਪਰਮੇਸ਼ੁਰ ਦਾ ਇਹੋ ਮਕਸਦ ਨਹੀਂ ਹੈ? ਪਰਮੇਸ਼ੁਰ ਉਨ੍ਹਾਂ ਸਭਨਾਂ ਨੂੰ ਜਿਹੜੇ ਨਿਆਂ ਦੇ ਸਮੇਂ ਦੇ ਦੌਰਾਨ ਹਰ ਪ੍ਰਕਾਰ ਦੇ ਦੁਸ਼ਟਤਾ ਦੇ ਕੰਮ ਕਰਦੇ ਹਨ ਇੱਕ ਐਸੀ ਜਗ੍ਹਾ ਭੇਜਦਾ ਹੈ ਜਿਹੜੀ ਦੁਸ਼ਟ ਆਤਮਾਵਾਂ ਨਾਲ ਭਰੀ ਹੋਈ ਹੈ, ਅਤੇ ਉਹ ਇਨ੍ਹਾਂ ਦੁਸ਼ਟ ਆਤਮਾਵਾਂ ਨੂੰ ਉਨ੍ਹਾਂ ਦੇ ਸਰੀਰਾਂ ਨੂੰ ਜਿਵੇਂ ਉਹ ਚਾਹੁਣ ਨਾਸ ਕਰਨ ਦਿੰਦਾ ਹੈ, ਅਤੇ ਉਨ੍ਹਾਂ ਲੋਕਾਂ ਦੇ ਸਰੀਰਾਂ ਤੋਂ ਲੋਥਾਂ ਵਰਗੀ ਬਦਬੂ ਆਉਂਦੀ ਹੈ। ਇਹੋ ਉਨ੍ਹਾਂ ਦਾ ਢੁਕਵਾਂ ਇਨਾਮ ਹੈ। ਪਰਮੇਸ਼ੁਰ ਉਨ੍ਹਾਂ ਧੋਖੇਬਾਜ਼ ਨਕਲੀ ਵਿਸ਼ਵਾਸੀਆਂ, ਝੂਠੇ ਰਸੂਲਾਂ ਅਤੇ ਝੂਠੇ ਕਾਮਿਆਂ ਦੇ ਹਰੇਕ ਪਾਪ ਨੂੰ ਉਨ੍ਹਾਂ ਦੇ ਵਹੀ-ਖਾਤਿਆਂ ਵਿੱਚ ਲਿਖਦਾ ਹੈ; ਅਤੇ ਫਿਰ ਸਹੀ ਸਮਾਂ ਆਉਣ ਤੇ ਉਹ ਉਨ੍ਹਾਂ ਨੂੰ ਅਸ਼ੁੱਧ ਆਤਮਾਵਾਂ ਦੇ ਵਿਚਕਾਰ ਸੁੱਟ ਦਿੰਦਾ ਹੈ ਤੇ ਉਨ੍ਹਾਂ ਅਸ਼ੁੱਧ ਆਤਮਾਵਾਂ ਨੂੰ ਮਰਜ਼ੀ ਮੁਤਾਬਕ ਉਨ੍ਹਾਂ ਦੇ ਸਮੁੱਚੇ ਸਰੀਰਾਂ ਨੂੰ ਭ੍ਰਿਸ਼ਟ ਕਰਨ ਦਿੰਦਾ ਹੈ, ਤਾਂਕਿ ਉਹ ਦੁਬਾਰਾ ਕਦੇ ਜਨਮ ਨਾ ਲੈਣ ਅਤੇ ਦੁਬਾਰਾ ਕਦੇ ਰੌਸ਼ਨੀ ਨਾ ਵੇਖਣ। ਉਹ ਪਖੰਡੀ ਜਿਹੜੇ ਕੁਝ ਸਮੇਂ ਲਈ ਸੇਵਾ ਕਰਦੇ ਹਨ, ਪਰ ਅੰਤ ਤਕ ਵਫ਼ਾਦਾਰ ਰਹਿਣ ਵਿੱਚ ਅਸਮਰਥ ਹਨ, ਪਰਮੇਸ਼ੁਰ ਉਨ੍ਹਾਂ ਦੀ ਗਿਣਤੀ ਦੁਸ਼ਟਾਂ ਨਾਲ ਕਰਦਾ ਹੈ, ਤਾਂਕਿ ਉਹ ਦੁਸ਼ਟਾਂ ਦੀ ਮੱਤ ਉੱਤੇ ਚੱਲਣ ਅਤੇ ਉਨ੍ਹਾਂ ਦੇ ਖਰੂਦ ਮਚਾਉਣ ਵਾਲੇ ਹਜੂਮ ਦਾ ਹਿੱਸਾ ਬਣਨ; ਅਤੇ ਅੰਤ ਵਿੱਚ, ਪਰਮੇਸ਼ੁਰ ਉਨ੍ਹਾਂ ਨੂੰ ਮੂਲੋਂ ਨਾਸ ਕਰ ਸੁੱਟੇਗਾ। ਪਰਮੇਸ਼ੁਰ ਉਨ੍ਹਾਂ ਨੂੰ ਜਿਹੜੇ ਕਦੇ ਵੀ ਮਸੀਹ ਦੇ ਪ੍ਰਤੀ ਵਫ਼ਾਦਾਰ ਨਹੀਂ ਰਹੇ ਜਾਂ ਆਪਣੀ ਜ਼ਰਾ ਵੀ ਤਾਕਤ ਉਸ ਦੇ ਲਈ ਇਸਤੇਮਾਲ ਨਹੀਂ ਕੀਤੀ, ਪਰੇ ਕਰ ਦਿੰਦਾ ਹੈ ਅਤੇ ਉਨ੍ਹਾਂ ਵੱਲ ਕੋਈ ਧਿਆਨ ਨਹੀਂ ਦਿੰਦਾ, ਅਤੇ ਯੁਗ ਦੇ ਬਦਲਦਿਆਂ ਹੀ ਉਹ ਉਨ੍ਹਾਂ ਸਭਨਾਂ ਨੂੰ ਮੂਲੋਂ ਨਾਸ ਕਰ ਦੇਵੇਗਾ। ਪਰਮੇਸ਼ੁਰ ਦੇ ਰਾਜ ਵਿੱਚ ਪ੍ਰਵੇਸ਼ ਕਰਨ ਦੀ ਗੱਲ ਤਾਂ ਬੜੀ ਦੂਰ ਹੈ, ਅੱਗੇ ਤੋਂ ਧਰਤੀ ਉੱਤੇ ਉਨ੍ਹਾਂ ਦੀ ਹੋਂਦ ਤਕ ਨਹੀਂ ਰਹੇਗੀ। ਜਿਹੜੇ ਲੋਕ ਕਦੇ ਵੀ ਪਰਮੇਸ਼ੁਰ ਦੇ ਪ੍ਰਤੀ ਇਮਾਨਦਾਰ ਨਹੀਂ ਰਹੇ, ਪਰ ਹਲਾਤਾਂ ਕਰਕੇ ਉਸ ਨਾਲ ਸਰੋਕਾਰ ਰੱਖਣ ਲਈ ਮਜ਼ਬੂਰ ਹਨ, ਉਨ੍ਹਾਂ ਦੀ ਗਿਣਤੀ ਉਨ੍ਹਾਂ ਨਾਲ ਹੁੰਦੀ ਹੈ ਜਿਹੜੇ ਉਸ ਦੇ ਲੋਕਾਂ ਦੀ ਸੇਵਾ ਕਰਦੇ ਹਨ। ਅਜਿਹੇ ਬਹੁਤ ਥੋੜ੍ਹੇ ਜਿਹੇ ਲੋਕ ਹੀ ਬਚ ਸਕਣਗੇ, ਜਦ ਕਿ ਬਹੁਤੇ ਲੋਕ ਉਨ੍ਹਾਂ ਲੋਕਾਂ ਦੇ ਨਾਲ ਨਾਸ ਹੋ ਜਾਣਗੇ ਜਿਹੜੇ ਸੇਵਾ ਵੀ ਕਰਨ ਦੇ ਯੋਗ ਨਹੀਂ ਹਨ। ਆਖਰਕਾਰ, ਪਰਮੇਸ਼ੁਰ ਉਨ੍ਹਾਂ ਸਭਨਾਂ ਨੂੰ ਜਿਹੜੇ ਪਰਮੇਸ਼ੁਰ ਦੇ ਨਾਲ ਇੱਕ ਮਨ ਹਨ, ਪਰਮੇਸ਼ੁਰ ਦੇ ਲੋਕਾਂ ਨੂੰ ਅਤੇ ਉਸ ਦੇ ਪੁੱਤਰਾਂ ਨੂੰ, ਅਤੇ ਉਨ੍ਹਾਂ ਨੂੰ ਜਿਹੜੇ ਜਾਜਕ ਹੋਣ ਲਈ ਪਰਮੇਸ਼ੁਰ ਵੱਲੋਂ ਪਹਿਲਾਂ ਤੋਂ ਠਹਿਰਾਏ ਹੋਏ ਹਨ, ਆਪਣੇ ਰਾਜ ਵਿੱਚ ਲੈ ਆਵੇਗਾ। ਉਹ ਪਰਮੇਸ਼ੁਰ ਦੇ ਕੰਮ ਦਾ ਨਤੀਜਾ ਹੋਣਗੇ। ਜਿਨ੍ਹਾਂ ਨੂੰ ਪਰਮੇਸ਼ੁਰ ਵੱਲੋਂ ਠਹਿਰਾਈਆਂ ਗਈਆਂ ਸ਼੍ਰੇਣੀਆਂ ਵਿੱਚੋਂ ਕਿਸੇ ਸ਼੍ਰੇਣੀ ਵਿੱਚ ਨਹੀਂ ਰੱਖਿਆ ਜਾ ਸਕਦਾ, ਉਹ ਗੈਰ-ਵਿਸ਼ਵਾਸੀਆਂ ਦੇ ਨਾਲ ਗਿਣੇ ਜਾਣਗੇ ਅਤੇ ਤੁਸੀਂ ਆਪੇ ਕਲਪਨਾ ਕਰ ਸਕਦੇ ਹੋ ਕਿ ਉਨ੍ਹਾਂ ਦਾ ਅੰਤ ਕੀ ਹੋਵੇਗਾ। ਮੈਂ ਜੋ ਤੁਹਾਨੂੰ ਕਹਿਣਾ ਸੀ ਉਹ ਕਹਿ ਚੁੱਕਿਆ ਹਾਂ; ਜਿਹੜਾ ਵੀ ਰਾਹ ਤੁਸੀਂ ਚੁਣੋਗੇ ਉਹ ਤੁਹਾਡੀ ਆਪਣੀ ਚੋਣ ਹੋਵੇਗਾ। ਪਰ ਤੁਹਾਨੂੰ ਇੱਕ ਗੱਲ ਜ਼ਰੂਰ ਸਮਝ ਲੈਣੀ ਚਾਹੀਦੀ ਹੈ: ਪਰਮੇਸ਼ੁਰ ਦਾ ਕੰਮ ਅਜਿਹੇ ਕਿਸੇ ਵਿਅਕਤੀ ਦੀ ਉਡੀਕ ਨਹੀਂ ਕਰਦਾ ਜਿਹੜਾ ਉਸ ਦੇ ਕਦਮ ਨਾਲ ਕਦਮ ਮਿਲਾ ਕੇ ਨਹੀਂ ਚੱਲ ਸਕਦਾ, ਅਤੇ ਪਰਮੇਸ਼ੁਰ ਦਾ ਧਰਮੀ ਸੁਭਾਅ ਕਿਸੇ ਵਿਅਕਤੀ ਲਈ ਕੋਈ ਰਹਿਮ ਨਹੀਂ ਵਿਖਾਉਂਦਾ।

 ਟਿੱਪਣੀ:

ੳ. ਸੁੱਕੀ ਹੋਈ ਲੱਕੜ ਦਾ ਟੁਕੜਾ: ਇੱਕ ਚੀਨੀ ਕਹਾਵਤ, ਜਿਸ ਦਾ ਅਰਥ ਹੈ “ਨਕਾਰਾ।”


ਕੀ ਤੂੰ ਜਾਣਦਾ ਹੈਂ? ਪਰਮੇਸ਼ੁਰ ਨੇ ਮਨੁੱਖਾਂ ਦਰਮਿਆਨ ਮਹਾਨ ਕਾਰਜ ਕੀਤਾ ਹੈ

ਪੁਰਾਣਾ ਯੁੱਗ ਬੀਤ ਗਿਆ ਹੈ, ਅਤੇ ਨਵਾਂ ਯੁੱਗ ਆ ਗਿਆ ਹੈ। ਸਾਲ ਦਰ ਸਾਲ ਅਤੇ ਦਿਨ ਪ੍ਰਤੀ ਦਿਨ, ਪਰਮੇਸ਼ੁਰ ਨੇ ਬਹੁਤ ਕੰਮ ਕੀਤਾ ਹੈ। ਉਹ ਸੰਸਾਰ ਵਿੱਚ ਆਇਆ ਅਤੇ ਫਿਰ ਚਲਾ ਗਿਆ। ਇਹ ਚੱਕਰ ਕਈ ਪੀੜ੍ਹੀਆਂ ਤਕ ਆਪਣੇ ਆਪ ਨੂੰ ਦੁਹਰਾਉਂਦਾ ਰਿਹਾ ਹੈ। ਅੱਜ, ਪਰਮੇਸ਼ੁਰ ਦੁਆਰਾ ਪਹਿਲਾਂ ਵਾਂਗ ਹੀ ਉਹ ਕੰਮ ਕਰਨਾ ਜਾਰੀ ਹੈ ਜੋ ਉਸ ਨੂੰ ਕਰਨਾ ਚਾਹੀਦਾ ਹੈ, ਕੰਮ ਜੋ ਉਸ ਨੇ ਅਜੇ ਪੂਰਾ ਕਰਨਾ ਹੈ, ਕਿਉਂਕਿ ਇਸ ਦਿਨ ਤਕ ਉਸ ਨੇ ਅਜੇ ਆਰਾਮ ਨਹੀਂ ਕੀਤਾ ਹੈ। ਸਿਰਜਣਾ ਦੇ ਸਮੇਂ ਤੋਂ ਇਸ ਦਿਨ ਤਕ, ਪਰਮੇਸ਼ੁਰ ਨੇ ਬਹੁਤ ਕੰਮ ਕੀਤਾ ਹੈ। ਪਰ ਕੀ ਤੂੰ ਜਾਣਦਾ ਹੈਂ ਕਿ ਪਰਮੇਸ਼ੁਰ ਪਹਿਲਾਂ ਦੇ ਮੁਕਾਬਲੇ ਅੱਜ ਜ਼ਿਆਦਾ ਕੰਮ ਕਰਦਾ ਹੈ, ਅਤੇ ਉਸ ਦੇ ਕੰਮ ਦਾ ਪੱਧਰ ਪਹਿਲਾਂ ਦੇ ਮੁਕਾਬਲੇ ਬਹੁਤ ਵੱਡਾ ਹੈ? ਇਸੇ ਲਈ ਮੈਂ ਕਹਿੰਦਾ ਹਾਂ ਕਿ ਪਰਮੇਸ਼ੁਰ ਨੇ ਮਨੁੱਖਾਂ ਦਰਮਿਆਨ ਮਹਾਨ ਕਾਰਜ ਕੀਤਾ ਹੈ। ਪਰਮੇਸ਼ੁਰ ਦਾ ਕੰਮ ਬਹੁਤ ਮਹੱਤਵਪੂਰਣ ਹੈ, ਭਾਵੇਂ ਇਹ ਮਨੁੱਖ ਪ੍ਰਤੀ ਹੋਵੇ ਜਾਂ ਪਰਮੇਸ਼ੁਰ ਪ੍ਰਤੀ, ਉਸ ਦਾ ਹਰੇਕ ਕੰਮ ਮਨੁੱਖ ਨਾਲ ਸੰਬੰਧਤ ਹੁੰਦਾ ਹੈ।

ਕਿਉਂਕਿ ਪਰਮੇਸ਼ੁਰ ਦਾ ਕੰਮ ਨਾ ਤਾਂ ਦੇਖਿਆ ਜਾ ਸਕਦਾ ਹੈ ਅਤੇ ਨਾ ਹੀ ਸਮਝਿਆ ਜਾ ਸਕਦਾ ਹੈ-ਸੰਸਾਰ ਵੱਲੋਂ ਦੇਖੇ ਜਾਣਾ ਤਾਂ ਦੂਰ ਦੀ ਗੱਲ ਰਹੀ – ਤਾਂ ਇਹ ਕੁਝ ਵੱਡਾ ਕਿਵੇਂ ਹੋ ਸਕਦਾ ਹੈ? ਬਸ ਕਿਸ ਕਿਸਮ ਦੇ ਕੰਮ ਨੂੰ ਮਹਾਨ ਮੰਨਿਆ ਜਾਏਗਾ? ਨਿਸ਼ਚਿਤ ਤੌਰ ਤੇ, ਕੋਈ ਵੀ ਇਸ ਗੱਲ ਤੋਂ ਇਨਕਾਰ ਨਹੀਂ ਕਰ ਸਕਦਾ ਕਿ ਪਰਮੇਸ਼ੁਰ ਜੋ ਵੀ ਕੰਮ ਕਰਦਾ ਹੈ, ਇਸ ਨੂੰ ਮਹਾਨ ਮੰਨਿਆ ਜਾ ਸਕਦਾ ਹੈ, ਪਰ ਮੈਂ ਉਸ ਕੰਮ ਬਾਰੇ ਅਜਿਹਾ ਕਿਉਂ ਕਹਿ ਰਿਹਾ ਹਾਂ ਜੋ ਪਰਮੇਸ਼ੁਰ ਅੱਜ ਕਰਦਾ ਹੈ? ਜਦੋਂ ਮੈਂ ਕਹਿੰਦਾ ਹਾਂ ਕਿ ਪਰਮੇਸ਼ੁਰ ਨੇ ਮਹਾਨ ਕੰਮ ਕੀਤਾ ਹੈ, ਤਾਂ ਇਸ ਵਿੱਚ ਬੇਸ਼ਕ ਕਈ ਭੇਤ ਸ਼ਾਮਲ ਹਨ ਜਿਨ੍ਹਾਂ ਬਾਰੇ ਮਨੁੱਖ ਨੇ ਅਜੇ ਸਮਝਿਆ ਨਹੀਂ ਹੈ। ਆਓ ਹੁਣ ਇਨ੍ਹਾਂ ਬਾਰੇ ਗੱਲ ਕਰਦੇ ਹਾਂ।

ਯਿਸੂ ਦਾ ਜਨਮ ਇੱਕ ਖੁਰਲੀ ਵਿੱਚ ਹੋਇਆ ਸੀ ਇੱਕ ਅਜਿਹੇ ਯੁੱਗ ਵਿੱਚ ਜੋ ਉਸ ਦੀ ਹੋਂਦ ਨੂੰ ਸਹਿਣ ਨਹੀਂ ਕਰ ਸਕਿਆ, ਪਰ ਤਾਂ ਵੀ, ਦੁਨੀਆ ਉਸ ਦੇ ਰਾਹ ਵਿੱਚ ਨਹੀਂ ਆ ਸਕੀ, ਅਤੇ ਉਹ ਪਰਮੇਸ਼ੁਰ ਦੀ ਦੇਖਭਾਲ ਹੇਠ ਤੇਤੀ ਸਾਲ ਤਕ ਮਨੁੱਖਾਂ ਦਰਮਿਆਨ ਰਿਹਾ। ਜੀਵਨ ਦੇ ਇਨ੍ਹਾਂ ਕਈ ਸਾਲਾਂ ਵਿੱਚ, ਉਸਨੇ ਸੰਸਾਰ ਦੀ ਤਲਖੀ ਦੇਖੀ ਅਤੇ ਧਰਤੀ ’ਤੇ ਦੁਖ ਭਰੇ ਜੀਵਨ ਦਾ ਅਨੁਭਵ ਕੀਤਾ। ਉਸਨੇ ਸਮੁੱਚੀ ਮਨੁੱਖਜਾਤੀ ਦੀ ਮੁਕਤੀ ਲਈ ਸਲੀਬ ’ਤੇ ਚੜ੍ਹਾਏ ਜਾਣ ਦਾ ਵੱਡਾ ਬੋਝ ਆਪਣੇ ਮੋਢਿਆਂ ’ਤੇ ਚੁੱਕਿਆ। ਉਸ ਨੇ ਉਨ੍ਹਾਂ ਸਾਰੇ ਪਾਪੀਆਂ ਨੂੰ ਮੁਕਤ ਕੀਤਾ ਜੋ ਸ਼ਤਾਨ ਦੇ ਪ੍ਰਭਾਵ ਹੇਠ ਸਨ, ਅਤੇ ਆਖਰਕਾਰ, ਉਸ ਦੀ ਪੁਨਰਜੀਵਿਤ ਦੇਹ ਉਸ ਦੇ ਵਿਸ਼ਰਾਮ ਸਥਾਨ ’ਤੇ ਵਾਪਿਸ ਆਈ। ਹੁਣ ਪਰਮੇਸ਼ੁਰ ਦਾ ਨਵਾਂ ਕੰਮ ਸ਼ੁਰੂ ਹੋ ਗਿਆ ਹੈ, ਅਤੇ ਇਹ ਨਵੇਂ ਯੁੱਗ ਦੀ ਸ਼ੁਰੂਆਤ ਵੀ ਹੈ। ਪਰਮੇਸ਼ੁਰ ਉਨ੍ਹਾਂ ਨੂੰ ਆਪਣੇ ਘਰ ਲਿਆਉਂਦਾ ਹੈ ਜਿਨ੍ਹਾਂ ਨੂੰ ਉਸ ਦੇ ਮੁਕਤੀ ਦੇ ਨਵੇਂ ਕੰਮ ਨੂੰ ਸ਼ੁਰੂ ਕਰਨ ਲਈ ਮਾਫ਼ ਕੀਤਾ ਗਿਆ ਹੈ। ਇਸ ਵਾਰ, ਮੁਕਤੀ ਦਾ ਕੰਮ ਬੀਤੇ ਸਮਿਆਂ ਦੇ ਮੁਕਾਬਲੇ ਵਧੇਰੇ ਸੰਪੂਰਣ ਹੈ। ਇਹ ਮਨੁੱਖ ਵਿੱਚ ਕੰਮ ਕਰਦਾ ਪਵਿੱਤਰ ਆਤਮਾ ਨਹੀਂ ਹੋਏਗਾ ਜਿਹੜਾ ਉਸ ਦੇ ਆਪਣੇ ਆਪ ਹੀ ਤਬਦੀਲ ਹੋਣ ਦਾ ਕਾਰਣ ਬਣੇ ਅਤੇ ਨਾ ਹੀ ਇਹ ਮਨੁੱਖਾਂ ਦਰਮਿਆਨ ਇਸ ਕੰਮ ਨੂੰ ਕਰਨ ਲਈ ਪਰਗਟ ਹੋਣ ਵਾਲਾ ਯਿਸੂ ਦਾ ਸਰੀਰ ਹੋਏਗਾ, ਅਤੇ ਇਹ ਦੂਜੇ ਤਰੀਕਿਆਂ ਰਾਹੀਂ ਕੀਤਾ ਜਾਣ ਵਾਲਾ ਕੰਮ ਤਾਂ ਬਿਲਕੁਲ ਨਹੀਂ ਹੋਏਗਾ। ਸਗੋਂ, ਇਹ ਕੰਮ ਕਰਨ ਵਾਲਾ ਅਤੇ ਇਸ ਨੂੰ ਖੁਦ ਨਿਰਦੇਸ਼ਿਤ ਕਰਨ ਵਾਲਾ ਦੇਹਧਾਰੀ ਪਰਮੇਸ਼ੁਰ ਹੋਏਗਾ। ਉਹ ਮਨੁੱਖ ਨੂੰ ਨਵੇਂ ਕੰਮ ਵੱਲ ਲਿਜਾਣ ਲਈ ਇਸ ਨੂੰ ਇਸ ਤਰ੍ਹਾਂ ਕਰਦਾ ਹੈ। ਕੀ ਇਹ ਵੱਡੀ ਗੱਲ ਨਹੀਂ ਹੈ? ਪਰਮੇਸ਼ੁਰ ਮਨੁੱਖਤਾ ਦੇ ਇੱਕ ਹਿੱਸੇ ਰਾਹੀਂ ਜਾਂ ਭਵਿੱਖਬਾਣੀਆਂ ਦੇ ਸਾਧਨਾਂ ਰਾਹੀਂ ਇਹ ਕੰਮ ਨਹੀਂ ਕਰਦਾ; ਸਗੋਂ ਪਰਮੇਸ਼ੁਰ ਇਸ ਨੂੰ ਆਪਣੇ ਆਪ ਕਰਦਾ ਹੈ। ਕੁਝ ਲੋਕ ਕਹਿ ਸਕਦੇ ਹਨ ਕਿ ਇਹ ਕੋਈ ਵੱਡੀ ਗੱਲ ਨਹੀਂ ਹੈ ਅਤੇ ਇਹ ਵੀ ਕਿ ਇਸ ਨਾਲ ਮਨੁੱਖ ਨੂੰ ਪਰਮ ਆਨੰਦ ਨਹੀਂ ਮਿਲ ਸਕਦਾ। ਪਰ ਮੈਂ ਤੈਨੂੰ ਕਹਾਂਗਾ ਕਿ ਪਰਮੇਸ਼ੁਰ ਦਾ ਕੰਮ ਸਿਰਫ਼ ਇੰਨਾ ਹੀ ਨਹੀਂ, ਸਗੋਂ ਕੁਝ ਬਹੁਤ ਵੱਡਾ ਅਤੇ ਹੋਰ ਬਹੁਤ ਕੁਝ ਹੈ।

ਇਸ ਵਾਰ, ਪਰਮੇਸ਼ੁਰ ਕੰਮ ਕਰਨ ਲਈ ਕਿਸੇ ਰੂਹਾਨੀ ਦੇਹ ਵਿੱਚ ਨਹੀਂ ਆਇਆ ਹੈ, ਸਗੋਂ ਬਹੁਤ ਹੀ ਸਾਧਾਰਣ ਮਨੁੱਖ ਵਜੋਂ ਆਇਆ ਹੈ। ਇਸ ਤੋਂ ਇਲਾਵਾ, ਇਹ ਨਾ ਸਿਰਫ਼ ਪਰਮੇਸ਼ੁਰ ਦਾ ਦੂਜਾ ਦੇਹਧਾਰੀ ਰੂਪ ਹੈ, ਇਹ ਉਹ ਸਰੀਰ ਵੀ ਹੈ ਜਿਸ ਰਾਹੀਂ ਪਰਮੇਸ਼ੁਰ ਦੇਹ ਵਿੱਚ ਪਰਤਿਆ ਹੈ। ਇਹ ਬੇਹੱਦ ਸਾਧਾਰਣ ਵਿਅਕਤੀ ਹੈ। ਤੈਨੂੰ ਉਸ ਵਿੱਚ ਦੂਜਿਆਂ ਤੋਂ ਵੱਖਰਾ ਦਿਖਾਈ ਦੇਣ ਵਰਗਾ ਕੁਝ ਨਜ਼ਰ ਨਹੀਂ ਆ ਸਕਦਾ, ਪਰ ਤੈਨੂੰ ਉਸ ਕੋਲੋਂ ਪਹਿਲਾਂ ਅਣਸੁਣੀਆਂ ਸੱਚਾਈਆਂ ਪ੍ਰਾਪਤ ਕਰਨ ਦਾ ਲਾਭ ਮਿਲ ਸਕਦਾ ਹੈਂ। ਇਹ ਸਾਧਾਰਣ ਵਿਅਕਤੀ ਉਹ ਹੈ ਜਿਸ ਵਿੱਚ ਪਰਮੇਸ਼ੁਰ ਦੇ ਸੱਚਾਈ ਦੇ ਸਾਰੇ ਵਚਨ ਸ਼ਾਮਲ ਹਨ, ਉਹ ਅੰਤ ਦੇ ਦਿਨਾਂ ਵਿੱਚ ਪਰਮੇਸ਼ੁਰ ਦਾ ਕੰਮ ਕਰਦਾ ਹੈ, ਅਤੇ ਪਰਮੇਸ਼ੁਰ ਦੀ ਸਮੁੱਚੀ ਅਵਸਥਾ ਦਾ ਮਨੁੱਖ ਦੇ ਸਮਝਣ ਲਈ ਪ੍ਰਗਟਾਵਾ ਕਰਦਾ ਹੈ। ਕੀ ਤੈਨੂੰ ਸਵਰਗ ਵਿੱਚ ਪਰਮੇਸ਼ੁਰ ਨੂੰ ਦੇਖਣ ਦੀ ਬਹੁਤ ਜ਼ਿਆਦਾ ਇੱਛਾ ਨਹੀਂ ਹੈ? ਕੀ ਤੇਰੀ ਸਵਰਗ ਵਿੱਚ ਪਰਮੇਸ਼ੁਰ ਨੂੰ ਸਮਝਣ ਦੀ ਬਹੁਤ ਜ਼ਿਆਦਾ ਇੱਛਾ ਨਹੀਂ ਹੈ? ਕੀ ਤੇਰੀ ਮਨੁੱਖਜਾਤੀ ਦੀ ਮੰਜ਼ਿਲ ਨੂੰ ਦੇਖਣ ਦੀ ਬਹੁਤ ਜ਼ਿਆਦਾ ਇੱਛਾ ਨਹੀਂ ਹੈ? ਉਹ ਤੈਨੂੰ ਇਹ ਸਾਰੇ ਭੇਤ ਦੱਸੇਗਾ-ਭੇਤ ਜਿਹੜੇ ਕੋਈ ਵੀ ਮਨੁੱਖ ਤੈਨੂੰ ਦੱਸਣ ਦੇ ਸਮਰੱਥ ਨਹੀਂ ਹੈ, ਅਤੇ ਉਹ ਤੈਨੂੰ ਉਨ੍ਹਾਂ ਸੱਚਾਈਆਂ ਬਾਰੇ ਵੀ ਦੱਸੇਗਾ ਜੋ ਤੈਨੂੰ ਸਮਝ ਨਹੀਂ ਆਉਂਦੀਆਂ। ਉਹ ਰਾਜ ਵਿੱਚ ਦਾਖਲ ਹੋਣ ਦਾ ਤੇਰਾ ਦਰਵਾਜਾ ਹੈ, ਅਤੇ ਨਵੇਂ ਯੁੱਗ ਵਿੱਚ ਤੇਰਾ ਰਹਿਨੁਮਾ ਹੈ। ਅਜਿਹੇ ਸਾਧਾਰਣ ਮਨੁੱਖ ਕੋਲ ਕਈ ਭੇਤ ਹਨ ਜਿਹੜੇ ਕਲਪਨਾ ਤੋਂ ਪਰੇ ਹਨ। ਉਸ ਦੇ ਕੰਮ ਤੇਰੇ ਲਈ ਭੇਤ ਭਰੇ ਹੋ ਸਕਦੇ ਹਨ, ਪਰ ਉਸ ਦੁਆਰਾ ਕੀਤੇ ਜਾਣ ਵਾਲੇ ਕੰਮ ਦਾ ਸਮੁੱਚਾ ਟੀਚਾ ਤੈਨੂੰ ਇਹ ਦੇਖਣ ਦੀ ਆਗਿਆ ਦੇਣ ਲਈ ਕਾਫੀ ਹੈ ਕਿ ਉਹ, ਜਿਵੇਂ ਕਿ ਲੋਕ ਮੰਨਦੇ ਹਨ, ਕੋਈ ਸਾਧਾਰਣ ਵਿਅਕਤੀ ਨਹੀਂ ਹੈ। ਕਿਉਂਕਿ ਉਹ ਪਰਮੇਸ਼ੁਰ ਦੀ ਇੱਛਾ ਅਤੇ ਅੰਤ ਦੇ ਦਿਨਾਂ ਵਿੱਚ ਮਨੁੱਖਜਾਤੀ ਪ੍ਰਤੀ ਪਰਮੇਸ਼ੁਰ ਵੱਲੋਂ ਦਿਖਾਈ ਜਾਣ ਵਾਲੀ ਚਿੰਤਾ ਦਾ ਪ੍ਰਤੀਕ ਹੈ। ਭਾਵੇਂ ਤੂੰ ਉਸ ਦੇ ਵਚਨਾਂ ਨੂੰ ਸੁਣ ਨਹੀਂ ਸਕਦਾ ਜਿਨ੍ਹਾਂ ਨਾਲ ਅਕਾਸ਼ ਅਤੇ ਧਰਤੀ ਹਿੱਲਦੇ ਜਾਪਦੇ ਹਨ ਜਾਂ ਤੂੰ ਉਸ ਦੀਆਂ ਬਲਦੀਆਂ ਲਾਟਾਂ ਵਰਗੀਆਂ ਅੱਖਾਂ ਨਹੀਂ ਦੇਖ ਸਕਦਾ, ਅਤੇ ਭਾਵੇਂ ਤੂੰ ਉਸ ਦੇ ਲੋਹੇ ਦੇ ਡੰਡੇ ਦੀ ਤਾੜਨਾ ਨੂੰ ਮਹਿਸੂਸ ਨਹੀਂ ਕਰ ਸਕਦਾ, ਫਿਰ ਵੀ ਤੂੰ ਉਸ ਦੇ ਵਚਨਾਂ ਤੋਂ ਇਹ ਸੁਣ ਸਕਦਾ ਹੈਂ ਕਿ ਪਰਮੇਸ਼ੁਰ ਕ੍ਰੋਧ ਵਿੱਚ ਹੈ ਅਤੇ ਜਾਣ ਸਕਦਾ ਹੈਂ ਕਿ ਪਰਮੇਸ਼ੁਰ ਮਨੁੱਖਜਾਤੀ ਲਈ ਦਯਾ ਵਿਖਾ ਰਿਹਾ ਹੈ; ਤੂੰ ਪਰਮੇਸ਼ਰ ਦੀ ਧਰਮੀ ਅਵਸਥਾ ਅਤੇ ਉਸ ਦੀ ਬੁੱਧ ਨੂੰ ਦੇਖ ਸਕਦਾ ਹੈਂ, ਅਤੇ, ਇਸ ਤੋਂ ਇਲਾਵਾ ਸਮੁੱਚੀ ਮਨੁੱਖਜਾਤੀ ਲਈ ਪਰਮੇਸ਼ੁਰ ਦੀ ਚਿੰਤਾ ਨੂੰ ਸਮਝ ਸਕਦਾ ਹੈਂ। ਅੰਤ ਦੇ ਦਿਨਾਂ ਵਿੱਚ ਪਰਮੇਸ਼ੁਰ ਦਾ ਕੰਮ ਮਨੁੱਖ ਨੂੰ ਅਕਾਸ਼ ਦੇ ਪਰਮੇਸ਼ੁਰ ਨੂੰ ਧਰਤੀ ’ਤੇ ਇਨਸਾਨਾਂ ਦਰਮਿਆਨ ਵਿਚਰਦੇ ਹੋਏ ਦੇਖਣ ਦੀ ਅਨੁਮਤੀ ਦੇਣਾ ਅਤੇ ਇਨਸਾਨ ਨੂੰ ਪਰਮੇਸ਼ੁਰ ਨੂੰ ਜਾਣਨ, ਉਸ ਦੀ ਆਗਿਆਕਾਰੀ ਕਰਨ, ਸਤਿਕਾਰ ਕਰਨ ਅਤੇ ਪਿਆਰ ਕਰਨ ਦੇ ਸਮਰੱਥ ਬਣਾਉਣਾ ਹੈ। ਇਸੇ ਲਈ ਉਹ ਦੂਜੀ ਵਾਰ ਦੇਹਧਾਰੀ ਰੂਪ ਵਿੱਚ ਪਰਤਿਆ ਹੈ। ਹਾਲਾਂਕਿ ਅੱਜ ਮਨੁੱਖ ਜੋ ਦੇਖ ਰਿਹਾ ਹੈ ਉਹ, ਉਹ ਪਰਮੇਸ਼ੁਰ ਹੈ ਜੋ ਇਨਸਾਨ ਵਰਗਾ ਹੀ ਹੈ, ਇੱਕ ਨੱਕ ਅਤੇ ਦੋ ਅੱਖਾਂ ਵਾਲਾ ਪਰਮੇਸ਼ੁਰ, ਅਤੇ ਇੱਕ ਸਾਧਾਰਣ ਪਰਮੇਸ਼ੁਰ, ਪਰ ਅੰਤ ਵਿੱਚ ਪਰਮੇਸ਼ੁਰ ਤੁਹਾਨੂੰ ਦਿਖਾਏਗਾ ਕਿ ਜੇ ਇਸ ਵਿਅਕਤੀ ਦੀ ਹੋਂਦ ਨਾ ਹੁੰਦੀ ਤਾਂ ਸਵਰਗ ਅਤੇ ਧਰਤੀ ਵਿੱਚ ਜ਼ਬਰਦਸਤ ਤਬਦੀਲੀ ਆ ਗਈ ਹੁੰਦੀ; ਜੇ ਇਹ ਵਿਅਕਤੀ ਨਾ ਹੁੰਦਾ ਤਾਂ ਅਕਾਸ਼ ਫਿੱਕਾ ਪੈ ਜਾਂਦਾ, ਧਰਤੀ ਤੇ ਹਨੇਰਗਰਦੀ ਫੈਲ ਜਾਂਦੀ; ਅਤੇ ਸਮੁੱਚੀ ਮਨੁੱਖਜਾਤੀ ਅਕਾਲ ਅਤੇ ਮਹਾਂਮਾਰੀਆਂ ਦਰਮਿਆਨ ਜੀਅ ਰਹੀ ਹੁੰਦੀ। ਉਹ ਤੁਹਾਨੂੰ ਦਿਖਾਏਗਾ ਕਿ ਜੇ ਦੇਹਧਾਰੀ ਪਰਮੇਸ਼ੁਰ ਅੰਤ ਦੇ ਦਿਨਾਂ ਵਿੱਚ ਤੁਹਾਨੂੰ ਬਚਾਉਣ ਲਈ ਨਾ ਆਇਆ ਹੁੰਦਾ, ਤਾਂ ਪਰਮੇਸ਼ੁਰ ਨੇ ਬਹੁਤ ਸਮਾਂ ਪਹਿਲਾਂ ਸਮੁੱਚੀ ਮਨੁੱਖਜਾਤੀ ਦਾ ਨਰਕ ਵਿੱਚ ਨਾਸ਼ ਕਰ ਦਿੱਤਾ ਹੁੰਦਾ; ਜੇ ਇਹ ਦੇਹਧਾਰੀ ਰੂਪ ਨਾ ਹੁੰਦਾ, ਤਾਂ ਤੁਸੀਂ ਹਮੇਸ਼ਾਂ ਲਈ ਕੱਟੜ ਪਾਪੀ ਬਣ ਗਏ ਹੁੰਦੇ, ਅਤੇ ਸਦਾ ਲਈ ਲਾਸ਼ਾਂ ਵਾਂਗ ਹੋ ਜਾਂਦੇ। ਤੁਹਾਨੂੰ ਪਤਾ ਹੋਣਾ ਚਾਹੀਦਾ ਹੈ ਜੇ ਇਹ ਦੇਹਧਾਰੀ ਰੂਪ ਨਾ ਹੁੰਦਾ ਤਾਂ, ਸਾਰੀ ਮਨੁੱਖਜਾਤੀ ਨੂੰ ਇੱਕ ਨਿਸ਼ਚਿਤ ਬਿਪਤਾ ਦਾ ਸਾਹਮਣਾ ਕਰਨਾ ਪੈਂਦਾ ਅਤੇ ਇਸ ਦਾ ਹੋਰ ਵੀ ਗੰਭੀਰ ਸਜ਼ਾ ਤੋਂ ਬਚਣਾ ਅਸੰਭਵ ਹੁੰਦਾ ਜੋ ਕਿ ਪਰਮੇਸ਼ੁਰ ਅੰਤ ਦੇ ਦਿਨਾਂ ਵਿੱਚ ਮਨੁੱਖਜਾਤੀ ਨੂੰ ਦਿੰਦਾ ਹੈ। ਜੇ ਇਸ ਸਾਧਾਰਣ ਵਿਅਕਤੀ ਨੇ ਜਨਮ ਨਾ ਲਿਆ ਹੁੰਦਾ, ਤੁਸੀਂ ਸਭ ਅਜਿਹੀ ਸਥਿਤੀ ਵਿੱਚ ਹੁੰਦੇ ਜਿੱਥੇ ਤੁਸੀਂ ਜੀਵਨ ਲਈ ਭੀਖ ਮੰਗਦੇ ਪਰ ਜੀਉਣ ਦੇ ਕਾਬਿਲ ਨਾ ਹੁੰਦੇ ਅਤੇ ਮੌਤ ਲਈ ਦੁਆ ਕਰਦੇ ਪਰ ਮਰ ਨਾ ਸਕਦੇ, ਜੇ ਇਹ ਦੇਹਧਾਰੀ ਰੂਪ ਨਾ ਹੁੰਦਾ, ਤਾਂ ਤੁਸੀਂ ਸੱਚਾਈ ਨੂੰ ਪ੍ਰਾਪਤ ਕਰਨ ਦੇ ਯੋਗ ਨਾ ਹੁੰਦੇ ਅਤੇ ਅੱਜ ਪਰਮੇਸ਼ੁਰ ਦੇ ਸਿੰਘਾਸਣ ਸਾਹਮਣੇ ਨਾ ਆਉਂਦੇ, ਸਗੋਂ ਇਸ ਦੀ ਬਜਾਇ, ਤੁਹਾਨੂੰ ਆਪਣੇ ਘੋਰ ਪਾਪਾਂ ਕਰਕੇ ਪਰਮੇਸ਼ੁਰ ਤੋਂ ਸਜ਼ਾ ਮਿਲੀ ਹੁੰਦੀ। ਕੀ ਤੁਹਾਨੂੰ ਪਤਾ ਹੈ ਜੇ ਪਰਮੇਸ਼ੁਰ ਦੇਹ ਵਿੱਚ ਨਾ ਪਰਤਿਆ ਹੁੰਦਾ ਤਾਂ ਕਿਸੇ ਕੋਲ ਵੀ ਮੁਕਤੀ ਦਾ ਮੌਕਾ ਨਾ ਹੁੰਦਾ; ਜੇ ਇਹ ਇਸ ਦੇਹਧਾਰੀ ਰੂਪ ਵਜੋਂ ਨਾ ਆਇਆ ਹੁੰਦਾ, ਪਰਮੇਸ਼ੁਰ ਨੇ ਬਹੁਤ ਪਹਿਲਾਂ ਇਸ ਪੁਰਾਣੇ ਯੁੱਗ ਦਾ ਅੰਤ ਕਰ ਦਿੱਤਾ ਹੁੰਦਾ? ਅਜਿਹਾ ਹੋਣ ਦੇ ਨਾਤੇ, ਕੀ ਤੁਸੀਂ ਅਜੇ ਵੀ ਪਰਮੇਸ਼ੁਰ ਦੇ ਦੂਜੇ ਦੇਹਧਾਰੀ ਰੂਪ ਨੂੰ ਨਕਾਰ ਸਕਦੇ ਹੋ? ਕਿਉਂਕਿ ਤੁਸੀਂ ਇਸ ਸਧਾਰਣ ਮਨੁੱਖ ਤੋਂ ਕਈ ਸਾਰੇ ਲਾਭ ਲੈ ਸਕਦੇ ਹੋ, ਤਾਂ ਤੁਸੀਂ ਖੁਸ਼ੀ ਖੁਸ਼ੀ ਇਸ ਨੂੰ ਸਵੀਕਾਰ ਕਿਉਂ ਨਹੀਂ ਕਰੋਗੇ?

ਪਰਮੇਸ਼ੁਰ ਦਾ ਕੰਮ ਕੁਝ ਅਜਿਹਾ ਹੈ ਜਿਸ ਨੂੰ ਤੂੰ ਸਮਝ ਨਹੀਂ ਸਕਦਾ। ਜੇ ਤੂੰ ਨਾਂ ਤਾਂ ਪੂਰੀ ਤਰ੍ਹਾਂ ਨਾਲ ਇਹ ਸਮਝ ਸਕਦਾ ਹੈਂ ਕਿ ਤੇਰੀ ਚੋਣ ਸਹੀ ਹੈ ਜਾਂ ਨਹੀਂ, ਅਤੇ ਨਾਂ ਹੀ ਇਹ ਜਾਣ ਸਕਦਾ ਹੈਂ ਕਿ ਪਰਮੇਸ਼ੁਰ ਦਾ ਕੰਮ ਸਫਲ ਹੋ ਸਕਦਾ ਹੈ ਜਾਂ ਨਹੀਂ, ਤਾਂ ਤੂੰ ਆਪਣੀ ਕਿਸਮਤ ਕਿਉਂ ਨਹੀਂ ਅਜਮਾਉਂਦਾ ਅਤੇ ਵੇਖਦਾ ਕਿ ਇਹ ਆਮ ਵਿਅਕਤੀ ਤੇਰੇ ਲਈ ਮਦਦਗਾਰ ਹੋ ਸਕਦਾ ਹੈ, ਅਤੇ ਕੀ ਪਰਮੇਸ਼ੁਰ ਨੇ ਅਸਲ ਵਿੱਚ ਮਹਾਨ ਕੰਮ ਕੀਤਾ ਹੈ? ਪਰ, ਮੈਂ ਤੈਨੂੰ ਦੱਸਣਾ ਚਾਹੁੰਦਾ ਹਾਂ ਕਿ ਨੂਹ ਦੇ ਸਮੇਂ ਵਿੱਚ, ਮਨੁੱਖ ਸਿਰਫ਼ ਖਾਣ ਪੀਣ ਅਤੇ ਵਿਆਹ ਕਰਨ ਵਿੱਚ ਇਸ ਹੱਦ ਤਕ ਰੁਝਿਆ ਹੋਇਆ ਸੀ ਕਿ ਪਰਮੇਸ਼ੁਰ ਲਈ ਇਹ ਦੇਖਣਾ ਅਸਹਿ ਸੀ, ਇਸ ਲਈ ਉਸਨੇ ਮਨੁੱਖਜਾਤੀ ਨੂੰ ਨਸ਼ਟ ਕਰਨ ਲਈ ਵੱਡੀ ਜਲ ਪਰਲੋ ਧਰਤੀ ’ਤੇ ਭੇਜੀ, ਇਸ ਵਿੱਚ ਸਿਰਫ਼ ਨੂਹ ਦੇ ਅੱਠ ਲੋਕਾਂ ਦੇ ਪਰਿਵਾਰ ਅਤੇ ਹਰ ਕਿਸਮ ਦੇ ਪੰਛੀਆਂ ਅਤੇ ਜਾਨਵਰਾਂ ਨੂੰ ਬਚਾ ਲਿਆ ਗਿਆ। ਹਾਲਾਂਕਿ, ਅੰਤ ਦੇ ਦਿਨਾਂ ਵਿੱਚ, ਪਰਮੇਸ਼ੁਰ ਦੁਆਰਾ ਬਚਾਏ ਜਾਣ ਵਾਲੇ ਲੋਕ ਉਹ ਸਾਰੇ ਹਨ ਜੋ ਅੰਤ ਤਕ ਉਸ ਦੇ ਵਫ਼ਾਦਾਰ ਰਹੇ ਹਨ। ਹਾਲਾਂਕਿ ਦੋਵੇਂ ਯੁੱਗ ਬਹੁਤ ਜ਼ਿਆਦਾ ਭ੍ਰਿਸ਼ਟਤਾ ਦਾ ਸਮਾਂ ਸਨ ਜੋ ਪਰਮੇਸ਼ੁਰ ਲਈ ਦੇਖਣਾ ਅਸਹਿ ਸੀ, ਅਤੇ ਦੋਹਾਂ ਯੁਗਾਂ ਦੀ ਮਨੁੱਖਜਾਤੀ ਇੰਨੀ ਭ੍ਰਿਸ਼ਟ ਗਈ ਸੀ ਕਿ ਉਨ੍ਹਾਂ ਪਰਮੇਸ਼ੁਰ ਨੂੰ ਆਪਣਾ ਪ੍ਰਭੂ ਮੰਨਣ ਤੋਂ ਇਨਕਾਰ ਕਰ ਦਿੱਤਾ, ਪਰ ਪਰਮੇਸ਼ੁਰ ਨੇ ਸਿਰਫ਼ ਨੂਹ ਦੇ ਸਮੇਂ ਵਿੱਚ ਲੋਕਾਂ ਦਾ ਵਿਨਾਸ਼ ਕੀਤਾ। ਦੋਹਾਂ ਯੁਗਾਂ ਦੀ ਮਨੁੱਖਜਾਤੀ ਨੇ ਪਰਮੇਸ਼ੁਰ ਨੂੰ ਬਹੁਤ ਤਕਲੀਫ਼ ਦਿੱਤੀ ਹੈ, ਫਿਰ ਵੀ ਪਰਮੇਸ਼ੁਰ ਨੇ ਹੁਣ ਤਕ ਅੰਤ ਦੇ ਦਿਨਾਂ ਦੇ ਮਨੁੱਖਾਂ ਨਾਲ ਧੀਰਜ ਬਣਾਈ ਰੱਖਿਆ ਹੈ। ਅਜਿਹਾ ਕਿਉਂ? ਕੀ ਤੁਹਾਨੂੰ ਕਦੇ ਇਸ ਗੱਲ ਦੀ ਹੈਰਾਨੀ ਨਹੀਂ ਹੋਈ ਕਿ ਕਿਉਂ? ਜੇ ਤੁਸੀਂ ਸੱਚਮੁੱਚ ਇਹ ਨਹੀਂ ਜਾਣਦੇ, ਤਾਂ ਮੈਂ ਤੁਹਾਨੂੰ ਦੱਸਣਾ ਚਾਹੁੰਦਾ ਹਾਂ। ਪਰਮੇਸ਼ੁਰ ਅੰਤ ਦੇ ਦਿਨਾਂ ਵਿੱਚ ਲੋਕਾਂ ’ਤੇ ਕਿਰਪਾ ਰੱਖ ਰਿਹਾ ਹੈ ਇਸਦਾ ਕਾਰਣ ਇਹ ਨਹੀਂ ਹੈ ਕਿ ਉਹ ਨੂਹ ਦੇ ਸਮੇਂ ਦੇ ਲੋਕਾਂ ਦੇ ਮੁਕਾਬਲੇ ਘੱਟ ਭ੍ਰਿਸ਼ਟ ਹਨ, ਜਾਂ ਉਨ੍ਹਾਂ ਨੇ ਪਰਮੇਸ਼ੁਰ ਅੱਗੇ ਪਛਤਾਵੇ ਦਾ ਪ੍ਰਗਟਾਵਾ ਕੀਤਾ ਹੈ, ਇਹ ਸੋਚਣਾ ਤਾਂ ਦੂਰ ਦੀ ਗੱਲ ਰਹੀ ਕਿ ਅੰਤਿਮ ਦਿਨਾਂ ਵਿੱਚ ਤਕਨਾਲੋਜੀ ਇੰਨੀ ਜ਼ਿਆਦਾ ਆਧੁਨਿਕ ਹੋ ਚੁੱਕੀ ਹੈ ਕਿ ਪਰਮੇਸ਼ੁਰ ਉਨ੍ਹਾਂ ਨੂੰ ਨਸ਼ਟ ਕਰਨ ਵਿੱਚ ਅਸਮਰਥ ਹੈ। ਸਗੋਂ, ਇਹ ਇਸ ਲਈ ਹੈ ਕਿਉਂਕਿ ਪਰਮੇਸ਼ੁਰ ਕੋਲ ਅੰਤ ਦੇ ਦਿਨਾਂ ਵਿੱਚ ਲੋਕਾਂ ਦੇ ਸਮੂਹ ਵਿੱਚ ਕਰਨ ਲਈ ਕੰਮ ਹੈ, ਅਤੇ ਇਹ ਵੀ ਕਿ ਪਰਮੇਸ਼ੁਰ ਆਪਣੇ ਦੇਹਧਾਰੀ ਰੂਪ ਵਿੱਚ ਆਪਣੇ ਆਪ ਹੀ ਇਹ ਕੰਮ ਕਰਨਾ ਚਾਹੁੰਦਾ ਹੈ। ਇਸ ਦੇ ਇਲਾਵਾ, ਪਰਮੇਸ਼ੁਰ ਇਸ ਸਮੂਹ ਦੇ ਇੱਕ ਭਾਗ ਨੂੰ ਆਪਣੀ ਮੁਕਤੀ ਦੇ ਸਾਧਨ ਅਤੇ ਉਸ ਦੀ ਪ੍ਰਬੰਧਨ ਦੀ ਯੋਜਨਾ ਦੇ ਫਲ ਬਣਨ ਵਜੋਂ ਚੁਣਨਾ ਚਾਹੁੰਦਾ ਹੈ, ਅਤੇ ਇਨ੍ਹਾਂ ਲੋਕਾਂ ਨੂੰ ਅਗਲੇ ਯੁੱਗ ਵਿੱਚ ਲਿਆਉਣਾ ਚਾਹੁੰਦਾ ਹੈ। ਇਸ ਲਈ, ਭਾਵੇਂ ਕੁਝ ਵੀ ਹੋਏ, ਪਰਮੇਸ਼ੁਰ ਦੁਆਰਾ ਅਦਾ ਕੀਤੀ ਗਈ ਇਹ ਕੀਮਤ ਸਮੁੱਚੇ ਤੌਰ ’ਤੇ ਉਸ ਕੰਮ ਦੀ ਤਿਆਰੀ ਲਈ ਹੈ ਜੋ ਉਸ ਦਾ ਦੇਹਧਾਰੀ ਅਵਤਾਰ ਅੰਤ ਦੇ ਦਿਨਾਂ ਵਿੱਚ ਕਰੇਗਾ। ਇਹ ਤੱਥ ਕਿ ਤੁਸੀਂ ਅੱਜ ਦੇ ਦਿਨ ਤਕ ਪਹੁੰਚੇ ਹੋ, ਇਹ ਇਸੇ ਦੇਹ ਦੀ ਬਦੌਲਤ ਹੈ। ਪਰਮੇਸ਼ੁਰ ਦੇਹ ਵਿੱਚ ਰਹਿੰਦਾ ਹੈ, ਇਸੇ ਕਾਰਣ ਤੁਹਾਡੇ ਕੋਲ ਬਚਣ ਦਾ ਮੌਕਾ ਹੈ। ਇਹ ਸਾਰੀ ਖੁਸ਼ਕਿਸਮਤੀ ਇਸ ਆਮ ਵਿਅਕਤੀ ਦੇ ਕਾਰਣ ਪ੍ਰਾਪਤ ਹੋਈ ਹੈ। ਸਿਰਫ਼ ਇਹ ਨਹੀਂ, ਸਗੋਂ ਅੰਤ ਵਿੱਚ, ਹਰੇਕ ਕੌਮ ਇਸ ਆਮ ਵਿਅਕਤੀ ਦੀ ਉਪਾਸਨਾ ਕਰੇਗੀ, ਨਾਲ ਹੀ ਨਾਲ ਇਸ ਸਾਧਾਰਣ ਵਿਅਕਤੀ ਦਾ ਧੰਨਵਾਦ ਕਰੇਗੀ ਅਤੇ ਉਸ ਦੀ ਆਗਿਆ ਦਾ ਪਾਲਣ ਕਰੇਗੀ, ਕਿਉਂਕਿ ਇਹੀ ਸੱਚਾਈ ਹੈ, ਜ਼ਿੰਦਗੀ ਹੈ, ਅਤੇ ਉਸ ਦੁਆਰਾ ਲਿਆਂਦਾ ਗਿਆ ਉਹ ਰਾਹ ਹੈ ਜਿਸਨੇ ਮਨੁੱਖਜਾਤੀ ਨੂੰ ਬਚਾਇਆ ਹੈ, ਇਨਸਾਨ ਅਤੇ ਪਰਮੇਸ਼ੁਰ ਵਿਚਕਾਰ ਟਕਰਾਅ ਨੂੰ ਸੁਲਝਾਇਆ ਹੈ, ਉਨ੍ਹਾਂ ਦਰਮਿਆਨ ਦੂਰੀ ਨੂੰ ਘੱਟ ਕੀਤਾ ਹੈ, ਅਤੇ ਪਰਮੇਸ਼ੁਰ ਅਤੇ ਇਨਸਾਨ ਦੇ ਵਿਚਾਰਾਂ ਵਿਚਕਾਰ ਸੰਪਰਕ ਸਥਾਪਿਤ ਕੀਤਾ ਹੈ। ਇਹ ਉਹ ਵੀ ਹੈ ਜਿਸਨੇ ਪਰਮੇਸ਼ੁਰ ਲਈ ਹੋਰ ਵੀ ਜ਼ਿਆਦਾ ਮਹਿਮਾ ਪ੍ਰਾਪਤ ਕੀਤੀ ਹੈ। ਕੀ ਅਜਿਹਾ ਆਮ ਇਨਸਾਨ ਤੇਰੇ ਵਿਸ਼ਵਾਸ ਅਤੇ ਸ਼ਰਧਾ ਦੇ ਯੋਗ ਨਹੀਂ ਹੈ? ਕੀ ਅਜਿਹੇ ਸਾਧਾਰਣ ਦੇਹਧਾਰੀ ਨੂੰ ਮਸੀਹ ਨਹੀਂ ਕਿਹਾ ਜਾ ਸਕਦਾ? ਕੀ ਅਜਿਹਾ ਆਮ ਇਨਸਾਨ ਮਨੁੱਖਾਂ ਦਰਮਿਆਨ ਪਰਮੇਸ਼ੁਰ ਦਾ ਪ੍ਰਗਟਾਵਾ ਨਹੀਂ ਬਣ ਸਕਦਾ? ਕੀ ਅਜਿਹਾ ਵਿਅਕਤੀ, ਜਿਸਨੇ ਮਨੁੱਖਜਾਤੀ ਨੂੰ ਤਬਾਹੀ ਤੋਂ ਬਚਾਇਆ ਹੈ, ਤੁਹਾਡੇ ਪਿਆਰ ਅਤੇ ਤੁਹਾਡੀ ਉਸ ਉੱਪਰ ਵਿਸ਼ਵਾਸ ਕਰਨ ਦੀ ਇੱਛਾ ਦਾ ਹੱਕਦਾਰ ਨਹੀਂ ਹੈ? ਜੇ ਤੁਸੀਂ ਉਸ ਦੇ ਮੁਹੋਂ ਨਿਕਲੇ ਸੱਚੇ ਵਚਨਾਂ ਨੂੰ ਨਕਾਰਦੇ ਹੋ ਅਤੇ ਤੁਹਾਡੇ ਦਰਮਿਆਨ ਉਸ ਦੀ ਹੋਂਦ ਤੋਂ ਨਫ਼ਰਤ ਕਰਦੇ ਹੋ, ਤਾਂ ਅੰਤ ਵਿੱਚ ਤੁਹਾਡਾ ਕੀ ਬਣੇਗਾ?

ਅੰਤ ਦੇ ਦਿਨਾਂ ਵਿੱਚ ਪਰਮੇਸ਼ੁਰ ਦਾ ਸਾਰਾ ਕੰਮ ਇਸ ਸਧਾਰਣ ਵਿਅਕਤੀ ਰਾਹੀਂ ਕੀਤਾ ਜਾਣਾ ਹੈ। ਉਹ ਤੈਨੂੰ ਸਭ ਕੁਝ ਬਖਸ਼ੇਗਾ, ਅਤੇ ਇਸ ਦੇ ਇਲਾਵਾ, ਉਹ ਤੇਰੇ ਨਾਲ ਸੰਬੰਧਤ ਹਰ ਫੈਸਲਾ ਕਰਨ ਦੇ ਵੀ ਸਮਰੱਥ ਹੋਏਗਾ। ਕੀ ਅਜਿਹਾ ਵਿਅਕਤੀ ਉਹ ਬਣ ਸਕਦਾ ਹੈ ਜੋ ਤੁਸੀਂ ਮੰਨਦੇ ਹੋ ਕਿ ਉਹ ਬਣੇ: ਇੰਨਾ ਸਾਧਾਰਣ ਵਿਅਕਤੀ ਜੋ ਜ਼ਿਕਰ ਦੇ ਵੀ ਕਾਬਿਲ ਨਹੀਂ ਹੈ? ਕੀ ਉਸ ਦੀ ਸੱਚਾਈ ਤੁਹਾਨੂੰ ਪੂਰੀ ਤਰ੍ਹਾਂ ਨਾਲ ਯਕੀਨ ਦੁਆਉਣ ਲਈ ਕਾਫੀ ਨਹੀਂ ਹੈ? ਕੀ ਉਸ ਦੇ ਕਾਰਜਾਂ ਦੀ ਸਾਖੀ ਤੁਹਾਨੂੰ ਪੂਰੀ ਤਰ੍ਹਾਂ ਨਾਲ ਯਕੀਨ ਦੁਆਉਣ ਲਈ ਕਾਫੀ ਨਹੀਂ ਹੈ? ਜਾਂ ਕੀ ਉਹ ਰਾਹ ਜਿਸ ਉੱਪਰ ਉਹ ਤੁਹਾਨੂੰ ਲਿਜਾ ਰਿਹਾ ਹੈ ਤੁਹਾਡੇ ਚੱਲਣ ਦੇ ਯੋਗ ਨਹੀਂ ਹੈ? ਸਭ ਕੁਝ ਕਹਿਣ ਅਤੇ ਕਰਨ ਤੋਂ ਬਾਅਦ, ਤੁਹਾਡੇ ਕੋਲ ਉਸ ਨਾਲ ਘਿਰਣਾ ਕਰਨ, ਉਸ ਨੂੰ ਆਪਣੇ ਤੋਂ ਦੂਰ ਕਰਨ ਅਤੇ ਉਸ ਤੋਂ ਦੂਰ ਰਹਿਣ ਦਾ ਕੀ ਕਾਰਣ ਹੈ? ਇਹੀ ਉਹ ਵਿਅਕਤੀ ਹੈ ਜੋ ਸੱਚਾਈ ਨੂੰ ਪਰਗਟ ਕਰਦਾ ਹੈ, ਇਹੀ ਉਹ ਵਿਅਕਤੀ ਹੈ ਜੋ ਸੱਚਾਈ ਮੁਹੱਈਆ ਕਰਦਾ ਹੈ, ਅਤੇ ਇਹੀ ਉਹ ਵਿਅਕਤੀ ਹੈ ਜੋ ਤੁਹਾਨੂੰ ਪੈਰੋਕਾਰ ਬਣਨ ਲਈ ਰਾਹ ਪ੍ਰਦਾਨ ਕਰਦਾ ਹੈ। ਕੀ ਇਹ ਹੋ ਸਕਦਾ ਹੈ ਕਿ ਤੁਸੀਂ ਅਜੇ ਵੀ ਇਨ੍ਹਾਂ ਸੱਚਾਈਆਂ ਅੰਦਰ ਪਰਮੇਸ਼ੁਰ ਦੇ ਕੰਮ ਦੀਆਂ ਨਿਸ਼ਾਨੀਆਂ ਲੱਭਣ ਵਿੱਚ ਅਸਮਰਥ ਹੋ? ਯਿਸੂ ਦੇ ਕੰਮ ਦੇ ਬਿਨਾਂ, ਮਨੁੱਖਜਾਤੀ ਸਲੀਬ ਤੋਂ ਹੇਠਾਂ ਨਹੀਂ ਆ ਸਕਦੀ ਸੀ, ਪਰ ਅੱਜ ਦੇ ਦੇਹਧਾਰੀ ਰੂਪ ਤੋਂ ਬਿਨਾਂ, ਉਹ ਲੋਕ ਜੋ ਸਲੀਬ ਤੋਂ ਹੇਠਾਂ ਆਏ ਹਨ ਕਦੇ ਵੀ ਪਰਮੇਸ਼ੁਰ ਦੀ ਪ੍ਰਵਾਨਗੀ ਹਾਸਿਲ ਨਹੀਂ ਕਰ ਸਕਦੇ ਸਨ ਜਾਂ ਨਵੇਂ ਯੁੱਗ ਵਿੱਚ ਪ੍ਰਵੇਸ਼ ਨਹੀਂ ਕਰ ਸਕਦੇ ਸਨ। ਇਸ ਸਾਧਾਰਣ ਵਿਅਕਤੀ ਦੀ ਆਮਦ ਤੋਂ ਬਿਨਾਂ, ਤੁਹਾਨੂੰ ਕਦੇ ਵੀ ਪਰਮੇਸ਼ੁਰ ਦਾ ਸੱਚਾ ਸਰੂਪ ਦੇਖਣ ਦਾ ਮੌਕਾ ਨਾ ਮਿਲਦਾ ਅਤੇ ਨਾ ਹੀ ਤੁਸੀਂ ਇਸ ਦੇ ਯੋਗ ਹੁੰਦੇ, ਕਿਉਂਕਿ ਤੁਸੀਂ ਸਾਰੇ ਉਨ੍ਹਾਂ ਵਸਤਾਂ ਵਾਂਗ ਹੋ ਜੋ ਬਹੁਤ ਪਹਿਲਾਂ ਨਸ਼ਟ ਹੋ ਜਾਣੀਆਂ ਚਾਹੀਦੀਆਂ ਸਨ। ਪਰਮੇਸ਼ੁਰ ਦੇ ਦੂਜੇ ਦੇਹਧਾਰੀ ਰੂਪ ਦੇ ਆਉਣ ਨਾਲ, ਪਰਮੇਸ਼ੁਰ ਨੇ ਤੁਹਾਨੂੰ ਮਾਫ਼ ਕਰ ਦਿੱਤਾ ਹੈ, ਅਤੇ ਤੁਹਾਡੇ ’ਤੇ ਦਯਾ ਦਿਖਾਈ ਹੈ। ਇਸ ਦੇ ਬਾਵਜੂਦ, ਅੰਤ ਵਿੱਚ ਮੈਂ ਤੁਹਾਨੂੰ ਇਨ੍ਹਾਂ ਸ਼ਬਦਾਂ ਦੇ ਨਾਲ ਛੱਡਣਾ ਚਾਹਾਂਗਾ; ਇਹ ਸਧਾਰਣ ਮਨੁੱਖ ਜੋ ਦੇਹਧਾਰੀ ਪਰਮੇਸ਼ੁਰ ਹੈ, ਤੁਹਾਡੇ ਲਈ ਬੇਹੱਦ ਮਹੱਤਵਪੂਰਣ ਹੈ। ਇਹ ਉਹ ਮਹਾਨ ਕਾਰਜ ਹੈ ਜੋ ਪਰਮੇਸ਼ੁਰ ਨੇ ਪਹਿਲਾਂ ਹੀ ਮਨੁੱਖਾਂ ਦਰਮਿਆਨ ਕੀਤਾ ਹੈ।


ਸਿਰਫ਼ ਆਖਰੀ ਦਿਨਾਂ ਦਾ ਮਸੀਹ ਹੀ ਮਨੁੱਖ ਨੂੰ ਸਦੀਵੀ ਜ਼ਿੰਦਗੀ ਦਾ ਰਾਹ ਦੇ ਸਕਦਾ ਹੈ

ਜ਼ਿੰਦਗੀ ਦਾ ਰਾਹ ਕੋਈ ਅਜਿਹੀ ਚੀਜ਼ ਨਹੀਂ ਜਿਸ ’ਤੇ ਹਰ ਕੋਈ ਅਧਿਕਾਰ ਕਰ ਸਕਦਾ ਹੈ, ਨਾ ਹੀ ਇਹ ਅਜਿਹੀ ਚੀਜ਼ ਹੈ ਜਿਸ ਨੂੰ ਹਰ ਕੋਈ ਅਸਾਨੀ ਨਾਲ ਪ੍ਰਾਪਤ ਕਰ ਸਕਦਾ ਹੈ। ਇਸ ਦਾ ਕਾਰਨ ਹੈ ਕਿ ਸਿਰਫ਼ ਪਰਮੇਸ਼ੁਰ ਜ਼ਿੰਦਗੀ ਪ੍ਰਦਾਨ ਕਰ ਸਕਦਾ ਹੈ, ਕਹਿਣ ਦਾ ਭਾਵ ਹੈ ਕਿ, ਸਿਰਫ਼ ਖ਼ੁਦ ਪਰਮੇਸ਼ੁਰ ਦਾ ਜ਼ਿੰਦਗੀ ਦੇ ਤੱਤ ਉੱਪਰ ਅਧਿਕਾਰ ਹੈ, ਅਤੇ ਸਿਰਫ਼ ਖ਼ੁਦ ਪਰਮੇਸ਼ੁਰ ਦੇ ਕੋਲ ਜ਼ਿੰਦਗੀ ਦਾ ਰਾਹ ਹੈ। ਅਤੇ ਇਸ ਕਰਕੇ ਸਿਰਫ਼ ਪਰਮੇਸ਼ੁਰ ਜ਼ਿੰਦਗੀ ਦਾ ਸੋਮਾ ਹੈ, ਅਤੇ ਜ਼ਿੰਦਗੀ ਦੇ ਜੀਉਂਦੇ ਜਲ ਦਾ ਚਸ਼ਮਾ ਹੈ। ਜਦੋਂ ਤੋਂ ਉਸ ਨੇ ਸੰਸਾਰ ਦੀ ਸਿਰਜਣਾ ਕੀਤੀ ਹੈ, ਪਰਮੇਸ਼ੁਰ ਨੇ ਬਹੁਤ ਸਾਰਾ ਕੰਮ ਕੀਤਾ ਹੈ ਜਿਸ ਵਿੱਚ ਜ਼ਿੰਦਗੀ ਦੀ ਸਜੀਵਤਾ ਸ਼ਾਮਲ ਹੈ, ਉਸ ਨੇ ਬਹੁਤ ਸਾਰਾ ਅਜਿਹਾ ਕੰਮ ਕੀਤਾ ਹੈ ਜੋ ਮਨੁੱਖ ਨੂੰ ਜ਼ਿੰਦਗੀ ਦਿੰਦਾ ਹੈ, ਅਤੇ ਉਸ ਨੇ ਬਹੁਤ ਵੱਡੀ ਕੀਮਤ ਅਦਾ ਕੀਤੀ ਹੈ ਤਾਂ ਕਿ ਮਨੁੱਖ ਜ਼ਿੰਦਗੀ ਪ੍ਰਾਪਤ ਕਰ ਸਕੇ। ਇਸ ਦਾ ਕਾਰਨ ਇਹ ਹੈ ਕਿ ਉਹ ਖ਼ੁਦ ਸਦੀਵੀ ਜ਼ਿੰਦਗੀ ਹੈ, ਅਤੇ ਖ਼ੁਦ ਪਰਮੇਸ਼ੁਰ ਉਹ ਰਾਹ ਹੈ ਜਿਸ ਦੁਆਰਾ ਮਨੁੱਖ ਨੂੰ ਮੁੜ ਸੁਰਜੀਤ ਕੀਤਾ ਜਾਂਦਾ ਹੈ। ਪਰਮੇਸ਼ੁਰ ਕਦੇ ਵੀ ਮਨੁੱਖ ਦੇ ਦਿਲ ਤੋਂ ਗੈਰਹਾਜ਼ਰ ਨਹੀਂ ਹੁੰਦਾ, ਅਤੇ ਹਮੇਸ਼ਾਂ ਮਨੁੱਖ ਦੇ ਅੰਦਰ ਰਹਿੰਦਾ ਹੈ। ਉਹ ਮਨੁੱਖ ਦੇ ਜੀਉਣ ਦੀ ਸ਼ਕਤੀ, ਮਨੁੱਖ ਦੇ ਵਜੂਦ ਦੀ ਜੜ੍ਹ ਅਤੇ ਜਨਮ ਤੋਂ ਬਾਅਦ ਮਨੁੱਖ ਦੇ ਵਜੂਦ ਦਾ ਇੱਕ ਭਰਪੂਰ ਭੰਡਾਰ ਹੈ। ਉਹ ਮਨੁੱਖ ਨੂੰ ਦੁਬਾਰਾ ਜਨਮ ਪ੍ਰਦਾਨ ਕਰਦਾ ਹੈ ਅਤੇ ਉਸ ਨੂੰ ਦ੍ਰਿੜ੍ਹਤਾਪੂਰਵਕ ਹਰੇਕ ਭੂਮਿਕਾ ਨਿਭਾਉਣ ਦੇ ਯੋਗ ਬਣਾਉਂਦਾ ਹੈ। ਉਸ ਦੀ ਸਮਰੱਥਾ, ਅਤੇ ਉਸ ਦੀ ਅਟੱਲ ਜੀਵਨ ਸ਼ਕਤੀ ਦੇ ਸਦਕੇ ਮਨੁੱਖ ਪੀੜ੍ਹੀ ਦਰ ਪੀੜ੍ਹੀ ਜੀਉਂਦਾ ਰਿਹਾ ਹੈ, ਜਿਸ ਦੌਰਾਨ ਪਰਮੇਸ਼ੁਰ ਦੀ ਜ਼ਿੰਦਗੀ ਦੀ ਸਮਰੱਥਾ ਮਨੁੱਖ ਦੇ ਵਜੂਦ ਦਾ ਮੁੱਖ ਅਧਾਰ ਰਹੀ ਹੈ, ਅਤੇ ਇਸ ਦੇ ਖ਼ਾਤਰ ਪਰਮੇਸ਼ੁਰ ਨੇ ਅਜਿਹੀ ਕੀਮਤ ਅਦਾ ਕੀਤੀ ਹੈ ਜੋ ਕੋਈ ਆਮ ਮਨੁੱਖ ਨੇ ਕਦੇ ਵੀ ਅਦਾ ਨਹੀਂ ਕੀਤੀ। ਪਰਮੇਸ਼ੁਰ ਦੀ ਜੀਵਨ-ਸ਼ਕਤੀ ਕਿਸੇ ਵੀ ਸ਼ਕਤੀ ਉੱਪਰ ਹਾਵੀ ਹੋ ਸਕਦੀ ਹੈ; ਇਸ ਦੇ ਇਲਾਵਾ, ਇਹ ਕਿਸੇ ਵੀ ਸ਼ਕਤੀ ਤੋਂ ਉੱਪਰ ਹੁੰਦੀ ਹੈ। ਉਸ ਦੀ ਜ਼ਿੰਦਗੀ ਸਦੀਵੀ ਹੈ, ਉਸ ਦੀ ਵਿਲੱਖਣ ਸਮਰੱਥਾ, ਅਤੇ ਉਸ ਦੀ ਜੀਵਨ-ਸ਼ਕਤੀ ਕਿਸੇ ਵੀ ਸਿਰਜੇ ਗਏ ਜੀਵ ਜਾਂ ਦੁਸ਼ਮਣ ਸ਼ਕਤੀ ਦੁਆਰਾ ਕੁਚਲੀ ਨਹੀਂ ਜਾ ਸਕਦੀ। ਪਰਮੇਸ਼ੁਰ ਦੀ ਜੀਵਨ-ਸ਼ਕਤੀ ਸਮੇਂ ਅਤੇ ਸਥਾਨ ਦੀ ਪਰਵਾਹ ਕੀਤੇ ਬਿਨਾ ਮੌਜੂਦ ਰਹਿੰਦੀ ਹੈ ਅਤੇ ਇਸ ਦੇ ਪ੍ਰਤਾਪ ਦੀ ਚਮਕ ਲ਼ਿਸ਼ਕਦੀ ਰਹਿੰਦੀ ਹੈ। ਸਵਰਗ ਅਤੇ ਧਰਤੀ ਵਿੱਚ ਬਹੁਤ ਵੱਡੀਆਂ ਤਬਦੀਲੀਆਂ ਹੋ ਸਕਦੀਆਂ ਹਨ ਪਰ ਪਰਮੇਸ਼ੁਰ ਦੀ ਜ਼ਿੰਦਗੀ ਹਮੇਸ਼ਾਂ ਹੀ ਇੱਕਸਾਰ ਰਹਿੰਦੀ ਹੈ। ਸਾਰੀਆਂ ਚੀਜ਼ਾਂ ਖ਼ਤਮ ਹੋ ਸਕਦੀਆਂ ਹਨ ਪਰ ਫਿਰ ਵੀ ਪਰਮੇਸ਼ੁਰ ਦੀ ਜ਼ਿੰਦਗੀ ਜਾਰੀ ਰਹੇਗੀ, ਕਿਉਂਕਿ ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਵਜੂਦ ਦਾ ਸੋਮਾ ਹੈ, ਅਤੇ ਉਨ੍ਹਾਂ ਦੇ ਵਜੂਦ ਦੀ ਜੜ੍ਹ ਹੈ। ਮਨੁੱਖ ਦੀ ਜ਼ਿੰਦਗੀ ਪਰਮੇਸ਼ੁਰ ਤੋਂ ਉਪਜਦੀ ਹੈ, ਸਵਰਗ ਦਾ ਵਜੂਦ ਪਰਮੇਸ਼ੁਰ ਦੇ ਕਾਰਨ ਹੈ, ਅਤੇ ਧਰਤੀ ਦਾ ਵਜੂਦ ਪਰਮੇਸ਼ੁਰ ਦੀ ਜ਼ਿੰਦਗੀ ਦੀ ਸਮਰੱਥਾ ਤੋਂ ਫੁੱਟਦਾ ਹੈ। ਕੋਈ ਵੀ ਸਜੀਵ ਚੀਜ਼ ਪਰਮੇਸ਼ੁਰ ਦੀ ਪ੍ਰਭੁਤਾ ਤੋਂ ਪਾਰਗਾਮੀ ਨਹੀਂ ਹੋ ਸਕਦੀ ਅਤੇ ਕੋਈ ਵੀ ਜੀਵਨ-ਸ਼ਕਤੀ ਵਾਲੀ ਚੀਜ਼ ਪਰਮੇਸ਼ੁਰ ਦੇ ਇਖ਼ਤਿਆਰ ਦੇ ਖੇਤਰ ਤੋਂ ਬਚ ਨਹੀਂ ਸਕਦੀ। ਇਸ ਪ੍ਰਕਾਰ, ਭਾਵੇਂ ਉਹ ਕੋਈ ਵੀ ਹੋਣ, ਹਰ ਕਿਸੇ ਨੂੰ ਪਰਮੇਸ਼ੁਰ ਦੀ ਪ੍ਰਧਾਨਤਾ ਦੇ ਅਧੀਨ ਹੋਣਾ ਜ਼ਰੂਰੀ ਹੈ, ਹਰ ਕਿਸੇ ਨੂੰ ਪਰਮੇਸ਼ੁਰ ਦੇ ਹੁਕਮ ਦੇ ਅਨੁਸਾਰ ਚੱਲਣਾ ਜ਼ਰੂਰੀ ਹੈ, ਅਤੇ ਕੋਈ ਵੀ ਉਸ ਦੇ ਹੱਥਾਂ ਤੋਂ ਬਚ ਨਹੀਂ ਸਕਦਾ।

ਸ਼ਾਇਦ ਹੁਣ ਤੂੰ ਜ਼ਿੰਦਗੀ ਪ੍ਰਾਪਤ ਕਰਨ ਦੀ ਇੱਛਾ ਰੱਖਦਾ ਹੈਂ, ਜਾਂ ਸ਼ਾਇਦ ਹੁਣ ਤੂੰ ਸਚਿਆਈ ਨੂੰ ਪ੍ਰਾਪਤ ਕਰਨਾ ਚਾਹੁੰਦਾ ਹੈਂ। ਜੋ ਵੀ ਹੈ, ਤੂੰ ਪਰਮੇਸ਼ੁਰ ਨੂੰ ਲੱਭਣਾ ਚਾਹੁੰਦਾ ਹੈਂ, ਉਸ ਪਰਮੇਸ਼ੁਰ ਨੂੰ ਲੱਭਣਾ, ਜਿਸ ’ਤੇ ਤੂੰ ਨਿਰਭਰ ਕਰ ਸਕਦਾ ਹੈਂ, ਅਤੇ ਜੋ ਤੈਨੂੰ ਸਦੀਵੀ ਜ਼ਿੰਦਗੀ ਨਾਲ ਨਿਵਾਜ ਸਕਦਾ ਹੈ। ਜੇ ਤੂੰ ਸਦੀਵੀ ਜ਼ਿੰਦਗੀ ਪ੍ਰਾਪਤ ਕਰਨਾ ਚਾਹੁੰਦਾ ਹੈਂ ਤਾਂ ਸਭ ਤੋਂ ਪਹਿਲਾਂ ਤੇਰਾ ਸਦੀਵੀ ਜ਼ਿੰਦਗੀ ਦੇ ਸੋਮੇ ਨੂੰ ਸਮਝਣਾ ਜ਼ਰੂਰੀ ਹੈ ਅਤੇ ਪਹਿਲਾਂ ਇਹ ਜਾਣਨਾ ਜ਼ਰੂਰੀ ਹੈ ਕਿ ਪਰਮੇਸ਼ੁਰ ਕਿੱਥੇ ਹੈ। ਮੈਂ ਪਹਿਲਾਂ ਹੀ ਕਹਿ ਚੁੱਕਾ ਹਾਂ ਕਿ ਸਿਰਫ਼ ਪਰਮੇਸ਼ੁਰ ਹੀ ਅਪਰਿਵਰਤਨਸ਼ੀਲ ਜ਼ਿੰਦਗੀ ਹੈ, ਅਤੇ ਸਿਰਫ਼ ਪਰਮੇਸ਼ੁਰ ਕੋਲ ਜ਼ਿੰਦਗੀ ਦੇ ਰਾਹ ਦਾ ਅਧਿਕਾਰ ਹੈ। ਕਿਉਂਕਿ ਉਸ ਦੀ ਜ਼ਿੰਦਗੀ ਅਪਰਿਵਰਤਨਸ਼ੀਲ ਹੈ, ਇਸ ਕਰਕੇ ਉਹ ਸਦੀਵੀ ਹੈ; ਅਤੇ ਕਿਉਂਕਿ ਸਿਰਫ਼ ਪਰਮੇਸ਼ੁਰ ਹੀ ਜ਼ਿੰਦਗੀ ਦਾ ਰਾਹ ਹੈ ਇਸ ਕਰਕੇ ਖ਼ੁਦ ਪਰਮੇਸ਼ੁਰ ਹੀ ਸਦੀਵੀ ਜ਼ਿੰਦਗੀ ਦਾ ਰਾਹ ਹੈ। ਇਸੇ ਪ੍ਰਕਾਰ ਸਭ ਤੋਂ ਪਹਿਲਾਂ ਤੈਨੂੰ ਇਹ ਸਮਝਣਾ ਚਾਹੀਦਾ ਹੈ ਕਿ ਪਰਮੇਸ਼ੁਰ ਕਿੱਥੇ ਹੈ ਅਤੇ ਉਸ ਦੇ ਜ਼ਿੰਦਗੀ ਦੇ ਰਾਹ ਨੂੰ ਕਿਵੇਂ ਪ੍ਰਾਪਤ ਕਰਨਾ ਹੈ। ਆਓ ਆਪਾਂ ਹੁਣ ਇਨ੍ਹਾਂ ਦੋਨਾਂ ਮੁੱਦਿਆਂ ਉੱਪਰ ਅੱਡ-ਅੱਡ ਵਿਚਾਰ ਵਟਾਂਦਰਾ ਕਰੀਏ। 

ਜੇ ਤੂੰ ਸੱਚਮੁੱਚ ਸਦੀਵੀ ਜ਼ਿੰਦਗੀ ਦਾ ਰਾਹ ਪ੍ਰਾਪਤ ਕਰਨਾ ਚਾਹੁੰਦਾ ਹੈਂ, ਅਤੇ ਜੇ ਤੂੰ ਇਸ ਦੀ ਆਪਣੀ ਭਾਲ ਵਿੱਚ ਉਤਸੁਕ ਹੈਂ ਤਾਂ ਸਭ ਤੋਂ ਪਹਿਲਾਂ ਇਸ ਸਵਾਲ ਦਾ ਜਵਾਬ ਦੇ: ਅੱਜ ਪਰਮੇਸ਼ੁਰ ਕਿੱਥੇ ਹੈ? ਸ਼ਾਇਦ ਅੱਜ ਤੂੰ ਜਵਾਬ ਦੇਵੇਂਗਾ, “ਪਰਮੇਸ਼ੁਰ ਸਵਰਗ ਵਿੱਚ ਰਹਿੰਦਾ ਹੈ, ਬੇਸ਼ੱਕ—ਉਹ ਤੇਰੇ ਘਰ ਤਾਂ ਨਹੀਂ ਰਹਿੰਦਾ ਹੋਵੇਗਾ, ਨਹੀਂ?” ਸ਼ਾਇਦ ਤੂੰ ਇਹ ਕਹਿ ਸਕਦਾ ਹੈਂ ਕਿ ਜਾਹਰ ਹੈ ਕਿ ਪਰਮੇਸ਼ੁਰ ਸਾਰੀਆਂ ਵਸਤਾਂ ਦੇ ਅੰਦਰ ਰਹਿੰਦਾ ਹੈ। ਜਾਂ ਤੂੰ ਇਹ ਕਹਿ ਸਕਦਾ ਹੈਂ ਕਿ ਪਰਮੇਸ਼ੁਰ ਹਰੇਕ ਮਨੁੱਖ ਦੇ ਦਿਲ ਦੇ ਅੰਦਰ ਰਹਿੰਦਾ ਹੈ, ਜਾਂ ਕਿ ਪਰਮੇਸ਼ੁਰ ਆਤਮਿਕ ਸੰਸਾਰ ਵਿੱਚ ਹੈ। ਮੈਂ ਇਨ੍ਹਾਂ ਵਿੱਚੋਂ ਕਿਸੇ ਦਾ ਵੀ ਖੰਡਨ ਨਹੀਂ ਕਰਦਾ, ਪਰ ਮੈਨੂੰ ਇਸ ਮੁੱਦੇ ਨੂੰ ਸਪੱਸ਼ਟ ਕਰਨਾ ਪਵੇਗਾ। ਇਹ ਕਹਿਣਾ ਬਿਲਕੁਲ ਸਹੀ ਨਹੀਂ ਹੈ ਕਿ ਪਰਮੇਸ਼ੁਰ ਮਨੁੱਖ ਦੇ ਦਿਲ ਦੇ ਅੰਦਰ ਰਹਿੰਦਾ ਹੈ, ਪਰ ਇਹ ਪੂਰੀ ਤਰ੍ਹਾਂ ਗ਼ਲਤ ਵੀ ਨਹੀਂ ਹੈ। ਇਸ ਦਾ ਕਾਰਨ ਇਹ ਹੈ ਕਿ ਪਰਮੇਸ਼ੁਰ ਦੇ ਮੰਨਣ ਵਾਲਿਆਂ ਵਿੱਚੋਂ ਕੁਝ ਅਜਿਹੇ ਹਨ ਜਿਨ੍ਹਾਂ ਦਾ ਵਿਸ਼ਵਾਸ ਸੱਚਾ ਹੈ ਅਤੇ ਕੁਝ ਜਿਨ੍ਹਾਂ ਦਾ ਵਿਸ਼ਵਾਸ ਝੂਠਾ ਹੈ, ਅਤੇ ਉਨ੍ਹਾਂ ਵਿੱਚੋਂ ਕੁਝ ਨੂੰ ਪਰਮੇਸ਼ੁਰ ਪ੍ਰਵਾਨ ਕਰਦਾ ਹੈ ਅਤੇ ਕੁਝ ਨੂੰ ਉਹ ਅਪ੍ਰਵਾਨ ਕਰਦਾ ਹੈ, ਕੁਝ ਅਜਿਹੇ ਹਨ ਜੋ ਉਸ ਨੂੰ ਪ੍ਰਸੰਨ ਕਰਦੇ ਹਨ ਅਤੇ ਕੁਝ ਨੂੰ ਉਹ ਨਫ਼ਰਤ ਕਰਦਾ ਹੈ, ਅਤੇ ਕੁਝ ਅਜਿਹੇ ਹਨ ਜਿਨ੍ਹਾਂ ਨੂੰ ਉਹ ਸੰਪੂਰਨ ਬਣਾਉਂਦਾ ਹੈ ਅਤੇ ਕੁਝ ਹਨ ਜਿਨ੍ਹਾਂ ਨੂੰ ਉਹ ਅਣਡਿੱਠ ਕਰ ਦਿੰਦਾ ਹੈ। ਅਤੇ ਇਸ ਕਰਕੇ ਪਰਮੇਸ਼ੁਰ ਕੁਝ ਕੁ ਲੋਕਾਂ ਦੇ ਦਿਲਾਂ ਵਿੱਚ ਰਹਿੰਦਾ ਹੈ, ਅਤੇ ਇਹ ਲੋਕ ਬਿਨਾ ਸ਼ੱਕ ਉਹ ਹਨ ਜਿਨ੍ਹਾਂ ਦਾ ਪਰਮੇਸ਼ੁਰ ਵਿੱਚ ਸੱਚਾ ਵਿਸ਼ਵਾਸ ਹੈ, ਜਿਨ੍ਹਾਂ ਨੂੰ ਪਰਮੇਸ਼ੁਰ ਪ੍ਰਵਾਨ ਕਰਦਾ ਹੈ, ਜੋ ਉਸ ਨੂੰ ਪ੍ਰਸੰਨ ਕਰਦੇ ਹਨ, ਅਤੇ ਜਿਨ੍ਹਾਂ ਨੂੰ ਉਹ ਸੰਪੂਰਨ ਬਣਾਉਂਦਾ ਹੈ। ਕਈ ਅਜਿਹੇ ਹਨ ਜਿਨ੍ਹਾਂ ਦੀ ਅਗਵਾਈ ਪਰਮੇਸ਼ੁਰ ਦੁਆਰਾ ਕੀਤੀ ਜਾਂਦੀ ਹੈ। ਕਿਉਂਕਿ ਉਨ੍ਹਾਂ ਦੀ ਅਗਵਾਈ ਪਰਮੇਸ਼ੁਰ ਦੁਆਰਾ ਕੀਤੀ ਜਾਂਦੀ ਹੈ, ਇਸ ਲਈ ਇਹ ਉਹ ਲੋਕ ਹਨ ਜਿਨ੍ਹਾਂ ਨੇ ਪਹਿਲਾਂ ਤੋਂ ਹੀ ਪਰਮੇਸ਼ੁਰ ਦੇ ਸਦੀਵੀ ਜ਼ਿੰਦਗੀ ਦੇ ਰਾਹ ਨੂੰ ਸੁਣ ਅਤੇ ਦੇਖ ਲਿਆ ਹੈ। ਜਿਨ੍ਹਾਂ ਦਾ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਝੂਠਾ ਹੈ, ਜਿਨ੍ਹਾਂ ਨੂੰ ਪਰਮੇਸ਼ੁਰ ਪ੍ਰਵਾਨ ਨਹੀਂ ਕਰਦਾ, ਜਿਨ੍ਹਾਂ ਨੂੰ ਪਰਮੇਸ਼ੁਰ ਨਫ਼ਰਤ ਕਰਦਾ ਹੈ, ਜਿਨ੍ਹਾਂ ਨੂੰ ਪਰਮੇਸ਼ੁਰ ਦੁਆਰਾ ਅਣਡਿੱਠ ਕੀਤਾ ਜਾਂਦਾ ਹੈ—ਉਨ੍ਹਾਂ ਨੂੰ ਯਕੀਨਨ ਹੀ ਪਰਮੇਸ਼ੁਰ ਦੁਆਰਾ ਅਪ੍ਰਵਾਨ ਕੀਤਾ ਜਾਵੇਗਾ, ਉਹ ਯਕੀਨਨ ਜ਼ਿੰਦਗੀ ਦੇ ਰਾਹ ਦੇ ਬਗੈਰ ਰਹਿਣਗੇ, ਅਤੇ ਯਕੀਨਨ ਇਸ ਤੋਂ ਅਣਜਾਣ ਰਹਿਣਗੇ ਕਿ ਪਰਮੇਸ਼ੁਰ ਕਿੱਥੇ ਹੈ। ਇਸ ਦੇ ਉਲਟ, ਜਿਨ੍ਹਾਂ ਦੇ ਦਿਲਾਂ ਵਿੱਚ ਪਰਮੇਸ਼ੁਰ ਵੱਸਦਾ ਹੈ ਉਹ ਜਾਣਦੇ ਹਨ ਕਿ ਉਹ ਕਿੱਥੇ ਹੈ। ਕਈ ਅਜਿਹੇ ਲੋਕ ਹਨ ਜਿਨ੍ਹਾਂ ਨੂੰ ਪਰਮੇਸ਼ੁਰ ਸਦੀਵੀ ਜ਼ਿੰਦਗੀ ਦਾ ਰਾਹ ਬਖਸ਼ਦਾ ਹੈ, ਅਤੇ ਉਹੀ ਹਨ ਜੋ ਪਰਮੇਸ਼ੁਰ ਦੇ ਪਿੱਛੇ ਚੱਲਦੇ ਹਨ। ਹੁਣ, ਕੀ ਤੂੰ ਜਾਣਦਾ ਹੈਂ ਕਿ ਪਰਮੇਸ਼ੁਰ ਕਿੱਥੇ ਹੈ? ਪਰਮੇਸ਼ੁਰ ਮਨੁੱਖ ਦੇ ਦਿਲ ਦੇ ਅੰਦਰ ਅਤੇ ਨਾਲ, ਦੋਵੇਂ ਪਾਸੇ ਹੈ। ਉਹ ਸਿਰਫ਼ ਆਤਮਿਕ ਸੰਸਾਰ ਵਿੱਚ ਹੀ ਨਹੀਂ ਹੈ, ਅਤੇ ਸਭ ਚੀਜ਼ਾਂ ਤੋਂ ਉੱਪਰ ਹੈ ਬਲਕਿ ਧਰਤੀ, ਜਿੱਥੇ ਮਨੁੱਖ ਰਹਿੰਦਾ ਹੈ, ਉੱਤੇ ਉਸ ਤੋਂ ਵੀ ਵੱਧ ਹੈ। ਅਤੇ ਇਸ ਕਰਕੇ ਆਖਰੀ ਦਿਨਾਂ ਦੀ ਆਮਦ ਨੇ ਪਰਮੇਸ਼ੁਰ ਦੇ ਕੰਮ ਦੇ ਕਦਮਾਂ ਨੂੰ ਨਵੇਂ ਇਲਾਕੇ ਵਿੱਚ ਦਾਖਲ ਕਰ ਦਿੱਤਾ ਹੈ। ਪਰਮੇਸ਼ੁਰ ਆਪਣੀ ਪ੍ਰਭੁਤਾ ਸਮੁੱਚੇ ਜਹਾਨ ਦੀਆਂ ਸਾਰੀਆਂ ਚੀਜ਼ਾਂ ਉੱਤੇ ਕਾਇਮ ਰੱਖਦਾ ਹੈ। ਅਤੇ ਮਨੁੱਖ ਦਾ ਦਿਲ ਉਸ ਦਾ ਪ੍ਰਮੁੱਖ ਟਿਕਾਣਾ ਹੈ, ਅਤੇ ਇਸ ਦੇ ਇਲਾਵਾ ਉਹ ਮਨੁੱਖ ਦੇ ਦਰਮਿਆਨ ਰਹਿੰਦਾ ਹੈ। ਸਿਰਫ਼ ਇਸੇ ਤਰੀਕੇ ਨਾਲ ਉਹ ਜ਼ਿੰਦਗੀ ਦਾ ਰਾਹ ਮਨੁੱਖਜਾਤੀ ਲਈ ਲਿਆ ਸਕਦਾ ਹੈ, ਅਤੇ ਮਨੁੱਖ ਨੂੰ ਜ਼ਿੰਦਗੀ ਦੇ ਰਾਹ ’ਤੇ ਲਿਆ ਸਕਦਾ ਹੈ। ਪਰਮੇਸ਼ੁਰ ਧਰਤੀ ਉੱਤੇ ਆਇਆ ਹੈ, ਅਤੇ ਮਨੁੱਖ ਦੇ ਦਰਮਿਆਨ ਰਿਹਾ ਹੈ, ਤਾਂ ਕਿ ਮਨੁੱਖ ਜ਼ਿੰਦਗੀ ਦਾ ਰਾਹ ਪ੍ਰਾਪਤ ਕਰ ਸਕੇ ਅਤੇ ਮਨੁੱਖ ਜ਼ਿੰਦਾ ਰਹਿ ਸਕੇ। ਇਸੇ ਸਮੇਂ, ਪਰਮੇਸ਼ੁਰ ਸਾਰੇ ਜਹਾਨ ਦੀਆਂ ਸਾਰੀਆਂ ਚੀਜ਼ਾਂ ਉੱਤੇ ਹੁਕਮ ਚਲਾਉਂਦਾ ਹੈ, ਤਾਂ ਕਿ ਉਹ ਮਨੁੱਖ ਦੇ ਦਰਮਿਆਨ ਉਸ ਦੇ ਪ੍ਰਬੰਧਨ ਵਿੱਚ ਸਹਿਯੋਗ ਦੇ ਸਕਣ। ਅਤੇ ਇਸ ਕਰਕੇ ਜੇ ਤੂੰ ਸਿਰਫ਼ ਇਸ ਸਿੱਖਿਆ ਨੂੰ ਸਵੀਕਾਰ ਕਰਦਾ ਹੈਂ ਕਿ ਪਰਮੇਸ਼ੁਰ ਸਵਰਗ ਵਿੱਚ ਹੈ ਅਤੇ ਮਨੁੱਖ ਦੇ ਦਿਲ ਵਿੱਚ ਹੈ, ਪਰ ਫਿਰ ਵੀ ਤੂੰ ਪਰਮੇਸ਼ੁਰ ਦੇ ਮਨੁੱਖ ਦੇ ਦਰਮਿਆਨ ਵਜੂਦ ਨੂੰ ਸਵੀਕਾਰ ਨਹੀਂ ਕਰਦਾ, ਤਾਂ ਤੂੰ ਕਦੇ ਵੀ ਜ਼ਿੰਦਗੀ ਪ੍ਰਾਪਤ ਨਹੀਂ ਕਰੇਂਗਾ, ਅਤੇ ਕਦੇ ਵੀ ਸਚਿਆਈ ਦਾ ਰਾਹ ਪ੍ਰਾਪਤ ਨਹੀਂ ਕਰੇਂਗਾ।

ਪਰਮੇਸ਼ੁਰ ਆਪ ਜ਼ਿੰਦਗੀ ਅਤੇ ਸਚਿਆਈ ਹੈ, ਅਤੇ ਉਸ ਦੀ ਜ਼ਿੰਦਗੀ ਅਤੇ ਸਚਿਆਈ ਦੀ ਹੋਂਦ ਇਕੱਠੀ ਹੈ। ਜੋ ਸਚਿਆਈ ਪ੍ਰਾਪਤ ਕਰਨ ਵਿੱਚ ਅਸਮਰੱਥ ਹਨ ਉਹ ਕਦੇ ਵੀ ਜ਼ਿੰਦਗੀ ਪ੍ਰਾਪਤ ਨਹੀਂ ਕਰਨਗੇ। ਮਾਰਗਦਰਸ਼ਨ, ਸਹਿਯੋਗ, ਅਤੇ ਸਚਿਆਈ ਦੇ ਵਿਧਾਨ ਦੇ ਬਗੈਰ ਤੂੰ ਸਿਰਫ਼ ਅੱਖਰ, ਮਤ, ਅਤੇ ਸਭ ਤੋਂ ਵਧ ਕੇ, ਮੌਤ ਨੂੰ ਪ੍ਰਾਪਤ ਕਰੇਂਗਾ। ਪਰਮੇਸ਼ੁਰ ਦੀ ਜ਼ਿੰਦਗੀ ਹਮੇਸ਼ਾਂ ਤੋਂ ਮੌਜੂਦ ਹੈ ਅਤੇ ਉਸ ਦੀ ਸਚਿਆਈ ਅਤੇ ਜ਼ਿੰਦਗੀ ਦੀ ਹੋਂਦ ਇਕੱਠੀ ਹੈ। ਜੇ ਤੂੰ ਸਚਿਆਈ ਦਾ ਸੋਮਾ ਨਹੀਂ ਲੱਭ ਸਕਦਾ ਤਾਂ ਤੂੰ ਜ਼ਿੰਦਗੀ ਦਾ ਪੋਸ਼ਣ ਪ੍ਰਾਪਤ ਨਹੀਂ ਕਰੇਂਗਾ; ਜੇ ਤੈਨੂੰ ਜ਼ਿੰਦਗੀ ਦਾ ਵਿਧਾਨ ਪ੍ਰਾਪਤ ਨਹੀਂ ਹੋਇਆ ਤਾਂ ਤੇਰੇ ਕੋਲ ਨਿਸ਼ਚਤ ਰੂਪ ਵਿੱਚ ਕੋਈ ਸਚਿਆਈ ਨਹੀਂ ਹੋਵੇਗੀ, ਅਤੇ ਇਸ ਕਰਕੇ ਕਲਪਨਾਵਾਂ ਅਤੇ ਵਿਚਾਰਾਂ ਦੇ ਇਲਾਵਾ, ਤੇਰਾ ਸਮੁੱਚਾ ਸਰੀਰ ਤੇਰੇ ਮਾਸ—ਤੇਰੇ ਬਦਬੂਦਾਰ ਮਾਸ, ਦੇ ਇਲਾਵਾ ਕੁਝ ਵੀ ਨਹੀਂ ਹੋਵੇਗਾ। ਇਹ ਜਾਣ ਲੈ ਕਿ ਕਿਤਾਬਾਂ ਦੇ ਵਚਨ ਜ਼ਿੰਦਗੀ ਨਹੀਂ ਹਨ, ਅਤੇ ਇਤਿਹਾਸ ਦੇ ਦਸਤਾਵੇਜ਼ ਨੂੰ ਸਚਿਆਈ ਨਹੀਂ ਮੰਨਿਆ ਜਾ ਸਕਦਾ, ਅਤੇ ਅਤੀਤ ਦੇ ਨਿਯਮ ਪਰਮੇਸ਼ੁਰ ਦੇ ਵਰਤਮਾਨ ਵਿੱਚ ਬੋਲੇ ਗਏ ਵਚਨਾਂ ਦਾ ਲੇਖਾ-ਜੋਖਾ ਨਹੀਂ ਦੇ ਸਕਦੇ। ਸਿਰਫ਼ ਉਹੀ ਜੋ ਪਰਮੇਸ਼ੁਰ ਦੁਆਰਾ ਜਾਹਰ ਕੀਤੇ ਗਏ ਹਨ, ਜਦੋਂ ਉਹ ਧਰਤੀ ਉੱਤੇ ਆ ਕੇ ਮਨੁੱਖ ਦੇ ਦਰਮਿਆਨ ਰਹਿੰਦਾ ਹੈ, ਸਚਿਆਈ, ਜ਼ਿੰਦਗੀ, ਪਰਮੇਸ਼ੁਰ ਦੀ ਇੱਛਾ, ਅਤੇ ਉਸ ਦਾ ਮੌਜੂਦਾ ਕੰਮ ਕਰਨ ਦਾ ਤਰੀਕਾ ਹਨ। ਜੇ ਤੂੰ ਪਰਮੇਸ਼ੁਰ ਦੇ ਪਿਛਲੇ ਯੁੱਗਾਂ ਦੇ ਦੌਰਾਨ ਬੋਲੇ ਗਏ ਵਚਨਾਂ ਦੇ ਦਸਤਾਵੇਜ਼ਾਂ ਨੂੰ ਅੱਜ ’ਤੇ ਲਾਗੂ ਕਰਦਾ ਹੈਂ ਤਾਂ ਇਹ ਤੈਨੂੰ ਪੁਰਾਤੱਤਵ ਵਿਗਿਆਨੀ ਬਣਾਉਂਦਾ ਹੈ, ਇਹ ਤੇਰਾ ਇਤਿਹਾਸਕ ਵਿਰਾਸਤ ਦੇ ਮਾਹਰ ਵਜੋਂ ਵਰਣਨ ਕਰਨ ਦਾ ਸਭ ਤੋਂ ਵਧੀਆ ਤਰੀਕਾ ਹੈ। ਇਸ ਦਾ ਕਾਰਨ ਇਹ ਹੈ ਕਿ ਤੂੰ ਹਮੇਸ਼ਾਂ ਪਰਮੇਸ਼ੁਰ ਦੇ ਅਤੀਤ ਵਿੱਚ ਕੀਤੇ ਕੰਮਾਂ ਦੇ ਨਿਸ਼ਾਨਾਂ ਉੱਤੇ ਵਿਸ਼ਵਾਸ ਰੱਖਦਾ ਹੈਂ, ਪਰਮੇਸ਼ੁਰ ਦੇ ਮਨੁੱਖ ਦੇ ਦਰਮਿਆਨ ਕੀਤੇ ਕੰਮਾਂ ਦੀਆਂ ਪਰਛਾਈਆਂ ਵਿੱਚ ਵਿਸ਼ਵਾਸ ਰੱਖਦਾ ਹੈਂ, ਅਤੇ ਸਿਰਫ਼ ਪਰਮੇਸ਼ੁਰ ਦੁਆਰਾ ਪੁਰਾਣੇ ਜ਼ਮਾਨੇ ਵਿੱਚ ਆਪਣੇ ਮੰਨਣ ਵਾਲਿਆਂ ਨੂੰ ਦਿੱਤੇ ਗਏ ਰਾਹ ਉੱਤੇ ਵਿਸ਼ਵਾਸ ਰੱਖਦਾ ਹੈਂ। ਤੂੰ ਪਰਮੇਸ਼ੁਰ ਦੇ ਅੱਜ ਦੇ ਕੰਮ ਦੀ ਦਿਸ਼ਾ ਵਿੱਚ ਵਿਸ਼ਵਾਸ ਨਹੀਂ ਰੱਖਦਾ, ਪਰਮੇਸ਼ੁਰ ਦੇ ਅੱਜ ਦੇ ਸ਼ਾਨਦਾਰ ਮੁੱਖ ’ਤੇ ਵਿਸ਼ਵਾਸ ਨਹੀਂ ਕਰਦਾ, ਅਤੇ ਪਰਮੇਸ਼ੁਰ ਦੁਆਰਾ ਵਰਤਮਾਨ ਵਿੱਚ ਉਜਾਗਰ ਕੀਤੇ ਸਚਿਆਈ ਦੇ ਰਾਹ ਉੱਤੇ ਵਿਸ਼ਵਾਸ ਨਹੀਂ ਕਰਦਾ। ਅਤੇ ਇਸ ਕਰਕੇ ਤੂੰ ਨਿਰਸੰਦੇਹ ਸ਼ੇਖਚਿੱਲੀ ਹੈਂ ਜਿਸ ਦਾ ਹਕੀਕਤ ਦੇ ਨਾਲ ਕੋਈ ਸਰੋਕਾਰ ਨਹੀਂ ਹੈ। ਜੇ ਹੁਣ ਵੀ ਤੂੰ ਉਨ੍ਹਾਂ ਵਚਨਾਂ ਨਾਲ ਹੀ ਜੋ ਮਨੁੱਖ ਨੂੰ ਜ਼ਿੰਦਗੀ ਪ੍ਰਦਾਨ ਕਰਨ ਵਿੱਚ ਅਸਮਰੱਥ ਹਨ, ਚੰਬੜਿਆ ਰਹੇਂਗਾ, ਤਾਂ ਤੂੰ ਇੱਕ ਨਾ-ਉਮੀਦ ਸੁੱਕੀ ਹੋਈ ਲੱਕੜ ਦਾ ਟੁਕੜਾ[ੳ] ਹੈਂ, ਕਿਉਂਕਿ ਤੂੰ ਬੇਹੱਦ ਰੂੜ੍ਹੀਵਾਦੀ, ਬੇਹੱਦ ਮੂੰਹਜ਼ੋਰ ਅਤੇ ਤਰਕ ਤੋਂ ਬੇਹੱਦ ਅਪ੍ਰਭਾਵਤ ਹੈ!

ਦੇਹਧਾਰੀ ਹੋਏ ਪਰਮੇਸ਼ੁਰ ਨੂੰ ਮਸੀਹ ਕਹਿੰਦੇ ਹਨ, ਅਤੇ ਇਸ ਕਰਕੇ ਮਸੀਹ ਜੋ ਲੋਕਾਂ ਨੂੰ ਸਚਿਆਈ ਦੇ ਸਕਦਾ ਹੈ ਉਸ ਨੂੰ ਪਰਮੇਸ਼ੁਰ ਕਹਿੰਦੇ ਹਨ। ਇਸ ਬਾਰੇ ਕੁਝ ਵੀ ਵਧੀਕੀ ਭਰਿਆ ਨਹੀਂ ਹੈ, ਕਿਉਂਕਿ ਉਹ ਪਰਮੇਸ਼ੁਰ ਦੇ ਤੱਤ ਨੂੰ ਧਾਰਦਾ ਹੈ, ਪਰਮੇਸ਼ੁਰ ਦੇ ਸੁਭਾਅ ਅਤੇ ਸਿਆਣਪ, ਜੋ ਮਨੁੱਖ ਦੁਆਰਾ ਪ੍ਰਾਪਤ ਨਹੀਂ ਕੀਤੇ ਜਾ ਸਕਦੇ, ਨੂੰ ਉਸ ਦੇ ਕੰਮ ਵਿੱਚ ਧਾਰਦਾ ਹੈ। ਜੋ ਆਪਣੇ ਆਪ ਨੂੰ ਮਸੀਹ ਕਹਾਉਂਦੇ ਹਨ, ਪਰ ਪਰਮੇਸ਼ੁਰ ਦਾ ਕੰਮ ਨਹੀਂ ਕਰ ਸਕਦੇ, ਉਹ ਧੋਖੇਬਾਜ਼ ਹਨ। ਮਸੀਹ ਸਿਰਫ਼ ਪਰਮੇਸ਼ੁਰ ਦਾ ਧਰਤੀ ਉੱਪਰ ਪ੍ਰਗਟਾਵਾ ਹੀ ਨਹੀਂ, ਬਲਕਿ ਇੱਕ ਖ਼ਾਸ ਦੇਹ ਹੈ, ਜੋ ਪਰਮੇਸ਼ੁਰ ਨੇ ਮਨੁੱਖ ਦੇ ਦਰਮਿਆਨ ਆਪਣਾ ਕੰਮ ਕਰਨ ਅਤੇ ਪੂਰਾ ਕਰਨ ਲਈ ਧਾਰਣ ਕੀਤੀ ਹੈ। ਇਸ ਦੇਹ ਨੂੰ ਸਿਰਫ਼ ਕਿਸੇ ਮਨੁੱਖ ਦੁਆਰਾ ਵਿਸਥਾਪਤ ਨਹੀਂ ਕੀਤਾ ਜਾ ਸਕਦਾ, ਬਲਕਿ ਇਹ ਅਜਿਹੀ ਦੇਹ ਹੈ ਜੋ ਪਰਮੇਸ਼ੁਰ ਦੇ ਧਰਤੀ ਉੱਪਰਲੇ ਕੰਮ ਨੂੰ ਢੁੱਕਵੇਂ ਢੰਗ ਨਾਲ ਪੂਰਾ ਕਰ ਸਕਦੀ ਹੈ, ਪਰਮੇਸ਼ੁਰ ਦੇ ਸੁਭਾਅ ਨੂੰ ਦਰਸਾ ਸਕਦੀ ਹੈ, ਪਰਮੇਸ਼ੁਰ ਦੀ ਸਹੀ ਪ੍ਰਤੀਨਿਧਤਾ ਕਰ ਸਕਦੀ ਹੈ, ਅਤੇ ਮਨੁੱਖ ਨੂੰ ਜ਼ਿੰਦਗੀ ਪ੍ਰਦਾਨ ਕਰ ਸਕਦੀ ਹੈ। ਜੋ ਮਸੀਹ ਦਾ ਰੂਪ ਧਾਰਦੇ ਹਨ ਉਹ ਸਾਰੇ ਹੀ ਕਦੇ ਨਾ ਕਦੇ ਡਿੱਗਣਗੇ, ਕਿਉਂਕਿ ਹਾਲਾਂਕਿ ਉਹ ਮਸੀਹ ਹੋਣ ਦਾ ਦਾਅਵਾ ਕਰਦੇ ਹਨ ਉਨ੍ਹਾਂ ਵਿੱਚ ਮਸੀਹ ਦਾ ਕੋਈ ਵੀ ਤੱਤ ਮੌਜੂਦ ਨਹੀਂ ਹੁੰਦਾ। ਅਤੇ ਇਸ ਕਰਕੇ ਮੈਂ ਕਹਿੰਦਾ ਹਾਂ ਕਿ ਮਨੁੱਖ ਮਸੀਹ ਦੀ ਪ੍ਰਮਾਣਿਕਤਾ ਮਨੁੱਖ ਦੁਆਰਾ ਪਰਿਭਾਸ਼ਿਤ ਨਹੀਂ ਕੀਤੀ ਜਾ ਸਕਦੀ, ਪਰ ਇਸ ਦਾ ਉੱਤਰ ਅਤੇ ਨਿਰਣਾ ਖ਼ੁਦ ਪਰਮੇਸ਼ੁਰ ਦੁਆਰਾ ਦਿੱਤਾ ਜਾਂਦਾ ਹੈ। ਇਸ ਪ੍ਰ੍ਕਾਰ ਜੇ ਤੂੰ ਸੱਚਮੁੱਚ ਹੀ ਜ਼ਿੰਦਗੀ ਦਾ ਰਾਹ ਭਾਲਣਾ ਚਾਹੁੰਦਾ ਹੈਂ, ਤੈਨੂੰ ਪਹਿਲਾਂ ਇਹ ਸਵੀਕਾਰ ਕਰਨਾ ਪਵੇਗਾ ਕਿ ਉਹ ਧਰਤੀ ਉੱਪਰ ਆਮਦ ਦੇ ਦੁਆਰਾ ਮਨੁੱਖ ਨੂੰ ਜ਼ਿੰਦਗੀ ਦਾ ਰਾਹ ਪ੍ਰਦਾਨ ਕਰਨ ਦਾ ਕਾਰਜ ਕਰਦਾ ਹੈ, ਅਤੇ ਤੈਨੂੰ ਇਹ ਜ਼ਰੂਰ ਸਵੀਕਾਰ ਕਰਨਾ ਚਾਹੀਦਾ ਹੈ ਕਿ ਆਖਰੀ ਦਿਨਾਂ ਦੇ ਦੌਰਾਨ ਉਹ ਧਰਤੀ ਉੱਤੇ ਮਨੁੱਖ ਨੂੰ ਜ਼ਿੰਦਗੀ ਦਾ ਰਾਹ ਬਖਸ਼ਣ ਲਈ ਆਉਂਦਾ ਹੈ। ਇਹ ਅਤੀਤ ਨਹੀਂ ਹੈ; ਇਹ ਅੱਜ ਵਾਪਰ ਰਿਹਾ ਹੈ।

ਆਖਰੀ ਦਿਨਾਂ ਦਾ ਮਸੀਹ ਜ਼ਿੰਦਗੀ ਲਿਆਉਂਦਾ ਹੈ, ਅਤੇ ਚਿਰਸਥਾਈ ਅਤੇ ਅਟੱਲ ਸਚਿਆਈ ਦਾ ਰਾਹ ਲਿਆਉਂਦਾ ਹੈ। ਇਹ ਸਚਿਆਈ ਉਹ ਰਾਹ ਹੈ ਜਿਸ ਦੇ ਰਾਹੀਂ ਮਨੁੱਖ ਜ਼ਿੰਦਗੀ ਪ੍ਰਾਪਤ ਕਰਦਾ ਹੈ, ਸਿਰਫ਼ ਇਹੀ ਉਹ ਰਾਹ ਹੈ ਜਿਸ ਦੇ ਰਾਹੀਂ ਮਨੁੱਖ ਪਰਮੇਸ਼ੁਰ ਨੂੰ ਜਾਣੇਗਾ ਅਤੇ ਪਰਮੇਸ਼ੁਰ ਦੁਆਰਾ ਪ੍ਰਵਾਨਿਆ ਜਾਵੇਗਾ। ਜੇ ਤੂੰ ਆਖਰੀ ਦਿਨਾਂ ਦੇ ਮਸੀਹ ਦੁਆਰਾ ਪ੍ਰਦਾਨ ਕੀਤੇ ਜ਼ਿੰਦਗੀ ਦੇ ਰਾਹ ਨੂੰ ਭਾਲਦਾ ਨਹੀਂ ਤਾਂ ਤੂੰ ਕਦੇ ਵੀ ਯਿਸੂ ਦੀ ਪ੍ਰਵਾਨਗੀ ਪ੍ਰਾਪਤ ਨਹੀਂ ਕਰੇਂਗਾ, ਅਤੇ ਕਦੇ ਵੀ ਸਵਰਗ ਦੇ ਰਾਜ ਦੇ ਬੂਹੇ ਦੇ ਅੰਦਰ ਕਦਮ ਰੱਖਣ ਦੇ ਲਾਇਕ ਨਹੀਂ ਹੋਵੇਂਗਾ, ਕਿਉਂਕਿ ਤੂੰ ਇਤਿਹਾਸ ਦਾ ਪੁਤਲਾ ਅਤੇ ਕੈਦੀ ਹੈਂ। ਜਿਹੜੇ ਨਿਯਮਾਂ, ਅੱਖਰਾਂ ਦੇ ਦੁਆਰਾ ਕੰਟਰੋਲ ਕੀਤੇ ਜਾਂਦੇ ਹਨ, ਅਤੇ ਜਿਹੜੇ ਇਤਿਹਾਸ ਦੀਆਂ ਬੇੜੀਆਂ ਵਿੱਚ ਜਕੜੇ ਹੋਏ ਹਨ, ਉਹ ਕਦੇ ਵੀ ਜ਼ਿੰਦਗੀ ਪ੍ਰਾਪਤ ਨਹੀਂ ਕਰਨਗੇ, ਨਾ ਹੀ ਉਹ ਕਦੇ ਜ਼ਿੰਦਗੀ ਦਾ ਚਿਰਸਥਾਈ ਰਾਹ ਪ੍ਰਾਪਤ ਕਰਨਗੇ। ਇਸ ਦਾ ਕਾਰਨ ਇਹ ਹੈ ਕਿ ਉਨ੍ਹਾਂ ਸਾਰਿਆਂ ਦੇ ਕੋਲ ਸਿਰਫ਼ ਗੰਧਲਾ ਜਲ ਹੈ ਜਿਸ ਨੂੰ ਉਹ, ਤਖ਼ਤ ਤੋਂ ਨਿਕਲਣ ਵਾਲੇ ਜੀਵਨ ਦੇ ਜਲ ਦੇ ਬਜਾਏ, ਹਜ਼ਾਰਾਂ ਸਾਲਾਂ ਤੋਂ ਜੱਫ਼ਾ ਪਾ ਕੇ ਬੈਠੇ ਹਨ। ਜਿਨ੍ਹਾਂ ਨੂੰ ਜੀਵਨ ਦਾ ਜਲ ਮੁਹੱਈਆ ਨਹੀਂ ਕਰਵਾਇਆ ਜਾਂਦਾ ਉਹ ਹਮੇਸ਼ਾਂ ਲਈ ਲੋਥਾਂ, ਸ਼ਤਾਨ ਦੀਆਂ ਖੇਡਾਂ, ਅਤੇ ਨਰਕ ਦੇ ਪੁੱਤਰ ਬਣੇ ਰਹਿਣਗੇ। ਤਦ, ਉਹ ਪਰਮੇਸ਼ੁਰ ਨੂੰ ਕਿਵੇਂ ਵੇਖ ਪਾਉਣਗੇ? ਜੇ ਤੂੰ ਸਿਰਫ਼ ਅਤੀਤ ਦਾ ਲੜ ਫੜੀ ਰੱਖਣ ਦੀ ਕੋਸ਼ਿਸ਼ ਕਰਦਾ ਰਹੇਂਗਾ, ਚੀਜ਼ਾਂ ਦੀ ਜੋ ਸਥਿਤੀ ਹੈ ਉਨ੍ਹਾਂ ਨੂੰ ਉਵੇਂ ਰੱਖਣ ਦੀ ਕੋਸ਼ਿਸ਼ ਕਰਦਾ ਰਹੇਂਗਾ, ਅਤੇ ਆਪਣੀ ਜਿਉਂ ਦੀ ਤਿਉਂ ਸਥਿਤੀ ਨੂੰ ਤਬਦੀਲ ਕਰਨ ਅਤੇ ਇਤਿਹਾਸ ਨੂੰ ਨਕਾਰਨ ਦੀ ਕੋਸ਼ਿਸ਼ ਨਹੀਂ ਕਰੇਂਗਾ, ਤਦ ਕੀ ਤੂੰ ਹਮੇਸ਼ਾਂ ਪਰਮੇਸ਼ੁਰ ਦੇ ਵਿਰੁੱਧ ਨਹੀਂ ਰਹੇਂਗਾ? ਪਰਮੇਸ਼ੁਰ ਦੇ ਕੰਮ ਦੇ ਕਦਮ, ਠਾਠਾਂ ਮਾਰਦੀਆਂ ਲਹਿਰਾਂ ਅਤੇ ਕੜਕਦੀਆਂ ਗਰਜਣਾਂ ਦੀ ਤਰ੍ਹਾਂ, ਵਿਸ਼ਾਲ ਅਤੇ ਸ਼ਕਤੀਸ਼ਾਲੀ ਹਨ—ਫਿਰ ਵੀ ਤੂੰ ਉਦਾਸੀਨਤਾ ਨਾਲ ਬਰਬਾਦੀ ਦੀ ਉਡੀਕ ਕਰ ਰਿਹਾ ਹੈਂ, ਆਪਣੀ ਬੇਵਕੂਫ਼ੀ ਨੂੰ ਚਿੰਬੜਿਆ ਬੈਠਾ ਕੁਝ ਵੀ ਨਹੀਂ ਕਰ ਰਿਹਾ ਹੈਂ। ਇਸ ਢੰਗ ਨਾਲ ਤੂੰ ਉਹ ਮਨੁੱਖ ਕਿਵੇਂ ਮੰਨਿਆ ਜਾ ਸਕਦਾ ਹੈਂ ਜੋ ਲੇਲੇ ਦੀ ਪੈੜ ’ਤੇ ਚੱਲਦਾ ਹੈ? ਤੂੰ ਉਸ ਪਰਮੇਸ਼ੁਰ, ਜਿਸ ਦੇ ਤੂੰ ਲੜ ਲੱਗਿਆ ਹੋਇਆ ਹੈਂ, ਨੂੰ ਉਸ ਪਰਮੇਸ਼ੁਰ ਵਾਂਗ ਸਹੀ ਕਿਵੇਂ ਠਹਿਰਾ ਸਕਦਾ ਹੈਂ ਜੋ ਸਦਾ ਤੋਂ ਨਵਾਂ ਹੈ ਅਤੇ ਕਦੇ ਵੀ ਪੁਰਾਣਾ ਨਹੀਂ ਹੁੰਦਾ? ਅਤੇ ਤੇਰੀਆਂ ਪੀਲੀਆਂ ਪੈ ਚੁੱਕੀਆਂ ਕਿਤਾਬਾਂ ਦੇ ਵਚਨ ਤੈਨੂੰ ਨਵੇਂ ਯੁੱਗ ਦੇ ਪਾਰ ਕਿਵੇਂ ਲਿਜਾ ਸਕਦੇ ਹਨ? ਉਹ ਤੇਰੀ ਪਰਮੇਸ਼ੁਰ ਦੇ ਕੰਮ ਦੇ ਕਦਮਾਂ ਦੀ ਭਾਲ ਵਿੱਚ ਅਗਵਾਈ ਕਿਵੇਂ ਕਰ ਸਕਦੇ ਹਨ? ਅਤੇ ਉਹ ਤੈਨੂੰ ਸਵਰਗ ਤੱਕ ਕਿਵੇਂ ਲਿਜਾ ਸਕਦੇ ਹਨ? ਜੋ ਤੂੰ ਆਪਣੇ ਹੱਥਾਂ ਵਿੱਚ ਫੜੀ ਬੈਠਾ ਹੈਂ ਉਹ ਅੱਖਰ ਹਨ ਜੋ ਕਿ ਸਿਰਫ਼ ਅਸਥਾਈ ਦਿਲਾਸਾ ਦੇ ਸਕਦੇ ਹਨ, ਸਚਿਆਈ ਨਹੀਂ, ਜੋ ਕਿ ਜ਼ਿੰਦਗੀ ਪ੍ਰਦਾਨ ਕਰਨ ਦੇ ਕਾਬਲ ਹੈ। ਪਵਿੱਤਰ ਲਿਖਤਾਂ ਜੋ ਤੂੰ ਪੜ੍ਹਦਾ ਹੈਂ ਸਿਰਫ਼ ਤੇਰੀ ਜ਼ੁਬਾਨ ਨੂੰ ਗਿਆਨਵਾਨ ਬਣਾ ਸਕਦੀਆਂ ਹਨ, ਅਤੇ ਇਹ ਸਿਆਣਪ ਦੇ ਵਚਨ ਨਹੀਂ ਹਨ ਜੋ ਤੈਨੂੰ ਮਨੁੱਖੀ ਜ਼ਿੰਦਗੀ ਨੂੰ ਜਾਣਨ ਵਿੱਚ ਸਹਾਇਤਾ ਕਰਦੇ ਹਨ, ਅਤੇ ਇਹ ਉਹ ਰਾਹ ਤਾਂ ਬਿਲਕੁਲ ਵੀ ਨਹੀਂ ਹਨ ਜਿਹੜੇ ਤੈਨੂੰ ਸੰਪੂਰਨਤਾ ਵੱਲ ਲਿਜਾ ਸਕਦੇ ਹਨ। ਕੀ ਇਹ ਤਰੁੱਟੀ ਤੈਨੂੰ ਚਿੰਤਨ ਦਾ ਕਾਰਨ ਪ੍ਰਦਾਨ ਨਹੀਂ ਕਰਦੀ? ਕੀ ਇਹ ਤੈਨੂੰ ਅੰਦਰਲੇ ਭੇਤਾਂ ਦਾ ਅਹਿਸਾਸ ਨਹੀਂ ਕਰਵਾਉਂਦੀ? ਕੀ ਤੂੰ ਆਪਣੇ ਆਪ ਨੂੰ ਪਰਮੇਸ਼ੁਰ ਨੂੰ ਮਿਲਣ ਲਈ ਸਵਰਗ ਤੱਕ ਪਹੁੰਚਾਉਣ ਦੇ ਕਾਬਲ ਹੈਂ? ਕੀ ਪਰਮੇਸ਼ੁਰ ਦੀ ਆਮਦ ਦੇ ਬਗੈਰ ਆਪਣੇ ਆਪ ਨੂੰ ਸਵਰਗ ਵਿੱਚ ਲਿਜਾ ਕੇ ਪਰਮੇਸ਼ੁਰ ਦੇ ਨਾਲ ਪਾਰਿਵਾਰਕ ਖ਼ੁਸ਼ੀ ਮਾਣ ਸਕਦਾ ਹੈਂ? ਕੀ ਤੂੰ ਅਜੇ ਵੀ ਸੁਪਨੇ ਲੈ ਰਿਹਾ ਹੈਂ? ਤਾਂ ਮੇਰੀ ਸਲਾਹ ਹੈ ਕਿ ਤੂੰ ਸੁਪਨੇ ਲੈਣੇ ਬੰਦ ਕਰਕੇ ਇਹ ਦੇਖ ਕਿ ਕੌਣ ਕੰਮ ਕਰ ਰਿਹਾ ਹੈ—ਵੇਖੋ ਕਿ ਆਖਰੀ ਦਿਨਾਂ ਦੇ ਦੌਰਾਨ ਮਨੁੱਖ ਨੂੰ ਬਚਾਉਣ ਦੇ ਕੰਮ ਨੂੰ ਕਿਸ ਨੇ ਪੂਰਾ ਕੀਤਾ ਹੈ। ਜੇ ਤੂੰ ਇਹ ਨਹੀਂ ਕਰਦਾ ਤਾਂ ਤੂੰ ਕਦੇ ਵੀ ਸਚਿਆਈ ਪ੍ਰਾਪਤ ਨਹੀਂ ਕਰੇਂਗਾ ਅਤੇ ਕਦੇ ਵੀ ਜ਼ਿੰਦਗੀ ਪ੍ਰਾਪਤ ਨਹੀਂ ਕਰੇਂਗਾ।

ਜੋ ਮਸੀਹ ਵੱਲੋਂ ਦੱਸੀ ਗਈ ਸਚਿਆਈ ਉੱਤੇ ਭਰੋਸਾ ਰੱਖੇ ਬਗੈਰ ਜ਼ਿੰਦਗੀ ਪ੍ਰਾਪਤ ਕਰਨ ਦੀ ਇੱਛਾ ਰੱਖਦੇ ਹਨ ਉਹ ਧਰਤੀ ਦੇ ਸਭ ਤੋਂ ਹਾਸੋਹੀਣੇ ਲੋਕ ਹਨ, ਅਤੇ ਜੋ ਮਸੀਹ ਦੁਆਰਾ ਲਿਆਂਦੇ ਜ਼ਿੰਦਗੀ ਦੇ ਰਾਹ ਨੂੰ ਸਵੀਕਾਰ ਨਹੀਂ ਕਰਦੇ ਉਹ ਕਲਪਨਾ ਵਿੱਚ ਗੁਆਚੇ ਰਹਿੰਦੇ ਹਨ। ਅਤੇ ਇਸ ਕਰਕੇ ਮੈਂ ਕਹਿੰਦਾ ਹਾਂ ਕਿ ਜੋ ਆਖਰੀ ਦਿਨਾਂ ਦੇ ਮਸੀਹ ਨੂੰ ਸਵੀਕਾਰ ਨਹੀਂ ਕਰਦੇ ਉਨ੍ਹਾਂ ਨੂੰ ਸਦਾ ਲਈ ਪਰਮੇਸ਼ੁਰ ਦੁਆਰਾ ਘ੍ਰਿਣਾ ਕੀਤੀ ਜਾਵੇਗੀ। ਆਖਰੀ ਦਿਨਾਂ ਵਿੱਚ ਮਸੀਹ ਮਨੁੱਖ ਲਈ ਪਰਮੇਸ਼ੁਰ ਦੇ ਰਾਜ ਦਾ ਪ੍ਰਵੇਸ਼ ਦੁਆਰ ਹੈ, ਅਤੇ ਕੋਈ ਵੀ ਅਜਿਹਾ ਨਹੀਂ ਹੈ ਜੋ ਉਸ ਨੂੰ ਤੱਜ ਕੇ ਜਾ ਸਕੇ। ਪਰਮੇਸ਼ੁਰ ਦੁਆਰਾ ਕਿਸੇ ਨੂੰ ਵੀ ਮਸੀਹ ਤੋਂ ਬਿਨਾਂ ਸੰਪੂਰਨ ਨਹੀਂ ਬਣਾਇਆ ਜਾ ਸਕਦਾ ਹੈ। ਤੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਰੱਖਦਾ ਹੈਂ ਅਤੇ ਇਸ ਕਰਕੇ ਤੇਰੇ ਲਈ ਉਸ ਦੇ ਵਚਨਾਂ ਨੂੰ ਮੰਨਣਾ ਅਤੇ ਉਸ ਦੇ ਰਾਹ ਨੂੰ ਮੰਨਣਾ ਲਾਜ਼ਮੀ ਹੈ। ਤੂੰ ਸਚਿਆਈ ਪ੍ਰਾਪਤ ਕਰਨ ਦੇ ਲਾਇਕ ਹੋਇਆਂ ਬਗੈਰ ਅਤੇ ਜ਼ਿੰਦਗੀ ਦੇ ਵਿਧਾਨ ਨੂੰ ਸਵੀਕਾਰ ਕਰਨ ਦੇ ਲਾਇਕ ਹੋਇਆਂ ਬਗੈਰ ਅਸੀਸਾਂ ਪ੍ਰਾਪਤ ਕਰਨ ਬਾਰੇ ਸੋਚ ਵੀ ਨਹੀਂ ਸਕਦਾ। ਮਸੀਹ ਆਖਰੀ ਦਿਨਾਂ ਦੇ ਦੌਰਾਨ ਆਉਂਦਾ ਹੈ ਤਾਂ ਜੋ ਉਨ੍ਹਾਂ ਸਾਰੇ ਲੋਕਾਂ ਨੂੰ ਜੋ ਉਸ ਵਿੱਚ ਵਿਸ਼ਵਾਸ ਰੱਖਦੇ ਹਨ, ਜ਼ਿੰਦਗੀ ਪ੍ਰਦਾਨ ਕੀਤੀ ਜਾ ਸਕੇ। ਉਸ ਦਾ ਕੰਮ ਪਿਛਲੇ ਯੁੱਗ ਦਾ ਅੰਤ ਕਰਕੇ ਨਵੇਂ ਯੁੱਗ ਦੀ ਸ਼ੁਰੂਆਤ ਕਰਨਾ ਹੈ, ਅਤੇ ਉਸ ਦਾ ਕੰਮ ਉਹ ਰਾਹ ਹੈ ਜਿਸ ਉੱਤੇ ਚੱਲ ਕੇ ਉਹ ਸਾਰੇ ਨਵੇਂ ਯੁੱਗ ਵਿੱਚ ਦਾਖਲ ਹੋਣਗੇ। ਜੇ ਤੂੰ ਉਸ ਨੂੰ ਸਵੀਕਾਰਨ ਦੇ ਲਾਇਕ ਨਹੀਂ ਹੈਂ ਅਤੇ ਇਸ ਦੇ ਬਜਾਏ ਉਸ ਨੂੰ ਨਿੰਦਦਾ ਹੈਂ, ਕੁਫ਼ਰ ਤੋਲਦਾ ਹੈਂ, ਅਤੇ ਇੱਥੋਂ ਤੱਕ ਕਿ ਉਸ ਨੂੰ ਤਸੀਹੇ ਦਿੰਦਾ ਹੈਂ ਤਾਂ ਤੂੰ ਯਕੀਨਨ ਅਨੰਤ ਕਾਲ ਤੱਕ ਅੱਗ ਵਿੱਚ ਸੜੇਂਗਾ, ਅਤੇ ਕਦੇ ਵੀ ਪਰਮੇਸ਼ੁਰ ਦੇ ਰਾਜ ਵਿੱਚ ਦਾਖਲ ਨਹੀਂ ਹੋਵੇਂਗਾ। ਕਿਉਂਕਿ ਇਹ ਮਸੀਹ ਖ਼ੁਦ ਪਵਿੱਤਰ ਆਤਮਾ ਦਾ ਪ੍ਰਗਟਾਵਾ ਹੈ, ਪਰਮੇਸ਼ੁਰ ਦਾ ਪ੍ਰਗਟਾਵਾ ਹੈ, ਉਹ ਇੱਕੋ-ਇੱਕ ਹੈ ਜਿਸ ਨੂੰ ਪਰਮੇਸ਼ੁਰ ਨੇ ਧਰਤੀ ਉੱਪਰ ਆਪਣੇ ਕੰਮ ਦਾ ਜ਼ਿੰਮਾ ਦਿੱਤਾ ਹੈ। ਅਤੇ ਇਸੇ ਕਰਕੇ ਮੈਂ ਕਹਿੰਦਾ ਹਾਂ ਕਿ ਜੇ ਤੂੰ ਮਸੀਹ ਦੁਆਰਾ ਆਖਰੀ ਦੇ ਦਿਨਾਂ ਵਿੱਚ ਕੀਤੇ ਕੰਮਾਂ ਨੂੰ ਸਵੀਕਾਰ ਨਹੀਂ ਕਰਦਾ ਹੈਂ ਤਾਂ ਤੂੰ ਪਵਿੱਤਰ ਆਤਮਾ ਦੇ ਖ਼ਿਲਾਫ਼ ਕੁਫ਼ਰ ਤੋਲਦਾ ਹੈਂ। ਪਵਿੱਤਰ ਆਤਮਾ ਦੇ ਖ਼ਿਲਾਫ਼ ਕੁਫ਼ਰ ਤੋਲਣ ਵਾਲਿਆਂ ਦਾ ਹਸ਼ਰ ਸਾਰਿਆਂ ਅੱਗੇ ਸਾਫ਼ ਅਤੇ ਸਪੱਸ਼ਟ ਹੈ। ਮੈਂ ਤੈਨੂੰ ਇਹ ਵੀ ਦੱਸਦਾ ਹਾਂ ਕਿ ਜੇ ਤੂੰ ਆਖਰੀ ਦਿਨਾਂ ਦੇ ਮਸੀਹ ਦਾ ਵਿਰੋਧ ਕਰਦਾ ਹੈਂ, ਜੇ ਤੂੰ ਆਖਰੀ ਦਿਨਾਂ ਦੇ ਮਸੀਹ ਨੂੰ ਦੁਰਕਾਰਦਾ ਹੈਂ, ਤਾਂ ਤੇਰੇ ਨਤੀਜਿਆਂ ਨੂੰ ਤੇਰੇ ਲਈ ਭੁਗਤਣ ਵਾਲਾ ਕੋਈ ਹੋਰ ਨਹੀਂ ਹੋਵੇਗਾ। ਇਸ ਦੇ ਇਲਾਵਾ ਇਸ ਦਿਨ ਤੋਂ ਬਾਅਦ ਤੈਨੂੰ ਪਰਮੇਸ਼ੁਰ ਦੀ ਪ੍ਰਵਾਨਗੀ ਪ੍ਰਾਪਤ ਕਰਨ ਦਾ ਹੋਰ ਮੌਕਾ ਨਹੀਂ ਮਿਲੇਗਾ; ਭਾਵੇਂ ਤੂੰ ਆਪਣੀ ਭੁੱਲ ਬਖਸ਼ਾਉਣ ਦੀ ਕੋਸ਼ਿਸ਼ ਕਰੇਂ ਫਿਰ ਵੀ ਤੂੰ ਪਰਮੇਸ਼ੁਰ ਦਾ ਮੁੱਖ ਦੁਬਾਰਾ ਕਦੇ ਵੀ ਦੇਖ ਨਹੀਂ ਪਾਵੇਂਗਾ। ਕਿਉਂਕਿ ਜਿਸ ਦਾ ਵਿਰੋਧ ਤੂੰ ਕਰ ਰਿਹਾ ਹੈਂ ਉਹ ਮਨੁੱਖ ਨਹੀਂ ਹੈ, ਜਿਸ ਨੂੰ ਤੂੰ ਦੁਰਕਾਰ ਰਿਹਾ ਹੈਂ ਕੋਈ ਤੁੱਛ ਜੀਵ ਨਹੀਂ ਹੈ, ਬਲਕਿ ਮਸੀਹ ਹੈ। ਕੀ ਤੂੰ ਜਾਣਦਾ ਹੈਂ ਕਿ ਇਸ ਦੇ ਨਤੀਜੇ ਕੀ ਹੋਣਗੇ? ਤੂੰ ਕੋਈ ਛੋਟੀ-ਮੋਟੀ ਗਲਤੀ ਨਹੀਂ ਬਲਕਿ ਇੱਕ ਘਿਰਣਾਯੋਗ ਜੁਰਮ ਕੀਤਾ ਹੋਵੇਗਾ। ਅਤੇ ਇਸੇ ਕਰਕੇ ਮੈਂ ਹਰੇਕ ਨੂੰ ਸਲਾਹ ਦਿੰਦਾ ਹਾਂ ਕਿ ਆਪਣੇ ਜ਼ਹਿਰੀਲੇ ਦੰਦ ਸਚਿਆਈ ਦੇ ਅੱਗੇ ਉਜਾਗਰ ਨਾ ਕਰੋ, ਜਾਂ ਵਿਅਰਥ ਆਲੋਚਨਾਵਾਂ ਨਾ ਕਰੋ, ਕਿਉਂਕਿ ਸਿਰਫ਼ ਸਚਿਆਈ ਹੀ ਤੈਨੂੰ ਜ਼ਿੰਦਗੀ ਦੇ ਸਕਦੀ ਹੈ, ਅਤੇ ਸਚਿਆਈ ਦੇ ਇਲਾਵਾ ਹੋਰ ਕੁਝ ਵੀ ਤੈਨੂੰ ਦੁਬਾਰਾ ਜਨਮ ਲੈਣ ਅਤੇ ਫਿਰ ਤੋਂ ਪਰਮੇਸ਼ੁਰ ਦਾ ਮੁੱਖ ਦੇਖਣ ਦੀ ਇਜਾਜ਼ਤ ਨਹੀਂ ਦੇ ਸਕਦਾ।

 ਟਿੱਪਣੀ:

ੳ. ਸੁੱਕੀ ਹੋਈ ਲੱਕੜ ਦਾ ਟੁਕੜਾ: ਇੱਕ ਚੀਨੀ ਕਹਾਵਤ, ਜਿਸ ਦਾ ਅਰਥ ਹੈ “ਨਕਾਰਾ।”


ਆਪਣੀ ਮੰਜ਼ਿਲ ਲਈ ਲੋੜੀਂਦੀ ਮਾਤਰਾ ਵਿੱਚ ਚੰਗੇ ਕੰਮ ਤਿਆਰ ਕਰੋ

ਮੈਂ ਤੁਹਾਡੇ ਵਿੱਚ ਰਹਿ ਕੇ ਬਹੁਤ ਸਾਰਾ ਕੰਮ ਕੀਤਾ ਹੈ ਅਤੇ, ਬੇਸ਼ੱਕ, ਬਹੁਤ ਸਾਰੀਆਂ ਗੱਲਾਂ ਵੀ ਕੀਤੀਆਂ ਹਨ। ਫਿਰ ਵੀ ਮੈਨੂੰ ਅਜਿਹਾ ਕੁਝ ਮਹਿਸੂਸ ਕਰਨ ਵਿੱਚ ਕੋਈ ਮਦਦ ਨਹੀਂ ਮਿਲੀ ਕਿ ਮੇਰੇ ਵਚਨਾਂ ਅਤੇ ਅੰਤ ਦੇ ਦਿਨਾਂ ਦੌਰਾਨ ਮੇਰੇ ਕੰਮਾਂ ਨਾਲ ਮੰਤਵ ਪੂਰੀ ਤਰ੍ਹਾਂ ਹੱਲ ਨਹੀਂ ਹੋਇਆ। ਕਿਉਂਕਿ ਅੰਤ ਦੇ ਦਿਨਾਂ ਦੌਰਾਨ, ਮੇਰਾ ਕੰਮ ਕਿਸੇ ਖ਼ਾਸ ਵਿਅਕਤੀ ਜਾਂ ਖ਼ਾਸ ਲੋਕਾਂ ਲਈ ਨਹੀਂ ਹੈ, ਸਗੋਂ ਉਹ ਮੇਰੇ ਮੂਲ ਸੁਭਾਅ ਨੂੰ ਦਰਸਾਉਣ ਲਈ ਹੈ। ਫਿਰ ਵੀ ਬਹੁਤ ਸਾਰੇ ਕਾਰਨਾਂ ਕਰਕੇ–ਸ਼ਾਇਦ ਸਮੇਂ ਦੀ ਘਾਟ ਜਾਂ ਕੰਮ ਦੇ ਬਹੁਤ ਜ਼ਿਆਦਾ ਰੁਝੇਵਿਆਂ ਕਾਰਨ–ਲੋਕਾਂ ਨੇ ਮੇਰੇ ਰੁਝਾਨ ਸੁਭਾਅ ਤੋਂ ਮੇਰੇ ਬਾਰੇ ਕੋਈ ਗਿਆਨ ਹਾਸਲ ਨਹੀਂ ਕੀਤਾ। ਇਸ ਪ੍ਰਕਾਰ ਮੈਂ ਆਪਣੀ ਨਵੀਂ ਯੋਜਨਾ, ਆਪਣਾ ਅੰਤਿਮ ਕੰਮ ਸ਼ੁਰੂ ਕਰਦਾ ਹਾਂ, ਅਤੇ ਆਪਣੇ ਕੰਮ ਦਾ ਇੱਕ ਨਵਾਂ ਪੰਨਾ ਖੋਲ੍ਹਦਾ ਹਾਂ, ਤਾਂ ਜਿਹੜੇ ਵੀ ਮੈਨੂੰ ਵੇਖਣਗੇ, ਮੇਰੀ ਹੋਂਦ ਕਾਰਨ ਬਿਨਾ ਰੁਕੇ ਆਪਣੀਆਂ ਛਾਤੀਆਂ ਪਿੱਟਣਗੇ ਅਤੇ ਰੋਣਗੇ ਅਤੇ ਵਿਰਲਾਪ ਕਰਨਗੇ। ਅਜਿਹਾ ਇਸ ਲਈ ਹੈ ਕਿਉਂਕਿ ਮੈਂ ਸੰਸਾਰ ਵਿੱਚ ਮਨੁੱਖਜਾਤੀ ਦਾ ਅੰਤ ਲਿਆਇਆ ਹਾਂ, ਅਤੇ ਹੁਣ ਤੋਂ ਆਪਣਾ ਸੰਪੂਰਨ ਰੁਝਾਨ ਸੁਭਾਅ ਮਨੁੱਖਤਾ ਸਾਹਵੇਂ ਰੱਖਦਾ ਹਾਂ, ਤਾਂ ਜੋ ਜਿਹੜੇ ਵੀ ਮੈਨੂੰ ਜਾਣਦੇ ਹਨ ਅਤੇ ਉਹ ਸਾਰੇ ਜਿਹੜੇ ਮੈਨੂੰ ਨਹੀਂ ਜਾਣਦੇ, ਆਪਣੀਆਂ ਅੱਖਾਂ ਨੂੰ ਤ੍ਰਿਪਤ ਕਰਨ ਅਤੇ ਵੇਖਣ ਕਿ ਮੈਂ ਸੱਚਮੁਚ ਮਨੁੱਖੀ ਸੰਸਾਰ ਵਿੱਚ ਆ ਚੁੱਕਿਆ ਹਾਂ, ਧਰਤੀ ਉੱਤੇ ਆ ਚੁੱਕਿਆ ਹਾਂ ਜਿੱਥੇ ਸਾਰੀਆਂ ਚੀਜ਼ਾਂ ਕਈ ਗੁਣਾ ਵਧਦੀਆਂ ਹਨ। ਮਨੁੱਖਤਾ ਦੀ ਸਿਰਜਣਾ ਤੋਂ ਬਾਅਦ ਇਹ ਮੇਰੀ ਯੋਜਨਾ, ਅਤੇ ਮੇਰਾ ਇੱਕੋ–ਇੱਕ “ਇਕਰਾਰ” ਹੈ। ਕੀ ਤੁਸੀਂ ਮੇਰੇ ਹਰ ਕਦਮ ਉੱਤੇ ਆਪਣਾ ਅਣਵੰਡਿਆ ਧਿਆਨ ਦੇ ਸਕਦੇ ਹੋ, ਕਿਉਂਕਿ ਮੇਰਾ ਡੰਡਾ ਇੱਕ ਵਾਰ ਫਿਰ ਮਨੁੱਖਜਾਤੀ ਦੇ ਨੇੜੇ ਆ ਗਿਆ ਹੈ, ਉਹਨਾਂ ਸਭਨਾਂ ਦੇ ਨੇੜੇ ਜੋ ਮੇਰਾ ਵਿਰੋਧ ਕਰਦੇ ਹਨ।

ਸੁਰਗਾਂ ਨਾਲ ਮਿਲ ਕੇ, ਮੈਂ ਕੰਮ ਸ਼ੁਰੂ ਕਰਦਾ ਹਾਂ ਜੋ ਮੈਨੂੰ ਕਰਨਾ ਜ਼ਰੂਰੀ ਹੈ। ਅਤੇ ਮੈਂ ਲੋਕਾਂ ਦੇ ਪਰਵਾਹ ਰਾਹੀਂ ਆਪਣਾ ਮਾਰਗ ਬਣਾਉਂਦਾ ਹਾਂ ਅਤੇ ਸੁਰਗ ਅਤੇ ਧਰਤੀ ਵਿਚਾਲੇ ਆਉਂਦਾ–ਜਾਂਦਾ ਹਾਂ, ਮੇਰੇ ਇਸ ਆਉਣ–ਜਾਣ ਨੂੰ ਹਾਲੇ ਤੱਕ ਕਿਸੇ ਨੇ ਨਹੀਂ ਸਮਝਿਆ ਜਾਂ ਮੇਰੇ ਵਚਨਾਂ ਵੱਲ ਕਿਸੇ ਨੇ ਧਿਆਨ ਨਹੀਂ ਕੀਤਾ। ਇਸ ਲਈ, ਮੇਰੀ ਯੋਜਨਾ ਰਵਾਨੀ ਨਾਲ ਲਗਾਤਾਰ ਅੱਗੇ ਵਧਦੀ ਹੈ। ਅਜਿਹਾ ਸਿਰਫ ਇਸ ਕਰਕੇ ਹੈ ਕਿ ਤੁਹਾਡਾ ਸਾਰਾ ਹੋਸ਼ ਸੁੰਨ ਹੋ ਚੁੱਕਾ ਹੈ ਅਤੇ ਤੁਸੀਂ ਮੇਰੇ ਕੰਮ ਦੇ ਕਦਮਾਂ ਤੋਂ ਬੇਖ਼ਬਰ ਹੋ। ਪਰ ਯਕੀਨੀ ਤੌਰ ਉੱਤੇ ਅਜਿਹਾ ਦਿਨ ਆਵੇਗਾ ਜਦੋਂ ਤੁਸੀਂ ਮੇਰੀ ਮਨਸ਼ਾ ਨੂੰ ਮਹਿਸੂਸ ਕਰੋਗੇ। ਅੱਜ, ਮੈਂ ਤੁਹਾਡੇ ਨਾਲ ਰਹਿੰਦਾ ਹਾਂ ਅਤੇ ਤੁਹਾਡੇ ਨਾਲ ਮਿਲ ਕੇ ਦੁੱਖ ਕੱਟਦਾ ਹਾਂ, ਅਤੇ ਮੈਂ ਲੰਮੇ ਸਮੇਂ ਤੋਂ ਇਹ ਸਮਝ ਲਿਆ ਹੈ ਕਿ ਮਨੁੱਖਤਾ ਦਾ ਮੇਰੇ ਪ੍ਰਤੀ ਕੀ ਵਤੀਰਾ ਹੈ। ਮੇਰੀ ਹੋਰ ਕੁਝ ਆਖਣ ਦੀ ਇੱਛਾ ਨਹੀਂ ਹੈ, ਮੇਰੀ ਇਸ ਤਕਲੀਫ਼ਦੇਹ ਵਿਸ਼ੇ ਦੀਆਂ ਹੋਰ ਮਿਸਾਲਾਂ ਦੇ ਕੇ ਤੁਹਾਨੂੰ ਸ਼ਰਮਸਾਰ ਕਰਨ ਦੀ ਇੱਛਾ ਹੋਣਾ ਤਾਂ ਦੂਰ ਦੀ ਗੱਲ ਰਹੀਮੇਰੀ ਸਿਰਫ ਇਹ ਇੱਛਾ ਹੈ ਕਿ ਤੁਸੀਂ ਜੋ ਕੁਝ ਵੀ ਕੀਤਾ ਹੈ, ਉਹ ਤੁਸੀਂ ਸਾਰੇ ਆਪਣੇ ਦਿਲਾਂ ਵਿੱਚ ਚੇਤੇ ਰੱਖੋ, ਤਾਂ ਜੋ ਜਦੋਂ ਵੀ ਅਸੀਂ ਦੋਬਾਰਾ ਮਿਲੀਏ, ਤਾਂ ਅਸੀਂ ਉਸ ਦਿਨ ਆਪਣੇ ਹਿਸਾਬ–ਕਿਤਾਬ ਮਿਲਾ ਸਕੀਏ। ਮੈਂ ਤੁਹਾਡੇ ਵਿੱਚੋਂ ਕਿਸੇ ਉੱਤੇ ਵੀ ਝੂਠਾ ਦੋਸ਼ ਲਾਉਣ ਦਾ ਚਾਹਵਾਨ ਨਹੀਂ ਹਾਂ, ਕਿਉਂਕਿ ਮੈਂ ਸਦਾ ਨਿਆਂਪੂਰਣ, ਨਿਰਪੱਖ ਢੰਗ ਅਤੇ ਆਦਰ ਨਾਲ ਕਾਰਵਾਈ ਕੀਤੀ ਹੈ। ਬੇਸ਼ੱਕ, ਮੈਨੂੰ ਇਹ ਵੀ ਆਸ ਹੈ ਕਿ ਤੁਸੀਂ ਖਰੇ ਬਣ ਸਕਦੇ ਹੋ ਅਤੇ ਅਜਿਹਾ ਕੁਝ ਨਹੀਂ ਕਰ ਸਕਦੇ ਜੋ ਸੁਰਗ ਅਤੇ ਧਰਤੀ ਜਾਂ ਤੁਹਾਡੀ ਆਪਣੀ ਜ਼ਮੀਰ ਦੇ ਵਿਰੁੱਧ ਹੋਵੇ। ਸਿਰਫ ਇਹੋ ਇੱਕੋ–ਇੱਕ ਚੀਜ਼ ਹੈ ਜੋ ਮੈਂ ਤੁਹਾਥੋਂ ਮੰਗਦਾ ਹਾਂ। ਬਹੁਤ ਸਾਰੇ ਲੋਕ ਸਹਿਜੇ ਹੀ ਬੇਚੈਨੀ ਅਤੇ ਬੀਮਾਰ ਮਹਿਸੂਸ ਕਰਦੇ ਹਨ ਕਿਉਂਕਿ ਉਹਨਾਂ ਨੇ ਬਹੁਤ ਸਾਰੇ ਗ਼ਲਤ ਕੰਮ ਕੀਤੇ ਹਨ, ਅਤੇ ਬਹੁਤ ਸਾਰੇ ਆਪਣੇ–ਆਪ ਤੋਂ ਸ਼ਰਮਸਾਰ ਹੁੰਦੇ ਹਨ ਕਿਉਂਕਿ ਉਹਨਾਂ ਕਦੇ ਇੱਕ ਵੀ ਚੰਗਾ ਕੰਮ ਨਹੀਂ ਕੀਤਾ। ਫਿਰ ਵੀ ਅਜਿਹੇ ਬਹੁਤ ਸਾਰੇ ਲੋਕ ਹਨ, ਜੋ ਆਪਣੇ ਪਾਪਾਂ ਤੋਂ ਕੋਈ ਸ਼ਰਮ ਮਹਿਸੂਸ ਨਹੀਂ ਕਰਦੇ, ਉਹਨਾਂ ਦੀ ਹਾਲਤ ਬਦ ਤੋਂ ਬਦਤਰ ਹੋ ਜਾਂਦੀ ਹੈ, ਅਤੇ ਉਨ੍ਹਾਂ ਦਾ ਚਿਹਰਾ ਪੂਰੀ ਤਰ੍ਹਾਂ ਬੇਨਕਾਬ ਹੋ ਜਾਂਦਾ ਹੈ ਜਿਸ ਨਾਲ ਉਨ੍ਹਾਂ ਦੇ ਭੱਦੇ ਗੁਣ ਉਜਾਗਰ ਹੋ ਜਾਂਦੇ ਹਨ–ਜੋ ਅਜੇ ਉਜਾਗਰ ਹੋਣੇ ਬਾਕੀ ਸਨ–ਅਤੇ ਇਸ ਨਾਲ ਉਹ ਮੇਰੇ ਸੁਭਾਅ ਦੀ ਪਰਖ ਕਰਦੇ ਹਨ। ਮੈਨੂੰ ਕਿਸੇ ਇੱਕ ਵਿਅਕਤੀ ਦੀ ਕੋਈ ਪਰਵਾਹ ਨਹੀਂ ਹੈ, ਨਾ ਹੀ ਮੈਂ ਉਸ ਦੇ ਕਾਰਜਾਂ ਵੱਲ ਕੋਈ ਧਿਆਨ ਦਿੰਦਾ ਹਾਂ ਫਿਰ ਵੀ, ਮੈਂ ਉਹੀ ਕੰਮ ਕਰਦਾ ਹਾਂ ਜੋ ਮੈਨੂੰ ਕਰਨਾ ਚਾਹੀਦਾ ਹੈ, ਭਾਵੇਂ ਕੋਈ ਜਾਣਕਾਰੀ ਇਕੱਠੀ ਕਰਨੀ ਹੋਵੇ, ਜਾਂ ਜ਼ਮੀਨ ਉੱਤੇ ਯਾਤਰਾ ਕਰਨੀ ਹੋਵੇ, ਜਾਂ ਆਪਣੇ ਮਨੋਰਥਾਂ ਮੁਤਾਬਕ ਕੋਈ ਹੋਰ ਚੀਜ਼ ਕਰਨੀ ਹੋਵੇ। ਮਹੱਤਵਪੂਰਣ ਸਮੇਂ ’ਤੇ, ਮੈਂ ਮਨੁੱਖ ਵਿੱਚ ਅਸਲ ਯੋਜਨਾ ਮੁਤਾਬਕ ਆਪਣੇ ਕੰਮ ਨਾਲ ਅੱਗੇ ਵਧਦਾ ਹਾਂ, ਇੱਕ ਸੈਕੰਡ ਦੀ ਵੀ ਦੇਰੀ ਨਾਲ ਜਾਂ ਪਹਿਲਾਂ ਨਹੀਂ, ਅਤੇ ਉਹ ਵੀ ਆਸਾਨੀ ਅਤੇ ਸਥਿਰਤਾ ਨਾਲ। ਫਿਰ ਵੀ, ਆਪਣੇ ਕੰਮ ਦੇ ਹਰੇਕ ਕਦਮ ਨਾਲ, ਕੁਝ ਨੂੰ ਲਾਂਭੇ ਕਰਦਾ ਜਾਂਦਾ ਹਾਂ, ਕਿਉਂਕਿ ਮੈਨੂੰ ਉਹਨਾਂ ਦੀ ਚਾਪਲੂਸੀ ਦੇ ਢੰਗ ਅਤੇ ਝੂਠੀ ਤਾਅਬੇਦਾਰੀ ਤੋਂ ਨਫ਼ਰਤ ਹੈ। ਜਿਹੜੇ ਲੋਕ ਮੈਨੂੰ ਨਫ਼ਰਤ ਕਰਦੇ ਹਨ, ਉਹ ਯਕੀਨੀ ਤੌਰ ’ਤੇ ਤਿਆਗੇ ਜਾਣਗੇ, ਭਾਵੇਂ ਜਾਣਬੁੱਝ ਕੇ ਅਤੇ ਚਾਹੇ ਅਣਜਾਣਪੁਣੇ ਵਿੱਚ। ਸੰਖੇਪ ਵਿੱਚ, ਜਿਨ੍ਹਾਂ ਨੂੰ ਮੈਂ ਨਫ਼ਰਤ ਕਰਦਾ ਹਾਂ, ਉਹ ਸਾਰੇ ਮੈਥੋਂ ਦੂਰ ਰਹਿਣਗੇ। ਇਹ ਆਖਣ ਦੀ ਕੋਈ ਲੋੜ ਨਹੀਂ ਹੈ ਕਿ ਮੈਂ ਅਜਿਹੇ ਭੈੜੇ ਲੋਕਾਂ ਨੂੰ ਬਖ਼ਸ਼ਾਂਗਾ ਨਹੀਂ ਜਿਹੜੇ ਮੇਰੇ ਘਰ ਵਿੱਚ ਰਹਿੰਦੇ ਹਨ। ਕਿਉਂਕਿ ਮਨੁੱਖ ਦੀ ਸਜ਼ਾ ਦਾ ਦਿਨ ਨੇੜੇ ਹੈ, ਮੈਨੂੰ ਉਹਨਾਂ ਨਿਕੰਮੀਆਂ ਆਤਮਾਵਾਂ ਨੂੰ ਆਪਣੇ ਘਰ ਤੋਂ ਬਾਹਰ ਕੱਢਣ ਦੀ ਕੋਈ ਕਾਹਲੀ ਨਹੀਂ ਹੈ, ਕਿਉਂਕਿ ਮੇਰੀ ਆਪਣੀ ਇੱਕ ਯੋਜਨਾ ਹੈ।

ਹੁਣ ਵੇਲਾ ਹੈ ਜਦੋਂ ਮੈਂ ਹਰੇਕ ਵਿਅਕਤੀ ਦੇ ਖ਼ਾਤਮੇ ਲਈ ਦ੍ਰਿੜ੍ਹ ਇਰਾਦਾ ਕਰਦਾ ਹਾਂ, ਇਹ ਉਹ ਪੜਾਅ ਨਹੀਂ ਕਿ ਜਿੱਥੇ ਮੈਂ ਮਨੁੱਖ ਉੱਤੇ ਕੰਮ ਸ਼ੁਰੂ ਕੀਤਾ ਸੀ। ਮੈਂ ਆਪਣੀ ਰਿਕਾਰਡ ਪੁਸਤਿਕਾ ਵਿੱਚ ਇੱਕ–ਇੱਕ ਕਰ ਕੇ ਹਰੇਕ ਵਿਅਕਤੀ ਦੇ ਬੋਲ ਅਤੇ ਕਾਰਜਾਂ ਨੂੰ ਅਤੇ ਉਹ ਮਾਰਗ ਵੀ ਲਿਖਦਾ ਹਾਂ, ਜਿਸ ਜ਼ਰੀਏ ਉਹ ਮੇਰੇ ਪਿੱਛੇ ਚੱਲੇ, ਅਤੇ ਉਹਨਾਂ ਦੀਆਂ ਜਮਾਂਦਰੂ ਵਿਸ਼ੇਸ਼ਤਾਵਾਂ ਵੀ ਅਤੇ ਅੰਤ ਵਿੱਚ ਉਹਨਾਂ ਖ਼ੁਦ ਦਾ ਆਚਰਣ ਕਿਵੇਂ ਅਨੁਕੂਲ ਬਣਾਇਆ। ਇਸ ਤਰੀਕੇ ਨਾਲ, ਉਹ ਭਾਵੇਂ ਕਿਹੋ ਜਿਹੇ ਵੀ ਵਿਅਕਤੀ ਹੋਣ, ਕੋਈ ਵੀ ਮੇਰੇ ਹੱਥ ਤੋਂ ਬਚ ਨਹੀਂ ਸਕਦਾ, ਅਤੇ ਮੈਂ ਜਿਵੇਂ ਚਾਹਾਂਗਾ ਉਹ ਸਾਰੇ ਆਪੋ–ਆਪਣੇ ਹਿਸਾਬ ਨਾਲ ਨਜਿੱਠੇ ਜਾਣਗੇ। ਮੈਂ ਹਰੇਕ ਵਿਅਕਤੀ ਦੇ ਟਿਕਾਣੇ ਦਾ ਫ਼ੈਸਲਾ ਉਸ ਦੀ ਉਮਰ, ਵਰਿਸ਼ਠਤਾ, ਉਸ ਵੱਲੋਂ ਝੱਲੇ ਦੁੱਖਾਂ ਦੀ ਮਾਤਰਾ ਦੇ ਆਧਾਰ ਉੱਤੇ ਨਹੀਂ ਕਰਦਾ, ਅਤੇ ਅਤੇ ਇਸ ਅਧਾਰ ’ਤੇ ਬਹੁਤ ਹੀ ਘੱਟ ਕਿ ਉਹ ਤਰਸ ਦੇ ਕਿੰਨੇ ਹੱਕਦਾਰ ਹਨ, ਪਰ ਇਸ ਅਧਾਰ ’ਤੇ ਕਰਦਾ ਹਾਂ ਕਿ ਕੀ ਉਨ੍ਹਾਂ ਕੋਲ ਸੱਚਾਈ ਹੈ ਜਾਂ ਨਹੀਂ। ਇਸ ਤੋਂ ਇਲਾਵਾ ਹੋਰ ਕੋਈ ਰਾਹ ਨਹੀਂ ਹੈ। ਤੁਹਾਨੂੰ ਇਹ ਅਹਿਸਾਸ ਜ਼ਰੂਰ ਹੋਣਾ ਚਾਹੀਦਾ ਹੈ ਕਿ ਜੋ ਲੋਕ ਪਰਮੇਸ਼ੁਰ ਦੀ ਇੱਛਾ ਅਨੁਸਾਰ ਨਹੀਂ ਚੱਲਦੇ, ਉਹਨਾਂ ਨੂੰ ਸਜ਼ਾ ਮਿਲੇਗੀ। ਇਸ ਤੱਥ ਨੂੰ ਬਦਲਿਆ ਨਹੀਂ ਜਾ ਸਕਦਾ। ਇੰਝ, ਜਿਨ੍ਹਾਂ ਨੂੰ ਵੀ ਸਜ਼ਾ ਮਿਲੀ ਹੈ, ਉਹਨਾਂ ਨਾਲ ਪਰਮੇਸ਼ੁਰ ਦੀ ਸੱਚਾਈ ਦੇ ਆਧਾਰ ਉੱਤੇ ਅਜਿਹਾ ਹੋਇਆ ਹੈ ਅਤੇ ਉਹਨਾਂ ਨੂੰ ਆਪਣੇ ਅਣਗਿਣਤ ਮਾੜੇ ਕੰਮਾਂ ਕਰਕੇ ਸਜ਼ਾ ਮਿਲੀ ਹੈ। ਮੈਂ ਅਰੰਭ ਤੋਂ ਹੀ ਆਪਣੀ ਯੋਜਨਾ ਵਿੱਚ ਇੱਕ ਵੀ ਤਬਦੀਲੀ ਨਹੀਂ ਕੀਤੀ। ਇਹ ਸਿਰਫ ਇਹ ਗੱਲ ਹੈ ਕਿ ਜਿੱਥੋਂ ਤੱਕ ਮਨੁੱਖਾਂ ਦਾ ਸਬੰਧ ਹੈ, ਜਿਨ੍ਹਾਂ ਵੱਲ ਮੈਂ ਆਪਣੇ ਵਚਨਾਂ ਨੂੰ ਨਿਰਦੇਸ਼ਿਤ ਕਰਦਾ ਹਾਂ ਉਨ੍ਹਾਂ ਦੀ ਗਿਣਤੀ ਘਟਦੀ ਹੋਈ ਜਾਪ ਰਹੀ ਹੈ, ਅਤੇ ਉਨ੍ਹਾਂ ਦੀ ਵੀ ਜਿਨ੍ਹਾਂ ਨੂੰ ਮੈਂ ਸੱਚਮੁਚ ਪ੍ਰਵਾਨ ਕਰਦਾ ਹਾਂ। ਫਿਰ ਵੀ, ਇਹ ਪੱਕੀ ਗੱਲ ਹੈ ਕਿ ਮੈਂ ਆਪਣੀ ਯੋਜਨਾ ਕਦੇ ਨਹੀਂ ਬਦਲੀ; ਪਰ ਇਹ ਮਨੁੱਖ ਦਾ ਵਿਸ਼ਵਾਸ ਅਤੇ ਪਿਆਰ ਹੀ ਹੈ ਜੋ ਸਦਾ ਬਦਲਦਾ, ਸਦਾ ਘਟਦਾ ਰਹਿੰਦਾ ਹੈ, ਅਤੇ ਇਹ ਹਰੇਕ ਵਿਅਕਤੀ ਲਈ ਇਸ ਹੱਦ ਤੱਕ ਸੰਭਵ ਹੁੰਦਾ ਹੈ ਕਿ ਉਹ ਕਦੇ ਮੇਰੀ ਖ਼ੁਸ਼ਾਮਦ ਕਰਦੇ ਹਨ ਅਤੇ ਕਦੇ ਮੇਰੀ ਪਰਵਾਹ ਨਹੀਂ ਕਰਦੇ ਅਤੇ ਕਦੇ ਮੈਨੂੰ ਆਪਣੀ ਜ਼ਿੰਦਗੀ ਵਿੱਚੋਂ ਬਿਲਕੁਲ ਹੀ ਕੱਢ ਦਿੰਦੇ ਹਨ। ਤੁਹਾਡੇ ਪ੍ਰਤੀ ਮੇਰਾ ਵਿਵਹਾਰ ਨਾ ਨਿੱਘਾ ਹੋਵੇਗਾ ਅਤੇ ਨਾ ਹੀ ਠੰਢਾ ਜਦੋਂ ਤੱਕ ਕਿ ਮੈਂ ਨਾਰਾਜ਼ਗੀ ਅਤੇ ਨਫ਼ਰਤ ਮਹਿਸੂਸ ਨਾ ਕਰਾਂ, ਅਤੇ ਅੰਤ ਵਿੱਚ ਸਜ਼ਾ ਨਾ ਦੇਵਾਂ। ਉਂਝ, ਤੁਹਾਡੀ ਸਜ਼ਾ ਵਾਲੇ ਦਿਨ, ਮੈਂ ਤੁਹਾਨੂੰ ਵੇਖਾਂਗਾ, ਪਰ ਤੁਸੀਂ ਮੈਨੂੰ ਬਿਲਕੁਲ ਵੀ ਨਹੀਂ ਵੇਖ ਸਕੋਗੇ। ਜਿਵੇਂ ਕਿ ਤੁਹਾਡਾ ਸਾਰਿਆਂ ਦਾ ਜੀਵਨ ਮੇਰੇ ਲਈ ਪਹਿਲਾਂ ਹੀ ਅਕਾਊ ਅਤੇ ਮੰਦਾ ਹੋ ਚੁੱਕਿਆ ਹੈ, ਇਸ ਲਈ, ਇਹ ਆਖਣ ਦੀ ਲੋੜ ਨਹੀਂ ਹੈ, ਕਿ ਮੈਂ ਰਹਿਣ ਲਈ ਵੱਖਰੇ ਸਥਾਨ ਚੁਣ ਲਏ ਹਨ, ਜੋ ਤੁਹਾਡੇ ਮੰਦੇ ਸ਼ਬਦਾਂ ਤੋਂ ਦੁਖੀ ਹੋਣ ਅਤੇ ਤੁਹਾਡੇ ਅਸਹਿਣਸ਼ੀਲ ਭੈੜੇ ਵਿਵਹਾਰ ਤੋਂ ਬਚਣ ਲਈ ਬਿਹਤਰ ਹੈ, ਤਾਂ ਜੋ ਤੁਸੀਂ ਮੈਨੂੰ ਮੂਰਖ ਨਾ ਬਣਾ ਸਕੋ ਅਚੇਤ ਤੌਰ ਉੱਤੇ ਮੇਰੇ ਨਾਲ ਹੋਰ ਕੋਈ ਚਾਲ ਨਾ ਚੱਲ ਸਕੋ। ਇਸ ਤੋਂ ਪਹਿਲਾਂ ਕਿ ਮੈਂ ਤੁਹਾਨੂੰ ਛੱਡ ਕੇ ਜਾਵਾਂ, ਮੈਂ ਹਾਲੇ ਵੀ ਤੁਹਾਨੂੰ ਇਹ ਸਲਾਹ ਜ਼ਰੂਰ ਦੇਵਾਂਗਾ ਕਿ ਅਜਿਹਾ ਕੁਝ ਕਰਨ ਤੋਂ ਬਚੋ ਜੋ ਸੱਚ ਦੇ ਅਨੁਸਾਰ ਨਹੀਂ ਹੈ। ਸਗੋਂ, ਤੁਹਾਨੂੰ ਉਹ ਕੁਝ ਕਰਨਾ ਚਾਹੀਦਾ ਹੈ ਜੋ ਸਭ ਨੂੰ ਖ਼ੁਸ਼ੀ ਦੇਵੇ, ਜਿਸ ਨਾਲ ਸਭ ਦਾ ਫ਼ਾਇਦਾ ਹੋਵੇ, ਅਤੇ ਜੋ ਤੁਹਾਡੇ ਆਪਣੇ ਖ਼ੁਦ ਦੇ ਟਿਕਾਣੇ ਨੂੰ ਲਾਭ ਪਹੁੰਚਾਵੇ, ਨਹੀਂ ਤਾਂ ਤਬਾਹੀ ਦੌਰਾਨ ਜੋ ਵੀ ਦੁੱਖ ਉਠਾਏਗਾ, ਉਹ ਤੁਹਾਡੇ ਤੋਂ ਇਲਾਵਾ ਹੋਰ ਕੋਈ ਨਹੀਂ ਹੋਵੇਗਾ।

ਮੇਰੀ ਦਯਾ ਉਹਨਾਂ ਪ੍ਰਤੀ ਜ਼ਾਹਿਰ ਹੁੰਦੀ ਹੈ ਜੋ ਮੈਨੂੰ ਪਿਆਰ ਕਰਦੇ ਹਨ ਅਤੇ ਖ਼ੁਦ ਤੋਂ ਇਨਕਾਰ ਕਰਦੇ ਹਨ। ਇਸ ਦੌਰਾਨ ਬੁਰੇ ਲੋਕਾਂ ਨੂੰ ਸਜ਼ਾ ਦਿੱਤੀ ਜਾ ਚੁੱਕੀ ਹੈ ਜੋ ਮੇਰੇ ਧਰਮੀ ਸੁਭਾਅ ਦਾ ਦਰੁਸਤ ਸਬੂਤ ਹੈ ਅਤੇ ਮੇਰੇ ਕ੍ਰੋਧ ਦੀ ਵੀ ਗਵਾਹੀ ਹੈ। ਜਦੋਂ ਤਬਾਹੀ ਆਉਂਦੀ ਹੈ, ਜਿਹੜੇ ਵੀ ਮੇਰਾ ਵਿਰੋਧ ਕਰਦੇ ਹਨ, ਉਹ ਰੋਣਗੇ ਕਿਉਂਕਿ ਉਹ ਅਕਾਲ ਅਤੇ ਮਹਾਂਮਾਰੀ ਦੇ ਸ਼ਿਕਾਰ ਹੋਣਗੇ। ਜਿਹੜੇ ਲੋਕਾਂ ਨੇ ਹਰ ਤਰ੍ਹਾਂ ਦਾ ਮਾੜਾ ਕੰਮ ਕੀਤਾ ਹੈ, ਪਰ ਬਹੁਤ ਸਾਲ ਮੇਰੇ ਪਿੱਛੇ ਚੱਲੇ ਹਨ, ਉਹਨਾਂ ਨੂੰ ਉਹਨਾਂ ਦੇ ਗੁਨਾਹਾਂ ਲਈ ਬਖ਼ਸ਼ਿਆ ਨਹੀਂ ਜਾਵੇਗਾ; ਉਹ ਵੀ ਤਬਾਹੀ ਵਿੱਚ ਸੁੱਟੇ ਜਾਣਗੇ, ਅਜਿਹਾ ਸ਼ਾਇਦ ਹੀ ਕਦੇ ਲੱਖਾਂ ਸਾਲਾਂ ਵਿੱਚ ਦੇਖਣ ਨੂੰ ਮਿਲਿਆ ਹੈ। ਅਤੇ ਮੇਰੇ ਸਾਰੇ ਉਹ ਪੈਰੋਕਾਰ ਜਿਨ੍ਹਾਂ ਨੇ ਮੇਰੇ ਪ੍ਰਤੀ ਵਫ਼ਾਦਾਰੀ ਵਿਖਾਈ ਹੈ, ਉਹ ਖ਼ੁਸ਼ੀ ਮਨਾਉਣਗੇ ਅਤੇ ਮੇਰੀ ਤਾਕਤ ਦੀ ਸ਼ਲਾਘਾ ਕਰਨਗੇ। ਉਹਨਾਂ ਨੂੰ ਅਜਿਹੀ ਸ਼ਾਂਤੀ ਮਿਲੇਗੀ ਕਿ ਜਿਸ ਦਾ ਵਰਨਣ ਨਹੀਂ ਕੀਤਾ ਜਾ ਸਕਦਾ ਅਤੇ ਉਹ ਖ਼ੁਸ਼ੀ ਵਿੱਚ ਰਹਿਣਗੇ ਕਿਉਂਕਿ ਮੈਂ ਪਹਿਲਾਂ ਕਦੇ ਮਨੁੱਖਤਾ ਨੂੰ ਇੰਝ ਕੁਝ ਪ੍ਰਦਾਨ ਨਹੀਂ ਕੀਤਾ। ਕਿਉਂਕਿ ਮੈਂ ਮਨੁੱਖ ਦੇ ਚੰਗੇ ਕੰਮਾਂ ਨੂੰ ਸੰਭਾਲ ਕੇ ਰੱਖਦਾ ਹਾਂ ਅਤੇ ਉਹਨਾਂ ਦੇ ਮਾੜੇ ਕੰਮਾਂ ਨੂੰ ਨਫ਼ਰਤ ਕਰਦਾ ਹਾਂ। ਮੈਂ ਜਦ ਤੋਂ ਮਨੁੱਖਤਾ ਦੀ ਅਗਵਾਈ ਸ਼ੁਰੂ ਕੀਤੀ ਹੈ, ਮੈਨੂੰ ਅਜਿਹੀ ਬਹੁਤ ਇੱਛਾ ਅਤੇ ਆਸ ਰਹੀ ਹੈ ਕਿ ਲੋਕਾਂ ਦਾ ਇੱਕ ਅਜਿਹਾ ਸਮੂਹ ਹੋਵੇ, ਜਿਨ੍ਹਾਂ ਦੀ ਸੋਚਣੀ ਬਿਲਕੁਲ ਮੇਰੇ ਵਰਗੀ ਹੋਵੇ। ਨਾਲ-ਨਾਲ ਜਿਨ੍ਹਾਂ ਦੀ ਸੋਚਣੀ ਮੇਰੇ ਵਰਗੀ ਨਹੀਂ ਹੈ, ਮੈਂ ਉਨ੍ਹਾਂ ਨੂੰ ਕਦੇ ਨਹੀਂ ਭੁਲਾਉਂਦਾ; ਮੈਂ ਆਪਣੇ ਦਿਲ ਵਿੱਚ ਉਹਨਾਂ ਨੂੰ ਸਦਾ ਨਫ਼ਰਤ ਕਰਦਾ ਹਾਂ, ਕਿਸੇ ਅਜਿਹੇ ਮੌਕੇ ਦੀ ਉਡੀਕ ਕਰਦਾ ਹਾਂ ਕਿ ਉਹਨਾਂ ਨੂੰ ਇਸ ਦੀ ਸਜ਼ਾ ਮਿਲੇ, ਜਿਸ ਨੂੰ ਵੇਖ ਕੇ ਮੈਂ ਆਨੰਦ ਮਾਣਾਂਗਾ। ਹੁਣ ਆਖਰਕਾਰ ਮੇਰਾ ਦਿਨ ਆ ਗਿਆ ਹੈ, ਅਤੇ ਮੈਨੂੰ ਹੋਰ ਉਡੀਕ ਕਰਨ ਦੀ ਲੋੜ ਨਹੀਂ ਹੈ!

ਮੇਰਾ ਅੰਤਿਮ ਕੰਮ ਸਿਰਫ ਮਨੁੱਖ ਨੂੰ ਸਜ਼ਾ ਦੇਣਾ ਹੀ ਨਹੀਂ ਹੈ ਸਗੋਂ ਮਨੁੱਖ ਦੇ ਟਿਕਾਣੇ ਦਾ ਇੰਤਜ਼ਾਮ ਕਰਨਾ ਵੀ ਹੈ। ਇਸ ਤੋਂ ਇਲਾਵਾ, ਅਜਿਹਾ ਹੈ ਕਿ ਸਾਰੇ ਲੋਕ ਮੇਰੇ ਕੰਮਾਂ ਅਤੇ ਕਾਰਜਾਂ ਨੂੰ ਜਾਣ ਸਕਦੇ ਹਨ। ਮੈਂ ਚਾਹੁੰਦਾ ਹਾਂ ਕਿ ਹਰੇਕ ਵਿਅਕਤੀ ਇਹ ਵੇਖੇ ਕਿ ਮੈਂ ਜੋ ਕੁਝ ਵੀ ਕੀਤਾ ਹੈ, ਉਹ ਠੀਕ ਹੈ ਅਤੇ ਮੈਂ ਜੋ ਕੁਝ ਵੀ ਕੀਤਾ ਹੈ ਉਹ ਮੇਰੇਸੁਭਾਅ ਦਾ ਪ੍ਰਗਟਾਵਾ ਹੈ। ਮਨੁੱਖਜਾਤੀ ਨੂੰ ਹੋਂਦ ਵਿੱਚ ਲਿਆਉਣ ਵਾਲਾ ਮਨੁੱਖ ਨਹੀਂ ਹੈ, ਕੁਦਰਤ ਦੀ ਤਾਂ ਗੱਲ ਹੀ ਬਹੁਤ ਦੂਰ ਹੈ, ਪਰ ਉਹ ਮੈਂ ਹਾਂ ਜੋ ਇਸ ਧਰਤੀ ਦੇ ਹਰੇਕ ਜੀਵਤ ਪ੍ਰਾਣੀ ਨੂੰ ਪਾਲਦਾ–ਪੋਸਦਾ ਹਾਂ। ਮੇਰੀ ਹੋਂਦ ਤੋਂ ਬਿਨਾ, ਮਨੁੱਖਤਾ ਸਿਰਫ ਨਸ਼ਟ ਹੋ ਜਾਵੇਗੀ ਅਤੇ ਆਫ਼ਤ ਦੀ ਸਜ਼ਾ ਝੱਲੇਗੀ। ਕੋਈ ਵੀ ਮਨੁੱਖ ਦੋਬਾਰਾ ਸੂਰਜ ਅਤੇ ਚੰਨ ਜਾਂ ਇਸ ਹਰੇ–ਭਰੇ ਵਿਸ਼ਵ ਨੂੰ ਨਹੀਂ ਵੇਖੇਗਾ; ਮਨੁੱਖ ਸਿਰਫ ਠੰਢੀ ਸੀਤ ਰਾਤ ਅਤੇ ਮੌਤ ਦੇ ਪਰਛਾਵੇਂ ਦੀ ਜ਼ਾਲਮ ਵਾਦੀ ਦਾ ਸਾਹਮਣਾ ਕਰੇਗਾ ਮੈਂ ਮਨੁੱਖਜਾਤੀ ਦੀ ਇੱਕੋ–ਇੱਕ ਮੁਕਤੀ ਹਾਂ। ਮੈਂ ਮਨੁੱਖਜਾਤੀ ਦੀ ਇੱਕੋ–ਇੱਕ ਆਸ ਹਾਂ ਅਤੇ ਇਸ ਤੋਂ ਵੀ ਵੱਧ, ਮੈਂ ਉਹ ਹਾਂ ਜਿਸ ਉੱਤੇ ਸਮੁੱਚੀ ਮਨੁੱਖਤਾ ਦੀ ਹੋਂਦ ਟਿਕੀ ਹੋਈ ਹੈ। ਮੇਰੇ ਬਗੈਰ, ਮਨੁੱਖਤਾ ਤੁਰੰਤ ਠਹਿਰ ਜਾਵੇਗੀ। ਮੇਰੇ ਤੋਂ ਬਗੈਰ, ਮਨੁੱਖਤਾ ਤਬਾਹੀ ਝੱਲੇਗੀ ਅਤੇ ਹਰ ਤਰ੍ਹਾਂ ਦੇ ਭੂਤ ਉਸ ਨੂੰ ਆਪਣੇ ਪੈਰਾਂ ਹੇਠ ਕੁਚਲਣਗੇ, ਭਾਵੇਂ ਕੋਈ ਵੀ ਮੇਰੀ ਪਰਵਾਹ ਨਹੀਂ ਕਰਦਾ। ਮੈਂ ਜਿਹੜਾ ਕੰਮ ਕੀਤਾ ਹੈ, ਉਹ ਹੋਰ ਕੋਈ ਨਹੀਂ ਕਰ ਸਕਦਾ ਅਤੇ ਸਿਰਫ ਇਹੋ ਆਸ ਹੈ ਕਿ ਮਨੁੱਖ ਮੈਨੂੰ ਕੁਝ ਚੰਗੇ ਕੰਮਾਂ ਨਾਲ ਮੇਰਾ ਕਰਜ਼ਾ ਉਤਾਰ ਸਕਦਾ ਹੈ। ਭਾਵੇਂ ਸਿਰਫ ਕੁਝ ਲੋਕ ਹੀ ਮੇਰਾ ਕਰਜ਼ਾ ਉਤਾਰਨ ਦੇ ਯੋਗ ਹਨ, ਮੈਂ ਫਿਰ ਵੀ ਮਨੁੱਖੀ ਸੰਸਾਰ ਵਿੱਚ ਆਪਣੀ ਯਾਤਰਾ ਪੂਰੀ ਕਰਾਂਗਾ ਅਤੇ ਆਪਣੇ ਪਰਤੱਖ ਹੋ ਰਹੇ ਕੰਮ ਦੇ ਅਗਲੇ ਕਦਮ ਦੀ ਸ਼ੁਰੂਆਤ ਕਰਾਂਗਾ, ਕਿਉਂਕਿ ਇਹਨਾਂ ਸਾਲਾਂ ਦੌਰਾਨ ਮਨੁੱਖ ਨਾਲ ਬਿਤਾਏ ਮੇਰੇ ਦਿਨ ਫਲਦਾਇਕ ਰਹੇ ਹਨ ਅਤੇ ਮੈਂ ਬਹੁਤ ਖ਼ੁਸ਼ ਹਾਂ। ਮੈਨੂੰ ਲੋਕਾਂ ਦੀ ਗਿਣਤੀ ਦੀ ਨਹੀਂ, ਸਗੋਂ ਉਹਨਾਂ ਦੇ ਚੰਗੇ ਕੰਮਾਂ ਦੀ ਪਰਵਾਹ ਹੈ। ਕਿਸੇ ਵੀ ਤਰ੍ਹਾਂ, ਮੈਨੂੰ ਆਸ ਹੈ ਕਿ ਤੁਸੀਂ ਆਪਣੇ ਖ਼ੁਦ ਦੇ ਟਿਕਾਣੇ ਲਈ ਕਾਫ਼ੀ ਚੰਗੇ ਕੰਮਾਂ ਦੀ ਤਿਆਰੀ ਕਰੋ। ਤਦ ਮੈਂ ਸੰਤੁਸ਼ਟ ਹੋਵਾਂਗਾ; ਨਹੀਂ ਤਾਂ, ਤੁਹਾਡੇ ਵਿੱਚੋਂ ਕੋਈ ਵੀ ਉਸ ਤਬਾਹੀ ਤੋਂ ਬਚ ਨਹੀਂ ਸਕਦਾ ਜੋ ਤੁਹਾਡੇ ਉੱਤੇ ਆਉਣ ਵਾਲੀ ਹੈ। ਤਬਾਹੀ ਮੇਰੇ ਤੋਂ ਸ਼ੁਰੂ ਹੁੰਦੀ ਹੈ ਅਤੇ ਬੇਸ਼ੱਕ ਮੇਰੇ ਵੱਲੋਂ ਸਿਰਜੀ ਗਈ ਹੈ। ਜੇ ਤੁਸੀਂ ਮੇਰੀਆਂ ਨਜ਼ਰਾਂ ਵਿੱਚ ਚੰਗੇ ਨਹੀਂ ਬਣ ਸਕਦੇ, ਤਾਂ ਤੁਸੀਂ ਤਬਾਹੀ ਦੇ ਦੁੱਖ ਤੋਂ ਬਚ ਨਹੀਂ ਸਕਦੇ। ਕਸ਼ਟ ਦੇ ਚੱਲਦਿਆਂ, ਤੁਹਾਡੀਆਂ ਕਾਰਵਾਈਆਂ ਅਤੇ ਕੰਮ ਪੂਰੀ ਤਰ੍ਹਾਂ ਵਾਜਬ ਨਹੀਂ ਸਮਝੇ ਗਏ, ਕਿਉਂਕਿ ਤੁਹਾਡਾ ਵਿਸ਼ਵਾਸ ਅਤੇ ਪਿਆਰ ਫੋਕੇ ਸਨ ਅਤੇ ਤੁਸੀਂ ਖ਼ੁਦ ਨੂੰ ਸਿਰਫ ਡਰਪੋਕ ਜਾਂ ਮਜ਼ਬੂਤ ਵਿਖਾਇਆ। ਇਸ ਸਬੰਧੀ, ਮੈਂ ਸਿਰਫ ਚੰਗੇ ਜਾਂ ਮਾੜੇ ਬਾਰੇ ਫ਼ੈਸਲਾ ਲਵਾਂਗਾ। ਮੇਰੀ ਚਿੰਤਾ ਨਿਰੰਤਰ ਉਸ ਤਰੀਕੇ ਬਾਰੇ ਹੈ ਜਿਵੇਂ ਤੁਸੀਂ ਸਾਰੇ ਕਾਰਜ ਕਰਦੇ ਅਤੇ ਖ਼ੁਦ ਨੂੰ ਪ੍ਰਗਟਾਉਂਦੇ ਹੋ, ਜਿਸ ਦੇ ਆਧਾਰ ਉੱਤੇ ਮੈਂ ਤੁਹਾਡਾ ਅੰਤ ਨਿਰਧਾਰਤ ਕਰਾਂਗਾ। ਫਿਰ ਵੀ, ਮੈਂ ਇਹ ਜ਼ਰੂਰ ਸਪੱਸ਼ਟ ਕਰਾਂਗਾ: ਉਹਨਾਂ ਵੱਲ ਜਿਨ੍ਹਾਂ ਨੇ ਤਬਾਹੀ ਦੇ ਸਮਿਆਂ ਦੌਰਾਨ ਮੇਰੇ ਪ੍ਰਤੀ ਥੋੜ੍ਹੀ ਜਿੰਨੀ ਵੀ ਵਫ਼ਾਦਾਰੀ ਨਹੀਂ ਪ੍ਰਗਟਾਈ, ਮੈਂ ਉਹਨਾਂ ਉੱਤੇ ਹੋਰ ਤਰਸ ਨਹੀਂ ਕਰਾਂਗਾ, ਕਿਉਂਕਿ ਮੇਰੀ ਮੇਰੀ ਦਯਾ ਦੀ ਹੱਦ ਇੰਨੀ ਹੀ ਹੈ। ਮੇਰੀ ਕੋਈ ਪਸੰਦ ਨਹੀਂ, ਇਸ ਲਈ, ਜਿਸ ਵਿਅਕਤੀ ਨੇ ਮੇਰੇ ਨਾਲ ਇੱਕ ਵਾਰ ਵਿਸ਼ਵਾਸਘਾਤ ਕੀਤਾ ਹੈ, ਮੈਂ ਉਹਨਾਂ ਨਾਲ ਜੁੜਨਾ ਬਹੁਤ ਘੱਟ ਪਸੰਦ ਕਰਦਾ ਹਾਂ, ਜਿਨ੍ਹਾਂ ਨੇ ਆਪਣੇ ਦੋਸਤਾਂ ਦੇ ਹਿਤਾਂ ਨੂੰ ਵੇਚ ਸੁੱਟਿਆ ਹੈ। ਇਹ ਮੇਰਾ ਸੁਭਾਅ ਹੈ, ਵਿਅਕਤੀ ਭਾਵੇਂ ਕੋਈ ਵੀ ਹੋਵੇ। ਮੈਂ ਤੁਹਾਨੂੰ ਇਹ ਜ਼ਰੂਰ ਦੱਸਣਾ ਚਾਹਾਂਗਾ: ਜੋ ਵੀ ਵਿਅਕਤੀ ਮੇਰਾ ਦਿਲ ਤੋੜਦਾ ਹੈ, ਉਹ ਦੂਜੀ ਵਾਰ ਮੇਰੇ ਕੋਲੋਂ ਰਹਿਮ ਨਹੀਂ ਲੈ ਸਕੇਗਾ ਅਤੇ ਜੋ ਮੇਰੇ ਪ੍ਰਤੀ ਵਫ਼ਾਦਾਰ ਰਿਹਾ ਹੈ, ਉਹ ਸਦਾ ਮੇਰੇ ਦਿਲ ਵਿੱਚ ਰਹੇਗਾ।


ਤੂੰ ਕਿਸ ਦੇ ਪ੍ਰਤੀ ਵਫ਼ਾਦਾਰ ਹੈਂ?

ਇਸ ਵੇਲੇ, ਤੁਹਾਡੇ ਜੀਵਨ ਦਾ ਹਰੇਕ ਦਿਨ ਅਹਿਮ ਹੈ, ਅਤੇ ਇਹ ਤੁਹਾਡੀ ਮੰਜ਼ਿਲ ਅਤੇ ਤੁਹਾਡੀ ਕਿਸਮਤ ਲਈ ਬੇਹੱਦ ਮਹੱਤਵਪੂਰਣ ਹੈ, ਇਸ ਲਈ ਅੱਜ ਤੁਹਾਡੇ ਕੋਲ ਜੋ ਕੁਝ ਵੀ ਹੈ, ਤੁਹਾਨੂੰ ਉਸ ਨੂੰ ਸੰਭਾਲਣਾ ਜ਼ਰੂਰੀ ਹੈ, ਅਤੇ ਲੰਘਣ ਵਾਲੇ ਹਰੇਕ ਮਿੰਟ ਦੀ ਕਦਰ ਕਰਨੀ ਚਾਹੀਦੀ ਹੈ। ਤੁਹਾਨੂੰ ਆਪਣੇ-ਆਪ ਲਈ ਸਭ ਤੋਂ ਵੱਡੇ ਲਾਭ ਲੈਣ ਵਾਸਤੇ ਜਿੰਨਾ ਹੋ ਸਕੇ ਵੱਧ ਤੋਂ ਵੱਧ ਸਮਾਂ ਕੱਢਣਾ ਚਾਹੀਦਾ ਹੈ ਤਾਂ ਜੋ ਤੁਹਾਡਾ ਇਹ ਜੀਵਨ ਅਜਾਈਂ ਨਾ ਜਾਵੇ। ਤੁਸੀਂ ਇਸ ਬਾਰੇ ਉਲਝਣ ਮਹਿਸੂਸ ਕਰ ਸਕਦੇ ਹੋ ਕਿ ਮੈਂ ਅਜਿਹੇ ਸ਼ਬਦ ਕਿਉਂ ਬੋਲ ਰਿਹਾ ਹਾਂ। ਜੇ ਮੈਂ ਸਪੱਸ਼ਟ ਗੱਲ ਕਰਾਂ, ਤਾਂ ਮੈਂ ਤੁਹਾਡੇ ਵਿੱਚੋਂ ਕਿਸੇ ਦੇ ਵੀ ਵਿਹਾਰ ਤੋਂ ਬਿਲਕੁਲ ਵੀ ਖੁਸ਼ ਨਹੀਂ ਹਾਂ, ਕਿਉਂਕਿ ਤੁਸੀਂ ਅੱਜ ਜਿਹੋ ਜਿਹੇ ਹੋ, ਮੈਨੂੰ ਤੁਹਾਡੇ ਤੋਂ ਅਜਿਹੀ ਆਸ ਨਹੀਂ ਸੀ। ਇੰਝ, ਮੈਂ ਇਹ ਆਖ ਸਕਦਾ ਹਾਂ: ਤੁਹਾਡੇ ਵਿੱਚੋਂ ਹਰੇਕ ਵਿਅਕਤੀ ਖ਼ਤਰੇ ਦੇ ਕੰਢੇ ’ਤੇ ਹੈ ਅਤੇ ਮਦਦ ਲਈ ਤੁਹਾਡੇ ਵੱਲੋਂ ਪਹਿਲਾਂ ਕੀਤੀਆਂ ਗਈਆਂ ਪੁਕਾਰਾਂ ਅਤੇ ਸੱਚ ਦਾ ਪਿੱਛਾ ਕਰਨ ਅਤੇ ਚਾਨਣ ਦੇ ਖੋਜੀ ਹੋਣ ਦੀਆਂ ਤੁਹਾਡੀਆਂ ਪਹਿਲੀਆਂ ਇੱਛਾਵਾਂ ਹੁਣ ਖ਼ਤਮ ਹੁੰਦੀਆਂ ਜਾ ਰਹੀਆਂ ਹਨ। ਇਹ ਘਾਟੇ ਨੂੰ ਪੂਰਾ ਕਰਨ ਦੀ ਤੁਹਾਡੀ ਆਖਰੀ ਨੁਮਾਇਸ਼ ਹੈ, ਅਤੇ ਮੈਨੂੰ ਅਜਿਹੀ ਆਸ ਕਦੇ ਨਹੀਂ ਸੀ। ਮੈਂ ਤੱਥਾਂ ਦੇ ਉਲਟ ਬੋਲਣਾ ਨਹੀ ਚਾਹੁੰਦਾ, ਕਿਉਂਕਿ ਤੁਸੀਂ ਮੈਨੂੰ ਬਹੁਤ ਨਿਰਾਸ਼ ਕੀਤਾ ਹੈ। ਸ਼ਾਇਦ ਤੁਸੀਂ ਇਸ ਨੂੰ ਚੁੱਪਚਾਪ ਸਵੀਕਾਰ ਨਹੀਂ ਕਰਨਾ ਚਾਹੁੰਦੇ ਹੋ, ਤੁਸੀਂ ਅਸਲੀਅਤ ਦਾ ਸਾਹਮਣਾ ਨਹੀਂ ਕਰਨਾ ਚਾਹੁੰਦੇ–ਫਿਰ ਵੀ ਮੈਨੂੰ ਗੰਭੀਰਤਾਪੂਰਬਕ ਇਹ ਪੁੱਛਣਾ ਜ਼ਰੂਰੀ ਹੈ: ਇਹਨਾਂ ਸਾਰੇ ਸਾਲਾਂ ਦੌਰਾਨ, ਅਸਲ ਵਿੱਚ ਤੁਹਾਡੇ ਦਿਲਾਂ ਵਿੱਚ ਕੀ ਭਰਿਆ ਰਿਹਾ? ਉਹ ਕਿਸ ਪ੍ਰਤੀ ਵਫ਼ਾਦਾਰ ਹਨ? ਇਹ ਨਾ ਆਖੋ ਕਿ ਇਹ ਸੁਆਲ ਅਚਾਨਕ ਸਾਹਮਣੇ ਆ ਗਏ, ਅਤੇ ਮੈਥੋਂ ਇਹ ਨਾ ਪੁੱਛੋ ਕਿ ਮੈਂ ਅਜਿਹੀਆਂ ਗੱਲਾਂ ਕਿਉਂ ਪੁੱਛੀਆਂ ਹਨ। ਇਹ ਜਾਣੋ: ਅਜਿਹਾ ਇਸ ਲਈ ਹੈ ਕਿਉਂਕਿ ਮੈਂ ਤੁਹਾਨੂੰ ਬਹੁਤ ਚੰਗੀ ਤਰ੍ਹਾਂ ਜਾਣਦਾ ਹਾਂ, ਤੁਹਾਡੀ ਬਹੁਤ ਜ਼ਿਆਦਾ ਪਰਵਾਹ ਕਰਦਾ ਹਾਂ, ਅਤੇ ਮੈਂ ਤੁਹਾਡੇ ਵਿਹਾਰ ਅਤੇ ਕਾਰਜਾਂ ਵਿੱਚ ਆਪਣਾ ਦਿਲ ਬਹੁਤ ਜ਼ਿਆਦਾ ਲਾਇਆ ਹੈ ਜਿਸ ਕਰਕੇ ਤੁਹਾਡੇ ਤੋਂ ਲਗਾਤਾਰ ਲੇਖਾ ਮੰਗਦਾ ਹਾਂ ਅਤੇ ਔਖ ਨੂੰ ਝੱਲਦਾ ਹਾਂ। ਫਿਰ ਵੀ ਤੁਸੀਂ ਮੈਨੂੰ ਉਦਾਸੀਨਤਾ ਅਤੇ ਅਸਹਿਣਸ਼ੀਲ ਤਿਰਸਕਾਰ ਤੋਂ ਵੱਧ ਹੋਰ ਕੁਝ ਵਾਪਸ ਨਹੀਂ ਦਿੰਦੇ। ਤੁਸੀਂ ਮੇਰੇ ਪ੍ਰਤੀ ਇੰਨੇ ਬੇਪਰਵਾਹ ਹੋ; ਕੀ ਅਜਿਹਾ ਸੰਭਵ ਹੋ ਸਕਦਾ ਹੈ ਕਿ ਮੈਨੂੰ ਕੁਝ ਵੀ ਪਤਾ ਨਾ ਲੱਗੇ? ਜੇ ਤੁਹਾਡਾ ਵਿਸ਼ਵਾਸ ਅਜਿਹਾ ਹੈ, ਤਾਂ ਇਸ ਤੋਂ ਇਹ ਤੱਥ ਹੋਰ ਵੀ ਸਿੱਧ ਹੁੰਦਾ ਹੈ ਕਿ ਮੇਰੇ ਪ੍ਰਤੀ ਤੁਹਾਡਾ ਵਿਹਾਰ ਸੱਚਮੁੱਚ ਦਿਆਲਤਾ ਵਾਲਾ ਨਹੀਂ ਹੈ। ਅਤੇ ਇਸ ਲਈ ਮੈਂ ਕਹਿੰਦਾ ਹਾਂ ਕਿ ਤੁਸੀਂ ਸੱਚਾਈ ਦਾ ਸਾਹਮਣਾ ਕਰਨ ਲਈ ਤਿਆਰ ਨਹੀਂ ਹੋ। ਤੁਸੀਂ ਸਾਰੇ ਇੰਨੇ ਚਲਾਕ ਹੋ ਕਿ ਤੁਹਾਨੂੰ ਤਾਂ ਇਹ ਵੀ ਪਤਾ ਨਹੀਂ ਕਿ ਤੁਸੀਂ ਕੀ ਕਰ ਰਹੇ ਹੋ–ਤਾਂ ਤੁਸੀਂ ਮੈਨੂੰ ਲੇਖਾ ਦੇਣ ਲਈ ਕੀ ਵਰਤੋਗੇ?

ਮੇਰੇ ਲਈ ਸਭ ਤੋਂ ਵੱਧ ਚਿੰਤਾਜਨਕ ਸੁਆਲ ਇਹ ਹੈ ਕਿ ਅਸਲ ਵਿੱਚ ਤੁਹਾਡੇ ਦਿਲ ਕਿਸ ਪ੍ਰਤੀ ਵਫ਼ਾਦਾਰ ਹਨ। ਮੈਨੂੰ ਇਹ ਵੀ ਆਸ ਹੈ ਕਿ ਤੁਹਾਡੇ ਵਿੱਚੋਂ ਹਰੇਕ ਵਿਅਕਤੀ ਆਪਣੇ ਵਿਚਾਰਾਂ ਨੂੰ ਸਹੀ ਦਿਸ਼ਾ ਵੱਲ ਮੋੜਨ ਦਾ ਜਤਨ ਕਰੇਗਾ, ਅਤੇ ਤੁਸੀਂ ਖ਼ੁਦ ਨੂੰ ਪੁੱਛੋਗੇ ਕਿ ਤੁਸੀਂ ਕਿਸ ਪ੍ਰਤੀ ਵਫ਼ਾਦਾਰ ਹੋ ਅਤੇ ਕਿਸ ਲਈ ਜੀ ਰਹੇ ਹੋ। ਸ਼ਾਇਦ ਤੁਸੀਂ ਕਦੇ ਵੀ ਇਹਨਾਂ ਸੁਆਲਾਂ ਉੱਤੇ ਧਿਆਨ ਨਾਲ ਗ਼ੌਰ ਨਹੀਂ ਕੀਤਾ, ਇਸ ਲਈ ਕਿਉਂ ਨਾ ਮੈਂ ਤੁਹਾਨੂੰ ਇਹਨਾਂ ਦੇ ਜੁਆਬ ਦੱਸਾਂ?

ਚੰਗੀ ਯਾਦਦਾਸ਼ਤ ਵਾਲਾ ਕੋਈ ਵੀ ਵਿਅਕਤੀ ਇਸ ਤੱਥ ਦੀ ਗਵਾਹੀ ਦੇਵੇਗਾ: ਆਦਮੀ ਖ਼ੁਦ ਲਈ ਹੀ ਜਿਉਂਦਾ ਹੈ ਅਤੇ ਖ਼ੁਦ ਲਈ ਹੀ ਵਫ਼ਾਦਾਰ ਹੁੰਦਾ ਹੈ। ਮੈਨੂੰ ਤੁਹਾਡੇ ਜੁਆਬਾਂ ’ਤੇ ਯਕੀਨ ਨਹੀਂ ਕਿ ਉਹ ਪੂਰੀ ਤਰ੍ਹਾਂ ਠੀਕ ਵੀ ਹੋਣਗੇ, ਕਿਉਂਕਿ ਤੁਹਾਡੇ ਵਿੱਚੋਂ ਹਰੇਕ ਵਿਅਕਤੀ ਆਪਣੇ ਹੀ ਜੀਵਨ ਜਿਉਂਦਾ ਹੈ ਅਤੇ ਆਪਣੇ ਹੀ ਖ਼ੁਦ ਦੇ ਦੁੱਖਾਂ ਨਾਲ ਸੰਘਰਸ਼ ਕਰ ਰਿਹਾ ਹੈ। ਉਂਝ ਤਾਂ, ਤੁਸੀਂ ਉਹਨਾਂ ਹੀ ਲੋਕਾਂ ਪ੍ਰਤੀ ਵਫ਼ਾਦਾਰ ਹੋ ਜਿਨ੍ਹਾਂ ਨੂੰ ਤੁਸੀਂ ਪਿਆਰ ਕਰਦੇ ਹੋ ਅਤੇ ਉਹ ਚੀਜ਼ਾਂ ਜੋ ਤੁਹਾਨੂੰ ਖੁਸ਼ ਕਰਦੀਆਂ ਹਨ; ਤੁਸੀਂ ਖ਼ੁਦ ਦੇ ਪ੍ਰਤੀ ਪੂਰੀ ਤਰ੍ਹਾਂ ਵਫ਼ਾਦਾਰ ਨਹੀਂ ਹੋ। ਕਿਉਂਕਿ ਤੁਹਾਡੇ ਵਿੱਚੋਂ ਹਰੇਕ ਵਿਅਕਤੀ ਉੱਤੇ ਤੁਹਾਡੇ ਆਲੇ–ਦੁਆਲੇ ਦੇ ਲੋਕਾਂ, ਘਟਨਾਵਾਂ ਅਤੇ ਵਸਤਾਂ ਦਾ ਪ੍ਰਭਾਵ ਹੈ, ਇਸ ਲਈ ਤੁਸੀਂ ਸੱਚਮੁੱਚ ਆਪਣੇ–ਆਪ ਪ੍ਰਤੀ ਵੀ ਵਫ਼ਾਦਾਰ ਨਹੀਂ ਹੋ। ਮੈਂ ਇਹ ਸ਼ਬਦ ਇਸ ਤੱਥ ਦੀ ਪੁਸ਼ਟੀ ਲਈ ਨਹੀਂ ਆਖ ਰਿਹਾ ਕਿ ਤੁਸੀਂ ਆਪਣੇ–ਆਪ ਪ੍ਰਤੀ ਵਫ਼ਾਦਾਰ ਹੋ, ਸਗੋਂ ਮੈਂ ਤੁਹਾਡੇ ਕਿਸੇ ਇੱਕ ਚੀਜ਼ ਪ੍ਰਤੀ ਤੁਹਾਡੀ ਵਫ਼ਾਦਾਰੀ ਜ਼ਾਹਰ ਕਰਨੀ ਚਾਹੁੰਦਾ ਹਾਂ, ਕਿਉਂਕਿ ਪਿਛਲੇ ਇੰਨੇ ਸਾਲਾਂ ਦੌਰਾਨ, ਮੈਨੂੰ ਕਦੇ ਵੀ ਤੁਹਾਡੇ ਵਿੱਚੋਂ ਕਿਸੇ ਤੋਂ ਵਫ਼ਾਦਾਰੀ ਨਹੀਂ ਮਿਲੀ। ਤੁਸੀਂ ਇਹਨਾਂ ਸਾਰੇ ਸਾਲਾਂ ਦੌਰਾਨ ਮੇਰੇ ਪੈਰੋਕਾਰ ਰਹੇ ਹੋ, ਫਿਰ ਵੀ ਤੁਸੀਂ ਮੇਰੇ ਪ੍ਰਤੀ ਕਦੇ ਆਪਣੀ ਰੱਤੀ ਭਰ ਵੀ ਵਫ਼ਾਦਾਰੀ ਨਹੀਂ ਦਰਸਾਈ। ਸਗੋਂ, ਤੁਸੀਂ ਸਦਾ ਉਹਨਾਂ ਹੀ ਲੋਕਾਂ ਦੇ ਆਲੇ–ਦੁਆਲੇ ਘੁੰਮੇ ਜਿਨ੍ਹਾਂ ਨੂੰ ਤੁਸੀਂ ਪਿਆਰ ਕਰਦੇ ਹੋ ਅਤੇ ਜਿਹੜੀਆਂ ਚੀਜ਼ਾਂ ਤੁਹਾਨੂੰ ਖੁਸ਼ ਕਰਦੀਆਂ ਹਨ–ਇੰਨਾ ਜ਼ਿਆਦਾ ਕਿ ਹਰ ਸਮੇਂ ਤੁਸੀਂ ਜਿੱਥੇ ਕਿਤੇ ਵੀ ਗਏ, ਉਹਨਾਂ ਨੂੰ ਆਪਣੇ ਦਿਲਾਂ ਦੇ ਨੇੜੇ ਰੱਖਿਆ ਅਤੇ ਉਹਨਾਂ ਨੂੰ ਕਦੇ ਨਹੀਂ ਤਿਆਗਿਆ। ਤੁਸੀਂ ਜਦੋਂ ਵੀ ਕਦੇ ਆਪਣੀ ਪਸੰਦੀਦਾ ਚੀਜ਼ ਦੇ ਚਾਹਵਾਨ ਜਾਂ ਉਸ ਪ੍ਰਤੀ ਭਾਵੁਕ ਹੁੰਦੇ ਹੋ, ਤਾਂ ਇਹ ਸਭ ਉਦੋਂ ਵਾਪਰਦਾ ਹੈ, ਜਦੋਂ ਤੁਸੀਂ ਮੇਰੇ ਪਿੱਛੇ ਚੱਲ ਰਹੇ ਹੁੰਦੇ ਹੋ, ਜਾਂ ਮੇਰੇ ਵਚਨ ਸੁਣ ਰਹੇ ਹੁੰਦੇ ਹੋ। ਇਸ ਲਈ, ਮੈਂ ਕਹਿੰਦਾ ਹਾਂ ਕਿ ਮੈਂ ਤੁਹਾਡੇ ਤੋਂ ਜੋ ਵਫ਼ਾਦਾਰੀ ਮੰਗਦਾ ਹਾਂ ਤੁਸੀਂ ਉਸ ਨੂੰ ਆਪਣੀਆਂ “ਮਨਪਸੰਦ ਚੀਜ਼ਾਂ” ਪ੍ਰਤੀ ਵਫ਼ਾਦਾਰ ਬਣਨ ਅਤੇ ਉਹਨਾਂ ਨੂੰ ਸੰਭਾਲ ਕੇ ਰੱਖਣ ਲਈ ਵਰਤਦੇ ਹੋ। ਭਾਵੇਂ ਤੁਸੀਂ ਮੇਰੇ ਲਈ ਕੋਈ ਇੱਕ ਜਾਂ ਦੋ ਚੀਜ਼ਾਂ ਕੁਰਬਾਨ ਕਰ ਸਕਦੇ ਹੋ, ਪਰ ਇਹ ਤੁਹਾਡੇ ਸਮੁੱਚੇ ਆਪੇ ਨੂੰ ਨਹੀਂ ਦਰਸਾਉਂਦਾ, ਅਤੇ ਇਸ ਤੋਂ ਇਹ ਵੀ ਜ਼ਾਹਰ ਨਹੀਂ ਹੁੰਦਾ ਕਿ ਤੁਸੀਂ ਸੱਚਮੁੱਚ ਮੇਰੇ ਪ੍ਰਤੀ ਵਫ਼ਾਦਾਰ ਹੋ। ਤੁਸੀਂ ਉਹਨਾਂ ਜ਼ਿੰਮੇਦਾਰੀਆਂ ਵਿੱਚ ਖ਼ੁਦ ਨੂੰ ਰੁੱਝੇ ਰੱਖਦੇ ਹੋ ਜਿਨ੍ਹਾਂ ਬਾਰੇ ਤੁਹਾਡੇ ਅੰਦਰ ਜੋਸ਼ ਹੋ: ਕੁਝ ਲੋਕ ਪੁੱਤਰਾਂ ਅਤੇ ਧੀਆਂ ਪ੍ਰਤੀ ਵਫ਼ਾਦਾਰ ਹੁੰਦੇ ਹਨ, ਕੁਝ ਪਤੀਆਂ, ਪਤਨੀਆਂ, ਦੌਲਤ, ਕੰਮ, ਆਪਣੇ ਤੋਂ ਉਤਲੇ ਅਧਿਕਾਰੀਆਂ, ਰੁਤਬੇ ਜਾਂ ਔਰਤਾਂ ਪ੍ਰਤੀ ਵਫ਼ਾਦਾਰ ਹੁੰਦੇ ਹਨ। ਤੁਸੀਂ ਉਹਨਾਂ ਚੀਜ਼ਾਂ ਪ੍ਰਤੀ ਕਦੇ ਅਕਾਊਪੁਣਾ ਜਾਂ ਖਿਝ ਮਹਿਸੂਸ ਨਹੀਂ ਕਰਦੇ ਜਿਨ੍ਹਾਂ ਪ੍ਰਤੀ ਤੁਸੀਂ ਵਫ਼ਾਦਾਰ ਹੁੰਦੇ ਹੋ, ਤੁਸੀਂ ਇਹਨਾਂ ਹੀ ਚੀਜ਼ਾਂ ਨੂੰ ਵੱਧ ਤੋਂ ਵੱਧ ਮਾਤਰਾ ਵਿੱਚ ਅਤੇ ਇਨ੍ਹਾਂ ਦੀ ਵੱਧ ਮਿਆਰੀ ਕਿਸਮ ਨੂੰ ਆਪਣੇ ਕੋਲ ਰੱਖਣ ਦੇ ਚਾਹਵਾਨ ਹੁੰਦੇ ਹੋ, ਅਤੇ ਤੁਸੀਂ ਕਦੇ ਵੀ ਹਿੰਮਤ ਨਹੀਂ ਹਾਰਦੇ ਹੋ। ਮੈਨੂੰ ਅਤੇ ਮੇਰੇ ਵਚਨਾਂ ਨੂੰ ਹਮੇਸ਼ਾ ਉਨ੍ਹਾਂ ਚੀਜ਼ਾਂ ਤੋਂ ਪਿਛਾਂਹ ਧੱਕ ਦਿੱਤਾ ਜਾਂਦਾ ਹੈ ਜਿਨ੍ਹਾਂ ਪ੍ਰਤੀ ਤੁਸੀਂ ਉਤਸ਼ਾਹਿਤ ਹੁੰਦੇ ਹੋ। ਅਤੇ ਤੁਹਾਡੇ ਕੋਲ ਉਹਨਾਂ ਨੂੰ ਅੰਤਲਾ ਦਰਜਾ ਦੇਣ ਦੇ ਇਲਾਵਾ ਹੋਰ ਕੋਈ ਵਿਕਲਪ ਨਹੀਂ ਹੁੰਦਾ। ਅਜਿਹੇ ਵੀ ਕੁਝ ਲੋਕ ਹਨ ਜੋ ਇਸ ਅੰਤਿਮ ਦਰਜੇ ਨੂੰ ਵੀ ਉਹਨਾਂ ਚੀਜ਼ਾਂ ਲਈ ਛੱਡ ਦਿੰਦੇ ਹਨ ਜਿਨ੍ਹਾਂ ਪ੍ਰਤੀ ਉਹ ਵਫ਼ਾਦਾਰ ਹੁੰਦੇ ਹਨ, ਅਤੇ ਜਿਨ੍ਹਾਂ ਦੀ ਹਾਲੇ ਉਹਨਾਂ ਨੇ ਖੋਜ ਕਰਨੀ ਹੁੰਦੀ ਹੈ। ਉਹਨਾਂ ਦੇ ਦਿਲਾਂ ਵਿੱਚ ਮੇਰੇ ਲਈ ਕਦੇ ਥੋੜ੍ਹਾ ਜਿੰਨਾ ਵੀ ਸਥਾਨ ਨਹੀਂ ਰਿਹਾ। ਤੁਸੀਂ ਇਹ ਸੋਚ ਸਕਦੇ ਹੋ ਕਿ ਮੈਂ ਤੁਹਾਡੇ ਤੋਂ ਬਹੁਤ ਕੁਝ ਮੰਗਦਾ ਹਾਂ ਜਾਂ ਤੁਹਾਡੇ ਉੱਤੇ ਐਂਵੇਂ ਗਲਤ ਦੋਸ਼ ਲਾ ਰਿਹਾ ਹਾਂ–ਪਰ ਕੀ ਤੁਸੀਂ ਕਦੇ ਇਸ ਤੱਥ ਉੱਤੇ ਵਿਚਾਰ ਕੀਤਾ ਹੈ ਕਿ ਜਦੋਂ ਤੁਸੀਂ ਆਪਣੇ ਪਰਿਵਾਰ ਨਾਲ ਚਾਈਂ–ਚਾਈਂ ਸਮਾਂ ਬਤੀਤ ਕਰ ਰਹੇ ਹੁੰਦੇ ਹੋ, ਤਾਂ ਤੁਸੀਂ ਕਦੇ ਇੱਕ ਵਾਰ ਵੀ ਮੇਰੇ ਪ੍ਰਤੀ ਵਫ਼ਾਦਾਰੀ ਨਹੀਂ ਵਿਖਾਈ? ਅਜਿਹੇ ਵੇਲੇ, ਕੀ ਤੁਹਾਨੂੰ ਦਰਦ ਨਹੀਂ ਹੁੰਦਾ? ਜਦੋਂ ਤੁਹਾਡੇ ਦਿਲ ਖ਼ੁਸ਼ੀ ਨਾਲ ਭਰਪੂਰ ਹੁੰਦੇ ਹਨ, ਅਤੇ ਤੁਹਾਨੂੰ ਆਪਣੀ ਮਿਹਨਤ ਦਾ ਸਿਲਾ ਮਿਲਦਾ ਹੈ, ਕੀ ਤੁਸੀਂ ਕਦੇ ਇਹ ਮਹਿਸੂਸ ਕਰ ਕੇ ਨਿਰਾਸ਼ ਨਹੀਂ ਹੋਏ ਕਿ ਤੁਸੀਂ ਖ਼ੁਦ ਨੂੰ ਲੋੜੀਂਦੀ ਸੱਚਾਈ ਨਾਲ ਭਰਪੂਰ ਨਹੀਂ ਕੀਤਾ? ਤੁਸੀਂ ਮੇਰੀ ਪ੍ਰਵਾਨਗੀ ਨਾ ਮਿਲਣ ਕਰਕੇ ਕਦੋਂ ਰੋਏ? ਤੁਸੀਂ ਆਪਣੇ ਪੁੱਤਰਾਂ ਅਤੇ ਧੀਆਂ ਲਈ ਆਪਣੇ ਦਿਮਾਗਾਂ ਨੂੰ ਕਸ਼ਟ ਦਿੰਦੇ ਹੋ ਅਤੇ ਬਹੁਤ ਜ਼ਿਆਦਾ ਦੁੱਖ ਝੱਲਦੇ ਹੋ, ਫਿਰ ਵੀ ਤੁਸੀਂ ਸੰਤੁਸ਼ਟ ਨਹੀਂ ਹੁੰਦੇ; ਤੁਹਾਨੂੰ ਤਦ ਵੀ ਇਹੋ ਜਾਪ ਰਿਹਾ ਹੁੰਦਾ ਹੈ ਕਿ ਤੁਸੀਂ ਉਹਨਾਂ ਦੇ ਲਈ ਪੂਰੀ ਮਿਹਨਤ ਨਹੀਂ ਕੀਤੀ, ਕਿ ਤੁਸੀਂ ਉਹਨਾਂ ਲਈ ਉਹ ਸਭ ਨਹੀਂ ਕੀਤਾ ਜੋ ਤੁਸੀਂ ਉਹਨਾਂ ਲਈ ਕਰ ਸਕਦੇ ਹੋ। ਪਰ, ਤੁਸੀਂ ਮੇਰੇ ਪ੍ਰਤੀ ਸਦਾ ਬੇਪਰਵਾਹ ਅਤੇ ਲਾਪਰਵਾਹ ਰਹੇ ਹੋ; ਮੈਂ ਸਿਰਫ ਤੁਹਾਡੇ ਚੇਤਿਆਂ ਵਿੱਚ ਹੀ ਹਾਂ, ਤੁਹਾਡੇ ਦਿਲਾਂ ਵਿੱਚ ਨਹੀਂ ਵੱਸਦਾ। ਤੁਸੀਂ ਮੇਰੇ ਸਮਰਪਣ ਅਤੇ ਕੋਸ਼ਿਸ਼ਾਂ ਨੂੰ ਕਦੇ ਮਹਿਸੂਸ ਹੀ ਨਹੀਂ ਕਰਦੇ, ਅਤੇ ਤੁਸੀਂ ਕਦੇ ਵੀ ਉਹਨਾਂ ਦੀ ਸ਼ਲਾਘਾ ਨਹੀਂ ਕੀਤੀ। ਤੁਸੀਂ ਬਸ ਥੋੜ੍ਹਾ ਬਹੁਤ ਆਤਮ-ਚਿੰਤਨ ਕਰਦੇ ਹੋ ਅਤੇ ਸੋਚਦੇ ਹੋ ਹੋ ਕਿ ਇੰਨਾ ਹੀ ਕਾਫ਼ੀ ਰਹੇਗਾ। ਇਸ ਤਰ੍ਹਾਂ ਦੀ “ਵਫ਼ਾਦਾਰੀ” ਦੀ ਮੈਂ ਕਦੇ ਇੱਛਾ ਨਹੀਂ ਰੱਖੀ, ਸਗੋਂ ਮੈਂ ਤਾਂ ਲੰਮੇ ਸਮੇਂ ਤੋਂ ਇਸ ਨੂੰ ਤੁੱਛ ਜਾਣਿਆ ਹੈ। ਖੈਰ, ਮੈਂ ਭਾਵੇਂ ਜੋ ਵੀ ਕਹਾਂ,, ਤੁਸੀਂ ਸਿਰਫ ਇੱਕ ਜਾਂ ਦੋ ਗੱਲਾਂ ਹੀ ਕਬੂਲ ਕਰਦੇ ਹੋ; ਤੁਸੀਂ ਇਸ ਨੂੰ ਪੂਰੀ ਤਰ੍ਹਾਂ ਕਬੂਲ ਨਹੀਂ ਕਰ ਸਕਦੇ, ਕਿਉਂਕਿ ਤੁਸੀਂ ਸਭ ਬਹੁਤ “ਆਤਮ-ਵਿਸ਼ਵਾਸੀ” ਹੋ, ਅਤੇ ਮੈਂ ਜੋ ਕੁਝ ਵੀ ਬੋਲਦਾ ਹਾਂ ਤੁਸੀਂ ਉਸ ਵਿੱਚੋਂ ਆਪਣੀ ਮਰਜ਼ੀ ਨਾਲ ਚੁਣਦੇ ਹੋ ਕਿ ਕਿਹੜੀ ਗੱਲ ਨੂੰ ਸਵੀਕਾਰ ਕਰਨਾ ਹੈ। ਜੇ ਤੁਸੀਂ ਅੱਜ ਵੀ ਅਜਿਹੇ ਹੀ ਹੋ, ਤਾਂ ਮੇਰੇ ਕੋਲ ਤੁਹਾਡੇ ਆਤਮ–ਵਿਸ਼ਵਾਸ ਨਾਲ ਨਿਪਟਣ ਦੇ ਕੁਝ ਤਰੀਕੇ ਹਨ–ਅਤੇ ਇਸ ਤੋਂ ਵੱਧ ਹੋਰ ਕੀ ਹੋ ਸਕਦਾ ਹੈ ਮੈਂ ਤੁਹਾਡੇ ਤੋਂ ਇਹ ਕਬੂਲ ਕਰਾਵਾਂਗਾ ਕਿ ਮੇਰੇ ਸਾਰੇ ਵਚਨ ਸੱਚੇ ਹਨ ਅਤੇ ਉਹਨਾਂ ਵਿੱਚ ਕੋਈ ਵੀ ਤੱਥਾਂ ਨੂੰ ਵਿਗਾੜਦਾ ਨਹੀਂ ਹੈ।

ਜੇ ਮੈਂ ਹੁਣੇ ਤੁਹਾਡੇ ਸਾਹਮਣੇ ਕੁਝ ਧਨ ਰੱਖਾਂ ਅਤੇ ਤੁਹਾਨੂੰ ਚੁਣਨ ਦੀ ਆਜ਼ਾਦੀ ਦੇਵਾਂ–ਅਤੇ ਜੇ ਮੈਂ ਤੁਹਾਡੀ ਪਸੰਦ ਲਈ ਤੁਹਾਡੀ ਨਿੰਦਾ ਨਾ ਕਰਾਂ–ਤਾਂ ਤੁਹਾਡੇ ਵਿੱਚੋਂ ਬਹੁਤੇ ਧਨ ਨੂੰ ਹੀ ਚੁਣਨਗੇ ਅਤੇ ਸੱਚਾਈ ਨੂੰ ਭੁਲਾ ਦੇਣਗੇ। ਤੁਹਾਡੇ ਵਿੱਚੋਂ ਬਿਹਤਰ ਵਿਅਕਤੀ ਧਨ ਨੂੰ ਤਿਆਗੇਗਾ ਅਤੇ ਬੇਦਿਲੀ ਨਾਲ ਸੱਚ ਨੂੰ ਚੁਣੇਗਾ, ਜਦ ਕਿ ਦੋਚਿੱਤੀ ’ਚ ਫਸੇ ਲੋਕ ਇੱਕ ਹੱਥ ਵਿੱਚ ਧਨ ਨੂੰ ਫੜ ਲੈਣਗੇ ਅਤੇ ਦੂਜੇ ਵਿੱਚ ਸੱਚਾਈ ਨੂੰ। ਕੀ ਇੰਝ ਤੁਹਾਡੇ ਅਸਲ ਰੰਗ ਆਪੇ ਜ਼ਾਹਿਰ ਨਹੀਂ ਹੋ ਜਾਣਗੇ? ਜਦੋਂ ਤੁਸੀਂ ਸੱਚਾਈ ਅਤੇ ਕਿਸੇ ਅਜਿਹੀ ਚੀਜ਼ ਵਿੱਚੋਂ ਕਿਝ ਚੁਣਦੇ ਹੋ ਜਿਸਦੇ ਪ੍ਰਤੀ ਤੁਸੀਂ ਵਫ਼ਾਦਾਰ ਹੋ ਤਾਂ ਤੁਸੀਂ ਸਾਰੇ ਇਹੋ ਚੁਣੋਗੇ, ਅਤੇ ਤੁਹਾਡਾ ਵਤੀਰਾ ਇਹੋ ਜਿਹਾ ਹੀ ਰਹੇਗਾ। ਕੀ ਅਜਿਹਾ ਨਹੀਂ ਹੈ? ਕੀ ਤੁਹਾਡੇ ਵਿੱਚੋਂ ਬਹੁਤੇ ਅਜਿਹੇ ਨਹੀਂ ਹਨ ਜੋ ਸਹੀ ਅਤੇ ਗ਼ਲਤ ਵਿਚਾਲੇ ਝੂਲਦੇ ਰਹੇ ਹਨ? ਸਕਾਰਾਤਮਕ ਅਤੇ ਨਕਾਰਾਤਮਕ, ਕਾਲੇ ਅਤੇ ਚਿੱਟੇ ਵਿਚਾਲੇ ਮੁਕਾਬਲਿਆਂ ’ਚ, ਤੁਸੀਂ ਯਕੀਨੀ ਤੌਰ ’ਤੇ ਅਜਿਹੀ ਚੋਣ ਤੋਂ ਜਾਣੂ ਹੋ ਜੋ ਤੁਸੀਂ ਪਰਿਵਾਰ ਅਤੇ ਪਰਮੇਸ਼ੁਰ, ਬੱਚਿਆਂ ਅਤੇ ਪਰਮੇਸ਼ੁਰ, ਸ਼ਾਂਤੀ ਅਤੇ ਅਸ਼ਾਂਤੀ, ਅਮੀਰੀ ਅਤੇ ਗ਼ਰੀਬੀ, ਰੁਤਬੇ ਅਤੇ ਸਾਦ–ਮੁਰਾਦੀ ਜ਼ਿੰਦਗੀ, ਸਹਾਇਤਾ ਮਿਲਣ ਅਤੇ ਲਾਂਭੇ ਕਰ ਦਿੱਤੇ ਜਾਣ ਵਿਚਾਲੇ ਕੀਤੀ ਹੋਵੇਗੀ। ਇੱਕ ਸ਼ਾਂਤੀਪੂਰਣ ਪਰਿਵਾਰ ਅਤੇ ਇੱਕ ਟੁੱਟੇ ਹੋਏ ਪਰਿਵਾਰ ਵਿੱਚੋਂ, ਤੁਸੀਂ ਪਹਿਲੇ ਨੂੰ ਹੀ ਚੁਣਿਆ ਸੀ ਅਤੇ ਤੁਸੀਂ ਅਜਿਹਾ ਬਿਨਾ ਕਿਸੇ ਝਿਜਕ ਦੇ ਕੀਤਾ ਸੀ; ਧਨ ਅਤੇ ਫ਼ਰਜ਼ ਵਿੱਚੋਂ ਤੁਸੀਂ ਮੁੜ ਪਹਿਲੇ ਨੂੰ ਚੁਣਿਆ ਸੀ, ਇੱਥੋਂ ਤੱਕ ਕਿ ਤੁਹਾਡੇ ਅੰਦਰ ਕੰਢੇ ’ਤੇ ਪਰਤਣ[ੳ] ਦੀ ਇੱਛਾ ਦੀ ਘਾਟ ਵੀ ਸੀ; ਸੁੱਖ-ਅਰਾਮ ਦੀ ਜ਼ਿੰਦਗੀ ਅਤੇ ਗ਼ਰੀਬੀ ਵਿੱਚੋਂ ਤੁਸੀਂ ਪਹਿਲੇ ਨੂੰ ਚੁਣਿਆ; ਜਦੋਂ ਤੁਸੀਂ ਆਪਣੇ ਪੁੱਤਰਾਂ, ਧੀਆਂ, ਪਤਨੀਆਂ ਅਤੇ ਪਤੀਆਂ ਅਤੇ ਮੇਰੇ ਦਰਮਿਆਨ ਚੁਣਨਾ ਸੀ, ਤਾਂ ਤੁਸੀਂ ਪਹਿਲੇ ਨੂੰ ਹੀ ਚੁਣਿਆ ਸੀ; ਅਤੇ ਵਿਚਾਰ ਅਤੇ ਸੱਚਾਈ ਵਿੱਚੋਂ ਤੁਸੀਂ ਇੱਕ ਵਾਰ ਫਿਰ ਪਹਿਲੇ ਨੂੰ ਚੁਣਿਆ ਸੀ। ਤੁਹਾਡੇ ਹਰ ਤਰ੍ਹਾਂ ਦੇ ਮਾੜੇ ਕੰਮਾਂ ਨੂੰ ਵੇਖਦਿਆਂ, ਮੈਨੂੰ ਬੱਸ ਤੁਹਾਡੇ ’ਤੇ ਵਿਸ਼ਵਾਸ ਨਹੀਂ ਰਿਹਾ ਹੈ। ਇਸ ਤੋਂ ਮੈਨੂੰ ਹੈਰਾਨੀ ਹੁੰਦੀ ਹੈ ਕਿ ਤੁਹਾਡੇ ਦਿਲ ਨਰਮ ਹੋਣ ਤੋਂ ਇੰਨੇ ਇਨਕਾਰੀ ਹਨ। ਬਹੁਤ ਸਾਲਾਂ ਦੇ ਸਮਰਪਣ ਅਤੇ ਕੋਸ਼ਿਸ਼ ਤੋਂ ਸਪਸ਼ਟ ਤੌਰ ’ਤੇ ਤੁਹਾਡੇ ਵੱਲੋਂ ਮੇਰਾ ਤਿਆਗ ਅਤੇ ਨਿਰਾਸ਼ਾ ਤੋਂ ਵੱਧ ਹੋਰ ਮੈਨੂੰ ਕੁਝ ਨਹੀਂ ਮਿਲਿਆ, ਪਰ ਤੁਹਾਡੇ ਲਈ ਮੇਰੀਆਂ ਆਸਾਂ ਹਰ ਲੰਘਦੇ ਦਿਨ ਵਧਦੀਆਂ ਰਹੀਆਂ, ਕਿਉਂਕਿ ਮੇਰਾ ਦਿਨ ਹਰੇਕ ਸਾਹਮਣੇ ਪੂਰੀ ਤਰ੍ਹਾਂ ਜ਼ਾਹਿਰ ਹੋ ਗਿਆ ਹੈ। ਤੁਸੀਂ ਫਿਰ ਵੀ ਹਨੇਰੇ ਦੀਆਂ ਅਤੇ ਮਾੜੀਆਂ ਚੀਜ਼ਾਂ ਦੀ ਭਾਲ ਲਈ ਅੜੇ ਹੋਏ ਹੋ, ਅਤੇ ਤੁਸੀਂ ਉਨ੍ਹਾਂ ਉੱਤੇ ਆਪਣੀ ਪਕੜ ਢਿੱਲੀ ਕਰਨ ਤੋਂ ਇਨਕਾਰੀ ਹੋ। ਤਦ ਤੁਹਾਡਾ ਫ਼ੈਸਲਾ ਕੀ ਹੋਵੇਗਾ? ਕੀ ਤੁਸੀਂ ਕਦੇ ਇਸ ਉੱਤੇ ਧਿਆਨ ਨਾਲ ਵਿਚਾਰ ਕੀਤਾ ਹੈ? ਜੇ ਤੁਹਾਨੂੰ ਦੁਬਾਰਾ ਚੁਣਨ ਲਈ ਆਖਿਆ ਜਾਵੇ, ਤਦ ਤੁਹਾਡੀ ਕੀ ਸਥਿਤੀ ਹੋਵੇਗੀ? ਕੀ ਹੁਣ ਵੀ ਪਹਿਲੇ ਦੀ ਹੀ ਚੋਣ ਹੋਵੇਗੀ? ਕੀ ਤੁਸੀਂ ਫਿਰ ਵੀ ਮੈਨੂੰ ਨਿਰਾਸ਼ ਕਰੋਗੇ ਅਤੇ ਡਾਢਾ ਦੁੱਖ ਦੇਵੋਗੇ? ਕੀ ਤੁਹਾਡੇ ਦਿਲਾਂ ਵਿੱਚ ਹਾਲੇ ਵੀ ਨਿੱਘ ਦੀ ਥੋੜ੍ਹੀ ਮਾਤਰਾ ਹੈ? ਕੀ ਤੁਸੀਂ ਹਾਲੇ ਵੀ ਇਸ ਗੱਲ ਤੋਂ ਅਣਜਾਣ ਹੋ ਕਿ ਮੇਰੇ ਦਿਲ ਦੀ ਸ਼ਾਂਤੀ ਲਈ ਕੀ ਕਰਨਾ ਚਾਹੀਦਾ ਹੈ? ਇਸ ਘੜੀ, ਤੁਸੀਂ ਕੀ ਚੁਣਦੇ ਹੋ? ਕੀ ਤੁਸੀਂ ਮੇਰੇ ਵਚਨਾਂ ਉੱਤੇ ਚੱਲੋਗੇ ਕਿ ਜਾਂ ਉਨ੍ਹਾਂ ਤੋਂ ਅੱਕੇ ਰਹੋਗੇ? ਮੇਰਾ ਦਿਨ ਤੁਹਾਡੀਆਂ ਅੱਖਾਂ ਦੇ ਠੀਕ ਸਾਹਮਣੇ ਰੱਖਿਆ ਹੋਇਆ ਹੈ ਅਤੇ ਇੱਕ ਨਵਾਂ ਜੀਵਨ ਅਤੇ ਨਵਾਂ ਸ਼ੁਰੂਆਤੀ ਨੁਕਤਾ ਤੁਹਾਡੇ ਸਾਹਮਣੇ ਹੈ। ਫਿਰ ਵੀ, ਮੈਂ ਤੁਹਾਨੂੰ ਜ਼ਰੂਰ ਹੀ ਇਹ ਦੱਸਣਾ ਚਾਹਾਂਗਾ ਕਿ ਇਹ ਸ਼ੁਰੂਆਤੀ ਨੁਕਤਾ ਪਿਛਲੇ ਨਵੇਂ ਕੰਮ ਦੀ ਸ਼ੁਰੂਆਤ ਨਹੀਂ ਹੈ, ਸਗੋਂ ਪੁਰਾਣੇ ਦਾ ਨਤੀਜਾ ਹੈ। ਇੰਝ, ਇਹ ਹੈ ਆਖਰੀ ਕਾਰਜ। ਮੈਂ ਸਮਝਦਾ ਹਾਂ ਕਿ ਤੁਸੀਂ ਸਾਰੇ ਸਮਝ ਸਕਦੇ ਹੋ ਕਿ ਇਸ ਸ਼ੁਰੂਆਤੀ ਨੁਕਤੇ ਬਾਰੇ ਕੀ ਅਸਾਧਾਰਣ ਹੈ। ਪਰ ਇੱਕ ਦਿਨ ਛੇਤੀ ਹੀ ਤੁਸੀਂ ਇਸ ਸ਼ੁਰੂਆਤੀ ਨੁਕਤੇ ਦੇ ਇਸ ਸੱਚੇ ਅਰਥ ਨੂੰ ਸਮਝ ਲਵੋਗੇ, ਇਸ ਲਈ ਆਓ ਆਪਾਂ ਇਕੱਠੇ ਪਿੱਛੇ ਜਾਈਏ ਅਤੇ ਆਉਣ ਵਾਲੇ ਅੰਤ ਸਮੇਂ ਦਾ ਸੁਆਗਤ ਕਰੀਏ! ਫਿਰ ਵੀ, ਮੈਨੂੰ ਤੁਹਾਡੇ ਬਾਰੇ ਲਗਾਤਾਰ ਇਸ ਗੱਲ ਦੀ ਚਿੰਤਾ ਹੈ ਕਿ ਜਦੋਂ ਵੀ ਤੁਹਾਡਾ ਕਦੇ ਅਨਿਆਂ ਅਤੇ ਨਿਆਂ ਨਾਲ ਸਾਹਮਣਾ ਹੁੰਦਾ ਹੈ, ਤਾਂ ਤੁਸੀਂ ਸਦਾ ਪਹਿਲੇ ਨੂੰ ਹੀ ਚੁਣਦੇ ਹੋ। ਉਹ, ਹਾਲਾਂਕਿ, ਸਭ ਤੁਹਾਡੇ ਬੀਤੇ ਸਮੇਂ ਦੀਆਂ ਗੱਲਾਂ ਹਨ। ਮੈਨੂੰ ਵੀ ਆਸ ਹੈ ਕਿ ਤੁਹਾਡੇ ਬੀਤੇ ਸਮੇਂ ਦੀ ਹਰੇਕ ਚੀਜ਼ ਨੂੰ ਭੁਲਾ ਦੇਵਾਂ, ਭਾਵੇਂ ਅਜਿਹਾ ਕਰਨਾ ਬਹੁਤ ਔਖਾ ਹੈ। ਫਿਰ ਵੀ, ਮੇਰੇ ਕੋਲ ਇਸ ਨੂੰ ਕਰਨ ਦਾ ਇੱਕ ਬਹੁਤ ਵਧੀਆ ਤਰੀਕਾ ਹੈ: ਭਵਿੱਖ ਨੂੰ ਬੀਤੇ ਸਮੇਂ ਦੀ ਥਾਂ ਲੈਣ ਦੇਵੋ, ਅਤੇ ਤੁਹਾਡੇ ਬੀਤੇ ਸਮੇਂ ਦੇ ਪਰਛਾਵਿਆਂ ਨੂੰ ਤੁਹਾਡੇ ਅੱਜ ਦੇ ਸੱਚੇ ਆਪੇ ਦੇ ਬਦਲੇ ਅਲੋਪ ਹੋਣ ਦੇਵੋ। ਇਸ ਤਰ੍ਹਾਂ ਮੈਂ ਜ਼ਰੂਰ ਤੁਹਾਨੂੰ ਇੱਕ ਵਾਰ ਫੇਰ ਚੋਣ ਕਰਨ ਦੀ ਔਖਿਆਈ ਦੇਵਾਂਗਾ—ਅਤੇ ਅਸੀਂ ਇਹ ਵੇਖ ਲਵਾਂਗੇ ਕਿ ਤੁਸੀਂ ਸੱਚਮੁਚ ਕਿਸ ਦੇ ਪ੍ਰਤੀ ਵਫ਼ਾਦਾਰ ਹੋ।

 ਟਿੱਪਣੀ:

ੳ. ਕੰਢੇ ’ਤੇ ਪਰਤਣਾ: ਇੱਕ ਚੀਨੀ ਮੁਹਾਵਰਾ, ਜਿਸਦਾ ਅਰਥ ਹੈ “ਆਪਣੇ ਦੁਸ਼ਟ ਤਰੀਕਿਆਂ ਤੋਂ ਮੁੜਨਾ।”


ਮੰਜ਼ਲ ਬਾਰੇ

ਜਦੋਂ ਵੀ ਮੰਜ਼ਲ ਦਾ ਜ਼ਿਕਰ ਕੀਤਾ ਜਾਂਦਾ ਹੈ, ਤਾਂ ਤੁਸੀਂ ਇਸ ਨੂੰ ਵਿਸ਼ੇਸ਼ ਗੰਭੀਰਤਾ ਨਾਲ ਲੈਂਦੇ ਹੋ; ਇਸ ਤੋਂ ਇਲਾਵਾ, ਇਹ ਕੁਝ ਅਜਿਹਾ ਹੈ ਜਿਸ ਬਾਰੇ ਤੁਸੀਂ ਸਾਰੇ ਖਾਸ ਤੌਰ ਤੇ ਸੰਵੇਦਨਸ਼ੀਲ ਹੋ। ਕੁਝ ਲੋਕ ਚੰਗੀ ਮੰਜ਼ਲ ਪ੍ਰਾਪਤ ਕਰਨ ਲਈ ਪਰਮੇਸ਼ੁਰ ਦੇ ਅੱਗੇ ਮੱਥਾ ਟੇਕਦਿਆਂ, ਜ਼ਮੀਨ ਉੱਤੇ ਸਿਰ ਪਟਕਣ ਲਈ ਬੜੇ ਉਤਸੁਕ ਹੁੰਦੇ ਹਨ। ਮੈਂ ਤੁਹਾਡੀ ਉਤਸੁਕਤਾ ਸਮਝ ਸਕਦਾ ਹਾਂ, ਜਿਸ ਨੂੰ ਸ਼ਬਦਾਂ ਵਿਚ ਬਿਆਨ ਕਰਨ ਦੀ ਜ਼ਰੂਰਤ ਨਹੀਂ ਹੈ। ਗੱਲ ਸਿਰਫ਼ ਇੰਨੀ ਹੈ ਕਿ ਤੁਸੀਂ ਨਹੀਂ ਚਾਹੁੰਦੇ ਕਿ ਤੁਹਾਡੇ ਸਰੀਰ ਉੱਤੇ ਤਬਾਹੀ ਆਵੇ, ਅਤੇ ਇਸ ਤੋਂ ਵੀ ਘੱਟ ਤੁਸੀਂ ਇਹ ਚਾਹੁੰਦੇ ਹੋ ਕਿ ਭਵਿੱਖ ਵਿੱਚ ਸਦਾ ਦੀ ਸਜ਼ਾ ਵਿੱਚ ਪੈ ਜਾਵੋ। ਤੁਸੀਂ ਆਪਣੇ ਆਪ ਨੂੰ ਥੋੜ੍ਹਾ ਵਧੇਰੇ ਸੁਤੰਤਰ ਰੂਪ ਵਿੱਚ, ਥੋੜ੍ਹਾ ਵਧੇਰੇ ਅਸਾਨੀ ਨਾਲ ਜੀਉਣ ਦੇਣ ਦੀ ਸਿਰਫ ਉਮੀਦ ਕਰਦੇ ਹੋ। ਅਤੇ ਇਸ ਲਈ ਜਦੋਂ ਵੀ ਅਸਲ ਸਥਾਨ ਦਾ ਜ਼ਿਕਰ ਕੀਤਾ ਜਾਂਦਾ ਹੈ ਤਾਂ ਤੁਸੀਂ ਖਾਸਕਰ ਘਬਰਾ ਜਾਂਦੇ ਹੋ, ਬਹੁਤ ਡਰ ਜਾਂਦੇ ਹੋ ਕਿ ਜੇ ਤੁਸੀਂ ਲੋੜੀਂਦਾ ਧਿਆਨ ਨਹੀਂ ਦਿੰਦੇ ਤਾਂ ਤੁਸੀਂ ਸ਼ਾਇਦ ਪਰਮੇਸ਼ੁਰ ਨੂੰ ਨਾਰਾਜ਼ ਕਰ ਦੇਵੋਗੇ ਅਤੇ ਨਤੀਜੇ ਵਜੋਂ ਸਜ਼ਾ ਵਿੱਚ ਪੈ ਜਾਵੋਗੇ ਜਿਸ ਦੇ ਤੁਸੀਂ ਹੱਕਦਾਰ ਹੋ। ਤੁਸੀਂ ਆਪਣੀ ਮੰਜ਼ਲ ਦੀ ਖ਼ਾਤਰ ਸਮਝੌਤਾ ਕਰਨ ਤੋਂ ਸੰਕੋਚ ਨਹੀਂ ਕੀਤਾ ਹੈ, ਅਤੇ ਇੱਥੋਂ ਤੱਕ ਕਿ ਤੁਹਾਡੇ ਵਿੱਚੋਂ ਬਹੁਤ ਸਾਰੇ ਜੋ ਕਦੇ ਧੋਖੇਬਾਜ਼ ਅਤੇ ਬਕਵਾਦੀ ਸਨ, ਅਚਾਨਕ ਹੀ ਨਰਮ ਅਤੇ ਸੁਹਿਰਦ ਹੋ ਗਏ ਹਨ; ਤੁਹਾਡੀ ਸੁਹਿਰਦਤਾ ਦੀ ਦਿੱਖ ਲੋਕਾਂ ਨੂੰ ਕੰਬਾਅ ਦਿੰਦੀ ਹੈ। ਫਿਰ ਵੀ, ਤੁਹਾਡੇ ਸਭ ਦੇ ਦਿਲ “ਇਮਾਨਦਾਰ” ਹਨ, ਅਤੇ ਤੁਸੀਂ ਲਗਾਤਾਰ ਮੇਰੇ ਅੱਗੇ ਬਿਨਾਂ ਕੁਝ ਲੁਕਾਇਆਂ ਆਪਣੇ ਦਿਲਾਂ ਦੇ ਭੇਦ ਖੋਲ੍ਹੇ ਹਨ, ਭਾਵੇਂ ਇਹ ਸ਼ਿਕਾਇਤ, ਧੋਖਾ ਜਾਂ ਸ਼ਰਧਾ ਹੋਵੇ। ਕੁਲ ਮਿਲਾ ਕੇ, ਤੁਸੀਂ ਬੜੀ ਇਮਾਨਦਾਰੀ ਨਾਲ ਮੇਰੇ ਅੱਗੇ ਉਨ੍ਹਾਂ ਮਹੱਤਵਪੂਰਣ ਗੱਲਾਂ ਦਾ “ਇਕਰਾਰ” ਕੀਤਾ ਹੈ ਜੋ ਤੁਹਾਡੀ ਹੋਂਦ ਦੇ ਸਭ ਤੋਂ ਡੂੰਘੇ ਕੋਨਿਆਂ ਵਿੱਚ ਹਨ। ਬੇਸ਼ਕ, ਮੈਂ ਅਜਿਹੀਆਂ ਚੀਜ਼ਾਂ ਤੋਂ ਕਦੇ ਬਚਣ ਦੀ ਕੋਸ਼ਿਸ਼ ਨਹੀਂ ਕੀਤੀ, ਕਿਉਂਕਿ ਮੇਰੇ ਲਈ ਉਹ ਸਭ ਬਹੁਤ ਜਾਣੀਆਂ-ਪਛਾਣੀਆਂ ਹੋ ਗਈਆਂ ਹਨ। ਤੁਸੀਂ ਪਰਮੇਸ਼ੁਰ ਦੀ ਪ੍ਰਵਾਨਗੀ ਪ੍ਰਾਪਤ ਕਰਨ ਲਈ ਆਪਣੇ ਵਾਲਾਂ ਦੀ ਇੱਕ ਤੰਦ ਨੂੰ ਗੁਆਉਣ ਦੀ ਬਜਾਏ ਆਪਣੀ ਅੰਤਮ ਮੰਜ਼ਲ ਦੀ ਖਾਤਰ ਅੱਗ ਦੇ ਸਮੁੰਦਰ ਵਿੱਚ ਪ੍ਰਵੇਸ਼ ਕਰਨਾ ਪਸੰਦ ਕਰੋਗੇ। ਇਹ ਨਹੀਂ ਹੈ ਕਿ ਮੈਂ ਤੁਹਾਡੇ ਨਾਲ ਬਹੁਤਾ ਸਿਧਾਂਤਵਾਦੀ ਹੋ ਰਿਹਾ ਹਾਂ; ਇਹ ਹੈ ਕਿ ਤੁਹਾਡੇ ਵਿੱਚ ਸ਼ਰਧਾ ਭਾਵਨਾ ਦੀ ਇੰਨੀ ਕਮੀ ਹੈ ਕਿ ਮੈਂ ਜੋ ਕੁਝ ਕਰਦਾ ਹਾਂ ਤੁਸੀਂ ਉਸ ਦਾ ਸਾਹਮਣਾ ਨਹੀਂ ਕਰ ਸਕਦੇ। ਜੋ ਮੈਂ ਹੁਣੇ ਕਿਹਾ ਹੈ ਤੁਸੀਂ ਸ਼ਾਇਦ ਸਮਝ ਨਾ ਸਕੋ, ਇਸ ਲਈ ਮੈਂ ਤੁਹਾਨੂੰ ਇੱਕ ਸਧਾਰਣ ਵਿਆਖਿਆ ਪ੍ਰਦਾਨ ਕਰਦਾ ਹਾਂ: ਜਿਸ ਚੀਜ਼ ਦੀ ਤੁਹਾਨੂੰ ਲੋੜ ਹੈ ਉਹ ਸੱਚਾਈ ਅਤੇ ਜੀਵਨ ਨਹੀਂ, ਨਾ ਹੀ ਇਸ ਬਾਰੇ ਸਿਧਾਂਤ ਹਨ ਕਿ ਆਪਣੇ ਆਪ ਦਾ ਸੰਚਾਲਨ ਕਿਵੇਂ ਕਰਨਾ ਹੈ, ਮੇਰਾ ਮਿਹਨਤ ਦਾ ਕੰਮ ਤਾਂ ਬਿਲਕੁਲ ਵੀ ਨਹੀਂ। ਇਸ ਦੀ ਬਜਾਇ, ਤੁਹਾਨੂੰ ਜਿਸ ਚੀਜ਼ ਦੀ ਜ਼ਰੂਰਤ ਹੈ ਉਹ ਹੈ ਉਹ ਸਭ ਕੁਝ ਜੋ ਤੁਹਾਡੇ ਕੋਲ ਸਰੀਰ ਵਿੱਚ ਹੈ—ਦੌਲਤ, ਰੁਤਬਾ, ਪਰਿਵਾਰ, ਵਿਆਹ ਅਤੇ ਹੋਰ ਬਹੁਤ ਕੁਝ। ਤੁਸੀਂ ਮੇਰੇ ਵਚਨਾਂ ਅਤੇ ਕਾਰਜਾਂ ਨੂੰ ਬਿਲਕੁਲ ਖਾਰਜ ਕਰ ਦਿੰਦੇ ਹੋ, ਇਸ ਲਈ ਮੈਂ ਤੁਹਾਡੇ ਵਿਸ਼ਵਾਸ ਦਾ ਨਿਚੋੜ ਇੱਕ ਸ਼ਬਦ ਵਿੱਚ ਦੇ ਸਕਦਾ ਹਾਂ: ਲਾਪਰਵਾਹ। ਤੁਸੀਂ ਉਨ੍ਹਾਂ ਚੀਜ਼ਾਂ ਨੂੰ ਪ੍ਰਾਪਤ ਕਰਨ ਲਈ ਕਿਸੇ ਵੀ ਹੱਦ ਤੱਕ ਜਾਵੋਗੇ ਜਿਨ੍ਹਾਂ ਲਈ ਤੁਸੀਂ ਪੂਰੀ ਤਰ੍ਹਾਂ ਸਮਰਪਿਤ ਹੋ, ਪਰ ਮੈਂ ਦੇਖਿਆ ਹੈ ਕਿ ਤੁਸੀਂ ਪਰਮੇਸ਼ੁਰ ਵਿੱਚ ਆਪਣੇ ਵਿਸ਼ਵਾਸ ਨਾਲ ਸੰਬੰਧਤ ਮਾਮਲਿਆਂ ਦੀ ਖ਼ਾਤਰ ਅਜਿਹਾ ਨਹੀਂ ਕਰੋਗੇ। ਇਸ ਦੀ ਬਜਾਇ, ਤੁਸੀਂ ਤੁਲਨਾਤਮਕ ਤੌਰ ਤੇ ਸਮਰਪਿਤ ਹੋ, ਅਤੇ ਤੁਲਨਾਤਮਕ ਤੌਰ ਤੇ ਗੰਭੀਰ। ਇਸੇ ਲਈ ਮੈਂ ਕਹਿੰਦਾ ਹਾਂ ਕਿ ਜਿਨ੍ਹਾਂ ਦੇ ਮਨ ਵਿੱਚ ਪੂਰੀ ਇਮਾਨਦਾਰੀ ਨਹੀਂ, ਉਹ ਪਰਮੇਸ਼ੁਰ ਵਿੱਚ ਆਪਣੇ ਵਿਸ਼ਵਾਸ ਵਿੱਚ ਅਸਫਲ ਹਨ। ਧਿਆਨ ਨਾਲ ਸੋਚੋ—ਕੀ ਤੁਹਾਡੇ ਵਿੱਚ ਬਹੁਤ ਸਾਰੇ ਅਸਫਲ ਲੋਕ ਹਨ?

ਤੁਹਾਨੂੰ ਇਹ ਜਾਣਨਾ ਜ਼ਰੂਰੀ ਹੈ ਕਿ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਵਿੱਚ ਸਫਲਤਾ ਲੋਕਾਂ ਦੇ ਆਪਣੇ ਕੰਮਾਂ ਦੇ ਨਤੀਜੇ ਵਜੋਂ ਪ੍ਰਾਪਤ ਕੀਤੀ ਜਾਂਦੀ ਹੈ; ਜਦੋਂ ਲੋਕ ਸਫਲ ਨਹੀਂ ਹੁੰਦੇ ਪਰ ਇਸ ਦੇ ਉਲਟ ਅਸਫਲ ਹੋ ਜਾਂਦੇ ਹਨ, ਇਹ ਵੀ ਉਨ੍ਹਾਂ ਦੇ ਆਪਣੇ ਕੰਮਾਂ ਕਰਕੇ ਹੁੰਦਾ ਹੈ, ਅਤੇ ਕਿਸੇ ਹੋਰ ਕਾਰਕ ਦੁਆਰਾ ਕੋਈ ਭੂਮਿਕਾ ਨਹੀਂ ਨਿਭਾਈ ਜਾਂਦੀ। ਮੈਨੂੰ ਯਕੀਨ ਹੈ ਕਿ ਤੁਸੀਂ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਦੀ ਬਜਾਇ ਕਿਸੇ ਅਜਿਹੀ ਚੀਜ਼ ਨੂੰ ਪ੍ਰਾਪਤ ਕਰਨ ਲਈ ਕੁਝ ਵੀ ਕਰੋਗੇ ਜੋ ਵਧੇਰੇ ਮੁਸ਼ਕਲ ਅਤੇ ਵਧੇਰੇ ਦੁੱਖ ਝੱਲਣ ਨਾਲ ਮਿਲਦੀ ਹੈ, ਅਤੇ ਇਹ ਕਿ ਤੁਸੀਂ ਇਸ ਨਾਲ ਬੜੀ ਗੰਭੀਰਤਾ ਨਾਲ ਪੇਸ਼ ਆਓਗੇ, ਇੰਨੀ ਗੰਭੀਰਤਾ ਨਾਲ ਕਿ ਤੁਸੀਂ ਕੋਈ ਵੀ ਗਲਤੀ ਸਹਿਣ ਕਰਨ ਲਈ ਤਿਆਰ ਨਹੀਂ ਹੋਵੋਗੇ; ਇਹ ਐਸੀਆਂ ਅਣਥੱਕ ਕੋਸ਼ਿਸ਼ਾਂ ਹਨ ਜੋ ਤੁਸੀਂ ਸਾਰੇ ਆਪਣੀਆਂ ਜ਼ਿੰਦਗੀਆਂ ਵਿੱਚ ਕਰਦੇ ਹੋ। ਤੁਸੀਂ ਉਨ੍ਹਾਂ ਸਥਿਤੀਆਂ ਵਿੱਚ ਵੀ ਮੇਰੇ ਸਰੀਰ ਨੂੰ ਧੋਖਾ ਦੇਣ ਦੇ ਸਮਰੱਥ ਹੋ ਜਿਨ੍ਹਾਂ ਵਿੱਚ ਤੁਸੀਂ ਆਪਣੇ ਪਰਿਵਾਰ ਦੇ ਕਿਸੇ ਵੀ ਮੈਂਬਰ ਨੂੰ ਧੋਖਾ ਨਹੀਂ ਦੇਵੋਗੇ। ਇਹ ਤੁਹਾਡਾ ਨਿਰੰਤਰ ਵਿਹਾਰ ਅਤੇ ਸਿਧਾਂਤ ਹੈ ਜਿਸ ਦੁਆਰਾ ਤੁਸੀਂ ਜੀਉਂਦੇ ਹੋ। ਕੀ ਤੁਸੀਂ ਅਜੇ ਵੀ ਆਪਣੀ ਮੰਜ਼ਲ ਦੀ ਖ਼ਾਤਰ ਮੈਨੂੰ ਧੋਖਾ ਦੇਣ ਲਈ ਇੱਕ ਝੂਠਾ ਤਮਾਸ਼ਾ ਪੇਸ਼ ਨਹੀਂ ਕਰ ਰਹੇ, ਤਾਂ ਜੋ ਤੁਹਾਡੀ ਮੰਜ਼ਲ ਪੂਰੀ ਤਰ੍ਹਾਂ ਸੁੰਦਰ ਅਤੇ ਬਿਲਕੁਲ ਉਸੇ ਤਰ੍ਹਾਂ ਦਾ ਹੋਵੇ ਜਿਹੋ ਜਿਹਾ ਤੁਸੀਂ ਚਾਹੁੰਦੇ ਹੋ? ਮੈਂ ਜਾਣਦਾ ਹਾਂ ਕਿ ਤੁਹਾਡੀ ਸ਼ਰਧਾ ਥੋੜ੍ਹੇ ਸਮੇਂ ਲਈ ਹੈ, ਜਿਵੇਂ ਤੁਹਾਡੀ ਇਮਾਨਦਾਰੀ ਹੈ। ਕੀ ਤੁਹਾਡਾ ਪੱਕਾ ਇਰਾਦਾ ਅਤੇ ਜਿਹੜੀ ਕੀਮਤ ਤੁਸੀਂ ਅਦਾ ਕਰਦੇ ਹੋ ਸਿਰਫ ਮੌਜੂਦਾ ਪਲ ਦੀ ਖਾਤਰ ਨਹੀਂ ਹਨ, ਨਾ ਕਿ ਭਵਿੱਖ ਲਈ? ਤੁਸੀਂ ਇੱਕ ਸੁੰਦਰ ਮੰਜ਼ਲ ਪੱਕੀ ਕਰਨ ਦੀ ਕੋਸ਼ਿਸ਼ ਵਿੱਚ ਸਿਰਫ ਇੱਕ ਆਖਰੀ ਜਤਨ ਕਰਨਾ ਚਾਹੁੰਦੇ ਹੋ, ਇੱਕ ਸੌਦਾ ਕਰਨ ਦੇ ਇੱਕੋ-ਇੱਕ ਉਦੇਸ਼ ਨਾਲ। ਜੋ ਕੀਮਤ ਮੈਂ ਅਦਾ ਕੀਤੀ ਹੈ, ਉਸ ਦਾ ਮੁੱਲ ਮੈਨੂੰ ਵਾਪਸ ਕਰਨ ਦੀ ਖ਼ਾਤਰ ਤਾਂ ਦੂਰ, ਤੁਸੀਂ ਤਾਂ ਸੱਚਾਈ ਦੇ ਰਿਣੀ ਹੋਣ ਤੋਂ ਬਚਣ ਲਈ ਵੀ ਇਹ ਕੋਸ਼ਿਸ਼ ਨਹੀਂ ਕਰਦੇ। ਸੰਖੇਪ ਵਿੱਚ, ਜੋ ਤੁਸੀਂ ਚਾਹੁੰਦੇ ਹੋ, ਤੁਸੀਂ ਸਿਰਫ ਉਹ ਪ੍ਰਾਪਤ ਕਰਨ ਲਈ ਚਲਾਕ ਚਾਲਾਂ ਚੱਲਣ ਲਈ ਤਿਆਰ ਹੋ, ਪਰ ਇਸ ਦੇ ਲਈ ਖੁੱਲ੍ਹੀ ਲੜਾਈ ਲੜਨ ਲਈ ਨਹੀਂ। ਕੀ ਇਹ ਤੁਹਾਡੀ ਦਿਲੀ ਇੱਛਾ ਨਹੀਂ ਹੈ? ਤੁਹਾਨੂੰ ਆਪਣਾ ਭੇਸ ਨਹੀਂ ਵਟਾਉਣਾ ਚਾਹੀਦਾ, ਅਤੇ ਨਾ ਹੀ ਆਪਣੀ ਮੰਜ਼ਲ ਬਾਰੇ ਆਪਣਾ ਦਿਮਾਗ ਇੰਨਾ ਖ਼ਰਚ ਕਰਨ ਦੀ ਲੋੜ ਹੈ ਕਿ ਤੁਸੀਂ ਖਾ ਜਾਂ ਸੌਂ ਨਾ ਸਕੋ। ਕੀ ਇਹ ਸੱਚ ਨਹੀਂ ਹੈ ਕਿ ਅੰਤ ਵਿੱਚ ਤੁਹਾਡਾ ਨਤੀਜਾ ਪਹਿਲਾਂ ਹੀ ਨਿਰਧਾਰਤ ਕਰ ਦਿੱਤਾ ਗਿਆ ਹੋਵੇਗਾ? ਤੁਹਾਨੂੰ ਹਰੇਕ ਨੂੰ ਆਪਣੀ ਪੂਰੀ ਕਾਬਲੀਅਤ ਨਾਲ, ਖੁੱਲ੍ਹੇ ਅਤੇ ਇਮਾਨਦਾਰ ਦਿਲਾਂ ਨਾਲ ਆਪਣਾ ਫਰਜ਼ ਨਿਭਾਉਣਾ ਚਾਹੀਦਾ ਹੈ, ਅਤੇ ਜੋ ਵੀ ਕੀਮਤ ਜ਼ਰੂਰੀ ਹੈ ਉਹ ਅਦਾ ਕਰਨ ਲਈ ਤਿਆਰ ਹੋਣਾ ਚਾਹੀਦਾ ਹੈ। ਜਿਵੇਂ ਕਿ ਤੁਸੀਂ ਕਿਹਾ ਹੈ, ਜਦੋਂ ਉਹ ਦਿਨ ਆਵੇਗਾ, ਪਰਮੇਸ਼ੁਰ ਕਿਸੇ ਵੀ ਅਜਿਹੇ ਵਿਅਕਤੀ ਪ੍ਰਤੀ ਲਾਪਰਵਾਹ ਨਹੀਂ ਹੋਵੇਗਾ ਜਿਸ ਨੇ ਉਸ ਲਈ ਦੁੱਖ ਝੱਲਿਆ ਹੈ ਜਾਂ ਕੀਮਤ ਅਦਾ ਕੀਤੀ ਹੈ। ਇਸ ਕਿਸਮ ਦਾ ਭਰੋਸਾ ਫੜੀ ਰੱਖਣ ਦੇ ਯੋਗ ਹੈ, ਅਤੇ ਇਹ ਸਹੀ ਹੈ ਕਿ ਤੁਹਾਨੂੰ ਇਸ ਨੂੰ ਕਦੇ ਨਹੀਂ ਭੁੱਲਣਾ ਚਾਹੀਦਾ। ਸਿਰਫ ਇਸ ਤਰੀਕੇ ਨਾਲ ਮੈਂ ਤੁਹਾਡੇ ਬਾਰੇ ਆਪਣੇ ਮਨ ਨੂੰ ਸਹਿਜ ਕਰ ਸਕਦਾ ਹਾਂ। ਨਹੀਂ ਤਾਂ, ਤੁਸੀਂ ਸਦਾ ਲਈ ਉਹ ਲੋਕ ਹੋਵੋਗੇ ਜਿਨ੍ਹਾਂ ਬਾਰੇ ਮੈਂ ਆਪਣਾ ਮਨ ਸਹਿਜ ਨਹੀਂ ਕਰ ਸਕਦਾ, ਅਤੇ ਤੁਸੀਂ ਹਮੇਸ਼ਾਂ ਮੇਰੀ ਨਾਪਸੰਦੀ ਦੇ ਪਾਤਰ ਹੋਵੋਗੇ। ਜੇ ਤੁਸੀਂ ਸਾਰੇ ਆਪਣੇ ਜ਼ਮੀਰ ਦੀ ਮੰਨ ਸਕੋ ਅਤੇ ਮੇਰੇ ਲਈ ਆਪਣਾ ਸਭ ਕੁਝ ਦੇ ਸਕੋ, ਮੇਰੇ ਕੰਮ ਲਈ ਬਿਨਾਂ ਕੋਈ ਕੋਸ਼ਿਸ਼ ਛੱਡਦੇ ਹੋਏ, ਅਤੇ ਮੇਰੇ ਖੁਸ਼ਖਬਰੀ ਦੇ ਕੰਮ ਲਈ ਜੀਵਨ ਭਰ ਦੀ ਊਰਜਾ ਨੂੰ ਸਮਰਪਿਤ ਕਰਦੇ ਹੋਏ, ਤਾਂ ਕੀ ਮੇਰਾ ਦਿਲ ਤੁਹਾਡੇ ਕਰਕੇ ਖੁਸ਼ੀ ਨਾਲ ਲੁੱਡੀਆਂ ਨਹੀਂ ਪਾਵੇਗਾ? ਇਸ ਤਰੀਕੇ ਨਾਲ, ਮੈਂ ਤੁਹਾਡੇ ਬਾਰੇ ਆਪਣੇ ਮਨ ਨੂੰ ਪੂਰੀ ਤਰ੍ਹਾਂ ਸਹਿਜ ਕਰ ਸਕਾਂਗਾ, ਕੀ ਮੈਂ ਨਹੀਂ ਕਰਾਂਗਾ? ਇਹ ਅਫਸੋਸ ਦੀ ਗੱਲ ਹੈ ਕਿ ਮੈਂ ਜੋ ਉਮੀਦ ਕਰਦਾ ਹਾਂ, ਤੁਸੀਂ ਉਸ ਦਾ ਬੜਾ ਤੁੱਛ ਜਿਹਾ ਹਿੱਸਾ ਹੀ ਕਰ ਸਕਦੇ ਹੋ। ਇਸ ਸਥਿਤੀ ਵਿੱਚ, ਤੁਸੀਂ ਮੇਰੇ ਤੋਂ ਉਹ ਪ੍ਰਾਪਤ ਕਰਨ ਦੀ ਹਿੰਮਤ ਕਿਵੇਂ ਕਰ ਸਕਦੇ ਹੋ ਜਿਸ ਦੀ ਤੁਸੀਂ ਉਮੀਦ ਕਰਦੇ ਹੋ?

ਤੁਹਾਡੀ ਮੰਜ਼ਲ ਅਤੇ ਤੁਹਾਡਾ ਨਸੀਬ ਤੁਹਾਡੇ ਲਈ ਬਹੁਤ ਮਹੱਤਵਪੂਰਨ ਹਨ—ਇਹ ਗੰਭੀਰ ਚਿੰਤਾ ਦਾ ਵਿਸ਼ਾ ਹਨ। ਤੁਸੀਂ ਮੰਨਦੇ ਹੋ, ਜੇ ਤੁਸੀਂ ਬੜੇ ਧਿਆਨ ਨਾਲ ਕੰਮ ਨਹੀਂ ਕਰਦੇ, ਇਸ ਦਾ ਅਰਥ ਇਹ ਹੋਵੇਗਾ ਕਿ ਤੁਹਾਡੀ ਮੰਜ਼ਲ ਛੁੱਟ ਗਈ ਹੈ, ਕਿ ਤੁਸੀਂ ਖੁਦ ਆਪਣੇ ਨਸੀਬ ਨੂੰ ਖਤਮ ਕਰ ਦਿੱਤਾ ਹੈ। ਪਰ ਕੀ ਕਦੇ ਤੁਹਾਡੇ ਮਨ ਵਿੱਚ ਇਹ ਆਇਆ ਹੈ ਕਿ ਉਹ ਲੋਕ ਜੋ ਸਿਰਫ ਆਪਣੀ ਮੰਜ਼ਲ ਦੀ ਪੂਰਤੀ ਲਈ ਮਿਹਨਤ ਕਰਦੇ ਹਨ ਵਿਅਰਥ ਮਿਹਨਤ ਕਰ ਰਹੇ ਹਨ? ਇਹੋ ਜਿਹੇ ਯਤਨ ਸੱਚੇ ਨਹੀਂ ਹੁੰਦੇ—ਉਹ ਮਨਘੜਤ ਅਤੇ ਧੋਖਾ ਹਨ। ਜੇ ਇਹ ਸਥਿਤੀ ਹੈ, ਤਾਂ ਉਹ ਜਿਹੜੇ ਸਿਰਫ ਆਪਣੀ ਮੰਜ਼ਲ ਦੀ ਖ਼ਾਤਰ ਕੰਮ ਕਰਦੇ ਹਨ, ਆਪਣੀ ਅੰਤਮ ਹਾਰ ਦੇ ਕਿਨਾਰੇ ਹਨ, ਕਿਉਂਕਿ ਵਿਅਕਤੀ ਦਾ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਧੋਖੇ ਦੇ ਕਾਰਣ ਹੀ ਖਤਮ ਹੁੰਦਾ ਹੈ। ਮੈਂ ਪਹਿਲਾਂ ਕਿਹਾ ਹੈ ਕਿ ਮੈਨੂੰ ਖ਼ੁਸ਼ਾਮਦ ਕਰਵਾਉਣੀ ਜਾਂ ਚਾਪਲੂਸੀ, ਜਾਂ ਉਤਸ਼ਾਹ ਵਾਲਾ ਵਿਹਾਰ ਪਸੰਦ ਨਹੀਂ। ਮੈਨੂੰ ਇਮਾਨਦਾਰ ਲੋਕਾਂ ਵੱਲੋਂ ਮੇਰੀ ਸੱਚਾਈ ਅਤੇ ਮੇਰੀਆਂ ਉਮੀਦਾਂ ਦਾ ਸਾਹਮਣਾ ਕਰਨਾ ਪਸੰਦ ਹੈ। ਇਸ ਤੋਂ ਵੀ ਵੱਧ, ਮੈਨੂੰ ਇਹ ਪਸੰਦ ਹੈ ਜਦੋਂ ਲੋਕ ਮੇਰੇ ਮਨ ਪ੍ਰਤੀ ਪੂਰੀ ਚਿੰਤਾ ਅਤੇ ਧਿਆਨ ਦਿਖਾਉਣ ਦੇ ਯੋਗ ਹੁੰਦੇ ਹਨ, ਅਤੇ ਜਦੋਂ ਉਹ ਮੇਰੇ ਲਈ ਸਭ ਕੁਝ ਛੱਡਣ ਦੇ ਯੋਗ ਵੀ ਹੁੰਦੇ ਹਨ। ਕੇਵਲ ਇਸ ਤਰੀਕੇ ਨਾਲ ਮੇਰੇ ਮਨ ਨੂੰ ਦਿਲਾਸਾ ਮਿਲ ਸਕਦਾ ਹੈ। ਇਸ ਸਮੇਂ, ਤੁਹਾਡੇ ਬਾਰੇ ਕਿੰਨੀਆਂ ਗੱਲਾਂ ਹਨ ਜੋ ਮੈਂ ਪਸੰਦ ਨਹੀਂ ਕਰਦਾ ਹਾਂ? ਤੁਹਾਡੇ ਬਾਰੇ ਕਿੰਨੀਆਂ ਗੱਲਾਂ ਹਨ ਜੋ ਮੈਂ ਪਸੰਦ ਕਰਦਾ ਹਾਂ? ਕੀ ਇਹ ਹੋ ਸਕਦਾ ਹੈ ਕਿ ਤੁਹਾਡੇ ਵਿੱਚੋਂ ਕਿਸੇ ਨੇ ਵੀ ਆਪਣੀ ਮੰਜ਼ਲ ਦੀ ਖ਼ਾਤਰ ਬਦਸੂਰਤੀ ਦੇ ਜੋ ਵੱਖ-ਵੱਖ ਪ੍ਰਗਟਾਵੇ ਕੀਤੇ ਹਨ, ਉਨ੍ਹਾਂ ਨੂੰ ਮਹਿਸੂਸ ਨਹੀਂ ਕੀਤਾ ਹੈ?

ਮੇਰੇ ਮਨ ਵਿਚ, ਮੈਂ ਕਿਸੇ ਵੀ ਦਿਲ ਨੂੰ ਦੁਖੀ ਨਹੀਂ ਕਰਨਾ ਚਾਹੁੰਦਾ ਜੋ ਸਕਾਰਾਤਮਕ ਹੋਵੇ ਅਤੇ ਉਪਰ ਵੱਲ ਦੀ ਚਾਹਤ ਰੱਖਦਾ ਹੋਵੇ, ਅਤੇ ਇਸ ਤੋਂ ਵੀ ਘੱਟ ਇਹ ਕਿ ਮੈਂ ਕਿਸੇ ਵੀ ਵਿਅਕਤੀ ਦੀ ਊਰਜਾ ਨੂੰ ਕਮਜ਼ੋਰ ਕਰਨ ਦੀ ਇੱਛਾ ਨਹੀਂ ਰੱਖਦਾ ਜੋ ਵਫ਼ਾਦਾਰੀ ਨਾਲ ਆਪਣਾ ਫਰਜ਼ ਨਿਭਾ ਰਿਹਾ ਹੈ। ਇਸ ਦੇ ਬਾਵਜੂਦ, ਮੈਨੂੰ ਤੁਹਾਡੇ ਵਿੱਚੋਂ ਹਰੇਕ ਨੂੰ ਤੁਹਾਡੀਆਂ ਕਮੀਆਂ ਅਤੇ ਗੰਦੀ ਆਤਮਾ ਦੀ ਯਾਦ ਜ਼ਰੂਰ ਦਿਵਾਉਣੀ ਚਾਹੀਦੀ ਹੈ ਜੋ ਤੁਹਾਡੇ ਮਨਾਂ ਦੇ ਸਭ ਤੋਂ ਡੂੰਘੇ ਕੋਨਿਆਂ ਵਿੱਚ ਹੈ। ਮੈਂ ਇਸ ਉਮੀਦ ਵਿੱਚ ਹਾਂ ਕਿ ਤੁਸੀਂ ਮੇਰੇ ਵਚਨਾਂ ਦਾ ਸਾਹਮਣਾ ਕਰਦਿਆਂ ਆਪਣਾ ਸੱਚਾ ਮਨ ਅਰਪਣ ਕਰਨ ਦੇ ਯੋਗ ਹੋਵੋਗੇ, ਕਿਉਂਕਿ ਜਿਸ ਚੀਜ਼ ਨਾਲ ਮੈਨੂੰ ਸਭ ਤੋਂ ਵੱਧ ਨਫ਼ਰਤ ਹੈ ਉਹ ਹੈ ਮੇਰੇ ਪ੍ਰਤੀ ਲੋਕਾਂ ਦਾ ਧੋਖਾ। ਮੈਨੂੰ ਸਿਰਫ ਉਮੀਦ ਹੈ ਕਿ, ਮੇਰੇ ਕੰਮ ਦੇ ਆਖ਼ਰੀ ਪੜਾਅ ਵਿੱਚ, ਤੁਸੀਂ ਆਪਣਾ ਸਭ ਤੋਂ ਵਧੀਆ ਪ੍ਰਦਰਸ਼ਨ ਕਰਨ ਦੇ ਯੋਗ ਹੋਵੋਗੇ, ਅਤੇ ਇਹ ਕਿ ਤੁਸੀਂ ਹੁਣ ਤੋਂ ਆਪਣੇ ਆਪ ਨੂੰ ਪੂਰੇ ਦਿਲ ਨਾਲ ਸਮਰਪਿਤ ਕਰੋਗੇ, ਅਧੂਰੇ ਮਨ ਨਾਲ ਨਹੀਂ। ਬੇਸ਼ਕ, ਮੈਂ ਇਹ ਵੀ ਉਮੀਦ ਕਰਦਾ ਹਾਂ ਕਿ ਤੁਹਾਡੇ ਸਾਰਿਆਂ ਦੀ ਵਧੀਆ ਮੰਜ਼ਲ ਹੋ ਸਕਦੀ ਹੈ। ਫਿਰ ਵੀ, ਮੇਰੀ ਅਜੇ ਵੀ ਇੱਕ ਸ਼ਰਤ ਹੈ, ਜੋ ਤੁਹਾਡੇ ਲਈ ਇਕਲੌਤੀ ਅਤੇ ਅੰਤਮ ਸ਼ਰਧਾ ਮੈਨੂੰ ਅਰਪਣ ਕਰਨ ਦਾ ਸਭ ਤੋਂ ਵਧੀਆ ਫੈਸਲਾ ਕਰੋ। ਜੇ ਕਿਸੇ ਕੋਲ ਇਹ ਇਕਲੌਤੀ ਸ਼ਰਧਾ ਨਹੀਂ ਹੈ, ਤਾਂ ਉਹ ਨਿਸ਼ਚਤ ਤੌਰ ਤੇ ਸ਼ੈਤਾਨ ਦੀ ਕੀਮਤੀ ਸੰਪਤੀ ਹੈ, ਅਤੇ ਮੈਂ ਅੱਗੇ ਤੋਂ ਉਸ ਨੂੰ ਇਸਤੇਮਾਲ ਕਰਨ ਲਈ ਨਹੀਂ ਰੱਖਾਂਗਾ ਪਰ ਉਸ ਦੇ ਮਾਤਾ-ਪਿਤਾ ਦੁਆਰਾ ਦੇਖਭਾਲ ਲਈ ਉਸ ਨੂੰ ਘਰ ਭੇਜਾਂਗਾ। ਮੇਰਾ ਕੰਮ ਤੁਹਾਡੇ ਲਈ ਇੱਕ ਵੱਡੀ ਸਹਾਇਤਾ ਹੈ; ਜੋ ਮੈਂ ਤੁਹਾਡੇ ਤੋਂ ਪ੍ਰਾਪਤ ਕਰਨ ਦੀ ਉਮੀਦ ਕਰਦਾ ਹਾਂ ਉਹ ਹੈ ਇੱਕ ਦਿਲ ਜੋ ਇਮਾਨਦਾਰ ਹੈ ਅਤੇ ਜੋ ਉੱਪਰ ਵੱਲ ਦੀ ਚਾਹਤ ਰੱਖਦਾ ਹੈ, ਪਰ ਹੁਣ ਤੱਕ ਮੇਰੇ ਹੱਥ ਖਾਲੀ ਹਨ। ਇਸ ਬਾਰੇ ਸੋਚੋ: ਜੇ ਇੱਕ ਦਿਨ ਮੈਂ ਹਾਲੇ ਵੀ ਇੰਨਾ ਹੀ ਦੁਖੀ ਹੋਵਾਂਗਾ, ਸ਼ਬਦਾਂ ਵਿੱਚ ਦੱਸਣ ਤੋਂ ਬਾਹਰ, ਤਾਂ ਫਿਰ ਤੁਹਾਡੇ ਪ੍ਰਤੀ ਮੇਰਾ ਰਵੱਈਆ ਕੀ ਹੋਵੇਗਾ? ਕੀ ਮੈਂ ਤੁਹਾਡੇ ਨਾਲ ਓਨਾ ਹੀ ਮਿਲਣਸਾਰ ਹੋਵਾਂਗਾ ਜਿਵੇਂ ਮੈਂ ਹੁਣ ਹਾਂ? ਕੀ ਮੇਰਾ ਦਿਲ ਉਸ ਸਮੇਂ ਸ਼ਾਂਤ ਹੋਵੇਗਾ ਜਿਵੇਂ ਕਿ ਹੁਣ ਹੈ? ਕੀ ਤੁਸੀਂ ਕਿਸੇ ਅਜਿਹੇ ਵਿਅਕਤੀ ਦੀਆਂ ਭਾਵਨਾਵਾਂ ਨੂੰ ਸਮਝਦੇ ਹੋ ਜਿਸ ਨੇ ਖੇਤ ਵਿੱਚ ਮਿਹਨਤ ਨਾਲ ਕਾਸ਼ਤ ਕਰਨ ਤੋਂ ਬਾਅਦ, ਇੱਕ ਵੀ ਦਾਣੇ ਦੀ ਕਟਾਈ ਨਹੀਂ ਕੀਤੀ? ਕੀ ਤੁਸੀਂ ਸਮਝਦੇ ਹੋ ਕਿ ਜਦੋਂ ਵਿਅਕਤੀ ਨੂੰ ਬਹੁਤ ਵੱਡੀ ਸੱਟ ਲੱਗਦੀ ਹੈ ਤਾਂ ਉਸ ਦਾ ਦਿਲ ਕਿੰਨਾ ਜ਼ਖਮੀ ਹੁੰਦਾ ਹੈ? ਕੀ ਤੁਸੀਂ ਕਿਸੇ ਵਿਅਕਤੀ ਦੀ ਕੁੜੱਤਣ ਦਾ ਸੁਆਦ ਚੱਖ ਸਕਦੇ ਹੋ, ਜੋ ਕਦੇ ਉਮੀਦ ਨਾਲ ਬਹੁਤ ਭਰਪੂਰ ਸੀ, ਜਿਸ ਨੂੰ ਰਿਸ਼ਤੇ ਖਰਾਬ ਹੋਣ ਕਰਕੇ ਰਾਹ ਵੱਖਰਾ ਕਰਨਾ ਪਿਆ? ਕੀ ਤੁਸੀਂ ਕਿਸੇ ਵਿਅਕਤੀ ਦਾ ਕ੍ਰੋਧ ਬਾਹਰ ਆਉਂਦਿਆਂ ਵੇਖਿਆ ਹੈ ਜਿਸ ਨੂੰ ਭੜਕਾਇਆ ਗਿਆ ਹੋਵੇ? ਕੀ ਤੁਸੀਂ ਉਸ ਵਿਅਕਤੀ ਦੀ ਬਦਲਾ ਲੈਣ ਦੀ ਉਤਸੁਕਤਾ ਨੂੰ ਜਾਣ ਸਕਦੇ ਹੋ ਜਿਸ ਨਾਲ ਦੁਸ਼ਮਣੀ ਅਤੇ ਧੋਖੇ ਨਾਲ ਪੇਸ਼ ਆਇਆ ਗਿਆ ਹੋਵੇ? ਜੇ ਤੁਸੀਂ ਇਨ੍ਹਾਂ ਲੋਕਾਂ ਦੀ ਮਾਨਸਿਕਤਾ ਨੂੰ ਸਮਝਦੇ ਹੋ, ਤਾਂ ਮੇਰੇ ਖਿਆਲ ਵਿਚ ਤੁਹਾਡੇ ਲਈ ਉਸ ਰਵੱਈਏ ਦੀ ਕਲਪਨਾ ਕਰਨੀ ਮੁਸ਼ਕਲ ਨਹੀਂ ਹੋਣੀ ਚਾਹੀਦੀ ਜੋ ਪਰਮੇਸ਼ੁਰ ਦਾ ਉਸ ਦੇ ਬਦਲਾ ਲੈਣ ਵੇਲੇ ਹੋਵੇਗਾ। ਅੰਤ ਵਿੱਚ, ਮੈਂ ਉਮੀਦ ਕਰਦਾ ਹਾਂ ਕਿ ਤੁਸੀਂ ਸਾਰੇ ਆਪਣੀ ਮੰਜ਼ਲ ਦੀ ਖ਼ਾਤਰ ਗੰਭੀਰ ਕੋਸ਼ਿਸ਼ ਕਰੋ, ਹਾਲਾਂਕਿ ਤੁਸੀਂ ਆਪਣੀਆਂ ਕੋਸ਼ਿਸ਼ਾਂ ਵਿੱਚ ਧੋਖੇਬਾਜ਼ ਢੰਗਾਂ ਦੀ ਵਰਤੋਂ ਨਾ ਕਰੋ ਤਾਂ ਚੰਗਾ ਹੈ, ਨਹੀਂ ਤਾਂ ਮੈਂ ਤੁਹਾਡੇ ਨਾਲ ਆਪਣੇ ਮਨ ਵਿੱਚ ਨਿਰਾਸ਼ ਰਹਾਂਗਾ। ਅਤੇ ਅਜਿਹੀ ਨਿਰਾਸ਼ਾ ਦਾ ਨਤੀਜਾ ਕੀ ਹੁੰਦਾ ਹੈ? ਕੀ ਤੁਸੀਂ ਆਪਣੇ ਆਪ ਨੂੰ ਮੂਰਖ ਨਹੀਂ ਬਣਾ ਰਹੇ ਹੋ? ਉਹ ਜਿਹੜੇ ਆਪਣੀ ਮੰਜ਼ਲ ਲਈ ਸੋਚਦੇ ਹਨ ਪਰ ਫਿਰ ਵੀ ਇਸ ਨੂੰ ਬਰਬਾਦ ਕਰ ਦਿੰਦੇ ਹਨ, ਉਹ ਲੋਕ ਹਨ ਜੋ ਬਚਾਏ ਜਾਣ ਦੇ ਸਭ ਤੋਂ ਘੱਟ ਯੋਗ ਹਨ। ਜੇ ਅਜਿਹਾ ਵਿਅਕਤੀ ਭੜਕ ਜਾਵੇ ਅਤੇ ਗੁੱਸੇ ਵਿਚ ਵੀ ਆ ਜਾਵੇ, ਤਾਂ ਵੀ ਕੌਣ ਉਸ ਉੱਤੇ ਤਰਸ ਕਰੇਗਾ? ਸੰਖੇਪ ਵਿੱਚ, ਮੈਂ ਫਿਰ ਵੀ ਤੁਹਾਡੇ ਲਈ ਇੱਕ ਮੰਜ਼ਲ ਦੀ ਇੱਛਾ ਰੱਖਦਾ ਹਾਂ ਜੋ ਕਿ ਢੁਕਵੀਂ ਅਤੇ ਚੰਗੀ ਹੋਵੇ, ਅਤੇ ਇਸ ਤੋਂ ਵੱਧ, ਮੈਂ ਉਮੀਦ ਕਰਦਾ ਹਾਂ ਕਿ ਤੁਹਾਡੇ ਵਿੱਚੋਂ ਕੋਈ ਵੀ ਤਬਾਹੀ ਵਿੱਚ ਨਹੀਂ ਪਵੇਗਾ।


ਤਿੰਨ ਸਿੱਖਿਆਵਾਂ

ਪਰਮੇਸ਼ੁਰ ਦੇ ਇੱਕ ਵਿਸ਼ਵਾਸੀ ਵਜੋਂ, ਤੁਹਾਨੂੰ ਸਾਰੀਆਂ ਗੱਲਾਂ ਵਿੱਚ ਉਸ ਤੋਂ ਇਲਾਵਾ ਕਿਸੇ ਹੋਰ ਦੇ ਪ੍ਰਤੀ ਵਫ਼ਾਦਾਰ ਨਹੀਂ ਹੋਣਾ ਚਾਹੀਦਾ, ਅਤੇ ਸਾਰੀਆਂ ਗੱਲਾਂ ਵਿੱਚ ਉਸ ਦੀ ਇੱਛਾ ਦੀ ਪਾਲਣਾ ਕਰਨ ਦੇ ਯੋਗ ਹੋਣਾ ਚਾਹੀਦਾ ਹੈ। ਹਾਲਾਂਕਿ, ਭਾਵੇਂ ਹਰ ਕੋਈ ਇਸ ਸੁਨੇਹੇ ਨੂੰ ਸਮਝਦਾ ਹੈ, ਪਰ ਇਨਸਾਨ ਦੀਆਂ ਅਨੇਕ ਮੁਸ਼ਕਲਾਂ ਕਾਰਣ—ਮਿਸਾਲ ਵਜੋਂ, ਉਸ ਦੀ ਅਗਿਆਨਤਾ, ਮੂਰਖਤਾ, ਅਤੇ ਭ੍ਰਿਸ਼ਟਤਾ ਦੇ ਕਾਰਣ—ਇਹ ਸੱਚਾਈਆਂ, ਜੋ ਕਿ ਸਭ ਤੋਂ ਸਪਸ਼ਟ ਅਤੇ ਮੂਲ ਸੱਚਾਈਆਂ ਹਨ, ਉਸ ਵਿੱਚ ਪੂਰੀ ਤਰ੍ਹਾਂ ਨਾਲ ਪ੍ਰਤੱਖ ਨਹੀਂ ਹਨ, ਅਤੇ ਇਸ ਲਈ, ਇਸ ਤੋਂ ਪਹਿਲਾਂ ਕਿ ਤੁਹਾਡਾ ਅੰਤ ਪੱਕਾ ਹੋ ਜਾਏ, ਮੈਨੂੰ ਪਹਿਲਾਂ ਤੁਹਾਨੂੰ ਕੁਝ ਗੱਲਾਂ ਦੱਸਣੀਆਂ ਚਾਹੀਦੀਆਂ ਹਨ ਜੋ ਕਿ ਤੁਹਾਡੇ ਲਈ ਬੇਹੱਦ ਮਹੱਤਵਪੂਰਣ ਹਨ। ਅੱਗੇ ਵਧਣ ਤੋਂ ਪਹਿਲਾਂ, ਤੁਹਾਨੂੰ ਪਹਿਲਾਂ ਇਹ ਸਮਝਣਾ ਚਾਹੀਦਾ ਹੈ: ਮੇਰੇ ਦੁਆਰਾ ਕਹੇ ਜਾਂਦੇ ਵਚਨ ਸਾਰੀ ਮਨੁੱਖਜਾਤੀ ਲਈ ਕਹੀਆਂ ਗਈਆਂ ਸੱਚਾਈਆਂ ਹਨ; ਉਹ ਸਿਰਫ਼ ਇੱਕ ਖਾਸ ਵਿਅਕਤੀ ਜਾਂ ਖਾਸ ਕਿਸਮ ਦੇ ਵਿਅਕਤੀ ਲਈ ਸੰਬੋਧਿਤ ਨਹੀਂ ਕੀਤੇ ਜਾਂਦੇ। ਇਸ ਲਈ, ਤੁਹਾਨੂੰ ਸੱਚਾਈ ਦੇ ਦ੍ਰਿਸ਼ਟੀਕੋਣ ਤੋਂ ਮੇਰੇ ਵਚਨਾਂ ਨੂੰ ਸਮਝਣ ਲਈ ਧਿਆਨ ਕੇਂਦਰਿਤ ਕਰਨਾ ਚਾਹੀਦਾ ਹੈ, ਅਤੇ ਪੂਰੇ ਧਿਆਨ ਅਤੇ ਸੰਜੀਦਗੀ ਵਾਲਾ ਰਵੱਈਆ ਜ਼ਰੂਰ ਰੱਖਣਾ ਚਾਹੀਦਾ ਹੈ; ਮੇਰੇ ਦੁਆਰਾ ਕਹੇ ਜਾਣ ਵਾਲੇ ਇੱਕ ਵੀ ਵਚਨ ਜਾਂ ਸੱਚਾਈ ਨੂੰ ਨਜ਼ਰਅੰਦਾਜ਼ ਨਾ ਕਰੋ, ਅਤੇ ਮੇਰੇ ਦੁਆਰਾ ਕਹੇ ਜਾ ਰਹੇ ਸਾਰੇ ਵਚਨਾਂ ਨੂੰ ਹਲਕੇ ਵਿੱਚ ਨਾ ਲਓ। ਮੈਂ ਦੇਖਦਾ ਹਾਂ ਕਿ, ਤੁਸੀਂ ਆਪਣੀਆਂ ਜ਼ਿੰਦਗੀਆਂ ਵਿੱਚ, ਬਹੁਤ ਕੁਝ ਅਜਿਹਾ ਕੀਤਾ ਹੈ ਜੋ ਕਿ ਸੱਚਾਈ ਨਾਲ ਢੁੱਕਵਾਂ ਨਹੀਂ ਹੈ, ਅਤੇ ਇਸ ਲਈ ਮੈਂ ਵਿਸ਼ੇਸ਼ ਤੌਰ ’ਤੇ ਕਹਿੰਦਾ ਹਾਂ ਕਿ ਤੁਸੀਂ ਸੱਚਾਈ ਦੇ ਸੇਵਕ ਬਣੋ, ਕਿ ਤੁਸੀਂ ਦੁਸ਼ਟਤਾ ਅਤੇ ਬਦਸੂਰਤੀ ਦੇ ਗੁਲਾਮ ਨਾ ਬਣੋ, ਅਤੇ ਇਹ ਕਿ ਤੁਸੀਂ ਸੱਚਾਈ ਨੂੰ ਮਿੱਧੋ ਨਾ, ਅਤੇ ਪਰਮੇਸ਼ੁਰ ਦੇ ਘਰ ਦੇ ਕਿਸੇ ਕੋਨੇ ਨੂੰ ਅਪਵਿੱਤਰ ਨਾ ਕਰੋ। ਇਹ ਤੁਹਾਡੇ ਲਈ ਮੇਰੀ ਸਿੱਖਿਆ ਹੈ। ਹੁਣ ਮੈਂ ਇਸ ਮੁੱਦੇ ਬਾਰੇ ਗੱਲ ਕਰਾਂਗਾ।

ਪਹਿਲਾਂ, ਆਪਣੇ ਨਸੀਬ ਦੀ ਖਾਤਰ, ਤੁਹਾਨੂੰ ਪਰਮੇਸ਼ੁਰ ਦੀ ਪ੍ਰਵਾਨਗੀ ਲੈਣੀ ਚਾਹੀਦੀ ਹੈ। ਯਾਨੀ, ਕਿਉਂਕਿ ਤੁਸੀਂ ਸਵੀਕਾਰ ਕਰਦੇ ਹੋ ਕਿ ਤੁਸੀਂ ਪਰਮੇਸ਼ੁਰ ਦੇ ਘਰ ਦੇ ਜੀਅ ਹੋ, ਇਸ ਲਈ ਤੁਹਾਨੂੰ ਪਰਮੇਸ਼ੁਰ ਲਈ ਮਾਨਸਿਕ ਸ਼ਾਂਤੀ ਲਿਆਉਣੀ ਚਾਹੀਦੀ ਹੈ ਅਤੇ ਉਸ ਨੂੰ ਸਾਰੀਆਂ ਗੱਲਾਂ ਵਿੱਚ ਸੰਤੁਸ਼ਟ ਕਰਨਾ ਚਾਹੀਦਾ ਹੈ। ਦੂਜੇ ਸ਼ਬਦਾਂ ਵਿੱਚ, ਤੁਹਾਨੂੰ ਆਪਣੇ ਕਾਰਜਾਂ ਵਿੱਚ ਅਸੂਲਾਂ ’ਤੇ ਚਲਣਾ ਚਾਹੀਦਾ ਹੈ ਅਤੇ ਉਹਨਾਂ ਵਿੱਚ ਸੱਚਾਈ ਦੀ ਪਾਲਣਾ ਕਰਨੀ ਚਾਹੀਦੀ ਹੈ। ਜੇ ਇਹ ਤੇਰੇ ਵੱਸ ਵਿੱਚ ਨਹੀਂ ਹੈ, ਤਾਂ ਤੈਨੂੰ ਪਰਮੇਸ਼ੁਰ ਵੱਲੋਂ ਘਿਰਣਾ ਮਿਲੇਗੀ ਅਤੇ ਨਕਾਰਿਆ ਜਾਏਗਾ ਅਤੇ ਹਰੇਕ ਇਨਸਾਨ ਵੱਲੋਂ ਤੇਰਾ ਤਿਰਸਕਾਰ ਕੀਤਾ ਜਾਏਗਾ। ਇੱਕ ਵਾਰ ਤੂੰ ਅਜਿਹੀ ਸਥਿਤੀ ਵਿੱਚ ਪੈ ਗਿਆ, ਤਾਂ ਫੇਰ ਤੂੰ ਪਰਮੇਸ਼ੁਰ ਦੇ ਘਰ ਦੇ ਯੋਗ ਨਹੀਂ ਸਮਝਿਆ ਜਾ ਸਕਦਾ, ਪਰਮੇਸ਼ੁਰ ਦੁਆਰਾ ਪ੍ਰਵਾਨ ਨਾ ਕੀਤੇ ਜਾਣ ਦਾ ਸਪਸ਼ਟ ਤੌਰ ’ਤੇ ਇਹੀ ਅਰਥ ਹੈ।

ਦੂਜਾ, ਤੁਹਾਨੂੰ ਇਹ ਜਾਣਨਾ ਚਾਹੀਦਾ ਹੈ ਕਿ ਪਰਮੇਸ਼ੁਰ ਉਹਨਾਂ ਨੂੰ ਪਸੰਦ ਕਰਦਾ ਹੈ ਜੋ ਇਮਾਨਦਾਰ ਹਨ। ਅਸਲ ਵਿੱਚ, ਪਰਮੇਸ਼ੁਰ ਵਫ਼ਾਦਾਰ ਹੈ, ਇਸ ਲਈ ਉਸ ਦੇ ਵਚਨਾਂ ’ਤੇ ਹਮੇਸ਼ਾਂ ਵਿਸ਼ਵਾਸ ਕੀਤਾ ਜਾ ਸਕਦਾ ਹੈ; ਇਸ ਤੋਂ ਇਲਾਵਾ, ਉਸ ਦੇ ਕਾਰਜ ਦੋਸ਼ਰਹਿਤ ਅਤੇ ਨਿਰਵਿਵਾਦ ਹਨ, ਇਸੇ ਲਈ ਪਰਮੇਸ਼ੁਰ ਉਹਨਾਂ ਨੂੰ ਪਸੰਦ ਕਰਦਾ ਹੈ ਜੋ ਉਸ ਦੇ ਨਾਲ ਪੂਰੀ ਤਰ੍ਹਾਂ ਇਮਾਨਦਾਰ ਹੁੰਦੇ ਹਨ। ਇਮਾਨਦਾਰੀ ਤੋਂ ਭਾਵ ਹੈ ਆਪਣਾ ਦਿਲ ਪਰਮੇਸ਼ੁਰ ਨੂੰ ਦੇਣਾ, ਸਾਰੀਆਂ ਗੱਲਾਂ ਵਿੱਚ ਪਰਮੇਸ਼ੁਰ ਨਾਲ ਸੱਚਾ ਹੋਣਾ, ਸਾਰੀਆਂ ਗੱਲਾਂ ਵਿੱਚ ਉਸ ਨਾਲ ਖੁੱਲ੍ਹ ਕੇ ਗੱਲ ਕਰਨਾ, ਕਦੇ ਵੀ ਤੱਥ ਨਾ ਛੁਪਾਉਣਾ, ਅਤੇ ਆਪਣੇ ਤੋਂ ਉੱਪਰ ਵਾਲਿਆਂ ਅਤੇ ਥੱਲੇ ਵਾਲਿਆਂ ਨੂੰ ਧੋਖਾ ਦੇਣ ਦੀ ਕੋਸ਼ਿਸ਼ ਨਾ ਕਰਨਾ, ਅਤੇ ਸਿਰਫ਼ ਪਰਮੇਸ਼ੁਰ ਦੀ ਮਿਹਰ ਪ੍ਰਾਪਤ ਕਰਨ ਲਈ ਚਾਪਲੂਸੀ ਵਾਲੀਆਂ ਚੀਜ਼ਾਂ ਨਾ ਕਰਨਾ। ਸੰਖੇਪ ਵਿੱਚ, ਇਮਾਨਦਾਰ ਹੋਣ ਦਾ ਮਤਲਬ ਹੈ ਆਪਣੀ ਕਹਿਣੀ ਅਤੇ ਕਰਨੀ ਵਿੱਚ ਖਰੇ ਰਹਿਣਾ, ਅਤੇ ਨਾ ਤਾਂ ਪਰਮੇਸ਼ੁਰ ਨੂੰ ਅਤੇ ਨਾ ਹੀ ਇਨਸਾਨ ਨੂੰ ਧੋਖਾ ਦੇਣਾ। ਮੈਂ ਜੋ ਕਹਿੰਦਾ ਹਾਂ ਉਹ ਬਹੁਤ ਆਸਾਨ ਹੈ, ਪਰ ਤੁਹਾਡੇ ਲਈ ਇਹ ਦੁੱਗਣਾ ਮੁਸ਼ਕਿਲ ਹੈ। ਬਹੁਤੇ ਲੋਕ ਇਮਾਨਦਾਰੀ ਨਾਲ ਬੋਲਣ ਅਤੇ ਕੰਮ ਕਰਨ ਦੀ ਬਜਾਏ ਨਰਕ ਭੋਗਣਗੇ। ਕੋਈ ਹੈਰਾਨੀ ਵਾਲੀ ਗੱਲ ਨਹੀਂ ਕਿ ਮੇਰੇ ਕੋਲ ਉਹਨਾਂ ਲਈ ਜੋ ਬੇਈਮਾਨ ਹਨ ਦੂਜਾ ਵਿਹਾਰ ਮੌਜੂਦ ਹੈ। ਬੇਸ਼ੱਕ, ਮੈਨੂੰ ਚੰਗੀ ਤਰ੍ਹਾਂ ਪਤਾ ਹੈ ਤੁਹਾਡੇ ਲਈ ਇਮਾਨਦਾਰ ਬਣਨਾ ਕਿੰਨਾ ਮੁਸ਼ਕਿਲ ਹੈ। ਕਿਉਂਕਿ ਤੁਸੀਂ ਲੋਕਾਂ ਨੂੰ ਆਪਣੇ ਖੁਦ ਦੇ ਤੁੱਛ ਮਾਪਦੰਡ ਨਾਲ ਮਾਪਣ ਵਿੱਚ ਬਹੁਤ ਚਲਾਕ ਅਤੇ ਬਹੁਤ ਹੁਸ਼ਿਆਰ ਹੋ, ਇਸ ਨਾਲ ਮੇਰਾ ਕੰਮ ਹੋਰ ਵੀ ਆਸਾਨ ਹੋ ਜਾਂਦਾ ਹੈ। ਅਤੇ ਕਿਉਂਕਿ ਤੁਹਾਡੇ ਵਿੱਚੋਂ ਹਰੇਕ ਨੇ ਆਪਣੇ ਭੇਤ ਆਪਣੇ ਹਿਰਦੇ ਵਿੱਚ ਛੁਪਾ ਕੇ ਰੱਖੇ ਹੋਏ ਹਨ, ਠੀਕ ਹੈ ਫਿਰ, ਮੈਂ ਤੁਹਾਨੂੰ, ਅੱਗ ਤੋਂ “ਸਬਕ ਸਿੱਖਣ ਲਈ” ਇੱਕ-ਇੱਕ ਕਰਕੇ, ਆਫ਼ਤ ਵਿੱਚ ਪਾਵਾਂਗਾ, ਤਾਂ ਕਿ ਉਸ ਮਗਰੋਂ ਮੇਰੇ ਵਚਨਾਂ ਵਿੱਚ ਤੁਹਾਡਾ ਵਿਸ਼ਵਾਸ ਦ੍ਰਿੜ੍ਹ ਹੋ ਸਕੇ। ਆਖਰਕਾਰ, ਮੈਂ ਤੁਹਾਡੇ ਮੂੰਹੋਂ ਇਹ ਸ਼ਬਦ ਖੋਹ ਲਵਾਂਗਾ “ਪਰਮੇਸ਼ੁਰ ਇੱਕ ਵਫ਼ਾਦਾਰ ਪਰਮੇਸ਼ੁਰ ਹੈ,” ਇਸ ਮਗਰੋਂ ਤੁਸੀਂ ਆਪਣੀ ਛਾਤੀ ਪਿੱਟੋਗੇ ਅਤੇ ਵਿਰਲਾਪ ਕਰੋਗੇ, “ਇਨਸਾਨ ਦਾ ਦਿਲ ਕਿੰਨਾ ਚਲਾਕ ਹੈ!” ਇਸ ਸਮੇਂ ਤੁਹਾਡੀ ਮਾਨਸਿਕ ਸਥਿਤੀ ਕੀ ਹੋਏਗੀ? ਮੈਨੂੰ ਲੱਗਦਾ ਹੈ ਕਿ ਤੁਸੀਂ ਇੰਨੇ ਜੇਤੂ ਮਹਿਸੂਸ ਨਹੀਂ ਕਰੋਗੇ ਜਿੰਨੇ ਹੁਣ ਹੋ। ਅੱਜ ਜਿੰਨੇ “ਗੰਭੀਰ ਅਤੇ ਗੂੜ੍ਹ ਹੋਣਾ” ਤਾਂ ਦੂਰ ਦੀ ਗੱਲ ਰਹੀ। ਪਰਮੇਸ਼ੁਰ ਦੀ ਮੌਜੂਦਗੀ ਵਿੱਚ, ਕੁਝ ਲੋਕ ਪੂਰੀ ਤਰ੍ਹਾਂ ਗੰਭੀਰ ਅਤੇ ਉਚਿਤ ਬਣਦੇ ਹਨ, ਉਹ “ਚੰਗਾ ਵਿਹਾਰ” ਕਰਨ ਲਈ ਬਹੁਤ ਜ਼ਿਆਦਾ ਕੋਸ਼ਿਸ਼ ਕਰਦੇ ਹਨ, ਪਰ ਆਤਮਾ ਦੀ ਮੌਜੂਦਗੀ ਵਿੱਚ ਉਹ ਆਪਣੇ ਨੁਕੀਲੇ ਦੰਦ ਦਿਖਾਉਂਦੇ ਹਨ ਅਤੇ ਆਪਣੇ ਪੰਜਿਆਂ ਨਾਲ ਡਰਾਉਂਦੇ ਹਨ। ਕੀ ਤੁਸੀਂ ਅਜਿਹੇ ਲੋਕਾਂ ਨੂੰ ਇਮਾਨਦਾਰ ਹੋਣ ਦੀ ਸ਼੍ਰੇਣੀ ਵਿੱਚ ਰੱਖੋਗੇ। ਜੇ ਤੂੰ ਪਾਖੰਡੀ ਹੈਂ, ਅਜਿਹਾ ਕੋਈ ਜੋ “ਪਰਸਪਰ ਸੰਬੰਧਾਂ,” ਵਿੱਚ ਮਾਹਿਰ ਹੈ, ਤਾਂ ਮੈਂ ਕਹਿੰਦਾ ਹਾਂ ਕਿ ਤੂੰ ਨਿਸ਼ਚਿਤ ਰੂਪ ਵਿੱਚ ਉਹ ਹੈਂ ਜੋ ਪਰਮੇਸ਼ੁਰ ਦਾ ਅਪਮਾਨ ਕਰਨ ਦੀ ਕੋਸ਼ਿਸ਼ ਕਰ ਰਿਹਾ ਹੈ। ਜੇ ਤੇਰੇ ਸ਼ਬਦ ਬਹਾਨਿਆਂ ਅਤੇ ਬੇਕਾਰ ਸਪਸ਼ਟੀਕਰਣਾਂ ਨਾਲ ਭੇਦ ਭਰੇ ਹਨ, ਤਾਂ ਮੈਂ ਕਹਿੰਦਾ ਹਾਂ ਕਿ ਤੂੰ ਅਜਿਹਾ ਵਿਅਕਤੀ ਹੈਂ ਜੋ ਸੱਚਾਈ ਨੂੰ ਅਮਲ ਵਿੱਚ ਲਿਆਉਣ ਤੋਂ ਘਿਰਣਾ ਕਰਦਾ ਹੈ। ਜੇ ਤੇਰੇ ਕੋਲ ਕਈ ਭੇਤ ਭਰੀਆਂ ਗੱਲਾਂ ਹਨ ਜੋ ਤੂੰ ਸਾਂਝੀਆਂ ਕਰਨ ਤੋਂ ਝਿਜਕਦਾ ਹੈਂ, ਜੇ ਤੂੰ ਰੋਸ਼ਨੀ ਦੇ ਸੱਚੇ ਰਾਹ ਦਾ ਪਤਾ ਲਾਉਣ ਲਈ ਆਪਣੇ ਭੇਤਾਂ—ਆਪਣੀਆਂ ਦਿੱਕਤਾਂ ਦਾ—ਦੂਜਿਆਂ ਸਾਹਮਣੇ ਖੁਲਾਸਾ ਕਰਨ ਦੇ ਬੇਹੱਦ ਖ਼ਿਲਾਫ਼ ਹੈਂ, ਤਾਂ ਮੈਂ ਕਹਿੰਦਾ ਹਾਂ ਕਿ ਤੂੰ ਉਹ ਹੈਂ ਜੋ ਆਸਾਨੀ ਨਾਲ ਮੁਕਤੀ ਪ੍ਰਾਪਤ ਨਹੀਂ ਕਰੇਗਾ, ਅਤੇ ਜੋ ਆਸਾਨੀ ਨਾਲ ਹਨੇਰੇ ਤੋਂ ਨਹੀਂ ਉੱਭਰੇਗਾ। ਜੇ ਸੱਚਾਈ ਦੇ ਸੱਚੇ ਰਾਹ ਦੀ ਖੋਜ ਤੈਨੂੰ ਬਹੁਤ ਖੁਸ਼ੀ ਦਿੰਦੀ ਹੈ, ਤਾਂ ਤੂੰ ਉਹ ਵਿਅਕਤੀ ਹੈਂ ਜੋ ਹਮੇਸ਼ਾਂ ਰੋਸ਼ਨੀ ਵਿੱਚ ਰਹਿੰਦਾ ਹੈ। ਜੇ ਤੂੰ ਪਰਮੇਸ਼ੁਰ ਦੇ ਘਰ ਵਿੱਚ ਸੇਵਕ ਬਣ ਕੇ ਬਹੁਤ ਖੁਸ਼ ਹੈਂ, ਗੁਮਨਾਮ ਰਹਿ ਕੇ ਮਿਹਨਤ ਨਾਲ ਅਤੇ ਵਿਵੇਕਪੂਰਨ ਢੰਗ ਨਾਲ ਕੰਮ ਕਰ ਰਿਹਾ ਹੈਂ, ਹਮੇਸ਼ਾਂ ਦੇ ਰਿਹਾ ਹੈਂ ਅਤੇ ਕਦੇ ਲੈ ਨਹੀਂ ਰਿਹਾ, ਤਾਂ ਮੈਂ ਕਹਿੰਦਾ ਹਾਂ ਕਿ ਤੂੰ ਇੱਕ ਵਫ਼ਾਦਾਰ ਸੰਤ ਹੈਂ, ਕਿਉਂਕਿ ਤੈਨੂੰ ਕਿਸੇ ਇਨਾਮ ਦੀ ਚਾਹ ਨਹੀਂ ਹੈ ਅਤੇ ਤੂੰ ਬਸ ਇੱਕ ਇਮਾਨਦਾਰ ਵਿਅਕਤੀ ਹੈਂ। ਜੇ ਤੂੰ ਨਿਸ਼ਕਪਟ ਬਣਨਾ ਚਾਹੁੰਦਾ ਹੈਂ, ਜੇ ਤੂੰ ਆਪਣਾ ਸਭ ਕੁਝ ਖਰਚ ਕਰਨਾ ਚਾਹੁੰਦਾ ਹੈਂ, ਜੇ ਤੂੰ ਪਰਮੇਸ਼ੁਰ ਲਈ ਆਪਣਾ ਜੀਵਨ ਕੁਰਬਾਨ ਕਰਨ ਦੇ ਸਮਰੱਥ ਹੈਂ ਅਤੇ ਆਪਣੀ ਗਵਾਹੀ ’ਤੇ ਦ੍ਰਿੜ੍ਹਤਾ ਨਾਲ ਕਾਇਮ ਹੈਂ, ਜੇ ਤੂੰ ਇਸ ਹੱਦ ਤਕ ਇਮਾਨਦਾਰ ਹੈਂ ਕਿ ਤੂੰ ਸਿਰਫ਼ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨਾ ਜਾਣਦਾ ਹੈਂ ਅਤੇ ਆਪਣੇ ਬਾਰੇ ਵਿਚਾਰ ਨਹੀਂ ਕਰਦਾ ਜਾਂ ਆਪਣੇ ਲਈ ਨਹੀਂ ਸੋਚਦਾ, ਤਾਂ ਮੈਂ ਕਹਿੰਦਾ ਹਾਂ ਕਿ ਅਜਿਹੇ ਲੋਕ ਉਹ ਹੁੰਦੇ ਹਨ ਜਿਹਨਾਂ ਦਾ ਵਿਕਾਸ ਰੋਸ਼ਨੀ ਵਿੱਚ ਹੁੰਦਾ ਹੈ ਅਤੇ ਜੋ ਸਦਾ ਲਈ ਰਾਜ ਵਿੱਚ ਰਹਿਣਗੇ। ਤੈਨੂੰ ਇਹ ਜਾਣਨਾ ਚਾਹੀਦਾ ਹੈ ਕਿ ਕੀ ਤੇਰੇ ਅੰਦਰ ਸੱਚਾ ਵਿਸ਼ਵਾਸ ਅਤੇ ਸੱਚੀ ਵਫ਼ਾਦਾਰੀ ਹੈ, ਕੀ ਤੇਰੇ ਕੋਲ ਪਰਮੇਸ਼ੁਰ ਲਈ ਕਸ਼ਟ ਉਠਾਉਣ ਦਾ ਉਲੇਖ ਹੈ, ਅਤੇ ਕੀ ਤੂੰ ਪੂਰੀ ਤਰ੍ਹਾਂ ਨਾਲ ਪਰਮੇਸ਼ੁਰ ਦੇ ਅਧੀਨ ਹੋਇਆ ਹੈਂ। ਜੇ ਤੇਰੇ ਅੰਦਰ ਇਹ ਕਮੀਆਂ ਹਨ, ਤਾਂ ਤੇਰੇ ਅੰਦਰ ਅਣਆਗਿਆਕਾਰੀ, ਧੋਖਾ, ਲਾਲਚ, ਅਤੇ ਸ਼ਿਕਾਇਤ ਮੌਜੂਦ ਹੈ। ਕਿਉਂਕਿ ਤੇਰਾ ਦਿਲ ਇਮਾਨਦਾਰੀ ਤੋਂ ਬਹੁਤ ਦੂਰ ਹੈ, ਇਸ ਲਈ ਤੈਨੂੰ ਕਦੇ ਪਰਮੇਸ਼ੁਰ ਤੋਂ ਸਕਾਰਾਤਮਕ ਮਾਨਤਾ ਨਹੀਂ ਮਿਲੀ ਹੈ ਅਤੇ ਤੂੰ ਕਦੇ ਰੋਸ਼ਨੀ ਵਿੱਚ ਨਹੀਂ ਰਿਹਾ ਹੈਂ। ਕਿਸੇ ਵਿਅਕਤੀ ਦਾ ਨਸੀਬ ਅੰਤ ਵਿੱਚ ਕਿਵੇਂ ਕੰਮ ਕਰੇਗਾ ਇਹ ਇਸ ਗੱਲ ’ਤੇ ਨਿਰਭਰ ਕਰਦਾ ਹੈ ਕਿ ਕੀ ਉਸ ਕੋਲ ਇਮਾਨਦਾਰ ਅਤੇ ਨਿਰਮਲ ਦਿਲ ਹੈ, ਅਤੇ ਕੀ ਉਸ ਦੀ ਆਤਮਾ ਪਵਿੱਤਰ ਹੈ। ਜੇ ਤੂੰ ਅਜਿਹਾ ਵਿਅਕਤੀ ਹੈਂ ਜੋ ਕਿ ਬਹੁਤ ਬੇਈਮਾਨ ਹੈ, ਤੇਰੇ ਦਿਲ ਵਿੱਚ ਦੁਰਭਾਵਨਾ ਹੈ, ਤੂੰ ਕੋਈ ਮਲੀਨ ਆਤਮਾ ਹੈਂ, ਤਾਂ ਤੂੰ ਯਕੀਨਨ ਅਜਿਹੇ ਸਥਾਨ ’ਤੇ ਜਾ ਪਹੁੰਚੇਂਗਾ ਜਿੱਥੇ ਇਨਸਾਨ ਨੂੰ ਸਜ਼ਾ ਦਿੱਤੀ ਜਾਂਦੀ ਹੈ, ਜਿਵੇਂ ਕਿ ਤੇਰੇ ਨਸੀਬ ਦੇ ਵਿੱਚ ਲਿਖਿਆ ਗਿਆ ਹੈ। ਜੇ ਤੂੰ ਬਹੁਤ ਇਮਾਨਦਾਰ ਹੋਣ ਦਾ ਦਾਅਵਾ ਕਰਦਾ ਹੈਂ, ਅਤੇ ਫਿਰ ਵੀ ਕਦੇ ਸੱਚਾਈ ਦੇ ਅਨੁਸਾਰ ਕੰਮ ਕਰਨ ਦੇ ਯੋਗ ਨਹੀਂ ਹੁੰਦਾ ਜਾਂ ਜ਼ਰਾ ਵੀ ਸੱਚ ਨਹੀਂ ਬੋਲਦਾ ਤਾਂ ਕੀ ਤੂੰ ਅਜੇ ਵੀ ਪਰਮੇਸ਼ੁਰ ਵੱਲੋਂ ਤੈਨੂੰ ਇਨਾਮ ਦਿੱਤੇ ਜਾਣ ਦੀ ਉਡੀਕ ਕਰ ਰਿਹਾ ਹੈਂ? ਕੀ ਤੈਨੂੰ ਅਜੇ ਵੀ ਉਮੀਦ ਹੈ ਕਿ ਪਰਮੇਸ਼ੁਰ ਤੈਨੂੰ ਆਪਣੀ ਅੱਖ ਦਾ ਤਾਰਾ ਮੰਨੇਗਾ? ਕੀ ਅਜਿਹੀ ਸੋਚ ਬੇਤੁਕੀ ਨਹੀਂ ਹੈ? ਤੂੰ ਸਾਰੀਆਂ ਗੱਲਾਂ ਵਿੱਚ ਪਰਮੇਸ਼ੁਰ ਨੂੰ ਧੋਖਾ ਦਿੰਦਾ ਹੈ; ਪਰਮੇਸ਼ੁਰ ਦਾ ਘਰ ਤੇਰੇ ਵਰਗੇ ਇਨਸਾਨ ਜਿਸਦੇ ਹੱਥ ਮਲੀਨ ਹਨ, ਨੂੰ ਕਿਵੇਂ ਜਗ੍ਹਾ ਦੇ ਸਕਦਾ ਹੈ?

ਤੀਜੀ ਗੱਲ ਮੈਂ ਤੁਹਾਨੂੰ ਇਹ ਦੱਸਣਾ ਚਾਹੁੰਦਾ ਹੈ: ਹਰੇਕ ਵਿਅਕਤੀ ਨੇ, ਪਰਮੇਸ਼ੁਰ ਦੇ ਵਿਸ਼ਵਾਸ ਵਿੱਚ ਆਪਣਾ ਜੀਵਨ ਜੀਉਂਦੇ ਹੋਏ, ਅਜਿਹੀਆਂ ਚੀਜ਼ਾਂ ਕੀਤੀਆਂ ਹਨ ਜੋ ਪਰਮੇਸ਼ੁਰ ਦਾ ਵਿਰੋਧ ਕਰਦੀਆਂ ਅਤੇ ਉਸ ਨੂੰ ਧੋਖਾ ਦਿੰਦੀਆਂ ਹਨ। ਕੁਝ ਮਾੜੇ ਕਰਮਾਂ ਨੂੰ ਇੱਕ ਅਪਰਾਧ ਵਜੋਂ ਦਰਜ ਕਰਨ ਦੀ ਲੋੜ ਨਹੀਂ ਹੁੰਦੀ, ਪਰ ਕੁਝ ਮਾਫ਼ੀ ਦੇ ਯੋਗ ਨਹੀਂ ਹੁੰਦੇ; ਕਿਉਂਕਿ ਕਈ ਕਰਮ ਅਜਿਹੇ ਹੁੰਦੇ ਹਨ ਜੋ ਪ੍ਰਬੰਧਕੀ ਨਿਯਮਾਂ ਦੀ ਉਲੰਘਣਾ ਕਰਦੇ ਹਨ, ਜੋ ਪਰਮੇਸ਼ੁਰ ਦੇ ਸੁਭਾਅ ਨੂੰ ਠੇਸ ਪਹੁੰਚਾਉਂਦੇ ਹਨ। ਆਪਣੇ ਖੁਦ ਦੇ ਨਸੀਬਾਂ ਬਾਰੇ ਫ਼ਿਕਰਮੰਦ ਕਈ ਲੋਕ ਸ਼ਾਇਦ ਪੁੱਛ ਸਕਦੇ ਹਨ ਕਿ ਇਹ ਕਰਮ ਕੀ ਹੁੰਦੇ ਹਨ। ਤੁਹਾਨੂੰ ਪਤਾ ਹੋਣਾ ਚਾਹੀਦਾ ਹੈ ਕਿ ਤੁਸੀਂ ਸੁਭਾਅ ਪੱਖੋਂ ਘਮੰਡੀ ਅਤੇ ਹੰਕਾਰੀ ਹੋ, ਅਤੇ ਤੱਥਾਂ ਦੇ ਅਧੀਨ ਹੋਣ ਲਈ ਤਿਆਰ ਨਹੀਂ ਹੋ। ਇਸ ਕਾਰਣ, ਜਦੋਂ ਤੁਸੀਂ ਆਪਣੇ ਆਪ ਵੱਲ ਝਾਤ ਮਾਰ ਲਓਗੇ ਤਾਂ ਮੈਂ ਤੁਹਾਨੂੰ ਥੋੜ੍ਹਾ-ਥੋੜ੍ਹਾ ਕਰਕੇ ਦੱਸਾਂਗਾ। ਮੈਂ ਤੁਹਾਨੂੰ ਪ੍ਰਬੰਧਕੀ ਨਿਯਮਾਂ ਵਿਚਲੀ ਸਮੱਗਰੀ ਦੀ ਬਿਹਤਰ ਸਮਝ ਪ੍ਰਾਪਤ ਕਰਨ, ਅਤੇ ਪਰਮੇਸ਼ੁਰ ਦੇ ਸੁਭਾਅ ਬਾਰੇ ਜਾਣਨ ਦੀ ਕੋਸ਼ਿਸ਼ ਕਰਨ ਲਈ ਨਸੀਹਤ ਦਿਆਂਗਾ। ਜੇ ਨਹੀਂ ਤਾਂ, ਤੁਹਾਡੇ ਲਈ ਆਪਣਾ ਮੂੰਹ ਬੰਦ ਰੱਖਣਾ ਮੁਸ਼ਕਿਲ ਹੋਏਗਾ, ਤੁਸੀਂ ਉੱਚੀ ਆਵਾਜ਼ ਵਿੱਚ ਬੇਰੋਕ ਵਿਹਲੀਆਂ ਗੱਲਾਂ ਕਰੋਗੇ, ਅਤੇ ਤੁਸੀਂ ਅਣਜਾਣੇ ਵਿੱਚ ਹੀ ਪਰਮੇਸ਼ੁਰ ਦੇ ਸੁਭਾਅ ਨੂੰ ਠੇਸ ਪਹੁੰਚਾਓਗੇ ਅਤੇ ਪਵਿੱਤਰ ਆਤਮਾ ਅਤੇ ਰੋਸ਼ਨੀ ਦੀ ਮੌਜੂਦਗੀ ਨੂੰ ਗੁਆਉਂਦੇ ਹੋਏ, ਹਨੇਰੇ ਵਿੱਚ ਡਿੱਗ ਜਾਓਗੇ। ਕਿਉਂਕਿ ਤੁਹਾਡੇ ਕੰਮ ਸਿਧਾਂਤਹੀਣ ਹਨ, ਕਿਉਂਕਿ ਤੂੰ ਉਹ ਕਹਿੰਦਾ ਅਤੇ ਕਰਦਾ ਹੈਂ ਜੋ ਤੈਨੂੰ ਨਹੀਂ ਕਹਿਣਾ ਅਤੇ ਕਰਨਾ ਚਾਹੀਦਾ, ਤੈਨੂੰ ਇਸਦਾ ਢੁੱਕਵਾਂ ਬਦਲਾ ਭੁਗਤਣਾ ਪਏਗਾ। ਤੈਨੂੰ ਇਹ ਪਤਾ ਹੋਣਾ ਚਾਹੀਦਾ ਹੈ ਕਿ ਭਾਵੇਂ ਤੇਰੀ ਕਹਿਣੀ ਅਤੇ ਕਰਨੀ ਸਿਧਾਂਤਹੀਣ ਹੈ, ਪਰ ਪਰਮੇਸ਼ੁਰ ਦੇ ਦੋਹਾਂ ਵਿੱਚ ਉੱਚੇ ਸਿਧਾਂਤ ਹਨ। ਤੈਨੂੰ ਬਦਲਾ ਇਸ ਕਰਕੇ ਮਿਲੇਗਾ ਕਿਉਂਕਿ ਤੂੰ ਪਰਮੇਸ਼ੁਰ ਨੂੰ ਠੇਸ ਪਹੁੰਚਾਈ ਹੈ, ਕਿਸੇ ਵਿਅਕਤੀ ਨੂੰ ਨਹੀਂ। ਜੇ, ਤੂੰ ਆਪਣੇ ਜੀਵਨ ਵਿੱਚ ਪਰਮੇਸ਼ੁਰ ਦੇ ਸੁਭਾਅ ਪ੍ਰਤੀ ਕਈ ਅਪਰਾਧ ਕੀਤੇ ਹਨ, ਤਾਂ ਤੇਰਾ ਨਰਕ ਦਾ ਵਾਸੀ ਬਣਨਾ ਤੈਅ ਹੈ। ਇਨਸਾਨ ਨੂੰ ਇਸ ਤਰ੍ਹਾਂ ਜਾਪ ਸਕਦਾ ਹੈ ਕਿ ਤੂੰ ਸਿਰਫ਼ ਕੁਝ ਹੀ ਕਰਮ ਅਜਿਹੇ ਕੀਤੇ ਹਨ ਜੋ ਸੱਚਾਈ ਤੋਂ ਦੂਰ ਹਨ, ਅਤੇ ਹੋਰ ਕੁਝ ਨਹੀਂ। ਪਰ, ਕੀ ਤੈਨੂੰ ਪਤਾ ਹੈ, ਕਿ ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ ਤੂੰ ਪਹਿਲਾਂ ਹੀ ਕੋਈ ਅਜਿਹਾ ਬਣ ਗਿਆ ਹੈਂ ਜਿਸਦੇ ਲਈ ਕੋਈ ਪਾਪਬਲੀ ਨਹੀਂ ਬਚੀ ਹੈ? ਕਿਉਂਕਿ ਤੂੰ ਇੱਕ ਤੋਂ ਜ਼ਿਆਦਾ ਵਾਰ ਪਰਮੇਸ਼ੁਰ ਦੇ ਪ੍ਰਬੰਧਕੀ ਨਿਯਮਾਂ ਦੀ ਉਲੰਘਣਾ ਕੀਤੀ ਹੈ, ਅਤੇ, ਇਸ ਤੋਂ ਇਲਾਵਾ, ਪਛਤਾਵੇ ਦਾ ਕੋਈ ਸੰਕੇਤ ਵੀ ਨਹੀਂ ਦਿਖਾਇਆ ਹੈ, ਹੁਣ ਤੇਰੇ ਲਈ ਨਰਕ ਵਿੱਚ ਡਿੱਗਣ ਤੋਂ ਛੁੱਟ ਕੋਈ ਹੋਰ ਰਾਹ ਨਹੀਂ ਹੈ, ਜਿੱਥੇ ਪਰਮੇਸ਼ੁਰ ਇਨਸਾਨ ਨੂੰ ਸਜ਼ਾ ਦਿੰਦਾ ਹੈ। ਥੋੜ੍ਹੇ ਜਿਹੇ ਲੋਕਾਂ ਨੇ, ਪਰਮੇਸ਼ੁਰ ਦੀ ਪਾਲਣਾ ਕਰਦੇ ਹੋਏ, ਕੁਝ ਕਰਮ ਕੀਤੇ ਜਿਹਨਾਂ ਨਾਲ ਸਿਧਾਂਤਾਂ ਦੀ ਉਲੰਘਣਾ ਹੋਈ, ਪਰ ਇਹਨਾਂ ਨਾਲ ਨਜਿੱਠੇ ਜਾਣ ਅਤੇ ਮਾਰਗਦਰਸ਼ਨ ਦਿੱਤੇ ਜਾਣ ਮਗਰੋਂ, ਉਹਨਾਂ ਨੂੰ ਹੌਲੀ-ਹੌਲੀ ਆਪਣੀ ਭ੍ਰਿਸ਼ਟਤਾ ਦਾ ਪਤਾ ਚੱਲਿਆ, ਉਸ ਮਗਰੋਂ ਉਹਨਾਂ ਨੇ ਅਸਲੀਅਤ ਦੇ ਸਹੀ ਰਾਹ ’ਤੇ ਪ੍ਰਵੇਸ਼ ਕੀਤਾ, ਅਤੇ ਅੱਜ ਉਹ ਚੰਗੀ ਸਥਿਤੀ ਵਿੱਚ ਹਨ। ਅਜਿਹੇ ਲੋਕ ਉਹ ਹਨ ਜੋ ਅੰਤ ਵਿੱਚ ਬਚਣਗੇ। ਫਿਰ ਵੀ, ਇਹ ਇਮਾਨਦਾਰੀ ਹੈ ਜੋ ਮੈਂ ਚਾਹੁੰਦਾ ਹਾਂ; ਜੇ ਤੂੰ ਇੱਕ ਇਮਾਨਦਾਰ ਵਿਅਕਤੀ ਹੈਂ ਅਤੇ ਉਹ ਹੈਂ ਜੋ ਸਿਧਾਂਤ ਅਨੁਸਾਰ ਕੰਮ ਕਰਦਾ ਹੈ, ਤਾਂ ਤੂੰ ਪਰਮੇਸ਼ੁਰ ਦਾ ਵਿਸ਼ਵਾਸਪਾਤਰ ਹੋ ਸਕਦਾ ਹੈਂ। ਜੇ ਤੂੰ ਆਪਣੇ ਕੰਮਾਂ ਨਾਲ ਪਰਮੇਸ਼ੁਰ ਦੇ ਸੁਭਾਅ ਨੂੰ ਠੇਸ ਨਹੀਂ ਪਹੁੰਚਾਉਂਦਾ, ਅਤੇ ਪਰਮੇਸ਼ੁਰ ਦੀ ਇੱਛਾ ਅਨੁਸਾਰ ਚੱਲਦਾ ਹੈਂ, ਅਤੇ ਤੇਰੇ ਦਿਲ ਵਿੱਚ ਪਰਮੇਸ਼ੁਰ ਪ੍ਰਤੀ ਸ਼ਰਧਾ ਹੈ, ਤਾਂ ਤੇਰਾ ਨਿਹਚਾ ਮਿਆਰ ਦੇ ਅਨੁਸਾਰ ਹੈ। ਜੋ ਪਰਮੇਸ਼ੁਰ ਪ੍ਰਤੀ ਸ਼ਰਧਾ ਨਹੀਂ ਰੱਖਦਾ ਅਤੇ ਜਿਸ ਕੋਲ ਅਜਿਹਾ ਦਿਲ ਨਹੀਂ ਹੈ ਜੋ ਡਰ ਨਾਲ ਕੰਬਦਾ ਹੈ, ਉਸ ਵੱਲੋਂ ਪਰਮੇਸ਼ੁਰ ਦੇ ਪ੍ਰਬੰਧਕੀ ਨਿਯਮਾਂ ਦੀ ਉਲੰਘਣਾ ਕਰਨ ਦੀ ਵੱਡੀ ਸੰਭਾਵਨਾ ਹੈ। ਕਈ ਲੋਕ ਆਪਣੇ ਉਤਸ਼ਾਹ ਦੀ ਸਮਰੱਥਾ ਨਾਲ ਪਰਮੇਸ਼ੁਰ ਦੀ ਸੇਵਾ ਕਰਦੇ ਹਨ ਪਰ ਉਹਨਾਂ ਨੂੰ ਪਰਮੇਸ਼ੁਰ ਦੇ ਪ੍ਰਬੰਧਕੀ ਨਿਯਮਾਂ ਦੀ ਕੋਈ ਸਮਝ ਨਹੀਂ ਹੁੰਦੀ, ਉਸ ਦੇ ਵਚਨਾਂ ਦੇ ਕਿਸੇ ਪ੍ਰਭਾਵ ਦਾ ਅਹਿਸਾਸ ਹੋਣਾ ਤਾਂ ਦੂਰ ਦੀ ਗੱਲ ਰਹੀ। ਅਤੇ, ਇਸੇ ਲਈ, ਆਪਣੇ ਨੇਕ ਇਰਾਦਿਆਂ ਦੇ ਨਾਲ, ਉਹ ਅਕਸਰ ਅਜਿਹੀਆਂ ਚੀਜ਼ਾਂ ਕਰ ਜਾਂਦੇ ਹਨ ਜੋ ਕਿ ਪਰਮੇਸ਼ੁਰ ਦੇ ਪ੍ਰਬੰਧਨ ਵਿੱਚ ਵਿਘਨ ਪਾਉਂਦੀਆਂ ਹਨ। ਗੰਭੀਰ ਮਾਮਲਿਆਂ ਵਿੱਚ, ਉਹਨਾਂ ਨੂੰ ਬਾਹਰ ਕੱਢ ਦਿੱਤਾ ਜਾਂਦਾ ਹੈ, ਅਤੇ ਉਸ ਦਾ ਪੈਰੋਕਾਰ ਬਣਨ ਦੇ ਕਿਸੇ ਹੋਰ ਮੌਕੇ ਤੋਂ ਵਾਂਝਿਆਂ ਕਰ ਦਿੱਤਾ ਜਾਂਦਾ ਹੈ, ਅਤੇ ਅੰਤ ਵਿੱਚ ਪਰਮੇਸ਼ੁਰ ਦੇ ਘਰ ਨਾਲ ਸਾਰੇ ਸੰਬੰਧ ਖਤਮ ਕਰਕੇ, ਨਰਕ ਵਿੱਚ ਸੁੱਟ ਦਿੱਤਾ ਜਾਂਦਾ ਹੈ। ਇਹ ਲੋਕ ਪਰਮੇਸ਼ੁਰ ਦੇ ਘਰ ਵਿੱਚ ਆਪਣੇ ਅਗਿਆਨੀ ਨੇਕ ਇਰਾਦਿਆਂ ਦੀ ਤਾਕਤ ਨਾਲ ਕੰਮ ਕਰਦੇ ਹਨ, ਅਤੇ ਆਖਰਕਾਰ ਪਰਮੇਸ਼ੁਰ ਦੇ ਸੁਭਾਅ ਨੂੰ ਨਾਰਾਜ਼ ਕਰ ਦਿੰਦੇ ਹਨ। ਲੋਕ ਪਰਮੇਸ਼ੁਰ ਦੇ ਘਰ ਦੇ ਅਧਿਕਾਰੀਆਂ ਅਤੇ ਮਾਲਕਾਂ ਦੀ ਸੇਵਾ ਕਰਨ ਦੇ ਆਪਣੇ ਢੰਗ ਲਿਆਉਂਦੇ ਹਨ ਅਤੇ ਉਹਨਾਂ ਨੂੰ ਅਮਲ ਵਿੱਚ ਲਿਆਉਣ ਦੀ ਕੋਸ਼ਿਸ਼ ਕਰਦੇ ਹਨ, ਵਿਅਰਥ ਹੀ ਇਹ ਸੋਚਦੇ ਹੋਏ ਕਿ ਉਹਨਾਂ ਨੂੰ ਇੱਥੇ ਸਹਿਜੇ ਹੀ ਆਸਾਨੀ ਨਾਲ ਲਾਗੂ ਕੀਤਾ ਜਾ ਸਕਦਾ ਹੈ। ਉਹ ਕਦੇ ਕਲਪਨਾ ਵੀ ਨਹੀਂ ਕਰਦੇ ਕਿ ਪਰਮੇਸ਼ੁਰ ਦਾ ਸੁਭਾਅ ਲੇਲੇ ਵਰਗਾ ਨਹੀਂ, ਸਗੋਂ ਸ਼ੇਰ ਵਰਗਾ ਹੈ। ਇਸ ਲਈ, ਪਹਿਲੀ ਵਾਰ ਪਰਮੇਸ਼ੁਰ ਨਾਲ ਜੁੜਨ ਵਾਲੇ ਉਸ ਨਾਲ ਗੱਲਬਾਤ ਕਰਨ ਵਿੱਚ ਅਸਮਰੱਥ ਰਹਿੰਦੇ ਹਨ, ਕਿਉਂਕਿ ਪਰਮੇਸ਼ੁਰ ਦਾ ਦਿਲ ਮਨੁੱਖ ਵਰਗਾ ਨਹੀਂ ਹੈ। ਤੂੰ ਸਿਰਫ਼ ਕਈ ਸਾਰੀਆਂ ਸੱਚਾਈਆਂ ਨੂੰ ਸਮਝਣ ਮਗਰੋਂ ਹੀ ਪਰਮੇਸ਼ੁਰ ਨੂੰ ਨਿਰੰਤਰ ਜਾਣ ਸਕਦਾ ਹੈਂ। ਇਹ ਗਿਆਨ ਵਚਨਾਂ ਅਤੇ ਸਿਧਾਂਤਾਂ ਤੋਂ ਨਹੀਂ ਬਣਿਆ ਹੋਇਆ ਸਗੋਂ ਇਸਨੂੰ ਇੱਕ ਖ਼ਜ਼ਾਨੇ ਵਾਂਗ ਵਰਤਿਆ ਜਾ ਸਕਦਾ ਹੈ ਜਿਸ ਰਾਹੀਂ ਤੂੰ ਪਰਮੇਸ਼ੁਰ ਦਾ ਨਜ਼ਦੀਕੀ ਵਿਸ਼ਵਾਸਪਾਤਰ ਬਣਨ ਵਿੱਚ ਪ੍ਰਵੇਸ਼ ਕਰਦਾ ਹੈਂ, ਅਤੇ ਇਸ ਪ੍ਰਮਾਣ ਦੇ ਰੂਪ ਵਿੱਚ ਵੀ ਵਰਤਿਆ ਜਾ ਸਕਦਾ ਹੈ ਕਿ ਉਹ ਤੇਰੇ ’ਤੇ ਖੁਸ਼ ਹੈ। ਜੇ ਤੇਰੇ ਅੰਦਰ ਗਿਆਨ ਦੀ ਅਸਲੀਅਤ ਦੀ ਕਮੀ ਹੈ ਅਤੇ ਤੂੰ ਸੱਚਾਈ ਨਾਲ ਲੈਸ ਨਹੀਂ ਹੈ, ਤਾਂ ਤੇਰੀ ਜੋਸ਼ ਭਰਪੂਰ ਸੇਵਾ ਤੇਰੇ ਲਈ ਸਿਰਫ਼ ਪਰਮੇਸ਼ੁਰ ਦੀ ਘਿਰਣਾ ਅਤੇ ਨਫ਼ਰਤ ਹੀ ਲਿਆ ਸਕਦੀ ਹੈ। ਹੁਣ ਤਕ ਤੈਨੂੰ ਸਮਝ ਜਾਣਾ ਚਾਹੀਦਾ ਹੈ ਕਿ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਸਿਰਫ਼ ਧਰਮ ਸ਼ਾਸਤਰ ਦਾ ਅਧਿਐਨ ਕਰਨ ਵਰਗਾ ਨਹੀਂ ਹੈ!

ਹਾਲਾਂ ਕਿ ਜਿਹਨਾਂ ਵਚਨਾਂ ਨਾਲ ਮੈਂ ਤੁਹਾਨੂੰ ਚਿਤਾਵਨੀ ਦਿੰਦਾ ਹਾਂ ਉਹ ਸੰਖੇਪ ਹਨ, ਮੈਂ ਉਸ ਸਭ ਦਾ ਵਰਣਨ ਕੀਤਾ ਹੈ ਜਿਸਦੀ ਤੁਹਾਡੇ ਅੰਦਰ ਸਭ ਤੋਂ ਜ਼ਿਆਦਾ ਕਮੀ ਹੈ। ਤੁਹਾਨੂੰ ਜਾਣਨਾ ਚਾਹੀਦਾ ਹੈ ਕਿ ਮੈਂ ਹੁਣ ਜੋ ਕਹਿੰਦਾ ਹਾਂ ਉਹ ਇਨਸਾਨ ਵਿੱਚ ਮੇਰੇ ਆਖਰੀ ਕੰਮ ਦੇ ਲਈ ਹੈ, ਮਨੁੱਖ ਦੇ ਅੰਤ ਦਾ ਨਿਰਧਾਰਣ ਕਰਨ ਲਈ ਹੈ। ਮੈਂ ਅਜਿਹਾ ਹੋਰ ਕੰਮ ਨਹੀਂ ਕਰਨਾ ਚਾਹੁੰਦਾ ਜਿਸਦਾ ਕੋਈ ਉਦੇਸ਼ ਨਹੀਂ ਹੈ, ਨਾ ਹੀ ਮੈਂ ਉਹਨਾਂ ਲੋਕਾਂ ਦੀ ਰਹਿਨੁਮਾਈ ਕਰਨਾ ਜਾਰੀ ਰੱਖਣਾ ਚਾਹੁੰਦਾ ਹਾਂ ਜੋ ਕਿ ਸੜੀ ਹੋਈ ਲੱਕੜ ਵਾਂਗ ਬੇਕਾਰ ਹਨ, ਗੁਪਤ ਰੂਪ ਵਿੱਚ ਦੁਰਭਾਵਨਾ ਰੱਖਣ ਵਾਲਿਆਂ ਦੀ ਰਹਿਨੁਮਾਈ ਜਾਰੀ ਰੱਖਣਾ ਤਾਂ ਦੂਰ ਦੀ ਗੱਲ ਰਹੀ। ਸ਼ਾਇਦ ਇੱਕ ਦਿਨ ਤੁਸੀਂ ਮੇਰੇ ਵਚਨਾਂ ਅਤੇ ਮਨੁੱਖਜਾਤੀ ਲਈ ਮੇਰੇ ਦੁਆਰਾ ਪਾਏ ਯੋਗਦਾਨ ਪਿੱਛੇ ਮੇਰੇ ਨੇਕ ਇਰਾਦਿਆਂ ਨੂੰ ਸਮਝੋਗੇ। ਸ਼ਾਇਦ ਇੱਕ ਦਿਨ ਤੁਸੀਂ ਉਸ ਸੰਦੇਸ਼ ਨੂੰ ਸਮਝੋਗੇ ਜੋ ਤੁਹਾਨੂੰ ਤੁਹਾਡੇ ਆਪਣੇ ਅੰਤ ਬਾਰੇ ਫ਼ੈਸਲਾ ਕਰਨ ਦੇ ਸਮਰੱਥ ਬਣਾਉਂਦਾ ਹੈ।


ਅਪਰਾਧ ਮਨੁੱਖ ਨੂੰ ਨਰਕ ਵੱਲ ਲੈ ਜਾਣਗੇ

ਮੈਂ ਤੁਹਾਨੂੰ ਬਹੁਤ ਸਾਰੀਆਂ ਚਿਤਾਵਨੀਆਂ ਦਿੱਤੀਆਂ ਹਨ ਅਤੇ ਤੁਹਾਨੂੰ ਬਹੁਤ ਸਾਰੀਆਂ ਸੱਚਾਈਆਂ ਪ੍ਰਦਾਨ ਕੀਤੀਆਂ ਹਨ ਜਿਨ੍ਹਾਂ ਦਾ ਮਕਸਦ ਤੁਹਾਨੂੰ ਜਿੱਤਣਾ ਹੈ। ਹੁਣ ਤਕ, ਤੁਸੀਂ ਸਭ ਬੀਤੇ ਸਮੇਂ ਨਾਲੋਂ ਕਾਫੀ ਵਧੀਕ ਸਮ੍ਰਿਧ ਮਹਿਸੂਸ ਕਰ ਰਹੇ ਹੋ, ਬਹੁਤ ਸਾਰੇ ਸਿਧਾਂਤਾਂ ਨੂੰ ਸਮਝ ਚੁੱਕੇ ਹੋ ਕਿ ਵਿਅਕਤੀ ਨੂੰ ਕਿਸ ਤਰ੍ਹਾਂ ਦਾ ਹੋਣਾ ਚਾਹੀਦਾ ਹੈ, ਅਤੇ ਤੁਸੀਂ ਬਹੁਤ ਸਾਰੀ ਆਮ ਸਮਝ ਨੂੰ ਪ੍ਰਾਪਤ ਕਰ ਲਿਆ ਹੈ ਜੋ ਵਫ਼ਾਦਾਰ ਲੋਕਾਂ ਕੋਲ ਹੋਣੀ ਚਾਹੀਦੀ ਹੈ। ਇਹ ਸਭ ਉਹ ਫਸਲ ਹੈ ਜਿਸ ਦੀ ਤੁਸੀਂ ਬਹੁਤ ਸਾਰੇ ਸਾਲਾਂ ਦੇ ਦੌਰਾਨ ਵਾਢੀ ਕੀਤੀ ਹੈ। ਮੈਂ ਤੁਹਾਡੀਆਂ ਪ੍ਰਾਪਤੀਆਂ ਤੋਂ ਇਨਕਾਰ ਨਹੀਂ ਕਰਦਾ, ਪਰ ਮੇਰਾ ਸਾਫ਼-ਸਾਫ਼ ਇਹ ਕਹਿਣਾ ਵੀ ਜ਼ਰੂਰੀ ਹੈ ਕਿ ਮੈਂ ਉਨ੍ਹਾਂ ਅਣਗਿਣਤ ਅਣਆਗਿਆਕਾਰੀਆਂ ਅਤੇ ਆਕੀਪੁਣਿਆਂ ਦਾ ਵੀ ਇਨਕਾਰ ਨਹੀਂ ਕਰਦਾ ਜੋ ਤੁਸੀਂ ਇਨ੍ਹਾਂ ਬਹੁਤ ਸਾਰੇ ਸਾਲਾਂ ਦੌਰਾਨ ਮੇਰੇ ਵਿਰੁੱਧ ਕੀਤੀਆਂ ਹਨ, ਕਿਉਂਕਿ ਤੁਹਾਡੇ ਵਿਚਕਾਰ ਇੱਕ ਵੀ ਨਹੀਂ ਹੈ ਜਿਹੜਾ ਸੰਤ ਹੋਵੇ। ਬਿਨਾਂ ਅਪਵਾਦ ਦੇ, ਤੁਸੀਂ ਸਭ ਸ਼ਤਾਨ ਵੱਲੋਂ ਭ੍ਰਿਸ਼ਟ ਕੀਤੇ ਹੋਏ ਲੋਕ ਹੋ; ਤੁਸੀਂ ਮਸੀਹ ਦੇ ਵੈਰੀ ਹੋ। ਅਜ ਤੱਕ, ਤੁਹਾਡੇ ਅਪਰਾਧ ਅਤੇ ਅਣਆਗਿਆਕਾਰੀਆਂ ਇੰਨੀਆਂ ਜ਼ਿਆਦਾ ਰਹੀਆਂ ਹਨ ਕਿ ਗਿਣੀਆਂ ਨਹੀਂ ਜਾ ਸਕਦੀਆਂ, ਇਸ ਲਈ ਇਸ ਗੱਲ ਨੂੰ ਸ਼ਾਇਦ ਹੀ ਅਨੋਖਾ ਸਮਝਿਆ ਜਾ ਸਕਦਾ ਹੈ ਕਿ ਮੈਂ ਲਗਾਤਾਰ ਆਪਣੇ ਆਪ ਨੂੰ ਤੁਹਾਡੇ ਅੱਗੇ ਦੁਹਰਾ ਰਿਹਾ ਹਾਂ। ਮੈਂ ਇਸ ਢੰਗ ਨਾਲ ਤੁਹਾਡੇ ਨਾਲ ਸਹਿ-ਹੋਂਦ ਵਿੱਚ ਨਹੀਂ ਰਹਿਣਾ ਚਾਹੁੰਦਾ-ਪਰ ਤੁਹਾਡੇ ਭਵਿੱਖ ਦੇ ਕਾਰਣ, ਤੁਹਾਡੇ ਅਸਲ ਟਿਕਾਣਿਆਂ ਦੇ ਕਾਰਣ, ਹੁਣੇ ਅਤੇ ਇੱਥੇ ਹੀ ਮੈਂ ਉਸ ਨੂੰ ਜੋ ਮੈਂ ਪਹਿਲਾਂ ਕਿਹਾ ਹੈ ਇੱਕ ਵਾਰ ਫਿਰ ਦੁਹਰਾਵਾਂਗਾ। ਮੈਂ ਆਸ ਕਰਦਾ ਹਾਂ ਕਿ ਤੁਸੀਂ ਮੇਰੇ ਵੱਲ ਧਿਆਨ ਦਿਓਗੇ ਅਤੇ, ਇਸ ਤੋਂ ਇਲਾਵਾ, ਇਹ ਕਿ ਤੁਸੀਂ ਮੇਰੀ ਹਰੇਕ ਬਾਣੀ ਉੱਤੇ ਵਿਸ਼ਵਾਸ ਕਰਨ ਅਤੇ ਮੇਰੇ ਵਚਨਾਂ ਦੇ ਡੂੰਘੇ ਅਰਥਾਂ ਦਾ ਅਨੁਮਾਨ ਲਗਾ ਸਕਣ ਦੇ ਯੋਗ ਹੋਵੋਗੇ। ਜੋ ਮੈਂ ਕਹਿੰਦਾ ਹਾਂ ਉਸ ’ਤੇ ਸ਼ੱਕ ਨਾ ਕਰੋ, ਮੇਰੇ ਵਚਨਾਂ ਨੂੰ ਆਪਣੀ ਮਨਮਰਜ਼ੀ ਨਾਲ ਚੁਣਨਾ ਅਤੇ ਮਨਮਰਜ਼ੀ ਨਾਲ ਉਨ੍ਹਾਂ ਨੂੰ ਪਰੇ ਸੁੱਟਣਾ ਤਾਂ ਦੂਰ ਦੀ ਗੱਲ ਹੈ; ਇਹ ਮੈਨੂੰ ਅਸਿਹ ਲੱਗਦਾ ਹੈ। ਮੇਰੇ ਵਚਨਾਂ ਦਾ ਨਿਰਣਾ ਨਾ ਕਰੋ, ਅਤੇ ਤੁਹਾਨੂੰ ਉਨ੍ਹਾਂ ਨੂੰ ਹਲਕਾ ਸਮਝਣਾ ਜਾਂ ਇਹ ਤਾਂ ਬਿਲਕੁਲ ਵੀ ਨਹੀਂ ਕਹਿਣਾ ਚਾਹੀਦਾ ਕਿ ਮੈਂ ਹਮੇਸ਼ਾ ਤੁਹਾਨੂੰ ਪ੍ਰਲੋਭਨ ਦਿੰਦਾ ਹਾਂ, ਜਾਂ ਇਸ ਤੋਂ ਵੀ ਬਦਤਰ, ਕਿ ਜੋ ਮੈਂ ਤੁਹਾਨੂੰ ਦੱਸਿਆ ਹੈ ਉਹ ਗਲਤ ਹੈ। ਇਹ ਗੱਲਾਂ ਵੀ ਮੈਨੂੰ ਨਾਸਹਿਣਯੋਗ ਲੱਗਦੀਆਂ ਹਨ। ਕਿਉਂਕਿ ਤੁਸੀਂ ਮੇਰੇ ਪ੍ਰਤੀ ਅਤੇ ਜੋ ਮੈਂ ਕਹਿੰਦਾ ਹਾਂ ਉਸ ਦੇ ਪ੍ਰਤੀ ਬਹੁਤ ਸ਼ੱਕ ਵਾਲਾ ਵਿਹਾਰ ਕਰਦੇ ਹੋ, ਅਤੇ ਮੇਰੇ ਵਚਨਾਂ ਨੂੰ ਕਦੇ ਨਹੀਂ ਅਪਣਾਉਂਦੇ ਅਤੇ ਮੇਰੀ ਅਣਦੇਖੀ ਕਰਦੇ ਹੋ, ਇਸ ਲਈ ਮੈਂ ਪੂਰੀ ਗੰਭੀਰਤਾ ਨਾਲ ਤੁਹਾਡੇ ਵਿੱਚੋਂ ਹਰੇਕ ਨੂੰ ਕਹਿੰਦਾ ਹਾਂ: ਜੋ ਮੈਂ ਕਹਿੰਦਾ ਹਾਂ ਉਸ ਨੂੰ ਫਲਸਫ਼ੇ ਨਾਲ ਨਾ ਜੋੜੋ; ਮੇਰੇ ਵਚਨਾਂ ਨੂੰ ਕਪਟੀਆਂ ਦੇ ਝੂਠਾਂ ਨਾਲ ਨਾ ਜੋੜੋ। ਤੁਹਾਨੂੰ ਨਿਰਾਦਰ ਨਾਲ ਮੇਰੇ ਵਚਨਾਂ ਦਾ ਉੱਤਰ ਤਾਂ ਬਿਲਕੁਲ ਵੀ ਨਹੀਂ ਦੇਣਾ ਚਾਹੀਦਾ। ਜੋ ਮੈਂ ਤੁਹਾਨੂੰ ਦੱਸ ਰਿਹਾ ਹਾਂ ਸ਼ਾਇਦ ਭਵਿੱਖ ਵਿੱਚ ਕੋਈ ਵੀ ਤੁਹਾਨੂੰ ਦੱਸਣ ਦੇ ਯੋਗ ਨਹੀਂ ਹੋਵੇਗਾ, ਜਾਂ ਇੰਨੀ ਉਦਾਰਤਾ ਨਾਲ ਤੁਹਾਡੇ ਨਾਲ ਗੱਲ ਨਹੀਂ ਕਰੇਗਾ, ਜਾਂ ਇਸ ਤੋਂ ਵੀ ਘੱਟ, ਤੁਹਾਨੂੰ ਇਹ ਮੁੱਖ ਗੱਲਾਂ ਇੰਨੇ ਧੀਰਜ ਨਾਲ ਸਮਝਾਵੇਗਾ। ਤੁਸੀਂ ਆਉਣ ਵਾਲੇ ਉਨ੍ਹਾਂ ਦਿਨਾਂ ਨੂੰ ਚੰਗੇ ਸਮਿਆਂ ਨੂੰ ਯਾਦ ਕਰਦਿਆਂ, ਜਾਂ ਉੱਚੀ-ਉੱਚੀ ਹਉਕੇ ਭਰਦਿਆਂ ਜਾਂ ਪੀੜ ਵਿੱਚ ਹੂੰਗਦਿਆਂ ਬਿਤਾਓਗੇ, ਜਾਂ ਤੁਸੀਂ ਸੱਚ ਜਾਂ ਜੀਵਨ ਦੇ ਰਤੀ ਭਰ ਵੀ ਪ੍ਰਬੰਧ ਦੇ ਬਿਨਾਂ ਹਨੇਰੀਆਂ ਰਾਤਾਂ ਵਿੱਚ ਜੀਉਂਦੇ ਹੋਵੋਗੇ, ਜਾਂ ਬਸ ਮਾਯੂਸੀ ਨਾਲ ਉਡੀਕ ਕਰਦੇ ਹੋਵੋਗੇ, ਜਾਂ ਇੰਨੀ ਕੁੜੱਤਣ ਵਿੱਚ ਰਹਿੰਦੇ ਹੋਵੋਗੇ ਕਿ ਤੁਸੀਂ ਸਾਰਾ ਤਰਕ ਗੁਆ ਬੈਠੋਗੇ…। ਅਸਲ ਵਿੱਚ ਤੁਹਾਡੇ ਵਿੱਚੋਂ ਕੋਈ ਵੀ ਇਨ੍ਹਾਂ ਸੰਭਾਵਨਾਵਾਂ ਤੋਂ ਬਚ ਨਹੀਂ ਸਕਦਾ। ਕਿਉਂਕਿ ਤੁਹਾਡੇ ਵਿੱਚੋਂ ਕੋਈ ਵੀ ਉਸ ਆਸਣ ਉੱਤੇ ਨਹੀਂ ਬੈਠਾ ਹੈ ਜਿੱਥੋਂ ਤੁਸੀਂ ਸੱਚਮੁੱਚ ਪਰਮੇਸ਼ੁਰ ਦੀ ਉਪਾਸਨਾ ਕਰਦੇ ਹੋ, ਪਰ ਤੁਸੀਂ ਆਪਣੇ ਆਪ ਨੂੰ ਲੁੱਚਪੁਣੇ ਅਤੇ ਬੁਰਾਈ ਦੀ ਦੁਨੀਆਂ ਵਿੱਚ ਡੋਬਦੇ ਹੋ, ਆਪਣੇ ਵਿਸ਼ਵਾਸਾਂ ਵਿੱਚ, ਆਪਣੀਆਂ ਆਤਮਾਵਾਂ, ਪ੍ਰਾਣਾਂ ਅਤੇ ਸਰੀਰਾਂ ਵਿੱਚ ਬਹੁਤ ਸਾਰੀਆਂ ਚੀਜ਼ਾਂ ਦੀ ਮਿਲਾਵਟ ਕਰਦੇ ਹੋਏ ਜਿਨ੍ਹਾਂ ਦਾ ਜੀਵਨ ਅਤੇ ਸੱਚਾਈ ਦੇ ਨਾਲ ਕੋਈ ਲੈਣਾ-ਦੇਣਾ ਨਹੀਂ ਹੈ ਅਤੇ ਜਿਹੜੀਆਂ ਕਿ ਅਸਲ ਵਿੱਚ ਇਨ੍ਹਾਂ ਦੇ ਵਿਰੋਧ ਵਿੱਚ ਹਨ। ਇਸ ਲਈ ਜੋ ਆਸ ਮੈਂ ਤੁਹਾਡੇ ਲਈ ਰੱਖਦਾ ਹਾਂ ਉਹ ਇਹ ਹੈ ਕਿ ਤੁਸੀਂ ਚਾਨਣ ਦੇ ਰਾਹ ਵਿੱਚ ਲਿਆਂਦੇ ਜਾ ਸਕਦੇ ਹੋ। ਮੇਰੀ ਇੱਕੋ ਇੱਕ ਆਸ ਇਹ ਹੈ ਕਿ ਤੁਸੀਂ ਆਪਣੇ ਆਪ ਦੀ ਦੇਖਭਾਲ ਕਰਨ ਦੇ, ਆਪਣੇ ਆਪ ਨੂੰ ਸੰਭਾਲਣ ਦੇ ਕਾਬਲ ਬਣ ਸਕੋ, ਅਤੇ ਇਹ ਕਿ ਆਪਣੇ ਵਿਹਾਰ ਅਤੇ ਅਪਰਾਧਾਂ ਨੂੰ ਉਦਾਸੀਨਤਾ ਨਾਲ ਵੇਖਦੇ ਹੋਏ ਆਪਣੀ ਮੰਜ਼ਿਲ ਉੱਤੇ ਇੰਨਾ ਜ਼ਿਆਦਾ ਜ਼ੋਰ ਨਾ ਦਿਓ।

ਲੰਮੇ ਸਮੇਂ ਤੋਂ, ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਵਾਲੇ ਸਾਰੇ ਲੋਕ ਉਤਸੁਕਤਾ ਨਾਲ ਇੱਕ ਸੁੰਦਰ ਮੰਜ਼ਿਲ ਦੀ ਆਸ ਰੱਖੀ ਬੈਠੇ ਹਨ, ਅਤੇ ਪਰਮੇਸ਼ੁਰ ਦੇ ਸਾਰੇ ਵਿਸ਼ਵਾਸੀ ਆਸ ਕਰਦੇ ਹਨ ਕਿ ਅਚਾਨਕ ਚੰਗੀ ਤਕਦੀਰ ਉਨ੍ਹਾਂ ਤਕ ਆ ਪਹੁੰਚਗੀ। ਉਹ ਸਭ ਆਸ ਕਰਦੇ ਹਨ ਕਿ ਉਨ੍ਹਾਂ ਨੂੰ ਪਤਾ ਵੀ ਨਹੀਂ ਲੱਗੇਗਾ ਕਿ ਉਹ ਆਪਣੇ ਆਪ ਨੂੰ ਸਵਰਗ ਵਿੱਚ ਸ਼ਾਂਤੀਪੂਰਵਕ ਇੱਕ ਥਾਂ ਜਾਂ ਦੂਜੀ ਥਾਂ ਬੈਠੇ ਹੋਇਆ ਪਾਉਣਗੇ। ਪਰ ਮੈਂ ਕਹਿੰਦਾ ਹਾਂ ਕਿ ਇਹ ਸੁੰਦਰ ਵਿਚਾਰ ਰੱਖਣ ਵਾਲੇ ਇਨ੍ਹਾਂ ਲੋਕਾਂ ਨੇ ਕਦੇ ਇਹ ਨਹੀਂ ਜਾਣਿਆ ਹੈ ਕਿ ਉਹ ਸਵਰਗ ਤੋਂ ਹੇਠਾਂ ਸੁੱਟੀ ਜਾਣ ਵਾਲੀ ਇੰਨੀ ਚੰਗੀ ਤਕਦੀਰ ਪ੍ਰਾਪਤ ਕਰਨ ਦੇ ਜਾਂ ਉੱਥੇ ਆਸਣ ’ਤੇ ਬੈਠਣ ਦੇ ਵੀ ਯੋਗ ਹਨ ਜਾਂ ਨਹੀਂ। ਵਰਤਮਾਨ ਵਿੱਚ, ਤੁਹਾਨੂੰ ਆਪਣੇ ਆਪ ਬਾਰੇ ਚੰਗਾ ਗਿਆਨ ਹੈ, ਤਾਂ ਵੀ ਤੁਸੀਂ ਹਾਲੇ ਵੀ ਅੰਤ ਦੇ ਦਿਨਾਂ ਦੀਆਂ ਤਬਾਹੀਆਂ ਤੋਂ ਅਤੇ ਸਰਬਸ਼ਕਤੀਮਾਨ ਦੇ ਹੱਥੋਂ ਬਚਣ ਦੀ ਆਸ ਰੱਖਦੇ ਹੋ ਜਦੋਂ ਉਹ ਦੁਸ਼ਟਾਂ ਨੂੰ ਸਜ਼ਾ ਦੇਵੇਗਾ। ਇਸ ਤਰ੍ਹਾਂ ਲੱਗਦਾ ਹੈ ਜਿਵੇਂ ਕਿ ਮਿੱਠੇ ਸੁਪਨੇ ਰੱਖਣਾ ਅਤੇ ਆਪਣੀ ਪਸੰਦ ਅਨੁਸਾਰ ਚੀਜ਼ਾਂ ਨੂੰ ਚਾਹੁਣਾ ਉਨ੍ਹਾਂ ਸਾਰੇ ਲੋਕਾਂ ਦਾ ਆਮ ਗੁਣ ਹੈ ਜਿਨ੍ਹਾਂ ਨੂੰ ਸ਼ਤਾਨ ਨੇ ਭ੍ਰਿਸ਼ਟ ਕਰ ਦਿੱਤਾ ਹੈ, ਅਤੇ ਨਾ ਕਿ ਕਿਸੇ ਇਕੱਲੇ ਵਿਅਕਤੀ ਵੱਲੋਂ ਕੋਈ ਮਹਾਰਤ ਭਰਿਆ ਵਾਰ। ਅਜਿਹਾ ਹੋਣ ’ਤੇ ਵੀ, ਮੈਂ ਫਿਰ ਵੀ ਤੁਹਾਡੀਆਂ ਇਨ੍ਹਾਂ ਬੇਮੁਹਾਰੀਆਂ ਇੱਛਾਵਾਂ ਨੂੰ, ਅਤੇ ਨਾਲ ਹੀ ਬਰਕਤਾਂ ਪ੍ਰਾਪਤ ਕਰਨ ਦੀ ਤੁਹਾਡੀ ਉਤਸੁਕਤਾ ਨੂੰ ਖ਼ਤਮ ਕਰਨਾ ਚਾਹੁੰਦਾ ਹਾਂ। ਜਦ ਇਹ ਪੱਕਾ ਹੈ ਕਿ ਤੁਹਾਡੇ ਅਪਰਾਧ ਅਣਗਿਣਤ ਹਨ, ਅਤੇ ਇਹ ਕਿ ਤੁਹਾਡੇ ਆਕੀਪੁਣੇ ਦਾ ਤੱਥ ਨਿਰੰਤਰ ਵਧਦਾ ਜਾਂਦਾ ਹੈ, ਤਾਂ ਇਹ ਚੀਜ਼ਾਂ ਭਵਿੱਖ ਦੀ ਤੁਹਾਡੀ ਪਿਆਰੀ ਰੂਪ-ਰੇਖਾ ਦੇ ਅਨੁਕੂਲ ਕਿਵੇਂ ਹੋ ਸਕਦੀਆਂ ਹਨ? ਜੇ ਤੂੰ ਆਪਣੀ ਮਨਮਰਜ਼ੀ ਅਨੁਸਾਰ ਕਰਦੇ ਰਹਿਣਾ ਚਾਹੁੰਦਾ ਹੈਂ, ਕਿਸੇ ਚੀਜ਼ ਤੋਂ ਬੇਰੋਕ ਗਲਤ ਕਰਨ ਵਿੱਚ ਲੱਗਾ ਰਹਿਣਾ ਚਾਹੁੰਦਾ ਹੈਂ, ਪਰ ਨਾਲ ਹੀ ਇਹ ਵੀ ਚਾਹੁੰਦਾ ਹੈਂ ਕਿ ਤੇਰੇ ਸੁਪਨੇ ਵੀ ਸੱਚ ਹੋ ਜਾਣ, ਤਾਂ ਮੈਂ ਤੈਨੂੰ ਬੇਨਤੀ ਕਰਦਾ ਹਾਂ ਕਿ ਤੂੰ ਆਪਣੀ ਬੇਸੁਰਤੀ ਵਿੱਚ ਹੀ ਰਹਿ ਅਤੇ ਕਦੇ ਨਾ ਜਾਗ—ਕਿਉਂਕਿ ਤੇਰਾ ਜੋ ਸੁਪਨਾ ਹੈ ਉਹ ਖੋਖਲਾ ਹੈ ਅਤੇ ਧਰਮੀ ਪਰਮੇਸ਼ੁਰ ਆਪਣੀ ਹਜ਼ੂਰੀ ਵਿੱਚ ਤੇਰੇ ਲਈ ਦੂਜਿਆਂ ਨਾਲੋਂ ਹਟ ਕੇ ਨਹੀਂ ਕਰੇਗਾ। ਜੇ ਤੂੰ ਬਸ ਇੰਨਾ ਹੀ ਚਾਹੁੰਦਾ ਹੈਂ ਕਿ ਤੇਰੇ ਸੁਪਨੇ ਸੱਚ ਹੋਣ, ਤਾਂ ਕਦੇ ਸੁਪਨੇ ਵੇਖ ਹੀ ਨਾ; ਇਸ ਦੀ ਬਜਾਇ, ਹਮੇਸ਼ਾ ਸੱਚ ਅਤੇ ਤੱਥਾਂ ਦਾ ਸਾਹਮਣਾ ਕਰ। ਤੇਰੇ ਬਚਾਏ ਜਾਣ ਦਾ ਕੇਵਲ ਇਹੋ ਇੱਕ ਤਰੀਕਾ ਹੈ। ਠੋਸ ਸ਼ਬਦਾਂ ਵਿੱਚ, ਇਸ ਵਿਧੀ ਦੇ ਕਦਮ ਕਿਹੜੇ ਹਨ?

ਸਭ ਤੋਂ ਪਹਿਲਾਂ, ਆਪਣੇ ਸਾਰੇ ਅਪਰਾਧਾਂ ਉੱਤੇ ਝਾਤੀ ਮਾਰ, ਅਤੇ ਆਪਣੇ ਉਸ ਕਿਸੇ ਵੀ ਵਿਹਾਰ ਅਤੇ ਵਿਚਾਰਾਂ ਦੀ ਜਾਂਚ ਕਰ ਜਿਹੜੇ ਸੱਚਾਈ ਨਾਲ ਮੇਲ ਨਹੀਂ ਖਾਂਦੇ।

ਇਹ ਉਹ ਇੱਕ ਕੰਮ ਹੈ ਜਿਹੜਾ ਤੁਸੀਂ ਅਸਾਨੀ ਨਾਲ ਕਰ ਸਕਦੇ ਹੋ, ਅਤੇ ਮੇਰਾ ਵਿਸ਼ਵਾਸ ਹੈ ਕਿ ਸਾਰੇ ਸਮਝਦਾਰ ਲੋਕ ਇਹ ਕਰਨ ਦੇ ਸਮਰੱਥ ਹਨ। ਤਾਂ ਵੀ, ਉਹ ਜਿਹੜੇ ਅਪਰਾਧ ਅਤੇ ਸੱਚਾਈ ਦੇ ਅਰਥ ਨੂੰ ਕਦੇ ਵੀ ਨਹੀਂ ਜਾਣ ਪਾਉਂਦੇ, ਅਪਵਾਦ ਹਨ, ਕਿਉਂਕਿ ਬੁਨਿਆਦੀ ਪੱਧਰ ’ਤੇ, ਉਹ ਸਮਝਦਾਰ ਲੋਕ ਨਹੀਂ ਹਨ। ਮੈਂ ਉਨ੍ਹਾਂ ਲੋਕਾਂ ਨਾਲ ਗੱਲ ਕਰ ਰਿਹਾ ਹਾਂ ਜਿਹੜੇ ਪਰਮੇਸ਼ੁਰ ਦੁਆਰਾ ਪ੍ਰਵਾਨ ਕੀਤੇ ਗਏ ਹਨ, ਇਮਾਨਦਾਰ ਹਨ, ਜਿਨ੍ਹਾਂ ਕਿਸੇ ਵੀ ਪ੍ਰਬੰਧਕੀ ਹੁਕਮ ਦਾ ਗੰਭੀਰ ਰੂਪ ਵਿੱਚ ਉਲੰਘਣ ਨਹੀਂ ਕੀਤਾ ਹੈ, ਅਤੇ ਆਪਣੇ ਅਪਰਾਧਾਂ ਨੂੰ ਅਸਾਨੀ ਨਾਲ ਪਛਾਣ ਸਕਦੇ ਹਨ। ਭਾਵੇਂ ਕਿ ਇਹ ਉਹ ਇੱਕ ਚੀਜ਼ ਹੈ ਜੋ ਮੈਂ ਤੁਹਾਥੋਂ ਚਾਹੁੰਦਾ ਹਾਂ, ਅਤੇ ਇਸ ਨੂੰ ਪੂਰਾ ਕਰਨਾ ਤੁਹਾਡੇ ਲਈ ਅਸਾਨ ਹੈ, ਪਰ ਕੇਵਲ ਇਹੋ ਇੱਕ ਚੀਜ਼ ਨਹੀਂ ਹੈ ਜੋ ਮੈਂ ਤੁਹਾਥੋਂ ਚਾਹੁੰਦਾ ਹਾਂ। ਭਾਵੇਂ ਕੁਝ ਵੀ ਹੋਵੇ, ਮੈਂ ਆਸ ਕਰਦਾ ਹਾਂ ਕਿ ਤੁਸੀਂ ਇਕਾਂਤ ਵਿੱਚ ਇਸ ਮੰਗ ਉੱਤੇ ਹੱਸੋਗੇ ਨਹੀਂ, ਅਤੇ ਖਾਸ ਕਰਕੇ ਤੁਸੀਂ ਇਸ ਨੂੰ ਤੁੱਛ ਨਹੀਂ ਸਮਝੋਗੇ ਜਾਂ ਇਸ ਨੂੰ ਹਲਕਾ ਨਹੀਂ ਜਾਣੋਗੇ। ਤੁਹਾਨੂੰ ਇਸ ਨੂੰ ਗੰਭੀਰਤਾ ਨਾਲ ਲੈਣਾ ਚਾਹੀਦਾ ਹੈ, ਅਤੇ ਇਸ ਨੂੰ ਰੱਦ ਨਹੀਂ ਕਰਨਾ ਚਾਹੀਦਾ।

ਦੂਜੀ ਗੱਲ, ਤੈਨੂੰ ਆਪਣੇ ਹਰੇਕ ਅਪਰਾਧ ਅਤੇ ਅਣਆਗਿਆਕਾਰੀ ਦੇ ਲਈ ਸੰਬੰਧਤ ਸੱਚਾਈ ਦੀ ਤਲਾਸ਼ ਕਰਨੀ ਚਾਹੀਦੀ ਹੈ, ਅਤੇ ਫਿਰ ਉਨ੍ਹਾਂ ਮਸਲਿਆਂ ਨੂੰ ਸੁਲਝਾਉਣ ਲਈ ਇਨ੍ਹਾਂ ਸੱਚਾਈਆਂ ਦਾ ਇਸਤੇਮਾਲ ਕਰਨਾ ਚਾਹੀਦਾ ਹੈ। ਇਸ ਤੋਂ ਬਾਅਦ, ਆਪਣੇ ਅਪਰਾਧੀ ਵਿਹਾਰਾਂ ਅਤੇ ਅਣਆਗਿਆਕਾਰੀ ਦੇ ਵਿਚਾਰਾਂ ਅਤੇ ਕੰਮਾਂ ਨੂੰ ਸੱਚਾਈ ਦੇ ਅਮਲ ਨਾਲ ਬਦਲਣਾ ਚਾਹੀਦਾ ਹੈ।

ਤੀਸਰੀ ਗੱਲ, ਤੈਨੂੰ ਇੱਕ ਇਮਾਨਦਾਰ ਵਿਅਕਤੀ ਬਣਨਾ ਚਾਹੀਦਾ ਹੈ, ਨਾ ਕਿ ਇਕ ਅਜਿਹਾ ਵਿਅਕਤੀ ਜਿਹੜਾ ਹਰ ਸਮੇਂ ਚਲਾਕ ਬਣਦਾ ਅਤੇ ਨਿਰੰਤਰ ਧੋਖੇਬਾਜ਼ ਹੈ। (ਇੱਥੇ ਇੱਕ ਵਾਰ ਫਿਰ ਮੈਂ ਤੈਨੂੰ ਇੱਕ ਇਮਾਨਦਾਰ ਵਿਅਕਤੀ ਬਣਨ ਲਈ ਕਹਿ ਰਿਹਾ ਹਾਂ।)

ਜੇ ਤੂੰ ਇੰਨਾ ਸਾਰੀਆਂ ਤਿੰਨੇ ਗੱਲਾਂ ਨੂੰ ਪੂਰਾ ਕਰ ਸਕਦਾ ਹੈਂ, ਤਾਂ ਤੂੰ ਖੁਸ਼ਨਸੀਬਾਂ ਵਿੱਚੋਂ ਇੱਕ ਹੈਂ—ਇੱਕ ਅਜਿਹਾ ਵਿਅਕਤੀ ਜਿਸ ਦੇ ਸੁਪਨੇ ਸੱਚ ਹੁੰਦੇ ਹਨ ਅਤੇ ਜਿਹੜਾ ਚੰਗੀ ਧਨ-ਦੌਲਤ ਪ੍ਰਾਪਤ ਕਰਦਾ ਹੈ। ਸ਼ਾਇਦ ਤੁਸੀਂ ਇਨ੍ਹਾਂ ਤਿੰਨ ਅਣ-ਆਕਰਸ਼ਕ ਮੰਗਾਂ ਨੂੰ ਗੰਭੀਰਤਾ ਨਾਲ ਲਓਗੇ, ਜਾਂ ਸ਼ਾਇਦ ਤੁਸੀਂ ਇਨ੍ਹਾਂ ਪ੍ਰਤੀ ਗੈਰ-ਜ਼ਿੰਮੇਦਾਰੀ ਵਾਲਾ ਰਵੱਈਆ ਅਪਣਾਓਗੇ। ਕੁਝ ਵੀ ਹੋਵੇ, ਮੇਰਾ ਉਦੇਸ਼ ਤੁਹਾਡੇ ਸੁਪਨਿਆਂ ਨੂੰ ਪੂਰਾ ਕਰਨਾ ਅਤੇ ਤੁਹਾਡੀਆਂ ਕਦਰਾਂ-ਕੀਮਤਾਂ ਨੂੰ ਅਮਲ ਵਿੱਚ ਲਿਆਉਣਾ ਹੈ, ਨਾ ਕਿ ਤੁਹਾਡਾ ਮਜ਼ਾਕ ਉਡਾਉਣਾ ਜਾਂ ਤੁਹਾਨੂੰ ਮੂਰਖ ਬਣਾਉਣਾ।

ਮੇਰੀਆਂ ਮੰਗਾਂ ਭਾਵੇਂ ਹੀ ਸਧਾਰਣ ਹੋਣ, ਪਰ ਜੋ ਮੈਂ ਤੁਹਾਨੂੰ ਦੱਸ ਰਿਹਾ ਹਾਂ ਉਹ ਇੰਨਾ ਸਧਾਰਣ ਨਹੀਂ ਹੈ ਜਿਵੇਂ ਇੱਕ ਅਤੇ ਇੱਕ ਦੋ ਹੁੰਦਾ ਹੈ। ਜੇ ਤੁਸੀਂ ਕੇਵਲ ਇਸ ਦੇ ਬਾਰੇ ਸਰਸਰੀ ਤੌਰ ਤੇ ਗੱਲਬਾਤ ਹੀ ਕਰਦੇ ਹੋ, ਜਾਂ ਐਵੇਂ ਖਾਲੀ ਇੱਧਰ-ਉੱਧਰ ਭਟਕਦੇ ਹੋ, ਵੱਡੀਆਂ-ਵੱਡੀਆਂ ਫੜਾਂ ਮਾਰਦੇ ਹੋ, ਤਾਂ ਤੁਹਾਡੀਆਂ ਰੂਪਰੇਖਾਵਾਂ ਅਤੇ ਤੁਹਾਡੀਆਂ ਇੱਛਾਵਾਂ ਹਮੇਸ਼ਾ ਲਈ ਇੱਕ ਖਾਲੀ ਪੰਨੇ ਤੋਂ ਇਲਾਵਾ ਹੋਰ ਕੁਝ ਨਹੀਂ ਹੋਣਗੀਆਂ। ਮੈਂ ਤੁਹਾਡੇ ਵਿੱਚੋਂ ਉਨ੍ਹਾਂ ਦੇ ਪ੍ਰਤੀ ਜ਼ਰਾ ਵੀ ਤਰਸ ਦਾ ਅਹਿਸਾਸ ਨਹੀਂ ਕਰਾਂਗਾ ਜਿਨ੍ਹਾਂ ਕੋਲ ਇੰਨੇ ਸਾਲਾਂ ਤਕ ਦੁੱਖ ਉਠਾਉਣ ਅਤੇ ਇੰਨੀ ਸਖ਼ਤ ਮਿਹਨਤ ਕਰਨ ਤੋਂ ਬਾਅਦ ਵੀ ਵਿਖਾਉਣ ਲਈ ਕੁਝ ਨਹੀਂ ਹੈ। ਇਸ ਦੇ ਉਲਟ, ਮੈਂ ਉਨ੍ਹਾਂ ਨਾਲ ਜਿਨ੍ਹਾਂ ਮੇਰੀਆਂ ਮੰਗਾਂ ਨੂੰ ਪੂਰਾ ਨਹੀਂ ਕੀਤਾ ਹੈ ਸਜ਼ਾ ਵਾਲਾ ਵਿਹਾਰ ਕਰਾਂਗਾ, ਨਾ ਕਿ ਪ੍ਰਤੀਫਲ ਵਾਲਾ, ਕਿਸੇ ਹਮਦਰਦੀ ਵਾਲਾ ਤਾਂ ਬਿਲਕੁਲ ਵੀ ਨਹੀਂ। ਤੁਸੀਂ ਸ਼ਾਇਦ ਇਹ ਕਲਪਨਾ ਕਰੋ ਕਿ, ਇੰਨੇ ਸਾਲਾਂ ਤੋਂ ਅਨੁਯਾਈ ਬਣੇ ਰਹਿ ਕੇ, ਤੁਸੀਂ ਹਰ ਹਾਲ ਵਿੱਚ ਸਖ਼ਤ ਮਿਹਨਤ ਕੀਤੀ ਹੈ, ਅਤੇ ਕੇਵਲ ਇੱਕ ਸੇਵਕ ਹੋਣ ਦੇ ਨਾਤੇ ਤੁਹਾਨੂੰ ਪਰਮੇਸ਼ੁਰ ਦੇ ਘਰ ਵਿੱਚ ਚੌਲਾਂ ਦੀ ਇੱਕ ਕਟੋਰੀ ਤਾਂ ਜ਼ਰੂਰ ਪ੍ਰਦਾਨ ਕੀਤੀ ਜਾਣੀ ਚਾਹੀਦੀ ਹੈ। ਮੈਂ ਕਹਾਂਗਾ ਕਿ ਤੁਹਾਡੇ ਵਿੱਚੋਂ ਬਹੁਤੇ ਇਸੇ ਤਰ੍ਹਾਂ ਸੋਚਦੇ ਹਨ, ਕਿਉਂਕਿ ਤੁਸੀਂ ਹਮੇਸ਼ਾ ਇਸ ਸਿਧਾਂਤ ਦੇ ਪਿੱਛੇ ਚੱਲੇ ਹੋ ਕਿ ਚੀਜ਼ਾਂ ਦਾ ਫਾਇਦਾ ਕਿਵੇਂ ਉਠਾਉਣਾ ਹੈ ਅਤੇ ਆਪਣਾ ਫਾਇਦਾ ਨਹੀਂ ਉਠਾਉਣ ਦੇਣਾ ਹੈ। ਇਸ ਤਰ੍ਹਾਂ, ਮੈਂ ਤੁਹਾਨੂੰ ਪੂਰੀ ਗੰਭੀਰਤਾ ਨਾਲ ਕਹਿ ਰਿਹਾ ਹਾਂ: ਮੈਨੂੰ ਪਰਵਾਹ ਨਹੀਂ ਹੈ ਕਿ ਤੇਰੀ ਸਖ਼ਤ ਮਿਹਨਤ ਕਿੰਨੀ ਸ਼ਲਾਘਾਯੋਗ ਹੈ, ਤੇਰੀਆਂ ਯੋਗਤਾਵਾਂ ਕਿੰਨੀਆਂ ਪ੍ਰਭਾਵਸ਼ਾਲੀ ਹਨ, ਤੂੰ ਕਿੰਨਾ ਗਹਿਰਾਈ ਨਾਲ ਮੇਰੇ ਪਿੱਛੇ ਚੱਲਦਾ ਹੈਂ, ਤੂੰ ਕਿੰਨਾ ਪ੍ਰਸਿੱਧ ਹੈਂ, ਜਾਂ ਤੂੰ ਆਪਣੇ ਰਵੱਈਏ ਵਿੱਚ ਕਿੰਨਾ ਸੁਧਾਰ ਕੀਤਾ ਹੈ; ਜਦੋਂ ਤਕ ਤੂੰ ਮੇਰੀਆਂ ਮੰਗਾਂ ਪੂਰੀਆਂ ਨਹੀਂ ਕਰਦਾ, ਤੂੰ ਕਦੇ ਵੀ ਮੇਰੇ ਤੋਂ ਪ੍ਰਸ਼ੰਸਾ ਪ੍ਰਾਪਤ ਨਹੀਂ ਕਰ ਸਕੇਂਗਾ। ਜਿੰਨੀ ਛੇਤੀ ਹੋ ਸਕੇ ਆਪਣੇ ਉਨ੍ਹਾਂ ਸਾਰੇ ਵਿਚਾਰਾਂ ਅਤੇ ਹਿਸਾਬ-ਕਿਤਾਬ ਨੂੰ ਮਿਟਾ ਦਿਓ, ਅਤੇ ਮੇਰੀਆਂ ਮੰਗਾਂ ਨੂੰ ਗੰਭੀਰਤਾ ਨਾਲ ਲੈਣਾ ਸ਼ੁਰੂ ਕਰ ਦਿਓ; ਨਹੀਂ ਤਾਂ, ਮੈਂ ਆਪਣੇ ਕੰਮ ਨੂੰ ਖਤਮ ਕਰਨ ਲਈ ਹਰੇਕ ਨੂੰ ਰਾਖ ਵਿੱਚ ਬਦਲ ਦਿਆਂਗਾ ਅਤੇ, ਮਾੜੇ ਤੋਂ ਮਾੜਾ ਇਹ ਹੋਵੇਗਾ ਕਿ ਮੈਂ ਆਪਣੇ ਵਰ੍ਹਿਆਂ ਦੇ ਕੰਮ ਅਤੇ ਦੁੱਖ ਝੱਲਣ ਨੂੰ ਬੇਕਾਰ ਕਰ ਦਿਆਂਗਾ, ਕਿਉਂਕਿ ਮੈਂ ਆਪਣੇ ਵੈਰੀਆਂ ਨੂੰ ਅਤੇ ਉਨ੍ਹਾਂ ਲੋਕਾਂ ਨੂੰ ਜਿਨ੍ਹਾਂ ਤੋਂ ਬੁਰਾਈ ਦੀ ਸੜ੍ਹਾਂਦ ਆਉਂਦੀ ਹੈ ਅਤੇ ਸ਼ਤਾਨ ਦੀ ਦਿੱਖ ਰੱਖਦੇ ਹਨ ਆਪਣੇ ਰਾਜ ਵਿੱਚ ਨਹੀਂ ਲਿਆ ਸਕਦਾ ਜਾਂ ਅਗਲੇ ਯੁਗ ਵਿੱਚ ਨਹੀਂ ਲਿਜਾ ਸਕਦਾ।

ਮੈਨੂੰ ਬਹੁਤ ਆਸਾਂ ਹਨ। ਮੈਂ ਆਸ ਕਰਦਾ ਹਾਂ ਕਿ ਤੁਸੀਂ ਆਪਣੇ ਆਪ ਨੂੰ ਉਚਿਤ ਅਤੇ ਸਮਝਦਾਰ ਤਰੀਕੇ ਨਾਲ ਚਲਾ ਸਕਦੇ ਹੋ, ਵਫ਼ਾਦਾਰੀ ਨਾਲ ਆਪਣਾ ਫ਼ਰਜ਼ ਪੂਰਾ ਕਰ ਸਕਦੇ ਹੋ, ਸੱਚਾਈ ਅਤੇ ਮਾਨਵਤਾ ਦੇ ਧਾਰਨੀ ਹੋ ਸਕਦੇ ਹੋ, ਅਜਿਹੇ ਲੋਕ ਬਣ ਸਕਦੇ ਹੋ ਜਿਹੜੇ ਪਰਮੇਸ਼ੁਰ ਲਈ ਆਪਣਾ ਸਭ ਕੁਝ, ਅਤੇ ਇੱਥੋਂ ਤਕ ਕਿ ਆਪਣੀਆਂ ਜਾਨਾਂ ਵੀ ਦੇ ਸਕਦੇ ਹਨ, ਅਤੇ ਵਗੈਰਾ-ਵਗੈਰਾ। ਇਨ੍ਹਾਂ ਸਾਰੀਆਂ ਆਸਾਂ ਦਾ ਸ੍ਰੋਤ ਤੁਹਾਡੀਆਂ ਕਮੀਆਂ ਅਤੇ ਤੁਹਾਡੀ ਭ੍ਰਿਸ਼ਟਤਾ ਅਤੇ ਅਣਆਗਿਆਕਾਰੀ ਹੈ। ਜੇ ਤੁਹਾਡੇ ਨਾਲ ਮੇਰੇ ਵੱਲੋਂ ਕੀਤੀਆਂ ਗਈਆਂ ਸਾਰੀਆਂ ਗੱਲਾਂਬਾਤਾਂ ਵਿੱਚੋਂ ਕੋਈ ਵੀ ਤੁਹਾਡੇ ਧਿਆਨ ਨੂੰ ਖਿੱਚਣ ਲਈ ਕਾਫੀ ਨਾ ਹੁੰਦੀ, ਤਾਂ ਸੰਭਵ ਹੈ ਕਿ ਹੁਣ ਮੈਂ ਕੇਵਲ ਇੰਨਾ ਹੀ ਕਰ ਸਕਦਾ ਹਾਂ ਕਿ ਮੈਂ ਕਹਾਂ ਕਿ ਬਸ ਹੋਰ ਨਹੀਂ। ਇਸ ਤੋਂ ਇਲਾਵਾ, ਤੁਸੀਂ ਸਮਝਦੇ ਹੋ ਕਿ ਇਸ ਦੇ ਨਤੀਜੇ ਕੀ ਹੋਣਗੇ। ਮੈਂ ਕਦੇ ਅਰਾਮ ਨਹੀਂ ਕਰਦਾ, ਇਸ ਲਈ ਜੇ ਮੈਂ ਬੋਲਦਾ ਨਹੀਂ ਹਾਂ, ਤਾਂ ਮੈਂ ਲੋਕਾਂ ਦੇ ਵੇਖਣ ਲਈ ਕੁਝ ਕਰਾਂਗਾ। ਮੈਂ ਕਿਸੇ ਦੀ ਜੀਭ ਨੂੰ ਗਲ਼ਾ ਸਕਦਾ ਹਾਂ, ਜਾਂ ਕਿਸੇ ਨੂੰ ਟੁਕੜੇ-ਟੁਕੜੇ ਹੋ ਕੇ ਮਰਨ ਵਾਲੀ ਮੌਤ ਦੇ ਸਕਦਾ ਹਾਂ, ਜਾਂ ਲੋਕਾਂ ਦੀਆਂ ਨਾੜਾਂ ਵਿੱਚ ਤਰੁਟੀਆਂ ਦੇ ਕੇ ਉਨ੍ਹਾਂ ਨੂੰ ਕਈ ਤਰ੍ਹਾਂ ਨਾਲ ਡਰਾਉਣੇ ਨਜ਼ਰ ਆਉਣ ਵਾਲੇ ਬਣਾ ਸਕਦਾ ਹਾਂ। ਤਦ ਫੇਰ, ਮੈਂ ਲੋਕਾਂ ਨੂੰ ਉਹ ਸੰਤਾਪ ਭੋਗਣ ਲਈ ਮਜ਼ਬੂਰ ਕਰ ਸਕਦਾ ਹਾਂ ਜਿਹੜੇ ਮੈਂ ਖਾਸ ਕਰਕੇ ਉਨ੍ਹਾਂ ਦੇ ਲਈ ਤਿਆਰ ਕੀਤੇ ਹਨ। ਇਸ ਤਰ੍ਹਾਂ ਮੈਂ ਅਨੰਦ, ਬਹੁਤ ਖੁਸ਼ ਅਤੇ ਬਹੁਤ ਪ੍ਰਸੰਨ ਮਹਿਸੂਸ ਕਰਾਂਗਾ। ਹਮੇਸ਼ਾ ਇਹ ਕਿਹਾ ਗਿਆ ਹੈ ਕਿ “ਭਲਾਈ ਦਾ ਬਦਲਾ ਭਲਾਈ ਨਾਲ ਮਿਲਦਾ ਹੈ, ਅਤੇ ਬੁਰਾਈ ਦਾ ਬਦਲਾ ਬੁਰਾਈ ਨਾਲ,” ਤਾਂ ਫਿਰ ਹੁਣ ਕਿਉਂ ਨਹੀਂ? ਜੇ ਤੂੰ ਮੇਰਾ ਵਿਰੋਧ ਕਰਨਾ ਚਾਹੁੰਦਾ ਹੈਂ, ਅਤੇ ਮੇਰੇ ਬਾਰੇ ਕੁਝ ਨਿਰਣਾ ਕਰਨਾ ਚਾਹੁੰਦਾ ਹੈਂ, ਤਾਂ ਮੈਂ ਤੇਰੇ ਮੂੰਹ ਨੂੰ ਗਲ਼ਾ ਦਿਆਂਗਾ, ਅਤੇ ਇਸ ਨਾਲ ਮੈਨੂੰ ਅਸੀਮ ਸੁਖ ਮਿਲੇਗਾ। ਅਜਿਹਾ ਇਸ ਲਈ ਕਿਉਂਕਿ ਆਖਰਕਾਰ, ਤੂੰ ਜੋ ਕੀਤਾ ਹੈ ਉਹ ਸੱਚ ਨਹੀਂ ਹੈ, ਜੀਵਨ ਨਾਲ ਇਸ ਦਾ ਕੋਈ ਲੈਣਾ-ਦੇਣਾ ਤਾਂ ਹੋਰ ਵੀ ਘੱਟ ਹੈ, ਜਦ ਕਿ ਮੈਂ ਜੋ ਵੀ ਕਰਦਾ ਹਾਂ ਉਹ ਸੱਚ ਹੈ; ਮੇਰੇ ਸਾਰੇ ਕਾਰਜ ਮੇਰੇ ਕੰਮ ਦੇ ਸਿਧਾਂਤਾਂ ਅਤੇ ਉਨ੍ਹਾਂ ਪ੍ਰਬੰਧਕੀ ਹੁਕਮਾਂ ਨਾਲ ਢੁਕਵੇਂ ਹਨ ਜਿਹੜੇ ਮੈਂ ਠਹਿਰਾਉਂਦਾ ਹਾਂ। ਇਸ ਲਈ, ਮੈਂ ਤੁਹਾਨੂੰ ਸਭ ਨੂੰ ਬੇਨਤੀ ਕਰਦਾ ਹਾਂ ਕਿ ਕੁਝ ਗੁਣ ਇਕੱਠੇ ਕਰੋ, ਇੰਨੀ ਜ਼ਿਆਦਾ ਬੁਰਾਈ ਕਰਨਾ ਬੰਦ ਕਰ ਦਿਓ, ਅਤੇ ਆਪਣੇ ਵਿਹਲੇ ਸਮੇਂ ਦੌਰਾਨ ਮੇਰੀਆਂ ਮੰਗਾਂ ਉੱਤੇ ਧਿਆਨ ਕਰੋ। ਤਦ ਮੈਂ ਅਨੰਦ ਨਾਲ ਭਰਿਆ ਮਹਿਸੂਸ ਕਰਾਂਗਾ। ਜਿੰਨੀ ਕੋਸ਼ਿਸ਼ ਤੁਸੀਂ ਸਰੀਰ ਦੇ ਲਈ ਕਰਦੇ ਹੋ ਜੇ ਤੁਸੀਂ ਉਸ ਕੋਸ਼ਿਸ਼ ਦਾ ਇੱਕ ਹਜ਼ਾਰਵਾਂ ਹਿੱਸਾ ਵੀ ਸੱਚ ਨੂੰ ਯੋਗਦਾਨ (ਜਾਂ ਦਾਨ) ਦਿੰਦੇ, ਤਾਂ ਮੈਂ ਕਹਿੰਦਾ ਹਾਂ ਕਿ ਤੁਸੀਂ ਲਗਾਤਾਰ ਅਪਰਾਧ ਨਾ ਕਰਦੇ ਅਤੇ ਤੁਹਾਡੇ ਮੂੰਹ ਗਲ਼ੇ ਹੋਏ ਨਾ ਹੁੰਦੇ। ਕੀ ਇਹ ਸਪਸ਼ਟ ਨਹੀਂ ਹੈ?

ਜਿੰਨੇ ਜ਼ਿਆਦਾ ਅਪਰਾਧ ਤੂੰ ਕਰਦਾ ਹੈਂ, ਚੰਗਾ ਟਿਕਾਣਾ ਪ੍ਰਾਪਤ ਕਰਨ ਦੇ ਓਨੇ ਹੀ ਘੱਟ ਮੌਕੇ ਤੇਰੇ ਕੋਲ ਹੋਣਗੇ। ਇਸ ਦੇ ਉਲਟ, ਤੂੰ ਜਿੰਨੇ ਘੱਟ ਅਪਰਾਧ ਕਰਦਾ ਹੈਂ, ਪਰਮੇਸ਼ੁਰ ਦੁਆਰਾ ਸਰਾਹੇ ਜਾਣ ਦੀਆਂ ਤੇਰੀਆਂ ਸੰਭਾਵਨਾਵਾਂ ਓਨੀਆਂ ਬਿਹਤਰ ਹੋ ਜਾਂਦੀਆਂ ਹਨ। ਜੇ ਤੇਰੇ ਅਪਰਾਧ ਇੱਥੋਂ ਤਕ ਵਧ ਜਾਂਦੇ ਹਨ ਕਿ ਮੇਰਾ ਤੈਨੂੰ ਮਾਫ਼ ਕਰਨਾ ਅਸੰਭਵ ਹੋ ਜਾਂਦਾ ਹੈ, ਤਾਂ ਤੂੰ ਆਪਣੇ ਮਾਫ਼ ਕੀਤੇ ਜਾਣ ਦੀਆਂ ਸੰਭਾਵਨਾਵਾਂ ਨੂੰ ਪੂਰੀ ਤਰ੍ਹਾਂ ਵਿਅਰਥ ਗੁਆ ਚੁੱਕਾ ਹੋਵੇਂਗਾ। ਇੰਨਾ ਕਿ, ਤੇਰੀ ਮੰਜ਼ਿਲ ਉਤਾਂਹ ਨਹੀਂ, ਸਗੋਂ ਹੇਠਾਂ ਹੋਵੇਗੀ। ਜੇ ਤੂੰ ਮੇਰੇ ਉੱਤੇ ਵਿਸ਼ਵਾਸ ਨਹੀਂ ਕਰਦਾ, ਤਾਂ ਦਿਲੇਰ ਬਣ ਅਤੇ ਗਲਤ ਕਰੀ ਜਾ, ਅਤੇ ਵੇਖ ਇਸ ਤੋਂ ਤੈਨੂੰ ਕੀ ਮਿਲਦਾ ਹੈ। ਜੇ ਤੂੰ ਸੱਚਾਈ ਨੂੰ ਅਮਲ ਵਿੱਚ ਲਿਆਉਣ ਵਾਲਾ ਇੱਕ ਇਮਾਨਦਾਰ ਵਿਅਕਤੀ ਹੈਂ, ਤਾਂ ਤੈਨੂੰ ਤੇਰੇ ਅਪਰਾਧਾਂ ਲਈ ਮਾਫ਼ ਕਰਨ ਦਾ ਮੌਕਾ ਤੇਰੇ ਕੋਲ ਜ਼ਰੂਰ ਹੋਵੇਗਾ, ਅਤੇ ਤੂੰ ਥੋੜ੍ਹਾ ਅਤੇ ਘੱਟ ਵਾਰ ਅਣਆਗਿਆਕਾਰੀ ਕਰੇਂਗਾ। ਜੇ ਤੂੰ ਅਜਿਹਾ ਵਿਅਕਤੀ ਹੈਂ ਜਿਹੜਾ ਸੱਚ ਨੂੰ ਅਮਲ ਵਿੱਚ ਲਿਆਉਣ ਲਈ ਅਣਇੱਛੁਕ ਹੈਂ, ਤਾਂ ਪਰਮੇਸ਼ੁਰ ਦੇ ਸਾਹਮਣੇ ਤੇਰੇ ਅਪਰਾਧਾਂ ਦੀ ਗਿਣਤੀ ਜ਼ਰੂਰ ਵਧੇਗੀ ਅਤੇ ਤੂੰ ਵਧੀਕ ਅਤੇ ਜ਼ਿਆਦਾ ਵਾਰ ਅਣਆਗਿਆਕਾਰੀ ਕਰੇਂਗਾ, ਜਦੋਂ ਤਕ ਕਿ ਤੂੰ ਇਸ ਦੀ ਹੱਦ ਤਕ ਨਾ ਪਹੁੰਚ ਜਾਵੇਂ, ਜੋ ਕਿ ਤੇਰੀ ਸਮੁੱਚੀ ਬਰਬਾਦੀ ਦਾ ਸਮਾਂ ਹੋਵੇਗਾ। ਇਹ ਉਦੋਂ ਹੋਵੇਗਾ ਜਦੋਂ ਬਰਕਤਾਂ ਪ੍ਰਾਪਤ ਕਰਨ ਦਾ ਤੇਰਾ ਸੁਖਦ ਸੁਪਨਾ ਬਰਬਾਦ ਹੋ ਜਾਵੇਗਾ। ਆਪਣੇ ਅਪਰਾਧਾਂ ਨੂੰ ਕੇਵਲ ਕਿਸੇ ਅਨਾੜੀ ਜਾਂ ਮੂਰਖ ਵਿਅਕਤੀ ਦੀਆਂ ਗਲਤੀਆਂ ਨਾ ਸਮਝ; ਇਹ ਬਹਾਨਾ ਨਾ ਵਰਤ ਕਿ ਤੂੰ ਸੱਚ ਨੂੰ ਇਸ ਕਰਕੇ ਅਮਲ ਵਿੱਚ ਨਹੀਂ ਲਿਆਂਦਾ ਕਿਉਂਕਿ ਤੇਰੀ ਕਮਜ਼ੋਰ ਯੋਗਤਾ ਨੇ ਤੇਰੇ ਲਈ ਅਜਿਹਾ ਕਰਨਾ ਅਸੰਭਵ ਬਣਾ ਦਿੱਤਾ ਸੀ। ਇਸ ਤੋਂ ਇਲਾਵਾ, ਤੂੰ ਆਪਣੇ ਦੁਆਰਾ ਕੀਤੇ ਗਏ ਅਪਰਾਧਾਂ ਨੂੰ ਕੇਵਲ ਕਿਸੇ ਅਜਿਹੇ ਵਿਅਕਤੀ ਵੱਲੋਂ ਕੀਤੇ ਗਏ ਕੰਮ ਨਾ ਸਮਝ ਜੋ ਇਸ ਤੋਂ ਬਿਹਤਰ ਕਰਨਾ ਨਹੀਂ ਜਾਣਦਾ ਸੀ। ਜੇ ਤੂੰ ਆਪਣੇ ਆਪ ਨੂੰ ਮਾਫ਼ ਕਰਨ ਅਤੇ ਆਪਣੇ ਆਪ ਪ੍ਰਤੀ ਉਦਾਰਤਾ ਵਾਲਾ ਵਿਹਾਰ ਕਰਨ ਵਿੱਚ ਚੰਗਾ ਹੈਂ, ਤਾਂ ਮੈਂ ਕਹਿੰਦਾ ਹਾਂ ਕਿ ਤੂੰ ਇੱਕ ਅਜਿਹਾ ਡਰਪੋਕ ਹੈਂ ਜੋ ਕਦੇ ਸੱਚਾਈ ਨੂੰ ਹਾਸਲ ਨਹੀਂ ਕਰੇਗਾ, ਨਾ ਹੀ ਤੇਰੇ ਅਪਰਾਧ ਕਦੇ ਤੈਨੂੰ ਸਤਾਉਣ ਤੋਂ ਹਟਣਗੇ; ਉਹ ਤੈਨੂੰ ਹਮੇਸ਼ਾ ਸੱਚ ਦੀਆਂ ਸ਼ਰਤਾਂ ਪੂਰੀਆਂ ਕਰਨ ਤੋਂ ਰੋਕੀ ਰੱਖਣਗੇ, ਅਤੇ ਤੈਨੂੰ ਹਮੇਸ਼ਾ ਸ਼ਤਾਨ ਦਾ ਵਫ਼ਾਦਾਰ ਸਾਥੀ ਬਣਾਈ ਰੱਖਣਗੇ। ਮੇਰੀ ਤੇਰੇ ਲਈ ਸਲਾਹ ਹਾਲੇ ਵੀ ਇਹੀ ਹੈ: ਆਪਣੇ ਲੁਕੇ ਹੋਏ ਅਪਰਾਧਾਂ ’ਤੇ ਧਿਆਨ ਦੇਣ ਵਿੱਚ ਨਾਕਾਮ ਰਹਿੰਦਾ ਹੋਇਆ ਕੇਵਲ ਆਪਣੀ ਮੰਜ਼ਿਲ ਉੱਤੇ ਹੀ ਧਿਆਨ ਨਾ ਦੇ; ਅਪਰਾਧਾਂ ਨੂੰ ਗੰਭੀਰਤਾ ਨਾਲ ਲੈ, ਅਤੇ ਆਪਣੀ ਮੰਜ਼ਿਲ ਦੀ ਚਿੰਤਾ ਦੇ ਕਾਰਣ ਉਨ੍ਹਾਂ ਵਿੱਚੋਂ ਕਿਸੇ ਨੂੰ ਵੀ ਅਣਦੇਖਾ ਨਾ ਕਰ।


ਪਰਮੇਸ਼ੁਰ ਦੇ ਸੁਭਾਅ ਨੂੰ ਸਮਝਣਾ ਬਹੁਤ ਜ਼ਰੂਰੀ ਹੈ

ਅਜਿਹੀਆਂ ਬਹੁਤ ਸਾਰੀਆਂ ਚੀਜ਼ਾਂ ਹਨ ਜੋ ਮੈਂ ਉਮੀਦ ਕਰਦਾ ਹਾਂ ਕਿ ਤੁਸੀਂ ਹਾਸਲ ਕਰੋ, ਪਰ ਨਾ ਤਾਂ ਤੁਹਾਡੇ ਸਾਰੇ ਕਾਰਜ ਅਤੇ ਨਾ ਹੀ ਤੁਹਾਡੇ ਜੀਵਨ ਦੀ ਹਰ ਗੱਲ ਉਸ ਨੂੰ ਪੂਰਾ ਕਰਨ ਦੇ ਯੋਗ ਹੈ ਜੋ ਮੈਂ ਤੁਹਾਡੇ ਤੋਂ ਚਾਹੁੰਦਾ ਹਾਂ, ਇਸ ਲਈ ਸਿੱਧਾ ਮੁੱਦੇ ’ਤੇ ਆਉਣ ਅਤੇ ਤੁਹਾਨੂੰ ਆਪਣੀ ਇੱਛਾ ਬਾਰੇ ਸਮਝਾਉਣ ਤੋਂ ਇਲਾਵਾ ਮੇਰੇ ਕੋਲ ਹੋਰ ਕੋਈ ਚਾਰਾ ਨਹੀਂ। ਇਹ ਮੰਨਦੇ ਹੋਏ ਕਿ ਤੁਹਾਡੀ ਸਮਝਣ ਦੀ ਸ਼ਕਤੀ ਘੱਟ ਹੈ ਅਤੇ ਇਸੇ ਤਰ੍ਹਾਂ ਤੁਹਾਡੀ ਕਦਰ ਕਰਨ ਦੀ ਯੋਗਤਾ ਵੀ ਘੱਟ ਹੈ, ਤੁਸੀਂ ਮੇਰੇ ਸੁਭਾਅ ਅਤੇ ਮੂਲ-ਤੱਤ ਤੋਂ ਲਗਭਗ ਬਿਲਕੁਲ ਹੀ ਅਣਜਾਣ ਹੋ—ਅਤੇ ਇਉਂ ਇਹ ਅਤਿਅੰਤ ਜ਼ਰੂਰੀ ਹੈ ਕਿ ਮੈਂ ਤੁਹਾਨੂੰ ਉਨ੍ਹਾਂ ਬਾਰੇ ਦੱਸਾਂ। ਭਾਵੇਂ ਤੂੰ ਪਹਿਲਾਂ ਜਿੰਨਾ ਵੀ ਸਮਝਿਆ ਸੀ, ਇਹ ਪਰਵਾਹ ਕੀਤੇ ਬਗੈਰ ਕਿ ਕੀ ਤੂੰ ਇਨ੍ਹਾਂ ਮੁੱਦਿਆਂ ਨੂੰ ਸਮਝਣਾ ਚਾਹੁੰਦਾ ਹੈ, ਮੈਨੂੰ ਫੇਰ ਵੀ ਵਿਸਥਾਰ ਵਿੱਚ ਤੈਨੂੰ ਉਨ੍ਹਾਂ ਬਾਰੇ ਸਮਝਾਉਣਾ ਪਵੇਗਾ। ਇਹ ਮੁੱਦੇ ਤੇਰੇ ਲਈ ਪੂਰੀ ਤਰ੍ਹਾਂ ਨਾਲ ਓਪਰੇ ਨਹੀਂ ਹਨ, ਫੇਰ ਵੀ ਤੇਰੇ ਅੰਦਰ ਉਨ੍ਹਾਂ ਵਿਚਲੇ ਅਰਥ ਬਾਰੇ ਬਹੁਤੀ ਸਮਝ ਅਤੇ ਬਹੁਤੀ ਜਾਣਕਾਰੀ ਦੀ ਕਮੀ ਹੈ। ਤੁਹਾਡੇ ਵਿੱਚੋਂ ਬਹੁਤਿਆਂ ਕੋਲ ਸਿਰਫ਼ ਥੋੜ੍ਹੀ ਅਸਪਸ਼ਟ ਜਿਹੀ ਸਮਝ ਹੀ ਹੈ, ਅਤੇ ਇਸ ਬਾਰੇ ਅੱਧ-ਪਚੱਧੀ ਅਤੇ ਅਧੂਰੀ ਜਾਣਕਾਰੀ ਹੀ ਰੱਖਦੇ ਹੋ। ਸੱਚਾਈ ਨੂੰ ਬਿਹਤਰ ਢੰਗ ਨਾਲ ਅਮਲ ਵਿੱਚ ਲਿਆਉਣ—ਮੇਰੇ ਵਚਨਾਂ ਨੂੰ ਬਿਹਤਰ ਢੰਗ ਨਾਲ ਅਮਲ ਵਿੱਚ ਲਿਆਉਣ ਵਿੱਚ ਤੁਹਾਡੀ ਮਦਦ ਕਰਨ ਵਾਸਤੇ—ਮੈਨੂੰ ਲੱਗਦਾ ਹੈ ਕਿ ਇਹ ਉਹ ਮੁੱਦੇ ਹਨ ਜਿਨ੍ਹਾਂ ਬਾਰੇ ਤੁਹਾਨੂੰ ਸਭ ਤੋਂ ਪਹਿਲਾਂ ਅਤੇ ਮੁੱਖ ਤੌਰ ਤੇ ਜਾਣੂ ਹੋਣਾ ਚਾਹੀਦਾ ਹੈ। ਜੇ ਅਜਿਹਾ ਨਹੀਂ ਹੁੰਦਾ, ਤਾਂ ਤੁਹਾਡੀ ਨਿਹਚਾ ਅਸਪਸ਼ਟ, ਪਖੰਡੀ, ਅਤੇ ਧਰਮ ਦੇ ਦਿਖਾਵੇ ਦੇ ਚਿੰਨ੍ਹਾਂ ਨਾਲ ਭਰਿਆ ਰਹੇਗਾ। ਜੇ ਤੂੰ ਪਰਮੇਸ਼ੁਰ ਦੇ ਸੁਭਾਅ ਨੂੰ ਨਹੀਂ ਸਮਝਦਾ ਹੈਂ, ਤਾਂ ਤੇਰੇ ਲਈ ਉਹ ਕੰਮ ਕਰਨਾ ਅਸੰਭਵ ਹੋਵੇਗਾ ਜੋ ਤੈਨੂੰ ਉਸ ਦੇ ਲਈ ਕਰਨਾ ਚਾਹੀਦਾ ਹੈ। ਜੇ ਤੂੰ ਪਰਮੇਸ਼ੁਰ ਦੇ ਮੂਲ-ਤੱਤ ਬਾਰੇ ਨਹੀਂ ਜਾਣਦਾ ਹੈਂ, ਤਾਂ ਤੇਰੇ ਲਈ ਉਸ ਦੇ ਪ੍ਰਤੀ ਸ਼ਰਧਾ ਅਤੇ ਡਰ ਰੱਖਣਾ ਅਸੰਭਵ ਹੋਵੇਗਾ; ਇਸ ਦੀ ਬਜਾਏ, ਤੇਰੇ ਮਨ ਵਿੱਚ ਸਿਰਫ਼ ਲਾਪਰਵਾਹੀ ਭਰੀ ਬੇਰੁਖੀ ਅਤੇ ਟਾਲ-ਮਟੋਲ, ਅਤੇ ਇਸ ਦੇ ਨਾਲ-ਨਾਲ, ਅਸਾਧ ਕੁਫ਼ਰ ਵੀ ਹੋਵੇਗਾ। ਹਾਲਾਂਕਿ ਪਰਮੇਸ਼ੁਰ ਦੇ ਸੁਭਾਅ ਨੂੰ ਸਮਝਣਾ ਸੱਚਮੁੱਚ ਜ਼ਰੂਰੀ ਹੈ, ਅਤੇ ਪਰਮੇਸ਼ੁਰ ਦੇ ਮੂਲ-ਤੱਤ ਬਾਰੇ ਜਾਣਨ ਨੂੰ ਨਜ਼ਰਅੰਦਾਜ਼ ਨਹੀਂ ਕੀਤਾ ਜਾ ਸਕਦਾ, ਪਰ ਕਿਸੇ ਨੇ ਵੀ ਕਦੇ ਇਨ੍ਹਾਂ ਮੁੱਦਿਆਂ ਦੀ ਚੰਗੀ ਤਰ੍ਹਾਂ ਜਾਂਚ ਜਾਂ ਛਾਣਬੀਣ ਨਹੀਂ ਕੀਤੀ ਹੈ। ਇਹ ਸਪਸ਼ਟ ਹੈ ਕਿ ਤੁਸੀਂ ਉਨ੍ਹਾਂ ਸਾਰੇ ਪ੍ਰਬੰਧਕੀ ਨਿਯਮਾਂ ਨੂੰ ਖਾਰਜ ਕਰ ਦਿੱਤਾ ਹੈ ਜੋ ਮੈਂ ਜਾਰੀ ਕੀਤੇ ਹਨ। ਜੇ ਤੁਸੀਂ ਪਰਮੇਸ਼ੁਰ ਦੇ ਸੁਭਾਅ ਨੂੰ ਨਹੀਂ ਸਮਝਦੇ ਹੋ, ਤਾਂ ਇਸ ਦੀ ਬਹੁਤ ਸੰਭਾਵਨਾ ਹੋਵੇਗੀ ਕਿ ਤੁਸੀਂ ਉਸ ਦੇ ਸੁਭਾਅ ਨੂੰ ਠੇਸ ਪਹੁੰਚਾਉਗੇ। ਉਸ ਦੇ ਸੁਭਾਅ ਨੂੰ ਠੇਸ ਪਹੁੰਚਾਉਣਾ ਖੁਦ ਪਰਮੇਸ਼ੁਰ ਦੇ ਕਰੋਪ ਨੂੰ ਭੜਕਾਉਣ ਦੇ ਬਰਾਬਰ ਹੈ, ਉਸ ਸਥਿਤੀ ਵਿੱਚ ਤੇਰੇ ਕਾਰਜਾਂ ਦਾ ਅੰਤਮ ਨਤੀਜਾ ਪ੍ਰਬੰਧਕੀ ਨਿਯਮਾਂ ਦੀ ਉਲੰਘਣਾ ਹੋਵੇਗਾ। ਹੁਣ ਤੈਨੂੰ ਇਹ ਅਹਿਸਾਸ ਹੋਣਾ ਚਾਹੀਦਾ ਹੈ ਕਿ ਜਦੋਂ ਤੂੰ ਪਰਮੇਸ਼ੁਰ ਦੇ ਮੂਲ-ਤੱਤ ਬਾਰੇ ਜਾਣ ਲੈਂਦਾ ਹੈਂ, ਤਾਂ ਤੂੰ ਉਸ ਦੇ ਸੁਭਾਅ ਨੂੰ ਵੀ ਸਮਝ ਸਕਦਾ ਹੈਂ—ਅਤੇ ਜਦੋਂ ਤੂੰ ਉਸ ਦੇ ਸੁਭਾਅ ਨੂੰ ਸਮਝ ਲਵੇਂਗਾ, ਤਾਂ ਤੂੰ ਪ੍ਰਬੰਧਕੀ ਨਿਯਮਾਂ ਨੂੰ ਵੀ ਸਮਝ ਚੁੱਕਾ ਹੋਵੇਂਗਾ। ਇਹ ਕਹਿਣ ਦੀ ਲੋੜ ਨਹੀਂ, ਕਿ ਪ੍ਰਬੰਧਕੀ ਨਿਯਮਾਂ ਵਿੱਚ ਜੋ ਕੁਝ ਵੀ ਮੌਜੂਦ ਹੈ ਉਸ ਦੇ ਬਹੁਤੇ ਹਿੱਸੇ ਵਿੱਚ ਪਰਮੇਸ਼ੁਰ ਦੇ ਸੁਭਾਅ ਬਾਰੇ ਵੀ ਸੰਖੇਪ ਰੂਪ ਵਿੱਚ ਗੱਲ ਕੀਤੀ ਗਈ ਹੈ, ਪਰ ਉਸ ਦੇ ਪੂਰੇ ਸੁਭਾਅ ਨੂੰ ਪ੍ਰਬੰਧਕੀ ਨਿਯਮਾਂ ਵਿੱਚ ਨਹੀਂ ਪ੍ਰਗਟਾਇਆ ਗਿਆ ਹੈ; ਇਸ ਕਰਕੇ, ਤੁਹਾਡੇ ਲਈ ਪਰਮੇਸ਼ੁਰ ਦੇ ਸੁਭਾਅ ਬਾਰੇ ਆਪਣੀ ਸਮਝ ਨੂੰ ਵਿਕਸਤ ਕਰਨ ਲਈ ਇੱਕ ਕਦਮ ਹੋਰ ਅੱਗੇ ਜਾਣਾ ਜ਼ਰੂਰੀ ਹੈ।

ਮੈਂ ਤੁਹਾਡੇ ਨਾਲ ਅੱਜ ਇੱਕ ਆਮ ਗੱਲਬਾਤ ਵਾਂਗ ਗੱਲ ਨਹੀਂ ਕਰ ਰਿਹਾ ਹਾਂ, ਇਸ ਲਈ ਤੁਹਾਡਾ ਫ਼ਰਜ਼ ਹੈ ਕਿ ਤੁਸੀਂ ਮੇਰੇ ਵਚਨਾਂ ਨੂੰ ਧਿਆਨ ਨਾਲ ਸੁਣੋ ਅਤੇ, ਇਸ ਤੋਂ ਇਲਾਵਾ, ਉਨ੍ਹਾਂ ’ਤੇ ਡੂੰਘਾਈ ਨਾਲ ਚਿੰਤਨ ਕਰੋ। ਇਸ ਤੋਂ ਮੇਰੇ ਕਹਿਣ ਦਾ ਭਾਵ ਇਹ ਹੈ ਕਿ ਮੈਂ ਜਿਹੜੇ ਵਚਨ ਬੋਲੇ ਹਨ ਤੁਸੀਂ ਉਨ੍ਹਾਂ ਪ੍ਰਤੀ ਬਹੁਤ ਹੀ ਥੋੜ੍ਹਾ ਜਤਨ ਕੀਤਾ ਹੈ। ਤੁਸੀਂ ਪਰਮੇਸ਼ੁਰ ਦੇ ਸੁਭਾਅ ਬਾਰੇ ਵਿਚਾਰ ਕਰਨ ਲਈ ਹੋਰ ਵੀ ਘੱਟ ਇੱਛੁਕ ਹੋ; ਸ਼ਾਇਦ ਹੀ ਕੋਈ ਕਦੇ ਇਸ ਬਾਰੇ ਜਤਨ ਕਰਦਾ ਹੈ। ਇਸੇ ਕਾਰਨ ਮੈਂ ਕਹਿੰਦਾ ਹਾਂ ਕਿ ਤੁਹਾਡੀ ਨਿਹਚਾ ਸ਼ਬਦਾਂ ਦੇ ਅਡੰਬਰ ਤੋਂ ਇਲਾਵਾ ਹੋਰ ਕੁਝ ਵੀ ਨਹੀਂ ਹੈ। ਹੁਣ ਵੀ, ਤੁਹਾਡੇ ਵਿੱਚੋਂ ਕਿਸੇ ਇੱਕ ਨੇ ਵੀ ਆਪਣੀ ਸਭ ਤੋਂ ਮਹੱਤਵਪੂਰਣ ਕਮਜ਼ੋਰੀ ਲਈ ਕੋਈ ਵੀ ਗੰਭੀਰ ਉਪਰਾਲਾ ਨਹੀਂ ਕੀਤਾ ਹੈ। ਤੁਸੀਂ ਮੇਰੀਆਂ ਉਨ੍ਹਾਂ ਜੀਅ-ਤੋੜ ਕੋਸ਼ਿਸ਼ਾਂ ਤੋਂ ਬਾਅਦ ਮੈਨੂੰ ਨਿਰਾਸ਼ ਕੀਤਾ ਹੈ ਜੋ ਮੈਂ ਤੁਹਾਡੇ ਲਈ ਕੀਤੀਆਂ ਹਨ। ਇਸ ਲਈ ਕੋਈ ਹੈਰਾਨੀ ਦੀ ਗੱਲ ਨਹੀਂ ਕਿ ਤੁਹਾਡੇ ਅੰਦਰ ਪਰਮੇਸ਼ੁਰ ਦੇ ਪ੍ਰਤੀ ਕੋਈ ਸਤਿਕਾਰ ਨਹੀਂ ਹੈ ਅਤੇ ਤੁਹਾਡੇ ਜੀਵਨ ਸੱਚਾਈ ਤੋਂ ਵਾਂਝੇ ਹਨ। ਅਜਿਹੇ ਲੋਕਾਂ ਨੂੰ ਸੰਤ ਕਿਵੇਂ ਮੰਨਿਆ ਜਾ ਸਕਦਾ ਹੈ? ਸਵਰਗ ਦਾ ਨਿਯਮ ਅਜਿਹੀ ਕਿਸੇ ਚੀਜ਼ ਨੂੰ ਸਹਿਣ ਨਹੀਂ ਕਰੇਗਾ! ਕਿਉਂਕਿ ਤੁਹਾਡੇ ਕੋਲ ਇਸ ਬਾਰੇ ਬਹੁਤ ਹੀ ਥੋੜ੍ਹੀ ਸਮਝ ਹੈ, ਇਸ ਲਈ ਮੇਰੇ ਕੋਲ ਹੋਰ ਜ਼ਿਆਦਾ ਸਾਹ ਖਰਚਣ ਤੋਂ ਇਲਾਵਾ ਹੋਰ ਕੋਈ ਚਾਰਾ ਨਹੀਂ ਹੈ।

ਪਰਮੇਸ਼ੁਰ ਦਾ ਸੁਭਾਅ ਇੱਕ ਅਜਿਹਾ ਵਿਸ਼ਾ ਹੈ ਜੋ ਸਭ ਨੂੰ ਬਹੁਤ ਹੀ ਕਾਲਪਨਿਕ ਜਾਂ ਵਿਚਾਰਾਤਮਕ ਜਿਹਾ ਜਾਪਦਾ ਹੈ ਅਤੇ, ਇਸ ਤੋਂ ਇਲਾਵਾ, ਕਿਸੇ ਲਈ ਵੀ ਇਸ ਨੂੰ ਸਵੀਕਾਰ ਕਰਨਾ ਸੌਖਾ ਨਹੀਂ ਹੈ, ਕਿਉਂਕਿ ਪਰਮੇਸ਼ੁਰ ਦਾ ਸੁਭਾਅ ਮਨੁੱਖ ਦੀ ਸ਼ਖਸੀਅਤ ਤੋਂ ਵੱਖਰਾ ਹੈ। ਪਰਮੇਸ਼ੁਰ ਕੋਲ ਵੀ ਅਨੰਦ, ਗੁੱਸਾ, ਦੁੱਖ, ਅਤੇ ਖੁਸ਼ੀ ਦੀਆਂ ਆਪਣੀਆਂ ਭਾਵਨਾਵਾਂ ਹਨ, ਪਰ ਇਹ ਮਨੁੱਖ ਦੀਆਂ ਭਾਵਨਾਵਾਂ ਨਾਲੋਂ ਵੱਖਰੀਆਂ ਹਨ। ਪਰਮੇਸ਼ੁਰ, ਪਰਮੇਸ਼ੁਰ ਹੈ ਅਤੇ ਉਸ ਦੇ ਕੋਲ ਜੋ ਹੈ ਸੋ ਹੈ। ਉਹ ਜੋ ਕੁਝ ਵੀ ਪ੍ਰਗਟਾਉਂਦਾ ਹੈ ਅਤੇ ਉਜਾਗਰ ਕਰਦਾ ਹੈ, ਉਹ ਉਸ ਦੇ ਮੂਲ-ਤੱਤ ਅਤੇ ਉਸ ਦੀ ਪਛਾਣ ਨੂੰ ਦਰਸਾਉਂਦੇ ਹਨ। ਜੋ ਉਹ ਹੈ ਅਤੇ ਜੋ ਉਸ ਦੇ ਕੋਲ ਹੈ, ਅਤੇ ਇਸ ਦੇ ਨਾਲ ਹੀ ਉਸ ਦਾ ਮੂਲ-ਤੱਤ ਅਤੇ ਪਛਾਣ, ਉਹ ਚੀਜ਼ਾਂ ਹਨ ਜਿਹਨਾਂ ਨੂੰ ਕਿਸੇ ਵੀ ਮਨੁੱਖ ਦੁਆਰਾ ਬਦਲਿਆ ਨਹੀਂ ਜਾ ਸਕਦਾ। ਉਸ ਦੇ ਸੁਭਾਅ ਵਿੱਚ ਮਨੁੱਖਜਾਤੀ ਲਈ ਉਸ ਦਾ ਪਿਆਰ, ਮਨੁੱਖਜਾਤੀ ਲਈ ਦਿਲਾਸਾ, ਮਨੁੱਖਜਾਤੀ ਪ੍ਰਤੀ ਨਫ਼ਰਤ, ਅਤੇ ਸਭ ਤੋਂ ਵੱਧ, ਮਨੁੱਖਜਾਤੀ ਦੀ ਸੰਪੂਰਨ ਸਮਝ ਸ਼ਾਮਲ ਹੈ। ਪਰ, ਹੋ ਸਕਦਾ ਹੈ ਕਿ ਮਨੁੱਖ ਦੀ ਸ਼ਖਸੀਅਤ ਆਸ਼ਾਵਾਦੀ ਹੋਵੇ, ਉਤਸ਼ਾਹਪੂਰਣ ਹੋਵੇ, ਜਾਂ ਸੰਵੇਦਨਹੀਣ ਹੋਵੇ। ਪਰਮੇਸ਼ੁਰ ਦਾ ਸੁਭਾਅ ਅਜਿਹਾ ਹੈ ਜੋ ਸਭ ਵਸਤਾਂ ਅਤੇ ਪ੍ਰਾਣੀਆਂ ਉੱਪਰ ਰਾਜ ਕਰਨ ਵਾਲੇ ਦਾ ਸੁਭਾਅ ਹੈ, ਇਹ ਸਾਰੀ ਸ੍ਰਿਸ਼ਟੀ ਦੇ ਮਾਲਕ ਦਾ ਸੁਭਾਅ ਹੈ। ਉਸ ਦਾ ਸੁਭਾਅ ਸਤਿਕਾਰ, ਸ਼ਕਤੀ, ਉੱਤਮਤਾ, ਮਹਾਨਤਾ ਅਤੇ ਸਭ ਤੋਂ ਵੱਧ, ਸਰਬਉੱਚਤਾ ਨੂੰ ਦਰਸਾਉਂਦਾ ਹੈ। ਉਸ ਦਾ ਸੁਭਾਅ ਅਧਿਕਾਰ ਦਾ ਪ੍ਰਤੀਕ ਹੈ, ਉਸ ਸਭ ਦਾ ਪ੍ਰਤੀਕ ਹੈ ਜੋ ਧਰਮੀ ਹੈ, ਉਸ ਸਭ ਦਾ ਪ੍ਰਤੀਕ ਹੈ ਜੋ ਸੁੰਦਰ ਅਤੇ ਚੰਗਾ ਹੈ। ਇਸ ਤੋਂ ਵੀ ਵੱਧ, ਇਹ ਉਸ ਪਰਮੇਸ਼ੁਰ ਦਾ ਪ੍ਰਤੀਕ ਹੈ ਜਿਸ ਉੱਤੇ ਹਨੇਰਾ ਜਿੱਤ ਨਹੀਂ ਪਾ ਸਕਦਾ ਜਾਂ ਜਿਸ ਉੱਤੇ ਕੋਈ ਦੁਸ਼ਮਣ ਹਮਲਾ ਨਹੀਂ ਕਰ ਸਕਦਾ ਅਤੇ ਇਸ ਦੇ ਨਾਲ ਹੀ ਇਹ ਉਸ ਪਰਮੇਸ਼ੁਰ ਦਾ ਪ੍ਰਤੀਕ ਹੈ ਜਿਸ ਨੂੰ ਕਿਸੇ ਵੀ ਸਿਰਜੇ ਹੋਏ ਪ੍ਰਾਣੀ ਦੁਆਰਾ ਠੇਸ ਨਹੀਂ ਪਹੁੰਚਾਈ ਜਾ ਸਕਦੀ (ਨਾ ਹੀ ਉਹ ਠੇਸ ਪਹੁੰਚਾਏ ਜਾਣਾ ਸਹਿਣ ਕਰੇਗਾ)। ਉਸ ਦਾ ਸੁਭਾਅ ਸਰਬ-ਉੱਚ ਸ਼ਕਤੀ ਦਾ ਪ੍ਰਤੀਕ ਹੈ। ਕਿਸੇ ਵੀ ਵਿਅਕਤੀ ਜਾਂ ਵਿਅਕਤੀਆਂ ਵਿੱਚ ਉਸ ਦੇ ਕੰਮ ਜਾਂ ਉਸ ਦੇ ਸੁਭਾਅ ਵਿੱਚ ਵਿਘਨ ਪਾਉਣ ਦੀ ਯੋਗਤਾ ਜਾਂ ਸੰਭਾਵਨਾ ਨਹੀਂ ਹੈ। ਪਰ ਮਨੁੱਖ ਦੀ ਸ਼ਖਸੀਅਤ ਜਾਨਵਰ ਤੋਂ ਉਸ ਦੀ ਥੋੜ੍ਹੀ ਜਿਹੀ ਉੱਤਮਤਾ ਦੇ ਪ੍ਰਤੀਕ ਮਾਤਰ ਤੋਂ ਇਲਾਵਾ ਕੁਝ ਵੀ ਨਹੀਂ ਹੈ। ਮਨੁੱਖ ਦਾ ਆਪਣੇ ਆਪ ਵਿੱਚ ਅਤੇ ਆਪਣਾ ਕੋਈ ਅਧਿਕਾਰ ਨਹੀਂ ਹੈ, ਕੋਈ ਵਿਅਕਤੀਗਤ ਸੁਤੰਤਰਤਾ ਨਹੀਂ ਹੈ, ਅਤੇ ਨਾ ਹੀ ਉਸ ਵਿੱਚ ਆਪਣੇ ਆਪ ਤੋਂ ਉੱਚਾ ਉੱਠਣ ਦੀ ਕੋਈ ਕਾਬਲੀਅਤ ਹੈ, ਸਗੋਂ ਅਸਲ ਵਿੱਚ ਉਹ ਅਜਿਹਾ ਹੈ ਜੋ ਹਰ ਤਰ੍ਹਾਂ ਦੇ ਲੋਕਾਂ, ਘਟਨਾਵਾਂ, ਅਤੇ ਵਸਤਾਂ ਦੇ ਨਿਯੰਤ੍ਰਣ ਹੇਠ ਸਹਿਮ ਜਾਂਦਾ ਹੈ। ਪਰਮੇਸ਼ੁਰ ਦਾ ਅਨੰਦ ਹਨੇਰੇ ਅਤੇ ਬੁਰਾਈ ਦੇ ਮਿਟ ਜਾਣ ਕਾਰਨ, ਧਾਰਮਿਕਤਾ ਅਤੇ ਚਾਨਣ ਦੀ ਹੋਂਦ ਅਤੇ ਪ੍ਰਗਟਾਅ ਕਰਕੇ ਹੈ। ਉਸ ਨੂੰ ਮਨੁੱਖਜਾਤੀ ਲਈ ਚਾਨਣ ਅਤੇ ਚੰਗਾ ਜੀਵਨ ਲਿਆਉਣ ਵਿੱਚ ਖੁਸ਼ੀ ਮਿਲਦੀ ਹੈ; ਉਸ ਦਾ ਅਨੰਦ ਇੱਕ ਧਰਮੀ ਅਨੰਦ ਹੈ, ਉਸ ਸਭ ਦੀ ਹੋਂਦ ਦਾ ਪ੍ਰਤੀਕ ਹੈ ਜੋ ਸਕਾਰਾਤਮਕ ਹੈ ਅਤੇ, ਇਸ ਤੋਂ ਵੀ ਵਧ ਕੇ, ਪਵਿੱਤਰਤਾ ਦਾ ਪ੍ਰਤੀਕ ਹੈ। ਪਰਮੇਸ਼ੁਰ ਦਾ ਕ੍ਰੋਧ ਉਸ ਨੁਕਸਾਨ ਦੇ ਕਾਰਨ ਹੈ ਜੋ ਅਨਿਆਂ ਦੀ ਮੌਜੂਦਗੀ ਅਤੇ ਦਖਲਅੰਦਾਜ਼ੀ ਉਸ ਦੀ ਮਨੁੱਖਜਾਤੀ ਨੂੰ ਪਹੁੰਚਾਉਂਦੇ ਹਨ, ਉਸ ਦਾ ਕ੍ਰੋਧ ਬੁਰਾਈ ਅਤੇ ਹਨੇਰੇ ਦੀ ਮੌਜੂਦਗੀ ਕਰਕੇ ਹੈ, ਉਨ੍ਹਾਂ ਵਸਤਾਂ ਦੀ ਮੌਜੂਦਗੀ ਕਰਕੇ ਹੈ ਜੋ ਸੱਚਾਈ ਨੂੰ ਬਾਹਰ ਕੱਢ ਕੇ ਉਸ ਦੀ ਜਗ੍ਹਾ ਆਪ ਲੈ ਲੈਂਦੀਆਂ ਹਨ, ਅਤੇ ਇਸ ਤੋਂ ਵੀ ਕਿਤੇ ਵੱਧ, ਉਨ੍ਹਾਂ ਵਸਤਾਂ ਦੀ ਮੌਜੂਦਗੀ ਕਰਕੇ ਹੈ ਜੋ ਚੰਗੇ ਅਤੇ ਸੋਹਣੇ ਦਾ ਵਿਰੋਧ ਕਰਦੀਆਂ ਹਨ। ਉਸ ਦਾ ਕ੍ਰੋਧ ਇਸ ਗੱਲ ਦਾ ਪ੍ਰਤੀਕ ਹੈ ਕਿ ਸਾਰੀਆਂ ਨਕਾਰਾਤਮਕ ਚੀਜ਼ਾਂ ਹੁਣ ਹੋਂਦ ਵਿੱਚ ਨਹੀਂ ਹਨ, ਅਤੇ ਇਸ ਤੋਂ ਵੀ ਵਧ ਕੇ, ਇਹ ਉਸ ਦੀ ਪਵਿੱਤਰਤਾ ਦਾ ਪ੍ਰਤੀਕ ਹੈ। ਉਸ ਦਾ ਦੁੱਖ ਮਨੁੱਖਜਾਤੀ ਦੇ ਕਾਰਨ ਹੈ, ਜਿਸ ਤੋਂ ਉਸ ਨੂੰ ਉਮੀਦਾਂ ਤਾਂ ਹਨ ਪਰ ਜੋ ਹਨੇਰੇ ਵਿੱਚ ਡਿੱਗ ਚੁੱਕੀ ਹੈ, ਕਿਉਂਕਿ ਉਹ ਮਨੁੱਖ ਉੱਤੇ ਜੋ ਕੰਮ ਕਰਦਾ ਹੈ ਉਹ ਉਸ ਦੀਆਂ ਉਮੀਦਾਂ ’ਤੇ ਪੂਰਾ ਨਹੀਂ ਉੱਤਰਦਾ, ਅਤੇ ਕਿਉਂਕਿ ਜਿਸ ਮਨੁੱਖਜਾਤੀ ਨੂੰ ਉਹ ਪਿਆਰ ਕਰਦਾ ਹੈ ਉਹ ਸਾਰੀ ਚਾਨਣ ਵਿੱਚ ਨਹੀਂ ਰਹਿ ਸਕਦੀ ਹੈ। ਉਹ ਨਿਰਦੋਸ਼ ਮਨੁੱਖਜਾਤੀ ਦੇ ਲਈ, ਇਮਾਨਦਾਰ ਪਰ ਅਗਿਆਨੀ ਮਨੁੱਖ ਦੇ ਲਈ, ਅਤੇ ਉਸ ਮਨੁੱਖ ਦੇ ਲਈ ਦੁੱਖ ਮਹਿਸੂਸ ਕਰਦਾ ਹੈ ਜੋ ਚੰਗਾ ਤਾਂ ਹੈ ਪਰ ਜਿਸ ਵਿੱਚ ਵਿਚਾਰਾਂ ਦੀ ਘਾਟ ਹੈ। ਉਸ ਦਾ ਦੁੱਖ ਉਸ ਦੀ ਭਲਿਆਈ ਦਾ ਅਤੇ ਉਸ ਦੀ ਦਯਾ ਦਾ ਪ੍ਰਤੀਕ ਹੈ, ਸੁੰਦਰਤਾ ਅਤੇ ਦਿਆਲਤਾ ਦਾ ਪ੍ਰਤੀਕ ਹੈ। ਉਸ ਦੀ ਖੁਸ਼ੀ, ਬੇਸ਼ੱਕ, ਆਪਣੇ ਦੁਸ਼ਮਣਾਂ ਨੂੰ ਹਰਾ ਦੇਣ ਅਤੇ ਮਨੁੱਖ ਦੀ ਸੱਚਾ ਨਿਹਚਾ ਪ੍ਰਾਪਤ ਕਰਨ ਤੋਂ ਆਉਂਦੀ ਹੈ। ਇਸ ਤੋਂ ਵੀ ਮਹੱਤਵਪੂਰਣ, ਇਹ ਖੁਸ਼ੀ ਸਾਰੀਆਂ ਦੁਸ਼ਮਣ ਸ਼ਕਤੀਆਂ ਨੂੰ ਬਾਹਰ ਕੱਢਣ ਅਤੇ ਉਨ੍ਹਾਂ ਦਾ ਨਾਸ ਕਰਨ ਤੋਂ ਮਿਲਦੀ ਹੈ, ਅਤੇ ਇਸ ਕਰਕੇ ਮਿਲਦੀ ਹੈ ਕਿਉਂਕਿ ਮਨੁੱਖਜਾਤੀ ਨੂੰ ਇੱਕ ਚੰਗਾ ਅਤੇ ਸ਼ਾਂਤੀਪੂਰਣ ਜੀਵਨ ਪ੍ਰਾਪਤ ਹੁੰਦਾ ਹੈ। ਪਰਮੇਸ਼ੁਰ ਦੀ ਖੁਸ਼ੀ ਮਨੁੱਖ ਦੀ ਖੁਸ਼ੀ ਵਰਗੀ ਨਹੀਂ ਹੈ; ਇਸ ਦੀ ਬਜਾਏ, ਇਹ ਚੰਗੇ ਫਲ ਇਕੱਠੇ ਕਰਨ ਦਾ ਅਹਿਸਾਸ ਹੈ, ਅਨੰਦ ਨਾਲੋਂ ਵੀ ਕਿਤੇ ਵਧੀਆ ਇੱਕ ਅਹਿਸਾਸ ਹੈ। ਉਸ ਦੀ ਖੁਸ਼ੀ ਇਸ ਸਮੇਂ ਤੋਂ ਬਾਅਦ ਦੁੱਖ-ਤਕਲੀਫ਼ਾਂ ਤੋਂ ਮੁਕਤ ਹੋ ਰਹੀ ਮਨੁੱਖਜਾਤੀ ਦਾ ਪ੍ਰਤੀਕ ਹੈ, ਅਤੇ ਚਾਨਣ ਦੇ ਸੰਸਾਰ ਵਿੱਚ ਪ੍ਰਵੇਸ਼ ਕਰ ਰਹੀ ਮਨੁੱਖਜਾਤੀ ਦਾ ਪ੍ਰਤੀਕ ਹੈ। ਦੂਜੇ ਪਾਸੇ, ਮਨੁੱਖਜਾਤੀ ਦੀਆਂ ਸਭ ਭਾਵਨਾਵਾਂ ਉਸ ਦੇ ਆਪਣੇ ਹਿੱਤਾਂ ਲਈ ਪੈਦਾ ਹੁੰਦੀਆਂ ਹਨ, ਧਾਰਮਿਕਤਾ, ਚਾਨਣ ਜਾਂ ਇਸ ਦੇ ਲਈ ਨਹੀਂ ਕਿ ਸੁੰਦਰ ਕੀ ਹੈ, ਅਤੇ ਸਵਰਗ ਦੁਆਰਾ ਬਖਸ਼ੀ ਗਈ ਕਿਰਪਾ ਲਈ ਤਾਂ ਬਿਲਕੁਲ ਵੀ ਨਹੀਂ। ਮਨੁੱਖਜਾਤੀ ਦੀਆਂ ਭਾਵਨਾਵਾਂ ਸੁਆਰਥੀ ਹਨ ਅਤੇ ਹਨੇਰੇ ਦੇ ਸੰਸਾਰ ਨਾਲ ਸੰਬੰਧਤ ਹਨ। ਇਹ ਪਰਮੇਸ਼ੁਰ ਦੀ ਯੋਜਨਾ ਲਈ ਤਾਂ ਛੱਡੋ, ਉਸ ਦੀ ਇੱਛਾ ਦੀ ਖਾਤਰ ਵੀ ਮੌਜੂਦ ਨਹੀਂ ਹਨ, ਅਤੇ ਇਸ ਲਈ ਮਨੁੱਖ ਅਤੇ ਪਰਮੇਸ਼ੁਰ ਬਾਰੇ ਕਦੇ ਵੀ ਇਕੱਠੇ ਗੱਲ ਨਹੀਂ ਕੀਤੀ ਜਾ ਸਕਦੀ। ਪਰਮੇਸ਼ੁਰ ਹਮੇਸ਼ਾ ਸਰਬ-ਉੱਚ ਅਤੇ ਹਮੇਸ਼ਾ ਸਤਿਕਾਰਯੋਗ ਹੈ, ਜਦੋਂ ਕਿ ਮਨੁੱਖ ਹਮੇਸ਼ਾ ਨੀਚ, ਹਮੇਸ਼ਾ ਨਖਿੱਧ ਹੈ। ਇਹ ਇਸ ਕਰਕੇ ਹੈ ਕਿਉਂਕਿ ਪਰਮੇਸ਼ੁਰ ਹਮੇਸ਼ਾ ਕੁਰਬਾਨੀਆਂ ਦਿੰਦਾ ਰਹਿੰਦਾ ਹੈ ਅਤੇ ਮਨੁੱਖਜਾਤੀ ਲਈ ਆਪਣੇ ਆਪ ਨੂੰ ਸਮਰਪਤ ਕਰਦਾ ਰਹਿੰਦਾ ਹੈ; ਪਰ, ਮਨੁੱਖ ਹਮੇਸ਼ਾ ਲੈਂਦਾ ਹੈ ਅਤੇ ਸਿਰਫ਼ ਆਪਣੇ ਲਈ ਹੀ ਕੋਸ਼ਿਸ਼ ਕਰਦਾ ਹੈ। ਪਰਮੇਸ਼ੁਰ ਮਨੁੱਖਜਾਤੀ ਦੇ ਜੀਉਂਦੇ ਰਹਿਣ ਲਈ ਹਮੇਸ਼ਾ ਦੁੱਖ ਝੱਲਦਾ ਰਹਿੰਦਾ ਹੈ, ਫੇਰ ਵੀ ਮਨੁੱਖ ਚਾਨਣ ਦੀ ਖਾਤਰ ਜਾਂ ਧਾਰਮਿਕਤਾ ਲਈ ਕਦੇ ਵੀ ਕੋਈ ਯੋਗਦਾਨ ਨਹੀਂ ਪਾਉਂਦਾ। ਭਾਵੇਂ ਮਨੁੱਖ ਕੁਝ ਸਮੇਂ ਲਈ ਕੋਈ ਕੋਸ਼ਿਸ਼ ਕਰਦਾ ਵੀ ਹੈ, ਪਰ ਇਹ ਐਨੀ ਕਮਜ਼ੋਰ ਹੁੰਦੀ ਹੈ ਕਿ ਇੱਕ ਝਟਕਾ ਵੀ ਨਹੀਂ ਸਹਿ ਸਕਦੀ, ਕਿਉਂਕਿ ਮਨੁੱਖ ਦੀ ਕੋਸ਼ਿਸ਼ ਹਮੇਸ਼ਾ ਆਪਣੇ ਲਈ ਹੁੰਦੀ ਹੈ ਨਾ ਕਿ ਦੂਜਿਆਂ ਲਈ। ਮਨੁੱਖ ਹਮੇਸ਼ਾ ਸੁਆਰਥੀ ਹੁੰਦਾ ਹੈ, ਜਦੋਂ ਕਿ ਪਰਮੇਸ਼ੁਰ ਹਮੇਸ਼ਾ ਸੁਆਰਥਹੀਣ ਹੁੰਦਾ ਹੈ। ਪਰਮੇਸ਼ੁਰ ਉਸ ਸਭ ਦਾ ਮੁੱਢ ਹੈ ਜੋ ਧਰਮੀ, ਚੰਗਾ ਅਤੇ ਸੁੰਦਰ ਹੈ, ਜਦੋਂ ਕਿ ਮਨੁੱਖ ਉਹ ਹੈ ਜੋ ਸਾਰੇ ਭੱਦੇਪਣ ਅਤੇ ਬੁਰਿਆਈ ਵਿੱਚ ਸਫ਼ਲ ਹੁੰਦਾ ਹੈ ਅਤੇ ਇਸ ਨੂੰ ਪਰਗਟ ਕਰਦਾ ਹੈ। ਪਰਮੇਸ਼ੁਰ ਧਾਰਮਿਕਤਾ ਅਤੇ ਸੁੰਦਰਤਾ ਦੇ ਆਪਣੇ ਮੂਲ-ਤੱਤ ਨੂੰ ਕਦੇ ਵੀ ਨਹੀਂ ਬਦਲੇਗਾ, ਫੇਰ ਵੀ ਮਨੁੱਖ ਕਿਸੇ ਵੀ ਸਮੇਂ ਅਤੇ ਕਿਸੇ ਵੀ ਸਥਿਤੀ ਵਿੱਚ, ਧਾਰਮਿਕਤਾ ਨਾਲ ਵਿਸ਼ਵਾਸਘਾਤ ਕਰਨ ਅਤੇ ਪਰਮੇਸ਼ੁਰ ਤੋਂ ਦੂਰ ਭਟਕਣ ਦੇ ਪੂਰੀ ਤਰ੍ਹਾਂ ਸਮਰੱਥ ਹੈ।

ਮੇਰੇ ਦੁਆਰਾ ਬੋਲੇ ਗਏ ਹਰ ਵਾਕ ਵਿੱਚ ਪਰਮੇਸ਼ੁਰ ਦਾ ਸੁਭਾਅ ਮੌਜੂਦ ਹੈ। ਮੇਰੇ ਵਚਨਾਂ ਉੱਤੇ ਧਿਆਨਪੂਰਵਕ ਵਿਚਾਰ ਕਰਨ ਨਾਲ ਤੁਹਾਡਾ ਭਲਾ ਹੋਵੇਗਾ, ਅਤੇ ਤੁਹਾਨੂੰ ਉਨ੍ਹਾਂ ਤੋਂ ਯਕੀਨਨ ਬਹੁਤ ਜ਼ਿਆਦਾ ਲਾਭ ਮਿਲੇਗਾ। ਪਰਮੇਸ਼ੁਰ ਦੇ ਮੂਲ-ਤੱਤ ਨੂੰ ਸਮਝਣਾ ਬਹੁਤ ਮੁਸ਼ਕਲ ਹੈ, ਪਰ ਮੈਨੂੰ ਭਰੋਸਾ ਹੈ ਕਿ ਤੁਹਾਨੂੰ ਸਾਰਿਆਂ ਨੂੰ ਪਰਮੇਸ਼ੁਰ ਦੇ ਸੁਭਾਅ ਬਾਰੇ ਘੱਟੋ-ਘੱਟ ਥੋੜ੍ਹਾ-ਬਹੁਤ ਤਾਂ ਪਤਾ ਹੈ। ਤਾਂ, ਮੈਂ ਉਮੀਦ ਕਰਦਾ ਹਾਂ ਕਿ ਤੁਸੀਂ ਮੈਨੂੰ ਅਜਿਹਾ ਬਹੁਤ ਕੁਝ ਕਰਕੇ ਦਿਖਾਓਗੇ ਜੋ ਪਰਮੇਸ਼ੁਰ ਦੇ ਸੁਭਾਅ ਨੂੰ ਠੇਸ ਨਹੀਂ ਪਹੁੰਚਾਉਂਦਾ। ਉਦੋਂ ਹੀ ਮੈਨੂੰ ਯਕੀਨ ਹੋਵੇਗਾ। ਉਦਾਹਰਣ ਦੇ ਲਈ, ਹਰ ਸਮੇਂ ਪਰਮੇਸ਼ੁਰ ਨੂੰ ਆਪਣੇ ਹਿਰਦੇ ਵਿੱਚ ਰੱਖ। ਜਦੋਂ ਤੂੰ ਵਿਹਾਰ ਕਰਦਾ ਹੈਂ, ਤਾਂ ਉਸ ਦੇ ਵਚਨਾਂ ਦੇ ਅਨੁਸਾਰ ਕਰ। ਸਭ ਵਸਤਾਂ ਵਿੱਚ ਉਸ ਦੇ ਇਰਾਦਿਆਂ ਨੂੰ ਭਾਲ, ਅਤੇ ਅਜਿਹਾ ਕੁਝ ਵੀ ਕਰਨ ਤੋਂ ਪਰਹੇਜ਼ ਕਰ ਜੋ ਪਰਮੇਸ਼ੁਰ ਦਾ ਨਿਰਾਦਰ ਅਤੇ ਬੇਅਦਬੀ ਕਰਦਾ ਹੈ। ਆਪਣੇ ਹਿਰਦੇ ਵਿੱਚ ਭਵਿੱਖ ਦੇ ਸੁੰਨੇਪਣ ਨੂੰ ਭਰਨ ਲਈ ਪਰਮੇਸ਼ੁਰ ਨੂੰ ਆਪਣੇ ਮਨ ਦੇ ਪਿਛਲੇ ਹਿੱਸੇ ਵਿੱਚ ਤਾਂ ਬਿਲਕੁਲ ਵੀ ਨਾ ਰੱਖ। ਜੇ ਤੂੰ ਅਜਿਹਾ ਕਰੇਂਗਾ, ਤਾਂ ਤੂੰ ਪਰਮੇਸ਼ੁਰ ਦੇ ਸੁਭਾਅ ਨੂੰ ਠੇਸ ਪਹੁੰਚਾਏਂਗਾ। ਫੇਰ ਤੋਂ, ਮੰਨ ਲਿਆ ਕਿ ਤੂੰ ਆਪਣੇ ਸਾਰੇ ਜੀਵਨ ਦੌਰਾਨ ਕਦੇ ਵੀ ਪਰਮੇਸ਼ੁਰ ਲਈ ਬੇਅਦਬੀ ਭਰੀਆਂ ਟਿੱਪਣੀਆਂ ਜਾਂ ਸ਼ਿਕਾਇਤਾਂ ਨਹੀਂ ਕੀਤੀਆਂ, ਅਤੇ ਇਸ ਤੋਂ ਇਲਾਵਾ, ਇਹ ਵੀ ਮੰਨ ਲਿਆ ਕਿ ਤੂੰ ਉਹ ਸਭ ਕੁਝ ਸਹੀ ਤਰੀਕੇ ਨਾਲ ਨਿਭਾਉਣ ਦੇ ਯੋਗ ਹੈਂ ਜੋ ਤੈਨੂੰ ਪਰਮੇਸ਼ੁਰ ਵੱਲੋਂ ਸੌਂਪਿਆ ਗਿਆ ਹੈ ਅਤੇ ਨਾਲ ਹੀ ਤੂੰ ਆਪਣੇ ਪੂਰੇ ਜੀਵਨ ਦੌਰਾਨ ਉਸ ਦੇ ਵਚਨਾਂ ਪ੍ਰਤੀ ਅਧੀਨ ਹੋਣ ਦੇ ਵੀ ਯੋਗ ਹੈਂ, ਤਾਂ ਤੂੰ ਪ੍ਰਬੰਧਕੀ ਨਿਯਮਾਂ ਦੀ ਉਲੰਘਣਾ ਕਰਨ ਤੋਂ ਬਚ ਗਿਆ ਹੋਵੇਂਗਾ। ਉਦਾਹਰਣ ਦੇ ਲਈ, ਜੇ ਤੂੰ ਕਦੇ ਇਹ ਕਿਹਾ ਹੈ, “ਮੈਨੂੰ ਕਿਉਂ ਨਹੀਂ ਲੱਗਦਾ ਕਿ ਉਹ ਪਰਮੇਸ਼ੁਰ ਹੈ?” “ਮੈਂ ਸੋਚਦਾ ਹਾਂ ਕਿ ਇਹ ਵਚਨ ਪਵਿੱਤਰ ਆਤਮਾ ਦੇ ਥੋੜ੍ਹੇ ਅੰਦਰੂਨੀ ਚਾਨਣ ਤੋਂ ਇਲਾਵਾ ਹੋਰ ਕੁਝ ਵੀ ਨਹੀਂ ਹਨ,” “ਮੇਰੀ ਰਾਇ ਵਿੱਚ, ਪਰਮੇਸ਼ੁਰ ਜੋ ਕੁਝ ਵੀ ਕਰਦਾ ਹੈ, ਜ਼ਰੂਰੀ ਨਹੀਂ ਕਿ ਉਹ ਸਭ ਠੀਕ ਹੋਵੇ,” “ਪਰਮੇਸ਼ੁਰ ਦੀ ਮਨੁੱਖਤਾ ਮੇਰੇ ਨਾਲੋਂ ਉੱਤਮ ਨਹੀਂ ਹੈ,” “ਪਰਮੇਸ਼ੁਰ ਦੇ ਵਚਨ ਬਸ ਵਿਸ਼ਵਾਸ ਕਰਨਯੋਗ ਨਹੀਂ ਹਨ,” ਜਾਂ ਅਜਿਹੀਆਂ ਹੋਰ ਨੁਕਤਾਚੀਨੀ ਭਰੀਆਂ ਟਿੱਪਣੀਆਂ ਕੀਤੀਆਂ ਹਨ, ਤਾਂ ਫੇਰ ਤੈਨੂੰ ਮੇਰੀ ਜ਼ੋਰਦਾਰ ਨਸੀਹਤ ਹੈ ਕਿ ਤੂੰ ਆਪਣੇ ਪਾਪਾਂ ਦਾ ਇਕਰਾਰ ਅਤੇ ਤੌਬਾ ਹੋਰ ਜ਼ਿਆਦਾ ਕਰਿਆ ਕਰ। ਨਹੀਂ ਤਾਂ, ਤੈਨੂੰ ਕਦੇ ਮੁਆਫ਼ੀ ਦਾ ਮੌਕਾ ਨਹੀਂ ਮਿਲੇਗਾ, ਕਿਉਂਕਿ ਤੂੰ ਕਿਸੇ ਮਨੁੱਖ ਨੂੰ ਨਹੀਂ, ਸਗੋਂ ਖੁਦ ਪਰਮੇਸ਼ੁਰ ਨੂੰ ਠੇਸ ਪਹੁੰਚਾਉਂਦਾ ਹੈਂ। ਹੋ ਸਕਦਾ ਹੈ ਤੂੰ ਇਹ ਮੰਨਦਾ ਹੋਵੇਂ ਕਿ ਤੂੰ ਤੂੰ ਕਿਸੇ ਮਨੁੱਖ ਦਾ ਨਿਆਂ ਕਰ ਰਿਹਾ ਹੈਂ, ਪਰ ਪਰਮੇਸ਼ੁਰ ਦਾ ਆਤਮਾ ਇਸ ਨੂੰ ਇੱਦਾਂ ਨਹੀਂ ਮੰਨਦਾ। ਤੇਰੇ ਵੱਲੋਂ ਉਸ ਦੇ ਦੇਹਧਾਰੀ ਰੂਪ ਦਾ ਨਿਰਾਦਰ ਉਸ ਦਾ ਨਿਰਾਦਰ ਕਰਨ ਦੇ ਬਰਾਬਰ ਹੈ। ਜੇ ਅਜਿਹਾ ਹੈ ਤਾਂ, ਕੀ ਤੂੰ ਪਰਮੇਸ਼ੁਰ ਦੇ ਸੁਭਾਅ ਨੂੰ ਠੇਸ ਨਹੀਂ ਪਹੁੰਚਾਈ ਹੈ? ਇਹ ਜ਼ਰੂਰ ਯਾਦ ਰੱਖ ਕਿ ਪਰਮੇਸ਼ੁਰ ਦੇ ਆਤਮਾ ਦੁਆਰਾ ਜੋ ਕੁਝ ਵੀ ਕੀਤਾ ਜਾਂਦਾ ਹੈ ਉਹ ਦੇਹਧਾਰੀ ਰੂਪ ਵਿੱਚ ਉਸ ਦੇ ਕੰਮ ਦੀ ਰਾਖੀ ਲਈ ਅਤੇ ਇਸ ਕਰਕੇ ਕੀਤਾ ਜਾਂਦਾ ਹੈ ਕਿ ਇਹ ਕੰਮ ਚੰਗੀ ਤਰ੍ਹਾਂ ਪੂਰਾ ਹੋ ਸਕੇ। ਜੇ ਤੂੰ ਇਸ ਨੂੰ ਨਜ਼ਰਅੰਦਾਜ਼ ਕਰ ਦਿੰਦਾ ਹੈਂ, ਤਾਂ ਮੈਂ ਇਹ ਕਹਿੰਦਾ ਹਾਂ ਕਿ ਤੂੰ ਅਜਿਹਾ ਵਿਅਕਤੀ ਹੈਂ ਜੋ ਕਦੇ ਵੀ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਵਿੱਚ ਸਫ਼ਲ ਨਹੀਂ ਹੋ ਸਕੇਗਾ। ਕਿਉਂਕਿ ਤੂੰ ਪਰਮੇਸ਼ੁਰ ਦੇ ਕ੍ਰੋਧ ਨੂੰ ਭੜਕਾਇਆ ਹੈ, ਅਤੇ ਇਸ ਲਈ ਉਹ ਤੈਨੂੰ ਸਬਕ ਸਿਖਾਉਣ ਲਈ ਢੁੱਕਵੀਂ ਸਜ਼ਾ ਦੀ ਵਰਤੋਂ ਕਰੇਗਾ।

ਪਰਮੇਸ਼ੁਰ ਦੇ ਮੂਲ-ਤੱਤ ਬਾਰੇ ਜਾਣਨਾ ਕੋਈ ਮਾਮੂਲੀ ਗੱਲ ਨਹੀਂ ਹੈ। ਤੈਨੂੰ ਉਸ ਦੇ ਸੁਭਾਅ ਨੂੰ ਸਮਝਣਾ ਪਵੇਗਾ। ਇਸ ਤਰੀਕੇ ਨਾਲ, ਤੂੰ ਸਹਿਜੇ-ਸਹਿਜੇ ਅਤੇ ਅਣਜਾਣੇ ਵਿੱਚ ਹੀ, ਪਰਮੇਸ਼ੁਰ ਦੇ ਮੂਲ-ਤੱਤ ਨੂੰ ਜਾਣ ਲਵੇਂਗਾ। ਜਦੋਂ ਤੂੰ ਇਸ ਗਿਆਨ ਵਿੱਚ ਪ੍ਰਵੇਸ਼ ਕਰ ਚੁੱਕਾ ਹੋਵੇਂਗਾ, ਤਾਂ ਤੂੰ ਆਪਣੇ ਆਪ ਨੂੰ ਇੱਕ ਉਚੇਰੀ ਅਤੇ ਵਧੇਰੇ ਸੁੰਦਰ ਅਵਸਥਾ ਵਿੱਚ ਦਾਖਲ ਹੁੰਦੇ ਦੇਖੇਂਗਾ। ਅੰਤ ਵਿੱਚ, ਤੂੰ ਆਪਣੀ ਘਿਣਾਉਣੀ ਆਤਮਾ ਕਰਕੇ ਸ਼ਰਮਿੰਦਾ ਮਹਿਸੂਸ ਕਰੇਂਗਾ, ਅਤੇ ਇਸ ਤੋਂ ਇਲਾਵਾ, ਇੰਝ ਮਹਿਸੂਸ ਕਰੇਂਗਾ ਕਿ ਤੇਰੇ ਕੋਲ ਆਪਣੀ ਸ਼ਰਮ ਤੋਂ ਲੁਕਣ ਲਈ ਕੋਈ ਜਗ੍ਹਾ ਨਹੀਂ ਹੈ। ਉਸ ਸਮੇਂ, ਤੇਰੇ ਅੰਦਰ ਪਰਮੇਸ਼ੁਰ ਦੇ ਸੁਭਾਅ ਨੂੰ ਠੇਸ ਪਹੁੰਚਾਉਣ ਵਾਲਾ ਵਿਹਾਰ ਨਿਰੰਤਰ ਘੱਟ ਹੋਵੇਗਾ, ਤੇਰਾ ਹਿਰਦਾ ਪਰਮੇਸ਼ੁਰ ਦੇ ਹਿਰਦੇ ਦੇ ਨਿਰੰਤਰ ਹੋਰ ਜ਼ਿਆਦਾ ਨੇੜੇ ਆਉਂਦਾ ਜਾਵੇਗਾ, ਅਤੇ ਤੇਰੇ ਹਿਰਦੇ ਵਿੱਚ ਉਸ ਦੇ ਲਈ ਪ੍ਰੇਮ ਹੌਲੀ-ਹੌਲੀ ਵਧਦਾ ਜਾਵੇਗਾ। ਇਹ ਮਨੁੱਖਜਾਤੀ ਦੁਆਰਾ ਇੱਕ ਸੁੰਦਰ ਅਵਸਥਾ ਵਿੱਚ ਪ੍ਰਵੇਸ਼ ਕਰਨ ਦੀ ਨਿਸ਼ਾਨੀ ਹੈ। ਪਰ ਅਜੇ ਤੱਕ, ਤੁਸੀਂ ਇਸ ਨੂੰ ਹਾਸਲ ਨਹੀਂ ਕੀਤਾ ਹੈ। ਜਿਸ ਤਰ੍ਹਾਂ ਨਾਲ ਤੁਸੀਂ ਸਾਰੇ ਆਪਣੀ ਕਿਸਮਤ ਦੀ ਖਾਤਰ ਭੱਜ-ਦੌੜ ਕਰਨ ਵਿੱਚ ਲੱਗੇ ਰਹਿੰਦੇ ਹੋ, ਪਰਮੇਸ਼ੁਰ ਦੇ ਮੂਲ-ਤੱਤ ਬਾਰੇ ਜਾਣਨ ਦੀ ਕੋਸ਼ਿਸ਼ ਕਰਨ ਵਿੱਚ ਦਿਲਚਸਪੀ ਹੀ ਕਿਸ ਦੀ ਹੈ? ਜੇ ਇਹ ਇਸੇ ਤਰ੍ਹਾਂ ਚੱਲਦਾ ਰਿਹਾ, ਤਾਂ ਤੁਸੀਂ ਅਣਜਾਣੇ ਵਿੱਚ ਹੀ ਪ੍ਰਬੰਧਕੀ ਨਿਯਮਾਂ ਦਾ ਉਲੰਘਣ ਕਰ ਬੈਠੋਗੇ, ਕਿਉਂਕਿ ਤੁਸੀਂ ਪਰਮੇਸ਼ੁਰ ਦੇ ਸੁਭਾਅ ਨੂੰ ਨਾ-ਮਾਤਰ ਹੀ ਸਮਝਦੇ ਹੋ। ਤਾਂ, ਜੋ ਤੁਸੀਂ ਹੁਣ ਕਰਦੇ ਹੋ, ਕੀ ਉਹ ਪਰਮੇਸ਼ੁਰ ਦੇ ਸੁਭਾਅ ਦੇ ਵਿਰੁੱਧ ਤੁਹਾਡੇ ਅਪਰਾਧਾਂ ਦੀ ਨੀਂਹ ਨਹੀਂ ਰੱਖ ਰਿਹਾ ਹੈ? ਮੈਂ ਜੋ ਤੁਹਾਨੂੰ ਪਰਮੇਸ਼ੁਰ ਦੇ ਸੁਭਾਅ ਨੂੰ ਸਮਝਣ ਲਈ ਕਹਿੰਦਾ ਹਾਂ ਤਾਂ ਉਹ ਮੇਰੇ ਕੰਮ ਤੋਂ ਉਲਟ ਨਹੀਂ ਹੈ। ਕਿਉਂਕਿ ਜੇ ਤੁਸੀਂ ਅਕਸਰ ਹੀ ਪ੍ਰਬੰਧਕੀ ਨਿਯਮਾਂ ਦੀ ਉਲੰਘਣਾ ਕਰਦੇ ਹੋ, ਤਾਂ ਤੁਹਾਡੇ ਵਿੱਚੋਂ ਕੌਣ ਸਜ਼ਾ ਤੋਂ ਬਚੇਗਾ? ਕੀ ਫੇਰ ਮੇਰਾ ਕੰਮ ਪੂਰੀ ਤਰ੍ਹਾਂ ਨਾਲ ਵਿਅਰਥ ਨਹੀਂ ਚਲਾ ਜਾਵੇਗਾ? ਇਸ ਲਈ, ਮੈਂ ਅਜੇ ਵੀ ਕਹਿੰਦਾ ਹਾਂ ਕਿ ਆਪਣੇ ਖੁਦ ਦੇ ਆਚਰਣ ਦੀ ਪੜਤਾਲ ਕਰਨ ਦੇ ਨਾਲ-ਨਾਲ, ਤੁਸੀਂ ਜੋ ਕਦਮ ਚੁੱਕਦੇ ਹੋ ਉਨ੍ਹਾਂ ਵਿੱਚ ਸਾਵਧਾਨ ਰਹੋ। ਇਹ ਉਹ ਉਚੇਰੀ ਮੰਗ ਹੈ ਜੋ ਮੈਂ ਤੁਹਾਡੇ ਤੋਂ ਕਰਦਾ ਹਾਂ, ਅਤੇ ਮੈਨੂੰ ਉਮੀਦ ਹੈ ਕਿ ਤੁਸੀਂ ਸਾਰੇ ਇਸ ਬਾਰੇ ਧਿਆਨ ਨਾਲ ਵਿਚਾਰ ਕਰੋਗੇ ਅਤੇ ਇਸ ਨੂੰ ਸੰਜੀਦਗੀ ਨਾਲ ਮੰਨੋਗੇ। ਜੇ ਅਜਿਹਾ ਕੋਈ ਦਿਨ ਆਉਂਦਾ ਹੈ ਜਦੋਂ ਤੁਹਾਡੇ ਕੰਮ ਨੇ ਮੇਰੇ ਪ੍ਰਚੰਡ ਕ੍ਰੋਧ ਨੂੰ ਭੜਕਾ ਦਿੱਤਾ, ਤਾਂ ਇਸ ਦੇ ਨਤੀਜੇ ਸਿਰਫ਼ ਤੁਹਾਨੂੰ ਹੀ ਭੁਗਤਣੇ ਪੈਣਗੇ, ਅਤੇ ਤੁਹਾਡੀ ਜਗ੍ਹਾ ਸਜ਼ਾ ਭੁਗਤਣ ਵਾਲਾ ਹੋਰ ਕੋਈ ਨਹੀਂ ਹੋਵੇਗਾ।


ਧਰਤੀ ਉੱਤਲੇ ਪਰਮੇਸ਼ੁਰ ਨੂੰ ਕਿਵੇਂ ਜਾਣੀਏ

ਤੁਸੀਂ ਸਾਰੇ ਚਾਹੁੰਦੇ ਹੋ ਕਿ ਪਰਮੇਸ਼ੁਰ ਤੁਹਾਡੇ ’ਤੇ ਕਿਰਪਾ ਕਰੇ ਅਤੇ ਉਸ ਦੇ ਸਾਹਮਣੇ ਤੁਹਾਨੂੰ ਇਨਾਮ ਦਿੱਤਾ ਜਾਵੇ; ਜਦੋਂ ਲੋਕ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਰਨਾ ਸ਼ੁਰੂ ਕਰਦੇ ਹਨ, ਤਾਂ ਹਰ ਕੋਈ ਅਜਿਹੀਆਂ ਚੀਜ਼ਾਂ ਦੀ ਆਸ ਕਰਦਾ ਹੈ, ਕਿਉਂਕਿ ਹਰ ਕੋਈ ਉੱਚੀਆਂ ਚੀਜ਼ਾਂ ਦੀ ਭਾਲ ਵਿੱਚ ਰੁੱਝਿਆ ਪਿਆ ਹੈ ਅਤੇ ਕੋਈ ਵੀ ਦੂਜਿਆਂ ਤੋਂ ਪਿੱਛੇ ਨਹੀਂ ਰਹਿਣਾ ਚਾਹੁੰਦਾ ਹੈ। ਲੋਕ ਇਸੇ ਤਰ੍ਹਾਂ ਦੇ ਹੁੰਦੇ ਹਨ। ਨਿਸ਼ਚਤ ਤੌਰ ਤੇ ਇਸੇ ਕਾਰਨ, ਤੁਹਾਡੇ ਵਿੱਚੋਂ ਕਈ ਲੋਕ ਲਗਾਤਾਰ ਸਵਰਗ ਵਿਚਲੇ ਪਰਮੇਸ਼ੁਰ ਦੀ ਚਾਪਲੂਸੀ ਕਰਕੇ ਕਿਰਪਾ ਨੂੰ ਹਾਸਲ ਕਰਨ ਦੀ ਕੋਸ਼ਿਸ਼ ਕਰ ਰਹੇ ਹਨ, ਪਰ ਫਿਰ ਵੀ ਦਰਅਸਲ ਪਰਮੇਸ਼ੁਰ ਦੇ ਪ੍ਰਤੀ ਤੁਹਾਡੀ ਵਫ਼ਾਦਾਰੀ ਅਤੇ ਖਰਾਪਣ ਆਪਣੇ ਆਪ ਦੇ ਪ੍ਰਤੀ ਤੁਹਾਡੀ ਭਗਤੀ ਅਤੇ ਖਰੇਪਣ ਤੋਂ ਕਿਤੇ ਘੱਟ ਹੈ। ਮੈਂ ਅਜਿਹਾ ਕਿਉਂ ਕਹਿ ਰਿਹਾ ਹਾਂ? ਕਿਉਂਕਿ ਮੈਂ ਪਰਮੇਸ਼ੁਰ ਪ੍ਰਤੀ ਤੁਹਾਡੀ ਵਫ਼ਾਦਾਰੀ ਨੂੰ ਬਿਲਕੁਲ ਵੀ ਸਵੀਕਾਰ ਨਹੀਂ ਕਰਦਾ ਹਾਂ ਅਤੇ ਇਸ ਤੋਂ ਇਲਾਵਾ, ਕਿਉਂਕਿ ਮੈਂ ਉਸ ਪਰਮੇਸ਼ੁਰ ਦੀ ਹੋਂਦ ਨੂੰ ਨਕਾਰਦਾ ਹਾਂ ਜੋ ਤੁਹਾਡੇ ਦਿਲਾਂ ਵਿੱਚ ਹੈ। ਕਹਿਣ ਦਾ ਭਾਵ ਇਹ ਹੈ, ਜਿਸ ਪਰਮੇਸ਼ੁਰ ਦੀ ਤੁਸੀਂ ਉਪਾਸਨਾ ਕਰਦੇ ਹੋ, ਜਿਸ ਖਿਆਲੀ ਪਰਮੇਸ਼ੁਰ ਦੀ ਤੁਸੀਂ ਮਹਿਮਾ ਕਰਦੇ ਹੋ, ਉਹ ਬਿਲਕੁਲ ਹੋਂਦ ਵਿੱਚ ਨਹੀਂ ਹੈ। ਮੈਂ ਨਿਸ਼ਚਤ ਤੌਰ ਤੇ ਕਹਿ ਸਕਦਾ ਹਾਂ ਕਿ ਇਸ ਦਾ ਕਾਰਣ ਇਹੋ ਹੈ ਕਿ ਤੁਸੀਂ ਸੱਚੇ ਪਰਮੇਸ਼ੁਰ ਤੋਂ ਬਹੁਤ ਹੀ ਦੂਰ ਹੋ। ਤੁਹਾਡੀ ਵਫ਼ਾਦਾਰੀ ਦਾ ਕਾਰਣ ਤੁਹਾਡੇ ਦਿਲਾਂ ਵਿਚਲੀ ਮੂਰਤੀ ਹੈ; ਇਸੇ ਦੌਰਾਨ, ਜਿੱਥੋਂ ਤਕ ਮੈਂ ਸਮਝਦਾ ਹਾਂ ਇਹ ਉਹ ਪਰਮੇਸ਼ੁਰ ਹੈ ਜਿਸ ਨੂੰ ਤੁਸੀਂ ਵੱਡਾ ਜਾਂ ਛੋਟਾ ਨਹੀਂ ਸਮਝਦੇ, ਸਿਰਫ ਸ਼ਬਦਾਂ ਨਾਲ ਉਸ ਨੂੰ ਸਵੀਕਾਰਦੇ ਹੋ। ਜਦੋਂ ਮੈਂ ਕਹਿੰਦਾ ਹਾਂ ਕਿ ਤੁਸੀਂ ਪਰਮੇਸ਼ੁਰ ਤੋਂ ਬਹੁਤ ਦੂਰ ਹੋ, ਤਾਂ ਮੇਰਾ ਮਤਲਬ ਹੈ ਕਿ ਤੁਸੀਂ ਸੱਚੇ ਪਰਮੇਸ਼ੁਰ ਤੋਂ ਬਹੁਤ ਦੂਰ ਹੋ, ਜਦਕਿ ਖਿਆਲੀ ਪਰਮੇਸ਼ੁਰ ਬਹੁਤ ਹੀ ਨੇੜੇ ਜਾਪਦਾ ਹੈ। ਜਦੋਂ ਮੈਂ ਕਹਿੰਦਾ ਹਾਂ, “ਮਹਾਨ ਨਹੀਂ,” ਤਾਂ ਇਹ ਇਸ ਗੱਲ ਦਾ ਹਵਾਲਾ ਦਿੰਦਾ ਹੈ ਕਿ ਜਿਸ ਪਰਮੇਸ਼ੁਰ ’ਤੇ ਤੁਸੀਂ ਅੱਜ ਵਿਸ਼ਵਾਸ ਕਰਦੇ ਹੋ ਉਹ ਕਿਹੋ ਜਿਹਾ ਦਿਸਦਾ ਹੈ, ਉਹ ਸਿਰਫ ਇੱਕ ਇਨਸਾਨ ਵਾਂਗ ਦਿਸਦਾ ਹੈ ਜਿਸ ਵਿੱਚ ਮਹਾਨ ਯੋਗਤਾਵਾਂ ਨਹੀਂ ਹਨ, ਇੱਕ ਅਜਿਹਾ ਇਨਸਾਨ ਜੋ ਬਹੁਤ ਵੱਡਾ ਨਹੀਂ ਹੈ। ਅਤੇ ਜਦੋਂ ਮੈਂ ਕਹਿੰਦਾ ਹਾਂ “ਛੋਟਾ ਨਹੀਂ,” ਤਾਂ ਇਸ ਦਾ ਅਰਥ ਹੈ ਕਿ, ਭਾਵੇਂ ਇਹ ਵਿਅਕਤੀ ਹਵਾ ਨੂੰ ਸੱਦ ਨਹੀਂ ਸਕਦਾ ਅਤੇ ਮੀਂਹ ਨੂੰ ਹੁਕਮ ਨਹੀਂ ਦੇ ਸਕਦਾ, ਤਾਂ ਵੀ ਉਹ ਇਸ ਦੇ ਯੋਗ ਹੈ ਕਿ ਪਰਮੇਸ਼ੁਰ ਦੇ ਆਤਮਾ ਨੂੰ ਉਹ ਕੰਮ ਕਰਨ ਦੇ ਲਈ ਬੁਲਾ ਸਕੇ ਜੋ ਧਰਤੀ ਅਤੇ ਅਕਾਸ਼ਾਂ ਨੂੰ ਹਿਲਾ ਦਿੰਦਾ ਹੈ, ਜਿਸ ਨਾਲ ਲੋਕ ਪੂਰੀ ਤਰ੍ਹਾਂ ਹੱਕੇ-ਬੱਕੇ ਰਹਿ ਜਾਂਦੇ ਹਨ। ਬਾਹਰੀ ਤੌਰ ਤੇ, ਤੁਸੀਂ ਸਾਰੇ ਧਰਤੀ ਉੱਤੇ ਮਸੀਹ ਦੇ ਬਹੁਤ ਹੀ ਆਗਿਆਕਾਰੀ ਦਿਖਾਈ ਦਿੰਦੇ ਹੋ, ਪਰ ਅਸਲ ਵਿੱਚ, ਤੁਸੀਂ ਉਸ ਵਿੱਚ ਨਿਹਚਾ ਨਹੀਂ ਰੱਖਦੇ ਹੋ, ਨਾ ਹੀ ਤੁਸੀਂ ਉਸ ਦੇ ਨਾਲ ਪਿਆਰ ਕਰਦੇ ਹੋ। ਕਹਿਣ ਦਾ ਭਾਵ ਇਹ ਹੈ ਕਿ ਇੱਕ ਜਿਸ ਦੇ ਉੱਤੇ ਤੁਸੀਂ ਸੱਚਮੁੱਚ ਵਿਸ਼ਵਾਸ ਕਰਦੇ ਹੋ ਉਹ ਤੁਹਾਡੀਆਂ ਆਪਣੀਆਂ ਭਾਵਨਾਵਾਂ ਦਾ ਅਸਪੱਸ਼ਟ ਪਰਮੇਸ਼ੁਰ ਹੈ ਅਤੇ ਉਹ ਜਿਸ ਨੂੰ ਤੁਸੀਂ ਸੱਚਮੁੱਚ ਪਿਆਰ ਕਰਦੇ ਹੋ ਉਹ ਪਰਮੇਸ਼ੁਰ ਉਹ ਹੈ ਜਿਸ ਦੇ ਲਈ ਤੁਸੀਂ ਦਿਨ ਰਾਤ ਤਰਸ ਰਹੇ ਹੋ, ਪਰ ਤਾਂ ਵੀ ਉਸ ਨੂੰ ਆਹਮਣੇ-ਸਾਹਮਣੇ ਕਦੇ ਨਹੀਂ ਵੇਖਿਆ ਹੈ। ਇਸ ਮਸੀਹ ਦੇ ਪ੍ਰਤੀ ਤੁਹਾਡਾ ਵਿਸ਼ਵਾਸ ਥੋੜ੍ਹਾ ਜਿਹਾ ਹੈ ਅਤੇ ਤੁਹਾਡਾ ਪ੍ਰੇਮ ਕੁਝ ਵੀ ਨਹੀਂ ਹੈ। ਵਿਸ਼ਵਾਸ ਦਾ ਅਰਥ ਹੈ ਆਸਥਾ ਅਤੇ ਭਰੋਸਾ; ਪਿਆਰ ਦਾ ਅਰਥ ਹੈ ਕਿਸੇ ਦੇ ਦਿਲ ਵਿੱਚ ਅਜਿਹਾ ਆਦਰ ਅਤੇ ਭਗਤੀ ਜੋ ਕਦੇ ਵੀ ਖਤਮ ਨਹੀਂ ਹੋ ਸਕਦੇ ਹਨ। ਫਿਰ ਵੀ ਮਸੀਹ ਵਿੱਚ ਤੁਹਾਡਾ ਵਿਸ਼ਵਾਸ ਅਤੇ ਉਸ ਦੇ ਪ੍ਰਤੀ ਤੁਹਾਡਾ ਪ੍ਰੇਮ ਇਸ ਤੋਂ ਕਿਤੇ ਘੱਟ ਹੈ। ਜਦੋਂ ਵਿਸ਼ਵਾਸ ਦੀ ਗੱਲ ਆਉਂਦੀ ਹੈ, ਤਾਂ ਤੁਸੀਂ ਕਿਸ ਤਰੀਕੇ ਦੇ ਨਾਲ ਉਸ ਵਿੱਚ ਵਿਸ਼ਵਾਸ ਰੱਖਦੇ ਹੋ? ਜਦੋਂ ਪ੍ਰੇਮ ਦੀ ਗੱਲ ਆਉਂਦੀ ਹੈ, ਤਾਂ ਤੁਸੀਂ ਕਿਸ ਤਰ੍ਹਾਂ ਉਸ ਨੂੰ ਪ੍ਰੇਮ ਕਰਦੇ ਹੋ? ਤੁਹਾਨੂੰ ਉਸ ਦੇ ਸੁਭਾਅ ਦੀ ਜ਼ਰਾ ਵੀ ਸਮਝ ਨਹੀਂ ਹੈ, ਤੁਸੀਂ ਉਸ ਦੇ ਮੂਲ-ਤੱਤ ਦੇ ਬਾਰੇ ਤਾਂ ਹੋਰ ਵੀ ਘੱਟ ਜਾਣਦੇ ਹੋ, ਤਾਂ ਤੁਹਾਨੂੰ ਉਸ ਉੱਤੇ ਵਿਸ਼ਵਾਸ ਕਿਵੇਂ ਹੈ? ਉਸ ਦੇ ਉੱਤੇ ਤੁਹਾਡੇ ਵਿਸ਼ਵਾਸ ਦੀ ਹਕੀਕਤ ਕਿੱਥੇ ਹੈ? ਤੁਸੀਂ ਕਿਵੇਂ ਉਸ ਨੂੰ ਪਿਆਰ ਕਰਦੇ ਹੋ? ਉਸ ਦੇ ਪ੍ਰਤੀ ਤੁਹਾਡੇ ਪਿਆਰ ਦੀ ਅਸਲੀਅਤ ਕਿੱਥੇ ਹੈ?

ਇਸ ਦਿਨ ਤੱਕ ਬਹੁਤ ਸਾਰੇ ਲੋਕ ਬਿਨਾ ਝਿਜਕ ਦੇ ਮੇਰੇ ਪਿੱਛੇ ਚੱਲੇ ਹਨ। ਇਸ ਲਈ, ਤੁਸੀਂ ਵੀ ਪਿਛਲੇ ਕਈ ਸਾਲਾਂ ਤੋਂ ਬਹੁਤ ਜ਼ਿਆਦਾ ਥਕਾਵਟ ਝੱਲੀ ਹੈ। ਤੁਹਾਡੇ ਵਿੱਚੋਂ ਹਰੇਕ ਦੇ ਜਨਮਜਾਤ ਚਰਿੱਤਰ ਅਤੇ ਆਦਤਾਂ ਨੂੰ ਮੈਂ ਬਹੁਤ ਹੀ ਸਪਸ਼ਟਤਾ ਦੇ ਨਾਲ ਵੇਖਿਆ ਹੈ; ਤੁਹਾਡੇ ਸਾਰਿਆਂ ਦੇ ਨਾਲ ਗੱਲਬਾਤ ਕਾਫ਼ੀ ਮੁਸ਼ਕਲ ਰਹੀ ਹੈ। ਅਫ਼ਸੋਸ ਦੀ ਗੱਲ ਇਹ ਹੈ ਕਿ ਭਾਵੇਂ ਮੈਂ ਤੁਹਾਡੇ ਬਾਰੇ ਬਹੁਤ ਕੁਝ ਸਮਝਿਆ ਹੈ, ਪਰ ਤੁਸੀਂ ਮੇਰੇ ਬਾਰੇ ਕੁਝ ਵੀ ਨਹੀਂ ਸਮਝਦੇ ਹੋ। ਇਸ ਵਿੱਚ ਕੋਈ ਹੈਰਾਨੀ ਦੀ ਗੱਲ ਨਹੀਂ ਹੈ ਕਿ ਲੋਕ ਕਹਿੰਦੇ ਹਨ ਕਿ ਉਲਝਣ ਦੀ ਘੜੀ ਵਿੱਚ ਤੁਸੀਂ ਕਿਸੇ ਦੀ ਚਾਲ ਵਿੱਚ ਫਸ ਗਏ। ਅਸਲ ਵਿੱਚ, ਤੁਸੀਂ ਮੇਰੇ ਸੁਭਾਅ ਦੇ ਵਿਸ਼ੇ ਵਿੱਚ ਕੁਝ ਵੀ ਨਹੀਂ ਸਮਝਦੇ ਹੋ ਅਤੇ ਮੇਰੇ ਮਨ ਵਿੱਚ ਜੋ ਹੈ ਉਸ ਨੂੰ ਸਮਝਣਾ ਤਾਂ ਕਿਤੇ ਦੂਰ ਦੀ ਗੱਲ ਹੈ। ਅੱਜ, ਮੇਰੇ ਬਾਰੇ ਤੁਹਾਡੀਆਂ ਗਲਤਫ਼ਹਿਮੀਆਂ ਬੜੀ ਤੇਜ਼ੀ ਨਾਲ ਵਧ ਰਹੀਆਂ ਹਨ ਅਤੇ ਮੇਰੇ ਵਿੱਚ ਤੁਹਾਡਾ ਵਿਸ਼ਵਾਸ ਹਾਲੇ ਤੱਕ ਭੰਬਲ-ਭੂਸੇ ਵਾਲਾ ਹੀ ਹੈ। ਇਹ ਕਹਿਣ ਦੀ ਬਜਾਇ ਕਿ ਤੁਹਾਨੂੰ ਮੇਰੇ ’ਤੇ ਵਿਸ਼ਵਾਸ ਹੈ, ਇਹ ਕਹਿਣਾ ਵਧੇਰੇ ਉਚਿਤ ਹੋਵੇਗਾ ਕਿ ਤੁਸੀਂ ਸਾਰੇ ਮੇਰੀ ਚਾਪਲੂਸੀ ਅਤੇ ਮੇਰੀ ਖੁਸ਼ਾਮਦ ਕਰਕੇ ਮੇਰੀ ਕਿਰਪਾ ਨੂੰ ਪ੍ਰਾਪਤ ਕਰਨ ਦੀ ਕੋਸ਼ਿਸ਼ ਕਰ ਰਹੇ ਹੋ। ਤੁਹਾਡੇ ਇਰਾਦੇ ਬਹੁਤ ਸਧਾਰਣ ਹਨ: ਮੈਂ ਉਸ ਦੇ ਪਿੱਛੇ ਚੱਲਾਂਗਾ ਜੋ ਮੈਨੂੰ ਇਨਾਮ ਦੇ ਸਕਦਾ ਹੈ ਅਤੇ ਮੈਂ ਉਸੇ ’ਤੇ ਵਿਸ਼ਵਾਸ ਕਰਾਂਗਾ ਜੋ ਮੈਨੂੰ ਵੱਡੀਆਂ ਤਬਾਹੀਆਂ ਤੋਂ ਬਚਾ ਸਕਦਾ ਹੈ, ਭਾਵੇਂ ਉਹ ਪਰਮੇਸ਼ੁਰ ਹੋਵੇ ਜਾਂ ਹੋਰ ਕੋਈ ਵੀ ਈਸ਼ਵਰ। ਮੈਨੂੰ ਇਨ੍ਹਾਂ ਵਿੱਚੋਂ ਕਿਸੇ ਗੱਲ ਦੀ ਪਰਵਾਹ ਨਹੀਂ ਹੈ। ਤੁਹਾਡੇ ਵਿਚਕਾਰ ਅਜਿਹੇ ਕਈ ਲੋਕ ਹਨ ਅਤੇ ਇਹ ਸਥਿਤੀ ਬਹੁਤ ਗੰਭੀਰ ਹੈ। ਜੇਕਰ, ਇੱਕ ਦਿਨ, ਇਹ ਪਰੀਖਿਆ ਕੀਤੀ ਜਾਵੇ ਕਿ ਉਸ ਦੇ ਤੱਤ ਬਾਰੇ ਤੁਹਾਡੀ ਸੋਝੀ ਦੇ ਕਾਰਨ ਤੁਹਾਡੇ ਵਿੱਚੋਂ ਕਿੰਨਿਆਂ ਦਾ ਮਸੀਹ ਵਿੱਚ ਵਿਸ਼ਵਾਸ ਹੈ, ਤਾਂ ਮੈਨੂੰ ਡਰ ਹੈ ਕਿ ਤੁਹਾਡੇ ਵਿੱਚੋਂ ਇੱਕ ਵੀ ਮੈਨੂੰ ਸੰਤੁਸ਼ਟ ਨਹੀਂ ਕਰੇਗਾ। ਇਸ ਲਈ ਇਸ ਪ੍ਰਸ਼ਨ ’ਤੇ ਵਿਚਾਰ ਕਰਨਾ ਤੁਹਾਡੇ ਵਿੱਚੋਂ ਹਰੇਕ ਦੇ ਲਈ ਦੁੱਖ ਦੇਣ ਵਾਲਾ ਨਹੀਂ ਹੋਵੇਗਾ: ਜਿਸ ਪਰਮੇਸ਼ੁਰ ’ਤੇ ਤੁਸੀਂ ਵਿਸ਼ਵਾਸ ਕਰਦੇ ਹੋ ਉਹ ਮੇਰੇ ਤੋਂ ਇਕਦਮ ਵੱਖਰਾ ਹੈ ਅਤੇ ਜਦੋਂ ਐਸੀ ਗੱਲ ਹੈ ਤਾਂ ਪਰਮੇਸ਼ੁਰ ਵਿੱਚ ਤੁਹਾਡੇ ਵਿਸ਼ਵਾਸ ਦਾ ਸਾਰ ਕੀ ਹੈ? ਜਿੰਨਾ ਜ਼ਿਆਦਾ ਤੁਸੀਂ ਆਪਣੇ ਅਖੌਤੀ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਕਰਦੇ ਹੋ, ਤੁਸੀਂ ਮੇਰੇ ਤੋਂ ਉੱਨਾ ਹੀ ਦੂਰ ਹੁੰਦੇ ਜਾਂਦੇ ਹੋ। ਫਿਰ, ਇਸ ਮਸਲੇ ਦਾ ਸਾਰ ਕੀ ਹੈ? ਇਹ ਗੱਲ ਪੱਕੀ ਹੈ ਕਿ ਤੁਹਾਡੇ ਵਿੱਚੋਂ ਕਿਸੇ ਨੇ ਵੀ ਕਦੀ ਇਸ ਤਰ੍ਹਾਂ ਦੇ ਪ੍ਰਸ਼ਨ ’ਤੇ ਵਿਚਾਰ ਨਹੀਂ ਕੀਤਾ ਹੈ, ਪਰ ਕੀ ਤੁਸੀਂ ਇਸ ਦੀ ਗੰਭੀਰਤਾ ਨੂੰ ਜਾਣਿਆ ਹੈ? ਕੀ ਤੁਸੀਂ ਇਸ ਤਰ੍ਹਾਂ ਨਾਲ ਵਿਸ਼ਵਾਸ ਕਰਦੇ ਰਹਿਣ ਦੇ ਨਤੀਜਿਆਂ ਦੇ ਵਿਸ਼ੇ ਵਿੱਚ ਸੋਚਿਆ ਹੈ?

ਅੱਜ, ਤੁਸੀਂ ਬਹੁਤ ਸਾਰੇ ਮਸਲਿਆਂ ਦਾ ਸਾਹਮਣਾ ਕਰਦੇ ਹੋ ਅਤੇ ਤੁਹਾਡੇ ਵਿੱਚੋਂ ਇੱਕ ਵੀ ਸਮੱਸਿਆ ਦਾ ਹੱਲ ਕਰਨ ਵਿੱਚ ਮਾਹਰ ਨਹੀਂ ਹੈ। ਕੀ ਇਹ ਸਥਿਤੀ ਜਾਰੀ ਰਹਿਣੀ ਚਾਹੀਦੀ ਹੈ, ਇਸ ਵਿੱਚ ਹਾਰ ਕੇਵਲ ਤੁਹਾਡੀ ਹੈ। ਮੈਂ ਮੁੱਦਿਆਂ ਨੂੰ ਪਛਾਣਨ ਵਿੱਚ ਤੁਹਾਡੀ ਮਦਦ ਕਰਾਂਗਾ, ਪਰ ਉਨ੍ਹਾਂ ਦਾ ਹੱਲ ਕਰਨਾ ਤੁਹਾਡੇ ’ਤੇ ਨਿਰਭਰ ਕਰਦਾ ਹੈ।

ਮੈਨੂੰ ਉਨ੍ਹਾਂ ਲੋਕਾਂ ਤੋਂ ਖੁਸ਼ੀ ਹੁੰਦੀ ਹੈ ਜੋ ਦੂਜਿਆਂ ’ਤੇ ਸ਼ੱਕ ਨਹੀਂ ਕਰਦੇ ਅਤੇ ਮੈਂ ਉਨ੍ਹਾਂ ਨੂੰ ਪਸੰਦ ਕਰਦਾ ਹਾਂ ਜੋ ਸੱਚਾਈ ਨੂੰ ਆਸਾਨੀ ਨਾਲ ਸਵੀਕਾਰ ਕਰਦੇ ਹਨ; ਅਜਿਹੀਆਂ ਦੋ ਕਿਸਮਾਂ ਦੇ ਲੋਕਾਂ ਦਾ ਮੈਂ ਬਹੁਤ ਧਿਆਨ ਰੱਖਦਾ ਹਾਂ, ਕਿਉਂਕਿ ਮੇਰੀਆਂ ਨਜ਼ਰਾਂ ਵਿੱਚ ਉਹ ਈਮਾਨਦਾਰ ਲੋਕ ਹਨ। ਜੇਕਰ ਤੂੰ ਧੋਖੇਬਾਜ਼ ਹੈਂ, ਤਾਂ ਤੈਨੂੰ ਸਾਰਿਆਂ ਲੋਕਾਂ ਅਤੇ ਮਾਮਲਿਆਂ ਦੇ ਪ੍ਰਤੀ ਸੰਕੋਚੀ ਅਤੇ ਸ਼ੱਕੀ ਹੋਵੇਂਗਾ ਅਤੇ ਇਸ ਤਰ੍ਹਾਂ ਮੇਰੇ ’ਤੇ ਤੇਰਾ ਵਿਸ਼ਵਾਸ ਸ਼ੱਕ ਦੀ ਨੀਂਹ ’ਤੇ ਉਸਾਰਿਆ ਜਾਵੇਗਾ। ਮੈਂ ਅਜਿਹੇ ਵਿਸ਼ਵਾਸ ਨੂੰ ਕਦੇ ਸਵੀਕਾਰ ਨਹੀਂ ਕਰ ਸਕਦਾ। ਸੱਚੇ ਵਿਸ਼ਵਾਸ ਦੀ ਘਾਟ ਨਾਲ, ਤੂੰ ਸੱਚੇ ਪ੍ਰੇਮ ਤੋਂ ਹੋਰ ਵੀ ਵਾਂਝਾ ਰਹੇਂਗਾ। ਜੇਕਰ ਤੂੰ ਪਰਮੇਸ਼ੁਰ ’ਤੇ ਸ਼ੱਕ ਕਰਨ ਦਾ ਜ਼ਿੰਮੇਵਾਰ ਹੈਂ ਅਤੇ ਉਸ ਦੀ ਇੱਛਾ ਦੇ ਵਿਸ਼ੇ ਵਿੱਚ ਅੰਦਾਜ਼ੇ ਲਗਾਉਂਦਾ ਹੈਂ, ਤਾਂ ਤੂੰ ਬਿਨਾਂ ਸ਼ੱਕ ਸਾਰੇ ਲੋਕਾਂ ਵਿੱਚੋਂ ਸਭ ਤੋਂ ਵਧ ਧੋਖੇਬਾਜ਼ ਹੈਂ। ਤੂੰ ਅੰਦਾਜ਼ਾ ਲਗਾਉਂਦਾ ਹੈਂ ਕਿ ਕੀ ਪਰਮੇਸ਼ੁਰ ਮਨੁੱਖ ਵਰਗਾ ਹੋ ਸਕਦਾ ਹੈ: ਨਾ ਮਾਫ਼ ਕੀਤਾ ਜਾਣ ਵਾਲਾ ਪਾਪੀ, ਬੁਰੇ ਚਰਿੱਤਰ ਵਾਲਾ, ਨਿਰਪੱਖਤਾ ਅਤੇ ਤਰਕ ਤੋਂ ਰਹਿਤ, ਨਿਆਂ ਦੀ ਭਾਵਨਾ ਦੀ ਘਾਟ ਵਾਲਾ, ਦੁਸ਼ਟ ਚਾਲਾਂ ਪ੍ਰਤੀ ਝੁਕਾਅ ਵਾਲਾ, ਧੋਖੇਬਾਜ਼ ਅਤੇ ਚਲਾਕ, ਬੁਰਾਈ ਅਤੇ ਹਨੇਰੇ ਤੋਂ ਖੁਸ਼ ਹੋਣ ਵਾਲਾ ਅਤੇ ਇਸੇ ਤਰ੍ਹਾਂ ਦੀ ਹੋਰ ਗੱਲਾਂ। ਕੀ ਲੋਕਾਂ ਦੇ ਅਜਿਹੀਆਂ ਸੋਚਾਂ ਰੱਖਣ ਦਾ ਕਾਰਣ ਇਹ ਨਹੀਂ ਹੈ ਕਿ ਉਨ੍ਹਾਂ ਦੇ ਕੋਲ ਪਰਮੇਸ਼ੁਰ ਦੇ ਬਾਰੇ ਥੋੜ੍ਹਾ ਜਿਹਾ ਵੀ ਗਿਆਨ ਨਹੀਂ ਹੈ? ਅਜਿਹਾ ਵਿਸ਼ਵਾਸ ਪਾਪ ਤੋਂ ਘੱਟ ਨਹੀਂ ਹੈ! ਕੁਝ ਅਜਿਹੇ ਲੋਕ ਵੀ ਹਨ ਜੋ ਇਹ ਵਿਸ਼ਵਾਸ ਕਰਦੇ ਹਨ ਕਿ ਮੈਨੂੰ ਖੁਸ਼ ਕਰਨ ਵਾਲੇ ਲੋਕ ਬਿਲਕੁਲ ਚਾਪਲੂਸੀ ਅਤੇ ਖੁਸ਼ਾਮਦ ਕਰਨ ਵਾਲੇ ਲੋਕ ਹੁੰਦੇ ਹਨ ਅਤੇ ਇਹ ਕਿ ਜਿਨ੍ਹਾਂ ਲੋਕਾਂ ਵਿੱਚ ਅਜਿਹੇ ਹੁਨਰਾਂ ਦੀ ਕਮੀ ਹੁੰਦੀ ਹੈ ਪਰਮੇਸ਼ੁਰ ਦੇ ਘਰ ਵਿੱਚ ਉਨ੍ਹਾਂ ਦਾ ਸਵਾਗਤ ਨਹੀਂ ਕੀਤਾ ਜਾਵੇਗਾ ਅਤੇ ਉਹ ਆਪਣਾ ਸਥਾਨ ਗੁਆ ਲੈਣਗੇ। ਕੀ ਤੁਸੀਂ ਇੰਨੇ ਸਾਲਾਂ ਦੇ ਬਾਅਦ ਇਹੀ ਗਿਆਨ ਹਾਸਲ ਕੀਤਾ ਹੈ? ਕੀ ਇਹ ਉਹ ਹੈ ਜੋ ਤੁਸੀਂ ਹਾਸਲ ਕੀਤਾ ਹੈ? ਅਤੇ ਮੇਰੇ ਵਿਸ਼ੇ ਵਿੱਚ ਤੁਹਾਡਾ ਗਿਆਨ ਇਨ੍ਹਾਂ ਗਲਤਫਹਿਮੀਆਂ ’ਤੇ ਹੀ ਨਹੀਂ ਰੁਕਦਾ ਹੈ; ਇਸ ਤੋਂ ਵੀ ਬੁਰੀ ਗੱਲ ਪਰਮੇਸ਼ੁਰ ਦੇ ਆਤਮਾ ਦੇ ਖਿਲਾਫ਼ ਤੁਹਾਡੀ ਨਿੰਦਾ ਅਤੇ ਸਵਰਗ ਦੇ ਵਿਸ਼ੇ ਵਿੱਚ ਬੁਰਾ ਬੋਲਣਾ ਹੈ। ਇਸੇ ਲਈ ਮੈਂ ਕਹਿੰਦਾ ਹਾਂ ਤੁਹਾਡੇ ਵਿਸ਼ਵਾਸ ਵਰਗਾ ਵਿਸ਼ਵਾਸ ਤੁਹਾਨੂੰ ਮੇਰੇ ਤੋਂ ਹੋਰ ਦੂਰ ਲੈ ਜਾਵੇਗਾ ਅਤੇ ਮੇਰੇ ਵਿਰੋਧ ਵਿੱਚ ਵਧਾਵੇਗਾ। ਕਈ ਸਾਲਾਂ ਦੇ ਦੌਰਾਨ, ਤੁਸੀਂ ਕਈ ਸੱਚਾਈਆਂ ਨੂੰ ਵੇਖਿਆ ਹੈ, ਪਰ ਕੀ ਤੁਸੀਂ ਜਾਣਦੇ ਹੋ ਕਿ ਮੇਰੇ ਕੰਨਾਂ ਨੇ ਕੀ ਸੁਣਿਆ ਹੈ? ਤੁਹਾਡੇ ਵਿੱਚੋਂ ਕਿੰਨੇ ਜਣੇ ਸੱਚਾਈ ਨੂੰ ਕਬੂਲ ਕਰਨ ਦੇ ਲਈ ਤਿਆਰ ਹਨ? ਤੁਸੀਂ ਸਾਰੇ ਵਿਸ਼ਵਾਸ ਕਰਦੇ ਹੋ, ਤੁਸੀਂ ਸਾਰੇ ਸੱਚਾਈ ਦੇ ਲਈ ਕੀਮਤ ਚੁਕਾਉਣ ਲਈ ਤਿਆਰ ਹੋ, ਪਰ ਤੁਹਾਡੇ ਵਿੱਚੋਂ ਕਿੰਨੇ ਜਣਿਆਂ ਨੂੰ ਸੱਚਮੁੱਚ ਸੱਚਾਈ ਦੇ ਲਈ ਦੁੱਖ ਉਠਾਉਣਾ ਪਿਆ ਹੈ? ਤੁਹਾਡੇ ਦਿਲਾਂ ਵਿੱਚ ਅਧਰਮ ਤੋਂ ਇਲਾਵਾ ਕੁਝ ਵੀ ਨਹੀਂ ਹੈ, ਜੋ ਤੁਹਾਡੇ ਅੰਦਰ ਇਹ ਸੋਚ ਪੈਦਾ ਕਰਦਾ ਹੈ ਕਿ ਹਰ ਕੋਈ, ਭਾਵੇਂ ਉਹ ਕੋਈ ਵੀ ਕਿਉਂ ਨਾ ਹੋਵੇ, ਸਮਾਨ ਰੂਪ ਵਿੱਚ ਧੋਖੇਬਾਜ਼ ਅਤੇ ਬੁਰੇ ਹੈ-ਇਸ ਹੱਦ ਤੱਕ ਕਿ ਤੁਸੀਂ ਇਹ ਵੀ ਮੰਨਦੇ ਹੋ ਕਿ ਪਰਮੇਸ਼ੁਰ ਇੱਕ ਸਧਾਰਣ ਮਨੁੱਖ ਦੇ ਵਾਂਗ ਬਿਨ੍ਹਾਂ ਇੱਕ ਦਿਆਲੂ ਮਨ ਜਾਂ ਦਿਆਲੂ ਪ੍ਰੇਮ ਤੋਂ ਜਨਮ ਲੈ ਸਕਦਾ ਹੈ। ਇਸ ਤੋਂ ਵਧ ਕੇ, ਤੁਸੀਂ ਇਹ ਵਿਸ਼ਵਾਸ ਕਰਦੇ ਹੋ ਕਿ ਇੱਕ ਮਹਾਨ ਚਰਿੱਤਰ ਅਤੇ ਇੱਕ ਦਿਆਲੂ ਅਤੇ ਪਰਉਪਕਾਰੀ ਸੁਭਾਅ ਸਿਰਫ ਸਵਰਗ ਦੇ ਪਰਮੇਸ਼ੁਰ ਦੇ ਅੰਦਰ ਹੀ ਹੈ। ਤੁਸੀਂ ਮੰਨਦੇ ਹੋ ਕਿ ਅਜਿਹਾ ਸੰਤ ਨਹੀਂ ਹੈ ਅਤੇ ਧਰਤੀ ਉੱਤੇ ਸਿਰਫ ਹਨੇਰਾ ਅਤੇ ਬੁਰਾਈ ਰਾਜ ਕਰਦੇ ਹਨ, ਜਦ ਕਿ ਪਰਮੇਸ਼ੁਰ ਇੱਕ ਅਜਿਹੀ ਚੀਜ਼ ਹੈ ਜਿਸ ਨੂੰ ਲੋਕ ਭਲਾਈ ਅਤੇ ਸੁੰਦਰਤਾ ਦੀ ਆਪਣੀ ਤਾਂਘ ਸੌਂਪ ਦਿੰਦੇ ਹਨ, ਉਨ੍ਹਾਂ ਦੁਆਰਾ ਘੜੀ ਹੋਈ ਇੱਕ ਮਿੱਥਿਅਕ ਮੂਰਤੀ। ਤੁਹਾਡੇ ਦਿਮਾਗਾਂ ਵਿੱਚ, ਸਵਰਗ ਵਿਚਲਾ ਪਰਮੇਸ਼ੁਰ ਬਹੁਤ ਹੀ ਚੰਗਾ, ਧਰਮੀ ਅਤੇ ਮਹਾਨ ਹੈ ਜੋ ਮਹਿਮਾ ਅਤੇ ਸਤੂਤੀ ਦੇ ਯੋਗ ਹੈ, ਜਦ ਕਿ ਧਰਤੀ ਉੱਤਲਾ ਪਰਮੇਸ਼ੁਰ, ਸਵਰਗ ਵਿਚਲੇ ਪਰਮੇਸ਼ੁਰ ਦਾ ਇੱਕ ਵਿਕਲਪ ਅਤੇ ਇੱਕ ਸਾਧਨ ਹੈ। ਤੁਸੀਂ ਵਿਸ਼ਵਾਸ ਕਰਦੇ ਹੋ ਕਿ ਇਹ ਪਰਮੇਸ਼ੁਰ ਸਵਰਗ ਵਿਚਲੇ ਪਰਮੇਸ਼ੁਰ ਦੇ ਬਰਾਬਰ ਨਹੀਂ ਹੋ ਸਕਦਾ ਹੈ, ਇਸ ਦਾ ਜ਼ਿਕਰ ਉਸ ਦੇ ਵਾਂਗ ਨਹੀਂ ਕੀਤਾ ਜਾ ਸਕਦਾ। ਜਦੋਂ ਪਰਮੇਸ਼ੁਰ ਦੀ ਮਹਾਨਤਾ ਅਤੇ ਆਦਰ ਦੀ ਗੱਲ ਆਉਂਦੀ ਹੈ, ਤਾਂ ਉਹ ਸਵਰਗ ਵਿਚਲੇ ਪਰਮੇਸ਼ੁਰ ਦੀ ਮਹਿਮਾ ਦੇ ਨਾਲ ਸੰਬੰਧਤ ਹੁੰਦੇ ਹਨ, ਪਰ ਜਦੋਂ ਮਨੁੱਖ ਦੇ ਸੁਭਾਅ ਅਤੇ ਭ੍ਰਿਸ਼ਟਾਚਾਰ ਦੀ ਗੱਲ ਆਉਂਦੀ ਹੈ, ਤਾਂ ਇਹ ਉਹ ਗੁਣ ਹਨ ਜੋ ਧਰਤੀ ਉੱਤਲੇ ਪਰਮੇਸ਼ੁਰ ਦਾ ਇੱਕ ਹਿੱਸਾ ਹੁੰਦਾ ਹੈ। ਸਵਰਗ ਵਿਚਲਾ ਪਰਮੇਸ਼ੁਰ ਸਦਾ ਦੇ ਲਈ ਉੱਚਾ ਹੈ, ਜਦ ਕਿ ਧਰਤੀ ਉੱਤਲਾ ਪਰਮੇਸ਼ੁਰ ਸਦਾ ਲਈ ਮਾਮੂਲੀ, ਕਮਜ਼ੋਰ, ਅਤੇ ਅਯੋਗ ਹੈ। ਸਵਰਗ ਵਿਚਲੇ ਪਰਮੇਸ਼ੁਰ ਨੂੰ ਭਾਵਨਾ ਨਹੀਂ, ਸਿਰਫ ਧਾਰਮਿਕਤਾ ਦਿੱਤੀ ਗਈ ਹੈ, ਜਦ ਕਿ ਧਰਤੀ ਉੱਤਲੇ ਪਰਮੇਸ਼ੁਰ ਦਾ ਉਦੇਸ਼ ਸੁਆਰਥੀ ਹੁੰਦਾ ਹੈ ਅਤੇ ਉਸ ਵਿੱਚ ਕੋਈ ਨਿਰਪੱਖਤਾ ਅਤੇ ਤਰਕ ਨਹੀਂ ਹੈ। ਸਵਰਗ ਦੇ ਪਰਮੇਸ਼ੁਰ ਵਿੱਚ ਜ਼ਰਾ ਵੀ ਬੇਈਮਾਨੀ ਨਹੀਂ ਹੈ ਅਤੇ ਉਹ ਹਮੇਸ਼ਾ ਵਫ਼ਾਦਾਰ ਹੈ, ਜਦ ਕਿ ਧਰਤੀ ਉੱਤਲੇ ਪਰਮੇਸ਼ੁਰ ਵਿੱਚ ਹਮੇਸ਼ਾ ਇੱਕ ਬੇਈਮਾਨ ਪੱਖ ਹੁੰਦਾ ਹੈ। ਸਵਰਗ ਦਾ ਪਰਮੇਸ਼ੁਰ ਮਨੁੱਖ ਨਾਲ ਬਹੁਤ ਹੀ ਪਿਆਰ ਕਰਦਾ ਹੈ, ਜਦ ਕਿ ਧਰਤੀ ਉੱਤਲਾ ਪਰਮੇਸ਼ੁਰ ਮਨੁੱਖ ਦੀ ਚੰਗੀ ਤਰ੍ਹਾਂ ਦੇਖਭਾਲ ਨਹੀਂ ਕਰਦਾ ਹੈ, ਇੱਥੋਂ ਤੱਕ ਕਿ ਉਸ ਨੂੰ ਪੂਰੀ ਤਰ੍ਹਾਂ ਦੇ ਨਾਲ ਨਜ਼ਰਅੰਦਾਜ਼ ਕਰ ਦਿੰਦਾ ਹੈ। ਇਸ ਗਲਤ ਗਿਆਨ ਨੂੰ ਬਹੁਤ ਹੀ ਲੰਬੇ ਸਮੇਂ ਤੋਂ ਤੁਹਾਡੇ ਅੰਦਰ ਰੱਖਿਆ ਗਿਆ ਹੈ ਅਤੇ ਭਵਿੱਖ ਵਿੱਚ ਇਸ ਨੂੰ ਸਥਾਈ ਤੌਰ ਤੇ ਰੱਖਿਆ ਜਾ ਸਕਦਾ ਹੈ। ਤੁਸੀਂ ਮਸੀਹ ਦੇ ਸਾਰੇ ਕੰਮਾਂ ਨੂੰ ਅਧਰਮੀਆਂ ਦੇ ਦ੍ਰਿਸ਼ਟੀਕੋਣ ਤੋਂ ਵੇਖਦੇ ਹੋ ਅਤੇ ਉਨ੍ਹਾਂ ਦਾ ਮੁਲਾਂਕਣ ਕਰਦੇ ਹੋ, ਇਸ ਦੇ ਨਾਲ-ਨਾਲ ਉਸ ਦੀ ਪਛਾਣ ਅਤੇ ਪਦਾਰਥ ਨੂੰ ਵੀ ਦੁਸ਼ਟਾਂ ਦੇ ਦ੍ਰਿਸ਼ਟੀਕੋਣ ਦੇ ਨਾਲ ਵੇਖਦੇ ਹੋ। ਤੁਸੀਂ ਬਹੁਤ ਹੀ ਗੰਭੀਰ ਗਲਤੀ ਕੀਤੀ ਹੈ ਅਤੇ ਉਹ ਕੀਤਾ ਹੈ ਜੋ ਤੁਹਾਡੇ ਤੋਂ ਪਹਿਲਾਂ ਆਉਣ ਵਾਲਿਆਂ ਦੇ ਦੁਆਰਾ ਕਦੀ ਵੀ ਨਹੀਂ ਕੀਤਾ ਗਿਆ। ਅਰਥਾਤ, ਤੁਸੀਂ ਸਿਰਫ ਸਵਰਗ ਵਿਚਲੇ ਉੱਚੇ ਪਰਮੇਸ਼ੁਰ ਦੀ ਸੇਵਾ ਕਰਦੇ ਹੋ ਜਿਸ ਨੇ ਸਿਰ ’ਤੇ ਮੁਕਟ ਪਹਿਨਿਆ ਹੋਇਆ ਹੈ ਅਤੇ ਕਦੀ ਵੀ ਉਸ ਪਰਮੇਸ਼ੁਰ ਦੇ ਕੋਲ ਨਹੀਂ ਗਏ ਜਿਸ ਨੂੰ ਤੁਸੀਂ ਇੰਨਾ ਮਹੱਤਵਹੀਣ ਸਮਝਦੇ ਹੋ ਕਿ ਉਹ ਤੁਹਾਡੇ ਲਈ ਅਦ੍ਰਿਸ਼ ਹੈ। ਕੀ ਇਹ ਤੁਹਾਡਾ ਪਾਪ ਨਹੀਂ ਹੈ? ਕੀ ਇਹ ਪਰਮੇਸ਼ੁਰ ਦੇ ਸੁਭਾਅ ਦੇ ਵਿਰੋਧ ਵਿੱਚ ਤੁਹਾਡੇ ਅਪਰਾਧ ਦੀ ਉੱਤਮ ਉਦਾਹਰਣ ਨਹੀਂ ਹੈ। ਤੁਸੀਂ ਸਵਰਗ ਵਿਚਲੇ ਪਰਮੇਸ਼ੁਰ ਦੀ ਉਪਾਸਨਾ ਕਰਦੇ ਹੋ। ਤੁਸੀਂ ਵੱਡੀਆਂ ਵੱਡੀਆਂ ਮੁਰਤੀਆਂ ਨੂੰ ਪਿਆਰ ਕਰਦੇ ਹੋ ਅਤੇ ਆਪਣੀਆਂ ਗੱਲਾਂ ਵਿਚ ਮਾਹਿਰ ਲੋਕਾਂ ਨੂੰ ਆਦਰ ਦਿੰਦੇ ਹੋ। ਤੈਨੂੰ ਉਸ ਪਰਮੇਸ਼ੁਰ ਦੇ ਰਾਹੀਂ ਖੁਸ਼ੀ ਨਾਲ ਹੁਕਮ ਦਿੱਤਾ ਗਿਆ ਹੈ ਜੋ ਤੇਰੇ ਹੱਥਾਂ ਨੂੰ ਧਨ-ਦੌਲਤ ਦੇ ਨਾਲ ਭਰ ਦਿੰਦਾ ਹੈ ਅਤੇ ਉਸ ਪਰਮੇਸ਼ੁਰ ਦੀ ਤਾਂਘ ਰੱਖਦਾ ਹੈਂ ਜੋ ਤੇਰੀ ਹਰ ਇੱਕ ਇੱਛਾ ਨੂੰ ਪੂਰਾ ਕਰ ਸਕਦਾ ਹੈ। ਇੱਕੋ ਇੱਕ ਜਿਸ ਦੀ ਉਪਾਸਨਾ ਤੂੰ ਨਹੀਂ ਕਰਦਾ ਉਹ ਇਹ ਪਰਮੇਸ਼ੁਰ ਹੈ ਜੋ ਬੁਲੰਦ ਨਹੀਂ ਹੈ; ਸਿਰਫ ਇੱਕ ਚੀਜ਼ ਜਿਸ ਤੋਂ ਤੂੰ ਨਫ਼ਰਤ ਕਰਦਾ ਹੈਂ ਉਹ ਇਸ ਪਰਮੇਸ਼ੁਰ ਦੇ ਨਾਲ ਸਬੰਧ ਰੱਖਣਾ ਹੈ ਜਿਸ ਨੂੰ ਕੋਈ ਵੀ ਮਨੁੱਖ ਬਹੁਤ ਜ਼ਿਆਦਾ ਆਦਰ ਨਹੀਂ ਦੇ ਸਕਦਾ। ਸਿਰਫ ਇੱਕ ਚੀਜ਼ ਜੋ ਤੂੰ ਕਰਨਾ ਨਹੀਂ ਚਾਹੁੰਦਾ ਹੈਂ ਉਹ ਹੈ ਉਸ ਪਰਮੇਸ਼ੁਰ ਦੀ ਸੇਵਾ ਕਰਨਾ ਜਿਸ ਨੇ ਤੈਨੂੰ ਇੱਕ ਧੇਲਾ ਤੱਕ ਨਹੀਂ ਦਿੱਤਾ ਅਤੇ ਜੋ ਤੈਨੂੰ ਆਪਣੇ ਲਈ ਤਰਸਣ ਵਾਲਾ ਬਣਾਉਣ ਤੋਂ ਅਸਮਰਥ ਇਹ ਭੱਦਾ ਪਰਮੇਸ਼ੁਰ ਹੈ। ਇਸ ਤਰ੍ਹਾਂ ਦਾ ਪਰਮੇਸ਼ੁਰ ਤੇਰੀਆਂ ਸੀਮਾਵਾਂ ਨੂੰ ਵਧਾਉਣ ਦੇ ਯੋਗ ਨਹੀਂ ਹੈ, ਤਾਂ ਕਿ ਤੈਨੂੰ ਇੰਝ ਮਹਿਸੂਸ ਹੋਵੇ ਕਿ ਤੂੰ ਇੱਕ ਖਜ਼ਾਨਾ ਲੱਭ ਲਿਆ ਹੈ, ਤੇਰੀ ਇੱਛਾ ਨੂੰ ਪੂਰਾ ਕਰਨ ਦੀ ਗੱਲ ਤਾਂ ਬੜੀ ਦੂਰ ਹੈ। ਫਿਰ, ਤੂੰ ਉਸ ਦੇ ਪਿੱਛੇ ਕਿਉਂ ਚੱਲਦਾ ਹੈਂ? ਕੀ ਤੂੰ ਅਜਿਹੇ ਪ੍ਰਸ਼ਨਾਂ ਦੇ ਵਿਸ਼ੇ ਵਿੱਚ ਸੋਚਿਆ ਹੈ? ਜੋ ਤੂੰ ਕਰਦਾ ਹੈਂ ਉਹ ਸਿਰਫ ਇਸ ਮਸੀਹ ਨੂੰ ਹੀ ਨਰਾਜ਼ ਨਹੀਂ ਕਰਦਾ ਹੈ; ਇਸ ਤੋਂ ਵੀ ਮਹੱਤਵਪੂਰਣ ਗੱਲ ਇਹ ਹੈ ਕਿ ਇਹ ਸਵਰਗ ਦੇ ਪਰਮੇਸ਼ੁਰ ਨੂੰ ਨਰਾਜ਼ ਕਰਦਾ ਹੈ। ਮੇਰਾ ਖਿਆਲ ਹੈ ਕਿ ਪਰਮੇਸ਼ੁਰ ਵਿੱਚ ਤੁਹਾਡੇ ਵਿਸ਼ਵਾਸ ਦਾ ਉਦੇਸ਼ ਇਹ ਨਹੀਂ ਹੈ!

ਤੁਸੀਂ ਲੰਮੇ ਸਮੇਂ ਤੋਂ ਪਰਮੇਸ਼ੁਰ ਨੂੰ ਖੁਸ਼ ਕਰਨਾ ਚਾਹੁੰਦੇ ਹੋ, ਪਰ ਤਾਂ ਵੀ ਤੁਸੀਂ ਪਰਮੇਸ਼ੁਰ ਤੋਂ ਬਹੁਤ ਹੀ ਦੂਰ ਹੋ। ਇਸ ਦੀ ਕੀ ਵਜ੍ਹਾ ਹੈ? ਤੁਸੀਂ ਸਿਰਫ ਉਸ ਦੇ ਵਚਨਾਂ ਨੂੰ ਸਵੀਕਾਰ ਕਰਦੇ ਹੋ, ਪਰ ਉਸ ਦੇ ਵਿਹਾਰ ਅਤੇ ਛਾਂਗਣ ਨੂੰ ਨਹੀਂ ਅਤੇ ਉਸ ਉੱਤੇ ਪੂਰਾ ਵਿਸ਼ਵਾਸ ਰੱਖਣ ਦੇ ਲਈ ਉਸ ਦੇ ਹਰ ਪ੍ਰਬੰਧ ਨੂੰ ਸਵੀਕਾਰ ਕਰਨ ਦੇ ਯੋਗ ਹੋਣਾ ਤਾਂ ਬੜੀ ਦੂਰ ਦੀ ਗੱਲ ਹੈ। ਤਾਂ, ਫਿਰ, ਇੱਥੇ ਕੀ ਮਾਮਲਾ ਹੈ? ਆਖਰੀ ਵਿਸ਼ਲੇਸ਼ਣ, ਤੁਹਾਡਾ ਵਿਸ਼ਵਾਸ ਅੰਡੇ ਦਾ ਖਾਲੀ ਛਿਲਕਾ ਹੈ, ਜੋ ਕਦੀ ਵੀ ਇੱਕ ਚੂਚੇ ਨੂੰ ਪੈਦਾ ਨਹੀਂ ਕਰ ਸਕਦਾ ਹੈ। ਤੁਹਾਡੇ ਵਿਸ਼ਵਾਸ ਨੇ ਨਾ ਹੀ ਤੁਹਾਨੂੰ ਸੱਚਾਈ ਦਿੱਤੀ ਹੈ ਨਾ ਹੀ ਤੁਹਾਨੂੰ ਜੀਵਨ ਦਿੱਤਾ ਹੈ, ਪਰ ਇਸ ਦੀ ਬਜਾਇ ਤੁਹਾਨੂੰ ਰੋਜ਼ੀ ਰੋਟੀ ਅਤੇ ਆਸ ਦੀ ਇੱਕ ਭਰਮਾਉਣ ਵਾਲੀ ਉਮੀਦ ਦਿੱਤੀ ਹੈ। ਇਸ ਦਾ ਅਰਥ ਇਹ ਹੈ ਕਿ ਤੁਹਾਡਾ ਪਰਮੇਸ਼ੁਰ ’ਤੇ ਵਿਸ਼ਵਾਸ ਕਰਨ ਦਾ ਉਦੇਸ਼ ਰੋਜ਼ੀ ਰੋਟੀ ਦੀ ਭਾਵਨਾ ਅਤੇ ਆਸ ਹੈ, ਸੱਚਾਈ ਅਤੇ ਜੀਵਨ ਨਹੀਂ । ਇਸ ਲਈ ਮੈਂ ਇਹ ਕਹਿੰਦਾ ਹਾਂ ਕਿ ਤੁਹਾਡਾ ਪਰਮੇਸ਼ੁਰ ’ਤੇ ਵਿਸ਼ਵਾਸ ਦਾ ਰਾਹ ਹੋਰ ਕੋਈ ਨਹੀਂ ਸਗੋਂ ਖੁਸ਼ਾਮਦ ਅਤੇ ਬੇਸ਼ਰਮੀ ਦੇ ਰਾਹੀਂ ਪਰਮੇਸ਼ੁਰ ਦਾ ਪੱਖ ਹਾਸਲ ਕਰਨ ਦੀ ਕੋਸ਼ਿਸ਼ ਕਰਨਾ ਹੈ ਅਤੇ ਕਿਸੇ ਵੀ ਤਰ੍ਹਾਂ ਨਾਲ ਇਸ ਨੂੰ ਸੱਚਾ ਵਿਸ਼ਵਾਸ ਨਹੀਂ ਮੰਨਿਆ ਜਾ ਸਕਦਾ ਹੈ। ਇਸ ਤਰ੍ਹਾਂ ਦੇ ਵਿਸ਼ਵਾਸ ਦੇ ਨਾਲ ਇੱਕ ਚੂਚਾ ਕਿਵੇਂ ਪੈਦਾ ਕੀਤਾ ਜਾ ਸਕਦਾ ਹੈ? ਦੂਜੇ ਸ਼ਬਦਾਂ ਵਿੱਚ, ਇਸ ਤਰ੍ਹਾਂ ਦਾ ਵਿਸ਼ਵਾਸ ਕੀ ਹਾਸਲ ਕਰਦਾ ਹੈ? ਪਰਮੇਸ਼ੁਰ ਵਿੱਚ ਤੁਹਾਡੇ ਵਿਸ਼ਵਾਸ ਦਾ ਉਦੇਸ਼ ਆਪਣੇ ਖੁਦ ਦੇ ਉਦੇਸ਼ਾਂ ਨੂੰ ਪੂਰਾ ਕਰਨ ਦੇ ਲਈ ਉਸ ਦਾ ਇਸਤੇਮਾਲ ਕਰਨਾ ਹੈ। ਕੀ ਇਹ ਪਰਮੇਸ਼ੁਰ ਦੇ ਸੁਭਾਅ ਦੇ ਵਿਰੁੱਧ ਤੁਹਾਡੇ ਪਾਪ ਦਾ ਇੱਕ ਹੋਰ ਤੱਥ ਨਹੀਂ ਹੈ? ਤੁਸੀਂ ਸਵਰਗ ਵਿਚਲੇ ਪਰਮੇਸ਼ੁਰ ਦੀ ਹੋਂਦ ’ਤੇ ਵਿਸ਼ਵਾਸ ਕਰਦੇ ਹੋ ਅਤੇ ਧਰਤੀ ਉੱਤਲੇ ਪਰਮੇਸ਼ੁਰ ਦਾ ਇਨਕਾਰ ਕਰਦੇ ਹੋ, ਫਿਰ ਵੀ ਮੈਂ ਤੁਹਾਡੇ ਵਿਚਾਰਾਂ ਨੂੰ ਪ੍ਰਵਾਨ ਨਹੀਂ ਕਰਦਾ; ਮੈਂ ਸਿਰਫ ਉਨ੍ਹਾਂ ਲੋਕਾਂ ਦੀ ਤਾਰੀਫ਼ ਕਰਦਾ ਹਾਂ ਜੋ ਆਪਣੇ ਪੈਰ ਜ਼ਮੀਨ ’ਤੇ ਰੱਖਦੇ ਹਨ ਅਤੇ ਧਰਤੀ ਉੱਤਲੇ ਪਰਮੇਸ਼ੁਰ ਦੀ ਸੇਵਾ ਕਰਦੇ ਹਨ, ਪਰ ਉਨ੍ਹਾਂ ਲੋਕਾਂ ਦੀ ਕਦੀ ਵੀ ਨਹੀਂ ਜੋ ਕਦੀ ਵੀ ਮਸੀਹ ਨੂੰ ਸਵੀਕਾਰ ਨਹੀਂ ਕਰਦੇ ਹਨ ਜੋ ਧਰਤੀ ਉੱਤੇ ਹੈ। ਇਸ ਨਾਲ ਕੋਈ ਫਰਕ ਨਹੀਂ ਪੈਂਦਾ ਕਿ ਇਹ ਲੋਕ ਸਵਰਗ ਦੇ ਪਰਮੇਸ਼ੁਰ ਦੇ ਪ੍ਰਤੀ ਕਿੰਨੇ ਵਫ਼ਾਦਾਰ ਹਨ, ਪਰ ਅੰਤ ਵਿੱਚ ਉਹ ਦੁਸ਼ਟਾਂ ਨੂੰ ਸਜ਼ਾ ਦੇਣ ਵਾਲੇ ਮੇਰੇ ਹੱਥ ਤੋਂ ਨਹੀਂ ਬਚਣਗੇ। ਇਹ ਦੁਸ਼ਟ ਲੋਕ ਹਨ; ਇਹ ਬੁਰੇ ਲੋਕ ਹਨ ਜੋ ਪਰਮੇਸ਼ੁਰ ਦਾ ਵਿਰੋਧ ਕਰਦੇ ਹਨ ਅਤੇ ਕਦੀ ਵੀ ਖੁਸ਼ੀ ਦੇ ਨਾਲ ਪਰਮੇਸ਼ੁਰ ਦਾ ਹੁਕਮ ਨਹੀਂ ਮੰਨਦੇ ਹਨ। ਬੇਸ਼ੱਕ, ਉਨ੍ਹਾਂ ਦੀ ਗਿਣਤੀ ਵਿੱਚ ਉਹ ਸਭ ਲੋਕ ਸ਼ਾਮਲ ਹਨ ਜੋ ਮਸੀਹ ਨੂੰ ਨਹੀਂ ਜਾਣਦੇ ਅਤੇ ਨਾ ਹੀ ਮਸੀਹ ਨੂੰ ਸਵੀਕਾਰ ਕਰਦੇ ਹਨ। ਕੀ ਤੂੰ ਵਿਸ਼ਵਾਸ ਕਰਦਾ ਹੈਂ ਕਿ ਜਦੋਂ ਤੱਕ ਤੂੰ ਸਵਰਗ ਦੇ ਪਰਮੇਸ਼ੁਰ ਦੇ ਪ੍ਰਤੀ ਵਫ਼ਾਦਾਰ ਹੈਂ ਉਦੋਂ ਤੱਕ ਤੂੰ ਮਸੀਹ ਦੇ ਪ੍ਰਤੀ ਜਿਵੇਂ ਚਾਹੇਂ ਵਿਹਾਰ ਕਰ ਸਕਦਾ ਹੈਂ? ਗਲਤ! ਮਸੀਹ ਦੇ ਪ੍ਰਤੀ ਤੇਰੀ ਨਜ਼ਰਅੰਦਾਜ਼ੀ ਸਵਰਗ ਦੇ ਪਰਮੇਸ਼ੁਰ ਦੇ ਪ੍ਰਤੀ ਤੇਰੀ ਨਜ਼ਰਅੰਦਾਜੀ ਹੈ। ਇਸ ਗੱਲ ਨਾਲ ਕੋਈ ਫਰਕ ਨਹੀਂ ਪੈਂਦਾ ਕਿ ਤੂੰ ਸਵਰਗ ਦੇ ਪਰਮੇਸ਼ੁਰ ਦੇ ਪ੍ਰਤੀ ਕਿੰਨਾ ਵਫ਼ਾਦਾਰ ਹੈਂ, ਇਹ ਸਿਰਫ ਖਾਲੀ ਗੱਲਾਂ ਅਤੇ ਦਿਖਾਵਾ ਹੈ, ਕਿਉਂਕਿ ਧਰਤੀ ਉੱਤੇ ਪਰਮੇਸ਼ੁਰ ਸਿਰਫ ਇੱਕ ਅਜਿਹਾ ਸਾਧਨ ਹੀ ਨਹੀਂ ਹੈ ਕਿ ਮਨੁੱਖ ਉਸ ਦੇ ਦੁਆਰਾ ਗਹਿਰੇ ਗਿਆਨ ਅਤੇ ਸੱਚਾਈ ਨੂੰ ਗ੍ਰਹਿਣ ਕਰ ਸਕੇ, ਪਰ ਇਸ ਤੋਂ ਵੀ ਵੱਧ ਕੇ ਮਨੁੱਖ ਦੇ ਵਿਨਾਸ਼ ਅਤੇ ਉਸ ਤੋਂ ਬਾਅਦ ਦੁਸ਼ਟਾਂ ਨੂੰ ਸਜ਼ਾ ਦੇਣ ਦੇ ਲਈ ਤੱਥਾਂ ਨੂੰ ਇਕੱਠਾ ਕਰਨ ਦਾ ਸਾਧਨ ਵੀ ਹੈ। ਕੀ ਤੂੰ ਇੱਥੇ ਲਾਭਦਾਇਕ ਅਤੇ ਹਾਨੀਕਾਰਕ ਨਤੀਜਿਆਂ ਨੂੰ ਸਮਝਿਆ ਹੈ? ਕੀ ਤੂੰ ਉਨ੍ਹਾਂ ਦਾ ਤਜ਼ਰਬਾ ਕੀਤਾ ਹੈ? ਮੈਂ ਇਹ ਇੱਛਾ ਕਰਦਾ ਹਾਂ ਕਿ ਇੱਕ ਦਿਨ ਜਲਦੀ ਹੀ ਤੁਸੀਂ ਇਸ ਸੱਚਾਈ ਨੂੰ ਸਮਝ ਜਾਓ: ਪਰਮੇਸ਼ੁਰ ਨੂੰ ਜਾਣਨ ਦੇ ਲਈ, ਤੁਹਾਨੂੰ ਸਿਰਫ ਸਵਰਗ ਦੇ ਪਰਮੇਸ਼ੁਰ ਨੂੰ ਜਾਣਨਾ ਹੀ ਜ਼ਰੂਰੀ ਨਹੀਂ ਹੈ ਸਗੋਂ, ਇਸ ਤੋਂ ਵੀ ਮਹੱਤਵਪੂਰਣ ਧਰਤੀ ਉੱਤਲੇ ਪਰਮੇਸ਼ੁਰ ਨੂੰ ਜਾਣਨਾ ਹੈ। ਆਪਣੀਆਂ ਪ੍ਰਾਥਮਿਕਤਾਵਾਂ ਨੂੰ ਉਲਝਾਓ ਨਾ ਜਾਂ ਪ੍ਰਮੁੱਖ ਨੂੰ ਦੂਜੇ ਦਰਜੇ ਵਿੱਚ ਨਾ ਰੱਖੋ। ਸਿਰਫ ਇਸ ਤਰ੍ਹਾਂ ਕਰਨ ਦੇ ਨਾਲ ਤੂੰ ਸੱਚਮੁੱਚ ਪਰਮੇਸ਼ੁਰ ਦੇ ਨਾਲ ਇੱਕ ਚੰਗਾ ਸੰਬੰਧ ਬਣਾ ਸਕਦਾ ਹੈਂ, ਪਰਮੇਸ਼ੁਰ ਦੇ ਹੋਰ ਨੇੜੇ ਆ ਸਕਦਾ ਹੈਂ ਅਤੇ ਆਪਣਾ ਦਿਲ ਉਸ ਦੇ ਨਾਲ ਮਿਲਾ ਸਕਦਾ ਹੈਂ। ਜੇਕਰ ਤੂੰ ਕਈਆਂ ਸਾਲਾਂ ਤੋਂ ਵਿਸ਼ਵਾਸ ਵਿੱਚ ਹੈਂ ਅਤੇ ਲੰਮੇ ਸਮੇਂ ਤੋਂ ਮੇਰੇ ਨਾਲ ਜੁੜਿਆ ਹੋਇਆ ਹੈਂ, ਪਰ ਫਿਰ ਵੀ ਮੇਰੇ ਤੋਂ ਦੂਰ ਰਹਿੰਦਾ ਹੈਂ, ਤਾਂ ਮੇਰੇ ਲਈ ਇਹ ਕਹਿਣਾ ਲਾਜ਼ਮੀ ਹੈ ਕਿ ਤੂੰ ਅਕਸਰ ਪਰਮੇਸ਼ੁਰ ਦੇ ਸੁਭਾਅ ਨੂੰ ਨਰਾਜ਼ ਕਰਦਾ ਹੈਂ ਅਤੇ ਤੇਰੇ ਅੰਤ ਦਾ ਅਨੁਮਾਨ ਲਗਾਉਣਾ ਬਹੁਤ ਹੀ ਮੁਸ਼ਕਲ ਹੋਵੇਗਾ। ਜੇਕਰ ਮੇਰੇ ਨਾਲ ਕਈ ਸਾਲਾਂ ਦਾ ਸੰਬੰਧ ਤੈਨੂੰ ਮਨੁੱਖਤਾ ਅਤੇ ਸਚਿਆਈ ਵਾਲੇ ਇੱਕ ਵਿਅਕਤੀ ਵਿੱਚ ਬਦਲ ਨਹੀਂ ਸਕਿਆ, ਪਰ ਇਸ ਤੋਂ ਉਲਟ ਤੇਰੇ ਬੁਰੇ ਰਾਹਾਂ ਨੂੰ ਤੇਰਾ ਸੁਭਾਅ ਬਣਾ ਦਿੱਤਾ ਹੈ ਅਤੇ ਤੂੰ ਸਿਰਫ ਪਹਿਲਾਂ ਤੋਂ ਦੁਗਣਾ ਹੰਕਾਰ ਹੀ ਨਹੀਂ ਕਰਦਾ, ਸਗੋਂ ਮੇਰੇ ਬਾਰੇ ਤੇਰੀ ਗਲਤਫਹਿਮੀ ਵੀ ਕਈ ਗੁਣਾ ਵੱਧ ਗਈ ਹੈ, ਇੰਨਾ ਕਿ ਤੂੰ ਮੈਨੂੰ ਆਪਣਾ ਇੱਕ ਛੋਟਾ ਜਿਹਾ ਸਹਾਇਕ ਸਮਝਦਾ ਹੈਂ, ਫਿਰ ਮੈਂ ਕਹਿੰਦਾ ਹਾਂ ਕਿ ਤੇਰਾ ਰੋਗ ਹੁਣ ਸਿਰਫ ਚਮੜੀ ਤੱਕ ਹੀ ਨਹੀਂ ਸਗੋਂ ਹੱਡੀਆਂ ਤੱਕ ਪਹੁੰਚ ਚੁੱਕਿਆ ਹੈ। ਬਾਕੀ ਜੋ ਕੁਝ ਵੀ ਬਚਿਆ ਹੈ ਉਹ ਸਿਰਫ ਤੇਰੇ ਜਨਾਜ਼ੇ ਦੀਆਂ ਤਿਆਰੀਆਂ ਦਾ ਇੰਤਜ਼ਾਰ ਹੈ। ਤੈਨੂੰ ਮੇਰੇ ਸਾਹਮਣੇ ਬੇਨਤੀ ਕਰਨ ਦੀ ਲੋੜ ਨਹੀਂ ਹੈ ਕਿ ਮੈਂ ਫਿਰ ਤੋਂ ਤੇਰਾ ਪਰਮੇਸ਼ੁਰ ਬਣਾਂ, ਕਿਉਂਕਿ ਤੂੰ ਇੱਕ ਅਜਿਹਾ ਪਾਪ ਕੀਤਾ ਹੈ ਜਿਸ ਦੀ ਸਜ਼ਾ ਮੌਤ ਹੈ, ਇੱਕ ਨਾ ਮਾਫ਼ ਕੀਤਾ ਜਾ ਸਕਣ ਵਾਲਾ ਪਾਪ। ਇੱਥੋਂ ਤੱਕ ਕਿ ਜੇਕਰ ਮੈਂ ਤੇਰੇ ਉੱਤੇ ਦਯਾ ਕਰ ਸਕਾਂ, ਤਾਂ ਵੀ ਸਵਰਗ ਦਾ ਪਰਮੇਸ਼ੁਰ ਇਸ ਗੱਲ ਤੇ ਜ਼ੋਰ ਦੇਵੇਗਾ ਕਿ ਤੇਰੇ ਜੀਵਨ ਨੂੰ ਖਤਮ ਕੀਤਾ ਜਾਵੇ, ਕਿਉਂਕਿ ਪਰਮੇਸ਼ੁਰ ਦੇ ਸੁਭਾਅ ਦੇ ਵਿਰੋਧ ਵਿੱਚ ਤੇਰਾ ਪਾਪ ਕੋਈ ਸਧਾਰਣ ਸਮੱਸਿਆ ਨਹੀਂ ਹੈ, ਪਰ ਇੱਕ ਗੰਭੀਰ ਕਿਸਮ ਦੀ ਸਮੱਸਿਆ ਹੈ। ਜਦੋਂ ਸਮਾਂ ਆਵੇਗਾ ਤਾਂ ਮੇਰੇ ਤੇ ਦੋਸ਼ ਨਾ ਲਾਵੀਂ ਕਿ ਮੈਂ ਤੈਨੂੰ ਪਹਿਲਾਂ ਤੋਂ ਨਹੀਂ ਦੱਸਿਆ ਸੀ। ਇਹ ਸਭ ਇਸ ਗੱਲ ’ਤੇ ਵਾਪਸ ਆਉਂਦਾ ਹੈ: ਜਦੋਂ ਤੁਸੀਂ ਮਸੀਹ ਦੇ ਨਾਲ-ਧਰਤੀ ਉੱਤਲੇ ਪਰਮੇਸ਼ੁਰ ਦੇ ਨਾਲ-ਇੱਕ ਆਮ ਵਿਅਕਤੀ ਦੇ ਰੂਪ ਵਿੱਚ ਜੁੜਦੇ ਹੋ, ਅਰਥਾਤ ਜਦੋਂ ਤੁਸੀਂ ਵਿਸ਼ਵਾਸ ਕਰਦੇ ਹੋ ਕਿ ਇਹ ਪਰਮੇਸ਼ੁਰ ਕੁਝ ਵੀ ਨਹੀਂ ਸਿਰਫ ਇੱਕ ਵਿਅਕਤੀ ਹੈ, ਤਾਂ ਤੁਸੀਂ ਜ਼ਰੂਰ ਨਾਸ ਹੋ ਜਾਓਗੇ। ਇਹ ਤੁਹਾਡੇ ਸਾਰਿਆਂ ਦੇ ਲਈ ਮੇਰੀ ਇੱਕੋ ਇੱਕ ਚਿਤਾਵਨੀ ਹੈ।

ਬਹੁਤ ਜਲਦੀ, ਮੇਰਾ ਕੰਮ ਖਤਮ ਹੋ ਜਾਵੇਗਾ, ਅਤੇ ਬਹੁਤ ਸਾਰੇ ਸਾਲ ਮਿਲ ਕੇ ਇੱਕ ਅਸਹਿ ਯਾਦ ਬਣ ਚੁੱਕੇ ਹਨ। ਮੈਂ ਨਿਰੰਤਰ ਆਪਣੇ ਵਚਨਾਂ ਨੂੰ ਦੁਹਰਾਉਂਦਾ ਆਇਆ ਹਾਂ ਅਤੇ ਆਪਣੇ ਨਵੇਂ ਕੰਮ ਨੂੰ ਲਗਾਤਾਰ ਉਜਾਗਰ ਕਰਦਾ ਆਇਆ ਹਾਂ। ਯਕੀਨਨ, ਮੇਰੀ ਸਲਾਹ ਮੇਰੇ ਵੱਲੋਂ ਕੀਤੇ ਜਾਣ ਵਾਲੇ ਕੰਮ ਦੇ ਹਰੇਕ ਹਿੱਸੇ ਦਾ ਇੱਕ ਜ਼ਰੂਰੀ ਭਾਗ ਹੈ। ਮੇਰੀ ਸਲਾਹ ਤੋਂ ਬਿਨਾਂ, ਤੁਸੀਂ ਸਭ ਭਟਕ ਕੇ ਕੁਰਾਹੇ ਪੈ ਜਾਂਦੇ ਅਤੇ ਇੱਥੋਂ ਤਕ ਕਿ ਬਿਲਕੁਲ ਹੀ ਗੁਆਚ ਜਾਂਦੇ। ਮੇਰਾ ਕੰਮ ਹੁਣ ਖਤਮ ਹੋਣ ਵਾਲਾ ਹੈ ਅਤੇ ਇਹ ਆਪਣੇ ਆਖਰੀ ਪੜਾਅ ’ਤੇ ਹੈ। ਮੈਂ ਹਾਲੇ ਵੀ ਸਲਾਹ ਦੇਣ ਦੇ ਕੰਮ ਨੂੰ ਕਰਨਾ ਚਾਹੁੰਦਾ ਹਾਂ, ਭਾਵ ਕਿ ਤੁਹਾਡੇ ਸੁਣਨ ਲਈ ਸਲਾਹ ਦੇ ਵਚਨਾਂ ਦੀ ਪੇਸ਼ਕਸ਼ ਕਰਨਾ ਚਾਹੁੰਦਾ ਹਾਂ। ਮੈਂ ਕੇਵਲ ਆਸ ਹੀ ਕਰਦਾ ਹਾਂ ਕਿ ਤੁਸੀਂ ਇਸ ਯੋਗ ਹੋ ਕਿ ਜੋ ਕਸ਼ਟ ਮੈਂ ਝੱਲੇ ਹਨ ਉਨ੍ਹਾਂ ਨੂੰ ਵਿਅਰਥ ਨਾ ਜਾਣ ਦਿਓ, ਅਤੇ ਇਸ ਤੋਂ ਵੀ ਵੱਧ ਕੇ ਇਹ ਕਿ ਤੁਸੀਂ ਉਸ ਵਿਚਾਰਸ਼ੀਲ ਦੇਖਭਾਲ ਨੂੰ ਸਮਝ ਸਕਦੇ ਹੋ ਜੋ ਮੈਂ ਕੀਤੀ ਹੈ, ਅਤੇ ਮੇਰੇ ਵਚਨਾਂ ਨੂੰ ਮਨੁੱਖ ਦੇ ਰੂਪ ਵਿੱਚ ਆਪਣੇ ਵਿਹਾਰ ਦੀ ਬੁਨਿਆਦ ਵਜੋਂ ਸਮਝ ਸਕੋ। ਭਾਵੇਂ ਉਹ ਉਸ ਤਰ੍ਹਾਂ ਦੇ ਵਚਨ ਹਨ ਜਾਂ ਨਹੀਂ ਜਿਸ ਤਰ੍ਹਾਂ ਦੇ ਤੁਸੀਂ ਸੁਣਨ ਦੇ ਇੱਛੁਕ ਹੋ, ਭਾਵੇਂ ਤੁਹਾਨੂੰ ਉਨ੍ਹਾਂ ਨੂੰ ਸਵੀਕਾਰ ਕਰਨ ਵਿੱਚ ਅਨੰਦ ਮਿਲਦਾ ਹੈ ਜਾਂ ਨਹੀਂ ਜਾਂ ਔਖ ਨਾਲ ਹੀ ਉਨ੍ਹਾਂ ਨੂੰ ਸਵੀਕਾਰ ਕਰ ਸਕਦੇ ਹੋ, ਤਾਂ ਵੀ ਤੁਹਾਡੇ ਲਈ ਉਨ੍ਹਾਂ ਨੂੰ ਗੰਭੀਰਤਾ ਨਾਲ ਲੈਣਾ ਜ਼ਰੂਰੀ ਹੈ। ਨਹੀਂ ਤਾਂ, ਤੁਹਾਡੇ ਲਾਪਰਵਾਹ ਤੇ ਬੇਫ਼ਿਕਰ ਸੁਭਾਅ ਅਤੇ ਵਿਹਾਰ ਮੈਨੂੰ ਗੰਭੀਰ ਰੂਪ ਵਿੱਚ ਪਰੇਸ਼ਾਨ ਕਰਨਗੇ ਅਤੇ, ਸੱਚਮੁੱਚ ਘਿਰਣਾ ਕਰਾਉਣਗੇ। ਮੈਨੂੰ ਬਹੁਤ ਆਸ ਹੈ ਕਿ ਤੁਸੀਂ ਸਾਰੇ ਮੇਰੇ ਵਚਨਾਂ ਨੂੰ ਵਾਰ-ਵਾਰ ਪੜ੍ਹ ਸਕਦੇ ਹੋ—ਹਜ਼ਾਰਾਂ ਵਾਰ—ਅਤੇ ਹੋ ਸਕਦਾ ਹੈ ਕਿ ਉਹ ਤੁਹਾਨੂੰ ਮੂੰਹਜ਼ਬਾਨੀ ਵੀ ਯਾਦ ਹੋ ਜਾਣ। ਕੇਵਲ ਇਸ ਤਰੀਕੇ ਨਾਲ ਹੀ ਤੁਸੀਂ ਮੇਰੀਆਂ ਤੁਹਾਡੇ ਤੋਂ ਜੋ ਆਸਾਂ ਹਨ ਉਨ੍ਹਾਂ ’ਤੇ ਖਰੇ ਉਤਰਨ ਵਿੱਚ ਨਾਕਾਮ ਹੋਣ ਤੋਂ ਬਚ ਸਕੋਗੇ। ਫਿਰ ਵੀ, ਤੁਹਾਡੇ ਵਿੱਚੋਂ ਕੋਈ ਵੀ ਹੁਣ ਇਸ ਤਰ੍ਹਾਂ ਨਹੀਂ ਜੀਉਂਦਾ। ਇਸ ਦੇ ਉਲਟ, ਤੁਸੀਂ ਸਾਰੇ ਅੱਯਾਸ਼ੀ ਵਾਲੇ ਜੀਵਨ ਵਿੱਚ, ਜੀਅ ਭਰ ਕੇ ਖਾਣ-ਪੀਣ ਵਾਲੇ ਜੀਵਨ ਵਿੱਚ ਡੁੱਬੇ ਹੋਏ ਹੋ, ਅਤੇ ਤੁਹਾਡੇ ਵਿੱਚੋਂ ਕੋਈ ਵੀ ਆਪਣੇ ਮਨ ਅਤੇ ਆਤਮਾ ਨੂੰ ਸੰਪੰਨ ਬਣਾਉਣ ਲਈ ਮੇਰੇ ਵਚਨਾਂ ਦਾ ਇਸਤੇਮਾਲ ਨਹੀਂ ਕਰਦਾ। ਇਸੇ ਕਾਰਣ, ਮੈਂ ਮਨੁੱਖਜਾਤੀ ਦੇ ਅਸਲੀ ਚਿਹਰੇ ਬਾਰੇ ਇਸ ਸਿੱਟੇ ’ਤੇ ਪਹੁੰਚਿਆ ਹਾਂ: ਮਨੁੱਖ ਕਿਸੇ ਵੀ ਸਮੇਂ ਮੈਨੂੰ ਧੋਖਾ ਦੇ ਸਕਦਾ ਹੈ, ਅਤੇ ਕੋਈ ਵੀ ਮੇਰੇ ਵਚਨਾਂ ਦੇ ਪ੍ਰਤੀ ਪੂਰੀ ਤਰ੍ਹਾਂ ਵਫ਼ਾਦਾਰ ਨਹੀਂ ਹੋ ਸਕਦਾ।

“ਮਨੁੱਖ ਸ਼ਤਾਨ ਦੁਆਰਾ ਇੰਨਾ ਜ਼ਿਆਦਾ ਭ੍ਰਿਸ਼ਟ ਕਰ ਦਿੱਤਾ ਗਿਆ ਹੈ ਕਿ ਹੁਣ ਉਸ ਵਿੱਚ ਮਨੁੱਖ ਵਾਲੀ ਦਿੱਖ ਹੀ ਨਹੀਂ ਰਹੀ ਹੈ।” ਜ਼ਿਆਦਾਤਰ ਲੋਕ ਹੁਣ ਇਸ ਕਥਨ ਨੂੰ ਇੱਕ ਹੱਦ ਤਕ ਪਛਾਣਦੇ ਹਨ। ਇਹ ਮੈਂ ਇਸ ਲਈ ਕਹਿੰਦਾ ਹਾਂ ਕਿਉਂਕਿ ਜਿਸ “ਪਛਾਣ” ਦੀ ਗੱਲ ਮੈਂ ਕਰਦਾ ਹਾਂ ਉਹ ਸੱਚੇ ਗਿਆਨ ਦੇ ਉਲਟ ਕੇਵਲ ਇੱਕ ਪ੍ਰਕਾਰ ਦੀ ਸਤਹੀ ਸਵੀਕਾਰਤਾ ਹੈ। ਜਦੋਂ ਕਿ ਤੁਹਾਡੇ ਵਿੱਚੋਂ ਕੋਈ ਵੀ ਸਟੀਕਤਾ ਨਾਲ ਆਪਣਾ ਮੁਲਾਂਕਣ ਨਹੀਂ ਕਰ ਸਕਦਾ ਅਤੇ ਨਾ ਹੀ ਪੂਰੀ ਤਰ੍ਹਾਂ ਆਪਣਾ ਵਿਸ਼ਲੇਸ਼ਣ ਕਰ ਸਕਦਾ ਹੈ, ਤੁਸੀਂ ਮੇਰੇ ਵਚਨਾਂ ਬਾਰੇ ਅਸਪਸ਼ਟ ਬਣੇ ਰਹਿੰਦੇ ਹੋ। ਪਰ ਇਸ ਵਾਰ, ਮੈਂ ਉਸ ਸਭ ਤੋਂ ਗੰਭੀਰ ਸਮੱਸਿਆ ਬਾਰੇ ਸਮਝਾਉਣ ਲਈ ਤੱਥਾਂ ਦਾ ਇਸਤੇਮਾਲ ਕਰ ਰਿਹਾ ਹਾਂ ਜਿਹੜੀ ਤੁਹਾਡੇ ਅੰਦਰ ਮੌਜੂਦ ਹੈ। ਉਹ ਸਮੱਸਿਆ ਹੈ ਧੋਖਾ। ਤੁਸੀਂ ਸਾਰੇ “ਧੋਖਾ” ਸ਼ਬਦ ਤੋਂ ਚੰਗੀ ਤਰ੍ਹਾਂ ਜਾਣੂ ਹੋ, ਕਿਉਂਕਿ ਜ਼ਿਆਦਾਤਰ ਲੋਕਾਂ ਨੇ ਕੁਝ ਨਾ ਕੁਝ ਅਜਿਹਾ ਕੀਤਾ ਹੁੰਦਾ ਹੈ ਜੋ ਦੂਜਿਆਂ ਨਾਲ ਧੋਖਾ ਹੈ, ਜਿਵੇਂ ਕਿ ਪਤੀ ਵੱਲੋਂ ਆਪਣੀ ਪਤਨੀ ਨਾਲ ਧੋਖਾ, ਪਤਨੀ ਵੱਲੋਂ ਆਪਣੇ ਪਤੀ ਨਾਲ ਧੋਖਾ, ਪੁੱਤਰ ਵੱਲੋਂ ਆਪਣੇ ਪਿਤਾ ਨਾਲ ਧੋਖਾ, ਧੀ ਵੱਲੋਂ ਆਪਣੀ ਮਾਂ ਨਾਲ ਧੋਖਾ, ਦਾਸ ਵੱਲੋਂ ਆਪਣੇ ਸੁਆਮੀ ਨਾਲ ਧੋਖਾ, ਦੋਸਤਾਂ ਵੱਲੋਂ ਇੱਕ ਦੂਜੇ ਨਾਲ ਧੋਖਾ, ਰਿਸ਼ਤੇਦਾਰਾਂ ਵੱਲੋਂ ਇੱਕ ਦੂਜੇ ਨਾਲ ਧੋਖਾ, ਵਿਕ੍ਰੇਤਾਵਾਂ ਵੱਲੋਂ ਖਰੀਦਦਾਰਾਂ ਨਾਲ ਧੋਖਾ, ਅਤੇ ਵਗੈਰਾ-ਵਗੈਰਾ। ਇਨ੍ਹਾਂ ਸਾਰੇ ਉਦਾਹਰਣਾਂ ਵਿੱਚ ਧੋਖੇ ਦਾ ਤੱਤ ਸ਼ਾਮਲ ਹੈ। ਸੰਖੇਪ ਵਿੱਚ, ਧੋਖਾ ਇੱਕ ਤਰ੍ਹਾਂ ਦਾ ਵਿਹਾਰ ਹੈ ਜਿਹੜਾ ਵਾਅਦੇ ਨੂੰ ਤੋੜਦਾ ਹੈ, ਨੈਤਿਕ ਸਿਧਾਂਤਾਂ ਦੀ ਉਲੰਘਣਾ ਕਰਦਾ ਹੈ, ਜਾਂ ਮਨੁੱਖੀ ਕਦਰਾਂ-ਕੀਮਤਾਂ ਦੇ ਵਿਰੁੱਧ ਕੰਮ ਕਰਦਾ ਹੋਇਆ ਇਨਸਾਨੀਅਤ ਦੀ ਘਾਟ ਨੂੰ ਵਿਖਾਉਂਦਾ ਹੈ। ਆਮ ਸ਼ਬਦਾਂ ਵਿੱਚ, ਇਸ ਸੰਸਾਰ ਵਿੱਚ ਪੈਦਾ ਹੋਏ ਇੱਕ ਮਨੁੱਖ ਦੇ ਰੂਪ ਵਿੱਚ, ਤੂੰ ਕੁਝ ਅਜਿਹਾ ਕੀਤਾ ਹੀ ਹੋਵੇਗਾ ਜਿਸ ਨੂੰ ਸੱਚਾਈ ਨਾਲ ਧੋਖਾ ਕਰਨਾ ਕਿਹਾ ਜਾ ਸਕਦਾ ਹੈ, ਭਾਵੇਂ ਤੈਨੂੰ ਕਦੇ ਕਿਸੇ ਦੂਜੇ ਵਿਅਕਤੀ ਨਾਲ ਧੋਖਾ ਕਰਨ ਲਈ ਕੀਤਾ ਗਿਆ ਕੋਈ ਕੰਮ ਯਾਦ ਹੈ ਜਾਂ ਨਹੀਂ, ਜਾਂ ਤੂੰ ਪਹਿਲਾਂ ਬਹੁਤ ਵਾਰ ਦੂਜਿਆਂ ਨਾਲ ਧੋਖਾ ਕੀਤਾ ਹੈ ਜਾਂ ਨਹੀਂ। ਜਦੋਂ ਤੂੰ ਆਪਣੇ ਮਾਤਾ-ਪਿਤਾ ਜਾਂ ਦੋਸਤਾਂ ਨਾਲ ਧੋਖਾ ਕਰਨ ਦੇ ਸਮਰੱਥ ਹੈਂ, ਤਾਂ ਤੂੰ ਦੂਜਿਆਂ ਨਾਲ ਧੋਖਾ ਕਰਨ ਦੇ ਵੀ ਸਮਰੱਥ ਹੈਂ, ਅਤੇ ਇਸ ਤੋਂ ਇਲਾਵਾ ਤੂੰ ਮੇਰੇ ਨਾਲ ਧੋਖਾ ਕਰਨ ਅਤੇ ਅਜਿਹੇ ਕੰਮ ਕਰਨ ਦੇ ਸਮਰੱਥ ਹੈਂ ਜਿਨ੍ਹਾਂ ਤੋਂ ਮੈਨੂੰ ਘਿਰਣਾ ਹੈ। ਦੂਜੇ ਸ਼ਬਦਾਂ ਵਿੱਚ, ਧੋਖਾ ਕੇਵਲ ਖੋਖਲੇ ਤੌਰ ਤੇ ਅਨੈਤਿਕ ਵਿਹਾਰ ਹੀ ਨਹੀਂ ਹੈ, ਬਲਕਿ ਕੁਝ ਅਜਿਹਾ ਹੈ ਜੋ ਸੱਚਾਈ ਦੇ ਵਿਰੋਧ ਵਿੱਚ ਹੁੰਦਾ ਹੈ। ਬਿਲਕੁਲ ਇਹੋ ਹੀ ਮਨੁੱਖਜਾਤੀ ਦੇ ਮੇਰੇ ਪ੍ਰਤੀ ਵਿਰੋਧ ਅਤੇ ਅਣਆਗਿਆਕਾਰੀ ਦਾ ਸ੍ਰੋਤ ਹੈ। ਇਸੇ ਕਾਰਣ ਮੈਂ ਇਸ ਦਾ ਸਾਰ ਇਸ ਕਥਨ ਵਿੱਚ ਦਿੱਤਾ ਹੈ: ਧੋਖਾ ਮਨੁੱਖ ਦਾ ਸੁਭਾਅ ਹੈ, ਅਤੇ ਇਹ ਸੁਭਾਅ ਹਰੇਕ ਵਿਅਕਤੀ ਦੀ ਮੇਰੇ ਨਾਲ ਸਹਿਮਤੀ ਦਾ ਵੱਡਾ ਦੁਸ਼ਮਣ ਹੈ।

ਉਹ ਵਿਹਾਰ ਜਿਹੜਾ ਪੂਰੀ ਤਰ੍ਹਾਂ ਮੇਰੀ ਆਗਿਆਕਾਰੀ ਨਹੀਂ ਕਰ ਸਕਦਾ, ਧੋਖਾ ਹੈ। ਉਹ ਵਿਹਾਰ ਜਿਹੜਾ ਮੇਰੇ ਪ੍ਰਤੀ ਵਫ਼ਾਦਾਰ ਨਹੀਂ ਹੋ ਸਕਦਾ, ਧੋਖਾ ਹੈ। ਮੈਨੂੰ ਦਗਾ ਦੇਣ ਲਈ ਮੇਰੇ ਨਾਲ ਛਲ ਕਰਨਾ ਅਤੇ ਝੂਠ ਦਾ ਇਸਤੇਮਾਲ ਕਰਨਾ ਧੋਖਾ ਹੈ। ਬਹੁਤ ਸਾਰੀਆਂ ਧਾਰਣਾਵਾਂ ਰੱਖਣਾ ਅਤੇ ਇਨ੍ਹਾਂ ਨੂੰ ਹਰ ਜਗ੍ਹਾ ਫੈਲਾਉਣਾ ਧੋਖਾ ਹੈ। ਮੇਰੀਆਂ ਗਵਾਹੀਆਂ ਅਤੇ ਹਿੱਤਾਂ ਉੱਤੇ ਕਾਇਮ ਰਹਿਣ ਵਿੱਚ ਅਸਮਰਥ ਹੋਣਾ ਧੋਖਾ ਹੈ। ਦਿਲੋਂ ਮੇਰੇ ਤੋਂ ਬਹੁਤ ਦੂਰ ਹੁੰਦੇ ਹੋਏ ਝੂਠੀਆਂ ਮੁਸਕੁਰਾਹਟਾਂ ਪੇਸ਼ ਕਰਨਾ ਧੋਖਾ ਹੈ। ਇਹ ਸਭ ਧੋਖੇ ਦੇ ਉਹ ਕੰਮ ਹਨ ਜਿਨ੍ਹਾਂ ਦੇ ਤੁਸੀਂ ਹਮੇਸ਼ਾ ਤੋਂ ਸਮਰੱਥ ਰਹੇ ਹੋ, ਅਤੇ ਇਹ ਤੁਹਾਡੇ ਦਰਮਿਆਨ ਮਾਮੂਲੀ ਜਿਹੀ ਗੱਲ ਹੈ। ਹੋ ਸਕਦਾ ਹੈ ਤੁਹਾਡੇ ਵਿੱਚੋਂ ਕੋਈ ਵੀ ਇਸ ਨੂੰ ਇੱਕ ਸਮੱਸਿਆ ਨਾ ਸਮਝੇ, ਪਰ ਮੈਂ ਇਸ ਤਰ੍ਹਾਂ ਨਹੀਂ ਸੋਚਦਾ। ਮੈਂ ਕਿਸੇ ਵਿਅਕਤੀ ਵੱਲੋਂ ਮੇਰੇ ਨਾਲ ਧੋਖਾ ਕਰਨ ਨੂੰ ਨਿਗੂਣੀ ਗੱਲ ਨਹੀਂ ਸਮਝ ਸਕਦਾ, ਅਤੇ ਮੈਂ ਇਸ ਨੂੰ ਨਜ਼ਰ-ਅੰਦਾਜ਼ ਤਾਂ ਬਿਲਕੁਲ ਵੀ ਨਹੀਂ ਕਰ ਸਕਦਾ। ਹੁਣ, ਜਦੋਂ ਮੈਂ ਤੁਹਾਡੇ ਦਰਮਿਆਨ ਕੰਮ ਕਰ ਰਿਹਾ ਹਾਂ, ਤਾਂ ਤੁਸੀਂ ਇਸ ਤਰ੍ਹਾਂ ਦਾ ਵਿਹਾਰ ਕਰਦੇ ਹੋ—ਜੇ ਅਜਿਹਾ ਦਿਨ ਆਵੇਗਾ ਜਦੋਂ ਕੋਈ ਤੁਹਾਡੀ ਨਿਗਰਾਨੀ ਕਰਨ ਵਾਲਾ ਨਹੀਂ ਹੋਵੇਗਾ, ਤਾਂ ਕੀ ਤੁਸੀਂ ਆਪਣੇ ਆਪ ਨੂੰ ਰਾਜੇ ਐਲਾਨਣ ਵਾਲੇ ਡਾਕੂਆਂ ਜਿਹੇ ਨਹੀਂ ਹੋਵੋਗੇ? ਜਦੋਂ ਇਹ ਹੋਵੇਗਾ ਅਤੇ ਤੁਸੀਂ ਵਿਨਾਸ਼ ਦਾ ਕਾਰਨ ਬਣੋਗੇ, ਤਾਂ ਤੁਹਾਡੇ ਪਿੱਛੇ-ਪਿੱਛੇ ਸਫਾਈ ਕਰਨ ਵਾਲਾ ਕੌਣ ਹੋਵੇਗਾ? ਤੁਸੀਂ ਸੋਚਦੇ ਹੋ ਕਿ ਧੋਖੇ ਦੇ ਕੁਝ ਕੰਮ ਤੁਹਾਡਾ ਨਿਰੰਤਰ ਰਵੱਈਆ ਨਹੀਂ, ਬਲਕਿ ਬਸ ਕਦੇ-ਕਦਾਈਂ ਹੋਣ ਵਾਲੀਆਂ ਘਟਨਾਵਾਂ ਹਨ, ਅਤੇ ਅਜਿਹੀ ਗੰਭੀਰਤਾ ਨਾਲ ਵਿਚਾਰਨਯੋਗ ਨਹੀਂ ਹਨ, ਜਿਸ ਨਾਲ ਤੁਹਾਡੇ ਆਤਮ ਸਨਮਾਨ ਨੂੰ ਠੇਸ ਪਹੁੰਚੇ। ਜੇ ਤੁਸੀਂ ਸੱਚਮੁੱਚ ਇਸ ਤਰ੍ਹਾਂ ਸੋਚਦੇ ਹੋ ਤਾਂ ਤੁਹਾਨੂੰ ਸਮਝ ਦੀ ਘਾਟ ਹੈ। ਇਸ ਤਰ੍ਹਾਂ ਸੋਚਣਾ ਵਿਦ੍ਰੋਹ ਦਾ ਨਮੂਨਾ ਅਤੇ ਮੂਲ ਰੂਪ ਬਣਨਾ ਹੈ। ਮਨੁੱਖ ਦਾ ਸੁਭਾਅ ਉਸ ਦਾ ਜੀਵਨ ਹੈ; ਇਹ ਉਹ ਸਿਧਾਂਤ ਹੈ ਜਿਸ ਉੱਤੇ ਉਹ ਜੀਉਂਦੇ ਰਹਿਣ ਲਈ ਨਿਰਭਰ ਕਰਦਾ ਹੈ, ਅਤੇ ਉਹ ਇਸ ਨੂੰ ਬਦਲ ਨਹੀਂ ਸਕਦਾ। ਧੋਖੇ ਦਾ ਵੀ ਇਹੋ ਸੁਭਾਅ ਹੈ—ਜੇ ਤੂੰ ਕਿਸੇ ਰਿਸ਼ਤੇਦਾਰ ਜਾਂ ਦੋਸਤ ਨਾਲ ਧੋਖਾ ਕਰਨ ਲਈ ਕੁਝ ਕਰ ਸਕਦਾ ਹੈਂ, ਤਾਂ ਇਸ ਤੋਂ ਸਾਬਤ ਹੁੰਦਾ ਹੈ ਕਿ ਇਹ ਤੇਰੇ ਜੀਵਨ ਦਾ ਇੱਕ ਹਿੱਸਾ ਅਤੇ ਉਹ ਸੁਭਾਅ ਹੈ ਜਿਸ ਦੇ ਨਾਲ ਤੂੰ ਪੈਦਾ ਹੋਇਆ ਸੀ। ਇਹ ਕੁਝ ਅਜਿਹਾ ਹੈ ਜਿਸ ਤੋਂ ਕੋਈ ਵੀ ਇਨਕਾਰ ਨਹੀਂ ਕਰ ਸਕਦਾ। ਮਿਸਾਲ ਦੇ ਤੌਰ ਤੇ, ਜੇ ਕਿਸੇ ਵਿਅਕਤੀ ਨੂੰ ਦੂਜਿਆਂ ਤੋਂ ਚੋਰੀ ਕਰਨ ਵਿੱਚ ਮਜ਼ਾ ਆਉਂਦਾ ਹੈ, ਤਾਂ ਇਹ “ਚੋਰੀ ਕਰਨ ਦਾ ਮਜ਼ਾ” ਉਨ੍ਹਾਂ ਦੇ ਜੀਵਨ ਦਾ ਇੱਕ ਹਿੱਸਾ ਹੈ, ਭਾਵੇਂ ਕਿ ਉਹ ਕਦੇ ਚੋਰੀ ਕਰਨ ਅਤੇ ਕਦੇ ਚੋਰੀ ਨਾ ਕਰਨ। ਭਾਵੇਂ ਉਹ ਚੋਰੀ ਕਰਦੇ ਹਨ ਜਾਂ ਨਹੀਂ, ਇਸ ਤੋਂ ਇਹ ਸਾਬਤ ਨਹੀਂ ਹੋ ਸਕਦਾ ਕਿ ਉਨ੍ਹਾਂ ਦਾ ਚੋਰੀ ਕਰਨਾ ਬਸ ਇੱਕ ਤਰ੍ਹਾਂ ਦਾ ਵਿਹਾਰ ਹੈ। ਇਸ ਦੇ ਬਜਾਇ, ਇਸ ਤੋਂ ਇਹ ਸਾਬਤ ਹੁੰਦਾ ਹੈ ਕਿ ਉਨ੍ਹਾਂ ਦਾ ਚੋਰੀ ਕਰਨਾ ਉਨ੍ਹਾਂ ਦੇ ਜੀਵਨ ਦਾ ਹਿੱਸਾ ਹੈ—ਅਰਥਾਤ, ਉਨ੍ਹਾਂ ਦਾ ਸੁਭਾਅ ਹੈ। ਕੁਝ ਲੋਕ ਪੁੱਛਣਗੇ: ਜੇ ਇਹ ਉਨ੍ਹਾਂ ਦਾ ਸੁਭਾਅ ਹੈ, ਤਾਂ ਜਦੋਂ ਉਹ ਚੰਗੀਆਂ ਚੀਜ਼ਾਂ ਨੂੰ ਵੇਖਦੇ ਹਨ ਤਾਂ ਕਈ ਵਾਰ ਉਨ੍ਹਾਂ ਨੂੰ ਚੁਰਾਉਂਦੇ ਕਿਉਂ ਨਹੀਂ ਹਨ? ਉੱਤਰ ਬਹੁਤ ਸਧਾਰਣ ਹੈ। ਉਨ੍ਹਾਂ ਦੇ ਚੋਰੀ ਨਾ ਕਰਨ ਦੇ ਪਿੱਛੇ ਬਹੁਤ ਸਾਰੇ ਕਾਰਣ ਹਨ। ਹੋ ਸਕਦਾ ਹੈ ਉਹ ਕਿਸੇ ਚੀਜ਼ ਨੂੰ ਇਸ ਲਈ ਚੋਰੀ ਨਾ ਕਰਨ ਕਿਉਂਕਿ ਉਹ ਇੰਨੀ ਵੱਡੀ ਹੈ ਕਿ ਨਿਗਰਾਨੀ ਹੇਠੋਂ ਇਸ ਨੂੰ ਚੋਰੀ ਨਹੀਂ ਕੀਤਾ ਜਾ ਸਕਦਾ, ਜਾਂ ਕਿਉਂਕਿ ਅਜਿਹਾ ਕਰਨ ਲਈ ਢੁਕਵਾਂ ਸਮਾਂ ਨਹੀਂ ਹੁੰਦਾ, ਜਾਂ ਕੋਈ ਚੀਜ਼ ਬਹੁਤ ਮਹਿੰਗੀ ਹੈ, ਬਹੁਤ ਸਖ਼ਤ ਪਹਿਰੇ ਵਿੱਚ ਹੈ, ਜਾਂ ਸ਼ਾਇਦ ਉਨ੍ਹਾਂ ਦੀ ਇਸ ਵਿੱਚ ਕੋਈ ਖਾਸ ਦਿਲਚਸਪੀ ਨਹੀਂ ਹੁੰਦੀ, ਜਾਂ ਉਨ੍ਹਾਂ ਨੂੰ ਇਹ ਆਪਣੇ ਲਈ ਕਿਸੇ ਕੰਮ ਦੀ ਨਹੀਂ ਜਾਪਦੀ, ਅਤੇ ਵਗੈਰਾ-ਵਗੈਰਾ। ਇਹ ਸਾਰੇ ਕਾਰਣ ਸੰਭਵ ਹਨ। ਪਰ ਭਾਵੇਂ ਕੁਝ ਵੀ ਹੋਵੇ, ਭਾਵੇਂ ਉਹ ਕੋਈ ਚੀਜ਼ ਚੁਰਾਉਣ ਜਾਂ ਨਾ, ਇਸ ਤੋਂ ਇਹ ਸਾਬਤ ਨਹੀਂ ਹੋ ਸਕਦਾ ਕਿ ਇਹ ਕੇਵਲ ਪਲ ਭਰ ਦਾ ਸਰਸਰੀ ਜਿਹਾ ਖਿਆਲ ਹੈ। ਇਸ ਦੇ ਉਲਟ, ਇਹ ਉਨ੍ਹਾਂ ਦੇ ਸੁਭਾਅ ਦਾ ਉਹ ਹਿੱਸਾ ਹੈ ਜਿਸ ਨੂੰ ਬਦਲ ਕੇ ਬਿਹਤਰ ਬਣਾਉਣਾ ਔਖਾ ਹੈ। ਇਸ ਤਰ੍ਹਾਂ ਦਾ ਵਿਅਕਤੀ ਬਸ ਇੱਕ ਵਾਰ ਚੋਰੀ ਕਰਕੇ ਸੰਤੁਸ਼ਟ ਨਹੀਂ ਹੁੰਦਾ; ਕਿਸੇ ਦੀ ਧਨ-ਸੰਪਤੀ ਉੱਤੇ ਆਪਣਾ ਹੱਕ ਜਤਾਉਣ ਦੇ ਇਸ ਤਰ੍ਹਾਂ ਦੇ ਵਿਚਾਰ ਉਦੋਂ ਉੱਠਦੇ ਹਨ ਜਦੋਂ ਵੀ ਉਨ੍ਹਾਂ ਨੂੰ ਕੋਈ ਚੰਗੀ ਚੀਜ਼, ਜਾਂ ਢੁਕਵੀਂ ਸਥਿਤੀ ਨਜ਼ਰ ਆਉਂਦੀ ਹੈ। ਇਸੇ ਕਰਕੇ ਮੈਂ ਕਹਿੰਦਾ ਹਾਂ ਕਿ ਇਸ ਵਿਚਾਰ ਦਾ ਮੁੱਢ ਕੋਈ ਅਜਿਹੀ ਚੀਜ਼ ਨਹੀਂ ਹੈ ਜਿਸ ਨੂੰ ਬਸ ਕਦੇ-ਕਦਾਈਂ ਚੁਣਿਆ ਜਾਂਦਾ ਹੈ, ਬਲਕਿ ਇਹ ਇਸ ਮਨੁੱਖ ਦੇ ਆਪਣੇ ਸੁਭਾਅ ਵਿੱਚ ਹੀ ਹੁੰਦਾ ਹੈ।

ਕੋਈ ਵੀ ਆਪਣੇ ਸੱਚੇ ਚਿਹਰੇ ਨੂੰ ਦਰਸਾਉਣ ਲਈ ਆਪਣੇ ਖੁਦ ਦੇ ਸ਼ਬਦਾਂ ਅਤੇ ਵਿਹਾਰਾਂ ਦੀ ਵਰਤੋਂ ਕਰ ਸਕਦਾ ਹੈ। ਇਹ ਸੱਚਾ ਚਿਹਰਾ, ਯਕੀਨਨ, ਉਨ੍ਹਾਂ ਦਾ ਸੁਭਾਅ ਹੁੰਦਾ ਹੈ। ਜੇ ਤੂੰ ਇੱਕ ਅਜਿਹਾ ਵਿਅਕਤੀ ਹੈਂ ਜਿਹੜਾ ਕਪਟੀ ਤਰੀਕੇ ਨਾਲ ਬੋਲਦਾ ਹੈ, ਤਾਂ ਤੇਰਾ ਸੁਭਾਅ ਕਪਟੀ ਹੈ। ਜੇ ਤੇਰਾ ਸੁਭਾਅ ਚਲਾਕੀ ਵਾਲਾ ਹੈ, ਤਾਂ ਤੂੰ ਚਲਾਕੀ ਵਾਲਾ ਵਿਹਾਰ ਕਰਦਾ ਹੈਂ, ਅਤੇ ਤੂੰ ਦੂਜਿਆਂ ਲਈ ਤੇਰੀ ਚਲਾਕੀ ਵਿੱਚ ਫਸਣਾ ਬੜਾ ਅਸਾਨ ਬਣਾ ਦਿੰਦਾ ਹੈਂ। ਜੇ ਤੇਰਾ ਸੁਭਾਅ ਮੱਕਾਰੀ ਵਾਲਾ ਹੈ, ਤਾਂ ਤੇਰੀਆਂ ਗੱਲਾਂ ਭਾਵੇਂ ਹੀ ਸੁਣਨ ਵਿੱਚ ਚੰਗੀਆਂ ਲੱਗਣ, ਪਰ ਤੇਰੇ ਕੰਮ ਤੇਰੀਆਂ ਮੱਕਾਰੀ ਵਾਲੀਆਂ ਚਾਲਾਂ ਨੂੰ ਲੁਕੋ ਨਹੀਂ ਸਕਦੇ। ਜੇ ਤੇਰਾ ਸੁਭਾਅ ਆਲਸੀ ਹੈ, ਤਾਂ ਜੋ ਵੀ ਤੂੰ ਕਹਿੰਦਾ ਹੈਂ ਉਸ ਦਾ ਮਕਸਦ ਕੇਵਲ ਤੇਰੇ ਲਾਪਰਵਾਹ ਅਤੇ ਆਲਸੀ ਹੋਣ ਕਰਕੇ ਆਪਣੀ ਜ਼ਿੰਮੇਦਾਰੀ ਤੋਂ ਬਚਣਾ ਹੈ, ਅਤੇ ਤੇਰੇ ਕੰਮ ਢਿੱਲੇ ਅਤੇ ਲਾਪਰਵਾਹ, ਤੇ ਸੱਚਾਈ ਨੂੰ ਲੁਕਾਉਣ ਵਿੱਚ ਕਾਫੀ ਮਾਹਰ ਹੋਣਗੇ। ਜੇ ਤੇਰਾ ਸੁਭਾਅ ਹਮਦਰਦੀ ਭਰਿਆ ਹੈ, ਤਾਂ ਤੇਰੇ ਸ਼ਬਦ ਸੂਝਵਾਨ ਹੋਣਗੇ, ਅਤੇ ਤੇਰੇ ਕੰਮ ਵੀ, ਸੱਚਾਈ ਨਾਲ ਚੰਗੀ ਤਰ੍ਹਾਂ ਮੇਲ ਖਾਂਦੇ ਹੋਣਗੇ। ਜੇ ਤੇਰਾ ਸੁਭਾਅ ਵਫ਼ਾਦਾਰੀ ਵਾਲਾ ਹੈ, ਤਾਂ ਤੇਰੇ ਸ਼ਬਦ ਯਕੀਨਨ ਖਰੇ ਹਨ ਅਤੇ ਤੇਰਾ ਤੌਰ-ਤਰੀਕਾ ਹਲੀਮੀ ਵਾਲਾ ਅਤੇ ਅਜਿਹੀ ਕਿਸੇ ਵੀ ਗੱਲ ਤੋਂ ਮੁਕਤ ਹੈ ਜਿਸ ਨਾਲ ਤੇਰੇ ਸੁਆਮੀ ਨੂੰ ਪਰੇਸ਼ਾਨੀ ਹੋ ਸਕਦੀ ਹੋਵੇ। ਜੇ ਤੇਰਾ ਸੁਭਾਅ ਲਾਲਸਾ ਭਰਿਆ ਜਾਂ ਧਨ ਦਾ ਲੋਭੀ ਹੈ, ਤਾਂ ਤੇਰੇ ਦਿਲ ਵਿੱਚ ਅਕਸਰ ਇਹੋ ਗੱਲਾਂ ਭਰੀਆਂ ਰਹਿਣਗੀਆਂ, ਅਤੇ ਤੂੰ ਸੁਭਾਵਕ ਹੀ ਅਜਿਹੇ ਪਤਿਤ ਅਤੇ ਅਨੈਤਿਕ ਕੰਮ ਕਰੇਂਗਾ ਜਿਨ੍ਹਾਂ ਨੂੰ ਲੋਕ ਅਸਾਨੀ ਨਾਲ ਨਹੀਂ ਭੁੱਲਣਗੇ ਅਤੇ ਜਿਨ੍ਹਾਂ ਤੋਂ ਲੋਕਾਂ ਨੂੰ ਘਿਰਣਾ ਹੋਵੇਗੀ। ਜਿਵੇਂ ਕਿ ਮੈਂ ਕਿਹਾ ਹੈ, ਜੇ ਤੇਰਾ ਸੁਭਾਅ ਧੋਖੇ ਵਾਲਾ ਹੈ, ਤਾਂ ਤੂੰ ਆਪਣੇ ਆਪ ਨੂੰ ਸ਼ਾਇਦ ਹੀ ਇਸ ਤੋਂ ਮੁਕਤ ਕਰ ਸਕਦਾ ਹੈਂ। ਕਿਸਮਤ ’ਤੇ ਭਰੋਸਾ ਨਾ ਕਰ ਕਿ ਜੇ ਤੂੰ ਦੂਜਿਆਂ ਨਾਲ ਵਧੀਕੀ ਨਹੀਂ ਕੀਤੀ ਹੈ, ਤਾਂ ਤੇਰੇ ਅੰਦਰ ਧੋਖੇ ਵਾਲਾ ਸੁਭਾਅ ਨਹੀਂ ਹੈ। ਜੇ ਤੂੰ ਇਹੋ ਸੋਚਦਾ ਹੈਂ ਤਾਂ ਸੱਚਮੁੱਚ, ਤੂੰ ਵਿਦ੍ਰੋਹ ਕਰ ਰਿਹਾ ਹੈਂ। ਹਰ ਵਾਰ ਜਦੋਂ ਵੀ ਮੈਂ ਬੋਲਦਾ ਹਾਂ, ਮੇਰੇ ਸਾਰੇ ਵਚਨਾਂ ਦਾ ਨਿਸ਼ਾਨਾ ਸਾਰੇ ਲੋਕ ਹੁੰਦੇ ਹਨ, ਨਾ ਕਿ ਕੇਵਲ ਕੋਈ ਇੱਕ ਵਿਅਕਤੀ ਜਾਂ ਕੋਈ ਇੱਕ ਕਿਸਮ ਦਾ ਵਿਅਕਤੀ। ਕੇਵਲ ਇਸ ਤੋਂ ਕਿ ਤੂੰ ਕਿਸੇ ਇੱਕ ਗੱਲ ਵਿੱਚ ਮੇਰੇ ਨਾਲ ਧੋਖਾ ਨਹੀਂ ਕੀਤਾ ਹੈ, ਇਹ ਸਾਬਤ ਨਹੀਂ ਹੁੰਦਾ ਕਿ ਕਿਸੇ ਦੂਜੀ ਗੱਲ ਵਿੱਚ ਤੂੰ ਮੇਰੇ ਨਾਲ ਧੋਖਾ ਨਹੀਂ ਕਰ ਸਕਦਾ। ਸੱਚਾਈ ਦੀ ਤਲਾਸ਼ ਕਰਨ ਵਿੱਚ, ਕਈ ਲੋਕ ਆਪਣੇ ਵਿਆਹੁਤਾ ਸੰਬੰਧ ਵਿੱਚ ਮਿਲਣ ਵਾਲੀਆਂ ਨਾਕਾਮੀਆਂ ਦੇ ਦੌਰਾਨ ਆਪਣਾ ਭਰੋਸਾ ਗੁਆ ਦਿੰਦੇ ਹਨ। ਕਈ ਲੋਕ ਪਰਿਵਾਰ ਦੇ ਟੁੱਟਣ ਦੌਰਾਨ ਮੇਰੇ ਪ੍ਰਤੀ ਵਫ਼ਾਦਾਰ ਰਹਿਣ ਦੇ ਆਪਣੇ ਫ਼ਰਜ਼ ਨੂੰ ਤਿਆਗ ਦਿੰਦੇ ਹਨ। ਕੁਝ ਲੋਕ ਅਨੰਦ ਅਤੇ ਰੋਮਾਂਚ ਦੇ ਇੱਕ ਪਲ ਦੀ ਖੋਜ ਲਈ ਮੈਨੂੰ ਤਿਆਗ ਦਿੰਦੇ ਹਨ। ਕੁਝ ਲੋਕ ਚਾਨਣ ਵਿੱਚ ਜੀਉਣ ਅਤੇ ਪਵਿੱਤਰ ਆਤਮਾ ਦੇ ਕੰਮ ਦੇ ਅਨੰਦ ਨੂੰ ਪ੍ਰਾਪਤ ਕਰਨ ਦੇ ਬਜਾਇ ਡੂੰਘੀ ਹਨੇਰੀ ਖੱਡ ਵਿੱਚ ਡਿੱਗਣਾ ਪਸੰਦ ਕਰਦੇ ਹਨ। ਕੁਝ ਲੋਕ ਆਪਣੀ ਧਨ-ਦੌਲਤ ਦੀ ਲਾਲਸਾ ਨੂੰ ਸੰਤੁਸ਼ਟ ਕਰਨ ਦੀ ਖਾਤਰ ਆਪਣੇ ਦੋਸਤਾਂ ਦੀ ਸਲਾਹ ਨੂੰ ਅੱਖੋਂ ਓਹਲੇ ਕਰ ਦਿੰਦੇ ਹਨ, ਅਤੇ ਇੱਥੋਂ ਤਕ ਕਿ ਹੁਣ ਵੀ ਆਪਣੀ ਗਲਤੀ ਨੂੰ ਸਵੀਕਾਰ ਕਰਕੇ ਆਪਣੀ ਦਿਸ਼ਾ ਨੂੰ ਨਹੀਂ ਬਦਲ ਸਕਦੇ। ਕੁਝ ਲੋਕ ਮੇਰੀ ਸੁਰੱਖਿਆ ਨੂੰ ਪ੍ਰਾਪਤ ਕਰਨ ਲਈ ਕੇਵਲ ਆਰਜ਼ੀ ਤੌਰ ਤੇ ਮੇਰੇ ਨਾਮ ਦੇ ਅਧੀਨ ਹੋ ਕੇ ਜੀਉਂਦੇ ਹਨ, ਜਦ ਕਿ ਦੂਜੇ ਮਜਬੂਰੀ ਵਸ ਮੈਨੂੰ ਇਸ ਲਈ ਥੋੜ੍ਹਾ ਜਿਹਾ ਅਰਪਣ ਕਰਦੇ ਹਨ ਕਿਉਂਕਿ ਉਹ ਜੀਵਨ ਨਾਲ ਚਿੰਬੜੇ ਰਹਿੰਦੇ ਹਨ ਅਤੇ ਮੌਤ ਤੋਂ ਡਰਦੇ ਹਨ। ਕੀ ਇਹ ਅਤੇ ਦੂਜੇ ਅਨੈਤਿਕ ਅਤੇ, ਬਲਕਿ ਘਟੀਆ ਕੰਮ ਹੀ ਬਿਲਕੁਲ ਉਹ ਵਿਹਾਰ ਨਹੀਂ ਹਨ ਜਿਨ੍ਹਾਂ ਨਾਲ ਲੋਕ ਲੰਮੇ ਸਮੇਂ ਤੋਂ ਆਪਣੇ ਦਿਲਾਂ ਦੀ ਗਹਿਰਾਈ ਤੋਂ ਮੇਰੇ ਨਾਲ ਧੋਖਾ ਕਰਦੇ ਆਏ ਹਨ? ਯਕੀਨਨ, ਮੈਂ ਜਾਣਦਾ ਹਾਂ ਕਿ ਲੋਕ ਪਹਿਲਾਂ ਤੋਂ ਮੇਰੇ ਨਾਲ ਧੋਖਾ ਕਰਨ ਦੀ ਯੋਜਨਾ ਨਹੀਂ ਬਣਾਉਂਦੇ; ਉਨ੍ਹਾਂ ਦਾ ਧੋਖਾ ਉਨ੍ਹਾਂ ਦੇ ਸੁਭਾਅ ਦਾ ਸੁਭਾਵਕ ਪ੍ਰਗਟਾਵਾ ਹੈ। ਕੋਈ ਵੀ ਮੈਨੂੰ ਧੋਖਾ ਨਹੀਂ ਦੇਣਾ ਚਾਹੁੰਦਾ, ਅਤੇ ਕੋਈ ਵੀ ਇਸ ਗੱਲੋਂ ਖੁਸ਼ ਨਹੀਂ ਹੁੰਦਾ ਕਿ ਉਸ ਨੇ ਮੈਨੂੰ ਧੋਖਾ ਦੇਣ ਵਾਲਾ ਕੋਈ ਕੰਮ ਕੀਤਾ ਹੈ। ਇਸ ਦੇ ਉਲਟ, ਉਹ ਡਰ ਨਾਲ ਕੰਬ ਰਹੇ ਹੁੰਦੇ ਹਨ, ਕੀ ਨਹੀਂ ਕੰਬ ਰਹੇ ਹੁੰਦੇ? ਇਸ ਲਈ, ਕੀ ਤੁਸੀਂ ਇਹ ਸੋਚ ਰਹੇ ਹੋ ਕਿ ਇਨ੍ਹਾਂ ਧੋਖਿਆਂ ਤੋਂ ਛੁਟਕਾਰਾ ਕਿਵੇਂ ਪਾਇਆ ਜਾਵੇ, ਅਤੇ ਵਰਤਮਾਨ ਸਥਿਤੀ ਨੂੰ ਕਿਵੇਂ ਬਦਲਿਆ ਜਾਵੇ?

ਮਨੁੱਖ ਦਾ ਸੁਭਾਅ ਮੇਰੇ ਤੱਤ ਤੋਂ ਕਾਫੀ ਭਿੰਨ ਹੈ, ਕਿਉਂਕਿ ਮਨੁੱਖ ਦਾ ਭ੍ਰਿਸ਼ਟ ਸੁਭਾਅ ਪੂਰੀ ਤਰ੍ਹਾਂ ਸ਼ਤਾਨ ਤੋਂ ਆਉਂਦਾ ਹੈ; ਮਨੁੱਖ ਦਾ ਸੁਭਾਅ ਉੱਤੇ ਸ਼ਤਾਨ ਦੁਆਰਾ ਕੰਮ ਕੀਤਾ ਗਿਆ ਹੈ ਅਤੇ ਭ੍ਰਿਸ਼ਟ ਕੀਤਾ ਗਿਆ ਹੈl ਅਰਥਾਤ, ਮਨੁੱਖ ਇਸ ਦੀ ਬੁਰਾਈ ਅਤੇ ਕਰੂਪਤਾ ਦੇ ਪ੍ਰਭਾਵ ਹੇਠ ਜੀਉਂਦਾ ਹੈl ਮਨੁੱਖ ਸੱਚ ਦੀ ਦੁਨੀਆਂ ਵਿੱਚ ਜਾਂ ਇੱਕ ਪਵਿੱਤਰ ਵਾਤਾਵਰਣ ਵਿੱਚ ਵੱਡਾ ਨਹੀਂ ਹੁੰਦਾ, ਅਤੇ ਮਨੁੱਖ ਚਾਨਣ ਵਿੱਚ ਤਾਂ ਕਿਤੇ ਘੱਟ ਜੀਉਂਦਾ ਹੈl ਇਸ ਕਰਕੇ, ਕਿਸੇ ਲਈ ਵੀ ਸੰਭਵ ਨਹੀਂ ਹੈ ਕਿ ਉਨ੍ਹਾਂ ਦੇ ਜਨਮ ਤੋਂ ਹੀ ਉਨ੍ਹਾਂ ਦੇ ਸੁਭਾਅ ਵਿੱਚ ਸੱਚਾਈ ਹੋਵੇ, ਅਤੇ ਇਸ ਤੋਂ ਵੀ ਘੱਟ ਇਹ ਕਿ ਕੋਈ ਉਸ ਤੱਤ ਦੇ ਨਾਲ ਪੈਦਾ ਹੋਵੇ ਜੋ ਪਰਮੇਸ਼ੁਰ ਤੋਂ ਡਰਦਾ ਅਤੇ ਉਸ ਦੀ ਆਗਿਆਕਾਰੀ ਕਰਦਾ ਹੈl ਇਸ ਦੇ ਉਲਟ, ਲੋਕਾਂ ਦੇ ਅੰਦਰ ਇੱਕ ਅਜਿਹਾ ਸੁਭਾਅ ਹੈ ਜੋ ਪਰਮੇਸ਼ੁਰ ਦਾ ਵਿਰੋਧ ਕਰਦਾ ਹੈ, ਪਰਮੇਸ਼ੁਰ ਦੀ ਅਵੱਗਿਆ ਕਰਦਾ ਹੈ, ਅਤੇ ਸੱਚਾਈ ਦੇ ਲਈ ਕੋਈ ਪਿਆਰ ਨਹੀਂ ਰੱਖਦਾl ਇਹ ਸੁਭਾਅ ਹੀ ਉਹ ਸਮੱਸਿਆ ਹੈ ਜਿਸ ਬਾਰੇ ਮੈਂ ਚਰਚਾ ਕਰਨਾ ਚਾਹੁੰਦਾ ਹਾਂ—ਧੋਖਾl ਧੋਖਾ ਹੀ ਹਰੇਕ ਵਿਅਕਤੀ ਵੱਲੋਂ ਪਰਮੇਸ਼ੁਰ ਦਾ ਵਿਰੋਧ ਕਰਨ ਦਾ ਮੁੱਢ ਹੈl ਇਹ ਉਹ ਸਮੱਸਿਆ ਹੈ ਜੋ ਮੇਰੇ ਵਿੱਚ ਨਹੀਂ, ਪਰ ਕੇਵਲ ਮਨੁੱਖ ਵਿੱਚ ਪਾਈ ਜਾਂਦੀ ਹੈl ਕੁਝ ਲੋਕ ਪੁੱਛਣਗੇ: ਜਦੋਂ ਸਭ ਲੋਕ ਮਸੀਹ ਵਾਂਗ ਸੰਸਾਰ ਵਿੱਚ ਹੀ ਰਹਿੰਦੇ ਹਨ, ਤਾਂ ਅਜਿਹਾ ਕਿਉਂ ਹੈ ਕਿ ਸਭਨਾਂ ਮਨੁੱਖਾਂ ਵਿੱਚ ਤਾਂ ਪਰਮੇਸ਼ੁਰ ਨਾਲ ਧੋਖਾ ਕਰਨ ਵਾਲਾ ਸੁਭਾਅ ਹੈ, ਪਰ ਮਸੀਹ ਵਿੱਚ ਨਹੀਂ? ਇਹ ਉਹ ਸਮੱਸਿਆ ਹੈ ਜਿਸ ਬਾਰੇ ਤੁਹਾਨੂੰ ਸਾਫ਼-ਸਾਫ਼ ਸਮਝਾਉਣਾ ਜ਼ਰੂਰੀ ਹੈl

ਮਨੁੱਖਜਾਤੀ ਦੀ ਹੋਂਦ ਦਾ ਅਧਾਰ ਪ੍ਰਾਣ ਦਾ ਬਾਰ-ਬਾਰ ਦੇਹਧਾਰੀ ਹੋਣਾ ਹੈl ਦੂਜੇ ਸ਼ਬਦਾਂ ਵਿੱਚ, ਹਰੇਕ ਵਿਅਕਤੀ ਸਰੀਰ ਵਿੱਚ ਮਨੁੱਖੀ ਜੀਵਨ ਉਦੋਂ ਪ੍ਰਾਪਤ ਕਰਦਾ ਹੈ ਜਦੋਂ ਉਨ੍ਹਾਂ ਦਾ ਪ੍ਰਾਣ ਦੇਹਧਾਰਨ ਕਰਦਾ ਹੈl ਕਿਸੇ ਵਿਅਕਤੀ ਦੇ ਸਰੀਰ ਦੇ ਪੈਦਾ ਹੋਣ ਤੋਂ ਬਾਅਦ, ਉਸ ਦਾ ਜੀਵਨ ਉਦੋਂ ਤਕ ਜਾਰੀ ਰਹਿੰਦਾ ਹੈ ਜਦੋਂ ਤਕ ਸਰੀਰ ਆਖਰਕਾਰ ਆਪਣੀਆਂ ਸੀਮਾਵਾਂ ਤਕ ਨਹੀਂ ਪਹੁੰਚ ਜਾਂਦਾ, ਅਰਥਾਤ ਉਹ ਆਖਰੀ ਪਲ ਜਦੋਂ ਪ੍ਰਾਣ ਆਪਣੇ ਖੋਲ ਨੂੰ ਛੱਡ ਕੇ ਚਲਾ ਜਾਂਦਾ ਹੈl ਇਹ ਪ੍ਰਕਿਰਿਆ ਵਿਅਕਤੀ ਦੇ ਪ੍ਰਾਣ ਦੇ ਸਮਾਂ-ਦਰ ਸਮਾਂ ਆਉਂਦਿਆਂ-ਜਾਂਦਿਆਂ ਬਾਰ-ਬਾਰ ਦੁਹਰਾਈ ਜਾਂਦੀ ਹੈ, ਅਤੇ ਇਸ ਤਰ੍ਹਾਂ ਮਨੁੱਖਜਾਤੀ ਦੀ ਹੋਂਦ ਨੂੰ ਕਾਇਮ ਰੱਖਿਆ ਜਾਂਦਾ ਹੈl ਸਰੀਰ ਦਾ ਜੀਵਨ ਹੀ ਮਨੁੱਖ ਦੇ ਪ੍ਰਾਣ ਦਾ ਵੀ ਜੀਵਨ ਹੈ, ਅਤੇ ਮਨੁੱਖ ਦਾ ਪ੍ਰਾਣ ਮਨੁੱਖ ਦੇ ਸਰੀਰ ਦੀ ਹੋਂਦ ਨੂੰ ਸਹਾਰਾ ਦਿੰਦਾ ਹੈl ਕਹਿਣ ਦਾ ਭਾਵ ਹੈ, ਹਰੇਕ ਵਿਅਕਤੀ ਦਾ ਜੀਵਨ ਉਨ੍ਹਾਂ ਦੇ ਪ੍ਰਾਣ ਤੋਂ ਆਉਂਦਾ ਹੈ, ਅਤੇ ਜੀਵਨ ਸਰੀਰ ਦੇ ਨਾਲ ਜਨਮਜਾਤ ਨਹੀਂ ਹੈl ਇਸੇ ਤਰ੍ਹਾਂ, ਮਨੁੱਖ ਦਾ ਸੁਭਾਅ ਪ੍ਰਾਣ ਤੋਂ ਆਉਂਦਾ ਹੈ, ਸਰੀਰ ਤੋਂ ਨਹੀਂl ਕੇਵਲ ਹਰੇਕ ਵਿਅਕਤੀ ਦਾ ਪ੍ਰਾਣ ਨੂੰ ਹੀ ਪਤਾ ਹੁੰਦਾ ਹੈ ਕਿ ਉਨ੍ਹਾਂ ਨੇ ਸ਼ਤਾਨ ਦੇ ਪ੍ਰ੍ਲੋਭਨਾਂ, ਕਸ਼ਟਾਂ ਅਤੇ ਭ੍ਰਿਸ਼ਟਤਾ ਦਾ ਅਨੁਭਵ ਕਿਵੇਂ ਕੀਤਾ ਹੈl ਮਨੁੱਖ ਦਾ ਸਰੀਰ ਇਨ੍ਹਾਂ ਗੱਲਾਂ ਤੋਂ ਅਣਜਾਣ ਹੁੰਦਾ ਹੈl ਇਸ ਲਈ, ਮਨੁੱਖਜਾਤੀ ਸੁਭਾਵਕ ਹੀ ਹੋਰ ਜ਼ਿਆਦਾ ਅਨ੍ਹੇਰੀ, ਹੋਰ ਜ਼ਿਆਦਾ ਮਲੀਨ, ਅਤੇ ਹੋਰ ਵੀ ਜ਼ਿਆਦਾ ਬੁਰੀ ਬਣ ਜਾਂਦੀ ਹੈ, ਜਦ ਕਿ ਮੇਰੇ ਅਤੇ ਮਨੁੱਖ ਵਿਚਲੀ ਦੂਰੀ ਹੋਰ ਵੀ ਜ਼ਿਆਦਾ ਵਧ ਜਾਂਦੀ ਹੈ, ਅਤੇ ਮਨੁੱਖਜਾਤੀ ਲਈ ਜੀਵਨ ਸਭ ਤੋਂ ਜ਼ਿਆਦਾ ਅਨ੍ਹੇਰਾ ਬਣ ਜਾਂਦਾ ਹੈl ਸ਼ਤਾਨ ਮਨੁੱਖਜਾਤੀ ਦੇ ਪ੍ਰਾਣਾਂ ਨੂੰ ਆਪਣੇ ਕਾਬੂ ਵਿੱਚ ਰੱਖਦਾ ਹੈ, ਇਸ ਲਈ, ਯਕੀਨਨ ਮਨੁੱਖ ਦੇ ਸਰੀਰ ਉੱਤੇ ਵੀ ਸ਼ਤਾਨ ਨੇ ਕਬਜ਼ਾ ਕੀਤਾ ਹੋਇਆ ਹੈl ਇਸ ਤਰ੍ਹਾਂ ਦਾ ਸਰੀਰ ਅਤੇ ਇਸ ਤਰ੍ਹਾਂ ਦੀ ਮਨੁੱਖਜਾਤੀ ਪਰਮੇਸ਼ੁਰ ਦਾ ਵਿਰੋਧ ਕਿਵੇਂ ਨਹੀਂ ਕਰ ਸਕਦੀ ਸੀ? ਉਹ ਸੁਭਾਵਕ ਹੀ ਉਸ ਦੇ ਅਨੁਕੂਲ ਕਿਵੇਂ ਹੋ ਸਕਦੇ ਸਨ? ਮੈਂ ਸ਼ਤਾਨ ਨੂੰ ਅਸਮਾਨ ਦੇ ਵਿਚਕਾਰ ਹੇਠਾਂ ਇਸ ਕਰਕੇ ਸੁੱਟਦਾ ਹਾਂ ਕਿਉਂਕਿ ਇਸ ਨੇ ਮੇਰੇ ਨਾਲ ਧੋਖਾ ਕੀਤਾ ਹੈl ਤਾਂ ਫਿਰ ਮਨੁੱਖ ਆਪਣੀ ਸ਼ਮੂਲੀਅਤ ਤੋਂ ਮੁਕਤ ਕਿਵੇਂ ਹੋ ਸਕਦੇ ਸਨ? ਇਸੇ ਕਰਕੇ ਧੋਖਾ ਮਨੁੱਖ ਦਾ ਸੁਭਾਅ ਹੈl ਮੈਂ ਭਰੋਸਾ ਕਰਦਾ ਹਾਂ ਕਿ ਜਦੋਂ ਇੱਕ ਵਾਰ ਤੁਸੀਂ ਇਸ ਤਰਕ ਨੂੰ ਸਮਝ ਜਾਂਦੇ ਹੋ, ਤਾਂ ਤੁਹਾਨੂੰ ਮਸੀਹ ਦੇ ਤੱਤ ਵਿੱਚ ਵੀ ਵਿਸ਼ਵਾਸ ਰੱਖਣਾ ਚਾਹੀਦਾ ਹੈl ਪਰਮੇਸ਼ੁਰ ਦੇ ਆਤਮਾ ਦੁਆਰਾ ਪਹਿਨਿਆ ਜਾਣ ਵਾਲਾ ਸਰੀਰ ਪਰਮੇਸ਼ੁਰ ਦਾ ਆਪਣਾ ਸਰੀਰ ਹੈl ਪਰਮੇਸ਼ੁਰ ਦਾ ਆਤਮਾ ਸ੍ਰੇਸ਼ਠ ਹੈ; ਉਹ ਸਰਬਸ਼ਕਤੀਮਾਨ, ਪਵਿੱਤਰ ਅਤੇ ਧਰਮੀ ਹੈl ਇਸੇ ਤਰ੍ਹਾਂ, ਉਸ ਦਾ ਸਰੀਰ ਵੀ ਸ੍ਰੇਸ਼ਠ, ਸਰਬਸ਼ਕਤੀਮਾਨ, ਪਵਿੱਤਰ ਅਤੇ ਧਰਮੀ ਹੈl ਇਸ ਤਰ੍ਹਾਂ ਦਾ ਸਰੀਰ ਕੇਵਲ ਉਹੀ ਕਰ ਸਕਦਾ ਹੈ ਜੋ ਧਰਮੀ ਅਤੇ ਮਨੁੱਖਜਾਤੀ ਦੇ ਲਈ ਲਾਭਦਾਇਕ ਹੈ, ਉਹ ਜੋ ਪਵਿੱਤਰ, ਮਹਿਮਾਮਈ ਅਤੇ ਬਲਵੰਤ ਹੈ; ਉਹ ਅਜਿਹਾ ਕੁਝ ਵੀ ਕਰਨ ਵਿੱਚ ਅਸਮਰਥ ਹੈ ਜੋ ਸੱਚਾਈ ਦਾ ਉਲੰਘਣ ਕਰਦਾ ਹੋਵੇ, ਜੋ ਨੈਤਿਕਤਾ ਅਤੇ ਨਿਆਂ ਦਾ ਉਲੰਘਣ ਕਰਦਾ ਹੋਵੇ, ਅਤੇ ਉਹ ਅਜਿਹਾ ਕੁਝ ਕਰਨ ਦੇ ਤਾਂ ਬਿਲਕੁਲ ਵੀ ਸਮਰੱਥ ਨਹੀਂ ਹੈ ਜੋ ਪਰਮੇਸ਼ੁਰ ਦੇ ਆਤਮਾ ਨਾਲ ਧੋਖਾ ਕਰੇl ਪਰਮੇਸ਼ੁਰ ਦਾ ਆਤਮਾ ਪਵਿੱਤਰ ਹੈ, ਅਤੇ ਇਸ ਤਰ੍ਹਾਂ ਉਸ ਦਾ ਸਰੀਰ ਸ਼ਤਾਨ ਦੁਆਰਾ ਭ੍ਰਿਸ਼ਟ ਨਹੀਂ ਕੀਤਾ ਜਾ ਸਕਦਾ; ਉਸ ਦਾ ਸਰੀਰ ਮਨੁੱਖ ਦੇ ਸਰੀਰ ਤੋਂ ਅਲੱਗ ਇੱਕ ਵੱਖਰੇ ਤੱਤ ਦਾ ਬਣਿਆ ਹੈl ਕਿਉਂਕਿ ਸ਼ਤਾਨ ਦੁਆਰਾ ਮਨੁੱਖ ਨੂੰ ਭ੍ਰਿਸ਼ਟ ਕੀਤਾ ਜਾਂਦਾ ਹੈ, ਪਰਮੇਸ਼ੁਰ ਨੂੰ ਨਹੀਂ; ਸ਼ਤਾਨ ਲਈ ਪਰਮੇਸ਼ੁਰ ਦੇ ਸਰੀਰ ਨੂੰ ਭ੍ਰਿਸ਼ਟ ਕਰਨਾ ਸੰਭਵ ਹੀ ਨਹੀਂ ਹੈl ਇਸ ਤਰ੍ਹਾਂ, ਇਸ ਤੱਥ ਦੇ ਬਾਵਜੂਦ ਕਿ ਮਨੁੱਖ ਅਤੇ ਮਸੀਹ ਇੱਕੋ ਦਾਇਰੇ ਵਿੱਚ ਰਹਿੰਦੇ ਹਨ, ਸ਼ਤਾਨ ਦੁਆਰਾ ਕੇਵਲ ਮਨੁੱਖ ਨੂੰ ਹੀ ਜਕੜਿਆ, ਵਰਤਿਆ ਅਤੇ ਜਾਲ ਵਿੱਚ ਫਸਾਇਆ ਜਾਂਦਾ ਹੈl ਇਸ ਦੇ ਉਲਟ, ਮਸੀਹ ਸਦਾ ਲਈ ਸ਼ਤਾਨ ਦੀ ਭ੍ਰਿਸ਼ਟਤਾ ਤੋਂ ਅਪ੍ਰਭਾਵਿਤ ਹੈ, ਕਿਉਂਕਿ ਸ਼ਤਾਨ ਕਦੇ ਵੀ ਸਭ ਤੋਂ ਉੱਚੇ ਸਥਾਨ ਤਕ ਚੜ੍ਹਨ ਦੇ ਯੋਗ ਨਹੀਂ ਹੋਵੇਗਾ, ਅਤੇ ਕਦੇ ਵੀ ਪਰਮੇਸ਼ੁਰ ਦੇ ਨੇੜੇ ਆਉਣ ਦੇ ਯੋਗ ਨਹੀਂ ਹੋਵੇਗਾl ਅੱਜ, ਤੁਹਾਨੂੰ ਸਭ ਨੂੰ ਇਹ ਸਮਝ ਲੈਣਾ ਚਾਹੀਦਾ ਹੈ ਕਿ ਕੇਵਲ ਮਨੁੱਖਜਾਤੀ ਹੀ ਹੈ ਜੋ ਸ਼ਤਾਨ ਦੁਆਰਾ ਜਿਸ ਤਰ੍ਹਾਂ ਭ੍ਰਿਸ਼ਟ ਕੀਤੀ ਗਈ ਹੈ, ਮੇਰੇ ਨਾਲ ਧੋਖਾ ਕਰਦੀ ਹੈl ਧੋਖਾ ਕਦੇ ਵੀ ਉਹ ਮਸਲਾ ਨਹੀਂ ਬਣੇਗਾ ਜਿਸ ਵਿੱਚ ਮਸੀਹ ਜ਼ਰਾ ਜਿੰਨਾ ਵੀ ਸ਼ਾਮਲ ਹੋਵੇl

ਸਭ ਪ੍ਰਾਣੀ ਸ਼ਤਾਨ ਦੁਆਰਾ ਭ੍ਰਿਸ਼ਟ ਕੀਤੇ ਅਤੇ ਉਸ ਦੇ ਅਧਿਕਾਰ ਹੇਠ ਗੁਲਾਮੀ ਵਿੱਚ ਰੱਖੇ ਜਾਂਦੇ ਹਨl ਕੇਵਲ ਮਸੀਹ ਵਿੱਚ ਵਿਸ਼ਵਾਸ ਕਰਨ ਵਾਲੇ ਹੀ ਅਲੱਗ ਕੀਤੇ ਗਏ ਹਨ, ਸ਼ਤਾਨ ਦੇ ਡੇਹਰੇ ਵਿੱਚੋਂ ਬਚਾਏ ਗਏ ਹਨ, ਅਤੇ ਅੱਜ ਦੇ ਰਾਜ ਵਿੱਚ ਲਿਆਂਦੇ ਗਏ ਹਨl ਇਹ ਲੋਕ ਹੁਣ ਸ਼ਤਾਨ ਦੇ ਪ੍ਰਭਾਵ ਹੇਠ ਨਹੀਂ ਜੀਉਂਦੇl ਪਰ ਤਾਂ ਵੀ, ਮਨੁੱਖ ਦੇ ਸੁਭਾਅ ਦੀ ਜੜ੍ਹ ਹਾਲੇ ਵੀ ਮਨੁੱਖ ਦੇ ਸਰੀਰ ਵਿੱਚ ਹੀ ਹੈ, ਜਿਸ ਦਾ ਅਰਥ ਹੈ ਕਿ ਤੁਹਾਡੇ ਪ੍ਰਾਣ ਭਾਵੇਂ ਹੀ ਬਚਾਏ ਗਏ ਹਨ, ਤੁਹਾਡਾ ਸੁਭਾਅ ਹਾਲੇ ਵੀ ਪਹਿਲਾਂ ਵਰਗਾ ਹੀ ਹੈ, ਅਤੇ ਇਸ ਗੱਲ ਦੀ ਸੰਭਾਵਨਾ ਸੌ ਪ੍ਰਤੀਸ਼ਤ ਬਣੀ ਰਹਿੰਦੀ ਹੈ ਕਿ ਤੁਸੀਂ ਮੇਰੇ ਨਾਲ ਧੋਖਾ ਜ਼ਰੂਰ ਕਰੋਗੇl ਇਸੇ ਕਾਰਣ ਮੇਰਾ ਕੰਮ ਇੰਨੀ ਦੇਰ ਤਕ ਕਾਇਮ ਰਹਿੰਦਾ ਹੈ, ਕਿਉਂਕਿ ਤੁਹਾਡਾ ਸੁਭਾਅ ਅੜੀਅਲ ਹੈl ਹੁਣ, ਤੁਸੀਂ ਸਭ ਆਪਣੇ ਫਰਜ਼ਾਂ ਨੂੰ ਪੂਰਾ ਕਰਦੇ ਹੋਏ ਆਪਣੀ ਪੂਰੀ ਸਮਰੱਥਾ ਨਾਲ ਮੁਸ਼ਕਲਾਂ ਦਾ ਸਾਹਮਣਾ ਕਰ ਰਹੇ ਹੋ, ਤਾਂ ਵੀ ਤੁਹਾਡੇ ਵਿੱਚੋਂ ਹਰੇਕ ਮੈਨੂੰ ਧੋਖਾ ਦੇਣ ਅਤੇ ਸ਼ਤਾਨ ਦੇ ਵਸ ਵਿੱਚ, ਉਸ ਦੇ ਡੇਹਰੇ ਵਿੱਚ ਵਾਪਸ ਮੁੜਨ ਅਤੇ ਵਾਪਸ ਆਪਣੇ ਪੁਰਾਣੇ ਜੀਵਨਾਂ ਵੱਲ ਮੁੜ ਜਾਣ ਦੇ ਸਮਰੱਥ ਹੈ—ਇਹ ਇੱਕ ਅਟੱਲ ਤੱਥ ਹੈl ਉਸ ਸਮੇਂ, ਤੁਹਾਡੇ ਲਈ ਹੁਣ ਵਾਂਗ ਰੱਤੀ ਭਰ ਵੀ ਮਨੁੱਖਤਾ ਜਾਂ ਮਨੁੱਖੀ ਸਮਾਨਤਾ ਵਿਖਾਉਣਾ ਸੰਭਵ ਨਹੀਂ ਹੋਵੇਗਾl ਗੰਭੀਰ ਮਾਮਲਿਆਂ ਵਿੱਚ, ਤੁਸੀਂ ਨਾਸ ਕੀਤੇ ਜਾਓਗੇ ਅਤੇ ਇਸ ਤੋਂ ਵੀ ਵਧ ਕੇ, ਸਦਾ ਲਈ ਨਾਸ ਹੋ ਜਾਓਗੇ, ਸਖ਼ਤ ਸਜ਼ਾ ਪਾਓਗੇ, ਤਾਂ ਕਿ ਕਦੇ ਦੁਬਾਰਾ ਦੇਹਧਾਰਨ ਨਾ ਕਰ ਸਕੋl ਇਹੋ ਸਮੱਸਿਆ ਹੈ ਜੋ ਤੁਹਾਡੇ ਸਾਹਮਣੇ ਰੱਖੀ ਹੋਈ ਹੈl ਮੈਂ ਸਭ ਤੋਂ ਪਹਿਲਾਂ, ਤੁਹਾਨੂੰ ਇਹ ਇਸ ਤਰੀਕੇ ਨਾਲ ਇਸ ਲਈ ਯਾਦ ਦਿਵਾ ਰਿਹਾ ਹਾਂ, ਤਾਂ ਕਿ ਮੇਰਾ ਕੰਮ ਵਿਅਰਥ ਨਾ ਜਾਵੇ, ਅਤੇ ਦੂਸਰਾ, ਤਾਂ ਕਿ ਤੁਸੀਂ ਸਭ ਚਾਨਣ ਦੇ ਦਿਨਾਂ ਵਿੱਚ ਜੀਵੋl ਸੱਚਾਈ ਇਹ ਹੈ ਕਿ ਮੇਰਾ ਕੰਮ ਵਿਅਰਥ ਜਾਂਦਾ ਹੈ ਜਾਂ ਨਹੀਂ, ਇਹ ਓਨੀ ਗੰਭੀਰ ਸਮੱਸਿਆ ਨਹੀਂ ਹੈl ਜੋ ਗੰਭੀਰ ਹੈ ਉਹ ਇਹ ਕਿ ਤੁਸੀਂ ਖੁਸ਼ੀ ਭਰੇ ਜੀਵਨ ਅਤੇ ਇੱਕ ਅਦਭੁਤ ਭਵਿੱਖ ਪ੍ਰਾਪਤ ਕਰਨ ਦੇ ਯੋਗ ਹੋਵੋl ਮੇਰਾ ਕੰਮ ਲੋਕਾਂ ਦੇ ਪ੍ਰਾਣਾਂ ਨੂੰ ਬਚਾਉਣ ਦਾ ਕੰਮ ਹੈl ਜੇ ਤੇਰਾ ਪ੍ਰਾਣ ਸ਼ਤਾਨ ਦੇ ਹੱਥਾਂ ਵਿੱਚ ਪੈ ਜਾਂਦਾ ਹੈ, ਤਾਂ ਤੇਰਾ ਸਰੀਰ ਸ਼ਾਂਤੀ ਵਿੱਚ ਨਹੀਂ ਜੀਵੇਗਾl ਜੇ ਮੈਂ ਤੇਰੇ ਸਰੀਰ ਦੀ ਰਾਖੀ ਕਰ ਰਿਹਾ ਹਾਂ, ਤਾਂ ਤੇਰਾ ਪ੍ਰਾਣ ਵੀ ਯਕੀਨਨ ਮੇਰੀ ਦੇਖਭਾਲ ਹੇਠ ਹੋਵੇਗਾl ਜੇ ਮੈਂ ਸੱਚਮੁੱਚ ਤੇਰੇ ਨਾਲ ਘਿਰਣਾ ਕਰਦਾ ਹਾਂ, ਤਾਂ ਤੇਰਾ ਸਰੀਰ ਅਤੇ ਪ੍ਰਾਣ ਤੁਰੰਤ ਸ਼ਤਾਨ ਦੇ ਹੱਥਾਂ ਵਿੱਚ ਚਲਾ ਜਾਵੇਗਾl ਕੀ ਤੂੰ ਉਸ ਸਮੇਂ ਦੀ ਆਪਣੀ ਦਸ਼ਾ ਦੀ ਕਲਪਨਾ ਕਰ ਸਕਦਾ ਹੈਂ? ਜੇ, ਇੱਕ ਦਿਨ ਮੇਰੇ ਵਚਨ ਤੁਹਾਡੇ ਤੋਂ ਹਟ ਜਾਂਦੇ ਹਨ, ਤਦ ਜਾਂ ਤਾਂ ਮੈਂ ਤੁਹਾਨੂੰ ਸਮੁੱਚੇ ਤੌਰ ਤੇ ਸ਼ਤਾਨ ਦੇ ਸਪੁਰਦ ਕਰ ਦਿਆਂਗਾ ਜੋ ਤੁਹਾਨੂੰ ਉਦੋਂ ਤਕ ਦਰਦਨਾਕ ਤਸੀਹੇ ਦਿੰਦਾ ਰਹੇਗਾ ਜਦੋਂ ਤਕ ਮੇਰਾ ਕ੍ਰੋਧ ਪੂਰੀ ਤਰ੍ਹਾਂ ਦੂਰ ਨਹੀਂ ਹੋ ਜਾਂਦਾ, ਜਾਂ ਮੈਂ ਨਿੱਜੀ ਤੌਰ ਤੇ ਤੁਹਾਨੂੰ, ਨਾ-ਛੁਟਕਾਰਾ ਦਿੱਤੇ ਜਾਣ ਯੋਗ ਮਨੁੱਖਾਂ ਨੂੰ ਸਜ਼ਾ ਦੇਵਾਂਗਾ, ਕਿਉਂਕਿ ਮੇਰੇ ਨਾਲ ਧੋਖਾ ਕਰਨ ਵਾਲੇ ਤੁਹਾਡੇ ਦਿਲ ਕਦੇ ਵੀ ਬਦਲੇ ਨਹੀਂ ਹੋਣਗੇl

ਹੁਣ ਤੁਹਾਨੂੰ ਸਾਰਿਆਂ ਨੂੰ ਜਿੰਨਾ ਛੇਤੀ ਹੋ ਸਕੇ ਆਪਣੇ ਅੰਦਰ ਝਾਤੀ ਮਾਰ ਕੇ ਵੇਖਣਾ ਚਾਹੀਦਾ ਹੈ ਕਿ ਤੁਹਾਡੇ ਅੰਦਰ ਮੇਰੇ ਪ੍ਰਤੀ ਕਿੰਨਾ ਧੋਖਾ ਬਾਕੀ ਹੈl ਮੈਂ ਬੇਸਬਰੀ ਨਾਲ ਤੁਹਾਡੇ ਜਵਾਬ ਦੀ ਉਡੀਕ ਕਰ ਰਿਹਾ ਹਾਂl ਮੇਰੇ ਨਾਲ ਪੇਸ਼ ਆਉਣ ਵਿੱਚ ਲਾਪਰਵਾਹ ਨਾ ਬਣੋl ਮੈਂ ਕਦੇ ਵੀ ਲੋਕਾਂ ਨਾਲ ਖੇਡਾਂ ਨਹੀਂ ਖੇਡਦਾl ਜੇ ਮੈਂ ਕਹਿੰਦਾ ਹਾਂ ਕਿ ਮੈਂ ਕੁਝ ਕਰਾਂਗਾ ਤਾਂ ਮੈਂ ਉਹ ਜ਼ਰੂਰ ਕਰਾਂਗਾl ਮੈਂ ਆਸ ਕਰਦਾ ਹਾਂ ਕਿ ਤੁਹਾਡੇ ਵਿੱਚੋਂ ਹਰੇਕ ਮੇਰੇ ਵਚਨਾਂ ਨੂੰ ਗੰਭੀਰਤਾ ਨਾਲ ਲੈਣ ਵਾਲਾ ਵਿਅਕਤੀ ਬਣੇਗਾ, ਅਤੇ ਉਨ੍ਹਾਂ ਨੂੰ ਕਾਲਪਨਿਕ ਚੀਜ਼ ਨਹੀਂ ਸਮਝੇਗਾl ਮੈਂ ਤੁਹਾਡੀਆਂ ਕਲਪਨਾਵਾਂ ਨਹੀਂ, ਤੁਹਾਡੇ ਤੋਂ ਠੋਸ ਕਦਮ ਚਾਹੁੰਦਾ ਹਾਂl ਇਸ ਤੋਂ ਬਾਅਦ, ਤੁਹਾਨੂੰ ਮੇਰੇ ਸਵਾਲਾਂ ਦਾ ਜਵਾਬ ਦੇਣਾ ਲਾਜ਼ਮੀ ਹੈ ਜੋ ਕਿ ਇਸ ਪ੍ਰਕਾਰ ਹਨ: 1. ਜੇ ਤੂੰ ਸੱਚਮੁੱਚ ਸੇਵਾ ਕਰਨ ਵਾਲਾ ਹੈਂ, ਤਾਂ ਕੀ ਤੂੰ ਬਿਨਾਂ ਜ਼ਰਾ ਵੀ ਢਿੱਲੇਪਣ ਅਤੇ ਨਾਕਰਾਤਾਮਕਤਾ ਦੇ ਵਫ਼ਾਦਾਰੀ ਨਾਲ ਮੇਰੀ ਸੇਵਾ ਕਰ ਸਕਦਾ ਹੈਂ? 2. ਜੇ ਤੈਨੂੰ ਪਤਾ ਲੱਗਦਾ ਹੈ ਕਿ ਮੈਂ ਕਦੇ ਤੇਰੀ ਪ੍ਰਸ਼ੰਸਾ ਨਹੀਂ ਕੀਤੀ ਹੈ, ਤਾਂ ਕੀ ਤੂੰ ਫਿਰ ਵੀ ਰੁਕੇਂਗਾ ਅਤੇ ਜੀਵਨ ਭਰ ਮੇਰੀ ਸੇਵਾ ਕਰ ਪਾਏਂਗਾ? 3. ਜੇ ਤੇਰੇ ਬਹੁਤ ਜ਼ਿਆਦਾ ਕੋਸ਼ਿਸ਼ ਕਰਨ ਦੇ ਬਾਵਜੂਦ ਮੈਂ ਫਿਰ ਵੀ ਤੇਰੇ ਪ੍ਰਤੀ ਬਹੁਤ ਉਦਾਸੀਨ ਰਹਿੰਦਾ ਹਾਂ, ਤਾਂ ਕੀ ਤੂੰ ਫਿਰ ਵੀ ਗੁਮਨਾਮੀ ਵਿੱਚ ਮੇਰੀ ਸੇਵਾ ਕਰਦੇ ਰਹਿਣ ਦੇ ਸਮਰੱਥ ਹੋਵੇਂਗਾ? 4. ਜੇ, ਤੇਰੇ ਦੁਆਰਾ ਮੇਰੇ ਲਈ ਖਰਚੇ ਕਰਨ ਤੋਂ ਬਾਅਦ, ਮੈਂ ਤੇਰੀਆਂ ਨਿਗੂਣੀਆਂ ਮੰਗਾਂ ਨੂੰ ਪੂਰਾ ਨਹੀਂ ਕਰਦਾ, ਤਾਂ ਕੀ ਤੂੰ ਮੇਰੇ ਤੋਂ ਉਦਾਸ ਅਤੇ ਨਿਰਾਸ਼ ਹੋ ਜਾਵੇਂਗਾ, ਜਾਂ ਬਹੁਤ ਕ੍ਰੋਧ ਵਿੱਚ ਆ ਕੇ ਮੰਦਾ ਬੋਲੇਂਗਾ? 5. ਜੇ ਤੂੰ ਮੇਰੇ ਪ੍ਰਤੀ ਬਹੁਤ ਪਿਆਰ ਰੱਖਦਾ ਹੋਇਆ ਹਮੇਸ਼ਾ ਤੋਂ ਬਹੁਤ ਵਫ਼ਾਦਾਰ ਰਿਹਾ ਹੈਂ, ਪਰ ਫਿਰ ਵੀ ਤੈਨੂੰ ਬਿਮਾਰੀ, ਗਰੀਬੀ, ਅਤੇ ਆਪਣੇ ਦੋਸਤਾਂ ਅਤੇ ਰਿਸ਼ਤੇਦਾਰਾਂ ਵੱਲੋਂ ਤਿਆਗੇ ਜਾਣ ਦੇ ਕਸ਼ਟ ਨੂੰ ਸਹਿਣਾ ਪੈਂਦਾ ਹੈ, ਜਾਂ ਜੇ ਤੈਨੂੰ ਜੀਵਨ ਵਿੱਚ ਹੋਰ ਮੰਦਭਾਗੀਆਂ ਚੀਜ਼ਾਂ ਸਹਿਣੀਆਂ ਪੈਂਦੀਆਂ ਹਨ, ਤਾਂ ਕੀ ਮੇਰੇ ਪ੍ਰਤੀ ਤੇਰੀ ਵਫ਼ਾਦਾਰੀ ਅਤੇ ਪਿਆਰ ਫਿਰ ਵੀ ਜਾਰੀ ਰਹੇਗਾ? 6. ਜੋ ਤੂੰ ਆਪਣੇ ਦਿਲ ਵਿੱਚ ਸੋਚਿਆ ਹੈ, ਜੇ ਉਸ ਵਿੱਚੋਂ ਕੁਝ ਵੀ ਉਸ ਨਾਲ ਮੇਲ ਨਹੀਂ ਖਾਂਦਾ ਜੋ ਮੈਂ ਕੀਤਾ ਹੈ, ਤਾਂ ਤੂੰ ਆਪਣੇ ਭਵਿੱਖ ਦੇ ਰਾਹ ਉੱਤੇ ਕਿਵੇਂ ਤੁਰੇਂਗਾ? 7. ਜੇ ਤੈਨੂੰ ਉਨ੍ਹਾਂ ਚੀਜ਼ਾਂ ਵਿੱਚੋਂ ਕੋਈ ਵੀ ਚੀਜ਼ ਨਹੀਂ ਮਿਲਦੀ ਜਿਨ੍ਹਾਂ ਦੇ ਪਾਉਣ ਦੀ ਤੂੰ ਆਸ ਕੀਤੀ ਸੀ, ਤਾਂ ਕੀ ਤੂੰ ਫਿਰ ਵੀ ਮੇਰਾ ਅਨੁਯਾਈ ਬਣਿਆ ਰਹਿ ਸਕਦਾ ਹੈਂ? 8. ਜੇ ਤੂੰ ਕਦੇ ਵੀ ਮੇਰੇ ਕੰਮ ਦੇ ਉਦੇਸ਼ ਅਤੇ ਮਹੱਤਵ ਨੂੰ ਨਹੀਂ ਸਮਝਿਆ ਹੈ, ਤਾਂ ਕੀ ਤੂੰ ਇੱਕ ਅਜਿਹਾ ਆਗਿਆਕਾਰੀ ਵਿਅਕਤੀ ਬਣ ਸਕਦਾ ਹੈਂ ਜਿਹੜਾ ਮਨਮਰਜ਼ੀ ਨਾਲ ਨਿਰਣੈ ਨਹੀਂ ਲੈਂਦਾ ਅਤੇ ਸਿੱਟਿਆਂ ’ਤੇ ਨਹੀਂ ਪਹੁੰਚਦਾ? 9. ਜਿਸ ਸਮੇਂ ਮੈਂ ਮਨੁੱਖਜਾਤੀ ਦੇ ਨਾਲ ਰਹਿ ਰਿਹਾ ਹਾਂ, ਤਾਂ ਕੀ ਤੂੰ ਮੇਰੇ ਦੁਆਰਾ ਬੋਲੇ ਗਏ ਸਾਰੇ ਵਚਨਾਂ ਨੂੰ ਅਤੇ ਮੇਰੇ ਦੁਆਰਾ ਕੀਤੇ ਗਏ ਸਾਰੇ ਕੰਮ ਨੂੰ ਸੰਜੋਅ ਕੇ ਰੱਖ ਸਕਦਾ ਹੈਂ? 10. ਕੀ ਤੂੰ ਮੇਰਾ ਵਫ਼ਾਦਾਰ ਅਨੁਯਾਈ ਬਣਨ ਦੇ ਯੋਗ ਹੈਂ ਜੋ ਮੇਰੇ ਲਈ ਸਾਰੀ ਜ਼ਿੰਦਗੀ ਕਸ਼ਟ ਝੱਲਣ ਲਈ ਤਿਆਰ ਹੈ, ਭਾਵੇਂ ਤੈਨੂੰ ਕੁਝ ਵੀ ਨਹੀਂ ਮਿਲਦਾ? 11. ਮੇਰੀ ਖਾਤਰ, ਕੀ ਤੂੰ ਸੋਚ-ਵਿਚਾਰ ਕਰਨ, ਯੋਜਨਾਵਾਂ ਬਣਾਉਣ ਜਾਂ ਭਵਿੱਖ ਦੇ ਆਪਣੇ ਬਚਣ ਦੇ ਰਾਹ ਲਈ ਤਿਆਰੀ ਕਰਨ ਨੂੰ ਛੱਡਣ ਲਈ ਤਿਆਰ ਹੈਂ? ਇਹ ਸਵਾਲ ਤੁਹਾਡੇ ਤੋਂ ਮੇਰੀਆਂ ਅੰਤਮ ਮੰਗਾਂ ਨੂੰ ਦਰਸਾਉਂਦੇ ਹਨ, ਅਤੇ ਮੈਨੂੰ ਆਸ ਹੈ ਕਿ ਤੁਸੀਂ ਸਭ ਮੈਨੂੰ ਉੱਤਰ ਦੇ ਸਕਦੇ ਹੋl ਜੇ ਤੂੰ ਇਨ੍ਹਾਂ ਸਵਾਲਾਂ ਵਿੱਚ ਤੇਰੇ ਤੋਂ ਪੁੱਛੀਆਂ ਗਈਆਂ ਇੱਕ ਜਾਂ ਦੋ ਗੱਲਾਂ ਨੂੰ ਪੂਰਾ ਕੀਤਾ ਹੈ, ਤਾਂ ਤੈਨੂੰ ਨਿਰੰਤਰ ਕੋਸ਼ਿਸ਼ ਕਰਦੇ ਰਹਿਣਾ ਲਾਜ਼ਮੀ ਹੈl ਜੇ ਤੂੰ ਇਨ੍ਹਾਂ ਮੰਗਾਂ ਵਿੱਚੋਂ ਕਿਸੇ ਇੱਕ ਨੂੰ ਵੀ ਪੂਰਾ ਨਹੀਂ ਕਰ ਸਕਦਾ, ਤਾਂ ਤੂੰ ਯਕੀਨਨ ਉਸ ਪ੍ਰਕਾਰ ਦਾ ਵਿਅਕਤੀ ਹੈਂ ਜਿਹੜਾ ਨਰਕ ਵਿੱਚ ਸੁੱਟਿਆ ਜਾਵੇਗਾl ਇਸ ਤਰ੍ਹਾਂ ਦੇ ਲੋਕਾਂ ਨੂੰ ਮੈਨੂੰ ਹੋਰ ਕੁਝ ਕਹਿਣ ਦੀ ਲੋੜ ਨਹੀਂ ਹੈ, ਕਿਉਂਕਿ ਉਹ ਸੱਚਮੁੱਚ ਅਜਿਹੇ ਲੋਕ ਨਹੀਂ ਹਨ ਜਿਹੜੇ ਮੇਰੇ ਨਾਲ ਇੱਕ ਮਨ ਹੋ ਸਕਦੇ ਹਨl ਮੈਂ ਕਿਸੇ ਅਜਿਹੇ ਵਿਅਕਤੀ ਨੂੰ ਆਪਣੇ ਘਰ ਵਿੱਚ ਕਿਵੇਂ ਰੱਖ ਸਕਦਾ ਹਾਂ ਜਿਹੜਾ ਕਿਸੇ ਵੀ ਪਰਿਸਥਿਤੀ ਵਿੱਚ ਮੇਰੇ ਨਾਲ ਧੋਖਾ ਕਰ ਸਕਦਾ ਹੈ? ਜਿੱਥੋਂ ਤਕ ਉਨ੍ਹਾਂ ਦੀ ਗੱਲ ਹੈ ਜਿਹੜੇ ਹਾਲੇ ਵੀ ਬਹੁਤੀਆਂ ਪਰਿਸਥਿਤੀਆਂ ਵਿੱਚ ਮੇਰੇ ਨਾਲ ਧੋਖਾ ਕਰ ਸਕਦੇ ਹਨ, ਮੈਂ ਦੂਜੇ ਪ੍ਰਬੰਧ ਕਰਨ ਤੋਂ ਪਹਿਲਾਂ ਉਨ੍ਹਾਂ ਦੇ ਪ੍ਰਦਰਸ਼ਨ ਉੱਤੇ ਗੌਰ ਕਰਾਂਗਾl ਫਿਰ ਵੀ, ਉਹ ਸਭ ਜਿਹੜੇ ਭਾਵੇਂ ਕਿਹੋ ਜਿਹੀਆਂ ਵੀ ਪਰਿਸਥਿਤੀਆਂ ਵਿੱਚ ਮੇਰੇ ਨਾਲ ਧੋਖਾ ਕਰਨ ਦੇ ਸਮਰੱਥ ਹਨ, ਉਨ੍ਹਾਂ ਨੂੰ ਮੈਂ ਕਦੇ ਨਹੀਂ ਭੁੱਲਾਂਗਾ; ਮੈਂ ਆਪਣੇ ਦਿਲ ਵਿੱਚ ਉਨ੍ਹਾਂ ਨੂੰ ਯਾਦ ਰੱਖਾਂਗਾ, ਅਤੇ ਉਨ੍ਹਾਂ ਦੇ ਬੁਰੇ ਕੰਮਾਂ ਦਾ ਬਦਲਾ ਚੁਕਾਉਣ ਦੇ ਮੌਕੇ ਦੀ ਉਡੀਕ ਕਰਾਂਗਾl ਜਿਹੜੀਆਂ ਮੰਗਾਂ ਮੈਂ ਉਠਾਈਆਂ ਹਨ ਉਹ, ਉਹ ਸਾਰੀਆਂ ਸਮੱਸਿਆਵਾਂ ਹਨ ਜਿਨ੍ਹਾਂ ਦੀ ਤੁਹਾਨੂੰ ਆਪਣੇ ਅੰਦਰ ਜਾਂਚ ਕਰਨਾ ਜ਼ਰੂਰੀ ਹੈl ਮੈਂ ਆਸ ਕਰਦਾ ਹਾਂ ਕਿ ਤੁਸੀਂ ਸਾਰੇ ਉਨ੍ਹਾਂ ਉੱਤੇ ਗੰਭੀਰਤਾ ਨਾਲ ਵਿਚਾਰ ਕਰ ਸਕਦੇ ਹੋ, ਅਤੇ ਮੇਰੇ ਨਾਲ ਲਾਪਰਵਾਹੀ ਨਾਲ ਪੇਸ਼ ਨਹੀਂ ਆਓਗੇl ਨਿਕਟ ਭਵਿੱਖ ਵਿੱਚ, ਮੈਂ ਉਨ੍ਹਾਂ ਉੱਤਰਾਂ ਦੀ ਜਾਂਚ ਕਰਾਂਗਾ ਜਿਹੜੇ ਤੁਸੀਂ ਮੇਰੀਆਂ ਮੰਗਾਂ ਦੇ ਜਵਾਬ ਵਿੱਚ ਮੈਨੂੰ ਦਿੱਤੇ ਹਨl ਉਸ ਸਮੇਂ ਤਕ, ਮੈਨੂੰ ਤੁਹਾਡੇ ਤੋਂ ਹੋਰ ਕਾਸੇ ਦੀ ਜ਼ਰੂਰਤ ਨਹੀਂ ਹੋਵੇਗੀ ਅਤੇ ਮੈਂ ਤੁਹਾਨੂੰ ਹੋਰ ਗੰਭੀਰ ਉਪਦੇਸ਼ ਨਹੀਂ ਦੇਵਾਂਗਾl ਇਸ ਦੇ ਬਜਾਇ, ਮੈਂ ਆਪਣੇ ਅਧਿਕਾਰ ਦਾ ਇਸਤੇਮਾਲ ਕਰਾਂਗਾl ਜਿਨ੍ਹਾਂ ਨੂੰ ਰੱਖਿਆ ਜਾਣਾ ਚਾਹੀਦਾ ਹੈ ਉਹ ਰੱਖੇ ਜਾਣਗੇ, ਜਿਨ੍ਹਾਂ ਨੂੰ ਇਨਾਮ ਦਿੱਤਾ ਜਾਣਾ ਚਾਹੀਦਾ ਹੈ ਉਨ੍ਹਾਂ ਨੂੰ ਇਨਾਮ ਦਿੱਤਾ ਜਾਵੇਗਾ, ਜਿਨ੍ਹਾਂ ਨੂੰ ਸ਼ਤਾਨ ਦੇ ਹਵਾਲੇ ਕੀਤਾ ਜਾਣਾ ਚਾਹੀਦਾ ਹੈ ਉਹ ਸ਼ਤਾਨ ਦੇ ਹਵਾਲੇ ਕੀਤੇ ਜਾਣਗੇ, ਜਿਨ੍ਹਾਂ ਨੂੰ ਸਖ਼ਤ ਸਜ਼ਾ ਦਿੱਤੀ ਜਾਣੀ ਚਾਹੀਦੀ ਹੈ ਉਨ੍ਹਾਂ ਨੂੰ ਸਖ਼ਤ ਸਜ਼ਾ ਦਿੱਤੀ ਜਾਵੇਗੀ, ਅਤੇ ਜਿਨ੍ਹਾਂ ਨੂੰ ਨਾਸ ਕੀਤਾ ਜਾਣਾ ਚਾਹੀਦਾ ਹੈ ਉਹ ਨਾਸ ਕੀਤੇ ਜਾਣਗੇl ਇਸ ਤਰ੍ਹਾਂ, ਮੇਰੇ ਦਿਨਾਂ ਵਿੱਚ ਮੈਨੂੰ ਪਰੇਸ਼ਾਨ ਕਰਨ ਵਾਲਾ ਅੱਗੇ ਤੋਂ ਕੋਈ ਨਹੀਂ ਹੋਵੇਗਾl ਕੀ ਤੈਨੂੰ ਮੇਰੇ ਵਚਨਾਂ ਉੱਤੇ ਵਿਸ਼ਵਾਸ ਹੈ? ਕੀ ਤੈਨੂੰ ਸਜ਼ਾ ਉੱਤੇ ਵਿਸ਼ਵਾਸ ਹੈ? ਕੀ ਤੈਨੂੰ ਵਿਸ਼ਵਾਸ ਹੈ ਕਿ ਮੈਂ ਉਨ੍ਹਾਂ ਸਭ ਬੁਰਿਆਰਾਂ ਨੂੰ ਸਜ਼ਾ ਦੇਵਾਂਗਾ ਜਿਹੜੇ ਮੇਰੇ ਨਾਲ ਛਲ ਅਤੇ ਧੋਖਾ ਕਰਦੇ ਹਨ? ਕੀ ਤੂੰ ਉਸ ਦਿਨ ਦੇ ਛੇਤੀ ਆਉਣ ਦੀ ਆਸ ਰੱਖਦਾ ਹੈਂ ਜਾਂ ਇਸ ਦੇ ਦੇਰੀ ਨਾਲ ਆਉਣ ਦੀ? ਕੀ ਤੂੰ ਅਜਿਹਾ ਵਿਅਕਤੀ ਹੈਂ ਜਿਹੜਾ ਸਜ਼ਾ ਤੋਂ ਡਰਦਾ ਹੈ, ਜਾਂ ਅਜਿਹਾ ਵਿਅਕਤੀ ਹੈਂ ਜੋ, ਭਾਵੇਂ ਉਨ੍ਹਾਂ ਲਈ ਸਜ਼ਾ ਸਹਿਣਾ ਲਾਜ਼ਮੀ ਹੈ, ਫਿਰ ਵੀ ਮੇਰਾ ਵਿਰੋਧ ਕਰੇਗਾ? ਜਦੋਂ ਉਹ ਦਿਨ ਆਵੇਗਾ, ਕੀ ਤੂੰ ਕਲਪਨਾ ਕਰ ਸਕਦਾ ਹੈਂ ਕਿ ਤੂੰ ਅਨੰਦ ਅਤੇ ਹਾਸੇ ਵਿੱਚ ਜੀਵੇਂਗਾ, ਜਾਂ ਕਿ ਤੂੰ ਰੋਵੇਂਗਾ ਅਤੇ ਦੰਦ ਪੀਸੇਂਗਾ? ਤੂੰ ਕਿਸ ਤਰ੍ਹਾਂ ਦੇ ਅੰਤ ਦੀ ਆਸ ਕਰਦਾ ਹੈਂ? ਕੀ ਤੂੰ ਕਦੇ ਗੰਭੀਰਤਾ ਨਾਲ ਵਿਚਾਰ ਕੀਤਾ ਹੈ ਕਿ ਤੂੰ ਮੇਰੇ ਉੱਤੇ ਸੌ ਪ੍ਰਤੀਸ਼ਤ ਵਿਸ਼ਵਾਸ ਕਰਦਾ ਹੈਂ ਜਾਂ ਮੇਰੇ ਉੱਤੇ ਸੌ ਪ੍ਰਤੀਸ਼ਤ ਸ਼ੱਕ ਕਰਦਾ ਹੈਂ? ਕੀ ਤੂੰ ਕਦੇ ਗੰਭੀਰਤਾ ਨਾਲ ਵਿਚਾਰ ਕੀਤਾ ਹੈ ਕਿ ਤੇਰੇ ਕੰਮ ਅਤੇ ਤੇਰਾ ਵਿਹਾਰ ਤੇਰੇ ਉੱਤੇ ਕਿਸ ਤਰ੍ਹਾਂ ਦੇ ਨਤੀਜਿਆਂ ਅਤੇ ਸਿੱਟਿਆਂ ਨੂੰ ਲੈ ਕੇ ਆਉਣਗੇ? ਕੀ ਤੂੰ ਸੱਚਮੁੱਚ ਆਸ ਕਰਦਾ ਹੈਂ ਕਿ ਬਦਲੇ ਵਿੱਚ ਮੇਰੇ ਸਾਰੇ ਵਚਨ ਪੂਰੇ ਹੋਣ, ਜਾਂ ਤੂੰ ਭੈਭੀਤ ਹੈਂ ਕਿ ਬਦਲੇ ਵਿੱਚ ਮੇਰੇ ਸਾਰੇ ਵਚਨ ਪੂਰੇ ਹੋਣਗੇ? ਜੇ ਤੂੰ ਇਹ ਆਸ ਕਰਦਾ ਹੈਂ ਕਿ ਮੈਂ ਆਪਣੇ ਵਚਨਾਂ ਨੂੰ ਪੂਰਾ ਕਰਨ ਲਈ ਜਲਦੀ ਚਲਾ ਜਾਵਾਂ, ਤਾਂ ਤੈਨੂੰ ਆਪਣੇ ਖੁਦ ਦੇ ਸ਼ਬਦਾਂ ਅਤੇ ਕੰਮਾਂ ਪ੍ਰਤੀ ਕਿਸ ਤਰ੍ਹਾਂ ਦਾ ਰਵੱਈਆ ਰੱਖਣਾ ਚਾਹੀਦਾ ਹੈ? ਜੇ ਤੂੰ ਮੇਰੇ ਚਲੇ ਜਾਣ ਦੀ ਆਸ ਨਹੀਂ ਰੱਖਦਾ ਅਤੇ ਮੇਰੇ ਸਾਰੇ ਵਚਨਾਂ ਦੇ ਤੁਰੰਤ ਪੂਰਾ ਹੋਣ ਦੀ ਆਸ ਨਹੀਂ ਕਰਦਾ, ਤਾਂ ਤੂੰ ਮੇਰੇ ਵਿੱਚ ਵਿਸ਼ਵਾਸ ਹੀ ਕਿਉਂ ਰੱਖਦਾ ਹੈਂ? ਕੀ ਤੂੰ ਸੱਚਮੁੱਚ ਜਾਣਦਾ ਹੈਂ ਕਿ ਤੂੰ ਮੇਰੇ ਪਿੱਛੇ ਕਿਉਂ ਚੱਲ ਰਿਹਾ ਹੈਂ? ਜੇ ਤੇਰੀ ਵਜ੍ਹਾ ਕੇਵਲ ਆਪਣੀਆਂ ਹੱਦਾਂ ਦਾ ਵਿਸਥਾਰ ਕਰਨਾ ਹੈ, ਤਾਂ ਤੈਨੂੰ ਇਸ ਤਰ੍ਹਾਂ ਆਪਣੇ ਆਪ ਨੂੰ ਪਰੇਸ਼ਾਨੀ ਦੇਣ ਦੀ ਜ਼ਰੂਰਤ ਨਹੀਂ ਹੈl ਜੇ ਇਹ ਵਜ੍ਹਾ ਬਰਕਤ ਪਾਉਣਾ ਅਤੇ ਆਉਣ ਵਾਲੀ ਤਬਾਹੀ ਤੋਂ ਬਚਣਾ ਹੈ, ਤਾਂ ਤੂੰ ਆਪਣੇ ਆਚਰਣ ਦੇ ਬਾਰੇ ਚਿੰਤਿਤ ਕਿਉਂ ਨਹੀਂ ਹੈਂ? ਤੂੰ ਆਪਣੇ ਆਪ ਤੋਂ ਇਹ ਕਿਉਂ ਨਹੀਂ ਪੁੱਛਦਾ ਕਿ ਤੂੰ ਮੇਰੀਆਂ ਮੰਗਾਂ ਨੂੰ ਪੂਰਾ ਕਰ ਸਕਦਾ ਹੈਂ ਜਾਂ ਨਹੀਂ? ਤੂੰ ਆਪਣੇ ਆਪ ਤੋਂ ਇਹ ਵੀ ਕਿਉਂ ਨਹੀਂ ਪੁੱਛਦਾ ਕਿ ਤੂੰ ਆਉਣ ਵਾਲੀਆਂ ਬਰਕਤਾਂ ਨੂੰ ਪ੍ਰਾਪਤ ਕਰਨ ਦੇ ਯੋਗ ਹੈਂ ਜਾਂ ਨਹੀਂ?


ਤੁਹਾਨੂੰ ਆਪਣੇ ਕੰਮਾਂ ’ਤੇ ਵਿਚਾਰ ਕਰਨਾ ਚਾਹੀਦਾ ਹੈ

ਜੀਵਨ ਵਿੱਚ ਤੁਹਾਡਾ ਹਰੇਕ ਕਾਰਜ ਅਤੇ ਕਾਰਜ ਦਰਸਾਉਂਦੇ ਹਨ ਕਿ ਤੁਹਾਨੂੰ ਰੋਜ਼ਾਨਾ ਭਰਪੂਰ ਕਰਨ ਲਈ ਮੇਰੇ ਵਚਨਾਂ ਦੀ ਪੂਰਤੀ ਮਿਲਣੀ ਜ਼ਰੂਰੀ ਹੈ ਕਿਉਂਕਿ ਤੁਹਾਡੇ ਅੰਦਰ ਬਹੁਤ ਕਮੀ ਹੈ, ਅਤੇ ਤੁਹਾਡਾ ਗਿਆਨ ਅਤੇ ਗ੍ਰਹਿਣ ਕਰਨ ਦੀ ਸਮਰੱਥਾ ਬਹੁਤ ਘੱਟ ਹੈ। ਆਪਣੇ ਰੋਜ਼ਾਨਾ ਦੇ ਜੀਵਨ ਵਿੱਚ, ਤੁਸੀਂ ਅਜਿਹੇ ਮਾਹੌਲ ਅਤੇ ਵਾਤਾਵਰਣ ਵਿੱਚ ਰਹਿੰਦੇ ਹੋ ਜੋ ਸੱਚਾਈ ਜਾਂ ਚੰਗੀ ਭਾਵਨਾ ਤੋਂ ਵਿਹੂਣਾ ਹੈ। ਤੁਹਾਡੇ ਕੋਲ ਜ਼ਿੰਦਾ ਰਹਿਣ ਦੀ ਪੂੰਜੀ ਦੀ ਘਾਟ ਹੈ, ਅਤੇ ਤੁਹਾਡੇ ਕੋਲ ਮੈਨੂੰ ਜਾਂ ਸੱਚਾਈ ਨੂੰ ਜਾਣਨ ਦਾ ਆਧਾਰ ਨਹੀਂ ਹੈ। ਤੁਹਾਡਾ ਵਿਸ਼ਵਾਸ ਕਿਸੇ ਹੋਰ ਚੀਜ਼ ’ਤੇ ਨਹੀਂ ਸਗੋਂ ਅਸਪਸ਼ਟ ਅਤੇ ਸੰਖੇਪ ਵਿਸ਼ਵਾਸ ਜਾਂ ਬੇਹੱਦ ਕੱਟੜ ਗਿਆਨ ਅਤੇ ਧਾਰਮਿਕ ਰਸਮਾਂ ’ਤੇ ਬਣਿਆ ਹੋਇਆ ਹੈ। ਮੈਂ ਹਰ ਰੋਜ਼ ਤੁਹਾਡੀਆਂ ਹਰਕਤਾਂ ਦੇਖਦਾ ਹਾਂ, ਤੁਹਾਡੇ ਇਰਾਦਿਆਂ ਅਤੇ ਬੁਰੇ ਫਲਾਂ ਦੀ ਘੋਖ ਕਰਦਾ ਹਾਂ, ਅਤੇ ਮੈਨੂੰ ਕਦੇ ਵੀ ਇੱਕ ਵੀ ਵਿਅਕਤੀ ਅਜਿਹਾ ਨਹੀਂ ਮਿਲਿਆ ਜੋ ਆਪਣਾ ਦਿਲ ਅਤੇ ਆਤਮਾ ਮੇਰੀ ਸਦੀਵੀ-ਸਥਿਰ ਵੇਦੀ ’ਤੇ ਸੱਚਾਈ ਨਾਲ ਰੱਖਦਾ ਹੈ। ਇਸ ਲਈ ਮੈਂ ਅਜਿਹੀ ਮਨੁੱਖਜਾਤੀ ਲਈ ਪਰਗਟ ਕਰਨ ਵਾਸਤੇ ਆਪਣੇ ਸਾਰੇ ਵਚਨਾਂ ਨੂੰ ਵਿਅਕਤ ਕਰਨ ਵਿੱਚ ਆਪਣਾ ਸਮਾਂ ਬਰਬਾਦ ਕਰਨ ਦਾ ਚਾਹਵਾਨ ਨਹੀਂ ਹਾਂ; ਮੇਰੇ ਦਿਲ ਵਿੱਚ ਸਿਰਫ਼ ਮੇਰੇ ਅਧੂਰੇ ਕੰਮ ਨੂੰ ਪੂਰਾ ਕਰਨ ਅਤੇ ਮਨੁੱਖਜਾਤੀ ਵਿੱਚ ਉਨ੍ਹਾਂ ਲਈ ਕੰਮ ਕਰਨ ਦੀਆਂ ਯੋਜਨਾਵਾਂ ਹਨ ਇਨ੍ਹਾਂ ਨੂੰ ਮੈਂ ਅਜੇ ਬਚਾਉਣਾ ਹੈ। ਫਿਰ ਵੀ, ਉਹ ਸਾਰੇ ਜੋ ਮੇਰੇ ਪੈਰੋਕਾਰ ਹਨ, ਉਨ੍ਹਾਂ ਲਈ ਮੈਂ ਮੇਰੀ ਮੁਕਤੀ ਅਤੇ ਸੱਚਾਈਆਂ ਪ੍ਰਾਪਤ ਕਰਨ ਦੀ ਕਾਮਨਾ ਕਰਦਾ ਹਾਂ ਜੋ ਮੇਰੇ ਵਚਨਾਂ ਰਾਹੀਂ ਮਨੁੱਖ ਨੂੰ ਬਖਸ਼ੀਆਂ ਜਾਂਦੀਆਂ ਹਨ। ਮੈਨੂੰ ਉਮੀਦ ਹੈ ਕਿ ਇੱਕ ਦਿਨ ਜਦੋਂ ਤੂੰ ਆਪਣੀਆਂ ਅੱਖਾਂ ਬੰਦ ਕਰੇਂਗਾ, ਤਾਂ ਤੂੰ ਇੱਕ ਅਜਿਹਾ ਖੇਤਰ ਦੇਖੇਂਗਾ ਜਿੱਥੇ ਹਵਾ ਖੂਸ਼ਬੂਆਂ ਨਾਲ ਭਰਪੂਰ ਹੈ ਅਤੇ ਜੀਉਂਦੇ ਜਲ ਦੀਆਂ ਨਦੀਆਂ ਵਹਿੰਦੀਆਂ ਹਨ-ਬੇਰੰਗ, ਠੰਢੀ ਦੁਨੀਆ ਨਹੀਂ ਜਿੱਥੇ ਕਾਲੇ ਬੱਦਲ ਅਕਾਸ਼ਾਂ ਨੂੰ ਮੈਲਾ ਕਰਦੇ ਹਨ ਅਤੇ ਗਰਜਣ ਦੀਆਂ ਆਵਾਜ਼ਾਂ ਕਦੇ ਰੁਕਦੀਆਂ ਹੀ ਨਹੀਂ।

ਹਰ ਦਿਨ, ਹਰੇਕ ਵਿਅਕਤੀ ਦੇ ਕਾਰਜ ਅਤੇ ਵਿਚਾਰ ਉਸ ਇੱਕ ਦੀਆਂ ਅੱਖਾਂ ਦੁਆਰਾ ਨਿਹਾਰੇ ਜਾਂਦੇ ਹਨ, ਅਤੇ, ਇਸੇ ਸਮੇਂ, ਉਹ ਆਪਣੇ ਖੁਦ ਦੇ ਭਵਿੱਖ ਲਈ ਤਿਆਰੀ ਵਿੱਚ ਹਨ। ਇਹ ਉਹ ਰਾਹ ਹੈ ਜਿਸ ਉੱਪਰ ਉਨ੍ਹਾਂ ਸਭ ਨੂੰ ਚਲਣਾ ਚਾਹੀਦਾ ਹੈ ਜੋ ਜ਼ਿੰਦਾ ਹਨ; ਇਹ ਰਾਹ ਹੈ ਜੋ ਸਭਨਾਂ ਲਈ ਪਹਿਲਾਂ ਤੋਂ ਹੀ ਨਿਰਧਾਰਿਤ ਹੈ, ਅਤੇ ਕੋਈ ਵੀ ਇਸ ਤੋਂ ਬਚ ਨਹੀਂ ਸਕਦਾ ਜਾਂ ਕਿਸੇ ਨੂੰ ਵੀ ਇਸ ਤੋਂ ਛੋਟ ਨਹੀਂ ਦਿੱਤੀ ਜਾ ਸਕਦੀ। ਮੈਂ ਅਣਗਿਣਤ ਵਚਨ ਬੋਲੇ ਹਨ, ਅਤੇ ਇਸ ਤੋਂ ਇਲਾਵਾ, ਬੇਹਿਸਾਬ ਕੰਮ ਕੀਤਾ ਹੈ। ਰੋਜ਼ਾਨਾ, ਮੈਂ ਹਰੇਕ ਵਿਅਕਤੀ ਨੂੰ ਸੁਭਾਵਕ ਰੂਪ ਵਿੱਚ ਉਹ ਸਭ ਕਰਦੇ ਹੋਏ ਦੇਖਦਾ ਹਾਂ ਜੋ ਉਨ੍ਹਾਂ ਨੇ ਆਪਣੇ ਸਹਿਜ ਸੁਭਾਅ ਅਤੇ ਕੁਦਰਤ ਦੀਆਂ ਘਟਨਾਵਾਂ ਅਨੁਸਾਰ ਕਰਨਾ ਹੁੰਦਾ ਹੈ। ਅਣਜਾਣੇ ਵਿੱਚ ਹੀ, ਕਈ ਲੋਕ ਪਹਿਲਾਂ ਹੀ “ਸਹੀ ਰਾਹ” ’ਤੇ ਚੱਲ ਪਏ ਹਨ ਜੋ ਮੈਂ ਵੱਖ ਵੱਖ ਕਿਸਮ ਦੇ ਲੋਕਾਂ ਨੂੰ ਸਹੀ ਰਾਹ ’ਤੇ ਲਿਆਉਣ ਲਈ ਤਿਆਰ ਕੀਤਾ ਹੈ। ਇਹਨਾਂ ਵੱਖ ਵੱਖ ਕਿਸਮ ਦੇ ਲੋਕਾਂ ਨੂੰ ਮੈਂ ਲੰਮੇ ਸਮੇਂ ਤੋਂ ਵੱਖ ਵੱਖ ਵਾਤਾਵਰਣਾਂ ਅਤੇ ਉਨ੍ਹਾਂ ਦੇ ਸੰਬੰਧਤ ਸਥਾਨਾਂ ਵਿੱਚ ਰੱਖਿਆ ਹੋਇਆ ਹੈ, ਅਤੇ ਹਰੇਕ ਨੇ ਆਪਣੇ ਮੂਲ ਗੁਣਾਂ ਦਾ ਪ੍ਰਗਟਾਵਾ ਕੀਤਾ ਹੈ। ਉਨ੍ਹਾਂ ਨੂੰ ਜੋੜਨ ਵਾਲਾ, ਉਨ੍ਹਾਂ ਨੂੰ ਲੁਭਾਉਣ ਵਾਲਾ ਕੋਈ ਨਹੀਂ ਹੈ। ਉਹ ਆਪਣੀ ਸੰਪੂਰਣਤਾ ਵਿੱਚ ਮੁਕਤ ਹਨ ਅਤੇ ਉਹ ਜੋ ਵੀ ਪਰਗਟ ਕਰਦੇ ਹਨ ਉਹ ਸੁਭਾਵਕ ਪ੍ਰਗਟਾਵਾ ਹੁੰਦਾ ਹੈ। ਸਿਰਫ਼ ਇੱਕ ਗੱਲ ਜੋ ਉਨ੍ਹਾਂ ’ਤੇ ਕਾਬੂ ਰੱਖ ਸਕਦੀ ਹੈ: ਉਹ ਹੈ ਮੇਰੇ ਵਚਨ। ਇਸ ਤਰ੍ਹਾਂ ਕੁਝ ਲੋਕ ਬੇਦਿਲੀ ਨਾਲ ਮੇਰੇ ਵਚਨ ਪੜ੍ਹਦੇ ਹਨ, ਕਦੇ ਉਨ੍ਹਾਂ ’ਤੇ ਅਮਲ ਨਹੀਂ ਕਰਦੇ, ਉਹ ਸਿਰਫ਼ ਮੌਤ ਤੋਂ ਬਚਣ ਲਈ ਅਜਿਹਾ ਕਰ ਰਹੇ ਹਨ; ਇਸ ਦੌਰਾਨ, ਕੁਝ ਨੂੰ ਆਪਣੇ ਮਾਰਗਦਰਸ਼ਨ ਅਤੇ ਭਰਪੂਰ ਹੋਣ ਲਈ ਮੇਰੇ ਵਚਨਾਂ ਦੇ ਬਿਨਾਂ ਦਿਨ ਕੱਟਣਾ ਮੁਸ਼ਕਿਲ ਲੱਗਦਾ ਹੈ, ਅਤੇ ਇਸ ਲਈ ਉਹ ਕੁਦਰਤੀ ਤੌਰ ’ਤੇ ਹਰ ਸਮੇਂ ਮੇਰੇ ਵਚਨਾਂ ਨੂੰ ਫੜੀ ਰੱਖਦੇ ਹਨ। ਜਿਵੇਂ ਜਿਵੇਂ ਸਮਾਂ ਬੀਤਦਾ ਹੈ, ਉਹ ਮਨੁੱਖੀ ਜੀਵਨ ਦਾ ਭੇਤ, ਮਨੁੱਖਜਾਤੀ ਦੀ ਮੰਜ਼ਿਲ, ਅਤੇ ਮਨੁੱਖ ਹੋਣ ਦੀ ਕੀਮਤ ਜਾਣ ਲੈਂਦੇ ਹਨ। ਬਸ ਮੇਰੇ ਵਚਨਾਂ ਦੀ ਹਾਜ਼ਰੀ ਵਿੱਚ ਮਨੁੱਖਜਾਤੀ ਇਸ ਤਰ੍ਹਾਂ ਹੀ ਹੈ, ਅਤੇ ਮੈਂ ਬਸ ਮਾਮਲਿਆਂ ਨੂੰ ਉਨ੍ਹਾਂ ਦੀ ਰੌਂ ਵਿੱਚ ਵਹਿਣ ਦੀ ਅਨੁਮਤੀ ਦਿੰਦਾ ਹਾਂ। ਮੈਂ ਅਜਿਹਾ ਕੋਈ ਕੰਮ ਨਹੀਂ ਕਰਦਾ ਜੋ ਕਿ ਲੋਕਾਂ ਨੂੰ ਮੇਰੇ ਵਚਨਾਂ ਨੂੰ ਉਨ੍ਹਾਂ ਦੀ ਹੋਂਦ ਦਾ ਆਧਾਰ ਬਣਾਉਣ ਲਈ ਮਜਬੂਰ ਕਰੇ। ਤਾਂ ਉਹ ਇਨ੍ਹਾਂ ਦਾ ਕਦੇ ਕੋਈ ਜ਼ਮੀਰ ਨਹੀਂ ਰਿਹਾ ਹੈ, ਅਤੇ ਇਨ੍ਹਾਂ ਦੀ ਹਸਤੀ ਦੀ ਕਦੇ ਕੋਈ ਕੀਮਤ ਨਹੀਂ ਰਹੀ, ਦਲੇਰੀ ਨਾਲ ਮੇਰੇ ਵਚਨਾਂ ਨੂੰ ਤਿਆਗ ਦਿੰਦੇ ਹਨ ਅਤੇ ਚੁਪਚਾਪ ਚੀਜ਼ਾਂ ਦੇ ਚੱਲਣ ਦੇ ਤਰੀਕੇ ਦੀ ਨਿਗਰਾਨੀ ਕਰਨ ਮਗਰੋਂ ਜੋ ਕਰਨਾ ਚਾਹੁੰਦੇ ਹਨ, ਕਰਦੇ ਹਨ। ਉਹ ਸੱਚਾਈ ਅਤੇ ਮੇਰੇ ਵੱਲੋਂ ਜੋ ਵੀ ਆਉਂਦਾ ਹੈ ਉਸ ਤੋਂ ਨਫ਼ਰਤ ਕਰਨਾ ਸ਼ੁਰੂ ਕਰ ਦਿੰਦੇ ਹਨ। ਇਸ ਤੋਂ ਇਲਾਵਾ, ਉਹ ਮੇਰੇ ਘਰ ਵਿੱਚ ਰਹਿਣ ਤੋਂ ਅੱਕ ਜਾਂਦੇ ਹਨ। ਆਪਣੀ ਮੰਜ਼ਿਲ ਦੀ ਖਾਤਰ, ਅਤੇ ਸਜ਼ਾ ਤੋਂ ਬਚਣ ਲਈ, ਇਹ ਲੋਕ ਕੁਝ ਸਮੇਂ ਲਈ ਮੇਰੇ ਘਰ ਵਿੱਚ ਰਹਿੰਦੇ ਹਨ, ਭਾਵੇਂ ਕਿ ਉਹ ਸੇਵਾ ਕਰ ਰਹੇ ਹੁੰਦੇ ਹਨ। ਪਰ ਉਹ ਆਪਣੇ ਇਰਾਦੇ ਅਤੇ ਕੰਮ ਕਦੇ ਨਹੀਂ ਬਦਲਦੇ। ਇਸ ਨਾਲ ਰਹਿਮਤਾਂ ਲਈ ਉਨ੍ਹਾਂ ਦੀ ਇੱਛਾ ਵੱਧ ਜਾਂਦੀ ਹੈ, ਅਤੇ ਇੱਕ ਵਾਰ ਰਾਜ ਵਿੱਚ ਪ੍ਰਵੇਸ਼ ਕਰਨ ਅਤੇ ਉਸ ਮਗਰੋਂ ਹਮੇਸ਼ਾਂ ਉੱਥੇ ਰਹਿਣ—ਇੱਥੋਂ ਤਕ ਕਿ ਸਦੀਵੀ ਸਵਰਗ ਵਿੱਚ ਪ੍ਰਵੇਸ਼ ਕਰਨ ਦੀ ਉਨ੍ਹਾਂ ਦੀ ਇੱਛਾ ਵੱਧ ਜਾਂਦੀ ਹੈ। ਜਿੰਨਾਂ ਉਹ ਮੇਰੇ ਦਿਨ ਦੇ ਛੇਤੀ ਆਉਣ ਦੀ ਤਾਂਘ ਕਰਦੇ ਹਨ, ਉਨਾਂ ਹੀ ਉਨ੍ਹਾਂ ਨੂੰ ਮਹਿਸੂਸ ਹੁੰਦਾ ਜਾਂਦਾ ਹੈ ਕਿ ਸੱਚਾਈ ਰੁਕਾਵਟ ਬਣ ਗਈ ਹੈ, ਉਨ੍ਹਾਂ ਦੇ ਰਾਹ ਦਾ ਇੱਕ ਅੜਿੱਕਾ। ਉਹ ਸਵਰਗ ਦੇ ਰਾਜ ਦੀਆਂ ਰਹਿਮਤਾਂ ਦਾ ਹਮੇਸ਼ਾਂ ਲਈ ਆਨੰਦ ਮਾਣਨ ਵਾਸਤੇ ਰਾਜ ਵਿੱਚ ਕਦਮ ਰੱਖਣ ਲਈ ਬਹਤ ਉਤਸੁਕ ਹਨ—ਉਹ ਵੀ ਸੱਚਾਈ ’ਤੇ ਚੱਲਣ ਜਾਂ ਫ਼ੈਸਲੇ ਅਤੇ ਤਾੜਨਾ ਨੂੰ ਪ੍ਰਵਾਨ ਕਰਨ ਦੀ ਜ਼ਰੂਰਤ ਤੋਂ ਬਿਨਾਂ ਅਤੇ, ਸਭ ਤੋਂ ਜ਼ਿਆਦਾ, ਮੇਰੇ ਘਰ ਅੰਦਰ ਆਉਣ ਲਈ ਮਿੰਨਤਾਂ ਕਰਨ ਅਤੇ ਮੇਰੀ ਆਗਿਆ ਅਨੁਸਾਰ ਕੰਮ ਕਰਨ ਦੀ ਜ਼ਰੂਰਤ ਬਿਨਾਂ। ਇਹ ਲੋਕ ਮੇਰੇ ਘਰ ਵਿੱਚ ਸੱਚਾਈ ਨੂੰ ਜਾਣਨ ਦੀ ਆਪਣੀ ਇੱਛਾ ਨੂੰ ਸੰਤੁਸ਼ਟ ਕਰਨ ਲਈ ਪ੍ਰਵੇਸ਼ ਨਹੀਂ ਕਰਦੇ, ਅਤੇ ਨਾ ਹੀ ਮੇਰੇ ਪ੍ਰਬੰਧ ਨਾਲ ਸਹਿਯੋਗ ਕਰਨ ਲਈ ਪ੍ਰਵੇਸ਼ ਕਰਦੇ ਹਨ; ਉਨ੍ਹਾਂ ਦਾ ਉਦੇਸ਼ ਸਿਰਫ਼ ਉਨ੍ਹਾਂ ਦਰਮਿਆਨ ਸ਼ਾਮਲ ਹੋਣ ਦਾ ਹੈ ਜੋ ਆਉਣ ਵਾਲੇ ਯੁੱਗ ਵਿੱਚ ਨਸ਼ਟ ਨਹੀਂ ਹੁੰਦੇ। ਇਸ ਲਈ ਉਨ੍ਹਾਂ ਦੇ ਦਿਲ ਕਦੇ ਵੀ ਇਹ ਨਹੀਂ ਸਮਝ ਪਾਉਂਦੇ ਕਿ ਸੱਚਾਈ ਕੀ ਹੈ, ਜਾਂ ਸੱਚਾਈ ਨੂੰ ਕਿਵੇਂ ਪ੍ਰਵਾਨ ਕਰਨਾ ਹੈ। ਇਹੀ ਕਾਰਣ ਹੈ ਕਿ ਅਜਿਹੇ ਲੋਕ ਕਦੇ ਸੱਚਾਈ ’ਤੇ ਅਮਲ ਨਹੀਂ ਕਰਦੇ ਜਾਂ ਆਪਣੀ ਭ੍ਰਿਸ਼ਟਤਾ ਦੀ ਗਹਿਰਾਈ ਨੂੰ ਨਹੀਂ ਸਮਝਦੇ, ਅਤੇ ਫਿਰ ਵੀ ਹਮੇਸ਼ਾਂ “ਸੇਵਕਾਂ” ਵਾਂਗ ਮੇਰੇ ਘਰ ਵਿੱਚ ਰਹਿੰਦੇ ਹਨ। ਉਹ “ਧੀਰਜ ਨਾਲ” ਮੇਰੇ ਦਿਨ ਦੇ ਆਉਣ ਦੀ ਉਡੀਕ ਕਰਦੇ ਹਨ ਅਤੇ ਥੱਕਦੇ ਨਹੀਂ, ਕਿਉਂਕਿ ਮੇਰੇ ਕੰਮ ਕਰਨ ਦਾ ਤਰੀਕਾ ਉਨ੍ਹਾਂ ਨੂੰ ਭੰਬਲਭੂਸੇ ਵਿੱਚ ਪਾਈ ਰੱਖਦਾ ਹੈ। ਪਰ ਉਨ੍ਹਾਂ ਦੀਆਂ ਕੋਸ਼ਿਸ਼ਾਂ ਭਾਵੇਂ ਕਿੰਨੀਆਂ ਵੀ ਵੱਡੀਆਂ ਹੋਣ ਜਾਂ ਉਹ ਕੋਈ ਵੀ ਕੀਮਤ ਅਦਾ ਕਰਨ, ਉਨ੍ਹਾਂ ਨੂੰ ਕਦੇ ਕਿਸੇ ਨੇ ਸੱਚਾਈ ਲਈ ਦੁਖ ਉਠਾਉਂਦੇ ਨਹੀਂ ਦੇਖਿਆ ਜਾਂ ਮੇਰੇ ਲਈ ਕੁਝ ਦਿੰਦੇ ਹੋਏ ਨਹੀਂ ਦੇਖਿਆ ਹੈ। ਆਪਣੇ ਦਿਲਾਂ ਵਿੱਚ, ਉਹ ਉਸ ਦਿਨ ਨੂੰ ਦੇਖਣ ਲਈ ਬੇਚੈਨ ਹੋ ਰਹੇ ਹਨ ਜਿਸ ਦਿਨ ਮੈਂ ਪੁਰਾਣੇ ਯੁੱਗ ਦਾ ਅੰਤ ਕਰਦਾ ਹਾਂ, ਨਾਲ ਹੀ ਨਾਲ, ਉਹ ਇਹ ਪਤਾ ਲਾਉਣ ਲਈ ਵੀ ਉਤਸੁਕ ਹਨ ਕਿ ਮੇਰੀ ਸ਼ਕਤੀ ਅਤੇ ਅਧਿਕਾਰ ਕਿੰਨੇ ਵੱਡੇ ਹਨ। ਜਿਹੜਾ ਕੰਮ ਕਰਨ ਵਿੱਚ ਉਨ੍ਹਾਂ ਕਦੇ ਜਲਦੀ ਨਹੀਂ ਕੀਤੀ, ਉਹ ਹੈ ਆਪਣੇ ਆਪ ਨੂੰ ਬਦਲਣਾ ਅਤੇ ਸੱਚਾਈ ਦਾ ਪਿੱਛਾ ਕਰਨਾl ਉਹ ਉਸ ਚੀਜ਼ ਨੂੰ ਪਿਆਰ ਕਰਦੇ ਹਨ ਜਿਸ ਤੋਂ ਮੈਂ ਤੰਗ ਆ ਚੁੱਕਿਆ ਹਾਂ, ਅਤੇ ਉਹ ਉਨ੍ਹਾਂ ਚੀਜ਼ਾਂ ਤੋਂ ਤੰਗ ਹਨ ਇਨ੍ਹਾਂ ਨੂੰ ਮੈਂ ਪਿਆਰ ਕਰਦਾ ਹਾਂ। ਉਹ ਉਸ ਚੀਜ਼ ਦੀ ਤਮੰਨਾ ਕਰਦੇ ਹਨ ਜਿਸ ਨਾਲ ਮੈਨੂੰ ਘਿਰਣਾ ਹੈ, ਅਤੇ ਉਸ ਨੂੰ ਗੁਆਉਣ ਤੋਂ ਡਰਦੇ ਹਨ ਜਿਸ ਤੋਂ ਮੈਨੂੰ ਨਫ਼ਰਤ ਹੈ। ਉਹ ਇਸ ਕਪਟੀ ਸੰਸਾਰ ਵਿੱਚ ਰਹਿੰਦੇ ਹਨ, ਕਦੇ ਇਸ ਨਾਲ ਘਿਰਣਾ ਨਹੀਂ ਕਰਦੇ, ਅਤੇ ਫਿਰ ਵੀ ਉਹ ਅੰਦਰੋਂ ਡਰਦੇ ਹਨ ਕਿ ਮੈਂ ਇਸਨੂੰ ਨਸ਼ਟ ਕਰ ਦਿਆਂਗਾ। ਆਪਣੇ ਪਰਸਪਰ ਵਿਰੋਧੀ ਇਰਾਦਿਆਂ ਦਰਮਿਆਨ, ਉਹ ਇਸ ਦੁਨੀਆ ਨੂੰ ਪਿਆਰ ਕਰਦੇ ਹਨ ਜਿਸ ਨਾਲ ਮੈਂ ਘਿਰਣਾ ਕਰਦਾ ਹਾਂ, ਪਰ ਮੇਰੇ ਵੱਲੋਂ ਇਸਨੂੰ ਤੇਜ਼ੀ ਨਾਲ ਨਸ਼ਟ ਕਰਨ ਦੀ ਵੀ ਤਾਂਘ ਰੱਖਦੇ ਹਨ, ਤਾਂ ਕਿ ਉਹ ਵਿਨਾਸ਼ ਦੇ ਦੁਖ ਤੋਂ ਬੱਚੇ ਰਹਿ ਸਕਣ ਅਤੇ ਸੱਚੇ ਰਾਹ ਤੋਂ ਭਟਕਣ ਤੋਂ ਪਹਿਲਾਂ, ਅਗਲੇ ਯੁੱਗ ਦੇ ਮਾਲਕਾਂ ਵਿੱਚ ਬਦਲ ਸਕਣ। ਕਿਉਂਕਿ ਉਹ ਸੱਚਾਈ ਨੂੰ ਪਿਆਰ ਨਹੀਂ ਕਰਦੇ ਅਤੇ ਮੇਰੇ ਦੁਆਰਾ ਆਉਣ ਵਾਲੀ ਹਰ ਗੱਲ ਤੋਂ ਅੱਕ ਚੁੱਕੇ ਹਨ। ਉਹ ਆਪਣੀਆਂ ਬਰਕਤਾਂ ਨੂੰ ਗੁਆਚਣ ਤੋਂ ਬਚਾਉਣ ਲਈ ਥੋੜ੍ਹੇ ਸਮੇਂ ਵਾਸਤੇ “ਆਗਿਆਕਾਰੀ ਲੋਕ” ਬਣੇ ਰਹਿ ਸਕਦੇ ਹਨ, ਪਰ ਉਨ੍ਹਾਂ ਦੀ ਬਰਕਤਾਂ ਪ੍ਰਾਪਤ ਕਰਦੇ ਰਹਿਣ ਦੀ ਚਿੰਤਾ, ਅਤੇ ਨਸ਼ਟ ਹੋਣ ਅਤੇ ਅੱਗ ਦੀ ਝੀਲ ਵਿੱਚ ਸੁੱਟੇ ਜਾਣ ਦਾ ਡਰ, ਕਦੇ ਛੁਪਦਾ ਨਹੀਂ ਹੈ। ਜਿਵੇਂ ਜਿਵੇਂ ਮੇਰਾ ਦਿਨ ਨੇੜੇ ਆਉਂਦਾ ਹੈ, ਉਨ੍ਹਾਂ ਦੀ ਇੱਛਾ ਤੇਜ਼ੀ ਨਾਲ ਹੋਰ ਪ੍ਰਬਲ ਹੁੰਦੀ ਜਾਂਦੀ ਹੈ। ਜਿੰਨਾ ਵੱਡਾ ਨਾਸ਼ ਹੁੰਦਾ ਹੈ, ਉੰਨਾ ਹੀ ਇਹ ਉਨ੍ਹਾਂ ਨੂੰ ਬੇਬਸ ਕਰਦਾ ਜਾਂਦਾ ਹੈ, ਉਹ ਨਹੀਂ ਜਾਣਦੇ ਕਿ ਮੈਨੂੰ ਖੁਸ਼ ਕਰਨ ਅਤੇ ਲੰਮੇ ਸਮੇਂ ਤੋਂ ਉਹ ਇਨ੍ਹਾਂ ਬਰਕਤਾਂ ਦੀ ਇੱਛਾ ਕਰਦੇ ਹਨ ਨੂੰ ਗੁਆਉਣ ਤੋਂ ਬਚਣ ਲਈ ਕਿਥੋਂ ਸ਼ੁਰੂ ਕਰਨਾ ਹੈ। ਜਿਵੇਂ ਹੀ ਮੇਰਾ ਹੱਥ ਆਪਣਾ ਕੰਮ ਸ਼ੁਰੂ ਕਰਦਾ ਹੈ ਅਜਿਹੇ ਲੋਕ ਜਿੰਨੀ ਛੇਤੀ ਹੋ ਸਕੇ ਆਗੂ ਵਜੋਂ ਸੇਵਾ ਕਰਨ ਦੇ ਉਤਸੁਕ ਹੁੰਦੇ ਹਨ। ਉਹ, ਬਹੁਤ ਜ਼ਿਆਦਾ ਡਰਦੇ ਹੋਏ ਕਿ ਮੈਂ ਉਨ੍ਹਾਂ ਨੂੰ ਦੇਖਾਂਗਾ ਨਹੀਂ, ਅੱਗੇ ਨਿੱਕਲ ਕੇ ਦਸਤਿਆਂ ਦੀ ਮੋਹਰਲੀ ਕਤਾਰ ਵਿੱਚ ਪਹੁੰਚਣ ਬਾਰੇ ਸੋਚਦੇ ਹਨ। ਉਹ ਉਹੀ ਕਰਦੇ ਅਤੇ ਕਹਿੰਦੇ ਹਨ ਜੋ ਉਨ੍ਹਾਂ ਨੂੰ ਲੱਗਦਾ ਹੈ ਕਿ ਠੀਕ ਹੈ, ਇਹ ਬਿਲਕੁਲ ਨਾ ਜਾਣਦੇ ਹੋਏ ਕਿ ਉਨ੍ਹਾਂ ਦੇ ਕਾਰਜ ਅਤੇ ਕਾਰਜ ਕਦੇ ਵੀ ਸੱਚਾਈ ਲਈ ਢੁਕਵੇਂ ਨਹੀਂ ਹੁੰਦੇ, ਅਤੇ ਇਹ ਵੀ ਕਿ ਉਨ੍ਹਾਂ ਦੇ ਕਾਰਜ ਸਿਰਫ਼ ਮੇਰੀ ਯੋਜਨਾ ਵਿੱਚ ਵਿਘਨ ਪਾਉਂਦੇ ਹਨ ਅਤੇ ਦਖਲ ਦਿੰਦੇ ਹਨ। ਉਨ੍ਹਾਂ ਨੇ ਸ਼ਾਇਦ ਬਹੁਤ ਕੋਸ਼ਿਸ਼ ਕੀਤੀ ਹੋਏ, ਅਤੇ ਸ਼ਾਇਦ ਉਹ ਮੁਸ਼ਕਲਾਂ ਨੂੰ ਸਹਿਣ ਕਰਨ ਦੀ ਆਪਣੀ ਇੱਛਾ ਅਤੇ ਇਰਾਦੇ ਵਿੱਚ ਸੱਚੇ ਹੋਣ, ਪਰ ਉਨ੍ਹਾਂ ਦਾ ਕੁਝ ਵੀ ਮੇਰੇ ਨਾਲ ਸੰਬੰਧਤ ਨਹੀਂ ਹੈ, ਕਿਉਂਕਿ ਮੈਂ ਕਦੇ ਨਹੀਂ ਦੇਖਿਆ ਕਿ ਉਨ੍ਹਾਂ ਦੇ ਕੰਮ ਚੰਗੇ ਇਰਾਦਿਆਂ ਤੋਂ ਆਉਂਦੇ ਹਨ, ਮੇਰੇ ਦੁਆਰਾ ਉਨ੍ਹਾਂ ਨੂੰ ਮੇਰੀ ਵੇਦੀ ਤੋਂ ਉੱਪਰ ਦੀ ਕਿਸੇ ਥਾਂ ’ਤੇ ਦੇਖਣਾ ਤਾਂ ਦੂਰ ਦੀ ਗੱਲ ਰਹੀ। ਅਜਿਹੇ ਕਾਰਜ ਹਨ ਜੋ ਉਨ੍ਹਾਂ ਨੇ ਇਹਨਾਂ ਕਈ ਸਾਲਾਂ ਵਿੱਚ ਮੇਰੇ ਸਾਹਮਣੇ ਕੀਤੇ ਹਨ।

ਅਸਲ ਵਿੱਚ, ਮੈਂ ਤੁਹਾਨੂੰ ਕੁਝ ਹੋਰ ਸੱਚਾਈਆਂ ਦੱਸਣਾ ਚਾਹੁੰਦਾ ਸੀ, ਪਰ ਮੈਨੂੰ ਇਸ ਤੋਂ ਗੁਰੇਜ਼ ਕਰਨੀ ਪਈ ਕਿਉਂਕਿ ਸੱਚਾਈ ਪ੍ਰਤੀ ਤੁਹਾਡਾ ਰਵੱਈਆ ਬੇਹੱਦ ਠੰਡਾ ਅਤੇ ਉਦਾਸੀਨ ਹੈ; ਮੈਂ ਆਪਣੀਆਂ ਕੋਸ਼ਿਸ਼ਾਂ ਨੂੰ ਬਰਬਾਦ ਨਹੀਂ ਕਰਨਾ ਚਾਹੁੰਦਾ, ਨਾ ਹੀ ਮੇਰੀ ਲੋਕਾਂ ਵੱਲੋਂ ਉਹ ਸਭ ਕਰਦੇ ਹੋਏ ਦੇਖਣ ਦੀ ਇੱਛਾ ਹੈ, ਜਿਸ ਨਾਲ ਮੇਰਾ ਵਿਰੋਧ ਹੁੰਦਾ ਹੈ, ਮੇਰੀ ਛਵੀ ਖਰਾਬ ਹੁੰਦੀ ਹੈ, ਅਤੇ ਮੇਰੀ ਨਿੰਦਾ ਹੁੰਦੀ ਹੈ। ਤੁਹਾਡੇ ਵਤੀਰਿਆਂ ਅਤੇ ਤੁਹਾਡੀ ਮਨੁੱਖਤਾ ਕਾਰਣ, ਮੈਂ ਤੁਹਾਨੂੰ ਆਪਣੇ ਵਚਨਾਂ ਦੇ ਸਿਰਫ਼ ਛੋਟੇ, ਅਤੇ ਤੁਹਾਡੇ ਲਈ ਬੇਹੱਦ ਮਹੱਤਵਪੂਰਣ ਹਿੱਸੇ ਦਾ ਪ੍ਰਗਟਾਵਾ ਕਰਦਾ ਹਾਂ, ਜੋ ਕਿ ਮਨੁੱਖਜਾਤੀ ਦਰਮਿਆਨ ਮੇਰੇ ਅਜਮਾਇਸ਼ੀ ਕਾਰਜ ਵਜੋਂ ਕੰਮ ਕਰਦਾ ਹੈ। ਸਿਰਫ਼ ਹੁਣ ਮੈਂ ਅਸਲ ਵਿੱਚ ਇਹ ਪੁਸ਼ਟੀ ਕੀਤੀ ਹੈ ਕਿ ਮੇਰੇ ਦੁਆਰਾ ਕੀਤੇ ਗਏ ਫ਼ੈਸਲੇ ਅਤੇ ਬਣਾਈ ਗਈ ਯੋਜਨਾ ਤੁਹਾਡੀਆਂ ਜ਼ਰੂਰਤਾਂ ਅਨੁਸਾਰ ਢੁਕਵੇਂ ਹਨ ਅਤੇ, ਇਸ ਤੋਂ ਇਲਾਵਾ, ਮਨੁੱਖਜਾਤੀ ਦੇ ਪ੍ਰਤੀ ਮੇਰਾ ਰਵੱਈਆ ਬਿਲਕੁਲ ਦਰੁਸਤ ਹੈ। ਮੇਰੇ ਸਾਹਮਣੇ ਤੁਹਾਡੇ ਕਈ ਸਾਲਾਂ ਦੇ ਵਿਵਹਾਰ ਨੇ ਮੈਨੂੰ ਉਹ ਜਵਾਬ ਦਿੱਤਾ ਹੈ ਜਿਸਦੀ ਪਹਿਲਾਂ ਕੋਈ ਮਿਸਾਲ ਨਹੀਂ ਹੈ, ਅਤੇ ਇਸ ਜਵਾਬ ਦਾ ਸੁਆਲ ਹੈ: ਸੱਚਾਈ ਅਤੇ ਸੱਚੇ ਪਰਮੇਸ਼ੁਰ ਸਾਹਮਣੇ ਵਿਅਕਤੀ ਦਾ ਰਵੱਈਆ ਕੀ ਹੈ? ਮੇਰੇ ਦੁਆਰਾ ਮਨੁੱਖ ਲਈ ਕੀਤੀਆਂ ਕੋਸ਼ਿਸ਼ਾਂ ਨੇ ਮਨੁੱਖ ਲਈ ਮੇਰੇ ਪਿਆਰ ਦੇ ਸਾਰ ਨੂੰ ਸਿੱਧ ਕੀਤਾ ਹੈ ਅਤੇ, ਮੇਰੇ ਸਾਹਮਣੇ ਮਨੁੱਖ ਦੇ ਹਰੇਕ ਕਾਰਜ ਨੇ ਸੱਚਾਈ ਪ੍ਰਤੀ ਘਿਰਣਾ ਅਤੇ ਮੇਰੇ ਵਿਰੋਧ ਬਾਰੇ ਉਸਦੇ ਸੱਚ ਨੂੰ ਸਿੱਧ ਕੀਤਾ ਹੈ। ਹਰ ਸਮੇਂ, ਮੈਂ ਉਨ੍ਹਾਂ ਸਭਨਾਂ ਬਾਰੇ ਚਿੰਤਿਤ ਹੁੰਦਾ ਹਾਂ ਜੋ ਮੇਰੇ ਪੈਰੋਕਾਰ ਹਨ, ਫਿਰ ਵੀ ਕਿਸੇ ਵੀ ਸਮੇਂ ਜੋ ਮੇਰੇ ਪੈਰੋਕਾਰ ਹੁੰਦੇ ਹਨ ਮੇਰੇ ਵਚਨਾਂ ਨੂੰ ਪ੍ਰਾਪਤ ਕਰਨ ਦੇ ਯੋਗ ਨਹੀਂ ਹੁੰਦੇ; ਇੱਥੋਂ ਤਕ ਕਿ ਉਹ ਮੇਰੇ ਸੁਝਾਅ ਪ੍ਰਵਾਨ ਕਰਨ ਵਿੱਚ ਵੀ ਅਸਮਰੱਥ ਹਨ। ਇਹੀ ਗੱਲ ਮੈਨੂੰ ਸਭ ਤੋਂ ਜ਼ਿਆਦਾ ਦੁਖ ਪਹੁੰਚਾਉਂਦੀ ਹੈ। ਕੋਈ ਵੀ ਕਦੇ ਵੀ ਮੈਨੂੰ ਸਮਝਣ ਦੇ ਸਮਰੱਥ ਨਹੀਂ ਹੋਇਆ ਹੈ ਅਤੇ, ਇਸ ਤੋਂ ਇਲਾਵਾ, ਨਾ ਹੀ ਕਦੇ ਵੀ ਮੈਨੂੰ ਕੋਈ ਸਵੀਕਾਰ ਕਰਨ ਦੇ ਯੋਗ ਹੋਇਆ ਹੈ, ਹਾਲਾਂਕਿ ਮੇਰਾ ਰਵੱਈਆ ਸੰਜੀਦਾ ਹੈ, ਮੇਰੇ ਵਚਨ ਕੋਮਲ ਹਨ। ਹਰ ਕੋਈ ਮੇਰੇ ਦੁਆਰਾ ਉਨ੍ਹਾਂ ਨੂੰ ਸੌਂਪੇ ਗਏ ਕੰਮ ਨੂੰ ਆਪਣੇ ਖੁਦ ਦੇ ਵਿਚਾਰਾਂ ਅਨੁਸਾਰ ਕਰਨ ਦੀ ਕੋਸ਼ਿਸ਼ ਕਰਦਾ ਹੈ; ਉਹ ਮੇਰੇ ਇਰਾਦਿਆਂ ਨੂੰ ਨਹੀਂ ਸਮਝਦੇ, ਮੈਂ ਉਨ੍ਹਾਂ ਤੋਂ ਕੀ ਚਾਹੁੰਦਾ ਹਾਂ ਉਨ੍ਹਾਂ ਵੱਲੋਂ ਇਹ ਪੁੱਛਣਾ ਤਾਂ ਦੂਰ ਦੀ ਗੱਲ ਰਹੀ। ਉਹ, ਮੇਰੇ ਵਿਰੁੱਧ ਬਗਾਵਤ ਕਰਦੇ ਹੋਏ, ਅਜੇ ਵੀ ਵਫ਼ਾਦਾਰੀ ਨਾਲ ਮੇਰੀ ਸੇਵਾ ਕਰਨ ਦਾ ਦਾਅਵਾ ਕਰਦੇ ਹਨ। ਕਈ ਲੋਕ ਮੰਨਦੇ ਹਨ ਕਿ ਉਹ ਸੱਚਾਈਆਂ ਜੋ ਉਨ੍ਹਾਂ ਨੂੰ ਪ੍ਰਵਾਨ ਨਹੀਂ ਹਨ ਜਾਂ ਇਨ੍ਹਾਂ ’ਤੇ ਉਹ ਅਮਲ ਨਹੀਂ ਕਰ ਸਕਦੇ, ਸੱਚਾਈਆਂ ਨਹੀਂ ਹਨ। ਅਜਿਹੇ ਲੋਕਾਂ ਵਿੱਚ, ਮੇਰੇ ਵਚਨ ਕੁਝ ਅਜਿਹਾ ਬਣ ਜਾਂਦੇ ਹਨ ਜਿਸ ਨੂੰ ਨਕਾਰਿਆ ਜਾਂਦਾ ਹੈ ਅਤੇ ਤਿਆਗ ਦਿੱਤਾ ਜਾਂਦਾ ਹੈ। ਇੱਕੋ ਸਮੇਂ ’ਤੇ, ਲੋਕ ਮੈਨੂੰ ਵਚਨ ਵਿਚਲਾ ਪਰਮੇਸ਼ੁਰ ਵੀ ਮੰਨਦੇ ਹਨ, ਨਾਲ ਹੀ ਮੈਨੂੰ ਬਾਹਰੀ ਵਿਅਕਤੀ ਵੀ ਮੰਨਦੇ ਹਨ ਜੋ ਸੱਚਾਈ, ਰਾਹ, ਜਾਂ ਜੀਵਨ ਨਹੀਂ ਹੈ। ਕੋਈ ਵੀ ਇਹ ਸੱਚਾਈ ਨਹੀਂ ਜਾਣਦਾ: ਮੇਰੇ ਵਚਨ ਸਦੀਵੀ ਅਟੱਲ ਸੱਚਾਈ ਹਨ। ਮੈਂ ਮਨੁੱਖ ਲਈ ਜੀਵਨ ਦੀ ਪੂਰਤੀ ਅਤੇ ਮਨੁੱਖਜਾਤੀ ਦਾ ਇੱਕੋ ਇੱਕ ਰਹਿਨੁਮਾ ਹਾਂ। ਮੇਰੇ ਵਚਨਾਂ ਦੀ ਹਕੀਕਤ ਅਤੇ ਅਰਥ ਮਨੁੱਖਜਾਤੀ ਦੁਆਰਾ ਉਨ੍ਹਾਂ ਨੂੰ ਮਾਨਤਾ ਦੇਣ ਜਾਂ ਪ੍ਰਵਾਨ ਕਰਨ ਨਾਲ ਨਹੀਂ , ਸਗੋਂ ਵਚਨਾਂ ਦੇ ਆਪਣੇ ਤੱਤ ਦੁਆਰਾ ਨਿਰਧਾਰਿਤ ਹੁੰਦੇ ਹਨ। ਭਾਵੇਂ ਧਰਤੀ ’ਤੇ ਕੋਈ ਇੱਕ ਵੀ ਮਨੁੱਖ ਮੇਰੇ ਵਚਨਾਂ ਨੂੰ ਪ੍ਰਾਪਤ ਨਾ ਕਰ ਸਕੇ, ਫਿਰ ਵੀ ਮੇਰੇ ਵਚਨਾਂ ਦੀ ਕੀਮਤ ਅਤੇ ਮਨੁੱਖਜਾਤੀ ਨੂੰ ਇਹਨਾਂ ਨਾਲ ਮਿਲਣ ਵਾਲੀ ਮਦਦ ਦਾ ਕੋਈ ਵਿਅਕਤੀ ਅਨੁਮਾਨ ਵੀ ਨਹੀਂ ਲਗਾ ਸਕਦਾ। ਇਸ ਲਈ, ਜਦੋਂ ਮੇਰਾ ਸਾਹਮਣਾ ਕਈ ਲੋਕਾਂ ਨਾਲ ਹੁੰਦਾ ਹੈ ਜੋ ਮੇਰੇ ਵਚਨਾਂ ਖ਼ਿਲਾਫ਼ ਬਗਾਵਤ ਕਰਦੇ ਹਨ, ਉਨ੍ਹਾਂ ਦਾ ਖੰਡਨ ਕਰਦੇ ਹਨ, ਜਾਂ ਪੂਰੀ ਤਰ੍ਹਾਂ ਨਾਲ ਇਹਨਾਂ ਦਾ ਤਿਰਸਕਾਰ ਕਰਦੇ ਹਨ, ਤਾਂ ਮੇਰਾ ਕਹਿਣਾ ਸਿਰਫ਼ ਇਹ ਹੁੰਦਾ ਹੈ: ਸਮਾਂ ਅਤੇ ਤੱਥ ਮੇਰੇ ਗਵਾਹ ਬਣਨਗੇ ਅਤੇ ਦਿਖਾਉਣਗੇ ਕਿ ਮੇਰੇ ਵਚਨ ਸੱਚਾਈ ਹਨ, ਅਤੇ ਇਹ ਉਹ ਹੈ ਜਿਸ ਨਾਲ ਇਨਸਾਨ ਨੂੰ ਨਵਾਜਿਆ ਜਾਣਾ ਚਾਹੀਦਾ ਹੈ ਅਤੇ, ਇਸ ਤੋਂ ਇਲਾਵਾ, ਜਿਸ ਨੂੰ ਇਨਸਾਨ ਵੱਲੋਂ ਸਵੀਕਾਰ ਕੀਤਾ ਜਾਣਾ ਚਾਹੀਦਾ ਹੈ। ਮੈ ਉਨ੍ਹਾਂ ਸਾਰਿਆਂ ਨੂੰ ਜੋ ਮੇਰੇ ਪੈਰੋਕਾਰ ਹਨ, ਇਸ ਤੱਥ ਤੋਂ ਜਾਣੂ ਕਰਾਵਾਂਗਾ: ਜੋ ਪੂਰੀ ਤਰ੍ਹਾਂ ਨਾਲ ਮੇਰੇ ਵਚਨਾਂ ਨੂੰ ਪ੍ਰਵਾਨ ਨਹੀਂ ਕਰ ਸਕਦੇ, ਜੋ ਮੇਰੇ ਵਚਨਾਂ ’ਤੇ ਅਮਲ ਨਹੀਂ ਕਰ ਸਕਦੇ, ਇਨ੍ਹਾਂ ਨੂੰ ਮੇਰੇ ਵਚਨਾਂ ਵਿੱਚ ਉਦੇਸ਼ ਵਿਖਾਈ ਨਹੀਂ ਦਿੰਦਾ, ਅਤੇ ਜੋ ਮੇਰੇ ਵਚਨਾਂ ਕਾਰਣ ਮੁਕਤੀ ਨਹੀਂ ਪ੍ਰਾਪਤ ਕਰ ਸਕਦੇ, ਉਹ ਹਨ ਇਨ੍ਹਾਂ ਨੂੰ ਮੇਰੇ ਵਚਨਾਂ ਦੁਆਰਾ ਦੋਸ਼ੀ ਠਹਿਰਾਇਆ ਗਿਆ ਹੈ ਅਤੇ, ਇਸ ਤੋਂ ਇਲਾਵਾ ਉਨ੍ਹਾਂ ਨੇ ਮੇਰੀ ਮੁਕਤੀ ਗੁਆ ਲਈ ਹੈ, ਅਤੇ ਮੇਰਾ ਡੰਡਾ ਕਦੇ ਵੀ ਉਨ੍ਹਾਂ ਤੋਂ ਨਹੀਂ ਹਟੇਗਾ।

ਅਪ੍ਰੈਲ 16, 2003


ਮਨੁੱਖ ਦੇ ਜੀਵਨ ਦਾ ਸੋਮਾ ਪਰਮੇਸ਼ੁਰ ਹੈ

ਜਿਸ ਵੇਲੇ ਤੋਂ ਤੁਸੀਂ ਰੋਂਦੇ ਹੋਏ ਇਸ ਸੰਸਾਰ ਵਿੱਚ ਆਉਂਦੇ ਹੋ, ਤੁਸੀਂ ਆਪਣਾ ਫ਼ਰਜ਼ ਪੂਰਾ ਕਰਨਾ ਅਰੰਭ ਕਰ ਦਿੰਦੇ ਹੋ। ਪਰਮੇਸ਼ੁਰ ਦੀ ਯੋਜਨਾ ਅਤੇ ਉਸ ਦੇ ਪ੍ਰਬੰਧ ਵਿੱਚ ਆਪਣੀ ਭੂਮਿਕਾ ਨਿਭਾਉਂਦਿਆਂ, ਤੁਸੀਂ ਆਪਣੇ ਜੀਵਨ ਦੀ ਯਾਤਰਾ ਅਰੰਭ ਕਰਦੇ ਹੋ। ਤੁਹਾਡਾ ਪਿਛੋਕੜ ਭਾਵੇਂ ਕੁਝ ਵੀ ਹੋਵੇ ਅਤੇ ਤੁਹਾਡੇ ਸਾਹਮਣੇ ਪਈ ਯਾਤਰਾ ਭਾਵੇਂ ਕਿਹੋ ਜਿਹੀ ਵੀ ਹੋਵੇ, ਕੋਈ ਵੀ ਵਿਅਕਤੀ ਸਵਰਗ ਵੱਲੋਂ ਠਹਿਰਾਈ ਗਈ ਯੋਜਨਾ ਅਤੇ ਪ੍ਰਬੰਧ ਤੋਂ ਨਹੀਂ ਬਚ ਸਕਦਾ ਅਤੇ ਨਾ ਹੀ ਕਿਸੇ ਦੇ ਨਸੀਬ ਉੱਤੇ ਉਸ ਦਾ ਆਪਣਾ ਕੋਈ ਵੱਸ ਹੁੰਦਾ ਹੈ, ਕਿਉਂਕਿ ਅਜਿਹੇ ਕੰਮ ਦੇ ਯੋਗ ਸਿਰਫ਼ ਉਹੋ ਹੈ ਜਿਸ ਦਾ ਇਨ੍ਹਾਂ ਸਭਨਾਂ ਗੱਲਾਂ ਉੱਤੇ ਨਿਯੰਤਰਣ ਹੈ। ਜਦੋਂ ਤੋਂ ਮਨੁੱਖ ਹੋਂਦ ਵਿੱਚ ਆਇਆ ਹੈ, ਉਦੋਂ ਤੋਂ ਹੀ ਪਰਮੇਸ਼ੁਰ ਇਸ ਤਰ੍ਹਾਂ ਦੇ ਕੰਮ ਕਰਦਾ ਆ ਰਿਹਾ ਹੈ, ਜਿਵੇਂ ਕਿ ਬ੍ਰਹਿਮੰਡ ਦਾ ਪ੍ਰਬੰਧ ਕਰਨਾ, ਸਭਨਾਂ ਵਸਤਾਂ ਦੇ ਬਦਲਾਓ ਦੇ ਨਿਯਮਾਂ ਨੂੰ ਅਤੇ ਉਨ੍ਹਾਂ ਦੀ ਗਤੀ ਦੀ ਦਿਸ਼ਾ ਨੂੰ ਨਿਰਦੇਸ਼ਿਤ ਕਰਨਾ। ਸਭਨਾਂ ਵਸਤਾਂ ਦੀ ਤਰ੍ਹਾਂ, ਮਨੁੱਖ ਦਾ ਪਾਲਣ-ਪੋਸ਼ਣ ਵੀ ਪਰਮੇਸ਼ੁਰ ਵੱਲੋਂ ਆਉਣ ਵਾਲੀ ਮਿਠਾਸ ਅਤੇ ਮੀਂਹ ਅਤੇ ਤ੍ਰੇਲ ਨਾਲ ਚੁੱਪਚਾਪ ਅਤੇ ਉਨ੍ਹਾਂ ਦੇ ਬਿਨਾਂ ਜਾਣੇ ਹੀ ਹੋ ਰਿਹਾ ਹੈ; ਸਭਨਾਂ ਵਸਤਾਂ ਦੀ ਤਰ੍ਹਾਂ, ਮਨੁੱਖ ਉਨ੍ਹਾਂ ਦੇ ਬਿਨਾਂ ਜਾਣੇ ਹੀ ਪਰਮੇਸ਼ੁਰ ਦੇ ਹੱਥ ਦੀ ਯੋਜਨਾ ਹੇਠ ਜੀਵਨ ਜੀ ਰਿਹਾ ਹੈ। ਮਨੁੱਖ ਦਾ ਹਿਰਦਾ ਅਤੇ ਆਤਮਾ ਪਰਮੇਸ਼ੁਰ ਦੇ ਹੱਥ ਵਿੱਚ ਹਨ, ਉਸ ਦੇ ਜੀਵਨ ਦਾ ਹਰ ਪੱਖ ਪਰਮੇਸ਼ੁਰ ਦੀਆਂ ਅੱਖਾਂ ਦੇ ਸਾਹਮਣੇ ਹੈ। ਤੁਸੀਂ ਭਾਵੇਂ ਇਸ ’ਤੇ ਵਿਸ਼ਵਾਸ ਕਰੋ ਜਾਂ ਨਾ ਕਰੋ, ਸਭ ਵਸਤਾਂ, ਜਿਉਂਦੀਆਂ ਅਤੇ ਮ੍ਰਿਤ, ਪਰਮੇਸ਼ੁਰ ਦੇ ਵਿਚਾਰਾਂ ਅਨੁਸਾਰ ਹੀ ਹਿਲਦੀਆਂ, ਬਦਲਦੀਆਂ, ਨਵੀਆਂ ਹੁੰਦੀਆਂ ਅਤੇ ਅਲੋਪ ਹੁੰਦੀਆਂ ਹਨ। ਇਸ ਤਰ੍ਹਾਂ ਪਰਮੇਸ਼ੁਰ ਸਭਨਾਂ ਵਸਤਾਂ ਉੱਤੇ ਅਧਿਕਾਰੀ ਹੈ।

ਜਦ ਰਾਤ ਚੁੱਪਚਾਪ ਨੇੜੇ ਪੁੱਜਦੀ ਹੈ, ਮਨੁੱਖ ਇਸ ਬਾਰੇ ਅਣਜਾਣ ਰਹਿੰਦਾ ਹੈ, ਕਿਉਂਕਿ ਮਨੁੱਖ ਦਾ ਮਨ ਸਮਝ ਨਹੀਂ ਪਾਉਂਦਾ ਕਿ ਰਾਤ ਕਿਵੇਂ ਆ ਜਾਂਦੀ ਹੈ ਅਤੇ ਨਾ ਹੀ ਇਹ ਕਿ ਇਹ ਕਿੱਥੋਂ ਆਉਂਦੀ ਹੈ। ਜਦ ਰਾਤ ਚੁੱਪਚਾਪ ਚਲੀ ਜਾਂਦੀ ਹੈ, ਮਨੁੱਖ ਦਿਨ ਦੀ ਰੋਸ਼ਨੀ ਦਾ ਸੁਆਗਤ ਕਰਦਾ ਹੈ, ਪਰ ਮਨੁੱਖ ਇਸ ਬਾਰੇ ਹੋਰ ਵੀ ਘੱਟ ਜਾਣਦਾ ਹੈ ਅਤੇ ਹੋਰ ਵੀ ਘੱਟ ਜਾਣੂ ਹੁੰਦਾ ਹੈ ਕਿ ਰੋਸ਼ਨੀ ਕਿੱਥੋਂ ਆਉਂਦੀ ਹੈ ਅਤੇ ਰਾਤ ਦੇ ਹਨੇਰੇ ਨੂੰ ਕਿਵੇਂ ਦੂਰ ਕਰ ਦਿੰਦੀ ਹੈ। ਦਿਨ ਅਤੇ ਰਾਤ ਵਿਚਕਾਰ ਮੁੜ-ਮੁੜ ਹੋਣ ਵਾਲੀਆਂ ਇਹ ਤਬਦੀਲੀਆਂ ਮਨੁੱਖ ਨੂੰ ਇਕ ਦੌਰ ਵਿੱਚੋਂ ਦੂਜੇ ਵਿੱਚ ਅਤੇ ਇੱਕ ਇਤਹਾਸਕ ਸੰਦਰਭ ਵਿੱਚੋਂ ਅਗਲੇ ਵਿੱਚ ਲੈ ਜਾਂਦੀਆਂ ਹਨ, ਪਰ ਨਾਲ ਹੀ ਇਹ ਵੀ ਪੱਕਾ ਕਰਦੀਆਂ ਹਨ ਕਿ ਹਰ ਦੌਰ ਵਿੱਚ ਪਰਮੇਸ਼ੁਰ ਦਾ ਕੰਮ ਅਤੇ ਹਰ ਯੁੱਗ ਵਿੱਚ ਉਸ ਦੀ ਯੋਜਨਾ ਪੂਰੀ ਹੁੰਦੀ ਰਹੇ। ਮਨੁੱਖ ਇਨ੍ਹਾਂ ਦੌਰਾਂ ਵਿੱਚੋਂ ਪਰਮੇਸ਼ੁਰ ਦੇ ਨਾਲ ਲੰਘਿਆ ਹੈ, ਪਰ ਫਿਰ ਵੀ ਉਹ ਨਹੀਂ ਜਾਣਦਾ ਕਿ ਸਭਨਾਂ ਵਸਤਾਂ ਅਤੇ ਪ੍ਰਾਣੀਆਂ ਦੇ ਨਸੀਬ ਉੱਤੇ ਪਰਮੇਸ਼ੁਰ ਰਾਜ ਕਰਦਾ ਹੈ, ਨਾ ਹੀ ਉਹ ਇਹ ਜਾਣਦਾ ਹੈ ਕਿ ਪਰਮੇਸ਼ੁਰ ਸਭਨਾਂ ਵਸਤਾਂ ਦਾ ਪ੍ਰਬੰਧ ਅਤੇ ਅਗਵਾਈ ਕਿਵੇਂ ਕਰਦਾ ਹੈ। ਸਦੀਪਕ ਕਾਲ ਤੋਂ ਲੈ ਕੇ ਅੱਜ ਦੇ ਦਿਨ ਤਕ ਇਹ ਸਭ ਮਨੁੱਖ ਦੀ ਸਮਝ ਵਿੱਚ ਨਹੀਂ ਆਇਆ ਹੈ। ਇਸ ਦਾ ਕਾਰਣ ਇਹ ਨਹੀਂ ਹੈ ਕਿ ਪਰਮੇਸ਼ੁਰ ਦੇ ਕੰਮ ਬਹੁਤ ਜ਼ਿਆਦਾ ਗੁਪਤ ਹਨ, ਨਾ ਹੀ ਇਹ ਕਿ ਪਰਮੇਸ਼ੁਰ ਦੀ ਯੋਜਨਾ ਅਜੇ ਤਕ ਸਿੱਧ ਨਹੀਂ ਹੋਈ ਹੈ, ਸਗੋਂ ਇਹ ਕਿ ਮਨੁੱਖ ਦਾ ਹਿਰਦਾ ਅਤੇ ਆਤਮਾ ਪਰਮੇਸ਼ੁਰ ਤੋਂ ਬਹੁਤ ਦੂਰ ਹਨ, ਇੱਥੋਂ ਤਕ ਕਿ ਪਰਮੇਸ਼ੁਰ ਦੇ ਪਿੱਛੇ ਚਲਦਿਆਂ ਹੋਇਆਂ ਵੀ ਮਨੁੱਖ ਸ਼ਤਾਨ ਦੀ ਸੇਵਾ ਕਰਦਾ ਰਹਿੰਦਾ ਹੈ—ਅਤੇ ਫਿਰ ਵੀ ਇਸ ਨੂੰ ਨਹੀਂ ਸਿਆਣਦਾ। ਕੋਈ ਵੀ ਸਰਗਰਮੀ ਦੇ ਨਾਲ ਪਰਮੇਸ਼ੁਰ ਦੇ ਨਕਸ਼ੇ-ਕਦਮਾਂ ਨੂੰ ਅਤੇ ਪਰਮੇਸ਼ੁਰ ਦੇ ਸਰੂਪ ਨੂੰ ਨਹੀਂ ਭਾਲਦਾ ਅਤੇ ਕੋਈ ਵੀ ਪਰਮੇਸ਼ੁਰ ਦੀ ਦੇਖਭਾਲ ਅਤੇ ਸੁਰੱਖਿਆ ਵਿੱਚ ਬਣੇ ਰਹਿਣ ਲਈ ਤਿਆਰ ਨਹੀਂ ਹੈ। ਇਸ ਦੀ ਬਜਾਇ, ਉਹ ਸ਼ਤਾਨ ਦੇ, ਉਸ ਦੁਸ਼ਟ ਦੇ ਵਿਨਾਸ਼ ਉੱਤੇ ਭਰੋਸਾ ਰੱਖਣ ਦੀ ਚੋਣ ਕਰਦੇ ਹਨ, ਤਾਂ ਜੋ ਇਸ ਸੰਸਾਰ ਦੇ ਅਨੁਸਾਰ ਅਤੇ ਹੋਂਦ ਦੇ ਉਨ੍ਹਾਂ ਨਿਯਮਾਂ ਦੇ ਅਨੁਸਾਰ ਢਲ ਸਕਣ, ਜਿਨ੍ਹਾਂ ਦੀ ਪਾਲਣਾ ਇਹ ਦੁਸ਼ਟ ਮਨੁੱਖਜਾਤੀ ਕਰਦੀ ਹੈ। ਇਸ ਘੜੀ ’ਤੇ ਮਨੁੱਖ ਦਾ ਹਿਰਦਾ ਅਤੇ ਆਤਮਾ ਸ਼ਤਾਨ ਦਾ ਨਜ਼ਰਾਨਾ ਅਤੇ ਸ਼ਤਾਨ ਦਾ ਭੋਜਨ ਬਣ ਚੁੱਕੇ ਹਨ। ਇਸ ਤੋਂ ਵੀ ਵਧ ਕੇ, ਮਨੁੱਖੀ ਹਿਰਦਾ ਅਤੇ ਆਤਮਾ ਸ਼ਤਾਨ ਦੇ ਰਹਿਣ ਅਤੇ ਖੇਡਣ ਦਾ ਇੱਕ ਢੁਕਵਾਂ ਥਾਂ ਬਣ ਚੁੱਕੇ ਹਨ। ਇਸ ਤਰ੍ਹਾਂ ਮਨੁੱਖ ਅਣਜਾਣੇ ਵਿੱਚ ਹੀ ਮਨੁੱਖ ਹੋਣ ਦੇ ਸਿਧਾਂਤਾਂ ਦੀ ਆਪਣੀ ਸਮਝ ਅਤੇ ਮਨੁੱਖੀ ਹੋਂਦ ਦੇ ਮੁੱਲ ਅਤੇ ਅਰਥ ਨੂੰ ਗੁਆ ਦਿੰਦਾ ਹੈ। ਪਰਮੇਸ਼ੁਰ ਦੇ ਨਿਯਮ ਅਤੇ ਪਰਮੇਸ਼ੁਰ ਤੇ ਮਨੁੱਖ ਵਿਚਕਾਰਲਾ ਨੇਮ ਮਨੁੱਖ ਦੇ ਹਿਰਦੇ ਵਿੱਚੋਂ ਹੌਲੀ-ਹੌਲੀ ਅਲੋਪ ਹੋ ਜਾਂਦੇ ਹਨ ਅਤੇ ਉਸ ਨੇ ਪਰਮੇਸ਼ੁਰ ਦੀ ਭਾਲ ਕਰਨਾ ਜਾਂ ਉਸ ਦੀ ਆਗਿਆਕਾਰੀ ਕਰਨਾ ਛੱਡ ਦਿੰਦਾ ਹੈ। ਸਮਾਂ ਬੀਤਣ ਦੇ ਨਾਲ-ਨਾਲ ਹੁਣ ਮਨੁੱਖ ਵਿੱਚ ਇਹ ਸਮਝ ਬਿਲਕੁਲ ਵੀ ਨਹੀਂ ਬਚੀ ਹੈ ਕਿ ਪਰਮੇਸ਼ੁਰ ਨੇ ਉਸ ਨੂੰ ਕਿਉਂ ਸਿਰਜਿਆ ਸੀ, ਨਾ ਹੀ ਉਹ ਪਰਮੇਸ਼ੁਰ ਦੇ ਮੁੱਖ ਵਿੱਚੋਂ ਨਿਕਲਣ ਵਾਲੇ ਸ਼ਬਦਾਂ ਨੂੰ ਅਤੇ ਪਰਮੇਸ਼ੁਰ ਵੱਲੋਂ ਆਉਣ ਵਾਲੀ ਕਿਸੇ ਵੀ ਗੱਲ ਨੂੰ ਸਮਝਦਾ ਹੈ। ਫਿਰ ਮਨੁੱਖ ਪਰਮੇਸ਼ੁਰ ਦੇ ਨਿਯਮਾਂ ਅਤੇ ਹੁਕਮਾਂ ਦਾ ਵਿਰੋਧ ਕਰਨ ਲੱਗਦਾ ਹੈ ਅਤੇ ਉਸ ਦਾ ਹਿਰਦਾ ਅਤੇ ਆਤਮਾ ਨਿਰਜੀਵ ਹੋ ਜਾਂਦੇ ਹਨ... ਪਰਮੇਸ਼ੁਰ ਉਸ ਮਨੁੱਖ ਨੂੰ ਗੁਆ ਦਿੰਦਾ ਹੈ, ਜਿਸ ਨੂੰ ਉਸ ਨੇ ਮੂਲ ਰੂਪ ਵਿੱਚ ਸਿਰਜਿਆ ਸੀ ਅਤੇ ਮਨੁੱਖ ਆਪਣੇ ਮੂਲ ਦੀਆਂ ਜੜ੍ਹਾਂ ਨੂੰ ਗੁਆ ਦਿੰਦਾ ਹੈ: ਇਸ ਮਨੁੱਖਜਾਤੀ ਦਾ ਦੁਖ ਇਹੋ ਹੈ। ਦਰਅਸਲ ਅਰੰਭ ਤੋਂ ਲੈ ਕੇ ਹੁਣ ਤਕ, ਪਰਮੇਸ਼ੁਰ ਨੇ ਮਨੁੱਖਜਾਤੀ ਦੇ ਲਈ ਇੱਕ ਤ੍ਰਾਸਦੀ ਰੱਖੀ ਹੋਈ ਹੈ, ਜਿਸ ਵਿੱਚ ਮਨੁੱਖ ਨਾਇਕ ਵੀ ਆਪ ਹੈ ਅਤੇ ਸ਼ਿਕਾਰ ਵੀ ਆਪ ਹੈ। ਅਤੇ ਇਸ ਦਾ ਜੁਆਬ ਕੋਈ ਵੀ ਨਹੀਂ ਦੇ ਸਕਦਾ ਕਿ ਇਸ ਤ੍ਰਾਸਦੀ ਦਾ ਨਿਰਦੇਸ਼ਕ ਕੌਣ ਹੈ।

ਸਾਰੇ ਵਿਸਤ੍ਰਿਤ ਸੰਸਾਰ ਵਿੱਚ ਅਣਗਿਣਤ ਬਦਲਾਓ ਹੋਏ ਹਨ, ਸਮੁੰਦਰ ਮੈਦਾਨਾਂ ਵਿੱਚ ਤਬਦੀਲ ਹੋ ਗਏ ਹਨ ਅਤੇ ਮੈਦਾਨ ਸਮੁੰਦਰਾਂ ਦੇ ਪਾਣੀਆਂ ਨਾਲ ਭਰ ਗਏ ਹਨ ਅਤੇ ਅਜਿਹਾ ਬਾਰ-ਬਾਰ ਹੋਇਆ ਹੈ। ਜੋ ਬ੍ਰਹਿਮੰਡ ਦੀਆਂ ਸਭਨਾਂ ਵਸਤਾਂ ਉੱਤੇ ਰਾਜ ਕਰਦਾ ਹੈ, ਉਸ ਤੋਂ ਇਲਾਵਾ ਮਨੁੱਖਜਾਤੀ ਦੀ ਅਗਵਾਈ ਅਤੇ ਮਾਰਗਦਰਸ਼ਨ ਕਰਨ ਦੇ ਕਾਬਿਲ ਹੋਰ ਕੋਈ ਨਹੀਂ ਹੈ। ਇਸ ਮਨੁੱਖਜਾਤੀ ਦੇ ਲਈ ਮਿਹਨਤ ਕਰਨ ਜਾਂ ਤਿਆਰੀ ਕਰਨ ਵਾਲਾ ਹੋਰ ਕੋਈ ਸ਼ਕਤੀਮਾਨ ਨਹੀਂ ਹੈ, ਅਜਿਹਾ ਤਾਂ ਕੋਈ ਹੈ ਹੀ ਨਹੀਂ ਜਿਹੜਾ ਇਸ ਮਨੁੱਖਜਾਤੀ ਨੂੰ ਰੋਸ਼ਨੀ ਦੀ ਮੰਜ਼ਿਲ ਤਕ ਲਿਜਾ ਸਕੇ ਅਤੇ ਧਰਤੀ ਉਤਲੀਆਂ ਨਾਇਨਸਾਫ਼ੀਆਂ ਤੋਂ ਮੁਕਤੀ ਦਿਵਾ ਸਕੇ। ਪਰਮੇਸ਼ੁਰ ਮਨੁੱਖਜਾਤੀ ਦੇ ਭਵਿੱਖ ਬਾਰੇ ਵਿਰਲਾਪ ਕਰਦਾ ਹੈ, ਉਹ ਮਨੁੱਖਜਾਤੀ ਦੇ ਪਤਨ ਉੱਤੇ ਸੰਤਾਪ ਕਰਦਾ ਹੈ ਅਤੇ ਉਸ ਨੂੰ ਬਹੁਤ ਦੁੱਖ ਹੁੰਦਾ ਹੈ ਕਿ ਮਨੁੱਖਜਾਤੀ ਇੱਕ-ਇੱਕ ਕਦਮ ਕਰਕੇ ਵਿਨਾਸ਼ ਵੱਲ ਵਧ ਰਹੀ ਹੈ ਅਤੇ ਅਜਿਹੇ ਰਾਹ ਉੱਤੇ ਜਾ ਰਹੀ ਹੈ ਜਿੱਥੋਂ ਵਾਪਸੀ ਸੰਭਵ ਨਹੀਂ ਹੈ। ਅਜਿਹੀ ਮਨੁੱਖਜਾਤੀ ਜਿਸ ਨੇ ਪਰਮੇਸ਼ੁਰ ਦਾ ਦਿਲ ਤੋੜਿਆ ਹੈ ਅਤੇ ਉਸ ਦਾ ਇਨਕਾਰ ਕੀਤਾ, ਤਾਂ ਜੋ ਦੁਸ਼ਟ ਦੇ ਮਗਰ ਹੋ ਤੁਰੇ: ਕੀ ਕਦੇ ਕਿਸੇ ਨੇ ਉਸ ਦਿਸ਼ਾ ਬਾਰੇ ਸੋਚਿਆ ਹੈ, ਜਿਸ ਵੱਲ ਮਨੁੱਖਜਾਤੀ ਵਧ ਰਹੀ ਹੈ? ਇਹੋ ਕਾਰਣ ਹੈ ਕਿ ਕਿਉਂ ਕੋਈ ਵੀ ਪਰਮੇਸ਼ੁਰ ਦੇ ਕ੍ਰੋਧ ਬਾਰੇ ਨਹੀਂ ਸੋਚ ਰਿਹਾ, ਕੋਈ ਵੀ ਪਰਮੇਸ਼ੁਰ ਨੂੰ ਪ੍ਰਸੰਨ ਕਰਨ ਦਾ ਰਾਹ ਨਹੀਂ ਭਾਲ ਰਿਹਾ ਜਾਂ ਪਰਮੇਸ਼ੁਰ ਦੇ ਨੇੜੇ ਆਉਣ ਦਾ ਜਤਨ ਨਹੀਂ ਕਰ ਰਿਹਾ ਅਤੇ ਹੋਰ ਕੀ, ਕੋਈ ਵੀ ਪਰਮੇਸ਼ੁਰ ਦੇ ਦੁੱਖ ਅਤੇ ਦਰਦ ਨੂੰ ਸਮਝਣ ਦਾ ਜਤਨ ਨਹੀਂ ਕਰ ਰਿਹਾ। ਪਰਮੇਸ਼ੁਰ ਦੀ ਅਵਾਜ਼ ਸੁਣਨ ਤੋਂ ਬਾਅਦ ਵੀ ਮਨੁੱਖ ਆਪਣੇ ਰਾਹ ਉੱਤੇ ਤੁਰਿਆ ਜਾਂਦਾ ਹੈ, ਪਰਮੇਸ਼ੁਰ ਤੋਂ ਦੂਰ ਹੀ ਰਹਿੰਦਾ ਹੈ, ਪਰਮੇਸ਼ੁਰ ਦੀ ਕਿਰਪਾ ਅਤੇ ਦੇਖਭਾਲ ਤੋਂ ਖੁੰਝਿਆ ਰਹਿੰਦਾ ਹੈ ਅਤੇ ਉਸ ਦੀ ਸਚਾਈ ਤੋਂ ਕੰਨੀ ਕਤਰਾਉਂਦਾ ਰਹਿੰਦਾ ਹੈ, ਆਪਣੇ ਆਪ ਨੂੰ ਪਰਮੇਸ਼ੁਰ ਦੇ ਵੈਰੀ ਸ਼ਤਾਨ ਨੂੰ ਵੇਚਣਾ ਪਸੰਦ ਕਰਦਾ ਹੈ। ਅਤੇ ਕਿਸ ਨੇ ਇਸ ਬਾਰੇ ਵਿਚਾਰ ਕੀਤਾ ਹੈ ਕਿ ਜੇਕਰ ਮਨੁੱਖ ਆਪਣੀ ਇਸ ਜ਼ਿਦ ਉੱਤੇ ਅੜਿਆ ਰਿਹਾ, ਤਾਂ ਪਰਮੇਸ਼ੁਰ ਇਸ ਮਨੁੱਖਜਾਤੀ ਦੇ ਨਾਲ ਕਿਹੋ ਜਿਹਾ ਵਿਹਾਰ ਕਰੇਗਾ, ਜਿਸ ਨੇ ਉਸ ਨੂੰ ਪੂਰੀ ਤਰ੍ਹਾਂ ਠੁਕਰਾ ਦਿੱਤਾ ਹੈ ਅਤੇ ਮੁੜ ਕੇ ਵੀ ਨਹੀਂ ਵੇਖਿਆ? ਕੋਈ ਵੀ ਨਹੀਂ ਜਾਣਦਾ ਕਿ ਪਰਮੇਸ਼ੁਰ ਵੱਲੋਂ ਬਾਰ-ਬਾਰ ਚੇਤੇ ਕਰਾਉਂਦੇ ਅਤੇ ਉਪਦੇਸ਼ ਦਿੰਦੇ ਰਹਿਣ ਦਾ ਕਾਰਣ ਇਹ ਹੈ ਕਿ ਉਸ ਨੇ ਆਪਣੇ ਹੱਥਾਂ ਵਿੱਚ ਅਜਿਹੀ ਇੱਕ ਬਿਪਤਾ ਤਿਆਰ ਕਰਕੇ ਰੱਖੀ ਹੋਈ ਹੈ ਜਿਹੜੀ ਪਹਿਲਾਂ ਕਦੇ ਵੀ ਨਹੀਂ ਵਾਪਰੀ, ਅਜਿਹੀ ਜੋ ਮਨੁੱਖ ਦੇ ਸਰੀਰ ਅਤੇ ਆਤਮਾ ਦੇ ਸਹਿਣ ਤੋਂ ਬਾਹਰ ਹੋਵੇਗੀ। ਇਹ ਬਿਪਤਾ ਸਿਰਫ਼ ਸਰੀਰ ਨੂੰ ਦਿੱਤੀ ਗਈ ਸਜ਼ਾ ਹੀ ਨਹੀਂ ਹੈ, ਸਗੋਂ ਆਤਮਾ ਦੀ ਸਜ਼ਾ ਵੀ ਹੈ। ਤੁਹਾਨੂੰ ਇਹ ਜਾਣਨ ਦੀ ਲੋੜ ਹੈ: ਜਦ ਪਰਮੇਸ਼ੁਰ ਦੀ ਯੋਜਨਾ ਨੂੰ ਅਣਦੇਖਾ ਕਰ ਦਿੱਤਾ ਜਾਂਦਾ ਹੈ ਅਤੇ ਉਸ ਵੱਲੋਂ ਬਾਰ-ਬਾਰ ਚੇਤੇ ਕਰਾਏ ਜਾਣ ਅਤੇ ਉਪਦੇਸ਼ ਦਿੱਤੇ ਜਾਣ ਦਾ ਵੀ ਕੋਈ ਜਵਾਬ ਨਹੀਂ ਦਿੱਤਾ ਜਾਂਦਾ, ਤਦ ਉਹ ਕਿਹੋ ਜਿਹਾ ਕਹਿਰ ਵਰ੍ਹਾਏਗਾ? ਅਜਿਹਾ ਨਾ ਤਾਂ ਕਿਸੇ ਸਿਰਜੇ ਗਏ ਪ੍ਰਾਣੀ ਨੇ ਕਦੇ ਅਨੁਭਵ ਕੀਤਾ ਹੈ ਅਤੇ ਨਾ ਹੀ ਕਦੇ ਸੁਣਿਆ ਹੈ। ਅਤੇ ਇਸੇ ਕਰਕੇ ਮੈਂ ਆਖਦਾ ਹਾਂ ਕਿ ਅਜਿਹੀ ਬਿਪਤਾ ਦੀ ਕੋਈ ਮਿਸਾਲ ਨਹੀਂ ਹੈ ਅਤੇ ਨਾ ਹੀ ਇਹ ਕਦੇ ਦੁਹਰਾਈ ਜਾਵੇਗੀ। ਕਿਉਂਕਿ ਪਰਮੇਸ਼ੁਰ ਦੀ ਯੋਜਨਾ ਮਨੁੱਖਜਾਤੀ ਨੂੰ ਇੱਕੋ ਵਾਰੀ ਸਿਰਜਣ ਦੀ ਅਤੇ ਇੱਕੋ ਵਾਰੀ ਬਚਾਉਣ ਦੀ ਹੈ। ਇਹ ਪਹਿਲੀ ਵਾਰ ਹੈ ਅਤੇ ਇਹ ਆਖਰੀ ਵਾਰ ਵੀ ਹੈ। ਇਸ ਕਰਕੇ ਇਸ ਵਾਰ ਮਨੁੱਖਜਾਤੀ ਨੂੰ ਬਚਾਉਣ ਲਈ ਪਰਮੇਸ਼ੁਰ ਵੱਲੋਂ ਮਿੱਥੇ ਗਏ ਗੰਭੀਰ ਮਨੋਰਥਾਂ ਅਤੇ ਦਿਲੀ ਉਮੀਦ ਨੂੰ ਕੋਈ ਵੀ ਨਹੀਂ ਸਮਝ ਸਕਦਾ।

ਪਰਮੇਸ਼ੁਰ ਨੇ ਇਸ ਸੰਸਾਰ ਦੀ ਰਚਨਾ ਕੀਤੀ ਅਤੇ ਇਸ ਵਿੱਚ ਮਨੁੱਖ ਨੂੰ, ਇੱਕ ਜੀਉਂਦੇ ਪ੍ਰਾਣੀ ਨੂੰ ਜਿਸ ਨੂੰ ਉਸ ਨੇ ਜੀਵਨ ਬਖ਼ਸ਼ਿਆ ਸੀ, ਲੈ ਕੇ ਆਇਆ। ਫਿਰ, ਮਨੁੱਖ ਦੇ ਮਾਪੇ ਅਤੇ ਰਿਸ਼ਤੇਦਾਰ ਬਣ ਗਏ ਅਤੇ ਉਹ ਇਕੱਲਾ ਨਹੀਂ ਰਹਿ ਗਿਆ। ਜਦੋਂ ਤੋਂ ਮਨੁੱਖ ਨੇ ਆਪਣੀਆਂ ਅੱਖਾਂ ਇਸ ਭੌਤਿਕ ਸੰਸਾਰ ਉੱਤੇ ਪਾਈਆਂ, ਉਦੋਂ ਤੋਂ ਹੀ ਉਸ ਲਈ ਠਹਿਰਾ ਦਿੱਤਾ ਗਿਆ ਸੀ ਕਿ ਉਹ ਪਰਮੇਸ਼ੁਰ ਦੇ ਪ੍ਰਬੰਧ ਦੀਆਂ ਹੱਦਾਂ ਦੇ ਅੰਦਰ ਹੀ ਜੀਵੇਗਾ। ਪਰਮੇਸ਼ੁਰ ਵੱਲੋਂ ਆਏ ਜੀਵਨ ਦੇ ਸਾਹ ਨੇ ਹਰੇਕ ਜੀਉਂਦੇ ਪ੍ਰਾਣੀ ਨੂੰ ਸਿਆਣੇ ਹੋਣ ਦੀ ਸਮਰੱਥਾ ਬਖ਼ਸ਼ੀ। ਇਸ ਪ੍ਰਕਿਰਿਆ ਦੇ ਦੌਰਾਨ ਕੋਈ ਵੀ ਇਹ ਵਿਚਾਰ ਨਹੀਂ ਕਰਦਾ ਕਿ ਮਨੁੱਖ ਪਰਮੇਸ਼ੁਰ ਦੀ ਦੇਖਭਾਲ ਹੇਠ ਵੱਡਾ ਹੋ ਰਿਹਾ ਹੈ; ਸਗੋਂ ਉਹ ਇਹ ਸੋਚਦੇ ਹਨ ਕਿ ਮਨੁੱਖ ਆਪਣੇ ਮਾਪਿਆਂ ਦੀ ਪ੍ਰੇਮ ਭਰੀ ਦੇਖਭਾਲ ਹੇਠ ਵੱਡਾ ਹੋ ਰਿਹਾ ਹੈ, ਅਤੇ ਇਹ ਉਸ ਦੇ ਆਪਣੇ ਜੀਵਨ ਦੀ ਸੁਭਾਵਕ ਪ੍ਰਕਿਰਿਆ ਹੈ ਜੋ ਉਸ ਨੂੰ ਵੱਡੇ ਹੋਣ ਵਿੱਚ ਮਦਦ ਕਰ ਰਹੀ ਹੈ। ਅਜਿਹਾ ਇਸ ਕਰਕੇ ਹੁੰਦਾ ਹੈ ਕਿਉਂਕਿ ਮਨੁੱਖ ਜਾਣਦਾ ਹੀ ਨਹੀਂ ਹੈ ਕਿ ਉਸ ਨੂੰ ਜੀਵਨ ਕਿਸ ਨੇ ਬਖ਼ਸ਼ਿਆ ਹੈ, ਜਾਂ ਇਹ ਕਿੱਥੋਂ ਆਇਆ ਹੈ, ਅਤੇ ਇਸ ਬਾਰੇ ਤਾਂ ਉਹ ਬਿਲਕੁਲ ਵੀ ਨਹੀਂ ਜਾਣਦਾ ਕਿ ਜੀਵਨ ਦੀ ਸੁਭਾਵਕ ਪ੍ਰਕਿਰਿਆ ਕਿਵੇਂ ਚਮਤਕਾਰ ਕਰਦੀ ਹੈ। ਉਹ ਤਾਂ ਸਿਰਫ਼ ਇਹੋ ਜਾਣਦਾ ਹੈ ਕਿ ਭੋਜਨ ਹੀ ਉਹ ਅਧਾਰ ਹੈ, ਜਿਸ ’ਤੇ ਉਸ ਦਾ ਜੀਵਨ ਚਲਦਾ ਹੈ, ਕਿ ਡਟੇ ਰਹਿਣਾ ਹੀ ਉਸ ਦੀ ਹੋਂਦ ਦਾ ਮੁੱਢ ਹੈ, ਅਤੇ ਉਸ ਦੇ ਮਨ ਵਿਚਲੀਆਂ ਮਾਨਤਾਵਾਂ ਉਹ ਦੌਲਤ ਹਨ ਜਿਸ ਉੱਤੇ ਉਸ ਦਾ ਜੀਉਂਦੇ ਰਹਿਣਾ ਨਿਰਭਰ ਕਰਦਾ ਹੈ। ਪਰਮੇਸ਼ੁਰ ਦੀ ਕਿਰਪਾ ਅਤੇ ਪ੍ਰਯੋਜਨ ਤੋਂ ਮਨੁੱਖ ਪੂਰੀ ਤਰ੍ਹਾਂ ਬੇਖ਼ਬਰ ਹੈ, ਅਤੇ ਇਸ ਤਰ੍ਹਾਂ ਉਹ ਪਰਮੇਸ਼ੁਰ ਦੁਆਰਾ ਉਸ ਨੂੰ ਬਖ਼ਸ਼ੇ ਗਏ ਜੀਵਨ ਨੂੰ ਵਿਅਰਥ ਗੁਆ ਸੁੱਟਦਾ ਹੈ... ਇਸ ਮਨੁੱਖਜਾਤੀ ਵਿੱਚੋਂ, ਜਿਸ ਦੀ ਪਰਮੇਸ਼ੁਰ ਦਿਨ-ਰਾਤ ਦੇਖਭਾਲ ਕਰਦਾ ਹੈ, ਇੱਕ ਵੀ ਜਨ ਉਸ ਦੀ ਅਰਾਧਨਾ ਕਰਨ ਦੀ ਪਹਿਲ ਨਹੀਂ ਕਰਦਾ। ਪਰਮੇਸ਼ੁਰ ਆਪਣੀ ਯੋਜਨਾ ਅਨੁਸਾਰ ਮਨੁੱਖ ਉੱਤੇ, ਜਿਸ ਤੋਂ ਉਹ ਕੋਈ ਵੀ ਉਮੀਦ ਨਹੀਂ ਲਗਾਉਂਦਾ, ਮਿਹਨਤ ਕਰਦਾ ਰਹਿੰਦਾ ਹੈ। ਅਜਿਹਾ ਉਹ ਇਸ ਆਸ ਵਿੱਚ ਕਰਦਾ ਹੈ ਕਿ ਇੱਕ ਦਿਨ ਮਨੁੱਖ ਆਪਣੇ ਸੁਪਨੇ ਵਿੱਚੋਂ ਜਾਗ ਜਾਵੇਗਾ ਅਤੇ ਜੀਵਨ ਦੇ ਮੁੱਲ ਅਤੇ ਅਰਥ ਨੂੰ, ਪਰਮੇਸ਼ੁਰ ਵੱਲੋਂ ਉਸ ਨੂੰ ਦਿੱਤੇ ਗਏ ਸਭ ਕੁਝ ਲਈ ਅਦਾ ਕੀਤੀ ਗਈ ਕੀਮਤ ਨੂੰ, ਅਤੇ ਮਨੁੱਖ ਦੇ ਉਸ ਕੋਲ ਵਾਪਸ ਆ ਜਾਣ ਲਈ ਪਰਮੇਸ਼ੁਰ ਵੱਲੋਂ ਕੀਤੀ ਜਾ ਰਹੀ ਬੇਤਾਬ ਫ਼ਿਕਰਮੰਦੀ ਨੂੰ ਅਚਾਣਕ ਹੀ ਸਿਆਣ ਜਾਵੇਗਾ। ਮਨੁੱਖ ਦੇ ਜੀਵਨ ਦੇ ਮੁੱਢ ਅਤੇ ਨਿਰੰਤਰਤਾ ਦਾ ਸੰਚਾਲਨ ਕਰਨ ਵਾਲੇ ਭੇਤਾਂ ਬਾਰੇ ਕਦੇ ਕਿਸੇ ਨੇ ਗੌਰ ਨਹੀਂ ਕੀਤਾ ਹੈ। ਸਿਰਫ਼ ਪਰਮੇਸ਼ੁਰ, ਜੋ ਇਨ੍ਹਾਂ ਸਭਨਾਂ ਗੱਲਾਂ ਨੂੰ ਸਮਝਦਾ ਹੈ, ਚੁਪਚਾਪ ਉਹ ਦੁਖ ਅਤੇ ਕਸ਼ਟ ਸਹਿੰਦਾ ਰਹਿੰਦਾ ਹੈ, ਜਿਹੜੇ ਮਨੁੱਖ ਉਸ ਨੂੰ ਪਹੁੰਚਾਉਂਦਾ ਹੈ, ਜੋ ਪਰਮੇਸ਼ੁਰ ਕੋਲੋਂ ਸਭ ਕੁਝ ਪ੍ਰਾਪਤ ਕਰਕੇ ਵੀ ਉਸ ਦਾ ਧੰਨਵਾਦੀ ਨਹੀਂ ਹੁੰਦਾ। ਮਨੁੱਖ ਉਨ੍ਹਾਂ ਸਭਨਾਂ ਵਸਤਾਂ ਨੂੰ ਬੜੇ ਹੀ ਹਲਕੇ ਰੂਪ ਵਿੱਚ ਲੈਂਦਾ ਹੈ, ਜਿਹੜੀਆਂ ਜੀਵਨ ਉਸ ਦੇ ਲਈ ਲਿਆਉਂਦਾ ਹੈ, ਅਤੇ ਇਸੇ ਕਰਕੇ, “ਇਸ ਵਿੱਚ ਕੋਈ ਸ਼ੱਕ ਨਹੀਂ” ਕਿ ਮਨੁੱਖ ਨੇ ਪਰਮੇਸ਼ੁਰ ਨੂੰ ਧੋਖਾ ਦਿੱਤਾ ਹੈ, ਮਨੁੱਖ ਨੇ ਉਸ ਨੂੰ ਵਿਸਾਰ ਦਿੱਤਾ ਹੈ, ਅਤੇ ਮਨੁੱਖ ਨੇ ਉਸ ਦਾ ਨਾਜਾਇਜ਼ ਫਾਇਦਾ ਚੁੱਕਿਆ ਹੈ। ਕੀ ਇਹ ਸੱਚ ਹੈ ਕਿ ਪਰਮੇਸ਼ੁਰ ਦੀ ਯੋਜਨਾ ਸੱਚਮੁੱਚ ਐਨੀ ਮਹੱਤਵਪੂਰਣ ਹੈ? ਕੀ ਇਹ ਸੱਚ ਹੈ ਕਿ ਮਨੁੱਖ, ਇਹ ਜੀਉਂਦਾ ਪ੍ਰਾਣੀ ਜਿਹੜਾ ਪਰਮੇਸ਼ੁਰ ਦੇ ਹੱਥ ਦੀ ਰਚਨਾ ਹੈ, ਸੱਚਮੁੱਚ ਐਨਾ ਮਹੱਤਵਪੂਰਣ ਹੈ? ਇਹ ਤਾਂ ਪੱਕਾ ਹੈ ਕਿ ਪਰਮੇਸ਼ੁਰ ਦੀ ਯੋਜਨਾ ਮਹੱਤਵਪੂਰਣ ਹੈ; ਪਰ ਫਿਰ ਵੀ, ਪਰਮੇਸ਼ੁਰ ਦੇ ਹੱਥ ਦੁਆਰਾ ਰਚਿਆ ਗਿਆ ਇਹ ਜੀਉਂਦਾ ਪ੍ਰਾਣੀ ਉਸ ਦੀ ਯੋਜਨਾ ਖਾਤਰ ਹੀ ਹੋਂਦ ਵਿੱਚ ਹੈ। ਇਸ ਕਰਕੇ, ਇਸ ਮਨੁੱਖਜਾਤੀ ਦੇ ਲਈ ਨਫ਼ਰਤ ਦੇ ਕਾਰਨ ਪਰਮੇਸ਼ੁਰ ਆਪਣੀ ਯੋਜਨਾ ਨੂੰ ਵਿਅਰਥ ਨਹੀਂ ਜਾਣ ਦੇ ਸਕਦਾ। ਆਪਣੀ ਯੋਜਨਾ ਦੀ ਖਾਤਰ ਅਤੇ ਉਸ ਵੱਲੋਂ ਫੂਕੇ ਗਏ ਸਾਹ ਦੀ ਖਾਤਰ ਪਰਮੇਸ਼ੁਰ ਸਾਰੇ ਕਸ਼ਟ ਸਹਿਣ ਕਰ ਲੈਂਦਾ ਹੈ, ਮਨੁੱਖ ਦੇ ਸਰੀਰ ਦੀ ਖਾਤਰ ਨਹੀਂ ਪਰ ਮਨੁੱਖ ਦੇ ਜੀਵਨ ਦੀ ਖਾਤਰ। ਅਜਿਹਾ ਉਹ ਮਨੁੱਖ ਦਾ ਸਰੀਰ ਵਾਪਸ ਪ੍ਰਾਪਤ ਕਰਨ ਲਈ ਨਹੀਂ, ਪਰ ਉਹ ਸਾਹ ਵਾਪਸ ਪ੍ਰਾਪਤ ਕਰਨ ਲਈ ਕਰਦਾ ਹੈ, ਜੋ ਉਸ ਨੇ ਆਪ ਉਸ ਵਿੱਚ ਫੂਕਿਆ ਸੀ। ਉਸ ਦੀ ਯੋਜਨਾ ਇਹੋ ਹੈ।

ਜਿੰਨੇ ਲੋਕ ਇਸ ਸੰਸਾਰ ਵਿੱਚ ਆਉਂਦੇ ਹਨ ਉਨ੍ਹਾਂ ਸਭਨਾਂ ਨੂੰ ਜੀਵਨ ਅਤੇ ਮੌਤ ਵਿੱਚੋਂ ਲੰਘਣਾ ਪੈਂਦਾ ਹੈ, ਅਤੇ ਉਨ੍ਹਾਂ ਵਿੱਚੋਂ ਜਿਆਦਾਤਰ ਮੌਤ ਅਤੇ ਪੁਨਰ ਜਨਮ ਦੇ ਚੱਕਰ ਵਿੱਚੋਂ ਲੰਘ ਚੁੱਕੇ ਹਨ। ਜਿਹੜੇ ਜੀਉਂਦੇ ਹਨ ਉਹ ਛੇਤੀ ਹੀ ਮਰ ਜਾਣਗੇ ਅਤੇ ਜਿਹੜੇ ਮਰ ਚੁੱਕੇ ਹਨ ਉਹ ਛੇਤੀ ਹੀ ਵਾਪਸ ਆ ਜਾਣਗੇ। ਇਹ ਸਭ ਪਰਮੇਸ਼ੁਰ ਦੁਆਰਾ ਹਰੇਕ ਜੀਉਂਦੇ ਪ੍ਰਾਣੀ ਲਈ ਠਹਿਰਾਇਆ ਗਿਆ ਜੀਵਨ ਦਾ ਕ੍ਰਮ ਹੈ। ਫਿਰ ਵੀ, ਇਹ ਕ੍ਰਮ ਅਤੇ ਇਹ ਚੱਕਰ ਹੀ ਉਹ ਸੱਚਾਈਆਂ ਹਨ, ਜਿਨ੍ਹਾਂ ਬਾਰੇ ਪਰਮੇਸ਼ੁਰ ਚਾਹੁੰਦਾ ਹੈ ਕਿ ਮਨੁੱਖ ਉਨ੍ਹਾਂ ਨੂੰ ਵੇਖੇ: ਕਿ ਪਰਮੇਸ਼ੁਰ ਵੱਲੋਂ ਮਨੁੱਖ ਨੂੰ ਬਖ਼ਸ਼ਿਆ ਗਿਆ ਜੀਵਨ ਅਸੀਮ ਹੈ, ਭੌਤਿਕਤਾ, ਸਮੇਂ ਜਾਂ ਸਥਾਨ ਦਿਆਂ ਬੰਧਨਾਂ ਤੋਂ ਮੁਕਤ ਹੈ। ਪਰਮੇਸ਼ੁਰ ਦੁਆਰਾ ਮਨੁੱਖ ਨੂੰ ਬਖ਼ਸ਼ੇ ਗਏ ਜੀਵਨ ਦਾ ਭੇਤ ਇਹੋ ਹੈ ਅਤੇ ਇਸ ਗੱਲ ਦਾ ਪ੍ਰਮਾਣ ਵੀ ਹੈ ਕਿ ਜੀਵਨ ਉਸੇ ਕੋਲੋਂ ਆਇਆ ਹੈ। ਭਾਵੇਂ ਕਈ ਲੋਕ ਇਹ ਵਿਸ਼ਵਾਸ ਨਾ ਕਰਨ ਕਿ ਜੀਵਨ ਪਰਮੇਸ਼ੁਰ ਕੋਲੋਂ ਆਇਆ ਹੈ, ਤਾਂ ਵੀ ਮਨੁੱਖ ਉਨ੍ਹਾਂ ਸਭਨਾਂ ਵਸਤਾਂ ਦਾ ਅਨੰਦ ਜ਼ਰੂਰ ਮਾਣਦਾ ਰਹਿੰਦਾ ਹੈ ਜਿਹੜੀਆਂ ਪਰਮੇਸ਼ੁਰ ਕੋਲੋਂ ਆਉਂਦੀਆਂ ਹਨ, ਫਿਰ ਭਾਵੇਂ ਉਹ ਉਸ ਦੇ ਵਜੂਦ ’ਤੇ ਵਿਸ਼ਵਾਸ ਕਰੇ ਜਾਂ ਉਸ ਨੂੰ ਰੱਦ ਦੇਵੇ। ਜੇਕਰ ਕਿਸੇ ਦਿਨ ਪਰਮੇਸ਼ੁਰ ਅਚਾਣਕ ਆਪਣਾ ਮਨ ਬਦਲ ਲਵੇ ਅਤੇ ਉਹ ਸਭ ਵਾਪਸ ਲੈ ਲਵੇ ਜੋ ਇਸ ਸੰਸਾਰ ਵਿੱਚ ਮੌਜੂਦ ਹੈ ਅਤੇ ਉਹ ਜੀਵਨ ਵੀ ਵਾਪਸ ਲੈ ਲਵੇ ਜੋ ਉਸ ਨੇ ਦਿੱਤਾ ਹੈ, ਤਦ ਸਭ ਕੁਝ ਖਤਮ ਹੋ ਜਾਵੇਗਾ। ਪਰਮੇਸ਼ੁਰ ਸਭ ਜੀਉਂਦੀਆਂ ਅਤੇ ਬੇਜਾਨ ਵਸਤਾਂ ਮੁਹੱਈਆ ਕਰਨ ਲਈ ਆਪਣੇ ਜੀਵਨ ਦੀ ਵਰਤੋਂ ਕਰਦਾ ਹੈ, ਅਤੇ ਆਪਣੀ ਸ਼ਕਤੀ ਅਤੇ ਅਧਿਕਾਰ ਦੀ ਵਰਤੋਂ ਕਰਕੇ ਸਭਨਾਂ ਨੂੰ ਸਹੀ ਕ੍ਰਮ ਵਿੱਚ ਰੱਖਦਾ ਹੈ। ਇਹ ਅਜਿਹੀ ਸੱਚਾਈ ਹੈ ਜਿਹੜੀ ਨਾ ਤਾਂ ਕਿਸੇ ਦੇ ਚਿੱਤ ਵਿੱਚ ਆ ਸਕਦੀ ਹੈ ਅਤੇ ਨਾ ਹੀ ਕੋਈ ਇਸ ਨੂੰ ਸਮਝ ਸਕਦਾ ਹੈ, ਅਤੇ ਇਹ ਸਮਝ ਤੋਂ ਪਰੇ ਸੱਚਾਈਆਂ ਹੀ ਪਰਮੇਸ਼ੁਰ ਦੀ ਜੀਵਨ-ਸ਼ਕਤੀ ਦਾ ਪ੍ਰਗਟਾਵਾ ਅਤੇ ਕਰਾਰਨਾਮਾ ਹਨ। ਹੁਣ ਮੈਂ ਤੁਹਾਨੂੰ ਇੱਕ ਭੇਤ ਦੱਸਣਾ ਚਾਹੁੰਦਾ ਹਾਂ: ਪਰਮੇਸ਼ੁਰ ਦੇ ਜੀਵਨ ਦੀ ਮਹਾਨਤਾ ਅਤੇ ਉਸ ਦੇ ਜੀਵਨ ਦੀ ਸਮਰੱਥਾ ਕਿਸੇ ਵੀ ਪ੍ਰਾਣੀ ਲਈ ਅਥਾਹ ਹਨ। ਹੁਣ ਵੀ ਇਹ ਉਵੇਂ ਹੀ ਹੈ, ਜਿਵੇਂ ਇਹ ਅਤੀਤ ਵਿੱਚ ਸੀ, ਅਤੇ ਆਉਣ ਵਾਲੇ ਸਮੇਂ ਵਿੱਚ ਵੀ ਇਹ ਅਜਿਹਾ ਹੀ ਰਹੇਗਾ। ਦੂਜਾ ਭੇਤ ਜਿਹੜਾ ਮੈਂ ਦੱਸਾਂਗਾ ਉਹ ਇਹ ਹੈ: ਸਭਨਾਂ ਪ੍ਰਾਣੀਆਂ ਲਈ ਜੀਵਨ ਦਾ ਸ੍ਰੋਤ ਪਰਮੇਸ਼ੁਰ ਕੋਲੋਂ ਆਉਂਦਾ ਹੈ, ਫਿਰ ਭਾਵੇਂ ਉਹ ਰੂਪ ਜਾਂ ਆਕਾਰ ਵਿੱਚ ਕਿੰਨੇ ਵੀ ਭਿੰਨ ਕਿਉਂ ਨਾ ਹੋਣ। ਤੁਸੀਂ ਭਾਵੇਂ ਜਿਹੋ ਜਿਹੇ ਵੀ ਪ੍ਰਾਣੀ ਹੋ, ਤੁਸੀਂ ਪਰਮੇਸ਼ੁਰ ਵੱਲੋਂ ਠਹਿਰਾਈ ਗਈ ਜੀਵਨ ਦੀ ਦਿਸ਼ਾ ਦਾ ਵਿਰੋਧ ਨਹੀਂ ਕਰ ਸਕਦੇ। ਭਾਵੇਂ ਜੋ ਵੀ ਹੋਵੇ, ਮੇਰੀ ਇੱਛਾ ਇਹ ਹੈ ਕਿ ਮਨੁੱਖ ਇਸ ਗੱਲ ਨੂੰ ਸਮਝ ਲਵੇ: ਪਰਮੇਸ਼ੁਰ ਦੀ ਦੇਖਭਾਲ, ਰੱਖਿਆ, ਅਤੇ ਪ੍ਰਬੰਧ ਤੋਂ ਬਿਨਾ ਮਨੁੱਖ ਉਹ ਸਭ ਪ੍ਰਾਪਤ ਨਹੀਂ ਕਰ ਸਕਦਾ ਜੋ ਉਸ ਨੂੰ ਪ੍ਰਾਪਤ ਹੋਣਾ ਚਾਹੀਦਾ ਹੈ, ਫਿਰ ਭਾਵੇਂ ਉਹ ਇਸ ਦੇ ਲਈ ਕਿੰਨੀ ਵੀ ਇਮਾਨਦਾਰੀ ਨਾਲ ਕੋਸ਼ਿਸ਼ ਜਾਂ ਸਖ਼ਤ ਮਿਹਨਤ ਹੀ ਕਿਉਂ ਨਾ ਕਰੇ। ਪਰਮੇਸ਼ੁਰ ਵੱਲੋਂ ਜੀਵਨ ਦੀ ਪੂਰਤੀ ਤੋਂ ਬਿਨਾ ਮਨੁੱਖ ਜੀਵਨ ਜੀਉਣ ਦੇ ਮੁੱਲ ਦੇ ਅਹਿਸਾਸ ਨੂੰ ਅਤੇ ਜੀਵਨ ਦੇ ਅਰਥ ਦੇ ਅਹਿਸਾਸ ਨੂੰ ਗੁਆ ਦਿੰਦਾ ਹੈ। ਪਰਮੇਸ਼ੁਰ ਮਨੁੱਖ ਨੂੰ, ਜੋ ਉਸ ਦੇ ਜੀਵਨ ਦੇ ਮੁੱਲ ਨੂੰ ਬਿਨਾਂ ਵਜ੍ਹਾ ਵਿਅਰਥ ਕਰ ਦਿੰਦਾ ਹੈ, ਐਨਾ ਬੇਫਿਕਰਾ ਕਿਵੇਂ ਹੋਣ ਦੇ ਸਕਦਾ ਹੈ? ਜਿਵੇਂ ਕਿ ਮੈਂ ਪਹਿਲਾਂ ਵੀ ਕਹਿ ਚੁੱਕਿਆ ਹਾਂ: ਇਹ ਨਾ ਭੁੱਲਿਓ ਕਿ ਤੁਹਾਡੇ ਜੀਵਨ ਦਾ ਸ੍ਰੋਤ ਪਰਮੇਸ਼ੁਰ ਹੈ। ਜੇਕਰ ਮਨੁੱਖ ਉਸ ਸਭ ਕੁਝ ਨੂੰ ਸੰਭਾਲਣ ਵਿੱਚ ਅਸਫਲ ਹੋ ਜਾਂਦਾ ਹੈ, ਜੋ ਪਰਮੇਸ਼ੁਰ ਨੇ ਬਖ਼ਸ਼ਿਆ ਹੈ, ਤਾਂ ਨਾ ਸਿਰਫ਼ ਪਰਮੇਸ਼ੁਰ ਉਹ ਸਭ ਵਾਪਸ ਲੈ ਲਵੇਗਾ ਜੋ ਉਸ ਨੇ ਅਰੰਭ ਤੋਂ ਦਿੱਤਾ ਹੈ, ਸਗੋਂ ਉਹ ਮਨੁੱਖ ਤੋਂ ਮੁਆਵਜ਼ੇ ਵਜੋਂ ਉਸ ਸਭ ਦਾ ਜੋ ਉਸ ਨੇ ਮਨੁੱਖ ਨੂੰ ਦਿੱਤਾ ਹੈ, ਦੁਗਣਾ ਮੁੱਲ ਵੀ ਵਸੂਲ ਕਰੇਗਾ।

26 ਮਈ, 2003


ਸਰਬਸ਼ਕਤੀਮਾਨ ਦਾ ਵਿਰਲਾਪ

ਤੇਰੇ ਹਿਰਦੇ ਵਿੱਚ ਇੱਕ ਵਿਸ਼ਾਲ ਭੇਤ ਹੈ, ਜਿਸ ਬਾਰੇ ਤੂੰ ਕਦੇ ਸੁਚੇਤ ਨਹੀਂ ਹੋਇਆਂ ਹੈਂ, ਕਿਉਂਕਿ ਤੂੰ ਰੌਸ਼ਨੀ ਤੋਂ ਰਹਿਤ ਸੰਸਾਰ ਵਿੱਚ ਜੀਵਨ ਬਤੀਤ ਕਰਦਾ ਆਇਆ ਹੈਂ। ਤੇਰਾ ਹਿਰਦਾ ਅਤੇ ਤੇਰੀ ਆਤਮਾ ਦੁਸ਼ਟ ਦੁਆਰਾ ਭ੍ਰਿਸ਼ਟ ਕਰ ਦਿੱਤੇ ਗਏ ਹਨ। ਤੇਰੀਆਂ ਅੱਖਾਂ ਹਨ੍ਹੇਰੇ ਨੇ ਅੰਨ੍ਹੀਆਂ ਕੀਤੀਆਂ ਹੋਈਆਂ ਹਨ, ਅਤੇ ਤੂੰ ਨਾ ਤਾਂ ਅਕਾਸ਼ ਵਿੱਚ ਸੂਰਜ ਨੂੰ ਵੇਖ ਸਕਦਾ ਹੈਂ ਅਤੇ ਨਾ ਹੀ ਰਾਤ ਨੂੰ ਟਿਮਟਿਮਾਉਂਦੇ ਤਾਰੇ ਨੂੰ। ਤੇਰੇ ਕੰਨ ਛਲ ਦੇ ਸ਼ਬਦਾਂ ਨਾਲ ਬੰਦ ਹੋਏ ਪਏ ਹਨ, ਅਤੇ ਤੂੰ ਨਾ ਤਾਂ ਯਹੋਵਾਹ ਦੀ ਗਰਜਦੀ ਅਵਾਜ਼ ਨੂੰ, ਨਾ ਹੀ ਸਿੰਘਾਸਣ ਤੋਂ ਵਗਦੇ ਪਾਣੀ ਦੀ ਅਵਾਜ਼ ਸੁਣ ਪਾਉਂਦਾ ਹੈਂ। ਤੂੰ ਉਹ ਸਭ ਗੁਆ ਚੁੱਕਾ ਹੈਂ ਜੋ ਅਧਿਕਾਰਕ ਤੌਰ ’ਤੇ ਤੇਰਾ ਹੈ, ਉਹ ਸਭ ਜੋ ਸਰਬਸ਼ਕਤੀਮਾਨ ਨੇ ਤੈਨੂੰ ਬਖ਼ਸ਼ਿਆ ਹੈ। ਤੂੰ ਕਸ਼ਟਾਂ ਦੇ ਅਥਾਹ ਸਾਗਰ ਵਿੱਚ ਪ੍ਰਵੇਸ਼ ਕਰ ਚੁੱਕਿਆ ਹੈਂ, ਜਿਸ ਵਿੱਚੋਂ ਬਚਾਉਣ ਵਾਲੀ ਕੋਈ ਤਾਕਤ ਨਹੀਂ ਹੈ, ਬਚਣ ਦੀ ਕੋਈ ਉਮੀਦ ਨਹੀਂ ਹੈ, ਅਤੇ ਤੂੰ ਸਿਰਫ਼ ਸੰਘਰਸ਼ ਕਰਦਾ ਹੈਂ ਅਤੇ ਇੱਧਰ-ਉੱਧਰ ਭਟਕਦਾ ਰਹਿੰਦਾ ਹੈਂ... ਉਸੇ ਘੜੀ ਤੋਂ ਹੀ ਤੇਰੇ ਲਈ ਮਿੱਥਿਆ ਗਿਆ ਸੀ ਕਿ ਤੂੰ ਦੁਸ਼ਟ ਦੇ ਹੱਥੋਂ ਸਤਾਇਆ ਜਾਵੇਂਗਾ, ਸਰਬਸ਼ਕਤੀਮਾਨ ਦੀਆਂ ਅਸੀਸਾਂ ਤੋਂ ਬਹੁਤ ਦੂਰ ਹੋ ਜਾਵੇਂਗਾ, ਸਰਬਸ਼ਕਤੀਮਾਨ ਦਿਆਂ ਪ੍ਰਬੰਧਾਂ ਦੀ ਪਹੁੰਚ ਤੋਂ ਬਾਹਰ ਹੋ ਜਾਵੇਂਗਾ, ਉਸ ਰਾਹ ਉੱਤੇ ਪੈ ਜਾਵੇਂਗਾ ਜਿਸ ਤੋਂ ਵਾਪਸੀ ਸੰਭਵ ਹੀ ਨਹੀਂ ਹੈ। ਕਰੋੜਾਂ ਸੱਦੇ ਵੀ ਤੇਰੇ ਹਿਰਦੇ ਅਤੇ ਤੇਰੀ ਆਤਮਾ ਨੂੰ ਜਗਾ ਨਹੀਂ ਸਕਦੇ। ਤੂੰ ਦੁਸ਼ਟ ਦਿਆਂ ਹੱਥਾਂ ਵਿੱਚ ਡੂੰਘੀ ਨੀਂਦ ਵਿੱਚ ਪਿਆ ਹੈਂ, ਜੋ ਤੈਨੂੰ ਫੁਸਲਾ ਕੇ ਹੱਦਾਂ ਤੋਂ ਰਹਿਤ ਇੱਕ ਖੇਤਰ ਵਿੱਚ ਲੈ ਗਿਆ ਹੈ, ਜਿੱਥੇ ਨਾ ਤਾਂ ਕੋਈ ਦਿਸ਼ਾ ਮਿਲਦੀ ਹੈ ਅਤੇ ਨਾ ਹੀ ਕੋਈ ਦਿਸ਼ਾ-ਸੂਚਕ ਹਨ। ਉਦੋਂ ਤੋਂ ਹੀ ਤੂੰ ਆਪਣੀ ਮੂਲ ਨਿਰਦੋਸ਼ਤਾ ਅਤੇ ਸ਼ੁੱਧਤਾ ਨੂੰ ਗੁਆ ਬੈਠਾ ਹੈਂ, ਅਤੇ ਸਰਬਸ਼ਕਤੀਮਾਨ ਦੀ ਦੇਖਭਾਲ ਤੋਂ ਖੁੰਝ ਗਿਆ ਹੈਂ। ਤੇਰੇ ਹਿਰਦੇ ਦੇ ਅੰਦਰੋਂ, ਉਹ ਦੁਸ਼ਟ ਹਰੇਕ ਮਸਲੇ ਵਿੱਚ ਤੈਨੂੰ ਨਿਯੰਤ੍ਰਿਤ ਕਰਦਾ ਹੈ ਅਤੇ ਤੇਰੇ ਜੀਵਨ ਦਾ ਹਿੱਸਾ ਬਣ ਗਿਆ ਹੈ। ਹੁਣ ਤੂੰ ਨਾ ਤਾਂ ਉਸ ਤੋਂ ਡਰਦਾ ਹੈਂ, ਨਾ ਕਤਰਾਉਂਦਾ ਹੈਂ ਅਤੇ ਨਾ ਹੀ ਉਸ ਉੱਤੇ ਸੰਦੇਹ ਕਰਦਾ ਹੈਂ; ਸਗੋਂ ਤੂੰ ਤਾਂ ਉਸ ਨੂੰ ਆਪਣੇ ਹਿਰਦੇ ਵਿੱਚ ਪਰਮੇਸ਼ੁਰ ਮੰਨਦਾ ਹੈਂ। ਤੂੰ ਉਸ ਦਾ ਸਤਿਕਾਰ ਕਰਨਾ, ਉਸ ਦੀ ਅਰਾਧਨਾ ਕਰਨਾ ਅਰੰਭ ਕਰ ਦਿੱਤਾ ਅਤੇ ਤੁਸੀਂ ਦੋਵੇਂ ਸਰੀਰ ਅਤੇ ਪਰਛਾਵੇਂ ਵਾਂਗ ਕਦੇ ਨਾ ਜੁਦਾ ਹੋਣ ਵਾਲੇ ਬਣ ਗਏ, ਤੁਸੀਂ ਜੀਵਨ ਅਤੇ ਮੌਤ ਵਿੱਚ ਇੱਕ ਦੂਜੇ ਦੇ ਪ੍ਰਤੀ ਸਮਰਪਿਤ ਹੋ ਗਏ। ਤੈਨੂੰ ਤਾਂ ਇਸ ਗੱਲ ਦਾ ਵਿਚਾਰ ਤਕ ਨਹੀਂ ਹੈ ਕਿ ਤੂੰ ਕਿੱਥੋਂ ਆਇਆ ਹੈਂ, ਤੂੰ ਪੈਦਾ ਕਿਉਂ ਹੋਇਆ ਹੈਂ, ਜਾਂ ਤੇਰੋ ਮੌਤ ਕਿਉਂ ਹੋਵੇਗੀ। ਤੂੰ ਸਰਬਸ਼ਕਤੀਮਾਨ ਨੂੰ ਇੱਕ ਅਜਨਬੀ ਵਾਂਗ ਵੇਖਦਾ ਹੈਂ; ਤੂੰ ਉਸ ਦੇ ਮੁੱਢ ਨੂੰ ਨਹੀਂ ਜਾਣਦਾ, ਇਸ ਬਾਰੇ ਤਾਂ ਤੈਨੂੰ ਅੰਦਾਜ਼ਾ ਵੀ ਨਹੀਂ ਹੈ ਕਿ ਉਸ ਨੇ ਤੇਰੇ ਲਈ ਕੀ-ਕੀ ਕੀਤਾ ਹੈ। ਜੋ ਕੁਝ ਉਸ ਕੋਲੋਂ ਆਉਂਦਾ ਹੈ, ਉਹ ਤੇਰੇ ਲਈ ਘਿਰਣਾਯੋਗ ਬਣ ਗਿਆ ਹੈ; ਤੂੰ ਨਾ ਤਾਂ ਉਸ ਨੂੰ ਪਸੰਦ ਕਰਦਾ ਹੈਂ ਅਤੇ ਨਾ ਹੀ ਉਸ ਦੇ ਮੁੱਲ ਨੂੰ ਜਾਣਦਾ ਹੈਂ। ਜਿਸ ਦਿਨ ਤੋਂ ਤੂੰ ਸਰਬਸ਼ਕਤੀਮਾਨ ਦੇ ਪ੍ਰਬੰਧ ਨੂੰ ਪ੍ਰਾਪਤ ਕੀਤਾ, ਉਸੇ ਦਿਨ ਤੋਂ ਤੂੰ ਦੁਸ਼ਟ ਦੇ ਨਾਲ-ਨਾਲ ਚੱਲਦਾ ਆ ਰਿਹਾ ਹੈਂ, ਤੂੰ ਦੁਸ਼ਟ ਦੇ ਨਾਲ ਰਲ ਕੇ ਹਜ਼ਾਰਾਂ ਵਰ੍ਹਿਆਂ ਦੇ ਝੱਖੜ ਅਤੇ ਤੁਫਾਨ ਬਰਦਾਸ਼ਤ ਕੀਤੇ ਹਨ, ਅਤੇ ਤੂੰ ਦੁਸ਼ਟ ਦੇ ਨਾਲ ਰਲ ਕੇ ਉਸ ਪਰਮੇਸ਼ੁਰ ਦੇ ਵਿਰੁੱਧ ਖੜ੍ਹਾ ਹੋ ਗਿਆ ਹੈਂ ਜੋ ਤੇਰੇ ਜੀਵਨ ਦਾ ਸ੍ਰੋਤ ਸੀ। ਤੂੰ ਤੋਬਾ ਬਾਰੇ ਕੁਝ ਵੀ ਨਹੀਂ ਜਾਣਦਾ, ਅਤੇ ਇਸ ਬਾਰੇ ਤਾਂ ਤੈਨੂੰ ਅੰਦਾਜ਼ਾ ਵੀ ਨਹੀਂ ਹੈ ਕਿ ਤੂੰ ਵਿਨਾਸ਼ ਦੇ ਕੰਢੇ ’ਤੇ ਪੁੱਜ ਗਿਆ ਹੈਂ। ਤੂੰ ਭੁੱਲ ਗਿਆ ਹੈਂ ਕਿ ਦੁਸ਼ਟ ਨੇ ਤੈਨੂੰ ਭਰਮਾਇਆ ਅਤੇ ਸਤਾਇਆ ਹੈ; ਤੂੰ ਆਪਣੇ ਮੁੱਢ ਨੂੰ ਭੁੱਲ ਗਿਆ ਹੈਂ। ਇਸ ਤਰ੍ਹਾਂ ਦੁਸ਼ਟ ਤੈਨੂੰ ਅੱਜ ਦੇ ਦਿਨ ਤਕ ਹਰ ਕਦਮ ’ਤੇ ਕਸ਼ਟ ਦਿੰਦਾ ਆ ਰਿਹਾ ਹੈ। ਤੇਰਾ ਹਿਰਦਾ ਅਤੇ ਤੇਰੀ ਆਤਮਾ ਸੁੰਨ ਅਤੇ ਬਰਬਾਦ ਹੋ ਗਏ ਹਨ। ਤੂੰ ਮਨੁੱਖੀ ਸੰਸਾਰ ਦੀਆਂ ਪਰੇਸ਼ਾਨੀਆਂ ਬਾਰੇ ਸ਼ਿਕਾਇਤਾਂ ਕਰਨੀਆਂ ਬੰਦ ਕਰ ਦਿੱਤੀਆਂ ਹਨ; ਹੁਣ ਤਾਂ ਤੂੰ ਇਹ ਵੀ ਨਹੀਂ ਮੰਨਦਾ ਕਿ ਇਹ ਸੰਸਾਰ ਅਧਰਮੀ ਹੈ। ਇਸ ਦੀ ਤਾਂ ਤੂੰ ਜ਼ਰਾ ਵੀ ਪਰਵਾਹ ਨਹੀਂ ਕਰਦਾ ਕਿ ਸਰਬਸ਼ਕਤੀਮਾਨ ਹੋਂਦ ਵਿੱਚ ਹੈ ਵੀ ਜਾਂ ਨਹੀਂ। ਅਜਿਹਾ ਇਸ ਕਰਕੇ ਹੋਇਆ ਹੈ, ਕਿਉਂਕਿ ਤੂੰ ਬਹੁਤ ਸਮਾਂ ਪਹਿਲਾਂ ਹੀ ਦੁਸ਼ਟ ਨੂੰ ਆਪਣਾ ਸੱਚਾ ਪਿਤਾ ਧਾਰ ਲਿਆ ਸੀ ਅਤੇ ਉਸ ਤੋਂ ਜੁਦਾ ਹੋ ਹੀ ਨਹੀਂ ਸਕਦਾ। ਤੇਰੇ ਹਿਰਦੇ ਵਿਚਲਾ ਭੇਤ ਇਹੋ ਹੈ।

ਜਦ ਪਹੁ ਫੁੱਟਦੀ ਹੈ, ਤਾਂ ਪੂਰਬ ਵਿੱਚ ਸਵੇਰ ਦਾ ਤਾਰਾ ਲਿਸ਼ਕਾਂ ਮਾਰਨ ਲੱਗਦਾ ਹੈ। ਇਹ ਤਾਰਾਪਹਿਲਾਂ ਉੱਥੇ ਨਹੀਂ ਸੀ, ਅਤੇ ਇਹ ਸ਼ਾਂਤ, ਝਿਲਮਿਲ ਕਰਦੇ ਅਕਾਸ਼ ਨੂੰ ਪ੍ਰਕਾਸ਼ਮਾਨ ਕਰਕੇ ਮਨੁੱਖਾਂ ਦੇ ਹਿਰਦਿਆਂ ਵਿੱਚ ਬੁਝੀ ਹੋਈ ਰੌਸ਼ਨੀ ਨੂੰ ਮੁੜ ਰੋਸ਼ਨ ਕਰ ਦਿੰਦਾ ਹੈ। ਇਸ ਰੌਸ਼ਨੀ ਦਾ ਧੰਨਵਾਦ ਹੋਵੇ ਕਿ ਮਨੁੱਖਜਾਤੀ ਹੁਣ ਇਕੱਲੀ ਨਹੀਂ ਰਹਿ ਗਈ ਹੈ, ਇਹ ਰੌਸ਼ਨੀ ਤੇਰੇ ਉੱਤੇ ਅਤੇ ਹੋਰਨਾਂ ਉੱਤੇ ਇੱਕ ਸਾਰ ਚਮਕਦੀ ਹੈ। ਤਾਂ ਵੀ ਸਿਰਫ਼ ਤੂੰ ਇਕੱਲਾ ਹੀ ਹਨੇਰੀ ਰਾਤ ਵਿੱਚ ਸੁੱਤਾ ਪਿਆ ਹੈਂ। ਤੂੰ ਨਾ ਤਾਂ ਕੋਈ ਅਵਾਜ਼ ਸੁਣਦਾ ਹੈਂ ਅਤੇ ਨਾ ਹੀ ਕੋਈ ਰੌਸ਼ਨੀ ਵੇਖਦਾ ਹੈਂ; ਤੂੰ ਨਵੇਂ ਅਕਾਸ਼ ਅਤੇ ਧਰਤੀ, ਨਵੇਂ ਯੁੱਗ ਦੀ ਆਮਦ ਤੋਂ ਬੇਖ਼ਬਰ ਹੈਂ, ਕਿਉਂਕਿ ਤੇਰਾ ਪਿਤਾ ਤੈਨੂੰ ਆਖਦਾ ਹੈ, “ਮੇਰੇ ਬੱਚੇ, ਅਜੇ ਨਾ ਜਾਗੀਂ, ਅਜੇ ਤਾਂ ਬਹੁਤ ਸਵਖਤਾ ਵੇਲਾ ਹੈ। ਮੌਸਮ ਠੰਡਾ ਹੈ, ਇਸ ਕਰਕੇ ਬਾਹਰ ਨਾ ਜਾਈਂ, ਮਤੇ ਤਲਵਾਰ ਅਤੇ ਬਰਛੀ ਨਾਲਤੇਰੀਆਂ ਅੱਖਾਂ ਵਿੰਨ੍ਹੀਆਂ ਜਾਣ।” ਤੂੰ ਸਿਰਫ਼ ਆਪਣੇ ਪਿਤਾ ਦੀਆਂ ਹਿਦਾਇਤਾਂ ’ਤੇ ਹੀ ਭਰੋਸਾ ਰੱਖਦਾ ਹੈਂ, ਕਿਉਂਕਿ ਤੂੰ ਮੰਨਦਾ ਹੈਂ ਕਿ ਸਿਰਫ਼ ਤੇਰਾ ਪਿਤਾ ਹੀ ਸਹੀ ਹੈ, ਕਿਉਂਕਿ ਤੇਰਾ ਪਿਤਾ ਉਮਰ ਵਿੱਚ ਤੈਥੋਂ ਵੱਡਾ ਹੈ ਅਤੇ ਤੈਨੂੰ ਬਹੁਤ ਪਿਆਰ ਕਰਦਾ ਹੈ। ਅਜਿਹੀਆਂ ਹਿਦਾਇਤਾਂ ਅਤੇ ਅਜਿਹਾ ਪਿਆਰ ਤੈਨੂੰ ਇਸ ਲੋਕ-ਕਥਾ ਵਿੱਚ ਵਿਸ਼ਵਾਸ ਕਰਨ ਤੋਂ ਰੋਕਦੇ ਹਨ ਕਿ ਸੰਸਾਰ ਵਿੱਚ ਰੌਸ਼ਨੀ ਮੌਜੂਦ ਹੈ; ਉਹ ਤੈਨੂੰ ਇਹ ਪਰਵਾਹ ਕਰਨ ਤੋਂ ਵੀ ਰੋਕਦੇ ਹਨ ਕਿ ਸੰਸਾਰ ਵਿੱਚ ਅਜੇ ਵੀ ਸੱਚਾਈ ਮੌਜੂਦ ਹੈ। ਹੁਣ ਤੂੰ ਸਰਬਸ਼ਕਤੀਮਾਨ ਦੁਆਰਾ ਬਚਾਏ ਜਾਣ ਦੀ ਆਸ ਰੱਖਣ ਦੀ ਹਿੰਮਤ ਨਹੀਂ ਕਰਦਾ। ਤੈਨੂੰ ਆਪਣੇ ਮੌਜੂਦਾ ਹਾਲਾਤ ਤੋਂ ਸੰਤੁਸ਼ਟੀ ਹੈ, ਹੁਣ ਤਾਂ ਤੂੰ ਰੌਸ਼ਨੀ ਦੀ ਆਮਦ ਦੀ ਉਮੀਦ ਵੀ ਨਹੀਂ ਕਰਦਾ, ਹੁਣ ਤਾਂ ਤੂੰ ਸਰਬਸ਼ਕਤੀਮਾਨ ਦੇ ਆਉਣ ਦੀ ਉਡੀਕ ਵੀ ਨਹੀਂ ਕਰਦਾ, ਜਿਵੇਂ ਕਿ ਲੋਕ-ਕਥਾਵਾਂ ਵਿੱਚ ਦੱਸਿਆ ਗਿਆ ਹੈ। ਜਿੱਥੇ ਤਕ ਤੇਰਾ ਸਵਾਲ ਹੈ, ਜੋ ਕੁਝ ਸੁੰਦਰ ਹੈ ਉਸ ਨੂੰ ਮੁੜ ਸੁਰਜੀਤ ਨਹੀਂ ਕੀਤਾ ਜਾ ਸਕਦਾ, ਇਹ ਹੋਂਦ ਵਿੱਚ ਰਹਿ ਹੀ ਨਹੀਂ ਸਕਦਾ। ਤੇਰੀਆਂ ਨਜ਼ਰਾਂ ਵਿੱਚ, ਮਨੁੱਖਜਾਤੀ ਦਾ ਆਉਣ ਵਾਲਾ ਕੱਲ੍ਹ, ਮਨੁੱਖਜਾਤੀ ਦਾ ਭਵਿੱਖ, ਬਸ ਲੁਪਤ ਹੁੰਦਾ ਜਾਂਦਾ ਹੈ, ਮਿਟ ਜਾਂਦਾ ਹੈ। ਤੂੰ ਆਪਣੀ ਪੂਰੀ ਤਾਕਤ ਨਾਲ ਆਪਣੇ ਪਿਤਾ ਦੇ ਕੱਪੜਿਆਂ ਨਾਲ ਚਿੰਬੜਿਆ ਰਹਿੰਦਾ ਹੈਂ, ਖੁਸ਼ੀ-ਖੁਸ਼ੀ ਸਾਰੀਆਂ ਔਖਿਆਈਆਂ ਦਾ ਸਾਹਮਣਾ ਕਰਦਾ ਹੈਂ, ਭੈਭੀਤ ਰਹਿੰਦਾ ਹੈਂ ਕਿ ਕਿਤੇ ਤੂੰ ਆਪਣੀ ਲੰਮੀ ਯਾਤਰਾ ਦੇ ਸਾਥੀ ਅਤੇ ਦਿਸ਼ਾ ਨੂੰ ਗੁਆ ਨਾ ਦੇਵੇਂ। ਵਿਸ਼ਾਲ ਅਤੇ ਧੁੰਧਲੇ ਮਨੁੱਖੀ ਸੰਸਾਰ ਨੇ ਤੁਹਾਡੇ ਵਿੱਚੋਂ ਕਈਆਂ ਨੂੰ ਇਸ ਸੰਸਾਰ ਵਿੱਚ ਭਿੰਨ-ਭਿੰਨ ਭੂਮਿਕਾਵਾਂ ਅਦਾ ਕਰਨ ਲਈ ਬੇਬਾਕ ਅਤੇ ਨਿਡਰ ਬਣਾ ਦਿੱਤਾ ਹੈ। ਇਸ ਨੇ ਅਜਿਹੇ ਕਈ “ਜੋਧੇ” ਤਿਆਰ ਕਰ ਦਿੱਤੇ ਹਨ, ਜਿਨ੍ਹਾਂ ਵਿੱਚ ਮੌਤ ਦਾ ਕੋਈ ਡਰ ਨਹੀਂ ਹੈ। ਇਸ ਤੋਂ ਵੀ ਵਧ ਕੇ, ਇਸ ਨੇ ਅਜਿਹੇ ਅਣਗਿਣਤ ਬੇਸੁਧ ਅਤੇ ਲਾਚਾਰ ਮਨੁੱਖ ਤਿਆਰ ਕੀਤੇ ਹਨ ਜੋ ਆਪਣੀ ਸਰਿਸ਼ਟ ਦੇ ਉਦੇਸ਼ ਤੋਂ ਬਿਲਕੁਲ ਬੇਖ਼ਬਰ ਹਨ। ਸਰਬਸ਼ਕਤੀਮਾਨ ਦੀਆਂ ਅੱਖਾਂ ਬੁਰੀ ਤਰ੍ਹਾਂ ਪੀੜਿਤ ਮਨੁੱਖਜਾਤੀ ਦੇ ਹਰੇਕ ਮੈਂਬਰ ਦੀ ਪੜਤਾਲ ਕਰਦੀਆਂ ਹਨ। ਉਹ ਜੋ ਸੁਣਦਾ ਹੈ ਉਹ ਬਸ ਦੁਖੀਆਂ ਦੀ ਕੁਰਲਾਹਟ ਹੈ, ਉਹ ਜੋ ਵੇਖਦਾ ਹੈ ਉਹ ਬਸ ਪੀੜਤਾਂ ਦੀ ਬੇਸ਼ਰਮੀ ਹੈ, ਅਤੇ ਉਹ ਜੋ ਮਹਿਸੂਸ ਕਰਦਾ ਹੈ ਉਹ ਬਸ ਉਸ ਮਨੁੱਖਜਾਤੀ ਦੀ ਲਾਚਾਰੀ ਅਤੇ ਭੈਅ ਹੈ, ਜੋ ਮੁਕਤੀ ਦੀ ਕਿਰਪਾ ਨੂੰ ਖੁੰਝਾ ਬੈਠੀ ਹੈ। ਮਨੁੱਖਜਾਤੀ ਉਸ ਦੀ ਦੇਖਭਾਲ ਨੂੰ ਠੁਕਰਾ ਕੇ ਆਪਣੇ ਹੀ ਰਾਹ ’ਤੇ ਤੁਰਨ ਦਾ ਫੈਸਲਾ ਕਰਦੀ ਹੈ, ਅਤੇ ਉਸ ਦੀਆਂ ਅੱਖਾਂ ਦੀ ਪੜਤਾਲ ਤੋਂ ਬਚਣ ਦੀ ਕੋਸ਼ਿਸ਼ ਕਰਦਿਆਂ ਵੈਰੀ ਦੇ ਨਾਲ ਰਲ ਕੇ ਡੂੰਘੇ ਸਮੁੰਦਰ ਦੀ ਕੁੜੱਤਣ ਦਾ ਆਖਰੀ ਬੂੰਦ ਤਕ ਮਜ਼ਾ ਲੈਣ ਦੀ ਚੋਣ ਕਰਦੀ ਹੈ। ਮਨੁੱਖਜਾਤੀ ਹੁਣ ਸਰਬਸ਼ਕਤੀਮਾਨ ਦੇ ਵਿਰਲਾਪ ਨੂੰ ਸੁਣਦੀ ਤਕ ਨਹੀਂ; ਨਾ ਹੀ ਸਰਬਸ਼ਕਤੀਮਾਨ ਦੇ ਹੱਥ ਹੁਣ ਇਸ ਦੁਖੀ ਮਨੁੱਖਜਾਤੀ ਨੂੰ ਪਲੋਸਣਾ ਚਾਹੁੰਦੇ ਹਨ। ਉਹ ਬਾਰ-ਬਾਰ ਇਸ ਨੂੰਹਾਸਲ ਕਰਦਾ ਹੈ ਅਤੇ ਬਾਰ-ਬਾਰ ਇਸ ਨੂੰ ਫਿਰ ਗੁਆ ਦਿੰਦਾ ਹੈ, ਅਤੇ ਇਸ ਤਰ੍ਹਾਂ ਉਹ ਇਸ ਕੰਮ ਨੂੰ ਦੁਹਰਾਉਂਦਾ ਰਹਿੰਦਾ ਹੈ। ਉਸ ਘੜੀ ਤੋਂ ਉਹ ਥੱਕਣਾ ਸ਼ੁਰੂ ਹੋ ਜਾਂਦਾ ਹੈ ਅਤੇ ਉਕਤਾ ਜਾਂਦਾ ਹੈ, ਅਤੇ ਇਸ ਕਰਕੇ ਉਹ ਆਪਣੇ ਹੱਥ ਦੇ ਕੰਮ ਨੂੰ ਰੋਕ ਦਿੰਦਾ ਹੈ ਅਤੇ ਮਨੁੱਖਜਾਤੀ ਦੇ ਵਿਚਕਾਰ ਵਿਚਰਨਾ ਬੰਦ ਕਰ ਦਿੰਦਾ ਹੈ...। ਮਨੁੱਖਜਾਤੀ ਇਨ੍ਹਾਂ ਬਦਲਾਵਾਂ ਤੋਂ ਪੂਰੀ ਤਰ੍ਹਾਂ ਬੇਖ਼ਬਰ ਹੈ, ਸਰਬਸ਼ਕਤੀਮਾਨ ਦੇ ਆਉਣ ਅਤੇ ਜਾਣ, ਉਦਾਸੀ ਅਤੇ ਦਿਲਗੀਰੀ ਤੋਂ ਬੇਖ਼ਬਰ ਹੈ।

ਇਸ ਸੰਸਾਰ ਵਿੱਚ ਸਭ ਕੁਝ ਸਰਬਸ਼ਕਤੀਮਾਨ ਦਿਆਂ ਵਿਚਾਰਾਂ ਅਨੁਸਾਰ ਅਤੇ ਉਸ ਦੀਆਂ ਅੱਖਾਂ ਹੇਠ ਤੇਜ਼ੀ ਨਾਲ ਬਦਲਦਾ ਜਾਂਦਾ ਹੈ। ਜਿਨ੍ਹਾਂ ਗੱਲਾਂ ਬਾਰੇ ਮਨੁੱਖਜਾਤੀ ਨੇ ਸੋਚਿਆ ਤਕ ਨਹੀਂ ਹੁੰਦਾ, ਉਹ ਅਚਾਣਕ ਆਣ ਪੁੱਜਦੀਆਂ ਹਨ, ਜਦਕਿ ਜਿਹੜੀਆਂ ਵਸਤਾਂ ਮਨੁੱਖਜਾਤੀ ਕੋਲ ਲੰਮੇ ਸਮੇਂ ਤੋਂ ਸਨ, ਉਹ ਅਣਪਛਾਤਿਆਂ ਹੀ ਚਲੀਆਂ ਜਾਂਦੀਆਂ ਹਨ। ਸਰਬਸ਼ਕਤੀਮਾਨ ਦੇ ਟਿਕਾਣੇ ਦੀ ਥਾਹ ਕੋਈ ਨਹੀਂ ਲਾ ਸਕਦਾ, ਤਾਂ ਫਿਰ ਸਰਬਸ਼ਕਤੀਮਾਨ ਦੀ ਜੀਵਨ-ਸ਼ਕਤੀ ਦੀ ਸਰਬਉੱਚਤਾ ਅਤੇ ਮਹਾਨਤਾ ਨੂੰ ਤਾਂ ਕੋਈ ਸ਼ਾਇਦ ਹੀ ਮਹਿਸੂਸ ਕਰ ਸਕਦਾ ਹੋਵੇ। ਉਹ ਸਰਬਉੱਚ ਇਸ ਤਰ੍ਹਾਂ ਹੈ ਕਿ ਉਹ ਸਭ ਕੁਝ ਸਮਝ ਸਕਦਾ ਹੈ ਜੋ ਮਨੁੱਖ ਨਹੀਂ ਸਮਝ ਸਕਦੇ। ਉਹ ਮਹਾਨ ਇਸ ਤਰ੍ਹਾਂ ਹੈ ਕਿ ਭਾਵੇਂ ਮਨੁੱਖਜਾਤੀ ਨੇ ਉਸ ਨੂੰ ਭੁਲਾ ਦਿੱਤਾ ਹੈ, ਤਾਂ ਵੀ ਉਹ ਮਨੁੱਖਜਾਤੀ ਨੂੰ ਬਚਾਉਂਦਾ ਹੈ। ਉਹ ਜੀਵਨ ਅਤੇ ਮੌਤ ਦੇ ਅਰਥ ਨੂੰ ਜਾਣਦਾ ਹੈ ਅਤੇ ਉਸ ਤੋਂ ਵੀ ਵਧ ਕੇ, ਉਹ ਜਾਣਦਾ ਹੈ ਕਿ ਉਸ ਦੁਆਰਾ ਸਿਰਜੀ ਗਈ ਮਨੁੱਖਜਾਤੀ ਦਾ ਸੰਚਾਲਨ ਕਰਨ ਲਈ ਕਿਹੜੇ ਨਿਯਮ ਢੁਕਵੇਂ ਹਨ। ਉਹ ਮਨੁੱਖੀ ਹੋਂਦ ਦੀ ਨੀਂਹ ਹੈ, ਅਤੇ ਉਹ ਮੁਕਤੀਦਾਤਾ ਹੈ, ਜਿਹੜਾ ਮਨੁੱਖਜਾਤੀ ਦਾ ਪੁਨਰਉੱਥਾਨ ਕਰਦਾ ਹੈ। ਆਪਣੇ ਕੰਮ ਦੀ ਖਾਤਰ ਅਤੇ ਆਪਣੀ ਯੋਜਨਾ ਦੀ ਖਾਤਰ ਉਹ ਖੁਸ਼ ਦਿਲਾਂ ਨੂੰ ਗਮਗੀਨੀਆਂ ਨਾਲ ਲੱਦ ਦਿੰਦਾ ਹੈ ਅਤੇ ਗਮਗੀਨ ਦਿਲਾਂ ਨੂੰ ਖੁਸ਼ੀਆਂ ਨਾਲ ਨਿਹਾਲ ਕਰਦਾ ਹੈ।

ਸਰਬਸ਼ਕਤੀਮਾਨ ਵੱਲੋਂ ਪ੍ਰਬੰਧ ਕੀਤੇ ਗਏ ਜੀਵਨ ਤੋਂ ਭਟਕੀ ਹੋਈ ਮਨੁੱਖਜਾਤੀ ਆਪਣੇ ਵਜੂਦ ਦੇ ਉਦੇਸ਼ ਤੋਂ ਅਣਜਾਣ ਹੈ, ਪਰ ਫਿਰ ਵੀ ਮੌਤ ਤੋਂ ਡਰਦੀ ਹੈ। ਉਹ ਬੇਸਹਾਰਾ ਜਾਂ ਮਜਬੂਰ ਹਨ, ਪਰ ਫਿਰ ਵੀ ਆਪਣੀਆਂ ਅੱਖਾਂ ਬੰਦ ਕਰਨ ਤੋਂ ਝਿਜਕਦੇ ਹਨ, ਅਤੇ ਆਪਣੀਆਂ ਆਤਮਾਵਾਂ ਬਾਰੇ ਸੋਝੀ ਤੋਂ ਬਗੈਰ ਮਾਸ ਦੇ ਬੋਰਿਆਂ ਵਾਂਗ ਇਸ ਸੰਸਾਰ ਵਿੱਚ ਆਪਣੇ ਨਿਪੱਤ ਵਜੂਦ ਨੂੰ ਆਪਣੇ ਢੀਠਪੁਣੇ ਵਿੱਚ ਗੁਜ਼ਾਰ ਰਹੇ ਹਨ। ਤੂੰ ਉਸੇ ਤਰ੍ਹਾਂ ਆਸ ਤੋਂ ਬਗੈਰ ਜੀਵਨ ਜੀ ਰਿਹਾ ਹੈਂ, ਜਿਵੇਂ ਦੂਜੇ ਲੋਕ ਟੀਚੇ ਤੋਂ ਬਗੈਰ ਜੀ ਰਹੇ ਹਨ। ਸਿਰਫ਼ ਲੋਕ-ਕਥਾਵਾਂ ਵਿਚਲਾ ਪਵਿੱਤਰ ਪੁਰਖ ਹੀ ਲੋਕਾਂ ਨੂੰ ਬਚਾਵੇਗਾ, ਜਿਹੜੇ ਆਪਣਿਆਂ ਦੁੱਖਾਂ ਵਿਚਕਾਰ ਧਾਹਾਂ ਮਾਰ ਰਹੇ ਹਨ ਅਤੇ ਉਸ ਦੀ ਆਮਦ ਦੀ ਤਾਂਘ ਲਾਈ ਬੈਠੇ ਹਨ। ਅਜੇ ਤਕ, ਇਹ ਮਾਨਤਾ ਉਨ੍ਹਾਂ ਵਿੱਚ ਅਸਲ ਰੂਪ ਨਹੀਂ ਲੈ ਸਕੀ ਹੈ, ਜਿਨ੍ਹਾਂ ਵਿੱਚ ਚੇਤਨਾ ਦੀ ਘਾਟ ਹੈ। ਤਾਂ ਵੀ, ਲੋਕ ਇਸ ਦੇ ਲਈ ਹੀ ਤਰਸਦੇ ਹਨ। ਸਰਬਸ਼ਕਤੀਮਾਨ ਇਨ੍ਹਾਂ ਅੱਤ ਦੁਖੀ ਲੋਕਾਂ ਉੱਤੇ ਦਇਆ ਕਰਦਾ ਹੈ; ਅਤੇ ਨਾਲ ਹੀ, ਇਨ੍ਹਾਂ ਲੋਕਾਂ ਤੋਂ ਅੱਕ ਵੀ ਚੁੱਕਾ ਹੈ ਜਿਨ੍ਹਾਂ ਵਿੱਚ ਚੇਤਨਾ ਦੀ ਘਾਟ ਹੈ, ਕਿਉਂਕਿ ਮਨੁੱਖਜਾਤੀ ਤੋਂ ਉੱਤਰ ਪ੍ਰਾਪਤ ਕਰਨ ਲਈ ਉਸ ਨੂੰ ਬਹੁਤ ਲੰਮੀ ਉਡੀਕ ਕਰਨੀ ਪਈ ਹੈ। ਉਹ ਭਾਲਣਾ ਚਾਹੁੰਦਾ ਹੈ, ਤੇਰੇ ਹਿਰਦੇ ਅਤੇ ਤੇਰੀ ਆਤਮਾ ਨੂੰ ਭਾਲਣਾ ਚਾਹੁੰਦਾ ਹੈ, ਤੇਰੇ ਕੋਲ ਭੋਜਨ ਅਤੇ ਜਲ ਲਿਆਉਣਾ ਚਾਹੁੰਦਾ ਹੈ ਅਤੇ ਤੈਨੂੰ ਜਗਾਉਣਾ ਚਾਹੁੰਦਾ ਹੈ, ਤਾਂ ਜੋ ਤੂੰ ਅੱਗੇ ਨੂੰ ਭੁੱਖਾਂ ਅਤੇ ਪਿਆਸਾ ਨਾ ਰਹੇਂ। ਜਦ ਤੂੰ ਥੱਕ ਜਾਂਦਾ ਹੈਂ ਅਤੇ ਇਸ ਸੰਸਾਰ ਦੇ ਨਿਰਾਸ਼ਾਜਨਕ ਵਿਨਾਸ਼ ਦੇ ਖੜਾਕ ਨੂੰ ਮਹਿਸੂਸ ਕਰਨਾ ਅਰੰਭ ਕਰਦਾ ਹੈਂ, ਤਾਂ ਨਿਰਾਸ਼ ਨਾ ਹੋ ਜਾਵੀਂ ਅਤੇ ਨਾ ਰੋਵੀਂ। ਸਰਬਸ਼ਕਤੀਮਾਨ ਪਰਮੇਸ਼ੁਰ, ਤੇਰਾ ਰਾਖਾ, ਕਿਸੇ ਵੀ ਵੇਲੇ ਤੇਰਾ ਗਲਵਕੜੀ ਨਾਲ ਸੁਆਗਤ ਕਰਨ ਲਈ ਤਿਆਰ ਰਹੇਗਾ। ਉਹ ਤੇਰੇ ਨਾਲ ਰਹਿੰਦਿਆਂ ਤੇਰੀ ਰਾਖੀ ਕਰ ਰਿਹਾ ਹੈ ਅਤੇ ਤੇਰੇ ਵਾਪਸ ਮੁੜਨ ਦੀ ਉਡੀਕ ਕਰ ਰਿਹਾ ਹੈ। ਉਹ ਉਸ ਦਿਨ ਦੀ ਉਡੀਕ ਵਿੱਚ ਹੈ, ਜਦ ਅਚਾਣਕ ਤੇਰੀ ਯਾਦਾਸ਼ਤ ਮੁੜ ਆਵੇਗੀ: ਜਦ ਤੂੰ ਸਿਆਣ ਜਾਵੇਂਗਾ ਕਿ ਤੂੰ ਪਰਮੇਸ਼ੁਰ ਕੋਲੋਂ ਆਇਆ ਹੈਂ, ਕਿ ਕਿਸੇ ਅਣਪਛਾਤੇ ਸਮੇਂ ਤੂੰ ਆਪਣੀ ਦਿਸ਼ਾ ਤੋਂ ਭਟਕ ਗਿਆ ਸੀ, ਕਿਸੇ ਅਣਪਛਾਤੇ ਸਮੇਂ ਤੂੰ ਰਾਹ ਵਿੱਚ ਆਪਣੀ ਚੇਤਨਾ ਗੁਆ ਬੈਠਾ ਸੀ, ਅਤੇ ਕਿਸੇ ਅਣਪਛਾਤੇ ਸਮੇਂ ਤੂੰ ਕਿਸੇ ਨੂੰ ਆਪਣਾ “ਪਿਤਾ” ਬਣਾ ਲਿਆ ਸੀ; ਇਸ ਤੋਂ ਇਲਾਵਾ, ਜਦ ਤੂੰ ਸਿਆਣ ਜਾਂਦਾ ਹੈਂ ਕਿ ਸਰਬਸ਼ਕਤੀਮਾਨ ਹਰ ਵੇਲੇ ਤੇਰੀ ਰਾਖੀ ਕਰਦਾ ਆਇਆ ਹੈ ਅਤੇ ਬਹੁਤ ਲੰਮੇ ਸਮੇਂ ਤੋਂ ਤੇਰੇ ਵਾਪਸ ਮੁੜਨ ਦੀ ਉਡੀਕ ਕਰਦਾ ਆਇਆ ਹੈ। ਉਹ ਬੜੀ ਤੀਬਰ ਤਾਂਘ ਨਾਲ ਵੇਖਦਾ ਆਇਆ ਹੈ, ਉੱਤਰ ਦੀ ਉਡੀਕ ਕਰਦਾ ਆ ਰਿਹਾ ਹੈ, ਪਰ ਉਸ ਨੂੰ ਕੋਈ ਉੱਤਰ ਨਹੀਂ ਮਿਲਿਆ ਹੈ। ਉਸ ਦੀ ਇਹ ਉਡੀਕ ਅਨਮੋਲ ਹੈ, ਅਤੇ ਇਹ ਉਡੀਕ ਮਨੁੱਖ ਦੇ ਹਿਰਦੇ ਅਤੇ ਮਨੁੱਖ ਦੀ ਆਤਮਾ ਲਈ ਹੈ। ਸ਼ਾਇਦ ਉਸ ਦੀ ਇਹ ਉਡੀਕ ਅੰਤਹੀਣ ਹੋਵੇ ਅਤੇ ਸ਼ਾਇਦ ਇਸ ਦਾ ਅੰਤ ਆ ਚੁੱਕਾ ਹੈ। ਪਰ ਤੈਨੂੰ ਸਹੀ-ਸਹੀ ਪਤਾ ਹੋਣਾ ਚਾਹੀਦਾ ਹੈ ਕਿ ਇਸ ਵੇਲੇ ਤੇਰਾ ਹਿਰਦਾ ਅਤੇ ਤੇਰੀ ਆਤਮਾ ਕਿੱਥੇ ਹਨ।

28 ਮਈ, 2003


ਪਰਮੇਸ਼ੁਰ ਦੇ ਪਰਗਟ ਹੋਣ ਨਾਲ ਇੱਕ ਨਵੇਂ ਯੁੱਗ ਦਾ ਅਰੰਭ ਹੋਇਆ ਹੈ

ਪਰਮੇਸ਼ੁਰ ਦੇ ਪ੍ਰਬੰਧ ਦੀ ਛੇ ਹਜ਼ਾਰ ਸਾਲ ਦੀ ਯੋਜਨਾ ਖ਼ਤਮ ਹੋਣ ਜਾ ਰਹੀ ਹੈ, ਅਤੇ ਰਾਜ ਦਾ ਦਰਵਾਜ਼ਾ ਉਨ੍ਹਾਂ ਸਭਨਾਂ ਦੇ ਲਈ ਪਹਿਲਾਂ ਹੀ ਖੁੱਲ੍ਹ ਚੁੱਕਿਆ ਹੈ ਜਿਹੜੇ ਉਸ ਦੇ ਪਰਗਟ ਹੋਣ ਦੇ ਖੋਜੀ ਹਨ। ਪਿਆਰੇ ਭਾਈਓ ਅਤੇ ਭੈਣੋ, ਤੁਸੀਂ ਕਿਸ ਗੱਲ ਦੀ ਉਡੀਕ ਕਰ ਰਹੇ ਹੋ? ਉਹ ਕੀ ਹੈ ਜੋ ਤੁਸੀਂ ਲੱਭ ਰਹੇ ਹੋ? ਕੀ ਤੁਸੀਂ ਪਰਮੇਸ਼ੁਰ ਦੇ ਪਰਗਟ ਹੋਣ ਦੀ ਉਡੀਕ ਕਰ ਰਹੇ ਹੋ? ਕੀ ਤੁਸੀਂ ਉਸ ਦੀਆਂ ਪੈੜਾਂ ਲੱਭ ਰਹੇ ਹੋ? ਪਰਮੇਸ਼ੁਰ ਦੇ ਪਰਗਟ ਹੋਣ ਲਈ ਕੋਈ ਕਿੰਨਾ ਉਤਸੁਕ ਹੁੰਦਾ ਹੈ! ਅਤੇ ਪਰਮੇਸ਼ੁਰ ਦੀਆਂ ਪੈੜਾਂ ਨੂੰ ਲੱਭਣਾ ਕਿੰਨਾ ਔਖਾ ਹੈ! ਅੱਜ ਵਰਗੇ ਯੁੱਗ ਵਿੱਚ, ਅੱਜ ਵਰਗੇ ਸੰਸਾਰ ਵਿੱਚ, ਸਾਨੂੰ ਕੀ ਕਰਨ ਦੀ ਲੋੜ ਹੈ ਕਿ ਅਸੀਂ ਉਸ ਦਿਨ ਦੇ ਗਵਾਹ ਬਣ ਸਕੀਏ ਜਦੋਂ ਪਰਮੇਸ਼ੁਰ ਪਰਗਟ ਹੋਵੇਗਾ? ਸਾਨੂੰ ਪਰਮੇਸ਼ੁਰ ਦੇ ਕਦਮ ਨਾਲ ਕਦਮ ਮਿਲਾ ਕੇ ਚੱਲਣ ਲਈ ਕੀ ਕਰਨ ਦੀ ਲੋੜ ਹੈ? ਇਸ ਤਰ੍ਹਾਂ ਦੇ ਸਵਾਲਾਂ ਦਾ ਸਾਹਮਣਾ ਉਹ ਸਾਰੇ ਲੋਕ ਕਰਦੇ ਹਨ ਜਿਹੜੇ ਪਰਮੇਸ਼ੁਰ ਦੇ ਪਰਗਟ ਹੋਣ ਦੀ ਉਡੀਕ ਕਰ ਰਹੇ ਹਨ। ਤੁਸੀਂ ਸਾਰਿਆਂ ਨੇ ਬਹੁਤ ਵਾਰ ਇਨ੍ਹਾਂ ਸਵਾਲਾਂ ’ਤੇ ਵਿਚਾਰ ਕੀਤਾ ਹੈ-ਪਰ ਨਤੀਜਾ ਕੀ ਨਿੱਕਲਿਆ? ਪਰਮੇਸ਼ੁਰ ਕਿੱਥੇ ਪਰਗਟ ਹੁੰਦਾ ਹੈ? ਪਰਮੇਸ਼ੁਰ ਦੀਆਂ ਪੈੜਾਂ ਕਿੱਥੇ ਹਨ? ਕੀ ਤੁਹਾਨੂੰ ਉੱਤਰ ਮਿਲ ਗਿਆ ਹੈ? ਬਹੁਤ ਸਾਰੇ ਲੋਕਾਂ ਦਾ ਉੱਤਰ ਇਹ ਹੋਵੇਗਾ: “ਪਰਮੇਸ਼ੁਰ ਉਨ੍ਹਾਂ ਸਭਨਾਂ ਦੇ ਵਿਚਕਾਰ ਪਰਗਟ ਹੁੰਦਾ ਹੈ ਜਿਹੜੇ ਉਸ ਦੇ ਪਿੱਛੇ ਚੱਲਦੇ ਹਨ ਅਤੇ ਉਸ ਦੀਆਂ ਪੈੜਾਂ ਸਾਡੇ ਵਿਚਕਾਰ ਹਨ; ਬਸ ਇੰਨੀ ਜਿਹੀ ਗੱਲ ਹੈ!” ਰਟਿਆ-ਰਟਾਇਆ ਉੱਤਰ ਤਾਂ ਕੋਈ ਵੀ ਦੇ ਸਕਦਾ ਹੈ, ਪਰ ਕੀ ਤੁਸੀਂ ਜਾਣਦੇ ਹੋ ਕਿ ਪਰਮੇਸ਼ੁਰ ਦੇ ਪਰਗਟ ਹੋਣ ਦਾ ਜਾਂ ਉਸ ਦੀਆਂ ਪੈੜਾਂ ਦਾ ਕੀ ਅਰਥ ਹੈ? ਪਰਮੇਸ਼ੁਰ ਦੇ ਪਰਗਟ ਹੋਣ ਦਾ ਅਰਥ ਹੈ ਉਸ ਵੱਲੋਂ ਧਰਤੀ ਉੱਤੇ ਆਪਣਾ ਕੰਮ ਕਰਨ ਲਈ ਆਪ ਮਨੁੱਖੀ ਰੂਪ ਵਿੱਚ ਆਉਣਾ। ਉਹ ਆਪਣੀ ਖੁਦ ਦੀ ਪਛਾਣ ਅਤੇ ਸੁਭਾਅ ਨਾਲ ਅਤੇ ਅਜਿਹੇ ਢੰਗ ਨਾਲ ਜੋ ਉਸ ਦੇ ਲਈ ਸੁਭਾਵਕ ਹੈ, ਮਨੁੱਖਜਾਤੀ ਦੇ ਵਿਚਕਾਰ ਉੱਤਰਦਾ ਹੈ ਤਾਂਕਿ ਇੱਕ ਯੁੱਗ ਦਾ ਅਰੰਭ ਅਤੇ ਇੱਕ ਯੁੱਗ ਦਾ ਅੰਤ ਕਰਨ ਦੇ ਆਪਣੇ ਕੰਮ ਨੂੰ ਕਰੇ। ਇਸ ਤਰ੍ਹਾਂ ਨਾਲ ਪਰਗਟ ਹੋਣਾ ਕਿਸੇ ਤਰ੍ਹਾਂ ਦੀ ਕੋਈ ਰਸਮ ਨਹੀਂ ਹੈ। ਇਹ ਕੋਈ ਚਿੰਨ੍ਹ, ਤਸਵੀਰ, ਚਮਤਕਾਰ ਜਾਂ ਕਿਸੇ ਤਰ੍ਹਾਂ ਦਾ ਬਹੁਤ ਵੱਡਾ ਦਰਸ਼ਣ ਨਹੀਂ ਹੈ, ਅਤੇ ਖਾਸ ਕਰਕੇ ਇਹ ਕਿਸੇ ਤਰ੍ਹਾਂ ਦੀ ਕੋਈ ਧਾਰਮਿਕ ਤਾਂ ਬਿਲਕੁਲ ਨਹੀਂ ਹੈ। ਇਹ ਇੱਕ ਬਿਲਕੁਲ ਸੱਚਾ ਅਤੇ ਅਸਲੀ ਤੱਥ ਹੈ ਜਿਸ ਨੂੰ ਕੋਈ ਵੀ ਛੂਹ ਅਤੇ ਵੇਖ ਸਕਦਾ ਹੈ। ਇਸ ਤਰ੍ਹਾਂ ਦਾ ਪਰਗਟ ਹੋਣਾ ਐਵੇਂ ਰੀਤ ਪੂਰੀ ਕਰਨ ਲਈ ਨਹੀਂ ਹੈ, ਜਾਂ ਥੋੜ੍ਹੇ ਸਮੇਂ ਦੇ ਕਿਸੇ ਕਾਰਜ ਲਈ ਨਹੀਂ ਹੈ; ਇਸ ਦੇ ਉਲਟ ਇਹ ਉਸ ਦੀ ਪ੍ਰਬੰਧਨ ਦੀ ਯੋਜਨਾ ਦੇ ਕੰਮ ਦਾ ਇੱਕ ਪੜਾਅ ਹੈ। ਪਰਮੇਸ਼ੁਰ ਦੇ ਪਰਗਟ ਹੋਣ ਦਾ ਹਮੇਸ਼ਾ ਕੋਈ ਅਰਥ ਹੁੰਦਾ ਹੈ ਅਤੇ ਇਸ ਦਾ ਹਮੇਸ਼ਾ ਉਸ ਦੀ ਪ੍ਰਬੰਧਨ ਦੀ ਯੋਜਨਾ ਨਾਲ ਕੋਈ ਨਾ ਕੋਈ ਸੰਬੰਧ ਹੁੰਦਾ ਹੈ। ਇੱਥੇ ਜਿਸ ਨੂੰ “ਪਰਗਟ ਹੋਣਾ” ਕਿਹਾ ਗਿਆ ਹੈ ਉਹ ਉਸ ਤਰ੍ਹਾਂ ਦੇ “ਪਰਗਟ ਹੋਣ” ਤੋਂ ਬਿਲਕੁਲ ਅਲੱਗ ਹੈ ਜਿਸ ਵਿੱਚ ਪਰਮੇਸ਼ੁਰ ਮਨੁੱਖ ਦੀ ਅਗਵਾਈ ਕਰਦਾ ਹੈ, ਉਸ ਨੂੰ ਚਲਾਉਂਦਾ ਹੈ ਅਤੇ ਉਸ ਦੇ ਅੰਦਰ ਦੀਆਂ ਅੱਖਾਂ ਨੂੰ ਖੋਲ੍ਹਦਾ ਹੈ। ਪਰਮੇਸ਼ੁਰ ਹਰ ਵਾਰ, ਜਦੋਂ ਵੀ ਆਪਣੇ ਆਪ ਨੂੰ ਪਰਗਟ ਕਰਦਾ ਹੈ, ਉਹ ਆਪਣੇ ਮਹਾਨ ਕੰਮ ਦੇ ਇੱਕ ਪੜਾਅ ਨੂੰ ਪੂਰਾ ਕਰਦਾ ਹੈ। ਇਹ ਕੰਮ ਕਿਸੇ ਵੀ ਦੂਸਰੇ ਯੁੱਗ ਦੇ ਕੰਮ ਨਾਲੋਂ ਵੱਖਰਾ ਹੈ। ਇਹ ਮਨੁੱਖ ਦੀ ਕਲਪਨਾ ਤੋਂ ਬਾਹਰ ਹੈ, ਅਤੇ ਮਨੁੱਖ ਨੇ ਪਹਿਲਾਂ ਕਦੇ ਇਸ ਦਾ ਅਨੁਭਵ ਨਹੀਂ ਕੀਤਾ ਹੈ। ਇਹ ਉਹ ਕੰਮ ਹੈ ਜਿਹੜਾ ਇੱਕ ਨਵੇਂ ਯੁੱਗ ਨੂੰ ਅਰੰਭ ਕਰਦਾ ਹੈ ਅਤੇ ਪੁਰਾਣੇ ਯੁੱਗ ਨੂੰ ਖ਼ਤਮ ਕਰਦਾ ਹੈ, ਤੇ ਇਹ ਮਨੁੱਖਜਾਤੀ ਦੀ ਮੁਕਤੀ ਦੇ ਕੰਮ ਦਾ ਇੱਕ ਨਵਾਂ ਅਤੇ ਬਿਹਤਰ ਰੂਪ ਹੈ; ਇਸ ਤੋਂ ਇਲਾਵਾ, ਇਹ ਉਹ ਕੰਮ ਹੈ ਜਿਹੜਾ ਮਨੁੱਖਜਾਤੀ ਨੂੰ ਇੱਕ ਨਵੇਂ ਯੁੱਗ ਵਿੱਚ ਲੈ ਕੇ ਆਉਂਦਾ ਹੈ। ਪਰਮੇਸ਼ੁਰ ਦਾ ਪਰਗਟ ਹੋਣਾ ਇਸੇ ਨੂੰ ਦਰਸਾਉਂਦਾ ਹੈ।

ਜਦੋਂ ਇੱਕ ਵਾਰ ਤੁਸੀਂ ਸਮਝ ਜਾਂਦੇ ਹੋ ਕਿ ਪਰਮੇਸ਼ੁਰ ਦੇ ਪਰਗਟ ਹੋਣ ਦਾ ਕੀ ਅਰਥ ਹੈ, ਤਾਂ ਤੁਹਾਨੂੰ ਪਰਮੇਸ਼ੁਰ ਦੀਆਂ ਪੈੜਾਂ ਨੂੰ ਕਿਵੇਂ ਖੋਜਣਾ ਚਾਹੀਦਾ ਹੈ? ਇਸ ਸਵਾਲ ਨੂੰ ਸਮਝਾਉਣਾ ਔਖਾ ਨਹੀਂ ਹੈ: ਪਰਮੇਸ਼ੁਰ ਜਿੱਥੇ ਵੀ ਪਰਗਟ ਹੁੰਦਾ ਹੈ, ਤੁਹਾਨੂੰ ਉੱਥੇ ਉਸ ਦੇ ਕਦਮਾਂ ਦੇ ਨਿਸ਼ਾਨ ਮਿਲਣਗੇ। ਇਸ ਤਰ੍ਹਾਂ ਦੀ ਵਿਆਖਿਆ ਸਿੱਧੀ ਅਤੇ ਸਰਲ ਜਾਪਦੀ ਹੈ ਪਰ ਇਸ ਨੂੰ ਵਿਹਾਰ ਵਿੱਚ ਲਿਆਉਣਾ ਓਨਾ ਅਸਾਨ ਨਹੀਂ ਹੈ, ਕਿਉਂਕਿ ਬਹੁਤੇ ਲੋਕਾਂ ਲਈ ਇਹ ਜਾਣਨਾ ਕਿ ਪਰਮੇਸ਼ੁਰ ਕਿੱਥੇ ਪਰਗਟ ਹੋਣਾ ਚਾਹੁੰਦਾ ਹੈ ਜਾਂ ਉਸ ਨੂੰ ਕਿੱਥੇ ਪਰਗਟ ਹੋਣਾ ਚਾਹੀਦਾ ਹੈ ਤਾਂ ਬੜੀ ਦੂਰ ਦੀ ਗੱਲ ਹੈ, ਉਹ ਇਹੀ ਨਹੀਂ ਜਾਣਦੇ ਕਿ ਪਰਮੇਸ਼ੁਰ ਕਿੱਥੇ ਪਰਗਟ ਹੁੰਦਾ ਹੈ। ਕੁਝ ਲੋਕ ਇਹ ਵਿਸ਼ਵਾਸ ਕਰਦੇ ਹਨ ਕਿ ਜਿੱਥੇ ਵੀ ਪਵਿੱਤਰ ਆਤਮਾ ਕੰਮ ਕਰ ਰਿਹਾ ਹੁੰਦਾ ਹੈ ਉੱਥੇ ਪਰਮੇਸ਼ੁਰ ਪਰਗਟ ਹੁੰਦਾ ਹੈ। ਜਾਂ ਫਿਰ ਉਹ ਇਹ ਵਿਸ਼ਵਾਸ ਕਰਦੇ ਹਨ ਕਿ ਜਿੱਥੇ ਵੀ ਆਤਮਿਕ ਹਸਤੀਆਂ ਹੁੰਦੀਆਂ ਹਨ, ਪਰਮੇਸ਼ੁਰ ਉੱਥੇ ਪਰਗਟ ਹੁੰਦਾ ਹੈ। ਜਾਂ ਫਿਰ ਉਹ ਇਹ ਮੰਨਦੇ ਹਨ ਕਿ ਜਿੱਥੇ ਕਿਤੇ ਉੱਚੇ ਰੁਤਬੇ ਵਾਲੇ ਲੋਕ ਹੁੰਦੇ ਹਨ, ਪਰਮੇਸ਼ੁਰ ਉੱਥੇ ਪਰਗਟ ਹੁੰਦਾ ਹੈ। ਇੱਕ ਪਲ ਲਈ, ਅਸੀਂ ਇਸ ਗੱਲ ਨੂੰ ਪਰੇ ਕਰ ਦਿੰਦੇ ਹਾਂ ਕਿ ਇਸ ਤਰ੍ਹਾਂ ਦੀਆਂ ਮਾਨਤਾਵਾਂ ਠੀਕ ਹਨ ਜਾਂ ਗਲਤ। ਇਸ ਤਰ੍ਹਾਂ ਦੇ ਸਵਾਲ ਦੀ ਵਿਆਖਿਆ ਲਈ, ਸਭ ਤੋਂ ਪਹਿਲਾਂ ਸਾਡੇ ਕੋਲ ਇੱਕ ਸਪਸ਼ਟ ਟੀਚਾ ਹੋਣਾ ਚਾਹੀਦਾ ਹੈ: ਅਸੀਂ ਪਰਮੇਸ਼ੁਰ ਦੀਆਂ ਪੈੜਾਂ ਖੋਜ ਰਹੇ ਹਾਂ। ਅਸੀਂ ਆਤਮਿਕ ਹਸਤੀਆਂ ਨਹੀਂ ਖੋਜ ਰਹੇ ਹਾਂ, ਪ੍ਰਸਿੱਧ ਹਸਤੀਆਂ ਬਾਰੇ ਵਿਚਾਰ ਕਰਨਾ ਤਾਂ ਬੜੀ ਦੂਰ ਦੀ ਗੱਲ ਹੈ; ਅਸੀਂ ਪਰਮੇਸ਼ੁਰ ਦੀਆਂ ਪੈੜਾਂ ਦਾ ਪਿੱਛਾ ਕਰ ਰਹੇ ਹਾਂ। ਇਸੇ ਕਾਰਨ, ਜਦੋਂ ਅਸੀਂ ਪਰਮੇਸ਼ੁਰ ਦੀਆਂ ਪੈੜਾਂ ਨੂੰ ਖੋਜ ਰਹੇ ਹਾਂ, ਤਾਂ ਸਾਡੇ ਲਈ ਇਹ ਉਚਿਤ ਹੈ ਕਿ ਅਸੀਂ ਪਰਮੇਸ਼ੁਰ ਦੀ ਇੱਛਾ ਨੂੰ, ਪਰਮੇਸ਼ੁਰ ਦੇ ਵਚਨਾਂ ਨੂੰ, ਉਸ ਦੇ ਪ੍ਰਗਟਾਵਿਆਂ ਨੂੰ ਖੋਜੀਏ, ਕਿਉਂਕਿ ਜਿੱਥੇ ਵੀ ਪਰਮੇਸ਼ੁਰ ਵੱਲੋਂ ਨਵੇਂ ਵਚਨ ਬੋਲੇ ਜਾਂਦੇ ਹਨ, ਉੱਥੇ ਪਰਮੇਸ਼ੁਰ ਦੀ ਅਵਾਜ਼ ਹੁੰਦੀ ਹੈ, ਅਤੇ ਜਿੱਥੇ ਵੀ ਪਰਮੇਸ਼ੁਰ ਦੇ ਕਦਮਾਂ ਦੇ ਨਿਸ਼ਾਨ ਹੁੰਦੇ ਹਨ, ਉੱਥੇ ਪਰਮੇਸ਼ੁਰ ਦੇ ਕੰਮ ਹੁੰਦੇ ਹਨ। ਜਿੱਥੇ ਵੀ ਪਰਮੇਸ਼ੁਰ ਕੁਝ ਪ੍ਰਗਟਾਉ ਕਰਦਾ ਹੈ, ਉੱਥੇ ਪਰਮੇਸ਼ੁਰ ਪਰਗਟ ਹੁੰਦਾ ਹੈ, ਅਤੇ ਜਿੱਥੇ ਪਰਮੇਸ਼ੁਰ ਪਰਗਟ ਹੁੰਦਾ ਹੈ, ਉੱਥੇ ਰਾਹ, ਸਚਾਈ ਅਤੇ ਜੀਵਨ ਹੁੰਦਾ ਹੈ। ਪਰਮੇਸ਼ੁਰ ਦੀਆਂ ਪੈੜਾਂ ਨੂੰ ਖੋਜਦੇ ਹੋਏ ਤੁਸੀਂ ਇਨ੍ਹਾਂ ਵਚਨਾਂ ਨੂੰ ਅਣਦੇਖਿਆਂ ਕਰ ਦਿੱਤਾ ਹੈ “ਪਰਮੇਸ਼ੁਰ ਹੀ ਰਾਹ, ਸਚਾਈ ਅਤੇ ਜੀਵਨ ਹੈ।” ਅਤੇ ਇਸ ਲਈ, ਸਚਾਈ ਨੂੰ ਸਵੀਕਾਰ ਕਰਨ ਦੇ ਬਾਵਜੂਦ ਵੀ ਬਹੁਤ ਸਾਰੇ ਲੋਕ ਪਰਮੇਸ਼ੁਰ ਦੇ ਪਰਗਟ ਹੋਣ ਨੂੰ ਮੰਨਣ ਦੀ ਗੱਲ ਤਾਂ ਦੂਰ, ਇਹ ਵਿਸ਼ਵਾਸ ਵੀ ਨਹੀਂ ਕਰਦੇ ਕਿ ਉਨ੍ਹਾਂ ਨੇ ਪਰਮੇਸ਼ੁਰ ਦੀਆਂ ਪੈੜਾਂ ਨੂੰ ਲੱਭ ਲਿਆ ਹੈ। ਕਿੰਨੀ ਗੰਭੀਰ ਗਲਤੀ ਹੈ! ਪਰਮੇਸ਼ੁਰ ਮਨੁੱਖ ਦੇ ਫ਼ਰਮਾਨ ’ਤੇ ਪਰਗਟ ਹੋਵੇ ਇਹ ਤਾਂ ਬੜੀ ਦੂਰ ਦੀ ਗੱਲ ਹੈ, ਪਰਮੇਸ਼ੁਰ ਦੇ ਪਰਗਟ ਹੋਣ ਨੂੰ ਮਨੁੱਖ ਦੇ ਖਿਆਲਾਂ ਨਾਲ ਵੀ ਨਹੀਂ ਜੋੜਿਆ ਜਾ ਸਕਦਾ। ਜਦੋਂ ਪਰਮੇਸ਼ੁਰ ਆਪਣਾ ਕੰਮ ਕਰਦਾ ਹੈ ਤਾਂ ਉਹ ਆਪਣੇ ਫੈਸਲੇ ਆਪ ਕਰਦਾ ਹੈ ਅਤੇ ਆਪਣੀਆਂ ਯੋਜਨਾਵਾਂ ਆਪ ਬਣਾਉਂਦਾ ਹੈ; ਫਿਰ ਉਸ ਦੇ ਆਪਣੇ ਟੀਚੇ ਅਤੇ ਆਪਣੇ ਤਰੀਕੇ ਹਨ। ਉਹ ਜਿਹੜਾ ਵੀ ਕੰਮ ਕਰਦਾ ਹੈ ਉਸ ਨੂੰ ਮਨੁੱਖ ਨਾਲ ਉਸ ਦੀ ਚਰਚਾ ਕਰਨ ਜਾਂ ਉਸ ਦੀ ਸਲਾਹ ਜਾਣਨ ਦੀ ਲੋੜ ਨਹੀਂ ਹੈ, ਹਰੇਕ ਮਨੁੱਖ ਨੂੰ ਆਪਣੇ ਕੰਮ ਬਾਰੇ ਸੂਚਿਤ ਕਰਨ ਦੀ ਤਾਂ ਗੱਲ ਕਿਤੇ ਰਹੀ। ਇਹ ਪਰਮੇਸ਼ੁਰ ਦਾ ਸੁਭਾਅ ਹੈ ਜਿਸ ਨੂੰ ਹਰੇਕ ਵਿਅਕਤੀ ਵੱਲੋਂ ਸਵੀਕਾਰ ਕਰਨਾ ਜ਼ਰੂਰੀ ਹੈ। ਜੇ ਤੁਸੀਂ ਪਰਮੇਸ਼ੁਰ ਦੇ ਪਰਗਟ ਹੋਣ ਦੇ ਗਵਾਹ ਬਣਨਾ ਚਾਹੁੰਦੇ ਹੋ, ਪਰਮੇਸ਼ੁਰ ਦੇ ਕਦਮਾਂ ’ਤੇ ਤੁਰਨਾ ਚਾਹੁੰਦੇ ਹੋ, ਤਾਂ ਪਹਿਲਾਂ ਤੁਹਾਨੂੰ ਆਪਣੇ ਖਿਆਲਾਂ ਨੂੰ ਪਰੇ ਕਰਨਾ ਪਵੇਗਾ। ਤੁਸੀਂ ਇਹ ਮੰਗ ਨਹੀਂ ਕਰ ਸਕਦੇ ਕਿ ਪਰਮੇਸ਼ੁਰ ਇਹ ਕਰੇ ਜਾਂ ਉਹ ਕਰੇ, ਉਸ ਨੂੰ ਆਪਣੀਆਂ ਹੱਦਾਂ ਵਿੱਚ ਰੱਖਣ ਅਤੇ ਆਪਣੇ ਖੁਦ ਦੇ ਵਿਚਾਰਾਂ ਵਿੱਚ ਸੀਮਿਤ ਕਰਨਾ ਤਾਂ ਬੜੀ ਦੂਰ ਦੀ ਗੱਲ ਹੈ। ਇਸ ਦੇ ਬਜਾਏ, ਤੁਹਾਨੂੰ ਇਹ ਪੁੱਛਣਾ ਚਾਹੀਦਾ ਹੈ ਕਿ ਤੁਸੀਂ ਪਰਮੇਸ਼ੁਰ ਦੀਆਂ ਪੈੜਾਂ ਨੂੰ ਕਿਵੇਂ ਖੋਜਣਾ ਹੈ, ਪਰਮੇਸ਼ੁਰ ਦੇ ਪਰਗਟ ਹੋਣ ਨੂੰ ਕਿਵੇਂ ਸਵੀਕਾਰ ਕਰਨਾ ਹੈ, ਅਤੇ ਆਪਣੇ ਆਪ ਨੂੰ ਪਰਮੇਸ਼ੁਰ ਦੇ ਨਵੇਂ ਕੰਮ ਦੇ ਅਧੀਨ ਕਿਵੇਂ ਕਰਨਾ ਹੈ: ਮਨੁੱਖ ਨੂੰ ਇਹੋ ਕਰਨ ਦੀ ਲੋੜ ਹੈ। ਜਦਕਿ ਮਨੁੱਖ ਸਚਾਈ ਨਹੀਂ ਹੈ, ਅਤੇ ਉਸ ਦੇ ਅੰਦਰ ਸਚਾਈ ਨਹੀਂ ਹੈ, ਇਸ ਲਈ ਉਸ ਨੂੰ ਚਾਹੀਦਾ ਹੈ ਕਿ ਉਹ ਖੋਜੇ, ਸਵੀਕਾਰ ਕਰੇ ਅਤੇ ਪਾਲਣਾ ਕਰੇ।

ਭਾਵੇਂ ਤੁਸੀਂ ਅਮਰੀਕੀ, ਬਰਤਾਨਵੀ ਜਾਂ ਕਿਸੇ ਹੋਰ ਦੇਸ਼ ਦੇ ਨਾਗਰਿਕ ਹੋ, ਤੁਹਾਨੂੰ ਆਪਣੀ ਨਾਗਰਿਕਤਾ ਦੇ ਬੰਧਨਾਂ ਵਿੱਚੋਂ ਬਾਹਰ ਨਿੱਕਲਣ, ਆਪਣੇ ਆਪ ਤੋਂ ਉੱਪਰ ਉੱਠਣ, ਅਤੇ ਪਰਮੇਸ਼ੁਰ ਦੇ ਕੰਮ ਨੂੰ ਇੱਕ ਸਿਰਜੇ ਹੋਏ ਪ੍ਰਾਣੀ ਦੇ ਨਜ਼ਰੀਏ ਤੋਂ ਵੇਖਣ ਦੀ ਲੋੜ ਹੈ। ਇਸ ਤਰ੍ਹਾਂ, ਤੁਸੀਂ ਪਰਮੇਸ਼ੁਰ ਦੀਆਂ ਪੈੜਾਂ ਨੂੰ ਹੱਦਾਂ ਵਿੱਚ ਨਹੀਂ ਬੰਨ੍ਹੋਗੇ। ਇਹ ਇਸ ਲਈ ਹੈ, ਕਿਉਂਕਿ ਅੱਜ ਦੇ ਸਮੇਂ ਵਿੱਚ ਬਹੁਤ ਲੋਕ ਇਸ ਗੱਲ ਨੂੰ ਅਸੰਭਵ ਮੰਨਦੇ ਹਨ ਕਿ ਪਰਮੇਸ਼ੁਰ ਕਿਸੇ ਖਾਸ ਕੌਮ ਵਿੱਚ ਜਾਂ ਕਿਸੇ ਖਾਸ ਲੋਕਾਂ ਵਿਚਕਾਰ ਪਰਗਟ ਹੋਵੇਗਾ। ਪਰਮੇਸ਼ੁਰ ਦੇ ਕੰਮ ਦੀ ਮਹੱਤਤਾ ਕਿੰਨੀ ਡੂੰਘੀ ਹੈ, ਅਤੇ ਪਰਮੇਸ਼ੁਰ ਦਾ ਪਰਗਟ ਹੋਣਾ ਕਿੰਨਾ ਮਹੱਤਵਪੂਰਣ ਹੈ! ਮਨੁੱਖ ਦੇ ਖਿਆਲ ਅਤੇ ਸੋਚ ਸੰਭਵ ਤੌਰ ’ਤੇ ਕਿਸ ਤਰ੍ਹਾਂ ਇਨ੍ਹਾਂ ਦੀ ਥਾਹ ਲਾ ਸਕਦੇ ਹਨ? ਅਤੇ ਇਸ ਲਈ ਮੈਂ ਕਹਿੰਦਾ ਹਾਂ ਕਿ ਤੁਹਾਨੂੰ ਨਾਗਰਿਕਤਾ ਅਤੇ ਨਸਲੀ ਹੱਦਾਂ ਦੇ ਵਿਚਾਰਾਂ ਵਿੱਚੋਂ ਬਾਹਰ ਨਿੱਕਲਣ ਦੀ ਜ਼ਰੂਰਤ ਹੈ ਤਾਂਕਿ ਤੁਸੀਂ ਪਰਮੇਸ਼ੁਰ ਦੇ ਪਰਗਟ ਹੋਣ ਨੂੰ ਖੋਜ ਸਕੋ। ਕੇਵਲ ਇਸ ਤਰ੍ਹਾਂ ਕਰਕੇ ਹੀ ਤੁਸੀਂ ਆਪਣੇ ਖਿਆਲਾਂ ਵਿੱਚ ਜਕੜੇ ਜਾਣ ਤੋਂ ਬਚ ਸਕੋਗੇ; ਕੇਵਲ ਇਸ ਤਰ੍ਹਾਂ ਕਰਕੇ ਹੀ ਤੁਸੀਂ ਇਸ ਯੋਗ ਬਣ ਸਕੋਗੇ ਕਿ ਪਰਮੇਸ਼ੁਰ ਦੇ ਪਰਗਟ ਹੋਣ ਦਾ ਸਵਾਗਤ ਕਰ ਸਕੋ। ਨਹੀਂ ਤਾਂ, ਤੁਸੀਂ ਸਦੀਪਕ ਹਨੇਰੇ ਵਿੱਚ ਹੀ ਰਹੋਗੇ ਅਤੇ ਪਰਮੇਸ਼ੁਰ ਦੀ ਪਰਵਾਨਗੀ ਹਾਸਲ ਨਹੀਂ ਕਰ ਸਕੋਗੇ।

ਪਰਮੇਸ਼ੁਰ ਸਮੁੱਚੀ ਮਨੁੱਖਜਾਤੀ ਦਾ ਪਰਮੇਸ਼ੁਰ ਹੈ। ਉਹ ਆਪਣੇ ਆਪ ਨੂੰ ਕਿਸੇ ਕੌਮ ਜਾਂ ਕਿਸੇ ਖਾਸ ਲੋਕਾਂ ਦੀ ਨਿੱਜੀ ਜਾਇਦਾਦ ਨਹੀਂ ਸਮਝਦਾ, ਪਰ ਉਹ ਆਪਣੀ ਯੋਜਨਾ ਅਨੁਸਾਰ ਕੰਮ ਕਰਨਾ ਜਾਰੀ ਰੱਖਦਾ ਹੈ ਅਤੇ ਕੋਈ ਵੀ ਸਥਿਤੀ, ਕੌਮ ਜਾਂ ਲੋਕ ਉਸ ਦੇ ਰਾਹ ਵਿੱਚ ਅੜਿੱਕਾ ਨਹੀਂ ਡਾਹ ਸਕਦੇ। ਸ਼ਾਇਦ ਤੁਸੀਂ ਕਦੇ ਵੀ ਇਸ ਸਥਿਤੀ ਦੀ ਕਲਪਨਾ ਨਹੀਂ ਕੀਤੀ, ਜਾਂ ਸ਼ਾਇਦ ਇਸ ਸਥਿਤੀ ਦੇ ਬਾਰੇ ਤੁਹਾਡਾ ਰਵੱਈਆ ਇਨਕਾਰ ਵਾਲਾ ਹੈ, ਜਾਂ ਹੋ ਸਕਦਾ ਹੈ ਕਿ ਜਿਸ ਕੌਮ ਵਿੱਚ ਪਰਮੇਸ਼ੁਰ ਆਪਣੇ ਆਪ ਨੂੰ ਪਰਗਟ ਕਰਦਾ ਹੈ ਅਤੇ ਉਹ ਲੋਕ ਜਿਨ੍ਹਾਂ ਦਰਮਿਆਨ ਉਹ ਆਪਣੇ ਆਪ ਨੂੰ ਪਰਗਟ ਕਰਦਾ ਹੈ, ਹਰ ਕੋਈ ਉਨ੍ਹਾਂ ਨਾਲ ਪੱਖਪਾਤ ਕਰਦਾ ਹੋਵੇ ਅਤੇ ਉਹ ਧਰਤੀ ਉੱਤੇ ਸਭ ਤੋਂ ਪਿਛੜੇ ਹੋਏ ਲੋਕ ਹੋਣ। ਤਾਂ ਵੀ ਪਰਮੇਸ਼ੁਰ ਦੇ ਕੋਲ ਆਪਣੀ ਬੁੱਧ ਹੈ। ਆਪਣੀ ਮਹਾਨ ਸ਼ਕਤੀ ਨਾਲ ਅਤੇ ਆਪਣੀ ਸੱਚਾਈ ਅਤੇ ਸੁਭਾਅ ਦੇ ਦੁਆਰਾ ਉਸ ਨੇ ਸੱਚਮੁੱਚ ਲੋਕਾਂ ਦੇ ਇੱਕ ਅਜਿਹੇ ਸਮੂਹ ਨੂੰ ਆਪਣਾ ਬਣਾ ਲਿਆ ਹੈ ਜਿਹੜੇ ਉਸ ਦੇ ਨਾਲ ਇੱਕ ਮਨ ਹਨ, ਇੱਕ ਅਜਿਹੇ ਸਮੂਹ ਨੂੰ ਜਿਸ ਨੂੰ ਉਹ ਸੰਪੂਰਣ ਬਣਾਉਣਾ ਚਾਹੁੰਦਾ ਹੈ, ਅਰਥਾਤ ਅਜਿਹੇ ਲੋਕਾਂ ਦਾ ਇੱਕ ਸਮੂਹ ਜਿਨ੍ਹਾਂ ਨੂੰ ਉਸ ਨੇ ਜਿੱਤਿਆ ਅਤੇ ਜਿਹੜੇ ਹਰ ਤਰ੍ਹਾਂ ਦੇ ਪਰਤਾਵੇ ਅਤੇ ਕਸ਼ਟ ਅਤੇ ਹਰ ਤਰ੍ਹਾਂ ਦੇ ਸਤਾਓ ਨੂੰ ਝੱਲਣ ਦੇ ਬਾਅਦ ਵੀ ਅੰਤ ਤੱਕ ਉਸ ਦੇ ਪਿੱਛੇ ਚੱਲ ਸਕਦੇ ਹਨ। ਕਿਸੇ ਵੀ ਸਥਿਤੀ ਜਾਂ ਕੌਮ ਦੀਆਂ ਬੰਦਸ਼ਾਂ ਤੋਂ ਪਰੇ, ਪਰਮੇਸ਼ੁਰ ਦੇ ਪਰਗਟ ਹੋਣ ਦਾ ਮਕਸਦ ਇਹ ਹੈ ਕਿ ਉਹ ਆਪਣੇ ਕੰਮ ਨੂੰ ਜਿਵੇਂ ਉਸ ਨੇ ਸੋਚਿਆ ਹੈ ਉਸ ਦੇ ਅਨੁਸਾਰ ਪੂਰਾ ਕਰੇ। ਇਹ ਬਿਲਕੁਲ ਉਸੇ ਤਰ੍ਹਾਂ ਹੈ ਜਦੋਂ ਪਰਮੇਸ਼ੁਰ ਦੇਹਧਾਰੀ ਹੋ ਕੇ ਯਹੂਦਿਯਾ ਵਿੱਚ ਆਇਆ: ਉਸ ਦਾ ਮਕਸਦ ਸੀ ਸਾਰੀ ਮਨੁੱਖਜਾਤੀ ਨੂੰ ਛੁਟਕਾਰਾ ਦਿਵਾਉਣ ਲਈ ਸਲੀਬੀ ਮੌਤ ਦੇ ਆਪਣੇ ਕੰਮ ਨੂੰ ਪੂਰਾ ਕਰਨਾ। ਤਾਂ ਵੀ ਯਹੂਦੀਆਂ ਦਾ ਮੰਨਣਾ ਸੀ ਕਿ ਪਰਮੇਸ਼ੁਰ ਦੇ ਲਈ ਅਜਿਹਾ ਕਰਨਾ ਅਸੰਭਵ ਸੀ, ਅਤੇ ਉਹ ਸੋਚਦੇ ਸਨ ਕਿ ਪਰਮੇਸ਼ੁਰ ਵੱਲੋਂ ਦੇਹਧਾਰੀ ਹੋ ਕੇ ਪ੍ਰਭੂ ਯਿਸੂ ਦਾ ਰੂਪ ਧਾਰਣ ਕਰਨਾ ਅਸੰਭਵ ਹੈ। ਉਨ੍ਹਾਂ ਦਾ ਇਹ “ਅਸੰਭਵ” ਹੀ ਉਹ ਬੁਨਿਆਦ ਬਣ ਗਿਆ ਜਿਸ ਦੇ ਅਧਾਰ ’ਤੇ ਉਨ੍ਹਾਂ ਨੇ ਪਰਮੇਸ਼ੁਰ ਉੱਤੇ ਦੋਸ਼ ਲਾਇਆ ਅਤੇ ਉਸ ਦਾ ਵਿਰੋਧ ਕੀਤਾ, ਅਤੇ ਆਖਰਕਾਰ ਇਹੋ ਇਸਰਾਏਲ ਦੀ ਤਬਾਹੀ ਦੀ ਵਜ੍ਹਾ ਬਣਿਆ। ਅੱਜ, ਬਹੁਤ ਸਾਰੇ ਲੋਕਾਂ ਨੇ ਵੀ ਇਸੇ ਤਰ੍ਹਾਂ ਦੀ ਗਲਤੀ ਕੀਤੀ ਹੈ। ਉਹ ਆਪਣੀ ਪੂਰੀ ਸ਼ਕਤੀ ਨਾਲ ਪਰਮੇਸ਼ੁਰ ਦੀ ਜਲਦ ਹੀ ਹੋਣ ਵਾਲੀ ਆਮਦ ਦਾ ਪ੍ਰਚਾਰ ਕਰਦੇ ਹਨ, ਅਤੇ ਨਾਲ ਹੀ ਉਸ ਦੇ ਪਰਗਟ ਹੋਣ ਦਾ ਖੰਡਣ ਵੀ ਕਰਦੇ ਹਨ; ਉਨ੍ਹਾਂ ਦਾ “ਅਸੰਭਵ” ਇੱਕ ਵਾਰ ਫੇਰ ਪਰਮੇਸ਼ੁਰ ਦੇ ਪਰਗਟ ਹੋਣ ਨੂੰ ਉਨ੍ਹਾਂ ਦੀ ਕਲਪਨਾ ਦੀਆਂ ਹੱਦਾਂ ਤੱਕ ਸੀਮਿਤ ਕਰ ਦਿੰਦਾ ਹੈ। ਅਤੇ ਇਸ ਲਈ ਮੈਂ ਵੇਖਿਆ ਹੈ ਕਿ ਬਹੁਤ ਸਾਰੇ ਲੋਕ ਪਰਮੇਸ਼ੁਰ ਦੀਆਂ ਗੱਲਾਂ ਨਾਲ ਸਾਹਮਣਾ ਹੋਣ ’ਤੇ ਇੱਕਦਮ ਮੂਰਖਾਂ ਵਾਂਗ ਅਤੇ ਉੱਚੀ-ਉੱਚੀ ਹੱਸਣ ਲੱਗ ਪੈਂਦੇ ਹਨ। ਪਰ ਕੀ ਇਹ ਹਾਸਾ ਯਹੂਦੀਆਂ ਵੱਲੋਂ ਪਰਮੇਸ਼ੁਰ ਉੱਤੇ ਦੋਸ਼ ਲਾਉਣ ਅਤੇ ਉਸ ਦੀ ਨਿੰਦਾ ਕਰਨ ਤੋਂ ਕੋਈ ਵੱਖਰਾ ਹੈ? ਜੇ ਸੱਚਾਈ ਦੇ ਮੌਜੂਦ ਹੁੰਦਿਆਂ ਹੋਇਆਂ ਤੁਹਾਡੇ ਅੰਦਰ ਸ਼ਰਧਾ ਨਹੀਂ ਹੈ, ਤਾਂ ਤੁਹਾਡੇ ਅੰਦਰ ਤਾਂਘ ਵਾਲਾ ਰਵੱਈਆ ਹੋਣਾ ਤਾਂ ਕਿਤੇ ਦੂਰ ਦੀ ਗੱਲ ਹੈ। ਤੁਸੀਂ ਕੇਵਲ ਅੰਨੇਵਾਹ ਅਧਿਐਨ ਕਰੀ ਜਾਂਦੇ ਹੋ ਅਤੇ ਖੀਵੇ ਹੋ ਕੇ ਬੇਪਰਵਾਹੀ ਨਾਲ ਉਡੀਕੀ ਜਾਂਦੇ ਹੋ। ਇਸ ਤਰ੍ਹਾਂ ਨਾਲ ਅਧਿਐਨ ਅਤੇ ਉਡੀਕ ਕਰਕੇ ਤੁਸੀਂ ਕੀ ਹਾਸਲ ਕਰ ਸਕਦੇ ਹੋ? ਕੀ ਤੁਹਾਨੂੰ ਲੱਗਦਾ ਹੈ ਕਿ ਤੁਸੀਂ ਪਰਮੇਸ਼ੁਰ ਤੋਂ ਨਿੱਜੀ ਮਾਰਗਦਰਸ਼ਨ ਪ੍ਰਾਪਤ ਕਰ ਲਓਗੇ? ਜੇ ਤੁਸੀਂ ਪਰਮੇਸ਼ੁਰ ਦੇ ਪ੍ਰਗਟਾਵਿਆਂ ਨੂੰ ਨਹੀਂ ਸਮਝ ਸਕਦੇ ਤਾਂ ਤੁਸੀਂ ਕਿਸ ਤਰ੍ਹਾਂ ਇਸ ਯੋਗ ਹੋ ਕਿ ਪਰਮੇਸ਼ੁਰ ਦੇ ਪਰਗਟ ਹੋਣ ਦੇ ਗਵਾਹ ਬਣ ਸਕੋ? ਜਿੱਥੇ ਵੀ ਪਰਮੇਸ਼ੁਰ ਪਰਗਟ ਹੁੰਦਾ ਹੈ ਉੱਥੇ ਸੱਚਾਈ ਪਰਗਟ ਹੁੰਦੀ ਹੈ, ਅਤੇ ਉੱਥੇ ਹੀ ਪਰਮੇਸ਼ੁਰ ਦੀ ਅਵਾਜ਼ ਵੀ ਸੁਣਾਈ ਦੇਵੇਗੀ। ਜਿਹੜੇ ਸੱਚਾਈ ਨੂੰ ਸਵੀਕਾਰ ਕਰ ਸਕਦੇ ਹਨ ਕੇਵਲ ਉਹੀ ਪਰਮੇਸ਼ੁਰ ਦੀ ਅਵਾਜ਼ ਨੂੰ ਸੁਣ ਸਕਣਗੇ, ਅਤੇ ਕੇਵਲ ਅਜਿਹੇ ਲੋਕ ਹੀ ਪਰਮੇਸ਼ੁਰ ਦੇ ਪਰਗਟ ਹੋਣ ਦੇ ਗਵਾਹ ਬਣਨ ਦੇ ਕਾਬਲ ਹਨ। ਆਪਣੇ ਵਿਚਾਰਾਂ ਨੂੰ ਤਿਆਗ ਦਿਓ! ਆਪਣੇ ਆਪ ਨੂੰ ਸ਼ਾਂਤ ਕਰੋ ਅਤੇ ਇਨ੍ਹਾਂ ਗੱਲਾਂ ਨੂੰ ਧਿਆਨ ਨਾਲ ਪੜ੍ਹੋ। ਜੇ ਤੁਸੀਂ ਸੱਚਾਈ ਦੀ ਤਾਂਘ ਰੱਖਦੇ ਹੋ, ਤਾਂ ਪਰਮੇਸ਼ੁਰ ਤੁਹਾਡੀ ਸਮਝ ਨੂੰ ਖੋਲ੍ਹੇਗਾ ਅਤੇ ਤੁਸੀਂ ਉਸ ਦੀ ਇੱਛਾ ਅਤੇ ਉਸ ਦੀਆਂ ਗੱਲਾਂ ਨੂੰ ਸਮਝ ਪਾਓਗੇ। “ਅਸੰਭਵ” ਬਾਰੇ ਤੁਹਾਡੇ ਜੋ ਵਿਚਾਰ ਹਨ, ਉਨ੍ਹਾਂ ਨੂੰ ਤਿਆਗ ਦਿਓ! ਜਿੰਨਾ ਜ਼ਿਆਦਾ ਲੋਕ ਕਿਸੇ ਕੰਮ ਬਾਰੇ ਇਹ ਮੰਨਦੇ ਹਨ ਕਿ ਉਹ ਅਸੰਭਵ ਹੈ, ਉਸ ਦੇ ਓਨਾ ਜ਼ਿਆਦਾ ਹੋਣ ਦੀ ਸੰਭਾਵਨਾ ਹੁੰਦੀ ਹੈ, ਕਿਉਂਕਿ ਪਰਮੇਸ਼ੁਰ ਦੀ ਬੁੱਧ ਅਕਾਸ਼ਾਂ ਤੋਂ ਵੀ ਉੱਚੀ ਹੈ, ਪਰਮੇਸ਼ੁਰ ਦੇ ਵਿਚਾਰ ਮਨੁੱਖ ਦੇ ਵਿਚਾਰਾਂ ਤੋਂ ਉੱਚੇ ਹਨ, ਅਤੇ ਪਰਮੇਸ਼ੁਰ ਦਾ ਕੰਮ ਮਨੁੱਖ ਦੀ ਸੋਚ ਅਤੇ ਉਸ ਦੇ ਵਿਚਾਰਾਂ ਦੀਆਂ ਹੱਦਾਂ ਤੋਂ ਕਿਤੇ ਪਰੇ ਹੈ। ਜਿੰਨਾ ਜ਼ਿਆਦਾ ਕੋਈ ਚੀਜ਼ ਅਸੰਭਵ ਹੁੰਦੀ ਹੈ, ਉਸ ਵਿੱਚ ਓਨੀ ਜ਼ਿਆਦਾ ਖੋਜੇ ਜਾਣ ਲਾਇਕ ਸੱਚਾਈ ਹੁੰਦੀ ਹੈ; ਜਿੰਨਾ ਜ਼ਿਆਦਾ ਕੋਈ ਚੀਜ਼ ਮਨੁੱਖ ਦੇ ਵਿਚਾਰਾਂ ਅਤੇ ਕਲਪਨਾ ਤੋਂ ਪਰੇ ਹੁੰਦੀ ਹੈ, ਉਸ ਵਿੱਚ ਪਰਮੇਸ਼ੁਰ ਦੀ ਇੱਛਾ ਓਨੀ ਜ਼ਿਆਦਾ ਹੁੰਦੀ ਹੈ। ਅਜਿਹਾ ਇਸ ਲਈ ਹੈ ਕਿਉਂਕਿ, ਭਾਵੇਂ ਪਰਮੇਸ਼ੁਰ ਆਪਣੇ ਆਪ ਨੂੰ ਕਿਤੇ ਵੀ ਪਰਗਟ ਕਰੇ, ਪਰਮੇਸ਼ੁਰ ਪਰਮੇਸ਼ੁਰ ਹੀ ਹੈ, ਅਤੇ ਉਸ ਦਾ ਮੂਲ-ਤੱਤ ਉਸ ਦੇ ਪਰਗਟ ਹੋਣ ਦੀ ਜਗ੍ਹਾ ਜਾਂ ਤਰੀਕੇ ਦੇ ਅਧਾਰ ’ਤੇ ਕਦੇ ਨਹੀਂ ਬਦਲੇਗਾ। ਪਰਮੇਸ਼ੁਰ ਦਾ ਸੁਭਾਅ ਇੱਕੋ ਜਿਹਾ ਰਹਿੰਦਾ ਹੈ ਭਾਵੇਂ ਉਸ ਦੀਆਂ ਪੈੜਾਂ ਕਿਸੇ ਵੀ ਜਗ੍ਹਾ ਹੋਣ, ਅਤੇ ਪਰਮੇਸ਼ੁਰ ਦੀਆਂ ਪੈੜਾਂ ਭਾਵੇਂ ਜਿਸ ਵੀ ਜਗ੍ਹਾ ਹੋਣ, ਉਹ ਸਾਰੀ ਮਨੁੱਖਜਾਤੀ ਦਾ ਪਰਮੇਸ਼ੁਰ ਹੈ, ਬਿਲਕੁਲ ਉਸੇ ਤਰ੍ਹਾਂ ਜਿਵੇਂ ਪ੍ਰਭੂ ਯਿਸੂ ਕੇਵਲ ਇਸਰਾਏਲੀਆਂ ਦਾ ਹੀ ਪਰਮੇਸ਼ੁਰ ਨਹੀਂ ਹੈ, ਪਰ ਏਸ਼ੀਆ, ਯੂਰਪ ਅਤੇ ਅਮਰੀਕਾ, ਬਲਕਿ ਇਸ ਤੋਂ ਵੀ ਵਧ ਕੇ ਸਮੁੱਚੀ ਕਾਇਨਾਤ ਦਾ ਇੱਕੋ-ਇੱਕ ਪਰਮੇਸ਼ੁਰ ਹੈ। ਸੋ ਆਓ, ਪਰਮੇਸ਼ੁਰ ਦੀ ਇੱਛਾ ਨੂੰ ਖੋਜੀਏ, ਉਸ ਦੇ ਪ੍ਰਗਟਾਵਿਆਂ ਵਿੱਚੋਂ ਉਸ ਦੇ ਪਰਗਟ ਹੋਣ ਦਾ ਪਤਾ ਲਗਾਈਏ, ਅਤੇ ਉਸ ਦੇ ਕਦਮਾਂ ਨਾਲ ਕਦਮ ਮਿਲਾ ਕੇ ਤੁਰੀਏ! ਪਰਮੇਸ਼ੁਰ ਹੀ ਰਾਹ, ਸੱਚਾਈ ਅਤੇ ਜੀਵਨ ਹੈ। ਉਸ ਦੇ ਵਚਨ ਅਤੇ ਉਸ ਦਾ ਪਰਗਟ ਹੋਣਾ ਇਕੱਠੇ ਹਨ, ਅਤੇ ਉਸ ਦਾ ਸੁਭਾਅ ਅਤੇ ਉਸ ਦੀਆਂ ਪੈੜਾਂ ਮਨੁੱਖ ਦੇ ਲਈ ਹਰ ਸਮੇਂ ਖੁੱਲ੍ਹੀਆਂ ਹਨ। ਪਿਆਰੇ ਭੈਣੋ ਅਤੇ ਭਾਈਓ, ਮੈਂ ਆਸ ਕਰਦਾ ਹਾਂ ਕਿ ਤੁਸੀਂ ਇਨ੍ਹਾਂ ਸ਼ਬਦਾਂ ਵਿੱਚੋਂ ਪਰਮੇਸ਼ੁਰ ਦੇ ਪਰਗਟ ਹੋਣ ਨੂੰ ਵੇਖ ਸਕਦੇ ਹੋ, ਅੱਗੇ ਵਧ ਕੇ ਇੱਕ ਨਵੇਂ ਯੁਗ ਵਿੱਚ ਦਾਖਲ ਹੁੰਦੇ ਹੋਏ ਉਸ ਦੇ ਕਦਮਾਂ ’ਤੇ ਚੱਲਣਾ ਸ਼ੁਰੂ ਕਰ ਸਕਦੇ ਹੋ, ਅਤੇ ਉਸ ਸੁੰਦਰ ਨਵੇਂ ਅਕਾਸ਼ ਅਤੇ ਧਰਤੀ ਵਿੱਚ ਪ੍ਰਵੇਸ਼ ਕਰ ਸਕਦੇ ਹੋ ਜੋ ਪਰਮੇਸ਼ੁਰ ਨੇ ਉਨ੍ਹਾਂ ਲਈ ਤਿਆਰ ਕੀਤੇ ਹਨ ਜਿਹੜੇ ਉਸ ਦੇ ਪਰਗਟ ਹੋਣ ਦੀ ਉਡੀਕ ਵਿੱਚ ਹਨ!


ਪਰਮੇਸ਼ੁਰ ਨੂੰ ਮਨੁੱਖਜਾਤੀ ਦੇ ਨਸੀਬ ਉੱਤੇ ਪਰਧਾਨਗੀ ਹਾਸਲ ਹੈ

ਮਨੁੱਖਜਾਤੀ ਦੇ ਮੈਂਬਰ ਅਤੇ ਸਿਦਕਵਾਨ ਮਸੀਹੀ ਹੋਣ ਦੇ ਨਾਤੇ, ਇਹ ਸਾਡੇ ਸਾਰਿਆਂ ਦੀ ਜ਼ਿੰਮੇਵਾਰੀ ਅਤੇ ਫ਼ਰਜ਼ ਹੈ ਕਿ ਅਸੀਂ ਪਰਮੇਸ਼ੁਰ ਦੇ ਮਹਾਨ ਆਦੇਸ਼ ਦੀ ਪੂਰਤੀ ਲਈ ਆਪਣੇ ਮਨ ਅਤੇ ਸਰੀਰ ਸਮਰਪਿਤ ਕਰ ਦੇਈਏ, ਕਿਉਂਕਿ ਸਾਡਾ ਸਾਰਾ ਸਰੂਪ ਪਰਮੇਸ਼ੁਰ ਕੋਲੋਂ ਆਇਆ ਹੈ, ਅਤੇ ਪਰਮੇਸ਼ੁਰ ਦਾ ਧੰਨਵਾਦ ਹੋਵੇ ਕਿ ਉਸ ਦੀ ਸਰਬਉੱਚਤਾ ਸਦਕਾ ਇਹ ਵਜੂਦ ਵਿੱਚ ਹੈ। ਜੇਕਰ ਸਾਡੇ ਮਨ ਅਤੇ ਸਰੀਰ ਪਰਮੇਸ਼ੁਰ ਦੇ ਮਹਾਨ ਆਦੇਸ਼ ਦੀ ਪੂਰਤੀ ਲਈ ਸਮਰਪਿਤ ਨਹੀਂ ਹਨ ਅਤੇ ਮਨੁੱਖਜਾਤੀ ਦੀ ਖਾਤਰ ਧਰਮੀ ਉਦੇਸ਼ ਦੀ ਪੂਰਤੀ ਲਈ ਸਮਰਪਿਤ ਨਹੀਂ ਹਨ, ਤਾਂ ਫਿਰ ਸਾਡੀਆਂ ਜਾਨਾਂ ਉਨ੍ਹਾਂ ਦੇ ਬਰਾਬਰ ਖੜ੍ਹੇ ਹੋਣ ਦੇ ਯੋਗ ਨਹੀਂ ਹੋਣਗੀਆਂ, ਜਿਹੜੇ ਪਰਮੇਸ਼ੁਰ ਦੇ ਮਹਾਨ ਆਦੇਸ਼ ਦੀ ਪੂਰਤੀ ਲਈ ਸ਼ਹੀਦ ਹੋਏ ਹਨ, ਅਤੇ ਪਰਮੇਸ਼ੁਰ, ਜਿਸ ਨੇ ਸਾਨੂੰ ਸਭ ਕੁਝ ਦਿੱਤਾ ਹੈ, ਦੇ ਯੋਗ ਤਾਂ ਬਿਲਕੁਲ ਵੀ ਨਹੀਂ ਹੋਣਗੀਆਂ।

ਪਰਮੇਸ਼ੁਰ ਨੇ ਇਸ ਸੰਸਾਰ ਨੂੰ ਰਚਿਆ, ਉਸ ਨੇ ਇਸ ਮਨੁੱਖਜਾਤੀ ਨੂੰ ਰਚਿਆ ਅਤੇ ਇਸ ਦੇ ਨਾਲ ਹੀ, ਉਹ ਪੁਰਾਤਨ ਯੂਨਾਨੀ ਸਭਿਆਚਾਰ ਅਤੇ ਮਨੁੱਖੀ ਸਭਿਅਤਾ ਦਾ ਰਚਣਹਾਰ ਵੀ ਸੀ। ਸਿਰਫ਼ ਪਰਮੇਸ਼ੁਰ ਹੀ ਇਸ ਮਨੁੱਖਜਾਤੀ ਨੂੰ ਦਿਲਾਸਾ ਦਿੰਦਾ ਹੈ, ਸਿਰਫ਼ ਪਰਮੇਸ਼ੁਰ ਹੀ ਦਿਨ-ਰਾਤ ਇਸ ਮਨੁੱਖਜਾਤੀ ਦੀ ਦੇਖਭਾਲ ਕਰਦਾ ਹੈ। ਮਨੁੱਖੀ ਵਿਕਾਸ ਅਤੇ ਤਰੱਕੀ ਪਰਮੇਸ਼ੁਰ ਦੀ ਸਰਬਉੱਚਤਾ ਤੋਂ ਵੱਖਰੇ ਨਹੀਂ ਹਨ, ਅਤੇ ਮਨੁੱਖਜਾਤੀ ਦਾ ਇਤਹਾਸ ਅਤੇ ਭਵਿੱਖ ਪਰਮੇਸ਼ੁਰ ਦੀਆਂ ਠਹਿਰਾਈਆਂ ਬਣਤਰਾਂ ਤੋਂ ਸੱਖਣੇ ਨਹੀਂ ਹਨ। ਜੇਕਰ ਤੂੰ ਇੱਕ ਸੱਚਾ ਮਸੀਹੀ ਹੈਂ, ਤਾਂ ਤੂੰ ਨਿਸ਼ਚਿਤ ਤੌਰ ’ਤੇ ਇਹ ਵਿਸ਼ਵਾਸ ਕਰੇਂਗਾ ਕਿ ਕਿਸੇ ਵੀ ਦੇਸ ਜਾਂ ਜਾਤੀ ਦੀ ਤਰੱਕੀ ਅਤੇ ਪਤਨ ਪਰਮੇਸ਼ੁਰ ਦੀਆਂ ਬਣਤਰਾਂ ਦੇ ਅਨੁਸਾਰ ਹੀ ਹੁੰਦਾ ਹੈ। ਕੇਵਲ ਪਰਮੇਸ਼ੁਰ ਹੀ ਕਿਸੇ ਦੇਸ ਜਾਂ ਜਾਤੀ ਦੇ ਨਸੀਬ ਨੂੰ ਜਾਣਦਾ ਹੈ ਅਤੇ ਇਸ ਮਨੁੱਖਜਾਤੀ ਦੀ ਦਿਸ਼ਾ ਦਾ ਨਿਯੰਤ੍ਰਣ ਸਿਰਫ਼ ਪਰਮੇਸ਼ੁਰ ਕੋਲ ਹੀ ਹੈ। ਜੇਕਰ ਮਨੁੱਖਜਾਤੀ ਚੰਗਾ ਨਸੀਬ ਚਾਹੁੰਦੀ ਹੈ, ਜੇਕਰ ਕੋਈ ਦੇਸ ਚੰਗਾ ਨਸੀਬ ਚਾਹੁੰਦਾ ਹੈ, ਤਾਂ ਫਿਰ ਜ਼ਰੂਰੀ ਹੈ ਕਿ ਮਨੁੱਖ ਅਰਾਧਨਾ ਵਿੱਚ ਪਰਮੇਸ਼ੁਰ ਦੇ ਅੱਗੇ ਸਿਰ ਨਿਵਾਏ, ਤੋਬਾ ਕਰੇ ਅਤੇ ਪਰਮੇਸ਼ੁਰ ਦੇ ਅੱਗੇ ਆਪਣੇ ਪਾਪਾਂ ਦਾ ਇਕਰਾਰ ਕਰੇ, ਨਹੀਂ ਤਾਂ ਮਨੁੱਖ ਦਾ ਨਸੀਬ ਅਤੇ ਮੰਜ਼ਿਲ ਅਜਿਹੇ ਵਿਨਾਸ਼ ਵਾਲੀ ਹੋਵੇਗੀ, ਜਿਸ ਤੋਂ ਬਚਿਆ ਨਹੀਂ ਜਾ ਸਕਦਾ।

ਪਿਛਾਂਹ ਮੁੜ ਕੇ ਉਸ ਸਮੇਂ ਵੱਲ ਵੇਖੋ ਜਦੋਂ ਨੂਹ ਨੇ ਜਹਾਜ਼ ਬਣਾਇਆ ਸੀ: ਮਨੁੱਖਜਾਤੀ ਬਹੁਤ ਬੁਰੀ ਤਰ੍ਹਾਂ ਭ੍ਰਿਸ਼ਟ ਸੀ, ਲੋਕ ਪਰਮੇਸ਼ੁਰ ਦੀ ਅਸੀਸ ਤੋਂ ਭਟਕ ਚੁੱਕੇ ਸਨ, ਉਹ ਪਰਮੇਸ਼ੁਰ ਦੀ ਦੇਖਭਾਲ ਹੇਠ ਨਹੀਂ ਰਹਿ ਗਏ ਸਨ, ਅਤੇ ਪਰਮੇਸ਼ੁਰ ਦੀਆਂ ਪ੍ਰਤਿੱਗਿਆਵਾਂ ਨੂੰ ਖੁੰਝਾ ਚੁੱਕੇ ਸਨ। ਉਹ ਪਰਮੇਸ਼ੁਰ ਦੀ ਰੋਸ਼ਨੀ ਤੋਂ ਬਿਨਾ ਹਨੇਰੇ ਵਿੱਚ ਜੀ ਰਹੇ ਸਨ। ਫਿਰ ਉਹ ਸੁਭਾਅ ਤੋਂ ਹੀ ਬਦਕਾਰ ਹੋ ਗਏ ਅਤੇ ਉਨ੍ਹਾਂ ਨੇ ਆਪਣੇ ਆਪ ਨੂੰ ਘਿਣਾਉਣੇ ਲੁੱਚਪੁਣੇ ਦੇ ਹਵਾਲੇ ਕਰ ਦਿੱਤਾ। ਅਜਿਹੇ ਲੋਕ ਹੁਣ ਪਰਮੇਸ਼ੁਰ ਦੀ ਪ੍ਰਤਿੱਗਿਆ ਨੂੰ ਪ੍ਰਾਪਤ ਨਹੀਂ ਕਰ ਸਕਦੇ ਸਨ; ਉਹ ਪਰਮੇਸ਼ੁਰ ਦੇ ਮੁੱਖ ਨੂੰ ਤੱਕਣ ਦੇ ਜਾਂ ਪਰਮੇਸ਼ੁਰ ਦੀ ਅਵਾਜ਼ ਸੁਣਨ ਦੇ ਅਯੋਗ ਹੋ ਗਏ ਸਨ, ਕਿਉਂਕਿ ਉਹ ਪਰਮੇਸ਼ੁਰ ਤੋਂ ਬੇਮੁੱਖ ਹੋ ਗਏ ਸਨ, ਉਨ੍ਹਾਂ ਨੇ ਉਹ ਸਭ ਇੱਕ ਪਾਸੇ ਕਰ ਦਿੱਤਾ ਸੀ ਜੋ ਉਸ ਨੇ ਉਨ੍ਹਾਂ ਨੂੰ ਬਖ਼ਸ਼ਿਆ ਸੀ, ਅਤੇ ਪਰਮੇਸ਼ੁਰ ਦੀਆਂ ਸਿੱਖਿਆਵਾਂ ਨੂੰ ਭੁਲਾ ਬੈਠੇ ਸਨ। ਉਨ੍ਹਾਂ ਦਾ ਹਿਰਦਾ ਪਰਮੇਸ਼ੁਰ ਕੋਲੋਂ ਦੂਰ ਅਤੇ ਬਹੁਤ ਦੂਰ ਹੁੰਦਾ ਜਾ ਰਿਹਾ ਸੀ ਅਤੇ ਜਦ ਇਹ ਦੂਰ ਜਾ ਰਿਹਾ ਸੀ, ਉਹ ਐਨੇ ਵੱਧ ਲੁੱਚਪੁਣੇ ਵਿੱਚ ਚਲੇ ਗਏ ਕਿ ਉਨ੍ਹਾਂ ਦਾ ਵਿਵੇਕ ਅਤੇ ਮਨੁੱਖਤਾ ਹੀ ਮਰ ਗਏ ਅਤੇ ਉਹ ਹੱਦੋਂ ਵੱਧ ਦੁਸ਼ਟ ਬਣ ਗਏ। ਫਿਰ ਉਹ ਮੌਤ ਦੇ ਬਹੁਤ ਨੇੜੇ ਚਲੇ ਗਏ ਅਤੇ ਪਰਮੇਸ਼ੁਰ ਦੇ ਕ੍ਰੋਧ ਤੇ ਸਜ਼ਾ ਦੇ ਹੇਠ ਆ ਗਏ। ਸਿਰਫ਼ ਨੂਹ ਹੀ ਪਰਮੇਸ਼ੁਰ ਦੀ ਅਰਾਧਨਾ ਕਰਦਾ ਸੀ ਅਤੇ ਬੁਰਿਆਈ ਤੋਂ ਦੂਰ ਰਹਿੰਦਾ ਸੀ, ਅਤੇ ਇਸੇ ਕਰਕੇ ਉਹ ਪਰਮੇਸ਼ੁਰ ਦੀ ਅਵਾਜ਼ ਅਤੇ ਉਸ ਦੇ ਨਿਰਦੇਸ਼ਾਂ ਨੂੰ ਸੁਣ ਸਕਿਆ। ਉਸ ਨੇ ਪਰਮੇਸ਼ੁਰ ਦੇ ਵਚਨ ਦੇ ਨਿਰਦੇਸ਼ਾਂ ਅਨੁਸਾਰ ਜਹਾਜ਼ ਬਣਾਇਆ, ਅਤੇ ਉੱਥੇ ਹਰ ਪ੍ਰਕਾਰ ਦੇ ਜੀਉਂਦੇ ਪ੍ਰਾਣੀਆਂ ਨੂੰ ਇਕੱਠਾ ਕੀਤਾ। ਅਤੇ ਇਸ ਤਰ੍ਹਾਂ, ਜਦ ਸਭ ਕੁਝ ਤਿਆਰ ਕਰ ਲਿਆ ਗਿਆ, ਪਰਮੇਸ਼ੁਰ ਨੇ ਸੰਸਾਰ ਦੇ ਉੱਤੇ ਵਿਨਾਸ ਭੇਜ ਦਿੱਤਾ। ਸਿਰਫ਼ ਨੂਹ ਅਤੇ ਉਸ ਦੇ ਪਰਿਵਾਰ ਦੇ ਸੱਤ ਜੀਅ ਇਸ ਵਿਨਾਸ ਵਿੱਚੋਂ ਬਚ ਸਕੇ, ਕਿਉਂਕਿ ਨੂਹ ਯਹੋਵਾਹ ਦੀ ਅਰਾਧਨਾ ਕਰਦਾ ਸੀ ਅਤੇ ਬੁਰਿਆਈ ਤੋਂ ਦੂਰ ਰਹਿੰਦਾ ਸੀ।

ਹੁਣ ਮੌਜੂਦਾ ਯੁੱਗ ਵੱਲ ਗੌਰ ਕਰੋ: ਪਰਮੇਸ਼ੁਰ ਦੀ ਅਰਾਧਨਾ ਕਰਨ ਵਾਲੇ ਅਤੇ ਬੁਰਿਆਈ ਤੋਂ ਦੂਰ ਰਹਿਣ ਵਾਲੇ ਨੂਹ ਵਰਗੇ ਧਰਮੀ ਵਿਅਕਤੀਆਂ ਦਾ ਵਜੂਦ ਮੁੱਕ ਚੁੱਕਾ ਹੈ। ਪਰ ਫਿਰ ਵੀ ਪਰਮੇਸ਼ੁਰ ਅਜੇ ਵੀ ਇਸ ਮਨੁੱਖਜਾਤੀ ਉੱਤੇ ਕਿਰਪਾਵਾਨ ਹੈ ਅਤੇ ਅਜੇ ਵੀ ਇਸ ਅੰਤਮ ਯੁੱਗ ਵਿੱਚ ਉਨ੍ਹਾਂ ਨੂੰ ਪਾਪਾਂ ਤੋਂ ਮੁਕਤ ਕਰਦਾ ਹੈ। ਪਰਮੇਸ਼ੁਰ ਉਨ੍ਹਾਂ ਨੂੰ ਭਾਲਦਾ ਹੈ ਜਿਹੜੇ ਉਸ ਦੇ ਪਰਗਟ ਹੋਣ ਦੀ ਤਾਂਘ ਰੱਖਦੇ ਹਨ। ਉਹ ਉਨ੍ਹਾਂ ਨੂੰ ਭਾਲਦਾ ਹੈ ਜਿਹੜੇ ਉਸ ਦੇ ਵਚਨਾਂ ਨੂੰ ਸੁਣਨ ਦੇ ਕਾਬਿਲ ਹਨ, ਜਿਨ੍ਹਾਂ ਨੇ ਉਸ ਦੇ ਮਹਾਨ ਆਦੇਸ਼ ਨੂੰ ਨਹੀਂ ਭੁਲਾਇਆ ਹੈ ਅਤੇ ਜਿਹੜੇ ਆਪਣੇ ਹਿਰਦੇ ਤੇ ਸਰੀਰ ਉਸ ਨੂੰ ਸਮਰਪਿਤ ਕਰਦੇ ਹਨ। ਉਹ ਉਨ੍ਹਾਂ ਨੂੰ ਭਾਲਦਾ ਹੈ ਜਿਹੜੇ ਉਸ ਦੇ ਅੱਗੇ ਨਿਆਣਿਆਂ ਵਾਂਗ ਆਗਿਆਕਾਰੀ ਹੋਣ ਅਤੇ ਉਸ ਦਾ ਵਿਰੋਧ ਨਾ ਕਰਨ। ਜੇਕਰ ਤੂੰ ਕਿਸੇ ਵੀ ਸ਼ਕਤੀ ਜਾਂ ਬਲ ਤੋਂ ਬੇਰੋਕ ਆਪਣੇ ਆਪ ਨੂੰ ਪਰਮੇਸ਼ੁਰ ਦੇ ਲਈ ਸਮਰਪਿਤ ਕਰੇਂ, ਤਾਂ ਪਰਮੇਸ਼ੁਰ ਤੇਰੇ ਉੱਤੇ ਕਿਰਪਾ ਦੀ ਨਿਗਾਹ ਕਰੇਗਾ ਅਤੇ ਤੈਨੂੰ ਆਪਣੀਆਂ ਬਰਕਤਾਂ ਨਾਲ ਨਿਹਾਲ ਕਰੇਗਾ। ਜੇਕਰ ਤੂੰ ਉੱਚੇ ਰੁਤਬੇ ਵਾਲਾ, ਅੱਤ ਸਨਮਾਨਿਤ, ਬਹੁਤ ਗਿਆਨਵਾਨ, ਬੇਸ਼ੁਮਾਰ ਦੌਲਤ ਦਾ ਮਾਲਕ ਹੈਂ ਅਤੇ ਤੈਨੂੰ ਬਹੁਤ ਲੋਕਾਂ ਦਾ ਸਮਰਥਨ ਪ੍ਰਾਪਤ ਹੈ, ਪਰ ਫਿਰ ਵੀ ਜੇਕਰ ਇਹ ਵਸਤਾਂ ਤੈਨੂੰ ਪਰਮੇਸ਼ੁਰ ਦੇ ਸਾਹਮਣੇ ਆਣ ਕੇ ਉਸ ਦੇ ਸੱਦੇ ਨੂੰ ਤੇ ਉਸ ਦੇ ਮਹਾਨ ਆਦੇਸ਼ ਨੂੰ ਕਬੂਲ ਕਰਨ ਤੋਂ ਅਤੇ ਉਸ ਕੰਮ ਨੂੰ ਪੂਰਾ ਕਰਨ ਤੋਂ ਨਹੀਂ ਰੋਕਦੀਆਂ ਹਨ ਜੋ ਪਰਮੇਸ਼ੁਰ ਤੈਥੋਂ ਚਾਹੁੰਦਾ ਹੈ, ਤਾਂ ਫਿਰ ਤੂੰ ਜੋ ਕੁਝ ਵੀ ਕਰੇਂਗਾ ਉਹ ਧਰਤੀ ਉੱਤੇ ਸਭ ਤੋਂ ਵੱਧ ਸਾਰਥਕ ਅਤੇ ਮਨੁੱਖਜਾਤੀ ਵੱਲੋਂ ਕੀਤਾ ਗਿਆ ਸਭ ਤੋਂ ਵੱਧ ਧਰਮੀ ਕੰਮ ਹੋਵੇਗਾ। ਜੇਕਰ ਤੂੰ ਆਪਣੇ ਰੁਤਬੇ ਅਤੇ ਆਪਣੇ ਟੀਚਿਆਂ ਦੀ ਖਾਤਰ ਪਰਮੇਸ਼ੁਰ ਦੇ ਸੱਦੇ ਨੂੰ ਰੱਦ ਦੇਵੇਂ, ਤਾਂ ਫਿਰ ਤੂੰ ਜੋ ਕੁਝ ਵੀ ਕਰੇਂਗਾ ਉਹ ਪਰਮੇਸ਼ੁਰ ਵੱਲੋਂ ਸਰਾਪਿਆ ਅਤੇ ਰੱਦਿਆ ਜਾਵੇਗਾ। ਤੂੰ ਭਾਵੇਂ ਇੱਕ ਪ੍ਰਧਾਨ ਹੋਵੇਂ, ਇੱਕ ਵਿਗਿਆਨੀ, ਇੱਕ ਪਾਸਬਾਨ, ਜਾਂ ਫਿਰ ਇੱਕ ਐਲਡਰ, ਅਤੇ ਤੇਰੀ ਪਦਵੀ ਭਾਵੇਂ ਕਿੰਨੀ ਵੀ ਉੱਚੀ ਕਿਉਂ ਨਾ ਹੋਵੇ, ਜੇਕਰ ਤੂੰ ਆਪਣਿਆਂ ਕੰਮਾਂ ਲਈ ਆਪਣੇ ਗਿਆਨ ਅਤੇ ਆਪਣੀ ਯੋਗਤਾ ਉੱਤੇ ਨਿਰਭਰ ਹੋਵੇਂਗਾ, ਤਾਂ ਤੂੰ ਹਮੇਸ਼ਾ ਅਸਫਲ ਹੋਵੇਂਗਾ ਅਤੇ ਪਰਮੇਸ਼ੁਰ ਦੀਆਂ ਅਸੀਸਾਂ ਤੋਂ ਹਮੇਸ਼ਾ ਸੱਖਣਾ ਰਹੇਂਗਾ, ਕਿਉਂਕਿ ਪਰਮੇਸ਼ੁਰ ਉਹ ਸਭ ਕਬੂਲ ਨਹੀਂ ਕਰੇਗਾ ਜੋ ਤੂੰ ਕਰਦਾ ਹੈਂ, ਅਤੇ ਉਹ ਤੇਰਿਆਂ ਕੰਮਾਂ ਨੂੰ ਧਰਮੀ ਕੰਮ ਹੋਣ ਦਾ ਦਰਜਾ ਨਹੀਂ ਦੇਵੇਗਾ ਜਾਂ ਇਹ ਵੀ ਕਬੂਲ ਨਹੀਂ ਕਰੇਗਾ ਕਿ ਤੂੰ ਮਨੁੱਖਜਾਤੀ ਦੇ ਭਲੇ ਲਈ ਕੰਮ ਕਰ ਰਿਹਾ ਹੈਂ। ਉਹ ਆਖੇਗਾ ਕਿ ਤੂੰ ਜੋ ਕੁਝ ਕਰਦਾ ਹੈਂ, ਉਹ ਮਨੁੱਖਜਾਤੀ ਦੇ ਗਿਆਨ ਅਤੇ ਤਾਕਤ ਦੀ ਵਰਤੋਂ ਕਰਕੇ ਮਨੁੱਖ ਨੂੰ ਪਰਮੇਸ਼ੁਰ ਦੀ ਸੁਰੱਖਿਆ ਤੋਂ ਦੂਰ ਕਰਨ ਲਈ ਅਤੇ ਪਰਮੇਸ਼ੁਰ ਦੀਆਂ ਅਸੀਸਾਂ ਤੋਂ ਵਾਂਝਾ ਕਰਨ ਲਈ ਕੀਤਾ ਜਾ ਰਿਹਾ ਹੈ। ਉਹ ਆਖੇਗਾ ਕਿ ਤੂੰ ਮਨੁੱਖਜਾਤੀ ਨੂੰ ਹਨੇਰੇ ਵੱਲ, ਮੌਤ ਵੱਲ ਅਤੇ ਅਜਿਹੇ ਅੰਤਹੀਣ ਵਜੂਦ ਵੱਲ ਲਿਜਾ ਰਿਹਾ ਹੈਂ, ਜਿੱਥੇ ਮਨੁੱਖ ਪਰਮੇਸ਼ੁਰ ਨੂੰ ਅਤੇ ਉਸ ਦੀਆਂ ਅਸੀਸਾਂ ਨੂੰ ਖੁੰਝਾ ਚੁੱਕਾ ਹੈ।

ਜਦ ਤੋਂ ਮਨੁੱਖਜਾਤੀ ਨੇ ਸਮਾਜਕ ਵਿਗਿਆਨ ਦੀਆਂ ਤਰਕੀਬਾਂ ਦੀ ਕਾਢ ਕੱਢੀ ਹੈ, ਉਦੋਂ ਤੋਂ ਹੀ ਵਿਗਿਆਨ ਅਤੇ ਗਿਆਨ ਨੇ ਮਨੁੱਖ ਦੇ ਮਨ ਉੱਤੇ ਕਬਜ਼ਾ ਕਰ ਲਿਆ ਹੈ। ਇਸ ਤਰ੍ਹਾਂ ਵਿਗਿਆਨ ਅਤੇ ਗਿਆਨ ਮਨੁੱਖਜਾਤੀ ਦੇ ਸਿਧਾਂਤਾਂ ਦੇ ਔਜ਼ਾਰ ਬਣ ਗਏ ਹਨ, ਅਤੇ ਮਨੁੱਖ ਵੱਲੋਂ ਪਰਮੇਸ਼ੁਰ ਦੀ ਅਰਾਧਨਾ ਕਰਨ ਦੀ ਲੋੜ ਜਿਵੇਂ ਖਤਮ ਜਿਹੀ ਹੋ ਗਈ ਹੈ, ਅਤੇ ਪਰਮੇਸ਼ੁਰ ਦੀ ਅਰਾਧਨਾ ਕਰਨ ਦੇ ਅਨੁਕੂਲ ਹਾਲਾਤ ਜਿਵੇਂ ਮੁੱਕ ਹੀ ਗਏ ਹਨ। ਮਨੁੱਖ ਦੇ ਹਿਰਦੇ ਵਿੱਚ ਪਰਮੇਸ਼ੁਰ ਦਾ ਰੁਤਬਾ ਸਭ ਤੋਂ ਹੇਠਲੇ ਪੱਧਰ ਉੱਤੇ ਆਣ ਡਿੱਗਿਆ ਹੈ। ਆਪਣੇ ਹਿਰਦੇ ਵਿੱਚ ਪਰਮੇਸ਼ੁਰ ਤੋਂ ਰਹਿਤ ਹੋ ਕੇ ਮਨੁੱਖ ਦਾ ਅੰਦਰੂਨੀ ਸੰਸਾਰ ਹਨੇਰਾ, ਆਸਹੀਣ, ਅਤੇ ਖਾਲੀ ਹੋ ਗਿਆ ਹੈ। ਇਸ ਦੇ ਨਤੀਜੇ ਵਜੋਂ ਅਨੇਕ ਸਮਾਜਕ ਵਿਗਿਆਨੀਆਂ, ਇਤਹਾਸਕਾਰਾਂ, ਅਤੇ ਸਿਆਸਤਦਾਨਾਂ ਨੇ ਸਮਾਜਕ ਵਿਗਿਆਨ ਦੇ ਸਿਧਾਂਤਾਂ, ਮਨੁੱਖੀ ਵਿਕਾਸ-ਕ੍ਰਮ ਦੇ ਸਿਧਾਂਤਾਂ, ਅਤੇ ਅਜਿਹੇ ਹੋਰਨਾਂ ਸਿਧਾਂਤਾਂ ਨੂੰ ਸਾਹਮਣੇ ਲਿਆ ਕੇ ਮਨੁੱਖਜਾਤੀ ਦੇ ਹਿਰਦਿਆਂ ਅਤੇ ਮਨਾਂ ਵਿੱਚ ਭਰ ਦਿੱਤਾ ਹੈ, ਜੋ ਇਸ ਸੱਚਾਈ ਦੇ ਵਿਰੁੱਧ ਹਨ ਕਿ ਮਨੁੱਖ ਨੂੰ ਪਰਮੇਸ਼ੁਰ ਨੇ ਸਿਰਜਿਆ ਹੈ। ਅਤੇ ਇਸ ਤਰ੍ਹਾਂ ਉਨ੍ਹਾਂ ਲੋਕਾਂ ਦੀ ਗਿਣਤੀ ਬਹੁਤ ਘੱਟ ਗਈ ਹੈ, ਜੋ ਇਹ ਵਿਸ਼ਵਾਸ ਕਰਦੇ ਹਨ ਕਿ ਪਰਮੇਸ਼ੁਰ ਨੇ ਸਭ ਕੁਝ ਸਿਰਜਿਆ ਹੈ, ਅਤੇ ਮਨੁੱਖੀ ਵਿਕਾਸ-ਕ੍ਰਮ ਦੇ ਸਿਧਾਂਤ ਉੱਤੇ ਵਿਸ਼ਵਾਸ ਕਰਨ ਵਾਲਿਆਂ ਦੀ ਗਿਣਤੀ ਬਹੁਤ ਜ਼ਿਆਦਾ ਵਧ ਗਈ ਹੈ। ਜ਼ਿਆਦਾ ਤੋਂ ਜ਼ਿਆਦਾ ਲੋਕ ਪੁਰਾਣੇ ਨੇਮ ਦੇ ਯੁੱਗ ਵਿੱਚ ਪਰਮੇਸ਼ੁਰ ਵੱਲੋਂ ਕੀਤੇ ਗਏ ਕੰਮਾਂ ਦੇ ਲੇਖਾਂ ਨੂੰ ਅਤੇ ਉਸ ਦੇ ਵਚਨਾਂ ਨੂੰ ਕਥਾ-ਕਹਾਣੀਆਂ ਮੰਨਣ ਲੱਗ ਪਏ ਹਨ। ਲੋਕ ਆਪਣਿਆਂ ਦਿਲਾਂ ਵਿੱਚ ਪਰਮੇਸ਼ੁਰ ਦੀ ਸੋਭਾ ਤੇ ਮਹਾਨਤਾ ਦੇ ਪ੍ਰਤੀ ਅਤੇ ਇਸ ਸਿਧਾਂਤ ਦੇ ਪ੍ਰਤੀ ਬੇਕਦਰੇ ਹੋ ਗਏ ਹਨ ਕਿ ਪਰਮੇਸ਼ੁਰ ਹੋਂਦ ਵਿੱਚ ਹੈ ਅਤੇ ਸਭਨਾਂ ਵਸਤਾਂ ਉੱਤੇ ਇਖਤਿਆਰ ਰੱਖਦਾ ਹੈ। ਉਨ੍ਹਾਂ ਦੇ ਲਈ ਮਨੁੱਖਜਾਤੀ ਦੇ ਵਜੂਦ ਅਤੇ ਦੇਸਾਂ ਤੇ ਜਾਤੀਆਂ ਦੇ ਨਸੀਬ ਦਾ ਕੋਈ ਮਹੱਤਵ ਨਹੀਂ ਰਹਿ ਗਿਆ ਹੈ, ਅਤੇ ਮਨੁੱਖ ਅਜਿਹੇ ਖੋਖਲੇ ਸੰਸਾਰ ਵਿੱਚ ਜੀ ਰਿਹਾ ਹੈ ਜੋ ਸਿਰਫ਼ ਖਾਣ, ਪੀਣ ਅਤੇ ਸੁੱਖ-ਬਿਲਾਸਾਂ ਦੇ ਮਗਰ ਦੌੜਨ ਬਾਰੇ ਹੀ ਸੋਚਦਾ ਹੈ… ਗਿਣੇ-ਚੁਣੇ ਲੋਕ ਹੀ ਇਹ ਜਾਣਨ ਦਾ ਬੀੜਾ ਚੁੱਕਦੇ ਹਨ ਕਿ ਅੱਜ ਪਰਮੇਸ਼ੁਰ ਕਿੱਥੇ ਕੰਮ ਕਰ ਰਿਹਾ ਹੈ ਜਾਂ ਇਹ ਵੇਖਣ ਦਾ ਬੀੜਾ ਚੁੱਕਦੇ ਹਨ ਕਿ ਉਸ ਨੂੰ ਮਨੁੱਖ ਦੀ ਮੰਜ਼ਿਲ ਉੱਤੇ ਪਰਧਾਨਗੀ ਕਿਵੇਂ ਹਾਸਲ ਹੈ ਅਤੇ ਉਹ ਇਸ ਦਾ ਪ੍ਰਬੰਧ ਕਿਵੇਂ ਕਰਦਾ ਹੈ। ਅਤੇ ਇਸ ਤਰ੍ਹਾਂ ਮਨੁੱਖ ਦੀ ਜਾਣਕਾਰੀ ਤੋਂ ਬਗੈਰ ਹੀ ਮਨੁੱਖੀ ਸਭਿਅਤਾ ਵਿੱਚ ਮਨੁੱਖ ਦੀਆਂ ਇੱਛਾਵਾਂ ਨੂੰ ਘੱਟ ਕਰਨ ਦੀ ਕਾਬਲੀਅਤ ਘਟਦੀ ਜਾ ਰਹੀ ਹੈ, ਅਤੇ ਅਜਿਹੇ ਬਹੁਤ ਸਾਰੇ ਲੋਕ ਹਨ ਜੋ ਇਹ ਮਹਿਸੂਸ ਕਰਦੇ ਹਨ ਕਿ ਅਜਿਹੇ ਸੰਸਾਰ ਵਿੱਚ ਜੀਵਨ ਬਤੀਤ ਕਰਦਿਆਂ ਉਹ ਉਨ੍ਹਾਂ ਨਾਲੋਂ ਕਿਤੇ ਘੱਟ ਖੁਸ਼ ਹਨ ਜਿਹੜੇ ਪਾਰ ਲੰਘ ਗਏ ਹਨ। ਇੱਥੋਂ ਤੱਕ ਕਿ ਉਨ੍ਹਾਂ ਦੇਸਾਂ ਦੇ ਲੋਕ ਵੀ, ਜਿਹੜੇ ਅੱਤ ਵਧੀਕ ਵਿਕਸਿਤ ਹੋਇਆ ਕਰਦੇ ਸਨ, ਅਜਿਹੀਆਂ ਹੀ ਸ਼ਿਕਾਇਤਾਂ ਬਿਆਨ ਕਰਦੇ ਹਨ। ਕਿਉਂਕਿ ਸ਼ਾਸਕ ਅਤੇ ਸਮਾਜ-ਸ਼ਾਸਤਰੀ ਮਨੁੱਖੀ ਸਭਿਅਤਾ ਨੂੰ ਸੁਰੱਖਿਅਤ ਰੱਖਣ ਲਈ ਉਨ੍ਹਾਂ ਦਿਆਂ ਮਨਾਂ ਨੂੰ ਭਾਵੇਂ ਜਿੰਨਾ ਵੀ ਭਰਦੇ ਰਹਿਣ, ਪਰਮੇਸ਼ੁਰ ਦੇ ਮਾਰਗ ਦਰਸ਼ਨ ਤੋਂ ਬਿਨਾ ਉਨ੍ਹਾਂ ਨੂੰ ਕੋਈ ਲਾਭ ਨਹੀਂ ਪੁੱਜੇਗਾ। ਮਨੁੱਖ ਦੇ ਹਿਰਦੇ ਦੇ ਖਾਲੀਪਣ ਨੂੰ ਕੋਈ ਵੀ ਨਹੀਂ ਭਰ ਸਕਦਾ, ਕਿਉਂਕਿ ਮਨੁੱਖ ਦੇ ਜੀਵਨ ਦੀ ਥਾਂ ਕੋਈ ਵੀ ਨਹੀਂ ਲੈ ਸਕਦਾ, ਅਤੇ ਕੋਈ ਵੀ ਸਮਾਜਕ ਸਿਧਾਂਤ ਮਨੁੱਖ ਨੂੰ ਉਸ ਖਾਲੀਪਣ ਤੋਂ ਮੁਕਤ ਨਹੀਂ ਕਰ ਸਕਦਾ, ਜਿਸ ਤੋਂ ਉਹ ਪੀੜਤ ਹੈ। ਵਿਗਿਆਨ, ਗਿਆਨ, ਅਜ਼ਾਦੀ, ਲੋਕਤੰਤਰ, ਸੁੱਖ-ਬਿਲਾਸ, ਅਰਾਮ: ਇਹ ਸਭ ਮਨੁੱਖ ਨੂੰ ਸਿਰਫ਼ ਥੋੜੇ ਸਮੇਂ ਦੀ ਤਸੱਲੀ ਹੀ ਦੇ ਸਕਦੇ ਹਨ। ਇੱਥੋਂ ਤਕ ਕਿ ਇਹ ਵਸਤਾਂ ਪ੍ਰਾਪਤ ਕਰਕੇ ਵੀ ਮਨੁੱਖ ਨਿਸ਼ਚਿਤ ਤੌਰ ’ਤੇ ਪਾਪ ਕਰਦਾ ਰਹੇਗਾ ਅਤੇ ਸਮਾਜ ਦੀਆਂ ਨਾਇਨਸਾਫ਼ੀਆਂ ਉੱਤੇ ਕੁਰਲਾਉਂਦਾ ਰਹੇਗਾ। ਖੋਜ ਕਰਨ ਦੀ ਮਨੁੱਖ ਦੀ ਲਾਲਸਾ ਅਤੇ ਇੱਛਾ ਨੂੰ ਇਹ ਵਸਤਾਂ ਕਾਬੂ ਨਹੀਂ ਕਰ ਸਕਦੀਆਂ। ਅਜਿਹਾ ਇਸ ਕਰਕੇ ਹੁੰਦਾ ਹੈ ਕਿਉਂਕਿ ਮਨੁੱਖ ਪਰਮੇਸ਼ੁਰ ਦੁਆਰਾ ਰਚਿਆ ਗਿਆ ਸੀ ਅਤੇ ਮਨੁੱਖ ਦੀਆਂ ਬੇਤੁਕੀਆਂ ਕੁਰਬਾਨੀਆਂ ਅਤੇ ਖੋਜਾਂ ਪਰੇਸ਼ਾਨੀਆਂ ਨੂੰ ਸਿਰਫ਼ ਵਧਾਉਣਗੀਆਂ ਅਤੇ ਮਨੁੱਖ ਨੂੰ ਨਿਰੰਤਰ ਡਰ ਦੇ ਮਾਹੌਲ ਵਿੱਚ ਰੱਖਣਗੀਆਂ, ਜਿੱਥੇ ਉਸ ਨੂੰ ਇਹ ਪਤਾ ਨਹੀਂ ਹੋਵੇਗਾ ਕਿ ਉਹ ਮਨੁੱਖਜਾਤੀ ਦੇ ਭਵਿੱਖ ਦਾ ਸਾਹਮਣਾ ਕਿਵੇਂ ਕਰੇ ਜਾਂ ਸਾਹਮਣੇ ਪਏ ਰਾਹ ਦਾ ਸਾਹਮਣਾ ਕਿਵੇਂ ਕਰੇ। ਮਨੁੱਖ ਵਿਗਿਆਨ ਅਤੇ ਗਿਆਨ ਤੋਂ ਵੀ ਡਰਨ ਲੱਗੇਗਾ, ਅਤੇ ਖਾਲੀਪਣ ਦੇ ਅਹਿਸਾਸ ਤੋਂ ਤਾਂ ਹੋਰ ਵੀ ਵੱਧ ਡਰੇਗਾ। ਇਸ ਸੰਸਾਰ ਵਿੱਚ, ਭਾਵੇਂ ਤੂੰ ਅਜ਼ਾਦ ਦੇਸ ਵਿੱਚ ਰਹਿੰਦਾ ਹੈਂ, ਜਾਂ ਭਾਵੇਂ ਅਜਿਹੇ ਦੇਸ ਵਿੱਚ ਜਿੱਥੇ ਮਨੁੱਖੀ ਅਧਿਕਾਰ ਹੈ ਹੀ ਨਹੀਂ, ਤੂੰ ਮਨੁੱਖਜਾਤੀ ਦੇ ਨਸੀਬ ਤੋਂ ਬਚ ਨਿਕਲਣ ਦੇ ਬਿਲਕੁਲ ਵੀ ਸਮਰੱਥ ਨਹੀਂ ਹੈਂ। ਭਾਵੇਂ ਤੂੰ ਰਾਜਾ ਹੈਂ ਜਾਂ ਰੰਕ, ਤੂੰ ਨਸੀਬ, ਭੇਤਾਂ, ਅਤੇ ਮਨੁੱਖਜਾਤੀ ਦੀ ਮੰਜ਼ਿਲ ਦੀ ਖੋਜ ਕਰਨ ਦੀ ਇੱਛਾ ਤੋਂ ਬਚਣ ਵਿੱਚ ਪੂਰੀ ਤਰ੍ਹਾਂ ਅਸਮਰਥ ਹੈਂ, ਖਾਲੀਪਣ ਦੇ ਬੌਂਦਲਾ ਦੇਣ ਵਾਲੇ ਅਹਿਸਾਸ ਤੋਂ ਬਚਣ ਵਿੱਚ ਤਾਂ ਬਿਲਕੁਲ ਹੀ ਅਸਮਰਥ ਹੈਂ। ਸਾਰੀ ਮਨੁੱਖਜਾਤੀ ਵਿੱਚ ਆਮ ਤੌਰ ’ਤੇ ਮੌਜੂਦ ਅਜਿਹੇ ਹਾਲਾਤਾਂ ਨੂੰ ਸਮਾਜ-ਸ਼ਾਸਤਰੀ ਸਮਾਜਕ ਘਟਨਾਵਾਂ ਆਖਦੇ ਹਨ, ਪਰ ਫਿਰ ਵੀ ਕੋਈ ਵੀ ਮਹਾਨ ਵਿਅਕਤੀ ਸਾਹਮਣੇ ਆਣ ਕੇ ਅਜਿਹੀਆਂ ਸਮੱਸਿਆਵਾਂ ਦਾ ਹੱਲ ਨਹੀਂ ਕਰ ਸਕਦਾ। ਮਨੁੱਖ ਤਾਂ ਆਖਰ ਮਨੁੱਖ ਹੀ ਹੈ, ਅਤੇ ਪਰਮੇਸ਼ੁਰ ਦੀ ਪਦਵੀ ਅਤੇ ਜੀਵਨ ਦੀ ਥਾਂ ਕੋਈ ਵੀ ਮਨੁੱਖ ਨਹੀਂ ਲੈ ਸਕਦਾ। ਮਨੁੱਖਜਾਤੀ ਨੂੰ ਸਿਰਫ਼ ਇੱਕ ਅਜਿਹੇ ਨਿਰਪੱਖ ਸਮਾਜ ਦੀ ਲੋੜ ਨਹੀਂ ਹੈ ਜਿੱਥੇ ਸਭਨਾਂ ਨੂੰ ਰੱਜਵਾਂ ਭੋਜਨ ਮਿਲਦਾ ਹੈ ਅਤੇ ਉਹ ਇੱਕ-ਬਰਾਬਰ ਅਤੇ ਅਜ਼ਾਦ ਹਨ; ਮਨੁੱਖਜਾਤੀ ਨੂੰ ਜਿਸ ਦੀ ਲੋੜ ਹੈ ਉਹ ਪਰਮੇਸ਼ੁਰ ਦੀ ਮੁਕਤੀ ਅਤੇ ਉਨ੍ਹਾਂ ਦੇ ਲਈ ਉਸ ਦੇ ਜੀਵਨ ਦਾ ਪ੍ਰਬੰਧ ਹੈ। ਜਦ ਮਨੁੱਖ ਪਰਮੇਸ਼ੁਰ ਦੇ ਜੀਵਨ ਦੇ ਪ੍ਰਬੰਧ ਅਤੇ ਉਸ ਦੀ ਮੁਕਤੀ ਨੂੰ ਸਵੀਕਾਰ ਕਰ ਲੈਂਦਾ ਹੈ, ਸਿਰਫ਼ ਉਦੋਂ ਹੀ ਖੋਜ ਕਰਨ ਦੀਆਂ ਲੋੜਾਂ, ਲਾਲਸਾਵਾਂ ਅਤੇ ਮਨੁੱਖ ਦੇ ਆਤਮਕ ਖਾਲੀਪਣ ਦਾ ਹੱਲ ਹੋ ਸਕਦਾ ਹੈ। ਜੇਕਰ ਕਿਸੇ ਦੇਸ ਜਾਂ ਜਾਤੀ ਦੇ ਲੋਕ ਪਰਮੇਸ਼ੁਰ ਦੀ ਮੁਕਤੀ ਅਤੇ ਦੇਖਭਾਲ ਨੂੰ ਸਵੀਕਾਰ ਕਰਨ ਦੇ ਕਾਬਿਲ ਨਹੀਂ ਹਨ, ਤਦ ਅਜਿਹਾ ਦੇਸ ਜਾਂ ਜਾਤੀ ਵਿਨਾਸ ਦੇ ਰਾਹ ਉੱਤੇ, ਹਨੇਰੇ ਵੱਲ ਵਧਦੇ ਜਾਣਗੇ ਅਤੇ ਪਰਮੇਸ਼ੁਰ ਦੁਆਰਾ ਪੂਰੀ ਤਰ੍ਹਾਂ ਨਾਸ ਕਰ ਦਿੱਤੇ ਜਾਣਗੇ।

ਸ਼ਾਇਦ ਤੇਰਾ ਦੇਸ ਇਸ ਵੇਲੇ ਤਰੱਕੀ ਕਰ ਰਿਹਾ ਹੈ, ਪਰ ਜੇਕਰ ਤੂੰ ਆਪਣੇ ਲੋਕਾਂ ਨੂੰ ਪਰਮੇਸ਼ੁਰ ਕੋਲੋਂ ਦੂਰ ਹੋ ਜਾਣ ਦੇਵੇਂਗਾ, ਤਾਂ ਫਿਰ ਤੇਰਾ ਦੇਸ ਵੇਖ ਲਵੇਗਾ ਕਿ ਉਹ ਪਰਮੇਸ਼ੁਰ ਦੀਆਂ ਅਸੀਸਾਂ ਤੋਂ ਸੱਖਣਾ ਹੁੰਦਾ ਜਾ ਰਿਹਾ ਹੈ। ਤੇਰੇ ਦੇਸ ਦੀ ਸਭਿਅਤਾ ਪੈਰਾਂ ਹੇਠ ਰੋਲ ਦਿੱਤੀ ਜਾਵੇਗੀ ਅਤੇ ਇਸ ਵਿੱਚ ਬਹੁਤਾ ਸਮਾਂ ਨਹੀਂ ਲੱਗੇਗਾ ਕਿ ਲੋਕ ਪਰਮੇਸ਼ੁਰ ਦੇ ਵਿਰੁੱਧ ਹੋ ਜਾਣਗੇ ਅਤੇ ਸਵਰਗ ਨੂੰ ਸਰਾਪਣਗੇ। ਅਤੇ ਇਸ ਤਰ੍ਹਾਂ, ਮਨੁੱਖ ਦੀ ਜਾਣਕਾਰੀ ਤੋਂ ਬਗੈਰ ਹੀ ਉਸ ਦੇਸ ਦੇ ਨਸੀਬ ਦਾ ਸਤਿਆਨਾਸ ਹੋ ਜਾਵੇਗਾ। ਜਿਹੜੇ ਦੇਸ ਪਰਮੇਸ਼ੁਰ ਵੱਲੋਂ ਸਰਾਪੇ ਗਏ ਹਨ, ਉਨ੍ਹਾਂ ਨਾਲ ਨਜਿੱਠਣ ਲਈ ਪਰਮੇਸ਼ੁਰ ਸ਼ਕਤੀਸ਼ਾਲੀ ਦੇਸਾਂ ਨੂੰ ਖੜ੍ਹਾ ਕਰੇਗਾ ਅਤੇ ਇਹ ਵੀ ਹੋ ਸਕਦਾ ਹੈ ਕਿ ਉਨ੍ਹਾਂ ਦੇਸਾਂ ਨੂੰ ਧਰਤੀ ਉੱਤੋਂ ਪੂਰੀ ਤਰ੍ਹਾਂ ਮਿਟਾ ਹੀ ਦੇਵੇ। ਕਿਸੇ ਦੇਸ ਜਾਂ ਜਾਤੀ ਦੀ ਤਰੱਕੀ ਅਤੇ ਪਤਨ ਇਸ ਗੱਲ ’ਤੇ ਨਿਰਭਰ ਕਰਦੇ ਹਨ ਕਿ ਉਸ ਦੇ ਸ਼ਾਸਕ ਪਰਮੇਸ਼ੁਰ ਦੀ ਅਰਾਧਨਾ ਕਰਦੇ ਹਨ ਜਾਂ ਨਹੀਂ, ਅਤੇ ਕੀ ਉਹ ਆਪਣੇ ਲੋਕਾਂ ਨੂੰ ਪਰਮੇਸ਼ੁਰ ਦੇ ਨੇੜੇ ਆਉਣ ਅਤੇ ਉਸ ਦੀ ਅਰਾਧਨਾ ਕਰਨ ਵਿੱਚ ਅਗਵਾਈ ਕਰਦੇ ਹਨ ਜਾਂ ਨਹੀਂ। ਅਤੇ ਫਿਰ ਵੀ, ਇਸ ਅੰਤਿਮ ਯੁੱਗ ਵਿੱਚ, ਪਰਮੇਸ਼ੁਰ ਦੇ ਖੋਜੀਆਂ ਅਤੇ ਅਰਾਧਕਾਂ ਦੀ ਗਿਣਤੀ ਬਹੁਤ ਘੱਟ ਹੋਣ ਦੇ ਕਾਰਨ ਪਰਮੇਸ਼ੁਰ ਉਨ੍ਹਾਂ ਦੇਸਾਂ ਉੱਤੇ ਵਿਸ਼ੇਸ਼ ਕਿਰਪਾ ਕਰੇਗਾ ਜਿਨ੍ਹਾਂ ਦਾ ਰਾਸ਼ਟਰੀ ਧਰਮ ਮਸੀਹਤ ਹੈ। ਉਹ ਅਜਿਹੇ ਦੇਸਾਂ ਨੂੰ ਇਕੱਠਿਆਂ ਕਰਕੇ ਸੰਸਾਰ ਦੀ ਤੁਲਨਾ ਵਿੱਚ ਇੱਕ ਧਾਰਮਿਕ ਜਥੇ ਦਾ ਨਿਰਮਾਣ ਕਰਦਾ ਹੈ, ਜਦਕਿ ਨਾਸਤਿਕ ਦੇਸ ਅਤੇ ਸੱਚੇ ਪਰਮੇਸ਼ੁਰ ਦੀ ਅਰਾਧਨਾ ਨਾ ਕਰਨ ਵਾਲੇ ਦੇਸ ਧਰਮੀ ਜਥੇ ਦੇ ਵਿਰੋਧੀ ਧਿਰ ਬਣ ਜਾਂਦੇ ਹਨ। ਇਸ ਤਰ੍ਹਾਂ, ਪਰਮੇਸ਼ੁਰ ਨੂੰ ਮਨੁੱਖਜਾਤੀ ਵਿੱਚ ਇੱਕ ਥਾਂ ਮਿਲਦੀ ਹੈ ਜਿੱਥੇ ਉਹ ਆਪਣਾ ਕੰਮ ਕਰ ਸਕਦਾ ਹੈ, ਸਗੋਂ ਉਸ ਨੂੰ ਅਜਿਹੇ ਦੇਸ ਵੀ ਮਿਲ ਜਾਂਦੇ ਹਨ ਜੋ ਧਰਮੀ ਇਖਤਿਆਰ ਦੀ ਵਰਤੋਂ ਕਰ ਸਕਦੇ ਹਨ, ਪਰਮੇਸ਼ੁਰ ਦਾ ਵਿਰੋਧ ਕਰਨ ਵਾਲੇ ਦੇਸਾਂ ਉੱਤੇ ਪਾਬੰਦੀਆਂ ਅਤੇ ਬੰਦਸ਼ਾਂ ਲਗਾ ਸਕਦੇ ਹਨ। ਫਿਰ ਵੀ, ਅਜਿਹਾ ਹੋਣ ਦੇ ਬਾਵਜੂਦ ਵੀ ਲੋਕ ਪਰਮੇਸ਼ੁਰ ਦੀ ਅਰਾਧਨਾ ਕਰਨ ਲਈ ਸਾਹਮਣੇ ਨਹੀਂ ਆਉਂਦੇ, ਕਿਉਂਕਿ ਮਨੁੱਖ ਪਰਮੇਸ਼ੁਰ ਕੋਲੋਂ ਬਹੁਤ ਦੂਰ ਜਾ ਚੁੱਕਾ ਹੈ, ਅਤੇ ਮਨੁੱਖ ਬਹੁਤ ਲੰਮੇ ਸਮੇਂ ਤੋਂ ਪਰਮੇਸ਼ੁਰ ਨੂੰ ਭੁਲਾਈ ਬੈਠਾ ਹੈ। ਧਰਤੀ ਉੱਤੇ ਸਿਰਫ਼ ਉਹੀ ਦੇਸ ਬਚੇ ਹਨ ਜੋ ਧਾਰਮਿਕਤਾ ਦਾ ਪਾਲਣ ਕਰਦੇ ਹਨ ਅਤੇ ਜੋ ਕੁਧਰਮ ਦਾ ਵਿਰੋਧ ਕਰਦੇ ਹਨ। ਪਰ ਇਹ ਪਰਮੇਸ਼ੁਰ ਦੀਆਂ ਇੱਛਾਵਾਂ ਤੋਂ ਬਹੁਤ ਦੂਰ ਹੈ, ਕਿਉਂਕਿ ਕਿਸੇ ਵੀ ਦੇਸ ਦੇ ਸ਼ਾਸਕ ਪਰਮੇਸ਼ੁਰ ਨੂੰ ਆਪਣੇ ਲੋਕਾਂ ਉੱਤੇ ਪਰਧਾਨਗੀ ਨਹੀਂ ਦੇਣਗੇ, ਅਤੇ ਕੋਈ ਵੀ ਸਿਆਸੀ ਦਲ ਪਰਮੇਸ਼ੁਰ ਦੀ ਅਰਾਧਨਾ ਕਰਨ ਲਈ ਆਪਣੇ ਲੋਕਾਂ ਨੂੰ ਇਕੱਠਿਆਂ ਨਹੀਂ ਕਰੇਗਾ; ਪਰਮੇਸ਼ੁਰ ਹਰੇਕ ਦੇਸ, ਜਾਤੀ, ਸਿਆਸੀ ਦਲ ਦੇ ਦਿਲ ਵਿੱਚੋਂ, ਅਤੇ ਇੱਥੋਂ ਤਕ ਕਿ ਹਰੇਕ ਵਿਅਕਤੀ ਦੇ ਦਿਲ ਵਿੱਚੋਂ ਆਪਣਾ ਢੁਕਵਾਂ ਥਾਂ ਗੁਆ ਚੁੱਕਾ ਹੈ। ਹਾਲਾਂਕਿ ਧਰਮੀ ਤਾਕਤਾਂ ਇਸ ਸੰਸਾਰ ਵਿੱਚ ਮੌਜੂਦ ਹਨ, ਪਰ ਫਿਰ ਵੀ ਜਿਸ ਸ਼ਾਸਨ ਹੇਠ ਮਨੁੱਖੀ ਹਿਰਦੇ ਵਿੱਚ ਪਰਮੇਸ਼ੁਰ ਦਾ ਕੋਈ ਸਥਾਨ ਨਹੀਂ ਹੁੰਦਾ, ਉਹ ਬਹੁਤ ਕਮਜ਼ੋਰ ਹੁੰਦਾ ਹੈ। ਪਰਮੇਸ਼ੁਰ ਦੀ ਅਸੀਸ ਤੋਂ ਬਿਨਾ, ਸਿਆਸੀ ਖੇਤਰ ਬੇਤਰਤੀਬ ਹੋ ਜਾਵੇਗਾ ਅਤੇ ਹਮਲਿਆਂ ਲਈ ਖੁੱਲ੍ਹ ਜਾਵੇਗਾ। ਮਨੁੱਖਜਾਤੀ ਲਈ ਪਰਮੇਸ਼ੁਰ ਦੀ ਅਸੀਸ ਤੋਂ ਬਿਨਾ ਰਹਿਣਾ ਉਸੇ ਤਰ੍ਹਾਂ ਹੈ ਜਿਵੇਂ ਸੂਰਜ ਤੋਂ ਬਿਨਾ ਜੀਉਣਾ। ਭਾਵੇਂ ਸ਼ਾਸਕ ਆਪਣੀ ਪਰਜਾ ਦੇ ਲਈ ਕਿੰਨੀ ਵੀ ਮਿਹਨਤ ਕਿਉਂ ਨਾ ਕਰਨ, ਭਾਵੇਂ ਮਨੁੱਖਜਾਤੀ ਕਿੰਨੀਆਂ ਵੀ ਧਾਰਮਿਕ ਸਭਾਵਾਂ ਕਿਉਂ ਨਾ ਕਰੇ, ਇਨ੍ਹਾਂ ਵਿੱਚੋਂ ਕੁਝ ਵੀ ਘਟਨਾਵਾਂ ਦੇ ਸਿਲਸਿਲੇ ਨੂੰ ਜਾਂ ਮਨੁੱਖਜਾਤੀ ਦੇ ਨਸੀਬ ਨੂੰ ਬਦਲ ਨਹੀਂ ਸਕਦਾ। ਮਨੁੱਖ ਦੀ ਮਾਨਤਾ ਹੈ ਕਿ ਜਿਸ ਦੇਸ ਵਿੱਚ ਲੋਕਾਂ ਨੂੰ ਭੋਜਨ ਅਤੇ ਬਸਤਰਾਂ ਦੀ ਸਹੂਲਤ ਪ੍ਰਾਪਤ ਹੈ, ਜਿਸ ਵਿੱਚ ਉਹ ਸ਼ਾਂਤੀਪੂਰਵਕ ਇੱਕ ਦੂਜੇ ਦੇ ਨਾਲ ਰਲ ਕੇ ਰਹਿੰਦੇ ਹਨ, ਉਹ ਇੱਕ ਚੰਗਾ ਦੇਸ ਹੁੰਦਾ ਹੈ ਅਤੇ ਉਸ ਦੇ ਨੇਤਾ ਚੰਗੇ ਹੁੰਦੇ ਹਨ। ਪਰ ਪਰਮੇਸ਼ੁਰ ਅਜਿਹਾ ਨਹੀਂ ਸੋਚਦਾ। ਪਰਮੇਸ਼ੁਰ ਦੀ ਮਾਨਤਾ ਇਹ ਹੈ ਕਿ ਜਿਸ ਦੇਸ ਵਿੱਚ ਕੋਈ ਵੀ ਉਸ ਦੀ ਅਰਾਧਨਾ ਨਹੀਂ ਕਰਦਾ, ਉਹ ਅਜਿਹਾ ਦੇਸ ਹੈ ਜਿਸ ਨੂੰ ਉਹ ਪੂਰੀ ਤਰ੍ਹਾਂ ਮਿਟਾ ਦੇਵੇਗਾ। ਮਨੁੱਖ ਦੀ ਸੋਚ ਪਰਮੇਸ਼ੁਰ ਦੀ ਸੋਚ ਦੇ ਬਿਲਕੁਲ ਉਲਟ ਹੈ। ਇਸ ਲਈ ਜੇਕਰ ਕਿਸੇ ਦੇਸ ਦਾ ਮੋਢੀ ਪਰਮੇਸ਼ੁਰ ਦੀ ਅਰਾਧਨਾ ਨਹੀਂ ਕਰਦਾ, ਤਾਂ ਉਸ ਦੇਸ ਦਾ ਨਸੀਬ ਬਹੁਤ ਮਾੜਾ ਹੋਵੇਗਾ, ਅਤੇ ਉਸ ਦੇਸ ਦੀ ਕੋਈ ਮੰਜ਼ਿਲ ਨਹੀਂ ਹੋਵੇਗੀ।

ਪਰਮੇਸ਼ੁਰ ਮਨੁੱਖ ਦੀ ਸਿਆਸਤ ਵਿੱਚ ਸ਼ਾਮਲ ਨਹੀਂ ਹੁੰਦਾ, ਤਾਂ ਵੀ ਕਿਸੇ ਦੇਸ ਜਾਂ ਜਾਤੀ ਦਾ ਨਸੀਬ ਪਰਮੇਸ਼ੁਰ ਦੇ ਨਿਯੰਤ੍ਰਣ ਵਿੱਚ ਹੀ ਹੁੰਦਾ ਹੈ। ਇਸ ਸੰਸਾਰ ਉੱਤੇ ਅਤੇ ਸਾਰੇ ਬ੍ਰਹਿਮੰਡ ਉੱਤੇ ਪਰਮੇਸ਼ੁਰ ਦਾ ਹੀ ਨਿਯੰਤ੍ਰਣ ਹੈ। ਮਨੁੱਖ ਦਾ ਨਸੀਬ ਅਤੇ ਪਰਮੇਸ਼ੁਰ ਦੀ ਯੋਜਨਾ ਆਪਸ ਵਿੱਚ ਬੜੀ ਨੇੜਤਾ ਨਾਲ ਜੁੜੇ ਹੋਏ ਹਨ, ਅਤੇ ਕੋਈ ਵੀ ਮਨੁੱਖ, ਦੇਸ ਜਾਂ ਜਾਤੀ ਪਰਮੇਸ਼ੁਰ ਦੀ ਸਰਬਉੱਚਤਾ ਤੋਂ ਬਾਹਰ ਨਹੀਂ ਹਨ। ਜੇਕਰ ਮਨੁੱਖ ਆਪਣੇ ਨਸੀਬ ਬਾਰੇ ਜਾਣਨਾ ਚਾਹੁੰਦਾ ਹੈ, ਤਾਂ ਉਸ ਨੂੰ ਪਰਮੇਸ਼ੁਰ ਦੇ ਸਾਹਮਣੇ ਆਉਣਾ ਪਵੇਗਾ। ਜਿਹੜੇ ਲੋਕ ਪਰਮੇਸ਼ੁਰ ਦੇ ਪਿੱਛੇ ਚੱਲਦੇ ਅਤੇ ਉਸ ਦੀ ਅਰਾਧਨਾ ਕਰਦੇ ਹਨ, ਪਰਮੇਸ਼ੁਰ ਉਨ੍ਹਾਂ ਨੂੰ ਤਰੱਕੀ ਦਿੰਦਾ ਹੈ ਅਤੇ ਜਿਹੜੇ ਲੋਕ ਉਸ ਦਾ ਵਿਰੋਧ ਕਰਦੇ ਅਤੇ ਉਸ ਨੂੰ ਰੱਦਦੇ ਹਨ, ਉਨ੍ਹਾਂ ਨੂੰ ਉਹ ਪਤਨ ਵੱਲ ਲੈ ਜਾਂਦਾ ਹੈ ਅਤੇ ਮੁਕਾ ਦਿੰਦਾ ਹੈ।

ਬਾਈਬਲ ਵਿੱਚੋਂ ਉਸ ਦ੍ਰਿਸ਼ ਨੂੰ ਚੇਤੇ ਕਰੋ, ਜਦੋਂ ਪਰਮੇਸ਼ੁਰ ਸਦੂਮ ਉੱਤੇ ਵਿਨਾਸ ਲਿਆਇਆ ਸੀ ਅਤੇ ਲੂਤ ਦੀ ਪਤਨੀ ਦੇ ਲੂਣ ਦਾ ਥੰਮ੍ਹ ਬਣਨ ਬਾਰੇ ਵੀ ਸੋਚੋ। ਸੋਚੋ ਕਿ ਕਿਵੇਂ ਨੀਨਵਾਹ ਦੇ ਲੋਕਾਂ ਨੇ ਤੱਪੜ ਪਾ ਕੇ ਅਤੇ ਸੁਆਹ ਵਿੱਚ ਬੈਠ ਕੇ ਆਪਣਿਆਂ ਪਾਪਾਂ ਤੋਂ ਤੋਬਾ ਕੀਤੀ ਅਤੇ ਚੇਤੇ ਕਰੋ ਕਿ 2,000 ਵਰ੍ਹੇ ਪਹਿਲਾਂ ਯਹੂਦੀਆਂ ਦੁਆਰਾ ਯਿਸੂ ਨੂੰ ਸਲੀਬ ਉੱਤੇ ਕਿੱਲਾਂ ਨਾਲ ਜੜ ਦਿੱਤੇ ਜਾਣ ਤੋਂ ਬਾਅਦ ਕੀ ਹੋਇਆ ਸੀ। ਯਹੂਦੀਆਂ ਨੂੰ ਇਸਰਾਏਲ ਵਿੱਚੋਂ ਕੱਢ ਦਿੱਤਾ ਗਿਆ ਸੀ ਅਤੇ ਉਹ ਸੰਸਾਰ ਭਰ ਦੇ ਦੇਸਾਂ ਵਿੱਚ ਖਿੰਡ ਗਏ ਸਨ। ਕਈਆਂ ਨੂੰ ਮਾਰ ਦਿੱਤਾ ਗਿਆ ਸੀ ਅਤੇ ਪੂਰੀ ਯਹੂਦੀ ਜਾਤੀ ਬੇਮਿਸਾਲ ਵਿਨਾਸ ਹੇਠ ਆ ਗਈ ਸੀ। ਉਨ੍ਹਾਂ ਨੇ ਪਰਮੇਸ਼ੁਰ ਨੂੰ ਸਲੀਬ ’ਤੇ ਕਿੱਲਾਂ ਨਾਲ ਜੜ ਦਿੱਤਾ ਸੀ—ਜੋ ਕਿ ਉਨ੍ਹਾਂ ਦਾ ਬਹੁਤ ਡਾਢਾ ਪਾਪ ਸੀ—ਅਤੇ ਪਰਮੇਸ਼ੁਰ ਦੇ ਪਵਿੱਤਰ ਕ੍ਰੋਧ ਨੂੰ ਭੜਕਾ ਦਿੱਤਾ ਸੀ। ਉਨ੍ਹਾਂ ਨੂੰ ਉਸ ਦੀ ਕੀਮਤ ਅਦਾ ਕਰਨੀ ਪਈ ਜੋ ਉਨ੍ਹਾਂ ਨੇ ਕੀਤਾ ਸੀ ਅਤੇ ਉਨ੍ਹਾਂ ਨੂੰ ਆਪਣੇ ਕੰਮਾਂ ਦੇ ਨਤੀਜੇ ਭੁਗਤਣੇ ਪਏ ਸਨ। ਉਨ੍ਹਾਂ ਨੇ ਪਰਮੇਸ਼ੁਰ ਨੂੰ ਰੱਦਿਆ ਸੀ, ਠੁਕਰਾਇਆ ਸੀ, ਅਤੇ ਇਸੇ ਕਰਕੇ ਉਨ੍ਹਾਂ ਦੇ ਨਸੀਬ ਵਿੱਚ ਸਿਰਫ਼ ਇਹੋ ਸੀ: ਪਰਮੇਸ਼ੁਰ ਹੱਥੋਂ ਸਜ਼ਾ ਭੁਗਤਣਾ। ਇਹ ਉਹ ਅੱਤ ਭਿਆਣਕ ਨਤੀਜਾ ਅਤੇ ਵਿਨਾਸ ਸੀ ਜੋ ਉਸ ਦੇਸ ਅਤੇ ਜਾਤੀ ਦੇ ਸ਼ਾਸਕ ਉਨ੍ਹਾਂ ਉੱਤੇ ਲੈ ਆਏ ਸਨ।

ਅੱਜ, ਪਰਮੇਸ਼ੁਰ ਆਪਣਾ ਕੰਮ ਕਰਨ ਲਈ ਸੰਸਾਰ ਵਿੱਚ ਵਾਪਸ ਆ ਗਿਆ ਹੈ। ਉਸ ਦਾ ਪਹਿਲਾ ਪੜਾਅ ਤਾਨਾਸ਼ਾਹ ਸ਼ਾਸਕਾਂ ਦਾ ਵੱਡਾ ਇਕੱਠ ਕਰਨਾ ਹੈ: ਚੀਨ, ਜੋ ਕਿ ਨਾਸਤਿਕਤਾ ਦਾ ਇੱਕ ਵੱਡਾ ਗੜ੍ਹ ਹੈ। ਪਰਮੇਸ਼ੁਰ ਨੇ ਆਪਣੀ ਬੁੱਧੀ ਅਤੇ ਸਮਰੱਥਾ ਰਾਹੀਂ ਲੋਕਾਂ ਦਾ ਇੱਕ ਸਮੂਹ ਪ੍ਰਾਪਤ ਕੀਤਾ ਹੈ। ਇਸ ਸਮੇਂ ਦੇ ਦੌਰਾਨ ਚੀਨ ਦੀ ਮੌਜੂਦਾ ਸਰਕਾਰ ਦਾ ਸਿਆਸੀ ਦਲ ਹੱਥ ਧੋ ਕੇ ਉਸ ਦੇ ਮਗਰ ਪਿਆ ਹੋਇਆ ਹੈ ਅਤੇ ਉਸ ਨੂੰ ਬਹੁਤ ਕਸ਼ਟ ਦੇ ਰਿਹਾ ਹੈ, ਉਸ ਨੂੰ ਆਪਣਾ ਸਿਰ ਰੱਖਣ ਲਈ ਥਾਂ ਤੱਕ ਨਹੀਂ ਮਿਲ ਰਿਹਾ, ਉਸ ਨੂੰ ਕੋਈ ਸੁਰੱਖਿਅਤ ਥਾਂ ਨਹੀਂ ਮਿਲ ਰਿਹਾ। ਇਸ ਦੇ ਬਾਵਜੂਦ ਪਰਮੇਸ਼ੁਰ ਉਹ ਕੰਮ ਕਰੀ ਜਾ ਰਿਹਾ ਹੈ ਜੋ ਉਸ ਨੇ ਧਾਰਿਆ ਹੋਇਆ ਹੈ: ਉਹ ਆਪਣੀ ਅਵਾਜ਼ ਸੁਣਾਉਂਦਾ ਹੈ ਅਤੇ ਖੁਸ਼ਖਬਰੀ ਫੈਲਾਉਂਦਾ ਹੈ। ਪਰਮੇਸ਼ੁਰ ਦੀ ਸਰਬਸ਼ਕਤੀਸ਼ਾਲੀ ਸਮਰੱਥਾ ਦੀ ਥਾਹ ਕੋਈ ਨਹੀਂ ਪਾ ਸਕਦਾ। ਪਰਮੇਸ਼ੁਰ ਨੂੰ ਆਪਣਾ ਵੈਰੀ ਮੰਨਣ ਵਾਲੇ ਚੀਨ ਵਿੱਚ ਪਰਮੇਸ਼ੁਰ ਨੇ ਆਪਣਾ ਕੰਮ ਕਦੇ ਬੰਦ ਨਹੀਂ ਕੀਤਾ। ਸਗੋਂ ਹੋਰ ਲੋਕਾਂ ਨੇ ਉਸ ਦੇ ਕੰਮ ਅਤੇ ਵਚਨ ਨੂੰ ਸਵੀਕਾਰ ਕੀਤਾ ਹੈ, ਕਿਉਂਕਿ ਮਨੁੱਖਜਾਤੀ ਦੇ ਹਰੇਕ ਮੈਂਬਰ ਨੂੰ ਬਚਾਉਣ ਲਈ ਪਰਮੇਸ਼ੁਰ ਨੂੰ ਜੋ ਕੁਝ ਵੀ ਕਰਨਾ ਪਵੇ, ਉਹ ਕਰਦਾ ਹੈ। ਅਸੀਂ ਭਰੋਸਾ ਕਰਦੇ ਹਾਂ ਕਿ ਕੋਈ ਵੀ ਦੇਸ ਜਾਂ ਤਾਕਤ ਉਸ ਕੰਮ ਵਿੱਚ ਅੜਿੱਕਾ ਨਹੀਂ ਬਣ ਸਕਦੀ ਜੋ ਪਰਮੇਸ਼ੁਰ ਪੂਰਾ ਕਰਨਾ ਚਾਹੁੰਦਾ ਹੈ। ਜਿਹੜੇ ਲੋਕ ਪਰਮੇਸ਼ੁਰ ਦੇ ਕੰਮ ਵਿੱਚ ਅੜਿੱਕਾ ਪਾਉਂਦੇ ਹਨ, ਪਰਮੇਸ਼ੁਰ ਦੇ ਵਚਨ ਦਾ ਵਿਰੋਧ ਕਰਦੇ ਹਨ ਅਤੇ ਪਰਮੇਸ਼ੁਰ ਦੀ ਯੋਜਨਾ ਵਿੱਚ ਪਰੇਸ਼ਾਨੀ ਤੇ ਵਿਗਾੜ ਪਾਉਂਦੇ ਹਨ, ਉਹ ਆਖਿਰਕਾਰ ਪਰਮੇਸ਼ੁਰ ਤੋਂ ਸਜ਼ਾ ਭੁਗਤਣਗੇ। ਜੋ ਪਰਮੇਸ਼ੁਰ ਦੇ ਕੰਮ ਨੂੰ ਤੁੱਛ ਜਾਣਦਾ ਹੈ ਉਸ ਨੂੰ ਨਰਕ ਵਿੱਚ ਘੱਲਿਆ ਜਾਵੇਗਾ; ਜਿਹੜਾ ਵੀ ਦੇਸ ਪਰਮੇਸ਼ੁਰ ਦੇ ਕੰਮ ਨੂੰ ਤੁੱਛ ਜਾਣਦਾ ਹੈ ਉਹ ਨਾਸ ਕੀਤਾ ਜਾਵੇਗਾ; ਜਿਹੜੀ ਵੀ ਜਾਤੀ ਪਰਮੇਸ਼ੁਰ ਦੇ ਕੰਮ ਦਾ ਵਿਰੋਧ ਕਰਨ ਲਈ ਆਪਣਾ ਸਿਰ ਚੁੱਕਦੀ ਹੈ ਉਸ ਦਾ ਧਰਤੀ ਉੱਤੋਂ ਨਾਮੋ-ਨਿਸ਼ਾਨ ਹੀ ਮਿਟਾ ਦਿੱਤਾ ਜਾਵੇਗਾ ਅਤੇ ਉਸ ਦਾ ਵਜੂਦ ਮੁੱਕ ਜਾਵੇਗਾl ਮੈਂ ਸਭ ਜਾਤੀਆਂ, ਸਭ ਦੇਸਾਂ ਅਤੇ ਇੱਥੋਂ ਤਕ ਕਿ ਸਭਨਾਂ ਕਿੱਤਿਆਂ ਦੇ ਲੋਕਾਂ ਅੱਗੇ ਬੇਨਤੀ ਕਰਦਾ ਹਾਂ ਕਿ ਉਹ ਪਰਮੇਸ਼ੁਰ ਦੀ ਅਵਾਜ਼ ਨੂੰ ਸੁਣਨ, ਪਰਮੇਸ਼ੁਰ ਦੇ ਕੰਮ ਨੂੰ ਵੇਖਣ ਅਤੇ ਮਨੁੱਖਜਾਤੀ ਦੇ ਨਸੀਬ ਉੱਤੇ ਗੌਰ ਕਰਨ, ਪਰਮੇਸ਼ੁਰ ਨੂੰ ਮਨੁੱਖਜਾਤੀ ਵਿਚਾਲੇ ਅਰਾਧਨਾ ਦਾ ਸਭ ਤੋਂ ਪਵਿੱਤਰ, ਸਭ ਤੋਂ ਸਨਮਾਨਤ, ਸਭ ਤੋਂ ਉੱਚਾ ਅਤੇ ਇੱਕਮਾਤਰ ਵਸੀਲਾ ਬਣਾ ਲੈਣ, ਅਤੇ ਸਾਰੀ ਮਨੁੱਖਜਾਤੀ ਨੂੰ ਪਰਮੇਸ਼ੁਰ ਦੀ ਅਸੀਸ ਹੇਠ ਜੀਉਣ ਦੇਣ, ਉਵੇਂ ਹੀ ਜਿਵੇਂ ਅਬਰਾਹਾਮ ਦੀ ਅੰਸ ਯਹੋਵਾਹ ਦੀ ਪ੍ਰਤਿੱਗਿਆ ਹੇਠ ਜੀਉਂਦੀ ਸੀ, ਅਤੇ ਜਿਵੇਂ ਪਰਮੇਸ਼ੁਰ ਵੱਲੋਂ ਸਿਰਜੇ ਗਏ ਆਦਮ ਤੇ ਹੱਵਾਹ ਅਦਨ ਦੇ ਬਾਗ ਵਿੱਚ ਰਹਿੰਦੇ ਸਨ।

ਪਰਮੇਸ਼ੁਰ ਦਾ ਕੰਮ ਇੱਕ ਸ਼ਕਤੀਸ਼ਾਲੀ ਲਹਿਰ ਵਾਂਗ ਅਗਾਂਹ ਵਧਦਾ ਜਾਂਦਾ ਹੈ। ਉਸ ਨੂੰ ਕੋਈ ਨਹੀਂ ਡੱਕ ਸਕਦਾ, ਅਤੇ ਉਸ ਦੀ ਗਤੀ ਨੂੰ ਕੋਈ ਨਹੀਂ ਰੋਕ ਸਕਦਾ। ਜਿਹੜੇ ਲੋਕ ਉਸ ਦੇ ਵਚਨਾਂ ਨੂੰ ਗੌਰ ਨਾਲ ਸੁਣਦੇ ਹਨ, ਅਤੇ ਜਿਹੜੇ ਉਸ ਦੇ ਖੋਜੀ ਅਤੇ ਪਿਆਸੇ ਹਨ, ਸਿਰਫ਼ ਉਹੀ ਉਸ ਦਿਆਂ ਕਦਮਾਂ ਨਾਲ ਕਦਮ ਮਿਲਾ ਕੇ ਚੱਲ ਸਕਦੇ ਹਨ ਅਤੇ ਉਸ ਦੀ ਪ੍ਰਤਿੱਗਿਆ ਪ੍ਰਾਪਤ ਕਰ ਸਕਦੇ ਹਨ। ਜਿਹੜੇ ਲੋਕ ਅਜਿਹਾ ਨਹੀਂ ਕਰਦੇ ਉਹ ਬਹੁਤ ਭਾਰੇ ਵਿਨਾਸ ਅਤੇ ਉਸ ਸਜ਼ਾ ਦੇ ਭਾਗੀ ਹੋਣਗੇ ਜਿਸ ਦੇ ਉਹ ਪੂਰੀ ਤਰ੍ਹਾਂ ਲਾਇਕ ਹਨ।


ਪਰਮੇਸ਼ੁਰ ਨੂੰ ਜਾਣਨਾ ਹੀ ਪਰਮੇਸ਼ੁਰ ਦਾ ਭੈ ਮੰਨਣ ਅਤੇ ਬੁਰਾਈ ਨੂੰ ਤਿਆਗਣ ਦਾ ਮਾਰਗ ਹੈ

ਤੁਹਾਡੇ ਵਿੱਚੋਂ ਹਰ ਇੱਕ ਨੂੰ ਨਵੇਂ ਸਿਰਿਓਂ ਇਹ ਪੜਤਾਲ ਕਰਨੀ ਚਾਹੀਦੀ ਹੈ ਕਿ ਤੁਸੀਂ ਜੀਵਨ ਭਰ ਪਰਮੇਸ਼ੁਰ ਵਿੱਚ ਕਿਵੇਂ ਵਿਸ਼ਵਾਸ ਕੀਤਾ ਹੈ, ਤਾਂ ਜੋ ਤੁਸੀਂ ਇਹ ਵੇਖ ਸਕੋ ਕਿ ਪਰਮੇਸ਼ੁਰ ਨੂੰ ਮੰਨਣ ਦੀ ਪ੍ਰਕਿਰਿਆ ਵਿੱਚ, ਕੀ ਤੁਸੀਂ ਪਰਮੇਸ਼ੁਰ ਨੂੰ ਸੱਚਮੁੱਚ ਸਮਝ ਲਿਆ ਹੈ, ਸੱਚਮੁੱਚ ਜਾਣਿਆ ਹੈ, ਅਤੇ ਕੀ ਤੁਹਾਨੂੰ ਸੱਚਮੁੱਚ ਪਰਮੇਸ਼ੁਰ ਬਾਰੇ ਸੋਝੀ ਆ ਗਈ ਹੈ, ਕੀ ਤੁਸੀਂ ਸੱਚਮੁੱਚ ਜਾਣਦੇ ਹੋ ਕਿ ਵੱਖ-ਵੱਖ ਕਿਸਮਾਂ ਦੇ ਮਨੁੱਖਾਂ ਪ੍ਰਤੀ ਪਰਮੇਸ਼ੁਰ ਦਾ ਰਵੱਈਆ ਕੀ ਹੈ, ਅਤੇ ਕੀ ਤੁਸੀਂ ਸੱਚਮੁੱਚ ਉਸ ਕੰਮ ਨੂੰ ਸਮਝਦੇ ਹੋ ਜੋ ਪਰਮੇਸ਼ੁਰ ਤੁਹਾਡੇ ਉੱਤੇ ਕਰ ਰਿਹਾ ਹੈ ਅਤੇ ਪਰਮੇਸ਼ੁਰ ਤੁਹਾਡੇ ਹਰੇਕ ਕੰਮ ਨੂੰ ਕਿਵੇਂ ਨਿਰਧਾਰਤ ਕਰਦਾ ਹੈ। ਇਹ ਪਰਮੇਸ਼ੁਰ, ਜਿਹੜਾ ਤੇਰੇ ਨਾਲ ਹੈ, ਜੋ ਤੇਰੀ ਤਰੱਕੀ ਨੂੰ ਦਿਸ਼ਾ ਦਿਖਾ ਰਿਹਾ ਹੈ, ਤੇਰਾ ਨਸੀਬ ਲਿਖ ਰਿਹਾ ਹੈ, ਅਤੇ ਤੇਰੀਆਂ ਲੋੜਾਂ ਦੀ ਪੂਰਤੀ ਕਰ ਰਿਹਾ ਹੈ—ਹਰ ਗੱਲ ’ਤੇ ਸੋਚ-ਵਿਚਾਰ ਕਰਨ ਤੋਂ ਬਾਅਦ, ਤੂੰ ਇਸ ਪਰਮੇਸ਼ੁਰ ਨੂੰ ਕਿੰਨਾ ਕੁ ਸਮਝਦਾ ਹੈਂ? ਤੂੰ ਇਸ ਪਰਮੇਸ਼ੁਰ ਬਾਰੇ ਸੱਚਮੁੱਚ ਕਿੰਨਾ ਕੁ ਜਾਣਦਾ ਹੈਂ? ਕੀ ਤੈਨੂੰ ਪਤਾ ਹੈ ਕਿ ਉਹ ਤੇਰੇ ਉੱਪਰ ਹਰ ਦਿਨ ਕਿਹੜਾ ਕੰਮ ਕਰਦਾ ਹੈ? ਕੀ ਤੂੰ ਉਨ੍ਹਾਂ ਸਿਧਾਂਤਾਂ ਅਤੇ ਉਦੇਸ਼ਾਂ ਬਾਰੇ ਜਾਣਦਾ ਹੈਂ ਜੋ ਉਸ ਦੇ ਹਰ ਕੰਮ ਦਾ ਅਧਾਰ ਹਨ? ਕੀ ਤੈਨੂੰ ਪਤਾ ਹੈ ਉਹ ਤੇਰਾ ਮਾਰਗਦਰਸ਼ਨ ਕਿਵੇਂ ਕਰਦਾ ਹੈ? ਕੀ ਤੈਨੂੰ ਪਤਾ ਹੈ ਕਿ ਉਹ ਕਿਹੜੇ ਸਾਧਨਾਂ ਦੇ ਰਾਹੀਂ ਤੇਰੀ ਪੂਰਤੀ ਕਰਦਾ ਹੈ? ਕੀ ਤੈਨੂੰ ਉਨ੍ਹਾਂ ਤਰੀਕਿਆਂ ਬਾਰੇ ਪਤਾ ਹੈ ਜਿਨ੍ਹਾਂ ਦੁਆਰਾ ਉਹ ਤੇਰੀ ਅਗਵਾਈ ਕਰਦਾ ਹੈ? ਕੀ ਤੈਨੂੰ ਪਤਾ ਹੈ ਕਿ ਉਹ ਤੇਰੇ ਤੋਂ ਕੀ ਪ੍ਰਾਪਤ ਕਰਨਾ ਚਾਹੁੰਦਾ ਹੈ ਅਤੇ ਉਹ ਤੇਰੇ ਵਿੱਚ ਕੀ ਹਾਸਲ ਕਰਨਾ ਚਾਹੁੰਦਾ ਹੈ? ਕੀ ਤੈਨੂੰ ਪਤਾ ਹੈ ਕਿ ਤੂੰ ਜਿਹੜੇ ਵੱਖੋ-ਵੱਖਰੇ ਤਰੀਕਿਆਂ ਨਾਲ ਵਿਹਾਰ ਕਰਦਾ ਹੈਂ, ਉਨ੍ਹਾਂ ਪ੍ਰਤੀ ਉਹ ਕਿਹੋ ਜਿਹਾ ਰਵੱਈਆ ਰੱਖਦਾ ਹੈ? ਕੀ ਤੈਨੂੰ ਪਤਾ ਹੈ ਕਿ ਤੂੰ ਉਸ ਦਾ ਪਿਆਰਾ ਵਿਅਕਤੀ ਹੈਂ ਜਾਂ ਨਹੀਂ? ਕੀ ਤੈਨੂੰ ਉਸ ਦੇ ਅਨੰਦ, ਕ੍ਰੋਧ, ਦੁੱਖ ਅਤੇ ਖੁਸ਼ੀ ਦੇ ਅਰੰਭ, ਉਨ੍ਹਾਂ ਪਿਛਲੇ ਵਿਚਾਰਾਂ ਅਤੇ ਖਿਆਲਾਂ, ਅਤੇ ਉਸ ਦੇ ਤੱਤ ਬਾਰੇ ਪਤਾ ਹੈ? ਕੀ ਤੂੰ ਜਾਣਦਾ ਹੈਂ ਕਿ, ਆਖਰਕਾਰ, ਇਹ ਪਰਮੇਸ਼ੁਰ ਕਿਸ ਕਿਸਮ ਦਾ ਪਰਮੇਸ਼ੁਰ ਹੈ ਜਿਸ ਵਿੱਚ ਤੂੰ ਵਿਸ਼ਵਾਸ ਕਰਦਾ ਹੈਂ? ਕੀ ਇਹ ਅਤੇ ਅਜਿਹੇ ਹੋਰ ਸੁਆਲ ਕੁਝ ਅਜਿਹੇ ਹਨ ਜਿਨ੍ਹਾਂ ਬਾਰੇ ਤੂੰ ਕਦੇ ਸੋਚਿਆ ਜਾਂ ਵਿਚਾਰ ਨਹੀਂ ਕੀਤਾ ਹੈ? ਪਰਮੇਸ਼ੁਰ ਵਿੱਚ ਆਪਣੀ ਨਿਹਚਾ ਦੀ ਪੈਰਵੀ ਕਰਦਿਆਂ, ਕੀ ਪਰਮੇਸ਼ੁਰ ਦੇ ਵਚਨਾਂ ਦੀ ਸੱਚੀ ਕਦਰ ਅਤੇ ਅਨੁਭਵ ਦੁਆਰਾ, ਉਸ ਦੇ ਬਾਰੇ ਤੇਰੀਆਂ ਗਲਤਫ਼ਹਿਮੀਆਂ ਦੂਰ ਹੋਈਆਂ ਹਨ? ਕੀ ਤੂੰ, ਪਰਮੇਸ਼ੁਰ ਦਾ ਅਨੁਸ਼ਾਸਨ ਅਤੇ ਤਾੜਨਾ ਪ੍ਰਾਪਤ ਕਰਨ ਤੋਂ ਬਾਅਦ, ਸੱਚੀ-ਸੁੱਚੀ ਆਗਿਆਕਾਰੀ ਅਤੇ ਪਰਵਾਹ ਪ੍ਰਾਪਤ ਕੀਤੀ ਹੈ? ਕੀ ਤੈਨੂੰ, ਪਰਮੇਸ਼ੁਰ ਦੀ ਤਾੜਨਾ ਅਤੇ ਨਿਆਂ ਦੇ ਦਰਮਿਆਨ, ਮਨੁੱਖ ਦੇ ਵਿਦਰੋਹੀ ਅਤੇ ਸ਼ਤਾਨੀ ਸੁਭਾਅ ਬਾਰੇ ਸਮਝ ਆਈ ਹੈ ਅਤੇ ਤੂੰ ਪਰਮੇਸ਼ੁਰ ਦੀ ਪਵਿੱਤਰਤਾ ਬਾਰੇ ਥੋੜ੍ਹੀ ਬਹੁਤ ਵੀ ਸਮਝ ਪ੍ਰਾਪਤ ਕੀਤੀ ਹੈ? ਕੀ ਤੂੰ, ਪਰਮੇਸ਼ੁਰ ਦੇ ਵਚਨਾਂ ਦੇ ਮਾਰਗਦਰਸ਼ਨ ਅਤੇ ਅੰਦਰੂਨੀ ਚਾਨਣ ਹੇਠ, ਜੀਵਨ ਬਾਰੇ ਇੱਕ ਨਵਾਂ ਨਜ਼ਰੀਆ ਰੱਖਣਾ ਸ਼ੁਰੂ ਕੀਤਾ ਹੈ? ਕੀ ਤੂੰ, ਪਰਮੇਸ਼ੁਰ ਦੁਆਰਾ ਭੇਜੇ ਗਏ ਪਰਤਾਵਿਆਂ ਦੇ ਦਰਮਿਆਨ, ਮਨੁੱਖ ਦੇ ਅਪਰਾਧਾਂ ਪ੍ਰਤੀ ਅਤੇ ਨਾਲ ਹੀ ਇਸ ਬਾਰੇ ਉਸ ਦੀ ਅਸਹਿਣਸ਼ੀਲਤਾ ਨੂੰ ਮਹਿਸੂਸ ਕੀਤਾ ਹੈ ਕਿ ਉਹ ਤੇਰੇ ਤੋਂ ਕੀ ਚਾਹੁੰਦਾ ਹੈ ਅਤੇ ਉਹ ਤੈਨੂੰ ਕਿਵੇਂ ਬਚਾ ਰਿਹਾ ਹੈ? ਜੇ ਤੈਨੂੰ ਇਹ ਨਹੀਂ ਪਤਾ ਕਿ ਪਰਮੇਸ਼ੁਰ ਬਾਰੇ ਗਲਤਫ਼ਹਿਮੀ ਦਾ ਕੀ ਮਤਲਬ ਹੁੰਦਾ ਹੈ, ਜਾਂ ਇਸ ਗਲਤਫ਼ਹਿਮੀ ਨੂੰ ਕਿਵੇਂ ਦੂਰ ਕਰਨਾ ਹੈ, ਤਾਂ ਇਹ ਕਿਹਾ ਜਾ ਸਕਦਾ ਹੈ ਕਿ ਤੂੰ ਕਦੇ ਵੀ ਪਰਮੇਸ਼ੁਰ ਨਾਲ ਸੱਚੀ ਸੰਗਤ ਵਿੱਚ ਪ੍ਰਵੇਸ਼ ਨਹੀਂ ਕੀਤਾ ਹੈ ਅਤੇ ਕਦੇ ਵੀ ਪਰਮੇਸ਼ੁਰ ਨੂੰ ਨਹੀਂ ਸਮਝਿਆ ਹੈ, ਜਾਂ ਘੱਟੋ-ਘੱਟ ਇਹ ਕਿਹਾ ਜਾ ਸਕਦਾ ਹੈ ਕਿ ਤੈਨੂੰ ਕਦੇ ਵੀ ਉਸ ਨੂੰ ਸਮਝਣ ਦੀ ਇੱਛਾ ਨਹੀਂ ਹੋਈ ਹੈ। ਜੇ ਤੈਨੂੰ ਇਹ ਨਹੀਂ ਪਤਾ ਕਿ ਪਰਮੇਸ਼ੁਰ ਦੀ ਤਾੜਨਾ ਅਤੇ ਸੁਧਾਰ ਕੀ ਹੈ, ਤਾਂ ਯਕੀਨਨ ਤੈਨੂੰ ਇਹ ਵੀ ਪਤਾ ਨਹੀਂ ਹੋਵੇਗਾ ਕਿ ਆਗਿਆਕਾਰੀ ਅਤੇ ਪਰਵਾਹ ਕਰਨ ਦਾ ਕੀ ਮਤਲਬ ਹੈ, ਜਾਂ ਘੱਟੋ-ਘੱਟ ਤੂੰ ਕਦੇ ਵੀ ਸੱਚਮੁੱਚ ਪਰਮੇਸ਼ੁਰ ਦੀ ਆਗਿਆ ਨਹੀਂ ਮੰਨੀ ਹੈ ਜਾਂ ਉਸ ਦੀ ਪਰਵਾਹ ਨਹੀਂ ਕੀਤੀ ਹੈ। ਜੇ ਤੂੰ ਕਦੇ ਵੀ ਪਰਮੇਸ਼ੁਰ ਦੀ ਤਾੜਨਾ ਅਤੇ ਨਿਆਂ ਦਾ ਅਨੁਭਵ ਨਹੀਂ ਕੀਤਾ ਹੈ, ਤਾਂ ਤੈਨੂੰ ਯਕੀਨਨ ਇਹ ਪਤਾ ਨਹੀਂ ਹੋਵੇਗਾ ਕਿ ਉਸ ਦੀ ਪਵਿੱਤਰਤਾ ਕੀ ਹੈ, ਅਤੇ ਤੈਨੂੰ ਇਸ ਦੇ ਬਾਰੇ ਹੋਰ ਵੀ ਘੱਟ ਸਪੱਸ਼ਟ ਤਰੀਕੇ ਨਾਲ ਪਤਾ ਹੋਵੇਗਾ ਕਿ ਮਨੁੱਖ ਦਾ ਵਿਦ੍ਰੋਹ ਕੀ ਹੁੰਦਾ ਹੈ। ਜੇ ਤੇਰੇ ਕੋਲ ਸੱਚਮੁੱਚ ਕਦੇ ਵੀ ਜੀਵਨ ਬਾਰੇ ਸਹੀ ਨਜ਼ਰੀਆ ਨਹੀਂ ਰਿਹਾ ਹੈ, ਜਾਂ ਜੀਵਨ ਵਿੱਚ ਸਹੀ ਟੀਚਾ ਨਹੀਂ ਰਿਹਾ ਹੈ, ਪਰ ਤੂੰ ਅਜੇ ਵੀ ਜੀਵਨ ਵਿੱਚ ਆਪਣੇ ਭਵਿੱਖ ਦੇ ਮਾਰਗ ਬਾਰੇ ਭਟਕਣ ਅਤੇ ਦੁਚਿੱਤੀ ਦੀ ਅਵਸਥਾ ਵਿੱਚ ਹੈਂ, ਇਥੋਂ ਤਕ ਕਿ ਅੱਗੇ ਵਧਣ ਤੋਂ ਵੀ ਝਿਜਕਦਾ ਹੈਂ, ਤਦ ਇਹ ਪੱਕੀ ਗੱਲ ਹੈ ਕਿ ਤੈਨੂੰ ਕਦੇ ਵੀ ਪਰਮੇਸ਼ੁਰ ਦਾ ਅੰਦਰੂਨੀ ਚਾਨਣ ਅਤੇ ਮਾਰਗਦਰਸ਼ਨ ਪ੍ਰਾਪਤ ਨਹੀਂ ਹੋਇਆ ਹੈ; ਇਹ ਵੀ ਕਿਹਾ ਜਾ ਸਕਦਾ ਹੈ ਕਿ ਤੈਨੂੰ ਸੱਚਮੁੱਚ ਕਦੇ ਵੀ ਪਰਮੇਸ਼ੁਰ ਦੇ ਵਚਨਾਂ ਦੁਆਰਾ ਪੂਰਤੀ ਜਾਂ ਪੋਸ਼ਣ ਨਹੀਂ ਮਿਲਿਆ ਹੈ। ਜੇ ਤੂੰ ਅਜੇ ਤੱਕ ਪਰਮੇਸ਼ੁਰ ਦੇ ਪਰਤਾਵਿਆਂ ਵਿੱਚੋਂ ਨਹੀਂ ਲੰਘਿਆ ਹੈਂ, ਤਾਂ ਇਹ ਪ੍ਰਤੱਖ ਹੈ ਕਿ ਤੈਨੂੰ ਯਕੀਨਨ ਇਹ ਵੀ ਨਹੀਂ ਪਤਾ ਹੋਵੇਗਾ ਕਿ ਕਿ ਮਨੁੱਖ ਦੇ ਅਪਰਾਧਾਂ ਲਈ ਪਰਮੇਸ਼ੁਰ ਦੀ ਅਸਹਿਣਸ਼ੀਲਤਾ ਕੀ ਹੈ, ਅਤੇ ਨਾ ਹੀ ਤੂੰ ਇਹ ਸਮਝੇਂਗਾ ਕਿ ਆਖ਼ਰਕਾਰ ਪਰਮੇਸ਼ੁਰ ਤੇਰੇ ਤੋਂ ਕੀ ਚਾਹੁੰਦਾ ਹੈ, ਅਤੇ ਇਹ ਤਾਂ ਬਿਲਕੁਲ ਵੀ ਨਹੀਂ ਕਿ, ਆਖਰਕਾਰ, ਮਨੁੱਖ ਦੀ ਰਹਿਨੁਮਾਈ ਕਰਨ ਅਤੇ ਬਚਾਉਣ ਦਾ ਉਸ ਦਾ ਕੰਮ ਕੀ ਹੈ। ਕਿਸੇ ਵਿਅਕਤੀ ਨੇ ਭਾਵੇਂ ਕਿੰਨੇ ਸਾਲਾਂ ਤੋਂ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਿਉਂ ਨਾ ਕੀਤਾ ਹੋਵੇ, ਜੇ ਉਸ ਨੇ ਪਰਮੇਸ਼ੁਰ ਦੇ ਵਚਨਾਂ ਵਿੱਚ ਕਦੇ ਵੀ ਕੁਝ ਵੀ ਅਨੁਭਵ ਨਹੀਂ ਕੀਤਾ ਜਾਂ ਕੁਝ ਵੀ ਸਮਝਿਆ ਨਹੀਂ ਹੈ, ਤਾਂ ਉਹ ਯਕੀਨਨ ਮੁਕਤੀ ਵੱਲ ਨੂੰ ਜਾਂਦੇ ਰਾਹ ਉੱਤੇ ਨਹੀਂ ਚੱਲ ਰਿਹਾ ਹੈ, ਪਰਮੇਸ਼ੁਰ ਵਿੱਚ ਉਸ ਦੀ ਨਿਹਚਾ ਯਕੀਨਨ ਅਸਲ ਅਰਥਾਂ ਤੋਂ ਬਗੈਰ ਹੈ, ਪਰਮੇਸ਼ੁਰ ਬਾਰੇ ਉਸ ਦਾ ਗਿਆਨ ਵੀ ਯਕੀਨਨ ਸਿਫ਼ਰ ਹੈ, ਅਤੇ ਇਹ ਪ੍ਰਤੱਖ ਹੈ ਕਿ ਉਸ ਨੂੰ ਇਸ ਬਾਰੇ ਬਿਲਕੁਲ ਵੀ ਪਤਾ ਨਹੀਂ ਹੈ ਕਿ ਪਰਮੇਸ਼ੁਰ ਦਾ ਆਦਰ ਕਿਵੇਂ ਕਰਨਾ ਹੈ।

ਪਰਮੇਸ਼ੁਰ ਦੇ ਮੂਲ ਸੁਭਾਅ ਅਤੇ ਸ਼ਖਸੀਅਤ, ਪਰਮੇਸ਼ੁਰ ਦੇ ਤੱਤ, ਪਰਮੇਸ਼ੁਰ ਦੇ ਸੁਭਾਅ ਬਾਰੇ—ਮਨੁੱਖਜਾਤੀ ਨੂੰ ਸਭ ਕੁਝ ਉਸ ਦੇ ਵਚਨਾਂ ਵਿੱਚ ਜਾਣੂ ਕਰਾਇਆ ਗਿਆ ਹੈ। ਜਦੋਂ ਮਨੁੱਖ ਪਰਮੇਸ਼ੁਰ ਦੇ ਵਚਨਾਂ ਦਾ ਅਨੁਭਵ ਕਰਦਾ ਹੈ, ਤਾਂ ਉਸ ਨੂੰ ਉਨ੍ਹਾਂ ਨੂੰ ਅਮਲ ਵਿੱਚ ਲਿਆਉਣ ਦੀ ਪ੍ਰਕਿਰਿਆ ਦੌਰਾਨ ਪਰਮੇਸ਼ੁਰ ਦੁਆਰਾ ਬੋਲੇ ਜਾਣ ਵਾਲੇ ਵਚਨਾਂ ਦੇ ਉਦੇਸ਼ ਦੀ ਸਮਝ ਆਵੇਗੀ, ਅਤੇ ਉਹ ਪਰਮੇਸ਼ੁਰ ਦੇ ਵਚਨਾਂ ਦੇ ਸ੍ਰੋਤ ਅਤੇ ਪਿਛੋਕੜ ਨੂੰ ਸਮਝੇਗਾ, ਅਤੇ ਪਰਮੇਸ਼ੁਰ ਦੇ ਵਚਨਾਂ ਦੇ ਨਿਯਤ ਪ੍ਰਭਾਵ ਨੂੰ ਸਮਝੇਗਾ ਅਤੇ ਉਨ੍ਹਾਂ ਦੀ ਕਦਰ ਕਰੇਗਾ। ਮਨੁੱਖਤਾ ਲਈ, ਇਹ ਸਭ ਉਹ ਚੀਜ਼ਾਂ ਹਨ ਜਿਨ੍ਹਾਂ ਨੂੰ ਅਨੁਭਵ ਕਰਨਾ, ਸਮਝਣਾ ਅਤੇ ਪ੍ਰਾਪਤ ਕਰਨਾ ਮਨੁੱਖ ਲਈ ਜ਼ਰੂਰੀ ਹੈ ਤਾਂ ਜੋ ਉਹ ਸੱਚਾਈਅਤੇ ਜੀਵਨ ਹਾਸਲ ਕਰ ਸਕੇ, ਪਰਮੇਸ਼ੁਰ ਦੇ ਮਨੋਰਥਾਂ ਨੂੰ ਸਮਝ ਸਕੇ, ਉਸ ਦੇ ਸੁਭਾਅ ਵਿੱਚ ਪੂਰੀ ਤਰ੍ਹਾਂ ਨਾਲ ਬਦਲ ਸਕੇ, ਅਤੇ ਪਰਮੇਸ਼ੁਰ ਦੀ ਪ੍ਰਭੁਤਾ ਅਤੇ ਪ੍ਰਬੰਧਾਂ ਦਾ ਪਾਲਣ ਕਰਨ ਯੋਗ ਬਣ ਸਕੇ। ਜਦੋਂ ਮਨੁੱਖ ਇਨ੍ਹਾਂ ਚੀਜ਼ਾਂ ਦਾ ਅਨੁਭਵ ਕਰੇਗਾ, ਇਨ੍ਹਾਂ ਨੂੰ ਸਮਝ ਕੇ ਹਾਸਲ ਕਰੇਗਾ, ਉਸੇ ਸਮੇਂ ਹੀ, ਉਹ ਹੌਲੀ-ਹੌਲੀ ਪਰਮੇਸ਼ੁਰ ਦੀ ਸਮਝ ਵੀ ਪ੍ਰਾਪਤ ਕਰ ਚੁੱਕਾ ਹੋਵੇਗਾ, ਅਤੇ ਇਸ ਸਮੇਂ ਉਸ ਨੇ ਪਰਮੇਸ਼ੁਰ ਦੇ ਬਾਰੇ ਵੱਖੋ-ਵੱਖਰੇ ਦਰਜੇ ਦਾ ਗਿਆਨ ਵੀ ਪ੍ਰਾਪਤ ਕਰ ਲਿਆ ਹੋਵੇਗਾ। ਇਹ ਸਮਝ ਅਤੇ ਗਿਆਨ ਕਿਸੇ ਅਜਿਹੀ ਚੀਜ਼ ਵਿੱਚੋਂ ਨਹੀਂ ਆਉਂਦਾ ਜਿਸ ਦੀ ਕਲਪਨਾ ਜਾਂ ਨਿਰਮਾਣ ਮਨੁੱਖ ਨੇ ਕੀਤਾ ਹੋਵੇ, ਬਲਕਿ ਉਸ ਨੂੰ ਆਪਣੇ ਹੀ ਅੰਦਰੋਂ ਉਸ ਚੀਜ਼ ਤੋਂ ਮਿਲਦਾ ਹੈ ਜਿਸ ਦੀ ਉਹ ਕਦਰ ਕਰਦਾ ਹੈ, ਅਨੁਭਵ ਕਰਦਾ ਹੈ, ਜਿਸ ਨੂੰ ਉਹ ਮਹਿਸੂਸ ਕਰਦਾ ਹੈ ਅਤੇ ਜਿਸ ਦੀ ਪੁਸ਼ਟੀ ਕਰਦਾ ਹੈ। ਸਿਰਫ਼ ਇਨ੍ਹਾਂ ਚੀਜ਼ਾਂ ਦੀ ਕਦਰ ਕਰਨ, ਅਨੁਭਵ ਕਰਨ, ਮਹਿਸੂਸ ਕਰਨ ਅਤੇ ਪੁਸ਼ਟੀ ਕਰਨ ਤੋਂ ਬਾਅਦ ਹੀ ਮਨੁੱਖ ਦਾ ਪਰਮੇਸ਼ੁਰ ਬਾਰੇ ਗਿਆਨ ਅਸਲ ਅਰਥ ਹਾਸਲ ਕਰਦਾ ਹੈ; ਮਨੁੱਖ ਇਸ ਸਮੇਂ ਜੋ ਗਿਆਨ ਪ੍ਰਾਪਤ ਕਰਦਾ ਹੈ ਸਿਰਫ਼ ਉਹੀ ਅਸਲ, ਵਾਸਤਵਿਕ ਅਤੇ ਸਹੀ ਹੁੰਦਾ ਹੈ, ਅਤੇ—ਪਰਮੇਸ਼ੁਰ ਦੇ ਵਚਨਾਂ ਦੀ ਕਦਰ ਕਰਕੇ, ਅਨੁਭਵ ਕਰਕੇ, ਉਨ੍ਹਾਂ ਨੂੰ ਮਹਿਸੂਸ ਅਤੇ ਉਨ੍ਹਾਂ ਦੀ ਪੁਸ਼ਟੀ ਕਰਕੇ ਹੀ ਪਰਮੇਸ਼ੁਰ ਦੀ ਸੱਚੀ ਸਮਝ ਅਤੇ ਗਿਆਨ ਪ੍ਰਾਪਤ ਕਰਨ ਦੀ ਇਹ ਪ੍ਰਕਿਰਿਆ—ਮਨੁੱਖ ਅਤੇ ਪਰਮੇਸ਼ੁਰ ਵਿੱਚਕਾਰ ਸੱਚੀ ਸੰਗਤ ਤੋਂ ਇਲਾਵਾ ਹੋਰ ਕੁਝ ਨਹੀਂ ਹੈ। ਇਸ ਕਿਸਮ ਦੀ ਸੰਗਤ ਦੇ ਦਰਮਿਆਨ, ਮਨੁੱਖ ਸੱਚਮੁੱਚ ਪਰਮੇਸ਼ੁਰ ਦੇ ਮਨੋਰਥਾਂ ਨੂੰ ਸਮਝਣ ਅਤੇ ਜਾਣਨ ਲੱਗ ਜਾਂਦਾ ਹੈ, ਸੱਚਮੁੱਚ ਪਰਮੇਸ਼ੁਰ ਦੇ ਮੂਲ ਸੁਭਾਅ ਅਤੇ ਸ਼ਖਸੀਅਤ ਨੂੰ ਸਮਝ ਅਤੇ ਜਾਣ ਲੈਂਦਾ ਹੈ, ਸੱਚਮੁੱਚ ਪਰਮੇਸ਼ੁਰ ਦੇ ਤੱਤ ਨੂੰ ਸਮਝ ਅਤੇ ਜਾਣ ਲੈਂਦਾ ਹੈ, ਸੱਚਮੁੱਚ ਹੌਲੀ-ਹੌਲੀ ਪਰਮੇਸ਼ੁਰ ਦੇ ਸੁਭਾਅ ਨੂੰ ਸਮਝਣ ਅਤੇ ਜਾਣਨ ਲੱਗ ਜਾਂਦਾ ਹੈ, ਸਾਰੀ ਸ੍ਰਿਸ਼ਟੀ ਉੱਤੇ ਪਰਮੇਸ਼ੁਰ ਦੇ ਅਧਿਕਾਰ ਦੇ ਤੱਥ ਬਾਰੇ ਅਸਲ ਨਿਸ਼ਚਤਤਾ, ਅਤੇ ਇਸ ਦੀ ਇੱਕ ਸਹੀ ਪਰਿਭਾਸ਼ਾ ’ਤੇ ਪਹੁੰਚਦਾ ਹੈ, ਅਤੇ ਪਰਮੇਸ਼ੁਰ ਦੀ ਪਛਾਣ ਅਤੇ ਅਸਥਾਨ ਬਾਰੇ ਇੱਕ ਅਸਲੀ ਸੇਧ ਅਤੇ ਗਿਆਨ ਪ੍ਰਾਪਤ ਕਰਦਾ ਹੈ। ਇਸ ਕਿਸਮ ਦੀ ਸੰਗਤ ਦੇ ਦਰਮਿਆਨ, ਮਨੁੱਖ, ਪਰਮੇਸ਼ੁਰ ਬਾਰੇ ਆਪਣੇ ਵਿਚਾਰਾਂ ਨੂੰ ਕਦਮ-ਦਰ-ਕਦਮ ਬਦਲਦਾ ਹੈ, ਹੁਣ ਉਹ ਉਸ ਬਾਰੇ ਪਲਕ ਝਪਕਦਿਆਂ ਹੀ ਕਲਪਨਾ ਨਹੀਂ ਕਰਦਾ, ਜਾਂ ਉਸ ਬਾਰੇ ਆਪਣੇ ਸ਼ੰਕਿਆਂ ਨੂੰ ਖੁੱਲ੍ਹੀ ਛੂਟ ਨਹੀਂ ਦਿੰਦਾ, ਜਾਂ ਉਸ ਬਾਰੇ ਗਲਤਫ਼ਹਿਮੀ ਨਹੀਂ ਰੱਖਦਾ, ਜਾਂ ਉਸ ਦੀ ਨਿੰਦਾ ਨਹੀਂ ਕਰਦਾ, ਜਾਂ ਉਸ ਦਾ ਨਿਆਂ ਨਹੀਂ ਕਰਦਾ, ਜਾਂ ਉਸ ਉੱਤੇ ਸ਼ੱਕ ਨਹੀਂ ਕਰਦਾ। ਇਸ ਤਰ੍ਹਾਂ, ਮਨੁੱਖ ਦੇ ਪਰਮੇਸ਼ੁਰ ਨਾਲ ਵਿਵਾਦ ਹੋਰ ਘੱਟ ਹੋਣਗੇ, ਉਸ ਦੇ ਪਰਮੇਸ਼ੁਰ ਨਾਲ ਟਕਰਾਅ ਹੋਰ ਘੱਟ ਹੋਣਗੇ, ਅਤੇ ਅਜਿਹੇ ਮੌਕੇ ਹੋਰ ਘੱਟ ਹੋਣਗੇ ਜਦੋਂ ਮਨੁੱਖ ਪਰਮੇਸ਼ੁਰ ਦੇ ਖਿਲਾਫ਼ ਵਿਦ੍ਰੋਹ ਕਰੇਗਾ। ਇਸ ਦੇ ਉਲਟ, ਮਨੁੱਖ ਦੀ ਪਰਮੇਸ਼ੁਰ ਦੇ ਲਈ ਪਰਵਾਹ ਅਤੇ ਆਗਿਆਕਾਰੀ ਹੋਰ ਵੱਧ ਜਾਵੇਗੀ, ਅਤੇ ਪਰਮੇਸ਼ੁਰ ਪ੍ਰਤੀ ਉਸ ਦੀ ਸ਼ਰਧਾ ਹੋਰ ਵਾਸਤਵਿਕ ਅਤੇ ਹੋਰ ਡੂੰਘੀ ਹੁੰਦੀ ਜਾਵੇਗੀ। ਅਜਿਹੀ ਸੰਗਤ ਦੇ ਦਰਮਿਆਨ, ਮਨੁੱਖ ਨਾ ਸਿਰਫ਼ ਸੱਚਾਈ ਦਾ ਪ੍ਰਬੰਧ ਅਤੇ ਜੀਵਨ ਦਾ ਬਪਤਿਸਮਾ ਹਾਸਲ ਕਰੇਗਾ, ਸਗੋਂ ਉਹ ਇਸੇ ਸਮੇਂ ਹੀ ਪਰਮੇਸ਼ੁਰ ਦਾ ਸੱਚਾ ਗਿਆਨ ਵੀ ਹਾਸਲ ਕਰੇਗਾ। ਅਜਿਹੀ ਸੰਗਤ ਦੇ ਦਰਮਿਆਨ, ਮਨੁੱਖ ਨਾ ਸਿਰਫ਼ ਆਪਣੇ ਸੁਭਾਅ ਵਿੱਚ ਪੂਰੀ ਤਰ੍ਹਾਂ ਬਦਲਿਆ ਜਾਵੇਗਾ ਅਤੇ ਮੁਕਤੀ ਪ੍ਰਾਪਤ ਕਰੇਗਾ, ਬਲਕਿ ਉਹ ਉਸੇ ਸਮੇਂ ਆਪਣੇ ਅੰਦਰ ਪਰਮੇਸ਼ੁਰ ਪ੍ਰਤੀ ਇੱਕ ਸਿਰਜੇ ਹੋਏ ਪ੍ਰਾਣੀ ਦੀ ਸੱਚੀ ਸ਼ਰਧਾ ਅਤੇ ਉਪਾਸਨਾ ਵੀ ਰੱਖੇਗਾ। ਇਸ ਕਿਸਮ ਦੀ ਸੰਗਤ ਪਾਉਣ ਤੋਂ ਬਾਅਦ, ਮਨੁੱਖ ਦੀ ਪਰਮੇਸ਼ੁਰ ਵਿੱਚ ਨਿਹਚਾ ਹੁਣ ਕਾਗਜ਼ ਦਾ ਇੱਕ ਕੋਰਾ ਪੰਨਾ, ਜਾਂ ਕੇਵਲ ਸ਼ਬਦੀ ਵਾਅਦਾ ਨਹੀਂ ਰਹੇਗਾ ਜਾਂ ਇਹ ਅੰਨ੍ਹੇਵਾਹ ਪੈਰਵੀ ਅਤੇ ਮੂਰਤੀਕਰਣ ਦਾ ਕੋਈ ਰੂਪ ਨਹੀਂ ਹੋਵੇਗਾ; ਸਿਰਫ਼ ਇਸ ਕਿਸਮ ਦੀ ਸੰਗਤ ਨਾਲ ਹੀ, ਮਨੁੱਖ ਦਾ ਜੀਵਨ ਦਿਨ-ਬ-ਦਿਨ ਪਰਿਪੱਕਤਾ ਵੱਲ ਵੱਧਦਾ ਜਾਵੇਗਾ, ਅਤੇ ਸਿਰਫ਼ ਹੁਣ ਉਸ ਦਾ ਸੁਭਾਅ ਹੌਲੀ-ਹੌਲੀ ਪੂਰੀ ਤਰ੍ਹਾਂ ਨਾਲ ਬਦਲੇਗਾ, ਅਤੇ ਪਰਮੇਸ਼ੁਰ ਵਿੱਚ ਉਸ ਦੀ ਨਿਹਚਾ, ਕਦਮ-ਦਰ-ਕਦਮ, ਇੱਕ ਅਸਪਸ਼ਟ ਅਤੇ ਅਨਿਸ਼ਚਿਤ ਜਿਹੇ ਵਿਸ਼ਵਾਸ ਤੋਂ ਸੱਚੀ ਆਗਿਆਕਾਰੀ ਅਤੇ ਪਰਵਾਹ ਵਿੱਚ, ਸੱਚੀ ਸ਼ਰਧਾ ਵਿੱਚ ਬਦਲ ਜਾਵੇਗੀ, ਅਤੇ ਪਰਮੇਸ਼ੁਰ ਦੀ ਪਾਲਣਾ ਕਰਨ ਦੀ ਪ੍ਰਕਿਰਿਆ ਵਿੱਚ, ਮਨੁੱਖ ਵੀ, ਹੌਲੀ-ਹੌਲੀ ਇੱਕ ਨਕਾਰਾਤਮਕ ਤੋਂ ਇੱਕ ਸਕਾਰਾਤਮਕ ਰਵੱਈਏ ਵੱਲ; ਨਾਂਹ-ਪੱਖੀ ਤੋਂ ਹਾਂ-ਪੱਖੀ ਵੱਲ ਵੱਧੇਗਾ; ਸਿਰਫ਼ ਇਸ ਕਿਸਮ ਦੀ ਸੰਗਤ ਨਾਲ ਹੀ ਮਨੁੱਖ ਪਰਮੇਸ਼ੁਰ ਦੀ ਸੱਚੀ ਸਮਝ ਅਤੇ ਸੋਝੀ ਨੂੰ, ਪਰਮੇਸ਼ੁਰ ਦੇ ਸੱਚੇ ਗਿਆਨ ਨੂੰ ਪ੍ਰਾਪਤ ਕਰੇਗਾ। ਕਿਉਂਕਿ ਬਹੁਤ ਸਾਰੇ ਲੋਕਾਂ ਨੇ ਕਦੇ ਵੀ ਪਰਮੇਸ਼ੁਰ ਨਾਲ ਸੱਚੀ ਸੰਗਤ ਵਿੱਚ ਪ੍ਰਵੇਸ਼ ਨਹੀਂ ਕੀਤਾ ਹੈ, ਪਰਮੇਸ਼ੁਰ ਬਾਰੇ ਉਨ੍ਹਾਂ ਦਾ ਗਿਆਨ ਸਿਧਾਂਤ ਦੇ ਪੱਧਰ ’ਤੇ, ਲਿਖਤਾਂ ਅਤੇ ਸਿੱਖਿਆਵਾਂ ਦੇ ਪੱਧਰ ’ਤੇ ਆ ਕੇ ਰੁੱਕ ਜਾਂਦਾ ਹੈ। ਕਹਿਣ ਦਾ ਭਾਵ ਇਹ ਹੈ ਕਿ ਜਿੱਥੋਂ ਤੱਕ ਪਰਮੇਸ਼ੁਰ ਨੂੰ ਜਾਣਨ ਦਾ ਸਬੰਧ ਹੈ, ਭਾਵੇਂ ਲੋਕਾਂ ਨੇ ਕਿੰਨੇ ਹੀ ਸਾਲਾਂ ਤੋਂ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਿਉਂ ਨਾ ਕੀਤਾ ਹੋਵੇ, ਫਿਰ ਵੀ ਬਹੁਤ ਸਾਰੇ ਲੋਕ, ਅਜੇ ਵੀ ਸ਼ਰਧਾ ਦੇ ਪਰੰਪਰਾਗਤ ਰੂਪਾਂ ਦੇ ਮੁੱਢਲੇ ਪੜਾਅ, ਅਤੇ ਇਨ੍ਹਾਂ ਰੂਪਾਂ ਨਾਲ ਜੁੜੇ ਜੱਦੀ ਵਹਿਮਾਂ-ਭਰਮਾਂ ਅਤੇ ਰੁਮਾਂਚਕ ਰੰਗਤ ਵਿੱਚ ਫ਼ਸੇ ਹੋਏ, ਉਸੇ ਜਗ੍ਹਾ ’ਤੇ ਹਨ ਜਿੱਥੋਂ ਉਨ੍ਹਾਂ ਨੇ ਅਰੰਭ ਕੀਤਾ ਸੀ। ਮਨੁੱਖ ਦੇ ਪਰਮੇਸ਼ੁਰ ਬਾਰੇ ਗਿਆਨ ਨੂੰ ਇਸ ਦੇ ਸ਼ੁਰੂਆਤੀ ਬਿੰਦੂ ’ਤੇ ਹੀ ਰੋਕ ਦੇਣ ਦਾ ਮਤਲਬ ਇਹ ਹੈ ਕਿ ਇਹ ਅਮਲੀ ਤੌਰ ’ਤੇ ਹੋਂਦ ਵਿੱਚ ਨਹੀਂ ਹੈ। ਪਰਮੇਸ਼ੁਰ ਦੇ ਅਸਥਾਨ ਅਤੇ ਪਛਾਣ ਬਾਰੇ ਮਨੁੱਖ ਦੀ ਪੁਸ਼ਟੀ ਤੋਂ ਇਲਾਵਾ, ਮਨੁੱਖ ਦੀ ਪਰਮੇਸ਼ੁਰ ਵਿੱਚ ਨਿਹਚਾ ਅਜੇ ਵੀ ਅਸਪਸ਼ਟ ਅਨਿਸ਼ਚਿਤਤਾ ਦੀ ਸਥਿਤੀ ਵਿੱਚ ਹੈ। ਨਤੀਜੇ ਵਜੋਂ, ਮਨੁੱਖ ਪਰਮੇਸ਼ੁਰ ਲਈ ਕਿੰਨੀ ਸੱਚੀ ਸ਼ਰਧਾ ਰੱਖ ਸਕਦਾ ਹੈ?

ਭਾਵੇਂ ਤੂੰ ਪਰਮੇਸ਼ੁਰ ਦੀ ਹੋਂਦ ਵਿੱਚ ਜਿੰਨੀ ਵੀ ਦ੍ਰਿੜ੍ਹਤਾ ਨਾਲ ਵਿਸ਼ਵਾਸ ਕਰਦਾ ਹੋਵੇਂ, ਇਹ ਪਰਮੇਸ਼ੁਰ ਬਾਰੇ ਤੇਰੇ ਗਿਆਨ ਦੀ ਥਾਂ ਨਹੀਂ ਲੈ ਸਕਦਾ, ਅਤੇ ਨਾ ਹੀ ਪਰਮੇਸ਼ੁਰ ਲਈ ਤੇਰੀ ਸ਼ਰਧਾ ਦੀ। ਭਾਵੇਂ ਤੂੰ ਉਸ ਦੀਆਂ ਅਸੀਸਾਂ ਅਤੇ ਉਸ ਦੀ ਕਿਰਪਾ ਦਾ ਜਿੰਨਾ ਵੀ ਅਨੰਦ ਮਾਣਿਆ ਹੋਵੇ, ਇਹ ਪਰਮੇਸ਼ੁਰ ਬਾਰੇ ਤੇਰੇ ਗਿਆਨ ਦੀ ਥਾਂ ਨਹੀਂ ਲੈ ਸਕਦਾ। ਭਾਵੇਂ ਤੂੰ ਆਪਣਾ ਸਭ ਕੁਝ ਅਰਪਣ ਕਰਨ ਅਤੇ ਉਸ ਦੀ ਖਾਤਰ ਆਪਣਾ ਸਭ ਕੁਝ ਖਰਚਣ ਲਈ ਜਿੰਨਾ ਵੀ ਇੱਛੁਕ ਹੋਵੇਂ, ਇਹ ਪਰਮੇਸ਼ੁਰ ਬਾਰੇ ਤੇਰੇ ਗਿਆਨ ਦੀ ਥਾਂ ਨਹੀਂ ਲੈ ਸਕਦਾ। ਸ਼ਾਇਦ ਤੂੰ ਪਰਮੇਸ਼ੁਰ ਦੁਆਰਾ ਬੋਲੇ ਗਏ ਵਚਨਾਂ ਬਾਰੇ ਇੰਨਾ ਜਾਣਕਾਰ ਹੋ ਗਿਆ ਹੈਂ, ਜਾਂ ਤੂੰ ਉਨ੍ਹਾਂ ਨੂੰ ਪੂਰੀ ਤਰ੍ਹਾਂ ਨਾਲ ਯਾਦ ਕਰ ਲਿਆ ਹੈ ਅਤੇ ਉਨ੍ਹਾਂ ਨੂੰ ਧੜੱਲੇ ਨਾਲ ਬੋਲ ਸਕਦਾ ਹੈਂ, ਪਰ ਇਹ ਪਰਮੇਸ਼ੁਰ ਬਾਰੇ ਤੇਰੇ ਗਿਆਨ ਦੀ ਥਾਂ ਨਹੀਂ ਲੈ ਸਕਦਾ। ਮਨੁੱਖ ਪਰਮੇਸ਼ੁਰ ਦੇ ਪਿੱਛੇ ਚੱਲਣ ਲਈ ਜਿੰਨਾ ਵੀ ਤਤਪਰ ਹੋਵੇ, ਜੇ ਉਸ ਨੇ ਕਦੇ ਵੀ ਪਰਮੇਸ਼ੁਰ ਨਾਲ ਸੱਚੀ ਸੰਗਤ ਨਹੀਂ ਕੀਤੀ ਹੈ ਜਾਂ ਪਰਮੇਸ਼ੁਰ ਦੇ ਵਚਨਾਂ ਦਾ ਸੱਚਾ ਅਨੁਭਵ ਨਹੀਂ ਲਿਆ ਹੈ, ਤਾਂ ਪਰਮੇਸ਼ੁਰ ਬਾਰੇ ਉਸ ਦੇ ਗਿਆਨ ਦਾ ਅਧਾਰ ਖਾਲੀ ਸੁੰਨੇਪਣ ਵਿੱਚ, ਜਾਂ ਬੇਅੰਤ ਸੁਪਨਿਆਂ ਵਿੱਚ ਹੀ ਹੋਵੇਗਾ; ਹੋ ਸਕਦਾ ਹੈ ਕਿ ਤੇਰਾ ਅਚਾਨਕ ਹੀ ਪਰਮੇਸ਼ੁਰ ਦੇ ਨਾਲ “ਮੇਲ-ਜੋਲ ਹੋਇਆ” ਹੋਵੇ, ਜਾਂ ਉਸ ਨੂੰ ਆਹਮੋ-ਸਾਹਮਣੇ ਮਿਲਿਆ ਹੋਵੇਂ, ਪਰ ਇਸ ਸਭ ਦੇ ਬਾਵਜੂਦ ਪਰਮੇਸ਼ੁਰ ਬਾਰੇ ਤੇਰਾ ਗਿਆਨ ਅਜੇ ਵੀ ਸਿਫ਼ਰ ਹੀ ਹੋਵੇਗਾ, ਅਤੇ ਪਰਮੇਸ਼ੁਰ ਲਈ ਤੇਰਾ ਸਤਿਕਾਰ ਇੱਕ ਥੋਥੇ ਨਾਅਰੇ ਜਾਂ ਇੱਕ ਆਦਰਸ਼ ਧਾਰਣਾ ਤੋਂ ਇਲਾਵਾ ਹੋਰ ਕੁਝ ਵੀ ਨਹੀਂ ਹੋਵੇਗਾ।

ਬਹੁਤ ਸਾਰੇ ਲੋਕ ਪਰਮੇਸ਼ੁਰ ਦੇ ਵਚਨਾਂ ਨੂੰ ਹਰ ਦਿਨ ਪੜ੍ਹਨ ’ਤੇ ਕਾਇਮ ਰਹਿੰਦੇ ਹਨ, ਇੱਥੋਂ ਤਕ ਕਿ ਉਨ੍ਹਾਂ ਵਿਚਲੇ ਸਾਰੇ ਉੱਤਮ ਪੈਰ੍ਹਿਆਂ ਨੂੰ ਆਪਣੀ ਸਭ ਤੋਂ ਵੱਡਮੁੱਲੀ ਮਲਕੀਅਤ ਵਜੋਂ ਮਨ ਲਗਾ ਕੇ ਯਾਦ ਕਰ ਲੈਂਦੇ ਹਨ, ਅਤੇ ਇਸ ਤੋਂ ਇਲਾਵਾ, ਹਰ ਜਗ੍ਹਾ ਪਰਮੇਸ਼ੁਰ ਦੇ ਵਚਨਾਂ ਨੂੰ ਦੂਜਿਆਂ ਨੂੰ ਮੁਹੱਈਆ ਕਰਾਉਂਦੇ ਅਤੇ ਉਨ੍ਹਾਂ ਦੀ ਸਹਾਇਤਾ ਕਰਦੇ ਹਨ। ਉਹ ਸੋਚਦੇ ਹਨ ਕਿ ਅਜਿਹਾ ਕਰਨਾ ਪਰਮੇਸ਼ੁਰ ਦੀ ਗਵਾਹੀ ਦੇਣਾ ਹੈ, ਕਿ ਅਜਿਹਾ ਕਰਨਾ ਉਸ ਦੇ ਵਚਨਾਂ ਦੀ ਗਵਾਹੀ ਦੇਣਾ ਹੈ, ਕਿ ਅਜਿਹਾ ਕਰਨਾ ਪਰਮੇਸ਼ੁਰ ਦੇ ਸੱਚੇ ਮਾਰਗ ’ਤੇ ਚੱਲਣਾ ਹੈ; ਉਹ ਸੋਚਦੇ ਹਨ ਕਿ ਅਜਿਹਾ ਕਰਨਾ ਪਰਮੇਸ਼ੁਰ ਦੇ ਵਚਨਾਂ ਅਨੁਸਾਰ ਜੀਉਣਾ ਹੈ, ਕਿ ਅਜਿਹਾ ਕਰਨਾ ਉਸ ਦੇ ਵਚਨਾਂ ਨੂੰ ਆਪਣੇ ਅਸਲ ਜੀਵਨ ਵਿੱਚ ਅਮਲ ’ਚ ਲਿਆਉਣਾ ਹੈ, ਕਿ ਅਜਿਹਾ ਕਰਨ ਨਾਲ ਉਹ ਪਰਮੇਸ਼ੁਰ ਦੀ ਵਡਿਆਈ ਪ੍ਰਾਪਤ ਕਰਨ, ਅਤੇ ਬਚਾਏ ਜਾਣ ਅਤੇ ਸਿੱਧ ਬਣਾਏ ਜਾਣ ਦੇ ਯੋਗ ਬਣ ਜਾਣਗੇ। ਪਰ, ਜਿਉਂ ਹੀ ਉਹ ਪਰਮੇਸ਼ੁਰ ਦੇ ਵਚਨਾਂ ਦਾ ਪ੍ਰਚਾਰ ਕਰਦੇ ਹਨ, ਉਹ ਅਮਲ ਵਿੱਚ ਕਦੇ ਵੀ ਪਰਮੇਸ਼ੁਰ ਦੇ ਵਚਨਾਂ ਦਾ ਪਾਲਣ ਨਹੀਂ ਕਰਦੇ, ਜਾਂ ਆਪਣੇ ਆਪ ਨੂੰ ਉਸ ਦੇ ਅਨੁਸਾਰ ਬਣਾਉਣ ਦੀ ਕੋਸ਼ਿਸ਼ ਨਹੀਂ ਕਰਦੇ ਜੋ ਪਰਮੇਸ਼ੁਰ ਦੇ ਵਚਨਾਂ ਵਿੱਚ ਪਰਗਟ ਕੀਤਾ ਜਾਂਦਾ ਹੈ। ਇਸ ਦੀ ਬਜਾਏ, ਉਹ ਪਰਮੇਸ਼ੁਰ ਦੇ ਵਚਨਾਂ ਦੀ ਵਰਤੋਂ ਧੋਖਾਧੜੀ ਦੁਆਰਾ ਦੂਜਿਆਂ ਦਾ ਸਨਮਾਨ ਅਤੇ ਭਰੋਸਾ ਪ੍ਰਾਪਤ ਕਰਨ ਲਈ, ਅਤੇ ਆਪਣੇ ਆਪ ਪ੍ਰਬੰਧਨ ਵਿੱਚ ਪ੍ਰਵੇਸ਼ ਕਰਨ, ਅਤੇ ਪਰਮੇਸ਼ੁਰ ਦੀ ਮਹਿਮਾ ਨੂੰ ਹੜੱਪਣ ਅਤੇ ਚੋਰੀ ਕਰਨ ਲਈ ਕਰਦੇ ਹਨ। ਉਹ, ਪਰਮੇਸ਼ੁਰ ਦੇ ਵਚਨਾਂ ਦਾ ਪ੍ਰਸਾਰ ਕਰਨ ਦੁਆਰਾ ਮਿਲੇ ਮੌਕੇ ਦਾ ਨਿੱਜੀ ਸੁਆਰਥ ਲਈ ਲਾਭ ਉਠਾਉਣ ਦੀ ਵਿਅਰਥ ਵਿੱਚ ਹੀ ਉਮੀਦ ਕਰਦੇ ਹਨ ਤਾਂ ਜੋ ਉਨ੍ਹਾਂ ਨੂੰ ਇਨਾਮ ਵਿੱਚ ਪਰਮੇਸ਼ੁਰ ਦਾ ਕੰਮ ਅਤੇ ਉਸ ਦੀ ਸ਼ਲਾਘਾ ਮਿਲ ਸਕੇ। ਕਿੰਨੇ ਸਾਲ ਬੀਤ ਚੁੱਕੇ ਹਨ, ਪਰ ਇਹ ਲੋਕ ਨਾ ਸਿਰਫ਼ ਪਰਮੇਸ਼ੁਰ ਦੇ ਵਚਨਾਂ ਦਾ ਪ੍ਰਚਾਰ ਕਰਨ ਦੀ ਪ੍ਰਕਿਰਿਆ ਵਿੱਚ ਪਰਮੇਸ਼ੁਰ ਦੀ ਸ਼ਲਾਘਾ ਪ੍ਰਾਪਤ ਕਰਨ ਵਿੱਚ ਅਸਮਰਥ ਰਹੇ ਹਨ, ਨਾ ਸਿਰਫ਼ ਉਹ ਉਸ ਸੱਚੇ ਮਾਰਗ ਨੂੰ ਲੱਭਣ ਵਿੱਚ ਅਸਮਰਥ ਰਹੇ ਹਨ ਜਿਸ ’ਤੇ ਉਨ੍ਹਾਂ ਨੂੰ ਪਰਮੇਸ਼ੁਰ ਦੇ ਵਚਨਾਂ ਦੀ ਗਵਾਹੀ ਦੇਣ ਦੀ ਪ੍ਰਕਿਰਿਆ ਵਿੱਚ ਚੱਲਣਾ ਚਾਹੀਦਾ ਹੈ, ਨਾ ਸਿਰਫ਼ ਉਨ੍ਹਾਂ ਨੇ ਦੂਜਿਆਂ ਨੂੰ ਪਰਮੇਸ਼ੁਰ ਦੇ ਵਚਨ ਮੁਹੱਈਆ ਕਰਾਉਣ ਅਤੇ ਉਨ੍ਹਾਂ ਦੀ ਸਹਾਇਤਾ ਕਰਨ ਦੀ ਪ੍ਰਕਿਰਿਆ ਵਿੱਚ ਆਪਣੀ ਕੋਈ ਸਹਾਇਤਾ ਨਹੀਂ ਕੀਤੀ ਹੈ ਜਾਂ ਆਪਣੇ ਆਪ ਨੂੰ ਕੁਝ ਵੀ ਮੁਹੱਈਆ ਨਹੀਂ ਕਰਾਇਆ ਹੈ, ਅਤੇ ਇਹ ਸਾਰੀਆਂ ਚੀਜ਼ਾਂ ਕਰਨ ਦੀ ਪ੍ਰਕਿਰਿਆ ਵਿੱਚ ਨਾ ਸਿਰਫ਼ ਉਹ ਪਰਮੇਸ਼ੁਰ ਨੂੰ ਜਾਣਨ ਵਿੱਚ, ਜਾਂ ਆਪਣੇ ਆਪ ਵਿੱਚ ਪਰਮੇਸ਼ੁਰ ਲਈ ਸੱਚੀ ਸ਼ਰਧਾ ਜਗਾਉਣ ਵਿੱਚ ਅਸਮਰਥ ਰਹੇ ਹਨ; ਸਗੋਂ, ਇਸ ਦੇ ਉਲਟ, ਪਰਮੇਸ਼ੁਰ ਬਾਰੇ ਉਨ੍ਹਾਂ ਦੀਆਂ ਗਲਤਫ਼ਹਿਮੀਆਂ ਹੋਰ ਵੀ ਡੂੰਘੀਆਂ ਹੋ ਗਈਆਂ ਹਨ, ਪਰਮੇਸ਼ੁਰ ਵਿੱਚ ਉਨ੍ਹਾਂ ਦਾ ਅਵਿਸ਼ਵਾਸ ਕਿਤੇ ਜ਼ਿਆਦਾ ਗੰਭੀਰ ਹੋ ਗਿਆ ਹੈ, ਅਤੇ ਉਸ ਬਾਰੇ ਉਨ੍ਹਾਂ ਦੀ ਕਲਪਨਾ ਹੋਰ ਜ਼ਿਆਦਾ ਅੱਤਕਥਨੀ ਭਰੀ ਹੋ ਗਈ ਹੈ। ਪਰਮੇਸ਼ੁਰ ਦੇ ਵਚਨਾਂ ਬਾਰੇ ਉਨ੍ਹਾਂ ਦੇ ਆਪਣੇ ਹੀ ਸਿਧਾਂਤਾਂ ਦੁਆਰਾ ਹੁੰਦੀ ਪੂਰਤੀ ਅਤੇ ਮਿਲਦੀ ਸੇਧ ਨਾਲ, ਉਹ ਇੰਝ ਜਾਪਦੇ ਹਨ ਜਿਵੇਂ ਪੂਰੀ ਤਰ੍ਹਾਂ ਉਹ ਆਪਣੇ ਕੁਦਰਤੀ ਰੂਪ ਵਿੱਚ ਹਨ, ਜਿਵੇਂ ਕਿ ਆਪਣੇ ਹੁਨਰ ਨੂੰ ਸਹਿਜ ਰੂਪ ਵਿੱਚ ਸੌਖਿਆਂ ਵਰਤ ਰਹੇ ਹੋਣ, ਜਿਵੇਂ ਕਿ ਉਨ੍ਹਾਂ ਨੂੰ ਜੀਵਨ ਵਿੱਚ ਆਪਣਾ ਉਦੇਸ਼, ਆਪਣਾ ਟੀਚਾ ਮਿਲ ਗਿਆ ਹੋਵੇ, ਅਤੇ ਜਿਵੇਂ ਕਿ ਉਨ੍ਹਾਂ ਨੇ ਇੱਕ ਨਵਾਂ ਜੀਵਨ ਜਿੱਤ ਲਿਆ ਹੋਵੇ ਅਤੇ ਬਚਾ ਲਏ ਗਏ ਹੋਣ, ਅਤੇ ਜਿਵੇਂ ਕਿ, ਬੜੇ ਅਨੰਦ ਵਿੱਚ ਪਰਮੇਸ਼ੁਰ ਦੇ ਵਚਨਾਂ ਨੂੰ ਗਾਉਂਦੇ ਹੋਏ, ਉਨ੍ਹਾਂ ਨੂੰ ਸੱਚਾਈ ਪ੍ਰਾਪਤ ਹੋ ਗਈ ਹੋਵੇ, ਪਰਮੇਸ਼ੁਰ ਦੇ ਮਨੋਰਥਾਂ ਦੀ ਸਮਝ ਆ ਗਈ ਹੋਵੇ, ਅਤੇ ਪਰਮੇਸ਼ੁਰ ਨੂੰ ਜਾਣਨ ਦਾ ਮਾਰਗ ਮਿਲ ਗਿਆ ਹੋਵੇ, ਜਿਵੇਂ ਕਿ, ਪਰਮੇਸ਼ੁਰ ਦੇ ਵਚਨਾਂ ਦਾ ਪ੍ਰਚਾਰ ਕਰਨ ਦੀ ਪ੍ਰਕਿਰਿਆ ਵਿੱਚ, ਉਹ ਅਕਸਰ ਹੀ ਪਰਮੇਸ਼ੁਰ ਨੂੰ ਆਹਮੋ-ਸਾਹਮਣੇ ਮਿਲ ਚੁੱਕੇ ਹੋਣ। ਇਸ ਤੋਂ ਇਲਾਵਾ, ਉਹ ਵਾਰ-ਵਾਰ ਰੋਣ ਲਈ ਅਕਸਰ “ਪ੍ਰੇਰਿਤ” ਹੁੰਦੇ ਹਨ, ਅਤੇ, ਪਰਮੇਸ਼ੁਰ ਦੇ ਵਚਨਾਂ ਵਿੱਚ ਅਕਸਰ “ਪਰਮੇਸ਼ੁਰ” ਦੀ ਅਗਵਾਈ ਪ੍ਰਾਪਤ ਕਰਦੇ ਹਨ, ਉਹ ਪਰਮੇਸ਼ੁਰ ਦੀ ਤੀਬਰ ਇੱਛਾ ਅਤੇ ਦਿਆਲੂ ਮਨੋਰਥ ਨੂੰ ਨਿਰੰਤਰ ਸਮਝ ਰਹੇ ਜਾਪਦੇ ਹਨ, ਅਤੇ ਇਸ ਦੇ ਨਾਲ ਹੀ, ਇੰਝ ਜਾਪਦਾ ਹੈ ਜਿਵੇਂ ਉਹ ਪਰਮੇਸ਼ੁਰ ਦੀ ਮੁਕਤੀ ਅਤੇ ਉਸ ਦੇ ਪ੍ਰਬੰਧਨ ਨੂੰ ਸਮਝ ਚੁੱਕੇ ਹੋਣ, ਉਸ ਦੇ ਨਿਚੋੜ ਨੂੰ ਜਾਣ ਚੁੱਕੇ ਹੋਣ, ਅਤੇ ਉਸ ਦੇ ਧਰਮੀ ਸੁਭਾਅ ਨੂੰ ਸਮਝ ਚੁੱਕੇ ਹੋਣ। ਇਸ ਬੁਨਿਆਦ ਦੇ ਅਧਾਰ ਤੇ, ਇੰਝ ਜਾਪਦਾ ਹੈ ਕਿ ਉਹ ਪਰਮੇਸ਼ੁਰ ਦੀ ਹੋਂਦ ਵਿੱਚ ਹੋਰ ਪੱਕੀ ਤਰ੍ਹਾਂ ਨਾਲ ਵਿਸ਼ਵਾਸ ਕਰਦੇ ਹਨ, ਉਸ ਦੀ ਸ੍ਰੇਸ਼ਠ ਅਵਸਥਾ ਬਾਰੇ ਵਧੇਰੇ ਗਿਆਨਵਾਨ ਹਨ, ਅਤੇ ਉਸ ਦੀ ਮਹਿਮਾ ਅਤੇ ਉੱਤਮਤਾ ਨੂੰ ਹੋਰ ਵੀ ਡੂੰਘਾਈ ਨਾਲ ਮਹਿਸੂਸ ਕਰਦੇ ਹਨ। ਪਰਮੇਸ਼ੁਰ ਦੇ ਵਚਨਾਂ ਦੇ ਸਤਹੀ ਗਿਆਨ ਵਿੱਚ ਡੁੱਬਿਆਂ, ਇੰਝ ਜਾਪਦਾ ਹੈ ਕਿ ਉਨ੍ਹਾਂ ਦੀ ਨਿਹਚਾ ਵੱਧ ਗਈ ਹੈ, ਦੁੱਖਾਂ ਨੂੰ ਸਹਿਣ ਦਾ ਉਨ੍ਹਾਂ ਦਾ ਸੰਕਲਪ ਹੋਰ ਮਜ਼ਬੂਤ ਹੋ ਗਿਆ ਹੈ, ਅਤੇ ਪਰਮੇਸ਼ੁਰ ਬਾਰੇ ਉਨ੍ਹਾਂ ਦਾ ਗਿਆਨ ਹੋਰ ਡੂੰਘਾ ਹੋ ਗਿਆ ਹੈ। ਪਰ ਉਨ੍ਹਾਂ ਨੂੰ ਇਹ ਅਹਿਸਾਸ ਨਹੀਂ ਹੈ ਕਿ, ਜਦੋਂ ਤਕ ਉਹ ਅਸਲ ਵਿੱਚ ਪਰਮੇਸ਼ੁਰ ਦੇ ਵਚਨਾਂ ਦਾ ਅਨੁਭਵ ਨਹੀਂ ਕਰ ਲੈਂਦੇ, ਪਰਮੇਸ਼ੁਰ ਬਾਰੇ ਉਨ੍ਹਾਂ ਦਾ ਸਾਰਾ ਗਿਆਨ ਅਤੇ ਉਸ ਦੇ ਬਾਰੇ ਉਨ੍ਹਾਂ ਦੇ ਵਿਚਾਰ ਉਨ੍ਹਾਂ ਦੀਆਂ ਆਪਣੀਆਂ ਮਨਭਾਉਂਦੀਆਂ ਕਲਪਨਾਵਾਂ ਅਤੇ ਅਟਕਲਾਂ ਤੋਂ ਪੈਦਾ ਹੁੰਦੇ ਹਨ। ਉਨ੍ਹਾਂ ਦੀ ਨਿਹਚਾ ਪਰਮੇਸ਼ੁਰ ਦੁਆਰਾ ਕਿਸੇ ਵੀ ਕਿਸਮ ਦੀ ਪਰੀਖਿਆ ਸਾਹਮਣੇ ਨਹੀਂ ਟਿਕੇਗੀ, ਉਨ੍ਹਾਂ ਦੀ ਅਖੌਤੀ ਆਤਮਿਕਤਾ ਅਤੇ ਰੁਤਬਾ ਸਿਰਫ਼ ਪਰਮੇਸ਼ੁਰ ਦੇ ਪਰਤਾਵੇ ਜਾਂ ਨਿਰੀਖਣ ਸਾਹਮਣੇ ਬਿਲਕੁਲ ਨਹੀਂ ਟਿਕਣਗੇ, ਸਗੋਂ ਉਨ੍ਹਾਂ ਦਾ ਸੰਕਲਪ ਰੇਤ ਉੱਪਰ ਬਣਿਆ ਇੱਕ ਕਿਲ੍ਹਾ ਹੈ, ਅਤੇ ਉਨ੍ਹਾਂ ਦਾ ਪਰਮੇਸ਼ੁਰ ਬਾਰੇ ਅਖੌਤੀ ਗਿਆਨ ਉਨ੍ਹਾਂ ਦੀ ਕਲਪਨਾ ਦੀ ਮਨਘੜਤ ਕਹਾਣੀ ਤੋਂ ਵੱਧ ਕੁਝ ਵੀ ਨਹੀਂ ਹੈ। ਅਸਲ ਵਿੱਚ, ਇਨ੍ਹਾਂ ਲੋਕਾਂ ਨੇ, ਜਿਨ੍ਹਾਂ ਨੇ ਕੁਝ ਹੱਦ ਤਕ, ਪਰਮੇਸ਼ੁਰ ਦੇ ਵਚਨਾਂ ਵਿੱਚ ਬਹੁਤ ਜ਼ਿਆਦਾ ਮਿਹਨਤ ਕੀਤੀ ਹੈ, ਕਦੇ ਵੀ ਇਹ ਮਹਿਸੂਸ ਨਹੀਂ ਕੀਤਾ ਹੈ ਕਿ ਅਸਲ ਨਿਹਚਾ ਕੀ ਹੁੰਦੀ ਹੈ, ਅਸਲ ਆਗਿਆਕਾਰੀ ਕੀ ਹੁੰਦੀ ਹੈ, ਅਸਲ ਪਰਵਾਹ ਕਰਨਾ ਕੀ ਹੁੰਦਾ ਹੈ, ਜਾਂ ਪਰਮੇਸ਼ੁਰ ਦਾ ਅਸਲ ਗਿਆਨ ਕੀ ਹੈ। ਉਹ ਸਿਧਾਂਤ, ਕਲਪਨਾ, ਗਿਆਨ, ਦਾਤ, ਰਵਾਇਤ, ਵਹਿਮ-ਭਰਮ, ਅਤੇ ਇਥੋਂ ਤੱਕ ਕਿ ਮਨੁੱਖਤਾ ਦੀਆਂ ਨੈਤਿਕ ਕਦਰਾਂ-ਕੀਮਤਾਂ ਨੂੰ ਲੈਂਦੇ ਹਨ, ਅਤੇ ਉਨ੍ਹਾਂ ਨੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਅਤੇ ਉਸ ਦੇ ਪਿੱਛੇ ਚੱਲਣ ਲਈ “ਵੱਡੇ ਨਗਰ” ਅਤੇ “ਹਥਿਆਰਾਂ ਦੇ ਭੰਡਾਰ” ਵਿੱਚ ਬਦਲ ਦਿੰਦੇ ਹਨ, ਇੱਥੋਂ ਤੱਕ ਕਿ ਉਨ੍ਹਾਂ ਨੂੰ ਪਰਮੇਸ਼ੁਰ ਵਿੱਚ ਆਪਣੇ ਵਿਸ਼ਵਾਸ ਅਤੇ ਉਸ ਦੇ ਪਿੱਛੇ ਆਪਣੇ ਚੱਲਣ ਦੀਆਂ ਨੀਹਾਂ ਵਿੱਚ ਵੀ ਬਦਲ ਦਿੰਦੇ ਹਨ। ਇਸ ਦੇ ਨਾਲ ਹੀ, ਪਰਮੇਸ਼ੁਰ ਦੀਆਂ ਜਾਂਚਾਂ, ਉਸ ਦੇ ਪਰਤਾਵਿਆਂ, ਤਾੜਨਾ, ਅਤੇ ਨਿਆਂ ਦਾ ਸਾਹਮਣਾ ਕਰਨ ਅਤੇ ਉਨ੍ਹਾਂ ਨਾਲ ਨਜਿੱਠਣ ਲਈ ਉਹ ਇਸ ਵੱਡੇ ਨਗਰ ਅਤੇ ਹਥਿਆਰਾਂ ਦੇ ਭੰਡਾਰ ਨੂੰ ਲੈਂਦੇ ਹਨ ਅਤੇ ਉਨ੍ਹਾਂ ਨੂੰ ਅਜਿਹੇ ਜਾਦੂਈ ਤਲਿਸਮਾਂ ਵਿੱਚ ਬਦਲ ਦਿੰਦੇ ਹਨ ਜਿਨ੍ਹਾਂ ਦੁਆਰਾ ਉਹ ਪਰਮੇਸ਼ੁਰ ਨੂੰ ਜਾਣਦੇ ਹਨ। ਅਖੀਰ ਵਿੱਚ, ਉਹ ਜੋ ਵੀ ਇਕੱਠਾ ਕਰਦੇ ਹਨ ਉਸ ਵਿੱਚ ਪਰਮੇਸ਼ੁਰ ਬਾਰੇ ਉਨ੍ਹਾਂ ਨਤੀਜਿਆਂ ਤੋਂ ਇਲਾਵਾ ਹੋਰ ਕੁਝ ਨਹੀਂ ਹੁੰਦਾ ਜੋ ਧਾਰਮਿਕ ਅਰਥਾਂ, ਜੱਦੀ ਅੰਧ-ਵਿਸ਼ਵਾਸਾਂ ਅਤੇ ਉਸ ਸਭ ਨਾਲ ਓਤ-ਪ੍ਰੋਤ ਹੁੰਦੇ ਹਨ ਜੋ ਰੁਮਾਂਚਕ, ਬੇਤੁਕਾ ਅਤੇ ਰਹੱਸਪੂਰਣ ਹੁੰਦਾ ਹੈ। ਉਨ੍ਹਾਂ ਦੇ ਪਰਮੇਸ਼ੁਰ ਨੂੰ ਜਾਣਨ ਅਤੇ ਪਰਿਭਾਸ਼ਿਤ ਕਰਨ ਦਾ ਢੰਗ ਉਨ੍ਹਾਂ ਲੋਕਾਂ ਨਾਲ ਮਿਲਦਾ-ਜੁਲਦਾ ਹੁੰਦਾ ਹੈ ਜੋ ਸਿਰਫ਼ ਉੱਪਰ ਸਵਰਗ ਵਿੱਚ, ਜਾਂ ਅਕਾਸ਼ ਵਿਚਲੇ ਬੁੱਢੇ ਆਦਮੀ ਵਿੱਚ ਵਿਸ਼ਵਾਸ ਕਰਦੇ ਹਨ, ਜਦੋਂ ਕਿ ਪਰਮੇਸ਼ੁਰ ਦੀ ਅਸਲੀਅਤ, ਉਸ ਦਾ ਨਿਚੋੜ, ਉਸ ਦਾ ਸੁਭਾਅ, ਉਸ ਦਾ ਮੂਲ ਸੁਭਾਅ ਅਤੇ ਸ਼ਖਸੀਅਤ, ਆਦਿ—ਉਹ ਸਭ ਜਿਸ ਦਾ ਸੰਬੰਧ ਅਸਲ ਪਰਮੇਸ਼ੁਰ ਨਾਲ ਹੈ—ਅਜਿਹੀਆਂ ਚੀਜ਼ਾਂ ਹਨ ਜਿਨ੍ਹਾਂ ਨੂੰ ਸਮਝਣ ਵਿੱਚ ਉਨ੍ਹਾਂ ਦਾ ਗਿਆਨ ਅਸਫ਼ਲ ਰਿਹਾ ਹੈ, ਜਿਨ੍ਹਾਂ ਨਾਲ ਉਨ੍ਹਾਂ ਦੇ ਗਿਆਨ ਦਾ ਸੰਬੰਧ ਪੂਰੀ ਤਰ੍ਹਾਂ ਨਾਲ ਟੁੱਟ ਚੁੱਕਾ ਹੈ, ਅਤੇ ਉਹ ਇਸ ਤੋਂ ਇੰਨੀ ਦੂਰ ਹਨ ਜਿੰਨਾ ਉੱਤਰੀ ਅਤੇ ਦੱਖਣੀ ਧੁਰੇ ਇੱਕ ਦੂਜੇ ਤੋਂ ਹਨ। ਇਸ ਤਰੀਕੇ ਨਾਲ, ਹਾਲਾਂਕਿ ਇਹ ਲੋਕ ਪਰਮੇਸ਼ੁਰ ਦੇ ਵਚਨਾਂ ਦੇ ਪ੍ਰਬੰਧ ਅਤੇ ਪੋਸ਼ਣ ਦੇ ਅਧੀਨ ਹੀ ਜੀਉਂਦੇ ਹਨ, ਪਰ ਫਿਰ ਵੀ ਉਹ ਸੱਚਮੁੱਚ ਪਰਮੇਸ਼ੁਰ ਦਾ ਭੈ ਮੰਨਣ ਅਤੇ ਬੁਰਾਈ ਨੂੰ ਤਿਆਗਣ ਦੇ ਮਾਰਗ ਉੱਪਰ ਚੱਲਣ ਦੇ ਅਯੋਗ ਹੁੰਦੇ ਹਨ। ਇਸ ਦਾ ਅਸਲ ਕਾਰਨ ਇਹ ਹੈ ਕਿ ਉਹ ਕਦੇ ਵੀ ਪਰਮੇਸ਼ੁਰ ਨਾਲ ਵਾਕਫ਼ ਨਹੀਂ ਹੋਏ, ਨਾ ਹੀ ਉਨ੍ਹਾਂ ਦਾ ਕਦੇ ਉਸ ਨਾਲ ਸੱਚਾ ਸੰਪਰਕ ਹੋਇਆ ਹੈ ਜਾਂ ਸੰਗਤ ਹੋਈ ਹੈ, ਅਤੇ ਇਸ ਲਈ ਉਨ੍ਹਾਂ ਦੇ ਲਈ ਪਰਮੇਸ਼ੁਰ ਨਾਲ ਆਪਸੀ ਸਮਝ ’ਤੇ ਪਹੁੰਚਣਾ ਜਾਂ ਆਪਣੇ ਆਪ ਵਿੱਚ ਪਰਮੇਸ਼ੁਰ ਲਈ ਸੱਚਾ ਵਿਸ਼ਵਾਸ ਜਗਾਉਣਾ, ਉਸ ਦੇ ਪਿੱਛੇ ਚੱਲਣਾ, ਜਾਂ ਉਸ ਦੀ ਉਪਾਸਨਾ ਕਰਨਾ ਅਸੰਭਵ ਹੁੰਦਾ ਹੈ। ਕਿ ਉਨ੍ਹਾਂ ਨੂੰ ਇਸ ਪ੍ਰਕਾਰ ਪਰਮੇਸ਼ੁਰ ਦੇ ਵਚਨਾਂ ਦਾ ਸਤਿਕਾਰ ਕਰਨਾ ਚਾਹੀਦਾ ਹੈ, ਕਿ ਉਨ੍ਹਾਂ ਨੂੰ ਇਸ ਤਰ੍ਹਾਂ ਪਰਮੇਸ਼ੁਰ ਦਾ ਸਤਿਕਾਰ ਕਰਨਾ ਚਾਹੀਦਾ ਹੈ—ਇਸ ਦ੍ਰਿਸ਼ਟੀਕੋਣ ਅਤੇ ਰਵੱਈਏ ਨੇ ਉਨ੍ਹਾਂ ਨੂੰ ਉਨ੍ਹਾਂ ਦੇ ਹੰਭਲਿਆਂ ਤੋਂ ਖਾਲੀ ਹੱਥ ਵਾਪਸ ਪਰਤਣ ਦੀ ਸਜ਼ਾ ਦਿੱਤੀ ਹੈ, ਉਨ੍ਹਾਂ ਨੂੰ ਸਦਾਕਾਲ ਲਈ ਕਦੇ ਵੀ ਪਰਮੇਸ਼ੁਰ ਦਾ ਭੈ ਮੰਨਣ ਅਤੇ ਬੁਰਾਈ ਨੂੰ ਤਿਆਗਣ ਦੇ ਮਾਰਗ ’ਤੇ ਤੁਰਨ ਯੋਗ ਨਾ ਹੋਣ ਦੀ ਸਜ਼ਾ ਦਿੱਤੀ ਹੈ। ਉਹ ਟੀਚਾ ਜਿਸ ਦੇ ਲਈ ਉਹ ਯਤਨ ਕਰ ਰਹੇ ਹਨ, ਅਤੇ ਜਿਸ ਦਿਸ਼ਾ ਵਿੱਚ ਉਹ ਜਾ ਰਹੇ ਹਨ, ਇਹ ਦਰਸਾਉਂਦਾ ਹੈ ਕਿ ਉਹ ਸਦਾਕਾਲ ਲਈ ਪਰਮੇਸ਼ੁਰ ਦੇ ਦੁਸ਼ਮਣ ਹਨ, ਅਤੇ ਇਹ ਕਿ ਉਹ ਸਦਾਕਾਲ ਲਈ ਮੁਕਤੀ ਪ੍ਰਾਪਤ ਨਹੀਂ ਕਰ ਸਕਣਗੇ।

ਜੇ, ਉਸ ਵਿਅਕਤੀ ਦੇ ਵਿਸ਼ੇ ਵਿੱਚ ਜਿਹੜਾ ਕਈ ਸਾਲਾਂ ਤੋਂ ਪਰਮੇਸ਼ੁਰ ਦੇ ਪਿੱਛੇ ਚੱਲਦਾ ਆਇਆ ਹੈ ਅਤੇ ਕਈ ਸਾਲਾਂ ਤੋਂ ਉਸ ਦੇ ਵਚਨਾਂ ਦੇ ਪ੍ਰਬੰਧ ਦਾ ਅਨੰਦ ਮਾਣਿਆ ਹੈ, ਪਰਮੇਸ਼ੁਰ ਬਾਰੇ ਉਸ ਦੀ ਪਰਿਭਾਸ਼ਾ ਜ਼ਰੂਰੀ ਤੌਰ ਤੇ ਕਿਸੇ ਵੀ ਅਜਿਹੇ ਵਿਅਕਤੀ ਵਰਗੀ ਹੈ ਜੋ ਸ਼ਰਧਾ ਨਾਲ ਮੂਰਤੀਆਂ ਅੱਗੇ ਝੁੱਕ ਕੇ ਮੱਥਾ ਟੇਕਦਾ ਹੈ, ਤਾਂ ਇਸ ਦਾ ਅਰਥ ਇਹ ਹੋਵੇਗਾ ਕਿ ਇਸ ਵਿਅਕਤੀ ਨੇ ਪਰਮੇਸ਼ੁਰ ਦੇ ਵਚਨਾਂ ਦੀ ਸੱਚਾਈ ਨੂੰ ਪ੍ਰਾਪਤ ਨਹੀਂ ਕੀਤਾ ਹੈ। ਇਹ ਇਸ ਲਈ ਹੈ ਕਿਉਂਕਿ ਉਸ ਨੇ ਪਰਮੇਸ਼ੁਰ ਦੇ ਵਚਨਾਂ ਦੀ ਅਸਲੀਅਤ ਵਿੱਚ ਪ੍ਰਵੇਸ਼ ਨਹੀਂ ਕੀਤਾ ਹੈ, ਅਤੇ ਇਸੇ ਕਾਰਨ ਅਸਲੀਅਤ, ਸੱਚਾਈ, ਮਨੋਰਥ ਅਤੇ ਮਨੁੱਖਤਾ ਦੀਆਂ ਮੰਗਾਂ, ਜੋ ਸਭ ਪਰਮੇਸ਼ੁਰ ਦੇ ਵਚਨਾਂ ਵਿੱਚ ਮੌਜੂਦ ਹਨ, ਦਾ ਉਸ ਵਿਅਕਤੀ ਨਾਲ ਕੋਈ ਵੀ ਲੈਣਾ-ਦੇਣਾ ਨਹੀਂ ਹੈ। ਕਹਿਣ ਦਾ ਭਾਵ ਇਹ ਹੈ, ਕਿ ਭਾਵੇਂ ਅਜਿਹਾ ਵਿਅਕਤੀ ਪਰਮੇਸ਼ੁਰ ਦੇ ਵਚਨਾਂ ਦੇ ਸਤਹੀ ਅਰਥਾਂ ਉੱਪਰ ਜਿੰਨੀ ਵੀ ਸਖਤ ਮਿਹਨਤ ਕਰਦਾ ਹੋਵੇ, ਸਭ ਵਿਅਰਥ ਹੈ: ਕਿਉਂਕਿ ਜਿਸ ਚੀਜ਼ ਦਾ ਉਹ ਪਿੱਛਾ ਕਰਦੇ ਹਨ ਉਹ ਸਿਰਫ਼ ਵਚਨ ਹੁੰਦੇ ਹਨ, ਉਨ੍ਹਾਂ ਨੂੰ ਜੋ ਨਿਰਸੰਦੇਹ ਪ੍ਰਾਪਤ ਹੋਵੇਗਾ ਉਹ ਵੀ ਸਿਰਫ਼ ਵਚਨ ਹੀ ਹੋਣਗੇ। ਭਾਵੇਂ ਪਰਮੇਸ਼ੁਰ ਦੁਆਰਾ ਬੋਲੇ ਗਏ ਵਚਨ ਬਾਹਰੋਂ ਦਿਖਣ ਵਿੱਚ ਸਪਸ਼ਟ ਹੋਣ ਜਾਂ ਅਥਾਹ ਡੂੰਘਾਈ ਵਾਲੇ, ਇਹ ਸਭ ਮਨੁੱਖ ਲਈ ਜ਼ਰੂਰੀ ਸੱਚਾਈਆਂ ਹਨ ਜਦੋਂ ਉਹ ਜੀਵਨ ਵਿੱਚ ਪ੍ਰਵੇਸ਼ ਕਰਦਾ ਹੈ; ਇਹ ਜੀਉਂਦੇ ਪਾਣੀਆਂ ਦਾ ਸੋਮਾ ਹਨ ਜੋ ਮਨੁੱਖ ਨੂੰ ਆਤਮਾ ਅਤੇ ਸਰੀਰ ਦੋਵਾਂ ਵਿੱਚ ਜੀਉਂਦੇ ਰਹਿਣ ਦੇ ਯੋਗ ਬਣਾਉਂਦਾ ਹੈ। ਉਹ ਮਨੁੱਖ ਨੂੰ ਉਹ ਪ੍ਰਦਾਨ ਕਰਦੇ ਹਨ ਜੋ ਉਸ ਨੂੰ ਜੀਉਂਦੇ ਰਹਿਣ ਲਈ ਲੋੜੀਂਦਾ ਹੈ; ਉਸ ਦੇ ਰੋਜ਼ਮਰ੍ਹਾ ਦੇ ਜੀਵਨ ਨੂੰ ਚਲਾਉਣ ਲਈ ਸਿਧਾਂਤ ਅਤੇ ਧਾਰਮਿਕ ਨਿਯਮ; ਉਹ ਮਾਰਗ, ਟੀਚਾ, ਅਤੇ ਦਿਸ਼ਾ ਜਿਸ ਰਾਹੀਂ ਉਸ ਨੂੰ ਮੁਕਤੀ ਪ੍ਰਾਪਤ ਕਰਨ ਲਈ ਲੰਘਣਾ ਜ਼ਰੂਰੀ ਹੈ; ਹਰ ਉਹ ਸੱਚਾਈ ਜੋ ਉਸ ਵਿੱਚ ਪਰਮੇਸ਼ੁਰ ਦੇ ਸਾਹਮਣੇ ਇੱਕ ਸਿਰਜੇ ਹੋਏ ਪ੍ਰਾਣੀ ਦੇ ਰੂਪ ਵਿੱਚ ਹੋਣੀ ਚਾਹੀਦੀ ਹੈ; ਅਤੇ ਇਸ ਬਾਰੇ ਹਰ ਸੱਚਾਈ ਕਿ ਮਨੁੱਖ ਪਰਮੇਸ਼ੁਰ ਦੀ ਆਗਿਆਕਾਰੀ ਅਤੇ ਉਪਾਸਨਾ ਕਿਵੇਂ ਕਰਦਾ ਹੈ। ਇਹ ਉਹ ਭਰੋਸਾ ਹਨ ਜੋ ਮਨੁੱਖ ਦੇ ਜੀਉਂਦੇ ਰਹਿਣ ਨੂੰ ਯਕੀਨੀ ਬਣਾਉਂਦਾ ਹੈ, ਉਹ ਮਨੁੱਖ ਦੀ ਨਿੱਤ ਦੀ ਰੋਟੀ ਹਨ, ਅਤੇ ਉਹ ਅਜਿਹਾ ਮਜ਼ਬੂਤ ਸਹਾਰਾ ਵੀ ਹਨ ਜੋ ਮਨੁੱਖ ਨੂੰ ਮਜ਼ਬੂਤ ਅਤੇ ਟਿਕੇ ਰਹਿਣ ਦੇ ਯੋਗ ਬਣਾਉਂਦਾ ਹੈ। ਉਹ ਅਸਲ ਮਨੁੱਖਤਾ ਦੀ ਸੱਚਾਈ ਦੀ ਅਸਲੀਅਤ ਨਾਲ ਭਰਪੂਰ ਹਨ ਕਿਉਂਕਿ ਇਹ ਸਿਰਜੀ ਹੋਈ ਮਨੁੱਖਜਾਤੀ ਦੁਆਰਾ ਜੀਉਣ ਵਿੱਚ ਦਿਖਾਈ ਜਾਂਦੀ ਹੈ, ਉਸ ਸੱਚਾਈ ਨਾਲ ਭਰਪੂਰ ਹਨ ਜਿਸ ਦੁਆਰਾ ਮਨੁੱਖਜਾਤੀ ਭ੍ਰਿਸ਼ਟਤਾ ਤੋਂ ਮੁਕਤ ਹੋ ਜਾਂਦੀ ਹੈ ਅਤੇ ਸ਼ਤਾਨ ਦੇ ਜਾਲਾਂ ਤੋਂ ਬਚ ਨਿਕਲਦੀ ਹੈ, ਅਣਥੱਕ ਸਿੱਖਿਆਵਾਂ, ਧਾਰਮਿਕ ਨਸੀਹਤਾਂ, ਹੌਸਲੇ ਅਤੇ ਦਿਲਾਸੇ ਨਾਲ ਭਰਪੂਰ ਹਨ ਜੋ ਸਿਰਜਣਹਾਰ ਸਿਰਜੀ ਹੋਈ ਮਨੁੱਖਤਾ ਨੂੰ ਦਿੰਦਾ ਹੈ। ਇਹ ਉਹ ਚਾਨਣ-ਮੁਨਾਰਾ ਹਨ ਜੋ ਮਨੁੱਖਾਂ ਨੂੰ ਉਸ ਸਭ ਨੂੰ ਸਮਝਣ ਲਈ ਸੇਧ ਦਿੰਦਾ ਅਤੇ ਪ੍ਰਕਾਸ਼ਮਾਨ ਕਰਦਾ ਹੈ ਜੋ ਹਾਂ-ਪੱਖੀ ਹੈ, ਉਹ ਭਰੋਸਾ ਹੈ ਜੋ ਯਕੀਨੀ ਬਣਾਉਂਦਾ ਹੈ ਕਿ ਜੋ ਕੁਝ ਵੀ ਧਰਮੀ ਅਤੇ ਭਲਾ ਹੈ, ਮਨੁੱਖ ਉਸ ਨੂੰ ਜੀਉਣ ਵਿੱਚ ਦਿਖਾਏਗਾ ਅਤੇ ਉਸ ਨੂੰ ਧਾਰਨ ਕਰੇਗਾ, ਉਹ ਕਸੌਟੀ ਹਨ ਜਿਸ ਦੁਆਰਾ ਸਭ ਲੋਕਾਂ, ਘਟਨਾਵਾਂ ਅਤੇ ਵਸਤਾਂ ਦਾ ਮੁਲਾਂਕਣ ਕੀਤਾ ਜਾਂਦਾ ਹੈ, ਅਤੇ ਉਹ ਦਿਸ਼ਾ ਸੂਚਕ ਵੀ ਹੈ ਜੋ ਮੁਕਤੀ ਅਤੇ ਚਾਨਣ ਦੇ ਮਾਰਗ ਵੱਲ ਮਨੁੱਖਾਂ ਦੀ ਅਗਵਾਈ ਕਰਦਾ ਹੈ। ਸਿਰਫ਼ ਪਰਮੇਸ਼ੁਰ ਦੇ ਵਚਨਾਂ ਦੇ ਵਿਹਾਰਕ ਅਨੁਭਵ ਵਿੱਚ ਹੀ ਮਨੁੱਖ ਨੂੰ ਸੱਚਾਈ ਅਤੇ ਜੀਵਨ ਦੀ ਪੂਰਤੀ ਕੀਤੀ ਜਾ ਸਕਦੀ ਹੈ; ਸਿਰਫ਼ ਇਸ ਵਿੱਚ ਹੀ ਮਨੁੱਖ ਇਹ ਸਮਝ ਸਕਦਾ ਹੈ ਕਿ ਅਸਲ ਮਨੁੱਖਤਾ ਕੀ ਹੈ, ਇੱਕ ਸਾਰਥਕ ਜੀਵਨ ਕੀ ਹੈ, ਇੱਕ ਸੱਚਾ ਸਿਰਜਿਆ ਹੋਇਆ ਜੀਵ ਕੀ ਹੈ, ਪਰਮੇਸ਼ੁਰ ਦੀ ਅਸਲ ਆਗਿਆਕਾਰੀ ਕੀ ਹੈ; ਸਿਰਫ਼ ਇਸ ਵਿੱਚ ਹੀ ਮਨੁੱਖ ਇਹ ਸਮਝ ਸਕਦਾ ਹੈ ਕਿ ਉਸ ਨੂੰ ਪਰਮੇਸ਼ੁਰ ਦੀ ਪਰਵਾਹ ਕਿਸ ਤਰ੍ਹਾਂ ਕਰਨੀ ਚਾਹੀਦੀ ਹੈ, ਇੱਕ ਸਿਰਜੇ ਹੋਏ ਪ੍ਰਾਣੀ ਦਾ ਫ਼ਰਜ਼ ਕਿਵੇਂ ਨਿਭਾਉਣਾ ਹੈ, ਅਤੇ ਇੱਕ ਅਸਲ ਮਨੁੱਖ ਦੀ ਸਮਾਨਤਾ ਕਿਵੇਂ ਧਾਰਨ ਕਰਨੀ ਹੈ; ਸਿਰਫ਼ ਇਸ ਵਿੱਚ ਹੀ ਮਨੁੱਖ ਇਹ ਸਮਝ ਸਕਦਾ ਹੈ ਕਿ ਸੱਚੀ ਨਿਹਚਾ ਅਤੇ ਸੱਚੀ ਉਪਾਸਨਾ ਦਾ ਕੀ ਅਰਥ ਹੈ; ਸਿਰਫ਼ ਇਸ ਵਿੱਚ ਹੀ ਮਨੁੱਖ ਇਹ ਸਮਝ ਸਕਦਾ ਹੈ ਕਿ ਧਰਤੀ, ਅਕਾਸ਼ ਅਤੇ ਸਭ ਵਸਤਾਂ ਦਾ ਸ਼ਾਸਕ ਕੌਣ ਹੈ; ਸਿਰਫ਼ ਇਸ ਵਿੱਚ ਹੀ ਮਨੁੱਖ ਉਨ੍ਹਾਂ ਸਾਧਨਾਂ ਬਾਰੇ ਸਮਝ ਸਕਦਾ ਹੈ ਜਿਨ੍ਹਾਂ ਦੁਆਰਾ ਉਹ ਜੋ ਸਾਰੀ ਸ੍ਰਿਸ਼ਟੀ ਦਾ ਮਾਲਕ ਹੈ, ਸ੍ਰਿਸ਼ਟੀ ਉੱਪਰ ਰਾਜ ਕਰਦਾ ਹੈ, ਉਸ ਦੀ ਅਗਵਾਈ ਕਰਦਾ ਹੈ ਅਤੇ ਸਿਰਜਣਾ ਦਾ ਪ੍ਰਬੰਧ ਕਰਦਾ ਹੈ; ਅਤੇ ਸਿਰਫ਼ ਇਸ ਵਿੱਚ ਹੀ ਮਨੁੱਖ ਉਨ੍ਹਾਂ ਸਾਧਨਾਂ ਬਾਰੇ ਸਮਝ ਅਤੇ ਸੋਝੀ ਹਾਸਲ ਕਰ ਸਕਦਾ ਹੈ ਜਿਨ੍ਹਾਂ ਦੁਆਰਾ ਉਹ ਜੋ ਸਾਰੀ ਸ੍ਰਿਸ਼ਟੀ ਦਾ ਮਾਲਕ ਹੈ, ਹੋਂਦ ਵਿੱਚ ਹੈ, ਪ੍ਰਗਟ ਹੁੰਦਾ ਹੈ, ਅਤੇ ਕੰਮ ਕਰਦਾ ਹੈ। ਪਰਮੇਸ਼ੁਰ ਦੇ ਵਚਨਾਂ ਦੇ ਅਸਲ ਅਨੁਭਵ ਤੋਂ ਅਲੱਗ ਹੋ ਕੇ, ਮਨੁੱਖ ਕੋਲ ਪਰਮੇਸ਼ੁਰ ਦੇ ਵਚਨਾਂ ਅਤੇ ਸੱਚਾਈ ਦਾ ਕੋਈ ਅਸਲ ਗਿਆਨ ਜਾਂ ਸੋਝੀ ਨਹੀਂ ਹੁੰਦੀ। ਇਹੋ ਜਿਹਾ ਵਿਅਕਤੀ ਨਿਰੀ ਜੀਉਂਦੀ ਲਾਸ਼, ਪੂਰੀ ਤਰ੍ਹਾਂ ਖੋਖਲਾ ਹੁੰਦਾ ਹੈ, ਅਤੇ ਸਿਰਜਣਹਾਰ ਨਾਲ ਸੰਬੰਧਤ ਸਾਰੇ ਗਿਆਨ ਦਾ ਉਸ ਦੇ ਨਾਲ ਬਿਲਕੁਲ ਕੋਈ ਵੀ ਲੈਣ-ਦੇਣ ਨਹੀਂ ਹੁੰਦਾ। ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ, ਅਜਿਹੇ ਆਦਮੀ ਨੇ ਕਦੇ ਵੀ ਉਸ ਵਿੱਚ ਵਿਸ਼ਵਾਸ ਨਹੀਂ ਕੀਤਾ ਹੈ, ਅਤੇ ਨਾ ਹੀ ਕਦੇ ਉਸ ਦਾ ਪਾਲਣ ਕੀਤਾ ਹੈ, ਅਤੇ ਇਸ ਲਈ ਪਰਮੇਸ਼ੁਰ ਉਸ ਨੂੰ ਨਾ ਤਾਂ ਆਪਣਾ ਵਿਸ਼ਵਾਸੀ ਮੰਨਦਾ ਹੈ ਅਤੇ ਨਾ ਹੀ ਆਪਣਾ ਅਨੁਯਾਈ, ਇੱਕ ਸਿਰਜਿਆ ਹੋਇਆ ਅਸਲ ਪ੍ਰਾਣੀ ਮੰਨਣਾ ਤਾਂ ਦੂਰ ਦੀ ਗੱਲ ਰਹੀ।

ਇੱਕ ਸੱਚੇ ਸਿਰਜੇ ਹੋਏ ਪ੍ਰਾਣੀ ਲਈ ਇਹ ਜਾਣਨਾ ਜ਼ਰੂਰੀ ਹੈ ਕਿ ਸਿਰਜਣਹਾਰ ਕੌਣ ਹੈ, ਮਨੁੱਖ ਦੀ ਸਿਰਜਣਾ ਦਾ ਉਦੇਸ਼ ਕੀ ਹੈ, ਇੱਕ ਸਿਰਜੇ ਹੋਏ ਪ੍ਰਾਣੀ ਦੀਆਂ ਜ਼ਿੰਮੇਵਾਰੀਆਂ ਨੂੰ ਕਿਵੇਂ ਨਿਭਾਉਣਾ ਹੈ, ਅਤੇ ਸਾਰੀ ਸ੍ਰਿਸ਼ਟੀ ਦੇ ਪ੍ਰਭੂ ਦੀ ਉਪਾਸਨਾ ਕਿਵੇਂ ਕਰਨੀ ਹੈ, ਉਸ ਦੇ ਲਈ ਸਿਰਜਣਹਾਰ ਦੇ ਮਨੋਰਥਾਂ, ਇੱਛਾਵਾਂ, ਅਤੇ ਮੰਗਾਂ ਨੂੰ ਸਮਝਣਾ, ਸਮਝ ਕੇ ਗ੍ਰਹਿਣ ਕਰਨਾ, ਜਾਣਨਾ, ਅਤੇ ਉਨ੍ਹਾਂ ਦੀ ਪਰਵਾਹ ਕਰਨਾ ਜ਼ਰੂਰੀ ਹੈ, ਅਤੇ ਉਸ ਨੂੰ ਜ਼ਰੂਰੀ ਤੌਰ ਤੇ ਸਿਰਜਣਹਾਰ ਦੇ ਸੱਚੇ ਮਾਰਗ ਦੇ ਅਨੁਸਾਰ ਹੀ ਵਿਹਾਰ ਕਰਨਾ ਚਾਹੀਦਾ ਹੈ—ਪਰਮੇਸ਼ੁਰ ਦਾ ਭੈ ਮੰਨਣਾ ਅਤੇ ਬੁਰਾਈਆਂ ਨੂੰ ਤਿਆਗਣਾ।

ਪਰਮੇਸ਼ੁਰ ਦਾ ਭੈ ਮੰਨਣ ਦਾ ਕੀ ਅਰਥ ਹੈ? ਅਤੇ ਕੋਈ ਬੁਰਾਈ ਨੂੰ ਕਿਵੇਂ ਤਿਆਗ ਸਕਦਾ ਹੈ?

“ਪਰਮੇਸ਼ੁਰ ਦਾ ਭੈ ਮੰਨਣ” ਦਾ ਅਰਥ ਅਗਿਆਤ ਡਰ ਅਤੇ ਦਹਿਸ਼ਤ ਨਹੀਂ ਹੈ, ਅਤੇ ਨਾ ਹੀ ਇਨ੍ਹਾਂ ਤੋਂ ਬਚਣਾ ਹੈ, ਨਾ ਦੂਰੀ ਬਣਾ ਕੇ ਰੱਖਣਾ ਹੈ, ਨਾ ਹੀ ਇਹ ਮੂਰਤੀਕਰਣ ਜਾਂ ਅੰਧਵਿਸ਼ਵਾਸ ਹੈ। ਇਸ ਦੀ ਬਜਾਏ, ਇਹ ਪ੍ਰਸ਼ੰਸਾ, ਸਤਿਕਾਰ, ਭਰੋਸਾ, ਸਮਝ, ਪਰਵਾਹ, ਆਗਿਆਕਾਰੀ, ਪਵਿੱਤਰੀਕਰਣ, ਪ੍ਰੇਮ, ਅਤੇ ਇਸ ਦੇ ਨਾਲ ਹੀ ਬਿਨਾ ਸ਼ਰਤ ਅਤੇ ਬਿਨਾ ਸ਼ਿਕਾਇਤ ਉਪਾਸਨਾ, ਨਿਸਤਾਰਾ ਅਤੇ ਅਧੀਨਗੀ ਹੈ। ਪਰਮੇਸ਼ੁਰ ਦੇ ਸੱਚੇ ਗਿਆਨ ਤੋਂ ਬਗੈਰ, ਮਨੁੱਖਤਾ ਕੋਲ ਸੱਚੀ ਪ੍ਰਸ਼ੰਸਾ, ਸੱਚਾ ਭਰੋਸਾ, ਸੱਚੀ ਸਮਝ, ਸੱਚੀ ਪਰਵਾਹ ਜਾਂ ਆਗਿਆਕਾਰੀ ਨਹੀਂ ਹੋਵੇਗੀ, ਸਗੋਂ ਸਿਰਫ਼ ਡਰ ਅਤੇ ਬੇਚੈਨੀ, ਸਿਰਫ਼ ਸ਼ੱਕ, ਗਲਤਫ਼ਹਿਮੀ, ਟਾਲ-ਮਟੋਲ, ਅਤੇ ਆਨਾ-ਕਾਨੀ ਹੋਵੇਗੀ; ਪਰਮੇਸ਼ੁਰ ਦੇ ਸੱਚੇ ਗਿਆਨ ਤੋਂ ਬਗੈਰ, ਮਨੁੱਖਤਾ ਕੋਲ ਸੱਚੀ ਪਵਿੱਤਰਤਾ ਅਤੇ ਨਿਸਤਾਰਾ ਨਹੀਂ ਹੋਣਗੇ; ਪਰਮੇਸ਼ੁਰ ਦੇ ਸੱਚੇ ਗਿਆਨ ਤੋਂ ਬਗੈਰ, ਮਨੁੱਖਤਾ ਕੋਲ ਸੱਚੀ ਉਪਾਸਨਾ ਅਤੇ ਅਧੀਨਗੀ ਨਹੀਂ ਹੋਵੇਗੀ, ਸਿਰਫ਼ ਅੰਨ੍ਹਾ ਮੂਰਤੀਕਰਣ ਅਤੇ ਅੰਧਵਿਸ਼ਵਾਸ ਹੋਣਗੇ; ਪਰਮੇਸ਼ੁਰ ਦੇ ਸੱਚੇ ਗਿਆਨ ਤੋਂ ਬਗੈਰ, ਮਨੁੱਖਤਾ ਸੰਭਵ ਤੌਰ ਤੇ ਪਰਮੇਸ਼ੁਰ ਦੇ ਸੱਚੇ ਮਾਰਗ ਦੇ ਅਨੁਸਾਰ ਕਾਰਜ ਨਹੀਂ ਕਰ ਸਕਦੀ, ਜਾਂ ਪਰਮੇਸ਼ੁਰ ਦਾ ਭੈ ਨਹੀਂ ਮੰਨ ਸਕਦੀ, ਜਾਂ ਬੁਰਾਈ ਨੂੰ ਨਹੀਂ ਤਿਆਗ ਸਕਦੀ। ਇਸ ਦੇ ਉਲਟ, ਹਰ ਉਹ ਗਤੀਵਿਧੀ ਅਤੇ ਵਿਹਾਰ ਜਿਸ ਵਿੱਚ ਮਨੁੱਖ ਸ਼ਾਮਲ ਹੋਵੇਗਾ ਉਹ ਪਰਮੇਸ਼ੁਰ ਦੇ ਬਾਰੇ ਨਿੰਦਾਪੂਰਨ ਤੁਹਮਤਾਂ ਅਤੇ ਬਦਨਾਮ ਕਰਨ ਵਾਲੇ ਨਿਰਣਿਆਂ ਦੇ ਨਾਲ, ਅਤੇ ਸੱਚਾਈ ਅਤੇ ਪਰਮੇਸ਼ੁਰ ਦੇ ਵਚਨਾਂ ਦੇ ਸਹੀ ਅਰਥਾਂ ਦੇ ਉਲਟ ਬੁਰੇ ਆਚਰਣ ਦੇ ਨਾਲ, ਵਿਦ੍ਰੋਹ ਅਤੇ ਅਵੱਗਿਆ ਭਰਿਆ ਹੋਵੇਗਾ।

ਜਦੋਂ ਮਨੁੱਖਤਾ ਨੂੰ ਪਰਮੇਸ਼ੁਰ ਉੱਤੇ ਸੱਚਾ ਭਰੋਸਾ ਹੋ ਜਾਵੇਗਾ, ਤਾਂ ਉਹ ਸੱਚਾਈ ਨਾਲ ਉਸ ਦੇ ਪਿੱਛੇ ਚੱਲੇਗੀ ਅਤੇ ਉਸ ਉੱਪਰ ਨਿਰਭਰ ਕਰੇਗੀ; ਸਿਰਫ਼ ਪਰਮੇਸ਼ੁਰ ਉੱਤੇ ਅਸਲ ਭਰੋਸੇ ਅਤੇ ਨਿਰਭਰਤਾ ਨਾਲ ਹੀ ਮਨੁੱਖਤਾ ਵਿੱਚ ਸੱਚੀ ਸਮਝ ਅਤੇ ਸੋਝੀ ਆ ਸਕਦੀ ਹੈ; ਪਰਮੇਸ਼ੁਰ ਦੀ ਅਸਲ ਸੋਝੀ ਦੇ ਨਾਲ ਹੀ ਉਸ ਦੇ ਲਈ ਅਸਲ ਪਰਵਾਹ ਵੀ ਆਉਂਦੀ ਹੈ; ਸਿਰਫ਼ ਪਰਮੇਸ਼ੁਰ ਦੀ ਸੱਚੀ ਪਰਵਾਹ ਦੇ ਨਾਲ ਹੀ ਮਨੁੱਖਤਾ ਵਿੱਚ ਸੱਚੀ ਆਗਿਆਕਾਰੀ ਆ ਸਕਦੀ ਹੈ; ਸਿਰਫ਼ ਪਰਮੇਸ਼ੁਰ ਪ੍ਰਤੀ ਸੱਚੀ ਆਗਿਆਕਾਰੀ ਦੇ ਨਾਲ ਹੀ ਮਨੁੱਖਤਾ ਵਿੱਚ ਸੱਚੀ ਪਵਿੱਤਰਤਾ ਆ ਸਕਦੀ ਹੈ; ਸਿਰਫ਼ ਪਰਮੇਸ਼ੁਰ ਲਈ ਸੱਚੀ ਪਵਿੱਤਰਤਾ ਦੇ ਨਾਲ ਹੀ ਮਨੁੱਖਤਾ ਕੋਲ ਉਹ ਨਿਸਤਾਰਾ ਹੋ ਸਕਦਾ ਹੈ ਜੋ ਬਿਨਾ ਸ਼ਰਤ ਅਤੇ ਬਿਨਾ ਸ਼ਿਕਾਇਤ ਦੇ ਹੈ; ਸਿਰਫ਼ ਸੱਚੇ ਭਰੋਸੇ ਅਤੇ ਨਿਰਭਰਤਾ, ਸੱਚੀ ਸਮਝ ਅਤੇ ਪਰਵਾਹ, ਸੱਚੀ ਆਗਿਆਕਾਰੀ, ਸੱਚੀ ਪਵਿੱਤਰਤਾ ਅਤੇ ਫਲ ਦੇ ਨਾਲ ਹੀ ਮਨੁੱਖਤਾ ਸੱਚਮੁੱਚ ਪਰਮੇਸ਼ੁਰ ਦੇ ਸੁਭਾਅ ਅਤੇ ਤੱਤ ਨੂੰ ਅਤੇ ਸਿਰਜਣਹਾਰ ਦੀ ਪਛਾਣ ਨੂੰ ਜਾਣ ਸਕਦੀ ਹੈ; ਜਦੋਂ ਮਨੁੱਖਤਾ ਸੱਚਮੁੱਚ ਸਿਰਜਣਹਾਰ ਨੂੰ ਜਾਣ ਲੈਂਦੀ ਹੈ, ਸਿਰਫ਼ ਉਦੋਂ ਹੀ ਉਹ ਆਪਣੇ ਆਪ ਵਿੱਚ ਸੱਚੀ ਉਪਾਸਨਾ ਅਤੇ ਅਧੀਨਗੀ ਨੂੰ ਜਗਾ ਸਕਦੀ ਹੈ; ਜਦੋਂ ਉਸ ਵਿੱਚ ਸਿਰਜਣਹਾਰ ਲਈ ਸੱਚੀ ਉਪਾਸਨਾ ਅਤੇ ਅਧੀਨਗੀ ਹੋਵੇਗੀ, ਸਿਰਫ਼ ਉਦੋਂ ਹੀ ਮਨੁੱਖਤਾ ਸੱਚਮੁੱਚ ਆਪਣੇ ਦੁਸ਼ਟ ਤਰੀਕਿਆਂ ਨੂੰ ਛੱਡ ਸਕੇਗੀ, ਕਹਿਣ ਦਾ ਭਾਵ, ਬੁਰਾਈ ਨੂੰ ਤਿਆਗ ਸਕੇਗੀ।

“ਪਰਮੇਸ਼ੁਰ ਦਾ ਭੈ ਮੰਨਣ ਅਤੇ ਬੁਰਾਈ ਨੂੰ ਤਿਆਗਣ” ਦੀ ਸਮੁੱਚੀ ਪ੍ਰਕਿਰਿਆ ਵਿੱਚ ਇਹ ਸਭ ਸ਼ਾਮਲ ਹੈ, ਅਤੇ ਇਹੀ ਸਮੁੱਚੇ ਰੂਪ ਵਿੱਚ ਪਰਮੇਸ਼ੁਰ ਦਾ ਭੈ ਮੰਨਣ ਅਤੇ ਬੁਰਾਈ ਨੂੰ ਤਿਆਗਣ ਦਾ ਪੂਰਾ ਨਿਚੋੜ ਹੈ। ਇਹ ਉਹ ਮਾਰਗ ਹੈ ਜਿਸ ਨੂੰ ਤੈਅ ਕਰਨਾ ਪਰਮੇਸ਼ੁਰ ਦਾ ਭੈ ਮੰਨਣ ਅਤੇ ਬੁਰਾਈ ਨੂੰ ਤਿਆਗਣ ਲਈ ਜ਼ਰੂਰੀ ਹੈ।

“ਪਰਮੇਸ਼ੁਰ ਦਾ ਭੈ ਮੰਨਣਾ ਅਤੇ ਬੁਰਾਈ ਨੂੰ ਤਿਆਗਣਾ” ਅਤੇ ਪਰਮੇਸ਼ੁਰ ਨੂੰ ਜਾਣਨਾ ਅਣਗਿਣਤ ਧਾਗਿਆਂ ਨਾਲ ਅਟੁੱਟ ਰੂਪ ਵਿੱਚ ਜੁੜੇ ਹੋਏ ਹਨ, ਅਤੇ ਉਨ੍ਹਾਂ ਵਿਚਾਲੇ ਸੰਬੰਧ ਆਪਣੇ ਆਪ ਵਿੱਚ ਸਪਸ਼ਟ ਹੈ। ਜੇ ਕੋਈ ਬੁਰਾਈ ਨੂੰ ਤਿਆਗਣਾ ਚਾਹੁੰਦਾ ਹੈ, ਤਾਂ ਸਭ ਤੋਂ ਪਹਿਲਾਂ ਉਸ ਨੂੰ ਪਰਮੇਸ਼ੁਰ ਦਾ ਸੱਚਾ ਡਰ ਹੋਣਾ ਜ਼ਰੂਰੀ ਹੈ; ਜੇ ਕੋਈ ਪਰਮੇਸ਼ੁਰ ਦਾ ਸੱਚਾ ਡਰ ਹਾਸਲ ਕਰਨਾ ਚਾਹੁੰਦਾ ਹੈ, ਤਾਂ ਸਭ ਤੋਂ ਪਹਿਲਾਂ ਉਸ ਨੂੰ ਪਰਮੇਸ਼ੁਰ ਦਾ ਅਸਲ ਗਿਆਨ ਹੋਣਾ ਜ਼ਰੂਰੀ ਹੈ; ਜੇ ਕੋਈ ਪਰਮੇਸ਼ੁਰ ਦਾ ਗਿਆਨ ਹਾਸਲ ਕਰਨਾ ਚਾਹੁੰਦਾ ਹੈ, ਤਾਂ ਸਭ ਤੋਂ ਪਹਿਲਾਂ ਉਸ ਦੇ ਲਈ ਪਰਮੇਸ਼ੁਰ ਦੇ ਵਚਨਾਂ ਦਾ ਅਨੁਭਵ ਕਰਨਾ, ਪਰਮੇਸ਼ੁਰ ਦੇ ਵਚਨਾਂ ਦੀ ਅਸਲੀਅਤ ਵਿੱਚ ਪ੍ਰਵੇਸ਼ ਕਰਨਾ, ਪਰਮੇਸ਼ੁਰ ਵੱਲੋਂ ਸੁਧਾਰ ਅਤੇ ਤਾੜਨਾ ਦਾ ਅਨੁਭਵ ਕਰਨਾ, ਉਸ ਦੀ ਤਾੜਨਾ ਅਤੇ ਨਿਆਂ ਦਾ ਅਨੁਭਵ ਕਰਨਾ ਜ਼ਰੂਰੀ ਹੈ; ਜੇ ਕੋਈ ਪਰਮੇਸ਼ੁਰ ਦੇ ਵਚਨਾਂ ਦਾ ਅਨੁਭਵ ਕਰਨਾ ਚਾਹੁੰਦਾ ਹੈ, ਤਾਂ ਸਭ ਤੋਂ ਪਹਿਲਾਂ ਉਸ ਦੇ ਲਈ ਪਰਮੇਸ਼ੁਰ ਦੇ ਵਚਨਾਂ ਦੇ ਸਨਮੁੱਖ ਆਉਣਾ, ਅਤੇ ਲੋਕਾਂ, ਘਟਨਾਵਾਂ, ਅਤੇ ਵਸਤਾਂ ਸਮੇਤ ਸਭ ਤਰ੍ਹਾਂ ਦੇ ਵਾਤਾਵਰਣ ਦੇ ਰੂਪ ਵਿੱਚ ਪਰਮੇਸ਼ੁਰ ਦੇ ਵਚਨਾਂ ਦਾ ਅਨੁਭਵ ਕਰਨ ਦੇ ਅਵਸਰ ਪ੍ਰਦਾਨ ਕਰਨ ਲਈ ਪਰਮੇਸ਼ੁਰ ਤੋਂ ਮੰਗਣਾ ਜ਼ਰੂਰੀ ਹੈ; ਜੇ ਕੋਈ ਪਰਮੇਸ਼ੁਰ ਅਤੇ ਪਰਮੇਸ਼ੁਰ ਦੇ ਵਚਨਾਂ ਦੇ ਸਨਮੁੱਖ ਆਉਣਾ ਚਾਹੁੰਦਾ ਹੈ, ਤਾਂ ਸਭ ਤੋਂ ਪਹਿਲਾਂ ਉਸ ਦੇ ਕੋਲ ਇੱਕ ਸਾਦਾ ਅਤੇ ਇਮਾਨਦਾਰ ਹਿਰਦਾ ਹੋਣਾ, ਸੱਚ ਨੂੰ ਸਵੀਕਾਰ ਕਰਨ ਦੀ ਤਤਪਰਤਾ, ਦੁੱਖ ਝੱਲਣ ਦੀ ਇੱਛਾ, ਬੁਰਿਆਈ ਨੂੰ ਤਿਆਗਣ ਦਾ ਸੰਕਲਪ ਅਤੇ ਹੌਸਲਾ, ਅਤੇ ਇੱਕ ਸੱਚਾ ਸਿਰਜਿਆ ਹੋਇਆ ਪ੍ਰਾਣੀ ਬਣਨ ਦੀ ਤਾਂਘ ਹੋਣੀ ਜ਼ਰੂਰੀ ਹੈ.... ਇਸ ਤਰੀਕੇ ਨਾਲ, ਕਦਮ-ਦਰ-ਕਦਮ ਅੱਗੇ ਵਧਦਿਆਂ ਤੂੰ ਪਰਮੇਸ਼ੁਰ ਦੇ ਹੋਰ ਨੇੜੇ ਆਉਂਦਾ ਜਾਵੇਂਗਾ, ਤੇਰਾ ਹਿਰਦਾ ਹੋਰ ਨਿਰਮਲ ਹੁੰਦਾ ਜਾਵੇਗਾ, ਅਤੇ ਪਰਮੇਸ਼ੁਰ ਬਾਰੇ ਤੇਰੇ ਗਿਆਨ ਦੇ ਨਾਲ-ਨਾਲ, ਤੇਰਾ ਜੀਵਨ ਅਤੇ ਜੀਉਂਦੇ ਰਹਿਣ ਦਾ ਮਹੱਤਵ, ਹੋਰ ਵੀ ਵਧੇਰੇ ਸਾਰਥਕ ਹੋ ਜਾਵੇਗਾ ਅਤੇ ਹੋਰ ਵੀ ਉੱਜਲ ਹੋ ਕੇ ਫ਼ੈਲੇਗਾ। ਉਦੋਂ ਤਕ ਜਦੋਂ ਇੱਕ ਦਿਨ, ਤੂੰ ਮਹਿਸੂਸ ਕਰੇਂਗਾ ਕਿ ਸਿਰਜਣਹਾਰ ਹੁਣ ਕੋਈ ਬੁਝਾਰਤ ਨਹੀਂ ਰਿਹਾ, ਕਿ ਸਿਰਜਣਹਾਰ ਤੇਰੇ ਤੋਂ ਕਦੇ ਵੀ ਲੁਕਿਆ ਹੋਇਆ ਨਹੀਂ ਰਿਹਾ ਹੈ, ਕਿ ਸਿਰਜਣਹਾਰ ਨੇ ਕਦੇ ਵੀ ਆਪਣਾ ਮੁੱਖ ਤੇਰੇ ਤੋਂ ਲੁਕਾਇਆ ਨਹੀਂ ਹੈ, ਕਿ ਸਿਰਜਣਹਾਰ ਤੇਰੇ ਤੋਂ ਬਿਲਕੁਲ ਵੀ ਦੂਰ ਨਹੀਂ ਹੈ, ਕਿ ਸਿਰਜਣਹਾਰ ਹੁਣ ਉਹ ਨਹੀਂ ਹੈ ਜਿਸ ਦੀ ਤੂੰ ਆਪਣੇ ਵਿਚਾਰਾਂ ਵਿੱਚ ਨਿਰੰਤਰ ਤਾਂਘ ਕਰਦਾ ਹੈਂ ਪਰ ਉਹ ਹੈ ਜਿਸ ਤਕ ਤੂੰ ਆਪਣੀਆਂ ਭਾਵਨਾਵਾਂ ਨਾਲ ਨਹੀਂ ਪਹੁੰਚ ਸਕਦਾ ਹੈਂ, ਕਿ ਉਹ ਅਸਲ ਵਿੱਚ ਅਤੇ ਸੱਚਮੁੱਚ ਤੇਰੇ ਖੱਬੇ ਅਤੇ ਸੱਜੇ ਖੜ੍ਹਾ ਰਖਵਾਲੀ ਕਰ ਰਿਹਾ ਹੈ, ਤੇਰੇ ਜੀਵਨ ਦੀ ਪੂਰਤੀ ਕਰ ਰਿਹਾ ਹੈ, ਅਤੇ ਤੇਰੇ ਨਸੀਬ ਦਾ ਨਿਯੰਤ੍ਰਣ ਕਰ ਰਿਹਾ ਹੈ। ਉਹ ਦੂਰ ਧਰਤੀ ਅਤੇ ਅਕਾਸ਼ ਦੇ ਦੁਮੇਲ ’ਤੇ ਨਹੀਂ ਹੈ, ਅਤੇ ਨਾ ਹੀ ਉਸ ਨੇ ਆਪਣੇ ਆਪ ਨੂੰ ਉਚਾਈ ’ਤੇ ਬੱਦਲਾਂ ਵਿੱਚ ਲੁਕਾਇਆ ਹੈ। ਉਹ ਬਿਲੁਕਲ ਤੇਰੇ ਕੋਲ ਹੈ, ਤੇਰੇ ਸਭ ਕੁਝ ਦਾ ਕਰਤਾ-ਧਰਤਾ ਹੈ, ਉਹ, ਉਹ ਸਭ ਕੁਝ ਹੈ ਜੋ ਤੇਰੇ ਕੋਲ ਹੈ, ਅਤੇ ਉਹੀ ਇੱਕੋ-ਇੱਕ ਚੀਜ਼ ਹੈ ਜੋ ਤੇਰੇ ਕੋਲ ਹੈ। ਅਜਿਹਾ ਪਰਮੇਸ਼ੁਰ ਤੈਨੂੰ ਹਿਰਦੇ ਤੋਂ ਉਸ ਦੇ ਨਾਲ ਪ੍ਰੇਮ ਕਰਨ ਦਿੰਦਾ ਹੈ, ਉਸ ਨਾਲ ਜੁੜੇ ਰਹਿਣ ਦਿੰਦਾ ਹੈ, ਉਸ ਨੂੰ ਘੁੱਟ ਕੇ ਫੜਨ ਦਿੰਦਾ ਹੈ, ਉਸ ਦੀ ਪ੍ਰਸ਼ੰਸਾ ਕਰਨ ਦਿੰਦਾ ਹੈ, ਉਸ ਨੂੰ ਗੁਆਉਣ ਤੋਂ ਡਰਨ ਦਿੰਦਾ ਹੈ, ਅਤੇ ਹੁਣ ਉਸ ਨੂੰ ਤਿਆਗਣ, ਉਸ ਦੀ ਅਵੱਗਿਆ ਕਰਨ, ਜਾਂ ਉਸ ਤੋਂ ਬਚਣ ਜਾਂ ਉਸ ਤੋਂ ਦੂਰ ਰਹਿਣ ਲਈ ਅਸਹਿਮਤ ਹੋਣ ਦਿੰਦਾ ਹੈ। ਤੂੰ ਸਿਰਫ਼ ਉਸੇ ਦੀ ਪਰਵਾਹ ਕਰਨੀ ਚਾਹੁੰਦਾ ਹੈਂ, ਉਸ ਦਾ ਆਗਿਆ ਪਾਲਣ ਕਰਨਾ ਚਾਹੁੰਦਾ ਹੈਂ, ਜੋ ਕੁਝ ਉਹ ਤੈਨੂੰ ਦਿੰਦਾ ਹੈ ਉਸ ਸਭ ਦਾ ਮੁੱਲ ਤਾਰਨਾ ਚਾਹੁੰਦਾ ਹੈਂ, ਅਤੇ ਉਸ ਦੇ ਅਧਿਕਾਰ ਦੇ ਅਧੀਨ ਹੋਣਾ ਚਾਹੁੰਦਾ ਹੈਂ। ਤੂੰ ਹੁਣ ਉਸ ਦੁਆਰਾ ਮਾਰਗਦਰਸ਼ਨ, ਪੂਰਤੀ, ਨਿਗਰਾਨੀ ਪ੍ਰਾਪਤ ਕਰਨ ਅਤੇ ਉਸ ਦੁਆਰਾ ਰੱਖ ਲਏ ਜਾਣ ਤੋਂ ਇਨਕਾਰ ਨਹੀਂ ਕਰਦਾ ਹੈਂ, ਹੁਣ ਉਸ ਚੀਜ਼ ਤੋਂ ਇਨਕਾਰ ਨਹੀਂ ਕਰਦਾ ਹੈਂ ਜਿਸ ਦਾ ਉਹ ਤੇਰੇ ਲਈ ਨਿਰਦੇਸ਼ ਦਿੰਦਾ ਹੈ ਅਤੇ ਵਿਧਾਨ ਬਣਾਉਂਦਾ ਹੈ। ਤੂੰ ਸਿਰਫ਼ ਉਸ ਦੇ ਪਿੱਛੇ ਚੱਲਣਾ ਚਾਹੁੰਦਾ ਹੈਂ, ਉਸ ਦੇ ਨਾਲ ਚੱਲਣਾ ਚਾਹੁੰਦਾ ਹੈਂ, ਤੂੰ ਸਿਰਫ਼ ਉਸ ਨੂੰ ਆਪਣੇ ਇੱਕੋ-ਇੱਕ ਜੀਵਨ ਵਜੋਂ ਸਵੀਕਾਰ ਕਰਨਾ ਚਾਹੁੰਦਾ ਹੈਂ, ਆਪਣੇ ਇੱਕੋ-ਇੱਕੋ ਪ੍ਰਭੂ ਵਜੋਂ ਸਵੀਕਾਰ ਕਰਨਾ ਚਾਹੁੰਦਾ ਹੈਂ, ਤੇਰਾ ਇੱਕੋ-ਇੱਕ ਪਰਮੇਸ਼ੁਰ।

ਪਰਮੇਸ਼ੁਰ ਦੇ ਨਿਆਂ ਅਤੇ ਉਸ ਦੀ ਤਾੜਨਾ ਵਿੱਚ ਉਸ ਦੇ ਪ੍ਰਗਟਾਉ ਨੂੰ ਵੇਖਣਾ

ਉਨ੍ਹਾਂ ਲੱਖਾਂ ਕਰੋੜਾਂ ਲੋਕਾਂ ਵਾਂਗ ਜਿਹੜੇ ਪ੍ਰਭੂ ਯਿਸੂ ਮਸੀਹ ਦੇ ਪਿੱਛੇ ਚੱਲਦੇ ਹਨ ਅਸੀਂ ਵੀ ਬਾਈਬਲ ਦੀਆਂ ਬਿਧੀਆਂ ਅਤੇ ਹੁਕਮਾਂ ਨੂੰ ਮੰਨਦੇ ਹਾਂ, ਪ੍ਰਭੂ ਯਿਸੂ ਮਸੀਹ ਦੀ ਭਰਪੂਰ ਕਿਰਪਾ ਦਾ ਅਨੰਦ ਮਾਣਦੇ ਹਾਂ, ਆਪਸ ਵਿੱਚ ਇਕੱਠੇ ਹੁੰਦੇ ਹਾਂ, ਪ੍ਰਾਰਥਨਾ ਕਰਦੇ ਹਾਂ, ਉਸਤਤ ਕਰਦੇ ਹਾਂ ਅਤੇ ਪ੍ਰਭੂ ਯਿਸੂ ਮਸੀਹ ਦੇ ਨਾਮ ਵਿੱਚ ਸੇਵਾ ਕਰਦੇ ਹਾਂ, ਅਤੇ ਇਹ ਸਭ ਕੁਝ ਅਸੀਂ ਪ੍ਰਭੂ ਦੀ ਦੇਖਭਾਲ ਅਤੇ ਸੁਰੱਖਿਆ ਹੇਠ ਕਰਦੇ ਹਾਂ। ਅਸੀਂ ਅਕਸਰ ਨਿਰਬਲ ਹੁੰਦੇ ਹਾਂ ਅਤੇ ਅਕਸਰ ਮਜ਼ਬੂਤ ਵੀ ਹੁੰਦੇ ਹਾਂ। ਅਸੀਂ ਵਿਸ਼ਵਾਸ ਕਰਦੇ ਹਾਂ ਕਿ ਸਾਡੇ ਸਾਰੇ ਕੰਮ ਪ੍ਰਭੂ ਦੀਆਂ ਸਿੱਖਿਆਵਾਂ ਦੇ ਅਨੁਸਾਰ ਹਨ। ਇਸ ਲਈ, ਇਹ ਕਹਿਣ ਦੀ ਲੋੜ ਨਹੀਂ ਹੈ ਕਿ ਅਸੀਂ ਇਹ ਵੀ ਵਿਸ਼ਵਾਸ ਕਰਦੇ ਹਾਂ ਕਿ ਅਸੀਂ ਸਵਰਗੀ ਪਿਤਾ ਦੀ ਇੱਛਾ ਨੂੰ ਪੂਰਾ ਕਰਨ ਦੇ ਰਾਹ ’ਤੇ ਚੱਲ ਰਹੇ ਹਾਂ। ਅਸੀਂ ਪ੍ਰਭੂ ਯਿਸੂ ਦੇ ਵਾਪਸ ਮੁੜਨ ਦੀ, ਉਸ ਦੀ ਮਹਿਮਾਮਈ ਆਮਦ ਦੀ, ਧਰਤੀ ਉੱਤੇ ਸਾਡੇ ਜੀਵਨ ਦੇ ਅੰਤ ਦੀ, ਪਰਮੇਸ਼ੁਰ ਦੇ ਰਾਜ ਦੇ ਪਰਗਟ ਹੋਣ ਦੀ ਅਤੇ ਹਰ ਗੱਲ ਦੀ ਤਾਂਘ ਰੱਖਦੇ ਹਾਂ, ਜਿਵੇਂ ਕਿ ਪਰਕਾਸ਼ ਦੀ ਪੋਥੀ ਵਿੱਚ ਪਹਿਲਾਂ ਹੀ ਦੱਸ ਦਿੱਤਾ ਗਿਆ ਸੀ ਕਿ: ਪ੍ਰਭੂ ਆਵੇਗਾ, ਉਹ ਤਬਾਹੀ ਨੂੰ ਲਿਆਵੇਗਾ, ਉਹ ਭਲੇ ਮਨੁੱਖ ਨੂੰ ਪ੍ਰਤੀਫਲ ਅਤੇ ਦੁਸ਼ਟ ਨੂੰ ਸਜ਼ਾ ਦੇਵੇਗਾ, ਅਤੇ ਉਨ੍ਹਾਂ ਸਭਨਾਂ ਨੂੰ ਆਪਣੇ ਨਾਲ ਲੈ ਜਾਵੇਗਾ ਜਿਹੜੇ ਉਸ ਦੇ ਪਿੱਛੇ ਚੱਲਦੇ ਹਨ ਅਤੇ ਬੱਦਲਾਂ ਵਿੱਚ ਉਸ ਨੂੰ ਮਿਲਣ ਲਈ ਉਸ ਦੀ ਆਮਦ ਦਾ ਸਵਾਗਤ ਕਰਦੇ ਹਨ। ਅਸੀਂ ਜਦੋਂ ਵੀ ਇਸ ਦੇ ਬਾਰੇ ਸੋਚਦੇ ਹਾਂ ਤਾਂ ਆਪਣੇ ਆਪ ਇਸ ਡੂੰਘੇ ਅਹਿਸਾਸ ਵਿੱਚ ਜਕੜੇ ਜਾਂਦੇ ਹਾਂ ਅਤੇ ਸ਼ੁਕਰਗੁਜ਼ਾਰੀ ਨਾਲ ਭਰ ਜਾਂਦੇ ਹਾਂ ਕਿ ਅਸੀਂ ਅੰਤ ਦੇ ਦਿਨਾਂ ਵਿੱਚ ਪੈਦਾ ਹੋਏ ਅਤੇ ਸਾਨੂੰ ਪ੍ਰਭੂ ਦੀ ਆਮਦ ਦੇ ਗਵਾਹ ਬਣਨ ਦਾ ਸੁਭਾਗ ਪ੍ਰਾਪਤ ਹੋਇਆ ਹੈ। ਅਸੀਂ ਭਾਵੇਂ ਸਤਾਓ ਤਾਂ ਝੱਲਿਆ ਹੈ, ਪਰ ਬਦਲੇ ਵਿੱਚ ਸਾਨੂੰ “ਅੱਤ ਭਾਰੀ ਅਤੇ ਸਦੀਪਕ ਵਡਿਆਈ” ਪ੍ਰਾਪਤ ਹੋਈ ਹੈ। ਇਹ ਕਿੰਨੀ ਵੱਡੀ ਬਰਕਤ ਹੈ! ਇਹ ਸਭ ਤਾਂਘ ਅਤੇ ਕਿਰਪਾ ਜੋ ਪ੍ਰਭੂ ਨੇ ਬਖਸ਼ੀ ਹੈ, ਸਾਨੂੰ ਨਿਰੰਤਰ ਪ੍ਰਾਰਥਨਾ ਵਿੱਚ ਗੰਭੀਰ ਬਣਾਈ ਰੱਖਦੀ ਹੈ ਅਤੇ ਆਪਸ ਵਿੱਚ ਇਕੱਠੇ ਹੋਣ ਪ੍ਰਤੀ ਹੋਰ ਜ਼ਿਆਦਾ ਉੱਦਮੀ ਬਣਾਉਂਦੀ ਹੈ। ਹੋ ਸਕਦਾ ਹੈ ਅਗਲੇ ਸਾਲ, ਹੋ ਸਕਦਾ ਹੈ ਕੱਲ੍ਹ, ਅਤੇ ਹੋ ਸਕਦਾ ਹੈ ਕਿ ਮਨੁੱਖ ਦੇ ਸੋਚਣ ਤੋਂ ਵੀ ਘੱਟ ਸਮੇਂ ਵਿੱਚ ਪ੍ਰਭੂ ਅਚਾਨਕ ਉੱਤਰ ਕੇ ਉਨ੍ਹਾਂ ਲੋਕਾਂ ਦੇ ਝੁੰਡ ਵਿੱਚ ਪਰਗਟ ਹੋ ਜਾਵੇ ਜਿਹੜੇ ਬੜੀ ਵਿਆਕੁਲਤਾ ਨਾਲ ਉਸ ਦੀ ਉਡੀਕ ਕਰ ਰਹੇ ਹਨ। ਅਸੀਂ ਇੱਕ ਦੂਜੇ ਤੋਂ ਅੱਗੇ ਲੰਘਣ ਦੀ ਕੋਸ਼ਿਸ਼ ਕਰਦੇ ਹਾਂ ਅਤੇ ਕੋਈ ਵੀ ਪਿੱਛੇ ਨਹੀਂ ਰਹਿਣਾ ਚਾਹੁੰਦਾ, ਅਤੇ ਅਸੀਂ ਇਹ ਸਭ ਇਸ ਲਈ ਕਰਦੇ ਹਾਂ ਤਾਂਕਿ ਅਸੀਂ ਲੋਕਾਂ ਦੇ ਪਹਿਲੇ ਸਮੂਹ ਦਾ ਹਿੱਸਾ ਬਣ ਕੇ ਪ੍ਰਭੂ ਦੇ ਪਰਗਟ ਹੋਣ ਨੂੰ ਵੇਖ ਸਕੀਏ, ਰੈਪਚਰ (ਵਿਸ਼ਵਾਸੀਆਂ ਦਾ ਉਠਾਏ ਜਾਣਾ) ਦੌਰਾਨ ਉਠਾਏ ਜਾਣ ਵਾਲਿਆਂ ਵਿੱਚ ਸ਼ਾਮਲ ਹੋ ਸਕੀਏ। ਇਸ ਦਿਨ ਦੀ ਆਮਦ ਦੇ ਲਈ ਅਸੀਂ ਸਭ ਕੁਝ ਨਿਛਾਵਰ ਕਰ ਦਿੱਤਾ ਹੈ, ਕੀਮਤ ਦੀ ਵੀ ਪਰਵਾਹ ਨਹੀਂ ਕੀਤੀ; ਕਈਆਂ ਨੇ ਆਪਣੀਆਂ ਨੌਕਰੀਆਂ ਛੱਡ ਦਿੱਤੀਆਂ, ਕਈਆਂ ਨੇ ਆਪਣੇ ਪਰਿਵਾਰਾਂ ਨੂੰ ਛੱਡ ਦਿੱਤਾ, ਕਈਆਂ ਨੇ ਆਪਣੇ ਵਿਆਹ-ਸਬੰਧ ਨੂੰ ਤਿਆਗ ਦਿੱਤਾ, ਅਤੇ ਕਈਆਂ ਨੇ ਤਾਂ ਆਪਣੀ ਸਾਰੀ ਪੂੰਜੀ ਦਾਨ ਵਿੱਚ ਦੇ ਦਿੱਤੀ। ਇਹ ਨਿਸਵਾਰਥ ਭਗਤੀ ਦੇ ਕਿੰਨੇ ਮਹਾਨ ਕੰਮ ਹਨ! ਇਸ ਤਰ੍ਹਾਂ ਦੀ ਇਮਾਨਦਾਰੀ ਅਤੇ ਵਫਾਦਾਰੀ ਨਿਸ਼ਚਿਤ ਤੌਰ ’ਤੇ ਬੀਤੇ ਸਮੇਂ ਦੇ ਸੰਤਾਂ ਨੂੰ ਵੀ ਪਿੱਛੇ ਛੱਡਦੀ ਹੈ! ਪ੍ਰਭੂ ਜਿਸ ਉੱਤੇ ਚਾਹੁੰਦਾ ਹੈ ਆਪਣੀ ਕਿਰਪਾ ਉਂਡੇਲਦਾ ਹੈ ਅਤੇ ਜਿਸ ਨੂੰ ਚਾਹੁੰਦਾ ਹੈ ਆਪਣੀ ਦਇਆ ਬਖਸ਼ਦਾ ਹੈ, ਇਸ ਲਈ ਸਾਡਾ ਵਿਸ਼ਵਾਸ ਹੈ ਕਿ ਸਾਡੇ ਭਗਤੀ ਅਤੇ ਉਸ ਦੇ ਲਈ ਖਰਚ ਹੋ ਜਾਣ ਦੇ ਕੰਮਾਂ ਨੂੰ ਉਸ ਦੀਆਂ ਅੱਖਾਂ ਬਹੁਤ ਲੰਮੇ ਸਮੇਂ ਤੋਂ ਵੇਖ ਰਹੀਆਂ ਹਨ। ਇਸੇ ਤਰ੍ਹਾਂ ਸਾਡੀਆਂ ਦਿਲ ਤੋਂ ਕੀਤੀਆਂ ਪ੍ਰਾਰਥਨਾਵਾਂ ਵੀ ਉਸ ਦੇ ਕੰਨਾਂ ਤੱਕ ਪਹੁੰਚੀਆਂ ਹਨ ਅਤੇ ਸਾਡਾ ਵਿਸ਼ਵਾਸ ਹੈ ਕਿ ਪਰਮੇਸ਼ੁਰ ਸਾਡੇ ਇਸ ਸਮਰਪਣ ਦਾ ਬਦਲਾ ਸਾਨੂੰ ਜ਼ਰੂਰ ਦੇਵੇਗਾ। ਇਸ ਤੋਂ ਇਲਾਵਾ, ਪਰਮੇਸ਼ੁਰ ਸ੍ਰਿਸ਼ਟੀ ਦੀ ਸਿਰਜਣਾ ਤੋਂ ਪਹਿਲਾਂ ਤੋਂ ਹੀ ਸਾਡੇ ਪ੍ਰਤੀ ਕਿਰਪਾਲੂ ਸੀ, ਅਤੇ ਜਿਹੜੀਆਂ ਬਰਕਤਾਂ ਅਤੇ ਵਾਇਦੇ ਉਸ ਨੇ ਸਾਨੂੰ ਦਿੱਤੇ ਹਨ ਉਹ ਕੋਈ ਵੀ ਸਾਡੇ ਤੋਂ ਖੋਹ ਨਹੀਂ ਸਕਦਾ। ਅਸੀਂ ਸਾਰੇ ਭਵਿੱਖ ਦੀ ਯੋਜਨਾ ਬਣਾ ਰਹੇ ਹਾਂ, ਅਤੇ ਇਸੇ ਨੂੰ ਧਿਆਨ ਵਿੱਚ ਰੱਖਦੇ ਹੋਏ ਅਸੀਂ ਆਪਣੇ ਸਮਰਪਣ ਅਤੇ ਪ੍ਰਭੂ ਲਈ ਖਰਚ ਹੋ ਜਾਣ ਨੂੰ ਅਜਿਹੀ ਪੂੰਜੀ ਬਣਾ ਲਿਆ ਹੈ ਜਿਸ ਨੂੰ ਅਸੀਂ ਹਵਾ ਵਿੱਚ ਪ੍ਰਭੂ ਦੇ ਨਾਲ ਮਿਲਣ ਲਈ ਉਠਾਏ ਜਾਣ ਨਾਲ ਤਬਦੀਲ ਕਰ ਸਕੀਏ। ਇਸ ਤੋਂ ਵੀ ਵਧ ਕੇ, ਅਸੀਂ ਸਾਰੀਆਂ ਕੌਮਾਂ ਅਤੇ ਸਾਰੇ ਲੋਕਾਂ ਉੱਤੇ ਪ੍ਰਧਾਨ ਹੋਣ ਲਈ ਜਾਂ ਰਾਜਿਆਂ ਵਾਂਗ ਉਨ੍ਹਾਂ ਉੱਤੇ ਰਾਜ ਕਰਨ ਲਈ ਆਪਣੇ ਆਪ ਨੂੰ ਬਿਨਾਂ ਜ਼ਰਾ ਵੀ ਝਿਜਕੇ ਭਵਿੱਖ ਦੇ ਸਿੰਘਾਸਣ ਉੱਤੇ ਬਿਠਾ ਲਿਆ ਹੈ। ਇਸ ਸਭ ਨੂੰ ਅਸੀਂ ਯਕੀਨੀ ਸਮਝਦੇ ਹਾਂ, ਅਰਥਾਤ ਕੁਝ ਅਜਿਹਾ ਜਿਸ ਦੇ ਹੋਣ ਦੀ ਪੱਕੀ ਉਮੀਦ ਹੈ।

ਅਸੀਂ ਉਨ੍ਹਾਂ ਸਾਰਿਆਂ ਨਾਲ ਘਿਰਣਾ ਕਰਦੇ ਹਾਂ ਜਿਹੜੇ ਪ੍ਰਭੂ ਯਿਸੂ ਦਾ ਵਿਰੋਧ ਕਰਦੇ ਹਨ; ਉਨ੍ਹਾਂ ਸਭਨਾਂ ਦਾ ਅੰਤ ਸੰਪੂਰਣ ਵਿਨਾਸ਼ ਹੋਵੇਗਾ। ਕਿਸ ਨੇ ਉਨ੍ਹਾਂ ਨੂੰ ਇਹ ਵਿਸ਼ਵਾਸ ਕਰਨ ਤੋਂ ਮਨ੍ਹਾ ਕੀਤਾ ਕਿ ਪ੍ਰਭੂ ਯਿਸੂ ਹੀ ਮੁਕਤੀਦਾਤਾ ਹੈ? ਨਿਸ਼ਚਿਤ ਤੌਰ ’ਤੇ ਅਜਿਹੇ ਸਮੇਂ ਵੀ ਹੁੰਦੇ ਹਨ ਜਦੋਂ ਅਸੀਂ ਪ੍ਰਭੂ ਯਿਸੂ ਵਰਗੇ ਬਣ ਕੇ ਦੁਨੀਆ ਦੇ ਲੋਕਾਂ ਪ੍ਰਤੀ ਤਰਸ ਵਿਖਾਉਂਦੇ ਹਾਂ, ਕਿਉਂਕਿ ਉਹ ਨਹੀਂ ਸਮਝਦੇ ਅਤੇ ਸਾਡੇ ਲਈ ਇਹ ਉਚਿਤ ਹੈ ਕਿ ਅਸੀਂ ਉਨ੍ਹਾਂ ਦੇ ਪ੍ਰਤੀ ਸਹਿਣਸ਼ੀਲ ਅਤੇ ਮਾਫ਼ ਕਰਨ ਵਾਲੇ ਬਣੀਏ। ਅਸੀਂ ਜੋ ਵੀ ਕਰਦੇ ਹਾਂ ਉਹ ਬਾਈਬਲ ਦੇ ਵਚਨਾਂ ਦੇ ਅਨੁਸਾਰ ਹੈ, ਕਿਉਂਕਿ ਉਹ ਕੋਈ ਵੀ ਗੱਲ ਜਿਹੜੀ ਬਾਈਬਲ ਦੇ ਨਾਲ ਮੇਲ ਨਹੀਂ ਖਾਂਦੀ, ਉਹ ਬਾਈਬਲ ਤੋਂ ਭਟਕਣਾ ਅਤੇ ਬੇਮੁੱਖ ਹੋਣਾ ਹੈ। ਇਸ ਤਰ੍ਹਾਂ ਦੀ ਵਿਚਾਰਧਾਰਾ ਦੀ ਜੜ੍ਹ ਸਾਡੇ ਸਭਨਾਂ ਦੇ ਮਨ ਵਿੱਚ ਬੜੀ ਡੂੰਘੀ ਹੈ। ਸਾਡਾ ਪ੍ਰਭੂ ਬਾਈਬਲ ਵਿੱਚ ਵੱਸਦਾ ਹੈ ਅਤੇ ਜੇ ਅਸੀਂ ਬਾਈਬਲ ਤੋਂ ਬੇਮੁੱਖ ਨਹੀਂ ਹੁੰਦੇ ਤਾਂ ਅਸੀਂ ਪ੍ਰਭੂ ਤੋਂ ਵੀ ਬੇਮੁੱਖ ਨਹੀਂ ਹੋਵਾਂਗੇ; ਜੇ ਅਸੀਂ ਇਸ ਸਿਧਾਂਤ ਉੱਤੇ ਕਾਇਮ ਰਹਿੰਦੇ ਹਾਂ ਤਾਂ ਅਸੀਂ ਮੁਕਤੀ ਪ੍ਰਾਪਤ ਕਰਾਂਗੇ। ਅਸੀਂ ਇੱਕ ਦੂਜੇ ਨੂੰ ਉਤਸ਼ਾਹਿਤ ਕਰਦੇ ਹਾਂ, ਇੱਕ ਜਣਾ ਦੂਜੇ ਦੀ ਸਹਾਇਤਾ ਕਰਦਾ ਹੈ, ਅਤੇ ਜਦੋਂ ਵੀ ਅਸੀਂ ਆਪਸ ਵਿੱਚ ਇਕੱਠੇ ਹੁੰਦੇ ਹਾਂ ਤਾਂ ਆਸ ਕਰਦੇ ਹਾਂ ਕਿ ਜੋ ਵੀ ਅਸੀਂ ਕਹਿੰਦੇ ਅਤੇ ਕਰਦੇ ਹਾਂ ਉਹ ਪ੍ਰਭੂ ਦੀ ਇੱਛਾ ਦੇ ਅਨੁਸਾਰ ਹੈ ਅਤੇ ਪ੍ਰਭੂ ਨੂੰ ਗ੍ਰਹਿਣਯੋਗ ਹੋਵੇਗਾ। ਬਹੁਤ ਵਿਰੋਧ ਭਰੇ ਮਾਹੌਲ ਵਿੱਚ ਵੀ ਸਾਡੇ ਹਿਰਦੇ ਖੁਸ਼ੀ ਨਾਲ ਭਰੇ ਹੁੰਦੇ ਹਨ। ਜਦੋਂ ਅਸੀਂ ਉਨ੍ਹਾਂ ਬਰਕਤਾਂ ਬਾਰੇ ਸੋਚਦੇ ਹਾਂ ਜਿਹੜੀਆਂ ਇੰਨੀ ਅਸਾਨੀ ਨਾਲ ਸਾਡੀ ਪਹੁੰਚ ਵਿੱਚ ਹਨ, ਤਾਂ ਕੀ ਕੋਈ ਅਜਿਹੀ ਚੀਜ਼ ਹੈ ਜਿਸ ਨੂੰ ਅਸੀਂ ਆਪਣੇ ਤੋਂ ਪਰੇ ਨਹੀਂ ਕਰ ਸਕਦੇ? ਕੀ ਕੁਝ ਅਜਿਹਾ ਹੈ ਜਿਸ ਤੋਂ ਅੱਲਗ ਹੋਣ ਤੋਂ ਅਸੀਂ ਝਿਜਕਦੇ ਹਾਂ? ਇਸ ਸਭ ਬਾਰੇ ਕੁਝ ਵੀ ਕਹਿਣ ਦੀ ਜ਼ਰੂਰਤ ਨਹੀਂ ਹੈ ਅਤੇ ਇਹ ਸਭ ਕੁਝ ਪਰਮੇਸ਼ੁਰ ਦੀਆਂ ਚੌਕਸ ਨਜ਼ਰਾਂ ਦੇ ਸਾਹਮਣੇ ਹੈ। ਅਸੀਂ, ਜਿਹੜੇ ਉਨ੍ਹਾਂ ਮੁੱਠੀ-ਭਰ ਲੋੜਵੰਦ ਲੋਕਾਂ ਵਿੱਚੋਂ ਹਾਂ ਜਿਨ੍ਹਾਂ ਨੂੰ ਪਰਮੇਸ਼ੁਰ ਨੇ ਕੂੜੇ ਦੇ ਢੇਰ ਤੋਂ ਚੁੱਕਿਆ ਹੈ, ਅਸੀਂ ਵੀ ਪ੍ਰਭੂ ਯਿਸੂ ਦੇ ਦੂਜੇ ਸਧਾਰਣ ਪੈਰੋਕਾਰਾਂ ਵਾਂਗ ਹੀ ਉਠਾਏ ਜਾਣ ਦੇ, ਬਰਕਤ ਪਾਉਣ ਦੇ ਅਤੇ ਕੌਮਾਂ ਉੱਤੇ ਰਾਜ ਕਰਨ ਦੇ ਸੁਪਨੇ ਵੇਖ ਰਹੇ ਹਾਂ। ਸਾਡੀ ਭ੍ਰਿਸ਼ਟਤਾ ਪਰਮੇਸ਼ੁਰ ਦੇ ਸਾਹਮਣੇ ਉਜਾਗਰ ਹੋ ਚੁੱਕੀ ਹੈ ਅਤੇ ਸਾਡੀਆਂ ਇੱਛਾਵਾਂ ਅਤੇ ਲੋਭ ਪਰਮੇਸ਼ੁਰ ਦੀ ਦ੍ਰਿਸ਼ਟੀ ਵਿੱਚ ਦੋਸ਼ੀ ਠਹਿਰਾਏ ਜਾ ਚੁੱਕੇ ਹਨ। ਤਾਂ ਵੀ, ਇਹ ਸਭ ਕੁਝ ਇੰਨੇ ਸੁਭਾਵਕ ਅਤੇ ਇੰਨੇ ਤਾਰਕਿਕ ਢੰਗ ਨਾਲ ਹੁੰਦਾ ਹੈ ਕਿ ਸਾਡੇ ਵਿੱਚੋਂ ਕੋਈ ਵੀ ਇਹ ਨਹੀਂ ਸੋਚਦਾ ਕਿ ਸਾਡੀਆਂ ਇਹ ਜੋ ਤਾਂਘਾਂ ਹਨ ਕੀ ਇਹ ਸਹੀ ਵੀ ਹਨ, ਉਨ੍ਹਾਂ ਸਭਨਾਂ ਗੱਲਾਂ ਦੀ ਸਟੀਕਤਾ ਉੱਤੇ ਸ਼ੱਕ ਕਰਨ ਦੀ ਤਾਂ ਗੱਲ ਹੀ ਬੜੀ ਦੂਰ ਹੈ ਜਿਨ੍ਹਾਂ ਨੂੰ ਅਸੀਂ ਫੜੀ ਬੈਠੇ ਹਾਂ। ਪਰਮੇਸ਼ੁਰ ਦੀ ਇੱਛਾ ਨੂੰ ਕੌਣ ਜਾਣ ਸਕਦਾ ਹੈ? ਉਹ ਰਾਹ ਜਿਸ ਉੱਤੇ ਮਨੁੱਖ ਚੱਲਦਾ ਹੈ ਅਸਲ ਵਿੱਚ ਕਿਹੋ ਜਿਹਾ ਹੈ, ਅਸੀਂ ਇਸ ਦਾ ਪਤਾ ਲਗਾਉਣਾ ਜਾਂ ਖੋਜ ਕਰਨਾ ਨਹੀਂ ਜਾਣਦੇ; ਇਸ ਦੀ ਛਾਣਬੀਣ ਕਰਨ ਵਿੱਚ ਤਾਂ ਸਾਡੀ ਦਿਲਚਸਪੀ ਬਹੁਤ ਹੀ ਘੱਟ ਹੈ। ਕਿਉਂਕਿ ਸਾਨੂੰ ਸਿਰਫ ਇਸ ਗੱਲ ਦੀ ਪਰਵਾਹ ਹੈ ਕਿ ਅਸੀਂ ਉਠਾਏ ਜਾ ਸਕਾਂਗੇ ਕਿ ਨਹੀਂ, ਅਸੀਂ ਬਰਕਤ ਪਾ ਸਕਾਂਗੇ ਜਾਂ ਨਹੀਂ, ਸਵਰਗ ਦੇ ਰਾਜ ਵਿੱਚ ਸਾਡੇ ਲਈ ਜਗ੍ਹਾ ਹੋਵੇਗੀ ਜਾਂ ਨਹੀਂ, ਅਤੇ ਜੀਵਨ ਜਲ ਦੀ ਨਦੀ ਵਿੱਚ ਅਤੇ ਜੀਵਨ ਦੇ ਬਿਰਛ ਦੇ ਫਲ ਵਿੱਚ ਸਾਡਾ ਕੋਈ ਹਿੱਸਾ ਹੋਵੇਗਾ ਜਾਂ ਨਹੀਂ। ਕੀ ਇਨ੍ਹਾਂ ਚੀਜ਼ਾਂ ਨੂੰ ਹਾਸਲ ਕਰਨ ਲਈ ਹੀ ਅਸੀਂ ਪ੍ਰਭੂ ਉੱਤੇ ਵਿਸ਼ਵਾਸ ਨਹੀਂ ਕਰਦੇ ਅਤੇ ਉਸ ਦੇ ਪੈਰੋਕਾਰ ਨਹੀਂ ਬਣਦੇ? ਸਾਡੇ ਪਾਪ ਮਾਫ਼ ਹੋ ਚੁੱਕੇ ਹਨ, ਅਸੀਂ ਤੌਬਾ ਕਰ ਲਈ ਹੈ, ਅਸੀਂ ਦਾਖਰਸ ਦੇ ਕੌੜੇ ਪਿਆਲੇ ਨੂੰ ਪੀ ਚੁੱਕੇ ਹਾਂ, ਅਤੇ ਅਸੀਂ ਸਲੀਬ ਨੂੰ ਆਪਣੀ ਪਿੱਠ ਉੱਤੇ ਚੁੱਕ ਲਿਆ ਹੈ। ਕੌਣ ਕਹਿ ਸਕਦਾ ਹੈ ਕਿ ਪ੍ਰਭੂ ਉਸ ਕੀਮਤ ਨੂੰ ਗ੍ਰਹਿਣ ਨਹੀਂ ਕਰੇਗਾ ਜਿਹੜੀ ਅਸੀਂ ਚੁਕਾਈ ਹੈ? ਕੌਣ ਕਹਿ ਸਕਦਾ ਹੈ ਕਿ ਅਸੀਂ ਲੋੜੀਂਦਾ ਤੇਲ ਆਪਣੇ ਨਾਲ ਰੱਖ ਕੇ ਤਿਆਰੀ ਨਹੀਂ ਕੀਤੀ ਹੈ? ਅਸੀਂ ਮੂਰਖ ਕੁਆਰੀਆਂ ਵਰਗੇ ਜਾਂ ਉਨ੍ਹਾਂ ਵਿੱਚੋਂ ਕਿਸੇ ਵਰਗੇ ਨਹੀਂ ਬਣਨਾ ਚਾਹੁੰਦੇ ਜਿਹੜੇ ਤਿਆਗੇ ਜਾਂਦੇ ਹਨ। ਇਸ ਦੇ ਨਾਲ-ਨਾਲ, ਅਸੀਂ ਲਗਾਤਾਰ ਪ੍ਰਾਰਥਨਾ ਕਰਦੇ ਹੋਏ ਪ੍ਰਭੂ ਤੋਂ ਮੰਗਦੇ ਹਾਂ ਕਿ ਉਹ ਸਾਨੂੰ ਝੂਠੇ ਮਸੀਹਾਂ ਦੁਆਰਾ ਭਰਮਾਏ ਜਾਣ ਤੋਂ ਬਚਾਈ ਰੱਖੇ, ਕਿਉਂਕਿ ਬਾਈਬਲ ਵਿੱਚ ਕਿਹਾ ਗਿਆ ਹੈ: “ਤਦ ਜੇ ਕੋਈ ਤੁਹਾਨੂੰ ਆਖੇ, ਵੇਖੋ ਮਸੀਹ ਐਥੇ ਜਾ ਉੱਥੇ ਹੈ ਤਾਂ ਸੱਚ ਨਾ ਮੰਨਣਾ ਕਿਉਂਕਿ ਝੂਠੇ ਮਸੀਹ ਅਤੇ ਝੂਠੇ ਨਬੀ ਉੱਠਣਗੇ ਅਰ ਅਜੇਹੇ ਵੱਡੇ ਨਿਸ਼ਾਨ ਅਤੇ ਅਚਰਜ ਕੰਮ ਵਿਖਾਉਣਗੇ ਕਿ ਜੇ ਹੋ ਸੱਕਦਾ ਹੈ ਤਾਂ ਓਹ ਚੁਣਿਆਂ ਹੋਇਆਂ ਨੂੰ ਵੀ ਭੁਲਾਵੇ ਵਿੱਚ ਪਾ ਦਿੰਦੇ” (ਮੱਤੀ 24:23-24)। ਅਸੀਂ ਸਭਨਾਂ ਨੇ ਬਾਈਬਲ ਦੀਆਂ ਇਨ੍ਹਾਂ ਆਇਤਾਂ ਨੂੰ ਆਪਣੇ ਮਨ ਵਿੱਚ ਵਸਾ ਲਿਆ ਹੈ; ਅਸੀਂ ਇਨ੍ਹਾਂ ਨੂੰ ਮੂੰਹਜ਼ਬਾਨੀ ਜਾਣਦੇ ਹਾਂ, ਅਤੇ ਇਨ੍ਹਾਂ ਨੂੰ ਇੱਕ ਕੀਮਤੀ ਖਜ਼ਾਨੇ ਦੇ ਤੌਰ ਤੇ, ਜੀਵਨ ਦੇ ਤੌਰ ਤੇ, ਅਤੇ ਅਜਿਹੇ ਪ੍ਰਮਾਣ-ਪੱਤਰ ਦੇ ਤੌਰ ਤੇ ਵੇਖਦੇ ਹਾਂ ਜਿਸ ਤੋਂ ਇਹ ਫੈਸਲਾ ਹੁੰਦਾ ਹੈ ਕਿ ਅਸੀਂ ਬਚਾਏ ਜਾਂ ਉਠਾਏ ਜਾ ਸਕਦੇ ਹਾਂ ਕਿ ਨਹੀਂ ...

ਹਜ਼ਾਰਾਂ ਸਾਲਾਂ ਤੋਂ ਮਨੁੱਖ ਮਰਦੇ ਆਏ ਹਨ ਅਤੇ ਜਦੋਂ ਉਹ ਮਰਦੇ ਹਨ ਤਾਂ ਉਨ੍ਹਾਂ ਦੀਆਂ ਤਾਂਘਾਂ ਅਤੇ ਉਨ੍ਹਾਂ ਦੇ ਸੁਪਨੇ ਵੀ ਉਨ੍ਹਾਂ ਦੇ ਨਾਲ ਹੀ ਚਲੇ ਜਾਂਦੇ ਹਨ, ਪਰ ਉਹ ਸਵਰਗ ਦੇ ਰਾਜ ਵਿੱਚ ਗਏ ਹਨ ਜਾਂ ਨਹੀਂ, ਇਸ ਦੇ ਬਾਰੇ ਅਸਲ ਵਿੱਚ ਕੋਈ ਨਹੀਂ ਜਾਣਦਾ। ਮੁਰਦੇ ਵਾਪਸ ਮੁੜਦੇ ਹਨ ਅਤੇ ਉਨ੍ਹਾਂ ਨੂੰ ਉਹ ਸਭ ਕਹਾਣੀਆਂ ਭੁੱਲ ਚੁੱਕੀਆਂ ਹੁੰਦੀਆਂ ਹਨ ਜਿਹੜੀਆਂ ਇੱਕ ਸਮੇਂ ਵਾਪਰੀਆਂ ਸਨ, ਅਤੇ ਉਹ ਅਜੇ ਵੀ ਆਪਣੇ ਪੁਰਖਿਆਂ ਦੇ ਰਾਹਾਂ ਅਤੇ ਉਨ੍ਹਾਂ ਦੀਆਂ ਸਿੱਖਿਆਵਾਂ ’ਤੇ ਚੱਲਦੇ ਹਨ। ਅਤੇ ਇਸ ਤਰ੍ਹਾਂ, ਦਿਨ ਅਤੇ ਸਾਲ ਬੀਤਦੇ ਜਾਂਦੇ ਹਨ ਪਰ ਕੋਈ ਨਹੀਂ ਜਾਣਦਾ ਕਿ ਜੋ ਕੁਝ ਅਸੀਂ ਕਰਦੇ ਹਾਂ ਉਹ ਸਾਡੇ ਪ੍ਰਭੂ ਯਿਸੂ, ਸਾਡੇ ਪਰਮੇਸ਼ੁਰ ਨੂੰ ਸੱਚਮੁੱਚ ਗ੍ਰਹਿਣਯੋਗ ਹੈ ਜਾਂ ਨਹੀਂ। ਅਸੀਂ ਕੇਵਲ ਇੰਨਾ ਹੀ ਕਰ ਸਕਦੇ ਹਾਂ ਕਿ ਨਤੀਜੇ ਦੀ ਉਡੀਕ ਕਰਦੇ ਰਹੀਏ ਅਤੇ ਜੋ ਕੁਝ ਹੋਣ ਵਾਲਾ ਹੈ ਉਸ ਦਾ ਅਨੁਮਾਨ ਲਗਾਉਂਦੇ ਰਹੀਏ। ਇਸ ਦੇ ਬਾਵਜੂਦ, ਪਰਮੇਸ਼ੁਰ ਨੇ ਹੁਣ ਤੱਕ ਚੁੱਪ ਵੱਟ ਛੱਡੀ ਹੈ, ਉਸ ਨੇ ਕਦੇ ਸਾਨੂੰ ਦਰਸ਼ਨ ਨਹੀਂ ਦਿੱਤਾ ਅਤੇ ਕਦੇ ਸਾਡੇ ਨਾਲ ਬੋਲਿਆ ਨਹੀਂ ਹੈ। ਅਤੇ ਇਸੇ ਕਾਰਣ, ਅਸੀਂ ਬਾਈਬਲ ਦੇ ਅਧਾਰ ’ਤੇ ਅਤੇ ਨਿਸ਼ਾਨਾਂ ਦੇ ਅਨੁਸਾਰ ਸੋਚ ਸਮਝ ਕੇ ਪਰਮੇਸ਼ੁਰ ਦੀ ਇੱਛਾ ਅਤੇ ਉਸ ਦੇ ਸੁਭਾਅ ਦੇ ਬਾਰੇ ਫੈਸਲੇ ਕਰਦੇ ਹਾਂ। ਅਸੀਂ ਪਰਮੇਸ਼ੁਰ ਦੀ ਚੁੱਪੀ ਦੇ ਆਦੀ ਹੋ ਗਏ ਹਾਂ; ਅਸੀਂ ਆਪਣੇ ਚਾਲ-ਚਲਣ ਦੀਆਂ ਸਹੀ ਅਤੇ ਗਲਤ ਗੱਲਾਂ ਨੂੰ ਆਪਣੇ ਸੋਚਣ ਦੇ ਤਰੀਕੇ ਦੁਆਰਾ ਮਾਪਣ ਦੇ ਆਦੀ ਹੋ ਗਏ ਹਾਂ; ਅਸੀਂ ਉਨ੍ਹਾਂ ਮੰਗਾਂ ਦੇ ਸਥਾਨ ਤੇ ਜੋ ਪਰਮੇਸ਼ੁਰ ਸਾਡੇ ਤੋਂ ਕਰਦਾ ਹੈ, ਆਪਣੇ ਗਿਆਨ, ਆਪਣੀਆਂ ਧਾਰਣਾਵਾਂ ਅਤੇ ਨੈਤਿਕ ਸਦਾਚਾਰ ਉੱਤੇ ਨਿਰਭਰ ਹੋਣ ਦੇ ਆਦੀ ਹੋ ਗਏ ਹਾਂ; ਅਸੀਂ ਪਰਮੇਸ਼ੁਰ ਦੀ ਕਿਰਪਾ ਦਾ ਅਨੰਦ ਮਾਨਣ ਦੇ ਆਦੀ ਹੋ ਗਏ ਹਾਂ; ਅਸੀਂ ਹਰ ਵਾਰ ਲੋੜ ਪੈਣ ’ਤੇ ਪਰਮੇਸ਼ੁਰ ਵੱਲੋਂ ਸਾਨੂੰ ਸਹਾਇਤਾ ਪ੍ਰਦਾਨ ਕਰਨ ਦੇ ਆਦੀ ਹੋ ਗਏ ਹਾਂ; ਅਸੀਂ ਹਰ ਚੀਜ਼ ਲਈ ਪਰਮੇਸ਼ੁਰ ਦੇ ਸਾਹਮਣੇ ਹੱਥ ਫੈਲਾਉਣ ਅਤੇ ਉਸ ਨੂੰ ਹੁਕਮ ਦੇਣ ਦੇ ਆਦੀ ਹੋ ਗਏ ਹਾਂ; ਅਸੀਂ ਨਿਯਮਾਂ ਅਨੁਸਾਰ ਢਲਣ ਦੇ ਵੀ ਆਦੀ ਹੋ ਗਏ ਹਾਂ ਅਤੇ ਇਸ ਗੱਲ ਉੱਤੇ ਧਿਆਨ ਨਹੀਂ ਦਿੰਦੇ ਕਿ ਪਵਿੱਤਰ ਆਤਮਾ ਸਾਨੂੰ ਕਿਵੇਂ ਚਲਾਉਂਦਾ ਹੈ; ਅਤੇ ਇਸ ਤੋਂ ਵੀ ਵਧ ਕੇ, ਅਸੀਂ ਉਨ੍ਹਾਂ ਦਿਨਾਂ ਦੇ ਆਦੀ ਹੋ ਗਏ ਹਾਂ ਜਿਨ੍ਹਾਂ ਵਿੱਚ ਅਸੀਂ ਆਪਣੇ ਮਾਲਕ ਆਪ ਹਾਂ। ਅਸੀਂ ਇਸੇ ਤਰ੍ਹਾਂ ਦੇ ਪਰਮੇਸ਼ੁਰ ਉੱਤੇ ਵਿਸ਼ਵਾਸ ਕਰਦੇ ਹਾਂ, ਜਿਸ ਨੂੰ ਅਸੀਂ ਕਦੇ ਆਹਮਣੇ-ਸਾਹਮਣੇ ਨਹੀਂ ਮਿਲੇ ਹਾਂ। ਇਸ ਤਰ੍ਹਾਂ ਦੇ ਸਵਾਲ ਕਿ ਉਸ ਦਾ ਸੁਭਾਅ ਕਿਹੋ ਜਿਹਾ ਹੈ, ਉਸ ਦੇ ਕੋਲ ਕੀ ਹੈ ਅਤੇ ਉਸ ਦੀ ਸ਼ਖਸੀਅਤ ਕੀ ਹੈ, ਉਸ ਦਾ ਸਰੂਪ ਕਿਹੋ ਜਿਹਾ ਹੈ, ਕੀ ਜਦੋਂ ਉਹ ਆਵੇਗਾ ਤਾਂ ਅਸੀਂ ਉਸ ਨੂੰ ਜਾਣਾਂਗੇ ਜਾਂ ਨਹੀਂ, ਅਤੇ ਇਸੇ ਤਰ੍ਹਾਂ ਦੇ ਹੋਰ ਕਈ ਸਵਾਲ-ਇਨ੍ਹਾਂ ਵਿੱਚੋਂ ਕੋਈ ਸਵਾਲ ਮਹੱਤਵਪੂਰਣ ਨਹੀਂ ਹੈ। ਮਹੱਤਵਪੂਰਣ ਇਹ ਹੈ ਕਿ ਉਹ ਸਾਡੇ ਦਿਲਾਂ ਵਿੱਚ ਵੱਸਦਾ ਹੈ ਅਤੇ ਅਸੀਂ ਉਸ ਦੀ ਉਡੀਕ ਕਰਾਂਗੇ, ਅਤੇ ਸਾਡੇ ਲਈ ਇਹ ਕਲਪਨਾ ਕਰਨਾ ਹੀ ਕਾਫੀ ਹੈ ਕਿ ਉਹ ਇਸ ਤਰ੍ਹਾਂ ਦਾ ਹੈ ਜਾਂ ਉਸ ਤਰ੍ਹਾਂ ਦਾ ਹੈ। ਅਸੀਂ ਆਪਣੇ ਵਿਸ਼ਵਾਸ ਦੀ ਕਦਰ ਕਰਦੇ ਹਾਂ ਅਤੇ ਆਪਣੀ ਆਤਮਿਕਤਾ ਨੂੰ ਵੱਡਮੁੱਲਾ ਜਾਣਦੇ ਹਾਂ। ਅਸੀਂ ਬਾਕੀ ਸਭ ਚੀਜ਼ਾਂ ਨੂੰ ਕੂੜਾ ਸਮਝਦੇ ਹਾਂ ਅਤੇ ਸਭ ਗੱਲਾਂ ਨੂੰ ਪੈਰਾਂ ਥੱਲੇ ਲਤਾੜਦੇ ਹਾਂ। ਕਿਉਂਕਿ ਅਸੀਂ ਪ੍ਰਤਾਪੀ ਪ੍ਰਭੂ ਦੇ ਵਿਸ਼ਵਾਸੀ ਹਾਂ, ਇਸ ਲਈ ਯਾਤਰਾ ਭਾਵੇਂ ਕਿੰਨੀ ਵੀ ਲੰਮੀ ਅਤੇ ਕਠਿਨ ਹੋਵੇ, ਭਾਵੇਂ ਕਿਹੋ ਜਿਹੀਆਂ ਵੀ ਕਠਿਨਾਈਆਂ ਅਤੇ ਖ਼ਤਰੇ ਸਾਡੇ ਉੱਤੇ ਆਉਣ, ਪ੍ਰਭੂ ਦੇ ਪਿੱਛੇ ਚੱਲਦਿਆਂ ਕੋਈ ਵੀ ਚੀਜ਼ ਸਾਡੇ ਕਦਮਾਂ ਨੂੰ ਨਹੀਂ ਰੋਕ ਸਕਦੀ। “ਓਸ ਨੇ ਅੰਮ੍ਰਿਤ ਜਲ ਦੀ ਇੱਕ ਨਦੀ ਬਲੌਰ ਵਾਂਙੁ ਉੱਜਲ ਪਰਮੇਸ਼ੁਰ ਅਤੇ ਲੇਲੇ ਦੇ ਸਿੰਘਾਸਣ ਵਿੱਚੋਂ ਨਿੱਕਲਦੀ ਓਸ ਨਗਰੀ ਦੇ ਚੌਂਕ ਦੇ ਵਿਚਕਾਰ ਮੈਨੂੰ ਵਿਖਾਈ ਓਸ ਨਦੀ ਦੇ ਉਰਾਰ ਪਾਰ ਜੀਵਨ ਦਾ ਬਿਰਛ ਹੈ ਜਿਹ ਨੂੰ ਬਾਰਾਂ ਪਰਕਾਰ ਦੇ ਫਲ ਲੱਗਦੇ ਹਨ ਅਤੇ ਓਸ ਬਿਰਛ ਦੇ ਪੱਤੇ ਕੌਮਾਂ ਦੇ ਇਲਾਜ ਦੇ ਲਈ ਹਨ ਅਤੇ ਹੁਣ ਅਗਾਹਾਂ ਨੂੰ ਕੋਈ ਸਰਾਪ ਨਾ ਹੋਵੇਗਾ ਅਤੇ ਪਰਮੇਸ਼ੁਰ ਅਤੇ ਲੇਲੇ ਦਾ ਸਿੰਘਾਸਣ ਓਸ ਵਿੱਚ ਹੋਵੇਗਾ ਅਤੇ ਉਹ ਦੇ ਦਾਸ ਉਹ ਦੀ ਉਪਾਸਨਾ ਕਰਨਗੇ ਅਤੇ ਉਹ ਦਾ ਦਰਸ਼ਣ ਪਾਉਣਗੇ ਅਤੇ ਉਹ ਦਾ ਨਾਮ ਓਹਨਾਂ ਦੇ ਮੱਥਿਆਂ ਉੱਤੇ ਹੋਵੇਗਾ ਅਤੇ ਹੁਣ ਅਗਾਹਾਂ ਨੂੰ ਰਾਤ ਨਾ ਹੋਵੇਗੀ ਅਤੇ ਓਹਨਾਂ ਨੂੰ ਦੀਵੇ ਦੀ ਲੋ ਸਗੋਂ ਸੂਰਜ ਦੇ ਚਾਨਣ ਦੀ ਕੁਝ ਲੋੜ ਨਹੀਂ ਕਿਉਂ ਜੋ ਪ੍ਰਭੁ ਪਰਮੇਸ਼ੁਰ ਓਹਨਾਂ ਨੂੰ ਚਾਨਣ ਕਰੇਗਾ ਅਤੇ ਓਹ ਜੁੱਗੋ ਜੁੱਗ ਰਾਜ ਕਰਨਗੇ” (ਪਰਕਾਸ਼ ਦੀ ਪੋਥੀ 22:1-5)। ਹਰ ਵਾਰ ਜਦੋਂ ਵੀ ਅਸੀਂ ਇਨ੍ਹਾਂ ਸ਼ਬਦਾਂ ਨੂੰ ਗੀਤਾਂ ਵਿੱਚ ਗਾਉਂਦੇ ਹਾਂ, ਤਾਂ ਸਾਡੇ ਹਿਰਦੇ ਅਸੀਮ ਅਨੰਦ ਅਤੇ ਸੰਤੁਸ਼ਟੀ ਨਾਲ ਨੱਕੋ-ਨੱਕ ਭਰ ਜਾਂਦੇ ਹਨ ਅਤੇ ਸਾਡੀਆਂ ਅੱਖਾਂ ਤੋਂ ਹੰਝੂ ਵਹਿਣ ਲੱਗਦੇ ਹਨ। ਪ੍ਰਭੂ ਦਾ ਧੰਨਵਾਦ ਹੋਵੇ ਕਿ ਉਸ ਨੇ ਸਾਨੂੰ ਚੁਣਿਆ, ਪ੍ਰਭੂ ਦੀ ਕਿਰਪਾ ਦੇ ਲਈ ਉਸ ਦਾ ਧੰਨਵਾਦ ਹੋਵੇ। ਉਸ ਨੇ ਇਸ ਜੀਵਨ ਵਿੱਚ ਸਾਨੂੰ ਸੌ ਗੁਣਾ ਪ੍ਰਦਾਨ ਕੀਤਾ ਹੈ ਅਤੇ ਆਉਣ ਵਾਲੇ ਯੁਗ ਵਿੱਚ ਸਾਨੂੰ ਸਦੀਪਕ ਜੀਵਨ ਦਿੱਤਾ ਹੈ। ਜੇ ਉਹ ਇਸੇ ਸਮੇਂ ਸਾਨੂੰ ਮਰਨ ਲਈ ਕਹੇ ਤਾਂ ਅਸੀਂ ਜ਼ਰਾ ਵੀ ਸ਼ਿਕਾਇਤ ਕੀਤੇ ਬਿਨਾਂ ਇਹ ਕਰਨ ਲਈ ਤਿਆਰ ਹਾਂ। ਹੇ ਪ੍ਰਭੂ! ਕਿਰਪਾ ਕਰਕੇ ਛੇਤੀ ਆ! ਇਸ ਗੱਲ ਨੂੰ ਧਿਆਨ ਵਿੱਚ ਰੱਖਦੇ ਹੋਏ ਕਿ ਸਾਨੂੰ ਕਿੰਨੀ ਵਿਆਕੁਲਤਾ ਨਾਲ ਤੇਰੀ ਉਡੀਕ ਹੈ, ਅਤੇ ਕਿਵੇਂ ਅਸੀਂ ਤੇਰੀ ਖਾਤਰ ਸਭ ਕੁਝ ਤਿਆਗ ਦਿੱਤਾ ਹੈ, ਹੁਣ ਇੱਕ ਮਿੰਟ, ਇੱਕ ਸਕਿੰਟ ਦੀ ਵੀ ਦੇਰੀ ਨਾ ਕਰ।

ਪਰਮੇਸ਼ੁਰ ਚੁੱਪ ਹੈ, ਅਤੇ ਉਹ ਕਦੇ ਵੀ ਸਾਡੇ ਉੱਤੇ ਪ੍ਰਤੱਖ ਰੂਪ ਵਿੱਚ ਪਰਗਟ ਨਹੀਂ ਹੋਇਆ ਹੈ, ਪਰ ਤਾਂ ਵੀ ਉਸ ਦਾ ਕੰਮ ਕਦੇ ਨਹੀਂ ਰੁਕਿਆ। ਉਹ ਸਾਰੀ ਧਰਤੀ ਦਾ ਸਰਵੇਖਣ ਕਰਦਾ ਹੈ ਅਤੇ ਸਭਨਾਂ ਚੀਜ਼ਾਂ ਨੂੰ ਹੁਕਮ ਦਿੰਦਾ ਹੈ ਤੇ ਮਨੁੱਖ ਦੀਆਂ ਸਭ ਗੱਲਾਂ ਅਤੇ ਉਸ ਦੇ ਸਭ ਕੰਮਾਂ ਨੂੰ ਵੇਖਦਾ ਹੈ। ਉਹ ਬੜੇ ਗਿਣੇ-ਮਿਥੇ ਤਰੀਕੇ ਨਾਲ ਅਤੇ ਆਪਣੀ ਯੋਜਨਾ ਦੇ ਅਨੁਸਾਰ ਆਪਣੇ ਪ੍ਰਬੰਧਨ ਦੇ ਕੰਮ ਨੂੰ ਚੁੱਪਚਾਪ ਅਤੇ ਬਿਨਾਂ ਨਾਟਕੀ ਅੰਦਾਜ਼ ਦੇ ਕਰਦਾ ਹੋਇਆ ਕਦਮ-ਕਦਮ ਅੱਗੇ ਵਧਦਾ ਅਤੇ ਮਨੁੱਖਜਾਤੀ ਦੇ ਨੇੜੇ ਪਹੁੰਚਦਾ ਜਾਂਦਾ ਹੈ, ਅਤੇ ਉਸ ਦਾ ਨਿਆਂ-ਆਸਣ ਅਸਮਾਨੀ ਬਿਜਲੀ ਦੀ ਰਫ਼ਤਾਰ ਨਾਲ ਬ੍ਰਹਿਮੰਡ ਵਿੱਚ ਲੱਗਦਾ ਹੈ, ਜਿਸ ਦੇ ਤੁਰੰਤ ਬਾਅਦ ਉਸ ਦਾ ਸਿੰਘਾਸਣ ਸਾਡੇ ਵਿਚਕਾਰ ਉੱਤਰ ਆਉਂਦਾ ਹੈ। ਇਹ ਕਿੰਨਾ ਸ਼ਾਨਦਾਰ ਦ੍ਰਿਸ਼ ਹੈ, ਇਹ ਕਿੰਨੀ ਠਾਠ-ਬਾਠ ਵਾਲੀ ਅਤੇ ਕਿੰਨੀ ਮਹਾਨ ਝਾਕੀ ਹੈ! ਆਤਮਾ ਇੱਕ ਕਬੂਤਰ ਵਾਂਗ ਅਤੇ ਗਰਜਦੇ ਹੋਏ ਸ਼ੇਰ ਵਾਂਗ ਸਾਡੇ ਵਿਚਕਾਰ ਉੱਤਰਦਾ ਹੈ। ਉਹ ਬੁੱਧ ਹੈ, ਉਹ ਧਾਰਮਿਕਤਾ ਅਤੇ ਜਲਾਲ ਹੈ, ਅਤੇ ਉਹ ਆਪਣੇ ਅਧਿਕਾਰ ਦਾ ਪ੍ਰਦਰਸ਼ਨ ਕਰਦਾ ਹੋਇਆ ਅਤੇ ਪ੍ਰੇਮ ਅਤੇ ਦਇਆ ਨਾਲ ਭਰਿਆ ਚੁੱਪਚਾਪ ਸਾਡੇ ਵਿਚਕਾਰ ਆ ਜਾਂਦਾ ਹੈ। ਕਿਸੇ ਨੂੰ ਉਸ ਦੇ ਆਉਣ ਦੀ ਜਾਣਕਾਰੀ ਨਹੀਂ ਹੁੰਦੀ, ਕੋਈ ਵੀ ਉਸ ਦੇ ਆਉਣ ਦਾ ਸਵਾਗਤ ਨਹੀਂ ਕਰਦਾ, ਅਤੇ ਇਸ ਤੋਂ ਵੀ ਵਧ ਕੇ ਇਹ ਕਿ ਕੋਈ ਵੀ ਉਸ ਸਭ ਬਾਰੇ ਨਹੀਂ ਜਾਣਦਾ ਜੋ ਉਹ ਕਰਨ ਵਾਲਾ ਹੈ। ਮਨੁੱਖ ਦਾ ਜੀਵਨ ਪਹਿਲਾਂ ਵਾਂਗ ਜਾਰੀ ਹੈ, ਉਸ ਦਾ ਦਿਲ ਵੀ ਪਹਿਲਾਂ ਜਿਹਾ ਹੀ ਹੈ ਅਤੇ ਉਸ ਦੇ ਦਿਨ ਆਮ ਦਿਨਾਂ ਵਾਂਗ ਬੀਤ ਰਹੇ ਹਨ। ਪਰਮੇਸ਼ੁਰ ਸਾਡੇ ਵਿਚਕਾਰ ਰਹਿੰਦਾ ਹੈ, ਬਾਕੀ ਮਨੁੱਖਾਂ ਵਰਗਾ ਮਨੁੱਖ ਬਣ ਕੇ, ਸਭ ਤੋਂ ਮਮੂਲੀ ਪੈਰੋਕਾਰਾਂ ਵਿੱਚੋਂ ਇੱਕ ਅਤੇ ਬਿਲਕੁਲ ਸਧਾਰਣ ਵਿਸ਼ਵਾਸੀ ਵਾਂਗ ਬਣ ਕੇ। ਉਸ ਦੇ ਆਪਣੇ ਟੀਚੇ ਅਤੇ ਆਪਣੇ ਨਿਸ਼ਾਨੇ ਹਨ; ਅਤੇ ਇਸ ਤੋਂ ਵੀ ਵਧ ਕੇ, ਉਸ ਕੋਲ ਉਹ ਈਸ਼ਵਰਤਾ ਹੈ ਜਿਹੜੀ ਆਮ ਇਨਸਾਨ ਕੋਲ ਨਹੀਂ ਹੈ। ਕਿਸੇ ਨੇ ਵੀ ਉਸ ਦੀ ਈਸ਼ਵਰਤਾ ਦੀ ਹੋਂਦ ਉੱਤੇ ਧਿਆਨ ਨਹੀਂ ਦਿੱਤਾ ਹੈ, ਅਤੇ ਕਿਸੇ ਨੇ ਵੀ ਉਸ ਦੇ ਅਤੇ ਮਨੁੱਖ ਦੇ ਮੂਲ-ਤੱਤ ਵਿਚਲੇ ਫਰਕ ਨੂੰ ਨਹੀਂ ਸਮਝਿਆ ਹੈ। ਅਸੀਂ ਉਸ ਦੇ ਨਾਲ ਰਹਿ ਰਹੇ ਹਾਂ, ਬੇਰੋਕ ਅਤੇ ਨਿਡਰ, ਕਿਉਂਕਿ ਸਾਡੀਆਂ ਨਜ਼ਰਾਂ ਵਿੱਚ ਉਹ ਇੱਕ ਮਮੂਲੀ ਜਿਹੇ ਵਿਸ਼ਵਾਸੀ ਤੋਂ ਵਧ ਕੇ ਹੋਰ ਕੁਝ ਨਹੀਂ ਹੈ। ਉਹ ਸਾਡੀ ਹਰੇਕ ਚਾਲ ਨੂੰ ਵੇਖਦਾ ਹੈ, ਅਤੇ ਸਾਡੇ ਸਭ ਵਿਚਾਰ ਅਤੇ ਸੋਚਾਂ ਉਸ ਦੇ ਸਾਹਮਣੇ ਖੁੱਲ੍ਹੀਆਂ ਪਈਆਂ ਹਨ। ਕਿਸੇ ਨੂੰ ਉਸ ਦੀ ਹੋਂਦ ਵਿੱਚ ਕੋਈ ਦਿਲਚਸਪੀ ਨਹੀਂ ਹੈ, ਕੋਈ ਉਸ ਦੇ ਕਾਰਜ ਬਾਰੇ ਕਲਪਨਾ ਨਹੀਂ ਕਰਦਾ, ਅਤੇ ਇਸ ਤੋਂ ਵੀ ਵਧ ਕੇ ਇਹ ਕਿ ਕਿਸੇ ਨੂੰ ਉਸ ਦੀ ਪਛਾਣ ’ਤੇ ਜ਼ਰਾ ਜਿੰਨਾ ਵੀ ਸ਼ੱਕ ਨਹੀਂ ਹੈ। ਅਸੀਂ ਕੇਵਲ ਆਪਣੀ ਦੌੜ ਵਿੱਚ ਲੱਗੇ ਰਹਿੰਦੇ ਹਾਂ, ਜਿਵੇਂ ਕਿ ਉਸ ਦਾ ਸਾਡੇ ਨਾਲ ਕੋਈ ਲੈਣਾ-ਦੇਣਾ ਹੀ ਨਹੀਂ ਹੈ ...

ਜੇ ਕਦੇ ਪਵਿੱਤਰ ਆਤਮਾ ਉਸ ਦੇ “ਰਾਹੀਂ” ਵਚਨ ਦਾ ਕੋਈ ਭਾਗ ਸਾਨੂੰ ਵਿਖਾਉਂਦਾ ਹੈ, ਅਤੇ ਭਾਵੇਂ ਕਿ ਇਹ ਬਹੁਤ ਅਚਣਚੇਤ ਲੱਗਦਾ ਹੈ, ਅਸੀਂ ਇਸ ਨੂੰ ਪਰਮੇਸ਼ੁਰ ਵੱਲੋਂ ਆਈ ਬਾਣੀ ਹੀ ਸਮਝਦੇ ਹਾਂ ਅਤੇ ਪਰਮੇਸ਼ੁਰ ਵੱਲੋਂ ਸਮਝ ਕੇ ਗ੍ਰਹਿਣ ਕਰ ਲੈਂਦੇ ਹਾਂ। ਅਜਿਹਾ ਇਸ ਕਰਕੇ ਹੁੰਦਾ ਹੈ ਕਿਉਂਕਿ ਭਾਵੇਂ ਇਹ ਸ਼ਬਦ ਕਿਸੇ ਵੱਲੋਂ ਵੀ ਕਹੇ ਗਏ ਹੋਣ, ਜਦੋਂ ਤੱਕ ਇਹ ਪਵਿੱਤਰ ਆਤਮਾ ਵੱਲੋਂ ਆਉਂਦੇ ਹਨ ਤਾਂ ਸਾਨੂੰ ਇਨ੍ਹਾਂ ਨੂੰ ਸਵੀਕਾਰ ਕਰਨਾ ਚਾਹੀਦਾ ਹੈ ਅਤੇ ਠੁਕਰਾਉਣਾ ਨਹੀਂ ਚਾਹੀਦਾ। ਅਗਲੀ ਬਾਣੀ ਮੇਰੇ ਰਾਹੀਂ ਜਾਂ ਤੇਰੇ ਰਾਹੀਂ ਜਾਂ ਕਿਸੇ ਹੋਰ ਦੇ ਰਾਹੀਂ ਆ ਸਕਦੀ ਹੈ। ਇਹ ਭਾਵੇਂ ਕਿਸੇ ਦੇ ਰਾਹੀਂ ਵੀ ਆਵੇ, ਇਹ ਸਭ ਪਰਮੇਸ਼ੁਰ ਦੀ ਕਿਰਪਾ ਹੈ। ਪਰ ਫਿਰ ਵੀ, ਉਹ ਵਿਅਕਤੀ ਭਾਵੇਂ ਕੋਈ ਵੀ ਹੋਵੇ, ਸਾਨੂੰ ਉਸ ਵਿਅਕਤੀ ਦੀ ਉਪਾਸਨਾ ਨਹੀਂ ਕਰਨ ਲੱਗ ਜਾਣਾ ਚਾਹੀਦਾ, ਕਿਉਂਕਿ ਭਾਵੇਂ ਜੋ ਵੀ ਹੋਵੇ ਇਹ ਵਿਅਕਤੀ ਸੰਭਵ ਤੌਰ ਤੇ ਪਰਮੇਸ਼ੁਰ ਤਾਂ ਨਹੀਂ ਹੋ ਸਕਦਾ, ਅਤੇ ਨਾ ਹੀ ਅਸੀਂ ਕਿਸੇ ਵੀ ਤਰ੍ਹਾਂ ਇਸ ਤਰ੍ਹਾਂ ਦੇ ਸਧਾਰਣ ਵਿਅਕਤੀ ਨੂੰ ਆਪਣਾ ਪਰਮੇਸ਼ੁਰ ਚੁਣ ਸਕਦੇ ਹਾਂ। ਸਾਡਾ ਪਰਮੇਸ਼ੁਰ ਅੱਤ ਮਹਾਨ ਅਤੇ ਅਤਿਅੰਤ ਆਦਰ ਦੇ ਯੋਗ ਹੈ; ਇਸ ਤਰ੍ਹਾਂ ਦਾ ਕੋਈ ਤੁੱਛ ਵਿਅਕਤੀ ਕਿਵੇਂ ਉਸ ਦਾ ਸਥਾਨ ਲੈ ਸਕਦਾ ਹੈ? ਇਸ ਤੋਂ ਵੀ ਵਧ ਕੇ, ਅਸੀਂ ਪਰਮੇਸ਼ੁਰ ਦੀ ਉਡੀਕ ਵਿੱਚ ਹਾਂ ਕਿ ਉਹ ਆਵੇ ਅਤੇ ਸਾਨੂੰ ਵਾਪਸ ਸਵਰਗ ਦੇ ਰਾਜ ਵਿੱਚ ਲੈ ਜਾਵੇ, ਇਸ ਲਈ ਇਸ ਤਰ੍ਹਾਂ ਦਾ ਕੋਈ ਬੇਹੱਦ ਤੁੱਛ ਇਨਸਾਨ ਕਿਵੇਂ ਇੰਨੇ ਮਹੱਤਵਪੂਰਣ ਅਤੇ ਕਠਿਨ ਕੰਮ ਨੂੰ ਕਰਨ ਦੇ ਸਮਰੱਥ ਹੋ ਸਕਦਾ ਹੈ? ਜੇ ਪ੍ਰਭੂ ਦੁਬਾਰਾ ਆਉਂਦਾ ਹੈ ਤਾਂ ਉਹ ਚਿੱਟੇ ਬੱਦਲ ਉੱਤੇ ਸਵਾਰ ਹੋ ਕੇ ਆਵੇਗਾ, ਤਾਂਕਿ ਲੋਕਾਂ ਦੀਆਂ ਸਭ ਭੀੜਾਂ ਉਸ ਨੂੰ ਵੇਖ ਸਕਣ। ਇਹ ਕਿੰਨਾ ਹੀ ਸ਼ਾਨਦਾਰ ਦ੍ਰਿਸ਼ ਹੋਵੇਗਾ! ਇਹ ਕਿਵੇਂ ਸੰਭਵ ਹੈ ਕਿ ਉਹ ਗੁੱਪਚੁੱਪ ਤਰੀਕੇ ਨਾਲ ਆਪਣੇ ਆਪ ਨੂੰ ਸਧਾਰਣ ਜਿਹੇ ਲੋਕਾਂ ਦੇ ਕਿਸੇ ਸਮੂਹ ਵਿੱਚ ਲੁਕਾ ਲਵੇ?

ਪਰ ਫਿਰ ਵੀ ਇਹੀ ਉਹ ਸਧਾਰਣ ਵਿਅਕਤੀ ਹੈ ਜਿਹੜਾ ਲੋਕਾਂ ਦੇ ਵਿਚਕਾਰ ਲੁਕਿਆ ਹੋਇਆ ਸਾਨੂੰ ਬਚਾਉਣ ਦੇ ਨਵੇਂ ਕੰਮ ਨੂੰ ਕਰ ਰਿਹਾ ਹੈ। ਉਹ ਸਾਨੂੰ ਸਫਾਈਆਂ ਨਹੀਂ ਦਿੰਦਾ, ਨਾ ਉਹ ਸਾਨੂੰ ਇਹ ਦੱਸਦਾ ਹੈ ਕਿ ਉਹ ਕਿਉਂ ਆਇਆ ਹੈ, ਪਰ ਬੜੇ ਗਿਣੇ-ਮਿਥੇ ਤਰੀਕੇ ਨਾਲ ਅਤੇ ਆਪਣੀ ਯੋਜਨਾ ਦੇ ਅਨੁਸਾਰ ਬਸ ਉਸ ਕੰਮ ਨੂੰ ਕਰਨ ਵਿੱਚ ਲੱਗਾ ਰਹਿੰਦਾ ਹੈ ਜੋ ਉਸ ਨੇ ਕਰਨਾ ਹੈ। ਉਸ ਦੇ ਵਚਨ ਅਤੇ ਬਾਣੀਆਂ ਵਿੱਚ ਲਗਾਤਾਰ ਵਾਧਾ ਹੁੰਦਾ ਰਹਿੰਦਾ ਹੈ। ਦਿਲਾਸਾ ਦੇਣ, ਉਪਦੇਸ਼ ਦੇਣ, ਚੇਤਾ ਦਿਵਾਉਣ ਅਤੇ ਚਿਤਾਉਣ ਤੋਂ ਲੈ ਕੇ ਝਿੜਕਣ ਅਤੇ ਸੁਧਾਰਨ ਤੱਕ; ਇੱਕ ਐਸੀ ਅਵਾਜ਼ ਤੋਂ ਲੈ ਕੇ ਜੋ ਕੋਮਲ ਅਤੇ ਨਰਮ ਹੈ ਇੱਕ ਪ੍ਰਚੰਡ ਅਤੇ ਜਲਾਲੀ ਅਵਾਜ਼ ਤੱਕ-ਇਨ੍ਹਾਂ ਸਭਨਾਂ ਗੱਲਾਂ ਵਿੱਚ ਮਨੁੱਖ ਲਈ ਦਇਆ ਹੈ ਅਤੇ ਇਹ ਉਸ ਦੇ ਅੰਦਰ ਥਰਥਰਾਹਟ ਭਰ ਦਿੰਦੀਆਂ ਹਨ। ਉਸ ਦੀਆਂ ਸਾਰੀਆਂ ਗੱਲਾਂ ਬਿਲਕੁਲ ਸਹੀ ਨਿਸ਼ਾਨੇ ’ਤੇ ਉਨ੍ਹਾਂ ਭੇਤਾਂ ਉੱਤੇ ਜਾ ਕੇ ਲੱਗਦੀਆਂ ਹਨ ਜਿਹੜੇ ਸਾਡੇ ਅੰਦਰ ਡੂੰਘਾਈ ਵਿੱਚ ਲੁਕੇ ਹੋਏ ਹਨ; ਉਸ ਦੇ ਸ਼ਬਦ ਸਾਡੇ ਦਿਲਾਂ ਨੂੰ ਡੰਗਦੇ ਹਨ, ਸਾਡੀਆਂ ਆਤਮਾਵਾਂ ਵਿੱਚ ਚੁੱਭਦੇ ਹਨ, ਅਤੇ ਸਾਡੇ ਅੰਦਰ ਅਸਿਹ ਸ਼ਰਮਿੰਦਗੀ ਨੂੰ ਭਰ ਦਿੰਦੇ ਹਨ ਤੇ ਸਾਨੂੰ ਸਮਝ ਨਹੀਂ ਆਉਂਦਾ ਕਿ ਅਸੀਂ ਆਪਣੇ ਆਪ ਨੂੰ ਕਿੱਥੇ ਜਾ ਲੁਕਾਈਏ। ਅਸੀਂ ਸੋਚਣ ਲੱਗਦੇ ਹਾਂ ਕਿ ਕੀ ਇਸ ਵਿਅਕਤੀ ਦੇ ਦਿਲ ਵਿਚਲਾ ਪਰਮੇਸ਼ੁਰ ਸੱਚਮੁੱਚ ਸਾਨੂੰ ਪਿਆਰ ਕਰਦਾ ਹੈ, ਅਤੇ ਆਖਰ ਉਹ ਕਰਨਾ ਕੀ ਚਾਹੁੰਦਾ ਹੈ। ਸ਼ਾਇਦ ਇਨ੍ਹਾਂ ਦੁੱਖਾਂ ਨੂੰ ਝੱਲਣ ਤੋਂ ਬਾਅਦ ਹੀ ਸਾਡਾ ਰੈਪਚਰ (ਵਿਸ਼ਵਾਸੀਆਂ ਦਾ ਉਠਾਏ ਜਾਣਾ) ਹੋਵੇ? ਅਸੀਂ ਆਪਣੇ ਦਿਮਾਗ ਵਿੱਚ ਹਿਸਾਬ ਲਗਾਉਂਦੇ ਹਾਂ ... ਆਉਣ ਵਾਲੀ ਮੰਜ਼ਲ ਦਾ ਅਤੇ ਆਪਣੇ ਭਵਿੱਖ ਦਾ। ਪਰ ਫਿਰ ਵੀ ਪਹਿਲਾਂ ਦੀ ਤਰ੍ਹਾਂ ਹੀ ਸਾਡੇ ਵਿੱਚੋਂ ਕੋਈ ਇਹ ਵਿਸ਼ਵਾਸ ਨਹੀਂ ਕਰਦਾ ਕਿ ਪਰਮੇਸ਼ੁਰ ਸਾਡੇ ਵਿਚਕਾਰ ਕੰਮ ਕਰਨ ਲਈ ਪਹਿਲਾਂ ਹੀ ਦੇਹਧਾਰੀ ਹੋ ਕੇ ਆਇਆ ਹੋਇਆ ਹੈ। ਭਾਵੇਂ ਕਿ ਉਹ ਇੰਨੇ ਲੰਮੇ ਸਮੇਂ ਤੋਂ ਸਾਡੇ ਨਾਲ ਰਹਿ ਰਿਹਾ ਹੈ, ਭਾਵੇਂ ਕਿ ਉਸ ਨੇ ਸਾਡੇ ਨਾਲ ਆਹਮਣੇ-ਸਾਹਮਣੇ ਬਹੁਤ ਸਾਰੀਆਂ ਗੱਲਾਂ ਕੀਤੀਆਂ ਹਨ, ਤਾਂ ਵੀ ਇਸ ਤੁੱਛ ਵਿਅਕਤੀ ਦੇ ਹੱਥਾਂ ਵਿੱਚ ਆਪਣੇ ਭਵਿੱਖ ਅਤੇ ਆਪਣੇ ਨਸੀਬ ਦਾ ਨਿਯੰਤ੍ਰਣ ਦੇਣਾ ਤਾਂ ਦੂਰ, ਅਸੀਂ ਇਸ ਤਰ੍ਹਾਂ ਦੇ ਸਧਾਰਣ ਵਿਅਕਤੀ ਨੂੰ ਆਪਣੇ ਭਵਿੱਖ ਦਾ ਪਰਮੇਸ਼ੁਰ ਮੰਨਣ ਤੋਂ ਵੀ ਇਨਕਾਰੀ ਰਹਿੰਦੇ ਹਾਂ। ਉਸੇ ਤੋਂ ਅਸੀਂ ਕਦੇ ਨਾ ਮੁੱਕਣ ਵਾਲੇ ਜੀਵਨ ਜਲ ਦੀ ਲਗਾਤਾਰ ਪੂਰਤੀ ਦਾ ਅਨੰਦ ਮਾਣਦੇ ਹਾਂ ਅਤੇ ਉਸੇ ਦੇ ਰਾਹੀਂ ਅਸੀਂ ਪਰਮੇਸ਼ੁਰ ਦੇ ਆਹਮਣੇ-ਸਾਹਮਣੇ ਰਹਿ ਕੇ ਜੀਉਂਦੇ ਹਾਂ। ਪਰ ਅਸੀਂ ਕੇਵਲ ਸਵਰਗ ਵਿਚਲੇ ਪ੍ਰਭੂ ਯਿਸੂ ਦੀ ਕਿਰਪਾ ਦੇ ਲਈ ਧੰਨਵਾਦੀ ਹਾਂ ਅਤੇ ਇਸ ਸਧਾਰਣ ਵਿਅਕਤੀ ਦੀਆਂ ਭਾਵਨਾਵਾਂ ਉੱਤੇ ਕਦੇ ਧਿਆਨ ਨਹੀਂ ਦਿੱਤਾ ਜਿਸ ਵਿੱਚ ਈਸ਼ਵਰਤਾ ਵਿੱਧਮਾਨ ਹੈ। ਪਰ ਉਹ ਤਾਂ ਵੀ ਸਰੀਰ ਦੇ ਪਰਦੇ ਵਿੱਚ ਲੁਕਿਆ ਹੋਇਆ ਦੀਨਤਾ ਨਾਲ ਆਪਣਾ ਕੰਮ ਕਰਦਿਆਂ ਆਪਣੇ ਦਿਲ ਦੀਆਂ ਡੂੰਘੀਆਂ ਗੱਲਾਂ ਨੂੰ ਪਰਗਟ ਕਰੀ ਜਾਂਦਾ ਹੈ, ਜਿਵੇਂ ਕਿ ਉਸ ਨੂੰ ਮਨੁੱਖਜਾਤੀ ਵੱਲੋਂ ਠੁਕਰਾਏ ਜਾਣ ਦੀ ਕੋਈ ਪਰਵਾਹ ਹੀ ਨਹੀਂ ਹੈ, ਜਿਵੇਂ ਕਿ ਉਹ ਮਨੁੱਖ ਦੇ ਬਚਕਾਨੇਪਣ ਅਤੇ ਅਗਿਆਨਤਾ ਨੂੰ ਸਦਾ ਮਾਫ਼ ਕਰਦਾ ਰਹੇਗਾ ਅਤੇ ਆਪਣੇ ਪ੍ਰਤੀ ਮਨੁੱਖ ਦੇ ਬੇਤੁਕੇ ਰਵੱਈਏ ਨੂੰ ਹਮੇਸ਼ਾ ਸਹਿੰਦਾ ਰਹੇਗਾ।

ਸਾਡੇ ਬਿਨ ਜਾਣੇ ਹੀ, ਇਹ ਤੁੱਛ ਮਨੁੱਖ ਸਾਨੂੰ ਪਰਮੇਸ਼ੁਰ ਦੇ ਕੰਮ ਵਿੱਚ ਕਦਮ-ਕਦਮ ਕਰਕੇ ਅੱਗੇ ਵਧਾਉਂਦਾ ਆਇਆ ਹੈ। ਅਸੀਂ ਅਣਗਿਣਤ ਪਰਤਾਵਿਆਂ ਵਿੱਚੋਂ ਲੰਘਦੇ ਹਾਂ, ਅਣਗਿਣਤ ਤਾੜਨਾਵਾਂ ਸਹਿੰਦੇ ਹਾਂ ਅਤੇ ਮੌਤ ਦੁਆਰਾ ਪਰਖੇ ਜਾਂਦੇ ਹਾਂ। ਸਾਨੂੰ ਪਰਮੇਸ਼ੁਰ ਦੇ ਧਰਮੀ ਅਤੇ ਜਲਾਲੀ ਸੁਭਾਅ ਬਾਰੇ ਪਤਾ ਲੱਗਦਾ ਹੈ, ਅਸੀਂ ਉਸ ਦੇ ਪ੍ਰੇਮ ਅਤੇ ਦਇਆ ਦਾ ਵੀ ਅਨੰਦ ਮਾਣਦੇ ਹਾਂ, ਅਸੀਂ ਪਰਮੇਸ਼ੁਰ ਦੀ ਮਹਾਨ ਸ਼ਕਤੀ ਅਤੇ ਬੁੱਧ ਨੂੰ ਸਲਾਹੁਣ ਲੱਗ ਜਾਂਦੇ ਹਾਂ, ਪਰਮੇਸ਼ੁਰ ਦੀ ਸੁੰਦਰਤਾ ਦੇ ਗਵਾਹ ਬਣਦੇ ਹਾਂ, ਅਤੇ ਮਨੁੱਖ ਨੂੰ ਬਚਾਉਣ ਦੀ ਪਰਮੇਸ਼ੁਰ ਦੀ ਉਤਸ਼ਾਹੀ ਇੱਛਾ ਨੂੰ ਵੇਖਦੇ ਹਾਂ। ਇਸ ਸਧਾਰਣ ਵਿਅਕਤੀ ਦੇ ਸ਼ਬਦਾਂ ਵਿੱਚ, ਅਸੀਂ ਪਰਮੇਸ਼ੁਰ ਦੇ ਮੂਲ-ਤੱਤ ਅਤੇ ਉਸ ਦੇ ਸੁਭਾਅ ਨੂੰ ਜਾਣਨ ਲੱਗ ਜਾਂਦੇ ਹਾਂ, ਪਰਮੇਸ਼ੁਰ ਦੀ ਇੱਛਾ ਨੂੰ ਸਮਝਣ ਲੱਗਦੇ ਹਾਂ, ਮਨੁੱਖ ਦੇ ਸੁਭਾਅ ਅਤੇ ਉਸ ਦੇ ਮੂਲ-ਤੱਤ ਨੂੰ ਜਾਣਨ ਲੱਗਦੇ ਹਾਂ, ਅਤੇ ਸਾਨੂੰ ਮੁਕਤੀ ਅਤੇ ਸਿੱਧਤਾ ਦਾ ਰਾਹ ਵਿਖਾਈ ਦੇਣ ਲੱਗਦਾ ਹੈ। ਉਸ ਦੇ ਸ਼ਬਦ ਸਾਨੂੰ “ਮਾਰ” ਦਿੰਦੇ ਹਨ, ਅਤੇ ਉਹੀ ਸਾਨੂੰ “ਮੁੜ ਜਨਮ” ਵੀ ਦਿਵਾਉਂਦੇ ਹਨ; ਉਸ ਦੇ ਸ਼ਬਦ ਸਾਨੂੰ ਤਸੱਲੀ ਦਿੰਦੇ ਹਨ, ਪਰ ਨਾਲ ਸਾਡੇ ਅੰਦਰ ਅਪਰਾਧਬੋਧ ਦੀ ਤਬਾਹੀ ਅਤੇ ਕਰਜ਼ਦਾਰ ਹੋਣ ਦਾ ਅਹਿਸਾਸ ਵੀ ਛੱਡ ਜਾਂਦੇ ਹਨ; ਉਸ ਦੇ ਸ਼ਬਦ ਸਾਨੂੰ ਅਨੰਦ ਅਤੇ ਸ਼ਾਂਤੀ ਪ੍ਰਦਾਨ ਕਰਦੇ ਹਨ, ਪਰ ਨਾਲ ਹੀ ਅਸੀਮ ਦਰਦ ਵੀ ਦਿੰਦੇ ਹਨ। ਕਈ ਵਾਰ ਅਸੀਂ ਉਸ ਦੇ ਹੱਥਾਂ ਵਿੱਚ ਘਾਤ ਕੀਤੇ ਜਾਣ ਵਾਲੇ ਲੇਲਿਆਂ ਵਾਂਗ ਹੁੰਦੇ ਹਾਂ; ਕਈ ਵਾਰ ਅਸੀਂ ਉਸ ਦੀ ਅੱਖ ਦੀ ਪੁਤਲੀ ਵਾਂਗ ਹੁੰਦੇ ਹਾਂ ਅਤੇ ਉਸ ਦੇ ਕੋਮਲ ਪ੍ਰੇਮ ਦਾ ਅਨੰਦ ਮਾਣਦੇ ਹਾਂ; ਕਈ ਵਾਰ ਅਸੀਂ ਉਸ ਦੇ ਵੈਰੀ ਜਿਹੇ ਹੁੰਦੇ ਹਾਂ, ਅਤੇ ਉਸ ਦੀ ਤਿੱਖੀ ਨਜ਼ਰ ਦੇ ਹੇਠਾਂ ਉਸ ਦਾ ਕ੍ਰੋਧ ਸਾਨੂੰ ਖ਼ਾਕ ਬਣਾ ਦਿੰਦਾ ਹੈ। ਅਸੀਂ ਉਸ ਦੇ ਦੁਆਰਾ ਬਚਾਈ ਜਾਣ ਵਾਲੀ ਮਨੁੱਖਜਾਤੀ ਹਾਂ, ਅਸੀਂ ਉਸ ਦੀ ਦ੍ਰਿਸ਼ਟੀ ਵਿੱਚ ਕੀੜਿਆਂ ਜਿਹੇ ਹਾਂ, ਅਤੇ ਅਸੀਂ ਉਹ ਗੁਆਚੇ ਹੋਏ ਲੇਲੇ ਹਾਂ ਜਿਨ੍ਹਾਂ ਨੂੰ ਲੱਭਣ ਲਈ ਉਸ ਨੇ ਦਿਨ-ਰਾਤ ਇੱਕ ਕੀਤਾ ਹੋਇਆ ਹੈ। ਉਹ ਸਾਡੇ ਪ੍ਰਤੀ ਦਇਆ ਵਿਖਾਉਂਦਾ ਹੈ, ਉਹ ਸਾਥੋਂ ਘਿਰਣਾ ਕਰਦਾ ਹੈ, ਉਹ ਸਾਨੂੰ ਉਠਾ ਖੜ੍ਹੇ ਕਰਦਾ ਹੈ, ਉਹ ਸਾਨੂੰ ਦਿਲਾਸਾ ਦਿੰਦਾ ਅਤੇ ਉਤਸ਼ਾਹਿਤ ਕਰਦਾ ਹੈ, ਉਹ ਸਾਨੂੰ ਚਲਾਉਂਦਾ ਹੈ, ਉਹ ਸਾਡੇ ਅੰਦਰ ਚਾਨਣਾ ਕਰਦਾ ਹੈ, ਉਹ ਸਾਨੂੰ ਤਾੜਦਾ ਅਤੇ ਸੁਧਾਰਦਾ ਹੈ, ਅਤੇ ਉਹ ਸਾਨੂੰ ਸਰਾਪ ਵੀ ਦਿੰਦਾ ਹੈ। ਉਹ ਰਾਤ-ਦਿਨ ਸਾਡੀ ਚਿੰਤਾ ਕਰਨੋਂ ਨਹੀਂ ਹਟਦਾ, ਅਤੇ ਰਾਤ-ਦਿਨ ਸਾਡੀ ਰਾਖੀ ਅਤੇ ਦੇਖਭਾਲ ਕਰਦਾ ਹੋਇਆ ਸਾਨੂੰ ਕਦੇ ਇਕੱਲਿਆਂ ਨਹੀਂ ਛੱਡਦਾ; ਸਗੋਂ ਸਾਡੀ ਖ਼ਾਤਰ ਆਪਣੇ ਦਿਲ ਦਾ ਲਹੂ ਵਹਾਉਂਦਾ ਹੈ ਅਤੇ ਸਾਡੀ ਖ਼ਾਤਰ ਕੋਈ ਵੀ ਕੀਮਤ ਚੁਕਾ ਦਿੰਦਾ ਹੈ। ਇਸ ਛੋਟੀ ਅਤੇ ਸਧਾਰਣ ਜਿਹੀ ਸਰੀਰਕ ਦੇਹ ਦੀਆਂ ਬਾਣੀਆਂ ਵਿੱਚੋਂ ਅਸੀਂ ਪਰਮੇਸ਼ੁਰ ਦੀ ਸੰਪੂਰਨਤਾ ਦਾ ਅਨੰਦ ਮਾਣਦੇ ਅਤੇ ਉਸ ਮੰਜ਼ਲ ਨੂੰ ਤੱਕਦੇ ਆਏ ਹਾਂ ਜਿਹੜੀ ਪਰਮੇਸ਼ੁਰ ਨੇ ਸਾਨੂੰ ਬਖਸ਼ੀ ਹੈ। ਇਸ ਦੇ ਬਾਵਜੂਦ, ਵਿਅਰਥਤਾ ਹਾਲੇ ਵੀ ਸਾਡੇ ਦਿਲਾਂ ਨੂੰ ਬੇਚੈਨ ਕਰਦੀ ਹੈ, ਅਤੇ ਅਸੀਂ ਹਾਲੇ ਵੀ ਇਸ ਤਰ੍ਹਾਂ ਦੇ ਵਿਅਕਤੀ ਨੂੰ ਪੂਰੀ ਤਰ੍ਹਾਂ ਆਪਣਾ ਪਰਮੇਸ਼ੁਰ ਸਵੀਕਾਰ ਕਰਨ ਲਈ ਤਿਆਰ ਨਹੀਂ ਹਾਂ। ਭਾਵੇਂ ਉਸ ਨੇ ਸਾਨੂੰ ਭਰਪੂਰ ਮੰਨ ਦਿੱਤਾ ਹੈ, ਅਨੰਦ ਮਾਨਣ ਲਈ ਇੰਨਾ ਕੁਝ ਪ੍ਰਦਾਨ ਕੀਤਾ ਹੈ, ਪਰ ਇਨ੍ਹਾਂ ਵਿੱਚੋਂ ਕੋਈ ਵੀ ਚੀਜ਼ ਸਾਡੇ ਦਿਲਾਂ ਵਿੱਚ ਪ੍ਰਭੂ ਦਾ ਸਥਾਨ ਨਹੀਂ ਲੈ ਸਕਦੀ। ਅਸੀਂ ਬਹੁਤ ਝਿਜਕਦੇ ਹੋਏ ਇਸ ਵਿਅਕਤੀ ਦੀ ਖਾਸ ਪਛਾਣ ਅਤੇ ਰੁਤਬੇ ਦਾ ਆਦਰ ਕਰਦੇ ਹਾਂ। ਜਿੰਨਾ ਚਿਰ ਉਹ ਆਪ ਮੂੰਹੋਂ ਬੋਲ ਕੇ ਸਾਨੂੰ ਇਹ ਨਹੀਂ ਕਹਿੰਦਾ ਕਿ ਅਸੀਂ ਉਸ ਨੂੰ ਪਰਮੇਸ਼ੁਰ ਮੰਨੀਏ, ਅਸੀਂ ਖੁਦ ਅੱਗੇ ਹੋ ਕੇ ਕਦੇ ਉਸ ਨੂੰ ਉਹ ਪਰਮੇਸ਼ੁਰ ਨਹੀਂ ਮੰਨਾਂਗੇ ਜਿਹੜਾ ਛੇਤੀ ਆਉਣ ਵਾਲਾ ਹੈ, ਅਤੇ ਨਾਲ ਹੀ ਬੜੇ ਲੰਮੇ ਸਮੇਂ ਤੋਂ ਸਾਡੇ ਵਿਚਕਾਰ ਮੌਜੂਦ ਰਹਿ ਕੇ ਆਪਣਾ ਕੰਮ ਵੀ ਕਰ ਰਿਹਾ ਹੈ।

ਪਰਮੇਸ਼ੁਰ ਆਪਣੀਆਂ ਬਾਣੀਆਂ ਨੂੰ ਜਾਰੀ ਰੱਖਦਾ ਹੈ ਅਤੇ ਵੱਖ-ਵੱਖ ਤਰੀਕਿਆਂ ਅਤੇ ਦ੍ਰਿਸ਼ਟੀਕੋਣਾਂ ਦਾ ਇਸਤੇਮਾਲ ਕਰਦਾ ਹੋਇਆ ਹਿਦਾਇਤਾਂ ਦਿੰਦਾ ਰਹਿੰਦਾ ਹੈ ਕਿ ਸਾਨੂੰ ਕੀ ਕਰਨਾ ਚਾਹੀਦਾ ਹੈ, ਅਤੇ ਨਾਲ ਹੀ ਸ਼ਬਦਾਂ ਰਾਹੀਂ ਆਪਣੇ ਦਿਲ ਦੀ ਗੱਲ ਵੀ ਕਹਿੰਦਾ ਹੈ। ਉਸ ਦੇ ਸ਼ਬਦਾਂ ਵਿੱਚ ਜੀਵਨ ਦੀ ਸ਼ਕਤੀ ਹੈ, ਉਸ ਦੇ ਸ਼ਬਦ ਸਾਨੂੰ ਉਹ ਰਾਹ ਵਿਖਾਉਂਦੇ ਹਨ ਜਿਸ ਉੱਤੇ ਅਸੀਂ ਚੱਲਣਾ ਹੈ ਅਤੇ ਸਾਨੂੰ ਇਹ ਸਮਝਣ ਦੇ ਕਾਬਲ ਬਣਾਉਂਦੇ ਹਨ ਕਿ ਸਚਾਈ ਕੀ ਹੈ। ਉਸ ਦੇ ਸ਼ਬਦ ਸਾਡਾ ਧਿਆਨ ਖਿੱਚਣ ਲੱਗਦੇ ਹਨ, ਅਸੀਂ ਉਸ ਦੇ ਬੋਲਣ ਦੇ ਅੰਦਾਜ਼ ਅਤੇ ਤਰੀਕੇ ਉੱਤੇ ਧਿਆਨ ਦੇਣ ਲੱਗਦੇ ਹਾਂ, ਅਤੇ ਅਚੇਤਨ ਹੀ ਇਸ ਸਧਾਰਣ ਵਿਅਕਤੀ ਦੀਆਂ ਡੂੰਘੀਆਂ ਭਾਵਨਾਵਾਂ ਵਿੱਚ ਰੁਚੀ ਲੈਣ ਲੱਗਦੇ ਹਾਂ। ਸਾਡੀ ਖ਼ਾਤਰ ਕੰਮ ਕਰਦਿਆਂ ਉਸ ਦੇ ਦਿਲ ਦਾ ਲਹੂ ਉਸ ਦੇ ਮੂੰਹ ਰਾਹੀਂ ਵਗਣ ਲੱਗਦਾ ਹੈ, ਸਾਡੇ ਕਰਕੇ ਉਸ ਦੀ ਨੀਂਦ ਅਤੇ ਭੁੱਖ ਖ਼ਤਮ ਹੋ ਜਾਂਦੀ ਹੈ, ਉਹ ਸਾਡੇ ਲਈ ਰੋਂਦਾ ਹੈ, ਹਉਕੇ ਭਰਦਾ ਹੈ, ਸਾਡੇ ਲਈ ਬਿਮਾਰੀ ਵਿੱਚ ਕਰਾਹੁੰਦਾ ਹੈ, ਸਾਡੀ ਮੰਜ਼ਲ ਅਤੇ ਸਾਡੀ ਮੁਕਤੀ ਲਈ ਨਿਰਾਦਰ ਸਹਿੰਦਾ ਹੈ, ਅਤੇ ਸਾਡੀ ਕਠੋਰਤਾ ਅਤੇ ਸਾਡਾ ਆਕੀਪੁਣਾ ਉਸ ਦੇ ਦਿਲ ਨੂੰ ਖੂਨ ਦੇ ਅੱਥਰੂ ਰਵਾਉਂਦਾ ਹੈ। ਹੋਂਦ ਦਾ ਅਤੇ ਹੋਣ ਦਾ ਇਹ ਢੰਗ ਕਿਸੇ ਸਧਾਰਣ ਵਿਅਕਤੀ ਦਾ ਨਹੀਂ ਹੈ, ਨਾ ਹੀ ਇਹ ਕਿਸੇ ਭ੍ਰਿਸ਼ਟ ਮਨੁੱਖ ਦਾ ਹੋ ਸਕਦਾ ਹੈ ਅਤੇ ਨਾ ਹੀ ਉਸ ਵੱਲੋਂ ਇਸ ਨੂੰ ਹਾਸਲ ਕੀਤਾ ਜਾ ਸਕਦਾ ਹੈ। ਜਿਹੜੀ ਸਹਿਣਸ਼ੀਲਤਾ ਅਤੇ ਧੀਰਜ ਉਹ ਵਿਖਾਉਂਦਾ ਹੈ ਉਹ ਕਿਸੇ ਸਧਾਰਣ ਮਨੁੱਖ ਵਿੱਚ ਨਹੀਂ ਪਾਏ ਜਾਂਦੇ, ਅਤੇ ਉਸ ਦਾ ਪ੍ਰੇਮ ਅਜਿਹੀ ਚੀਜ਼ ਨਹੀਂ ਹੈ ਜੋ ਕਿਸੇ ਵੀ ਸਿਰਜੇ ਗਏ ਪ੍ਰਾਣੀ ਨੂੰ ਬਖਸ਼ੀ ਜਾਂਦੀ ਹੈ। ਉਸ ਤੋਂ ਇਲਾਵਾ ਕੋਈ ਨਹੀਂ ਹੈ ਜਿਹੜਾ ਸਾਡੇ ਸਭ ਵਿਚਾਰਾਂ ਨੂੰ ਜਾਣਦਾ ਹੋਵੇ, ਜਾਂ ਸਾਡੇ ਸੁਭਾਅ ਅਤੇ ਸਾਡੇ ਮੂਲ-ਤੱਤ ਨੂੰ ਇੰਨਾ ਸਾਫ਼-ਸਾਫ਼ ਅਤੇ ਪੂਰੀ ਤਰ੍ਹਾਂ ਸਮਝਦਾ ਹੋਵੇ, ਜਾਂ ਮਨੁੱਖਜਾਤੀ ਦੇ ਆਕੀਪੁਣੇ ਅਤੇ ਭ੍ਰਿਸ਼ਟਤਾ ਦਾ ਨਿਆਂ ਕਰ ਸਕਦਾ ਹੋਵੇ, ਜਾਂ ਸਵਰਗ ਵਿਚਲੇ ਪਰਮੇਸ਼ੁਰ ਦੇ ਨਮਿੱਤ ਸਾਡੇ ਨਾਲ ਗੱਲ ਕਰ ਸਕਦਾ ਹੋਵੇ ਜਾਂ ਇਸ ਤਰ੍ਹਾਂ ਸਾਡੇ ਵਿਚਕਾਰ ਕੰਮ ਕਰ ਸਕੇ। ਉਸ ਤੋਂ ਇਲਾਵਾ ਹੋਰ ਕੋਈ ਨਹੀਂ ਹੈ ਜਿਸ ਨੂੰ ਪਰਮੇਸ਼ੁਰ ਦਾ ਅਧਿਕਾਰ, ਬੁੱਧ ਅਤੇ ਸ਼ਾਨ ਪ੍ਰਦਾਨ ਕੀਤੀ ਗਈ ਹੈ; ਅਰਥਾਤ ਪਰਮੇਸ਼ੁਰ ਦਾ ਸੁਭਾਅ ਅਤੇ ਪਰਮੇਸ਼ੁਰ ਦੀ ਸ਼ਖਸੀਅਤ ਕੀ ਹੈ ਅਤੇ ਉਸ ਦੇ ਕੋਲ ਕੀ ਹੈ, ਇਹ ਸਭ ਸਮੁੱਚੇ ਰੂਪ ਵਿੱਚ ਉਸੇ ਰਾਹੀਂ ਪਰਗਟ ਕੀਤਾ ਜਾਂਦਾ ਹੈ। ਉਸ ਤੋਂ ਇਲਾਵਾ ਕੋਈ ਸਾਨੂੰ ਰਾਹ ਨਹੀਂ ਵਿਖਾ ਸਕਦਾ ਅਤੇ ਚਾਨਣ ਪ੍ਰਦਾਨ ਨਹੀਂ ਕਰ ਸਕਦਾ। ਉਸ ਤੋਂ ਇਲਾਵਾ ਕੋਈ ਉਨ੍ਹਾਂ ਭੇਤਾਂ ਨੂੰ ਪਰਗਟ ਨਹੀਂ ਕਰ ਸਕਦਾ ਜਿਹੜੇ ਪਰਮੇਸ਼ੁਰ ਨੇ ਸਿਰਜਣਾ ਤੋਂ ਲੈ ਕੇ ਅੱਜ ਤੱਕ ਗੁਪਤ ਰੱਖੇ ਹੋਏ ਹਨ। ਉਸ ਤੋਂ ਇਲਾਵਾ ਕੋਈ ਸਾਨੂੰ ਸ਼ਤਾਨ ਦੇ ਬੰਧਨ ਤੋਂ ਅਤੇ ਸਾਡੇ ਆਪਣੇ ਭ੍ਰਿਸ਼ਟ ਸੁਭਾਅ ਤੋਂ ਨਹੀਂ ਛੁਡਾ ਸਕਦਾ। ਉਹ ਪਰਮੇਸ਼ੁਰ ਦਾ ਪ੍ਰਤੀਬਿੰਬ ਹੈ। ਉਹ ਪਰਮੇਸ਼ੁਰ ਦੇ ਦਿਲ ਦੀ ਗਹਿਰਾਈ ਨੂੰ, ਪਰਮੇਸ਼ੁਰ ਦੀਆਂ ਸਿੱਖਿਆਵਾਂ ਨੂੰ, ਅਤੇ ਸੰਪੂਰਣ ਮਨੁੱਖਜਾਤੀ ਦੇ ਪ੍ਰਤੀ ਪਰਮੇਸ਼ੁਰ ਦੇ ਨਿਆਂ ਦੀਆਂ ਗੱਲਾਂ ਨੂੰ ਪਰਗਟ ਕਰਦਾ ਹੈ। ਉਸ ਨੇ ਇੱਕ ਨਵੇਂ ਯੁਗ ਦੀ, ਇੱਕ ਨਵੇਂ ਦੌਰ ਦੀ ਸ਼ੁਰੂਆਤ ਕਰ ਦਿੱਤੀ ਹੈ, ਅਤੇ ਇੱਕ ਨਵੇਂ ਅਕਾਸ਼ ਅਤੇ ਨਵੀਂ ਧਰਤੀ ਅਤੇ ਨਵੇਂ ਕੰਮ ਨੂੰ ਅਰੰਭ ਕਰ ਦਿੱਤਾ ਹੈ। ਉਸ ਨੇ ਵਿਅਰਥਤਾ ਵਿੱਚ ਬਿਤਾਏ ਗਏ ਸਾਡੇ ਜੀਵਨ ਦਾ ਅੰਤ ਕਰਦੇ ਹੋਏ ਸਾਨੂੰ ਆਸ ਪ੍ਰਦਾਨ ਕੀਤੀ ਹੈ ਅਤੇ ਸਾਡੀ ਸਮੁੱਚੀ ਹੋਂਦ ਨੂੰ ਇਸ ਯੋਗ ਬਣਾਇਆ ਹੈ ਕਿ ਇਹ ਮੁਕਤੀ ਦੇ ਰਾਹ ਨੂੰ ਪੂਰੀ ਸਪਸ਼ਟਤਾ ਨਾਲ ਵੇਖ ਸਕੇ। ਉਸ ਨੇ ਸਾਡੀ ਸਮੁੱਚੀ ਹੋਂਦ ਨੂੰ ਜਿੱਤ ਲਿਆ ਹੈ ਅਤੇ ਸਾਡੇ ਹਿਰਦਿਆਂ ਉੱਤੇ ਅਧਿਕਾਰ ਕਰ ਲਿਆ ਹੈ। ਉਸੇ ਪਲ ਤੋਂ ਸਾਡੇ ਮਨਾਂ ਨੂੰ ਹੋਸ਼ ਆ ਗਿਆ ਹੈ ਅਤੇ ਸਾਡੀਆਂ ਆਤਮਾਵਾਂ ਵੀ ਮੁੜ ਸੁਰਜੀਤ ਹੋ ਗਈਆਂ ਜਾਪਦੀਆਂ ਹਨ: ਇਹ ਸਧਾਰਣ, ਇਹ ਤੁੱਛ ਵਿਅਕਤੀ ਜਿਹੜਾ ਸਾਡੇ ਵਿਚਕਾਰ ਰਹਿੰਦਾ ਹੈ ਅਤੇ ਜਿਸ ਨੂੰ ਅਸੀਂ ਲੰਮੇ ਸਮੇਂ ਤੋਂ ਠੁਕਰਾਉਂਦੇ ਆਏ ਹਾਂ-ਕੀ ਇਹੋ ਉਹ ਪ੍ਰਭੂ ਯਿਸੂ ਨਹੀਂ ਹੈ ਜਿਹੜਾ ਹਮੇਸ਼ਾ, ਭਾਵੇਂ ਅਸੀਂ ਤੁਰਦੇ ਜਾਂ ਸੁਪਨੇ ਵੇਖਦੇ ਹੋਈਏ, ਸਾਡੇ ਵਿਚਾਰਾਂ ਵਿੱਚ ਰਹਿੰਦਾ ਹੈ ਅਤੇ ਜਿਸ ਦੇ ਲਈ ਅਸੀਂ ਰਾਤ-ਦਿਨ ਤਾਂਘ ਰੱਖਦੇ ਹਾਂ? ਇਹ ਉਹੀ ਹੈ! ਇਹ ਸੱਚਮੁੱਚ ਉਹੀ ਹੈ! ਉਹੀ ਸਾਡਾ ਪਰਮੇਸ਼ੁਰ ਹੈ! ਉਹੀ ਰਾਹ, ਸਚਾਈ ਅਤੇ ਜੀਵਨ ਹੈ! ਉਸੇ ਨੇ ਸਾਨੂੰ ਮੁੜ ਜੀਉਣ ਦੇ ਅਤੇ ਚਾਨਣ ਨੂੰ ਵੇਖਣ ਦੇ ਯੋਗ ਬਣਾਇਆ ਹੈ ਅਤੇ ਸਾਡੇ ਦਿਲਾਂ ਨੂੰ ਭਟਕਣ ਤੋਂ ਰੋਕ ਦਿੱਤਾ ਹੈ। ਅਸੀਂ ਪਰਮੇਸ਼ੁਰ ਦੇ ਘਰ ਮੁੜ ਆਏ ਹਾਂ, ਅਸੀਂ ਉਸ ਦੇ ਸਿੰਘਾਸਣ ਦੇ ਸਾਹਮਣੇ ਮੁੜ ਆਏ ਹਾਂ, ਅਸੀਂ ਉਸ ਦੇ ਆਹਮਣੇ-ਸਾਹਮਣੇ ਹਾਂ, ਅਸੀਂ ਉਸ ਦੇ ਚਿਹਰੇ ਦੇ ਜਲਾਲ ਨੂੰ ਵੇਖ ਲਿਆ ਹੈ ਅਤੇ ਉਸ ਰਾਹ ਨੂੰ ਵੇਖ ਲਿਆ ਹੈ ਜੋ ਸਾਡੇ ਅੱਗੇ ਪਿਆ ਹੈ। ਇਸ ਸਮੇਂ, ਉਸ ਨੇ ਸਾਡੇ ਦਿਲਾਂ ਨੂੰ ਪੂਰੀ ਤਰ੍ਹਾਂ ਜਿੱਤ ਲਿਆ ਹੈ; ਅਰਥਾਤ ਹੁਣ ਸਾਨੂੰ ਕੋਈ ਸੰਦੇਹ ਨਹੀਂ ਹੈ ਕਿ ਉਹ ਕੌਣ ਹੈ, ਹੁਣ ਅਸੀਂ ਉਸ ਦੇ ਕੰਮ ਅਤੇ ਉਸ ਦੇ ਵਚਨ ਦਾ ਵਿਰੋਧ ਨਹੀਂ ਕਰਦੇ ਅਤੇ ਉਸ ਦੇ ਸਾਹਮਣੇ ਡਿੱਗ ਕੇ ਉਸ ਨੂੰ ਮੱਥਾ ਟੇਕਦੇ ਹਾਂ। ਹੁਣ ਸਾਡੀ ਕੇਵਲ ਇਹੋ ਇੱਕ ਇੱਛਾ ਹੈ ਕਿ ਅਸੀਂ ਆਪਣੇ ਬਾਕੀ ਸਾਰੇ ਜੀਵਨ ਪਰਮੇਸ਼ੁਰ ਦੀਆਂ ਪੈੜਾਂ ਉੱਤੇ ਚੱਲੀਏ, ਉਸ ਦੇ ਦੁਆਰਾ ਸੰਪੂਰਣ ਕੀਤੇ ਜਾਈਏ, ਉਸ ਦੀ ਕਿਰਪਾ ਦਾ ਬਦਲਾ ਚੁਕਾਈਏ, ਸਾਡੇ ਪ੍ਰਤੀ ਉਸ ਦੇ ਪ੍ਰੇਮ ਦਾ ਬਦਲਾ ਚੁਕਾਈਏ, ਉਸ ਦੀਆਂ ਯੋਜਨਾਵਾਂ ਅਤੇ ਉਸ ਦੇ ਪ੍ਰਬੰਧਾਂ ਦਾ ਪਾਲਣ ਕਰੀਏ, ਉਸ ਦੇ ਕੰਮ ਵਿੱਚ ਸਹਿਯੋਗ ਕਰੀਏ ਅਤੇ ਜੋ ਵੀ ਕੰਮ ਉਹ ਸਾਨੂੰ ਸੌਂਪਦਾ ਹੈ ਉਸ ਨੂੰ ਪੂਰਾ ਕਰਨ ਲਈ ਜੋ ਵੀ ਅਸੀਂ ਕਰ ਸਕਦੇ ਹਾਂ ਉਹ ਕਰੀਏ।

ਪਰਮੇਸ਼ੁਰ ਦੁਆਰਾ ਜਿੱਤ ਲਏ ਜਾਣਾ ਮਾਰਸ਼ਲ ਆਰਟ ਮੁਕਾਬਲੇ ਵਾਂਗ ਹੈ।

ਪਰਮੇਸ਼ੁਰ ਦਾ ਹਰੇਕ ਸ਼ਬਦ ਸਾਡੇ ਕਿਸੇ ਨਾ ਕਿਸੇ ਨਾਸ਼ਵਾਨ ਹਿੱਸੇ ’ਤੇ ਚੋਟ ਕਰਦਾ ਹੈ ਅਤੇ ਸਾਨੂੰ ਘਾਇਲ ਅਤੇ ਭੈਭੀਤ ਕਰ ਛੱਡਦਾ ਹੈ। ਉਹ ਸਾਡੀਆਂ ਧਾਰਣਾਵਾਂ, ਸਾਡੀਆਂ ਕਲਪਨਾਵਾਂ ਅਤੇ ਸਾਡੇ ਭ੍ਰਿਸ਼ਟ ਸੁਭਾਅ ਨੂੰ ਉਜਾਗਰ ਕਰਦਾ ਹੈ। ਸਾਡੀ ਕਥਨੀ ਅਤੇ ਕਰਨੀ ਤੋਂ ਲੈ ਕੇ ਸਾਡੇ ਹਰੇਕ ਵਿਚਾਰ ਅਤੇ ਯੋਜਨਾ ਤੱਕ, ਸਾਡਾ ਸੰਪੂਰਣ ਸੁਭਾਅ ਅਤੇ ਮੂਲ-ਤੱਤ ਉਸ ਦੇ ਸ਼ਬਦਾਂ ਵਿੱਚੋਂ ਪਰਗਟ ਹੁੰਦਾ ਹੈ ਅਤੇ ਇਹ ਸਾਨੂੰ ਡਰ ਅਤੇ ਕੰਬਣ ਦੀ ਹਾਲਤ ਵਿੱਚ ਪਹੁੰਚਾ ਦਿੰਦਾ ਹੈ ਤੇ ਸਾਨੂੰ ਆਪਣੀ ਸ਼ਰਮਿੰਦਗੀ ਛਿਪਾਉਣ ਲਈ ਜਗ੍ਹਾ ਨਹੀਂ ਲੱਭਦੀ। ਇੱਕ-ਇੱਕ ਕਰਕੇ, ਉਹ ਸਾਡੇ ਸਾਰੇ ਕੰਮਾਂ ਬਾਰੇ, ਸਾਡੇ ਟੀਚਿਆਂ ਅਤੇ ਇਰਾਦਿਆਂ ਬਾਰੇ, ਇੱਥੋਂ ਤੱਕ ਕਿ ਸਾਡੇ ਭ੍ਰਿਸ਼ਟ ਸੁਭਾਅ ਬਾਰੇ ਵੀ ਸਾਨੂੰ ਦੱਸ ਦਿੰਦਾ ਹੈ ਜਿਸ ਦੇ ਬਾਰੇ ਅਸੀਂ ਆਪ ਕਦੇ ਨਹੀਂ ਜਾਣ ਪਾਏ ਹਾਂ, ਅਤੇ ਜਦੋਂ ਉਹ ਅਜਿਹਾ ਕਰਦਾ ਹੈ ਤਾਂ ਅਸੀਂ ਆਪਣੀ ਸਾਰੀ ਘਿਣਾਉਣੀ ਊਣਤਾਈ ਨੂੰ ਉਜਾਗਰ ਹੋਇਆ ਅਤੇ ਇਸ ਤੋਂ ਵੀ ਵਧ ਕੇ ਆਪਣੇ ਆਪ ਨੂੰ ਪੂਰੀ ਤਰ੍ਹਾਂ ਨਿਰੁੱਤਰ ਮਹਿਸੂਸ ਕਰਦੇ ਹਾਂ। ਉਹ ਉਸ ਦਾ ਵਿਰੋਧ ਕਰਨ ਕਰਕੇ ਸਾਡਾ ਨਿਆਂ ਕਰਦਾ ਹੈ, ਉਸ ਦੀ ਨਿੰਦਾ ਕਰਨ ਕਰਕੇ ਅਤੇ ਉਸ ਉੱਤੇ ਦੋਸ਼ ਲਾਉਣ ਕਰਕੇ ਸਾਨੂੰ ਤਾੜਦਾ ਹੈ, ਅਤੇ ਸਾਨੂੰ ਮਹਿਸੂਸ ਕਰਾਉਂਦਾ ਹੈ ਕਿ ਉਸ ਦੀ ਨਜ਼ਰ ਵਿੱਚ ਸਾਡੇ ਅੰਦਰ ਛੁਡਾਏ ਜਾਣ ਲਾਇਕ ਇੱਕ ਵੀ ਗੁਣ ਨਹੀਂ ਹੈ, ਅਤੇ ਇਹ ਕਿ ਅਸੀਂ ਜੀਉਂਦੇ ਜਾਗਦੇ ਸ਼ਤਾਨ ਹਾਂ। ਸਾਡੀਆਂ ਆਸਾਂ ਚੂਰ-ਚੂਰ ਹੋ ਜਾਂਦੀਆਂ ਹਨ, ਅਸੀਂ ਅੱਗੇ ਤੋਂ ਉਸ ਕੋਲੋਂ ਕੋਈ ਅਣਉਚਿਤ ਮੰਗ ਕਰਨ ਦੀ ਜਾਂ ਉਸ ਤੋਂ ਕੋਈ ਆਸ ਰੱਖਣ ਦੀ ਹਿੰਮਤ ਨਹੀਂ ਕਰ ਪਾਉਂਦੇ, ਤੇ ਇੱਥੋਂ ਤੱਕ ਕਿ ਸਾਡੇ ਸੁਪਨੇ ਵੀ ਰਾਤੋ-ਰਾਤ ਗਾਇਬ ਹੋ ਜਾਂਦੇ ਹਨ। ਇਹ ਉਹ ਤੱਥ ਹੈ, ਉਹ ਸਚਾਈ ਹੈ ਜਿਸ ਦੀ ਸਾਡੇ ਵਿੱਚੋਂ ਕੋਈ ਵੀ ਕਲਪਨਾ ਨਹੀਂ ਕਰ ਸਕਦਾ ਅਤੇ ਜਿਸ ਨੂੰ ਸਾਡੇ ਵਿੱਚੋਂ ਕੋਈ ਵੀ ਸਵੀਕਾਰ ਨਹੀਂ ਕਰ ਸਕਦਾ। ਇੱਕ ਪਲ ਵਿੱਚ ਹੀ ਅਸੀਂ ਆਪਣੇ ਅੰਦਰੂਨੀ ਸੰਤੁਲਨ ਨੂੰ ਗੁਆ ਬੈਠਦੇ ਹਾਂ ਅਤੇ ਸਾਨੂੰ ਸਮਝ ਨਹੀਂ ਆਉਂਦਾ ਕਿ ਕਿਵੇਂ ਉਸ ਰਾਹ ਉੱਤੇ ਚੱਲਣਾ ਜਾਰੀ ਰੱਖੀਏ ਜੋ ਸਾਡੇ ਸਾਹਮਣੇ ਹੈ, ਜਾਂ ਆਪਣੀਆਂ ਮਾਨਤਾਵਾਂ ਉੱਤੇ ਕਿਵੇਂ ਕਾਇਮ ਰਹੀਏ। ਲੱਗਦਾ ਹੈ ਕਿ ਸਾਡਾ ਵਿਸ਼ਵਾਸ ਠੀਕ ਉਸੇ ਜਗ੍ਹਾ ਪਹੁੰਚ ਗਿਆ ਹੈ ਜਿੱਥੋਂ ਸ਼ੁਰੂ ਹੋਇਆ ਸੀ, ਅਤੇ ਜਿਵੇਂ ਕਿ ਅਸੀਂ ਪ੍ਰਭੂ ਯਿਸੂ ਨੂੰ ਕਦੇ ਮਿਲੇ ਹੀ ਨਹੀਂ ਸੀ ਜਾਂ ਕਦੇ ਉਸ ਨੂੰ ਜਾਣਿਆ ਹੀ ਨਹੀਂ ਸੀ। ਸਾਡੀਆਂ ਅੱਖਾਂ ਸਾਹਮਣੇ ਦੀ ਹਰ ਚੀਜ਼ ਸਾਨੂੰ ਦੁਬਿਧਾ ਵਿੱਚ ਪਾਉਂਦੀ ਹੈ ਅਤੇ ਅਸੀਂ ਜਕੋਤਕੀ ਵਿੱਚ ਡਕੋਡੋਲੇ ਖਾਂਦੇ ਮਹਿਸੂਸ ਕਰਦੇ ਹਾਂ। ਅਸੀਂ ਟੁੱਟ ਜਾਂਦੇ ਹਾਂ, ਨਿਰਾਸ਼ ਹੋ ਜਾਂਦੇ ਹਾਂ, ਅਤੇ ਸਾਡੇ ਦਿਲਾਂ ਅੰਦਰ ਗਹਿਰਾਈ ਵਿੱਚ ਬੇਕਾਬੂ ਗੁੱਸਾ ਅਤੇ ਅਪਮਾਨ ਹੁੰਦਾ ਹੈ। ਅਸੀਂ ਇਸ ਨੂੰ ਕੱਢਣ ਦੀ ਕੋਸ਼ਿਸ਼ ਕਰਦੇ ਹਾਂ, ਇਸ ਵਿੱਚੋਂ ਬਾਹਰ ਆਉਣ ਦਾ ਰਾਹ ਲੱਭਦੇ ਹਾਂ, ਅਤੇ ਇਸ ਤੋਂ ਵੀ ਵਧ ਕੇ ਆਪਣੇ ਮੁਕਤੀਦਾਤੇ ਯਿਸੂ ਦੀ ਉਡੀਕ ਕਰਨਾ ਜਾਰੀ ਰੱਖਦੇ ਹਾਂ, ਤਾਂਕਿ ਅਸੀਂ ਆਪਣੇ ਦਿਲਾਂ ਨੂੰ ਉਸ ਦੇ ਸਾਹਮਣੇ ਉਂਡੇਲ ਸਕੀਏ। ਹਾਲਾਂਕਿ ਐਸੇ ਸਮੇਂ ਵੀ ਹੁੰਦੇ ਹਨ ਜਦੋਂ ਬਾਹਰੋਂ ਅਸੀਂ ਬੜੇ ਸੰਤੁਲਿਤ ਨਜ਼ਰ ਆਉਂਦੇ ਹਾਂ, ਨਾ ਘਮੰਡੀ ਨਾ ਦੀਨ, ਪਰ ਦਿਲਾਂ ਵਿੱਚ ਹਾਨੀ ਦਾ ਇੱਕ ਅਜਿਹਾ ਅਹਿਸਾਸ ਸਾਨੂੰ ਦੁਖੀ ਕਰਦਾ ਹੈ ਜੋ ਅਸੀਂ ਪਹਿਲਾਂ ਕਦੇ ਮਹਿਸੂਸ ਨਹੀਂ ਕੀਤਾ ਹੁੰਦਾ। ਹਾਲਾਂਕਿ ਹੋ ਸਕਦਾ ਹੈ ਕਈ ਵਾਰ ਅਸੀਂ ਬਾਹਰੋਂ ਅਸਾਧਾਰਣ ਰੂਪ ਵਿੱਚ ਬੜੇ ਸ਼ਾਂਤ ਨਜ਼ਰ ਆਉਂਦੇ ਹੋਈਏ, ਪਰ ਸਾਡੇ ਮਨ ਇੱਕ ਤੂਫ਼ਾਨੀ ਸਮੁੰਦਰ ਵਾਂਗ ਸੰਤਾਪ ਨਾਲ ਜੂਝ ਰਹੇ ਹੁੰਦੇ ਹਨ। ਪਰਮੇਸ਼ੁਰ ਦੇ ਨਿਆਂ ਅਤੇ ਤਾੜਨਾ ਨੇ ਸਾਥੋਂ ਸਾਡੀਆਂ ਸਾਰੀਆਂ ਆਸਾਂ ਅਤੇ ਸੁਪਨੇ ਖੋਹ ਲਏ ਹਨ ਅਤੇ ਸਾਡੀਆਂ ਉੱਚੀਆਂ-ਉੱਚੀਆਂ ਖਾਹਿਸ਼ਾਂ ਨੂੰ ਖ਼ਤਮ ਕਰਕੇ ਸਾਨੂੰ ਇਸ ਸਥਿਤੀ ਵਿੱਚ ਪਹੁੰਚਾ ਦਿੱਤਾ ਹੈ ਕਿ ਅਸੀਂ ਇਹ ਵਿਸ਼ਵਾਸ ਕਰਨ ਲਈ ਤਿਆਰ ਨਹੀਂ ਹਾਂ ਕਿ ਉਹ ਸਾਡਾ ਮੁਕਤੀਦਾਤਾ ਹੈ ਅਤੇ ਸਾਨੂੰ ਬਚਾਉਣ ਵਿੱਚ ਸਮਰੱਥ ਹੈ। ਉਸ ਦੇ ਨਿਆਂ ਅਤੇ ਤਾੜਨਾ ਨੇ ਉਸ ਦੇ ਅਤੇ ਸਾਡੇ ਵਿਚਕਾਰ ਇੱਕ ਖੱਡ ਬਣਾ ਦਿੱਤੀ ਹੈ ਜੋ ਇੰਨੀ ਡੂੰਘੀ ਹੈ ਕਿ ਕੋਈ ਇਸ ਨੂੰ ਪਾਰ ਕਰਨ ਲਈ ਤਿਆਰ ਨਹੀਂ ਹੈ। ਉਸ ਦੇ ਨਿਆਂ ਅਤੇ ਤਾੜਨਾ ਕਰਕੇ ਪਹਿਲੀ ਵਾਰ ਸਾਨੂੰ ਸਾਡੇ ਜੀਵਨਾਂ ਵਿੱਚ ਇਸ ਤਰ੍ਹਾਂ ਦੀ ਅਸਫਲਤਾ, ਇਸ ਤਰ੍ਹਾਂ ਦੇ ਅਪਮਾਨ ਨੂੰ ਝੱਲਣਾ ਪਿਆ ਹੈ। ਪਰਮੇਸ਼ੁਰ ਦੇ ਨਿਆਂ ਅਤੇ ਉਸ ਦੀ ਤਾੜਨਾ ਨੇ ਸਾਨੂੰ ਸੱਚਮੁੱਚ ਪ੍ਰੇਰਿਤ ਕੀਤਾ ਹੈ ਕਿ ਅਸੀਂ ਉਸ ਦੇ ਆਦਰ ਅਤੇ ਮਨੁੱਖ ਦੇ ਅਪਰਾਧ ਦੇ ਪ੍ਰਤੀ ਉਸ ਦੀ ਅਸਹਿਣਸ਼ੀਲਤਾ ਦੀ ਸ਼ਲਾਘਾ ਕਰੀਏ, ਜਿਸ ਦੀ ਤੁਲਨਾ ਵਿੱਚ ਸਾਡਾ ਦਰਜਾ ਬੇਹੱਦ ਨੀਵਾਂ, ਬੇਹੱਦ ਅਸ਼ੁੱਧ ਹੈ। ਉਸ ਦੇ ਨਿਆਂ ਅਤੇ ਉਸ ਦੀ ਤਾੜਨਾ ਨੇ ਸਾਨੂੰ ਪਹਿਲੀ ਵਾਰ ਇਹ ਅਹਿਸਾਸ ਕਰਾਇਆ ਹੈ ਕਿ ਅਸੀਂ ਕਿੰਨੇ ਘਮੰਡੀ ਅਤੇ ਆਕੜਖੋਰ ਹਾਂ, ਅਤੇ ਕਿਵੇਂ ਮਨੁੱਖ ਪਰਮੇਸ਼ੁਰ ਦੇ ਦਰਜੇ ਤੱਕ ਜਾਂ ਉਸ ਦੀ ਬਰਾਬਰੀ ਤੱਕ ਕਦੇ ਨਹੀਂ ਪਹੁੰਚ ਸਕੇਗਾ। ਉਸ ਦੇ ਨਿਆਂ ਅਤੇ ਤਾੜਨਾ ਨੇ ਸਾਡੇ ਅੰਦਰ ਇਹ ਤਾਂਘ ਪੈਦਾ ਕੀਤੀ ਹੈ ਕਿ ਅਸੀਂ ਹੁਣ ਤੋਂ ਇਸ ਤਰ੍ਹਾਂ ਦੇ ਭ੍ਰਿਸ਼ਟ ਸੁਭਾਅ ਨਾਲ ਨਾ ਜੀਵੀਏ ਤੇ ਜਿੰਨਾ ਜਲਦੀ ਹੋ ਸਕੇ ਇਸ ਸੁਭਾਅ ਅਤੇ ਇਸ ਤੱਤ ਤੋਂ ਛੁਟਕਾਰਾ ਪਾਈਏ, ਅਤੇ ਉਸ ਦੇ ਲਈ ਘਿਣਾਉਣੇ ਅਤੇ ਘਿਰਣਾਯੋਗ ਨਾ ਬਣੇ ਰਹੀਏ। ਉਸ ਦੇ ਨਿਆਂ ਅਤੇ ਤਾੜਨਾ ਨੇ ਸਾਨੂੰ ਅੱਗੇ ਤੋਂ ਉਸ ਦੀਆਂ ਯੋਜਨਾਵਾਂ ਅਤੇ ਉਸ ਦੇ ਪ੍ਰਬੰਧਾਂ ਦੇ ਵਿਰੁੱਧ ਵਿਦਰੋਹ ਕਰਨਾ ਛੱਡ ਕੇ ਉਸ ਦੇ ਵਚਨਾਂ ਦੀ ਪਾਲਣਾ ਕਰਨ ਦੀ ਖੁਸ਼ੀ ਦਿੱਤੀ ਹੈ। ਉਸ ਦੇ ਨਿਆਂ ਅਤੇ ਤਾੜਨਾ ਨੇ ਇੱਕ ਵਾਰ ਫੇਰ ਸਾਨੂੰ ਜੀਉਂਦੇ ਰਹਿਣ ਦੀ ਇੱਛਾ ਪ੍ਰਦਾਨ ਕੀਤੀ ਹੈ ਅਤੇ ਉਸ ਨੂੰ ਆਪਣਾ ਮੁਕਤੀਦਾਤਾ ਸਵੀਕਾਰ ਕਰਨ ਦੀ ਖੁਸ਼ੀ ਦਿੱਤੀ ਹੈ...। ਅਸੀਂ ਜਿੱਤਣ ਦੇ ਕੰਮ ਵਿੱਚੋਂ, ਨਰਕ ਵਿੱਚੋਂ ਅਤੇ ਮੌਤ ਦੀ ਛਾਂ ਦੀ ਵਾਦੀ ਵਿੱਚੋਂ ਬਾਹਰ ਨਿੱਕਲ ਆਏ ਹਾਂ...। ਸਰਬਸ਼ਕਤੀਮਾਨ ਪਰਮੇਸ਼ੁਰ ਨੇ ਸਾਨੂੰ, ਲੋਕਾਂ ਦੇ ਇਸ ਸਮੂਹ ਨੂੰ ਪ੍ਰਾਪਤ ਕਰ ਲਿਆ ਹੈ! ਉਸ ਨੇ ਸ਼ਤਾਨ ਉੱਤੇ ਜਿੱਤ ਪਾ ਲਈ ਹੈ ਅਤੇ ਆਪਣੇ ਅਣਗਿਣਤ ਦੁਸ਼ਮਣਾਂ ਨੂੰ ਹਰਾ ਦਿੱਤਾ ਹੈ!

ਅਸੀਂ ਇਸੇ ਤਰ੍ਹਾਂ ਦੇ ਬਹੁਤ ਹੀ ਸਧਾਰਣ ਜਿਹੇ ਲੋਕਾਂ ਦਾ ਸਮੂਹ ਹਾਂ ਜਿਹੜੇ ਭ੍ਰਿਸ਼ਟ ਸ਼ਤਾਨੀ ਸੁਭਾਅ ਨਾਲ ਗ੍ਰਸਤ ਹਾਂ, ਅਜਿਹੇ ਲੋਕ ਜਿਨ੍ਹਾਂ ਨੂੰ ਪਰਮੇਸ਼ੁਰ ਨੇ ਯੁਗਾਂ ਤੋਂ ਵੀ ਪਹਿਲਾਂ ਤੋਂ ਠਹਿਰਾਇਆ, ਅਤੇ ਉਹ ਲੋੜਵੰਦ ਲੋਕ ਜਿਨ੍ਹਾਂ ਨੂੰ ਪਰਮੇਸ਼ੁਰ ਨੇ ਕੂੜੇ ਦੇ ਢੇਰ ਤੋਂ ਚੁੱਕਿਆ। ਅਸੀਂ ਇੱਕ ਸਮੇਂ ਪਰਮੇਸ਼ੁਰ ਨੂੰ ਰੱਦ ਦਿੱਤਾ ਅਤੇ ਉਸ ਨੂੰ ਦੋਸ਼ੀ ਠਹਿਰਾਇਆ, ਪਰ ਹੁਣ ਉਸ ਨੇ ਸਾਨੂੰ ਜਿੱਤ ਲਿਆ ਹੈ। ਪਰਮੇਸ਼ੁਰ ਤੋਂ ਹੀ ਅਸੀਂ ਜੀਵਨ, ਸਦੀਪਕ ਜੀਵਨ ਦਾ ਰਾਹ ਪ੍ਰਾਪਤ ਕੀਤਾ ਹੈ। ਅਸੀਂ ਧਰਤੀ ਉੱਤੇ ਚਾਹੇ ਕਿਤੇ ਵੀ ਰਹਿੰਦੇ ਹਾਂ ਜਾਂ ਕਿਸੇ ਵੀ ਤਰ੍ਹਾਂ ਦੇ ਸਤਾਓ ਅਤੇ ਕਸ਼ਟਾਂ ਨੂੰ ਝੱਲ ਰਹੇ ਹਾਂ, ਅਸੀਂ ਸਰਬਸ਼ਕਤੀਮਾਨ ਪਰਮੇਸ਼ੁਰ ਦੀ ਮੁਕਤੀ ਤੋਂ ਅਲੱਗ ਨਹੀਂ ਹੋ ਸਕਦੇ। ਕਿਉਂਕਿ ਉਹੀ ਸਾਡਾ ਸਿਰਜਣਹਾਰ ਅਤੇ ਸਾਡਾ ਇੱਕਲੌਤਾ ਛੁਟਕਾਰਾ ਹੈ!

ਪਰਮੇਸ਼ੁਰ ਦਾ ਪ੍ਰੇਮ ਪਾਣੀ ਦੇ ਸੋਤੇ ਵਾਂਗ ਵਹਿੰਦਾ ਹੈ, ਅਤੇ ਤੈਨੂੰ, ਮੈਨੂੰ, ਦੂਜਿਆਂ ਨੂੰ ਅਤੇ ਉਨ੍ਹਾਂ ਸਭਨਾਂ ਨੂੰ ਦਿੱਤਾ ਜਾਂਦਾ ਹੈ ਜਿਹੜੇ ਸੱਚੇ ਦਿਲੋਂ ਸਚਾਈ ਨੂੰ ਖੋਜਦੇ ਹਨ ਅਤੇ ਪਰਮੇਸ਼ੁਰ ਦੇ ਪਰਗਟ ਹੋਣ ਦੀ ਉਡੀਕ ਕਰਦੇ ਹਨ।

ਜਿਵੇਂ ਚੰਦਰਮਾ ਕਦੇ ਨਾ ਰੁਕਣ ਵਾਲੀ ਅਦਲਾ-ਬਦਲੀ ਵਿੱਚ ਸੂਰਜ ਦੇ ਪਿੱਛੇ ਚੱਲਦਾ ਰਹਿੰਦਾ ਹੈ, ਬਿਲਕੁਲ ਇਸੇ ਤਰ੍ਹਾਂ ਪਰਮੇਸ਼ੁਰ ਦਾ ਕੰਮ ਵੀ ਕਦੇ ਨਹੀਂ ਰੁਕਦਾ ਅਤੇ ਇਹ ਤੇਰੇ ਉੱਤੇ, ਮੇਰੇ ਉੱਤੇ, ਦੂਜਿਆਂ ਉੱਤੇ ਅਤੇ ਉਨ੍ਹਾਂ ਸਭਨਾਂ ਉੱਤੇ ਜਾਰੀ ਰਹਿੰਦਾ ਹੈ ਜਿਹੜੇ ਪਰਮੇਸ਼ੁਰ ਦੀਆਂ ਪੈੜਾਂ ਉੱਤੇ ਚੱਲਦੇ ਹਨ ਅਤੇ ਉਸ ਦੇ ਨਿਆਂ ਅਤੇ ਤਾੜਨਾ ਨੂੰ ਸਵੀਕਾਰ ਕਰਦੇ ਹਨ।

YouTube: https:/l.kingdomsalvation.org/hi/video
Facebook: https://l.kingdomsalvation.org/hi/facebook

Email: contact.hi@kingdomsalvation.org

